
     မာတိကာ
    

   
   
    
     	
      သမ္မာတရား လိုက်စားခြင်းဆိုသည်မှာ (၁)
      
       	
        သမ္မာတရားကို မလိုက်စားခြင်းအတွက် လူတို့တွင်ရှိသည့် အမျိုးမျိုးသော ဆင်ခြေများနှင့် အကြောင်းပြချက်များ
       

       	
        သမ္မာတရားကို လက်ခံခြင်းအားဖြင့်သာ လူတို့၏ ဖောက်ပြန်ပျက်စီးသော စိတ်သဘောထားများ ပြေလည်နိုင်သည်
       

       	
        သမ္မာတရားကို လိုက်စားခြင်းအဆင့် ငါးဆင့်
       

      

     

     	
      သမ္မာတရား လိုက်စားခြင်းဆိုသည်မှာ (၂)
      
       	
        သမ္မာတရားကို လူတို့ မလိုက်စားရခြင်း အကြောင်းရင်း
        
         	
          ၁။ ဓမ္မဓိဋ္ဌာန်ကျသော အကြောင်းတရား
         

         	
          ၂။ ပုဂ္ဂလဓိဋ္ဌာန်ကျသော အကြောင်းတရား
         

        

       

       	
        သမ္မာတရားကို လိုက်စားခြင်း၏ အဓိပ္ပာယ်ဖွင့်ဆိုချက်
       

       	
        သမ္မာတရားကို လိုက်စားခြင်းအားဖြင့်သာ ကယ်တင်ခြင်းကို လူတို့ ရရှိနိုင်သည်
       

       	
        သမ္မာတရားကို လိုက်စားခြင်းနှင့်ပတ်သက်၍ လူတို့၌ရှိသော အမြင်စောင်းခြင်းများနှင့် နားလည်မှုလွဲခြင်းများ
       

      

     

     	
      သမ္မာတရား လိုက်စားခြင်းဆိုသည်မှာ (၃)
      
       	
        လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း
        
         	
          ၁။ ရိုးရာယဉ်ကျေးမှုရှိ ကောင်းသောအပြုအမူနှင့်ပတ်သက်သော ဆိုရိုးစကားများ
          
           	
            က။ “အသိပညာ ကြွယ်ဝပြီး အသိတရားရှိခြင်း”ကဲ့သို့သော ကောင်းသောအပြုအမူ ခြောက်ခုကို စိစစ်ခြင်း
           

          

         

        

       

      

     

     	
      သမ္မာတရား လိုက်စားခြင်းဆိုသည်မှာ (၄)
      
       	
        ဖြည့်စွက်ချက်- “ရှောင်ရှောင်းနှင့် ရှောင်ဂျီတို့၏ ဇာတ်လမ်းများ”
       

       	
        လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း
        
         	
          ၁။ ရိုးရာယဉ်ကျေးမှုရှိ ကောင်းသောအပြုအမူနှင့်ပတ်သက်သော ဆိုရိုးစကားများ
          
           	
            ခ။ လူတို့၏ အပြုအမူအတွက် ဘုရားသခင်၏ တောင်းဆိုချက်များ
           

          

         

        

       

      

     

     	
      သမ္မာတရား လိုက်စားခြင်းဆိုသည်မှာ (၅)
      
       	
        လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း
        
         	
          ၁။ ရိုးရာယဉ်ကျေးမှုရှိ ကောင်းသောအပြုအမူနှင့်ပတ်သက်သော ဆိုရိုးစကားများ
          
           	
            ခ။ လူတို့၏ အပြုအမူအတွက် ဘုရားသခင်၏ တောင်းဆိုချက်များ
           

           	
            ဂ။ ရိုးရာအယူအဆများနှင့် ရိုးရာယဉ်ကျေးမှုအပေါ် မိတ်သဟာယနှင့် စိစစ်ခြင်း၏ ရည်ရွယ်ချက်နှင့် အရေးပါမှု
           

          

         

         	
          ၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ
         

        

       

      

     

     	
      သမ္မာတရား လိုက်စားခြင်းဆိုသည်မှာ (၆)
      
       	
        လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း
        
         	
          ၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ
          
           	
            က။ “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည်ကို စိစစ်ခြင်း
           

           	
            ခ။ “သူတစ်ပါးတို့အား ကူညီခြင်းဖြင့်ရရှိသည့် ပီတိကို ခံစားပါ” ဟူသည်ကို စိစစ်ခြင်း
           

           	
            ဂ။ “သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ” ဟူသည်ကို စိစစ်ခြင်း
           

           	
            ဃ။ “အဆိုးကို အကောင်းဖြင့် တုံ့ပြန်ပါ” ဟူသည်ကို စိစစ်ခြင်း
           

          

         

        

       

      

     

     	
      သမ္မာတရား လိုက်စားခြင်းဆိုသည်မှာ (၇)
      
       	
        လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း
        
         	
          ၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ
          
           	
            င။ “တစ်လုတ်စားဖူး သူ့ကျေးဇူး” ဟူသည်ကို စိစစ်ခြင်း
           

           	
            စ။ “အများအကျိုးအတွက် မိမိကိုယ်ကို စွန့်လွှတ်အနစ်နာခံပါ” ဟူသည်ကို စိစစ်ခြင်း
           

           	
            ဆ။ “အမျိုးသမီးတစ်ယောက်သည် အကျင့်သီလကောင်းရမည်။ ကြင်နာ၊ နူးညံ့သိမ်မွေ့ကာ ကိုယ်ကျင့်တရားရှိရမည်။” ဟူသည်ကို စိစစ်ခြင်း
           

           	
            ဇ။ “ရေတွင်းတစ်တွင်းရှိ ရေကိုသောက်သောအခါ မည်သူက တူးခဲ့သည်ကို လုံးဝ မမေ့လျော့သင့်” ဟူသည်ကို စိစစ်ခြင်း
           

          

         

        

       

      

     

     	
      သမ္မာတရား လိုက်စားခြင်းဆိုသည်မှာ (၈)
      
       	
        လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း
        
         	
          ၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ
          
           	
            ဈ။ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဟူသည်ကို စိစစ်ခြင်း
           

          

         

        

       

      

     

     	
      သမ္မာတရား လိုက်စားခြင်းဆိုသည်မှာ (၉)
      
       	
        လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း
        
         	
          ၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ
          
           	
            ည။ “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဟူသည်ကို စိစစ်ခြင်း
           

          

         

        

       

      

     

     	
      သမ္မာတရား လိုက်စားခြင်းဆိုသည်မှာ (၁၀)
      
       	
        လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း
        
         	
          ၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ
          
           	
            ကိုယ့်ကျင့်တရား အပြုအမူနှင့် ပတ်သက်သော ဆိုရိုးစကားများ၏ အနှစ်သာရကို စိစစ်ခြင်း (၁)
           

           	
            ဋ။ “ညောင်စေ့လောက် ကျေးဇူးပြုခံရရင် ညောင်ပင်ကြီးလောက် ကျေးဇူးပြန်ဆပ်ရမည်” ဟူသည်ကို စိစစ်ခြင်း
           

           	
            ဌ။“သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဟူသည်ကို စိစစ်ခြင်း
           

           	
            ဍ။ “မိတ်ဆွေအတွက် အသက်စွန့်မည်” ဟူသည်ကို စိစစ်ခြင်း
           

          

         

        

       

      

     

     	
      သမ္မာတရား လိုက်စားခြင်းဆိုသည်မှာ (၁၁)
      
       	
        ဖြည့်စွက်ချက်- ဘုရားသခင်ချပြသည့် အခြေအနေများကို ချဉ်းကပ်ပြီး တွေ့ကြုံရန် နည်းလမ်း
       

       	
        လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း
        
         	
          ၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ
          
           	
            ဎ။“အကြင်သူသည် ချမ်းသာကြွယ်ဝမှုအားဖြင့် လုံးဝ အကျင့်မပျက်သင့်၊ ဆင်းရဲခြင်းဖြင့် မပြောင်းလဲသင့်၊ အဓမ္မလုပ်ဆောင်မှုဖြင့် အလျှော့မပေးသင့်” ဟူသည်ကို စိစစ်ခြင်း
           

          

         

        

       

      

     

     	
      သမ္မာတရား လိုက်စားခြင်းဆိုသည်မှာ (၁၂)
      
       	
        လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း
        
         	
          ၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ
          
           	
            ကိုယ့်ကျင့်တရား အပြုအမူနှင့် ပတ်သက်သော ဆိုရိုးစကားများ၏ အနှစ်သာရကို စိစစ်ခြင်း (၂)
           

           	
            ဏ။ “အလုပ်တာဝန်ကို စိတ်ပိုင်းဖြတ်ထားပြီး၊ သေသည်အထိ အစွမ်းကုန် ကြိုးစားပါ” ဟူသည်ကို စိစစ်ခြင်း
           

          

         

        

       

      

     

     	
      သမ္မာတရား လိုက်စားခြင်းဆိုသည်မှာ (၁၃)
      
       	
        လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း
        
         	
          ၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ
          
           	
            တ။ “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည်ကို စိစစ်ခြင်း
           

          

         

        

       

      

     

     	
      သမ္မာတရား လိုက်စားခြင်းဆိုသည်မှာ (၁၄)
      
       	
        ဖြည့်စွက်ချက်- “အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဟူသည်ကို စိစစ်ခြင်း
       

       	
        လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း
        
         	
          ၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ
          
           	
            ထ။ “အခြားလူများက ၎င်းထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်သည်” ဟူသည်ကို စိစစ်ခြင်း
           

          

         

        

       

      

     

     	
      သမ္မာတရား လိုက်စားခြင်းဆိုသည်မှာ (၁၅)
      
       	
        နောက်ဆုံးသောကာလတွင် တရားစီရင်ခြင်းအမှုကို ဆောင်ရွက်ရန် သမ္မာတရားကို ဖော်ပြသည့် ဘုရားသခင်၏ နောက်ခံ (၁)
       

       	
        လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း
        
         	
          ၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ
          
           	
            ဒ။ “လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဟူသည်ကို စိစစ်ခြင်း
           

          

         

        

       

      

     

     	
      သမ္မာတရား လိုက်စားခြင်းဆိုသည်မှာ (၁၆)
      
       	
        နောက်ဆုံးသောကာလတွင် တရားစီရင်ခြင်းအမှုကို ဆောင်ရွက်ရန် သမ္မာတရားကို ဖော်ပြသည့် ဘုရားသခင်၏ နောက်ခံ (၂)
       

       	
        လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း
        
         	
          ၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ
          
           	
            နိုင်ငံအားလုံး၏ ရိုးရာယဉ်ကျေးမှုများသည် စာတန်ထံမှ အစပြုဖြစ်ပေါ်သည်
           

           	
            ဓ။ “ရွှံ့နွံထဲမှ ပြစ်မျိုးမှဲ့မထင် ထိုးထွက်ခြင်း၊ ကြည်လင်သော ရေဂယက်တွင် ကူးခတ်သည့်တိုင် ဝင့်ဝါသည့်ပုံမပေါက်ခြင်း” ဟူသည်ကို စိစစ်ခြင်း
           

          

         

        

       

      

     

     	
      လူတို့သည် အဘယ်ကြောင့် သမ္မာတရားကို လိုက်စားရမည်နည်း
      
       	
        သမ္မာတရားကို လိုက်စားခြင်း၏ အဓိပ္ပာယ်နှင့် အရေးကြီးမှု
        
         	
          ၁။ ဘုရားသခင်၏ ရှုထောင့်မှ ကြည့်လျှင် လူတို့သည် အဘယ်ကြောင့် သမ္မာတရားကို လိုက်စားရမည်နည်း
         

         	
          ၂။ လူ၏ ရှုထောင့်မှကြည့်လျှင် လူတို့သည် အဘယ်ကြောင့် သမ္မာတရားကို လိုက်စားရမည်နည်း
         

        

       

      

     

     	
      သမ္မာတရားကို လိုက်စားရန်နည်းလမ်း (၁)
      
       	
        သမ္မာတရားကို လိုက်စားခြင်းအတွက် လက်တွေ့လုပ်ဆောင်ရန် လမ်းကြောင်းနှစ်ခု - လက်လွှတ်ခြင်းနှင့် ဆက်ကပ်ခြင်း
       

       	
        သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း
        
         	
          ၁။ အပျက်သဘောဆောင်သော စိတ်ခံစားချက် အမျိုးမျိုးကို လက်လွှတ်ခြင်း
          
           	
            က။ သိမ်ငယ်သော စိတ်ခံစားချက်
           

           	
            ခ။ အမုန်းတရားနှင့် ဒေါသ စိတ်ခံစားချက်များ
           

           	
            အပျက်သဘောဆောင်သော စိတ်ခံစားချက်များကို ဖြေရှင်းခြင်းလမ်းကြောင်း
           

          

         

        

       

      

     

     	
      သမ္မာတရားကို လိုက်စားရန်နည်းလမ်း (၂)
      
       	
        သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း
        
         	
          ၁။ အပျက်သဘောဆောင်သော စိတ်ခံစားချက် အမျိုးမျိုးကို လက်လွှတ်ခြင်း
          
           	
            ဂ။ စိတ်မချမ်းမသာဖြစ်ခြင်း စိတ်ခံစားချက်
            
             	
              ၁။ မိမိ၏ ကံကြမ္မာသည် ဆိုးရွားသည်ဟု ယုံကြည်ခြင်းကြောင့် စိတ်မချမ်းမသာဖြစ်မှုကို ခံစားရခြင်း
             

             	
              ၂။ မိမိ၏ ကံသည် ညံ့ဖျင်းသည်ဟု ယုံကြည်ခြင်းကြောင့် စိတ်မချမ်းမသာဖြစ်မှုကို ခံစားရခြင်း
             

             	
              ၃။ ဆိုးရွားသော ပြစ်မှားမှုများကို ကျူးလွန်ပြီးသောကြောင့် စိတ်မချမ်းမသာဖြစ်မှုကို ခံစားရခြင်း
             

            

           

          

         

        

       

      

     

     	
      သမ္မာတရားကို လိုက်စားရန်နည်းလမ်း (၃)
      
       	
        သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း
        
         	
          ၁။ အပျက်သဘောဆောင်သော စိတ်ခံစားချက် အမျိုးမျိုးကို လက်လွှတ်ခြင်း
          
           	
            ဃ။ သောကရောက်မှု၊ ကြောင့်ကြမှုနှင့် စိုးရိမ်မှု စိတ်ခံစားချက်များ
            
             	
              ၁။ မိမိအနာဂတ်နှင့်ပတ်သက်၍ သောကရောက်မှု၊ ကြောင့်ကြမှုနှင့် စိုးရိမ်မှုတို့ကို ခံစားရခြင်း
             

             	
              ၂။ မိမိအိမ်ထောင်နှင့်ပတ်သက်၍ သောကရောက်မှု၊ ကြောင့်ကြမှုနှင့် စိုးရိမ်မှုတို့ကို ခံစားရခြင်း
             

             	
              ၃။ မိမိ၏ မိသားစုနှင့် သားသမီးများနှင့် ပတ်သက်၍ သောကရောက်မှု၊ ကြောင့်ကြမှုနှင့် စိုးရိမ်မှုတို့ကို ခံစားရခြင်း
             

             	
              ၄။ မိမိ၏ ဖျားနာမှုနှင့်ပတ်သက်၍ သောကရောက်မှု၊ ကြောင့်ကြမှုနှင့် စိုးရိမ်မှုတို့ကို ခံစားရခြင်း
             

             	
              ၅။ မိမိ၏ ဇာတိပကတိ အသက်တာနှင့်ပတ်သက်၍ သောကရောက်မှု၊ ကြောင့်ကြမှုနှင့် စိုးရိမ်မှုတို့ကို ခံစားရခြင်း
             

             	
              ၆။ မိမိ၏ အိုမင်းလာသော အသက်အရွယ်နှင့်ပတ်သက်၍ သောကရောက်မှု၊ ကြောင့်ကြမှုနှင့် စိုးရိမ်မှုတို့ကို ခံစားရခြင်း
             

            

           

          

         

        

       

      

     

     	
      သမ္မာတရားကို လိုက်စားရန်နည်းလမ်း (၄)
      
       	
        ဖြည့်စွက်ချက်- သမ္မာတရားကို အလွန်အမင်း မနှစ်မြို့ပြီး မုန်းတီးသူတို့သည် ဖယ်ရှားရှင်းလင်းခြင်းကို မလွဲမသွေ ခံရမည်။
       

       	
        သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း
        
         	
          ၁။ အပျက်သဘောဆောင်သော စိတ်ခံစားချက် အမျိုးမျိုးကို လက်လွှတ်ခြင်း
          
           	
            ဃ။ သောကရောက်မှု၊ ကြောင့်ကြမှုနှင့် စိုးရိမ်မှု စိတ်ခံစားချက်များ
           

          

         

        

       

      

     

     	
      သမ္မာတရားကို လိုက်စားရန်နည်းလမ်း (၅)
      
       	
        သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း
        
         	
          ၁။ အပျက်သဘောဆောင်သော စိတ်ခံစားချက် အမျိုးမျိုးကို လက်လွှတ်ခြင်း
          
           	
            င။ ဖိနှိပ်ချုပ်ချယ်ခံရသည့် စိတ်ခံစားချက်
            
             	
              ၁။ မိမိကျေနပ်သလို လုပ်ဆောင်၍မရခြင်းကြောင့် ဖိနှိပ်ချုပ်ချယ်ခံရသည်ဟု ခံစားရခြင်း
             

            

           

          

         

        

       

      

     

     	
      သမ္မာတရားကို လိုက်စားရန်နည်းလမ်း (၆)
      
       	
        သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း
        
         	
          ၁။ အပျက်သဘောဆောင်သော စိတ်ခံစားချက် အမျိုးမျိုးကို လက်လွှတ်ခြင်း
          
           	
            င။ ဖိနှိပ်ချုပ်ချယ်ခံရသည့် စိတ်ခံစားချက်
            
             	
              ၂။ မိမိ၏ ကျွမ်းကျင်မှုကို အကျိုးရှိရှိ အသုံးမချနိုင်ခြင်းကြောင့် ဖိနှိပ်ချုပ်ချယ်ခံရသည်ဟု ခံစားရခြင်း
             

            

           

          

         

        

       

      

     

     	
      သမ္မာတရားကို လိုက်စားရန်နည်းလမ်း (၇)
      
       	
        သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း
        
         	
          ၁။ အပျက်သဘောဆောင်သော စိတ်ခံစားချက် အမျိုးမျိုးကို လက်လွှတ်ခြင်း
          
           	
            င။ ဖိနှိပ်ချုပ်ချယ်ခံရသည့် စိတ်ခံစားချက်
            
             	
              ၃။ မိမိ၏ ရည်သန်မျှော်မှန်းချက်များနှင့် လိုအင်ဆန္ဒများကို ကောင်းမွန်စွာ မဖြည့်ဆည်းနိုင်ခြင်းကြောင့် ဖိနှိပ်ချုပ်ချယ်ခံရသည်ဟု ခံစားရခြင်း
             

            

           

          

         

        

       

      

     

     	
      သမ္မာတရားကို လိုက်စားရန်နည်းလမ်း (၈)
      
       	
        သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း
        
         	
          ၁။ အပျက်သဘောဆောင်သော စိတ်ခံစားချက် အမျိုးမျိုးကို လက်လွှတ်ခြင်း
         

         	
          ၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
          
           	
            က။ စိတ်ဝင်စားမှုများနှင့် ဝါသနာများမှ ထွက်ပေါ်လာသော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
           

          

         

        

       

      

     

     	
      သမ္မာတရားကို လိုက်စားရန်နည်းလမ်း (၉)
      
       	
        သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း
        
         	
          ၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
          
           	
            က။ စိတ်ဝင်စားမှုများနှင့် ဝါသနာများမှ ထွက်ပေါ်လာသော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
           

           	
            ခ။ အိမ်ထောင်မှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
            
             	
              အိမ်ထောင်၏ အဓိပ္ပာယ်ဖွင့်ဆိုချက်နှင့် အယူအဆ
             

            

           

          

         

        

       

      

     

     	
      သမ္မာတရားကို လိုက်စားရန်နည်းလမ်း (၁၀)
      
       	
        သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း
        
         	
          ၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
          
           	
            ခ။ အိမ်ထောင်မှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
            
             	
              ၁။ အိမ်ထောင်နှင့်ပတ်သက်သော စိတ်ကူးယဉ်မှုအမျိုးမျိုးကို လက်လွှတ်ခြင်း
             

             	
              ၂။ အိမ်ထောင်ပျော်ရွှင်မှုကို လိုက်စားခြင်းသည် လူ၏ အထူးတာဝန်မဟုတ်
             

            

           

          

         

        

       

      

     

     	
      သမ္မာတရားကို လိုက်စားရန်နည်းလမ်း (၁၁)
      
       	
        သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း
        
         	
          ၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
          
           	
            ခ။ အိမ်ထောင်မှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
            
             	
              ၂။ အိမ်ထောင်ပျော်ရွှင်မှုကို လိုက်စားခြင်းသည် လူ၏ အထူးတာဝန်မဟုတ်
             

             	
              ၃။ လူသည် အိမ်ထောင်၏ကျွန် မဖြစ်သင့်ပေ
             

             	
              ၄။ အိမ်ထောင်သည် လူ၏ ခရီးပန်းတိုင်မဟုတ်
             

            

           

          

         

        

       

      

     

     	
      သမ္မာတရားကို လိုက်စားရန်နည်းလမ်း (၁၂)
      
       	
        သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း
        
         	
          ၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
          
           	
            ဂ။ မိမိ၏ မိသားစုမှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
            
             	
              ၁။ မိမိ၏ မိသားစုမှ အမွေဆက်ခံသော ပင်ကိုလက္ခဏာကို လက်လွှတ်ခြင်း
             

             	
              ၂။ မိမိ၏ မိသားစုမှ ပုံစံသွင်းခြင်းကို လက်လွှတ်ခြင်း
              
               	
                က။ အတွေးအခေါ်များနှင့်ပတ်သက်၍ မိမိ၏ မိသားစုမှ ပုံစံသွင်းခြင်း
                
                 	
                  “သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်” ဟူသည်ကို စိစစ်ခြင်း
                 

                 	
                  “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” ဟူသည်ကို စိစစ်ခြင်း
                 

                 	
                  “အသာစံဖို့အတွက် အနာခံရမည်” ဟူသည်ကို စိစစ်ခြင်း
                 

                 	
                  “သဟဇာတဖြစ်ခြင်းသည် ဘဏ္ဍာသိုက်တစ်ခုဖြစ်သည်၊ သည်းခံစိတ်ရှည်ခြင်းက အကျင့်ကောင်းတစ်ခုဖြစ်သည်” ဟူသည်ကို စိစစ်ခြင်း
                 

                 	
                  “စကားများပါက အမှားများတတ်သည်” ဟူသည်ကို စိစစ်ခြင်း
                 

                 	
                  လူကြီးလူကောင်း အယောင်ဆောင်တစ်ယောက် ဖြစ်ခြင်းထက် ဗီလိန်အစစ်ဖြစ်ခြင်းက ပို၍ကောင်းသည်” ဟူသည်ကို စိစစ်ခြင်း
                 

                 	
                  “ထီးထီးကြီး ထင်ပေါ်နေသည့်ငှက်သည်သေနတ်ဖြင့် အပစ်ခံရသည့်ငှက်ဖြစ်သည်” ဟူသည်ကို စိစစ်ခြင်း
                 

                

               

              

             

            

           

          

         

        

       

      

     

     	
      သမ္မာတရားကို လိုက်စားရန်နည်းလမ်း (၁၃)
      
       	
        သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း
        
         	
          ၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
          
           	
            ဂ။ မိမိ၏ မိသားစုမှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
            
             	
              ၂။ မိမိ၏ မိသားစုမှ ပုံစံသွင်းခြင်းကို လက်လွှတ်ခြင်း
              
               	
                က။ အတွေးအခေါ်များနှင့်ပတ်သက်၍ မိမိ၏ မိသားစုမှ ပုံစံသွင်းခြင်း
                
                 	
                  “လမ်းအတူလျှောက်နေသည့် မည်သည့်လူသုံးဦးတွင်မဆို မိမိ၏ဆရာ ဆရာဖြစ်နိုင်သည့်သူ အနည်းဆုံးတစ်ဦးရှိ၏” ဟူသည်ကို စိစစ်ခြင်း
                 

                 	
                  “လူများကြည့်နေသည့်အချိန်တွင် ဂုဏ်ရှိသည့် ပုံပေါ်လိုလျှင် သူတို့ မကြည့်နေသည့်အချိန်တွင် ဒုက္ခခံရမည်” ဟူသည်ကို စိစစ်ခြင်း
                 

                 	
                  “ခြံစည်းရိုးသည် ဒေါက်သုံးဒေါက်ပေါ်တည်သကဲ့သို့ လူတစ်ယောက်သည်လည်း အခြားလူသုံးယောက်၏ ထောက်ပံ့မှုကို လိုအပ်သည်” ဟူသည်ကို စိစစ်ခြင်း
                 

                 	
                  “ဂုဏ်သရေရှိမိန်းမကောင်းတစ်ယောက်သည် သူ့ကို သဘောကျသည့်သူများအတွက် ကိုယ့်ကိုယ်ကိုယ် လှပအောင် ပြင်ဆင်မည်ဖြစ်သော်လည်း ဂုဏ်သရေရှိအမျိုးသားတစ်ဦးမှာမူ သူ့ကို နားလည်သည့်သူများအတွက် သူ၏အသက်ကို စတေးလိမ့်မည်” ဟူသည်ကို စိစစ်ခြင်း
                 

                 	
                  “သမီးများအား ချမ်းသာသောကလေးများကဲ့သို့ ပျိုးထောင်သင့်ပြီး သားများအား ဆင်းရဲသောကလေးများကဲ့သို့ ပျိုးထောင်သင့်သည်” ဟူသည်ကို စိစစ်ခြင်း
                 

                 	
                  “လူတို့တွင် မြင့်မားသော ဉာဏ်ရည်ပြကိန်း ရှိဖို့မလိုအပ်ဘဲ မြင့်မားသော စိတ်ခံစားမှု ပြကိန်း ရှိဖို့သာလိုအပ်သည်” ဟူသည်ကို စိစစ်ခြင်း
                 

                 	
                  “တစ်ယောက်ယောက်က မောင်းထုလျှင် မောင်းသံကို နားထောင်ပါ၊ တစ်ယောက်ယောက်က စကားပြောလျှင် သူ့အသံကို နားထောင်ပါ” ဟူသည်ကို စိစစ်ခြင်း
                 

                 	
                  “မိဘက အမြဲတစေ မှန်သည်” ဟူသည်ကို စိစစ်ခြင်း
                 

                

               

              

             

            

           

          

         

        

       

      

     

     	
      သမ္မာတရားကို လိုက်စားရန်နည်းလမ်း (၁၄)
      
       	
        သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း
        
         	
          ၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
          
           	
            ဂ။ မိမိ၏ မိသားစုမှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
            
             	
              ၂။ မိမိ၏ မိသားစုမှ ပုံစံသွင်းခြင်းကို လက်လွှတ်ခြင်း
              
               	
                က။ အတွေးအခေါ်များနှင့်ပတ်သက်၍ မိမိ၏ မိသားစုမှ ပုံစံသွင်းခြင်း
                
                 	
                  “အခြားသူများအား ထိခိုက်စေရန် မည်သည့်အခါမျှ မရည်ရွယ်လေနှင့်၊ သို့သော် သင့်အား ၎င်းတို့ လုပ်ဆောင်နိုင်သည့် ထိခိုက်မှုများကိုမူ အစဉ်သဖြင့် သတိထားရှောင်ကြဉ်လော့” ဟူသည်ကို စိစစ်ခြင်း
                 

                 	
                  “ယောက်ျားကောင်းသည် မိန်းမတို့နှင့် ယှဉ်ပြိုင်တိုက်ခိုက်ခြင်းမပြ” ဟူသည်ကို စိစစ်ခြင်း
                 

                 	
                  “သင်၏တိုင်းပြည်၊ မိသားစု၊ သို့မဟုတ် မျိုးရိုးအမည်အတွက် ဂုဏ်ဆောင်ပါ” ဟူသည်ကို စိစစ်ခြင်း
                 

                 	
                  “အရေးကြီးတော့ သွေးနီးသည်” ဟူသည်ကို စိစစ်ခြင်း
                 

                 	
                  “မိမိလက်ထပ်သော လင်ယောက်ျားသည် ကြက်ဖြစ်ချင်ဖြစ်ပါစေ၊ ခွေးဖြစ်ချင်ဖြစ်ပါစေ သူ့ နောက်သို့ လိုက်လော့” ဟူသည်ကို စိစစ်ခြင်း
                 

                 	
                  မိသားစု ပုံစံသွင်းခြင်း၏ အကျိုးဆက်များ
                 

                

               

              

             

            

           

          

         

        

       

      

     

     	
      သမ္မာတရားကို လိုက်စားရန်နည်းလမ်း (၁၅)
      
       	
        သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း
        
         	
          ၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
          
           	
            ဂ။ မိမိ၏ မိသားစုမှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
            
             	
              ၂။ မိမိ၏ မိသားစုမှ ပုံစံသွင်းခြင်းကို လက်လွှတ်ခြင်း
              
               	
                ခ။ ရိုးရာများ၊ အယူသီးမှုများ၊ ဘာသာတရားများနှင့်ပတ်သက်၍ မိမိ၏ မိသားစုမှ ပုံစံသွင်းခြင်း
               

              

             

            

           

          

         

        

       

      

     

     	
      သမ္မာတရားကို လိုက်စားရန်နည်းလမ်း (၁၆)
      
       	
        သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း
        
         	
          ၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
          
           	
            ဂ။ မိမိ၏ မိသားစုမှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
            
             	
              ၂။ မိမိ၏ မိသားစုမှ ပုံစံသွင်းခြင်းကို လက်လွှတ်ခြင်း
              
               	
                ခ။ ရိုးရာများ၊ အယူသီးမှုများ၊ ဘာသာတရားများနှင့်ပတ်သက်၍ မိမိ၏ မိသားစုမှ ပုံစံသွင်းခြင်း
               

              

             

             	
              ၃။ မိမိ၏ မိသားစုထံမှ လာသော ဝန်ထုပ်ဝန်ပိုးများကို လက်လွှတ်ခြင်း
              
               	
                က။ မိမိ၏ မိဘများ၏ မျှော်မှန်းချက်များကို လက်လွှတ်ခြင်း
                
                 	
                  ပညာရေးနှင့် အသက်မွေးအလုပ် အောင်မြင်မှုအတွက် မျှော်မှန်းချက်များ
                 

                 	
                  အိမ်ထောင်အတွက် မျှော်မှန်းချက်များ
                 

                

               

              

             

            

           

          

         

        

       

      

     

     	
      သမ္မာတရားကို လိုက်စားရန်နည်းလမ်း (၁၇)
      
       	
        သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း
        
         	
          ၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
          
           	
            ဂ။ မိမိ၏ မိသားစုမှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
            
             	
              ၃။ မိမိ၏ မိသားစုထံမှ လာသော ဝန်ထုပ်ဝန်ပိုးများကို လက်လွှတ်ခြင်း
              
               	
                က။ မိမိ၏ မိဘများ၏ မျှော်မှန်းချက်များကို လက်လွှတ်ခြင်း
                
                 	
                  သင့်မိဘများက သင်၏ ကြွေးရှင်များမဟုတ်
                 

                 	
                  သင့်မိဘများသည် သင့်ဘဝ၊ သို့မဟုတ် သင့်ကံကြမ္မာ၏ အရှင်သခင်များ မဟုတ်
                 

                

               

              

             

            

           

          

         

        

       

      

     

     	
      သမ္မာတရားကို လိုက်စားရန်နည်းလမ်း (၁၈)
      
       	
        ဖြည့်စွက်ချက်- ဧဝံဂေလိ ဖြန့်ဝေခြင်းအလုပ်ကို နှောင့်ယှက်သော အန္တိခရစ်များ၏ ဆိုးဝါးသော ဖြစ်ရပ်တစ်ခုအပေါ် မိတ်သဟာယဖွဲ့ခြင်းနှင့် စိစစ်ခြင်း
       

       	
        သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း
        
         	
          ၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
          
           	
            ဂ။ မိမိ၏ မိသားစုမှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
            
             	
              ၃။ မိမိ၏ မိသားစုထံမှ လာသော ဝန်ထုပ်ဝန်ပိုးများကို လက်လွှတ်ခြင်း
              
               	
                ခ။ မိမိ၏ သားသမီးများအတွက် မျှော်မှန်းချက်များကို လက်လွှတ်ခြင်း
                
                 	
                  မိဘများ၏ အရွယ်မရောက်သေးသော သားသမီးများအပေါ် မျှော်မှန်းချက်များ
                 

                 	
                  မိဘများ၏ အရွယ်ရောက်ပြီးသော သားသမီးများအပေါ် မျှော်မှန်းချက်များ
                 

                

               

              

             

            

           

          

         

        

       

      

     

     	
      သမ္မာတရားကို လိုက်စားရန်နည်းလမ်း (၁၉)
      
       	
        ဖြည့်စွက်ချက်- သမ္မာတရား လက်တွေ့ကျမှုအတွင်းသို့ ဝင်ရောက်ခြင်းအားဖြင့်သာ လူတို့တွင် စစ်မှန်သော သက်သေခံချက် ရှိနိုင်သည်
       

       	
        သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း
        
         	
          ၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
          
           	
            ဂ။ မိမိ၏ မိသားစုမှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
            
             	
              ၃။ မိမိ၏ မိသားစုထံမှ လာသော ဝန်ထုပ်ဝန်ပိုးများကို လက်လွှတ်ခြင်း
              
               	
                ခ။ မိမိ၏ သားသမီးများအတွက် မျှော်မှန်းချက်များကို လက်လွှတ်ခြင်း
                
                 	
                  မိမိတို့၏ သားသမီးများသည် သားသမီးဝတ်ကျေပွန်မည်ဟူသော မိဘများ၏ မျှော်မှန်းချက်
                 

                

               

              

             

            

           

          

         

        

       

      

     

     	
      သမ္မာတရားကို လိုက်စားရန်နည်းလမ်း (၂၀)
      
       	
        ဖြည့်စွက်ချက်- ဘုရားနှုတ်ကပတ်တော်များနှင့်အညီ ကျင့်ကြံပြုမူပြီး လုပ်ဆောင်ခြင်းအားဖြင့်သာ လူတို့သည် သမ္မာတရား လက်တွေ့ကျမှုအတွင်းသို့ ဝင်ရောက်နိုင်သည်
       

       	
        သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း
        
         	
          ၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
          
           	
            ဃ။ အသက်မွေးအလုပ်များနှင့်ပတ်သက်၍ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
            
             	
              ၁။ ပရဟိတလုပ်ငန်းကို မလုပ်ကိုင်နှင့်
             

             	
              ၂။ အစားအစာနှင့် အဝတ်အထည်ရှိခြင်းဖြင့်သာ ရောင့်ရဲလော့
             

            

           

          

         

        

       

      

     

     	
      သမ္မာတရားကို လိုက်စားရန်နည်းလမ်း (၂၁)
      
       	
        သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း
        
         	
          ၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
          
           	
            ဃ။ အသက်မွေးအလုပ်များနှင့်ပတ်သက်၍ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း
            
             	
              ၃။ အမျိုးမျိုးသော လူမှုရေး အင်အားစုများနှင့် ဝေးဝေးနေလော့။
             

             	
              ၄။ နိုင်ငံရေးနှင့် ဝေးဝေးနေလော့

သမ္မာတရား လိုက်စားခြင်းဆိုသည်မှာ (၁)

ယနေ့မိတ်သဟာယသည် လူတိုင်း ရင်းနှီးအကျွမ်းဝင်သည့် အကြောင်းအရာတစ်ခုနှင့် ပတ်သက်သည်။ ဘုရားသခင်ကို လူသား၏ ယုံကြည်မှု၊ ၎င်း၏ လိုက်စားမှုတို့နှင့် နီးကပ်စွာ ဆက်နွှယ်ပြီး လူတို့ နေ့တိုင်း ကြုံရ၊ ကြားရသည့် အကြောင်းအရာတစ်ခု ဖြစ်သည်။ ကောင်းပြီ။ သို့ဆိုလျှင် ယင်းမှာ အဘယ်နည်း။ အကြောင်းအရာမှာ သမ္မာတရားကို လိုက်စားခြင်းဆိုသည်မှာ ဟူ၍ ဖြစ်သည်။ ဤအကြောင်းအရာအပေါ် သင်တို့ မည်သို့ တွေးထင်ကြသနည်း။ သင်တို့အတွက် ကျေနပ်လောက်အောင် ဆန်းသစ်သလော။ ဆွဲဆောင်မှုရှိသလော။ ဤအကြောင်းအရာသည် မည်မျှပင် ဆွဲဆောင်မှုရှိစေကာမူ ယင်းသည် သင်တို့တစ်ဦးစီတိုင်းနှင့် သက်ဆိုင်ကြောင်း ငါသိ၏။ ယင်းသည် လူတို့၏ကယ်တင်ခြင်း၊ ဘုရားနှုတ်ကပတ်တော်များ၏ လက်တွေ့အရှိတရားထဲသို့ ၎င်းတို့၏ ဝင်ရောက်မှုနှင့် ၎င်းတို့၏ စိတ်သဘောထား ပြောင်းလဲမှု၊ ပြီးလျှင် ၎င်းတို့၏ အနာဂတ် ရလဒ်၊ ခရီးပန်းတိုင်တို့နှင့် သက်ဆိုင်သည်။ ယခုတွင် သင်တို့အများစုသည် သမ္မာတရားကို လိုက်စားလိုစိတ်ရှိပြီး စတင် နိုးကြားလာနေကြသော်လည်း သမ္မာတရားကို လိုက်စားခြင်းဆိုသည်မှာ အဘယ်ဖြစ်ကြောင်း၊ သို့မဟုတ် သမ္မာတရားကို မည်သို့လိုက်စားသင့်ကြောင်းကို သေချာမသိကြသေး။ ထို့ကြောင့် ယနေ့ ဤအကြောင်းအရာနှင့် ပတ်သက်၍ မိတ်သဟာယဖွဲ့ရန် လိုအပ်၏။ သမ္မာတရား လိုက်စားခြင်းသည် လူတို့က ၎င်းတို့၏ နေ့စဉ်ဘဝများတွင် မကြာခဏ ကြုံတွေ့ရသည့် အကြောင်းအရာတစ်ခုဖြစ်သည်။ မိမိတို့၏ နေ့စဉ်ဘဝများအတောအတွင်း လူတို့သည် မိမိတို့၏ တာဝန်များ၊ အစရှိသည်တို့ကို ထမ်းဆောင်နေစဉ် ၎င်းတို့အပေါ် အမှုအရာများ ကျရောက်သည့်အခါ ကြုံရသည့် လက်တွေ့ကျသော ပြဿနာတစ်ခု ဖြစ်သည်။ လူအများစုအပေါ် တစ်စုံတစ်ခု ကျရောက်သည့်အခါ ၎င်းတို့သည် ဘုရားသခင်၏ နှုတ်ကပတ်တော်များကို ဖတ်ရှုရန် မိမိတို့ကိုယ်ကို လှုံ့ဆော်အားထုတ်မှုများ ပြုလုပ်ကြပြီး ၎င်းတို့၏ အတွေးအမြင်များကို အပျက်သဘောဆောင်ခြင်းမှ ကင်းဝေးစေကာ ထိုသို့ဖြင့် အပျက်သဘောဆောင်ခြင်း၊ သို့မဟုတ် ဘုရားသခင်အား အထင်လွဲခြင်းအဖြစ်သို့ ကျရောက်ခြင်းမှ မိမိတို့ကိုယ်ကို တားဆီးပြီး ဘုရားသခင်၏ အမှုတော်အဖို့ မိမိတို့ကိုယ်ကို အပ်နှံနိုင်ရန် မျှော်လင့်ကြသည်။ သာ၍ကောင်းမွန်သည့် အစွမ်းအစရှိသော လူများသည် ဘုရားနှုတ်ကပတ်တော်များအတွင်းရှိ သမ္မာတရား သွင်ပြင်လက္ခဏာအားလုံးကို အသေအချာ တက်ကြွစွာ ရှာဖွေနိုင်စွမ်းရှိကြသည်။ ၎င်းတို့သည် စည်းမျဉ်းများ၊ ဘုရားသခင်၏ သတ်မှတ်ချက်များနှင့် လက်တွေ့လုပ်ဆောင်မှု လမ်းကြောင်းများကို ရှာဖွေကြသည်။ သို့မဟုတ် ၎င်းတို့သည် မိမိတို့အပေါ် ကျရောက်သော အရာများမှတစ်ဆင့် မိမိတို့ကိုယ်ကို ဆန်းစစ်နိုင်ကြသည်၊ ချင့်ချိန်စဉ်းစားပြီး အသိပညာရရှိနိုင်ကာ ထိုသို့ဖြင့် သမ္မာတရား စည်းမျဉ်းများကို နားလည်လာကြပြီး သမ္မာတရား စစ်မှန်မှုထဲသို့ ဝင်ရောက်နိုင်ကြသည်။ သို့သော် ဤအရာသည် လူအများစုအတွက် ကြီးမားသော အတားအဆီးတစ်ခု ဖြစ်နေဆဲဖြစ်ပြီး ၎င်းတို့သည် ဤအရာများကို စွမ်းဆောင်ရရှိနိုင်ခြင်း ရှိမရှိက မသေချာပေ။ လူအများစုသည် ဤလက်တွေ့အရှိတရား၏ သွင်ပြင်လက္ခဏာထဲသို့ မဝင်ရောက်ကြသေးချေ။ ထို့ကြောင့် သင်တို့ကို ချင့်ချိန်စဉ်းစားဖို့ အချိန်ပေးလျှင်ပင် ဤသာမန်ဖြစ်ကာ သာမညောင်ညဖြစ်ပြီး တိကျသော အကြောင်းအရာအပေါ် လက်တွေ့ကျသော၊ ဓမ္မဓိဋ္ဌာန်ကျပြီး စစ်မှန်သော သိနားလည်မှုကို ရရှိဖို့ သင်တို့အတွက် လွယ်ကူလိမ့်မည် မဟုတ်။ ထို့ကြောင့် ငါတို့၏ အဓိကအကြောင်းအရာဆီသို့ ပြန်သွားဖို့ရန် သမ္မာတရားကို လိုက်စားခြင်းဆိုသည်မှာ အဘယ်ဖြစ်ကြောင်းနှင့်ပတ်သက်၍ မိတ်သဟာယပြုကြစို့။ သင်တို့သည် ချင့်ချိန်စဉ်းစားရာတွင် မကျွမ်းကျင်သော်လည်း သင်တို့၏နားဖြင့်သာမက စိတ်နှလုံးဖြင့်ပါ နားထောင်ရာတွင် တော်ကြမည်ဟု ငါမျှော်လင့်သည်။ ဤအရာကို နားလည်သဘောပေါက်ရန် သင် စိတ်နှစ်ထားမည်ဟုလည်းကောင်း၊ သင်နားလည်နိုင်သမျှ အရာအားလုံးနှင့် သင်၏ အခြေအနေ၊ သင်၏ စိတ်သဘောထား၊ သင့်အနေအထား၏ ရှုထောင့်တစ်ခုချင်းစီနှင့် ဆီလျော်သမျှ အရာအားလုံးကို အရေးပါသည့်အရာတစ်ခုအဖြစ် သင် နှလုံးသွင်းမည်ဟုလည်းကောင်း ငါ မျှော်လင့်သည်။ ထို့နောက်တွင် သင်တို့၏ ဖောက်ပြန်ပျက်စီးသော စိတ်သဘောထားများကို သင်တို့ စတင်ဖြေရှင်းလိမ့်မည်ဖြစ်ပြီး နှီးနွှယ်သည့် ပြဿနာများ ပေါ်ပေါက်သည့်အခါ သင်တို့ လိုက်လျှောက်ရမည့် လမ်းကြောင်း ရှိကာ ဘုရားနှုတ်ကပတ်တော်များကို လက်တွေ့လုပ်ဆောင်မှု လမ်းကြောင်းများအဖြစ် သဘောထားပြုမူ၍ ယင်းတို့ကို ထိုသို့ လက်တွေ့လုပ်ဆောင်ပြီး နာခံနိုင်ကြဖို့အလို့ငှာ လက်တွေ့လုပ်ဆောင်မှု စည်းမျဉ်းများအားလုံးကို နှလုံးသွင်းဖို့ ကြိုးပမ်းကြလိမ့်မည်ဟု ငါမျှော်လင့်သည်။ ယင်းက အကောင်းဆုံးဖြစ်ပေမည်။

သမ္မာတရားကို လိုက်စားခြင်းဆိုသည်မှာ အဘယ်နည်း။ ဤသည်မှာ အယူအဆအပေါ် အခြေတည်သော မေးခွန်းတစ်ခု ဖြစ်နိုင်သော်လည်း ဘုရားသခင်ကို ယုံကြည်ခြင်းနှင့် ပတ်သက်၍ လက်တွေ့အကျဆုံး မေးခွန်းလည်း ဖြစ်သည်။ သမ္မာတရားကို လူတို့ လိုက်စားနိုင်ခြင်း ရှိမရှိဆိုသည်မှာ ၎င်းတို့၏ နှစ်သက်မှုများ၊ အစွမ်းအစ၊ လိုက်စားမှုတို့နှင့် တိုက်ရိုက် ဆက်နွှယ်သည်။ သမ္မာတရားကို လိုက်စားခြင်းသည် လက်တွေ့ကျသည့် လိုအပ်ချက်များစွာကို ခြုံငုံသည်။ သင်တို့အနေဖြင့် သမ္မာတရားကို မြန်နိုင်သမျှ အမြန်ဆုံး သိနားလည်နိုင်ပြီး ယင်းကို လိုက်စားခြင်းဆိုသည်မှာ အဘယ်ဖြစ်ကြောင်းနှင့် ထိုလိုက်စားခြင်းနှင့် မည်သည့် ကိစ္စရပ်များ ဆက်နွှယ်ကြောင်းတို့ကို အတိအကျ သိရှိနိုင်ဖို့အလို့ငှာ ယင်းတို့ကို တစ်ခုပြီးတစ်ခု ငါတို့ မိတ်သဟာယပြုသင့်သည်။ ထိုသို့ဖြင့် နောက်ဆုံးတွင် သမ္မာတရားကို လိုက်စားခြင်းဆိုသည်မှာ အဘယ်ဖြစ်သည်ကို သင်တို့ နားလည်နိုင်ကြလိမ့်မည်။ ဦးစွာပထမ ဤအရာကို ဆွေးနွေးကြစို့။ ဤတရားဒေသနာကို နားထောင်ခြင်းအားဖြင့် သင်တို့သည် သမ္မာတရားကို လိုက်စားနေကြသလော။ (မလိုက်စားပါ။) တရားဒေသနာကို နားထောင်ခြင်းသည် သမ္မာတရား လိုက်စားဖို့ မရှိမဖြစ်ရှိထားရမည့် လိုအပ်ချက်နှင့် လုပ်ရပ်တစ်ခုမျှသာ ဖြစ်သည်။ သမ္မာတရားကို လိုက်စားခြင်းတွင် မည်သည့် လက္ခဏာရပ်များ ပါဝင်သနည်း။ သမ္မာတရား လိုက်စားခြင်းနှင့် ပတ်သက်သည့် အကြောင်းအရာများစွာရှိပြီး ဤနေရာတွင် လူတို့တွင်ရှိသော ငါတို့ဆွေးနွေးဖို့လိုအပ်သည့် ပြဿနာများစွာလည်း ရှိသည်။ ဥပမာ လူအချို့က “လူတစ်ဦးက နေ့တိုင်း ဘုရားနှုတ်ကပတ်တော်များကို စားသောက်ပြီး သမ္မာတရားအကြောင်း မိတ်သဟာယပြုပါက၊ ၎င်း၏ တာဝန်ကို ပုံမှန် လုပ်ဆောင်နိုင်ပါက၊ အသင်းတော် စီစဉ်ပေးသည့် မည်သည့်အရာကိုမဆို လုပ်ဆောင်ပြီး အတားအဆီး၊ သို့မဟုတ် အနှောင့်အယှက် လုံးဝ မဖြစ်စေပါက၊ ပြီးလျှင် သမ္မာတရား စည်းမျဉ်းများကို ချိုးဖောက်သည့်အချိန်များ ရှိကောင်း ရှိနိုင်သော်လည်း သတိရှိရှိဖြစ်စေ၊ ရည်ရွယ်ချက်ဖြင့်ဖြစ်စေ ထိုသို့ မလုပ်ဆောင်ကြပါက ဤအရာက ၎င်းသည် သမ္မာတရား လိုက်စားနေသည်ကို ထင်ရှားစေသည် မဟုတ်လော” ဟု ပြောကြ၏။ ဤသည်မှာ မေးခွန်းကောင်းဖြစ်သည်။ လူများစွာတွင် ဤအတွေးအခေါ် ရှိ၏။ ရှေးဦးစွာ လူတစ်ယောက်သည် ဤသို့ တစ်သမတ်တည်း လက်တွေ့လုပ်ဆောင်ခြင်းအားဖြင့် သမ္မာတရားကို နားလည်ပြီး ရသွားနိုင်ခြင်း ရှိမရှိကို သင်သဘောပေါက်ရမည်။ သင်တို့၏ အတွေးကို ဝေမျှပြောပြလော့။ (ဤသို့သော လက်တွေ့လုပ်ဆောင်မှုသည် အားလုံး မှန်ကန်သော်ငြားလည်း ဘာသာရေး ထုံးတမ်းဓလေ့နှင့် ပို၍ ဆင်တူပုံရ၏။ ယင်းက စည်းမျဉ်းစည်းကမ်း ပုံသေစောင့်ထိန်းခြင်း ဖြစ်ပါသည်။ သမ္မာတရားကို နားလည်အောင်ဖြစ်စေ၊ ရရှိအောင်ဖြစ်စေ မလုပ်ပေးနိုင်ပါ။) ဤသို့ဆိုလျှင် ဤအပြုအမူများသည် စင်စစ်အားဖြင့် မည်သည့်အမျိုးအစားဖြစ်သနည်း။ (ယင်းတို့သည် အပေါ်ယံဆန်သည့် အပြုအမူကောင်းများ ဖြစ်ပါသည်။) ဤအဖြေကို ငါနှစ်သက်၏။ ထိုအရာများသည် လူတစ်ဦးက ဘုရားသခင်ကို ယုံကြည်လာပြီးသည့်နောက်တွင် ကောင်းမွန်ပြီး အပြုသဘောဆောင်သော သွန်သင်မှုများ၏ ဩဇာလွှမ်းမိုးခြင်းကို ခံရပြီးသည်နှင့်တစ်ပြိုင်နက် ထိုလူ၏ အသိစိတ်နှင့် ဆင်ခြင်တုံတရားတို့၏ အခြေခံအုတ်မြစ်မှ ထွက်ပေါ်လာသော အပြုအမူကောင်းများမျှသာ ဖြစ်သည်။ သို့သော် ထိုအရာများသည် သမ္မာတရားကို လိုက်စားခြင်း ဖြစ်ဖို့ ဝေးစွ၊ အပြုအမူကောင်းများဆိုသည်ထက် မပိုပေ။ ဤသို့ဆိုလျှင် ဤအပြုအမူကောင်းများ၏ ဇာစ်မြစ်မှာ အဘယ်နည်း။ မည်သည့်အရာက ဤအပြုအမူများကို ဖြစ်ပေါ်စေသနည်း။ ဤအပြုအမူများသည် လူတစ်ဦး၏ အသိစိတ်နှင့် ဆင်ခြင်တုံတရား၊ ၎င်းတို့၏ ကိုယ်ကျင့်တရား၊ ဘုရားသခင်အား ယုံကြည်ခြင်းအပေါ် ၎င်းတို့၏ နှစ်သက်လက်ခံသော ခံစားချက်များ၊ ၎င်းတို့၏ မိမိကိုယ်ကို ချုပ်တည်းမှုများမှ ထွက်ပေါ်လာသည်။ ယင်းတို့သည် အပြုအမူကောင်းများဖြစ်သည့်တိုင် သမ္မာတရားနှင့် ဆက်စပ်မှုမရှိသလို ယင်းတို့က တူညီသောအရာ သေချာပေါက် မဟုတ်ချေ။ အပြုအမူကောင်းရှိခြင်းသည် သမ္မာတရားကို လက်တွေ့လုပ်ဆောင်ခြင်းနှင့် မတူပေ။ လူတစ်ဦးသည် ကောင်းစွာ ပြုမူလျှင် သူသည် ဘုရားသခင်၏ ထောက်ခံမှုကို ရရှိသည်ဟု မဆိုလိုချေ။ အပြုအမူကောင်းများနှင့် သမ္မာတရားကို လက်တွေ့လုပ်ဆောင်ခြင်းသည် မတူညီသောအရာနှစ်ခု ဖြစ်သည်။ အချင်းချင်း ဆက်စပ်မှုမရှိ။ သမ္မာတရားကို လက်တွေ့လုပ်ဆောင်ခြင်းသည် ဘုရားသခင်၏ သတ်မှတ်ချက်ဖြစ်ပြီး ဘုရား၏ ရည်ရွယ်ချက်များနှင့် အလုံးစုံ ကိုက်ညီသည်။ အပြုအမူကောင်းကမူ လူ့စိတ်ဆန္ဒမှလာပြီး ယင်းနှင့်အတူ လူ့ရည်ရွယ်ချက်များနှင့် အရင်းခံအကြောင်းများ ပါဝင်သည်။ ယင်းသည် လူသားက ကောင်းသည်ဟု မှတ်ယူသောအရာတစ်ခု ဖြစ်၏။ အပြုအမူကောင်းများသည် မကောင်းသောလုပ်ရပ်များ မဟုတ်သော်လည်း သမ္မာတရား စည်းမျဉ်းများကို ဆန့်ကျင်ပြီး သမ္မာတရားနှင့် လုံးဝမသက်ဆိုင်ပေ။ ဤအပြုအမူများသည် မည်မျှကောင်းမွန်သည်ဖြစ်စေ၊ လူ့အယူအဆများ၊ စိတ်ကူးများနှင့် မည်မျှကိုက်ညီသည်ဖြစ်စေ သမ္မာတရားနှင့် ဆက်စပ်မှုမရှိ။ ထို့ကြောင့် မည်သည့်အပြုအမူကောင်းပမာဏကမျှ ဘုရားသခင်၏ ထောက်ခံမှုကို မရနိုင်ပေ။ အပြုအမူကောင်းကို ဤသို့ သတ်မှတ်ထားသည် ဖြစ်၍ အပြုအမူကောင်းများက သမ္မာတရားကို လက်တွေ့လုပ်ဆောင်ခြင်းနှင့် သိသိသာသာကို ဆက်နွှယ်မှု မရှိပေ။ လူတို့သည် မိမိတို့၏ အပြုအမူအတိုင်း အမျိုးအစားများ ခွဲခြားခံရမည်ဆိုပါက အလွန်ဆုံးအနေဖြင့် အပြုအမူကောင်းများသည် သစ္စာစောင့်သိသည့် အလုပ်လုပ်ပေးသူများ၏ လုပ်ရပ်များထက် ဘာမျှ ပိုမည်မဟုတ်ပေ။ ယင်းတို့သည် သမ္မာတရားကို လက်တွေ့လုပ်ဆောင်ခြင်း၊ သို့မဟုတ် ဘုရားသခင်ကို စစ်မှန်သော ကျိုးနွံနာခံမှုနှင့် လုံးဝ ဆက်နွှယ်မှု မရှိပေ။ ယင်းတို့သည် အပြုအမူအမျိုးအစားတစ်ခုမျှသာဖြစ်ပြီး လူတို့၏ စိတ်သဘောထားဆိုင်ရာ ပြောင်းလဲမှု၊ သမ္မာတရားကို ၎င်းတို့၏ ကျိုးနွံနာခံခြင်းနှင့် လက်ခံခြင်း၊ ဘုရားသခင်အပေါ် ကြောက်ရွံ့ခြင်းနှင့် မကောင်းမှု ရှောင်ကြဉ်ခြင်း၊ သို့မဟုတ် သမ္မာတရား အမှန်တကယ် ပါဝင်သည့် အခြားလက်တွေ့ကျသော လက္ခဏာရပ်တစ်ခုခုနှင့် လုံးဝ ဆက်စပ်မှုမရှိပေ။ ထို့ကြောင့် ထိုသို့ဖြစ်လျှင် ယင်းတို့ကို အဘယ်ကြောင့် အပြုအမူကောင်းများဟု ခေါ်ရသနည်း။ ရှင်းပြချက်မှာ အောက်ပါအတိုင်းဖြစ်ပြီး ပင်ကိုအားဖြင့် ယင်းမှာ ဤမေးခွန်း၏ အနှစ်သာရနှင့် သက်ဆိုင်သော ရှင်းပြချက်တစ်ခုလည်း ဖြစ်သည်။ ယင်းမှာ ဤအပြုအမူများသည် လူတို့၏ အယူအဆများ၊ နှစ်သက်မှုများ၊ သဘောဆန္ဒနှင့် မိမိတို့ကိုယ်ပိုင် လှုံ့ဆော်အားထုတ်မှုများမှသာ အရင်းခံသောကြောင့် ဖြစ်သည်။ ယင်းတို့သည် သမ္မာတရား၊ ဘုရားနှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းတို့ကို လက်ခံခြင်းအားဖြင့် မိမိကိုယ်ကိုအစစ်အမှန် သိမြင်ခြင်းကို ရရှိခြင်းနှင့်အတူ ဖြစ်ပေါ်လာသော နောင်တရခြင်း သရုပ်သကန်များမဟုတ်သကဲ့သို့ ဘုရားသခင်ကို နာခံရန် လူတို့ကြိုးစားသည့်အခါ ဖြစ်ပေါ်လာသော သမ္မာတရားကို လက်တွေ့လုပ်ဆောင်သည့် အပြုအမူများ၊ သို့မဟုတ် လုပ်ရပ်များလည်း မဟုတ်ပေ။ ဤအရာကို သင်နားလည်သလော။ ဆိုလိုသည်မှာ ဤအပြုအမူကောင်းများသည် မည်သည့်ပုံစံဖြင့်မဆို လူတစ်ဦး၏ စိတ်သဘောထား ပြောင်းလဲခြင်းနှင့် မပတ်သက်ချေ၊ သို့မဟုတ် ဘုရားနှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းကို ကြုံတွေ့ခြင်းမှ ရလာသောအရာနှင့် မပတ်သက်ချေ၊ သို့မဟုတ် မိမိ၏ ဖောက်ပြန်ပျက်စီးသော စိတ်သဘောထားကို သိလာခြင်းမှ ဖြစ်ပေါ်သော စစ်မှန်သည့် နောင်တနှင့် မပတ်သက်ချေ။ ယင်းတို့သည် ဘုရားသခင်နှင့် သမ္မာတရားအပေါ် လူသား၏ စစ်မှန်သော နာခံခြင်းနှင့် သေချာပေါက် မဆက်နွှယ်ပေ။ ဘုရားသခင်အပေါ် ကြောက်ရွံ့ပြီး ချစ်သော စိတ်နှလုံး ရှိခြင်းနှင့် ပို၍ပင် မပတ်သက်သေးချေ။ အပြုအမူကောင်းများသည် ဤအရာများနှင့် လုံးဝ မသက်ဆိုင်ပေ။ ယင်းတို့သည် လူသားထံမှ လာသောအရာမျှသာ ဖြစ်သည်။ လူသားက ကောင်းသည်ဟု မြင်သောအရာသာ ဖြစ်သည်။ သို့တိုင်အောင် ဤအပြုအမူကောင်းများကို လူတစ်ဦးက သမ္မာတရားအား လက်တွေ့လုပ်ဆောင်သည့် လက္ခဏာအဖြစ် မြင်သော လူများစွာ ရှိကြသည်။ ဤသည်မှာ ကြီးလေးသော အမှားတစ်ခုဖြစ်၏။ အဓိပ္ပာယ်မရှိသော အမြင်နှင့် နားလည်မှုဖြစ်သည်။ ဤအပြုအမူကောင်းများသည် ဘာသာရေး ဟိတ်ဟန်ပြခြင်းသာ ဖြစ်ပြီး ဝတ်ကျေတမ်းကျေပြုခြင်းသာ ဖြစ်သည်။ သမ္မာတရားအား လက်တွေ့လုပ်ဆောင်ခြင်းနှင့် လုံးဝ ဆက်နွှယ်မှု မရှိပေ။ ဘုရားသခင်က ထိုအရာတို့ကို ချက်ချင်း ရှုတ်ချချင်မှ ရှုတ်ချမည်ဖြစ်သော်လည်း လုံးဝ လက်ခံခြင်း မရှိပေ။ ယင်းမှာ သေချာ၏။ လူသား၏ အယူအဆများနှင့် ကိုက်ညီသည့် ဤအပြင်ပန်း လုပ်ရပ်များနှင့် ဤအပြုအမူကောင်းများသည် သမ္မာတရား လက်တွေ့လုပ်ဆောင်ခြင်း မဟုတ်သကဲ့သို့ သမ္မာတရား လိုက်စားခြင်း၏ သရုပ်သကန်လည်း မဟုတ်သည်ကို သင်တို့ သိသင့်သည်။ ဤမိတ်သဟာယကို ကြားပြီးသည့်နောက်တွင် သမ္မာတရား လိုက်စားခြင်းဆိုသည်မှာ အဘယ်ဖြစ်ကြောင်းနှင့်ပတ်သက်သည့် အယူအဆပေါ် အခြေတည်သည့် အသိပညာအနည်းငယ်၊ သမ္မာတရား လိုက်စားခြင်းနှင့်ဆိုင်သည့် ရိုးရှင်းသော အယူအဆတစ်ခုအပေါ် ကနဦး သိနားလည်မှုတစ်ခုမျှသာ သင်တို့ ရရှိကြသည်။ သမ္မာတရား လိုက်စားခြင်းဆိုသည်မှာ အဘယ်ဖြစ်ကြောင်းကို သင်တို့ အမှန်တကယ် နားလည်လိုပါက ငါတို့ နောက်ထပ် ဆက်လက် မိတ်သဟာယပြုရမည့်အရာရှိ၏။

သမ္မာတရားကို မလိုက်စားခြင်းအတွက် လူတို့တွင်ရှိသည့် အမျိုးမျိုးသော ဆင်ခြေများနှင့် အကြောင်းပြချက်များ

သမ္မာတရားကို လိုက်စားဖို့ရန်၊ အကြင်သူသည် ထိုသမ္မာတရားကို နားလည်ရမည်။ သမ္မာတရားကို နားလည်ခြင်းအားဖြင့်သာ ထိုသမ္မာတရားကို လက်တွေ့လုပ်ဆောင်နိုင်သည်။ လူတို့၏ အပြုအမူကောင်းသည် သမ္မာတရားကို လက်တွေ့လုပ်ဆောင်ခြင်းနှင့် ဆက်နွှယ်သလော။ အပြုအမူကောင်းသည် သမ္မာတရား လိုက်စားခြင်းမှ ပေါက်ဖွားသလော။ မည်သည့် သရုပ်သကန်များနှင့် လုပ်ရပ်များသည် သမ္မာတရားကို လက်တွေ့လုပ်ဆောင်ခြင်းနှင့် သက်ဆိုင်သနည်း။ သမ္မာတရားလိုက်စားသူများက မည်သည့် သရုပ်သကန်များကို ပိုင်ဆိုင်သနည်း။ ဤမေးခွန်းများကို သင်နားလည်ဖို့ လိုအပ်သည်။ သမ္မာတရား လိုက်စားခြင်းနှင့် ပတ်သက်၍ မိတ်သဟာယပြုရန်အလို့ငှာ ထိုအရာအပေါ် လူတို့ ရှိကြသည့် အခက်အခဲများနှင့် မှားယွင်းသော အမြင်များအကြောင်းကို ပထမဦးစွာ ငါတို့ ပြောရမည်။ ဤအရာများကို ပထမဦးစွာ ဖြေရှင်းရန် မုချလိုအပ်သည်။ သမ္မာတရားက မည်သည့်အရာဖြစ်သည်ဆိုသည်နှင့် ပတ်သက်၍ အတော်အတန် ရှင်းလင်းသော ရှုထောင့်အမြင်ရှိပြီး သိနားလည်မှု စစ်စစ်ရှိသည့် လူအချို့ရှိသည်။ ၎င်းတို့သည် သမ္မာတရား လိုက်စားဖို့ လမ်းကြောင်းတစ်ခု ရှိကြသည်။ သမ္မာတရားက မည်သည့်အရာဖြစ်သည်ဆိုသည်ကို နားမလည်သည့် အခြားသူများရှိပြီး ထိုသမ္မာတရားကို ၎င်းတို့ စိတ်ဝင်စားသော်လည်း မည်သို့ လက်တွေ့လုပ်ဆောင်ရမည်ကို မသိကြချေ။ ကောင်းမှုများပြုခြင်းနှင့် ကောင်းကောင်းမွန်မွန် ပြုမူခြင်းတို့သည် သမ္မာတရားကို လက်တွေ့လုပ်ဆောင်ခြင်းနှင့် တူသည်၊ သမ္မာတရားကို လက်တွေ့လုပ်ဆောင်ခြင်းမှာ ကောင်းမှုများ ပြုခြင်းဖြစ်သည်ဟု ၎င်းတို့ ယုံကြည်ကြသည်။ ကောင်းမှုများ ပြုခြင်းနှင့် ကောင်းမွန်စွာ ပြုမူခြင်းတို့သည် သမ္မာတရားကို လက်တွေ့လုပ်ဆောင်ခြင်းနှင့် လုံးဝ ကွာခြားသည်ကို ဘုရားနှုတ်ကပတ်တော်များစွာ ဖတ်ရှုပြီးသည့်အခါတွင်သာ ၎င်းတို့ သဘောပေါက်ကြသည်။ လူတို့၏ အယူအဆများနှင့် စိတ်ကူးများက မည်မျှ အဓိပ္ပာယ်မဲ့သည်ကို သင်တို့ မြင်နိုင်သည်။ သမ္မာတရားကို နားမလည်သောသူတို့သည် မည်သည့်အရာကိုမျှ ရှင်းလင်းစွာ မမြင်နိုင်။ များစွာသောလူတို့သည် မိမိတို့တာဝန်ကို နှစ်ချီ ထမ်းဆောင်ပြီးဖြစ်သည်၊ နေ့စဉ် မိမိတို့ကိုယ်ကို အလုပ်များစေကြပြီး အနည်းငယ်ထက် ပိုသည့် အခက်အခဲများကို ကြုံကြရပြီးဖြစ်သည်။ ထို့ကြောင့် ၎င်းတို့သည် မိမိတို့ကိုယ်ကို သမ္မာတရားကို လက်တွေ့လုပ်ဆောင်ပြီး သမ္မာတရား စစ်မှန်မှုကို ပိုင်ဆိုင်သည့် လူများအဖြစ် တွေးထင်ကြ၏။ သို့ရာတွင် ၎င်းတို့သည် အတွေ့အကြုံဆိုင်ရာ သက်သေခံချက် တစ်ခုတလေမျှ မပေးနိုင်ကြချေ။ ဤနေရာတွင် ပါဝင်သည့် ပြဿနာမှာ အဘယ်နည်း။ သမ္မာတရားကို ၎င်းတို့ နားလည်ပါက ၎င်းတို့၏ တကယ့် အတွေ့အကြုံများအကြောင်းကို အဘယ်ကြောင့် ၎င်းတို့ မပြောဆိုနိုင်ကြသနည်း။ ဤသည်မှာ ဆန့်ကျင်ကွဲလွဲနေသည့်အရာတစ်ခု မဟုတ်လော။ လူအချို့က “ယခင်က ကျွန်ုပ်တာဝန်ကို ထမ်းဆောင်နေခဲ့ချိန်တွင် သမ္မာတရားကို မလိုက်စားခဲ့သကဲ့သို့ ဘုရားနှုတ်ကပတ်တော်များကို စေ့စေ့စပ်စပ် ဆုတောင်းဖတ်ရှုခြင်း မရှိခဲ့ပါ။ အချိန်အတော်များများကို ကျွန်ုပ် ဖြုန်းတီးခဲ့သည်။ ကျွန်ုပ်၏ တာဝန်နှင့်ပတ်သက်၍ အလုပ်များအောင် နေခြင်းသည် သမ္မာတရားကို လက်တွေ့လုပ်ဆောင်ခြင်း၊ ဘုရားအမှုတော်ကို ကျိုးနွံနာခံခြင်းတို့နှင့် တူသည်ဟု တွေးထင်လျက် ကျွန်ုပ်၏ အလုပ်တွင် ကျွန်ုပ် အလွန် ဈာန်ဝင်နေခဲ့သည်။ သို့ရာတွင် ကျွန်ုပ်သည် ကျွန်ုပ်၏ အချိန်ကို ဖြုန်းတီးနေခဲ့ခြင်းသာ ဖြစ်သည်” ဟု ဆိုကြသည်။ ဤနေရာတွင် မည်သည့်အရာကို သွယ်ဝိုက်ညွှန်းဆိုထားသနည်း။ ၎င်းတို့သည် မိမိတို့တာဝန်ကို ထမ်းဆောင်ရင်း အလွန်အလုပ်များခဲ့ကြသောကြောင့် သမ္မာတရားလိုက်စားခြင်းအား ရွှေ့ဆိုင်းကြခြင်း ဖြစ်၏။ ယင်းမှာ အမှန်တကယ် မှန်ပါ၏လော။ အဓိပ္ပာယ်မဲ့သော လူအချို့က ၎င်းတို့၏ တာဝန်နှင့်ပတ်သက်၍ ၎င်းတို့ အလုပ်များသရွေ့ ၎င်းတို့၏ ဖောက်ပြန်ပျက်စီးသော စိတ်သဘောထားက သူ့ဘာသာ ပေါ်လွင်လာဖို့ အချိန်ရှိလိမ့်မည်မဟုတ်၊ ၎င်းတို့အနေဖြင့် ဖောက်ပြန်ပျက်စီးသော စိတ်သဘောထားကို ထုတ်ဖော်ပြတော့မည် မဟုတ်သောကြောင့်၊ သို့မဟုတ် ဖောက်ပြန်ပျက်စီးသော အခြေအနေတွင် အသက်ရှင်တော့မည် မဟုတ်သောကြောင့် မိမိတို့၏ ဖောက်ပြန်ပျက်စီးသော စိတ်သဘောထားကို ဖြေရှင်းဖို့အတွက် ဘုရားနှုတ်ကပတ်တော်များကို စားသောက်ရန် မလိုအပ်ဟု ယုံကြည်ကြသည်။ ဤစိတ်ကူးသည် မှန်ကန်ပါသလော။ လူတို့သည် မိမိတို့၏ တာဝန်များဖြင့် အလုပ်များသည့်အခါ ဖောက်ပြန်ပျက်စီးသော စိတ်သဘောထားများကို အမှန်တကယ်ကို ထုတ်ဖော်မပြကြသလော။ ယင်းသည် အဓိပ္ပာယ်မဲ့သော စိတ်ကူးတစ်ခု ဖြစ်သည်။ ပြောင်ပြောင်တင်းတင်း လိမ်ညာမှုတစ်ခု ဖြစ်သည်။ ၎င်းတို့သည် မိမိတို့တာဝန်ဖြင့် အလုပ်များကြသောကြောင့် သမ္မာတရား လိုက်စားဖို့ အချိန်မရှိဟု ဆိုကြသည်။ ဤသည်မှာ အတွေးမှားစစ်စစ် ဖြစ်သည်။ အလုပ်များခြင်းကို ဆင်ခြေတစ်ခုအဖြစ် ၎င်းတို့ သုံးနေကြခြင်း ဖြစ်သည်။ အသက်ဝင်ရောက်မှုနှင့် တာဝန်တစ်ခု ထမ်းဆောင်ခြင်းတို့နှင့် ပတ်သက်၍ သမ္မာတရားများအပေါ် ငါတို့ မိတ်သဟာယပြုပြီး ဖြစ်သည်။ လူတို့သည် တာဝန်တစ်ခု ထမ်းဆောင်စဉ်တွင် ပြဿနာများကို ဖြေရှင်းဖို့ သမ္မာတရားကို ရှာဖွေခြင်းအားဖြင့်သာ ဘဝတွင် တိုးတက်နိုင်သည်။ ထို့ကြောင့် အကြင်သူသည် မိမိတာဝန်ကို ထမ်းဆောင်စဉ် လုပ်သမျှမှာ အလုပ်တာဝန်များဖြင့် မိမိကိုယ်ကိုအလုပ်များစေခြင်းသာ ဖြစ်လျှင်၊ ပြဿနာများကို ဖြေရှင်းဖို့ သမ္မာတရား ရှာဖွေရန် ပျက်ကွက်လျှင် သမ္မာတရားကို ၎င်းတို့ မည်သည့်အခါတွင်မျှ နားလည်လိမ့်မည် မဟုတ်။ သမ္မာတရား မချစ်သော လူအချို့သည် အလုပ်လုပ်ပေးဖို့ရန်မျှ ကျေနပ်တင်းတိမ်ကြပြီး ယင်းကို ကောင်းကင်နိုင်ငံတော်၏ ကောင်းချီးမင်္ဂလာများအတွက် ဖလှယ်ဖို့ မျှော်လင့်ကြသည်။ ၎င်းတို့၏တာဝန်ကို ထမ်းဆောင်ရင်း အလွန်အလုပ်များသဖြင့် သမ္မာတရား လိုက်စားဖို့ အချိန်မရှိဟု ဆင်ခြေပေးရင်း နိဂုံးချုပ်ကြသည်။ မိမိတို့တာဝန်ကို ထမ်းဆောင်ရင်း ၎င်းတို့ အလွန်အလုပ်များသဖြင့် ဖောက်ပြန်ပျက်စီးသော စိတ်သဘောထားကို ထုတ်ဖော်ပြခြင်း မရှိဟုပင် ၎င်းတို့ ဆိုကြသည်။ ဤအရာက ၎င်းတို့အနေဖြင့် မိမိတို့တာဝန်နှင့် အလုပ်များသောကြောင့် ၎င်းတို့၏ ဖောက်ပြန်ပျက်စီးသော စိတ်သဘောထား ပျောက်ကွယ်သွားကြောင်း၊ မတည်ရှိတော့ကြောင်း သွယ်ဝိုက်ညွှန်းဆို၏။ ဤသည်မှာ အလိမ်အညာတစ်ခု ဖြစ်သည် မဟုတ်လော။ ၎င်းတို့၏ ပြောဆိုချက်သည် အမှန်တရားများနှင့် ကိုက်ညီပါသလော။ လုံးဝ မကိုက်ညီပေ။ အားလုံးထဲမှ အကြီးမားဆုံးသော အလိမ်အညာဟုပင် ခေါ်ဆိုနိုင်သည်။ လူတစ်ဦးသည် မိမိတာဝန်နှင့် အလုပ်များနေရုံဖြင့် အဘယ်သို့ ဖောက်ပြန်ပျက်စီးသော စိတ်သဘောထားက သူ့ဘာသာ မပေါ်လွင်တော့ဘဲ ရှိနိုင်မည်နည်း။ ထိုသို့သော လူများ တည်ရှိပါ၏လော။ ထိုသို့သော အတွေ့အကြုံဆိုင်ရာ သက်သေခံချက်သည် တည်ရှိပါ၏လော။ သေချာပေါက် မရှိပေ။ လူတို့သည် စာတန်အားဖြင့် အလွန်အမင်း ဖောက်ပြန်ပျက်စီးကြပြီး ဖြစ်သည်။ ၎င်းတို့အားလုံးသည် ဆိုးယုတ်သော သဘာဝရှိကြပြီး အားလုံးက ဆိုးယုတ်သော စိတ်သဘောထားများဖြင့် အသက်ရှင်ကြသည်။ လူသားအထဲတွင် ဖောက်ပြန်ပျက်စီးခြင်းအပြင် အပြုသဘောဆောင်သောအရာ တစ်ခုတလေ ရှိသလော။ ဖောက်ပြန်ပျက်စီးသော စိတ်သဘောထားမရှိဘဲ မွေးဖွားခဲ့သူတစ်ဦးတလေ ရှိသလော။ မွေးကတည်းက တာဝန်တစ်ခုကို သစ္စာစောင့်သိမှုဖြင့် ထမ်းဆောင်နိုင်သူတစ်ဦးတလေ ရှိသလော။ မွေးကတည်းက ဘုရားသခင်ကို ကျိုးနွံနာခံနိုင်ပြီး ချစ်နိုင်သူ တစ်ဦးတလေ ရှိသလော။ လုံးဝ မရှိပေ။ လူအပေါင်းတို့သည် ဆိုးယုတ်သော သဘာဝများရှိကြပြီး ဖောက်ပြန်ပျက်စီးသော စိတ်သဘောထားများဖြင့် ပြည့်ကြသောကြောင့် သမ္မာတရားကို ၎င်းတို့ နားလည်ပြီး လက်တွေ့မလုပ်ဆောင်နိုင်ပါက ၎င်းတို့၏ ဖောက်ပြန်ပျက်စီးသော စိတ်သဘောထားများဖြင့်သာ အသက်ရှင်နိုင်ကြသည်။ ထို့ကြောင့် လူတစ်ဦးသည် မိမိတာဝန်တွင် အလုပ်များအောင်နေလျှင် ဖောက်ပြန်ပျက်စီးသော စိတ်သဘောထားကို ထုတ်ဖော်ပြလိမ့်မည်မဟုတ်ဟု ဆိုရန်မှာ ရယ်ဖွယ်ကောင်းပြီး အတွေးမှားတစ်ခု ဖြစ်သည်။ လူတို့ကို လှည့်စားဖို့ ရည်ရွယ်သည့် မျက်နှာပြောင်တိုက်သော အလိမ်အညာတစ်ခု ဖြစ်သည်။ ၎င်းတို့သည် မိမိတို့တာဝန်ကို ထမ်းဆောင်ရင်း အလုပ်များသည်ဖြစ်စေ၊ မများသည်ဖြစ်စေ၊ ဘုရားနှုတ်ကပတ်တော်များကို ဖတ်ရှုဖို့ အချိန်ရှိသည်ဖြစ်စေ၊ မရှိသည်ဖြစ်စေ သမ္မာတရားကို မချစ်သောလူတို့သည် ထိုသမ္မာတရားကို မလိုက်စားဖို့ရန် အကြောင်းပြချက်များနှင့် ဆင်ခြေများ ရှာကြလိမ့်မည်။ ဤလူများသည် အလုပ်လုပ်ပေးသူများ သက်သက် ဖြစ်သည်။ အလုပ်လုပ်ပေးသူတစ်ဦးသည် ဘုရားနှုတ်ကပတ်တော်များကို မစားသောက်သကဲ့သို့ သမ္မာတရားကို လက်မခံပါက ၎င်းတို့သည် ကောင်းမွန်စွာ အလုပ်လုပ် ပေးနိုင်လိမ့်မည်လော။ သေချာပေါက် မပေးနိုင်ပေ။ သမ္မာတရားကို လက်မခံသောသူတို့သည် အသိစိတ်နှင့် ဆင်ခြင်တုံတရား ကင်းမဲ့ကြ၏။ ၎င်းတို့သည် မိမိတို့၏ ဖောက်ပြန်ပျက်စီးသော စိတ်သဘောထားများဖြင့် အသက်ရှင်ပြီး မကောင်းမှု အမြောက်အမြား ကျူးလွန်ကြမည့်လူများ ဖြစ်သည်။ ၎င်းတို့သည် မည်သည့်နည်းနှင့်မျှ သစ္စာစောင့်သိသော အလုပ်လုပ်ပေးသူများ မဟုတ်ကြသကဲ့သို့ အလုပ်လုပ်ပေးသော်ငြားလည်း ၎င်းတို့နှင့် ပတ်သက်၍ ကြီးမြတ်သည့်အရာ တစ်ခုမျှမရှိပေ။ ဤအရာနှင့် ပတ်သက်၍ သင် သေချာနိုင်သည်။

အချို့သောလူတို့သည် မိမိတို့မိသားစုနှင့် အလွန် စကားများကြပြီး သောကနွံနစ်နေကြ၏။ ဘုရားသခင် နောက်လိုက်ပြီး မိမိတို့တာဝန်များကို ထမ်းဆောင်ရန် မိမိတို့၏ မိသားစုများနှင့် အလုပ်အကိုင်များကို စွန့်လွှတ်ခဲ့ကြသည့် ပိုမိုငယ်ရွယ်သော ညီအစ်ကို မောင်နှမများကို ၎င်းတို့ မြင်ကြသည့်အခါ အားကျကာ “ဘုရားသခင်သည် ဤလူငယ်များအပေါ် သဘောကောင်းသည်။ အိမ်ထောင်ပြုပြီး ကလေးများမရမီ ငယ်သည့်အရွယ်တွင် ဘုရားသခင်ကို သူတို့ စတင်ယုံကြည်ကြသည်။ သူတို့တွင် မိသားစု သံယောဇဉ်များ မရှိသကဲ့သို့ ၎င်းတို့ မည်သို့ ဖူလုံအောင် နေရမည်ကို စိုးရိမ်စရာမရှိ။ ဘုရားနောက်လိုက်ခြင်းနှင့် မိမိတို့တာဝန်များကို ထမ်းဆောင်ခြင်းမှ တားဆီးသည့် ပူပန်မှုများ မရှိကြ။ နောက်ဆုံးသောကာလ ဘုရားအမှုတော်နှင့် ဧဝံဂေလိ ဖြန့်ဝေခြင်းတို့အတွက် အချိန်မီလေး ရောက်လာကြသည်။ ဘုရားသခင်က သူတို့ကို ထိုသို့ ကောင်းသော အခြေအနေများ ပေးထားသည်။ သူတို့က မိမိတို့၏ တာဝန်များ ထမ်းဆောင်ဖို့ မိမိတို့ကိုယ်ကို၊ ခန္ဓာနှင့် စိတ်ဝိညာဉ် ဆက်ကပ်နိုင်သည်။ သမ္မာတရားကို လိုက်စားနိုင်ကြသည်၊ သို့သော် ကျွန်ုပ်အတွက်တော့ ထိုသို့ မဟုတ်ပါ။ ဘုရားသခင်က ကျွန်ုပ်အတွက် သင့်လျော်သော ပတ်ဝန်းကျင်တစ်ခုကို သတ်မှတ်မပေးခဲ့ပါ။ ကျွန်ုပ်တွင် မိသားစု နှောင်ကြိုးများလွန်းပြီး သူတို့ကို ထောက်ပံ့ဖို့ ငွေရှာရမည်။ ယင်းမှာ ကျွန်ုပ်၏ တကယ့် ပြဿနာ တည်ရှိသည့်နေရာ ဖြစ်သည်။ ထို့ကြောင့် သမ္မာတရား လိုက်စားဖို့ ကျွန်ုပ်အချိန်မရှိခြင်း ဖြစ်သည်။ သမ္မာတရား လိုက်စားခြင်းသည် မိမိတို့တာဝန်များကို အချိန်ပြည့် ထမ်းဆောင်ပြီး ဤအနှောင်အဖွဲ့များ မရှိသူတို့အတွက် ဖြစ်သည်။ ကျွန်ုပ်သည် မိသားစု နှောင်ကြိုးများဖြင့် တာဝန်ပိနေပြီး ကျွန်ုပ်၏ စိတ်နှလုံးသည် စားဝတ်နေရေးဖူလုံရန် အသေးအဖွဲ့ကိစ္စလေးများနှင့် ပြည့်နေသောကြောင့် ဘုရားနှုတ်ကပတ်တော်များကို စားသောက်ဖို့၊ မိမိတာဝန်ကို ထမ်းဆောင်ဖို့ အချိန်၊ သို့မဟုတ် အားအင် မကျန်ပါ။ ကျွန်ုပ်၏ အခြေအနေများ၏ မည်သည့် ရှုထောင့်ကို သင် ကြည့်သည်ဖြစ်စေ ကျွန်ုပ်အတွက် သမ္မာတရား လိုက်စားဖို့ နည်းလမ်းမရှိပါ။ ယင်းအတွက် ကျွန်ုပ်ကို သင် အပြစ်တင်၍ မရပါ။ သမ္မာတရားကို လိုက်စားဖို့က ကျွန်ုပ်၏ ကံကြမ္မာကို မဟုတ်သကဲ့သို့ ကျွန်ုပ်၏ အခြေအနေများက တာဝန်တစ်ခု ထမ်းဆောင်ဖို့ ကျွန်ုပ်ကို အခွင့်မပေးပါ။ ကျွန်ုပ်လုပ်နိုင်သမျှမှာ ကျွန်ုပ်၏ မိသားစု နှောင်ကြိုးများ လျော့ဖို့၊ ကျွန်ုပ်၏ သားသမီးများ အမှီအခိုကင်းလာကြဖို့နှင့် ကျွန်ုပ် အငြိမ်းစားယူပြီး ကျွန်ုပ်၏ ငွေကြေးဆိုင်ရာ စိုးရိမ်သောကများ ကင်းရှင်းဖို့အတွက်သာ စောင့်ဆိုင်းရန် ဖြစ်သည်။ ထို့နောက်တွင်မှ သမ္မာတရားကို ကျွန်ုပ်လိုက်စားမည်”ဟု ဆိုကြသည်။ ဤသို့သော လူများသည် မိမိတို့၏ နေ့စဉ်ဘဝများတွင် အခက်အခဲ တွေ့ကြုံကြပြီး ၎င်းတို့ နေ့စဉ်အသက်တာများ၏ အသေးအဖွဲကိစ္စများတွင် ၎င်းတို့၏ ဖောက်ပြန်ပျက်စီးသော စိတ်သဘောထား ထုတ်ဖော်လိုက်သည်ကို ရံဖန်ရံခါ ခံစားရနိုင်သည်။ ဤအရာများကို ၎င်းတို့ သတိပြုမိနိုင်ကြသော်လည်း လောကီထောင်ချောက်များတွင် အမိခံရကြသောကြောင့် ဤသို့ အသက်ရှင်ခြင်း၊ ဘုရားသခင်ကို ယုံကြည်ခြင်း၊ တရားဒေသနာများကို နားထောင်ခြင်းနှင့် သက်သောင့်သက်သာ နေလို့ရခြင်းအားဖြင့် အဆင်ပြေနေသည်ဟု ၎င်းတို့ ယုံကြည်ကြ၏။ သမ္မာတရား လိုက်စားခြင်းက စောင့်ဆိုင်း၍ရပြီး ၎င်းတို့တွင် ရှိသည့် ဖောက်ပြန်ပျက်စီးသော မည်သည့် စိတ်သဘောထားများကိုမဆို နှစ်အနည်းငယ်အကြာမှ ဖြေရှင်းခြင်းသည် သိပ်နောက်ကျလိမ့်မည်မဟုတ်ဟု ယုံကြည်ကြသည်။ ယင်းမှာ သမ္မာတရား လိုက်စားခြင်းတည်းဟူသော ကြီးမားသည့် အရေးကိစ္စကို ၎င်းတို့ အကြိမ်ကြိမ် နေ့ရွှေ့လရွှေ့ ရွှေ့ကြပုံ ဖြစ်သည်။ ၎င်းတို့ မည်သည့်အရာကို အမြဲ ပြောကြသနည်း။ “သမ္မာတရားကို လိုက်စားဖို့ မည်သည့်အခါတွင်မျှ နောက်မကျပါ။ ကျွန်ုပ် နှစ်နှစ်သုံးနှစ်လောက် နေလိုက်ဦးမည်။ ဘုရားအမှုတော် မပြီးသရွေ့ ကျွန်ုပ်မှာ အချိန်ရှိသေးသည်။ အခွင့်အရေး ရှိနေဆဲဖြစ်သည်”ဟူ၍ ဖြစ်၏။ ဤအမြင်ကို သင်တို့ အဘယ်သို့ တွေးထင်ကြသနည်း။ (မှားပါသည်။) သမ္မာတရား လိုက်စားခြင်း ဝန်ထုပ်ကို ၎င်းတို့ ယူကြပြီလော။ (မယူကြပါ။) ကောင်းပေပြီ။ သို့ဆိုလျှင် မည်သည့် ဝန်ထုပ်ကို ၎င်းတို့ ယူကြပြီနည်း။ စားဝတ်နေရေး ဖူလုံခြင်း၊ မိမိတို့ မိသားစုများအတွက် ထောက်ပံ့ပေးခြင်း၊ မိမိတို့ သားသမီးများကို ပျိုးထောင်ပေးခြင်း ဝန်ထုပ်ဖြစ်သည် မဟုတ်လော။ ၎င်းတို့သည် မိမိတို့၏ သားသမီးများ၊ မိသားစုများ၊ မိမိတို့ကိုယ်ပိုင် နေ့ရက်များနှင့် ဘဝများအတွက် မိမိတို့၏ စွမ်းအားများကို ပေးအပ်မြှုပ်နှံထားကြပြီး ဤအရာများကို တာဝန်ယူပြီးသည့်နောက်တွင်သာ သမ္မာတရား လိုက်စားခြင်းကို စတင်ဖို့ အစီအစဉ်များ ပြုလုပ်ကြလိမ့်မည်။ ထို့ကြောင့် ၎င်းတို့၏ ဤဆင်ခြေများသည် ခိုင်လုံပါ၏လော။ ယင်းတို့သည် ၎င်းတို့၏ သမ္မာတရား လိုက်စားခြင်းအဖို့ ခလုတ်တံသင်းများ ဖြစ်သည် မဟုတ်လော။ (ဟုတ်ပါသည်။) ဤလူများသည် ဘုရားသခင်၏ အချုပ်အခြာအာဏာနှင့် အစီအစဉ်များကို ယုံကြည်ကြသည့်တိုင် ၎င်းတို့အတွက် ဘုရားသခင် သတ်မှတ်ပေးသည့် ပတ်ဝန်းကျင်နှင့်ပတ်သက်၍လည်း စောဒကတက်ကြဆဲဖြစ်သည်။ ဘုရားသခင်၏ တောင်းဆိုချက်များကို ၎င်းတို့ အလေးမထားကြသကဲ့သို့ ထိုတောင်းဆိုချက်များအတိုင်း မိမိတို့၏ ကဏ္ဍကို တက်တက်ကြွကြွ လုပ်ဆောင်ခြင်း လုံးဝ မရှိကြချေ။ ထိုအစား မိမိတို့၏ ဇာတိပကတိ၊ မိသားစုနှင့် ဆွေမျိုးများကို ကျေနပ်စေခြင်းအကြောင်းသာ အရေးစိုက်ကြသည်။ သမ္မာတရား မလိုက်စားခြင်းအတွက် မည်သည့် အကြောင်းပြချက်ကို ၎င်းတို့ ပေးကြသနည်း။ “အသက်ရှင်ဖို့သက်သက်ကို ကြိုးစားရင်း ကျွန်ုပ်တို့ အလုပ်များလွန်းပြီး ပင်ပန်းနွမ်းနယ်လှသည်။ သမ္မာတရား လိုက်စားဖို့ အချိန်မရှိကြပါ။ သမ္မာတရား လိုက်စားဖို့ သင့်တော်သည့် ပတ်ဝန်းကျင် မရှိကြပါ” ဟူ၍ ဖြစ်သည်။ မည်သည့်အမြင်ကို ၎င်းတို့ စွဲကိုင်ကြသနည်း။ (သမ္မာတရားလိုက်စားဖို့ မည်သည့်အခါမျှ နောက်မကျလွန်းပါဟူ၍ ဖြစ်သည်။) “သမ္မာတရား လိုက်စားဖို့ မည်သည့်အခါတွင်မျှ နောက်မကျလွန်းပါ။ နှစ်နှစ်သုံးနှစ်အကြာတွင် ထိုအရာကို ကျွန်ုပ် လုပ်ပါမည်”ဟူ၍ ဖြစ်သည်။ ဤသည်မှာ မိုက်မဲသည် မဟုတ်လော။ (မိုက်မဲပါသည်။) မိုက်မဲ၏။ ၎င်းတို့သည် မိမိတို့၏ ဆင်ခြေများဖြင့် မိမိတို့ကိုယ်ကို လှည့်စားနေခြင်း ဖြစ်သည်။ ဘုရားသခင်၏ အမှုတော်သည် သင့်ကို စောင့်ဆိုင်းလိမ့်မည်လော။ (စောင့်ဆိုင်းမည်မဟုတ်ပါ။) “နှစ်နှစ်သုံးနှစ်အကြာတွင် ထိုအရာကို ကျွန်ုပ် လုပ်ပါမည်”၊ ထို“နှစ်နှစ်သုံးနှစ်”က မည်သည့်အရာကို ဆိုလိုသနည်း။ ယင်းမှာ သင်သည် ကယ်တင်ခံရမည့် မျှော်လင့်ချက်လျော့နည်းသွားပြီး ဘုရားသခင်၏ အမှုတော်ကို တွေ့ကြုံဖို့ နှစ်ကာလများ ပိုမိုနည်းပါးလိမ့်မည်ဟု ဆိုလိုသည်။ နှစ်နှစ်သုံးနှစ်က နေရင်းထိုင်ရင်း ကုန်လွန်သွားလိမ့်မည်ဖြစ်ပြီး ထို့နောက် နောက်ထပ် နှစ်နှစ်သုံးနှစ်ကုန်လွန်သွားမည်ဖြစ်ကာ သင် မသိလိုက်မီတွင် ဆယ်နှစ်ကုန်သွားပြီးဖြစ်လိမ့်မည်ဖြစ်ပြီး သင်သည် သမ္မာတရားကို နားလည်ပြီး ဖြစ်လိမ့်မည်မဟုတ်၊ သို့မဟုတ် သမ္မာတရား စစ်မှန်မှုထဲသို့ လုံးဝ ဝင်ရောက်ပြီးဖြစ်လိမ့်မည်မဟုတ်သကဲ့သို့ သင်၏ ဖောက်ပြန်ပျက်စီးသော စိတ်သဘောထား တစ်စက်မျှ ပြေလည်ပြီးဖြစ်လိမ့်မည် မဟုတ်ပေ။ ရိုးသားသော စကားတစ်ခွန်း ပြောဖို့ရန်ပင် သင့်အတွက် ကြီးစွာသော အခက်အခဲဖြစ်၏။ ဤသည်မှာ အန္တရာယ် မများပါသလော။ သနားစဖွယ်ဖြစ်သည် မဟုတ်လော။ (ဟုတ်ပါသည်။) သမ္မာတရား မလိုက်စားဖို့အတွက် လူတို့က ဤဆင်ခြေများနှင့် အကြောင်းပြချက်များအားလုံး ပေးသည့်အခါ အဆုံးတွင် ၎င်းတို့က မည်သူကို ထိခိုက်နစ်နာစေသနည်း။ (မိမိတို့ကိုယ်ကို ဖြစ်သည်။) မှန်ပေ၏။ အဆုံးတွင် ၎င်းတို့ ထိခိုက်နစ်နာစေကြသည်မှာ မိမိတို့ကိုယ်တိုင် ဖြစ်သည်။ ပြီးလျှင် ၎င်းတို့ သေအံ့မူးမူးဖြစ်ချိန်တွင် ဘုရားသခင်ကို ၎င်းတို့ ယုံကြည်သည့် နှစ်များ၌ သမ္မာတရား မရရှိခဲ့ခြင်းအတွက် မိမိတို့ကိုယ်ကို မုန်းတီးကြလိမ့်မည် ဖြစ်ပြီး၊ ၎င်းတို့ ဘဝတစ်ခုလုံး နောင်တရကြလိမ့်မည် ဖြစ်သည်။

အချို့သော လူများသည် အတော်အတန် ပညာကောင်းကောင်း တတ်သော်လည်း ၎င်းတို့၏ အစွမ်းအစက ညံ့ဖျင်းပြီး ဝိညာဉ်ရေးရာ နားလည်သဘောပေါက်ခြင်း မရှိပေ။ တရားဒေသနာ မည်မျှ ၎င်းတို့ နားထောင်ကြသည်ဖြစ်စေ သမ္မာတရားကို နားမလည်နိုင်ကြ။ ၎င်းတို့တွင် မိမိတို့ကိုယ်ပိုင် ရည်မှန်းချက်များနှင့် ဆန္ဒများ အမြဲရှိကြပြီး အဆင့်အတန်းအတွက် အမြဲ ပြိုင်ဆိုင်နေကြသည်။ အဆင့်အတန်းကို ၎င်းတို့ မပိုင်ဆိုင်ပါက သမ္မာတရားကို လိုက်စားကြလိမ့်မည် မဟုတ်။ ၎င်းတို့က “ဘုရားအိမ်တော်သည် စာနှင့်ပတ်သက်သည့်အလုပ်၊ ရုပ်ရှင်ထုတ်လုပ်ရေးအလုပ်၊ အသင်းတော် ခေါင်းဆောင်ဖြစ်ခြင်း၊ သို့မဟုတ် အဖွဲ့တစ်ခု၏ ကြီးကြပ်ရေးမှူး ဖြစ်ခြင်းကဲ့သို့သော ကျွန်ုပ်၏ တန်ဖိုးကို ထင်ဟပ်သည့် တာဝန်တစ်ခုကို ကျွန်ုပ် ထမ်းဆောင်ဖို့အတွက် မည်သည့်အခါမျှ မစီစဉ်ပေးပါ။ သူတို့က ထိုသို့အရေးပါသည့် အလုပ်တစ်ခုမျှ လုပ်ဖို့ ကျွန်ုပ်ကို မပေးပါ။ ဘုရားအိမ်တော်က ကျွန်ုပ်ကို မမြှင့်တင်ပေးပေ၊ သို့မဟုတ် မပျိုးထောင်ပေးပေ၊ ပြီးလျှင် အသင်းတော်က ရွေးကောက်ပွဲတစ်ခု ကျင်းပသည့်အကြိမ်တိုင်းတွင် မည်သူကမျှ ကျွန်ုပ်အတွက် မဲမပေးသကဲ့သို့ မည်သူကမျှ ကျွန်ုပ်ကို မနှစ်သက်ပါ။ ကျွန်ုပ်တွင် လိုချင်ဖွယ်ရာ အရည်အသွေးများ တကယ် မရှိလေသလား။ ကျွန်ုပ်သည် ဉာဏ်ကောင်းသည်၊ ပညာကောင်းကောင်းတတ်သည်၊ သို့သော် ဘုရားအိမ်တော်က ကျွန်ုပ်ကို လုံးဝ မမြှင့်တင်ပေးပါ၊ သို့မဟုတ် မပျိုးထောင်ပေးပါ။ ထို့ကြောင့် ကျွန်ုပ်သည် သမ္မာတရားလိုက်စားဖို့ စိတ်ပါဝင်စားမှု မရှိပါ။ ကျွန်ုပ်ကဲ့သို့ တစ်ချိန်တည်း ဘုရားသခင်ကို စတင် ယုံကြည်ခဲ့သည့် ညီအစ်ကို မောင်နှမများအားလုံးက အရေးပါသည့် တာဝန်များကို ထမ်းဆောင်နေကြပြီး ခေါင်းဆောင်များနှင့် အမှုဆောင်များအဖြစ် အစေခံနေကြသည်။ ကျွန်ုပ်သည် အဘယ်ကြောင့် မည်သည့်အရာမျှ မလုပ်ရဘဲ ကျန်နေခဲ့ရသနည်း။ ရံဖန်ရံခါဆိုသလို ကျွန်ုပ် ဧဝံဂေလိတရားဟောသည့်အခါတွင် ကူညီပံ့ပိုးပေးသည့် အခန်းကဏ္ဍကိုသာ ကျွန်ုပ် ဆောင်ရွက်ရပြီး ကျွန်ုပ်ကို သက်သေခံခွင့်လည်း မပေးကြပါ။ ဘုရားအိမ်တော်က လူတို့ကို အရေးပါသည့် တာဝန်များအတွက် ရာထူးတိုးပေးသည့်အခါ ကျွန်ုပ်အတွက် မပါပါ။ ကျွန်ုပ်သည် စုဝေးပွဲများကိုပင် ဦးဆောင်ခွင့်မရခဲ့သကဲ့သို့ မည်သည့်တာဝန်မျှ ကျွန်ုပ်ကို မပေးကြပါ။ ကျွန်ုပ် အလွန်မတရားခံရသည်ဟု ခံစားရသည်။ ဤသည်မှာ ဘုရားသခင်က ကျွန်ုပ်အတွက် သတ်မှတ်ပေးသည့် ပတ်ဝန်းကျင်ဖြစ်သည်။ ကျွန်ုပ်၏ အသက်ရှင်ရခြင်း တန်ဖိုးကို အဘယ်ကြောင့် ကျွန်ုပ် မခံစားနိုင်ရသနည်း။ ဘုရားက အခြားသူများကို ချစ်သော်လည်း ကျွန်ုပ်ကို အဘယ်ကြောင့် မချစ်သနည်း။ အခြားသူများကို သူက ပျိုးထောင်ပေးသော်လည်း အဘယ်ကြောင့် ကျွန်ုပ်ကို မပျိုးထောင်ပေးသနည်း။ ဘုရားအိမ်တော်က ကျွန်ုပ်ကို ဝန်ထုပ်ပိုပေးသင့်ပြီး ကြီးကြပ်ရေးမှူးနေရာ သို့မဟုတ် တစ်စုံတစ်ခု ပေးသင့်သည်။ ထိုသို့ဖြင့် ကျွန်ုပ်သည် သမ္မာတရား လိုက်စားဖို့ စိတ်ပါဝင်စားမှု အနည်းငယ် ရှိမည် ဖြစ်သည်။ စိတ်ပါဝင်စားမှုမရှိဘဲနှင့် သမ္မာတရားကို ကျွန်ုပ် မည်သို့ လိုက်စားနိုင်မည်နည်း။ လူတို့သည် သမ္မာတရား လိုက်စားဖို့ စိတ်ပါဝင်စားမှု အနည်းငယ် အမြဲ လိုအပ်ကြသည်။ ယင်းကို လိုက်စားခြင်း၏ အကျိုးကျေးဇူးများကို ကျွန်ုပ်တို့ မြင်နိုင်ဖို့လိုသည်။ လူတို့တွင် ပြောင်းလဲဖို့လိုသည့် ဖောက်ပြန်ပျက်စီးသော စိတ်သဘောထားများရှိသည်ကို ကျွန်ုပ် သိပါသည်။ ပြီးလျှင် သမ္မာတရား လိုက်စားခြင်းက ကောင်းမွန်သည့် အရာတစ်ခုဖြစ်ကြောင်း၊ ယင်းက ကယ်တင်ခံရပြီး စုံလင်စေခြင်းခံရခွင့်ပေးကြောင်းကို ကျွန်ုပ်သိသည်။ သို့သော် အရေးပါသည့် မည်သည့်အရာအတွက်မျှ ကျွန်ုပ် အသုံးပြုမခံရသကဲ့သို့ သမ္မာတရားလိုက်စားဖို့ လှုံ့ဆော်မှု ကျွန်ုပ် မခံစားရပါ။ ညီအစ်ကို မောင်နှမများက ကျွန်ုပ်ကို လေးစားပြီး အားပေးကြသည့်အခါ သမ္မာတရားကို ကျွန်ုပ် စတင်လိုက်စားမည်။ ထိုအခါ အလွန်နောက်ကျမည်မဟုတ်ပါ” ဟု ဆိုကြသည်။ ဤလူစားမျိုး ရှိသည် မဟုတ်လော။ (ရှိပါသည်။) ၎င်းတို့နှင့် ပတ်သက်၍ ပြဿနာမှာ အဘယ်နည်း။ ပြဿနာမှာ ၎င်းတို့က အဆင့်အတန်းနှင့် နာမည် လိုချင်ကြပေသည်။ ၎င်းတို့သည် သမ္မာတရားကို ချစ်သောသူများ မဟုတ်သည့်တိုင် ဘုရားအိမ်တော်တွင်နာမည်နှင့် ရာထူးတစ်ခု လိုချင်ကြသည်မှာ သိသာထင်ရှားပေသည်။ ဤသည်မှာ အရှက်မဲ့သည် မဟုတ်လော။ ယင်းမှာ အလုပ်လုပ်ပေးသူတစ်ဦးဖြစ်ဖို့ သင့်အတွက် အတော်လုံလောက်သော အရာတစ်ခု ဖြစ်၏။ သင်သည် သစ္စာရှိသော အလုပ်လုပ်ပေးသူတစ်ဦးဖြစ်လာနိုင်ခြင်း ရှိမရှိမှာမူ မသေချာပေ။ ယင်းမှာ သင့်အဖို့ အဘယ်ကြောင့် မရှင်းသနည်း။ သင်သည် အဆင့်အတန်းနှင့် နာမည်ရှိပါက ကယ်တင်ခံရလိမ့်မည်၊ သမ္မာတရား လိုက်စားသူတစ်ဦး ဖြစ်လိမ့်မည်ဟု သင်ထင်သလော။ သင်၏ ဤခံယူချက်များသည် ခိုင်လုံသလော။ (မခိုင်လုံပါ။) ဤလူများသည် ထင်ပေါ်ချင်ကြသည်၊ အရေးပါချင်ကြပြီး ၎င်းတို့ ဆန္ဒများ မပြည့်သည့်အခါ ဘုရားသခင်က တရားမျှတခြင်းမရှိကြောင်း၊ လူတို့ကို ဆက်ဆံရာတွင် ဘက်လိုက်ကြောင်း၊ သူ၏အိမ်တော်သည် ၎င်းတို့ကို မြှင့်တင်ပေးခြင်းမရှိကြောင်း၊ ညီအစ်ကို မောင်နှမများက ၎င်းတို့ကို ရွေးကောက်ခြင်းမရှိကြောင်း စောဒကတက်ကြသည်။ ဤအရာများသည် လူတစ်ဦး သမ္မာတရား လိုက်စားဖို့အလို့ငှာ လိုအပ်သည့် အခြေခံအုတ်မြစ် သေချာပေါက်ကို မဟုတ်လောက်ပေ။ သမ္မာတရား လိုက်စားသူတစ်ဦးကို အားလုံးက လက်ခံယုံကြည်ရမည်ဖြစ်ပြီး ညီအစ်ကို မောင်နှမများက လေးစားရမည်ဟု ဘုရားနှုတ်ကပတ်တော်များထဲမှ တစ်နေရာရာတွင် ဆိုထားသလော။ သို့မဟုတ် အရေးပါသည့် တာဝန်တစ်ခုကို ၎င်းတို့ ယူနိုင်မည်ဖြစ်ပြီး အရေးပါသည့် အလုပ်လုပ်နိုင်ရမည်ဖြစ်ကာ ဘုရားအိမ်တော်အဖို့ ကြီးမားသည့် အထောက်အပံ့လည်း ပြုလုပ်နိုင်ရမည်ဟု ဆိုထားသလော။ ထိုသို့သော လူများကသာ သမ္မာတရားကို လိုက်စားနိုင်ကြောင်း၊ ၎င်းတို့သာ သမ္မာတရားကို လိုက်စားဖို့ သင့်တော်ကြောင်း ဘုရားနှုတ်ကပတ်တော်များက ဆိုသလော။ ထိုလူများသာ သမ္မာတရား လိုက်စားခြင်းအတွက် စံများကို ပြည့်မီကြောင်း၊ ၎င်းတို့သာ သမ္မာတရား စစ်မှန်မှုထဲသို့ ဝင်ရောက်နိုင်ကြောင်း၊ သို့မဟုတ် အဆုံးတွင် ၎င်းတို့သာ ကယ်တင်ခံရနိုင်ကြောင်း ဘုရားနှုတ်ကပတ်တော်များက ဆိုသလော။ ဘုရားနှုတ်ကပတ်တော်များရှိ တစ်နေရာရာတွင် ဤအရာကို ရေးသားထားသလော။ (မရေးထားပါ။) ဤလူစားမျိုး ပြုလုပ်သော ပြောဆိုချက်သည် မခိုင်လုံသည်မှာ သိသာထင်ရှား၏။ သို့ဆိုလျှင် ၎င်းတို့သည် အဘယ်ကြောင့် ဤအရာများကို ပြောဆိုကြသနည်း။ သမ္မာတရား မလိုက်စားခြင်းအတွက် ဆင်ခြေများ ပေးနေကြခြင်း မဟုတ်လော။ (ဟုတ်ပါသည်။) ၎င်းတို့သည် အဆင့်အတန်းနှင့် ဂုဏ်ကို ချစ်မြတ်နိုးကြသည်။ ၎င်းတို့သည် ဘုရားသခင်၌ မိမိတို့၏ ယုံကြည်မှုတွင် ကျော်ကြားမှုနှင့် အကျိုးအမြတ်နောက်လိုက်ပြီး အဆင့်အတန်း လိုက်စားခြင်းအကြောင်းကိုသာ အရေးစိုက်ကြသည်။ ဤအရာကို ထုတ်ဖော်ပြောဆိုဖို့က ရှက်စရာဖြစ်မည်ဟု ၎င်းတို့ ခံစားရသောကြောင့် သမ္မာတရား မလိုက်စားခြင်းအတွက် မိမိတို့ကိုယ်ကို ခုခံကာကွယ်ပြောဆိုကာ အသင်းတော်အပေါ်၊ ညီအစ်ကို မောင်နှမများနှင့် ဘုရားသခင်အပေါ် အပြစ်ဖို့လျက် ကျိုး‌ကြောင်းပြချက် တစ်ပုံတစ်ခေါင်းကို စိတ်ကူးရကြသည်။ ဤသည်မှာ ရက်စက်ယုတ်မာသည် မဟုတ်လော။ ၎င်းတို့သည် အပြစ်မဲ့သူများကို စွပ်စွဲကာ အပြစ်ဖို့သည့် ဆိုးယုတ်သောလူများ ဖြစ်သည် မဟုတ်လော။ (ဟုတ်ပါသည်။) ၎င်းတို့သည် မလျော်ကန်သော ပြဿနာများ ဖန်တီးနေပြီး ယုတ္တိမရှိသည့် တောင်းဆိုချက်များဖြင့် အခြားသူများကို အနှောင့်အယှက်ပေးနေ၏။ ၎င်းတို့သည် အသိတရား၊ သို့မဟုတ် ဆင်ခြင်တုံတရား လုံးလုံးလျားလျား မရှိပေ။ သမ္မာတရား မလိုက်စားခြင်းသည် သူ့ကိုယ်၌က အတော်အတန် ဆိုးရွားနေပြီးသားဖြစ်သည့်တိုင် ၎င်းတို့ကပါ အချေအတင် ဆွေးနွေးပြီး အကျပ်တွေ့စေရန် ကြိုးစားကြလေသည်။ ယင်းမှာ အမှန်တကယ်ကို ယုတ္တိမတန်သည် မဟုတ်လော။ သမ္မာတရားကို လိုက်စားခြင်းသည် မိမိစိတ်ဆန္ဒအလျောက်ဖြစ်သည်။ သင်သည် သမ္မာတရားကို ချစ်လျှင် သန့်ရှင်းသောဝိညာဉ်တော်က သင့်ထံတွင် အလုပ်လုပ်လိမ့်မည်။ သင်သည် သမ္မာတရားကို ချစ်လျှင်၊ သင့်အပေါ်သို့ မည်သည့်ညှဉ်းပန်းနှိပ်စက်မှု၊ သို့မဟုတ် အတိဒုက္ခကျရောက်ပါစေ သင်သည် ဘုရားသခင်ထံ ဆုတောင်းပြီး ဘုရားသခင်ကို အမှီပြုလျှင်၊ သင့်ကိုယ်သင် ဆင်ခြင်သုံးသပ်ပြီး သင့်ကိုယ်သင် သိမြင်ဖို့ ကြိုးစားသောအခါ၊ ပြီးလျှင် သင်တွေ့ရှိသည့် ပြဿနာများကို ဖြေရှင်းဖို့ သမ္မာတရားကို သင် တက်ကြွစွာ ရှာဖွေပြီး သင်၏ တာဝန်ကို စံနှုန်းပြည့်မီသည့်နည်းလမ်းဖြင့် ထမ်းဆောင်နိုင်လျှင် သင်သည် သင်၏ သက်သေခံချက်တွင် ခိုင်မာစွာ ရပ်တည်နိုင်စွမ်းရှိလိမ့်မည်။ လူတို့သည် သမ္မာတရားကို ချစ်မြတ်နိုးလျှင် ဤသရုပ်သကန်အားလုံးသည် ၎င်းတို့ထံ၌ အလိုအလျောက် ဖြစ်ပေါ်လာသည်။ ယင်းတို့အားလုံးသည် မိမိဆန္ဒအလျောက်၊ ဝမ်းမြောက်စွာဖြင့် အကျပ်ကိုင်ခံရခြင်းမရှိဘဲ၊ မည်သည့် အပိုဆောင်းအခြေအနေတစ်ခုမျှ မပါဘဲ ဖြစ်ပေါ်သည်။ လူများသည် ဘုရားသခင်နောက်သို့ ဤနည်းဖြင့် လိုက်လျှောက်နိုင်လျှင် အဆုံးတွင် ၎င်းတို့သည် သမ္မာတရားနှင့် အသက်တို့ ရရှိမည်ဖြစ်သည်။ ၎င်းတို့သည် သမ္မာတရား စစ်မှန်မှုထဲသို့ ဝင်ရောက်လိမ့်မည်ဖြစ်ပြီး လူသားပုံသဏ္ဌာန်ကို အသက်ရှင်နေထိုင်ကြမည် ဖြစ်သည်။ သမ္မာတရား လိုက်စားရန်အလို့ငှာ နောက်ထပ် သတ်မှတ်ချက်များကို ဖြည့်ဆည်းဖို့ သင် လိုအပ်သလော။ မလိုအပ်ပါ။ ဘုရားသခင်ကို ယုံကြည်မှုသည် ဆန္ဒအလျောက်ဖြစ်သည်၊ အကြင်သူက မိမိအတွက် ရွေးချယ်သောအရာတစ်ခု ဖြစ်သည်။ သမ္မာတရားကို လိုက်စားခြင်းသည် လုံးဝ သဘာဝကျပြီး ကျိုးကြောင်းခိုင်လုံမျှတသည်။ ဘုရားသခင်က လက်ခံသည်။ သမ္မာတရား မလိုက်စားသောသူတို့သည် ဇာတိပကတိ၏ အပျော်အပါးများကို စွန့်လွှတ်ရန် မလိုမလားရှိနေကြပြီး ဘုရားသခင်၏ ကောင်းချီးများကို ရရှိလိုကြဆဲ ဖြစ်သော်လည်း အချို့သော ဘေးဒုက္ခများနှင့် ညှဉ်းပန်းနှိပ်စက်မှုကို ရင်ဆိုင်ရသည့်အခါ၊ သို့မဟုတ် လှောင်ပြောင်သရော်မှုနှင့် အသရေဖျက်ခြင်း အနည်းငယ်ကို ရင်ဆိုင်ရသည့်အခါ ၎င်းတို့သည် အပျက်သဘောဆောင်ကာ အားနည်းလာကြပြီး ဘုရားသခင်ကို ယုံကြည်ရန်၊ သို့မဟုတ် သူ့နောက်လိုက်ရန် ဆန္ဒမရှိကြတော့ချေ။ သူ့ကို စောဒကတက်ပြီး ငြင်းပင်ငြင်းပယ်နိုင်သည်။ ဤသည်မှာ မလျော်မကန် ဖြစ်သည် မဟုတ်လော။ ၎င်းတို့သည် ကောင်းချီးခံစားရန် ဆန္ဒရှိကြသည့်တိုင် ဇာတိပကတိ၏ အပျော်အပါးများကို လိုက်စားကြဆဲ ဖြစ်ပြီး ဘေးဒုက္ခများ၊ သို့မဟုတ် ညှဉ်းပန်းနှိပ်စက်မှု တစ်ခုခုနှင့် တွေ့ရသည့်အခါ ဘုရားသခင်ကို စောဒကတက်ကြသည်။ ယင်းမှာ သမ္မာတရား မလိုက်စားသည့် ဤလူများ ယုတ္တိမတန်ပုံ ဖြစ်သည်။ ၎င်းတို့အတွက် ဘုရားသခင်နောက်သို့ အဆုံးထိတိုင် လိုက်ဖို့ ခက်ခဲလိမ့်မည်။ ဘေးဒုက္ခများ သို့မဟုတ် ညှဉ်းပန်းနှိပ်စက်မှုအချို့ကို တွေ့ရသည်နှင့်တစ်ပြိုင်နက် ၎င်းတို့ ထုတ်ဖော်ခြင်းခံရကာ ဖယ်ရှားရှင်းလင်းခြင်းခံရလိမ့်မည် ဖြစ်သည်။ ဤသို့သော လူများစွာရှိသည်။...ဘုရားသခင်ကို ယုံကြည်ခြင်းတွင် သင်၏ အကြောင်းပြချက်က မည်သို့ဖြစ်စေ ဘုရားသခင်သည် နောက်ဆုံးတွင် သင်၏ အဆုံးသတ်ကို သမ္မာတရားကို သင်ရရှိပြီးခြင်း ရှိမရှိအပေါ်တွင် အခြေခံပြီး ဆုံးဖြတ်လိမ့်မည်ဖြစ်သည်။ သမ္မာတရားကို သင်မရရှိသေးလျှင် သင်ပြောသော ကျိုးကြောင်းပြချက်များ၊ သို့မဟုတ် ဆင်ခြေများက တစ်ခုမျှ ခိုင်လုံမည်မဟုတ်ပေ။ သင်ကြိုက်သလို မှန်ကြောင်းပြရန် ကြိုးစားလော့။ သင်ကျေနပ်သလို သင့်ဘာသာ ပြဿနာရှာလော့။ ဘုရားသခင်က ဂရုစိုက်မည်လော။ ဘုရားသခင်က သင့်ကို စကားပြောမည်လော။ သူသည် သင်နှင့် ငြင်းခုံပြီး ဆွေးနွေးမည်လော။ သင်နှင့် တိုင်ပင်မည်လော။ အဖြေက အဘယ်နည်း။ မဟုတ်ပေ။ ဘုရားသခင်က ထိုသို့ လုံးဝ လုပ်မည် မဟုတ်ပေ။ သင်၏ ကျိုးကြောင်းပြချက်များက မည်မျှခိုင်မာသည်ဖြစ်စေ ခြေခြေမြစ်မြစ် ရှိမည်မဟုတ်ပေ။ သင်သည် ဘုရားသခင်၏ ရည်ရွယ်ချက်များကို အထင်လွဲကာ မျိုးစုံသော အကြောင်းပြချက်များနှင့် ဆင်ခြင်များကို ပေးလျှင် သမ္မာတရားကို သင်လိုက်စားဖို့ မလိုအပ်ဟု မထင်ရပေ။ သင့်ထံတွင် ဖြစ်ပျက်သော အခြေအနေများအားလုံးနှင့် ကိစ္စရပ်တိုင်းတွင် သင်သည် သမ္မာတရားကို ရှာဖွေနိုင်ပြီး နောက်ဆုံးတွင် သမ္မာတရား စစ်မှန်မှုအတွင်းသို့ ဝင်ရောက်မှုကိုရရှိနိုင်ကာ သမ္မာတရားကို ရရှိနိုင်ဖို့ ဘုရားသခင် အလိုတော်ရှိသည်။ သင့်အတွက် ဘုရားသခင်က မည်သည့်အခြေအနေကို သတ်မှတ်ပေးပြီးဖြစ်စေ၊ မည်သည့်လူများနှင့် ဖြစ်ရပ်များကို သင်တွေ့ကြုံရသည်ဖြစ်စေ၊ ပြီးလျှင် မည်သည့်အခြေအနေတွင် သင်ရောက်ရှိနေပါစေ၊ ယင်းတို့ကို ရင်ဆိုင်ရန် ဘုရားသခင်ထံ ဆုတောင်းပြီး သမ္မာတရားကို ရှာဖွေသင့်သည်။ ယင်းတို့သည် သမ္မာတရားကို လိုက်စားရာတွင် သင်ယူသင့်သည့် သင်ခန်းစာများ အတိအကျဖြစ်သည်။ သင်သည် ဤအခြေအနေများကို ရုန်းထွက်ရန်၊ ရှောင်ရန်၊ ငြင်းဆန်ရန်၊ ခုခံရန် ကျိုးကြောင်းပြချက်များ အစဉ်သဖြင့် ရှာဖွေလျှင် ဘုရားသခင်က သင့်ကို လက်လျှော့လိမ့်မည်။ ဘုရားသခင်က သင့်ကို အရေးမစိုက်လျှင် သင်သည် ကယ်တင်ခြင်းရဖို့ အခွင့်အရေး ဆုံးရှုံးရလိမ့်မည်ဖြစ်သဖြင့် မှန်ကြောင်းရှင်းချက်ထုတ်ခြင်း သို့မဟုတ် ပေကတ်ခြင်း၊ သို့မဟုတ် ပြောရဆိုရခက်ခြင်းတို့သည် လုံးဝ အကျိုးမရှိချေ။ ဘုရားသခင်အတွက် ဖြေရှင်း၍မရနိုင်သည့် ပြဿနာမရှိပေ။ ဘုရားသခင်သည် လူတစ်ယောက်ချင်းစီတိုင်းအတွက် အစီအစဉ်များ ပြုလုပ်ပြီးဖြစ်ကာ ယင်းတို့ကို ကိုင်တွယ်ရန် နည်းလမ်းရှိသည်။ သင်၏ အကြောင်းပြချက်များနှင့် ဆင်ခြေများက အကြောင်းခိုင်လုံခြင်း ရှိမရှိကို ဘုရားသခင်က ဆွေးနွေးမည်မဟုတ်။ သင့်ကိုယ်သင် ခုခံကာကွယ်ရာတွင် သင်ပြောဆိုသည့် သင်၏ ချေပချက်က ဆင်ခြင်တုံတရား ရှိမရှိကို နားထောင်မည်မဟုတ်ပေ။ “ဘုရားနှုတ်ကပတ်တော်များသည် သမ္မာတရားဖြစ်သလော။ သင့်တွင် ဖောက်ပြန်ပျက်စီးသော စိတ်သဘောထားရှိသလော။ သမ္မာတရားကို သင်လိုက်စားသင့်သလော”ဟူ၍သာ သူက သင့်ကို မေးလိမ့်မည်ဖြစ်သည်။ သင်သည် အချက်အလက်တစ်ခုကို ရှင်းရှင်းလင်းလင်း သိဖို့သာလိုသည်။ ဘုရားသခင်သည် သမ္မာတရားဖြစ်သည်။ သင်သည် ဖောက်ပြန်ပျက်စီးသော လူသားတစ်ယောက်ဖြစ်၏။ ထို့ကြောင့် သမ္မာတရားကို ရှာဖွေရန် သင့်ဘာသာ လုပ်ဆောင်သင့်သည်။ မည်သည့်ပြဿနာ၊ သို့မဟုတ် အခက်အခဲ၊ မည်သည့်ကျိုးကြောင်းပြချက်၊ သို့မဟုတ် မည်သည့်ဆင်ခြေမျှ အကြောင်းခိုင်လုံခြင်းမရှိပေ။ သမ္မာတရားကို သင်လက်မခံလျှင် သင် ပျက်စီးလိမ့်မည်ဖြစ်သည်။ သမ္မာတရား လိုက်စားကာ ထိုသမ္မာတရား၏ စစ်မှန်မှုထဲသို့ ဝင်ရောက်ဖို့ လူတစ်ဦး ပေးဆပ်သည့် မည်သည့် အဖိုးအခမဆိုသည် ထိုက်တန်၏။ ဘုရားနှုတ်ကပတ်တော်များနှင့် သမ္မာတရားသည် ၎င်းတို့ ရယူသင့်သည့် အသက်ဖြစ်ပြီး မည်သည့်အရာနှင့်မျှ လဲလှယ်၍ မရနိုင်သည့် အသက်ဖြစ်သောကြောင့် လူတို့သည် သမ္မာတရားကို လက်ခံပြီး အသက်ကို ရရှိဖို့အတွက် မိမိတို့၏ ဆင်ခြေများ၊ ကျိုးကြောင်းပြချက်များနှင့် ပြဿနာများအားလုံးကို လက်လွှတ်သင့်သည်။ ဤအခွင့်အရေးနှင့် သင် လွဲချော်ပါက သင်၏ တစ်သက်လုံး ထိုအရာကို သင် နောင်တရရုံသာ ရှိလိမ့်မည်မဟုတ်ချေ။ ယင်းသည် နောင်တရရုံမျှ ကိစ္စ မဟုတ်၊ သင်သည် မိမိကိုယ်ကိုတကယ်ကို လုံးဝ ပျက်စီးသွားစေပြီး ဖြစ်လိမ့်မည်။ သင့်အတွက် အဆုံးသတ်၊ သို့မဟုတ် ခရီးပန်းတိုင် ရှိတော့မည်မဟုတ်သကဲ့သို့ သင်သည် အဖန်ဆင်းခံတစ်ဦးအနေဖြင့် လမ်းဆုံးသွားပြီးဖြစ်လိမ့်မည်။ သင်သည် ကယ်တင်ခံရမည့် အခွင့်အရေးကို နောက်တစ်ကြိမ် လုံးဝ ရလိမ့်မည် မဟုတ်ပေ။ သင် နားလည်သလော။ (နားလည်ပါသည်။) သမ္မာတရား မလိုက်စားခြင်းအတွက် ကျိုးကြောင်းပြချက်များကို သို့မဟုတ် ဆင်ခြေများကို သင် မရှာလေနှင့်။ ယင်းတို့သည် အသုံးမဝင်ပေ။ သင်သည် မိမိကိုယ်ကိုလှည့်စားနေခြင်းသာ ဖြစ်သည်။

အချို့ခေါင်းဆောင်များသည် မည်သည့်အခါမျှ စည်းမျဉ်းနှင့်အညီ အလုပ်မလုပ်ကြဘဲ ၎င်းတို့က ထင်ရာစိုင်းကြကာ တစ်ဖက်သတ်ပြုမူပြီး အလျင်စလို လုပ်ဆောင်ကြသည်။ ညီအစ်ကို မောင်နှမများက ဤအရာကို ထောက်ပြကောင်း ထောက်ပြနိုင်ပြီး “ခင်ဗျားက မလုပ်ခင်မှာ ဘယ်သူ့ကိုမှ တိုင်ပင်တယ်ဆိုတာ သိပ်မရှိဘူး။ ခင်ဗျားရဲ့ အကဲဖြတ်ချက်တွေ၊ ဆုံးဖြတ်ချက်တွေကို ချပြီးတော့မှပဲ ကျွန်တော်တို့က အဲဒါတွေကို သိရတယ်။ ခင်ဗျား ဘာလို့ အဲဒါတွေကို တစ်ယောက်ယောက်နဲ့ မတိုင်ပင်တာလဲ။ ဆုံးဖြတ်ချက် ချတဲ့အခါမှာ ဘာလို့ ကျွန်တော်တို့ကို ကြိုပြီး အသိမပေးတာလဲ။ ခင်ဗျားလုပ်တာက မှန်တယ်ဆိုရင်တောင် ခင်ဗျားရဲ့ အစွမ်းအစက ကျွန်တော်တို့ထက် ပိုပြီး ကောင်းရင်တောင် ကျွန်တော်တို့ကို အရင်အသိပေးသင့်ပါတယ်။ အနည်းဆုံးတော့ ဘာတွေဖြစ်နေတယ်ဆိုတာ ကျွန်တော်တို့မှာ သိပိုင်ခွင့်ရှိပါတယ်။ ခင်ဗျား ကိုယ့်ဘာသာ အမြဲ ထင်ရာစိုင်းနေတာက အန္တိခရစ်တစ်ယောက်ရဲ့ လမ်းကြောင်းကို ခင်ဗျား လျှောက်နေတာပဲ” ဟူ၍ ပြောနိုင်သည်။ သင်သည် ဤအရာကို ခေါင်းဆောင်က အဘယ်သို့ပြန်ပြောသည်ကို ကြားရမည်နည်း။ “ကျွန်တော့်အိမ်မှာ ကျွန်တော်က သူဋ္ဌေးပဲ။ ကိစ္စအကြီးအငယ်အားလုံးကို ကျွန်တော်ပဲ ဆုံးဖြတ်တယ်။ အဲဒါက ကျွန်တော်က အကျင့်ဖြစ်နေပြီးသားပဲ။ ကျွန်တော့် ဆွေမျိုးသားချင်းတွေထဲက တစ်ယောက်ယောက်က ပြဿနာရှိတဲ့အခါ သူတို့က ကျွန်တော့်ဆီလာပြီး လုပ်ရမယ့်ဟာကို ဆုံးဖြတ်ခိုင်းကြတယ်။ ကျွန်တော်က ပြဿနာတွေ ဖြေရှင်းရာမှာ တော်တယ်ဆိုတာ သူတို့သိကြတယ်လေ။ ဒါကြောင့် ကျွန်တော့်မိသားစုရဲ့ ကိစ္စတွေမှာ ကျွန်တော်က ဦးဆောင်ရတာပေါ့။ အသင်းတော်ကို ကျွန်တော်ပါဝင်တုန်းက ကျွန်တော်က ကိစ္စတွေအတွက် စိတ်ပူစရာလိုမှာ မဟုတ်ဘူးလို့ ထင်ခဲ့တာ။ ဒါပေမဲ့လည်း ကျွန်တော်က ခေါင်းဆောင်အဖြစ် အရွေးခံခဲ့ရတယ်။ ကျွန်တော်က ဒီကံကို ပါလာတာတော့ မတတ်နိုင်ဘူးလေ။ ဘုရားက ကျွန်တော့်ကို ဒီကျွမ်းကျင်မှုပေးခဲ့တယ်။ တခြားလူတွေအတွက် ဆုံးဖြတ်ချက်တွေချဖို့နဲ့ ဦးဆောင်ကြီးကြပ်ပေးဖို့ ကျွန်တော် မွေးလာတာပါ” ဟူ၍ဖြစ်သည်။ ဤနေရာတွင် ဆိုလိုသည်မှာ သူသည် အရာရှိတစ်ယောက်ဖြစ်ဖို့ ကံပါလာပြီး အခြားလူများက ခြေလျင်တပ်သားများနှင့် အစေခံများဖြစ်ရန် မွေးဖွားလာကြသည်ဟုဖြစ်သည်။ သူသည် အဆုံးသတ် ဆုံးဖြတ်ပိုင်ခွင့်ရသင့်သည်ဟုလည်းကောင်း၊ အခြားလူများက သူ့ကို နားထောင်သင့်သည်ဟုလည်းကောင်း သူက ထင်၏။ ညီအစ်ကိုမောင်နှမများက ဤခေါင်းဆောင်၏ ပြဿနာကို မြင်ပြီး ထောက်ပြသည့်တိုင်အောင် သူက လက်ခံမည် မဟုတ်သကဲ့သို့ ပြုပြင်ခြင်းကိုလည်း လက်ခံမည်မဟုတ်ချေ။ သူ့ကို ထုတ်ပယ်ပစ်ရန်အတွက် ညီအစ်ကိုမောင်နှမများက ပွက်ပွက်ညံအောင် မတောင်းဆိုကြမချင်း သူက အတိုက်အခံလုပ်ပြီး ဆန့်ကျင်မည် ဖြစ်သည်။ ထိုအချိန်တစ်လျှောက်လုံးတွင်လည်း ထိုခေါင်းဆောင်သည် “ငါ့လို အစွမ်းအစမျိုးနဲ့ဆို ငါဘယ်သွားသွား ကြီးကြပ်ဖို့ ကံပါလာတာပဲ။ မင်းတို့လို အစွမ်းအစတွေနဲ့ဆိုရင် မင်းတို့ဟာ ကျွန်တွေ၊ အစေခံတွေပဲ အမြဲတမ်း ဖြစ်နေမှာပဲ။ သူများတွေရဲ့ အမိန့်ပေးတာခံရဖို့က မင်းတို့ရဲ့ ကံကြမ္မာပဲ” ဟူ၍ စဉ်းစားနေလိမ့်မည်ဖြစ်၏။ ဤသို့သောအရာများကို မကြာခဏ ပြောခြင်းအားဖြင့် သူသည် မည်သို့သောစိတ်သဘောထားမျိုးကို ထုတ်ဖော်ပြသနည်း။ ဤသည်မှာ ဖောက်ပြန်ပျက်စီးသည့် စိတ်သဘောထားဖြစ်သည်၊ မာနထောင်လွှားခြင်း၊ စိတ်ကြီးဝင်ခြင်း၊ အလွန်အကျူး အတ္တကြီးခြင်းဖြစ်သည်မှာ ရှင်းသည်။ သို့တိုင်အောင် သူသည် ဤအရာကို ခွန်အားတစ်ခု၊ အဖိုးတန် အရည်အချင်းတစ်ခုကဲ့သို့ အရှက်မရှိ ကြွားဝါပြီး ဟန်ထုတ်သည်။ လူတစ်ယောက်သည် ဖောက်ပြန်ပျက်စီးသည့် စိတ်သဘောထားတစ်ခုကို ဖွင့်ပြသောအခါ သူသည် မိမိကိုယ်ကို ဆင်ခြင်သုံးသပ်သင့်သည်။ မိမိ၏ ဖောက်ပြန်ပျက်စီးသော စိတ်သဘောထားကို သိပြီး နောင်တရသင့်သည်။ ပြီးလျှင် ယင်းကို ပုန်ကန်သင့်သည်။ ပြီးလျှင် သူသည် စည်းမျဉ်းများနှင့်အညီ လုပ်ဆောင်နိုင်သည်အထိ သမ္မာတရားကို လိုက်စားသင့်သည်။ သို့သော် ဤသည်မှာ ဤခေါင်းဆောင်က လက်တွေ့လုပ်ဆောင်သည့်ပုံ မဟုတ်ပေ။ ထိုအစား သူသည် မိမိ၏ ကိုယ်ပိုင်အမြင်နှင့် နည်းလမ်းများကို ဖက်တွယ်ထားကာ ပြုပြင်ပြောင်းလဲ၍ မရဘဲရှိနေသည်။ ထိုအပြုအမူများမှတစ်ဆင့် သူသည် သမ္မာတရားကို လုံးဝ လက်မခံဘဲ သမ္မာတရားကို လိုက်စားသောသူတစ်ဦးလုံးဝ မဟုတ်သည်ကို သင် မြင်နိုင်သည်။ သူသည် သူ့အား ဖော်ထုတ်ပြီး ပြုပြင်သူ မည်သူကိုမဆို နားမထောင်ဘဲ ထိုအစား မိမိအတွက် မှန်ကန်ကြောင်း ပြောဆိုမှုများစွာ ရှိနေဆဲဖြစ်၏။ “ဪ။ ကျွန်တော်က ဒီလိုပဲလေ။ ဒါက အရည်အချင်းနဲ့ ပါရမီလို့ခေါ်တယ်။ ခင်ဗျားတို့ထဲမှာ ဘယ်သူက ဒါတွေရှိလဲ။ ကျွန်တော်က ကြီးကြပ်ဖို့အတွက် ကံပါလာတာ။ ဘယ်ကိုသွားသွား ကျွန်တော်က ခေါင်းဆောင်ပဲ။ ကျွန်တော်က သူများတွေနဲ့ မတိုင်ပင်ဘဲ အရာရာကို ဆုံးဖြတ်ပိုင်ခွင့်ရထားပြီး ဆုံးဖြတ်ရတာကို အသားကျနေပြီ။ ဒါက ကျွန်တော့်စရိုက်လက္ခဏာပဲ။ ကျွန်တော့်ရဲ့ စန်းပေါ့” ဟူ၍ ဖြစ်သည်။ ဤသည်မှာ လက်လွတ်စပယ် အရှက်ကင်းမဲ့ခြင်း မဟုတ်သလော။ သူသည် ဖောက်ပြန်ပျက်စီးသည့် စိတ်သဘောထားရှိသည်ကို မဝန်ခံသလို လူသားကို တရားစီရင်ပြီး ဖော်ထုတ်သော ဘုရားနှုတ်ကပတ်တော်များကို သိသိသာသာကို အသိအမှတ်မပြုချေ။ ထိုသို့ဖြစ်မည့်အစား သူ၏ ကိုယ်ပိုင် မိစ္ဆာဒိဋ္ဌိအယူများနှင့် အတွေးမှားများကို သမ္မာတရားအဖြစ် မှတ်ယူသည်။ အခြားလူတိုင်းက ယင်းတို့အား လက်ခံပြီး ရိုသေလေးမြတ်အောင် သူ ကြိုးစား၏။ ဘုရားအိမ်တော်တွင် သမ္မာတရားက မအုပ်စိုးသင့်ဘဲ သူက အုပ်စိုးသင့်ကြောင်း၊ ဘုရားအိမ်တော်တွင် သူက ကြီးကြပ်စီမံသင့်ကြောင်း သူ၏ စိတ်ထဲတွင် ယုံကြည်သည်။ ဤသည်မှာ ပြောင်ပြောင်တင်းတင်း အရှက်ကင်းမဲ့ခြင်း မဟုတ်သလော။ သူသည် သမ္မာတရားကို လိုက်စားလိုသည်ဟု ပြောသော်လည်း သူ၏ အပြုအမူမှာမူ လုံးဝ ဆန့်ကျင်ဘက်ဖြစ်သည်။ သူသည် ဘုရားသခင်နှင့် သမ္မာတရားကို ကျိုးနွံနာခံသည်ဟုဆိုသော်လည်း အစဉ်သဖြင့် အာဏာကိုင်စွဲလိုသည်။ အဆုံးအဖြတ်ပေးပိုင်ခွင့်ရှိလိုသည်။ ညီအစ်ကိုမောင်နှမများအားလုံးကို သူ့ကို နာခံပြီး လိုက်နာစေလိုသည်။ သူလုပ်ဆောင်သည့်အရာက သင့်လျော်သည်ဖြစ်စေ၊ မသင့်လျော်သည်ဖြစ်စေ၊ သို့မဟုတ် စည်းမျဉ်းများနှင့် ညီသည်ဖြစ်စေ၊ မညီသည်ဖြစ်စေ ဂရုမထားဘဲ အခြားလူများက သူ့အား ကြီးကြပ်ခြင်းကို၊ သို့မဟုတ် အကြံပေးခြင်းကို ခွင့်ပြုမည်မဟုတ်ပေ။ ထိုအစား အခြားလူတိုင်းက သူ၏ စကားများနှင့် ဆုံးဖြတ်ချက်များကို အရေးစိုက်ပြီး နာခံရမည်ဟု ယုံကြည်သည်။ သူ၏ လုပ်ရပ်များကို လုံးဝ ဆင်ခြင်သုံးသပ်ခြင်းမရှိပေ။ ညီအစ်ကိုမောင်နှမများက သူ့ကို မည်သို့ အကြံပေးပြီး ကူညီသည်ဖြစ်စေ၊ ဘုရားအိမ်တော်က သူ့ကို မည်သို့ ပြုပြင်သည်ဖြစ်စေ၊ သို့မဟုတ် သူသည် သုံးလေးကြိမ် အထုတ်ခံရလျှင်ပင် သူ၏ ပြဿနာများကို ဆင်ခြင်သုံးသပ်ခြင်းမရှိပေ။ ဖြစ်ရပ်တိုင်းတွင် သူသည် သူ၏ ဤစကားကို ကိုင်စွဲထားသည်။ “ငါ့အိမ်မှာ ငါက အကြီးဆုံးပဲ။ ငါပဲ ဆုံးဖြတ်ချက်တွေအကုန်လုံးကို ချတယ်။ ကိစ္စအားလုံးမှာ ငါပဲ ဆုံးဖြတ်ခွင့်ရှိတယ်။ ဒါ ငါနဲ့ အသားကျနေတဲ့အရာပဲ။ တခြားနည်းလမ်းမရှိဘူး” ဟူ၍ ဖြစ်သည်။ သူသည် အမှန်ပင် အကျိုးသင့်အကြောင်းသင့် မရှိသလို ကယ်၍ မရနိုင်တော့ပေ။ သူသည် ဤအပျက်သဘောဆောင်သော ကျင့်သုံးမှုများကို အပြုသဘောဆောင်သောအရာများကဲ့သို့ ဝါဒဖြန့်နေရင်း မိမိကိုယ်ကို အလွန်အထင်ကြီးလျက်ရှိသည်။ သူသည် အလွန်ပင် အရှက်မဲ့သည်။ သူသည် သမ္မာတရားကို လုံးဝ လက်မခံသလို ပြုပြင်၍မရနိုင်ပေ။ ထို့ကြောင့် သူသည် သမ္မာတရားကို ချစ်ခြင်း၊ သို့မဟုတ် လိုက်စားခြင်းမရှိသည်ကို သေချာနိုင်သည်။ သူ၏ စိတ်နှလုံးတွင် သူသည် သမ္မာတရားကို အလွန်အမင်း မနှစ်မြို့သည့်အပြင် ရန်လိုသည်။ သူ၏ ဆန္ဒများကို ဖြည့်ဆည်းရန်၊ အဆင့်အတန်းရရှိရန် သူပေးဆပ်သည့် အဖိုးအခများနှင့် သူကြုံတွေ့ရသည့် ဆင်းရဲဒုက္ခများအားလုံးက အချည်းနှီးဖြစ်သည်။ ဘုရားသခင်က မည်သည့်အရာကိုမျှ လက်မခံပေ။ သူသည် ဤအရာကို ရွံမုန်းသည်။ ဤသည်မှာ သမ္မာတရားအပေါ် သူ၏ ဆန့်ကျင်မှုနှင့် ဘုရားသခင်အပေါ် အာခံခြင်းကို ဖော်ပြခြင်းဖြစ်သည်။ အကြင်သူသည် ဤအရာကို လုံးဝ သေချာနိုင်သလို သမ္မာတရားကို နားလည်သူအားလုံးကလည်း ဤအရာကို ပိုင်းခြားသိမြင်နိုင်သည်။

ဘုရားသခင်ကို နှစ်ချီယုံကြည်ခဲ့သော်လည်း သမ္မာတရား စစ်မှန်မှု မပိုင်ဆိုင်ကြသော လူအချို့လည်း ရှိသည်။ ၎င်းတို့သည် တရားဒေသနာများကို နှစ်ချီ နားထောင်ခဲ့ကြသော်လည်း သမ္မာတရားကို နားမလည်ကြချေ။ ၎င်းတို့သည် ညံ့ဖျင်းသော အစွမ်းအစရှိကြသော်လည်း ပြိုင်ဘက်ကင်းကြသည့် “ပါရမီများ” ကိုမူ ပိုင်ဆိုင်ကြလေသည်။ အလိမ်အညာများ ပြောခြင်းနှင့် ထိုအလိမ်အညာများကို ဖုံးဖိခြင်း၊ ပြီးလျှင် အခြားသူများကို အမွှမ်းတင်လွန်းသော စကားများဖြင့် ညာခိုင်းပြီး လှည့်စားခြင်းတို့ ဖြစ်သည်။ ၎င်းတို့သည် စကားဆယ်ခွန်းကျော် ပြောလျှင် ထိုစကားဆယ်ခွန်းကျော်လုံးက ဖောက်ပြန်မှုများ ရှိနေလိမ့်မည်။ စကားတစ်ခွန်းချင်းစီတွင် အတိုင်းအတာတစ်ခုထိ မသန့်စင်မှုများ ပါရှိလိမ့်မည်။ တိတိကျကျ ပြောရလျှင် ၎င်းတို့ ပြောသည့် မည်သည့်အရာမျှ မမှန်ပေ။ သို့ရာတွင် ၎င်းတို့တွင် ညံ့ဖျင်းသော အစွမ်းအစရှိပြီး အတော် လိမ္မာပုံရကြသောကြောင့် ၎င်းတို့က “ကျွန်ုပ်သည် သဘာဝအရ ကြောက်တတ်ကာ မာယာကင်းသော လူတစ်ဦး ဖြစ်ပြီး ကျွန်ုပ်၏ အစွမ်းအစ ညံ့ဖျင်းပါသည်။ ကျွန်ုပ် သွားသည့်နေရာတိုင်းတွင် အနိုင်ကျင့်ခံရပြီး လူတို့က ကျွန်ုပ်ကို အနိုင်ကျင့်ကြသည့်အခါ ထိုအရာကို ကျွန်ုပ် တောင့်ခံပြီး ဒုက္ခခံရုံသာရှိသည်။ ၎င်းတို့ကို ပြန်မပြောဝံ့ပါ၊ သို့မဟုတ် မတိုက်ခိုက်ဝံ့ပါ။ ကျွန်ုပ် လုပ်နိုင်သမျှမှာ ပုန်းကွယ်ကာ အရှုံးပေးပြီး သည်းညည်းခံလိုက်ဖို့သာ ရှိသည်။ ကျွန်ုပ်သ‌ည် ဘုရားနှုတ်ကပတ်တော်များက ပြောသည့် ‘ရိုးသားသော်လည်း မသိနားမလည်သော လူသား’ ဖြစ်သည်။ ကျွန်ုပ်သည် ဘုရားသခင်၏ လူများထဲမှ တစ်ဦး ဖြစ်သည်”ဟု တွေးကြသည်။ တစ်စုံတစ်ဦးက “သို့ဆိုလျှင် သင် အဘယ်ကြောင့် လိမ်ညာရသနည်း”ဟု ၎င်းတို့ကို မေးလျှင် ၎င်းတို့က “ကျွန်ုပ် မည်သည့်အချိန်တွင် လိမ်ညာသနည်း။ မည်သူ့ကို လှည့်စားခဲ့သနည်း။ ကျွန်ုပ် မလိမ်ညာခဲ့ပါ။ ကျွန်ုပ်ကဲ့သို့ မာယာကင်းသော လူတစ်ဦးသည် အဘယ်သို့ အလိမ်အညာတစ်ခု ပြောနိုင်မည်နည်း။ ကျွန်ုပ်၏ စိတ်သည် အမှုအရာများကို တုံ့ပြန်ဖို့ နှေးကွေးပြီး ကျွန်ုပ်လည်း ပညာတတ်ကြီး တစ်ဦး မဟုတ်ပါ။ မည်သို့ လိမ်ညာရမည်ကို မသိပါ။ အခြားနေရာမှ လှည့်ဖြားတတ်သော လူများသည် မျက်တောင်တစ်ချက်အခတ်တွင် ဆိုးယုတ်သော စိတ်ကူးနှင့် အကြံများ ထုတ်နိုင်ကြသည်။ ကျွန်ုပ်သည် ထိုသို့ ဉာဏ်မများသကဲ့သို့ အမြဲ အနိုင်ကျင့်ခံနေရသည်။ ထို့ကြောင့် ကျွန်ုပ်သည် ဘုရားသခင် ပြောသည့် ရိုးသားသောလူဖြစ်ပြီး သင်တို့အနေဖြင့် ကျွန်ုပ်ကို လူလိမ်၊ သို့မဟုတ် ကလိမ်ကကျစ်ကောင်ဟု ခေါ်ဆိုစရာ အကြောင်းရင်း မရှိပါ။ သင်တို့သည် ကျွန်ုပ်ကို အပုပ်ချရန် ကြိုးစားနေခြင်းသာ ဖြစ်သည်မှာ အလွန်ပင် ရိုးရှင်းလှသည်။ သင်တို့အားလုံးက ကျွန်ုပ်ကို အထင်သေးကြောင်း ကျွန်ုပ်သိသည်။ ကျွန်ုပ် နုံအပြီး ကျွန်ုပ်၏ အစွမ်းအစ ညံ့ဖျင်းသည်ဟု တွေးထင်သောကြောင့် သင်တို့ အားလုံးက ကျွန်ုပ်ကို အနိုင်ကျင့်ချင်ကြသည်။ ကျွန်ုပ်ကို အနိုင်မကျင့်သည့် တစ်ဦးတည်းသောသူမှာ ဘုရားသခင်ဖြစ်သည်၊ သူသည် ကျွန်ုပ်ကို ကျေးဇူးတော်ဖြင့် ဆက်ဆံသည်”ဟု ဆိုကြလိမ့်မည်။ ဤလူစားမျိုးသည် လိမ်ညာခြင်းကို ဝန်ခံလိမ့်မည် မဟုတ်ဘဲ ၎င်းတို့သည် ဘုရားသခင် ပြောသည့် ရိုးသားသောလူများဖြစ်သည်ဟု ပြောရန်ပင် ရဲတင်းမှုရှိကြပြီး ထိုပြောဆိုချက်နှင့်အတူ မိမိတို့ကိုယ်ကို ပလ္လင်ထက်သို့ ချက်ချင်း တင်ကြသည်။ ၎င်းတို့သည် သဘာဝအရ ရိုးသားသော်လည်း မသိနားမလည်သည့် လူများဖြစ်ကာ ဘုရားသခင်၏ ချစ်ခြင်းခံရသည်ဟု ယုံကြည်ကြသည်။ သမ္မာတရားကို ၎င်းတို့ လိုက်စားရန်၊ သို့မဟုတ် မိမိတို့ကိုယ်ကို သုံးသပ်ရန် မလိုဟု တွေးထင်ကြသည်။ ၎င်းတို့ မွေးဖွားကတည်းက ၎င်းတို့နှုတ်တွင် အလိမ်အညာ ရှာတွေ့နိုင်မည်မဟုတ်ဟု တွေးထင်ကြသည်။ မည်သူက မည်သည့်အရာကို ပြောသည်ဖြစ်စေ ၎င်းတို့သည် လိမ်ညာမှုကို မဝန်ခံကြဘဲ ထိုအစား ငြင်းခုံပြီး မိမိတို့ကိုယ်ကို ကာကွယ်ပြောဆိုရန် မပြောင်းလဲသည့် ဆင်ခြေဟောင်းများဖြင့် ရှင်းချက်ထုတ်တတ်သည်။ ၎င်းတို့သည် မိမိတို့ကိုယ်ကို သုံးသပ်ကြပြီလော။ သဘောတရားတစ်ခုအနေဖြင့် သုံးသပ်ကြပြီးဖြစ်သည်။ ထို “မိမိကိုယ်ကိုသုံးသပ်ခြင်း”တွင် ၎င်းတို့ မည်သည့်အရာ တွေးလာမိကြသနည်း။ “ကျွန်ုပ်သည် ဘုရားသခင် ပြောသည့် ရိုးသားသော်လည်း မသိနားမလည်သော လူဖြစ်သည်။ ကျွန်ုပ်သည် အနည်းငယ် မသိနားမလည် ဖြစ်နိုင်သော်လည်း ရိုးသားသော လူတစ်ဦးဖြစ်သည်”ဟူ၍ ဖြစ်သည်။ ၎င်းတို့သည် ဂုဏ်ယူဝံ့ကြွားနေခြင်း မဟုတ်လော။ ၎င်းတို့အနေဖြင့် မသိနားမလည်သူတစ်ဦးဖြစ်သည်၊ သို့မဟုတ် ရိုးသားသောလူတစ်ဦးဖြစ်သည်ကို မသေချာကြသော်လည်း မိမိတို့ကိုယ်ကို ရိုးသားသောလူတစ်ဦးအဖြစ် ယူဆကြသည်။ ၎င်းတို့သည် မိမိတို့ကိုယ်ကို သိစိတ်ရှိကြပါသလော။ တစ်စုံတစ်ဦးသည် အနိုင်ကျင့်ခံရပြီး သူရဲဘောကြောင်သော ဘဝတစ်ခုကို အသက်ရှင်သည့် မိုက်မဲသောလူတစ်ဦးဖြစ်ပါက ယင်းမှာ ၎င်းအနေဖြင့် လူကောင်းတစ်ဦး သေချာပေါက် ဖြစ်သည်ဟု ဆိုလိုသလော။ ပြီးလျှင် အခြားလူများက လူတစ်ဦးကို လူကောင်းတစ်ဦးအဖြစ် ရှုမြင်ပါက ယင်းမှာ ထိုသူသည် သမ္မာတရားကို လိုက်စားဖို့ မလိုအပ်ဟု ဆိုလိုသလော။ ထိုသို့သော လူသည် တစ်နည်းနည်းဖြင့် သမ္မာတရားကို အလိုအလျောက် ပိုင်ဆိုင်ကြသလော။ လူအချို့က “ကျွန်ုပ်သည် အတော်လေး မာယာကင်းသောလူတစ်ဦး ဖြစ်သည်။ အမှန်တရားကို ပြောဖို့ ကျွန်ုပ် အမြဲကြိုးစားသည်။ ကျွန်ုပ်သည် အနည်းငယ် မသိနားမလည်ခြင်းသာ ဖြစ်သည်။ သမ္မာတရားကို လိုက်စားရန် မလိုပါ။ ကျွန်ုပ်သည် နဂိုကတည်းက သဘောကောင်းပြီး ရိုးသားသော လူတစ်ဦး ဖြစ်သည်”ဟု ဆိုကြသည်။ ဤအရာကို ပြောခြင်းအားဖြင့် ၎င်းတို့သည် သမ္မာတရားကို ပိုင်ဆိုင်ပြီး ဖောက်ပြန်ပျက်စီးသော စိတ်သဘောထားမရှိဟု သွယ်ဝိုက်ညွှန်းဆိုနေကြခြင်း မဟုတ်လော။ လူသားမျိုးနွယ်အားလုံးသည် စာတန်၏ ဖောက်ပြန်ပျက်စီးစေခြင်းကို နက်နက်ရှိုင်းရှိုင်း ခံကြရပြီး ဖြစ်သည်။ လူခပ်သိမ်းတို့သည် ဖောက်ပြန်ပျက်စီးသော စိတ်သဘောထားများ ရှိကြပြီး အကြင်သူသည် ဖောက်ပြန်ပျက်စီးသော စိတ်သဘောထား ပိုင်ဆိုင်သည့်အခါ လိမ်ညာ၊ လှည့်စားနိုင်ပြီး၊ ၎င်းတို့ ကြိုက်သည့် မည်သည့်အချိန်တွင်မဆို လှည့်ဖြားနိုင်သည်။ ၎င်းတို့သည် မာနထောင်လွှားသော စိတ်သဘောထားကို ထုတ်ဖော်ပြလျက် မိမိတို့၏ မပြောပလောက်သည့် အောင်မြင်မှု၊ သို့မဟုတ် အထောက်အကူပြုသော ဆောင်ရွက်မှုအချို့ကိုပင် ကြွားလုံးထုတ်နိုင်သည်။ ၎င်းတို့သည် ဘုရားသခင်နှင့် ပတ်သက်သော အယူအဆများ၊ သူ့အပေါ် လွန်ကဲသော တောင်းဆိုချက်များဖြင့် တစ်ချိန်လုံး ပြည့်နေကြပြီး သူ့ကို ငြင်းခုံရန် ကြိုးစားနေကြသည်။ ဤသည်တို့မှာ ပြဿနာများ မဟုတ်လော။ ဤသည်မှာ ဖောက်ပြန်ပျက်စီးသော စိတ်သဘောထား မဟုတ်လော။ ဤအရာသည် ဆန်းစစ်ခြင်း လိုအပ်သည် မဟုတ်လော။ လိုအပ်ပေ၏။ သို့တိုင် ဤလူများသည် အခြားသူများကို မည်သည့်အခါတွင်မျှ မလိမ်ညာသည့်၊ သို့မဟုတ် မလှည့်စားသည့် ရိုးသားသော လူများအဖြစ် မိမိကိုယ်ကို ဘိသိက်ပေးနှင့်ကြပြီးသား ဖြစ်သည်။ ၎င်းတို့တွင် လှည့်ဖြားတတ်သော စိတ်သဘောထားများ မရှိကြသောကြောင့် သမ္မာတရား လိုက်စားရန် မလိုအပ်ကြောင်း ထုတ်ဖော်ပြောကြသည်။ ထို့ကြောင့် ဤသို့ ပြုမူနေထိုင်သူ မည်သူမျှသည် သမ္မာတရားကို လိုက်စားနေခြင်းမရှိသကဲ့သို့ သူတို့တစ်ဦးမျှ သမ္မာတရား စစ်မှန်မှုထဲသို့ မဝင်ရောက်ကြလေပြီ။ ဘုရားသခင်ထံ ၎င်းတို့ ဆုတောင်းသောအခါ ၎င်းတို့၏ မိုက်မဲမှုအကြောင်း၊ ၎င်းတို့ အမြဲ အနိုင်ကျင့်ခံနေရသည့်အကြောင်း၊ ၎င်းတို့၏ အထူးသဖြင့် ညံ့ဖျင်းသည့် အစွမ်းအစအကြောင်း မကြာခဏ ခါးခါးသီးသီး ငိုကြွေးမြည်တမ်းကြသည်။ “ဘုရားသခင်၊ ကိုယ်တော်တစ်ပါးတည်းသာ ကျွန်ုပ်ကို ချစ်ပါသည်။ ကိုယ်တော်တစ်ပါးတည်းသာ ကျွန်ုပ်အပေါ် သနားကရုဏာထားပြီး သဘောထားကြီးစွာ ကျွန်ုပ်ကို ဆက်ဆံပါသည်။ လူအားလုံးက ကျွန်ုပ်ကို အနိုင်ကျင့်ပြီး ကျွန်ုပ် လူလိမ်ဖြစ်သည်ဟု ဆိုကြသော်လည်း ကျွန်ုပ် လူလိမ်မဟုတ်ပါ” ဟူ၍ဖြစ်သည်။ ထို့နောက်တွင် မျက်ရည်သုတ်ကာ ထရပ်လိုက်ပြီး အခြားသူများကို ၎င်းတို့ မြင်သည့်အခါ “သင်တို့တစ်ဦးမျှ ဘုရားသခင်၏ ချစ်ခြင်း မခံရပါ။ ငါတစ်ဦးတည်းသာ ခံရသည်”ဟု တွေးကြသည်။ ဤလူတို့သည် မိမိတို့ကိုယ်ကို အထင်ကြီးကြပြီး ဘုရားသခင် ပြောသည့် လူ၏အမျိုးမျိုးသော ဖောက်ပြန်ပျက်စီးသည့် စိတ်သဘောထားများ၏ သရုပ်သကန်များနှင့် ထုတ်ဖော်ချက်များကို လက်မခံကြပေ။ တိကျသည့် ပြဿနာတစ်ခု ၎င်းတို့ပေါ် ကျရောက်ပြီး အချို့သော ဖောက်ပြန်ပျက်စီးသော အခြေအနေများနှင့် ထုတ်ဖော်ခြင်းများ ၊ ဖြစ်ပေါ်သည့်အချိန်တွင်ပင် ခဏမျှ စဉ်းစားပြီးသည့်နောက်တွင် ထိုအရာကို နှုတ်ဖြင့်သာ ဝန်ခံလိုက်ကြကာ ထိုကိစ္စနှင့်ပတ်သက်၍ ပစ်ထားလိုက်ကြသည်။ သမ္မာတရားကို ၎င်းတို့ လုံးဝ မရှာဖွေကြသကဲ့သို့ ၎င်းတို့သည် ဖောက်ပြန်ပျက်စီးခြင်းရှိပြီး ဖောက်ပြန်ပျက်စီးသော လူသားများဖြစ်သည်ဆိုသည့် အချက်ကို လက်မခံကြချေ။ အထူးဖြစ်စဉ်တစ်ခုခုတွင် ဖောက်ပြန်ပျက်စီးသော စိတ်သဘောထားတစ်ခုကို ၎င်းတို့ ထုတ်ဖော်ကြခြင်းကို သာ၍ ဝန်ခံဦးမည်မဟုတ်သည်မှာ အမှန်ဖြစ်၏။ ၎င်းတို့က ပြဿနာမည်မျှ ဖြစ်ပေါ်စေသည်ဖြစ်စေ၊ ဖောက်ပြန်ပျက်စီးသော စိတ်သဘောထားများ မည်မျှ ထုတ်ဖော်ကြသည်ဖြစ်စေ မပြောင်းလဲသည့်အရာကို အမြဲပြောလျက် နိဂုံးချုပ်ကြသည်။ “ကျွန်ုပ်သည် ဘုရားသခင်ပြောသည့် ရိုးသားသော်လည်း မသိနားမလည်သောလူဖြစ်သည်။ ကျွန်ုပ်သည် သူ၏ သနားကရုဏာထားခြင်းခံရသူဖြစ်ပြီး သူသည် ကျွန်ုပ်ကို ကြီးမားစွာ ကောင်းချီးပေးလိမ့်မည်”ဟူ၍ ဖြစ်သည်။ ထို့ကြောင့် ဤစကားလုံးများဖြင့် ၎င်းတို့သည် သမ္မာတရား လိုက်စားရန် မလိုအပ်ဟု ခံစားကြသည်။ ဤစကားလုံးများသည် သမ္မာတရား မလိုက်စားခြင်းအတွက် ၎င်းတို့ပေးသည့် ဆင်ခြေများဖြစ်သည်။ ထိုသို့သော လူများသည် အဓိပ္ပာယ်မဲ့ကြသည် မဟုတ်လော။ (ဟုတ်ပါသည်။) ၎င်းတို့သည် အဓိပ္ပာယ်မဲ့ပြီး မသိနားမလည်ကြချေ။ ၎င်းတို့ မည်မျှ အဓိပ္ပာယ်မဲ့ကြသနည်း။ အလွန်အဓိပ္ပာယ်မဲ့ကြသည်မှာ ၎င်းတို့သည် လူကို ဖော်ထုတ်ပြီး တရားစီရင်သည့် ဘုရားနှုတ်ကပတ်တော်များကို ၎င်းတို့နှင့် မည်သည့်ပတ်သက်မှုမျှ မရှိသကဲ့သို့ သဘောထားသော်ငြားလည်း မိမိတို့ကို အကျိုးပြုသည့် ဘုရားနှုတ်ကပတ်တော် စကားတစ်ခုကိုမူ မလွတ်တမ်း အသုံးချပြီး ဘုရားသခင်ကို အကျပ်ကိုင်ရန်နှင့် သမ္မာတရား မလိုက်စားခြင်းအတွက် မိမိတို့ကိုယ်ကို အပြစ်မရှိကြောင်း ထုတ်ဖော်ကြေညာရန် ယင်းကို သင်္ကေတတစ်ခုအဖြစ် အသုံးပြုကြသည်။ ၎င်းတို့သည် ရိုးသားသောလူဖြစ်သောကြောင့် ထိုစကားများကို နားထောင်ရန် မလိုအပ်ဟု ၎င်းတို့က ခံစားကြရသည်။ ဂဃဏနပြောရလျှင် ထိုသို့သော လူများသည် သနားဖွယ်ကောင်းလောက်အောင် စိတ်ပျက်စရာကောင်းသောသူများ ဖြစ်၏။ ၎င်းတို့တွင် ညံ့ဖျင်းသော အစွမ်းအစရှိသည်၊ ဆင်ခြင်တုံတရားမရှိသကဲ့သို့ အရှက်တရား အလွန်နည်းကြသည့်တိုင် ကောင်းချီးမင်္ဂလာများ ရလိုစိတ်ရှိကြဆဲ ဖြစ်သည်။ ၎င်းတို့တွင် ညံ့ဖျင်းသော အစွမ်းအစရှိပြီး ဆင်ခြင်တုံတရားမရှိသလို အရှက်တရားမရှိသော်လည်း အလွန် မာနကြီးပြီး သာမန်လူများကို အထင်သေးကြသည်။ သမ္မာတရား လိုက်စားနိုင်ပြီး သမ္မာတရား စစ်မှန်မှုအပေါ် မိတ်သဟာယပြုနိုင်သည့် အစွမ်းအစကောင်းရှိသော လူများကို ၎င်းတို့ လေးစားမှုမရှိကြချေ။ ၎င်းတို့က “မည်သို့ဖြစ်စေ သင်တို့၏ ဤအစွမ်းအစများက ဘာအသုံးဝင်ပါသနည်း။ သင်တို့၏ သမ္မာတရား လိုက်စားခြင်း၊ မိမိတို့ကိုယ်ကို သိရှိခြင်းတို့နှင့် ပတ်သက်သောကိစ္စများကို ကျွန်ုပ် လုပ်ဆောင်ရန် မလိုအပ်ပါ။ ကျွန်ုပ်သည် ရိုးသားသောလူတစ်ဦးဖြစ်သည်။ အနည်းငယ် မသိနားမလည်ဖြစ်နိုင်သော်လည်း ယင်းက တကယ့် ပြဿနာတစ်ခု မဟုတ်ပါ။ ပြီးလျှင် ကျွန်ုပ် ထုတ်ဖော်သည့် ဖောက်ပြန်ပျက်စီးသော စိတ်သဘောထားများကိုလည်း ဘာမျှ စိုးရိမ်စရာမရှိပါ။ မိမိကိုယ်ကိုအပြုအမူကောင်းအချို့ဖြင့် ပြင်ဆင်သရွေ့ ကျွန်ုပ် အဆင်ပြေလိမ့်မည်”ဟု တွေးကြသည်။ ၎င်းတို့သည် မိမိတို့ကိုယ်ကို မည်သည့်အရာ သတ်မှတ်ကြသနည်း။ “မည်သို့ဖြစ်စေကာမူ ဘုရားသခင်သည် ကျွန်ုပ်၏ စိတ်နှလုံးကို သိပြီး သူ၌ ကျွန်ုပ်၏ ယုံကြည်ခြင်း စစ်မှန်သည်။ ယင်းမှာ လုံလောက်ပြီဖြစ်သည်။ အတွေ့အကြုံဆိုင်ရာ သက်သေခံချက်နှင့် ဘုရားနှုတ်ကပတ်တော်များကို သိရှိခြင်းအကြောင်း နေ့စဉ်နေ့တိုင်း ပြောနေကြသည်။ ဤပြောဆိုမှုအားလုံးသည် အဘယ်အသုံးဝင်ပါသနည်း။ အဆုံးသတ်အနှစ်ချုပ်လိုက်သည့်အခါ ဘုရားသခင်ကို ရိုးသားစစ်မှန်စွာ ယုံကြည်ခြင်းက လုံလောက်သည်”ဟူ၍ ဖြစ်သည်။ ယင်းမှာ ကမ်းကုန်အောင် မိုက်မဲခြင်း မဟုတ်လော။ ပထမဦးစွာ ထိုသို့သော လူများသည် သမ္မာတရားကို လုံးဝ စိတ်မဝင်စားကြချေ။ ဒုတိယအနေဖြင့် ၎င်းတို့သည် သမ္မာတရား၊ သို့မဟုတ် ဘုရားနှုတ်ကပတ်တော်များကို သဘောပေါက်နားလည်နိုင်စွမ်း မရှိကြဟုဆိုလျှင် မှန်ကောင်းမှန်နိုင်သည်။ သို့တိုင် ၎င်းတို့သည် မိမိတို့ကိုယ်ကို များစွာ အထင်ကြီးကြပြီး အလွန် ကြီးကျယ်စွာ ပြုမူကြသည်။ ၎င်းတို့သည် သမ္မာတရား မလိုက်စားရသည့် အကြောင်းရင်းအတွက် ကျိုးကြောင်းပြချက်တစ်ခု ရှာကြသည်၊ သို့မဟုတ် သမ္မာတရား လိုက်စားခြင်းအား အစားထိုးရန် အားသာချက်တစ်ခုအဖြစ် ၎င်းတို့ တွေးဆမိသည့် လိုက်စားမှုနည်းလမ်းတစ်ခု၊ သို့မဟုတ် တစ်စုံတစ်ရာကို ရှာဖွေကြသည်။ ဤသည်မှာ မိုက်မဲသည် မဟုတ်လော။ (မိုက်မဲပါသည်။)

သမ္မာတရား မလိုက်စားသည့် အချို့သော လူများသည် ၎င်းတို့၏ လူ့သဘာဝအရ မည်သည့် ကြီးမားသော ပြဿနာမျှမရှိကြချေ။ ၎င်းတို့သည် စည်းမျဉ်းများကို စွဲမြဲစွာ လိုက်နာပြီး ကောင်းကောင်းမွန်မွန် ပြုမူသည့် နည်းလမ်းဖြင့် ကျင့်ကြံပြုမူကြသည်။ ထိုသို့သော အမျိုးသမီးများသည် နူးညံ့သိမ်မွေ့ပြီး ကောင်းမြတ်ကြသည်၊ သိက္ခာရှိပြီး ရည်မွန်ကာ ကရော်ကမည် မနိုင်ကြချေ။ ၎င်းတို့သည် မိမိတို့ မိဘများရှေ့တွင် ကောင်းမွန်သော မိန်းကလေးများဖြစ်ကာ မိမိတို့မိသားစုဘဝများတွင် ဇနီးကောင်းများနှင့် မိခင်ကောင်းများဖြစ်ကြပြီး မိမိတို့နေအိမ်များကို တာဝန်ကျေစွာ ထိန်းသိမ်းစောင့်ရှောက်ရင်း အချိန်ကုန်ဆုံးကြသည်။ ထိုသို့သော အမျိုးသားများသည် မာယာကင်းပြီး တာဝန်သိတတ်ကာ ဣန္ဒြေရရနေကြသည်။ ၎င်းတို့သည် သားသမီးဝတ်ကျေသော သားများဖြစ်သည်၊ အရက်မသောက်၊ သို့မဟုတ် ဆေးလိပ်မသောက်တတ်သကဲ့သို့ ခိုးယူခြင်း၊ သို့မဟုတ် လုယက်ခြင်း မရှိ၊ အလောင်းကစားမလုပ်၊ သို့မဟုတ် ပြည့်တန်ဆာများဖြင့် မစပ်ယှက်ကြချေ။ ၎င်းတို့သည် စံပြခင်ပွန်းများဖြစ်ပြီး အိမ်ပြင်ပတွင် မည်သူ မှန်သည်၊ မှားသည်နှင့် ပတ်သက်၍ အခြားသူများနှင့် စကားများခြင်း၊ သို့မဟုတ် ငြင်းခုံခြင်း ဖြစ်လေ့ဖြစ်ထမရှိပေ။ ဘုရားသခင်၌ ယုံကြည်သူများအနေဖြင့် ဤအရာများကို စွမ်းဆောင်ရရှိခြင်းက လုံလောက်ကြောင်းနှင့် ထိုသို့စွမ်းဆောင်ရရှိသောသူတို့သည် သတ်မှတ်ချက်ပြည့်မီပြီး စံနှုန်းပြည့်မီသည့် လူကောင်းများဖြစ်သည်ဟု လူအချို့က တွေးထင်ကြသည်။ ဘုရားသခင်ကို ယုံကြည်ပြီးသည့်နောက်တွင် ၎င်းတို့အနေဖြင့် ရက်ရောပြီး ကူညီတတ်ပါက၊ နှိမ့်ချပြီး စိတ်ရှည်ကာ သည်းခံတတ်ပါက၊ ပြီးလျှင် ၎င်းတို့အတွက် အသင်းတော်က စီစဉ်ပေးသည့် မည်သည့်အလုပ်ကိုမဆို ဝတ်ကျေတမ်းကျေဖြစ်ခြင်း မရှိဘဲ လုံ့လဝီရိယရှိရှိနှင့် ကောင်းမွန်စွာ လုပ်ဆောင်ပါက ၎င်းတို့သည် သမ္မာတရား စစ်မှန်မှုကို ရရှိပြီးဖြစ်ကာ ဘုရားသခင်၏ သတ်မှတ်ချက်များကို ဖြည့်ဆည်းဖို့ နီးစပ်သည်ဟု ယုံကြည်ကြသည်။ ၎င်းတို့အနေဖြင့် သန္နိဋ္ဌာန်ချ၍ စတင်လုပ်ဆောင်ပြီး အနည်းငယ် ပိုမိုအားထုတ်ပါက၊ ဘုရားနှုတ်ကပတ်တော်ကို ပိုမိုဖတ်ရှုပါက၊ ထိုဘုရားနှုတ်ကပတ်တော် စကားရပ်များကို ပိုမိုမှတ်မိပြီး ယင်းတို့ကို အခြားသူများထံ ပိုမိုဟောပြောပါက သမ္မာတရားကို ၎င်းတို့ လိုက်စားခြင်းဖြစ်လိမ့်မည်ဟု တွေးကြသည်။ သို့ရာတွင် ဖောက်ပြန်ပျက်စီးခြင်းကို ၎င်းတို့ ထုတ်ဖော်ခြင်းများအား ၎င်းတို့ သိမှတ်ခြင်းမရှိကြ။ ၎င်းတို့သည် မည်သည့် ဖောက်ပြန်ပျက်စီးသော စိတ်သဘောထားများ ရှိကြသည်ကို မသိကြသကဲ့သို့ ဖောက်ပြန်ပျက်စီးသော စိတ်သဘောထား မည်သို့ပေါ်ထွက်ပုံ၊ သို့မဟုတ် ယင်းကို မည်သို့ သိရှိပြီး ဖြေရှင်းသင့်ပုံတို့ကို သာ၍ပင် မသိကြသေးချေ။ ဤအရာများတစ်ခုမျှ ၎င်းတို့ မသိကြ။ ဤသို့သော လူများရှိပါသလော။ (ရှိပါသည်။) ၎င်းတို့သည် ၎င်းတို့၏ သဘာဝ “ကောင်းမြတ်ခြင်း”ကို သမ္မာတရား လိုက်စားသူတို့ စွမ်းဆောင်ရရှိရမည့် စံနှုန်းတစ်ခုအဖြစ် မှတ်ယူကြသည်။ တစ်စုံတစ်ဦးက ၎င်းတို့ကို မာနထောင်လွှားကာ လှည့်စားတတ်ပြီး ကောက်ကျစ်ဆိုးယုတ်သည်ဟု သတ်မှတ်မည်ဆိုပါက ယင်းကို ပွင့်ပွင့်လင်းလင်း အငြင်းပွားကြမည်မဟုတ်သကဲ့သို့ နှိမ့်ချမှု၊ သည်းခံခြင်းနှင့် လက်သင့်ခံခြင်းရှိသည့် သဘောထားတစ်ခုကို ပြကြလိမ့်မည်။ သို့ရာတွင် စိတ်ထဲတွင်မူ ယင်းကို အလေးအနက် ယူရမည့်အစား အတိုက်အခံပြုခြင်းကို ခံစားကြရပေမည်။ “ကျွန်ုပ်က မာနထောင်လွှားသလား။ ကျွန်ုပ် မာနထောင်လွှားသည်ဆိုပါက ကမ္ဘာပေါ်တွင် လူကောင်းတစ်ဦးမျှ မရှိတော့ပါ။ ကျွန်ုပ် လှည့်စားတတ်သည်ဆိုပါက လောကရှိ မည်သူမျှ မရိုးသားပါ။ ကျွန်ုပ် ကောက်ကျစ်ဆိုးယုတ်သည်ဆိုပါက လောကရှိ မည်သူမျှ မရည်မွန်ပါ။ ယခုခေတ်တွင် ကျွန်ုပ်လောက် ကောင်းသောသူတစ်ဦးကို တွေ့ဖို့ လွယ်ကူပါသလား။ ဟင့်အင်း၊ မဖြစ်နိုင်ပါ”ဟူ၍ ဖြစ်သည်။ ၎င်းတို့ကို လှည့်စားတတ်သည်၊ မာနထောင်လွှားသည်ဟု သတ်မှတ်ဖို့၊ သို့မဟုတ် သမ္မာတရားကို ၎င်းတို့ မချစ်ဟု ပြောဆိုဖို့ရန် ဖြစ်လိမ့်မည်မဟုတ်သကဲ့သို့ ၎င်းတို့ကို မယုံကြည်သူအဖြစ် သတ်မှတ်ဖို့ သေချာပေါက် ဖြစ်မည်မဟုတ်ပေ။ ၎င်းတို့သည် စားပွဲကို လက်ဖြင့် ဗြန်းကနဲရိုက်ကာသာ ငြင်းခုံလိမ့်မည်။ “သို့ဆိုလျှင် ကျွန်ုပ် မယုံကြည်သူဖြစ်သည်ဟု သင်ပြောသည်ပေါ့။ ကျွန်ုပ် ကယ်တင်မခံရနိုင်ပါက သင်တို့လည်း မည်သူမျှ ကယ်တင်မခံရနိုင်ပါ”ဟူ၍ ဖြစ်သည်။ တစ်စုံတစ်ဦးက “သင်သည် သမ္မာတရားကို လက်မခံပါ။ လူတို့က သင်၏ ပြဿနာများကို ထောက်ပြသည့်အခါ သင် အတော်လေး နှိမ့်ချပြီး သည်းခံပုံပေါ်သော်လည်း စိတ်ထဲတွင် တကယ် ခုခံနေသည်။ သမ္မာတရားနှင့် ပတ်သက်၍ သင် မိတ်သဟာယပြုနေချိန်တွင် သင် ဟောပြောသည့်အရာမှာ မှန်ကန်သော်လည်း သင်သည် လူသား၏ ဖောက်ပြန်ပျက်စီးသော စိတ်သဘောထား အနှစ်သာရကို ဖော်ထုတ်ပြီး တရားစီရင်သည့် ဘုရားနှုတ်ကပတ်တော် တစ်လုံးကိုမျှ လက်မခံသည့် အမှန်တရားက ကျန်ရှိနေသည်။ ထိုအရာများကို သင်သည် အတိုက်အခံလုပ်ပြီး အလွန်အမင်း မနှစ်မြို့ခြင်းဖြစ်သည်။ သင်သည် ဆိုးယုတ်သော စိတ်သဘောထားတစ်ခုရှိသည်”ဟု ဆိုခြင်းအားဖြင့် ၎င်းတို့ကို ဖော်ထုတ်ကောင်းဖော်ထုတ်နိုင်သည်။ ၎င်းတို့ကို “ဆိုးယုတ်သည်”ဟု သင် သတ်မှတ်ပါက ၎င်းတို့ တကယ်ကို လက်မခံနိုင်ကြချေ။ “ကျွန်ုပ်က ဆိုးယုတ်သတဲ့လား။ ကျွန်ုပ် ဆိုးယုတ်ပါက အချိန်ကြာမြင့်စွာကတည်းက သင်တို့ကို ကျွန်ုပ် ခြေဖဝါးအောက်တွင် နင်းချေပြီးဖြစ်မည်။ ကျွန်ုပ် ဆိုးယုတ်ပါက သင်တို့အားလုံးကို ဖျက်ဆီးနှင့်ပြီး ဖြစ်မည်”ဟူ၍ ဖြစ်သည်။ ၎င်းတို့နှင့် ပတ်သက်၍ သင် ဖော်ထုတ်သမျှ၊ သို့မဟုတ် ၎င်းတို့နှင့် မှန်မှန်ကန်ကန် မိတ်သဟာယပြုသမျှကို ၎င်းတို့ သဘောပေါက်နားလည်နိုင်ခြင်း မရှိကြချေ။ အမှုအရာများကို မှန်မှန်ကန်ကန် သဘောပေါက်နားလည်ခြင်းဆိုသည်မှာ အဘယ်အရာကို ဆိုလိုသနည်း။ တစ်စုံတစ်ဦးက သင့်အထဲတွင် မည်သည့်ပြဿနာကို ဖော်ထုတ်သည်ဖြစ်စေ၊ သင်၏ ရည်ရွယ်ချက်များနှင့် အတွေးများတွင် အမှားတစ်ခုတလေ အမှန်တကယ် ရှိမရှိကို ဆန်းစစ်ရန် ထိုပြဿနာများကို ဘုရားနှုတ်ကပတ်တော်များဖြင့် နှိုင်းယှဉ်၍ အကဲဖြတ်ခြင်းနှင့် ထိုပြဿနာများသည် သင့်အထဲ၌ မည်သည့်အတိုင်းအတာအထိ အမှန်တကယ် ရှိနေသည်ဖြစ်စေကာမူ ထိုပြဿနာအားလုံးကို လက်သင့်ခံခြင်းနှင့် ကျိုးနွံနာခံခြင်း သဘောထားဖြင့် ချဉ်းကပ်ခြင်းကို ဆိုလိုသည်။ ယင်းမှာ လူတစ်ဦးက မိမိ၏ ပြဿနာများအပေါ် သိသောအသိကို အမှန်တကယ် ရရှိနိုင်ပုံ ဖြစ်သည်။ အကြင်သူသည် မိမိ၏ အယူအဆများနှင့် စိတ်ကူးများနှင့်အညီ မိမိ၏ ဖောက်ပြန်ပျက်စီးသော စိတ်သဘောထားကို သိသောအသိ မရရှိနိုင်ပေ။ ဤအရာကို ဘုရားနှုတ်ကပတ်တော်များအရ လုပ်ဆောင်ရမည်။ ထို့ကြောင့် မိမိကိုယ်ကိုသိသောအသိအတွက် မရှိမဖြစ်လိုအပ်ချက်မှာ အဘယ်နည်း။ စာတန်သည် လူသားမျိုးနွယ်ကို အထင်အမြင်မှားစေပြီး ဖောက်ပြန်ပျက်စီးစေပြီးဖြစ်ကာ လူခပ်သိမ်းတို့သည် ဖောက်ပြန်ပျက်စီးသော စိတ်သဘောထားများရှိသည်ဆိုသည့် အချက်ကို သင် အသိအမှတ်ပြုရမည်။ သင်သည် ဤအချက်ကို လက်ခံခြင်းအားဖြင့်သာ ဘုရားနှုတ်ကပတ်တော်များ၏ ဖော်ထုတ်ခြင်းနှင့်အညီ မိမိကိုယ်ကိုသုံးသပ်နိုင်ပြီး ဤမိမိကိုယ်ကိုသုံးသပ်ခြင်းဖြစ်စဉ်တွင် သင်၏ ပြဿနာများကို ဖြည်းဖြည်းချင်း ဖော်ထုတ်နိုင်ပေသည်။ သင် သတိမထားမိလိုက်ဘဲ သင်၏ ပြဿနာများသည် နည်းနည်းချင်း ပေါ်လာလိမ့်မည်ဖြစ်ပြီး ထို့နောက်တွင် သင်၏ ဖောက်ပြန်ပျက်စီးသော စိတ်သဘောထားက မည်သည့်အရာဖြစ်သည်ကို ရှင်းလင်းပြတ်သားမှုဖြင့် သင် နားလည်သွားလိမ့်မည်။ ဤအခြေခံအုတ်မြစ်ပေါ်တွင် သင်သည် မည်သည့် လူစားမျိုးဖြစ်ပြီး သင်၏ အနှစ်သာရက မည်သည့်အရာဖြစ်သည်ဆိုသည်ကို သိသောအသိအား သင် ရရှိနိုင်သည်။ ထိုသို့ဖြင့် ဘုရားသခင် ပြောပြီး ထုတ်ဖော်ပြသမျှအားလုံးကို လက်သင့်ခံခြင်းအား သင် စွမ်းဆောင်ရရှိလိမ့်မည်ဖြစ်ပြီး ထို့နောက်တွင် လူသားအတွက် ဘုရားသခင် ခင်းကျင်းထားသည့် လက်တွေ့လုပ်ဆောင်မှု လမ်းကြောင်းကို ဘုရားနှုတ်ကပတ်တော်များတွင် ဆက်လက်ရှာဖွေကာ သူ၏ နှုတ်ကပတ်တော်များအတိုင်း လက်တွေ့လုပ်ဆောင်ပြီး အသက်ရှင်လိမ့်မည်ဖြစ်သည်။ ယင်းမှာ သမ္မာတရား လိုက်စားခြင်းဆိုသည်မှာ ဟူသည့်အရာ ဖြစ်သည်။ သို့ရာတွင် ယင်းမှာ ဤလူစားမျိုးက ဘုရားနှုတ်ကပတ်တော်များကို လက်ခံရရှိပုံ ဖြစ်သလော။ မဟုတ်ပါ။ ၎င်းတို့အနေဖြင့် ဘုရားနှုတ်ကပတ်တော်များက သမ္မာတရားဖြစ်ကြောင်းနှင့် ဖောက်ပြန်ပျက်စီးသော လူသားမျိုးနွယ်ကို ဖော်ထုတ်နေသည့် သူ၏ နှုတ်ကပတ်တော်များသည် အားလုံး အမှန်တရားဖြစ်ကြောင်း သိမြင်ခြင်းကို ဖွင့်ဟဝန်ခံနိုင်သော်လည်း ၎င်းတို့၏ ကိုယ်ပိုင် ဖောက်ပြန်ပျက်စီးသော စိတ်သဘောထားအား သိရှိဖို့ ၎င်းတို့ကို သင် စေခိုင်းမည်ဆိုပါက ၎င်းတို့ လက်ခံလိမ့်မည်မဟုတ်သကဲ့သို့ အသိအမှတ်ပြုလိမ့်မည်လည်း မဟုတ်ပေ။ ထိုအရာက ၎င်းတို့နှင့် မည်သို့မျှ ပတ်သက်ခြင်းမရှိဟု ၎င်းတို့ ယုံကြည်ကြသည်။ ဤသည်မှာ အဘယ့်ကြောင့်ဆိုသော် ၎င်းတို့သည် မိမိတို့ကိုယ်ကို ဂုဏ်သိက္ခာရှိပြီး ရည်မွန်သောလူများဖြစ်သည်၊ ဖြောင့်မှန်ပြီး ဂုဏ်ရှိသူများဖြစ်သည်ဟု ထင်မှတ်ကြသောကြောင့် ဖြစ်သည်။ ဖြောင့်မှန်သောလူတစ်ဦးဖြစ်ခြင်းသည် ထိုသူက သမ္မာတရား ပိုင်ဆိုင်သည်ဟု ဆိုလိုသလော။ ဖြောင့်မှန်သူဖြစ်ခြင်းသည် တစ်ဦးတစ်ယောက်၏ လူ့သဘာဝနှင့်ဆိုင်သော အပြုသဘောဆောင်သည့် သရုပ်သကန်တစ်ခုမျှသာဖြစ်သည်။ ယင်းက သမ္မာတရားကို ကိုယ်စားမပြုပေ။ ထို့ကြောင့် သာမန်လူ့သဘာဝ၏ ထူးခြားသော လက္ခဏာတစ်ခုရှိရုံသက်သက်ကြောင့် သင်သည် သမ္မာတရား လိုက်စားရန်မလိုအပ်ဟု မဆိုလိုသကဲ့သို့ သမ္မာတရားကို သင်ရရှိပြီးဖြစ်သည်ဟုလည်း မဆိုလိုပေ။ ပြီးလျှင် သင်သည် ဘုရားသခင် ချစ်သော လူတစ်ဦးဖြစ်သည်ဟု သာ၍ပင် မဆိုလိုသေးချေ။ ထိုသို့ဖြစ်သည် မဟုတ်လော။ (ဟုတ်ပါသည်။) ဤ“တည်ကြည်မြင့်မြတ်သောလူများ”ဟု ခေါ်သူများသည် ၎င်းတို့တွင် မာနထောင်လွှားသော၊ လှည့်စားတတ်သော စိတ်သဘောထားများ၊ သို့မဟုတ် သမ္မာတရားကို အလွန်အမင်း မနှစ်မြို့သည့် စိတ်သဘောထားမရှိကြောင်းနှင့် ကောက်ကျစ်ဆိုးယုတ်ကာ ရက်စက်သည့် စိတ်သဘောထားများ သေချာပေါက်မရှိကြောင်း ယုံကြည်ကြသည်။ ၎င်းတို့သည် တည်ကြည်မြင့်မြတ်သောလူများ ဖြစ်သောကြောင့်၊ သဘာဝအားဖြင့် ဖြောင့်မှန်ပြီး ကြင်နာတတ်သောကြောင့်၊ အခြားသူများ၏အနိုင်ကျင့်ခြင်းကို ၎င်းတို့ အမြဲခံရပြီး ၎င်းတို့အနေဖြင့် အစွမ်းအစ ညံ့ဖျင်းကာ မသိနားမလည်ဖြစ်ကြသော်လည်း ရိုးသားကြသောကြောင့် ဤဖောက်ပြန်ပျက်စီးသော စိတ်သဘောထားများ တစ်ခုမျှ ၎င်းတို့အတွင်းတွင် မတည်ရှိဟု ထင်ကြသည်။ ဤ “ရိုးသားခြင်း”သည် စစ်မှန်သော ရိုးသားခြင်းမဟုတ်၊ မာယာကင်းခြင်း၊ မဝံ့မရဲဖြစ်ခြင်းနှင့် မသိနားမလည်ခြင်း ဖြစ်သည်။ ထိုသို့သော လူများက အလွန်မိုက်မဲသူများ ဖြစ်သည် မဟုတ်လော။ လူတိုင်းက ၎င်းတို့ကို လူကောင်းများအဖြစ် မြင်သည်။ ဤအမြင်သည် မှန်ကန်ပါ၏လော။ လူကောင်းများအဖြစ် လူတို့ တွေးဆမိကြသူများတွင် ဖောက်ပြန်ပျက်စီးသော စိတ်သဘောထားများ ရှိသလော။ အဖြေမှာ “ရှိသည်”ဟူ၍ ဖြစ်၏။ ဤသည်မှာ သေချာပေသည်။ မာယာကင်းသောလူများသည် အလိမ်အညာများ မပြောကြသလော။ အခြားသူများကို ၎င်းတို့ မလှည့်စားကြလေသလော၊ သို့မဟုတ် မိမိတို့ကိုယ်ကို ဟန်ဆောင်ဖုံးကွယ်ခြင်း မရှိကြလေသလော။ ၎င်းတို့ တစ်ကိုယ်ကောင်းမဆန်ကြသလော။ လောဘမကြီးကြသလော။ မြင့်မားသော ရာထူးကို မလိုချင်ကြသလော။ လွန်ကဲသည့် စိတ်ဆန္ဒများအားလုံး ကင်းကြသလော။ သေချာပေါက် မကင်းကြချေ။ ၎င်းတို့ မကောင်းမှုမလုပ်သည့် တစ်ခုတည်းသော အကြောင်းရင်းမှာ သင့်တော်သည့် အခွင့်အရေး မရှိကြသောကြောင့် ဖြစ်သည်။ ဤအရာနှင့်ပတ်သက်၍ ၎င်းတို့ ဂုဏ်ယူဝင့်ကြွားကြသည်။ ၎င်းတို့သည် မိမိတို့ကိုယ်ကို တည်ကြည်မြင့်မြတ်သောလူများအဖြစ် ဘိသိက်ပေးကြပြီး ၎င်းတို့တွင် ဖောက်ပြန်ပျက်စီးသော စိတ်သဘောထားများ မရှိဟု ယုံကြည်ကြသည်။ ထို့ကြောင့် တစ်စုံတစ်ဦးက ၎င်းတို့ရှိ ဖောက်ပြန်ပျက်စီးသော စိတ်သဘောထား၊ ဖောက်ပြန်ပျက်စီးမှု ထုတ်ဖော်ခြင်း သို့မဟုတ် ဖောက်ပြန်ပျက်စီးသော အခြေအနေတစ်မျိုးမျိုးကို ထောက်ပြမည်ဆိုပါက ၎င်းတို့က “ကျွန်ုပ် မလုပ်ပါ။ ယင်းမှာ ကျွန်ုပ်ဖြစ်သည့်အရာမဟုတ်သကဲ့သို့ ကျွန်ုပ် ပြုမူပုံ၊ စဉ်းစားပုံမဟုတ်ပါ။ ကျွန်ုပ်ကို သင်တို့ အထင်လွဲပြီ။ ကျွန်ုပ် မာယာကင်းကြောင်း၊ နုံအကြောင်း၊ ကြောက်တတ်ကြောင်း သင်တို့ အားလုံးမြင်ကြသောကြောင့် ကျွန်ုပ်ကို အနိုင်ကျင့်ကြသည်”ဟု ဆိုကာ ချေပကြပေမည်။ ဤသို့ ပြန်လည်တိုက်ခိုက်သည့် လူသည် မည်သည့်လူစားမျိုး ဖြစ်သနည်း။ အကြင်သူသည် ထိုသို့သောလူကို ရန်စဝံ့လျှင် ထိုသူ၏ ထာဝစဉ် လိုက်လံပြောဆိုခြင်းခံရလိမ့်မည်။ မည်သည့်အခါတွင်မျှ နားထောင်၍ ဆုံးတော့မည်မဟုတ်။ တတ်နိုင်သမျှ ကြိုးစားပါစေ ထိုလူကို ၎င်းတို့ ခါချနိုင်မည်မဟုတ်။ ဤကျိုးကြောင်းဆီလျော်မှု မရှိသော၊ မရပ်မနား စိတ်အနှောင့်အယှက်ပေးသော လူများသည် ၎င်းတို့က ဖောက်ပြန်ပျက်စီးသော စိတ်သဘောထားများမရှိသည့် သမ္မာတရား လိုက်စားသူများဖြစ်သည်၊ မာယာကင်းသည်၊ မသိနားမလည်သောလူများဖြစ်သည်ဟု တွေးထင်ကြဆဲဖြစ်သည်။ မကြာခဏဆိုသလို ၎င်းတို့က “ကျွန်ုပ်သည် မသိနားမလည်ဖြစ်နိုင်သော်လည်း မာယာကင်းသည်။ ကျွန်ုပ်သည် ရိုးသားသောလူတစ်ဦးဖြစ်ပြီး ဘုရားသခင်က ကျွန်ုပ်ကို ချစ်သည်”ဟုပင် ဆိုကြသည်။ ၎င်းတို့အတွက်မှာမူ ဤသည်တို့မှာ အမြတ်ထုတ်ရမည့်အရာများ ဖြစ်သည်။ ဤသည်မှာ အနည်းငယ် အရှက်မဲ့ခြင်း ဖြစ်သည် မဟုတ်လော။ ဘုရားသခင်က သင့်ကို ချစ်သည်ဟု သင်ဆိုသည်။ ယင်းမှာ မှန်ပါ၏လော။ ထိုသို့ပြောဆိုခြင်းအတွက် သင့်မှာ အခြေခံအကြောင်းရင်း ရှိသလော။ သန့်ရှင်းသော ဝိညာဉ်တော်၏ အလုပ် ရှိသလော။ သင့်ကို စုံလင်စေမည်ဟု ဘုရားသခင် ပြောပြီလော။ သင့်ကို အသုံးပြုရန် ဘုရားသခင် စီစဉ်သလော။ ဤအရာများကို သင့်အား ဘုရားသခင် မပြောသေးပါက သင့်ကို သူချစ်သည်ဟု သင် ပြော၍မရ။ သင့်အပေါ် သူ သနားကရုဏာထားသည်ဟုသာ ဆိုနိုင်သည်။ ယင်းမှာ ကြီးမြတ်သောအရာ ဖြစ်နှင့်ပြီးသား ဖြစ်သည်။ ဘုရားသခင်က သင့်ကို ချစ်သည်ဟု သင် ပြောပါက ယင်းမှာ သင်၏ ကိုယ်ရေးကိုယ်တာ သိနားလည်မှုသာ ဖြစ်သည်။ ဘုရားသခင်က သင့်ကို အမှန်တကယ် ချစ်သည်ဟု သက်သေမပြပေ။ သမ္မာတရား မလိုက်စားသောလူတစ်ဦးကို ဘုရားသခင်က ချစ်ပါမည်လော။ မသိနားမလည်သော၊ ကြောက်တတ်သော လူတစ်ဦးကို ဘုရားသခင်က ချစ်ပါမည်လော။ ဘုရားသခင်သည် မသိနားမလည်သော၊ ကြောက်တတ်သောသူအတွက် သနားကရုဏာထားသည်။ ထိုမျှသည် မှန်ပေ၏။ ဘုရားသခင်သည် အမှန်တကယ် ရိုးသားသောသူများ၊ သမ္မာတရား လိုက်စားသူများ၊ သမ္မာတရားကို လက်တွေ့လုပ်ဆောင်နိုင်ပြီး သူ့ကို ကျိုးနွံနာခံနိုင်သူများ၊ သူ့ကို ချီးမြှောက်ပြီး သူ့အတွက် သက်သေခံနိုင်သူများ၊ သူ၏ ရည်ရွယ်ချက်များကို ထောက်ထားနိုင်ပြီး စိတ်ရင်းအတိုင်း သူ့ကို ချစ်နိုင်သူများအား ချစ်သည်။ မိမိတို့ကိုယ်ကို ဘုရားသခင်အတွက် အမှန်တကယ် အသုံးခံနိုင်ပြီး မိမိတို့တာဝန်များကို သစ္စာစောင့်သိစွာ ထမ်းဆောင်နိုင်သူများသာ ဘုရားသခင်၏ မေတ္တာ ပိုင်ဆိုင်သည်။ သမ္မာတရားအပြင် ပြုပြင်ခြင်းခံရခြင်းကို လက်ခံနိုင်သူတို့သာ ဘုရားသခင်၏ မေတ္တာ ပိုင်ဆိုင်သည်။ သမ္မာတရားကို လက်မခံသောသူများ၊ ပြုပြင်ခံရခြင်းကို လက်မခံသူများသည် ဘုရားသခင် ပစ်ပစ်ခါခါ ငြင်းသောသူများ ဖြစ်သည်။ သင်သည် သမ္မာတရားကို အလွန်အမင်း မနှစ်မြို့သည့်အပြင် ဘုရားသခင် ပြောသမျှ နှုတ်ကပတ်တော်အားလုံးကို ခုခံပါက ဘုရားသခင်သည် သင့်ကို အလွန်အမင်း မနှစ်မြို့သည့်အပြင် ပစ်ပစ်ခါခါ ငြင်းလိမ့်မည်။ သင့်ကိုယ်သင် လူကောင်းတစ်ဦးအဖြစ်၊ သနားစဖွယ်၊ ရိုးဖြောင့်ပြီး မာယာကင်းသော လူတစ်ဦးအဖြစ် အမြဲတွေးထင်သော်လည်း သမ္မာတရားကို မလိုက်စားပါက ဘုရားသခင်က သင့်ကို ချစ်လိမ့်မည်လော။ မဖြစ်နိုင်ပေ။ သူ၏ နှုတ်ကပတ်တော်များတွင် ယင်းအတွက် အခြေခံအကြောင်းရင်း မရှိပေ။ သင်သည် မာယာကင်းခြင်း ရှိမရှိကို ဘုရားသခင် မကြည့်သကဲ့သို့ မည်သည့် လူ့သဘာဝ၊ သို့မဟုတ် အစွမ်းအစမျိုးဖြင့် သင် မွေးဖွားခဲ့သည်ဆိုသည်ကိုလည်း သူ ဂရုမစိုက်ပေ။ သူ၏ နှုတ်ကပတ်တော်များကို ကြားပြီးနောက်တွင် ထိုနှုတ်ကပတ်တော်များကို သင် လက်ခံခြင်း၊ သို့မဟုတ် ငြင်းပယ်ခြင်း ရှိမရှိ၊ ထိုနှုတ်ကပတ်တော်များကို သင် ကျိုးနွံနာခံခြင်း၊ သို့မဟုတ် ခုခံခြင်း ရှိမရှိဆိုသည်ကို သူကြည့်သည်။ သူ၏ နှုတ်ကပတ်တော်များက သင့်အပေါ်တွင် သက်ရောက်မှုရှိပြီး သင့်အထဲတွင် အကျိုးဖြစ်ထွန်းခြင်းရှိမရှိ သူ ပြောဆိုခဲ့သည့် များစွာသော နှုတ်ကပတ်တော်များအဖို့ စစ်မှန်သော သက်သေ ခံနိုင်ခြင်းရှိမရှိဆိုသည်ကို သူ ကြည့်သည်။ သင့်အတွေ့အကြုံ၏ အဆုံးသတ်ရလဒ်မှာ “ကျွန်ုပ်သည် မာယာကင်းသည်၊ ကြောက်တတ်သည်၊ ကျွန်ုပ်ဆုံရသည့် လူတိုင်း၏ အနိုင်ကျင့်ခြင်းကို ကျွန်ုပ်ခံရသည်။ လူတိုင်းက ကျွန်ုပ်ကို အထင်သေးကြသည်”ဟူ၍ ဖြစ်ပါက ဤသည်မှာ သက်သေခံချက်မဟုတ်ကြောင်း ဘုရားသခင်က ပြောလိမ့်မည်။ သင်က “ကျွန်ုပ်သည် ဘုရားသခင် ပြောဆိုသည့် ရိုးသားသော်လည်း မသိနားမလည်သောလူတစ်ဦးဖြစ်သည်”ဟု ဖြည့်စွက်ပါက သင်သည် မုသားများဖြင့်ပြည့်ကြောင်းနှင့် သင်၏ နှုတ်တွင် အမှန်စကားတစ်ခွန်းတလေမျှ ရှာမတွေ့နိုင်ကြောင်း ဘုရားသခင်က ပြောလိမ့်မည်။ သင့်အပေါ် ဘုရားသခင်၏ သတ်မှတ်ချက်များရှိသည့်အခါ ထိုသတ်မှတ်ချက်များကို သင် လုံးဝ ကျိုးနွံနာခံဖို့ ပျက်ကွက်သည်သာမက “ကျွန်ုပ်သည် ဆင်းရဲဒုက္ခခံ၊ အဖိုးအခပေးပြီးဖြစ်ကာ ဘုရားသခင်ကို ကျွန်ုပ်ချစ်သည်”ဟု ပြောဆိုလျက် ဘုရားသခင်နှင့် ငြင်းခုံပြီး မိမိအတွက် ဆင်ခြေများ ပေးဖို့ ကြိုးစားပါက ယင်းသည် ခိုင်လုံလိမ့်မည်မဟုတ်။ သင်သည် သမ္မာတရားကို လိုက်စားသလော။ သင်၏ စစ်မှန်သော အတွေ့အကြုံဆိုင်ရာ သက်သေခံချက်မှာ အဘယ်မှာနည်း။ ဘုရားသခင်အတွက် ရှိသည့် သင်၏မေတ္တာသည် မည်သို့ ထင်ရှားသနည်း။ သက်သေအထောက်အထား မပေးနိုင်ပါက မည်သူကမျှ ယုံကြည်လက်ခံလိမ့်မည်မဟုတ်။ သင်က “ကျွန်ုပ်သည် တည်ကြည်မြင့်မြတ်သောလူတစ်ဦးဖြစ်ပြီး ယဉ်ကျေးဖွယ်ရာစွာ ပြုမူသည်။ ကျွန်ုပ်သည် မတရားသော မေထုန်စပ်ယှက်မှု မရှိသကဲ့သို့ ကျွန်ုပ်၏ လုပ်ရပ်များတွင် စည်းမျဉ်းများအားလုံးကို လိုက်နာပါသည်။ ကျွန်ုပ်သည် အကျင့်စာရိတ္တကောင်းမွန်သူ ဖြစ်ပါသည်။ အရက်သွားသောက်ခြင်း၊ ပြည့်တန်ဆာဖြင့် စပ်ယှက်ခြင်းနှင့် လောင်းကစား လုပ်ခြင်းတို့ မရှိပါ။ ကျွန်ုပ်သည် ဘုရားသခင်၏ အိမ်တော်တွင် အနှောင့်အယှက်၊ သို့မဟုတ် ဆူပူမှုများ မဖြစ်စေပါ၊ သို့မဟုတ် သဘောထားကွဲလွဲမှု မဖြစ်စေပါ။ ဆင်းရဲဒုက္ခကို ကြံ့ကြံ့ခံပြီး ကြိုးစားလုပ်ဆောင်ပါသည်။ ဤအရာများသည် ကျွန်ုပ် သမ္မာတရား လိုက်စားသည့် လက္ခဏာများ မဟုတ်ပါလော။ သမ္မာတရားကို ကျွန်ုပ် လိုက်စားနေပြီးသားဖြစ်သည်”ဟု ဆိုသည်။ ပြီးလျှင် ဘုရားသခင်က သင့်ကို ဤသို့ ပြောလိမ့်မည်။ သင်၏ ဖောက်ပြန်ပျက်စီးသော စိတ်သဘောထားကို သင် ဖြေရှင်းပြီးပြီလော။ သင်၏ သမ္မာတရားလိုက်စားခြင်းအတွက် သင်၏ သက်သေခံချက်မှာ အဘယ်မှာနည်း။ ဘုရားရွေးချယ်ထားသော လူများ၏ လက်ခံမှုနှင့် လေးစားမှုကို သင် ရရှိနိုင်သလော။ သင့်အနေဖြင့် မည်သည့် အတွေ့အကြုံဆိုင်ရာ သက်သေခံချက်မျှ မပေးနိုင်သည့်တိုင် သင်သည် ဘုရားသခင်ကို ချစ်သည့် ရိုးသားသောလူတစ်ဦးဖြစ်သည်ဟုဆိုလျှင် သင်သည် အခြားသူများကို အယောင်ဆောင် စကားလုံးများဖြင့် အထင်အမြင်မှားစေသည့်လူတစ်ဦးဖြစ်သည်။ သင်သည် ကျိုးကြောင်းဆီလျော်မှုမရှိသည့် နတ်ဆိုးတစ်ကောင်ဖြစ်ပြီး ကျိန်ဆဲခြင်းခံထိုက်သည်။ သင့်အတွက် ကျန်ရှိသမျှမှာ ဘုရားသခင်၏ ရှုတ်ချခြင်းနှင့် ဖယ်ရှားရှင်းလင်းခြင်းခံရဖို့ ဖြစ်သည်။

လူအချို့သည် မိမိတို့တာဝန်များကို ထမ်းဆောင်စဉ်တွင် မကြာခဏ ထင်ရာမြင်ရာ၊ မဆင်မခြင် ပြုမူတတ်ကြသည်။ ၎င်းတို့သည် အလွန်အမင်း စိတ်လိုက်မာန်ပါပြုကြသည်။ ၎င်းတို့ပျော်ရွှင်သည့်အခါ မိမိတို့တာဝန်အနည်းငယ် လုပ်ကြပြီး မပျော်သည့်အခါ သုန်မှုန်ကာ “ကျွန်ုပ် ယနေ့ စိတ်မကြည်ပါ။ မည်သည့်အရာမျှ စားမည်မဟုတ်သကဲ့သို့ ကျွန်ုပ်တာဝန်ကို ထမ်းဆောင်မည်မဟုတ်ပါ”ဟု ဆိုကြသည်။ ထိုအခါ အခြားသူများက ၎င်းတို့နှင့် စေ့စပ်ဆွေးနွေးရပြီး “ယင်းက ဖြစ်မည်မဟုတ်ပါ။ သင် အလွန်စိတ်လိုက်မာန်ပါပြု၍ မရပါ”ဟု ဆိုကြသည်။ ယင်းကို ထိုလူများက မည်သို့ ပြောကြလိမ့်မည်နည်း။ “ဖြစ်မည်မဟုတ်သည်ကို ကျွန်ုပ်သိသည်။ သို့သော် ကျွန်ုပ်သည် ချမ်းသာကြွယ်ဝပြီး အခွင့်ထူးရသည့် မိသားစုတွင် မွေးဖွားခဲ့သည်။ ကျွန်ုပ်၏ အဖိုးအဖွားများနှင့် အန်တီတို့က ကျွန်ုပ်ကို အလိုလိုက်ခဲ့ပြီး ကျွန်ုပ်၏ မိဘများက သာ၍ပင် ဆိုးသည်။ ကျွန်ုပ်သည် သူတို့၏ အသည်းလေး၊ သူတို့၏ အသည်းကြော်ဖြစ်ပြီး အရာရာကို ကျွန်ုပ်ကို လိုက်လျောကြကာ အလိုလိုက်ခဲ့ကြသည်။ ထိုသို့ကြီးပြင်းလာရခြင်းက ကျွန်ုပ်တွင် ဤစိတ်လိုက်မာန်ပါပြုသည့် ပင်ကိုစရိုက် ကျန်ခဲ့သောကြောင့် ဘုရားအိမ်တော်တွင် တာဝန်တစ်ခုကို ကျွန်ုပ်ထမ်းဆောင်သည့်အခါ ကိစ္စများကို အခြားသူများနှင့် ကျွန်ုပ် မဆွေးနွေးခဲ့ပါ၊ သို့မဟုတ် သမ္မာတရားကို မရှာဖွေခဲ့ပါ၊ သို့မဟုတ် ဘုရားသခင်ကို ကျိုးနွံနာခံခြင်း မရှိခဲ့ပါ။ ကျွန်ုပ်သည် ယင်းအတွက် အပြစ်တင်ခံရမည်လော”ဟူ၍ ဖြစ်သည်။ ၎င်းတို့၏ သိနားလည်မှုသည် မှန်ကန်ပါ၏လော။ ၎င်းတို့၏ သဘောထားသည် သမ္မာတရား လိုက်စားသည့် သဘောထားဖြစ်သလော။ (မဟုတ်ပါ။) ၎င်းတို့သည် အစားစားချိန်တွင် အစားအစာ၏ အကောင်းဆုံးအပိုင်းများကို စားသုံးပုံ၊ မိမိတို့ကိုယ်ကိုသာ ဂရုစိုက်ပြီး အခြားသူများအတွက် မတွေးပေးပုံကဲ့သို့သော ၎င်းတို့၏ အပြစ်အနည်းငယ်ကို တစ်စုံတစ်ဦးက ထောက်ပြသည့်အခါတိုင်းတွင် ၎င်းတို့က “ငယ်ငယ်ကတည်းက ကျွန်ုပ် ဤအတိုင်းဖြစ်ခဲ့သည်။ ထိုအရာကို ကျွန်ုပ် ကျင့်သားရနေပြီဖြစ်သည်။ အခြားလူများအတွက် ကျွန်ုပ် လုံးဝ မတွေးပေးမိခဲ့ပါ။ ကျွန်ုပ်သည် ကျွန်ုပ်ကို ချစ်ခင်ကြင်နာသည့် မိဘများနှင့် ကျွန်ုပ်အပေါ် တုန်နေအောင်ချစ်သည့် အဖိုးအဖွားများနှင့်အတူ အခွင့်ထူးရသည့် ဘဝကို အမြဲ ရှင်သန်နေထိုင်ခဲ့သည်။ ကျွန်ုပ်သည် တစ်မိသားစုလုံး၏ အသည်းကြော်ဖြစ်သည်”ဟု ဆိုကြလိမ့်မည်။ ဤသည်မှာ ပေါက်ကရစကားနှင့် အတွေးမှား တစ်ပုံတစ်ခေါင်း ဖြစ်သည်။ ဤသည်မှာ အနည်းငယ် အရှက်မဲ့ခြင်းနှင့် မျက်နှာပြောင်တိုက်ခြင်း ဖြစ်သည် မဟုတ်လော။ သင်၏ မိဘများက သင့်အပေါ် တုန်နေအောင် ချစ်ကြသဖြင့် အခြားလူတိုင်းကလည်း ထိုသို့ချစ်ရမည်ဟု ဆိုလိုသလော။ သင်၏ ဆွေမျိုးများက သင့်ကို ချစ်ခင်ကြင်နာပြီး တုန်နေအောင် ချစ်ကြသဖြင့် ဘုရားအိမ်တော်ထဲတွင် မဆင်မခြင်နှင့် ထင်ရာမြင်ရာ ပြုမူဖို့ရန် သင့်ကို အကြောင်းပြချက် ပေးသလော။ ယင်းမှာ ခိုင်လုံသော အကြောင်းပြချက်တစ်ခု ဖြစ်သလော။ ဤသည်မှာ သင်၏ ဖောက်ပြန်ပျက်စီးသော စိတ်သဘောထားအပေါ် ရှိရမည့် မှန်ကန်သော သဘောထား ဖြစ်သလော။ သမ္မာတရား လိုက်စားသည့် သဘောထား ဖြစ်သလော။ (မဟုတ်ပါ။) ဤလူများအပေါ် တစ်ခုခုဖြစ်ပျက်သည့်အခါ၊ ၎င်းတို့၏ ဖောက်ပြန်ပျက်စီးသော စိတ်သဘောထား၊ သို့မဟုတ် ၎င်းတို့ ဘဝများနှင့် ပတ်သက်၍ ပြဿနာတစ်ခုခု ရှိသည့်အခါ ထိုအတွက် တုံ့ပြန်ဖို့၊ ရှင်းပြဖို့၊ မှန်ကန်ကြောင်းပြဖို့ ဓမ္မဓိဋ္ဌာန်ကျသော ကျိုးကြောင်းပြချက်များကို ရှာဖွေကြသည်။ သမ္မာတရားကို လုံးဝ မရှာဖွေကြ၊ သို့မဟုတ် ဘုရားသခင်ထံ ဆုမတောင်းကြသကဲ့သို့ မိမိတို့ကိုယ်ကို သုံးသပ်ရန် ဘုရားသခင်၏ ရှေ့မှောက်သို့ ရောက်မလာကြချေ။ မိမိကိုယ်ကိုသုံးသပ်ခြင်းမရှိဘဲ အကြင်သူသည် မိမိ၏ ပြဿနာများနှင့် ဖောက်ပြန်ပျက်စီးခြင်းကို သိရှိနိုင်သလော။ (မသိနိုင်ပါ။) ပြီးလျှင် မိမိတို့၏ ဖောက်ပြန်ပျက်စီးခြင်းကို မသိရှိဘဲ နောင်တရနိုင်သလော။ (မရနိုင်ပါ။) တစ်စုံတစ်ဦးသည် နောင်တမရနိုင်ပါက ၎င်းတို့ အစဉ်သဖြင့် အသက်ရှင်ကြမည့် အခြေအနေမှာ အဘယ်နည်း။ မိမိကိုယ်ကိုခွင့်လွှတ်ခြင်း ဖြစ်လိမ့်မည်မဟုတ်လော။ ၎င်းတို့အနေဖြင့် ဖောက်ပြန်ပျက်စီးခြင်းကို ထုတ်ဖော်ကြပြီးဖြစ်သော်လည်း မကောင်းမှု မလုပ်ကြသေး၊ သို့မဟုတ် စီမံအုပ်ချုပ်ရေးဆိုင်ရာ အမိန့်များကို မချိုးဖောက်ကြသေး၊ ထိုသို့ လုပ်ဆောင်ခြင်းသည် သမ္မာတရား စည်းမျဉ်းများနှင့်အညီ မဟုတ်သော်လည်း ဤသည်မှာ ရည်ရွယ်ချက်ဖြင့် လုပ်ခြင်းမဟုတ်သကဲ့သို့ ခွင့်လွတ်သင့်သည် ဟူသည့် ခံစားချက်တစ်ခု ဖြစ်လိမ့်မည် မဟုတ်လော။ (ဟုတ်ပါသည်။) ကောင်းပြီ၊ ယင်းသည် သမ္မာတရား လိုက်စားသူတစ်ဦး ရှိသင့်သည့် အခြေအနေမျိုးလော။ (မဟုတ်ပါ။) တစ်စုံတစ်ဦးသည် လုံးဝ အမှန်တကယ် နောင်တမရသကဲ့သို့ ဤအခြေအနေမျိုးတွင် အမြဲ အသက်ရှင်ပါက ၎င်းတို့သည် မိမိတို့ကိုယ်ကို ပြောင်းလဲနိုင်ကြလိမ့်မည်လော။ လုံးဝ ပြောင်းလဲနိုင်ကြလိမ့်မည်မဟုတ်။ ပြီးလျှင် လူတစ်ဦးသည် မိမိကိုယ်ကိုမပြောင်းလဲပါက မိမိ၏ ဆိုးယုတ်မှုကို အမှန်တကယ် စွန့်လွှတ်နိုင်လိမ့်မည်မဟုတ်။ မိမိ၏ ဆိုးယုတ်မှုကို အမှန်တကယ် စွန့်လွှတ်နိုင်လိမ့်မည်မဟုတ်ဆိုသည်မှာ မည်သည့်အရာကို ဆိုလိုသနည်း။ ယင်းမှာ အကြင်သူသည် သမ္မာတရားကို အမှန်တကယ် လက်တွေ့မလုပ်ဆောင်နိုင်သကဲ့သို့ ထိုသမ္မာတရား စစ်မှန်မှုထဲသို့ မဝင်ရောက်နိုင်ဟု ဆိုလိုသည်။ ယင်းမှာ သိသာထင်ရှားသည့် ရလဒ်ဖြစ်သည်။ သင်သည် မိမိ၏ ဆိုးယုတ်မှုကို လက်မလွှတ်နိုင်ပါက၊ သို့မဟုတ် သမ္မာတရားကို လက်တွေ့လုပ်ဆောင်ပြီး စစ်မှန်မှုထဲသို့ မဝင်ရောက်နိုင်ပါက ဘုရားသခင်၏ စိတ်ကို သင်နှင့်ပတ်သက်၍ ပြောင်းလဲစေလိုလျှင်၊ သန့်ရှင်းသော ဝိညာဉ်တော်၏ အလုပ်ကို ရရှိလိုလျှင်၊ ဘုရားသခင်၏ ဉာဏ်အလင်းပေးခြင်းနှင့် အလင်းပြခြင်းတို့ကို ရရှိလိုပြီး ဘုရားသခင်အား သင်၏ ပြစ်မှားမှုများကို ခွင့်လွှတ်ကာ သင်၏ ဖောက်ပြန်ပျက်စီးခြင်းကို ဖြေရှင်းစေလိုလျှင် ဖြစ်နိုင်လိမ့်မည်လော။ (ဖြစ်နိုင်မည်မဟုတ်ပါ။) ယင်းက မဖြစ်နိုင်လျှင် ဘုရားသခင်၌ သင်၏ ယုံကြည်မှုသည် သင်၏ ကယ်တင်ခြင်း၌ အကျိုးသက်ရောက်နိုင်သလော။ (မသက်ရောက်နိုင်ပါ။) လူတစ်ဦးသည် မိမိကိုယ်ကိုခွင့်လွှတ်ပြီး ကြည်ညိုလေးစားသည့် အခြေအနေတွင် အသက်ရှင်ပါက သမ္မာတရား လိုက်စားရာတွင် အလွန်ပင်အဆင့်မမီပေ။ ၎င်းတို့ မိမိတို့ကိုယ်ကို အလုပ်များစေသည့်အရာ၊ ကြည့်သည့်အရာ၊ နားထောင်သည့်အရာနှင့် ပြေးလွှားလုပ်ဆောင်နေကြသည့်အရာများသည် ဘုရားသခင်ကို ယုံကြည်ခြင်းနှင့် အတော်အတန် ဆက်နွှယ်ကောင်း ဆက်နွှယ်နိုင်သော်လည်း ထိုအရာများသည် သမ္မာတရား လိုက်စားခြင်း၊ သို့မဟုတ် လက်တွေ့လုပ်ဆောင်ခြင်းနှင့် မည်သို့မျှ ပတ်သက်လိမ့်မည်မဟုတ်ပေ။ ဤရလဒ်က သိသာထင်ရှားပေသည်။ ထိုအရာများသည် သမ္မာတရား လိုက်စားခြင်း၊ သို့မဟုတ် လက်တွေ့လုပ်ဆောင်ခြင်းနှင့် မဆက်နွှယ်သည့်အတွက် ထိုလူသည် မိမိကိုယ်ကိုသုံးသပ်ပြီးဖြစ်လိမ့်မည်မဟုတ်သကဲ့သို့ မိမိကိုယ်ကိုသိသည့်အသိ ရှိလိမ့်မည်လည်း မဟုတ်ပေ။ ၎င်းတို့ ဖောက်ပြန်ပျက်စီးပြီးဖြစ်သည့် အတိုင်းအတာကို ၎င်းတို့ သိလိမ့်မည်မဟုတ်သကဲ့သို့ နောင်တရခြင်းငှာ မည်သို့ လက်တွေ့လုပ်ဆောင်ရမည်ကို သိလိမ့်မည်မဟုတ်။ ထို့ကြောင့် စစ်မှန်သော နောင်တ ရရှိရန်၊ သို့မဟုတ် ၎င်းတို့နှင့် ပတ်သက်၍ ဘုရားသခင်အား သူ၏ စိတ်ကို ပြောင်းလဲအောင်လုပ်ရန် ပို၍ပင် ဖြစ်နိုင်ဖွယ်မရှိပေ။ သင်သည် ထိုသို့သော အခြေအနေတစ်ခုတွင် အသက်ရှင်ပြီး ဘုရားသခင်အား သင့်အပေါ် သူ၏စိတ်ကို ပြောင်းလဲစေလိုလျှင်၊ ခွင့်လွှတ်စေလိုလျှင်၊ သို့မဟုတ် လက်ခံစေလိုလျှင် ယင်းသည် ဧကန်အမှန် ခက်ခဲလိမ့်မည်။ ဤနေရာတွင် “လက်ခံသည်”ဆိုသည်မှာ မည်သည့်အရာကို ဆိုလိုသနည်း။ သင်လုပ်ဆောင်သည့်အရာကို ဘုရားသခင်က အသိအမှတ်ပြုသည်၊ ထိုအရာကို လက်ခံပြီး အမှတ်ရသည်ဟု ဆိုလိုသည်။ ဤအရာတစ်ခုတလေမျှ သင် မရရှိနိုင်ပါက သင်လုပ်ဆောင်သည့်အရာများ၊ သင်၏ အားစိုက်မှုများ၊ သင်၏ ထုတ်ဖော်ခြင်းများနှင့် သရုပ်သကန်များတွင် သင်သည် သမ္မာတရားကို လိုက်စားနေခြင်းမရှိကြောင်း သက်သေပြသည်။ သင်သည် မည်သည့်အရာတွေးသည်မှာ အရေးမကြီးပေ။ အပြုအမူကောင်းအချို့ကို သင် ဆောင်ရွက်နိုင်လျှင်ပင် ဤအပြုအမူများက သင်၏ လူ့သဘာဝအတွင်းတွင် အသိစိတ်နှင့် ဆင်ခြင်တုံတရား အနည်းငယ်ရှိသည်ကိုသာ ကိုယ်စားပြုသည်။ သို့ရာတွင် သင်၏ စမှတ်၊ ရည်ရွယ်ချက်များနှင့် အကြောင်းရင်းများမှာ သမ္မာတရားလိုက်စားခြင်းနှင့် မသက်ဆိုင်သောကြောင့် ဤအပြုအမူကောင်းများသည် သမ္မာတရား လိုက်စားခြင်း၏ သရုပ်သကန်တစ်ခု မဟုတ်ပေ။ ထိုသို့ ပြောဆိုခြင်းအတွက် အကြောင်းပြချက်များမှာ အဘယ်နည်း။ အကြောင်းပြချက်များမှာ သင်၏ အတွေးများ၊ လုပ်ရပ်များ၊ သို့မဟုတ် လုပ်ဆောင်ချက်များ တစ်ခုမျှသည် သမ္မာတရား လိုက်စားရာတွင်မရှိသကဲ့သို့ သမ္မာတရားနှင့် မပတ်သက်ကြခြင်း ဖြစ်သည်။ အကြင်သူ လုပ်သမျှ အရာတိုင်းသည် ဘုရားသခင်၏ သတိပြုမိခြင်းနှင့် အသိအမှတ်ပြုခြင်း ရရှိဖို့ မဟုတ်ပါက ၎င်းတို့ လုပ်ဆောင်သည့် မည်သည့်အရာမျှသည် ဘုရားသခင်၏ သိပြုမိခြင်း သို့မဟုတ် အသိအမှတ်ပြုခြင်းကို ရရှိနိုင်လိမ့်မည်မဟုတ်သကဲ့သို့ ဤအပြုအမူများနှင့် လက်တွေ့လုပ်ဆောင်မှုများကို လူသားအပြုအမူကောင်းများအဖြစ်သာ ခေါ်ဆို၍ရနိုင်သည်မှာ သိသာထင်ရှားပေသည်။ ထိုအရာများသည် ၎င်းတို့က သမ္မာတရားကို လက်တွေ့လုပ်ဆောင်နေသည့် လက္ခဏာများ မဟုတ်သကဲ့သို့ ထိုသမ္မာတရားကို ၎င်းတို့ လိုက်စားနေသည့် လက္ခဏာလည်း သေချာပေါက် မဟုတ်ပေ။ အထူးသဖြင့် စိတ်လိုက်မာန်ပါပြုပြီး မဆင်မခြင်နှင့် ထင်ရာမြင်ရာ မကြာခဏ ပြုမူတတ်သောလူများသည် ဘုရားနှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းတို့ကို လက်မခံကြသကဲ့သို့ ပြုပြင်ခံရခြင်းကိုလည်း လက်မခံကြချေ။ သမ္မာတရား လိုက်စားရန် ၎င်းတို့၏ ပျက်ကွက်မှုနှင့် ပြုပြင်ခြင်းကို ၎င်းတို့၏ လက်ခံနိုင်စွမ်း မရှိခြင်းတို့အတွက် မကြာခဏ ဆင်ခြေများလည်း ပေးကြသည်။ ယင်းမှာ မည်သည့် စိတ်သဘောထား ဖြစ်သနည်း။ ယင်းမှာ သမ္မာတရားကို အလွန်အမင်း မနှစ်မြို့သည့် စိတ်သဘောထားတစ်ခု၊ စာတန်၏ စိတ်သဘောထားဖြစ်သည်မှာ သိသာထင်ရှားပေသည်။ လူသားသည် စာတန်၏ သဘာဝနှင့် ၎င်း၏ စိတ်သဘောထားကို ပိုင်ဆိုင်သောကြောင့် စာတန်နှင့်သက်ဆိုင်သည်မှာ သံသယဖြစ်ဖွယ် မရှိပေ။ ၎င်းတို့သည် နတ်ဆိုးများ၊ စာတန်၏ ရင်သွေးများနှင့် အဆင်းနီသော နဂါးကြီး၏ သားသမီးများ ဖြစ်ကြ၏။ လူအချို့သည် ၎င်းတို့က နတ်ဆိုးများ၊ စာတန်များနှင့် အဆင်းနီသော နဂါးကြီး၏ သားသမီးများဖြစ်ကြောင်း ဝန်ခံနိုင်ကြပြီး ၎င်းတို့၏ မိမိကိုယ်ကိုသိသောအသိအကြောင်းကို အလွန် လှလှပပ ပြောတတ်ကြသည်။ သို့ရာတွင် ဖောက်ပြန်ပျက်စီးသော စိတ်သဘောထားတစ်ခုကို ၎င်းတို့ ထုတ်ဖော်ပြပြီး တစ်စုံတစ်ဦးက ၎င်းတို့ကို ဖော်ထုတ်သည့်အခါ၊ ၎င်းတို့ကို ပြုပြင်သည့်အခါ မိမိတို့ကိုယ်ကို မှန်ကြောင်းရှင်းပြဖို့ အစွမ်းကုန်ကြိုးစားကြပြီး သမ္မာတရားကို လုံးဝ လက်ခံကြလိမ့်မည် မဟုတ်။ ဤနေရာတွင် ပြဿနာမှာ အဘယ်နည်း။ ဤတွင် ဤလူတို့သည် အလွန်အမင်း ထုတ်ဖော်ခြင်းခံကြရသည်။ ၎င်းတို့သည် မိမိတို့ကိုယ်ကို သိကျွမ်းခြင်းအကြောင်း ပြောသည့်အချိန်တွင် အလွန် လှလှပပ ပြောတတ်ကြသည်။ သို့သော်ပြုပြင်ခြင်းကို ရင်ဆိုင်ရသည့်အခါ အဘယ်ကြောင့် သမ္မာတရားကို လက်မခံနိုင်ကြသနည်း။ ဤနေရာတွင် ပြဿနာတစ်ခု ရှိ၏။ ဤကိစ္စမျိုးသည် အတော်လေး ဖြစ်နေကျဖြစ်သည် မဟုတ်လော။ ပိုင်းခြားသိမြင်ရန် လွယ်ကူပါသလော။ အမှန်ပင် လွယ်၏။ မိမိတို့ကိုယ်ကို သိသောအသိအကြောင်း ပြောဆိုကြသည့်အခါ ၎င်းတို့က နတ်ဆိုးများနှင့် စာတန်များဖြစ်ကြောင်း ပြောသောလူများ အတော်လေးရှိကြသော်လည်း နောက်ပိုင်းတွင် နောင်တမရ၊ သို့မဟုတ် မပြောင်းလဲကြချေ။ ထို့ကြောင့် ၎င်းတို့ပြောသည့် မိမိကိုယ်ကိုသိမြင်မှုသည် မှန်သလော၊ မှားသလော။ ၎င်းတို့သည် စစ်မှန်သော မိမိတို့ကိုယ်ကို သိမြင်မှု ရှိကြသလော၊ သို့မဟုတ် ၎င်းတို့သည် ကြောင်သူတော်ဆန်ကာ အခြားသူများကို လှည့်စားဖို့ ကြိုးစားနေခြင်း ဖြစ်သလော။ အဖြေမှာ ပကတိအတိုင်း ရှင်းနေပြီးဖြစ်သည်။ ထို့ကြောင့် လူတစ်ဦးသည် စစ်မှန်သော မိမိကိုယ်ကိုသိမြင်မှု ရှိမရှိဆိုသည်ကို ကြည့်ရန် ထိုလူက ထိုအကြောင်း ပြောသည်ကိုသာ သင် နားမထောင်သင့်။ ပြုပြင်ခြင်းအပေါ် ၎င်းတို့ရှိသည့် သဘောထားနှင့် သမ္မာတရားကို ထိုသူ လက်ခံခြင်း ရှိမရှိဆိုသည်ကို ကြည့်သင့်သည်။ ယင်းမှာ အရေးအပါဆုံးသောအရာ ဖြစ်၏။ ပြုပြင်ခြင်းကို လက်မခံသောသူ မည်သူမဆိုသည် သမ္မာတရားကို လက်မခံသည့်၊ လက်ခံရန် ငြင်းပယ်သည့် အနှစ်သာရရှိပြီး၊ ၎င်းတို့၏ စိတ်သဘောထားသည် သမ္မာတရားကို အလွန်အမင်း မနှစ်မြို့ချေ။ ယင်းမှာ သံသယရှိစရာမလိုပေ။ လူအချို့သည် ဖောက်ပြန်ပျက်စီးခြင်း မည်မျှ ထုတ်ဖော်ပြသည်ဖြစ်စေ၊ အခြားသူများက မိမိတို့ကို ပြုပြင်သည်ကို ခွင့်မပြုကြချေ။ မည်သူကမျှ ၎င်းတို့ကို ပြုပြင်ခြင်း မပြုနိုင်ကြချေ။ ၎င်းတို့၏ မိမိကိုယ်ကိုသိမြင်မှုအကြောင်းကို ၎င်းတို့သဘောကျ မည်သည့်နည်းလမ်းဖြင့်မဆို ပြောခွင့်ရကြသော်လည်း အခြားတစ်စုံတစ်ဦးက ၎င်းတို့ကို ဖော်ထုတ်၊ ဝေဖန်လျှင်မူ၊ သို့မဟုတ် ပြုပြင်လျှင်မူ ယင်းသည် မည်သို့ ဓမ္မဓိဋ္ဌာန်ကျသည်ဖြစ်စေ၊ သို့မဟုတ် အမှန်တရားများနှင့် မည်သို့ ကိုက်ညီသည်ဖြစ်စေ၊ ၎င်းတို့ လက်ခံကြလိမ့်မည်မဟုတ်။ ၎င်းတို့၌ မည်သည့် ဖောက်ပြန်ပျက်စီးသော စိတ်သဘောထား ထုတ်ဖော်ခြင်း အခြားလူက ဖော်ထုတ်သည်ဖြစ်စေ ၎င်းတို့သည် အလွန်အမင်း အတိုက်အခံဖြစ်ကြပြီး စစ်မှန်သော ကျိုးနွံနာခံခြင်း စိုးစဉ်းမျှပင် မရှိဘဲ မိမိတို့ကိုယ်ကိုအတွက် ဟုတ်မှန်သယောင်ရှိသော်လည်း စင်စစ်မှားနေသော ကျိုးကြောင်းပြချက်များကို ပေးမြဲပေးကြသည်။ ထိုသို့သောလူများသည် သမ္မာတရားကို မလိုက်စားကြပါက ပြဿနာ ရှိလိမ့်မည်။ အသင်းတော်တွင် ၎င်းတို့သည် ထိ၍မရသကဲ့သို့ အပြစ်တင်၍မရသောသူများ ဖြစ်သည်။ ၎င်းတို့နှင့် ပတ်သက်၍ ကောင်းမွန်သော အရာတစ်ခုခုကို လူတို့ ပြောသည့်အခါ ထိုအရာက ၎င်းတို့ကို ပျော်ရွှင်စေလိမ့်မည်။ ၎င်းတို့နှင့် ပတ်သက်၍ မကောင်းသော အရာတစ်ခုခုကို ထောက်ပြသည့်အခါ ဒေါသထွက်ကြလိမ့်မည်။ တစ်စုံတစ်ဦးက ၎င်းတို့ကို ဖော်ထုတ်ပြီး “သင်သည် လူကောင်းတစ်ဦး ဖြစ်သော်လည်း အလွန် စိတ်လိုက်မာန်ပါပြုသည်။ သင်သည် အမြဲ ထင်ရာမြင်ရာနှင့် မဆင်မခြင်ပြုမူနေသည်။ ပြုပြင်ခြင်းကို သင်လက်ခံဖို့လိုသည်။ ဤချို့တဲ့ခြင်းများနှင့် ဖောက်ပြန်ပျက်စီးသော စိတ်သဘောထားများကို ဖယ်ရှားရန်မှာ သင့်အတွက် ပိုကောင်းမည် မဟုတ်လော”ဟု ပြောသည်။ တုံ့ပြန်သည့်အနေဖြင့် ၎င်းတို့က “ဆိုးယုတ်သည့်အရာတစ်ခုမျှ ကျွန်ုပ် မလုပ်ဖူးပါ။ ကျွန်ုပ် အပြစ်မလုပ်ဖူးပါ။ အဘယ်ကြောင့် ကျွန်ုပ်ကို သင် ပြုပြင်နေသနည်း။ ကျွန်ုပ်သည် ငယ်ငယ်ကတည်းက အိမ်တွင် မိဘများကရော၊ အဖိုးအဖွားတို့ကပါ တုန်နေအောင် ချစ်သည်ကို ခံခဲ့ရသည်။ ကျွန်ုပ်သည် သူတို့၏ အသည်းလေး၊ အသည်းကြော် ဖြစ်သည်။ ယခု ဘုရားအိမ်တော်တွင်မူ မည်သူကမျှ ကျွန်ုပ်ကို တုန်နေအောင် မချစ်ကြပါ။ ဤနေရာတွင် အသက်ရှင်ရသည်မှာ ပျော်စရာမရှိပါ။ သင်တို့သည် ကျွန်ုပ်၏ အပြစ်တစ်ခုမဟုတ် တစ်ခုကို အမြဲ ယိုးမယ်ဖွဲ့နေပြီး ကျွန်ုပ်ကို ပြုပြင်ဖို့ ကြိုးစားနေသည်။ ကျွန်ုပ်သည် အဘယ်သို့ ထိုသို့ အသက်ရှင်ရမည်နည်း”ဟု ပြောကြသည်။ ဤနေရာတွင် ပြဿနာမှာ အဘယ်နည်း။ ချင့်ချိန်ဆုံးဖြတ်နိုင်စွမ်းရှိသူက ဤလူများသည် ၎င်းတို့ မိဘများနှင့် မိသားစု၏ ဖျက်ဆီးခြင်း ခံရပြီးဖြစ်ကာ ယခုတွင်ပင် ၎င်းတို့ မည်သို့ ကျင့်ကြံပြုမူရမည် သို့မဟုတ် အမှီအခိုကင်းစွာ အသက်ရှင်ရမည်ကို မသိကြကြောင်း ချက်ချင်း ပြောနိုင်သည်။ သင်၏ မိသားစုသည် သင့်အပေါ် အရုပ်တစ်ရုပ်ကဲ့သို့ တုန်နေအောင် ချစ်ပြီး သင်သည် လောကတွင် မိမိနေရာကို မသိချေ။ သင်သည် မိမိ သတိမထားမိသကဲ့သို့ ဆင်ခြင်သုံးသပ်ရကောင်းမှန်းလည်း မသိသော မာနထောင်လွှားခြင်း၊ မိမိကိုယ်ကိုအမှန်ဟုမှတ်ယူခြင်းနှင့် လွန်ကဲသော စိတ်လိုက်မာန်ပါပြုခြင်းတည်းဟူသော အကျင့်ဆိုးများ ဖြစ်ပေါ်ပြီးဖြစ်သည်။ ဘုရားသခင်ကို သင်ယုံကြည်သော်လည်း သူ၏ နှုတ်ကပတ်တော်များကို နားမထောင်၊ သို့မဟုတ် သမ္မာတရားကို လက်တွေ့လုပ်ဆောင်ခြင်း မရှိချေ။ ထိုသို့သော ဘုရားသခင်ကို ယုံကြည်မှုဖြင့် သမ္မာတရားကို သင် ရရှိနိုင်သလော။ ထိုသမ္မာတရား စစ်မှန်မှုထဲသို့ ဝင်ရောက်နိုင်သလော။ စစ်မှန်သော လူသားပုံသဏ္ဌာန်ကို သင် အသက်ရှင် နေထိုင်နိုင်သလော။ သေချာပေါက် အသက်မရှင်နိုင်ပေ။ ဘုရားသခင်၌ ယုံကြည်သူတစ်ဦးအနေဖြင့် သင်သည် အနည်းဆုံး သမ္မာတရားကို လက်ခံပြီး မိမိကိုယ်ကိုသိရှိရမည်။ ထိုသို့ဖြင့်သာ သင်သည် ပြောင်းလဲနိုင်လိမ့်မည်။ သင်၏ ယုံကြည်ခြင်းတွင် သင်သည် မိမိ၏ အယူအဆများနှင့် စိတ်ကူးများအပေါ် အမြဲ မှီခိုပါက၊ သမ္မာတရားကို လိုက်စားမည့်အစား ငြိမ်သက်ခြင်းနှင့် ပျော်ရွှင်ခြင်းကိုသာ ရှာဖွေပါက၊ စစ်မှန်သော နောင်တရနိုင်စွမ်းမရှိသကဲ့သို့ သင်၏ အသက် စိတ်သဘောထားတွင် ပြောင်းလဲမှု မရှိပါက ဘုရားသခင်၌ သင်၏ ယုံကြည်မှုသည် အဓိပ္ပာယ်မဲ့လိမ့်မည်။ ဘုရားသခင်ကို ယုံကြည်သူတစ်ဦးအနေဖြင့် သမ္မာတရားကို သင် နားလည်ရမည်။ မိမိကိုယ်ကိုသိမြင်ရာ၌ သင် အားထုတ်ရမည်။ သင့်တွင် မည်သည့်အရာ ဖြစ်ပျက်ပါစေ သင်သည် သမ္မာတရားကို ရှာဖွေပြီး မည်သည့် ဖောက်ပြန်ပျက်စီးသော စိတ်သဘောထား ထုတ်ဖော်သည်ဖြစ်စေ ဘုရားနှုတ်ကပတ်တော်များအတိုင်း သမ္မာတရားကို မိတ်သဟာယပြုခြင်းအားဖြင့် ယင်းတို့ကို သင် ဖြေရှင်းရမည်။ တစ်စုံတစ်ဦးသည် သင်၏ ဖောက်ပြန်ပျက်စီးသော စိတ်သဘောထားကို ထောက်ပြပါက၊ သို့မဟုတ် သင့်ကိုယ်သင် ဆန်းစစ်ဖို့ ကနဦးခြေလှမ်းလှမ်းပါက၊ ယင်းကို ဘုရားနှုတ်ကပတ်တော်များနှင့် အသိရှိရှိ နှိုင်းယှဉ်ပြီး ဆန်းစစ်၊ စစ်ဆေးနိုင်ကာ မိမိကိုယ်ကိုသိရှိနိုင်ပြီးနောက်တွင် သင်၏ ပြဿနာကို ပြုပြင်ပြီး နောင်တတရားကို လက်တွေ့လုပ်ဆောင်ဖို့ ဆက်လက်လုပ်ဆောင်နိုင်ပါက လူသားတစ်ဦးအဖြစ် အသက်ရှင်နိုင်စွမ်း ရှိလိမ့်မည်။ ဘုရားသခင်ကို ယုံကြည်သောသူများသည် သမ္မာတရားကို လက်ခံရမည်။ သင့်မိသားစု၏ တုန်နေအောင်ချစ်သည့် ခံစားချက်ကို သင် အမြဲ အကြိုက်တွေ့နေပါက၊ ၎င်းတို့၏ အသည်းကြော်၊ အသည်းလေးဖြစ်ခြင်းကို အမြဲ ကျေနပ်နှစ်သိမ့်ပါက မည်သည့်အရာကို သင် ရရှိနိုင်လိမ့်မည်နည်း။ သင်သည် သင့်မိသားစု၏ အသည်းကြော်နှင့် ၎င်းတို့၏ အသည်းလေး မည်မျှဖြစ်ပါစေ သမ္မာတရား စစ်မှန်မှုမရှိပါက သင်သည် အမှိုက်ဖြစ်၏။ ဘုရားသခင်ကို ယုံကြည်ခြင်းသည် သမ္မာတရားကို သင် လိုက်စားမှသာ တန်ဖိုးရှိသည်။ သမ္မာတရားကို သင်နားလည်သည့်အခါ သင်သည် မည်သို့ ကျင့်ကြံပြုမူရမည်ကို သိလိမ့်မည်ဖြစ်ပြီး စစ်မှန်သော ပျော်ရွှင်မှုကို တွေ့ကြုံခံစားပြီး ဘုရားသခင်ကို ကျေနပ်စေသည့် လူတစ်ဦးဖြစ်ဖို့ မည်သို့ အသက်ရှင်ရမည်ကို သိလိမ့်မည်။ မိသားစု အခြေအနေနှင့် တစ်ကိုယ်ရေ အားသာချက်များ၊ အရည်အချင်းများ၊ သို့မဟုတ် ဆုကျေးဇူးများသည် သမ္မာတရား စစ်မှန်မှုကို အစားမထိုးနိုင်သကဲ့သို့ ထိုသို့သော အရာတစ်ခုတလေမျှသည် သင့်အတွက် သမ္မာတရား မလိုက်စားဖို့ ဆင်ခြေတစ်ခု မဖြစ်သင့်ပေ။ သမ္မာတရားကို ရရှိခြင်းသည် လူတို့ကို စစ်မှန်သည့် ပျော်ရွှင်မှုဆောင်ကြဉ်းပေးနိုင်သည့် တစ်ခုတည်းသောအရာ၊ အဓိပ္ပာယ်ရှိသည့် ဘဝတစ်ခုကို အသက်ရှင်ခွင့်ပေးနိုင်ပြီး လှပသည့် ခရီးပန်းတိုင်ကို ပေးနိုင်သည့် တစ်ခုတည်းသော အရာဖြစ်သည်။ ဤသည်တို့မှာ အမှန်တရားများ ဖြစ်သည်။

အသင်းတော်တွင် ခေါင်းဆောင်များနှင့် အမှုဆောင်များ ဖြစ်ပြီးနောက် လူအချို့သည် မိမိတို့ကိုယ်ကိုယ် ထူးချွန်ပြောင်မြောက်သူဖြစ်သည်ဟု ယုံကြည်ကြပြီး နောက်ဆုံးတွင် ထင်ပေါ်ဖို့ အခွင့်အရေးရှိသည်ဟု တွေးထင်ကြသည်။ ၎င်းတို့သည် မိမိတို့ကိုယ်ကို ကျေနပ်အားရပြီး မိမိတို့၏ အားသာချက်များကို စတင်အသုံးပြုကြသည်။ ၎င်းတို့သည် လွတ်လပ်စွာ ကြီးကျယ်ခမ်းနားသော ရည်သန်မျှော်မှန်းချက်များထားရှိကြပြီး မိမိတို့၏ အစွမ်းအစများကို အပြည့်အဝ ပြသကြသည်။ ဤလူများသည် အဆင့်အတန်းရှိပြီး ပညာတတ်ကာ စီမံခန့်ခွဲရေးပညာများနှင့် ခေါင်းဆောင်တစ်ဦး၏ ဟန်ပန်နှင့် အမူအရာများရှိကြသည်။ ၎င်းတို့သည် မိမိတို့ အတန်းထဲတွင် အတော်ဆုံးဖြစ်ပြီး ကျောင်းတွင် ကျောင်းသားသမဂ္ဂ၏ အကြီးအကဲဖြစ်ကာ ၎င်းတို့အလုပ်လုပ်သည့် ကုမ္ပဏီ၏ မန်နေဂျာ၊ သို့မဟုတ် ဥက္ကဋ္ဌ ဖြစ်ကြသည်။ ပြီးလျှင် ဘုရားသခင်ကို ၎င်းတို့ စတင်ယုံကြည်ကာ သူ၏ အိမ်တော်သို့ လာကြသည့်အချိန်တွင် ခေါင်းဆောင်အဖြစ် အရွေးခံရကြသည်။ ထို့ကြောင့် ၎င်းတို့သည် မိမိတို့ကိုယ်ကို “ကောင်းကင်က ကျွန်ုပ်ကို မည်သည့်အခါတွင်မျှ စိတ်မပျက်စေပါ။ ကျွန်ုပ်လောက် စွမ်းဆောင်နိုင်သူ တစ်စုံတစ်ဦးအတွက် သိုသိုသိပ်သိပ်နေဖို့က ခက်ပေမည်။ ကုမ္ပဏီဥက္ကဋ္ဌရာထူးမှ ကျွန်ုပ် ဆင်းလျှင်ဆင်းချင်း ဘုရားအိမ်တော်သို့ ကျွန်ုပ်လာပြီး ခေါင်းဆောင် ရာထူးကို ရခဲ့သည်။ ကျွန်ုပ်ကြိုးစားလျှင်ပင် သာမန်လူတစ်ဦး ဖြစ်၍ရမည်မဟုတ်။ ဤသည်မှာ ကျွန်ုပ်ကို ဘုရားသခင် ချီးမြှောက်ခြင်းဖြစ်သည်။ ကျွန်ုပ် လုပ်ဆောင်ရန်အတွက် သူ စီစဉ်ခဲ့သည့်အရာဖြစ်သောကြောင့် ကျွန်ုပ် ကျိုးနွံနာခံမည်”ဟု တွေးကြသည်။ ခေါင်းဆောင် ဖြစ်လာပြီးနောက်တွင် ၎င်းတို့သည် မိမိတို့၏ အတွေ့အကြုံ၊ အသိပညာ၊ စီမံခန့်ခွဲရေးပညာနှင့် ခေါင်းဆောင်မှု ပုံစံတို့ကို အသုံးပြုကြသည်။ ၎င်းတို့သည် စွမ်းဆောင်နိုင်ပြီး ရဲရင့်ကြကာ အမှန်ပင် ကျွမ်းကျင်ပြီး ပါရမီရှိသော သူတစ်ဦးဖြစ်သည်ဟု တွေးထင်ကြသည်။ ထိုအခါ ဤနေရာတွင် ပြဿနာရှိသည်မှာ စိတ်မကောင်းစရာဖြစ်၏။ ခေါင်းဆောင်ဖို့ အစွမ်းအစဖြင့် မွေးဖွားလာခဲ့ကြသည့် ဤကျွမ်းကျင်သည့်၊ ပါရမီရှိသော ခေါင်းဆောင်များသည် အသင်းတော်၌ မည်သည့်အရာကို လုပ်ဆောင်ရာတွင် အတော်ဆုံး ဖြစ်ကြသနည်း။ အမှီအခိုကင်းသော နယ်ပယ်တစ်ခုကို တည်ထောင်ခြင်း၊ ရှိသမျှအာဏာဖြင့် ပိုင်စိုးပိုင်နင်းပြုမူခြင်းနှင့် ဆွေးနွေးမှုများကို စိုးမိုးခြယ်လှယ်ခြင်းတို့ဖြစ်သည်။ ခေါင်းဆောင် ဖြစ်လာပြီးနောက်တွင် အလုပ်မှလွဲ၍ မည်သည့်အရာမျှ မလုပ်ကြ၊ မိမိတို့ကိုယ်ပိုင် သိက္ခာနှင့် အဆင့်အတန်းအတွက် ပြေးလွှားကြသည်၊ အခက်အခဲများကို ကြုံကြရပြီး အဖိုးအခပေးကြသည်။ အခြား မည်သည့်အရာကိုမျှ ၎င်းတို့ ဂရုမစိုက်ကြချေ။ ၎င်းတို့ အလုပ်များခြင်းနှင့် အလုပ်တို့သည် ဘုရားသခင်၏ ရည်ရွယ်ချက်များနှင့် ကိုက်ညီကြောင်း၊ ၎င်းတို့တွင် မည်သည့် ဖောက်ပြန်ပျက်စီးခြင်းမျှ မရှိကြောင်း၊ အသင်းတော်က ၎င်းတို့ကို အမြဲလိုအပ်ကြောင်းနှင့် ညီအစ်ကို မောင်နှမများကလည်း ၎င်းတို့ကို လိုအပ်ကြောင်း ၎င်းတို့က ယုံကြည်ကြသည်။ ၎င်းတို့ မပါဘဲနှင့် မည်သည့် အလုပ်မျှ မပြီးနိုင်ကြောင်း၊ အားလုံးကို ၎င်းတို့ဘာသာ တာဝန်ယူနိုင်ပြီး ဩဇာအာဏာကို လက်ဝါးကြီးအုပ်၍ရကြောင်း ယုံကြည်ကြသည်။ ပြီးလျှင် မိမိတို့၏ အမှီအခိုကင်းသော နယ်ပယ်ကို တည်ထောင်သည့်နေရာတွင် အတော် ကျွမ်းကျင်လေသည်။ ၎င်းတို့သည် တီထွင်ဖန်တီးမှုရှိသည့်၊ ဆန်းသစ်သော အရာမျိုးစုံကို စွမ်းဆောင်နိုင်သည်။ အရာရှိများကဲ့သို့ ပြုမူခြင်းနှင့် ဟိတ်ဟန်လုပ်ရာတွင် အထူးသဖြင့် ကျွမ်းကျင်ကြပြီး အထက်စီးမှ အခြားသူများကို ဩဝါဒခြွေခြင်းကို ကျွမ်းကျင်ကြသည်။ ၎င်းတို့ မလုပ်နိုင်သည့် အရေးကြီးသော အရာတစ်ခုသာ ရှိသည်။ ခေါင်းဆောင် ဖြစ်လာပြီးနောက်တွင် ၎င်းတို့သည် စိတ်ရင်းအတိုင်း အခြားသူများကို စကားမပြောနိုင်တော့ပေ၊ မိမိတို့ကိုယ်ကို မသိမြင်နိုင်၊ မိမိတို့ကိုယ်ပိုင် ဖောက်ပြန်ပျက်စီးခြင်းကို သတိမထားမိနိုင်၊ သို့မဟုတ် ညီအစ်ကို မောင်နှမများထံမှ အကြံများကို နားမထောင်နိုင်တော့ချေ။ အလုပ်ဆွေးနွေးမှုများအတောအတွင်းတွင် မတူညီသော စိတ်ကူးအချို့ကို တစ်စုံတစ်ဦးက တင်ပြသည့်အခါ ယင်းတို့ကို ဤခေါင်းဆောင်များက ငြင်းပယ်လိမ့်မည်သာမက ထိုသို့လုပ်ဆောင်ခြင်းကို “ထိုအဆိုပြုချက်ကို သင်တို့ စေ့စေ့စပ်စပ် မစဉ်းစားသေးပါ။ ကျွန်ုပ်သည် အသင်းတော်ခေါင်းဆောင် ဖြစ်သည်။ သင်တို့ပြောသည့်အတိုင်း ကျွန်ုပ်လုပ်ပြီး မည်သည့်အရာမျှ မမှားပါက ကိစ္စမရှိသော်လည်း မကောင်းသည့်အရာတစ်ခုခု ဖြစ်သွားလျှင် တာဝန်က ကျွန်ုပ်တစ်ဦးတည်းပေါ် ကျရောက်လိမ့်မည်။ ထို့ကြောင့် အချိန်အများစုတွင် သင်တို့၏ အယူအဆများကို သင်တို့ ဖွင့်ဟနိုင်သည်။ ထိုလုပ်ရိုးလုပ်စဉ်ကို ကျွန်ုပ်တို့ လိုက်နာနိုင်သည်။ သို့သော် အဆုံးတွင် ရွေးချယ်မှုပြုလုပ်ပြီး ကိစ္စများကို မည်သို့လုပ်ဆောင်သည်ကို ဆုံးဖြတ်သူမှာ ကျွန်ုပ်တစ်ဦးတည်းသာ ဖြစ်ရမည်”ဟု ဆိုခြင်းဖြင့် ၎င်းတို့ မှန်ကြောင်းရှင်းပြလိမ့်မည်။ အချိန်ကြာလာသည်နှင့်အမျှ ညီအစ်ကို မောင်နှမအများစုသည် ဆွေးနွေးမှုများ၊ သို့မဟုတ် အလုပ်အကြောင်း မိတ်သဟာယပြုခြင်းတွင် ပါဝင်ကြတော့မည်မဟုတ်သကဲ့သို့ ဤခေါင်းဆောင်များသည် အလုပ်တွင်ရှိသည့် ပြဿနာများနှင့် ပတ်သက်၍ ၎င်းတို့ကို ဒုက္ခခံ၍မိတ်သဟာယပြုလိမ့်မည် မဟုတ်ပေ။ မည်သူကိုမျှ စကားတစ်ခွန်းမပြောဘဲ ၎င်းတို့သည် ဆုံးဖြတ်ချက်များ ပြုလုပ်ကာ ဆက်လက် ဝေဖန်အကဲဖြတ်ကြလိမ့်မည်ဖြစ်ပြီး ၎င်းတို့တွင် ကျိုးကြောင်းပြချက်များ ရှိကြလိမ့်ဦးမည်ဖြစ်သည်။ ၎င်းတို့က “အသင်းတော်သည် ခေါင်းဆောင်၏ အသင်းတော်ဖြစ်သည်။ ခေါင်းဆောင်က လမ်းစဉ်ကို ကြံစည်သည်။ ညီအစ်ကို မောင်နှမများ သွားသည့် ဦးတည်ရာနှင့် ၎င်းတို့ လျှောက်သည့် လမ်းကြောင်းကို ဆုံးဖြတ်ပိုင်ခွင့်ရှိသည်မှာ ခေါင်းဆောင်ဖြစ်သည်”ဟု ယုံကြည်ကြသည်။ ထို့နောက်တွင် ဤခေါင်းဆောင်များသည် ညီအစ်ကို မောင်နှမများ၏ အသက်ဝင်ရောက်မှု၊ ၎င်းတို့ လျှောက်သည့် လမ်းကြောင်းနှင့် ၎င်းတို့ လိုက်စားမှု၏ ဦးတည်ရာကို အလိုအလျောက် ထိန်းချုပ်လိုက်ကြသည်။ ၎င်းတို့ “ခေါင်းဆောင်” ဖြစ်လာသည်နှင့်တစ်ပြိုင်နက် အာဏာကို လက်ဝါးကြီးအုပ်ကာ အမှီအခိုကင်းသည့် နယ်ပယ်တစ်ခုကို တည်ထောင်လိုက်ကြသည်။ ၎င်းတို့၏ လုပ်ရပ်များတွင် ပွင့်လင်းမြင်သာမှုမရှိသကဲ့သို့ သတိမမူမိဘဲ လူအနည်းငယ်ကို ၎င်းတို့ ဖိနှိပ်ကာ သမ္မာတရားကို လိုက်စားပြီး သဘောပေါက်နားလည်နိုင်စွမ်းရှိသော ညီအစ်ကို မောင်နှမအချို့ကို ဖယ်ကြဉ်ကြလေတော့သည်။ ထိုတစ်ချိန်လုံးတွင် ၎င်းတို့သည် ထိုသို့ လုပ်ဆောင်ရာ၌ အသင်းတော်၏ အလုပ်နှင့် ဘုရားရွေးချယ်ထားသောလူတို့၏ အကျိုးစီးပွားများကို ကာကွယ်နေခြင်းဖြစ်သည်ဟု တွေးထင်ကြဆဲ ဖြစ်သည်။ ထိုသို့သော တိကျသည့် တွေးခေါ်မြော်မြင်မှုဖြင့်၊ ကျိုးကြောင်းပြချက်များနှင့် ဆင်ခြေအမြောက်အများဖြင့် အရာရာကို လုပ်ဆောင်ကြသည်။ အဆုံးတွင် ရလဒ်မှာ အဘယ်နည်း။ ၎င်းတို့ လုပ်သမျှတိုင်းမှာ မိမိတို့၏ အဆင့်အတန်းကို ကာကွယ်ရန်နှင့် အာဏာအပေါ် မိမိတို့ လက်ဝါးကြီးအုပ်ခြင်းအား ကာကွယ်ရန် ဖြစ်သည်။ ၎င်းတို့သည် လောကီဆန်သည့် လူမှုအဖွဲ့အစည်းနှင့် မိသားစုဘဝမှ စည်းမျဉ်းများ၊ နည်းလမ်းများနှင့် အပြုအမူ နည်းစနစ်များကို ဘုရားအိမ်တော်ထဲသို့ ယူဆောင်လာကြပြီး ထိုသို့ လုပ်ဆောင်ခြင်းဖြင့် ဘုရားအိမ်တော်၏ အကျိုးစီးပွားများကို ကာကွယ်နေကြသည်ဟု တွေးထင်ကြသည်။ သို့တိုင် မိမိတို့ကိုယ်ကို မည်သည့်အခါတွင်မျှ မသိကြ၊ သို့မဟုတ် မသုံးသပ်ကြချေ။ ၎င်းတို့သည် သမ္မာတရား စည်းမျဉ်းများကို ချိုးဖောက်နေကြောင်း တစ်စုံတစ်ဦးက ထောက်ပြမည်ဆိုလျှင်ပင်၊ ဘုရားသခင်၏ ဉာဏ်အလင်းပေးခြင်း၊ ပဲ့ပြင်ဆုံးမခြင်းနှင့် ရိုက်နှက်ဆုံးမခြင်းတို့နှင့် ၎င်းတို့ ကြုံတွေ့ရမည်ဆိုလျှင်ပင် ထိုအရာကို ၎င်းတို့ အသိရှိကြမည်မဟုတ်။ ပြဿနာက မည်သည့်နေရာတွင် တည်ရှိသနည်း။ ခေါင်းဆောင်ရာထူးကို ၎င်းတို့ ယူသည့်နေ့မှစ၍ ၎င်းတို့သည် မိမိတို့တာဝန်ကို အလုပ်အကိုင်တစ်ခုကဲ့သို့ သဘောထားခဲ့ကြပြီး ဤအရာကြောင့်ပင် ၎င်းတို့သည် အန္တိခရစ်များ၏ လမ်းကြောင်းကို လျှောက်ဖို့ ကြမ္မာငင်ပြီး သမ္မာတရားကို ၎င်းတို့ မလိုက်စားနိုင်ကြောင်း သေချာသွားစေလေသည်။ သို့တိုင် ဤ“အလုပ်အကိုင်” လမ်းကြောင်းတွင် ၎င်းတို့ လုပ်ဆောင်သမျှတိုင်းသည် သမ္မာတရား လိုက်စားခြင်းဖြစ်သည်ဟု ယုံကြည်ကြသည်။ သမ္မာတရား လိုက်စားခြင်းကို ၎င်းတို့ မည်သို့ ရှုမြင်ကြသနည်း။ ညီအစ်ကို မောင်နှမများနှင့် ဘုရားအိမ်တော်၏ အကျိုးစီးပွားများကို ကာကွယ်နေသည်ဆိုသည့် အယောင်ဆောင်မှုအောက်တွင် မိမိတို့ကိုယ်ပိုင် အဆင့်အတန်းနှင့် အာဏာတို့ကို ကာကွယ်စောင့်ရှောက်ကြပြီး ဤသည်မှာ ၎င်းတို့၏ သမ္မာတရား လိုက်စားခြင်း သရုပ်သကန်တစ်ခု ဖြစ်သည်ဟု ၎င်းတို့ ယုံကြည်ကြသည်။ ၎င်းတို့ ဤရာထူးကို ရထားစဉ်တွင် ၎င်းတို့ ထင်ရှားပေါ်လွင်ပြီး ထုတ်ဖော်သည့် ဖောက်ပြန်ပျက်စီးသော စိတ်သဘောထားကို ၎င်းတို့ လုံးဝ မသိရှိကြချေ။ တစ်ခါတစ်ရံတွင် ၎င်းတို့သည် ထိုအရာမှာ ဖောက်ပြန်ပျက်စီးသော စိတ်သဘောထားဖြစ်ကြောင်း၊ ဘုရားသခင်က စက်ဆုပ်ကြောင်း၊ ယင်းမှာ ဆိုးသော၊ ခေါင်းမာသော စိတ်သဘောထားဖြစ်ကြောင်း ရေးရေးမျှ အသိစိတ်ရှိကြလျှင်ပင် “ယင်းမှာ မဖြစ်ပါ။ ငါသည် ခေါင်းဆောင်တစ်ဦး‌ဖြစ်သဖြင့် ခေါင်းဆောင်တစ်ဦး၏ ဂုဏ်သိက္ခာရှိဖို့ လိုအပ်သည်။ ဖောက်ပြန်ပျက်စီးသော စိတ်သဘောထားတစ်ခု ကျွန်ုပ် ထုတ်ဖော်သည်ကို ညီအစ်ကို မောင်နှမများအား တွေ့ခွင့်ပေး၍ မဖြစ်ပါ”ဟု တွေးရင်း မိမိတို့စိတ်ကို အလျင်အမြန် ပြောင်းလိုက်ကြသည်။ ထို့ကြောင့် ၎င်းတို့သည် ဖောက်ပြန်ပျက်စီးမှုများစွာ ထုတ်ဖော်မိပြီးဖြစ်ကြောင်းနှင့် မိမိတို့၏ အဆင့်အတန်းနှင့် ဩဇာအာဏာတို့ကို ကာကွယ်စောင့်ရှောက်ရန်အလို့ငှာ စည်းမျဉ်းများနှင့် ဆန့်ကျင်သည့် အရာများစွာကို လုပ်ဆောင်မိပြီးဖြစ်ကြောင်း သဘောပေါက်ကြသော်လည်း တစ်စုံတစ်ဦးက ၎င်းတို့ကို ဖော်ထုတ်သည့်အခါ ထိုအရာကို အခြားမည်သူမျှ မသိစေဖို့အလို့ငှာ မတတ်သာသည့်အဆုံး တစ်ပတ်ရိုက်ကြသည်၊ သို့မဟုတ် ထိုအရာကို ဟန့်တားဖို့ ကြိုးစားကြလေသည်။ ဩဇာအာဏာနှင့် အဆင့်အတန်းကို ၎င်းတို့ ရရှိသည်နှင့်တစ်ပြိုင်နက် ၎င်းတို့သည် မိမိတို့ကိုယ်ကို ကြီးမြတ်၊ မှန်ကန်၊ အပြစ်ကင်းကာ သံသယထားစရာမလိုသူအဖြစ် တွေးထင်လျက် မိမိတို့ကိုယ်ကို မြင့်မြတ်၍ အစဉ်လေးစားလိုက်နာအပ်သော၊ မချိုးဖောက်အပ်သော ရာထူးတွင် ထားလိုက်ကြသည်။ ထိုသို့သော ရာထူးတစ်ခုကို ယူထားသည့်နောက်တွင် ညီအစ်ကို မောင်နှမများ၏ အသက်ဝင်ရောက်မှုနှင့် အသင်းတော်၏ အလုပ်ကို အကျိုးရှိစေနိုင်မည့် မည်သည့် ကွဲလွဲသော သဘောထားများကိုမဆို၊ မည်သည့် အကြံပေးချက်များကိုမဆို၊ သို့မဟုတ် မည်သည့်အကြံဉာဏ်ကိုမဆို တစ်သမတ်တည်း ၎င်းတို့က ခုခံကာ ငြင်းပယ်ကြလေသည်။ သမ္မာတရား မလိုက်စားခြင်းအတွက် မည်သည့် ဆင်ခြေကို ၎င်းတို့ ပေးကြသနည်း။ ၎င်းတို့က “ကျွန်ုပ်တွင် အဆင့်အတန်းရှိသည်။ ကျွန်ုပ်သည် အဆင့်ရှိသော လူတစ်ဦးဖြစ်သည်။ ဆိုလိုသည်မှာ ကျွန်ုပ်သည် သိက္ခာရှိပြီး မြင့်မြတ်၍ အစဉ်လေးစားလိုက်နာအပ်သကဲ့သို့ မချိုးဖောက်အပ်သောသူ ဖြစ်သည်ဟု ဆိုလိုသည်”ဟု ပြောကြသည်။ ထိုသို့သော အကြောင်းပြချက်များနှင့် ဆင်ခြေများကို အကြံရလာသည့်နောက်တွင် သမ္မာတရားကို ၎င်းတို့ လိုက်စားနိုင်သလော။ (မလိုက်စားနိုင်ပါ။) ၎င်းတို့ မလိုက်စားနိုင်ပေ။ ၎င်းတို့ အဆင့်အတန်း၏ အကျိုးအမြတ်များကို အကြိုက်တွေ့နေစဉ်တွင် ၎င်းတို့၏ မြင့်မားသော ရာထူးအဆင့်အတန်းမှ အမြဲ စကားပြောကာ ပြုမူကြသည်။ ဤသို့လုပ်ဆောင်ခြင်းအားဖြင့် မိမိတို့ကိုယ်ကို ဝေဖန်ဆန်းစစ်ခြင်းခံရအောင် ဖွင့်ချပြမိသလိုဖြစ်ကာ သေချာပေါက် ထုတ်ဖော်ခြင်းခံရမည် ဖြစ်သည်။ ထိုသို့သော လူများသည် သနားချင့်စဖွယ် မဟုတ်သလော။ ၎င်းတို့သည် သနားစရာ၊ မုန်းစရာကောင်းပြီး ရွံရှာဖွယ်ရာလည်းကောင်းကာ ၎င်းတို့သည် စက်ဆုပ်ဖွယ်ရာလည်းဖြစ်၏။ ခေါင်းဆောင်တစ်ဦးအနေဖြင့် ၎င်းတို့သည် မိမိတို့ကိုယ်ကို သူတော်စင်တစ်ဦး၏ ပုံရိပ်ဖြင့် ဆင်မြန်းထားကြသည်။ သူတော်စင်တစ်ဦး၊ ကြီးမြတ်ကာ ကျက်သရေရှိပြီး၊ မှန်ကန်သောလူတစ်ဦးဟူသည့် ဤဂုဏ်ပုဒ်များမှာ အဘယ်နည်း။ ၎င်းတို့သည် သံခြေချင်းများဖြစ်ပြီး ၎င်းတို့ကို တပ်ဆင်သူမည်သူမဆိုသည် သမ္မာတရားကို မလိုက်စားနိုင်တော့ပေ။ တစ်စုံတစ်ဦးသည် ဤသံခြေချင်းများကို ဆင်မြန်းပါက ၎င်းတို့သည် သမ္မာတရား လိုက်စားခြင်းနှင့် မည်သည့် ဆက်နွှယ်မှုမျှ မရှိတော့သည့် သဘောဖြစ်သည်။ ဤလူများက သမ္မာတရား မလိုက်စားရသည့် အဓိကအကြောင်းရင်းမှာ အဘယ်နည်း။ အမှန်တွင် အကြောင်းရင်းမှာ အဆင့်အတန်း၏ ဘောင်ခတ်မှုကို ၎င်းတို့ ခံကြရပြီးဖြစ်သောကြောင့်တည်း။ ၎င်းတို့သည် မိမိတို့ကိုယ်ကို ဤသို့ အမြဲ တွေးကြသည်။ “ငါသည် ခေါင်းဆောင်တစ်ဦး ဖြစ်သည်။ ဤနေရာတွင် အကြီးအကဲဖြစ်သည်။ ငါသည် ရပ်တည်ချက်နှင့် အဆင့်အတန်းရှိသော လူတစ်ဦး ဖြစ်သည်။ သိက္ခာရှိသောလူတစ်ဦး ဖြစ်သည်။ ငါသည် မာနာထောင်လွှားသော၊ သို့မဟုတ် ကောက်ကျစ်ဆိုးယုတ်သော စိတ်သဘောထားတစ်ခု ရှိ၍မဖြစ်။ ငါ၏ ဖောက်ပြန်ပျက်စီးသော စိတ်သဘောထားအကြောင်း ငါ ဖွင့်ဟပြီး မိတ်သဟာယပြု၍ မဖြစ်။ ငါ၏ သိက္ခာနှင့် ဂုဏ်ကို ငါ ကာကွယ်ရမည်။ ငါ့ကို လူများ အထင်ကြီးပြီး ကြည်ညိုစေရမည်”ဟူ၍ ဖြစ်သည်။ ၎င်းတို့သည် ဤအရာများဖြင့် အမြဲ ဘောင်ခတ်ခံရသောကြောင့် ဖွင့်မပြောနိုင်ကြ၊ သို့မဟုတ် မိမိကိုယ်ကိုမသုံးသပ်နိုင်သကဲ့သို့ မသိမြင်နိုင်ကြချေ။ ဤအရာများဖြင့် ၎င်းတို့ ဖျက်ဆီးခြင်းခံရကြသည်။ ၎င်းတို့၏ အမြင်နှင့် ပုံသေအတွေးအခေါ်သည် သမ္မာတရားနှင့် ကိုက်ညီပါသလော။ မကိုက်ညီသည်မှာ အတော်လေး သိသာပေသည်။ မာနထောင်လွှားခြင်းနှင့် မိမိကိုယ်ကိုအမှန်ထင်ခြင်း၊ ထင်ရာစိုင်းခြင်း၊ ဟန်ဆောင်ခြင်း၊ လှည့်စားခြင်း စသည်ဖြင့် မိမိတို့၏တာဝန်များတွင် ၎င်းတို့ ပြသနေကျ အပြုအမူများဖြစ်သည့် ဤအလေ့အကျင့်များသည် သမ္မာတရား လိုက်စားခြင်း ဖြစ်သလော။ (မဟုတ်ပါ။) အတော်သိသာစွာပင် ထိုအရာများတစ်ခုမျှ သမ္မာတရား လိုက်စားခြင်း မဟုတ်ပေ။ ပြီးလျှင် သမ္မာတရား မလိုက်စားခြင်းအတွက် ၎င်းတို့ ပေးသည့် ကျိုးကြောင်းပြချက်၊ သို့မဟုတ် အကြောင်းရင်းမှာ အဘယ်နည်း။ (၎င်းတို့က ခေါင်းဆောင်များသည် အဆင့်အတန်းနှင့် ဂုဏ်ရှိကြသော လူများဖြစ်ကြောင်းနှင့် ၎င်းတို့တွင် ဖောက်ပြန်ပျက်စီးသော စိတ်သဘောထား ရှိလျှင်ပင် ဖော်ထုတ်ခံရ၍ မဖြစ်ဟု ယုံကြည်ကြသည်။) ဤသည်မှာ အဓိပ္ပာယ်မရှိသော ရှုထောင့်အမြင်တစ်ခု မဟုတ်လော။ လူတစ်ဦးက ဖောက်ပြန်ပျက်စီးသော စိတ်သဘောထား တစ်ခုရှိကြောင်း ဝန်ခံသော်လည်း ထိုအရာကို ဖော်ထုတ်ခံခွင့်မပေးပါက ထိုသူသည် သမ္မာတရား လက်ခံသောသူတစ်ဦး ဟုတ်ပါသလော။ ခေါင်းဆောင်တစ်ဦးအနေဖြင့် သမ္မာတရားကို သင်လက်မခံနိုင်ပါက ဘုရားသခင်၏ အမှုတော်ကို သင် အဘယ်သို့ တွေ့ကြုံလိမ့်မည်နည်း။ သင်၏ ဖောက်ပြန်ပျက်စီးခြင်းသည် အဘယ်သို့ သန့်စင်ခံရလိမ့်မည်နည်း။ ပြီးလျှင် သင်၏ ဖောက်ပြန်ပျက်စီးခြင်းသည် သန့်စင်မခံရသကဲ့သို့ မိမိ၏ ဖောက်ပြန်ပျက်စီးသော စိတ်သဘောထားဖြင့် သင်ဆက်လက် အသက်ရှင်ပါက သင်သည် လက်တွေ့ကျသော အလုပ်ကို မလုပ်နိုင်သည့် ခေါင်းဆောင်တစ်ဦး ဖြစ်သည်။ အယောင်ဆောင် ခေါင်းဆောင်တစ်ဦး ဖြစ်သည်။ ခေါင်းဆောင်တစ်ဦးအနေဖြင့် သင်သည် အမှန်တကယ် အဆင့်အတန်း ရှိသော်ငြားလည်း ယင်းမှာ မတူကွဲပြားသော အလုပ်တစ်ခု၊ မတူကွဲပြားသော တာဝန်တစ်ခုကို ရှိခြင်းကိစ္စမျှသာ ဖြစ်သည်။ သင်သည် ရပ်တည်ချက်ရှိသည့် လူတစ်ဦး ဖြစ်လာသည်ဟု မဆိုလိုပေ။ သင်သည် ဤအဆင့်အတန်းကို ရရှိပြီး မတူကွဲပြားသည့် တာဝန်တစ်ခုကို ထမ်းဆောင်သောကြောင့် အခြားသူများထက် ပိုဂုဏ်မရှိလာပေ၊ သို့မဟုတ် ဂုဏ်ရှိသော ရပ်တည်ချက်တစ်ခုရှိသည့် လူတစ်ဦး ဖြစ်မလာပေ။ ဤသို့ တွေးသည့် လူများ အမှန်တကယ် ရှိပါက ၎င်းတို့သည် အရှက်မဲ့ကြသည် မဟုတ်လော။ (အရှက်မဲ့ကြပါသည်။) ယင်းကို အရပ်သုံးစကားဖြင့် မည်သို့ပြောကြသနည်း။ ၎င်းတို့သည် ပေါ်တင်လူပါးဝခြင်း မဟုတ်လော။ ၎င်းတို့သည် ခေါင်းဆောင်များ မဟုတ်ကြသည့်အခါ လူတို့ကို စစ်မှန်ရိုးသားမှုဖြင့် ဆက်ဆံကြသည်။ မိမိတို့၏ ဖောက်ပြန်ပျက်စီးခြင်း ထုတ်ဖော်ခြင်းများအကြောင်း ဖွင့်ပြောနိုင်ကြပြီး မိမိတို့၏ ဖောက်ပြန်ပျက်စီးသော စိတ်သဘောထားများကို စိစစ်နိုင်ကြသည်။ ခေါင်းဆောင်အဖြစ် ရာထူးတစ်ခု ယူလိုက်သည်နှင့် ၎င်းတို့သည် လုံးဝ သူစိမ်းပြင်ပြင် ဖြစ်လာကြသည်။ ၎င်းတို့ သူစိမ်းပြင်ပြင် ဖြစ်လာသည်ဟု အဘယ်ကြောင့် ငါ ပြောသနည်း။ အဘယ်ကြောင့်ဆိုသော် ၎င်းတို့သည် ကိုယ့်အခြေအနေအမှန်ကို မျက်နှာဖုံးတစ်ခု တပ်ဆင်ကာ ဖုံးကွယ်ထားသောကြောင့် ဖြစ်သည်။ မျက်နှာဖုံးက မည်သည့် အမူအရာမျှ မပြပေ၊ ငိုခြင်း၊ ရယ်ခြင်း၊ ကျေနပ်ခြင်း၊ သို့မဟုတ် ဒေါသထွက်ခြင်း မပြ၊ ဝမ်းနည်းခြင်း သို့မဟုတ် ဝမ်းမြောက်ခြင်း မပြ၊ စိတ်ခံစားချက်များနှင့် ဆန္ဒများ မပြသကဲ့သို့ ဖောက်ပြန်ပျက်စီးသော စိတ်သဘောထားကို သေချာပေါက် မပြပေ။ ခေါင်းဆောင်၏ စစ်မှန်သော အခြေအနေများ၊ ကိုယ်ရေးကိုယ်တာ အတွေးများနှင့် စိတ်ကူးများအားလုံးက မျက်နှာဖုံး၏ နောက်ကွယ်၌ မည်သူမျှ မတွေ့နိုင်သည့်နေရာတွင် ရှိနေစဉ်တွင် ယင်း၏ သွင်ပြင်အမူအရာနှင့် အခြေအနေက တစ်ချိန်လုံး မပြောင်းမလဲရှိနေသည်။ မိမိတို့ကိုယ်ကို ရပ်တည်ချက်နှင့် အဆင့်အတန်းရှိနေသကဲ့သို့ အမြဲ တွေးထင်သော ခေါင်းဆောင်များနှင့် အမှုဆောင်အချို့ ရှိသည်။ တစ်စုံတစ်ဦးက ၎င်းတို့ကို ပြုပြင်ပါက မိမိတို့၏ ဂုဏ်သိက္ခာ ဆုံးရှုံးသွားမည်ကို ၎င်းတို့ ကြောက်လန့်ကြသောကြောင့် သမ္မာတရားကို ၎င်းတို့ လက်မခံကြချေ။ ချိုသာသော၊ အယောင်ဆောင် စကားလုံးများကို ပြောဆိုပြီး မိမိတို့၏ ဖောက်ပြန်ပျက်စီးသော စိတ်သဘောထားကို ဖုံးဖိဖို့ရန် မိမိတို့အဆင့်အတန်းနှင့် ဩဇာအာဏာများကို အကျိုးရှိရှိ အသုံးချကြသည်။ တစ်ချိန်တည်းတွင် ၎င်းတို့၏ အဆင့်အတန်းကြောင့် အခြားသူများထက် ၎င်းတို့ ပိုဂုဏ်ရှိကာ ပိုသန့်ရှင်းကြောင်းနှင့် ထို့ကြောင့် သမ္မာတရားကို လိုက်စားရန် မလိုကြောင်း၊ သမ္မာတရားကို လိုက်စားခြင်းသည် အခြားသူများ လုပ်ဆောင်ရန်အတွက်ဖြစ်ကြောင်း တလွဲ ယုံကြည်ကြသည်။ ဤတွေးခေါ်မှုနည်းလမ်းသည် မှားယွင်းပြီး အတော်အတန် အရှက်မဲ့ကာ အသိစိတ်မဲ့၏။ ဤသည်မှာ ဤလူစားမျိုး ပြုမူပုံ ဖြစ်သည်။ ထိုသို့သော လူများ၏ အပြုအမူ အနှစ်သာရမှ၊ ၎င်းတို့သည် သမ္မာတရားကို လိုက်စားမနေကြကြောင်း တွေ့မြင်ဖို့ ရှင်းလင်းသိသာပေသည်။ ထိုအစား ၎င်းတို့သည် အဆင့်အတန်း၊ ကျော်ကြားမှုနှင့် အကျိုးအမြတ်တို့ကို လိုက်စားနေကြသည်။ ၎င်းတို့ အလုပ်လုပ်ကြသည့်အခါတွင် မိမိတို့၏ အဆင့်အတန်းနှင့် ဩဇာအာဏာကို ၎င်းတို့ ကာကွယ်နေကြပြီး သမ္မာတရားကို ၎င်းတို့ လိုက်စားနေသည်ဟု တွေးတောရင်း မိမိတို့ကိုယ်ကို လှည့်ဖြားနေကြသည်။ ၎င်းတို့သည် ၎င်းတို့ လုပ်ပြီးသည့် အလုပ်နှင့် ထမ်းဆောင်ပြီးသည့် တာဝန်များကိုလည်းကောင်း၊ အသင်းတော် အလုပ်ကို လုပ်ရာတွင် ကိုင်တွယ်ပြီးသည့် လုပ်ငန်းတာဝန်များနှင့် ဘုရားအိမ်တော်၏ အလုပ်ကို ၎င်းတို့ လုပ်နေစဉ် ရရှိပြီးသည့် အောင်မြင်မှုများကိုလည်းကောင်း အတိုချုံး၍ မကြာခဏ ပြန်လည်ပြောပြသည့် ပေါလုကဲ့သို့သာ ဖြစ်ကြသည်။ ပေါလုက “ကောင်းစွာသော တိုက်လှန်ခြင်းကို ငါပြုပြီ။ ပြေးရသောလမ်းကို အဆုံးတိုင်အောင်ပြေးပြီ။ ယုံကြည်ခြင်းတရားကို စောင့်ရှောက်ပြီ။ ယခုမှစ၍ ဓမ္မသရဖူသည် ငါ့အဘို့သိုထားလျက်ရှိ၏။” (တိမောသေသြဝါဒစာဒုတိယစောင် ၄:၇-၈)ဟု ဆိုခဲ့ချိန်ကဲ့သို့ ဤအရာများကို ၎င်းတို့ မကြာခဏ စာရင်းပြုကြသည်။ ဤသို့အားဖြင့် ပေါလုက သူ၏ ပြေးရသော လမ်းကြောင်းကို ပြီးစီးကာ ကောင်းစွာသော တိုက်လှန်ခြင်းကို ပြုပြီးသည့်နောက်တွင် ယင်းမှာ ကယ်တင်ခြင်း၌ မည်မျှ ကြီးမားသည့် အခွင့်အရေးကို သူရရှိခဲ့သည်၊ သူ၏ ပံ့ပိုးမှုများက မည်မျှကြီးမားခဲ့သည်၊ သူ၏ ဆုလာဘ်က မည်မျှ ကြီးမားမည်ဆိုသည်ကို တွက်ချက်ရမည့်အချိန်ဖြစ်ကြောင်း၊ သူ၏ ပံ့ပိုးမှုများအတွက် ဆုချီးမြှင့်ပေးရန် ဘုရားသခင်ကို တောင်းဆိုရမည့် အချိန်ဖြစ်ကြောင်း ဆိုလိုခြင်း ဖြစ်ပေသည်။ ဘုရားသခင်က သူ့ကို သရဖူဖြင့် ဆုမချီးမြှင့်ပါက ဘုရားသခင် ဖြောင့်မတ်သည်ဟု သူ တွေးထင်မည်မဟုတ်ကြောင်း၊ ကျိုးနွံနာခံရန် သူ ငြင်းမည်ဖြစ်ကာ ဘုရားသခင်က ဖြောင့်မတ်ခြင်းမရှိဟု စောဒကပင်တက်မည်ဖြစ်ကြောင်း သူ ဆိုလိုပေသည်။ ဤသို့သော ပုံသေအတွေးအခေါ်နှင့် စိတ်သဘောထားမျိုးရှိသည့် ထိုသို့သော လူတစ်ဦးသည် သမ္မာတရားကို လိုက်စားနေပါသလော။ ၎င်းတို့သည် ဘုရားသခင်ကို အမှန်တကယ် ကျိုးနွံနာခံသော တစ်စုံတစ်ဦး ဖြစ်ပါသလော။ ဘုရားသခင်၏ စီစဉ်ညွှန်ကြားမှုများအောက်တွင် မိမိတို့ကိုယ်ကို ၎င်းတို့ ထားရှိနိုင်ကြသလော။ ဤသည်မှာ တစ်ချက်ကြည့်ရုံဖြင့် မရှင်းနေသလော။ ၎င်းတို့က မိမိတို့ ပြေးရမည့်လမ်းကြောင်းကို ပြေးခြင်းနှင့် တိုက်လှန်ခြင်းများ ပြုရခြင်းကို သမ္မာတရား လိုက်စားခြင်းဖြစ်သည်ဟု တွေးထင်ကြသည်။ သမ္မာတရားကို လုံးဝ မရှာဖွေကြသကဲ့သို့ ထိုသမ္မာတရားကို အမှန်တကယ် လိုက်စားသည့် သရုပ်သကန်များကို မပိုင်ဆိုင်ကြချေ။ ထို့ကြောင့် ၎င်းတို့သည် သမ္မာတရား လိုက်စားသောသူ မဟုတ်ကြချေ။

သမ္မာတရားကို လက်ခံခြင်းအားဖြင့်သာ လူတို့၏ ဖောက်ပြန်ပျက်စီးသော စိတ်သဘောထားများ ပြေလည်နိုင်သည်

ကျွန်ုပ်တို့ ယခုလေးတင် ပြုသွားသည့် မိတ်သဟာယက လူသား၏ မည်သည့် ပြဿနာကို အဓိက ဖော်ထုတ်သနည်း။ ဂဃဏနဆိုရလျှင် ထိုမိတ်သဟာယက လူသား ဖောက်ပြန်ပျက်စီးသော စိတ်သဘောထားများထဲမှ မည်သည့်အရာကို အဓိက ဖော်ထုတ်သနည်း။ အခြေခံကျသော အရာတစ်ခုမှာ လူသားသည် သမ္မာတရားကို အလွန်အမင်း မနှစ်မြို့သည့်အပြင် ထိုသမ္မာတရားကို လက်ခံရန် ငြင်းပယ်ခြင်း ဖြစ်သည်။ ဤသည်မှာ အလွန်တိကျသော အပြုအမူတစ်ခု ဖြစ်သည်။ နောက်ထပ် အဓိကကျသည့်အရာတစ်ခုမှာ လူတိုင်း၏ စိတ်သဘောထား အနှစ်သာရတွင် တည်ရှိသည့် အရာတစ်ခု၊ ခေါင်းမာခြင်း ဖြစ်၏။ ဤအရာသည်လည်း အတော်လေး ခိုင်လုံစွာနှင့် သိသာစွာ ပေါ်လွင်ထင်ရှားသည် မဟုတ်လော။ (ဟုတ်ပါသည်။) ဤသည်တို့မှာ လူသား၏ ဖောက်ပြန်ပျက်စီးသော စိတ်သဘောထား၏ အဓိကသရုပ်သကန်နှစ်ခု၊ အဓိကထုတ်ဖော်ခြင်းနှစ်ခု ဖြစ်၏။ ဤတိကျသည့် အပြုအမူများ၊ ဤတိကျသည့် အမြင်များ၊ သဘောထားများ စသည်တို့သည် လူသား၏ ဖောက်ပြန်ပျက်စီးသော စိတ်သဘောထားအတွင်းတွင် သမ္မာတရားကို အလွန်အမင်း မနှစ်မြို့သည့် လက္ခဏာတစ်ခုရှိကြောင်း အမှန်အတိုင်းနှင့် တိကျစွာ ဖော်ပြကြသည်။ လူသား၏ စိတ်သဘောထားတွင် သာ၍ ထင်ရှားသည်မှာ ခေါင်းမာခြင်း သရုပ်သကန်များဖြစ်သည်မှာ အမှန်ဖြစ်၏။ ဘုရားသခင် မည်သည့်အရာ ပြောသည်ဖြစ်စေ၊ ပြီးလျှင် ဘုရားသခင်၏ အမှုတော် လမ်းကြောင်းတွင် လူသား၏ မည်သည့် ဖောက်ပြန်ပျက်စီးသော စိတ်သဘောထား ထုတ်ဖော်ခံရသည်ဖြစ်စေ လူတို့သည် ထိုအရာကို အသိအမှတ်ပြုရန် ခေါင်းမာမာဖြင့် ငြင်းပြီး ခုခံကြသည်။ သိသာသည့် ခုခံခြင်း၊ သို့မဟုတ် အထင်သေးသည့် ငြင်းပယ်မှုအပြင် နောက်ထပ် အပြုအမူတစ်မျိုးလည်း ရှိသည်မှာ အမှန်ဖြစ်၏။ ယင်းမှာ လူတို့သည် ဘုရားသခင်၏ အမှုတော်မှာ ၎င်းတို့နှင့် ဘာမျှမပတ်သက်သည့်အလား ဘုရားသခင်၏ အမှုတော်ကို စိတ်မဝင်စားကြသည့်အခါတွင် ဖြစ်သည်။ ဘုရားသခင်ကို စိတ်မဝင်စားခြင်းဆိုသည်မှာ မည်သည့်အရာကို ဆိုလိုသနည်း။ ယင်းမှာ လူတစ်ဦးက “ကိုယ်တော် အလိုရှိသည့်အရာကို ပြောပါ။ ထိုအရာက ကျွန်ုပ်နှင့် မသက်ဆိုင်ပါ။ ကိုယ်တော်၏ တရားစီရင်ခြင်း သို့မဟုတ် ဖော်ထုတ်ခြင်းတစ်ခုမျှ ကျွန်ုပ်နှင့် မပတ်သက်ပါ။ ထိုအရာကို ကျွန်ုပ် လက်မခံ၊ အသိအမှတ်မပြုပါ”ဟု ပြောသည့်အခါတွင် ဖြစ်သည်။ ထိုသို့သော သဘောထားတစ်ခုကို “ခေါင်းမာသည်”ဟု ကျွန်ုပ်တို့ သတ်မှတ်၍ရနိုင်မည်လော။ (ရနိုင်ပါသည်။) ယင်းမှာ ခေါင်းမာခြင်း သရုပ်သကန်တစ်ခု ဖြစ်သည်။ ဤလူများက “ကျွန်ုပ် နှစ်သက်သည့်ပုံစံအတိုင်း ကျွန်ုပ်ကို သက်သောင့်သက်သာ ဖြစ်စေပြီး ကျွန်ုပ်ကို ပျော်ရွှင်စေသည့် မည်သည့်ပုံစံဖြင့်မဆို ကျွန်ုပ် အသက်ရှင်သည်။ မာနထောင်လွှားခြင်း၊ လှည့်စားခြင်း၊ သမ္မာတရားကို အလွန်အမင်း မနှစ်မြို့ခြင်း၊ ကောက်ကျစ်ဆိုးယုတ်ခြင်း၊ ရက်စက်ခြင်း စသည်ကဲ့သို့သော ကိုယ်တော် ပြောသည့် အပြုအမူများ ကျွန်ုပ်တွင် ရှိလျှင်ပင် အရေးမကြီးပါ။ ထိုအရာများကို ကျွန်ုပ် မဆန်းစစ်ပါ၊ သို့မဟုတ် မသိရှိပါ၊ သို့မဟုတ် လက်မခံပါ။ ဤသည်မှာ ဘုရားသခင်ကို ကျွန်ုပ် ယုံကြည်သည့်ပုံဖြစ်သည်၊ ယင်းနှင့်ပတ်သက်၍ ကိုယ်တော် မည်သည့်အရာကို လုပ်မည်နည်း”ဟု ဆိုကြသည်။ ဤသည်မှာ ခေါင်းမာသည့် သဘောထားဖြစ်သည်။ လူတို့သည် ဘုရားနှုတ်ကပတ်တော်များကို စိတ်မဝင်စားကြသည့်အခါ၊ သို့မဟုတ် ထိုနှုတ်ကပတ်တော်များကို အလေးဂရုမပြုသည့်အခါ ယင်းမှာ ဘုရားသခင်သည် မည်သည့်အရာကို ပြောသည်ဖြစ်စေ၊ နှိုးဆော်ချက်များ၊ သို့မဟုတ် သတိပေးချက်များ၊ သို့မဟုတ် တိုက်တွန်းချက်များပုံစံဖြင့် သူ စကားပြောဆိုသည်ဖြစ်စေ၊ မည်သည့် စကားပြောဆိုပုံကို သူ အသုံးပြုသည်ဖြစ်စေ၊ သူ့စကား၏ အရင်းအမြစ်နှင့် ပန်းတိုင်များက မည်သည့်အရာများဖြစ်ပါစေ ဘုရားသခင်ကို တစ်သမတ်တည်း ၎င်းတို့ မသိကျိုးကျွန်ပြုကြပြီးနောက် ၎င်းတို့၏ သဘောထားက ခေါင်းမာသည့် သဘောထားတစ်ခု ဖြစ်သည်ဟု ဆိုလိုသည်။ ယင်းမှာ ၎င်းတို့သည် လူသားကို ကယ်တင်ဖို့ဖြစ်သော ဘုရားသခင်၏ ရိုးသားစစ်မှန်သော၊ အပင်ပန်းခံသော ရည်ရွယ်ချက်ကို မဆိုထားနှင့်၊ ဘုရားသခင်၏ အလျင်လိုနေသော ရည်ရွယ်ချက်များကို အလေးမထားကြဟု ဆိုလိုသည်။ ဘုရားသခင် မည်သည့်အရာကို လုပ်ဆောင်သည်ဖြစ်စေ၊ လူတို့သည် ပူးပေါင်းလုပ်ဆောင်ဖို့ စိတ်ပိုင်းဖြတ်ချက် မရှိကြသကဲ့သို့ သမ္မာတရားအတွက် ကြိုးပမ်းရန် မလိုမလား ဖြစ်နေကြသည်။ ဘုရားသခင် တရားစီရင်ပြီး ဖော်ထုတ်သည့်အရာသည် လုံးလုံးလျားလျား အဖြစ်မှန်ဖြစ်ကြောင်း ၎င်းတို့ အသိအမှတ်ပြုလျှင်ပင် ၎င်းတို့ စိတ်နှလုံးများတွင် နောင်တမရှိသကဲ့သို့ ယခင်အတိုင်း ဆက်လက် ယုံကြည်ကြသည်။ အဆုံးတွင် တရားဒေသနာများစွာ ၎င်းတို့ ကြားနာပြီးနောက်တွင် မပြောင်းလဲသည့်အရာကို ပြောဆိုကြသည်။ “ကျွန်ုပ်သည် စစ်မှန်သော ယုံကြည်သူတစ်ဦး ဖြစ်သည်၊ မည်သို့ဖြစ်စေ ကျွန်ုပ်၏ လူ့သဘာဝသည် မညံ့ဖျင်းပါ။ ဆိုးယုတ်မှုကို တမင် ကျွန်ုပ် လုပ်မည်မဟုတ်။ အမှုအရာများကို ကျွန်ုပ် စွန့်လွှတ်နိုင်သည်။ ကျွန်ုပ်၏ ယုံကြည်ခြင်းအတွက် အခက်အခဲကို ခံယူနိုင်ပြီး အဖိုးအခပေးရန် လိုလားနေသည်။ ဘုရားသခင်က ကျွန်ုပ်ကို စွန့်ပစ်မည်မဟုတ်ပါ”ဟူ၍ ဖြစ်သည်။ ဤသည်မှာ ပေါလုပြောသည့် ပုံအတိုင်းသာ မဟုတ်လော။ “ကောင်းစွာသော တိုက်လှန်ခြင်းကို ငါပြုပြီ။ ပြေးရသောလမ်းကို အဆုံးတိုင်အောင်ပြေးပြီ။ ယုံကြည်ခြင်းတရားကို စောင့်ရှောက်ပြီ။ ယခုမှစ၍ ဓမ္မသရဖူသည် ငါ့အဘို့သိုထားလျက်ရှိ၏။” ဤသည်မှာ လူတို့ရှိကြသည့် သဘောထားမျိုး ဖြစ်သည်။ ထိုသို့သော သဘောထားတစ်ခုနောက်ကွယ်တွင် မည်သည့် စိတ်သဘောထား ရှိသနည်း။ ခေါင်းမာခြင်းဖြစ်၏။ ခေါင်းမာသော စိတ်သဘောထားသည် ပြောင်းလဲရန် ခက်ခဲသလော။ ထိုသို့လုပ်ဆောင်ခြင်းအတွက် လမ်းကြောင်းတစ်ခု ရှိသလော။ အရိုးရှင်းဆုံးနှင့် တိုက်ရိုက် အကျဆုံးနည်းလမ်းမှာ ဘုရားသခင်၏ နှုတ်ကပတ်တော်များနှင့် ဘုရားသခင် ကိုယ်တိုင်အပေါ် သင်၏ သဘောထားကို ပြောင်းလဲရန် ဖြစ်သည်။ ဤအရာများကို သင် မည်သို့ ပြောင်းလဲနိုင်သနည်း။ သင်၏ ခေါင်းမာသော သဘောထားမှ ထွက်ပေါ်သည့် အခြေအနေများနှင့် စိတ်ဓာတ်များကို စိစစ်ကာ သိရှိလာခြင်းအားဖြင့်၊ ပြီးလျှင် သင် ဖက်တွယ်သည့် သင်၏ လုပ်ရပ်များနှင့် စကားများ၊ ရှုထောင့်အမြင်များနှင့် ရည်ရွယ်ချက်များထဲမှ မည်သည့်အရာများနှင့် သင် ထုတ်ဖော်သော အတွေးများနှင့် စိတ်ကူးများထဲမှပင် တိတိကျကျ မည်သည့်အရာများက သင်၏ ခေါင်းမာသော စိတ်သဘောထား၏ စိုးမိုးခြယ်လှယ်မှုအောက်တွင် ရှိသည်ကို မြင်ရန် ကြည့်ခြင်းအားဖြင့် ဖြစ်သည်။ ဤအပြုအမူများ၊ ထုတ်ဖော်ခြင်းများနှင့် အခြေအနေများကို တစ်ခုပြီးတစ်ခု ဆန်းစစ်ကာ ဖြေရှင်းပြီးနောက် ထိုအရာများကို ပြောင်းလဲလော့။ သင် ဆန်းစစ်ကာ တစ်စုံတစ်ခုကို သတိပြုမိသည်နှင့် ထိုအရာကို အမြန် ပြောင်းလဲလော့။ ဥပမာ စိတ်လိုက်မာန်ပါပြုခြင်းဖြစ်သော မိမိ၏ နှစ်သက်မှုများနှင့် စိတ်ခြေအနေများအရ ပြုမူခြင်းအကြောင်းကို ငါတို့ ပြောနေခြင်းသာဖြစ်၏။ စိတ်လိုက်မာန်ပါပြုခြင်း စိတ်သဘောထားတွင် သမ္မာတရားကို အလွန်အမင်း မနှစ်မြို့သည့် စရိုက် ပါဝင်လာတတ်သည်။ သင်သည် ထိုဖောက်ပြန်ပျက်စီးသော စိတ်သဘောထားမျိုးရှိသည့် ထိုလူစားမျိုးဖြစ်ကြောင်းကို သင် သဘောပေါက်ပြီး သင် အဆင်ပြေသည်ဟုသာ တွေးလျက် မိမိကိုယ်ကို မသုံးသပ်ပါက၊ သို့မဟုတ် ထိုအရာကို ဖြေရှင်းဖို့ သမ္မာတရား မရှာဖွေပါက ယင်းမှာ ခေါင်းမာခြင်း ဖြစ်သည်။ ဤတရားဒေသနာ ပြီးသည့်နောက်တွင် သင်က “ထိုသို့သော အရာများကို ကျွန်ုပ် ပြောမိပြီး ထိုသို့သော အမြင်များ ရှိသည်။ ကျွန်ုပ်၏ ဤစိတ်သဘောထားသည် သမ္မာတရားကို အလွန်အမင်း မနှစ်မြို့သော စိတ်သဘောထားတစ်ခု ဖြစ်သည်။ ထိုသို့ ဖြစ်သည့်အတွက် ထိုစိတ်သဘောထားကို ကျွန်ုပ် စဖြေရှင်းမည်”ဟု ရုတ်တရက် သဘောပေါက်သွားနိုင်သည်။ သို့ဆိုလျှင် သင်သည် ထိုအရာကို မည်သို့ စတင်ဖြေရှင်းသနည်း။ သင်၏ ဘဝင်မြင့်စိတ်၊ သင်၏ စိတ်လိုက်မာန်ပါပြုခြင်းနှင့် သင်၏ ထင်တိုင်းကြဲခြင်းတို့ကို စွန့်လွှတ်ခြင်းအားဖြင့် စတင်လော့။ စိတ်ကြည်သည်ဖြစ်စေ၊ မကြည်သည်ဖြစ်စေ ဘုရားသခင်၏ သတ်မှတ်ချက်များ မည်သည့်အရာဖြစ်သည်ကို ကြည့်လော့။ ဇာတိပကတိကို သင် ပုန်ကန်နိုင်ပြီး ဘုရားသခင်၏ သတ်မှတ်ချက်များနှင့်အညီ လက်တွေ့လုပ်ဆောင်နိုင်ပါက သူသည် သင့်ကို မည်သို့ ရှုမြင်လိမ့်မည်နည်း။ ဤဖောက်ပြန်ပျက်စီးသော အပြုအမူများကို ဖြေရှင်းဖို့ သင်အမှန်တကယ် စတင်နိုင်ပါက သင်သည် ဘုရားသခင်၏ အမှုတော်နှင့်အတူ အသေအချာ တက်ကြွစွာ ပူးပေါင်းလုပ်ဆောင်နေသည့် လက္ခဏာတစ်ခု ဖြစ်သည်။ သင်သည် သမ္မာတရားကို အလွန်အမင်း မနှစ်မြို့သည့် ထိုစိတ်သဘောထားကို သတိရှိရှိ ပုန်ကန်ကာ ဖြေရှင်းနေလိမ့်မည်ဖြစ်ပြီး တစ်ချိန်တည်းတွင် သင်၏ ခေါင်းမာသော စိတ်သဘောထားကို ဖြေရှင်းနေလိမ့်မည်ဖြစ်သည်။ ဤဖောက်ပြန်ပျက်စီးသော စိတ်သဘောထားနှစ်ခုလုံးကို သင် ဖြေရှင်းပြီးသည့်အခါ ဘုရားသခင်ကို သင် ကျိုးနွံနာခံကာ စိတ်ကျေနပ်စေနိုင်လိမ့်မည်ဖြစ်ပြီး ဤအရာက သူ့ကို ကျေနပ်နှစ်သိမ့်စေလိမ့်မည်။ ဤမိတ်သဟာယ၏ အကြောင်းအရာကို သင်တို့ နားလည်ပြီးဖြစ်ကာ ဤနည်းဖြင့် ဇာတိပကတိကို ပုန်ကန်ခြင်းအား လက်တွေ့လုပ်ဆောင်ပါက ငါ အလွန်ဝမ်းမြောက်မိပေမည်။ ထိုအခါ ဤစကားကို အချည်းနှီး ငါ ပြောဆိုမိပြီး ဖြစ်လိမ့်မည်မဟုတ်။

ခေါင်းမာခြင်းသည် ဖောက်ပြန်ပျက်စီးသော စိတ်သဘောထားနှင့်ဆိုင်သည့် ပြဿနာတစ်ခု ဖြစ်သည်။ ယင်းသည် မိမိ၏ သဘာဝ၌ ရှိသောအရာတစ်ခု ဖြစ်ပြီး ဖြေရှင်းရ မလွယ်ကူပေ။ တစ်စုံတစ်ဦးသည် ခေါင်းမာသော စိတ်သဘောထားတစ်ခု ရှိသည့်အခါ မိမိ၏ စိတ်ကူးများအတိုင်း ဆက်လက်ယုံကြည်ကာ အသစ်သောအရာများကို အလွယ်တကူ လက်မခံဘဲ ကျိုးကြောင်းပြချက်များနှင့် ဟုတ်မှန်သယောင် ရှိသော်လည်း မှားနေသော အကြောင်းပြချက်များ ပေးရန်အတွက် အထုံပါခြင်းအဖြစ် ထိုခေါင်းမာသော စိတ်သဘောထားက အဓိကပေါ်လွင်ထင်ရှား၏။ မိမိတို့၏ စိတ်ကူးများ မှားယွင်းကြောင်း လူတို့ သိသော်လည်း မိမိတို့၏ ဝင့်ဝါမှုနှင့် မာနတို့ကြောင့် ထိုစိတ်ကူးများအတိုင်း ဆက်လက်ယုံကြည်ကာ အဆုံးထိ ခေါင်းမာသည့်အချိန်များ ရှိသည်။ အကြင်သူသည် ထိုသို့သော ခေါင်းမာသည့် စိတ်သဘောထားတစ်ခုကို သတိထားမိလျှင်ပင် ပြောင်းလဲရန် ခက်ခဲသည်။ ခေါင်းမာခြင်း ပြဿနာကို ဖြေရှင်းရန် အကြင်သူသည် လူသား၏ မာနထောင်လွှားခြင်း၊ လှည့်စားခြင်း၊ ဆိုးယုတ်ခြင်း၊ သမ္မာတရားကို အလွန်အမင်း မနှစ်မြို့ခြင်းနှင့် အခြား ထိုသို့သော စိတ်သဘောထားများကို သိရှိရမည်။ အကြင်သူသည် မိမိ၏ ကိုယ်ပိုင် မာနထောင်လွှားခြင်း၊ လှည့်စားခြင်း၊ ဆိုးယုတ်ခြင်းတို့ကိုလည်းကောင်း၊ သမ္မာတရားကို ၎င်းတို့ အလွန်အမင်း မနှစ်မြို့ကြောင်း၊ သမ္မာတရားကို လက်တွေ့လုပ်ဆောင်လိုသော်ငြားလည်း ဇာတိပကတိကို ပုန်ကန်ရန် မလိုမလားဖြစ်နေကြောင်း၊ ဘုရားသခင်ကို ကျိုးနွံနာခံချင်သော်ငြား ဆင်ခြေများကို အမြဲပေးပြီး မိမိ၏ အခက်အခဲများကို အမြဲရှင်းပြနေကြောင်းကိုလည်းကောင်း သိရှိသည့်အခါ သူ့တွင် ခေါင်းမာခြင်းနှင့်သက်ဆိုင်သည့် ပြဿနာတစ်ခုရှိကြောင်း သတိပြုမိရန် သူ့အတွက် လွယ်ကူလိမ့်မည်။ ဤပြဿနာကို ဖြေရှင်းရန် အကြင်သူသည် ပုံမှန်လူသား ဆင်ခြင်တုံတရားကို ဦးစွာပထမ ပိုင်ဆိုင်ရမည်ဖြစ်ပြီး ဘုရားနှုတ်ကပတ်တော်များကို နားထောင်ရန် သင်ယူခြင်းအားဖြင့် စတင်ရမည်။ သင်သည် ဘုရားသခင်၏ သိုးဖြစ်ရန် ဆန္ဒရှိပါက သူ၏ နှုတ်ကပတ်တော်များကို နားထောင်ရန် သင်ယူရမည်။ ထိုနှုတ်ကပတ်တော်များကို သင် မည်သို့ နားထောင်သင့်သနည်း။ ဘုရားသခင်က သူ၏ နှုတ်ကပတ်တော်များတွင် ဖော်ထုတ်သည့် သင်နှင့်ဆီလျော်သော ပြဿနာမှန်သမျှကို နားထောင်ခြင်းအားဖြင့် ဖြစ်သည်။ ပြဿနာတစ်ခုတလေကို သင် တွေ့ရှိပါက လက်ခံသင့်သည်။ ယင်းမှာ အခြားလူများတွင် ရှိသည့် ပြဿနာဖြစ်ကြောင်း၊ လူတိုင်း၏ ပြဿနာ၊ သို့မဟုတ် လူသားမျိုးနွယ်၏ ပြဿနာဖြစ်ကြောင်း၊ သင်နှင့် မည်သို့မျှမပတ်သက်ကြောင်း မယုံကြည်ရ။ ထိုသို့သော ယုံကြည်မှုမျိုး သင်၌ ရှိလျှင် မှားပေမည်။ ဘုရားသခင် ဖော်ထုတ်သည့် ဖောက်ပြန်ပျက်စီးသော အခြေအနေများ၊ သို့မဟုတ် လိုရာဆွဲတွေးသော အမြင်များ ရှိမရှိဆိုသည်ကို ဘုရားနှုတ်ကပတ်တော်များ၏ ဖော်ထုတ်ခြင်းမှတစ်ဆင့် သင် သုံးသပ်သင့်သည်။ ဥပမာအားဖြင့် တစ်စုံတစ်ဦးထံမှ မာနထောင်လွှားသော စိတ်သဘောထား သရုပ်သကန်များ ထုတ်ဖော်ခြင်းကို ဖော်ထုတ်သည့် ဘုရားနှုတ်ကပတ်တော်များကို သင် ကြားရသည့်အခါ “မာနထောင်လွှားခြင်း၏ သရုပ်သကန်များကို ငါ ပြသမိသလား။ ငါသည် ဖောက်ပြန်ပျက်စီးသော လူသားတစ်ဦး ဖြစ်သောကြောင့် ထိုသရုပ်သကန်အချို့ကို ငါ မပြမိဘဲ မရှိနိုင်။ ယင်းကို မည်သည့်နေရာတွင် ငါပြမိသည်ကို ငါ သုံးသပ်သင့်သည်။ ငါ မာနထောင်လွှားကြောင်း၊ ငါ အမြဲ ကြီးကျယ်စွာ ပြုမူနေကြောင်း၊ စကားပြောသည့်အခါ လူတို့ကို ဘောင်ခတ်ကြောင်း လူတို့က ပြောကြသည်။ ယင်းမှာ အမှန်တကယ်ပင် ငါ၏ စိတ်သဘောထား ဖြစ်ပါသလား” ဟု သင့်ကိုယ်သင် တွေးသင့်သည်။ သုံးသပ်ခြင်းမှတစ်ဆင့် ဘုရားနှုတ်ကပတ်တော်များ၏ ဖော်ထုတ်ခြင်းက လုံးဝ မှန်ကန်တိကျကြောင်း၊ သင်သည် မာနထောင်လွှားသော လူတစ်ဦးဖြစ်ကြောင်း နောက်ဆုံးတွင် သင် သဘောပေါက်လိမ့်မည်။ ပြီးလျှင် ဘုရားနှုတ်ကပတ်တော်များ၏ ဖော်ထုတ်ခြင်းက လုံးဝ မှန်ကန်တိကျသည်နှင့်အမျှ၊ ကွာဟချက် အနည်းငယ်မျှမရှိဘဲ သင်၏ အခြေအနေနှင့် ပကတိကိုက်ညီကာ ဆက်လက် သုံးသပ်ကြည့်ရာတွင် သာ၍ပင် မှန်ကန်တိကျပုံပေါ်နေသည်နှင့်အမျှ ဘုရားနှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းတို့ကို သင် လက်ခံသင့်သည်။ ထိုနှုတ်ကပတ်တော်များအတိုင်း သင်၏ ဖောက်ပြန်ပျက်စီးသော စိတ်သဘောထား၏ အနှစ်သာရကို ပိုင်းခြားကာ သိမြင်လာသင့်သည်။ ထိုအခါ စစ်မှန်သော နောင်တကို သင် ခံစားနိုင်လိမ့်မည်။ ဘုရားသခင်ကို ယုံကြည်ရာတွင် ဤသို့ သူ၏ နှုတ်ကပတ်တော်များကို စားသောက်ခြင်းအားဖြင့်သာ သင့်ကိုယ်သင် သိရှိလာနိုင်သည်။ သင်၏ ဖောက်ပြန်ပျက်စီးသော စိတ်သဘောထားများကို ဖြေရှင်းရန်အလို့ငှာ ဘုရားနှုတ်ကပတ်တော်များ၏ တရားစီရင်ခြင်းနှင့် ဖော်ထုတ်ခြင်းတို့ကို သင် လက်ခံရမည်။ ယင်းကို သင် မလုပ်နိုင်ပါက သင်၏ ဖောက်ပြန်ပျက်စီးသော စိတ်သဘောထားများကို စွန့်ပစ်ရန် သင့်အတွက် နည်းလမ်း ရှိလိမ့်မည်မဟုတ်။ သင်သည် ဘုရားနှုတ်ကပတ်တော်များ၏ ဖော်ထုတ်ခြင်းက ယေဘုယျအားဖြင့် မှန်ကန်တိကျကြောင်း သိမြင်သည့် ချက်ချာပါးနပ်သော လူတစ်ဦးဖြစ်ပါက၊ သို့မဟုတ် ယင်း၏ ထက်ဝက်သည် မှန်ကန်ကြောင်း သင် ဝန်ခံနိုင်ပါက ချက်ချင်း လက်ခံသင့်ပြီး ဘုရားသခင် ရှေ့မှောက်တွင် ကျိုးနွံနာခံသင့်သည်။ သူ့ကို သင် ဆုလည်းတောင်းသင့်ကာ သင့်ကိုယ်သင် သုံးသပ်သင့်သည်။ ထိုအခါမှသာ ဖော်ထုတ်ခြင်း နှင့်ဆိုင်သည့် ဘုရားနှုတ်ကပတ်တော်များအားလုံး မှန်ကန်တိကျကာ အမှန်တရားများသာ လုံးဝဥဿုံဖြစ်ကြောင်း သင်နားလည်လိမ့်မည်။ လူတို့သည် ဘုရားသခင်ကို ကြောက်ရွံ့သော စိတ်နှလုံးဖြင့် ဘုရားရှေ့မှောက်တွင် ကျိုးနွံနာခံခြင်းအားဖြင့်သာ မိမိတို့ကိုယ်ကို အမှန်တကယ် သုံးသပ်နိုင်သည်။ ထိုအခါမှသာ ၎င်းတို့အတွင်း၌ တည်ရှိသည့် ဖောက်ပြန်ပျက်စီးသော စိတ်သဘောထားမျိုးစုံနှင့် ၎င်းတို့သည် ဆင်ခြင်တုံတရားတစ်စက်မျှမရှိဘဲ ဧကန်အမှန် မာနထောင်လွှားပြီး မိမိကိုယ်ကို မှန်သည်ဟု မှတ်ယူကြကြောင်းတို့ကို ၎င်းတို့ မြင်နိုင်ကြလိမ့်မည်။ တစ်စုံတစ်ဦးသည် သမ္မာတရားကို ချစ်သောသူတစ်ဦးဖြစ်ပါက ဘုရားသခင် ရှေ့မှောက်တွင် မိမိကိုယ်ကို ပျပ်ဝပ်နိုင်လိမ့်မည်၊ ၎င်းသည် နက်နက်ရှိုင်းရှိုင်း ဖောက်ပြန်ပျက်စီးပြီဖြစ်ကြောင်း ဘုရားကို ဝန်ခံကာ ဘုရား၏ တရားစီရင်ခြင်းနှင့် ပြစ်တင်ဆုံးမခြင်းတို့ကို လက်ခံဖို့ အလိုဆန္ဒရှိနိုင်လိမ့်မည်။ ဤသို့ဖြင့် ၎င်းသည် နောင်တစိတ်နှလုံး ဖြစ်ပေါ်နိုင်သည်၊ မိမိကိုယ်ကို စတင်ငြင်းပယ်ကာ မုန်းတီးနိုင်ပြီး “ဘုရားနှုတ်ကပတ်တော်များကို စဖတ်ချိန်တွင် အဘယ်ကြောင့် ထိုနှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းတို့ကို ငါလက်မခံနိုင်ခဲ့သနည်း။ ဘုရားနှုတ်ကပတ်တော်များအပေါ် ငါကိုင်စွဲသည့် ဤသဘောထားသည် မာနထောင်လွှားသည့် သဘောထားဖြစ်သည် မဟုတ်ပါလား။ ငါ အဘယ်သို့ အလွန် မာနထောင်လွှားနိုင်ရသနည်း” ဟု တွေးရင်း ယခင်က သမ္မာတရား မလိုက်စားခဲ့ခြင်းကို နောင်တရနိုင်သည်။ အချိန်အတော်ကြာ ဤသို့ မကြာခဏ မိမိကိုယ်ကို သုံးသပ်ပြီးနောက်တွင် ၎င်းသည် ဧကန်အမှန် မာနထောင်လွှားကြောင်း၊ ဘုရားနှုတ်ကပတ်တော်များက သမ္မာတရားနှင့် အမှန်တရားများဖြစ်သည်ကို ၎င်းအနေဖြင့် လုံးဝ ဝန်ခံနိုင်စွမ်းမရှိကြောင်းနှင့် အမှန်တကယ် ဆင်ခြင်တုံတရားတစ်စက်မျှ မရှိကြောင်းတို့ကို သတိပြုမိလိမ့်မည်။ သို့ရာတွင် မိမိကိုယ်ကို သိရန်မှာ ခက်ခဲသောအရာတစ်ခု ဖြစ်သည်။ လူတစ်ဦး သုံးသပ်သည့်အခါတိုင်းတွင် အနည်းငယ် ပို၍များပြီး အနည်းငယ် ပို၍နက်ရှိုင်းသော မိမိကိုယ်ကို သိမြင်မှုကိုသာ ရနိုင်သည်။ ဖောက်ပြန်ပျက်စီးသော စိတ်သဘောထားအပေါ် ရှင်းလင်းသည့် အသိရရှိရန်မှာ တိုတောင်းသည့် အချိန်ကာလတစ်ခုတွင် ပြီးမြောက်နိုင်သည့် အရာတစ်ခု မဟုတ်ပေ။ အကြင်သူသည် ဘုရားနှုတ်ကပတ်တော်များကို ပိုဖတ်ရမည်၊ ပိုဆုတောင်းပြီး မိမိကိုယ်ကို ပိုသုံးသပ်ရမည်။ ထိုသို့ဖြင့်သာ ၎င်းသည် တဖြည်းဖြည်း မိမိကိုယ်ကို သိရှိလာနိုင်သည်။ မိမိတို့ကိုယ်ကို အမှန်တကယ် သိရှိကြသူအားလုံးသည် ယခင်က အကြိမ်အနည်းငယ် ကျရှုံးကာ အမှားလုပ်မိကြပြီးဖြစ်သည်။ ထို့နောက်တွင် ၎င်းတို့သည် ဘုရားနှုတ်ကပတ်တော်များကို ဖတ်ကြသည်၊ သူ့ထံ ဆုတောင်းကြပြီး မိမိတို့ကိုယ်ကို သုံးသပ်ကြကာ ထိုသို့ဖြင့် မိမိတို့ကိုယ်တိုင် ဖောက်ပြန်ပျက်စီးခြင်း၏ အမှန်တရားကို ရှင်းရှင်းလင်းလင်း မြင်လာကြပြီး ၎င်းတို့သည် ဧကန်အမှန် အကြီးအကျယ် ဖောက်ပြန်ပျက်စီးခဲ့ကာ သမ္မာတရား စစ်မှန်မှု လုံးဝ ကင်းမဲ့ကြကြောင်းကို ခံစားမိလာကြသည်။ ဘုရားသခင်၏ အမှုတော်ကို ဤသို့ သင်တွေ့ကြုံရပြီး ကိစ္စများ သင့်အပေါ် ဖြစ်ပျက်သည့်အခါ သူ့ထံ ဆုတောင်းကာ သမ္မာတရားကို ရှာဖွေပါက သင်သည် မိမိကိုယ်ကို တဖြည်းဖြည်း သိရှိလာလိမ့်မည်။ ထိုအခါ တစ်နေ့တွင် သင်၏ စိတ်နှလုံးသည် နောက်ဆုံး၌ ရှင်းလင်းသွားလိမ့်မည်။ “ကျွန်ုပ်သည် အခြားသူများထက် အနည်းငယ်မျှ ပိုကောင်းသည့် အစွမ်းအစ ရှိကောင်းရှိနိုင်သော်လည်း ဤအရာကို ဘုရားက ပေးထားခြင်းဖြစ်သည်။ ကျွန်ုပ်သည် စကားပြောသည့်အခါ အခြားသူများထက်သာရန် ကြိုးပမ်းရင်း၊ အမှုအရာများကို ကျွန်ုပ်သဘောအတိုင်း လူတို့လုပ်အောင် ကြိုးစားရင်း အမြဲ လေလုံးထွားနေသည်။ ကျွန်ုပ်တွင် အမှန်တကယ် ဆင်ခြင်တုံတရား ကင်းမဲ့သည်။ ဤသည်မှာ မာနထောင်လွှားခြင်းနှင့် မိမိကိုယ်ကို အမှန်ထင်ခြင်းဖြစ်သည်။ သုံးသပ်ခြင်းမှတစ်ဆင့် ကျွန်ုပ်၏ကိုယ်ပိုင် မာနထောင်လွှားသော စိတ်သဘောထားကို ကျွန်ုပ် သိလိုက်ရပြီ။ ဤသည်မှာ ဘုရားသခင်၏ ဉာဏ်အလင်းပေးခြင်းနှင့် ကျေးဇူးတော်ဖြစ်ပြီး ထိုအတွက် သူ့ကို ကျွန်ုပ် ကျေးဇူးတင်မိပါသည်” ဟူ၍ ဖြစ်သည်။ သင်၏ ကိုယ်ပိုင် ဖောက်ပြန်ပျက်စီးသော စိတ်သဘောထားကို သိအောင်လုပ်ခြင်းသည် ကောင်းသောအရာလော၊ ဆိုးသောအရာလော။ (ကောင်းသောအရာ ဖြစ်ပါသည်။) ထိုနေရာမှစ၍ ဆင်ခြင်တုံတရားနှင့် နာခံမှုဖြင့် မည်သို့ ပြောဆိုပြုမူရမည်၊ အခြားသူများနှင့် မည်သို့ တန်းတူ ရပ်တည်ရမည်၊ အခြားသူများအား စိတ်ကျဉ်းကျပ်စေခြင်းမရှိဘဲ မည်သို့ မျှမျှတတ ဆက်ဆံရမည်၊ သင်၏ အစွမ်းအစ၊ ဆုကျေးဇူးများ၊ အားသာချက်များ စသည်တို့ကို မည်သို့ မှန်ကန်စွာ သဘောထားပြုမူရမည်ကို သင် ရှာဖွေသင့်သည်။ ဤနည်းအားဖြင့် တောင်ကြီးသည် မြေမှုန့်ဖြစ်အောင် တစ်ချက်ချင်း အထုခံရသကဲ့သို့ သင်၏ မာနထောင်လွှားသော စိတ်သဘောထားသည် ပြေလည်သွားလိမ့်မည်။ ထို့နောက်တွင် အခြားသူများနှင့် သင် ဆက်ဆံသည့်အခါ၊ သို့မဟုတ် တာဝန်တစ်ခုကို ထမ်းဆောင်ရန် ၎င်းတို့နှင့် အတူ အလုပ်လုပ်သည့်အခါ ၎င်းတို့၏ အမြင်များကို မှန်မှန်ကန်ကန် သင်သဘောထားနိုင်လိမ့်မည်ဖြစ်ပြီး ၎င်းတို့ကို နားထောင်စဉ်တွင် ဂရုတစိုက်၊ သေချာ အာရုံစိုက်နိုင်လိမ့်မည်။ ပြီးလျှင် မှန်ကန်သည့် အမြင်တစ်ခု ၎င်းတို့ ဖွင့်ဟသည်ကို သင် ကြားသည့်အခါ “ကျွန်ုပ်၏ အစွမ်းအစသည် အကောင်းဆုံး မဟုတ်ပုံရသည်။ အမှန်မှာ လူတိုင်းတွင် မိမိတို့ကိုယ်ပိုင် အားသာချက်များရှိသည်။ ၎င်းတို့သည် ကျွန်ုပ်ထက် လုံးဝ မနိမ့်ကျကြပါ။ ယခင်က ကျွန်ုပ်သည် အခြားသူများထက် ပိုကောင်းသော အစွမ်းအစရှိသည်ဟု အမြဲ တွေးခဲ့သည်။ ယင်းမှာ မိမိကိုယ်ကို စိတ်ကြီးဝင်ခြင်းနှင့် သဘောထား ကျဉ်းမြောင်းသည့် မသိနားမလည်မှု ဖြစ်သည်။ ကျွန်ုပ်သည် ရေတွင်းအောက်ခြေက ဖားတစ်ကောင်ကဲ့သို့ အမြင် အလွန်သေးသိမ်ခဲ့သည်။ ထိုသို့စဉ်းစားခြင်းသည် တကယ်ကို ဆင်ခြင်တုံတရားကင်းမဲ့သည်။ အရှက်မဲ့ခြင်းဖြစ်သည်။ ကျွန်ုပ်၏ မာနထောင်လွှားသော စိတ်သဘောထားကြောင့် ကျွန်ုပ် မျက်ကန်းဖြစ်ပြီး နားပင်းခဲ့သည်။ အခြားလူများ၏ စကားများကို ကျွန်ုပ် နားမဝင်ခဲ့ဘဲ သူတို့ထက် ကျွန်ုပ် ပိုတော်သည်၊ ကျွန်ုပ်မှန်သည်ဟု တွေးထင်ခဲ့သည်။ တကယ်တမ်းတွင် ကျွန်ုပ်သည် သူတို့တစ်ဦးတစ်ယောက်ထက်မျှ ပိုမတော်ပါ” ဟု သင် သိရှိသွားလိမ့်မည်။ ထိုအချိန်မှစ၍ သင်သည် မိမိ၏ ချို့တဲ့ခြင်းများနှင့် မိမိ၏ နည်းပါးသည့် ဝိညာဉ်ရင့်ကျက်မှုကို စစ်မှန်သည့် ထိုးထွင်းအမြင်နှင့် သိမြင်မှုတို့ ရှိလိမ့်မည်။ ထို့နောက်တွင် အခြားသူများနှင့် မိတ်သဟာယပြုသည့်အခါ သင်သည် ၎င်းတို့၏ အမြင်များကို သေချာစွာ နားထောင်လိမ့်မည်ဖြစ်ပြီး “ကျွန်ုပ်ထက် ပိုတော်သည့် လူများစွာရှိသည်။ ကျွန်ုပ်၏ အစွမ်းအစနှင့် သဘောပေါက်နားလည်နိုင်စွမ်းတို့မှာ မိုင်ကုန်ထုတ်သုံးမှ အလယ်အလတ် အဆင့်သာရှိသည်” ဟု သဘောပေါက်လိမ့်မည်။ ဤအသိတရား ရသွားသောအခါ သင်သည် မိမိကိုယ်ကို သိမြင်မှု ရရှိပြီးဖြစ်လိမ့်မည် မဟုတ်လော။ ဤအရာကို တွေ့ကြုံခြင်းနှင့် ဘုရားနှုတ်ကပတ်တော်များအတိုင်း မိမိကိုယ်ကို မကြာခဏ သုံးသပ်ခြင်းအားဖြင့် ယခင်ထက် တိုး၍ နက်ရှိုင်းသော စစ်မှန်သည့် မိမိကိုယ်ကို သိမြင်မှုကို သင် ရရှိနိုင်လိမ့်မည်။ သင်သည် မိမိဖောက်ပြန်ပျက်စီးမှု၏ အမှန်တရား၊ သင်၏ ညံ့ဖျင်းမှုနှင့် အသုံးမကျမှု၊ သင်၏ မနှစ်မြို့ဖွယ် အကျည်းတန်ခြင်းတို့ကို ရိပ်စားမိနိုင်လိမ့်မည်ဖြစ်ပြီး ထိုအချိန်တွင် မိမိကိုယ်ကို အလွန်အမင်း မနှစ်မြို့သည့်အပြင် မိမိ၏ ဖောက်ပြန်ပျက်စီးသော စိတ်သဘောထားကို မုန်းတီးလိမ့်မည်။ ထိုအခါ သင့်ကိုယ်သင် ပုန်ကန်ဖို့ သင့်အတွက် လွယ်ကူလိမ့်မည်။ ယင်းမှာ ဘုရားသခင်၏ အမှုတော်ကို တွေ့ကြုံပုံ ဖြစ်သည်။ သင်သည် မိမိ၏ ဖောက်ပြန်ပျက်စီးခြင်း ထုတ်ဖော်ခြင်းများကို ဘုရားနှုတ်ကပတ်တော်များအတိုင်း သုံးသပ်ရမည်။ အထူးသဖြင့် မည်သည့် အခြေအနေမျိုးတွင်မဆို ဖောက်ပြန်ပျက်စီးသော စိတ်သဘောထားကို ထုတ်ဖော်ပြပြီးနောက်တွင် သင်သည် မိမိကိုယ်ကို မကြာခဏ သုံးသပ်ကာ သိရှိရမည်။ ထို့နောက်တွင် သင်၏ ဖောက်ပြန်ပျက်စီးသော အနှစ်သာရကို ရှင်းလင်းစွာ သိမြင်ဖို့ သင့်အတွက် လွယ်ကူလိမ့်မည်ဖြစ်ပြီး သင်၏ ဖောက်ပြန်ပျက်စီးခြင်းကိုလည်းကောင်း၊ သင်၏ ဇာတိပကတိနှင့် စာတန်ကိုလည်းကောင်း စိတ်နှလုံးမှ သင် မုန်းတီးနိုင်လိမ့်မည်။ ပြီးလျှင် သင်သည် သမ္မာတရားကို စိတ်နှလုံးမှ ချစ်နိုင်ပြီး သမ္မာတရားအတွက် ကြိုးပမ်းနိုင်လိမ့်မည်။ ဤနည်းဖြင့် သင်၏ မာနထောင်လွှားသော စိတ်သဘောထားသည် မပြတ် လျော့နည်းလာမည်ဖြစ်ပြီး သင်သည် ထိုစိတ်သဘောထားကို တဖြည်းဖြည်း စွန့်ပစ်လိမ့်မည်။ သင်သည် ဆင်ခြင်တုံတရားပိုပိုပြီး ရရှိလိမ့်မည်ဖြစ်ပြီး ဘုရားသခင်ကို ကျိုးနွံနာခံရန် သင့်အတွက် ပိုမိုလွယ်ကူလိမ့်မည်။ အခြားသူများ၏ အမြင်တွင် သင်သည် ပိုတည်ငြိမ်ပြီး ချင့်ချိန်တတ်ပုံပေါ်ကာ ပိုမိုဓမ္မဓိဋ္ဌာန်ကျကျ ပြောဆိုပုံရလိမ့်မည်ဖြစ်သည်။ အခြားသူများကို သင် နားထောင်နိုင်စွမ်းရှိလိမ့်မည်ဖြစ်ကာ ၎င်းတို့ကို စကားပြောချိန် ပေးလိမ့်မည်။ အခြားသူများ မှန်သည့်အခါ ၎င်းတို့၏ စကားများကို လက်ခံဖို့ သင့်အတွက် လွယ်ကူလိမ့်မည်ဖြစ်ပြီး လူတို့နှင့် သင်၏ ဆက်ဆံမှုများသည် အလွန် ခက်ခဲပင်ပန်းလိမ့်မည် မဟုတ်ပေ။ မည်သူနှင့်မဆို အတွဲအဖက်ညီစွာ သင် ပူးပေါင်းလုပ်ဆောင်နိုင်လိမ့်မည်။ ဤသည်မှာ မိမိတာဝန်ကို ထမ်းဆောင်ပုံဖြစ်ပါက သင်သည် ဆင်ခြင်တုံတရားနှင့် လူ့သဘာဝ ရှိလိမ့်မည် မဟုတ်လော။ ယင်းမှာ ဤဖောက်ပြန်ပျက်စီးသော စိတ်သဘောထားမျိုးကို ဖြေရှင်းရန် နည်းလမ်း ဖြစ်သည်။

ယခုတင် ငါ ဖော်ပြခဲ့သည့် ခေါင်းမာသော စိတ်သဘောထား ပြဿနာမှတစ်ဆင့် ဖောက်ပြန်ပျက်စီးသော စိတ်သဘောထားအား ဖြေရှင်းရန်နည်းလမ်းနှင့် ပတ်သက်ပြီး ယခု ငါတို့ အနည်းငယ် မိတ်သဟာယ ပြုကြစို့။ ဖောက်ပြန်ပျက်စီးသော စိတ်သဘောထားကို ဖြေရှင်းရန် အကြင်သူသည် ပထမဦးစွာ သမ္မာတရားကို လက်ခံနိုင်ရမည်။ သမ္မာတရားကို လက်ခံရန်မှာ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့ကို လက်ခံရန်ဖြစ်သည်။ လူသား၏ ဖောက်ပြန်ပျက်စီးခြင်း အနှစ်သာရကို ဖော်ထုတ်သည့် သူ၏ နှုတ်ကပတ်တော်များကို လက်ခံရန် ဖြစ်သည်။ ဘုရားနှုတ်ကပတ်တော်များအရ သင်သည် သင်၏ ဖောက်ပြန်ပျက်စီးခြင်း ထုတ်ဖော်ခြင်းများ၊ သင်၏ ဖောက်ပြန်ပျက်စီးသော အခြေအနေများနှင့် ဖောက်ပြန်ပျက်စီးသော ရည်ရွယ်ချက်များ၊ အပြုအမူများကို သိရှိလာပြီး စိစစ်လာကာ သင့်ပြဿနာများ၏ အနှစ်သာရကို ဖော်ထုတ်နိုင်ပါက သင်၏ ဖောက်ပြန်ပျက်စီးသော စိတ်သဘောထားကို သိမြင်မှုအား သင် ရရှိပြီးဖြစ်လိမ့်မည်ဖြစ်ကာ ယင်းကို ဖြေရှင်းသည့်ဖြစ်စဉ်အား စတင်ပြီးဖြစ်လိမ့်မည်။ သို့သော်ငြားလည်း ဤသို့ သင်လက်တွေ့မလုပ်ဆောင်ပါက သင်၏ ခေါင်းမာသော စိတ်သဘောထားကို သင် ဖြေရှင်းနိုင်လိမ့်မည် မဟုတ်ရုံသာမက သင်၏ ဖောက်ပြန်ပျက်စီးသော စိတ်သဘောထားများကိုလည်း အမြစ်ဖြတ်ရန် ဖြစ်နိုင်မည်မဟုတ်ပေ။ လူတိုင်းသည် ဖောက်ပြန်ပျက်စီးသော စိတ်သဘောထား တစ်သီတစ်တန်း ပိုင်ဆိုင်ကြသည်။ ထိုအရာများကို အကြင်သူသည် မည်သည့်နေရာတွင် စတင် ဖြေရှင်းသင့်သနည်း။ ပထမဦးစွာ ခေါင်းမာသော စိတ်သဘောထားက လူတို့ကို ဘုရားသခင်ထံ တိုးဝင်ချဉ်းကပ်ခြင်း၊ သမ္မာတရား ရှာဖွေခြင်းနှင့် ဘုရားသခင်ကို ကျိုးနွံနာခံခြင်းမှ ဟန့်တားလာသည့်အခါတွင် အကြင်သူသည် မိမိတို့၏ ခေါင်းမာမှုကို ဖြေရှင်းရမည်။ ခေါင်းမာခြင်းသည် လူ၏ ဆုတောင်းခြင်းအတွက်လည်းကောင်း၊ ဘုရားသခင်နှင့် မိတ်သဟာယပြုခြင်းအတွက်လည်းကောင်း အကြီးမားဆုံးသော ခလုတ်တံသင်း ဖြစ်သည်။ ယင်းသည် လူသား၏ ဘုရားသခင်နှင့် ပုံမှန်ဆက်ဆံရေးကို အနှောင့်ယှက်ဆုံးသောအရာ ဖြစ်သည်။ သင်၏ ခေါင်းမာသော စိတ်သဘောထားကို သင် ဖြေရှင်းပြီးနောက်တွင် အခြားအရာများက ဖြေရှင်းဖို့ လွယ်လိမ့်မည်။ ဖောက်ပြန်ပျက်စီးသော စိတ်သဘောထားကို ဖြေရှင်းခြင်းသည် မိမိကိုယ်ကိုသုံးသပ်ခြင်းနှင့် မိမိကိုယ်ကိုသိမြင်မှုဖြင့် စတင်၏။ သင် သတိပြုမိသည့် မည်သည့် ဖောက်ပြန်ပျက်စီးသော စိတ်သဘောထားကိုမဆို ဖြေရှင်းလော့။ ယင်းတို့အပေါ် သိမြင်မှု သင် ပိုမိုရရှိလေ၊ ပိုဖြေရှင်းနိုင်လေ၊ ယင်းတို့အပေါ် သင်၏ အသိ သာ၍ နက်ရှိုင်းလေ၊ ယင်းတို့ကို သင် စေ့စေ့စပ်စပ် ပိုမိုဖြေရှင်းနိုင်လေ ဖြစ်သည်။ ဤသည်မှာ ဖောက်ပြန်ပျက်စီးသော စိတ်သဘောထားကို ဖြေရှင်းခြင်း ဖြစ်စဉ်ဖြစ်သည်။ ယင်းကို အကြင်သူက ဇာတိပကတိကို ပုန်ကန်နိုင်ပြီး သမ္မာတရားကို လက်တွေ့လုပ်ဆောင်နိုင်သည်အထိ ဘုရားသခင်ထံ ဆုတောင်းခြင်းအားဖြင့်၊ ပြီးလျှင် မိမိကိုယ်ကိုသုံးသပ်ခြင်း၊ သိရှိခြင်းနှင့် ဘုရားနှုတ်ကပတ်တော်များမှတစ်ဆင့် မိမိ၏ ဖောက်ပြန်ပျက်စီးသော စိတ်သဘောထား၏ အနှစ်သာရကို စိစစ်ခြင်းအားဖြင့် လုပ်ဆောင်ရပေသည်။ မိမိ၏ ဖောက်ပြန်ပျက်စီးသော စိတ်သဘောထား၏ အနှစ်သာရကို သိရှိခြင်းသည် ရိုးရှင်းသော အလုပ်ကိစ္စမဟုတ်ပေ။ သင့်ကိုယ်သင် သိရှိခြင်းသည် “ကျွန်ုပ်သည် ဖောက်ပြန်ပျက်စီးသော လူတစ်ဦးဖြစ်သည်။ နတ်ဆိုးတစ်ဦး ဖြစ်သည်။ စာတန်၏ သားသမီး၊ အဆင်းနီသော နဂါးကြီး၏ သားစဉ်မြေးဆက် ဖြစ်သည်။ ဘုရားသခင်အပေါ် ကျွန်ုပ် အတိုက်အခံလုပ်ကာ ရန်လိုသည်။ ကျွန်ုပ်သည် သူ၏ ရန်သူဖြစ်သည်”ဟု ယေဘုယျအားဖြင့် ပြောဆိုခြင်း မဟုတ်ပေ။ ထိုသို့သော ပြောဆိုခြင်းက သင်သည် မိမိ၏ ဖောက်ပြန်ပျက်စီးသော စိတ်သဘောထားအပေါ် စစ်မှန်သော သိမြင်မှု ရှိသည်ဟု သေချာပေါက် မဆိုလိုပေ။ သင်သည် ထိုစကားများကို အခြားတစ်စုံတစ်ဦးထံမှ သင်ယူပြီးဖြစ်နိုင်ကာ သင့်ကိုယ်သင်နှင့် ပတ်သက်၍ သိပ်မသိခြင်း ဖြစ်နိုင်သည်။ စစ်မှန်သည့် မိမိကိုယ်ကိုသိမြင်မှုသည် လူ၏ သင်ယူခြင်း၊ သို့မဟုတ် အကဲဖြတ်ခြင်းများ၌ အခြေမခံပေ။ ဘုရားသခင်၏ နှုတ်ကပတ်တော်များ၌ အခြေခံ၏။ ယင်းသည် ဖောက်ပြန်ပျက်စီးသော စိတ်သဘောထားများ၏ အကျိုးဆက်များ၊ ပြီးလျှင် ထိုစိတ်သဘောထားများ၏ အကျိုးဆက်အဖြစ် သင်တွေ့ကြုံပြီးဖြစ်သည့် ဆင်းရဲဒုက္ခကို တွေ့မြင်ခြင်း၊ ဖောက်ပြန်ပျက်စီးသော စိတ်သဘောထားက သင့်ကိုသာမက၊ အခြားလူများကိုပါ ထိခိုက်နစ်နာစေပုံကို ခံစားရခြင်းတို့ ဖြစ်သည်။ ယင်းမှာ ဖောက်ပြန်ပျက်စီးသော စိတ်သဘောထားများက စာတန်၌ ပေါ်ပေါက်ကြောင်း၊ ယင်းတို့သည် စာတန်၏ အဆိပ်များနှင့် အတွေးအခေါ်များ ဖြစ်ကြောင်းနှင့် သမ္မာတရားနှင့် ဘုရားသခင်ကို လုံးဝ မလိုလားကြောင်း အမှန်တရားကို ရိပ်စားမိခြင်း ဖြစ်သည်။ ဤပြဿနာကို သင် ရိပ်စားမိပြီးသည့်အခါ သင်၏ ဖောက်ပြန်ပျက်စီးသော စိတ်သဘောထားကို သင် သိရှိလာပြီး ဖြစ်လိမ့်မည်။ လူအချို့က ၎င်းတို့သည် နတ်ဆိုးများနှင့် စာတန် ဖြစ်ကြောင်း အသိအမှတ်ပြုပြီးနောက်တွင် ပြုပြင်ခြင်းကို လက်မခံကြသေးချေ။ ၎င်းတို့အနေဖြင့် မှားယွင်းသည့်အရာ တစ်ခုခု လုပ်ပြီးကြောင်း၊ သို့မဟုတ် သမ္မာတရားကို ချိုးဖောက်မိပြီးဖြစ်ကြောင်းကို ဝန်မခံကြချေ။ ၎င်းတို့၏ ပြဿနာမှာ အဘယ်နည်း။ ၎င်းတို့သည် မိမိတို့ကိုယ်ကို မသိကြသေးချေ။ လူအချို့က ၎င်းတို့သည် နတ်ဆိုးများနှင့် စာတန်များဖြစ်သည်ဟု ပြောကြသည့်တိုင် ၎င်းတို့ကို သင်က “သင်သည် နတ်ဆိုးတစ်ကောင်နှင့် စာတန်တစ်ကောင်ဖြစ်သည်ဟု အဘယ်ကြောင့် ပြောပါသနည်း”ဟု မေးမည်ဆိုပါက ၎င်းတို့ ပြန်ဖြေနိုင်မည် မဟုတ်။ ဤအရာက ၎င်းတို့သည် မိမိတို့၏ ဖောက်ပြန်ပျက်စီးသော စိတ်သဘောထား၊ သို့မဟုတ် ၎င်းတို့၏ သဘာဝ အနှစ်သာရကို မသိကြကြောင်း သက်သေပြပေသည်။ ၎င်းတို့၏ သဘာဝက နတ်ဆိုး၏ သဘာဝဖြစ်ကြောင်း၊ ၎င်းတို့၏ ဖောက်ပြန်ပျက်စီးသော စိတ်သဘောထားသည် စာတန်၏ စိတ်သဘောထားဖြစ်ကြောင်း ၎င်းတို့ မြင်နိုင်ပြီး ထို့ကြောင့် ၎င်းတို့သည် နတ်ဆိုးတစ်ကောင်နှင့် စာတန်တစ်ကောင်ဖြစ်သည်ဟု ဝန်ခံနိုင်ပါက မိမိတို့ကိုယ်ပိုင် သဘာဝ အနှစ်သာရကို ၎င်းတို့ သိရှိလာကြပြီးဖြစ်မည်။ စစ်မှန်သည့် မိမိကိုယ်ကိုသိမြင်မှုကို ဘုရားနှုတ်ကပတ်တော်များ၏ ဖော်ထုတ်မှု၊ တရားစီရင်ခြင်း၊ လက်တွေ့လုပ်ဆောင်ခြင်းနှင့် အတွေ့အကြုံမှတစ်ဆင့် စွမ်းဆောင်ရရှိပေသည်။ ယင်းကို သမ္မာတရားကို သိနားလည်ခြင်းမှတစ်ဆင့် စွမ်းဆောင်ရရှိပေသည်။ လူတစ်ဦးသည် သမ္မာတရားကို နားမလည်ပါက ၎င်းတို့၏ မိမိကိုယ်ကိုသိမြင်မှုအကြောင်း မည်သည့်အရာ ပြောသည်ဖြစ်စေ၊ အမြစ်တွယ်ပြီး ပဓာနကျသော ထိုအရာများကို ၎င်းတို့ ရှာမတွေ့နိုင်၊ သို့မဟုတ် သဘောမပေါက်နိုင်သောကြောင့် ယင်းသည် အနှစ်သာရမဲ့ပြီး လက်တွေ့မကျပေ။ မိမိကိုယ်ကိုယ်မိမိ သိရှိရန်မှာ အကြင်သူသည် တိကျသော ဖြစ်ရပ်များတွင် မည်သည့် ဖောက်ပြန်ပျက်စီးခြင်းများကို ၎င်းက ထုတ်ဖော်ပြပြီးဖြစ်သည်၊ မိမိတို့၏ ရည်ရွယ်ချက်က မည်သည့်အရာဖြစ်သည်၊ ၎င်းတို့ မည်သို့ပြုမူကြသည်၊ မည်သည့်အရာကြောင့် ၎င်းတို့ မသန့်စင်ရသည်ဆိုသည်နှင့် သမ္မာတရားကို ၎င်းတို့ လက်မခံရသည့်အကြောင်းရင်းတို့ကို သိမှတ်ရမည်။ ဤအရာများကို ၎င်းတို့ ရှင်းရှင်းလင်းလင်း ဖော်ပြနိုင်ရမည်ဖြစ်သည်။ ထို့နောက်တွင်မှ ၎င်းတို့သည် မိမိတို့ကိုယ်ကို သိရှိနိုင်ကြပေသည်။ လူအချို့သည် ပြုပြင်ခြင်းနှင့် ရင်ဆိုင်ရသည့်အခါ သမ္မာတရားကို ၎င်းတို့ အလွန်အမင်း မနှစ်မြို့မိကြောင်း၊ ဘုရားသခင်နှင့် ပတ်သက်၍ သံသယများနှင့် အထင်လွဲမှုများရှိကြောင်းနှင့် သူ့ကို ၎င်းတို့ သတိထားပြီး တွန်းလှန်ကြကြောင်းတို့ကို ဝန်ခံကြသည်။ လူသားကို တရားစီရင်ပြီး ဖော်ထုတ်သည့် ဘုရားနှုတ်ကပတ်တော်များအားလုံးသည် အမှန်တရား ဖြစ်ကြောင်းလည်း ၎င်းတို့ အသိအမှတ်ပြုကြသည်။ ဤအရာက ၎င်းတို့သည် မိမိကိုယ်ကိုသိမြင်မှု အနည်းငယ်ရှိကြောင်း ပြပေသည်။ သို့ရာတွင် ၎င်းတို့သည် ဘုရားသခင်၊ သို့မဟုတ် သူ၏ အမှုတော်ကို သိမြင်မှု မရှိကြသောကြောင့်၊ သူ၏ ရည်ရွယ်ချက်များကို နားမလည်ကြသောကြောင့် ၎င်းတို့၏ မိမိကိုယ်ကိုသိမြင်မှုသည် အတော်လေး ပေါ့တန်လေသည်။ တစ်စုံတစ်ဦးသည် မိမိတို့ကိုယ်ပိုင် ဖောက်ပြန်ပျက်စီးခြင်းကိုသာ သိမှတ်သော်လည်း ပြဿနာ၏ ရင်းမြစ်ကို ရှာမတွေ့ပါက ဘုရားသခင်နှင့် ပတ်သက်သည့် ၎င်းတို့၏ သံသယများ၊ အထင်လွဲမှုများနှင့် သတိထား တွန်းလှန်မှုများကို ဖြေရှင်း၍ရနိုင်သလော။ မရနိုင်ပေ။ ဤသည်မှာ မိမိကိုယ်ကိုသိမြင်မှုသည် မိမိ၏ ဖောက်ပြန်ပျက်စီးခြင်းနှင့် ပြဿနာများကို အသိအမှတ်ပြုခြင်းမျှထက် ပိုသည့်အကြောင်းရင်း ဖြစ်သည်။ အကြင်သူသည် သမ္မာတရားကိုလည်း နားလည်ရမည်ဖြစ်ပြီး မိမိတို့၏ ဖောက်ပြန်ပျက်စီးသော စိတ်သဘောထား၏ ပြဿနာကို အမြစ်မှ ဖြေရှင်းရမည်။ ယင်းမှာ မိမိ၏ ဖောက်ပြန်ပျက်စီးခြင်း၏အမှန်တရားကို ထိုးထွင်းသိမြင်ပြီး စစ်မှန်သည့် နောင်တ စွမ်းဆောင်ရရှိရန် တစ်ခုတည်းသော နည်းလမ်းဖြစ်သည်။ သမ္မာတရားကို ချစ်သောသူတို့သည် မိမိတို့ကိုယ်ကို သိရှိလာကြသည့်အခါ မိမိတို့၏ ပြဿနာများကို ဖြေရှင်းရန် သမ္မာတရားကိုလည်း ၎င်းတို့ ရှာဖွေကာ နားလည်နိုင်ကြသည်။ ဤမိမိကိုယ်ကိုသိမြင်မှုမျိုးသည်သာ ရလဒ်များ ဖြစ်ထွန်းစေသည်။ သမ္မာတရားကို ချစ်သောလူတစ်ဦးသည် လူသားကို ဖော်ထုတ်ပြီး တရားစီရင်သည့် ဘုရားနှုတ်ကပတ်တော် စကားရပ်တစ်ခုကို ဖတ်သည့်အခါတိုင်းတွင် လူသားကို ဖော်ထုတ်သည့် ဘုရားနှုတ်ကပတ်တော်များက စစ်မှန်ပြီး အမှန်တရား ဖြစ်ကြောင်းနှင့် လူသားကို တရားစီရင်သည့် ဘုရားနှုတ်ကပတ်တော်များက သမ္မာတရားဖြစ်ကြောင်း၊ ပြီးလျှင် ယင်းတို့သည် ဘုရားသခင်၏ ဖြောင့်မတ်ခြင်းအား ကိုယ်စားပြုကြောင်း အဓိကအားဖြင့် ၎င်းတို့ ယုံကြည်ကြသည်။ သမ္မာတရားကို ချစ်သောသူတို့သည် အနည်းဆုံးအနေဖြင့် ဤအရာကို သတိပြုနိုင်ရမည်။ တစ်စုံတစ်ဦးသည် ဘုရားနှုတ်ကပတ်တော်များကိုပင် မယုံကြည်သကဲ့သို့ လူသားကို ဖော်ထုတ်‌ပြီး တရားစီရင်သည့် ဘုရားနှုတ်ကပတ်တော်များက အမှန်တရားများနှင့် သမ္မာတရားဖြစ်ကြောင်း မယုံကြည်ပါက ဘုရားနှုတ်ကပတ်တော်များမှတစ်ဆင့် မိမိတို့ကိုယ်ကို သိရှိနိုင်ကြသလော။ သေချာပေါက် မသိနိုင်ကြချေ။ ၎င်းတို့ သိရှိရန် ဆန္ဒရှိလျှင်ပင် သိရှိနိုင်မည်မဟုတ်ပေ။ ဘုရားနှုတ်ကပတ်တော်များအားလုံးက သမ္မာတရားဖြစ်ကြောင်း သင်၏ ယုံကြည်မှုတွင် သင် ခိုင်မာနိုင်ပြီး မည်သည့်အရာကို ဘုရားသခင် ပြောသည်ဖြစ်စေ၊ သူ၏ စကားပြောသည့်ပုံစံက မည်သို့ဖြစ်စေ ထိုနှုတ်ကပတ်တော်များအားလုံးကို ယုံကြည်နိုင်ပါက၊ သင် နားမလည်လျှင်ပင် ဘုရားနှုတ်ကပတ်တော်များကို ယုံကြည်ပြီး လက်ခံနိုင်ပါက ထိုနှုတ်ကပတ်တော်များမှတစ်ဆင့် မိမိကိုယ်ကိုသုံးသပ်ကာ သိရှိရန် သင့်အတွက် လွယ်ကူလိမ့်မည်။ မိမိကိုယ်ကိုဆင်ခြင်သုံးသပ်ခြင်းသည် သမ္မာတရားအပေါ် အခြေခံရမည်ဖြစ်သည်။ ယင်းမှာ သံသယရှိရန် မလိုပေ။ ဘုရားနှုတ်ကပတ်တော်များသာ သမ္မာတရားဖြစ်၏။ လူ၏ စကားများနှင့် စာတန်၏ စကားများတစ်ခုမျှ သမ္မာတရား မဟုတ်။ စာတန်သည် သင်ယူခြင်း၊ သင်ကြားခြင်းနှင့် သဘောတရားမျိုးစုံဖြင့် လူသားမျိုးနွယ်ကို နှစ်ထောင်ချီ ဖောက်ပြန်ပျက်စီးစေပြီး ဖြစ်ကာ လူတို့သည် အလွန် ထုံထိုင်းပြီး နုံအလာကြသည်မှာ မိမိတို့ကိုယ်ကို သိမြင်မှု စိုးစဉ်းမျှ မရှိကြရုံသာမက မိစ္ဆာဒိဋ္ဌိအယူများနှင့် အတွေးမှားများကိုပင် လိုက်နာစောင့်ထိန်းကာ သမ္မာတရားကို လက်ခံရန် ငြင်းပယ်ကြလေသည်။ ဤသို့သော လူသားများသည် အဖတ်ဆယ်၍ မရနိုင်ကြပေ။ ဘုရားသခင်၌ စစ်မှန်သော ယုံကြည်ခြင်းရှိသူတို့သည် ဘုရားသခင်၏ နှုတ်ကပတ်တော်များသာ သမ္မာတရားဖြစ်ကြောင်း ယုံကြည်ကြသည်။ ဘုရားနှုတ်ကပတ်တော်များနှင့် သမ္မာတရားအပေါ် အခြေခံ၍ မိမိတို့ကိုယ်ကို သိရှိနိုင်ကြပြီး ထိုသို့ဖြင့် စစ်မှန်သော နောင်တတရားကို ရရှိနိုင်ကြသည်။ လူအချို့သည် သမ္မာတရားကို မလိုက်စားကြချေ။ ၎င်းတို့သည် မိမိကိုယ်ကိုသုံးသပ်ခြင်းအား လူသား၏ သင်ယူမှုများ အပေါ်တွင်သာ အခြေခံကြပြီး အပြစ်ရှိသည့် အပြုအမူထက်ပို၍ မည်သည့်အရာမျှ ဝန်မခံကြသကဲ့သို့ တစ်ချိန်လုံးတွင် မိမိတို့ကိုယ်ပိုင် ဖောက်ပြန်ပျက်စီးသော အနှစ်သာရကို မရိပ်စားမိနိုင်ကြချေ။ ထိုသို့သော မိမိကိုယ်ကိုသိမြင်မှုသည် အချည်းနှီးဖြစ်သော အားထုတ်မှုဖြစ်ပြီး မည်သည့်ရလဒ်မျှ မဖြစ်ထွန်းပေ။ အကြင်သူသည် ၎င်း၏ မိမိကိုယ်ကိုသုံးသပ်ခြင်းအား ဘုရားနှုတ်ကပတ်တော်များအပေါ် အခြေခံ ရမည်ဖြစ်ပြီး သုံးသပ်ပြီးနောက်တွင် ၎င်းထုတ်ဖော်ပြသည့် ဖောက်ပြန်ပျက်စီးသော စိတ်သဘောထားကို တဖြည်းဖြည်း သိရှိလာရမည်။ အကြင်သူသည် မိမိ၏ ချို့တဲ့မှုများ၊ မိမိလူ့သဘာဝ အနှစ်သာရ၊ အမှုအရာများအပေါ် မိမိ၏ အမြင်များ၊ မိမိ၏ ဘဝ အမြင်နှင့် တန်ဖိုးများကို သမ္မာတရားအပေါ် အခြေခံ၍ အကဲဖြတ်ကာ သိရှိနိုင်ရမည်။ ထို့နောက်တွင် ဤအရာအားလုံးအပေါ် မှန်ကန်တိကျသည့် အကဲဖြတ်ချက်နှင့် ထင်မြင်ချက် စိတ်ကူးရလာနိုင်ရမည်။ ဤနည်းဖြင့် မိမိတို့ကိုယ်ကို သိမြင်မှုကို ၎င်းတို့ တဖြည်းဖြည်း ကြိုးပမ်းရယူနိုင်ပေသည်။ သို့ရာတွင် အကြင်သူသည် ဘဝတွင် သာ၍ တွေ့ကြုံသည်နှင့်အမျှ မိမိကိုယ်ကိုသိမြင်မှုက ယခင်ကထက် သာ၍ နက်ရှိုင်းသွားပြီး သမ္မာတရား မရရှိမီတွင် မိမိ၏ သဘာဝ အနှစ်သာရကို လုံးလုံး ရိပ်စားမိရန် ၎င်းအတွက် ဖြစ်နိုင်လိမ့်မည်မဟုတ်ပေ။ လူတစ်ဦးသည် မိမိကိုယ်ကိုအမှန်တကယ် သိပါက ဖောက်ပြန်ပျက်စီးသော လူသားများသည် ဧကန်အမှန် စာတန်၏ သားသမီးနှင့် ပြယုဂ်များဖြစ်ကြောင်းကို မြင်နိုင်သည်။ ၎င်းတို့သည် ဘုရားသခင် ရှေ့မှောက်တွင် အသက်မရှင်ထိုက်ကြောင်း၊ သူ၏ မေတ္တာ၊ ကယ်တင်ခြင်းတို့နှင့် မထိုက်တန်ကြောင်း ခံစားကြလိမ့်မည်ဖြစ်ပြီး ဘုရားသခင်ရှေ့မှောက်တွင် မိမိတို့ကိုယ်ကို လုံးဝ ဝပ်စင်းနိုင်ကြလိမ့်မည်။ ထိုသို့သော သိမြင်မှုအတိုင်းအတာတစ်ခုကို သိမြင်နိုင်စွမ်းရှိသူတို့သာ မိမိတို့ကိုယ်ကို အမှန်တကယ် သိပေသည်။ မိမိကိုယ်ကိုသိမြင်မှုသည် သမ္မာတရား စစ်မှန်မှုထဲသို့ ဝင်ရောက်ခြင်းအတွက် ကြိုတင်သတ်မှတ်ချက်တစ်ခု ဖြစ်သည်။ တစ်စုံတစ်ဦးသည် သမ္မာတရားကို လက်တွေ့လုပ်ဆောင်ကာ စစ်မှန်မှုထဲသို့ ဝင်ရောက်ချင်ပါက မိမိတို့ကိုယ်ကို သိရှိရမည်။ လူအားလုံးသည် ဖောက်ပြန်ပျက်စီးသော စိတ်သဘောထားများ ရှိကြပြီး မရည်ရွယ်ဘဲ ဤဖောက်ပြန်ပျက်စီးသော စိတ်သဘောထားများဖြင့် ၎င်းတို့ အမြဲ ချုပ်ချယ်ခံရကာ ထိန်းချုပ်ခံရကြသည်။ ၎င်းတို့သည် သမ္မာတရားကို လက်တွေ့မလုပ်ဆောင်နိုင်၊ သို့မဟုတ် ဘုရားသခင်ကို ကျိုးနွံနာခံနိုင်ခြင်း မရှိကြချေ။ ထို့ကြောင့် ဤအရာများကို ၎င်းတို့ လုပ်ဆောင်ရန် ဆန္ဒရှိပါက ပထမဦးစွာ မိမိတို့ကိုယ်ကို သိရှိရမည်ဖြစ်ပြီး မိမိတို့၏ ဖောက်ပြန်ပျက်စီးသော စိတ်သဘောထားများကို ဖြေရှင်းရမည်။ သမ္မာတရားကို နားလည်ပြီး ဘုရားသခင်ကို သိကျွမ်းခြင်းကို ရရှိနိုင်သည်မှာ ဖောက်ပြန်ပျက်စီးသော စိတ်သဘောထားတစ်ခုကို ဖြေရှင်းခြင်း ဖြစ်စဉ်မှတစ်ဆင့်သာ ဖြစ်သည်။ ထိုအခါမှသာ အကြင်သူသည် ဘုရားသခင်ကို ကျိုးနွံနာခံနိုင်ပြီး သူ့အတွက် သက်သေခံနိုင်ပေသည်။ ယင်းမှာ သမ္မာတရားကို ရရှိပုံဖြစ်သည်။ သမ္မာတရား စစ်မှန်မှုထဲသို့ ဝင်ရောက်ခြင်း ဖြစ်စဉ်သည် မိမိ၏ ဖောက်ပြန်ပျက်စီးသော စိတ်သဘောထားကို ဖြေရှင်းခြင်း ဖြစ်စဉ်ဖြစ်သည်။ ထို့ကြောင့် မိမိတို့၏ ဖောက်ပြန်ပျက်စီးသော စိတ်သဘောထားကို ဖြေရှင်းရန် အကြင်သူသည် မည်သည့်အရာကို လုပ်ဆောင်ရမည်နည်း။ ပထမဦးစွာ မိမိ၏ ဖောက်ပြန်ပျက်စီးသော အနှစ်သာရကို သိရှိရမည်။ အတိအကျဆိုရလျှင် ဤသည်မှာ မိမိ၏ ဖောက်ပြန်ပျက်စီးသော စိတ်သဘောထား ထွက်ပေါ်ပုံကိုလည်းကောင်း၊ မိမိလက်ခံသည့် စာတန်၏ မည်သည့် နတ်ဆိုးဆန်သော စကားများနှင့် မှားယွင်းပြီး အဓိပ္ပာယ်မဲ့သော အတွေးများက ထိုအရာကို ထွက်ပေါ်စေသည်ကိုလည်းကောင်း သိရှိခြင်းအား ဆိုလိုပေသည်။ အကြင်သူသည် ဘုရားနှုတ်ကပတ်တော်များအရ ဤဖြစ်ကြောင်းရင်းမြစ်များကို အပြည့်အဝ နားလည်လာပြီး ယင်းတို့အပေါ် ချင့်ချိန်နိုင်စွမ်း ရှိသည်နှင့်တစ်ပြိုင်နက် မိမိ၏ ဖောက်ပြန်ပျက်စီးသော စိတ်သဘောထားဖြင့် အသက်ရှင်ရန် လိုလားနေလိမ့်မည် မဟုတ်တော့ပေ။ ဘုရားသခင်ကိုသာ ကျိုးနွံနာခံပြီး သူ၏ နှုတ်ကပတ်တော်များဖြင့် အသက်ရှင်ချင်လိမ့်မည်။ ဖောက်ပြန်ပျက်စီးသော စိတ်သဘောထားတစ်ခုကို ထိုသူ ထုတ်ဖော်ပြသည့်အခါတိုင်းတွင် သတိပြုမိနိုင်လိမ့်မည်ဖြစ်ပြီး ငြင်းပယ်ကာ မိမိ၏ ဇာတိပကတိကို ပုန်ကန်နိုင်လိမ့်မည်။ ဤသို့ လက်တွေ့လုပ်ဆောင်ကာ တွေ့ကြုံခြင်းအားဖြင့် မိမိ၏ ဖောက်ပြန်ပျက်စီးသော စိတ်သဘောထားအားလုံးကို တဖြည်းဖြည်း စွန့်ပစ်လိမ့်မည်။

လူအချို့က “ဘုရားသခင်၏ ဖော်ထုတ်ခြင်းနှင့် တရားစီရင်ခြင်း နှုတ်ကပတ်တော်များကို ကျွန်ုပ် ဖတ်သည့်အခါ မိမိကိုယ်ကိုကျွန်ုပ် သုံးသပ်ကာ ကျွန်ုပ်သည် မာနထောင်လွှား၊ လှည့်စားတတ်ကြောင်း၊ တစ်ကိုယ်ကောင်းဆန်၊ ကောက်ကျစ်ဆိုးယုတ်ကာ ခေါင်းမာပြီး လူ့သဘာဝ ကင်းမဲ့ကြောင်း သဘောပေါက်ခဲ့သည်”ဟု ဆိုကြသည်။ ၎င်းတို့ အလွန်အမင်း မာနထောင်လွှားကြောင်း၊ လူ့တိရစ္ဆာန်များဖြစ်ကြောင်း၊ နတ်ဆိုးများနှင့် စာတန်ဖြစ်ကြောင်းပင် ပြောသောသူအချို့ရှိသည်။ ဤသည်မှာ စစ်မှန်သည့် မိမိကိုယ်ကိုသိမြင်မှုဖြစ်သလော။ ၎င်းတို့သည် စိတ်နှလုံးမှ စကားပြောနေကြပြီး တစ်စုံတစ်ခုကို တုပခြင်းသာ မဟုတ်ပါက အနည်းဆုံးအနေဖြင့် ၎င်းတို့တွင် မိမိကိုယ်ကိုသိမြင်မှုရှိကြောင်း ပြသည်။ တစ်ခုတည်းသော မေးစရာမှာ ထိုအသိက ပေါ့တန်ခြင်း၊ နက်ရှိုင်းခြင်း ရှိမရှိ ဖြစ်သည်။ ထိုအရာများသည် တစ်စုံတစ်ခုကို တုပခြင်း၊ အခြားတစ်စုံတစ်ဦး၏ စကားများကို လိုက်ပြောခြင်း ဖြစ်ပါက ယင်းမှာ စစ်မှန်သော မိမိကိုယ်ကိုသိမြင်မှု မဟုတ်ပေ။ အကြင်သူ၏ ဖောက်ပြန်ပျက်စီးသော စိတ်သဘောထားအား သိမြင်မှုသည် ကိစ္စနှင့် အခြေအနေတိုင်းတွင် ခိုင်လုံရမည်။ ဆိုလိုသည်မှာ ဖောက်ပြန်ပျက်စီးသော စိတ်သဘောထားနှင့် ဆက်နွှယ်သည့် အခြေအနေများ၊ ထုတ်ဖော်ခြင်းများ၊ အပြုအမူများ၊ အတွေးများနှင့် စိတ်ကူးများကဲ့သို့သော အသေးစိတ်အချက်များဖြစ်သည်။ ထိုအခါမှသာ အကြင်သူသည် မိမိတို့ကိုယ်ကို အမှန်တကယ် သိမြင်နိုင်ပေသည်။ လူတစ်ဦးသည် မိမိကိုယ်ကိုအမှန်တကယ် သိရှိသည့်အခါ ၎င်းတို့ စိတ်နှလုံးသည် နောင်တနှင့် ပြည့်လိမ့်မည်ဖြစ်ပြီး စစ်မှန်သည့် နောင်တတရားရနိုင်စွမ်း ရှိလာလိမ့်မည်။ နောင်တရရန်အလို့ငှာ ပထမဦးဆုံး လက်တွေ့လုပ်ဆောင်ရမည့် အရာမှာ အဘယ်နည်း။ (မိမိ၏ အမှားများကို ဝန်ခံရမည်။) “မိမိ၏အမှားများကို ဝန်ခံခြင်း”သည် ဤအရာကို ဖော်ပြ ရန် မှန်ကန်သည့် နည်းလမ်း မဟုတ်။ ယင်းထက် မိမိ၌ ဖောက်ပြန်ပျက်စီးသည့် စိတ်သဘောထား တစ်ခုခု ရှိကြောင်းကို အသိအမှတ်ပြုခြင်းနှင့် သိမြင်ခြင်း ကိစ္စတစ်ခု ဖြစ်သည်။ အကြင်သူက မိမိ၏ ဖောက်ပြန်ပျက်စီးသော စိတ်သဘောထားသည် အမှားတစ်မျိုး ဖြစ်သည်ဟု ဆိုလျှင် မှားယွင်းပေသည်။ ဖောက်ပြန်ပျက်စီးသော စိတ်သဘောထားတစ်ခုသည် မိမိ၏ သဘာဝနှင့် သက်ဆိုင်သည့် အရာတစ်ခု၊ လူတစ်ဦးကို ထိန်းချုပ်သည့်အရာတစ်ခု ဖြစ်သည်။ ခဏတာ အမှားတစ်ခုနှင့် တူသောအရာ မဟုတ်ပေ။ ဖောက်ပြန်ပျက်စီး‌ခြင်းကို ထုတ်ဖော်ပြပြီးနောက် လူအချို့က ဘုရားသခင်ထံ ဆုတောင်းကြသည်။ “အို ဘုရားသခင်၊ ကျွန်ုပ် အမှားတစ်ခု ပြုခဲ့ပါသည်။ ကျွန်ုပ် တောင်းပန်ပါသည်”ဟူ၍ ဖြစ်သည်။ ဤသည်မှာ မမှန်ပေ။ “အပြစ်တစ်ခုကို ဝန်ခံခြင်း”သည် ပိုသင့်တော်မည်။ နောင်တတရားကို လူတို့ လက်တွေ့လုပ်ဆောင်သည့် တိကျသော နည်းလမ်းမှာ မိမိတို့ကိုယ်ကို သိရှိခြင်းနှင့် မိမိတို့၏ ပြဿနာများကို ဖြေရှင်းခြင်းအားဖြင့် ဖြစ်သည်။ လူတစ်ဦးသည် ဖောက်ပြန်ပျက်စီးသော စိတ်သဘောထားတစ်ခုကို ထုတ်ဖော်ပြသည့်အခါ၊ သို့မဟုတ် ပြစ်မှားမှုတစ်ခုကို ကျူးလွန်မိပြီး ၎င်းက ဘုရားသခင်ကို အတိုက်အခံ လုပ်မိနေကာ သူ၏ စက်ဆုပ်ရွံရှာမှုကို လှုံ့ဆော်ပေးနေကြကြောင်း သဘောပေါက်သည့်အခါ ၎င်းသည် ဆီလျော်သည့် ဘုရားနှုတ်ကပတ်တော်များအတွင်း၌ မိမိကိုယ်ကို ဆင်ခြင်သုံးသပ်ပြီး သိရှိသင့်သည်။ ထို့ကြောင့် ၎င်းသည် မိမိ၏ ဖောက်ပြန်ပျက်စီးသော စိတ်သဘောထားများအပေါ် သိမြင်မှုအချို့ ရရှိလိမ့်မည်ဖြစ်ပြီး ထိုအရာက စာတန်၏ အဆိပ်များနှင့် ဖောက်ပြန်ပျက်စီးခြင်းမှ လာကြောင်း အသိအမှတ်ပြုလိမ့်မည်။ ထို့နောက်တွင် သမ္မာတရားကို လက်တွေ့လုပ်ဆောင်ခြင်းအတွက် စည်းမျဉ်းများအား ရှာတွေ့ပြီး သမ္မာတရားကို လက်တွေ့လုပ်ဆောင်နိုင်ပြီးသည့်အခါ ယင်းမှာ စစ်မှန်သော နောင်တတရား ဖြစ်သည်။ လူတစ်ဦးက မည်သည့် ဖောက်ပြန်ပျက်စီးခြင်းကို ထုတ်ဖော်ပြသည်ဖြစ်စေ ၎င်းသည် ပထမဦးစွာ မိမိ၏ ဖောက်ပြန်ပျက်စီးသော စိတ်သဘောထားကို သိရှိနိုင်ပါက ယင်းကို ဖြေရှင်းဖို့ သမ္မာတရားကို ရှာဖွေနိုင်ပြီး သမ္မာတရားကို လက်တွေ့လုပ်ဆောင်လာနိုင်ပါက ယင်းသည် စစ်မှန်သော နောင်တတရားဖြစ်၏။ လူအချို့သည် မိမိတို့ကိုယ်ကိုယ်နှင့်ပတ်သက်၍ အနည်းငယ် သိရှိကြသော်လည်း ၎င်းတို့အတွင်း၌ နောင်တလက္ခဏာများ မရှိသကဲ့သို့ ၎င်းတို့၏ သမ္မာတရား လက်တွေ့လုပ်ဆောင်ကြောင်း သက်သေအထောက်အထား တစ်ခုမျှ မရှိကြချေ။ မိမိကိုယ်ကိုသိမြင်မှု ရရှိပြီးနောက်တွင် ၎င်းတို့သည် မပြောင်းမလဲရှိနေပါက ယင်းသည် စစ်မှန်သော နောင်တတရားနှင့် အလှမ်းဝေး၏။ စစ်မှန်သော နောင်တကို ရရှိရန် အကြင်သူသည် မိမိ၏ ဖောက်ပြန်ပျက်စီးသော စိတ်သဘောထားကို ဖြေရှင်းရမည်။ ထို့ကြောင့် တိတိကျကျဆိုရလျှင် မိမိ၏ ဖောက်ပြန်ပျက်စီးသော စိတ်သဘောထားကို ဖြေရှင်းရန်အလို့ငှာ အကြင်သူသည် မည်သို့ လက်တွေ့လုပ်ဆောင်ကာ ဝင်ရောက်သင့်သနည်း။ ဤနေရာတွင် ဥပမာတစ်ခုရှိ၏။ လူတို့သည် လှည့်စားတတ်သော စိတ်သဘောထားများရှိကြ၏။ ၎င်းတို့သည် အမြဲ လိမ်ညာကာ လှည့်စားနေကြသည်။ ယင်းကို သင် သဘောပေါက်ပါက သင်၏ လှည့်စားတတ်ခြင်းကို ဖြေရှင်းရန် အရိုးရှင်းဆုံးနှင့် တိုက်ရိုက်အကျဆုံးသော လက်တွေ့လုပ်ဆောင်မှု စည်းမျဉ်းမှာ ရိုးသားသော လူတစ်ဦးဖြစ်ရန်၊ အမှန်တရားကို ပြောပြီး ရိုးသားသော အရာများကို လုပ်ဆောင်ရန် ဖြစ်သည်။ သခင်ယေရှု ပြောခဲ့သည်မှာ “သင်တို့၏ ဆွေးနွေးပြောဆိုမှုသည် ဟုတ်သည်ကိုအဟုတ်၊ မဟုတ်သည်ကို မဟုတ်ဖြစ်စေလော့။” ဟူ၍ဖြစ်သည်။ ရိုးသားသော လူတစ်ဦးဖြစ်ရန် အကြင်သူသည် ဘုရားနှုတ်ကပတ်တော်များ၏ စည်းမျဉ်းများကို လိုက်လျှောက်သင့်သည်။ ဤရိုးရှင်းသော လက်တွေ့လုပ်ဆောင်မှုသည် အထိရောက်ဆုံးဖြစ်သည်။ နားလည်ရန်နှင့် လက်တွေ့လုပ်ဆောင်ရန် လွယ်ကူ၏။ သို့ရာတွင် လူတို့သည် အလွန်အမင်း ဖောက်ပြန်ပျက်စီးကြသောကြောင့်၊ ၎င်းတို့အားလုံး ဆိုးယုတ်သော သဘာဝများရှိကြပြီး စာတန်ဆန်သော စိတ်သဘောထားများဖြင့် အသက်ရှင်နေကြသောကြောင့် သမ္မာတရားကို လက်တွေ့လုပ်ဆောင်ရန် ၎င်းတို့အတွက် အတော်လေး ခက်ခဲသည်။ ၎င်းတို့သည် ရိုးသားချင်ကြသော်လည်း မရိုးသားနိုင်ကြချေ။ အလိမ်အညာများပြောပြီး လှည့်စားမှုတွင် ပါဝင်ပတ်သက်ခြင်း မရှိဘဲမနေနိုင်ကြသကဲ့သို့ ဤအရာကို သတိပြုပြီးနောက်တွင် နောင်တရကောင်း ရနိုင်သော်လည်း ၎င်းတို့၏ ဖောက်ပြန်ပျက်စီးသော စိတ်သဘောထားများ၏ ဘောင်ခတ်မှုများမှ ၎င်းတို့ ရုန်းထွက်လွတ်မြောက်နိုင်ခြင်း မရှိကြသေးသကဲ့သို့ ယခင်ကဲ့သို့ ဆက်လက် လိမ်ညာကာ လှည့်စားနေကြလိမ့်မည်။ ဤပြဿနာကို မည်သို့ ဖြေရှင်းသင့်သနည်း။ ယင်း၏ တစ်စိတ်တစ်ပိုင်းမှာ မိမိ၏ ဖောက်ပြန်ပျက်စီးသော စိတ်သဘောထား၏ အနှစ်သာရမှာ အကျည်းတန်ပြီး စက်ဆုပ်ဖွယ်ဖြစ်ကြောင်း သိရှိခြင်းနှင့် ယင်းကို မိမိစိတ်နှလုံးမှ မုန်းတီးနိုင်ခြင်း ဖြစ်သည်။ နောက်တစ်ပိုင်းမှာ သမ္မာတရား စည်းမျဉ်းအတိုင်း လက်တွေ့လုပ်ဆောင်ရန် မိမိကိုယ်ကိုလေ့ကျင့်ခြင်း ဖြစ်သည်။ “သင်တို့၏ ဆွေးနွေးပြောဆိုမှုသည် ဟုတ်သည်ကိုအဟုတ်၊ မဟုတ်သည်ကို မဟုတ်ဖြစ်စေလော့။” ဤစည်းမျဉ်းကို သင် လက်တွေ့လုပ်ဆောင်နေသည့်အချိန်တွင် သင်သည် သင်၏ လှည့်စားတတ်သော စိတ်သဘောထားကို ဖြေရှင်းခြင်း ဖြစ်စဉ်တွင် ရှိနေသည်။ သင်၏ လှည့်စားတတ်သော စိတ်သဘောထားကို ဖြေရှင်းနေစဉ်တွင် သင်သည် သမ္မာတရား စည်းမျဉ်းများအတိုင်း ပင်ကိုအားဖြင့် လက်တွေ့လုပ်ဆောင်နိုင်ပါက ယင်းသည် မိမိကိုယ်ကိုပြောင်းလဲခြင်း၏ သရုပ်သကန်တစ်ခုနှင့် သင်၏ စစ်မှန်သော နောင်တတရား အစပြုခြင်း ဖြစ်ကာ ဘုရားသခင်က ထိုအရာကို လက်ခံပေသည်။ ဤသည်မှာ သင်သည် မိမိကိုယ်ကိုပြောင်းလဲစေသည့်အခါ ဘုရားသခင်သည် သင်နှင့်ပတ်သက်၍ သူ၏ စိတ်ကို ပြောင်းလဲလိမ့်မည်ဟု ဆိုလိုသည်။ အမှန်တွင် ဤအရာကို ဘုရားသခင် လုပ်ဆောင်ခြင်းသည် လူသား၏ ဖောက်ပြန်ပျက်စီးသော စိတ်သဘောထားများနှင့် ပုန်ကန်မှုအတွက် ခွင့်လွှတ်ခြင်း အမျိုးအစားတစ်ခု ဖြစ်သည်။ သူသည် လူတို့ကို ခွင့်လွှတ်ပြီး ၎င်းတို့၏ အပြစ်များ၊ သို့မဟုတ် ပြစ်မှားမှုများကို မအောက်မေ့ပေ။ ဤမျှပြောလျှင် အသေးစိတ်ကျသလော။ ဤအရာကို သင်တို့ နားလည်ပြီလော။ နောက်ထပ် ဥပမာမှာ ဤသို့ဖြစ်၏။ သင်သည် မာနထောင်လွှားသော စိတ်သဘောထားတစ်ခုရှိပြီး သင့်အပေါ် မည်သည့်အရာဖြစ်ပျက်ပါစေ သင်သည် အလွန် တစ်ဇွတ်ထိုးနိုင်သည်၊ သင်သည် အမြဲ အဆုံးအဖြတ်ပေးလိုသည်၊ အခြားသူများအား သင့်ကို နာခံစေချင်ပြီး ၎င်းတို့အား သင့်သဘောကျ လုပ်စေချင်သည် ဆိုပါစို့။ ထို့နောက် ဤသည်မှာ မာနထောင်လွှားသော စိတ်သဘောထားအားဖြင့် ဖြစ်ကြောင်း သင် သဘောပေါက်သည့်နေ့ ရောက်လာ၏။ ယင်းသည် မာနထောင်လွှားသော စိတ်သဘောထားဖြစ်ကြောင်း သင်၏ ဝန်ခံခြင်းသည် မိမိကိုယ်ကိုသိမြင်မှု၏ ပထမအဆင့် ဖြစ်သည်။ ထိုနေရာမှ သင့်ကိုယ်သင် ယှဉ်ကြည့်ရန် မာနထောင်လွှားသော စိတ်သဘောထားကို ဖော်ထုတ်သည့် ဘုရားနှုတ်ကပတ်တော် စာပိုဒ်အနည်းငယ်ကို သင် ရှာဖွေသင့်ပြီး သင့်ကိုယ်သင် သုံးသပ်ကာ သိရှိသင့်သည်။ နှိုင်းယှဉ်ခြင်းက လုံးဝ လျော်ကန်ကြောင်းကို သင် ရှာတွေ့ပြီး ဘုရားသခင် ဖော်ထုတ်သည့် မာနထောင်လွှားသော စိတ်သဘောထားက သင့်အထဲ၌ တည်ရှိသည်ကို သင် ဝန်ခံပြီးနောက် သင်၏ မာနထောင်လွှားသော စိတ်သဘောထား မည်သည့်နေရာမှ လာသည်ဆိုသည်နှင့် ထိုအရာထွက်ပေါ်ရသည့်အကြောင်းရင်း၊ ပြီးလျှင် စာတန်၏ မည်သည့် အဆိပ်များ၊ မိစ္ဆာဒိဋ္ဌိအယူများနှင့် အတွေးမှားများက ထိုအရာကို အုပ်စိုးသည်ဆိုသည်ကို ပိုင်းခြားသိမြင်ပြီး ဖော်ထုတ်ပါက ဤမေးခွန်းများအားလုံး၏ အချက်အချာကို မြင်ပြီးနောက်တွင် သင်၏ မာနထောင်လွှားမှု အရင်းအမြစ်ထိ ရှာဖွေတွေ့ရှိပြီး ဖြစ်လိမ့်မည်။ ဤသည်မှာ စစ်မှန်သော မိမိကိုယ်ကိုသိမြင်မှုဖြစ်သည်။ ဤဖောက်ပြန်ပျက်စီးသော စိတ်သဘောထားအား သင် ထုတ်ဖော်ပြပုံနှင့်ဆိုင်သည့် ပိုမိုတိကျသော အဓိပ္ပာယ်ဖွင့်ဆိုချက် သင်ရှိသည့်အခါ ထိုအရာက ပိုနက်ရှိုင်းပြီး ပိုမိုလက်တွေ့ကျသည့် သင့်ကိုသင် သိမြင်မှုအား ပံ့ပိုးပေးလိမ့်မည်။ နောက်ထပ် မည်သည့်အရာကို သင် လုပ်ဆောင်သင့်သနည်း။ သင်သည် ဘုရားနှုတ်ကပတ်တော်များ၌ သမ္မာတရား စည်းမျဉ်းများကို ရှာဖွေသင့်ပြီး မည်သည့် ကိုယ်ပိုင်ကျင့်ကြံပြုမူမှုနှင့် စကားပုံစံတို့က ပုံမှန် လူ့သဘာဝ၏ သရုပ်သကန်များဖြစ်သည်ကို နားလည်သင့်သည်။ လက်တွေ့လုပ်ဆောင်မှု လမ်းကြောင်းကို သင် ရှာတွေ့ပြီးနောက်တွင် ဘုရားနှုတ်ကပတ်တော်များအတိုင်း သင် လက်တွေ့လုပ်ဆောင်ရမည်ဖြစ်ပြီး သင်၏ စိတ်နှလုံး ပြောင်းလဲပြီးချိန်တွင် သင်သည် အမှန်တကယ် နောင်တရပြီး ဖြစ်လိမ့်မည်။ သင်၏ စကားနှင့် လုပ်ရပ်များအတွက် စည်းမျဉ်းများ ရှိလိမ့်မည်သာမက လူသားပုံသဏ္ဌာန်ကိုလည်း သင် အသက်ရှင်နေထိုင်နေလိမ့်မည်ဖြစ်ပြီး သင်၏ ဖောက်ပြန်ပျက်စီးသော စိတ်သဘောထားကို တဖြည်းဖြည်း ဖယ်ရှားနေလိမ့်မည်။ အခြားသူများက သင့်ကို လူသစ်တစ်ဦးအဖြစ် မြင်ကြလိမ့်မည်။ သင်သည် ယခင်တစ်ချိန်ကကဲ့သို့ လူဟောင်းတစ်ဦး၊ ဖောက်ပြန်ပျက်စီးသော လူတစ်ဦး ဖြစ်တော့မည်မဟုတ်ဘဲ ဘုရားနှုတ်ကပတ်တော်များဖြင့် ပြန်လည်မွေးဖွားသည့်သူတစ်ဦး ဖြစ်လိမ့်မည်။ ထိုသို့သော လူတစ်ဦးသည် မိမိ၏ အသက်စိတ်သဘောထား ပြောင်းလဲပြီးသည့်သူ ဖြစ်သည်။

မိမိကိုယ်ကိုသိရှိခြင်းသည် ရိုးရှင်းသောအလုပ် မဟုတ်။ သမ္မာတရားကို လက်ခံခြင်းအပြင် ဘုရားနှုတ်ကပတ်တော်များကို လက်တွေ့လုပ်ဆောင်ခြင်းနှင့် တွေ့ကြုံခြင်းအားဖြင့် ထိုအရာကို စွမ်းဆောင်ရရှိပြီး ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့ကို လက်ခံခြင်းအားဖြင့်သာ စစ်မှန်သည့် မိမိကိုယ်ကိုသိမြင်မှုကို ကြိုးပမ်းရရှိနိုင်၏။ တရားစီရင်ခြင်းနှင့် ပြစ်တင်ဆုံးမခြင်းတို့ကို မတွေ့ကြုံဖူးသူများသည် အလွန်ဆုံးအနေဖြင့် ၎င်းတို့ လုပ်ခဲ့ပြီးသော အမှားများနှင့် ပြုခဲ့ပြီးသော အပြစ်များကို ဝန်ခံနိုင်သည်။ ၎င်းတို့အနေဖြင့် မိမိတို့၏ သဘာဝအနှစ်သာရကို ရှင်းရှင်းလင်းလင်း မြင်ဖို့ အလွန်ခက်လိမ့်မည်။ ကျေးဇူးတော်ခေတ်ရှိ ယုံကြည်သူများသည် အချို့သော အမှားများကို မကျူးလွန်တော့သကဲ့သို့ မိမိတို့ အပြုအမူကို ပိုကောင်းစေဖို့အတွက် ပြောင်းလဲခဲ့ကြသော်လည်း မိမိတို့၏ အသက်စိတ်သဘောထားများ ပြောင်းလဲမှုကို လုံးဝ မရရှိကြသည်မှာ အဘယ်ကြောင့်နည်း။ ဘုရားသခင်ကို ၎င်းတို့ ယုံကြည်ကြသော်လည်း အဘယ်ကြောင့် သူ့ကို ခုခံပြီး သစ္စာပင်ဖောက်ကြသနည်း။ ဖောက်ပြန်ပျက်စီးသော လူ့သဘာဝအတွက် ဤပြဿနာ၏ ရင်းမြစ်ကို သတိပြုမိရန်မှာ ခက်ခဲသည်။ အဘယ်ကြောင့် လူခပ်သိမ်းတို့သည် စာတန်ဆန်သော စိတ်သဘောထားများ ရှိကြသနည်း။ ယင်းမှာ စာတန်သည် လူသားမျိုးနွယ်ကို ဖောက်ပြန်ပျက်စီးစေပြီးဖြစ်ကာ ၎င်း၏ နတ်ဆိုးဆန်သော စကားများနှင့် အတွေးအခေါ်များကို လူတို့က လက်ခံကြပြီးဖြစ်သောကြောင့် ဖြစ်သည်။ ယင်းမှာ ဖောက်ပြန်ပျက်စီးသော စိတ်သဘောထားများကို ဖြစ်ပေါ်စေသောအရာဖြစ်ပြီး စာတန်၏ စိတ်သဘောထားက ဘုရားသခင်အပေါ် လူများ ဆန့်ကျင်ရခြင်း အရင်းအမြစ် ဖြစ်လာခဲ့ပုံ ဖြစ်သည်။ ဤသည်မှာ လူတို့အတွက် သတိပြုမိရန် အခက်ခဲဆုံးသော အရာဖြစ်၏။ စာတန်၏ စွမ်းအားမှ လူသားမျိုးနွယ်ကို ကယ်တင်ရန်နှင့် လူသားမျိုးနွယ်၏ အပြစ်နှင့် ဘုရားသခင်ကို ဆန့်ကျင်ခုခံခြင်း အရင်းအမြစ်ကို ဖြေရှင်းရန် ဘုရားသခင်သည် နောက်ဆုံးသော ကာလတွင် သူ၏ တရားစီရင်ခြင်း အမှုတော်ကို လုပ်ဆောင်နေသည်။ စာတန်သည် လူသားမျိုးနွယ်ကို နှစ်ထောင်ချီ ဖောက်ပြန်ပျက်စီးစေပြီးဖြစ်ကာ ၎င်း၏ သဘာဝက လူသား၏ စိတ်နှလုံးတွင် အမြစ်တွယ်ပြီးဖြစ်သည်။ ထို့ကြောင့် မည်သည့်ဖောက်ပြန်ပျက်စီးသော စိတ်သဘောထားမျိုးကိုမျှ တစ်ကြိမ်၊ နှစ်ကြိမ်မျှ မိမိကိုယ်ကိုသုံးသပ်ဆင်ခြင်ရန်နှင့် မိမိကိုယ်ကိုသိမြင်ရန် ကြိုးပမ်းခြင်းဖြင့် ဖြေရှင်း၍မရနိုင်ပေ။ ဖောက်ပြန်ပျက်စီးသော စိတ်သဘောထားများသည် စဉ်ဆက်မပြတ် ထပ်တလဲလဲ ထုတ်ဖော်လာတတ်၏။ ထို့ကြောင့် လူတို့သည် သမ္မာတရားကို လက်ခံဖို့လိုသကဲ့သို့ စာတန်ကို ၎င်းတို့ အောင်နိုင်သည်အထိ မိမိတို့၏ စာတန်ဆန်သော စိတ်သဘောထားများကို ရေရှည် ရင်ဆိုင်တိုက်ခိုက်ဖို့ လိုအပ်သည်။ ထိုအခါမှသာ ၎င်းတို့၏ ဖောက်ပြန်ပျက်စီးသော စိတ်သဘောထားများကို လုံးလုံးလျားလျား ဖယ်ရှားနိုင်ကြလိမ့်မည်။ ထို့ကြောင့် လူတို့သည် ဖောက်ပြန်ပျက်စီးခြင်း ထုတ်ဖော်ခြင်းမရှိတော့သည်အထိ ၎င်းတို့၏ အသက်စိတ်သဘောထား ပြောင်းလဲပြီး ဘုရားသခင်ကို ကျိုးနွံနာခံခြင်း စွမ်းဆောင်ရရှိသည်အထိ ဘုရားသခင်ထံ မရပ်မနား ဆုတောင်းရမည်၊ သမ္မာတရား ရှာဖွေရမည်၊ မိမိကိုယ်ကိုဆင်ခြင်သုံးသပ်ရမည်၊ မိမိကိုယ်ကိုသိရှိရမည်ဖြစ်ပြီး သမ္မာတရားကို လက်တွေ့လုပ်ဆောင်ရမည်။ ထိုအခါမှသာ ဘုရားသခင်၏ လက်ခံမှုကို ၎င်းတို့ ရရှိနိုင်၏။ တိုက်ပွဲတစ်ခုစီတိုင်း၏ ရလဒ်များသည် ချက်ချင်း မသိသာနိုင်သကဲ့သို့ ထို့နောက်ပိုင်းတွင် ဖောက်ပြန်ပျက်စီးသော စိတ်သဘောထားများကို သင် ထုတ်ဖော်ပြဆဲ ဖြစ်နိုင်သည်။ သင်သည် အနည်းငယ် အပျက်သဘောဆောင်ပြီး စိတ်ပျက်နိုင်သော်လည်း လက်လျှော့ဖို့ မလိုမလားဖြစ်နိုင်သည်။ ပြီးလျှင် ဆက်လက် ကြိုးစားနေနိုင်သေးသည်၊ ဘုရားသခင်ကို ကိုးစားပြီး သူ့အပေါ် မှီခိုနိုင်သေး၏။ ထိုသို့ နှစ်နှစ်၊ သုံးနှစ်ကြာ သင် မဆုတ်မနစ် လုံ့လထုတ်ပါက သမ္မာတရားကို အမှန်တကယ် လက်တွေ့လုပ်ဆောင်နိုင်လိမ့်မည်ဖြစ်ပြီး သင်၏ စိတ်နှလုံးတွင် ငြိမ်သက်ခြင်းနှင့် ဝမ်းမြောက်ခြင်း ရှိလိမ့်မည်။ ထို့နောက်တွင် သင် ပြုခဲ့သည့် ကျရှုံးမှု၊ အားထုတ်မှုနှင့် အကျိုးအမြတ်တိုင်းသည် သင်၏ စိတ်သဘောထား ပြောင်းလဲမှုတစ်ခုနှင့် သင်နှင့်ပတ်သက်၍ ဘုရားသခင်၏ စိတ်ကို ပြောင်းလဲစေခြင်းအဖြစ်ဆီသို့ သင် ဦးတည်ရှေ့ဆက်နေခဲ့သည့် ကောင်းမွန်သော လက္ခဏာတစ်ခုဖြစ်ကြောင်းကို သင်ရှင်းရှင်းလင်းလင်း တွေ့ရလိမ့်မည်။ လူသား၏ အသိဉာဏ်အဖို့ အပြောင်းအလဲတစ်ခုစီတိုင်းကို မသိရှိနိုင်သော်လည်း ပြောင်းလဲတိုင်း ဖြစ်လာသည့် စိတ်သဘောထားဆိုင်ရာ ပြောင်းလဲမှုကို အခြား မည်သည့်လုပ်ရပ်၊ အမှုအရာအားဖြင့်မျှ စွမ်းဆောင်မရရှိနိုင်ပေ။ ဤသည်မှာ အကြင်သူသည် မိမိ၏ စိတ်သဘောထားဆိုင်ရာ ပြောင်းလဲမှုနှင့် အသက်ဝင်ရောက်မှုတွင် လျှောက်ရမည့် လမ်းကြောင်း ဖြစ်သည်။ ဤသည်မှာ စိတ်သဘောထားဆိုင်ရာ ပြောင်းလဲမှုကို လိုက်စားခြင်းအား လက်တွေ့လုပ်ဆောင်ရမည့်ပုံ ဖြစ်၏။ ဟုတ်ပေ၏၊ လူတို့သည် စိတ်သဘောထားဆိုင်ရာ ပြောင်းလဲမှု ဖြစ်ပျက်ပုံအပေါ် မှန်ကန်သည့် သိနားလည်မှု ရှိသင့်ပေ၏။ ယင်းမှာ ၎င်းတို့ စိတ်ကူးသကဲ့သို့ အံ့အားသင့်စေပြီး ကြည်နူးဖွယ် ရုတ်တရက်ဖြစ်သော၊ ကမ္ဘာတုန်လောက်သော အပြောင်းအလဲတစ်ခု မဟုတ်ပေ။ ဖြစ်ပျက်ပုံမှာ ထိုသို့မဟုတ်ပေ။ ယင်းမှာ မသိလိုက်ဘဲ ဖြည်းညှင်းစွာ တစ်စချင်း ပြောင်းလဲသည့် ကိစ္စတစ်ခု ဖြစ်သည်။ အကြင်သူသည် သမ္မာတရားကို လက်တွေ့လုပ်ဆောင်နိုင်သည့်အခါ တစ်စုံတစ်ခုကို ရရှိလိမ့်မည်။ ဤလမ်းကြောင်းကို သုံး၊ ငါး၊ ဆယ်နှစ်ကြာ လျှောက်လှမ်းပြီးနောက် သင်နောက်ပြန်လှည့်ကြည့်သည့်အခါ ထိုဆယ်နှစ်တာကာလတွင် သင်၏ စိတ်သဘောထား အလွန့်အလွန် ပြောင်းလဲပြီးဖြစ်ကြောင်း၊ သင်သည် လုံးဝ မတူကွဲပြားကြောင်းကို တွေ့မြင်အံ့အားသင့်ရလိမ့်မည်။ သင်၏ ပင်ကိုစရိုက်နှင့် စိတ်က မပြောင်းလဲ၊ သို့မဟုတ် သင်၏ ဘဝနေထိုင်မှုပုံစံ စသည်တို့ မပြောင်းလဲသေးသည်မှာ ဖြစ်ကောင်းဖြစ်နိုင်သည်။ သို့သော် သင်သည် မတူကွဲပြားသောလူတစ်ဦး အမှန်တကယ် ဖြစ်လာပြီးဖြစ်သည့်အလား သင် ထုတ်ဖော်တတ်သည့် စိတ်သဘောထားများ၊ အခြေအနေများနှင့် သရုပ်သကန်များက တခြားစီဖြစ်လိမ့်မည်။ ထိုသို့သော အပြောင်းအလဲတစ်ခု အဘယ်ကြောင့် ဖြစ်လိမ့်မည်နည်း။ အဘယ်ကြောင့်ဆိုသော် ထိုဆယ်နှစ်တာတွင် သင်သည် ဘုရားနှုတ်ကပတ်တော်များအားဖြင့် အကြိမ်ပေါင်းများစွာ တရားစီရင်ခြင်း ပြစ်တင်ဆုံးမခြင်း၊ ပြုပြင်ခြင်း၊ စစ်ကြောခြင်းနှင့် စစ်ဆေးခြင်းခံရပြီး ဖြစ်လိမ့်မည်ဖြစ်ကာ သမ္မာတရားများစွာကို သင် နားလည်ပြီး ဖြစ်လိမ့်မည်။ အမှုအရာများအပေါ် သင်၏ အမြင်များတွင် ပြောင်းလဲမှုတစ်ခု၊ ဘဝနှင့် သင်၏ စံများအပေါ် သင်၏ သဘောထားတွင် ပြောင်းလဲမှုတစ်ခုဖြင့် အစပြုလိမ့်မည်။ ယင်းနောက်တွင် သင်၏ စိတ်သဘောထားတွင် ပြောင်းလဲမှု၊ ရှင်သန်ဖို့ သင် မှီခိုသည့် အခြေခံအုတ်မြစ်တွင် ပြောင်းလဲမှုတစ်ခုက လိုက်လာလိမ့်မည်။ ဤအပြောင်းအလဲများ ဖြစ်ပေါ်သည်နှင့်အမျှ၊ သင်သည် တဖြည်းဖြည်း အခြားလူတစ်ဦး၊ လူသစ်တစ်ဦး ဖြစ်လာလိမ့်မည်။ သင်၏ ပင်ကိုစရိုက်၊ စိတ်၊ ဘဝနေထိုင်မှုပုံစံအပြင် သင်၏ ပြောပုံဆိုပုံနှင့် ကိုယ်ဟန်အမူအရာတို့ပင် မပြောင်းမလဲရှိနေနိုင်သော်ငြား သင်၏ အသက်စိတ်သဘောထားကို သင် ပြောင်းလဲပြီး ဖြစ်လိမ့်မည်ဖြစ်ကာ ယင်းတစ်ခုတည်းကပင် အဓိကကျသည့် မုချလိုအပ်သော အပြောင်းအလဲတစ်ခု ဖြစ်၏။ စိတ်သဘောထားဆိုင်ရာ ပြောင်းလဲမှု၏ လက္ခဏာများမှာ အဘယ်နည်း။ ယင်းသည် မည်သို့ အတိအကျ သိသာထင်ရှားသနည်း။ ယင်းသည် အမှုအရာများအပေါ် လူတစ်ဦး၏ အမြင်များရှိ အပြောင်းအလဲတစ်ခုဖြင့် အစပြုသည်။ ယင်းမှာ လူတစ်ဦးသည် သမ္မာတရားအပေါ် သိနားလည်မှု ရရှိသည်နှင့်အမျှ ဘာသာတရားမရှိသူများ၏ အမှုအရာများအပေါ် ၎င်းထားရှိသည့် အမြင်အမြောက်အမြား ပြောင်းလဲပြီး ထိုအမြင်များက ဘုရားနှုတ်ကပတ်တော်များ၏ သမ္မာတရားနှင့် သာ၍ နီးစပ်သည့်အခါတွင် ဖြစ်သည်။ ဤသည်မှာ စိတ်သဘောထားဆိုင်ရာ ပြောင်းလဲမှု၏ ပထမအဆင့်ဖြစ်၏။ ထို့အပြင် မိမိကိုယ်ကိုသုံးသပ်ဆင်ခြင်ခြင်းနှင့် မိမိကိုယ်ကိုသိမြင်မှုတို့မှတစ်ဆင့် လူတို့သည် သမ္မာတရား လက်တွေ့လုပ်ဆောင်ခြင်းကို အာရုံစိုက်၍ရသည်။ ၎င်းတို့အတွင်း ထွက်ပေါ်သည့် အမျိုးမျိုးသော ကြံရွယ်ချက်များ၊ ရည်ရွယ်ချက်များ၊ အတွေးများနှင့် စိတ်ကူးများ၊ အယူအဆများ၊ ရှုထောင့်အမြင်များနှင့် သဘောထားများအပေါ် သုံးသပ်ဆင်ခြင်ခြင်းအားဖြင့် ၎င်းတို့သည် မိမိတို့၏ ပြဿနာများကို ရှာတွေ့နိုင်ပြီး ယင်းတို့အတွက် စတင် နောင်တရနိုင်သည်။ ထို့နောက်တွင် ဇာတိပကတိကို ၎င်းတို့ ပုန်ကန်နိုင်ပြီး သမ္မာတရားကို လက်တွေ့လုပ်နိုင်ကြသည်။ ပြီးလျှင် ထိုသို့လုပ်ဆောင်သည်နှင့်အမျှ၊ ဘုရားနှုတ်ကပတ်တော်များနှင့် သမ္မာတရားကို ၎င်းတို့ ပိုမို တန်ဖိုးထားမြတ်နိုးလာကြလိမ့်မည်ဖြစ်ပြီး ခရစ်တော်သည် သမ္မာတရား၊ လမ်းခရီးနှင့် အသက်ဖြစ်ကြောင်း အသိအမှတ်ပြုလာကြလိမ့်မည်။ ၎င်းတို့သည် ခရစ်တော်နောက်လိုက်ပြီး သူ့ကို ကျိုးနွံနာခံဖို့ ပိုမို လိုလားကြလိမ့်မည်ဖြစ်ကာ လူသားကို ဖော်ထုတ်၊ တရားစီရင်ကာ ပြစ်တင်ဆုံးမရန်နှင့် လူတို့၏ ဖောက်ပြန်ပျက်စီးသော စိတ်သဘောထားများကို ပြောင်းလဲစေရန် ဘုရားသခင်က သမ္မာတရားကို ဖော်ပြကြောင်း၊ ပြီးလျှင် ထိုသို့လုပ်ဆောင်ခြင်းအားဖြင့် ဘုရားသခင်သည် လူသားကို အမှန်တကယ် လက်တွေ့ကျသည့် နည်းလမ်းဖြင့် ကယ်တင်ကာ စုံလင်စေကြောင်း ခံစားကြရလိမ့်မည်။ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်း၊ သို့မဟုတ် သူ့နှုတ်ကပတ်တော်များ၏ ထောက်ပံ့မှုနှင့် လမ်းပြမှုမရှိဘဲ လူတို့သည် ကယ်တင်ခြင်း ရရှိရန် နည်းလမ်းရှိမည်မဟုတ်သကဲ့သို့ ထိုသို့သော ဆုလာဘ်များကို ရရှိခံစားနိုင်မည်မဟုတ်ဟု ၎င်းတို့ ခံစားရကြလိမ့်မည်။ ၎င်းတို့သည် ဘုရားနှုတ်ကပတ်တော်များကို စတင်ချစ်လာကြလိမ့်မည်ဖြစ်ပြီး မိမိတို့၏ လက်တွေ့ဘဝတွင် ထိုနှုတ်ကပတ်တော်များအပေါ် မှီခိုရကြောင်း၊ ၎င်းတို့ကို ထောက်ပံ့ပေးရန်၊ လမ်းပြရန်နှင့် ၎င်းတို့အတွက် လမ်းရှင်းပေးရန် သူ၏ နှုတ်ကပတ်တော်များကို ၎င်းတို့ လိုအပ်ကြောင်း ခံစားမိကြလိမ့်မည်။ ၎င်းတို့ စိတ်နှလုံးများသည် ငြိမ်သက်ခြင်းနှင့် ပြည့်လိမ့်မည်ဖြစ်ပြီး ၎င်းတို့အပေါ် တစ်စုံတစ်ခု ဖြစ်ပျက်သည့်အခါ ဘုရားနှုတ်ကပတ်တော်များကို အမှုမဲ့အမှတ်မဲ့ ရှာဖွေကြပြီး မိမိတို့၏ အခြေခံအုတ်မြစ်အဖြစ် အသုံးပြုကြလိမ့်မည်။ ပြီးလျှင် ထိုနှုတ်ကပတ်တော်များအတွင်းတွင် လက်တွေ့လုပ်ဆောင်မှု စည်းမျဉ်းများနှင့် လမ်းကြောင်းများကို ရှာဖွေကြလိမ့်မည်။ ဤသည်မှာ မိမိကိုယ်ကိုသိရှိခြင်းမှတစ်ဆင့် စွမ်းဆောင်ရရှိသည့် ရလဒ်တစ်ခု ဖြစ်သည်။ နောက်ထပ်တစ်ခု ရှိသေး၏။ လူတို့သည် မိမိတို့၏ ဖောက်ပြန်ပျက်စီးသော စိတ်သဘောထားများ ထုတ်ဖော်ခြင်းများအား တစ်ချိန်ကကဲ့သို့ ခေါင်းမာသော သဘောထားဖြင့် သဘောထားကြတော့မည်မဟုတ်။ ထိုအစား မိမိတို့ စိတ်နှလုံးများကို ငြိမ်သက်စေကာ ရိုးသားသော သဘောထားတစ်ခုဖြင့် ဘုရားနှုတ်ကပတ်တော်များကို နားထောင်နိုင်ကြလိမ့်မည်ဖြစ်ပြီး သမ္မာတရားနှင့် အပြုသဘောဆောင်သောအရာများကို လက်ခံနိုင်ကြလိမ့်မည်။ ဤသည်မှာ ၎င်းတို့အနေဖြင့် ဖောက်ပြန်ပျက်စီးသော စိတ်သဘောထားတစ်ခု ထုတ်ဖော်သည့်အခါ ယခင်ကကဲ့သို့ ခေါင်းမာခြင်း၊ ထိန်းချုပ်ရခက်ခြင်း၊ အလွန်အမင်း ကြမ်းကြုတ်ခြင်း၊ မာနထောင်လွှားခြင်း၊ မိုက်ရိုင်းပြီး ရက်စက်ခြင်းတို့ ဖြစ်တော့မည်မဟုတ်ဟု ဆိုလိုသည်။ ထိုအစား ၎င်းတို့သည် မိမိတို့ကိုယ်ကို တက်ကြွစွာ သုံးသပ်ပြီး မိမိတို့၏ တကယ့် ပြဿနာများအား သိရှိကြလိမ့်မည်။ ၎င်းတို့၏ ဖောက်ပြန်ပျက်စီးသော စိတ်သဘောထား၏ အနှစ်သာရက မည်သည့်အရာဖြစ်သည်ကို ၎င်းတို့ မသိနိုင်သော်လည်း မိမိတို့ကိုယ်ကို ငြိမ်သက်စေနိုင်ကြလိမ့်မည်၊ ဘုရားသခင်ထံ ဆုတောင်းပြီး သမ္မာတရားကို ရှာဖွေနိုင်ကြလိမ့်မည်။ ထို့နောက်တွင် မိမိတို့၏ ပြဿနာများနှင့် မိမိတို့၏ ဖောက်ပြန်ပျက်စီးသော စိတ်သဘောထားတို့ကို ဝန်ခံကြလိမ့်မည်ဖြစ်ပြီး ဘုရားသခင်ထံ နောင်တရကာ မိမိတို့၏လမ်းကြောင်းကို ပြောင်းလဲဖို့ စိတ်ပိုင်းဖြတ်ချက်ချကြလိမ့်မည်။ ယင်းမှာ လုံးလုံးလျားလျား ကျိုးနွံနာခံသည့် သဘောထားတစ်ခု ဖြစ်၏။ ဤသို့ဖြင့် ဘုရားသခင်ထံ ကျိုးနွံနာခံသည့် စိတ်နှလုံးများကို ၎င်းတို့ ရရှိကြလိမ့်မည်။ ဘုရားသခင် မည်သည့်အရာကိုပြောသည်ဖြစ်စေ၊ ၎င်းတို့အပေါ် မည်သည့်အရာ တောင်းဆိုသည်ဖြစ်စေ၊ ၎င်းတို့အတွက် မည်သည့်အမှုကို သူ ပြုသည်ဖြစ်စေ၊ သို့မဟုတ် မည်သည့်ပတ်ဝန်းကျင်များ သူ သတ်မှတ်သည်ဖြစ်စေ ယင်းကို ကျိုးနွံနာခံဖို့ လူတို့အတွက် လွယ်ကူလိမ့်မည်။ ၎င်းတို့၏ ဖောက်ပြန်ပျက်စီးသော စိတ်သဘောထားများက ၎င်းတို့အတွက် ကြီးမားသည့် အတားအဆီးတစ်ခု ဖြစ်စေလိမ့်မည်မဟုတ်။ ယင်းတို့ကို ဖြေရှင်းကာ အောင်မြင်ဖို့ လွယ်ကူလိမ့်မည်။ ထိုအဆင့်တွင် သမ္မာတရားကို လက်တွေ့လုပ်ဆောင်ခြင်းသည် ၎င်းတို့အတွက် သက်သောင့်သက်သာဖြစ်လိမ့်မည်ဖြစ်ပြီး ဘုရားသခင်ထံ ကျိုးနွံနာခံခြင်းကို ၎င်းတို့ စွမ်းဆောင်ရရှိနိုင်ကြလိမ့်မည်။ ဤသည်တို့မှာ စိတ်သဘောထားဆိုင်ရာ ပြောင်းလဲမှု၏ လက္ခဏာများဖြစ်၏။ တစ်စုံတစ်ဦးသည် သမ္မာတရားကို လက်တွေ့လုပ်ဆောင်နိုင်ပြီး ဘုရားသခင်ကို အမှန်တကယ် ကျိုးနွံနာခံနိုင်သည့်အခါ ၎င်းတို့၏ အသက်စိတ်သဘောထားက အပြောင်းအလဲတစ်ခု၊ သမ္မာတရားကို လိုက်စားခြင်းမှတစ်ဆင့် လုံးဝ စွမ်းဆောင်ရရှိသည့် စစ်မှန်သော အပြောင်းအလဲတစ်ခုကို ကြုံနှင့်ပြီးဖြစ်သည်ဟု ဆိုနိုင်သည်။ ဤဖြစ်စဉ်အတောအတွင်း အပြုသဘောဆောင်သည့် အပြုအမူများဖြစ်စေ၊ သာမန် အပျက်သဘောဆောင်ခြင်းနှင့် အားနည်းမှုဖြစ်စေ လူတို့တွင် ဖြစ်ပေါ်သော အပြုအမူအားလုံးသည် မရှိမဖြစ်ဖြစ်ပြီး ရှောင်လွှဲမရပေ။ အပြုသဘောဆောင်သည့် အပြုအမူများ ရှိသည့်အတွက် အပျက်သဘောဆောင်ခြင်းနှင့် အားနည်းခြင်း အပြုအမူများလည်း ရှိရမည်။ သို့ရာတွင် အပျက်သဘောဆောင်ခြင်းနှင့် အားနည်းမှုတို့သည် ယာယီဖြစ်၏။ လူတစ်ဦးသည် ဝိညာဉ်ရင့်ကျက်မှု အနည်းငယ် ပိုင်ဆိုင်သည်နှင့် ယခင်ထက် ပိုမိုနည်းပါးသည့် အပျက်သဘောဆောင်သော၊ အားနည်းသော အခြေအနေများ ရှိလိမ့်မည်ဖြစ်ပြီး ယခင်က ပိုသည့် အပြုသဘောဆောင်သော အပြုအမူများနှင့် ဝင်ရောက်မှုတို့ ရှိလိမ့်မည်ဖြစ်ကာ ၎င်းတို့၏ လုပ်ရပ်များသည် တိုး၍ တိုး၍ စည်းမျဉ်းနှင့်ညီလာလိမ့်မည်။ ထိုသို့သော လူတစ်ဦးသည် ဘုရားသခင်ကို ကျိုးနွံနာခံသူတစ်ဦး၊ မိမိ၏ ဖောက်ပြန်ပျက်စီးသော စိတ်သဘောထားများ သန့်စင်ခံရသည့်နောက် မိမိ၏ အသက်စိတ်သဘောထား ပြောင်းလဲခဲ့သည့်သူတစ်ဦး ဖြစ်သည်။ ဤသည်တို့မှာ ဘုရားနှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းတို့ကို တွေ့ကြုံခြင်းအားဖြင့် ထပ်တလဲလဲ ပြုပြင်ကာ၊ စစ်ကြောပြီး စစ်ဆေးခံရခြင်းတို့အားဖြင့် သမ္မာတရား လိုက်စားသူတို့ ရယူကြသည့် ရလဒ်များဖြစ်သည်ဟု ဆိုနိုင်သည်။

သမ္မာတရား လိုက်စားခြင်း၏ တိကျသည့် သာမန် ဖြစ်စဉ်များကို လူတို့အားလုံး ယခု ကြားကာ နားလည်ကြပြီး ဖြစ်သည့်အတွက် သမ္မာတရားကို ၎င်းတို့ အလွန်အမင်း မနှစ်မြို့ရသည့် အကြောင်းရင်း၊ သို့မဟုတ် ထိုသမ္မာတရားကို ခုခံရသည့် အကြောင်းရင်း၊ မလိုက်စားရသည့် အကြောင်းရင်းအတွက် မတူကွဲပြားသည့် ကျိုးကြောင်းပြချက်များ၊ ဆင်ခြေများကို လုပ်ကြံပြောဆိုခြင်း မပြုသင့်တော့ပေ။ ဤသမ္မာတရားများကို နားလည်ပြီး ဤကိစ္စကို ရှင်းရှင်းလင်းလင်း မြင်သည့်နောက် ယခုတွင် သမ္မာတရား မလိုက်စားခြင်းအတွက် လူတို့ပေးသည့် ကျိုးကြောင်းပြချက်များနှင့် ဆင်ခြေများအပေါ် ချင့်ချိန်နိုင်စွမ်း သင်တို့ ရှိကြပြီလော။ လူကြီးတစ်ဦးက “ကျွန်ုပ် အိုပြီ။ လူငယ်တစ်ဦးကဲ့သို့ တက်ကြွခြင်း၊ စိတ်ထက်သန်ခြင်း မရှိပါ။ ဇရာကြောင့် ငယ်ရွယ်မှု၏ တက်ကြွထက်သန်ခြင်းနှင့် ရည်မှန်းချက်တို့ ကျွန်ုပ် ဆုံးရှုံးရသကဲ့သို့ နောက်ထပ် မာနထောင်လွှားခြင်း မရှိတော့ပါ။ ထို့ကြောင့် ကျွန်ုပ် မာနထောင်လွှားသည်ဟု သင် ပြောဆိုခြင်းက အဓိပ္ပာယ်မရှိ။ ကျွန်ုပ် မာနမထောင်လွှားပါ”ဟု ဆိုသည်။ ၎င်းတို့ မှန်ကန်ပါ၏လော။ (မမှန်ပါ။) မမှန်သည်မှာ သိသာထင်ရှားပေ၏။ ယခုတွင် ထိုသို့သော စကားများအပေါ် သင်တို့အားလုံး ချင့်ချိန်နိုင်စွမ်း ရှိကြပြီဖြစ်သည်။ ထိုလူကို သင်တို့ ဖော်ထုတ်နိုင်ပြီး “သင် အိုမင်းသော်လည်း မာနထောင်လွှားသော စိတ်သဘောထား ရှိနေသေးသည်။ သင်၏ တစ်သက်တာလုံး ထိုမာနထောင်လွှားမှုကို တစ်ကြိမ်တစ်ခါမျှ မဖြေရှင်းခဲ့ဘဲ မာနထောင်လွှားပြီးဖြစ်သည်။ သင် ဆက်လက် မာနထောင်လွှားချင်သေးသလော”ဟု ဆိုနိုင်လိမ့်မည်ဖြစ်သည်။ ပိုမိုငယ်ရွယ်သော လူအချို့က “ကျွန်ုပ် ငယ်ရွယ်သည်။ လူမှုအဖွဲ့အစည်း၏ ပရမ်းပတာဖြစ်သော ကဏ္ဍများကို မတွေ့ကြုံရသေး၊ သို့မဟုတ် မတူကွဲပြားသော အဖွဲ့များအတွင်း ရုန်းကန်ကာ မကောင်းသည့်အခြေအနေသို့ တစ်စတစ်စချင်း ကျရောက်သွားခြင်း မဟုတ်သေးပါ။ ကမ္ဘာတစ်ဝှမ်းက လူများတွင်ရှိသည့် အတွေ့အကြုံများ ကျွန်ုပ်တွင် မရှိပါ။ ပြီးလျှင် ပိုမို အရေးကြီးသည်မှာ ကျွန်ုပ်သည် ထိုမြွေအိုကြီးများလောက် လှည့်စားသောသူ သို့မဟုတ် ဖောက်ပြန်သောသူ မဟုတ်သည်မှာ အမှန်ဖြစ်၏။ လူငယ်တစ်ဦးအနေဖြင့် မာနထောင်လွှားသော စိတ်သဘောထား အနည်းငယ်ရှိသည်မှာ ကျွန်ုပ်အတွက် ပုံမှန်ဖြစ်သည်။ အနည်းဆုံးအနေဖြင့် ကျွန်ုပ်သည် လူအိုတစ်ယောက်လောက် အပိုင်ကြံတတ်ခြင်း၊ လှည့်ဖြားတတ်ပြီး ကောက်ကျစ်ဆိုးယုတ်ခြင်း မရှိပါ”ဟု ဆိုကြသည်။ ဤသို့ပြောရန်မှာ သင့်လျော်ပါ၏လော။ (မသင့်လျော်ပါ။) လူတိုင်းတွင် ဖောက်ပြန်ပျက်စီးသော စိတ်သဘောထားတစ်ခု ရှိ၏။ ယင်းသည် အသက်အရွယ်၊ သို့မဟုတ် လိင်နှင့်မဆိုင်ပေ။ အခြားသူများတွင် ရှိသည့်အရာ သင့်တွင် ရှိသလို သင့်တွင်ရှိသည့်အရာသည် အခြားသူများတွင်လည်း ရှိကြသည်။ မည်သူ့ကိုမျှ အပြစ်ဖို့ရန် မလိုအပ်ပေ။ ဟုတ်ပေ၏၊ လူတိုင်းတွင် ဖောက်ပြန်ပျက်စီးသော စိတ်သဘောထားရှိကြောင်း သိမှတ်ရုံမျှသည် မလုံလောက်ပေ။ သင်သည် ဖောက်ပြန်ပျက်စီးသော စိတ်သဘောထားတစ်ခု ရှိကြောင်း သိမှတ်သည့်အတွက် ယင်းကို ဖြေရှင်းဖို့ သမ္မာတရား ရှာဖွေရမည်။ သမ္မာတရားကို ရရှိပြီး သင်၏ စိတ်သဘောထား မပြောင်းလဲမချင်း သင်၏ ရည်မှန်းချက်ပန်းတိုင် ရောက်ပြီး ဖြစ်လိမ့်မည်မဟုတ်။ ဖောက်ပြန်ပျက်စီးသော စိတ်သဘောထား တစ်ခုကို ဖြေရှင်းခြင်းသည် သမ္မာတရားကို သင် လက်ခံခြင်း၊ သင်၏ ကျိုးကြောင်းပြချက်များနှင့် ဆင်ခြေများကို စွန့်လွှတ်ခြင်းနှင့် သင်၏ ဖောက်ပြန်ပျက်စီးသော စိတ်သဘောထားကို မှန်မှန်ကန်ကန် ရင်ဆိုင်နိုင်ခြင်းတို့အပေါ် နောက်ဆုံး တည်မှီသည်။ ထိုအရာကို သင် မရှောင်လွှဲရ၊ သို့မဟုတ် ဆင်ခြေများဖြင့် ခေါင်းမရှောင်ရသကဲ့သို့ ထိုအရာကို မုချ မငြင်းပယ်ရပေ။ ဤသည်တို့မှာ စွမ်းဆောင်ရရှိဖို့ လွယ်ကူသည့်အရာများ ဖြစ်၏။ လုပ်ဆောင်ဖို့ အခက်ခဲဆုံးသောအရာမှာ အဘယ်နည်း။ တစ်စုံတစ်ရာကို ငါ စဉ်းစား၍ရသည်။ “ကျွန်ုပ်က သမ္မာတရားကို လိုက်စားသည်ဆိုပါစို့၊ သို့မဟုတ် မလိုက်စားဘူးဆိုပါစို့၊ သမ္မာတရားကို ကျွန်ုပ် မချစ်ဘူးဆိုပါစို့၊ သို့မဟုတ် အလွန်အမင်း မနှစ်မြို့သည်ဆိုပါစို့၊ ကျွန်ုပ်ကို ဖောက်ပြန်ပျက်စီး‌သော စိတ်သဘောထားတစ်ခုခု ရှိသည်ဟု ထုတ်ဖော်ပြပါလေ။ သင့်ကို ကျွန်ုပ် မသိကျိုးကျွန်ပြု၍သာ နေလိုက်မည်။ ဘုရားအိမ်တော်က စေခိုင်းသည့် မည်သည့်အရာကိုမဆို၊ သို့မဟုတ် လုပ်ဆောင်ဖို့လိုသည့် မည်သည့်အလုပ်ကိုမဆို ကျွန်ုပ် လုပ်သည်။ တရားဒေသနာများနှင့် စုဝေးပွဲများအတောအတွင်းတွင် ကျွန်ုပ် နားထောင်သည်။ ဘုရားနှုတ်ကပတ်တော်များကို လူတိုင်း စားသောက်နေချိန်တွင် ကျွန်ုပ် အတူလိုက်ဆိုသည်။ သင်တို့နှင့်အတူ အတွေ့အကြုံဆိုင်ရာ သက်သေခံချက် ဗီဒီယိုများကို ထိုင်ကြည့်ပြီး သင်တို့ စားသည့်အခါ စားသည်။ သင်တို့လုပ်သည့်အတိုင်း ကျွန်ုပ် လိုက်လုပ်သည်။ သမ္မာတရားကို ကျွန်ုပ် လိုက်စားခြင်းမရှိဟု သင်တို့ထဲက မည်သူက ဆိုနိုင်သနည်း။ ဤသည်မှာ ကျွန်ုပ် ယုံကြည်သည့်ပုံ ဖြစ်သောကြောင့် သင် ကြိုက်သည့် မည်သည့်အရာကိုမဆို သင် လုပ်နိုင်၊ ပြောနိုင်သည်။ ကျွန်ုပ် ဂရုမစိုက်”ဟု ပြောသည့် လူအချို့ရှိသည်။ ဤလူစားမျိုးက ဘုရားသခင်၏ ကယ်တင်ခြင်း အမှုတော်သည် ၎င်းတို့နှင့် မသက်ဆိုင်သည့်အလား၊ ယင်းကို ၎င်းတို့ မလိုအပ်သည့်အလား ဆင်ခြေများ၊ သို့မဟုတ် ကျိုးကြောင်းပြချက်များ မပေးသည့်ပုံ ဟန်ဆောင်သော်လည်း သမ္မာတရား လိုက်စားရန် ရည်ရွယ်ချက်လည်း မရှိပေ။ ဤလူစားမျိုးများသည် “ကျွန်ုပ်၏ လူ့သဘာဝက ကောင်းသည်။ ဘုရားသခင်ကို ကျွန်ုပ် အမှန်တကယ် ယုံကြည်သည်။ အမှုအရာများကို စွန့်လွှတ်ရန် ကျွန်ုပ် လိုလားသည်။ ဆင်းရဲဒုက္ခခံပြီး အဖိုးအခံပေးနိုင်သည်။ ထိုအရာများအပြင် ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့ကို ကျွန်ုပ် လက်ခံဖို့ လိုအပ်ပါသလား”ဟု တိကျပွင့်လင်းစွာ မပြောကြချေ။ ဤအရာကို ၎င်းတို့ တိကျပွင့်လင်းစွာ မပြောကြ။ သမ္မာတရားအပေါ် ရှင်းလင်းသော သဘောထား မရှိကြသကဲ့သို့၊ ဘုရားသခင်၏ အမှုတော်ကို အပြင်ပန်းအားဖြင့် မရှုတ်ချကြချေ။ သို့ရာတွင် ထိုသို့သော လူများကို ဘုရားသခင်က မည်သို့ သဘောထားသနည်း။ သမ္မာတရားကို ၎င်းတို့ မလိုက်စားကြပါက၊ ဘုရားနှုတ်ကပတ်တော်များနှင့်ပတ်သက်၍ အလွန် စိတ်ဝင်စားမှုမရှိဘဲ ပစ်ပယ်ထားပါက၊ ၎င်းတို့အပေါ် ဘုရားသခင်၏ သဘောထားသည် အလွန်ရှင်း၏။ သမ္မာကျမ်းစာတွင် “သင်သည် အဧမဟုတ်၊ အပူမဟုတ်သည်ကို ငါသိ၏။ ထိုသို့အအေးမဟုတ်၊ အပူမဟုတ်၊ နွေးရုံရှိသောကြောင့် ငါ၏ခံတွင်းသည် သင့်ကိုထွေးလုပြီ။” (ဗျာဒိတ်ကျမ်း ၃:၁၆)ဟု ဆိုသည့် စာကြောင်းကဲ့သို့သာ ဖြစ်သည်။ ဘုရားသခင်က ၎င်းတို့ကို အလိုမရှိပေ။ ယင်းမှာ ပြဿနာဖြစ်သည်။ အသင်းတော်တွင် ထိုသို့သောလူများ ရှိကြပါ၏လော။ (ရှိပါသည်။) သို့ဆိုလျှင် ၎င်းတို့ကို မည်သို့ အမျိုးအစားခွဲရမည်နည်း။ မည်သည့်နေရာသို့ ၎င်းတို့ကို ခွဲထားသင့်သနည်း။ ၎င်းတို့ကို အမျိုးအစားခွဲရန်မလိုအပ်ပေ။ အတိုချုပ်ဆိုရလျှင် ထိုသို့သော လူများသည် သမ္မာတရားကို မလိုက်စားကြချေ။ သမ္မာတရားကို လက်မခံကြ၊ သို့မဟုတ် မိမိတို့ကိုယ်ကို မသုံးသပ်ကြ၊ မသိရှိကြသကဲ့သို့ နောင်တရသည့် စိတ်နှလုံးမရှိကြချေ။ ထိုအစား ၎င်းတို့သည် ဘုရားသခင်ကို ယုံကြည်ရာတွင် နားဝေတိမ်တောင်ဖြစ်ပြီး မရှင်းလင်းကြချေ။ ၎င်းတို့သည် ဘုရားအိမ်တော် စေခိုင်းသည့် မည်သည့်အရာကိုမဆို မည်သည့် အတားအဆီး၊ သို့မဟုတ် အနှောင့်အယှက်မျှ မဖြစ်စေဘဲ လုပ်ဆောင်ကြသည်။ ၎င်းတို့ကို မေးလော့။ “အယူအဆ တစ်ခုတလေ သင် ရှိသလော။” “မရှိပါ။” “ဖောက်ပြန်ပျက်စီးသည့် စိတ်သဘောထားတစ်ခုတလေ ရှိသလော။” “မရှိပါ။” “ကယ်တင်ခြင်း ရရှိလိုသလော။” “ကျွန်ုပ် မသိပါ။” “ဘုရားနှုတ်ကပတ်တော်များက သမ္မာတရားဖြစ်ကြောင်း သင် အသိအမှတ်ပြုပါသလော။” “မသိပါ။” ၎င်းတို့ကို မည်သည့်အရာကိုမဆို မေးလော့။ ၎င်းတို့ မသိဟု ပြောကြ၏။ ထိုသို့သော လူများနှင့် ပတ်သက်၍ ပြဿနာတစ်ခု ရှိသလော။ (ရှိပါသည်။) ရှိ၏၊ သို့တိုင် ပြဿနာမဟုတ်ကြောင်းနှင့်‌ ဖြေရှင်းစရာမလိုကြောင်း ၎င်းတို့ ခံစားသည်။ သမ္မာကျမ်းစာထဲတွင် ပြောထားသည်မှာ “သင်သည် အဧမဟုတ်၊ အပူမဟုတ်သည်ကို ငါသိ၏။ ထိုသို့အအေးမဟုတ်၊ အပူမဟုတ်၊ နွေးရုံရှိသောကြောင့် ငါ၏ခံတွင်းသည် သင့်ကိုထွေးလုပြီ။” “ငါ၏ခံတွင်းသည် သင့်ကိုထွေးလုပြီ”ဟူသည့် စကားစုသည် ထိုသို့သော လူများကို ကိုင်တွယ်ခြင်းအတွက် စည်းမျဉ်း ဖြစ်၏။ ယင်းမှာ ၎င်းတို့အတွက် ထွက်လာသည့် ရလဒ်ဖြစ်သည်။ အပူလည်းမဟုတ်၊ အအေးလည်းမဟုတ်ဆိုသည်မှာ ဤလူများတွင် မည်သည့်အမြင်မျှ မရှိဟု ဆိုလိုသည်။ စိတ်သဘောထားဆိုင်ရာ ပြောင်းလဲခြင်း၊ သို့မဟုတ် ကယ်တင်ခြင်း ကိစ္စများနှင့်ပတ်သက်၍ ၎င်းတို့ကို သင်မည်သို့ မိတ်သဟာယပြုသည်ဖြစ်စေ ၎င်းတို့ စိတ်မဝင်စားဘဲ ရှိနေသည်ဆိုသည့် သဘောဖြစ်၏။ ဤတွင် “စိတ်မဝင်စား”ဆိုသည်မှာ မည်သည့်အရာကို ဆိုလိုသနည်း။ ထိုသို့သော ကိစ္စများကို ၎င်းတို့ စိတ်ပါဝင်စားခြင်း မရှိသကဲ့သို့ ထိုကိစ္စများအကြောင်း ကြားလိုစိတ်မရှိဟု ဆိုလိုသည်။ အချို့က “အမြင်မရှိခြင်း၊ သို့မဟုတ် ဖောက်ပြန်ပျက်စီးခြင်းကို ထုတ်ဖော်ခြင်းတို့နှင့် ပတ်သက်၍ မည်သည့်အရာ အလွန်မှားနေသနည်း”ဟု ဆိုနိုင်သည်။ ပေါက်ကရစကား သက်သက်ပါတကား။ ဤလူများသည် အေးလည်းမအေး ပူလည်းမပူသည့် အသက်ဝိညာဉ်မပါသော လူသေများဖြစ်ပြီး ၎င်းတို့အပေါ် ဘုရားသခင် အမှုပြုဖို့ နည်းလမ်းမရှိပေ။ ကယ်တင်မခံရနိုင်သည့် လူများနှင့် ပတ်သက်၍ ဘုရားသခင်သည် ၎င်းတို့ကို ထွေးထုတ်ပြီး ၎င်းတို့နှင့်ပတ်သက်၍ အဆုံးသတ်ပြီဖြစ်သည်။ ၎င်းတို့အပေါ် သူ အမှုမပြုသကဲ့သို့ ထိုသို့သော လူများအပေါ် သုံးသပ်ချက်မျိုးလည်း ငါတို့ ပေးလိမ့်မည်မဟုတ်။ ၎င်းတို့ကို မသိကျိုးကျွံသာ ပြုလိုက်မည်ဖြစ်၏။ အသင်းတော်တွင် ထိုသို့သော လူများရှိပါက မည်သည့် အနှောင့်အယှက်မျှ မဖြစ်စေသရွေ့ ၎င်းတို့ နေနိုင်သည်။ ၎င်းတို့ အနှောင့်အယှက်ဖြစ်စေပါက ဖယ်ရှားခံရမည်ဖြစ်၏။ ဤသည်မှာ ဖြေရှင်းဖို့ လွယ်ကူသည့်အရာ ဖြစ်သည်။ ငါ၏ စကားများသည် သမ္မာတရား လက်ခံနိုင်သူများ၊ ထိုသမ္မာတရားကို လိုက်စားလိုစိတ်ရှိပြီး ထိုသမ္မာတရားနှင့်ပတ်သက်၍ ရှင်းလင်းသော သဘောထားရှိသူများ၊ ၎င်းတို့တွင် ဖောက်ပြန်ပျက်စီးသော စိတ်သဘောထားများရှိပြီး ကယ်တင်ခံရနိုင်ကြောင်း သိမှတ်သောသူများကို ရည်ညွှန်းသည်။ ထိုစကားများသည် ဘုရားနှုတ်ကပတ်တော်များကို နားလည်နိုင်ပြီး သူ၏ အသံကို ကြားနိုင်သူများကို ရည်ရွယ်သည်၊ ဘုရားသခင်၏ သိုးများကို ရည်ရွယ်သည်။ ထိုသူများသည် ဘုရားနှုတ်ကပတ်တော်များက ရည်ညွှန်းသောလူများ ဖြစ်သည်။ ဘုရားသခင်အပေါ် အအေးမဟုတ်၊ အပူမဟုတ်သောသူများကို ဘုရားနှုတ်ကပတ်တော်များက မရည်ညွှန်းပါ။ ထိုသို့သော လူများသည် သမ္မာတရားကို စိတ်မဝင်စားသကဲ့သို့ ဘုရားနှုတ်ကပတ်တော်များနှင့် အမှုတော်အပေါ် အအေးလည်း မဟုတ်၊ အပူလည်း မဟုတ်ကြချေ။ ထိုသို့သောလူများကို ကိုင်တွယ်ရန်နည်းလမ်းမှာ “ထွက်သွားပါ။ သင်ဖြစ်တည်သည့်ပုံစံသည် ငါနှင့် အဘယ်သို့မျှ မဆိုင်” ဟု ပြောဆိုရန် ဖြစ်သည်။ ၎င်းတို့ကို မသိကျိုးကျွန်ပြုကာ ၎င်းတို့နှင့်ပတ်သက်၍ မည်သည့်အားထုတ်မှုမျှ မဖြုန်းတီးရန် ဖြစ်သည်။

သမ္မာတရားကို လိုက်စားခြင်း အကြောင်းအရာနှင့် ဆက်နွှယ်သည့် အပျက်သဘောဆောင်သော ဥပမာအချို့ကို ငါတို့ ခုတင် မိတ်သဟာယပြုပြီးဖြစ်၏။ လူတို့သည် ၎င်းတို့၏ ဖောက်ပြန်ပျက်စီးသော စိတ်သဘောထားများ ထုတ်ဖော်ခြင်းများကို ငြင်းပယ်ရန် အမျိုးမျိုးသော ကျိုးကြောင်းပြချက်များ၊ ဆင်ခြေများနှင့် မူမမှန်သော အကြောင်းပြချက်များကို မရည်ရွယ်ဘဲ အကြံထုတ်မိကြသည်။ ၎င်းတို့သည် မိမိတို့ကိုယ်ကိုနှင့် အခြားသူများကို လှည့်စားရင်း မိမိတို့၏ ဖောက်ပြန်ပျက်စီးသည့် စိတ်သဘောထားများ တည်ရှိခြင်းကို မကြာခဏ ကွယ်ဝှက်ကြသည်။ ဤသည်တို့မှာ လူသား၏ မိုက်မဲပြီး စဉ်းစားဉာဏ်မဲ့သော နည်းလမ်းများဖြစ်၏။ တစ်ဖက်တွင် လူသားကို တရားစီရင်သည့် ဘုရားနှုတ်ကပတ်တော်များအားလုံး သမ္မာတရားဖြစ်ကြောင်း လူတို့က အသိအမှတ်ပြုကြသည်။ အခြားတစ်ဖက်တွင် မိမိတို့ကိုယ်ပိုင် ဖောက်ပြန်ပျက်စီးသော စိတ်သဘောထားများအပြင် သမ္မာတရားကို ချိုးဖောက်သည့် ၎င်းတို့၏ မှားယွင်းသော အပြုအမူများ တည်ရှိခြင်းကို ၎င်းတို့ ငြင်းပယ်ကြသည်။ ဤသည်မှာ သမ္မာတရားကို ၎င်းတို့ လက်မခံကြသည့် ရှင်းလင်းသော လက္ခဏာတစ်ခု ဖြစ်၏။ သင်သည် ဖောက်ပြန်ပျက်စီးသော စိတ်သဘောထားရှိကြောင်း ငြင်းသည်ဖြစ်စေ၊ အသိအမှတ်ပြုသည်ဖြစ်စေ၊ သင်၏ ဖောက်ပြန်ပျက်စီးသော အပြုအမူများ ထုတ်ဖော်ခြင်းများအတွက် ဆင်ခြေများ၊ ကျိုးကြောင်းပြချက်များ၊ သို့မဟုတ် မှန်သယောင်နှင့်မှားသော အကြောင်းပြချက်များ ပေးသည်ဖြစ်စေ အတိုချုပ်အနေဖြင့် သမ္မာတရားကို သင် လက်မခံပါက ဘုရားသခင်၏ ကယ်တင်ခြင်း မရရှိနိုင်။ ဤအရာကို မငြင်းနိုင်ပေ။ သမ္မာတရားကို လုံးဝ မလိုက်စားသူ မည်သူမဆိုသည် နှစ်ပေါင်းမည်မျှ ယုံကြည်သူဖြစ်ခဲ့သည်ဖြစ်စေ နောက်ဆုံးတွင် ထုတ်ဖော်ခံရကာ ဖယ်ရှားရှင်းလင်းခံရလိမ့်မည် ဖြစ်၏။ ဤရလဒ်သည် ကြောက်လန့်စရာကောင်းသည့် ရလဒ်ဖြစ်သည်။ မကြာမီ ကပ်ဘေးများ ကျရောက်ပြီး သင် ထုတ်ဖော်ခံရမည်ဖြစ်ကာ ကပ်ဘေးများရောက်လာသည့်အခါ သင် ကြောက်ရွံ့ရလိမ့်မည်။ သင့်အနေဖြင့် ကျိုးကြောင်းပြချက်များစွာနှင့် အလျှံပယ် ဆင်ခြေများ ရှိနေနိုင်သည်၊ သို့မဟုတ် သင်သည် ကောင်းစွာ ဟန်ဆောင်ပြီး လုံအောင် ဖုံးဖိထားခြင်း ဖြစ်နိုင်သော်လည်း ငြင်း၍မရနိုင်သည့် အချက်တစ်ချက်ရှိ၏။ သင်၏ ဖောက်ပြန်ပျက်စီးသော စိတ်သဘောထားသည် ပကတိအတိုင်း ရှိနေသည်၊ လုံးဝ မပြောင်းလဲသေးပေ။ သင်သည် မိမိကိုယ်ကိုမှန်ကန်စွာ မသိနိုင်၊ စစ်မှန်သော နောင်တရနိုင်စွမ်း မရှိသကဲ့သို့ အဆုံးတွင် သင်သည် မိမိကိုယ်ကိုအမှန်တကယ် ပြောင်းလဲနိုင်လိမ့်မည်မဟုတ်၊ သို့မဟုတ် ဘုရားသခင်ကို ကျိုးနွံနာခံနိုင်လိမ့်မည် မဟုတ်သကဲ့သို့၊ ဘုရားသခင်သည် သင်နှင့်ပတ်သက်၍ သူ၏စိတ်ကို ပြောင်းလဲလိမ့်မည်မဟုတ်ပေ။ ထိုအခါ သင်သည် ပြဿနာကြီးကြီးမားမား ဖြစ်လိမ့်မည် မဟုတ်လော။ ဖယ်ရှားရှင်းလင်းခံရမည့် အန္တရာယ်ရှိလိမ့်မည်ဖြစ်၏။ ယင်းမှာ တော်သောလူတစ်ဦးက ဉာဏ်အမြော်အမြင်မရှိသော ဆင်ခြေများနှင့် မိုက်မဲသော ကျိုးကြောင်းပြချက်များ ပေးခြင်းကို ရပ်လိုက်ပြီး မိမိတို့၏ ဟန်ဆောင်မှုများနှင့် ဖုံးကွယ်မှုများကို စွန့်ပစ်ရသည့် အကြောင်းရင်းဖြစ်သည်။ ၎င်းတို့သည် ၎င်းတို့နှင့်ပတ်သက်၍ ဘုရားသခင်က သူ၏စိတ်ကို ပြောင်းလဲဖို့အလို့ငှာ ၎င်းတို့လုပ်ဆောင်သမျှ အရာရာတွင် အားစိုက်ထုတ်ပြီး ကောင်းမှုများကို လုပ်ဆောင်ကြရင်း ၎င်းတို့ ထုတ်ဖော်သည့် ဖောက်ပြန်ပျက်စီးသော စိတ်သဘောထားများကို မှန်ကန်စွာ ရင်ဆိုင်ပြီး ဖြေရှင်းကြသည်။ သင်နှင့်ပတ်သက်၍ ဘုရားသခင်က သူ၏ စိတ်ကို ပြောင်းလဲပါက ယင်းမှာ သူသည် သင်၏အတိတ်က ပုန်ကန်မှုနှင့် ခုခံမှုတို့အပေါ် သင့်ကို အမှန်တကယ် လွတ်ငြိမ်းခွင့်ပေးပြီးဖြစ်ကြောင်း သက်သေပြပေသည်။ သင်သည် ငြိမ်သက်ခြင်းနှင့် ဝမ်းမြောက်ခြင်း ခံစားရလိမ့်မည်ဖြစ်ပြီး ဝန်တစ်ခု ပျက်ပြယ်သွားသည့်အလား သင် စိတ်ဖိစီးတော့မည်မဟုတ်။ ဤခံစားချက်သည် သင့်စိတ်ဝိညာဉ်၏ အတည်ပြုချက်ဖြစ်သည်။ ယခု သင်သည် ကယ်တင်ခြင်း၌ မျှော်လင့်ချက်ရှိလေပြီ။ ဤမျှော်လင့်ချက်မှာ သမ္မာတရား သင်လိုက်စားရာတွင် သင်ပေးသည့် အဖိုးအခ၊ သင်၏ ကောင်းမှုတို့ဖြင့် သင် ဖလှယ်လိုက်သည့်အရာ ဖြစ်သည်။ သမ္မာတရားကို လိုက်စားခြင်းနှင့် ကောင်းမှုများကို ပြင်ဆင်ခြင်းအားဖြင့် သင် စွမ်းဆောင်ရရှိသည့် ရလဒ်ဖြစ်သည်။ အပြန်အလှန်အားဖြင့် သင်သည် သင့်ကိုယ်သင် တော်လှပြီဟု ထင်နှင့်နေနိုင်ပြီး ဖောက်ပြန်ပျက်စီးခြင်းကို သင် ထုတ်ဖော်သည့်အခါတိုင်းတွင် မိမိကိုယ်ကိုခုခံကာကွယ်ပြီး အပြစ်မရှိကြောင်းပြောရန် အလျှံပယ် ကျိုးကြောင်းပြချက်များ ရှာတွေ့နေနိုင်သည်။ သင်၏ ဖောက်ပြန်ပျက်စီးသော စိတ်သဘောထားကို သင် ဖုံးကွယ်ပြီး ဖုံးဖိကောင်း ဖုံးဖိထားနိုင်ကာ ထိုသို့ဖြင့် မည်သည့် ဖောက်ပြန်ပျက်စီးမှုမျှ သင် မထုတ်ဖော်ခဲ့သည့်အလား ထိုအရာအပေါ် သုံးသပ်ခြင်းနှင့် သိရှိခြင်းကို လိမ္မာပါးနပ်စွာ ရှောင်ရှားနိုင်သည်။ ဘုရားသခင် သတ်မှတ်သည့် အမျိုးမျိုးသော အခြေအနေများ၏ ထုတ်ဖော်ခံရခြင်းကို အကြိမ်ကြိမ် ရှောင်ရှားရင်း သင့်ကိုယ်သင် တော်လှပြီဟု ထင်ကောင်းထင်နိုင်သည်။ သင်သည် မိမိကိုယ်ကိုသုံးသပ်ပြီးဖြစ်လိမ့်မည်မဟုတ်၊ သို့မဟုတ် သိရှိပြီးဖြစ်လိမ့်မည် မဟုတ်၊ သမ္မာတရားကို ရရှိပြီး ဖြစ်လိမ့်မည် မဟုတ်သကဲ့သို့ ဘုရားသခင်၏ စုံလင်စေခြင်း ခံရဖို့ အခွင့်အရေးများစွာ သင်လွဲချော်ပြီး ဖြစ်လိမ့်မည်။ ဤအရာ၏ အကျိုးဆက်များမှာ အဘယ်အရာများ ဖြစ်လိမ့်မည်နည်း။ ယခုတွင် သင်သည် နောင်တရနိုင်စွမ်းရှိမရှိနှင့် ကယ်တင်ခြင်း ရရှိနိုင်စွမ်းရှိမရှိဆိုသည်ကို ဘေးဖယ်ထားလိုက်ပြီး ဘုရားသခင်က နောင်တရဖို့ သင့်ကို အခွင့်အရေးများ အကြိမ်ကြိမ် ပေးကာ ထိုအခွင့်အရေးတစ်ခုကမျှ သင်၏ စိတ်ကိုပြောင်းလဲရန် သင့်ကို တစ်ကြိမ်တစ်ခါမျှ မလှုံ့ဆော်လျှင် သင်သည် ပြဿနာကြီးကြီးမားမား တက်ပြီဖြစ်၏ဟုသာ ဆိုပါစို့။ သင့်ကိုယ်သင် မည်မျှကောင်းကောင်း ခုခံပြောဆိုသည်၊ သင့်ကိုယ်သင် မည်မျှကောင်းကောင်း ဖော်ပြသည်၊ သင့်ကိုယ်သင် မည်မျှကောင်းကောင်း ဟန်ဆောင်ဖုံးကွယ်သည်၊ သင့်ကိုယ်သင် မည်မျှကောင်းကောင်း ဆင်ခြေပေးပြီး ရှင်းချက်ထုတ်နိုင်သည်မှာ အဘယ်အရေးကြီးပါလိမ့်မည်နည်း။ ဘုရားသခင်က သင့်ကို အကြိမ်ကြိမ် အခွင့်အရေးများ ပေးပြီးဖြစ်ကာ ဤအရာက သင်၏ စိတ်ကို ပြောင်းလဲဖို့ပင် သင့်ကို မလှုံ့ဆော်သေးပါက သင် အန္တရာယ်ရှိ၏။ ထိုအန္တရာယ်မှာ အဘယ်အရာဖြစ်သည်ကို သိပါသလော။ သင်၏ ဖောက်ပြန်ပျက်စီးသော စိတ်သဘောထားအတွက် သင်သည် ခေါင်းမာမာဖြင့် ဆင်ခြေများ ဆက်ပေးနေသည်၊ သမ္မာတရား မလိုက်စားခြင်းအတွက် ဆင်ခြေများနှင့် ကျိုးကြောင်းပြချက်များ ပေးနေပြီး၊ ဘုရားသခင်၏ တရားစီရင်ခြင်းနှင့် သူ၏ အမှုတော်ကို ခုခံကာ ငြင်းပယ်နေသည်။ သို့တိုင် သင့်ကိုယ်သင် အတော်အဆင်ပြေသည်ဟု တွေးထင်ပြီး သင်၏ လိပ်ပြာသန့်ကြောင်း ယုံကြည်နေသည်။ ဘုရားသခင်ကို ပုန်ကန်ပြစ်မှားမှုအပြည့်ရှိသည့် စိတ်နှလုံးဖြင့် ဘုရားသခင်၏ တရားစီရင်ခြင်း၊ ပြစ်တင်ဆုံးမခြင်းနှင့် ကယ်တင်ခြင်းကို အကြိမ်ကြိမ် ရှောင်လွှဲရင်း ဘုရားအိမ်တော်၏ ကြီးကြပ်ခြင်းနှင့် ပြုပြင်ခြင်းကို သင်လက်ခံဖို့ ငြင်းပယ်သည်။ ဘုရားသခင်သည် သင့်ကို စက်ဆုပ်နှင့်ပြီးဖြစ်ကာ စွန့်ပစ်နှင့်ပြီးဖြစ်သည်။ သို့တိုင် သင် ကယ်တင်ခံရနိုင်သေးသည်ဟု သင် တွေးထင်သည်။ သင်သည် မှားယွင်းသည့် လမ်းကြောင်းကို ဝေးသည်ထက်ဝေးအောင် လျှောက်နှင့်ပြီးဖြစ်ကြောင်းနှင့် သင့်ကို အဖတ်ဆယ်မရဘဲ ရှိနှင့်ပြီးဖြစ်ကြောင်းကို သင် မသိသလော။ ဘုရားအိမ်တော်တွင် ဘုရားသခင် စိုးစံ၏။ သင်သည် သူ့ကို ဆန့်ကျင်ပြီး သင်၏ မကောင်းမှုအမျိုးမျိုးကို သင် လုပ်နေချိန်တွင် ဘုရားသခင် လက်လှမ်းမမီသည့်နေရာတွင် သင်ရှိသည်ဟု ထင်သလော။ သင်သည် ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့ကို သင် လက်မခံ၊ သမ္မာတရားနှင့် အသက်ကို သင် မရရှိသေးသကဲ့သို့ အတွေ့အကြုံဆိုင်ရာ သက်သေခံချက် လုံးဝ မရှိပေ။ ဤအတွက် ဘုရားသခင်သည် သင့်ကို ရှုတ်ချ၏။ သင်သည် မိမိကိုယ်ကိုဘေးဒုက္ခကျရောက်စေခြင်းဖြစ်၏။ ယင်းနှင့်ပတ်သက်၍ ချက်ချာပါးနပ်မှု ဘာမျှမရှိ။ မိုက်မဲမှု၊ အလွန်အမင်း မိုက်မဲမှုတည်း။ ကြီးမားလှသော ကပ်ဘေးဖြစ်သတည်း။ ဤအရာကို ဤနေရာတွင် ငါတို့ တင်ပြပြီးဖြစ်သည်။ သင် မယုံကြည်ပါက စောင့်သာကြည့်ပါလေ။ သမ္မာတရား မလိုက်စားခြင်းအတွက် သင်၏ ကျိုးကြောင်းပြချက်များ တစ်ပုံတစ်ခေါင်း သင့်မှာရှိပြီး သင်သည် စကားပြောကောင်းခြင်းနှင့် အကြံအစည်တို့ရှိလျှင်၊ မည်သူကမျှ သင့်ကို ပြိုင်မငြင်းနိုင်သကဲ့သို့ ညီအစ်ကို မောင်နှမများက သင့်ကို မဖော်ထုတ်နိုင်လျှင်၊ သင့်ကို ဖယ်ထုတ်ပစ်ခြင်းအတွက် အသင်းတော်က ကျိုးကြောင်းပြချက် မရှိလျှင်၊ ဘုရားအိမ်တော်က သင့်ကို မည်သည့်အရာမျှ လုံးဝ မလုပ်နိုင်ဟု မထင်လျှင် ပိုကောင်းလိမ့်မည်။ ယင်းနှင့်ပတ်သက်၍ သင်မှား၏။ သင်သည် ဘုရားသခင်နှင့် မပြတ်ယှဉ်ပြိုင်နေသည်။ သူနှင့် သင် မည်မျှကြာကြာ ယှဉ်ပြိုင်နိုင်မည်ကို ငါ ကြည့်မည်။ ဘုရားသခင်က သူ၏ အမှုတော် ပြီးစီးသည့်နောက် ကောင်းသူကို ဆုပေးပြီး မကောင်းသူကို အပြစ်ပေးသည့်နေ့ထိတိုင် သင်သည် သူ့ကို ပြိုင်ဆိုင်နိုင်လိမ့်မည်လော။ ကပ်ဘေးများတွင် သင် သေမည်မဟုတ်၊ ထိုကပ်ဘေးများကို ဖြတ်ကျော်ရှင်သန်နိုင်မည်ဟု သေချာနိုင်၏လော။ သင်၏ ကိုယ်ပိုင် ကံကြမ္မာအပေါ် သင်သည် အချုပ်အခြာအာဏာ အမှန်တကယ် ရှိပါ၏လော။ သင်၏ ကျိုးကြောင်းပြချက်များနှင့် ဆင်ခြေများသည် ဘုရားအိမ်တော်၏ စုံစမ်းမေးမြန်းခြင်းကို ခဏတာ လွတ်မြောက်ခွင့် ပေးကောင်းပေးနိုင်သည်။ သင်၏ ရှက်ဖွယ်ကောင်းသော အသက်ရှင်ခြင်းကို အချိန်တစ်ခုကြာ အချိန်ဆွဲထားနေနိုင်သည်။ သင်သည် လူတို့ကို ယာယီ ကြောင်းကျိုးမမြင်ဖြစ်စေနိုင်ပြီး အသင်းတော်တွင် အခြားသူများကို ဟန်ဆောင်ပြီး လှည့်စားနေနိုင်ကာ ထိုနေရာတွင် ရာထူးတစ်ခု ရကောင်း ရထားနိုင်သည်။ သို့သော် ဘုရားသခင်၏ စစ်ဆေးခြင်း၊ သို့မဟုတ် စေ့စေ့စပ်စပ် စိစစ်ခြင်းကို သင် မလွတ်မြောက်နိုင်။ ဘုရားသခင်သည် လူတစ်ဦး ရလဒ်ကို ထိုသူက သမ္မာတရား ရှိမရှိဆိုသည့်အပေါ် အခြေခံကာ ဆုံးဖြတ်၏။ သူသည် သူ၏ ကိုယ်ပိုင် အလုပ်နှင့် အမျိုးအစားခွဲခြားခြင်းကို လုပ်ဆောင်သည်။ သင်သည် မည်သည့်လူစားမျိုး၊ သို့မဟုတ် မည်သည့် နတ်ဆိုးဖြစ်ပါစေ၊ ဘုရားသခင်၏ တရားစီရင်ခြင်းနှင့် ရှုတ်ချခြင်းကို သင် မလွတ်မြောက်နိုင်ပေ။ ဘုရားသခင် ရွေးချယ်သောလူများက သမ္မာတရားကို နားလည်ပြီး ချင့်ချိန်နိုင်စွမ်း ရရှိသည်နှင့် မည်သူမျှ လွတ်မြောက်နိုင်လိမ့်မည်မဟုတ်၊ ယင်းသည် အသင်းတော်မှ သင် ဖယ်ထုတ်ပစ်ခြင်းခံရမည့်အချိန် ဖြစ်သည်။ လူအချို့သည် ယုံကြည်လက်ခံခြင်းမရှိနိုင်ဘဲ “ဘုရားသခင်အတွက် ကျွန်ုပ် များစွာ အပြေးအလွှား လုပ်ဆောင်ရပြီးဖြစ်သည်၊ သူ့အတွက် အလုပ်များစွာ လုပ်ပြီးဖြစ်ကာ ကြီးစွာသော အဖိုးအခ ပေးပြီးဖြစ်သည်။ ကျွန်ုပ်၏ မိသားစုနှင့် အိမ်ထောင်ကို စွန့်လွှတ်ပြီးဖြစ်သည်။ ကျွန်ုပ်၏ ငယ်ရွယ်မှုကို ဘုရားသခင်နှင့် သူ၏ အမှုတော်အတွက် ပေးခဲ့သည်။ ဘုရားပေးသနားသည့် ကောင်းချီးများကို ရဖို့သေချာသည်ဟု တွေးထင်လျက် ကျွန်ုပ်၏ အလုပ်အကိုင်ကို စွန့်လွှတ်ပြီး ကျွန်ုပ်ဘဝ၏ ခွန်အားထက်ဝက်ကို ကုန်ဆုံးခဲ့သည်။ သမ္မာတရား မလိုက်စားခြင်းနှင့် ထိုသမ္မာတရားကို လုံးဝ လက်တွေ့မလုပ်ဆောင်ခြင်းအတွက် ကျွန်ုပ် ဖယ်ရှားရှင်းလင်းခံရမည်ဟု လုံးဝ စိတ်မကူးမိပါ”ဟု စောဒကတက်ကောင်း တက်နိုင်သည်။ ညည်းနိုင်သည်။ ဘုရားအိမ်တော်တွင် သမ္မာတရား အုပ်စိုးသည်ကို သင် ဘုရားသခင်က မည်သူကို ဆုချပြီး မည်သူကို ကောင်းချီးပေးကြောင်း သင့်အတွက် မရှင်းလင်းသလော။ သင်၏ စွန့်လွှတ်ခြင်းနှင့် အသုံးခံခြင်းတို့သည် စစ်မှန်သော အတွေ့အကြုံဆိုင်ရာ သက်သေခံချက် ဖြစ်စေပြီး၊ ထိုအရာများက ဘုရားသခင်၏ အမှုတော်ကိုလည်း သက်သေခံပါက ဘုရားသခင်သည် သင့်ကို ဆုချကာ ကောင်းချီးပေးလိမ့်မည်။ သင်၏ စွန့်လွှတ်ခြင်းနှင့် အသုံးခံခြင်းတို့သည် ဘုရားသခင်၏ အမှုတော်ကို သက်သေခံဖို့မပြောနှင့် စစ်မှန်သော အတွေ့အကြုံဆိုင်ရာ သက်သေခံချက်မဟုတ်ပါက ထိုအစား မိမိကိုယ်ကိုသက်သေခံချက်ဖြစ်ပြီး သင်၏ အောင်မြင်မှုများကို အသိအမှတ်ပြုပေးဖို့ ဘုရားသခင်ကို တောင်းဆိုချက်တစ်ခု ဖြစ်ပါက သင်သည် ပေါလုကဲ့သို့ တူညီသည့်လမ်းကြောင်းကို လျှောက်နေပေသည်။ သင် လုပ်ဆောင်နေသည့်အရာမှာ မကောင်းမှုဖြစ်ပြီး ဘုရားသခင်ကို ခုခံခြင်းဖြစ်ကာ ဘုရားသခင်က သင့်ကို “အသင် မကောင်းမှုပြုသူ၊ ငါ့ထံမှ ထွက်သွားလော့”ဟု ပြောလိမ့်မည်ဖြစ်သည်။ ဤအရာက အဘယ်အရာကို ဆိုလိုလိမ့်မည်နည်း။ သင်သည် အပယ်ခံဖြစ်ကြောင်း၊ ကပ်ဘေးများထဲ ကျရောက်ပြီး အပြစ်ပေးခံရကိန်းဆိုက်ကြောင်း သက်သေဖြစ်လိမ့်မည်။ ကြီးမားလှသော ဘေးအန္တရာယ်နှင့် သင် တွေ့ကြုံရလိမ့်မည်။ ပေါလုသည် အဆင့်အတန်းအရ၊ သူလုပ်ခဲ့သည့် အလုပ်၊ သူ၏ လုပ်နိုင်ကိုင်နိုင်စွမ်းနှင့် ဆုကျေးဇူးများအရ သူ့ခေတ်သူ့အခါတွင် သာမန်လူထက် သာလွန်ခဲ့သည်။ သို့သော် အကျိုးဆက်ရလဒ်မှာ အဘယ်နည်း။ ဘုရားသခင်ကို သူ၏ ယုံကြည်မှုတွင် အစမှအဆုံးထိ ပေါလုသည် ဘုရားသခင်နှင့် အပေးအယူလုပ်ဖို့၊ သတ်မှတ်ချက်များ ချမှတ်ဖို့ ကြိုးစားခဲ့သည်။ ဘုရားသခင်ထံမှ ဆုလာဘ်နှင့် သရဖူတစ်ခု ရှာဖွေခဲ့သည်။ အဆုံးတွင် သူသည် အမှန်တကယ် နောင်တမရခဲ့၊ သို့မဟုတ် ကောင်းမှုများစွာ မပြင်ဆင်ခဲ့ပေ။ သူသည် များစွာသော စစ်မှန်သည့် အတွေ့အကြုံဆိုင်ရာ သက်သေခံချက်ကို ပိုင်ဆိုင်ခြင်းမှ အလိုအလျောက် ဝေးကွာသွားခဲ့သည်။ အမှန်တကယ် နောင်တရခြင်းပင် မရှိဘဲ ဘုရားသခင်၏ ခွင့်လွှတ်မှုကို သူ ရရှိနိုင်ခဲ့မည်လော။ သူနှင့် ပတ်သက်၍ ဘုရားသခင်၏ စိတ်ကို ပြောင်းလဲစေနိုင်ခဲ့မည်လော။ ဖြစ်နိုင်မည်မဟုတ်ပေ။ ပေါလုသည် သခင့်အတွက် သူ့ဘဝတစ်ခုလုံး အချိန်ကုန်ဆုံးခဲ့သော်လည်း အန္တိခရစ်၏ လမ်းကြောင်းကို လျှောက်ခဲ့ပြီး နောင်တရရန် လုံးဝ ငြင်းပယ်ခဲ့သောကြောင့် ဆုချခြင်းမခံခဲ့ရသည်သာမက ဘုရားသခင်၏ အပြစ်ပေးခြင်း ခံခဲ့ရသည်။ သူ ခံစားခဲ့သည့် အကျိုးဆက်များက ကြီးမားလှသော ကပ်ဘေးဖြစ်သည်မှာ ပြောစရာမလိုပေ။ ထို့ကြောင့် သင်သည် သမ္မာတရား လိုက်စားသူတစ်ဦး မဟုတ်ပါက အနည်းဆုံးအနေဖြင့် ဆင်ခြင်တုံတရားအနည်းအကျဉ်း ရှိသင့်ပြီး ဘုရားသခင်နှင့် အငြင်းမပွားသင့်ကြောင်း၊ သို့မဟုတ် သင် လောင်းကစားလုပ်နေသည့်အလား သင်၏ ရလဒ်နှင့် ခရီးပန်းတိုင်ကို အလောင်းအစားတစ်ခုအဖြစ် လောင်းကြေး မထပ်သင့်ကြောင်း ယခု သင့်ကို ရှင်းရှင်းလင်းလင်း ပြောနေခြင်း ဖြစ်၏။ ယင်းမှာ ဘုရားသခင်နှင့် အပေးအယူလုပ်ဖို့ ကြိုးပမ်းနေခြင်းဖြစ်သည်၊ ယင်းမှာ ဘုရားသခင်ကို ခုခံခြင်း နည်းလမ်းတစ်ခု ဖြစ်သည်။ ဘုရားသခင်ကို ယုံကြည်သည့်တိုင် သူ့ကို ခုခံသူတို့အတွက် မည်သည့် အဆုံးသတ်ကောင်း ရောက်လာနိုင်မည်နည်း။ သေခြင်းကိုရင်ဆိုင်ရာတွင် လူတို့သည် လိမ္မာလာကြ၏။ အသိခေါက်ခက် အဝင်နက်သူတို့သည် ကိုယ့်အုတ်ဂူကိုယ် မမြင်ရသေးမချင်း မျက်ရည်တစ်စက် ကျမည် မဟုတ်။ ကယ်တင်ခံရဖို့အလို့ငှာ အကောင်းဆုံး၊ အရိုးရှင်းဆုံးနှင့် ဉာဏ်အမြော်အမြင်အရှိဆုံး နည်းလမ်းမှာ သင်၏ ဆင်ခြေများ၊ ကျိုးကြောင်းပြချက်များနှင့် သတ်မှတ်ချက်များ အားလုံးကို ရပ်တန့်ပြီး အသိတရားရှိရှိ လက်တွေ့ကျသော စိတ်နေသဘောထားဖြင့် သမ္မာတရားကို လက်ခံကာ လိုက်စားရန်၊ ထိုသို့ဖြင့် ဘုရားသခင်အား သင်နှင့် ပတ်သက်၍ သူ၏ စိတ်ကို ပြောင်းလဲစေရန် ဖြစ်သည်။ သင်နှင့် ပတ်သက်၍ ဘုရားသခင်က သူ၏ စိတ်ကို ပြောင်းလဲသည့်အခါ သင်သည် ကယ်တင်ခံရမည့် မျှော်လင့်ချက်ရှိသည်။ လူသား၏ ကယ်တင်ခြင်း မျှော်လင့်ချက်ကို ဘုရားသခင်က ပေးထားခြင်းဖြစ်ပြီး သင့်ကို ဘုရားသခင်က ဤမျှော်လင့်ချက် ပေးခြင်းအတွက် မရှိမဖြစ်လိုအပ်ချက်မှာ သူနှင့်အတူ အပေးအယူလုပ်ဖို့ ကြိုးစားခြင်းမရှိဘဲ သူ့နောက်လိုက်ပြီး သမ္မာတရား လိုက်စားရန် သင် ချစ်ခင်မြတ်နိုးသည့်အရာ မှန်သမျှကို လက်လွှတ်ကာ အရာအားလုံးကို စွန့်လွှတ်ဖို့ ဖြစ်၏။ သင် အသက်အရွယ်ကြီးသည်ဖြစ်စေ၊ ငယ်သည်ဖြစ်စေ၊ အမျိုးသားဖြစ်စေ၊ အမျိုးသမီးဖြစ်စေ၊ ပညာတတ်ဖြစ်စေ၊ ပညာမတတ်သည်ဖြစ်စေ၊ အရေးမကြီးသကဲ့သို့ မည်သည့်နေရာတွင် သင် မွေးဖွားသည်မှာလည်း အရေးမကြီးပေ။ ဘုရားသခင်သည် ဤအရာတစ်ခုမျှ မကြည့်ပေ။ သင်က၊ “ကျွန်ုပ်တွင် စိတ်ကောင်းရှိသည်။ ကျွန်ုပ် စိတ်ရှည်၊ သည်းခံတတ်ပြီး ချစ်ခင်တတ်သည်။ အဆုံးထိ ကျွန်ုပ် ဆက်လက် စိတ်ရှည်ပါက ယင်းက ကျွန်ုပ်နှင့် ပတ်သက်၍ ဘုရားသခင်၏ စိတ်ကို ပြောင်းလဲစေလိမ့်မည်”ဟု ဆုကောင်းဆိုနိုင်သည်။ ထိုအရာများသည် အသုံးမဝင်ပေ။ ဘုရားသခင်သည် သင်၏ စိတ်၊ သို့မဟုတ် သင်၏ ပင်ကိုအရည်အသွေး၊ သို့မဟုတ် သင်၏ ပညာရေး၊ သို့မဟုတ် သင်၏ အသက်ကို မကြည့်သကဲ့သို့ သင် မည်မျှ ဆင်းရဲဒုက္ခခံပြီးဖြစ်သည်၊ သို့မဟုတ် အလုပ်မည်မျှ လုပ်ပြီးသည်မှာလည်း အရေးမကြီးပေ။ ဘုရားသခင်က သင့်ကို၊ “သင် ယုံကြည်ခဲ့သည့် နှစ်ကာလများတစ်လျှောက်လုံးတွင် သင်၏ စိတ်သဘောထား ပြောင်းလဲပြီးပြီလော။ မည်သည့်အရာအားဖြင့် သင် အသက်ရှင်သနည်း။ သမ္မာတရားကို လိုက်စားပြီလော။ ဘုရားနှုတ်ကပတ်တော်များကို သင် လက်ခံပြီးပြီလော” ဟု မေးလိမ့်မည်။ သင်က “ထိုအရာများကို ကျွန်ုပ် နားထောင်ကာ လက်ခံပြီးဖြစ်သည်”ဟု ဆိုကောင်းဆိုနိုင်သည်။ ထိုအခါ ဘုရားသခင်က သင့်ကို “ထိုအရာများကို သင် နားထောင်ပြီးဖြစ်ကာ လက်ခံပြီးဖြစ်သည့်အတွက် သင်၏ ဖောက်ပြန်ပျက်စီးသော စိတ်သဘောထား ပြေလည်သွားပြီလော။ သင် အမှန်တကယ် နောင်တရပြီးပြီလော။ ဘုရားနှုတ်ကပတ်တော်များကို အမှန်တကယ် ကျိုးနွံနာခံပြီး လက်ခံပြီးပြီလော”ဟု မေးလိမ့်မည်။ သင်က “ကျွန်ုပ်သည် ဆင်းရဲဒုက္ခခံပြီး အဖိုးအခပေးပြီးဖြစ်သည်။ မိမိကိုယ်ကို အသုံးခံကာ အမှုအရာများကို စွန့်လွှတ်ပြီး လှူဖွယ်ပစ္စည်းများ ပေးပြီးဖြစ်သည်။ ကျွန်ုပ်၏ သားသမီးများကိုလည်း ဘုရားသခင်ထံ ပူဇော်ဆက်ကပ်ပြီးဖြစ်သည်”ဟု ဆိုသည်။ သင်၏ ပူဇော်မှုများအားလုံးသည် အချည်းနှီးဖြစ်၏။ ထိုသို့သောအရာများကို ကောင်းကင်နိုင်ငံတော်၏ ကောင်းချီးများအတွက် ဖလှယ်၍မရနိုင်၊ သို့မဟုတ် သင်နှင့် ပတ်သက်၍ ဘုရားသခင်အား သူ၏ စိတ်ကိုပြောင်းလဲစေရန် အသုံးပြု၍ မရနိုင်ပေ။ သင်နှင့် ပတ်သက်၍ ဘုရားသခင်အား သူ၏ စိတ်ကိုပြောင်းလဲစေဖို့ တစ်ခုတည်းသော နည်းလမ်းမှာ သမ္မာတရား လိုက်စားခြင်း လမ်းကြောင်းပေါ် အစပြုရန်ဖြစ်သည်။ အခြား ရွေးချယ်စရာမရှိပေ။ ကယ်တင်ခြင်းနှင့် ပတ်သက်လာသည့်အခါ လူသည် အခွင့်အရေးသမား မဖြစ်သင့်၊ သို့မဟုတ် ဉာဏ်မများသင့်သကဲ့သို့ သွယ်ဝိုက်နည်းလမ်း မရှိပေ။ သင် နားလည်သလော။ ဤအရာနှင့် ပတ်သက်၍ သင် ရှင်းလင်းရမည်။ နားဝေတိမ်တောင် မဖြစ်နှင့်။ သင် နားဝေတိမ်တောင် ဖြစ်လျှင်ပင် ဘုရားသခင် ဖြစ်လိမ့်မည် မဟုတ်။ ထို့ကြောင့် ယခုမှစ၍ မည်သည့်အရာကို သင် လုပ်ဆောင်သင့်သနည်း။ သင်၏ သဘောထားကို ပြောင်းပြန်လှန်ပြီး သင်၏ ရှုထောင့်အမြင်ကို ပြောင်းလော့။ ပြီးလျှင် မည်သည့်အရာကို လုပ်ဆောင်နေသည်ဖြစ်စေ၊ ဘုရားနှုတ်ကပတ်တော်များကို သင်၏ အခြေခံအုတ်မြစ် ဖြစ်ခွင့်ပြုလော့။ လူလုပ်သည့် မည်သည့် “ကောင်းမြတ်ခြင်း”မျှ၊ မည်သည့် လူသားဆင်ခြေမျှ၊ မည်သည့် လူသားအတွေးအခေါ်၊ အသိပညာ၊ ကိုယ်ကျင့်တရားများ၊ ကျင့်ဝတ်များမျှ၊ သို့မဟုတ် အသိတရားအပြင် လူသား၏ သမာဓိနှင့် ဂုဏ်သိက္ခာဟု ခေါ်သည့်အရာများပင်လျှင် သမ္မာတရားအတွက် အစားဝင်ပေး၍ မရနိုင်ပေ။ ဤအရာများကို ဘေးဖယ်ထားလော့၊ သင်၏ စိတ်နှလုံးကို ဆိတ်ငြိမ်စေပြီး သင်၏ ကိုယ်ပိုင် ကျင့်ကြံပြုမူခြင်းနှင့် လုပ်ရပ်အားလုံးအတွက် အခြေခံအုတ်မြစ်ကို ဘုရားနှုတ်ကပတ်တော်များအတွင်း၌ ရှာဖွေလော့။ ထိုသို့ သင်လုပ်ဆောင်သည်နှင့်အမျှ လူသား၏ ဖောက်ပြန်ပျက်စီးသော စိတ်သဘောထားနှင့်ဆိုင်သည့် သွင်ပြင်လက္ခဏာအမျိုးမျိုးအပေါ် ဘုရားသခင်၏ ဖော်ထုတ်ချက်ကို သူ၏ နှုတ်ကပတ်တော်များအတွင်း၌ ရှာဖွေလော့။ သင့်ကိုယ်သင် ထိုအရာများနှင့် နှိုင်းယှဉ်အကဲဖြတ်ကာ သင်၏ ဖောက်ပြန်ပျက်စီးသော စိတ်သဘောထားများကို ဖြေရှင်းလော့။ သင့်ကိုယ်သင် သိရှိရန် ဖြစ်နိုင်သမျှ မြန်မြန် ကြိုးပမ်းလော့၊ ဖောက်ပြန်ပျက်စီးခြင်းကို စွန့်ပစ်ကာ နောင်တရပြီး မိမိကိုယ်ကိုပြောင်းလဲရန် အလျင်အမြန်ဆောင်ရွက်လော့။ သင်၏ မကောင်းမှုကို စွန့်ပြီး သင်၏ ကိုယ်ပိုင်ကျင့်ကြံပြုမူခြင်းနှင့် လုပ်ရပ်များတွင် ဘုရားနှုတ်ကပတ်တော်များပေါ် အားလုံး အခြေပြုလျက် သမ္မာတရား စည်းမျဉ်းများကို ရှာဖွေလော့။ ဤအရာများကို လူသားအယူအဆများနှင့် စိတ်ကူးများပေါ် သင် လုံးဝ အခြေမပြုရ။ သင်သည် ဘုရားသခင်နှင့် အပေးအယူလုပ်ရန် လုံးဝ မကြိုးစားရ။ သင်၏ မဖြစ်စလောက် ဆင်းရဲဒုက္ခနှင့် စတေးမှုများကို ဘုရားသခင်၏ ဆုလာဘ်များ၊ ကောင်းချီးများနှင့် ဖလှယ်ရန် မကြိုးပမ်းရ။ သင်နှင့်ပတ်သက်၍ ဘုရားသခင် ပို၍ ဒေါသထွက်ပြီး သင့်ကို ကျိန်ဆဲကာ ဖယ်ရှားခြင်းမရှိစေရန် ထိုသို့သော မိုက်မဲသည့်အရာများ လုပ်ဆောင်ခြင်းကို ရပ်လော့။ ရှင်းသလော။ ဤအရာကို သင်တို့ နားလည်ပါသလော။ (နားလည်ပါသည်။) ကောင်းပြီ၊ သို့ဆိုလျှင် ရှေ့ဆက်ထိုအရာကို သေချာစွာ တွေးဆကြလော့။

သမ္မာတရားကို လိုက်စားခြင်းအဆင့် ငါးဆင့်

ယခုတင် ငါတို့ မိတ်သဟာယပြုခဲ့သမျှသည် သမ္မာတရား လိုက်စားခြင်းနှင့် ဆက်နွှယ်ပြီး သမ္မာတရား လိုက်စားခြင်းဆိုသည်မှာ အဘယ်ဖြစ်သည်ဆိုသည့် အယူအဆပေါ်အခြေတည်သော မေးခွန်အဖို့ တိကျသည့် အဖြေတစ်ခုကို ငါတို့ မပေးခဲ့သော်လည်း သမ္မာတရား လိုက်စားခြင်းအပေါ် လူသား၏ အမျိုးမျိုးသော အထင်အမြင်လွဲမှားမှုများနှင့် လိုရာဆွဲတွေးသော အသိပညာအပြင် သမ္မာတရားကို အကြင်သူ လိုက်စားချိန်တွင် တည်ရှိသည့် အမျိုးမျိုးသော အခက်အခဲများနှင့် ပြဿနာများကို ရည်ရွယ်သည့် မိတ်သဟာယအချို့တွင် ငါတို့ ပါဝင်ခဲ့ကြ၏။ အပြီးသတ်ရန်အတွက် သမ္မာတရား လိုက်စားခြင်းဆိုသည်မှာ အဘယ်ဖြစ်ကြောင်း၊ သမ္မာတရား လိုက်စားခြင်း ပေါ်လွင်ထင်ရှားသည့် ပုံစံများနှင့် သမ္မာတရား လိုက်စားခြင်းအတွက် လက်တွေ့လုပ်ဆောင်မှု လမ်းကြောင်းက မည်သည့်အရာ အတိအကျဖြစ်သည်တို့ကို ငါအကျဉ်းချုပ် ပြောချင်သည်။ ထို့ကြောင့် သမ္မာတရား လိုက်စားခြင်းဆိုသည်မှာ အဘယ်ဖြစ်သနည်း။ သမ္မာတရား လိုက်စားခြင်းမှာ ဘုရားနှုတ်ကပတ်တော်များကို စတင် လက်တွေ့လုပ်ဆောင်ခြင်းနှင့် တွေ့ကြုံခြင်းဖြစ်ပြီး ထို့နောက်တွင် ဘုရားနှုတ်ကပတ်တော်များကို တွေ့ကြုံခြင်း ဖြစ်စဉ်မှတစ်ဆင့် သမ္မာတရားအား သိနားလည်ခြင်းကို စွမ်းဆောင်ရရှိရန်နှင့် ထိုသမ္မာတရား စစ်မှန်မှုထဲသို့ ဝင်ရောက်ရန်ဖြစ်ကာ ဘုရားသခင်ကို အမှန်တကယ် သိရှိပြီး ကျိုးနွံနာခံသောသူတစ်ဦး ဖြစ်လာရန် ဖြစ်သည်။ ယင်းမှာ သမ္မာတရား လိုက်စားခြင်းအားဖြင့် စွမ်းဆောင်ရရှိသည့် နောက်ဆုံး ရလဒ်ဖြစ်သည်။ သမ္မာတရား လိုက်စားခြင်းသည် အဆင့်များရှိသည့် ဖြစ်စဉ်တစ်ခုဖြစ်သည်မှာ အမှန်ဖြစ်ပြီး အဆင့်အချို့အဖြစ် ခွဲခြားထားသည်။ သင်သည် ဘုရားနှုတ်ကပတ်တော်များကို ဖတ်ရှုပြီး ထိုနှုတ်ကပတ်တော်များက သမ္မာတရားနှင့် စစ်မှန်မှုဖြစ်သည်ကို တွေ့ရှိပြီးဖြစ်သည့်အခါတွင် ဘုရားနှုတ်ကပတ်တော်များအတွင်းတွင် မိမိကိုယ်ကိုသင် စတင်သုံးသပ်လိမ့်မည်ဖြစ်ပြီး မိမိကိုယ်ကိုသိမြင်မှုကို ရရှိလိမ့်မည်။ သင်သည် အလွန် ပုန်ကန်တတ်ပြီး ဖောက်ပြန်ပျက်စီးမှုများစွာ ထုတ်ဖော်တတ်ကြောင်းကို တွေ့မြင်ရလိမ့်မည်။ သမ္မာတရားကို လက်တွေ့လုပ်ဆောင်နိုင်ရန်နှင့် ဘုရားသခင်အား ကျိုးနွံနာခံခြင်းကို စွမ်းဆောင်ရရှိနိုင်ရန် သင် တမ်းတလိမ့်မည်ဖြစ်ကာ သမ္မာတရားအတွက် စတင်ကြိုးပမ်းလိမ့်မည်။ ယင်းမှာ မိမိကိုယ်ကိုသုံးသပ်ခြင်းနှင့် မိမိကိုယ်ကိုသိသောအသိမှ ရလာသည့် ရလဒ် အတိအကျဖြစ်၏။ ထိုအချိန်မှစ၍ သင်၏ ဘဝအတွေ့အကြုံ စတင်သည်။ သင်၏ ဖောက်ပြန်ပျက်စီးသော စိတ်သဘောထားမှ ထွက်ပေါ်သည့် အခြေအနေများနှင့် ပြဿနာများကို သင် စတင် စုံစမ်းပြီး ဆန်းစစ်သည့်အခါ ဤအရာက သင်သည် သမ္မာတရားကို လိုက်စားဖို့ စတင်ပြီးဖြစ်သည်ကို သက်သေပြသည်။ ဖြစ်ပေါ်သည့် မည်သည့် ပြဿနာကိုမဆို၊ သို့မဟုတ် သင် ထုတ်ဖော်သည့် မည်သည့် ဖောက်ပြန်ပျက်စီးခြင်းကိုမဆို သင်သည် တက်ကြွစွာ သုံးသပ်ပြီး ဆန်းစစ်နိုင်လိမ့်မည်။ ပြီးလျှင် ထိုအရာများက ဧကန်အမှန် ဖောက်ပြန်ပျက်စီးခြင်းနှင့် ဖောက်ပြန်ပျက်စီးသော စိတ်သဘောထား ထုတ်ဖော်ခြင်းများဖြစ်ကြောင်း သင်သဘောပေါက်သည့်အခါ သင်သည် သမ္မာတရားကို အလိုအလျောက် ရှာဖွေလိမ့်မည်ဖြစ်ကာ ထိုပြဿနာများကို စတင် ဖြေရှင်းလိမ့်မည်။ အသက်ဝင်ရောက်မှုသည် မိမိကိုယ်ကိုသုံးသပ်ခြင်းဖြင့် စတင်၏။ ယင်းသည် သမ္မာတရား လိုက်စားခြင်း၏ ပထမအဆင့် ဖြစ်သည်။ ထို့နောက်တွင်ပင် မိမိကိုယ်ကိုသုံးသပ်ခြင်းနှင့် မိမိကိုယ်ကိုသိမြင်မှုမှတစ်ဆင့် ဘုရားသခင်၏ ဖော်ထုတ်ခြင်း နှုတ်ကပတ်တော်အားလုံးသည် အမှန်တရားများဖြင့် ကိုက်ညီကြောင်း သင် မြင်လိမ့်မည်။ ထိုနှုတ်ကပတ်တော်များကို သင်၏ စိတ်နှလုံးမှ ကျိုးနွံနာခံနိုင်လိမ့်မည်ဖြစ်ပြီး ဘုရားနှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးခြင်းတို့ကို လက်ခံနိုင်လိမ့်မည်။ ယင်းသည် သမ္မာတရားလိုက်စားခြင်း၏ ဒုတိယအဆင့် ဖြစ်သည်။ လူအများစုသည် လူသား၏ ဖောက်ပြန်ပျက်စီးသော အပြုအမူများကို ဖော်ထုတ်သည့် ဘုရားနှုတ်ကပတ်တော်များကို လက်ခံနိုင်ကြသော်လည်း လူသား၏ ဖောက်ပြန်ပျက်စီးသော အနှစ်သာရကို ထုတ်ဖော်ပြသည့် ဘုရားနှုတ်ကပတ်တော်များကို အလွယ်တကူ လက်မခံနိုင်ကြချေ။ ဘုရားနှုတ်ကပတ်တော်များကို ဖတ်ရှုပြီးနောက် မိမိတို့ ကိုယ်ပိုင် ဖောက်ပြန်ပျက်စီးခြင်း၏ ကြီးမားသော နက်ရှိုင်းမှုကို ၎င်းတို့ အသိအမှတ်မပြုကြချေ။ လူသား၏ ဖောက်ပြန်ပျက်စီးသော အပြုအမူများကို ထုတ်ဖော်ပြသည့် ဘုရားနှုတ်ကပတ်တော်များကိုသာ ၎င်းတို့ အသိအမှတ်ပြုကြသည်။ ဤအရာကြောင့် ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့ကို မိမိတို့ စိတ်နှလုံးများမှ ၎င်းတို့ လက်မခံနိုင်ကြချေ။ ထိုအစား ၎င်းတို့က ထိုအရာကို ဘေးဖယ်ထားလိုက်ကြသည်။ အချို့က “ကျွန်ုပ်တွင် ဖောက်ပြန်ပျက်စီးသော အပြုအမူ အနည်းငယ်သာရှိသည်။ သို့သော် ကောင်းသောအရာအချို့ကို ကျွန်ုပ် လုပ်နိုင်သည်။ ကျွန်ုပ်သည် လူကောင်းတစ်ယောက်ဖြစ်သည်။ စာတန် မဟုတ်ပါ။ ဘုရားသခင်ကို ကျွန်ုပ် ယုံကြည်သောကြောင့် ဘုရားသခင်နှင့် သက်ဆိုင်သင့်သည်”ဟု ဆိုကြသည်။ ဤသည်မှာ ပေါက်ကရစကား မဟုတ်လော။ သင်သည် လူ့လောကထဲသို့ မွေးဖွားလာခဲ့၏။ စာတန်၏ အာဏာအောက်တွင် အသက်ရှင်ပြီး ရိုးရာယဉ်ကျေးမှုနှင့်ဆိုင်သော သွန်သင်မှုများကို ရရှထားပြီးဖြစ်သည်။ သင်၏ မွေးရာပါ အမွေအနှစ်နှင့် သင်ယူပြီးသော အသိပညာတို့သည် စာတန်ထံမှ လာသည်။ သင် ကြည်ညိုသည့် ကြီးမြတ်ပြီး ကျော်ကြားသော လူအားလုံးသည် စာတန်ဖြစ်ကြ၏။ သင်သည် စာတန်နှင့် မသက်ဆိုင်ဟု ပြောခြင်းသည် ထိုစာတန်၏ ဖောက်ပြန်ပျက်စီးခြင်းမှ သင့်ကို လွတ်မြောက်စေလိမ့်မည်လော။ ယင်းမှာ ကလေးသူငယ်များက မိမိတို့နှုတ်များကို ဖွင့်လိုက်သည်နှင့် လိမ်ညာနိုင်ပြီး အခြားသူများကို စော်ကားနိုင်သည့်အတိုင်းသာ ဖြစ်သည်။ ထိုသို့လုပ်ရန် မည်သူက ၎င်းတို့ကို သင်ပေးသနည်း။ မည်သူမျှ မသင်ပေးပါ။ ယင်းသည် စာတန်၏ ဖောက်ပြန်ပျက်စီးခြင်း အကျိုးဆက်ထက် မည်သည့်အရာ ဖြစ်နိုင်လေမည်နည်း။ ဤသည်တို့သည် အမှန်တရားများဖြစ်၏။ လူတို့သည် ဝိညာဉ်‌ရေးရာ နယ်ပယ်၏ စာတန်နှင့် ဝိညာဉ်ဆိုးများကို မမြင်နိုင်သော်လည်း၊ အသက်ရှင်သည့် မကောင်းဆိုးဝါးများနှင့် နတ်ဆိုးမင်းများမှာ လူ့လောကတွင် နေရာတကာ၌ ရှိလေသည်။ ၎င်းတို့အားလုံးသည် စာတန်၏ ပြယုဂ်များ ဖြစ်၏။ ဤသည်မှာ လူအားလုံး အသိအမှတ်ပြုရမည့် အမှန်တရားတစ်ခု ဖြစ်သည်။ သမ္မာတရားကို နားလည်သောသူတို့သည် ဤအရာများကို ရိပ်စားမိနိုင်ကြပြီး ဘုရားသခင်၏ ဖော်ထုတ်ခြင်း နှုတ်ကပတ်တော်များအားလုံး အမှန်တရားများဖြစ်သည်ကို ၎င်းတို့ အသိအမှတ်ပြုနိုင်ကြသည်။ လူအချို့သည် မိမိတို့ကိုယ်ကို သိရှိခြင်းအကြောင်း ပြောကောင်း ပြောနိုင်သော်လည်း ဘုရားနှုတ်ကပတ်တော်များ ဖော်ထုတ်သည့် ဖောက်ပြန်ပျက်စီးခြင်းများသည် အဖြစ်မှန်ဖြစ်ကြောင်း၊ သို့မဟုတ် သူ၏ နှုတ်ကပတ်တော်များသည် သမ္မာတရား ဖြစ်ကြောင်းကို ၎င်းတို့ လုံးဝ အသိအမှတ် မပြုကြချေ။ ဤသည်မှာ သမ္မာတရားကို လက်မခံနိုင်ခြင်းနှင့် တူညီသည်။ အကြင်သူသည် မိမိတွင် ဖောက်ပြန်ပျက်စီးသော စိတ်သဘောထား ရှိသည့်အချက်ကို အသိအမှတ်မပြုပါက အမှန်တကယ် နောင်တရနိုင်လိမ့်မည် မဟုတ်။ လူအားလုံးတွင် ဖောက်ပြန်ပျက်စီးသော စိတ်သဘောထားများ ရှိသည်ဆိုသည့် အချက်ကို အသိအမှတ်ပြုပြီး လက်ခံရန်အလို့ငှာ အကြင်သူသည် ဘုရားနှုတ်ကပတ်တော်များကို အတန်ကြာ တွေ့ကြုံရမည်မှာ အမှန်ဖြစ်၏။ ဖောက်ပြန်ပျက်စီးသော စိတ်သဘောထားများစွာ ထုတ်ဖော်ပြီးနောက်တွင် ၎င်းတို့သည် ထိုအမှန်တရား ရှေ့မှောက်၌ ကျိုးနွံနာခံခြင်းဖြင့် အလိုအလျောက် ဦးညွှတ်ကြလိမ့်မည်။ ၎င်းတို့သည် လူသားကို ဖော်ထုတ်၊ တရားစီရင်ပြီး ရှုတ်ချသည့် ဘုရားနှုတ်ကပတ်တော်အားလုံးသည် အမှန်တရားများနှင့် သမ္မာတရား ဖြစ်ကြောင်း အသိအမှတ်ပြုကာ လုံးလုံးလျားလျား လက်ခံရုံမှလွဲ၍ ရွေးချယ်စရာ ရှိလိမ့်မည်မဟုတ်။ ယင်းမှာ ဘုရားနှုတ်ကပတ်တော်များ၏ သိမ်းပိုက်ခံရခြင်းကို ဆိုလိုသည့်အရာ ဖြစ်သည်။ လူတို့သည် မိမိတို့၏ ဖောက်ပြန်ပျက်စီးသော စိတ်သဘောထားများနှင့် ဖောက်ပြန်ပျက်စီးသော အနှစ်သာရကို ဘုရားနှုတ်ကပတ်တော်များအရ သိရှိနိုင်ကြပြီး ၎င်းတို့တွင် စာတန်ဆန်သော စိတ်သဘောထား ရှိကြောင်းနှင့် ၎င်းတို့၏ ဖောက်ပြန်ပျက်စီးခြင်းက နက်ရှိုင်းကြောင်း ဝန်ခံနိုင်သည့်အခါ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့ကို အပြည့်အဝ လက်ခံကာ ကျိုးနွံနာခံနိုင်ကြသည်။ ၎င်းတို့သည် လူသားမျိုးနွယ်ကို ဖော်ထုတ်ပြီး တရားစီရင်သည့် ဘုရားနှုတ်ကပတ်တော်များကို မည်မျှ ပြင်းထန်သည်ဖြစ်စေ၊ စူးရှသည်ဖြစ်စေ ကျိုးနွံနာခံရန် လိုလားနေကြလိမ့်မည်။ ဘုရားနှုတ်ကပတ်တော်များက ဖောက်ပြန်ပျက်စီးသော လူသားမျိုးနွယ်အား သတ်မှတ်၊ သရုပ်ဖော်ပြီး ရှုတ်ချပုံအပြင် ဖောက်ပြန်ပျက်စီးသော လူသားမျိုးနွယ်ကို တရားစီရင်ပြီး ဖော်ထုတ်ပုံတို့အကြောင်း အနည်းငယ် သင်နားလည်ပြီး သိရှိသည့်အခါ ဘုရားနှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းတို့ကို သင် အမှန်တကယ် လက်ခံကာ သင်၏ ကိုယ်ပိုင် ဖောက်ပြန်ပျက်စီးသော စိတ်သဘောထားနှင့် ဖောက်ပြန်ပျက်စီးသော အနှစ်သာရတို့ကို စတင်သိရှိပြီးသည့်အခါ၊ သင်၏ ဖောက်ပြန်ပျက်စီးသော စိတ်သဘောထား၊ စာတန်နှင့် သင်၏ ကိုယ်ပိုင် ဇာတိပကတိတို့ကို စတင်မုန်းတီးပြီးသည့်အခါ၊ ပြီးလျှင် သမ္မာတရား ရရှိဖို့၊ လူသားတစ်ဦး အသက်ရှင်သင့်သည့်အတိုင်း အသက်ရှင်ဖို့နှင့် ဘုရားသခင်ကို အမှန်တကယ် ကျိုးနွံနာခံသည့်သူတစ်ဦး ဖြစ်လာဖို့ တောင့်တသည့်အခါ ယင်းမှာ သင်၏ စိတ်သဘောထားတွင် အပြောင်းအလဲတစ်ခုကို ရဖို့ အားထုတ်ခြင်းအား သင် စတင်အာရုံစိုက်မည့်အချိန် ဖြစ်သည်။ ဤသည်မှာ သမ္မာတရား လိုက်စားခြင်း၏ တတိယအဆင့် ဖြစ်သည်။

မိမိကိုယ်ကိုအမှန်တကယ် သိရှိရန်မှာ ဘုရားနှုတ်ကပတ်တော်များကို အခြေခံ၍ မိမိ၏ ဖောက်ပြန်ပျက်စီးသော စိတ်သဘောထားကို သုံးသပ်ကာ သိရှိရန်ဖြစ်ပြီး ထိုသို့ဖြင့် မိမိ၏ ဖောက်ပြန်ပျက်စီးခြင်း အနှစ်သာရနှင့် မိမိ၏ ဖောက်ပြန်ပျက်စီးခြင်း အမှန်တရားကို သိမြင်မှုအား စွမ်းဆောင်ရရှိခြင်း ဖြစ်သည်။ လူတစ်ဦးသည် ဤအရာကို လုပ်ဆောင်သည့်အခါ လူသားမျိုးနွယ်၏ ဖောက်ပြန်ပျက်စီးခြင်း အလွန်နက်ရှိုင်းမှုကို ပြည့်စုံသော ရှင်းလင်းပြတ်သားမှုဖြင့် တွေ့မြင်လိမ့်မည်။ လူသားမျိုးနွယ်သည် လူတို့အသက်ရှင်သင့်သည့်အတိုင်း အသက်မရှင်ကြကြောင်း၊ လူသားမျိုးနွယ်သည် ဖောက်ပြန်ပျက်စီးသော စိတ်သဘောထားများကိုသာ အသက်ရှင်နေထိုင်ကြကြောင်းနှင့် လူသားမျိုးနွယ်သည် အသိဉာဏ်၊ သို့မဟုတ် ဆင်ခြင်တုံတရား အနည်းငယ်မျှပင် မရှိကြောင်းတို့ကို တွေ့မြင်လိမ့်မည်။ အမှုအရာများအပေါ် လူတို့၏ အမြင်များသည် စာတန်၏ အမြင်များသာ ဖြစ်ကြောင်းနှင့် ထိုအမြင်များထဲမှ တစ်ခုမျှ မှန်ကန်ခြင်းမရှိ၊ သို့မဟုတ် သမ္မာတရားနှင့် မကိုက်ညီကြောင်း၊ ပြီးလျှင် လူတို့၏ နှစ်သက်မှုများ၊ လိုက်စားမှုများနှင့် ၎င်းတို့ ရွေးချယ်သည့် လမ်းကြောင်းများ အားလုံးသည် စာတန်၏ အဆိပ်များဖြင့် ရောနှောကြောင်းနှင့် ဤအရာအားလုံးတွင် လူသား၏ လွန်ကဲသော စိတ်ဆန္ဒများနှင့် ကောင်းချီးများရရှိဖို့ ရည်ရွယ်ချက် ပါရှိကြောင်း တွေ့မြင်လိမ့်မည်။ လူသား ထုတ်ဖော်သည့် စိတ်သဘောထားများသည် စာတန်၏ စိတ်သဘောထားနှင့် သဘာဝအနှစ်သာရတို့ အတိအကျဖြစ်ကြောင်းကို တွေ့မြင်လိမ့်မည်။ မိမိကိုယ်ကိုထိုသို့သော အတိုင်းအတာတစ်ခုအထိ သိမြင်ခြင်းသည် ရိုးရှင်သော ကိစ္စမဟုတ်ပေ။ ယင်းကို ဘုရားနှုတ်ကပတ်တော်များအရသာ စွမ်းဆောင်ရရှိနိုင်၏။ ယင်းကို ရိုးရာယဉ်ကျေးမှုနှင့်ဆိုင်သော ကိုယ်ကျင့်တရား သဘောတရားများ၊ ပြောဆိုချက်များနှင့် အတွေးများအရ သိမြင်ခြင်းဖြစ်ပါက အကြင်သူသည် စစ်မှန်သော မိမိကိုယ်သိမြင်မှုအား စွမ်းဆောင်ရရှိနိုင်လိမ့်မည်လော။ လုံးဝ မရရှိနိုင်ပေ။ သင်၏ ဖောက်ပြန်ပျက်စီးသော စိတ်သဘောထားသည် စာတန်ဆန်သော အတွေးအခေါ်များနှင့် သဘောတရားများအတွင်းမှ လာခဲ့ပေသည်။ သင်၏ မိမိကိုယ်ကိုသိမြင်မှုကို စာတန်နှင့် သက်ဆိုင်သည့် ဤအရာများတွင် အခြေခံခြင်းသည် အဓိပ္ပာယ်မဲ့မည်မဟုတ်လော။ ကြောင်းကျိုးမမြင်သည့် အဓိပ္ပာယ်မရှိသော စကားဖြစ်မည်မဟုတ်လော။ ထို့ကြောင့် မိမိကိုယ်ကိုသိမြင်မှုကို ဘုရားနှုတ်ကပတ်တော်များတွင် အခြေပြုရမည်။ ဘုရားနှုတ်ကပတ်တော်များသည်သာလျှင် သမ္မာတရားဖြစ်ပြီး ဘုရားနှုတ်ကပတ်တော်များသည်သာလျှင် လူများ၊ ဖြစ်ရပ်များနှင့် အမှုအရာများအားလုံးကို တိုင်းတာသည့် စံနှုန်းမှတ်ကျောက်ဖြစ်သည်။ ဘုရားနှုတ်ကပတ်တော်များက သမ္မာတရားဖြစ်ကြောင်းနှင့် ယင်းတို့သည် လူများ၊ ဖြစ်ရပ်များနှင့် အမှုအရာများအားလုံးကို အကဲဖြတ်ရန် တစ်ခုတည်းသော မှန်ကန်သည့် အခြေခံအကြောင်းရင်းဖြစ်ကြောင်းကို သင် အမှန်တကယ် တွေ့မြင်ပါက သင်သည် ရှေ့ဆက်ရမည့်လမ်းတစ်ခု ရှိ၏။ ထိုအခါ အလင်းတွင် သင် အသက်ရှင်နိုင်သည်။ ယင်းသည် ဘုရားသခင်၏ ရှေ့မှောက်တွင် အသက်ရှင်ရန်ဖြစ်၏။ လူတို့သည် ဘုရားနှုတ်ကပတ်တော်များအတွင်းတွင် မိမိတို့ကိုယ်ပိုင် ဖောက်ပြန်ပျက်စီးသော အနှစ်သာရအပေါ် စစ်မှန်သော သိမြင်မှုကို ရရှိသည့်အခါ နောက်ပိုင်းတွင် မည်သို့ ပြုမူကာ လက်တွေ့လုပ်ဆောင်ကြလိမ့်မည်နည်း။ (နောင်တရကြပါလိမ့်မည်။) မှန်ပေ၏။ လူတစ်ဦးသည် မိမိ၏ သဘာဝအနှစ်သာရကို သိမြင်မှု ရရှိပြီးသည့်အခါ မိမိနှလုံးသား၌ အလိုအလျောက် နောင်တ ထွက်ပေါ်လိမ့်မည်ဖြစ်ပြီး စတင် နောင်တရလိမ့်မည်။ ဤသည်မှာ ၎င်းတို့သည် မိမိတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားဖို့ လိုက်စားကြလိမ့်မည်ဖြစ်ပြီး စာတန်ဆန်သော စိတ်သဘောထားများဖြင့် အသက်ရှင်ကြတော့မည် မဟုတ်ဟု ဆိုလိုသည်။ ထိုအစား ၎င်းတို့သည် ဘုရားနှုတ်ကပတ်တော်များအတိုင်း အသက်ရှင်ပြီး ကျင့်ကြံပြုမူနိုင်ကြလိမ့်မည်ဖြစ်ကာ ဘုရားသခင်၏ စီစဉ်ညွှန်ကြားမှုများနှင့် အစီအစဉ်များကို ကျိုးနွံနာခံနိုင်စွမ်း ရှိကြလိမ့်မည်။ ဤသည်မှာ စစ်မှန်သော နောင်တဖြစ်၏။ ဤသည်မှာ သမ္မာတရား လိုက်စားခြင်း၏ စတုတ္ထအဆင့် ဖြစ်သည်။ ယခုတွင် သင်တို့အားလုံးသည် စစ်မှန်သော နောင်တမှာ မည်သည့်အရာဖြစ်သည်ကို ရှင်းလင်းသွားကြပေပြီ။ ထို့ကြောင့် ထိုအရာကို သင်တို့ မည်သို့ လက်တွေ့လုပ်ဆောင်သင့်သနည်း။ မိမိကိုယ်ကိုပြောင်းလဲခြင်းအား လက်တွေ့လုပ်ဆောင်လော့။ ဤသည်မှာ သင် ဖက်တွယ်ပြီး မှန်ကန်သည်ဟု တွေးထင်သည့် အရာများကို စွန့်လွှတ်ခြင်း၊ စာတန်ဆန်သော စိတ်သဘောထားဖြင့် အသက်မရှင်ခြင်းနှင့် ဘုရားနှုတ်ကပတ်တော်များအတိုင်း သမ္မာတရားကို လက်တွေ့လုပ်ဆောင်ရန် လိုလားခြင်းကို ဆိုလိုသည်။ ယင်းမှာ မိမိကိုယ်ကိုပြောင်းလဲခြင်းအား ဆိုလိုသည့်အရာ ဖြစ်သည်။ တိတိကျကျဆိုရလျှင် ပထမဦးစွာ သင်သည် မိမိကိုယ်ကိုငြင်းပယ်ပြီး ဘုရားနှုတ်ကပတ်တော်များကို အခြေခံ၍ သင်၏ အတွေးများ၊ စိတ်ကူးများ၊ လုပ်ရပ်များနှင့် လုပ်ဆောင်ချက်များက သမ္မာတရားနှင့် ကိုက်ညီခြင်း ရှိမရှိဆိုသည်နှင့် ထိုအရာများ ဖြစ်ပေါ်ပုံတို့ကို ဖော်ပြရမည်။ ဤအရာများက ဖောက်ပြန်ပျက်စီးသော စိတ်သဘောထားနှင့် သက်ဆိုင်ပြီး စာတန်ဆန်သော အတွေးအခေါ်များမှ ပေါက်ဖွားလာသည်ဟု သင်သေချာလျှင် ထိုအရာများအပေါ် ရှုတ်ချခြင်းနှင့် ကျိန်ဆဲခြင်း သဘောထားကို သင် ခံယူသင့်သည်။ ထိုသို့လုပ်ဆောင်ခြင်းသည် ဇာတိပကတိနှင့် စာတန်ကို ပုန်ကန်ခြင်းကို ဖြစ်စေသည်။ ဤသည်မှာ မည်သည့် အပြုအမူမျိုး ဖြစ်သနည်း။ ယင်းမှာ သင်၏ ဖောက်ပြန်ပျက်စီးသော စိတ်သဘောထားကို ငြင်းပယ်ခြင်း၊ ပစ်ပယ်ခြင်း၊ စွန့်လွှတ်ခြင်းနှင့် ပုန်ကန်ခြင်း မဟုတ်လော။ မှန်ကန်သည်ဟု သင် ယုံကြည်သောအရာများကို ငြင်းပယ်ခြင်း၊ သင်၏ အကျိုးစီးပွားများကို လက်လွှတ်ခြင်း၊ သင်၏ မမှန်ကန်သော ရည်ရွယ်ချက်များကို ပုန်ကန်ခြင်းနှင့် ထိုသို့ဖြင့် သင်၏ လမ်းကြောင်းကို ပြန်လည်ပြောင်းလဲစေခြင်းအား စွမ်းဆောင်ရရှိခြင်းသည် သိပ်မရိုးရှင်းသကဲ့သို့ ထိုအရာအတွက် တိကျသည့် အသေးစိတ်အချက်အလက်များစွာ ရှိသည်။ သင်သည် နောင်တရရန် လိုလားလျက်ရှိသော်လည်း ဤအရာကိုသာ ပြောပြီး သင်၏ ဖောက်ပြန်ပျက်စီးသော စိတ်သဘောထားကို မငြင်းပယ်၊ မပစ်ပယ်၊ မစွန့်လွှတ်၊ သို့မဟုတ် မပုန်ကန်ပါက ဤသည်မှာ နောင်တတရား၏ သရုပ်သကန်မဟုတ်သကဲ့သို့ သင်သည် နောင်တတရားထဲသို့ လက်တွေ့ကျကျ မဝင်ရောက်သေးပေ။ စစ်မှန်သော နောင်တတရားသည် မည်သို့ ထင်ရှားသနည်း။ ပထမဦးစွာ ဥပမာအားဖြင့် သင် မှန်ကန်သည်ဟု တွေးထင်သောအရာများဖြစ်သည့် ဘုရားသခင်အပေါ် သင်၏ အယူအဆများနှင့် တောင်းဆိုချက်များအပြင် အမှုအရာများအပေါ် သင်၏ အမြင်များကဲ့သို့သော အရာများ၊ ပြဿနာများကို ကိုင်တွယ်သည့် သင်၏ နည်းစနစ်များနှင့် နည်းလမ်းများ၊ သင်၏ လူသားအတွေ့အကြုံ စသည်တို့ကို သင် ငြင်းပယ်ခြင်း ဖြစ်၏။ ဤအရာအားလုံးကို ငြင်းပယ်ခြင်းသည် စိတ်နှလုံး၌ နောင်တရခြင်းနှင့်ဆိုင်သည့် ခိုင်လုံသော လက်တွေ့လုပ်ဆောင်မှု တစ်ခုဖြစ်ပြီး ဘုရားသခင်ဆီသို့ လှည့်ခြင်း ဖြစ်သည်။ သင်သည် မှားယွင်းသော အရာများကို ရိပ်စားမိသည့်အခါမှသာ လက်လွှတ်နိုင်ပြီး ငြင်းပယ်နိုင်ပေသည်။ သင်သည် ဤအရာများကို မငြင်းပယ်သကဲ့သို့ ကောင်းမွန်ပြီး မှန်ကန်သည်ဟု ယုံကြည်ဆဲဖြစ်ပါက အခြားသူများက သင့်ကို လက်လွှတ်ခိုင်းလျှင်ပင် လက်လွှတ်နိုင်လိမ့်မည် မဟုတ်ပေ။ သင်က၊ “ကျွန်ုပ်သည် ပညာကောင်းကောင်းတတ်သောသူဖြစ်ပြီး၊ အတွေ့အကြုံ ပေါများသည်။ ဤအရာများ မှန်ကန်သည်ဟု ကျွန်ုပ် ယုံကြည်သည်။ အဘယ်ကြောင့် ယင်းတို့ကို ကျွန်ုပ် လက်လွှတ်သင့်သနည်း”ဟု ပြောလိမ့်မည်။ သင်သည် သင်၏ နည်းလမ်းများကို ဖက်တွယ်ပြီး ထိုသို့ မလျှော့တမ်း ဖက်တွယ်ပါက သမ္မာတရားကို သင် လက်ခံနိုင်လိမ့်မည်လော။ လုံးဝ လွယ်ကူလိမ့်မည်မဟုတ်ပေ။ သင်သည် သမ္မာတရားကို ရရှိလိုပါက ပထမဦးစွာ မှန်ကန်ပြီး အပြုသဘောဆောင်သည်ဟု သင် တွေးထင်သည့်ထိုအရာများကို ငြင်းရမည်။ ထို့နောက် ထိုအရာများက အနှစ်သာရအားဖြင့် အပျက်သဘောဆောင်ကြောင်း၊ စာတန်ထံမှ အစပြုလာကြောင်း အားလုံးက ဟုတ်မှန်သယောင်ရှိသော်လည်း စင်စစ်မှားနေသည့် အတွေးမှားများဖြစ်ကြောင်းနှင့် စာတန်ဆန်သော အရာများကို ဖက်တွယ်ထားခြင်းသည် သင့်အား မကောင်းမှု လုပ်ဆောင်ဖို့၊ ဘုရားသခင်ကို ခုခံပြီး နောက်ဆုံးတွင် အပြစ်ပေးခံရကာ ဖျက်ဆီးခံရဖို့သာ ဦးတည်စေကြောင်းကို ရှင်းရှင်းလင်းလင်း မြင်ရမည်။ စာတန်က လူသားကို ဖောက်ပြန်ပျက်စီးစေသည့် အတွေးများနှင့် အဆိပ်များသည် လူသား၏ ပျက်စီးခြင်းသို့ ဆိုက်ရောက်စေနိုင်စွမ်းရှိကြောင်းကို သင် ရှင်းရှင်းလင်းလင်း မြင်နိုင်ပါက ထိုအရာများကို လုံးဝ ပစ်ပယ်နိုင်လိမ့်မည်။ ငြင်းပယ်ခြင်း၊ ပစ်ပယ်ခြင်း၊ စွန့်လွှတ်ခြင်း၊ ပုန်ကန်ခြင်း စသည်တို့အားလုံးသည် စာတန်၏ အင်အားစုများနှင့် သဘာဝအပြင် လူတို့ကို လှည့်စားဖို့ စာတန်အသုံးပြုသည့် အတွေးအခေါ်များ၊ ဆင်ခြင်တွေးခေါ်မှုစနစ်၊ အတွေးများနှင့် အမြင်များကို ဆန့်ကျင်သော အကြင်သူ ခံယူသည့် သဘောထားများနှင့် နည်းစနစ်များ ဖြစ်သည်။ ဥပမာအားဖြင့်၊ မိမိဇာတိပကတိ၏ အကျိုးစီးပွားများကို လက်လွှတ်ခြင်း၊ မိမိဇာတိပကတိ၏ နှစ်သက်မှုများနှင့် လိုက်စားမှုများကို ပစ်ပယ်ခြင်း၊ စာတန်၏ အတွေးအခေါ်များ၊ အတွေးများ၊ မိစ္ဆာဒိဋ္ဌိအယူများနှင့် အတွေးမှားများကို စွန့်လွှတ်ခြင်း၊ စာတန်၏ စွမ်းအားနှင့် ၎င်း၏ ဆိုးယုတ်သော အင်အားစုများကို ပုန်ကန်ခြင်းတို့ ဖြစ်သည်။ ဤလက်တွေ့လုပ်ဆောင်မှု ဖြစ်စဉ်တစ်ခုလုံးသည် နောင်တတရားကို လူတို့ လက်တွေ့လုပ်ဆောင်နိုင်သည့် နည်းစနစ်များနှင့် လမ်းကြောင်းများသာ ဖြစ်သည်။ စစ်မှန်သော နောင်တတရားထဲသို့ ဝင်ရောက်ရန် အကြင်သူသည် သမ္မာတရား အမြောက်အမြားကို နားလည်ရမည်။ ထိုအခါမှသာ ၎င်းတို့သည် မိမိတို့ကိုယ်ကို လုံးဝ ငြင်းပယ်ကာ မိမိတို့၏ ဇာတိပကတိကို ပုန်ကန်နိုင်ပေသည်။ ဥပမာအားဖြင့် သင့်ကိုယ်သင် အသိနှံ့စပ်ပြီး အတွေ့အကြုံ ကြွယ်ဝကြောင်းနှင့် သင်သည် ဘုရားအိမ်တော်အတွက် ပါရမီရှိသောလူတစ်ဦးဖြစ်သင့်ပြီး အလွန်အသုံးပြုခံရသင့်ကြောင်းဟု ယုံကြည်သည်ဆိုပါစို့။ သမ္မာတရားအကြောင်း တရားဒေသနာများကို နှစ်အတော်များများ ကြားနာကာ သမ္မာတရားအချို့ကို နားလည်ပြီးသည့်တိုင် သင်၏ အသိပညာနှင့် သင်ယူမှုတို့သည် သုံးမရသကဲ့သို့ ဘုရားအိမ်တော်အဖို့ စိုးစဉ်းမျှ အသုံးမဝင်ဟု သင် ခံစားရသည်။ လူတို့ကို ကယ်တင်နိုင်သည်မှာ သမ္မာတရားနှင့် ဘုရားနှုတ်ကပတ်တော်များ ဖြစ်ကြောင်းနှင့် လူတစ်ဦး၏ အသက်ဖြစ်နိုင်သည်မှာ သမ္မာတရားဖြစ်ကြောင်း သင် သဘောပေါက်သည်။ လူတစ်ဦးသည် အသိပညာ၊ သို့မဟုတ် အတွေ့အကြုံ မည်မျှရှိသည်ဖြစ်စေ၊ ဤသည်မှာ သမ္မာတရားကို ၎င်းတို့ ပိုင်ဆိုင်သည်ဟု မဆိုလိုကြောင်းနှင့် လူသားအမှုအရာများက လူသား အယူအဆများနှင့် မည်မျှ ကိုက်ညီသည်ဖြစ်စေ၊ ယင်းတို့သည် သမ္မာတရား မဟုတ်ကြောင်း သင် ခံစားလာရသည်။ ထိုအရာအားလုံး စာတန်ထံမှ လာကြောင်းနှင့် အားလုံးက သမ္မာတရားနှင့် ဆက်နွှယ်မှုမရှိသည့် အပျက်သဘောဆောင်သော အရာများဖြစ်ကြောင်းကို သင် သဘောပေါက်သည်။ သင့်အနေဖြင့် မည်သို့ ပညာတတ်သည်ဖြစ်စေ၊ အသိနှံ့စပ်သည်ဖြစ်စေ၊ သို့မဟုတ် အတွေ့အကြုံရှိသည်ဖြစ်စေ ဝိညာဉ်ရေးရာ နားလည်သဘောပေါက်မှု မရှိသကဲ့သို့ သမ္မာတရားကို နားမလည်နိုင်ပါက လုံးဝ အသုံးမဝင်ပေ။ ခေါင်းဆောင်တစ်ဦးအဖြစ် သင် အစေခံရမည်ဆိုပါက သင်သည် သမ္မာတရား စစ်မှန်မှု ရှိမည်မဟုတ်သကဲ့သို့ ပြဿနာများကို ဖြေရှင်းနိုင်စွမ်းရှိမည် မဟုတ်ပေ။ အတွေ့အကြုံဆိုင်ရာ သက်သေခံချက် စာတမ်းတိုကို သင် ရေးရမည်ဆိုပါက ရေးစရာစကား ရှိမည် မဟုတ်ချေ။ ဘုရားသခင်အတွက် သက်သေခံရမည်ဆိုပါက သူနှင့်ဆိုင်သည့် အသိပညာ ရှိမည်မဟုတ်။ ဧဝံဂေလိတရားဟောရမည်ဆိုပါက လူတို့၏ အယူအဆများကို ဖြေရှင်းဖို့ သမ္မာတရားနှင့်ပတ်သက်၍ မိတ်သဟာယပြုနိုင်မည်မဟုတ်။ လူသစ်များကို ရေလောင်းရမည်ဆိုပါက ရူပါရုံနှင့်ဆိုင်သည့် သမ္မာတရားများကို သင် ရှင်းမည်မဟုတ်သကဲ့သို့ စကားများနှင့် အယူဝါဒများကိုသာ သင် ဟောနိုင်ပေမည်။ သင်၏ ကိုယ်ပိုင် အယူအဆများကို သင် မဖြေရှင်းနိုင်ပါက လူသစ်များ၏ အယူအဆများကို သင် မည်သို့ ဖြေရှင်းနိုင်မည်နည်း။ ဤအလုပ်တစ်ခုတစ်လေကိုမျှ သင် မလုပ်နိုင်ပေ။ ထို့ကြောင့် မည်သည့်အရာကို သင် လုပ်ဆောင်နိုင်သနည်း။ သင့်ကို အားသွန်ခွန်စိုက်လုပ်ခိုင်းပါက သင်၏ ပါရမီကို ဖြုန်းတီးခြင်းဖြစ်သည်ဟု သင် ထင်မည်။ သင် ပါရမီရှိသည်ဟု သင် ဆိုသည့်တိုင် လုပ်ငန်းဆောင်တာတစ်ခုမျှ သင် မကိုင်တွယ်နိုင်သကဲ့သို့ မည်သည့်တာဝန်ကိုမျှ ကောင်းစွာ မထမ်းဆောင်နိုင်။ ထို့ကြောင့် သင် လုပ်နိုင်သည့်အရာမှာ အတိအကျ မည်သည့်အရာဖြစ်သနည်း။ ဘုရားအိမ်တော်က သင့်ကို အသုံးမပြုချင်သည် မဟုတ်၊ ဖြည့်ဆည်းသင့်သည့် တာဝန်ကို သင် မဖြည့်ဆည်းရသေးခြင်း ဖြစ်၏။ ထိုအတွက် အသင်းတော်ကို သင် အပြစ်တင်၍မရပေ။ သို့တိုင် သင်က “ဘုရားသခင်သည် လူသားကို မျှော်လင့်လွန်းသည် မဟုတ်ပါလား။ ဤသတ်မှတ်ချက်များကို ကျွန်ုပ် ဉာဏ်မမီနိုင်ပါ။ အဘယ်ကြောင့် ကျွန်ုပ်အပေါ် တောင်းဆိုချက် အလွန်များရသနည်း”ဟု မိမိဘာသာ တွေးကောင်း တွေးနိုင်သေးသည်။ တစ်စုံတစ်ဦးသည် ဘုရားသခင်အပေါ် ထိုမျှကြီးမားသည့် အထင်လွဲမှုတစ်ခု သိုထားပါက ၎င်းတို့သည် သူနှင့်သက်ဆိုင်သည့် သိမြင်မှု မရှိကြောင်းနှင့် သမ္မာတရား တစ်စက်မျှ နားမလည်ကြောင်း သက်သေပြပေသည်။ သင်၏ အမြင်များက မှန်ကန်ပြီး ပြောင်းလဲဖို့ မလိုအပ်ကြောင်း သင် ခံစားပါက ပြီးလျှင် ဘုရားသခင်၏ နှုတ်ကပတ်တော်များကို သဘောတရားအရ သမ္မာတရားဖြစ်သည်ဟု သင် အသိအမှတ် ပြုသော်လည်း သင် ဖက်တွယ်ထားသည့် မဟုတ်တမ်းတရမ်း အရာများကို သင် လက်မလွှတ်ပါက ဤအရာက သင်သည် သမ္မာတရားကို နားမလည်သေးကြောင်း ဖော်ပြပေသည်။ သင်သည် ဘုရားသခင်၏ ရှေ့မှောက်သို့ လာပြီး သမ္မာတရားနှင့်ပတ်သက်၍ ပိုမိုရှာဖွေသင့်ကာ သူ၏ နှုတ်ကပတ်တော်များကို ပိုမိုဖတ်ရှုပြီး ပိုများသည့် တရားဒေသနာများကို နားထောင်ကာ မိတ်သဟာယပြုသင့်သည်။ ထို့နောက်တွင် ဘုရားသခင်၏ နှုတ်ကပတ်တော်များက သမ္မာတရားဖြစ်ကြောင်း သင် တဖြည်းဖြည်း နားလည်လာလိမ့်မည်။ လူတစ်ဦးအနေဖြင့် သမ္မာတရားနှင့် ဘုရားသခင်ကို သင် ဆက်ဆံသင့်သည့် ပထမဦးဆုံး နည်းလမ်းမှာ ကျိုးနွံနာခံမှုဖြင့် ဖြစ်သည်။ ဤသည်မှာ လူသား၏ အလေးအနက်ထားအပ်သော တာဝန်ဖြစ်သည်။ ဤအရာများကို သင် နားလည်နိုင်ပါက သင်၏ လမ်းကြောင်းကို သင် ပြောင်းနေသည့်သဘောဖြစ်သည်။ သင်၏ လမ်းကြောင်းကို ပြောင်းခြင်းသည် နောင်တတရားအတွက် လက်တွေ့လုပ်ဆောင်မှု လမ်းကြောင်းဖြစ်၏။ ယင်းမှာ တစ်ချိန်က မှန်ကန်သည်ဟု သင် တွေးထင်ခဲ့သည့် စာတန်ထံမှလာသည့် အရာများကို လုံးဝ ပစ်ပယ်လိုက်ဖို့နှင့် သင် လျှောက်မည့် လမ်းသစ်ကို ရွေးချယ်ရန် ဖြစ်သည်။ ယင်းမှာ ဘုရားသခင်၏ နှုတ်ကပတ်တော်များကို သူ၏ သတ်မှတ်ချက်များနှင့် သမ္မာတရား စည်းမျဉ်းများအတိုင်း လက်တွေ့လုပ်ဆောင်ရန်နှင့် သမ္မာတရားကို လိုက်စားသည့်လမ်းအား လျှောက်ရန် ဖြစ်သည်။ ဤသည်မှာ မိမိ၏ လမ်းကြောင်းကို ပြောင်းခြင်း အဓိပ္ပာယ်ဖြစ်သည်။ ယင်းမှာ ဘုရားသခင်ရှေ့မှောက်သို့ အမှန်တကယ် ရောက်လာဖို့နှင့် နောင်တတရား၏ စစ်မှန်မှုထဲသို့ ဝင်ရောက်ပြီးဖြစ်ရန် ဖြစ်သည်။ အကြင်သူသည် သမ္မာတရားကို လက်တွေ့လုပ်ဆောင်နိုင်သည့်အခါ ၎င်းသည် သမ္မာတရား စစ်မှန်မှုထဲသို့ စတင်ဝင်ရောက်ပြီးဖြစ်ကာ အမှန်တကယ် နောင်တရပြီးဖြစ်သည်မှာ သိသာထင်ရှားပေသည်။ အကြင်သူသည် ကယ်တင်ခြင်းဆီသို့ လမ်းကြောင်းပေါ် စတင်ပြီးဖြစ်သည်ဟု ပြောနိုင်သည်မှာ ၎င်းသည် အမှန်တကယ် နောင်တရသည့်အခါတွင် ဖြစ်သည်။ ထိုသို့အမှန်တကယ် နောင်တရခြင်းသည် သမ္မာတရား လိုက်စားခြင်း၏ စတုတ္ထမြောက် အဆင့်တွင် ပါဝင်ပြီးခြင်း ဖြစ်သည်။

လူတစ်ဦးသည် အမှန်တကယ် နောင်တရပြီးသည့်အခါ သမ္မာတရား လိုက်စားသည့် လမ်းပေါ် စတင်ပြီဖြစ်လိမ့်မည်။ အခြေခံအားဖြင့် ဘုရားသခင်၏ အမှုတော်အကြောင်း မည်သည့်အယူအဆများ၊ သို့မဟုတ် အထင်လွဲမှုများမျှ သိုထားလိမ့်မည်မဟုတ်။ ၎င်းသည် ဘုရားသခင်၏ တရားစီရင်ခြင်းနှင့် ပြစ်တင်ဆုံးမမှုများကို ကျိုးနွံနာခံရန် လိုလားနေလိမ့်မည်ဖြစ်ပြီး ဘုရားသခင်၏ အမှုတော်ကို တရားဝင် စတင်တွေ့ကြုံလိမ့်မည်ဖြစ်သည်။ လူတစ်ဦးက ဘုရားသခင်ကို ပထမဦးဆုံး ယုံကြည်လာခြင်းနှင့် ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့ကို တရားဝင်တွေ့ကြုံခြင်းတို့ကြား ရှည်ကြာသည့် အပြောင်းလဲကာလတစ်ခု ရှိသည်။ ဤအပြောင်းအလဲကာလသည် လူတစ်ဦးက ဘုရားသခင်ကို စတင်ယုံကြည်ခြင်းမှသည် ၎င်းတို့ အမှန်တကယ် နောင်တရသည်အထိဖြစ်သော အဆင့်ဖြစ်သည်။ တစ်စုံတစ်ဦးသည် သမ္မာတရားကို မချစ်ပါက ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့အပြင် သမ္မာတရားကို စိုးစဉ်းမျှ လက်ခံလိမ့်မည်မဟုတ်သကဲ့သို့ မိမိကိုယ်ကိုလုံးဝ သိမြင်နိုင်စွမ်းရှိလိမ့်မည်မဟုတ်။ ထိုသို့သောလူတို့သည် ဖယ်ရှားရှင်းလင်းခံရလိမ့်မည်။ တစ်စုံတစ်ဦးသည် သမ္မာတရားကို ချစ်ပါက ဘုရားသခင်၏ နှုတ်ကပတ်တော်များကို ဖတ်ရှုခြင်းနှင့် တရားဒေသနာများကို နားထောင်ခြင်း နှစ်ခုလုံးတွင် တစ်စုံတစ်ရာကို အမှန်တကယ် ရရှိနိုင်လိမ့်မည်ဖြစ်ပြီး ဘုရားသခင်၏ အမှုတော်သည် လူသားကို ကယ်တင်ခြင်းနှင့် ဆိုင်ကြောင်းကို သိရှိနိုင်လိမ့်မည်ဖြစ်ကာ ၎င်း နားလည်သည့် သမ္မာတရားဖြင့် မိမိကိုယ်ကိုသုံးသပ်ကာ သိရှိနိုင်လိမ့်မည်။ မိမိ၏ကိုယ်ပိုင် ဖောက်ပြန်ပျက်စီးသော စိတ်သဘောထားများကို ပိုပိုပြီး မုန်းလာလိမ့်မည်ဖြစ်ပြီး သမ္မာတရားကို ယခင်ထက် ပိုမိုစိတ်ဝင်စားလိမ့်မည်။ မိမိကိုယ်ကိုအစစ်အမှန် သိမြင်မှုကို အမှတ်တမဲ့ ရရှိလိမ့်မည်ဖြစ်ပြီး အမှန်တကယ် ဝမ်းနည်းကာ နောင်တရလိမ့်မည်။ သမ္မာတရားကို ချစ်သောလူများက ဘုရားနှုတ်ကပတ်တော်များကို ဖတ်ရှုသည့်အခါ၊ သို့မဟုတ် တရားဒေသနာများကို နားထောင်သည့်အခါ ထိုသို့သော ရလဒ်များကို အလိုအလျောက် ရရှိကြသည်။ ၎င်းတို့သည် မိမိတို့ကိုယ်ကို တဖြည်းဖြည်း သိမြင်လာကြပြီး စစ်မှန်သော နောင်တတရားကို ရရှိကြသည်။ အကြင်သူသည် အမှန်တကယ် နောင်တရသည်နှင့် မည်သို့ လက်တွေ့လုပ်ဆောင်သင့်သနည်း။ အရာခပ်သိမ်းတွင် သမ္မာတရားကို ရှာသင့်၏။ မိမိအပေါ် မည်သည့်အရာ ဖြစ်ပျက်သည်ဖြစ်စေ ဘုရားနှုတ်ကပတ်တော်များ၌ အခြေခံ၍ လက်တွေ့လုပ်ဆောင်မှု စည်းမျဉ်းများနှင့် လမ်းကြောင်းများကို ရှာတွေ့နိုင်သင့်သည်။ ထို့နောက်တွင် ဆက်လက်၍ သမ္မာတရားကို စတင်လက်တွေ့လုပ်ဆောင်နိုင်သင့်သည်။ ဤသည်မှာ သမ္မာတရား လိုက်စားခြင်း၏ ပဉ္စမအဆင့် ဖြစ်သည်။ သမ္မာတရားကို ရှာဖွေခြင်း ရည်ရွယ်ချက်မှာ အဘယ်နည်း။ သမ္မာတရားကို လက်တွေ့လုပ်ဆောင်ရန်နှင့် ဘုရားသခင်ကို ကျိုးနွံနာခံခြင်းအား စွမ်းဆောင်ရရှိရန် ဖြစ်သည်။ သို့ရာတွင် သမ္မာတရားကို လက်တွေ့လုပ်ဆောင်ရန်အလို့ငှာ အကြင်သူသည် ထိုသမ္မာတရား စည်းမျဉ်းများအတိုင်း လုပ်ဆောင်ရမည်။ ယင်းတစ်ခုတည်းသာ မှန်ကန်တိကျသည့် သမ္မာတရားကို လက်တွေ့လုပ်ဆောင်ခြင်း ဖြစ်သည်။ ယင်းတစ်ခုတည်းသာ ဘုရားသခင်၏ လက်ခံမှုကို ရရှိစေသည်။ ထို့ကြောင့် သမ္မာတရား စည်းမျဉ်းများအတိုင်း ဆောင်ရွက်နိုင်ခြင်းသည် သမ္မာတရား လိုက်စားခြင်းက စွမ်းဆောင်ရရှိရန် ရည်ရွယ်သည့်အရာဖြစ်သည်။ ဤအဆင့်ကို အလှမ်းမီခြင်းသည် အကြင်သူက သမ္မာတရားကို လက်တွေ့လုပ်ဆောင်ခြင်း၏ စစ်မှန်မှုထဲသို့ ဝင်ရောက်ပြီးဖြစ်သည်ဟု ဆိုလိုပေသည်။ လူသား၏ ဖောက်ပြန်ပျက်စီးသော စိတ်သဘောထားကို ဖြေရှင်းရန်အလို့ငှာ သမ္မာတရား ရှာဖွေခြင်းကို လုပ်ဆောင်ခြင်း ဖြစ်သည်။ လူတစ်ဦးသည် သမ္မာတရားကို လက်တွေ့လုပ်ဆောင်နိုင်ပါက ၎င်း၏ ဖောက်ပြန်ပျက်စီးသော စိတ်သဘောထားများသည် အလိုအလျောက် ဖယ်ရှားခံရပြီးလိမ့်မည်ဖြစ်ပြီး ၎င်း၏ သမ္မာတရားကို လက်တွေ့လုပ်ဆောင်ခြင်းက ဘုရားသခင် တောင်းဆိုသည့် ရလဒ်ကို စွမ်းဆောင်ရရှိပေသည်။ ယင်းမှာ စစ်မှန်သော နောင်တတရားမှသည် သမ္မာတရား လက်တွေ့လုပ်ဆောင်ခြင်းဆီသို့ ဆိုက်ရောက်စေသည့် ဖြစ်စဉ်ဖြစ်၏။ ဖောက်ပြန်ပျက်စီးသော စိတ်သဘောထားများ အလယ်တွင် တစ်ကြိမ်အသက်ရှင်ဖူးခြင်းသည် စာတန်၏ အာဏာအောက်တွင် အသက်ရှင်ခြင်းဖြစ်ပြီး အကြင်သူ၏ လုပ်ရပ်များနှင့် အပြုအမူများက ဘုရားသခင်၏ ရှုတ်ချကာ စက်ဆုပ်ခြင်း ခံရဖို့ဖြစ်သည်။ ယခုတွင် သမ္မာတရားကို လက်ခံနိုင်ခြင်း၊ အမှန်တကယ် နောင်တရခြင်း၊ သမ္မာတရားကို လက်တွေ့လုပ်ဆောင်ပြီး ဘုရားသခင်ကို ကျိုးနွံနာခံနိုင်ခြင်းနှင့် သူ၏ နှုတ်ကပတ်တော်များဖြင့် အသက်ရှင်ခြင်းတို့သည် ဘုရားသခင်အတွက် လက်ခံနိုင်ဖွယ်ဖြစ်သည်မှာ အမှန်ဖြစ်၏။ သမ္မာတရားကို လိုက်စားသူများသည် မကြာခဏ မိမိတို့ကိုယ်ကို သုံးသပ်သင့်သည်။ မိမိတို့၏ ဖောက်ပြန်ပျက်စီးသော စိတ်သဘောထားများကို အသိအမှတ်ပြုပြီး ဘုရားသခင်၏ တရားစီရင်ခြင်းနှင့် ပြစ်တင်ဆုံးမှုကို လက်ခံသင့်သည်။ မိမိတို့၏ ဖောက်ပြန်ပျက်စီးသော အနှစ်သာရအပေါ် စစ်မှန်သော အသိကို ရရှိပြီး နောင်တစိတ်နှလုံး ဖြစ်ပေါ်သင့်သည်။ နောင်တရပြီးနောက် အရာခပ်သိမ်း၌ သမ္မာတရားကို ၎င်းတို့ စတင်ရှာဖွေသင့်သည်။ သမ္မာတရား စည်းမျဉ်းများအတိုင်း လက်တွေ့လုပ်ဆောင်ပြီး ဘုရားသခင်ကို ကျိုးနွံနာခံမှုအား စွမ်းဆောင်ရရှိသင့်သည်။ ဤသည်မှာ သမ္မာတရား လိုက်စားခြင်းနှင့် အကြင်သူ၏ အသက်ဝင်ရောက်မှု တဖြည်းဖြည်း နက်ရှိုင်းခြင်းက ဖြစ်မြောက်နိုင်သည့်အရာ ဖြစ်သည်။ အကြင်သူသည် မိမိကိုယ်ကိုအမှန်တကယ် မသိရှိပါက ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့ကို ကျိုးနွံနာခံရန်၊ သို့မဟုတ် အမှန်တကယ် နောင်တရရန် ၎င်းတို့အတွက် မဖြစ်နိုင်ပေ။ ပြီးလျှင် အကြင်သူသည် အမှန်တကယ် နောင်တမရပါက ထိုလူသည် စာတန်ဆန်သော စိတ်သဘောထားအားဖြင့် ဆက်လက်အသက်ရှင်လိမ့်မည်။ ဘုရားသခင်ကို နှစ်ပေါင်းမည်မျှ ယုံကြည်သည်ဖြစ်စေ ၎င်းတို့တွင် စစ်မှန်သော ပြောင်းလဲခြင်း ဖြစ်လာလိမ့်မည်မဟုတ်။ ၎င်းတို့၏ အပြုအမူ အနည်းငယ် ပြောင်းလဲလိမ့်မည်။ ထိုမျှသာဖြစ်၏။ သမ္မာတရား မလိုက်စားသူတို့အတွက် သမ္မာတရားကို မိမိတို့၏ အသက်အဖြစ် လက်ခံဖို့ မဖြစ်နိုင်။ ထို့ကြောင့် ၎င်းတို့၏ လုပ်ရပ်များနှင့် အပြုအမူများသည် ဖောက်ပြန်ပျက်စီးသော စိတ်သဘောထား ထုတ်ဖော်ခြင်းများ ဖြစ်နေလိမ့်ဦးမည်မှာ သေချာသလို ဤအရာများက သမ္မာတရားနှင့် သဟဇာတဖြစ်လိမ့်မည် မဟုတ်သကဲ့သို့ ဘုရားသခင်ကို ခုခံတတ်လိမ့်မည်မှာ သေချာ၏။ သမ္မာတရား လိုက်စားသူတို့သည် သမ္မာတရားကို မိမိတို့ အသက်အဖြစ် လက်ခံနိုင်သည်။ မိမိတို့၏ ဖောက်ပြန်ပျက်စီးသော စိတ်သဘောထားများကို စွန့်ပစ်နိုင်သည်၊ သမ္မာတရားကို လက်တွေ့လုပ်ဆောင်နိုင်ပြီး ဘုရားသခင်ကို စစ်မှန်သော ကျိုးနွံနာခံမှု စွမ်းဆောင်ရရှိနိုင်သည်။ သမ္မာတရား လိုက်စားသောသူတို့သည် ၎င်းတို့အတွက် မရှင်းလင်းသည့် အရာများ ဖြစ်ပျက်သည့်အခါ ထိုသမ္မာတရားကို ရှာဖွေကြလိမ့်မည်။ မိမိတို့ကိုယ်တိုင်အတွက် အကြံထုတ်ကြတော့မည် မဟုတ်သကဲ့သို့ ဘုရားသခင်နှင့် သဟဇာတဖြစ်သည့် စိတ်နှလုံးဖြင့် မကောင်းမှုအားလုံးကို ရှောင်ရှားကြလိမ့်မည်။ သမ္မာတရား လိုက်စားသူတို့သည် ဘုရားသခင်ကို ယခင်ထက် ပိုကျိုးနွံနာခံနိုင်ကြပြီး လူသား အသက်ရှင်သင့်သည့်အတိုင်း ယခင်ထက် ပိုအသက်ရှင်ရင်း ဘုရားသခင်ကို ကြောက်ရွံ့ကာ မကောင်းမှုကို ရှောင်ကြဉ်နိုင်ကြသည်။ ထိုသို့သော ပြောင်းလဲမှုများသည် သမ္မာတရားကို မလိုက်စားသည့်သူများအတွက် မဖြစ်နိုင်ချေ။ သမ္မာတရား မလိုက်စားသောသူများက မည်သည့်အရာကို လိုက်စားကြသနည်း။ ကျော်ကြားမှု၊ အကျိုးအမြတ်နှင့် အဆင့်အတန်းကို လိုက်စားကြ၏။ ကောင်းချီးများနှင့် ဆုလာဘ်များကို လိုက်စားကြ၏။ ၎င်းတို့၏ ရည်မှန်းချက်များနှင့် စိတ်ဆန္ဒများက ယခင်ထက် တိုး၍ ကြီးမားပြီး ဘဝတွင် မှန်ကန်သည့် ရည်မှန်းချက်ပန်းတိုင် မရှိကြချေ။ မည်သည့်အရာကို ၎င်းတို့ လိုက်စားရန် နှစ်သက်သည်ဖြစ်စေ၊ မိမိတို့၏ ရည်မှန်းချက်ပန်းတိုင် မရရှိနိုင်ပါက ၎င်းတို့ လက်လျှော့လိမ့်မည် မဟုတ်သကဲ့သို့ ၎င်းတို့၏ စိတ်များကိုလည်း သာ၍ပင် ပြောင်းလိမ့်ဦးမည်မဟုတ်ပေ။ အခြေအနေပေးပြီး အဆင်သင့်သည့်အခါ ၎င်းတို့သည် မကောင်းမှုကို လုပ်နိုင်စွမ်းရှိပြီး ဘုရားသခင်ကို ခုခံနိုင်စွမ်းရှိကြလိမ့်မည်ဖြစ်ကာ အမှီအခိုကင်းသော နယ်ပယ်တစ်ခုကို တည်ထောင်ဖို့ ကြိုးစားကြလိမ့်မည်။ ဤသည်မှာ ၎င်းတို့က ဘုရားသခင်ကို ကြောက်ရွံ့သော၊ သို့မဟုတ် သူ့ကို ကျိုးနွံနာခံသော စိတ်နှလုံး မရှိကြသောကြောင့် ဖြစ်ပြီး အဆုံးတွင် အထူးထူးအပြားပြားသော မကောင်းမှုများကို ကျူးလွန်ခြင်းနှင့် ဘုရားသခင်ကို သစ္စာဖောက်ခြင်းတို့အတွက် ဘုရားသခင်၏ ချေဖျက်ခြင်းကိုသာ ခံရနိုင်ပေသည်။ သမ္မာတရားကို မလိုက်စားသောသူအားလုံးသည် သမ္မာတရားကို အလွန်အမင်း မနှစ်မြို့သောသူများဖြစ်ပြီး သမ္မာတရားကို အလွန်အမင်း မနှစ်မြို့သောသူအားလုံးသည် မကောင်းမှုကို ချစ်မြတ်နိုးသူများ ဖြစ်သည်။ ၎င်းတို့၏ စိတ်ဝိညာဉ်များ၊ အသွေးနှင့် အရိုးများထဲတွင်၊ ၎င်းတို့ ကြည်ညိုသည်မှာ ကျော်ကြားမှု၊ အကျိုးအမြတ်၊ အဆင့်အတန်းနှင့် လွှမ်းမိုးမှုတို့ဖြစ်သည်။ ၎င်းတို့သည် စာတန်ဆန်သော စိတ်သဘောထားများဖြင့် အသက်ရှင်ချင်ကြပြီး မိမိတို့၏ ပန်းတိုင်များ ရရှိဖို့အလို့ငှာ ကောင်းကင်၊ မြေကြီးနှင့် လူသားတို့ကို ဆန့်ကျင်တိုက်ခိုက်လိုကြသည်။ ထိုသို့သော ဘဝတစ်ခုသည် ဝမ်းမြောက်ဖွယ်ဖြစ်သည်ဟု တွေးထင်ကြသည်။ ထူးချွန်ပြောင်မြောက်သော လူတစ်ဦးအဖြစ် အသက်ရှင်ပြီး သူရဲကောင်းအဖြစ် သေဆုံးဖို့ ဆန္ဒရှိကြသည်။ သိသိသာသာပင် ၎င်းတို့သည် စာတန်ဆန်သော ပျက်ဆီးခြင်း လမ်းကို လျှောက်လှမ်းနေကြပေသည်။ သမ္မာတရားကို လိုက်စားသောသူတို့သည် ထိုသမ္မာတရားကို နားလည်လေလေ၊ ဘုရားသခင်ကို ပိုချစ်လေဖြစ်ပြီး သမ္မာတရား မည်မျှ အဖိုးတန်သည်ကို ခံစားရလေဖြစ်သည်။ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းကို လက်ခံရန် ၎င်းတို့ လိုလားနေကြပြီး အခက်အခဲ မည်မျှ ကြံ့ကြံ့ခံရသည်ဖြစ်စေ၊ သမ္မာတရားကို လိုက်စားပြီး ရရှိဖို့ စိတ်ဆုံးဖြတ်ထားကြသည်။ ဤသည်မှာ ၎င်းတို့သည် ကယ်တင်ခြင်းနှင့် စုံလင်စေခြင်း လမ်းကြောင်းပေါ် စတင်ပြီးဖြစ်ကြောင်း၊ ဘုရားသခင်နှင့် သဟဇာတဖြစ်ခြင်းကို စွမ်းဆောင်ရရှိနိုင်စွမ်းရှိကြကြောင်း ဆိုလိုပေသည်။ အရေးအကြီးဆုံးမှာ ဘုရားသခင်ကို ၎င်းတို့ ကျိုးနွံနာခံနိုင်ကြ၏။ အဖန်ဆင်းခံတစ်ဦးအဖြစ် မိမိတို့၏ မူလ အနေအထားသို့ ပြန်သွားကြပြီးဖြစ်ကာ ဘုရားသခင်အတွက် ကြောက်ရွံ့သော စိတ်နှလုံးများ ရှိကြပေသည်။ ၎င်းတို့သည် ဘုရားသခင်၏ ဦးဆောင်မှု၊ လမ်းပြမှုနှင့် ကောင်းချီးများကို အမှန်အားဖြင့် ရရှိနိုင်ကြပြီး ဘုရားသခင်သည် ၎င်းတို့ကို ပစ်ပစ်ခါခါ မငြင်းတော့ပေ။ ကောင်းလိုက်လေခြင်း။ သမ္မာတရား မလိုက်စားသောသူတို့သည် မိမိတို့၏ ဖောက်ပြန်ပျက်စီးသော စိတ်သဘောထားများကို မစွန့်ပစ်နိုင်ကြသောကြောင့် ၎င်းတို့၏ စိတ်နှလုံးများက ဘုရားသခင်ထံမှ တိုး၍ ဝေးသွားပြီး သမ္မာတရားကို အလွန်အမင်း မနှစ်မြို့ကာ ငြင်းပယ်ကြလေသည်။ အကျိုးဆက်အနေဖြင့် ဘုရားသခင်အပေါ် တိုး၍ တိုး၍ အတိုက်အခံလုပ်တတ်ကြပြီး သူ့ကို ဆန့်ကျင့်သည့်လမ်းပေါ် စလျှောက်ကြသည်။ ၎င်းတို့သည် မိမိတို့ ဆုလာဘ်များအတွက် ဘုရားသခင်ကို ပွင့်ပွင့်လင်းလင်း တောင်းဆိုလျက် ပေါလုကဲ့သို့သာ ဖြစ်ကြ၏။ ထိုဆုလာဘ်ကို မရရှိပါက၊ ဘုရားသခင်နှင့် အငြင်းပွားကာ သူ့ကို ခုခံကြလိမ့်မည်ဖြစ်ပြီး အဆုံးတွင် အကျည်းတန်သော စာတန်၏ မျက်နှာထားကို လုံးလုံးလျားလျား ဖော်ထုတ်လျက် အန္တိခရစ်များ ဖြစ်လာကြလိမ့်မည်။ ထို့နောက်တွင် ဘုရားသခင်က ၎င်းတို့ကို ကျိန်ဆဲကာ ဖျက်ဆီးလိမ့်မည်။ အခြားတစ်ဖက်တွင် သမ္မာတရား လိုက်စားသည့် လမ်းကြောင်းကို လျှောက်ကြသူများသည် သမ္မာတရားကို လက်ခံနိုင်ပြီး ထိုသမ္မာတရားကို ကျိုးနွံနာခံနိုင်ကြသည်။ စာတန်၏ ဖောက်ပြန်ပျက်စီးသော စိတ်သဘောထားကို ၎င်းတို့ စွန့်ပစ်နိုင်ကြသည်။ မိမိတို့တာဝန်များကို ကောင်းစွာ ထမ်းဆာင်ရန်နှင့် ဘုရားသခင်၏ မေတ္တာကို ပြန်ပေးဆပ်ဖို့ အရာရာကို စွန့်လွှတ်ရန် လိုလားနေကြပြီး ဘုရားသခင်ကို ကျိုးနွံနာခံပြီး ကိုးကွယ်သည့် လူများ ဖြစ်လာနိုင်ကြသည်။ ဘုရားသခင်ကို ကျိုးနွံနာခံရန် လိုလားနေပြီး ထိုသို့ အပြည့်အဝ ကျိုးနွံနာခံနေသည့် အဖန်ဆင်းခံတစ်ဦး၏ မူလ နေရာအဆင့်အတန်းဆီ လုံးဝ ပြန်လာပြီးဖြစ်ကာ အရာရာတွင် ဘုရားသခင်၏ စီစဉ်ညွှန်ကြားချက်များနှင့် အစီအစဉ်များကို ကျိုးနွံနာခံနိုင်စွမ်း ရှိကြသည်။ ဤသည်မှာ ၎င်းတို့သည် အခြေခံကျသော လူသားပုံသဏ္ဌာန် ပိုင်ဆိုင်ကြောင်း ဆိုလိုပေသည်။ စစ်မှန်သော လူသားပုံသဏ္ဌာန်မှာ မည်သည့်အရာကို ရည်ညွှန်းသနည်း။ ယင်းမှာ လူတစ်ဦးက ယောဘနှင့် ပေတရုကဲ့သို့ ဖန်ဆင်းရှင်ကို ကျိုးနွံနာခံပြီး ကြောက်ရွံ့သည့်အခါတွင် ဖြစ်သည်။ ထိုသို့သောသူတို့မှာ ဘုရားသခင် အမှန်တကယ် ကောင်းချီးပေးသူများ ဖြစ်သည်။

ယနေ့ ငါတို့ မိတ်သဟာယပြုပြီးသည့် အဓိကကျသော သမ္မာတရား လိုက်စားခြင်း အဆင့်များမှာ ထိုမျှလောက် ရိုးရှင်းပေသည်။ ငါ့ကို အဆင့်များကို ပြန်ပြောကြလော့။ (ပထမဦးစွာ ဘုရားနှုတ်ကပတ်တော်များအတိုင်း မိမိကိုယ်ကိုသုံးသပ်ပါ။ ဒုတိယမှာ ဘုရားနှုတ်ကပတ်တော်များ ဖော်ထုတ်သည့် အမှန်တရားများကို အသိအမှတ်ပြုကာ လက်ခံပါ။ တတိယမှာ သင်၏ ကိုယ်ပိုင် ဖောက်ပြန်ပျက်စီးသော စိတ်သဘောထားနှင့် အနှစ်သာရကို သိကာ သင်၏ ဖောက်ပြန်ပျက်စီးသော စိတ်သဘောထားနှင့် စာတန်ကို စတင်မုန်းတီးပါ။ စတုတ္ထမှာ နောင်တတရားကို လက်တွေ့လုပ်ဆောင်ကာ သင်၏ ဆိုးယုတ်သော လုပ်ဆောင်ချက်များအားလုံးကို ဘေးဖယ်ထားပါ။ ပဉ္စမမှာ သမ္မာတရား စည်းမျဉ်းများကို ရှာဖွေပြီး သမ္မာတရားကို လက်တွေ့လုပ်ဆောင်ပါ။) ယင်းတို့မှာ အဆင့်ငါးဆင့် ဖြစ်ကြ၏။ ထိုအဆင့်အသီးသီးကို လက်တွေ့လုပ်ဆောင်ခြင်းသည် ဖောက်ပြန်ပျက်စီးသော စိတ်သဘောထားများအလယ်တွင် အသက်ရှင်သောလူများအတွက် အလွန်ခဲယဉ်း၏။ တစ်ခုချင်းစီတွင် များစွာသော ခလုတ်တံသင်းများနှင့် အခက်အခဲများ ပါဝင်ပြီး အားလုံးက လက်တွေ့လုပ်ဆောင်ပြီး စွမ်းဆောင်ရရှိဖို့ အပတ်တကုတ်လုပ်ရသော အားထုတ်မှုကို အသုံးပြုခြင်း လိုအပ်ကာ လမ်းတစ်လျှောက်တွင် ကျရှုံးမှုများနှင့် ဆုတ်ဆိုင်းမှုများအချို့ကို ရှောင်လွှဲ၍မရနိုင်သည်မှာ အမှန်ဖြစ်၏။ သို့ရာတွင် သင်တို့ကို ငါ ဤသို့ပြောမည်။ စိတ်မပျက်နှင့်။ အခြားသူများက “သင်တော့ သွားပြီ”၊ “သင် မတော်ပါ”၊ “ဤသည်မှာ သင် ဖြစ်သည့်ပုံသာဖြစ်သည်။ သင် ပြောင်းလဲ၍ မရပါ”ဟု ဆိုလျက် သင့်ကို ရှုတ်ချကောင်းရှုတ်ချနိုင်သည်။ ၎င်းတို့၏ စကားများ မည်သို့ပင် ဆိုးသော်လည်း သင်၏ ပိုင်းခြားသိမြင်မှုတွင် ရှင်းလင်းနေရမည်။ သမ္မာတရားကို လိုက်စားခြင်းလမ်းကြောင်းသည်သာ၊ ဤအဆင့်များကို ဝင်ရောက်ခြင်းနှင့် လက်တွေ့လုပ်ဆောင်ခြင်းကသာ သင်၏ ဒုက္ခမှ သင့်အား အမှန်တကယ် လွတ်မြောက်နိုင်စေလိမ့်မည် ဖြစ်သောကြောင့် စိတ်မပျက်နှင့်၊ လက်မလျှော့နှင့်။ ချက်ချာပါးနပ်သောလူများသည် မိမိတို့၏ အခက်အခဲများ အားလုံးကို ဘေးဖယ်ထားရန် ရွေးချယ်ကြလိမ့်မည်။ ကျရှုံးမှုများနှင့် ဆုတ်ဆိုင်းမှုများကို ၎င်းတို့ ရှောင်လွှဲကြလိမ့်မည် မဟုတ်သကဲ့သို့ မည်မျှ ခက်ခဲသည်ဖြစ်စေ ရှေ့ဆက်တိုးကြလိမ့်မည်။ မိမိကိုယ်ကို ဆန်းစစ်ခြင်းနှင့် သိမြင်ခြင်း အဆင့်တွင် သုံးနှစ်၊ ငါးနှစ်ကြာ သင် ဆက်ရှိနေလျှင်ပင်၊ သို့မဟုတ် ရှစ်နှစ်၊ ဆယ်နှစ်ကြာပြီးနောက်တွင်ပင် သင့်ထံတွင် မည်သည့် ဖောက်ပြန်ပျက်စီးသော စိတ်သဘောထားများ ရှိသည်ကို သိရုံသက်သက်သာရှိသော်လည်း သင်သည် သမ္မာတရားကို နားမလည်နိုင်ဆဲရှိလျှင်၊ သို့မဟုတ် သင်၏ ဖောက်ပြန်ပျက်စီးသော စိတ်သဘောထားကို မဖယ်ရှားနိုင်ဆဲရှိလျှင် ယခင်အတိုင်းသာ သင့်အား ငါ ပြောဦးမည်။ စိတ်မပျက်နှင့်။ သင်သည် စစ်မှန်သည့် အလှည့်အပြောင်းကို စွမ်းဆောင်ရရှိနိုင်စွမ်း မရှိသေးသော်လည်း ပထမအဆင့်သုံးဆင့်ထဲသို့ ဝင်ရောက်နှင့်ပြီး ဖြစ်သည်။ ထို့ကြောင့် ကျန်ရှိသည့် နှစ်ဆင့်ထဲသို့ မဝင်ရောက်နိုင်ခြင်းကို အဘယ်ကြောင့် စိုးရိမ်နေသနည်း။ မစိုးရိမ်နှင့်။ ပို၍ကြိုးစားလော့၊ ပို၍ အားထုတ်လော့၊ ပြီးလျှင် ထိုနေရာသို့ သင် ရောက်လိမ့်မည်။ နောင်တတရားဖြစ်သည့် စတုတ္ထအဆင့်သို့ ရောက်လာသူအချို့ ရှိကောင်းရှိနိုင်သော်လည်း သမ္မာတရား စည်းမျဉ်းများ ရှာဖွေခြင်းကို ၎င်းတို့ စံမမီကြသကဲ့သို့ ဤအဆင့်ထဲသို့ မဝင်ရောက်နိုင်ကြချေ။ သို့ဆိုလျှင် မည်သည့်အရာကို လုပ်ဆောင်ရမည်နည်း။ သင်သည်လည်း စိတ်မပျက်ရပေ။ ထိုသို့လုပ်ဆောင်ရန် စိတ်ပိုင်းဖြတ်ချက် ရှိသရွေ့ အရာခပ်သိမ်း၌ သင်၏ သမ္မာတရား ရှာဖွေခြင်း လိုက်စားမှုတွင် မလျှော့တမ်း လုပ်ဆောင်သင့်ပြီး ဘုရားသခင်ထံ ပိုမို ဆုတောင်းသင့်သည်။ ထိုသို့လုပ်ဆောင်ခြင်းသည် မကြာခဏ အကျိုးများ၏။ သင်၏ အစွမ်းအစနှင့် အခြေအနေများကို အခြေခံ၍ သင်တတ်နိုင်သမျှ လိုက်စားလော့၊ ပြီးလျှင် သင် စွမ်းဆောင်ရရှိနိုင်သည့်အရာကို ရရှိရန် ကြိုးစားလုပ်ဆောင်လော့။ အစွမ်းကုန် သင် လုပ်နေသရွေ့ သင်၏ လိပ်ပြာသန့်ပြီး ပိုကြီးမားသော အကျိုးအမြတ်များကို ဧကန်မုချ သင် ဖန်တီးနိုင်လိမ့်မည်။ နောက်ထပ် သမ္မာတရားတစ်ခုကို နားလည်ခြင်းသည်ပင် ကောင်းမွန်သည့်အရာတစ်ခု ဖြစ်သည်။ သင်၏ ဘဝသည် ထိုအတွက် အနည်းငယ် ပိုမို ပျော်ရွှင်လာလိမ့်မည်ဖြစ်ပြီး အနည်းငယ် ပိုမို ဝမ်းမြောက်လာလိမ့်မည်။ အကျဉ်းချုပ်အနေဖြင့် သမ္မာတရား လိုက်စားခြင်းသည် အနှစ်မဲ့သောအရာတစ်ခု မဟုတ်ပေ။ ယင်း၏ အဆင့်တစ်ခုစီအတွက် တိကျသည့် လက်တွေ့လုပ်ဆောင်မှု လမ်းကြောင်းရှိပြီး လူတို့အနေဖြင့် အချို့သော နာကျင်မှုကို ခံစားကာ အဖိုးအခတစ်ခုခု ပေးဆပ်ရန် လိုအပ်သည်။ သမ္မာတရားသည် ပညာရပ်ဆိုင်ရာ လေ့လာမှုနယ်ပယ်တစ်ခု၊ သို့မဟုတ် သီအိုရီတစ်ခု၊ သို့မဟုတ် ဆောင်ပုဒ်တစ်ခု၊ သို့မဟုတ် အကြောင်းပြချက်တစ်ခု မဟုတ်ပါ။ ယင်းသည် အနှစ်သာရမမဲ့ပေ။ သမ္မာတရား အသီးသီးသည် လူတို့က ထိုသမ္မာတရားကို နားလည်ပြီး မသိရှိနိုင်မီ နှစ်ကာလအတော်ကြာ တွေ့ကြုံပြီး လက်တွေ့လုပ်ဆောင်ဖို့ လိုအပ်သည်။ သို့ရာတွင် မည်သည့် အဖိုးအခကို သင် ပေးသည်ဖြစ်စေ၊ မည်သည့် အားထုတ်မှုကို သင် ပြုလုပ်သည်ဖြစ်စေ သင်၏ ချဉ်းကပ်မှု၊ နည်းစနစ်၊ လမ်းကြောင်းနှင့် ဦးတည်ချက်တို့ မှန်ကန်သရွေ့ ကြီးမားသည့် ဆုလာဘ်ကို သင် ခံစားရမည့်နေ့ရက်၊ သမ္မာတရား ရရှိပြီး ဘုရားသခင်ကို သိကျွမ်းကာ သူ့ကို ကျိုးနွံနာခံနိုင်မည့် နေ့ရက် အနှေးနှင့်အမြန် ရောက်လာလိမ့်မည်ဖြစ်ကာ ထိုသို့ဖြင့် သင် အပြည့်အဝ အားရကျေနပ်ရလိမ့်မည်။

၂၀၂၂ ခုနှစ်၊ ဇန်နဝါရီလ ၈ ရက်


သမ္မာတရား လိုက်စားခြင်းဆိုသည်မှာ (၂)

ငါတို့၏ ပြီးခဲ့သော စုဝေးပွဲတွင် သမ္မာတရား လိုက်စားခြင်းဆိုသည်မှာ အဘယ်ဖြစ်ကြောင်း မိတ်သဟာယဖွဲ့ခဲ့သည်။ ပြန်လှန်ဆန်းစစ်ကြည့်ခြင်းအားဖြင့် စတင်ကြပါစို့။ သမ္မာတရား လိုက်စားခြင်းဆိုသည်မှာ အဘယ်နည်း။ ဤမေးခွန်းအတွက် သင်တို့တွင် အဖြေရှိသလော။ ယခင်အခေါက်က ငါတို့ မိတ်သဟာယဖွဲ့ပြီးနောက်တွင် ဤအရာကို သင်တို့ တွေးဆကြည့်ခဲ့သလော။ အချို့သော အကြောင်းအရာများကို ငါတို့ မိတ်သဟာယဖွဲ့ပြီးနောက်တွင် ထိုအရာများကို တွေးဆကြည့်ဖို့လိုမည်။ ထို့နောက်တွင် သင်တို့၏ တကယ့်အသက်တာများ၌ ထိုအရာများကို လက်တွေ့ကျကျ ကြုံတွေ့ဖြတ်သန်းဖို့ လိုအပ်မည်။ ထိုအခါမှသာ စစ်မှန်သော အသိအမြင်ကို ရရှိနိုင်လိမ့်မည်။ ထိုအခါမှသာ သင်တွေးဆလျက်ရှိသော ထိုအကြောင်းအရာများကို အမှန်တကယ် နားလည်ပြီး သဘောပေါက်နိုင်လိမ့်မည်။ ထိုအခါမှသာ စစ်မှန်သော အတွေ့အကြုံနှင့် အသိအမြင်ကို ပေးနိုင်လိမ့်မည်။ ဤကဲ့သို့ မဟုတ်သလော။ (ဟုတ်ပါသည်။) ဤသို့ဆိုလျှင် ဤမေးခွန်းကို သင်တို့ တွေးဆကြည့်ခဲ့သလော။ သမ္မာတရား လိုက်စားခြင်းဆိုသည်မှာ အဘယ်နည်း။ သမ္မာတရားကို လိုက်စားရာတွင် မည်သည့်အချက်များ ပါဝင်သနည်း။ ပါဝင်သော အဓိကအရာများမှာ အဘယ်နည်း။ ဤအရာများကို သင်တို့ အနှစ်ချုပ်ပြီးပြီလော။ (ယခင်တစ်ခေါက်က ဘုရားသခင်သည် သမ္မာတရား လိုက်စားခြင်းနှင့် ပတ်သက်ပြီး လူတို့တွင်ရှိသည့် အမျိုးမျိုးသော စိတ်ကူးမှားများ၊ အမြင်မှားများ၊ သဘောထားအမှားများအကြောင်းကို မိတ်သဟာယပြုခြင်းအားဖြင့် စတင်ပါသည်။ ထို့နောက်တွင် ဘုရားသခင်သည် သမ္မာတရား လိုက်စားခြင်းနှင့်သက်ဆိုင်သည့် အဆင့်ငါးဆင့်ကို အသေးစိတ် မိတ်သဟာယဖွဲ့ခဲ့ပါသည်။) ငါတို့၏ ယခင်တစ်ခေါက်က မိတ်သဟာယဖွဲ့ချက်တွင် အခြေခံအားဖြင့် အဓိကအပိုင်း နှစ်ပိုင်းပါသည်။ သမ္မာတရား လိုက်စားခြင်းနှင့်ပတ်သက်ပြီး လူများစွာတွင် ရှိသော အပျက်သဘောဆောင်သည့် အခြေအနေအချို့ သို့မဟုတ် မှားယွင်းသော အမြင်အချို့၊ သမ္မာတရား လိုက်စားခြင်းနှင့်ပတ်သက်ပြီး လူ၏ နားလည်မှုလွဲခြင်းများအပြင် သမ္မာတရား မလိုက်စားခြင်းအတွက် လူတို့ပေးသော ဆင်ခြေများနှင့် ကျိုးကြောင်းပြချက်များသည် ပထမ အဓိကအပိုင်းဖြစ်သည်။ ဒုတိယအပိုင်းမှာ အဆင့်ငါးဆင့်ပါဝင်သည့် သမ္မာတရား လိုက်စားခြင်းအကြောင်းကို မိတ်သဟာယဖွဲ့ချက် ဖြစ်သည်။ နှစ်ပိုင်းသာရှိသော်လည်း တစ်ပိုင်းစီအတွင်းရှိ အသေးစိတ် အချက်အလက်များစွာကို ငါတို့ ပြောဆိုခဲ့ကြသည်။ သမ္မာတရား လိုက်စားခြင်းနှင့်ပတ်သက်ပြီး လူ၏ လွဲမှားသော အသိအမြင်နှင့် နားလည်သဘောပေါက်မှုအချို့ကို ငါ ဖွင့်ပြခဲ့သည်။ သမ္မာတရားအား လူတို့လိုက်စားရာတွင် ရှိနေသော အခက်အခဲအချို့ကိုလည်း ငါ ဖော်ထုတ်ခဲ့ပြီး သမ္မာတရားကို စိတ်ကုန်သောသူများက သမ္မာတရား မလိုက်စားခြင်းအတွက် ပေးသော ဆင်ခြေအချို့၊ ကျိုးကြောင်းပြချက်အချို့၊ မူမမှန်သော အကြောင်းပြချက်အချို့ကိုလည်း ငါဖော်ထုတ်ခဲ့သည်။ သမ္မာတရား လိုက်စားခြင်းနှင့်ပတ်သက်လျှင် လူတို့ပြသသော အပျက်သဘောဆောင်သည့်၊ တက်ကြွမှုမရှိသည့် သဘောထားများနှင့် သိမြင်မှုများသည် ၎င်းတို့၏ တကယ့်အသက်တာများတွင် ၎င်းတို့ကိုင်စွဲသော လူနေမှုဘဝပုံစံများ၊ လိုက်စားမှုများနှင့် ကိုက်ညီပြီး သမ္မာတရားအပေါ်တွင် ၎င်းတို့ ထားရှိသည့် သဘောထားများနှင့်လည်း ကိုက်ညီသည်။ ယင်းတို့အားလုံးသည် လူတို့၏ သတ်သတ်မှတ်မှတ်ဖြစ်သော အပြုအမူများ၊ သတ်သတ်မှတ်မှတ်ဖြစ်သော ဖွင့်ပြမှုများနှင့် ဆက်စပ်နေသည်။ ထို့နောက် လူ၏ အမျိုးမျိုးသော အပြုအမူများကို အခြေခံကာ သမ္မာတရား လိုက်စားခြင်းလမ်းကြောင်းနှင့် ပတ်သက်ပြီး သတ်သတ်မှတ်မှတ် ဖြစ်သော လက်တွေ့လုပ်ဆောင်ရမည့် နည်းလမ်းနှင့် အဆင့်အနည်းငယ်ကို ငါ ချပေးခဲ့သည်။ ဤအရာအားလုံးကို သင်တို့ ရှင်းလင်းသလော။ (ရှင်းလင်းပါသည်။) အမှန်တကယ် ရှင်းလင်းသလော။ ဤသို့ဆိုလျှင် အဘယ်ကြောင့် ဘာမျှ မပြောကြသနည်း။ သင်တို့အတွက် သိပ်မရှင်းလင်းသေးသည့် ပုံစံရှိသည်။ ငါတို့ မိတ်သဟာယပြုဖို့ လိုသည့်အရာများ ထပ်ရှိသေးသည်။

သမ္မာတရားကို လူတို့ မလိုက်စားရခြင်း အကြောင်းရင်း

၁။ ဓမ္မဓိဋ္ဌာန်ကျသော အကြောင်းတရား

ဘုရားသခင်ကို ယုံကြည်ခြင်းတွင် အကြီးမြတ်ဆုံးသောအရာမှာ သမ္မာတရား လိုက်စားခြင်းဖြစ်သည်။ သမ္မာတရား လိုက်စားခြင်းဆိုသည်မှာ အဘယ်နည်း။ သမ္မာတရား လိုက်စားခြင်းကိစ္စနှင့် ပတ်သက်လျှင် လူတို့၏ သရုပ်သကန်များအားလုံးက ၎င်းတို့၏ ပြဿနာများနှင့် အခက်အခဲများစွာကို ဖွင့်ပြသည်။ သမ္မာတရားအား မလိုက်စားခြင်းအတွက် ကျိုးကြောင်းပြချက်မျိုးစုံနှင့် ဆင်ခြေမျိုးစုံကိုလည်း လူတို့က ပိုင်ဆိုင်ကြသေးသည်။ အတားအဆီးများက အလွန်ပင် ကြီးမားလှ၏။ လူတို့၏ အမျိုးမျိုးသော အခက်အခဲများကြောင့် ၎င်းတို့သည် သမ္မာတရားအား လိုက်စားခြင်းနှင့် ပတ်သက်လျှင် အလွန်အမင်း ဝန်ပိပြီး အနေရခက်သည့် ပုံစံရှိသည်။ ဤသည်မှာ အလွန်ခက်ခဲသည်ဟု ၎င်းတို့ ထင်ကြ၏။ အမှန်တကယ်တွင် သမ္မာတရား လိုက်စားခြင်းဆိုသည်မှာ အဘယ်နည်း။ ဟူသည့် မေးခွန်းကိုယ်၌ကမူ ဖြေရန် လွယ်ကူသောအရာဖြစ်သည်။ ဤသို့ဆိုလျှင် သမ္မာတရားအား လူတို့မလိုက်စားနိုင်သည်မှာ အဘယ်ကြောင့်နည်း။ အကြောင်းပြချက်မှာ အဘယ်နည်း။ လူတိုင်းက ၎င်းတို့တွင် အသိစိတ်နှင့် ဆင်ခြင်တုံတရားရှိသည်၊ ဘုရားသခင်အား ၎င်းတို့ အမှန်တကယ် ယုံကြည်သည်၊ မိမိတို့၏ တာဝန်ကို ထမ်းဆောင်နိုင်သည်၊ ဒုက္ခခံလိုစိတ်ရှိပြီး အဖိုးအခပေးဆပ်ရန် အသင့်ရှိသည်ဟု ကြွားဝါကြသည်။ ၎င်းတို့၏ အခြေခံအုတ်မြစ်အဖြစ် ဤအပြုအမူကောင်းများ ရှိနေသော်လည်း သမ္မာတရားအား လိုက်စားခြင်းလမ်းကြောင်းကို ၎င်းတို့မစတင်နိုင်ကြသည်မှာ အဘယ်ကြောင့်များနည်း။ ၎င်းတို့တွင် အလွန်ကောင်းသော လူ့သဘာဝ၊ သမာဓိနှင့် ကြီးမြတ်သော ဂုဏ်ရှိသည်။ ၎င်းတို့၏ လိုက်စားမှုနှင့်ပတ်သက်ပြီး ၎င်းတို့တွင် စိတ်ဆန္ဒများ၊ ရည်မှန်းချက်များနှင့် လိုအင်ဆန္ဒများ ရှိကြသည်။ ၎င်းတို့၏ တစ်ဖက်သတ်အားစိုက်မှု၊ ဆင်းရဲဒုက္ခများကို ခံရန် စိတ်စွမ်းအားနှင့် အဖိုးအခပေးဆပ်သည့် သဘောထားတို့ ရှိကြသည်။ သမ္မာတရားကို လက်ခံရန် တက်ကြွသော၊ အပြုသဘောဆောင်သော၊ တိုးတက်မှုရှိလိုသော သဘောထားရှိကြသည်။ ၎င်းတို့၏ အခြေခံအုတ်မြစ်အဖြစ် ဤအရာများ ရှိနေပါလျက်နှင့် အဘယ်ကြောင့် သမ္မာတရားကို ၎င်းတို့လိုက်စားရန် အရည်အချင်းမပြည့်မီကြသနည်း။ ၎င်းတို့သည် သမ္မာတရားအား လိုက်စားခြင်းကို အဘယ်ကြောင့် မရရှိနိုင်ကြသနည်း။ ပြဿနာ၏ အရင်းအမြစ်က အဘယ်မှာနည်း။ (လူသည် သဘောသဘာဝအရ သမ္မာတရားကို မချစ်ဘဲ စိတ်ကုန်ပါသည်။) ဤသည်မှာ တိကျသော အဖြေဖြစ်သည်။ အခြေခံအကျဆုံး အကြောင်းပြချက်မှာ လူတို့တွင် ဖောက်ပြန်ပျက်စီးသော စိတ်သဘောထားများရှိခြင်း ဖြစ်သည်။ လူ၏ ဖောက်ပြန်ပျက်စီးသော စိတ်သဘောထားသည် စာတန်နှင့် သက်ဆိုင်သည်။ စာတန်နှင့် သက်ဆိုင်သည့်အရာမှန်သမျှသည် ဘုရားသခင်နှင့် သမ္မာတရားကို ရန်မူသည်။ ထို့ကြောင့် လူတို့အား သမ္မာတရားကို လိုက်စားခိုင်းခြင်းသည် ၎င်းတို့၏ ရှိရင်းစွဲ ဘဝနှင့် သဘောထားများကို စွန့်လွှတ်ရန်၊ ဘဝအပေါ် ၎င်းတို့၏ ရှိရင်းစွဲ လိုက်စားမှုနှင့် အမြင်ပုံစံတို့ကို စွန့်လွှတ်ရန် တောင်းဆိုခြင်းနှင့် ညီမျှသည်။ ဤမှားယွင်းသောအရာများကို စွန့်လွှတ်ခြင်း၊ ၎င်းတို့၏ ဇာတိပကတိ နှစ်သက်မှုများကို စွန့်လွှတ်ခြင်း၊ ဤအစား ၎င်းတို့၏ ဇာတိပကတိက မနှစ်သက်သော၊ ၎င်းတို့တွင် မပိုင်ဆိုင်သော၊ ၎င်းတို့ အထင်သေးပြီး မုန်းတီးကာ ငြင်းပယ်သော ဘုရားနှုတ်ကပတ်တော်များနှင့် သမ္မာတရားအား လိုက်စားခြင်း၊ လက်တွေ့လုပ်ဆောင်ခြင်းတို့ကို ၎င်းတို့က ခက်ခဲသည်ဟု မြင်ကြသည်။ သမ္မာတရားကို လိုက်စားရန် သင့်အား တောင်းဆိုခြင်းသည် သင်၏ ရှိရင်းစွဲ ဘဝကို စွန့်လွှတ်ရန် တောင်းဆိုခြင်းနှင့် ညီမျှသည်။ ဤသည်မှာ သင်၏ ဘဝကို စွန့်လွှတ်ခြင်းနှင့် မတူသလော။ (တူပါသည်။) ဤသည်မှာ သင်ကိုယ်တိုင်၏ ဘဝကို သင်စွန့်လွှတ်ခြင်းပင် ဖြစ်သည်။ လူတို့သည် အမှုအရာများအတွက် ၎င်းတို့၏ ဘဝကို လိုလိုလားလား စွန့်လွှတ်ကြသလော။ (မစွန့်လွှတ်ကြပါ။) ၎င်းတို့၏ စိတ်နှလုံးအတွင်းထဲတွင် “ငါစွန့်လွှတ်မည် မဟုတ်” ဟု ပြောသည်။ အကြိမ်တစ်ရာ၊ အကြိမ်တစ်ထောင်၊ အကြိမ်တစ်သောင်းအထိ “ငါစွန့်လွှတ်မည် မဟုတ်” ဟု ပြောကြသည်။ မည်သို့ပင်ဖြစ်စေ လူတို့သည် ၎င်းတို့ပိုင်ဆိုင်သည့် ရှိရင်းစွဲဖြစ်သော၊ ဆိုးယုတ်သော အရာများကို လက်လွှတ်ရန် ခက်ခဲသည်။ ဤသည်မှာ အမှန်တရားတစ်ခုဖြစ်သည်။ သင်တို့ နက်နက်နဲနဲ အမှန်တကယ် တွေ့ကြုံခဲ့ပြီးသော အရာဖြစ်သည်။ လူတို့သည် သမ္မာတရားကို လိုက်စားရန်အတွက် ၎င်းတို့၏ စိတ်နှလုံးအတွင်းထဲတွင် ဇာတိပကတိကို စွန့်လွှတ်လိုစိတ် မရှိကြ၊ သို့မဟုတ် သဘာဝအနှစ်သာရသည် စာတန်နှင့် သက်ဆိုင်သော ၎င်းတို့၏ ဘဝကို မစွန့်လွှတ်လိုကြ၊ သို့မဟုတ် ၎င်းတို့၏ ရှိရင်းစွဲဖြစ်သော၊ ဆိုးယုတ်သော ပင်ကိုအရည်အချင်းများကိုဖြစ်စေ၊ ၎င်းတို့၏ ဆိုးယုတ်သော သဘာဝကိုဖြစ်စေ မစွန့်လွှတ်လိုကြပေ။ ထို့ကြောင့် ဆိုးယုတ်သော စိတ်သဘောထားများဖြင့် အသက်ရှင်ကြကုန်သော ဆိုးယုတ်သည့် သဘာဝရှိသူများအတွက်မူ သမ္မာတရားအား ချစ်ခြင်းနှင့် လိုက်စားခြင်းသည် ၎င်းတို့၏ စိတ်ဆန္ဒနှင့် ဆန့်ကျင်နေသဖြင့် ထိုသို့ လုပ်ဆောင်ရန် တွန့်ဆုတ်ကြသည်။ ဤအရာ၏ အရင်းအမြစ်မှာ အဘယ်နည်း။ ဤသည်မှာ လူအတွင်းတွင်ရှိသော ပင်ကိုအရည်အချင်းများက စာတန်နှင့်သက်ဆိုင်ပြီး ယင်းတို့သည် ဘုရားသခင်အပေါ် ပင်ကိုအားဖြင့် ရန်လိုသောကြောင့်ဖြစ်သည်။ ထို့ကြောင့် လူတို့သည် သမ္မာတရားကို ကြားကာ နားလည်ပြီးသောအခါတွင် သမ္မာတရားကို ချစ်သော၊ သမ္မာတရားအတွက် ကြိုးပမ်းပြီး အဖိုးအခပေးဆပ်လိုစိတ် ရှိသော၊ ဤစိတ်ဆန္ဒ၊ ရည်မှန်းချက်နှင့် လိုအင်ဆန္ဒတို့ ရှိသောသူများသာ သမ္မာတရားအား နားလည်သည်နှင့် တစ်ပြိုင်နက် လက်တွေ့လုပ်ဆောင်နိုင်ကြသည်။ ၎င်းတို့သည်သာ သမ္မာတရားနှင့်အညီ အသက်ရှင်နိုင်စွမ်းရှိပြီး သမ္မာတရား၏ လက်တွေ့အရှိတရားကို အသက်ရှင်နေထိုင်နိုင်စွမ်း ရှိကြသည်။ သမ္မာတရားအား လက်တွေ့လုပ်ဆောင်လိုစိတ်ရှိသောသူ များစွာရှိသည်။ သို့သော် ၎င်းတို့သည် ၎င်းတို့၏ ဆိုးယုတ်သော သဘာဝများ၊ စိတ်သဘောထားများ၏ တားဆီးခြင်းကို ခံရသည်။ ၎င်းတို့သည် သမ္မာတရားကို လက်တွေ့လုပ်ဆောင်ဖို့ လိုအင်ဆန္ဒတို့ ရှိကောင်းရှိနိုင်သော်လည်း လက်တွေ့လုပ်ဆောင်နိုင်ခြင်းကား မရှိကြပေ။ အမှန်မှာ လက်တွေ့ဘဝတွင် သမ္မာတရားအား လက်တွေ့လုပ်ဆောင်ခြင်းသည် လုပ်ရန် အလွန်ခက်ခဲသောအရာဖြစ်သည်။ သင်အနှစ်သက်ဆုံး အဝတ်အစားနှင့် လက်ဝတ်ရတနာများ၊ သို့မဟုတ် သင်နှစ်သက်သောအရာများ၊ သို့မဟုတ် သင်နှစ်သက်သော အလုပ်နှင့် အသက်မွေးမှု၊ သို့မဟုတ် သင်၏ အားသာချက်များနှင့် ဝါသနာများ၊ သို့မဟုတ် ဤသို့သောအရာမှန်သမျှကို သင့်အား လက်လွှတ်ခိုင်းဖို့မှာ ဤမျှ မခက်ပေ။ ဤအရာအားလုံးကို သင် စွန့်လွှတ်နိုင်သည်။ ဤအရာများကို လွှတ်ချရန် လွယ်ကူသည်။ သို့သော် သင်၏ ဇာတိပကတိနှင့် သင်၏ ဆိုးယုတ်သော စိတ်သဘောထားကို စွန့်လွှတ်စေခြင်း၊ သမ္မာတရားအား လက်တွေ့လုပ်ဆောင်ပြီး ဘုရားသခင်အပေါ် နာခံစေခြင်းတို့ကမူ အလွန်ပင်ပို၍ ခက်ခဲသည်။ တိကျမှုမရှိသော စကားရပ်ကို သုံး၍ ရှင်းပြရလျှင် ယင်းမှာ ဘဲတစ်ကောင်ကို အတင်းအိပ်တန်းတက်ခိုင်းခြင်း၊ သို့မဟုတ် နွားထီးတစ်ကောင်ကို သစ်ပင်တက်ခိုင်းခြင်းကဲ့သို့ ဖြစ်လိမ့်မည်။ ဤအရာများသည် ၎င်းတို့အတွက် ခက်ခဲပင်ပန်းလွန်းသည်။ ကြောင်ကဲ့သို့သော တိရစ္ဆာန်တစ်ကောင်ကို သစ်ပင်တက်ခိုင်းဖို့ လွယ်ကူလိမ့်မည်။ ဤသည်မှာ ၎င်းတို့အတွက် သဘာဝပင် ဖြစ်သည်။ သို့သော် ထိုတိရစ္ဆာန်ကို အသားအစား ကောက်ရိုးကို စားခိုင်းလျှင် အလွန်ပင် မဖြစ်နိုင်ပေ။ လူတစ်ယောက်အား အနည်းငယ် ဒုက္ခခံရန်၊ အနည်းငယ် အဖိုးအခ ပေးဆပ်ရန်၊ ကျန်သည့် သူ့ဘဝတစ်လျှောက်လုံးကို နှိမ့်ချစွာ အသက်ရှင်သွားရန် တောင်းဆိုလျှင် ဤသည်မှာ ထိုသို့လုပ်ဆောင်ရန် စိတ်ဓာတ်အားအင်ရှိသော မည်သူမဆို လုပ်ဆောင်နိုင်သောအရာတစ်ခုဖြစ်သည်။ စင်စစ်အားဖြင့် ဘုရားသခင်အား အမှန်တကယ် ယုံကြည်ပြီး သမ္မာတရားကို တောင့်တသောသူတစ်ယောက်အတွက် မည်သည့်ရုပ်ပိုင်းဆိုင်ရာ အခက်အခဲမဆို ပြဿနာကြီးတစ်ခု မဟုတ်ပေ။ ဥပမာအားဖြင့် ဇာတိပတိ သက်သာမှုများတွင် မွေ့လျော်မှုမရှိခြင်း၊ သို့မဟုတ် ၎င်းတို့၏ နေ့စဉ် အိပ်ချိန်ပမာဏကို လျှော့ချခြင်း၊ သို့မဟုတ် ဆယ်နှစ်ဆက်တိုက် ခက်ခဲကြမ်းတမ်းစွာ နေထိုင်ခြင်း၊ သို့မဟုတ် အလွန်ဆိုးသော အစားအစာ၊ အဝတ်အစား၊ နေအိမ်၊ သယ်ယူပို့ဆောင်ရေးတို့ဖြင့် ဖြစ်အောင်နေထိုင်ခြင်း ဤသို့သော ဆင်းရဲဒုက္ခများနှင့် ပေးဆပ်မှုများကို လုပ်ဆောင်ရန် စိတ်ဓာတ်အားအင်ရှိသရွေ့၊ သမ္မာတရားကို လိုက်စားလိုစိတ် ရှိသရွေ့၊ မိမိကိုယ်ကို ချုပ်တည်းနိုင်မှု အနည်းငယ်ရှိသရွေ့ မည်သူမဆို လုပ်ဆောင်နိုင်သည်။ သို့သော် တစ်ယောက်ယောက်အား ဇာတိပကတိနှင့် စာတန်ကို စွန့်လွှတ်ရန်၊ ဘုရားသခင်၏ တောင်းဆိုချက်များနှင့် လုံးဝအညီသာ လုပ်ဆောင်ရန်၊ ဘုရားနှုတ်ကပတ်တော်ကို လုံးဝအခြေခံ၍သာ လုပ်ဆောင်ရန်၊ သမ္မာတရားနှင့်အညီ လက်တွေ့လုပ်ဆောင်ပြီး ဤသို့ဖြင့် ဘုရားသခင်အပေါ် အမှန်တကယ် နာခံခြင်းရှိရန် တောင်းဆိုလျှင် မည်သူမဆို ဤအရာကို ခက်ခဲသည်ဟု မြင်လိမ့်မည်။ ဤသည်မှာ လူ၏ အခက်အခဲများ ရှိသည့်နေရာ ဖြစ်သည်။ ထို့ကြောင့် သမ္မာတရားအား လိုက်စားရာတွင် လူတို့အနေဖြင့် စိတ်ပိုင်းဖြတ်ပြီး စမ်းလုပ်ကြည့်၍ရသည့် အရာမျိုး မဟုတ်ပေ၊ သို့မဟုတ် စိတ်ချုပ်တည်းခြင်းကို လေ့ကျင့်ပြီး စည်းကမ်းများကို လိုက်နာကာ ထို့နောက်တွင် သမ္မာတရားကို လက်တွေ့လုပ်ဆောင်ပြီး သမ္မာတရားကို ပိုင်ဆိုင်နိုင်သည့် အရာမျိုး မဟုတ်ပေ။ သမ္မာတရားအား လိုက်စားခြင်းသည် ဖောက်ပြန်သော လူသားမျိုးနွယ်က လုပ်ဆောင်ရန် အခက်ခဲဆုံး၊ မလွယ်ကူဆုံးသောအရာဖြစ်သည်။ ဤပြဿနာ၏ အရင်းအမြစ်က မည်သည့်နေရာမှ စတင်ဖြစ်ပေါ်လာသနည်း။ (စာတန်၏ စိတ်သဘောထားမှ စတင်ဖြစ်ပေါ်လာပါသည်။) မှန်သည်။ စာတန်၏ စိတ်သဘောထားသည် လူ၏ အကြီးမားဆုံးသော စိန်ခေါ်မှုဖြစ်သည်။ လူတစ်ယောက်၌ ညံ့ဖျင်းသော အစွမ်းအစရှိနိုင်သည်၊ သို့မဟုတ် မကောင်းသော ဒေါသစိတ်နှင့် ပင်ကိုစရိုက်ရှိနိုင်သည်။ ထိုသူ၌ ပြောပြစရာ အားသာချက်၊ ပါရမီ၊ သို့မဟုတ် ဆုကျေးဇူးတစ်ခုမျှ မရှိဘဲ ဖြစ်နေနိုင်သည်။ ဤအရာများထဲမှ မည်သည့်အရာကမျှ ၎င်းတို့အတွက် ကြီးမားသော စိန်ခေါ်မှုဖြစ်မည် မဟုတ်ပေ။ အဆုံးတွင် ပြဿနာသည် လူ၏ ဖောက်ပြန်ပျက်စီးသော စိတ်သဘောထားမှ စတင်ဖြစ်ပေါ်လာသည်။ ဖောက်ပြန်ပျက်စီးသော စိတ်သဘောထားသည် လူတို့၏ လက်၊ ခြေ၊ ၎င်းတို့၏ စိတ်များ၊ အယူအဆများ၊ အတွေးများ၊ ၎င်းတို့၏ စဉ်းစားပုံနှင့် ၎င်းတို့ဝိညာဉ်၏ အတွင်းပိုင်းတို့ကို မြဲမြံစွာ ထိန်းချုပ်ထားသည်မှာ ၎င်းတို့အတွက် သမ္မာတရားအား လိုက်စားခြင်းလမ်းရှိ ခြေလှမ်းတိုင်းကို လျှောက်ရန် ခက်ခဲသည်အထိပင် ဖြစ်သည်။ လူတစ်ယောက်သည် မည်သည့်အရာကိုမျှ မရရှိဘဲ ဘုရားသခင်အား သုံး၊ လေး၊ ငါးနှစ်ကြာ ယုံကြည်ကောင်း ယုံကြည်နိုင်သည်။ ဆယ်နှစ်၊ အနှစ်နှစ်ဆယ်၊ အနှစ်သုံးဆယ် ယုံကြည်ပြီး အနည်းငယ်မျှသာ ရရှိခဲ့သော လူအချို့ပင် ရှိသည်။ အချို့မှာ မည်သည့်အရာကိုမျှ မရရှိပေ။ ထို လက်ဗလာဖြစ်သော လူများသည် မည်မျှပင် ချွတ်ခြုံကျပြီး သနားစရာ ကောင်းလိုက်သနည်း။ ၎င်းတို့သည် ဘုရားသခင်အား အနှစ်သုံးဆယ်ကြာ ယုံကြည်ခဲ့သော်လည်း ချွတ်ခြုံကျနေဆဲဖြစ်ပြီး မမြင်မကန်းရှိနေဆဲပင် ဖြစ်ကာ မည်သည့်အရာကိုမျှ ပြစရာမရှိပေ။ ၎င်းတို့သည် အပျက်သဘောဆောင်မှုထဲသို့ ကျရောက်သွားသောအခါ လွတ်မြောက်အောင် မည်သို့လုပ်ရမည်ကို မသိကြပေ။ ဘုရားသခင်နှင့်ပတ်သက်ပြီး နားလည်မှုလွဲသောအခါ ယင်းကို ပပျောက်အောင် မည်သို့လုပ်ရမည်ကို မသိကြပေ။ ၎င်းတို့အပေါ်သို့ အခက်အခဲများ ကျရောက်သောအခါ မည်သို့ရင်ဆိုင်ရမည်ကို မသိကြသကဲ့သို့ ထိုအခက်အခဲမျိုးကို မည်သို့ဖြေရှင်းရမည်ကိုလည်း မသိကြပေ။ မိမိကိုယ်ကို ချုပ်တည်းရန် တစ်ဖက်သတ် စိတ်ဓာတ်ခွန်အားကို အသုံးပြုခြင်းအားဖြင့်၊ သို့မဟုတ် အဆုံးမဲ့ မလျှော့တမ်းလုပ်ဆောင်ရန် မိမိ၏ စိတ်ရှည်မှုကို အမှီပြုခြင်းအားဖြင့်သာ ပြဿနာများကို ဖြေရှင်းနိုင်သလော။ လူတို့သည် အခြေအနေများကို ကျော်ဖြတ်ပြီးသည်အထိ တစ်ဆင့်ချင်း ရုန်းသွားကောင်း ရုန်းသွားနိုင်သော်လည်း ၎င်းတို့၏ ဖောက်ပြန်ပျက်စီးသော စိတ်သဘောထားများကမူ ကျန်ရှိဆဲဖြစ်သည်။ ထိုအရာများကို မဖြေရှင်းရသေးပေ။ ၎င်းတို့သည် အပျက်သဘောဆောင်မှုကို အကြိမ်မည်မျှ ကြုံတွေ့ပြီးဖြစ်စေ၊ ဘုရားသခင်အပေါ် နားလည်မှုလွဲခြင်း၊ ဘုရားသခင်အပေါ် အယူအဆများရှိခြင်း၊ ကျရှုံးခြင်း၊ လဲကျခြင်း၊ အားနည်းခြင်းတို့ အကြိမ်မည်မျှ ရှိသည်ဖြစ်စေ ယနေ့အချိန်အခါအထိ ၎င်းတို့သည် အတွေ့အကြုံကို အခြေခံသည့် သက်သေခံချက် အနည်းငယ်မျှကိုပင် ပေးနိုင်စွမ်း မရှိသေးသကဲ့သို့ ဘုရားနှုတ်ကပတ်တော်များနှင့်ပတ်သက်ပြီး ၎င်းတို့၏ အသိပညာ၊ အတွေ့အကြုံ၊ သို့မဟုတ် ထိတွေ့မှုတို့နှင့်ပတ်သက်၍လည်း တစ်ခုမျှ ပြောစရာမရှိပေ။ ၎င်းတို့၏ စိတ်နှလုံးသည် ဗလာဖြစ်နေပြီး ၎င်းတို့ဝိညာဉ်များ၏ အတွင်းပိုင်းတွင် ဗလာဖြစ်နေသည်။ ၎င်းတို့တွင် သမ္မာတရားနှင့်ပတ်သက်၍ အတွေ့အကြုံကို အခြေခံသော နားလည်မှုမရှိ။ ဘုရားနှုတ်ကပတ်တော်များကိုလည်း အမှန်တကယ် သိမြင်မှုမရှိ။ ဘုရားသခင်၏ အမှုတော်၊ ဘုရားသခင်၏ စိတ်သဘောထားတို့အား သိမြင်ဖို့ဆိုလျှင် ပို၍ပင် ဝေးသေးသည်။ ၎င်းတို့သည် ချွတ်ခြုံကျ၊ အမြင်ကန်းကာ သနားစဖွယ် မဖြစ်နေသလော။ (ဖြစ်နေပါသည်။) လူတစ်ယောက်သည် သမ္မာတရားကို မလိုက်စားလျှင် ဘုရားသခင်ကို ယုံကြည်သည်မှာ နှစ်မည်မျှကြာသည်ဖြစ်စေ အဓိပ္ပာယ်မရှိပေ။ ဤသို့ဆိုလျှင် လူတစ်ယောက်သည် မိမိကိုယ်ကို ဤအခြေအနေသို့ ရောက်အောင် အဘယ်ကြောင့် လုပ်ရသနည်း။ အကြောင်းက မည်သည့်နေရာတွင် တည်ရှိသနည်း။ ဤတွင်လည်း ပြဿနာက လူ၏ ဖောက်ပြန်ပျက်စီးသော စိတ်သဘောထားမှ စတင်ဖြစ်ပေါ်သည်။ ဤသည်မှာ ဓမ္မဓိဋ္ဌာန်ကျသော အကြောင်းတရားဖြစ်သည်။

၂။ ပုဂ္ဂလဓိဋ္ဌာန်ကျသော အကြောင်းတရား

သမ္မာတရားအား လူတို့မလိုက်စားခြင်းအတွက် ဓမ္မဓိဋ္ဌာန်ကျသော အကြောင်းတရားက မည်သည့်အရာဖြစ်ကြောင်းကို ရှင်းလင်းအောင် ငါတို့ပြောပြီးပြီ ဖြစ်သည်။ ယခုအခါ ပုဂ္ဂလဓိဋ္ဌာန်ကျသော အကြောင်းတရားကို ငါတို့ အနည်းငယ် ပြောဆိုသွားကြမည်။ ပုဂ္ဂလဓိဋ္ဌာန်ကျသော အကြောင်းတရားမှာ လူတို့သည် ၎င်းတို့တွင် ဖောက်ပြန်ပျက်စီးသော စိတ်သဘောထားရှိသည်ဟု ဘုရားသခင်၏ အမှုတော်နှင့် ဘုရားသခင်၏ နှုတ်ကပတ်တော်အားလုံးမှ၊ သို့မဟုတ် ၎င်းတို့၏ လက်တွေ့ဘဝမှတစ်ဆင့် သိလာနိုင်သော်လည်း ဘုရားနှုတ်ကပတ်တော်များနှင့်၊ သမ္မာတရားနှင့် မိမိတို့ကိုယ်ကို မည်သည့်အခါမျှ မနှိုင်းယှဉ်ကြည့်ကြခြင်းပင် ဖြစ်သည်။ ၎င်းတို့သည် ၎င်းတို့၏ ဖောက်ပြန်ပျက်စီးသော စိတ်သဘောထားများကို မည်သည့်အခါမျှ မသိသကဲ့သို့ စွန့်ပစ်ခြင်းလည်း မရှိကြခြင်းပင် ဖြစ်သည်။ ဘုရားနှုတ်ကပတ်တော်များနှင့်အညီ လက်တွေ့လုပ်ဆောင်ခြင်းလည်း လုံးဝ မရှိကြခြင်းပင် ဖြစ်သည်။ လူတို့သည် ဘုရားသခင်အား ယုံကြည်ခြင်းလမ်းပေါ်တွင် အလွန်ပင် အားထုတ်ကြိုးပမ်းပြီး အသုံးခံကောင်းခံနိုင်သော်လည်း၊ ထိုလမ်းတွင် အလွန်အလုပ်ကြိုးစားခြင်း၊ များစွာ ဒုက္ခခံခြင်း၊ အဖိုးအခများစွာ ပေးဆပ်ခြင်းတို့ ရှိနိုင်သော်လည်း ဤအရာများအားလုံးက အပြင်ပန်း အပြုအမူများ ဖြစ်နေခြင်းပင် ဖြစ်သည်။ ဤအရာများက လူတစ်ယောက်သည် သမ္မာတရားအား လိုက်စားခြင်း လမ်းကြောင်းကို စတင်ပြီးဖြစ်သည်ဟု သက်သေမပြပေ။ အများဆုံး ဒုက္ခခံခဲ့သော သူများသည် အစောပိုင်းကာလများတွင် ဘုရားသခင်နောက်သို့ စတင်လိုက်ခဲ့သော၊ အသက်နှစ်ဆယ်ဝန်းကျင်တွင် တာဝန်ထမ်းဆောင်သောသူများ ဖြစ်သည်။ ဤလူများသည် ယခုတွင် အသက် ၅၀ ခန့်ရှိပြီဖြစ်ပြီး အိမ်ထောင်မပြုရသေးပေ။ ၎င်းတို့သည် ၎င်းတို့၏ ပျိုရွယ်ချိန်ကို ဘုရားသခင်အပေါ် ၎င်းတို့၏ ယုံကြည်မှုအတွက် ဆက်ကပ်အပ်နှံခဲ့ပြီး မိသားစုနှင့် အိမ်ထောင်ပြုခြင်းကို စွန့်လွှတ်ခဲ့သည်ဟု ဆိုနိုင်၏။ ဤသည်မှာ ကြီးမားသော ပေးဆပ်မှုဟုတ်သလော။ (ဟုတ်ပါသည်။) ၎င်းတို့၏ ပျိုရွယ်ချိန်ကို စွန့်လွှတ်ပြီး ၎င်းတို့၏ ဘဝတစ်ခုလုံးကို ပေးဆပ်ခဲ့သည်။ ဤအရာမှ မည်သည့်အရာကို ရရှိသနည်း။ ၎င်းတို့ပေးဆပ်သည့် အဖိုးအခက ကြီးမား၏။ သို့သော် အဆုံးတွင် ၎င်းတို့ ရရှိသည့်အရာသည် ၎င်းတို့ အသုံးခံပေးခဲ့မှုနှင့် ညီမျှခြင်း၊ သို့မဟုတ် ကိုက်ညီခြင်း မရှိပေ။ ဤတွင် ပြဿနာက မည်သည့်အရာနည်း။ ၎င်းတို့ အဖိုးအခပေးဆပ်သည့် သဘောထား၊ စိတ်ခိုင်မာမှု၊ ၎င်းတို့ အသုံးခံပေးခဲ့သည့် အချိန်ကာလ၊ ပမာဏ၊ အတိုင်းအတာတို့ကို အခြေခံလျှင် သမ္မာတရားကို ၎င်းတို့နားလည်ပြီး လက်တွေ့လုပ်ဆောင်နိုင်မည့် ပုံစံရှိသည်။ ၎င်းတို့သည် သက်သေခံချက်နှင့် ဘုရားသခင်ကို ကြောက်ရွံ့သော စိတ်နှလုံးတို့ ရှိလောက်သည်၊ ဘုရားသခင်ကို သိမြင်ခြင်း ရှိလောက်သည်၊ ဘုရားသခင်ကို ကြောက်ရွံ့ပြီး မကောင်းသောအကျင့်ကို ရှောင်သည့် လမ်းကြောင်းပေါ်တွင် စတင်လျှောက်လှမ်းပြီး ဖြစ်လောက်သည်၊ သမ္မာတရား စစ်မှန်မှုထဲသို့ ဝင်ရောက်ပြီး ဖြစ်လောက်သည်ဟု သင်ထင်ပေမည်။ သို့သော် အမှန်တကယ်တွင် ဤသည်မှာ ကောက်ချက်ချမှုတစ်ခုသာ ဖြစ်သည်။ ဤအရာနှစ်ခုသည် ယုတ္တိကျသော ဆက်နွှယ်မှုတစ်ခုသာရှိသည်။ အမှန်တရားနှင့်၊ သို့မဟုတ် ဤလူများ အသက်ရှင်နေထိုင်သည့်အရာနှင့် မကိုက်ညီပေ။ ဤတွင် ပြဿနာသည် အဘယ်နည်း။ ဤအရာကို စုံစမ်းစစ်ဆေးခြင်း၊ ဆွေးနွေးခြင်း မပြုလုပ်သင့်သလော။ ဤသည်မှာ လေးနက်စွာ စဉ်းစားကြည့်ထိုက်သည့် ပြဿနာတစ်ခု မဟုတ်လော။ (ဟုတ်ပါသည်။) ဘုရားအမှုတော်၏ ဤအဆင့်ကို နှစ်နှစ်၊ သုံးနှစ်ကြာ လက်ခံပြီးဖြစ်သောသူများထဲတွင် အတွေ့အကြုံနှင့် သက်သေခံချက်ရှိသောလူများ မနည်းလှပေ။ ဘုရားနှုတ်ကပတ်တော်များက ၎င်းတို့ကို မည်သို့ ပြောင်းလဲပေးခဲ့ပြီး ရိုးသားသူများဖြစ်အောင် မည်သို့ပြုလုပ်ပေးခဲ့ကြောင်း ၎င်းတို့ သက်သေခံကြသည်။ သမ္မာတရားအား လိုက်စားခြင်း လမ်းကြောင်းပေါ်တွင် သမ္မာတရားကို ၎င်းတို့ နားလည်အောင် ဘုရားနှုတ်ကပတ်တော်များက မည်သို့လုပ်ပေးခဲ့ကြောင်း သက်သေခံကြသည်။ ဘုရားနှုတ်ကပတ်တော်များက ၎င်းတို့၏ ဖောက်ပြန်ပျက်စီးသော စိတ်သဘောထားများ၊ ၎င်းတို့၏ မာနထောင်လွှားမှုနှင့် လှည့်စားတတ်မှု၊ ၎င်းတို့၏ ပုန်ကန်မှု၊ အဆင့်အတန်းအား တောင့်တမှု၊ ၎င်းတို့၏ ရည်မှန်းချက်များနှင့် လိုအင်ဆန္ဒများ စသည်ဖြင့်တို့ကို မည်သို့ဖြေရှင်းပေးခဲ့ကြောင်း သက်သေခံကြသည်။ ဤလူတို့သည် ဘုရားသခင်အား နှစ်နှစ်၊ သုံးနှစ်ကြာမျှ ယုံကြည်ပြီးနောက်တွင်ပင် အတွေ့အကြုံနှင့် သက်သေခံချက် ရှိနိုင်စွမ်းရှိကြသည်။ ၎င်းတို့သည် ဘုရားနှုတ်ကပတ်တော်နှင့်ပတ်သက်၍ အတွေ့အကြုံကို အခြေခံသည့် လေးနက်သော နားလည်မှုရှိကြသည်။ ဘုရားနှုတ်ကပတ်တော်များ၏ စစ်မှန်မှုကိုလည်း ခံစားနိုင်ကြသည်။ ဤသို့ဆိုလျှင် လူအချို့သည် ဘုရားသခင်အား အနှစ်နှစ်ဆယ်၊ သုံးဆယ်ကြာ ယုံကြည်ခဲ့ပြီး အဖိုးအခများစွာ ပေးဆပ်ကာ များစွာ ဒုက္ခခံပြီး ပြေးလွှားလှုပ်ရှားခဲ့ကြသော်လည်း ၎င်းတို့၏ စိတ်နှလုံး အတွင်းပိုင်းနှင့် ဝိညာဉ်လောကတို့သည် ဗလာဖြစ်နေပြီး ဟာလာဟင်းလင်းဖြစ်နေခြင်းမှာ အဘယ်ကြောင့်နည်း။ ဤသို့သော အခြေအနေမျိုးတွင်ရှိသည့် လူများစွာသည် မကြာခဏ လမ်းပျောက်ကြသည်။ ၎င်းတို့က “ကျွန်ုပ်အင်မတန်လမ်းပျောက်နေပြီ” ဟု အစဉ်ပြောကြသည်။ “ယခုဆိုလျှင် ဘုရားသခင်ကို သင်ယုံကြည်လာသည်မှာ အနှစ်နှစ်ဆယ်၊ သုံးဆယ်ရှိပေပြီ။ အဘယ်သို့ လမ်းပျောက်ဆဲ ဖြစ်နေရသနည်း။ မည်သည့်အရာကိုမျှ သင်မရရှိခဲ့ကြောင်း ရှင်းလင်းစွာ မြင်နိုင်သည်” ဟု ငါပြောသည်။ ယနေ့အထိ လူအချို့က အပျက်သဘောဆောင်ပြီး အားနည်းနေဆဲ ဖြစ်သည်။ ၎င်းတို့က “ဘုရားကို ကျွန်ုပ်ယုံကြည်လာသည်မှာ နှစ်ပေါင်းများစွာ ကြာချေပြီ။ အဘယ်အရာကို ကျွန်ုပ်ရခဲ့ပါသနည်း” ဟု ပြောကြသည်။ မကြာခဏပင် ၎င်းတို့သည် အပျက်သဘောဆောင်ပြီး အားနည်းသောအခါ၊ သို့မဟုတ် အဆင့်အတန်းနှင့် အကျိုးအမြတ်များ မရှိသောအခါ၊ သို့မဟုတ် ၎င်းတို့၏ မာနကအလိုမပြည့်သောအခါ ဘုရားသခင်ကို အပြစ်တင်ပြီး ဘုရားသခင်အား နှစ်များစွာ ယုံကြည်ခဲ့သည်ကို နောင်တရကြသည်။ အစကတည်းက ဘုရားနှုတ်ကပတ်တော်များအား ယုံကြည်ခဲ့သည်ကို ၎င်းတို့ နောင်တရသည်။ ဘုရားသခင်နောက်သို့ လိုက်ရန်အတွက် ၎င်းတို့၏ အလုပ်၊ အိမ်ထောင်နှင့် မိသားစု၊ ကောလိပ်ကျောင်းတက်ရန် အခွင့်အလမ်းတို့အား ပြတ်ပြတ်သားသား လက်လွှတ်ခဲ့သည်ကို နောင်တရသည်။ အချို့မှာ အသင်းတော်မှ ထွက်ခွာရန်ပင် စဉ်းစားကြသည်။ ၎င်းတို့အနေနှင့် အဘယ်ကြောင့် အစကတည်းက ဒုက္ခရှာကာ ယုံကြည်ခဲ့ရသနည်းဟု ယခုတွင် ၎င်းတို့၏ ယုံကြည်ခြင်းနှင့်ပတ်သက်ပြီး လွန်စွာ နောင်တရလျက်ရှိကြသည်။ ၎င်းတို့သည် အနှစ်နှစ်ဆယ်၊ သုံးဆယ်ကြာအထိ ဘုရားသခင်ကို ယုံကြည်ခဲ့ကြသည်။ သမ္မာတရားများစွာကို ၎င်းတို့ ကြားနာခဲ့ပြီး ဘုရားသခင်၏ အမှုတော်များစွာကို ကြုံတွေ့ခဲ့ကြသည်။ သို့တိုင်အောင် ၎င်းတို့၏ စိတ်နှလုံးအတွင်းပိုင်းသည် ဗလာဖြစ်နေဆဲပင်။ ၎င်းတို့သည် ပရမ်းပတာဖြစ်ခြင်း၊ ရှုပ်ထွေးခြင်း၊ နောင်တရခြင်း၊ တွန့်ဆုတ်ခြင်း၊ ၎င်းတို့၏ အနာဂတ်နှင့်ပတ်သက်ပြီး မရေမရာပင် ဖြစ်သည့် အခြေအနေများထဲသို့ မကြာခဏ ကျရောက်သွားကြသည်။ မည်သည်က ဤအရာကို ဖြစ်စေသနည်း။ ဤသို့သောလူများသည် သနားခြင်းနှင့် ထိုက်တန်သလော။ (မထိုက်တန်ပါ။) ဤလူများကို ငါမြင်သည့်အခါတိုင်းတွင်၊ ၎င်းတို့၏ သတင်းများကို ကြားပြီး ၎င်းတို့၏ လတ်တလော မတော်တရော် ကိစ္စများကို သိရသည့်အခါတိုင်းတွင် ၎င်းတို့နှင့်ပတ်သက်ပြီး စိတ်လေးမိသည်။ ၎င်းတို့နှင့်ပတ်သက်ပြီး ဤသို့ ငါ တွေးမိ၏။ ၎င်းတို့၏ အခြေအနေနှင့် ၎င်းတို့၏ အတွင်းရေးကိစ္စများက ငါ့အတွက် အဘယ်ကြောင့်များ အလွန် ရင်းနှီးနေရသနည်း။ ယခုအချိန်တွင်ပင် ၎င်းတို့သည် ဘုရားသခင်၏ အိမ်တော်၌ ဆက်လက်ရှိနေကြပြီး တာဝန်များထမ်းဆောင်နေကြသည်။ ၎င်းတို့ အမှီပြုနေသည်မှာ မည်သည့်အရာများနည်း။ ကျေးဇူးတော်အားဖြင့် ကယ်တင်ခံရသည်ဟူသည့် စိတ်နေစိတ်ထားပင်လော။ အဆုံးတိုင်အောင် ဘုရားနောက်သို့ လိုက်လျှင် မလွဲဧကန် ကယ်တင်ခံရလိမ့်မည်ဟူသော စိတ်နေစိတ်ထားပင်လော။ သို့မဟုတ် ကံနှင့် အခွင့်အရေးကို အခြေခံသော စိတ်ထားပင်လော။ ဤအရာများ လုံးဝ မဟုတ်ပေ။ ဤသို့ဆိုလျှင် အဘယ်အရာနည်း။ ပေါလုပြောခဲ့သကဲ့သို့ပင် ဖြစ်သည်။ “ကောင်းစွာသော တိုက်လှန်ခြင်းကို ငါပြုပြီ။ ပြေးရသောလမ်းကို အဆုံးတိုင်အောင်ပြေးပြီ။ ယုံကြည်ခြင်းတရားကို စောင့်ရှောက်ပြီ။ ယခုမှစ၍ ဓမ္မသရဖူသည် ငါ့အဘို့သိုထားလျက်ရှိ၏။” (တိမောသေ ဩဝါဒစာ ဒုတိယစောင် ၄:၇-၈) ဤကျမ်းပိုဒ်ကို စိစစ်ပြီး ရိုးရှင်းစွာ ဆိုရလျှင် ဤစကားများတွင် အပေးအယူ လက္ခဏာသဘော ရှိနေသည်။ ဤစကားများအတွင်းတွင် အပေးအယူ လုပ်ဆောင်ရန်အတွက် သဘောထား၊ စိတ်ကူးနှင့် အစီအစဉ်တစ်ခု ရှိနေသည်။ ဤစကားများက လိုအင်ဆန္ဒနှင့် ရည်မှန်းချက် ရှိသည့်နေရာမှ လာသည်။ ဤစကားများတွင် မည်သည့်အချက်များကို သင်မြင်သနည်း။ လူတို့သည် ဘုရားသခင်အပေါ် ယုံကြည်မှုတွင် မည်သည့်အရာကို လိုက်စားသနည်း။ (သရဖူနှင့် ကောင်းချီးများ ဖြစ်ပါသည်။) ဟုတ်သည်။ ၎င်းတို့သည် ကောင်းချီးများနှင့် ကောင်းသော ခရီးပန်းတိုင်နောက်သို့ လိုက်သည်။ ထိုကောင်းသော ခရီးပန်းတိုင်နှင့် ကောင်းချီးများအတွက် မည်သည့်အရာကို ၎င်းတို့ လဲလှယ်မည်နည်း။ ထိုအရာများအတွက် မည်သည့်အရာနှင့် အလဲအလှယ်ပြုမည်နည်း။ (၎င်းတို့၏ အားသွန်ခွန်စိုက် လုပ်ဆောင်မှုနှင့် ပင်ပန်းစွာ လုပ်ဆောင်မှုများ၊ ၎င်းတို့၏ အနစ်နာခံမှုနှင့် အသုံးခံမှုများ၊ ၎င်းတို့၏ ဒုက္ခခံမှုနှင့် အဖိုးအခပေးဆပ်မှုများတို့ ဖြစ်ပါသည်။) ပေါလု၏ စကားများကို အသုံးပြုရလျှင် ၎င်းတို့သည် တိုက်လှန်ခြင်းကို ပြုပြီးပြီ။ ပြေးရသောလမ်းကို ပြေးပြီးပြီ။ ၎င်းတို့ လုပ်ဆောင်သင့်သည့် အရာမှန်သမျှကို လုပ်ဆောင်ပြီးပြီ။ ထို့ကြောင့် ၎င်းတို့သည် လူသားမျိုးနွယ်အတွက် ဘုရားသခင် ပြင်ဆင်ထားသည့် ကောင်းသော ခရီးပန်းတိုင်နှင့် ကောင်းချီးများကို ရရှိသင့်သည်ဟု ယုံကြည်ကြသည်။ ဤသည်မှာ ဘုရားသခင် လုပ်ဆောင်သင့်သည့်အရာ၊ လုပ်ဆောင်ရမည့်အရာ ဖြစ်သည်မှာ ပြောစရာမလိုကြောင်း၊ ဘုရားသခင်က ဤသို့ မလုပ်ဆောင်လျှင် ဘုရားဖြစ်မည် မဟုတ်ကြောင်း ၎င်းတို့ ထင်ကြသည်။ သိသာစွာပင် ဤနေရာ၌ ဘုရားသခင်အပေါ် နာခံခြင်း မရှိပေ။ သမ္မာတရားအား လိုက်စားခြင်းသဘောထား မရှိပေ။ ဖန်ဆင်းခံတစ်ယောက်၏ တာဝန်ကို ထမ်းဆောင်ရန် သဘောထား၊ သို့မဟုတ် အစီအစဉ် မရှိပေ။ ဤသည်မှာ ဘုရားသခင်က လူသားမျိုးနွယ်အား ကတိပေးထားခဲ့သည့် ကောင်းချီးများကို ရရှိရန်အတွက် ၎င်းတို့လုပ်ဆောင်နိုင်သည့်အရာအနည်းငယ်ဖြင့် လဲလှယ်လိုသည့် ဆန္ဒတစ်ခုသာ ဖြစ်သည်။ ထို့ကြောင့် ငါတို့ ယခုပြောဆိုနေသည့် လူများသည် ၎င်းတို့၏ စိတ်အတွင်းတွင် ဟာတာတာဖြစ်နေကြောင်း၊ ၎င်းတို့၏ စိတ်နှလုံးအတွင်းထဲတွင် အမှီပြုစရာ ဘာမျှမရှိကြောင်း မကြာခဏ ခံစားကြရသည်။ သို့တိုင်အောင် ၎င်းတို့သည် ၎င်းတို့ အစဉ်သဖြင့် လုပ်ဆောင်နေကျ ပုံစံအတိုင်း ဆက်လက် လုပ်ဆောင်ကြသည်။ အဖိုးအခများ အလွန်ပေးဆပ်ပြီး ဒုက္ခခံကြသည်။ ၎င်းတို့၏ တိုက်လှန်ခြင်းကို မလျှော့တမ်းပြုလုပ်ပြီး ပြေးရသောလမ်းကို ပြေးလျက်ရှိကြသည်။ မည်သည့်အရာကို ၎င်းတို့ အမှီပြုကြသနည်း။ ၎င်းတို့၏ “ယုံကြည်ခြင်း” ကို ကျားကန်ပေးထားသည်မှာ ၎င်းတို့ဖက်တွယ်ထားပြီး ဇွတ်မှိတ် ယုံကြည်နေသည့် ပေါလု၏ ထိုစာကိုးများ ဖြစ်သည်။ ၎င်းတို့သည် ဆုချီးမြှင့်ခံရပြီး ဆုသရဖူရရှိဖို့ ဖြစ်သည့် ၎င်းတို့၏ ရည်မှန်းချက်နှင့် ဆန္ဒများကို အမှီပြုကြသည်။ ကြီးမြတ်သော ကောင်းချီးများကို လက်ခံရရှိရန် အပေးအယူဆန်သော လဲလှယ်မှုကို အသုံးပြုခြင်းဖြစ်သော သူတို့အိပ်မက်ကို အမှီပြုကြသည်။ ဘုရားသခင်၏ အမှုတော်ကို နားလည်ခြင်း၊ သို့မဟုတ် ဘုရားသခင်အတွက် မိမိတို့ကိုယ်ကို အသုံးခံစဉ်တွင် သမ္မာတရားအား လိုက်စားခြင်းအားဖြင့် ရရှိသည့် အတွေ့အကြုံနှင့် အသိပညာတို့ကို အမှီမပြုပေ။ ဤသည်မှာ ၎င်းတို့ အမှီပြုသည့်အရာ မဟုတ်ပေ။

ငါတို့ ယခု မိတ်သဟာယဖွဲ့ခဲ့သည့်အရာကို ကြည့်လျှင် သမ္မာတရားအား လိုက်စားခြင်း လမ်းပေါ်တွင် လက်တွေ့ကျသော အခက်အခဲများစွာ ရှိသည့်အပြင် ဖောက်ပြန်ပျက်စီးသော စိတ်သဘောထားများ၏ အချုပ်အနှောင်များ၊ အကန့်အသတ်များ၊ ကြီးစွာသော အခက်အခဲနှင့် အတားအဆီးများစွာ ရှိသော်လည်း မိမိ၌ စစ်မှန်သော ယုံကြည်ခြင်းရှိသရွေ့ ဘုရားနှုတ်ကပတ်တော်၏ လမ်းပြမှုနှင့် သန့်ရှင်းသော ဝိညာဉ်တော်၏ လုပ်ဆောင်မှုကို အမှီပြုခြင်းအားဖြင့် မိမိသည် သမ္မာတရားအား လိုက်စားခြင်း လမ်းကြောင်းပေါ်တွင် အလုံးစုံ စတင်နိုင်လိမ့်မည်ဟု ယုံကြည်သင့်သည်ကို မြင်နိုင်သည်။ ပေတရုက ဤအရာ၏ သာဓကပင် ဖြစ်သည်။ လူများစွာတို့သည် ဘုရားသခင်ကို ယုံကြည်ရာတွင် ဘုရားအတွက် အလုပ်လုပ်ခြင်းသက်သက်ကိုသာ အာရုံစိုက်ကြသည်။ ဒုက္ခခံခြင်း၊ အဖိုးအခပေးဆပ်ခြင်းဖြင့်သာ ကျေနပ်ကြသည်။ သို့ရာတွင် သမ္မာတရားကို လုံးဝ မလိုက်စားကြပေ။ ရလဒ်အနေဖြင့် ဘုရားသခင်အား ဆယ်နှစ်၊ အနှစ်နှစ်ဆယ်၊ အနှစ်သုံးဆယ်ကြာ ယုံကြည်ပြီးနောက်တွင် ဘုရားသခင်၏ အမှုတော်အပေါ် စစ်မှန်သော အသိမရှိကြချေ။ ထို့ပြင် သမ္မာတရား သို့မဟုတ် ဘုရားနှုတ်ကပတ်တော်များနှင့်ပတ်သက်သည့် အတွေ့အကြုံကိုသော်လည်းကောင်း၊ အသိပညာကိုသော်လည်းကောင်း ဘာတစ်ခုမျှ မပြောဆိုနိုင်ပေ။ စုဝေးပွဲများအတောအတွင်းတွင် ၎င်းတို့၏ အတွေ့အကြုံကို အခြေခံသော သက်သေခံချက် အနည်းငယ်ကို ပြောဆိုဖို့ ကြိုးစားကြသည့်အခါ ၎င်းတို့တွင် ပြောစရာမရှိပေ။ ၎င်းတို့ ကယ်တင်ခြင်းခံရမည်၊ မခံရမည်ကို ၎င်းတို့ လုံးဝ မသိပေ။ ဤတွင် ပြဿနာသည် အဘယ်နည်း။ ဤသည်မှာ သမ္မာတရားကို မလိုက်စားသည့် လူတို့၏ပုံစံဖြစ်သည်။ ၎င်းတို့သည် ယုံကြည်သူများဖြစ်လာသည်မှာ နှစ်မည်မျှကြာပြီးပြီဖြစ်စေ သမ္မာတရားကို လက်တွေ့လုပ်ဆောင်ဖို့ မဆိုထားနှင့်၊ သမ္မာတရားကို နားလည်နိုင်စွမ်းပင် မရှိကြချေ။ သမ္မာတရားကို လုံးလုံး လက်မခံသောသူတစ်ဦးသည် သမ္မာတရားစစ်မှန်မှုထဲသို့ မည်သို့ဝင်ရောက်နိုင်မည်နည်း။ ဤပြဿနာကို မရိပ်စားမိနိုင်ကြသော လူအချို့ရှိ၏။ စကားများနှင့် အယူဝါဒများကို သံယောင်လိုက်ပြောသည့် လူများက သမ္မာတရားကို လက်တွေ့လုပ်ဆောင်လျှင် သမ္မာတရားစစ်မှန်မှုထဲသို့လည်း ထိုလူတို့ ဝင်ရောက်နိုင်သည်ဟု ၎င်းတို့က ယုံကြည်ကြသည်။ ဤသည်မှာ မှန်ကန်သလော။ စကားများနှင့် အယူဝါဒများကို သံယောင်လိုက်ပြောသော သူများသည် ပင်ကိုအားဖြင့် သမ္မာတရားကို နားလည်နိုင်စွမ်း မရှိကြချေ။ သို့ဖြစ်၍ ၎င်းတို့သည် သမ္မာတရားကို မည်သို့ လက်တွေ့လုပ်ဆောင်နိုင်မည်နည်း။ ၎င်းတို့ လက်တွေ့လုပ်ဆောင်သည့် အရာသည် သမ္မာတရားကို မချိုးဖောက်သည့်ပုံရှိပြီး လုပ်ရပ်ကောင်းများနှင့် အပြုအမူကောင်းများ ဖြစ်သည့်ပုံရသည်။ သို့သော်လည်း ဤသို့သော လုပ်ရပ်ကောင်းများနှင့် အပြုအမူကောင်းများကို သမ္မာတရားစစ်မှန်မှုဟု မည်သို့ခေါ်ဆိုနိုင်မည်နည်း။ သမ္မာတရားကို နားမလည်သောသူတို့သည် သမ္မာတရားစစ်မှန်မှုက မည်သည့်အရာ ဖြစ်သည်ကို မသိကြပေ။ ၎င်းတို့က လူတို့၏ လုပ်ရပ်ကောင်းများနှင့် အပြုအမူကောင်းများကို သမ္မာတရားအား လက်တွေ့လုပ်ဆောင်ခြင်းအဖြစ် ယူဆကြသည်။ ဤသည်မှာ အဓိပ္ပာယ်မရှိဖြစ်သည် မဟုတ်လော။ ဤသည်မှာ ဘာသာရေးသမားများ၏ အတွေးများ၊ အမြင်များနှင့် မည်သို့ကွာခြားသနည်း။ ဤသို့သော မှားယွင်းနေသည့် သိနားလည်မှု ပြဿနာများကို မည်သို့ ဖြေရှင်းနိုင်သနည်း။ အခြားသူများကို ကြည့်ပြီး ၎င်းတို့၏ သရုပ်မှန်ကို ပိုင်းခြားသိမြင်နိုင်ရန်၊ သမ္မာတရားစစ်မှန်မှုကို ၎င်းတို့ပိုင်ဆိုင်ခြင်းရှိမရှိ ပြောနိုင်ရန်အလို့ငှာ လူတို့သည် ရှေးဦးစွာ ဘုရားနှုတ်ကပတ်တော်များမှ ဘုရားသခင်၏ အလိုတော်ကို နားလည်ရမည်။ သမ္မာတရားကို နားလည်ခြင်းသည် မည်သည့်အရာဖြစ်သည်၊ သမ္မာတရားကို လက်တွေ့လုပ်ဆောင်ခြင်းသည် မည်သည့်အရာဖြစ်သည်ကို သိရမည်။ ဘုရားသခင်၏ အမှုတော်နှင့် လူကို ကယ်တင်ခြင်းသည် သမ္မာတရားကို လူတို့နားလည်ပြီး လက်တွေ့လုပ်ဆောင်အောင် ပြုဖို့ ရည်ရွယ်သည်။ ထိုအခါမှသာ လူတို့သည် ၎င်းတို့၏ ဖောက်ပြန်ပျက်စီးသော စိတ်သဘောထားများကို စွန့်ခွာနိုင်မည်ဖြစ်ပြီး စည်းမျဉ်းများနှင့်အညီ လုပ်ဆောင်နိုင်မည်ဖြစ်ကာ သမ္မာတရားစစ်မှန်မှုထဲသို့ ဝင်ရောက်နိုင်မည် ဖြစ်သည်။ သမ္မာတရားကို သင် မလိုက်စားလျှင်၊ သင်၏ ကိုယ်ပိုင်အယူအဆများ၊ စိတ်ကူးထင်မြင်မှုများအရ ဘုရားသခင်အတွက် အသုံးခံခြင်း၊ ဒုက္ခခံခြင်း၊ အဖိုးအခ ပေးဆပ်ခြင်းဖြင့်သာ ကျေနပ်နေလျှင် သင်လုပ်သမျှတိုင်းသည် သမ္မာတရားအား သင်၏ လက်တွေ့လုပ်ဆောင်ခြင်း၊ ဘုရားအား သင်၏ နာခံခြင်းတို့ကို ကိုယ်စားပြုလိမ့်မည်လော။ သင်၏ အသက်တာ စိတ်သဘောထားကို သင်ပြောင်းလဲပြီးကြောင်း ထိုအရာက သက်သေပြလိမ့်မည်လော။ ဘုရားသခင်ကို သင်အမှန်တကယ် သိမြင်မှုရှိကြောင်း ထိုအရာက ကိုယ်စားပြုလိမ့်မည်လော။ ကိုယ်စားပြုမည် မဟုတ်ပေ။ ဤသို့ဆိုလျှင် သင်လုပ်ဆောင်သမျှသည် မည်သည့်အရာကို ကိုယ်စားပြုမည်နည်း။ သင်၏ တစ်ကိုယ်ရေ အကြိုက်များအပြင် သိနားလည်မှုနှင့် စိတ်ကူးယဉ်အတွေးတို့ကိုသာ ကိုယ်စားပြုနိုင်သည်။ သင်လုပ်ဆောင်လိုသောအရာနှင့် လုပ်ဆောင်ချင်စိတ်ရှိသော အရာများသက်သက်သာ ဖြစ်မည်။ သင်လုပ်သမျှသည် သင်၏ကိုယ်ပိုင်ဆန္ဒများ၊ လိုအင်များ၊ သင်စံပြုထားသော အရာများကိုသာ အလိုဖြည့်ပေးသည်။ ဤသည်မှာ သမ္မာတရားကို လိုက်စားခြင်းမဟုတ်သည်ကား ရှင်းသည်။ သင်၏ လုပ်ရပ်တစ်ခုတလေ၊ သို့မဟုတ် အပြုအမူတစ်ခုတလေကမျှ သမ္မာတရားနှင့်ဖြစ်စေ၊ ဘုရားသခင်၏ တောင်းဆိုချက်များနှင့်ဖြစ်စေ ဘာမျှ သက်ဆိုင်မှုမရှိပေ။ သင်၏ လုပ်ရပ်များနှင့် အပြုအမူများ အားလုံးသည် သင်ကိုယ်တိုင်အတွက် ဖြစ်သည်။ သင်သည် မိမိစံပြုထားသော အရာများအပြင် မိမိ၏ ဂုဏ်သတင်းနှင့် အဆင့်အတန်းတို့အတွက်သာ အလုပ်လုပ်နေခြင်း၊ ကြိုးစားနေခြင်း၊ ပြေးလွှားနေခြင်းဖြစ်သည်။ ဤအရာကြောင့် သင်သည် ဆုချီးမြှင့်ခံရရန်၊ ဆုသရဖူရရှိရန်၊ ကောင်းကင်နိုင်ငံတော်သို့ ဝင်ရန်အတွက်သာ အသက်တာတစ်လျှောက်လုံး အပင်ပန်းခံ အလုပ်လုပ်ခဲ့သော ပေါလုနှင့် ဘာမျှ မခြားပေ။ သင်သည် ရှင်းလင်းစွာပင် ပေါလု၏ လမ်းကြောင်းအား လျှောက်လှမ်းနေသည်ကို ဤအရာက ပြသည်။ အချို့က “ကျွန်ုပ်သည် လိုလိုလားလား အပင်ပန်းခံပြီး အလုပ်လုပ်၏။ ဘုရားနှင့် အပေးအယူလုပ်ဖို့ မကြိုးစားဖူးပါ” ဟူ၍ ပြောကြသည်။ သင်သည် ဘုရားသခင်နှင့် အပေးအယူလုပ်ဖို့ ကြိုးစားခဲ့သည်ဖြစ်စေ၊ မကြိုးစားခဲ့သည်ဖြစ်စေ၊ ဘုရားသခင်နှင့် အပေးအယူလုပ်ဖို့ တိကျပြတ်သားသော ရည်ရွယ်ချက် သင်၏စိတ်၊ သို့မဟုတ် သဘောထားတွင် ရှိသည်ဖြစ်စေ၊ မရှိသည်ဖြစ်စေ၊ သင့်တွင် ဤသို့သော အစီအစဉ်၊ ပန်းတိုင်ရှိသည်ဖြစ်စေ၊ မရှိသည်ဖြစ်စေ မည်သို့ပင်ဖြစ်စေကာမူ အရေးမပါပေ။ သင်သည် ကောင်းကင်နိုင်ငံတော်၏ ဆုလာဘ်များနှင့် ဆုသရဖူအား သင်၏ အပင်ပန်းခံ အလုပ်လုပ်ခြင်း၊ သင်၏ ဆင်းရဲဒုက္ခများ၊ သင်ပေးဆပ်ခဲ့သည့် အဖိုးအခတို့ဖြင့် လဲလှယ်ဖို့ ကြိုးစားနေသည်။ ဤပြဿနာ၏ အနှစ်သာရမှာ သင်သည် ဘုရားသခင်နှင့် အပေးအယူလုပ်ရန် ကြိုးစားနေသည့် အဖြစ်ပင်။ သင်က ဤသို့လုပ်ဆောင်နေသည်ကို သတိမထားမိခြင်းသာ ဖြစ်သည်။ မည်သို့ပင်ဖြစ်စေ လူတစ်ယောက်က ကောင်းချီးများရရန်အတွက် ဆင်းရဲဒုက္ခများကို ကြုံတွေ့ပြီး အဖိုးအခပေးဆပ်သရွေ့ သူ့လိုက်စားမှု၏ အနှစ်သာရသည် ပေါလုနှင့် အတူတူပင် ဖြစ်သည်။ မည်သို့သောပုံစံဖြင့် တူညီသနည်း။ နှစ်ခုစလုံးက မိမိ၏ အပင်ပန်းခံ လုပ်ဆောင်မှုများ၊ မိမိဖြတ်သန်းရသည့် ဆင်းရဲဒုက္ခများ၊ မိမိပေးဆပ်သည့် အဖိုးအခများ စသည်တို့ဖြစ်သည့် မိမိ၏ အပြုအမူကောင်းများနှင့် ဘုရားသခင်၏ ကောင်းချီးများ၊ လူသားမျိုးနွယ်ကို ဘုရားသခင် ကတိပေးထားသော ကောင်းချီးများကို လဲလှယ်ရန် ကြိုးစားအားထုတ်မှုများပင် ဖြစ်သည်။ ဤအရာတို့မှာ အနှစ်သာရအားဖြင့် အတူတူပင် မဟုတ်လော။ (ဟုတ်ပါသည်။) အနှစ်သာရအားဖြင့် တူညီသည်။ အမှန်တကယ် ကွာခြားမှု မရှိပေ။ သင်သည် ပေါလု၏ လမ်းကြောင်းကို မလျှောက်လိုဘဲ ပေတရု၏ လမ်းကြောင်းကို လျှောက်လိုလျှင်၊ ဘုရားသခင်၏ လက်ခံမှုကို သင် ရရှိလိုလျှင် မည်သို့ လက်တွေ့လုပ်ဆောင်သင့်သနည်း။ သံသယရှိစရာ မလိုပေ။ သင်သည် သမ္မာတရားကို လိုက်စားရန် သင်ယူရမည်။ သမ္မာတရားအပြင် ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းသာမက ပြုပြင်ခံရခြင်းနှင့် ကိုင်တွယ်ဖြေရှင်းခံရခြင်းတို့ကိုပါ လက်ခံနိုင်ရမည်။ သင့်ကိုယ်သင် သိမြင်ခြင်း၊ သင်၏ စိတ်သဘောထား ပြောင်းလဲလာအောင် လုပ်ခြင်းတို့အပေါ် အာရုံစိုက်ရမည်ဖြစ်ပြီး ဘုရားသခင်အား ချစ်ခြင်းကို လက်တွေ့လုပ်ဆောင်ဖို့ အားထုတ်ရမည်။ သမ္မာတရားအား လိုက်စားခြင်းလမ်းကို လျှောက်ခြင်းနှင့် ပေတရု၏ လမ်းကြောင်းပေါ်တွင် စတင်လျှောက်လှမ်းခြင်းဟူသည်မှာ ဤအရာကို ဆိုလိုသည်။ ပေတရု၏လမ်းကြောင်းကို လျှောက်ရန်အတွက် လူအပေါ် ဘုရားသခင် တောင်းဆိုသည့်အရာနှင့် လူအား ဘုရားသခင် ညွှန်ပြထားသည်မှာ မည်သည့်လမ်းကြောင်းဖြစ်သည်တို့ကို ရှေးဦးစွာ နားလည်ရမည်။ ကယ်တင်ခြင်းဆီသို့ ဦးတည်သည့် ဘုရားသခင်အား ယုံကြည်ခြင်းလမ်းကြောင်းနှင့် ထာဝရပြစ်ဒဏ်နှင့် ပျက်စီးခြင်းသို့ ဦးတည်သည့် လမ်းကြောင်းကို သင် ပိုင်းခြားသိမြင်နိုင်ရမည်။ သင်သည် အဘယ်ကြောင့် ပေါလု၏ လမ်းကြောင်းကို လျှောက်လှမ်းနိုင်ခဲ့သည်ဆိုသည်ကို အမှန်တကယ် ဆင်ခြင်သုံးသပ်ဖို့လိုပြီး ထိုလမ်းကြောင်းကို လျှောက်ရန် မည်သည့်စိတ်သဘောထားက သင့်အား အမိန့်ပေးသည်ကို သေချာအောင် စုံစမ်းဖို့ လိုသည်။ သင်၏ ဖောက်ပြန်ပျက်စီးသော စိတ်သဘောထားများတွင် မာနထောင်လွှားခြင်း၊ သို့မဟုတ် လှည့်စားခြင်း၊ သို့မဟုတ် ဆိုးယုတ်ခြင်းကဲ့သို့သော အပေါ်လွင်ဆုံး၊ အသိသာဆုံး အရာများကို သင်ပိုင်းခြားသိမြင်သင့်သည်။ ဤဖောက်ပြန်ပျက်စီးသော စိတ်သဘောထားများဖြင့် စတင်ပြီး ဆင်ခြင်သုံးသပ်ပါ။ စိစစ်ပါ။ သင့်ကိုယ်သင် သိမြင်အောင် လုပ်ပါ။ သင့်ကိုယ်သင် အမှန်တကယ် သိမြင်လာအောင်၊ သင့်ကိုယ်သင် အမှန်တကယ် မုန်းတီးလာအောင် လုပ်ဆောင်နိုင်လျှင် သင်၏ ဖောက်ပြန်ပျက်စီးသော စိတ်သဘောထားများကို ခွာချရန် သင့်အတွက် လွယ်ကူလိမ့်မည်။ သမ္မာတရားအား လက်တွေ့လုပ်ဆောင်ရန် သင့်အတွက် လွယ်ကူလိမ့်မည်။ ဤသို့ဆိုလျှင် ဤအရာကို တိတိကျကျ မည်သို့ လက်တွေ့လုပ်ဆောင်ရမည်နည်း။ မာနထောင်လွှားသော စိတ်သဘောထားတစ်ခု၏ ဥပမာကို အသုံးပြုပြီး ဤအရာကို ရိုးရှင်းစွာ မိတ်သဟာယပြုကြပါစို့။ သင်၏ နေ့စဉ်အသက်တာတွင် စကားပြောခြင်း၊ ပြုမူဆောင်ရွက်ပြီး အမှုအရာများကို ကိုင်တွယ်ခြင်း၊ သင်၏ တာဝန်ကို ထမ်းဆောင်ခြင်း၊ အခြားလူများနှင့် မိတ်သဟာယဖွဲ့ခြင်း စသည်ဖြင့်တို့ကို လုပ်ဆောင်သောအခါ လက်ရှိအကြောင်းကိစ္စက မည်သည့်အရာဖြစ်စေ၊ သင် မည်သည့်နေရာတွင် ရှိသည်ဖြစ်စေ၊ အခြေအနေများက မည်သို့ရှိသည်ဖြစ်စေ သင်သည် မည်သို့သော မာနထောင်လွှားသည့် စိတ်သဘောထားအား ဖွင့်ပြသည်ကို အချိန်ပြည့် အာရုံစိုက်ကာ ဆန်းစစ်ရမည်။ သင်၏ မာနထောင်လွှားသည့် စိတ်သဘောထားမှလာသော သင် သတိထားမိပြီး သိမြင်နိုင်သည့် ဖွင့်ပြမှုများ၊ အတွေးများ၊ စိတ်ကူးများအားလုံးအပြင် သင်၏ ရည်ရွယ်ချက်များနှင့် ပန်းတိုင်များကိုပါ ဖော်ထုတ်ရမည်။ အထူးသဖြင့် သူတစ်ပါးတို့အား အထက်စီးမှနေ၍ အစဉ် ဩဝါဒပေးလိုခြင်း၊ မည်သူ့ကိုမျှ မနာခံခြင်း၊ မိမိကိုယ်ကို အခြားသူများထက် သာသည်ဟု မြင်ခြင်း၊ အခြားလူများက မည်မျှ မှန်နိုင်သည်ဖြစ်စေ ၎င်းတို့ပြောသည့်အရာကို လက်မခံခြင်း၊ သင်မှားနေလျှင်ပင် သင်ပြောသည့်အရာကို အခြားလူများ လက်ခံပြီး နာခံအောင် လုပ်ဆောင်ခြင်း၊ အစဉ်သဖြင့် အခြားလူများအား ဦးဆောင်လိုစိတ်ရှိခြင်း၊ ခေါင်းဆောင်များနှင့် အမှုဆောင်များက သင့်အား ပြုပြင်ပြီး ကိုင်တွယ်ဖြေရှင်းသောအခါ မလိုက်နာခြင်း၊ ကျိုးကြောင်းပြပြောဆိုခြင်း၊ ၎င်းတို့အား မှားယွင်းသည်ဟု ရှုတ်ချခြင်း၊ အခြားလူများအား အစဉ် ရှုတ်ချပြီး မိမိကိုယ်ကို မြှင့်တင်ခြင်း၊ အခြားလူတိုင်းထက် မိမိက သာသည်ဟု အစဉ်ထင်မြင်ခြင်း၊ အစဉ်သဖြင့် ထင်ပေါ်ကျော်ကြားကာ ထူးကဲပေါ်လွင်သည့်သူ ဖြစ်လိုခြင်း၊ သင့်အား အခြားလူများက အထင်ကြီးပြီး ကိုးကွယ်ရန်အတွက် ကြွားဝါရခြင်းကို အစဉ် နှစ်သက်ခြင်း အစရှိသည်တို့ ဖြစ်သည်။ ဤဖောက်ပြန်ပျက်စီးမှု ဖွင့်ပြခြင်းများကို ဆင်ခြင်သုံးသပ်ခြင်း၊ စိစစ်ခြင်းတို့အား လက်တွေ့လုပ်ဆောင်ခြင်းမှတစ်ဆင့် သင်၏ မာနထောင်လွှားသော စိတ်သဘောထားက မည်မျှအကျည်းတန်သည်ကို သိလာနိုင်သည်။ သင့်ကိုယ်သင် ရွံရှာမုန်းတီးလာနိုင်သည်။ သင်၏ မာနထောင်လွှားသော စိတ်သဘောထားကို ပို၍ပင် မုန်းတီးလာနိုင်သည်။ ဤသို့အားဖြင့် သင်သည် အမှုအရာများအားလုံးတွင် မာနထောင်လွှားသော စိတ်သဘောထားကို ဖွင့်ဟခြင်း ရှိမရှိအား ဆင်ခြင်သုံးသပ်လိုစိတ် ရှိလာမည်။ တစ်ပိုင်းက သင်၏စကားတွင် မည်သည့် မာနထောင်လွှားသော၊ မိမိကိုယ်ကို အမှန်ထင်သော စိတ်သဘောထားများ ဖွင့်ပြသည်၊ မည်သည့် ကြွားဝါသော၊ မာနထောင်လွှားသော၊ အသိမဲ့သော အရာများ သင်ပြောသည်ကို ဆင်ခြင်သုံးသပ်ခြင်းဖြစ်သည်။ အခြားအပိုင်းကမူ သင်၏ အယူအဆများ၊ စိတ်ကူးများ၊ ရည်မှန်းချက်များနှင့် ဆန္ဒများအတိုင်း ပြုမူစဉ်တွင် သင်လုပ်ဆောင်မိသည့် အဓိပ္ပာယ်မရှိသော၊ အသိတရားမရှိသော အရာများကို ဆင်ခြင်သုံးသပ်ခြင်းဖြစ်သည်။ ဤသို့သော မိမိကိုယ်ကို သုံးသပ်ခြင်းသည်သာ မိမိကိုယ်ကို သိမြင်မှုကို ရရှိနိုင်သည်။ သင့်ကိုယ်သင် အမှန်တကယ် သိမြင်မှုကို ရရှိပြီးသည်နှင့် ရိုးသားသူဖြစ်ဖို့ လက်တွေ့လုပ်ဆောင်ရမည့် လမ်းကြောင်းများနှင့် စည်းမျဉ်းများကို ဘုရားနှုတ်ကပတ်တော်များတွင် ရှာဖွေသင့်သည်။ ထို့နောက် ဘုရားနှုတ်ကပတ်တော်များထဲတွင် ညွှန်ပြထားသည့် လမ်းကြောင်းများ၊ စည်းမျဉ်းများနှင့်အညီ လက်တွေ့လုပ်ဆောင်ပြီး သင်၏တာဝန်ကို ထမ်းဆောင်သင့်ကာ အခြားလူများကို ချဉ်းကပ်ပြီး ဆက်ဆံသင့်သည်။ ဤနည်းဖြင့် တစ်လတန်သည်ဖြစ်စေ၊ နှစ်လတန်သည်ဖြစ်စေ အချိန်တစ်ခု ကြာသည်အထိ လက်တွေ့လုပ်ဆောင်ပြီးသောအခါတွင် သင်သည် ဤအရာနှင့်ပတ်သက်ပြီး စိတ်နှလုံး ရွှင်ပျခြင်း ရှိလာမည်။ ဤအရာမှတစ်ဆင့် တစ်ခုခုရရှိမည်ဖြစ်ပြီး အောင်မြင်မှု၏ အရသာကို မြည်းစမ်းရမည်။ ရိုးသားသူ၊ အသိတရားရှိသူတစ်ယောက် ဖြစ်လာအောင် လုပ်၍ရမည့် လမ်းကြောင်းတစ်ခု သင့်တွင် ရှိသည်ဟု ခံစားရမည်။ သင်သည် အလွန်ပို၍ တည်ငြိမ်ခိုင်မာမှုကိုလည်း ခံစားရမည်။ သင်သည် သမ္မာတရား၏ အထူးနက်နဲသော အသိပညာအကြောင်း မပြောနိုင်သေးသော်လည်း သမ္မာတရားကို သိမြင်နားလည်မှုရှိသော အသိပညာအချို့အပြင် လက်တွေ့လုပ်ဆောင်မှု လမ်းကြောင်းတစ်ခုကိုပါ ရရှိလိမ့်မည်။ သင်သည် ဤအရာကို စကားဖြင့် ရှင်းလင်းစွာ ဖော်ပြနိုင်မည် မဟုတ်သော်လည်း မာနထောင်လွှားသော စိတ်သဘောထားက လူတို့အပေါ် ဖြစ်ပေါ်စေသည့် ထိခိုက်မှုနှင့် ၎င်းတို့၏ လူ့သဘာဝအား မည်သို့ ပုံဖျက်သည်ကို အနည်းငယ် ပိုင်းခြားသိမြင်မှု ရှိလိမ့်မည်။ ဥပမာအားဖြင့် မာနထောင်လွှားသော၊ စိတ်ကြီးဝင်သော လူတို့သည် ကြွားဝါသော၊ ကြမ်းတမ်းသော အရာများကို မကြာခဏပြောပြီး အခြားလူများကို လှည့်စားရန်အတွက် မုသားများ ပြောဆိုကြသည်။ ၎င်းတို့သည် ကြီးကျယ်သည့် စကားများကို ပြောဆိုသည်။ ဆောင်ပုဒ်များကို အော်ဟစ်သည်။ ဟိတ်ဟန်ကြီးသော မိန့်ခွန်းရှည်ကြီးများကို ကြာရှည်စွာ ပြောဆိုကြသည်။ ဤအရာတို့သည် မာနထောင်လွှားသော စိတ်သဘောထား၏ အမျိုးမျိုးသော သရုပ်သကန်များ မဟုတ်သလော။ ဤမာနထောင်လွှားသော စိတ်သဘောထားများကို ဖွင့်ပြသည်မှာ အလွန်ပင် အသိစိတ်ကင်းမဲ့သည် မဟုတ်လော။ သင်သည် ဤသို့သော မာနထောင်လွှားသည့် စိတ်သဘောထားများကို ဖွင့်ပြသည်မှာ သင်၏ သာမန်လူသား အသိစိတ် ပျောက်ဆုံးခဲ့၍ ဖြစ်ရမည်ဖြစ်ကြောင်း၊ မာနထောင်လွှားသော စိတ်သဘောထားအတွင်းတွင် အသက်ရှင်ခြင်းသည် လူ့သဘာဝထက် နတ်ဆိုးအဖြစ်ကို အသက်ရှင်နေထိုင်ခြင်း ဖြစ်ကြောင်း အမှန်တကယ် နားလည်နိုင်လျှင် ဖောက်ပြန်ပျက်စီးသည့် စိတ်သဘောထားသည် ဆိုးယုတ်သော စိတ်သဘောထားဖြစ်သည်ကို အမှန်တကယ် သိမြင်လိမ့်မည်ဖြစ်ပြီး စာတန်နှင့် ဖောက်ပြန်ပျက်စီးသော စိတ်သဘောထားကို သင်၏ စိတ်နှလုံးအတွင်းမှ မုန်းတီးနိုင်လိမ့်မည်။ ဤသို့သော အတွေ့အကြုံ ခြောက်လ၊ သို့မဟုတ် တစ်နှစ်ကြာ ရှိပြီးလျှင် သင်သည် မိမိကိုယ်ကို အမှန်တကယ် သိမြင်နိုင်စွမ်း ရှိလိမ့်မည်။ မာနထောင်လွှားသော စိတ်သဘောထားကို တစ်ဖန် ဖွင့်ပြလျှင် ချက်ချင်း သတိပြုမိလိမ့်မည်ဖြစ်ပြီး ယင်းကို ကျောခိုင်းစွန့်ပစ်နိုင်လိမ့်မည်။ သင်သည် စတင်ပြောင်းလဲလိမ့်မည်။ သင်၏ မာနထောင်လွှားသော စိတ်သဘောထားကို တဖြည်းဖြည်းချင်း ဖယ်ရှားပြီး အခြားလူများနှင့် ပုံမှန် အဆင်ပြေနိုင်လိမ့်မည်။ ရိုးသားစွာ ပြောဆိုနိုင်မည်ဖြစ်ပြီး စိတ်နှလုံးအတွင်းမှ ပြောဆိုနိုင်လိမ့်မည်။ မုသားများကို ပြောဆိုတော့မည်မဟုတ်၊ သို့မဟုတ် မာနထောင်လွှားသော အရာများကို ပြောမည် မဟုတ်တော့ပေ။ ဤသို့ဆိုလျှင် သင်သည် အသိစိတ်အနည်းငယ်နှင့် ရိုးသားသူတစ်ယောက်၏ ပုံသဏ္ဌာန်အချို့ကို ပိုင်ဆိုင်လိမ့်မည် မဟုတ်လော။ ထိုဝင်ရောက်မှုကို ရရှိပြီး ဖြစ်လိမ့်မည် မဟုတ်လော။ ဤသည်မှာ တစ်ခုခုကို သင် စတင်ရရှိမည့် အချိန်ဖြစ်သည်။ ဤနည်းအားဖြင့် ရိုးသားသူတစ်ယောက်ဖြစ်ရန် လက်တွေ့လုပ်ဆောင်သောအခါတွင် သင်သည် မည်သို့သော မာနထောင်လွှားသည့် စိတ်သဘောထားမျိုးကို ဖွင့်ဟပါစေ သမ္မာတရားအား ရှာဖွေနိုင်ပြီး သင့်ကိုယ်သင် ဆင်ခြင်သုံးသပ်နိုင်မည်။ အချိန်အနည်းငယ် ကြာသည်အထိ ဤနည်းဖြင့် ရိုးသားသူတစ်ယောက်ဖြစ်ခြင်းကို တွေ့ကြုံပြီးနောက်တွင် သင်သည် ရိုးသားသူတစ်ယောက်ဖြစ်ခြင်းနှင့် သက်ဆိုင်သည့် သမ္မာတရားများနှင့် ဆက်စပ်မှုရှိသော ဘုရားနှုတ်ကပတ်တော်များကို မသိစိတ်မှနေ၍ တဖြည်းဖြည်းချင်း နားလည်လာလိမ့်မည်။ သင်၏ မာနထောင်လွှားသော စိတ်သဘောထားကို စိစစ်ရန် ထိုသမ္မာတရားများကို သင် အသုံးပြုသောအခါ သင်၏ စိတ်နှလုံးအတွင်းတွင် ဘုရားနှုတ်ကပတ်တော်များ၏ ဉာဏ်အလင်းဖွင့်ပြမှုနှင့် အလင်းပေးမှု ရှိလိမ့်မည်။ သင်၏ စိတ်နှလုံးသည် ပို၍လည်း စတင်ရွှင်ပျအားတက်လာလိမ့်မည်။ မာနထောင်လွှားသော စိတ်သဘောထားက လူတို့ထံသို့ သယ်ဆောင်လာသော ဖောက်ပြန်ပျက်စီးမှုနှင့် ယင်းက လူတို့ကို အသက်ရှင်နေထိုင်စေသည့် အကျည်းတန်မှုကို သင် ရှင်းလင်းစွာ မြင်လိမ့်မည်။ မာနထောင်လွှားသော စိတ်သဘောထားကို လူတို့ဖွင့်ပြသောအခါ ၎င်းတို့တွင်ရှိသော ဖောက်ပြန်ပျက်စီးသည့် အခြေအနေတစ်ခုစီကိုလည်း သင် ပိုင်းခြားသိမြင်နိုင်လိမ့်မည်။ ပို၍ စိစစ်လျှင် သင်သည် စာတန်၏ အကျည်းတန်မှုကို ပို၍ပင် ရှင်းလင်းစွာ မြင်လိမ့်မည်ဖြစ်ပြီး စာတန်ကို ပို၍ပင် မုန်းလိမ့်မည်။ ဤသို့ဖြင့် သင်၏ မာနထောင်လွှားသော စိတ်သဘောထားကို ဖယ်ရှားရန် လွယ်ကူလိမ့်မည်။ သင်၏ အသိပညာက ဤအတိုင်းအတာထိ ရောက်လာသောအခါ သင်သည် ဘုရားနှုတ်ကပတ်တော်တွင် ရှိသော ဆက်စပ်မှုရှိသော သမ္မာတရားကို ပွင့်လင်းမြင်သာစွာ နားလည်သဘောပေါက်နိုင်လိမ့်မည်။ လူသားအပေါ် ဘုရားသခင်တောင်းဆိုသည့် အရာအားလုံးမှာ သာမန်လူ့သဘာဝ ရှိသည့်သူတို့အနေဖြင့် ပိုင်ဆိုင်ပြီး အသက်ရှင်နေထိုင်သင့်သည့် အရာများဖြစ်သည်ကိုလည်း သင်သိလိမ့်မည်။ ဤသို့ဖြင့် သမ္မာတရားကို လက်တွေ့လုပ်ဆောင်ခြင်းသည် သင့်အတွက် ခက်ခဲမည် မဟုတ်တော့ပေ။ ထိုအစား သမ္မာတရားကို လက်တွေ့လုပ်ဆောင်ခြင်းသည်လုံးဝပင် သဘာဝကျပြီး ခိုင်လုံမှုရှိသည်၊ လူသားက အသက်ရှင်သင့်သည့် ပုံစံဖြစ်သည်ကို သင် ယုံကြည်လိမ့်မည်။ ဤအချိန်တွင် ဘုရားနှုတ်ကပတ်တော်များနှင့် သမ္မာတရားအား သင် လက်တွေ့လုပ်ဆောင်မှုသည် လုံးဝ အလိုအလျောက်ဖြစ်လိမ့်မည်။ အပြုသဘောဆောင်ပြီး တက်ကြွမှုရှိလိမ့်မည်။ တစ်ချိန်တည်းတွင် သင်သည် သမ္မာတရားကို ပို၍ပင် ချစ်လိမ့်မည်။ သင်၏ စိတ်နှလုံးထဲရှိ အပြုသဘောဆောင်သော အရာများ၏ အရေအတွက်သည် တိုးလာမည်ဖြစ်ပြီး ဘုရားသခင်အား အမှန်တကယ် သိမြင်မှုသည်လည်း သင်၏ စိတ်နှလုံးတွင် တဖြည်းဖြည်းချင်း မြင့်တက်လာမည်။ သမ္မာတရားကို အမှန်တကယ် နားလည်ခြင်းဟူသည်မှာ ဤအရာကို ဆိုလိုသည်။ သင်သည် အမှုအရာအားလုံးတွင် မှန်ကန်သော အမြင်နှင့် ရှုထောင့်ရှိလိမ့်မည်။ ဤစစ်မှန်သော အသိပညာနှင့် ဤမှန်ကန်သော အမြင်များသည် သင်၏ စိတ်နှလုံးတွင် တဖြည်းဖြည်းချင်း အမြစ်တွယ်လာလိမ့်မည်။ ဤသည်မှာ သမ္မာတရားစစ်မှန်မှုထဲသို့ ဝင်ရောက်ပြီးဖြစ်သည်ဆိုသည့် အဓိပ္ပာယ်ဖြစ်သည်။ ဤသည်မှာ မည်သူကမျှ သင့်ကို မပိတ်ပင်နိုင်သည့်၊ သို့မဟုတ် သင့်ထံမှ မလုယူနိုင်သည့် အရာတစ်ခုဖြစ်သည်။ ဤအပြုသဘောဆောင်သော အရာများကို တဖြည်းဖြည်းချင်း စုဆောင်းပြီးနောက်တွင် သင်၏ စိတ်နှလုံးအတွင်း၌ အလွန်ပင် ကြွယ်ဝမှုကို ခံစားရမည်။ ဘုရားသခင်ကို ယုံကြည်ခြင်းက အဓိပ္ပာယ်မရှိဟု သင်ခံစားရတော့မည် မဟုတ်ဘဲ သင်၏ စိတ်နှလုံးတွင် ဟာနေသော ခံစားချက်သည်လည်း ပျောက်ကွယ်သွားလိမ့်မည်။ သမ္မာတရားကို နားလည်ရသည်မှာ မည်မျှပင်ကောင်းသည်ကို သင်ခံစားရပြီး လူ့အသက်တာ၏ အလင်းကို မြင်တွေ့ပြီးသောအခါတွင် သင်၌ စစ်မှန်သော ယုံကြည်ခြင်း ဖြစ်ပေါ်လာလိမ့်မည်။ သင်သည် ဘုရားသခင်၏ အမှုတော်ကို ကြုံတွေ့ဖို့ ယုံကြည်ခြင်းရှိသောအခါ၊ သမ္မာတရားအား လိုက်စားခြင်းနှင့် ကယ်တင်ခြင်းကို ရရှိခြင်းသည် မည်မျှစစ်မှန်ပြီး လက်တွေ့ကျသည်ကို မြင်သောအခါ ဘုရားနှုတ်ကပတ်တော်များကို အပြုသဘောဆောင်စွာ၊ တက်ကြွစွာ လက်တွေ့လုပ်ဆောင်ပြီး ကြုံတွေ့ခံစားလိမ့်မည်။ သင်၏ စစ်မှန်သော အတွေ့အကြုံနှင့် အသိပညာကို မိတ်သဟာယဖွဲ့လိမ့်မည်။ ဤသို့ဖြင့် ဘုရားသခင်အား သက်သေခံပြီး ဘုရားနှုတ်ကပတ်တော်များ၏ တန်ခိုးအစွမ်းနှင့် သမ္မာတရားက လူတို့ထံ သယ်ဆောင်ပေးသော အကျိုးကျေးဇူးများအကြောင်း ပို၍များသောလူတို့ သိလာအောင် ကူညီပေးလိမ့်မည်။ ထို့နောက်တွင် သင်သည် သမ္မာတရားကို လက်တွေ့လုပ်ဆောင်ပြီး သင်၏တာဝန်ကို ကောင်းစွာထမ်းဆောင်ရန် ပို၍ ယုံကြည်ခြင်းရှိလိမ့်မည်။ ဤသို့ဖြင့် သင်သည် ဘုရားသခင်အပေါ် အမှန်တကယ် နာခံပြီး ဖြစ်လိမ့်မည်။ သင်၏ အတွေ့အကြုံကို အခြေခံသည့် စစ်မှန်သော သက်သေခံချက်အကြောင်း သင် ပြောသောအခါ သင်၏ စိတ်နှလုံးသည် ပို၍ပို၍ လင်းလက်လာလိမ့်မည်။ သင်သည် သမ္မာတရားအား လက်တွေ့လုပ်ဆောင်ရန် ပို၍ လမ်းကြောင်းရှိသည်ဟု ခံစားရမည်။ တစ်ချိန်တည်းတွင် သင်၌ အားနည်းချက်များစွာ ရှိသည်၊ သင် လက်တွေ့လုပ်ဆောင်သင့်သည့် သမ္မာတရားများစွာ ရှိသည်ကို မြင်လိမ့်မည်။ ဤသို့သော အတွေ့အကြုံကို အခြေခံသည့် သက်သေခံချက်သည် အခြားလူများအတွက် အကျိုးရှိပြီး တည်ဆောက်စရာ ဖြစ်စေရုံမကဘဲ သင်သည်လည်း သမ္မာတရားကို လိုက်စားရာတွင် တစ်ခုခုကို ရရှိခဲ့သည်၊ ဘုရားသခင်၏ ကောင်းချီးများကို အမှန်တကယ် လက်ခံရရှိခဲ့သည်ဟု ခံစားရမည်။ လူတစ်ယောက်သည် ဘုရားသခင်အတွက် သက်သေခံနိုင်စွမ်း ရှိသည်အထိ ဘုရားသခင်၏ အမှုတော်ကို ဤသို့ကြုံတွေ့သောအခါတွင် ပို၍များသောလူတို့ကို ၎င်းတို့၏ ဖောက်ပြန်ပျက်စီးသော စိတ်သဘောထားများအား သိစေခြင်း၊ ထိုစိတ်သဘောထားများ၏ အချုပ်အနှောင်များ၊ အကန့်အသတ်များ၊ ဝေဒနာများကို ဖယ်ရှားခြင်း၊ စာတန်၏ တန်ခိုးအစွမ်းအောက်မှ လွတ်မြောက်စေခြင်းတို့ကို ဖြစ်စေနိုင်ရုံသာမက ထိုလူကိုလည်း သမ္မာတရားအား လိုက်စားခြင်းနှင့် စုံလင်ခံရခြင်းလမ်းကို လျှောက်ရန် ပို၍ ပို၍ များသော ယုံကြည်ခြင်းကို ပေးနိုင်သည်။ ဤသို့သော အတွေ့အကြုံသည် စစ်မှန်သော သက်သေခံချက် ဖြစ်မလာသလော။ စစ်မှန်သော သက်သေခံချက်ဆိုသည်မှာ ဤအရာပင် ဖြစ်သည်။ ဘုရားသခင်အတွက် ဤသို့သော သက်သေခံချက်ကို ပေးနိုင်စွမ်းရှိသောသူသည် ဘုရားသခင်အား ယုံကြည်ခြင်းက ပျင်းရိဖွယ်ဖြစ်သည်၊ သို့မဟုတ် အဓိပ္ပာယ်မရှိ၊ သို့မဟုတ် အနှစ်မရှိဟု ခံစားရမည်လော။ လုံးဝ ခံစားရမည် မဟုတ်ပေ။ လူတစ်ယောက်သည် ဘုရားသခင်အတွက် သက်သေခံနိုင်သောအခါ၊ ဘုရားသခင်အား အမှန်တကယ် သိမြင်သောအခါ သူ၏ စိတ်နှလုံးအတွင်းပိုင်းသည် ငြိမ်သက်ခြင်း၊ ဝမ်းမြောက်ခြင်းနှင့် ပြည့်ပြီး သူသည် ကြွယ်ဝခြင်း၊ အလွန်တည်ကြည်ခိုင်မာခြင်းကို ခံစားရသည်။ ဤသို့သော အခြေအနေနှင့် နယ်ပယ်တွင် အသက်ရှင်သောအခါ ထိုသူသည် ဒုက္ခခံရန်၊ အဖိုးအခပေးဆပ်ရန်၊ ကန့်သတ်ခြင်းခံရရန် မိမိကိုယ်ကို အတင်းအကျပ်ခိုင်းစေမည် မဟုတ်သည်မှာ သဘာဝပင် ဖြစ်သည်။ သူ၏ ခန္ဓာကိုယ်ကို ပဲ့ပြင်ဆုံးမပြီး ဇာတိပကတိကို စွန့်ပစ်ရန် သူ့ကိုယ်သူ အတင်းအကျပ်စေခိုင်းရုံမျှ စေခိုင်းမည် မဟုတ်ပေ။ ထိုသူက ပို၍ လုပ်ဆောင်မည့်အရာမှာ သူ၏ ဖောက်ပြန်ပျက်စီးသော စိတ်သဘောထားများအကြောင်း သိမြင်မှုကို အပြုသဘောဆောင်စွာ ရရှိရန်ဖြစ်သည်။ သူသည် ဘုရားသခင်၏ စိတ်သဘောထား၊ ဘုရားသခင်၏ အရာအားလုံးနှင့် ဖြစ်ခြင်းအကြောင်း သိမြင်မှုရအောင်လည်း အားထုတ်မည်ဖြစ်ပြီး ဘုရားသခင်အား နာခံရန်နှင့် ဘုရားကျေနပ်စေရန်အတွက် မည်သည့်အရာ လုပ်ဆောင်သင့်သည်ကို နားလည်လိမ့်မည်။ ဤသို့အားဖြင့် သူသည် သူ၏အတွင်းရှိ ခဏတာဖြစ်သော ခံစားချက်များတွင် တဝဲလည်လည် ဖြစ်နေမည့်အစား ဘုရားနှုတ်ကပတ်တော်အတွင်းရှိ ဘုရားအလိုတော်ကို နားလည်သဘောပေါက်လိမ့်မည်။ သမ္မာတရားအား လက်တွေ့လုပ်ဆောင်ခြင်း စည်းမျဉ်းများကို ရှာတွေ့လိမ့်မည်။ ဥပမာအားဖြင့် အမှုအရာများ ဖြစ်ပေါ်သောအခါ မိမိကိုယ်ကို မချုပ်တည်းနိုင်ခြင်း၊ စိတ်ဆိုးဒေါသထွက်ခြင်း၊ အမြင်မကြည်လင်သောစိတ်ရှိခြင်း၊ ထိုနေ့တွင် နောက်တစ်ဖန် စိတ်ဆိုးခြင်း၊ ထိုနေ့တွင် တစ်စုံတစ်ခုကို ညံ့ဖျင်းစွာ လုပ်ဆောင်ခြင်း၊ သို့မဟုတ် စံချိန်စံနှုန်းပြည့်မီစွာ မလုပ်ဆောင်ခြင်း၊ သို့မဟုတ် ထိုသို့သော အသေးအဖွဲကိစ္စတိုင်းတို့ ဖြစ်သည်။ ဤအရာများသည် သမ္မာတရားအား သင် လက်တွေ့လုပ်ဆောင်မှုကို မဟန့်တားသရွေ့ ဤအရာများကို စိုးရိမ်ရန် မလိုပေ။ သင်၏ ဖောက်ပြန်ပျက်စီးသော စိတ်သဘောထားများကို ဖြေရှင်းခြင်းနှင့် ဘုရားသခင်အား ကျေနပ်စေပြီး ဘုရားအလိုတော်နှင့် ညီသည့် ပုံစံဖြင့် မည်သို့ လက်တွေ့လုပ်ဆောင်ရမည်ကို ရှာဖွေခြင်းတို့ကို အာရုံစိုက်သင့်သည်။ သမ္မာတရားအား ဤသို့ လက်တွေ့လုပ်ဆောင်လျှင် သင်သည် အသက်တာတွင် လျင်မြန်စွာ တိုးတက်လိမ့်မည်။ သမ္မာတရားအား လိုက်စားခြင်းနှင့် စုံလင်ခံရခြင်းလမ်းကို စတင်လျှောက်လှမ်းပြီး ဖြစ်လိမ့်မည်။ သင်၏ စိတ်နှလုံးသည် ဗလာဖြစ်နေမည် မဟုတ်တော့ပေ။ ဘုရားသခင်အပေါ် စစ်မှန်သော ယုံကြည်ခြင်းရှိလိမ့်မည်။ ဘုရားနှုတ်ကပတ်တော်များနှင့် သမ္မာတရားကို ပို၍ပို၍ စိတ်ဝင်စားလာပြီး တိုး၍တိုး၍ ချစ်မြတ်နိုးလာလိမ့်မည်။ ဘုရားအလိုတော်နှင့် ဘုရားသခင်၏ တောင်းဆိုချက်များကို ပို၍ပို၍ နားလည်လာလိမ့်မည်။ လူတစ်ယောက်သည် ဤအဆင့်သို့ ရောက်သောအခါတွင် သူသည် ဘုရားနှုတ်ကပတ်တော်များနှင့် သမ္မာတရားစစ်မှန်မှုအတွင်းသို့ အလုံးစုံ ဝင်ရောက်ပြီး ဖြစ်သည်။

ယခုတွင် လူများစွာက လက်တွေ့လုပ်ဆောင်ပြီး ဝင်ရောက်နေသောအရာသည် သမ္မာတရားစစ်မှန်မှုမဟုတ်ပေ။ ၎င်းတို့သည် အခြေအနေတစ်မျိုးသို့ ဝင်ရောက်သည်။ ထိုအခြေအနေတွင် ၎င်းတို့သည် အပြင်ပန်း အပြုအမူကောင်းများကို ပြသည်။ အဖိုးအခပေးဆပ်လိုစိတ်ရှိပြီး ဒုက္ခခံရန် အသင့်ဖြစ်ကြသည်။ အရာရာကို အသုံးခံရန် အသင့်ဖြစ်ကြသည်။ သို့ရာတွင် ၎င်းတို့၏ စိတ်နှလုံးအတွင်းပိုင်းကမူ ဗလာဖြစ်လျက်ရှိသည်။ ၎င်းတို့၏ စိတ်အတွင်းတွင် ၎င်းတို့ကို ထောက်ပံ့ရန် မည်သည့်အရာမျှ မရှိပေ။ အဘယ်ကြောင့် အထောက်အပံ့မရှိသနည်း။ အဘယ်ကြောင့်ဆိုသော် တစ်စုံတစ်ခုက ၎င်းတို့အပေါ် ဖြစ်ပျက်လာသောအခါ ၎င်းတို့တွင် လမ်းကြောင်းမရှိသောကြောင့် ဖြစ်သည်။ ၎င်းတို့သည် စိတ်ကူးယဉ် အတွေးကို အမှီပြုသည်။ သမ္မာတရားအား လက်တွေ့လုပ်ဆောင်ခြင်းအတွက် စည်းမျဉ်းမရှိပေ။ ၎င်းတို့ထံမှ ဖောက်ပြန်ပျက်စီးသော စိတ်သဘောထား ပွင့်ထွက်လာသောအခါ ၎င်းတို့သည် မိမိကိုယ်ကို ချုပ်တည်းခြင်းကိုသာ လက်တွေ့လုပ်ဆောင်နိုင်သည်။ ဤအရာကို ဖြေရှင်းရန် သမ္မာတရားကို မရှာဖွေနိုင်ပေ။ လူတို့အတွက် ကံကောင်းသည်မှာ ၎င်းတို့၏ အသွေးအသားဟောင်းတွင် ပင်ကိုအရည်အချင်း ရှိနေခြင်းပင်။ ယင်းသည် ဒုက္ခခံနိုင်သည်။ မယုံကြည်သူများကြားတွင် ဆိုရိုးစကားတစ်ခုရှိသည်။ “မခံနိုင်သည့် ဒုက္ခမရှိ၊ ခံစား၍မရသည့် ကောင်းချီးများသာ ရှိသည်” ဟူ၍ဖြစ်သည်။ လူ၏ အသွေးအသားတွင် မွေးရာပါ၊ ပင်ကိုအရည်အချင်းတစ်ခုရှိသည်။ ထိုအသွေးအသားက ကောင်းချီးအလွန်အကျွံ ခံစား၍မရ။ သို့သော် မည်သည့်အရာကိုမဆို ဒုက္ခခံနိုင်သည်။ တောင့်ခံနိုင်သည်။ ချုပ်တည်းနိုင်သည်။ ဤသည်မှာ ကောင်းသောအရာဖြစ်သလော။ အားသာချက်ဖြစ်သလော၊ သို့မဟုတ် အားနည်းချက်၊ ချို့ယွင်းချက်ဖြစ်သလော။ ၎င်းတို့၏ ဆိုရိုးစကားသည် သမ္မာတရားဟုတ်သလော။ (မဟုတ်ပါ။) မဟုတ်ပေ။ တစ်စုံတစ်ခုက သမ္မာတရားမဟုတ်လျှင် ပေါက်ကရသာ ဖြစ်သည်။ ထိုဆိုရိုးစကားသည် အနှစ်မရှိသော စကားများသာဖြစ်သည်။ သင်၏ ပြဿနာတစ်ခုတလေကိုမျှ မဖြေရှင်းပေးနိုင်သကဲ့သို့ သင်၏ လက်တွေ့ အခက်အခဲများကိုလည်း မဖြေရှင်းပေးနိုင်ပေ။ တိတိကျကျဆိုရလျှင် သင်၏ ဖောက်ပြန်ပျက်စီးသော စိတ်သဘောထားများကို မဖြေရှင်းပေးနိုင်ပေ။ ထို့ကြောင့် ထိုအရာကို ပြောနေခြင်းက အသုံးမဝင်။ သင်သည် ယင်းကို အနည်းငယ်သိမြင်မှု ရှိနိုင်သော်လည်း၊ သတိပြုမိနိုင်ပြီး နက်နဲစွာ ကြုံတွေ့ပြီးဖြစ်နိုင်သော်လည်း အသုံးမဝင်သေးပေ။ မယုံကြည်သူများတွင် အခြားဆိုရိုးစကားများလည်း ရှိသည်။ “သေရမည်ကို ကျွန်ုပ်မကြောက်။ သို့ဖြစ်၍ ရှင်ရမည်ကို အဘယ်ကြောင့် ကြောက်နေရမည်နည်း”၊ “သန်းခေါင်ထက် ညဉ့်မနက်” ဆိုသည့်အရာများဖြစ်သည်။ ဤအရာများသည် အလွန်ကြီးကျယ်သော ပြောဆိုချက်များ ဖြစ်သည်မဟုတ်လော။ အလွန်ပင် စိတ်တက်ကြွစေပြီး အတွေးအခေါ်ဆန်သည် မဟုတ်လော။ မယုံကြည်သူများက ဤဆိုရိုးစကားများကို “နှလုံးသား အာဟာရ” ဟု ခေါ်သည်။ ဤသို့သော ဆိုရိုးစကားများကို သင်နှစ်သက်သလော။ (မနှစ်သက်ပါ။) အဘယ်ကြောင့်နည်း။ အချို့က “ဤအရာများကို ကြိုက်ကို မကြိုက်ပါ။ ဤအရာများက မယုံကြည်သူတို့ ပြောသည့်အရာများ ဖြစ်သည်။ ကျွန်ုပ်တို့ကမူ ဘုရားနှုတ်ကပတ်တော်များကို ကြိုက်သည်” ဟု ပြောနိုင်သည်။ ဤသို့ဆိုလျှင် ဘုရားနှုတ်ကပတ်တော်များ၏ မည်သည့်အပိုင်းကို နှစ်သက်သနည်း။ မည်သည့်စကားစုကို သမ္မာတရားအဖြစ် သင် မှတ်ယူသနည်း။ မည်သည့်စကားစုကို သင် တွေ့ကြုံခဲ့သနည်း။ လက်တွေ့လုပ်ဆောင်ပြီး ဝင်ရောက်ခဲ့သနည်း။ ရရှိခဲ့သနည်း။ ဤမယုံကြည်သူများ၏ ဆိုရိုးစကားများကို မနှစ်သက်ခြင်းသက်သက်က အသုံးမဝင်ပေ။ သင်သည် ဤအရာတို့ကို မနှစ်သက်ခြင်း ဖြစ်နိုင်သည်။ သို့သော် ဤအရာများ၏ အနှစ်သာရကို သင် ရှင်းလင်းစွာ ပိုင်းခြားသိမြင်နိုင်ခြင်း မရှိပေ။ ဤဆိုရိုးစကားများသည် မှန်ကန်သလော။ (မမှန်ကန်ပါ။) မှန်သည်ဖြစ်စေ၊ မမှန်သည်ဖြစ်စေ မယုံကြည်သူများ၏ စကားများသည် သမ္မာတရားနှင့် လုံးဝ မသက်ဆိုင်ပေ။ လူတို့က ဤအရာများအား ကောင်းမွန်၊ မှန်ကန်သည်ဟု မှတ်ယူလျှင်ပင် ဤအရာတို့သည် သမ္မာတရားနှင့် မညီပေ။ သမ္မာတရား၏ အဆင့်သို့ မတက်လှမ်းနိုင်ပေ။ ထိုအရာအားလုံးတို့သည် သမ္မာတရားကို ချိုးဖောက်ပြီး သမ္မာတရားကို ရန်လိုသည်။ မယုံကြည်သူများက သမ္မာတရားကို လက်မခံပေ။ ထို့ကြောင့် မည်သည့်အရာက မှန်သည်၊ မှားသည်ဆိုသည်ကို ၎င်းတို့နှင့် ငြင်းခုံဖို့ မလို။ ငါတို့ လုပ်နိုင်သမျှမှာ ၎င်းတို့၏ စကားများကို မရေရာသော ပေါက်ကရများအဖြစ် မှတ်ယူပြီး ပစ်ထားလိုက်ဖို့ဖြစ်သည်။ “ပေါက်ကရ” ဆိုသည်မှာ မည်သည့်အရာနည်း။ လူတို့အတွက်၊ သို့မဟုတ် ၎င်းတို့၏ ဘဝများအတွက်၊ သို့မဟုတ် ၎င်းတို့ လျှောက်သည့် လမ်းကြောင်းများအတွက်၊ သို့မဟုတ် ၎င်းတို့၏ ကယ်တင်ခြင်းအတွက် လုံးဝ တည်ဆောက်စရာမဖြစ်သော၊ တန်ဖိုးမရှိသော စကားများကို ဆိုလိုသည်။ ဤသို့သော ပြောဆိုမှုအားလုံးသည် ပေါက်ကရသာ ဖြစ်သည်။ အနှစ်မရှိသော စကားများဟုလည်း ဆိုနိုင်သည်။ လူသားတို့၏ ရှင်ခြင်း၊ သေခြင်း၊ သို့မဟုတ် ၎င်းတို့လျှောက်သော လမ်းကြောင်းများနှင့် လုံးဝ မသက်ဆိုင်ပေ။ အပြုသဘောဆောင်သော လုပ်ဆောင်မှုမရှိသည့် ပေါက်ကရသာ ဖြစ်သည်။ လူတို့သည် ဤသို့သော စကားစုကို ကြားပြီး ၎င်းတို့၏ အသက်တာများကို ၎င်းတို့ ရှင်သန်မည့်ပုံစံအတိုင်း၊ ၎င်းတို့ အစဉ် ရှင်သန်ခဲ့သည့် ပုံစံအတိုင်း ရှင်သန်ကြသည်။ ဤသို့သော စကားစုသည် မည်သည့်အချက်အလက်များကိုမျှ ပြောင်းလဲမည်မဟုတ်ပေ။ အဘယ်ကြောင့်ဆိုသော် ယင်းသည် သမ္မာတရားမဟုတ်သောကြောင့် ဖြစ်သည်။ သမ္မာတရားတစ်ခုတည်းသာ လူအတွက် တည်ဆောက်စရာဖြစ်သည်။ ယင်းသည် တိုင်းတာ၍မရသော တန်ဖိုးရှိသည်။ ဤအရာကို အဘယ်ကြောင့် ငါပြောရသနည်း။ အဘယ်ကြောင့်ဆိုသော် သမ္မာတရားက လူတို့၏ ကံကြမ္မာများကို ပြောင်းလဲနိုင်သည်။ လူတို့၏ အတွေးအမြင်များ၊ စိတ်အတွင်းပိုင်းများကို ပြောင်းလဲနိုင်သည်။ အရေးကြီးဆုံးမှာ သမ္မာတရားသည် လူ၏ ဖောက်ပြန်ပျက်စီးသော စိတ်သဘောထားများကို လွင့်ပြယ်စေနိုင်သည်။ လူတစ်ယောက်၏ ပင်ကိုအရည်အချင်းများကို ပြောင်းလဲနိုင်ပြီး သူ၏ ဆိုးယုတ်သော ပင်ကိုအရည်အချင်းများကို သမ္မာတရား၏ ပင်ကိုအရည်အချင်းများအဖြစ် ပြောင်းလဲနိုင်သည်။ မိမိ၏ ဖောက်ပြန်ပျက်စီးသော စိတ်သဘောထားများနှင့် အသက်ရှင်သောသူတစ်ယောက်ကို သမ္မာတရားနှင့် ဘုရားနှုတ်ကပတ်တော်များဖြင့် အသက်ရှင်သောသူအဖြစ် ပြောင်းလဲပေးနိုင်သည်။ လူတစ်ယောက်သည် ဘုရားနှုတ်ကပတ်တော်များကို သူ၏ အခြေပြုချက်အဖြစ်ထားပြီး သမ္မာတရားစစ်မှန်မှုကို အသက်ရှင်နေထိုင်သောအခါ ဤနည်းအားဖြင့် သူ၏ အသက်တာ မပြောင်းလဲသလော။ လူတစ်ယောက်၏ ဘဝ ပြောင်းလဲသောအခါ သူ၏ အတွေးအမြင်များ ပြောင်းလဲသွားသည်ဟု ဆိုလိုသည်။ လူများနှင့် အမှုအရာများအပေါ် သူ၏ သုံးသပ်ချက်၊ သဘောထားနှင့် အမြင်များ ပြောင်းလဲသွားသည်ဟု ဆိုလိုသည်။ ဖြစ်ရပ်များနှင့် အမှုအရာများအပေါ် သူ၏ ရပ်တည်ချက်နှင့် အမြင်များက ယခင်နှင့် မတူညီတော့ဟု ဆိုလိုသည်။ မယုံကြည်သူများထံမှ ထိုဆိုရိုးစကားများအားလုံးသည် အနှစ်မရှိသော စကားလုံးများနှင့် ပေါက်ကရများဖြစ်သည်။ ထိုအရာများသည် မည်သည့်ပြဿနာများကိုမျှ မဖြေရှင်းနိုင်ပေ။ ငါ ယခုပြောခဲ့သော “မခံနိုင်သည့် ဒုက္ခမရှိ၊ ခံစား၍မရသည့် ကောင်းချီးများသာ ရှိသည်” ဆိုသည့်အရာသည် ပေါက်ကရများ၊ အနှစ်မရှိသော စကားများ မဟုတ်လော။ (ဟုတ်ပါသည်။) သင် ဒုက္ခခံနိုင်သည်။ အဘယ်အရေးနည်း။ သင်သည် သမ္မာတရားကို ရရှိရန် ဒုက္ခခံခြင်းမဟုတ်။ ဂုဏ်သိက္ခာနှင့် အဆင့်အတန်းကို ခံစားရန်အတွက် သင် ဒုက္ခခံခြင်း ဖြစ်သည်။ သင်၏ ဒုက္ခသည် တန်ဖိုး၊ သို့မဟုတ် အရေးပါခြင်း လုံးဝ မရှိ။ အမှန်တရားများကို ကြည့်ပါ။ သင်သည် များစွာ ဒုက္ခခံခဲ့ပြီး အလွန်ပင် အဖိုးအခပေးဆပ်ခဲ့သည်။ သို့တိုင်အောင် သင့်ကိုယ်သင် မသိသေး။ သင်၏ ဖောက်ပြန်ပျက်စီးသော စိတ်သဘောထားမှ ဖြစ်ပေါ်လာသော အတွေးများ၊ စိတ်ကူးများကိုပင် နားလည်သဘောပေါက်နိုင်ခြင်း မရှိသကဲ့သို့ ယင်းတို့ကို ဖြေလည်း မဖြေရှင်းနိုင်ပေ။ ဤသို့ဆိုလျှင် သင်သည် အသက်ဝင်ရောက်မှု ရှိနိုင်သည်ဟု ထင်သလော။ သင်၏ ဒုက္ခသည် တန်ဖိုးရှိသလော။ လုံးဝ တန်ဖိုးမရှိပေ။ လူအချို့၏ ဒုက္ခသည် တန်ဖိုးရှိသည်။ ဥပမာ သမ္မာတရားကို ရရှိရန်အတွက် လူတို့ ကြုံရသော ဒုက္ခသည် တန်ဖိုးရှိသည်။ လူတစ်ယောက်သည် သမ္မာတရားကို ရသောအခါ အခြားလူများကို တည်ဆောက်ပေးပြီး ထောက်ပံ့ပေးနိုင်သည်။ လူများစွာသည် ဧဝံဂေလိဖြန့်ဝေရန်အတွက် ဒုက္ခခံပြီး အဖိုးအခပေးဆပ်ကာ အသင်းတော်နှင့် ဘုရားအိမ်တော်၏ အလုပ်ကို ချဲ့ထွင်ရန် ကူညီသည်။ ကောင်းကင်နိုင်ငံတော်၏ ဧဝံဂေလိကို ဖြန့်ဝေသည်။ ဤအချက်မှ သမ္မာတရားကို ရရှိပြီး ဘုရားသခင်ကို ကျေနပ်စေဖို့ရန် ဒုက္ခခံပြီး အဖိုးအခပေးဆပ်သူ မည်သူမဆိုသည် ဤအရာမှ တစ်ခုခုရရှိလိမ့်မည်ဆိုသည်ကို ငါတို့ မြင်နိုင်သည်။ ဤလူတို့သည် ဘုရားသခင်၏ လက်ခံမှုကို ရရှိလိမ့်မည်။ သို့သော် သမ္မာတရားကို မလိုက်စားသောသူအချို့ရှိသည်။ ၎င်းတို့သည် ဘုရားသခင်အတွက် မိမိတို့ကိုယ်ကို အသုံးခံပြီး ဒုက္ခခံနိုင်သော်လည်း၊ ဘုရားသခင်၏ ကြင်နာမှုကို လက်ခံရရှိနိုင်သော်လည်း ထိုကြင်နာမှုသည် ဘုရားသခင်က လူကို ပြသသော ဘုရား၏ သနားခြင်း၊ သည်းခံခြင်း၊ မျက်နှာသာပေးမှု ထင်ဟပ်ခြင်းအပြင် လူကို သူချပေးသော ကျေးဇူးတော်သက်သက်ထက် မပိုပေ။ မည်သို့သော ကျေးဇူးတော်မျိုး ဖြစ်သနည်း။ ရုပ်ဝတ္ထုဆိုင်ရာ ကောင်းချီးအနည်းငယ်သာဖြစ်ပြီး ထိုထက် မပိုပေ။ ဤသည်မှာ သင်အလိုရှိသော အရာဖြစ်သလော။ ဤသည်မှာ ဘုရားသခင်အား ယုံကြည်ရာတွင် သင်၏ အဆုံးစွန် ပန်းတိုင်ဖြစ်သလော။ ဤသို့ဖြစ်သည်ဟု ငါမထင်ပေ။ ဘုရားသခင်အား သင်ယုံကြည်ခဲ့သည့် နေ့ကတည်းက သင်သည် သူ၏ ကြင်နာမှု၊ သူ၏ ကွယ်ကာမှု၊ သူ ချပေးသည့် ရုပ်ဝတ္ထုဆိုင်ရာ ကောင်းချီးအနည်းငယ်ကိုသာ ရရန် ဆန္ဒရှိခဲ့သလော။ ထိုအရာများသည် သင်အလိုရှိသောအရာများ ဖြစ်သလော။ ထိုအရာများသည် သင်၏ ယုံကြည်မှုတွင် သင်လိုက်စားသော အရာဖြစ်သလော။ (မဟုတ်ပါ။) ဤအရာများသည် သင်၏ ကယ်တင်ခြင်း အမှုကိစ္စကို ဖြေရှင်းနိုင်သလော။ (မဖြေရှင်းနိုင်ပါ။) သင်တို့သည် အလွန် ရှင်းလင်းစွာ စဉ်းစားသည့် ပုံစံရှိသည်။ မည်သည့်အရာက အရေးပါသည်၊ မည်သည့်အရာက အရေးကြီးသည်ကို သင်တို့ နားလည်သည်။ ခေါင်းရှုပ်နေခြင်း မရှိပေ။ မည်သည့်အရာက လေးနက်ပြီး မည်သည့်အရာက မလေးနက်သည်ကို သိသည်။ သို့ရာတွင် သင်တို့သည် သမ္မာတရားအား လိုက်စားခြင်းလမ်းကြောင်းပေါ်တွင် စတင်လျှောက်လှမ်းနိုင်ခြင်း ရှိမရှိကိုကား မသိရှိရသေးပေ။

ဘုရားသခင်အား ယုံကြည်ခြင်းသည် ကျေးဇူးတော်ကို ရရှိခြင်း၊ သို့မဟုတ် ဘုရားသခင်၏ သည်းခံခြင်း၊ သနားခြင်းကို ရရှိခြင်းနှင့် မသက်ဆိုင်ပေ။ သို့ဖြစ်လျှင် မည်သည့်အရာနှင့် သက်ဆိုင်သနည်း။ ကယ်တင်ခံရခြင်းနှင့် သက်ဆိုင်သည်။ ဤသို့ဆိုလျှင် ကယ်တင်ခြင်း၏ လက္ခဏာသည် အဘယ်နည်း။ ဘုရားသခင်က သတ်မှတ်ထားသည့် စံနှုန်းများမှာ အဘယ်နည်း။ ကယ်တင်ခြင်းခံရရန် မည်သည့်အရာကို လုပ်ဆောင်ရမည်နည်း။ မိမိ၏ ဖောက်ပြန်ပျက်စီးသော စိတ်သဘောထားကို ဖြေရှင်းခြင်းဖြစ်သည်။ ဤသည်မှာ အဓိကအချက်ဖြစ်၏။ ထို့ကြောင့် နောက်ဆုံးတွင် စာရင်းချုပ်လိုက်ပါက သင်မည်မျှဒုက္ခခံခဲ့သည်ဖြစ်စေ၊ သင်ပေးဆပ်ခဲ့သည့် အဖိုးအခက မည်မျှကြီးသည်ဖြစ်စေ၊ သင့်ကိုယ်သင် စစ်မှန်သော ယုံကြည်သူဖြစ်သည်ဟု မည်မျှကြေညာပါစေ အဆုံးတွင် သင်၏ ဖောက်ပြန်ပျက်စီးသော စိတ်သဘောထားကို မဖြေရှင်းရသေးလျှင် သင်သည် သမ္မာတရားကို လိုက်စားသောသူမဟုတ်ဟု အဓိပ္ပာယ်ရသည်။ သို့မဟုတ် သင်သည် သမ္မာတရားကို မလိုက်စားသောကြောင့် သင်၏ ဖောက်ပြန်ပျက်စီးသော စိတ်သဘောထားကို မဖြေရှင်းရသေးဟု ဆိုနိုင်သည်။ ဤသည်မှာ သင်သည် ကယ်တင်ခြင်းလမ်းကြောင်းပေါ်တွင် စတင်လျှောက်လှမ်းခြင်း လုံးဝ မရှိဟု အဓိပ္ပာယ်ရသည်။ ဤသည်မှာ လူကို ကယ်တင်ရန်အတွက် ဘုရားသခင် ပြောသမျှနှင့် ဘုရားသခင် လုပ်ဆောင်သမျှ အမှုအားလုံးသည် သင့်အထဲတွင် မည်သည့်အရာကိုမျှ မရရှိခဲ့၊ သင့်ထံမှ သက်သေခံချက် ထွက်လာအောင် မလုပ်နိုင်ခဲ့၊ သင့်အတွင်းတွင် အသီးအပွင့် ဖြစ်ထွန်းခြင်းမရှိခဲ့ဟု အဓိပ္ပာယ်ရသည်။ ဘုရားသခင်က ဆိုလိမ့်မည်။ “သင်က ဒုက္ခခံပြီး အဖိုးအခပေးဆပ်ခဲ့သောကြောင့် ဤဘဝနှင့် ဤကမ္ဘာတွင် သင်နှင့် ထိုက်တန်သော ကျေးဇူးတော်နှင့် ကောင်းချီးများအပြင် ဂရုစိုက်မှုနှင့် ကွယ်ကာမှုကို သင့်အား ငါပေးခဲ့ခြင်းဖြစ်သည်။ သို့သော်လည်း ကယ်တင်ခံရပြီးနောက် လူတို့ ထိုက်တန်သည့် အရာကား သင်နှင့် သက်ဆိုင်ခြင်းမရှိ။ အဘယ်ကြောင့်နည်း။ အဘယ်ကြောင့်ဆိုသော် ဤဘဝနှင့် ဤကမ္ဘာတွင် သင်နှင့် ထိုက်တန်သောအရာကို သင့်အား ငါ ပေးအပ်ပြီးဖြစ်သောကြောင့် ဖြစ်သည်။ ကယ်တင်ခံရပြီးသည့်နောက် လူတို့ ထိုက်တန်သောအရာနှင့် ပတ်သက်လျှင်မူ သင့်အတွက် မည်သည့်အရာမျှမရှိ။ အဘယ်ကြောင့်ဆိုသော် သင်သည် သမ္မာတရားအား လိုက်စားခြင်း လမ်းကြောင်းပေါ်တွင် စတင်လျှောက်လှမ်းခြင်း မရှိသောကြောင့် ဖြစ်သည်” ဟူ၍ ဖြစ်သည်။ သင်သည် ကယ်တင်ခံရမည့်သူများထဲတွင် မပါပေ။ သင်သည် စစ်မှန်သော ဖန်ဆင်းခံတစ်ယောက် ဖြစ်မလာခဲ့၍ ဘုရားသခင်က သင့်ကို အလိုမရှိ။ ဘုရားသခင်သည် သူ့အတွက် အလုပ်လုပ်ရုံ၊ သွားလာလှုပ်ရှားရုံ၊ ဒုက္ခခံရုံ၊ အဖိုးအခပေးဆပ်ရုံသာ ရှိသောသူများ၊ အတော်အတန် အမှန်တကယ် ယုံကြည်ပြီး ယုံကြည်ခြင်း အနည်းငယ်ရှိသော်လည်း ဤထက် မပိုသောသူများကို အလိုမရှိပေ။ ဤသို့သော လူတို့ကို ဘုရားသခင်၏ ယုံကြည်သူအုပ်စုများအတွင်းတွင် နေရာတကာ၌ ရှာတွေ့နိုင်သည်။ တစ်နည်းအားဖြင့် ထိုသို့သောသူ များစွာရှိသည်။ ဘုရားသခင်အတွက် အလုပ်လုပ်ပြီး အစေခံသောသူများသည် တွက်ဆနိုင်သည်ထက် အရေအတွက်ပိုများ၏။ ထိုသူတို့သည် ဘုရားသခင်က ကြိုတင်ပြဋ္ဌာန်းပြီး ရွေးချယ်ထားသောသူဖြစ်လျှင်၊ ဘုရားအိမ်တော်သို့ ဘုရားသခင်၏ ပြန်လည်ခေါ်ဆောင်ခြင်း ခံရသောသူဖြစ်လျှင် မည်သူကမျှ ဘုရားသခင်အတွက် အလုပ်မလုပ်လိုစိတ်၊ အစေမခံလိုစိတ် ရှိမည်မဟုတ်ပေ။ အဘယ်ကြောင့်နည်း။ အဘယ်ကြောင့်ဆိုသော် ထိုသို့ လုပ်ဆောင်ရန် အလွန်လွယ်ကူသောကြောင့် ဖြစ်သည်။ ဤအတွက်ကြောင့် ဘုရားသခင်အတွက် အစေခံပြီး ကြိုးပမ်းလုပ်ဆောင်သော လူများစွာရှိခြင်း ဖြစ်သည်။ ဤအရာကို လုပ်ဆောင်နိုင်သော ပေါလုကဲ့သို့ အန္တိခရစ်များ၊ ဆိုးယုတ်သော လူများပင် ရှိသည်။ ပေါလုနှင့်တူသည့်လူ အများအပြား မရှိသလော။ (ရှိပါသည်။) သင်သည် အသင်းတော်တစ်ပါးသို့ သွားပြီး “သင့်အနေနှင့် ဘုရားအတွက် လှုပ်ရှားသွားလာလိုစိတ်၊ ဒုက္ခခံပြီး အဖိုးအခပေးဆပ်လိုစိတ် ရှိသရွေ့ ဖြောင့်မတ်ခြင်းသရဖူက သင့်အတွက် စောင့်နေလိမ့်မည်” ဟူ၍ တရားဟောလျှင် လူများစွာက သင်၏ နှိုးဆော်ချက်ကို လက်ခံတုံ့ပြန်မည်ဟု ထင်သလော။ လူအများအပြားက လက်ခံတုံ့ပြန်ပေလိမ့်မည်။ သို့သော် ကံမကောင်းသည်မှာ အဆုံးတွင်မူ ဤလူတို့သည် ဘုရားသခင်က ကယ်တင်မည့်၊ သို့မဟုတ် ကယ်တင်ခံရနိုင်သည့် လူများမဟုတ်ခြင်းပင်။ ဤသို့သောသူတို့သည် အစေခံသည့် အဆင့်တွင်သာ တရစ်ဝဲဝဲနေနေသည်။ ၎င်းတို့သည် ဘုရားသခင်အတွက် အစေခံလိုစိတ်သာ ရှိသည်။ တစ်နည်းအားဖြင့် ဤလူတို့သည် ၎င်းတို့၏ လုပ်အားကို ဘုရားသခင်၏ ကောင်းသော စည်းစိမ်နှင့်၊ ဘုရား၏ ကျေးဇူးတော်၊ ကောင်းချီးများနှင့် လဲလှယ်လိုစိတ်သာရှိသည်။ ၎င်းတို့၏ အသက်ရှင်သန်ရေး နည်းလမ်းများ၊ သို့မဟုတ် နေထိုင်သည့် နည်းလမ်းများ၊ သို့မဟုတ် အသက်ရှင်ရန် ၎င်းတို့ အမှီပြုသည့် အခြေခံအုတ်မြစ်တို့ကို ပြောင်းလဲရန် ဆန္ဒမရှိပေ။ ၎င်းတို့သည် ၎င်းတို့၏ ဖောက်ပြန်ပျက်စီးသော စိတ်သဘောထားများကို ပြောင်းလဲရန် ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းကို လက်ခံဖို့ဖြစ်စေ၊ ကယ်တင်ခြင်းရရန်အတွက် သမ္မာတရားကို လိုက်စားဖို့ဖြစ်စေ မလိုလားကြ။ ပင်ကိုအားဖြင့် ဤလူတို့သည် ဒုက္ခခံပြီး အဖိုးအခပေးဆပ်လိုစိတ်သာ ရှိကြောင်း၊ ၎င်းတို့တွင် ရှိသမျှကို စွန့်ပစ်ပြီး ပေးဆပ်လိုစိတ်သာ ရှိကြောင်း၊ အဖိုးအခက မည်မျှကြီးသည်ဖြစ်စေ ၎င်းတို့ တတ်နိုင်သမျှ အသုံးခံလိုစိတ်သာ ရှိကြောင်း၊ ဖြစ်နိုင်သမျှ မည်သည့်နည်းလမ်းဖြင့်မဆို ကြိုးပမ်းလုပ်ဆောင်လိုစိတ် ရှိကြောင်း ဆိုနိုင်သည်။ သို့တိုင်အောင် ၎င်းတို့အား မိမိတို့ကိုယ်ကို သိမြင်ရန်၊ သမ္မာတရားကို လက်ခံရန်၊ ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖြေရှင်းရန်၊ ဇာတိပကတိကို စွန့်ပစ်ရန်၊ သမ္မာတရားကို လက်တွေ့လုပ်ဆောင်ရန်၊ နိနဝေမြို့သားများ လုပ်ဆောင်ခဲ့သကဲ့သို့ ၎င်းတို့၏ ဆိုးယုတ်မှုကို လွှတ်ချပြီး ဘုရားသခင်ဘက်သို့ ခြေဦးလှည့်ရန်၊ ဘုရားနှုတ်ကပတ်တော်များကို အရေးစိုက်ပြီး ဘုရားနှုတ်ကပတ်တော်များအတိုင်း အသက်ရှင်ရန် တောင်းဆိုလျှင် ၎င်းတို့အတွက် အလွန့်အလွန် ခက်ခဲပေလိမ့်မည်။ ဤသို့မဟုတ်သလော။ (ဟုတ်ပါသည်။) ဤသည်မှာ အလွန်ပင် ဒုက္ခမပေးသလော။ ဘုရားသခင်သည် အလုပ်များစွာ လုပ်ခဲ့ပြီး နှုတ်ကပတ်တော်များစွာကို ပြောခဲ့သည်။ သို့ဖြစ်လျက်နှင့် သမ္မာတရားအား လိုက်စားခြင်းသည် အလွန်ခက်ခဲသည်ဟု လူတို့က အဘယ်ကြောင့်ခံစားရသနည်း။ ၎င်းတို့သည် ယင်းအပေါ် အဘယ်ကြောင့် အစဉ် စိတ်မပါကြသနည်း။ တရားဒေသနာများကို နှစ်ချီ နားထောင်ပြီးနောက်တွင်ပင် ၎င်းတို့သည် ပြောင်းလဲရန် ရည်ရွယ်ချက် မရှိသေးပေ။ ၎င်းတို့သည် ၎င်းတို့၏ စိတ်နှလုံးအတွင်းတွင် ဘုရားသခင်ထံ မည်သည့်အခါမျှ ရိုးသားစစ်မှန်စွာ နောင်တမရဖူးကြသကဲ့သို့ ၎င်းတို့တွင် ဖောက်ပြန်ပျက်စီးသော စိတ်သဘောထားများရှိသည်ကို အမှန်တကယ် အသိအမှတ်ပြုခြင်း၊ သို့မဟုတ် လက်ခံခြင်းလည်း လုံးဝ မရှိ။ အကြောင်းအရာများနှင့် လုပ်ရပ်များအပေါ် ၎င်းတို့၏ အမြင်နှစ်ခုလုံးတွင် ၎င်းတို့၏ ကိုယ်ပိုင်သဘောထားများကို လက်လွှတ်ပြီး သမ္မာတရားကို ရှာဖွေခြင်း လုံးဝ မရှိစဖူး။ ၎င်းတို့သည် ၎င်းတို့၏ သဘောထားများကို ပြောင်းပြန်လှန်ပြီး ဘုရားသခင်ထံ နောင်တရသည့် သဘောထားဖြင့် အမှုအရာတိုင်းကို မည်သည့်အခါမျှ မချဉ်းကပ်ကြ။ ထို့ကြောင့် များစွာ ကြုံတွေ့ပြီး အလုပ်များစွာ လုပ်ဆောင်ခဲ့သော်လည်း၊ တာဝန်ထမ်းဆောင်နေသည်မှာ အချိန်အတော်ကြာပြီ ဖြစ်သော်လည်း မည်သည့်သက်သေခံချက်ကိုမျှ မပေးနိုင်သေးသောသူ များစွာရှိသည်။ ၎င်းတို့သည် ဘုရားနှုတ်ကပတ်တော်များအား သိမြင်ခြင်း၊ သို့မဟုတ် တွေ့ကြုံခြင်း မရှိသေးပေ။ ၎င်းတို့သည် ဘုရားနှုတ်ကပတ်တော်များနှင့် သက်ဆိုင်သော ၎င်းတို့၏ အတွေ့အကြုံနှင့် အသိပညာကို ပြောသောအခါ အလွန်အရှက်ရပြီး အကူအညီမဲ့ဖြစ်ကြသည်။ အလွန်အမင်း အသုံးမကျသည့် ပုံစံရှိကြသည်။ ဤအတွက် အကြောင်းရင်းမှာ ၎င်းတို့သည် သမ္မာတရားအား သိမြင်ခြင်း မရှိသောကြောင့်၊ သို့မဟုတ် သမ္မာတရားအား စိတ်မဝင်စားသောကြောင့် ဖြစ်သည်။ တစ်ဖက်တွင် ကြိုးပမ်းလုပ်ဆောင်ခြင်းကမူ အလွန်ရိုးရှင်းပြီး အလွန်လွယ်ကူသည်။ ထို့ကြောင့် လူတိုင်းက ဘုရားသခင်အတွက် အစေခံလိုစိတ် ရှိသော်လည်း သမ္မာတရားအား လိုက်စားရန် မရွေးချယ်ကြပေ။

သမ္မာတရားကို လိုက်စားခြင်း၏ အဓိပ္ပာယ်ဖွင့်ဆိုချက်

ဤအရာများ ပြောပြီးပြီဖြစ်၍ သမ္မာတရား လိုက်စားခြင်းဆိုသည်မှာ အတိအကျ မည်သို့ အဓိပ္ပာယ်ရသနည်း။ ငါတို့သည် များစွာ ပြောခဲ့ပြီးဖြစ်သည်။ သမ္မာတရား လိုက်စားခြင်းဆိုသည်မှာ အဘယ်ဖြစ်သည်ကို အနက်မဖွင့်သင့်သလော။ သင်တို့ အဓိပ္ပာယ်ဖွင့်ဆိုနိုင်သလော။ အလွန်ပင် ရိုးရှင်းသော အဓိပ္ပာယ်ဖွင့်ဆိုချက် ဖြစ်သင့်ပေသည်၊ ဟုတ်သည်မဟုတ်လော။ သင်တို့က စကားများကို တွေးဆခြင်း၊ စားမြုံ့ပြန်ခြင်း၊ စဉ်းစားချင့်ချိန်ခြင်းသာ ပြုလုပ်လျှင် သိမြင်လိမ့်မည်လော။ “သမ္မာတရား လိုက်စားခြင်းဟူသည်မှာ ကြီးမားသည့် အကြောင်းအရာဖြစ်ပါသည်။ စာကြောင်း သုံးလေးကြောင်းမျှနှင့် ရှင်းရှင်းလင်းလင်း ဖော်ပြ၍မရပါ။ အဘယ်အရာကို ပြောရမည်မှန်း မသိပါ။ မည်သည့်စကားလုံးများက ယင်းကို ဖော်ပြပေးနိုင်ပါသနည်း။ သမ္မာတရားကို လိုက်စားခြင်းဟူသည်မှာ ကြီးမားလှသည့် ကိစ္စပင် ဖြစ်၍ တကယ့်ကို အကြီးကျယ်အခံ့ညားဆုံး စကားများကသာလျှင် ယင်းကို သင့်လျော်စွာ ဖော်ပြနိုင်ပြီး အဓိပ္ပာယ်ဖွင့်ဆိုနိုင်ပါသည်။ ဤအရာကသာ လူတိုင်းကို အင်မတန် အထင်ကြီးသွားအောင် လုပ်ရန် တစ်ခုတည်းသော နည်းလမ်းဖြစ်ပါသည်” ဟု ပြောသောသူအချို့ ရှိနိုင်သည်။ ဤသို့ဖြစ်ရမည်ဟု သင်တို့ ထင်သလော။ (မထင်ပါ။) ဤသို့ဆိုလျှင် နေ့စဉ်သုံး စကားဖြင့် သမ္မာတရား လိုက်စားခြင်းကို အဓိပ္ပာယ်ဖွင့်ဆိုကြည့်ပါ။ (သမ္မာတရားကို လိုက်စားခြင်းဆိုသည်မှာ ကျွန်ုပ်တို့၏ ဖောက်ပြန်ပျက်စီးသော စိတ်သဘောထားကို ဖြေရှင်းရန် သမ္မာတရားအား အသုံးပြုခြင်းကို ဆိုလိုပါသည်။) ဤအဖြေကို အဓိပ္ပာယ်ဖွင့်ဆိုချက်အဖြစ် သတ်မှတ်၍ ရသလော။ ဤအဖြေနှင့် ကောက်ချက်ချနေခြင်းလော။ သမ္မာတရား လိုက်စားခြင်းကို အဓိပ္ပာယ်ဖွင့်ဆိုရန် လွယ်ကူသလော။ အဓိပ္ပာယ်ဖွင့်ဆိုခြင်းသည် လွယ်ကူသော အလုပ်မဟုတ်ပေ။ အနည်းငယ် အားစိုက်ပြီး ချင့်ချိန်စဉ်းစားဖို့ လိုသည်။ သမ္မာတရား လိုက်စားခြင်းဆိုသည်မှာ အဘယ်နည်း။ ကြိုးစားပြီး အဓိပ္ပာယ်ဖွင့်ဆိုကြည့်ကြပါစို့။ လူ့ဘာသာစကားအားလုံးတွင် အကောင်းဆုံးမှာ ရိုးရှင်းသော၊ အရပ်သုံးဖြစ်သော၊ လက်တွေ့ကျမှန်ကန်သော ဘာသာစကားပင် ဖြစ်သည်။ မရင်းနှီးသော ဘာသာစကားဖြင့်၊ သို့မဟုတ် ခမ်းနားကြီးကျယ်သော စကားအချို့နှင့် ငါတို့ ပြောဆိုမည်မဟုတ်။ သာမန်လူတို့၏ နေ့စဉ်သုံး ဘာသာစကားဖြင့် ပြောဆိုမည်။ ပြေပြစ်သော၊ အရပ်သုံးဖြစ်သော၊ နားလည်သဘောပေါက်လွယ်သော နည်းဖြင့် ပြောကြမည်။ ဤနည်းအားဖြင့် လူတို့သည် ငါတို့ပြောသွားသည့်စကားကို ချက်ချင်း နားလည်နိုင်ပေမည်။ ငယ်ရွယ်သူများ၊ သို့မဟုတ် အလွန်ရိုးအလွန်း၍ဖြစ်စေ၊ စိတ်ပိုင်းဆိုင်ရာ မူမမှန်၍ဖြစ်စေ ဤအရာကို နားမလည်နိုင်သည့် သူများမှလွဲ၍ ပုံမှန်စဉ်းစားတတ်သော မည်သည့် အရွယ်ရောက်သူမဆိုသည် ငါတို့ အသုံးပြုသည့် ဘာသာစကားကို ကြားသည်နှင့်တစ်ပြိုင်နက် နားလည်နိုင်လိမ့်မည်။ ဤသည်မှာ အရပ်သုံးဖြစ်သော ဘာသာစကား၏ အဓိပ္ပာယ်ဖြစ်သည်။ ဤသည်မှာ နေ့စဉ်သုံးဘာသာစကားဟု ဆိုသောအရာ ဖြစ်သည်။ ဤသို့ဆိုလျှင် သမ္မာတရား လိုက်စားခြင်းဆိုသည်မှာ အဘယ်နည်း။ သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်များကို လုံးလုံးလျားလျား အခြေခံကာ ဘုရားနှုတ်ကပတ်တော်များနှင့်အညီ လူများ၊ အမှုအရာများကို ရှုမြင်ခြင်းအပြင် ကျင့်ကြံပြုမူခြင်းနှင့် လုပ်ဆောင်ခြင်း၊ ဤသည်မှာ သမ္မာတရား လိုက်စားခြင်း ဟူ၍ဖြစ်သည်။ ဤသည်မှာ သမ္မာတရား လိုက်စားခြင်း၏ တိကျသော အဓိပ္ပာယ်ဖွင့်ဆိုချက်ပုံစံဖြစ်သည်။ အမေး။ သမ္မာတရား လိုက်စားခြင်းဆိုသည်မှာ အဘယ်နည်း။ အဖြေ။ သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး လူများ၊ အမှုအရာများကို လုံးလုံးလျားလျား ဘုရားနှုတ်ကပတ်တော်နှင့်အညီ ရှုမြင်ခြင်းအပြင် ကျင့်ကြံပြုမူခြင်းနှင့် လုပ်ဆောင်ခြင်း ဖြစ်သည်။ ဤသည်မှာ သမ္မာတရား လိုက်စားခြင်း၏ အဓိပ္ပာယ်ဖွင့်ဆိုချက် ဖြစ်သည်။ ရိုးရှင်းသည် မဟုတ်လော။ သင်တို့ထဲမှ အချို့က “သမ္မာတရား လိုက်စားခြင်း၏ အဓိပ္ပာယ်ဖွင့်ဆိုချက်မှာ ထိုစာကြောင်းတစ်ကြောင်းသာ ဖြစ်နေလျက်နှင့် ဤအချိန်တစ်လျှောက်လုံးတွင် ကိုယ်တော်က ထိုအရာ၏ အဓိပ္ပာယ်နှင့်ပတ်သက်ပြီး မိတ်သဟာယဖွဲ့နေခဲ့သည်။ ဤသည်မှာ ထိုမျှ ရိုးရှင်းပါသလား” ဟု ဆိုနိုင်သည်။ ဟုတ်သည်။ ထိုမျှ ရိုးရှင်းသည်။ အလွန်ရိုးရှင်းသော အဓိပ္ပာယ်ဖွင့်ဆိုချက်ဖြစ်သည်။ သို့တိုင်အောင် ဆက်နွှယ်မှုရှိသော အကြောင်းအရာများစွာနှင့် သက်ဆိုင်နေ၏။ ထိုဆက်နွှယ်နေသော အကြောင်းအရာများ အားလုံးသည် သမ္မာတရား လိုက်စားခြင်းအကြောင်းနှင့် သက်ဆိုင်နေသည်။ ထိုအကြောင်းအရာများတွင် လူ၏ အခက်အခဲများ၊ လူ၏ အတွေးများနှင့် ရှုမြင်သုံးသပ်ချက်များအပြင် သမ္မာတရား လိုက်စားခြင်းနှင့်ပတ်သက်၍ လူ၌ ရှိနေသည့် မရေမတွက်နိုင်သော ဆင်ခြေများ၊ ကျိုးကြောင်းပြပြောဆိုမှုများ၊ နည်းလမ်းများ၊ သဘောထားများလည်း ပါဝင်သည်။ သမ္မာတရား လိုက်စားခြင်းကို လူက အတိုက်အခံဖြစ်ခြင်းနှင့် လုပ်ဆောင်ရန် ငြင်းဆန်ခြင်းအကြောင်းလည်း ရှိသည်။ ဤအရာတို့သည် လူ၏ ဖောက်ပြန်ပျက်စီးသော စိတ်သဘောထားများကြောင့် ဖြစ်ပေါ်သည်။ သင်တို့အား ငါပြောထားသည့် အရာများဖြစ်သော သမ္မာတရားအား လိုက်စားခြင်းအတွက် အချို့သော လမ်းကြောင်းများနှင့် အဆင့်များ၊ သမ္မာတရားအား လိုက်စားသည့် နည်းလမ်း၊ သမ္မာတရားအား လိုက်စားခြင်းဖြင့် ရရှိသော ရလဒ်များ၊ သမ္မာတရားအတိုင်း အသက်ရှင်နေထိုင်နေသော လူတို့တွင် မြင်တွေ့နိုင်သည့် သမ္မာတရားစစ်မှန်မှုတို့သည်လည်း သမ္မာတရားအား လိုက်စားခြင်း အကြောင်းအရာနှင့် သက်ဆိုင်သည်မှာ မှန်သည်။ ဤအရာ၏ နောက်ဆုံးရလဒ်မှာ ဘုရားနှုတ်ကပတ်တော်များအပြင် လူကို ကယ်တင်သည့် ဘုရားအမှုတော်တို့အပေါ် အတွေ့အကြုံကို အခြေခံသည့် သက်သေခံချက်ပင် ဖြစ်သည်။ ဤအရာက သမ္မာတရားကို လူတို့လိုက်စားပြီး ဘုရားနှုတ်ကပတ်တော်များကို လက်တွေ့လုပ်ဆောင်ကာ တွေ့ကြုံသောအခါတွင် ဖြစ်ပေါ်လာ၏။ ဤသည်မှာ အကြီးမားဆုံး ရလဒ်ဖြစ်သည်။ ဤသို့သော သက်သေခံချက်၏ အင်္ဂါရပ်တစ်ခုမှာ ယင်းသည် ဘုရားအမှုတော်၏ ရလဒ်များကို သက်သေခံခြင်း ဖြစ်သည်။ အခြားတစ်ခုမှာ ယင်းသည် သမ္မာတရားအား လိုက်စားထားသော လူများတွင် တွေ့မြင်နိုင်သည့် အပြုသဘောဆောင်သော သက်ရောက်မှုများကို သက်သေခံခြင်း ဖြစ်သည်။ ဤသည်မှာ ၎င်းတို့၏ ဖောက်ပြန်ပျက်စီးသော စိတ်သဘောထားများသည် အနည်းနှင့်အများ ပြေလည်သွားသည့် အချက်ဖြစ်သည်။ ဥပမာအားဖြင့် အလွန်မာနထောင်လွှားလေ့ရှိသော၊ မိမိ၏ လုပ်ရပ်များတွင် တစ်ဖက်သတ်ဆန်သော၊ မဆင်မခြင်ဖြစ်သော၊ ထင်ရာစိုင်းသောသူတစ်ယောက်သည် ဘုရားနှုတ်ကပတ်တော်များကို ဖတ်ခြင်းမှတစ်ဆင့် ဤသည်မှာ ဖောက်ပြန်ပျက်စီးသော စိတ်သဘောထားဖြစ်သည်ဟု သိသွားပြီး ဤအရာကို လက်ခံကာ အသိအမှတ်ပြုသည်။ တဖြည်းဖြည်းချင်းဖြင့် သူသည် ဤဖောက်ပြန်ပျက်စီးသော စိတ်သဘောထားက အခြားလူများနှင့် မိမိအပေါ် ဖြစ်စေသော ထိခိုက်မှုကို သိလာသည်။ သေးငယ်သော ရှုထောင့်မှကြည့်လျှင် ယင်းသည် လူတို့ကို ထိခိုက်စေသည်။ ကြီးသော ရှုထောင့်မှကြည့်လျှင် ယင်းသည် အသင်းတော်အလုပ်ကို နှောင့်ယှက်၊ ဖျက်ဆီးပြီး ထိခိုက်စေသည်။ ဤသည်မှာ ရလဒ်များ၏ တစ်စိတ်တစ်ပိုင်းဖြစ်သည်။ ဤသည်မှာ လူတစ်ယောက်က ဘုရားနှုတ်ကပတ်တော်များကို နားလည်သောအခါ သိရှိလာသောအရာဖြစ်သည်။ ထို့အပြင် ထိုသူသည် ဘုရားနှုတ်ကပတ်တော်များ၏ ဖွင့်ပြခြင်းကို အခြေခံပြီး သူ၏ ဖောက်ပြန်ပျက်စီးသော စိတ်သဘောထားကို အသိအမှတ်ပြုသည်။ ထို့နောက်တွင် ဘုရားသခင် စီစဉ်ပေးသော အခြေအနေများ၌ သူသည် တဖြည်းဖြည်းချင်း နောင်တရလာသည်။ တစ်ခါက သူကိုင်စွဲခဲ့သော ဘဝနေထိုင်မှုပုံစံအပြင် သူ၏ ကျင့်ကြံပြုမူပုံနှင့် လုပ်ရပ်များအပေါ် သူထားရှိခဲ့သော သဘောထားကို လွှတ်ချသည်။ သူသည် ဘုရားနှုတ်ကပတ်တော်များထဲတွင် စည်းမျဉ်းများနှင့် လမ်းကြောင်းများကို ရှာတွေ့ပြီး ဘုရားသခင်က သူ့အား ပေးအပ်ထားသော လက်တွေ့လုပ်ဆောင်မှု စည်းမျဉ်းများနှင့်အညီ အမှုအရာများကို ကိုင်တွယ်သည်။ ဤသည်မှာ စစ်မှန်သော နောင်တဖြစ်ပြီး မိမိကိုယ်ကို အမှန်တကယ် ပြောင်းလဲခြင်းဖြစ်သည်။ သူသည် ဘုရားနှုတ်ကပတ်တော်များကို အခြေခံပြီး ကျင့်ကြံပြုမူနိုင်စွမ်းနှင့် လုပ်ဆောင်နိုင်စွမ်း ရှိသည်။ အဆုံးတွင် သူသည် ပြုမူဆောင်ရွက်သည့်အခါတိုင်း၌ သမ္မာတရား စည်းမျဉ်းများကို ရှာဖွေလာသည်။ ပြီးလျှင် ဘုရားနှုတ်ကပတ်တော်များအား သူ၏ အခြေပြုချက်အဖြစ် ယူသည့် စစ်မှန်မှု၏ အစိတ်အပိုင်းကို အသက်ရှင်နေထိုင်သည်။ ဤသည်မှာ မာနထောင်လွှားသော စိတ်သဘောထားကို ဖြေရှင်းခြင်း ဥပမာတစ်ခုဖြစ်သည်။ ဤအရာမှ ရရှိသော နောက်ဆုံးရလဒ်မှာ ဤလူသည် မာနထောင်လွှားခြင်းနှင့် အသက်ရှင်နေထိုင်ခြင်း မရှိတော့ဘဲ ထိုအစား သူ၌ အသိစိတ်နှင့် ဆင်ခြင်တုံတရား ရှိလာသည်။ သမ္မာတရားစည်းမျဉ်းများကို ရှာဖွေနိုင်လာသည်။ သမ္မာတရားကို အမှန်တကယ် နာခံလာသည်။ ထိုသူ လက်တွေ့လုပ်ဆောင်ပြီး အသက်ရှင်နေထိုင်သည့် အရာသည် ဖောက်ပြန်ပျက်စီးသော သူ့စိတ်သဘောထား၏ အုပ်စိုးခြင်းကို မခံရတော့ဘဲ ထိုအစား သမ္မာတရားကို သူ၏ စံသတ်မှတ်ချက်အဖြစ် မှတ်ယူသည်။ ပြီးလျှင် ဘုရားနှုတ်ကပတ်တော်များ၏ စစ်မှန်မှုအတိုင်း အသက်ရှင်နေထိုင်သည်။ ဤသည်မှာ ရလဒ်ဖြစ်သည်။ ဤရလဒ်ကို သမ္မာတရားအား လိုက်စားခြင်းဖြင့် ရရှိသည်မဟုတ်လော။ (ဟုတ်ပါသည်။) ဤသည်မှာ သမ္မာတရားအား လိုက်စားခြင်းကြောင့် လူတစ်ယောက်တွင် ဖြစ်ပေါ်လာသော ရလဒ်မျိုးဖြစ်သည်။ ဘုရားသခင်အတွက်ဆိုလျှင်လည်း ဤသို့ အသက်ရှင်ခြင်းသည် သူနှင့် သူ၏ အမှုတော်အတွက် စစ်မှန်သော သက်သေခံချက်ဖြစ်သည်။ ယင်းသည် ဖန်ဆင်းခံတစ်ယောက်က တရားစီရင်ခြင်း၊ ပြစ်တင်ဆုံးမခြင်း၊ ဘုရားနှုတ်ကပတ်တော်များနှင့် ထိတွေ့ခြင်းအား ဖြတ်သန်းပြီးသည့်အခါတွင် ရရှိသော ရလဒ်တစ်ခုဖြစ်သည်။ ဤသည်မှာ စစ်မှန်သော သက်သေခံချက်ဖြစ်သည်။ ဘုရားသခင်အတွက် ဂုဏ်ကျက်သရေရှိသော အရာတစ်ခုဖြစ်သည်။ လူအတွက်ဆိုလျှင် ဤသည်မှာ ဂုဏ်ကျက်သရေရှိသောအရာ မဟုတ်သည်ကား မှန်၏။ ဂုဏ်ရှိသော၊ ဂုဏ်ယူဖွယ်ဖြစ်သော အရာဟုသာ ခေါ်ဆိုနိုင်သည်။ ဤသည်မှာ ဖန်ဆင်းခံတစ်ယောက်သည် ဘုရားအမှုတော်ကို တွေ့ကြုံပြီးနောက်တွင် ရှိထားသင့်ပြီး အသက်ရှင်နေထိုင်သင့်သည့် သက်သေခံချက်ဖြစ်သည်။ ဤသည်မှာ သမ္မာတရားကို လိုက်စားသောသူတစ်ယောက်တွင် ရရှိသည့် အပြုသဘောဆောင်သော သက်ရောက်မှုတစ်ခုဖြစ်သည်။ ဘုရားသခင်ကလည်း ဤသို့သော အတွေ့အကြုံနှင့် အသိပညာအပြင် ဤလူတို့ အသက်ရှင်နေထိုင်သည့်အရာတို့ကို သူ၏ အမှုတော်အားဖြင့် ရရှိသည့် ရလဒ်များအဖြစ် သဘောထားသည်။ ဘုရားသခင်အတွက်ဆိုလျှင် ဤသည်မှာ စာတန်အား ကြီးမားသောအားဖြင့် ပြန်လည်တိုက်ခိုက်သည့် သက်သေခံချက်ဖြစ်သည်။ ဤသည်မှာ ဘုရားသခင် ချစ်ပြီး တန်ဖိုးထားသည့် အရာဖြစ်သည်။

သမ္မာတရား လိုက်စားခြင်းဆိုသည်မှာ အဘယ်ဖြစ်သည်ကို ငါတို့ ယခု ဖွင့်ဆိုပြီးဖြစ်သည်။ ဤအဓိပ္ပာယ်ဖွင့်ဆိုချက်မှတစ်ဆင့် သမ္မာတရား လိုက်စားခြင်းဆိုသည်မှာအပေါ် သင်တို့၏ အမြင်က လက်တွေ့အရှိတရားနှင့် ပို၍ နီးစပ်လာသလော။ (နီးစပ်လာပါသည်။) သမ္မာတရားလိုက်စားခြင်းကို သင်တို့နားလည်သည့် ပုံစံဖြင့် ယခုတွင် အဓိပ္ပာယ်ဖွင့်ဆိုပြီးပြီဖြစ်၍ သင်တို့၏ ယခင်က လိုက်စားမှုများကို မည်သို့ မှတ်ယူသင့်သနည်း။ သင်တို့အများစုသည် သမ္မာတရားကို လိုက်စားသောသူများ မဟုတ်သည်မှာ ဖြစ်နိုင်သည်။ ဤအရာကို ကြားရသည်မှာ သင်တို့အတွက် အနည်းငယ် စိတ်မချမ်းသာစရာ ဖြစ်နိုင်၏၊ ဟုတ်သည်မဟုတ်လော။ အဓိပ္ပာယ်ဖွင့်ဆိုချက်ကို နောက်တစ်ကြိမ်ဖတ်ပါ။ (သမ္မာတရား လိုက်စားခြင်းဆိုသည်မှာ အဘယ်နည်း။ အဖြေ။ သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး လူများ၊ အမှုအရာများကို လုံးလုံးလျားလျား ဘုရားနှုတ်ကပတ်တော်နှင့်အညီ ရှုမြင်ခြင်းအပြင် ကျင့်ကြံပြုမူခြင်းနှင့် လုပ်ဆောင်ခြင်း ဖြစ်သည်။) ယခုတွင် သင်တို့ တိကျစွာ ပြောနိုင်ပေပြီ။ ထပ်၍ စဉ်းစားကြည့်လျှင် ဤသည်မှာ မှန်ကန်သလော။ (မှန်ကန်ပါသည်။) ဤအဓိပ္ပာယ်ဖွင့်ဆိုချက်ကို အခြေခံပြီး သင်တို့၏ ယခင်က လိုက်စားမှုများနှင့် ကျင့်သုံးမှုများကို တိုင်းတာလျှင် ရလဒ်က မည်သို့ဖြစ်မည်နည်း။ သင်တို့သည် လက်ရှိတွင် သမ္မာတရားစစ်မှန်မှုကို ပိုင်ဆိုင်ခြင်းရှိမရှိ သင်ယူနိုင်လိမ့်မည်။ သင်တို့၏ လက်ရှိ ပြုမူဆောင်ရွက်မှုသည် သမ္မာတရားအား လိုက်စားခြင်းဟုတ်မဟုတ်ကို အတည်ပြုနိုင်လိမ့်မည်။ ဤသို့ပြောခြင်းက စိတ်ကူးသဘောသက်သက် မဖြစ်ဘူး မဟုတ်လော။ အလွန်ပင် အရပ်သုံးဘာသာစကားဆန်သည် မဟုတ်လော။ (ဟုတ်ပါသည်။) ဤသည်မှာ မည်သည့်သာမန်လူမဆို နားလည်နိုင်သော သာမန်ဘာသာစကားဖြစ်သည်။ ဤသည်မှာ နားလည်ရန် အလွန်လွယ်ကူသည့် ပုံစံရှိနိုင်သော်လည်း လူတို့တွင် ပြဿနာရှိနေသည်။ မည်သည့်ပြဿနာ ဖြစ်သနည်း။ ၎င်းတို့သည် အဓိပ္ပာယ်ဖွင့်ဆိုချက်ကို နားလည်သည်နှင့် အနေရခက်ပြီး စိတ်မချမ်းမသာဖြစ်ကြခြင်းပင်။ အဘယ်ကြောင့် စိတ်မချမ်းမသာဖြစ်သနည်း။ အဘယ်ကြောင့်ဆိုသော် ၎င်းတို့၏ အတိတ်က ဒုက္ခများနှင့် ၎င်းတို့ ပေးဆပ်ခဲ့သော အဖိုးအခများက ရှုတ်ချခံရသည်၊ ဤအရာတို့ကို အချည်းနှီး ပေးဆပ်ခဲ့သည်ဟု ၎င်းတို့ခံစားရပြီး ဤအတွက်ကြောင့် စိတ်မကြည်မသာ ဖြစ်ကြ၍ဖြစ်သည်။ အချို့လူတို့သည် ဤအရာကို ကြားပြီး “အိုး၊ သမ္မာတရားကို လိုက်စားခြင်း၏ အဓိပ္ပာယ်မှာ ဤသို့ဖြစ်လေတကား။ ဤ အဓိပ္ပာယ်အတိုင်းဆိုလျှင် ကျွန်ုပ်တို့ ပေးဆပ်ခဲ့သည့် အဖိုးအခများအားလုံးနှင့် ကျွန်ုပ်တို့၏ အတိတ်က အသုံးခံခဲ့ခြင်းများက အချည်းနှီး မဖြစ်သွားပါသလော။ သမ္မာတရားလိုက်စားခြင်းဆိုသည်မှာ အဘယ်ဖြစ်ကြောင်း ကိုယ်တော် အဓိပ္ပာယ်မဖွင့်ဆိုပြခဲ့လျှင် ကျွန်ုပ်တို့သည် ကျွန်ုပ်တို့၏ လိုက်စားမှုတွင် ကောင်းစွာ လုပ်ဆောင်နေသည်ဟု ထင်မြင်လျက် ရှေ့ဆက်နေမိမည်ဖြစ်သည်။ ယခုတွင် ကိုယ်တော်က ဤအဓိပ္ပာယ်ဖွင့်ဆိုချက်ကို ပေးလိုက်သည်ဖြစ်၍ ကျွန်ုပ်တို့၏ လိုက်စားမှုများနှင့် ကျွန်ုပ်တို့ ပေးဆပ်ခဲ့သော အဖိုးအခများ အားလုံးက အလဟဿမဖြစ်သွားသလော။ ဆုသရဖူရရှိပြီး ဆုချီးမြှင့်ခြင်းခံရဖို့ဖြစ်သည့် ကျွန်ုပ်တို့၏ အိပ်မက်အားလုံးတို့ ပျက်စီးသွားပြီ မဟုတ်လော။ သမ္မာတရားကို ကျွန်ုပ်တို့ နားလည်သောအခါ ကျွန်ုပ်တို့သည် ကောင်းချီးခံစားရသင့်ပြီး ကျွန်ုပ်တို့၏ အိပ်မက်များက လက်တွေ့ဖြစ်လာသင့်ပါသည်။ ထို့ကြောင့် ယခု သမ္မာတရားကို ကျွန်ုပ်တို့ နားလည်ပါလျက်နှင့် အဘယ်ကြောင့် တရားစီရင်ခြင်း ခံနေရပါသနည်း။ အဘယ်ကြောင့် ကျွန်ုပ်တို့သည် မှောင်မိုက်ထဲတွင် မျှော်လင့်ချက်မဲ့စွာ အသက်ရှင်နေရပါသနည်း။ ကျွန်ုပ်တို့၏ အတိတ်နှင့် ပစ္စုပ္ပန်သည် ရှုတ်ချခံရလေပြီ။ အနာဂတ်က မည်သို့ရှိမည်ကိုလည်း မသိနိုင်ပါ။ ကျွန်ုပ်တို့သည် ကောင်းချီးခံစားရဖို့ မျှော်လင့်ချက်မရှိသည့်ပုံစံ ဖြစ်နေပါသည်” ဟူ၍ ပြောဆိုကြပေမည်။ ဤသို့ ဖြစ်သလော။ လူတို့က ဤသို့စဉ်းစားသည်မှာ မှန်ကန်သလော။ (မမှန်ပါ။) ဤသို့ဆိုလျှင် လူတို့သည် ဤသို့ စဉ်းစားသင့်သလော။ (မစဉ်းစားသင့်ပါ။) မစဉ်းစားသင့်ပေ။ သို့သော် ဤအရာနှင့်ပတ်သက်ပြီး ကောင်းသောအရာတစ်ခုရှိသည်။ သမ္မာတရားအား လိုက်စားခြင်း၏ ဤအဓိပ္ပာယ်ဖွင့်ဆိုချက်ကို သင်သည် ထပ်ခါထပ်ခါ ဆုတောင်းသည့်ပုံစံဖြင့် ဖတ်ရှုနိုင်သည်။ ပြီးနောက်တွင် သင်၏ အတိတ်ကာလကို ပြန်ကြည့်နိုင်သည်။ သင်၏ လက်ရှိကာလကို ကြည့်နိုင်ပြီး သင်၏ အနာဂတ်ကာလကို မျှော်ကြည့်နိုင်သည်။ သင့်အနေနှင့် စိတ်မချမ်းမသာဖြစ်နိုင်သည်။ သို့သော် ထိုသို့ခံစားရခြင်းမှာ သင်သည် ထုံထိုင်းခြင်းမရှိဆိုသည့် သဘောဖြစ်သည်။ သင်၏ အတိတ်၊ လက်ရှိနှင့် အနာဂတ်ကာလအကြောင်း စဉ်းစားရမည်ကို သင်သိသည်။ သင်၏ ရှေ့ရေးအတွက် အစီအစဉ်များ ရေးဆွဲရမည်၊ ထိုအရာများအကြောင်း စဉ်းစားရမည်၊ စိတ်ပူရမည်၊ ထိုအရာများနှင့် ပတ်သက်ပြီး ရတက်မအေးဖြစ်ရမည်ကို သင်သိသည်။ ဤသည်မှာ ကောင်းသောအရာဖြစ်၏။ ဤသည်မှာ သင်သည် အသက်ရှင်နေဆဲဖြစ်ကြောင်း၊ သက်ရှိလူတစ်ယောက်ဖြစ်ကြောင်း၊ သင်၏ စိတ်နှလုံးသည် သေဆုံးခြင်း မရှိကြောင်းကို သက်သေပြသည်။ စိတ်ပူစရာကောင်းသည်မှာ လူတစ်ယောက်သည် သူ့အား မည်သည့်အရာကို ပြောသည်ဖြစ်စေ၊ သမ္မာတရားအား လိုက်စားခြင်းလမ်းကြောင်းကို မည်သို့ ရှင်းလင်းစွာ မိတ်သဟာယပြုပေးသည်ဖြစ်စေ စိတ်မပါဘဲ ရှိနေသည့်အခါတွင် ဖြစ်သည်။ ထိုသူက “ကျွန်ုပ်သည် ဤသို့သောလူပင် ဖြစ်၏။ ကျွန်ုပ်ကောင်းချီးပေးခံရမည်လော၊ ကပ်ဘေးများ ကျွန်ုပ်အပေါ် ကျလာမည်လောကို မည်သူဂရုစိုက်သနည်း။ ကျွန်ုပ်ကို တရားစီရင်သည်ဖြစ်စေ၊ ရှုတ်ချသည်ဖြစ်စေ ကိုယ်တော်နှစ်သက်သလိုသာ ပြုပါလေတော့” ဟူ၍ စဉ်းစားကြသည်။ ထိုသူအား မည်သည့်အရာကို ပြောသည်ဖြစ်စေ သူသည် ထုံထိုင်းနေသည်။ ဤသည်မှာ ပြဿနာရှိ၏။ ပြဿနာဟု ဆိုရာ၌ အဘယ်အရာကို ငါ ဆိုလိုသနည်း။ ထိုသူအား သမ္မာတရားအကြောင်းကို သင် မည်သို့ မိတ်သဟာယပြုပေးသည်ဖြစ်စေ သူသည် နားလည်မည်မဟုတ်ဟု ဆိုလိုသည်။ သူသည် ဝိညာဉ်မရှိသည့် လူသေဖြစ်သည်။ သူသည် ဘုရားသခင်အား ယုံကြည်ခြင်း၊ သမ္မာတရားအား လိုက်စားခြင်း၊ ကယ်တင်ခံရခြင်း၊ သို့မဟုတ် လူကို ကယ်တင်သည့် ဘုရားသခင်၏ အမှုတော်ကဲ့သို့သော အရာများကို လုံးဝ သိမြင်ခြင်းမရှိ။ ထိုသို့သောအရာများကို နားမလည်ပေ။ ဤသည်မှာ သံစဉ်အတက်အကျ နားမဝင်သူကို သီချင်းဆိုတတ်အောင် သင်ပေးရန် ကြိုးစားခြင်း၊ သို့မဟုတ် အရောင်များ မမြင်နိုင်သောသူကို အရောင်များ ရောစပ်တတ်ရန် သင်ပေးခြင်းကဲ့သို့ ဖြစ်သည်။ ဤသည်မှာ ဖြစ်ကို မဖြစ်နိုင်ပေ။ ဤအရာများကို မိတ်သဟာယဖွဲ့ခြင်းသည် ထိုသူအတွက် မည်သည့်အရေးပါမှု၊ သို့မဟုတ် မည်သည့်တန်ဖိုးမျှမရှိ။ အဘယ်ကြောင့်ဆိုသော် မည်သည့်အရာကို သင်ပြောသည်ဖြစ်စေ၊ သင်ပြောသည့်အရာက လေးနက်သည်ဖြစ်စေ၊ ပေါ့တန်သည်ဖြစ်စေ၊ အသေးစိတ်ကျသည်ဖြစ်စေ၊ ကျယ်ပြန့်သည်ဖြစ်စေ ထူးခြားမည်မဟုတ်၍ ဖြစ်သည်။ သူသည် မည်သို့ဖြစ်ဖြစ် မည်သည့်အရာကိုမျှ ခံစားရမည်မဟုတ်ပေ။ သူသည် မျက်မှန်တပ်ဆင်ထားသော မျက်ကန်းတစ်ယောက်ကဲ့သို့ဖြစ်သည်။ ထိုမျက်မှန်ကို တပ်သည်ဖြစ်စေ၊ မတပ်သည်ဖြစ်စေ သူ၏ အမြင်အာရုံအပေါ်တွင် သက်ရောက်မှုမရှိ။ လူအချို့က “သန်းခေါင်ထက် ညဉ့်မနက်”၊ “သေရမည်ကို ကျွန်ုပ်မကြောက်။ သို့ဖြစ်၍ ရှင်ရမည်ကို အဘယ်ကြောင့် ကြောက်နေရမည်နည်း”၊ “ကျွန်ုပ်လက်ကို ဆတ်ခနဲ လှုပ်လိုက်သော်လည်း တိမ်တစ်မျှင်ကိုမျှ ယူသွားနိုင်မည် မဟုတ်” ဆိုသည်တို့ကို မကြာခဏ ပြောကြသည်။ ဤအရာများသည် မိမိတို့ကိုယ်ကို အလွန်တော်သည်ဟု ထင်သည့် ဝိညာဉ်ကင်းမဲ့သော၊ လူသေများ၏ စကားလုံးများသာဖြစ်သည်။ ဝိညာဉ်ရေးအသုံးအနှုန်းဖြင့် ဆိုရလျှင် ၎င်းတို့သည် ဝိညာဉ်ရေးရာ နားလည်မှု ကင်းမဲ့သည်။ ဝိညာဉ်ရေးရာ နားလည်မှု ကင်းမဲ့သူများသည် အသက်ရှင်စဉ်တွင်ပင် လူသေများဖြစ်ကြသည်။ လူသေများသည် အသက်ရှင်သူများ၏ စကားများကို နားလည်နိုင်သလော။ ၎င်းတို့က “သမ္မာတရားကို လိုက်စားခြင်းအကြောင်း၊ လူများနှင့် အကြောင်းအရာများအပေါ် မိမိ၏ အမြင်များအကြောင်း၊ မိမိ၏ ကျင့်ကြံပြုမူပုံနှင့် လုပ်ရပ်များအကြောင်း ဤပြောဆိုခြင်းများက ကျွန်ုပ်နှင့် မည်သို့သက်ဆိုင်ပါသနည်း။ သေရမည်ကို ကျွန်ုပ်မကြောက်။ သို့ဖြစ်၍ ရှင်ရမည်ကို အဘယ်ကြောင့် ကြောက်နေရမည်နည်း” ဟူ၍ စဉ်းစားကြသည်။ ဤသို့ စဉ်းစားသူမည်သူမဆိုသည် လမ်းဆုံးပြီဖြစ်သည်။ ထိုသူသည် သေသူတစ်ဦး ဖြစ်သည်။ သမ္မာတရားအား လိုက်စားခြင်း၏ အဓိပ္ပာယ်ဖွင့်ဆိုချက်မှာ ဤအတိုင်းပင် ဖြစ်သည်။ ဤ အဓိပ္ပာယ်ဖွင့်ဆိုချက်ကို ဖတ်ပြီးနောက်တွင် သင်၏ အနာဂတ်လမ်းကြောင်းအတွက် မည်သည့်ရည်ရွယ်ချက်များ၊ သို့မဟုတ် အစီအစဉ်များ ရှိသည်ဖြစ်စေ၊ သင် မည်သို့ ပြောင်းလဲမည်ဖြစ်စေ အားလုံးက သင်၏ တစ်ကိုယ်ရေ လိုက်စားမှုနှင့် သက်ဆိုင်သည်။ ဤအရာတို့သည် ငါပြောရန် လိုအပ်သည့် စကားများဖြစ်ပြီး ငါလုပ်ဆောင်ရန် လိုအပ်သည့် အလုပ်ဖြစ်သည်။ ငါပြောဖို့လိုအပ်သည့် အရာအားလုံးကို ပြောခဲ့ပြီးဖြစ်သည်။ ငါပြောစရာရှိသည့် အရာအားလုံးကိုလည်း ပြောခဲ့ပြီးဖြစ်သည်။ သင်တို့သည် သမ္မာတရားကို အမှန်တကယ် ချစ်ပြီး သမ္မာတရားအား လိုက်စားရန် စိတ်ဆန္ဒရှိပါက လူများနှင့် အမှုအရာများကို သင်တို့ ရှုမြင်လေ့ရှိသည့်ပုံစံ၊ သင်တို့ ကျင့်ကြံပြုမူကာ လုပ်ဆောင်လေ့ရှိသည့်ပုံစံနှင့် ပတ်သက်လျှင် ငါပေးခဲ့သော သမ္မာတရားအား လိုက်စားခြင်း၏ အဓိပ္ပာယ်ဖွင့်ဆိုချက်ကို သင်တို့၏ လိုက်စားမှုအတွက် ပန်းတိုင်နှင့် ဦးတည်ချက်အဖြစ် ခံယူသင့်ပေသည်၊ သို့မဟုတ် ကိုးကားချက်အဖြစ် ခံယူသင့်ပေသည်။ ဘုရားနှုတ်ကပတ်တော်၏ စစ်မှန်မှုနှင့် သမ္မာတရားစစ်မှန်မှုထဲသို့ ဤနည်းအားဖြင့် တဖြည်းဖြည်းချင်း သင်တို့ဝင်ရောက်နိုင်ရန် ဖြစ်သည်။ ဤသို့ ခံယူပါက သင်သည် မဝေးသော အနာဂတ်ကာလတွင် သမ္မာတရားအား လိုက်စားခြင်းလမ်းကြောင်း၌ တစ်စုံတစ်ခုကို သေချာပေါက် ရရှိလိမ့်မည်။ အချို့က “သမ္မာတရားကို လိုက်စားဖို့ ဘယ်သောအခါမျှ နောက်ကျလွန်းသည်ဟူ၍ မရှိပါ” ဟု ဆိုနိုင်သည်။ ဤသည်မှာ မတိကျပေ။ ဘုရားသခင်၏ အမှုတော်ပြီးဆုံးသွားသည်အထိ သမ္မာတရားအား သင် မလိုက်စားလျှင် အမှန်ပင် နောက်ကျလွန်းသွားလိမ့်မည်။ ထိုအယူအဆကို မည်သို့ ရှင်းပြရမည်နည်း။ သမ္မာတရားအား လိုက်စားခြင်းကို ဘုရားသခင်၏ အမှုတော် မပြီးဆုံးမီတွင် လုပ်ဆောင်ရမည်။ တစ်နည်းအားဖြင့် ဘုရားသခင်က သူ၏ အမှုတော် အဆုံးသတ်သည်ကို ပြရန် ခေါင်းလောင်းမတီးမီတွင် ဤဖော်ပြချက်က မှန်ကန်သည်။ သို့သော် ဘုရားသခင်၏ အမှုတော် ပြီးဆုံးသောအခါ သူသည် “လူအား ကယ်တင်ခြင်းအမှုကို ငါထပ်၍ လုပ်ဆောင်မည်မဟုတ်။ ကယ်တင်ခြင်းကို လူတို့ရရှိအောင် ကူညီပေးရန် စကားများ၊ သို့မဟုတ် လူ၏ ကယ်တင်ခြင်းပါဝင်သည့် စကားများကို ငါ ထပ်၍ ပြောမည်မဟုတ်။ ထိုသို့သောအရာများကို ငါ ထပ်၍ ပြောမည်မဟုတ်” ဟု ပြောသည်။ ထို့နောက်တွင် သူ၏ အမှုတော်သည် အမှန်တကယ် ပြီးဆုံးလိမ့်မည်။ သင်သည် သမ္မာတရားကို လိုက်စားရန် ထိုအချိန်အထိ စောင့်ဆိုင်းလျှင် အမှန်ပင် နောက်ကျလွန်းသွားလိမ့်မည်။ မည်သို့ပင်ဖြစ်စေ သင်သည် ယခုတွင် သမ္မာတရားအား စတင်လိုက်စားလျှင် အချိန်ရှိလိမ့်ဦးမည်။ ကယ်တင်ခြင်းအား ရယူရန် အခွင့်အရေးရှိသေးသည်။ ယခုမှစပြီး သမ္မာတရားအား သင်၏ စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်များနှင့်အညီ လူများ၊ အမှုအရာများကို တဖြည်းဖြည်းချင်း ရှုမြင်ရန်နှင့် ကျင့်ကြံပြုမူပြီး လုပ်ဆောင်ရန် အစွမ်းကုန် ဆောင်ရွက်လော့။ လူ၏ ဖောက်ပြန်ပျက်စီးသော စိတ်သဘောထားများကို ဖော်ထုတ်သည့် ဘုရားနှုတ်ကပတ်တော်အားလုံးကို အချိန်တိုအတွင်း ဖတ်ပြီး နားလည်ရန် ကြိုးပမ်းကာ သင့်ကိုယ်သင် ဆင်ခြင်သုံးသပ်ခြင်း၊ သင့်ကိုယ်သင် သိမြင်ခြင်းကို လက်တွေ့လုပ်ဆောင်လော့။ ဤသို့လုပ်ဆောင်ခြင်းသည် သင်၏ အသက်ဝင်ရောက်မှုအတွက် များစွာ အကျိုးရှိသည်။ ဥပမာအားဖြင့် ဘုရားနှုတ်ကပတ်တော်ထဲတွင် လူသားမျိုးနွယ်၏ ဖောက်ပြန်ပျက်စီးသော စိတ်သဘောထားများကို ဖော်ထုတ်သည့်၊ အန္တိခရစ်များ၏ စိတ်သဘောထားအကြောင်း ပြောသည့် နှုတ်ကပတ်တော်များကို ကြည့်လော့။ ထိုအရာများသည် အခြေခံအကျဆုံး နှုတ်ကပတ်တော်များ မဟုတ်သလော။ (ဟုတ်ပါသည်။) သင်၏ အခြေပြုချက် ဖြစ်နေသော ထိုနှုတ်ကပတ်တော်များနှင့် သင် မည်သည့်အရာ လုပ်ဆောင်သင့်သနည်း။ သင့်ကိုယ်သင် ရှုတ်ချသင့်သလော။ ကျိန်ဆဲသင့်သလော။ သင်၏ အနာဂတ်နှင့် ကံတရားကို လက်လွတ်ဆုံးရှုံးသင့်သလော။ မဟုတ်ပေ။ သင်၏ ဖောက်ပြန်ပျက်စီးသော စိတ်သဘောထားကို သိရန် ထိုနှုတ်ကပတ်တော်များကို အသုံးပြုရမည်ဖြစ်သည်။ ဤအရာမှ လွတ်ဖို့ မကြိုးစားနှင့်။ ဤသည်မှာ လူတိုင်း ဖြတ်သန်းရမည့် အဆင့်ဖြစ်သည်။ ဤအဆင့်ကို လူတိုင်း ဖြတ်သန်းရမည်ဆိုသည်မှာ အဘယ်အရာကို ဆိုလိုသနည်း။ ဤသည်မှာ လူတိုင်းက မိခင်နှင့် ဖခင်ထံမှ မွေးဖွားလာပြီးနောက် အရွယ်ရောက်ကာ အသက်ကြီးလာပြီး သေဆုံးသည့်ပုံစံကဲ့သို့ ဖြစ်သည်။ ဤအရာတို့သည် လူတိုင်းက တစ်ခုပြီးတစ်ခု ဖြတ်သန်းရမည့် အဆင့်များဖြစ်သည်။ သမ္မာတရားအား လိုက်စားခြင်းသည် မည်မျှ အရေးကြီးသနည်း။ လူ၏ နေ့စဉ်အစားအသောက်ကဲ့သို့ အရေးကြီးသည်။ သင်သည် နေ့စဉ် စားသောက်ခြင်းကို ရပ်လိုက်လျှင် သင်၏ အသွေးအသားက မရှင်သန်နိုင်ပေ။ သင်၏ အသက်က ရှေ့မဆက်နိုင်ပေ။ “ဘုရားနှုတ်ကပတ်တော်များနှင့်အညီ” ဆိုသည်မှာ သင်သည် လူများ၊ အမှုအရာများကို လုံးလုံးလျားလျား ဘုရားနှုတ်ကပတ်တော်နှင့်အညီ ရှုမြင်ရမည့်အပြင် ကျင့်ကြံပြုမူပြီး လုပ်ဆောင်ရမည်ဟု ဆိုလိုသည်။ ရလဒ်အနေဖြင့် သင်၏ ရှုမြင်သုံးသပ်ချက်များ၊ နည်းလမ်းများနှင့် လက်တွေ့လုပ်ဆောင်မှုများ ဖြစ်ပေါ်လာသည်။ “ဘုရားနှုတ်ကပတ်တော်များနှင့်အညီ” ဆိုသည်မှာ “သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး” ဆိုသည်နှင့် ညီမျှသည်မှာ မှန်သည်။ ထို့ကြောင့် သမ္မာတရားအား လိုက်စားခြင်း၏ အဓိပ္ပာယ်ဖွင့်ဆိုချက်တွင် “ဘုရားနှုတ်ကပတ်တော်များနှင့်အညီ” ဆိုသည့်အချက်ဖြင့်ပင် လုံလောက်သည်။ အဘယ်ကြောင့် “သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး” ဆိုသည်ကို ဖြည့်စွက်ရသနည်း။ အဘယ်ကြောင့်ဆိုသော် ဘုရားနှုတ်ကပတ်တော်များတွင် ပြောဆိုထားခြင်းမရှိသည့် အသေးစိတ်ကျသော ပြဿနာအချို့ရှိသောကြောင့် ဖြစ်သည်။ ဤသို့သော အခြေအနေများတွင် သင်သည် သမ္မာတရားစည်းမျဉ်းများကို ရှာသင့်သည်။ ထိုစည်းမျဉ်းများ အတွင်းတွင် လူများ၊ အမှုအရာများကို ရှုမြင်သင့်ပြီး ကျင့်ကြံပြုမူကာ ဆောင်ရွက်သင့်သည်။ ဤသို့လုပ်ဆောင်ခြင်းအားဖြင့် သင်သည် သေချာပေါက် အပြည့်အဝ တိကျခြင်း ရှိလိမ့်မည်။ အပြည့်အဝ တိကျမှုမရှိခင်တွင် မိမိ၏ ဖောက်ပြန်ပျက်စီးသော စိတ်သဘောထားကို သိပြီး မိမိ၏ ဖောက်ပြန်ပျက်စီးသော ဖွင့်ပြမှုများနှင့် ဖောက်ပြန်ပျက်စီးသော အနှစ်သာရကို အသိအမှတ်ပြုရမည်။ ထို့နောက်တွင် ရိုးသားစစ်မှန်စွာ နောင်တရရမည်။ ထိုသို့အားဖြင့် မိမိကိုယ်ကို အမှန်တကယ် ပြောင်းလဲရမည်။ ဤဖြစ်ရပ်ရှိ ဖြစ်စဉ်တစ်ခုစီသည် မရှိမဖြစ် ဖြစ်၏။ လူတစ်ယောက်က အစာစားသည့် အချိန်တွင် ကဲ့သို့ဖြစ်သည်။ အစားအစာကို ပါးစပ်ထဲသို့ ထည့်ရမည်။ ထို့နောက် အစာက သူ၏ အစာပြွန်ကို ဖြတ်သန်း၍ အစာအိမ်ထဲသို့ ရောက်ရမည်။ ထို့နောက်တွင် အစာချက်ပြီး စုပ်ယူသည်။ ထို့နောက်တွင်မှ အစာသည် သွေးထဲသို့ တဖြည်းဖြည်းချင်း ဝင်နိုင်ပြီး ကိုယ်ခန္ဓာက လိုအပ်သော အာဟာရဖြစ်လာနိုင်သည်။ လူတို့သည် သမ္မာတရားကို လိုက်စားပြီး သမ္မာတရားအား ၎င်းတို့၏ စံသတ်မှတ်ချက်အဖြစ် သတ်မှတ်လာသည်။ ထို့နောက်တွင် ၎င်းတို့သည် သမ္မာတရားကို လက်တွေ့လုပ်ဆောင်ပြီး အသက်ရှင်နေထိုင်နိုင်သည်။ သမ္မာတရားစစ်မှန်မှုသို့ ဝင်ရောက်နိုင်သည်။ ဤအစီအစဉ်ရှိ သာမန်ဖြစ်စဉ်တစ်ခုစီသည် မရှိမဖြစ် ဖြစ်၏။ ထိုအရာတို့သည် သမ္မာတရားကို လိုက်စားသောသူတိုင်း သမ္မာတရား၏ မည်သည့်အချက်ကိုမဆို လိုက်စားရာတွင် ဖြတ်သန်းရမည့် မလုပ်၍မရသော အဆင့်များဖြစ်သည်။ အချို့က “သမ္မာတရားကို လိုက်စားဖို့ ဤအဆင့်များ၊ ဖြစ်စဉ်များကို ကျွန်ုပ်ဖြတ်သန်းဖို့ မလို။ သမ္မာတရားကို တိုက်ရိုက်ရှာဖွေပြီးနောက် လက်တွေ့လုပ်ဆောင်ကာ သမ္မာတရားကို ကျွန်ုပ်၏ လက်တွေ့အရှိတရား ဖြစ်လာအောင် လုပ်မည်” ဟူ၍ ပြောနိုင်သည်။ ဤသည်မှာ ရိုးစင်းလွန်းသော နားလည်မှုဖြစ်သည်။ သို့သော် ရလဒ်များ ရရှိနိုင်လျှင် ပိုကောင်းသည့် နည်းလမ်းဖြစ်သည်ကား မှန်သည်။ ဤသည်မှာ သင်သည် သင်၏ ဖောက်ပြန်ပျက်စီးသော စိတ်သဘောထားကို ပုံမှန် သိမြင်လာစဉ်တွင် အသိပညာနှင့် အောင်မြင်မှု ပမာဏအချို့ကို စုဆောင်းပြီးဖြစ်ကြောင်း ပြသည်။ ထို့ကြောင့် သင်သည် စစ်ဆေးခြင်း၊ သိမြင်ခြင်း၊ လက်ခံခြင်း၊ နောင်တရခြင်း စသည့် ဖြစ်စဉ်များကို ဖယ်ရှားနိုင်ပြီး သမ္မာတရား စည်းမျဉ်းများကို ရှာဖွေခြင်းအား တိုက်ရိုက်လုပ်ဆောင်နိုင်သည်။ လူတစ်ယောက်သည် သမ္မာတရား စည်းမျဉ်းများအား ရှာဖွေခြင်းကို တိုက်ရိုက်လုပ်ဆောင်ရန်အတွက်ဆိုလျှင် ဝိညာဉ်ရင့်ကျက်မှု အတိုင်းအတာတစ်ခုကို ပိုင်ဆိုင်ရမည်။ ဤသို့သော ဝိညာဉ်ရင့်ကျက်မှုရှိခြင်းမှာ မည်သို့ အဓိပ္ပာယ်ရသနည်း။ ဤသည်မှာ ထိုသူသည် မိမိ၏ ဖောက်ပြန်ပျက်စီးသော စိတ်သဘောထားကို အမှန်တကယ် သိမြင်ခြင်းရှိသည်၊ သူ့အပေါ် ဖြစ်ပျက်လာသော အရာတစ်ခုနှင့်ပတ်သက်သည့် သမ္မာတရားများကို နားမလည်သောအခါ မိမိကိုယ်ကို သိမြင်ဖို့၊ သို့မဟုတ် နောင်တရဖို့၊ သို့မဟုတ် သူ၏လမ်းကြောင်းကို ပြန်လှည့်ဖို့ မလိုအပ်တော့ဟု အဓိပ္ပာယ်ရသည်။ သူလုပ်ဆောင်ဖို့ လိုအပ်သမျှမှာ သမ္မာတရား စည်းမျဉ်းများအား နားလည်ခြင်းကို တိုက်ရိုက်ရယူရန်သာ ဖြစ်သည်။ ထို့နောက်တွင် သမ္မာတရား စည်းမျဉ်းများနှင့်အညီ ဆက်၍ လက်တွေ့လုပ်ဆောင်သွားဖို့သာ ဖြစ်သည်။ ဤသည်မှာ လုံလောက်၏။ ဤသည်မှာ သာမန်လူတစ်ယောက်၏ ဝိညာဉ်ရင့်ကျက်မှု မဟုတ်ပေ။ ဤသို့သော ဝိညာဉ်ရင့်ကျက်မှုရှိသူသည် အနည်းဆုံးအနေဖြင့် ဘုရားသခင်၏ ကြမ်းတမ်းစွာ တရားစီရင်ခြင်း၊ ပြစ်တင်ဆုံးမခြင်း၊ ပဲ့ပြင်ဆုံးမခြင်း၊ စမ်းသပ်ခြင်းတို့ ခံရသည့် ဖြစ်စဉ်ကို တွေ့ကြုံပြီးဖြစ်သည်။ သူသည် ဘုရားသခင်အား နာခံပြီးဖြစ်ပြီး စုံလင်အောင် ပြုလုပ်ပေးခြင်း ခံရမည့် လမ်းကြောင်းပေါ်တွင် ရောက်ရှိနေပြီဖြစ်သည်။ ဤသို့သောသူတို့သည် မိမိ၏ ဖောက်ပြန်ပျက်စီးမှုကို သိခြင်း၊ ထို့နောက်တွင် ယင်းကို အသိအမှတ်ပြုခြင်း၊ နောင်တရခြင်းနှင့် မိမိကိုယ်ကို ပြောင်းလဲခြင်းကဲ့သို့သော ဖြစ်စဉ်များကို မလိုအပ်ပေ။ ဤသို့ဆိုလျှင် သင်တို့က အဘယ်သို့ ရှိသနည်း။ သင်တို့အများစုသည် မိမိကိုယ်ကို သိမြင်ခြင်းမှ စတင်ဖို့ လိုအပ်သလော။ သင့်ကိုယ်သင် မသိလျှင် သင်သည် လက်ခံယုံကြည်မည် မဟုတ်ပေ။ သမ္မာတရားအား လက်ခံရန် သင့်အတွက် လွယ်ကူမည် မဟုတ်သကဲ့သို့ စစ်မှန်သော နောင်တကို ရရှိနိုင်မည်လည်း မဟုတ်ပေ။ သင်သည် အမှန်တကယ် နောင်တမရလျှင် သမ္မာတရားကို နာခံနိုင်သလော။ ဘုရားသခင်အား နာခံနိုင်သလော။ သေချာပေါက် မနာခံနိုင်ပေ။ ဤသို့ဆိုလျှင် သင်သည် ကယ်တင်ခြင်းခံရမည့်သူ မဟုတ်ပေ။

သမ္မာတရားကို လိုက်စားခြင်းအားဖြင့်သာ ကယ်တင်ခြင်းကို လူတို့ ရရှိနိုင်သည်

ဤမိတ်သဟာယအပြီးတွင် သင်တို့၌ ယခု သမ္မာတရားအား လိုက်စားခြင်းအတွက် လမ်းကြောင်းအနည်းငယ် ရှိလာပြီလော။ သမ္မာတရားကို လိုက်စားရန် ယုံကြည်ချက်ရှိသလော။ (ရှိပါသည်။) ကောင်းသည်။ မည်သည့်အရာမျှ မရှိလျှင် စိုးရိမ်ဖွယ်ဖြစ်နေလိမ့်မည်။ တရားဒေသနာအပြီးတွင် အပျက်သဘောဆောင်သောသူအချို့ ရှိနိုင်သည်။ “မဖြစ်သေးပါ။ ကျွန်ုပ်သည် အစွမ်းအစ မကောင်းပါ။ တရားဒေသနာကို နားထောင်သော်လည်း ဘာတစ်ခုကိုမျှ နားမလည်နိုင်ပါ။ အယူဝါဒနည်းနည်းသာ နားလည်၏။ ကျွန်ုပ်တွင် ဝိညာဉ်ရေး နားလည်မှု သိပ်မရှိသည့် ပုံစံပင်။ သမ္မာတရားကို လိုက်စားရေးနှင့်ပတ်သက်ပြီး ကျွန်ုပ်စိတ်မပါလှပါ။ ကိုယ့်တာဝန်ကို ထမ်းဆောင်ရာတွင် ကျွန်ုပ်လုပ်နိုင်သည်မှာ အနည်းငယ် ကြိုးပမ်းလုပ်ဆောင်ခြင်းသာ ဖြစ်နေသည်။ ကျွန်ုပ်တွင် အားနည်းချက်များ များလွန်းလှသည်။ ဖောက်ပြန်ပျက်စီးသည့် စိတ်သဘောထားများနှင့် ပြည့်နေသည်။ ဤအရာကို ပြောင်းလဲ၍ မရဟု ထင်ပါသည်။ ဤအတိုင်းသာ ဆက်ဖြစ်နေပေမည်။ အစေခံသူလုပ်ခြင်းနှင့်တင် ကျွန်ုပ်အတွက် လုံလောက်ပါပြီ” ဟူ၍ ဖြစ်သည်။ ဤကဲ့သို့သော အပျက်သဘောဆောင်သည့် အတွေးများ ရှိသူတစ်ယောက်သည် သမ္မာတရားအား လိုက်စားခြင်း လမ်းကြောင်းပေါ်တွင် လျှောက်လှမ်းနိုင်သလော။ အနည်းငယ် အန္တရာယ်ရှိသည့် ပုံစံရှိသည်။ လူတစ်ယောက်၏ သမ္မာတရားအား လိုက်စားခြင်းတွင် ကြီးမားသော အတားအဆီးဖြစ်စေသည်မှာ ဤအပျက်သဘောဆောင်သော အတွေးများဖြစ်သောကြောင့် ဖြစ်သည်။ ထိုအရာများကို မဖြေရှင်းလျှင် မည်မျှကောင်းသည်ဖြစ်စေ ဤလမ်းကြောင်းပေါ်တွင် ၎င်းတို့ စတင်လျှောက်လှမ်းနိုင်မည် မဟုတ်။ လူအချို့သည် သမ္မာတရားအား လိုက်စားခြင်းလမ်းပေါ်တွင် ကြိမ်ဖန်များစွာ ကျရှုံးပြီး လဲကျကြသဖြင့် အဆုံးတွင် စိတ်ဓာတ်ကျကုန်၏။ “တော်ပြီ။ သမ္မာတရားကို ငါ လိုက်စားဖို့ မလိုတော့။ ငါသည် ကောင်းချီးပေးခံရမည့် ကံမပါလာ။ ‘ကောင်းချီးမင်္ဂလာများကို ခံစားနိုင်သူ၏ မျက်နှာကို ပိုင်ဆိုင်ခြင်းရှိသလော’ ဟူ၍ ဘုရားသခင်ကိုယ်တော်တိုင်က ပြောခဲ့သည် မဟုတ်ပါလား။ ငါ၌ စိတ်ဓာတ်အားအင် ကင်းမဲ့သည့် မျက်လုံး၊ အချိုးမကျသည့် ရုပ်ဆင်းအင်္ဂါများနှင့် ခံ့ညားခြင်း တစ်စက်မျှမရှိသည့် သာမန်အသွင်အပြင်ရှိကြောင်း မှန်ကို တစ်ချက်ကြည့်ရုံနှင့် မြင်ရသည်ပင်။ မည်သို့ကြည့်ကြည့် ငါသည်ကောင်းချီးပေးခံရသူနှင့် တူကို မတူပါ။ ဘုရားသခင်က ကြိုတင်မပြဋ္ဌာန်းထားလျှင် လူတို့အနေနှင့် မိမိတို့သဘောရှိ လိုက်စားပါစေ ဘာမျှ အသုံးဝင်မည် မဟုတ်ပါ” ဟူ၍ ဖြစ်သည်။ ဤလူတို့၏ စိတ်အခြေအနေကို ကြည့်လော့။ ၎င်းတို့၏ စိတ်နှလုံးထဲတွင် ဖြေရှင်းရန် ကျန်သေးသည့် အကျည်းတန်သော အရာများစွာရှိနေ၍ သမ္မာတရားအား လိုက်စားခြင်းလမ်းပေါ်တွင် အဘယ်သို့ စတင်လျှောက်လှမ်းနိုင်မည်နည်း။ သမ္မာတရားအား လိုက်စားခြင်းသည် ဘဝတွင် အကြီးမြတ်ဆုံး အမှုအရာဖြစ်သည်။ သင်လုပ်နိုင်သည့် အဆိုးဆုံးအရာမှာ ယင်းကို ကောင်းချီးရရှိခြင်းနှင့် ဆက်စပ်ခြင်းဖြစ်သည်။ လူတစ်ယောက်သည် ကောင်းချီးရရန် ဖြစ်သည့် ၎င်းတို့၏ ရည်ရွယ်ချက်ကို အရင်ဆုံး ဖြေရှင်းရမည်။ ထို့နောက်တွင် သမ္မာတရားအား လိုက်စားခြင်းက အနည်းငယ်ပို၍ ချောမွေ့သွားလိမ့်မည်။ သမ္မာတရားအား လိုက်စားခြင်းနှင့်ပတ်သက်လျှင် အရေးပါဆုံးသောအရာမှာ ဤလမ်းကြောင်းပေါ်တွင် လူများစွာရှိမရှိကို မကြည့်ရန်၊ လူအများစု ရွေးချယ်သောအရာနောက်သို့ မလိုက်ဘဲ ပေတရုကို အတုယူလျက် ဘုရားသခင်၏ တောင်းဆိုချက်များနှင့် ကိုက်ညီရန် ကြိုးပမ်းခြင်းကိုသာ အာရုံစိုက်ရန် ဖြစ်သည်။ အရေးကြီးဆုံးအရာမှာ ပစ္စုပ္ပုန်အချိန်ကာလကို ရှင်းလင်းစွာ မြင်ပြီး ဤအချိန်ကာလတွင် အသက်ရှင်ခြင်း၊ လက်ရှိတွင် မည်သည့်ဖောက်ပြန်ပျက်စီးသော စိတ်သဘောထားက သင့်ထံမှ ပွင့်အံထွက်နေသည်ကို သိခြင်း၊ ယင်းကို ဖြေရှင်းရန် သမ္မာတရားကို ရုတ်တရက် ချက်ချင်း ရှာဖွေကာ ရှေးဦးစွာ နှံ့နှံ့စပ်စပ် စိစစ်ကာ သိမြင်ပြီးနောက် ဘုရားသခင်ထံ နောင်တရခြင်းဖြစ်သည်။ သင်နောင်တရသောအခါ သမ္မာတရားအား လက်တွေ့လုပ်ဆောင်ခြင်းသည် အရေးကြီးဆုံးဖြစ်သည်။ ဤသည်မှာ တကယ့်ရလဒ်များကို ရရှိရန် တစ်ခုတည်းသော နည်းလမ်းဖြစ်သည်။ သင်သည် “ဘုရားသခင်၊ ကျွန်ုပ် နောင်တရလိုစိတ် ရှိပါသည်။ တောင်းပန်ပါသည်။ ကျွန်ုပ် မှားပါသည်။ ခွင့်လွှတ်တော်မူပါ” ဟူ၍သာ ဘုရားသခင်အား ပြောပြီး ဘုရားသခင်၏ လက်ခံမှုကို ရရှိရန်အတွက် သင်လုပ်ဆောင်ရန် လိုအပ်သည်မှာ ဤအရာသာ ဖြစ်သည်ဟု ထင်လျှင် အလုပ်ဖြစ်မည်လော။ (မဖြစ်ပါ။) သင်သည် “ဘုရားသခင်၊ တောင်းပန်ပါသည်။ ကျွန်ုပ် မှားပါသည်” ဟု ဘုရားသခင်အား ပြောဖို့ အစဉ် ဆန္ဒရှိပြီး ဤသို့ပြောသောအခါ ဘုရားသခင်က “ရပါသည်။ ဆက်၍ လုပ်ဆောင်ပါ” ဟု ပြောမည်ဟု မျှော်လင့်လျှင်၊ သင်သည် ဤအခြေအနေမျိုးတွင် အစဉ် အသက်ရှင်လျှင် သမ္မာတရားသို့ ဝင်ရောက်နိုင်မည်မဟုတ်။ ဤသို့ဆိုလျှင် ဘုရားသခင်အား မည်သို့ဆုတောင်းပြီး နောင်တရသင့်သနည်း။ လမ်းကြောင်းရှိသလော။ ဤအရာကို အတွေ့အကြုံရှိသူ မည်သူမဆို ဤအကြောင်း အနည်းငယ်ပြောဆိုနိုင်သည်။ မည်သူမျှ မရှိသလော။ သာမန်အားဖြင့် သင်တို့သည် နောင်တရသည့် ဆုတောင်းခြင်းများ လုံးဝ မလုပ်ဆောင်သကဲ့သို့ အပြစ်များကို ဝန်ချပြီး ဘုရားသခင်ထံ နောင်တရခြင်းကိုလည်း မလုပ်ဆောင်ကြသည့်ပုံ ရသည်။ ဤသို့ဆိုလျှင် သင်တို့၏ ကိုယ်ပိုင်လိုအင်ဆန္ဒများနှင့် ရည်ရွယ်ချက်များကို မည်သို့ လွှတ်ချသင့်သနည်း။ သင်တို့၏ ဖောက်ပြန်ပျက်စီးမှုကို မည်သို့ဖြေရှင်းသင့်သနည်း။ လက်တွေ့လုပ်ဆောင်ဖို့ လမ်းကြောင်းရှိသလော။ ဥပမာပေးရလျှင် သင်သည် မာနထောင်လွှားသော စိတ်သဘောထားကို ဖြေရှင်းရန် လမ်းကြောင်းမရှိလျှင် ဘုရားသခင်အား ဤသို့ ဆုတောင်းသင့်သည်။ “ဘုရားသခင်၊ ကျွန်ုပ်တွင် မာနထောင်လွှားသော စိတ်သဘောထား ရှိပါသည်။ အခြားသူများထက် ကျွန်ုပ် ပိုထက်မြက်သည်၊ ပိုတော်သည်၊ ပိုပါးနပ်သည်ဟု ထင်နေပါသည်။ အခြားသူများကို ကျွန်ုပ်ပြောသည့်အတိုင်း လုပ်စေချင်နေပါသည်။ ဤသည်မှာ အသိတရား အင်မတန် ကင်းမဲ့ပါ၏။ ဤအရာသည် မာနထောင်လွှားခြင်းမှန်း သိသော်လည်း အဘယ်ကြောင့် ကျွန်ုပ်လက်မလွှတ်နိုင်ပါသနည်း။ ကျွန်ုပ်ကို ပဲ့ပြင်ဆုံးမပြီး အပြစ်တင်ဖို့ ကိုယ်တော့်ကို တောင်းပန်ပါသည်။ ကျွန်ုပ်၏ မာနထောင်လွှားမှုနှင့် ကိုယ်ပိုင်လိုအင်ဆန္ဒကို လက်လွှတ်ပြီး ထိုအစား ကိုယ်တော်၏ အလိုတော်ကို ရှာဖွေလိုစိတ် ရှိပါသည်။ ကိုယ်တော့် နှုတ်ကပတ်တော်များကို နားထောင်ပြီး ကျွန်ုပ်၏ အသက်အဖြစ်၊ ကျွန်ုပ် လိုက်နာဆောင်ရွက်သည့် စည်းမျဉ်းများအဖြစ် လက်ခံလိုစိတ် ရှိပါသည်။ ကိုယ်တော်၏ နှုတ်ကပတ်တော်များအတိုင်း အသက်ရှင်နေထိုင်လိုစိတ် ရှိပါသည်။ ကျွန်ုပ်ကို လမ်းပြဖို့ ကိုယ်တော့်ကို တောင်းလျှောက်ပါသည်။ ကျွန်ုပ်ကို ကူညီပြီး ဦးဆောင်ဖို့ ကိုယ်တော့်ကို တောင်းလျှောက်ပါသည်” ဟူ၍ဖြစ်သည်။ ဤစကားများတွင် နာခံခြင်းသဘောထား ရှိသလော။ နာခံရန် ဆန္ဒရှိသလော။ (ရှိပါသည်။) အချို့က “တစ်ကြိမ်သာ ဆုတောင်းရုံနှင့် အလုပ်မဖြစ်ပါ။ ကျွန်ုပ်အပေါ် တစ်ခုခုဖြစ်ပျက်လာသောအခါ ကျွန်ုပ်၏ ဖောက်ပြန်ပျက်စီးသည့် စိတ်သဘောထားအတိုင်း အသက်ရှင်နေဆဲပင်။ ကျွန်ုပ်သာ ဦးဆောင်ချင်နေဆဲပင်” ဟူ၍ ဆိုနိုင်သည်။ ဤသို့ဆိုလျှင် ဆက်လက်၍ ဆုတောင်းပါ။ “ဘုရားသခင်၊ ကျွန်ုပ်သည် အင်မတန် မာနထောင်လွှားပါ၏။ အင်မတန် ပုန်ကန်ပါ၏။ ကျွန်ုပ်ကို ပဲ့ပြင်ဆုံးမဖို့၊ ကျွန်ုပ်၏ မကောင်းမှုလုပ်ဆောင်နေခြင်းကို ရပ်တန်းကရပ်အောင် တားဆီးဖို့၊ ကျွန်ုပ်၏ မာနထောင်လွှားသည့် စိတ်သဘောထားကို ထိန်းချုပ်ဖို့ ကိုယ်တော့်ကို တောင်းလျှောက်ပါသည်။ ကိုယ်တော်၏ နှုတ်ကပတ်တော်အတိုင်း အသက်ရှင်နေထိုင်နိုင်ဖို့အတွက်၊ ကိုယ်တော်၏ နှုတ်ကပတ်တော်နှင့် တောင်းဆိုချက်များအတိုင်း လုပ်ဆောင်ပြီး လက်တွေ့ကျင့်သုံးဖို့အတွက် ကျွန်ုပ်ကို လမ်းပြဦးဆောင်ဖို့ ကိုယ်တော့်ကို တောင်းလျှောက်ပါသည်” ဟူ၍ဖြစ်သည်။ ဆုတောင်းလျက်၊ အသနားခံလျက်ဖြင့် ဘုရားသခင်ရှေ့သို့ ပို၍ လာပြီးလျှင် ဘုရားသခင်အား လုပ်ဆောင်စေလော့။ သင်၏ စကားများက ရိုးသားစစ်မှန်လေလေ၊ သင်၏ စိတ်နှလုံးက ရိုးသားစစ်မှန်လေလေ သင်၏ ဇာတိပကတိနှင့် သင့်ကိုယ်သင်အား စွန့်ပစ်လိုစိတ်က ကြီးလေလေဖြစ်လိမ့်မည်။ ဤအရာသည် မိမိကိုယ်ပိုင်အလိုဆန္ဒအတိုင်း လုပ်ဆောင်လိုသော သင်၏ ဆန္ဒကို လွှမ်းမိုးသွားသောအခါ သင်၏ စိတ်နှလုံးသည် တဖြည်းဖြည်းချင်း သူ့ဘာသာ ပြောင်းလဲလာမည်။ ဤသို့ ဖြစ်သောအခါတွင် သမ္မာတရားကို လက်တွေ့လုပ်ဆောင်ပြီး သမ္မာတရားစည်းမျဉ်းများအတိုင်း ဆောင်ရွက်ဖို့ရန် သင့်အတွက် မျှော်လင့်ချက်ရှိလိမ့်မည်။ သင်ဆုတောင်းသောအခါ ဘုရားသခင်သည် သင့်အား မည်သည့်အရာကိုမျှ ပြောမည်မဟုတ်၊ သို့မဟုတ် မည်သည့်အရာကိုမျှ ညွှန်ပြမည်မဟုတ်၊ သို့မဟုတ် မည်သည့်အရာကိုမျှ ကတိပေးမည်မဟုတ်။ သို့သော် သူသည် သင်၏ စိတ်နှလုံးနှင့် သင်၏ စကားများနောက်ကွယ်ရှိ ရည်ရွယ်ချက်ကို စစ်ဆေးလိမ့်မည်။ သင်ပြောသည့်အရာက ရိုးသားစစ်မှန်ပြီး မှန်ကန်ခြင်းရှိမရှိ၊ သင်သည် ရိုးသားသော စိတ်နှလုံးဖြင့် ဘုရားသခင်အား အသနားခံပြီး ဆုတောင်းနေခြင်းဟုတ်မဟုတ်ကို လေ့လာစောင့်ကြည့်လိမ့်မည်။ သင်၏ စိတ်နှလုံးက ရိုးသားသည်ကို ဘုရားသခင် မြင်သောအခါ သူ့အား လုပ်ဆောင်ရန် သင်တောင်းဆိုပြီး ဆုတောင်းသည့်အခါတွင် သူသည် သင့်အား ဦးဆောင်လမ်းပြလိမ့်မည်။ သူသည် သင့်အား ပြင်းထန်စွာ အပြစ်တင်ပြီး ပဲ့ပြင်ဆုံးမမည်မှာလည်း မှန်သည်။ သင်အသနားခံခဲ့သည့် အရာကို ဘုရားသခင်က ဖြည့်ဆည်းပေးသောအခါ သင်၏ စိတ်နှလုံးသည် ဉာဏ်အလင်းဖွင့်ပြခြင်းခံရပြီး အတော်အတန် ပြောင်းလဲလာလိမ့်မည်။ ဆန့်ကျင်ဘက်အနေဖြင့် ဘုရားသခင်အပေါ် သင်၏ ဆုတောင်းချက်များနှင့် အသနားခံခြင်းများသည် ရိုးသားစစ်မှန်ခြင်းမရှိလျှင်၊ သင်သည် နောင်တရရန် အမှန်တကယ် ဆန္ဒမရှိဘဲ သင်၏ စကားများဖြင့် ဘုရားသခင်ကို ဝတ်ကျေတမ်းကျေ နှစ်သိမ့်ပေးပြီး လှည့်စားရန် ကြိုးစားခြင်းသာ ဖြစ်လျှင် ဘုရားသခင်သည် သင်၏ စိတ်နှလုံးကို စစ်ဆေးပြီးသောအခါ သူသည် သင့်အတွက် မည်သည့်အရာကိုမျှ လုပ်ဆောင်ပေးမည်မဟုတ်။ သင့်အား အလွန်မုန်းတီးပြီး ငြင်းပယ်လိမ့်မည်။ ဤအခြေအနေများတွင်လည်း ဘုရားသခင်က သင့်အား တစ်စုံတစ်ခု ပြောဆိုသည်၊ သို့မဟုတ် တစ်စုံတစ်ခုကို လုပ်ဆောင်သည်၊ သို့မဟုတ် တစ်စုံတစ်ရာ အရေးယူဆောင်ရွက်သည်ဟု သင်လုံးဝ ခံစားရမည် မဟုတ်ပေ။ သို့သော် ဘုရားသခင်သည် သင့်ထံတွင် မည်သည့်အမှုကိုမျှ ပြုမည်မဟုတ်။ အဘယ်ကြောင့်ဆိုသော် သင်၏ စိတ်ရင်းက ရိုးသားခြင်းမရှိသောကြောင့် ဖြစ်သည်။ ဘုရားသခင်က မည်သည့်အမှုကိုမျှ မပြုသောအခါ မည်သို့ ဖြစ်မည်နည်း။ သင် ရည်ရွယ်ခဲ့သကဲ့သို့ပင် သင်၏ စိတ်နှလုံးသည် နောင်တရလိုသည့် ဆန္ဒ ကင်းမဲ့လိမ့်မည်။ လုံးဝ ပြောင်းလဲမည် မဟုတ်ပေ။ ထို့ကြောင့် ထိုအခြေအနေတွင်၊ သင့်အပေါ် ဖြစ်ပျက်လာသော ထိုဖြစ်ရပ်တွင် သင်လုပ်ဆောင်သည့် အရာသည် သမ္မာတရား စည်းမျဉ်းများကို အခြေခံထားခြင်းထက် လူ့အလိုဆန္ဒနှင့် ဖောက်ပြန်ပျက်စီးသော စိတ်သဘောထားများ၏ ဆုံးဖြတ်ပေးခြင်းကို ခံရဆဲ ဖြစ်လိမ့်မည်။ သင်သည် သင်အလိုရှိပြီး ဆန္ဒရှိသည့်အရာအတိုင်းသာ ဆောင်ရွက်ပြီး ကျင့်သုံးနေဦးမည်ဖြစ်သည်။ ဘုရားသခင်အပေါ် သင့်ဆုတောင်းချက်များ၏ ရလဒ်သည် သင်ဆုမတောင်းခင်ကနှင့် အတူတူပင် ဖြစ်လိမ့်မည်။ ပြောင်းလဲမှုရှိမည် မဟုတ်ပေ။ သင်သည် သင့်ကိုယ်သင် လုံးဝ မပြောင်းလဲဘဲ သင်နှစ်သက်သမျှကို လုပ်ဆောင်ဆဲဖြစ်လိမ့်မည်။ ဤသည်မှာ သမ္မာတရားအား လိုက်စားခြင်းလမ်းစဉ်တွင် သမ္မာတရားကို လူတို့နားလည်ခြင်း ရှိမရှိက အရေးကြီးသကဲ့သို့ လူတို့၏ တစ်ဖက်သတ် အားစိုက်ထုတ်မှုများကလည်း အရေးကြီးသည်ဟု အဓိပ္ပာယ်ရသည်။ တစ်ချိန်တည်းတွင် လူတို့သည် သမ္မာတရားကို နားလည်ပြီး လက်တွေ့လုပ်ဆောင်လိုသော်လည်း လုပ်ဆောင်ရန် ခက်ခဲသည်ကို တွေ့ရှိရသောအခါ ၎င်းတို့သည် ဘုရားသခင်အား အမှီပြုရမည်။ ၎င်းတို့၏ စိတ်နှလုံးကို ပေးအပ်ပြီး ရိုးသားစစ်မှန်စွာ ဆုတောင်းရမည်။ ဤသည်မှာလည်း အလွန်အရေးကြီးသည်။ ဤအရာများအားလုံးသည် မရှိမဖြစ် ဖြစ်၏။ သင်လုပ်သမျှမှာ ပြီးစလွယ်ဖြင့်၊ ဝတ်ကျေတမ်းကျေပုံစံဖြင့် ဘုရားသခင်အား ဆုတောင်းပြီး “ဘုရားသခင်၊ တောင်းပန်ပါသည်။ ကျွန်ုပ် မှားပါသည်” ဟူ၍သာ ပြောဆိုလျှင်၊ သင်၏ ဆုတောင်းချက်ပါ စကားများကဲ့သို့ သင်၏ စိတ်နှလုံးသည်လည်း ဘုရားသခင်အပေါ် ဝတ်ကျေတမ်းကျေဆန်လျှင် ဘုရားသခင်က မည်သည့်အမှုကိုမျှ ပြုမည်မဟုတ်သကဲ့သို့ သင့်အား အရေးလည်းစိုက်မည်လည်း မဟုတ်ပေ။ သင်က “ဘုရားသခင်၊ တောင်းပန်ပါသည်။ ကျွန်ုပ်မှားပါသည်” ဟု ပြောလျှင် ဘုရားသခင်က “ရပါသည်” ဟု သေချာပေါက် ပြောမည်မဟုတ်ပေ။ ဘုရားသခင်အား သင်ပြောခဲ့သည့် ပြီးစလွယ်ဖြစ်သော၊ ဝတ်ကျေတမ်းကျေဖြစ်သော စကားများကြောင့် ဘုရားသခင်က သင့်ကို “မည်သည့်ပုံစံဖြင့် သင်မှားခဲ့သနည်း။ မည်သည့်အရာကို လုပ်ဆောင်ရန် ရည်ရွယ်သနည်း။ သင် နောင်တရမည်လော။ သင်၏ ဆိုးယုတ်မှုကို စွန့်ပစ်ပြီး သင့်ကိုယ်သင် ပြောင်းလဲမည်လော။ သင့်ကိုယ်ပိုင် လိုအင်ဆန္ဒ၊ ရည်ရွယ်ချက်များ၊ အကျိုးစီးပွားများကို လက်လွှတ်ပြီး သင့်ကိုယ်သင် ပြောင်းလဲရန် အပူတပြင်း လုပ်ဆောင်မည်လော။ သင့်ကိုယ်သင် ပြောင်းလဲရန် ဆုံးဖြတ်ချက်ချနိုင်သလော” ဟူ၍ မေးလိမ့်မည်။ ဤသို့ ဖြစ်ပျက်စဉ်တွင် ဘုရားသခင်က သင့်အား တစ်စုံတစ်ရာ မေးသည်ကို သင် မကြားဘဲ ဖြစ်နေနိုင်၏။ သို့သော် သင်က ဘုရားသခင်အား “ဘုရားသခင်၊ တောင်းပန်ပါသည်။ ကျွန်ုပ် မှားပါသည်” ဟု ဆိုလျှင် ဘုရားသခင်၏ အမြင်ရှုထောင့်၌ သူ၏ သဘောထားသည် ငါ ယခုပြောခဲ့သည့်အတိုင်း ဖြစ်လိမ့်မည်။ သူသည် ဤစကားများဖြင့် သင့်အား မေးခွန်းထုတ်လိမ့်မည်။ သင့်အား မည်သို့ မေးခွန်းထုတ်မည်နည်း။ သင်က “ဘုရားသခင်၊ တောင်းပန်ပါသည်။ ကျွန်ုပ် မှားပါသည်” ဟု ပြောပြီးနောက်တွင် ဘုရားသခင်သည် သင်လုပ်ဆောင်သည့်အရာနှင့် သင်ပြုလုပ်သည့် ရွေးချယ်မှုများကို ဆက်လက်စောင့်ကြည့်လိမ့်မည်။ သင့်တွင် သင်၏ ကိုယ်ပိုင်ဖောက်ပြန်ပျက်စီးမှုကို အမှန်တကယ် အသိအမှတ်ပြုခြင်း၊ မုန်းတီးခြင်းမှ ဖြစ်ပေါ်လာသော စစ်မှန်သည့် နောင်တရှိမရှိကို သူ ကြည့်လိမ့်မည်။ ဘုရားသခင်အပေါ်တွင် သင်၏ သဘောထားက မည်သို့ရှိသည်၊ သမ္မာတရားအပေါ် သင်၏ သဘောထားက မည်သို့ရှိသည်၊ သင့်အနေနှင့် သင်၏ ကိုယ်ပိုင်ဖောက်ပြန်ပျက်စီးသည့် စိတ်သဘောထားကို မည်သို့မှတ်ယူပြီး ထိုစိတ်သဘောထားအပေါ် မည်သည့်အမြင်များ ရှိသည်တို့ကို သိရန်၊ သင်၏ မှားယွင်းသော အမြင်များနှင့် မှားယွင်းသော နည်းလမ်းများကို လက်လွှတ်ဖို့ သင်ရည်ရွယ်ထားခြင်း ရှိမရှိတို့ကို သိရန်အတွက် ဘုရားသခင်က ကြည့်လိမ့်မည်။ သင်၏ ရွေးချယ်မှုများကိုလည်းကောင်း၊ သမ္မာတရားအား လိုက်စားခြင်းလမ်းပေါ်တွင် လျှောက်ရန် သင် ရွေးချယ်ခြင်း ရှိမရှိကိုလည်းကောင်း၊ အနာဂတ်တွင် သင်မည်သို့ လုပ်ဆောင်သင့်သည်နှင့် သင် ထိန်းသိမ်းသင့်သည့် စည်းမျဉ်းများကိုလည်းကောင်း၊ သမ္မာတရားကို သင်လက်တွေ့လုပ်ဆောင်နိုင်ပြီး ဘုရားသခင်အား နာခံနိုင်ခြင်း ရှိမရှိကိုလည်းကောင်း ဘုရားသခင်က ကြည့်လိမ့်မည်။ ဘုရားသခင်သည် သင်၏ လှုပ်ရှားမှုတိုင်း၊ သင်၏ ရည်ရွယ်ချက်နှင့် ရွေးချယ်မှုတိုင်းကို ခြုံငုံလေ့လာလိမ့်မည်။ ထိုသို့ လုပ်ဆောင်စဉ်တွင် သူသည် ဤရွေးချယ်မှုများကို သင်ပြုလုပ်ပြီးနောက် သင်လုပ်ဆောင်သော အရာများသည် အမှန်တကယ်ပင် နောင်တရသည့် လုပ်ရပ်များနှင့် သင့်ကိုယ်သင် ပြောင်းလဲအောင် လုပ်နေသည့် လုပ်ရပ်များ ဟုတ်မဟုတ်ကို သိရန်အတွက် ကြည့်ရှုလိမ့်မည်။ ဤသည်မှာ အရေးပါလှသော အမှုကိစ္စဖြစ်သည်။

လူတို့သည် နောင်တရရန် ရွေးချယ်ပြီးနောက်တွင် မိမိကိုယ်ကို ပြောင်းလဲရန် မည်သို့ လုပ်ဆောင်ကြသနည်း။ သမ္မာတရားအား လက်တွေ့လုပ်ဆောင်ရန်၊ အမှန်တကယ် ပြောင်းလဲရန် မိမိ၏ ဆန္ဒများ၊ မိမိ၏ အတွေးအမြင်များ၊ မိမိ၏ နည်းလမ်းဟောင်းများကို လွှတ်ချခြင်းအားဖြင့် ဖြစ်သည်။ ဤသည်မှာ မိမိကိုယ်ကို အမှန်တကယ် ပြောင်းလဲခြင်း၏ အဓိပ္ပာယ်ဖြစ်သည်။ သင်သည် သင့်ကိုယ်သင် ပြောင်းလဲလိုစိတ် ရှိသည်ဟူ၍သာ ပြောဆိုပြီး စိတ်နှလုံးတွင် သင်၏ ကိုယ်ပိုင်လိုအင်ဆန္ဒများကို ဖက်တွယ်နေဆဲဖြစ်ပြီး သမ္မာတရားကို စွန့်ပစ်ကာ သင်၏ နည်းလမ်းဟောင်းများအတိုင်း ဆက်လက်ပြုလုပ်နေဆဲဖြစ်လျှင် သင်သည် သင့်ကိုယ်သင် အမှန်တကယ် ပြောင်းလဲနေခြင်း မဟုတ်ပေ။ သင်ဆုတောင်းသောအခါတွင် ဘုရားသခင်ထံသို့ သင်ပြောသမျှမှာ “ဘုရားသခင်၊ တောင်းပန်ပါသည်။ ကျွန်ုပ် မှားပါသည်” ဟူ၍ဖြစ်သော်လည်း နောက်ပိုင်းတွင် သင်၏ အပြုအမူအားလုံး၌ သင်သည် သင်၏ ကိုယ်ပိုင်လိုအင်ဆန္ဒအတိုင်း ရွေးချယ်နေဆဲ၊ ဆောင်ရွက်နေဆဲ၊ ကျင့်သုံးနေဆဲ၊ အသက်ရှင်နေဆဲဖြစ်ပြီး ဤအရာများအားလုံး၌ သမ္မာတရားကို ဆန့်ကျင်လုပ်ဆောင်နေလျှင် ဘုရားသခင်၏ အမြင်၌ သင့်အား မည်သို့ အဓိပ္ပာယ်သတ်မှတ်သင့်သနည်း။ သင်သည် သင့်ကိုယ်သင် မပြောင်းလဲရသေးပေ။ အနည်းဆုံးအနေဖြင့် သင်သည် သင့်ကိုယ်သင် ပြောင်းလဲဖို့ မရည်ရွယ်ဟု ဘုရားသခင်က ပြောလိမ့်မည်။ သင်က ဘုရားသခင်အား “ဘုရားသခင်၊ တောင်းပန်ပါသည်။ ကျွန်ုပ် မှားပါသည်” ဟု ပြောဆိုနိုင်သည်။ သို့သော် ဤအရာတို့သည် ပြီးစလွယ်ဖြစ်သော စကားများသာ ဖြစ်သည်။ သင်၏ စိတ်နှလုံးအတွင်းထဲမှလာသော နောင်တနှင့် ဝန်ချခြင်း မဟုတ်ပေ။ ဤစကားတို့သည် အမှားကို ဝန်ခံပြီး နောင်တရသည့် သဘောထားကို မထင်ဟပ်ပေ။ အနှစ်မရှိသော စကားများသာဖြစ်သည်။ ဘုရားသခင်က သင်ပြောသည့်အရာကို နားမထောင်ပေ။ သင် စဉ်းစားသည့်၊ စီစဉ်သည့်၊ လျှို့ဝှက်ကြံစည်သည့် အရာများကို သူကြည့်သည်။ သင်၏ လုပ်ရပ်များအတွက် အခြေပြုချက်နှင့် စည်းမျဉ်းများသည် သမ္မာတရားနှင့် ဆန့်ကျင်နေဆဲဖြစ်သည်ကို ဘုရားသခင်က မြင်သောအခါ သူသည် သင့်အပေါ်တွင် မှန်ကန်သော၊ စစ်မှန်သော၊ တိကျသော ထင်မြင်ချက်ကို ပေးလိမ့်မည်။ သူက “သင်သည် သင့်ကိုယ်သင် မပြောင်းလဲရသေး။ သင့်ကိုယ်သင် ပြောင်းလဲအောင် လုပ်ဆောင်နေခြင်းလည်း မရှိ” ဟု ပြောလိမ့်မည်။ ဘုရားသခင်က ဤသို့ ပြောသောအခါ၊ ဘုရားသခင်က သင့်အပေါ် ဤထင်မြင်ချက်ကို ပေးသောအခါ ဘုရားသခင်က သင့်အား အရေးစိုက်မည် မဟုတ်တော့ပေ။ ဘုရားသခင်က သင့်အား အရေးမစိုက်သောအခါ သင်၏ စိတ်နှလုံးသည် လာမည့်နေ့ရက်များတွင် မှောင်မိုက်လိမ့်မည်။ သင်လုပ်ဆောင်သမျှတွင် ဉာဏ်အလင်းပွင့်ခြင်းနှင့် အလင်းရရှိခြင်း ကင်းမဲ့လိမ့်မည်။ ပြီးလျှင် သင်သည် ဖောက်ပြန်ပျက်စီးသော စိတ်သဘောထားကို ဖွင့်ပြသောအခါ လုံးဝ သတိပြုမိမည်မဟုတ်သကဲ့သို့ ဤအတွက် ပဲ့ပြင်ဆုံးမခြင်းကို ခံရမည်လည်း မဟုတ်ပေ။ သင်သည် ဆက်၍ ထုံထိုင်းပြီး ငြီးငွေ့လိမ့်မည်။ ဟာတာတာဖြစ်နေလိမ့်မည်။ သင့်တွင် အမှီပြုစရာ ဘာမျှမရှိဟု ခံစားရမည်။ အဆိုးဆုံးမှာ သင်သည် သင်၏ တစ်ဖက်သတ်ဖြစ်သော၊ မဆင်မခြင် အပြုအမူကို ဆက်လက်၍ အလိုလိုက်ပြီး သင်၏ ဖောက်ပြန်ပျက်စီးသော စိတ်သဘောထားကို ဆက်လက်၍ အထိန်းအကွပ်မရှိ တိုးပွားပြီး ကြီးထွားလာစေလိမ့်မည်။ ဤသည်မှာ ဖြစ်လာမည့်အရာဖြစ်သည်။ လူတစ်ယောက်သည် ဤသို့လုပ်ဆောင်ခြင်းအတွက် အဆုံးစွန်အကျိုးဆက်မှာ အဘယ်အရာဖြစ်မည်နည်း။ လူတစ်ယောက်သည် သမ္မာတရားကို စွန့်ပစ်သောအခါ သူ့ကိုယ်သူအပေါ်သို့ သူကျရောက်စေသော အကျိုးဆက်မှာ ဘုရားသခင်၏ အရေးစိုက်မှုကို သူမခံရခြင်းပင် ဖြစ်သည်။ ဘုရားသခင်က မည်သည့်အရာကိုမျှ မပြောကောင်း မပြောနိုင်သော်လည်း၊ သို့မဟုတ် သင့်အား မည်သည့်အရာကိုမျှ ရှင်းရှင်းလင်းလင်း ညွှန်ပြခြင်း မရှိနိုင်သော်လည်း သင်က ယင်းကို ခံစားသိရှိနိုင်လိမ့်မည်။ သင်၏ အတွေးများ၊ အယူအဆများ၊ သင်၏ တကယ့်အခြေအနေများအပြင် သမ္မာတရားအပေါ် သင်၏ သဘောထားတို့ကို အခြေခံပြီးကြည့်လျှင် သင်၏ အဘက်ဘက်မှ အခြေအနေသည် ထုံထိုင်းခြင်း၊ ငြီးငွေ့ခြင်း၊ ခေါင်းမာခြင်းနှင့် ဤကဲ့သို့သော အခြားသရုပ်သကန်များ ဖြစ်နေသည်မှာ ရှင်းလိမ့်မည်။ ဤအရာများသည် လူတို့တွင် ထင်ဟပ်သည်။ ထို့ကြောင့် သင်တို့၏ တကယ့်အသက်တာများနှင့် သင်တို့ လက်တွေ့လုပ်ဆောင်သောအရာများကို ဤအရာနှင့် နှိုင်းယှဉ်ပြီးနောက်တွင် သင်တို့သည် အောက်ပါတို့ကို လေ့လာစူးစမ်းနိုင်သည်။ သင်သည် ဘုရားသခင်ဘက်သို့ လုံးဝ ပြန်မလှည့်သောအခါ ဘုရားသခင်အား ကြားကောင်းသော၊ ချိုသာသော စကားများစွာကို ပြောကောင်းပြောနိုင်သည်။ သို့သော် ထိုသို့ သင်လုပ်ဆောင်သောအခါတွင် သင်သည် မည်သည့်အခြေအနေနှင့် အနေအထားတွင် ရောက်နေသနည်း။ သင့်ကိုယ်သင် အမှန်တကယ် ပြောင်းလဲပြီးသောအခါတွင် သင်သည် ဘုရားသခင်အား ချိုသာသော၊ ကြားကောင်းသော စကားများဖြင့် ဆုမတောင်းခြင်း ရှိနိုင်သော်လည်း၊ သင်၏ စိတ်နှလုံးအတွင်းမှ အနည်းငယ်သာ ပြောဆိုနိုင်သော်လည်း ထိုအခိုက် သင်သည် မည်သည့်အခြေအနေနှင့် အနေအထားတွင် ရောက်နေသနည်း။ ဤအခြေအနေနှစ်ခုသည် လုံးဝ ကွဲပြားသည်။ လူတို့၏ နေ့စဉ်ဘဝများတွင် ၎င်းတို့အား တစ်စုံတစ်ရာကို ရှင်းလင်းစွာ ဘုရားသခင်ညွှန်ပြခြင်း မရှိဘဲ ဖြစ်နေနိုင်သည်၊ သို့မဟုတ် သိသာသော စကားများဖြင့် ၎င်းတို့ကို ပြောဆိုခြင်း မရှိဘဲ ဖြစ်နေနိုင်သည်။ သို့သော် လူတို့သည် သန့်ရှင်းသော ဝိညာဉ်တော်၏ လုပ်ဆောင်မှု၊ သူလုပ်ဆောင်သော အရာရာတိုင်းနှင့် သူဖော်ပြလိုသော အလိုဆန္ဒတိုင်းကို ၎င်းတို့၏ နေ့စဉ်အသက်တာများတွင် ခံစားရနိုင်သင့်သည်။ ပင်ကိုအားဖြင့် လေ့လာစောင့်ကြည့်သူများသည်လည်း ဤအရာများကို ရှာဖွေတွေ့ရှိနိုင်သည်။ ထုံထိုင်းပြီး တုံးအသောသူတစ်ယောက်သည် ရုတ်တရက် ပါးနပ်လာနိုင်သည်၊ သို့မဟုတ် ပါးနပ်လေ့ရှိသောသူတစ်ယောက်သည် ရုတ်တရက် ထုံထိုင်းပြီး တုံးအကာ အသုံးမကျဖြစ်လာနိုင်သည်။ ဤအနေအထား၊ သို့မဟုတ် အခြေအနေနှစ်မျိုးသည် လူတစ်ယောက်တွင်၊ သို့မဟုတ် မတူညီသောလူများတွင် တစ်ချိန်တည်း ဖြစ်ပေါ်နိုင်သည်။ ဤသည်မှာ အလွန်ပင် မကြာခဏဖြစ်သော အရာတစ်ခုဖြစ်သည်။ ဤအရာကို ကြည့်လျှင် ဖြစ်ရပ်များစွာ၌ လူတစ်ယောက် ပါးနပ်ခြင်း၊ သို့မဟုတ် မိုက်မဲခြင်းသည် သူ၏ ဦးနှောက်၊ အတွေး၊ စွမ်းရည်တို့နှင့် မသက်ဆိုင်ဘဲ ဘုရားသခင်က ဆုံးဖြတ်ထားခြင်းဖြစ်သည်ကို မြင်နိုင်သည်။ ရှင်းလင်းသလော။ (ရှင်းပါသည်။) သင်သည် ဤအရာတို့ကို မတွေ့ကြုံရသေးခင်တွင် လုံးဝ နားလည်မည်မဟုတ်ပေ။ ဤအရာတို့ကို တွေ့ကြုံပြီးသည်နှင့် သင် သိလိမ့်မည်။ ဤအရာများအပေါ် သင်၏ အတွေ့အကြုံက လေးနက်လေလေ၊ သင်၏နားလည်မှုက နှံ့စပ်လေလေဖြစ်မည်။ ဤအရာများအပေါ် သင်၏ တန်ဖိုးထားမှုက လေးနက်လေလေဖြစ်မည်။ ဘုရားသခင်၏ အလိုတော်က သူ၏ လုပ်ရပ်များတွင် ရှိသည်။ သူသည် ယင်းကို သင့်အား သိသာစွာ ညွှန်ပြမည် မဟုတ်သကဲ့သို့ ယင်းနှင့်ပတ်သက်ပြီး သင့်အား ပြည့်စုံရှင်းလင်းစွာ ပြောပြမည်လည်း မဟုတ်၊ သို့မဟုတ် ယင်းအကြောင်းကို သင့်အား ပြောမည်လည်း မဟုတ်။ သို့သော် ဤသည်မှာ သူသည် သင့်အပေါ်တွင် ရပ်တည်ချက်မရှိဟု မဆိုလိုပေ။ သင့်တွင်ရှိသော အတွေး၊ အယူအဆ၊ အခြေအနေ၊ သို့မဟုတ် သဘောထားတစ်စုံတစ်ရာနှင့်ပတ်သက်ပြီး ဘုရားသခင်၌ အမြင်မရှိဟု မဆိုလိုပေ။ လူတစ်ယောက်သည် သူ့အပေါ်သို့ တစ်စုံတစ်ခု ဖြစ်ပျက်သောအခါ သူ၏ တစ်ကိုယ်ရေ ရည်ရွယ်ချက်များနှင့် အစီအစဉ်များကို ထားရှိသောအခါ၊ ဖောက်ပြန်ပျက်စီးသည့် စိတ်သဘောထားတစ်ခုကို ရှင်းလင်းစွာ ဖွင့်ပြသောအခါ ဤသည်မှာ သူ့ကိုယ်သူ ဆင်ခြင်သုံးသပ်ပြီး သမ္မာတရားကို ရှာဖွေသင့်သည့်အချိန် အတိအကျပင်ဖြစ်သည်။ ဤသည်မှာ ဘုရားသခင်က ထိုသူကို စစ်ဆေးသည့် အရေးပါလှသော အချိန်များလည်းဖြစ်သည်။ ထို့ကြောင့် သမ္မာတရားကို သင် ရှာဖွေနိုင်ခြင်း၊ သမ္မာတရားကို လက်ခံနိုင်ခြင်း၊ အမှန်တကယ် နောင်တရနိုင်ခြင်း ရှိမရှိဟူသည်တို့မှာ လူတစ်ယောက်ကို အထုတ်ဖော်ဆုံးသော အချိန်အခိုက်အတန့်တို့ဖြစ်သည်။ ထိုအချိန်များတွင် သင်သည် ဖောက်ပြန်ပျက်စီးသော စိတ်သဘောထားရှိပြီး အမှန်တကယ် နောင်တရလိုစိတ်ရှိသည်ကို ဝန်ခံသင့်သည်။ သင်သည် “ဘုရားသခင်၊ တောင်းပန်ပါသည်။ ကျွန်ုပ် မှားပါသည်” ဟု ဘုရားသခင်အား ပေါ့ပေါ့တန်တန် ပြောခြင်းထက် ဘုရားသခင်ထံသို့ ရိုးသားစစ်မှန်သော ကြေညာချက်တစ်ခုကို ပြုလုပ်သင့်သည်။ သင့်ထံမှ ဘုရားသခင်လိုအပ်သောအရာမှာ သင်၏ ပေါ့တန်ခြင်း မဟုတ်ဘဲ ရိုးသားစစ်မှန်သော နောင်တ၏ သဘောထားဖြစ်သည်။ သင့်တွင် အခက်အခဲများရှိလျှင် ဘုရားသခင်က သမ္မာတရားကို လိုက်စားခြင်း၊ လက်ခံခြင်း လမ်းကြောင်းပေါ်သို့ သင်ရောက်ရှိအောင်၊ သင့်ကိုယ်သင် ပြောင်းလဲလာအောင် ကူညီပေးလိမ့်မည်၊ လမ်းပြပေးလိမ့်မည်၊ တစ်ဆင့်ချင်း ဦးဆောင်ပေးလိမ့်မည်။ သင်၏ နောင်တသည် စကားသက်သက်သာ ဖြစ်လျှင်၊ သို့မဟုတ် သင်သည် နောင်တရဖို့ ရည်ရွယ်ပြီး သင်၏ ရည်ရွယ်ချက်များနှင့် ဆန္ဒများကို လွှတ်ချလိုစိတ် ရှိသော်လည်း ထိုကိစ္စနှင့်ပတ်သက်၍ ရိုးသားစစ်မှန်ခြင်း မရှိဘဲ လုပ်ဆောင်ရန် စိတ်ဓာတ်အားအင် မရှိလျှင် ဘုရားသခင်က သင့်အား အတင်းလုပ်ဆောင်စေမည် မဟုတ်သည်မှာ မှန်သည်။ ဘုရားသခင်နှင့်ပတ်သက်လျှင် လူသားအပေါ် သူ၏ သဘောထားတွင် “မဖြစ်မနေလုပ်ရမည်” ဟူ၍ မရှိပေ။ ဘုရားသခင်က သင့်အား လွတ်လပ်ခွင့်ပေးပြီး ရွေးချယ်ခွင့်ပေးသည်။ ပြီးလျှင် သူသည် စောင့်ဆိုင်းနေသည်။ မည်သည့်အရာကို စောင့်ဆိုင်းနေသနည်း။ သင်သည် အဆုံးတွင် မည်သည့်ရွေးချယ်မှုကို ပြုလုပ်သည်နှင့် သင်၌ နောင်တရရန် ရည်ရွယ်ချက် ရှိမရှိတို့ကို ကြည့်ရန် စောင့်ဆိုင်းနေခြင်းဖြစ်သည်။ သင်သည် နောင်တရရန် ရည်ရွယ်လျှင် မည်သည့်အချိန်တွင် လုပ်ဆောင်မည်နည်း။ သင်၏ နောင်တကို မည်သို့ဖော်ပြမည်နည်း။ သင်သည် နောင်တရရန် ရည်ရွယ်ပြီး နောင်တရလိုစိတ် ရှိသော်လည်း ပြုမူဆောင်ရွက်သောအခါ သင်၏ ကိုယ်ကျိုးစီးပွားကို ကာကွယ်ရန် ကြိုးစားသေးလျှင်၊ သင်၏ အဆင့်အတန်းကို အဆုံးခံဖို့ ဆန္ဒမရှိသေးလျှင် အမှန်တကယ် နောင်တရခြင်းမရှိ၊ ရိုးသားစစ်မှန်ခြင်း မရှိဆိုသည်ကို ရှင်းလင်းစွာ မြင်နိုင်သည်။ သင်သည် နောင်တရရန် အနည်းငယ်မျှသာ ဆန္ဒရှိခြင်းဖြစ်သည်။ သို့သော် အမှန်တကယ် နောင်တရခြင်းကား မရှိ။ သင်သည် နောင်တရရန် ရည်ရွယ်ခြင်းမျှသာဖြစ်ပြီး အမှန်တကယ် နောင်တမရလျှင် ဘုရားသခင်က သင်၌ အလုပ်လုပ်မည်လော။ အလုပ်လုပ်မည် မဟုတ်ပေ။ ဘုရားသခင်က “ဤသို့ဆိုလျှင် မည်သည့်အချိန်တွင် နောင်တရရန် သင် ရည်ရွယ်သနည်း” ဟု ဆိုလိမ့်မည်။ သင်က သိမည်မဟုတ်ပေ။ ဘုရားသခင်က သင့်ကို နောက်တစ်ဖန် မေးမည်လော။ ဘုရားသခင်က မေးမည်မဟုတ်ဘဲ “သို့ဖြစ်လျှင် သင်သည် အမှန်တကယ် နောင်တရခြင်းမဟုတ်။ ဤသို့ဆိုလျှင် ငါ စောင့်ဆိုင်း၍သာ နေမည်” ဟု ဆိုလိမ့်မည်။ သင်သည် နောင်တရရန် မရည်ရွယ်ခြင်း ဖြစ်နိုင်သည်။ နောင်တရရန် မလိုလားခြင်း ဖြစ်နိုင်သည်၊ သို့မဟုတ် သင်၏ အဆင့်အတန်းနှင့် အကျိုးစီးပွားများကို လက်လွှတ်ဖို့ မလိုလားခြင်း ဖြစ်နိုင်သည်။ ကောင်းပြီ။ ဘုရားသခင်က သင့်အား လွတ်လပ်ခွင့်ပေးထား၍ သင်နှစ်သက်သည့် မည်သည့်ရွေးချယ်မှုကိုမဆို ပြုလုပ်နိုင်သည်။ ဘုရားသခင်က သင့်အား အတင်းခိုင်းစေမည်မဟုတ်။ သို့သော် သင်ထည့်တွက်ရမည့် အချက်တစ်ချက်ကား ရှိသည်။ သင်သည် နိနဝေမြို့သားများကဲ့သို့ သင့်ကိုယ်သင် ပြောင်းလဲပြီး နောင်တမရလျှင် မည်သို့ဖြစ်လာမည်နည်း။ ဖျက်ဆီးခြင်းခံရပေမည်။ သင်သည် လက်ရှိတွင် နောင်တရရန် ရည်ရွယ်ခြင်းသာရှိပြီး နောင်တရဖို့အတွက် အမှန်တကယ် လုပ်ဆောင်ခြင်းမရှိလျှင် ဘုရားသခင်က သင့်အား အရေးစိုက်မည်မဟုတ်။ ဘုရားသခင်က သင့်အား အဘယ်ကြောင့် အရေးစိုက်မည် မဟုတ်သနည်း။ ဘုရားသခင်က “သင်သည် စစ်မှန်ခြင်းမရှိ။ သင် မည်သည့်နေရာတွင် ရပ်တည်သည်ကို ကြေညာခြင်းမရှိ။ သင်၏ စိတ်နှလုံးက ယိမ်းယိုင်နေဆဲဖြစ်သည်” ဟု ပြောသည်။ သင်သည် ခဏတာ စဉ်းစားပြီးသည့်နောက်တွင် နောင်တရလိုစိတ်ရှိသည်ဟု ပြောဆိုနိုင်သည်။ သို့သော် ယင်းသည် လက်တွေ့လုပ်ဆောင်ခြင်း၊ သို့မဟုတ် ခိုင်မာသော အစီအစဉ် တစ်စုံတစ်ရာမျှ မရှိဘဲ သင်၏ အတွေးတစ်စမျှသာ ဖြစ်သည်၊ အနှစ်မပါသော ဖော်ပြချက်တစ်ခုမျှသာဖြစ်သည်။ ထို့ကြောင့် ဘုရားသခင်က “ငါသည် သင်ကဲ့သို့သော လူများကို ဘေးဖယ်ထားမည်။ သင့်ကို ငါအရေးမစိုက်။ သင် အလိုရှိသလို လုပ်ဆောင်လော့” ဟု ပြောသည်။ တစ်နေ့တွင် သင်သည် “မဖြစ်ချေ။ ကျွန်ုပ်နောင်တရဖို့လိုသည်” ဟု အသိတရားရသောအခါ မည်သို့လုပ်ဆောင်သင့်သနည်း။ ဘုရားသခင်သည် သင်ပြောသော ထိုစကားများ၏ လှည့်စားခြင်းကို ခံပြီး မစဉ်းမစားဖြင့် အလုပ်လုပ်ကာ “သူက နောင်တရဖို့ ရည်ရွယ်သည်။ ထို့ကြောင့် ယခု ငါသည် သူ့အား ကောင်းချီးပေးဖို့လိုသည် မဟုတ်လော” ဟု ပြောမည်မဟုတ်ပေ။ ဘုရားသခင်က ဤသို့ လုပ်ဆောင်မည် မဟုတ်။ မည်သည့်အရာကို လုပ်ဆောင်မည်နည်း။ သူသည် သင့်အား စစ်ဆေးလိမ့်မည်။ သင်သည် နောင်တရဖို့ ရည်ရွယ်သည်။ နောင်တရဖို့ ဆန္ဒရှိသည်။ သင်၏ တောင်းဆိုချက်က ယခင်ကထက်ပို၍ ပြင်းထန်သည်။ သို့သော် မည်မျှကြာပြီးသည့်အခါမှ သင်အမှန်တကယ် ပြုလုပ်မည်ကို မည်သူသိသနည်း။ သင်သည် ခိုင်မာသော အဆင့်များကို မလုပ်ဆောင်သေးလျှင်၊ သို့မဟုတ် နောင်တရခြင်းကို လက်တွေ့လုပ်ဆောင်ရန် ခိုင်မာသော အစီအစဉ်မရှိလျှင် ယင်းသည် စစ်မှန်သော နောင်တရခြင်းမဟုတ်ပေ။ သင်သည် လက်တွေ့လုပ်ဆောင်ရမည်။ သင် လက်တွေ့လုပ်ဆောင်ပြီးသည်နှင့် ဘုရားသခင်၏ လုပ်ဆောင်မှုက နောက်မှ လိုက်လာလိမ့်မည်။ ဘုရားသခင်၏ လုပ်ဆောင်မှုနှင့် လူတို့အပေါ် ဘုရားသခင်၏ ဆက်ဆံမှုတွင် စည်းမျဉ်းများ မရှိသလော။ ဘုရားသခင်က အလုပ်လုပ်သောအခါ လူတစ်ယောက်သည် ဉာဏ်အလင်းပွင့်လင်းမှုကို ရရှိသည်။ သူ၏ အမြင်တို့က လင်းလက်ပြီး သမ္မာတရားကို သူနားလည်ကာစစ်မှန်မှုအတွင်းသို့ ဝင်ရောက်နိုင်သည်။ သူ၏ အကျိုးအမြတ်သည် ရာချီ၊ ထောင်ချီ၍ ဆတိုး တိုးပွားသည်။ ဤသို့ ဖြစ်ပျက်သည်နှင့် သင်သည် အမှန်တကယ် ကောင်းချီးခံစားရပြီ ဖြစ်သည်။ ထို့ကြောင့် ဤအရာများကို ရရှိရန်အတွက် လူတို့သည် မည်သည့်အခြေခံအုတ်မြစ်အပေါ်တွင် တည်ဆောက်ထားရမည်နည်း။ (အမှန်တကယ် နောင်တရနိုင်စွမ်း ဖြစ်ပါသည်။) မှန်သည်။ လူတို့သည် ၎င်းတို့၏ ကိုယ်ကျိုးစီးပွားများနှင့် ဆန္ဒများကို အမှန်တကယ် လွှတ်ချသောအခါ၊ ဘုရားသခင်ထံတွင် အမှန်တကယ် နောင်တရသောအခါ ၎င်းတို့၏ မကောင်းမှုကျူးလွန်ခြင်းကို ရပ်တန်းက ရပ်ပစ်လိုက်သည်ဟူ၍ လည်းကောင်း၊ ၎င်းတို့၏ ဆိုးယုတ်မှု၊ ၎င်းတို့၏ ဆန္ဒများနှင့် ရည်ရွယ်ချက်များကို လွှတ်ချလိုက်သည်ဟူ၍ လည်းကောင်း၊ ဘုရားသခင်ထံ ဝန်ချသည်၊ ဘုရားသခင်၏ တောင်းဆိုချက်များနှင့် ဘုရားနှုတ်ကပတ်တော်တို့ကို လက်ခံသည်ဟူ၍ လည်းကောင်း အဓိပ္ပာယ်ရသည်။ ထို့နောက်တွင် ၎င်းတို့သည် မိမိတို့ကိုယ်ကို ပြောင်းလဲခြင်း၏ စစ်မှန်မှုထဲသို့ စတင်ဝင်ရောက်လိမ့်မည်။ ဤအရာသည်သာ စစ်မှန်သော နောင်တဖြစ်သည်။

သမ္မာတရားကို လူတို့လိုက်စားသည့် လမ်းကြောင်းတွင် မကြာခဏ တွေ့ရှိရသော ပြဿနာများနှင့် သမ္မာတရားကို လိုက်စားသူများ သတိပြုမိပြီး သိမြင်လာနိုင်သည့် ပြဿနာများကို ယခု ငါတို့ မိတ်သဟာယဖွဲ့ခဲ့ကြသည်။ ၎င်းတို့သည် ဧကန်ပင် ဖြေရှင်းသင့်သည့် ပြဿနာများပင်ဖြစ်သည်။ ယခင်က ဤပြဿာနာများကို ငါတို့ အလွန်အကျွံ ရှင်းပြမှု၊ သို့မဟုတ် စိစစ်မှု မရှိခဲ့ခြင်း ဖြစ်နေနိုင်သည်။ ဤအရာများနှင့်ပတ်သက်ပြီး ရှင်းလင်းစွာ ကောက်ချက်ချခြင်း တစ်စုံတစ်ရာပင် မရှိခဲ့ခြင်း ဖြစ်နိုင်၏။ သို့သော် သမ္မာတရားအား လိုက်စားသည့် ဖြစ်စဉ်တွင် လူက ကြုံတွေ့ရသော အဆင့်တစ်ခုစီနှင့် ဤဖြစ်စဉ်အတွင်း ၎င်းတို့၌ ရှိသည့် မတူညီသော အပြုအမူများ၊ အခြေအနေများနှင့်ပတ်သက်လျှင် ဘုရားသခင်၌ ကိုက်ညီမှုရှိသော လုပ်ဆောင်မှုနှင့် နှုတ်ကပတ်တော်များ ရှိသည်။ ဘုရားသခင်၌ ထိုအရာများကို ချဉ်းကပ်ပြီး ဖြေရှင်းသည့် ဆက်စပ်မှုရှိသော နည်းနာနိဿယများရှိသည်။ လူတို့သည် ဤအရာများအားလုံးကို အနည်းငယ် ကြုံတွေ့နိုင်ပြီး နားလည်နိုင်သည်။ ၎င်းတို့သည် ဘုရားသခင်ကို နားလည်မှုမလွဲသင့်ပေ၊ သို့မဟုတ် ဘုရားသခင်နှင့်ပတ်သက်ပြီး လက်တွေ့အရှိတရားနှင့် မကိုက်ညီသော အယူအဆ၊ စိတ်ကူးတစ်စုံတစ်ရာကို မထားရှိသင့်ပေ။ ထို့အပြင် သမ္မာတရားအား လိုက်စားခြင်းတွင် ပါဝင်သော အဆင့်တိုင်း၊ လုပ်ဆောင်မှုပုံစံတိုင်း၊ ကျင့်သုံးမှုပုံစံတိုင်းနှင့်ပတ်သက်ပြီး ရွေးချယ်မှုများ ပြုလုပ်ရန်အတွက် ဘုရားသခင်သည် လူတို့အား လုံလောက်သော လွတ်လပ်ခွင့်နှင့် လုံလောက်သော ဆောင်ရွက်ခွင့်တို့ကို ပေးသည်။ ဘုရားသခင်သည် လူတို့ကို အတင်းအကျပ် မစေခိုင်းပေ။ ဤနှုတ်ကပတ်တော်များနှင့် တောင်းဆိုချက်များကို စာသားဖြင့် ပုံနှိပ်ထားပြီး ရှင်းလင်းတိကျသော ဘာသာစကားဖြင့် ပြောဆိုထားသော်လည်း လူတိုင်းအနေနှင့် ဤသမ္မာတရားများကို မည်သို့ချဉ်းကပ်မည်ဆိုသည်နှင့် ပတ်သက်ပြီး မိမိ၏ ကိုယ်ပိုင်လွတ်လပ်စွာ ရွေးချယ်မှုကို ပြုလုပ်ရန်မှာ ၎င်းတို့အပေါ်တွင် မူတည်သည်။ ဘုရားသခင်က လူတို့ကို အတင်းမစေခိုင်းပေ။ သင်သည် သမ္မာတရားအား လိုက်စားလိုစိတ်ရှိလျှင် သင်သည် ကယ်တင်ခြင်းခံရရန် မျှော်လင့်ချက်ရှိသည်။ သင်သည် သမ္မာတရားအား လိုက်စားလိုစိတ် မရှိလျှင်၊ ဤသမ္မာတရားများကို ဂရုမစိုက်ဘဲ ငြင်းပယ်လျှင်၊ သမ္မာတရားအား လိုက်စားခြင်းကို လက်တွေ့လုပ်ဆောင်သည့် ဤနည်းလမ်းများကို လုံးဝ စိတ်မဝင်စားလျှင်လည်း ကိစ္စမရှိပေ။ ဘုရားသခင်က အတင်းခိုင်းစေမည် မဟုတ်။ သင်သည် ဘုရားသခင်အတွက် ကြိုးပမ်းလုပ်ဆောင်လိုစိတ်သာ ရှိလျှင် ဤသည်မှာလည်း ကိစ္စမရှိပေ။ စည်းမျဉ်းများကို သင်မချိုးဖောက်သရွေ့ ဘုရားအိမ်တော်သည် သင့်အား ကိုယ်ပိုင်ရွေးချယ်မှုကို ပြုလုပ်ခွင့်ပေးလိမ့်မည်။ သမ္မာတရားအား လိုက်စားခြင်းသည် ကယ်တင်ခြင်းအား ရယူခြင်းနှင့် ခွဲခြား၍ မရနိုင်အောင် ဆက်စပ်နေပြီး နီးကပ်စွာ ဆက်နွှယ်နေသော်လည်း သမ္မာတရားအား လိုက်စားခြင်းကို စိတ်မဝင်စားသောသူများ၊ စဉ်းစားခြင်းမရှိသူများ၊ သို့မဟုတ် ထိုသို့လုပ်ဆောင်ရန် ရည်ရွယ်ချက်မရှိသကဲ့သို့ မည်သည့်အစီအစဉ်မျှလည်း မရှိသူများသည် မနည်းလှပေ။ ဤသို့ဆိုလျှင် ဤလူများသည် ရှုတ်ချခြင်း ခံရသလော။ ထိုသို့လည်း မဟုတ်ပေ။ ဤလူတို့သည် ၎င်းတို့၏ တာဝန်များကို ထမ်းဆောင်ရာတွင် ဘုရားအိမ်တော်၏ သတ်မှတ်ချက်များနှင့် ညီလျှင် ဘုရားအိမ်တော်၌ ၎င်းတို့၏ တာဝန်များကို ဆက်လက်၍ ထမ်းဆောင်နိုင်သည်။ ဘုရားအိမ်တော်သည် သမ္မာတရားကို သင် မလိုက်စားသောကြောင့် သင်၏ တာဝန်ထမ်းဆောင်ခွင့်ကို ဖယ်ရှားမည်မဟုတ်ပေ။ သို့သော် ဤနည်းဖြင့် တာဝန်ထမ်းဆောင်ခြင်းကို “ကြိုးပမ်းလုပ်ဆောင်ခြင်း” ဟု ယခုအချိန်အထိ သတ်မှတ်ထားသည်။ “ကြိုးပမ်းလုပ်ဆောင်ခြင်း” ဆိုသည်မှာ ကောင်းမွန်စွာ သုံးနှုန်းထားခြင်းဖြစ်သည်။ ဘုရားအိမ်တော်က အသုံးပြုသော အခေါ်အဝေါ် ဖြစ်သည်။ သို့သော် အမှန်တကယ်တွင် “အလုပ်လုပ်ခြင်း” ဟု ရိုးရှင်းစွာ ခေါ်ဆိုနိုင်သည်။ သင်တို့ထဲမှ အချို့က “အလုပ်လုပ်သည့်အခါ လုပ်အားခရသည်” ဟူ၍ ဆိုနိုင်သည်။ ဟုတ်သည်။ အလုပ်လုပ်ခြင်းအတွက် လုပ်အားခရနိုင်သည်။ ဤသို့ဆိုလျှင် သင်၏ လုပ်အားခများက အဘယ်နည်း။ ဘုရားသခင်က သင့်အား ပေးခဲ့သော ကျေးဇူးတော်များအားလုံးဖြစ်သည်။ ထိုအရာများသည် သင်၏ လုပ်အားခများဖြစ်သည်။ ပြီးလျှင် သမ္မာတရားအား လိုက်စားခြင်းအတွက် သင်သည် မည်သည့်အရာကို လုပ်ဆောင်ရန် ရည်ရွယ်သည်ဖြစ်စေ၊ စီစဉ်သည်ဖြစ်စေ၊ ဆန္ဒရှိသည်ဖြစ်စေ သင်သည် လွတ်လပ်ကြောင်းကို သင့်အား ယခု ငါ ရှင်းလင်းစွာ ပြောနိုင်သည်။ သင်သည် သမ္မာတရားကို လိုက်စားနိုင်သည်။ ကိစ္စမရှိ။ မလိုက်စားလျှင်လည်း ကိစ္စမရှိ။ သို့သော် သင်တို့အား ငါပြောမည့် နောက်ဆုံးသောအရာမှာ သမ္မာတရားအား လိုက်စားခြင်းမှတစ်ဆင့်သာ ကယ်တင်ခြင်းခံရနိုင်ကြောင်းပင်။ သမ္မာတရားအား မလိုက်စားလျှင် ကယ်တင်ခြင်းခံရရန် သင့်အတွက် မျှော်လင့်ချက် လုံးဝ မရှိပေ။ ဤသည်မှာ သင့်ကို ငါပြောမည့် အချက်ဖြစ်သည်။ ဤအချက်ကို သင်တို့အား ပြောရမည်။ ထိုသို့အားဖြင့် သင်တို့၏ စိတ်နှလုံးထဲတွင် ရှင်းလင်းစွာ၊ သေချာစွာ၊ တိကျစွာ၊ ထင်ရှားစွာ စွဲကပ်နေစေရန် ဖြစ်သည်။ ဤသို့အားဖြင့် ကယ်တင်ခြင်းရရှိရန် မျှော်လင့်ချက်သည် မည်သည့်အခြေခံအုတ်မြစ်ပေါ်တွင် တည်ဆောက်ထားသည်ကို သင်တို့ ရှင်းလင်းစွာသိနိုင်ရန် ဖြစ်သည်။ သင်သည် ကြိုးပမ်းလုပ်ဆောင်ခြင်းဖြင့်သာ ကျေနပ်နေပြီး “ကျွန်ုပ် တာဝန်ထမ်းဆောင်နိုင်ပြီး ဘုရားအိမ်တော်မှ နှင်ထုတ်ခြင်း မခံရလျှင် ကိစ္စအားလုံး အဆင်ပြေသည်ပင်။ သမ္မာတရားကို လိုက်စားခြင်းကဲ့သို့ ခက်သည့်ကိစ္စမျိုးနှင့် ကိုယ့်ကိုယ်ကိုယ် စိတ်ရှုပ်ခံဖို့ မလိုပါ” ဟု စဉ်းစားနေလျှင် သင်၏ ဤအမြင်သည် ခိုင်မာမှုရှိမည်လော။ သင်သည် ယခုတွင် ဘုရားသခင်ကို ယုံကြည်ဆဲ ဖြစ်သော်လည်း၊ သို့မဟုတ် တာဝန်ထမ်းဆောင်ဆဲ ဖြစ်သော်လည်း အဆုံးထိ ဘုရားသခင်နောက်သို့ လိုက်နိုင်သည်ဟု ယုံကြည်မှုရှိသလော။ မည်သို့ပင်ဖြစ်စေ သမ္မာတရားအား လိုက်စားခြင်းသည် ဘဝတွင် ကြီးမြတ်သော ကိစ္စဖြစ်သည်။ ဤသည်မှာ အိမ်ထောင်ပြုခြင်း၊ သားသမီးမွေးခြင်း၊ သင်၏သားသမီးများကို ပျိုးထောင်ခြင်း၊ သင်၏ ဘဝကို ရှင်သန်ပြီး စည်းစိမ်ကို ရှာဖွေခြင်းတို့ထက် ပို၍ အရေးကြီးသည်။ ဘုရားအိမ်တော်တွင် တာဝန်ထမ်းဆောင်ခြင်း၊ အနာဂတ်တစ်ခုနောက်သို့ လိုက်ခြင်းထက်ပင် ပို၍ အရေးကြီးသည်။ စာရင်းချုပ်လိုက်လျှင် သမ္မာတရားအား လိုက်စားခြင်းသည် လူတစ်ယောက်၏ ဘဝလမ်းကြောင်းတွင် အရေးပါဆုံးသောအရာ ဖြစ်သည်။ သင်တို့သည် သမ္မာတရားအား လိုက်စားခြင်းကို စိတ်ဝင်စားမှု မရှိသေးလျှင် မည်သူကမျှ သင်တို့အား သတ်မှတ်ချက်ပေးမည်မဟုတ်။ သင်တို့သည် နောင်တွင် သမ္မာတရားအား လိုက်စားမည်မဟုတ်ဟု ပြောမည်မဟုတ်ပေ။ ငါသည်လည်း သင်တို့အား သတ်မှတ်ချက်ပေးမည်မဟုတ်။ သမ္မာတရားအား ယခု မလိုက်စားလျှင် နောင်တွင် မည်သည့်အခါမျှ လိုက်စားမည်မဟုတ်ဟု ပြောမည်မဟုတ်ပေ။ ဤသို့ ဖြစ်ပျက်နေခြင်း မဟုတ်ပေ။ ဤသို့သော ယုတ္တိတန်သည့် ဆက်စပ်မှုမရှိပေ။ ဤသည်မှာ အမှန်တရား မဟုတ်ပေ။ မည်သို့ပင်ဖြစ်စေ မဝေးသော အနာဂတ်တွင်၊ သို့မဟုတ် ဤအခိုက်အတန့်တွင်ပင် သမ္မာတရားအား လိုက်စားခြင်း လမ်းကြောင်းကို သင်တို့ စတင်နိုင်ဖို့၊ သမ္မာတရားအား လိုက်စားသူများဖြစ်လာဖို့၊ ကယ်တင်ခြင်းရရှိရန် မျှော်လင့်ချက်ရှိသည့်သူများထဲတွင် ပါဝင်ဖို့ ငါ အမှန်မျှော်လင့်သည်။

သမ္မာတရားကို လိုက်စားခြင်းနှင့်ပတ်သက်၍ လူတို့၌ရှိသော အမြင်စောင်းခြင်းများနှင့် နားလည်မှုလွဲခြင်းများ

သမ္မာတရားအား လိုက်စားခြင်းသည် ကယ်တင်ခြင်းကို ရရှိခြင်းနှင့် တိုက်ရိုက် ဆက်နွှယ်နေသည်။ ထို့ကြောင့် သမ္မာတရားအား လိုက်စားခြင်းအကြောင်းသည် အသေးအဖွဲ အကြောင်းအရာ မဟုတ်ပေ။ အတွေ့ရများသော အကြောင်းအရာ ဖြစ်သော်လည်း များလှစွာသော သမ္မာတရားများနှင့် သက်ဆိုင်နေသည်။ အမှန်တွင် ဤအကြောင်းအရာသည် လူ၏ ကံတရား၊ မျှော်လင့်ချက်များနှင့် နီးကပ်စွာ ဆက်နွှယ်နေသည်။ ဤအရာကို ငါတို့ မကြာခဏ မိတ်သဟာယဖွဲ့သော်လည်း လူတို့သည် သမ္မာတရားအား လိုက်စားခြင်းနှင့် ပတ်သက်ပြီး ၎င်းတို့ နားလည်ဖို့လိုအပ်သည့် အမျိုးမျိုးသော သမ္မာတရားများနှင့် ပြဿနာများအပေါ် သိပ်မရှင်းကြသေးပေ။ ထိုအစား ရေရာမှုမရှိသော ပုံစံဖြင့် လူတို့က ကောင်းသည်ဟု မှတ်ယူသည့် အမျိုးမျိုးသော အပြုအမူများနှင့် နည်းလမ်းများအပြင် အတော်အတန် တက်ကြွမှုရှိသည်၊ တိုးတက်မှုရှိသည်၊ အပြုသဘောဆောင်သည်ဟု လူတို့က မြင်သော အတွေးအမြင်အချို့ကို ယူပြီး ထိုအရာများကို သမ္မာတရားအဖြစ် လိုက်စားကြသည်။ ဤသည်မှာ ဆိုးဝါးသော အမှားဖြစ်သည်။ လူတို့က ကောင်းသည်၊ ဟုတ်သည်၊ မှန်သည်ဟု မြင်သော်လည်း တိတိကျကျပြောရလျှင် သမ္မာတရားမဟုတ်သောအရာ များစွာရှိသည်။ အလွန်ဆုံးအနေဖြင့် ထိုအရာများထဲမှ အချို့မှာ သမ္မာတရားနှင့် ကိုက်ညီနိုင်သည်။ သို့သော် ထိုအရာများသည် သမ္မာတရားဖြစ်သည်ဟု မဆိုနိုင်ပေ။ လူအများစုသည် သမ္မာတရားအား လိုက်စားခြင်းနှင့်ပတ်သက်ပြီး အလွန်ပင် နားလည်မှုလွဲကြသည်။ သမ္မာတရားအား လိုက်စားခြင်းနှင့်ပတ်သက်ပြီး မှားယွင်းသော နားလည်မှုနှင့် တစ်ဖက်သတ်ဆန်သော အမြင်တို့လည်း များစွာရှိကြသည်။ ဤအတွက်ကြောင့် ငါတို့သည် ဤအရာကို ရှင်းလင်းစွာ မိတ်သဟာယပြုရန်၊ ဤအတွင်းရှိ လူတို့နားလည်သင့်သည့် သမ္မာတရားများနှင့် လူတို့ဖြေရှင်းသင့်သည့် ပြဿနာများကို ၎င်းတို့နားလည်အောင် ပြုလုပ်ပေးရန် လိုအပ်ခြင်းဖြစ်သည်။ ငါတို့ ယခုတင် မိတ်သဟာယဖွဲ့ခဲ့သည့် သမ္မာတရားအား လိုက်စားခြင်းနှင့်သက်ဆိုင်သော အကြောင်းအရာတစ်ခုခုနှင့် ပတ်သက်ပြီး သင်တို့တွင် အတွေးတစ်စုံတစ်ရာ ရှိသလော။ အစီအစဉ်၊ သို့မဟုတ် ရည်ရွယ်ချက်တစ်စုံတစ်ရာ ရှိသလော။ သမ္မာတရား လိုက်စားခြင်းဆိုသည်မှာ အဘယ်ဖြစ်ကြောင်း ပို၍ အသေးစိတ်ကျသော အဓိပ္ပာယ်တစ်ခုကို ယခု ငါတို့၏ မိတ်သဟာယမှတစ်ဆင့် ဖွင့်ဆိုပြီးသောအခါ လူများစွာတို့သည် ၎င်းတို့ လုပ်ဆောင်လေ့ရှိသည့်၊ ဖွင်ပြလေ့ရှိသည့် အရာများအပြင် အနာဂတ်တွင် ၎င်းတို့ လုပ်ဆောင်ရန် ရည်ရွယ်သည့် အရာတို့နှင့်ပတ်သက်ပြီး အနည်းငယ် ပဟေဠိဖြစ်ကြသည်။ ၎င်းတို့သည် စိတ်မချမ်းမသာဖြစ်ကြသည်။ အချို့မှာ ၎င်းတို့၌ မျှော်လင့်ချက်မရှိ၊ ဖယ်ရှားခံရမည့် အန္တရာယ်ရှိသည်ဟုပင် ခံစားကြရသည်။ သမ္မာတရားကို ရှင်းလင်းစွာ မိတ်သဟာယပြုပြီးသော်လည်း လူတို့သည် လေးကန်ဖင့်နွှဲနေသေးလျှင် ၎င်းတို့၏ အခြေအနေမှာ မှန်ကန်သလော။ သာမန်ဖြစ်သလော။ (သာမန်မဟုတ်ပါ။) သင်သည် ယခင်က သမ္မာတရားကို လိုက်စားခဲ့ပြီး ထိုသို့လိုက်စားခဲ့ကြောင်း အတည်ပြုချက်ကို ဤမိတ်သဟာယအား နားထောင်ခြင်းအားဖြင့် လက်ခံရရှိလျှင် ပို၍ အားအင်ပြည့်ဝခြင်းကို သင်ခံစားရမည် မဟုတ်လော။ (ဟုတ်ပါသည်။) ဤသို့ဆိုလျှင် အဘယ်ကြောင့် လူတို့သည် လေးကန်ဖင့်နွှဲကြသနည်း။ ထိုလေးကန်ဖင့်နွှဲခြင်း၏ အကြောင်းရင်းမှာ အဘယ်နည်း။ သမ္မာတရားကို ပွင့်လင်းမြင်သာစွာ၊ ရှင်းလင်းစွာ မိတ်သဟာယဖွဲ့လေလေ၊ လူတို့သည် လမ်းကြောင်းရှိသင့်လေလေ ဖြစ်သည်။ ဤသို့ဆိုလျှင် လူတို့သည် ပို၍ လမ်းကြောင်းရှိလျှင် အဘယ်ကြောင့် ပို၍ လေးကန်ဖင့်နွှဲလာကြသနည်း။ ဤတွင် ပြဿနာတစ်ခု မရှိနေသလော။ (ရှိနေပါသည်။) မည်သည့်ပြဿနာဖြစ်သနည်း။ (လူတစ်ယောက်သည် သမ္မာတရားကို လိုက်စားခြင်းက ကောင်းသည်ဟု သိသော်လည်း လိုက်စားလိုစိတ် မရှိလျှင် သူသည် သမ္မာတရားကို မချစ်သောကြောင့် ဖြစ်ပါသည်။) လူတို့သည် သမ္မာတရားကို မချစ်ပေ၊ သို့မဟုတ် သမ္မာတရားကို လိုက်စားရန် မရည်ရွယ်ကြပေ။ ထို့ကြောင့် ၎င်းတို့သည် လေးကန်ဖင့်နွှဲနေကြခြင်း ဖြစ်သည်။ ၎င်းတို့၏ ယခင်က လုပ်ရပ်များရော အဘယ်သို့ဖြစ်သနည်း။ (ရှုတ်ချခြင်းခံရပါသည်။) “ရှုတ်ချခြင်းခံရသည်” ဆိုသည်မှာ လုံးလုံး မှန်သော စကားလုံး မဟုတ်သေး။ အတိအကျဆိုရလျှင် ၎င်းတို့၏ ယခင်က လုပ်ရပ်များသည် အသိအမှတ်ပြုခြင်း မခံရပေ။ မိမိ၏ လုပ်ရပ်များက အသိအမှတ်အပြုမခံရခြင်းမှာ မည်သည့်ရလဒ်မျိုး ဖြစ်သနည်း။ မိမိ၏ လုပ်ရပ်များက အသိအမှတ်အပြုမခံရလျှင် မည်သည့်အရာ ဖြစ်ပျက်နေသနည်း။ မည်သို့အဓိပ္ပာယ်ရသနည်း။ ဤသည်မှာ ရိုးရှင်းသည်။ လူတစ်ယောက်၏ လုပ်ရပ်များသည် အသိအမှတ်ပြုခြင်း မခံရလျှင် သူသည် သမ္မာတရားကို လိုက်စားခြင်းမရှိကြောင်း၊ ထိုအစား လူတို့က မှန်သည်၊ ကောင်းသည်ဟု မှတ်ယူသောအရာများကို လိုက်စားကြောင်း၊ သူ၏ အယူအဆများ၊ စိတ်ကူးများနှင့် အသက်ရှင်နေဆဲဖြစ်ကြောင်းကို ပြသည်။ ဤသို့ ဖြစ်ပျက်နေသည် မဟုတ်လော။ (ဟုတ်ပါသည်။) ဤသို့ ဖြစ်ပျက်နေခြင်း ဖြစ်သည်။ လူတို့၏ လုပ်ရပ်များကို ဘုရားသခင်က အသိအမှတ်မပြုသောအခါ ၎င်းတို့သည် စိတ်မချမ်းမသာ ဖြစ်ကြသည်။ ဤသို့သော အချိန်များ၌ ၎င်းတို့တွင် အပြုသဘောဆောင်ပြီး မှန်ကန်သော လက်တွေ့လုပ်ဆောင်မှု လမ်းကြောင်းတစ်ခုခု မရှိသလော။ လူတစ်ယောက်သည် သူ၏ လုပ်ရပ်များက အသိအမှတ်ပြုခြင်း မခံရရုံသက်သက်နှင့် အပျက်သဘောဆောင်လာခြင်း၊ မိမိတာဝန်ကို စွန့်ပစ်ခြင်း၊ မျှော်လင့်ချက်မဲ့သည်ဟူ၍ မိမိကိုယ်ကို အရှုံးပေးခြင်းသည် မှန်ကန်မည်လော။ ဤသည်မှာ မှန်ကန်သော လက်တွေ့လုပ်ဆောင်မှုလမ်းကြောင်း ဟုတ်သလော။ (မဟုတ်ပါ။) ဤသည်မှာ မှန်ကန်သော လက်တွေ့လုပ်ဆောင်မှုလမ်းကြောင်း မဟုတ်ပေ။ ဤသို့သောအရာမျိုးသည် လူတစ်ယောက်အပေါ် ဖြစ်ပျက်လာသောအခါ၊ သူသည် မိမိ၏ ကိုယ်ပိုင်ပြဿနာများကို ရှာဖွေတွေ့ရှိသောအခါ သူ၏ လမ်းကြောင်းကို ချက်ချင်း နောက်ပြန်လှည့်သင့်သည်။ သင်၏ ယခင်က လုပ်ရပ်များနှင့် အပြုအမူများသည် သမ္မာတရား လိုက်စားခြင်းနှင့် မည်သို့မျှ မသက်ဆိုင်ဆိုသည်ကို သမ္မာတရားလိုက်စားခြင်းဆိုသည်မှာ အဘယ်ဖြစ်ကြောင်း ငါတို့၏ မိတ်သဟာယပြုခြင်းမှတစ်ဆင့် သင်တွေ့ရှိလျှင် ဤသည်မှာ သင့်ကို စိတ်မချမ်းမသာ ဖြစ်စေသည်ဖြစ်စေ၊ မဖြစ်စေသည်ဖြစ်စေ သင်လုပ်ဆောင်သင့်သည့် ပထမဆုံးသောအရာမှာ သင်၏ မှားယွင်းသော ယခင်က လက်တွေ့လုပ်ဆောင်မှု နည်းလမ်းများနှင့် နည်းစနစ်များအပြင် သင့်လိုက်စားမှု၏ မမှန်ကန်သော လမ်းကြောင်းကိုပါ နောက်ပြန်လှည့်သင့်သည်။ သင်သည် ဤအရာများကို ချက်ချင်း နောက်ပြန်လှည့်သင့်သည်။ လူအချို့သည် ၎င်းတို့၏ ယခင်က လုပ်ရပ်များကို ဘုရားသခင်က ငြင်းပယ်ပြီး အသိအမှတ်မပြုသောအခါ၊ ဤလုပ်ရပ်များသည် ကြိုးပမ်းလုပ်ဆောင်ခြင်းသာ ဖြစ်သည်၊ သမ္မာတရားအား လိုက်စားခြင်းနှင့် လုံးဝ မသက်ဆိုင်ဟု ဘုရားသခင်က ဆိုသောအခါ “ဪ၊ ငါတို့ လူသားများသည် အမှန်ပင် မိုက်မဲပြီး မမြင်နိုင်ကြပါတကား။ သမ္မာတရားကိုလည်း နားမလည်ကြ၊ အကြောင်းအရာများကိုလည်း အရှိအတိုင်း မမြင်နိုင်ကြပါ။ ဤတစ်လျှောက်လုံးတွင် ငါတို့သည် သမ္မာတရားကို လက်တွေ့လုပ်နေကြောင်း၊ သမ္မာတရားကို လိုက်စားနေကြောင်း၊ ဘုရားကျေနပ်အောင် လုပ်နေကြောင်း ယုံကြည်နေခဲ့ကြသည်။ ‘သမ္မာတရားကို လိုက်စားခြင်း’ ဟု ငါတို့ခေါ်သည့်အရာတွင် ငါတို့လုပ်နေသော အရာများသည် ကောင်းသည့် လူ့အပြုအမူများသက်သက်သာ ဖြစ်ကြောင်းကို ယခုမှသာ ငါတို့ သိလိုက်ရသည်။ ဤအရာများသည် ဗီဇဓာတ်ခံ အရည်အချင်း၊ အစွမ်းအစနှင့် လူတို့ဇာတိပကတိ၏ ပင်ကိုစွမ်းရည် အမျိုးမျိုးကို အခြေခံပြီး လူတို့လုပ်သော အရာများ ဖြစ်နေသည်။ ဤအရာများသည် သမ္မာတရားကို လိုက်စားခြင်း၏ အနှစ်သာရ၊ အဓိပ္ပာယ် ဖွင့်ဆိုချက်၊ သတ်မှတ်ချက်များနှင့် ခြားနားလွန်းလှသည်။ သက်ဆိုင်မှုကို မရှိချေ။ ဤကိစ္စနှင့်ပတ်သက်ပြီး အဘယ်အရာကို ငါတို့ လုပ်သင့်သနည်း” ဟူ၍ စဉ်းစားကြလိမ့်မည်။ ဤသည်မှာ အကြီးစားပြဿနာတစ်ခုဖြစ်ပြီး ဖြေရှင်းသင့်သည်။ ဤအရာကို ဖြေရှင်းရန် နည်းလမ်းမှာ အဘယ်နည်း။ ဤမေးခွန်းကို မေးပြီးဖြစ်သည်။ ကောင်းသည်ဟု လူတို့ ယခင်က မှတ်ယူထားသော အပြုအမူများနှင့် နည်းလမ်းများသည် တစ်စုတစ်စည်းတည်း ငြင်းပယ်ခံလိုက်ရပြီး ဘုရားသခင်က ၎င်းတို့ကို အမှတ်ရခြင်း မရှိသကဲ့သို့ သမ္မာတရားအား လိုက်စားခြင်းအဖြစ်လည်း အဓိပ္ပာယ်မဖွင့်ဆိုသည်ကို ကြည့်လျှင် သမ္မာတရားအား လိုက်စားခြင်းဆိုသည်မှာ အဘယ်နည်း။ ဤအရာကို ဖြေရန်အတွက် လူတစ်ယောက်သည် သမ္မာတရားအား လိုက်စားခြင်း၏ အဓိပ္ပာယ်ဖွင့်ဆိုချက်ကို ဆုတောင်းသည့်ပုံစံဖြင့် ဖတ်ရှုရမည်။ ထိုအဓိပ္ပာယ်ဖွင့်ဆိုချက်မှတစ်ဆင့် လက်တွေ့လုပ်ဆောင်ရန် နည်းလမ်းတစ်ခုကို ရှာရမည်။ ပြီးလျှင် ထိုအရာကို သူ့အသက်တာ၏ လက်တွေ့အရှိတရားဖြစ်အောင် ပြောင်းလဲပစ်ရမည်။ လူတို့သည် ယခင်က သမ္မာတရားအား လိုက်စားခြင်းကို လက်တွေ့မလုပ်ဆောင်ခဲ့ကြပေ။ ထို့ကြောင့် ယခုမှစပြီး လူတို့သည် သမ္မာတရားအား လိုက်စားခြင်း၏ အဓိပ္ပာယ်ဖွင့်ဆိုချက်ကို ၎င်းတို့၏ အခြေပြုချက်အဖြစ်၊ ၎င်းတို့ကျင့်ကြံပြုမူပုံ၏ အခြေခံအုတ်မြစ်အဖြစ် မှတ်ယူရမည်။ ဤသို့ဆိုလျှင် သမ္မာတရားအား လိုက်စားခြင်း၏ အဓိပ္ပာယ်ဖွင့်ဆိုချက်မှာ အဘယ်နည်း။ ဤသို့ဖြစ်သည်။ သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး လူများ၊ အမှုအရာများကို လုံးလုံးလျားလျား ဘုရားနှုတ်ကပတ်တော်နှင့်အညီ ရှုမြင်ခြင်းအပြင် ကျင့်ကြံပြုမူခြင်းနှင့် လုပ်ဆောင်ခြင်း။ ဤသည်မှာ အရှင်းလင်းဆုံး၊ အပြည့်စုံဆုံးပင် ဖြစ်သည်။ လူတို့၏ ယခင်က လုပ်ရပ်များနှင့် အပြုအမူများ အားလုံးမှာ အဘယ်နည်း။ ယင်းတို့သည် ဘုရားနှုတ်ကပတ်တော်များနှင့် ကိုက်ညီသလော၊ သမ္မာတရားအား မိမိ၏ စံသတ်မှတ်ချက်အဖြစ် ထားရှိသလော။ ပြန်စဉ်းစားကြည့်လော့။ ဤသို့ဖြစ်သလော။ (မဖြစ်ပါ။) ဤသို့သော လုပ်ရပ်များနှင့် အပြုအမူများကို အင်မတန် ကြုံတောင့်ကြုံခဲသာ တွေ့ရှိရပြီး မည်သည့်နေရာတွင်မျှ မတွေ့ရှိရလုနီးပါး ဖြစ်သည်ဟု ဆိုနိုင်သည်။ ဤသို့ဆိုလျှင် လူသည် ဘုရားသခင်အား ယုံကြည်လာသည့်၊ ဘုရားနှုတ်ကပတ်တော်များကို ဖတ်ပြီး မိတ်သဟာယပြုသည့် နှစ်များစွာတွင် အမှန်တကယ်ပင် မည်သည့်အရာကိုမျှ မရရှိခဲ့သလော။ လူတို့သည် တစ်ခုသောအရာကိုမျှ ဘုရားနှုတ်ကပတ်တော်များနှင့်အညီ လက်တွေ့မလုပ်ဆောင်ခဲ့သလော။ ဤတွင် ငါတို့ ပြောသော “သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး လူများ၊ အမှုအရာများကို လုံးလုံးလျားလျား ဘုရားနှုတ်ကပတ်တော်နှင့်အညီ ရှုမြင်ခြင်းအပြင် ကျင့်ကြံပြုမူခြင်းနှင့် လုပ်ဆောင်ခြင်း” ဟူသည့် အဓိပ္ပာယ်ဖွင့်ဆိုချက်မှာ မည်သည့်အရာကို ညွှန်းဆိုသနည်း။ မည်သည့်ပြဿနာကို ဖြေရှင်းရန် ရည်ရွယ်သနည်း။ မည်သည့်လူ့ပြဿနာများနှင့် လူ့စိတ်သဘောထား အနှစ်သာရ၏ မည်သည့်ကဏ္ဍကို ညွှန်းဆိုသနည်း။ လူတို့သည် ယခုတွင် သမ္မာတရားအား လိုက်စားခြင်း၏ အဓိပ္ပာယ်ဖွင့်ဆိုချက်ကို နားလည်ကောင်း နားလည်နိုင်သည်။ သို့သော် ၎င်းတို့၏ ယခင်က လုပ်ရပ်များက အဘယ်ကြောင့် အသိအမှတ်ပြုခြင်းမခံရသည်၊ အဘယ်ကြောင့် သမ္မာတရားအား လိုက်စားခြင်းအဖြစ် သတ်မှတ်ခြင်းမခံရသည်နှင့် ပတ်သက်လျှင်မူ ၎င်းတို့အတွက် ရှင်းလင်းခြင်းမရှိ၊ နားလည်နိုင်ခြင်းမရှိ၊ ထင်ရှားခြင်းမရှိ ဖြစ်နေဆဲဖြစ်သည်။ အချို့က ပြောလိမ့်မည်။ “ကျွန်ုပ်တို့သည် ဘုရားသခင်၏ အမည်နာမတော်ကို လက်ခံပြီးချိန်ကစ၍ များစွာ စွန့်လွှတ်ခဲ့ပါသည်။ ကျွန်ုပ်တို့မိသားစုနှင့် အလုပ်ကို စွန့်လွှတ်ခဲ့သည်။ ကျွန်ုပ်တို့၏ တက်လမ်းများကို စွန့်ပစ်ခဲ့ပါသည်။ တချို့က အလုပ်အကိုင်ကောင်းမှ နုတ်ထွက်ခဲ့ကြသည်။ တချို့က ပျော်ရွှင်သည့် မိသားစုများကို စွန့်ပစ်ခဲ့ကြသည်။ တချို့က အကန့်အသတ်မရှိသည့် တက်လမ်းများရှိပြီး ငွေကောင်းကောင်းရသော အသက်မွေးအလုပ်များ ရှိသော်လည်း ဤအရာအားလုံးကို စွန့်လွှတ်ခဲ့သည်။ ဤအရာများသည် ကျွန်ုပ်တို့ စွန့်လွှတ်ခဲ့သည့် အရာများပင်။ ဘုရားကို ယုံကြည်ချိန်မှစပြီး နှိမ့်ချဖို့၊ စိတ်ရှည်ဖို့၊ သည်းခံဖို့ကို ကျွန်ုပ်တို့ သင်ယူခဲ့ပါသည်။ အခြားသူများနှင့် ဆက်ဆံသည့်အခါ အငြင်းအခုံ မလုပ်ပါ။ အသင်းတော်တွင် ဖြစ်လာသည့် မည်သည့်ကိစ္စကိုမဆို ကျွန်ုပ်တို့သည် အကောင်းဆုံး ကိုင်တွယ်ပါ၏။ ညီအစ်ကိုမောင်နှမများတွင် ပြဿနာတစ်ခုခု ရှိသည့်အခါတိုင်းလည်း သူတို့ကို ချစ်ချစ်ခင်ခင်နှင့် ကူညီပေးဖို့ ကျွန်ုပ်တို့ အစွမ်းကုန် လုပ်ကြပါသည်။ အခြားသူများကို ဒုက္ခမပေးမိအောင် ရှောင်သည်။ အခြားလူများ၏ အကျိုးစီးပွားများကို မဖျက်ဆီးမိအောင် အတတ်နိုင်ဆုံး ရှောင်ပါသည်။ ဤနည်းလမ်းများက သမ္မာတရားကို လိုက်စားခြင်းနှင့် အမှန်ပင် ဘာမျှမဆိုင်လေသလော” ဟူ၍ ဖြစ်သည်။ ယခုတွင် သေချာ စဉ်းစားကြည့်လော့။ လူ၏ စွန့်လွှတ်ခြင်း၊ အသုံးခံခြင်း၊ အားစိုက်ခြင်း၊ သည်းခံခြင်း၊ စိတ်ရှည်ခြင်းနှင့် ဒုက္ခခံခြင်းကပင် မည်သည့်အရာနှင့် ဆက်နွှယ်သနည်း။ ဤအရာများကို မည်သို့ စွမ်းဆောင်ကြသနည်း။ ယင်းတို့က မည်သည့်အရာအပေါ်တွင် အခြေခံထားသနည်း။ ဤအရာများကို လုပ်ဆောင်ရန်အတွက် မည်သည့် တွန်းအားပေးသောအရာက လူတို့ကို တိုက်တွန်းသနည်း။ ဤအရာကို ဆင်ခြင်သုံးသပ်လော့။ ဤအရာများသည် အလေးအနက်စဉ်းစားဖို့ မထိုက်တန်သလော။ (ထိုက်တန်ပါသည်။) ဤသို့ဆိုလျှင် ဤအရာများသည် အလေးအနက်စဉ်းစားရန် ထိုက်တန်သောကြောင့် ဤအရာများကို ယနေ့ စူးစမ်းလေ့လာပြီး စစ်ဆေးကြည့်ကြစို့။ ကောင်းသည်၊ မှန်သည်၊ မြင့်မြတ်သည်ဟု လူတို့က အစဉ် မှတ်ယူလာသော ဤအရာများသည် သမ္မာတရားအား လိုက်စားခြင်းနှင့် တစ်စုံတစ်ရာ သက်ဆိုင်ခြင်းရှိမရှိကို ကြည့်ကြစို့။

လူ၏ စွန့်လွှတ်ခြင်း၊ အားစိုက်ခြင်းအပြင် လူက ပေးဆပ်သော အဖိုးအခများကို ကြည့်ခြင်းအားဖြင့် စတင်မည်။ ဤစွန့်လွှတ်ခြင်း၊ အားစိုက်ခြင်း၊ ပေးဆပ်ခြင်းများ၏ ဆက်စပ်အကြောင်းအရာ၊ သို့မဟုတ် အခြေအနေက မည်သို့ရှိသည်ဖြစ်စေ ဤအရာများအတွက် အဓိက တွန်းအားပေးသောအရာက မည်သည့်နေရာမှ လာသနည်း။ ငါ၏ အနှစ်ချုပ်တွင် အရင်းအမြစ်နှစ်ခုရှိသည်။ ပထမတစ်ခုက လူတို့သည် ၎င်းတို့၏ စိတ်ကူးများနှင့် အယူအဆများတွင် “ဘုရားကို မိမိယုံလျှင် စွန့်လွှတ်သင့်သည်။ ကိုယ့်ကိုယ်ကိုယ် အသုံးခံပြီး ဘုရားအတွက် အဖိုးအခ ပေးဆပ်သင့်သည်။ လူများ ဤသို့လုပ်လျှင် ဘုရားနှစ်သက်သည်။ လူတို့သည် သက်သက်သာသာနေခြင်းမှာ မွေ့လျော်ပြီး လောကီအရာများနောက်ကို လိုက်လျှင်၊ သို့မဟုတ် ဘုရား၏ အမည်နာမတော်ကို လက်ခံကြောင်းပြောပြီး ဘုရား၏ နောက်လိုက်များ ဖြစ်လာပြီးသည့်နောက်တွင် စိတ်ဝင်စားခြင်းမရှိဘဲ ၎င်းတို့၏ ကိုယ်ပိုင်ဘဝများကို ဆက်ပြီး အသက်ရှင်နေလျှင် ဘုရားမကြိုက်ပါ။ လူများ ဤသို့လုပ်လျှင် ဘုရားမကြိုက်ပါ” ဟု ထင်ကြသည်။ လူတို့၏ တစ်ဖက်သတ် စိတ်ဆန္ဒများနှင့်ပတ်သက်လျှင် ဤအတွေးသည် သေချာသည်။ ဘုရားသခင်နှင့် ဘုရားအမှုတော်သစ်ကို လက်ခံခြင်းအတွက် လူတစ်ယောက်၏ အကြောင်းပြချက်သည် မည်သည့်အရာဖြစ်စေ သူ၏ တစ်ဖက်သတ် စိတ်ဆန္ဒသည် ဤသို့ လုပ်ဆောင်ရန် သဘောတူပြီး လူတို့က ဤသို့ လုပ်ဆောင်မှသာ ဘုရားသခင်က နှစ်သက်သည်၊ ဤသို့လုပ်ဆောင်ခြင်းအားဖြင့်သာ ဘုရားသခင်၏ ပျော်ရွှင်မှုနှင့် ကျေနပ်မှုကို ရရှိမည်ဟု ယုံကြည်သည်။ လူတို့က ဇွဲကောင်းကောင်းနှင့် ကြိုးစားရုန်းကန်ပြီး အားစိုက်ထုတ်သရွေ့၊ အပြန်အလှန်အနေဖြင့် မည်သည့်အရာကိုမျှ မတောင်းဆိုဘဲ အားထုတ်ကြိုးပမ်းသရွေ့၊ အဖိုးအခပေးဆပ်ရန်အတွက် ၎င်းတို့၏ အောင်မြင်မှု၊ ကျရှုံးမှုတို့ကို လျစ်လျူရှုသရွေ့၊ ဆက်လက်အားထုတ်ကြိုးပမ်းသရွေ့၊ အဖိုးအခပေးဆပ်ပြီး ဘုရားသခင်အတွက် မိမိတို့ကိုယ်ကို အသုံးခံကာ ပေးအပ်သရွေ့ ဘုရားသခင်က သေချာပေါက် ပျော်ရွှင်လိမ့်မည်ဟု ထင်ကြသည်။ ထို့ကြောင့် လူတစ်ယောက်သည် ဤအရာကို ယုံကြည်သည်နှင့် ထပ်၍ မစဉ်းစားတော့ဘဲ ဦးညွှတ်သည်။ အခြားအရာအားလုံးက မည်သို့ရှိသည်ဖြစ်စေ သူ စွန့်လွှတ်နိုင်သည့် အရာရာတိုင်းကို စွန့်လွှတ်တော့သည်။ သူ ပေးအပ်နိုင်သည့် အရာရာတိုင်းကို ပေးအပ်တော့သည်။ သူ ခံနိုင်သည့် မည်သည့်ဒုက္ခကိုမဆို တောင့်ခံတော့သည်။ လူတို့သည် ဤနည်းလမ်းများကို လုပ်ဆောင်ကြသည်။ သို့သော် မည်သူက ခေါင်းမော့ပြီး ဘုရားသခင်အား “ဘုရားသခင်၊ ကျွန်ုပ်လုပ်ဆောင်နေသည့် အရာများသည် ကိုယ်တော်လိုအပ်သော အရာဟုတ်ပါသလော။ ဘုရားသခင်၊ ကျွန်ုပ်၏ အသုံးခံမှု၊ အားထုတ်ကြိုးပမ်းမှု၊ ဒုက္ခခံမှုအပြင် ကျွန်ုပ်ပေးဆပ်ခဲ့သော အဖိုးအခများကို ကိုယ်တော် အသိအမှတ်ပြုပါသလော” ဟု မေးသနည်း။ လူတို့သည် ဤအရာကို ဘုရားသခင်အား လုံးဝ မမေးပေ။ ဘုရားသခင်၏ တုံ့ပြန်ချက်၊ သို့မဟုတ် သဘောထားက မည်သို့ရှိသည်ကို မသိဘဲ အကောင်းမြင်စွာဖြင့် ဆက်လက်၍ အားထုတ်ကြိုးပမ်းကြသည်။ ပေးအပ်ကြသည်။ မိမိကိုယ်ကို အသုံးခံကြသည်။ ၎င်းတို့သည် ဤသို့ ဒုက္ခခံမှသာ ဘုရားသခင်က ပျော်ရွှင်ကျေနပ်လိမ့်မည်ဟု ယုံကြည်ကြသည်။ လူအချို့သည် အစာသွတ်မုန့်လုံးအား စားလျှင် ဘုရားသခင် မပျော်မရွှင် ဖြစ်မည်ကို ကြောက်ရွံ့ပြီး မစားတော့ဘဲ စွန့်လွှတ်သည်အထိပင် ပြုလုပ်ကြသည်။ ထိုအစား ၎င်းတို့သည် ပြောင်းဖူးပေါင်မုန့်ပေါင်းကို စားကြကာ အစာသွတ်မုန့်လုံးကို စားခြင်းသည် သက်သာခြင်းတွင် မွေ့လျော်ခြင်းဖြစ်သည်ဟု ယုံကြည်ကြသည်။ ၎င်းတို့သည် ပြောင်းဖူးပေါင်မုန့်ပေါင်း၊ နံသော ဂျုံမုန့်ပြား၊ အချဉ်ဖောက်ထားသော ဟင်းသီးဟင်းရွက်များကို စားရသောအခါတွင်မှသာ ငြိမ်းအေးခြင်းရှိကြပြီး ၎င်းတို့သည် ငြိမ်းအေးခြင်းရှိသောအခါ ဘုရားသခင်ကလည်း သေချာပေါက် ကျေနပ်မည်ဟု ထင်ကြသည်။ ၎င်းတို့သည် ၎င်းတို့၏ ကိုယ်ပိုင်ခံစားချက်များ၊ ၎င်းတို့၏ ကိုယ်ပိုင်ဝမ်းမြောက်မှု၊ ဝမ်းနည်းမှု၊ စိတ်ဆိုးမှု၊ ပျော်ရွှင်မှုတို့ကို ဘုရားသခင်၏ ခံစားချက်များအဖြစ်၊ ဘုရားသခင်၏ ဝမ်းမြောက်မှု၊ ဝမ်းနည်းမှု၊ စိတ်ဆိုးမှု၊ ပျော်ရွှင်မှုတို့အဖြစ် တလွဲထင်ကြသည်။ ဤသည်မှာ အဓိပ္ပာယ်မရှိ မဖြစ်သလော။ လူများစွာတို့သည် လူက မှန်ကန်သည်ဟု မှတ်ယူသော အရာများကို သမ္မာတရားအဖြစ် မှတ်ယူကြပြီး ထိုအရာများကို ဘုရားအပေါ်သို့ သတ်မှတ်ကာ လူတို့အပေါ် ဘုရားသခင်၏ တောင်းဆိုချက်များအဖြစ် ဖော်ပြကြသည်။ အဘယ်ကြောင့်ဆိုသော် ဤသည်မှာ လူအားလုံးက ယုံကြည်သောအရာ ဖြစ်သောကြောင့်ဖြစ်သည်။ လူတို့က ဤသို့သော ယုံကြည်မှုကို ကိုင်စွဲသရွေ့ လူတို့သည် ဤဖော်ပြချက်များ၊ အပြုအမူများနှင့် နည်းလမ်းများကို သမ္မာတရားအဖြစ် မသိစိတ်မှနေ၍ အမျိုးအစား သတ်မှတ်ကြမည်မှာ အလွန်ဖြစ်နိုင်ခြေရှိပြီး သဘာဝပင်ဖြစ်သည်။ ပြီးလျှင် ထိုအရာများက သမ္မာတရားဖြစ်သည်ဟု လူတို့က ဆုံးဖြတ်ကြသောကြောင့် ထိုအရာများသည် လူတို့ လိုက်နာဖို့လိုအပ်သော လက်တွေ့လုပ်ဆောင်မှု စည်းမျဉ်းများဖြစ်ရမည်၊ လူတစ်ယောက်က ထိုအရာများကို ဤသို့ လက်တွေ့လုပ်ဆောင်ပြီး လိုက်နာလျှင် သူသည် ဘုရားနှုတ်ကပတ်တော်များကို လက်တွေ့လုပ်ဆောင်နေခြင်း ဖြစ်သည်၊ သမ္မာတရားကို လိုက်စားနေခြင်း ဖြစ်သည်၊ ဘုရားအလိုတော်ကို ထမ်းဆောင်ခြင်း ဖြစ်သည်မှာလည်း မှန်သည်ဟု ထင်မြင်ကြမည်။ လူတို့သည် “ဘုရားသခင်၏ အလိုတော်ကို ထမ်းဆောင်နေခြင်း” ဖြစ်သောကြောင့် ၎င်းတို့၏ ဆင်းရဲဒုက္ခများက ထိုက်တန်ခြင်း မရှိသလော။ ၎င်းတို့သည် ဤအဖိုးအခကို မှန်ကန်စွာ ပေးဆပ်ခြင်း မရှိသလော။ ဤသည်မှာ ဘုရားသခင်က ကျေနပ်ပြီး အမှတ်ရသော အရာတစ်ခု မဟုတ်သလော။ သေချာပေါက်ဟုတ်သည်ဟု လူတို့က ထင်ကြလိမ့်မည်။ ဤသည်မှာ လူက “သမ္မာတရား” ဟု ယုံကြည်သောအရာနှင့် ဘုရားနှုတ်ကပတ်တော်များကြား အကွာအဝေးနှင့် ခြားနားမှုဖြစ်သည်။ လူတို့သည် ၎င်းတို့၏ အယူအဆများနှင့် စိတ်ကူးများတွင် လူ့ကျင့်ဝတ်စရိုက်နှင့် ညီသော၊ ကောင်းသော၊ မြင့်မြတ်သော၊ မှန်ကန်သော အရာရာတိုင်းကို သမ္မာတရားအဖြစ် တစ်စုတစ်စည်းတည်း အမျိုးအစား သတ်မှတ်ပြီး ထိုဦးတည်ချက်အတိုင်း ရှေ့ဆက် လက်တွေ့လုပ်ဆောင်ကာ ကြိုးပမ်းအားထုတ်သည်။ တစ်ချိန်တည်းတွင် မိမိတို့ကိုယ်ကို တင်းကျပ်သော တောင်းဆိုမှုများ ပြုလုပ်ကြသည်။ ၎င်းတို့သည် ဤအတွက်ကြောင့် သမ္မာတရားကို လိုက်စားနေသည်၊ ၎င်းတို့သည် အမှန်ပင် သမ္မာတရားကို လိုက်စားသောသူများ ဖြစ်သည်၊ ၎င်းတို့သည် ကယ်တင်ခံရနိုင်မည့် လူများ အပြည့်အဝ ဖြစ်သည်မှာလည်း မှန်သည်ဟု ယုံကြည်ကြသည်။ အမှန်မှာ ဘုရားနှုတ်ကပတ်တော်များနှင့် သမ္မာတရားသည် လူတို့၏ အယူအဆများတွင် ကောင်းသည်၊ မှန်သည်၊ အပြုသဘောဆောင်သည်ဟု လူတို့မှတ်ယူသော ထိုအရာများနှင့် လုံးဝ မသက်ဆိုင်ပေ။ သို့တိုင်အောင် လူတို့သည် ဘုရားနှုတ်ကပတ်တော်များကို ဖတ်ပြီး ၎င်းတို့၏ လက်တွင် ကိုင်ဆောင်ထားသောအခါ၌ပင် ၎င်းတို့၏ အယူအဆများတွင် ကောင်းသည်၊ မှန်သည်၊ လှပသည်၊ ကြင်နာသည်၊ အပြုသဘောဆောင်သည်ဟု လူတို့မြင်ပြီး ထောက်ခံသော အရာရာတိုင်းကို သမ္မာတရားအဖြစ်၊ အပြုသဘောဆောင်သော အရာများအဖြစ် မှတ်ယူကြပြီး ထိုအရာများကို မမောမပန်း လိုက်စားကြသည်။ ထိုအရာများကို လိုက်စားပြီး ရရှိရန် မိမိတို့ကိုယ်ကို တောင်းဆိုရုံမကဘဲ အခြားလူများကိုလည်း လိုက်စားပြီး ရရှိရန် တောင်းဆိုကြသည်။ လူတို့သည် လူက ကောင်းသည်ဟု မြင်သောအရာများကို သမ္မာတရားအဖြစ် မမောနိုင်မပန်းနိုင် တလွဲထင်ကြသည်။ ထို့နောက်တွင် ၎င်းတို့သည် ထိုအရာများက တောင်းဆိုသော စံနှုန်းများ၊ ဦးတည်ချက်များအတိုင်း လိုက်စားကြကာ ဤသို့ဖြင့် ၎င်းတို့သည် သမ္မာတရားအား လိုက်စားနေပြီး သမ္မာတရားစစ်မှန်မှုကို အသက်ရှင်နေထိုင်နေကြပြီဖြစ်သည်ဟု ယုံကြည်ကြသည်။ ဤသည်မှာ သမ္မာတရားအား လိုက်စားခြင်းနှင့်ပတ်သက်ပြီး လူတို့တွင်ရှိသော မှားယွင်းနေသည့် နားလည်မှုများ၏ ရှုထောင့်တစ်ခုဖြစ်သည်။ ဤမှားယွင်းနေသော နားလည်မှုမှာ လူတို့သည် ၎င်းတို့၏ အယူအဆများတွင် ကောင်းသည်၊ မှန်သည်၊ အပြုသဘောဆောင်သည်ဟု ယုံကြည်သောအရာများကို ၎င်းတို့၏ စံနှုန်းများအဖြစ် ယူခြင်း၊ လူအပေါ် ဘုရားသခင်၏ သတ်မှတ်ချက်များ၊ ဘုရားနှုတ်ကပတ်တော်၏ တောင်းဆိုချက်များ၊ စံနှုန်းများကို ထိုအရာများနှင့် အစားထိုးခြင်းဖြစ်သည်။ လူတို့သည် ၎င်းတို့၏ အယူအဆများတွင် မှန်သည်၊ ကောင်းသည်ဟု ယုံကြည်သော ဤအရာများကို သမ္မာတရားအဖြစ် တလွဲထင်၏။ ထိုမျှပင်မဟုတ်ဘဲ ဤအရာများကို လိုက်နာကာ လိုက်စားခြင်းလည်း ပြုလုပ်ကြသည်။ ဤသည်မှာ ပြဿနာတစ်ခု မဟုတ်သလော။ (ဟုတ်ပါသည်။) ဤသည်မှာ လူ့အတွေးအမြင်များနှင့် ပတ်သက်သော ပြဿနာဖြစ်သည်။ လူတို့သည် ဤအရာများကို လုပ်ဆောင်သောအခါ မည်သည့်အရာ၏ တွန်းအားပေးခြင်းကို ခံရသနည်း။ ဤစိတ်ကူးများနှင့် မှားယွင်းနေသော နားလည်မှုများ ၎င်းတို့တွင် ရှိလာစေသည့် အကြောင်းရင်းမှာ အဘယ်နည်း။ အကြောင်းရင်းမှာ ဘုရားသခင်က ဤအရာများကို နှစ်သက်သည်ဟု လူတို့က ယုံကြည်ကြခြင်း ဖြစ်သည်။ ထို့ကြောင့် ဤအရာများကို ဘုရားအပေါ်သို့ သတ်မှတ်ကြသည်။ ဥပမာအားဖြင့် ရိုးရာယဉ်ကျေးမှုက လူတို့ကို လုံ့လရှိပြီး ခြိုးခြံချွေတာဖို့ ပြောသည်။ လုံ့လဝီရိယနှင့် ချွေတာခြင်းသည် လူ့အရည်အသွေးများ ဖြစ်သည်။ “အသာစံဖို့အတွက် အနာခံရမည်” ဆိုသည်မှာ ထိုသို့သော လူ့အရည်အသွေးနောက်တစ်ခုဖြစ်သည့်နည်းတူ “ဆရာမပြ၊ နည်းမကျ” နှင့် နောက်ထပ် အလားတူအယူအဆများသည်လည်း လူ့အရည်အသွေးများပင် ဖြစ်လေသည်။ လူမျိုးတိုင်း၊ အုပ်စုတိုင်းတွင် လူတို့သည် ကောင်းသည်၊ မှန်သည်၊ အပြုသဘောဆောင်သည်၊ တက်ကြွသည်၊ တိုးတက်မှုရှိသည်ဟု ၎င်းတို့မှတ်ယူသော အရာတိုင်းသည် သမ္မာတရားဖြစ်သည်ဟု ယုံကြည်ကြသည်။ ဤအရာများကို သမ္မာတရားအဖြစ် သဘောထားပြီး ဘုရားသခင်ဖော်ပြသည့် သမ္မာတရားအားလုံးနှင့် အစားထိုးပစ်ကြသည်။ လူက ခိုင်မြဲစွာ ယုံကြည်သော၊ စာတန်နှင့် သက်ဆိုင်သော အရာများကို သမ္မာတရားအဖြစ်၊ ဘုရားသတ်မှတ်ချက်များ၏ စံနှုန်းများအဖြစ် တလွဲထင်ကြသည်။ ၎င်းတို့သည် ၎င်းတို့၏ လိုက်စားမှုကို ၎င်းတို့ စိတ်ကူးထင်မြင်ပြီး မှန်ကန်သည်ဟု ယုံကြည်သည့် အကောင်းဆုံးသောအရာများ၊ ဦးတည်ချက်များနှင့် ပန်းတိုင်များဆီသို့ ဦးတည်ထားကြသည်။ ဤသည်မှာ ဆိုးရွားသော အမှားဖြစ်သည်။ လူသား၏ အယူအဆနှင့် စိတ်ကူးများမှလာသော ဤအရာများသည် ဘုရားနှုတ်ကပတ်တော်များနှင့် လုံးဝ မကိုက်ညီပေ။ ၎င်းတို့သည် သမ္မာတရားနှင့် လုံးဝ ဆန့်ကျင်နေသည်။

လူတို့သည် ၎င်းတို့၏ အယူအဆများတွင် ကောင်းသည်၊ မှန်သည်ဟု မှတ်ယူသောအရာများကို သမ္မာတရားအဖြစ် တလွဲထင်ကြသည့် ဥပမာအချို့ကို ငါပေးမည်။ ဤသို့ဖြင့် ဤအယူအဆသည် အလွန်ပင် စိတ်ကူးသက်သက်သဘော မဆန်နေအောင်၊ ဤအယူအဆကို သင်တို့ နားလည်နိုင်အောင် ဖြစ်သည်။ ဥပမာအားဖြင့် အချို့သော အမျိုးသမီးများသည် ဘုရားသခင်အား ယုံကြည်ပြီးနောက်တွင် မိတ်ကပ်များ လိမ်းကျံခြင်း၊ လက်ဝတ်ရတနာများ ဝတ်ဆင်ခြင်း မရှိတော့ပေ။ ဘုရားသခင်ကို ယုံကြည်သူများသည် ကောင်းစွာ ပြုမူနေထိုင်သင့်ကြောင်း၊ မိတ်ကပ်လိမ်း၍ မရ၊ သို့မဟုတ် လှပစွာ ဝတ်စား၍မရဟု ထင်မြင်လျက် ၎င်းတို့၏ မိတ်ကပ်နှင့် လက်ဝတ်ရတနာများကို ဘေးဖယ်လိုက်ကြသည်။ လူအချို့သည် ကားများကို ပိုင်ဆိုင်ကြသော်လည်း မောင်းနှင်ခြင်းမရှိဘဲ ထိုအစား စက်ဘီးစီးကြသည်။ ကားမောင်းခြင်းသည် သက်သာမှုတွင် မွေ့လျော်ခြင်းဖြစ်သည်ဟု ထင်ကြသည်။ လူအချို့သည် အသားစားရန် ပိုက်ဆံရှိသော်လည်း အစဉ်သဖြင့် အသားစားနေပြီး အခြေအနေတစ်ခုခုကြောင့် အသားစား၍ မရတော့သောအချိန်ကို ရောက်လာလျှင် အပျက်သဘောဆောင်လာပြီး အားနည်းလာကာ ဘုရားကို သစ္စာဖောက်မိမည်ဟု တွေးကာ အသားမစားကြပေ။ ထို့ကြောင့် ၎င်းတို့သည် ကြိုတင်၍ အသားမစားဘဲ ဒုက္ခခံရန် သင်ယူကြသည်။ အခြားလူတို့ကမူ ၎င်းတို့သည် ဘုရားသခင်အား ယုံကြည်သူများအနေဖြင့် ကောင်းစွာ ပြုမူနေထိုင်သည့် ပုံစံရှိရမည်ဟု ထင်ကြသည်။ ထို့ကြောင့် ၎င်းတို့၏ အားနည်းချက်များနှင့် မကောင်းသော အကျင့်များကို ဆန်းစစ်ကြသည်။ ၎င်းတို့၏ လေသံကို ပြောင်းလဲရန် ကြိုးစားလုပ်ဆောင်ကြသည်။ ၎င်းတို့၏ ဒေါသစိတ်ကို ချုပ်တည်းကြသည်။ ယဉ်ကျေးသိမ်မွေ့ရန်၊ ရိုင်းပျခြင်းမရှိရန် အကောင်းဆုံး လုပ်ဆောင်ကြသည်။ လူတစ်ယောက်သည် ဘုရားသခင်ကို ယုံကြည်ပြီးသည်နှင့် မိမိကိုယ်ကို ကန့်သတ်၊ ချုပ်တည်းရမည်၊ အခြားလူများ၏ အမြင်တွင် လူကောင်းဖြစ်ရမည်၊ ကောင်းစွာ ပြုမူနေထိုင်ရမည်ဟု ၎င်းတို့က ထင်ကြသည်။ ဤသို့လုပ်ဆောင်ရာတွင် ၎င်းတို့သည် အဖိုးအခပေးဆပ်နေခြင်း ဖြစ်သည်၊ ဘုရားသခင်ကျေနပ်အောင် လုပ်နေခြင်း ဖြစ်သည်၊ သမ္မာတရားအား လက်တွေ့လုပ်ဆောင်ခြင်း ဖြစ်သည်ဟု ထင်ကြသည်။ လူအချို့သည် ရံဖန်ရံခါ လှပစွာ ဝတ်စားပြီး ဈေးဝယ်ထွက်ကြသည်။ ပြီးလျှင် ထိုသို့လုပ်ဆောင်ခြင်းကြောင့် အပြစ်ရှိသကဲ့သို့ ခံစားကြသည်။ ၎င်းတို့က ယခုတွင် ဘုရားသခင်ကို ယုံကြည်သောကြောင့် မိတ်ကပ်လိမ်း၍ မရ၊ လှပစွာ ဝတ်စား၍မရ၊ ဝတ်ကောင်းစားလှများကို ဝတ်စား၍မရဟု ထင်ကြသည်။ ၎င်းတို့ မိတ်ကပ်လိမ်းလျှင်၊ လှပစွာ ဝတ်စားလျှင်၊ ဝတ်ကောင်းစားလှများကို ဝတ်လျှင် ဘုရားသခင်က ရွံ့မုန်းပြီး နှစ်သက်မည်မဟုတ်ဟု ယုံကြည်ကြသည်။ ဘုရားသခင်က ရှေးဦး လူသားမျိုးနွယ်ကို နှစ်သက်သည်၊ စက်မှုလုပ်ငန်း၊ သို့မဟုတ် ခေတ်သစ်သိပ္ပံ၊ သို့မဟုတ် ရေပန်းစားသော အရာမှန်သမျှကို ဘုရားသခင်က နှစ်သက်ခြင်းမရှိဟု ၎င်းတို့က ယုံကြည်ကြသည်။ ၎င်းတို့သည် ဤအရာများအား လိုက်စားခြင်းကို လက်လွှတ်မှသာ သမ္မာတရားအား လိုက်စားခြင်းဖြစ်သည်ဟု ထင်ကြသည်။ ဤသည်မှာ ပုံမှန်မဟုတ်သော သဘောပေါက်နားလည်မှု မဟုတ်သလော။ (ဟုတ်ပါသည်။) ဤလူတို့သည် ဘုရားနှုတ်ကပတ်တော်များကို ဂရုတစိုက် ဖတ်ပြီးပြီလော။ ဘုရားနှုတ်ကပတ်တော်များကို သမ္မာတရားအဖြစ် ယူပြီးပြီလော။ (မဟုတ်ပါ။) ဘုရားနှုတ်ကပတ်တော်ကို သမ္မာတရားအဖြစ် မယူရသေးသောကြောင့် ၎င်းတို့သည် သမ္မာတရားကို လိုက်စားနေခြင်းဖြစ်သလော။ (မဖြစ်ပါ။) ဤအတွက်ကြောင့် ဤချဉ်းကပ်မှုများနှင့် သရုပ်သကန်များသည် လူတို့အနေနှင့် ၎င်းတို့၏ အယူအဆများတွင် မှန်သည်၊ ကောင်းသည်ဟု မှတ်ယူသောအရာများကို သမ္မာတရားအဖြစ် တလွဲထင်နေခြင်း၊ သမ္မာတရားအား အစားထိုးရန် ထိုအရာများကို အသုံးပြုနေခြင်းဖြစ်သည်။ ၎င်းတို့သည် အကောင်းမြင်စွာဖြင့် ဤအရာများကို လက်တွေ့လုပ်ဆောင်ကြသည်။ ထို့နောက်တွင် ၎င်းတို့သည် သမ္မာတရားအား လိုက်စားနေသည်၊ သမ္မာတရားစစ်မှန်မှုကို ပိုင်ဆိုင်သောသူများ ဖြစ်သည်ဟု ထင်ကြသည်။ ဥပမာ ဘုရားသခင်အား ယုံကြည်ပြီးကတည်းက တီဗီရှိုးကို မကြည့်သော၊ သို့မဟုတ် သတင်းကို မကြည့်သော၊ သို့မဟုတ် ဈေးဝယ်ပင် မထွက်သောသူများ ရှိကြသည်။ ၎င်းတို့သည် ဧဝံဂေလိဖြန့်ဝေပြီး တာဝန်များကို ထမ်းဆောင်နေသောကြောင့် ကောက်ရိုးပုံများတွင် ညများစွာ အိပ်စက်ခဲ့ရပြီး ခွေးလှောင်အိမ်များဘေးတွင် ရက်များစွာ နေခဲ့ရသည်။ ၎င်းတို့သည် အေးစက်သော အစားအစာကို စားရခြင်းကြောင့် အစာအိမ်နာခြင်းများစွာ ဖြစ်ခဲ့သည်။ အိပ်ရေးမဝခြင်းနှင့် မစို့မပို့သာ စားရခြင်းကြောင့် ပေါင်ချိန်များစွာ ကျသွားပြီး များစွာ ဒုက္ခခံရသည်။ ဤအရာများကို ၎င်းတို့ ကောင်းစွာသိသည်။ တစ်ခုချင်း စာရင်းမှတ်ထားသည်။ ၎င်းတို့သည် အဘယ်ကြောင့် ဤအရာများကို ဤသို့ ရှင်းလင်းစွာ မှတ်သားထားရသနည်း။ အကြောင်းမှာ ဤအပြုအမူများနှင့် နည်းလမ်းများသည် သမ္မာတရားအား လိုက်စားခြင်းဖြစ်သည်၊ ဘုရားသခင်ကို ကျေနပ်စေခြင်းဖြစ်သည်၊ ဤကောင်းသော အပြုအမူအားလုံးကို စွမ်းဆောင်ရရှိလျှင် ဘုရားသခင်က ၎င်းတို့ကို လက်ခံလိမ့်မည်ဟု ၎င်းတို့က ယုံကြည်ကြ၍ ဖြစ်သည်။ ထို့ကြောင့် လူတို့သည် စောဒကမတက်ဘဲ ဤအရာများကို တွန့်ဆုတ်ခြင်းမရှိဘဲ လက်တွေ့လုပ်ဆောင်ကြသည်။ ၎င်းတို့သည် ဤအရာများအကြောင်း ပြောရခြင်း၊ ဤအရာများကို ထပ်မံလုပ်ဆောင်ခြင်း၊ ပြန်လည်အမှတ်ရခြင်းတို့ကို လုံးဝ မမောပန်းပေ။ ၎င်းတို့၏ စိတ်နှလုံးများက အလွန်ကျေနပ်ကြသည်။ သို့တိုင်အောင် ၎င်းတို့သည် ဘုရားသခင်၏ စမ်းသပ်မှုများနှင့် ကြုံရသောအခါ၊ ဘုရားသခင်စီစဉ်သော အခြေအနေသည် ၎င်းတို့ဆန္ဒရှိသည့်အတိုင်း မဖြစ်သောအခါ၊ ၎င်းတို့အပေါ် ဘုရားသခင် တောင်းဆိုသောအရာနှင့် ဘုရားသခင်၏ လုပ်ရပ်များက ၎င်းတို့၏ အယူအဆများနှင့် မညီသောအခါ ဤလူများက မှန်ကန်သည်ဟု မှတ်ယူသောအရာများအပြင် ၎င်းတို့ ပေးဆပ်သော အဖိုးအခများနှင့် ၎င်းတို့၏ လက်တွေ့လုပ်ဆောင်မှုများသည် လုံးဝ အသုံးမဝင်ဖြစ်လိမ့်မည်။ ထိုအရာများသည် ၎င်းတို့ရင်ဆိုင်ရသော အခြေအနေများအတွင်းတွင် ဘုရားသခင်အား နာခံရန်၊ သို့မဟုတ် ဘုရားသခင်အား သိမြင်ရန်အတွက် ၎င်းတို့ကို အနည်းငယ်မျှပင် ကူညီပေးလိမ့်မည် မဟုတ်ပေ။ ထိုသို့ဖြစ်မည့်အစား ဘုရားနှုတ်ကပတ်တော်များ၏ စစ်မှန်မှုအတွင်းသို့ ၎င်းတို့ဝင်ရောက်ရာ၌၊ ဘုရားသခင်အား ၎င်းတို့နာခံရာ၌ ထိုအရာများသည် ၎င်းတို့အတွက် ခလုတ်တံသင်းများ၊ အတားအဆီးများ ဖြစ်လာလိမ့်မည်။ ဤအရာ၏ အကြောင်းရင်းမှာ လူတို့သည် ၎င်းတို့က မှန်ကန်သည်ဟု ယုံကြည်သောအရာများမှာ အခြေခံအားဖြင့် သမ္မာတရားမဟုတ်၊ ၎င်းတို့ လက်တွေ့လုပ်ဆောင်သည့်အရာသည် သမ္မာတရားအား လိုက်စားခြင်းမဟုတ်ဆိုသည်ကို လုံးဝ မသိရှိသောကြောင့်ဖြစ်သည်။ ဤသို့ဆိုလျှင် လူတို့သည် ဤအရာများမှ မည်သည့်အရာကို ရရှိဖို့ အလားအလာရှိသနည်း။ ကောင်းသော အပြုအမူ အမျိုးအစား တစ်ခုခုမျှသာဖြစ်သည်။ လူတို့သည် ဤအရာတို့မှ သမ္မာတရားနှင့် အသက်ကို ရရှိမည်မဟုတ်ပေ။ သို့တိုင်အောင် ဤကောင်းသော အပြုအမူများသည် သမ္မာတရားစစ်မှန်မှုဖြစ်သည်ဟု မှားယွင်းစွာ ယုံကြည်ကြသည်။ ၎င်းတို့၏ အယူအဆများတွင် မှန်ကန်သည်ဟု မှတ်ယူထားသော ဤအရာများသည် သမ္မာတရားဖြစ်သည်၊ အပြုသဘောဆောင်သော အရာများဖြစ်သည်ဟူသော ၎င်းတို့၏ သတ်မှတ်ချက်က ပို၍ပင် ပြတ်သားလာပြီး အကျိုးဆက်အနေဖြင့် ထိုသတ်မှတ်ချက်သည် ၎င်းတို့၏ စိတ်နှလုံးတွင် အမြစ်တွယ်လာသည်။ လူတို့သည် ၎င်းတို့၏ အယူအဆများတွင် မှန်ကန်သည်ဟု မှတ်ယူထားသော ဤအရာများကို ကိုးကွယ်ပြီး မစဉ်းမစား ယုံကြည်လေလေ၊ သမ္မာတရားကို ငြင်းပယ်လေလေဖြစ်ပြီး ဘုရားသခင်၏ တောင်းဆိုချက်များ၊ ဘုရားနှုတ်ကပတ်တော်များနှင့် အလှမ်းဝေးလေလေဖြစ်သည်။ တစ်ချိန်တည်းတွင် လူတို့သည် အဖိုးအခပေးဆပ်လေလေ၊ ၎င်းတို့အရင်းအနှီး ရရှိနေသည်ဟု ထင်လေလေဖြစ်ပြီး ၎င်းတို့သည် ကယ်တင်ခြင်းခံရရန်၊ ဘုရားသခင်၏ ကတိတော်ကို ရရှိရန် အရည်အချင်းပြည့်မီသည်ဟု ယုံကြည်ကြလေလေဖြစ်သည်။ ဤသည်မှာ ရုန်းမထွက်နိုင်သည့် သံသရာဝဲဂယက်တစ်ခု မဟုတ်လော။ (ဟုတ်ပါသည်။) ဤပြဿနာ၏ အရင်းအမြစ်မှာ အဘယ်နည်း။ အဓိက တရားခံမှာ အဘယ်နည်း။ (လူတို့က ၎င်းတို့၏ အယူအဆများကို အပြုသဘောဆောင်သော အရာများအဖြစ် တလွဲထင်ပြီး ဘုရားနှုတ်ကပတ်တော်များအား ထိုအယူအဆများဖြင့် အစားထိုးခြင်း ဖြစ်ပါသည်။) လူတို့သည် ဘုရားနှုတ်ကပတ်တော်များအား ၎င်းတို့၏ ကိုယ်ပိုင် အယူအဆများဖြင့် အစားထိုးသည်။ ဘုရားနှုတ်ကပတ်တော်များကို ဘေးဖယ်ထားသည်။ အခြေခံအားဖြင့် ဘုရားနှုတ်ကပတ်တော်များကို လျစ်လျူရှုကြသည်။ တစ်နည်းအားဖြင့် ၎င်းတို့သည် ဘုရားနှုတ်ကပတ်တော်များကို သမ္မာတရားအဖြစ် လုံးဝ မမှတ်ယူကြပေ။ လူတို့သည် ဘုရားသခင်အား ယုံကြည်ပြီးနောက်တွင် ဘုရားနှုတ်ကပတ်တော်များကို ဖတ်ကောင်း ဖတ်နိုင်သော်လည်း ၎င်းတို့ လိုက်စားသည့်၊ ရွေးချယ်သည့်၊ လက်တွေ့လုပ်ဆောင်သည့် အရာသည် လူ၏ အယူအဆများနှင့် စိတ်ကူးများကို အခြေခံနေဆဲဖြစ်သည်၊ ၎င်းတို့သည် ဘုရားသခင်၏ နှုတ်ကပတ်တော်များ၊ တောင်းဆိုချက်များနှင့်အညီ ဘုရားသခင်အား ယုံကြည်ခြင်းလမ်းကြောင်းပေါ်တွင် စတင်လျှောက်လှမ်းခြင်းမရှိဟု ဆိုလျှင် မမှားပေ။ လူတို့က ၎င်းတို့၏ ကိုယ်ပိုင်အယူအဆများနှင့် စိတ်ကူးများကို အခြေခံပြီး ဘုရားသခင်အား ယုံကြည်ကြသည့် ပြဿနာသည် မည်သည့်နေရာမှ အတိအကျ အရင်းခံလာသနည်း။ လူ၏ အယူအဆများနှင့် စိတ်ကူးများသည် မည်သည့်နေရာမှ ဖြစ်ပေါ်လာသနည်း။ မည်သည့်နေရာမှ လာသနည်း။ ထိုအရာများသည် အရင်းခံအားဖြင့် ရိုးရာယဉ်ကျေးမှုမှ လာသည်၊ လူ၏ အမွေဆက်ခံခြင်းများမှ လာသည်၊ ထို့အပြင် ဘာသာရေးလောက၏ ပုံစံသွင်းမှုနှင့် လွှမ်းမိုးမှုမှလာသည်ဟု ဆိုနိုင်သည်။ လူ၏ အယူအဆများနှင့် စိတ်ကူးများသည် ဤအရာများနှင့် တိုက်ရိုက် ဆက်နွှယ်နေသည်။

လူတို့သည် ၎င်းတို့၏ အတွေးအမြင်များတွင် အခြားမည်သည့်အရာများကို ကောင်းသည်၊ မှန်သည်၊ အပြုသဘောဆောင်သည်ဟု ယုံကြည်ကြသနည်း။ အချို့သော အရာများကို ဥပမာအနေဖြင့် အမည်တပ်ပြောဆိုကြည့်ပါ။ “ကောင်းသောသူများ၌ ငြိမ်းချမ်းသည့် ဘဝရှိသည်”၊ “မာယာကင်းသော လူများ အမြဲ အောင်မြင်သည်” ဟူ၍ လူတို့က မကြာခဏ ပြောဆိုကြသည်။ ဤသည်တို့မှာ အချို့သောအရာများ ဖြစ်သည်မဟုတ်လော။ (ဟုတ်ပါသည်။) ပြီးလျှင် “ကောင်းသောအရာကို ကောင်းသောအရာဖြင့်လည်းကောင်း၊ မကောင်းမှုကို မကောင်းမှုအားဖြင့်လည်းကောင်း ပြန်လည်ဆပ်ပေးခံရသည်။ ယနေ့ အဆပ်မခံရလျှင် တစ်နေ့နေ့ အဆပ်ခံရမည်ပင်”၊ “မကောင်းမှုကို ဆက်တိုက် လုပ်ဆောင်ခြင်းသည် မိမိကိုယ်ကို ပျက်စီးရာပျက်စီးကြောင်း ဖြစ်စေသည်”၊ “ဘုရားသည် သူဖျက်ဆီးမည့်သူကို ရှေးဦးစွာ ရူးသွပ်စေသည်”၊ “အသာစံဖို့အတွက် အနာခံရမည်”၊ “အလိမ္မာ စာမှာရှိသည်” စသည်တို့လည်းရှိသည်။ ဤပေါက်ကရ အားလုံးတို့သည် ရွံရှာဖွယ်ရာဖြစ်သည်။ ဤသို့သော စကားများကို ငါ ကြားသောအခါ ချက်ချင်း အမျက်ဒေါသထွက်သည်။ သို့တိုင်အောင် လူတို့သည် ဤအရာများကို အလွန်လွယ်ကူစွာ ပြောဆိုကြ၏။ ၎င်းတို့သည် ဤစကားများကို အဘယ်ကြောင့် အလွန် လွယ်ကူစွာ ပြောဆိုနိုင်သနည်း။ ငါမူကား ပြောနိုင်သည့် ပုံစံမရှိသည်မှာ အဘယ်ကြောင့်နည်း။ ဤစကားများ၊ ဤဆိုရိုးစကားများကို ငါ မနှစ်သက်ပေ။ သင်တို့ထံ၌ ထိုအရာများက အဆင်သင့်ရှိနေသည့်အချက်၊ သင်တို့၏ လျှာမှ ထိုအရာများ ချက်ချင်းထွက်လာသည့်အချက်နှင့် ထိုအရာများကို သင်တို့ အလွန်ချောမွေ့စွာ ဖတ်ရွတ်သည့်ပုံစံတို့က သင်တို့သည် ဤအရာများကို အထူးပင် မြတ်နိုးပြီး ကိုးကွယ်ကြောင်း သက်သေပြသည်။ သင်တို့သည် ဤအနှစ်မရှိသော၊ မရေရာသော၊ အစစ်အမှန်မဟုတ်သော အရာများကို ကိုးကွယ်ပြီး တစ်ချိန်တည်းတွင် ထိုအရာများကို သင်တို့၏ ဆောင်ပုဒ်များအဖြစ်၊ သင်တို့၏ လုပ်ရပ်များအတွက် စည်းမျဉ်းများအဖြစ်၊ စံသတ်မှတ်ချက်နှင့် အခြေပြုချက်အဖြစ် ယူကြသည်။ ထို့နောက်တွင် ဤအရာများကို ဘုရားသခင်ကလည်း ယုံကြည်သည်၊ သူ၏ နှုတ်ကပတ်တော်များသည် ဤတူညီသော အယူအဆများအပေါ် မတူညီသော ချဉ်းကပ်မှုပင်ဖြစ်သည်၊ ဤအရာများသည် ဘုရားနှုတ်ကပတ်တော်များ၏ အကြမ်းဖျင်း အဓိပ္ပာယ်ဖြစ်သည်၊ လူတို့ကို လူကောင်းပီသအောင် နေရန် နှိုးဆော်ခြင်းဖြစ်သည်ဟုပင် သင်တို့ ထင်မြင်ကြသည်။ ဤအမြင်မှာ မှန်ကန်သလော။ ဤအရာများသည် ဘုရားနှုတ်ကပတ်တော်များနှင့် ဘုရားသခင် ဖော်ပြသည့် သမ္မာတရားများ၏ အဓိပ္ပာယ်ဖြစ်သလော။ လုံးဝမဟုတ်ပေ။ ဘုရားသခင် ဆိုလိုသည့်အရာသည် ဤအရာများနှင့် လုံးဝ မသက်ဆိုင်ပေ။ ထို့ကြောင့် သမ္မာတရားအပေါ် လူတို့၏ သဘောထားကို နောက်ပြန်လှည့်ရမည်။ ပြီးလျှင် သမ္မာတရားအပေါ် ၎င်းတို့၏ အသိအမှတ်ပြုပုံကို ပြုပြင်ဖို့ လိုသည်။ သမ္မာတရားကို ပုံဖော်နေရာချရာ၌ ၎င်းတို့သုံးသည့် စံနှုန်းကို ပြုပြင်ပြီး နောက်ပြန်လှည့်ဖို့ လိုအပ်သည်ဟု ဆိုလိုသည်။ ဤသို့မဟုတ်လျှင် ၎င်းတို့အတွက် သမ္မာတရားကို လက်ခံရန် ခက်ခဲလိမ့်မည်။ သမ္မာတရားအား လိုက်စားခြင်း လမ်းကြောင်းပေါ်တွင် စတင်လျှောက်လှမ်းရန် နည်းလမ်းရှိမည် မဟုတ်ပေ။ သမ္မာတရားဆိုသည်မှာ အဘယ်နည်း။ ခြုံငုံ၍ ပြောရလျှင် ဘုရားနှုတ်ကပတ်တော်အားလုံးသည် သမ္မာတရားဖြစ်သည်။ ဤသို့ဆိုလျှင် ပို၍ အသေးစိတ်ကျစွာ ဆိုရပါက သမ္မာတရားဆိုသည်မှာ အဘယ်နည်း။ သင်တို့အား ယခင်က ငါပြောခဲ့သည်ပင်။ မည်သည့်အရာကို ငါပြောခဲ့သနည်း။ (“သမ္မာတရားသည် လူ၏ကျင့်ကြံပြုမူခြင်း၊ လုပ်ရပ်များ၊ ဘုရားသခင်ကို ကိုးကွယ်ခြင်းတို့အတွက် စံသတ်မှတ်ချက်ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈ (အပိုင်း ၃))) မှန်သည်။ သမ္မာတရားသည် လူ၏ကျင့်ကြံပြုမူခြင်း၊ လုပ်ရပ်များ၊ ဘုရားသခင်ကို ကိုးကွယ်ခြင်းတို့အတွက် စံသတ်မှတ်ချက်ဖြစ်သည်။ ဤသို့ဆိုလျှင် သမ္မာတရားသည် လူတို့၏ အယူအဆများတွင် မှန်သည်၊ ကောင်းသည်ဟု လူတို့ယုံကြည်သော အရာများနှင့် သက်ဆိုင်မှုတစ်စုံတစ်ရာ ရှိသလော။ (မရှိပါ။) ထိုလူ့အရာများသည် မည်သည့်နေရာမှ လာသနည်း။ (စာတန်၏ ရှင်သန်ရေး အတွေးအခေါ်နှင့် ရိုးရာယဉ်ကျေးမှုက လူ့အတွင်းသို့ သွတ်သွင်းခဲ့သော အတွေးအချို့မှ လာပါသည်။) မှန်သည်။ အတိအကျဆိုရလျှင် ဤအရာများသည် စာတန်ထံမှ အရင်းခံသည်။ လူသားအတွင်းသို့ ဤအရာများကို သွတ်သွင်းပေးသော ထင်ပေါ်ကျော်ကြားသည့် လူများမှာ မည်သူတို့ဖြစ်သနည်း။ ၎င်းတို့သည် စာတန်ပင်ဖြစ်သည် မဟုတ်လော။ (ဟုတ်ပါသည်။) သင်တို့၏ ထိုခေါင်းဆောင်များ အားလုံးသည် စာတန်ဖြစ်သည်။ ၎င်းတို့သည် ရှင်သန်နေသော၊ အသက်ရှူနေသော စာတန်ပင် ဖြစ်သည်။ တရုတ်လူမျိုးတို့က ထောက်ခံအားပေးသော ဤဆိုရိုးစကားများကိုသာ ကြည့်လော့။ “အဝေးမှ မိတ်ဆွေတစ်ယောက် လာသောအခါ အလွန်ဝမ်းမြောက်ဖွယ်ဖြစ်သည်”၊ “ရောက်နေပြီဖြစ်ရကား နေသွားလိုက်သည်က ကောင်းမည်”၊ “သင်၏မိဘများ အသက်ရှင်နေစဉ် အဝေးသို့ ခရီးမသွားနှင့်”၊ “သားသမီးဝတ်သည် အရာအားလုံးထက် ပိုပြီး ထိန်းသိမ်းရမည့် သူတော်ကောင်းတရား ဖြစ်၏”၊ “သားသမီးဝတ်မကျေခြင်း သုံးမျိုးတွင် အမွေဆက်ခံသူ မရှိခြင်းသည် အဆိုးဆုံးဖြစ်သည်”၊ “အသက်ရှင်သူများ၏အမြင်တွင် ကွယ်လွန်ပြီးသူများသည် ကြီးမြတ်ကြ၏။”၊ “လူတစ်ယောက် သေခါနီးဖြစ်သောအချိန်၌ သူ၏ စကားများသည် မှန်ပြီး ကြင်နာမှုရှိသည်”။ ဤစကားများကို အသေအချာ စိစစ်လော့။ ၎င်းတို့ထဲမှ တစ်ခုတလေက သမ္မာတရားဟုတ်သလော။ (မဟုတ်ပါ။) ဤအရာအားလုံးသည် ပေါက်ကရများ၊ အတွေးမှားများဖြစ်သည်။ ငါ့ကို ပြောလော့။ လူတို့သည် ဘုရားသခင်၏ အမှုတော်ကို လက်ခံပြီးနောက်တွင် ဤအတွေးမှားများနှင့် ပေါက်ကရများကို သမ္မာတရားအဖြစ် တလွဲထင်ကြသည်မှာ မည်မျှမိုက်မဲသနည်း။ ဤလူတို့သည် သမ္မာတရားအား နားလည်သဘောပေါက်နိုင်စွမ်း ရှိသလော။ (မရှိပါ။) ဤသို့သော လူတို့သည် အဓိပ္ပာယ်မရှိသော လူစားများဖြစ်ပြီး သမ္မာတရားအား နားလည်သဘောပေါက်နိုင်စွမ်း လုံးဝ မရှိပေ။ သင်တို့ကမူ ဘုရားနှုတ်ကပတ်တော်များစွာကို ဖတ်ပြီးနောက်တွင် သမ္မာတရား၏ အသိပညာအနည်းငယ်ကို မပိုင်ဆိုင်သလော။ (ပိုင်ဆိုင်ပါသည်။) သမ္မာတရားသည် အဘယ်ကလာသနည်း။ (ဘုရားသခင်ထံမှ လာပါသည်။) သမ္မာတရားသည် ဘုရားသခင်ထံမှ လာ၏။ ဘုရားသခင်က မပြောထားသည့် မည်သည့်စကားကိုမျှ မယုံကြည်နှင့်။ ထိုဆိုးယုတ်သော ရှင်သန်ရေး အတွေးအခေါ်များနှင့် ရိုးရာယဉ်ကျေးမှုမှလာသော ထိုအယူအဆများသည် သမ္မာတရားမဟုတ်ပေ။ လူတစ်ယောက်သည် ထိုအရာများနှင့်အညီဖြစ်စေ၊ ထိုသို့သောအရာများကို မိမိ၏ စံသတ်မှတ်ချက်အဖြစ် ထားရှိ၍ဖြစ်စေ လူများ၊ အမှုအရာများကို မရှုမြင်ရ၊ သို့မဟုတ် ကျင့်ကြံပြုမူပြီး လုပ်ဆောင်ခြင်း မပြုရ။ အဘယ်ကြောင့်ဆိုသော် ထိုအရာများသည် ဘုရားသခင်ထံမှ မလာသောကြောင့်ဖြစ်သည်။ တစ်စုံတစ်ခုသည် ရိုးရာယဉ်ကျေးမှုမှ လာသည်ဖြစ်စေ၊ ကျော်ကြားသောသူ တစ်ယောက်ယောက်ထံမှ လာသည်ဖြစ်စေ၊ သင်ယူခြင်းမှ၊ သို့မဟုတ် လူ့အဖွဲ့အစည်းမှ ထွက်ပေါ်လာသောအရာဖြစ်စေ၊ မည်သည့်မင်းဆက်၊ သို့မဟုတ် လူမျိုးထံမှ ဆင်းသက်လာသည်ဖြစ်စေ လူထံမှ လာသောအရာ ဖြစ်နေသရွေ့ သမ္မာတရား မဟုတ်။ သို့တိုင်အောင် ဤအရာတို့သည် လူတို့က သမ္မာတရားအဖြစ် မှတ်ယူသော၊ သမ္မာတရားအစား လိုက်စားပြီး လက်တွေ့လုပ်ဆောင်သော အရာများ အတိအကျပင် ဖြစ်နေသည်။ ဤအချိန်တစ်လျှောက်လုံးတွင် ၎င်းတို့သည် သမ္မာတရားအား လက်တွေ့လုပ်ဆောင်နေသည်၊ ဘုရားအလိုတော်ကို ဖြည့်ဆည်းဖို့ နီးစပ်နေသည်ဟု ထင်ကြသည်။ အမှန်တကယ်တွင်မူ အတိအကျပင် ဆန့်ကျင်ဘက်ဖြစ်နေ၏။ သင်သည် ဤအရာများကို အခြေခံပြီး လိုက်စားကာ လက်တွေ့လုပ်ဆောင်သောအခါ ဘုရားသခင်၏ သတ်မှတ်ချက်များနှင့် ပို၍ပို၍ ဝေးကွာသွားပြီး သမ္မာတရားနှင့် ပို၍ပို၍ ဝေးကွာသွားသည်။

လူက ကောင်းသည်၊ အပြုသဘောဆောင်သည်ဟု မြင်သောအရာများကို သမ္မာတရားအဖြစ် လူတို့တလွဲထင်ခြင်းနှင့် ထိုအရာများကို သမ္မာတရားကဲ့သို့ လိုက်စားခြင်းသည် ပင်ကိုအားဖြင့် အဓိပ္ပာယ်မရှိပေ။ ဘုရားသခင်၏ အမှုတော်ကို လက်ခံထားပြီး ဘုရားနှုတ်ကပတ်တော်များစွာကို ဖတ်ရှုထားသောသူများသည် အဘယ်သို့လျှင် လူက ကောင်းသည်ဟု မြင်သောအရာများကို သမ္မာတရားအဖြစ် တလွဲထင်မြဲ ထင်နေပြီး သမ္မာတရားကဲ့သို့ လိုက်စားမြဲ လိုက်စားနေရသနည်း။ ဤတွင် ပြဿနာက အဘယ်နည်း။ ဤသည်မှာ ထိုလူများသည် သမ္မာတရားက မည်သည့်အရာဖြစ်သည်ကို နားမလည်ကြောင်း၊ သမ္မာတရားကို အမှန်တကယ် သိမြင်မှုမရှိကြောင်း ပြရန် လုံလောက်သည်။ ဤသည်မှာ “ဤအရာများသည် သမ္မာတရားမဟုတ်သည်ကို ကြည့်လျှင် လူတို့သည် ဤအရာများကို ဆက်လက်၍ လက်တွေ့လုပ်ဆောင်နေသော်လည်း သမ္မာတရားအား ၎င်းတို့ လက်တွေ့လုပ်ဆောင်နေသည်ဟု အဘယ်သို့ ထင်မြင်နိုင်ရသနည်း” ဟူ၍ ငါယခုမေးခဲ့သည့် မေးခွန်းတွင်ရှိသော အချက်တစ်ချက်ဖြစ်သည်။ အခြားအချက်ကို ငါပြောမည်။ လူ၏ ဖောက်ပြန်ပျက်စီးသော စိတ်သဘောထားနှင့် သက်ဆိုင်သော အချက်ဖြစ်သည်။ မိမိတို့၏ အယူအဆများတွင် မှန်သည်၊ ကောင်းသည်၊ အပြုသဘောဆောင်သည်ဟု မှတ်ယူသော အရာများမှာ သမ္မာတရားဖြစ်သည်ဟု လူတို့က ယုံကြည်ကြပြီး ဤအခြေခံအုတ်မြစ်ပေါ်တွင် အကွက်ချကြံစည်ကြသည်။ ဘုရားသခင်ကျေနပ်အောင် ၎င်းတို့လုပ်ပြီး၍ ဘုရားသခင်က ပျော်ရွှင်သောအခါ လူအပေါ် ဘုရားကတိပြုထားသော ကောင်းချီးများကို ဘုရားက ၎င်းတို့အား ချပေးလိမ့်မည်ဟုလည်း ယုံကြည်ကြသည်။ ဤအကွက်ချကြံစည်မှုမှာ ဘုရားသခင်နှင့် အပေးအယူပြုလုပ်ရန် ကြိုးစားခြင်းဖြစ်သည် မဟုတ်သလော။ (ဟုတ်ပါသည်။) တစ်ဖက်တွင် လူတို့သည် မမှန်ကန်သော၊ အဓိပ္ပာယ်မရှိသော နားလည်မှုကို သိုထားလျက် ဤအရာများကို ကိုင်စွဲပြီး လိုက်စားကြသည်။ တစ်ချိန်တည်းတွင် ၎င်းတို့၏ ကိုယ်ပိုင်လိုအင်ဆန္ဒများ၊ ရည်မှန်းချက်များနှင့်အတူ ဘုရားသခင်နှင့် အပေးအယူလုပ်ရန်လည်း ကြိုးစားကြသည်။ ဤသည်မှာ အခြားအချက်တစ်ခုဖြစ်သည် မဟုတ်သလော။ (ဟုတ်ပါသည်။) ယခင်က ဤအချက်အကြောင်းကို ငါတို့ ကြိမ်ဖန်များစွာ မိတ်သဟာယပြုပြီးဖြစ်သည်။ ထို့ကြောင့် ယခုတွင် ဤအရာကို အသေးစိတ်ပြောမည်မဟုတ်။ ဤသို့ဆိုလျှင် ငါ သင်တို့ကို မေးမည်။ ဘုရားသခင်အား ယုံကြည်သောသူတစ်ယောက်သည် စွန့်လွှတ်သောအခါ၊ ဒုက္ခခံသောအခါ၊ မိမိကိုယ်ကို အသုံးခံပြီး ဘုရားသခင်အတွက် အဖိုးအခပေးဆပ်သောအခါ ဤသို့ သူလုပ်ဆောင်ရာတွင် ရည်ရွယ်ချက်နှင့် ပန်းတိုင်တစ်ခု မရှိသလော။ (ရှိပါသည်။) “ကျွန်ုပ် ဘာကိုမျှ မလိုချင်ပါ။ ဘာကိုမျှလည်း မတောင်းဆိုပါ။ အခြေအနေများက မည်သို့ပင် ဖြစ်နေပါစေ စွန့်လွှတ်ပြီး ကိုယ့်ကိုယ်ကိုယ် အသုံးခံပါမည်။ အဖိုးအခပေးဆပ်ပါမည်။ ဤအရာသာ ရှိပါ၏။ ကိုယ်ပိုင်ဆန္ဒများ၊ ရည်မှန်းချက်များ တစ်ခုမျှ မရှိပါ။ ဘုရားက ကျွန်ုပ်ကို မည်သို့ဆက်ဆံပါစေ ကိစ္စမရှိပါ။ ဘုရားက ကျွန်ုပ်ကို ဆုချီးမြှင့်ကောင်း ချီးမြှင့်နိုင်သည်။ မချီးမြှင့်ဘဲလည်း နေနိုင်သည်။ မည်သို့ပင် ဖြစ်ပါစေ ကျွန်ုပ်သည် ဘုရား၏ သတ်မှတ်ချက်များနှင့်အညီ လုပ်ဆောင်ခဲ့ပါသည်။ ကျွန်ုပ်ကိုယ်ကျွန်ုပ် ပေးဆပ်ခဲ့ပါသည်။ အားလုံးကို စွန့်လွှတ်ခဲ့ပါသည်။ အဖိုးအခပေးဆပ်ပြီး ဒုက္ခခံခဲ့ပါသည်” ဟု ပြောသောသူ တစ်ယောက်ယောက်ရှိသလော။ ဤသို့သောသူများ ရှိသလော။ (မရှိပါ။) ယခုအထိ ဤသို့သောသူမျိုး မမွေးသေးပေ။ အချို့က “ဤသို့သော လူမျိုးသည် လက်တွေ့ဘဝနှင့် ကင်းကွာနေမှ ရမည်” ဟု ဆိုနိုင်သည်။ လူတစ်ယောက်သည် လက်တွေ့ဘဝနှင့် ကင်းကွာနေလျှင်ပင် ဤသို့ဖြစ်မည်မဟုတ်။ သူ၌ ဖောက်ပြန်ပျက်စီးသော စိတ်သဘောထားအပြင် ရည်မှန်းချက်များနှင့် ဆန္ဒများရှိနေဆဲ ဖြစ်လိမ့်မည်။ ဘုရားသခင်နှင့် အပေးအယူလုပ်ရန် ကြိုးစားဆဲ ဖြစ်လိမ့်မည်။ ထို့ကြောင့် ဤမေးခွန်းတွင်ရှိသော ဒုတိယအချက်မှာ လူတို့သည် ၎င်းတို့၏ အယူအဆများတွင် မှန်သည်ဟု ယုံကြည်သော အရာများကို သမ္မာတရားအဖြစ် မှတ်ယူလိုက်သည်နှင့် အကွက်ချ ကြံစည်ကြခြင်းပင် ဖြစ်သည်။ ထိုအကွက်ချကြံစည်မှုမှာ အဘယ်နည်း။ လူအတွက် ဘုရားသခင်ကတိပြုထားသော ကောင်းချီးများနှင့်၊ လှပသော ခရီးပန်းတိုင်နှင့် လဲလှယ်ရန်အတွက် ဤအရာများကို လက်တွေ့လုပ်ဆောင်ခြင်း ဖြစ်သည်။ တစ်စုံတစ်ခုအား လူက အပြုသဘောဆောင်သည်ဟု မှတ်ယူသရွေ့ ယင်းသည် မှန်ကန်ရမည်ဟု ၎င်းတို့က ယုံကြည်၏။ ထို့ကြောင့် ၎င်းတို့သည် မှန်ကန်သည်ဟု ၎င်းတို့ယုံကြည်သည့် မည်သည့်အရာကိုမဆို လုပ်ဆောင်ပြီး လိုက်စားကြသည်။ ပြီးလျှင် ဤသို့ လက်တွေ့လုပ်ဆောင်ခြင်းအားဖြင့် ၎င်းတို့သည် ဘုရားသခင်၏ ကောင်းချီးပေးခြင်းကို သေချာပေါက်ခံရမည်ဟု ထင်ကြသည်။ ဤသည်မှာ လူ၏ အကွက်ချကြံစည်မှုဖြစ်သည်။ ဤဒုတိယအချက်သည် လူတို့က ၎င်းတို့၏ ကိုယ်ပိုင်ရည်မှန်းချက်များ၊ ဆန္ဒများကို ဖြည့်ဆည်းဖို့ ကြိုးစားခြင်း၊ ဘုရားသခင်နှင့် အပေးအယူလုပ်ဖို့ ကြိုးစားခြင်းတို့နှင့်သာ လုံးလုံး သက်ဆိုင်သည်။ ဤအရာကို သင်မယုံကြည်လျှင် လူတို့အပေးအယူလုပ်ခြင်းကို တားမြစ်ဖို့ ကြိုးစားကြည့်လော့။ ၎င်းတို့၏ ဆန္ဒများနှင့် ရည်မှန်းချက်များကို ဖယ်ရှားကြည့်လော့။ ၎င်းတို့၏ ဆန္ဒများ၊ ရည်မှန်းချက်များကို လွှတ်ချခိုင်းကြည့်လော့။ ၎င်းတို့သည် ဒုက္ခခံပြီး အဖိုးအခပေးဆပ်ရန် အားအင်များ ရုတ်တရက် ဆုံးရှုံးသွားလိမ့်မည်။ အဘယ်ကြောင့် ၎င်းတို့သည် ဤအရာများ လုပ်ဆောင်ရန် အားအင်ကို ဆုံးရှုံးမည်နည်း။ အဘယ်ကြောင့်ဆိုသော် ၎င်းတို့သည် ၎င်းတို့၏ တက်လမ်းများနှင့် ကံကြမ္မာကို ဆုံးရှုံးသွားပြီဖြစ်ကြောင်း၊ ကောင်းချီးခံစားရရန် မျှော်လင့်ချက်တစ်ခုမျှ မရှိတော့ကြောင်း၊ ရရှိစရာ တစ်ခုမျှမရှိကြောင်း ခံစားရမည်ဖြစ်သောကြောင့် ဖြစ်သည်။ ၎င်းတို့ လက်တွေ့လုပ်ဆောင်သော အရာသည် သမ္မာတရားမဟုတ်။ ၎င်းတို့ လိုက်စားသော အရာသည်လည်း သမ္မာတရားမဟုတ်။ အပြုသဘောဆောင်သည်ဟု ၎င်းတို့စိတ်ကူးထင်မြင်သော အရာများသာ ဖြစ်သည်။ သို့သော် ၎င်းတို့၏ ဆန္ဒများနှင့် ရည်မှန်းချက်များ ပျက်စီးသွားသောအခါ ထိုအရာများအတွက်ပင် ပေးဆပ်လိုစိတ် ၎င်းတို့၌ မရှိတော့ပေ။ ငါ့ကို ပြောလော့။ လူတို့တွင် မည်သည့်အရာ ရှိသနည်း။ စစ်မှန်သော ယုံကြည်ခြင်းရှိသလော။ (မရှိပါ။) ပို၍တစ်ဆင့်တက်ပြီး ပြောရလျှင် လူတို့သည် သစ္စာရှိသလော။ လူအချို့က “ယခု မည်သည့်အရာကို ဘုရားသခင် ပြောသည်ဖြစ်စေ ကျွန်ုပ်တို့ သူ့နောက် လိုက်ပါမည်။ ဘုရားက မည်သည့်အရာကို ပြောသည်ဖြစ်စေ ကျွန်ုပ်တို့ အပျက်သဘောမဆောင်ပါ။ စိတ်ဓာတ်မကျပါ။ အရှုံးပေးဖို့ မပြောနှင့်၊ နောက်ပင် မဆုတ်ပါ။ ကျွန်ုပ်တို့ကို ဘုရားအလိုမရှိလျှင်ပင်၊ ကျွန်ုပ်တို့သည် အစေခံသူများ၊ ကြိုးပမ်းလုပ်ဆောင်သူများ ဖြစ်ကြောင်း၊ သမ္မာတရားကို လိုက်စားသူများ မဟုတ်ကြောင်း၊ ကျွန်ုပ်တို့တွင် ကယ်တင်ခံရမည့် မျှော်လင့်ချက် မရှိကြောင်း ဘုရားက ပြောလျှင်ပင် ကျွန်ုပ်တို့သည် တွန့်ဆုတ်မနေဘဲ ဘုရားနောက်ကို ဆက်လိုက်ပြီး တာဝန်များကို ထမ်းဆောင်မြဲ ထမ်းဆောင်နေမည်ပင်။ ဤသည်မှာ သစ္စာရှိခြင်း မဟုတ်သလော။ ယုံကြည်ခြင်းရှိခြင်း မဟုတ်သလော။ သစ္စာရှိခြင်းနှင့် ယုံကြည်ခြင်းရှိခြင်းသည် သမ္မာတရားကို လိုက်စားခြင်းနှင့် အတူတူပင်ဖြစ်သည် မဟုတ်သလော။ ဤသည်မှာ ကျွန်ုပ်တို့သည် သမ္မာတရားကို အတိုင်းအတာတစ်ခုအထိ လိုက်စားနေသည်ဟု မဆိုလိုပါသလော” ဟူ၍ ပြောကောင်း ပြောနိုင်သည်။ ငါ့ကို ပြောလော့။ ဤသည်မှာ သမ္မာတရားကို လိုက်စားခြင်း ဟုတ်သလော။ (မဟုတ်ပါ။) ဤသည်မှာ သမ္မာတရားကို လိုက်စားခြင်းမဟုတ်ဟု ပြောခြင်းသည် အဘယ်အရာကို ဆိုလိုသနည်း။ လူ၏ “အသက်သွေးကြောများ” အားလုံး ပိတ်သွားပြီဖြစ်ကြောင်း၊ ၎င်းတို့၌ ဖမ်းဆုပ်စရာ ကောက်ရိုးတစ်မျှင်ပင် မရှိတော့ကြောင်း ဆိုလိုသည်။ ဤသို့ဆိုလျှင် မည်သည့်အရာကို လုပ်ဆောင်ရမည်နည်း။ လုပ်ဆောင်၍ ရသည့်အရာ တစ်ခုခုရှိသလော။ ဤအရာနှင့်ပတ်သက်ပြီး လူတို့ လုပ်ဆောင်နိုင်သည့်အရာ တစ်ခုခုရှိသည်ဖြစ်စေ၊ မရှိသည်ဖြစ်စေ ဤအရာကို ကြားပြီးနောက်တွင် လူတို့သည် မည်သို့ခံစားရသနည်း။ “ဤသို့ဆိုလျှင် ကျွန်ုပ်၌ ကောင်းချီးခံစားရမည့် မျှော်လင့်ချက် မရှိဟု အကယ်ပင် ဆိုလိုပါသလော။ မည်သည့်အရာများ ဖြစ်ပျက်နေပါသနည်း” ဟူ၍ အလွန်အမင်း စိတ်ပျက်ကြသည်။ လူတို့သည် ဤအခြေအနေများတွင် လုံးဝ လမ်းပျောက်ကုန်ကြ၏။ ယခုအခါ ငါ၏ စကားများက သင်တို့၏ “အသက်သွေးကြောများ” အားလုံးကို ဖယ်ရှားပြီးပြီဖြစ်၍ သင်တို့သည် ဤနေရာမှ မည်သည့်နေရာသို့ သွားမည်ကို ငါ ကြည့်မည်။ အချို့က “ကြိုးပမ်းလုပ်ဆောင်ခြင်း၊ အပေးအယူလုပ်ဖို့ ကြိုးစားခြင်း၊ မူမမှန်သည့် နားလည်မှုတို့ ရှိနေခြင်း၊ ဒုက္ခခံပြီး အဖိုးအခပေးဆပ်ခြင်းတို့က မမှန်ဟု ဆို၏။ ဤသို့ဖြစ်လျှင် မည်သည့်အရာများက လုပ်ဆောင်ဖို့ မှန်ကန်သည့်အရာများ ဖြစ်သနည်း။ ဘုရားသခင်က မည်သည့်အရာကို ပြောသည်ဖြစ်စေ ကျွန်ုပ်တို့သည် ဘုရားကို စွန့်ခွာသွားမည် မဟုတ်ပါ။ မိမိတို့၏ တာဝန်များကို ဆက်လက် ထမ်းဆောင်မည်ပင်။ ဤသည်က သမ္မာတရားကို လိုက်စားခြင်းနှင့် မညီမျှပါသလော” ဟု ပြောကြသည်။ ဤမေးခွန်းကို ရှင်းလင်းစွာ နားလည်ထားရမည်။ လူတို့သည် သမ္မာတရားကို နားမလည်ဘဲ သမ္မာတရားအား လက်တွေ့လုပ်ဆောင်ခြင်း၏ အဓိပ္ပာယ်နှင့်ပတ်သက်ပြီး မူမမှန်သော နားလည်မှုကို အစဉ်သိုထားသောကြောင့် စွန့်လွှတ်ခြင်း၊ အသုံးခံခြင်း၊ ဒုက္ခခံခြင်း၊ အဖိုးအခပေးဆပ်ခြင်းသည် သမ္မာတရားကို လက်တွေ့လုပ်ဆောင်ခြင်း ဖြစ်သည်၊ ဘုရားသခင်ကို နာခံခြင်း ဖြစ်သည်ဟု ယုံကြည်ကြသည်။ ဤသည်မှာ ဆိုးဝါးသော အမှားဖြစ်သည်။ သမ္မာတရားကို လက်တွေ့လုပ်ဆောင်ခြင်းသည် ဘုရားနှုတ်ကပတ်တော်များကို လက်တွေ့လုပ်ဆောင်ခြင်းဖြစ်သည်။ သို့သော် လူတို့သည် ယင်းတို့ကို စည်းမျဉ်းများနှင့် လက်တွေ့လုပ်ဆောင်ရမည်။ လူ၏ အယူအဆများ၊ စိတ်ကူးများကို အခြေခံပြီး လုံးဝ မလုပ်ဆောင်ရပေ။ ဘုရားသခင် အလိုရှိသော အရာသည် ရိုးသားစစ်မှန်သော စိတ်နှလုံး၊ ဘုရားကိုချစ်သော စိတ်နှလုံး၊ သူ့အား ကျေနပ်စေသော စိတ်နှလုံးဖြစ်သည်။ ဤနည်းအားဖြင့် ဘုရားနှုတ်ကပတ်တော်ကို လက်တွေ့လုပ်ဆောင်ခြင်းကသာ သမ္မာတရားအား လက်တွေ့လုပ်ဆောင်ခြင်း ဖြစ်သည်။ လူတစ်ယောက်သည် ဘုရားသခင်အတွက် မိမိကိုယ်ကို အသုံးခံသောအခါ အစဉ်သဖြင့် ဘုရားနှင့် အပေးအယူလုပ်ရန် ဆန္ဒရှိနေလျှင်၊ သူ၏ ကိုယ်ပိုင် ရည်မှန်းချက်များနှင့် ဆန္ဒများကို ဖြည့်ဆည်းရန် ဆန္ဒရှိနေလျှင် သူသည် သမ္မာတရားအား လက်တွေ့လုပ်ဆောင်နေခြင်း မဟုတ်ပေ။ သူသည် သမ္မာတရားကို ဆော့ကစားနေခြင်း၊ နင်းခြေနေခြင်းဖြစ်ပြီး ကြောင်သူတော်တစ်ယောက် ဖြစ်သည်။ ထို့ကြောင့် လူတစ်ယောက်သည် ဘုရားသခင်၏ တရားစီရင်ခြင်း နှုတ်ကပတ်တော်များကို လက်ခံနိုင်လျှင်၊ ကောင်းချီးရရန်ဖြစ်သည့် သူ၏ရည်ရွယ်ချက်များ၊ ဆန္ဒများ ပျက်စီးသွားသော်လည်း၊ မျှော်လင့်စရာ မည်သည့်အရာမျှ မရှိသော်လည်း၊ တွန်းအားပေးသည့်အရာ လုံးဝ မရှိသော်လည်း ဘုရားသခင်ကို မစွန့်ခွာဘဲ တာဝန်ကို ဆက်လက်ထမ်းဆောင်လျှင် ဤသည်မှာ သမ္မာတရား လိုက်စားခြင်း၊ လက်တွေ့လုပ်ဆောင်ခြင်းနှင့် ညီမျှသလော။ ငါမြင်သည်မှာ သမ္မာတရား လိုက်စားခြင်းဆိုသည်မှာ၏ အဓိပ္ပာယ်ဖွင့်ဆိုချက်ကို အခြေခံပြီး ဤအရာကို တိုင်းတာလျှင် ဤအရာသည် သမ္မာတရား လိုက်စားခြင်း မဟုတ်သေးပေ။ သမ္မာတရားအား လိုက်စားခြင်း၏ စံနှုန်းနှင့် လုံးဝ မကိုက်ညီပေ။ ယခုတွင် ငါတို့၌ သမ္မာတရားအား လိုက်စားခြင်းနှင့် ပတ်သက်သည့် တိကျသော အဓိပ္ပာယ်ဖွင့်ဆိုချက် ရှိပြီဖြစ်သောကြောင့် လူတို့၏ လုပ်ရပ်များ၊ အပြုအမူအနေအထိုင်များ၊ သရုပ်သကန်များကို အကဲဖြတ်သောအခါ ဤအရာကို တင်းကျပ်စွာ လိုက်နာသင့်သည်။ မျှော်လင့်စရာ ကောင်းချီးများ မရှိသော်လည်း ဘုရားသခင်နှင့် ဆက်လက်နေထိုင်ပြီး တာဝန်ကို ဆက်လက်ထမ်းဆောင်နိုင်သည့် လူတစ်ယောက်၏ စွမ်းပကားကို အခြေခံ၍ မည်သည့်အကဲဖြတ်မှုကို ပြုလုပ်နိုင်သနည်း။ ဖန်ဆင်းခံများအနေဖြင့် လူတို့သည် ၎င်းတို့၏ လူ့သဘာဝတွင် ချီးကျူးထိုက်သောအရာနှစ်ခုနှင့်အတူ မွေးဖွားလာကြောင်း၊ ထိုအရာများကို အသုံးချနိုင်လျှင် အနည်းဆုံးအဆင့်အနေဖြင့် ဘုရားသခင်နောက်သို့ သင်လိုက်ရန် သေချာသွားမည်ဖြစ်ကြောင်းပင်။ ဤအရာနှစ်ခုသည် မည်သည့်အရာဖြစ်သည်ကို သင်တို့ သိသလော။ (အသိစိတ်နှင့် ဆင်ခြင်တုံတရား ဖြစ်ပါသည်။) မှန်သည်။ လူ၏ လူ့သဘာဝအတွင်းတွင် တန်ဖိုးအရှိဆုံးသောအရာ နှစ်ခုရှိသည်။ လူတို့သည် သမ္မာတရားကို နားမလည်သော်လည်း၊ အလွန်ညံ့ဖျင်းသော အစွမ်းအစရှိကာ ဘုရားသခင်၏ သတ်မှတ်ချက်များအပြင် သမ္မာတရားနှင့် ပတ်သက်ပြီး မည်သည့်သိမြင်မှု၊ သို့မဟုတ် ဝင်ရောက်မှုမျှ မရှိသော်လည်း ၎င်းတို့၏ နေရာတွင် ခိုင်မြဲစွာ ရပ်တည်နိုင်ကြဆဲ ဖြစ်၏။ ၎င်းတို့အား ဤအရာကို စွမ်းဆောင်နိုင်စေသည့် အခြေခံ ကြိုတင်သတ်မှတ်ချက်သည် အဘယ်နည်း။ ၎င်းတို့၌ သာမန်လူ့သဘာဝ၏ အသိစိတ်နှင့် ဆင်ခြင်တုံတရား ရှိနေ၍ ဖြစ်ရပေမည်။ ဤသို့ဆိုလျှင် အဖြေက ရှင်းသည်။ လူတို့သည် သမ္မာတရားကို မလိုက်စားသည့်အတွက်၊ ကောင်းချီးခံစားရရန် ဆန္ဒ၊ သို့မဟုတ် ရည်မှန်းချက် မရှိသည့်အတွက်၊ ကောင်းချီးခံစားရဖို့ဖြစ်သည့် ၎င်းတို့၏ ဆန္ဒက ဖယ်ရှားခြင်းခံလိုက်ရသည့်အတွက် ၎င်းတို့သည် ဘုရားသခင်နောက်သို့ လိုက်ပြီး ၎င်းတို့၏ တာဝန်များကို ဖြည့်ဆည်းနိုင်ဆဲ ဖြစ်နေလျှင် မည်သည့်အရာကို အခြေခံပြီး ၎င်းတို့ ဤသို့ လုပ်ဆောင်ကြသနည်း။ မည်သည့်အရာက ၎င်းတို့ကို တွန်းအားပေးနေသနည်း။ ၎င်းတို့၏ လုပ်ရပ်များအတွက် အခြေပြုချက်၊ သို့မဟုတ် တွန်းအားမရှိပေ။ သာမန်လူ့သဘာဝ၏ အသိစိတ်နှင့် ဆင်ခြင်တုံတရားကို လူတို့ ပိုင်ဆိုင်သရွေ့ ဤအရာများကို ၎င်းတို့ လုပ်ဆောင်နိုင်သည်။ ယခုတွင် အခြေအနေက ဤသို့ဖြစ်သည်။ သင်သည် သမ္မာတရားကို နားမလည်ပေ။ ဤသည်မှာ အမှန်တရားဖြစ်သည်။ အယူဝါဒများအပေါ် သင်၏ နားလည်မှုကလည်း အသုံးမဝင်ပေ။ ဤသည်မှာ သင်သည် သမ္မာတရားစစ်မှန်မှုအတွင်းသို့ ဝင်ရောက်ပြီးဖြစ်သည်ဟု မဆိုလိုပေ။ သင့်ကိုယ်သင်အတွက် တက်လမ်းများနှင့် ကံတရားနောက်ကို လိုက်ရန်အလို့ငှာ ဘုရားသခင်နှင့် အပေးအယူလုပ်ဖို့ ကြိုးစားခြင်းသည် မှားယွင်းကြောင်း သင်သိသည်။ သို့သော် တက်လမ်းများနှင့် ကံတရားအား လိုက်စားမှုအပြင် ကောင်းချီးခံစားရလိုသည့် ဆန္ဒတို့ ရှုတ်ချခံရကာ သင့်ထံမှ ဖယ်ရှားခံရပြီးနောက်တွင် သင်သည် ဘုရားသခင်နောက်သို့ လိုက်ပြီး သင်၏ တာဝန်ကို ထမ်းဆောင်ရန် လိုလိုချင်ချင် ဖြစ်နေဆဲဖြစ်လျှင် အကယ်ပင် ထူးခြားပြောင်မြောက်နေပေလိမ့်မည်။ သင်သည် သမ္မာတရားကို မရရှိသေးဘဲ ဘုရားသခင်နောက်သို့ လိုက်နိုင်လျှင် ဤသည်မှာ မည်သည့်အရာအပေါ်တွင် မူတည်နေမည်နည်း။ သင်၏ အသိစိတ်နှင့် ဆင်ခြင်တုံတရားပေါ်တွင် မူတည်နေပေမည်။ လူတစ်ယောက်၏ အသိစိတ်နှင့် ဆင်ခြင်တုံတရားသည် သူ၏ သာမန်ဖြစ်တည်မှု၊ အသက်နှင့် လူများ၊ အမှုအရာများအပေါ် ဆက်ဆံမှုတို့ကို ပံ့ပိုးပေးနိုင်သည်။ ဤသို့ဆိုလျှင် သင်၏ အသိစိတ်နှင့် ဆင်ခြင်တုံတရားအပေါ် အခြေခံပြီး သင်၏ တာဝန်ကို ထမ်းဆောင်ခြင်းနှင့် သမ္မာတရားအား လက်တွေ့လုပ်ဆောင်ခြင်းတို့ကြား ကွာဟချက်မှာ အဘယ်နည်း။ သမ္မာတရားကို လိုက်စားသည့် လူတစ်ယောက်ဖြစ်ကြောင်း ပြသမှုမှာ ထိုသူသည် သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး လူများ၊ အမှုအရာများကို လုံးလုံးလျားလျား ဘုရားနှုတ်ကပတ်တော်နှင့်အညီ ရှုမြင်ခြင်းအပြင် ကျင့်ကြံပြုမူခြင်းနှင့် လုပ်ဆောင်ခြင်းတို့ ဖြစ်သည်။ မိမိ၏ အသိစိတ်နှင့် ဆင်ခြင်တုံတရားကိုသာ အခြေခံပြီး လုပ်ဆောင်သောသူများကမူ သမ္မာတရားကို လိုက်စားခြင်း မရှိနိုင်ချေ။ သို့သော် ၎င်းတို့၏ မှတ်တမ်းတွင် နာမည်ပျက်မရှိဘဲ ကြိုးပမ်းလုပ်ဆောင်နိုင်ဆဲ၊ တာဝန်များကို ထမ်းဆောင်နိုင်ဆဲ၊ ဘုရားအိမ်တော်တွင် ဆက်လက်ရှိနေနိုင်ဆဲ ဖြစ်သည်။ ဤသည်မှာ မည်သည့်အရာအပေါ်တွင် မူတည်သနည်း။ ၎င်းတို့သည် သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်များနှင့်အညီ လူများ၊ အမှုအရာများကို ရှုမြင်ကာ ကျင့်ကြံပြုမူပြီး လုပ်ဆောင်ရမည့်အစား ၎င်းတို့အသိစိတ်နှင့် ဆင်ခြင်တုံတရား၏ စံသတ်မှတ်ချက်အပေါ်တွင် အခြေခံပြီး ထိုသို့ဆောင်ရွက်ကြသည်။ ထို့ကြောင့် ဤအရာကို စိတ်တွင်ထား၍ ပြောရမည်ဆိုပါက သင်သည် သင်၏ အသိစိတ်နှင့် ဆင်ခြင်တုံရားကိုသာ အခြေခံပြီး တာဝန်ထမ်းဆောင်ရုံမျှ ထမ်းဆောင်လျှင် ဤအရာနှင့် သမ္မာတရားအား လိုက်စားခြင်းကြားတွင် ကွာဟချက်တစ်ခု မရှိသလော။ (ရှိပါသည်။) မိမိ၏ အသိစိတ်၊ ဆင်ခြင်တုံတရားကို အခြေခံပြီး တာဝန်ထမ်းဆောင်ခြင်းသည် ကြိုးပမ်းလုပ်ဆောင်ခြင်းဖြင့်သာ ကျေနပ်နေခြင်း ဖြစ်သည်။ ဤသည်မှာ ကောင်းစွာ ကြိုးပမ်းလုပ်ဆောင်ခြင်း၊ အနှောင့်အယှက်၊ အဖျက်အဆီးများ မပြုလုပ်ခြင်း၊ လိုက်နာခြင်းနှင့် နာခံခြင်း၊ ကောင်းသော အပြုအမူများအပြင် အခြားသူများနှင့် ဆက်ဆံရေးကောင်းများကိုပါ ပိုင်ဆိုင်ခြင်း၊ မိမိ၏ မှတ်တမ်းတွင် နာမည်ပျက်မရှိခြင်းကဲ့သို့သော အရာများကို မိမိ၏ စံနှုန်းအဖြစ် ယူခြင်းဖြစ်သည်။ ဤသည်မှာ သမ္မာတရားအား လိုက်စားခြင်းအဆင့်နှင့် ညီသလော။ မညီချေ။ လူတစ်ယောက်သည် ကောင်းသော အပြုအမူ မည်မျှကို ပိုင်ဆိုင်သည်ဖြစ်စေ သူ၏ ဖောက်ပြန်ပျက်စီးသော စိတ်သဘောထားများကို လုံးဝ သိမြင်မှုမရှိလျှင်၊ သူ၏ ပုန်ကန်မှု၊ အယူအဆများ၊ ဘုရားသခင်နှင့်ပတ်သက်သည့် အယူအဆအမှားများ၊ သူ၏ အမျိုးမျိုးသော အပျက်သဘောဆောင်သည့် အခြေအနေများနှင့် သက်ဆိုင်သည့် အသိပညာတစ်စုံတစ်ရာလည်း မရှိလျှင်၊ ဤအရာများကို ဖြေရှင်းရန် သူ့အတွက် မဖြစ်နိုင်လျှင်၊ သမ္မာတရားအား လိုက်စားခြင်း၏ စည်းမျဉ်းများကို နားလည်ရန် သူ့အတွက် မဖြစ်နိုင်လျှင်၊ သူ၏ ဖောက်ပြန်ပျက်စီးသော စိတ်သဘောထားများအား ဖွင့်ပြခြင်းတစ်ခုကိုမျှ မဖြေရှင်းရသေးလျှင်၊ သူသည် မာနထောင်လွှားနေဆဲ၊ မိမိကိုယ်ကို အမှန်ထင်နေဆဲ၊ တစ်ဖက်သတ်ဆန်ပြီး မဆင်မခြင်ပြုလုပ်နေဆဲ၊ ကောက်ကျစ်ပြီး လှည့်စားနေဆဲဖြစ်လျှင်၊ အပျက်သဘောဆောင်ပြီး အားနည်းလာကာ ဘုရားသခင်အား သံသယဖြစ်သော အချိန်များပင် ရှိလျှင်၊ အစရှိသည့် အရာများသည် သူ၏ အတွင်းတွင် ရှိနေဆဲဖြစ်လျှင် သူသည် ဘုရားသခင်အပေါ် စစ်မှန်သော နာခံခြင်းကို စွမ်းဆောင်နိုင်သလော။ သူ၏အတွင်းတွင် ဤဖောက်ပြန်ပျက်စီးသော စိတ်သဘောထားများ ရှိနေဆဲဖြစ်လျှင် သူသည် ဘုရားသခင်၏ အမှုတော်ကို အမှန်တကယ် တွေ့ကြုံနိုင်မည်လော။ လူတစ်ယောက်သည် ကောင်းသော အပြုအမူများကိုသာ ပိုင်ဆိုင်လျှင် ဤသည်မှာ သမ္မာတရားအား လိုက်စားခြင်းဖြစ်ကြောင်း ပြသခြင်း ဟုတ်သလော။ (မဟုတ်ပါ။) လူတွင်ရှိသော အကောင်းဆုံးသော အရာများမှာ အဘယ်နည်း။ လူ၏ အသိစိတ်နှင့် ဆင်ခြင်တုံတရားသာ ဖြစ်သည်။ ဤအရာနှစ်ခုသည်သာ အပြုသဘောဆောင်သော အရာများဖြစ်သည်။ ပြီးလျှင် ဤအရာတို့သည် လူတွင် ချီးကျူးထိုက်သောအရာများ ဖြစ်သည်။ သို့ရာတွင် ယင်းတို့အထဲမှ မည်သည့်အရာကမျှ သမ္မာတရားနှင့် မဆက်စပ်ပေ။ ယင်းတို့သည် လူ၏ သမ္မာတရားအား လိုက်စားခြင်းအတွက် အခြေခံအကျဆုံး ကြိုတင်သတ်မှတ်ချက်ထက် မပိုပေ။ အဓိပ္ပာယ်မှာ သင်သည် လူ့သဘာဝ၏ သာမန် အသိစိတ်နှင့် ဆင်ခြင်တုံတရားကို ပိုင်ဆိုင်လျှင်၊ သမ္မာတရားကို နားလည်နိုင်လျှင် သင့်ထံ၌ အမှုအရာများ ဖြစ်ပျက်လာသောအခါ မှန်ကန်သော ရွေးချယ်မှုများကို ပြုလုပ်နိုင်လိမ့်မည်။ လူက ပိုင်ဆိုင်သော အသိစိတ်နှင့် ဆင်ခြင်တုံတရားမှာ ဤသို့ဖြစ်သည်။ ဘုရားသခင်သည် ဖန်ဆင်းခြင်း သခင်ဖြစ်ပြီး သင်သည် ဖန်ဆင်းခံဖြစ်သည်။ ဘုရားသခင်က သင့်ကို ရွေးချယ်ခဲ့သည်။ ထို့ကြောင့် သင်သည် ဘုရားသခင်အတွက် သင့်ကိုယ်သင် ဆက်ကပ်အပ်နှံပြီး သင့်ကိုယ်သင် အသုံးခံမှသာ မှန်ကန်သည်။ ဘုရားနှုတ်ကပတ်တော်အား သင်နားထောင်မှသာ မှန်ကန်သည်။ ဤ“ပြုလုပ်မှသာ မှန်ကန်သည်” ဆိုသည်ကို သင်၏ အသိစိတ်နှင့် ဆင်ခြင်တုံတရားက ဆုံးဖြတ်သည်။ သို့သော် ဘုရားနှုတ်ကပတ်တော်များကို သင်နားထောင်ပြီးပြီလော။ သင့်လုပ်ရပ်များ၏ နောက်ကွယ်ရှိ စည်းမျဉ်းနှင့် နည်းလမ်းများမှာ အဘယ်နည်း။ သင့်တွင် ဖောက်ပြန်ပျက်စီးသော စိတ်သဘောထားရှိသည်။ ယင်းကို သင်စွန့်ပစ်ပြီးပြီလော။ ဖြေရှင်းပြီးပြီလော။ ဤသို့သောအရာများသည် “ပြုလုပ်မှသာ မှန်ကန်သည်” ဆိုသည့်အရာနှင့် လုံးဝ မသက်ဆိုင်ပေ။ သင်သည် ပြုလုပ်မှသာ မှန်သည်ဆိုသည့်အရာနှင့် မည်သို့ပြုမူဆောင်ရွက်မှသာ မှန်ကန်သည်ဟူသည့် ဤအခြေခံအုတ်မြစ်ထက်ပို၍ မလုပ်ဆောင်လျှင်၊ “ပြုလုပ်မှသာ မှန်ကန်သည့်” အရာ၏ ကန့်သတ်ချက်ဘောင်များအတွင်းသာ နေထိုင်လျှင် ဤသည်မှာ သင်၏ အသိစိတ်နှင့် ဆင်ခြင်တုံတရား၏ သက်ရောက်မှုတစ်ခုဖြစ်သည် မဟုတ်သလော။ (ဟုတ်ပါသည်။) သင်၏ ဆင်ခြင်တုံတရားက သင့်အား ပြောသည်။ “ဘုရားက ငါ့ကို ကယ်တင်ခဲ့သည်။ ထို့ကြောင့် သူ့အတွက် ငါ့ကိုယ်ငါ အသုံးခံသင့်၏။ ဘုရားက ငါ့အသက်ကို ကယ်တင်ခဲ့ပြီး ငါ့အား ဒုတိယအသက်ကို ပေးခဲ့သည်။ ထို့ကြောင့် သူ၏ ချစ်ခြင်းကို ပြန်ပေးဆပ်မှသာ မှန်ကန်လိမ့်မည်။ ဘုရားသခင်က ဖန်ဆင်းခြင်းသခင်ဖြစ်သည်။ ငါမူကား ဖန်ဆင်းခံဖြစ်၏။ ထို့ကြောင့် ဘုရား၏ စီစဉ်ပေးမှုများကို ငါနာခံသင့်သည်” ဟူ၍ ဖြစ်သည်။ ဤသည်မှာ သင်၏ အသိစိတ်နှင့် ဆင်ခြင်တုံတရား၏ သက်ရောက်မှု မဟုတ်သလော။ (ဟုတ်ပါသည်။) လူတို့၏ အသိစိတ်နှင့် ဆင်ခြင်တုံတရား၏ သက်ရောက်မှုကြောင့် လူတို့တွင် ဖြစ်ပေါ်သည့် အမျိုးမျိုးသော အပြုအမူများ၊ ကျင့်သုံးမှု ပုံစံများ၊ သဘောထားများနှင့် အမြင်များသည် ၎င်းတို့၏ အသိစိတ်နှင့် ဆင်ခြင်တုံတရားက သဘာဝအလျောက် စွမ်းဆောင်နိုင်သော ကန့်သတ်ချက်ဘောင်များကို မကျော်လွန်ချေ။ ၎င်းတို့သည် သမ္မာတရားအား လက်တွေ့လုပ်ဆောင်ခြင်းအဆင့်ကို မမီပေ။ ဤသို့ဖြစ်သည် မဟုတ်သလော။ (ဟုတ်ပါသည်။) ဥပမာအားဖြင့် လူအချို့က “ဘုရားအိမ်တော်က ကျွန်ုပ်ကို တာဝန်ထမ်းဆောင်ခွင့်ပေး၍ မြှင့်တင်ပေးခဲ့သည်။ ဘုရားအိမ်တော်က ကျွန်ုပ်ကို ကျွေးမွေးသည်။ ဝတ်ဆင်ပေးသည်။ အိုးအိမ်ပြင်ဆင်ပေးသည်။ ဘုရားအိမ်တော်က ကျွန်ုပ်ဘဝ၏ ကဏ္ဍတိုင်းကို ကြည့်ရှုစောင့်ရှောက်ပေးသည်။ ဘုရား၏ ကျေးဇူးတော်များစွာကို ကျွန်ုပ်ခံစားထားရပါသည်။ ထို့ကြောင့် ဘုရား၏ ချစ်ခြင်းကို ကျွန်ုပ်ပြန်ပေးဆပ်သင့်၏။ နှောင့်ယှက်၊ ဖျက်ဆီးခြင်း တစ်စုံတစ်ရာကို လုပ်ရန် မဆိုထားနှင့်၊ မိမိတာဝန်၌ ဝတ်ကျေတမ်းကျေလုပ်ခြင်းဖြင့် ဘုရားအား လှည့်စားခြင်းကိုပင် မလုပ်သင့်ပါ။ ကျွန်ုပ်အတွက် ဘုရားအိမ်တော်က စီစဉ်ပေးသည့်အရာမှန်သမျှကို နာခံလိုစိတ်ရှိပါသည်။ ဘုရားအိမ်တော်က ကျွန်ုပ်ကို မည်သည့်အရာ လုပ်ခိုင်းသည်ဖြစ်စေ ကျွန်ုပ်ညည်းညူမည် မဟုတ်ပါ” ဟူ၍ ဆိုနိုင်သည်။ ဤသို့သော ကြေညာမှုမျိုးက ပြဿနာမရှိပေ။ ဤအရာကို လုပ်ဆောင်ရန်မှာ အသိစိတ်နှင့် ဆင်ခြင်တုံတရားရှိသောသူတစ်ယောက်အတွက် အလွန် လွယ်ကူသည် မဟုတ်သလော။ (ဟုတ်ပါသည်။) ဤအရာသည် သမ္မာတရားအား လိုက်စားခြင်းအဆင့်သို့ တက်နိုင်သလော။ (မတက်နိုင်ပါ။) သမ္မာတရားအား လိုက်စားခြင်းအဆင့်ကို မမီပေ။ ထို့ကြောင့် လူတစ်ယောက်သည် အသိစိတ် မည်မျှ မြင့်မြတ်ပါစေ၊ ဆင်ခြင်တုံတရား မည်မျှပင် ပုံမှန်ဖြစ်ပါစေ၊ သူ၏ အသိစိတ်နှင့် ဆင်ခြင်တုံတရား၏ စိုးမိုးမှုအောက်တွင် အရာရာကို လုပ်ဆောင်နိုင်သည်ဖြစ်စေ၊ သူ၏ လုပ်ရပ်များက မည်မျှသင့်တင့်လျောက်ပတ်ပါစေ၊ ဤလုပ်ရပ်များကို အခြားလူများက မည်မျှလေးစားပါစေ ဤအရာတို့သည် ကောင်းသော လူ့အပြုအမူများထက် မပိုပေ။ ၎င်းတို့ကို ကောင်းသော လူ့အပြုအမူများ၏ နယ်ပယ်အတွင်း၌သာ အမျိုးအစားသတ်မှတ်နိုင်သည်။ ၎င်းတို့သည် သမ္မာတရားအား လိုက်စားခြင်းအဆင့်ကို အခြေခံအားဖြင့် မမီပေ။ သူတစ်ပါးတို့နှင့် သင်၏ ဆက်ဆံရေးများကို သင်၏ အသိစိတ်ပေါ်တွင် အခြေခံထားသောအခါ သင်သည် စကားပြောဆိုရာတွင် အနည်းငယ်ပို၍ ယဉ်ကျေးသိမ်မွေ့လိမ့်မည်။ သူတစ်ပါးတို့ကို တိုက်ခိုက်မည်မဟုတ်၊ သို့မဟုတ် စိတ်ဆိုးမည်မဟုတ်။ သင်သည် အခြားလူများကို ဖိနှိပ်ခြင်း၊ ထိန်းချုပ်ခြင်း၊ အနိုင်ကျင့်ခြင်း၊ ခုတုံးလုပ်ခြင်း စသည်တို့ ရှိမည်မဟုတ်။ ဤအရာများအားလုံးသည် သာမန်လူ့သဘာဝ၏ အသိစိတ်ဖြင့် စွမ်းဆောင်ရရှိနိုင်သော အရာများဖြစ်သည်။ သို့သော် ၎င်းတို့သည် သမ္မာတရားအား လိုက်စားခြင်းနှင့် သက်ဆိုင်သလော။ မသက်ဆိုင်ပေ။ ၎င်းတို့သည် လူ၏ အသိစိတ်ဖြင့် စွမ်းဆောင်ရရှိနိုင်သော အရာများဖြစ်သည်။ ၎င်းတို့နှင့် သမ္မာတရားကြားတွင် အကွာအဝေးအတန်ငယ်ရှိသည်။

မိမိ၏ အသိစိတ်၊ ဆင်ခြင်တုံတရားကို အခြေခံပြီး လုပ်ဆောင်ခြင်းသည် သမ္မာတရားအား လက်တွေ့လုပ်ခြင်းနှင့် သက်ဆိုင်မှုမရှိဟု ငါ အဘယ်ကြောင့်ဆိုသနည်း။ ဥပမာတစ်ခုပေးမည်။ ဆိုကြပါစို့။ လူတစ်ယောက်က သင့်အပေါ် ကြင်နာမှုရှိပြီး သင်က ထိုသူနှင့် ဆက်ဆံရေး အဆင်ပြေသည်။ သူသည် ဘုရားသခင်၏ နောက်ဆုံးသောကာလ အမှုတော်ကို လက်ခံပြီး သင့်အား ဧဝံဂေလိ ဖြန့်ဝေသည်။ ဤသည်မှာ ဘုရားသခင်က သင့်ထံသို့ ဧဝံဂေလိ ဖြန့်ဝေရန် ထိုသူအား အသုံးပြုခြင်းနှင့် အတူတူဖြစ်သည်။ သင်က ဘုရားသခင်၏ အမှုတော်အသစ်ကို လက်ခံပြီးနောက်တွင် သူ့အား ပို၍ပင် ကျေးဇူးတင်သွားသည်။ သူ့အား အစဉ် ကျေးဇူးဆပ်လိုသည်။ ထို့ကြောင့် သင်သည် သင်လုပ်ဆောင်သမျှတွင် သူ့အား အနည်းငယ် လွတ်လပ်စွာ ပြုမူခွင့်ပေးသည်။ သူ့အား သင်ပြောသမျှတွင် သင်သည် အစဉ်သဖြင့် အထူး ယဉ်ကျေးသည်။ သင်သည် သူ့အား အထူးပင် ရိုသေပြီး လေးစားလိုက်နာသည်။ သည်းခံသည်။ မည်သည့်မကောင်းသော အရာများကို သူလုပ်ဆောင်ပါစေ၊ သို့မဟုတ် သူ၏ စရိုက်လက္ခဏာက မည်သို့ရှိသည်ဖြစ်စေ သင်သည် သူ့အပေါ် စိတ်ရှည်ပြီး လိုက်လျောသည်။ အခက်အခဲတစ်ခုကို သူရင်ဆိုင်ရ၍ သင့်အား ဆက်သွယ်ကာ အကူအညီတောင်းသည့် အချိန်တိုင်းတွင် သင့်အနေနှင့် အကြွင်းမဲ့ ကူညီပေးသည်အထိပင် ဖြစ်သည်။ သင်သည် အဘယ်ကြောင့် ဤသို့ လုပ်ဆောင်သနည်း။ မည်သည့်အရာက သင်၏ လုပ်ရပ်များအပေါ် သက်ရောက်နေသနည်း။ (ကျွန်ုပ်၏ အသိစိတ် ဖြစ်ပါသည်။) ဤသည်မှာ သင့်အသိစိတ်၏ သက်ရောက်မှုအနေဖြင့် လုပ်ဆောင်ခြင်းဖြစ်သည်။ သင့်အသိစိတ်၏ ဤသက်ရောက်မှုကို အပြုသဘောဆောင်သည်၊ သို့မဟုတ် အပျက်သဘောဆောင်သည်ဟု ခေါ်ဆို၍ မရနိုင်ပေ။ သင့်တွင် အသိစိတ်ရှိသည်၊ လူ့သဘာဝ အနည်းငယ်ရှိသည်၊ တစ်ယောက်ယောက်က သင့်အပေါ် ကြင်နာပြသောအခါ သင်က ကျေးဇူးသိပြီး ပြန်လည်ကျေးဇူးဆပ်သည်ဟူ၍သာ ဆိုနိုင်သည်။ ထိုရှုထောင့်မှကြည့်လျှင် သင်က ကျေနပ်ဖွယ်ရာ လူတစ်ယောက် ဖြစ်သည်။ သို့သော် သမ္မာတရားအား အသုံးပြုပြီး ဤအရာကို တိုင်းတာရမည်ဆိုလျှင် မတူညီသည့် သုံးသပ်ချက်ကို ရရှိကောင်းရရှိနိုင်သည်။ ဆိုကြပါစို့။ တစ်နေ့တွင် ထိုလူသည် မကောင်းမှုလုပ်ပြီး အသင်းတော်၏ ရှင်းလင်းပစ်ခြင်းကို ခံရတော့မည်။ သင်ကမူ သူ့အား သင်၏ အသိစိတ်ဖြင့် တိုင်းတာဆဲဖြစ်ပြီး “ကျွန်ုပ်ကို ဧဝံဂေလိ ဖြန့်ပေးခဲ့သူမှာ သူပင်ဖြစ်သည်။ ကျွန်ုပ် အသက်ရှင်သရွေ့ သူ့၏ ကြင်နာမှုကို မေ့မည်မဟုတ်။ သူ့ကြောင့်သာ မဟုတ်လျှင် ဤနေရာတွင် ကျွန်ုပ်ရှိနေမည် မဟုတ်ပါ။ ယနေ့တွင် သူ့အနေနှင့် မကောင်းမှု လုပ်ခဲ့သော်လည်း သူ့ကို ကျွန်ုပ်ဖော်ထုတ်၍ မဖြစ်။ သူလုပ်ခဲ့သည့်အရာက မှားကြောင်းကို ကျွန်ုပ်မြင်သော်လည်း မှားသည်ဟု ပြော၍မဖြစ်။ အကြောင်းမှာ သူကျွန်ုပ်ကို များစွာ ကူညီပေးခဲ့၍ ဖြစ်သည်။ ကျွန်ုပ်သူ့ကို ပြန်ပြီး ကျေးဇူးဆပ်ချင်မှ ဆပ်နိုင်မည်။ သို့သော် သူ့ကို တိုက်ခိုက်၍ မဖြစ်ပါ။ တခြားတစ်ယောက်ယောက်က သူ့ကို တိုင်လိုလျှင် တိုင်ကြပါလေ့စေ။ ကျွန်ုပ်ကား တိုင်မည်မဟုတ်။ သူ့အနာထဲကို ကျွန်ုပ်ဆားသိပ်ပေး၍ မဖြစ်ပါ။ ထိုသို့လုပ်ပါက ကျွန်ုပ်သည် မည်သည့်လူစားမျိုး ဖြစ်သွားမည်နည်း။ အသိစိတ်မရှိသည့်သူ ဖြစ်သွားမည် မဟုတ်လော။ အသိစိတ်မရှိသည့်သူသည် သားရဲတိရစ္ဆာန်ပင် ဖြစ်သည် မဟုတ်ပါလော” ဟူ၍ ပြောသည်။ သင် မည်သို့ထင်သနည်း။ ဤသို့သော အခြေအနေမျိုးတွင် အသိစိတ်၏ သက်ရောက်မှုမှာ အဘယ်နည်း။ ထိုနေရာတွင် အသိစိတ်၏ သက်ရောက်မှုမှာ သမ္မာတရားကို မချိုးဖောက်သလော။ (ချိုးဖောက်ပါသည်။) လူတစ်ယောက် အသိစိတ်၏ သက်ရောက်မှုများသည် သူ့ခံစားချက်များ၏ ကန့်သတ်မှု၊ လွှမ်းမိုးမှုကို ခံရ၍ ရလဒ်အနေဖြင့် သူ၏ ဆုံးဖြတ်ချက်များသည် သမ္မာတရား စည်းမျဉ်းများနှင့် ကွဲလွဲနေသည်ကို ဤအရာမှ ငါတို့ မြင်နိုင်သည်။ အလားတူပင် အချက်အလက်တစ်ခုကို ငါတို့ ရှင်းလင်းစွာ မြင်နိုင်သည်။ လူတစ်ယောက် အသိစိတ်၏ သက်ရောက်မှုသည် သမ္မာတရား၏ စံနှုန်းထက် နိမ့်ကျသည်။ တစ်ခါတစ်ရံတွင် လူတို့သည် ၎င်းတို့၏ အသိစိတ်ကို အခြေခံပြီး လုပ်ဆောင်စဉ် သမ္မာတရားကို ချိုးဖောက်ကြသည်။ သင်သည် ဘုရားသခင်ကို ယုံကြည်သော်လည်း သမ္မာတရားဖြင့် အသက်မရှင်ဘဲ ဤအစား သင်၏ အသိစိတ်ကို အခြေခံပြီး လုပ်ဆောင်လျှင် မကောင်းမှုလုပ်ပြီး ဘုရားကို အာခံနိုင်သလော။ သင်သည် မကောင်းသောအရာအချို့ကို အမှန်ပင် လုပ်ဆောင်နိုင်လိမ့်မည်။ မိမိ၏ အသိစိတ်ကို အခြေခံပြီး လုပ်ဆောင်ခြင်းသည် မည်သည့်အခါမျှ မမှားဟု လုံးဝ မဆိုနိုင်ပေ။ ဤသည်မှာ လူတစ်ယောက်သည် ဘုရားသခင်အား ကျေနပ်စေပြီး ဘုရားအလိုတော်နှင့် ကိုက်ညီရန် ဆန္ဒရှိလျှင် မိမိ၏ အသိစိတ်ကိုသာ အခြေခံ၍ လုပ်ဆောင်ခြင်းသည် အလွန်ပင် လုံလောက်မှုမရှိကြောင်း ပြသည်။ ဘုရားသခင်၏ တောင်းဆိုချက်များကို ဖြည့်ဆည်းရန်အတွက် သမ္မာတရားကို အခြေခံပြီး လုပ်ဆောင်ရမည်။ သင်သည် သင်၏ အသိစိတ်ကို သမ္မာတရားအဖြစ် သဘောထားပြီး အရာအားလုံးထက် သာလွန်သည်ဟု မှတ်ယူလျှင် သမ္မာတရားကို မည်သည့်နေရာတွင် သင်ထားရှိသနည်း။ သင်သည် သမ္မာတရားကို သင်၏ အသိစိတ်ဖြင့် အစားထိုးလိုက်ပြီဖြစ်သည်။ ဤသည်မှာ သမ္မာတရားကို အာခံခြင်း မဟုတ်လော။ သမ္မာတရားကို ဆန့်ကျင်ခြင်း မဟုတ်လော။ သင်သည် သင်၏ အသိစိတ်ဖြင့် အသက်ရှင်လျှင် သမ္မာတရားကို ချိုးဖောက်နိုင်သည်။ သမ္မာတရားကို ချိုးဖောက်ခြင်းသည် ဘုရားသခင်ကို အာခံခြင်းဖြစ်သည်။ ဘုရားသခင်ကို ယုံကြည်ပြီးနောက်တွင် မိမိ၏ ပြောဆို၊ ပြုမူမှုများအတွက် စံနှုန်းအဖြစ် မိမိ၏ အသိစိတ်ကို ထားရှိကြသူများနှင့် မိမိ၏ အသိစိတ်ကို အခြေခံကာ ကျင့်ကြံပြုမူကြသည့် သူများလည်း များစွာရှိသည်။ မိမိ၏ အသိစိတ်ကို အခြေခံပြီး လုပ်ဆောင်ခြင်းသည် သမ္မာတရားကို လုပ်ဆောင်ခြင်း ဖြစ်သလော၊ မဖြစ်သလော။ မိမိ၏ အသိစိတ်သည် သမ္မာတရားကို ဝင်ရောက်အစားထိုးနိုင်သလော။ မိမိ၏ အသိစိတ်ကို အခြေခံပြီး လုပ်ဆောင်ခြင်းသည် သမ္မာတရားကို အခြေခံပြီး လုပ်ဆောင်ခြင်းနှင့် မည်သည့်ပုံစံဖြင့် အတိအကျ ကွာခြားနေသနည်း။ လူအချို့သည် မိမိတို့၏ အသိစိတ်ကို အခြေခံပြီး အစဉ် မရမက လုပ်ဆောင်ကြကာ ၎င်းတို့သည် သမ္မာတရားကို လိုက်စားသောသူဖြစ်သည်ဟု ထင်ကြသည်။ ထိုအမြင်မှာ မှန်သလော။ (မမှန်ပါ။) လူတစ်ယောက် အသိစိတ်၏ ခံစားချက်များသည် သမ္မာတရားအား ဝင်ရောက်အစားထိုးနိုင်သလော။ (အစားမထိုးနိုင်ပါ။) ဤလူတို့သည် မည်သည့်အမှားများကို လုပ်ဆောင်နေကြသနည်း။ (သမ္မာတရားကို ချိုးဖောက်နေခြင်းဖြစ်ပြီး ဤသည်မှာ ဘုရားကို အာခံခြင်းဖြစ်ပါသည်။) မှန်သည်။ ၎င်းတို့သည် ၎င်းတို့အသိစိတ်၏ ခံစားချက်များကို သမ္မာတရားနှင့် တန်းတူထားရှိသည်။ ဤအတွက်ကြောင့် ၎င်းတို့သည် သမ္မာတရားအား ချိုးဖောက်ရန် ဖြစ်နိုင်ခြေများသည်။ ဤသို့သောသူသည် သူ့အသိစိတ်ကို သူ၏ စံသတ်မှတ်ချက်အဖြစ် ထားရှိကာ သူ့အသိစိတ်၏ စံနှုန်းကို အခြေခံပြီး လူများ၊ အမှုအရာများကို အစဉ် ရှုမြင်သည်။ အစဉ် ကျင့်ကြံပြုမူပြီး လုပ်ဆောင်သည်။ သူသည် သူ့အသိစိတ်၏ ရစ်ပတ်ခြင်း၊ ထိန်းချုပ်ခြင်းကို ခံရသည်။ တစ်ချိန်တည်းတွင် သူ၏ ဆင်ခြင်တုံတရားသည်လည်း ထိုအသိစိတ်၏ ထိန်းချုပ်ခြင်းကို ခံရသည်။ လူတစ်ယောက်သည် သူ့အသိစိတ်၏ ထိန်းချုပ်ခြင်းခံရလျှင် သမ္မာတရားကို ရှာဖွေနိုင်ပြီး သမ္မာတရားနှင့်အညီ လက်တွေ့လုပ်ဆောင်နိုင်သေးသလော။ မလုပ်ဆောင်နိုင်ပေ။ ဤသို့ဆိုလျှင် အသိစိတ်သည် သမ္မာတရားကို ဝင်ရောက်အစားထိုးနိုင်သလော။ အစားမထိုးနိုင်ပေ။ အချို့က “တခြားလူများအား ကျွန်ုပ်တို့ဆက်ဆံပုံကို တိုင်းတာဖို့ ကျွန်ုပ်တို့၏ အသိစိတ်ကို အသုံးပြု၍ မရသည့်အပြင် ကျွန်ုပ်တို့ အသိစိတ်ကို သမ္မာတရားအဖြစ် မှတ်ယူ၍လည်း မရသဖြင့် ဘုရားသခင်အား ကျွန်ုပ်တို့ ဆက်ဆံပုံကို တိုင်းတာဖို့ ကျွန်ုပ်တို့ အသိစိတ်၏ စံနှုန်းများကို အသုံးပြုလျှင် မှန်ပါသလော” ဟု မေးနိုင်သည်။ ဤမေးခွန်းသည် စဉ်းစားကြည့်ဖို့ ထိုက်တန်၏။ မည်သို့ပင်ဖြစ်စေ လူတစ်ယောက်၏ အသိစိတ်သည် သမ္မာတရားကို ဝင်ရောက်အစားမထိုးနိုင်ပေ။ သင်သည် သမ္မာတရားကို မပိုင်ဆိုင်ဘဲ သင်၏ အသိစိတ်ကို အခြေခံပြီး ဘုရားသခင်ကို ချဉ်းကပ်လျှင် လူသား၏ စံနှုန်းအရ လက်ခံဖွယ်ဖြစ်သည်ဟု သဘောထား၍ ရသော်လည်း ဤစံနှုန်းကို အမှီပြုခြင်းအားဖြင့် ဘုရားသခင်အား ချစ်ခြင်း၊ သို့မဟုတ် နာခံခြင်းကို စွမ်းဆောင်ရရှိနိုင်မည်ကား မဟုတ်ပေ။ အများဆုံးအနေဖြင့် သမ္မာတရားအား ချိုးဖောက်ခြင်း၊ သို့မဟုတ် ဘုရားသခင်အား အာခံခြင်းကို ရှောင်ကြဉ်နိုင်မည်။ ဤအရာကိုယ်၌က အလွန်ကောင်းသည်။ အချို့က “တခြားလူများနှင့်ဆိုလျှင် ကိုယ့်အသိစိတ်ကို သုံးဖို့ မလိုပါ။ ဘုရားနှင့်ဆိုလျှင်လည်း ကိုယ့်အသိစိတ်ကို အသုံးပြုဖို့ မလိုပါ” ဟု ဆိုနိုင်သည်။ ဤသည်မှာ မှန်ကန်သလော။ မမှန်ကန်သလော။ အယူဝါဒနှင့် သဘောတရား၏ ရှုထောင့်မှ ကြည့်လျှင် မှားယွင်းသည့် ပုံစံရှိသည်မဟုတ်လော။ ဤသို့ဆိုလျှင် ဤအရာကို တိုင်းတာရန် သမ္မာတရားကို အသုံးပြုလော့။ ဤသည်မှာ သင့်အမြင်တွင် မှန်ကန်သည့်ပုံ ရသလော။ ဘုရားသခင်သည် လူတို့အား ၎င်းတို့၏ အသိစိတ်ကို အသုံးပြုပြီး သူ့ကို ချဉ်းကပ်ရန် ပြောသလော။ ဘုရားသခင်သည် လူထံမှ မည်သည့်အရာကို တောင်းဆိုသနည်း။ ဘုရားထံသို့ မည်သို့ချဉ်းကပ်ပါဟု ဘုရားသခင်က လူကို တောင်းဆိုသနည်း။ သင်သည် အသိစိတ်ရှိနိုင်သည်။ သို့သော် သင်သည် ရိုးသားစစ်မှန်သလော။ သင်သည် အသိစိတ်ရှိသော်လည်း ရိုးသားစစ်မှန်ခြင်း မရှိလျှင် အလုပ်ဖြစ်မည် မဟုတ်ပေ။ ဘုရားသခင်က သူ့အား ရိုးသားစစ်မှန်မှုဖြင့် ချဉ်းကပ်ရန် လူကို တောင်းဆိုသည်။ ကျမ်းစာတွင် ရေးထားသည်။ “သင်၏ ဘုရားသခင် ထာဝရဘုရားကို စိတ်နှလုံးအကြွင်းမဲ့၊ ဉာဏ်ရှိသမျှ၊ အစွမ်းသတ္တိရှိသမျှနှင့် ချစ်လော့။” (ရှင်မာကုခရစ်ဝင် ၁၂:၃၀) ဘုရားသခင်က မည်သည့်အရာကို တောင်းဆိုထားသနည်း။ (လူတို့အနေဖြင့် ဘုရားသခင်အား စိတ်နှလုံးအကြွင်းမဲ့၊ ဉာဏ်ရှိသမျှ၊ အစွမ်းသတ္တိရှိသမျှနှင့် ချစ်ရန် ဖြစ်ပါသည်။) ဘုရားသခင်က လူတို့ထံမှ မည်သည့်အရာကို အလိုရှိသနည်း။ (လူတို့၏ ရိုးသားစစ်မှန်မှု ဖြစ်ပါသည်။) မှန်သည်။ ဘုရားသခင်က “သင်တို့၏ အသိစိတ်၊ ဆင်ခြင်တုံတရားနှင့် သင်တို့၏ ပင်ကိုအသိစိတ်ဖြင့် ငါ့အား ချစ်ရမည်” ဟု ပြောခဲ့သလော။ ဘုရားသခင်က ဤသို့ ပြောခဲ့သလော။ (မပြောခဲ့ပါ။) ဘုရားသခင်က အဘယ်ကြောင့် ဤသို့ မပြောသနည်း။ (အသိစိတ်က သမ္မာတရားမဟုတ်သောကြောင့် ဖြစ်ပါသည်။) အသိစိတ်ဆိုသည်မှာ အဘယ်နည်း။ (လူ့သဘာဝ၏ အနိမ့်ဆုံးသော စံနှုန်းဖြစ်ပါသည်။) မှန်သည်။ အသိစိတ်နှင့် ဆင်ခြင်တုံတရားသည် လူ့သဘာဝ၏ အနိမ့်ဆုံး၊ အခြေခံအကျဆုံး စံနှုန်းများဖြစ်သည်။ လူတစ်ယောက်က ကောင်းသည်၊ မကောင်းသည်၊ သူ့တွင် လူ့သဘာဝရှိသည်၊ မရှိသည်ကို မည်သို့ ပြောနိုင်သနည်း။ ဤအရာကို မည်သို့ တိုင်းတာနိုင်သနည်း။ မည်သည့်အရာဖြင့် တိုင်းတာမည်နည်း။ အနိမ့်ဆုံးနှင့် အခြေခံအကျဆုံး စံနှုန်းမှာ ထိုလူသည် အသိစိတ်နှင့် ဆင်ခြင်တုံတရား ရှိမရှိပင် ဖြစ်သည်။ ဤသည်မှာ လူတစ်ယောက်က လူ့သဘာဝ ပိုင်ဆိုင်ခြင်းရှိမရှိကို တိုင်းတာနိုင်သည့် စံနှုန်းဖြစ်သည်။ ဤသို့ဆိုလျှင် လူတစ်ယောက်သည် သမ္မာတရားအား လိုက်စားခြင်းရှိမရှိကို တိုင်းတာသည့် စံနှုန်းမှာ အဘယ်နည်း။ လူတစ်ယောက်သည် သမ္မာတရားအား လိုက်စားခြင်းရှိမရှိကို သူ့တွင် အသိစိတ်နှင့် ဆင်ခြင်တုံတရားတို့ ရှိမရှိအပေါ်၌ အခြေခံပြီး ပြောနိုင်သည်။ ဤစကားများသည် အမှန်တရားဖြစ်သလော။ မှန်ကန်သလော။ (မမှန်ကန်ပါ။) ဤသို့ဆိုလျှင် လူထံမှ ဘုရားသခင် အလိုရှိသောအရာသည် အဘယ်နည်း။ (ရိုးသားစစ်မှန်မှု ဖြစ်ပါသည်။) ဘုရားသခင်သည် လူ၏ ရိုးသားစစ်မှန်မှုကို အလိုရှိသည်။ ထိုရိုးသားစစ်မှန်မှုကို မည်သည့်အရာဖြင့် ပြုလုပ်ထားသနည်း။ ရိုးသားစစ်မှန်မှုကို ထင်ရှားစေရန်အတွက် မည်သည့်အရာကို လုပ်ဆောင်သင့်သနည်း။ လူတစ်ယောက်က သူသည် ဆုတောင်းသောအခါ သူ၏ ရိုးသားစစ်မှန်မှုကို ဘုရားသခင်အား ပေးအပ်သည်ဟုသာ ပြောပြီး ထို့နောက်တွင် ဘုရားသခင်အတွက် မိမိကိုယ်ကို ရိုးသားစစ်မှန်စွာ အသုံးမခံလျှင်၊ သို့မဟုတ် မိမိတာဝန်ကို သစ္စာရှိစွာ မထမ်းဆောင်လျှင် ဤသည်မှာ ရိုးသားစစ်မှန်မှု ဖြစ်သလော။ ယင်းသည် ရိုးသား စစ်မှန်မှုမဟုတ်ပေ။ လှည့်စားမှုဖြစ်သည်။ ဤသို့ဆိုလျှင် မည်သည့်အပြုအမူက ရိုးသားစစ်မှန်မှုဖြစ်ကြောင်း ပြသမှုဖြစ်သနည်း။ အသေးစိတ် လက်တွေ့လုပ်ဆောင်မှုမှာ အဘယ်နည်း။ သိကြသလော။ ဤသည်မှာ ဘုရားသခင်အပေါ် နာခံခြင်း သဘောထားမဟုတ်သလော။ (ဟုတ်ပါသည်။) လူတစ်ယောက်သည် နာခံခြင်းသဘောထား ရှိမှသာလျှင် ရိုးသားစစ်မှန်သည်။ ဤသည်မှာ အသိစိတ်ထက် အလွန်ပို၍ သာလွန်သည် မဟုတ်လော။ လူ၏ အသိစိတ်နှင့် ဆင်ခြင်တုံတရားသည် ရိုးသားစစ်မှန်မှုနှင့် နီးစပ်ခြင်းပင် မရှိပေ။ ၎င်းတို့ကြားတွင် အကွာအဝေးတစ်ခုရှိသည်။ လူတို့၏ အသိစိတ်နှင့် ဆင်ခြင်တုံတရားသည် ၎င်းတို့၏ ရှင်သန်ဖြစ်တည်မှု၊ ၎င်းတို့၏ သာမန်ဘဝများ၊ ၎င်းတို့၏ အခြားလူများနှင့် ဆက်ဆံရေးတို့အား ထိန်းသိမ်းဖို့အတွက် အခြေခံအကျဆုံး သတ်မှတ်ချက်များထက် မပိုပေ။ လူတို့သည် ၎င်းတို့၏ အသိစိတ်နှင့် ဆင်ခြင်တုံတရားကို ဆုံးရှုံးလျှင် ရှင်သန်ဖြစ်တည်မှု၊ သာမန်ဘဝ ရှိမှု၊ သို့မဟုတ် အခြားလူများနှင့် ဆက်ဆံရေးတို့၏ အခြေခံအကျဆုံး အဆင့်ကိုပင် စွမ်းဆောင်နိုင်မည် မဟုတ်ပေ။ အသိစိတ်နှင့် ဆင်ခြင်တုံတရားမရှိသည့် ထိုဆိုးယုတ်သော လူများကိုသာ ကြည့်လော့။ အုပ်စုတစ်ခုထဲရှိ လူတစ်ဦးဦးက ၎င်းတို့နှင့် လိုလိုလားလား ဆက်ဆံမည်လော။ (ဆက်ဆံမည် မဟုတ်ပါ။) မည်သူကမျှ ၎င်းတို့နှင့် လိုလိုလားလား ဆက်ဆံမည် မဟုတ်ပေ။ လူတို့သည် ၎င်းတို့နှင့် ဆက်ဆံစဉ်တွင် မည်သည့်အရာကို ခံစားရသနည်း။ စက်ဆုပ်ခြင်း၊ ရွံရှာခြင်းဖြစ်သည်။ ၎င်းတို့ကြောင့် ကြောက်ရွံ့ခြင်း၊ စိတ်ကျဉ်းကျပ်ခြင်း၊ ချည်နှောင်ခံရခြင်းကိုပင် ခံစားရနိုင်သည်။ ဤသို့သော လူတို့သည် သာမန် လူ့သဘာဝ၏ အသိစိတ်နှင့် ဆင်ခြင်တုံတရားကိုပင် မပိုင်ဆိုင်ပေ။ မည်သူကမျှ ၎င်းတို့နှင့် လိုလိုလားလား ဆက်ဆံမည်လည်း မဟုတ်ပေ။ ငါ့ကို ပြောလော့။ ဘုရားသခင်က ဤလူတို့ကို ကယ်တင်မည်လော။ (ကယ်တင်မည် မဟုတ်ပါ။) ဆိုးယုတ်သောသူတစ်ယောက်သည် သူ့အား စိတ်ဆိုးစေသော မည်သူ့ကိုမဆို “အခြေအနေက အခွင့်ပေးလာလျှင် ငါ သင့်ကို သတ်ပစ်မည်။ ဖျက်ဆီးပစ်မည်” ဟု တုံ့ပြန်ပြောဆိုလျှင် သူသည် ဤအရာများကို အမှန်တကယ် လုပ်ဆောင်နိုင်စွမ်း ရှိသည်ဖြစ်စေ၊ မရှိသည်ဖြစ်စေ ဤသို့သောအရာများကို ပြောဆိုနိုင်သည့် အချက်ကြောင့် ထိုသူသည် ဆိုးယုတ်သောသူ မဖြစ်သလော။ (ဖြစ်ပါသည်။) ဤသို့ဆိုလျှင် မိမိ၏ စကားဖြင့် သူတစ်ပါးတို့ကို ကြောက်ရွံ့မှုဖြစ်စေသောသူသည် မည်သို့သောသူမျိုးဖြစ်သနည်း။ သူသည် အသိစိတ်နှင့် ဆင်ခြင်တုံတရား ရှိသောသူ ဟုတ်သလော။ (မဟုတ်ပါ။) အသိစိတ်နှင့် ဆင်ခြင်တုံတရား မရှိသောသူများသည် လူ့သဘာဝရှိသလော။ (မရှိပါ။) လူ့သဘာဝမရှိသည့် ဆိုးယုတ်သောသူမျိုးနှင့် မည်သူက ဆက်ဆံရဲသနည်း။ ထိုဆိုးယုတ်သောသူတို့သည် အခြားလူများနှင့် သာမန်ဆက်ဆံရေးရှိသလော။ (မရှိပါ။) အခြားလူများနှင့် ၎င်းတို့ဆက်ဆံရေး၏ အခြေအနေမှာ မည်သို့ရှိသနည်း။ လူတိုင်းက ၎င်းတို့ကို ကြောက်ကြသည်။ လူတိုင်းက ၎င်းတို့ကြောင့် ကန့်သတ်ခံရပြီး စိတ်ကျဉ်းကျပ်ကြသည်။ ၎င်းတို့သည် ၎င်းတို့တွေ့ဆုံသောသူတိုင်းကို အနိုင်ကျင့်လိုသည်။ လူတိုင်းကို အပြစ်ဒဏ်ပေးလိုသည်။ ဤသို့သောလူတို့သည် သာမန်လူ့သဘာဝ ရှိသလော။ မည်သူကမျှ အသိစိတ်နှင့် ဆင်ခြင်တုံတရားကို မပိုင်ဆိုင်သည့် ဤသို့သော လူမျိုးနှင့် မဆက်ဆံရဲပေ။ ၎င်းတို့သည် သာမန်လူသားဘဝကိုပင် မရှင်သန်နိုင်ကြပေ။ ထို့ကြောင့် ၎င်းတို့သည် နတ်ဆိုးများ၊ သားရဲများနှင့် မကွာခြားကြ။ အုပ်စုများတွင် ၎င်းတို့သည် တစ်ယောက်ပြီးတစ်ယောက်ကို အပြစ်ဒဏ်ပေးလျက် အစဉ်သဖြင့် အခြားလူများကို ကြိမ်းမောင်းပြောဆိုကြသည်။ နောက်ဆုံးတွင် လူတိုင်းက ၎င်းတို့နှင့် ခပ်ခွာခွာ နေကုန်ကြတော့သည်။ လူတိုင်းက ၎င်းတို့ကို ရှောင်ကြတော့သည်။ ကြောက်စရာကောင်းလိုက်ကြမည့် လူများပင်။ ၎င်းတို့သည် သာမန်လူ့ဆက်ဆံရေးများကိုပင် စွမ်းဆောင်နိုင်ခြင်း မရှိပေ။ အုပ်စုတစ်ခုအတွင်းတွင်လည်း ခြေကုပ်မယူနိုင်ကြပေ။ ၎င်းတို့သည် မည်သည့်အရာမျိုး ဖြစ်သနည်း။ ဤသို့သောလူများသည် လူ့သဘာဝကိုပင် မပိုင်ဆိုင်ကြပေ။ ၎င်းတို့သည် သမ္မာတရားကို လိုက်စားနိုင်သလော။ (မလိုက်စားနိုင်ပါ။) မည်သို့သောသူမျိုးက လူ့သဘာဝမရှိသနည်း။ သားရဲများ၊ နတ်ဆိုးများဖြစ်သည်။ ဘုရားသခင်သည် သူဖော်ပြသော သမ္မာတရားများအား လူသားမျိုးနွယ်အပေါ် ချပေးသည်။ သားရဲများနှင့် နတ်ဆိုးများကို မပေးပေ။ အသိစိတ်နှင့် ဆင်ခြင်တုံတရား ရှိသောသူများကိုသာ လူသားဟု ခေါ်ထိုက်သည်။ ငါ့ကို ထပ်၍ပြောလော့။ လူတစ်ယောက်အတွက် အသိစိတ်နှင့် ဆင်ခြင်တုံတရားကို ပိုင်ဆိုင်ခြင်းသည် သာမန်လူ့သဘာဝအား အပြည့်အဝ အသက်ရှင်နေထိုင်ဖို့ လိုအပ်သည့်အရာအားလုံး ဖြစ်သလော။ လူတို့သည် ဖောက်ပြန်ပျက်စီးသော စိတ်သဘောထားများရှိသောကြောင့် ကွာဟမှုတစ်ခုရှိသည်ဟု ဆိုကောင်းဆိုနိုင်သည်။ ၎င်းတို့သည် ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားပြီး သာမန်လူ့သဘာဝအား အသက်ရှင်နေထိုင်နိုင်ခြင်း မရှိမီတွင် သမ္မာတရားအား လိုက်စားရမည်။ အချို့က “ကျွန်ုပ်တွင် အသိစိတ်နှင့် ဆင်ခြင်တုံတရားရှိသည်။ မကောင်းမှု မလုပ်မိအောင် သေချာထိန်းသရွေ့ သမ္မာတရားစစ်မှန်မှုကို ကျွန်ုပ်ပိုင်ဆိုင်မည်” ဟု ဆိုနိုင်သည်။ ဤသည်မှာ မှန်သလော။ လူတစ်ယောက်သည် အသိစိတ်နှင့် ဆင်ခြင်တုံတရား ရှိလျှင် သမ္မာတရားအား လိုက်စားနေပြီဖြစ်သည်ဟု မဆိုလိုပေ။ သူ၏ အသိစိတ်၊ ဆင်ခြင်တုံတရားနှင့် သူအသက်ရှင်နေသည့် အချက်ကလည်း ထိုသို့ မဆိုလိုပေ။ ဤသို့ဆိုလျှင် အတိအကျအားဖြင့် အသိစိတ်နှင့် ဆင်ခြင်တုံတရားဆိုသည်မှာ အဘယ်နည်း။ လူ၏ အသိစိတ်နှင့် ဆင်ခြင်တုံတရားသည် သမ္မာတရားကို လိုက်စားရန်အတွက် လူတို့ ပိုင်ဆိုင်ရမည့် လူ့သဘာဝ၏ အခြေခံအကျဆုံး အမှတ်အသားနှင့် အရည်အသွေးများဖြစ်သည်။ ဤအရာနှစ်ခုနှင့် အသက်ရှင်ခြင်းသည် လူတစ်ယောက်က သမ္မာတရားကို လိုက်စားနေသည်ဟု မဆိုလိုပေ။ သူသည် သမ္မာတရားစစ်မှန်မှုကို ပိုင်ဆိုင်သည်ဟု ပို၍ပင် သက်သေမပြပေ။ ငါ ယခုပြောခဲ့သည့် ဥပမာမှတစ်ဆင့် လူတစ်ယောက်သည် သူ၏ အသိစိတ်နှင့် ဆင်ခြင်တုံတရားကို အခြေခံပြီး လူများ၊ အမှုအရာများကို ရှုမြင်သောအခါ၊ ကျင့်ကြံပြုမူကာ ဆောင်ရွက်သောအခါတွင် သမ္မာတရားနှင့် စည်းမျဉ်းများကို ချိုးဖောက်နိုင်ခြေရှိကြောင်း မြင်နိုင်၏။ သူသည် သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်များနှင့်အညီ ထိုအရာများကို လုပ်ဆောင်ခြင်း၏ စံနှုန်းအား အလွန်ပင် ပြည့်မီခြင်းမရှိပေ။ ထို့ကြောင့် သင်သည် အသိစိတ်မည်မျှကို ပိုင်ဆိုင်သည်ဖြစ်စေ၊ သင်၏ ဆင်ခြင်တုံတရားက မည်မျှပင် သာမန်ဆန်သည်ဖြစ်စေ သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်များနှင့်အညီ လူများ၊ အမှုအရာများကို မရှုမြင်နိုင်လျှင်၊ ကျင့်ကြံပြုမူပြီး လုပ်ဆောင်နိုင်ခြင်း မရှိလျှင် သမ္မာတရားကို လိုက်စားနေခြင်း မဟုတ်ပေ။ အလားတူပင် သင်၏ အသိစိတ်နှင့် ဆင်ခြင်တုံတရား၏ ပင်ကိုစရိုက် နယ်ပယ်အတွင်းတွင် သင်မည်မျှ ဒုက္ခခံပြီး အလုပ်လုပ်ပါစေ သင်သည် သမ္မာတရားအား လိုက်စားနေသည်ဟု မဆိုနိုင်ပေ။

အကြောင်းအရာသုံးခုကို ငါတို့ ယခု ပိုင်းခြားစိစစ်ခဲ့သည်။ ထိုအရာအားလုံးသည် သမ္မာတရားအား လိုက်စားခြင်းနှင့်ပတ်သက်ပြီး လူတို့တွင်ရှိသော တစ်ဖက်သတ်ဆန်သော အမြင်များနှင့် နားလည်မှုလွဲခြင်းများ ဖြစ်သည်။ ငါ့ကို ပြောလော့။ ထိုအကြောင်းအရာသုံးခုမှာ အဘယ်နည်း။ (ပထမတစ်ခုမှာ လူတို့က ၎င်းတို့၏ အယူအဆများတွင် ကောင်းသည်၊ မှန်သည်၊ အပြုသဘောဆောင်သည်ဟု မှတ်ယူသောအရာများကို သမ္မာတရားအဖြစ် တလွဲထင်ပြီး ထိုအရာများကို ၎င်းတို့၏ စံနှုန်းအဖြစ် အသုံးပြုကာ လူအပေါ် ဘုရားသခင်၏ တောင်းဆိုချက်များ၊ ဘုရားနှုတ်ကပတ်တော်၏ တောင်းဆိုချက်နှင့် စံနှုန်းများကို အစားထိုးကြပြီး ထို့နောက်တွင် ထိုအရာများကို လိုက်စား၍ လက်တွေ့လုပ်ဆောင်ကြခြင်း ဖြစ်ပါသည်။ ဒုတိယတစ်ခုမှာ လွဲမှားသော နားလည်မှုများကို လူတို့ဖက်တွယ်ကြသည့် အခြေခံအုတ်မြစ်ပေါ်တွင် ၎င်းတို့သည် ဆန္ဒများ၊ ရည်မှန်းချက်များကို ထားရှိလျက် ဘုရားသခင်နှင့် အပေးအယူလုပ်ရန် ကြိုးစားကြခြင်း ဖြစ်ပါသည်။ လူတို့က ၎င်းတို့သည် ဘုရားသခင်အား ကျေနပ်စေပြီး ဘုရားသခင်က ပျော်ရွှင်သည်နှင့် ဘုရားသခင်က ၎င်းတို့အပေါ် သူ၏ ကတိတော်ကို ချပေးမည်ဟု ယုံကြည်ကြခြင်း ဖြစ်ပါသည်။ တတိယတစ်ခုမှာ လူတို့သည် ၎င်းတို့၏ အသိစိတ်၊ ဆင်ခြင်တုံတရားကို အခြေခံပြီး ကျင့်ကြံပြုမူခြင်း၊ လုပ်ဆောင်ခြင်းအားဖြင့် သမ္မာတရားကို လိုက်စားနေပြီဟု ယုံကြည်ကြခြင်း ဖြစ်ပါသည်။) ထိုအကြောင်းအရာသုံးခုကို ဘေးဖယ်ထားလျှင် သမ္မာတရားကို လိုက်စားခြင်းဆိုသည်မှာ အတိအကျ မည်သို့အဓိပ္ပာယ်ရသနည်း။ သမ္မာတရားအား လိုက်စားခြင်းနှင့်ပတ်သက်ပြီး ငါတို့၏ အဓိပ္ပာယ်ဖွင့်ဆိုချက်ကို ပြန်သွားကြစို့။ “သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး လူများ၊ အမှုအရာများကို လုံးလုံးလျားလျား ဘုရားနှုတ်ကပတ်တော်နှင့်အညီ ရှုမြင်ခြင်းအပြင် ကျင့်ကြံပြုမူခြင်းနှင့် လုပ်ဆောင်ခြင်း။” သမ္မာတရား လိုက်စားခြင်းဆိုသည်မှာ အဘယ်ဖြစ်ကြောင်းနှင့် မည်သို့လိုက်စားရမည်ကို လူတို့နားလည်ရန် ဤစကားများက လုံလောက်သည်။ သမ္မာတရား လိုက်စားခြင်းဆိုသည်မှာ အဘယ်ဖြစ်ကြောင်းကို ငါတို့ များစွာ ပြောဆိုပြီးဖြစ်သည်။ ဤသို့ဆိုလျှင် သမ္မာတရားအား မည်သို့လိုက်စားရသနည်း။ ဤအရာနှင့်ပတ်သက်ပြီး ယခုအချိန်နှင့် ယခင်အချိန် နှစ်ခုလုံးတွင် များစွာ မိတ်သဟာယဖွဲ့ပြီးဖြစ်သည်။ သင်သည် လူများ၊ အမှုအရာများကို ရှုမြင်သည်ဖြစ်စေ၊ ကျင့်ကြံပြုမူပြီး လုပ်ဆောင်သည်ဖြစ်စေ သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်များနှင့်အညီ ဖြစ်ရမည်။ ဤသည်မှာ သမ္မာတရားအား လိုက်စားခြင်းဖြစ်သည်။ ထိုစကားများနှင့် မသက်ဆိုင်သော အခြားမည်သည့်အရာမဆိုသည် သမ္မာတရားအား လိုက်စားခြင်းမဟုတ်။ “သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး လူများ၊ အမှုအရာများကို လုံးလုံးလျားလျား ဘုရားနှုတ်ကပတ်တော်နှင့်အညီ ရှုမြင်ခြင်းအပြင် ကျင့်ကြံပြုမူခြင်းနှင့် လုပ်ဆောင်ခြင်း” ဆိုသည်မှာ လူ၏ ဖောက်ပြန်ပျက်စီးသော စိတ်သဘောထားများကို မရည်ညွှန်းလျှင် လူ၏ အတွေးအမြင်နှင့် အယူအဆအချို့ကို ရည်ညွှန်းသည်မှာ မှန်သည်။ ယင်းက ဤအရာများကို ရည်ညွှန်းလျှင်၊ သမ္မာတရား စည်းမျဉ်းများနှင့်အညီ လက်တွေ့လုပ်ဆောင်အောင်၊ ဘုရားနှုတ်ကပတ်တော်နှင့် သမ္မာတရားကို နာခံအောင် လူကို ထောက်ကူပေးရေး ဟူသည့် ပန်းတိုင်အား ရရှိရန် ရည်ရွယ်လျှင် ထိုအရာသည် အလိုအလျောက်ပင် နောက်ဆုံးရလဒ် ဖြစ်လိမ့်မည်။ “သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး လူများ၊ အမှုအရာများကို လုံးလုံးလျားလျား ဘုရားနှုတ်ကပတ်တော်နှင့်အညီ ရှုမြင်ခြင်းအပြင် ကျင့်ကြံပြုမူခြင်းနှင့် လုပ်ဆောင်ခြင်း” ဆိုသည်မှာ အလွန်ပင် ရှင်းလင်းပြီး တိကျပြတ်သားသည်။ ဤအရာက လူတို့ကို နောက်ဆုံးတွင် ပေးသော လမ်းကြောင်းသည် လူတို့အား ၎င်းတို့၏ လက်တွေ့လုပ်ဆောင်မှုများတွင် ၎င်းတို့၏ တစ်ဖက်သတ်ဆန်သော အမြင်များကို ဖယ်ရှားရန်၊ ၎င်းတို့၏ ဆန္ဒများနှင့် ရည်မှန်းချက်များကို လက်လွှတ်ရန် ထောက်ကူပေးသည်။ တစ်ချိန်တည်းတွင် လူတို့သည် ၎င်းတို့က သာလွန်သည်၊ လူ့သဘာဝ၊ အသိစိတ်နှင့် ဆင်ခြင်တုံတရားကို ပိုင်ဆိုင်သည်ဆိုသည့် ယုံကြည်မှုနောက်တွင် ပုန်းကွယ်လျက် အသက်မရှင်ရ။ သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး မိမိ၏ အခြေပြုချက်အဖြစ် ဘုရားနှုတ်ကပတ်တော်ကို ယူသည့် လက်တွေ့လုပ်ဆောင်မှု စည်းမျဉ်းကို အစားထိုးရန်အတွက် ဤအရာကို အသုံးပြုခြင်း မပြုလုပ်ရ။ သင့်တွင် မည်သည့်ကျိုးကြောင်းပြချက်များရှိပါစေ၊ မည်သည့်အားသာချက်နှင့် အကျိုးကျေးဇူးများကို သင်ပိုင်ဆိုင်ပါစေ ၎င်းတို့သည် သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်များနှင့်အညီ လူများ၊ အမှုအရာများကို ရှုမြင်ခြင်း၊ ကျင့်ကြံပြုမူခြင်းနှင့် လုပ်ဆောင်ခြင်းအား အစားထိုးရန် မလုံလောက်ပေ။ ဤသည်မှာ အကြွင်းမဲ့ သေချာသည်။ ဆန့်ကျင်ဘက်အားဖြင့် လူများ၊ အမှုအရာများကို သင်၏ ရှုမြင်ခြင်း၊ သင်၏ ကျင့်ကြံပြုမူခြင်းနှင့် လုပ်ဆောင်ခြင်းများအတွက် အစပြုမှတ်သည် ဘုရားနှုတ်ကပတ်တော်များနှင့် လုံးဝ ညီလျှင်၊ သမ္မာတရားအား သင်၏ လက်တွေ့လုပ်ဆောင်မှု စည်းမျဉ်းများအဖြစ် ထားရှိလျှင် သင်သည် သမ္မာတရားကို လက်တွေ့လုပ်ဆောင်နေခြင်း ဖြစ်သည်။ ဤသို့မဟုတ်လျှင် သမ္မာတရားအား လက်တွေ့လုပ်ဆောင်နေခြင်း မဟုတ်ပေ။ အနှစ်ချုပ်ပြောရလျှင် လူတို့သည် လူ့အယူအဆများနှင့် စိတ်ကူးများတွင် အသက်ရှင်ခြင်း၊ အပေးအယူလုပ်ရန် ရည်ရွယ်ချက်ဖြင့် လုပ်ဆောင်ခြင်း၊ သို့မဟုတ် သမ္မာတရားအား လိုက်စားခြင်းနှင့် လက်တွေ့လုပ်ဆောင်ခြင်းအား ကောင်းသော အကျင့်စာရိတ္တ များစွာကို ၎င်းတို့ ပိုင်ဆိုင်သည်ဆိုသည့် ယုံကြည်ချက်ဖြင့် စဉ်ဆက်မပြတ် အစားထိုးခြင်းကဲ့သို့သော ဤချဉ်းကပ်မှုများအားလုံးသည် မိုက်မဲသည်။ ၎င်းတို့ထဲမှ မည်သည့်အရာကမျှ သမ္မာတရားအား လိုက်စားခြင်းဖြစ်ကြောင်း ပြသခြင်းမဟုတ်ပေ။ အဆုံးတွင် ဤမိုက်မဲသော ချဉ်းကပ်မှုများ၏ ရလဒ်သည် သမ္မာတရားကို လူတို့နားမလည်ခြင်း၊ ဘုရားအလိုတော်ကို နားလည်သဘောပေါက်နိုင်စွမ်း မရှိခြင်း၊ ကယ်တင်ခြင်း လမ်းပေါ်တွင် စတင်လျှောက်လှမ်းနိုင်စွမ်း မရှိခြင်းတို့ပင် ဖြစ်လိမ့်မည်။ သင်တို့ နားလည်သလော။ (နားလည်ပါသည်။) သမ္မာတရားအား မလိုက်စားသော သူများကြားတွင် ကယ်တင်ခြင်းမခံရနိုင်သူများမှ လွဲ၍ အသက်ရှင်ကျန်ရစ်မည့် အစေခံသူများဖြစ်ရန် လိုလားသောသူအချို့ရှိသည်ကိုကား ပြောရန်ပင် မလိုပေ။ ဤသည်မှာ အတော်အတန် အဆင်ပြေသည်။ ဤအရာကို သမ္မာတရားအား မလိုက်စားခြင်းအတွက် ကောင်းသော အခြားရွေးချယ်စရာတစ်ခုအဖြစ် မှတ်ယူနိုင်သည်။ မည်သည့်လမ်းကြောင်းကို သင်တို့ သီးသန့်ရွေးချယ်သည်မှာ သင်တို့အပေါ်တွင် မူတည်သည်။ လူအချို့က “ဤမျှအထိ မိတ်သဟာယပြုပြီးသော်လည်း လူများ၊ အမှုအရာများကို မည်သို့ရှုမြင်ရမည်၊ သို့မဟုတ် မည်သို့ကျင့်ကြံပြုမူကာ လုပ်ဆောင်ရမည်ကို ကျွန်ုပ်တို့အား ကိုယ်တော် မပြောရသေးပါ” ဟု ဆိုကောင်းဆိုလိမ့်မည်။ ငါမပြောခဲ့သလော။ (ပြောခဲ့ပါသည်။) မည်သည့်အရာနှင့်အညီ လူများ၊ အမှုအရာများကို ရှုမြင်ပြီး ကျင့်ကြံပြုမူကာ လုပ်ဆောင်သင့်သနည်း။ (ဘုရားနှုတ်ကပတ်တော်များနှင့်အညီ ဖြစ်ပါသည်။) မိမိ၏ စံသတ်မှတ်ချက်အဖြစ် မည်သည့်အရာကို ထားရှိရမည်နည်း။ (သမ္မာတရားအား မိမိ၏ စံသတ်မှတ်ချက်အဖြစ် ထားရှိရပါမည်။) ဤသို့ဆိုလျှင် ဘုရားနှုတ်ကပတ်တော်များသည် မည်သည့်အရာဖြစ်သနည်း။ သမ္မာတရားသည် အဘယ်မှာနည်း။ (ဘုရားနှုတ်ကပတ်တော်များသည် သမ္မာတရားဖြစ်ပါသည်။) ဘုရားသခင်၏ နှုတ်ကပတ်တော်များစွာရှိသည်။ ထိုနှုတ်ကပတ်တော်တို့သည် လူများ၊ အမှုအရာများကို မည်သို့ရှုမြင်ရမည်၊ မည်သို့ကျင့်ကြံပြုမူကာ လုပ်ဆောင်ရမည်ဆိုသည်နှင့် သက်ဆိုင်သော ကဏ္ဍတိုင်းကို လူတို့အား ပြောပြသည်။ ထို့ကြောင့် ယခုတွင် ဤအရာများနှင့်ပတ်သက်ပြီး ငါတို့ အသေးစိတ် ပြောမည်မဟုတ်။ သမ္မာတရား လိုက်စားခြင်းဆိုသည်မှာ ကို ထပ်၍ ဖတ်ပါ။ (သမ္မာတရား လိုက်စားခြင်းဆိုသည်မှာ အဘယ်နည်း။ သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး လူများ၊ အမှုအရာများကို လုံးလုံးလျားလျား ဘုရားနှုတ်ကပတ်တော်နှင့်အညီ ရှုမြင်ခြင်းအပြင် ကျင့်ကြံပြုမူခြင်းနှင့် လုပ်ဆောင်ခြင်း ဖြစ်ပါသည်။) ဤစကားလုံးများကို သင်တို့၏ စိတ်နှလုံးတွင် ရေးထိုးထားပြီး သင်တို့၏ ဘဝဆောင်ပုဒ်အဖြစ် အသုံးပြုရမည်။ ဤအရာတို့ကို စဉ်းစားပြီး သုံးသပ်ဆင်ခြင်နိုင်ရန်အတွက် မကြာခဏ ထုတ်ပြောလော့။ ဤအရာတို့ကို သင်၏ အပြုအမူ၊ ဘဝအပေါ် သဘောထား၊ အမှုအရာများအပေါ် သင်၏ ရှုမြင်မှုများ၊ သင်၏ ရည်ရွယ်ချက်နှင့် ပန်းတိုင်များဖြင့် ယှဉ်ကြည့်လော့။ ထို့နောက်တွင် သင်သည် သင်၏ တကယ့်အခြေအနေက မည်သို့ဖြစ်သည်၊ သင်ဖွင့်ပြသည့် စိတ်သဘောထား၏ အနှစ်သာရက မည်သို့ဖြစ်သည်ဆိုသည်တို့ကို ရှင်းလင်းစွာ ခံစားနိုင်လိမ့်မည်။ သင်၏ အပြုအမူ၊ ဘဝအပေါ် သဘောထား၊ အမှုအရာများအပေါ် သင်၏ ရှုမြင်မှုများ၊ သင်၏ ရည်ရွယ်ချက်နှင့် ပန်းတိုင်များကို ဤစကားများဖြင့် နှိုင်းယှဉ်လော့။ ဤစကားများကို သင်၏ လက်တွေ့လုပ်ဆောင်မှု စည်းမျဉ်းများအဖြစ်၊ သင်၏ လက်တွေ့လုပ်ဆောင်မှုအတွက် လမ်းကြောင်းနှင့် ဦးတည်ချက်အဖြစ် ယူလော့။ သင်သည် ဤသို့ လိုက်စားသောအခါ၊ ဤစကားများကို အပြည့်အဝ ဝင်ရောက်နိုင်ပြီး ဤစကားများအတိုင်း အသက်ရှင်နေထိုင်နိုင်သောအခါ သမ္မာတရား လိုက်စားခြင်းဆိုသည်မှာ အဘယ်ဖြစ်ကြောင်းကို နားလည်လိမ့်မည်။ သင်သည် ဤစကားများ၏ စစ်မှန်မှုအတွင်းသို့ ဝင်ရောက်သောအခါ အလိုအလျောက်အားဖြင့် သမ္မာတရားအား လိုက်စားခြင်းလမ်းကြောင်းပေါ်တွင် စတင်လျှောက်လှမ်းနေပြီး ဖြစ်လိမ့်မည်။ သမ္မာတရားအား လိုက်စားခြင်းလမ်းကြောင်းပေါ်တွင် သင် စတင်လျှောက်လှမ်းသောအခါ မည်သည့်အရာ ဖြစ်ပေါ်လာမည်နည်း။ သင်၏ ဖောက်ပြန်ပျက်စီးသော စိတ်သဘောထား၏ နှောင့်ယှက်မှု၊ ထိန်းချုပ်မှုနှင့် ကန့်သတ်မှုတို့ကြောင့်ဖြစ်သော စိတ်သောကသည် ပို၍ပို၍ ပေါ့ပါးလာလိမ့်မည်။ ဤသည်မှာ အဘယ်ကြောင့်နည်း။ အဘယ်ကြောင့်ဆိုသော် သင်သည် သင်၏ ဖောက်ပြန်ပျက်စီးသော စိတ်သဘောထားကို ဖြေရှင်းရန်အတွက် လမ်းကြောင်းရှိကြောင်း၊ သင် ကယ်တင်ခြင်းခံရရန် မျှော်လင့်ချက်ရှိကြောင်း ခံစားရမည်ဖြစ်သောကြောင့် ဖြစ်သည်။ ထိုအခါမှသာ သင်သည် ဘုရားသခင်ကို အမှန်တကယ် ယုံကြည်သည့်၊ ဘုရားနှုတ်ကပတ်တော်များကို စားသောက်သည့် အသက်တာသည် ကျေနပ်ဖွယ်ဖြစ်သည်၊ ငြိမ်းချမ်းသည်၊ ဝမ်းမြောက်ဖွယ်ဖြစ်သည်ဟု ခံစားရလိမ့်မည်။ သမ္မာတရားကို မချစ်သောသူတို့သည် ဘုရားသခင်အား နှစ်များစွာ ယုံကြည်ပြီးနောက်တွင် ဘဝသည် အလွန်ပင် ဟာတာတာဖြစ်သည်၊ ၎င်းတို့ အမှီပြုစရာ မည်သည့်အရာမျှမရှိဟု ခံစားရဆဲဖြစ်သည်။ ဖောက်ပြန်ပျက်စီးသော စိတ်သဘောထားအတွင်းတွင် အသက်ရှင်ရသည်မှာ အမှန်တကယ် နာကျင်ရသည်ဟုပင် ၎င်းတို့ မကြာခဏ ခံစားကြရသည်။ ယင်းကို ၎င်းတို့ ဖယ်ရှားလိုသော်လည်း မဖယ်ရှားနိုင်ပေ။ ၎င်းတို့သည် ၎င်းတို့၏ ဖောက်ပြန်ပျက်စီးသော စိတ်သဘောထား၏ ကန့်သတ်ခြင်း၊ ချုပ်ချယ်ခြင်း၊ ချည်နှောင်ခြင်းတို့ကို ထာဝရ ခံရလျက်ရှိသည်။ ဤအတွက်ကြောင့် ၎င်းတို့သည် အလွန်ပင် စိတ်သောကရောက်သည်။ သို့တိုင်အောင် ၎င်းတို့၌ လိုက်လျှောက်ရန် လမ်းကြောင်း လုံးဝ မရှိပေ။ ၎င်းတို့၏ ဤခါးသီးသော နေ့ရက်များသည် အဆုံးမရှိပေ။ သမ္မာတရားကို ၎င်းတို့ လက်ခံနိုင်ပြီး ကယ်တင်ခြင်းကို ရယူနိုင်လျှင် ဤခါးသီးသော နေ့ရက်များ ကုန်ဆုံးသွားမည်ဖြစ်သည်။ သို့ရာတွင် ဤအရာအားလုံး၏ ရလဒ်များသည် သင်တို့၏ နောင်ကာလ လိုက်စားမှုနှင့် ဝင်ရောက်မှုအပေါ်တွင် မူတည်သည်။

၂၀၂၂ ခုနှစ်၊ ဇန်နဝါရီလ ၂၉ ရက်


သမ္မာတရား လိုက်စားခြင်းဆိုသည်မှာ (၃)

ယခုအချိန်ကာလတွင် တာဝန်ထမ်းဆောင်နေသောသူများသည် ပိုပို၍ အလုပ်ရှုပ်လာကြသည်။ အချိန် အလွန်အကုန်မြန်နေပြီး လုံလောက်မှုမရှိဟု ၎င်းတို့က ခံစားကြရ၏။ ဤသည်မှာ အဘယ်ကြောင့်နည်း။ အမှန်မှာ ၎င်းတို့သည် ယခုအခါတွင် သမ္မာတရားကို နားလည်လာပြီး အမှုကိစ္စများစွာအပေါ် အသိအမြင်ရှိလာသောကြောင့် ဖြစ်သည်။ တာဝန်ခံယူရသည့်စိတ်သည် ၎င်းတို့အပေါ်တွင် ပိုပို၍ လေးလံလာသည်။ ၎င်းတို့သည် မိမိတို့၏ တာဝန်များကို ပို၍ပင် ဇွဲလုံ့လရှိစွာ ထမ်းဆောင်နေကြပြီး ပို၍ အသေးစိတ်ကျသော အလုပ်ကို လုပ်ဆောင်နေကြသည်။ ထို့ကြောင့် ၎င်းတို့သည် ၎င်းတို့ထမ်းဆောင်သင့်သည့် တာဝန်များ ပိုပို၍ ရှိလာသည်ဟု ခံစားရသည်။ ဤအတွက်ကြောင့် ၎င်းတို့သည် မိမိတို့၏တာဝန်များဖြင့် ပိုပို၍ အလုပ်ရှုပ်လာကြခြင်းဖြစ်၏။ ထိုအရာအပြင် တာဝန်ထမ်းဆောင်သောသူအများစုသည် နေ့စဉ် ဘုရားနှုတ်ကပတ်တော်ကိုလည်း ဖတ်ရှုရပြီး သမ္မာတရားအကြောင်း မိတ်သဟာယပြုရသည်။ ၎င်းတို့သည် မိမိတို့ကိုယ်ကို ဆင်ခြင်သုံးသပ်ရသည်။ ၎င်းတို့အပေါ်သို့ ပြဿနာတစ်ခု ကျရောက်သောအခါ ဖြေရှင်းရန် သမ္မာတရားကို ရှာရသည်။ အတတ်ပညာပိုင်းဆိုင်ရာ ကျွမ်းကျင်မှုတချို့ကိုလည်း သင်ယူရသည်။ အစဉ်သဖြင့် အချိန်မလုံလောက်ဘဲ နေ့ရက်တိုင်းက အလွန်ပင် အကုန်မြန်သည်ဟု ၎င်းတို့ ခံစားရ၏။ ညရောက်လျှင် ၎င်းတို့သည် ထိုနေ့၌ ၎င်းတို့လုပ်ဆောင်ခဲ့သည့်အရာကို သေချာစဉ်းစားကြည့်ကြပြီး ၎င်းတို့လုပ်ဆောင်ခဲ့သည့်အရာမှာ တန်ဖိုးများစွာမရှိ၊ အလွန်ကောင်းသည့်အရာ ဘာတစ်ခုမျှ မဖြစ်ထွန်းခဲ့သည့်ပုံစံရှိသည်ဟု မြင်မိသည်။ ၎င်းတို့သည် ဝိညာဉ်ရင့်ကျက်မှု အလွန်နည်းပြီး လုံလောက်မှုမရှိဟု ခံစားရကာ ဝိညာဉ်ရင့်ကျက်မှု အလျင်အမြန်ကြီးထွားရန် စိတ်ထက်သန်နေကြသည်။ ၎င်းတို့ထဲမှ တချို့က “ဤအလုပ်တွင် အလုပ်ရှုပ်နေခြင်းက မည်သည့်အချိန်တွင် ပြီးမည်နည်း။ မည်သည့်အချိန်တွင် ငါ၏ စိတ်နှလုံးကို သင့်တင့်လျောက်ပတ်စွာ ငြိမ်သက်စေပြီး ဘုရားနှုတ်ကပတ်တော်များကို ငါဖတ်ရှုနိုင်မည်နည်း။ မည်သည့်အချိန်တွင် မိမိကိုယ်ကို သမ္မာတရားဖြင့် သင့်တင့်လျောက်ပတ်စွာ ငါဖြည့်ဆည်းနိုင်မည်နည်း။ တစ်ပတ်တွင် စုဝေးပွဲတစ်ခု၊ နှစ်ခုပြုလုပ်ခြင်းမှ ငါရရှိသောအရာသည် အလွန်နည်းပါး၏။ ငါတို့သည် ပို၍ စုဝေးသင့်ပြီး တရားဒေသနာများကို ပို၍ နားထောင်သင့်သည်။ ဤသည်မှာ သမ္မာတရားကို နားလည်ရန် တစ်ခုတည်းသော နည်းလမ်းဖြစ်သည်” ဟူ၍ ဆိုကြသည်။ ထို့ကြောင့် ၎င်းတို့သည့် စောင့်ဆိုင်းပြီး တောင့်တကြသည်။ မျက်စိတစ်မှိတ်တွင် သုံး၊ လေး၊ ငါးနှစ်ကုန်ဆုံးသွားပြီး အချိန်က အလွန်အကုန်မြန်သည်ဟု ၎င်းတို့ခံစားရ၏။ လူတချို့သည် ဆယ်နှစ်ကြာ ယုံကြည်ပြီးနောက်တွင်ပင် အတွေ့အကြုံဆိုင်ရာ သက်သေခံချက်များစွာကို မပေးနိုင်ကြပေ။ ၎င်းတို့သည် ငြိမ်သက်ခြင်း မရှိဖြစ်လာကြပြီး စွန့်ပစ်ခံရမည်ကို စိုးရိမ်လာကြကာ ပို၍များသော သမ္မာတရားဖြင့် မိမိတို့ကိုယ်ကို အလျင်စလို ပြင်ဆင်ရန် ဆန္ဒရှိကြသည်။ ဤအတွက်ကြောင့် ၎င်းတို့က အချိန်၏ ဖိအားပေးခြင်းကို ခံစားကြရခြင်းဖြစ်သည်။ ဤသို့တွေးသောသူ များစွာရှိသည်။ တာဝန်ထမ်းဆောင်ခြင်း ဝန်ထုပ်ဝန်ပိုးကို သယ်ဆောင်သူများနှင့် သမ္မာတရားကို လိုက်စားသူများအားလုံးသည် အချိန်က အလွန်အကုန်မြန်သည်ဟု ခံစားကြရသည်။ သမ္မာတရားကို မချစ်သောသူများ၊ သက်သာခြင်းနှင့် ပျော်မွေ့ခြင်းတို့ကို တပ်မက်သူများကမူ အချိန်က လျင်မြန်စွာ ရွေ့လျားနေသည်ဟု မခံစားရပေ။ ၎င်းတို့အထဲမှ လူတချို့ဆိုလျှင် “ဘုရားသခင်၏ နေ့ရက်သည် မည်သည့်အချိန်တွင် ရောက်လာမည်နည်း။ သူ၏ အမှုတော်သည် အဆုံးသို့ ရောက်ရှိနေပြီဟု အစဉ်ပြောဆိုကြသည်။ အဘယ်ကြောင့် မပြီးဆုံးသေးသနည်း။ ဘုရားသခင်၏ အမှုတော်က မည်သည့်အချိန်တွင် စကြဝဠာတစ်ခွင်သို့ ပျံ့နှံ့မည်နည်း” ဟူ၍ပင် ညည်းညူကြသည်။ ဤသို့သောအရာများကို ပြောသောသူတို့သည် အချိန်က အလွန်နှေးကွေးစွာ ရွေ့လျားနေသည်ဟု ခံစားကြရ၏။ ၎င်းတို့သည် စိတ်နှလုံးထဲတွင် သမ္မာတရားကို စိတ်မဝင်စားကြပေ။ ၎င်းတို့သည် လောကဆီသို့ အစဉ်ပြန်သွားလိုကြပြီး ၎င်းတို့၏ ဘဝလေးများကို ဆက်ရှင်သန်သွားလိုကြသည်။ ၎င်းတို့၏ ဤအခြေအနေသည် သမ္မာတရားအား လိုက်စားသူများနှင့် သိသာစွာပင် ကွဲပြားနေ၏။ သမ္မာတရားကို လိုက်စားသူများသည် ၎င်းတို့၏ တာဝန်ဖြင့် မည်မျှအလုပ်ရှုပ်နေပါစေ ၎င်းတို့အပေါ်သို့ ကျရောက်သော ပြဿနာများကို ဖြေရှင်းရန်အတွက် သမ္မာတရားကို ရှာဖွေနိုင်ဆဲဖြစ်သည်။ ၎င်းတို့ကြားနာခဲ့သည့် တရားဒေသနာများတွင် မရှင်းလင်းသော အရာများနှင့်ပတ်သက်သည့် မိတ်သဟာယကို ရှာဖွေနိုင်ဆဲဖြစ်သည်။ ပြီးလျှင် ၎င်းတို့ထမ်းဆောင်ခဲ့သည့်ပုံစံကို ဆင်ခြင်သုံးသပ်ရန်အတွက် ၎င်းတို့၏ စိတ်နှလုံးကို နေ့စဉ် ငြိမ်သက်စေပြီး ဘုရားနှုတ်ကပတ်တော်များကို ဆင်ခြင်ကာ အတွေ့အကြုံဆိုင်ရာ သက်သေခံချက် ဗီဒီယိုများကို ကြည့်နိုင်ဆဲဖြစ်သည်။ ဤအရာများမှတစ်ဆင့် ၎င်းတို့သည် အကျိုးအမြတ်များ ရရှိကြ၏။ ၎င်းတို့၏ တာဝန်များဖြင့် မည်မျှအလုပ်ရှုပ်နေပါစေ ၎င်းတို့၏ အသက် ကြီးထွားတိုးတက်ခြင်းက လုံးဝ အနှောင့်အယှက်မဖြစ်သကဲ့သို့ ၎င်းတို့၏ အသက်ဝင်ရောက်မှုကို နှောင့်နှေးခြင်းလည်းမရှိပေ။ သမ္မာတရားကို ချစ်သောသူများသည် ဤသို့ လက်တွေ့လုပ်ဆောင်သည်မှာ ဖြစ်ရိုးဖြစ်စဉ်ပင်ဖြစ်သည်။ သမ္မာတရားကို မချစ်သောသူများမူကား ၎င်းတို့၏ တာဝန်ဖြင့် အလုပ်ရှုပ်သည်ဖြစ်စေ၊ မရှုပ်သည်ဖြစ်စေ၊ ၎င်းတို့အပေါ်သို့ မည်သည့်ပြဿနာများ ကျရောက်သည်ဖြစ်စေ သမ္မာတရားကို မရှာဖွေသကဲ့သို့ မိမိတို့ကိုယ်ကို ဆင်ခြင်သုံးသပ်ပြီး သိမြင်ရန်အတွက် ဘုရားသခင်ရှေ့တွင် မိမိတို့ကိုယ်ကို ငြိမ်သက်စေလိုစိတ်လည်း မရှိကြပေ။ ထို့ကြောင့် ၎င်းတို့သည် ၎င်းတို့၏ တာဝန်တွင် အလုပ်ရှုပ်နေသည်ဖြစ်စေ၊ အားလပ်နေသည်ဖြစ်စေ သမ္မာတရားကို မလိုက်စားကြ။ အမှန်မှာ လူတစ်ယောက်သည် သမ္မာတရားကို လိုက်စားရန် စိတ်ပါဝင်စားမှုရှိလျှင်၊ သမ္မာတရားကို တောင့်တလျှင်၊ အသက်ဝင်ရောက်ခြင်းနှင့် မိမိ၏ စိတ်သဘောထားဆိုင်ရာ ပြောင်းလဲခြင်းတို့၏ ဝန်ထုပ်ဝန်ပိုးကို သယ်ဆောင်လျှင် မိမိ၏တာဝန်ဖြင့် မည်သို့အလုပ်ရှုပ်နေပါစေ စိတ်နှလုံးတွင် ဘုရားသခင်နှင့် ပိုမိုနီးကပ်ပြီး ဘုရားသခင်ထံ ဆုတောင်းလိမ့်မည်ဖြစ်သည်။ သူသည် သန့်ရှင်းသော ဝိညာဉ်တော်၏ ဉာဏ်အလင်းဖွင့်ပြမှုနှင့် အလင်းပေးမှုတချို့ကို ရရှိဖို့ သေချာသည်။ သူ၏ အသက်တာသည်လည်း ရပ်တန့်မှုမရှိဘဲ ကြီးထွားတိုးတက်လိမ့်မည်။ လူတစ်ယောက်သည် သမ္မာတရားကို မချစ်သကဲ့သို့ အသက်ဝင်ရောက်ခြင်း၊ သို့မဟုတ် စိတ်သဘောထားဆိုင်ရာ ပြောင်းလဲခြင်း၏ ဝန်ထုပ်ဝန်ပိုးတစ်ခုကိုမျှလည်း မသယ်ဆောင်လျှင်ဖြစ်စေ၊ ဤအရာများကို စိတ်မဝင်စားလျှင်ဖြစ်စေ မည်သည့်အရာကိုမျှ မရရှိနိုင်ပေ။ လူတစ်ယောက်သည် ဖောက်ပြန်ပျက်စီးခြင်းနှင့်ပတ်သက်ပြီး မိမိတွင် မည်သည့်ထုတ်ဖော်မှုများ ရှိသည်ကို ဆင်ခြင်သုံးသပ်ခြင်းသည် အချိန်မရွေး၊ နေရာမရွေး လုပ်ဆောင်ရမည့် အရာတစ်ခုဖြစ်သည်။ ဥပမာ မိမိ၏တာဝန်ကို ထမ်းဆောင်စဉ်တွင် ဖောက်ပြန်ပျက်စီးမှုကို ထုတ်ဖော်ခဲ့လျှင် မိမိ၏ စိတ်နှလုံး၌ ဘုရားသခင်ထံ ဆုတောင်းရမည်။ မိမိကိုယ်ကို ဆင်ခြင်သုံးသပ်ရမည်။ မိမိ၏ ဖောက်ပြန်ပျက်စီးသော စိတ်သဘောထားကို သိမြင်ရမည်။ ယင်းကို ဖြေရှင်းရန်အတွက် သမ္မာတရားကို ရှာဖွေရမည်။ ဤသည်မှာ စိတ်နှလုံးနှင့် သက်ဆိုင်သော ကိစ္စဖြစ်သည်။ လက်ထဲရှိအလုပ်အပေါ် သက်ရောက်မှုမရှိပေ။ ဤသည်မှာ လုပ်ဆောင်ရန် လွယ်ကူသလော။ ဤသည်မှာ သင်က သမ္မာတရားကို လိုက်စားသူတစ်ယောက်ဟုတ်မဟုတ်အပေါ်တွင် မူတည်သည်။ သမ္မာတရားကို မချစ်သောသူတို့သည် အသက်တာ၌ ကြီးထွားတိုးတက်မှုနှင့်သက်ဆိုင်သော ကိစ္စများကို စိတ်မဝင်စားကြပေ။ ဤသို့သောအရာများကို ၎င်းတို့ထည့်မတွက်ကြ။ ဘဝတွင် မိမိတို့ကိုယ်ကို ကြီးထွားတိုးတက်ရန် ကြိုးစားလိုစိတ်ရှိသောသူတို့သည် သမ္မာတရားကို လိုက်စားသောသူများသာဖြစ်သည်။ အမှန်တကယ် တည်ရှိသော ပြဿနာများနှင့် ထိုပြဿနာများဖြေရှင်းရန် သမ္မာတရားအား မည်သို့ရှာဖွေရမည်ကို မကြာခဏ တွေးတောသူများသည် ၎င်းတို့သာဖြစ်သည်။ အမှန်တွင် ပြဿနာများကို ဖြေရှင်းခြင်း ဖြစ်စဉ်နှင့် သမ္မာတရားကို လိုက်စားခြင်းဖြစ်စဉ်သည် တူညီ၏။ မိမိ၏တာဝန်ကို ထမ်းဆောင်စဉ်တွင် ပြဿနာများကို ဖြေရှင်းရန် သမ္မာတရားအား ရှာဖွေခြင်းကို စဉ်ဆက်မပြတ် အာရုံစိုက်ပြီး ဤသို့ လက်တွေ့လုပ်ဆောင်သည့် နှစ်တချို့တွင် ပြဿနာအတော်များများကို ဖြေရှင်းခဲ့လျှင် ၎င်းတို့၏ တာဝန်ထမ်းဆောင်မှုသည် သေချာပေါက် စံနှုန်းနှင့် ကိုက်ညီသည်။ ဤသို့သောသူတို့တွင် ဖောက်ပြန်ပျက်စီးမှုကို ထုတ်ဖော်ခြင်းများ ပို၍ နည်းပါးပြီး ၎င်းတို့၏ တာဝန်ထမ်းဆောင်ခြင်းတွင်လည်း စစ်မှန်သော အတွေ့အကြုံများစွာကို ၎င်းတို့ရရှိကြသည်။ ဤသို့အားဖြင့် ၎င်းတို့သည် ဘုရားသခင်အတွက် သက်သေခံနိုင်ကြသည်။ ဤသို့သောသူများသည် ၎င်းတို့၏ တာဝန်ကို ပထမဆုံးယူသောအချိန်တွင် စတင်ဖြစ်ပေါ်သည့် တွေ့ကြုံခံစားမှုကို ဘုရားသခင်အတွက် သက်သေခံနိုင်သည်အထိ မည်သို့ဖြတ်သန်းကြသနည်း။ ၎င်းတို့သည် ပြဿနာများကို ဖြေရှင်းရန်အတွက် သမ္မာတရားအား ရှာဖွေခြင်းအားဖြင့် ထိုသို့လုပ်ဆောင်ကြခြင်းဖြစ်သည်။ ထို့ကြောင့် သမ္မာတရားအား လိုက်စားသူများသည် ၎င်းတို့၏ တာဝန်များဖြင့် မည်မျှအလုပ်ရှုပ်နေပါစေ စည်းမျဉ်းများနှင့်အညီ ပြဿနာများကို ဖြေရှင်းပြီး တာဝန်ထမ်းဆောင်ခြင်းတွင် အောင်မြင်ရန်အတွက် သမ္မာတရားကို ရှာဖွေလိမ့်မည်။ ပြီးလျှင် ၎င်းတို့သည် သမ္မာတရားကို လက်တွေ့လုပ်ဆောင်ပြီး ဘုရားသခင်အား နာခံနိုင်လိမ့်မည်။ ဤသည်မှာ အသက်ဝင်ရောက်ခြင်း၏ ဖြစ်စဉ်ဖြစ်သည်။ သမ္မာတရား စစ်မှန်မှုအတွင်းသို့ ဝင်ရောက်သည့် ဖြစ်စဉ်လည်းဖြစ်သည်။ လူတချို့သည် ၎င်းတို့၏ တာဝန်များဖြင့် အလွန်အလုပ်ရှုပ်နေသဖြင့် သမ္မာတရားအား လိုက်စားရန်အချိန်မရှိဟု အစဉ်သဖြင့် ပြောဆိုကြသည်။ ဤသည်မှာ မခိုင်လုံပေ။ သမ္မာတရားအား လိုက်စားသူဆိုလျှင် မည်သည့်အလုပ်ကို လုပ်ဆောင်နေသည်ဖြစ်စေ ပြဿနာတစ်ခုကို ရှာဖွေတွေ့ရှိသည်နှင့် တစ်ပြိုင်နက် ယင်းကို ဖြေရှင်းရန် သမ္မာတရားအား ရှာဖွေလိမ့်မည်။ သမ္မာတရားအား နားလည်ပြီး ရရှိလိမ့်မည်။ ဤသည်မှာ သေချာ၏။ နေ့စဉ် စုဝေးခြင်းအားဖြင့်သာ သမ္မာတရားကို နားလည်နိုင်သည်ဟု ထင်သောသူများစွာရှိသည်။ ဤသည်မှာ အလွန်ပင် မှားယွင်း၏။ သမ္မာတရားသည် စုဝေးရုံ၊ တရားဒေသနာများကို နားထောင်ရုံမျှဖြင့် နားလည်နိုင်သည့်အရာတစ်ခု မဟုတ်ပေ။ ဘုရားနှုတ်ကပတ်တော်များကို လက်တွေ့လုပ်ဆောင်ပြီး တွေ့ကြုံဖို့လည်း လိုအပ်သည်။ ပြီးလျှင် ပြဿနာများကို ရှာဖွေတွေ့ရှိပြီး ဖြေရှင်းသည့် ဖြစ်စဉ်လည်း လိုအပ်သည်။ အရေးပါသောအရာမှာ ၎င်းတို့သည် သမ္မာတရားကို ရှာဖွေတတ်ရန် သင်ယူရမည်။ သမ္မာတရားကို မချစ်သူတို့သည် ၎င်းတို့အပေါ်သို့ မည်သည့်ပြဿနာများ ကျရောက်ပါစေ သမ္မာတရားအား မရှာဖွေပေ။ သမ္မာတရားအား ချစ်သူများမူကား ပြဿနာများကို ၎င်းတို့ ကြုံတွေ့ရသည့်အခါတွင် ၎င်းတို့၏ တာဝန်များနှင့် မည်မျှအလုပ်ရှုပ်နေပါစေ သမ္မာတရားကို ရှာဖွေကြသည်။ ထို့ကြောင့် ၎င်းတို့၏ တာဝန်များနှင့် အလွန်အလုပ်ရှုပ်နေ၍ စုဝေးရန်အချိန်မရှိသောကြောင့် အကျိုးဆက်အနေဖြင့် သမ္မာတရားအား လိုက်စားခြင်းကို ရွှေ့ဆိုင်းထားရသည်ဟု အစဉ်သဖြင့် ညည်းညူနေကြသော ထိုလူများသည် သမ္မာတရားကို ချစ်သူများမဟုတ်ဟု ငါတို့ သေချာပေါက် ဆိုနိုင်သည်။ ၎င်းတို့သည် လွဲချော်နေသော သဘောပေါက်နားလည်မှုကို ကိုင်စွဲထားသည့် ဝိညာဉ်ရေးရာ နားလည်ခြင်း မရှိသောသူများ ဖြစ်သည်။ ၎င်းတို့သည် ဘုရားနှုတ်ကပတ်တော်များကို ဖတ်ရှုသောအခါ၊ သို့မဟုတ် တရားဒေသနာများကို နားထောင်သောအခါတွင် အဘယ်ကြောင့် ၎င်းတို့၏ တာဝန်များကို ထမ်းဆောင်ရာ၌ ယင်းတို့ကို လက်တွေ့မလုပ်ဆောင်နိုင်သနည်း၊ သို့မဟုတ် အသုံးမချနိုင်သနည်း။ ၎င်းတို့သည် ဘုရားနှုတ်ကပတ်တော်များကို ၎င်းတို့၏ လက်တွေ့ဘဝများတွင် အဘယ်ကြောင့် အသုံးမချနိုင်သနည်း။ ဤသည်မှာ ၎င်းတို့က သမ္မာတရားအား မချစ်သည်ကို ပြရန် လုံလောက်သည်။ ထို့ကြောင့် ၎င်းတို့၏ တာဝန်များကို ထမ်းဆောင်ရာတွင် မည်သည့်အခက်အခဲကို ၎င်းတို့ကြုံရကောင်းကြုံရပါစေ သမ္မာတရားကို မရှာဖွေကြ၊ သို့မဟုတ် လက်တွေ့မလုပ်ဆောင်ကြပေ။ သိသာထင်ရှားစွာပင် ဤလူတို့သည် အလုပ်လုပ်ပေးသူများဖြစ်ကြသည်။ လူတချို့သည် သမ္မာတရားကို လိုက်စားရန် ဆန္ဒရှိကောင်းရှိနေနိုင်၏။ သို့သော် ၎င်းတို့၏ အစွမ်းအစကမူ ညံ့ဖျင်းလွန်းသည်။ ၎င်းတို့၏ ကိုယ်ပိုင်ဘဝကိုပင် ကောင်းစွာ မစီမံနိုင်ပေ။ ၎င်းတို့တွင် လုပ်ဆောင်စရာ ကိစ္စနှစ်ခု၊ သုံးခုရှိသောအခါ မည်သည့်အရာကို ဦးစွာလုပ်ဆောင်ပြီး မည်သည့်အရာကို နောက်ဆုံးမှ လုပ်ဆောင်ရမည်ကို ၎င်းတို့မသိပေ။ ၎င်းတို့အပေါ်သို့ ပြဿနာနှစ်ခု၊ သုံးခုကျရောက်လျှင် ထိုပြဿနာများအား မည်သို့ဖြေရှင်းရမည်ကို ၎င်းတို့မသိပေ။ ၎င်းတို့၏ ခေါင်းများက ချာချာလည်နေကြသည်။ ဤသို့သောသူများသည် သမ္မာတရားအား ရရှိနိုင်သလော။ ပြဿနာများကို ဖြေရှင်းရန် သမ္မာတရားအား ရှာဖွေရာတွင် အောင်မြင်နိုင်သလော။ သေချာပေါက်အောင်မြင်ခြင်းမျိုး မဟုတ်ပေ။ ၎င်းတို့၏ အစွမ်းအစက အလွန်ညံ့ဖျင်းသောကြောင့်ဖြစ်သည်။ လူများစွာတို့သည် သမ္မာတရားအား လိုက်စားလိုကြသည်။ သို့တိုင်အောင် ဘုရားသခင်အား ဆယ်နှစ်၊ သို့မဟုတ် နှစ်နှစ်ဆယ်ကြာ ယုံကြည်ပြီးနောက်တွင် ၎င်းတို့၏ အတွေ့အကြုံဆိုင်ရာ မည်သည့်သက်သေခံချက်ကိုမျှ မပေးနိုင်သည့် အဖြစ်သို့ ရောက်ကြရ၏။ ပြီးလျှင် မည်သည့်သမ္မာတရားကိုမျှ လုံးဝ မရရှိခဲ့ပေ။ ဤအတွက် အဓိကအကြောင်းရင်းမှာ ၎င်းတို့၏ အစွမ်းအစသည် ညံ့ဖျင်းလွန်းသောကြောင့်ဖြစ်သည်။ လူတစ်ယောက်က သမ္မာတရားအား လိုက်စားခြင်းရှိမရှိသည် ထိုသူက သူ၏တာဝန်နှင့် မည်မျှအလုပ်ရှုပ်နေသည်၊ သို့မဟုတ် ထိုသူတွင် အချိန်မည်မျှရှိသည်တို့နှင့် မသက်ဆိုင်ပေ။ သူ့အနေဖြင့် စိတ်နှလုံး၌ သမ္မာတရားအား ချစ်ခြင်းရှိမရှိအပေါ်တွင် မူတည်သည်။ အမှန်မှာ လူတိုင်းတွင် တူညီသော အလျှံပယ် အချိန်ပမာဏရှိသည်။ ထိုအချိန်ကို လူတစ်ဦးချင်းစီ အသုံးချသည့်နေရာတွင်သာ ကွာခြားသွားခြင်းဖြစ်၏။ သမ္မာတရားအား လိုက်စားရန် အချိန်မရှိဟု ပြောသောသူ မည်သူမဆိုသည် ဇာတိပကတိ သာယာမှုများ၌ ၎င်းတို့၏ အချိန်ကို အသုံးချနေခြင်း၊ သို့မဟုတ် အပြင်ပန်း ကိစ္စတစ်ခုခုဖြင့် အလုပ်ရှုပ်နေခြင်းဖြစ်နိုင်သည်။ ၎င်းတို့သည် ပြဿနာများကို ဖြေရှင်းရန် သမ္မာတရားအား ရှာဖွေခြင်းတွင် အချိန်ကို အသုံးမချပေ။ ဤသည်မှာ ၎င်းတို့၏ လိုက်စားမှုတွင် ပေါ့ဆသောသူတို့၏ ပုံစံဖြစ်သည်။ ဤအဖြစ်က ၎င်းတို့၏ အသက်ဝင်ရောက်မှုဟူသော ကြီးမားသည့် အမှုကိစ္စကို နှောင့်နှေးစေသည်။

ငါတို့၏ လွန်ခဲ့သော စုဝေးပွဲနှစ်ခုတွင် “သမ္မာတရားကို လိုက်စားခြင်းဆိုသည်မှာ” ဟူသည့် ခေါင်းစဉ်နှင့် ထိုခေါင်းစဉ်၌ ပါဝင်သော အသေးစိတ်အချက်တချို့ကိုပါ မိတ်သဟာယပြုခဲ့သည်။ ငါတို့၏ ယခင်စုဝေးပွဲတွင် မိတ်သဟာယပြုခဲ့သောအရာကို ဆန်းစစ်ကြည့်ခြင်းဖြင့် အစပြုကြစို့။ “သမ္မာတရားကို လိုက်စားခြင်းဆိုသည်မှာ” ၏ တိကျသော အဓိပ္ပာယ်သတ်မှတ်ချက်ကို ငါတို့ဖွင့်ဆိုသတ်မှတ်ခဲ့ပြီး သမ္မာတရားကို လိုက်စားခြင်းဆိုသည်မှာ အဘယ်အရာဖြစ်ကြောင်းတွင်ပါဝင်သော အသေးစိတ် ပြဿနာတချို့နှင့် လူတို့ပြုမူသည့် အသေးစိတ် နည်းလမ်းတချို့ကို ဆက်၍ မိတ်သဟာယပြုခဲ့သည်။ ငါတို့၏ ယခင်စုဝေးပွဲတွင် ငါတို့မိတ်သဟာယပြုခဲ့သည့် နောက်ဆုံးအချက်မှာ အဘယ်နည်း။ (ဘုရားသခင်က မေးခွန်းတစ်ခုထုတ်ခဲ့ပါသည်။ လူသားက ကောင်းမွန်ပြီး မှန်ကန်သည်ဟု မှတ်ယူသောအရာသည် သမ္မာတရား မဟုတ်သည်ကို ကြည့်လျှင် သူသည် ထိုအရာကို သမ္မာတရားအဖြစ် အဘယ်ကြောင့် လိုက်စားဆဲဖြစ်သနည်းဟူသည့် မေးခွန်းဖြစ်ပါသည်။) လူသားက ကောင်းမွန်ပြီး မှန်ကန်သည်ဟု မှတ်ယူသောအရာများမှာ သမ္မာတရားမဟုတ်သည်ကို ကြည့်လျှင် သူသည် သမ္မာတရားအား လိုက်စားနေသည်ဟု ထင်မြင်လျက် ထိုအရာများကို သမ္မာတရားအလား အဘယ်ကြောင့် စောင့်ထိန်းနေဆဲဖြစ်သနည်း။ ဤမေးခွန်းကို ဖြေရှင်းသည့် အရာသုံးခုကို ယခင်တစ်ခေါက်က ငါတို့မိတ်သဟာယပြုခဲ့သည်။ ပထမတစ်ခုမှာ လူသားက လိုက်စားသော ဤအရာများက သမ္မာတရားမဟုတ်ပေ။ ဤသို့ဆိုလျှင် သူသည် ထိုအရာများကို သမ္မာတရားအလား အဘယ်ကြောင့် လက်တွေ့လုပ်ဆောင်ဆဲဖြစ်သနည်း။ အဘယ်ကြောင့်ဆိုသော် လူသားအတွက်မူ မှန်ကန်ပြီး ကောင်းမွန်သည်ဟု သူမြင်သောအရာများသည် သမ္မာတရားဖြစ်သည့်ပုံစံ ရှိသည်။ ထို့ကြောင့် ကောင်းမွန်ပြီး မှန်ကန်သည်ဟု သူထင်သောအရာများကို သမ္မာတရားအလား လိုက်စားခြင်းဖြစ်၏။ ဤသို့ပြောသည်မှာ ရှင်းလင်းသော နည်းလမ်းတစ်ခုမဟုတ်သလော။ (ဟုတ်ပါသည်။) ဤသို့ဆိုလျှင် ဤမေးခွန်းအတွက် တိကျသောအဖြေမှာ အဘယ်နည်း။ လူတို့သည် မှန်ကန်ပြီး ကောင်းမွန်သည်ဟု ၎င်းတို့ထင်မြင်သောအရာများကို သမ္မာတရားအလား စောင့်ထိန်းကြပြီး ထိုသို့စောင့်ထိန်းရာတွင် ၎င်းတို့က သမ္မာတရားအား လိုက်စားနေခြင်းဖြစ်သည်ဟု ထင်ကြ၏။ ဤသည်မှာ အဖြေအပြည့်အစုံဖြစ်သည် မဟုတ်လော။ (ဟုတ်ပါသည်။) ဒုတိယတစ်ခုမှာ ကောင်းမွန်ပြီး မှန်ကန်သည်ဟု မိမိထင်သောအရာများကို သမ္မာတရားအလား စောင့်ထိန်းရာတွင် လူသားသည် သမ္မာတရားအား လိုက်စားနေခြင်းဖြစ်သည်ဟု အဘယ်ကြောင့် ထင်သနည်း။ ၎င်းကို ဤသို့ ဖြေဆိုနိုင်သည်။ အဘယ်ကြောင့်ဆိုသော် လူသားက ကောင်းချီးခံစားရဖို့ ဆန္ဒရှိသောကြောင့်ဖြစ်သည်။ လူသားသည် မှန်ကန်ပြီး ကောင်းမွန်သည်ဟု သူမှတ်ယူထားသော ဤအရာများကို ဆန္ဒဖြင့်လည်းကောင်း၊ ရည်မှန်းချက်ဖြင့်လည်းကောင်း လိုက်စားပြီး ဤသို့လုပ်ခြင်းဖြင့် သူသည် သမ္မာတရားအား လက်တွေ့လုပ်ဆောင်ကာ လိုက်စားနေသည်ဟု ထင်မြင်သည်။ အနှစ်သာရတွင် ဤသည်မှာ ဘုရားသခင်နှင့် အပေးအယူပြုရန် ကြိုးစားနေခြင်းဖြစ်၏။ တတိယတစ်ခုမှာ လူတစ်ယောက်သည် သာမန်အသိစိတ်နှင့် ဆင်ခြင်တုံတရားကို ပိုင်ဆိုင်လျှင် သမ္မာတရားကို သူနားမလည်သော အမှုကိစ္စများ၌ စည်းမျဉ်းများ၊ ဥပဒေများ၊ စည်းကမ်းများ စသည်တို့ကို လိုက်လျှောက်၍ ဗီဇအလျောက် သူ၏ အသိစိတ်နှင့် ဆင်ခြင်တုံတရားနှင့်အညီ ပြုမူဆောင်ရွက်ဖို့ ရွေးချယ်မည်ဖြစ်သည်။ လူသားသည် သူ၏ အသိစိတ်တွင် အပြုသဘောဆောင်သည်၊ အကျိုးဖြစ်သည်၊ လူ့သဘာဝနှင့် ကိုက်ညီသည်ဟု ဆင်ခြင်သုံးသပ်သည့်အရာများကို သမ္မာတရားအလား ဗီဇအလျောက် စောင့်ထိန်းကြသည်ဟု ဆိုနိုင်သည်။ ဤအရာကို လူသား၏ အသိစိတ်နှင့် ဆင်ခြင်တုံတရား၏ ကန့်သတ်ချက်ဘောင်အတွင်းတွင် စွမ်းဆောင်၍ရနိုင်သည်။ ဘုရားအိမ်တော်တွင် သာမန်အားဖြင့် အားသွန်ခွန်စိုက် လုပ်နိုင်သောသူများစွာရှိ၏။ ၎င်းတို့သည် သာမန်အသိစိတ်နှင့် ဆင်ခြင်တုံတရားကို ပိုင်ဆိုင်သောကြောင့် အလုပ်လုပ်ပေးပြီး ဘုရားအိမ်တော်၏ အစီအစဉ်များကို နာခံလိုစိတ်ရှိကြသည်။ ၎င်းတို့သည် ကောင်းချီးများရရှိရန်အတွက် ဒုက္ခကိုပင် ခံပြီး မည်သည့်အဖိုးအခကိုမဆို ပေးဆပ်လိမ့်မည်။ ထို့ကြောင့် လူသားသည် သူ၏ အသိစိတ်နှင့် ဆင်ခြင်တုံတရား၏ ကန့်သတ်ချက်ဘောင်အတွင်းတွင် သူလုပ်ဆောင်နိုင်စွမ်းရှိသော အရာကိုလည်း သမ္မာတရားအား လက်တွေ့လုပ်ဆောင်မှုနှင့် လိုက်စားမှုအဖြစ် မှတ်ယူခြင်းဖြစ်သည်။ ဤသည်တို့မှာ ထိုမေးခွန်း၏ အဖြေအတွက် အဓိကအပိုင်းသုံးပိုင်းဖြစ်သည်။ ယခင်တစ်ခေါက်တွင် ငါတို့သည် ဤသုံးပိုင်းကို အကြမ်းဖျင်း မိတ်သဟာယပြုခဲ့သည်။ ယနေ့တွင်မူ ဤသုံးချက်၏ အကျိုးဆက် ပြဿနာများနှင့်ပတ်သက်၍ အသေးစိတ်၊ အတိအကျ မိတ်သဟာယပြုပြီး အချက်တစ်ချက်စီတွင် ပါဝင်သော ပြဿနာများကို ငါတို့စိစစ်သွားကြမည်။ ထို့အပြင် ရှုထောင့်တစ်ခုစီတိုင်းက သမ္မာတရားအား လိုက်စားခြင်းနှင့် မည်သို့ကွဲပြားနေသည်၊ သို့မဟုတ် မည်သို့ကွဲလွဲဆန့်ကျင်နေသည် ဆိုသည်ကို စိစစ်သွားကြမည်။ ဤသို့အားဖြင့် သမ္မာတရားအား လိုက်စားခြင်းသည် အဘယ်အရာဖြစ်ကြောင်းနှင့် ထိုလိုက်စားမှုကို အတိအကျ မည်သို့ လက်တွေ့လုပ်ဆောင်ရမည့်အကြောင်းကို ပို၍ ရှင်းလင်းစွာ သိနိုင်ရန်ဖြစ်သည်။ ဤသို့လုပ်ဆောင်ခြင်းသည် လူတို့အနေဖြင့် ၎င်းတို့၏ နေ့စဉ်ဘဝများတွင် သမ္မာတရားအား တိကျစွာ လက်တွေ့လုပ်ဆောင်ပြီး လိုက်စားဖို့အတွက် ပို၍ကောင်းမွန်သော ဆွဲဆောင်မှု ဖြစ်လိမ့်မည်။

လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း

၁။ ရိုးရာယဉ်ကျေးမှုရှိ ကောင်းသောအပြုအမူနှင့်ပတ်သက်သော ဆိုရိုးစကားများ

ပထမအချက်ကို မိတ်သဟာယပြုခြင်းအားဖြင့် ငါတို့အစပြုကြမည်။ ရိုးရှင်းစွာဆိုရလျှင် ပထမအချက်အတွက် ငါတို့၏ မိတ်သဟာယသည် လူက သူ၏ အယူအဆများတွင် မှန်ကန်ပြီး ကောင်းမွန်သည်ဟု မှတ်ယူသောအရာများကို အာရုံစိုက်မည်ဖြစ်သည်။ ငါတို့၏ မိတ်သဟာယသည် အဘယ်ကြောင့် ထိုအကြောင်းအရာအပေါ် အာရုံစိုက်သင့်သနည်း။ ထိုအကြောင်းအရာတွင် ပါဝင်သော ပြဿနာများမှာ အဘယ်နည်း။ ရှေးဦးစွာ ထိုအရာကို အသေးစိတ် စဉ်းစားလော့။ ထိုအရာကို စုဝေးပွဲများတွင် ငါတို့ သင့်တင့်လျောက်ပတ်စွာ မိတ်သဟာယမဖွဲ့ပါက ထိုအကြောင်းကို သင်တို့ အတိအကျ သိမြင်နိုင်စွမ်းရှိမည်လော။ ထိုအရာကို ငါတို့သည် အသေးစိတ် မိတ်သဟာယမဖွဲ့လျှင်၊ သို့မဟုတ် သင်တို့၏ ဆင်ခြင်သုံးသပ်မှုအတိုင်းသာ လုပ်ဆောင်လျှင်၊ သို့မဟုတ် ထိုအရာကို တွေ့ကြုံပြီး သိမြင်ရန် အချိန်ကို အသုံးချလျှင် ထိုအကြောင်းကို သင်တို့ အတိအကျ သိမြင်နိုင်စွမ်းရှိမည်လော။ သို့ဖြစ်လျှင် ဤအကြောင်းအရာက မည်သည့်သမ္မာတရားအကြောင်း ပြောသည်ကို သင်တို့သိမည်လော။ ဆင်ခြင်သုံးသပ်ခြင်းအားဖြင့် ဤအရာများကို အဖြေရှာနိုင်မည်လော။ (မရှာနိုင်ပါ။) “လူက သူ၏ အယူအဆများတွင် မှန်ကန်ပြီး ကောင်းမွန်သည်ဟု မှတ်ယူသောအရာများ” ဆိုသည့် စကား၏ တိုက်ရိုက်အဓိပ္ပာယ်များကို ငါတို့ စတင်စဉ်းစားပြီး ထိုအရာအပေါ် သင်တို့၏ သိမြင်မှုက မည်မျှရှိသည်ကို ကြည့်မည်။ ရှေးဦးစွာ ငါတို့မိတ်သဟာယပြုမည့် ဤစကား၏ အရေးကြီးသောအပိုင်းက မည်သည့်အရာကို ပြောဆိုထားသနည်း။ သင်တို့ မသိနိုင်သလော။ ဤသည်မှာ စိတ်ကူးသက်သက် စကားတစ်ခုဖြစ်သလော။ ပဟေဠိပါဝင်နေသလော။ (ထိုအပိုင်းက လူတွင်ရှိသော အယူအဆများနှင့် စိတ်ကူးထင်မြင်မှုများကို ပြောဆိုထားပါသည်။) ဤသို့ပြောသည်မှာ အကြမ်းဖျင်းပုံစံဖြစ်သည်။ ဥပမာတစ်ခု ပေးလော့။ (လူက သူသည် စွန့်လွှတ်နိုင်သရွေ့၊ မိမိကိုယ်ကို အသုံးခံနိုင်သရွေ့၊ ဒုက္ခခံပြီး အဖိုးအခပေးဆပ်နိုင်သရွေ့ ဘုရားသခင်၏ လက်ခံမှုကို ရရှိနိုင်လိမ့်မည်ဟု သူ၏ အယူအဆများတွင် ယုံကြည်ပါသည်။ သားသမီးဝတ် ကျေပွန်ခြင်း၊ အမျိုးသမီးများက ၎င်းတို့၏ ခင်ပွန်းကို ပြုစုစောင့်ရှောက်ခြင်း၊ သားသမီးများကို ပျိုးထောင်ခြင်းတို့ကဲ့သို့သော ရိုးရာယဉ်ကျေးမှုများလည်း ရှိပါသည်။ လူတို့သည် ဤအရာများကိုလည်း ကောင်းသောအရာများအဖြစ် မှတ်ယူကြပါ၏။) ပြောသွားသည့်အထဲမှ တချို့ကား မှန်သည်။ အဓိကအချက်ကို သင်တို့သဘောပေါက်ကြသလော။ ငါတို့၏ ခေါင်းစဉ်နှင့် သက်ဆိုင်သည့်အပိုင်း မည်သည့်အပိုင်းများရှိသနည်း။ (စွန့်လွှတ်ခြင်း၊ အသုံးခံခြင်း၊ ဒုက္ခခံခြင်း၊ အဖိုးအခပေးဆပ်ခြင်းတို့ ဖြစ်ပါသည်။) (သားသမီးဝတ် ကျေပွန်ခြင်း၊ အမျိုးသမီးများက ၎င်းတို့၏ ခင်ပွန်းကို ပြုစုစောင့်ရှောက်ခြင်း၊ သားသမီးများကို ပျိုးထောင်ခြင်းတို့ ဖြစ်ပါသည်။) ဟုတ်သည်။ ရှိသေးသလော။ (ဖာရိရှဲများကဲ့သို့ ဆက်ကပ်ခြင်း၊ စိတ်ရှည်ခြင်း၊ သည်းခံခြင်းတို့ကို ပြသခြင်းတို့ ဖြစ်ပါသည်။) နှိမ့်ချခြင်း၊ စိတ်ရှည်ခြင်း၊ သည်းခံခြင်းတို့သည် အသေးစိတ်ကျသော အပြုအမူဆိုင်ရာ ထုတ်ဖော်ပြသမှုနှင့် ဆိုရိုးစကားအနည်းငယ်တို့ဖြင့် သက်ဆိုင်သည်။ ဤသို့သော အကြောင်းအရာကို ငါတို့ မိတ်သဟာယဖွဲ့မည်ဖြစ်သောကြောင့် အတိအကျဖြစ်သော ဆိုရိုးစကားများကို အသုံးပြုပြီး အသေးစိတ် မိတ်သဟာယဖွဲ့ခြင်းသည် အကောင်းဆုံးဖြစ်မည်။ မေးခွန်းအပေါ်တွင် ဤသို့ အာရုံစိုက်လျှင် လူတို့သည် ပို၍ မှန်ကန်တိကျသော နားလည်မှုကို ရလိမ့်မည်။ ယခုအချိန်တွင်မူ သင်တို့သည် မည်သည့်သဲလွန်စကိုမျှ မပေးနိုင်ပေ။ ထို့ကြောင့် ငါကပင် ဆက်လက်၍ မိတ်သဟာယပြုသွားမည်၊ အဆင်ပြေသလော။ (ပြေပါသည်။) တရုတ်၏ နှစ်ငါးထောင်ရှည်လျားသော ယဉ်ကျေးမှုသည် “ကျယ်ပြန့်ပြီး အလွန်လေးနက်သည်။” ကျော်ကြားသော ဆိုရိုးစကားမျိုးစုံ၊ ဗန်းစကားမျိုးစုံဖြင့် ပြည့်နှက်နေ၏။ ကွန်ဖြူးရှပ်၊ မန်စီးယပ်တို့ကဲ့သို့သော အမွှန်းတင်ထားသည့် “ရှေးပညာရှိများ” အများအပြားလည်းရှိသည်။ ၎င်းတို့က ကွန်ဖြူးရှပ်ဝါဒီနှင့်ဆိုင်သော တရုတ်အဆုံးအမများကို ဖန်တီးခဲ့ပြီး ထိုအဆုံးအမများသည် တရုတ်ရိုးရာယဉ်ကျေးမှု၏ အဓိကအပိုင်းတွင် ပါဝင်လေသည်။ တရုတ်ရိုးရာယဉ်ကျေးမှုတွင် လူတို့၏ မျိုးရိုးအစဉ်အဆက်က ဖန်တီးသော ဘာသာစကား၊ ဝေါဟာရနှင့် ဆိုရိုးစကားများစွာရှိသည်။ ၎င်းတို့အထဲမှ တချို့က ရှေးကာလကို သွယ်ဝိုက်ညွှန်းဆိုသည်။ တချို့က မညွှန်းဆိုပေ။ ၎င်းတို့အထဲမှ တချို့က သာမန်လူများထံမှ လာသည်။ တချို့က နာမည်ကြီးသူများထံမှလာသည်။ သင်တို့အနေဖြင့် ရိုးရာယဉ်ကျေးမှုကို များစွာ မနှစ်သက်ခြင်း၊ သို့မဟုတ် ယုတ်ညံ့သော ရိုးရာယဉ်ကျေးမှုကို ရှောင်ရှားခြင်း၊ သို့မဟုတ် သင်တို့သည် ငယ်ရွယ်လွန်းသဖြင့် တရုတ်၏ “ကျယ်ပြန့်ပြီး အလွန်လေးနက်သည့်” ရိုးရာယဉ်ကျေးမှုကို အလေးအနက် လေ့လာခြင်း၊ သို့မဟုတ် သုတေသနပြုခြင်းကို ယခုတိုင် မလုပ်ဆောင်ရသေးခြင်း ဖြစ်ကောင်းဖြစ်နိုင်သည်။ ထို့ကြောင့် သင်တို့သည် ထိုအကြောင်းကို မသိကြသေးခြင်း၊ သို့မဟုတ် ဤသို့သောအရာများကို နားမလည်ကြသေးခြင်းဖြစ်သည်။ ဤသည်မှာ အမှန်တကယ်တွင် ကောင်းသောအရာဖြစ်၏။ လူတစ်ဦးသည် နားလည်ချင်မှနားလည်မည် ဖြစ်သော်လည်း သူ၏ စဉ်းစားပုံနှင့် အယူအဆများမှာ ရိုးရာယဉ်ကျေးမှုနှင့်သက်ဆိုင်သော အရာများ၏ မသိစိတ်တွင် စွဲမှတ်အောင် သွန်သင်ခြင်းနှင့် စွဲကပ်ခြင်းကို ခံထားရသည်။ အဆုံးတွင် ၎င်းတို့ကိုယ်တိုင် သတိမထားမိဘဲ ထိုအရာများအတိုင်း အသက်ရှင်လာကြသည်။ ဘိုးဘေးဘီဘင်များမှတစ်ဆင့် လက်ဆင့်ကမ်းလာကြသည့် ထိုအရာ၊ ဆိုလိုသည်မှာ လူ၏ ဘိုးဘေးဘီဘင်များမှတစ်ဆင့် လက်ဆင့်ကမ်းလာသော ရိုးရာယဉ်ကျေးမှုသည် လူက မည်သို့စကားပြောသင့်သည်၊ မည်သို့ဆောင်ရွက်သင့်သည်၊ မည်သို့ကျင့်ကြံပြုမူသင့်သည်တို့နှင့်ပတ်သက်သည့် အဆိုမျိုးစုံကို ထုတ်ပြန်လေသည်။ ရိုးရာယဉ်ကျေးမှု၏ အမျိုးမျိုးသော အဆိုအမိန့်များနှင့်ပတ်သက်လျှင် လူတို့၌ မတူညီသော နားလည်မှုများနှင့် အမြင်များရှိနိုင်သော်လည်း ၎င်းတို့သည် ရိုးရာယဉ်ကျေးမှုနှင့်သက်ဆိုင်သည့် ထိုသို့သောအရာများနှင့်ပတ်သက်လျှင်မူ အများအားဖြင့် သေချာနေကြသည်။ ဤလေ့လာမှုမှတစ်ဆင့် ငါတို့မြင်နိုင်သည်မှာ လူသားမျိုးနွယ်၏ ဘဝနှင့် ဖြစ်တည်မှုအပေါ်၊ လူများ၊ အမှုအရာများနှင့်သက်ဆိုင်သည့် လူသားမျိုးနွယ်၏ အမြင်အပေါ်၊ လူသားမျိုးနွယ်၏ ကျင့်ကြံပြုမူမှုနှင့် လုပ်ဆောင်မှုအပေါ် လွှမ်းမိုးသည့် အရင်းအမြစ်အားလုံးသည် ရိုးရာယဉ်ကျေးမှုနှင့်သက်ဆိုင်သော အရာများဖြစ်ကြောင်းပင်။ လူသားမျိုးနွယ်၏ အမျိုးမျိုးသော လူမျိုးစုများသည် ၎င်းတို့စောင့်ထိန်းသော ကိုယ်ကျင့်တရား စံနှုန်းများ၊ ကိုယ်ကျင့်တရား စံသတ်မှတ်ချက်များနှင့်ပတ်သက်သော ၎င်းတို့၏ အဆိုအမိန့်များတွင် ကွဲပြားကြသော်လည်း ထိုအရာများနောက်ကွယ်ရှိ အကြမ်းဖျင်းအယူအဆများမှာမူ တူညီကြသည်။ ယနေ့တွင် ငါတို့သည် ထိုအရာအနည်းငယ်ကို အသေးစိတ် မိတ်သဟာယပြုပြီး စိတ်ဖြာလေ့လာကြမည်။ မှန်ကန်ပြီး ကောင်းမွန်သည်ဟု လူက မှတ်ယူသော အရာရာတိုင်းကို ငါတို့ပြောဆိုပြီး စိတ်ဖြာလေ့လာနိုင်မည် မဟုတ်သော်လည်း ၎င်းတို့၏ အကြမ်းဖျင်းအကြောင်းအရာသည် သမ္မာတရားအား လိုက်စားခြင်း၏ အဓိပ္ပာယ်သတ်မှတ်ချက်ကို ဆွေးနွေးထားသော ရှုထောင့်နှစ်ခုထက် မပိုပေ။ လူများနှင့် အမှုအရာများအပေါ် လူတစ်ဦး၏ အမြင်နှင့် မိမိကိုယ်ကို ကျင့်ကြံပြုမူပြီး လုပ်ဆောင်ပုံတို့ဖြစ်သည်။ တစ်ခုက အမြင်များဖြစ်ပြီး အခြားတစ်ခုက အပြုအမူများဖြစ်သည်။ ဤသည်မှာ လူသည် သူ၏ အယူအဆများတွင် မှန်ကန်ပြီး ကောင်းမွန်သည်ဟု မှတ်ယူသောအရာများမှတစ်ဆင့် ကမ္ဘာလောက၏ လူများနှင့် ဖြစ်ရပ်များကို ရှုမြင်သိမှတ်ကြောင်း၊ ထိုအရာများကို သူကျင့်ကြံပြုမူပြီး လုပ်ဆောင်သည့် အခြေခံအုတ်မြစ်၊ အခြေပြုချက်၊ စံသတ်မှတ်ချက်တို့အဖြစ် မှတ်ယူကြောင်း ဆိုလိုသည်။ ဤသို့ဆိုလျှင် အတိအကျဆိုရပါက ဤကောင်းမွန်ပြီး မှန်ကန်သောအရာများမှာ မည်သည့်အရာများဖြစ်သနည်း။ အကျယ်တဝင့် ရှင်းပြရလျှင် လူက သူ၏ အယူအဆများတွင် မှန်ကန်ပြီး ကောင်းမွန်သည်ဟု မှတ်ယူသောအရာများသည် လူကို ကောင်းမွန်စွာ ပြုမူစေသည့်၊ ကောင်းသော လူ့ကိုယ်ကျင့်တရားများနှင့် ကိုယ်ကျင့်စရိုက်တို့ ရှိစေသည့် သတ်မှတ်ချက်များမှလွဲပြီး အခြားမဟုတ်ပေ။ ဤအရာနှစ်ခုဖြစ်သည်။ စဉ်းစားကြည့်လော့။ အခြေခံအားဖြင့် ထိုအရာနှစ်ခုဖြစ်သည် မဟုတ်လော။ (ဟုတ်ပါသည်။) တစ်ခုက ကောင်းသော အပြုအမူဖြစ်သည်။ အခြားတစ်ခုက လူ့ကိုယ်ကျင့်စရိုက်နှင့် ကိုယ်ကျင့်တရားများဖြစ်သည်။ လူသားမျိုးနွယ်သည် လူတစ်ယောက်က အသက်ရှင်နေထိုင်သည့် လူ့သဘာဝနှင့် သူကျင့်ကြံပြုမူသည့်ပုံစံကို တိုင်းတာရန် စံနှုန်းများအဖြစ် အချက်နှစ်ချက်ကို အခြေခံအားဖြင့် သတ်မှတ်ထားသည်။ တစ်ချက်မှာ လူအနေဖြင့် အပြင်ပန်းတွင် ကောင်းစွာ ပြုမူရန် သတ်မှတ်ချက်ဖြစ်ပြီး အခြားတစ်ချက်မှာ လူသည် ကိုယ်ကျင့်တရားနှင့်ညီစွာ ပြုမူဆောင်ရွက်ရန် သတ်မှတ်ချက်ဖြစ်သည်။ ၎င်းတို့သည် လူတစ်ယောက်၏ ကောင်းမြတ်ခြင်းကို တိုင်းတာရန်အတွက် ဤနှစ်ချက်ကို အသုံးပြုကြသည်။ လူတစ်ယောက်၏ ကောင်းမြတ်ခြင်းကို တိုင်းတာရန်အတွက် ဤနှစ်ချက်ကို ၎င်းတို့အသုံးပြုသောကြောင့် ထိုအဖြစ်ကို အကြောင်းပြု၍ လူတို့၏ အပြုအမူနှင့် ကိုယ်ကျင့်တရားများကို ဝေဖန်အကဲဖြတ်သည့် စံနှုန်းများပေါ်ထွက်လာသည်။ ထိုစံနှုန်းများ ပေါ်ထွက်လာသည်နှင့်အမျှ လူတို့သည် လူ၏ အကျင့်စာရိတ္တ၊ သို့မဟုတ် အပြုအမူနှင့်ပတ်သက်သော အဆိုအမိန့်မျိုးစုံကို အလိုအလျောက် စတင်ကြားလာရတော့သည်။ မည်သည့်အသေးစိတ် ဆိုရိုးစကားများ ရှိသနည်း။ သင်တို့သိသလော။ ဥပမာ ရိုးရှင်းသောအရာတစ်ခုအနေဖြင့် လူတို့၏ အပြုအမူကို တိုင်းတာရန်အတွက် မည်သည့်စံနှုန်းများနှင့် ဆိုရိုးစကားများရှိသနည်း။ အသိပညာ ကြွယ်ဝပြီး အသိတရားရှိခြင်း၊ နူးညံ့သိမ်မွေ့ပြီး ယဉ်ကျေးမှုရှိခြင်းတို့ဖြစ်ကာ ဤအရာတို့သည် အပြင်ပန်း အပြုအမူများနှင့် ဆိုင်သည်။ ရည်မွန်ခြင်းလည်း ပါဝင်သလော။ (ပါဝင်ပါသည်။) ကျန်သည့်အရာများက အနည်းနှင့်အများ ဆင်တူသည်။ ပြီးလျှင် နှိုင်းယှဉ်ကြည့်ပါက မည်သည့်စကားများနှင့် အဆိုအမိန့်များမှာ လူ၏ အပြုအမူကို တိုင်းတာရန်အတွက် စံနှုန်းများဖြစ်သည်၊ မည်သည့်အဆိုအမိန့်များမှာ လူ၏ ကိုယ်ကျင့်တရားများကို တိုင်းတာရန်အတွက် စံနှုန်းများဖြစ်သည်ကို သင်တို့သိလိမ့်မည်။ ယခုတွင် “အမျိုးသမီးတစ်ယောက်သည် အကျင့်သီလကောင်းရမည်။ ကြင်နာ၊ နူးညံ့သိမ်မွေ့ကာ ကိုယ်ကျင့်တရားရှိရမည်” ဆိုသည်မှာ ပြင်ပ အပြုအမူ၊ သို့မဟုတ် ကိုယ်ကျင့်တရားများအတွက် စံနှုန်းတစ်ခုဖြစ်သလော။ (ယင်းသည် ကိုယ်ကျင့်တရားများ၊ ကျင့်ဝတ်များနှင့် သက်ဆိုင်ပါသည်။) သဘောထားကြီးခြင်းကရော အဘယ်သို့နည်း။ (ယင်းသည်လည်း ကိုယ်ကျင့်တရားနှင့် သက်ဆိုင်ပါသည်။) မှန်ပေ၏။ ဤအရာများသည် ကိုယ်ကျင့်တရားများနှင့်၊ လူ၏ ကိုယ်ကျင့်စရိုက်နှင့် သက်ဆိုင်သည်။ လူ၏ အပြုအမူနှင့် သက်ဆိုင်သည့် အဓိက အဆိုအမိန့်များမှာ ရည်မွန်ခြင်း၊ နူးညံ့သိမ်မွေ့ပြီး ယဉ်ကျေးမှုရှိခြင်း၊ အသိပညာ ကြွယ်ဝပြီး အသိတရားရှိခြင်းတို့ကဲ့သို့သော အရာများဖြစ်သည်။ ဤအရာများအားလုံးသည် လူက သူ၏ အယူအဆများတွင် မှန်ကန်ပြီး ကောင်းမွန်သည်ဟု ထင်သောအရာများဖြစ်သည်။ ထိုအရာများသည် အပြုသဘောဆောင်သည်ဟုလည်းကောင်း၊ ရိုးရာယဉ်ကျေးမှု၏ အဆိုအမိန့်များကို အခြေခံထားသည်ဟုလည်းကောင်း၊ သို့မဟုတ် အနည်းဆုံးအနေဖြင့် အသိစိတ်၊ ဆင်ခြင်တုံတရားနှင့်ညီပြီး အပျက်သဘောဆောင်သောအရာများ မဟုတ်ဟုလည်းကောင်း လူက ယုံကြည်သောအရာများဖြစ်သည်။ ဤနေရာတွင် ငါတို့ပြောနေသောအရာများမှာ လူတို့က အကြမ်းဖျင်းအနေဖြင့် မှန်ကန်ပြီး ကောင်းမွန်သည်ဟု အသိအမှတ်ပြုသော အရာများဖြစ်သည်။ ဤသို့ဆိုလျှင် ငါယခုပြောခဲ့သည့် အရာသုံးခုအပြင် လူ၏ ကောင်းသောအပြုအမူနှင့် ပတ်သက်သည့် အခြားမည်သည့်အဆိုအမိန့်များရှိသနည်း။ (လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်ခြင်း ဖြစ်ပါသည်။) လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်ခြင်း၊ ဖော်ရွေတတ်ခြင်း၊ ပေါင်းသင်းရ လွယ်ကူခြင်း၊ ဤအရာအားလုံးသည် လူတို့ အတော်အတန် ရင်းနှီးပြီး နားလည်သောအရာများဖြစ်သည်။ အသိပညာ ကြွယ်ဝပြီး အသိတရားရှိခြင်း၊ နူးညံ့သိမ်မွေ့ပြီး ယဉ်ကျေးမှုရှိခြင်း၊ ရည်မွန်ခြင်း၊ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်ခြင်း၊ ဖော်ရွေတတ်ခြင်း၊ ပေါင်းသင်းရ လွယ်ကူခြင်းဟူသော ဤအပြုအမူများရှိသူတိုင်းသည် လူကောင်းဖြစ်သည်၊ ကြင်နာတတ်သောသူဖြစ်သည်၊ လူ့သဘာဝရှိသူဖြစ်သည်ဟု လူ့စိတ်တွင် ယုံကြည်ကြသည်။ လူတိုင်းက သူတစ်ပါးတို့ကို ၎င်းတို့၏ အပြုအမူအပေါ် အခြေခံပြီး တိုင်းတာကြသည်။ လူတစ်ယောက်၏ ကောင်းမြတ်ခြင်းကို သူ၏ အပြင်ပန်းအပြုအမူဖြင့် အကဲဖြတ်ကြ၏။ လူတစ်ယောက်က ရည်မွန်ယဉ်ကျေးပြီး လူ့သဘာဝရှိမရှိ၊ အပြန်အလှန်ဆက်ဆံရန်နှင့် ယုံကြည်ရန် ထိုက်တန်ခြင်းရှိမရှိကို လူတို့သည် ရိုးရာယဉ်ကျေးမှု၏ အတွေးများ၊ အယူအဆများနှင့် ၎င်းတို့မြင်နိုင်သည့် ထိုသူ၏ အပြုအမူများအရ အကဲဖြတ်ကာ ဆုံးဖြတ်၍ တိုင်းတာကြသည်။ လူတို့သည် ရုပ်ဝတ္ထုလောကကို ထိုးထွင်းသိမြင်နိုင်စွမ်းရှိသလော။ အနည်းငယ်မျှပင် မရှိပေ။ လူတို့သည် လူတစ်ယောက်က ကောင်းသည်၊ ဆိုးသည်ကို၊ သို့မဟုတ် မည်သို့သောသူမျိုးဖြစ်သည်ကို သူ၏ အပြုအမူအားဖြင့်သာ ဝေဖန်အကဲဖြတ်ပြီး ခွဲခြားသိမြင်နိုင်သည်။ လူတစ်ယောက်နှင့် အပြန်အလှန်ဆက်ဆံခြင်း၊ စကားပြောခြင်း၊ ပူးတွဲလုပ်ဆောင်ခြင်းတို့အားဖြင့်သာ လူတို့သည် ဤအရာများကို ကြည့်ရှုလေ့လာပြီး ဆုံးဖြတ်နိုင်သည်။ သင်၏ တိုင်းတာမှုများတွင် “အသိပညာ ကြွယ်ဝပြီး အသိတရားရှိခြင်း”၊ “ဖော်ရွေတတ်ခြင်း”၊ “လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်ခြင်း” တို့ကဲ့သို့သော အဆိုအမိန့်များကို အတိအလင်း အသုံးပြုသည်ဖြစ်စေ၊ အသုံးမပြုသည်ဖြစ်စေ သင့်တိုင်းတာမှုများ၏ စံနှုန်းများသည် ဤအဆိုအမိန့်များကို မကျော်လွန်ပေ။ လူတစ်ယောက်သည် အခြားလူ၏ စိတ်တွင်း၌ ရှိသောအရာများကို မမြင်နိုင်သောအခါ ထိုသူကောင်းသည်၊ ဆိုးသည်၊ မြင့်မြတ်သည်၊ ယုတ်မာသည်ဆိုသည်ကို ထိုသူ၏ အပြုအမူနှင့် လုပ်ရပ်များကို ကြည့်ရှုလေ့လာခြင်း၊ အပြုအမူအတွက် ဤစံသတ်မှတ်ချက်များကို အသုံးပြုခြင်းအားဖြင့် တိုင်းတာသည်။ ဤအရာတို့သည် အခြေခံအားဖြင့် ၎င်းတို့အသုံးပြုသည့် အရာအားလုံးဖြစ်သည်။ ဤသို့ဖြစ်သည် မဟုတ်သလော။ (ဟုတ်ပါသည်။) ယခု အကြမ်းဖျဉ်းဖော်ပြခဲ့သော အဆိုအမိန့်များကို အခြေခံကြည့်လျှင် လူသားမျိုးနွယ်တွင် မည်သည့်တိုင်းတာမှုစံနှုန်းများရှိသနည်း။ လူသားမျိုးနွယ်၏ အယူအဆများတွင် ကောင်းမွန်ပြီး မှန်ကန်သည်ဟု မှတ်ယူသောအရာများက မည်သည့်အရာများဖြစ်သနည်း။ ငါတို့၏ မိတ်သဟာယပြုခြင်းနှင့် စိတ်ဖြာလေ့လာခြင်းကို အကျင့်စာရိတ္တနှင့်ဆိုင်သော အရာများဖြင့် အစပြုခြင်းထက် လူ၏ အပြုအမူတွင် သူပွင့်အံထုတ်ပြပြီး ပေါ်လွင်ထင်ရှားစေသည့် ကောင်းမွန်သော၊ မှန်ကန်သော၊ အပြုသဘောဆောင်သောအရာများဖြင့် အစပြုကြစို့။ ဤအရာများသည် အမှန်ပင် အပြုသဘောဆောင်သောအရာများ ဟုတ်မဟုတ်ကို ကြည့်ကြပါစို့။ ဤသို့ဆိုလျှင် ငါတို့စာရင်းပြုစုခဲ့သော အဆိုအမိန့်များတွင် သမ္မာတရားနှင့်သက်ဆိုင်သော အရာတစ်ခုတလေရှိသလော။ ၎င်းတို့၏ အကြောင်းအရာတစ်ခုတလေက သမ္မာတရားနှင့် ညီသလော။ (မညီပါ။) လူတစ်ယောက်၏ လိုက်စားမှုသည် ထိုသို့သောသူဖြစ်ရန်၊ ထိုသို့သော အပြုအမူများနှင့် ထိုသို့သော အပြင်ပန်းအသွင်သဏ္ဌာန် ရှိသည့်သူဖြစ်ရန်ဆိုလျှင် ထိုသူသည် သမ္မာတရားအား လိုက်စားနေခြင်း ဖြစ်သလော။ ထိုသူလိုက်စားသောအရာသည် သမ္မာတရားအား လိုက်စားမှုနှင့် ဆက်နွှယ်နေသလော။ ဤအပြုအမူများကို ပိုင်ဆိုင်သောသူတစ်ယောက်သည် သမ္မာတရားကို လက်တွေ့လုပ်ဆောင်ပြီး လိုက်စားနေခြင်းဖြစ်သလော။ အစစ်မှန်ဆုံးသော အဓိပ္ပာယ်အရဆိုလျှင် ဤအပြုအမူများနှင့် ထုတ်ဖော်ပြသမှုများကို ပိုင်ဆိုင်သောသူတစ်ယောက်သည် လူကောင်းတစ်ယောက်ဖြစ်သလော။ အဖြေမှာ မဟုတ်ပေ။ ထိုသူသည် လူကောင်းတစ်ယောက်မဟုတ်။ ဤအရာကို ရှင်းလင်းစွာ မြင်နိုင်သည်။

က။ “အသိပညာ ကြွယ်ဝပြီး အသိတရားရှိခြင်း”ကဲ့သို့သော ကောင်းသောအပြုအမူ ခြောက်ခုကို စိစစ်ခြင်း

အသိပညာ ကြွယ်ဝပြီး အသိတရားရှိရမည်ဆိုသည့် အဆိုအမိန့်ကို ဦးစွာ ကြည့်ကြစို့။ “အသိပညာ ကြွယ်ဝပြီး အသိတရားရှိခြင်း” ဟူသည့် အဆိုအမိန့်က ၎င်းဘာသာဆိုလျှင် မည်သည့်အဓိပ္ပာယ်ရှိသည်ကို ပြောလော့။ (ယင်းသည် အတော်အတန် လျော်ကန်သင့်မြတ်ပြီး ယဉ်ကျေးသောသူကို ဖော်ပြပါသည်။) “လျော်ကန်သင့်မြတ်သည်” ဆိုသည်မှာ မည်သည့်အရာကို ဆိုလိုသနည်း။ (အတော်အတန် စည်းကမ်းရှိသည်ကို ဆိုလိုပါသည်။) မှန်သည်။ ဤသို့သောသူသည် မည်သည့်စည်းမျဉ်းများကို လိုက်နာသနည်း။ သင်၏ အဖြေက တိကျလေလေ၊ ဤအမှုအရာနှင့် အနှစ်သာရအပေါ် သင်၏ နားလည်မှုက နှံ့စပ်လေလေဖြစ်မည်။ ဤသို့ဆိုလျှင် စည်းကမ်းရှိသည်ဆိုသည်မှာ မည်သည့်အဓိပ္ပာယ်နည်း။ ဥပမာတစ်ခု ပြမည်။ စားသောက်သောအခါတွင် မျိုးဆက်သစ် လူငယ်များသည် မိမိထက် အသက်ကြီးသူများက မထိုင်ရသေးမီ မထိုင်ရပေ။ ပြီးလျှင် လူကြီးများက စကားမပြောသောအခါတွင် ၎င်းတို့သည် တိတ်ဆိတ်စွာ နေရသည်။ လူကြီးများအတွက် ချန်ထားသော အစားအစာများကို လူကြီးများက ခွင့်မပြုလျှင် မည်သူမျှ မစားရပေ။ ထို့အပြင် အစာစားနေစဉ်တွင် စကားမပြောရ၊ သို့မဟုတ် သွားမပေါ်စေရ၊ သို့မဟုတ် ကျယ်လောင်စွာ မရယ်ရ၊ သို့မဟုတ် ပါးစပ်မှ အသံမမြည်ရ၊ သို့မဟုတ် ထမင်းပန်းကန်ထဲတွင် ရှုပ်ပွနေအောင် လှန်လှောမွှေနှောက်မနေရ။ လူကြီးများက စားပြီးသောအခါ လူငယ်များက စားသောက်နေသည်ကို ချက်ချင်းရပ်ပြီး ထရပ်ရသည်။ လူကြီးများကို ၎င်းတို့လိုက်လံပို့ဆောင်ပြီးသည့်အခါမှသာ ဆက်လက်၍ စားသောက်နိုင်သည်။ ဤသည်မှာ စည်းကမ်းများကို လိုက်နာခြင်းမဟုတ်လော။ (ဟုတ်ပါသည်။) ဤစည်းကမ်းများသည် အိမ်တိုင်း၊ အိမ်ထောင်စုတိုင်းတွင်၊ မျိုးနွယ်တိုင်းနှင့် မျိုးရိုးတိုင်းရှိ မိသားစုများတွင် အနည်းနှင့်အများဆိုသလို ရှိသည်။ လူအားလုံးတို့သည် ဤစည်းကမ်းများကို အနည်းနှင့်အများဆိုသလို လိုက်နာကြ၍ ထိုသို့လိုက်နာသောအခါတွင် ထိုစည်းကမ်းများ၏ ကန့်သတ်ခြင်းကို ခံရလေသည်။ မိသားစုအမျိုးမျိုးတွင် မတူညီသော စည်းကမ်းများရှိကြသည်။ ထိုစည်းကမ်းများကို ချမှတ်သောသူမှာ မည်သူနည်း။ လွန်လေပြီးသော ခေတ်အမျိုးမျိုးရှိ ထိုမိသားစု၏ ဘိုးဘေးဘီဘင်များနှင့် ရိုသေလေးစားဖွယ်ရာ လူကြီးသူမများက ချမှတ်ခဲ့ခြင်းဖြစ်သည်။ အရေးကြီးသော အားလပ်ရက်များနှင့် အထိမ်းအမှတ်နေ့ရက်များကို ကျင်းပသောအခါတွင် ထိုစည်းကမ်းများသည် အထူးအရေးပါ၏။ ထိုအချိန်တွင်မူ လူတိုင်းက ထိုစည်းကမ်းများကို လိုက်နာရသည်။ မည်သူ့အတွက်မျှ ခြွင်းချက်မထားပေ။ လူတစ်ယောက်က စည်းမျဉ်းများကို ချိုးဖျက်လျှင်၊ သို့မဟုတ် ချိုးဖောက်လျှင် သူသည် မိသားစု၏ ပြစ်တင်ရှုတ်ချမှုများဖြင့် ပြင်းထန်စွာ အပြစ်ဒဏ်ပေးခြင်း ခံရမည်ဖြစ်သည်။ တချို့ဆိုလျှင် မိသားစုပူဇော်ရာစင်တွင် ဒူးထောက်တောင်းပန်ခြင်းပင် ပြုလုပ်ရနိုင်သည်။ စည်းမျဉ်းများဆိုသည်မှာ ယင်းတို့ပင် ဖြစ်သည်။ ငါတို့ ယခုပြောခဲ့သည့်အရာသည် အကြင်အိမ်ထောင်စု၊ သို့မဟုတ် အကြင်မိသားစုတစ်စုတွင် ကျင့်သုံးနိုင်သော စည်းမျဉ်းတချို့မျှသာ ဖြစ်သည်။ ဤသို့သော စည်းမျဉ်းများသည် “လျော်ကန်သင့်မြတ်ခြင်း” အဓိပ္ပာယ်၏ တစ်စိတ်တစ်ပိုင်းမဟုတ်သလော။ (ဟုတ်ပါသည်။) လူတစ်ယောက်က လျော်ကန်သင့်မြတ်ခြင်းရှိမရှိ ထိုသူစားသောက်သည်ကို ကြည့်ရုံမျှဖြင့် သိရှိနိုင်သည်။ စားသောအခါတွင် ပါးစပ်မှ အသံမြည်လျှင်၊ သို့မဟုတ် တို့ကနန်းဆိတ်ကနန်း စားလျှင်၊ သို့မဟုတ် သူတစ်ပါးတို့ကို အစဉ်သဖြင့် တစ်လုတ်တစ်ဖဲ့ လိုက်မြည်းခိုင်းနေပြီး အစာစားစဉ်တွင် စကားပြောလျှင်၊ ကျယ်လောင်စွာ ရီမောလျှင်၊ ထို့အပြင် အချို့သော အခြေအနေများ၌ ၎င်းတို့စကားပြောနေသည့်သူကို အစာစားသည့် တူဖြင့် ထိုးညွှန်ပြနေလျှင် ဤအရာများအားလုံး၌ ၎င်းတို့သည် ၎င်းတို့၏ လျော်ကန်သင့်မြတ်မှုမရှိခြင်းကို ထုတ်ဖော်ပြသနေခြင်းဖြစ်သည်။ လူတစ်ယောက်က လျော်ကန်သင့်မြတ်မှုမရှိဟု ပြောဆိုခြင်းသည် အခြားလူများက ထိုသူ၏ အပြုအမူနှင့်ပတ်သက်၍ ထိုသူကို ဆိုဆုံးမသည်၊ မေးခွန်းထုတ်သည်၊ စက်ဆုပ်သည်ဟု သွယ်ဝိုက်ညွှန်းဆိုသည်။ လျော်ကန်သင့်မြတ်သောသူများမှာမူ အစာစားသောအခါတွင် စကားမပြောပေ၊ သို့မဟုတ် တခစ်ခစ်မရီပေ၊ သို့မဟုတ် အစားအစာကို တို့ကနန်းဆိတ်ကနန်း မစားပေ၊ သို့မဟုတ် အခြားသူများကို တစ်လုတ်တစ်ဖဲ့ မမြည်းခိုင်းပေ။ ၎င်းတို့သည် အတော်ပင် စည်းကမ်းရှိသည်။ အခြားလူများက ထိုသူတို့၏ အပြုအမူနှင့် လုပ်ဆောင်မှုကို မြင်ပြီး ထိုအရာကို အခြေခံကာ ဤသည်မှာ လျော်ကန်သင့်မြတ်သောသူဖြစ်သည်ဟု ပြောကြ၏။ ထိုသူတို့၏ ဤလျော်ကန်သင့်မြတ်မှုကြောင့် အခြားလူများ၏ လေးစားမှု၊ အထင်ကြီးမှုအပြင် ၎င်းတို့၏ ချစ်ခင်နှစ်သက်မှုကိုပါ ရရှိသည်။ ဤသည်မှာ လျော်ကန်သင့်မြတ်ခြင်းတွင် ရှိသောအရာ၏ တစ်စိတ်တစ်ပိုင်းဖြစ်သည်။ ဤသို့ဆိုလျှင် လျော်ကန်သင့်မြတ်ခြင်းဆိုသည်မှာ အမှန်တွင် မည်သည့်အရာဖြစ်သနည်း။ “လျော်ကန်သင့်မြတ်ခြင်း” သည် လူတို့၏ အပြုအမူနှင့်သာ သက်ဆိုင်သည်ဟု ငါတို့ဆိုခဲ့သည်။ ဤပြီးခဲ့သော ဥပမာများကို ကြည့်လျှင် အစားစားသောအခါ၌ လူကြီးများကို ဦးစားပေးရန် စီစဉ်ထားရှိမှုတစ်ခု ရှိသည်။ လူတိုင်းက စည်းကမ်းများနှင့်အညီ ၎င်းတို့၏ နေရာများကို ယူရမည်။ နေရာမှား၍ မထိုင်ရပေ။ လူကြီးများရော မျိုးဆက်သစ် လူငယ်များပါ မိသားစု စည်းကမ်းများကို လိုက်နာကြသည်။ မည်သူမျှ ချိုးဖောက်၍ မရပေ။ ၎င်းတို့သည် အလွန်ပင် စည်းကမ်းရှိသည့်ပုံစံ၊ အလွန်ရည်မွန်သည့်ပုံစံ၊ အလွန်မြင့်မြတ်သည့်ပုံစံ၊ အလွန်ဂုဏ်ရှိသည့်ပုံစံ ရှိကြသည်။ သို့တိုင်အောင် ၎င်းတို့သည် မည်မျှပင် ဤပုံစံရှိပါစေ အားလုံးက အပြင်ပန်း အပြုအမူကောင်းများသာ ဖြစ်သည်။ ယင်းသည် ဖောက်ပြန်ပျက်စီးသော စိတ်သဘောထားများနှင့် သက်ဆိုင်သလော။ မသက်ဆိုင်ပေ။ ယင်းသည် လူတို့၏ အပြင်ပန်း အပြုအမူများကို တိုင်းတာသည့် စံနှုန်းတစ်ခုထက် မပိုပေ။ မည်သည့်အပြုအမူများဖြစ်သနည်း။ အဓိကအားဖြင့် ၎င်းတို့၏ အပြောနှင့် အလုပ်တို့ဖြစ်သည်။ ဥပမာ အစာစားသောအခါတွင် စကားမပြောသင့်၊ သို့မဟုတ် အစာဝါးသောအခါတွင် အသံမထွက်သင့်။ အစာစားရန် ထိုင်သောအခါ မည်သူက အရင်ဆုံးထိုင်ရမည်ဆိုသည်နှင့်ပတ်သက်ပြီး အစီအစဉ်တစ်ခုရှိသည်။ အကြမ်းဖျင်းအနေဖြင့် မတ်တတ်ရပ်ပြီး ထိုင်ရန် သင့်တင့်လျောက်ပတ်သော နည်းလမ်းများရှိသည်။ ဤအရာများအားလုံးသည် အပြုအမူများ၊ ပြင်ပအပြုအမူများထက် မပိုပေ။ ဤအရာအားလုံးပင်ဖြစ်သည်။ ဤသို့ဖြစ်ရာ လူတို့သည် ဤစည်းမျဉ်းများကို အမှန်တကယ် လိုက်နာလိုစိတ် ရှိကြသလော။ ဤအရေးကိစ္စနှင့်ပတ်သက်ပြီး လူတို့က မည်သို့စဉ်းစားကြသနည်း။ မည်သို့ခံစားရသနည်း။ ဤအရေးမပါသော စည်းမျဉ်းများကို လိုက်နာခြင်းသည် လူတို့အတွက် အကျိုးဖြစ်သလော။ ၎င်းတို့အား ဘဝတွင် တိုးတက်မှုကို ပေးအပ်သလော။ ဤအရေးမပါသော စည်းမျဉ်းများကို လိုက်နာခြင်းတွင် မည်သည့်ပြဿနာရှိသနည်း။ ထိုသို့လိုက်နာခြင်းက အမှုအရာများနှင့် အသက်စိတ်သဘောထားအပေါ် လူတစ်ယောက်၏ အမြင်တွင် ပြောင်းလဲမှုရှိမရှိဆိုသည့် ကိစ္စနှင့် သက်ဆိုင်သလော။ လုံးဝ မသက်ဆိုင်ပေ။ လူတို့၏ အပြုအမူနှင့်သာ သက်ဆိုင်သည်။ ယင်းသည် လူတို့၏ အပြုအမူအပေါ် သတ်မှတ်ချက်အနည်းငယ်ကိုသာ ချမှတ်သည်။ မည်သည့်စည်းမျဉ်းများကို လူတို့ပြည့်မီပြီး လိုက်နာရမည်ဆိုသည်နှင့်သက်ဆိုင်သော သတ်မှတ်ချက်များဖြစ်သည်။ လူတစ်ယောက်က ဤစည်းမျဉ်းများကို မည်သို့ထင်မြင်ကောင်းထင်မြင်ပါစေ၊ ဤစည်းမျဉ်းများကို မုန်းတီးစက်ဆုပ်ခြင်းပင် ဖြစ်ပါစေ သူ၏ မိသားစုနှင့် ဘိုးဘေးဘီဘင်များကြောင့်၊ သူ၏ အိမ်တွင်း စည်းကမ်းကျင့်ဝတ်ကြောင့် ဤစည်းကမ်းများ၏ ချည်နှောင်ခြင်းကို ခံရလျက် အသက်ရှင်ဖို့မှလွဲ၍ ရွေးချယ်စရာမရှိပေ။ သို့တိုင်အောင် ဤစည်းမျဉ်းများနှင့်ပတ်သက်ပြီး လူတို့တွင် မည်သည့်အသေးစိတ် အတွေးများရှိသည်၊ သို့မဟုတ် လူတို့သည် ၎င်းတို့၏ အတွေးတွင် ထိုစည်းကမ်းများကို မည်သို့ရှုမြင်ပြီး မှတ်ယူသည်ကို စုံစမ်းစစ်ဆေးဖို့၊ သို့မဟုတ် ထိုစည်းကမ်းများအပေါ် ၎င်းတို့၏ အမြင်နှင့် သဘောထားတို့ကို စုံစမ်းစစ်ဆေးဖို့ မည်သူကမျှ မလုပ်ဆောင်ပေ။ ဤသတ်မှတ်ထားသော နယ်ပယ်တွင် ကောင်းသောအပြုအမူကို ထုတ်ဖော်ပြသပြီး ဤစည်းကမ်းများကို လိုက်နာလျှင် သင့်အတွက် လုံလောက်နေသည်။ ဤသို့လုပ်ဆောင်သောသူတို့သည် လျော်ကန်သင့်မြတ်သောသူများ ဖြစ်သည်ဟူ၏။ “အသိပညာ ကြွယ်ဝပြီး အသိတရားရှိခြင်း” သည် လူတို့၏ အပြုအမူအပေါ်ကိုသာ တောင်းဆိုမှုအမျိုးမျိုး လုပ်ဆောင်သည်။ ယင်းကို လူတို့၏ အပြုအမူကို ဘောင်ခတ်ရန်သာ အသုံးပြုသည်။ ထိုင်သောအခါ၊ ထသောအခါတွင် လူတို့၏ ကိုယ်နေဟန်ထား၊ ကိုယ်ခန္ဓာလှုပ်ရှားမှုများ၊ ၎င်းတို့၏ အာရုံခံ အင်္ဂါများ၏ ဟန်အမူအရာများ၊ ၎င်းတို့၏ မျက်လုံးများက မည်သည့်ပုံစံရှိရမည်၊ ပါးစပ်က မည်သို့လှုပ်ရမည်၊ ခေါင်းကမည်သို့ လှည့်ရမည် အစရှိသည်တို့ အကျုံးဝင်သော အပြုအမူများဖြစ်သည်။ ယင်းသည် လူတို့အား အပြင်ပန်း အပြုအမူအတွက် စံနှုန်းတစ်ခုကို ပေးပြီး ၎င်းတို့၏ စိတ်၊ စိတ်သဘောထားနှင့် ၎င်းတို့လူ့သဘာဝ၏ အနှစ်သာရကို ဂရုမစိုက်ပေ။ အသိပညာ ကြွယ်ဝပြီး အသိတရားရှိခြင်းတို့အတွက် စံနှုန်းမှာ ထိုသို့ဖြစ်သည်။ သင်သည် ဤစံနှုန်းဖြင့် ကိုက်ညီလျှင် အသိပညာ ကြွယ်ဝပြီး အသိတရားရှိသောသူ ဖြစ်သည်။ သင်သည် အသိပညာ ကြွယ်ဝပြီး အသိတရားရှိခြင်းဟူသည့် အပြုအမူကောင်းကို ပိုင်ဆိုင်လျှင် သူတစ်ပါးတို့၏ အမြင်တွင် အထင်ကြီးလေးစားမှုနှင့် ထိုက်တန်သောသူတစ်ယောက် ဖြစ်သည်။ ဤသို့ဖြစ်သည် မဟုတ်သလော။ (ဟုတ်ပါသည်။) ဤသို့ဖြစ်ရာ ဤအဆိုအမိန့်သည် လူ၏ အပြုအမူကို အာရုံစိုက်သလော။ (စိုက်ပါသည်။) အမှန်တကယ်တွင် ဤအပြုအမူဆိုင်ရာ စံနှုန်းကို မည်သည့်နေရာတွင် အသုံးပြုသနည်း။ အဓိကအားဖြင့် လူတစ်ယောက်က လျော်ကန်သင့်မြတ်ပြီး စည်းကမ်းကောင်းခြင်းရှိမရှိ၊ သူတစ်ပါးတို့နှင့် ဆက်ဆံရာတွင် ၎င်းတို့၏ အထင်ကြီးလေးစားမှုကို ရရှိနိုင်ခြင်းရှိမရှိ၊ အထင်ကြီးဖို့ ထိုက်တန်ခြင်းရှိမရှိကို တိုင်းတာရန် အသုံးပြုသည်။ လူတို့ကို ဤသို့တိုင်းတာခြင်းသည် သမ္မာတရားစည်းမျဉ်းများနှင့် လုံးလုံးလျားလျား ကွဲလွဲနေသည်။ ဤသည်မှာ အရေးမပါပေ။

ယခု ငါတို့၏ မိတ်သဟာယသည် အဓိကအားဖြင့် လူတစ်ယောက်၏ ရည်မွန်ယဉ်ကျေးခြင်းနှင့်သက်ဆိုင်သည်။ “အသိပညာ ကြွယ်ဝပြီး အသိတရားရှိပါ” ဟူသည့် အဆိုအမိန့်က ပြဋ္ဌာန်းထားသည့် သတ်မှတ်ချက်တစ်ခုဖြစ်သည်။ “အသိတရားရှိခြင်း” ဆိုသည်မှာ မည်သည့်အရာကို ရည်ညွှန်းသနည်း။ (မွန်ရည်မှုနှင့် ကျင့်ဝတ်ထုံးတမ်းကို နားလည်ကြောင်း ပြသခြင်းဖြစ်ပါသည်။) ဤသည်မှာ အနည်းငယ် အပေါ်ယံဆန်သော်လည်း ယင်း၏ တစ်စိတ်တစ်ပိုင်းဖြစ်သည်။ “အသိတရားရှိခြင်း” ဟူသည်မှာ အကျိုးအကြောင်းကို မြင်သည်အထိ ယဉ်ကျေးမှုရှိခြင်း၊ အကျိုးအကြောင်းကို လိုလိုလားလား လက်ခံနိုင်ခြင်းကို မဆိုလိုသလော။ ငါတို့သည် ဤအရာကို အသေးစိတ် ပြောဆိုနိုင်သလော။ (ပြောဆိုနိုင်ပါသည်။) မွန်ရည်မှုနှင့် ကျင့်ဝတ်ထုံးထမ်းကို နားလည်ကြောင်း ပြရန်၊ အကျိုးအကြောင်းကို မြင်သည်အထိ ယဉ်ကျေးမှုရှိရန်ဖြစ်၏။ သို့ဖြစ်ရာ ခြုံငုံ၍ ဆိုရလျှင် လူတစ်ယောက်သည် “အသိပညာ ကြွယ်ဝပြီး အသိတရားရှိပါ” တွင် ပါဝင်သော အပြုအမူများကို ပိုင်ဆိုင်လျှင် ယင်းအပြုအမူကို အလုံးစုံ မည်သို့ပြသသနည်း။ အသိပညာ ကြွယ်ဝပြီး အသိတရားရှိသောသူကို သင်တို့မြင်တွေ့ဖူးသလော။ သင်တို့၏ လူကြီးသူမများနှင့် ဆွေမျိုးများထဲတွင်၊ သို့မဟုတ် သင်တို့၏ မိတ်ဆွေများထဲတွင် အသိပညာ ကြွယ်ဝပြီး အသိတရားရှိသူ ရှိသလော။ သူ့ကို ခွဲခြားသိမြင်နိုင်သော အချက်က အဘယ်နည်း။ ထိုသူသည် အရေအတွက် များပြားလွန်းလှသော စည်းမျဉ်းများကို လိုက်နာသည်။ သူ၏ အပြောအဆိုနှင့်ပတ်သက်ပြီး အလွန်ပင် အနုစိတ်သည်။ သူတစ်ပါးတို့အပေါ် ကြမ်းတမ်းခြင်း၊ သို့မဟုတ် ရိုင်းပျခြင်း၊ သို့မဟုတ် ထိခိုက်ခြင်းတို့ မရှိပေ။ ထိုင်သောအခါ သင့်တင့်လျောက်ပတ်စွာ ထိုင်သည်။ မတ်တတ်ရပ်သောအခါ ဟန်ဖြင့် ရပ်သည်။ အဘက်ဘက်တွင် သူ့အပြုအမူသည် သူတစ်ပါးတို့အမြင်၌ ယဉ်ကျေးပြီး ဣန္ဒြေရသည့်ပုံပေါ်၍ သူတစ်ပါးတို့က သူ့ကို မြင်သည့်အခါ ချစ်ခင်နှစ်သက်ပြီး အားကျကြသည်။ ထိုသူသည် လူတို့နှင့် တွေ့ဆုံသောအခါ ခေါင်းကို ငုံ့ပြီး ကိုယ်ကို စောင်းသည်။ ဦးညွှတ်ပြီး ရိုကျိုးသည်။ ယဉ်ကျေးစွာ ပြောဆိုသည်။ အများပြည်သူ၏ လူမှုရေးကျင့်ဝတ်နှင့် ငြိမ်ဝပ်ပိပြားရေးတို့၏ စည်းကမ်းများကို တစ်သဝေမတိမ်း လိုက်နာသည်။ လူ့အဖွဲ့အစည်းရှိ နိမ့်ကျသော အဆင့်အတန်း၏ အလေ့အထ၊ သို့မဟုတ် ရမ်းကားမှု မရှိပေ။ ခြုံကြည့်လျှင် သူ၏ အပြင်ပန်းအပြုအမူကို မြင်သောသူတို့သည် စိတ်သက်သာရာရပြီး ချီးမွမ်းကြလေသည်။ သို့သော် ဤအရာနှင့်ပတ်သက်ပြီး ပြဿနာရှိသည့် အရာတစ်ခုကား ရှိ၏။ ထိုသူအတွက် အရာရာ၌ စည်းမျဉ်းများရှိသည်။ စားသောက်ခြင်းတွင် စည်းမျဉ်းရှိသည်။ အိပ်စက်ခြင်းတွင် စည်းမျဉ်းရှိသည်။ လမ်းလျှောက်ခြင်းတွင် စည်းမျဉ်းရှိသည်။ အိမ်မှ ထွက်ခွာပြီး အိမ်သို့ ပြန်လာခြင်းတွင်ပင် စည်းမျဉ်းများရှိသည်။ အကြင်သူသည် ထိုသို့သောသူနှင့်အတူ ရှိနေသောအခါ အလွန်စိတ်ကျဉ်းကျပ်ပြီး အနေရခက်၏။ ထိုသူသည် မည်သည့်အချိန်တွင် စည်းမျဉ်းတစ်ခု ထုတ်ပြောမည်ကို သင်မသိပေ။ သင်သည် ထိုစည်းမျဉ်းကို ပေါ့ဆစွာ ချိုးဖောက်လျှင် အလွန်ပင် မဆင်မခြင်ဖြစ်ပြီး မသိနားမလည်သည့် ပုံစံရှိသော်လည်း ထိုသူကမူ အလွန်ယဉ်ကျေးသည့် ပုံစံရှိလေသည်။ ထိုသူသည် သူ၏ အပြုံးတွင်ပင် အလွန် ယဉ်ကျေးသိမ်မွေ့၏။ သွားများကို မဖော်ပြပေ။ ငိုကြွေးသောအခါ၌ သူတစ်ပါးတို့ရှေ့တွင် မည်သည့်အခါမျှ မငိုဘဲ ညအချိန်၌ အခြားလူများ အိပ်ပျော်နေစဉ်တွင် သူ၏ စောင်ခြုံ၍သာ ငိုသည်။ မည်သည့်အရာကို သူလုပ်ဆောင်ပါစေ စည်းမျဉ်းနှင့်ညီသည်။ ဤသည်မှာ “သွန်သင်ဆုံးမခြင်း” ဟု ခေါ်သည်။ ဤသို့သောသူတို့သည် ကျင့်ဝတ်ထုံးတမ်း ထွန်းကားသော နယ်မြေတွင်၊ ကြီးမားသော မိသားစုကြီးတွင် နေထိုင်သည်။ ၎င်းတို့တွင် စည်းမျဉ်းအမြောက်အမြားနှင့် သွန်သင်ဆုံးမမှုအများအပြားရှိသည်။ မည်သည့်ပုံစံဖြင့် ပြောသည်ဖြစ်စေ အသိပညာ ကြွယ်ဝပြီး အသိတရားရှိခြင်းတို့တွင် ပါဝင်သည့် ကောင်းသော အပြုအမူများသည် လူတစ်ယောက် ကြီးပြင်းလာသော ပတ်ဝန်းကျင်က စွဲမှတ်အောင် သွန်သင်ပေးခဲ့သော၊ မိမိ၏ ကိုယ်ပိုင်အပြုအမူအပေါ် ကိုယ်တိုင်သတ်မှတ်သည့် မြင့်မားသော စံနှုန်းများနှင့် တင်းကျပ်သော သတ်မှတ်ချက်များက လူတစ်ယောက်တွင် တဖြည်းဖြည်းချင်း ပုံသွင်းပေးသော အပြင်ပန်း အပြုအမူကောင်းများဖြစ်သည်။ ဤသို့သော အပြုအမူများက လူတို့အပေါ် မည်သည့်လွှမ်းမိုးမှုရှိနိုင်ပါစေ ၎င်းတို့သည် လူ၏ အပြင်ပန်း အပြုအမူမှလွဲ၍ အခြားမည်သည့်အရာနှင့်မျှ မသက်ဆိုင်ပေ။ ဤသို့သော အပြင်ပန်း အပြုအမူများကို လူက ကောင်းသော အပြုအမူများဖြစ်သည်ဟု မှတ်ယူထားသော်လည်း၊ ယင်းတို့သည် လူတို့ကြိုးပမ်းအားထုတ်ပြီး လက်ခံသည့် အပြုအမူများဖြစ်သော်လည်း လူ့စိတ်သဘောထားနှင့် ကွဲပြားသော အရာဖြစ်၏။ လူတစ်ဦး၏ အပြင်ပန်း အပြုအမူက မည်မျှကောင်းပါစေ သူ၏ ဖောက်ပြန်ပျက်စီးသော စိတ်သဘောထားကို မဖုံးကွယ်နိုင်ပေ။ လူတစ်ဦး၏ အပြင်ပန်း အပြုအမူက မည်မျှကောင်းပါစေ ဖောက်ပြန်ပျက်စီးသော စိတ်သဘောထား ပြောင်းလဲမှုကို အစားမထိုးနိုင်ပေ။ အသိပညာ ကြွယ်ဝပြီး အသိတရားရှိသောသူ၏ အပြုအမူသည် အတော်အတန် စည်းကမ်းတင်းကျပ်၍ သူတစ်ပါးတို့၏ အထင်ကြီးလေးစားမှုကို များစွာ ဖြစ်ပေါ်စေသော်လည်း သူ၏ ဖောက်ပြန်ပျက်စီးသော စိတ်သဘောထားက ပွင့်အံထွက်လာသောအခါတွင် သူ၏ ထိုကောင်းသော အပြုအမူသည် လုံးဝ အသုံးမဝင်ပေ။ သူ၏ အပြုအမူက မည်မျှမြင့်မြတ်ပြီး ရင့်ကျက်နိုင်ပါစေ သမ္မာတရားစည်းမျဉ်းများနှင့် သက်ဆိုင်သည့်အရာတစ်ခုခုက ထိုသူအပေါ်သို့ ကျရောက်လာသောအခါ သူ၏ ထိုကောင်းသော အပြုအမူသည် လုံးဝ အသုံးမဝင်သကဲ့သို့ သမ္မာတရားကို သူနားလည်အောင်လည်း လှုံ့ဆော်မပေးပေ။ ထိုအစား ထိုသူသည် အသိပညာ ကြွယ်ဝပြီး အသိတရားရှိခြင်းက အပြုသဘောဆောင်သောအရာဖြစ်သည်ဟု သူ၏ အယူအဆများတွင် ယုံကြည်သောကြောင့် ထိုအရာကို သမ္မာတရားအဖြစ် ဆက်၍ မှတ်ယူပြီး ဘုရားသခင်ပြောဆိုသည့် နှုတ်ကပတ်တော်များကို ထိုအရာဖြင့် အကဲဖြတ်ကာ မေးခွန်းထုတ်သည်။ သူ၏ ကိုယ်ပိုင်အပြောအဆိုနှင့် လုပ်ရပ်များကို ထိုအဆိုအမိန့်နှင့်အညီ အကဲဖြတ်ပြီး ထိုအဆိုအမိန့်သည် သူတစ်ပါးတို့ကို အကဲဖြတ်ခြင်းအတွက် သူ၏ စံနှုန်းလည်းဖြစ်လေသည်။ သမ္မာတရားကို မိမိ၏ စံသတ်မှတ်ချက်အဖြစ် ထားရှိကာ လုံးလုံးလျားလျား ဘုရားနှုတ်ကပတ်တော်နှင့်အညီ လူများနှင့် အမှုအရာများကို ရှုမြင်ပြီး ကျင့်ကြံပြုမူကာ လုပ်ဆောင်ခြင်းဟူသည့် “သမ္မာတရားကို လိုက်စားခြင်း ဆိုသည်မှာ” ၏ အဓိပ္ပာယ်သတ်မှတ်ချက်ကို ယခုကြည့်လော့။ ထိုသို့ကြည့်လျှင် အသိပညာ ကြွယ်ဝပြီး အသိတရားရှိရန် တောင်းဆိုသည့် အပြင်ပန်း အပြုအမူအတွက် စံနှုန်းသည် ဘုရားနှုတ်ကပတ်တော်များနှင့်ရော သမ္မာတရားနှင့်ပါ လုံးဝ သက်ဆိုင်မှုရှိသလော။ (မရှိပါ။) ၎င်းတို့သည် ဆက်စပ်မှုကို မရှိပေ။ ၎င်းတို့သည် ကွဲလွဲလျက်ရှိသည်။ ကွဲလွဲမှုက မည်သည့်နေရာတွင် ရှိသနည်း။ (ဤသို့သော ဆိုရိုးစကားများသည် လူတို့အား ၎င်းတို့အတွင်းတွင်ရှိသည့် ရည်ရွယ်ချက်များနှင့် ဖောက်ပြန်ပျက်စီးသော စိတ်သဘောထားများကို လျစ်လျူရှုစေလျက် အပြင်ပန်း အပြုအမူကောင်းကိုသာ အာရုံစိုက်စေပါလိမ့်မည်။ လူတို့သည် ဤကောင်းသော အပြုအမူများ၏ လှည့်စားခြင်းကို ခံရပြီး ၎င်းတို့၏ ကိုယ်ပိုင်အတွေးများနှင့် အယူအဆများတွင်ရှိသော အရာကို ဆင်ခြင်သုံးသပ်ခြင်းမရှိအောင်၊ ၎င်းတို့၏ ဖောက်ပြန်ပျက်စီးသော စိတ်သဘောထားကို ထိုးထွင်းမမြင်နိုင်ဘဲ သူတစ်ပါးတို့အား ထိုသူတို့၏ အပြုအမူကိုကြည့်ပြီး မစဉ်းမစားဖြင့် အားကျ၍ ကိုးကွယ်ကြအောင် ထိုဆိုရိုးစကားများက လုပ်ပါသည်။) ဤအရာများသည် ရိုးရာယဉ်ကျေးမှုရှိ အဆိုအမိန့်များကို လက်ခံခြင်း၏ အကျိုးဆက်များဖြစ်သည်။ ထို့ကြောင့် လူက ဤကောင်းသော အပြုအမူများအား လုပ်ဆောင်မှုကို မြင်သောအခါ ထိုအပြုအမူများကို တန်ဖိုးထားလိမ့်မည်။ ဤအပြုအမူများသည် ကောင်းသည်၊ အပြုသဘောဆောင်သောအရာများ ဖြစ်သည်ဟု စတင်ယုံကြည်ပြီး ၎င်းတို့သည် အပြုသဘောဆောင်သောအရာများ ဖြစ်သည်ဆိုသည်ကို အခြေခံလျက် ၎င်းတို့ကို သမ္မာတရားကဲ့သို့ မှတ်ယူသည်။ ထို့နောက်တွင် သူသည် သူ့ကိုယ်သူ ကန့်သတ်ချုပ်ချယ်ပြီး သူတစ်ပါးတို့ကို အကဲဖြတ်ရန်အတွက် စံသတ်မှတ်ချက်အဖြစ် ဤအရာကို အသုံးပြုသည်။ လူများနှင့် အမှုအရာများအပေါ် သူ၏ ရှုမြင်မှုများအတွက် အခြေပြုချက်အဖြစ် ထိုအရာကို သူမှတ်ယူပြီး ထိုသို့လုပ်ဆောင်စဉ်တွင် သူ၏ ကျင့်ကြံနေထိုင်မှုနှင့် ပြုမူဆောင်ရွက်မှုများအတွက် အခြေပြုချက်အဖြစ်လည်း ထိုအရာကို သူမှတ်ယူလေသည်။ ဤသို့ဆိုလျှင် ယင်းသည် သမ္မာတရားနှင့် မကွဲလွဲသလော။ (ကွဲလွဲပါသည်။) အသိပညာ ကြွယ်ဝပြီး အသိတရားရှိရမည်ဟူသည့် အဆိုအမိန့်က လူတို့ကို လှည့်စားခြင်းရှိမရှိကို ယခု ငါတို့ဘေးချထားပြီး ဤအဆိုအမိန့်အကြောင်းကိုပင် ပြောဆိုမည်။ “အသိပညာ ကြွယ်ဝပြီး အသိတရားရှိပါ” ဆိုသည့်အရာသည် ယဉ်ကျေးလိမ္မာသော၊ မြင့်မြတ်သော စကားဖြစ်သည်။ ဤအဆိုအမိန့်ကို လူတိုင်းက နှစ်သက်သည်။ ဤအဆိုအမိန့်သည် မှန်သည်၊ ကောင်းမွန်သည်၊ စံသတ်မှတ်ချက်တစ်ခုဖြစ်သည်ဆိုသည့် အယူအဆအပေါ်တွင် အခြေပြု၍ လူသည် သူတစ်ပါးတို့ကို အကဲဖြတ်ရန်၊ လူများနှင့် အမှုအရာများကို ရှုမြင်ရန် ဤအဆိုအမိန့်ကို အသုံးပြုသည်။ ထိုသို့ သူလုပ်ဆောင်ရာတွင် ထိုအဆိုအမိန့်ကို သူ၏ ကျင့်ကြံနေထိုင်မှုနှင့် ပြုမူဆောင်ရွက်မှုများအတွက် အခြေပြုချက်အဖြစ်လည်း မှတ်ယူလေသည်။ ဥပမာ လူသည် လူတစ်ယောက်၏ ကောင်းမြတ်ခြင်းအပေါ် သူ၏ အကဲဖြတ်ခြင်းကို ဘုရားနှုတ်ကပတ်တော်များတွင် အခြေမခံပေ။ မည်သည့်အရာအပေါ် အခြေခံသနည်း။ “ဤလူသည် အသိပညာ ကြွယ်ဝပြီး အသိတရားရှိသလော။ သူ၏ အပြင်ပန်း အပြုအမူက ယဉ်ကျေးသလော။ စည်းမျဉ်းကို သူကောင်းကောင်း လိုက်နာသလော။ သူတစ်ပါးတို့ကို သူလေးစားသလော။ သူ့တွင် ယဉ်ကျေးဖွယ်ရာမှု ရှိသလော။ သူတစ်ပါးတို့နှင့် စကားပြောရာတွင် နှိမ့်ချသော သဘောထားကို သူခံယူသလော။ ပိုကြီးသည့် သစ်တော်သီးကို တစ်ခါက ကောင်ရုံပေးခဲ့သကဲ့သို့ ကောင်းသော အပြုအမူများ သူ့တွင် ရှိသလော။က သူသည် ဤသို့သောသူမျိုး ဖြစ်သလော” ဟူ၍ ဖြစ်သည်။ ဤမေးခွန်းများနှင့် အမြင်များကို မည်သည့်အရာအပေါ်တွင် သူအခြေခံပြီး မေးသနည်း။ ရှေးဦးစွာ အသိပညာ ကြွယ်ဝပြီး အသိတရားရှိခြင်း စံသတ်မှတ်ချက်အပေါ်တွင် အခြေခံသည်။ သူ၏ စံသတ်မှတ်ချက်အဖြစ် ထိုအရာကို အသုံးပြုခြင်းသည် မှန်ကန်သလော။ (မမှန်ကန်ပါ။) အဘယ်ကြောင့် မမှန်သနည်း။ အလွန်ရိုးရှင်းသော အဖြေဖြစ်သည့်တိုင် သင်တို့ အဖြေမထုတ်နိုင်ပေ။ အဘယ်ကြောင့်ဆိုသော် ဤသည်မှာ ဘုရားသခင်က အကဲဖြတ်သည့်ပုံစံ မဟုတ်သောကြောင့်ဖြစ်သည်။ ပြီးလျှင် သူသည် လူကို ထိုသို့ လုပ်ဆောင်စေမည် မဟုတ်ပေ။ လူက ဤသို့ လုပ်ဆောင်လျှင် ထိုသူသည် အထင်မှားနေခြင်းပင် ဖြစ်၏။ တစ်စုံတစ်ယောက်က လူတစ်ယောက်၊ သို့မဟုတ် ဖြစ်ရပ်တစ်ခုကို ဤနည်းဖြင့် အကဲဖြတ်လျှင်၊ လူများနှင့် အမှုအရာများကို ရှုမြင်ရန် စံနှုန်းအဖြစ် ယင်းကို အသုံးပြုလျှင် ထိုသူသည် သမ္မာတရားနှင့် ဘုရားနှုတ်ကပတ်တော်များကို ချိုးဖောက်နေခြင်းဖြစ်သည်။ ယင်းသည် ရိုးရာအယူအဆများနှင့် သမ္မာတရားအကြား ကွဲလွဲမှုဖြစ်သည်။ ဤသို့ဖြစ်သည် မဟုတ်လော။ (ဟုတ်ပါသည်။) သူတစ်ပါးတို့ကို လူက အကဲဖြတ်ရာတွင် ဘုရားသခင်သည် သူ့ကို မည်သည့်အရာအပေါ် အခြေခံစေသနည်း။ လူများနှင့် အမှုအရာများကို လူက ရှုမြင်ရာတွင် ဘုရားသခင်သည် သူ့ကို မည်သည့်အရာနှင့်အညီ ရှုမြင်စေသနည်း။ (ဘုရားနှုတ်ကပတ်တော်များ ဖြစ်ပါသည်။) ဘုရားသခင်သည် လူကို သူ၏ နှုတ်ကပတ်တော်နှင့်အညီ လူတို့အပေါ် ရှုမြင်စေသည်။ အတိအကျဆိုရလျှင် ဤသည်မှာ လူတစ်ယောက်တွင် လူ့သဘာဝရှိမရှိကို ဘုရားနှုတ်ကပတ်တော်များနှင့်အညီ အကဲဖြတ်ခြင်းကို ဆိုလိုသည်။ ဤသည်မှာ တစ်စိတ်တစ်ပိုင်းဖြစ်၏။ ထို့အပြင် ထိုသူက သမ္မာတရားကို ချစ်ခြင်းရှိမရှိ၊ ဘုရားသခင်ကို ကြောက်ရွံ့သော စိတ်နှလုံးရှိမရှိ၊ သမ္မာတရားအား ကျိုးနွံနာခံနိုင်ခြင်း ရှိမရှိတို့အပေါ်တွင် အခြေခံသည်။ ဤအရာတို့သည် အသေးစိတ်အချက်များ ဖြစ်သည်မဟုတ်လော။ (ဟုတ်ပါသည်။) ဤသို့ဆိုလျှင် လူသည် အခြားလူ၏ ကောင်းမြတ်ခြင်းကို အကဲဖြတ်ရာ၌ မည်သည့်အရာကို အခြေခံသနည်း။ ထိုသူသည် ရည်မွန်ယဉ်ကျေးပြီး စည်းကမ်းကို ကောင်းစွာလိုက်နာခြင်းရှိမရှိ၊ အစာစားသောအခါတွင် ပါးစပ်မှ အသံမြည်ခြင်း၊ သို့မဟုတ် တို့ကနန်းဆိတ်ကနန်းဖြင့် မွှေနှောက်နေခြင်းရှိမရှိ၊ အစာစားရာတွင် ကိုယ်တိုင်မထိုင်မီ လူကြီးသူမများထိုင်သည်အထိ စောင့်ဆိုင်းခြင်းရှိမရှိတို့အပေါ်တွင် အခြေခံသည်။ လူသည် သူတစ်ပါးတို့ကို အကဲဖြတ်ရန်အတွက် ဤသို့သောအရာများကို အသုံးပြုသည်။ ဤအရာများကို အသုံးပြုခြင်းသည် အသိပညာ ကြွယ်ဝပြီး အသိတရားရှိခြင်းတို့ကို အပြုအမူအတွက် စံနှုန်းအနေဖြင့် အသုံးပြုခြင်း မဟုတ်သလော။ (ဟုတ်ပါသည်။) ဤသို့သော အကဲဖြတ်မှုများသည် မှန်ကန်တိကျသလော။ သမ္မာတရားနှင့် ကိုက်ညီသလော။ (မကိုက်ညီပါ။) သမ္မာတရားနှင့် မကိုက်ညီသည်မှာ အလွန်ရှင်းသည်။ ဤသို့ဆိုလျှင် ထိုသို့ အကဲဖြတ်ခြင်းမှ အဆုံး၌ မည်သည့်အရာကို ရရှိသနည်း။ အသိပညာ ကြွယ်ဝပြီး အသိတရားရှိသူ မည်သူမဆိုသည် လူကောင်းတစ်ယောက်ဖြစ်သည်ဟု အကဲဖြတ်သူက ယုံကြည်သည်။ သင်က ထိုသူကို သမ္မာတရားအကြောင်း မိတ်သဟာယဖွဲ့စေလျှင် သူသည် လူတို့အား ထိုအိမ်တွင်းစည်းကမ်းများနှင့် အဆုံးအမများအပြင် အပြုအမူကောင်းများကို စိတ်ထဲတွင် စွဲမှတ်အောင် အစဉ် သွန်သင်လိမ့်မည်ဖြစ်သည်။ ထိုသူက လူတို့၏ စိတ်ထဲတွင် ဤအရာများကို စွဲမှတ်အောင် သွန်သင်ခြင်းအားဖြင့် အဆုံး၌ ရရှိလာသည့်အရာမှာ လူတို့ကို အပြုအမူကောင်းများ ရရှိအောင် သူဦးတည်ပေးခြင်းဖြစ်၏။ သို့သော်လည်း ထိုလူများ၏ ဖောက်ပြန်ပျက်စီးသော အနှစ်သာရကမူ လုံးဝ ပြောင်းလဲမည်မဟုတ်ပေ။ အမှုအရာများကို ဤသို့ လုပ်ဆောင်ခြင်းသည် သမ္မာတရားနှင့်ရော ဘုရားနှုတ်ကပတ်တော်များနှင့်ပါ အလွန်ဝေးကွာလှသည်။ ဤသို့သောသူများသည် ကောင်းသော အပြုအမူအနည်းငယ်ကို ပိုင်ဆိုင်ခြင်းသာဖြစ်၏။ ဤသို့ဖြစ်ရာ ၎င်းတို့အတွင်းတွင်ရှိသော ဖောက်ပြန်ပျက်စီးသည့် စိတ်သဘောထားသည် ကောင်းသော အပြုအမူကြောင့် ပြောင်းလဲနိုင်သလော။ ဘုရားသခင်အပေါ် ကျိုးနွံနာခံခြင်းနှင့် သစ္စာရှိခြင်းကို ၎င်းတို့ရရှိနိုင်သလော။ လုံးဝကို မရရှိနိုင်ပေ။ ဤလူများသည် မည်သူအဖြစ်သို့ ပြောင်းလဲသွားသနည်း။ အပြင်ပန်း အပြုအမူကောင်းသာရှိသော်လည်း အခြေခံအားဖြင့် သမ္မာတရားကို နားမလည်သော၊ ဘုရားသခင်ကို မကျိုးနွံမနာခံနိုင်သော ဖာရိရှဲများအဖြစ် ပြောင်းလဲသွားသည်။ ဤသို့မဟုတ်သလော။ (ဟုတ်ပါသည်။) ဖာရိရှဲများကို ကြည့်လော့။ ပုံပန်းသဏ္ဌာန်အရ ၎င်းတို့သည် အပြစ်အနာအဆာ မကင်းသလော။ ၎င်းတို့သည် ဥပုသ်နေ့ကို စောင့်ထိန်းသည်။ ဥပုသ်နေ့တွင် မည်သည့်အရာကိုမျှ မလုပ်ဆောင်ပေ။ ၎င်းတို့သည် အပြောအဆို ယဉ်ကျေးသည်။ အလွန်ပင် စည်းကမ်းရှိပြီး စည်းမျဉ်းစည်းကမ်းများကို ပုံသေစောင့်ထိန်းသည်။ အလွန်ပင် ရည်မွန်သည်။ အလွန်ယဉ်ကျေးသိမ်မွေ့ပြီး အသိပညာကြွယ်ဝသည်။ ၎င်းတို့သည် ဟန်ဆောင်ကောင်းပြီး ဘုရားသခင်အား လုံးဝ မကြောက်ရွံ့ဘဲ ဘုရားသခင်ကို ဝေဖန်ပြီး ရှုတ်ချသောကြောင့် အဆုံးတွင် ဘုရားသခင်၏ ကျိန်ဆဲခြင်းကို ခံရသည်။ ဘုရားသခင်သည် ၎င်းတို့အားလုံးကို မကောင်းမှုပြုသူများဖြစ်သော ကြောင်သူတော် ဖာရိရှဲများအဖြစ် သတ်မှတ်ခဲ့သည်။ အလားတူပင် မိမိတို့၏ ကျင့်ကြံနေထိုင်မှုနှင့် ပြုမူဆောင်ရွက်မှုအတွက် စံသတ်မှတ်ချက်အနေဖြင့် အသိပညာ ကြွယ်ဝပြီး အသိတရားရှိခြင်းဟူသည့် အပြုအမူကောင်းကို အသုံးပြုသည့် လူစားမျိုးသည် သမ္မာတရားကို လိုက်စားသောသူများ မဟုတ်သည်မှာ ထင်ရှား၏။ ၎င်းတို့က သူတစ်ပါးတို့ကို အကဲဖြတ်ရန်၊ ကျင့်ကြံနေထိုင်ပြီး ပြုမူဆောင်ရွက်ရန်အတွက် ဤစည်းကမ်းကို အသုံးပြုသောအခါတွင် သမ္မာတရားကို လိုက်စားနေခြင်း မဟုတ်သည်မှာ ပြောစရာမလိုပေ။ ၎င်းတို့သည် လူတစ်ယောက်၊ သို့မဟုတ် တစ်စုံတစ်ခုကို ဝေဖန်သုံးသပ်သောအခါ ထိုဝေဖန်သုံးသပ်မှုအတွက် စံနှုန်းနှင့် အခြေပြုချက်က သမ္မာတရားနှင့် မညီဘဲ သမ္မာတရားကို ချိုးဖောက်သည်။ ၎င်းတို့အာရုံစိုက်သည့် တစ်ခုတည်းသောအရာမှာ လူတစ်ယောက်၏ အပြုအမူနှင့် နည်းလမ်းများ ဖြစ်သည်။ ထိုသူ၏ စိတ်သဘောထားနှင့် အနှစ်သာရကို မဟုတ်ပေ။ ၎င်းတို့၏ အခြေပြုချက်မှာ ဘုရားနှုတ်ကပတ်တော်များမဟုတ်၊ သမ္မာတရား မဟုတ်ပေ။ ထိုအစား ၎င်းတို့၏ အကဲဖြတ်ချက်များသည် ရိုးရာယဉ်ကျေးမှုတွင်ရှိသော အသိပညာ ကြွယ်ဝပြီး အသိတရားရှိခြင်းဟူသည့် ဤအပြုအမူစံနှုန်းကို အခြေခံသည်။ ဤသို့သော အကဲဖြတ်ခြင်း၏ ရလဒ်မှာ လူတစ်ယောက်တွင် အသိပညာ ကြွယ်ဝပြီး အသိတရားရှိခြင်းကဲ့သို့သော အပြင်ပန်း အပြုအမူကောင်းများရှိသရွေ့ ထိုသူသည် ကောင်းမွန်ပြီး ဘုရားသခင်၏ ရည်ရွယ်ချက်များနှင့် ညီသည်ဟူ၍ ဖြစ်သည်။ လူတို့သည် ဤသို့သော သတ်မှတ်ခြင်းများကို ခံယူကျင့်သုံးသောအခါတွင် သမ္မာတရားနှင့် ဘုရားနှုတ်ကပတ်တော်အား သိသာစွာပင် ဆန့်ကျင်ပြီး ရပ်တည်သည်။ ပြီးလျှင် လူများနှင့် အမှုအရာများကို ရှုမြင်ပြီး ကျင့်ကြံနေထိုင်ကာ ပြုမူဆောင်ရွက်ရန် ဤအပြုအမူဆိုင်ရာ စံသတ်မှတ်ချက်ကို ၎င်းတို့ ပို၍အသုံးပြုလေ ထိုမှ ရရှိလာသောအရာသည် ၎င်းတို့အား ဘုရားနှုတ်ကပတ်တော်နှင့် သမ္မာတရားနှင့် ပို၍ ဝေးကွာစေလေပင် ဖြစ်သည်။ ထိုအချိန်တွင်ပင် ၎င်းတို့သည် ၎င်းတို့လုပ်ဆောင်သည့်အရာကို နှစ်သက်ပြီး သမ္မာတရားအား ၎င်းတို့လိုက်စားနေသည်ဟု ယုံကြည်ကြသည်။ ရိုးရာယဉ်ကျေးမှု၏ အဆိုအမိန့်ကောင်း အနည်းငယ်ကို စောင့်ထိန်းရာတွင် ၎င်းတို့သည် သမ္မာတရားနှင့် စစ်မှန်သော လမ်းခရီးကို စောင့်ထိန်းနေခြင်းဖြစ်သည်ဟု ယုံကြည်ကြသည်။ သို့တိုင်အောင် ၎င်းတို့သည် ထိုအရာများကို မည်သို့ပင် လိုက်နာစောင့်ထိန်းပါစေ၊ ထိုအရာများကို မည်သို့ပင် မလျှော့တမ်းလုပ်ဆောင်ပါစေ အဆုံးတွင် ဘုရားနှုတ်ကပတ်တော်များနှင့် ပတ်သက်၍လည်းကောင်း၊ သမ္မာတရားနှင့်ပတ်သက်၍လည်းကောင်း မည်သည့်အတွေ့အကြုံ၊ သို့မဟုတ် မည်သည့်ကိုယ်တွေ့ခံစားသိရှိမှုမျှ ရှိမည်မဟုတ်သကဲ့သို့ ဘုရားသခင်အား အနည်းငယ်မျှပင် ကျိုးနွံနာခံမည်လည်း မဟုတ်ပေ။ ဘုရားသခင်အား အမှန်တကယ် ကြောက်ရွံ့စိတ် ပေါ်လာရန်မှာမူ ပို၍ပင် မဖြစ်နိုင်ပေ။ ဤသည်မှာ လူတို့က အသိပညာ ကြွယ်ဝပြီး အသိတရားရှိခြင်းကဲ့သို့ ကောင်းသော အပြုအမူမှန်သမျှကို စောင့်ထိန်းသောအခါတွင် ဖြစ်ပျက်သောအရာဖြစ်သည်။ လူသည် ကောင်းသော အပြုအမူကိုလည်းကောင်း၊ ထိုအပြုအမူဖြင့် အသက်ရှင်နေထိုင်ခြင်းကိုလည်းကောင်း၊ ထိုအပြုအမူကို လိုက်စားခြင်းကိုလည်းကောင်း အာရုံစိုက်လေလေ ဘုရားနှုတ်ကပတ်တော်များနှင့် ဝေးကွာလေလေဖြစ်သည်။ လူသည် ဘုရားနှုတ်ကပတ်တော်များနှင့် ဝေးကွာလေလေ သမ္မာတရားကို ပို၍ နားမလည်နိုင်လေလေဖြစ်သည်။ ဤသည်မှာ ဖြစ်ရိုးဖြစ်စဉ်သာ ဖြစ်တော့၏။ လူတစ်ယောက်၏ အပြုအမူက တိုးတက်လာလျှင် သူ၏ စိတ်သဘောထားက ပြောင်းလဲသည်ဟု ဆိုလိုသလော။ သင်တို့သည် ဤအရာကို တွေ့ကြုံဖူးသလော။ သင်တို့သည် အသိပညာ ကြွယ်ဝပြီး အသိတရားရှိသောသူများဖြစ်ရန် မသိစိတ်မှနေ၍ အားထုတ်ဖူးသလော။ (အားထုတ်ဖူးပါသည်။) ဤသည်မှာ အကြင်သူသည် အသိပညာ ကြွယ်ဝပြီး အသိတရားရှိသောသူတစ်ယောက် ဖြစ်ခြင်းအားဖြင့် သူတစ်ပါးတို့အမြင်တွင် အလွန်လေးစားဖွယ်ဖြစ်ပြီး မြင့်မြတ်သည့်ပုံစံရှိကြောင်းကို လူတိုင်းက နားလည်သောကြောင့်ဖြစ်သည်။ သူတစ်ပါးတို့က ထိုသူကို အထင်ကြီးသည်။ ဤသို့ဖြစ်သည် မဟုတ်လော။ (ဟုတ်ပါသည်။) ဤသို့ဆိုလျှင် ဤကောင်းသော အပြုအမူများကို ပိုင်ဆိုင်ခြင်းသည် မကောင်းသောအရာ မဖြစ်သင့်ပေ။ သို့သော် ဤကောင်းသော အပြုအမူများ၊ ဤကောင်းသော ပြသမှုများကို ရရှိခြင်းသည် လူ၏ ဖောက်ပြန်ပျက်စီးသော စိတ်သဘောထားကို ဖြေရှင်းနိုင်သလော။ မကောင်းသောအရာများကို လူတို့မလုပ်ဆောင်အောင် တားဆီးနိုင်သလော။ ဤသို့မဟုတ်လျှင် ထိုသို့သော အပြုအမူကောင်းများသည် မည်သို့အသုံးဝင်သနည်း။ အမြင်ကောင်းသည့် အရာတစ်ခုသာဖြစ်သည်။ အသုံးမဝင်ပေ။ ဤသို့သော အပြုအမူကောင်း ရှိသူတို့သည် ဘုရားသခင်ကို ကျိုးနွံနာခံနိုင်သလော။ သမ္မာတရားကို လက်ခံပြီး လက်တွေ့လုပ်ဆောင်နိုင်သလော။ မလုပ်ဆောင်နိုင်သည်မှာ ရှင်းသည်။ ကောင်းသော အပြုအမူသည် သမ္မာတရားအား လူ၏ လိုက်စားခြင်းကို အစားမထိုးနိုင်ပေ။ ယင်းသည် ဖာရိရှဲများကဲ့သို့ပင် ဖြစ်သည်။ ဖာရိရှဲများ၏ အပြုအမူက အလွန်ကောင်းသည်။ ၎င်းတို့သည် အလွန်ပင် ဘာသာတရား ကိုင်းရှိုင်းကြသည်။ သို့သော် ၎င်းတို့သည် သခင်ယေရှုအား မည်သို့ဆက်ဆံခဲ့သနည်း။ ၎င်းတို့သည် လူသားမျိုးနွယ်၏ ကယ်တင်ရှင်ကို ကားစင်တင်ပစ်ရက်ကြလိမ့်မည်ဟု မည်သူကမျှ စိတ်ကူးမိမည်မဟုတ်ပေ။ ထို့ကြောင့် အပြင်ပန်း အပြုအမူကောင်းများသာရှိပြီး သမ္မာတရားကို မရရှိသေးသောသူများသည် အန္တရာယ်ကြုံနေရ၏။ ၎င်းတို့သည် ဘုရားသခင်ကို အာခံပြီး သစ္စာဖောက်လျက် ၎င်းတို့လုပ်ဆောင်နေသည့်အတိုင်း ဆက်လက်လုပ်ဆောင်နိုင်သည်။ သင်သည် ဤအရာကို ထိုးထွင်းမမြင်နိုင်လျှင် လူတို့၏ ကောင်းသော အပြုအမူကြောင့် လှည့်စားခြင်းကို အစဉ် ခံရနိုင်သည်။

အသိပညာ ကြွယ်ဝပြီး အသိတရားရှိခြင်းသည် လူ၏ ရိုးရာအယူအဆတစ်ခုဖြစ်သည်။ ယင်းသည် သမ္မာတရားနှင့် လုံးဝ မကိုက်ညီပေ။ ယင်းသည် သမ္မာတရားနှင့် ကွဲလွဲနေသည်ကို ကြည့်လျှင် လူသည် သမ္မာတရားကို လက်တွေ့လုပ်ဆောင်မည်ဆိုပါက အတိအကျအားဖြင့် မည်သည့်အရာကို ပိုင်ဆိုင်သင့်သနည်း။ အသက်ရှင်နေထိုင်သောအခါတွင် သမ္မာတရားနှင့်ရော ဘုရားသခင်၏ သတ်မှတ်ချက်များနှင့်ပါ ကိုက်ညီသည့် လက်တွေ့အရှိတရားမှာ မည်သည့်အရာဖြစ်သနည်း။ သင်တို့သိသလော။ ဤသို့သော မိတ်သဟာယတွင် တချို့က “အသိပညာ ကြွယ်ဝပြီး အသိတရားရှိခြင်းသည် သမ္မာတရားနှင့်မညီ၊ အပြင်ပန်း အပြုအမူကောင်းတစ်ခုသာဖြစ်သည်ဟု ကိုယ်တော်က ဆိုသည်။ ထို့ကြောင့် ကျွန်ုပ်တို့သည် အသိပညာ ကြွယ်ဝပြီး အသိတရားရှိအောင် မနေတော့ပါ။ ဘဝသည် ပို၍ ပူပင်ကြောင့်ကြမဲ့ပြီး မည်သည့်အကန့်အသတ်မျှ ရှိမည်မဟုတ်၊ မည်သည့်စည်းကမ်း၏ ချုပ်ချယ်ခြင်းကိုမျှ ခံရမည်မဟုတ်ပါ။ ကျွန်ုပ်တို့သည် မိမိတို့အလိုရှိသည့်အတိုင်း လုပ်ဆောင်နိုင်ပါမည်။ မိမိတို့အလိုရှိသည့်အတိုင်း အသက်ရှင်နိုင်ပါမည်။ ဤသို့ဆိုလျှင် ကျွန်ုပ်တို့သည် မည်မျှအပူအပင် ကင်းလိုက်မည့်ဖြစ်ခြင်း။ လူ၏ ကောင်းသော အပြုအမူသည် သူ၏ အဆုံးသတ်နှင့် မသက်ဆိုင်သည်ဖြစ်ရာ ကျွန်ုပ်တို့သည် ယခု ပို၍ လွတ်လပ်သွားပါပြီ။ ကျွန်ုပ်တို့သည် ရည်မွန်ယဉ်ကျေးခြင်း၊ သို့မဟုတ် စည်းကမ်းများ၊ သို့မဟုတ် ထိုကဲ့သို့သောအရာ တစ်ခုခုအတွက် စိုးရိမ်စရာ မလိုတော့ပါ” ဟူ၍ ဆိုနိုင်သည်။ ယင်းသည် ဤအရာမှ သင်ခန်းစာယူသင့်သော အရာဟုတ်သလော။ (မဟုတ်ပါ။) ယင်းသည် တလွဲတချော် နားလည်မှုဖြစ်၏။ ၎င်းတို့သည် အစွန်းရောက်သွားခြင်းဟူသည့် အမှားကို ကျူးလွန်လိုက်ကြခြင်း ဖြစ်သည်။ ဤသို့ဆိုလျှင် ထိုသို့သော အမှားမျိုးကို လုပ်ဆောင်မည့်သူ တစ်ဦးတလေရှိသလော။ “ရည်မွန်ယဉ်ကျေးသောသူများသည် ဘုရားသခင်ကို အာခံပြီး သစ္စာဖောက်နိုင်သေးသောကြောင့် ကျွန်ုပ်သည် ရည်မွန်ယဉ်ကျေးသောသူ ဖြစ်အောင်ကို မနေတော့ပါ။ ရည်မွန်ယဉ်ကျေးသော လူများကို အထင်သေးသည့်စိတ် ကျွန်ုပ်စတင်ခံစားလာရပါ၏။ ကျွန်ုပ်သည် အသိပညာ ကြွယ်ဝပြီး အသိတရားရှိသော၊ နူးညံ့သိမ်မွေ့ပြီး ယဉ်ကျေးမှုရှိသော၊ ရည်မွန်သောသူများ၊ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်သောသူများ၊ ဖော်ရွေတတ်သောသူများကို စက်ဆုပ်ပါသည်။ ဤအရာကို ပြသသည်ဟု ကျွန်ုပ်မြင်သောသူ မည်သူ့ကိုမဆို အထင်သေးကာ ‘သင်၏ အပြုအမူသည် ဖာရိရှဲတို့၏ အပြုအမူဖြစ်သည်။ ထိုအပြုအမူသည် သူတစ်ပါးတို့ကို လှည့်စားဖို့ ရည်ရွယ်၏။ ထိုအပြုအမူသည် သမ္မာတရားအား လက်တွေ့လုပ်ဆောင်ခြင်းဖြစ်ဖို့ မဆိုထားနှင့်၊ သမ္မာတရားကို လိုက်စားခြင်းပင် မဟုတ်။ ငါတို့အား လှည့်စားဖို့ ကြိုးစားခြင်းကို ရပ်လော့။ ငါတို့သည် သင်၏ လှည့်စားခြင်းကို ခံမည်မဟုတ်၊ သို့မဟုတ် သင်၏ လှည့်ကွက်များအတွင်းသို့ သက်ဆင်းမည်မဟုတ်’ ဟူ၍ ကျွန်ုပ်သည် ၎င်းတို့ကို အများရှေ့တွင် ပြစ်တင်ကြိမ်းမောင်းပါသည်” ဟု ပြောကြသူတချို့ ရှိနေနိုင်သည်။ သင်တို့သည် ဤသို့ လုပ်ဆောင်မည်လော။ (မလုပ်ဆောင်ပါ။) မလုပ်ဆောင်သည်မှာ မှန်သည်။ ဤသို့သော အသိစိတ်မရှိသည့်အရာတစ်ခုကို လုပ်ဆောင်လျှင် သင်သည် တလွဲတချော် နားလည်တတ်လွန်းသူတစ်ဦးဖြစ်ကြောင်း ဆိုလိုပေမည်။ လွဲချော်နေသော နားလည်မှုရှိသည့်သူတချို့သည် သမ္မာတရားအား သန့်စင်စွာ နားလည်ခြင်းမရှိပေ။ ၎င်းတို့တွင် နားလည်နိုင်စွမ်း မရှိကြ။ ၎င်းတို့လုပ်ဆောင်နိုင်သမျှမှာ စည်းကမ်းများကို လိုက်နာခြင်းသာ ဖြစ်သည်။ ထို့ကြောင့် ဤသည်မှာ ၎င်းတို့လုပ်ဆောင်သည့်ပုံစံဖြစ်၏။ ဤသို့ဖြစ်ရာ ငါတို့သည် အဘယ်ကြောင့် ဤပြဿနာကို မိတ်သဟာယဖွဲ့ပြီး စိတ်ဖြာလေ့လာကြသနည်း။ အဓိကအားဖြင့် သမ္မာတရားအား လိုက်စားခြင်းသည် အပြင်ပန်း အပြုအမူကောင်းကို လိုက်စားခြင်း မဟုတ်သကဲ့သို့ သင့်ကို ကောင်းစွာ ပြုမူပြီး စည်းကမ်းကောင်းစွာ လိုက်နာကာ ရည်မွန်ယဉ်ကျေးသောသူတစ်ဦးဖြစ်အောင် ပြုလုပ်ဖို့ ရည်ရွယ်ခြင်းလည်း မဟုတ်သည်ကို လူတို့နားလည်စေရန် ဖြစ်သည်။ ထိုအစား ယင်းသည် သင့်အား သမ္မာတရားကို နားလည်စေရန်၊ လက်တွေ့လုပ်ဆောင်စေရန်၊ သမ္မာတရားကို အခြေခံပြီး လုပ်ဆောင်နိုင်ရန်၊ ဆိုလိုသည်မှာ သင်လုပ်သမျှတွင် ဘုရားနှုတ်ကပတ်တော်များ၌ အခြေပြုခြင်းရှိရန်၊ အားလုံးက သမ္မာတရားနှင့်ညီရန် ရည်ရွယ်ခြင်းဖြစ်သည်။ သမ္မာတရားနှင့် ညီပြီး ဘုရားနှုတ်ကပတ်တော်များကို အခြေခံသော အပြုအမူများသည် အသိပညာ ကြွယ်ဝပြီး အသိတရားရှိခြင်းနှင့် မတူညီသကဲ့သို့ ရိုးရာယဉ်ကျေးမှုနှင့် ရိုးရာကိုယ်ကျင့်တရားက လူအပေါ် တောင်းဆိုထားသည့် စံနှုန်းများနှင့်လည်း မတူညီပေ။ ၎င်းတို့သည် မတူသော အရာနှစ်ခုဖြစ်သည်။ ဘုရားနှုတ်ကပတ်တော်များသည် သမ္မာတရားဖြစ်ပြီး ထိုနှုတ်ကပတ်တော်များကသာ လူ၏ ကောင်းခြင်းနှင့် ဆိုးခြင်း၊ အမှန်နှင့် အမှားကို အကဲဖြတ်သည့် တစ်ခုတည်းသော စံသတ်မှတ်ချက်ဖြစ်သည်။ တစ်ဖက်တွင် အသိပညာ ကြွယ်ဝပြီး အသိတရားရှိခြင်းဖြစ်သော ရိုးရာယဉ်ကျေးမှု၏ စံနှုန်းသည် သမ္မာတရားစည်းမျဉ်းများ၏ စံနှုန်းကို လုံးဝ မမီပေ။ မည်သည့်အချိန်တွင်၊ အမှုတော်၏ မည်သည့်အဆင့်အတွင်းတွင် ဘုရားသခင်က သင့်အား ယုတ်ညံ့သော ကိုယ်ကျိုးစီးပွားတစ်ခုမျှ မရှိသည့် အသိပညာ ကြွယ်ဝပြီး အသိတရားရှိသောသူ ဖြစ်ရမည်၊ ရည်မွန်ယဉ်ကျေးပြီး မြင့်မြတ်သောသူ ဖြစ်ရမည်ဟု ပြောခဲ့သနည်း။ ဘုရားသခင်က ဤသို့သောအရာမျိုးကို ပြောခဲ့သလော။ (မပြောခဲ့ပါ။) ပြောခဲ့ခြင်းမရှိပေ။ ဤသို့ဆိုလျှင် ဘုရားသခင်သည် လူ၏ အပြုအမူနှင့်ပတ်သက်ပြီး မည်သည့်အဆိုအမိန့်နှင့် သတ်မှတ်ချက်ကို ချမှတ်သနည်း။ သင်သည် သမ္မာတရားကို မိမိ၏ စံသတ်မှတ်ချက်အဖြစ် ထားရှိပြီး လုံးလုံးလျားလျား ဘုရားနှုတ်ကပတ်တော်များနှင့်အညီ ကျင့်ကြံနေထိုင်ကာ လုပ်ဆောင်ရပေမည်။ ဤသို့ဆိုလျှင် ဘုရားနှုတ်ကပတ်တော်များ၏ ထိုအခြေပြုချက်မှာ အဘယ်နည်း။ ဆိုလိုသည်မှာ သင်၏ စံသတ်မှတ်ချက်အဖြစ် မည်သည့်သမ္မာတရားများကို အသုံးပြုသင့်သနည်း။ သမ္မာတရားအား သင်လိုက်စားပြီး လက်တွေ့လုပ်ဆောင်ရန်အတွက် မည်သို့သော အသက်တာမျိုးကို အသက်ရှင်ရမည်နည်း။ ဤသည်မှာ နားလည်သင့်သည့် အရာတစ်ခုဖြစ်သည် မဟုတ်လော။ (ဟုတ်ပါသည်။) ဤသို့ဆိုလျှင် လူအပေါ် ဘုရားနှုတ်ကပတ်တော်များ၏ အပြုအမူဆိုင်ရာ သတ်မှတ်ချက်စံနှုန်းများမှာ အဘယ်နည်း။ ဤအရာနှင့်ပတ်သက်ပြီး ရှင်းလင်းသော ဘုရားနှုတ်ကပတ်တော်များကို သင်တို့ရှာနိုင်သလော။ (ဘုရားသခင်၏ နှုတ်ကပတ်တော်၌ ပြောထားသည် “ငါသည် မျှော်လင့်ချက်များစွာရှိ၏။ သင်တို့သည် မိမိတို့ကိုယ်ကို မှန်ကန်ပြီး လိမ္မာသော ပုံစံဖြင့် ပြုမူနေထိုင်နိုင်ဖို့၊ သင်တို့၏တာဝန်ကို သစ္စာရှိစွာ ထမ်းဆောင်နိုင်ဖို့၊ သမ္မာတရားနှင့် လူ့သဘာဝကို ပိုင်ဆိုင်နိုင်ဖို့၊ ဘုရားသခင်အတွက် ၎င်းတို့ ရှိသမျှတိုင်းနှင့် မိမိတို့၏ အသက်များကိုပင် စွန့်လွှတ်နိုင်သည့် လူများဖြစ်နိုင်ကြဖို့၊ စသည်တို့ကို ငါ မျှော်လင့်သည်။ ဤမျှော်လင့်ချက် အားလုံးသည် သင်တို့၏မပြည့်စုံခြင်းများ၊ သင်တို့၏ ဖောက်ပြန်ပျက်စီးခြင်းနှင့် ပုန်ကန်ခြင်းတို့မှ အရင်းခံ၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လွန်ကျူးခြင်းအပြစ်များက လူသားကို ငရဲသို့ ဦးဆောင်လမ်းပြလိမ့်မည်)) ဤနှုတ်ကပတ်တော်အားလုံးသည် လူ၏ ကျင့်ကြံနေထိုင်မှုအတွက် စည်းမျဉ်းများနှင့် သတ်မှတ်ချက်များဖြစ်သည်။ ဤသို့ဆိုလျှင် အသေးစိတ် လက်တွေ့လုပ်ဆောင်မှုနှင့်သက်ဆိုင်သော အခြား မည်သည့်ဘုရားနှုတ်ကပတ်တော်များ ရှိသနည်း။ (ဤသို့ဆိုသော အခြားအပိုဒ်တစ်ခုရှိပါသည်။ “သင်၏ စိတ်နှလုံးသည် အမြဲတစေ ငြိမ်ဝပ်နေသော အခြေအနေတွင် ရှိနေရမည်ဖြစ်ပြီး သင့်အပေါ်သို့ အမှုကိစ္စများ ကျရောက်လာသည့်အခါ သင်သည် ဆင်ခြင်တုံတရားနှင့် ပြုမူနိုင်ရန်အလို့ငှာ မဆင်မခြင် မလုပ်ရ၊ သို့မဟုတ် မလိုမုန်းထားစိတ် မရှိရ၊ သို့မဟုတ် ခေါင်းမမာရ၊ သို့မဟုတ် အစွန်းမရောက်ရ၊ သို့မဟုတ် ဟန်များတုပခြင်း မပြုရ၊ သို့မဟုတ် အယောင်ဆောင်ခြင်း မပြုရ။ ဤသည်မှာ သာမန် လူ့သဘာဝ၏ သင့်လျော်သော သရုပ်သကန်ဖြစ်၏။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဖောက်ပြန်ပျက်စီးသော စိတ်သဘောထားကို ဖြေရှင်းခြင်း လမ်းကြောင်း)) ဤသည်မှာ အသေးစိတ် လက်တွေ့လုပ်ဆောင်မှု အနည်းငယ်ဖြစ်သည်။ ယင်းတို့သည် လူ၏ အပြင်ပန်း အပြုအမူနှင့် နည်းလမ်းများအတွက် အသေးစိတ် ညွှန်ကြားမှုများနှင့် သတ်မှတ်ချက်များ ဖြစ်သည်။ ဤအရာများကို ဘုရားနှုတ်ကပတ်တော်များ၏ အခြေပြုချက်အဖြစ် မှတ်ယူနိုင်သလော။ လုံလောက်သော အသေးစိတ်ကျမှု ရှိသလော။ (ရှိပါသည်။) ထပ်၍ ဖတ်လော့။ (“သင်၏ စိတ်နှလုံးသည် အမြဲတစေ ငြိမ်ဝပ်နေသော အခြေအနေတွင် ရှိနေရမည်ဖြစ်ပြီး သင့်အပေါ်သို့ အမှုကိစ္စများ ကျရောက်လာသည့်အခါ သင်သည် ဆင်ခြင်တုံတရားနှင့် ပြုမူနိုင်ရန်အလို့ငှာ မဆင်မခြင် မလုပ်ရ၊ သို့မဟုတ် မလိုမုန်းထားစိတ် မရှိရ၊ သို့မဟုတ် ခေါင်းမမာရ၊ သို့မဟုတ် အစွန်းမရောက်ရ၊ သို့မဟုတ် ဟန်များတုပခြင်း မပြုရ၊ သို့မဟုတ် အယောင်ဆောင်ခြင်း မပြုရ။ ဤသည်မှာ သာမန် လူ့သဘာဝ၏ သင့်လျော်သော သရုပ်သကန်ဖြစ်၏။”) ဤအချက်များကို မှတ်သားလော့။ ယင်းတို့သည် နောင်အချိန်တွင် သင်တို့ပြုမူဆောင်ရွက်သောအခါ စောင့်ထိန်းသင့်သည့် စည်းမျဉ်းများဖြစ်သည်။ ဤစည်းမျဉ်းများသည် လူတို့အား ၎င်းတို့၏ ကျင့်ကြံနေထိုင်မှုနှင့် ပြုမူဆောင်ရွက်မှုတွင် အမှုအရာများကို ဆင်ခြင်တုံတရားရှိရှိဖြင့် ရင်ဆိုင်ရန် သင်ယူသင့်ကြောင်း၊ အသိစိတ်နှင့် ဆင်ခြင်တုံတရားဖြင့် လုပ်ဆောင်ခြင်း၏ အခြေခံအုတ်မြစ်မှတစ်ဆင့် သမ္မာတရားစည်းမျဉ်းများကို ဆက်၍ ရှာဖွေနိုင်ရမည်ဖြစ်ကြောင်း ဆိုသည်။ ဤသို့ ကျင့်ကြံနေထိုင်ပြီး ပြုမူဆောင်ရွက်လော့။ ထိုသို့ပြုလျှင် စည်းမျဉ်းများအပြင် လက်တွေ့လုပ်ဆောင်မှု လမ်းကြောင်းတစ်ခုပါ ရှိလိမ့်မည်။

“သင့်အပေါ်သို့ အမှုကိစ္စများ ကျရောက်လာသည့်အခါ သင်သည် ဆင်ခြင်တုံတရားနှင့် ပြုမူနိုင်ရန်အလို့ငှာ မဆင်မခြင် မလုပ်ရ၊ သို့မဟုတ် မလိုမုန်းထားစိတ် မရှိရ၊ သို့မဟုတ် ခေါင်းမမာရ၊ သို့မဟုတ် အစွန်းမရောက်ရ၊ သို့မဟုတ် ဟန်များတုပခြင်း မပြုရ၊ သို့မဟုတ် အယောင်ဆောင်ခြင်း မပြုရ” ဟူသည့် ငါတို့ ယခုပြောခဲ့သော ထိုအရာအနည်းငယ်သည် လုပ်ဆောင်ရန် လွယ်ကူသော အရာများဖြစ်သလော။ အမှန်တကယ်တွင် အချိန်ကာလတစ်ခုအထိ လေ့ကျင့်ပြီးနောက် ယင်းတို့အားလုံးကို စွမ်းဆောင်ရရှိနိုင်သည်။ ထိုအရာများကို အမှန်တကယ် မလုပ်ဆောင်နိုင်သော သူတစ်ယောက်ရှိလျှင် မည်သည့်အရာကို လုပ်ဆောင်ရမည်နည်း။ သင်သည် တစ်ခုကိုသာ လုပ်ဆောင်သရွေ့ အဆင်ပြေလိမ့်မည်။ ဆိုလိုသည်မှာ သင်သည် ပြဿနာတစ်ခုကို ကြုံရသောအခါ၊ သို့မဟုတ် အခြားသူများနှင့် ဆက်ဆံသောအခါ အနည်းဆုံးအနေဖြင့် စောင့်ထိန်းရမည့်အရာတစ်ခုရှိသည်။ သင်သည် အခြားသူများအတွက် တည်ဆောက်စရာ ဖြစ်စေသည့်ပုံစံဖြင့် ကျင့်ကြံပြုမူပြီး လုပ်ဆောင်ရပေမည်။ ဤသည်မှာ အခြေခံအကျဆုံး အချက်ဖြစ်၏။ သင်သည် ဤအရာကို သင်၏ စံသတ်မှတ်ချက်အဖြစ် ထားရှိ၍ ဤအရာနှင့်အညီ ၎င်းကို လက်တွေ့လုပ်ဆောင်ပြီး လိုက်နာလျှင် အများအားဖြင့် အခြားသူများကို ကြီးစွာ ထိခိုက်စေမည် မဟုတ်သကဲ့သို့ သင်ကိုယ်တိုင်လည်း ကြီးမားသော ဆုံးရှုံးမှုများ လုံးဝ ခံရမည်မဟုတ်ပေ။ အခြားသူများအတွက် တည်ဆောက်စရာ ဖြစ်စေသည့် ပုံစံဖြင့် ကျင့်ကြံပြုမူပြီး လုပ်ဆောင်လော့။ ဤတွင် အသေးစိတ်အချက်များ ရှိသလော။ (ရှိပါသည်။) အခြားသူများ၏ အကျိုးစီးပွားကို ထိခိုက်စေမှုအပေါ် အခြေခံ၍ မိမိကိုယ်ကို ကျေနပ်အားရအောင် မလုပ်နှင့်။ သင်၏ ပျော်ရွှင်မှုနှင့် ဝမ်းမြောက်မှုကို အခြားသူများ၏ ဒုက္ခအပေါ်တွင် မတည်ဆောက်နှင့်။ ဤသည်မှာ တည်ဆောက်စရာဖြစ်ခြင်း၏ အဓိပ္ပာယ်ဖြစ်သည်။ ဤသို့သော တည်ဆောက်စရာဖြစ်ခြင်းကို နားလည်ရန် အခြေခံအကျဆုံး နည်းလမ်းမှာ အဘယ်နည်း။ ဤသည်မှာ သင်၏ အပြုအမူသည် လူ့သဘာဝ၏ အသိစိတ်နှင့် ဆင်ခြင်တုံတရားဖြင့် တိုင်းတာသည့်အတိုင်း အခြားသူများအတွက် သည်းခံနိုင်ဖွယ် ဖြစ်ရမည်၊ လူ့သဘာဝ၏ အသိစိတ်၊ ဆင်ခြင်တုံတရားနှင့် ကိုက်ညီရမည်ဟု ဆိုလိုသည်။ သာမန်လူ့သဘာဝရှိသူ မည်သူမဆိုသည် ဤအရာနှင့် လျော်ညီစွာ လုပ်ဆောင်နိုင်သည် မဟုတ်လော။ (လုပ်ဆောင်နိုင်ပါသည်။) တစ်စုံတစ်ယောက်က အခန်းထဲတွင် အနားယူနေသည်ကို သင်သည် ဝင်သွားပြီး သင်၏ ဘေးပတ်ဝန်းကျင်ကို အရေးမစိုက်ဘဲ စတင်၍ သီချင်းထဆိုကာ သီချင်းများဖွင့်သည်ဟု ဆိုကြပါစို့။ ဤသည်မှာ သင့်လျော်မည်လော။ (မသင့်လျော်ပါ။) ဤသည်မှာ သင်၏ ပျော်ရွှင်ကျေနပ်မှုကို အခြားလူတစ်ယောက်၏ ဒုက္ခအပေါ်တွင် တည်ဆောက်ခြင်း ဖြစ်မည်မဟုတ်လော။ (ဟုတ်ပါသည်။) လူတစ်ယောက်က ဘုရားနှုတ်ကပတ်တော်များကို ဖတ်နေစဉ်၊ သို့မဟုတ် သမ္မာတရားကို မိတ်သဟာယဖွဲ့နေစဉ်တွင် သင်က ထိုသူကို သင်၏ ကိုယ်ပိုင်ပြဿနာများအကြောင်း ပြောကိုပြောမှ ဖြစ်မည်ဆိုလျှင် ဤသည်မှာ ထိုသူကို လေးစားခြင်း ဖြစ်သလော။ ဤသည်မှာ သူ့အတွက် တည်ဆောက်ပေးရာ မကျဘဲ ဖြစ်နေသည် မဟုတ်သလော။ (ဟုတ်ပါသည်။) တည်ဆောက်ပေးရာ မကျဟူသည်မှာ မည်သည့်အဓိပ္ပာယ်ရသနည်း။ အနည်းဆုံးအနေဖြင့် သင်သည် အခြားသူများကို လေးစားခြင်းမရှိဟု ဆိုလိုသည်။ အခြားသူများ၏ စကား၊ သို့မဟုတ် လုပ်ဆောင်ချက်များကို ကြားဝင်မဖြတ်ရပေ။ ဤသည်မှာ သာမန်လူ့သဘာဝက စွမ်းဆောင်နိုင်သည့် အရာတစ်ခုမဟုတ်သလော။ သင်သည် ဤအရာကိုပင် မစွမ်းဆောင်နိုင်လျှင် အမှန်ပင် အသိစိတ်၊ သို့မဟုတ် ဆင်ခြင်တုံတရားမရှိပေ။ အသိစိတ်၊ သို့မဟုတ် ဆင်ခြင်တုံတရား မရှိသူတို့သည် သမ္မာတရားကို ရရှိနိုင်သလော။ မရရှိနိုင်ပေ။ သမ္မာတရားကို လက်တွေ့လုပ်ဆောင်ခြင်းသည် အနည်းဆုံးအနေဖြင့် အသိစိတ်နှင့် ဆင်ခြင်တုံတရားရှိသူများ စွမ်းဆောင်နိုင်သော အရာတစ်ခု ဖြစ်သည်။ သင်သည် သမ္မာတရားကို လိုက်စားမည်ဆိုလျှင် အနည်းဆုံးအနေဖြင့် သင်၏ စကားနှင့် လုပ်ဆောင်ချက်များတွင် အသိစိတ်နှင့် ဆင်ခြင်တုံတရားတို့၏ စံနှုန်းများနှင့် ကိုက်ညီရမည်။ သင့်အနီးတွင် ရှိသောသူများက သင့်ကို သည်းခံနိုင်ဖွယ်ဖြစ်သည်ဟု မြင်ကြအောင် သင်လုပ်ရမည်ဖြစ်ပြီး သင်သည် အားလုံးအတွက် လက်သင့်ခံနိုင်ဖွယ်ရှိရမည်။ ငါတို့ ယခုပြောခဲ့သည့်အတိုင်းဖြစ်သည်။ အနည်းဆုံးအနေဖြင့် သင်၏ ပြုမူဆောင်ရွက်မှုများသည် အခြားသူများအတွက် သင့်တင့်မှုရှိပြီး တည်ဆောက်စရာဖြစ်စေလော့။ တည်ဆောက်စရာ ဖြစ်ခြင်းသည် အခြားသူများအတွက် အကျိုးပြုခြင်းနှင့် တူညီသလော။ မတူညီပေ။ စင်စစ်အားဖြင့် တည်ဆောက်စရာ ဖြစ်ခြင်းသည် အခြားသူများ၏ စိတ်ကြိုက် လွတ်လပ်စွာ လုပ်ဆောင်ခွင့်ကို အပြန်အလှန် လေးစားမှု ရှိခြင်းဖြစ်သည်။ အခြားသူများကို နှောင့်ယှက်ခြင်း၊ သို့မဟုတ် ကြားဖြတ်ခြင်း၊ သို့မဟုတ် စွက်ဖက်ခြင်းမဟုတ်ပေ။ သင်၏ အပြုအမူကြောင့် အခြားသူများကို ထိခိုက်စေခြင်း၊ သို့မဟုတ် ဒုက္ခခံစေခြင်းမဟုတ်ပေ။ ဤသည်မှာ တည်ဆောက်စရာ ဖြစ်ခြင်း၏ အဓိပ္ပာယ်ဖြစ်သည်။ သင်တို့ ဤအရာကို မည်သို့နားလည်သနည်း။ တည်ဆောက်စရာ ဖြစ်ခြင်းသည် အခြားသူများကို သင်မည်မျှအကျိုးပြုသနည်းဟူသည်နှင့် မသက်ဆိုင်ပေ။ သူတို့ တရားသဖြင့် ပိုင်ဆိုင်သော အကျိုးစီးပွားများနှင့် အခွင့်အရေးများကို သူတို့ အသုံးချနိုင်ခြင်း၊ ထိုအရာများကို သူတို့အသုံးပြုရာတွင် သင်၏ တစ်ဇွတ်ထိုး လုပ်ဆောင်မှုနှင့် မသင့်လျော်သော အပြုအမူတို့က ကြားဝင်စွက်ဖက်မှုနှင့် ထိုအရာများကို ပိတ်ပင်မှုတို့ မရှိခြင်းနှင့် သက်ဆိုင်သည်။ ဤသည်မှာ မမှန်သလော။ (မှန်ပါသည်။) သင်တို့သည် ယခုတွင် လူတို့၏ ကျင့်ကြံပြုမူမှုနှင့် လုပ်ဆောင်မှုအတွက် ဘုရားသခင်၏ သတ်မှတ်ချက်များနှင့် သက်ဆိုင်သော ဘုရားနှုတ်ကပတ်တော် အနည်းငယ်ကို သိကြသည်။ သို့သော် အဓိကအကျဆုံးအရာမှာ သင်သည် သင်၏ ကျင့်ကြံပြုမူမှုနှင့် လုပ်ဆောင်မှုများတွင် အခြားသူများအတွက် တည်ဆောက်စရာ ဖြစ်စေရမည့် အချက်ပင်ဖြစ်သည်ဟု သင်တို့ကို ငါပြောဦးမည်။ ဤသည်မှာ လုပ်ဆောင်ရန် စည်းမျဉ်းဖြစ်သည်။ တည်ဆောက်စရာ ဖြစ်ခြင်းဆိုသည်မှာ မည်သည့်အရာဖြစ်သည်ကို နားလည်သလော။ (နားလည်ပါသည်။) မိမိတို့၏ စကားနှင့် လုပ်ဆောင်ချက်တို့သည် အခြားသူများအတွက် တည်ဆောက်စရာ ဖြစ်မဖြစ်ကို မစဉ်းစားသည့်တိုင် မိမိတို့မှာ အသိပညာ ကြွယ်ဝသောသူများ၊ အသိတရား ရှိသောသူများ ဖြစ်သည်ဟု အခိုင်အမာ ဆိုသောသူ အနည်းငယ်ရှိသည်။ ဤသည်မှာ လိမ်လည်မှုပင်ဖြစ်သည် မဟုတ်သလော။ ကျင့်ကြံပြုမူမှုနှင့် လုပ်ဆောင်မှုတွင် အခြားသူများအတွက် တည်ဆောက်စရာ ဖြစ်ခြင်းမှတစ်ဆင့် သင်ယူဖို့ သင်ခန်းစာတစ်ခု မရှိသလော။ ယင်းသည် အပြုအမူဆိုင်ရာ ထုတ်ဖော်ပြသမှုဖြစ်နိုင်သော်လည်း အထမြောက်အောင် ဆောင်ရွက်ရန် လွယ်ကူသလော။ တစ်စုံတစ်ယောက်သည် သမ္မာတရား အနည်းငယ်ကို နားလည်လျှင် စည်းမျဉ်းများနှင့်အညီ မည်သို့လုပ်ဆောင်ရမည်ကိုလည်းကောင်း၊ အခြားသူများအတွက် တည်ဆောက်စရာ ဖြစ်စေသည့်ပုံစံနှင့် မည်သို့လုပ်ဆောင်ရမည်ကိုလည်းကောင်း၊ အခြားသူများအတွက် အကျိုးပြုသည့်ပုံစံနှင့် မည်သို့လုပ်ဆောင်ရမည်ကိုလည်းကောင်း သိလိမ့်မည်။ တစ်စုံတစ်ယောက်သည် သမ္မာတရားကို နားမလည်လျှင် မည်သည့်အရာ လုပ်ဆောင်ရမည်ကို သိမည်မဟုတ်။ သူ၏ အယူအဆများနှင့် စိတ်ကူးများကိုသာ အားကိုးပြီး လုပ်ဆောင်နိုင်လိမ့်မည်။ လူတချို့သည် ၎င်းတို့အပေါ်သို့ မည်သည့်အရာကျရောက်လာပါစေ ၎င်းတို့၏ နေ့စဉ် အသက်တာများတွင် သမ္မာတရားကို လုံးဝ မရှာဖွေကြပေ။ ၎င်းတို့သည် ၎င်းတို့၏ နှစ်သက်မှုများအတိုင်းသာ လုပ်ဆောင်ကြပြီး ၎င်းတို့လုပ်ရပ်ကြောင့် အခြားသူများ မည်သို့ခံစားရမည်ကို ဂရုမစိုက်ချေ။ ဤသို့သော လုပ်ရပ်တွင် စည်းမျဉ်းများရှိသလော။ စည်းမျဉ်းများရှိမရှိကို သင်တို့မြင်နိုင်သင့်ပေသည်၊ ဟုတ်သည်မဟုတ်လော။ သင်တို့အားလုံးသည် မကြာခဏ စုဝေးပြီး ဘုရားနှုတ်ကပတ်တော်များကို ဖတ်ကြသည်။ သင်တို့သည် သမ္မာတရားအနည်းငယ်ကို အမှန်တကယ် နားလည်နိုင်လျှင် အရေးကိစ္စတချို့ကို သမ္မာတရားစည်းမျဉ်းများနှင့်အညီ လက်တွေ့လုပ်ဆောင်၍ ပါဝင်ဆောင်ရွက်နိုင်မည်ဖြစ်သည်။ ဤသို့သော လက်တွေ့လုပ်ဆောင်မှုသည် သင့်ကို မည်သို့ခံစားရစေသနည်း။ အခြားသူများကို မည်သို့ခံစားရစေသနည်း။ ယင်းကို ပိုင်းခြားသိမြင်ရန် ကြိုးစားလုပ်ဆောင်လျှင် မည်သည့်လက်တွေ့လုပ်ဆောင်မှုမျိုးက အခြားသူများအတွက် တည်ဆောက်စရာ ဖြစ်စေသည်ကို သင်တို့သိလိမ့်မည်။ ပုံမှန်အားဖြင့် သင်တို့အပေါ်သို့ တစ်စုံတစ်ခု ကျရောက်လာသောအခါတွင် မည်သည့်အရာဖြစ်ပါစေ သင်တို့သည် သာမန်လူ့သဘာဝနှင့်ဖြစ်စေ၊ သမ္မာတရားကို လက်တွေ့လုပ်ဆောင်မှုနှင့်ဖြစ်စေ သက်ဆိုင်သည့် ပုံစံဖြင့် မည်သို့လုပ်ဆောင်ရမည်ဆိုသည့် တကယ့်အရေးကိစ္စများကို မစဉ်းစားပေ။ ထို့ကြောင့် သင်တို့အပေါ်သို့ တစ်စုံတစ်ခု ကျရောက်လာသောအခါ မည်သို့သော လက်တွေ့လုပ်ဆောင်မှုမျိုး၊ သို့မဟုတ် ပြုမူဆောင်ရွက်မှုမျိုးက အခြားသူများအတွက် တည်ဆောက်စရာ ဖြစ်စေမည်နည်းဟု သင်တို့ကို မေးမြန်းလာလျှင် သင်တို့သည် ရှင်းလင်းသော လမ်းကြောင်း မရှိသည့်အလား ဖြေရန် ခက်ခဲလိမ့်မည်။ စုဝေးပွဲများတွင် ငါမိတ်သဟာယဖွဲ့သော အရာအားလုံးသည် လက်တွေ့ဘဝရှိ ဤပြဿနာများဖြစ်သည်။ သို့တိုင်အောင် ထိုပြဿနာများကို သင်တို့ကြုံရသောအခါ မည်သည့်အခါမျှ အမီမလိုက်နိုင်ဘဲ သင်တို့၏ စိတ်များက အစဉ်သဖြင့် စဉ်းစား၍မရ ဖြစ်သွားကြသည်။ ဤတွင် ကွာဟချက်တစ်ခု မရှိသလော။ (ရှိပါသည်။) ဤသို့ဆိုလျှင် ဘုရားသခင်အပေါ် သင်တို့ယုံကြည်ခြင်းမှ မည်သည့်အရာကို သင်တို့ရရှိခဲ့သနည်း။ အယူဝါဒအနည်းငယ်၊ ဆောင်ပုဒ်အနည်းငယ်ဖြစ်သည်။ သင်တို့သည် အလွန်တရာ ညံ့ဖျင်းပြီး သနားဖွယ်ရာဖြစ်လေခြင်း။

လူက သူ၏ အယူအဆများတွင် မှန်ကန်ပြီး ကောင်းမွန်သည်ဟု ခံယူထားသောအရာတစ်ခုအဖြစ် ငါတို့ဆွေးနွေးခဲ့သည့်အရာများထဲမှ တစ်ခုဖြစ်သော အသိပညာ ကြွယ်ဝပြီး အသိတရားရှိခြင်းတွင် လူ၏ အသေးစိတ်အယူအဆတချို့နှင့် စိတ်ကူးတချို့ရှိသည့်အပြင် ဤအပြုအမူကို နားလည်ခြင်းနှင့်ပတ်သက်၍ လူ၌ ရှိသည့် ရိုးရာနည်းလမ်းတချို့လည်း ရှိသည်။ အချုပ်အားဖြင့် ယခုတွင် ဤအပြုအမူဆိုင်ရာ ပြသမှုကို ကြည့်လျှင် ယင်းသည် သမ္မာတရားနှင့်၊ သို့မဟုတ် စစ်မှန်သော လူ့သဘာဝနှင့် ဆက်စပ်မှုမရှိသည်ကို ငါတို့တွေ့ရ၏။ ဤသည်မှာ အဘယ်ကြောင့်ဆိုသော် ထိုအပြုအမူသည် သမ္မာတရားကို လုံးဝအဆင့်မမီသကဲ့သို့ သမ္မာတရားနှင့် တစ်တန်းတည်းထားပြီး ပြောဆို၍လည်း မရသောကြောင့် ဖြစ်ပေသည်။ ထို့အပြင် ဤသို့သော အပြုအမူသည် လူများနှင့် အမှုအရာများအပေါ် လူ၏ အမြင်အတွက်သာမက လူ၏ ကျင့်ကြံပြုမူမှုနှင့် လုပ်ဆောင်မှုအတွက်ပါ ဘုရားသခင်ချမှတ်ထားသည့် သတ်မှတ်ချက်စံနှုန်းများနှင့် အခြေခံအားဖြင့် မကိုက်ညီ၍၊ လုံးဝ သဟဇာတမဖြစ်ဘဲ ဆက်စပ်မှုမရှိ၍ ဖြစ်ပေသည်။ ယင်းသည် လူ၏ အပြုအမူသာဖြစ်သည်။ လူက ဤသို့သောအပြုအမူကို မည်သို့ကောင်းစွာ ပြသသည်ဖြစ်စေ၊ မည်သို့လုံလောက်စွာ လက်တွေ့လုပ်ဆောင်သည်ဖြစ်စေ ယင်းမှာ အပြုအမူပုံစံတစ်ခုသာ ဖြစ်သည်။ စစ်မှန်သော သာမန်လူ့သဘာဝအဖြစ်ပင် အရည်အသွေးမမီပေ။ အသိပညာ ကြွယ်ဝပြီး အသိတရားရှိရမည်ဟူသည့် အဆိုအမိန့်သည် လူ၏ အပြင်ပန်း အပြုအမူကို အမွှမ်းတင်သည့် နည်းလမ်းတစ်ခုသာဖြစ်သည်။ လူသည် သူ့ကိုယ်သူ ကောင်းစွာပြင်ဆင်ပြီး အပေါ်ယံ တန်ဆာဆင်မွမ်းမံရန်အတွက် အသိပညာ ကြွယ်ဝပြီး အသိတရားရှိသူဖြစ်ရန် ကြိုးပမ်းသည်။ ထိုသို့အားဖြင့် အခြားသူများ၏ အထင်ကြီးလေးစားမှုကို ရရှိပြီး သူ၏ အုပ်စုထဲတွင် သူ၏ အဆင့်အတန်းနှင့် တန်ဖိုးကို မြှင့်တင်သည်။ သို့သော် အမှန်မှာ ထိုသို့သော အပြုအမူသည် စစ်မှန်သောသူတစ်ယောက် ပိုင်ဆိုင်သင့်သည့် ကိုယ်ကျင့်တရား အပြုအမူ၊ သမာဓိ၊ ဂုဏ်သိက္ခာတို့၏ အဆင့်သို့ပင် မရောက်ရှိပေ။ အသိပညာ ကြွယ်ဝပြီး အသိတရားရှိခြင်းသည် ရိုးရာယဉ်ကျေးမှုမှ လာသော အဆိုအမိန့်တစ်ခုဖြစ်သည်။ ယင်းသည် ဖောက်ပြန်ပျက်စီးသော လူသားမျိုးနွယ်က စောင့်ထိန်းသင့်သည်ဟု ယုံကြည်သောအရာတစ်ခုအဖြစ် ၎င်းတို့အတွက် သတ်မှတ်သော အပြုအမူဆိုင်ရာ ပြသမှုတစ်စုံဖြစ်သည်။ ဤအပြုအမူဆိုင်ရာ ပြသမှုများသည် လူတစ်ယောက်၏ အုပ်စုတွင် သူ၏ ရပ်တည်မှုကို ကြီးထွားစေရန်၊ သူ၏ တန်ဖိုးကို မြင့်တက်စေရန်၊ ဤသို့အားဖြင့် အခြားသူများ၏ လေးစားမှုကို ရရှိပြီး အားလုံးထဲတွင် အစွမ်းအရှိဆုံး ဖြစ်နိုင်ရန်၊ သူ၏ အုပ်စုတွင် စက်ဆုပ်ခံရနိုင်ခြေ၊ သို့မဟုတ် အနိုင်ကျင့်ခံရနိုင်ခြေ မရှိသောသူ ဖြစ်နိုင်ရန်အတွက် ရည်ရွယ်သည်။ ဤအပြင်ပန်း အပြုအမူသည် လူ့သဘာဝ၏ ကိုယ်ကျင့်တရား အပြုအမူ၊ သို့မဟုတ် အရည်အသွေးနှင့် လုံးဝ မသက်ဆိုင်ပေ။ သို့တိုင်အောင် လူသည် ထိုအပြုအမူကို အလွန်အထင်ကြီးပြီး အင်မတန်အလေးပေးထားသည်။ ထိုအဖြစ်တွင် လိမ်လည်မှုမည်မျှ ရှိမည်ကို သင်ကိုယ်တိုင် ကြည့်လော့။ ထို့ကြောင့် သင်၏ လက်ရှိလိုက်စားမှုသည် အသိပညာ ကြွယ်ဝပြီး အသိတရားရှိသောသူဖြစ်ရန်ဖြစ်လျှင်၊ သင်သည် သင်၏ အပြုအမူကို စည်းကမ်းဖြင့် ထိန်းသိမ်းနေကာ အသိပညာ ကြွယ်ဝပြီး အသိတရားရှိရန်ဟူသည့် ပန်းတိုင်သို့ ဦးတည်၍ သင်၏ လိုက်စားမှုနှင့် လက်တွေ့လုပ်ဆောင်မှုတွင် အလွန်ကြိုးပမ်းနေလျှင် ချက်ချင်းရပ်တန့်ရန် သင့်ကို ငါတိုက်တွန်းသည်။ ဤသို့သော အပြုအမူများနှင့် နည်းလမ်းများသည် သင့်ကိုယ်သင် ပိုပို၍ ဟန်ဆောင်စေခြင်းသာ ဖြစ်စေနိုင်ပြီး ပိုပို၍ ကြောင်သူတော်တစ်ယောက်ဖြစ်စေသည်။ ထိုသို့ဖြစ်သည့်အခါတွင် သင်သည် ရိုးသားသူ၊ ရိုးရှင်းပွင့်လင်းသောသူတစ်ယောက်ဖြစ်ခြင်းနှင့် ပို၍ ဝေးကွာသွားလိမ့်မည်။ သင်သည် အသိပညာ ကြွယ်ဝပြီး အသိတရားရှိသောသူတစ်ယောက်ဖြစ်ရန် ကြိုးပမ်းလေလေ၊ သင့်ကိုယ်သင် ဟန်ဆောင်လေလေ ဖြစ်မည်။ သင့်ကိုယ်သင် ဟန်ဆောင်လေလေ၊ သင်၏ ဟန်ဆောင်မှုက ပို၍နက်ရှိုင်းလေလေ အခြားသူများက သင့်ကို အကဲဖြတ်ရန်၊ သို့မဟုတ် သင့်ကို နားလည်ရန် ပို၍ခက်ခဲလေလေဖြစ်ပြီး သင်၏ ဖောက်ပြန်ပျက်စီးသော စိတ်သဘောထားက ပို၍ နက်ရှိုင်းစွာ ဖုံးကွယ်ခံရလေလေ ဖြစ်မည်။ ဤသို့လုပ်ဆောင်လျှင် သမ္မာတရားကို လက်ခံခြင်းနှင့် ကယ်တင်ခြင်းကို ရရှိရန် အလွန်ခက်ခဲလိမ့်မည်။ ထိုသို့ဖြစ်ရာ ဤအချက်များကို ကြည့်လျှင် အသိပညာ ကြွယ်ဝပြီး အသိတရားရှိသောသူ ဖြစ်ရန် လိုက်စားခြင်းလမ်းနှင့် သမ္မာတရားကို လိုက်စားခြင်းလမ်းသည် တူညီသလော။ ယင်းသည် သင့်လျော်သော လိုက်စားခြင်း ဟုတ်သလော။ (မဟုတ်ပါ။) အသိပညာ ကြွယ်ဝခြင်းနှင့် အသိတရားရှိခြင်း၏ အပျက်သဘောဆောင်သော အခြေအမြစ်နှင့် အပျက်သဘောဆောင်သော ရလဒ်များအပြင် ယင်း၏ အပြုအမူနောက်ကွယ်တွင် အခြားသူများနှင့် မိမိကိုယ်ကို ပို၍ လိမ်လည်ခြင်း မရှိသလော။ (ရှိပါသည်။) အသိပညာ ကြွယ်ဝပြီး အသိတရားရှိသောသူတစ်ယောက်သည် သူ၏ နောက်ကွယ်တွင် ထုတ်ပြော၍မရနိုင်လောက်သော လျှို့ဝှက်ချက်များစွာ ဖုံးကွယ်ထားသည်။ ထိုအရာများအပြင် သူသည် အခြားသူများမသိသော၊ အခြားသူများအပေါ် ယုတ်မာသော၊ ညစ်ညမ်းသော၊ ဆိုးယုတ်သော၊ စက်ဆုပ်ဖွယ်ဖြစ်သော မှားယွင်းသည့် အမျိုးစုံလှသော အတွေးများ၊ အယူအဆများ၊ အမြင်များ၊ သဘောထားများ၊ စိတ်ကူးများကို ဖုံးကွယ်ထား၏။ အသိပညာ ကြွယ်ဝသော၊ အသိတရားရှိသောသူ၏ အပြုအမူကောင်း နောက်ကွယ်တွင် သူ၏ ပို၍ ဖောက်ပြန်ပျက်စီးသော စိတ်သဘောထား ရှိနေသည်။ ဤသို့သောသူသည် ထိုအပြုအမူဆိုင်ရာ ပြသမှု၏ ဖုံးကွယ်မှုအောက်တွင် သူ၏ ဖောက်ပြန်ပျက်စီးသော စိတ်သဘောထားကို ရင်ဆိုင်ရန် သတ္တိမရှိသကဲ့သို့ သူ၏ ဖောက်ပြန်ပျက်စီးသော စိတ်သဘောထားကို ဝန်ခံရန် စိတ်ချယုံကြည်မှုလည်း မရှိပေ။ သူ၏ ဖောက်ပြန်ပျက်စီးသော စိတ်သဘောထား၊ သူ၏ လွဲချော်နေသော အသိအမြင်၊ သူ၏ ဆိုးယုတ်သော အတွေးများ၊ ရည်ရွယ်ချက်များ၊ ပန်းတိုင်များကို ဖွင့်ပြောရန်၊ သို့မဟုတ် ရှိနေနိုင်သည့် သူ၏ မလိုမုန်းထားသော၊ အဆိပ်ရှိသော အတွေးများကိုပင် ဖွင့်ပြောရန် သတ္တိနှင့် စိတ်ချယုံကြည်မှုတို့ ပို၍ပင် မရှိချေ။ ထိုသူ၏ နောက်ကွယ်တွင် အကြောင်းအရာများစွာကို ဖုံးကွယ်ထားပြီး ထိုအရာများကို မည်သူကမျှ မမြင်နိုင်ပေ။ လူတို့မြင်သမျှမှာ သူတို့ရှေ့တွင်ရှိသော အသိပညာ ကြွယ်ဝပြီး အသိတရားရှိခြင်းဟူသည့် အပြုအမူကောင်းရှိသူဖြစ်သော “လူကောင်း” ဟုဆိုလေသူသာ ဖြစ်သည်။ ဤသည်မှာ လိမ်လည်မှုတစ်ခု မဟုတ်လော။ (ဟုတ်ပါသည်။) ထိုသူ၏ အပြုအမူ၊ စွမ်းဆောင်မှု၊ လိုက်စားမှု၊ အနှစ်သာရတို့ အားလုံးသည် ဟန်ဆောင်မှု ဖြစ်သည်။ ထိုသူသည် အခြားသူများကို လိမ်ညာနေပြီး မိမိကိုယ်ကို လိမ်ညာနေခြင်းဖြစ်သည်။ ဤသို့သောသူ၏ အဆုံးစွန် အဆုံးသတ်မှာ မည်သည့်အရာ ဖြစ်မည်နည်း။ သူသည် အသိပညာ ကြွယ်ဝပြီး အသိတရားရှိသောသူတစ်ယောက်ဖြစ်ရန် ဘုရားသခင်ကို စွန့်ပစ်ပြီး စစ်မှန်သော လမ်းခရီးကို ကျောခိုင်း၍ ဘုရားသခင်၏ ပစ်ပစ်ခါခါ ငြင်းခြင်းကို ခံရလေသည်။ အသိပညာ ကြွယ်ဝပြီး အသိတရားရှိခြင်းဟူသည့် ကောင်းသော အပြုအမူနောက်ကွယ်ရှိ ဖုံးကွယ်ထားသော နေရာတိုင်းတွင် လူသည် သူ၏ ဟန်ဆောင်သည့်၊ အယောင်ဆောင်သည့် နည်းလမ်းများနှင့် အပြုအမူများကို ဖုံးကွယ်ထားသည်။ ပြီးလျှင် ထိုသို့လုပ်ဆောင်ရာတွင် သူသည် မာနထောင်လွှားသော၊ ဆိုးယုတ်သော၊ သမ္မာတရားကို အလွန်အမင်း မနှစ်မြို့သော၊ ကြမ်းတမ်းသော၊ စိတ်နှလုံးခိုင်မာသော သူ၏ စိတ်သဘောထားများကို ဖုံးကွယ်၏။ ထို့ကြောင့် အကြင်သူသည် အသိပညာ ကြွယ်ဝပြီး အသိတရားရှိလေလေ ဟန်ဆောင်လေလေဖြစ်သည်။ အသိပညာ ကြွယ်ဝပြီး အသိတရားရှိရန် ကြိုးပမ်းလေလေ သမ္မာတရားကို ချစ်ခြင်း လျော့နည်းလေလေဖြစ်ပြီး သမ္မာတရားနှင့် ဘုရားနှုတ်ကပတ်တော်များကို အလွန်အမင်း မနှစ်မြို့သောသူဖြစ်လေလေဖြစ်သည်။ ငါ့ကို ပြောလော့။ ဤသို့ဖြစ်သည် မဟုတ်လော။ (ဟုတ်ပါသည်။) အသိပညာ ကြွယ်ဝပြီး အသိတရားရှိခြင်းဟူသည့် ကောင်းသော အပြုအမူနှင့်ပတ်သက်သည့် ငါတို့၏ မိတ်သဟာယကို လောလောဆယ် ဤတွင် အဆုံးသတ်မည်။

ရိုးရာယဉ်ကျေးမှုရှိ ကောင်းသော အပြုအမူနှင့်ပတ်သက်သည့် အဆိုအမိန့်တစ်ခုဖြစ်လေသော အသိပညာ ကြွယ်ဝပြီး အသိတရားရှိခြင်းအကြောင်းကို ငါတို့ ယခုလေးတင် မိတ်သဟာယပြုခဲ့သည်။ အခြားအဆိုအမိန့် အနည်းငယ်ကို တစ်ခုချင်းစီ ငါတို့မိတ်သဟာယပြုသွားမည် မဟုတ်။ အုပ်စုတစ်စုအနေဖြင့် ကောင်းသော အပြုအမူနှင့်ပတ်သက်သည့် အဆိုအမိန့်အားလုံးသည် လူ၏ အပြင်ပန်း အပြုအမူနှင့် ပုံရိပ်ကို အမွှမ်းတင်သည့် နည်းလမ်းတစ်ခုသာ ဖြစ်သည်။ “အမွှမ်းတင်သည်” ဆိုသည်မှာ စကားလှလှ သုံးနှုန်းထားခြင်းဖြစ်သည်။ ပို၍ အတိအကျဆိုရလျှင် ယင်းသည် အမှန်တွင် အယောင်ဆောင်သည့် ပုံစံတစ်မျိုးဖြစ်၏။ မိမိကို ကျေနပ်အားရလာအောင် အခြားသူများကို လှည့်စားရန်၊ မိမိကို အပြုသဘောဆောင်စွာ အကဲဖြတ်လာအောင် အခြားသူများကို လှည့်စားရန်၊ မိမိကို လေးစားလာအောင် ၎င်းတို့ကို လှည့်စားရန် ဟန်လုပ်ခြင်းကို အသုံးပြုသည့် နည်းလမ်းတစ်ခုဖြစ်သည်။ မိမိစိတ်နှလုံး၏ မှောင်မိုက်သောအခြမ်း၊ မိမိ၏ ဖောက်ပြန်ပျက်စီးသော စိတ်သဘောထားများနှင့် မိမိ၏ သရုပ်မှန်တို့အားလုံးကိုမူ ကျကျနန ဖုံးကွယ်ထားပြီး ဖုံးဖိထားသည်။ ငါတို့အနေဖြင့် အောက်ပါအတိုင်းလည်း ဆိုနိုင်သည်။ ဤကောင်းသော အပြုအမူများ၏ အပေါ်ယံ ရွှေမှုန်ကြဲမှုအောက်တွင် ပုန်းကွယ်နေသောအရာသည် ဖောက်ပြန်ပျက်စီးသော လူသားမျိုးနွယ် အဖွဲ့ဝင်တစ်ဦးချင်းစီတိုင်း၏ ဖောက်ပြန်ပျက်စီးသော သရုပ်မှန်များဖြစ်ကြသည်။ ပုန်းကွယ်နေသောအရာမှာ မာနထောင်လွှားသော စိတ်သဘောထား၊ လှည့်စားသော စိတ်သဘောထား၊ ရက်စက်ကြမ်းတမ်းသော စိတ်သဘောထား၊ သမ္မာတရားကို အလွန်အမင်း မနှစ်မြို့သော စိတ်သဘောထားတို့ရှိသည့် ဆိုးယုတ်သော လူသားမျိုးနွယ် အဖွဲ့ဝင် တစ်ဦးချင်းစီတိုင်းဖြစ်သည်။ လူတစ်ယောက်၏ အပြင်ပန်းအပြုအမူသည် အသိပညာ ကြွယ်ဝပြီး အသိတရားရှိသည်ဖြစ်စေ၊ နူးညံ့သိမ်မွေ့ပြီး ယဉ်ကျေးမှုရှိသည်ဖြစ်စေ၊ ဖော်ရွေတတ်သော၊ ပေါင်းသင်းရ လွယ်ကူသော၊ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်သော၊ သို့မဟုတ် ဤသို့သောအရာတစ်ခုခု ရှိသူဖြစ်စေ ဤအရာများထဲမှ မည်သည့်အရာကို ထိုသူဖော်ပြသည်ဖြစ်စေ ယင်းသည် အခြားသူများ မြင်နိုင်သည့် အပြင်ပန်း အပြုအမူတစ်ခုထက် မပိုပေ။ ကောင်းသော အပြုအမူမှတစ်ဆင့် သူ၏ သဘာဝအနှစ်သာရကို သိကျွမ်းခြင်းဆီသို့ မဆိုက်ရောက်နိုင်ပေ။ လူသည် အသိပညာ ကြွယ်ဝပြီး အသိတရားရှိသည့်၊ နူးညံ့သိမ်မွေ့ပြီး ယဉ်ကျေးမှုရှိသည့်၊ ပေါင်းသင်းရ လွယ်ကူပြီး ဖော်ရွေသည့် အပြင်ပန်း အပြုအမူများတွင် ကြည့်ကောင်းသည်မှာ လူ့လောကတစ်ခုလုံးက ထိုသူအပေါ် အကောင်းမြင်သည်အထိပင် ဖြစ်သော်လည်း ငြင်းဆန်၍ မရသောအရာမှာ လူ၏ ဖောက်ပြန်ပျက်စီးသော စိတ်သဘောထားများသည် ဤကောင်းသော အပြုအမူများ၏ အယောင်ပြမှုအောက်တွင် အမှန်တကယ် တည်ရှိနေသည်ဆိုသည့်အချက်ဖြစ်သည်။ သမ္မာတရားကို လူ၏ အလွန်အမင်း မနှစ်မြို့မှု၊ ဘုရားကို သူအာခံပြီး ပုန်ကန်မှု၊ ဖန်ဆင်းရှင်ပြောဆိုသော နှုတ်ကပတ်တော်များကို အလွန်အမင်း မနှစ်မြို့သည့်အပြင် ဖန်ဆင်းရှင်ကို အာခံသည့် သူ့သဘာဝ အနှစ်သာရတို့ဖြစ်သည့် ဤအရာများသည် အမှန်တကယ် တည်ရှိသည်။ ဤအရာနှင့်ပတ်သက်ပြီး ယုံမှားစရာမရှိပေ။ တစ်စုံတစ်ယောက်က မည်မျှအယောင်ဆောင်ပါစေ၊ သူ၏ အပြုအမူများက မည်မျှကြည့်ကောင်းပါစေ၊ မည်မျှတင့်တယ်ပါစေ၊ သူ့ကိုယ်သူ မည်သို့ကောင်းမွန်စွာ၊ သို့မဟုတ် လှပစွာ ပြရုပ်တင်သည်ဖြစ်စေ၊ မည်မျှလှည့်စားတတ်သည်ဖြစ်စေ ငြင်းဆန်၍ မရသောအရာမှာ ဖောက်ပြန်ပျက်စီးသူတစ်ယောက်ချင်းစီတိုင်းတွင် စာတန်ဆန်‌သော စိတ်သဘောထားနှင့် ပြည့်နေခြင်း ဖြစ်သည်။ ဤအပြင်ပန်း အပြုအမူများ၏ မျက်နှာဖုံးအောက်တွင် ၎င်းတို့သည် ဘုရားသခင်ကို အာခံပြီး ပုန်ကန်ဆဲဖြစ်သည်။ ဖန်ဆင်းရှင်ကို အာခံပြီး ပုန်ကန်ဆဲဖြစ်သည်။ ဤကောင်းသော အပြုအမူများက လူသားမျိုးနွယ်၏ ဝတ်ရုံ၊ အကာအကွယ်အဖြစ်ရှိနေပြီး လူသားမျိုးနွယ်သည် နေ့ရက်တိုင်း၊ အချိန်နာရီတိုင်း၊ မိနစ်စက္ကန့်တိုင်း၊ အရေးကိစ္စတိုင်းတွင် ဖောက်ပြန်ပျက်စီးသော စိတ်သဘောထားများကို ထုတ်ဖော်ကာ ထိုအချိန်ကာလအတွင်းတွင် ဖောက်ပြန်ပျက်စီးသော စိတ်သဘောထားများနှင့် အပြစ်ထဲတွင် ၎င်းတို့အသက်ရှင်ကြကြောင်းကိုမူ ပြောနေရန်ပင် မလိုပေ။ ဤသည်မှာ အငြင်းမပွားနိုင်သော အမှန်တရားဖြစ်သည်။ လူ၏ ကြည့်ကောင်းသော အပြုအမူများ၊ သာယာနာပျော်ဖွယ် စကားများ၊ အပြင်ပန်း အတုအယောင်များ ရှိသော်လည်း သူ၏ ဖောက်ပြန်ပျက်စီးသော စိတ်သဘောထားမှာ အနည်းငယ်မျှပင် လျော့မသွားသကဲ့သို့ သူ၏ ဤအပြင်ပန်း အပြုအမူများကြောင့် ထိုစိတ်သဘောထားက ပြောင်းလဲသွားခြင်းလည်း လုံးဝ မရှိပေ။ ပြောင်းပြန်ပင်ဖြစ်သည်။ သူသည် ဤအပြင်ပန်း အပြုအမူကောင်းများ၏ အယောင်ပြမှု ရှိသောကြောင့် သူ၏ ဖောက်ပြန်ပျက်စီးသော စိတ်သဘောထားက စဉ်ဆက်မပြတ် ထုတ်ဖော်ခြင်း ဖြစ်သည်။ ပြီးလျှင် သူသည် မကောင်းမှုလုပ်ပြီး ဘုရားသခင်အား အာခံခြင်းသို့ ဦးတည်သည့် သူ၏ ခြေလှမ်းများကို လုံးဝ မရပ်တန့်ပေ။ သူ၏ ရက်စက်ကြမ်းတမ်းပြီး ကောက်ကျစ်ဆိုးယုတ်သော စိတ်သဘောထားများ၏ ထိန်းချုပ်ခြင်းကို ခံရ၍ သူ၏ ရည်မှန်းချက်များ၊ ဆန္ဒများ၊ လွန်ကျူးသော သတ်မှတ်ချက်များက စဉ်ဆက်မပြတ် ပြန့်ပွားနေပြီး ကြီးထွားလာနေသည်ကိုမူ ပြောနေရန်ပင် မလိုပေ။ ငါ့ကို ပြောလော့။ မိမိ၏ အသက်ရှင်နေထိုင်သော ပုံရိပ်နှင့် မိမိ၏ ကျင့်ကြံပြုမူမှုနှင့် ဆောင်ရွက်မှုများအတွက် မိမိ၏ အခြေပြုချက်က အပြုသဘောဆောင်ပြီး ဘုရားနှုတ်ကပတ်တော်များနှင့်လည်းကောင်း၊ သမ္မာတရားနှင့်လည်းကောင်း ကိုက်ညီနေသည့် ရည်မွန်သော၊ ဖော်ရွေတတ်သော၊ ပေါင်းသင်းရ လွယ်ကူသောသူမှာ မည်သည့်နေရာတွင် ရှိသနည်း။ သမ္မာတရားကို ချစ်သော၊ မိမိ၏ ဘဝဦးတည်ချက်နှင့် ပန်းတိုင်ကို ဘုရားနှုတ်ကပတ်တော်များတွင် ရှာဖွေလိုစိတ်ရှိသော၊ လူသားမျိုးနွယ်၏ ကယ်တင်ခြင်းအတွက် ပါဝင်ကူညီထားသော အသိပညာ ကြွယ်ဝသည့်၊ အသိတရားရှိသည့်၊ နူးညံ့သိမ်မွေ့ပြီး ယဉ်ကျေးမှုရှိသည့်သူမှာ မည်သည့်နေရာတွင် ရှိသနည်း။ ဤသို့သောသူတစ်ယောက်ကို ရှာတွေ့နိုင်သလော။ (ရှာမတွေ့နိုင်ပါ။) အမှန်မှာ လူသားမျိုးနွယ်ထဲတွင် လူတစ်ယောက်သည် အသိပညာနှံ့စပ်လေလေ၊ အသိပညာ ကြွယ်ဝလေလေဖြစ်ပြီး အယူအဆများအပြင် အဆင့်အတန်းနှင့် ဂုဏ်တို့ ပိုရှိလေလေဖြစ်သည်။ ထိုသူသည် အသိပညာ ကြွယ်ဝပြီး အသိတရားရှိသော၊ ဖော်ရွေတတ်သော၊ ပေါင်းသင်းရ လွယ်ကူသောသူဟု ခေါ်ဆိုခံရနိုင်သော်လည်း ထိုသူချရေးသည့် ပြောဆိုချက်များက လူတို့ကို အထင်အမြင်မှားစေနိုင်လေလေ ဖြစ်ကာ ထိုသူသည် မကောင်းမှုကို ပြုလေလေဖြစ်ပြီး ဘုရားသခင်အပေါ် သူ၏ အာခံမှုက ပြင်းထန်လေလေ ဖြစ်သည်။ ဂုဏ်နှင့် အဆင့်အတန်း ပို၍ရှိသောသူများသည် အခြားသူများကို ပို၍ပင် အထင်အမြင်မှားစေပြီး ဘုရားသခင်ကို အာခံရာတွင် ပို၍ပင် အထိန်းအကွပ်မဲ့လေသည်။ လူသားမျိုးနွယ် သမိုင်းကြောင်း တစ်လျှောက်တွင် ရှိသော နာမည်ကြီးသူများ၊ ကြီးမြတ်သောသူများ၊ အတွေးအခေါ်သမားများ၊ ပညာသင်ကြားပေးသူများ၊ စာရေးသူများ၊ ပြုပြင်ပြောင်းလဲရေးသမားများ၊ အဓိကရ နိုင်ငံရေးသမားများ၊ သို့မဟုတ် နယ်ပယ်တစ်ခုတွင်ရှိသော အထင်ကရ ပုဂ္ဂိုလ်တစ်ယောက်ယောက်ကို ကြည့်လော့။ ၎င်းတို့အထဲတွင် မည်သူသည် အသိပညာ ကြွယ်ဝခြင်း၊ အသိတရားရှိခြင်း၊ ပေါင်းသင်းရ လွယ်ကူခြင်း၊ ဖော်ရွေတတ်ခြင်းတို့ မရှိသနည်း။ ၎င်းတို့အထဲတွင် မည်သူက အခြားသူများ၏ ချီးမွမ်းမှုကို ရယူပြီး အခြားသူများ၏ လေးစားမှုနှင့် ထိုက်တန်သည့် ပုံစံဖြင့် အပြင်ပန်းတွင် မပြုမူခဲ့သနည်း။ သို့တိုင်အောင် ၎င်းတို့သည် အမှန်စင်စစ်တွင် လူသားမျိုးနွယ်အတွက် မည်သည့်အရာကို ဖြည့်ဆည်းပေးခဲ့သနည်း။ ၎င်းတို့သည် လူသားမျိုးနွယ်ကို လမ်းမှန်ပေါ်သို့ ရောက်အောင် ခေါ်ဆောင်သလော၊ သို့မဟုတ် လမ်းလွဲစေသလော။ (လမ်းလွဲစေပါသည်။) ၎င်းတို့သည် လူသားမျိုးနွယ်ကို ဖန်ဆင်းရှင်၏ အုပ်စိုးမှုအောက်သို့ ခေါ်ဆောင်လာသလော၊ သို့မဟုတ် စာတန်၏ ခြေထောက်အောက်သို့ ခေါ်ဆောင်သွားသလော။ (စာတန်၏ ခြေထောက်အောက်သို့ ခေါ်ဆောင်သွားပါသည်။) ၎င်းတို့သည် လူသားမျိုးနွယ်ကို ဖန်ဆင်းရှင်၏ အချုပ်အခြာအာဏာ၊ ပံ့ပိုးထောက်မမှု၊ လမ်းပြမှုတို့တွင် ပါဝင်စေသလော၊ သို့မဟုတ် စာတန်၏ နင်းခြေခြင်း၊ ရက်စက်ခြင်း၊ နှိပ်စက်ခြင်းတို့ကို ရင်ဆိုင်စေသလော။ သမိုင်းကြောင်းရှိ သူရဲကောင်းဆန်သော အကျော်အမော်ပုဂ္ဂိုလ်များ၊ နာမည်ကြီးသော၊ ကြီးမြတ်သော၊ ဂုဏ်မြင့်သော၊ ထူးခြားသော၊ ဩဇာအာဏာရှိသောသူများ အားလုံးထဲတွင် ၎င်းတို့၏ မည်သည့်ဩဇာအာဏာနှင့် အဆင့်အတန်းက လူသန်းပေါင်းများစွာကို သတ်ဖြတ်ခြင်းမှ မရရှိခြင်းဖြစ်သနည်း။ ၎င်းတို့၏ မည်သည့်ဂုဏ်က လူသားမျိုးနွယ်ကို ၎င်းတို့၏ လိမ်လည်ခြင်း၊ အထင်အမြင်မှားစေခြင်း၊ မက်လုံးပေးခြင်းတို့မှတစ်ဆင့် မရရှိခြင်းဖြစ်သနည်း။ အပြင်ပန်းတွင် ၎င်းတို့သည် အခြားသူများနှင့် နေ့စဉ် ကြုံတွေ့ဆက်ဆံရာ၌ ဖော်ရွေသည့် ပုံစံရှိသည်။ ပြီးလျှင် အလွန်ပင် အပူအပင်မထားဘဲ အခြားသူများနှင့် တန်းတူညီတူ ဆက်ဆံကာ အပြောအဆိုက ဖော်ရွေသည့်ပုံစံရှိသည်။ သို့တိုင်အောင် နောက်ကွယ်တွင် ၎င်းတို့လုပ်ဆောင်သည့်အရာသည် လုံးဝပင် ကွဲပြား၏။ ၎င်းတို့ထဲမှ တချို့မှာ အခြားသူများကို ထောင်ဖမ်းဖို့ အကွက်ဆင်ကြသည်။ တချို့မှာ အခြားသူများကို ညှဉ်းပန်းပြီး ဒုက္ခပေးဖို့ရန်အတွက် လှည့်ကွက်များ ပြုလုပ်ကြသည်။ အခြားလူများက လက်စားချေရန် အခွင့်အရေးကို ရှာကြသည်။ နိုင်ငံရေးသမားများအများစုမှာ ရေတွက်၍မရအောင် များပြားသောသူတို့အပေါ် ရက်စက်ပြီး ထိခိုက်နစ်နာစေသည်။ ၎င်းတို့သည် မရေမတွက်နိုင်သော လူများ၏ ဦးခေါင်းပေါ်အပြင် ထိုလူများ၏ သွေးထဲတွင် အပီအပြင် ခြေချနင်းထားပြီး ၎င်းတို့၏ အဆင့်အတန်းနှင့် လွှမ်းမိုးမှုကို ရရှိခဲ့သည်။ သို့တိုင်အောင် လူအများရှေ့တွင် လူတို့မြင်သည်မှာ ၎င်းတို့၏ ပေါင်းသင်းရလွယ်ကူသော အမူအရာနှင့် ဖော်ရွေတတ်သော အပြုအမူဖြစ်သည်။ လူတို့မြင်သည့်အရာမှာ ၎င်းတို့ပြသသည့် နူးညံ့သိမ်မွေ့ပြီး ယဉ်ကျေးမှုရှိသော၊ အသိပညာ ကြွယ်ဝပြီး အသိတရားရှိသော၊ သိုသိပ်စွာနေသော ပုံစံတို့ဖြစ်သည်။ အပြင်ပန်းတွင် ၎င်းတို့သည် ရည်မွန်၍ နူးညံ့သိမ်မွေ့ပြီး ယဉ်ကျေးမှုရှိသည်။ သို့သော် ယင်း၏ နောက်ကွယ်တွင် ၎င်းတို့သည် မရေမတွက်နိုင်သော လူများကို သတ်သည်။ မရေမတွက်နိုင်သော လူတို့၏ ဥစ္စာပစ္စည်းများကို လုယူသည်။ မရေမတွက်နိုင်သော လူတို့ကို ကြီးစိုးပြီး ဆော့ကစားသည်။ ၎င်းတို့သည် ကောင်းသော စကားတိုင်းကို ပြောဆိုပြီး မကောင်းသောအရာမှန်သမျှကို လုပ်ဆောင်သည်။ ပြီးလျှင် ၎င်းတို့သည် အရှက်မဲ့စွာ၊ မျက်နှာပြောင်စွာ ၎င်းတို့၏ စင်မြင့်ပေါ်တွင် တရားဟောသည်။ ပေါင်းသင်းရ လွယ်ကူကာ အသိပညာ ကြွယ်ဝပြီး အသိတရားရှိအောင် မည်သို့လုပ်ရမည်ကိုလည်းကောင်း၊ နိုင်ငံနှင့် လူသားမျိုးနွယ်ကို ပံ့ပိုးကူညီသောသူများဖြစ်အောင် မည်သို့လုပ်ရမည်ကိုလည်းကောင်း၊ လူတို့ကို မည်သို့အစေခံပြီး ပြည်သူလူထု၏ အစေခံများဖြစ်အောင် မည်သို့လုပ်ရမည်ကိုလည်းကောင်း၊ နိုင်ငံတော်အတွက် မိမိကိုယ်ကို မည်သို့ဆက်ကပ်ရမည်ကိုလည်းကောင်း အခြားသူများကို ၎င်းတို့သင်ကြားပေးသည်။ ဤသည်မှာ အရှက်ကင်းမဲ့ခြင်း မဟုတ်လော။ ၎င်းတို့တစ်သိုက်သည် ရဲတင်းသော၊ တင်းတိမ်ရောင့်ရဲခြင်း မရှိသော ဆန်ကုန်မြေလေးများဖြစ်၏။ အတိုချုပ်အားဖြင့် အပြင်ပန်းတွင် အပြုအမူကောင်းရှိပြီး ကိုယ်ကျင့်တရား အပြုအမူနှင့်ပတ်သက်သော ရိုးရာအယူအဆများနှင့် ကိုက်ညီသည့်သူ သမ္မာတရားကို လိုက်စားခြင်း မဟုတ်ပေ။ စစ်မှန်သော ဖန်ဆင်းခံတစ်ယောက်ဖြစ်ရန် လိုက်စားခြင်း မဟုတ်ပေ။ ပြောင်းပြန်ပင်ဖြစ်သည်။ ဤကောင်းသော အပြုအမူများကို လိုက်စားခြင်း နောက်ကွယ်တွင် မှောင်မိုက်ပြီး ပြော၍မကောင်းသော လျှို့ဝှက်ချက်များစွာ ပုန်းကွယ်နေသည်။ လူသည် မည်သည့်အပြုအမူကောင်းမျိုးကို လိုက်စားသည်ဖြစ်စေ နောက်ကွယ်ရှိ ပန်းတိုင်မှာ ပိုများသော လူတို့၏ ချစ်ခင်မှုနှင့် လေးစားမှုကို ရယူရန်၊ မိမိ၏ အဆင့်အတန်းကို မြှင့်တင်ရန်နှင့် လူတို့က သူ့ကို လေးစားဖွယ်ကောင်းသည်၊ ယုံကြည်ကိုးစားထိုက်သည်၊ အမှုအရာများကို တာဝန်ပေးအပ်ခြင်းနှင့် ထိုက်တန်သည်ဟု ထင်မြင်လာစေရန်မှလွဲ၍ အခြားမဟုတ်ချေ။ သင်သည် ဤသို့ ကောင်းစွာ ပြုမူနေထိုင်သူတစ်ယောက်ဖြစ်ရန် လိုက်စားလျှင် ဤသည်မှာ နာမည်ကြီးပြီး ကြီးမြတ်သောသူများနှင့် အရည်အသွေး တူညီသည် မဟုတ်လော။ သင်သည် ကောင်းစွာ ပြုမူခြင်းသာရှိပြီး ဘုရားနှုတ်ကပတ်တော်များကို မချစ်သကဲ့သို့ သမ္မာတရားကိုလည်း လက်မခံသောသူတစ်ဦးဖြစ်လျှင် ၎င်းတို့နှင့် အရည်အသွေးတူညီသည်။ ထိုသို့ဖြစ်ရာ ရလဒ်မှာ အဘယ်နည်း။ သင်လက်လွှတ်လိုက်သည့်အရာက သမ္မာတရားဖြစ်သည်။ သင်ဆုံးရှုံးရသည့်အရာက ကယ်တင်ခြင်းရရှိရန် သင်၏ အခွင့်အရေးဖြစ်သည်။ ဤသည်မှာ အမိုက်မဲဆုံး အပြုအမူဖြစ်သည်။ လူတုံးတစ်ယောက်၏ ရွေးချယ်မှုနှင့် လိုက်စားမှုဖြစ်သည်။ သင်တို့သည် စင်မြင့်ပေါ်ရှိ ထိုကြီးမြတ်သော၊ နာမည်ကြီးသော၊ လူကြိုက်များသောသူ၊ သင်တို့ ကြာရှည်စွာ လေးစားခဲ့သော၊ ထိုဖော်ရွေတတ်သော၊ ပေါင်းသင်းရလွယ်ကူသော၊ ရည်မွန်သော၊ နူးညံ့သိမ်မွေ့ပြီး ယဉ်ကျေးမှုရှိသော၊ အသိပညာ ကြွယ်ဝပြီး အသိတရားရှိသော၊ အပြင်ပန်းတွင် ခင်မင်ဖွယ်ဖြစ်ပြီး ချစ်ခင်ဖွယ်ဖြစ်သည့်ပုံစံရှိသောသူ ဖြစ်ရန် ဆန္ဒရှိဖူးသလော။ သင်တို့သည် ယခင်က ဤသို့သောသူများနောက်သို့ လိုက်ကာ ကိုးကွယ်ခဲ့ဖူးသည် မဟုတ်သလော။ (ဟုတ်ပါသည်။) သင်သည် ယခုတွင် ဤသို့သောသူများနောက်ကို လိုက်ဆဲဖြစ်လျှင်၊ ဤသို့သောသူများကို မြတ်နိုးကိုးကွယ်နေသေးလျှင် သင့်ကို ငါပြောမည်။ သင်သည် သေခြင်းနှင့် အလှမ်းမဝေးပေ။ အဘယ်ကြောင့်ဆိုသော် သင်မြတ်နိုးကိုးကွယ်သူများသည် ကောင်းယောင်ဆောင်ထားသော ဆိုးယုတ်သူများ ဖြစ်သောကြောင့်ဖြစ်သည်။ ဘုရားသခင်က ဆိုးယုတ်သောသူများကို ကယ်တင်မည် မဟုတ်ပေ။ သင်သည် ဆိုးယုတ်သောသူများကို မြတ်နိုးကိုးကွယ်ပြီး သမ္မာတရားကို လက်မခံလျှင် အဆုံး၌ သင်သည်လည်း ဖျက်ဆီးခြင်းခံရမည်။

ပေါင်းသင်းရလွယ်ကူပြီး ဖော်ရွေတတ်ခြင်းကဲ့သို့ ကောင်းသော အပြုအမူ၏ နောက်ကွယ်ရှိ အနှစ်သာရကို စကားတစ်ခွန်းဖြင့် ဖော်ပြနိုင်သည်။ အယောင်ဆောင်ခြင်းဖြစ်သည်။ ဤသို့သော အပြုအမူကောင်းသည် ဘုရားသခင်၏ နှုတ်ကပတ်တော်များမှ ပေါက်ဖွားလာခြင်းမဟုတ်သကဲ့သို့ သမ္မာတရားကို လက်တွေ့လုပ်ဆောင်ခြင်း၊ သို့မဟုတ် စည်းမျဉ်းနှင့်အညီ ဆောင်ရွက်ခြင်း၏ ရလဒ်တစ်ခုလည်း မဟုတ်ပေ။ မည်သည့်အရာက ယင်းကို ဖြစ်ပေါ်စေသနည်း။ ယင်းမှာ လူတို့၏ ရည်ရွယ်ချက်များ၊ အကြံအစည်များ၊ သူတို့၏ ဟန်ဆောင်ခြင်း၊ သရုပ်ဆောင်ခြင်း၊ လှည့်ဖြားတတ်ခြင်းတို့မှ ဖြစ်ပေါ်လာ၏။ လူတို့သည် ဤကောင်းမွန်သော အပြုအမူများကို ဖက်တွယ်ထားကြသောအခါ ၎င်းတို့၏ ရည်ရွယ်ချက်နှင့် ပန်းတိုင်မှာ အဘယ်အရာဖြစ်သနည်း။ ယင်းမှာ မိမိတို့၏ ကိုယ်ပိုင်မာနကို ကျေနပ်စေရန်နှင့် အချို့သောလူများထံမှ ချီးမွမ်းခြင်းကို ရရှိရန် ဖြစ်သည်။ သို့တည်းမဟုတ်ပါက ၎င်းတို့သည် မိမိတို့၏ ကိုယ်ပိုင်အလိုဆန္ဒနှင့် ဆန့်ကျင်၍ မည်သည့်အခါမျှ အသက်ရှင်ကြမည် မဟုတ်ပေ။ မိမိ၏ ကိုယ်ပိုင်အလိုဆန္ဒနှင့် ဆန့်ကျင်၍ အသက်ရှင်ခြင်းဟူသည်မှာ အဘယ်အရာကို ဆိုလိုသနည်း။ ဆိုလိုသည်မှာ ၎င်းတို့၏ စိတ်နှလုံးများနှင့် စစ်မှန်သော သဘာဝတွင် လူတို့သည် အခြားသူများ စိတ်ကူးထားသကဲ့သို့ နူးညံ့သိမ်မွေ့၊ ရိုးစင်းပြီး ဟန်ဆောင်မှုကင်းကာ ကြင်နာတတ်ပြီး အကျင့်ကောင်းကြခြင်း မဟုတ်ပေ။ သို့သော် ၎င်းတို့သည် ဂုဏ်မောက်ပြီး အခြားသူများ၏ အသိအမှတ်ပြုမှုနှင့် ချီးမွမ်းခြင်းကို ရလိုသောကြောင့် လူတို့၏ မျက်နှာသာပေးမှုကို ရရှိနိုင်ရန် ဟန်ဆောင်မျက်နှာဖုံးတပ်ကာ မိမိတို့၏ ကိုယ်ပိုင်အလိုဆန္ဒနှင့် ဆန့်ကျင်သော အစစ်အမှန်မဟုတ်သည့် အပြုအမူအချို့ကို ပြသရန် ဖိအားပေးခံရသည်ဟု ခံစားကြရသည်။ ဤသည်မှာ အသိစိတ်နှင့် ဆင်ခြင်တုံတရားဖြင့် အသက်ရှင်ခြင်းမဟုတ်ဘဲ မိမိ၏ ကိုယ်ပိုင်တောင်းဆိုချက်များကို ဖြည့်ဆည်းရန် မိမိ၏ ကိုယ်ပိုင်ရည်မှန်းချက်များနှင့် လိုအင်ဆန္ဒများဖြင့် အသက်ရှင်ခြင်း ဖြစ်သည်။ လူတိုင်း၏ စစ်မှန်သော သဘာဝမှာ နားဝေတိမ်တောင်ဖြစ်ခြင်းပေတည်း။ ဘုရားသခင်ချပေးသော တရားတော်များနှင့် ပညတ်တော်များမရှိလျှင် အပြစ်တရားက အဘယ်အရာဖြစ်သည်ကို လူတို့အနေဖြင့် လုံးဝ သိမည်မဟုတ်ပေ။ ဤသည်မှာ လူသားမျိုးနွယ်က ဖြစ်လေ့ရှိခဲ့သည့်ပုံစံပင် မဟုတ်လော။ ဘုရားသခင်က တရားတော်များနှင့် ပညတ်တော်များကို ထုတ်ပြန်ခဲ့သောအခါမှသာ လူတို့တွင် အပြစ်တရားနှင့်သက်ဆိုင်သော အယူအဆတချို့ ရှိလာကြခြင်းဖြစ်သည်။ သို့သော် ၎င်းတို့သည် အမှန်နှင့်အမှား၊ သို့မဟုတ် အပြုသဘောနှင့် အပျက်သဘောဆောင်သော အရာများနှင့်ပတ်သက်ပြီး အယူအဆမရှိကြသေးပေ။ ဤသို့ဖြစ်သည်ကို ထောက်သော် ၎င်းတို့သည် စကားပြောဆိုခြင်းနှင့် ပြုမူဆောင်ရွက်ခြင်းတို့အတွက် တိကျသော စည်းမျဉ်းများကို သိရှိနိုင်ကြမည်လော။ ပုံမှန်လူ့သဘာဝတွင် မည်သည့်ပြုမူဆောင်ရွက်ပုံ နည်းလမ်းများ၊ မည်သည့်ကောင်းမွန်သော အပြုအမူများ တွေ့ရသင့်သည်ကို ၎င်းတို့ သိနိုင်ကြမည်လော။ စစ်မှန်သော ကောင်းမွန်သည့် အပြုအမူသည် မည်သည့်အခြေခံပေါ်တွင် ဖြစ်ပေါ်လာသည်ကိုလည်းကောင်း၊ လူသားပုံသဏ္ဌာန်အတိုင်း အသက်ရှင်နေထိုင်ရန် မည်သည့်လမ်းမျိုးကို ၎င်းတို့ လိုက်လျှောက်သင့်သည်ကိုလည်းကောင်း ၎င်းတို့ သိနိုင်ကြမည်လော။ လူတို့သည် ဤအရာများကို မသိခဲ့ကြပေ။ ၎င်းတို့သည် မိမိတို့၏ ကိုယ်ပိုင်သဘာဝနှင့် ဗီဇတို့ဖြင့်သာ အသက်ရှင်နိုင်ခဲ့ကြပြီး မိမိတို့ကိုယ်ကို သင့်တင့်လျောက်ပတ်စွာနှင့် သိက္ခာရှိစွာ နေထိုင်ပုံပေါက်စေရန် မိမိတို့ကိုယ်ကို ဂုဏ်တင်ဖို့ ဟန်ဆောင်မှုအပေါ်တွင်သာ အားကိုးနိုင်ခဲ့ကြသည်၊ ယင်းမှာ ပညာတတ်ပြီး အသိတရားရှိခြင်း၊ နူးညံ့သိမ်မွေ့ပြီး ယဉ်ကျေးသိမ်မွေ့ခြင်း၊ ရိုသေလေးစားမှုရှိခြင်း၊ လူကြီးကိုရိုသေပြီး လူငယ်ကို စောင့်ရှောက်ခြင်း၊ ဖော်ရွေပြီး ချဉ်းကပ်ရလွယ်ကူခြင်းတို့ကဲ့သို့သော လှည့်ဖြားမှုများကို ဖြစ်ပေါ်စေခဲ့သည်။ ဤသို့ဖြင့် ဤလှည့်ဖြားခြင်းဆိုင်ရာ လှည့်ကွက်များနှင့် နည်းဗျူဟာများ ပေါ်ထွက်လာခဲ့သည်။ ဤအရာများ ပေါ်ထွက်လာသည်နှင့်တစ်ပြိုင်နက် လူတို့သည် ဤလှည့်ဖြားမှုများထဲမှ တစ်ခု သို့မဟုတ် အချို့ကို ရွေးချယ်ကာ ဖက်တွယ်ထားကြသည်။ အချို့က ဖော်ရွေပြီး ချဉ်းကပ်ရလွယ်ကူရန် ရွေးချယ်ကြသည်၊ အချို့က ပညာတတ်ပြီး အသိတရားရှိရန်၊ နူးညံ့သိမ်မွေ့ပြီး ယဉ်ကျေးသိမ်မွေ့ရန် ရွေးချယ်ကြသည်၊ အချို့က ရိုသေလေးစားမှုရှိရန်၊ လူကြီးကိုရိုသေပြီး လူငယ်ကိုစောင့်ရှောက်ရန် ရွေးချယ်ကြကာ အချို့ကမူ ဤအရာအားလုံး ဖြစ်လာရန် ရွေးချယ်ကြလေသည်။ သို့တိုင်အောင် ငါသည် ဤသို့သော အပြုအမူကောင်းများရှိသည့် လူများကို ဝေါဟာရတစ်ခုဖြင့် အဓိပ္ပာယ်သတ်မှတ်၏။ ထိုဝေါဟာရသည် အဘယ်နည်း။ “ချောမွေ့သော ကျောက်ခဲများ” ဖြစ်သည်။ ချောမွေ့သော ကျောက်ခဲများဆိုသည်မှာ အဘယ်နည်း။ ချွန်ထွက်နေသော အစွန်းအနားမှန်သမျှက နှစ်ပေါင်းများစွာ ဖြတ်သန်းစီးဆင်းသွားသော ရေများ၏ တိုက်စားခြင်းကို ခံထားရ၍ ပြောင်နေသည့် ချောမွေ့သော ကျောက်ခဲများဖြစ်သည်။ ၎င်းတို့အပေါ် တက်နင်းလျှင် မနာကျင်နိုင်သော်လည်း ဂရုမစိုက်ပါက လူတို့သည် ထိုအရာများအပေါ်တွင် ချော်လဲနိုင်သည်။ ပုံသဏ္ဌာန်နှင့် အသွင်အပြင်တို့တွင် ဤကျောက်ခဲများသည် အလွန်လှပ၏။ သို့သော် ယင်းတို့သည် အတော်ပင် အသုံးမဝင်ပေ။ ဤသည်မှာ “ချောမွေ့သော ကျောက်ခဲ” ဖြစ်သည်။ ငါ့အတွက်မူ ဤကောင်းသော အပြုအမူများဟု ထင်ရသည့်အရာများ ရှိကြကုန်သော လူတို့သည် အပေါ်ယံဖြစ်သည်။ ၎င်းတို့သည် အပြင်ပန်းတွင် ကောင်းသည့်ဟန်ဆောင်၏။ သို့သော် သမ္မာတရားကို ၎င်းတို့လုံးဝ လက်မခံပေ။ ၎င်းတို့သည် ကြားကောင်းသောအရာများကို ပြောကြ၏။ သို့သော် စစ်မှန်သည့် မည်သည့်အရာကိုမျှ မလုပ်ဆောင်ပေ။ ၎င်းတို့သည် ချောမွေ့သော ကျောက်ခဲများသာ ဖြစ်ကြတော့သည်။ သင်သည် ၎င်းတို့ကို သမ္မာတရားနှင့် စည်းမျဉ်းများအကြောင်း မိတ်သဟာယဖွဲ့လျှင် ၎င်းတို့သည် သင့်အား နူးညံ့သိမ်မွေ့ပြီး ယဉ်ကျေးမှုရှိခြင်း၊ ရည်မွန်ခြင်းအကြောင်းကို ပြောလိမ့်မည်။ သင်သည် ၎င်းတို့အား အန္တိခရစ်များကို ပိုင်းခြားသိမြင်ခြင်းအကြောင်းပြောလျှင် ၎င်းတို့သည် သင့်အား လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်ခြင်း၊ အသိပညာကြွယ်ဝပြီး အသိတရားရှိခြင်းအကြောင်း ပြောလိမ့်မည်။ သင်သည် ၎င်းတို့ကို မိမိ၏ ကျင့်ကြံပြုမူမှုတွင် စည်းမျဉ်းများရှိရမည်၊ မိမိတာဝန်တွင် စည်းမျဉ်းများကို ရှာရမည်ဖြစ်ပြီး တစ်ဇွတ်ထိုးမလုပ်ဆောင်ရဟု ပြောလျှင် ၎င်းတို့၏ သဘောထားသည် မည်သို့ဖြစ်မည်နည်း။ ၎င်းတို့က ပြောကြမည်မှာ “သမ္မာတရား စည်းမျဉ်းများနှင့်အညီ ပြုမူခြင်းက တခြားကိစ္စဖြစ်သည်။ ကျွန်ုပ်သည် ပညာတတ်၍ အသိတရားရှိကာ ကြီးသူကိုရိုသေ၍ ငယ်သူကိုစောင့်ရှောက်ပြီး အခြားသူတို့၏ အသိအမှတ်ပြုခြင်းကို ရရှိနေသမျှကာလပတ်လုံး ထိုမျှနှင့် လုံလောက်ပြီ ဖြစ်၏။” ဟူ၍ ဖြစ်သည်။ အပြုအမူကောင်းများကိုသာ ၎င်းတို့ဂရုစိုက်ကြပြီး သမ္မာတရားကို လက်တွေ့လုပ်ဆောင်ခြင်းအား အာရုံမစိုက်ကြပေ။ ၎င်းတို့သည် အကြမ်းဖျင်းအားဖြင့် လူကြီးသူမများ၊ ဝါကြီးသူများ၊ အရည်အချင်းရှိသောသူများ၊ ၎င်းတို့အုပ်စုအတွင်းတွင် ကောင်းသော ကိုယ်ကျင့်တရား ရပ်တည်ချက်နှင့် ဂုဏ်သတင်းရှိသူများကို လေးစားနိုင်ပြီး တစ်ချိန်တည်းတွင် ငယ်ရွယ်သူများနှင့် အကာအကွယ်မဲ့သူများ၏ အသိုင်းအဝိုင်းများကိုလည်း အလွန်ပင် ချစ်ခင်စွာ စောင့်ရှောက်သည်။ ၎င်းတို့သည် မိမိတို့ မြင့်မြတ်ကြောင်း ထုတ်ဖော်ပြသရန် လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်ခြင်းဟူသည့် လူမှုစည်းကမ်းကို တစ်သဝေမတိမ်း စောင့်ထိန်းသည်။ သို့သော် ငြင်း၍မရသည်မှာ ၎င်းတို့၏ အကျိုးစီးပွားများနှင့် ထိုစည်းကမ်းက ဆန့်ကျင်ကွဲလွဲလာသောအခါတွင် ၎င်းတို့သည် ၎င်းတို့၏ အကျိုးစီးပွားများကို ကာကွယ်ရန်အတွက် စည်းကမ်းကို ဘေးဖယ်ထားပြီး မည်သူ၏ ကန့်သတ်ချုပ်ချယ်မှုကိုမျှ မခံဘဲ ဆင်ကန်းတောတိုး လုပ်ဆောင်လိမ့်မည်။ ၎င်းတို့၏ ကောင်းသော အပြုအမူသည် ၎င်းတို့နှင့် တွေ့ကြုံသော၊ သို့မဟုတ် ၎င်းတို့နှင့် သိကျွမ်းသော၊ သို့မဟုတ် ရင်းနှီးသောသူတိုင်း၏ အသိအမှတ်ပြုခြင်းကို ရရှိသော်လည်း ငြင်း၍မရသည်မှာ အခြားသူများက ချီးမွမ်းသည့် ကောင်းသော ဤအပြုအမူများကို ၎င်းတို့လုပ်ဆောင်သည့်အခါတွင်ပင် ၎င်းတို့၏ ကိုယ်ပိုင်အကျိုးစီးပွားများကို အနည်းမျှပင် အဆုံးရှုံးမခံပေ။ ပြီးလျှင် ၎င်းတို့သည် မည်သူ၏ ကန့်သတ်ချုပ်ချယ်မှုကိုမျှ မခံဘဲ ၎င်းတို့၏ အကျိုးစီးပွားအတွက် လိုအပ်သည့် မည်သည့်နည်းလမ်းမဆိုဖြင့် ယှဉ်ပြိုင်တိုက်ခိုက်ကြသည်။ လူကြီးသူမများကို ၎င်းတို့၏ ရိုသေလေးစားမှုနှင့် ငယ်ရွယ်သူများကို ဂရုစိုက်မှုတို့သည် ခဏတာဖြစ်သော အပြုအမူသာဖြစ်ပြီး ၎င်းတို့၏ ကိုယ်ပိုင်အကျိုးစီးပွားများကို ဝင်ရောက်စွက်ဖက်ခြင်းမရှိသည့် အခြေခံအုတ်မြစ်ပေါ်တွင် တည်ဆောက်ထားခြင်း ဖြစ်သည်။ ယင်းသည် ကိုယ်ဟန်အမူအရာပုံစံ၏ နယ်ပယ်တွင်သာ ရှိသည်။ ၎င်းတို့၏ အကျိုးစီးပွားကို လုံးဝ မထိပါးသည့်၊ သို့မဟုတ် လုံးဝ မချိုးဖောက်သည့် အခြေအနေများတွင် ထိုအပြုအမူကို ၎င်းတို့လုပ်ဆောင်နိုင်သည်။ သို့သော် ၎င်းတို့၏ အကျိုးစီးပွားများက ရှေ့တန်းသို့ ရောက်လာသောအခါ ထိုအရာများသည် အဆုံးတွင် ၎င်းတို့ရေကုန်ရေခန်း ကြိုးပမ်းရယူကြမည့် အရာများဖြစ်သည်။ ထို့ကြောင့် အမှန်တွင် ၎င်းတို့က လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်ခြင်းသည် စင်စစ်အားဖြင့် ၎င်းတို့၏ အကျိုးစီးပွားများအား လိုက်စားခြင်းကို ဝင်ရောက်စွက်ဖက်ခြင်း မရှိသကဲ့သို့ ထိုလိုက်စားမှုကို ကန့်လည်းမကန့်သတ်နိုင်ပေ။ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်ခြင်း အပြုအမူသည် အချို့သော အခြေအနေများတွင်သာ၊ မိမိတို့၏ အကျိုးစီးပွားကို ဝင်ရောက်စွက်ဖက်ခြင်းမရှိသည့် အနေအထားတွင်သာ လူတို့လုပ်ဆောင်နိုင်သော အပြုအမူကောင်းတစ်ခုဖြစ်သည်။ ယင်းသည် လူတစ်ယောက်၏ အသက်၊ လူတစ်ယောက်၏ အရိုးထဲမှ ထွက်ပေါ်လာသော အရာတစ်ခုမဟုတ်ပေ။ လူတစ်ယောက်က ဤသို့သော အပြုအမူကို မည်မျှလက်တွေ့လုပ်ဆောင်နိုင်ပါစေ၊ မည်မျှကြာရှည်စွာ မရပ်မနားလုပ်ဆောင်နိုင်ပါစေ ယင်းသည် လူသား အသက်ရှင်ရန် မှီခိုအားထားရသည့် ဖောက်ပြန်ပျက်စီးသော စိတ်သဘောထားများကို ပြောင်းလဲနိုင်မည် မဟုတ်ချေ။ ဤအရာက ဆိုလိုသည်မှာ တစ်စုံတစ်ယောက်၌ ဤကောင်းသော အပြုအမူများ မရှိလျှင်ပင် သူသည် ဖောက်ပြန်ပျက်စီးသော စိတ်သဘောထားများကို ထုတ်ဖော်သည်သာ ဖြစ်၏။ တစ်ချိန်တည်းမှာပင် တစ်စုံတစ်ယောက်၌ ဤကောင်းသော အပြုအမူများ ရှိသည့်အခါတွင်မူ သူ၏ ဖောက်ပြန်ပျက်စီးသော စိတ်သဘောထားများသည် စိုးစဉ်းမျှပင် တိုးတက်ကောင်းမွန်သွားခြင်း သို့မဟုတ် ပြောင်းလဲသွားခြင်း မရှိသည့်အပြင် ဆန့်ကျင်ဘက်အနေဖြင့် ယင်းတို့ကို ပို၍ပို၍ နက်ရှိုင်းစွာ ဖုံးကွယ်ထားကြလေသည်။ ဤအရာတို့မှာ ဤသို့သော အပြုအမူကောင်းများ၏ နောက်ကွယ်တွင် ပုန်းကွယ်နေသော အဓိကအချက်များဖြစ်သည်။

နူးညံ့သိမ်မွေ့ပြီး ယဉ်ကျေးမှုရှိခြင်း၊ ရည်မွန်ခြင်း၊ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်ခြင်း၊ ဖော်ရွေတတ်ခြင်း၊ ပေါင်းသင်းရ လွယ်ကူခြင်းဟူသည့် ရိုးရာယဉ်ကျေးမှု၏ အပြုအမူကောင်းများအကြောင်း ငါတို့ မိတ်သဟာယပြုခြင်းနှင့် စိစစ်ခြင်းမှာ ဤမျှသာ ဖြစ်သည်။ ထိုအပြုအမူများသည် အသိပညာကြွယ်ဝပြီး အသိတရားရှိခြင်းကဲ့သို့ဖြစ်ကာ အနှစ်သာရ၌ အနည်းနှင့်အများ တူညီ၏။ ၎င်းတို့သည် အဓိပ္ပာယ်မဲ့ပေသည်။ လူတို့သည် ဤကောင်းမွန်သော အပြုအမူများကို စွန့်လွှတ်သင့်သည်။ လူတို့ အများဆုံး ကြိုးစားရရှိသင့်သည့်အရာမှာ လူများနှင့် အမှုအရာများကို ရှုမြင်ရန်၊ ကျင့်ကြံပြုမူရန်နှင့် ပြုမူဆောင်ရွက်ရန်တို့အတွက် သမ္မာတရားကို မိမိတို့၏ စံသတ်မှတ်ချက်အဖြစ် ထားလျက် ဘုရားသခင်၏ နှုတ်ကပတ်တော်များနှင့်အညီ လုံးလုံးလျားလျား လုပ်ဆောင်ခြင်း ဖြစ်သည်။ သို့မှသာ ၎င်းတို့သည် အလင်းထဲတွင် အသက်ရှင်နိုင်ပြီး ပုံမှန်လူတစ်ဦး၏ ပုံသဏ္ဌာန်အတိုင်း အသက်ရှင်နေထိုင်နိုင်မည် ဖြစ်သည်။ သင်သည် အလင်းထဲတွင် အသက်ရှင်လိုပါက သမ္မာတရားအတိုင်း ပြုမူဆောင်ရွက်သင့်သည်။ သင်သည် ရိုးသားသောစကားများကို ပြောဆိုပြီး ရိုးသားစွာ ပြုမူဆောင်ရွက်သည့် ရိုးသားသောသူတစ်ဦး ဖြစ်သင့်သည်။ အခြေခံကျသောအရာမှာ လူတို့၏ ကျင့်ကြံပြုမူခြင်းတွင် သမ္မာတရားစည်းမျဉ်းများ ရှိရန်ဖြစ်သည်။ လူတစ်ဦးတွင် သမ္မာတရားစည်းမျဉ်းများ မရှိဘဲ အပြင်ပန်း ကောင်းမွန်သော အပြုအမူများကိုသာ အာရုံစိုက်ပါက ၎င်းတို့၌ မရိုးသားခြင်းနှင့် ဟန်ဆောင်ခြင်း၏ သရုပ်သကန်များ ဖြစ်ပေါ်လာမည်မှာ မလွဲမသွေဖြစ်ပြီး ဘုရားသခင်ကို လှည့်ဖြားခြင်းနှင့် ဘုရားသခင်ကို အတိုက်အခံ လုပ်ခြင်းဟူသည့် အပြုအမူများကို လုပ်ဆောင်မည်မှာ သာ၍ပင် မလွဲမသွေ ဖြစ်ပေသည်။ လူတစ်ဦးသည် သမ္မာတရားစည်းမျဉ်းများကို အခြေမခံဘဲ ကျင့်ကြံပြုမူပါက ၎င်းတို့၏ အပြုအမူ မည်မျှပင် ကောင်းမွန်စေကာမူ ၎င်းတို့သည် ကြောင်သူတော်တစ်ဦးသာ ဖြစ်သည်။ ၎င်းတို့သည် အခြားသူများကို အချိန်အတိုင်းအတာတစ်ခုအထိ အထင်အမြင်မှားစေနိုင်သော်လည်း မည်သည့်အခါမျှ ယုံကြည်စိတ်ချရမည် မဟုတ်ပေ။ လူတို့သည် ဘုရားသခင်၏ နှုတ်ကပတ်တော်များနှင့်အညီ ကျင့်ကြံပြုမူမှသာ စစ်မှန်သော အခြေခံအုတ်မြစ်တစ်ခု ရှိမည်ဖြစ်သည်။ ၎င်းတို့သည် ဘုရားသခင်၏ နှုတ်ကပတ်တော်များနှင့်အညီ ကျင့်ကြံပြုမူခြင်း မရှိဘဲ ကောင်းစွာပြုမူရန် ဟန်ဆောင်ခြင်းကိုသာ အာရုံစိုက်ပါက အကျိုးဆက်အနေဖြင့် ၎င်းတို့သည် ကောင်းသောလူများ ဖြစ်လာနိုင်မည်လော။ လုံးဝ ဖြစ်မလာနိုင်ပေ။ ကောင်းသော အယူဝါဒများနှင့် အပြုအမူတို့သည် လူ၏ ဖောက်ပြန်ပျက်စီးသော စိတ်သဘောထားများကို မပြောင်းလဲနိုင်ပေ။ လူ၏ အနှစ်သာရကိုလည်း မပြောင်းလဲနိုင်ပေ။ သမ္မာတရားနှင့် ဘုရားနှုတ်ကပတ်တော်များကသာ လူတို့၏ ဖောက်ပြန်ပျက်စီးသော စိတ်သဘောထားများ၊ အတွေးများ၊ ထင်မြင်ချက်များကို ပြောင်းလဲနိုင်ပြီး လူတို့၏ အသက်ဖြစ်လာနိုင်သည်။ လူက သူ၏ ရိုးရာယဉ်ကျေးမှုနှင့် သူ၏ အယူအဆများ၌ အပြုအမူကောင်းများ ဖြစ်သည်ဟု ကိုင်စွဲထားသော အသိပညာ ကြွယ်ဝပြီး အသိတရားရှိခြင်း၊ နူးညံ့သိမ်မွေ့ပြီး ယဉ်ကျေးမှုရှိခြင်း၊ ရည်မွန်ခြင်း၊ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်ခြင်း၊ ဖော်ရွေတတ်ခြင်း၊ ပေါင်းသင်းရလွယ်ကူခြင်းတို့ကဲ့သို့ အမျိုးမျိုးသော အပြုအမူကောင်းများသည် အပြုအမူများသက်သက်သာဖြစ်သည်။ ၎င်းတို့သည် သမ္မာတရားဖြစ်ဖို့ မဆိုထားနှင့်၊ အသက်ပင်မဟုတ်ပေ။ ရိုးရာယဉ်ကျေးမှုသည် သမ္မာတရားမဟုတ်သကဲ့သို့ ရိုးရာယဉ်ကျေးမှုက အားပေးမြှင့်တင်သည့် အပြုအမူကောင်းတစ်ခုမျှသည်လည်း သမ္မာတရားမဟုတ်ပေ။ လူသည် ရိုးရာယဉ်ကျေးမှုမည်မျှကို သဘောပေါက်သည်ဖြစ်စေ၊ သူ၏ ဘဝတွင် အပြုအမူကောင်းမည်မျှကို အသက်ရှင်နေထိုင်သည်ဖြစ်စေ သူ၏ ဖောက်ပြန်ပျက်စီးသော စိတ်သဘောထားများကို မပြောင်းလဲနိုင်ပေ။ ထို့ကြောင့် နှစ်ထောင်ချီကြာသည်အထိ လူသားမျိုးနွယ်သည် ရိုးရာယဉ်ကျေးမှု၏ စွဲမှတ်အောင် သွန်သင်ခြင်းခံရပြီး ဖောက်ပြန်ပျက်စီးသော စိတ်သဘောထားက လုံးဝ မပြောင်းလဲပေ။ ထိုအစား ယင်း၏ ဖောက်ပြန်ပျက်စီးမှုက ပို၍ နက်နဲလာသည်။ ကမ္ဘာလောကကလည်း ပို၍ မှောင်မိုက်ပြီး ဆိုးယုတ်လာသည်။ ဤသည်မှာ ရိုးရာယဉ်ကျေးမှု၏ သွန်သင်လေ့ကျင့်ပေးခြင်းနှင့် တိုက်ရိုက်ဆက်နွှယ်နေပေသည်။ လူသားများသည် ဘုရားနှုတ်ကပတ်တော်များကို ၎င်းတို့၏ အသက်အဖြစ် မှတ်ယူခြင်းအားဖြင့်သာ စစ်မှန်သော လူသားတစ်ဦး၏ ပုံသဏ္ဌာန်အတိုင်း ၎င်းတို့၏ ဘဝကို အသက်ရှင်နိုင်သည်။ ဤသည်မှာ အငြင်းပွားစရာမလိုပေ။ ဤသို့ဆိုလျှင် ဘုရားနှုတ်ကပတ်တော်များက လူ၏ အပြုအမူအတွက် မည်သို့သော ကန့်သတ်ချက်ဘောင်များနှင့် သတ်မှတ်ချက်များ ချထားသနည်း။ တရားတော်များနှင့် ပညတ်တော်များတွင် သတ်မှတ်ပြဋ္ဌာန်းထားသော အရာများအပြင် လူ၏ အပြုအမူအတွက် သခင်ယေရှု၏ သတ်မှတ်ချက်များလည်းရှိသည်။ အထူးသဖြင့် ဘုရားသခင်၏ နောက်ဆုံးသောကာလ တရားစီရင်ခြင်းတွင် လူတို့အတွက် သတ်မှတ်ချက်များနှင့် စည်းကမ်းများရှိ၏။ ယင်းတို့သည် လူသားမျိုးနွယ်နှင့် ပတ်သက်ပြီး အားလုံးထဲတွင် တန်ဖိုးအရှိဆုံးသော စကားများဖြစ်သည်။ ပြီးလျှင် ယင်းတို့သည် လူသားမျိုးနွယ်၏ ကျင့်ကြံပြုမူခြင်းအတွက် အခြေခံအကျဆုံး စည်းမျဉ်းများဖြစ်သည်။ သင်တို့သည် သင်တို့၏ ကျင့်ကြံပြုမူမှုနှင့် လုပ်ဆောင်မှုတို့အတွက် အခြေခံအကျဆုံးသော အပြုအမူဆိုင်ရာ စံသတ်မှတ်ချက်ကို ဘုရားနှုတ်ကပတ်တော်များတွင် ရှာရမည်။ ဤသို့ ရှာသောအခါ သင်တို့သည် တရုတ်ရိုးရာယဉ်ကျေးမှုရှိ အပြုအမူကောင်းများ၏ လမ်းလွဲစေခြင်းနှင့် အထင်အမြင်မှားစေခြင်းတို့ကို ဖယ်ရှားနိုင်လိမ့်မည်။ ထိုအခါတွင် သင်တို့သည် ကျင့်ကြံပြုမူမှုနှင့် လုပ်ဆောင်မှုတို့အတွက် လမ်းကြောင်းနှင့် စည်းမျဉ်းများကို တွေ့ရှိပြီးဖြစ်လိမ့်မည်။ ဤသည်မှာ ကယ်တင်ခြင်းလမ်းကြောင်းနှင့် စည်းမျဉ်းများကို တွေ့ရှိပြီး ဖြစ်မည်ဟုလည်း အဓိပ္ပာယ်ရသည်။ သင်တို့သည် ဘုရားသခင်၏ လက်ရှိ နှုတ်ကပတ်တော်များကို သင်တို့၏ အခြေပြုချက်အဖြစ်လည်းကောင်း၊ ယခု မိတ်သဟာယပြုခဲ့သော သမ္မာတရားကို သင်တို့၏ စံသတ်မှတ်ချက်အဖြစ်လည်းကောင်း မှတ်ယူလျှင်၊ လူသားမျိုးနွယ်က ၎င်းတို့၏ အယူအဆများတွင် ကောင်းသော အပြုအမူဖြစ်သည်ဟု မှတ်ယူကြလေသည့် အပြုအမူအတွက် ထိုစံနှုန်းများနေရာတွင် အစားထိုးဖို့ ထိုနှုတ်ကပတ်တော်များနှင့် သမ္မာတရားကို အသုံးပြုလျှင် သင်သည် သမ္မာတရားကို လိုက်စားသောသူတစ်ဦး ဖြစ်ပေသည်။ လူတို့အပေါ် ဘုရားသခင်၏ သတ်မှတ်ချက်များမှာ အခြေအနေအားလုံးတွင် မည်သို့သောသူမျိုး ဖြစ်သင့်သည်နှင့် မည်သည့်လမ်းကို လျှောက်သင့်သည်ဆိုသည်တို့အကြောင်း ဖြစ်သည်။ လူသည် သီးသန့်အနေဖြင့် အပြုအမူတချို့ကို ပိုင်ဆိုင်သင့်သည်ဟု ဘုရားသခင်က လုံးဝ မတောင်းဆိုပေ။ သူသည် လူတို့ကို ရိုးသားသောသူများဖြစ်ဖို့နှင့် လှည့်စားသောသူများမဖြစ်ဖို့ တောင်းဆိုသည်။ သူသည် လူကို သမ္မာတရားအား လက်ခံပြီး လိုက်စားဖို့၊ သူ့အပေါ် သစ္စာစောင့်သိဖို့၊ သူ့ကို ကျိုးနွံနာခံပြီး သက်သေခံဖို့ တောင်းဆိုသည်။ ကောင်းသောအပြုအမူ အနည်းငယ်မျှ ရှိထားရမည်၊ ဤသို့ဆိုလျှင် ပြည့်စုံလုံလောက်မည်ဟု ဘုရားသခင်က လူကို လုံးဝ မတောင်းဆိုပေ။ သို့တိုင်အောင် တရုတ်ရိုးရာယဉ်ကျေးမှုသည် လူတို့အား ကောင်းသော အပြုအမူကိုသာ၊ အပြင်ပန်း ပြသမှုကောင်းများရှိဖို့သာ အာရုံစိုက်စေ၏။ ယင်းသည် လူ၏ ဖောက်ပြန်ပျက်စီးသော စိတ်သဘောထားများကို ဖယ်ရှားသည့် လမ်းကြောင်းကို ထောက်ပြရန် မဆိုထားနှင့်၊ လူ၏ ဖောက်ပြန်ပျက်စီးသော စိတ်သဘောထားများက မည်သည့်အရာဖြစ်ကြောင်း၊ သို့မဟုတ် သူ၏ ဖောက်ပြန်ပျက်စီးမှုက မည်သည့်နေရာမှ စတင်ဖြစ်ပေါ်လာကြောင်းတို့ကို အလင်းပြရန် မည်သည့်အရာမျှ မလုပ်ဆောင်ပေ။ ထို့ကြောင့် လူသည် မည်သည့်အပြုအမူကောင်းများကို ပိုင်ဆိုင်သင့်သည်ဟု ရိုးရာယဉ်ကျေးမှုက မည်သို့အားပေးထောက်ခံပါစေ လူသားမျိုးနွယ်၏ ဖောက်ပြန်ပျက်စီးသော စိတ်သဘောထားများကို ဖယ်ရှားခြင်းနှင့် စစ်မှန်သော လူသားတစ်ဦး၏ ပုံသဏ္ဌာန်အတိုင်း အသက်ရှင်နေထိုင်ခြင်းနှင့်ပတ်သက်လျှင် အချည်းနှီးဖြစ်သည်။ ကိုယ်ကျင့်တရားနှင့်ပတ်သက်ပြီး ရိုးရာယဉ်ကျေးမှု၏ အဆိုအမိန့်များက မည်မျှမြင့်မြတ်နေပါစေ၊ သို့မဟုတ် မည်မျှနှစ်သက်စဖွယ်ဖြစ်ပါစေ လူသားမျိုးနွယ်၏ ဖောက်ပြန်ပျက်စီးသော အနှစ်သာရကို ပြောင်းလဲဖို့ မည်သည့်အရာကိုမျှ မလုပ်ဆောင်နိုင်ပေ။ ရိုးရာယဉ်ကျေးမှု၏ စွဲမှတ်အောင် သွန်သင်မှုနှင့် လမ်းလွဲစေမှုအောက်တွင် မသိစိတ်နှင့်ဆိုင်သော အရာများစွာသည် ဖောက်ပြန်ပျက်စီးသော လူသားမျိုးနွယ်တွင် ဖြစ်ပေါ်လာသည်။ ဤတွင် “မသိစိတ်” ဆိုသည်မှာ မည်သည့်အရာကို ဆိုလိုသနည်း။ လူက မသိမသာဖြင့် ရိုးရာယဉ်ကျေးမှု၏ စွဲမှတ်အောင်သွန်သင်ခြင်း၊ ကူးစက်ခြင်းတို့ကို ခံလိုက်ရသည့်အခါ သင့်တင့်လျောက်ပတ်စွာ လုပ်ဆောင်ပုံလုပ်ဆောင်နည်းအကြောင်း ရှင်းလင်းသော စကားများ၊ သို့မဟုတ် အဆိုအမိန့်များ၊ သို့မဟုတ် သတ်မှတ်ထားသော လက်တွေ့လုပ်ဆောင်မှုများ သို့မဟုတ် သတိစိတ်များ လုံးဝ မရှိလျှင် သူသည် လူတို့၏ သမားရိုးကျ အယူအဆများနှင့် နည်းလမ်းများကို အလိုအလျောက် လက်တွေ့လုပ်ဆောင်ပြီး လိုက်နာကြောင်းကို ဆိုလိုသည်။ လူတို့အားလုံးနည်းတူ ဤသို့သော အခြေအနေများတွင်၊ ဤသို့သော အနေအထားတွင် အသက်ရှင်သောအခါ သူသည် သတိမမူမိဘဲ သူ၏ မသိစိတ်တွင် “အသိပညာ ကြွယ်ဝပြီး အသိတရားရှိခြင်းသည် အလွန်ကောင်းသည်။ အပြုသဘောဆောင်ပြီး သမ္မာတရားနှင့် ညီသည်။ နူးညံ့သိမ်မွေ့ပြီး ယဉ်ကျေးမှုရှိခြင်းသည် အလွန်ကောင်းသည်။ လူတို့ဖြစ်သင့်သည့် ပုံစံဖြစ်သည်။ ၎င်းကို ဘုရားသခင်က နှစ်သက်ကာ ၎င်းက သမ္မာတရားနှင့်ညီသည်။ ရည်မွန်ခြင်း၊ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်ခြင်း၊ ဖော်ရွေတတ်ခြင်း၊ ပေါင်းသင်းရလွယ်ကူခြင်းတို့အားလုံးသည် သာမန်လူ့သဘာဝအတွင်း ထုတ်ဖော်ပြသမှုများဖြစ်သည်။ ထိုအရာများသည် ဘုရားနှုတ်ကပတ်တော်များနှင့်ရော သမ္မာတရားနှင့်ပါ ညီသည်” ဟူ၍ တွေးလာသည်။ ၎င်းတို့သည် ဘုရားနှုတ်ကပတ်တော်များထဲတွင် ရှင်းလင်းသည့် အခြေပြုချက်ကို မတွေ့သော်ငြားလည်း လူတို့အပေါ် ဘုရားသခင်၏ နှုတ်ကပတ်တော်များနှင့် သတ်မှတ်ချက်များမှာ ရိုးရာယဉ်ကျေးမှု၏ သတ်မှတ်ချက်စံနှုန်းများနှင့် အတူတူခန့်ပင်ဖြစ်သည်၊ ယင်းတို့ကြားတွင် အကြီးစား ကွာခြားချက်မရှိဟု စိတ်နှလုံးထဲတွင် ခံစားမိကြလေသည်။ ဤသည်မှာ ဘုရားနှုတ်ကပတ်တော်များကို ကပြောင်းကပြန် လုပ်ခြင်းနှင့် မှားယွင်းစွာ အနက်ဖွင့်ဆိုခြင်းဖြစ်သည် မဟုတ်လော။ ဘုရားနှုတ်ကပတ်တော်များက ဤသို့သောအရာများကို ပြောဆိုထားသလော။ ပြောဆိုမထားသကဲ့သို့ ထိုအရာများသည် ဘုရားဆိုလိုသည့်အရာများလည်း မဟုတ်ပေ။ ထိုအရာများသည် လူက ဘုရားနှုတ်ကပတ်တော်များကို ကပြောင်းကပြန် လုပ်ခြင်းနှင့် မှားယွင်းစွာ အနက်ဖွင့်ဆိုခြင်းဖြစ်သည်။ ဘုရားနှုတ်ကပတ်တော်များက ဤအရာများကို လုံးဝ မပြောခဲ့ပေ။ ထို့ကြောင့် သင်တို့ လုပ်ဆောင်ရမည့်အရာမှာ မည်သည့်အခြေအနေတွင်မဆို ထိုစည်းကမ်းသတ်မှတ်ချက်များကို အခြေပြု၍ မစဉ်းစားရန်ဖြစ်သည်။ သင်သည် ဘုရားနှုတ်ကပတ်တော်များကို အသေးစိတ် ဖတ်ရှုသင့်ပြီး လူတို့အပေါ် ဘုရားသခင်က တောင်းဆိုထားသည့် အပြုအမူဆိုင်ရာ သတ်မှတ်ချက်များကို အတိအကျ ရှာဖွေသင့်သည်။ ထို့နောက်တွင် နောက်ထပ် ဘုရားနှုတ်ကပတ်တော်အပိုဒ်တချို့ကို ရှာဖွေသင့်ပြီး ယင်းတို့ကို စုစည်းသင့်သည်။ ပြီးလျှင် ယင်းတို့ကို တစ်စုတစ်စည်းတည်း ဆုတောင်းရင်းဖြင့် ဖတ်ရှုကာ မိတ်သဟာယဖွဲ့သင့်သည်။ ၎င်းတို့နှင့်ပတ်သက်ပြီး အသိအမြင်ရရှိသည်နှင့် ဤသည်မှာ ၎င်းတို့ကို လက်တွေ့လုပ်ဆောင်ပြီး တွေ့ကြုံရမည့်အချိန်ဖြစ်သည်။ ဤအရာက ဘုရားနှုတ်ကပတ်တော်များကို သင်၏ လက်တွေ့ဘဝထဲသို့ ယူဆောင်လာပေးကာ ထိုနှုတ်ကပတ်တော်များသည် လူများနှင့် အမှုအရာများအပေါ် သင်၏ ရှုမြင်ပုံများအတွက်သာမက သင်၏ ကျင့်ကြံပြုမူမှုနှင့် လုပ်ဆောင်မှုတို့အတွက်ပါ အခြေပြုချက်ဖြစ်လာသည်။ လူတို့စကားနှင့် လုပ်ရပ်များ၏ အခြေခံပြုချက်သည် မည်သည့်အရာ ဖြစ်သင့်သနည်း။ ဘုရားသခင်၏ နှုတ်ကပတ်တော်များ ဖြစ်သည်။ သို့ဆိုလျှင် လူတို့၏ စကားနှင့် လုပ်ရပ်များအတွက် ဘုရားသခင် တောင်းဆိုသည့် စံနှုန်းများမှာ အဘယ်နည်း။ (ထိုစကားနှင့် လုပ်ရပ်များသည် လူတို့အဖို့ တည်ဆောက်စရာဖြစ်စေရမည် ဖြစ်ပါသည်။) မှန်ပေသည်။ အခြေခံအကျဆုံးဖြစ်သည့်အရာမှာ သင်သည် အမှန်အတိုင်း ပြောရမည်၊ ရိုးသားစွာ ပြောဆိုရမည်၊ အခြားသူများကို အကျိုးပြုရမည် ဖြစ်သည်။ အနည်းဆုံးအနေဖြင့် သင်၏ စကားသည် လူတို့ကို တည်ဆောက်ပေးရမည်ဖြစ်ပြီး ၎င်းတို့ကို မလိမ်လည်ရ၊ အထင်အမြင်မှားအောင် မလုပ်ရ၊ မစနောက်မကျီစယ်ရ၊ မသရော်မထိပါးရ၊ မလှောင်မပြောင်ရ၊ ပြက်ရယ်ပြု၍ ရယ်မောခြင်း မပြုရ၊ ဘောင်မခတ်ရ၊ ၎င်းတို့၏ အားနည်းချက်များကို မဖော်ထုတ်ရ၊ သို့မဟုတ် ၎င်းတို့ကို မနာကျင်စေရပေ။ ဤသည်မှာ ပုံမှန် လူ့သဘာဝ၏ ဖော်ပြချက်ဖြစ်သည်။ လူ့သဘာဝ၏ သူတော်ကောင်းတရား ဖြစ်သည်။ ဘုရားသခင်က မည်မျှကျယ်လောင်စွာ သင်စကားပြောရမည်ဟု ပြောဆိုထားသလော။ စံသတ်မှတ်ထားသော ဘာသာစကားကို သင်အသုံးပြုရမည်ဟု သူတောင်းဆိုထားသလော။ လှပသော အလင်္ကာ၊ သို့မဟုတ် အဆင့်မြင့်သော၊ ယဉ်ကျေးသော ဘာသာစကားပုံစံကို သင်အသုံးပြုရမည်ဟု သူတောင်းဆိုထားသလော။ (တောင်းဆိုမထားပါ။) ထိုအပေါ်ယံဆန်သော၊ ကြောင်သူတော်ဆန်သော၊ အတုဖြစ်သော၊ လက်ဆုပ်လက်ကိုင် အကျိုးမပြုသော အရာများတစ်ခုမျှ မရှိပေ။ ဘုရားသခင်၏ သတ်မှတ်ချက်အားလုံးမှာ ပုံမှန်လူများက ပိုင်ဆိုင်သင့်သောအရာများ၊ လူ၏ ဘာသာစကားနှင့် အပြုအမူအတွက် စံနှုန်းများနှင့် စည်းမျဉ်းများဖြစ်သည်။ လူတစ်ယောက်က မည်သည့်နေရာတွင် မွေးဖွားသည်ဖြစ်စေ၊ မည်သည့်ဘာသာစကားကို ပြောသည်ဖြစ်စေ အရေးမပါပေ။ မည်သို့ပင်ဖြစ်စေ သင်ပြောသည့် စကားများက၊ ထိုစကားများ၏ အသုံးအနှုန်းနှင့် အကြောင်းအရာက အခြားသူများအတွက် တည်ဆောက်စရာဖြစ်ရမည်။ ထိုစကားများက အခြားသူများအတွက် တည်ဆောက်စရာ ဖြစ်ရမည်ဆိုသည်မှာ မည်သည့်အရာကို ဆိုလိုသနည်း။ အခြားသူများသည် ထိုစကားများကို ကြားပြီးသည့်အခါ ထိုစကားများက မှန်ကန်သည်ဟု ခံစားရကာ ထိုစကားများမှ တိုးတက်မှုနှင့် အကူအညီကို ရရှိ၍ သမ္မာတရားကို နားလည်နိုင်သွားသည့်အပြင် ရှုပ်ထွေးခြင်း မရှိတော့သကဲ့သို့ အခြားသူများ၏ အထင်အမြင်မှားအောင် လုပ်ခြင်းကို အလွယ်တကူ ခံရခြင်းတို့ မရှိတော့ခြင်းကို ဆိုလိုသည်။ ထို့ကြောင့် ဘုရားသခင်သည် လူတို့ကို အမှန်အတိုင်း ပြောရန်၊ ၎င်းတို့တွေးသည့်အရာကို ပြောရန် တောင်းဆိုပြီး အခြားသူများအပေါ် မလိမ်လည်ရ၊ အထင်အမြင်မှားအောင် မလုပ်ရ၊ မစနောက်မကျီစယ်ရ၊ မသရော်မထိပါးရ၊ မလှောင်မပြောင်ရ၊ ပြက်ရယ်ပြု၍ ရယ်မောခြင်း မပြုရ သို့မဟုတ် ဘောင်မခတ်ရ၊ သို့မဟုတ် ၎င်းတို့၏ အားနည်းချက်များကို မဖော်ထုတ်ရ၊ သို့မဟုတ် ၎င်းတို့ကို မနာကျင်စေရဟု တောင်းဆိုသည်။ ဤအရာတို့သည် စကားပြောခြင်းနှင့်ဆိုင်သည့် စည်းမျဉ်းများဖြစ်သည် မဟုတ်လော။ လူတို့၏ အားနည်းချက်များကို မဖော်ထုတ်သင့်ဟု ဆိုရခြင်းမှာ မည်သည့်အရာကို ဆိုလိုသနည်း။ အခြားလူတို့အပေါ် နိုင်ကွက်ယူ၍ မချုပ်ကိုင်ခြင်းကို ဆိုလိုသည်။ ၎င်းတို့ကို ဝေဖန်ဖို့၊ သို့မဟုတ် ပြစ်တင်ရှုတ်ချဖို့ ၎င်းတို့၏ အတိတ်က အမှားများ၊ သို့မဟုတ် အားနည်းချက်များကို ဖက်တွယ်မထားနှင့်။ ဤသည်မှာ အနည်းဆုံး လုပ်ဆောင်သင့်သည့်အရာ ဖြစ်သည်။ အပြုသဘောဆောင်သော ဘက်မှကြည့်လျှင် တည်ဆောက်ပေးသည့် စကားကို မည်သို့ ဖော်ပြသနည်း။ ယင်းမှာ အဓိကအားဖြင့် အားပေးခြင်း၊ အကြံဉာဏ်ပေးခြင်း၊ လမ်းပြခြင်း၊ တိုက်တွန်းနှိုးဆော်ခြင်း၊ နားလည်ပေးခြင်းနှင့် နှစ်သိမ့်ခြင်းတို့ ဖြစ်သည်။ ထို့အပြင် အချို့သော အထူးအခြေအနေများတွင် အခြားသူများ၏ အမှားများကို တိုက်ရိုက်ဖော်ထုတ်ပြီး ၎င်းတို့ကို ပြုပြင်ရန် လိုအပ်လာသည်၊ သို့မှသာ ၎င်းတို့သည် သမ္မာတရားကို နားလည်သဘောပေါက်မှုနှင့် နောင်တရသော စိတ်နှလုံးကို ရရှိကြမည်ဖြစ်သည်။ သို့မှသာ ရလဒ်များကို ရရှိနိုင်မည် ဖြစ်သည်။ ဤလက်တွေ့လုပ်ဆောင်ပုံနည်းလမ်းသည် လူတို့အတွက် အလွန်အကျိုးရှိသည်။ ယင်းမှာ ၎င်းတို့အတွက် စစ်မှန်သော အကူအညီဖြစ်ပြီး ၎င်းတို့အတွက် တည်ဆောက်မှုဖြစ်စေသည်၊ မဟုတ်လော။ ဥပမာအားဖြင့် ဆိုကြပါစို့၊ သင်သည် အထူးသဖြင့် မာနထောင်လွှားပြီး အလွန် တစ်ဇွတ်ထိုးဆန်သော်လည်း ယင်းကို သတိမပြုမိဘဲ တစ်စုံတစ်ဦးက ဤအရာကို မြင်ပြီး သင်၏ ပြဿနာကို တိုက်ရိုက်ထောက်ပြသည်။ သင်သည် “ငါ တစ်ဇွတ်ထိုးဆန်နေသလော။ ငါ မာနထောင်လွှားနေသလော။ ငါသည် ဤအရာကို အဘယ်ကြောင့် မခံစားမိခဲ့ရသနည်း။ သို့သော် ၎င်းတို့က ငါ့ကို သိပြီး ငါ၏ ပြဿနာကို တိုက်ရိုက်ထောက်ပြခဲ့သည်၊ ထို့ကြောင့် ငါ၌ ဤသို့သော ပြဿနာမျိုး အမှန်တကယ် ရှိပုံရပြီး ယင်းကို ဂရုတစိုက် ဆင်ခြင်သုံးသပ်သင့်သည်” ဟု မိမိဘာသာ တွေးသည်။ ထို့နောက် သင်က “သင်က ကျွန်ုပ်၏ ဖောက်ပြန်ပျက်စီးသော စိတ်သဘောထားနှင့် ဤအားနည်းချက်များကို ထောက်ပြပေးသည့်အတွက် ကျေးဇူးတင်ပါသည်။ ဤသည်မှာ ကျွန်ုပ်အတွက် အကြီးမားဆုံးသော အကူအညီ ဖြစ်ပါသည်။ ကျွန်ုပ်တစ်ယောက်တည်းဆိုလျှင် ဤအရာကို သိရှိနိုင်မည် မဟုတ်ပါ” ဟု ပြောသည်။ ဤသည်မှာ ရင်ဖွင့်ပြောဆိုခြင်း ဖြစ်သည်၊ မဟုတ်လော။ အခြားသူက ၎င်း၏ စိတ်နှလုံးထဲရှိအရာ၊ သင့်အပေါ် ၎င်း၏ အမြင်၊ မာနထောင်လွှားသော စိတ်သဘောထားကို ၎င်းက မည်သို့ ထုတ်ဖော်ခဲ့ပုံနှင့် ယင်းကို ဖြေရှင်းရန် သမ္မာတရားကို မည်သို့ ရှာဖွေခဲ့ပုံဟူသည့် ၎င်း၏ ယခင်အတွေ့အကြုံကို သင့်အား မိတ်သဟာယဖွဲ့သည်။ ဤသည်မှာ အချင်းချင်း ရင်ဖွင့်ပြောဆိုခြင်းဟု ခေါ်သည်။ ယင်းမှာ စိတ်နှလုံးများ၏ မိတ်သဟာယဖြစ်ပြီး အပြန်အလှန် ချစ်ခြင်းမေတ္တာ၏ သရုပ်သကန်တစ်ခုလည်း ဖြစ်သည်။ အနှစ်ချုပ်လျှင် စကားပြောဆိုခြင်းနောက်ကွယ်၌ရှိသော စည်းမျဉ်းမှာ အဘယ်နည်း။ စည်းမျဉ်းမှာ သင်၏ စိတ်နှလုံးတွင် ရှိသောအရာကို ပြောဆိုလော့။ သင်၏ တကယ့်အတွေ့အကြုံများနှင့် သင်အမှန်တကယ်ထင်မြင်သည့် အရာတို့ကို ပြောဆိုလော့။ ဤစကားများသည် လူတို့အတွက် အကျိုးအရှိဆုံးဖြစ်သည်။ လူတို့ကို ပံ့ပိုးပေးသည်။ လူတို့ကို ကူညီပေးသည်။ အပြုသဘောဆောင်သည်။ အတုအယောင်ဖြစ်သော စကားများ၊ လူတို့ကို အကျိုးမဖြစ်စေသည့်၊ တည်ဆောက်မပေးသည့် စကားများကို ပြောဖို့ ငြင်းဆန်လော့။ ဤနည်းအားဖြင့် လူတို့ကို ထိခိုက်နစ်နာစေခြင်း၊ သို့မဟုတ် အမှားလုပ်မိစေခြင်း၊ အပျက်သဘောအတွင်းသို့ ထိုးကျစေခြင်း၊ လူတို့အပေါ် အပျက်သဘောသက်ရောက်မှု ရှိခြင်းတို့ကို ရှောင်နိုင်လိမ့်မည်။ အပြုသဘောဆောင်သော အရာများကို သင်ပြောဆိုရမည်။ လူတို့ကို တတ်နိုင်သမျှ ကူညီရန်၊ အကျိုးပြုရန်၊ ပံ့ပိုးပေးရန်၊ လူတို့အထဲ၌ ဘုရားသခင်အပေါ် စစ်မှန်သော ယုံကြည်ခြင်း ဖြစ်ပေါ်လာစေရန် သင်ကြိုးပမ်းရမည်။ ဘုရားနှုတ်ကပတ်တော်များနှင့်ဆိုင်သည့် သင်၏ အတွေ့အကြုံများအပြင် ပြဿနာများကို သင်ဖြေရှင်းသည့် နည်းလမ်းမှတစ်ဆင့် လူတို့ကို အကူအညီယူခွင့် ပြုရမည်။ များစွာရရှိခွင့် ပြုရမည်။ ဘုရားသခင်၏ အမှုတော်ကို တွေ့ကြုံခြင်းနှင့် သမ္မာတရား လက်တွေ့ကျမှုအတွင်းသို့ ဝင်ရောက်ခြင်း လမ်းကြောင်းကို နားလည်နိုင်စေရမည်။ ၎င်းတို့ကို အသက်ဝင်ရောက်မှု ရစေပြီး ၎င်းတို့၏ အသက်တာကို ကြီးထွားအောင် ပြုလုပ်ရမည်။ ဤသည်မှာ စည်းမျဉ်းများရှိသော၊ လူတို့ကို တည်ဆောက်ပေးသော သင့်စကားများ၏ သက်ရောက်မှုအားလုံး ဖြစ်သည်။ ဤအရာအပြင် လူတို့သည် အတူတကွ စုရုံးပြီး အလဟဿ အတင်းအဖျင်းပြောဆိုကာ တခစ်ခစ် ရယ်မောသောအခါတွင် ဤသည်မှာ စည်းမျဉ်းနှင့်မညီပေ။ ၎င်းတို့ ထုတ်ဖော်သမျှမှာ ၎င်းတို့၏ ဖောက်ပြန်ပျက်စီးသော စိတ်သဘောထားများဖြစ်သည်။ ယင်းသည် ဘုရားနှုတ်ကပတ်တော်များအပေါ်တွင် အခြေမခံပေ။ ပြီးလျှင် သမ္မာတရား စည်းမျဉ်းများကို စောင့်ထိန်းလိုက်နာခြင်းလည်း မရှိပေ။ ယင်းတို့အားလုံးမှာ လောကီဆိုင်ရာ ဆက်ဆံမှုများအတွက် လူ့အတွေးအခေါ်များ ဖြစ်သည်။ ၎င်းတို့သည် ၎င်းတို့၏ ဖောက်ပြန်ပျက်စီးသည့် စိတ်သဘောထားများက ကြိုးကိုင်ညွှန်ကြားသည့်အတိုင်း အသက်ရှင်နေကြခြင်း ဖြစ်သည်။

မိမိ၏ ပြောစကားတွင် လူသည် စည်းမျဉ်းနှင့်ညီပြီး အခြားသူများအပေါ် တည်ဆောက်စရာ ဖြစ်စေဖို့ ဘုရားသခင်တောင်းဆိုသည်။ ယင်းသည် လူ၏ ထိုအပြင်ပန်း အပြုအမူကောင်းများနှင့် သက်ဆိုင်မှုတစ်ခုခုရှိသလော။ (မရှိပါ။) ထိုအရာများနှင့် လုံးဝ မသက်ဆိုင်ပေ။ သင်သည် အခြားသူများအပေါ် ဘောင်ခတ်ခြင်းမရှိ သို့မဟုတ် သင်၏ ပြောစကားတွင် ဟန်ဆောင်ခြင်းနှင့် လှည့်စားခြင်းတို့ မရှိသည့်အပြင် အခြားသူများကို အားပေးခြင်း၊ လမ်းပြခြင်း၊ နှစ်သိမ့်ခြင်းတို့ကိုလည်း လုပ်ဆောင်နိုင်သည်ဆိုပါစို့။ သင်သည် ဤအရာနှစ်ခုလုံးကို လုပ်ဆောင်နိုင်လျှင် ထိုအရာများကို ပေါင်းသင်းရလွယ်ကူသည့် သဘောထားဖြင့် လုပ်ဆောင်ဖို့ လိုအပ်သလော။ သင်သည် ပေါင်းသင်းရလွယ်ကူခြင်းကို မဖြစ်မနေ စွမ်းဆောင်ရရှိမှ ဖြစ်မည်လော။ သင်သည် ရည်မွန်ခြင်း၊ နူးညံ့သိမ်မွေ့ခြင်းနှင့် ယဉ်ကျေးမှုရှိခြင်းတို့ကဲ့သို့သော အပြင်ပန်းအရာများ၏ အပြုအမူဆိုင်ရာ ဘောင်အတွင်း၌သာ ထိုအရာများကို လုပ်ဆောင်၍ရလေသလော။ မလိုအပ်ပေ။ သင်၏ ပြောစကားက အခြားသူများအဖို့ တည်ဆောက်စရာဖြစ်ရေးအတွက် မရှိမဖြစ် လိုအပ်ချက်သည် ထိုပြောစကားကို ရိုးရာယဉ်ကျေးမှုတွင် သတ်မှတ်ပြဋ္ဌာန်းခဲ့သော အပြုအမူကောင်းများအပေါ် အခြေခံရမည့်အစား ဘုရားနှုတ်ကပတ်တော်များနှင့် သူ၏ တောင်းဆိုချက်များအပေါ် အခြေခံရန်၊ သမ္မာတရားအပေါ် အခြေခံရန်ဖြစ်သည်။ သင်၏ ပြောစကားက စည်းမျဉ်းနှင့်ညီပြီး အခြားသူများအတွက် တည်ဆောက်စရာ ဖြစ်သည့်အခါ သင်သည် ထိုင်လျက်ဖြစ်စေ၊ ထလျက်ဖြစ်စေ စကားပြောဆိုနိုင်သည်။ ကျယ်သောအသံဖြင့်ဖြစ်စေ၊ တိတ်ဆိတ်သောအသံဖြင့်ဖြစ်စေ စကားပြောနိုင်သည်။ နူးညံ့သိမ်မွေ့သော စကားများဖြင့်ဖြစ်စေ၊ ပြင်းထန်သော စကားများဖြင့်ဖြစ်စေ ပြောဆိုနိုင်သည်။ အဆုံးသတ်ရလဒ်က အပြုသဘောဆောင်သရွေ့၊ သင်က သင်၏ တာဝန်ကို ဖြည့်ဆည်းထားပြီး အခြားလူကလည်း အကျိုးထူးသွားသရွေ့ သမ္မာတရား စည်းမျဉ်းများနှင့် ကိုက်ညီသည်။ သင် လိုက်စားသည့်အရာသည် သမ္မာတရားဖြစ်ပြီး သင် လက်တွေ့လုပ်ဆောင်သည့်အရာသည် သမ္မာတရားဖြစ်ပါက၊ သင်၏ အပြောအဆိုနှင့် အပြုအမူတို့၏ အခြေခံသည် ဘုရားနှုတ်ကပတ်တော်များနှင့် သမ္မာတရား စည်းမျဉ်းများ ဖြစ်ပါက၊ အခြားသူများသည် သင့်ထံမှ အကျိုးရှိပြီး ရရှိနိုင်ပါက ယင်းမှာ အပြန်အလှန် အကျိုးရှိသည် မဟုတ်လော။ သင်သည် ရိုးရာယဉ်ကျေးမှု၏ ချုပ်နှောင်မှုအောက်တွင် နေထိုင်ပြီး အပြင်ပန်း၌ သင်သည် ရည်မွန်ခြင်းရှိကာ ခါးကိုင်းပြီး ဦးညွှတ်လျက် ရိုးရာယဉ်ကျေးမှုက အားပေးသည့် ကောင်းမွန်သော အပြုအမူများဖြင့်သာ အသက်ရှင်နေထိုင်သော်လည်း အတွင်းစိတ်တွင် သင်၏ နှလုံးသားသည် လှည့်ဖြားမှု၊ ပရိယာယ်နှင့် ဟန်ဆောင်သော ချစ်ခင်မှုတို့ဖြင့် ပြည့်နှက်နေပါက၊ အပြင်ပန်းမှကြည့်လျှင် သင်၏ အပြုအမူသည် သင့်လျော်ပုံရသော်လည်း ယင်းတို့အားလုံးသည် ဟန်ဆောင်ကောင်းမှု၏ သရုပ်သကန်တစ်ခုဖြစ်ပြီး လှည့်စားတတ်ကာ အထင်အမြင်မှားစေပါက၊ သင်၏ နှုတ်မှ မှန်သောစကားတစ်ခွန်းကို ကြားရရန် မဖြစ်နိုင်ပါက အခြားသူများအနေဖြင့် သင့်လှည့်စားမှုကို ခံရရန် အလွန် လွယ်ကူလှပေသည်။ သင်ကဲ့သို့သော လူတစ်ဦးနှင့် ပေါင်းသင်းဆက်ဆံခြင်း၏ အကျိုးဆက်များမှာ အဘယ်နည်း။ သင်၏ အပြုအမူသည် အတော်အတန် ကောင်းမွန်ပုံရသော်လည်း အခြားသူများက သင်နှင့် ဆက်ဆံပြီး အမှုအရာများကို ကိုင်တွယ်သောအခါ ၎င်းတို့သည် အလိမ်ခံရလိမ့်မည်ဖြစ်ပြီး သင့်ကို ရွံရှာသည်ဟု ခံစားရကာ သင့်ကို ဝေးဝေးနေပြီး ငြင်းပယ်ကြလိမ့်မည်။ လူအားလုံးက သင့်ကို ခပ်ခွာခွာနေပြီး ငြင်းပယ်ကြသောအခါ သင် ခံစားရမည့်အရာမှာ သင်၏ မာနနှင့် ဂုဏ်သိက္ခာတို့သည် ကြီးမားသော စော်ကားမှုတစ်ခုကို ခံစားခဲ့ရသည်ဟူ၍ ဖြစ်သည်။ သင်သည် အတွင်းစိတ်၌ မတတ်သာဘဲ ကျိတ်မှိတ်သည်းခံရုံသာ ရှိတော့မည်ဖြစ်ပြီး အပြင်ပန်း၌ ရည်မွန်ခြင်း၊ ပညာကောင်းကောင်းတတ်ပြီး ချင့်ချိန်တတ်ခြင်းတို့ဖြစ်သည့် ရိုးရာယဉ်ကျေးမှု၏ ကောင်းမွန်သော အပြုအမူများကို စွဲကိုင်ထားရဆဲဖြစ်ကာ အခြားသူများ၌ အသေးအဖွဲ အပြစ်မရှာရ သို့မဟုတ် ၎င်းတို့အပေါ် အလွန်အမင်း မတောင်းဆိုရပေ။ သင်သည် ဆက်လက်၍ သည်းခံရဦးမည်ဖြစ်ပြီး ပြုံးရွှင်သော အပြုံးတစ်ခုဖြင့် အမှုမထားသကဲ့သို့နေခြင်းနှင့် သဘောထားကြီးခြင်းတို့ကို ဟန်ဆောင်ရမည်။ ထိုသို့သော အခြေအနေမျိုးကို ရရှိရန် နှစ်ပေါင်းမည်မျှ မိမိကိုယ်ကို ပြုပြင်ပျိုးထောင်မှု လိုအပ်မည်နည်း။ အခြားသူများရှေ့တွင် ဤကဲ့သို့ နေထိုင်ရန် သင့်ကိုယ်သင် တောင်းဆိုပါက သင်၏ အသက်တာသည် သင့်ကို ပင်ပန်းစေမည် မဟုတ်လော။ ရှင်းလင်းသည်မှာ သင်၌ ဤကြင်နာမှု မရှိသည့်တိုင် သင် ဟန်ဆောင်ပြီး အခြားသူများကို လှည့်စားရမည်၊ အခြားသူများကို သင်၏ ကြင်နာမှုနှင့် ကြီးမြတ်မှုတို့ကို ပြသရမည်။ ထိုသို့သော ဟန်ဆောင်ကောင်းမှုကို လုပ်ဆောင်ရသည် အမှန်တကယ် ခက်ခဲလှပေသည်။ ဤနည်းလမ်းဖြင့် ကျင့်ကြံပြုမူခြင်းသည် အလွန် ပင်ပန်းလွန်းသည်ဟုလည်းကောင်း၊ လူသားတစ်ဦးအဖြစ်ထက် သင်၏ နောင်ဘဝတွင် နွား သို့မဟုတ် မြင်း၊ သို့မဟုတ် ဝက် သို့မဟုတ် ခွေးအဖြစ် မွေးဖွားလာလျှင် ပိုကောင်းမည်ဟုလည်းကောင်း၊ လူတစ်ဦးဖြစ်ခြင်းတွင် အတုအယောင်ဖြစ်ခြင်းနှင့် လှည့်ဖြားမှု အလွန်များပြားသည်ဟုလည်းကောင်း သင် တိုး၍ ခံစားရလိမ့်မည်။ လူသည် မိမိကိုယ်ကို ထိုမျှ ပင်ပန်းစေသည့် နည်းလမ်းဖြင့် အဘယ်ကြောင့် နေထိုင်သနည်း။ အကြောင်းမှာ သူသည် သူ့ကို ချည်နှောင်ပြီး ကန့်သတ်သည့် ရိုးရာအယူအဆများကြားတွင် နေထိုင်သောကြောင့် ဖြစ်သည်။ သူ၏ ဖောက်ပြန်ပျက်စီးသော စာတန်ဆန်သည့် စိတ်သဘောထားကို အမှီပြုလျက် သူသည် အပြစ်ထဲတွင် နေထိုင်ကာ ယင်းမှ သူ ရုန်းမထွက်နိုင်ပေ။ ထိုအပြစ်မှ ရုန်းထွက်လွတ်မြောက်ရန် သူမကြိုးစားနိုင်ပေ။ သူ၌ လွတ်လမ်းမရှိပေ။ သူအသက်ရှင်နေထိုင်သည့် အရာသည် စစ်မှန်သော လူသားတစ်ဦး၏ ပုံသဏ္ဌာန်မဟုတ်ပေ။ လူတို့ကြားတွင် အခြေခံ ရိုးသားစစ်မှန်သည့် စကားတစ်လုံးကိုမျှ မကြားရနိုင်၊ သို့မဟုတ် မရရှိနိုင်သည်မှာ ခင်ပွန်းနှင့် ဇနီး၊ မိခင်နှင့် သမီး၊ ဖခင်နှင့် သား၊ တစ်ယောက်နှင့်တစ်ယောက် အကျွမ်းဝင်ဆုံး ဖြစ်နေသူများကြားတွင်ပင် ဤသို့ဖြစ်သည်။ ရင်းနှီးသည့် စကားလုံးတစ်လုံးကိုမျှ မကြားရပေ။ နွေးထွေးသော စကား၊ သို့မဟုတ် အခြားသူများ စိတ်သက်သာမှု ရရှိနိုင်သည့် စကားတစ်လုံးကိုမျှ မကြားရပေ။ ဤသို့ဖြစ်နေရာ ဤအပြင်ပန်း အပြုအမူကောင်းများက မည်သည့်အသုံးဝင်မှုကို ပေးသနည်း။ လူတို့ကြားရှိ သာမန်ကင်းကွာမှုနှင့် သာမန်ဆက်ဆံရေးများကို ထိန်းသိမ်းရန် ယာယီပြုလုပ်ပေးသည်။ သို့တိုင်အောင် ဤအပြုအမူကောင်းများ နောက်ကွယ်တွင် မည်သူကမျှ အခြားမည်သူနှင့်မဆို အလေးအနက် မထိတွေ့ရဲပေ။ ထိုအဖြစ်ကို လူသားမျိုးနွယ်သည် အဆုံးတွင် “ကင်းကွာခြင်းက လှပခြင်းကို ဖြစ်စေသည်” ဆိုသည့် စကားဖြင့် အနှစ်ချုပ်ရသည်။ ဤသည်မှာ လူသားမျိုးနွယ်၏ သဘာဝစစ်စစ်ကို ဖော်ထုတ်သည် မဟုတ်လော။ ကင်းကွာခြင်းက လှပခြင်းကို မည်သို့ဖြစ်စေနိုင်မည်နည်း။ ဤသို့သော ဘဝ၏ ဟန်ဆောင်ပြီး ဆိုးယုတ်သော လက်တွေ့အရှိတရားတွင် လူသည် ရှေ့ဆက်ရန် လမ်းကြောင်းမရှိဘဲ အစဉ်တိုးပွားလာသော အထီးကျန်ခြင်း၊ ထီးတည်းနေခြင်း၊ ဖိနှိပ်ချုပ်ချယ်ခံရခြင်း၊ မခံမရပ်နိုင်ဖြစ်ခြင်း၊ မရောင့်ရဲခြင်းတို့တွင် အသက်ရှင်သည်။ ဤသည်မှာ ဘာသာတရား မရှိသူများ၏ အခြေအနေမှန်ဖြစ်သည်။ သို့ရာတွင် သင်ကမူ ယနေ့တွင် ဘုရားသခင်ကို ယုံကြည်သည်။ သင်သည် ဘုရားအိမ်တော်ထဲသို့ လာပြီး ဘုရားနှုတ်ကပတ်တော်များ၏ ပံ့ပိုးထောက်မမှုကို လက်ခံထားသည်။ တရားဒေသနာများကိုလည်း မကြာခဏ နားထောင်သည်။ သို့သော် သင်၏ စိတ်နှလုံးတွင်မူကား ရိုးရာယဉ်ကျေးမှုက အားပေးမြှင့်တင်သည့် အပြုအမူကောင်းများကို နှစ်သက်နေဆဲဖြစ်သည်။ ဤသည်မှာ တစ်စုံတစ်ခုကို သက်သေပြ၏။ သင်သည် သမ္မာတရားကို နားမလည်သကဲ့သို့ စစ်မှန်မှုလည်း မရှိကြောင်းပင်။ ယခု သင်၏ဘဝတွင် သင်သည် အဘယ်ကြောင့် အလွန် ဖိနှိပ်ချုပ်ချယ်ခံရခြင်း၊ အလွန် အထီးကျန်ခြင်း၊ အလွန် သနားဖွယ်ဖြစ်ခြင်း၊ မိမိကိုယ်ကို အလွန် သိမ်ငယ်စေခြင်းတို့ ရှိနေဆဲဖြစ်သနည်း။ ဤအရာအတွက် တစ်ခုတည်းသော အကြောင်းပြချက်မှာ သင်သည် သမ္မာတရားကို လက်မခံဘဲ လုံးဝ မပြောင်းလဲခြင်းပင် ဖြစ်သည်။ တစ်နည်းအားဖြင့် သမ္မာတရားကို စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်များနှင့်အညီ လူများနှင့် အမှုအရာများကို ရှုမြင်ကာ ကျင့်ကြံပြုမူပြီး လုပ်ဆောင်ခြင်း သင့်တွင် မရှိပေ။ သင်သည် ဖောက်ပြန်ပျက်စီးသော စိတ်သဘောထားများနှင့် ရိုးရာအယူအဆများကို အမှီပြုပြီး အသက်ရှင်နေဆဲ ဖြစ်သည်။ ထို့ကြောင့် သင်၏ ဘဝက ယခုအထိ အလွန်အထီးကျန်နေခြင်း ဖြစ်သည်။ သင့်တွင် မိတ်ဆွေမရှိ၊ ရင်ဖွင့်ရမည့်သူ မရှိပေ။ သင်သည် သင်ရရှိသင့်သော အားပေးခြင်း၊ သို့မဟုတ် လမ်းပြခြင်း၊ သို့မဟုတ် အကူအညီ၊ သို့မဟုတ် တည်ဆောက်စရာဖြစ်စေခြင်းတို့ကို အခြားသူများထံမှ မရရှိနိုင်သကဲ့သို့ အခြားသူများကိုလည်း အားပေးခြင်း၊ သို့မဟုတ် လမ်းပြခြင်း၊ သို့မဟုတ် အကူအညီတို့ကို သင်မပေးနိုင်ပေ။ အနည်းဆုံးသော အပြုအမူများဖြစ်သည့် ဤအရာများတွင်ပင် သင်သည် ဘုရားနှုတ်ကပတ်တော်များကို သင်၏ အခြေပြုချက်အဖြစ်၊ သမ္မာတရားကို သင်၏ စံသတ်မှတ်ချက်အဖြစ် မမှတ်ယူပေ။ ထို့ကြောင့် လူများနှင့် အမှုအရာများအပေါ် သင်၏ ရှုမြင်ပုံများ၊ သို့မဟုတ် သင်၏ ကျင့်ကြံပြုမူမှုနှင့် လုပ်ဆောင်မှုတို့ကို ထုတ်ပြောဖို့ ပို၍ပင် မလိုအပ်ပေ။ ယင်းတို့သည် သမ္မာတရားနှင့်လည်းကောင်း၊ ဘုရားနှုတ်ကပတ်တော်များနှင့်လည်းကောင်း မိုင်ထောင်ချီ၍ ဝေးကွာနေလေသည်။

လူ၏ အပြုအမူနှင့်ပတ်သက်ပြီး ဘုရားသခင်တွင် မည်သည့်တောင်းဆိုချက်များရှိသည်ကို ငါတို့ ယခုတင် မိတ်သဟာယပြုခဲ့သည်။ လူ၏ ပြောစကားနှင့် လုပ်ရပ်များသည် စည်းမျဉ်းနှင့်ညီပြီး အခြားသူများအတွက် တည်ဆောက်စရာ ဖြစ်စေဖို့ ဘုရားသခင်က တောင်းဆိုသည်။ သို့ဖြစ်လေရာ ထိုအရာကို အခြေခံလျှင် လူတို့က စိတ်ကူးရသည့် ဤအပြုအမူကောင်းများ၌ တန်ဖိုးတစ်ခုခုရှိမရှိ၊ ယင်းတို့ကို တန်ဖိုးထားထိုက်ခြင်းရှိမရှိကို ယခုအခါ လူတိုင်းသိကြသလော။ (မသိကြပါ။) ဤသို့ဆိုပါက ယင်းတို့ကို တန်ဖိုးထားရန် ထိုက်တန်ကြောင်း သင်တို့မယုံကြည်သည်ကို ထောက်လျှင် မည်သည့်အရာကို သင်တို့ လုပ်ဆောင်သင့်သနည်း။ (ယင်းတို့ကို စွန့်လွှတ်သင့်ပါသည်။) ယင်းတို့ကို မည်သို့စွန့်လွှတ်ရသနည်း။ ယင်းတို့ကို စွန့်လွှတ်ဖို့ဆိုလျှင် အကြင်သူ၌ တိကျသော လက်တွေ့လုပ်ဆောင်ရန် လမ်းကြောင်းနှင့် အဆင့်များရှိရမည်။ ရှေးဦးစွာ မိမိတွင် ရိုးရာယဉ်ကျေးမှုက အားပေးမြှင့်တင်သည့် အသိပညာ ကြွယ်ဝပြီး အသိတရားရှိခြင်း၊ နူးညံ့သိမ်မွေ့ပြီး ယဉ်ကျေးမှုရှိခြင်းတို့ဖြစ်သော အပြုအမူဆိုင်ရာ ပြသမှုများရှိမရှိကို ဆန်းစစ်ရမည်။ ဤသို့သော ဆန်းစစ်မှုက မည်သည့်ပုံစံရှိသနည်း။ ထိုဆန်းစစ်မှုတွင် မည်သည့်အကြောင်းအရာများ ပါဝင်သနည်း။ ယင်းတို့မှာ လူများနှင့် အမှုအရာများအပေါ် သင်၏ ရှုမြင်မှုများအတွက်သာမက သင်၏ ကျင့်ကြံပြုမူမှုနှင့် လုပ်ဆောင်မှုအတွက် အခြေပြုချက်သည် မည်သည့်အရာဖြစ်ကြောင်းကို တွေ့မြင်ရန်၊ စာတန်နှင့်သက်ဆိုင်သော မည်သည့်အရာများက သင်၏ စိတ်နှလုံးအတွင်းထဲတွင် အမြစ်တွယ်နေပြီး သင်၏ အသွေးအသားနှင့် အရိုးထဲတွင် နစ်ဝင်နေကြောင်းကို တွေ့မြင်ရန် သင့်ကိုယ်သင် ကြည့်ရှုခြင်းဖြစ်သည်။ ဥပမာ ကလေးဘဝကတည်းက တယုတယထားခံရပြီး မိမိကိုယ်ကို စည်းကမ်းရှိစွာ နေထိုင်ခြင်းနှင့်ပတ်သက်၍ များများစားစား မသိသော်လည်း သူ၏ လူ့သဘာဝက မဆိုးသောသူတစ်ယောက် ရှိသည်ဆိုပါစို့။ ထိုသူသည် အမှန်တကယ် ယုံကြည်သူတစ်ယောက်ဖြစ်ပြီး ရိုးသားစစ်မှန်စွာ ဘုရားသခင်ကို ယုံကြည်ကာ တာဝန်ကို ထမ်းဆောင်သည်။ ပြီးလျှင် ဒုက္ခခံပြီး အဖိုးအခလည်း ပေးဆပ်နိုင်သည်။ ထိုသူတွင် တစ်ခုသာ မှားယွင်းနေ၏။ အစာစားသောအခါတွင် တို့ကနန်းဆိတ်ကနန်း စားပြီး ပါးစပ်မှ အသံမြည်တတ်ခြင်းပင်။ ထိုအသံကို ကြားရလျှင် သင်သည် အလွန်စိတ်အနှောင့်အယှက်ဖြစ်ပြီး သင်၏ အစားအစာကို မျိုမကျ။ သင်သည် ဤသို့သော လူများကို အထူးပင် ရွံမုန်းလေ့ရှိခဲ့၏။ ၎င်းတို့သည် ကောင်းသော သွန်သင်ပျိုးထောင်ပေးခြင်းကို မခံခဲ့ရဟုလည်းကောင်း၊ မိမိကိုယ်ကို စည်းကမ်းနှင့် မည်သို့နေထိုင်ရမည်ကို မသိဟုလည်းကောင်း၊ အသိပညာကြွယ်ဝခြင်း၊ သို့မဟုတ် အသိတရားရှိခြင်း မရှိဟုလည်းကောင်း သင်ထင်သည်။ သင်၏ စိတ်နှလုံးတွင် ၎င်းတို့ကို စက်ဆုပ်ရွံရှာပြီး ဤသို့သောသူများသည် ယုတ်ညံ့၍ သိက္ခာမဲ့ကြောင်း၊ ဘုရားသခင်က ချစ်သောသူများဖြစ်ဖို့ မဆိုထားနှင့်၊ ဘုရားသခင်က ရွေးချယ်သော သူများပင်ဖြစ်ဖို့ လုံးဝ မဖြစ်နိုင်ကြောင်း သင်ယုံကြည်သည်ဆိုပါစို့။ ဤသို့ ယုံကြည်ခြင်းအတွက် သင်၏ အခြေပြုချက်မှာ အဘယ်နည်း။ ၎င်းတို့၏ အနှစ်သာရကို သင်ထိုးထွင်းမြင်ပြီးသလော။ ၎င်းတို့၏ အနှစ်သာရကို အခြေခံပြီး ၎င်းတို့ကို သင်အကဲဖြတ်ခြင်း ဖြစ်သလော။ သင့်အကဲဖြတ်မှု၏ အခြေပြုချက်မှာ အဘယ်နည်း။ သိသာစွာပင် သင်သည် တရုတ်ရိုးရာယဉ်ကျေးမှု၏ အဆိုအမိန့်အမျိုးမျိုးအပေါ် အခြေခံပြီး လူတို့ကို အကဲဖြတ်နေခြင်းဖြစ်သည်။ ဤသို့ဆိုလျှင် သင်သည် ဤပြဿနာအကြောင်း သိလာသောအခါ ယနေ့ ငါတို့ မိတ်သဟာယပြုခဲ့သည့် သမ္မာတရားများအပေါ် အခြေခံ၍ မည်သည့်အရာကို စဉ်းစားသင့်သနည်း။ “အလို၊ ငါသည် ၎င်းတို့ကို အထင်သေးလေ့ရှိခဲ့သည်။ ၎င်းတို့၏ မိတ်သဟာယကို ငါမည်သည့်အခါမျှ လိုလားစွာ နားထောင်ခြင်းမရှိ။ ၎င်းတို့က တစ်စုံတစ်ခုကို ပြောသည့်အခါတိုင်း သို့မဟုတ် လုပ်ဆောင်သည့်အခါတိုင်း ၎င်းတို့ လုပ်ဆောင်သည်မှာ မည်မျှမှန်ကန်ပါစေ၊ ၎င်းတို့၏ မိတ်သဟာယဖွဲ့သည့် စကားများက မည်မျှလက်တွေ့ကျပါစေ အစာစားချိန်တွင် ၎င်းတို့၏ ပါးစပ်က အသံမြည်ပြီး တို့ကနန်းဆိတ်ကနန်းဖြင့် ၎င်းတို့ဖွနေသည်ကို တွေးမိသည်နှင့်တစ်ပြိုင်နက် ငါသည် ၎င်းတို့စကားပြောသည်ကို မကြားချင်ဘဲ ဖြစ်သွား၏။ ၎င်းတို့ကို အစွမ်းအစမရှိသည့် ကောင်းစွာ ပြုစုပျိုးထောင်ခြင်း မခံခဲ့ရသောသူများအဖြစ် ငါအစဉ် မြင်ခဲ့မိသည်။ ယခုတွင် ဘုရားသခင်၏ ဤမိတ်သဟာယပြုချက်မှတစ်ဆင့် လူတို့အပေါ် ငါ၏ ရှုမြင်မှုများသည် ဘုရားနှုတ်ကပတ်တော်များအပေါ် အခြေမခံကြောင်းကို ငါမြင်ရသည်။ ထိုအစား ငါသည် လူတို့၏ ဘဝတွင်ရှိသည့် မကောင်းသော အလေ့အကျင့်များနှင့် အပြုအမူများ၊ အထူးသဖြင့် ကောင်းစွာ သွန်သင်ပျိုးထောင်ပေးခြင်း မခံခဲ့ရသော၊ သို့မဟုတ် သင့်တင့်လျောက်ပတ်ခြင်း မရှိသော ထိုနေရာများကို ၎င်းတို့လူ့သဘာဝ အနှစ်သာရ၏ ပွင့်အံထုတ်ပြခြင်းများ ဖြစ်သည့်အလား မှတ်ယူသည်။ ယခုအခါ ဘုရားနှုတ်ကပတ်တော်များကို အခြေခံပြီး အကဲဖြတ်သောအခါတွင် ထိုအရာများအားလုံးသည် ၎င်းတို့လူ့သဘာဝ အနှစ်သာရနှင့် မပတ်သက်သည့် သေးငယ်သော အမှားများဖြစ်နေ၏။ ထိုအရာများသည် စည်းမျဉ်းနှင့်ဆိုင်သည့် ပြဿနာများ လုံးဝ မဟုတ်” ဟူ၍ ဖြစ်သည်။ ဤသည်မှာ မိမိကိုယ်ကို ဆန်းစစ်ခြင်း မဟုတ်လော။ (ဟုတ်ပါသည်။) ဘုရားနှုတ်ကပတ်တော်များကို လက်ခံနိုင်ပြီး သမ္မာတရားကို နားလည်နိုင်သောသူတို့သည် ဤအရာများကို ရှင်းလင်းစွာ မြင်နိုင်သည်။ ဤသို့ဆိုလျှင် ထိုနေရာမှနေ၍ မည်သည့်အရာကို လုပ်ဆောင်ရမည်နည်း။ လမ်းကြောင်းတစ်ခု ရှိသလော။ ဤမကောင်းသော အလေ့အကျင့်များကို ချက်ချင်း စွန့်ပစ်ဖို့ ၎င်းတို့ကို သင်တောင်းဆိုလျှင် အလုပ်ဖြစ်မည်လော။ (မဖြစ်ပါ။) ဤသို့သေးငယ်သော ချွတ်ယွင်းချက်များသည် အရိုးစွဲနေပြီး ပြောင်းလဲရန် ခက်ခဲသည်။ ထိုအရာများသည် တစ်ရက်၊ နှစ်ရက်အတွင်း ပြောင်းလဲနိုင်သော အရာများမဟုတ်ပေ။ အပြုအမူဆိုင်ရာ ပြဿနာများသည် ဖြေရှင်းရန် သိပ်မခက်လှ။ သို့သော် မိမိ၏ ဘဝအလေ့အကျင့်များရှိ ချွတ်ယွင်းချက်များနှင့် ပတ်သက်လာလျှင်မူ ထိုအလေ့အကျင့်များကို ဖယ်ရှားရန် အချိန်တချို့ လိုအပ်သည်။ သို့သော် ထိုအရာများသည် လူတစ်ယောက်၏ လူ့သဘာဝ၊ သို့မဟုတ် သူ၏ လူ့သဘာဝ အနှစ်သာရ၏ အရည်အသွေးနှင့် မပတ်သက်ပေ။ ထို့ကြောင့် ထိုအရာများကို အလွန်အမင်း အလေးအနက်မထားနှင့်၊ သို့မဟုတ် လက်လွှတ်ရန် ငြင်းဆန်ခြင်း မပြုနှင့်။ လူတိုင်းသည် ဘဝ၌ ၎င်းတို့၏ ကိုယ်ပိုင်အလေ့အကျင့်များနှင့် လုပ်နည်းကိုင်နည်းများ ရှိကြသည်။ မည်သူမျှ လေဟာနယ်ထဲမှ မွေးဖွားလာခြင်း မဟုတ်ပေ။ လူတိုင်းတွင် ချွတ်ယွင်းချက် အနည်းငယ်ရှိ၏။ ထိုချွတ်ယွင်းချက်များက မည်သည့်အရာများဖြစ်နေပါစေ အခြားသူများကို ထိခိုက်နေလျှင် မှန်အောင် ပြုပြင်ရမည်။ ဤသည်မှာ သင့်မြတ်သော ဆက်ဆံရေးများကို ရရှိရန် နည်းလမ်းဖြစ်သည်။ သို့ရာတွင် နေရာတိုင်း၌ စံပြဖြစ်ရန် မဖြစ်နိုင်ပေ။ လူတို့သည် မတူညီသော နေရာများမှ လာကြသည်။ ပြီးလျှင် ဘဝတွင်ရှိသော ၎င်းတို့၏ အလေ့အကျင့်များအားလုံးက ကွဲပြားသည်။ ထို့ကြောင့် ၎င်းတို့သည် အချင်းချင်း သည်းခံရပေမည်။ ဤသည်မှာ သာမန်လူ့သဘာဝက ပိုင်ဆိုင်သင့်သည့်အရာတစ်ခု ဖြစ်သည်။ အသေးအဖွဲ ပြဿနာများကို အလေးအနက်မထားနှင့်။ သည်းခံခြင်းကို ကျင့်သုံးလော့။ ဤသည်မှာ အခြားသူများကို ဆက်ဆံရန် အသင့်လျော်ဆုံး နည်းလမ်းဖြစ်သည်။ ဤသည်မှာ သည်းခံခြင်း စည်းမျဉ်းဖြစ်သည်။ ဤသို့သော အမှုကိစ္စများကို ကိုင်တွယ်သည့် စည်းမျဉ်းနှင့် နည်းလမ်းဖြစ်သည်။ လူတို့၏ သေးငယ်သော ချွတ်ယွင်းချက်များကို အခြေခံပြီး ၎င်းတို့၏ အနှစ်သာရနှင့် လူ့သဘာဝကို စိစစ်ဆုံးဖြတ်ဖို့ မကြိုးစားနှင့်။ ထိုအခြေပြုချက်သည် စည်းမျဉ်းများနှင့် လုံးဝမညီပေ။ အဘယ်ကြောင့်ဆိုသော် လူတစ်ယောက်၌ မည်သည့်ချွတ်ယွင်းချက်၊ သို့မဟုတ် အားနည်းချက်များ ရှိနေနိုင်ပါစေ ယင်းတို့သည် ထိုသူ၏ အနှစ်သာရနှင့် မသက်ဆိုင်သကဲ့သို့ ထိုသူက သမ္မာတရားကို လိုက်စားသူမဟုတ်ဟု ဆိုလိုရန် မဆိုထားနှင့်၊ ထိုသူသည် ဘုရားသခင်အား စစ်မှန်စွာ ယုံကြည်သူတစ်ယောက် မဟုတ်ဟုပင် မဆိုလိုပေ။ ငါတို့သည် လူတို့၏ အားသာချက်များကို ကြည့်ရမည်ဖြစ်ပြီး လူတို့အပေါ် ငါတို့၏ ရှုမြင်မှုများကို ဘုရားနှုတ်ကပတ်တော်များနှင့် လူအတွက် သူ၏ သတ်မှတ်ချက်များအပေါ် အခြေခံရမည်။ ဤသည်မှာ လူတို့ကို မျှတစွာ ဆက်ဆံသည့် နည်းလမ်းဖြစ်သည်။ သမ္မာတရားကို လိုက်စားသူတစ်ယောက်သည် လူတို့ကို မည်သို့ရှုမြင်သင့်သနည်း။ လူများနှင့် အမှုအရာများကို ၎င်းတို့၏ ရှုမြင်မှုများ၊ ၎င်းတို့၏ ကျင့်ကြံပြုမူမှုနှင့် လုပ်ဆောင်မှုများ အားလုံးသည် ဘုရားနှုတ်ကပတ်တော်များနှင့် ကိုက်ညီရမည်ဖြစ်ကာ သမ္မာတရားကို ၎င်းတို့၏ စံသတ်မှတ်ချက်အဖြစ် ထားရှိရမည်။ ဤသို့ဆိုလျှင် လူတစ်ယောက်ချင်းစီတိုင်းကို ဘုရားနှုတ်ကပတ်တော်များနှင့်အညီ မည်သို့မှတ်ယူရသနည်း။ ၎င်းတို့သည် အသိစိတ်နှင့် ဆင်ခြင်တုံတရားကို ပိုင်ဆိုင်ခြင်းရှိမရှိကိုလည်းကောင်း၊ ကောင်းသောသူ ဖြစ်သလော၊ သို့မဟုတ် ဆိုးသောသူ ဖြစ်သလော ဆိုသည်ကိုလည်းကောင်း ကြည့်ရှုလော့။ ၎င်းတို့နှင့် သင်ထိတွေ့ဆက်ဆံရာတွင် ၎င်းတို့သည် အများနည်းတူ ချွတ်ယွင်းချက်များနှင့် အားနည်းချက်များ အနည်းအကျဉ်း ရှိသော်လည်း ၎င်းတို့၏ လူ့သဘာဝကမူ အလွန်ကောင်းသည်ကို သင်တွေ့မြင်ရနိုင်သည်။ ၎င်းတို့သည် လူတို့နှင့် ဆက်ဆံရာတွင် စိတ်ရှည်သည်းခံသည်။ ပြီးလျှင် တစ်စုံတစ်ယောက်က အပျက်သဘောဆောင်ပြီး အားနည်းသောအခါ ၎င်းတို့သည် ထိုသူ့အပေါ် ချစ်ခင်ပြီး ထိုသူကို ပံ့ပိုးကာ ကူညီနိုင်ကြသည်။ ဤသည်မှာ အခြားသူများအပေါ် ၎င်းတို့၏ သဘောထားဖြစ်သည်။ ဤသို့ဆိုလျှင် ဘုရားသခင်အပေါ် ၎င်းတို့၏ သဘောထားမှာ အဘယ်နည်း။ ဘုရားသခင်အပေါ် ၎င်းတို့၏ သဘောထားတွင် ၎င်းတို့သည် လူ့သဘာဝရှိမရှိကို ပို၍ပင် အကဲဖြတ်နိုင်သည်။ ဘုရားသခင် လုပ်ဆောင်သမျှတွင် ၎င်းတို့သည် ကျိုးနွံနာခံခြင်းနှင့် ရှာဖွေခြင်းအပြင် တောင့်တခြင်းတို့ ရှိနေခြင်းမျိုး ဖြစ်နိုင်သည်။ ထို့ပြင် ၎င်းတို့၏ တာဝန်ကို ထမ်းဆောင်ပြီး အခြားသူများနှင့် ဆက်ဆံချိန် တစ်လျှောက်လုံးတွင် ၎င်းတို့ပြုမူဆောင်ရွက်သောအခါ ၎င်းတို့၌ ဘုရားသခင်အား ကြောက်ရွံ့သော စိတ်နှလုံးတစ်ခု ရှိနေခြင်းမျိုး ဖြစ်နိုင်သည်။ ၎င်းတို့သည် မိုက်ရူးရဲဆန်ခြင်း၊ မဖွယ်မရာ ပြုမူဆောင်ရွက်ခြင်း မဟုတ်ပေ။ ပြီးလျှင် ၎င်းတို့သည် မည်သည့်အရာကိုမဆို လုပ်ဆောင်ခြင်း၊ မည်သည့်အရာကိုမဆို ပြောခြင်းမဟုတ်ပေ။ ဘုရားသခင်၊ သို့မဟုတ် သူ၏အမှုတော်နှင့် သက်ဆိုင်သောအရာတစ်ခု ဖြစ်ပျက်သောအခါ ၎င်းတို့သည် အလွန်သတိထား၏။ ၎င်းတို့တွင် ဤသို့သော ပြသမှုများရှိကြောင်း သင်သေချာသွားသည့်အခါ ၎င်းတို့၏ လူ့သဘာဝမှ ပွင့်အံထုတ်ပြသည့်အရာများကို အခြေခံပြီး ထိုသူသည် ကောင်းသလော၊ သို့မဟုတ် ဆိုးသလောဆိုသည်ကို သင်မည်သို့အကဲဖြတ်ရမည်နည်း။ ဘုရားနှုတ်ကပတ်တော်များကို အခြေခံပြီး အကဲဖြတ်လော့။ ၎င်းတို့၌ အသိစိတ်နှင့် ဆင်ခြင်တုံတရား ရှိမရှိအပြင် သမ္မာတရားအပေါ်နှင့် ဘုရားသခင်အပေါ် ၎င်းတို့ထားသည့် သဘောထားကို အခြေခံပြီး အကဲဖြတ်လော့။ ဤကဏ္ဍနှစ်ရပ်တွင် ၎င်းတို့ကို အကဲဖြတ်ခြင်းအားဖြင့် သင်သိမြင်ရမည်မှာ ၎င်းတို့၏ အပြုအမူတွင် ပြဿနာနှင့် ချွတ်ယွင်းချက်အနည်းငယ် ရှိသည့်တိုင် ၎င်းတို့သည် အသိစိတ်နှင့် ဆင်ခြင်တုံတရား ရှိသည့်သူ၊ ဘုရားသခင်အပေါ် ကျိုးနွံနာခံပြီး ကြောက်ရွံ့သော စိတ်နှလုံးရှိသည့်သူ၊ သမ္မာတရားအပေါ် ချစ်ပြီး လက်ခံသော သဘောထားရှိသည့်သူ ဖြစ်နိုင်သေးကြောင်းပင် ဖြစ်သည်။ ဤသို့ဆိုလျှင် ဘုရားသခင်၏ အမြင်၌ ၎င်းတို့သည် ကယ်တင်ခြင်းခံရနိုင်သူများ၊ ဘုရားသခင်ချစ်သောသူများ ဖြစ်သည်။ ဘုရားသခင်၏ အမြင်တွင် ၎င်းတို့သည် ကယ်တင်ခြင်းခံရနိုင်သည့်၊ ဘုရားသခင်ချစ်သည့်သူများ ဖြစ်သည်ကိုထောက်လျှင် သင့်အနေဖြင့် ၎င်းတို့ကို မည်သို့ဆက်ဆံသင့်သနည်း။ သင်သည် လူများနှင့် အမှုအရာများကို ဘုရားနှုတ်ကပတ်တော်များနှင့်အညီ ရှုမြင်ပြီး ဘုရားနှုတ်ကပတ်တော်များနှင့်အညီ အကဲဖြတ်ရမည်။ ၎င်းတို့သည် စစ်မှန်သော ညီအစ်ကို သို့မဟုတ် မောင်နှမများဖြစ်၍ သင်သည် မလိုမုန်းထားစိတ်မရှိဘဲ ၎င်းတို့ကို မှန်ကန်စွာ ဆက်ဆံသင့်၏။ ၎င်းတို့ကို တစ်ဖက်စောင်း အမြင်များဖြင့် မကြည့်နှင့်၊ သို့မဟုတ် ရိုးရာယဉ်ကျေးမှု၏ အဆိုအမိန့်များနှင့်အညီ အကဲမဖြတ်နှင့်။ ထိုအစား ဘုရားနှုတ်ကပတ်တော်များနှင့် အကဲဖြတ်လော့။ ပြီးလျှင် ၎င်းတို့၏ အပြုအမူဆိုင်ရာ ချွတ်ယွင်းချက်များနှင့် ပတ်သက်၍မူ သင်သည် စိတ်နှလုံး ကြင်နာမှုရှိလျှင် ၎င်းတို့ကို ကူညီသင့်သည်။ သင့်တင့်လျောက်ပတ်စွာ မည်သို့ပြုမူဆောင်ရွက်ရမည်ကို ၎င်းတို့အား အသိပေးလော့။ ၎င်းတို့သည် ယင်းကို လက်ခံနိုင်သော်လည်း ၎င်းတို့၏ အပြုအမူဆိုင်ရာ ချွတ်ယွင်းချက်များကို ချက်ချင်း လွှတ်မချနိုင်လျှင် မည်သည့်အရာကို သင်လုပ်ဆောင်ရမည်နည်း။ သင်သည် သည်းခံခြင်းကို ပြန်လည်ကျင့်သုံးသင့်သည်။ သင်သည် သည်းမခံလျှင် စိတ်နှလုံး ကြင်နာမှုမရှိဟု ဆိုလိုနေ၍ ၎င်းတို့အပေါ် သင်၏ သဘောထားတွင် သမ္မာတရားကို ရှာဖွေသင့်သည်။ သင်၏ ကိုယ်ပိုင်အားနည်းချက်များကို ဆင်ခြင်သုံးသပ်ပြီး သိမြင်သင့်သည်။ ဤသည်မှာ လူတို့ကို မှန်ကန်စွာ ဆက်ဆံနိုင်သည့် နည်းလမ်းဖြစ်သည်။ ဆန့်ကျင်ဘက်အားဖြင့် သင်က “ထိုသူသည် ချွတ်ယွင်းချက်များစွာ ရှိနေသည်။ သူသည် ကောင်းစွာ ပြုစုပျိုးထောင်ပေးခြင်း မခံထားရ။ မိမိကိုယ်ကို စည်းကမ်းရှိအောင် မည်သို့လုပ်ဆောင်ရမည်ကို သူမသိ။ အခြားသူများကို လေးစားခြင်းနှင့်ပတ်သက်ပြီး သူမသိ။ သူ၏ ပြုမူပြောဆိုပုံကို သူမသိပေ။ သို့ဖြစ်လေရာ သူသည် ဘာသာတရား မရှိသူတစ်ယောက်ပင် ဖြစ်၏။ ငါသည် သူနှင့် မပေါင်းသင်းလို။ သူ့ကို ငါမတွေ့လို။ သူသည် မည်သည့်အရာကို ပြောဖို့ရှိသည်ဖြစ်စေ၊ ထိုအရာများက မည်မျှမှန်ကန်နေပါစေ ငါမကြားလို။ သူသည် ဘုရားသခင်ကို ကြောက်ရွံ့ပြီး ကျိုးနွံနာခံကြောင်းကို မည်သူက ယုံမည်နည်း။ သူသည် ဤသို့ လုပ်ဆောင်နိုင်သလော။ အစွမ်းအစရှိသလော” ဟု ပြောလျှင် ဤသည်မှာ မည်သည့်သဘောထား ဖြစ်သနည်း။ အခြားသူများကို ဤသို့ ဆက်ဆံခြင်းသည် ကြင်နာသော ကူညီခြင်းဖြစ်သလော။ သမ္မာတရား စည်းမျဉ်းများနှင့် ညီသလော။ အခြားသူများကို သင့်ဘက်မှ ဤသို့ ဆက်ဆံခြင်းသည် သမ္မာတရားကို နားလည်ခြင်းနှင့် လက်တွေ့လုပ်ဆောင်ခြင်း ဖြစ်သလော။ ချစ်ခင်ကြင်နာခြင်း ဖြစ်သလော။ သင်သည် စိတ်နှလုံးတွင် ဘုရားသခင်အား ကြောက်ရွံ့သလော။ ဘုရားသခင်အပေါ် အကြင်သူ၏ ယုံကြည်မှုတွင် အခြေခံ ကြင်နာခြင်းပင် ကင်းမဲ့နေပါက ဤသို့သောသူတွင် သမ္မာတရား စစ်မှန်မှု ရှိသလော။ သင်သည် သင်၏ အယူအဆများကို ဆက်လက်၍ ဖက်တွယ်ထားလျှင်၊ လူများနှင့် အမှုအရာများအပေါ် သင်၏ ရှုမြင်မှုများသည် သင်၏ ကိုယ်ပိုင်ခံစားချက်များ၊ ထင်မြင်ချက်များ၊ နှစ်သက်မှုများ၊ အယူအဆများအပေါ် အခြေခံလျက်ရှိနေလျှင် သင်သည် သမ္မာတရား တစ်စွန်းတစ်စကိုမျှ နားမလည်ဘဲ စာတန်ဆန်သော အတွေးအခေါ်များအပေါ် အမှီပြုပြီး အသက်ရှင်နေဆဲဖြစ်ကြောင်း လုံလောက်သော သက်သေဖြစ်သည်။ သင်သည် သမ္မာတရားကို ချစ်သူ၊ သို့မဟုတ် လိုက်စားသူ မဟုတ်ဆိုသည့် လုံလောက်သော သက်သေဖြစ်သည်။ လူတချို့သည် အလွန်ပင် မိမိကိုယ်ကို မှန်သည်ဟု ယူမှတ်ကြသည်။ သင်သည် ၎င်းတို့ကို မည်သို့မိတ်သဟာယဖွဲ့ပေးပါစေ ၎င်းတို့က “ငါသည် လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်သည့် ရည်မွန်သောသူဖြစ်သည်။ ယင်းက အဘယ်အရေးနည်း။ အနည်းဆုံးအနေဖြင့် ငါသည် လူကောင်းတစ်ယောက်ဖြစ်သည်။ ငါကျင့်ကြံပြုမူသည့် ပုံစံတွင် မည်သည့်အရာက မကောင်းသနည်း။ အနည်းဆုံးအနေဖြင့် လူတိုင်းက ငါ့ကို လေးစားကြသည်ပင်” ဟူ၍ မိမိတို့ ကိုယ်ပိုင်အမြင်များကို ဖက်တွယ်ဆဲဖြစ်သည်။ သင်က လူကောင်းဖြစ်ခြင်းကို ငါမကန့်ကွက်။ သို့သော် သင်သည် သင်၏ လက်ရှိပုံစံအတိုင်း ဆက်လက်၍ ဟန်ဆောင်နေလျှင် သမ္မာတရားနှင့် အသက်ကို ရရှိနိုင်မည်လော။ သင်၏ လက်ရှိပုံစံအတိုင်း လူကောင်းတစ်ယောက်ဖြစ်ခြင်းသည် သင်၏ သမာဓိကို ချိုးဖောက်ခြင်း၊ သို့မဟုတ် သင်၏ ကျင့်ကြံပြုမူမှုဆိုင်ရာ ပန်းတိုင်နှင့် ဦးတည်ချက်ကို ဆန့်ကျင်ခြင်းတို့ မရှိကောင်းမရှိနိုင်သော်လည်း သင်နားလည်ရမည့် အရာတစ်ခုကား ရှိသည်။ ဤသို့ ဆက်လက်၍ လုပ်ဆောင်လျှင် သင်သည် သမ္မာတရားကို နားလည်နိုင်မည်မဟုတ်၊ သို့မဟုတ် သမ္မာတရား စစ်မှန်မှုအတွင်းသို့ ဝင်ရောက်နိုင်မည်မဟုတ်ပေ။ ဤသို့ဖြင့် အဆုံးတွင် သင်သည် သမ္မာတရား၊ သို့မဟုတ် အသက်၊ သို့မဟုတ် ဘုရားသခင်၏ ကယ်တင်ခြင်းကို ရရှိနိုင်မည်မဟုတ်ပေ။ ဤသည်မှာ တစ်ခုတည်းသော ဖြစ်နိုင်ခြေရှိသည့် ရလဒ်ဖြစ်သည်။

လူတို့၏ အယူအဆများတွင်ရှိသော အပြုအမူကောင်းများကို မည်သို့မှတ်ယူရမည်၊ သမ္မာတရားကို အကြင်သူတစ်ဦး လိုက်စားသည့် ထိုအပြုအမူကောင်းများကို မည်သို့ခွဲခြားဖော်ထုတ်ရမည် ဆိုသည်တို့နှင့် ပတ်သက်ပြီး ငါယခုတင် မိတ်သဟာယပြုခဲ့သည်။ သင်တို့တွင် ယခု လမ်းကြောင်းရှိသလော။ (ရှိပါသည်။) မည်သည့်အရာကို လုပ်ဆောင်သင့်သနည်း။ (ရှေးဦးစွာ မိမိကိုယ်တိုင်တွင် ထိုအပြုအမူများ ရှိမရှိကို ဆင်ခြင်သုံးသပ်သင့်ပါသည်။ ထို့နောက် လူများနှင့် အမှုအရာများအပေါ် မိမိ၏ ရှုမြင်မှုများအတွက် ပုံမှန်အခြေပြုချက်များနှင့် စံသတ်မှတ်ချက်များက မည်သည့်အရာများဖြစ်သည်ကို ဆင်ခြင်သုံးသပ်သင့်ပါသည်။) မှန်သည်။ လူများနှင့် အမှုအရာများအပေါ် သင်၏ ယခင်က ရှုမြင်မှုများတွင်၊ သို့မဟုတ် သင်၏ ကျင့်ကြံပြုမူမှုနှင့် လုပ်ဆောင်မှုတွင် ငါယနေ့ မိတ်သဟာယပြုခဲ့သည့်အရာနှင့် ကွဲလွဲနေသည့်၊ သို့မဟုတ် ဆန့်ကျင်နေသည့် အရာတစ်ခုခုရှိမရှိကို ရှင်းလင်းစွာ မြင်တွေ့ခြင်းအားဖြင့် စတင်သင့်သည်။ လူများနှင့် အမှုအရာများကို သင်ရှုမြင်သောအခါ သင်ခံယူသည့် ရှုထောင့်နှင့် ရှုမြင်မှုအတွက် အခြေပြုချက်သည် မည်သည့်အရာ ဖြစ်သည်ကိုလည်းကောင်း၊ သင်၏ အခြေပြုချက်သည် ရိုးရာယဉ်ကျေးမှု၏ စံနှုန်းများ၊ သို့မဟုတ် ကြီးမြတ်ပြီး ကျော်ကြားသောသူတစ်ယောက်ယောက်၏ ဆိုရိုးစကားများ ဖြစ်နေသလော၊ သို့တည်းမဟုတ် ဘုရားနှုတ်ကပတ်တော်များနှင့် သမ္မာတရား ဖြစ်နေသလောဆိုသည်ကိုလည်းကောင်း ဆင်ခြင်သုံးသပ်လော့။ ထိုနေရာမှနေ၍ ရိုးရာယဉ်ကျေးမှု၏ အတွေးများ၊ အမြင်များနှင့် ကြီးမြတ်သော၊ ကျော်ကြားသောသူများ၏ အတွေးအမြင်များသည် သမ္မာတရားနှင့် ကိုက်ညီခြင်း ရှိမရှိကိုလည်းကောင်း၊ ၎င်းတို့သည် မည်သည့်နေရာတွင် သမ္မာတရားနှင့် ကွဲလွဲသည်ကိုလည်းကောင်း၊ အတိအကျ မည်သည့်နေရာတွင် မှားယွင်းသွားသည်ကိုလည်းကောင်း ဆက်လက်၍ ဆင်ခြင်သုံးသပ်လော့။ ဤအရာတို့သည် မိမိကိုယ်ကို ဆင်ခြင်သုံးသပ်ခြင်း၏ ဒုတိယအဆင့်ရှိ အသေးစိတ်အချက်များ ဖြစ်သည်။ ယခု တတိယအဆင့်ကို ဆက်သွားမည်။ လူများနှင့် အမှုအရာများအပေါ် သင်၏ ရှုမြင်မှုအတွက်သာမက သင်၏ ကျင့်ကြံပြုမူမှုနှင့် လုပ်ဆောင်မှုတို့အတွက် အမြင်ရှုထောင့်များ၊ နည်းလမ်းများ၊ အခြေပြုချက်နှင့် စံသတ်မှတ်ချက်များသည် လူ၏ အလိုဆန္ဒမှ၊ လူ့အဖွဲ့အစည်း၏ ဆိုးယုတ်သော လားရာများမှ၊ ပြီးလျှင် ရိုးရာယဉ်ကျေးမှုမှ ပေါက်ဖွားလာသည်ကိုလည်းကောင်း၊ ၎င်းတို့သည် သမ္မာတရားနှင့် ဆန့်ကျင်ကွဲလွဲသည်ကိုလည်းကောင်း သင်တွေ့ရှိသောအခါ မည်သည့်အရာကို သင်လုပ်ဆောင်သင့်သနည်း။ သက်ဆိုင်မှုရှိသော ဘုရားနှုတ်ကပတ်တော်များကို ရှာဖွေသင့်ပြီး ထိုနှုတ်ကပတ်တော်များကို သင်၏ အခြေပြုချက်အဖြစ် မှတ်ယူသင့်သည် မဟုတ်လော။ (ဟုတ်ပါသည်။) လူများနှင့် အမှုအရာများကို ရှုမြင်မှုဖြင့်လည်းကောင်း၊ ကျင့်ကြံပြုမူမှုနှင့် လုပ်ဆောင်မှုတို့ဖြင့်လည်းကောင်း သက်ဆိုင်သည့် ဘုရားနှုတ်ကပတ်တော်တွင် သမ္မာတရား စည်းမျဉ်းများကို ရှာဖွေလော့။ သင်သည် ဘုရားနှုတ်ကပတ်တော်များက ပြောသည့်အရာအပေါ်တွင်၊ သို့မဟုတ် အတိအကျဆိုရလျှင် ဘုရားနှုတ်ကပတ်တော်များ၏ သမ္မာတရား စည်းမျဉ်းများအပေါ်တွင် အဓိကအားဖြင့် အခြေခံသင့်သည်။ ထိုသမ္မာတရား စည်းမျဉ်းများသည် လူများနှင့် အမှုအရာများအပေါ် သင်၏ ရှုမြင်မှုများအပြင် သင်၏ ကျင့်ကြံပြုမူမှုနှင့် လုပ်ဆောင်မှုအတွက် အခြေပြုချက်နှင့် စံသတ်မှတ်ချက် ဖြစ်လာသင့်သည်။ ဤသည်မှာ ဖြစ်မြောက်အောင်မြင်ရန် အခက်ခဲဆုံးသောအရာဖြစ်သည်။ ရှေးဦးစွာ မိမိ၏ ကိုယ်ပိုင်အမြင်များ၊ အယူအဆများ၊ ထင်မြင်ချက်များ၊ သဘောထားများကို ငြင်းဆန်ရမည်။ ဤတွင် လူ၏ မမှန်ကန်ဘဲ လွဲချော်နေသော အမြင်တချို့ ပါဝင်သည်။ ထိုအမြင်များကို ဖော်ထုတ်ရမည်။ သိလာရမည်။ ပြီးလျှင် ၎င်းတို့ကို စေ့စေ့စပ်စပ် ပိုင်းခြားစိစစ်ခြင်း ပြုလုပ်ရမည်။ ဤအရာ၏ အခြားအပိုင်းမှာ လူတို့သည် သက်ဆိုင်မှုရှိသော ဘုရားနှုတ်ကပတ်တော်များတွင် သင့်လျော်သော ဖော်ပြချက်ကို တွေ့သောအခါ ယင်းကို ဆင်ခြင်တွေးတောသင့်ပြီး မိတ်သဟာယဖွဲ့သင့်သည်။ သမ္မာတရား စည်းမျဉ်းများက မည်သည့်အရာဖြစ်သည်ကို ၎င်းတို့ရှင်းလင်းသွားသောအခါတွင် ကိစ္စရပ်မှာ ၎င်းတို့က သမ္မာတရားကို မည်သို့လက်ခံပြီး လက်တွေ့လုပ်ဆောင်မည်ဆိုသည်နှင့် ရုတ်ခြည်း သက်ဆိုင်လာသည်။ ငါ့ကို ပြောလော့။ လူတစ်ယောက်သည် သမ္မာတရား စည်းမျဉ်းများကို နားလည်သွားသည်နှင့် မကြာမီတွင် ထိုစည်းမျဉ်းများကို လက်ခံနိုင်ခြင်းနှင့် နာခံနိုင်ခြင်း ရှိသလော။ (မရှိပါ။) လူ၏ ပုန်ကန်ခြင်းနှင့် ဖောက်ပြန်ပျက်စီးသော စိတ်သဘောထားများကို ရုတ်တရက်ချက်ချင်း မဖြေရှင်းနိုင်ပေ။ လူတွင် ဖောက်ပြန်ပျက်စီးသော စိတ်သဘောထားများ ရှိသည်။ သူသည် ဘုရားနှုတ်ကပတ်တော်များက မည်သည့်အရာကို ဆိုလိုကြောင်း သိကောင်းသိနိုင်သော်လည်း ချက်ချင်းကား လက်တွေ့မလုပ်ဆောင်နိုင်ပေ။ သမ္မာတရားကို လက်တွေ့လုပ်ဆောင်ခြင်းသည် ဖြစ်ရပ်တစ်ခုစီတိုင်းတွင် သူ့အတွက် တိုက်ပွဲတစ်ခုဖြစ်၏။ လူသည် ပုန်ကန်သော စိတ်သဘောထား ရှိသည်။ သူသည် သူ၏ မလိုမုန်းထားမှု၊ သို့မဟုတ် ပြောင်းလဲလွယ်မှု၊ သို့မဟုတ် နှလုံးခိုင်မာမှု၊ သို့မဟုတ် မောက်မာမှု၊ သို့မဟုတ် မိမိကိုယ်ကို မှန်သည်ဟု ယူမှတ်မှု၊ သို့မဟုတ် ခမ်းကြီးနားကြီးနိုင်မှုတို့ကို လက်မလွှတ်နိုင်သကဲ့သို့ သူ၏ များစွာသော ကျိုးကြောင်းပြချက်များနှင့် ဆင်ခြေများသာမက သူ၏ မိမိကိုယ်ကို တန်ဖိုးထားမှု၊ သို့မဟုတ် အဆင့်အတန်း၊ သို့မဟုတ် ဂုဏ်၊ သို့မဟုတ် ဘဝင်မြင့်မှုတို့ကိုလည်း လက်မလွှတ်နိုင်ပေ။ ထို့ကြောင့် သင်သည် သင်၏ အယူအဆများတွင် ကောင်းမွန်သည်ဟု သင်မှတ်ယူထားသော အရာတစ်ခုကို လက်လွှတ်သောအခါ သင်စွန့်လွှတ်ရမည့် အရာများသည် သင်၏ ဤအကျိုးစီးပွားများနှင့် သင်တန်ဖိုးထားသော အရာများဖြစ်သည်။ ဤအရာများအားလုံးကို သင်စွန့်လွှတ်နိုင်ပြီး လက်လွှတ်နိုင်သည့် အချိန်သည် ဘုရားနှုတ်ကပတ်တော်များအပေါ် အခြေခံပြီး သမ္မာတရား စည်းမျဉ်းများနှင့်အညီ လက်တွေ့လုပ်ဆောင်ဖို့ မျှော်လင့်ချက်၊ သို့မဟုတ် အခွင့်အရေး သင့်တွင် ရှိလာမည့်အချိန်ဖြစ်သည်။ သင့်ကိုယ်သင် စွန့်လွှတ်ခြင်းနှင့် ငြင်းဆန်ခြင်းသည် ကျော်လွှားရန် အခက်ခဲဆုံးသော အဆင့်ဖြစ်သည်။ သို့သော် သင်သည် ယင်းကို ဖြတ်ကျော်ပြီးသည်နှင့်တစ်ပြိုင်နက် သင်၏ စိတ်နှလုံးတွင် ကြီးမားသော အခက်အခဲများ ရှိမည်မဟုတ်ပေ။ သင်သည် သမ္မာတရားကို နားလည်ပြီး အပြုအမူကောင်းများ၏ အနှစ်သာရကို ထိုးထွင်းသိမြင်နိုင်သောအခါတွင် လူများနှင့် အမှုအရာများအပေါ် သင်၏ ရှုမြင်မှုများသည် ပြောင်းလဲသွားလိမ့်မည်။ ထို့နောက်တွင် သင်သည် ရိုးရာယဉ်ကျေးမှုမှလာသည့် ထိုကဲ့သို့သော အရာများကို တဖြည်းဖြည်းချင်း လက်လွှတ်နိုင်လိမ့်မည်။ ထို့ကြောင့် လူများနှင့် အမှုအရာများအပေါ် လူ၏ မှားယွင်းသော ရှုမြင်ပုံများ၊ သူ၏ လုပ်ဆောင်သည့် နည်းလမ်းများနှင့် ပုံစံများ၊ သူ၏ လုပ်ဆောင်မှုများ နောက်ကွယ်ရှိ မူလအရင်းအမြစ်နှင့် ရည်ရွယ်ချက်များကို ပြောင်းလဲခြင်းသည် လုပ်ဆောင်ရန် ရိုးရှင်းသောကိစ္စ မဟုတ်ပေ။ ပြောင်းလဲရန် အခက်ခဲဆုံးအရာမှာ လူတွင် ဖောက်ပြန်ပျက်စီးသော စိတ်သဘောထားများ ရှိနေသည့် အဖြစ်ပင်။ အမှုအရာများအပေါ် လူ၏ ရှုမြင်မှုများနှင့် သူ၏ ဘဝနေမှုပုံစံသည် သူ၏ ဖောက်ပြန်ပျက်စီးသော စိတ်သဘောထားများအားဖြင့် ဖြစ်ပေါ်လာခြင်းဖြစ်သည်။ ဖောက်ပြန်ပျက်စီးသော စိတ်သဘောထားများသည် သင့်အား မာနထောင်လွှားခြင်း၊ မိမိကိုယ်ကို မှန်သည်ဟု ယူမှတ်ခြင်း၊ တစ်ဇွတ်ထိုးလုပ်ဆောင်ခြင်း ဖြစ်စေသည်။ အခြားသူများအပေါ် အထင်သေးခြင်းကို ဖြစ်စေပြီး သင်၏ နာမည်နှင့် အဆင့်အတန်းကို ထိန်းသိမ်းခြင်းအပေါ် အစဉ် အာရုံစိုက်ခြင်း၊ အခြားသူများကြားတွင် အထင်ကြီးမှုကို သင်ရယူနိုင်ပြီး အရေးပါလာနိုင်ခြင်း ရှိမရှိကို အစဉ် အာရုံစိုက်ခြင်း၊ သင်၏ အနာဂတ် တက်လမ်းများနှင့် ကံကြမ္မာကို အစဉ် ထည့်သွင်းစဉ်းစားခြင်း စသည်တို့ကို ဖြစ်စေသည်။ ဤအရာများအားလုံးသည် သင်၏ ဖောက်ပြန်ပျက်စီးသော စိတ်သဘောထားကြောင့် ပေါက်ဖွားလာပြီး သင်၏ အကျိုးစီးပွားများနှင့် သက်ဆိုင်သောအရာများဖြစ်သည်။ သင်သည် ဤအရာတစ်ခုစီတိုင်းကို ယူပြီး ခွဲခြမ်းစိတ်ဖြာကြည့်ကာ ထိုးထွင်းမြင်၍ ငြင်းဆန်သောအခါတွင် ထိုအရာများကို စွန့်လွှတ်နိုင်မည်။ သင်သည် ထိုအရာများကို အနည်းငယ်ချင်းစီ စွန့်လွှတ်နိုင်သည့်အခါမှသာ လူများနှင့် အမှုအရာများအပေါ် သင်၏ ရှုမြင်မှုများသာမက သင်၏ ကျင့်ကြံပြုမူမှုနှင့် လုပ်ဆောင်မှုတွင် သမ္မာတရားကို သင်၏ စံသတ်မှတ်ချက်အဖြစ်လည်းကောင်း၊ ဘုရားနှုတ်ကပတ်တော်များကို သင်၏ အခြေပြုချက်အဖြစ်လည်းကောင်း ခိုင်ခိုင်မာမာနှင့် အပြည့်အဝ မှတ်ယူနိုင်လိမ့်မည်။

လူများနှင့် အမှုအရာများအပေါ် သင်၏ ရှုမြင်မှုများအပြင် သင်၏ ကျင့်ကြံပြုမူမှုနှင့် လုပ်ဆောင်မှုများတွင် ဘုရားနှုတ်ကပတ်တော်များကို သင်၏ အခြေပြုချက်အဖြစ် မှတ်ယူလော့ဟူသည့် ဤစကားများကို လူတိုင်းနားလည်သည်။ ၎င်းတို့သည် သဘောပေါက်နားလည်ရန် လွယ်ကူသည်။ လူသည် သူ၏ ဆင်ခြင်တုံတရားနှင့် သူ၏ အတွေးများတွင်၊ သူ၏ သန္နိဋ္ဌာန်များနှင့် စံထားရာများတွင် ဤစကားများကို သဘောပေါက်နားလည်နိုင်ပြီး လိုက်နာလိုစိတ် ရှိသည်။ ဤတွင် အခက်အခဲများ မရှိသင့်ပေ။ သို့သော် လက်တွေ့တွင်မူ သမ္မာတရားကို လက်တွေ့လုပ်ဆောင်သောအခါ ထိုစကားများအတိုင်း လုပ်ဆောင်ရန် လူအတွက် ခက်ခဲလေသည်။ ပြီးလျှင် ဤသို့လုပ်ဆောင်ရာ၌ရှိသော အတားအဆီးများနှင့် ပြဿနာများသည် သူ၏ ပြင်ပပတ်ဝန်းကျင်တွင်ဖြစ်သော အခက်အခဲများသာ မဟုတ်ပေ။ အဓိကအကြောင်းရင်းမှာ သူ၏ ဖောက်ပြန်ပျက်စီးသော စိတ်သဘောထားနှင့် သက်ဆိုင်သည်။ လူ၏ ဖောက်ပြန်ပျက်စီးသော စိတ်သဘောထားသည် အမျိုးမျိုးသော သူ့ပြဿနာများ၏ အရင်းအမြစ်ဖြစ်သည်။ ယင်းသည် ပြေလည်သွားသည်နှင့် လူ၏ ပြဿနာများနှင့် အခက်အခဲများ အားလုံးသည် မည်သည့်အကြီးစားပြဿနာမျှ မမည်တော့ပေ။ ဤသို့ဆိုလျှင် သမ္မာတရားကို လက်တွေ့လုပ်ဆောင်ရာတွင် လူ၏ အခက်အခဲများ အားလုံးသည် သူ၏ ဖောက်ပြန်ပျက်စီးသော စိတ်သဘောထားကြောင့်ဖြစ်သည်ဟု အဖြေထွက်သည်။ ထို့ကြောင့် ဤဘုရားနှုတ်ကပတ်တော်များကို သင်လက်တွေ့လုပ်ဆောင်သည်နှင့်အမျှ၊ သမ္မာတရားကို လက်တွေ့လုပ်ဆောင်ခြင်း ဖြစ်သည့် ဤစစ်မှန်မှုသို့ ဝင်ရောက်သည်နှင့်အမျှ သင်သည် ဤသို့ ပို၍ သတိပြုမိလာမည်ဖြစ်သည်။ “ငါသည် ဖောက်ပြန်ပျက်စီးသော စိတ်သဘောထားရှိသည်။ ငါသည် ဘုရားသခင်ပြောသည့် ‘ဖောက်ပြန်ပျက်စီးသော လူသားမျိုးနွယ်’ ဖြစ်သည်။ စာတန်ကြောင့် ငါ၏ ရိုးတွင်းခြင်ဆီအထိ ဖောက်ပြန်နေသည်။ စာတန်ဆန်သော စိတ်သဘောထားများဖြင့် အသက်ရှင်သော သူတစ်ယောက်ဖြစ်သည်” ဟူ၍ ဖြစ်သည်။ ဤသို့ ဖြစ်သည်မဟုတ်လော။ (ဟုတ်ပါသည်။) ထို့ကြောင့် လူသည် သမ္မာတရားကို လိုက်စားပြီး သမ္မာတရား၏ စစ်မှန်မှုသို့ ဝင်ရောက်လျှင် အပျက်သဘောဆောင်သောအရာများကို သိခြင်းနှင့် မြင်တွေ့ခြင်းသည် အသက်ဝင်ရောက်မှု၏ ပထမအဆင့်သာဖြစ်ပြီး တကယ်ကို ကနဦးအဆင့်တွင်သာ ရှိသေးသည်။ ဤသို့ဆိုလျှင် လူများစွာတို့သည် သမ္မာတရားအနည်းငယ်ကို နားလည်သည့်တိုင်အောင် အဘယ်ကြောင့် လက်တွေ့မလုပ်ဆောင်နိုင်သနည်း။ အဘယ်ကြောင့် ၎င်းတို့အားလုံးသည် များပြားလွန်းလှသော စကားများနှင့် အယူဝါဒများကို ဟောပြောနိုင်သော်လည်း သမ္မာတရား စစ်မှန်မှုအတွင်းသို့ ဆက်လက်၍ မဝင်ရောက်နိုင်သနည်း။ ၎င်းတို့သည် သမ္မာတရားကို လုံးဝ နားမလည်ခြင်း ဖြစ်သလော။ မဟုတ်ပေ။ လုံးဝ ဆန့်ကျင်ဘက်ပင် ဖြစ်သည်။ ၎င်းတို့၏ သမ္မာတရားနှင့်ပတ်သက်သော သဘောတရားဆိုင်ရာ၊ စကားလုံးနှင့် စကားစုဆိုင်ရာ နားလည်မှုအဆင့်သည် တကယ့်ကို ရှိသင့်သည့်နေရာတွင် ရှိသည်။ ၎င်းတို့သည် ထိုနားလည်ထားသည့်အရာကို ပြန်ရွတ်ဆိုသောအခါ အလွယ်တကူပင် ပြောဆိုနိုင်သည်။ ၎င်းတို့တွင် သန္နိဋ္ဌာန်ရှိသည်မှာလည်း အမှန်ပင်ဖြစ်သည်။ ပြီးလျှင် ၎င်းတို့တွင် ကောင်းသော စိတ်ဓာတ်နှင့် ရည်သန်မျှော်မှန်းချက်များ ရှိသည်။ ၎င်းတို့အားလုံးသည် သမ္မာတရားကို အားထုတ်လိုစိတ်ရှိကြ၏။ သို့တိုင်အောင် ၎င်းတို့သည် သမ္မာတရားကို လက်တွေ့မလုပ်ဆောင်နိုင်ဘဲ သမ္မာတရား စစ်မှန်မှုအတွင်းသို့ ဆက်လက်၍ မဝင်ရောက်နိုင်သည်မှာ အဘယ်ကြောင့်နည်း။ အဘယ်ကြောင့်ဆိုသော် ၎င်းတို့ သဘောပေါက်နားလည်သည့် စကားများ၊ စာများနှင့် သဘောတရားများကို ၎င်းတို့၏ လက်တွေ့ဘဝတွင် မဖော်ပြနိုင်သောကြောင့်ဖြစ်သည်။ ဤသို့ဆိုလျှင် ဤပြဿနာက မည်သည့်နေရာမှ လာသနည်း။ ထိုပြဿနာ၏ ဇာစ်မြစ်မှာ အလယ်ကောင်တွင် အမှုကိစ္စများကို နှောင့်ယှက်ဟန့်တားနေသည့် ၎င်းတို့၏ ဖောက်ပြန်ပျက်စီးသော စိတ်သဘောထား တည်နေသည့် အဖြစ်တွင် ရှိသည်။ ထို့ကြောင့် ဝိညာဉ်ရေးရာ နားလည်မှု ကင်းမဲ့ပြီး သမ္မာတရားကို လိုက်စားခြင်းက အဘယ်အရာဖြစ်သည်ကို နားမလည်သော၊ ၎င်းတို့ ကျရှုံးသည့် အချိန်တိုင်းတွင်ဖြစ်စေ၊ လဲကျသည့် အချိန်တိုင်းတွင်ဖြစ်စေ၊ သမ္မာတရားကို လက်တွေ့မလုပ်ဆောင်နိုင်သည့် အချိန်တိုင်းတွင်ဖြစ်စေ ကတိပြုပြီး ၎င်းတို့၏ အလိုဆန္ဒကို ကြေညာသောသူတချို့ ရှိနေခြင်းဖြစ်သည်။ ၎င်းတို့သည် ဤသို့သော ကတိများနှင့် ကြေညာမှုများကို ပြောမပြနိုင်လောက်အောင်များသော အရေအတွက်အထိ လုပ်ဆောင်ကြသည်။ သို့တိုင်အောင် ယင်းသည် ပြဿနာကို မဖြေရှင်းပေ။ ၎င်းတို့သည် စိတ်ပိုင်းဖြတ်ချက်ချပြီး ကတိများပြုသော အဆင့်တွင် ရပ်မြဲရပ်လျက်ရှိနေသည်။ ၎င်းတို့သည် ထိုနေရာတွင် ပိတ်မိလျက်ရှိနေ၏။ လူများစွာတို့သည် သမ္မာတရားကို လက်တွေ့လုပ်ဆောင်သောအခါ အစဉ်သဖြင့် ၎င်းတို့၏ စိတ်နှလုံးကို တုံးတုံးချပြီး ကျမ်းကျိန်ဆိုမှုများ ပြုလုပ်ကြကာ ၎င်းတို့ရုန်းကန်ကြိုးစားမည်ဟု ဆိုကြသည်။ နေ့စဉ် မိမိတို့ကိုယ်ကို အားပေးကြသည်။ သုံး၊ လေး၊ ငါးနှစ် ရုန်းကန်ကြိုးစားကြပြီး အဆုံးတွင် မည်သို့ဖြစ်သွားသနည်း။ မည်သည့်အရာကိုမျှ ဖြစ်မြောက်အောင်မြင်ခြင်း မရှိဘဲ အားလုံးက ရှုံးနိမ့်မှုဖြင့် အဆုံးသတ်သွားသည်။ ၎င်းတို့နားလည်သည့် အယူဝါဒအနည်းငယ်က မည်သည့်နေရာတွင်မျှ အသုံးချ၍မရပေ။ ၎င်းတို့အပေါ်သို့ တစ်စုံတစ်ခု ကျရောက်လာသောအခါ ယင်းကို မည်သို့ရှုမြင်ရမည်ကို မသိကြဘဲ ထိုးထွင်းမမြင်နိုင်ကြပေ။ ၎င်းတို့၏ အခြေပြုချက်အဖြစ်ထားရှိဖို့ ဘုရားနှုတ်ကပတ်တော်များကို မရှာနိုင်ပေ။ အမှုအရာများကို ဘုရားနှုတ်ကပတ်တော်များနှင့်အညီ မည်သို့ရှုမြင်ရမည်ကို မသိကြသကဲ့သို့ ၎င်းတို့အပေါ်သို့ ကျရောက်လာသော အမှုကိစ္စသည် ဘုရားနှုတ်ကပတ်တော်များတွင်ရှိသော သမ္မာတရား၏ မည်သည့်အချက်နှင့် သက်ဆိုင်သည်ကိုလည်း မသိကြပေ။ ထို့နောက်တွင် ၎င်းတို့သည် အလွန်အမင်း စိတ်သောကရောက်ကြပြီး မိမိတို့ကိုယ်ကို မုန်းတီးကြသည်။ ပြီးလျှင် ၎င်းတို့သည် ဆုတောင်းပြီး ၎င်းတို့အား ခွန်အားနှင့် ယုံကြည်ခြင်းကို ပို၍ပေးရန် ဘုရားသခင်ထံ တောင်းလျှောက်ကြသည်။ အဆုံး၌ မိမိတို့ကိုယ်ကို အားပေးနေကြဆဲ ဖြစ်သည်။ ဤသည်မှာ မိုက်ရူးရဲပြုမူသောသူ မဟုတ်လော။ (ဟုတ်ပါသည်။) ၎င်းတို့သည် ကလေးများကဲ့သို့ ဖြစ်၏။ သမ္မာတရားအား လိုက်စားခြင်းကို လူက နေ့စဉ်သဘောထားမှုသည် အမှန်ပင် ဤသို့ ကလေးမဆန်သလော။ လူသည် သူ၏ စိတ်ကို ပိုင်းဖြတ်ပြီး ကတိများပြုခြင်းအားဖြင့်၊ သူ့ကိုယ်သူ ချုပ်တည်းပြီး အားပေးခြင်းအားဖြင့် သမ္မာတရားကို လက်တွေ့လုပ်ဆောင်ရန် သူ့ကိုယ်သူ အားပေးတိုက်တွန်းဖို့ အစဉ်ဆန္ဒရှိသည်။ သို့သော် သမ္မာတရားကို လက်တွေ့လုပ်ဆောင်မှုနှင့် သမ္မာတရားထဲ ဝင်ရောက်မှုသည် လူ၏ မိမိကိုယ်ကို အားပေးခြင်းမှ လာသည်မဟုတ်ပေ။ ထိုအစား သင်သည် ငါသင့်ကို ပြောသည့် နည်းလမ်းနှင့် အဆင့်များနှင့်အညီ ဝင်ရောက်ပြီး လက်တွေ့လုပ်ဆောင်ရမည်။ ခြေလှမ်းကို တစ်လှမ်းပြီးတစ်လှမ်း ခိုင်မြဲစွာနှင့် တည်ငြိမ်စွာ လျှောက်လှမ်းရမည်။ ဤနည်းအားဖြင့်သာ သင်သည် ရလဒ်များကို မြင်တွေ့ရမည်။ ဤနည်းအားဖြင့်သာ သင်သည် သမ္မာတရားကို လိုက်စားပြီး သမ္မာတရား စစ်မှန်မှုသို့ ဝင်ရောက်နိုင်မည်။ ဤအရာကို ရှောင်နိုင်သော ဖြတ်လမ်းမရှိပေ။ ဤသည်မှာ စိတ်အားထက်သန်မှုအနည်းငယ်၊ မိမိကိုယ်ကို အသုံးခံလိုသည့် ဆန္ဒအနည်းငယ်တို့အပြင် ကြီးမားသော စိတ်ဆန္ဒနှင့် ကြီးကျယ်ခမ်းနားသော ပန်းတိုင်တစ်ခုရှိလျှင် သမ္မာတရားသည် သင်၏ လက်တွေ့အရှိတရား ဖြစ်လာမည်ဟု မဆိုလိုဘဲ လူသည် သူ၏ လက်တွေ့ဘဝတွင်၊ လူများ၊ ဖြစ်ရပ်များ၊ အမှုအရာများထဲတွင် ရှာဖွေခြင်း၊ ဝင်ရောက်ခြင်း၊ လက်တွေ့လုပ်ဆောင်ခြင်း၊ ကျိုးနွံနာခံခြင်းတို့နှင့် သက်ဆိုင်သော အခြေခံသင်ခန်းစာများကို သင်ယူရမည်ဟု ဆိုလိုသည်။ ဤသင်ခန်းစာများကို သင်ယူပြီးသည့်အခါမှသာ လူသည် သမ္မာတရားနှင့်ရော ဘုရားနှုတ်ကပတ်တော်နှင့်ပါ ထိတွေ့နိုင်သည်၊ သို့မဟုတ် တွေ့ကြုံနိုင်သည်၊ သို့မဟုတ် သိမြင်နိုင်သည်။ ဤသို့ မလုပ်ဆောင်လျှင် လူက သူ့ကိုယ်သူ တွန်းအားပေးလျက်၊ တိုက်တွန်းလျက်၊ အားပေးလျက်ဖြင့် နှစ်မည်မျှကုန်ဆုံးပါစေ သူရရှိမည့်အရာမှာ သူ၏ စိတ်နှလုံးတွင်ရှိသော ကွက်လပ်ကို ဖြည့်ရန် အယူအဆ အနည်းငယ်ထက် မပိုပေ။ သူသည် ခဏတာဖြစ်သော ဝိညာဉ်ရေးရာ အားရကျေနပ်မှုအနည်းငယ်ကိုသာ ခံစားရမည်။ သို့သော် စစ်မှန်သော မည်မည်ရရဖြစ်သည့် မည်သည့်အရာကိုမျှ ရရှိမည်မဟုတ်ပေ။ စစ်မှန်သော မည်မည်ရရဖြစ်သည့် မည်သည့်အရာကိုမျှ မရရှိခြင်းဆိုသည်မှာ မည်သည့်အရာကို ဆိုလိုသနည်း။ လူများနှင့် အမှုအရာများအပေါ် သင်၏ ရှုမြင်မှုများအပြင် သင်၏ ကျင့်ကြံပြုမူမှုနှင့် လုပ်ဆောင်မှု၏ အခြေပြုချက်မှာ ဘုရားနှုတ်ကပတ်တော်များ မဟုတ်ဟု ဆိုလိုသည်။ လူများနှင့် အမှုအရာများအပေါ် သင်၏ ရှုမြင်မှုများတွင်ဖြစ်စေ၊ ကျင့်ကြံပြုမူမှုနှင့် လုပ်ဆောင်မှုများအပေါ် သင်၏ သဘောထားအမြင်တွင်ဖြစ်စေ ဘုရားနှုတ်ကပတ်တော်များကို အခြေပြုချက်အဖြစ် သုံးထားခြင်း မတွေ့ရပေ။ သင်သည် စိတ်ရှုပ်ထွေးလျက်ရှိသော ဘဝ၊ အကူအညီမရှိသော ဘဝကို အသက်ရှင်သည်။ ပြီးလျှင် သင်၏ ရှုမြင်မှုများ၊ သင်၏ စည်းမျဉ်းများနှင့် ရပ်တည်မှုတို့ကို ချပြရန် လိုအပ်သော ပြဿနာတစ်ခုနှင့် သင်ရင်ဆိုင်ရခြင်း ရှိလေလေ၊ သင်၏ မသိနားမလည်ခြင်း၊ မိုက်မဲခြင်း၊ အနှစ်မရှိခြင်း၊ အကူအညီမဲ့ခြင်းတို့က သိသာထင်ရှားလေလေ ဖြစ်လိမ့်မည်။ သာမန်အခြေအနေများအောက်တွင် သင်သည် အရာရာကို နားလည်သည့်အလား မှန်ကန်သော အယူဝါဒ အရေအတွက်တချို့နှင့် ရေပန်းစားသော စကားလုံး အရေအတွက်တချို့ကို သွက်လက်စွာ ပြောဆိုနိုင်သည်။ သို့သော် ပြဿနာတစ်ခု ဖြစ်ပေါ်လာ၍ လူတစ်ယောက်က သင့်အား သင်၏ ရပ်တည်ချက်ကို ကြေညာခိုင်းပြီး မည်သည့်နေရာတွင် သင်ရပ်တည်သည်ကို သက်သေပြခိုင်းရန်အတွက် သင့်ထံသို့ အလေးအနက် လာရောက်သောအခါတွင် သင့်ထံမှ မည်သည့်စကားမျှ ထွက်လာမည် မဟုတ်ပေ။ လူတချို့က “မည်သည့်စကားမျှ ထွက်လာမည်မဟုတ်ဟု ဆိုသလော။ ဤသို့ မဟုတ်ပေ။ ကျွန်ုပ်က ထိုစကားများကို မပြောရဲခြင်းသာဖြစ်သည်” ဟု ဆိုလိမ့်မည်။ ဤသို့ဆိုလျှင် အဘယ်ကြောင့် မပြောရဲသနည်း။ ဤသည်မှာ သင်လုပ်ဆောင်သည့်အရာက မှန်ကန်မှုရှိမရှိကို သင်မသေချာကြောင်း ပြသည်။ သင်အဘယ်ကြောင့် မသေချာသနည်း။ အဘယ်ကြောင့်ဆိုသော် သင်သည် ထိုအရာကို လုပ်ဆောင်နေသောအခါ သင်လုပ်ဆောင်နေသည့်အရာအတွက် အခြေပြုချက်က မည်သည့်အရာ ဖြစ်သည်ကိုဖြစ်စေ၊ ဤသို့လုပ်ဆောင်ရာတွင် သင်၏ စည်းမျဉ်းများက အဘယ်အရာဖြစ်သည်ကိုဖြစ်စေ လုံးဝ အတည်မပြုသကဲ့သို့ သမ္မာတရားကို သင်၏ စံသတ်မှတ်ချက်အဖြစ် ထားရှိပြီး ထိုအမှုအရာကို ဘုရားနှုတ်ကပတ်တော်များနှင့်အညီ ရှုမြင်ကာ လုပ်ဆောင်ခြင်း ရှိမရှိကို ပို၍ပင် အတည်ပြုခြင်း မရှိသည်မှာ ပြောစရာမလိုသောကြောင့် ဖြစ်သည်။ ထို့ကြောင့် ပြဿနာတစ်ခု ဖြစ်ပေါ်သောအခါ သင်သည် ခွတီးခွကျနှင့် ထိရောက်စွာ မစွမ်းဆောင်နိုင်သည့်ပုံစံ ဖြစ်ကျန်ရစ်သည်။ လူတချို့သည် လက်ခံယုံကြည်ခြင်း မရှိပေ။ ၎င်းတို့က “ငါသည် ထိုသို့မဟုတ်။ ငါသည် ကောလိပ်တက်ခဲ့သည်။ မဟာဘွဲ့ရခဲ့သည်”၊ သို့မဟုတ် “ငါသည် အတွေးအခေါ်ပညာရှင်၊ ပါမောက္ခတစ်ယောက် ဖြစ်သည်။ အဆင့်မြင့်သည့် ပညာရှင်ဖြစ်သည်”၊ သို့မဟုတ် “ငါသည် ယဉ်ကျေးဖွယ်ရာသောသူဖြစ်သည်။ ငါပြောသည့်အရာကို တန်းပုံနှိပ်ထုတ်ဝေ၍ပင် ရသည်”၊ သို့မဟုတ် “ငါသည် မှတ်သားထိုက်သည့် ပညာရှင်ဖြစ်သည်”၊ သို့မဟုတ် “ငါသည် ပါရမီရှင်တစ်ဦးဖြစ်သည်” ဟူ၍ ဆိုကြသည်။ ဤအရာများကို တင်ပြပြောဆိုခြင်းသည် သင့်အတွက် တစ်စုံတစ်ရာ အသုံးဝင်သလော။ ၎င်းတို့သည် သင်၏ ကောင်းမှုများ မဟုတ်ပေ။ အများဆုံးအနေဖြင့် ဤအရာများက သင့်တွင် အသိပညာအနည်းငယ် ရှိသည်ဟုသာ ဆိုလိုသည်။ ဘုရားအိမ်တော်တွင် အသုံးဝင်ခြင်းရှိမရှိကိုမူ ပြောရခက်၏။ သို့သော် အနည်းဆုံးအနေဖြင့် သင်၏ ထိုအသိပညာသည် သမ္မာတရားနှင့် မတူညီကြောင်းကား သေချာသည်။ ပြီးလျှင် ယင်းသည် သင်၏ ဝိညာဉ်ရင့်ကျက်မှုကို မထင်ဟပ်ပေ။ သင်၏ အသိပညာက သင်၏ ဝိညာဉ်ရင့်ကျက်မှုကို မထင်ဟပ်ဟု ပြောခြင်းသည် မည်သည့်အရာကို ဆိုလိုသနည်း။ ဤသို့သောအရာများသည် သင်၏ ဘဝမဟုတ်ပေ။ ယင်းတို့မှာ သင်ပိုင်ဆိုင်သည့် အပြင်ပန်းအရာများသာ ဖြစ်သည်။ ဤသို့ဆိုလျှင် သင်၏ ဘဝက အဘယ်နည်း။ မိမိ၏ အခြေပြုချက်နှင့် စံသတ်မှတ်ချက်က စာတန်၏ တွေးခေါ်ပုံစနစ်နှင့် အတွေးအခေါ်ဖြစ်နေသော ဘဝဖြစ်သည်။ ပြီးလျှင် သင်၏ အသိပညာ၊ သင်၏ ယဉ်ကျေးမှု၊ သင်၏ ထိုဦးနှောက်ဖြင့်ပင် ဤအရာများကို သင်မဖုံးဖိနိုင် သို့မဟုတ် မထိန်းချုပ်နိုင်ပေ။ ထို့ကြောင့် ပြဿနာတစ်ခု ဖြစ်ပေါ်သောအခါ သင်၏ ပါရမီနှင့် အသိဉာဏ် ရေသောက်မြစ်တို့အပြင် သင်၏ ကြွယ်ဝသော ဗဟုသုတက လုံးဝ အသုံးဝင်မည် မဟုတ်ပေ၊ သို့မဟုတ် သင်၏ ဖောက်ပြန်ပျက်စီးသော စိတ်သဘောထား၏ သွင်ပြင်လက္ခဏာတစ်ခုက ပွင့်အံထွက်ကျလာသောအခါ သင်၏ စိတ်ရှည်မှု၊ ကောင်းမွန်သော ပျိုးထောင်မှု၊ အသိပညာနှင့် ဤသို့သောအရာအားလုံးသည် သင့်အတွက် အနည်းငယ်မျှပင် အသုံးဝင်မည်မဟုတ်ပေ။ ထိုအခါ သင်သည် အကူအညီမဲ့နေသည်ဟု ခံစားရမည်။ ဤအရာများအားလုံးသည် သမ္မာတရားကို မလိုက်စားခြင်းနှင့် သမ္မာတရား စစ်မှန်မှုအတွင်းသို့ ဝင်ရောက်မှုကင်းမဲ့ခြင်းက လူတွင် ပေါ်လွင်သည့် အချိုးမကျသော ပုံစံများဖြစ်သည်။ သမ္မာတရားသို့ ဝင်ရောက်ရန် လွယ်ကူသလော။ ယင်းတွင် အခက်အခဲတစ်ခုရှိသလော။ မည်သည့်နေရာတွင် ရှိသနည်း။ ငါ့အား မေးလျှင် အခက်အခဲမရှိဟု ဖြေမည်။ သင်၏ စိတ်ကို ပိုင်းဖြတ်ဖို့၊ သို့မဟုတ် ကတိများပေးဖို့ကို အာရုံမစိုက်နှင့်။ ယင်းတို့သည် အသုံးမဝင်ပေ။ သင်သည် သင်၏ စိတ်ကို ပိုင်းဖြတ်ပြီး ကတိများပေးဖို့ အချိန်ရှိသောအခါ ဤသို့ပြုလုပ်မည့်အစား ထိုအချိန်ကို ဘုရားနှုတ်ကပတ်တော်များအပေါ် အားစိုက်ထုတ်ရာတွင် အသုံးပြုလော့။ ယင်းတို့ ပြောသည့်အရာကို စဉ်းစားလော့။ မည်သည့်အပိုင်းက သင်၏ လက်ရှိအခြေအနေနှင့် သက်ဆိုင်သည်ကို စဉ်းစားလော့။ သင်၏ စိတ်ကို တုံးတုံးချခြင်းသည် အသုံးမဝင်ပေ။ သင်သည် သင်၏ခေါင်းကို ခွဲဖွင့်ပြီး သွေးများကို စီးဆင်းစေလျက် သင်၏ စိတ်ကို တုံးတုံးချသည့်တိုင် အသုံးမဝင်ဆဲပင် ဖြစ်လိမ့်မည်။ ၎င်းက မည်သည့်ပြဿနာကိုမျှ မဖြေရှင်းနိုင်ပေ။ သင်သည် လူနှင့် မကောင်းဆိုးဝါးများကို ဤသို့ လှည့်စားနိုင်သော်လည်း ဘုရားသခင်ကိုမူကား မလှည့်စားနိုင်ပေ။ ဘုရားသခင်က သင်၏ ထိုစိတ်တွင် ပျော်ရွှင်ဝမ်းမြောက်မှု မရှိပေ။ သင်သည် သင်၏ စိတ်ကို အကြိမ်မည်မျှ တုံးတုံးချခဲ့သနည်း။ သင်သည် ကတိများပေးပြီး လက်လျှော့လိုက်သည်။ လက်လျှော့ပြီးနောက် ထပ်မံ၍ ကတိပေးပြီး ထပ်မံ၍ လက်လျှော့ပြန်သည်။ ဤသို့ပြုခြင်းက သင့်ကို မည်သို့သောသူမျိုး ဖြစ်စေသနည်း။ မည်သည့်အချိန်တွင် သင်စကားတည်မည်နည်း။ သင်စကားတည်ခြင်း ရှိမရှိ၊ သို့မဟုတ် သင်၏ စိတ်ကို တုံးတုံးချခြင်း ရှိမရှိတို့က အရေးမပါပေ။ သင်ကတိပေးခြင်း ရှိမရှိဟူသည်မှာလည်း အရေးမကြီးပေ။ အရေးကြီးသောအရာမှာ အဘယ်နည်း။ သင်နားလည်သည့် သမ္မာတရားကို ယခုပင် ချက်ချင်း ရုတ်ခြည်း လက်တွေ့လုပ်ဆောင်ခြင်းဖြစ်၏။ ယင်းသည် အသိသာဆုံးသော သမ္မာတရား ဖြစ်လျှင်ပင်၊ အခြားသူများက သတိမပြုမိဆုံးသော အရာဖြစ်ပြီး သင်ကိုယ်တိုင်က အလေးပေးခြင်း မရှိဆုံးသောအရာ ဖြစ်လျှင်ပင် ချက်ချင်း လက်တွေ့လုပ်ဆောင်လော့။ ချက်ချင်း ဝင်ရောက်လော့။ ဤသို့လုပ်ဆောင်လျှင် သင်သည် သမ္မာတရား စစ်မှန်မှုအတွင်းသို့ ယခုချက်ချင်း ဝင်ရောက်လိမ့်မည်။ ပြီးလျှင် ချက်ချင်းပင် သမ္မာတရားကို လိုက်စားခြင်း လမ်းကြောင်းပေါ်တွင် သင်စတင် တက်လှမ်းလိမ့်မည်။ သင်သည် သမ္မာတရားကို လိုက်စားသူတစ်ယောက် ဖြစ်လုနီးနီး ဖြစ်လိမ့်မည်။ ထိုအခြေခံအုတ်မြစ်ပေါ်၌ သင်သည် မကြာမီတွင် သမ္မာတရားကို မိမိ၏ စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်များနှင့်အညီ လူများနှင့် အမှုအရာများကို ရှုမြင်ကာ ကျင့်ကြံပြုမူပြီး လုပ်ဆောင်သောသူ ဖြစ်လာနိုင်လိမ့်မည်။ ၎င်းသည် ကောင်းလိုက်သည့် ဆုလာဘ်ဖြစ်မည်ပင်တကား။ လက်ဆုပ်လက်ကိုင်ပြနိုင်ရအောင် သေချာသော တန်ဖိုးပင်တကား။

ရိုးရာယဉ်ကျေးမှုရှိ ကောင်းမွန်သော အပြုအမူနှင့်ဆိုင်သည့် ဆိုရိုးစကားများအကြောင်း မိတ်သဟာယဖွဲ့ပြီးနောက်တွင် ယင်းတို့ကို သင်တို့ တစ်စုံတစ်ရာ နားလည်သဘောပေါက်လာသလော။ ဤကောင်းမွန်သော အပြုအမူများကို သင် မည်သို့ ချဉ်းကပ်သင့်သနည်း။ အချို့လူများက “ယနေ့မှစ၍ ကျွန်ုပ်သည် ပညာကောင်းကောင်းတတ်ပြီး ချင့်ချိန်တတ်သူ၊ နူးညံ့သိမ်မွေ့ပြီး ယဉ်ကျေးမှုရှိခြင်းနှင့် ပြည့်စုံသူ သို့မဟုတ် ရည်မွန်သူတစ်ဦး ဖြစ်မည်မဟုတ်ပါ။ ကျွန်ုပ်သည် ‘လူကောင်း’ ဟု ခေါ်ဆိုသူ ဖြစ်မည်မဟုတ်ပါ။ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်သည့် လူတစ်ဦး ဖြစ်မည်မဟုတ်ပါ။ ကျွန်ုပ်သည် ဖော်ရွေပြီး ပေါင်းသင်းရလွယ်ကူသူတစ်ဦး ဖြစ်မည်မဟုတ်ပါ။ ထိုအရာတစ်ခုမျှသည် ပုံမှန်လူ့သဘာဝ ဖြစ်သင့်သည့်အရာ၏ သရုပ်သကန် မဟုတ်ပါ။ ယင်းသည် အတုအယောင်ဖြစ်ပြီး မှားယွင်းသော လှည့်စားသည့် အပြုအမူဖြစ်ကာ သမ္မာတရားကို လက်တွေ့လုပ်ဆောင်ခြင်းကို စံမမီပါ။ ယခုမှစ၍ ကျွန်ုပ်သည် ဘုရားသခင်၏ တောင်းဆိုချက်များနှင့်အညီ ရိုးသားသောလူတစ်ဦး ဖြစ်ပါမည်။ ကျွန်ုပ်သည် ရိုးသားသောလူတစ်ဦး ဖြစ်ခြင်းဖြင့် စတင်ပါမည်။ ကျွန်ုပ် စကားပြောသောအခါ အလွန် ပညာတတ်ပုံပေါက်ရန် မလိုသကဲ့သို့ အလွန် နူးညံ့သိမ်မွေ့ပြီး ယဉ်ကျေးမှုရှိခြင်း ဖြစ်ရန် မလိုပါ။ အခြားသူများ၏ အထင်ကြီးလေးစားခြင်းကို ခံရရန် မလိုပါ။ သို့သော် ကျွန်ုပ်သည် စစ်မှန်ပြီး ရိုးသားစွာ၊ အရိုးခံအတိုင်း စကားပြောဆိုပါမည်။ ကျွန်ုပ် ကျင့်ကြံပြုမူပုံနှင့် အမှုအရာများကို လုပ်ဆောင်ပုံတို့တွင် အတုအယောင် ဖြစ်မည်မဟုတ်သကဲ့သို့ ဟန်ဆောင်မည်မဟုတ်ပါ။ ကျွန်ုပ် စကားပြောသည့် အကြိမ်တိုင်း ယင်းသည် စိတ်နှလုံးထဲမှ ဖြစ်ပါမည်။ အတွင်းစိတ်၌ ကျွန်ုပ် တွေးသည့်အရာကို ကျွန်ုပ် ပြောပါမည်။ သို့သော် အခြားသူများအတွက် တည်ဆောက်စရာ မဖြစ်စေသော အရာများကို ကျွန်ုပ် ပြောမည်မဟုတ်ပါ။ ကျွန်ုပ်သည် တစ်စုံတစ်ဦးအပေါ် အမုန်းတရားရှိပါက ကျွန်ုပ်၏ ကိုယ်ပိုင်ပြဿနာများကို ဖြေရှင်းရန် သမ္မာတရားကို ရှာဖွေပါမည်။ စိတ်လိုက်မာန်ပါဖြစ်ခြင်းကြောင့် နာကျင်စေသော စကားများကို ပြောဆိုခြင်း သို့မဟုတ် နာကျင်စေသော အရာများကို လုပ်ဆောင်ခြင်း ပြုမည်မဟုတ်ပါ။ အခြားသူများအတွက် တည်ဆောက်စရာဖြစ်စေသော အရာများကိုသာ ကျွန်ုပ် လုပ်ဆောင်ပါမည်။ ကျွန်ုပ် စကားပြောသောအခါ ကျွန်ုပ်၏ ကိုယ်ကျိုးစီးပွားကို ထည့်သွင်းစဉ်းစားမည် မဟုတ်သကဲ့သို့ ကျွန်ုပ်၏ ဂုဏ်သတင်း သို့မဟုတ် သိက္ခာတို့၏ ချုပ်နှောင်ခြင်းကို ခံရမည်မဟုတ်ပါ။ လူများက ကျွန်ုပ်ကို အထင်ကြီးစေရန် ရည်ရွယ်ချက် ကျွန်ုပ် သာ၍ပင် မထားရှိပါ။ ကျွန်ုပ်၏ စကားများက ဘုရားသခင်၏ စိတ်တော်နှင့် တွေ့မတွေ့ဟူသည်ကိုသာ ကျွန်ုပ် အာရုံစိုက်ပါမည်။ လူများကို မနာကျင်စေခြင်းသည် ကျွန်ုပ်၏ အနိမ့်ဆုံး စံနှုန်း ဖြစ်ပါလိမ့်မည်။ ကျွန်ုပ်သည် ဘုရားသခင်၏ တောင်းဆိုချက်များနှင့်အညီလည်း ပြုမူပါမည်။ အခြားသူများကို ထိခိုက်နစ်နာစေမည့် အရာများကို ကျွန်ုပ် လုပ်ဆောင်မည် မဟုတ်သကဲ့သို့ ဘုရားအိမ်တော်၏ အကျိုးစီးပွားများကို ထိခိုက်စေမည့် အရာများကိုလည်း ကျွန်ုပ် လုပ်ဆောင်မည်မဟုတ်ပါ။ အခြားသူများအတွက် အကျိုးရှိသော အရာများကိုသာ ကျွန်ုပ် လုပ်ဆောင်ပါမည်။ ရိုးသားသောလူတစ်ဦးနှင့် ဘုရားသခင်ကို စိတ်ကျေနပ်စေသော လူတစ်ဦးသာ ဖြစ်ပါမည်” ဟူ၍ဖြစ်သည်။ ဤသည်မှာ ရှုထောင့်အမြင် ပြောင်းလဲခြင်းတစ်ခု မဟုတ်လော။ (ဟုတ်ပါသည်။) ၎င်းတို့သည် ဤစကားများကို အမှန်တကယ် လက်တွေ့လုပ်ဆောင်ပါက အမှန်တကယ် ပြောင်းလဲပြီး ဖြစ်လိမ့်မည်ဖြစ်ကာ ၎င်းတို့၏ အနာဂတ်နှင့် ကံကြမ္မာတို့သည် ပို၍ ကောင်းမွန်လာရန် ပြောင်းလဲဖို့ အခွင့်အရေးတစ်ခု ရှိလိမ့်မည်ဖြစ်သည်။ ၎င်းတို့သည် သမ္မာတရားကို လိုက်စားခြင်း လမ်းကြောင်းပေါ်တွင် လျှောက်လှမ်းပြီးဖြစ်လိမ့်မည်ဖြစ်ကာ မကြာမီတွင် သမ္မာတရား လက်တွေ့ကျမှုထဲသို့ ဝင်ရောက်ပြီး ကယ်တင်ခြင်းခံရသောသူတစ်ဦး ဖြစ်လာရန် မျှော်လင့်ချက် ရှိလိမ့်မည်။ ဤသည်မှာ ကောင်းသော အရာတစ်ခု၊ အပြုသဘောဆောင်သော အရာတစ်ခု ဖြစ်သည်။ သင်သည် ဘုရားသခင်ထံ သစ္စာဆိုရန် သို့မဟုတ် သန္နိဋ္ဌာန်ချမှတ်ရန် မလိုအပ်သကဲ့သို့ သင်၏ ယခင် ပြစ်မှားခြင်းများ၊ အမှားများနှင့် ပုန်ကန်မှု အားလုံးကို ဆင်ခြင်သုံးသပ်ပြီးနောက် ဘုရားသခင်ထံ ဝန်ချတောင်းပန်ကာ သူ၏ ခွင့်လွှတ်ခြင်းကို တောင်းခံရန်လည်း မလိုအပ်ပေ။ ထိုသို့သော လုပ်ထုံးလုပ်နည်းများ မလိုအပ်ပေ။ သင် လုပ်ဆောင်ရမည့်အရာ အားလုံးမှာ ယခုအချိန်တွင် ချက်ချင်းလက်ငင်းဆိုသကဲ့သို့ ရိုးသားစွာနှင့် စိတ်နှလုံးထဲမှ ပြောဆိုရန်နှင့် လိမ်ညာခြင်း သို့မဟုတ် လှည့်ဖြားခြင်းမရှိဘဲ စစ်မှန်သော အရာတစ်ခုကို လုပ်ဆောင်ရန် ဖြစ်သည်။ ထို့နောက် သင်သည် ရလဒ်များ ရရှိပြီးဖြစ်လိမ့်မည်ဖြစ်ကာ ရိုးသားသောလူတစ်ဦး ဖြစ်လာရန် သင့်အတွက် မျှော်လင့်ချက် ရှိလိမ့်မည်။ လူတစ်ဦးသည် ရိုးသားသောလူတစ်ဦး ဖြစ်လာသောအခါ ၎င်းတို့သည် သမ္မာတရား လက်တွေ့ကျမှုကို ရရှိပြီး လူသားပုံသဏ္ဌာန်ကို အသက်ရှင်နေထိုင်ကြသည်။ ထိုသို့သောသူများသည် ဘုရားသခင် အသိအမှတ်ပြုသောသူများ ဖြစ်ကြသည်။ ဤအရာနှင့်ပတ်သက်၍ သံသယဖြစ်ဖွယ် မရှိပေ။

၂၀၂၂ ခုနှစ်၊ ဖေဖော်ဝါရီလ ၅ ရက်

အောက်ခြေမှတ်စု(များ)-

က။ ကောင်ရုံသည် လူသိများသော တရုတ်ပုံပြင်တစ်ပုဒ်တွင် ပါဝင်၏။ ထိုပုံပြင်ကို ယဉ်ကျေးရည်မွန်မှုနှင့် ညီရင်းအစ်ကိုကြားရှိ မေတ္တာတို့၏ တန်ဖိုးများအကြောင်း ကလေးများကို အသိပညာပေးရာတွင် အစဉ်အဆက် သုံးလာခဲ့ကြသည်။ လေးနှစ်သားအရွယ် ကောင်ရုံသည် သူ၏ မိသားစုက သစ်တော်သီးတစ်ခြင်း လက်ခံရရှိသည့်အခါ ပိုကြီးသော သစ်တော်သီးများကို သူ့အစ်ကိုများအား ပေးပြီး သူကိုယ်တိုင်အတွက်မူ အသေးဆုံး သစ်တော်သီးကို ယူခဲ့ပုံအကြောင်း ဤဇာတ်လမ်းက ပြောပြသည်။


သမ္မာတရား လိုက်စားခြင်းဆိုသည်မှာ (၄)

ငါတို့၏ ပြီးခဲ့သော စုဝေးပွဲတွင် ငါတို့မိတ်သဟာယပြုခဲ့ကြသည့် အရာကို ပြန်လည်သုံးသပ်ကြည့်ခြင်းဖြင့် စတင်ကြစို့။ (ပြီးခဲ့သော စုဝေးပွဲတွင် ကျွန်ုပ်တို့သည် “သမ္မာတရား လိုက်စားခြင်းဆိုသည်မှာ” ဟူသည့် အကြောင်းအရာကို မိတ်သဟာယပြုခဲ့ကြပါသည်။ ကျွန်ုပ်တို့ ပထမဆုံး အာရုံစိုက်ခဲ့သည့် မေးခွန်းမှာ “ကောင်းမွန်ပြီး မှန်ကန်သည်ဟု လူတို့မှတ်ယူထားသော အရာများက သမ္မာတရားမဟုတ်သည်ကို ထောက်ဆလျှင် လူတို့သည် အဘယ်ကြောင့် ထိုအရာများကို သမ္မာတရားအလား ဖက်တွယ်ထားဆဲ ဖြစ်ပြီး ထိုသို့လုပ်ခြင်းအားဖြင့် သမ္မာတရားကို လိုက်စားနေခြင်းဖြစ်သည်ဟု ထင်နေကြသနည်း” ပင် ဖြစ်ပါသည်။ ဤအတွက် အကြောင်းရင်းသုံးချက်ကို ကိုယ်တော် ချပြခဲ့ပါသည်။ ပထမအကြောင်းရင်းကို ကိုယ်တော် အဓိကထား၍ ပြောခဲ့ကာ လူတို့က မှန်ကန်ပြီး သင့်တော်သည်ဟု မှတ်ယူထားသည့် ၎င်းတို့၏ အယူအဆများ၌ ရှိသည့်အရာများကိုသာ ဆွေးနွေးခဲ့သည်။) ငါတို့၏ ပြီးခဲ့သော စုဝေးပွဲတွင် ပထမအကြောင်းရင်းကို အဓိကထားပြီး ငါတို့ မိတ်သဟာယပြုခဲ့ကြသည်။ လူတို့၏ အယူအဆများထဲတွင် ကောင်းမွန်ပြီး မှန်ကန်သည်ဟု ၎င်းတို့မှတ်ယူထားသည့် အရာများအကြောင်းကို ငါတို့ပြောဆိုခဲ့ကြသည်။ ထိုအရာများကို ကျယ်ပြန့်သည့် အမျိုးအစားနှစ်ခုအဖြစ် ငါတို့ခွဲခဲ့ကြ၏။ ပထမတစ်ခုက “ကောင်းသော အပြုအမူများ” ဖြစ်ပြီး ဒုတိယတစ်ခုမှာ “ကောင်းသော အကျင့်စာရိတ္တများ” ဖြစ်သည်။ “ကောင်းသော အပြုအမူများ” ဟူသည့် ပထမအမျိုးအစားအတွက် ငါသင်တို့ကို စုစုပေါင်း ဥပမာခြောက်ခု ပေးခဲ့သည်။ ယင်းတို့မှာ အသိပညာ ကြွယ်ဝပြီး အသိတရားရှိခြင်း နူးညံ့သိမ်မွေ့ပြီး ယဉ်ကျေးဖွယ်ရာဖြစ်ခြင်း ရည်မွန်ခြင်း၊ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်တတ်ခြင်း၊ ဖော်ရွေတတ်ခြင်း၊ ပေါင်းသင်းရ လွယ်ကူခြင်းတို့ ဖြစ်သည်။ “ကောင်းသော အကျင့်စာရိတ္တများ” ဟူသည့် ဒုတိယအမျိုးအစားကိုမူ ငါတို့မိတ်သဟာယမပြုရသေး။ ကိစ္စရပ်အချို့သည် ၎င်းတို့ကို ငါတို့မိတ်သဟာယပြုပြီးသည့်နောက် အချိန်အနည်းငယ်အကြာတွင် ပြန်လည်ဆန်းစစ်ရန် လိုအပ်သည်။ အဆိုပါ မိတ်သဟာယနှင့်ဆိုင်သည့် သမ္မာတရားများ၊ စည်းမျဉ်းများကို အချောသတ်ပြောပြီး ရှင်းလင်းအောင် လုပ်ရမည်။ အရာရာတိုင်းကို ပြတ်သားထင်ရှားပြီး ရှင်းလင်းအောင် လုပ်ရမည်။ ဤသို့လုပ်ခြင်းဖြင့် သမ္မာတရားကို နားလည်ဖို့ ပိုလွယ်ကူသွားလိမ့်မည်။ ပြီးခဲ့သော အခေါက်က ငါတို့၏ မိတ်သဟာယတွင် ကျယ်ပြန့်သော အပိုင်းအချို့ ပါဝင်သကဲ့သို့ အသေးစိတ်ကျသည့် ဥပမာအချို့လည်း ပါဝင်သည်။ များသည်ဟု ထင်ရသော်လည်း တကယ်တမ်းတွင် ထိုကျယ်ပြန့်သော အပိုင်းများအတွင်း အသေးစိတ် အကြောင်းအရာအချို့ကိုသာ ငါတို့ မိတ်သဟာယပြုခဲ့ခြင်းဖြစ်ပြီး ထိုအသေးစိတ်အချက်များကို ဆက်လက် ခွဲခြမ်းစိတ်ဖြာခဲ့ခြင်း ဖြစ်သည်။ ထိုသို့အားဖြင့် မိတ်သဟာယပြုချက်က အနည်းငယ် ပို၍ ရှင်းလင်းပြီး ပြတ်သားနေစေရန် ဖြစ်သည်။ ကောင်းသော အပြုအမူများ၏ ဥပမာခြောက်ခုကို ငါတို့ပေးခဲ့သည်။ သို့သော် ထိုဥပမာအသီးသီးအကြောင်းကို တစ်ခုချင်းစီ အသေးစိတ် မိတ်သဟာယမပြုခဲ့ချေ။ ထိုဥပမာများထဲတွင် အသိပညာ ကြွယ်ဝပြီး အသိတရားရှိခြင်းမှာ လူတို့၏ အယူအဆများထဲတွင် ကောင်းမွန်ပြီး မှန်ကန်သည်ဟု ၎င်းတို့မှတ်ယူထားကြသော အရာများ၏ စံပြ ကိုယ်စားပြုချက်ပင် ဖြစ်သည်။ ဤဥပမာကို ငါတို့အနည်းငယ် ပို၍ မိတ်သဟာယပြုခဲ့သည်။ ကျန်ဥပမာများကလည်း ယင်းနှင့် ဆင်တူ၏။ အလားတူ နည်းလမ်းကို အသုံးပြု၍ ထိုဥပမာများကို သင်တို့ စိစစ်ကာ ပိုင်းခြားသိမြင်နိုင်သည်။

ဖြည့်စွက်ချက်- “ရှောင်ရှောင်းနှင့် ရှောင်ဂျီတို့၏ ဇာတ်လမ်းများ”
 
ယနေ့ ငါတို့မိတ်သဟာယပြုကြမည့် တကယ့်အကြောင်းအရာကို မသွားခင် ဇာတ်လမ်းတိုနှစ်ပုဒ်ကို ငါပြောပြမည်။ ဇာတ်လမ်းများ နားထောင်ရသည်ကို သင်တို့နှစ်ခြိုက်ကြသလော။ (နှစ်ခြိုက်ပါသည်။) ဇာတ်လမ်းတစ်ပုဒ် နားထောင်ရသည်က သိပ်မပင်ပန်းလှ။ အင်မတန် အာရုံစူးစိုက်ဖို့လည်း မလိုအပ်။ အားလည်း သိပ်မစိုက်ရပေ။ နှိုင်းယှဉ်၍ ပြောရလျှင် အတော်အတန်ပင် စိတ်ဝင်စားစရာ ကောင်းနိုင်သည်။ ထို့ကြောင့် အာရုံစိုက်၍ နားထောင်လော့။ ဤဇာတ်လမ်းများ၏ အကြောင်းအရာကို နားထောင်နေစဉ် ယင်းတို့အား ငါအဘယ်ကြောင့် ပြောနေသည်ကိုလည်း ဆင်ခြင်ကြလော့။ ထိုဇာတ်လမ်းများတွင် မည်သည့်အသေးစိတ်ကျသော ပင်မသဘောတရားများ ပါဝင်နေသည်၊ သို့မဟုတ် တစ်နည်းဆိုရလျှင် ထိုဇာတ်လမ်းများကို နားထောင်ခြင်းဖြင့် မည်သည့်လက်တွေ့ကျသော အရာများအား လူတို့ရရှိနိုင်သည်တို့ကို ဆင်ခြင်ကြလော့။ ကောင်းပြီ။ ဇာတ်လမ်းများကို စပြောကြစို့။ ဤသည်မှာ ရှောင်ရှောင်းနှင့် ရှောင်ဂျီတို့၏ ဇာတ်လမ်းများ ဖြစ်သည်။

အချိန်အတန်ကြာအောင် ရှောင်ရှောင်း၏ မျက်လုံးများက နာကျင်နေသည်။ နာကျင်မှုနှင့်အတူ အမြင်အာရုံက မှုန်ဝါးနေကာ အလင်းရောင်ကို သူမခံနိုင်ဘဲ လေတိုက်ခံရလျှင် မျက်ရည်များထွက်လာ၏။ မျက်လုံးထဲ တစ်ခုခု ဝင်နေသည်ဟူသည့် ခံစားချက်နှင့် အခြားသော အလားတူ ရောဂါလက္ခဏာများလည်း ရှိနေသည်။ မျက်လုံးများကို သူပွတ်ပါသော်လည်း သက်သာသွားသည်ဟူ၍ မရှိပေ။ သူ့ထံ မည်သည့်အရာ လာဖြစ်နေကြောင်းကို ရှောင်ရှောင်း မသိခဲ့ချေ။ “ငါ့မျက်လုံးများသည် ယခင်က တစ်ခါမျှ ပြဿနာမဖြစ်စဖူး။ ငါ၏ အမြင်အာရုံကလည်း ကောင်းနေခဲ့သည်ပင်။ မည်သည့်အရာများ ဖြစ်ပျက်နေပါသနည်း” ဟူ၍ သူတွေးမိသည်။ မှန်ထဲသို့ သူကြည့်သောအခါ သူ့မျက်လုံးများက ယခင်ကနှင့် အတူတူပင် ဖြစ်နေသည့်ပုံ ရသည်။ အနည်းငယ် ပိုနီရဲနေပြီး တစ်ခါတစ်ရံတွင် အနည်းငယ် သွေးရောင် စွန်းနေရုံသာ ရှိ၏။ ဤကိစ္စက ရှောင်ရှောင်းအတွက် ပဟေဠိဆန်နေပြီး သူ့ကို အနည်းငယ် နေမထိထိုင်မထိ ဖြစ်စေသည်။ ဤပြဿနာ စဖြစ်တုန်းက သူသိပ်ဂရုမစိုက်ခဲ့ချေ။ သို့သော် သူ့ရောဂါလက္ခဏာများ ထလာသည့် ကြိမ်နှုန်းက တိုး၍ တိုး၍ ခပ်စိပ်စိပ် ဖြစ်လာသည့်အခါ နောက်ဆုံးတွင် သူမခံနိုင်တော့။ “ဆရာဝန်ကို ငါသွားပြသင့်သလော။ သို့မဟုတ် ငါကိုယ်တိုင် လိုက်စုံစမ်းကြည့်သင့်သလော။ ဤကိစ္စနှင့်ပတ်သက်သည့် အချက်အလက်များကို လိုက်ရှာရလျှင် ကရိကထများမည်ပင်။ တကယ့် ပြဿနာကို ငါမှားယွင်းပြီး ကောက်ချက်ချမိနိုင်သည်။ ဆရာဝန်ဆီ တန်းသွားလိုက်လျှင် ပိုကောင်းမည်။ ဆရာဝန်က မှန်ကန်တိကျသည့် ရောဂါစစ်တမ်းကို သေချာပြောပြနိုင်လိမ့်မည်” ဟူ၍ သူတစ်ချက် တွေးလိုက်သည်။ ထို့ကြောင့် ရှောင်ရှောင်းသည် ဆရာဝန်ဆီ သွား၏။ ဆရာဝန်က သူ့ကို စစ်ဆေးကြည့်သည့်အခါ မည်သည့်ပြဿနာ ကြီးကြီးမားမားမျှ မတွေ့ချေ။ ရိုးရိုး မျက်စဉ်းဆေးတချို့ကိုသာ ဆေးညွှန်းပေးပြီး မျက်လုံးကို ဂရုစိုက်ပေးရန်နှင့် အလွန်အကျွံ မသုံးရန် အကြံပေးလိုက်သည်။ သူ့မျက်လုံးများတွင် ပြဿနာကြီးကြီးမားမား မရှိကြောင်း သိရသောအခါ ရှောင်ရှောင်း အင်မတန် စိတ်အေးသွား၏။ အိမ်ပြန်ရောက်သောအခါ ရှောင်ရှောင်းသည် မျက်စဉ်းဆေးကို ဆရာဝန် မှာထားသည့် အချိန်တွင် ညွှန်ကြားထားသည့် ဆေးပမာဏအတိုင်း နေ့တိုင်း ခပ်သည်။ ဤသို့ဖြင့် သုံးလေးရက်အတွင်း သူ၏ ရောဂါ လက္ခဏာများက သက်သာလာသည်။ ရှောင်ရှောင်း၏ စိတ်ထဲမှ အလေးအပင်ကြီးကလည်း ကျသွားသည်။ ဆေးဝါးဖြင့် ကုသ၍ ရသည်ဆိုလျှင် ပြဿနာက မဆိုးဝါးနိုင်ဟု သူထင်မိသည်။ သို့သော် ထိုခံစားချက်က ကြာရှည်မခံ။ အတန်ကြာသောအခါ သူ၏ ရောဂါလက္ခဏာများက ပြန်ထလာသည်။ ရှောင်ရှောင်းသည် မျက်စဉ်းဆေးပမာဏကို တိုးပြီး သုံးကြည့်သည့်အခါ သူ့မျက်လုံးများက အနည်းငယ် ပိုကောင်းလာသကဲ့သို့ ခံစားရကာ သူ၏ ရောဂါ လက္ခဏာများကလည်း အတော်အတန် သက်သာလာ၏။ သို့သော် သုံးလေးရက် အကြာတွင် သူ့မျက်လုံးများက ယခင်ကအတိုင်း ပြန်ဖြစ်သွားပြန်သည်။ ရောဂါလက္ခဏာများကလည်း ပိုဆိုးရွားလာကာ ပိုအဖြစ်များလာသည်။ ရှောင်ရှောင်းဖြင့် နားကို မလည်နိုင်ဘဲ မသက်မသာ ဖြစ်သည့်စိတ်က နောက်တစ်ဖန် သူ့အပေါ် တစ်ရှိန်ထိုး စိုးမိုးလာ၏။ “မည်သည့်အရာကို ငါလုပ်သင့်သနည်း။ ငါ့ကို ဆရာဝန်ပေးထားသည့် ဆေးဝါးကလည်း အလုပ်မဖြစ်။ ငါ့မျက်လုံးများက တစ်ခုခု ဆိုးဆိုးရွားရွား ဖြစ်နေသည့် သဘောများလော။ ဤကိစ္စကို ငါလျစ်လျူရှုထား၍ မဖြစ်” ဟု သူတွေးလေသည်။ ဆရာဝန်ကို နောက်ထပ် သွားမတွေ့ဖို့၊ ဤတစ်ခေါက် သူ့မျက်လုံး ပြဿနာများနှင့် ပတ်သက်၍ ထိုဆရာဝန်နှင့် မတိုင်ပင်ဖို့ သူဆုံးဖြတ်လိုက်၏။ ထိုအစား ဤပြဿနာကို သူ့ဘာသာ ဖြေရှင်းဖို့ ရွေးချယ်လိုက်လေသည်။ အွန်လိုင်းတွင် ရှာကြည့်သည့်အခါ သူ့ရောဂါလက္ခဏာများနှင့် ပတ်သက်သည့် ဗီဒီယိုမျိုးစုံနှင့် သတင်းအချက်အလက်မျိုးစုံကို သူတွေ့ရသည်။ ထိုအရာအများစုက ပြောသည်မှာ ဤပြဿနာများက မျက်လုံးကို မလျော်မကန် အသုံးပြုခြင်းကြောင့် ဖြစ်ပွားရခြင်းဖြစ်ကြောင်း၊ သူ့မျက်လုံးများကို ဂရုစိုက်ပေးဖို့ လိုအပ်ကြောင်း၊ မျက်လုံးများကို လျော်လျော်ကန်ကန် အသုံးပြုဖို့က ပို၍ပင် အရေးကြီးသေးကြောင်းတို့ ဖြစ်သည်။ ဤအကြံဉာဏ်က အကူအညီမဖြစ်၊ သူ့ပြဿနာကို မဖြေရှင်းပေးနိုင်ဟု ရှောင်ရှောင်းက ခံစားရသည်။ ထို့ကြောင့် သတင်းအချက်အလက်များကို သူဆက်ရှာ၏။ တစ်နေ့တွင် သူ့ရောဂါလက္ခဏာများက မျက်ကြောလွှာ သွေးယိုခြင်းကြောင့် ဖြစ်ပွားလာခြင်း ဖြစ်နိုင်ပြီး ရေတိမ်ရောဂါ၏ ရှေ့ပြေးလက္ခဏာ ဖြစ်နိုင်ကြောင်း ပြောထားသည့် စာတစ်ပုဒ်ကို သူအမှတ်မထင် တွေ့လိုက်ရသည်။ သူ့ရောဂါလက္ခဏာများက ဆိုးလာသည်နှင့်အမျှ အတွင်းတိမ်ရောဂါသို့ ပြောင်းသွားနိုင်ခြေလည်း ရှိသည်ဟူ၏။ “ရေတိမ်ရောဂါ” နှင့် “အတွင်းတိမ်ရောဂါ” ဟူသည့် စကားလုံးတို့ကို ရှောင်ရှောင်း ဖတ်မိသည့်အခါ ခေါင်းနားပန်းများ ကြီးသွားတော့သည်။ အရာရာက မှောင်ကျသွားပြီး လူကလည်း သတိမေ့မတတ် ဖြစ်သွား၏။ ရင်ဘတ်ထဲမှ နှလုံးကလည်း တဒုတ်ဒုတ် ခုန်နေသည်။ “အို ဘုရားသခင်၊ အဘယ်အရာများ ဖြစ်နေပါသနည်း။ ငါ အမှန်တကယ်ပင် ရေတိမ်ရောဂါနှင့် အတွင်းတိမ်ရောဂါ ဖြစ်တော့မည်လော။ အတွင်းတိမ်ရောဂါက ခွဲစိတ်ဖို့ လိုအပ်ကြောင်း၊ ရေတိမ်ရောဂါဖြစ်လျှင် မျက်စိကန်းသွားနိုင်ခြေ များကြောင်းကို ငါ ကြားဖူးသည်။ ဤသို့ဆိုလျှင် ငါဘဝတုံးရလိမ့်မည် မဟုတ်ပါလော။ ငါသည် အသက်ငယ်သေးသည်။ မျက်စိတကယ်ကန်းသွားပါက မျက်ကန်းတစ်ဦးအနေနှင့် ကျန်သည့် ငါ့ဘဝတစ်လျှောက်လုံးကို မည်သို့ဖြတ်ကျော်သွားရမည်နည်း။ ထို့နောက်ပိုင်းတွင် ငါ့ထံ၌ အဘယ်မျှော်ကိုးစရာ ရှိပါမည်နည်း။ ငါ့ဘဝကို အမှောင်ထုထဲတွင် ကုန်ဆုံးသွားရမည် မဟုတ်ပါလော” ဟူ၍ သူရေရွတ်မိလေသည်။ စာမျက်နှာပေါ်က “ရေတိမ်ရောဂါ” နှင့် “အတွင်းတိမ်ရောဂါ” ဟူသည့် စကားလုံးများကို ရှောင်ရှောင်းကြည့်ရင်း ငြိမ်ငြိမ် မထိုင်နိုင်တော့ချေ။ စိတ်ကယောက်ကယက် ဖြစ်နေပြီး ပို၍ ပို၍လည်း စိတ်ဓာတ်ကျကာ စိတ်ပျက်အားလျော့လာသည်။ မည်သည့်အရာ လုပ်ရမည်၊ လာမည့် နေ့ရက်များအား မည်သို့ရင်ဆိုင်ရမည်တို့ကို သူမသိ။ ဝမ်းနည်းစိတ်တို့ ပြည့်နှက်နေပြီး သူ့ရှေ့တွင် ရှိနေသည့် အရာရာက မှုန်ဝါးဝါးဖြစ်ကုန်၏။ ဤပြဿနာကို ရင်ဆိုင်ရသည့်အခါ ရှောင်ရှောင်းသည် လုံးဝဥဿုံပင် မျှော်လင့်ချက်ကင်းမဲ့သွားသည်။ ရှင်သန်ဖို့ စိတ်ဆန္ဒတို့ မရှိတော့ချေ။ သူ၏ တာဝန်ကို ထမ်းဆောင်ဖို့အရေး အားမခဲနိုင်ဘဲ ဖြစ်နေသည်။ ဆရာဝန်ထံလည်း ပြန်မသွားချင်၊ သူ့မျက်လုံးပြဿနာများအကြောင်း အခြားလူများကိုလည်း မပြောပြချင်ဘဲ ဖြစ်နေသည်။ ရေတိမ်ရောဂါ သို့မဟုတ် အတွင်းတိမ်ရောဂါတို့ သူ၌ ဖြစ်လာတော့မည်ကို လူအများ သိသွားကြမည့် အဖြစ်အား သူကြောက်နေသည်ကိုမူ ပြောစရာပင် မလိုချေ။ ဤနည်းအတိုင်း ရှောင်ရှောင်းသည် စိတ်ဓာတ်များကျကာ အပျက်သဘောဆောင်ပြီး စိတ်ရှုပ်ထွေးနေလျက် တစ်ရက်ပြီးတစ်ရက် ဖြတ်သန်းလာသည်။ သူ့အနာဂတ်အတွက် ခန့်မှန်းချက်များ မထုတ်ရဲ၊ သို့မဟုတ် အစီအစဉ်များကို မချမှတ်ရဲချေ။ အဘယ်ကြောင့်ဆိုသော် သူ့အတွက် အနာဂတ်ဆိုသည်မှာ ဆိုးရွားပြီး ကြေကွဲဖွယ်ကောင်းသော အရာတစ်ခု ဖြစ်နေသောကြောင့်ပင်။ စိတ်ဓာတ်ကျပြီး မျှော်လင့်ချက် ကင်းမဲ့ကာ စိုးထိတ်နေသည့် စိတ်အခြေအနေနှင့် သူ၏ နေ့ရက်များကို ရှင်သန်နေခဲ့သည်။ သူ့မှာ ဆုမတောင်းချင်၊ သို့မဟုတ် ဘုရားသခင်၏ နှုတ်ကပတ်တော်များကို မဖတ်ချင်ဘဲ ဖြစ်နေပြီး အခြားလူများနှင့် လုံးဝကို စကားမပြောချင်ဘဲ ဖြစ်နေသည်။ သူသည် လားလားမျှ မတူသော ပုဂ္ဂိုလ်တစ်ယောက် ဖြစ်သွားသည့်အတိုင်းပင်။ ဤသို့ သုံးလေးရက် ဖြစ်နေပြီးနောက် ရှောင်ရှောင်း ရုတ်တရက်တွေးမိသည်မှာ “ငါ့အဖြစ်က ဝမ်းနည်းစရာကောင်းသည့် အခြေအနေဖြစ်သည်။ ငါ၏ အနာဂတ်က မျှော်လင့်အားရဖွယ် မရှိသည့်အပြင် ဘုရားသခင်ကလည်း ငါ့ကို ကွယ်ကာပေးရမည့်အစား ငါ့ထံ၌ ဤရောဂါဖြစ်လာခွင့် ပေးခဲ့သည်။ ငါအဘယ်ကြောင့် ငါ့တာဝန်ကို အစွမ်းကုန် ထမ်းဆောင်ရန် ဆက်လက် ကြိုးစားနေရမည်နည်း။ ဘဝက တိုတောင်း၏။ ငါ့အမြင်အာရုံ ကောင်းနေသေးချိန်တွင် ငါသဘောကျသည့် အရာအချို့ကို လုပ်ကာ ငါ့ကိုယ်ငါ အလိုလိုက်ဖို့ အခွင့်ကောင်းယူလိုက်လျှင် မကောင်းပေလော။ အဘယ်ကြောင့် ငါ့ဘဝက ခြေကုန်လက်ပန်းကျစရာ ဖြစ်နေရမည်နည်း။ အဘယ်ကြောင့် ငါ့ကိုယ်ငါ စိတ်ဆင်းရဲအောင် လုပ်ပြီး ဆိုးဝါးလှစွာ ဆက်ဆံနေရမည်နည်း” ဟူ၍ပင်။ ဤသို့ဖြင့် ရှောင်ရှောင်းသည် အိပ်ချိန်၊ စားချိန်၊ သို့မဟုတ် အလုပ်လုပ်ချိန်တို့မှ လွဲ၍ ကျန်သည့်အချိန် အများစုကို အင်တာနက်ပေါ်တွင် ဂိမ်းကစားရင်း၊ ဗီဒီယိုကြည့်ရင်း၊ တီဗီရှိုးများ မနားတမ်း ဆက်တိုက်ကြည့်ရင်း ကုန်ဆုံးလေတော့သည်။ အပြင်ထွက်သည့်အခါတွင်လည်း သူ့ဖုန်းကိုပင် ယူသွားကာ ထိုဖုန်းနှင့် ဂိမ်းများကို မနားတမ်း ဆော့လေသည်။ အင်တာနက်ကမ္ဘာတွင် စိတ်ကို နှစ်မြှုပ်ထားပြီး သူ့နေ့ရက်များကို ဖြတ်သန်းနေတော့၏။ ပြောစရာ မလိုသည်မှာ ဤသို့ သူလုပ်ရင်း သူ့မျက်လုံး နာကျင်မှုက ဆိုးသည်ထက် ပိုဆိုးလာခြင်းပင်။ သူ့ရောဂါလက္ခဏာများလည်း ပို၍ ပြင်းထန်လာ၏။ သူမခံနိုင်တော့သည့်အခါ သူ့ရောဂါလက္ခဏာများ သက်သာအောင် မျက်စဉ်းဆေးတချို့ ခပ်သည်။ ရောဂါလက္ခဏာများ အနည်းငယ် သက်သာလာလျှင် အင်တာနက်တွင် သူ့ကိုယ်သူ နောက်တစ်ဖန် စိတ်နှစ်မြှုပ်ထားကာ သူကြိုက်သော အရာများကို ကြည့်ရှုပြန်သည်။ ဤသည်မှာ သူ့စိတ်နှလုံးထဲက ကြောက်ရွံ့စိတ်နှင့် ထိတ်လန့်စိတ်ကို သူဖြေလျှော့သော နည်းလမ်းပင်။ အချိန်ကုန်သွားဖို့၊ သူ့နေရက်များကို ဖြတ်သန်းဖို့ သူလုပ်သော နည်းလမ်းပင်။ သူ့မျက်လုံးများ နာလာပြီး သူ့ရောဂါလက္ခဏာများ ဆိုးဝါးလာတိုင်း ရှောင်ရှောင်းသည် ကိုယ်တိုင် သတိမထားမိဘဲ သူ့အနားရှိ လူတို့ကို ကြည့်ကာ “အခြားလူများလည်း သူတို့၏ မျက်လုံးများကို ငါ့နည်းတူ အသုံးပြုကြသည်ပင်။ သူတို့၏ မျက်လုံးများက အဘယ်ကြောင့် မနီရဲနေရသနည်း။ တစ်ချိန်လုံး မျက်ရည်ဝဲနေခြင်း မရှိရသနည်း။ မျက်လုံးထဲ တစ်ခုခု ဝင်နေသည့် ခံစားချက်မျိုး မရှိရသနည်း။ အဘယ်ကြောင့်များ ငါ့ကျမှ ဤရောဂါ လာဖြစ်နေရသနည်း။ ဤသည်မှာ ဘုရားက ဘက်လိုက်နေခြင်းပင် ဖြစ်သည် မဟုတ်ပါလော။ ဘုရားသခင်အတွက် ငါ့ကိုယ်ငါ များစွာ အသုံးခံခဲ့သည်။ ငါ့ကို သူအဘယ်ကြောင့် မကွယ်ကာပေးသနည်း။ ဘုရားသခင်သည် အင်မတန်မှပင် မတရားလှ။ အခြားလူတိုင်းက ဘုရား၏ ကွယ်ကာပေးမှုကို ရနိုင်သည်အထိ ကံကောင်းကြသော်လည်း ငါမူကား အဘယ်ကြောင့် ကံမကောင်းရသနည်း။ အဘယ်ကြောင့် ကံဆိုးမှုအပေါင်းက ငါ့အပေါ် အမြဲတမ်း ကျရောက်လာရသနည်း” ဟူ၍ တွေးတတ်သည်။ ရှောင်ရှောင်းသည် ဤသို့တွေးလေလေ ပို၍ စိတ်တိုကာ စိတ်ရှုပ်လာလေလေ ဖြစ်သည်။ သူပို၍ စိတ်တိုလာလေလေ သူ၏ နာကြည်းချက်နှင့် ဒေါသစိတ်တို့ လွင့်ပြယ်သွားအောင် အွန်လိုင်း ဖျော်ဖြေရေးနှင့် အပျင်းပြေစရာတို့ကို ပိုလုပ်ချင်လေလေ ဖြစ်သည်။ သူ့မျက်လုံးရောဂါကို ဖြစ်နိုင်သမျှ အမြန်ဆုံး ပျောက်ကင်းသွားအောင် သူလုပ်ချင်၏။ သို့သော်လည်း အင်တာနက်တွင် သူမည်ကဲ့သို့ပင် စိတ်နှစ်မြှုပ်ထားသည် ဖြစ်စေ သူ့နာကြည်းချက်နှင့် ဒေါသစိတ်တို့ ပပျောက်သွားအောင် သူလုပ်ချင်လေလေ သူ့တွင် ဝမ်းမြောက်မှုနှင့် ငြိမ်းချမ်းမှုတို့ ပိုနည်းလာလေလေ ဖြစ်ပြီး သူ့ခမျာ ကံမကောင်းရှာဟု ပို၍ ခံစားရလေလေ ဖြစ်သည်။ ထို့ပြင် သူ့စိတ်နှလုံးထဲတွင်လည်း ဘုရားသခင်ကို မတရားဟု ညည်းညူသည်။ နေ့ရက်များက ဤကဲ့သို့ တစ်ရက်ပြီးတစ်ရက်သာ ကုန်လွန်သွားသည်။ ရှောင်ရှောင်း၏ မျက်လုံး ပြဿနာကမူ မည်သို့မျှ သက်သာလာခြင်း မရှိဘဲ သူ့စိတ်အခြေအနေက ဆိုးသည်ထက် ဆိုးလာသည်။ ဤနောက်ခံအခြေအနေတွင် ရှောင်ရှောင်းသည် သူအင်အားမဲ့ပြီး ကံမကောင်းဟု သာ၍ပင် ခံစားလာရသည်။ ရှောင်ရှောင်း၏ ဘဝက ဤအတိုင်း ရှေ့ဆက်နေခဲ့၏။ သူ့ကို မည်သူမျှ မကူညီပေးနိုင်။ သူကလည်း အကူအညီ လိုက်မရှာ။ မှုန်ရီဝိုးတဝါးနှင့် စိတ်ဓာတ်ကျပြီး အားအင်မဲ့၍သာ နေ့ရက်တိုင်းကို သူဖြတ်သန်းနေခဲ့သည်။

ယင်းက ရှောင်ရှောင်း၏ ဇာတ်လမ်းဖြစ်သည်။ ဤဇာတ်လမ်းကို ဤနေရာတွင် ရပ်လိုက်မည်။ နောက်တစ်ပုဒ်မှာ ရှောင်ဂျီ၏ ဇာတ်လမ်းဖြစ်သည်။

ရှောင်ဂျီသည် သူ့တာဝန်ကို ထမ်းဆောင်နေစဉ် ရှောင်ရှောင်းကဲ့သို့ အလားတူ ပြဿနာကို ကြုံရသည်။ သူ့အမြင်အာရုံက မှုန်ဝါးနေပြီး သူ့မျက်လုံးများကလည်း မကြာခဏ ရောင်ကိုင်းကာ ကိုက်ခဲနေသည်။ ဤအရာနှင့်အတူ မကြာမကြာ တွဲပါလာတတ်သည်မှာ သူ့မျက်လုံးထဲ တစ်ခုခု ဝင်နေသည်ဟူသည့် ခံစားချက်ပင်။ သူ့မျက်လုံးများကို သူပွတ်ကြည့်ပြီးသည့် နောက်တွင်လည်း မည်သို့မျှ မသက်သာလာချေ။ သူတွေးမိသည်မှာ “မည်သည့်အရာများ ဖြစ်ပျက်နေသနည်း။ ငါ့မျက်လုံးများက ကောင်းနေခဲ့သည်ပင်။ မျက်စိဆရာဝန်ထံသို့လည်း ငါတစ်ခါမျှ သွားပြဖူးခြင်း မရှိ။ ယခုတလော ငါ့မျက်လုံးများက အဘယ်အရာများ ဖြစ်နေသနည်း။ ငါ့မျက်လုံးများတွင် ပြဿနာတစ်ခုခု ရှိနေနိုင်သလော” ဟူ၍ပင် ဖြစ်သည်။ မှန်ထဲတွင် သူကြည့်သည့်အခါ သူ့မျက်လုံးများက ယခင်ကနှင့် ဘာမျှ ကွာခြားခြင်း မရှိ။ မျက်လုံးထဲ၌ ပူစပ်နေသည့် ခံစားချက်ကိုသာ သူခံစားရသည်။ ခပ်ပြင်းပြင်း မျက်တောင်ခတ်လိုက်ပါက မျက်လုံးများသည် ပို၍ပင် ကိုက်ခဲပြီး ရောင်ကိုင်းလာကာ မျက်ရည်များ စဝဲလာသည်။ သူ့မျက်လုံးများ တစ်ခုခုဖြစ်နေကြောင်း ရှောင်ဂျီခံစားရပြီး “မျက်လုံးပြဿနာများက အရေးကြီးလှသည်။ ဤအရာကို ငါလျစ်လျူရှုထားဖို့ မကောင်း။ သို့သော်ငြားလည်း အင်မတန် ဆိုးဆိုးဝါးဝါး ခံစားနေရသည်ကား မဟုတ်။ ငါ့ဘဝ၊ သို့မဟုတ် ငါ့တာဝန်ကို လာထိခိုက်နေခြင်းလည်း မရှိ။ ယခုတလော အသင်းတော်အလုပ်နှင့် အင်မတန် မအားမလပ်နိုင်အောင် ဖြစ်နေသည်။ ဆရာဝန်ထံ သွားပြပါက ငါ့တာဝန်တွင် ဂယက်ရိုက်မှုများ ရှိလာမည်ပင်။ ငါအားလပ်သည့် အချိန်ကျမှသာ ဤကိစ္စအကြောင်း သတင်းအချက်အလက်များကို ရှာကြည့်လိုက်မည်” ဟူ၍ တွေးသည်။ ဤဆုံးဖြတ်ချက်ကို ချပြီးသည့်နောက်တွင် ရှောင်ဂျီသည် သူ့တာဝန်မှ အားလပ်ချိန်အနည်းငယ် ရသည့်အခါ ဆက်စပ်သည့် သတင်းအချက်အလက်များကို လိုက်ရှာဖွေသည်။ ထိုအခါ သူ့မျက်လုံးများတွင် မည်သည့်ပြဿနာ ကြီးကြီးမားမားမျှ မရှိကြောင်း သူသိသွားလေသည်။ သူမသက်မသာ ဖြစ်နေရခြင်းမှာ သူ့မျက်လုံးများကို အချိန်အကြာကြီး အလွန်အကျွံ အသုံးပြုနေ၍ ဖြစ်သည်။ မျက်လုံးကို လျော်ကန်စွာ အသုံးပြုကာ သင့်လျော်စွာ ဂရုစိုက်ပေးပြီး သင့်တင့်သည့် လေ့ကျင့်ခန်း အချို့ကို လုပ်ပေးလိုက်လျှင် သူ့မျက်လုံးများက ပုံမှန်အတိုင်း ပြန်ဖြစ်သွားမည်ဖြစ်သည်။ ဤအရာကို ဖတ်လိုက်ရသည့်အခါ ရှောင်ဂျီမှာ “ဤကိစ္စက ကြီးကြီးမားမား ပြဿနာမဟုတ်သဖြင့် အလွန်အမင်း စိုးရိမ်နေစရာ မလိုအပ်။ ငါ့မျက်လုံးများကို လျော်ကန်စွာ အသုံးပြုပြီး မှန်မှန်ကန်ကန် လေ့ကျင့်ခန်း လုပ်ပေးရမည်ဟု ဤသတင်းရင်းမြစ်က ပြောသည်။ သို့ဖြစ်၍ ငါ့မျက်လုံးများကို မည်သို့လျော်ကန်စွာ အသုံးပြုသင့်သည်၊ မျက်လုံးများ ပုံမှန်ပြန်ဖြစ်အောင် မည်သည့် လေ့ကျင့်ခန်းများ လုပ်သင့်သည်တို့ကို စုံစမ်းကြည့်လိုက်မည်” ဟူ၍ အင်မတန်မှ ဝမ်းသာသွားသည်။ ထို့နောက် ဆက်စပ်သည့် နောက်ထပ် သတင်းအချက်အလက်များကို သူလိုက်ရှာ၏။ ထိုသို့ လိုက်ရှာရာမှ သူ့အခြေအနေနှင့် ကိုက်ညီသော နည်းလမ်းနှင့် ချဉ်းကပ်ဖြေရှင်းနည်း အနည်းငယ်ကို သိလိုက်ရလေသည်။ ထိုအချိန်မှစ၍ ရှောင်ဂျီတွင် သူ၏ ပုံမှန်ဘဝနှင့် သူ့တာဝန်ကို ထမ်းဆောင်ခြင်းအပြင် အလုပ်အသစ်တစ်ခု ပိုလာတော့သည်။ သူ့မျက်လုံးများကို ဂရုစိုက်ပေးရသည့် အလုပ်ပင်။ သူသင်ယူထားသည့် မျက်စိစောင့်ရှောက်မှု နည်းစနစ်များကို နေ့တိုင်း သူလက်တွေ့လုပ်သည်။ ထိုနည်းစနစ်များကို စမ်းလုပ်ကြည့်နေရင်းနှင့် သူ့မျက်လုံးများ၌ ပြနေသည့် ရောဂါလက္ခဏာများက ယင်းတို့ကြောင့် သက်သာလာခြင်း ရှိမရှိ စူးစမ်းကြည့်သည်။ ထိုနည်းစနစ်များကို အချိန်တစ်ခုကြာ စမ်းသပ်၍ လုပ်ကြည့်ပြီးသည့်နောက် ယင်းတို့ထဲမှ အချို့မှာ အလုပ်ဖြစ်ကြောင်း၊ အချို့ကမူ သဘောတရားပိုင်းတွင်သာ ကောင်းမွန်ပြီး လက်တွေ့တွင် မကောင်းဘဲ အနည်းဆုံး သူ့ပြဿနာကို မဖြေရှင်းပေးနိုင်ကြောင်း ရှောင်ဂျီခံစားမိ၏။ ထို့ကြောင့် ရှောင်ဂျီသည် ထိုကနဦး ကာလမှ သူ့တွေ့ရှိချက်များကို အခြေခံ၍ သူ့အတွက် အလုပ်ဖြစ်ခဲ့သော မျက်စိကျန်းမာရေး ထိန်းသိမ်းမှု နည်းလမ်းများနှင့် နည်းစနစ်အချို့ကို ရွေးလိုက်သည်။ မျက်လုံးကို သင့်လျော်စွာ အသုံးပြုရေးနှင့် မျက်စိစောင့်ရှောက်ရေးကို သူ့တာဝန်အတွက် နှောင့်နှေးမှု မဖြစ်စေမည့် အချိန်တိုင်းတွင် နေ့တိုင်း လက်တွေ့လုပ်၏။ အတန်ကြာပြီးနောက် ရှောင်ဂျီ၏ မျက်လုံးများက တကယ်ပင် ပို၍ ပို၍ သက်သာလာသည်။ နီရဲခြင်း၊ ကိုက်ခဲခြင်း၊ ပူစပ် ပူစပ် ခံစားရခြင်း အစရှိသည့် ယခင်က သူ့ရောဂါလက္ခဏာများလည်း တဖြည်းဖြည်းနှင့် စတင်လျော့ပါးလာသည်။ ရောဂါလက္ခဏာဖြစ်သည့် ကြိမ်နှုန်းလည်း ပို၍ ပို၍ ကျဲလာ၏။ သူအလွန်ကံကောင်းလှသည်ဟု ရှောင်ဂျီ ခံစားရလေသည်။ “ဘုရားသခင်၏ ဦးဆောင်ပေးမှုအတွက် ဘုရားကို ကျေးဇူးတင်ပါ၏။ ဤသည်မှာ ကိုယ်တော့် ကျေးဇူးတော်နှင့် လမ်းပြပေးမှုပင် ဖြစ်ပါသည်” ဟူ၍ သူဆိုသည်။ သူ့မျက်လုံးများက ပြဿနာများ သိပ်မပြတော့ဘဲ သူ့ရောဂါလက္ခဏာများ၏ ပြင်းထန်မှုက လျော့ပါးလာသော်လည်း ရှောင်ဂျီသည် အဆိုပါ မျက်စိစောင့်ရှောက်မှု နည်းလမ်းများကို အရှိန်လျှော့ခြင်း မရှိဘဲ ဆက်၍ လက်တွေ့လုပ်ပြီး သူ့မျက်လုံးများကို မှန်မှန်ကန်ကန် အသုံးပြုသည်။ ဤသို့ဖြင့် အတန်ကြာလာသောအခါ သူ့မျက်လုံးများက ပုံမှန်အတိုင်း လုံးလုံး ပြန်ဖြစ်သွားလေတော့သည်။ ဤအတွေ့အကြုံမှ ရှောင်ဂျီသည် သူ၏ မျက်လုံးများ ကျန်းမာနေအောင် ထိန်းသိမ်းပုံ ထိန်းသိမ်းနည်း အချို့ကို သင်ယူလိုက်ရသည်။ သူ့မျက်လုံးများကို မှန်မှန်ကန်ကန် အသုံးပြုပုံနှင့် မှန်မှန်ကန်ကန် အသက်ရှင်နည်းကိုလည်း သူသင်ယူခဲ့ရ၏။ ဘဝထဲက သူ၏ အတတ်ပညာအစုစုတွင် အပြုသဘောဆောင်သော ဘဝပေးအသိ ဖြစ်သည့် အသိပညာတို့ ထပ်တိုးသွားသည်။ ရှောင်ဂျီသည် အလွန်ပျော်ရွှင်ခဲ့သည်။ အတက်အကျအချို့ကို သူကြုံတွေ့ခဲ့ရပြီး ထူးထူးခြားခြား အတွေ့အကြုံအချို့ ရှိခဲ့သော်လည်း ထိုအရာမှ အဖိုးတန်သည့် ဘဝအတွေ့အကြုံအချို့ကို နောက်ဆုံး၌ ရရှိလိုက်သည်ဟု သူခံစားရလေသည်။ သူ့အနားရှိ လူတစ်ဦးဦးက မျက်လုံးများ နာနေသည်၊ ဖူးရောင်နေပြီး ကိုက်ခဲနေသည်ဟု ပြောလာသည့်အခါတိုင်း ရှောင်ဂျီသည် သူ့အတွေ့အကြုံအကြောင်းနှင့် သူအသုံးပြုခဲ့သည့် ချဉ်းကပ်ဖြေရှင်းနည်းများ၊ နည်းစနစ်များအကြောင်းကို ပွင့်ပွင့်လင်းလင်း ပြောပြသည်။ မျက်စိပြဿနာများ၏ ရောဂါလက္ခဏာများကို ခံစားနေရသည့် အဆိုပါ လူများသည်လည်း ရှောင်ဂျီ၏ ကူညီပေးမှုကြောင့် သူတို့၏ မျက်လုံးများကို မှန်မှန်ကန်ကန် အသုံးပြုပုံ အသုံးပြုနည်းများနှင့် မျက်လုံးများ ကျန်းမာနေအောင် ထိန်းသိမ်းပုံ ထိန်းသိမ်းနည်းများကို တတ်သွားကြသည်။ ရှောင်ဂျီလည်း ပျော်ရွှင်နေပြီး သူ့အနားရှိ လူများအတွက် သူသည် ကြီးမားသော အကူအညီ ဖြစ်ခဲ့လေသည်။ ဤသို့ဖြင့် ထိုကာလတစ်လျှောက်တွင် ရှောင်ဂျီနှင့် အခြားလူများသည် လူသားများအဖြစ် မိမိတို့၏ ဘဝတွင် လူတို့ရှိထားထိုက်သော ဘဝပေးအသိဖြစ်သည့် အသိပညာအချို့ကို ရရှိခဲ့ကြသည်။ လူတိုင်းက ပျော်ပျော်ရွှင်ရွှင် ဝမ်းမြောက်စွာ အတူတကွ အလုပ်လုပ်ကာ ၎င်းတို့၏ တာဝန်များကို ထမ်းဆောင်ကြသည်။ ရှောင်ဂျီသည် သူ၏ မျက်လုံးပြဿနာကြောင့် အပျက်သဘောထဲ၊ သို့မဟုတ် အားအင်မဲ့သည့် အဖြစ်ထဲ မကျဆုံးသွားသကဲ့သို့ သူ၏ ကံဆိုးမှုအတွက်လည်း ဘယ်တော့မျှ မညည်းညူခဲ့ချေ။ ရှောင်ရှောင်း တွေ့ခဲ့သည့် စိုးရိမ်ဖွယ်ရာ ပြောဆိုချက်များကို အချက်အလက်များ ရှာနေစဉ် သူတွေ့ခဲ့ရသော်လည်း အလွန်အကျွံ အာရုံမစိုက်ခဲ့ချေ။ ထိုအစား သူ့ပြဿနာကို တက်ကြွစွာနှင့် သင့်လျော်စွာ ဖြေရှင်းခဲ့သည်။ ဤတူညီသော အခြင်းအရာက ရှောင်ရှောင်းတွင် ဖြစ်ပျက်ခဲ့သောအခါ၌ သူသည် စိတ်ဓာတ်ကျမှု၊ အားအင်မဲ့မှု၊ စိတ်ရှုပ်ထွေးမှုတို့ထဲ ထပ်တလဲလဲ ထိုးဆင်းသွား၏။ တစ်ဖက်တွင် ရှောင်ဂျီကမူ စိတ်ဓာတ်ကျမှုနှင့် စိတ်ရှုပ်ထွေးမှုထဲ ထိုးမဆင်းသွားအောင် ရှောင်နိုင်ရုံသာမက ဘုရားသခင်ကို မကျေမချမ်း ဖြစ်သည့်စိတ်က သူ့အာရုံတွင် လာစွဲကပ်နေခြင်းလည်း မရှိပေ။ ဘဝအပေါ် သာ၍ အကျိုးပြုသော၊ တက်ကြွသော၊ အပြုသဘောဆောင်သော သဘောထားကိုပင် ဤဖြစ်ရပ်များမှ သူရရှိခဲ့သည်။ သူသည် သူ့ကိုယ်သူ ကူညီခဲ့ပြီး အခြားသူများကိုလည်း ကူညီပေးခဲ့လေ၏။

ဤသည်တို့မှာ ရှောင်ရှောင်းနှင့် ရှောင်ဂျီတို့၏ ဇာတ်လမ်းများ ဖြစ်သည်။ သူတို့၏ ဇာတ်လမ်းနှစ်ပုဒ်လုံးကို သင်တို့သည် ယခု နားထောင်ပြီးကြပြီ။ ယင်းတို့ကို သင်တို့နားလည်ကြသလော။ မည်သည့်ဇာတ်လမ်းကို သင်တို့နှစ်သက်သနည်း။ ရှောင်ရှောင်းလော၊ ရှောင်ဂျီလော။ (ရှောင်ဂျီဖြစ်ပါသည်။) ဤသို့ဆိုလျှင် ရှောင်ရှောင်းနှင့် ပတ်သက်၍ မည်သည့်အရာက မကောင်းသနည်း။ (သူ့အပေါ် အမှုအရာများ ဖြစ်ပျက်လာသည့်အခါ သူသည် ယင်းတို့ကို မှန်ကန်စွာ ရင်ဆိုင်နိုင်စွမ်း မရှိပါ။ အပျက်သဘောဆောင်ပြီး ခုခံတတ်ပါ၏။) အပျက်သဘောဆောင်ပြီး ခုခံတတ်ခြင်းက လူတစ်ဦး၏ ပျက်စီးရာ ပျက်စီးကြောင်းကို ဖြစ်စေသည်။ အခြားလူများအပေါ် အမှုအရာများ ဖြစ်ပျက်လာသည့်အခါ ၎င်းတို့သည် သမ္မာတရားကို ရှာဖွေပြီး ထိုအရာများကို ဖြေရှင်းနိုင်ကြ၏။ သို့သော် ရှောင်ရှောင်းကမူ သူ့အပေါ် တစ်စုံတစ်ခု ဖြစ်ပျက်လာသည့်အခါတွင် သမ္မာတရားကို ရှာဖွေနိုင်စွမ်း မရှိဘဲ အပျက်သဘောဆောင်ဖို့နှင့် ခုခံဖို့ ရွေးချယ်သည်။ သူကိုယ်တိုင်၏ ပျက်စီးရာ ပျက်စီးကြောင်းကို သူဖိတ်ခေါ်နေခြင်းပင်။ ယနေ့ခေတ်တွင် သတင်းအချက်အလက်များက ခေတ်ရှေ့ပြေးကောင်း ပြေးနေနိုင်၏။ သို့သော် ဆိုးယုတ်သော ဤလောကထဲ၌ လှည့်စားမှုနှင့် မုသားများက လှိုင်လှိုင်ပေါများလှသည်။ လောကကြီးသည် လှည့်စားမှုနှင့် မုသားများဖြင့် အတိပြည့်နေ၏။ ဗြောင်းဆန်နေသော ဤလောကတွင် မည်သည့်ကိစ္စ၊ သို့မဟုတ် မည်သည့်သတင်းအချက်အလက်မျိုးကိုမဆို ရင်ဆိုင်ရသည့်အခါ လူတို့သည် ဉာဏ်ပညာရှိရမည်။ ဉာဏ်ထက်ပြီး အကင်းပါးရမည်။ ပိုင်းခြားသိမြင်နိုင်ရမည်။ မတူညီသော သတင်းအချက်အလက်အမျိုးမျိုးကို လျော်ကန်သည့် ရှုထောင့်မှ တင်းကျပ်စွာ စစ်ထုတ်ယူရမည်။ လူတို့အနေနှင့် မည်သည့်ပြောဆိုချက်ကိုမျှ အလွယ်တကူ မယုံကြည်ရ။ မည်သို့သော သတင်းအချက်အလက် အမျိုးအစားကိုမျှ အလွယ်တကူ ကျိန်းသေပေါက် လက်မခံရ။ စာတန်၏ လောကတွင် လူအားလုံး လိမ်ကြသည်။ အားလုံးက လူလိမ်များဖြစ်ကာ လုံးဝ တာဝန်မခံကြပေ။ သူတို့၏ မုသားများကို ပြောပြီးသည်နှင့် ကိစ္စဆုံးပြီ ဖြစ်သည်။ ဤလောကထဲမှ မည်သူကမျှ မုသားများကို မရှုတ်ချကြ။ မည်သူကမျှ လှည့်စားမှုကို မရှုတ်ချကြ။ လူ့စိတ်နှလုံးသည် နားလည်ဖို့ ခက်ခဲ၏။ လူလိမ်လူညာတိုင်း၏ နောက်ကွယ်တွင် ရည်ရွယ်ချက်နှင့် ပန်းတိုင်တစ်ခု ရှိနေသည်။ ဥပမာအားဖြင့် ဆရာဝန်ထံ သင်သွားပြလျှင် သူက “သင့်ရောဂါကို အမြန် ကုသဖို့ လိုအပ်သည်။ အမြန် မကုသလျှင် ကင်ဆာရောဂါ ဖြစ်သွားနိုင်ခြေ ရှိသည်” ဟု ပြောသည်။ သင်က ကြောက်တတ်သူ ဖြစ်လျှင် စိုးရိမ်သွားမည် ဖြစ်ပြီး “မဖြစ်သေး။ ကင်ဆာအထိ ဖြစ်သွားနိုင်ခြေ ရှိသည်။ ယခုချက်ချင်း ကုသကြစို့” ဟူ၍ ဆိုလိမ့်မည်။ ရလဒ်အနေဖြင့် ကုသဖို့ ကြိုးစားလေလေ ထိုရောဂါက ပိုကြီးလာလေလေ ဖြစ်ပြီး နောက်ဆုံးတွင် သင်သည် ဆေးရုံသို့ ရောက်သွားလေတော့သည်။ ဆရာဝန် တကယ်တမ်း ပြောခဲ့သည့် စကားမှာ သင့်ရောဂါက ကင်ဆာဖြစ်သွားနိုင်ခြေ ရှိသည် ဟူ၍ပင်။ ယင်းက ကင်ဆာရောဂါ မဖြစ်သေးဟု ဆိုလို၏။ သို့သော် ထိုရောဂါကို ကင်ဆာသဖွယ် အဆောတလျင် ကုသမှ ရမည်ဟု ဆရာဝန်၏ စကားက ဆိုလိုကြောင်း သင်နားလည်မှုလွဲသွားသည်။ ဤသို့ လုပ်ခြင်းအားဖြင့် သေမင်းကို ဖိတ်ခေါ်နေခြင်း ဖြစ်သည် မဟုတ်လော။ ထိုရောဂါကို ကင်ဆာသဖွယ် ကုသနေလျှင် ပျောက်အောင် ကြိုးစားကုသလေလေ အသေစောလေလေ ဖြစ်မည်။ ထိုသို့ဆိုလျှင် သင်သည် ပို၍ ကြာကြာ ရှင်သန်နိုင်လိမ့်မည်လော။ (မရှင်သန်နိုင်ပါ။) သင်ဖျားနာနေသည်မှာ အမှန်တကယ်တွင် ကင်ဆာရောဂါကြောင့် မဟုတ်ပေ။ ဤသို့ဖြစ်လျှင် ထိုရောဂါကို မကုသပါက ကင်ဆာဖြစ်သွားလိမ့်မည်ဟု ဆရာဝန်က အဘယ်ကြောင့် ပြောသနည်း။ သင့်ထံမှ ငွေကို လိမ်လည်ရယူဖို့၊ သင်၏ ရောဂါကို ပြင်းထန်သည့် ရောဂါတစ်ခုအလား သင်ကုသအောင် လုပ်ဖို့ သူထိုသို့ ပြောခြင်း ဖြစ်သည်။ အသေးစား ဖျားနာမှုသာ ဖြစ်သည်ကို သင်သိလျှင် အပျောက်ကုဖို့ ကြိုးစားမည် မဟုတ်၍ သူသည်လည်း သင့်ငွေကို ရနိုင်မည် မဟုတ်ချေ။ ဆရာဝန်များစွာသည် သူတို့၏ လူနာများကို ကြည့်သည့်အခါ မကောင်းဆိုးဝါးက လူတစ်ဦးကို အမိအရ ချုပ်ကိုင်ထားသကဲ့သို့ ထိုလူနာများကို အမိအရ ချုပ်ကိုင်ထားကြ၏။ ၎င်းတို့သည် တင်းကျပ်စွာ ချုပ်ကိုင်ထားကြကာ မလွှတ်ပေးကြချေ။ ဤသည်မှာ ဆရာဝန်အများစုက ၎င်းတို့၏ လူနာများအပေါ် သုံးသည့် အတွေ့ရများသော ချဉ်းကပ်နည်းပင်။ ၎င်းတို့သည် သင့်ကို ၎င်းတို့ မည်မျှကျော်ကြားကြောင်း၊ ဆေးပညာပိုင်းတွင် မည်မျှတော်ကြောင်း၊ လူဘယ်နှစ်ဦးကို ရောဂါပျောက်အောင် ကုသပေးပြီး ဖြစ်ကြောင်း၊ မည်သည့်ရောဂါများကို ပျောက်အောင် ကုသပေးပြီး ဖြစ်ကြောင်း၊ ဆေးပညာကို ၎င်းတို့လက်တွေ့လုပ်လာသည်မှာ မည်မျှကြာပြီ ဖြစ်ကြောင်းတို့ ပြောလျက် အစချီကြသည်။ သင့်အနေနှင့် ၎င်းတို့ကို ယုံကြည်လာအောင်၊ ချက်ချင်းထိုင်ချပြီး ၎င်းတို့၏ ကုသမှုကို ခံယူအောင် ၎င်းတို့လုပ်၏။ ထို့နောက် သင်သည် အကြီးစားရောဂါ ရတော့မည်၊ ကုသမှု မခံယူပါက သေသွားနိုင်သည်ဟု သင့်ကို ပြောကြတော့သည်။ လူတိုင်း သေရမည်ပင်။ သို့သော် သင့်အသက်ကို နုတ်ယူမည့်အရာက အမှန်တကယ်ပင် ဤရောဂါဖြစ်နေပါ့မည်လော။ ထိုသို့လည်း ဧကန်မုချ မဟုတ်ပေ။ လူတိုင်း၏ သေခြင်းနှင့် ရှင်ခြင်းသည် ဘုရားသခင်၏ လက်တော်ထဲ၌ ရှိသည်။ ထိုအရာများကို ဆုံးဖြတ်သည်မှာ ဘုရားသာ ဖြစ်သည်။ ဆရာဝန်များ မဟုတ်။ ဆရာဝန်များက လူတို့ကို လှည့်စားဖို့ ဤပရိယာယ်ကို မကြာခဏ သုံးကြ၏။ ကြောက်တတ်ပြီး သေရမည်ကို စိုးထိတ်ကြသော လူတို့သည် ဆေးဘက်ဆိုင်ရာ အကြံဉာဏ်ကို နေရာအနှံ့ လိုက်ရှာကာ သူတို့ကျန်းမာရေးနှင့်ပတ်သက်ပြီး တရားဝင် ထုတ်ပြန်ချက်များကို ဆရာဝန်များအား ထုတ်ခိုင်းကြလေသည်။ သူတို့တွင် ကင်ဆာဖြစ်လာနိုင်ခြေ ရှိသည်ဟု သူတို့၏ ဆရာဝန်က ပြောလျှင် သူတို့သည် ယုံလိုက်ကြပြီး ထိုဆရာဝန်ကို ရောဂါကုသခိုင်းဖို့၊ ကင်ဆာရောဂါကြောင့် သူတို့သေနိုင်သည့် အန္တရာယ် ပပျောက်သွားဖို့ ကမန်းကတန်း လုပ်ကြသည်။ သူတို့သည် ကိုယ့်ကိုယ်ကိုယ် လန့်အောင် ခြောက်နေကြခြင်းသာ ဖြစ်သည် မဟုတ်လော။ (ဟုတ်ပါသည်။) ဆရာဝန်များအကြောင်း ပြောခြင်းကို ယခု ရပ်ပြီး ရှောင်ရှောင်းနှင့် ရှောင်ဂျီတို့အကြောင်း ဆက်ပြောကြမည်။ သူတို့ပတ်ပတ်လည်တွင် ဖြစ်ပျက်သော အရာခပ်သိမ်းနှင့် စပ်လျဉ်း၍ သူတို့၏ ရှုထောင့်များ၊ အမြင်များ၊ ရပ်တည်ချက်များမှာ အင်မတန်မှ ကွာခြားလွန်းလှသည်။ ရှောင်ရှောင်းသည် အပျက်သဘောဆောင်သည့် လူတစ်ဦးသာ လုံးလုံး ဖြစ်နေသော်လည်း ရှောင်ဂျီကမူ သူ့ထံ ဖြစ်ပျက်လာသည့် အရာများကို လျော်လျော်ကန်ကန် ချဉ်းကပ်နိုင်စွမ်း ရှိသည်။ သူ့တွင် ပုံမှန် လူ့သဘာဝ၏ ဆင်ခြင်တုံတရားနှင့်ဝေဖန်ပိုင်းခြားနိုင်ခြင်းတို့ ရှိပြီး အမှုအရာများကို တက်ကြွသည့် နည်းလမ်းဖြင့် သူရင်ဆိုင်၏။ သူ့တာဝန်ကိုလည်း ဆက်လက် ထမ်းဆောင်သည်။ သူတို့နှစ်ဦးမှာ ကွာခြားသည်ထက် ကွာခြားလွန်းလှသည်။ ရှောင်ရှောင်းသည် သူ့အပေါ် တစ်စုံတစ်ခု ဖြစ်ပျက်လာသည့်အခါ အခြေအနေက မျှော်လင့်ချက် မရှိဟု သဘောထားပစ်ပြီး အဆင်အခြင်မဲ့စွာ ပြုမူလေသည်။ ထိုကိစ္စကို ဖြေရှင်းဖို့ လျော်ကန်သည့် နည်းလမ်း၊ နည်းစနစ်များကို သူမရှာ။ ထို့ပြင် သူသည် မပိုင်းခြားမသိမြင်တတ်ဘဲ မရေမရာနှင့် မိုက်မဲ၊ ခေါင်းမာသည့်အပြင် မလိုက်လျောတတ်ဘဲ အတော်အတန်လည်း မလိုမုန်းထားတတ်သေး၏။ သူဖျားသည့်အခါ၊ သို့မဟုတ် အခက်အခဲတစ်ခုခု ကြုံရသောအခါ၊ သို့မဟုတ် ဆိုးဝါးသော အရာတစ်ခုခု သူ့အပေါ် ဖြစ်လာသောအခါ အခြားသူများ အားလုံးလည်း ထိုသို့ဖြစ်သွားရန် သူမျှော်လင့်သည်။ သူ့ကို မကွယ်ကာပေး၍ ဘုရားအား မုန်းတီးကာ သူ့ဒေါသကို ပေါက်ကွဲပစ်လိုက်ချင်နေသည်။ သို့သော် အခြားသူများအပေါ်လည်း သူ့ဒေါသကို မပေါက်ကွဲရဲ၊ မပုံချရဲချေ။ ထို့ကြောင့် သူသည် သူ့ဒေါသကို သူ့ကိုယ်သူအပေါ်သာ ပေါက်ကွဲပစ်ပြီး ပုံချလေတော့သည်။ ဤသည်မှာ ရက်စက်ကြမ်းကြုတ်သော စိတ်သဘောထားပင် ဖြစ်သည် မဟုတ်လော။ (ဟုတ်ပါသည်။) ကိစ္စသေးသေးကလေး တစ်ခုခုက မိမိသဘောအတိုင်း မဖြစ်သည့်အခါ မကျေမချမ်းဖြစ်ခြင်း၊ မုန်းတီးခြင်း၊ မနာလိုခြင်းတို့သည် ရက်စက်ကြမ်းကြုတ်ခြင်းပင်။ ရှောင်ဂျီမူကား သူ့အပေါ် တစ်စုံတစ်ခု ဖြစ်ပျက်လာသည့်အခါ ပုံမှန် လူ့သဘာဝ၏ ဆင်ခြင်တုံတရားနှင့်ဝေဖန်ပိုင်းခြားနိုင်ခြင်းတို့ ရှိလေသည်။ သူ့တွင် ဉာဏ်ပညာရှိပြီး သာမန် လူ့သဘာဝ ရှိသည့်လူတစ်ဦး လုပ်ထိုက်သည့် ရွေးချယ်မှုများကို သူလုပ်သည်။ ရှောင်ဂျီတွင် ရှောင်ရှောင်းနှင့် တူညီသော အနာရောဂါ ရှိနေခဲ့သော်လည်း နောက်ဆုံးတွင် သူ့ပြဿနာက ပြေလည်သွားသည်။ သို့သော် ရှောင်ရှောင်းကမူ သူ့ပြဿနာကို လုံးဝ မဖြေရှင်းနိုင်ခဲ့ချေ။ သူ့ပြဿနာက မရပ်မနား ဆိုးရွားလာကာ ပြင်းထန်သည်ထက် ပို၍ ပြင်းထန်လာသည်။ ရှောင်ရှောင်း၏ ပြဿနာသည် စိုးရိမ်ရသော ပြဿနာတစ်ခု ဖြစ်သည်။ ဇာတိအသွေးအသား နာမကျန်းဖြစ်သည့် ပြဿနာတစ်ခုမျှသာ မဟုတ်ချေ။ သူသည် သူ့အတွင်းစိတ်နှလုံးထဲတွင် အောင်းနေသည့် စိတ်သဘောထားကို ဖွင့်ပြခဲ့ခြင်းပင်။ သူကိုယ်တိုင်၏ ခေါင်းမာမှု၊ စိတ်နှလုံးမာကျောမှု၊ မိုက်မဲမှု၊ မလိုမုန်းထားမှုတို့ကို သူဖွင့်ပြခဲ့ခြင်းပင်။ ယင်းက သူတို့နှစ်ဦးကြားမှ ခြားနားချက် ဖြစ်၏။ ဤလူနှစ်ဦး ရှင်သန်ပုံအပြင် အမှုအရာများကို ကိုင်တွယ်ရေးအတွက် သူတို့၏ သဘောထားများ၊ နည်းလမ်းများနှင့် ပတ်သက်ပြီး ပို၍ အသေးစိတ်ကျသော အသိပညာနှင့် နားလည်မှုတို့ သင်တို့တွင် ရှိလျှင် ထိုအကြောင်းကို နောက်ပိုင်း၌ သင်တို့ဆက်လက် မိတ်သဟာယပြုနိုင်သည်။ သင်တို့ကိုယ်သင်တို့ ထိုအရာနှင့် ဆက်လက် နှိုင်းယှဉ်ကြည့်နိုင်သည်။ ထိုအရာမှ သင်ခန်းစာ ယူနိုင်သည်။ အမှုအရာများကို ရှောင်ဂျီကဲ့သို့ တက်ကြွသည့် နည်းလမ်းဖြင့် ဝင်ရောက်သင့်သည်ကိုကား ပြောရန်ပင် မလိုချေ။ သမ္မာတရားကို လိုက်စားသောသူတစ်ဦး ဖြစ်လာသည်အထိ ဘဝကို လျော်ကန်စွာ ချဉ်းကပ်သင့်ကာ သမ္မာတရားကို စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်များနှင့်အညီ အပြည့်အဝ လူများ၊ အမှုအရာများကို ရှုမြင်ကာ ကျင့်ကြံပြုမူပြီး လုပ်ဆောင်ရန် ကြိုးပမ်းသင့်သည်။ ရှောင်ရှောင်းကဲ့သို့ ဖြစ်၍ မရပေ။ ဟုတ်သည်မဟုတ်လော။ (ဟုတ်ပါသည်။) ဤသည်မှာ လိုက်စားပြီး လက်တွေ့လုပ်ဆောင်သင့်ပုံပင် ဖြစ်တော့၏။

လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း

၁။ ရိုးရာယဉ်ကျေးမှုရှိ ကောင်းသောအပြုအမူနှင့်ပတ်သက်သော ဆိုရိုးစကားများ

ငါတို့၏ ပြီးခဲ့သော စုဝေးပွဲတွင် ငါတို့မိတ်သဟာယပြုခဲ့ကြသည့် အရာကို ယခု ပြန်လည်ဆန်းစစ်ကြည့်ကြမည်။ လူတို့၏ အယူအဆများထဲတွင် မှန်ကန်ပြီး ကောင်းမွန်သည်ဟု ၎င်းတို့မှတ်ယူထားကြသည့် အရာများ၏ ပထမကဏ္ဍဖြစ်သည့် ကောင်းသော အပြုအမူများအကြောင်း ငါတို့ပြောဆိုခဲ့ကြသည့်အပြင် ကောင်းသော အပြုအမူများ၏ ဥပမာခြောက်ခုကိုလည်း ဖော်ပြခဲ့ကြသည်။ ထိုဥပမာအားလုံးသည် ရိုးရာယဉ်ကျေးမှုက မြှင့်တင်အားပေးသော အရာများဖြစ်ပြီး လူတို့အနေနှင့် ၎င်းတို့၏ လက်တွေ့ဘဝတွင် ကြိုက်နှစ်သက်ကြသော အပြုအမူကောင်းများလည်း ဖြစ်သည်။ ထိုဥပမာများက မည်သည့်အရာများ ဖြစ်ကြောင်း သင်တို့ ငါ့ကို ပြောပြနိုင်သလော။ (အသိပညာ ကြွယ်ဝပြီး အသိတရားရှိခြင်း၊ နူးညံ့သိမ်မွေ့ပြီး ယဉ်ကျေးမှုရှိခြင်း၊ ရည်မွန်ခြင်း၊ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်တတ်ခြင်း၊ ဖော်ရွေတတ်ခြင်း၊ ပေါင်းသင်းရ လွယ်ကူခြင်းတို့ ဖြစ်ပါသည်။) နောက်ထပ် မည်သည့် ဥပမာများကိုမျှ ငါတို့မပေးခဲ့။ တရုတ်ရိုးရာ ယဉ်ကျေးမှုက အဆိုပြုထားသည့် အပြုအမူကောင်းများကို ကိုယ်စားပြုသောအရာ ခြောက်ခုနှင့် ကွဲပြားခြားနားသည့် အရာအချို့ အခြားသော တိုင်းနိုင်ငံများ၏ ရိုးရာယဉ်ကျေးမှုတွင် ရှိနေနိုင်သည်။ သို့သော် ထိုအရာများကို ငါတို့ဖော်ပြသွားမည် မဟုတ်။ ပြီးခဲ့သည့် အခေါက်က ငါတို့သည် ဤအပြုအမူကောင်း ခြောက်ခုတွင် ပါဝင်နေသည့် တိကျသော အကြောင်းအရာများထဲမှ အချို့ကို မိတ်သဟာယပြုပြီး စိစစ်ခဲ့ကြသည်။ ခြုံငုံကြည့်လျှင် ဤအပြင်ပန်း အပြုအမူကောင်းများက လူ့သဘာဝအတွင်းရှိ အပြုသဘောဆောင်သော အရာများကို ကိုယ်စားမပြုချေ။ လူတစ်ဦး၏ စိတ်သဘောထား ပြောင်းလဲသွားသည့် အဖြစ်ကို ကိုယ်စားပြုရန်မှာမူ သာ၍ပင် ဝေးသေး၏။ လူတစ်ဦးသည် သမ္မာတရားကို နားလည်ပြီး သမ္မာတရား လက်တွေ့ကျမှုကို အသက်ရှင်နေထိုင်ကြောင်း ထိုအရာများက ဧကန်မုချ ကိုယ်စားမပြု။ ထိုအရာများသည် လူက မြင်နိုင်သည့် အပြင်ပန်း အပြုအမူများသာ ဖြစ်သည်။ ရိုးရှင်းစွာ ပြောရလျှင် ထိုအရာများက လူ၏ အပြင်ပန်း သရုပ်သကန်များ ဖြစ်သည်။ ဤအပြင်ပန်း သရုပ်သကန်များနှင့် ပွင့်အံထုတ်ပြခြင်းများသည် လူတို့ ဆက်ဆံကြသည့်အခါ၊ အချင်းချင်း ပေါင်းသင်းကြသည့်အခါ၊ အချင်းချင်း အတူယှဉ်တွဲ၍ နေထိုင်ကြသည့်အခါ ဖြစ်ပေါ်လာသော လုပ်ရိုးလုပ်စဉ်များသာ ဖြစ်၏။ “လုပ်ရိုးလုပ်စဉ်များ” ဆိုသည်မှာ အဘယ်အရာကို ရည်ညွှန်းသနည်း။ လူတို့ မြင်သည့်အခါ စိတ်အေးသွားအောင် လုပ်ပေးသည့် အပေါ်ယံအဆန်ဆုံးသော အရာများကို ရည်ညွှန်းသည်။ ထိုအရာများသည် လူတို့၏ အနှစ်သာရကို လည်းကောင်း၊ လူတို့၏ အတွေးများနှင့် အမြင်များကိုလည်းကောင်း၊ အပြုသဘောဆောင်သော အရာများအပေါ် လူတို့ထားသည့် သဘောထားကို လည်းကောင်း လုံးဝ ကိုယ်စားမပြုသည့်အပြင် သမ္မာတရားအပေါ် လူတို့ထားသည့် သဘောထားကို သာ၍ပင် ကိုယ်စားမပြု။ အပြင်ပန်း အပြုအမူများနှင့် စပ်လျဉ်း၍ လူသားမျိုးနွယ်၌ ရှိသည့် သတ်မှတ်ချက်များနှင့် အကဲဖြတ်မှုစံနှုန်းများသည် လူတို့ နားလည်နိုင်ပြီး စွမ်းဆောင်ရရှိနိုင်သော လုပ်ရိုးလုပ်စဉ်များသာ ဖြစ်သည်။ လူ့အနှစ်သာရနှင့် ဘာဆိုဘာမျှ ပတ်သက်မှု မရှိချေ။ လူတစ်ဦးသည် အပေါ်ယံ၌ မည်မျှပင်ဖော်ရွေပုံ သို့မဟုတ် ပေါင်းသင်းရ လွယ်ကူပုံ ပေါ်နေပါစေ၊ အခြားလူများက ထိုသူတို့ အသက်ရှင်နေထိုင်သည့် အပြင်ပန်း အပြုအမူများကို မည်မျှပင် နှစ်သက်၊ လေးစား၊ ရိုကျိုးပြီး ကိုးကွယ်ပါစေ ထိုသူတို့တွင် လူ့သဘာဝ ရှိသည်ဟု မဆိုလိုသကဲ့သို့ ၎င်းတို့၏ သဘာဝအနှစ်သာရက ကြင်နာသည်ဟု မဆိုလိုပေ။ ယင်းက ၎င်းတို့သည် အပြုသဘောဆောင်သည့်အရာများကို ချစ်သောသူများဖြစ်သည်၊ တရားမျှတစိတ်ရှိပြီး သမ္မာတရားကို လိုက်စားနိုင်သည်ဟု သာ၍ပင် မဆိုလိုပေ။ ထိုသူတို့က သမ္မာတရားကို လိုက်စားနိုင်သော လူများ ဖြစ်သည်ဟု သာ၍ မဆိုလိုသည်ကိုကား ပြောနေရန်ပင် မလို။ လူသားမျိုးနွယ်က အကျဉ်းချုပ်ထားသည့် အပြုအမူကောင်း အားလုံးသည် မိမိတို့ကိုယ်ကို အခြား သက်ရှိပုံစံများနှင့် ကွဲပြားခြားနားနေအောင် လူသားမျိုးနွယ်က မြှင့်တင်အားပေးသည့် အပြင်ပန်း သရုပ်သကန်အချို့နှင့် အသက်ရှင်နေထိုင်သည့် အရာအချို့ထက် မပိုချေ။ ဥပမာအားဖြင့် အသိပညာ ကြွယ်ဝပြီး အသိတရားရှိခြင်း၊ နူးညံ့သိမ်မွေ့ပြီး ယဉ်ကျေးမှုရှိခြင်း၊ ရည်မွန်ခြင်း ဟူသည့် ကောင်းသော အပြုအမူများသည် လူတစ်ဦးက စည်းမျဉ်းစည်းကမ်းများကို မလိုက်နာသော တိရစ္ဆာန်များနှင့် မတူဘဲ အပြင်ပန်းတွင် အတော်အတန် ဣန္ဒြေရ၊ ယဉ်ကျေးကာ အသိပညာ ကြွယ်ဝပြီး ယဉ်ကျေးမှု ရှိကြောင်းသာ ပြသည်။ လူတို့သည် စားသောက်ပြီးသည့်အခါ သူတို့၏ ပါးစပ်ကို လက်နှင့်သော်လည်းကောင်း၊ လက်ကိုင်ပဝါနှင့်သော်လည်းကောင်း သုတ်ကြပြီး သူတို့ကိုယ်သူတို့ အနည်းငယ် သန့်ရှင်းအောင် လုပ်ကြသည်။ ခွေးတစ်ကောင် စားသောက်ပြီးချိန်၌ သူ့ပါးစပ်ကို သုတ်ပေးဖို့ သင်ကြိုးစားပါက သူပျော်မည် မဟုတ်ပေ။ တိရစ္ဆာန်များက ဤသို့သော အရာများကို နားမလည်ကြ။ ဤသို့ဖြစ်လျှင် လူတို့က အဘယ်ကြောင့် နားလည်ကြသနည်း။ လူတို့သည် “ပိုအဆင့်မြင့်သော တိရစ္ဆာန်များ” ဖြစ်နေ၍ပင်။ ၎င်းတို့သည် ဤအရာများကို နားလည်ထိုက်၏။ သို့ဖြစ်၍ ကောင်းသော ဤအပြုအမူများသည် လူသားမျိုးနွယ်ဟူသော သက်ရှိဇီဝအုပ်စု၏ အပြုအမူကို ထိန်းညှိရန် လူက အသုံးပြုသည့်အရာ ဖြစ်သည်။ ယင်းတို့က လူသားမျိုးနွယ်ကို သာ၍ နိမ့်ကျသော သက်ရှိပုံစံများမှ ခွဲခြားပေးခြင်းမျှသာ လုပ်ပေးသည်။ ကျင့်ကြံပြုမူမှု၊ သို့မဟုတ် သမ္မာတရားကို လိုက်စားမှု၊ သို့မဟုတ် ဘုရားသခင်အား ကိုးကွယ်မှုတို့နှင့် လားလားမျှ မသက်ဆိုင်။ အဓိပ္ပာယ်မှာ သင်သည် အသိပညာ ကြွယ်ဝပြီး အသိတရားရှိခြင်း၊ နူးညံ့သိမ်မွေ့ပြီး ယဉ်ကျေးမှုရှိခြင်း စသည်တို့၏ စံနှုန်းများ၊ သတ်မှတ်ချက်များနှင့် အပြင်ပန်းအားဖြင့် လျော်ညီအောင် နေကောင်း နေနိုင်မည် ဖြစ်သော်လည်း၊ သင့်တွင် ဤအပြုအမူကောင်းများ ရှိကောင်း ရှိနေနိုင်မည် ဖြစ်သော်လည်း ယင်းတို့က သင်သည် လူ့သဘာဝရှိသော လူတစ်ဦး ဖြစ်သည်၊ သို့မဟုတ် သမ္မာတရားကို ပိုင်ဆိုင်သည့် လူတစ်ဦးဖြစ်သည်၊ သို့မဟုတ် ဘုရားသခင်ကို ကြောက်ရွံ့ရိုသေပြီး မကောင်းသောအကျင့်ကို ရှောင်သည့် လူတစ်ဦးဖြစ်သည်ဟု မဆိုလိုချေ။ ထိုအရာများ တစ်ခုကိုမျှ လုံးဝ မဆိုလိုချေ။ ထိုသို့ဖြစ်မည့်အစား အပြုအမူပိုင်း သင်ကြားလေ့ကျင့်ပေးသည့် စနစ်နှင့် ကျင့်ဝတ် စံနှုန်းများ၏ စနစ်ကို ဖြတ်သန်းပြီးသွားသည့်နောက် သင်၏ အပြောအဆိုများ၊ မျက်နှာထားများ၊ အပြုအမူများ စသည်တို့က အနည်းငယ် ပို၍ စည်းကမ်းကျနမှု ရှိလာသည်ဟုသာ ဆိုလိုသည်။ သင်သည် တိရစ္ဆာန်များထက် ပိုသာပြီး လူသား ပုံသဏ္ဌာန် အနည်းငယ်ရှိသည်ဟု ထိုအရာက ပြသသည်။ သို့သော် သင်သည် သမ္မာတရားအား လိုက်စားသူတစ်ဦး ဖြစ်ကြောင်းကိုကား မပြသပေ။ ထိုအရာက သမ္မာတရားကို လိုက်စားခြင်းနှင့် ဘာဆိုဘာမျှ မသက်ဆိုင် ဟူ၍ပင် ဆိုနိုင်သည်။ ဤအပြုအမူကောင်းများကို သင်ပိုင်ဆိုင်ထားသည့် အဖြစ်က သမ္မာတရားအား လိုက်စားခြင်းအတွက် မှန်ကန်သော အခြေအနေများကို သင်ပိုင်ဆိုင်သည်ဟု မဆိုလိုသည့်အပြင် သမ္မာတရား လက်တွေ့ကျမှုကို သင်ဝင်ရောက်ထားပြီး ဖြစ်သည်၊ သမ္မာတရားကို သင်ရရှိပြီးဖြစ်သည်ဟု သာ၍ပင် မဆိုလိုချေ။ ထိုအရာများကို ထင်ဟပ်ဖော်ပြခြင်း အလျှင်းမရှိပေ။

ကြောင်တစ်ကောင်၊ သို့မဟုတ် ခွေးတစ်ကောင်ကို အိမ်မွေးတိရစ္ဆာန်အဖြစ် မွေးထားသောသူ မည်သူမဆိုသည် ထိုတိရစ္ဆာန်များနှင့် ပတ်သက်၍ ချစ်ခင်စဖွယ် ကောင်းသည့်အရာ တစ်ခုခု ရှိနေကြောင်း ခံစားကြရလိမ့်မည်ပင်။ အချို့သော ကြောင်များ၊ ခွေးများ၌ စင်စစ်အားဖြင့် အမူအကျင့်ကောင်းများ ရှိနေကြသည်။ အချို့သော ကြောင်များက သူတို့သခင်၏ အခန်းထဲသို့ ဝင်ချင်သည့်အခါ မဝင်မီ တံခါးဝ၌ သုံးလေးကြိမ်ခန့် တညောင်ညောင် အသံပေးတတ်ကြ၏။ သူတို့သခင်က ဘာမျှမပြောလျှင် အခန်းထဲ မဝင်ကြ။ “ဝင်လာခဲ့” ဟု သူတို့သခင်က ပြောသည်နှင့် အခန်းထဲ ဝင်ကြသည်။ ဤကျင့်ဝတ်မျိုးကို ကြောင်များပင် လက်တွေ့လုပ်နိုင်၏။ သူတို့သခင်၏ အခန်းထဲ မဝင်မီ ခွင့်တောင်းရမည်ကို သူတို့သိသည်။ ယင်းက အပြုအမူကောင်းတစ်မျိုး ဖြစ်သည် မဟုတ်လော။ ဤအပြုအမူကောင်းမျိုးကို တိရစ္ဆာန်များကပင် ပိုင်ဆိုင်နိုင်သည်ဆိုလျှင် လူတို့ပိုင်ဆိုင်သည့် ကောင်းသော အပြုအမူများက ၎င်းတို့ကို တိရစ္ဆာန်များထက် မည်မျှလောက် ပိုအဆင့်မြင့်အောင် လုပ်ပေးနိုင်မည်နည်း။ ဤသည်မှာ လူတို့ပိုင်ဆိုင်အပ်သည့် ပုံမှန်အသိတရား၏ အနိမ့်ဆုံးအဆင့် ဖြစ်သည်။ ဤအရာကို သင်ကြားပေးဖို့ မလို။ ယင်းက အင်မတန် ပုံမှန်ကျသော အရာတစ်ခု ဖြစ်သည်။ ဤသို့သော အပြုအမူကောင်းမျိုးက အတော်အတန် သင့်လျော်ကြောင်း လူတို့ခံစားရနိုင်ပြီး ထိုအချက်က ၎င်းတို့ကို အနည်းငယ် ပို၍ စိတ်လက်ချမ်းသာအောင် လုပ်ပေးကောင်း လုပ်ပေးနိုင်သည်။ သို့သော် ဤကောင်းသော အပြုအမူများကို အသက်ရှင်နေထိုင်ခြင်းသည် ၎င်းတို့ လူ့သဘာဝ၏ အရည်အသွေး သို့မဟုတ် အနှစ်သာရကို ကိုယ်စားပြုသလော။ (ကိုယ်စားမပြုပါ။) ကိုယ်စားမပြုချေ။ ထိုအရာများက လူတစ်ဦး၏ လုပ်ရပ်များတွင် ရှိနေသင့်သည့် စည်းကမ်းများနှင့် နည်းစနစ်များမျှသာ ဖြစ်သည်။ လူတစ်ဦး၏ လူ့သဘာဝဆိုင်ရာ အရည်အသွေး၊ အနှစ်သာရတို့နှင့် လားလားမျှ မပတ်သက်။ ကြောင်များ၊ ခွေးများကို ဥပမာအဖြစ် ယူကြည့်လော့။ ၎င်းတို့တွင် တူညီနေသည့် အရာက အဘယ်နည်း။ လူတို့က ၎င်းတို့ကို စားစရာတစ်ခုခု ပေးသောအခါတွင် ၎င်းတို့သည် ရင်းနှီးကျွမ်းဝင်စိတ်နှင့် ကျေးဇူးတင်စိတ်ကို ပြသကြသည်။ ၎င်းတို့က ဤအမူအကျင့်မျိုး ပိုင်ဆိုင်ကြသည်။ ဤအပြုအမူမျိုးကို ပြသနိုင်ကြသည်။ ၎င်းတို့နှင့် ပတ်သက်၍ မတူညီသည့်အရာမှာ တစ်ကောင်က ကြွက်များ ဖမ်းခြင်းကို အထူးပြု လုပ်ဆောင်ပြီး နောက်တစ်ကောင်က နေအိမ် စောင့်ကြပ်ခြင်းကို အထူးပြု လုပ်ဆောင်ခြင်း ဖြစ်သည်။ ကြောင်သည် သူ့သခင်ကို အချိန်မရွေး၊ နေရာမရွေး စွန့်ခွာသွားနိုင်သည်။ ပျော်စရာ တစ်ခုခုရှိသည့်အခါ ကြောင်တစ်ကောင်သည် သူ့သခင်ကို မေ့သွားလိမ့်မည် ဖြစ်ပြီး ဂရုစိုက်တော့မည် မဟုတ်ချေ။ ခွေးကမူ သူ့သခင်ကို ဘယ်သောအခါမျှ စွန့်ခွာသွားလိမ့်မည် မဟုတ်။ ခွေးတစ်ကောင်က သင့်ကို သူ၏ သခင်အဖြစ် သတ်မှတ်လိုက်ပြီဆိုပါက ပိုင်ရှင်ပြောင်းသွားလျှင်ပင် သင့်ကို မှတ်မိနေဦးမည် ဖြစ်ပြီး သူ့သခင်အဖြစ် သင့်ကို ဆက်ဆံဦးမည် ဖြစ်သည်။ ဤသည်မှာ ကြောင်များ၊ ခွေးများ၏ အပြုအမူဆိုင်ရာ စာရိတ္တအရည်အသွေးအပြင် ၎င်းတို့၏ အနှစ်သာရနှင့် စပ်လျဉ်း၍ ၎င်းတို့အကြားရှိ ကွဲပြားခြားနားမှုပင် ဖြစ်သည်။ ယခု လူတို့အကြောင်း ပြောကြစို့။ ကောင်းမွန်သည်ဟု လူက ယူဆသော အသိပညာ ကြွယ်ဝပြီး အသိတရားရှိခြင်း၊ ရည်မွန်ခြင်း၊ ပေါင်းသင်းရ လွယ်ကူခြင်း အစရှိသည့် အပြုအမူများထဲတွင် အခြားသော မျိုးစိတ်များ၏ အပြုအမူထက် သာလွန်သည့်အရာ တချို့တလေ ရှိသော်လည်း၊ ဆိုလိုသည်မှာ လူက လုပ်ဆောင်နိုင်သည့် အရာသည် အခြားသော မျိုးစိတ်များ၏ လုပ်ဆောင်နိုင်စွမ်းများထက် ပိုလွန်သော်လည်း ဤအရာများက အပြင်ပန်း အပြုအမူများ၊ စည်းကမ်းများထက် မပိုချေ။ လူတို့၏ အပြုအမူကို ထိန်းညှိပေးရန်နှင့် လူတို့ကို အခြားသက်ရှိပုံစံများမှ ခွဲခြားပေးရန် ရည်ရွယ်သည့် လုပ်နည်းကိုင်နည်းများသက်သက်သာ ဖြစ်သည်။ ဤအပြုအမူကောင်းများကို ပိုင်ဆိုင်ခြင်းသည် လူတို့ကို အခြားသော သက်ရှိပုံစံများနှင့် ၎င်းတို့မတူညီ၊ သို့မဟုတ် အခြားသော သက်ရှိပုံစံများထက် ၎င်းတို့ပိုသာသည်ဟု ခံစားရစေနိုင်၏။ သို့သော် အဖြစ်မှန်မှာ အချို့ကဏ္ဍများတွင် လူတို့သည် တိရစ္ဆာန်များထက် ပို၍ ဆိုးဝါးစွာ ပြုမူကြသည်။ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်တတ်ခြင်း ဟူသည့်အရာကို ဥပမာ ယူကြည့်လော့။ တိရစ္ဆာန်လောကတွင် ဝံပုလွေများက ထိုအရာကို လူတို့ထက် ပိုကောင်းအောင် လုပ်ဆောင်ကြသည်။ ဝံပုလွေတစ်အုပ်တွင် အရွယ်ရောက်ပြီးသား ဝံပုလွေများသည် ဝံပုလွေပေါက် တစ်ကောင်ကို မည်သူ၏ သားပေါက်ဖြစ်နေပါစေ ဂရုစိုက်ပေးကြမည် ဖြစ်သည်။ ထိုသားပေါက်ကို အနိုင်ကျင့်မည် မဟုတ်၊ သို့မဟုတ် အန္တရာယ်ပေးမည် မဟုတ်။ လူကမူ ဤအရာကို မလုပ်နိုင်။ ဤအပိုင်းတွင် လူသားမျိုးနွယ်သည် ဝံပုလွေတစ်အုပ်ထက် ပို၍ ညံ့နေ၏။ လူသားမျိုးနွယ်က လူကြီးသူမများကို အဘယ်ရိုသေလေးစားခြင်းမျိုး၊ ငယ်ရွယ်သူများကို အဘယ်ဂရုစိုက်တတ်ခြင်းမျိုး ပိုင်ဆိုင်သနည်း။ လူတို့သည် ဤအရာကို အမှန်တကယ် စွမ်းဆောင်နိုင်သလော။ လူအများစုသည် “ငယ်ရွယ်သူများကို ဂရုစိုက်တတ်ခြင်း” ဟူသည့် အရာအား စွမ်းဆောင်နိုင်ခြင်း မရှိပေ။ ထိုအပြုအမူကောင်းမျိုးကို လူတို့က ပိုင်ဆိုင်ခြင်း မရှိ။ ဆိုလိုသည်မှာ ထိုလူ့သဘာဝမျိုးကို ၎င်းတို့ ပိုင်ဆိုင်ခြင်း မရှိ။ ဥပမာအားဖြင့် ကလေးတစ်ယောက်က သူ့မိဘများနှင့် ရှိနေချိန်တွင် လူတို့သည် ထိုကလေးအား စကားပြောသည့်အခါ အတော်အတန် ဖော်ရွေပြီး ပေါင်းသင်းရ လွယ်ကူကြမည် ဖြစ်သည်။ သို့သော် သူ့မိဘများမရှိနေသည့်အချိန်၌မူ လူတို့၏ နတ်ဆိုးဆန်သော အပိုင်းက ပွင့်အံထွက်လာတော့သည်။ ထိုကလေးက သူတို့ကို စကားပြောလျှင် သူတို့က လျစ်လျူရှုကြမည်။ သို့မဟုတ် ထိုကလေးကို နှစ်မြို့စရာမကောင်းဟုပင် မြင်ပြီး နှိပ်ပင် နှိပ်စက်ကြမည် ဖြစ်သည်။ ဆိုးယုတ်လိုက်ကြသည့် လူများပင်။ လောကထဲရှိ တိုင်းနိုင်ငံ အမြောက်အမြားတွင် ကလေးကို လူကုန်ကူးမှုသည် အဆန်းမဟုတ်ချေ။ ယင်းက ကမ္ဘာလုံးဆိုင်ရာ ပြဿနာဖြစ်နေသည်။ လူတို့သည် လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်တတ်ခြင်းဟူသည့် အပြုအမူကောင်းကိုမျှ မပိုင်ဆိုင်လျှင်၊ ကလေးများကို ၎င်းတို့အနိုင်ကျင့်သည့်အခါ ဩတ္တပ္ပစိတ် နာကျင်မှု လုံးဝ မခံစားရလျှင် ယင်းက မည်သည့်လူ့သဘာဝမျိုးနည်း၊ ငါ့ကို ပြောလော့။ ၎င်းတို့သည် လူကြီးသူမများကို ရိုသေလေးစားသယောင်၊ ငယ်ရွယ်သူများကို ဂရုစိုက်တတ်သယောင် ဟန်ဆောင်နေကြဆဲ ဖြစ်သော်လည်း ဟန်ပြသက်သက်သာ ဖြစ်သည်။ ဤဥပမာကို ငါအဘယ်ကြောင့် ပေးသနည်း။ အဘယ်ကြောင့်ဆိုသော် လူသားမျိုးနွယ်သည် ဤကောင်းသော အပြုအမူများကို အဆိုပြုထားပြီး လူတို့၏ အပြုအမူအတွက် ဤသတ်မှတ်ချက်များနှင့် စံနှုန်းများကို တင်ပြထားသော်လည်း ထိုအရာများကို လူတို့က စွမ်းဆောင်နိုင်စွမ်း ရှိသည်ဖြစ်စေ၊ မရှိသည်ဖြစ်စေ၊ သို့မဟုတ် အပြုအမူကောင်းမည်မျှကို ၎င်းတို့ပိုင်ဆိုင်သည်ဖြစ်စေ ဖောက်ပြန်ပျက်စီးသော လူ့အနှစ်သာရက ဘယ်သောအခါမျှ ပြောင်းလဲနိုင်မည် မဟုတ်သောကြောင့်ပင်။ လူများ၊ အမှုအရာများအပေါ် လူ၏ ရှုမြင်ပုံများအပြင် လူ၏ ကျင့်ကြုံပြုမူပုံနှင့် လုပ်ဆောင်ချက်များအတွက် စံသတ်မှတ်ချက်များသည် ဖောက်ပြန်ပျက်စီးသော လူသားမျိုးနွယ်၏ အတွေးအခေါ်နှင့် ရှုမြင်ချက်များမှ လုံးလုံးလျားလျား ပေါ်ပေါက်လာသည်။ ပြီးလျှင် ထိုစံသတ်မှတ်ချက်များကို ဖောက်ပြန်ပျက်စီးသော စိတ်သဘောထားများက သတ်မှတ်ဆုံးဖြတ်ထားသည်။ လူသားမျိုးနွယ်က အဆိုပြုထားသော သတ်မှတ်ချက်များနှင့် စံနှုန်းများသည် အသိအမှတ်ပြုခြင်းခံရပြီး ကောင်းမွန်ကာ အဆင့်အတန်းမြင့်မားလျှင်ပင် လူတို့က ထိုအရာများကို စွမ်းဆောင်နိုင်စွမ်း ရှိသလော။ (မရှိပါ။) ယင်းက ပြဿနာပင် ဖြစ်သည်။ လူတစ်ဦးက အပြင်ပန်းတွင် အနည်းငယ် ပိုကောင်းအောင် ပြုမူလျှင်ပင်၊ ထိုသို့ ပြုမူခြင်းအတွက် ဆုချခံရပြီး အသိအမှတ်ပြုခံရလျှင်ပင် ထိုအရာသည်လည်း ဟန်ဆောင်ခြင်း၊ လှည့်ဖြားခြင်းနှင့် ညစ်စွန်းရောနှောနေ၏။ အဘယ်ကြောင့်ဆိုသော် လူတိုင်းက လက်ခံထားကြသည့်အတိုင်းပင် ကောင်းမှု အနည်းငယ်ကို လုပ်ဆောင်ဖို့က လွယ်ကူသောကြောင့် ဖြစ်၏။ ကောင်းမှုကို တစ်သက်လုံး လုပ်ဆောင်သွားဖို့ကသာ ခက်ခဲနေခြင်း ဖြစ်သည်။ အကယ်၍ ထိုသူက လူကောင်းတစ်ယောက် အမှန်တကယ်ဖြစ်သည်ဆိုလျှင် ကောင်းသော အရာများကို လုပ်ဆောင်ရန် သူ့အတွက် အဘယ်ကြောင့် အလွန် ခက်ခဲနေရသနည်း။ ထို့ကြောင့် မည်သည့်လူပုဂ္ဂိုလ်ကမျှ လူသားမျိုးနွယ်၏ “ကောင်းမွန်သည်” ဟုဆိုသော အသိအမှတ်ပြုထားသည့် စံနှုန်းများနှင့် လျော်ညီအောင် အသက်မရှင်နိုင်ကြ။ အားလုံးက ကြွားဝါခြင်း၊ လိမ်လည်ခြင်း၊ ထိုးဇာတ်ခင်းခြင်းသာလျှင် ဖြစ်သည်။ လူတို့အနေနှင့် ဤစံနှုန်းအချို့ကို အပြင်ပန်းတွင် ဖြည့်ဆည်းနိုင်ကာ အသိပညာ ကြွယ်ဝပြီး အသိတရားရှိခြင်း၊ နူးညံ့သိမ်မွေ့ပြီး ယဉ်ကျေးမှုရှိခြင်း၊ ရည်မွန်ခြင်း၊ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်တတ်ခြင်း၊ ဖော်ရွေခြင်း၊ ပေါင်းသင်းရ လွယ်ကူခြင်းကဲ့သို့သော အပြုအမူကောင်း အနည်းငယ်ကို ပိုင်ဆိုင်ထားသည် ဆိုလျှင်ပင်၊ ထိုအရာများထဲမှ အချို့ကို လူတို့က လုပ်နိုင်ပြီး ပိုင်ဆိုင်ထားကြသော်လည်း ခဏတစ်ဖြုတ်၊ ယာယီမျှသာ ဖြစ်သည်။ သို့မဟုတ် တဒင်္ဂ အခြေအနေတစ်ခုခုတွင်သာ ဖြစ်သည်။ ၎င်းတို့သည် ဤသရုပ်သကန်များကို လိုအပ်သည့် အချိန်မှ ပိုင်ဆိုင်ကြသည်။ တစ်စုံတစ်ခုက ၎င်းတို့၏ အဆင့်အတန်း၊ မာန်မာန၊ ဓနဥစ္စာ၊ အကျိုးစီးပွားတို့ကို လာထိလျှင်ထိချင်း၊ သို့မဟုတ် ၎င်းတို့၏ ကံကြမ္မာနှင့် တက်လမ်းများကိုပင် လာထိလျှင်ထိချင်း ၎င်းတို့၏ သဘာဝနှင့် ကြမ်းကြုတ်ရက်စက်သော အတွင်းသဘောတို့က ပွင့်အံထွက်လာတော့သည်။ ၎င်းတို့သည် အသိပညာ ကြွယ်ဝပြီး အသိတရားရှိသည့်ပုံ၊ နူးညံ့သိမ်မွေ့ပြီး ယဉ်ကျေးမှုရှိသည့်ပုံ၊ ရည်မွန်သည့်ပုံ၊ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်တတ်ပုံ၊ ဖော်ရွေပုံ၊ သို့မဟုတ် ပေါင်းသင်းရ လွယ်ကူပုံ ပေါ်နေတော့မည် မဟုတ်။ ထိုအစား အချင်းချင်း တစ်ယောက်ကိုတစ်ယောက် တစ်ပတ်ရိုက်ဖို့ ကြိုးစားလျက်၊ အချင်းချင်း အမှုဆင်ပြီး သတ်ဖြတ်ဖို့ ကြိုးစားလျက် တစ်ဦးကိုတစ်ဦး တိုက်ခိုက်ပြီး မကောင်းကြံစည်ကြလိမ့်မည်။ ထိုသို့သော အရာများက မကြာခဏပင် ဖြစ်ပွားသည်။ မိမိတို့၏ အကျိုးစီးပွားများအတွက်၊ မိမိတို့၏ အဆင့်အတန်းအတွက်၊ သို့မဟုတ် မိမိတို့၏ ဩဇာအာဏာအတွက်၊ မိတ်ဆွေများ၊ ဆွေမျိုးများအတွက်ဆိုလျှင် အဖေများနှင့် သားများပင် နောက်ဆုံး တစ်ယောက်သာ ကျန်သည်အထိ တစ်ဦးကိုတစ်ဦး သိမ်းကျုံးသတ်ဖြတ်ဖို့ ကြိုးစားကြလိမ့်မည်။ လူတို့အကြားတွင် တည်ရှိသော စိတ်မချမ်းမြေ့စရာ အခြေအနေကို အထင်းသား မြင်နိုင်၏။ ထိုအကြောင်းကြောင့်ပင် အသိပညာ ကြွယ်ဝပြီး အသိတရားရှိခြင်း၊ နူးညံ့သိမ်မွေ့ပြီး ယဉ်ကျေးမှုရှိခြင်း၊ ရည်မွန်ခြင်း၊ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်တတ်ခြင်း၊ ဖော်ရွေခြင်း၊ ပေါင်းသင်းရ လွယ်ကူခြင်းတို့ကို တဒင်္ဂအခြေအနေများမှ ထွက်လာသော အရာများဟုသာ ခေါ်ဆိုနိုင်သည်။ မည်သူတစ်ဦးတစ်ယောက်ကမျှ ထိုအရာများကို အမှန်တကယ် အသက်ရှင်နေထိုင်နိုင်ခြင်း မရှိ။ တရုတ်လူမျိုးတို့ ကိုးကွယ်ကြသည့် ပညာရှိများနှင့် မဟာလူသားများပင်လျှင် ထိုအရာများကို စွမ်းဆောင်နိုင်ခြင်း မရှိပေ။ ထို့ကြောင့် ဤသွန်သင်ချက်များနှင့် သဘောတရားများ အားလုံးမှာ အဓိပ္ပာယ်မရှိ။ အားလုံးက ပေါက်ကရသက်သက်သာ ဖြစ်သည်။ သမ္မာတရားကို လိုက်စားသော လူတို့သည် ၎င်းတို့၏ ကိုယ်ကျိုးစီးပွားများနှင့် ပတ်သက်နေသည့် အမှုအရာများကို သမ္မာတရားအား ၎င်းတို့၏ စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်များနှင့်အညီ ဖြေရှင်းနိုင်ကြသည်။ သမ္မာတရားကို လက်တွေ့လုပ်ဆောင်နိုင်ပြီး ဘုရားသခင်ကို နာခံနိုင်ကြသည်။ ဤနည်းအားဖြင့် ၎င်းတို့ပိုင်ဆိုင်သော သမ္မာတရား လက်တွေ့ကျမှုသည် လူသားမျိုးနွယ်က အသိအမှတ်ပြုထားသည့် ကောင်းသော အပြုအမူများ၏ စံနှုန်းများကို သာလွန်သွားလေသည်။ သမ္မာတရားကို မလိုက်စားသော လူတို့ကမူ ၎င်းတို့ ကိုယ်ကျိုးစီးပွားများဟူသည့် အတားအဆီးကို ထိုးဖောက်ထွက်နိုင်ခြင်း မရှိကြချေ။ သို့ဖြစ်၍ ၎င်းတို့သည် သမ္မာတရားကို လက်တွေ့လုပ်ဆောင်နိုင်ကြခြင်း မရှိ။ ကောင်းသော အပြုအမူများကဲ့သို့သော စည်းကမ်းများကိုပင် စောင့်ထိန်းနိုင်ကြခြင်း မရှိပေ။ ထိုသို့ဆိုလျှင် လူများနှင့် အမှုအရာများအပေါ် ၎င်းတို့၏ ရှုမြင်ပုံအတွက်၊ ၎င်းတို့၏ ကျင့်ကြံပြုမူပုံနှင့် လုပ်ဆောင်ချက်များအတွက် အခြေပြုချက်နှင့် စံသတ်မှတ်ချက်က အဘယ်အရာများ ဖြစ်သနည်း။ သေချာသည်မှာ ယင်းတို့က စည်းကမ်းများနှင့် အယူဝါဒများသာ ဖြစ်သည်။ စာတန်၏ အတွေးအခေါ်များနှင့် ဥပဒေသများ ဖြစ်ပြီး ဘုရားနှုတ်ကပတ်တော်ရှိ သမ္မာတရားများ မဟုတ်ချေ။ အကြောင်းမှာ ထိုလူများက သမ္မာတရားကို လက်မခံကြသောကြောင့်၊ ၎င်းတို့၏ ကိုယ်ကျိုးစီးပွားများကိုသာ သတိပြုကြသောကြောင့် ဖြစ်သည်။ ထို့ကြောင့် အလိုလိုပင် ၎င်းတို့သည် သမ္မာတရားကို လက်တွေ့မလုပ်ဆောင်နိုင်ကြ။ ကောင်းသော အပြုအမူများကိုပင် စောင့်ထိန်းနိုင်ကြခြင်း မရှိ။ ဟန်ဆောင်ဖို့ ကြိုးစားကြသော်လည်း ၎င်းတို့၏ ဟန်ဆောင်ဖုံးကွယ်မှုများကို ထိန်းထားနိုင်ခြင်း မရှိပေ။ ဤသို့ဖြင့် ၎င်းတို့၏ သရုပ်မှန်များကို ဖွင့်ပြကြလေတော့သည်။ ၎င်းတို့၏ ကိုယ်ကျိုးစီးပွားများအတွက် ၎င်းတို့သည် ရုန်းကန်ကြလိမ့်မည်။ လုယူကြလိမ့်မည်။ လုယက်ကြလိမ့်မည်။ အကွက်ချကာ မကောင်းကြံပြီး လိမ်လည်လှည့်ဖြားကြလိမ့်မည်။ အခြားသူများကို ဒဏ်ခတ်ပြီး တစ်ဦးဦးအား သတ်ပင် သတ်ဖြတ်ကြလိမ့်မည်။ ဤရက်စက်သော အရာများအားလုံးကို ၎င်းတို့ လုပ်နိုင်ကြ၏။ ထိုအချက်တွင် ၎င်းတို့၏ သဘာဝက ဖော်ထုတ်ခြင်း မခံရသလော။ ၎င်းတို့၏ သဘာဝက ဖော်ထုတ်ခြင်း ခံရသောအခါ အခြားလူများသည် ထိုသူတို့၏ စကားများ၊ လုပ်ရပ်များ၏ ရည်ရွယ်ချက်များနှင့် အခြေခံအချက်များကို အလွယ်တကူ မြင်နိုင်ကြသည်။ ထိုသူတို့သည် စာတန်၏ အတွေးအမြင်များသက်သက်ဖြင့်သာ အသက်ရှင်နေကြကြောင်း၊ လူများနှင့် အမှုအရာများအပေါ် ၎င်းတို့၏ ရှုမြင်ပုံအတွက်၊ ၎င်းတို့၏ ကျင့်ကြံပြုမူပုံနှင့် လုပ်ဆောင်ချက်များအတွက် အခြေပြုချက်သည် စာတန်၏ အတွေးအမြင်ပင် ဖြစ်ကြောင်းကို အခြားလူများက ပြောနိုင်ကြလိမ့်မည်။ ဥပမာအားဖြင့် “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော”၊ “ငွေကြေးသည် ကမ္ဘာကို လည်ပတ်စေသည်”၊ “အသက်ရှင်သရွေ့ မျှော်လင့်ချက်ရှိသည်”၊ “သေးသိမ်သည့် စိတ်ဓာတ်ကြောင့် လူကြီးလူကောင်းတစ်ဦး မဖြစ်သကဲ့သို့ ယောက်ျားအစစ်အမှန်ဟူသည် ရက်စက်ရမည်”၊ “သင်သည် မကြင်နာလျှင် ကျွန်ုပ်လည်း မျှတနေမည် မဟုတ်”၊ “အခြားသူများကို ကိုယ့်မကောင်းမှုကိုယ် ပေးမြည်းစမ်းလိုက်ပါ” အစရှိသည့် ဆိုးယုတ်သော တွေးခေါ်ဆင်ခြင်ပုံ လမ်းစဉ်များနှင့် ဥပဒေသများက လူတို့အတွင်းတွင် ပဲ့ကိုင်ထား၏။ လူတို့က ထိုအရာများအတိုင်း အသက်ရှင်သည့်အခါ အသိပညာ ကြွယ်ဝပြီး အသိတရားရှိခြင်း၊ နူးညံ့သိမ်မွေ့ပြီး ယဉ်ကျေးမှုရှိခြင်း၊ ရည်မွန်ခြင်း၊ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်တတ်ခြင်း အစရှိသည့် အပြုအမူကောင်းများသည် မိမိတို့ကိုယ်ကို ရုပ်ဖျက်ရန် လူတို့အသုံးပြုကြသော မျက်နှာဖုံးများ ဖြစ်လာသည်။ ဟန်ပြများ ဖြစ်လာသည်။ အဘယ်ကြောင့် ထိုအပြုအမူကောင်းများက ဟန်ပြများ ဖြစ်လာသနည်း။ အဘယ်ကြောင့်ဆိုသော် လူတို့ အမှန်တကယ် လိုက်နာ အသက်ရှင်သည့် အခြေခံအုတ်မြစ်နှင့် ဥပဒေသများသည် စာတန်က လူကို စွဲမှတ်နေအောင် သွန်သင်ထားသည့် အရာများ ဖြစ်နေပြီး သမ္မာတရား မဟုတ်သောကြောင့် ဖြစ်သည်။ ထို့ကြောင့် အခြေခံအကျဆုံး လူ့အသိစိတ်နှင့် လူ့အကျင့်စာရိတ္တသည် သမ္မာတရားကို မချစ်သော လူတစ်ဦးအပေါ် မည်သည့်သက်ရောက်မှုမျှ မရှိပေ။ ထိုသူ၏ အကျိုးစီးပွားနှင့် ဆက်စပ်နေသည့် တစ်စုံတစ်ရာ ဖြစ်ပျက်လာပါက သူ၏ သရုပ်မှန်သည် ပွင့်ထွက်လာလိမ့်မည် ဖြစ်သည်။ ထိုအချိန်၌ လူတို့က ထိုသူ၏ သဘောသဘာဝ အစစ်အမှန်ကို မြင်ကြရလိမ့်မည်။ လူတို့က စိတ်တုန်လှုပ်ပြီး ပြောကြမည်မှာ “ထိုသူက အများအားဖြင့် အင်မတန် နူးညံ့သိမ်မွေ့ပြီး ရည်မွန်ကာ လူကြီးလူကောင်း ပီသသည် မဟုတ်ပါလော။ သူ့အပေါ် တစ်စုံတစ်ခု ဖြစ်လာချိန်၌ အဘယ်ကြောင့် လားလားမျှ မတူညီသည့် လူတစ်ဦးအဖြစ် ပြောင်းလဲသွားသည့် လက္ခဏာရှိနေရသနည်း” ဟူ၍ပင် ဖြစ်သည်။ အမှန်တကယ်တွင် ထိုလူက ပြောင်းလဲသွားခြင်း မဟုတ်။ သူ၏ သရုပ်မှန်က ထိုအချိန်မှသာ ဖော်ထုတ်ခံရခြင်း၊ ဖွင့်ပြခံရခြင်းသာ ဖြစ်သည်။ အခြင်းအရာများက သူ၏ အကျိုးစီးပွားကို မထိသည့် အခါတွင်၊ ထို့ပြင် ရေကုန်ရေခန်း တိုက်ခိုက်ဖို့ ရန်မစောင်မီတွင် သူလုပ်သမျှက လိမ်လည်လှည့်စားမှုနှင့် ဟန်ဆောင်ဖုံးကွယ်မှုသာ ဖြစ်သည်။ သူ၏ အကျိုးစီးပွား ထိခိုက်သည့်အခါ၊ သို့မဟုတ် ခြိမ်းခြောက်ခံရသည့်အခါ၊ ထို့ပြင် သူ့ကိုယ်သူ ဟန်ဆောင်ဖုံးကွယ်ခြင်း မရှိတော့သည့်အခါ သူဖော်ထုတ်ပြသော သူ့ဖြစ်တည်မှု၏ အခြေပြုချက်နှင့် ဥပဒေသများသည် သူ၏ သဘာဝ၊ သူ၏ အနှစ်သာရနှင့် သူ၏ သရုပ်မှန်ပင် ဖြစ်တော့သည်။ ထို့ကြောင့် လူတစ်ဦးတွင် မည်သည့် ကောင်းသော အပြုအမူများ ရှိနေပါစေ၊ သူ၏ အပြင်ပန်း အပြုအမူက အခြားလူတို့အမြင်တွင် မည်မျှပင် အပြစ်ဆိုဖွယ် မရှိသည့်ပုံစံ ပေါက်နေပါစေ ထိုသူက သမ္မာတရားကို လိုက်စားပြီး အပြုသဘောဆောင်သော အရာများကို ချစ်သည့် လူတစ်ဦး ဖြစ်သည်ဟု မဆိုလို။ ယုတ်စွအဆုံး ထိုသူ၌ ပုံမှန်လူ့သဘာဝ ရှိသည်ဟုပင် မဆိုလို။ ထိုသူက ယုံကြည်စိတ်ချရသည်၊ သို့မဟုတ် ဆက်ဆံထိုက်သည်ဟု သာ၍ပင် မဆိုလိုပေ။

ကောင်းသော အပြုအမူများထဲ၌ အသိပညာ ကြွယ်ဝပြီး အသိတရားရှိခြင်း၊ နူးညံ့သိမ်မွေ့ပြီး ယဉ်ကျေးမှုရှိခြင်း၊ ရည်မွန်ခြင်း၊ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်တတ်ခြင်း၊ ဖော်ရွေခြင်း၊ ပေါင်းသင်းရ လွယ်ကူခြင်းဟူသည့် ဥပမာများကို ငါတို့တင်ပြခဲ့ကြသည်။ ယခုတွင်ကား လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်တတ်ခြင်းကို ဥပမာအဖြစ် ငါတို့ယူပြီး အသေးစိတ် မိတ်သဟာယပြုသွားမည်။ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်တတ်ခြင်းသည် လူ့ဘဝ၌ အင်မတန် သာမန်ဆန်လှသည့် ဖြစ်ရိုးဖြစ်စဉ်သာ ဖြစ်သည်။ တိရစ္ဆာန်ထု အချို့ထဲ၌ပင် ထိုအရာက ပေါ်ပေါက်လာနိုင်၏။ သို့ဖြစ်၍ အသိတရားနှင့် ဆင်ခြင်တုံတရားကို ပိုင်ဆိုင်ကြသည့် လူသားများအကြားတွင် ထိုအရာ ပေါ်ပေါက်လာသင့်သည်ကိုကား ပြောနေရန်ပင် မလို။ လူသားများသည် ဤအပြုအမူကို အပေါ်ယံမျှသာ ကျင့်သုံးနေမည့်အစား အခြားသော မျိုးစိတ်များထက် ပိုမို ကောင်းမွန်စွာ၊ ပိုမို တိကျစွာ၊ ပိုမို လက်တွေ့ကျစွာ စောင့်ထိန်းလိုက်နာသင့်သည်။ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်တတ်ခြင်းဟူသည့် ဤအပြုအမူကောင်းကို စောင့်ထိန်းရာတွင် လူသားများသည် အခြားသော မျိုးစိတ်များထက် ပို၍ သာနေသင့်၏။ အဘယ်ကြောင့်ဆိုသော် အသိတရားနှင့် ဆင်ခြင်တုံတရားကို လူသားများက ပိုင်ဆိုင်ကြပြီး အခြားသော မျိုးစိတ်များက မပိုင်ဆိုင်ကြ၍ ဖြစ်သည်။ ဤကောင်းသော အပြုအမူကို စောင့်ထိန်းလိုက်နာရာတွင် လူသားများသည် ၎င်းတို့၏ လူ့သဘာဝမှာ အခြားသော မျိုးစိတ်များ၏ အနှစ်သာရထက် ပိုကြီးမြတ်ကြောင်း၊ ကွဲပြားခြားနားကြောင်းကို သရုပ်ပြနိုင်စွမ်း ရှိသင့်သည်။ သို့သော် လူသားများက ဤအရာကို အမှန်တကယ် လုပ်ကြသလော။ (မလုပ်ကြပါ။) အသိပညာ ကြွယ်ဝပြီး ဗဟုသုတနှံ့စပ်သည့် လူများကရော ဤအရာကို လုပ်ကြသလော။ (သူတို့လည်း မလုပ်ကြပါ။) သာမန်လူတန်းစားကို ဘေးဖယ်ထားပြီး အခွင့်ထူးခံ လူတန်းစား၏ အရေးကိစ္စများနှင့် မင်းမျိုးမင်းနွယ်တို့၏ အရေးကိစ္စများအကြောင်း ပြောကြစို့။ လက်ရှိတွင် တိုင်းနိုင်ငံအချို့သည် နန်းတွင်းဇာတ်ကားအချို့ ရိုက်ကူးထုတ်လုပ်ပြီး တော်ဝင်မိသားစုတို့၏ ဗရုတ်ဗရက်ဆန်လှသည့် ဇာတ်လမ်းများစွာကို ဖော်ထုတ်လျက်ရှိသည်။ နန်းတွင်းသူနန်းတွင်းသားများနှင့် သာမန်လူတန်းစားတို့သည် အသက်အရွယ် ဝါစဉ်စနစ်ကို အထူးအလေးထားကြရာ၌ တူညီကြ၏။ တော်ဝင်မိသားစုများအတွင်း၌ ရှိကြသော သူတို့သည် လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်တတ်ခြင်းဟူသည့် အပြုအမူကောင်းအကြောင်းကို သာမန်လူတန်းစားထက် ပိုလေးနက်စွာ၊ ပိုအသေးစိတ်ကျစွာ သင်ယူခဲ့ကြရသည်။ တော်ဝင်မိသားစုများအတွင်းရှိ လူငယ်မျိုးဆက်များသည် ၎င်းတို့၏ လူကြီးသူမများကို အလေးထားပြီး ရိုသေလေးစားရာတွင် သာမန်လူတန်းစားထက် ပိုတော်ကြ၏။ ဤကိစ္စ၌ ကျင့်ဝတ်ထုံးတမ်း အများအပြား ပါဝင်နေသည်။ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်ရေးနှင့် ပတ်သက်လာလျှင် တော်ဝင်မိသားစုများအတွင်း ရှိကြသော သူတို့၌ အပြုအမူကောင်း၏ ဤကဏ္ဍအတွက် အထူးသဖြင့် မြင့်မားသော သတ်မှတ်ပြဋ္ဌာန်းချက်များ ရှိကြ၏။ ထိုသတ်မှတ်ပြဋ္ဌာန်းချက်များကို ၎င်းတို့က တစ်သဝေမတိမ်း လိုက်နာကြရလေသည်။ အပေါ်ယံတွင် ၎င်းတို့သည် ရိုးရာယဉ်ကျေးမှု၏ သတ်မှတ်ထားချက်ဖြစ်သည့် လူကြီးသူမများကို ရိုသေလေးစားပြီး ငယ်ရွယ်သူများအား ဂရုစိုက်ရေးကို သာမန်လူများကဲ့သို့ စောင့်ထိန်းနေသယောင် ရှိသည်။ သို့သော်လည်း ၎င်းတို့သည် မည်မျှကောင်းမွန်စွာ၊ သင့်တင့်လျောက်ပတ်စွာ စောင့်ထိန်းသည်ဖြစ်စေ၊ မည်မျှသိက္ခာရှိပြီး စင်းလုံးချောသည့်ပုံ ပေါ်နေပါစေ ဟန်ပြသာဖြစ်သည့် ဤစင်းလုံးချော အပြုအမူ၏ နောက်ကွယ်တွင်ကား အာဏာအလွှဲအပြောင်းမျိုးစုံနှင့် အမျိုးမျိုးသော အင်အားစုတို့အကြားက လျှပ်စားဖြတ်စားလုပ်မှုမျိုးစုံတို့ ကွယ်ဝှက်နေသည်။ အဖေနှင့် သား၊ မြေးနှင့် အဖိုး၊ ကျွန်နှင့် သခင်၊ မှူးမတ်နှင့် ဧကရာဇ်မင်းတို့အကြားတွင် အားလုံးသည် လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်ရေးဟူသည့် အပြုအမူ၏ အခြေခံအကျဆုံး စံသတ်မှတ်ချက်ကို အပေါ်ယံ၌ စောင့်ထိန်းလိုက်နာနေသယောင် ရှိ၏။ သို့သော် ဘုရင်၏ သြဇာအာဏာနှင့် အခြားသော အင်အားစုအမျိုးမျိုးတို့သည် အားလုံး ရောထွေးနေကြ၍ ဤအပြင်ပန်း အပြုအမူက အသုံးဝင်မှု လုံးဝ မရှိချေ။ ဘုရင့်အာဏာအလွှဲအပြောင်းနှင့် အင်အားစုအမျိုးမျိုးတို့၏ လျှပ်စားဖြတ်စားလုပ်မှုတို့မှ နောက်ဆုံး ထွက်ပေါ်လာသည့် အရာအပေါ် ထိုအပြုအမူက အကျိုးသက်ရောက်နိုင်စွမ်း လုံးဝဥဿုံ မရှိ။ ဤအပြုအမူကောင်းမျိုးသည် ရာဇပလ္လင်ကို တပ်မက်သည့်၊ သို့မဟုတ် အာဏာရဖို့ ရည်မှန်းချက်များ ရှိနေသည့် မည်သူ့ကိုမဆို ချုပ်ထိန်းထားနိုင်စွမ်း အခြေခံအားဖြင့် မရှိသည်ကိုကား ပြောနေရန်ပင် မလိုပေ။ သာမန်လူတန်းစားသည် ၎င်းတို့၏ ဘိုးဘေးဘီဘင်များက ၎င်းတို့အား လက်ဆင့်ကမ်းပေးခဲ့သည့် လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်ရေးဟူသော စည်းမျဉ်းကို စောင့်ထိန်းကြ၏။ ၎င်းတို့လည်း ဤစည်းမျဉ်း၏ ချုပ်ထိန်းမှုများအလယ် အသက်ရှင်ကြသည်။ အကျိုးစီးပွားမည်မျှက လာဆုံနေသည်ဖြစ်စေ၊ သို့မဟုတ် ထိုအကျိုးစီးပွားအချင်းချင်း ထိပ်တိုက်တွေ့ချိန်၌ မည်သည့်ရုန်းကန်ယှဉ်ပြိုင်မှုများ ပေါ်ပေါက်လာသည်ဖြစ်စေ သာမန် လူတန်းစားတို့သည် နောက်ပိုင်းတွင် အတူတကွ နေထိုင်နိုင်ကြဆဲပင် ဖြစ်သည်။ သို့သော် တော်ဝင်မိသားစုများအတွင်း၌ကား ဤသို့မဟုတ်။ အဘယ်ကြောင့်ဆိုသော် ၎င်းတို့၏ အကျိုးစီးပွားများနှင့် အာဏာအငြင်းပွားမှုများက ပိုအရေးပါနေ၍ ဖြစ်သည်။ ၎င်းတို့သည် မနားတမ်း တိုက်ခိုက်ကြပြီး အဆုံးသတ် ရလဒ်မှာ အနိုင်ရသူများက ရှင်ဘုရင်များ ဖြစ်သွား၍ ရှုံးနိမ့်သူများက ရာဇဝတ်သားများ ဖြစ်သွားကြခြင်းပင်။ တစ်ဖက်မဟုတ် တစ်ဖက်က သေမှ ကိစ္စပြီး၏။ အနိုင်ရသူများရော ရှုံးနိမ့်သူများကပါ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်ရေးဟူသည့် ဤစည်းမျဉ်းကို ညီတူညီမျှ အားလုံးစောင့်ထိန်းကြသည်။ သို့သော် အသီးသီး၌ မတူညီသည့် အာဏာပမာဏကိုယ်စီ ရှိကြပြီး မတူညီသည့် ဆန္ဒများနှင့် ရည်မှန်းချက်များ ရှိကြသောကြောင့်၊ သို့မဟုတ် သက်ဆိုင်သူ အသီးသီးကြားရှိ အင်အားကွာဟမှုများကြောင့် အဆုံးတွင် အချို့က ရှင်ကျန်ရစ်သော်လည်း အချို့ကမူ ချေမှုန်းခံရလေသည်။ ဤသည်ကို မည်သည့်အရာက အဆုံးအဖြတ်ပေးသနည်း။ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်ရေးဟူသည့် စည်းမျဉ်းက အဆုံးအဖြတ်ပေးသလော။ (မဟုတ်ပါ။) ဤသို့ဆိုလျှင် အဘယ်အရာက အဆုံးအဖြတ်ပေးသနည်း။ (လူ၏ စာတန်ဆန်သော သဘာဝဖြစ်ပါသည်။) ဤအရာအားလုံးကို ပြောခြင်းအားဖြင့် မည်သည့်အရာကို ငါဆိုလိုသနည်း။ ဤစည်းမျဉ်းများ၊ လူသားမျိုးနွယ်၏ ဆန်းသစ်ပြီး ကောင်းလှပါသည်ဟူသော ဤအပြုအမူများသည် မည်သည့်အရာကိုမျှ လုံးဝ အဆုံးအဖြတ် မပေးနိုင်ဟု ငါဆိုလိုသည်။ လူတစ်ဦး လျှောက်လှမ်းသော လမ်းကြောင်းကို ထိုသူ၏ အပြင်ပန်း အပြုအမူအရ သူသည် အသိပညာ ကြွယ်ဝပြီး အသိတရားရှိခြင်း၊ ဖော်ရွေခြင်း၊ သို့မဟုတ် လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်တတ်ခြင်းတို့ ရှိမရှိက အနည်းငယ်မျှပင် အဆုံးအဖြတ်မပေးပေ။ လူ၏ သဘာဝဗီဇကသာ အဆုံးအဖြတ်ပေးခြင်း ဖြစ်သည်။ အတိုချုံးပြောရလျှင် ဘုရားအိမ်တော်က လူသားမျိုးနွယ်ကြား ပေါ်ပေါက်လာသည့် ကောင်းသော အပြုအမူများနှင့် သက်ဆိုင်သော ဤဖော်ပြချက်များကို အားပေးထောက်ခံခြင်း မရှိ။ ကောင်းသည်ဟု လူက မြင်သော ဤအပြုအမူများသည် ကောင်းသော အပြုအမူနှင့် သရုပ်သကန်အမျိုးအစားတစ်ခုထက် မပို။ ယင်းတို့က သမ္မာတရားကို ကိုယ်စားပြုခြင်း မရှိ။ အကယ်၍ တစ်စုံတစ်ဦးက ဤကောင်းသော အပြုအမူများနှင့် သရုပ်သကန်များကို ပိုင်ဆိုင်သည်ဆိုလျှင် ထိုသူသည် သမ္မာတရားကို လက်တွေ့လုပ်ဆောင်နေသည်ဟု မဆိုလိုသကဲ့သို့ သမ္မာတရားကို လိုက်စားနေသည်ဟုလည်း သာ၍ မဆိုလိုပေ။

ခ။ လူတို့၏ အပြုအမူအတွက် ဘုရားသခင်၏ တောင်းဆိုချက်များ

လူက ကောင်းသည်ဟု မှတ်ယူသော ဤအပြုအမူများသည် ဘုရားသခင်ထံမှ လာခြင်း မဟုတ်သကဲ့သို့ ဘုရားအိမ်တော်ကလည်း အားပေးထောက်ခံခြင်း မရှိသည်သာမက ဘုရားရည်ရွယ်ချက်များနှင့် သာ၍ပင် ကိုက်ညီခြင်း မရှိသဖြင့်၊ ထို့ပြင် ဘုရားနှုတ်ကပတ်တော်များ၊ ဘုရားထုတ်ပြန်ထားသော သတ်မှတ်ချက်များနှင့်လည်း ကွဲလွဲနေသဖြင့် ဘုရား၌လည်း လူသားမျိုးနွယ်၏ အပြုအမူအတွက် သတ်မှတ်ချက်အချို့ ရှိလေသလော။ (ရှိပါသည်။) ဘုရားသခင်သည်လည်း သူ့နောက်ကို လိုက်ကြကုန်သော ယုံကြည်သူများ၏ အပြုအမူနှင့် စပ်လျဉ်း၍ ဖော်ပြချက်အချို့ကို ထုတ်ပြန်ထားသည်။ ယင်းတို့က သမ္မာတရားနှင့် စပ်လျဉ်း၍ လူအပေါ် ဘုရားချမှတ်ထားသော သတ်မှတ်ချက်များနှင့် ကွာခြားပြီး အတော်အတန်လည်း ပိုရိုးစင်း၏။ သို့သော် အသေးစိတ် အချက်အလက်အချို့ကား ပါဝင်နေသည်။ ဘုရားသခင်သည် သူ့နောက် လိုက်သူများအပေါ် မည်သည့်သတ်မှတ်ချက်များ ချမှတ်ထားသနည်း။ ဥပမာအားဖြင့် သန့်ရှင်းသူကဲ့သို့သော အမူအကျင့်ကို ပိုင်ဆိုင်ခြင်း ဖြစ်သည်။ ယင်းသည် လူ့အပြုအမူအတွက် သတ်မှတ်ချက်တစ်ခု မဟုတ်သလော။ (ဟုတ်ပါသည်။) ကာမဂုဏ်လွန်ကျူးမှု မရှိခြင်း၊ ချုပ်တည်းမှု ရှိခြင်း၊ ထူးခြားဆန်းပြားသော အဝတ်အစားများကို မဝတ်ဆင်ခြင်း၊ ဆေးလိပ် သို့မဟုတ် အရက် မသောက်ခြင်း၊ အခြားသူများကို မရိုက်နှက်ခြင်း သို့မဟုတ် ဆဲဆိုခြင်းတို့အပြင် ရုပ်တုဆင်းတုများကို မကိုးကွယ်ခြင်း၊ ကိုယ့်မိဘကို ရိုသေစွာ ပြုခြင်း စသည်တို့လည်း ရှိသည်။ ဤအရာအားလုံးသည် ဘုရားသခင်က သူ့နောက် လိုက်သူများအပေါ် ထုတ်ပြန်ထားသည့် အပြုအမူဆိုင်ရာ သတ်မှတ်ချက်များပင် ဖြစ်သည်။ ယင်းတို့က အခြေခံအကျဆုံး သတ်မှတ်ချက်များ ဖြစ်ပြီး ယင်းတို့ကို လျစ်လျူရှု၍ မရပေ။ ဘုရားသခင်တွင် သူ့နောက် လိုက်သူများအတွက် အသေးစိတ်ကျသည့် သတ်မှတ်ချက်များ ရှိ၏။ ဤသတ်မှတ်ချက်များက ဘာသာတရားမရှိသူများ တင်ပြသည့် ကောင်းသော အပြုအမူများနှင့် ကွဲပြားခြားနားသည်။ ဘာသာတရားမရှိသူများ အဆိုပြုသည့် ကောင်းသော အပြုအမူများသည် လူတို့ကို ပိုအဆင့်မြင့်သည့် တိရစ္ဆာန်များ ဖြစ်အောင်သာ လုပ်ပေးပြီး နိမ့်ကျသည့် အခြားသော တိရစ္ဆာန်များနှင့် ကွဲပြားခြားနားအောင်သာ လုပ်ပေးသည်။ ဘုရားသခင်က သူ့နောက်လိုက်များအပေါ် ချမှတ်ထားသော သတ်မှတ်ချက်များကမူ ၎င်းတို့ကို ဘာသာတရားမရှိသူများမှ၊ ဘုရားသခင်အား မယုံကြည်ကြသော လူများမှ ခွဲခြားပေးလေသည်။ တိရစ္ဆာန်များနှင့် ကွဲပြားခြားနားအောင် လုပ်ပေးသည့်ကိစ္စ မဟုတ်ပေ။ အတိတ်တွင် “သန့်ရှင်းမြင့်မြတ်စေခြင်း” အကြောင်းလည်း ပြောဆိုခဲ့ကြသည်။ ဤသည်မှာ အတော်အတန် ချဲ့ကားထားပြီး မှန်ကန်တိကျမှု မရှိသည့် ပြောဆိုမှု ဖြစ်သည်။ သို့သော် ဘုရားသခင်က သူ့နောက်လိုက်များအပေါ် ၎င်းတို့၏ အပြုအမူနှင့် စပ်လျဉ်းသည့် သတ်မှတ်ချက်အချို့ကိုကား ထုတ်ပြန်ထားပေသည်။ ငါ့ကို ပြောလော့။ ထိုသတ်မှတ်ချက်များက မည်သည့်အရာများနည်း။ (သန့်ရှင်းသူကဲ့သို့သော အမူအကျင့်ကို ပိုင်ဆိုင်ရန်၊ ကာမဂုဏ်လွန်ကျူးမှု မရှိရန်၊ ချုပ်တည်းမှု ရှိရန်၊ ထူးခြားဆန်းပြားသော အဝတ်အစားများကို မဝတ်ဆင်ရန်၊ ဆေးလိပ် သို့မဟုတ် အရက် မသောက်ရန်၊ အခြားသူများကို မရိုက်နှက်ရန် သို့မဟုတ် မဆဲဆိုရန်၊ ရုပ်တုဆင်းတုများကို မကိုးကွယ်ရန်၊ ကိုယ့်မိဘကို ရိုသေစွာ ပြုရန်တို့ ဖြစ်ပါသည်။) ယင်းတို့အပြင် အခြားအဘယ်အရာများ ရှိသေးသနည်း။ (အခြားသူတို့၏ ပိုင်ဆိုင်မှုများကို အလွဲသုံးစား မလုပ်ရန်၊ မခိုးယူရန်၊ မမှန်သော သက်သေကို မခံရန်၊ အိမ်ထောင်ရေး မဖောက်ပြန်ရန်တို့ ဖြစ်ပါသည်။) ထိုအရာများလည်း ရှိ၏။ ယင်းတို့သည် ပညတ်တရား၏ အစိတ်အပိုင်းများ ဖြစ်သည်။ လူသားမျိုးနွယ်၏ အပြုအမူနှင့် စပ်လျဉ်း၍ အစအဦးတွင် ဘုရားသခင်က ထုတ်ပြန်ထားသော သတ်မှတ်ချက်အချို့ ဖြစ်သည်။ ယင်းတို့သည် ယနေ့ထိတိုင် စစ်မှန်ပြီး လက်တွေ့ကျနေဆဲ ဖြစ်သည်။ ဘုရားသခင်သည် သူ့နောက်လိုက်များ၏ အပြုအမူကို ထိန်းညှိရန် ဤသတ်မှတ်ချက်များကို အသုံးပြု၏။ ဆိုလိုသည်မှာ ဤအပြင်ပန်း အပြုအမူများသည် ဘုရားနောက်ကို လိုက်သောသူများ၏ လက္ခဏာပင် ဖြစ်သည်။ အခြားသူများက သင့်ကို ကြည့်သည့်အခါ သင်သည် ဘုရားကို ယုံကြည်သူတစ်ဦး ဖြစ်ကြောင်း သိကြသည်အထိ ဤအပြုအမူများနှင့် သရုပ်သကန်များကို သင်ပိုင်ဆိုင်ထားသည်ဆိုလျှင် ၎င်းတို့သည် အနည်းဆုံး သင့်ကို နှစ်သက်လက်ခံပြီး လေးစားကြမည် ဖြစ်သည်။ သင်သည် သန့်ရှင်းသူကဲ့သို့ အမူအကျင့်ကို ပိုင်ဆိုင်သည်၊ ဘုရားသခင်ကို ယုံကြည်သူနှင့် တူသည်၊ ဘာသာတရားမရှိသူတစ်ဦးနှင့် မတူဟု ၎င်းတို့က ပြောဆိုကြမည် ဖြစ်သည်။ ဘုရားသခင်ကို ယုံကြည်လာသော လူအချို့ကမူ မကြာခဏ ဆေးလိပ်သောက်လိုက်၊ အရက်သောက်လိုက်၊ ရန်ဖြစ်လိုက်၊ သတ်ပုတ်လိုက်နှင့် ဘာသာတရားမရှိသူများကဲ့သို့ပင် ဆက်၍ နေနေကြသည်။ အိမ်ထောင်ရေးဖောက်ပြန်ပြီး ခိုးမှုကို ကျူးလွန်ကြသော လူအချို့ပင် ရှိ၏။ ၎င်းတို့၏ အပြုအမူကပင် ချုပ်တည်းမှု မရှိ၊ ဘုရား၏ နှုတ်ကပတ်တော်များကိုလည်း မလိုက်နာ။ ၎င်းတို့ကို ဘာသာတရားမရှိသူတစ်ဦး မြင်သည့်အခါ “ဤလူမှာ ဘုရားကို ယုံကြည်သူတစ်ဦး အမှန်တကယ် ဟုတ်ပါ၏လော။ ဟုတ်သည်ဆိုလျှင် အဘယ်ကြောင့် ဘုရားကို မယုံကြည်သူများနှင့် အတူတူပင် ဖြစ်နေရသနည်း” ဟု ပြောကြသည်။ အခြားသူများက ထိုလူကို မလေးစားကြ၊ သို့မဟုတ် မယုံကြည်ကြ။ ထို့ကြောင့် ထိုလူက ဧဝံဂေလိတရားဟောရန် ကြိုးစားသောအခါ လူတို့သည် လက်မခံကြချေ။ လူအပေါ် ဘုရားသခင်သတ်မှတ်ထားသည့် အရာကို တစ်ဦးဦးက လုပ်နိုင်သည်ဆိုလျှင် ထိုသူသည် အပြုသဘောဆောင်သော အရာများကို ချစ်မြတ်နိုးသူ ဖြစ်ပြီး ကြင်နာစိတ်ရှိသူ ဖြစ်ကာ ပုံမှန် လူ့သဘာဝကိုလည်း ပိုင်ဆိုင်ပေသည်။ ထိုသို့သော လူတစ်ဦးသည် ဘုရားနှုတ်ကပတ်တော်များကို ကြားနာပြီးလျှင်ပြီးချင်း လက်တွေ့လုပ်ဆောင်နိုင်၏။ ထို့အပြင် သူလက်တွေ့လုပ်ဆောင်သည့် အရာတွင် ဟန်ဆောင်မှုလည်း မရှိပေ။ အဘယ်ကြောင့်ဆိုသော် အနည်းဆုံးအနေဖြင့် သူသည် မိမိ၏ အသိတရားနှင့် ဆင်ခြင်တုံတရားတို့ကို အခြေခံကာ ထိုနည်းအတိုင်း ပြုမူနေခဲ့ပြီးပြီ ဖြစ်သောကြောင့်ပင်။ လူအပေါ် ဘုရားသခင်၏ အသေးစိတ်ကျသော သတ်မှတ်ချက်များသည် လူသားမျိုးနွယ်က အားပေးထောက်ခံသော အပြုအမူကောင်းများနှင့် မည်သို့မည်ပုံ ခြားနားသနည်း။ (လူအပေါ် ဘုရားသခင်၏ သတ်မှတ်ချက်များသည် ထင်ရှားကွဲပြားစွာပင် လက်တွေ့ကျပါသည်။ ၎င်းတို့က သာမန်လူ့သဘာဝကို လူတို့ အသက်ရှင်နေထိုင်အောင် ထောက်ကူပေးနိုင်စွမ်း ရှိပါ၏။ ရိုးရာယဉ်ကျေးမှုကမူ ဟန်ပြသက်သက် ဖြစ်ပြီး လက်ဆုပ်လက်ကိုင် ပြနိုင်သည့် အသုံးဝင်မှု လုံးဝ မရှိသော အပြုအမူအချို့ကိုသာ တောင်းဆိုပါသည်။) မှန်ပေသည်။ လူထံမှ ရိုးရာယဉ်ကျေးမှုက တောင်းဆိုသည့် အပြုအမူကောင်းများသည် အယောင်ဆောင်ထားခြင်းသာ ဖြစ်သည်။ ယင်းတို့သည် အတုအယောင်ဖြစ်သည်။ ဤအပြုအမူကောင်းများသည် မျက်နှာဖုံးတစ်ခု၊ အပြင်ပန်းအသွင်အပြင် တစ်ခုသာ ဖြစ်လေသည်။ ထိုအပြုအမူများကို လိုက်နာကြသော လူတို့သည် သာယာနာပျော်ဖွယ် စကားများကို ပြောကောင်းပြောမည် ဖြစ်သော်လည်း အတွင်း၌မူ အမှုအရာများက လုံးဝပင် ကွဲပြားနေသည်။ ဤကောင်းသော အပြုအမူများသည် မျက်နှာဖုံးတစ်ခု၊ လှည့်စားမှုတစ်ခု ဖြစ်သည်။ လူ့သဘာဝ၏ အနှစ်သာရမှ ထုတ်ဖော်လိုက်သော အရာများ မဟုတ်။ မိမိသိက္ခာအတွက်၊ မိမိဂုဏ်သတင်းနှင့် အဆင့်အတန်းအတွက် လူက ဆင်မြန်းသော အယောင်ဆောင်မှုများ ဖြစ်သည်။ အခြားသူများ မြင်ရန်အလို့ငှာ လူတစ်ဦးက တမင်တကာ ဟန်ဆောင်ပြုမူသည့် ဟန်ပြတစ်ခုဖြစ်ပြီး ကြောင်သူတော်ဆန်သည့် လုပ်နည်းကိုင်နည်းတစ်ခု ဖြစ်သည်။ တစ်ခါတစ်ရံတွင် လူတို့သည် လူတစ်ဦး၏ အပြုအမူက အစစ်အမှန်လော၊ အတုအပလော ဆိုသည်ကို ပိုင်းခြားသိမြင်နိုင်စွမ်း မရှိချေ။ သို့သော် အချိန်တန်လာလျှင် ထိုသူ၏ သရုပ်မှန်ကို အားလုံးက မြင်ကြရလိမ့်မည်။ ကောင်းသော အပြင်ပန်း အပြုအမူ အများအပြား ရှိပြီး မိမိတို့၏ ဘုရားတရား ကိုင်းရှိုင်းမှုဟု ဆိုလေသည့် သရုပ်သကန် အများအပြား ရှိကြသော်လည်း သမ္မာတရား ဖော်ပြရန်နှင့် ရွေးနုတ်ခြင်းအမှုကို လုပ်ဆောင်ရန် သခင်ယေရှု ကြွလာသည့်အခါတွင်မူ သမ္မာတရားကို အလွန်အမင်း မနှစ်မြို့သကဲ့သို့ မုန်းတီးကြသောကြောင့် သူ့ကို ရှုတ်ချကာ ကားစင်တင်သတ်ခဲ့ကြလေသော ကြောင်သူတော် ဖာရိရှဲများကဲ့သို့ပင် ဖြစ်သည်။ ဤအရာက လူတို့၏ အပြုအမူကောင်းများနှင့် အပြင်ပန်း လုပ်နည်းကိုင်နည်းများသည် ၎င်းတို့၏ သဘာဝ အနှစ်သာရကို ကိုယ်စားမပြုကြောင်း ပြပေသည်။ ထိုအပြုအမူကောင်းများက လူတို့၏ သဘာဝ အနှစ်သာရတို့နှင့် ဆက်စပ်မှု မရှိ။ လူတစ်ဦးက ဘုရားသခင်ကို အမှန်တကယ် ယုံကြည်ပြီး အသိတရားနှင့် ဆင်ခြင်တုံတရားကို ပိုင်ဆိုင်သရွေ့ ဘုရားက လူကို ဖြည့်ဆည်းဖို့ တောင်းဆိုထားသော စည်းမျဉ်းများကိုမူ လက်တွေ့လုပ်ဆောင်၍ ရပြီး အမှန်တကယ် အသက်ရှင်နေထိုင်၍ ရသည်။ အခြားသူများ၏ ရှေ့တွင် ဖြစ်စေ၊ နောက်ကွယ်တွင် ဖြစ်စေ ဤအရာများကို သင့်အနေနှင့် လုပ်ဆောင်သင့်သည်။ သင့်လူ့သဘာဝ အနှစ်သာရက မည်သို့ရှိသည်ဖြစ်စေ ဘုရားသခင်က ထုတ်ပြန်ထားသော ဤသတ်မှတ်ချက်များကို သင်ဖြည့်ဆည်းရမည်။ ဘုရားသခင်နောက်ကို သင်လိုက်သည်ဖြစ်၍ ဖောက်ပြန်ပျက်စီးသော သင့်စိတ်သဘောထားက မည်မျှပင် ပြင်းထန်နေသည်ဖြစ်စေ သင့်ကိုယ်သင် ချုပ်တည်းကာ ဘုရား၏ နှုတ်ကပတ်တော်များနှင့်အညီ လက်တွေ့လုပ်ဆောင်ရမည်။ အချိန်တစ်ခုကြာ ထိုသို့ တွေ့ကြုံပြီးနောက်တွင် သင့်ထံ၌ စစ်မှန်သော ဝင်ရောက်မှု ရှိမည် ဖြစ်ပြီး သင်သည် အမှန်တကယ် ပြောင်းလဲသွားပြီး ဖြစ်လိမ့်မည်။ ထိုအမှန်တကယ် ပြောင်းလဲခြင်းက လက်တွေ့ကျပေသည်။

ခပ်မြန်မြန် ပြန်အကျဉ်းချုပ်ကြည့်ကြစို့။ လူတို့၏ အပြုအမူအတွက် ဘုရားသခင်တွင် မည်သည့်သတ်မှတ်ချက် အမျိုးအစားများ ရှိသနည်း။ လူတို့သည် အမြဲမပြတ် ကိုယ်ကျင့်တရားကောင်းပြီး ချုပ်တည်းရမည်။ အခြားသူများက လေးစားရသည်အထိ ဟန်ဆောင်မှုတစ်စုံတစ်ရာ မရှိဘဲ သိက္ခာရှိရှိ နေထိုင်ရမည်။ ဤသည်တို့မှာ လူ၏ အပြုအမူနှင့် စပ်လျဉ်း၍ ဘုရားသခင်၏ သတ်မှတ်ထားချက်များပင် ဖြစ်သည်။ ဆိုလိုသည်မှာ လူတစ်ဦးသည် အခြားသူများ၏ ရှေ့မှောက်တွင် ရောက်နေသည်ဖြစ်စေ၊ နောက်ကွယ်တွင် ရောက်နေသည်ဖြစ်စေ၊ သို့တည်းမဟုတ် မည်သည့်ပတ်ဝန်းကျင်တွင် ရောက်နေသည်ဖြစ်စေ၊ သို့တည်းမဟုတ် မည်သူ့ကို ရင်ဆိုင်နေရသည်ဖြစ်စေ ဤနည်းအတိုင်း လက်တွေ့လုပ်ဆောင်ပြီး ဤလက်တွေ့အရှိတရားမျိုးကို ပိုင်ဆိုင်ထားရမည်။ ပုံမှန် လူသားများသည် ဤလက်တွေ့အရှိတရားများကို ပိုင်ဆိုင်ထားသင့်၏။ ဤသည်မှာ အနည်းဆုံးအနေဖြင့် ကိုယ်ပိုင်ကျင့်ကြံပြုမူပုံအပိုင်းတွင် လူတစ်ဦးက လုပ်သင့်သည့် အရာဖြစ်သည်။ ဥပမာအားဖြင့် တစ်စုံတစ်ဦးက စကားကို အလွန်အမင်း ကျယ်လောင်စွာ ပြောဆိုသည်ဟု ဆိုကြပါစို့။ သို့သော် သူသည် အခြားသူများကို ဆဲဆို ပြောဆိုခြင်း သို့မဟုတ် မကြားဝံ့မနာသာ စကားများ သုံးနှုန်းခြင်း မရှိဘဲ သူပြောသည့် အရာကလည်း မှန်ကန်ပြီး တိကျကာ အခြားသော လူများကို တိုက်ခိုက်ခြင်း မရှိဟု ဆိုကြပါစို့။ ထိုလူက တစ်စုံတစ်ယောက်ကို ဆိုးသည်ဟု ပြောလျှင်ပင်၊ သို့မဟုတ် တစ်စုံတစ်ယောက်ကို မကောင်းဟု ဆိုလျှင်ပင် ဤသည်မှာ အဖြစ်မှန်ဖြစ်၏။ သူ၏ အပြင်ပန်း စကားပြောဆိုပုံများနှင့် လုပ်ရပ်များက ဘာသာတရားမရှိသူများ တင်ပြထားသော ဖော်ရွေခြင်း သို့မဟုတ် နူးညံ့သိမ်မွေ့ပြီး ယဉ်ကျေးမှုရှိခြင်းဟူသည့် သတ်မှတ်ချက်များနှင့် မကိုက်ညီသော်လည်း သူပြောသည့် စကားတွင် ပါဝင်နေသည့်အရာ၊ သူ့ပြောစကား၏ အခြေပြုချက်နှင့် စည်းမျဉ်းများကြောင့် ထိုသူသည် သိက္ခာရှိရှိ၊ တည်ကြည်မှုရှိစွာ နေထိုင်နိုင်လေသည်။ ကိုယ်ကျင့်တရားကောင်းခြင်း ဟူသည်မှာ ဤအရာကို ဆိုလို၏။ သူသည် ကိုယ်မသိသော ကိစ္စများ အကြောင်းကို ပေါ့တီးပေါ့ဆ မပြောဆိုသကဲ့သို့ ကိုယ်တိုင် ရှင်းလင်းစွာ မသိမြင်နိုင်သည့် လူများကိုလည်း ထင်ရာမြင်ရာ အကဲမဖြတ်ချေ။ သူသည် အပေါ်ယံ၌ နူးညံ့သိမ်မွေ့ခြင်း သိပ်မရှိသည့်ပုံစံ ပေါက်နေသော်လည်း၊ ထို့ပြင် ဘာသာတရားမရှိသူများ ပြောတတ်ကြသော ယဉ်ကျေးမှုရှိပြီး စည်းကမ်းလိုက်နာခြင်းဟူသည့် အပြုအမူဆိုင်ရာ စံနှုန်းကို လိုက်မမီသော်လည်း စိတ်နှလုံးတွင် ဘုရားသခင်ကို ကြောက်ရွံ့သော စိတ်နှလုံး ပိုင်ဆိုင်ပြီး စကားနှင့် လုပ်ဆောင်ချက်တို့တွင် ချုပ်တည်းမှု ရှိသဖြင့် သူအသက်ရှင် နေထိုင်သော အရာသည် လူသားမျိုးနွယ်က ပြောသော အသိပညာ ကြွယ်ဝပြီး အသိတရားရှိခြင်း၊ နူးညံ့သိမ်မွေ့ပြီး ယဉ်ကျေးမှုရှိခြင်း၊ ရည်မွန်ခြင်းဟူသည့် အပြုအမူများထက် အပြတ်အသတ် သာလွန်လေသည်။ ဤသည်မှာ ချုပ်တည်းမှုရှိပြီး ကိုယ်ကျင့်တရား ကောင်းခြင်း၏ သရုပ်သကန်ဖြစ်သည် မဟုတ်လော။ (ဟုတ်ပါသည်။) မည်သို့ပင်ဖြစ်စေ ဘုရားသခင်ကို ယုံကြည်သူများအတွက် ဘုရားသခင် ချမှတ်သည့် အပြုအမူကောင်းဆိုင်ရာ တောင်းဆိုချက်များကို သင်တို့ သေချာစွာ ကြည့်ရှုပါက ယင်းတို့ထဲမှ မည်သည့်တောင်းဆိုချက်သည် ပုံမှန်လူ့သဘာဝကို ပစ်မှတ်ထား၍ ချမှတ်ထားသည့် တောင်းဆိုထားသည့် စည်းကမ်းမဟုတ်သနည်း။ မည်သည့်သတ်မှတ်ချက်က လူတို့ကို ဟန်ဆောင်ဖုံးကွယ်ခိုင်းသနည်း။ တစ်ခုမျှ မရှိ မဟုတ်လော။ သင်တို့တွင် သံသယတစ်စုံတစ်ရာ ရှိနေလျှင် ထုတ်ပြောနိုင်သည်။ ဥပမာ အချို့က “ယခုအချိန်တွင် အခြားသူများအား တစ်ခါတစ်ရံတွင် နှုတ်ဖြင့် စော်ကားဆဲဆိုသည့် လူများရှိသော်လည်း ဘုရားသခင်က ၎င်းတို့ကို ပြစ်တင်ရှုတ်ချခြင်း မရှိပေ” ဟု ပြောကောင်း ပြောလာနိုင်သည်။ အခြားသော လူများကို မဆဲဆိုရန် ဘုရားပြောသောအခါ “ဆဲဆိုခြင်း” က အဘယ်အရာကို ရည်ညွှန်းသနည်း။ (ဖောက်ပြန်ပျက်စီးသော စိတ်သဘောထားကြောင့် မိမိ၏ စိတ်ခံစားချက်များကို လူတစ်ဦး ပေါက်ကွဲပြသည့် အချိန်အား ရည်ညွှန်းပါသည်။) မိမိ၏ စိတ်ခံစားချက်များကို ပေါက်ကွဲပြခြင်း၊ အယုတ္တအနတ္တများကို ပြောဆိုခြင်းတို့မှာ ဆဲဆိုခြင်းပင် ဖြစ်သည်။ လူတစ်ဦးအကြောင်း ပြောဆိုချက်သည် သာယာနာပျော်ဖွယ် မရှိသော်လည်း ထိုသူ၏ ဖောက်ပြန်ပျက်စီးသော အနှစ်သာရနှင့် ကိုက်ညီနေပါက ထိုပြောဆိုချက်မှာ ဆဲဆိုခြင်း မဟုတ်ပေ။ ဥပမာအားဖြင့် တစ်စုံတစ်ဦးက အသင်းတော်၏ အလုပ်ကိုနှောင့်ယှက်ပြီး အဖျက်အမှောင့်လုပ်ကာ မကောင်းမှု အများအပြားလည်း လုပ်ထားကောင်း လုပ်ထားနိုင်သည်။ ထိုသူကို သင်က “သင်သည် မကောင်းမှု များစွာကို လုပ်ထား၏။ သင်သည် လူယုတ်မာပင် ဖြစ်သည်။ လူသားမဟုတ်” ဟု ပြောသည် ဆိုပါစို့။ ထိုပြောဆိုချက်က ဆဲဆိုခြင်း မည်သလော။ သို့မဟုတ် ဖောက်ပြန်ပျက်စီးသော စိတ်သဘောထား ထုတ်ဖော်ခြင်း မည်သလော။ သို့မဟုတ် မိမိ၏ စိတ်ခံစားချက်များကို ပေါက်ကွဲပြခြင်း မည်သလော။ သို့မဟုတ် သန့်ရှင်းသူကဲ့သို့သော အမူအကျင့်ကို မပိုင်ဆိုင်ခြင်း မည်သလော။ (ထိုပြောဆိုချက်က အချက်အလက်များနှင့် ကိုက်ညီနေ၍ ဆဲဆိုခြင်း မမည်ပါ။) မှန်ပေသည်။ ထိုသို့မမည်ပေ။ ထိုပြောဆိုချက်က အချက်အလက်များနှင့် ကိုက်ညီနေသည်။ ဤအရာများသည် အမှန်အတိုင်း ပြောထားသည့် မှန်သော စကားများဖြစ်၏။ မည်သည့်အရာကိုမျှ ကွယ်ဝှက်ထားခြင်း၊ သို့မဟုတ် ဖုံးကွယ်ထားခြင်း မရှိ။ အသိပညာ ကြွယ်ဝပြီး အသိတရားရှိခြင်းနှင့်ဖြစ်စေ၊ နူးညံ့သိမ်မွေ့ပြီး ယဉ်ကျေးမှုရှိခြင်းနှင့်ဖြစ်စေ ကိုက်ညီချင်မှ ကိုက်ညီမည် ဖြစ်သော်လည်း အချက်အလက်များနှင့်ကား ကိုက်ညီနေသည်။ ကြိမ်းမောင်းခံလိုက်ရသော လူသည် သူ့ကိုယ်သူ ထိုစကားများနှင့် နှိုင်းယှဉ်ပြီး ဆန်းစစ်ကြည့်မည် ဖြစ်သည်။ ထိုအခါ သူကြိမ်းမောင်းခံရသည်မှာ အမှားတစ်ခုခုကို သူလုပ်ထားပြီး မကောင်းမှု များစွာကို ကျူးလွန်ထား၍ ဖြစ်ကြောင်း မြင်သွားလိမ့်မည် ဖြစ်သည်။ သူ့ကိုယ်သူ မုန်းတီးမည် ဖြစ်ပြီး “ငါသည် တကယ်ပင် အသုံးမကျသူ ဖြစ်နေပါတကား။ ငါလုပ်ခဲ့သည့်အရာကို အယုတ်တမာကောင်ကသာ လုပ်လိမ့်မည်။ ငါသည် လူသားတစ်ဦး မဟုတ်။ ငါ့ကို ထိုသူ ဤကဲ့သို့ ကြိမ်းမောင်းခြင်းက မှန်ကန်ပြီး ကောင်းမွန်၏” ဟု တွေးမည် ဖြစ်သည်။ ထိုအရာကို လက်ခံပြီးနောက် ထိုသူသည် သူ၏ သဘာဝ အနှစ်သာရနှင့် ပတ်သက်၍ အနည်းငယ်သော အသိပညာကို ရရှိသွားမည် ဖြစ်သည်။ အချိန်တစ်ခုကြာ တွေ့ကြုံခံစားပြီးနောက်တွင် ထိုသူသည် အမှန်တကယ် နောင်တရလာပေလိမ့်မည်။ ထိုအခါ နောင်အနာဂတ်၌ သူ့တာဝန်ကို ထမ်းဆောင်စဉ်တွင် စည်းမျဉ်းများအား ရှာဖွေရမည်ကို သိသွားလိမ့်မည်။ ကြိမ်းမောင်းခံရခြင်းက သူ့ကို လှုပ်နှိုးပေးလိုက်သည် မဟုတ်လော။ သို့ဖြစ်လျှင် လူတို့အနေနှင့် အခြားသူများကို မဆဲဆိုရဟူသော ဘုရားသခင်၏ သတ်မှတ်ချက်တွင် ပါသည့် “ဆဲဆိုခြင်း” ဟူသည့်အရာနှင့် အဆိုပါ ကြိမ်းမောင်းခြင်းတို့ အကြား၌ ကွဲပြားခြားနားချက် မရှိလေသလော။ (ရှိပါသည်။) ကွဲပြားခြားနားချက်က အဘယ်အရာနည်း။ လူတို့သည် အခြားသူများကို မဆဲဆိုရဟူသော ဘုရားသခင်၏ သတ်မှတ်ချက်၌ ပါသည့် “ဆဲဆိုခြင်း” က မည်သည့်အရာကို ရည်ညွှန်းသနည်း။ ဤအရာ၏ ပထမအပိုင်းကို ဆိုရလျှင် ပြောဆိုသည့် အကြောင်းအရာနှင့် စကားလုံးများသည် မဖွယ်မရာ ဖြစ်နေပါက မကောင်းပေ။ ဘုရားသခင်သည် သူ့နောက်လိုက်များ၏ နှုတ်ထံမှ မကြားဝံ့မနာသာ စကားတစ်ခုတလေကိုမျှ ကြားလိုခြင်း မရှိ။ ထိုစကားများကို ဘုရားက မကြားလိုချေ။ သို့သော် အဖြစ်မှန်များကို ဖော်ထုတ်ပြစဉ် သာယာနာပျော်ဖွယ် မရှိသော စကားအချို့ကို သုံးပါက ထိုသို့သော အခြေအနေများအတွက် ခြွင်းချက်များ သတ်မှတ်ပေးထား၏။ ယင်းက ဆဲဆိုခြင်း မဟုတ်ပေ။ နောက်တစ်ပိုင်းအနေနှင့် ဆဲဆိုသည့် အပြုအမူ၏ အနှစ်သာရမှာ အဘယ်အရာနည်း။ တဇောက်ကန်းဖြစ်ခြင်း၏ ထုတ်ဖော်ခြင်းတစ်ရပ် ဖြစ်သည်မဟုတ်လော။ ပြဿနာတစ်ခုကို ရိုးရိုးတန်းတန်း မိတ်သဟာယပြုခြင်း၊ တိုက်တွန်းနှိုးဆော်ခြင်း၊ ပြောဆိုဆွေးနွေးခြင်းတို့မှတစ်ဆင့် ရှင်းလင်းစွာနှင့် ပွင့်လင်းမြင်သာစွာ ရှင်းပြ၍ ရပါက အဘယ်ကြောင့် ထိုလူကို ဆဲဆိုစရာ လိုသနည်း။ ထိုသို့ဆဲဆိုခြင်းက မကောင်းပေ။ မသင့်တော်ပေ။ အဆိုပါ အပြုသဘောဆောင်သော ချဉ်းကပ်နည်းများနှင့် ယှဉ်ကြည့်လျှင် ဆဲဆိုခြင်းသည် လိုက်သင့်သော ပုံမှန်လမ်းစဉ် မဟုတ်။ မိမိ၏ စိတ်ခံစားချက်များကို ပေါက်ကွဲပြခြင်းနှင့် မိမိ၏ တဇောက်ကန်းဖြစ်ခြင်းကို လှစ်ဟပြခြင်းသာ ဖြစ်သည်။ ပြီးလျှင် မည်သည့်ကိစ္စကိုမဆို ကိုင်တွယ်သည့် နည်းလမ်းအနေဖြင့် မိမိ၏ စိတ်ခံစားချက်များအား ပေါက်ကွဲပြခြင်း သို့မဟုတ် တဇောက်ကန်းဖြစ်ခြင်းအား ထုတ်ဖော်ပြခြင်းကို လူတို့ အသုံးပြုရန် ဘုရားသခင် မလိုလားပေ။ လူသားများအနေနှင့် တဇောက်ကန်းဖြစ်ခြင်းကို ထုတ်ဖော်ပြီး မိမိတို့၏ စိတ်ခံစားချက်များကို ပေါက်ကွဲပြသောအချိန်တွင် ၎င်းတို့ မကြာမကြာ ပြသတတ်သော အပြုအမူမှာ နှုတ်ဖြင့် ဆဲဆိုပြီး တိုက်ခိုက်ရန် ဘာသာစကားကို အသုံးပြုခြင်းပင် ဖြစ်သည်။ သာယာနာပျော်ဖွယ် မကောင်းဆုံးဖြစ်သည့် မည်သည့်အရာကိုမဆို ၎င်းတို့ပြောကြမည် ဖြစ်သည်။ တစ်ဖက်လူကို နာကျင်စေပြီး ၎င်းတို့၏ ဒေါသကို ပြေစေမည့် မည်သည့်အရာကိုမဆို ပြောကြမည် ဖြစ်သည်။ ပြောပြီးသွားသောအခါ ၎င်းတို့ကြောင့် တစ်ဖက်သားက ညစ်ညူးပြီး နာကျင်သွားမည်သာမက ၎င်းတို့ကိုယ်တိုင်သည်လည်း ညစ်ညူးပြီး နာကျင်သွားပေလိမ့်မည်။ ဤသည်မှာ ဘုရားသခင်နောက် လိုက်သူများက အမှုကိစ္စများကို ကိုင်တွယ်ရာတွင် ခံယူထားရမည့် သဘောထားသော်လည်းကောင်း၊ နည်းလမ်းသော်လည်းကောင်း မဟုတ်။ ထို့ပြင် ဖောက်ပြန်ပျက်စီးသော လူသားများတွင် ကလဲ့စားချေတတ်သော၊ မိမိတို့၏ စိတ်ခံစားချက်များနှင့် မကျေနပ်ချက်ကို ပေါက်ကွဲပြတတ်သော၊ မိမိတို့၏ တဇောက်ကန်းဖြစ်ခြင်းကို ထုတ်ဖော်ပြတတ်သော စိတ်နေစိတ်ထား အမြဲပင် ရှိနေ၏။ ၎င်းတို့သည် အခြားသူများကို တစ်ချိန်လုံးလိုလို ဆဲဆိုချင်နေကြသည်။ အမှုကိစ္စ ကြီးငယ်မရွေး ဖြစ်လာသည့်အခါ ၎င်းတို့ချက်ချင်း ထုတ်ပြသော အပြုအမူမှာ ဆဲဆိုခြင်းပင် ဖြစ်သည်။ ထိုကဲ့သို့သော အပြုအမူက ပြဿနာအား ဖြေရှင်းပေးမည် မဟုတ်ကြောင်းကို ၎င်းတို့ သိနေသည့်အခါ၌ပင်လျှင် မည်သို့ဖြစ်ဖြစ် လုပ်ကြလေသည်။ ဤသည်မှာ စာတန်ဆန်သော အပြုအမူဖြစ်သည် မဟုတ်လော။ ၎င်းတို့၏ အိမ်တွင် ၎င်းတို့တစ်ယောက်တည်း ရှိနေသောအချိန်၊ ၎င်းတို့ကို မည်သူမျှ မကြားနိုင်သောအချိန်၌ပင်လျှင် ဆဲဆိုပြောဆိုကြမည် ဖြစ်သည်။ ဤသည်မှာ မိမိ၏ စိတ်ခံစားချက်များကို ပေါက်ကွဲပြခြင်း ဖြစ်သည် မဟုတ်လော။ မိမိ၏ တဇောက်ကန်းဖြစ်ခြင်းကို ဖော်ထုတ်ပြခြင်း ဖြစ်သည် မဟုတ်လော။ (ဟုတ်ပါသည်။) မိမိ၏ တဇောက်ကန်းဖြစ်ခြင်းကို ဖော်ထုတ်ပြပြီး မိမိ၏ စိတ်ခံစားချက်များကို ပေါက်ကွဲပြခြင်းဟူသည်မှာ ယေဘုယျအားဖြင့် ပြောရလျှင် တစ်စုံတစ်ခုကို ချဉ်းကပ်ကိုင်တွယ်ဖို့ နည်းလမ်းတစ်ခုအနေနှင့် မိမိ၏ ကမူးရှူးထိုးနိုင်မှုအား အသုံးပြုခြင်းကို ဆိုလိုသည်။ အမှုကိစ္စအားလုံးကို တဇောက်ကန်းဖြစ်သည့် သဘောထားနှင့် ရင်ဆိုင်သည်ဟု ဆိုလိုသည်။ ထိုအရာ၏ အပြုအမူနှင့် သရုပ်သကန် တစ်ခုမှာ ဆဲဆိုခြင်း ဖြစ်သည်။ ဆဲဆိုခြင်း၏ အနှစ်သာရမှာ ထိုသို့ဖြစ်နေသဖြင့် စော်ကားပြောဆိုခြင်း မပြုရန် လူအပေါ် ဘုရားသခင် သတ်မှတ်ထားခြင်းက ကောင်းသည့်အရာတစ်ခု ဖြစ်သည် မဟုတ်လော။ (ဟုတ်ပါသည်။) လူတို့သည် အခြားသူများကို ဆဲဆိုခြင်း မပြုရဟူသော ဘုရားသခင်၏ သတ်မှတ်ချက်က မသင့်တော်သလော။ လူကို အကျိုးမပြုသလော။ (အကျိုးပြုပါသည်။) နောက်ဆုံးတွင် လူတို့အနေနှင့် အခြားသူများကို မရိုက်နှက်ရ သို့မဟုတ် မဆဲဆိုရဟူသော ဘုရားသခင် သတ်မှတ်ထားချက်၏ ပန်းတိုင်သည် ချုပ်တည်းမှုကို လူတို့ကျင့်သုံးကြစေရန်၊ မိမိတို့၏ စိတ်ခံစားချက်များနှင့် တဇောက်ကန်းဖြစ်ခြင်းတို့အလယ် လူတို့ အစဉ်အမြဲ အသက်ရှင်နေခြင်း မရှိကြစေရန် ဖြစ်သည်။ မိမိစိတ်ခံစားချက်များနှင့် တဇောက်ကန်းဖြစ်ခြင်းတို့အလယ် အသက်ရှင်ကြသော လူတို့သည် တစ်စုံတစ်ဦးကို ဆဲဆိုချိန်တွင် မည်သည့်အရာကိုပင် ပြောဆိုသည်ဖြစ်စေ ၎င်းတို့ထံမှ ထုတ်ဖော်လိုက်သော အရာသည် ဖောက်ပြန်ပျက်စီးသော စိတ်သဘောထား ဖြစ်၏။ ယင်းက မည်သို့သော ဖောက်ပြန်ပျက်စီးသည့် စိတ်သဘောထားနည်း။ အနည်းဆုံးအနေနှင့် ရက်စက်ကြမ်းကြုတ်ပြီး မာနထောင်လွှားသော စိတ်သဘောထား ဖြစ်သည်။ ဖောက်ပြန်ပျက်စီးသော စိတ်သဘောထားအား ထုတ်ဖော်ခြင်းဖြင့် ပြဿနာတစ်ခုခုကို ဖြေရှင်းခြင်းသည် ဘုရားသခင်၏ ရည်ရွယ်ချက် ဟုတ်သလော။ (မဟုတ်ပါ။) မိမိတို့၏ ပတ်ပတ်လည်တွင် ဖြစ်ပျက်လာသည့် မည်သည့်အမှုအရာများကိုမဆို ချဉ်းကပ်ရန် ထိုသို့သော နည်းလမ်းများအား ဘုရားနောက်လိုက်များ အသုံးပြုဖို့ ဘုရားသခင် မလိုလားပေ။ ဆိုလိုသည့် အဓိပ္ပာယ်မှာ မိမိတို့၏ ပတ်ပတ်လည်၌ ဖြစ်ပျက်လာသည့် အရာရာတိုင်းကို အခြားသူများအား ရိုက်နှက်သည့်နည်း၊ ဆဲဆိုသည့်နည်းနှင့် လူတို့ ချဉ်းကပ်ကြသည့်အခါ ဘုရားသခင် မနှစ်သက်ကြောင်းပင်။ လူတို့ကို ဆဲဆိုပြီး မည်သည့်ပြဿနာကိုမျှ ဖြေရှင်း၍ မရနိုင်ပေ။ ထိုသို့ပြုခြင်းက စည်းမျဉ်းများနှင့်အညီ သင်၏ လုပ်ဆောင်နိုင်စွမ်းကို လာထိခိုက်၏။ အနည်းဆုံးအနေဖြင့် ယင်းက အပြုသဘောဆောင်သော အပြုအမူတစ်ခု မဟုတ်သကဲ့သို့ ပုံမှန်လူ့သဘာဝ ရှိထားသူတို့ ပိုင်ဆိုင်ထိုက်သည့် အပြုအမူတစ်ခုလည်း မဟုတ်။ ထို့ကြောင့် ဘုရားသခင်က သူ့နောက်သို့ လိုက်သူများအပေါ် အခြားသူများအား ရိုက်နှက်ခြင်းဖြစ်စေ၊ ဆဲဆိုခြင်းဖြစ်စေ မပြုရဟူသည့် သတ်မှတ်ချက်ကို ထုတ်ပြန်ထားခြင်း ဖြစ်သည်။ “ဆဲဆိုခြင်း” ထဲတွင် စိတ်ခံစားချက်များနှင့် တဇောက်ကန်းဖြစ်ခြင်းတို့ ရှိနေ၏။ “စိတ်ခံစားချက်များ” ဟူသည်မှာ အထူးသဖြင့် အဘယ်အရာကို ရည်ညွှန်းသနည်း။ ထိုအရာထဲတွင် မုန်းတီးမှုနှင့် ကျိန်ဆဲမှုများအပြင် အခြားသူများကို ဒုက္ခရောက်စေလိုခြင်း၊ မိမိ၏ လိုအင်ဆန္ဒများအတိုင်း တန်ရာတန်ရာ အပြစ်ဒဏ်ကို အခြားသူများ ခံရပါစေဟု မျှော်လင့်ခြင်း၊ အခြားသူများ ဇာတ်သိမ်းမလှဘဲ အကျိုးနည်းပါစေဟု မျှော်လင့်ခြင်းတို့ ပါဝင်နေသည်။ အထူးသဖြင့် ဤသို့သော အပျက်သဘောဆောင်သည့်အရာများ ပါဝင်သော စိတ်ခံစားချက်များဖြစ်သည်။ ထိုသို့ဆိုလျှင် “တဇောက်ကန်းဖြစ်ခြင်း” ဟူသည်ကရော အဘယ်အရာကို ဆိုလိုသနည်း။ အစွန်းရောက်သည့်၊ အပျက်သဘောဆောင်သည့်၊ ဆိုးယုတ်သည့် နည်းလမ်းများကို သုံးပြီး မိမိ၏ စိတ်ခံစားချက်များကို ပေါက်ကွဲပြခြင်း၊ မိမိမနှစ်သက်သော အမှုအရာများနှင့် လူများက မိမိ၏ ဆန္ဒအတိုင်း ကြမ္မာငင်ကုန်သည့်အခါ မိမိဝမ်းသာနိုင်ရန် ၎င်းတို့ပျောက်ကွယ်သွားဖို့၊ ဘေးဒုက္ခနှင့် ရင်ဆိုင်ရစေဖို့ ဆန္ဒရှိခြင်းတို့ကို ဆိုလိုသည်။ ဤသည်မှာ တဇောက်ကန်းဖြစ်ခြင်း ဖြစ်၏။ တဇောက်ကန်းဖြစ်ခြင်းတွင် မည်သည့်အရာများက အကျုံးဝင်နေသနည်း။ မုန်းတီးမှု၊ ရန်လိုမှုနှင့် ကျိန်ဆဲမှုများအပြင် မလိုတမာ စိတ်သဘောအချို့ ဟူသည့်အရာများ အားလုံးက တဇောက်ကန်းဖြစ်ခြင်းတွင် အကျုံးဝင်နေ၏။ ထိုအရာများထဲမှ တစ်ခုတလေက အပြုသဘောဆောင်ခြင်း ရှိသလော။ (မရှိပါ။) တစ်စုံတစ်ယောက်သည် ဤစိတ်ခံစားချက်များနှင့် တဇောက်ကန်းဖြစ်ခြင်းတို့အလယ်တွင် အသက်ရှင်သည့်အခါ မည်သည့်အခြေအနေ၌ ရောက်နေသနည်း။ ထိုသူသည် ရူးသွပ်နေသည့် မကောင်းဆိုးဝါးအဖြစ်သို့ ပြောင်းလဲသွားတော့မည် မဟုတ်လော။ သင်သည် လူတို့ကို ဆဲဆိုလေလေ သာ၍ စိတ်ဆိုးလာလေလေပင် ဖြစ်ပြီး သင်ပိုကြမ်းကြုတ်လာလေလေ အခြားသူများကို ဆဲဆိုလိုလေလေ ဖြစ်သည်။ ဤသို့ဖြင့် အဆုံးတွင် သင်သည် လက်ဆန့်တန်းကာ တစ်စုံတစ်ဦးကို ရိုက်နှက်ချင်လာလိမ့်မည်။ တစ်စုံတစ်ဦးကို သင်ရိုက်နှက်သည့်အခါ ထိုသူကို သေလုမျောပါး ဒဏ်ရာရသွားအောင် လုပ်ချင်မည်ဖြစ်ပြီး သူ့အသက်ကို နုတ်ယူချင်ပေလိမ့်မည်။ ဆိုလိုသည်မှာ “ငါသင့်ကို ဖျက်ဆီးပစ်မည်။ ငါသင့်ကို သတ်ပစ်မည်” ဟူသည့် သဘောပင်။ အနုတ်သဘောဆောင်သော စိတ်ခံစားချက်ဟူသည့် သေးငယ်သော စိတ်ခံစားချက်ကလေးတစ်ခုသည် လူတစ်ဦး၏ တဇောက်ကန်းဖြစ်ခြင်းကို ဖောင်းကားလာစေပြီး ပွင့်ထွက်သွားစေသည်။ အဆုံးတွင် လူတို့ကို အသက်တစ်ချောင်း ဆုံးရှုံးသွားဖို့နှင့် ချေမှုန်းခံရဖို့ အလိုရှိစေသည်။ ဤသည်မှာ ပုံမှန်လူ့သဘာဝ ရှိသောသူတို့က ပိုင်ဆိုင်ထားသင့်ပြီး ရှိထားသင့်သည့် အရာတစ်ခု ဟုတ်သလော။ (မဟုတ်ပါ။) ဤသည်မှာ မည်သည့်ရုပ်အသွင် ဖြစ်သနည်း။ (နတ်ဆိုးတစ်ကောင်၏ ရုပ်အသွင် ဖြစ်ပါသည်။) နတ်ဆိုးတစ်ကောင်က သူ၏ အသွင်သဏ္ဌာန်အမှန်ကို လှစ်ဟပြနေခြင်း ဖြစ်သည်။ မကောင်းဆိုးဝါးတစ်ကောင်က လူတစ်ဦးကို ဝါးမျိုတော့မည့်အချိန်တွင် ပေါ်လာသည့် ရုပ်အသွင်နှင့် အတူတူ ဖြစ်သည်။ ၎င်း၏ မကောင်းဆိုးဝါး သဘာဝက အပြင်သို့ ထွက်လာပြီး ထိုသဘာဝကို ထိန်းချုပ်၍ မရချေ။ ရူးသွပ်နေသည့် မကောင်းဆိုးဝါးဟူသည်မှာ ဤအရာကို ဆိုလိုသည်။ ဤလူများက မည်မျှအထိ ရူးသွပ်လာကြသနည်း။ ၎င်းတို့သည် လူ့အသားနှင့် လူ့စိတ်ဝိညာဉ်ကို ဝါးမျိုလိုသော မကောင်းဆိုးဝါးအဖြစ် ပြောင်းလဲသွားကြသည်။ ဆဲဆိုခြင်း၏ အပြင်းထန်ဆုံး အကျိုးဆက်မှာ ရိုးရှင်းသော ကိစ္စတစ်ခုက လုံးဝ ပြောင်းပြန်လှန်သွားပြီး တစ်စုံတစ်ဦး အသက်ဆုံးရှုံးရသည့် အဖြစ်သို့ ရောက်သွားနိုင်ခြင်းပင် ဖြစ်သည်။ ကိစ္စရပ်များစွာသည် လူနှစ်ဦးကြား အနည်းငယ် သဘောထားကွဲလွဲမှုမှ စတင်လာ၏။ ထိုအရာမှတစ်ဆင့် အချင်းချင်း တစ်ဦးကိုတစ်ဦး အော်ဟစ်ကာ ဆဲဆိုခြင်း၊ ထို့နောက် တစ်ဦးကိုတစ်ဦး ရိုက်နှက်ခြင်းသို့ ဦးတည်လာသည်။ ထို့နောက်တွင်ကား သတ်ဖြတ်လိုသည့် ပြင်းပြသော ဆန္ဒတို့ ပေါ်လာပြီးလျှင် ထိုမှတစ်ဖန် ဤပြင်းပြသော ဆန္ဒက အဖြစ်မှန် ဖြစ်လာလေတော့၏။ သူထို့ထဲမှ တစ်ဦးက သတ်ဖြတ်ခံရပြီး ကျန်တစ်ဦးကမူ လူသတ်မှုနှင့် စီရင်ချက် ချခံရကာ သေဒဏ်ပေးခံရလေသည်။ အဆုံးတွင် နှစ်ဦးနှစ်ဖက်စလုံး ရှုံးနိမ့်ကြရ၏။ ဤသည်မှာ အဆုံးသတ် ရလဒ်ပင် ဖြစ်တော့သည်။ သူတို့သည် ဆဲဆိုပြီးကြပြီ။ မိမိတို့၏ စိတ်ခံစားချက်များကို ပေါက်ကွဲပြပြီးကြပြီ။ မိမိတို့၏ တဇောက်ကန်းဖြစ်ခြင်းကို မကြွင်းမကျန် ဖော်ထုတ်ပြီးကြပြီ။ ငရဲသို့လည်း နှစ်ဦးစလုံး ကျသွားကြလေပြီ။ ရလဒ်က ထိုအရာပင် ဖြစ်၏။ မိမိ၏ စိတ်ခံစားချက်များကို ပေါက်ကွဲပြခြင်းနှင့် မိမိ၏ တဇောက်ကန်းဖြစ်ခြင်း ဖောင်းကားလာပြီး ပွင့်ထွက်လာခြင်း၏ အကျိုးဆက်များမှာ ထိုအရာများ ဖြစ်သည်။ ဤသည်မှာ ကောင်းသော ရလဒ်မဟုတ်။ ကောင်းကျိုးမပြုသော ရလဒ်သာ ဖြစ်သည်။ သင်တွေ့သလော၊ ဤသည်မှာ ရိုးရှင်းသည့်၊ အပျက်သဘောဆောင်သည့် စိတ်ခံစားချက်မှ အကြောင်းခံလာသော အပြုအမူ၏ ရလဒ်အဖြစ် လူက ရင်ဆိုင်ရသည့် အဆုံးသတ်မျိုး ဖြစ်သည်။ ထိုသို့သော အဆုံးသတ်မျိုးကို လူတို့သည် မမြင်လိုကြသကဲ့သို့ ကိုယ်တိုင်လည်း မရင်ဆိုင်လိုကြပေ။ သို့သော် လူတို့သည် မကောင်းသော စိတ်ခံစားချက်မျိုးစုံအလယ်တွင် အသက်ရှင်ကြသောကြောင့်၊ ထို့ပြင် မကြာခဏ ပြန့်ကားပြီး ပေါက်ကွဲထွက်လာတတ်သော တဇောက်ကန်းဖြစ်သည့် သဘောတွင် ငြိတွယ်နေကာ ထိုသဘော၏ ထိန်းချုပ်ခြင်းကို ခံနေရသောကြောင့် အဆိုပါ အကျိုးဆက်များက နောက်ဆုံးတွင် ပေါ်လာသည့် အရာများပင် ဖြစ်သည်။ ငါ့ကို ပြောလော့။ ဆဲဆိုခြင်းသည် ရိုးရှင်းသော အပြုအမူတစ်ခု ဖြစ်သလော။ နေ့စဉ်အသက်တာတစ်လျှောက် လူတို့ ကျူးလွန်ကြသည့် ဆဲဆိုခြင်းမှ ထိုသို့သော ကောင်းကျိုးမပြုသော ရလဒ်မျိုး ထွက်ပေါ်လာခြင်း မရှိဘဲ ဖြစ်နေနိုင်သည်။ တစ်နည်းဆိုရလျှင် ဆဲဆိုသည့် ဖြစ်ရပ်အားလုံးမှ ထိုသို့သော ကောင်းကျိုးမပြုသော ရလဒ်မျိုး မလွဲမသွေ ပေါ်ထွက်လာမည်ကား မဟုတ်။ သို့တိုင်အောင် ဤသည်မှာ ဆဲဆိုခြင်း၏ အနှစ်သာရ ဖြစ်သည်။ မိမိ၏ စိတ်ခံစားချက်များကို ပေါက်ကွဲပြခြင်း၊ မိမိ၏ တဇောက်ကန်းဖြစ်ခြင်း ဖောင်းကားလာပြီး ပွင့်ထွက်လာခြင်း ဖြစ်သည်။ ထို့ကြောင့် အခြားသူများကို ဆဲဆိုခြင်းမပြုရန် လူသားမျိုးနွယ်အပေါ် ဘုရားသခင်၏ သတ်မှတ်ထားချက်သည် အသေအချာပင် လူကို အကျိုးပြုသည်။ နည်းအသွယ်သွယ်ဖြင့် လူကို အကျိုးပြုပြီး မည်သည့်နည်းနှင့်မျှ ထိခိုက်နစ်နာစေခြင်း မရှိ။ တစ်ချိန်တည်းတွင် ဤသည်မှာ လူသားမျိုးနွယ်အတွက် ဤသတ်မှတ်ချက်ကို ဘုရားသခင် ထုတ်ပြန်ထားခြင်း၏ အဓိပ္ပာယ် တစ်စိတ်တစ်ပိုင်းလည်း ဖြစ်သည်။ အခြားသူများကို မဆဲဆိုရဟူသည့် သတ်မှတ်ချက်သည် သမ္မာတရားကို လက်တွေ့လုပ်ဆောင်ခြင်း၊ သို့မဟုတ် လိုက်စားခြင်း အဆင့်ကို မီချင်မှ မီမည် ဖြစ်သော်လည်း ဤသတ်မှတ်ချက်မျိုးကို လူက စောင့်ထိန်းလိုက်နာသင့်ဆဲပင် ဖြစ်လေသည်။

လူတို့သည် မိမိကိုယ်ကို ချုပ်တည်းခြင်းတစ်ခုတည်းကို အားကိုးပြီး အချင်းချင်း စကားဖြင့် ဆဲရေးတိုင်းထွာခြင်းမပြုရဟူသည့် ဘုရားသခင်၏ သတ်မှတ်ချက်ကို ဖြည့်ဆည်းနိုင်ကြသလော။ လူတို့ ဒေါသထွက်သည့်အခါ အကြိမ်များစွာ မိမိတို့ကိုယ်ကို ချုပ်တည်းမရနိုင်ကြချေ။ ထို့ကြောင့် လူတို့သည် အချင်းချင်း စကားဖြင့် ဆဲရေးတိုင်းထွာခြင်းမပြုရသည့် ဤသတ်မှတ်ချက်ကို မည်သို့ ဖြည့်ဆည်းနိုင်သနည်း။ သင်သည် တစ်စုံတစ်ဦးကို စကားဖြင့် ဆဲရေးတိုင်းထွာတော့မည့်အချိန်တွင်၊ အထူးသဖြင့် သင့်ကိုယ်သင် မချုပ်တည်းနိုင်သည့်အချိန်တွင်၊ အလျင်အမြန် ဆုတောင်းသင့်၏။ သင် အတန်ငယ် ဆုတောင်းပြီး၊ ဘုရားသခင်ထံ လေးနက်စွာ အသနားခံပါက၊ သင်၏ ဒေါသ ယုတ်လျော့ဖို့ အလားအလာရှိလိမ့်မည်။ ထိုအချိန်တွင် သင်သည် မိမိကိုယ်ကို ထိရောက်စွာ ချုပ်တည်းနိုင်လိမ့်မည်ဖြစ်ပြီး၊ သင်၏ စိတ်ခံစားမှုများနှင့် တဇောက်ကန်းဖြစ်ခြင်းကို ထိန်းချုပ်နိုင်လိမ့်မည်။ ဥပမာအားဖြင့်၊ တစ်ခါတစ်ရံ လူတို့သည် သင့်ကို စော်ကားသည်ဟု ခံစားရစေသည့် တစ်စုံတစ်ရာကို ပြောကောင်းပြောနိုင်သည်၊ သို့မဟုတ် သင့်ကွယ်ရာတွင် သင့်ကို ဝေဖန်ကောင်းဝေဖန်နိုင်သည် သို့မဟုတ် သင့်ကို တမင်တကာဖြစ်စေ၊ အမှုမဲ့အမှတ်မဲ့ဖြစ်စေ နာကျင်စေနိုင်သည်၊ သို့မဟုတ် သင့်ကို အနည်းငယ် အခွင့်အရေးယူကောင်းယူနိုင်သည်၊ သင့်ထံမှ တစ်စုံတစ်ရာကို ခိုးယူကောင်း ခိုးယူနိုင်သည်၊ သို့မဟုတ် သင်၏ အဓိက အကျိုးစီးပွားများကိုပင် ထိခိုက်နိုင်သည်။ ဤအရာများ သင့်ထံ ကျရောက်သည့်အခါ၊ သင်က၊ “သူ ငါ့ကို နာကျင်စေသောကြောင့် သူ့ကို ငါ မုန်းသည်။ သူ့ကို ငါ အော်ဟစ် ဆဲရေးတိုင်းထွာချင်သည်၊ သူ့အပေါ် လက်စားချေချင်သည်၊ သူ့ကို ငါ ရိုက်ပင်ရိုက်နှက်လိုက်ချင်သည်။ သူ့ကို သင်ခန်းစာတစ်ခုပေးဖို့ သူ့နောက်ကွယ်တွင် ဂုဏ်အသရေ ထိခိုက်ပျက်ပြားအောင် အကောက်ကြံမှုတစ်ခု လုပ်လိုက်ချင်သည်”ဟု တွေးလိမ့်မည်။ ဤအရာအားလုံးကို မကောင်းသည့် စိတ်ခံစားမှုများက ဖြစ်စေသည် မဟုတ်လော။ မကောင်းသည့် စိတ်ခံစားမှုများက ဖြစ်စေသည့် အကျိုးဆက်များမှာ သင်သည် ဤအရာများကို လုပ်ဆောင်ရန် ဆန္ဒရှိလိမ့်မည်ဖြစ်သည်။ ထိုအကြောင်းကို သင် တွေးလေ၊ သင် သာ၍ ဒေါသထွက်လာလေလေ ဖြစ်လိမ့်မည်ဖြစ်ပြီး ဤလူက သင့်ကို အနိုင်ကျင့်နေကြောင်းနှင့် သင်၏ ဂုဏ်သိက္ခာနှင့် တည်ကြည်မှုတို့ စော်ကားခံရပြီးဖြစ်ကြောင်း တွေးမိလေ ဖြစ်လိမ့်မည်။ စိတ်ထဲတွင် သင်သည် ကသိကအောက်ဖြစ်လိမ့်မည်ဖြစ်ပြီး၊ လက်စားချေလိုစိတ် ရှိလိမ့်မည်။ ဤသည်မှာ သင့်အထဲတွင် ဤအပျက်သဘောဆောင်သည့် စိတ်ခံစားမှုများကြောင့်ဖြစ်သည့် တဇောက်ကန်း စိတ်လိုက်မာန်ပါ ပြုလုပ်ခြင်း မဟုတ်လော။ (ဟုတ်ပါသည်။) သင်၏ လက်စားချေလိုသည့် ဤစိတ်ဆန္ဒသည် မည်သည့် အပြုအမူမျိုး ဖြစ်ပါသနည်း။ တဇောက်ကန်းဖြစ်ခြင်းကို သင် ထုတ်ဖော်တော့မည် မဟုတ်လော။ ဤကဲ့သို့သော အချိန်များတွင်၊ သင်သည် မိမိကိုယ်ကို တည်ငြိမ်စေရမည်။ ပထမဦးစွာ၊ ဘုရားသခင်ထံ ဆုတောင်းရမည်၊ မိမိကိုယ်ကို ချုပ်တည်းရမည်၊ ပြီးလျှင် သမ္မာတရားကို တွေးဆကာ ရှာဖွေပြီး၊ အမြော်အမြင်ရှိစွာ ပြုမူဆောင်ရွက်ရမည်။ ဤသည်မှာ သင် စိတ်လှုပ်ရှားလာပြီး၊ အမုန်းတရား၊ စိတ်ခံစားချက်များနှင့် တဇောက်ကန်းဖြစ်ခြင်းတို့ သင့်အတွင်းတွင် ဖြစ်ပေါ်သည့် အခြေအနေတစ်ခုကို ရှောင်ရှားရန် တစ်ခုတည်းသော နည်းလမ်းဖြစ်သည်။ အချို့က၊ “လူနှစ်ဦးသည် တစ်နေ့လုံး အတူတကွ အလုပ်လုပ်လျှင်၊ ဤအခြေအနေမျိုးကို ရှောင်ရှားရန် နည်းလမ်းမရှိပါ”ဟု ဆိုကောင်းဆိုနိုင်သည်။ သင်သည် ဤအခြေအနေမျိုးကို မရှောင်ရှားနိုင်လျှင်ပင်၊ သင် လက်တုံ့မပြန်ရ၊ ချုပ်တည်းရမည်ဖြစ်သည်။ သင်သည် မိမိကိုယ်ကို မည်သို့ ချုပ်တည်းနိုင်သနည်း။ ဦးစွာပထမ၊ သင်က၊ “ငါ လက်တုံ့ပြန်ရမည်ဆိုလျှင်၊ ဘုရားသခင်ကို မုချ ကျေနပ်စေမည်မဟုတ်သောကြောင့် ငါ လုပ်၍ မဖြစ်ပါ။ အမုန်းတရား၊ လက်စားချေခြင်းနှင့် စက်ဆုပ်မှုတို့သည် ဘုရားသခင် မနှစ်သက်သည့် အရာများသာ ဖြစ်သည်”ဟု မိမိကိုယ်ကို စဉ်းစားရမည်။ ဘုရားသခင်သည် ဤအရာများကို မနှစ်သက်သော်လည်း သင်က လုပ်ဆောင်ရန် အလိုရှိဆဲဖြစ်ကာ မိမိကိုယ်ကို မထိန်းချုပ်နိုင်ပေ။ ဤအရာကို သင် မည်သို့ ဖြေရှင်းသင့်သနည်း။ ပင်ကိုအားဖြင့်၊ ဘုရားသခင်အပေါ် သင် မှီခိုရမည်။ ဘုရားသခင်ထံ သင် ဆုမတောင်းပါက၊ ဤအရာကို သင် ဖြေရှင်းနိုင်လိမ့်မည် မဟုတ်။ ထို့အပြင်၊ သင်၏ ဝိညာဉ်ရင့်ကျက်မှုက အလွန် နည်းပါးပြီး၊ သင်သည် အလွန် တဇောက်ကန်းဖြစ်တတ်ကာ သင်၏ စိတ်ခံစားမှုများနှင့် တဇောက်ကန်းဖြစ်ခြင်းတို့ကို သင် အမှန်တကယ် မချုပ်တည်းနိုင်သကဲ့သို့ လက်စားချေလိုစိတ်ရှိပါက၊ ထိုလူကို စကားဖြင့် ဆဲရေးတိုင်းထွာခြင်းပြုရန် သင်၏ နှုတ်ကို လုံးဝ မဖွင့်ဘဲ ရှိနေရဦးမည်။ သင် မည်သည့်နေရာတွင် ရှိသည်ဖြစ်စေ၊ ထွက်သွားနိုင်ပြီး အခြားတစ်စုံတစ်ဦးကို ကြားဝင်ခွင့်ပေးကာ အခြေအနေကို ဖြေရှင်းခွင့်ပေးနိုင်သည်။ ဘုရားသခင်ကို သင် တိတ်ဆိတ်စွာ ဆုတောင်းပြီး ဆီလျော်သည့် ဘုရားနှုတ်ကပတ်တော် စကားရပ်အနည်းငယ်ကို ရွတ်ဆိုသင့်သည်။ ဘုရားသခင်ထံ ဤနည်းဖြင့် ဆုတောင်းလော့၊ ပြီးလျှင် သင်၏ တဇောက်ကန်းဖြစ်ခြင်းက တဖြည်းဖြည်း ပျောက်ကွယ်သွားလိမ့်မည်။ လူများကို စကားဖြင့် ဆဲရေးတိုင်းထွာခြင်းသည် ပြဿနာများကို မဖြေရှင်းနိုင်ကြောင်းနှင့် ထိုအရာမှာ ဖောက်ပြန်ပျက်စီးခြင်း၏ ထုတ်ဖော်ပြချက်တစ်ခု ဖြစ်မည်ဖြစ်ကြောင်း၊ ပြီးလျှင် ထိုအရာက ဘုရားသခင်ကို အရှက်သာရစေနိုင်ကြောင်းတို့ကို သင် သဘောပေါက်လိမ့်မည်။ ဤသို့ဆုတောင်းခြင်းသည် သင်၏ ပြဿနာကို ဖြေရှင်းပေးလိမ့်မည် မဟုတ်လော။ ဤဖြေရှင်းချက်ကို သင်တို့ မည်သို့ တွေးထင်ပါသနည်း။ (ကောင်းပါသည်။) “အခြားသူများကို မရိုက်နှင့် သို့မဟုတ် စကားဖြင့် ဆဲရေးတိုင်းထွာခြင်း မပြုနှင့်”ဟူသော ဘုရားသခင် အဆိုပြုသည့် အပြုအမူဆိုင်ရာ စည်းကမ်းနှင့်ပတ်သက်သည့် ငါ၏ မိတ်သဟာယအတွက် ဤမျှသာ ဖြစ်သည်။

ဘုရားသခင်က လူတို့ကို စောင့်ထိန်းရန် စေခိုင်းသည့် အပြုအမူကောင်းများနှင့် ပတ်သက်၍ ငါ ယခုတင် မိတ်သဟာယပြုခဲ့သည်၊ ထိုအရာများမှာ အဘယ်နည်း။ (သန့်ရှင်းသူကဲ့သို့သော အမူအကျင့်ကို ပိုင်ဆိုင်ရန်၊ ကာမဂုဏ်လွန်ကျူးမှု မရှိရန်၊ ချုပ်တည်းမှု ရှိရန်၊ ထူးခြားဆန်းပြားသော အဝတ်အစားများကို မဝတ်ဆင်ရန်၊ ဆေးလိပ် သို့မဟုတ် အရက် မသောက်ရန်၊ အခြားသူများကို မရိုက်နှက်ရန် သို့မဟုတ် မဆဲဆိုရန်၊ ရုပ်တုဆင်းတုများကို မကိုးကွယ်ရန်၊ ကိုယ့်မိဘကို ရိုသေစွာ ပြုရန်၊ မခိုးယူရန်၊ အခြားသူတို့၏ ပိုင်ဆိုင်မှုများကို အလွဲသုံးစား မလုပ်ရန်၊ မမှန်သော သက်သေကို မခံရန်၊ အိမ်ထောင်ရေး မဖောက်ပြန်ရန်တို့ ဖြစ်ပါသည်။) မှန်ပေသည်၊ ဤအရာအားလုံး မှန်ကန်၏။ ငါ့ကို ပြောလော့၊ မခိုးရခြင်းနှင့် အခြားသူများအပေါ် အခွင့်အရေးမယူရခြင်းကဲ့သို့သော ပညတ်တရားတွင် အဆိုပြုထားသည့် သတ်မှတ်ချက်များသည် ယခုတွင် ယုတ္တိရှိသေးသလော။ ထိရောက်မှုရှိသေးသလော။ (ယုတ္တိရှိပြီး ထိရောက်မှုရှိပါသေးသည်။) သို့ဆိုလျှင် ကျေးဇူးတော်ခေတ်မှ ပညတ်ချက်များကကော အဘယ်သို့နည်း။ (ထိုအရာများသည်လည်း ယုတ္တိရှိဆဲဖြစ်ပါသည်။) သို့ဆိုလျှင်၊ ဘုရားသခင်သည် ဤတိကျသည့် သတ်မှတ်ချက်များကို အဘယ်ကြောင့် အဆိုပြုခဲ့ပါသနည်း။ ဤတိကျသည့် သတ်မှတ်ချက်များက လူ၏လက်တွေ့လုပ်ဆောင်မှု၏ မည်သည့် သွင်ပြင်လက္ခဏာများအကြောင်း အကျဉ်းချုံးပြောဆိုထားပါသနည်း။ ဘုရားသခင်သည် ဤသတ်မှတ်ချက်များကို အဆိုပြုခြင်း မရှိခဲ့ပါက၊ ဤအရာများကို လူတို့ နားလည်မည်လော။ (နားလည်မည် မဟုတ်ပါ။) လူတို့ နားလည်ကြမည် မဟုတ်ပေ။ လူ၏ အပြုအမူကို ထိန်းညှိရန် ဘုရားသခင် အဆိုပြုသည့် ဤတိကျသော သတ်မှတ်ချက်များအားလုံးသည် အမှန်တွင် ပုံမှန်လူ့သဘာဝကို အသက်ရှင်နေထိုင်ခြင်းနှင့် ဆက်နွှယ်သည်။ ဤသတ်သတ်မှတ်မှတ်ဖြစ်သော တောင်းဆိုချက်များကို သတ်မှတ်ရခြင်း ရည်ရွယ်ချက်မှာ လူတို့အနေဖြင့် အပြုသဘောဆောင်‌သောအရာများနှင့် အပျက်သဘောဆောင်သော အရာများအပြင် မှန်ကန်သည့် အရာနှင့် မှားယွင်းသည့်အရာတို့ကို တိကျမှန်ကန်စွာ ပိုင်းခြားသိမြင်ပြီး ခွဲခြားတတ်ရန် ထောက်ကူပေးဖို့ ဖြစ်လေသည်။ ယင်းက သူ့မယားကို ပြစ်မှားခြင်းဖြစ်သည့် ထိုသို့သော အပြုအမူကို ဘုရားသခင် စက်ဆုပ်မုန်းတီးကြောင်း၊ ယင်းမှာ ရှက်ဖွယ်ကောင်းကြောင်း၊ လူက အော့ကြောလန်ကြောင်းနှင့် အပျက်သဘောဆောင်သည့် အရာတစ်ခုဖြစ်ကြောင်း၊ ဤကိစ္စနှင့်ပတ်သက်၍ လူတို့သည် မိမိတို့ကိုယ်ကို ချုပ်တည်းသင့်ကြောင်း၊ ဤလုပ်ရပ်ကို မကျူးလွန်သင့်ကြောင်းနှင့် ဤအရာနှင့်စပ်လျဉ်း၍ အမှားများ မပြုလုပ်သင့်ကြောင်းတို့ကို လူတို့နားလည်ရန် ထောက်ကူပေးသည်။ အခြားသူများအပေါ် အခွင့်ကောင်းယူခြင်းနှင့် ခိုးယူခြင်းတို့သည်လည်း အပျက်သဘောဆောင်သော အရာများချည်းသာဖြစ်ကြောင်း၊ လူတို့သည် ယင်းတို့ကို မလုပ်ဆောင်သင့်ကြောင်းနှင့် တစ်စုံတစ်ဦးသည် ဤအရာများ လုပ်ဆောင်ရသည်ကို နှစ်သက်ပြီး ယင်းတို့ကို လုပ်ဆောင်လျှင် ထိုသူသည် လူကောင်းတစ်ဦး မဟုတ်ကြောင်း လူတို့နားလည်ရန်လည်း ထောက်ကူပေးသည်။ လူတစ်ဦးက လူ့သဘာဝ ကောင်းသည် သို့မဟုတ် ဆိုးသည်ကိုဖြစ်စေ၊ ထိုသူသည် အပြုသဘောဆောင်သော ပုဂ္ဂိုလ်ဖြစ်သည် သို့မဟုတ် အပျက်သဘောဆောင်သော ပုဂ္ဂိုလ်ဖြစ်သည်ကို သင်မည်သို့ ပိုင်းခြားသိမြင်သင့်သနည်း။ ပထမဦးစွာ လူများသည် ဘုရားနှုတ်ကပတ်တော်များနှင့်အညီသာ တိကျမှန်ကန်စွာ ပိုင်းခြားသိမြင်နိုင်ပြီး အပြုသဘောဆောင်သော အရာများနှင့် အပျက်သဘောဆောင်သော အရာများကို တိကျမှန်ကန်စွာ ခွဲခြားနိုင်ကြောင်းကို သင် အသေအချာ သိရမည်။ ဆိုလိုသည်မှာ တိကျစွာဆိုရလျှင် လူ၏ အပြုအမူ နည်းလမ်းကျစေရန် ဘုရားသခင် သတ်မှတ်ခဲ့သည့် တောင်းဆိုထားသည့် စံနှုန်းများနှင့်အညီသာ လူများကို ပိုင်းခြားသိမြင်နိုင်ပြီး တိကျမှန်ကန်စွာ အကဲဖြတ်နိုင်ပေသည်။ ဥပမာတစ်ခု ငါပေးမည်။ လူတစ်ဦးသည် ခိုးဝှက်တတ်ပြီး အခြားလူများထံမှ ခိုးယူရန် နှစ်သက်ပါက၊ ၎င်းတို့၏ လူ့သဘာဝသည် မည်သို့ဖြစ်သနည်း။ (မကောင်းပါ။) ခိုးခြင်းသည် ဆိုးရွားသည့် မကောင်းသော လုပ်ဆောင်ချက်တစ်ခုဖြစ်သောကြောင့် ခိုးသောလူတို့သည် မကောင်းသည့်လူများဖြစ်သည်။ အခြားလူများအားလုံးက ထိုသူများကို သတိထားကြပြီး၊ ကင်းအောင်နေကြကာ ထိုသူများကို သူခိုးများအဖြစ် မှတ်ယူကြသည်။ သူခိုးများသည် လူတို့၏ စိတ်ထဲတွင် အပျက်သဘောဆောင်သော လူတစ်မျိုးဖြစ်ပြီး ခိုးယူခြင်းသည် အပျက်သဘောဆောင်သည့်အရာတစ်ခု ဖြစ်သည်။ ယင်းသည် အပြစ်ရှိသော အပြုအမူတစ်ခုဖြစ်သည်။ ဤနည်းအားဖြင့် ယင်းကို ကြည့်ကာ ဤအရာကို သင် သေချာနိုင်ခြင်း မရှိသလော။ နောက်ထပ် ဥပမာမှာ ဤသို့ဖြစ်၏။ သူများမယားနှင့် ပြစ်မှားသောသူတစ်ဦး ရှိသည်ဆိုပါစို့၊ ပြီးလျှင် လူအချို့က ယင်းမှာ အပြုသဘောဆောင်သည့် အရာလော သို့မဟုတ် အပျက်သဘောဆောင်သည့်အရာလောဆိုသည်ကို မသိကြချေ။ ဘုရားနှုတ်ကပတ်တော်များသည်သာ သမ္မာတရားဖြစ်သည်နှင့်အမျှ ၎င်းတို့အတွက် ဤအရာကို မှန်ကန်တိကျစွာ အကဲဖြတ်ရန် တစ်ခုတည်းသော နည်းလမ်းမှာ ဘုရားနှုတ်ကပတ်တော်များအတိုင်း ဖြစ်သည်။ အိမ်ထောင်ရေးဖောက်ပြန်ခြင်း လုပ်ရပ်နှင့်ပတ်သက်၍ မည်သည့် အသစ်သော အဆိုများကို တရားဥပဒေ စနစ်များနှင့် ကိုယ်ကျင့်တရားတို့က ယခု ပြုလုပ်သည်ဖြစ်စေ၊ ထိုအရာများသည် သမ္မာတရား မဟုတ်ပေ။ “အိမ်ထောင်ရေး မဖောက်ပြန်နှင့်” ဟူသည့် ဘုရားသခင် ပြောဆိုထားသော စကားများသည် သမ္မာတရားဖြစ်ပြီး သမ္မာတရားက မည်သည့်အခါတွင်မျှ ပျောက်ပျက်သွားလိမ့်မည် မဟုတ်။ “အိမ်ထောင်ရေး မဖောက်ပြန်နှင့်”ဟူသည့် သတ်မှတ်ချက်ကို ဘုရားသခင် ချမှတ်သည့်အချိန်မှစ၍၊ လူတိုင်းသည် သူများမယား ပြစ်မှားသူများကို စတင် ပစ်ပယ်ပြီး ကင်းအောင်နေသင့်သည်။ ထိုသို့သောလူများသည် လူ့သဘာဝ မရှိကြသကဲ့သို့၊ အနည်းဆုံးအနေဖြင့်၊ လူ့သဘာဝ ရှုထောင့်အမြင်မှ ၎င်းတို့ကို သင် အကဲဖြတ်ပါက၊ ၎င်းတို့သည် လူကောင်းများ မဟုတ်ကြပေ။ ဤအပြုအမူမျိုးတွင် ပါဝင်ပတ်သက်ပြီး ဤလူ့သဘာဝမျိုးကို ပိုင်ဆိုင်သော မည်သည့်လူမဆိုသည် ရှက်ဖွယ်ရာဖြစ်သည်။ ၎င်းတို့သည် လူ၏ စက်ဆုပ်မှုခံရသည်။ အဖွဲ့များအတွင်း၌ အထင်သေးခံရပြီး ပစ်ပယ်ခံရကာ လူထု၏ ငြင်းပယ်ခြင်းခံရကြသည်။ သူများမယား ပြစ်မှားခြင်းကို ကျူးလွန်ခြင်းသည် အပျက်သဘောဆောင်သော အရာတစ်ခုဖြစ်ကြောင်းနှင့် ထိုသို့ လုပ်ဆောင်သော လူများသည် အပျက်သဘောဆောင်သော ပုဂ္ဂိုလ်များဖြစ်ကြောင်းကို ဘုရားနှုတ်ကပတ်တော်များကို အခြေခံပြီး ငါတို့ အတည်ပြုနိုင်သည်။ လူမှုအဖွဲ့အစည်း၏ ခေတ်ရေစီးကြောင်းများက မည်မျှ ဆိုးယုတ်လာသည်ဖြစ်စေ၊ သူများမယား ပြစ်မှားခြင်းနှင့် မှောက်မှားခြင်းတို့သည် အပျက်သဘောဆောင်သော အရာများဖြစ်ပြီး၊ ထိုသို့သောအရာများ၌ ပါဝင်ပတ်သက်သော လူတို့သည် အပျက်သဘောဆောင်သော ပုဂ္ဂိုလ်များ ဖြစ်သည်။ ဤသည်မှာ လုံးဝ သေချာပြီး၊ ဤအရာကို သင် ရိပ်စားမိနိုင်ရမည်။ သင်သည် လူမှုအဖွဲ့အစည်း၏ ဆိုးယုတ်သော ခေတ်ရေစီးကြောင်းများ၏ အထင်အမြင်မှားစေခြင်း သို့မဟုတ် သွေးဆောင်ဖြားယောင်းခြင်းကို သင် မခံရပေ။ ဤအရာများအပြင်၊ နောက်ထပ် တိကျသည့် သတ်မှတ်ချက်အချို့ရှိသည်။ ဘုရားသခင်က လူတို့ကို ရုပ်တုဆင်းတုများကို မကိုးကွယ်ရန်၊ ကိုယ့်မိဘကို ရိုသေစွာ ပြုရန်၊ အခြားသူများကို မရိုက်နှက်ရန် သို့မဟုတ် မဆဲဆိုရန်၊ သန့်ရှင်းသူကဲ့သို့သော အမူအကျင့်ကို ပိုင်ဆိုင်ရန် စသည်တို့ကို ပြောဆိုသည်။ ဤတိကျသည့် သတ်မှတ်ချက်များမှာ လူ၏ အပြုအမူကို ဘုရားသခင် ထိန်းညှိရာတွင် အသုံးပြုသည့် စံနှုန်းများသာ ဖြစ်သည်။ တစ်နည်းအားဖြင့်၊ ဘုရားသခင်သည် လူတို့ကို သမ္မာတရားဖြင့် မပံ့ပိုးမီတွင်၊ မည်သည့် လုပ်ရပ်များက မှန်ကန်ပြီး အပြုသဘောဆောင်သည်ဆိုသည်နှင့် မည်သည့်လုပ်ရပ်များက မှားယွင်းကာ အပျက်သဘောဆောင်သည်ဆိုသည်တို့ကို ၎င်းတို့အား သူ သွန်သင်သည်။ လူကောင်းတစ်ဦး မည်သို့ ဖြစ်ရမည်ဆိုသည်နှင့် ပုံမှန် လူ့သဘာဝရှိသည့် လူတစ်ဦးဖြစ်ရန်အလို့ငှာ မည်သည့် ကောင်းမွန်သည့် အပြုအမူများ ပိုင်ဆိုင်ရမည်ဆိုသည့်အပြင်၊ မှန်ကန်သည့် ရွေးချယ်မှုများ ပြုလုပ်နိုင်ရန်အလို့ငှာ ပုံမှန်လူ့သဘာဝရှိသည့် လူတစ်ဦးအနေဖြင့် လုပ်ဆောင်ရမည့်အရာနှင့် မလုပ်ဆောင်ရမည့်အရာများကို ၎င်းတို့အား သူ ပြောပြလေသည်။ လူ၏ အပြုအမူကို ထိန်းညှိသည့် ဤတောင်းဆိုချက်များအားလုံးသည် ပုံမှန်လူတိုင်း အမှန်တကယ် အသက်ရှင်နေထိုင်သင့်သည့် အရာများနှင့် လူတိုင်းက မိမိတို့ ကြုံရသည့် အရာတိုင်းကို အမှန်တကယ် ရင်ဆိုင်ပြီး ကိုင်တွယ်သည့် အခြေခံအကြောင်းရင်း ဖြစ်သည်။ ဥပမာအားဖြင့်၊ အခြားလူတစ်ဦးတွင် ကောင်းသည့် တစ်စုံတစ်ရာရှိသည်ကို သင် မြင်ပြီး၊ မိမိကိုယ်ကိုအတွက် ထိုအရာကို သင် ယူချင်သည်ဆိုပါစို့။ သို့သော် ထို့နောက်တွင် သင်က၊ “အခြားလူများထံမှ ခိုးယူရန်မှာ မှားယွင်းသည်ဟု ဘုရားသခင် ပြောသည်။ ကျွန်ုပ်တို့ မခိုးရ၊ သို့မဟုတ် အခြားသူများအပေါ် အခွင့်အရေးမယူရဟု သူ ပြောခဲ့သောကြောင့် သူတို့ထံမှ ကျွန်ုပ် မခိုးချင်ပါ”ဟု တွေးလေသည်။ ထိုအခါ ခိုးယူသည့် အပြုအမူသည် ချုပ်ထိန်းခြင်းမခံရသလော။ ပြီးလျှင် ချုပ်ထိန်းခံရသည့် တစ်ချိန်တည်းတွင်၊ သင်၏ အပြုအမူသည် ထိန်းညှိခြင်း မခံရလေပြီလော။ ဤသတ်မှတ်ချက်များကို ဘုရားသခင် မချမှတ်မီတွင်၊ အခြားလူတစ်ဦး၏ ပိုင်ဆိုင်မှု၌ ကောင်းသည့် တစ်စုံတစ်ရာကို လူတို့ မြင်သည့်အခါ၊ မိမိတို့ကိုယ်တိုင်အတွက် ထိုအရာကို ယူချင်ခဲ့ကြလိမ့်မည်။ ထိုသို့လုပ်ဆောင်ခြင်းသည် မှားယွင်းသည်၊ သို့မဟုတ် ရှက်ဖွယ်ဖြစ်သည် သို့မဟုတ် ဘုရားသခင်က စက်ဆုပ်သည် သို့မဟုတ် အပျက်သဘောဆောင်သော အရာတစ်ခုဖြစ်သည်၊ သို့မဟုတ် ထိုအရာမှာ အပြစ်တစ်ခုပင် ဖြစ်သည်ဟု ၎င်းတို့ မတွေးခဲ့ကြပေ။ ဤအရာများကို ၎င်းတို့ မသိခဲ့ကြပေ။ ဤအယူအဆများကို ၎င်းတို့ မပိုင်ဆိုင်ခဲ့ကြပေ။ ဘုရားသခင်က “မခိုးနှင့်”ဟူသည့် သတ်မှတ်ချက်ကို ချမှတ်သည့်နောက်တွင်၊ လူတို့သည် ဤအရာများကို လုပ်ဆောင်ခြင်းနှင့် ပတ်သက်လာသည့်အခါ စိတ်ပိုင်းဆိုင်ရာ နယ်နိမိတ်တစ်ခု စိုက်ထူခြင်းခံခဲ့ရပြီး၊ ဤနယ်နိမိတ်မှတစ်ဆင့်၊ ခိုးခြင်းနှင့် မခိုးခြင်းကြား ကွာခြားချက်တစ်ခုရှိကြောင်း ၎င်းတို့ သိကြလေသည်။ ခိုးခြင်းသည် အပျက်သဘောဆောင်သည့် အရာတစ်ခု လုပ်ဆောင်ခြင်း၊ မကောင်းသည့်အရာ သို့မဟုတ် ဆိုးယုတ်သည့်အရာတစ်ခု လုပ်ဆောင်ခြင်းနှင့် ညီမျှပြီး၊ ရှက်ဖွယ်ရာ ဖြစ်သည်။ မခိုးခြင်းသည် လူ့သဘာဝ၏ ကိုယ်ကျင့်တရားကို စောင့်ထိန်းခြင်းဖြစ်ကာ ထိုအရာ၌ လူ့သဘာဝ ရှိလေသည်။ လူ၏ အပြုအမူနှင့် စပ်လျဉ်း၍ ဘုရားသခင်၏ တောင်းဆိုချက်များသည် လူတို့၏ အပျက်သဘောဆောင်သော အပြုအမူများနှင့် ချဉ်းကပ်မှုများကို ဖြေရှင်းပေးရုံမက၊ တစ်ချိန်တည်းတွင် လူ၏ အပြုအမူကို ထိန်းညှိပေးကာ လူတို့အား ပုံမှန် လူ့သဘာဝနှင့် အသက်ရှင်နိုင်စေသည်၊ ပုံမှန် အပြုအမူများနှင့် သရုပ်သကန်များကို ပိုင်ဆိုင်နိုင်စေပြီး၊ အနည်းဆုံးအနေဖြင့်၊ လူများ၊ ပုံမှန်လူများနှင့် တူနိုင်စေလေသည်။ ငါ့ကို ပြောလော့၊ လူ၏ အပြုအမူများကို ထိန်းညှိရန် ဘုရားသခင် ချမှတ်သည့် ဤသတ်မှတ်ချက်များသည် အလွန် အဓိပ္ပာယ်ရှိသည် မဟုတ်လော။ (ရှိပါသည်။) ထိုအရာများသည် အဓိပ္ပာယ်ရှိကြ၏။ သို့ရာတွင်၊ လူ၏ အပြုအမူကို ထိန်းညှိသည့် ဤတိကျသော သတ်မှတ်ချက်များသည် ယခု ဘုရားသခင် ဖော်ပြနေသည့် သမ္မာတရားနှင့် အလွန် ကွာခြားနေဆဲဖြစ်ပြီး၊ ထိုအရာများကို သမ္မာတရားအဆင့်သို့ မြှင့်တင်၍ မရနိုင်ပေ။ ဤသည်မှာ အဘယ့်ကြောင့်ဆိုသော်၊ ပညတ်တော်ခေတ်အတောအတွင်း လွန်ခဲ့သည့် အချိန်ကြာမြင့်စွာက ဤသတ်မှတ်ချက်များသည် လူ၏ အပြုအမူကို ထိန်းညှိပေးခဲ့သည့် ပညတ်ချက်များသာ ဖြစ်ခဲ့သောကြောင့်ဖြစ်သည်။ ထိုအရာများသည် ဘုရားသခင်က လူတို့အား မည်သည့်အရာများကို ၎င်းတို့ လုပ်ဆောင်သင့်သည်၊ မလုပ်ဆောင်သင့်သည်ဆိုသည်ကို ပြောပြရန် အရိုးရှင်းဆုံးနှင့် အလွယ်ကူအရှင်းလင်းဆုံး ဘာသာစကားကို အသုံးပြုခြင်းဖြစ်ပြီး၊ ၎င်းတို့အတွက် စည်းမျဉ်းအချို့ကို ဖန်တီးခဲ့ခြင်း ဖြစ်သည်။ ကျေးဇူးတော်ခေတ်တွင်၊ ဤသတ်မှတ်ချက်များသည် ပညတ်ချက်များသာဖြစ်ပြီး၊ မျက်မှောက်ခေတ်တွင်၊ ထိုအရာများသည် အကြင်သူ၏ ကိုယ်ပိုင် အပြုအမူကို အကဲဖြတ်ခြင်းအတွက်၊ ပြီးလျှင် အမှုအရာများကို ဆန်းစစ်ခြင်းအတွက် စံများဖြစ်သည်ဟုသာ ဆိုနိုင်ပေသည်။ ဤစံများကို သမ္မာတရား အဆင့်သို့ မြှင့်တင်၍မရနိုင်သကဲ့သို့ ထိုအရာများနှင့် သမ္မာတရားကြားတွင် ကွာဟချက်တစ်ခုခုရှိသော်လည်း၊ ထိုအရာများသည် လူ၏ သမ္မာတရား လိုက်စားခြင်းနှင့် လက်တွေ့လုပ်ဆောင်ခြင်းအတွက် ပဓာနကျသော ကြိုတင်သတ်မှတ်ချက်တစ်ခုဖြစ်သည်။ လူတစ်ဦးသည် ဘုရားသခင်က လူ၏ အပြုအမူကို ထိန်းညှိရန် ထူထောင်ထားသည့် ဤစည်းမျဉ်းများ၊ ဤပညတ်ချက်များနှင့် ပညတ်တရားများ၊ ဤသတ်မှတ်ချက်များနှင့် အပြုအမူဆိုင်ရာ စံများကို ထိန်းသိမ်းသည့်အခါ၊ သမ္မာတရားကို လက်တွေ့လုပ်ဆောင်ခြင်းနှင့် လိုက်စားခြင်းတို့အတွက် အခြေခံကျသော ကြိုတင်သတ်မှတ်ချက်များကို သူ ပိုင်ဆိုင်သည်ဟု ဆိုနိုင်ပေသည်။ လူတစ်ဦးသည် ဆေးလိပ်နှင့် အရက်သောက်ပါက၊ ၎င်းတို့၏ အပြုအမူသည် အပျော်အပါးမက်ခြင်းဖြစ်ပြီး၊ အိမ်ထောင်ရေးဖောက်ပြန်ခြင်းကို ကျူးလွန်ကာ အခြားလူများအပေါ် အခွင့်အရေးယူပြီး မကြာခဏ ခိုးဝှက်ကာ သင်က၊ “ဤလူသည် သမ္မာတရားကို ချစ်ပြီး၊ ထိုသမ္မာတရားကို သေချာပေါက် လက်တွေ့လုပ်ဆောင်ကာ ကယ်တင်ခြင်းကို ရရှိနိုင်သည်”ဟု ပြောမည်ဆိုပါက၊ ထိုအဆိုသည် ခိုင်လုံပါသလော။ (ခိုင်လုံမည်မဟုတ်ပါ။) အဘယ်ကြောင့် မခိုင်လုံမည်နည်း။ (ထိုလူသည် ဘုရားသခင်၏ သတ်မှတ်ချက်များထဲမှ အခြေခံအကျဆုံးသောအရာကိုပင် ဖြည့်ဆည်းနိုင်စွမ်းမရှိပါ။ သူသည် သမ္မာတရားကို အမှန်တကယ် လက်တွေ့လုပ်ဆောင်နိုင်မည်မဟုတ်သကဲ့သို့၊ သမ္မာတရားကို ၎င်းတို့ ချစ်သည်ဟု ပြောမည်ဆိုပါက၊ အလိမ်အညာတစ်ခု ဖြစ်မည်ဖြစ်သည်။) မှန်ပေ၏။ ဤလူသည် မိမိကိုယ်ကို ချုပ်တည်းခြင်း၏ အခြေခံအကျဆုံး အဆင့်ပင် မရှိပေ။ ဤအရာ၏ သွယ်ဝိုက်ညွှန်းဆိုချက်မှာ သူသည် လူတစ်ဦး ပိုင်ဆိုင်သင့်သည့် အသိစိတ်နှင့် ဆင်ခြင်တုံတရား၏ အခြေခံအကျဆုံး အတိုင်းအတာပင် မရှိဟူ၍ ဖြစ်သည်။ တစ်နည်းအားဖြင့်၊ ဤလူသည် ပုံမှန် လူ့သဘာဝ၏ အသိစိတ်နှင့် ဆင်ခြင်တုံတရား မပိုင်ဆိုင်ပေ။ အသိစိတ်နှင့် ဆင်ခြင်တုံတရား မပိုင်ဆိုင်ခြင်းသည် မည်သည့်အရာကို ဆိုလိုသနည်း။ ဤလူသည် ဘုရားသခင် ပြောဆိုပြီးဖြစ်သည့် စကားများနှင့် လူအတွက် ဘုရားသခင် ချမှတ်ပြီးဖြစ်သည့် သတ်မှတ်ချက်များ၊ ပြီးလျှင် ဘုရားသခင် ထူထောင်ပြီးသည့် စည်းမျဉ်းများကို ကြားပြီးဖြစ်ကာ ထိုအရာများကို ၎င်းတို့က လုံးဝ အလေးအနက်မထားကြောင်း ဆိုလိုပေသည်။ အခြားလူများထံမှ ခိုးခြင်းသည် မကောင်းကြောင်းနှင့် လူတို့အနေဖြင့် မခိုးသင့်ကြောင်း ဘုရားသခင်က ပြောပြီး၊ ဤလူက “လူတို့သည် အဘယ်ကြောင့် ခိုးခွင့်မရှိပါသနည်း။ ကျွန်ုပ် အလွန် ဆင်းရဲသည်။ မခိုးလျှင် အဘယ်သို့ အသက်ရှင်နေထိုင်နိုင်မည်နည်း။ ပစ္စည်းများကို ကျွန်ုပ် မခိုးလျှင် သို့မဟုတ် အခြားလူများအပေါ် အခွင့်အရေးမယူလျှင် ကျွန်ုပ် ချမ်းသာကြွယ်ဝနိုင်မည်လား”ဟု တွေးလေသည်။ သူသည် ပုံမှန် လူ့သဘာဝ၏ အသိစိတ်နှင့် ဆင်ခြင်တုံတရားတို့ ကင်းမဲ့သည် မဟုတ်လော။ (ကင်းမဲ့ပါသည်။) လူ၏ အပြုအမူကို ချုပ်ထိန်းရန် ဘုရားသခင် ဖန်တီးခဲ့သည့် တောင်းဆိုချက်များကို သူ မထိန်းသိမ်းနိုင်သောကြောင့်၊ သူသည် ပုံမှန် လူ့သဘာဝ ပိုင်ဆိုင်သည့် လူတစ်ဦး မဟုတ်ပေ။ ပုံမှန် လူ့သဘာဝ မပိုင်ဆိုင်သည့် လူတစ်ဦးက သမ္မာတရားကို ချစ်သည်ဟု အကြင်သူက ပြောမည်ဆိုလျှင်၊ ယင်းသည် ဖြစ်နိုင်မည်လော။ (ဖြစ်နိုင်မည်မဟုတ်ပါ။) ၎င်းတို့သည် အပြုသဘောဆောင်သော အရာများကို မချစ်သကဲ့သို့၊ ဘုရားသခင်က လူတို့အနေဖြင့် မခိုးရ သို့မဟုတ်အိမ်ထောင်ရေးမဖောက်ပြန်ရဟု ဆိုသော်လည်း၊ ဤသတ်မှတ်ချက်များကို ၎င်းတို့ မပြည့်မီနိုင်ကြသကဲ့သို့ ဘုရားနှုတ်ကပတ်တော်များကို အလွန်အမင်း မနှစ်မြို့ခြင်း ဖြစ်ကြသည်။ ထို့ကြောင့် ၎င်းတို့သည် သမ္မာတရားကို ချစ်နိုင်စွမ်း ရှိကြသလော။ သမ္မာတရားသည် ဤအပြုအမူဆိုင်ရာ စံများထက် များစွာ သာ၍ မြင့်မားလေသည်။ ထိုအရာကို ၎င်းတို့ ရယူနိုင်သလော။ (မရယူနိုင်ပါ။) သမ္မာတရားသည် ရိုးရှင်းသည့် အပြုအမူဆိုင်ရာ စံတစ်ခု မဟုတ်။ ထိုအရာမှာ လူတို့က အပြစ်ပြုနေချိန် သို့မဟုတ် ထင်ရာမြင်ရာလုပ်ပြီး မဆင်မခြင်ဖြစ်နေချိန်တွင် သမ္မာတရားကို စဉ်းစားပြီးနောက် ချုပ်ထိန်းခြင်းခံရကာ အပြစ်မပြုတော့ သို့မဟုတ် ထင်ရာမြင်ရာ၊ မဆင်မခြင် ပြုမူခြင်းမရှိတော့သည့် ကိစ္စတစ်ခုမျှသာ မဟုတ်ပေ။ သမ္မာတရားသည် လူတို့၏ အပြုအမူကို ဤရိုးရှင်းသည့် နည်းလမ်းဖြင့် ချုပ်ထိန်းရုံသာမဟုတ်ပေ။ သမ္မာတရားသည် လူတစ်ဦး၏ အသက်ဖြစ်လာနိုင်ပြီး၊ လူတစ်ဦးနှင့် ပတ်သက်သည့် အရာရာတိုင်းကို စိုးမိုးနိုင်သည်။ လူတို့သည် သမ္မာတရားကို မိမိတို့၏ အသက်အဖြစ် လက်ခံကြသည့်အခါ၊ ဤအရာကို ဘုရားသခင်၏ အမှုတော်ကို ၎င်းတို့ တွေ့ကြုံခြင်း၊ သမ္မာတရားကို သိရှိလာခြင်းနှင့် သမ္မာတရားကို လက်တွေ့လုပ်ဆောင်ခြင်းအားဖြင့် စွမ်းဆောင်ရရှိခြင်း ဖြစ်သည်။ လူတို့သည် သမ္မာတရားကို လက်ခံရရှိသည့်အခါ၊ ၎င်းတို့အတွင်းတွင် ရုန်းကန်ခြင်းတစ်ခု ဖြစ်ပေါ်ပြီး၊ ၎င်းတို့၏ ဖောက်ပြန်ပျက်စီးသော စိတ်သဘောထားများ ထုတ်ဖော်မည့် အလားအလာရှိပေသည်။ လူတို့သည် မိမိတို့၏ ဖောက်ပြန်ပျက်စီးသော စိတ်သဘောထားများကို ဖြေရှင်းရန် သမ္မာတရားကို အသုံးပြုနိုင်သည့်အခါ၊ သမ္မာတရားသည် ၎င်းတို့၏ အသက်နှင့် ၎င်းတို့ ကျင့်ကြံပြုမူကာ အသက်ရှင်နေထိုင်သည့် စည်းမျဉ်း ဖြစ်လာနိုင်ပေသည်။ ဤသည်မှာ သမ္မာတရားကို ချစ်ပြီး လူ့သဘာဝ ပိုင်ဆိုင်သည့် လူများသာ စွမ်းဆောင်ရရှိနိုင်သည့် တစ်စုံတစ်ရာ ဖြစ်သည်။ သမ္မာတရားကို မချစ်သကဲ့သို့၊ လူ့သဘာဝ ချို့တဲ့သည့်သူများသည် ဤအဆင့်ထိ တက်နိုင်သလော။ (မတက်နိုင်ပါ။) မှန်၏၊ ၎င်းတို့ ဆန္ဒရှိလျှင်ပင်၊ မတက်နိုင်ပေ။

လူ၏ အပြုအမူကို ထိန်းညှိရန် ဘုရားသခင် ဖန်တီးပြီးဖြစ်သည့် ဤသတ်မှတ်ချက်များကို ငါတို့ ကြည့်သည့်အခါ၊ ဘုရားသခင် ပြောဆိုပြီးသည့် စကားများအားလုံးထဲမှ၊ သူ ချမှတ်ထားသည့် တိကျသော ပြဋ္ဌာန်းချက်များအားလုံးထဲမှ၊ တစ်ခုတလေသည် အပိုဖြစ်သလော။ (မဖြစ်ပါ။) ထိုအရာများသည် အဓိပ္ပာယ်ရှိပါသလော။ ထိုအရာများတွင် တန်ဖိုး ရှိပါသလော။ (ရှိပါသည်။) ထိုအရာများကို လူတို့ လိုက်နာစောင့်ထိန်းသင့်သလော။ (စောင့်ထိန်းသင့်ပါသည်။) မှန်ပေ၏၊ လူတို့အနေဖြင့် ထိုအရာများကို စောင့်ထိန်းလိုက်နာသင့်ကြသည်။ ထိုအရာများကို စောင့်ထိန်းသည့် တစ်ချိန်တည်းတွင်၊ ရိုးရာယဉ်ကျေးမှုသည် ၎င်းတို့အား အယူဝါဒသွတ်သွင်းပြီးဖြစ်သည့် အသိပညာ ကြွယ်ဝပြီး အသိတရားရှိခြင်း၊ နူးညံ့သိမ်မွေ့ကာ ယဉ်ကျေးဖွယ်ရာ ဖြစ်ခြင်း၊ စသည်ကဲ့သို့သော အဆိုများကို ၎င်းတို့ စွန့်ပစ်သင့်သည်။ လူ၏ အပြုအမူကို ထိန်းညှိရန် ဘုရားသခင် ချမှတ်ပြီးဖြစ်သည့် သတ်မှတ်ချက် အသီးသီးကို ၎င်းတို့ လိုက်နာသင့်ပြီး၊ ဘုရားနှုတ်ကပတ်တော်များနှင့်အညီ အတိအကျ ကျင့်ကြံပြုမူသင့်ကြပေသည်။ ဘုရားသခင် ချမှတ်ထားသည့် သတ်မှတ်ချက်များအားလုံးကို သေချာ လိုက်လျှောက်ခြင်းအားဖြင့် ပုံမှန်လူ့သဘာဝကို ၎င်းတို့ အသက်ရှင်နေထိုင်သင့်ပြီး၊ ပင်ကိုအားဖြင့်၊ လူများနှင့် အမှုအရာများကိုလည်း ဆန်းစစ်သင့်သည်၊ ဤသတ်မှတ်ချက်များနှင့်အညီ အတိအကျ ကျင့်ကြံပြုမူကာ လုပ်ဆောင်သင့်ကြပေသည်။ ဤသတ်မှတ်ချက်များသည် သမ္မာတရား၏ စံနှုန်းများကို မမီသော်လည်း၊ ဘုရားနှုတ်ကပတ်တော်များသာ ဖြစ်ပြီး၊ ထိုအရာများသည် ဘုရားနှုတ်ကပတ်တော်များ ဖြစ်သောကြောင့်၊ လူတို့အပေါ် အပြုသဘောဆောင်ပြီး နိုးကြားထကြွသော ဦးဆောင်လမ်းပြခြင်း သက်ရောက်မှုတစ်ခု ရှိလေသည်။ သမ္မာတရား လိုက်စားခြင်းကို ငါ မည်သို့ အဓိပ္ပာယ်ဖွင့်ဆိုခဲ့ပါသနည်း။ သမ္မာတရားကို စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်များနှင့်အညီ အပြည့်အဝ လူများနှင့် အမှုအရာများကို ရှုမြင်ကာ ကျင့်ကြံပြုမူပြီး လုပ်ဆောင်ခြင်း ဖြစ်၏။ ဘုရားနှုတ်ကပတ်တော်များက အမှုအရာများစွာကို ခြုံငုံသည်။ တစ်ခါတစ်ရံ သူ့နှုတ်ကပတ်တော်များ၏ စကားရပ်တစ်ခုသည် သမ္မာတရား၏ လက္ခဏာရပ်တစ်ခုကို ကိုယ်စားပြုသည်။ တစ်ခါတစ်ရံ သမ္မာတရား၏ လက္ခဏာရပ်တစ်ခုကို ချပြရန် စကားရပ်အချို့ သို့မဟုတ် စာတစ်ပိုဒ် လိုအပ်ပေသည်။ တစ်ခါတစ်ရံတွင် သမ္မာတရား၏ လက္ခဏာရပ်တစ်ခုကို ဖော်ပြရန် အခန်းကြီးတစ်ခုလုံး လိုအပ်၏။ သမ္မာတရားသည် ရိုးရှင်းပုံရသော်လည်း၊ အမှန်တွင်၊ လုံးဝ မရိုးရှင်းပေ။ သာ၍ ကျယ်ပြန့်သည့် ဝေါဟာရဖြင့် သမ္မာတရားကို ဖော်ပြရလျှင်၊ ဘုရားသခင်သည် သမ္မာတရားဖြစ်၏။ ဘုရားနှုတ်ကပတ်တော်များအားလုံးသည် သမ္မာတရားဖြစ်၏။ ဘုရားနှုတ်ကပတ်တော်များသည် မြားမြောင်ပြီး၊ အကြောင်းအရာများစွာကို ခြုံငုံမိကာ အားလုံးက သမ္မာတရား၏ ဖော်ပြချက်များ ဖြစ်သည်။ ဥပမာအားဖြင့်၊ ဘုရားသခင် ချခင်းထားပြီးဖြစ်သည့် ပညတ်တရားများနှင့် ပညတ်ချက်များအပြင်၊ ဤအသစ်သော ခေတ်တွင် ဘုရားသခင် ချမှတ်ထားပြီးဖြစ်သည့် အပြုအမူဆိုင်ရာ သတ်မှတ်ချက်များသည် အားလုံး ဘုရားနှုတ်ကပတ်တော်များ ဖြစ်သည်။ ဤစကားများထဲမှအချို့သည် သမ္မာတရားအဆင့်သို့ မရောက်သော်လည်း၊ သမ္မာတရားအဖြစ် အရည်အချင်းမပြည့်မီသော်လည်း၊ ထိုစကားများသည် အပြုသဘောဆောင်သည့် အရာများဖြစ်သည်။ ထိုအရာများသည် လူ၏ အပြုအမူကို ချုပ်ထိန်းသည့် စကားများသာဖြစ်သော်လည်း၊ ထိုစကားများကို လူတို့ စောင့်ထိန်းရဦးမည်ဖြစ်သည်။ အနည်းဆုံးအနေဖြင့် လူတို့သည် ဤအပြုအမူမျိုးတို့ကို ပိုင်ဆိုင်ရမည်ဖြစ်ပြီး၊ ဤစံနှုန်းများကို မမီဘဲမနေရပေ။ ထို့ကြောင့်၊ လူများနှင့် အမှုအရာများအပေါ် လူတစ်ဦး၏ အမြင်များနှင့် ၎င်းတို့၏ ကျင့်ကြံပြုမူခြင်းနှင့် လုပ်ရပ်များသည် ဘုရားသခင်၏ ဤနှုတ်ကပတ်တော်များအပေါ် အခြေခံရမည်။ ထိုအရာများသည် ဘုရားနှုတ်ကပတ်တော်များဖြစ်သောကြောင့် လူတို့ လိုက်နာစောင့်ထိန်းသင့်ပေသည်။ ထိုအရာများသည် ဘုရားနှုတ်ကပတ်တော်များဖြစ်သောကြောင့် လူတိုင်းသည် ဘုရားနှုတ်ကပတ်တော်များအတိုင်း လူများနှင့် အမှုအရာများကို ရှုမြင်ကာ ကျင့်ကြံပြုမူပြီး လုပ်ဆောင်သင့်ကြပေသည်။ ယင်းမှာ မှန်ကန်သည် မဟုတ်လော။ (မှန်ကန်ပါသည်။) ဤသို့သောအရာကို ယခင်က ငါ ပြောပြီးဖြစ်သည်။ သူပြောဆိုသည့်အရာသည် အတည်ပြောဆိုခြင်းဖြစ်ပြီး သူပြောဆိုသည့်အရာက ပြီးမြောက်လိမ့်မည်။ ပြီးလျှင် သူလုပ်ဆောင်သည့်အရာသည် ထာဝရတည်တံ့မည်။ ဆိုလိုသည်မှာ ဘုရားသခင်၏ စကားများ မည်သည့်အခါမျှ ပျောက်ကွယ်သွားလိမ့်မည် မဟုတ်ပေ။ ထိုစကားများ အဘယ်ကြောင့် မပျောက်ကွယ်သနည်း။ အဘယ်ကြောင့်ဆိုသော် နှုတ်ကပတ်တော်မည်မျှကို ဘုရားသခင် ပြောဆိုသည်ဖြစ်စေ၊ ထိုနှုတ်ကပတ်တော်များကို ဘုရားသခင်က မည်သည့်အချိန်တွင် ပြောဆိုသည်ဖြစ်စေ၊ ထိုနှုတ်ကပတ်တော်များအားလုံး သမ္မာတရားဖြစ်ပြီး လုံးဝ ပျောက်ကွယ်မသွားပေ။ ကမ္ဘာလောကသည် ခေတ်သစ်တစ်ခုထဲသို့ ဝင်ရောက်သည့်အချိန်တွင်ပင်၊ ဘုရားသခင်၏ နှုတ်ကပတ်တော်များသည် ပြောင်းလဲလိမ့်မည်မဟုတ်သကဲ့သို့၊ ပျောက်ကွယ်သွားလိမ့်မည် မဟုတ်။ ဘုရားနှုတ်ကပတ်တော်များ ပျောက်ကွယ်မသွားဟု ငါ အဘယ်ကြောင့် ဆိုသနည်း။ အဘယ်ကြောင့်ဆိုသော် ဘုရားနှုတ်ကပတ်တော်များသည် သမ္မာတရားဖြစ်ပြီး သမ္မာတရားဖြစ်သည့် မည်သည့်အရာမဆိုသည် လုံးဝ ပြောင်းလဲလိမ့်မည် မဟုတ်သောကြောင့် ဖြစ်သည်။ ထို့ကြောင့်၊ ဘုရားသခင် ချမှတ်ပြီး ပြောဆိုသည့် ပညတ်တရားများနှင့် ပညတ်ချက်များအားလုံး၊ ပြီးလျှင် လူ၏ အပြုအမူနှင့် စပ်လျဉ်း၍ ဘုရားသခင် ချမှတ်ထားသည့် တိကျသော သတ်မှတ်ချက်များအားလုံးသည် မည်သည့်အခါတွင်မျှ ပျောက်ပျက်သွားလိမ့်မည် မဟုတ်ပေ။ ဘုရားနှုတ်ကပတ်တော်များရှိ သတ်မှတ်ချက်တိုင်းသည် ဖန်ဆင်းခံလူသားမျိုးနွယ်အတွက် အကျိုးရှိ၏။ ထိုသတ်မှတ်ချက်များအားလုံးက လူ၏ အပြုအမူကို ထိန်းညှိပေးပြီး၊ ပုံမှန် လူ့သဘာဝကို အသက်ရှင်နေထိုင်ခြင်း၊ လူတို့ ကျင့်ကြံပြုမူသင့်ပုံနှင့် စပ်လျဉ်း၍ တည်ဆောက်စရာဖြစ်ကာ တန်ဖိုးရှိလေသည်။ ဤနှုတ်ကပတ်တော်များအားလုံးသည် လူတို့ကို ပြောင်းလဲပေးနိုင်ပြီး၊ စစ်မှန်သည့် လူသား ပုံသဏ္ဌာန်ကို အသက်ရှင်နေထိုင်စေနိုင်သည်။ ဆန့်ကျင်ဘက်အနေဖြင့် လူတို့သည် ဤဘုရားနှုတ်ကပတ်တော်များကို ငြင်းပယ်ပြီး၊ လူသားမျိုးနွယ်အပေါ် ဘုရားသခင် ပြုလုပ်ပြီးဖြစ်သည့် သတ်မှတ်ချက်များကို ငြင်းပယ်ကာ၊ ထိုအစား၊ လူက ချမှတ်ထားသည့် အပြုအမူကောင်းနှင့်ပတ်သက်သော အဆိုများကို လိုက်နာစောင့်ထိန်းပါက၊ ၎င်းတို့သည် ကြီးမားသည့် အန္တရာယ်တွင် ရှိပေသည်။ ၎င်းတို့သည် လူ့သဘာဝနှင့် ဆင်ခြင်တုံတရားတို့ကို တိုး၍ ပိုင်ဆိုင်လာလိမ့်မည် မဟုတ်ရုံမက၊ ၎င်းတို့သည် တိုး၍ လှည့်ဖြားတတ်ကာ အယောင်ဆောင်ဖြစ်လာလိမ့်မည်ဖြစ်သည်။ ပြီးလျှင် ပိုပိုပြီး လိမ်လည်လှည့်စားနိုင်စွမ်း ရှိလာလိမ့်မည်။ ၎င်းတို့သည် အခြားလူများကို လှည့်စားလိမ့်မည်သာမက၊ ဘုရားသခင်ကိုလည်း လှည့်စားရန် ကြိုးစားကြလိမ့်မည်။

လူ၏ အပြုအမူနှင့် စပ်လျဉ်း၍ ဘုရားသခင် ချမှတ်သည့် တောင်းဆိုချက်များထဲတွင် “မိမိ၏မိဘများကို ရိုသေစွာပြုလော့”ဟူသည့် သတ်မှတ်ချက်ရှိ၏။ လူတို့သည် ပုံမှန်အားဖြင့် အခြားတောင်းဆိုချက်များနှင့် ပတ်သက်၍ မည်သည့် အတွေး၊ သို့မဟုတ် အယူအဆမျှ မရှိကြချေ။ သို့ဆိုလျှင် “မိမိ၏ မိဘများကို ရိုသေစွာပြုလော့”ဟူသည့် သတ်မှတ်ချက်နှင့်ပတ်သက်၍ သင်တို့၏ အတွေးများမှာ အဘယ်နည်း။ သင်တို့၏ အမြင်များနှင့် ဘုရားသခင် ပြောဆိုသည့် သမ္မာတရား စည်းမျဉ်းကြားတွင် ဆန့်ကျင်ကွဲလွဲမှုတစ်ခု ရှိသလော။ ဤအရာကို သင် ရှင်းလင်းစွာ မြင်နိုင်ပါက ကောင်းပေ၏။ သမ္မာတရားကို နားမလည်သူများ၊ စည်းမျဉ်းများကို မည်သို့ လိုက်လျှောက်ပြီး စကားများနှင့် အယူဝါဒများအား မည်သို့ လေပန်းရမည်ဆိုသည်ကိုသာ သိရှိသောသူတို့သည် ချင့်ချိန်နိုင်စွမ်း ကင်းမဲ့ကြသည်။ ဘုရားနှုတ်ကပတ်တော်များကို ၎င်းတို့ ဖတ်ရှုသည့်အခါ လူ့အယူအဆများကို ၎င်းတို့ အမြဲ သိုဝှက်ထားကြသည်။ ဆန့်ကျင်ကွဲလွဲမှု အချို့ရှိသည်ဟု ၎င်းတို့ အမြဲ ခံစားကြပြီး သူ၏ နှုတ်ကပတ်တော်များကို ရှင်းလင်းစွာ မမြင်နိုင်ကြပေ။ သမ္မာတရားကို သိနားလည်သောသူတို့မှာမူ ဘုရားနှုတ်ကပတ်တော်များ၌ မည်သည့် ဆန့်ကျင်ကွဲလွဲမှု တစ်ခုမျှ မတွေ့ကြ။ ၎င်းတို့သည် ဝိညာဉ်ရေးရာ နားလည်သဘောပေါက်ခြင်း ရှိပြီး သမ္မာတရားကို သဘောပေါက်နိုင်ကြသောကြောင့် သူ၏ နှုတ်ကပတ်တော်များသည် အလွန့်အလွန် ရှင်းလင်းသည်ဟု ၎င်းတို့ တွေးကြလေသည်။ တစ်ခါတစ်ရံ သင်တို့သည် ဘုရားနှုတ်ကပတ်တော်များကို ရှင်းလင်းစွာ မမြင်နိုင်သကဲ့သို့ မည်သည့် မေးခွန်းကိုမျှ သင်တို့ မမေးနိုင်ပေ။ သင်တို့သည် မည်သည့်မေးခွန်းမျှ မမေးပါက သင်တို့ထံတွင် မည်သည့် ပြဿနာမျှ မရှိသည့်အလား ထင်ရသော်လည်း စင်စစ်အားဖြင့် သင်တို့တွင် ပြဿနာများစွာနှင့် အခက်အခဲများစွာ ရှိသည်၊ ဤအရာကို သင်တို့ မသိခြင်းသာ ဖြစ်၏။ ဤအရာက သင်တို့၏ ဝိညာဉ်ရင့်ကျက်မှုသည် အလွန် သေးငယ်ကြောင်း ပြ၏။ ပထမဦးစွာ လူတို့သည် မိမိတို့၏ မိဘများကို ရိုသေစွာပြုရမည်ဟူသည့် ဘုရားသခင်၏ သတ်မှတ်ချက်ကို ကြည့်ကြစို့။ ဤသတ်မှတ်ချက်သည် မှန်သလော၊ မှားသလော။ လူတို့သည် ထိုအရာကို လိုက်နာစောင့်ထိန်းသင့်သလော၊ မစောင့်ထိန်းသင့်သလော။ (စောင့်ထိန်းသင့်ပါသည်။) ဤသည်မှာ သေချာ၏၊ ပြီးလျှင် ငြင်း၍ မရနိုင်ပေ။ ဤအရာနှင့်ပတ်သက်၍ ချီတုံချတုံဖြစ်ရန်၊ သို့မဟုတ် တွေးဆရန် မလိုပေ။ ဤသတ်မှတ်ချက်သည် မှန်ကန်၏။ ထိုအရာနှင့်ပတ်သက်၍ မည်သည့်အရာ မှန်ကန်သနည်း။ ဘုရားသခင်သည် အဘယ်ကြောင့် ဤသတ်မှတ်ချက်ကို ချမှတ်သနည်း။ ဘုရားသခင်ပြောသည့် “မိမိ၏ မိဘများကို ရိုသေစွာပြုခြင်း”သည် မည်သည့်အရာကို ရည်ညွှန်းသနည်း။ သင်တို့ သိကြသလော။ သင်တို့ မသိကြချေ။ သင်တို့ အဘယ်ကြောင့် အမြဲ မသိကြသနည်း။ တစ်စုံတစ်ရာတွင် သမ္မာတရား ပါဝင်သရွေ့ ထိုအရာကို သင်တို့ မသိကြ။ သို့တိုင် သင်တို့သည် စကားများနှင့် အယူဝါဒများအကြောင်းကို မပြီးနိုင်မဆုံးနိုင် ပြောဆိုနိုင်ကြသည်။ ဤတွင် ပြဿနာမှာ အဘယ်နည်း။ သို့ဆိုလျှင် ဘုရားသခင်၏ ဤနှုတ်ကပတ်တော်များကို သင်တို့ မည်သို့ လက်တွေ့လုပ်ဆောင်ကြသနည်း။ ဤအရာတွင် သမ္မာတရား မပါဝင်သလော။ (ပါဝင်ပါသည်။) “သင်၏ မိဘများကို သင် ရိုသေစွာပြုရမည်” ဟုဆိုသည့် ဘုရားနှုတ်ကပတ်တော် စကားရပ်တစ်ခုရှိသည်ကို သင်မြင်သည့်အခါ သင်က “ဘုရားသခင်သည် ငါ၏ မိဘများကို ရိုသေစွာပြုရန် ငါ့ကို စေခိုင်းနေသည်။ ထို့ကြောင့် သူတို့ကို ငါရိုသေစွာပြုရမည်”ဟု မိမိကိုယ်ကို သင် စဉ်းစားပြီး ဤအရာကို သင်စတင်လုပ်ဆောင်သည်။ သင်၏ မိဘများက သင့်ကို စေခိုင်းသည့် မည်သည့်အရာကိုမဆို သင် လုပ်ဆောင်သည်။ သင်၏ မိဘများ နာမကျန်းဖြစ်ကြသည့်အခါ ၎င်းတို့အတွက် သောက်စရာကို ငှဲ့ပေးရင်း၊ စားကောင်းမည့်အရာ တစ်ခုခုကို ချက်ပြုတ်ပေးရင်း ၎င်းတို့၏ အိပ်ရာဘေးတွင် ၎င်းတို့ကို သင် အလုပ်အကျွေးပြုပြီး အခါကြီးရက်ကြီးများတွင် သင်သည် သင်၏ မိဘများ နှစ်သက်သည့်အရာများကို လက်ဆောင်များအဖြစ် ဝယ်ပေးသည်။ ၎င်းတို့ မောပန်းနွမ်းနယ်သည်ကို မြင်သည့်အခါ ၎င်းတို့၏ ပခုံးကို ပွတ်ပေးပြီး၊ ၎င်းတို့၏ နောက်ကျောကို နှိပ်နယ်ပေးကာ ၎င်းတို့ ပြဿနာတစ်ခု ရှိသည့်အခါတိုင်းတွင် သင်သည် ထိုပြဿနာကို ဖြေရှင်းရန် ဖြေရှင်းချက်တစ်ခု စဉ်းစားပေးနိုင်သည်။ ဤအရာအားလုံးကြောင့် သင်၏ မိဘများသည် သင်နှင့်ပတ်သက်၍ အလွန် စိတ်ကျေနပ်ကြလေသည်။ သင်သည် ဘုရားနှုတ်ကပတ်တော်များအတိုင်း လက်တွေ့လုပ်ဆောင်ရင်းနှင့် ပုံမှန်လူ့သဘာဝကို အသက်ရှင်နေထိုင်ရင်း သင်၏ မိဘများကို ရိုသေစွာ ပြုနေခြင်း ဖြစ်သည်။ သို့ဖြစ်၍ သင်သည် စိတ်နှလုံးတွင် တည်ငြိမ်နေပြီး “ကြည့်ပါ၊ ငါ ဘုရားသခင်ကို စတင် ယုံကြည်ကတည်းက ပြောင်းလဲပြီးဖြစ်သည်ဟု ငါ့မိဘများက ပြောကြသည်။ ယခုတွင် သူတို့ကို ငါ ရိုသေစွာ ပြုနိုင်ပြီဖြစ်သလို ပိုပြီး ချင့်ချိန်စဉ်းစားနိုင်သည်ဟု သူတို့ ပြောကြသည်။ သူတို့ တကယ်ကို ကျေနပ်အားရကြပြီး ဘုရားသခင်ကို ယုံကြည်သော သားသမီးများသည် မိမိတို့၏ မိဘများကို ရိုသေစွာပြုရုံမက ဘဝတွင် မှန်ကန်သည့် လမ်းကြောင်းကိုလည်း လျှောက်ကာ လူသား ပုံသဏ္ဌာန်ဖြင့်လည်း အသက်ရှင်နေထိုင်ကြသောကြောင့်၊ သူတို့သည် ဘာသာတရားမရှိသူများထက် များစွာ ပိုကောင်းကြသောကြောင့် ဘုရားသခင်ကို ယုံကြည်ခြင်းသည် ကောင်းမြတ်သည်ဟု ငါ့မိဘများက တွေးကြသည်။ ဘုရားသခင်ကို ယုံကြည်လာပြီးနောက်တွင် ငါသည် ဘုရားနှုတ်ကပတ်တော်များအတိုင်း စတင် လက်တွေ့လုပ်ဆောင်ပြီး သူ၏ သတ်မှတ်ချက်များအတိုင်း ပြုမူဆောင်ရွက်ပြီးဖြစ်ကာ ငါ့မိဘများသည် ငါ့၌ ဤပြောင်းလဲမှု မြင်ရသည်ကို တကယ် ဝမ်းသာကြသည်။ ငါသည် ကိုယ့်ကိုယ်ကိုယ် အလွန် ဂုဏ်ယူမိသည်။ ဘုရားသခင်ကို ငါ ဘုန်းအသရေ ယူဆောင်ပေးနေသည်။ ဘုရားသခင်သည် ငါနှင့်ပတ်သက်၍ ဧကန်မုချ စိတ်ကျေနပ်ခြင်းရှိလိမ့်မည်ဖြစ်ပြီး၊ ငါသည် မိမိ မိဘများကို ရိုသေစွာပြုပြီး သူတော်စင်ကျင့်ဝတ်ကို ပိုင်ဆိုင်သည်ဟု သူ ပြောလိမ့်မည်” ဟု တွေးလေသည်။ တစ်နေ့တွင် အခြားနေရာသို့သွား၍ ဧဝံဂေလိဖြန့်ဝေရန် သင့်အတွက် အသင်းတော်က စီစဉ်ပေးပြီး သင်သည် အချိန်အတော်ကြာ အိမ်မပြန်နိုင်မည့် အလားအလာရှိသည်။ သင်သည် ဘုရားသခင်၏ တာဝန်ပေးစေခိုင်းချက်ကို ဘေးဖယ်ထား၍မရဟု ခံစားရသဖြင့်၊ ပြီးလျှင် သင့်အနေဖြင့် အိမ်တွင် မိဘကို ရိုသေစွာ ပြုရမည်ဖြစ်ပြီး အိမ်ပြင်ပတွင် ဘုရားသခင်၏ စေခိုင်းချက်တာဝန်ကိုလည်း ထိန်းသိမ်းရမည်ဟု သင် ယုံကြည်သဖြင့် သွားရန် သင် သဘောတူလေသည်။ သို့ရာတွင် ထိုကိစ္စကို သင်၏ မိဘများနှင့် သင် ဆွေးနွေးသည့်အခါ ၎င်းတို့သည် ဒေါသထွက်လာကြပြီး “မနာခံသည့် ကလေး။ သင့်ကို ကျွေးမွေးပြုစုရန် ငါတို့ အလွန် ကြိုးစားအားထုတ်ခဲ့ရပြီး ယခုတွင် သင်သည် ရုတ်တရက် ထွက်သွားတော့မည်။ သင် မရှိတော့သည့်အခါ အဘယ်သူသည် ငါတို့ကဲ့သို့ အိုမင်းသည့် လင်မယားနှစ်ဦးကို စောင့်ရှောက်မည်နည်း။ ငါတို့ မကျန်းမာလျှင်၊ သို့မဟုတ် ကပ်ဘေးတစ်မျိုးမျိုး ရှိလျှင် ငါတို့ကို ဆေးရုံသို့ အဘယ်သူ ခေါ်သွားမည်နည်း”ဟု ပြောလေသည်။ သင် ထွက်သွားမည်ကို သူတို့ သဘောမတူကြသကဲ့သို့ သင်က “ငါတို့ မိဘများကို ရိုသေစွာပြုရန် ဘုရားသခင် ပြောသော်လည်း ငါ့မိဘများက ငါ့ကို ထွက်သွားခွင့် မပေးသလို ငါ၏ တာဝန်ကို လုပ်ဆောင်ခွင့်ကိုလည်း ပေးမည် မဟုတ်ပါ။ သူတို့ကို ငါနာခံမည်ဆိုလျှင် ဘုရားသခင်၏ စေခိုင်းချက်တာဝန်ကို ငါဘေးဖယ်ရမည်ဖြစ်ပြီး ဘုရားသခင်က ထိုအရာကို နှစ်သက်မည်မဟုတ်ပါ။ သို့ရာတွင် ဘုရားသခင်ကို နာခံပြီး ငါ၏ တာဝန်ကို ငါသွားလုပ်ဆောင်မည်ဆိုလျှင် ငါ၏ မိဘများက ဝမ်းနည်းကြလိမ့်မည်။ မည်သည့်အရာကို ငါ လုပ်ဆောင်သင့်သနည်း”ဟု စိုးရိမ်မိလေသည်။ သင်က “လူတို့အနေဖြင့် ဦးစွာပထမ မိမိတို့၏ မိဘများကို ရိုသေစွာပြုရမည်ဟူသည့် သတ်မှတ်ချက်ကို ဘုရားသခင် ချမှတ်သည့်အတွက် ထိုတောင်းဆိုချက်ကို ငါ ထိန်းသိမ်းမည်။ ငါ ထွက်သွားပြီး ငါ၏ တာဝန်ကို လုပ်ဆောင်ရန် မလိုပါ”ဟု တွေးဆပြီးရင်း တွေးဆလေသည်။ သင်၏ တာဝန်ကို သင် ဘေးဖယ်လိုက်ပြီး အိမ်တွင်သာ သင်၏ မိဘများကို ရိုသေစွာပြုရန် သင် ရွေးချယ်လိုက်သော်လည်း စိတ်နှလုံးတွင် တည်ငြိမ်မှု မခံစားရပါ။ သင်၏ မိဘများကို သင် ရိုသေစွာပြုပြီးဖြစ်သော်လည်း သင်၏ တာဝန်ကို သင်ဖြည့်ဆည်းခြင်း မရှိသေးဟု သင် ခံစားရပြီး ဘုရားသခင်ကို စိတ်ပျက်စေမိပြီဟု သင် တွေးမိသည်။ ဤပြဿနာကို မည်သို့ ဖြေရှင်းနိုင်သနည်း။ တစ်နေ့တွင် သမ္မာတရားကို သင် နားလည်ပြီး သင်၏ တာဝန်ကို လုပ်ဆောင်ခြင်းသည် အရေးကြီးဆုံးသော အရာဖြစ်ကြောင်း သဘောပေါက်သည်အထိ ဘုရားသခင်ထံ သင် ဆုတောင်းပြီး သမ္မာတရားကို ရှာဖွေသင့်ပေသည်။ ထို့နောက်တွင် သင်သည် အိမ်ကို အလိုအလျောက် စွန့်ခွာနိုင်လိမ့်မည်ဖြစ်ပြီး သင်၏ တာဝန်ကို လုပ်ဆောင်နိုင်လိမ့်မည်။ လူအချို့က “ဘုရားသခင်က ကျွန်ုပ်၏ တာဝန်ကို လုပ်ဆောင်စေချင်ပြီး ကျွန်ုပ်၏ မိဘများကိုလည်း ရိုသေစွာပြုစေချင်သည်။ ဤတွင် ဆန့်ကျင်ကွဲလွဲမှုနှင့် ကွဲပြားမှုတစ်ခု ရှိသည် မဟုတ်လော။ ကျွန်ုပ် အဘယ်သို့များ လက်တွေ့လုပ်ဆောင်သင့်သနည်း”ဟု ဆိုကြသည်။ “မိမိ၏ မိဘများကို ရိုသေစွာပြုခြင်း”သည် လူ၏ အပြုအမူနှင့် စပ်လျဉ်း၍ ဘုရားသခင် ချမှတ်သည့် သတ်မှတ်ချက်တစ်ခု ဖြစ်သော်လည်း ဘုရားသခင်နောက်လိုက်ရန် အရာရာကို စွန့်လွှတ်ခြင်းနှင့် ဘုရားသခင်၏ တာဝန်ပေးစေခိုင်းချက်ကို ပြီးပြည့်စုံစေခြင်းတို့သည် ဘုရားသခင်၏ သတ်မှတ်ချက် မဟုတ်သလော။ ဤသည်မှာ ဘုရားသခင် တောင်းဆိုသည့်အရာ သာ၍ပင် မဟုတ်လော။ သာ၍ပင် သမ္မာတရားကို လက်တွေ့လုပ်ဆောင်ခြင်း ဖြစ်သည် မဟုတ်လော။ (ဟုတ်ပါသည်။) ဤသတ်မှတ်ချက်နှစ်ခု တစ်ခုနှင့်တစ်ခု ဆန့်ကျင်နေပါက သင်မည်သည့်အရာကို လုပ်ဆောင်သင့်သနည်း။ လူအချို့က “ဤသို့ဆိုလျှင် ကျွန်ုပ်၏ မိဘများကို ကျွန်ုပ် ရိုသေစွာပြုပြီး ဘုရားသခင်၏ စေခိုင်းချက်တာဝန်ကို ပြီးပြည့်စုံစေရမည်ဖြစ်ကာ ဘုရားနှုတ်ကပတ်တော်များကို လိုက်နာစောင့်ထိန်းပြီး သမ္မာတရားကို လက်တွေ့လုပ်ဆောင်ရမည်ဖြစ်သည်။ ကောင်းပြီ၊ ယင်းမှာ လွယ်ကူပါသည်။ အိမ်တွင် အရာရာကို ကျွန်ုပ် ပြီးပြတ်စေမည်၊ ကျွန်ုပ် မိဘများ၏ နေထိုင်ရေး လိုအပ်ချက်များအားလုံးကို ပြင်ဆင်ပေးမည်၊ သူနာပြုတစ်ဦးကို ငှားပြီးနောက် ကျွန်ုပ်၏ တာဝန်ကို သွားထမ်းဆောင်ပါမည်။ တစ်ပတ်လျှင် တစ်ကြိမ် ကျွန်ုပ် ပြန်ဖြစ်အောင် ပြန်လာမည်။ ကျွန်ုပ်၏ မိဘများ အဆင်ပြေမပြေကို ကျွန်ုပ် စစ်ဆေးမည်ဖြစ်ပြီး ထို့နောက်တွင် ပြန်မည်ဖြစ်သည်။ တစ်စုံတစ်ရာ လွဲချော်လျှင် နှစ်ရက်ကြာ ကျွန်ုပ် နေလိုက်မည်။ သူတို့နှင့် ကျွန်ုပ် အမြဲ ဝေးနေပြီး လုံးဝ ပြန်မလာဘဲ နေ၍မရသကဲ့သို့ အိမ်တွင် အစဉ်အမြဲ နေကာ ကျွန်ုပ်တာဝန်ကို လုံးဝ သွားမလုပ်ဘဲ နေ၍မရပါ။ ဤသည်မှာ နယ်ပယ်နှစ်ခုလုံးအတွက် အကောင်းဆုံးသောအရာ ဖြစ်သည် မဟုတ်ပါလား”ဟု ဆိုကြသည်။ ဤဖြေရှင်းချက်ကို သင် အဘယ်သို့ ထင်သနည်း။ (အလုပ်ဖြစ်မည်မဟုတ်ပါ။) ယင်းသည် စိတ်ကူးတစ်ခု ဖြစ်သည်။ လက်တွေ့ကျခြင်း မရှိပေ။ ထို့ကြောင့် ဤအခြေအနေမျိုးကို သင် ကြုံရသည့်အခါ သမ္မာတရားနှင့်အညီ သင် မည်သို့ အတိအကျ ပြုမူဆောင်ရွက်သင့်သနည်း။ (သစ္စာစောင့်သိခြင်း၊ သားသမီးဝတ်တို့နှင့် ပတ်သက်လာသည့်အခါ နယ်ပယ်နှစ်ခုလုံးတွင် တာဝန်ကျေပွန်ရန် အစွမ်းကုန် ကြိုးစားဖို့ဟူသည်မှာ မဖြစ်နိုင်ပါ။ ကျွန်ုပ်၏ တာဝန်ကို ဦးစားပေးရမည်ဖြစ်သည်။) ဘုရားသခင်သည် လူတို့အား မိမိတို့၏ မိဘများကို ဦးစွာပထမ ရိုသေစွာပြုရန် ပြောဆိုခဲ့ပြီး ထို့နောက်တွင် သမ္မာတရားကို ၎င်းတို့ လက်တွေ့လုပ်ဆောင်ခြင်း၊ မိမိတို့တာဝန်များကို ထမ်းဆောင်ခြင်းနှင့် ဘုရားသခင်၏ လမ်းခရီးကို လိုက်လျှောက်ခြင်းတို့နှင့် စပ်လျဉ်း၍ သာ၍ မြင့်မားသော သတ်မှတ်ချက်များကို လူတို့အတွက် ဘုရားသခင် ချမှတ်လေသည်။ ဤအရာများထဲမှ မည်သည့်အရာကို သင် လိုက်နာစောင့်ထိန်းသင့်သနည်း။ (သာ၍ မြင့်မားသော သတ်မှတ်ချက်များ ဖြစ်သည်။) သာ၍ မြင့်မားသော သတ်မှတ်ချက်များအတိုင်း လက်တွေ့လုပ်ဆောင်ခြင်းသည် သင့်တင့်လျောက်ပတ်သလော။ သမ္မာတရားကို သာ၍ မြင့်မားပြီး သာ၍ နိမ့်ကျသော သမ္မာတရားများအဖြစ်၊ သို့မဟုတ် သာ၍ သစ်လွင်ပြီး သာ၍ အိုဟောင်းသော သမ္မာတရားများအဖြစ် ခွဲခြား၍ရနိုင်သလော။ (မရနိုင်ပါ။) ထို့ကြောင့် သမ္မာတရားကို သင် လက်တွေ့လုပ်ဆောင်သည့်အခါ မည်သည့်အရာအတိုင်း သင် လက်တွေ့လုပ်ဆောင်သင့်သနည်း။ သမ္မာတရားကို လက်တွေ့လုပ်ဆောင်ရန်မှာ မည်သည့်အရာကို ဆိုလိုသနည်း။ (စည်းမျဉ်းများအတိုင်း အမှုကိစ္စများကို ကိုင်တွယ်ခြင်းဖြစ်သည်။) စည်းမျဉ်းများအတိုင်း အမှုကိစ္စများကို ကိုင်တွယ်ခြင်းသည် အရေးအကြီးဆုံးသော အရာဖြစ်သည်။ သမ္မာတရားကို လက်တွေ့လုပ်ဆောင်ခြင်းသည် မတူကွဲပြားသည့် အချိန်များ၊ နေရာများ၊ ပတ်ဝန်းကျင်များနှင့် ဆက်စပ်အကြောင်းအရာများ၌ ဘုရားနှုတ်ကပတ်တော်များကို လက်တွေ့လုပ်ဆောင်ခြင်းကို ဆိုလိုသည်။ အမှုအရာများအတွက် စည်းမျဉ်းများကို ခေါင်းမာမာဖြင့် ကျင့်သုံးခြင်းအကြောင်း မဟုတ်ပေ။ သမ္မာတရား စည်းမျဉ်းများကို ထိန်းသိမ်းခြင်းအကြောင်း ဖြစ်သည်။ ယင်းမှာ သမ္မာတရားကို လက်တွေ့လုပ်ဆောင်ခြင်းဟု ဆိုလိုသည့်အရာ ဖြစ်သည်။ ထို့ကြောင့် ဘုရားနှုတ်ကပတ်တော်များကို လက်တွေ့လုပ်ဆောင်ခြင်းနှင့် ဘုရားသခင် ချမှတ်သည့် သတ်မှတ်ချက်များကို လိုက်နာစောင့်ထိန်းခြင်းတို့ကြား တကယ်ကို ကွဲလွဲဆန့်ကျင်မှု မရှိပေ။ သာ၍ ခိုင်မာစွာပြောရလျှင် သင်၏ မိဘများကို ရိုသေစွာပြုခြင်းနှင့် သင့်ကို ဘုရားသခင် ပေးထားသည့် စေခိုင်းချက်နှင့် တာဝန်ကို ပြီးပြည့်စုံစေခြင်းတို့ကြားတွင် ကွဲလွဲဆန့်ကျင်မှု လုံးဝ မရှိပေ။ ဤအရာများထဲမှ မည်သည့်အရာသည် ဘုရားသခင်၏ လတ်တလော နှုတ်ကပတ်တော်များနှင့် သတ်မှတ်ချက်များ ဖြစ်သနည်း။ ဤမေးခွန်းကို သင် ဦးစွာပထမ စဉ်းစားသင့်သည်။ ဘုရားသခင်သည် မတူကွဲပြားသော လူတို့ထံမှ မတူကွဲပြားသောအရာများကို တောင်းဆို၏။ ၎င်းတို့အတွက် ကွဲပြားသော သတ်မှတ်ချက်များ သူ့ထံတွင် ရှိသည်။ ခေါင်းဆောင်များနှင့် အမှုဆောင်များအဖြစ် အစေခံသောသူတို့သည် ဘုရားသခင်၏ ခေါ်ခြင်းခံရပြီးဖြစ်သောကြောင့် ၎င်းတို့ စွန့်လွှတ်ရမည်ဖြစ်ပြီး မိမိတို့၏ မိဘများကို ရိုသေစွာပြုလျက် အတူ နေ၍မရပေ။ ၎င်းတို့အနေဖြင့် ဘုရားသခင်၏ စေခိုင်းချက်တာဝန်ကို လက်ခံပြီး သူ့နောက်လိုက်ရန် အရာရာကို စွန့်လွှတ်သင့်သည်။ ဤသည်မှာ အခြေအနေတစ်မျိုး ဖြစ်သည်။ ပုံမှန်နောက်လိုက်များသည် ဘုရားသခင်၏ ခေါ်ခြင်းမခံရသေးသောကြောင့် မိမိတို့၏ မိဘများနှင့်အတူ နေပြီး ၎င်းတို့ကို ရိုသေစွာပြုနိုင်သည်။ ဤအရာကို လုပ်ဆောင်ခြင်းအတွက် ဆုလာဘ်များမရှိသကဲ့သို့ ရလဒ်တစ်ခုအနေဖြင့် မည်သည့် ကောင်းချီးမျှ ရရှိကြလိမ့်မည် မဟုတ်။ သို့သော် ၎င်းတို့သည် သားသမီးဝတ်ကို မပြပါက လူ့သဘာဝ ကင်းမဲ့ကြပေသည်။ အမှန်တွင် မိမိ၏ မိဘများကို ရိုသေစွာပြုခြင်းသည် တာဝန်ဝတ္တရားတစ်မျိုးသာ ဖြစ်ပြီး သမ္မာတရားကို လက်တွေ့လုပ်ဆောင်ခြင်း၏ စံကို မမီပေ။ သမ္မာတရားကို လက်တွေ့လုပ်ဆောင်ခြင်းသည် ဘုရားသခင်ကို ကျိုးနွံနာခံခြင်းဖြစ်သည်။ ဘုရားသခင်ကို ကျိုးနွံနာခံခြင်း၏ သရုပ်သကန်တစ်ခုမှာ ဘုရားသခင်၏ စေခိုင်းချက်တာဝန်ကို လက်ခံခြင်းဖြစ်ပြီး ဘုရားသခင်၏ နောက်လိုက်များ ဖြစ်သောသူတို့မှာ မိမိတို့တာဝန်များကို လုပ်ဆောင်ရန် အရာရာကို စွန့်လွှတ်သောသူများ ဖြစ်သည်။ အနှစ်ချုပ်လျှင် သင့်ရှေ့တွင် ရှိနေသည့် အရေးအကြီးဆုံးသော အလုပ်မှာ သင်၏ တာဝန်ကို ကောင်းစွာ ထမ်းဆောင်ရန် ဖြစ်သည်။ ယင်းမှာ သမ္မာတရားကို လက်တွေ့လုပ်ဆောင်ခြင်းဖြစ်ပြီး ဘုရားသခင်ကို ကျိုးနွံနာခံခြင်း၏ သရုပ်သကန်တစ်ခု ဖြစ်သည်။ ထို့ကြောင့် ယခု လူတို့ အဓိကအားဖြင့် လက်တွေ့လုပ်ဆောင်သင့်သည့် သမ္မာတရားမှာ အဘယ်နည်း။ (မိမိတာဝန်ကို ထမ်းဆောင်ခြင်း ဖြစ်ပါသည်။) မှန်ပေ၏၊ မိမိတာဝန်ကို သစ္စာစောင့်သိစွာ ထမ်းဆောင်ခြင်းသည် သမ္မာတရားကို လက်တွေ့လုပ်ဆောင်ခြင်း ဖြစ်သည်။ လူတစ်ဦးသည် မိမိတာဝန်ကို ရိုးသားစစ်မှန်စွာ ထမ်းဆောင်ခြင်းမရှိပါက ၎င်းတို့သည် အလုပ်လုပ်ပေးနေခြင်းသာ ဖြစ်သည်။

မည်သည့်မေးခွန်းကို ယခု ငါတို့ ဆွေးနွေးနေခဲ့ကြသနည်း။ (ဘုရားသခင်သည် လူတို့အား မိမိတို့၏ မိဘများကို ဦးစွာပထမ ရိုသေစွာပြုရန် တောင်းဆိုပြီးနောက် သမ္မာတရားကို သူတို့ လက်တွေ့လုပ်ဆောင်ခြင်း၊ မိမိတို့တာဝန်များကို ထမ်းဆောင်ခြင်းနှင့် ဘုရားသခင်၏ လမ်းခရီးကို လိုက်လျှောက်ခြင်းနှင့်စပ်လျဉ်း၍ သာ၍ မြင့်မားသော သတ်မှတ်ချက်များကို သူ ချမှတ်သည်။ ထို့ကြောင့် မည်သည့်အရာတစ်ခုကို လူတို့က ဦးစွာပထမ လိုက်နာစောင့်ထိန်းသင့်သနည်းဟူ၍ ဖြစ်ပါသည်။) လူတို့သည် သာ၍ မြင့်မားသော သတ်မှတ်ချက်များအတိုင်း လက်တွေ့လုပ်ဆောင်သင့်သည်ဟုသာ သင်တို့ ဆိုခဲ့ကြသည်။ အယူအဆဆိုင်ရာ အဆင့်တစ်ခုအနေဖြင့်၊ ဤအဆိုသည် မှန်ကန်၏။ အယူအဆဆိုင်ရာ အဆင့်တစ်ခုအနေဖြင့် မှန်ကန်သည်ဟု ငါ အဘယ်ကြောင့် ဆိုသနည်း။ ဤသည်မှာ သင်သည် ဤကိစ္စရပ်အတွက် စည်းမျဉ်းစည်းကမ်းများနှင့် ပုံသေနည်းများကို အသုံးပြုမည်ဆိုပါက၊ ဤမေးခွန်းသည် မှန်ကန်ပေမည်။ သို့ရာတွင် လူတို့သည် တကယ့် ဘဝနှင့် ရင်ဆိုင်ရသည့်အခါ၊ ဤအဆိုသည် မကြာခဏ အလုပ်မဖြစ်နိုင်သကဲ့သို့ ဆောင်ရွက်ရန် ခက်ခဲလေသည်။ ထို့ကြောင့်၊ ဤမေးခွန်းကို မည်သို့ တုံ့ပြန်သင့်သနည်း။ ပထမဦးစွာ၊ သင် ရင်ဆိုင်ရသည့် အခြေအနေနှင့်ရှင်သန်နေထိုင်သည့် ပတ်ဝန်းကျင်၊ ပြီးလျှင် သင် ရှိသည့် ဆက်စပ်အခြေအနေတို့ကို ကြည့်သင့်သည်။ သင်၏ အသက်ရှင်မှု ပတ်ဝန်းကျင်နှင့် သင့်ကိုယ်သင် တွေ့ရှိရသည့် ဆက်စပ်အခြေအနေပေါ် အခြေခံ၍၊ သင်၏ မိဘများကို ရိုသေစွာပြုခြင်းသည် ဘုရားသခင်၏ စေခိုင်းချက်တာဝန်ကို သင် ပြီးပြည့်စုံစေခြင်းအပြင် သင်၏ တာဝန်ကို ထမ်းဆောင်ခြင်းတို့နှင့် ဆန့်ကျင်ကွဲလွဲမှုမရှိပါက၊ သို့မဟုတ် တစ်နည်းအားဖြင့်၊ သင်၏ မိဘများကို ရိုသေစွာပြုခြင်းသည် သင်၏တာဝန်အပေါ် သင်၏ သစ္စာစောင့်သိသော ဆောင်ရွက်ချက်တို့ကို သက်ရောက်မှုမရှိပါက၊ နှစ်ခုလုံးကို တစ်ချိန်တည်း သင် လက်တွေ့လုပ်ဆောင်နိုင်သည်။ သင့်အနေဖြင့် သင်၏ မိဘများနှင့် အပြင်ပန်းအားဖြင့် ကွဲကွာနေရန် မလိုအပ်သကဲ့သို့၊ ၎င်းတို့ကို အပြင်ပန်းအားဖြင့် စွန့်လွှတ် သို့မဟုတ် ငြင်းပယ်ရန် မလိုအပ်ပေ။ မည်သည့်အခြေအနေတွင် ဤအရာကို ကျင့်သုံးရသနည်း။ (မိမိ၏ မိဘများကို ရိုသေစွာပြုခြင်းသည် မိမိတာဝန်ကို ထမ်းဆောင်ခြင်းနှင့် ဆန့်ကျင်ကွဲလွဲမှု မရှိသည့်အချိန်တွင် ဖြစ်ပါသည်။) မှန်ပေ၏။ တစ်နည်းအားဖြင့်၊ သင်၏ မိဘများသည် ဘုရားသခင်၌ သင်၏ ယုံကြည်မှုကို ဟန့်တားရန် မကြိုးစားသကဲ့သို့၊ ၎င်းတို့သည်လည်း ယုံကြည်သူများဖြစ်ပြီး၊ သင်၏ တာဝန်ကို သစ္စာစောင့်သိစွာ ထမ်းဆောင်ရန်နှင့် ဘုရားသခင်၏ စေခိုင်းချက်တာဝန်ကို ဖြည့်ဆည်းရန် သင့်အား အမှန်တကယ် ထောက်ပံ့ပြီး အားပေးပါက၊ သင်၏ မိဘများနှင့် သင်၏ ဆက်ဆံရေးသည် ပုံမှန် စကားသဘောအရ ဆွေမျိုးများကြား ဇာတိ ပကတိဆက်ဆံရေးတစ်ခုမဟုတ်သကဲ့သို့၊ အသင်းတော်၏ ညီအစ်ကို မောင်နှမများကြား ဆက်ဆံရေးတစ်ခု ဖြစ်သည်။ ဤသို့ဆိုလျှင် ၎င်းတို့ကို အသင်းတော်၏ ညီအစ်ကို မောင်နှမများအဖြစ် ဆက်ဆံခြင်းအပြင်၊ ၎င်းတို့အတွက် သင်၏ သားသမီးဝတ်ဆိုင်ရာ တာဝန်အနည်းငယ်ကိုလည်း ဖြည့်ဆည်းပေးရမည်ဖြစ်သည်။ သင်သည် ၎င်းတို့ကို အပိုထပ်ဆောင်း အလေးထားမှုပြရမည်။ သင်၏ တာဝန်ထမ်းဆောင်မှုကို မထိခိုက်သရွေ့၊ ဆိုလိုသည်မှာ၊ သင်၏ စိတ်နှလုံးသည် ၎င်းတို့၏ ဘောင်ခတ်ခြင်းမခံရသရွေ့၊ ၎င်းတို့ နေကောင်းကျန်းမာခြင်းရှိသလားဆိုသည်ကို မေးရန်နှင့် ၎င်းတို့အတွက် အလေးထားမှု အနည်းငယ် ပြရန် သင်၏ မိဘများကို သင် ဖုန်းခေါ်ဆိုနိုင်သည်။ ၎င်းတို့ကို အနည်းငယ်သော အခက်အခဲများအား သင် ကူညီဖြေရှင်းပေးနိုင်ပြီး၊ ၎င်းတို့၏ ဘဝ ပြဿနာအချို့ကို ကူညီကိုင်တွယ်ပေးနိုင်ကာ ၎င်းတို့၏ အသက်ဝင်ရောက်မှုအရ ၎င်းတို့တွင်ရှိသည့် အခက်အခဲအချို့ကို သင် ကူညီဖြေရှင်းပေးနိုင်သည်။ ဤအရာအားလုံးကို သင် လုပ်ဆောင်နိုင်သည်။ တစ်နည်းအားဖြင့်၊ သင်၏ မိဘများက ဘုရားသခင်၌ သင်၏ ယုံကြည်မှုကို ပိတ်ဆို့ခြင်းမရှိပါက၊ ၎င်းတို့နှင့် ဤဆက်ဆံရေးကို သင် ထိန်းသိမ်းသင့်ပြီး၊ ၎င်းတို့အတွက် သင်၏ တာဝန်များကို ဖြည့်ဆည်းသင့်သည်။ သင်သည် ၎င်းတို့အတွက် အဘယ်ကြောင့် အလေးထားမှု ပြသင့်သနည်း၊ ၎င်းတို့ကို စောင့်ရှောက်ကာ နေကောင်းကျန်းမာခြင်းရှိသလားဆိုသည်ကို မေးမြန်းသင့်သနည်း။ အဘယ်ကြောင့်ဆိုသော် သင်သည် ၎င်းတို့၏ ကလေးဖြစ်သောကြောင့်၊ ၎င်းတို့နှင့် ဤဆက်နွှယ်မှုရှိသည့်အတွက် ဖြစ်၏။ သင့်ထံတွင် အခြားသော တာဝန်အမျိုးအစား ရှိပြီး ၎င်းတို့ကို အနည်းငယ် သာ၍ သာကြောင်းမာကြောင်း သတင်းမေးရမည်ဖြစကာ သာ၍ အကူအညီကို ၎င်းတို့အား ပေးရမည်ဖြစ်သည်။ ထိုအရာက သင်၏ တာဝန်ထမ်းဆောင်မှုကို မထိခိုက်သရွေ့၊ ပြီးလျှင် သင်၏ မိဘများက ဘုရားသခင်၌ သင်၏ ယုံကြည်မှုနှင့် သင်၏ တာဝန် ထမ်းဆောင်မှုတို့ကို မတားဆီး၊ မနှောင့်ယှက်သကဲ့သို့ သင့်ကို ဆွဲလည်းဆွဲမထားသရွေ့၊ ၎င်းတို့အတွက် သင်၏ တာဝန်ကို ဖြည့်ဆည်းခြင်းသည် သဘာဝကျပြီး သင့်တော်ကာ၊ ဤအရာကို သင်၏ အသိစိတ်က သင့်ကို အပြစ်မတင်သည့် အတိုင်းအတာထိ သင် လုပ်ဆောင်ရမည်ဖြစ်သည်။ ဤသည်မှာ သင် ပြည့်မီရမည့် အနိမ့်ဆုံး စံနှုန်း ဖြစ်သည်။ သင့်အခြေအနေများ၏ သက်ရောက်မှုနှင့် အဟန့်အတားများကြောင့် အိမ်တွင်ရှိသော သင်၏ မိဘများကို သင် ရိုသေစွာမပြုနိုင်ပါက၊ ဤစည်းမျဉ်းစည်းကမ်းကို သင် ထိန်းသိမ်းရန် မလိုအပ်ပေ။ သင်သည် ဘုရားသခင်၏ စီစဉ်ညွှန်ကြားမှုများကို ဝန်ခံပြီး၊ သူ၏ အစီအစဉ်များကို ကျိုးနွံနာခံသင့်ကာ သင်၏ မိဘများကို ရိုသေစွာပြုခြင်းအား မရမကလုပ်ဆောင်ရန် မလိုအပ်ပေ။ ဘုရားသခင်က ဤအရာကို ရှုတ်ချပါသလော။ ဘုရားသခင်က ဤအရာကို မရှုတ်ချပေ။ သူသည် လူတို့အား ဤအရာကို အတင်းအဓမ္မ မလုပ်ဆောင်စေပေ။ ယခု မည်သည့်အရာကို ငါတို့ မိတ်သဟာယပြုနေကြပါသနည်း။ လူတို့အနေဖြင့် မိမိတို့၏ မိဘများကို ရိုသေစွာပြုခြင်းသည် မိမိတို့၏ တာဝန်ကို ထမ်းဆောင်ခြင်းနှင့် ကွဲလွဲဆန့်ကျင်သည့်အခါ မည်သို့ လက်တွေ့လုပ်ဆောင်သင့်သည်ဆိုသည်နှင့်ပတ်သက်၍ ငါတို့ မိတ်သဟာယ ပြုနေကြခြင်း ဖြစ်သည်။ ငါတို့သည် လက်တွေ့လုပ်ဆောင်မှု စည်းမျဉ်းများနှင့် သမ္မာတရားကို မိတ်သဟာယပြုနေကြခြင်း ဖြစ်သည်။ သင့်အနေဖြင့် မိမိ၏ မိဘများကို ရိုသေစွာပြုရန် တာဝန်တစ်ခု ရှိပြီး၊ အခြေအနေများက အခွင့်ပေးပါက၊ ဤတာဝန်ကို ဖြည့်ဆည်းနိုင်သော်လည်း၊ သင်၏ ခံစားချက်များဖြင့် သင် ဘောင်ခတ်မခံသင့်ပေ။ ဥပမာအားဖြင့် သင်၏ မိဘများထဲမှ တစ်ဦးသည် နာမကျန်းဖြစ်ပြီး၊ ဆေးရုံသွားရမည်ဖြစ်ကာ သူတို့ကို စောင့်ရှောက်ရန် မည်သူမျှမရှိသကဲ့သို့ သင်သည် အိမ်ပြန်ဖို့ရန်မှာ မိမိတာဝန်နှင့် အလုပ်အလွန်များပါက၊ မည်သည့်အရာကို သင် လုပ်ဆောင်သင့်သနည်း။ ဤကဲ့သို့သော အချိန်များတွင်၊ သင်၏ ခံစားချက်များဖြင့် သင် ဘောင်ခတ်ခံ၍ မရနိုင်ပေ။ ထိုကိစ္စနှင့်ပတ်သက်၍ သင် ဆုတောင်းသင့်သည်၊ ဘုရားသခင်ထံ အပ်နှံပြီး ဘုရားသခင်၏ စီစဉ်ညွှန်ကြားမှုများအတိုင်း ဖြစ်စေသင့်သည်။ ဤသည်မှာ သင် ရှိသင့်သည့် သဘောထားမျိုး ဖြစ်သည်။ ဘုရားသခင်က သင့်မိဘများ၏ အသက်ကို ယူဆောင်လိုပြီး၊ သင့်ထံမှ ၎င်းတို့ကို သိမ်းယူသွားလိုပါက၊ သင် ကျိုးနွံနာခံသင့်ဆဲ ဖြစ်သည်။ လူအချို့က “ကျွန်ုပ် ကျိုးနွံနာခံပြီးဖြစ်သော်လည်း စိတ်မချမ်းမြေ့ဖြစ်နေဆဲဖြစ်ပြီး ထိုအကြောင်းကို ရက်ချီပြီး ကျွန်ုပ် ငိုကြွေးနေမိခဲ့သည်။ ဤသည်မှာ ဇာတိပကတိဆိုင်ရာ ခံစားချက် မဟုတ်လော”ဟု ဆိုကြသည်။ ဤသည်မှာ ဇာတိပကတိဆိုင်ရာ ခံစားချက် မဟုတ်၊ လူသား၏ ကြင်နာသနားခြင်း ဖြစ်သည်။ လူ့သဘာဝကို ပိုင်ဆိုင်ခြင်းဖြစ်ပြီး ဘုရားသခင်က ထိုအရာကို မရှုတ်ချပေ။ သင် ငိုကြွေးနိုင်သည်၊ သို့သော် ရက်အတော်ကြာ သင် ငိုကြွေးပြီး၊ မအိပ်နိုင် မစားနိုင်ဖြစ်ကာ သင်၏ တာဝန်ကို လုပ်ဆောင်လိုစိတ်မရှိသကဲ့သို့၊ အိမ်ကို သွားပြီး သင့်မိဘများထံ သွားကြည့်လိုစိတ်ပင်ရှိပါက၊ သင်၏ တာဝန်ကို သင် ကောင်းစွာ မလုပ်ဆောင်နိုင်သကဲ့သို့ သမ္မာတရားကို လက်တွေ့လုပ်ဆောင်ခြင်း မရှိပေ။ ယင်းမှာ သင်သည် မိမိ၏ မိဘများကို ရိုသေစွာပြုခြင်းအားဖြင့် မိမိတာဝန်များကို ဖြည့်ဆည်းနေခြင်း မရှိ၊ မိမိ၏ ခံစားမှုများအလယ် အသက်ရှင်နေခြင်းဖြစ်သည်ဟု ဆိုလိုပေသည်။ သင်သည် မိမိ၏ ခံစားမှုများအလယ် အသက်ရှင်နေစဉ် မိမိ၏ မိဘများကို ရိုသေစွာပြုပါက၊ သင်သည် ဘုရားသခင်၏ တာဝန်ပေးစေခိုင်းချက်ကို စွန့်ပစ်ပြီးဖြစ်ကာ ဘုရားသခင်၏ လမ်းခရီးကို လိုက်လျှောက်သည့်သူတစ်ဦး မဟုတ်သောကြောင့်၊ သင်သည် သင်၏ တာဝန်များကို ဖြည့်ဆည်းနေခြင်း မဟုတ်သကဲ့သို့ ဘုရားနှုတ်ကပတ်တော်များကို လိုက်နာစောင့်ထိန်းနေခြင်း မဟုတ်ပေ။ ဤအခြေအနေမျိုးကို သင် ကြုံရသည့်အခါ၊ သင်၏ တာဝန်ကို နှောင့်နှေးမှု မဖြစ်စေပါက၊ သို့မဟုတ် သင့်တာဝန်အပေါ် သစ္စာရှိစွာ ထမ်းဆောင်ခြင်းအား သက်ရောက်မှုမရှိပါက၊ သင်၏ မိဘများကို သားသမီးဝတ်ကို ပြရန်အလို့ငှာ သင် လုပ်ဆောင်နိုင်သည့် အရာအချို့ကို လုပ်ဆောင်နိုင်ပြီး၊ ဖြည့်ဆည်းနိုင်စွမ်းရှိသည့် တာဝန်များကို သင် ဖြည့်ဆည်းနိုင်ပေသည်။ အနှစ်ချုပ်လျှင် ဤသည်မှာ လူ့သဘာဝ အတိုင်းအတာအတွင်းတွင် လူတို့ လုပ်ဆောင်သင့်သည့်အရာဖြစ်ပြီး၊ လုပ်ဆောင်နိုင်စွမ်းရှိသည့် အရာဖြစ်သည်။ သင့် ခံစားမှုများဖြင့် သင် ပိတ်မိနေပြီး၊ ဤအရာက သင့်တာဝန် ထမ်းဆောင်မှုကို ကြန့်ကြာစေပါက၊ ယင်းမှာ ဘုရားသခင်၏ ရည်ရွယ်ချက်များနှင့် လုံးဝ ဆန့်ကျင်ပေသည်။ သင် ထိုသို့လုပ်ဆောင်ဖို့ ဘုရားသခင်က မည်သည့်အခါတွင်မျှ မလိုအပ်ခဲ့ပေ။ သင့်မိဘများအတွက် သင်၏ တာဝန်များကို ဖြည့်ဆည်းရန်သာ ဘုရားသခင် တောင်းဆိုသည်၊ ထိုမျှသာ ဖြစ်သည်။ ယင်းမှာ သားသမီးဝတ် ရှိခြင်းကို ဆိုလိုသောအရာ ဖြစ်သည်။ ဘုရားသခင်က “မိမိ၏ မိဘများကို ရိုသေစွာပြုခြင်း”အပေါ် ပြောဆိုသည့်အခါ၊ ထိုအတွက် ဆက်စပ်အခြေအနေတစ်ခု ရှိ၏။ သင်သည် အခြေအနေမျိုးစုံအောက်တွင် စွမ်းဆောင်ရရှိနိုင်သည့် တာဝန်အနည်းငယ်ကိုသာ ဖြည့်ဆည်းရန် လိုအပ်၏၊ ထိုမျှသာ ဖြစ်သည်။ သင်၏ မိဘများ စိုးရိမ်ဖွယ် နာမကျန်းဖြစ်ခြင်း သို့မဟုတ် သေဆုံးခြင်း ရှိမရှိဆိုသည်အတွက်မူ၊ ဤအရာများကို ဆုံးဖြတ်ရန်မှာ သင့်သဘောအတိုင်း ဖြစ်ပါသလော။ ၎င်းတို့၏ ဘဝများ မည်သို့ဖြစ်သည်၊ မည်သည့်အချိန်တွင် ၎င်းတို့ သေသည်၊ မည်သည့် ရောဂါကြောင့် ၎င်းတို့သေသည်၊ သို့မဟုတ် မည်သို့ သေကြသည်ဆိုသည့် ဤအရာများသည် သင်နှင့် ပတ်သက်မှု တစ်ခုတလေ ရှိပါသလော။ (မရှိပါ။) ထိုအရာများသည် သင်နှင့် မည်သို့မျှ ပတ်သက်ခြင်း မရှိပေ။ လူအချို့က၊ “ကျွန်ုပ်၏ မိဘများကို ကျွန်ုပ် ရိုသေစွာ ပြုနိုင်ရန်အလို့ငှာ ကျွန်ုပ်၏ တာဝန်များကို ကျွန်ုပ် ဖြည့်ဆည်းရမည်။ အထူးသဖြင့် ကင်ဆာ သို့မဟုတ် သေနိုင်လောက်သည့် ရောဂါတစ်မျိုးမျိုးဖြင့် သူတို့ နာမကျန်းမဖြစ်စေရန် ကျွန်ုပ် သေချာလုပ်ရမည်။ သူတို့ အသက် ၁၀၀ အထိ အသက်ရှင်ရဖို့ သေချာအောင် ကျွန်ုပ်လုပ်ဆောင်ရမည်။ ထို့နောက်တွင်မှ သူတို့အတွက် ကျွန်ုပ်၏ တာဝန်များကို ကျွန်ုပ် အမှန်တကယ် ဖြည့်ဆည်းပြီး ဖြစ်လိမ့်မည်”ဟု ဆိုကြသည်။ ဤလူများသည် အဓိပ္ပာယ်မရှိသည့် လူစားမျိုးများ ဖြစ်ကြသည် မဟုတ်လော။ ဤသည်မှာ ရှင်းလင်းစွာပင် လူ၏ စိတ်ကူးသာဖြစ်ပြီး၊ ဘုရားသခင်၏ တောင်းဆိုချက် လုံးဝ မဟုတ်ပေ။ သင့်အနေဖြင့် အသက် ၁၀၀ အထိ အသက်ရှင်နိုင်ခြင်း ရှိမရှိဆိုသည်ကိုပင် သင် မသိသကဲ့သို့၊ သို့တိုင် သင်၏ မိဘများကို ထိုအသက်အရွယ်ထိ အသက်ရှင်ရန် သင် တောင်းဆိုနေသည်။ ယင်းမှာ အရူးတစ်ယောက်၏ အိမ်မက်ဖြစ်သည်။ “မိမိ၏ မိဘများကို ရိုသေစွာပြုခြင်း”ကို ဘုရားသခင် ပြောဆိုသည့်အခါ၊ ပုံမှန် လူ့သဘာဝ နယ်ပယ်အတွင်းတွင် ကျရောက်သည့် သင်၏ တာဝန်များကို ဖြည့်ဆည်းရန်သာ သူ သင့်ကို တောင်းဆိုနေခြင်း ဖြစ်သည်။ သင်၏ မိဘများကို သင် မနှိပ်စက်သရွေ့၊ သို့မဟုတ် သင်၏ အသိစိတ်နှင့် ကိုယ်ကျင့်တရားတို့ကို ဆန့်ကျင်သည့် အရာတစ်ခုတလေကို သင် မလုပ်ဆောင်သရွေ့၊ ယင်းမှာ လုံလောက်ပေသည်။ ဤသည်မှာ ဘုရားနှုတ်ကပတ်တော်များနှင့် ကိုက်ညီသည် မဟုတ်လော။ (ကိုက်ညီပါသည်။) ဘုရားသခင်၌ သင်၏ ယုံကြည်မှုကို သင်၏ မိဘများက ဟန့်တားသည့် ကိစ္စ၊ ၎င်းတို့၏ သဘာဝ အနှစ်သာရသည် မယုံကြည်သူများနှင့် ဘာသာတရားမရှိသူများ သို့မဟုတ် ဆိုးယုတ်သော လူများနှင့် နတ်ဆိုးများ၏ သဘာဝ အနှစ်သာရဖြစ်ပြီး၊ ၎င်းတို့သည် သင်ကဲ့သို့ တစ်လမ်းကြောင်းတည်းတွင် မရှိသည့် ကိစ္စကိုလည်း ယခုလေးတင် ငါတို့ ဖော်ပြခဲ့ကြသည်။ တစ်နည်းအားဖြင့်၊ ၎င်းတို့သည် သင်ကဲ့သို့ လူတစ်မျိုးတစ်စားတည်း လုံးဝ မဟုတ်သကဲ့သို့၊ သင်သည် နှစ်များစွာကြာ ၎င်းတို့ကဲ့သို့ တစ်အိမ်ထောင်တည်းတွင် အသက်ရှင်နေထိုင်သော်လည်း၊ ၎င်းတို့သည် သင်ကဲ့သို့ အလားတူ လိုက်စားမှုများ သို့မဟုတ် တည်ကြည်မှု တကယ်ကို မရှိကြချေ၊ ပြီးလျှင် ၎င်းတို့သည် သင်ကဲ့သို့ အလားတူ နှစ်သက်မှုများ သို့မဟုတ် ရည်သန်မျှော်မှန်းချက်များ ဧကန်မုချ မရှိကြပေ။ သင်သည် ဘုရားသခင်ကို ယုံကြည်ပြီး ၎င်းတို့က ဘုရားသခင်ကို လုံးဝ မယုံကြည်သကဲ့သို့ ဘုရားသခင်ကို အတိုက်အခံပင် လုပ်ကြသည်။ ဤအခြေအနေများတွင် မည်သည့်အရာကို လုပ်ဆောင်သင့်သနည်း။ (သူတို့ကို ငြင်းပယ်သင့်သည်။) ဤအခြေအနေများတွင် ၎င်းတို့ကို ငြင်းပယ်ရန် သို့မဟုတ် ကျိန်ဆဲရန် ဘုရားသခင်က သင့်ကို ပြောထားခြင်းမရှိပေ။ ထိုသို့ ဘုရားသခင် မပြောခဲ့ပေ။ “မိမိ၏ မိဘများကို ရိုသေစွာပြုခြင်း”ဖြစ်သည့် ဘုရားသခင်၏ သတ်မှတ်ချက်သည် တည်နေဆဲ ဖြစ်သည်။ ဤသည်မှာ သင်၏ မိဘများနှင့် သင် အသက်ရှင်နေထိုင်နေစဉ်တွင်၊ သင်၏ မိဘများကို ရိုသေစွာပြုခြင်းဖြစ်သည့် ဤသတ်မှတ်ချက်ကို သင် ထိန်းသိမ်းသင့်နေဆဲဖြစ်သည်။ ဤကိစ္စရပ်တွင် ဆန့်ကျင်ကွဲလွဲမှုမရှိပေ၊ ရှိပါသလော။ (မရှိပါ။) ဤတွင် ဆန့်ကျင်ကွဲလွဲမှု လုံးဝ မရှိပေ။ တစ်နည်းအားဖြင့်၊ သင်သည် အလည်အပတ်တစ်ခုအတွက် အိမ်ပြန်လာဖို့ အမှန်တကယ် စီမံနိုင်သည့်အချိန်တွင်၊ ၎င်းတို့ကို အစားအစာ ချက်ပြုတ်ပေးနိုင်သည် သို့မဟုတ် မုန့်ဖက်ထုပ်အချို့ ပြုလုပ်ပေးနိုင်သည်။ ဖြစ်နိုင်လျှင်၊ ကျန်းမာရေး ထုတ်ကုန်အချို့ကို ၎င်းတို့အား သင် ဝယ်ပေးနိုင်ပြီး၊ သင့်ကို ၎င်းတို့ အလွန် စိတ်ကျေနပ်ကြလိမ့်မည်။ သင်၏ ယုံကြည်ခြင်းအကြောင်း သင် ပြောဆိုပြီး၊ ထိုအရာကို ၎င်းတို့က လက်ခံခြင်း သို့မဟုတ် ယုံကြည်ခြင်း မရှိသကဲ့သို့၊ သင့်ကို ဆဲရေးတိုင်းထွာပါက၊ ၎င်းတို့ထံ သင် ဧဝံဂေလိ ဟောရန် မလိုအပ်ပေ။ ၎င်းတို့ကို သင် တွေ့မြင်နိုင်ဖွယ်ရှိပါက၊ ဤသို့ လက်တွေ့လုပ်ဆောင်လော့။ မဟုတ်ပါက၊ ယင်းမှာ ဖြစ်သင့်သည့်အတိုင်းသာ ဖြစ်ပြီး၊ ဘုရားသခင် စီစဉ်ဖွဲ့စည်းခြင်း ဖြစ်ကာ ၎င်းတို့နှင့် သင် ကင်းအောင် အမြန်နေရမည်ဖြစ်ပြီး ၎င်းတို့ကို ရှောင်ရှားရမည်။ ဤအတွက် စည်းမျဉ်းမှာ အဘယ်နည်း။ သင်၏ မိဘများသည် ဘုရားသခင်ကို မယုံကြည်သကဲ့သို့ သင်နှင့် တူညီသောဘာသာစကား သို့မဟုတ် တူညီသောလိုက်စားမှုနှင့် ရည်မှန်းချက်များ မရှိလျှင်၊ သင်ကဲ့သို့ အလားတူ လမ်းကြောင်းကို လျှောက်လှမ်းခြင်းမရှိသကဲ့သို့၊ ဘုရားသခင်၌ သင်၏ ယုံကြည်မှုကို ဟန့်တားခြင်းပင်ပြုကာ ဖိနှိပ်လျှင်၊ ၎င်းတို့ကို သင် ပိုင်းခြားသိမြင်နိုင်သည်၊ ၎င်းတို့၏ အနှစ်သာရကို ရိပ်စားမိပြီး၊ ၎င်းတို့ကို ငြင်းပယ်နိုင်သည်။ ၎င်းတို့က ဘုရားသခင်ကို ဆဲရေးတိုင်းထွာလျှင် သို့မဟုတ် သင့်အား ကျိန်ဆဲလျှင်၊ သင့်စိတ်နှလုံးထဲတွင် ၎င်းတို့ကို သင် ကျိန်ဆဲနိုင်သည်မှာ အမှန်ဖြစ်၏။ ထို့ကြောင့် ဘုရားသခင် ပြောသည့် “မိမိ၏ မိဘများကို ရိုသေစွာပြုခြင်း”သည် မည်သည့်အရာကို ရည်ညွှန်းပါသနည်း။ ထိုအရာကို သင် မည်သို့ လက်တွေ့လုပ်ဆောင်သင့်သနည်း။ ဆိုလိုသည်မှာ၊ သင်၏ တာဝန်များကို သင် ဖြည့်ဆည်းနိုင်ပါက၊ အနည်းငယ် ဖြည့်ဆည်းလော့။ ပြီးလျှင် သင်၌ ထိုအခွင့်အရေးမရှိပါက၊ သို့မဟုတ် ၎င်းတို့နှင့် သင်၏ ဆက်ဆံမှုများရှိ ပဋိပက္ခသည် အလွန် ကြီးမားလာနှင့်ပြီးဖြစ်ကာ သင်တို့ကြားတွင် သဘောထားကွဲလွဲမှု ရှိကာ သင်တို့ အချင်းချင်း မမြင်နိုင်သည့်အဆင့်ထိ သင်တို့ ရောက်ရှိနှင့်ပြီးဖြစ်ပါက၊ သင့်ကိုယ်သင် ၎င်းတို့နှင့် အမြန် ခွဲနေသင့်သည်။ ဤမိဘမျိုးကို ရိုသေစွာပြုခြင်းအကြောင်း ဘုရားသခင် ပြောဆိုသည့်အခါ၊ ၎င်းတို့၏ ကလေးအဖြစ် သင်၏ အနေအထားနှင့်ဆိုင်သော ရှုထောင့်အမြင်မှ သင်၏ သားသမီးဝတ်ဆိုင်ရာ တာဝန်များကို သင် ဖြည့်ဆည်းသင့်ပြီး ကလေးတစ်ဦး လုပ်ဆောင်သင့်သည့်အရာများကို လုပ်ဆောင်သင့်ကြောင်း သူ ဆိုလိုပေသည်။ သင်၏ မိဘများကို သင် မနှိပ်စက်သင့် သို့မဟုတ် ၎င်းတို့နှင့် အငြင်းမပွားသင့်ပေ။ ၎င်းတို့ကို သင် မရိုက်သင့်၊ မအော်သင့်ပေ။ ၎င်းတို့ကို သင် မစော်ကားသင့်သကဲ့သို့ ၎င်းတို့အတွက် သင်၏ တာဝန်များကို အတတ်နိုင်ဆုံး သင် ဖြည့်ဆည်းသင့်သည်။ ဤသည်တို့မှာ လူ့သဘာဝ နယ်ပယ်အတွင်း ဆောင်ရွက်သင့်သည့် အရာများ ဖြစ်သည်။ ဤသည်တို့မှာ “မိမိ၏ မိဘများကို ရိုသေစွာပြုခြင်း”နှင့် စပ်လျဉ်း၍ အကြင်သူ လက်တွေ့လုပ်ဆောင်သင့်သည့် အရာများ ဖြစ်သည်။ ထိုအရာများကို ဆောင်ရွက်ရန် လွယ်ကူသည် မဟုတ်လော။ သင်က “အသင် နတ်ဆိုးများနှင့် မယုံကြည်သူများတို့၊ ဘုရားသခင်သည် သင်တို့ကို ကန့်နှင့်ရောသော မီးအိုင်နှင့် အနက်ဆုံးသော တွင်းထဲသို့ကျဖို့ ကျိန်ဆဲသည်။ သူသည် သင်တို့ကို ငရဲ၏ ဆယ့်ရှစ်ထပ်သို့ ပို့လိမ့်မည်”ဟု ဆိုလျက် သင်၏ မိဘများကို တဇောက်ကန်းဆန်စွာ ကိုင်တွယ်ဖြေရှင်းရန် မလိုအပ်ပေ။ ယင်းမှာ မလိုအပ်၊ ဤတစ်ဖက်စွန်းအထိ သင် လုပ်ဆောင်ရန် မလိုအပ်ပေ။ အခြေအနေများက အခွင့်ပေးပါက၊ ပြီးလျှင် အခြေအနေများက တောင်းဆိုပါက၊ သင်၏ မိဘများထံ သင်၏ သားသမီးဝတ်ဆိုင်ရာ တာဝန်များကို သင် ဖြည့်ဆည်းနိုင်သည်။ ဤအရာ မလိုအပ်ပါက၊ သို့မဟုတ် အခြေအနေများက အခွင့်မပေးသကဲ့သို့ မဖြစ်နိုင်ပါက၊ ဤဝတ္တရားကို သင် ဘေးချိတ်ထားနိုင်သည်။ သင် လုပ်ဆောင်ရန် လိုအပ်သမျှမှာ သင်၏ မိဘများနှင့် သင် ဆုံတွေ့ပြီး၊ ၎င်းတို့နှင့် ဆက်ဆံရသည့်အခါတွင် သင်၏ သားသမီးဝတ်ဆိုင်ရာ တာဝန်များကို ဖြည့်ဆည်းရန် ဖြစ်သည်။ ထိုသို့ သင် လုပ်ဆောင်ပြီးသည့်အခါ၊ သင်၏ အလုပ်ကို သင် ပြီးစီးပြီး ဖြစ်သည်။ ဤစည်းမျဉ်းကို သင် အဘယ်သို့ တွေးထင်ပါသနည်း။ (ကောင်းပါသည်။) သင်၏ မိဘများအပါအဝင် လူအားလုံးကို သင် ဆက်ဆံပုံအတွက် စည်းမျဉ်းများ ရှိရမည်ဖြစ်သည်။ သင်သည် စိတ်မြန်လက်မြန် ပြုမူ၍မရသကဲ့သို့ သင်၏ မိဘများက ဘုရားသခင်၌ သင်၏ ယုံကြည်မှုကို ဖိနှိပ်သောကြောင့်သက်သက် ၎င်းတို့ကို သင် ဆဲရေးတိုင်းထွာခြင်း ပြု၍မရပေ။ ကမ္ဘာလောကတွင် ဘုရားသခင်ကို မယုံကြည်သည့် လူများစွာရှိ၏။ ဘာသာတရားမရှိသူများ အလွန်များပြားပြီး ဘုရားသခင်ကို စော်ကားသည့် လူများစွာ ရှိသည်။ ၎င်းတို့အားလုံးကို သင် သွားကျိန်ဆဲပြီး အော်ဟစ်မည်လော။ မဟုတ်လျှင်၊ သင်၏ မိဘများကိုလည်း သင် မအော်ဟစ်သင့်ပေ။ သင်၏ မိဘများကို သင် အော်ဟစ်ပြီး အခြားလူများကို မအော်ဟစ်ပါက၊ သင်သည် တဇောက်ကန်းဖြစ်ခြင်းထဲတွင် အသက်ရှင်နေထိုင်နေခြင်းဖြစ်ကာ ဘုရားသခင်သည် ဤအရာကို မနှစ်သက်ပေ။ သင်က သင်၏ မိဘများအား ၎င်းတို့သည် နတ်ဆိုးများ၊ အသက်ရှင်သည့် စာတန်များနှင့် စာတန်၏ လက်ပါးစေများဖြစ်ကြောင်း ပြောဆိုလျက်နှင့် ၎င်းတို့ကို ငရဲကျစေရန် ကျိန်ဆဲလျက်၊ စကားဖြင့် သင်၏ မိဘများကို သင် ဆဲရေးတိုင်းထွာပါက၊ ဘုရားသခင်က သင့်ကို စိတ်ကျေနပ်လိမ့်မည်ဟု မထင်လေနှင့်။ ယင်းမှာ ထိုသို့မဟုတ်ပေ။ သင် လက်ခံနိုင်ဖွယ်ရှိသည်ဟု ဘုရားသခင် မြင်လိမ့်မည် မဟုတ် သို့မဟုတ် ဤမှားယွင်းသည့် အခြေအနေဖန်တီးယူခြင်းကို ပြသမှုကြောင့် သင့်ထံတွင် လူ့သဘာဝရှိသည်ဟု ပြောလိမ့်မည် မဟုတ်ပေ။ ထိုအစား ဘုရားသခင်က သင်၏ လုပ်ရပ်များသည် စိတ်ခံစားမှုများနှင့် တဇောက်ကန်းဖြစ်ခြင်းတို့ ပါဝင်နေသည်ဟု ပြောလိမ့်မည်။ သင် ဤသို့ ပြုမူဆောင်ရွက်သည်ကို ဘုရားသခင် နှစ်သက်လိမ့်မည် မဟုတ်။ ထိုအရာမှာ အလွန် အစွန်းရောက်ပြီး၊ သူ၏ ရည်ရွယ်ချက်များနှင့် မကိုက်ညီပေ။ သင်၏ မိဘများအပါအဝင် လူအားလုံးကို ဆက်ဆံပုံအတွက် စည်းမျဉ်းများ ရှိရမည်။ ဘုရားသခင်ကို ၎င်းတို့ ယုံကြည်သည်ဖြစ်စေ၊ မယုံကြည်သည်ဖြစ်စေ၊ ၎င်းတို့က ဆိုးယုတ်သည့် လူများ ဖြစ်ကြသည်ဖြစ်စေ၊ မဖြစ်ကြသည်ဖြစ်စေ၊ ၎င်းတို့ကို စည်းမျဉ်းများဖြင့် သင် ဆက်ဆံရမည်။ ဘုရားသခင်က လူအား ဤစည်းမျဉ်းကို ပြောပြပြီးဖြစ်သည်။ ထိုအရာမှာ အခြားသူများကို မျှတစွာ ဆက်ဆံခြင်းအကြောင်းဖြစ်၏။ လူတို့သည် မိမိတို့၏ မိဘများအပေါ် အပိုဆောင်း တာဝန်အတိုင်းအတာတစ်ခု ရှိကြခြင်းအကြောင်းဖြစ်သည်။ သင် လုပ်ဆောင်ရန် လိုအပ်သမျှမှာ ဤတာဝန်ကို ဖြည့်ဆည်းရန် ဖြစ်သည်။ သင်၏ မိဘများသည် ယုံကြည်သူများ ဖြစ်သည်ဖြစ်စေ၊ မဖြစ်သည်ဖြစ်စေ၊ ၎င်းတို့၏ ယုံကြည်မှုကို ၎င်းတို့ လိုက်စားသည်ဖြစ်စေ၊ မလိုက်စားသည်ဖြစ်စေ၊ ဘဝအပေါ် ၎င်းတို့၏ အမြင်နှင့် ၎င်းတို့၏ လူ့သဘာဝတို့သည် သင်နှင့် ကိုက်ညီသည်ဖြစ်စေ၊ မကိုက်ညီသည်ဖြစ်စေ၊ ၎င်းတို့အပေါ် သင်၏ တာဝန်ကို သင် ဖြည့်ဆည်းရန်သာ လိုအပ်သည်။ ၎င်းတို့ကို သင် ရှောင်ရှားရန် မလိုအပ်။ အရာရာကို ဘုရားသခင်၏ စီစဉ်ညွှန်ကြားမှုများနှင့် အစီအစဉ်များအတိုင်း သူ့ဘာသာသူ ဖြစ်ခွင့်သာပေးလိုက်လော့။ ဘုရားသခင်၌ သင်၏ ယုံကြည်မှုကို ၎င်းတို့ ဟန့်တားပါက၊ အနည်းဆုံးအနေဖြင့် သင်၏ အသိစိတ်သည် ၎င်းတို့အပေါ် အကြွေးတင်ရှိခြင်း မခံစားရရန်အလို့ငှာ၊ သင်၏ သားသမီးဝတ်ဆိုင်ရာ တာဝန်များကို သင် အစွမ်းရှိသမျှဖြင့် အကောင်းဆုံး ဖြည့်ဆည်းသင့်နေဆဲဖြစ်သည်။ ၎င်းတို့က သင့်ကို မဟန့်တားသကဲ့သို့ ဘုရားသခင်၌ သင်၏ ယုံကြည်မှုကို ထောက်ပံ့ပေးပါက၊ ကောင်းမွန်စွာ ဆက်ဆံသင့်သည့်အခါတွင်လည်း ၎င်းတို့ကို ကောင်းမွန်စွာ ဆက်ဆံလျက်၊ စည်းမျဉ်းများအတိုင်းလည်း သင် လက်တွေ့လုပ်ဆောင်သင့်ပေသည်။ အနှစ်ချုပ်လျှင် မည်သည့်အရာဖြစ်ပါစေ၊ လူ့အပေါ် ဘုရားသခင်၏ သတ်မှတ်ချက်များသည် မပြောင်းလဲသကဲ့သို့၊ လူတို့ လက်တွေ့လုပ်ဆောင်သင့်သည့် သမ္မာတရား စည်းမျဉ်းများ မပြောင်းလဲနိုင်ပေ။ ဤကိစ္စရပ်များတွင်၊ သင်သည် စည်းမျဉ်းများကို ထိန်းသိမ်းပြီး၊ သင် လုပ်ဆောင်နိုင်သည့် တာဝန်များကို ဖြည့်ဆည်းရန်သာ လိုအပ်သည်။

ယခုတွင် ဘုရားသခင်သည် လူ၏ အပြုအမူနှင့် စပ်လျဉ်း၍ “မိမိ၏ မိဘကို ရိုသေစွာပြုလော့”ဟူသကဲ့သို့သော သတ်မှတ်ချက်တစ်ခုကို အဘယ်ကြောင့် ချမှတ်သည်ဆိုသည်နှင့်ပတ်သက်၍ ငါ ပြောဆိုဆွေးနွေးမည်ဖြစ်သည်။ ဘုရားသခင်၏ အခြားသော သတ်မှတ်ချက်များသည် လူတစ်ဦးစီ၏ ကျင့်ကြံပြုမူခြင်း တစ်ခုချင်းစီနှင့် ပတ်သက်သည့် အပြုအမူဆိုင်ရာ စည်းကမ်းများသာ ဖြစ်သည်။ ထို့ကြောင့် ဘုရားသခင်သည် သားသမီးဝတ်နှင့်ဆိုင်သော ကိစ္စနှင့်စပ်လျဉ်း၍ မတူကွဲပြားသော တောင်းဆိုချက်တစ်မျိုးကို အဘယ်ကြောင့် ချမှတ်ခဲ့သနည်း။ ငါ့ကို ပြောလော့။ လူတစ်ဦးသည် မိမိ၏ မိဘအရင်းများကိုပင် မရိုသေနိုင်ပါက ၎င်း၏ သဘာဝ အနှစ်သာရသည် မည်သည့်အရာနှင့် တူသနည်း။ (မကောင်းပါ။) ၎င်း၏ မိဘများသည် ၎င်းကို မွေးဖွားသန့်စင်ပြီး ကျွေးမွေးပြုစုရန် ဆင်းရဲဒုက္ခများစွာ ခံခဲ့ရကာ ၎င်းကို ပြုစုပျိုးထောင်ပေးခြင်းသည် သေချာပေါက် လွယ်ကူခဲ့မည် မဟုတ်ပေ။ အမှန်တွင် ၎င်းတို့သည် မိမိတို့၏ ကလေးက ကြီးမားသည့် ပျော်ရွှင်မှု၊ သို့မဟုတ် ရောင့်ရဲမှု ဆောင်ကြဉ်းပေးလိမ့်မည်ဟု မမျှော်လင့်ကြပေ။ မိမိတို့၏ ကလေးကြီးပြင်းလာပြီးနောက်တွင် ၎င်းအနေဖြင့် ပျော်ရွှင်ချမ်းမြေ့သည့် ဘဝတစ်ခု အသက်ရှင်နေထိုင်ရလိမ့်မည် ဖြစ်ကြောင်းနှင့် ၎င်းနှင့်ပတ်သက်၍ များစွာ စိုးရိမ်ပူပန်ရလိမ့်မည် မဟုတ်ဟုသာ ၎င်းတို့ မျှော်လင့်ကြသည်။ သို့ရာတွင် ၎င်းတို့၏ ကလေးသည် ကြိုးပမ်းခြင်းမရှိ၊ သို့မဟုတ် အလုပ်ကြိုးစားခြင်း မရှိသကဲ့သို့ ကောင်းကောင်းမွန်မွန် နေထိုင်ခြင်း မရှိချေ။ ၎င်းသည် မိမိကို စောင့်ရှောက်ပေးရန် မိမိ၏ မိဘများအပေါ် မှီခိုနေဆဲဖြစ်ပြီး မျှော့တစ်ကောင် ဖြစ်လာပြီးဖြစ်၍ မိမိ၏ မိဘများကို မရိုသေရုံမက မိမိ၏ မိဘများကို အနိုင်ကျင့်ပြီး မိဘများ၏ ပစ္စည်းဥစ္စာအတွက် ၎င်းတို့ကို ခြိမ်းခြောက်ငွေညှစ်ရန်လည်း ဆန္ဒရှိလေသည်။ ၎င်းသည် ဤဆိုးယုတ်သော အပြုအမူမျိုးကို ဆောင်ရွက်နိုင်စွမ်းရှိပါက မည်သည့် လူစားမျိုး ဖြစ်သနည်း။ (ညံ့ဖျင်းသည့် လူ့သဘာဝရှိသော လူတစ်ဦး ဖြစ်ပါသည်။) ၎င်းသည် မိမိကို မွေးဖွားသန့်စင်ပေးပြီး ကျွေးမွေးပြုစုခဲ့သည့် လူများအတွက် မိမိ၏ တာဝန်တစ်ခုကိုမျှ ဖြည့်ဆည်းခြင်း မရှိသကဲ့သို့ ထိုအရာနှင့်ပတ်သက်၍ အပြစ်ရှိသည့်စိတ် လုံးဝ မခံစားရပေ။ ဤရှုထောင့်အမြင်မှ ၎င်းကို ကြည့်ပါက ၎င်းတွင် အသိစိတ်တစ်ခု ရှိသလော။ (မရှိပါ။) ၎င်း၏ မိဘများအပါအဝင်၊ မည်သူကိုမဆို ရိုက်နှက်ကာ နှုတ်ဖြင့် ဆဲရေးတိုင်းထွာလိမ့်မည်။ ၎င်းသည် မိမိတို့၏ မိဘများကို စိတ်ရှိသည့်အတိုင်း ရိုက်နှက်ကာ နှုတ်ဖြင့် ဆဲရေးတိုင်းထွာလျက် အခြားမည်သူမဆိုကဲ့သို့ပင် ဆက်ဆံသည်။ ၎င်းစိတ်မချမ်းမြေ့သည့်အခါ အိုးခွက်ပန်းကန်များကို ရိုက်ခွဲကာ ၎င်းကို ထိတ်လန့်စေလျက် မိဘများအပေါ် မဲလေသည်။ ဤကဲ့သို့သော လူတစ်ဦးသည် ဆင်ခြင်တုံတရား ပိုင်ဆိုင်သလော။ (မပိုင်ဆိုင်ပါ။) တစ်စုံတစ်ဦးသည် အသိစိတ်၊ သို့မဟုတ် ဆင်ခြင်တုံတရား မပိုင်ဆိုင်သကဲ့သို့ ၎င်း၏ မိဘအရင်းကို သာမန်ကာလျှံကာ ဆဲရေးတိုင်းထွာနိုင်စွမ်းရှိပါက လူတစ်ဦး ဖြစ်ပါ၏လော။ (မဟုတ်ပါ။) သို့ဆိုလျှင် ၎င်းသည် မည်သည့်အရာ ဖြစ်သနည်း။ (သားရဲတိရစ္ဆာန်တစ်ကောင် ဖြစ်သည်။) ၎င်းသည် သားရဲတိရစ္ဆာန်တစ်ကောင် ဖြစ်သည်။ ဤအဆိုသည် မှန်ကန်တိကျပါသလော။ (မှန်ကန်တိကျပါသည်။) အမှန်တွင် လူတစ်ဦးသည် မိမိ၏မိဘများအတွက် မိမိ၏ တာဝန်အချို့ကို ဖြည့်ဆည်းပြီး ၎င်းတို့ကို ဂရုစိုက်ကာ အလွန်ချစ်ပါက ဤသည်မှာ ထုံးစံအတိုင်း သာမန်လူ့သဘာဝရှိသည့်လူများ ပိုင်ဆိုင်သင့်သည့်အရာများ ဖြစ်သည် မဟုတ်လော။ (ဟုတ်ပါသည်။) လူတစ်ဦးသည် ၎င်း၏ မိဘများကို နှိပ်စက်ကာ ဆဲရေးတိုင်းထွာပါက ၎င်း၏ အသိစိတ်သည် ထိုအရာကို လက်ခံနိုင်မည်လော။ ပုံမှန်လူတစ်ဦးသည် ထိုကဲ့သို့သော တစ်စုံတစ်ရာကို လုပ်ဆောင်နိုင်မည်လော။ အသိစိတ်နှင့် ဆင်ခြင်တုံတရား ပိုင်ဆိုင်သောလူတို့သည် ဤအရာကို မလုပ်ဆောင်နိုင်ပေ။ ၎င်းတို့သည် မိမိတို့၏ မိဘများကို ဒေါသထွက်အောင် လုပ်မိပါက ရက်အတော်ကြာ စိတ်မကောင်းဖြစ်ကြမည်ဖြစ်သည်။ လူအချို့သည် ဒေါသကြီးသော စိတ်များရှိကြပြီး ကြံရာမရဖြစ်သည့်အခိုက်တွင် မိမိတို့၏ မိဘများကို ၎င်းတို့ ဒေါသထွက်ကြသည်။ သို့ရာတွင် ၎င်းတို့ ဒေါသထွက်ပြီးနောက်တွင် ၎င်းတို့သည် လိပ်ပြာမသန့်ဖြစ်ကာ မတောင်းပန်လျှင်ပင် ထိုအရာကို တစ်ဖန် လုပ်ဆောင်ကြလိမ့်မည် မဟုတ်။ ဤသည်မှာ သာမန်လူ့သဘာဝရှိသည့် လူများ ပိုင်ဆိုင်သင့်သည့် တစ်စုံတစ်ရာဖြစ်ပြီး သာမန်လူ့သဘာဝ ပွင့်အံထွက်ခြင်းတစ်ခု ဖြစ်သည်။ လူ့သဘာဝ မပိုင်ဆိုင်သောသူတို့သည် မိမိတို့၏ မိဘများကို မည်သည့်အရာမျှ မခံစားရဘဲ မည်သည့်နည်းဖြင့်မဆို စော်ကားနိုင်ကြပြီး ယင်းမှာ ၎င်းတို့ လုပ်ဆောင်သည့်အရာ ဖြစ်သည်။ ၎င်းတို့ ကလေးဘဝအချိန်က ၎င်းတို့ကို ၎င်းတို့၏ မိဘများက ရိုက်နှက်ခဲ့လျှင် ကျန်သည့် ဘဝအချိန်တစ်လျှောက်လုံး ထိုအရာကို ၎င်းတို့ သတိရကြလိမ့်မည်ဖြစ်ပြီး ၎င်းတို့ အရွယ်ရောက်သည့်နောက်တွင် မိမိတို့၏ မိဘများကို တိုက်ခိုက်ကာ ပြန်ရိုက်ရန် ဆန္ဒရှိနေကြဆဲ ဖြစ်လိမ့်မည်။ ကလေးအရွယ်က ၎င်းတို့ကို ၎င်းတို့၏ မိဘများက ရိုက်နှက်သည့်အခါ လူအများစုက ပြန်လည် တိုက်ခိုက်ကြလိမ့်မည် မဟုတ်။ အသက် ၃၀ ဝန်းကျင်ရှိသည့် လူအချို့သည် ၎င်းတို့၏ မိဘများက ၎င်းတို့ကို ရိုက်သည့်အခါ ပြန်တိုက်ခိုက်ကြလိမ့်မည်မဟုတ်သကဲ့သို့ နာကျင်ရလျှင်ပင် ထိုအရာနှင့်ပတ်သက်၍ စကားတစ်ခွန်းမျှ ဟမည်မဟုတ်ပေ။ ဤသည်မှာ သာမန်လူ့သဘာဝ ရှိသည့်လူတို့ ပိုင်ဆိုင်သင့်သည့် အရာဖြစ်သည်။ ၎င်းတို့သည် ထိုအရာနှင့်ပတ်သက်၍ အဘယ်ကြောင့် စကားတစ်ခွန်းမျှ မဟကြသနည်း။ အခြားတစ်စုံတစ်ဦးက ၎င်းတို့ကို ရိုက်နှက်ပါက ထိုအရာကို ၎င်းတို့ ခွင့်ပြုပြီး ထိုလူအား ၎င်းတို့ကို ရိုက်ခွင့်ပေးမည်လော။ (ပေးမည်မဟုတ်ပါ။) တစ်စုံတစ်ဦး ဖြစ်ပါက မည်သူဖြစ်စေ ထိုလူအား ၎င်းတို့ကို ရိုက်နှက်ခွင့်ပေးမည်မဟုတ်ပေ။ ၎င်းတို့ကို ဆဲရေးတိုင်းထွာသည့် စကားတစ်ခွန်းပင် ၎င်းတို့ ပြောခွင့်ပေးမည် မဟုတ်ပေ။ သို့ဆိုလျှင် ၎င်းတို့၏ မိဘများက ၎င်းတို့ကို မည်သို့ ရိုက်နှက်သည်ဖြစ်စေ အဘယ်ကြောင့် ၎င်းတို့ ပြန်မတိုက်ခိုက်ကြသနည်း၊ သို့မဟုတ် ဒေါသမထွက်ကြသနည်း။ ထိုအရာကို ၎င်းတို့ အဘယ်ကြောင့် သည်းခံကြသနည်း။ ၎င်းတို့၏ လူ့သဘာဝအတွင်းတွင် အသိစိတ်နှင့် ဆင်ခြင်တုံတရား ရှိသောကြောင့် ဖြစ်သည် မဟုတ်လော။ ၎င်းတို့က “ငါ့မိဘများက ငါ့ကို ကျွေးမွေးပြုစုခဲ့သည်။ ၎င်းတို့အနေဖြင့် ငါ့ကို ရိုက်နှက်သည်မှာ မှန်ကန်ခြင်းမရှိသော်လည်း ငါ သည်းညည်းခံရမည်။ ထို့အပြင် သူတို့ကို ဒေါသထွက်စေသည်မှာ ငါ ဖြစ်သောကြောင့် အရိုက်ခံထိုက်သည်။ သူတို့ကို ငါ မနာခံသကဲ့သို့ ဒေါသထွက်စေခဲ့သောကြောင့်သာ သူတို့ ထိုအရာကို လုပ်ဆောင်ခြင်း ဖြစ်သည်။ ငါ အရိုက်ခံ ထိုက်သည်။ ဤအရာကို ငါ တစ်ကြိမ်တစ်ခါမျှ တစ်ဖန် လုပ်မည်မဟုတ်ပါ”ဟု မိမိတို့ကိုယ်ကို တွေးကြလိမ့်မည်။ ဤသည်မှာ သာမန်လူ့သဘာဝရှိသည့် လူများ ပိုင်ဆိုင်သင့်သည့် ဆင်ခြင်တုံတရားဖြစ်သည် မဟုတ်လော။ (ဟုတ်ပါသည်။) ၎င်းတို့၏ မိဘများက ၎င်းတို့ကို ဤသို့ဆက်ဆံခြင်းအား ၎င်းတို့ကို သည်းညည်းခံခွင့်ပေးသည်မှာ ဤသာမန်လူ့သဘာဝ၏ ဆင်ခြင်တုံတရား ဖြစ်သည်။ ဤသည်မှာ သာမန်လူ့သဘာဝ ဖြစ်သည်။ ထို့ကြောင့် ဤဆက်ဆံမှုမျိုးကို သည်းမခံနိုင်သည့်သူများ၊ မိမိတို့၏ မိဘများကို ပြန်တိုက်ခိုက်သည့်သူများသည် ဤလူ့သဘာဝကို ပိုင်ဆိုင်ကြသလော။ (မပိုင်ဆိုင်ကြပါ။) မှန်ပေ၏၊ မပိုင်ဆိုင်ကြပေ။ သာမန်လူ့သဘာဝ၏ အသိစိတ်နှင့် ဆင်ခြင်တုံတရားတို့ကို ပိုင်ဆိုင်ခြင်းမရှိသည့် လူများသည် မိမိတို့ မိဘအရင်းများကို ရိုက်နှက်ကာ ဆဲရေးတိုင်းထွာနိုင်စွမ်းပင် ရှိကြသဖြင့် ဘုရားသခင်နှင့် အသင်းတော်ထဲရှိ မိမိတို့၏ ညီအစ်ကို မောင်နှမများကို ၎င်းတို့သည် မည်သို့ ဆက်ဆံနိုင်စွမ်း ရှိကြလိမ့်မည်နည်း။ ၎င်းတို့သည် မိမိတို့ကို မွေးဖွားသန့်စင်ပေးပြီး ကျွေးမွေးပြုစုခဲ့ကြသည့် လူများကို ဤနည်းဖြင့် ဆက်ဆံနိုင်စွမ်းရှိကြသဖြင့် ၎င်းတို့နှင့် သွေးသား မတော်စပ်သည့် အခြားသူများကို သာ၍ပင် ဂရုစိုက်မှု လျော့နည်းကြလိမ့်မည် မဟုတ်လော။ (ဟုတ်ပါသည်။) ၎င်းတို့ မမြင်နိုင်၊ သို့မဟုတ် မထိတွေ့နိုင်သည့် ဘုရားသခင်ကို မည်သို့ ဆက်ဆံကြလိမ့်မည်နည်း။ ၎င်းတို့သည် မမြင်နိုင်သည့် ဘုရားသခင်ကို အသိစိတ်၊ ဆင်ခြင်တုံတရားတို့ဖြင့် ဆက်ဆံနိုင်လိမ့်မည်လော။ ဘုရားသခင် စီစဉ်ညွှန်ကြားပြီးဖြစ်သည့် ပတ်ဝန်းကျင်အားလုံးကို ၎င်းတို့ ကျိုးနွံနာခံနိုင်လိမ့်မည်လော။ (နာခံနိုင်လိမ့်မည်မဟုတ်ပါ။) ဘုရားသခင်သည် ၎င်းတို့ကို ပြုပြင်မည်ဆိုပါက၊ ၎င်းတို့ကို တရားစီရင်မည်ဆိုပါက သို့မဟုတ် ပြစ်တင်ဆုံးမမည်ဆိုပါက သူ့ကို ၎င်းတို့ အတိုက်အခံ လုပ်ကြလိမ့်မည်လော။ (လုပ်ကြမည်ဖြစ်သည်။) ဤအရာကို စဉ်းစားလော့။ လူတစ်ဦး၏ အသိစိတ်နှင့် ဆင်ခြင်တုံတရားသည် မည်သည့် လုပ်ငန်းတာဝန်ကို ထမ်းဆောင်ပါသနည်း။ အတိုင်းအတာတစ်ခုအထိ လူတစ်ဦး၏ အသိစိတ်နှင့် ဆင်ခြင်တုံတရားသည် ၎င်းတို့၏ အပြုအမူကို ချုပ်ထိန်းကာ ထိန်းညှိပေးသည်။ မှန်ကန်သည့် သဘောထားရှိနိုင်စေပြီး အမှုအရာများ ၎င်းတို့ထံ ဖြစ်ပျက်သည့်အခါ မှန်ကန်သည့် ရွေးချယ်မှုများ ပြုလုပ်နိုင်စေကာ ၎င်းတို့အပေါ် ကျရောက်သည့်အရာတိုင်းကို အသိစိတ်၊ ဆင်ခြင်တုံတရားတို့ဖြင့် ချဉ်းကပ်နိုင်စေသည်။ အချိန်အများစုတွင် အသိစိတ်နှင့် ဆင်ခြင်တုံတရားတို့အရ ပြုမူဆောင်ရွက်ခြင်းက လူတို့အား ကံအကြောင်းမလှမှုများစွာကို ရှောင်ရှားခွင့်ပေးလိမ့်မည်။ သမ္မာတရား လိုက်စားသောလူတို့သည် ဤအခြေခံအုတ်မြစ်အပေါ်တွင် သမ္မာတရား လိုက်စားခြင်း၊ သမ္မာတရား စစ်မှန်မှုထဲသို့ ဝင်ရောက်ခြင်းနှင့် ဘုရားသခင်၏ စီစဉ်ညွှန်ကြားမှုများနှင့် အစီအစဉ်များကို ကျိုးနွံနာခံခြင်း လမ်းကြောင်းကို လျှောက်လှမ်းရန် ရွေးချယ်နိုင်ကြသည်မှာ အမှန်ဖြစ်၏။ သမ္မာတရား မလိုက်စားသောသူများသည် လူ့သဘာဝ ကင်းမဲ့ကြပြီး ဤအသိစိတ်နှင့် ဆင်ခြင်တုံတရားမျိုး မပိုင်ဆိုင်ကြချေ။ ဤအရာ၏ အကျိုးဆက်များသည် ကြောက်မက်ဖွယ် ဖြစ်သည်။ ၎င်းတို့သည် ဘုရားသခင်ကို မည်သည့်အရာမဆို လုပ်ဆောင်နိုင်စွမ်းရှိကြသည်။ ဖာရိရှဲများက သခင်ယေရှုကို ဆက်ဆံခဲ့ပုံအတိုင်းပင် ၎င်းတို့သည် ဘုရားသခင်ကို စော်ကားနိုင်စွမ်းရှိကြသည်၊ ဘုရားသခင်အပေါ် လက်စားချေနိုင်စွမ်းရှိကြပြီး ဘုရားသခင်ကို ပြစ်မှားစော်ကားနိုင်စွမ်းရှိကြသည်။ သို့မဟုတ် ထိုထက်ပို၍ ဘုရားသခင်ကို စွပ်စွဲနိုင်စွမ်းနှင့် သစ္စာဖောက်နိုင်စွမ်းပင် ရှိကြသည်။ ဤပြဿနာသည် အလွန်ဆိုးရွား၏။ ဤသည်မှာ ပြဿနာကို လက်ယပ်ခေါ်နေခြင်း သဘောမဟုတ်လော။ လူ့သဘာဝ၏ ဆင်ခြင်တုံတရား ကင်းမဲ့သောလူများသည် အခြားသူများအပေါ် မိမိတို့၏ တဇောက်ကန်းလုပ်သော နည်းလမ်းဖြင့် လက်စားချေလေ့ရှိကြသည်။ ၎င်းတို့သည် လူ့သဘာဝ၏ ဆင်ခြင်တုံတရားဖြင့် ချုပ်ထိန်းခြင်း မခံရကြပေ။ ထို့ကြောင့် အစွန်းရောက် အတွေးနှင့် အမြင်အချို့ ဖြစ်ပေါ်ရန်နှင့် ထို့နောက်တွင် အစွန်းရောက် အပြုအမူအချို့တွင် ပါဝင်ပတ်သက်ရန်၊ အသိစိတ်နှင့် ဆင်ခြင်တုံတရား ကင်းမဲ့သည့် နည်းလမ်းများစွာဖြင့် ပြုမူဆောင်ရွက်ရန် ၎င်းတို့အတွက် လွယ်ကူလေသည်။ နောက်ဆုံးတွင် ဤအရာ၏ အကျိုးဆက်များက လုံးလုံးလျားလျား ထိန်းမနိုင် သိမ်းမရ ဖြစ်သွားသည်။ “မိမိ၏ မိဘများကို ရိုသေစွာပြုခြင်း”၊ သမ္မာတရားကို လက်တွေ့လုပ်ဆောင်ခြင်းတို့နှင့် ပတ်သက်၍ ငါ အနည်းနှင့်အများ မိတ်သဟာယပြုပြီးဖြစ်သည်။ အဆုံးတွင် လူ့သဘာဝနှင့် ဆိုင်ပေသည်။ “မိမိ၏ မိဘများကို ရိုသေစွာပြုလော့”ဟူကဲ့သို့သော တောင်းဆိုချက်တစ်ခုကို ဘုရားသခင်က အဘယ်ကြောင့် ချမှတ်ခဲ့ပါသနည်း။ လူ၏ ကျင့်ကြံပြုမူခြင်းနှင့် ဆက်နွှယ်သောကြောင့် ဖြစ်သည်။ တစ်နည်းအားဖြင့် ဘုရားသခင်သည် လူ၏ အပြုအမူကို ထိန်းညှိရန် ဤတောင်းဆိုချက်ကို အသုံးပြုပြီး တစ်ချိန်တည်းတွင် ထိုအရာဖြင့် လူတို့၏ လူ့သဘာဝကို စစ်ဆေးကာ သတ်မှတ်လေသည်။ လူတစ်ဦးသည် မိမိ၏မိဘအရင်းကို အသိစိတ်၊ ဆင်ခြင်တုံတရားတို့နှင့် မဆက်ဆံပါက ၎င်းတို့တွင် ဧကန်မုချ လူ့သဘာဝ မရှိကြချေ။ လူအချို့က “သူတို့၏ မိဘများတွင် လူ့သဘာဝကောင်း မရှိကြသကဲ့သို့ မိမိတို့၏ ကလေးများအတွက် မိမိတို့၏ တာဝန်များကို လုံးဝ ဖြည့်ဆည်းခြင်းမရှိသေးလျှင်ကော အဘယ်သို့နည်း။ ထိုလူသည် ၎င်းတို့ကို သားသမီးဝတ်နှင့်ဆိုင်သည့် ကိုင်းရှိုင်းမှုကို ပြသင့်ဦးမည်လော”ဟု ပြောကြသည်။ ၎င်းတို့တွင် အသိစိတ်နှင့် ဆင်ခြင်တုံတရား ပိုင်ဆိုင်ပါက သမီးတစ်ဦး၊ သို့မဟုတ် သားတစ်ဦးအနေဖြင့် ၎င်း၏ မိဘများကို စော်ကားလိမ့်မည် မဟုတ်။ မိမိတို့၏ မိဘများကို စော်ကားသည့်လူများသည် အသိစိတ်နှင့် ဆင်ခြင်တုံတရား လုံးဝ ပိုင်ဆိုင်ခြင်း မရှိကြချေ။ ထို့ကြောင့် ဘုရားသခင်က မည်သည့် သတ်မှတ်ချက် ချမှတ်သည်ဖြစ်စေ၊ ထိုသတ်မှတ်ချက်က မိမိတို့၏ မိဘများကို လူတို့ ဆက်ဆံသည့် သဘောထားနှင့် ဆက်နွှယ်သည်ဖြစ်စေ၊ သို့မဟုတ် လူတို့ ပုံမှန်အားဖြင့် အသက်ရှင်နေထိုင်ကာ ထုတ်ဖော်ပြကြသည့် လူ့သဘာဝနှင့် ဆက်နွှယ်သည်ဖြစ်စေ၊ မည်သို့ဆိုစေ အပြင်ပန်း အပြုအမူများနှင့် စပ်လျဉ်း၍ ဤလုပ်နည်းကိုင်နည်းများကို ဘုရားသခင် ချခင်းထားပြီးဖြစ်သည့်အတွက် သူ့ထံတွင် ထိုသို့လုပ်ဆောင်ခြင်းအတွက် သူ၏ကိုယ်ပိုင် အကြောင်းရင်းများနှင့် ရည်ရွယ်ချက်များ ရှိရပေမည်။ ဘုရားသခင် ချမှတ်သည့် ဤအပြုအမူဆိုင်ရာ သတ်မှတ်ချက်များသည် သမ္မာတရားနှင့် အတော်အတန် ကွာခြားနေဆဲဖြစ်သော်လည်း မည်သို့ပင်ဆိုစေ ထိုသတ်မှတ်ချက်များသည် လူ၏ အပြုအမူကို ထိန်းညှိရန် ဘုရားသခင် စီစဉ်တင်ပြထားသည့် စံနှုန်းများ ဖြစ်သည်။ ထိုအရာများအားလုံးသည် အရေးပါပြီး ယနေ့တွင် ခိုင်လုံနေဆဲဖြစ်သည်။

လူအတွက် ဘုရားသခင် ချမှတ်ထားသည့် အပြုအမူဆိုင်ရာ စံများနှင့် သူ တောင်းဆိုသည့် သမ္မာတရားများကြား အမျိုးမျိုးသော ဆက်နွှယ်မှုများနှင့် ခြားနားမှုများအပေါ် ငါယခုတင် မိတ်သဟာယပြုပြီး ဖြစ်သည်။ ဤအချိန်တွင် လူတို့က မိမိတို့၏ အယူအဆများတွင် မှန်ကန်ပြီး ကောင်းမွန်မည်ဟု ယုံကြည်ကြသည့် အရာများတွင် ပါဝင်သော အပြုအမူကောင်းများနှင့် ပတ်သက်၍ အနည်းနှင့် အများ ငါတို့ မိတ်သဟာယပြုပြီးပြီမဟုတ်လော။ ဤအရာနှင့် ပတ်သက်၍ ငါတို့၏ မိတ်သဟာယကို အဆုံးသတ်ပြီးနောက်တွင် လူ၏ အပြုအမူနှင့် လူက အသက်ရှင်နေထိုင်သည့်အရာကို ထိန်းညှိရန် ဘုရားသခင် ချမှတ်ထားသည့် အချို့သော စံနှုန်းများနှင့် အဆိုများအပေါ် ငါတို့ မျှဝေခဲ့ကြပြီး ဥပမာအချို့ကို ငါတို့ စာရင်းပြုစုခဲ့ကြသည်။ ဥပမာအားဖြင့် အခြားသူများကို မရိုက်နှက်ခြင်း သို့မဟုတ် နှုတ်ဖြင့် မစော်ကားခြင်း၊ ကိုယ့်မိဘကို ရိုသေစွာ ပြုခြင်း၊ ဆေးလိပ် သို့မဟုတ် အရက် မသောက်ခြင်း၊ မခိုးယူခြင်း၊ သူတစ်ပါးတို့အား အခွင့်အရေးမယူခြင်း၊ မမှန်သော သက်သေကို မခံခြင်း၊ ရုပ်တုဆင်းတုများကို မကိုးကွယ်ခြင်း အစရှိသည်တို့ ဖြစ်သည်။ ဤသည်တို့မှာ အဓိကအချက်များသာဖြစ်ပြီး ငါတို့ နှိုက်နှိုက်ချွတ်ချွတ် ဆွေးနွေးသွားမည် မဟုတ်သည့် နောက်ထပ် အသေးစိတ်အချက်အလက်များစွာ ရှိသည်မှာ အမှန်ဖြစ်၏။ ထို့ကြောင့် ဤအရာများအကြောင်း မိတ်သဟာယပြုပြီးနောက်တွင် မည်သည့် သမ္မာတရားများကို သင် ရရှိပြီးဖြစ်သင့်သနည်း။ မည်သည့် စည်းမျဉ်းများကို သင်လက်တွေ့လုပ်ဆောင်သင့်သနည်း။ မည်သည့်အရာကို သင်လုပ်ဆောင်သင့်သနည်း။ သင်သည် အသက်ကြီးသူကို လေးစားပြီး ငယ်သူကို ဂရုစိုက်ရန် လိုအပ်သလော။ သင်သည် ရည်မွန်သော လူတစ်ဦးဖြစ်ရန် လိုအပ်သလော။ သင်သည် ဖော်ရွေတတ်ပြီး ပေါင်းသင်းရလွယ်ကူရန် လိုအပ်သလော။ အမျိုးသမီးများသည် နူးညံ့သိမ်မွေ့ပြီး ယဉ်ကျေးဖွယ်ရာဖြစ်ရန်၊ သို့မဟုတ် ပညာကောင်းကောင်းတတ်ပြီး စဉ်းစားချင့်ချိန်တတ်ရန် လိုအပ်ပါသလော။ အမျိုးသားများသည် ကြီးမြတ်ရန်၊ ရည်မှန်းချက်ကြီးပြီး ပြောင်မြောက်သောလူများ ဖြစ်ရန် လိုအပ်ပါသလော။ မလိုအပ်ပေ။ ငါတို့သည် မိတ်သဟာယများစွာ ပြောပြီး ဖြစ်သည်မှာ အမှန်ပင်။ ရိုးရာယဉ်ကျေးမှုက ထောက်ခံသည့် ဤအရာများကို စာတန်က လူတို့အား အထင်အမြင်မှားစေရန် သိသာထင်ရှားစွာ အသုံးပြုပေသည်။ ထိုအရာများသည် အလွန် အထင်အမြင်မှားစေသော အရာများဖြစ်ပြီး လူတို့ကို လှည့်စားသည့် အရာများ ဖြစ်သည်။ သင်တို့သည် မိမိကိုယ်ကို ဆန်းစစ်သင့်ပြီး ဤအတွေးများနှင့် အမြင်များ၊ သို့မဟုတ် အပြုအမူများနှင့် သရုပ်သကန်များကို သင် သိုထားဆဲ ဟုတ်မဟုတ်ဆိုသည်ကို ကြည့်သင့်သည်။ သင် သိုထားပါက ထိုအရာများကို ဖြေရှင်းရန် သမ္မာတရားကို အမြန်ရှာဖွေသင့်ပြီး ထို့နောက်တွင် သမ္မာတရားကို လက်ခံကာ ဘုရားနှုတ်ကပတ်တော်များဖြင့် အသက်ရှင်သင့်ပေသည်။ ထိုသို့ဖြင့် သင်သည် ဘုရားသခင်၏ အသိအမှတ်ပြုခြင်းကို ရရှိနိုင်လိမ့်မည်ဖြစ်သည်။ သင့်အနေဖြင့် ရိုးရာယဉ်ကျေးမှုဖြင့် အသက်ရှင်သည့်အခါ သင်၏ အတွင်းပိုင်း အခြေအနေက မည်သည့်အရာနှင့်တူသည်ကိုလည်းကောင်း၊ သင်၏ စိတ်နှလုံး အတွင်းနက်နက်နေရာများ၌ မည်သို့ ခံစားခဲ့ရသည်ကိုလည်းကောင်း၊ မည်သည့်အရာကို သင်ရရှိခဲ့သည်ကိုလည်းကောင်း၊ ရလဒ်က မည်သည့်အရာ ဖြစ်ခဲ့သည်ကိုလည်းကောင်း သင် သုံးသပ်ဆင်ခြင်သင့်ပြီး ထို့နောက်တွင် ချုပ်တည်းထားခြင်း၊ သူတော်စင်ကျင့်ဝတ် ပိုင်ဆိုင်ခြင်း၊ အခြားသူများကို မရိုက်နှက်ခြင်း၊ သို့မဟုတ် နှုတ်ဖြင့် ဆဲရေးတိုင်းထွာမှု မပြုခြင်း စသည်တို့ကဲ့သို့သော လူ့အပေါ် ဘုရားသခင် တောင်းဆိုထားသည့် စံနှုန်းများအတိုင်း ကျင့်ကြံပြုမူရန် မည်သို့ခံစားရသည်ဆိုသည်ကို ကြည့်သင့်သည်။ ဤဘဝနည်းလမ်းများထဲမှ မည်သည့်အရာက သင့်အား သာ၍ လွယ်ကူစွာ၊ လွတ်လပ်စွာ၊ တည်ငြိမ်စွာနှင့် အေးချမ်းစွာ အသက်ရှင်ခွင့်ပေးပြီး သာ၍ များသည့် လူ့သဘာဝဖြင့် အသက်ရှင်နိုင်ဖို့ ထောက်ကူပေးသည်၊ မည်သည့်အရာက အယောင်ဆောင် မျက်နှာဖုံးအောက်တွင် သင် အသက်ရှင်နေသည့်အလား ခံစားရစေပြီး သင့်ဘဝအား အလွန် မှားယွင်းစေကာ စိတ်မချမ်းမြေ့ဖြစ်စေသည်တို့ကို ကြည့်လော့။ ဤဘဝနည်းလမ်းများထဲမှ မည်သည့်အရာက သင့်အား ဘုရားသခင်၏ သတ်မှတ်ချက်များနှင့် ပိုနီးသည်ထက် နီးစွာ အသက်ရှင်ခွင့်ပေးပြီး ဘုရားသခင်နှင့် သင်၏ ဆက်ဆံရေးကို ပိုပိုပြီး ပုံမှန်ဖြစ်စေသည်ဆိုသည်တို့ကို ကြည့်လော့။ ဤအရာကို သင် အမှန်တကယ် တွေ့ကြုံသည့်အခါ သင် သိရှိလိမ့်မည်။ ဘုရားနှုတ်ကပတ်တော်များနှင့် သမ္မာတရားကို လက်တွေ့လုပ်ဆောင်ခြင်းသည်သာ သင့်ကို လွတ်မြောက်မှုနှင့် လွတ်လပ်မှု ဆောင်ကြဉ်းပေးနိုင်ပြီး ဘုရားသခင်၏ အသိအမှတ်ပြုခြင်းကို ရရှိခွင့်ပေးနိုင်သည်။ ဥပမာအနေဖြင့် သင်သည် အသက်ကြီးသူများကို ရိုသေပြီး ငယ်သူများကို ဂရုစိုက်ကြောင်း၊ သင်သည် စည်းမျဉ်းများကို လိုက်နာကြောင်းနှင့် သင်သည် လူကောင်းတစ်ယောက်ဖြစ်ကြောင်း အခြားလူများအား ပြောစေရန်အလို့ငှာ သာ၍ အသက်ကြီးသည့် ညီအစ်ကို၊ သို့မဟုတ် ညီအစ်မတစ်ဦးကို သင် တွေ့ဆုံသည့်အခါတိုင်းတွင် သင်က ၎င်းတို့ကို ၎င်းတို့၏ နာမည်ဖြင့် လုံးဝ မခေါ်ဝံ့ဘဲ ၎င်းတို့၏ နာမည်ဖြင့် ခေါ်ရန် အလွန် စိတ်အနှောင့်အယှက် ဖြစ်ရကာ ထိုသို့လုပ်ဆောင်ခြင်းသည် အလွန် မလေးစားရာ ကျမည်ဟု စဉ်းစားလျက် ၎င်းတို့ကို “အစ်ကိုကြီး” သို့မဟုတ် “အစ်မကြီး”ဟု သင် ခေါ်သည်ဆိုပါစို့။ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်ခြင်းနှင့်ဆိုင်သည့် ဤရိုးရာ အယူအဆသည် သင့်စိတ်နှလုံးတွင် ကွယ်ဝှက်နေသောကြောင့် အသက်ကြီးသည့်လူတစ်ဦးကို သင် မြင်သည့်အခါ အလွန် နူးညံ့ပြီး ကြင်နာစွာ သင် ပြုမူသည်။ ပြီးလျှင် သင်သည် အလွန် စည်းမျဉ်းလိုက်နာပြီး ယဉ်ကျေးသည့်အလားဖြစ်ကာ ၁၅ ဒီဂရီထောင့်မှသည် ၉၀ ဒီဂရီထောင့်အထိ ခါးမကိုင်းပေးဘဲ မနေနိုင်ပေ။ သင်သည် သက်ကြီးရွယ်အိုများကို ရိုသေလေးစားစွာ ဆက်ဆံသည်၊ သင့်ရှေ့က လူသည် သာ၍ အသက်ကြီးလေ၊ လိမ္မာရေးခြားရှိသယောင် သင် ဟန်ဆောင်လေ ဖြစ်သည်။ ဤသို့ လိမ္မာရေးခြားရှိခြင်းသည် ကောင်းမွန်သည့် အရာတစ်ခု ဖြစ်သလော။ ဤသည်မှာ အားမာန်နှင့် ဂုဏ်သိက္ခာမရှိဘဲ အသက်ရှင်ခြင်းဖြစ်သည်။ ဤကဲ့သို့သော လူများသည် ငယ်ရွယ်သည့် ကလေးတစ်ဦးကို မြင်သည့်အခါ ကလေးတစ်ဦးကဲ့သို့ပင် ချစ်စဖွယ်ဖြစ်ပြီး ပျော်စေပျက်စေ သဘောမျိုး ပြုမူကြသည်။ မိမိတို့၏ သက်တူရွယ်တူများထဲမှ တစ်ဦးကို တွေ့သည့်အခါ အခြားသူများက ၎င်းတို့အား မလေးမစား မပြုဝံ့ရန်အလို့ငှာ ၎င်းတို့ အတော်ကို မတ်မတ်ရပ်ကြပြီး အရွယ်ရောက်သူ တစ်ဦးကဲ့သို့ ပြုမူကြသည်။ ၎င်းတို့သည် မည်သည့်လူစားမျိုး ဖြစ်ပါသနည်း။ မျက်နှာများစွာရှိသည့် လူတစ်ဦး ဖြစ်ကြသည် မဟုတ်လော။ ၎င်းတို့ အလွန် မြန်ဆန်စွာ ပြောင်းလဲကြသည်၊ ဟုတ်သည် မဟုတ်လော။ အသက်ကြီးသည့် လူတစ်ဦးကို မြင်သည့်အခါ “သက်ကြီးဖိုးဖိုး” သို့မဟုတ် “သက်ကြီးဖွားဖွား”ဟု ခေါ်ကြသည်။ ၎င်းတို့ထက် အနည်းငယ် သာ၍ အသက်ကြီးသည့် တစ်စုံတစ်ဦးကို မြင်သည့်အခါ ၎င်းတို့က “အန်ကယ်”၊ “အန်တီ”၊ “အစ်ကိုကြီး” သို့မဟုတ် “အစ်မကြီး”ဟု ခေါ်ကြသည်။ ၎င်းတို့ထက် ငယ်ရွယ်သည့် တစ်စုံတစ်ဦးကို ဆုံသည့်အခါ ၎င်းတို့ကို “ညီလေး” သို့မဟုတ် “ညီမလေး” ဟု ခေါ်ကြသည်။ ၎င်းတို့သည် လူများကို ၎င်းတို့၏ အသက်အရွယ်များအတိုင်း မတူကွဲပြားသည့် ဂုဏ်ပုဒ်များနှင့် ချစ်စနိုးအမည်များကို ပေးကြပြီး ဤခေါ်ညွှန်းသည့် ပုံစံများကို တိကျစွာနှင့် မှန်ကန်စွာ ၎င်းတို့ အသုံးပြုကြလေသည်။ ဤအရာများသည် ၎င်းတို့၏ အရိုးများထဲ၌ အမြစ်တွယ်နေပြီးဖြစ်ကာ အလွန် အေးဆေးစွာဖြင့် ထိုအရာများကို ၎င်းတို့ သုံးနိုင်ကြလေသည်။ အထူးသဖြင့် ဘုရားသခင်ကို ၎င်းတို့ ယုံကြည်လာပြီးနောက်တွင် “ယခုတွင် ငါသည် ဘုရားသခင်ကို ယုံကြည်သူတစ်ဦးဖြစ်သည်။ ငါသည် စည်းမျဉ်းလိုက်နာပြီး ယဉ်ကျေးသူဖြစ်ရမည်။ ပညာကောင်းစွာ တတ်ပြီး စဉ်းစားချင့်ချိန်နိုင်ရမည်။ ဘာသာတရားမရှိသည့် ပြဿနာဖြစ်စေသော လူငယ်များကဲ့သို့ စည်းမျဉ်းများကို ငါချိုးဖောက်၍မရ၊ ပုန်ကန်၍မရပါ။ လူတို့သည် ထိုအရာကို နှစ်သက်ကြလိမ့်မည် မဟုတ်ပါ။ လူတိုင်း ငါ့ကို နှစ်သက်စေလိုလျှင် အသက်ကြီးသူကို ငါ ရိုသေပြီး ငယ်ရွယ်သူကို ဂရုစိုက်ရမည်”ဟု သာ၍ပင် ယုံကြည်လက်ခံကြလေသည်။ ထို့ကြောင့် ၎င်းတို့သည် မတူကွဲပြားသည့် အသက်အရွယ် အုပ်စုများနှင့်ဆိုင်သည့် လူများကို မတူကွဲပြားသည့် အဆင့်များထဲသို့ ခွဲခြားရင်း ၎င်းတို့ကို ဂုဏ်ပုဒ်များနှင့် ချစ်စနိုးနာမည်များအားလုံး ပေးရင်းနှင့် ထို့နောက်တွင် ဤအရာကို ၎င်းတို့၏ နေ့စဉ်အသက်တာများတွင် စဉ်ဆက်မပြတ် လက်တွေ့လုပ်ဆောင်ရင်း မိမိတို့၏ အပြုအမူကို သာ၍ တင်းကျပ်စွာ ထိန်းညှိကြပြီးနောက် ၎င်းတို့က “ငါ့ကို ကြည့်ပါ၊ ငါသည် ဘုရားသခင်ကို ယုံကြည်လာပြီးနောက်တွင် အမှန်တကယ် ပြောင်းလဲပြီးဖြစ်သည်။ ငါသည် အသိပညာ ကြွယ်ဝပြီး အသိတရားရှိသည်၊ ရည်မွန်သည်၊ အသက်ကြီးသူကို ရိုသေပြီး ငယ်ရွယ်သူကို ဂရုစိုက်ကာ ငါသည် ဖော်ရွေတတ်သည်။ လူသား ပုံသဏ္ဌာန်ဖြင့် အမှန်တကယ် ငါအသက်ရှင်နေသည်။ ငါ တွေ့ဆုံသည့် လူတိုင်းကို ၎င်းတို့ မည်မျှ အိုမင်းသည်ဖြစ်စေ၊ ၎င်းတို့၏ သင့်တင့်လျောက်ပတ်သည့် ဂုဏ်ပုဒ်ဖြင့် မည်သို့ ခေါ်ရမည်ဆိုသည်ကို ငါ သိသည်။ ငါ့မိဘများက ငါ့ကို ဤအရာသွန်သင်ပေးရန် မလိုအပ်ခဲ့သကဲ့သို့ ငါ့အနီးဝန်းကျင်ရှိ လူများကလည်း ငါ့ကို ထိုသို့လုပ်ဆောင်ရန် ပြောဖို့ မလိုအပ်ခဲ့ပါ။ မည်သို့ လုပ်ဆောင်ရမည်ဆိုသည်ကို အလိုလို ငါသိရှိခြင်း ဖြစ်သည်”ဟု ပိုပိုပြီး တွေးထင်ကြလေသည်။ ဤအပြုအမူကောင်းများကို လက်တွေ့လုပ်ဆောင်ပြီးနောက်တွင် ၎င်းတို့တွင် အမှန်တကယ် လူ့သဘာဝရှိကြကြောင်း၊ ၎င်းတို့သည် အမှန်တကယ် စည်းမျဉ်းလိုက်နာကြကြောင်းနှင့် ဘုရားသခင်က ဤအရာကို ကြိုက်နှစ်သက်ရမည်ဖြစ်ကြောင်းတို့ကို ၎င်းတို့ တွေးထင်ကြလေသည်။ ၎င်းတို့သည် မိမိတို့ကိုယ်တိုင်ရော အခြားသူများကိုပါ ထင်ယောင်ထင်မှား ဖြစ်စေခြင်း မဟုတ်လော။ ယခုအချိန်မှစ၍ ဤအရာများကို သင် စွန့်ပစ်ရမည်။ ယခင်က ဒါမင်းနှင့် ရှောင်မင်း ဇာတ်လမ်းကို ငါ ပြောပြခဲ့သည်။ ထိုဇာတ်လမ်းသည် အသက်ကြီးသူကို ရိုသေပြီး ငယ်သူကို ဂရုစိုက်ခြင်းနှင့် ဆက်နွှယ်သည်၊ ဟုတ်သည် မဟုတ်လော။ (ဟုတ်ပါသည်။) လူအချို့သည် အသက်ကြီးသည့် လူတစ်ဦးကို မြင်သည့်အခါ ၎င်းတို့ကို “အစ်ကိုကြီး” သို့မဟုတ် “အစ်မကြီး”အဖြစ် ခေါ်ခြင်းသည် ထိုမျှ ယဉ်ကျေးသိမ်မွေ့ခြင်း မရှိကြောင်းနှင့် ထိုအရာက လူများအား ၎င်းတို့သည် ထိုမျှ ယဉ်ကျေးသည်ဟု တွေးထင်စေလိမ့်မည် မဟုတ်ကြောင်း ၎င်းတို့ စဉ်းစားကြသည်။ ထို့ကြောင့် ထိုလူများကို ၎င်းတို့က “သက်ကြီး ဖိုးဖိုး” သို့မဟုတ် “သက်ကြီး အန်တီ”ဟု ခေါ်ကြလေသည်။ သင်သည် ၎င်းတို့ကို အတော်အတန် ရိုသေလေးစားမှု ပေးသည့်ပုံရကာ ၎င်းတို့အတွက် သင် ရိုသေလေးစားမှုသည် မည်သည့်နေရာမှ လာပါသနည်း။ သင်သည် အခြားသူများကို လေးစားသည့် လူတစ်ဦး၏ အသွင်အပြင်မရှိပေ။ သင်နှင့်ပတ်သက်လျှင် ထိတ်လန့်ဖွယ်ရာဖြစ်ပြီး ကြမ်းကြုတ်ရက်စက်ကာ မထီတရီဖြင့် မာနထောင်လွှားသည့် သွင်ပြင်တစ်ခု ရှိပြီး သင်သည် အခြားမည်သူမဆိုထက် သင်၏ လုပ်ရပ်များတွင် သာ၍ မာနထောင်လွှားလေသည်။ သင်သည် သမ္မာတရား စည်းမျဉ်းများကို မရှာဖွေရုံမက အခြားမည်သူကိုမျှ သင် မတိုင်ပင်ပေ။ သင်သည် ထင်ရာစိုင်းပြီး လူ့သဘာဝ စိုးစဉ်းမျှ မရှိပေ။ မည်သူ့တွင် အဆင့်အတန်းရှိသည်ကို သင်ကြည့်ပြီးနောက် ဤအတွက် လူတို့၏ ချီးမွမ်းခြင်းကို ရရှိရန်မျှော်လင့်လျက် ၎င်းတို့ကို “သက်ကြီး အန်ကယ်” သို့မဟုတ် “သက်ကြီး အန်တီ”ဟု ခေါ်လေသည်။ ဤကဲ့သို့ ဟန်ဆောင်ခြင်းသည် အသုံးဝင်သလော။ ဤကဲ့သို့ ဟန်ဆောင်ပါက လူ့သဘာဝနှင့် ကိုယ်ကျင့်တရား သင်ရှိလိမ့်မည်လော။ ဆန့်ကျင်ဖက်အနေဖြင့် သင် ဤအရာလုပ်ဆောင်သည်ကို အခြားသူများက မြင်သည့်အခါ သင့်ကို သာ၍ပင် စက်ဆုပ်ကြလိမ့်မည် ဖြစ်သည်။ ဘုရားအိမ်တော်၏ အကျိုးစီးပွားပါဝင်သည့် ကိစ္စရပ်များ ဖြစ်ပေါ်သည့်အခါ ဘုရားအိမ်တော်၏ အကျိုးစီးပွားများကို သင် သစ္စာဖောက်နိုင်ဖွယ် ရှိသည်။ သင်သည် မိမိ စိတ်ကျေနပ်ဖို့ကိုသာ အသက်ရှင်ပြီး ဤလူ့သဘာဝမျိုး ပိုင်ဆိုင်လင့်ကစား သင်သည် လူတို့ကို “သက်ကြီး အန်တီ”ဟု ခေါ်နေဆဲဖြစ်သည်။ ဤသည်မှာ ဟန်ဆောင်မှု မဟုတ်လော။ (ဟုတ်ပါသည်။) သင်သည် ဟန်ဆောင်ရာတွင် အလွန်တော်၏။ ငါ့ကို ပြောလော့၊ ဤကဲ့သို့သော လူများသည် စက်ဆုပ်ဖွယ်ဖြစ်သည် မဟုတ်လော။ (ဟုတ်ပါသည်။) ဤကဲ့သို့သောလူများသည် ဘုရားအိမ်တော်၏ အကျိုးစီးပွားများကို အမြဲ သစ္စာဖောက်နေကြသည်။ လုံးဝ ကာကွယ်ခြင်း မရှိကြချေ။ မိမိတို့အား ကျွေးသည့်လက်ကို ကိုက်ကြပြီး ဘုရားအိမ်တော်တွင် အသက်ရှင်ရန် မထိုက်တန်ကြပေ။ မိမိကိုယ်ကို ဆန်းစစ်ပြီး လူ့သဘာဝက ကောင်းမွန်သည့် အပြုအမူများအဖြစ် အများအားဖြင့် အသိအမှတ်ပြုသည့်တိုင် စင်စစ်အားဖြင့် ဘုရားသခင်က စက်ဆုပ်သည့် အရာများ အတိအကျဖြစ်သည့် လူတို့အပေါ် ဆက်ဆံခြင်းနှင့်ဆိုင်သော မည်သည့် အတွေးများ၊ အမြင်များ၊ သဘောထားများ၊ လုပ်နည်းကိုင်နည်းများနှင့် နည်းလမ်းများကို သင် သိုထားဆဲဖြစ်သည်ကို ကြည့်လော့။ ဤအသုံးမကျသည့် အရာများကို သင် အမြန် လက်လွှတ်သင့်ပြီး ထိုအရာများကို လုံးဝ မဖက်တွယ်ရပေ။ လူအချို့က “ထိုသို့ ပြုမူခြင်းနှင့်ပတ်သက်၍ မည်သည့်အရာ မှားယွင်းပါသနည်း”ဟု ဆိုကြသည်။ သင်သည် ထိုသို့ ပြုမူပါက သင့်ကို ငါ မနှစ်မြို့ဘဲနေမည်ဖြစ်ပြီး သင့်ကို စက်ဆုပ်လိမ့်မည်။ သင်သည် ထိုသို့ လုံးဝ မပြုမူရပေ။ လူအချို့က “ကိုယ်တော် ကျွန်ုပ်တို့ကို မနှစ်မြို့လျှင် ကိစ္စမရှိပါ။ အမှန်တွင်တော့ ကိုယ်တော်နှင့်အတူ ကျွန်ုပ်တို့ အသက်ရှင်နေထိုင်ခြင်း မရှိပါ”ဟု ဆိုကြသည်။ ငါတို့ အတူတကွ နေထိုင်ခြင်းမရှိသော်လည်း ထိုသို့ သင် မပြုမူဘဲ နေဆဲဖြစ်ရမည်။ သင်သည် သမ္မာတရားကို လက်မခံနိုင်သောကြောင့်၊ သို့မဟုတ် လက်တွေ့မလုပ်ဆောင်နိုင်သောကြောင့် သင့်ကို ငါစက်ဆုပ်မိလိမ့်မည်။ ဆိုလိုသည်မှာ သင်သည် ကယ်တင်မခံရနိုင်ခြင်း ဖြစ်သည်။ ထို့ကြောင့် ဤအရာများကို မြန်နိုင်သမျှ မြန်မြန် သင် စွန့်ပစ်ပါက ပိုကောင်းမည်။ ဟန်မဆောင်နှင့်၊ ပြီးလျှင် အယောင်ဆောင် မျက်နှာဖုံး နောက်ကွယ်တွင် အသက်မရှင်နှင့်။ အနောက်တိုင်းလူများသည် ဤကိစ္စရပ်နှင့်စပ်လျဉ်း၍ အလွန် ပုံမှန်ဖြစ်ကြသည်ဟု ငါထင်သည်။ ဥပမာအားဖြင့် အမေရိကတွင် သင်သည် လူတို့ကို ၎င်းတို့၏နာမည်များဖြင့်သာ ခေါ်ဖို့လိုအပ်သည်။ ဤလူကို “ဖိုးဖိုး”၊ ထိုလူကို “ဖွားဖွား”ဟု သင် ကသိကအောက်ဖြစ်စွာ ခေါ်ရန် မလိုအပ်သကဲ့သို့ လူတို့က သင့်ကို ဝေဖန်ခြင်းနှင့်ပတ်သက်၍ စိုးရိမ်ရန် မလိုအပ်ပေ။ လူတို့ကို သိက္ခာရှိသည့်နည်းလမ်းဖြင့် ၎င်းတို့၏ အမည်များဖြင့်သာ သင် ခေါ်ဆိုနိုင်ပြီး ထိုသို့ သင် ခေါ်သည်ကို လူတို့ကြားသည့်အခါလည်း အရွယ်ရောက်သူများရော ကလေးသူငယ်များကပါ အလွန် ပျော်ရွှင်ကြလိမ့်မည်ဖြစ်ပြီး သင်သည် အလွန် ရိုသေလေးစားတတ်သည်ဟု ၎င်းတို့ တွေးထင်ကြလိမ့်မည်။ ဆန့်ကျင်ဖက်အနေဖြင့် ၎င်းတို့၏ အမည်နာမကို သင် သိပြီး ၎င်းတို့ကို “ဆရာ” သို့မဟုတ် “အန်တီ”ဟု သင် ခေါ်နေသေးပါက ၎င်းတို့ ဝမ်းသာကြလိမ့်မည်မဟုတ်သကဲ့သို့ သင့်ကို တမင်ကို အဖတ်မလုပ်ဘဲ နေကြလိမ့်မည်။ ပြီးလျှင် ဤအရာကို အလွန်ထူးဆန်းသည်ဟု သင်တွေ့မြင်ရလိမ့်မည်။ အနောက်တိုင်း ယဉ်ကျေးမှုသည် တရုတ်ရိုးရာ ယဉ်ကျေးမှုနှင့် မတူပေ။ တရုတ်လူမျိုးများသည် ရိုးရာယဉ်ကျေးမှု၏ အယူဝါဒသွတ်သွင်းခြင်းခံရကာ လွှမ်းမိုးခြင်းခံရပြီး ဖြစ်သကဲ့သို့ ၎င်းတို့ အမြဲ အဆင့်အတန်းမြင့်ချင်ကြသည်၊ အဖွဲ့တွင် အကြီးအကဲ ဖြစ်လိုကြပြီး အခြားသူများအား ၎င်းတို့ကို ရိုသေလေးစားစေလိုကြသည်။ “ဖိုးဖိုး” သို့မဟုတ် “ဖွားဖွား”ဟု အခေါ်ခံရရန်မှာ ၎င်းတို့အတွက် လုံလောက်ခြင်းမရှိ။ ၎င်းတို့က ထိုအရာရှေ့တွင် “သက်ကြီး”ဟူသည်ကို ဖြည့်စေလိုကြပြီး ၎င်းတို့ကို “သက်ကြီး ဖိုးဖိုး”၊ “သက်ကြီး ဖွားဖွား” သို့မဟုတ် “သက်ကြီး အန်ကယ်” ဟု ခေါ်စေလိုကြသည်။ ထို့နောက် “အန်တီကြီး” သို့မဟုတ် “အန်ကယ်ကြီး”လည်း ရှိသည်။ ၎င်းတို့အနေဖြင့် “သက်ကြီး”ဟု အခေါ်ခံရခြင်းမရှိပါက “ကြီး”ဟု အခေါ်ခံချင်ကြသည်။ ဤကဲ့သို့သော လူများသည် မနှစ်မြို့ဖွယ်ဖြစ်သည် မဟုတ်လော။ ဤသည်မှာ မည်သည့် စိတ်သဘောထားမျိုး ဖြစ်သနည်း။ စက်ဆုပ်ဖွယ်ဖြစ်သည် မဟုတ်လော။ အလွန် မနှစ်မြို့ဖွယ်ဖြစ်သည်။ ဤလူစားမျိုးများသည် အခြားသူများ၏ လေးစားမှုကို ရရှိနိုင်စွမ်းမရှိရုံမက အခြားလူများက ၎င်းတို့ကို စက်ဆုပ်ကာ အထင်သေးကြပြီး ၎င်းတို့နှင့် ကင်းအောင်နေကြကာ ၎င်းတို့ကို ငြင်းပယ်ကြလေသည်။ ထို့ကြောင့် ဘုရားသခင်က ရိုးရာယဉ်ကျေးမှု၏ ဤသွင်ပြင်လက္ခဏာများအား ဖော်ထုတ်ပြီး ဤအရာများကို ပစ်ပစ်ခါခါငြင်းရသည့် အကြောင်းရင်းတစ်ခုရှိသည်။ အဘယ်ကြောင့်ဆိုသော် ဤအရာများတွင် စာတန်၏ လှည့်ကွက်များနှင့် ၎င်း၏ စိတ်သဘောထား ပါရှိပြီး ထိုအရာများက လူတစ်ဦး၏ ကျင့်ကြံပြုမူခြင်း နည်းစနစ်များနှင့် ဦးတည်ချက်ကို သက်ရောက်မှုရှိနိုင်သောကြောင့်တည်း။ လူများနှင့် အမှုအရာများကို လူတစ်ဦးက ရှုမြင်သည့် ရှုထောင့်အမြင်ကိုလည်း ထိုအရာများက သက်ရောက်နိုင်သကဲ့သို့ တစ်ချိန်တည်းတွင် လူများကိုလည်း ကြောင်းကျိုးမမြင် ဖြစ်စေကာ မှန်ကန်သည့် လမ်းကြောင်း ရွေးချယ်ရန်ဖြစ်သည့် ၎င်းတို့၏ အစွမ်းအစကို ထိခိုက်သည်မှာ အမှန်ဖြစ်၏။ ထို့ကြောင့် လူများသည် ဤအရာများကို စွန့်ပစ်သင့်သည် မဟုတ်လော။ (စွန့်ပစ်သင့်ပါသည်။)

တရုတ်လူမျိုးများသည် ရိုးရာယဉ်ကျေးမှု၏ လွှမ်းမိုးမှုကို အလွန် နက်ရှိုင်းစွာ ခံကြရပြီးဖြစ်သည်။ ကမ္ဘာလောကရှိ နိုင်ငံတိုင်းသည် မိမိကိုယ်ပိုင် ရိုးရာယဉ်ကျေးမှုရှိကြပြီး ဤရိုးရာယဉ်ကျေးမှုများသည် သေးငယ်သည့် အင်္ဂါရပ်များဖြင့်သာ ကွာခြားကြသည်မှာ အမှန်ဖြစ်၏။ ယင်းတို့၏ အဆိုများထဲမှ အချို့မှာ တရုတ်ရိုးရာ ယဉ်ကျေးမှု၏ အဆိုများနှင့် ကွာခြားသော်လည်း ထိုအရာများတွင် တူညီသည့် သဘောသဘာဝရှိ၏။ လူတို့တွင် ဖောက်ပြန်ပျက်စီးသော စိတ်သဘောထားများရှိကြပြီး သာမန်လူ့သဘာဝ ကင်းမဲ့ကြသောကြောင့် ဤအဆိုများအားလုံး တည်ရှိခြင်းဖြစ်သည်။ ထို့ကြောင့် ၎င်းတို့သည် အပေါ်ယံတွင် ကောင်းပုံပေါ်သည့်၊ လူ၏ အယူအဆများ၊ စိတ်ကူးများနှင့် ကိုက်ညီသည့်၊ လူတို့အနေဖြင့် အလွန် မွန်မွန်ရည်ရည် ရှိပုံပေါ်ရန်အလို့ငှာ၊ မြင့်မြတ်ပြီး လေးစားဖွယ်ရှိပုံ ပေါ်ရန်အလို့ငှာနှင့် ၎င်းတို့တွင် ဂုဏ်သိက္ခာနှင့် တည်ကြည်မှုတို့ ရှိသည်ဟု ထင်ရရန်အလို့ငှာ ဆောင်ရွက်ရန်၊ မိမိတို့ကိုယ်ကို ပြရုပ်တင်ရန် လူတို့အတွက် လွယ်ကူသည့် အလွန် လှည့်ဖြားတတ်သော အပြုအမူအချို့ကို ၎င်းတို့ အသုံးပြုကြလေသည်။ သို့ရာတွင် လူတို့၏ အမြင်များကို မကြည်မလင်ဖြစ်စေပြီး ၎င်းတို့ကို လှည့်စားသည်မှာ ရိုးရာယဉ်ကျေးမှု၏ ဤသွင်ပြင်လက္ခဏာရပ်များ အတိအကျဖြစ်ပြီး လူတို့အား စစ်မှန်သည့် လူသားပုံသဏ္ဌာန်ကို အသက်ရှင်နေထိုင်ခြင်းမှ တားဆီးသည်မှာ ဤအရာများ အတိအကျ ဖြစ်ပေသည်။ သာ၍ ဆိုးသေးသည်မှာ စာတန်သည် လူတို့၏ လူ့သဘာဝကို ဖောက်ပြန်ပျက်စီးစေရန်နှင့် ၎င်းတို့ကို မှန်ကန်သော လမ်းကြောင်းမှ ဝေးသွားစေရန် ဤအရာများကို အသုံးပြုလေသည်။ ထိုသို့ ဖြစ်သည် မဟုတ်လော။ (ဟုတ်ပါသည်။) ဘုရားသခင်က လူတို့ကို မခိုးရန်၊ အိမ်ထောင်ရေး မဖောက်ပြန်ရန် စသည်တို့ကို ပြောသည်။ စာတန်ကမူ လူတို့အား အသိပညာ ကြွယ်ဝပြီး အသိတရားရှိနိုင်ရမည်၊ နူးညံ့သိမ်မွေ့ပြီး ယဉ်ကျေးဖွယ်ရာဖြစ်ရမည်၊ ရည်မွန်ရမည်၊ စသည်တို့ကို ပြောသည်။ ဤသည်တို့မှာ ဘုရားသခင် ချမှတ်သည့် တောင်းဆိုချက်များနှင့် အတိအကျ ဆန့်ကျင်သည် မဟုတ်လော။ ထိုအရာများသည် ဘုရားသခင်၏ တောင်းဆိုချက်များနှင့် တမင်ရည်ရွယ်သည့် ဆန့်ကျင်ကွဲလွဲမှုများ ဖြစ်သည် မဟုတ်လော။ စာတန်သည် အခြားလူများအား လှည့်စားရန် အပြင်ပန်း နည်းစနစ်များ၊ အပြုအမူများနှင့် ၎င်းတို့ အသက်ရှင်နေထိုင်သည့်အရာများအား မည်သို့ အသုံးပြုရမည်ဆိုသည်ကို လူတို့အား သွန်သင်သည်။ ဘုရားသခင်က လူတို့ကို မည်သည့်အရာ သွန်သင်သနည်း။ အခြားလူများ၏ ယုံကြည်ကိုးစားမှုကို မှားယွင်းစွာ ရရှိရန် အပြင်ပန်း အပြုအမူများကို ၎င်းတို့ အသုံးမပြုသင့်ကြောင်းနှင့် ထိုအစား သူ၏ နှုတ်ကပတ်တော်များနှင့် သမ္မာတရားပေါ် အခြေခံ၍ ကျင့်ကြံပြုမူသင့်ကြောင်းတို့ ဖြစ်သည်။ ထိုသို့ဖြင့် ၎င်းတို့သည် အခြားလူများ၏ ယုံကြည်ကိုးစားမှုနှင့် စိတ်ချမှုတို့နှင့် ထိုက်တန်လာကြလိမ့်မည်ဖြစ်သည်။ ဤကဲ့သို့သော လူများသာ လူ့သဘာဝရှိကြသည်။ ဤတွင် ခြားနားချက်တစ်ခု ရှိသည်မဟုတ်လော။ ဧရာမ ခြားနားချက်တစ်ခုရှိ၏။ ဘုရားသခင်က သင့်အား မည်သို့ ကျင့်ကြံပြုမူရမည်ကို ပြောသည်၊ စာတန်ကမူ သင့်အား မည်သို့ ဟန်ဆောင်ကာ အခြားလူများအား လှည့်စားရမည်ဆိုသည်ကို ပြော၏။ ယင်းမှာ ကြီးမားသည့် ခြားနားချက်တစ်ခု မဟုတ်လော။ သို့ဆိုလျှင် အဆုံးတွင် မည်သည့်အရာကို လူတို့ ရွေးချယ်သင့်သည်ဆိုသည်ကို သင်တို့ ယခု သိကြပြီလော။ ဤအရာများမှ မည်သည့်အရာသည် မှန်ကန်သည့် လမ်းကြောင်း ဖြစ်သနည်း။ (ဘုရားနှုတ်ကပတ်တော်များ ဖြစ်သည်။) မှန်ပေ၏၊ ဘုရားနှုတ်ကပတ်တော်များသည် ဘဝတွင် မှန်ကန်သည့် လမ်းကြောင်း ဖြစ်သည်။ လူ၏ အပြုအမူနှင့် စပ်လျဉ်း၍ ဘုရားသခင်က မည်သည့် သတ်မှတ်ချက်မျိုးကို ချမှတ်သည်ဖြစ်စေ ထိုအရာမှာ လူသားကို ဘုရားသခင် ပြောဆိုပြီးဖြစ်သည့် စည်းမျဉ်းတစ်ခု၊ ပညတ်ချက်တစ်ခု သို့မဟုတ် ပညတ်တရားတစ်ခု ဖြစ်လျှင်ပင် ထိုအရာများအားလုံးသည် မုချ မှန်ကန်ပြီး ထိုအရာများကို လူတို့ လိုက်နာစောင့်ထိန်းရမည်။ ဤသည်မှာ အဘယ့်ကြောင့်ဆိုသော် ဘုရားနှုတ်ကပတ်တော်များသည် မှန်ကန်သည့် လမ်းကြောင်းနှင့် အပြုသဘောဆောင်သည့် အရာများ အမြဲ ဖြစ်လိမ့်မည်ဖြစ်ကာ၊ စာတန်၏ စကားများမှာမူ လူတို့ကို လှည့်စားကာ ဖောက်ပြန်ပျက်စီးစေသောကြောင့်ဖြစ်သည်၊ ထိုအရာများတွင် စာတန်၏ အကြံများပါရှိပြီး ထိုအရာများသည် လူတို့၏ အကြိုက်များ၊ သို့မဟုတ် အယူအဆများ၊ စိတ်ကူးများနှင့် မည်မျှကိုက်ညီသည်ဖြစ်စေ မှန်ကန်သည့် လမ်းကြောင်း မဟုတ်ပေ။ ဤအရာကို သင်တို့ နားလည်ကြသလော။ (နားလည်ပါသည်။) ယနေ့ မိတ်သဟာယ၏ ပါဝင်သည့် အကြောင်းအရာကို ကြားပြီးနောက်တွင် သင်တို့ မည်သို့ ခံစားရသနည်း။ ထိုအရာသည် သမ္မာတရားနှင့် ဆက်နွှယ်ပါသလော။ (ဆက်နွှယ်ပါသည်။) သမ္မာတရား၏ ဤသွင်ပြင်လက္ခဏာကို ယခင်က သင်တို့ နားလည်ကြသလော။ (ရှင်းလင်းစွာ နားမလည်ခဲ့ပါ။) ယခု ရှင်းလင်းစွာ နားလည်ပြီလော။ (ယခင်ထက် သာ၍ ရှင်းလင်းစွာနားလည်ပါသည်။) ပေါင်းရုံးဖော်ပြရလျှင် ဤသမ္မာတရားများကို သိနားလည်ခြင်းသည် လူတို့အဖို့ နောက်ပိုင်းတွင် အကျိုးရှိလိမ့်မည်။ ထိုအရာသည် ၎င်းတို့၏ အနာဂတ် သမ္မာတရား လိုက်စားမှု၊ ၎င်းတို့၏ လူ့သဘာဝ အသက်ရှင်နေထိုင်မှုနှင့် ဘဝတွင် ၎င်းတို့ လိုက်စားသည့်အရာ၏ ရည်မှန်းချက်နှင့် ဦးတည်ချက်တို့အတွက် အကျိုးကျေးဇူး ပြုလိမ့်မည်ဖြစ်သည်။

၂၀၂၂ ခုနှစ်၊ ဖေဖော်ဝါရီလ ၂၆ ရက်


သမ္မာတရား လိုက်စားခြင်းဆိုသည်မှာ (၅)

လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း

၁။ ရိုးရာယဉ်ကျေးမှုရှိ ကောင်းသောအပြုအမူနှင့်ပတ်သက်သော ဆိုရိုးစကားများ

ခ။ လူတို့၏ အပြုအမူအတွက် ဘုရားသခင်၏ တောင်းဆိုချက်များ

ငါတို့၏ ပြီးခဲ့သည့် စုဝေးပွဲတွင် မည်သည့်အရာနှင့်ပတ်သက်၍ ငါတို့ မိတ်သဟာယပြုခဲ့ကြသနည်း။ (ရှောင်ရှောင်နှင့် ရှောင်ဂျီတို့၏ ဇာတ်လမ်းများနှင့်ပတ်သက်၍ ဘုရားက ပထမဦးစွာ မိတ်သဟာယ ပြုခဲ့ပါသည်။ ထို့နောက် ကိုယ်တော်က လူသားက ကောင်းသည်ဟု မှတ်ယူသော အပြုအမူများက မည်သည့်အရာကို ကိုယ်စားပြုသည်ဆိုသည်ကို မိတ်သဟာယပြုခဲ့သည်။ လူသားအတွက် ဘုရားသခင်ထားရှိသည့် သတ်မှတ်ချက်အချို့နှင့်ပတ်သက်၍လည်း ကိုယ်တော် ပြောဆိုခဲ့ပြီး မိမိ၏ မိဘများကို ဂုဏ်ဆောင်ပေးခြင်းနှင့် စပ်လျဉ်း၍ ကျွန်ုပ်တို့ နားလည်သင့်သည့် သမ္မာတရား စည်းမျဉ်းများအပေါ်လည်း အထူးအလေးထား ပြောကြားသွားခဲ့ပါသည်။) ပြီးခဲ့သည့်အကြိမ်တွင် လူသား၏ အယူအဆများနှင့် အကိုက်ညီဆုံးသော သမ္မာတရား လိုက်စားခြင်းနှင့် ဆက်နွှယ်သည့် အကြောင်းအရာတစ်ခုနှင့် ပတ်သက်၍ ငါတို့ မိတ်သဟာယပြုခဲ့ကြသည်။ ယင်းသည် အပျက်သဘောဆောင်သော အကြောင်းအရာတစ်ခုလည်း ဖြစ်၏။ အတိအကျပြောရသော် လူသား၏ အယူအဆများအရ မှန်ကန်ပြီး ကောင်းမြတ်သည်ဟု ယူဆသော အပြုအမူများဖြစ်သည်။ ဤအကြောင်းအရာကို ကိုင်တွယ်ဖြေရှင်းသည့် ဥပမာအချို့ကိုလည်းကောင်း၊ လူသား၏ အပြုအမူကို ထိန်းညှိပေးရန် ဘုရားသခင် ပြဋ္ဌာန်းထားသည့် တောင်းဆိုချက်များနှင့်ဆိုင်သည့် နောက်ထပ် ဥပမာအနည်းငယ်ကိုလည်းကောင်း ငါတို့ပေးပြီးဖြစ်သည်။ ဤသည်တို့မှာ အနည်းနှင့်အများ ငါတို့ မိတ်သဟာယပြုခဲ့ကြသည့် အသေးစိတ်အကြောင်းအရာများ ဖြစ်သည်။ ဤမိတ်သဟာယနှင့်ပတ်သက်၍ ကြီးမားသော ကဏ္ဍများစွာ မရှိခဲ့သော်လည်း သမ္မာတရားအပေါ် လူတို့၏ အသိပညာ၊ လက်တွေ့လုပ်ဆောင်မှုနှင့် ၎င်းတို့၏ သိနားလည်မှုတို့နှင့်စပ်လျဉ်းသော အသေးစိတ်အချက်များစွာကို ငါတို့ ဆွေးနွေးခဲ့ကြသည်။ ယနေ့တွင် ဤအရာများကို ငါတို့ အကျဉ်းချုပ် ပြန်ကြည့်မည်။ ယေဘုယျအားဖြင့် ပြောရလျှင် လူသည် မည်သည့်အရာကို ကောင်းသော အပြုအမူအဖြစ် မှတ်ယူသနည်း။ ဤအရာအပေါ် ကောက်ချက်၊ သို့မဟုတ် ကျယ်ပြန့်သော အဓိပ္ပာယ်ဖွင့်ဆိုချက်တစ်ခု ငါတို့ ရှိသင့်သည်မဟုတ်လော။ ကောက်ချက်တစ်ခုကို သင်တို့ တွေးမိပြီးပြီလော။ ဤအရာများနှင့် ပတ်သက်၍ စုဝေးပွဲများတွင် သင်တို့ မိတ်သဟာယပြုပြီးပြီလော။ (ပြုပြီးပါပြီ။ ဘုရားသခင်က ကျွန်ုပ်တို့နှင့် အကြိမ်အနည်းငယ် မိတ်သဟာယပြုပြီးသည့်နောက်တွင် မှန်ကန်သည်ဟု လူတို့ သိမှတ်နားလည်မိသည့် ကောင်းမွန်သော အပြုအမူများသည် အပြုအမူတစ်မျိုးမျှသာဖြစ်သည်ကို ကျွန်ုပ်တို့ မြင်နိုင်ခဲ့ကြသည်။ ယင်းတို့သည် သမ္မာတရားကို ကိုယ်စားမပြုပါ။ လူတို့အနေဖြင့် မိမိတို့ကိုယ်ကိုယ် ဖုံးကွယ်သည့် နည်းလမ်းများသာ ဖြစ်ပါသည်။) အပြင်ပန်း အပြုအမူများနှင့် စပ်လျဉ်း၍ လူသားမျိုးနွယ်က အနှစ်ချုပ်ပြီးဖြစ်သည့် အဆိုအမိန့်အချို့ကို အခြေခံကြည့်လျှင် ဤအပြုအမူများ၏ အနှစ်သာရမှာ အတိအကျ မည်သည့်အရာ ဖြစ်သနည်း။ လူသား၏ အနှစ်သာရနှင့် လူသားမျိုးနွယ်၏ အပြင်ပိုင်း ကောင်းမွန်သော အပြုအမူများကြား ဆက်နွှယ်မှုတစ်ခု ရှိသလော။ ဤအပြင်ပိုင်း ကောင်းမွန်သော အပြုအမူများသည် လူတို့အား အလွန်ရည်မွန်ပြီး သိက္ခာရှိပုံပေါ်စေသည်။ ယင်းတို့ကို ပိုင်ဆိုင်သောသူတို့သည် အခြားသူများ၏ လေးစားခြင်းနှင့် ချီးမွမ်းခြင်းခံရသည်။ ၎င်းတို့သည် အလွန်အထင်ကြီးခံရပြီး အထင်ကြီးလေးစားမှု ခံရသည်။ ဤအထင်ကြီးလေးစားမှုသည် လူသား၏ ဖောက်ပြန်ပျက်စီးသော စိတ်သဘောထား၏ အနှစ်သာရနှင့် ကိုက်ညီပါသလော။ (မကိုက်ညီပါ။) သို့ဆိုလျှင် ဤရှုထောင့်အမြင်မကြည့်လျှင် လူ၏ အပြုအမူကောင်းများ၏ သဘောသဘာဝမှာ အဘယ်နည်း။ ယင်းတို့သည် အပေါ်ယံအဆင့် လုပ်နည်းကိုင်နည်းများနှင့် ပြရုပ်တင်ခြင်းသက်သက် မဟုတ်သလော။ (ဟုတ်ပါသည်။) ဤအပေါ်ယံအဆင့် လုပ်နည်းကိုင်နည်းများနှင့် ပြရုပ်တင်ခြင်းတို့သည် ပုံမှန်လူ့သဘာဝ၏ မှန်ကန်သော သရုပ်သကန်များ ဖြစ်သလော။ (မဖြစ်ပါ။) ယင်းမှာ လူတို့က မိမိတို့၏ အယူအဆများအတွင်း၌ မှန်ကန်သည်၊ ကောင်းမွန်သည်ဟု မှတ်ယူသည့် အပြုအမူများမှာ အမှန်တွင် လူသားမျိုးနွယ်၏ အပေါ်ယံအဆင့် လုပ်နည်းကိုင်နည်းများနှင့် ပြရုပ်တင်ခြင်းများသာဖြစ်ရသည့် အကြောင်းရင်း ဖြစ်သည်။ ယင်းမှာ ထိုအပြုအမူများ၏ သဘောသဘာဝ ဖြစ်သည်။ ယင်းတို့သည် ပုံမှန်လူ့သဘာဝ အသက်ရှင်ခြင်းကို မဖြစ်စေသကဲ့သို့ ပုံမှန်လူ့သဘာဝ ပွင့်အံထွက်ခြင်းများလည်း မဖြစ်စေပေ။ ယင်းတို့သည် အပြင်ပန်း လုပ်နည်း ကိုင်နည်းများသာ ဖြစ်သည်။ ဤလုပ်နည်းကိုင်နည်းများက လူ၏ ဖောက်ပြန်ပျက်စီးသော စိတ်သဘောထားများကို ဖုံးဖိပေးသည်။ လူ၏ ဆိုးယုတ်သော သဘာဝ အနှစ်သာရတို့ကို ဖုံးဖိပေးပြီး အခြားလူတို့၏ အမြင်ကို လှည့်စားသည်။ လူတို့သည် အခြားသူများ၏ ထောက်ခံမှု၊ ရိုသေကြည်ညိုမှုနှင့် လေးစားမှုတို့ကို ရရှိရန်အလို့ငှာ ဤကောင်းမွန်သော အပြုအမူများကို ကျင့်သုံးလုပ်ဆောင်ကြသည်။ ထိုသို့သော အပြုအမူများသည် လူသားပုံသဏ္ဌာန်ကို အသက်ရှင်နေထိုင်ဖို့ မပြောနှင့်၊ လူတို့အား အချင်းချင်း ရိုးသားမှုဖြင့် ဆက်ဆံရန် သို့မဟုတ် ရိုးသားစစ်မှန်မှုဖြင့် အချင်းချင်း အပြန်အလှန်ဆက်ဆံရန် မကူညီပေးနိုင်ပေ။ ဤကောင်းမွန်သော အပြုအမူများသည် စိတ်နှလုံးအတွင်းမှလာသော ရိုးသားမှုအားဖြင့် ဖြစ်ပေါ်လာသည့် လုပ်နည်းကိုင်နည်းများ မဟုတ်သကဲ့သို့ ပုံမှန်လူ့သဘာဝ၏ သဘာဝအလျောက် ပွင့်အံထွက်ခြင်းများလည်း မဟုတ်ပေ။ ယင်းတို့သည် လူ၏ အနှစ်သာရကို မည်သည့်နည်းနှင့်မျှ ကိုယ်စားမပြုပေ။ ယင်းတို့သည် လူက ဝတ်ဆင်ထားသည့် အယောင်ဆောင် အသွင်အပြင်နှင့် အတုအယောင်တစ်ခု သက်သက် ဖြစ်သည်။ ဖောက်ပြန်ပျက်စီးသော လူသားမျိုးနွယ်၏ အဆင်တန်ဆာများ ဖြစ်သည်။ ယင်းတို့သည် လူသားမျိုးနွယ်၏ ဆိုးယုတ်သော အနှစ်သာရကို ဖုံးဖိပေးသည်။ ယင်းမှာ လူ၏ ကောင်းမွန်သော အပြုအမူများ၏ အနှစ်သာရဖြစ်သည်။ ထိုအရာများနောက်ကွယ်ရှိ အမှန်တရား ဖြစ်၏။ ဤသို့ဆိုလျှင်လူသားထံမှ ဘုရားသခင် တောင်းဆိုသည့် အပြုအမူများ၏ အနှစ်သာရမှာ အဘယ်နည်း။ ငါတို့ မိတ်သဟာယပြုခဲ့သော ပြီးခဲ့သည့် နှစ်ကြိမ်တွင် လူတို့၏ အပြုအမူနှင့် စပ်လျဉ်း၍ ဘုရားသခင် တောင်းဆိုသည့် လုပ်နည်းကိုင်နည်းအချို့နှင့် ၎င်းတို့အား အသက်ရှင်နေထိုင်ရန် သူ တောင်းဆိုသည့်အရာကို ငါတို့ ဖော်ပြခဲ့ကြသည်။ ယင်းတို့တွင် မည်သည့်အရာ ပါဝင်သနည်း။ (လူတို့အနေဖြင့် ဆေးလိပ်မသောက်သင့်၊ အရက်မသောက်သင့်သကဲ့သို့ အခြားသူများကို မရိုက်နှက်သင့်၊ သို့မဟုတ် နှုတ်ဖြင့် မစော်ကားသင့်ပါ။ မိမိတို့၏ မိဘများကို လေးစားပြီး သူတော်စင်ကဲ့သို့ ယဉ်ကျေးဖွယ်ရာရှိသင့်ကြသည်။ ရုပ်တုဆင်းတုများကို မကိုးကွယ်သင့်၊ သူ့မယားကို မပြစ်မှားသင့်၊ အခြားသူများ၏ ပိုင်ဆိုင်မှုများကို မခိုးယူသင့်၊ အလွဲသုံးစားမပြုသင့်၊ သို့မဟုတ် မမှန်သော သက်သေမခံသင့် စသည်တို့ ဖြစ်ပါသည်။) ဤတောင်းဆိုချက်များ၏ အနှစ်သာရမှာ အဘယ်နည်း။ တစ်နည်းအားဖြင့်ဆိုရလျှင် ဘုရားသခင်က မည်သည့်အကြောင်းပြချက်များအရ ဤတောင်းဆိုချက်များကို ပြုလုပ်ရသနည်း။ မည်သည့် အခြေခံကျသော အခြေအနေများပေါ်တွင် ယင်းတို့ကို အခြေပြုထားသနည်း။ လူသားမျိုးနွယ်သည် စာတန်၏ ဖောက်ပြန်ပျက်စီးစေခြင်းခံရကာ လူတွင် အပြစ်နှင့်ပြည့်သော သဘာဝရှိသည်ဟူသည့် အခြေအနေနှင့် အကြောင်းပြချက်ပေါ်တွင် ဤတောင်းဆိုချက်များကို အဆိုပြုခဲ့ခြင်း မဟုတ်လော။ ဤတောင်းဆိုချက်များသည်သာမန်လူ့သဘာဝ၏ ဘောင်အတွင်းတွင် ရှိသည်မဟုတ်လော။ ထိုအရာများသည် သာမန်လူ့သဘာဝရှိသူများ စွမ်းဆောင်ရရှိနိုင်သည့် အရာများဖြစ်သည် မဟုတ်လော။ (ဟုတ်ပါသည်။) ဤတောင်းဆိုချက်များကို ပုံမှန်လူ့သဘာဝရှိသော လူတစ်ဦးက စွမ်းဆောင်ရရှိနိုင်သည့် အခြေခံကျသော အခြေအနေပေါ်တွင် လုံးဝ အခြေခံ၍ တင်ပြထားပေသည်။ သို့ဆိုလျှင် ဤအရာနှင့်စပ်လျဉ်း၍ လူသားထံမှ ဘုရားသခင် တောင်းဆိုသည့် အပြုအမူများ၏ အနှစ်သာရမှာ အဘယ်နည်း။ ယင်းသည် ပုံမှန်လူ့သဘာဝက အသက်ရှင်နေထိုင်သည့် စစ်မှန်သော ပုံသဏ္ဌာန်အပြင် ပုံမှန်လူ့သဘာဝက ပိုင်ဆိုင်သင့်သည့် အနိမ့်ဆုံးသာသာ ဖြစ်သည်ဟု ငါတို့ ဆို၍ရနိုင်သလော။ ငါတို့ ပေးထားသည့် ဥပမာများမှာ လူတို့သည် သူတော်စင်ကဲ့သို့သော ယဉ်ကျေးဖွယ်ရာရှိသင့်ကြောင်းနှင့် မိမိတို့ကိုယ်ကိုယ် ချုပ်တည်းသင့်ကာ အပျော်အပါး၌ မပျော်မွေ့သင့်ကြောင်း၊ အခြားသူများကို မရိုက်နှက်၊ သို့မဟုတ် နှုတ်ဖြင့် မစော်ကားသင့်ကြောင်း၊ သို့မဟုတ် ဆေးလိပ်မသောက်၊ အရက်မသောက်သင့်ကြောင်း၊ သူ့မယားကို မပြစ်မှားသင့်၊ သူတစ်ပါးပစ္စည်းဥစ္စာကို မခိုးသင့်၊ ရုပ်တုဆင်းတုများ မကိုးကွယ်သင့်ကြောင်းနှင့် မိမိတို့၏ မိဘများကို ရိုသေသင့်ကြောင်းတို့ဖြစ်သည်။ ပြီးလျှင် ကျေးဇူးတော်ခေတ်တွင် လူတို့ကို သည်းခံ၊ စိတ်ရှည်ရန်လည်း ပြောခဲ့သည် စသည်ဖြင့်ဖြစ်သော ဘုရားသခင် သတ်မှတ်သည့် ဤတောင်းဆိုချက်များမှာ လုပ်နည်းကိုင်နည်းတစ်မျိုးအထိမျှသာ ကန့်သတ်ထားသလော။ မကန့်သတ်ပါ၊ ပုံမှန်လူ့သဘာဝကို လူတို့ အသက်ရှင်နေထိုင်သင့်ပုံအတွက် စံများကို ဘုရားသခင်က ခင်းကျင်းထားပြီး ဖြစ်သည်။ “စံများ”ဆိုသည်မှာ မည်သည့်အရာကို ငါ ဆိုလိုသနည်း။ ဘုရားသခင်၏ သတ်မှတ်ချက် စံနှုန်းများကို ငါဆိုလိုသည်။ လူတစ်ဦးအနေဖြင့် ပုံမှန်လူ့သဘာဝကို ပိုင်ဆိုင်ရန်အလို့ငှာ မည်သည့်အရာကို သင် အသက်ရှင်နေထိုင်ဖို့ လိုအပ်သနည်း။ ဘုရားသခင် တင်ပြသည့် သတ်မှတ်ချက်များကို သင် ဖြည့်ဆည်းရမည်။ လူသားအပေါ် ဘုရားသခင် ပြုလုပ်ပြီးဖြစ်သည့် တောင်းဆိုချက် တစ်စိတ်တစ်ပိုင်းကိုသာ ငါတို့ စာရင်းပြုစုထားသည်။ အခြားသူများကို မရိုက်ရခြင်း၊ နှုတ်ဖြင့် မစော်ကားရခြင်း၊ ဆေးလိပ်မသောက်ရခြင်း၊ အရက်သေစာ မသောက်စားရခြင်း၊ သူ့မယားကို မပြစ်မှားရခြင်း၊ သို့မဟုတ် မခိုးရခြင်း စသည်တို့ကဲ့သို့သော တောင်းဆိုချက်များသည် ပုံမှန်လူ့သဘာဝရှိသူတို့ စွမ်းဆောင်ရရှိနိုင်သည့် အရာများဖြစ်သည်။ ဤအရာများသည် သမ္မာတရားထက် နိမ့်ကျပြီး သမ္မာတရား စံမမီသော်လည်း လူတစ်ဦးတွင် လူ့သဘာဝရှိမရှိဆိုသည်ကို ဆန်းစစ်ခြင်းအတွက် အခြေခံစံနှုန်းအချို့ ဖြစ်သည်။

ငါတို့ ယခုတင် အကျဉ်းချုပ်ခဲ့ကြသည့် လူသားအပေါ် ဘုရားသခင် တောင်းဆိုသည့် အပြုအမူများ၏ အနှစ်သာရမှာ အဘယ်နည်း။ ပုံမှန်လူ့သဘာဝကို အသက်ရှင်နေထိုင်ခြင်း ဖြစ်သည်။ လူတစ်ဦးသည် ဘုရားသခင် တောင်းဆိုသည့် နည်းလမ်းများဖြင့် အသက်ရှင်နေထိုင်နိုင်ပါက၊ သို့မဟုတ် ပြုမူနိုင်ပါက ဤလူသည် ဘုရားသခင်၏ အမြင်တွင် ပုံမှန်လူ့သဘာဝပိုင်ဆိုင်၏။ ပုံမှန်လူ့သဘာဝကို ပိုင်ဆိုင်ခြင်းဟူသည်မှာ မည်သည့်အရာကို ဆိုလိုသနည်း။ လူတစ်ဦးသည် ဘုရားသခင် တောင်းဆိုသည့်နည်းလမ်းဖြင့် ပုံမှန်လူ့သဘာဝကို ဖွင့်ထုတ်ကာ အသက်ရှင်နေထိုင်သောကြောင့် ၎င်း၏ အပြုအမူ၊ လုပ်နည်းကိုင်နည်းများနှင့် ၎င်းအသက်ရှင်နေထိုင်သည့်အရာတို့အရ ထိုလူသည် ဘုရားသခင် တောင်းဆိုသည့် အပြုအမူဆိုင်ရာ စံများကို ပိုင်ဆိုင်ပြီး ပုံမှန်လူ့သဘာဝ၏ စံနှုန်းများကို ပြည့်မီပြီးဖြစ်သည်ဟု ဆိုလိုပေသည်။ ထိုသို့ပြော၍ ရသလော။ (ရပါသည်။) လူတစ်ဦးသည် ဘုရားသခင်ကို ယုံကြည်သည်ဖြစ်စေ၊ မယုံကြည်သည်ဖြစ်စေ၊ ထိုလူတွင် စစ်မှန်သော ယုံကြည်ခြင်း ရှိသည်ဖြစ်စေ၊ မရှိသည်ဖြစ်စေ အခြားလူများထံမှ ခိုးယူပါက၊ လှည့်စားပါက၊ သို့မဟုတ် အခွင့်အရေးယူပါက ညစ်ညမ်းသော စကားကို မကြာခဏ သုံးပါက၊ ၎င်းတို့၏ ကိုယ်ပိုင် နာမည်ဂုဏ်သတင်း၊ အဆင့်အတန်း၊ ပုံရိပ် သို့မဟုတ် အခြားအကျိုးစီးပွားများ အန္တရာယ်ရှိသည့်အခါ မည်သည့်သိက္ခာ စောင့်စည်းမှုမျှ လုံးဝမရှိဘဲ အခြားလူများကို ရိုက်နှက်ပြီး ထိခိုက်နာကျင်စေပါက၊ သူ့မယားပြစ်မှားခြင်း အပြစ်ကို ကျူးလွန်သည်အထိပင် ၎င်းတို့ လုပ်ဆောင်ပါက၊ အထူးသဖြင့် ဘုရားသခင်ကို ၎င်းတို့ စတင်ယုံကြည်ပြီးသည့်နောက်တွင် လူ့သဘာဝကို ၎င်းတို့ အသက်ရှင်နေထိုင်ပုံ၌ ပြဿနာများ ရှိနေဆဲဖြစ်ပါက ၎င်းတို့၏ လူ့သဘာဝသည် ပုံမှန်ဖြစ်ပါသလော။ (ပုံမှန်မဟုတ်ပါ။) မယုံကြည်သူများကို သင် ဆန်းစစ်သည်ဖြစ်စေ၊ သို့မဟုတ် ယုံကြည်သူများကို သင် ဆန်းစစ်သည်ဖြစ်စေ ဘုရားသခင် ချပြထားသည့် ဤအပြုအမူဆိုင်ရာ စံနှုန်းများသည် လူတစ်ဦး၏ လူ့သဘာဝကို ဆန်းစစ်ခြင်းအတွက် အနိမ့်ဆုံးနှင့် အနည်းဆုံး စံနှုန်းများမျှသာ ဖြစ်သည်။ ယုံကြည်သူများ ဖြစ်လာပြီးနောက်တွင် မိမိတို့ကိုယ်ကိုယ် စွန့်လွှတ်ပြီး အနည်းငယ် အသုံးခံကာ အဖိုးအခ အနည်းငယ် ပေးနိုင်သော်လည်း ဘုရားသခင် ချပြထားသည့် စံနှုန်းများကို လုံးဝ မပြည့်မီသည့် သူအချို့ရှိသည်။ ဤလူစားမျိုးများသည် ပုံမှန်လူ့သဘာဝကို အသက်ရှင်နေထိုင်ခြင်း မရှိသည်မှာ ရှင်းပေသည်။ အခြေခံအကျဆုံး လူသားပုံသဏ္ဌာန်ကိုပင် ၎င်းတို့ အသက်ရှင်နေထိုင်ခြင်း မရှိကြချေ။ လူတစ်ဦးက ပုံမှန်လူ့သဘာဝအား အသက်ရှင်နေထိုင်ခြင်း မရှိသည့်အခါ မည်သည့်အရာကို ဆိုလိုသနည်း။ ၎င်းတို့က ပုံမှန်လူ့သဘာဝ ပိုင်ဆိုင်ခြင်းမရှိဟု ဆိုလိုသည်။ လူ့သဘာဝကို အသက်ရှင်နေထိုင်ရာတွင် လူသားမျိုးနွယ်၏ အပြုအမူအတွက် ဘုရားသခင်ထားရှိသည့် သတ်မှတ်ချက် စံနှုန်းများကိုပင် ၎င်းတို့ မပြည့်မီနိုင်သောကြောင့် ၎င်းတို့၏ လူ့သဘာဝသည် အလွန်ညံ့ဖျင်းကာ အားရစရာမကောင်းသော ဆန်းစစ်ချက်တစ်ခုသာ ၎င်းတို့ကို ပေးနိုင်သည်။ လူတစ်ဦး၏ လူ့သဘာဝကို ဆန်းစစ်ခြင်းအတွက် အနိမ့်ဆုံး စံနှုန်းမှာ ၎င်းတို့၏ အပြုအမူက လူသားမျိုးနွယ်၏ အပြုအမူအတွက် ဘုရားသခင် သတ်မှတ်ထားသည့် သတ်မှတ်ချက်စံနှုန်းများကို ပြည့်မီခြင်းရှိမရှိ ကြည့်ရန်ဖြစ်သည်။ ဘုရားသခင်ကို ယုံကြည်လာပြီးနောက်တွင် မိမိတို့ကိုယ်ကိုယ် ချုပ်တည်းခြင်းရှိမရှိ၊ ၎င်းတို့ ပြောဆို၊ လုပ်ဆောင်သည့်အရာတွင် သူတော်စင်ကဲ့သို့သော လူမှုရေးကျင့်ဝတ် ရှိမရှိ၊ အခြားသူများနှင့် ဆက်ဆံရာတွင် အခွင့်အရေးယူခြင်း ရှိမရှိ၊ ၎င်းတို့၏ မိသားစုဝင်များနှင့် အသင်းတော်ထဲရှိ ညီအစ်ကို မောင်နှမများကို ချစ်ခြင်း၊ သည်းခံခြင်းနှင့် စိတ်ရှည်ခြင်းတို့ဖြင့် ဆက်ဆံခြင်းရှိမရှိ၊ ၎င်းတို့၏ မိဘများအပေါ် ၎င်းတို့၏ တာဝန်ဝတ္တရားများကို အစွမ်းကုန် ဖြည့်ဆည်းခြင်း ရှိမရှိ၊ မည်သူမျှ ကြည့်မနေချိန်တွင် ရုပ်တုဆင်းတုများကို ၎င်းတို့ ကိုးကွယ်နေဆဲ ရှိမရှိ စသည်တို့ကို ကြည့်လော့။ လူတစ်ဦး၏ လူ့သဘာဝကို ဆန်းစစ်ရန် ဤအရာများကို ငါတို့ သုံးနိုင်သည်။ ထိုလူက သမ္မာတရားကို ချစ်ပြီး လိုက်စားခြင်း ရှိမရှိကို ဘေးဖယ်လျက် ၎င်းတို့တွင် ပုံမှန်လူ့သဘာဝ ရှိမရှိ၊ ၎င်းတို့၏ စကားများနှင့် အပြုအမူက ဘုရားသခင် သတ်မှတ်ထားသည့် အပြုအမူဆိုင်ရာ စံနှုန်းများကို ပြည့်မီခြင်း ရှိမရှိဆိုသည်ကို ပထမဦးစွာ ဆန်းစစ်လော့။ ထိုအပြုအမူဆိုင်ရာ စံနှုန်းများကို ၎င်းတို့ မပြည့်မီပါက သာမန်ဖြစ်စေ၊ ညံ့ဖျင်းသည်ဖြစ်စေ၊ အလွန်ညံ့ဖျင်းသည်ဖြစ်စေ၊ ဆိုးရွားသည်ဖြစ်စေ ထိုသို့သော အစီအစဉ်ဖြင့် ၎င်းတို့ အသက်ရှင်နေထိုင်သည့် အတိုင်းအတာအတိုင်း ၎င်းတို့၏ လူ့သဘာဝကို ဆန်းစစ်နိုင်သည်။ ဤသည်မှာ တိကျမှန်ကန်ပေသည်။ ယုံကြည်သူတစ်ဦးသည် စူပါမားကတ် သို့မဟုတ် လူအများ သွားလာရာနေရာများသို့ သွားသည့်အခါ ဆိုင်ပစ္စည်းအလစ်သုတ်ပြီး ခါးပိုက်နှိုက်ပါက၊ ခိုးသည့်အလေ့အထရှိပါက၊ မည်သည့် လူ့သဘာဝမျိုး ၎င်းတို့ ရှိကြသနည်း။ (မကောင်းသည့် လူ့သဘာဝ ဖြစ်ပါသည်။) တစ်စုံတစ်ရာက ၎င်းတို့ကို ဒေါသထွက်စေသည့်အခါ အခြားလူများကို အော်ဟစ်အနိုင်ကျင့်ကာ ရိုက်ပင်ရိုက်နှက်သည့် လူအချို့ ရှိသည်။ ၎င်းတို့၏ စော်ကားမှုများသည် အခြားလူတစ်ဦး၏ အနှစ်သာရအပေါ် မျှတသည့် အကဲဖြတ်ချက်မဟုတ်ပါ။ ထို့ထက် ထင်ရာမြင်ရာ စွပ်စွဲချက်များဖြစ်ပြီး ဆိုးယုတ်သော စကားနှင့် ပြည့်၏။ ထိုသို့သောလူများသည် မည်သည့်အရာမျှ ထိန်းချုပ်မထားဘဲ မိမိတို့၏ အမုန်းတရားကို ဖွင့်ထုတ်ခွင့်ပေးသည့် မည်သည့်အရာကိုမဆို ပြောကြသည်။ အထူးသဖြင့် အချို့သောလူများသည် နားမခံသာသဖြင့် သင်ဆိုလျှင်ပင် ကြားချင်မည်မဟုတ်သည့် စကားများကို မယုံကြည်သူဖြစ်သည့် မိမိတို့၏ မိဘများ၊ ညီအစ်ကို မောင်နှမများ၊ ဆွေမျိုးများအပြင် မယုံကြည်သူများဖြစ်သည့် မိတ်ဆွေများကို ပြောဆိုကြသည်။ ဤလူစားမျိုးသည် မည်သည့်လူ့သဘာဝမျိုး ရှိသနည်း။ (မကောင်းသည့် လူ့သဘာဝဖြစ်သည်။) ၎င်းတို့တွင် လူ့သဘာဝမရှိဟူ၍လည်း သင် ဆိုနိုင်သည်။ ထို့နောက် ငွေများကိုသာ အာရုံစိုက်နေသည့် အခြားသောသူများ ရှိသည်။ ဤလူများသည် ငွေရှိသည့်၊ ကောင်းကောင်း စားနိုင်ပြီး ဝတ်ကောင်းစားလှများ ဝတ်ကာ ကြွယ်ဝသောဘဝ ရှိသည့် တစ်စုံတစ်ဦးကို မြင်သည့်အခါ ၎င်းတို့အပေါ် အမြဲ အခွင့်အရေး ယူချင်ကြ၏။ ၎င်းတို့သည် ဝေ့လည်ကြောင်ပတ်နည်းလမ်းဖြင့် ထိုသူများထံမှ ပစ္စည်းများ အမြဲ တောင်းကြသည်၊ သို့မဟုတ် ၎င်းတို့၏ အစားအစာကို စားပြီး၊ ၎င်းတို့၏ ပစ္စည်းများကို သုံးကြသည်၊ သို့မဟုတ် ၎င်းတို့ထံမှ ပစ္စည်းများ ငှားပြီး ပြန်မပေးကြချေ။ ကြီးမားသော နည်းလမ်းတစ်ခုတစ်လေဖြင့် အခြားသူများအပေါ် ၎င်းတို့ အခွင့်အရေးမယူခဲ့ကြသကဲ့သို့ ၎င်းတို့၏ လုပ်ရပ်များက အလွဲသုံးစားလုပ်ခြင်း၊ သို့မဟုတ် လာဘ်စားခြင်း သဘောမသက်ရောက်သော်လည်း ၎င်းတို့၏ ဤခိုးယူတတ်သည့် အထုံပါရှိသည့် အပြုအမူများသည် အမှန်တကယ် နိမ့်ကျပြီး စက်ဆုပ်ဖွယ်ဖြစ်ကာ အခြားသူများ၏ အထင်သေးမှု ခံရသည်။ ပိုဆိုးသည်မှာ ဆန့်ကျင်ဘက်လိင်၏ အလှအပကို အစွဲအလမ်းကြီးသူများ ရှိသည်။ ၎င်းတို့သည် ဆန့်ကျင်ဘက်လိင်ကို မကြာခဏ ကြည့်သည့်အပြင် ဆန့်ကျင်ဘက်လိင်များဖြင့် အပြစ်ကျူးလွန်လျက် သူတစ်ပါး၏ သားမယားကိုပင် ပြစ်မှားကြသည်။ ဤလူအချို့မှာ အိမ်ထောင်မရှိသူများဖြစ်စဉ်တွင် အခြားသူများမှာ မိသားစုများ ရှိကြသည်။ အလွန်အသက်ကြီးရင့်သော်ငြား သူ့မယားပြစ်မှားရာတွင် ပါဝင်ပတ်သက်သူအချို့ပင် ရှိသည်။ ပို၍ပင် ဆိုးသည်မှာ လူအချို့သည် လိင်တူချင်းကို သွေးဆောင်ဖြားယောင်းပြီး ၎င်းတို့နှင့် လိင်ဆက်ဆံရန်ပင် ကြိုးစားကြသည်။ အလွန် စက်ဆုပ်စရာဖြစ်၏။ သာ၍ပင် မယုံနိုင်စရာဖြစ်သည့်အရာမှာ ဘုရားသခင်ကို နှစ်ချီ ယုံကြည်ပြီးဖြစ်သော်လည်း သမ္မာတရားက အခြားအရာအားလုံးထက် သာလွန်ကြောင်း၊ သို့မဟုတ် ဘုရားနှုတ်ကပတ်တော်များက အရာရာကို ပြီးမြောက်စေကြောင်း မယုံကြည်ကြသူများ အချို့ရှိသည်။ ဤလူများသည် မိမိတို့၏ ရှေ့ဖြစ်ကိုပြောစေရန် မကြာခဏ ဗေဒင်ဆရာများထံ တိတ်တဆိတ် သွားကြသည်။ ဗုဒ္ဓ သို့မဟုတ် အခြားရုပ်တုဆင်းတုများကို ကိုးကွယ်ရန် အမွှေးနံ့သာထွန်းကြပြီး အချို့မှာ အခြားလူများကို ကျိန်စာတိုက်ရန် စုန်းကဝေအရုပ်များကိုပင် သုံးကြသည်၊ သို့မဟုတ် နတ်မေးခြင်း စသည်တို့ကို လုပ်ကြသည်။ ဤသို့ ဆိုးယုတ်သော မှော်အတတ်မျိုးကို လုပ်ဆောင်ခြင်းသည် သာ၍ပင် ဆိုးရွားသည့် ပြဿနာဖြစ်သည်။ ဤကဲ့သို့သော လူများသည် မယုံကြည်သူများဖြစ်ပြီး မယုံကြည်သူများနှင့် မကွဲပြားပေ။ အခြေအနေများက သာမညဖြစ်သည်ဖြစ်စေ၊ ဆိုးရွားပြင်းထန်သည်ဖြစ်စေ လူတစ်ဦးသည် ဤသရုပ်သကန်များ ရှိသည်နှင့် ၎င်းတို့သည် မူမမှန်သကဲ့သို့ စွန်းထင်းသည့် နည်းလမ်းဖြင့် လူ့သဘာဝကို အသက်ရှင်နေထိုင်ကြကြောင်းနှင့် ၎င်းတို့၏ အပြုအမူအချို့မှာ သာ၍ပင် မှားယွင်းကြောင်း၊ အဓိပ္ပာယ်မဲ့ကြောင်း၊ ယင်းတို့သည် အမှန်တကယ် အပြစ်နှင့်ပြည့်သော အပြုအမူများဖြစ်ကြောင်းကို ငါတို့ ပြောနိုင်၏။ ဘုရားသခင်ကို ယုံကြည်လာပြီးသည့်နောက်တွင် လူအချို့သည် အလွန် မပေါ်တပေါ် ဝတ်ဆင်ကြသည်။ မယုံကြည်သူများကဲ့သို့ ရမ္မက်ကြွစေသာ သွင်ပြင်အပေါ် အလွန်အရေးထားကြပြီး လောကီ ရေပန်းစားမှုများနောက် လိုက်ကြသည်။ ၎င်းတို့သည် သန့်ရှင်းသူများနှင့် လုံးဝ မဆင်တူကြချေ။ လူအချို့သည် စုဝေးပွဲများကို သွားသည့်အခါ ပိုရည်ရည်မွန်မွန် ဝတ်ဆင်ကြသော်လည်း အိမ်ရောက်သည့်အခါ မယုံကြည်သူများ၏ ခေတ်ဆန်သော အဝတ်အစားများကို ပြောင်းဝတ်လိုက်ကြသည်။ ၎င်းတို့ ဝတ်ဆင်နေကြသည့်အရာကိုကြည့်လျှင် ၎င်းတို့သည် ယုံကြည်သူများနှင့် မတူကြချေ။ ၎င်းတို့နှင့် မယုံကြည်သူများကြားတွင် ကွာခြားမှု မရှိချေ။ ၎င်းတို့သည် အမှုကိစ္စများကို ရယ်စရာလုပ်ပြီး ပြက်လုံးထုတ်ကြသည်။ အလွန့်အလွန် မိမိကိုယ်ကိုယ် အလိုလိုက်ကြပြီး ချုပ်တည်းမှု မရှိသည်ကို ပြကြသည်။ ဤသို့သော လူများသည် ပုံမှန် လူ့သဘာဝကို အသက်ရှင်နေထိုင်နေကြသလော။ (မနေထိုင်ကြပါ။) ၎င်းတို့သည် လောကီ ရေပန်းစားမှုများနှင့် ရမ္မက်ကြွစေဖို့နှင့် အခြားသူများကို စွဲဆောင်ကာ အာရုံစိုက်စေရန် အားထုတ်ကြသည်။ ၎င်းတို့သည် ဆန့်ကျင်ဘက် လိင်ကို ဆွဲဆောင်ရန် ကြိုးစားလျက်၊ မိမိတို့ကိုယ်ကိုယ် ဟန်ကျပန်ကျ ဆင်ယင်ရင်းနှင့် မိတ်ကပ်အလွန်အကျွံ လိမ်းရင်း တစ်နေ့လုံး အချိန်ကုန်ကြသည်။ ဤလူများ အသက်ရှင်နေထိုင်သည့်အရာမှာ အတော်ညံ့ဖျင်း၏။ ၎င်းတို့သည် ၎င်းတို့ ဝတ်ဆင်ပုံ၊ ပြောဆို၊ ပြုမူပုံအရ မိမိတို့ကိုယ်ကိုယ်ပင် မချုပ်တည်းနိုင်ကြသကဲ့သို့ သူတော်စင်ကဲ့သို့သော လူမှုကျင့်ဝတ်မရှိကြချေ။ ထို့ကြောင့် ဘုရားသခင် တောင်းဆိုသည့် အပြုအမူဆိုင်ရာ စံများအရ ၎င်းတို့ကို ငါတို့ ဆန်းစစ်သည့်အခါ ၎င်းတို့ အသက်ရှင်နေထိုင်သည့် လူ့သဘာဝသည် အလွန်ညံ့ဖျင်းကြောင်း သိသာပေသည်။ လူတို့၏ အပြုအမှု၊ ၎င်းတို့ အသက်ရှင်နေထိုင်သည့်အရာတို့နှင့် စပ်လျဉ်းသည့် ဘုရားသခင်၏ တောင်းဆိုချက်များ ပုံမှန်လူ့သဘာဝအတွက် တောင်းဆိုချက်များနှင့် လုံးဝ ကိုက်ညီသည်ကို ဤခိုင်လုံသော ဥပမာများမှ ငါတို့မြင်နိုင်သည်။ ထို့ကြောင့် ပုံမှန်လူ့သဘာဝရှိသောသူများသည် ယင်းတို့ကို အလိုအလျောက် စွမ်းဆောင်ရရှိနိုင်ကြပေသည်။ ဤပြောဆိုချက်သည် မည်သည့်အရာကို ဆိုလိုသနည်း။ ဤသည်မှာ သင် အသက်ရှင်နေထိုင်သည့်အရာဖြစ်ပါက သင်သည် လူသားသဏ္ဌာန်ကိုသာ ပိုင်ဆိုင်ကာ ပုံမှန်လူနှင့်ဆင်ပြီး ပုံမှန်လူ့သဘာဝ၏ အနိမ့်ဆုံးအဆင့် ရှိသည်ဟု ဆိုလို၏။ ဘုရားသခင်၏ တောင်းဆိုချက်များ၏ တိကျသည့် အသေးစိတ်အချက်များကို ကြည့်ခြင်းအားဖြင့် လူ့သဘာဝကို ဤသို့ အသက်ရှင်နေထိုင်ခြင်းသည် အတုအယောင်၊ သို့မဟုတ် ဟန်ဆောင်ခြင်း မဟုတ်သကဲ့သို့ အခြားသူများကို လှည့်စားခြင်း မဟုတ်သည်ကို ငါတို့ မြင်နိုင်သည်။ ထို့ထက် ပုံမှန် လူ့သဘာဝက ထင်ရှားပေါ်လွင်သင့်သည့် နည်းလမ်းနှင့် ယင်းက ပိုင်ဆိုင်သင့်သည့် စစ်မှန်မှု ဖြစ်၏။ ဤပုံမှန်လူ့သဘာဝအား ဖွင့်ထုတ်ခြင်းများဖြင့် အသက်ရှင်နေထိုင်သူတို့သည်သာ လှည့်စားချက် စိုးစဉ်းမျှမရှိဘဲ လူသားပုံသဏ္ဌာန်ကို ပိုင်ဆိုင်ပေသည်။ လူတို့သည် ပုံမှန်လူ့သဘာဝကို ဤသို့ အသက်ရှင်နေထိုင်ခြင်းအားဖြင့်သာ အခြားသူများ၏ လေးစားမှုကို ရရှိနိုင်ပြီး သိက္ခာဖြင့် အသက်ရှင်နိုင်သည်။ ပြီးလျှင် ပုံမှန် လူ့သဘာဝကို ဤသို့အသက်ရှင်နေထိုင်ခြင်းနှင့် သူတော်စင်ကဲ့သို့သော လူမှုကျင့်ဝတ်ကို ပိုင်ဆိုင်ခြင်းအားဖြင့်သာ လူတို့၏ ပုံမှန်ဖွင့်ထုတ်ခြင်းများက ဘုရားသခင်ကို ဘုန်းထင်ရှားစေသည်။ အဘယ်ကြောင့်ဆိုသော် ထိုအခါ သင်အသက်ရှင်နေထိုင်သမျှတိုင်းသည် အပြုသဘောဆောင်ကာ အပြုသဘောဆောင်သော အရာများ၏ စစ်မှန်မှု ဖြစ်လိမ့်မည်ဖြစ်ပြီး ဟန်ဆောင်မှု ဖြစ်လိမ့်မည် မဟုတ်ပေ။ သင်သည် ဘုရားသခင်၏ တောင်းဆိုချက်များနှင့်အညီ လူသားပုံသဏ္ဌာန်ကို အသက်ရှင်နေထိုင်လိမ့်မည်။

လူသား၏ ကောင်းမွန်သော အပြုအမူ၏ အနှစ်သာရနှင့် ဘုရားသခင် တောင်းဆိုသည့် အပြုအမူ၏ အနှစ်သာရ နှစ်ခုလုံးကို ရှင်းရှင်းလင်းလင်းနှင့် နားလည်နိုင်ရန် ရှင်းပြပြီးဖြစ်သည်။ ထို့ကြောင့် လူတို့အနေဖြင့် မည်သို့ လက်တွေ့လုပ်ဆောင်သင့်သည်ဆိုသည်နှင့် ပုံမှန် လူ့သဘာဝကို ၎င်းတို့ မည်သို့ အသက်ရှင်နေထိုင်သင့်သည်ဆိုသည်တို့မှာလည်း ရှင်းလင်းသင့်သည်မဟုတ်လော။ လူများသည် ပုံမှန် လူ့သဘာဝကို အသက်ရှင်နေထိုင်ခြင်းအကြောင်း မေးခွန်းများနှင့် ပတ်သက်၍ မြှောက်ပြောလွန်းလိမ့်မည်မဟုတ်၊ သို့မဟုတ် ချစ်တီးခေါင်းသန်းရှာ လုပ်လိမ့်မည် မဟုတ်ပေ။ ပုံမှန်လူ့သဘာဝကို အသက်ရှင်နေထိုင်ခြင်းသည် လူတို့၏ ဘဝတွင် လူ့သဘာဝနှင့် မည်သို့မျှ မသက်ဆိုင်သည့် အရေးမပါသော အရာများနှင့် ဆက်နွှယ်မှု ရှိသလော။ ဤကိစ္စကို ရှင်းရှင်းလင်းလင်း မမြင်နိုင်သည့် အဓိပ္ပာယ်မဲ့သော လူအချို့ရှိသည်။ ၎င်းတို့က “ဘုရားသခင်၏ မိတ်သဟာယက အလွန်အသေးစိတ်ကျသည့်အတွက် ကျွန်ုပ်တို့ ဘဝ၏ သေးငယ်သည့် ကဏ္ဍတိုင်းနှင့် ပတ်သက်လာသည့်အခါ ကျွန်ုပ်တို့သည်လည်း စေ့စပ်သင့်ကြသည်။ ဥပမာအားဖြင့် ကန်စွန်းဥများ ပိုမိုအာဟာရဖြစ်သည်မှာ ပေါင်းသောအခါတွင်လော၊ သို့မဟုတ် ကင်သောအခါတွင်လော”ဟု ဆိုကြသည်။ ဤသည်မှာ ပုံမှန် လူ့သဘာဝအား အသက်ရှင်နေထိုင်ခြင်းနှင့် ဆက်နွှယ်သလော။ လုံးဝ မဆက်နွှယ်ပါ။ မည်သည့်အရာကို လူတို့ စားသင့်ပြီး မည်သို့စားသင့်သည်ဆိုသည်မှာ ယခုတွင် လူအားလုံး ပိုင်ဆိုင်သည့် ဘဝပေးအသိဖြစ်သည်။ တစ်စုံတစ်ရာကို စားသုံးခြင်းနှင့် ပတ်သက်၍ ပြဿနာမရှိသရွေ့၊ သင် စားချင်သည့် မည်သည့်အရာကိုမဆို စားနိုင်သည်။ ထိုသို့သော ရိုးရှင်းသည့် ဘဝပေးအသိ ကိစ္စများတွင် တစ်စုံတစ်ဦးက သမ္မာတရား ရှာဖွေသင့်ကြောင်းနှင့် ထိုသို့သောအရာများကို သမ္မာတရား ဖြစ်သည့်အလား လက်တွေ့လုပ်ဆောင်ဖို့ လိုအပ်သည်ဟု တွေးထင်ပါက ထိုလူသည် ရယ်ဖွယ်ဖြစ်ပြီး အဓိပ္ပာယ်မဲ့သည် မဟုတ်လော။ ယခုတွင် သမ္မာတရားနှင့် မည်သို့မျှ မပတ်သက်သည့် ဤသို့သော ကိစ္စများတွင် အလွန်စေ့စပ်သော လူအချို့ရှိ၏။ ဤလူများက သမ္မာတရားကို ၎င်းတို့ လိုက်စားနေသည်ဟု တွေးထင်ကြပြီး မပြောပလောက်သော ကိစ္စများကို သမ္မာတရား ဖြစ်သည့်အလား စုံစမ်းကာ ဆန်းစစ်ကြသည်။ အချို့မှာ ဤအရာများအကြောင်း ငြင်းခုံရင်း အရှက်ပင်ရကြသည်။ ဤသည်မှာ မည်သည့် ပြဿနာမျိုး ဖြစ်သနည်း။ ဝိညာဉ်ရေးရာ သိနားလည်မှု အကြီးအကျယ် ကင်းမဲ့ခြင်း ကိစ္စတစ်ခု မဟုတ်လော။ လူအချို့သည် ကန်စွန်းဥများကို စားခြင်းကိစ္စနှင့် ပတ်သက်၍ သမ္မာတရား ဖြစ်သည့်အလား ရှာဖွေကြသည့်အချက်မှာ အမှန်တကယ် ရယ်ဖွယ်ဖြစ်ပြီး စိတ်အနှောင့်အယှက်ဖြစ်စရာ ဖြစ်သည်။ ဤကဲ့သို့သော လူများသည် ဘုရားနှုတ်ကပတ်တော်များကို နားမလည်ကြသကဲ့သို့ သမ္မာတရား လိုက်စားခြင်းက ဆိုသည်မှာ အဘယ်ဖြစ်သည်ကို မသိကြသောကြောင့် မျှော်လင့်ချက်မဲ့သူများဖြစ်ကြသည်။ ၎င်းတို့သည် ဘဝတွင် အရိုးရှင်းဆုံးသော ကိစ္စများကို မရိပ်စားမိနိုင်ကြသကဲ့သို့ ဤပြဿနာများကို မဖြေရှင်းနိုင်ကြချေ။ ထို့ကြောင့် ဤနှစ်များတစ်လျှောက်လုံးတွင် ၎င်းတို့ အသက်ရှင်ခြင်း၏ ရည်ရွယ်ချက်မှာ အဘယ်နည်း။ ဤလူများသည် မည်မည်ရရ မဟုတ်သော ကိစ္စရပ်များကို စုဝေးပွဲများထဲသို့ ယူဆောင်လာပြီး ယင်းတို့တွင် တစ်ဦးတစ်ယောက်က သမ္မာတရား ရှာဖွေနိုင်သည့် အကြောင်းအရာများဖြစ်သည့်အလား မည်သို့များ ဆွေးနွေးကာ မိတ်သဟာယပြုကြနိုင်သနည်း။ အကြောင်းရင်းမှာ အဓိကအားဖြင့် ဤလူများသည် မူမမှန်သော သဘောပေါက်မှုများရှိပြီး ဝိညာဉ်ရေးရာ သိနားလည်မှု ကင်းမဲ့ကြ၏။ ၎င်းတို့သည် မည်သည့် ဆက်စပ်အကြောင်းအရာ၌ စေ့စပ်ကြသနည်း။ ဤအတွေးများနှင့် စိတ်ကူးများက အဘယ်ကြောင့် ၎င်းတို့တွင် ပေါ်ထွက်ခဲ့သနည်း။ စုဝေးပွဲများတွင် ကန်စွန်းဥများကို မည်သို့စားရမည်နှင့်ပတ်သက်၍ မည်သို့များ ၎င်းတို့ ဆွေးနွေးကာ မိတ်သဟာယပြုနိုင်ကြရသနည်း။ ယင်းမှာ ငါ မိတ်သဟာယပြုနေခဲ့သည့် ကိစ္စရပ်များက အလွန် ခိုင်လုံကာ ဤအရာက ဇီဇာကြောင်ကာ ချစ်တီးခေါင်းသန်းရှာချင်ကြသူများအကြား နားလည်မှုလွဲခြင်းအချို့ ဖြစ်ပေါ်စေခဲ့သောကြောင့် ဖြစ်သလော။ ဤပြဿနာနှင့် အခြေအနေများ ဖြစ်ပေါ်သည့်အခါ ဤလူများကို စကားပြောခြင်းသည် မျောက်များကို လူသားများဖြစ်သည့်အလား ဆက်ဆံခြင်းကဲ့သို့ ငါခံစားရ၏။ မျောက်များသည် တောင်များနှင့် တောကြီးမျက်မည်းများထဲတွင် အသက်ရှင်သည့် သတ္တဝါများ ဖြစ်သည်။ လူသားများနှင့် ဆင်တူကြပြီး ၎င်းတို့၏ အပြုအမူများနှင့် အလေ့အကျင့်တို့သည် လူသားများနှင့် တူသော်လည်း၊ ပြီးလျှင် လူသားများက မျောက်များကို မိမိတို့၏ ဘိုးဘေးများကဲ့သို့ မြင်ခဲ့သည့် အချိန်ကာလတစ်ခု ရှိခဲ့သော်လည်း မည်သို့ပင်ဆိုစေ မျောက်များသည် မျောက်များသာ ဖြစ်နေဆဲဖြစ်သည်။ ၎င်းတို့သည် သစ်တောများနှင့် တောင်များတွင် နေထိုင်သင့်သည်။ လူသားများနှင့်အတူ နေထိုင်ရန် ၎င်းတို့ကို အိမ်များတွင် ထားဖို့ရန်မှာ မှားမည်မဟုတ်လော။ မျောက်များကို လူသားများဖြစ်သည့်အလား ငါတို့ ဆက်ဆံသင့်သလော။ (မဆက်ဆံသင့်ပါ။) ထို့ကြောင့် သင်တို့သည် မျောက်များလော၊ သို့မဟုတ် လူသားလော။ သင်တို့သည် လူသားဖြစ်ပါက မည်မျှ ငါစကားပြောရမည်ဖြစ်စေ၊ မည်မျှကြိုးစား အလုပ်လုပ်ရမည်ဖြစ်စေ ငါ့အတွက်မူ ဤအရာများကို သင်တို့အား ပြောရန်မှာ သင့်လျော်ပြီး ပြောရကျိုးနပ်ပေသည်။ သင်တို့သည် မျောက်များဖြစ်ကြပါက လူသားများကဲ့သို့ သင့်တို့ကို ဆက်ဆံရန်နှင့် သင်တို့နှင့်အတူ သမ္မာတရားနှင့် ဘုရားသခင်၏ အလိုတော်ကို ဆွေးနွေးရင်း ငါ၏လေကို ဖြုန်းတီးရန်မှာ ငါ့အတွက် သင့်လျော်ပါ၏လော။ ယင်းမှာ အကျိုးရှိသလော။ (အကျိုးမရှိပါ) သို့ဆိုလျှင် သင်တို့သည် လူသားများလော၊ သို့မဟုတ် မျောက်များလော။ (လူသားများ ဖြစ်ပါသည်။) သင်တို့သည် လူသားများဖြစ်ကြသည်ဟု မျှော်လင့်၏။ စုဝေးပွဲများတွင် ကန်စွန်းဥများကို မည်သို့စားရမည်နှင့် ပတ်သက်၍ မိတ်သဟာယပြုခြင်းကို သင်တို့ မည်ကဲ့သို့ ရှုမြင်ကြသနည်း။ ဤသို့သော ကိစ္စများတွင်လည်း စေ့စပ်ကြမည်လော။ ဥပမာအားဖြင့် လူတို့က “ကျွန်ုပ် အင်္ကျီပြာဝတ်သင့်သလား၊ အင်္ကျီဖြူဝတ်သင့်သလား။ အင်္ကျီဖြူများ ဝတ်ပါက မည်သည့် အဖြူမျိုးနည်း။ မည်သည့် အဖြူမျိုးက သန့်ရှင်းမှုကို ကိုယ်စားပြုပြီး သန့်ရှင်းသူတစ်ဦးနှင့် သင့်လျော်သနည်း။ အင်္ကျီပြာက ကျွန်ုပ်အတွက် သင့်လျော်ပါက မည်သည့် အပြာဖြစ်သနည်း။ မည်သည့် အပြာက လူသားအပေါ် ဘုရားသခင်၏ တောင်းဆိုချက်များ၊ စံများနှင့် အသင့်လျော်ဆုံးဖြစ်ကာ ဘုရားသခင်ကို ဂုဏ်အသရေအများဆုံး ဆောင်ကြဉ်းပေးနိုင်သနည်း” ဟု မေးကြသည်။ ဤကိစ္စများတွင် သင် စေ့စပ်တိကျဖူးသလော။ မည်သည့် ဆံပင်ပုံစံ၊ မည်သည့် စကားပြောပုံနှင့် လေယူလေသိမ်းက သန့်ရှင်းသူတစ်ဦးနှင့် သင့်လျော်သည်ဟု တစ်ဦးတစ်လေက တစ်ကြိမ်တစ်ခါမျှ စဉ်းစားမိဖူးသလော။ ဤအရာများနှင့် ပတ်သက်၍ သင်တို့ စေ့စပ်တိကျဖူးသလော။ လူအချို့သည် စေ့စပ်ပြီးဖြစ်ကာ ဤအရာများ၌ အားထုတ်ကြပြီး ဖြစ်သည်။ မိမိတို့၏ဆံပင်ကို ရွှေရောင်ဖျော့ဖျော့ ဆိုးချင်သူ၊ အနီရောင် သို့မဟုတ် အခြားထူးဆန်းသည့် အရောင် ဆိုးချင်သူအချို့ ရှိကြသော်လည်း ဘုရားသခင်ကို ယုံကြည်လာပြီးနောက်တွင် အသင်းတော်ရှိ အခြားသော ညီအစ်ကို မောင်နှမများသည် မိမိတို့၏ ဆံပင်ကို ဆေးမဆိုးကြကြောင်း တွေ့ကြသောကြောင့် ၎င်းတို့လည်း ဆေးမဆိုးကြတော့ချေ။ နှစ်အတော်ကြာပြီးသည့်နောက်တွင်သာ တစ်ဦးတစ်ယောက်က မည်သည့် ဆံပင်အရောင်၊ ဆံပင်ပုံစံရှိသည်ဖြစ်စေ အ‌ရေးမပါကြောင်း ၎င်းတို့ အပြည့်အဝ နားလည်သွားကြသည်။ အရေးပါသည်မှာ ပုံမှန်လူ့သဘာဝ အသက်ရှင်နေထိုင်ခြင်း ရှိမရှိဆိုသည်နှင့် သမ္မာတရားကို ချစ်မချစ်ဆိုသည့်အရာ ဖြစ်သည်။ ပုံမှန် လူ့သဘာဝအား အသက်ရှင်နေထိုင်ခြင်းနှင့် မည်သို့မျှ မပတ်သက်သည့် ထိုသို့သော ကိစ္စများတွင် စေ့စပ်တိကျကြသည့်လူများသည် ဤအရာများက သမ္မာတရားနှင့် လုံးဝ မဆက်နွှယ်သောကြောင့် ဤအရာများ၌ အားထုတ်ခြင်းသည် အဓိပ္ပာယ်မဲ့ကြောင်း တဖြည်းဖြည်း နားလည်လာကြသည်။ ယင်းတို့မှာ ပုံမှန်လူ့သဘာဝ နယ်ပယ်အတွင်းရှိ ပြဿနာအချို့သာ ဖြစ်ပြီး၊ သမ္မာတရား စံမမီကြချေ။ သင် အသက်ရှင်နေထိုင်သည့် လူ့သဘာဝသည် ဘုရားသခင်၏ တောင်းဆိုချက်များနှင့် စံနှုန်များကို ပြည့်မီပါက လုံလောက်ပေသည်။ ယခင်က ဤကိစ္စများဖြင့် သင်တို့အားလုံး ဇဝေဇဝါဖြစ်ကာ ရှုပ်ထွေးခဲ့ကြသည် မဟုတ်လော။ (ဟုတ်ပါသည်။) ယင်းသည် စုဝေးပွဲများအတွင်း ကန်စွန်းဥများအား မည်သို့ စားရမည်ဆိုသည်နှင့် ပတ်သက်၍ စကားအချေအတင် ပြောခြင်းလောက် မလွန်ကဲလျှင်ပင် သင်တို့သည်လည်း သေးငယ်၊ အရေးမပါသည့် ဘဝ၏ အရေးကိစ္စအချို့ကြောင့် စိတ်ရှုပ်ထွေးကြလေပြီဖြစ်သည်။ ဤသည်တို့မှာ အမှန်တရားများ ဖြစ်သည်။ ထို့ကြောင့် ဤကိစ္စရပ်များနှင့် ပတ်သက်၍ ခိုင်မာသော ကောက်ချက်တစ်ခု ရှိသင့်သည်မဟုတ်လော။ လူတို့သည် ဘုရားသခင်၏တောင်းဆိုချက်များနှင့် စံနှုန်းများအတိုင်း ပုံမှန် လူ့သဘာဝကို အသက်ရှင်နေထိုင်သည့်အခါ မည်သည့် စည်းမျဉ်းများ လိုက်လျှောက်သင့်သည်ကို သင်တို့ ရှင်းလင်းကြသလော။ အချို့သော အထူး အခြေအနေများ နောက်ထပ် ကြုံရသည့်အခါ သမ္မာတရားအား မည်သို့ ရှာဖွေရမည်ကို သင် သိသလော။ လူအချို့က “ကန်စွန်းဥများ မည်သို့စားရမည်ကို မေးမြန်းခြင်းကဲ့သို့သော လွန်ကဲသည့်အရာများ မလုပ်သော်လည်း ကျွန်ုပ်၏ နေ့စဉ်ဘဝတွင် အချို့သော ပြဿနာများ ပေါ်ပေါက်လျှင် အတန်ကြာ ကျွန်ုပ် စိတ်ရှုပ်ထွေးဦးမည်ဖြစ်သည်”ဟု ဆိုကြသည်။ ထို့ကြောင့် ငါ့ကို ဥပမာတစ်ခု ပေးလော့။ မည်သည့် ပြဿနာက သင့်အား အတန်ကြာ စိတ်ရှုပ်ထွေးစေမည်နည်း။ အမျိုးသမီးများအတွက် မိတ်ကပ်လိမ်းရန်မှာ မှားသည်ဟု သင် ပြောမည်လော။ ပုံမှန်လူ့သဘာဝအား အသက်ရှင်နေထိုင်ခြင်းအတွက် ဘုရားသခင်၏ တောင်းဆိုချက်များနှင့် ကိုက်ညီသလော။ (မမှားပါ။) ဤနေရာတွင် “မမှားပါ”ဆိုသည်မှာ မည်သည့်အရာကို ရည်ညွှန်းသနည်း။ (အကြင်သူ၏ မိတ်ကပ်သည် သန့်ရှင်းသူနှင့် သင့်လျော်ပြီး အလွန်အကျွံမဟုတ်သရွေ့ အဆင်ပြေပါသည်။) အလွန်အကျွံဖြစ်သော မိတ်ကပ်မဟုတ်သရွေ့ သင့်လျော်၏။ “အလွန်အကျွံမဟုတ်သည့် မိတ်ကပ်ကို လိမ်းရန် သင့်လျော်ပါက ယင်းမှာ ကိုယ်တော်က ကျွန်မတို့ကို မိတ်ကပ်လိမ်းစေချင်သည့် သဘောဖြစ်ပါသလား”ဟု မေးသောသူအချို့ရှိသည်။ ယင်းကို ငါ ပြောခဲ့သလော။ (ကိုယ်တော် မပြောခဲ့ပါ။) မိတ်ကပ်လိမ်းခြင်းသည် ပြဿနာမဟုတ်။ ပုံမှန်လူ့သဘာဝကို အသက်ရှင်နေထိုင်ခြင်းနှင့် ကိုက်ညီ၏။ ဤအရာအတွက် အဆုံးအဖြတ်ပေးသည့် စည်းမျဉ်းမှာ မိတ်ကပ် အလွန်အကျွံမဟုတ်သရွေ့ အဆင်ပြေသည်ဟူ၍ ဖြစ်သည်။ ယင်းသည် စံနှုန်းဖြစ်၏။ ထို့ကြောင့် ပုံမှန်လူ့သဘာဝအား အသက်ရှင်နေထိုင်ခြင်းကို လိုက်နာရန်အလို့ငှာ အမျိုးသမီးများသည် မိမိတို့၏ မိတ်ကပ်ကို မည်သည့် အတိုင်းအတာအတွင်း ထိန်းသိမ်းရမည်နည်း။ အကန့်အသတ်ဘောင်မှာ အဘယ်နည်း။ “အလွန်အကျွံဖြစ်သော မိတ်ကပ်”ဟူသည်မှာ မည်သည့်အရာကို ဆိုလိုသနည်း။ မည်သည့် မိတ်ကပ်မျိုးကို အလွန်အကျွံဖြစ်သည်ဟု မှတ်ယူသနည်း။ အကန့်အသတ်ဘောင်ကို ရှင်းလင်းစွာ ထားရှိပါက မည်သည့်အရာ လုပ်ဆောင်ရမည်ကို လူတို့ သိကြလိမ့်မည်။ ဤသည်မှာ အသေးစိတ် အချက်အလက်တစ်ခု မဟုတ်လော။ အလွန်အကျွံဖြစ်သော မိတ်ကပ်က မည်သည့်အရာ ဆိုလိုကြောင်း ရှင်းပြသည့် ဥပမာတစ်ခုကို ငါ့အား ပေးလော့။ (ကြည့်ရန် အလွန့်အလွန် သဘာဝမကျသကဲ့သို့ သက်သောင့်သက်သာ မဖြစ်ရန်အလို့ငှာ တစ်ဦးတစ်ယောက်၏ မျက်နှာ အလွန်ဖြူဖွေးအောင်၊ သူတို့၏ နှုတ်ခမ်းများ အလွန်နီရဲအောင်နှင့် သူတို့ မျက်လုံးများ အလွန် မဲအောင် လိမ်းသည့်အခါတွင် ဖြစ်သည်။) ယင်းက တစ္ဆေသရဲကဲ့သို့ လူတို့မြင်သည့်အခါ လန့်ဖျပ်စေပြီး အခြားသူများက ထိုလူ၏ သဘာဝဆန်သော သွင်ပြင်၊ သို့မဟုတ် မျက်နှာကို မမြင်နိုင်ဖြစ်စေသည်။ အချို့သော နိုင်ငံများနှင့် လူမျိုးစုနိုင်ငံများအပြင် အချို့သော အလုပ်အကိုင်များတွင် အထူးသဖြင့် အလွန်အကျွံဖြစ်သော မိတ်ကပ်ကို လိမ်းကြသည်။ ဥပမာအားဖြင့် ဘားများနှင့် နိုက်ကလပ်များတွင် လူတို့ လိမ်းကြသည့် မိတ်ကပ်သည် ဤအရာကို ကိုယ်စားပြုသည့် အရာတစ်ခု မဟုတ်လော။ ဤလူအားလုံးသည် အလွန်အကျွံ ဖြစ်သော မိတ်ကပ်ကို လိမ်းကြကာ တည်ဆောက်စရာ မဖြစ်ပေ။ ၎င်းတို့ မိတ်ကပ်၏ ရည်ရွယ်ချက်မှာ အခြားသူများကို သွေးဆောင်ရန် ဖြစ်သည်။ ဤမိတ်ကပ်မျိုးသည် အလွန်အကျွံဖြစ်သော မိတ်ကပ်ဖြစ်သည်။ ထို့နောက်တွင် မည်သည့် မိတ်ကပ်မျိုးသည် ပုံမှန်လူ့သဘာဝအား အသက်ရှင်နေထိုင်ခြင်းနှင့် ကိုက်ညီသနည်း။ လုပ်ငန်းခွင်တွင် အမျိုးသမီးများ လိမ်းတတ်သကဲ့သို့သော ဖျော့သော မိတ်ကပ်၊ အလွန် သိက္ခာရှိပြီး ရည်မွန်ပုံရသော မိတ်ကပ်ဖြစ်သည်။ သင်၏ မိတ်ကပ်သည် ဤအကန့်အသတ်ဘောင် အပြင်သို့ မသွေဖည်သရွေ့ အဆင်ပြေသည်။ တရုတ်ပြည်တွင် ပိုမို အသက်အရွယ်ကြီးရင့်သော မျိုးဆက်များတွင် မိတ်ကပ်လိမ်းရန်မှာ ရေပန်းမစားချေ။ လူမှုအဖွဲ့အစည်းတွင် အထူး အဆင့်အတန်း၊ သို့မဟုတ် ရပ်တည်ချက် တစ်ခုတလေ မရှိသည့် သာမန်ဖြစ်ပြီး ပိုအသက်ကြီးသော လူတစ်ဦးသည် အိမ်မှထွက်သည့်အခါ အမြဲ ဝတ်စားဆင်ယင်ပြီး မိတ်ကပ်လိမ်းပါက ၎င်းတို့သည် မိမိတို့၏ အသက်အရွယ်အတွက် သိက္ခာရှိစွာ ပြုမူခြင်းမရှိဟု ဆိုကြလိမ့်မည်။ သို့ရာတွင် အနောက်တိုင်းတွင် ထိုသို့ မဟုတ်ပေ။ သင်သည် တစ်စုံတစ်ဦးကို တွေ့မည်၊ သို့မဟုတ် အလုပ်သွားမည်ဖြစ်ပြီး မိတ်ကပ် အနည်းငယ် မလိမ်းသကဲ့သို့ မိမိကိုယ်ကိုယ် ဖီးလိမ်းပြင်ဆင်ခြင်းမရှိပါက သင်၏ အလုပ်ကို သင် လေးစားခြင်းမရှိ၊ ပညာရှင်မဆန်သကဲ့သို့ အခြားလူများအပေါ် လေးစားခြင်းမရှိဟု ပြောကြလိမ့်မည်။ ဤသည်မှာ ယဉ်ကျေးမှုတစ်မျိုး ဖြစ်သည်။ ပင်ကိုအားဖြင့် ဤအခြေအနေမျိုးတွင် သင် သိက္ခာရှိကာ တည်ကြည်ပုံရပြီး အခြားလူများအဖို့ ဂုဏ်သရေရှိသော လူတစ်ဦးဖြစ်ပုံပေါက်သည့် အဆင့်တစ်ခုထိသာ မိတ်ကပ်လိမ်းရန် ကန့်သတ်ထားသင့်သည်။ စာတစ်ကြောင်းဖြင့် ပေါင်းရုံးသုံးသပ်ရမည်ဆိုပါက သင် မိတ်ကပ်လိမ်းလျှင် သင့်ကို ဂုဏ်သရေရှိသော လူတစ်ဦးဖြစ်ပုံ ပေါ်စေသင့်ပြီး လူတို့၏ စိတ်နှလုံးတွင် တပ်မက်မှု မနိုးကြွစေသင့်ပေ။ ဤမိတ်ကပ်မျိုးသည် သင့်လျော်၏။ ယင်းသည် စည်းမျဉ်းဖြစ်ပြီး ထိုမျှလောက် ရိုးရှင်း၏။ လူအချို့က “အိမ်ကထွက်သည့်အခါ မိတ်ကပ်မလိမ်းလျှင် ရပါသလား။ ကျွန်ုပ် မိတ်ကပ် လိမ်းလေ့လိမ်းထမရှိပါ”ဟု မေးကြသည်။ ဘုရားနှုတ်ကပတ်တော်များအတွင်း သင် ရှာဖွေသင့်သည်။ မိတ်ကပ်မလိမ်းခြင်းက မှားသည်ဟု ဘုရားသခင် ပြောခဲ့သလော။ ဘုရားသခင်က ဤသို့ မပြောခဲ့ပါ။ ဘုရားအိမ်တော်က လူတို့အား မိတ်ကပ်လိမ်းရန် မည်သည့်အခါတွင်မျှ မတောင်းဆိုပေ။ သင်သည် မိတ်ကပ်လိမ်းချင်လျှင် ဤစံနှင့် ကန့်သတ်ချက်ကို သင့်အား ငါ ပေးပြီးဖြစ်ကာ သင်၏ မိတ်ကပ် သင့်လျော်ရန်အလို့ငှာ မည်သည့်အရာ လုပ်ဆောင်သင့်သည်ကို ပြောပြပြီး ဖြစ်သည်။ သင်သည် မိတ်ကပ်မလိမ်းချင်ပါက ဘုရားအိမ်တော်က မတောင်းဆိုပေ။ သို့ရာတွင် တစ်ခုသောအရာကို သင် သတိရရမည်။ သင့်ကို မိတ်ကပ်လိမ်းရန် မတောင်းဆိုထားသော်လည်း သူတောင်းစားတစ်ဦးကဲ့သို့ အိမ်မှ ညစ်ပတ်ပေရေပြီး ဖိုသီဖတ်သီ ထွက်မလာရ။ ဥပမာအားဖြင့် ဧဝံဂေလိ ဝေမျှဖို့ အပြင်ထွက်သည့်အခါ အိမ်မှ မထွက်လာမီ သင့်မျက်နှာကို ကြည့်ပျော်ရှုပျော်ဖြစ်ရန် မလုပ်ပါက၊ သို့မဟုတ် သင်၏ မျက်နှာကို မသစ်သကဲ့သို့ “အဆင်ပြေပါသည်။ သမ္မာတရားကို ကျွန်ုပ်တို့ နားလည်သရွေ့ ကျွန်ုပ်တို့ ဝတ်စားပုံက ကိစ္စမရှိပါ”ဟု ဆိုလျက် မသပ်မရပ်သည့်ပုံစံ ဝတ်ဆင်ပါက ယင်းသည် အပြုသဘောဆောင်သလော။ ဘုရားသခင်ကို ယုံကြည်သူတစ်ဦးအနေဖြင့် သင်၏ အဝတ်အစားနှင့် အသွင်အပြင်တွင်လည်း စည်းမျဉ်းများ ရှိသင့်သည်။ ဤစည်းမျဉ်း၏ အနိမ့်ဆုံး စံနှုန်းမှာ ပုံမှန်လူ့သဘာဝကို သင် အသက်ရှင်နေထိုင်ရမည်ဖြစ်ပြီး ဘုရားသခင်ကို အရှက်ရစေရန်၊ သို့မဟုတ် သင်၏ ကိုယ်ပိုင် အကျင့်စရိုက်နှင့် သိက္ခာကို အရှက်ရစေရန် မည်သည့်အရာမျှ မလုပ်ဆောင်ရဟူ၍ ဖြစ်သည်။ အနည်းဆုံးအနေဖြင့် သင့်အပေါ် အခြားသူများကို လေးစားစေသင့်သည်။ သင်သည် ဘာသာတရား ကိုင်းရှိုင်းမှုစံမမီလျှင်ပင် မိမိကိုယ်ကိုယ် အနည်းဆုံး ချုပ်တည်းနိုင်သင့်ပြီး သိက္ခာရှိကာ တည်ကြည်သင့်သကဲ့သို့ သူတော်စင်ကဲ့သို့သော လူမှုကျင့်ဝတ်ရှိသင့်သည်။ လူတို့ကို ဤအထင်အမြင် သင်ပေးနိုင်ပါက လုံလောက်ပေသည်။ ဤသည်မှာ ပုံမှန်လူ့သဘာဝကို အသက်ရှင်နေထိုင်ရန် အခြေခံအကျဆုံး သတ်မှတ်ချက်ဖြစ်သည်။

ဘုရားသခင်ကို ယုံကြည်သူတို့အတွက် လူတို့၏ အပြင်ပိုင်း အပြုအမူများနှင့် ပုံမှန် လူ့သဘာဝ အသက်ရှင်နေထိုင်ခြင်းအကြောင်း ဤမေးခွန်းများသည် ပုံမှန်လူတစ်ဦးက အနည်းဆုံး ပိုင်ဆိုင်သင့်သည့် အခြေခံအကျဆုံးသော အရာများဖြစ်သောကြောင့် ဝန်ထုပ်များ၊ သို့မဟုတ် အခက်အခဲများ မဖြစ်သင့်ပေ။ ဤကိစ္စရပ်များသည် နားလည်ရန် လွယ်ကူသင့်၏။ ယင်းတို့သည် စိတ်ကူးသက်သက် မဟုတ်ချေ။ ထို့ကြောင့် လူတို့၏ အပြင်ပိုင်း အပြုအမူများနှင့် ပုံမှန် လူ့သဘာဝ အသက်ရှင်နေထိုင်ခြင်းအကြောင်း ဤမေးခွန်းများသည် အသင်းတော် အသက်တာတွင် မကြာခဏ ဆွေးနွေးသည့် အရေးကြီးသော ကိစ္စများ ဖြစ်မလာသင့်ပေ။ အခါအားလျော်စွာ ယင်းတို့အကြောင်း ပြောရန်မှာ အဆင်ပြေသော်လည်း ယင်းတို့ကို စိတ်ထက်သန်စွာနှင့် လေးနက်စွာ ဆွေးနွေးရင်း သမ္မာတရား ရှာဖွေရမည့် အကြောင်းအရာများအဖြစ် ယင်းတို့ကို သဘောထားပြီး မကြာခဏ တင်ပြပါက သင်သည် မိမိ၏ တကယ့် တာဝန်များကို အတော်အတန် လျစ်လျူရှုနေခြင်း ဖြစ်သည်။ ပုံမှန်အားဖြင့် မည်သည့်လူများသည် မိမိတို့၏ တကယ့်တာဝန်များကို လျစ်လျူရှုနေသူများ ဖြစ်သနည်း။ စုဝေးပွဲများတွင်လည်းကောင်း၊ တစ်ခါတရံ စုဝေးပွဲများစွာတွင်လည်းကောင်း ကန်စွန်းဥစားနည်းကဲ့သို့ မေးခွန်းများကို တင်ပြခြင်း၊ ဤမေးခွန်းများကို သမ္မာတရား ရှာဖွေရမည့် အကြောင်းအရာများဖြစ်သည့်အလား သဘောထားပြီး စုံစမ်းစစ်ဆေးကာ မိတ်သဟာယပြုခြင်း၊ ခေါင်းဆောင်များကလည်း ယင်းတို့ကို တားဆီးဖို့ မည်သည့်အရာမျှ မလုပ်ဆောင်ခြင်းတို့သည် ဝိညာဉ်ရေးရာ သိနားလည်မှုကင်းမဲ့သည့် မူမမှန်သော လူများ၏ သရုပ်သကန်သာ ဖြစ်သည် မဟုတ်လော။ (ဟုတ်ပါသည်။) စုဝေးပွဲများတွင် မည်သည့် မေးခွန်းများကို အများဆုံး ဆွေးနွေးသင့်သနည်း။ သမ္မာတရားနှင့်လည်းကောင်း၊ လူတို့၏ ဖောက်ပြန်ပျက်စီးသော စိတ်သဘောထားများနှင့်လည်းကောင်း ဆက်စပ်သော အရာများဖြစ်၏။ သမ္မာတရားနှင့် ဘုရားနှုတ်ကပတ်တော်များသည် အသင်းတော် အသက်တာ၏ မပြောင်းလဲသော အကြောင်းအရာများ ဖြစ်သည်။ ပုံမှန်လူ့သဘာဝ၏ အပြင်ပိုင်း အပြုအမူများနှင့်ဆိုင်သည့် အခြေခံကျပြီး သာမန်အဖြစ်ဆုံးသော အကြောင်းအရာများသည် အသင်းတော် အသက်တာနှင့် စုဝေးပွဲများတွင် မိတ်သဟာယ၏ အဓိကအကြောင်းအရာ မဖြစ်သင့်ပေ။ ညီအစ်ကို မောင်နှမများက စုဝေးပွဲပြင်ပတွင် ဤအရာများနှင့် ပတ်သက်၍ အချင်းချင်း အကြံပြု၊ သတိပေးကာ မိတ်သဟာယပြုပါက ဤပြဿနာများကို ဖြေရှင်းရန် လုံလောက်ပေသည်။ ယင်းတို့ကို မိတ်သဟာယပြုကာ ဆွေးနွေးရင်း အချိန်ပမာဏများစွာ ကုန်ဆုံးရန် မလိုအပ်ပေ။ ယင်းက လူတို့၏ ပုံမှန် စုဝေးခြင်းနှင့် ဘုရားနှုတ်ကပတ်တော်များကို စားသောက်ခြင်းအား သက်ရောက်မည်ဖြစ်ကာ ၎င်းတို့၏ အသက်ဝင်ရောက်မှုတွင် ထိခိုက်မှု ရှိမည်ဖြစ်သည်။ အသင်းတော် အသက်တာမှာ ဘုရားနှုတ်ကပတ်တော်များကို စားသောက်သည့် အသက်တာ ဖြစ်သည်။ အသင်းတော်အသက်တာသည် သမ္မာတရားအကြောင်း မိတ်သဟာယပြုခြင်းနှင့် လက်တွေ့ကျသော ပြဿနာများကို ဖြေရှင်းခြင်းတို့ကို အလေးထားသင့်၏။ ထိုသို့ဖြင့် အကြင်သူ၏ အသက်တာ တိုးတက်မှုသည် နှောင့်နှေးလိမ့်မည် မဟုတ်။ သင်သည် ပုံမှန်လူ့သဘာဝ အသိစိတ်ပိုင်ဆိုင်ပါက ဤအရာများအား စည်းမျဉ်းများနှင့်အညီ မည်သို့ လက်တွေ့လုပ်ဆောင်ရမည်မှာ သင့်အဖို့ ရှင်းလင်းသင့်ပေသည်။ အရေးမပါသည့် ကိစ္စများ၊ သမ္မာတရား စည်းမျဉ်းများနှင့် မည်သို့မျှ မပတ်သက်သည့် အမှုအရာများကို သင် အမြဲ အပြစ်မရှိအပြစ်ရှာပါက၊ အမြဲ ချစ်တီးခေါင်းသန်းရှာလုပ်သည့်တိုင် သင်သည် နှံ့စပ်ပြီး သုတကြွယ်သည်ဟု ခံစားပါက ဤကိစ္စကို စိတ်ဖြာလေ့လာ ဆွေးနွေးသင့်သည် မဟုတ်လော။ ဥပမာအားဖြင့် လူအချို့သည် ၎င်းတို့၏ ဝတ်စားဆင်ယင်ပုံအပေါ် များစွာ အလေးထားကြပြီး ယုံကြည်သူများက ထူးဆန်းသော အဝတ်အစားများ ဝတ်ဆင်၍ ရမရဆိုသည်ကို အမြဲ မေးကြသည်။ ဘုရားသခင်ကို လတ်တလော ယုံကြည်လာကြသည့် လူအချို့က ယုံကြည်သူများက အရက်သောက်သင့်ခြင်း ရှိမရှိဆိုသည်ကို အမြဲ မေးကြ၏။ လူအချို့မှာ စီးပွားရေး လုပ်ရသည်ကို ပျော်မွေ့ပြီး ယုံကြည်သူများက ငွေများစွာ ရှာ၍ ရမရဆိုသည်ကို အမြဲ မေးကာ လူအချို့မှာမူ ဘုရားသခင်၏ နေ့ရက် မည်သည့်အချိန်တွင် ရောက်လာလိမ့်မည်ကို အမြဲ မေးကြသည်။ ဤလူများသည် ဤကိစ္စရပ်များတွင် အဖြေမှန်များကို ရှာတွေ့ရန် သမ္မာတရားကို ရှာဖွေဖို့ လိုလားနေခြင်း မရှိပေ။ ဤအကြောင်းအရာများနှင့် ပတ်သက်၍ တိကျသည့် စကားလုံးများမရှိသော်လည်း ဤကိစ္စများကို ချဉ်းကပ်ခြင်းအတွက် စည်းမျဉ်းများကို ဘုရားသခင်က အလွန်ရှင်းလင်းစွာ ရှင်းပြပြီး ဖြစ်သည်။ လူတစ်ဦးသည် ဘုရားနှုတ်ကပတ်တော်ကို ဖတ်ရာတွင် အားမထုတ်ပါက အဖြေများရှာတွေ့လိမ့်မည် မဟုတ်။ အမှန်တွင် ဘုရားသခင်ကို ယုံကြည်ခြင်း၏ ရည်ရွယ်ချက်နှင့် ယင်းမှ မည်သည့်အရာ ရရှိရမည်ဆိုသည်ကို လူတိုင်း သိကြ၏။ သမ္မာတရားကို မချစ်ဘဲ ကောင်းချီးမင်္ဂလာများ ရရှိရန် ဆန္ဒရှိနေဆဲဖြစ်သော လူအချို့ ရှိနေခြင်းသာ ဖြစ်သည်။ ယင်းမှာ ၎င်းတို့၏ အခက်အခဲပြဿနာ ရှိသောနေရာ ဖြစ်သည်။ ထို့ကြောင့် အရေးအပါဆုံးသော အရာမှာ လူတစ်ဦးက သမ္မာတရားကို လက်ခံနိုင်ခြင်း ရှိမရှိဖြစ်သည်။ ဘုရားနှုတ်ကပတ်တော်များကို စားသောက်ခြင်း၊ သို့မဟုတ် သမ္မာတရားအကြောင်း မိတ်သဟာယပြုခြင်းနှင့် ပတ်သက်၍ မည်သည့်အခါတွင်မျှ အရေးမထားသောသူအချို့ ရှိသည်။ ၎င်းတို့သည် အရေးမပါသည့်အရာနှင့်သက်ဆိုင်သော မေးခွန်းများအပေါ် အစဉ် စိတ်စွဲနေကြပြီး စုဝေးပွဲများတွင် ဤမေးခွန်းများနှင့် ပတ်သက်၍ အမြဲ မိတ်သဟာယပြုချင်ကြကာ ယင်းတို့အတွက် အပြီးသတ်ဖြစ်သော အဖြေများကို ရချင်ကြသည်။ ခေါင်းဆောင်နှင့် အမှုဆောင်များက ၎င်းတို့ကို ချုပ်ထိန်း၍ မရပေ။ ဤသည်မှာ မည်သည့်ပြဿနာမျိုး ဖြစ်သနည်း။ ဤလူများသည် မိမိတို့၏ တကယ့်တာဝန်များကို လျစ်လျူရှုနေသည် မဟုတ်လော။ သင်သည် သမ္မာတရားကို လက်တွေ့လုပ်ဆောင်ခြင်း မရှိသကဲ့သို့ မှားယွင်းသည့် လမ်းကြောင်းကို အမြဲလျှောက်လှမ်းချင်ပါက သင့်ကိုယ်သင့် အဘယ်ကြောင့် မသုံးသပ်၊ မသိလာသကဲ့သို့ မစိစစ်ပါသနည်း။ သင်သည် အမြဲ လူ့အကြိုက်လိုက်သူဖြစ်၏။ သင်၏ တာဝန်တွင် တာဝန်မသိတတ်ပေ။ သင်သည် တစ်ဇွတ်ထိုးဆန်ပြီး ထင်ရာစိုင်း၏၊ ထင်ရာမြင်ရာလုပ်ပြီး မဆင်မခြင်လုပ်သည်။ သင်သည် ဤကိစ္စရပ်နှင့်ပတ်သက်၍ အဘယ်သို့ တာဝန်မသိတတ်ဘဲ နေနိုင်သနည်း။ မည်သည့်အရာ အတိအကျဖြစ်နေသည်ကို သိရှိရန် သင်သည် အဘယ်သို့ မဆန်းစစ်သကဲ့သို့ စိတ်ဖြာလေ့လာခြင်း မရှိနိုင်ရသနည်း။ သင့်ထံ တစ်ခုတလေ ဖြစ်ပျက်သည့်အခါတိုင်းတွင် အဘယ်ကြောင့် ဘုရားသခင်ကို အပြစ်တင်ကာ အထင်လွဲရသနည်း။ အဘယ်ကြောင့် သင်သည် အစဉ် မိမိကိုယ်ကို ဝေဖန်အပြစ်တင်နေပြီး ဘုရားသခင်က မဖြောင့်မတ်သကဲ့သို့ အသင်းတော်က မျှတခြင်းမရှိဟု ညည်းသနည်း။ ဤသည်တို့မှာ ပြဿနာများ မဟုတ်လော။ အသင်းတော် အသက်တာတွင် ဤအရာများကို သင်မိတ်သဟာယပြုကာ စိတ်ဖြာလေ့လာဆွေးနွေးသင့်သည် မဟုတ်လော။ ဘုရားအိမ်တော်က အသင်းတော်ကို ပိုင်းခြားပြီး လူတို့ကို ဖယ်ရှင်းသည့်အခါ သင်သည် မည်သည့်အခါတွင်မျှ ကျိုးနွံနာခံခြင်းမရှိသကဲ့သို့ မည်သည့်အခါတွင်မျှ စိတ်ကျေနပ်ခြင်းမရှိ၊ အယူအဆများ အမြဲရှိကာ အပျက်သဘောဆောင်ခြင်းကို အမြဲ ဖြန့်၏။ ဤသည်မှာ ပြဿနာတစ်ခု မဟုတ်လော။ ဤကိစ္စရပ်ကို သင် ဆန်းစစ်ကာ စိတ်ဖြာလေ့လာဆွေးနွေးသင့်သည် မဟုတ်လော။ သင်သည် အဆင့်အတန်းကို အမြဲ လိုက်စားပြီး နိုင်ငံရေးများ ဆောင်ရွက်ကာ သင်၏ အဆင့်အတန်းကို စီမံ၏။ ဤသည်မှာ ပြဿနာတစ်ခု မဟုတ်လော။ ဤကိစ္စရပ်များကို သင် ဆန်းစစ်ကာ စိတ်ဖြာလေ့လာဆွေးနွေးသင့်သည် မဟုတ်လော။ အသင်းတော်သည် လတ်တလောတွင် ဖယ်ရှားသည့်အလုပ်ကို ဆောင်ရွက်နေပြီး အချို့က “လူတို့သည် မိမိတို့၏ တာဝန်များတွင် အတော်အတန် ထိရောက်သရွေ့ ဖယ်ရှားခံရမည်မဟုတ်။ ထို့ကြောင့် ကျွန်ုပ်၏ တာဝန်တွင် ကျွန်ုပ် အတော်အတန် ဆက်လက်၍သာ ထိရောက်နေပြီး မဖယ်ရှားခံရပါက တော်လောက်ပြီ”ဟု ဆိုကြသည်။ ဤနေရာတွင် ပြဿနာမှာ အဘယ်နည်း။ ဤလူများသည် မထုံတက်သေးဖြင့် ဆန့်ကျင်လျက် ရှိကြသည် မဟုတ်လော။ အကြင်သူသည် လှည့်ဖြားတတ်သော ဤစိတ်သဘောထားမျိုးကို ဖွင့်ထုတ်နိုင်ပါက ဤအရာကို ဖြေရှင်းဖို့ လိုအပ်သည် မဟုတ်လော။ ဖောက်ပြန်ပျက်စီးသော စိတ်သဘောထားများ၊ လူ၏ သဘာဝ အနှစ်သာရတို့နှင့် ပတ်သက်သည့် ပြဿနာများသည် ကန်စွန်းဥများအား မည်သို့စားရမည်ဆိုသည်ထက် သာ၍ ဆိုးရွားသည် မဟုတ်လော။ ဘုရားသခင် ရွေးချယ်ထားသော လူများက ချင့်ချိန်နိုင်စွမ်း ရရှိနိုင်ကြရန်အလို့ငှာ ယင်းတို့ကို စုဝေးပွဲများနှင့် အသင်းတော်အသက်တာတွင် တင်ပြ၍ မိတ်သဟာယပြုကာ စိတ်ဖြာလေ့လာသင့်သည် မဟုတ်လော။ ဤသည်မှာ အပျက်သဘောဆောင်သည့် အပြုအမူများနှင့်ဆိုင်သော ကောင်းမွန်သည့်၊ သမားရိုးကျ ဥပမာများ ဖြစ်သည် မဟုတ်လော။ ဖောက်ပြန်ပျက်စီးသော စိတ်သဘောထားများနှင့် စပ်လျဉ်းသည့် ပြဿနာများသည် လူ၏ စိတ်သဘောထားဆိုင်ရာ ပြောင်းလဲမှုနှင့် တိုက်ရိုက် ဆက်နွှယ်ပြီး လူ၏ ကယ်တင်ခြင်းနှင့် ပတ်သက်ဆက်နွှယ်နေသည်။ ဤသည်တို့မှာ သေးငယ်သည့် ကိစ္စများ မဟုတ်သောကြောင့် ဤကိစ္စများကို အဘယ်ကြောင့် စုဝေးပွဲများတွင် သင်တို့ မိတ်သဟာယပြုကာ စိတ်ဖြာလေ့လာဆွေးနွေးခြင်း မရှိကြသနည်း။ စုဝေးပွဲများတွင် ဤကဲ့သို့သော အရေးပါသည့် ကိစ္စများကို ဖြေရှင်းရန် သမ္မာတရား လုံးဝ မရှာဖွေသကဲ့သို့ ထိုအစား သေးငယ်သည့် ကိစ္စတစ်ခုနှင့်ပတ်သက်၍ မိတ်သဟာယပြုရင်း စုဝေးပွဲတစ်ခုလုံးကို အချိန်ကုန်ဆုံးစေလျက် အရေးမပါသကဲ့သို့ ငြီးငွေ့ဖွယ်ဖြစ်သော အရာများကို မပြီးနိုင်မဆုံးနိုင် မိတ်သဟာယပြုပါက၊ အချိန်ကိုလည်း ဖြုန်းတီးရင်း ခြေခြေမြစ်မြစ်ဖြစ်သော မည်သည့်ပြဿနာကိုမျှ မဖြေရှင်းနိုင်ပါက သင်၏ တကယ့် တာဝန်များကို သင်လျစ်လျူရှုနေခြင်း မဟုတ်လော။ ဤသို့ဆက်ဖြစ်ပါက သင်တို့အားလုံးသည် နားဝေတိမ်တောင်ဖြစ်ပြီး မိမိတို့၏တာဝန်များကို ကောင်းစွာ မထမ်းဆောင်သကဲ့သို့ သမ္မာတရား စံမမီသည့် ညံ့ဖျင်းသော အစွမ်းအစရှိသည့် အသုံးမကျသောသူများသာ ဖြစ်လာကြလိမ့်မည်။ စုဝေးပွဲများတွင် မိတ်သဟာယပြုသင့်သည့်အရာများကို သင်တို့ မိတ်သဟာယမပြုသကဲ့သို့ စုဝေးပွဲများတွင် မိတ်သဟာယမပြုသင့်သည့်အရာများကို မပြီးနိုင်မဆုံးနိုင် သင်တို့ မိတ်သဟာယပြုကြသည်။ စုဝေးပွဲများတွင် အဓိပ္ပာယ်မဲ့ အချိန်ဖြုန်းတီးရင်း လူတိုင်းကို သင်တို့နှင့်အတူ လိုက်၍ စုံစမ်းစစ်ဆေးစေလျက် သမ္မာတရားနှင့် မည်သို့မျှ မပတ်သက်သည့် အရာများ သင်တို့ကိုယ်ပိုင် လွဲချော်သော သိနားလည်မှုများနှင့် အရေးမပါသော ကိုယ်ရေးကိုယ်တာ ကိစ္စများကို သင်တို့ အစဉ် မိတ်သဟာယပြုကြသည်။ ဤအရာက ဘုရားသခင် ရွေးချယ်ထားသူများ၏ အသက်ဝင်ရောက်မှုကို ထိခိုက်သည်သာမက အသင်းတော်အလုပ်၏ ပုံမှန်တိုးတက်မှုကိုလည်း နှောင့်နှေးစေသည်။ ဤအရာက အသင်းတော် အလုပ်ကို မွှေနှောက်ပြီး နှောင့်ယှက်နေသည် မဟုတ်လော။ ဤကဲ့သို့သော အပြုအမူကို အနှောင့်အယှက်တစ်ခုအဖြစ် အမည်တပ်သင့်၏။ တမင်တကာလုပ်သော အနှောင့်အယှက်ဖြစ်ပြီး ဤသို့ပြုမူသောလူများကို ကန့်သတ်သင့်သည်။ အနာဂတ်တွင် စုဝေးပွဲများတွင် ဘုရားနှုတ်ကပတ်တော်များ စားသောက်ခြင်း၊ သမ္မာတရားကို မိတ်သဟာယပြုခြင်း၊ ဖောက်ပြန်ပျက်စီးသော စိတ်သဘောထားများနှင့် ပတ်သက်သည့် ပြဿနာများကို ဖြေရှင်းခြင်းနှင့် လူတို့၏ တာဝန်များရှိ အခက်အခဲများနှင့် ပြဿနာများကို ဖြေရှင်းခြင်းတို့သာ ပြုလုပ်ရန် ကန့်သတ်သင့်သည်။ အရေးမပါသကဲ့သို့ မဆီလျော်သော ကိစ္စများ၊ သို့မဟုတ် နေ့စဉ် ဘဝပေးအသိ ကိစ္စများနှင့် စပ်လျဉ်းသောအရာများ တစ်ခုတလေကို စုဝေးပွဲများတွင် မိတ်သဟာယမပြုသင့်ပေ။ ညီအစ်ကို မောင်နှမများက မိမိတို့ကြားတွင် မိတ်သဟာယပြုခြင်းအားဖြင့် ဤကိစ္စများကို ဖြေရှင်းနိုင်ပေသည်။ ယင်းတို့ကို စုဝေးပွဲများတွင် မိတ်သဟာယပြုရန် မလိုအပ်ပေ။

ဂ။ ရိုးရာအယူအဆများနှင့် ရိုးရာယဉ်ကျေးမှုအပေါ် မိတ်သဟာယနှင့် စိစစ်ခြင်း၏ ရည်ရွယ်ချက်နှင့် အရေးပါမှု

အသင်းတော်တွင် ဘုရားနှုတ်ကပတ်တော်များနှင့် ပတ်သက်၍ မူမမှန်သော သိနားလည်မှုရှိသည့် ချစ်တီးခေါင်းသန်းရှာလုပ်သောလူများ အမြဲရှိသည်။ လူ၏ ကောင်းမွန်သော အပြုအမူများအကြောင်း ငါမိတ်သဟာယပြုသည့်အခါ ဤလူများသည် မိမိတို့အပြုအမူတွင် အမှန်တကယ် အားထုတ်ကြ၏။ ဤအရာများနှင့် ပတ်သက်၍ အဘယ်ကြောင့် ငါတို့ မိတ်သဟာယပြုရမည်ကို ၎င်းတို့ မသိကြချေ။ ငါ့ကို ပြောလော့၊ ဤကိစ္စနှင့် ပတ်သက်၍ ငါတို့ အဘယ်ကြောင့် မိတ်သဟာယပြုရန် လိုအပ်သနည်း။ ဤကိစ္စနှင့် ပတ်သက်၍ မိတ်သဟာယပြုခြင်းအားဖြင့် မည်သည့်အရာကို ငါတို့ ရရှိချင်ကြသနည်း။ ဤကိစ္စနှင့် ပတ်သက်၍ အဘယ်ကြောင့် မိတ်သဟာရပြုရမည်ဆိုသည်ကို ပထမဦးစွာ ပြောကြစို့။ လူ၏ ကောင်းမွန်သော အပြုအမူများ၏ အကြောင်းအရာနှင့် ဘုရားသခင် တောင်းဆိုသည့် အပြုအမူများအတွက် စံများသည် မည်သည့် ဆက်စပ်အကြောင်းအရာဖြင့် ဖြစ်ပေါ်ကြသနည်း။ “သမ္မာတရားကို လိုက်စားခြင်း ဆိုသည်မှာ”နှင့်ဆိုင်သည့် အကြောင်းအရာအပေါ် ငါတို့ မိတ်သဟာယပြုနေစဉ်တွင် ဖြစ်ပေါ်၏။ ဤကိစ္စသည် လူက သမ္မာတရား လိုက်စားသင့်ပုံနှင့် တိုက်ရိုက်ဆက်နွှယ်သည်။ သမ္မာတရားအား လက်တွေ့လုပ်ဆောင်ခြင်း၏ အကျိုးဆက်တစ်ခုအနေဖြင့် လူတို့ ထုတ်ဖော်ပြသည့် အပြုအမူကောင်းများမှာ သမ္မာတရားနှင့် သက်ဆိုင်ပြီး သမ္မာတရားနှင့် ဆက်နွှယ်၏။ အပြုအမူတစ်ရပ်သည် လူတစ်ဦးအတွက် မည်မျှကောင်းမွန်ပုံရပါစေ သမ္မာတရား လိုက်စားခြင်း မပါဝင်ပါက ယင်းသည် သမ္မာတရားနှင့် မဆက်နွှယ်သည့်အရာတစ်ခု ဖြစ်သည်။ လူအချို့က “မှားသည်။ အပြုအမူကောင်းများသည် သမ္မာတရား စံမမီဟု ကိုယ်တော် ပြောခဲ့သည် မဟုတ်ပါလား။ ကျွန်ုပ် နားမလည်ပါ”ဟု ဆိုကြလိမ့်မည်။ ဤကိစ္စရပ်ကို သင်တို့ ရှင်းပြနိုင်သလော။ “သမ္မာတရားကို လိုက်စားခြင်း ဆိုသည်မှာ”နှင့် ပတ်သက်၍ မိတ်သဟာယပြုခြင်း၏ ဆက်စပ်အကြောင်းအရာဖြင့် လူတို့က မိမိတို့၏ အယူအဆများအတိုင်း ကောင်းမည်ဟု ယုံကြည်ထားသည့် အပြုအမူများကို ငါ စိတ်ဖြာလေ့လာဆွေးနွေးခဲ့ပြီး ယင်းတို့ကို ငါ ဆန်းစစ်ဝေဖန်ကာ ရှုတ်ချခဲ့သည်။ တစ်ချိန်တည်းတွင်ပင် လူ၏ အပြုအမူနှင့် စပ်လျဉ်း၍ မည်သည့် စံများကို ဘုရားသခင် သတ်မှတ်ပြီးဖြစ်ကြောင်း လူတို့အား ငါ အသိပေးခဲ့ကာ ပုံမှန်လူ့သဘာဝ အသက်ရှင်နေထိုင်ရန် မှန်ကန်သော လမ်းကြောင်းကို ငါ ပေးခဲ့၍ ထိုသို့ဖြင့် ပုံမှန် လူ့သဘာဝအား အသက်ရှင်နေထိုင်ခြင်းကို ဆန်းစစ်ရန် စံများကို ၎င်းတို့အား ပိုင်ဆိုင်စေခဲ့သည်။ ဤအခြေခံအုတ်မြစ်အပေါ်တွင် ငါနောက်ဆုံး စွမ်းဆောင်ရရှိခဲ့သည့် အကျိုးတရားမှာ လူတို့အား မိမိတို့၏ အယူအဆများအတိုင်း ကောင်းမွန်သည်ဟု ၎င်းတို့ ထင်မြင်ကြသည့် အပြုအမူများမှာ သမ္မာတရား၏ စံများမဟုတ်သကဲ့သို့ သမ္မာတရား မပါဝင်ကြောင်းနှင့် သမ္မာတရားနှင့် မဆက်နွှယ်ကြောင်း အသိပေးခြင်းဖြစ်ကာ ထိုသို့ဖြင့် ထိုအပြုအမူကောင်းများကို လိုက်နာစောင့်ထိန်းခြင်းသည် သမ္မာတရား လိုက်စားခြင်းဖြစ်သည်ဟု တလွဲယုံကြည်နေခြင်းမှ လူတို့ကို တားဆီးခြင်း ဖြစ်သည်။ တစ်ချိန်တည်းတွင်ပင် ၎င်းတို့အနေဖြင့် ဘုရားသခင် တောင်းဆိုသည့် အပြုအမူများအတွက် စံများကို ပြည့်မီသည့်အခါတွင်သာ ပုံမှန် လူ့သဘာဝကို အသက်ရှင်နေထိုင်ခြင်းအတွက် စံနှုန်းများကို ဖြည့်ဆည်းပြီးဖြစ်ကြောင်း လူတို့ကို ငါ အသိပေးပြီးဖြစ်သည်။ လူက ထောက်ခံသည့် အပြုအမူကောင်းအားလုံးမှာ အယောင်ဆောင်ခြင်းနှင့် အတုအယောင်ဖြစ်ကြောင်း၊ ယင်းတို့သည် ဟန်ဆောင်ခြင်းနှင့် ပြစားခြင်းတစ်ခုသာ ဖြစ်ကြောင်း၊ အားလုံးက မမှန်ကန်ကြောင်း၊ အားလုံးသည် စာတန်၏ အကြံများဖြင့် ရောနှောနေကြောင်း၊ ယခု ဤအရာများအားလုံးသည် ပျောက်သွားပြီး လူတို့ထဲတွင် မရှိတော့ကြောင်း ငါ ပြောပြီးဖြစ်သည့်အတွက် မည်သို့ လက်တွေ့လုပ်ဆောင်ရမည်ကို ၎င်းတို့ မသိကြသလော။ ၎င်းတို့က “သို့ဆိုလျှင် မည်သည့်အရာအားဖြင့် ကျွန်ုပ် အသက်ရှင်သင့်သနည်း။ ဘုရားသခင် တောင်းဆိုသည့် အပြုအမူ၏ တကယ့် စံများမှာ အဘယ်နည်း”ဟု မိမိတို့ကိုယ်ကို တွေးကြသည်။ လူ၏ အပြုအမူနှင့် ပတ်သက်၍ ဘုရားသခင်တွင် ရှိသည့် တောင်းဆိုချက်များ၊ စံများနှင့် ခိုင်လုံသော ပြောဆိုချက်များဖြစ်သည်မှာ ရိုးရှင်းလှပေ၏။ လူတို့သည် ဘုရားသခင် တောင်းဆိုသည့် စစ်မှန်မှုများကို အသက်ရှင်နေထိုင်သရွေ့ ပုံမှန်လူ့သဘာဝအား အသက်ရှင်နေထိုင်ခြင်းအတွက် စံနှုန်းများကို ၎င်းတို့ ပြည့်မီပြီးဖြစ်လိမ့်မည်။ ၎င်းတို့အနေဖြင့် ချစ်တီးခေါင်း သန်းရှာလုပ်ကြလိမ့်မည် မဟုတ်၊ ဦးနှောက်ခြောက်ကြလိမ့်မည် မဟုတ်၊ သို့မဟုတ် ဤကိစ္စနှင့် ပတ်သက်၍ မရှင်းမလင်း ဖြစ်ကြလိမ့်မည် မဟုတ်ပေ။ ပုံမှန် လူ့သဘာဝက အသက်ရှင်နေထိုင်သင့်သည့် စံများကို လူတစ်ဦးက ပြည့်မီသည့်အခါ သမ္မာတရား လိုက်စားခြင်း လမ်းပေါ်ရှိ လက်တွေ့ကျသော ပြဿနာတစ်ခုကို ၎င်းတို့ ဖြေရှင်းပြီးဖြစ်သည် မဟုတ်လော။ ပုံမှန် လူ့သဘာဝအား အသက်ရှင်နေထိုင်ဖို့ အတားအဆီးတစ်ခုကို ဖယ်ရှားကာ အဟန့်အတားတစ်ခုကို ဖြေရှင်းပြီး ဖြစ်သည် မဟုတ်လော။ ယခုဆိုလျှင် အနည်းဆုံးအနေဖြင့် ပညာကောင်းကောင်း တတ်ခြင်းနှင့် အသိတရားရှိခြင်း၊ ကြည်သာခြင်းနှင့် ဖော်ရွေခြင်းတို့ကဲ့သို့သော လူသားမျိုးနွယ်က ချီးမွမ်းကြသည့် အပြင်ပိုင်း လုပ်နည်းကိုင်နည်းများမှာ လူ၏ လိုက်စားခြင်းအတွက် ရည်မှန်းချက်ပန်းတိုင်များ မဟုတ်တော့ပေ။ သို့မဟုတ် ပိုမိုတိကျသော ဝေါဟာရဖြင့် ပြောရလျှင် သမ္မာတရား လိုက်စားသည့် လူတို့က အပြင်ပန်း အသက်ရှင်နေထိုင်ဖို့ ကြိုးပမ်းသည့် ပန်းတိုင်တစ်ခု မဟုတ်တော့သကဲ့သို့ ယင်းမှာ ပုံမှန်လူ့သဘာဝကို အသက်ရှင်နေထိုင်သင့်သည့် စံနှုန်းတစ်ခုလည်း မဟုတ်တော့ချေ။ ချုပ်တည်းရန်နှင့် သူတော်စင်ကဲ့သို့ လူမှုကျင့်ဝတ်ပိုင်ဆိုင်ရန် စသည့်လိုအပ်ချက်ဖြင့် အစားထိုးပြီး ဖြစ်သည်။ ဘုရားသခင်၏ ဤတောင်းဆိုချက်များသည် ပုံမှန်လူ့သဘာဝကို အသက်ရှင်နေထိုင်ရန် လူသားအတွက် စံများ ဖြစ်သည်။ ယင်းတို့သည် ပုံမှန်လူ့သဘာဝက အသက်ရှင်နေထိုင်သင့်သည့် ပုံသဏ္ဌာန် ဖြစ်သည်။ ဤနည်းဖြင့် သမ္မာတရား လိုက်စားခြင်းအတွက် အခြေခံအကျဆုံး သတ်မှတ်ချက်၊ ပန်းတိုင်နှင့် ဦးတည်ချက်တို့ကို အတည်ပြုပြီး ဖြစ်သည် မဟုတ်လော။ ပုံမှန် လူ့သဘာဝကို အသက်ရှင်နေထိုင်ခြင်း၏ ပန်းတိုင်မှာ လူတို့က ပညာကောင်းကောင်းတတ်ရန်နှင့် အသိတရားရှိရန်၊ နူးညံ့သိမ်မွေ့ရန်နှင့် ယဉ်ကျေးရန်၊ ဖော်ရွေရန်၊ ရည်မွန်ရန်၊ သက်ကြီးသူကို ရိုသေပြီး ငယ်သူကို ဂရုစိုက်ရန် စသည်တို့ မဟုတ်ကြောင်းဖြစ်သည့် အဓိကအကျဆုံး၊ အခြေခံအကျဆုံး အရာကို အတည်ပြုပြီးဖြစ်သည်။ ထို့ထက် ဘုရားသခင် တောင်းဆိုသည့် ပုံမှန်လူ့သဘာဝကို ၎င်းတို့ အသက်ရှင်နေထိုင်ရန် ဖြစ်သည်။ ဤအရာတွင် အယောင်ဆောင်မှုများနှင့် စာတန်၏ အကြံတစ်ခုမျှ မရှိပေ။ ထိုအစား ယင်းမှာ ပုံမှန် လူ့သဘာဝကို အမှန်တကယ် အသက်ရှင်နေထိုင်ခြင်း၊ ဖွင့်ထုတ်ခြင်းများနှင့် အပြုအမူတို့ ဖြစ်သည်။ ထိုသို့ပင် မဟုတ်သလော။ (ဟုတ်ပါသည်။) ဤရှုထောင့်အမြင်မှကြည့်လျှင် လူတစ်ဦးက သူ၏အယူအဆများတွင် မှန်ကန်ပြီး ကောင်းမြတ်သည်ဟု ကိုင်စွဲထားသည့်အရာများ အကြောင်းအရာအောက်တွင် ရှိသည့် လူ၏ အပြုအမူကောင်းများနှင့် ပတ်သက်၍ ငါတို့ မိတ်သဟာယပြုသည့်အပြင် ဘုရားသခင် တောင်းဆိုသည့် အပြုအမူအတွက် စံများကိုလည်း ငါတို့ မိတ်သဟာယပြုသည့်အခါ ဤအရာများသည် သမ္မာတရား လိုက်စားခြင်းနှင့် ဆက်နွှယ်ကြသလော။ (ဆက်နွှယ်ပါသည်။) ဟုတ်ပေ၏၊ ဆက်နွှယ်ပေသည်။ ဤအရာက လူ၏ သမ္မာတရား လိုက်စားခြင်းအတွက် အခြေခံကျသော ဦးတည်ချက်နှင့် ပန်းတိုင်ကို အတိုင်းအတာတစ်ခုထိ အတည်ပြုသည်။ ဤအရာက အနည်းဆုံးအနေဖြင့် ပုံမှန် လူ့သဘာဝကို အသက်ရှင်နေထိုင်ခြင်းအတွက် သင်၏ ပန်းတိုင်မှာ သမ္မာတရားကို သင် စတင်မလိုက်စားမီတွင် မှန်ကန်လိမ့်မည်ဟု ဆိုလိုပေသည်။ ဤပန်းတိုင်သည် လူလုပ်နည်းလမ်းတစ်ခု မဟုတ်။ ပြရုပ်တင်ခြင်း၊ သို့မဟုတ် အယောင်ဆောင်ခြင်း မဟုတ်။ ထို့ထက် ဘုရားသခင် တောင်းဆိုသည့် ပုံမှန် လူ့သဘာဝကို အသက်ရှင်နေထိုင်ခြင်း ဖြစ်သည်။ ဤအကြောင်းအရာသည် တကယ့် သမ္မာတရား လိုက်စားခြင်းနှင့် အတော်အတန် ကွာခြားနေသေးသော်လည်း သမ္မာတရား လိုက်စားခြင်း၏ အဓိကကျသော ရည်မှန်းချက်အတွက်မူ မုချလိုအပ်ပေသည်။ ယင်းမှာ အပြုအမူအတွက် လူတို့ နားလည်သင့်သည့် အရိုးရှင်းဆုံးနှင့် အခြေခံအကျဆုံး စံဖြစ်သည်။ ဤမိတ်သဟာယအကြောင်းအရာသည် သမ္မာတရား လိုက်စားခြင်းနှင့် မည်မျှ ကွာခြားသည်ဖြစ်စေ၊ သမ္မာတရား၏ စံများနှင့် မည်မျှ ကွာခြားသည်ဖြစ်စေ ယင်းသည် ဘုရားသခင်၏ တောင်းဆိုချက်များနှင့် လူသားမျိုးနွယ်ကို ဘုရားသခင် ပေးထားပြီးဖြစ်သည့် အပြုအမူဆိုင်ရာ စံများနှင့် ဆက်စပ်နေသောကြောင့် သမ္မာတရား၏ စံများနှင့်လည်း အတိုင်းအတာတစ်ခုထိ ဆက်စပ်ပေသည်။ ထို့ကြောင့် ဤကိစ္စများကို လူတို့ နားလည်သင့်၏။ လူ၏ အပြုအမူအတွက် ဘုရားသခင်ထားရှိသည့် ဤတောင်းဆိုချက်များမှာ လူတို့လိုက်နာသင့်သည့် စံများဖြစ်ပြီး လျစ်လျူမရှုရပေ။ ဤကိစ္စများကို နားလည်ပြီးသည့်နောက်တွင် လူတို့သည် အနည်းဆုံးအနေဖြင့် ပုံမှန် လူ့သဘာဝ အသက်ရှင်နေထိုင်ရာတွင်လည်းကောင်း၊ ၎င်းတို့၏ အပြင်ပိုင်း လုပ်နည်းကိုင်နည်းများတွင်လည်းကောင်း အထူးသဖြင့် အနောက်တိုင်းသားများက အမျိုးသားများအား လူကြီးလူကောင်းများဖြစ်ရန်၊ အမျိုးသမီးများအတွက် တံခါးဖွင့်ပေးရန်၊ အမျိုးသမီးတစ်ဦး ထိုင်သည့်အခါ သူမအတွက် ထိုင်ခုံဆွဲထုတ်ပေးရန်နှင့် အများပြည်သူသွားလာသည့် နေရာများတွင် အမျိုးသမီးများကို ဦးစားပေးရန် မျှော်လင့်ကြပုံကဲ့သို့ ပညာကောင်းကောင်းတတ်ပြီး အသိတရားရှိသည့်၊ နူးညံ့သိမ်မွေ့သည့်၊ ယဉ်ကျေးဖွယ်ရာသည့်၊ ရည်မွန်၊ ဖော်ရွေသည့်၊ သို့မဟုတ် ကြည်သာသည့် လူစားမျိုးဖြစ်ရန် ကြိုးစားကြလိမ့်မည် မဟုတ်ချေ။ ဤအပြုအမူကောင်းများအပေါ် လူတို့က ချင့်ချိန်နိုင်စွမ်း ရရှိကြသည်နှင့်တစ်ပြိုင်နက် ၎င်းတို့က ပုံမှန်လူ့သဘာဝကို အသက်ရှင်နေထိုင်ရန် ကြိုးပမ်းကြသည့်အခါ၊ သို့မဟုတ် ပုံမှန်လူ့သဘာဝ၏ အပြုအမူများကို ၎င်းတို့ လိုက်စားကြသည့်အခါ အနည်းဆုံးအနေဖြင့် ယင်းတို့ကို မိမိတို့၏ စံနှုန်းများအဖြစ် မှတ်ယူကြလိမ့်မည် မဟုတ်ပေ။ ထိုအစား မိမိတို့၏ နှလုံးသားနှင့် စိတ်များတွင် ဤအရာများကို စွန့်ပစ်ကြလိမ့်မည်။ ယင်းတို့၏ လွှမ်းမိုးမှုနှင့် ချည်နှောင်မှုကို ၎င်းတို့ ခံရလိမ့်မည် မဟုတ်တော့ချေ။ ဤသည်မှာ သင်တို့ လုပ်ဆောင်သင့်သည့် အရာတစ်ခု ဖြစ်သည်။ “ကောင်းပြီ၊ ထိုလူသည် ပညာကောင်းကောင်းမတတ်သကဲ့သို့ အသိတရားမရှိပါ”ဟု ပြောသေးသည့် တစ်စုံတစ်ဦးရှိပါက သင်၏ တုံ့ပြန်မှုက မည်သည့်အရာ ဖြစ်လိမ့်မည်နည်း။ သင်သည် ၎င်းတို့ကို စိုက်ကြည့်ကာ “သင် တလွဲပြောပြီ။ ဤသည်မှာ ဘုရားအိမ်တော်ဖြစ်သည်။ ‘ပညာကောင်းကောင်းတတ်ပြီး အသိတရားရှိသည်’ ဆိုသည်မှာ မည်သည့်အရာကို သင် ဆိုလိုသနည်း။ ယင်းသည် သမ္မာတရား မဟုတ်သကဲ့သို့ ကျွန်ုပ်တို့ အသက်ရှင်နေထိုင်သင့်သည့် လူသားပုံသဏ္ဌာန် မဟုတ်ပါ”ဟု ၎င်းတို့ကို ရိုးတိုးရိပ်တိပ် ပြောလိမ့်မည်။ လူအချို့က “ကျွန်ုပ်တို့ ခေါင်းဆောင်သည် သက်ကြီးသူကို မရိုသေသကဲ့သို့ ငယ်ရွယ်သူကို ဂရုမစိုက်ပါ။ ကျွန်ုပ်သည် အသက်အရွယ် ကြီးရင့်ပြီးသား ဖြစ်သည့်တိုင် ကျွန်ုပ်ကို အန်တီဟု သူ မခေါ်ပါ။ ကျွန်ုပ်၏ နာမည် ရှေ့ဆုံးစာလုံးကိုသာ ခေါ်သည်။ ထိုသို့ သူ မလုပ်သင့်ပါ။ ကျွန်ုပ်၏ မြေးများသည် သူ့ထက် အသက်ကြီးကြသည်။ ဤသို့လုပ်ခြင်းအားဖြင့် သူသည် ကျွန်မကို အထင်သေးခြင်း မဟုတ်လော။ သူသည် လူများနှင့် ပတ်သက်၍ မဖော်ရွေပါ၊ သို့မဟုတ် သဘောမကောင်းပါ။ သူ၏ အပြုအမူမှ အကဲဖြတ်ရလျှင် သူသည် ခေါင်းဆောင်ဖြစ်ဖို့ မသင့်တော်ပါ”ဟု ဆိုကြသည်။ ဤအမြင်ကို သင် အဘယ်သို့ တွေးထင်သနည်း။ သက်ကြီးသူကို ရိုသေပြီး ငယ်သူကို ဂရုစိုက်ခြင်းသည် သမ္မာတရား မဟုတ်ပေ။ သင်သည် လူတို့ကို ၎င်းတို့၏ အပြင်ပိုင်း အပြုအမူများနှင့် သရုပ်သကန်များအပေါ် အခြေခံ၍ မဆန်းစစ်သင့်ဘဲ ဘုရားနှုတ်ကပတ်တော်များအတိုင်း သမ္မာတရားကို သင်၏စံအဖြစ် ထားလျက် ဆန်းစစ်သင့်သည်။ ဤအရာများသာ လူတို့ကို ဆန်းစစ်ခြင်းအတွက် စည်းမျဉ်းများ ဖြစ်သည်။ သို့ဆိုလျှင် ခေါင်းဆောင်များနှင့် အမှုဆောင်များကို ငါတို့ မည်သို့ ဆန်းစစ်သင့်သနည်း။ ၎င်းတို့အနေဖြင့် လက်တွေ့ကျသော အလုပ်ကို လုပ်ဆောင်ခြင်း ရှိမရှိ၊ ဘုရားရွေးချယ်ထားသောလူတို့အား ဘုရားနှုတ်ကပတ်တော်များကို စားသောက်ရန်နှင့် သမ္မာတရား နားလည်ရန် ဦးဆောင်နိုင်ခြင်း ရှိမရှိ၊ အသင်းတော်ထဲရှိ ပြဿနာများကို ဖြေရှင်းရန် သမ္မာတရားကို အသုံးပြုနိုင်ခြင်းနှင့် အရေးပါသည့် အလုပ်အချို့ကို ပြီးမြောက်နိုင်ခြင်းရှိမရှိတို့ကို သင် ကြည့်သင့်သည်။ ဥပမာအားဖြင့် ဧဝံဂေလိအလုပ်သည် မည်သည့် အခြေအနေ ရှိသနည်း။ အသင်းတော် အသက်တာ မည်သည့် အခြေအနေရှိသနည်း။ ဘုရားသခင် ရွေးချယ်ထားသူများသည် မိမိတို့တာဝန်များကို ကောင်းစွာ ထမ်းဆောင်နေကြသလော။ မတူကွဲပြားသော အထူးပြုအလုပ်တာဝန်များအားလုံး မည်သို့ ခရီးပေါက်နေကြသနည်း။ မယုံကြည်သူများ၊ ဆိုးယုတ်သော လူများနှင့် အန္တိခရစ်များ ဖယ်ထုတ်ခြင်း ခံရပြီးပြီလော။ ဤသည်တို့မှာ အသင်းတော်၏ အရေးပါသော အလုပ်များ ဖြစ်၏။ ခေါင်းဆောင်များနှင့် အမှုဆောင်များအား အကဲဖြတ်ရာတွင် အဓိကအားဖြင့် ၎င်းတို့က ဤအလုပ်များကို မည်မျှကောင်းမွန်စွာ ထမ်းဆောင်ကြသည်ကို ကြည့်ခြင်းဖြင့် လုပ်ဆောင်ရပေသည်။ ၎င်းတို့သည် ဤကဏ္ဍအားလုံးတွင် ထိရောက်ကြလျှင် အရည်အချင်းရှိသော ခေါင်းဆောင်များ ဖြစ်သည်။ ၎င်းတို့၏ အပြုအမူက အနည်းငယ် ချို့တဲ့နေလျှင်ပင် ကြီးမားသည့် ပြဿနာ မဟုတ်ပေ။ အပြင်ပိုင်း အပြုအမူကိုသာ ကြည့်ခြင်းသည် ခေါင်းဆောင်၊ သို့မဟုတ် အမှုဆောင်တစ်ဦး သင့်တော်ခြင်း ရှိမရှိဆိုသည်ကို ဆန်းစစ်ခြင်းအတွက် စံနှုန်းမဟုတ်ပေ။ လူတစ်ဦးသည် ဤအရာကို လူ၏ရှုထောင့်အမြင်မှကြည့်ပါက ခေါင်းဆောင်သည် ပိုမိုအသက်ကြီးသော အမျိုးသမီးကို အန်တီ၊ သို့မဟုတ် အဖွားဟု မခေါ်သောကြောင့် ရိုင်းပုံပေါ်မည်ဖြစ်သည်။ သို့ရာတွင် သူ့ကို ဆန်းစစ်ရန် ဘုရားနှုတ်ကပတ်တော်များကို အသုံးပြုခဲ့ပါက ဤခေါင်းဆောင်သည် အသင်းတော်အလုပ်၏ ကဏ္ဍတိုင်းကို ထမ်းနိုင်သောကြောင့် စိတ်ကျေနပ်ဖွယ်ဖြစ်ကာ သင့်တော်သည့်လူကို ဘုရားရွေးချယ်ထားသူတို့က ရွေးချယ်ခဲ့ပေသည်။ သူသည် ဘုရားရွေးချယ်ထားသူတိုင်း၏ အသက်ဝင်ရောက်မှုအတွက် အထောက်အကူဖြစ်ပြီး အကျိုးပြုကာ ဧဝံဂေလိအလုပ်ကို ကောင်းစွာ လုပ်ဆောင်ပေသည်။ လူတိုင်းက သူ၏ ခေါင်းဆောင်မှုကို လက်ခံကာ သူ၏အလုပ်နှင့်ပတ်သက်၍ ပူးပေါင်းလုပ်ဆောင်သင့်သည်။ တစ်စုံတစ်ဦးသည် ဤခေါင်းဆောင်၏ အလုပ်နှင့် ပတ်သက်၍ ပူးပေါင်းလုပ်ဆောင်ခြင်း မရှိပါက၊ သို့မဟုတ် အမှုအရာများကို သူ့အတွက် ခက်ခဲစေပါက၊ သို့မဟုတ် ဤခေါင်းဆောင်က ကြီးသူကို ရိုသေခြင်းနှင့် ငယ်သူကို ဂရုစိုက်ခြင်းကဲ့သို့သော အပြင်ပိုင်း အပြုအမူကောင်းများကို မပိုင်ဆိုင်ရုံသက်သက်ကြောင့် သူ့ကို ဝေဖန်ရန် နိုင်ကွက်ကို ရှာဖွေပါက ဤသည်မှာ အသင်းတော်အလုပ်အတွက် အကျိုးမပြုပေ။ ဤသည်မှာ ခေါင်းဆောင်တစ်ဦး၊ သို့မဟုတ် အမှုဆောင်တစ်ဦးအပေါ် စည်းမျဉ်းနှင့်အညီ ပြုမူခြင်း မဟုတ်ဘဲ အသင်းတော် အလုပ်ကို နှောင့်ယှက်ကာ ဟန့်တားခြင်း၏ သရုပ်သကန်တစ်ခု ဖြစ်သည်။ ဤသို့သော လူများသည် မှန်ကန်သည့်ဘက်တွင် မရှိ။ မကောင်းမှုကို လုပ်ဆောင်နေကြခြင်း ဖြစ်၏။ မိမိတို့၏ အကြီးအကဲများကို မလေးစားသည့် ခေါင်းဆောင်၊ သို့မဟုတ် အမှုဆောင်တစ်ဦးကို သင် တွေ့ပါက ပြီးလျှင် အကျိုးဆက်အနေဖြင့် ၎င်းက ထိုမျှကောင်းသည့် လူမဟုတ်ဟု တွေးထင်ပြီး ၎င်း၏ ခေါင်းဆောင်မှုကို လက်မခံသကဲ့သို့ ၎င်းကို ရှုတ်ပင်ရှုတ်ချပါက မည်သည့်အမှားကို သင် ပြုလုပ်နေမိသနည်း။ ဤသည်မှာ လူတို့ကို ရိုးရာယဉ်ကျေးမှု၏ အမြင်များအရ လူ၏ စံနှုန်းများ အသုံးပြုလျက်၊ ဆန်းစစ်ခြင်း၏ ဆိုးယုတ်သည့် ရလဒ်ဖြစ်သည်။ လူတိုင်းက ဘုရားနှုတ်ကပတ်တော်များနှင့် သမ္မာတရားနှင့်အညီ လူများကို ဆန်းစစ်ကာ ခေါင်းဆောင်နှင့် အမှုဆောင်များကို ရွေးချယ်နိုင်ပါက ယင်းသည် မှန်ကန်တိကျကာ ဘုရားအလိုတော်နှင့် ကိုက်ညီလိမ့်မည်။ လူတို့သည် အခြားသူများကို မျှမျှတတ ဆက်ဆံနိုင်လိမ့်မည်ဖြစ်ပြီး အသင်းတော် အလုပ်၏ ပုံမှန်တိုးတက်မှုကို ထိန်းသိမ်းနိုင်ကြလိမ့်မည်။ ဘုရားသခင်သည် စိတ်ကျေနပ်လိမ့်မည်ဖြစ်ပြီး လူသည် စိတ်ကျေနပ်လိမ့်မည်။ ဤသည်မှာ မှန်သည် မဟုတ်လော။

လူတို့၏ “အပြုအမူကောင်း”ဟု ခေါ်သည့်အရာကို ငါ စိတ်ဖြာလေ့လာဆွေးနွေးခဲ့ပြီး လူ၏ အပြုအမူအတွက် ဘုရားသခင်၏ တောင်းဆိုချက်များရှိ စံနှုန်းများ၊ အခြားသူများကို လူတို့ ရှုမြင်သည့် ရှုထောင့်အမြင်နှင့် ဆန်းစစ်ရန် ၎င်းတို့ အသုံးပြုသည့် စံနှုန်းများ ပြောင်းလဲပြီးဖြစ်ကြောင်းအပေါ် မိတ်သဟာယပြုခဲ့သည့်အတွက်၊ အခြားသူများကို လူတို့ မြင်သည့် အမြင်နယ်ပယ်သည် ကွဲပြားသည့်အတွက် လူတို့၏ ဆန်းစစ်ချက်များသည်လည်း ကွဲပြား၏။ လူတို့သည် ဘုရားနှုတ်ကပတ်တော်များကို မိမိတို့ ဆန်းစစ်ချက်များ၏ အခြေခံအဖြစ် အသုံးပြုပါက ရလဒ်သည် မုချ မှန်ကန်၍ တရားမျှတကာ ဓမ္မဓိဋ္ဌာန်ကျလိမ့်မည်ဖြစ်ကာ လူတိုင်းအတွက် အကျိုးရှိလိမ့်မည်။ လူတို့ ဆန်းစစ်ချက်များ၏ ရှုထောင့်အမြင်၊ နည်းစနစ်နှင့် အခြေခံတို့သည် လူက မှန်ကန်ပြီး ကောင်းမွန်သည်ဟု တွေးထင်သည့်အရာများ ဖြစ်ပါက ရလဒ်သည် မည်သည့်အရာ ဖြစ်လိမ့်မည်နည်း။ တစ်စုံတစ်ဦးက လူကောင်းများကို မမှန်မကန် စွပ်စွဲ၊ ရှုတ်ချမိသွားမည်၊ သို့မဟုတ် ကြောင်သူတော်များ၏ လှည့်စားခြင်း ခံရကောင်းခံရနိုင်ပြီး လူတစ်ဦးကို တရားမျှတစွာ အကဲဖြတ်ကာ ဆက်ဆံနိုင်မည်မဟုတ်ပေ။ လူ၏ အခြေခံမှားယွင်းသည်နှင့်အမျှ နောက်ဆုံးရလဒ်သည် ဧကန်မုချ မှားယွင်းလိမ့်မည်၊ တရားမျှတခြင်း ရှိလိမ့်မည် မဟုတ်သကဲ့သို့ ဘုရားအလိုတော်နှင့် ကိုက်ညီလိမ့်မည် မဟုတ်ပေ။ ထို့ကြောင့် အပြုအမူကောင်းအပေါ် လူတို့၏ အယူအဆများ၏ အနှစ်သာရနှင့် ပတ်သက်၍ စိတ်ဖြာလေ့လာဆွေးနွေးကာ မိတ်သဟာယပြုဖို့ လိုအပ်သလော။ ဤအရာသည် သမ္မာတရား လိုက်စားခြင်းနှင့် တစ်ခုတစ်လေ ဆက်နွှယ်မှု ရှိသလော။ အလွန်နီးကပ်စွာ ဆက်နွှယ်၏။ ဤအကြောင်းအရာသည် ပုံမှန် လူ့သဘာဝကို လူတို့ အသက်ရှင်နေထိုင်ခြင်း၊ လူ၏ အပြင်ပန်း လုပ်နည်းကိုင်နည်းများနှင့် ဖွင့်ထုတ်မှုတို့နှင့်သာ ဆက်နွှယ်နေသော်လည်း ပုံမှန် လူ့သဘာဝကို အသက်ရှင်နေထိုင်ခြင်းအတွက် ဘုရားသခင် တောင်းဆိုသည့် မှန်ကန်သော စံများ လူတို့ ရှိကြသည့်အခါ အခြားသူများကို ဆန်းစစ်ခြင်းအတွက်၊ လူများနှင့် အမှုအရာများကို ရှုမြင်ခြင်းနှင့် ပြုမူနေထိုင်ကာ ဆောင်ရွက်ခြင်းတို့အတွက် မှန်ကန်ပြီး စံကိုက်သည့် အခြေခံများနှင့် စံများ ရှိကြလိမ့်မည်။ ထို့ကြောင့် အဆိုပါကိစ္စနှင့် စပ်လျဉ်း၍ ၎င်းတို့ သမ္မာတရား လိုက်စားခြင်း၏ ဦးတည်ချက်၊ လမ်းကြောင်းနှင့် ပန်းတိုင်တို့သည် သာ၍ မှန်ကန်တိကျလိမ့်မည် မဟုတ်လော။ (တိကျပါလိမ့်မည်။) သာ၍ တိကျကာ သာ၍ စံကိုက်ဖြစ်လိမ့်မည် ဖြစ်သည်။ ဤအကြောင်းအရာများသည် အတော်အတန် ရိုးရှင်းသော်လည်း လူများနှင့် အမှုအရာများအပေါ် လူ၏ အမြင်များ၊ လူ၏ ပြုမူနေထိုင်ခြင်း၊ လုပ်ရပ်တို့နှင့် လက်တွေ့အကျဆုံး၊ အစစ်အမှန်ဆုံးနှင့် အနီးကပ်ဆုံး နည်းလမ်းဖြင့် ဆက်နွှယ်ပေသည်။ ၎င်းတို့သည် လုံးဝ အနှစ်မဲ့ခြင်း မရှိပေ။

လူတို့က မိမိတို့၏ အယူအဆများအတိုင်း မှန်ကန်ပြီး ကောင်းမွန်သည်ဟု ယုံကြည်သောအရာနှင့်ဆိုင်သည့် အကြောင်းအရာကို ငါ များစွာပြောနှင့်ပြီး ဖြစ်သည်။ ဤအကြောင်းအရာများသည် အတိုင်းအတာတစ်ခုထိ သမ္မာတရားနှင့် ကွာခြားကာ သမ္မာတရားလောက် မြင့်မားခြင်း မရှိသော်လည်း လူများနှင့် အမှုအရာများအပေါ် လူ၏ အမြင်များ၊ လူ၏ ပြုမူနေထိုင်ခြင်းနှင့် လုပ်ရပ်များနှင့် ဆက်နွှယ်ကြောင်းကို သင်တို့ နားလည်သဘောပေါက်စေရန်အတွက် ငါအဖန်ဖန်ပြောပြီး ဖြစ်သည်။ ထို့ကြောင့် ဤအကြောင်းအရာများကို သမ္မာတရား မဟုတ်သည့် အကြောင်းအရာများ၊ အသိပညာ၊ သို့မဟုတ် သဘောတရားတစ်ခုအဖြစ် မယူမှတ်နှင့်။ ယင်းတို့သည် အနှစ်မမဲ့ပေ။ လူတို့က မိမိတို့၏ အယူအဆများဖြင့် မှန်ကန်ကာ ကောင်းမွန်သည်ဟု မှတ်ယူသောအရာများသည် ၎င်းတို့၏ အတွေးများကို ထိန်းချုပ်ရင်း၊ လူများနှင့် အမှုအရာတို့ကို ၎င်းတို့ ရှုမြင်သည့် ရှုထောင့်အမြင်နှင့် ရပ်တည်ချက် ပြီးလျှင် ၎င်းတို့ပြုမူနေထိုင်ပုံနှင့် ဆောင်ရွက်ပုံတို့ကို ထိန်းချုပ်ရင်း ၎င်းတို့ စိတ်နှလုံး၏ အနက်ဆုံးသောနေရာများတွင် အမြဲ ရှိနေသည်။ ထို့ကြောင့် ၎င်းတို့အပေါ် လူတို့က နားလည်ကာ ချင့်ချိန်နိုင်စွမ်း ရရှိနိုင်ပြီး ထိုသို့ဖြင့် ဤသို့သော အပြုအမူကောင်းများနှင့် အမှုအရာများအပေါ် လူ၏ အယူအဆများကို လက်လွှတ်ကာ ဤအရာများကို အပြုသဘောအဖြစ်၊ သို့မဟုတ် လူများနှင့် အမှုအရာများအပေါ် ၎င်းတို့ အမြင်များအတွက်လည်းကောင်း၊ ၎င်းတို့၏ ပြုမူနေထိုင်ခြင်းနှင့် လုပ်ရပ်များအတွက် အပြုအမူဆိုင်ရာ စံများအဖြစ်လည်းကောင်း မည်သည့်အခါတွင်မျှ နောက်တစ်ဖန် သဘောမထားဖို့အလို့ငှာ ဤအရာများကို ရှင်းရှင်းလင်းလင်း ရှင်းပြရမည်။ ထိုအရာများသည် သမ္မာတရား ဖြစ်ဖို့ မဆိုထားနှင့်၊ ဘုရားနှုတ်ကပတ်တော်များ လုံးဝ မဟုတ်ချေ။ သင်တို့ လုပ်ရန်လိုအပ်သည်မှာ လူများနှင့် အမှုအရာများကို သင်တို့ ရှုမြင်သည့် ရှုထောင့်အမြင်နှင့် ရပ်တည်ချက်တို့ကို စဉ်ဆက်မပြတ် ပြုပြင်ရန် ဖြစ်ပြီး သင့်စိတ်တွင် ဖြစ်ပေါ်သည့် အယူအဆနှင့် ရှုထောင့်အမြင်တို့သည် သမ္မာတရားနှင့် ကိုက်ညီခြင်း ရှိမရှိဆိုသည်ကိုလည်း စဉ်ဆက်မပြတ် ဆန်းစစ်ရင်းဖြင့် ပြုမူနေထိုင်ကာ ဆောင်ရွက်ရန် ဖြစ်သည်။ သင်၏ မှားယွင်းသော အယူအဆများနှင့် ရှုထောင့်အမြင်များကို ချက်ချင်း ပြောင်းပြန်လှန်ပစ်ရမည်ဖြစ်ပြီး ထို့နောက်တွင် မှန်ကန်သော ရပ်တည်ချက်ကို စွဲကိုင်ကာ ဘုရားသခင် တောင်းဆိုသည့် အပြုအမူဆိုင်ရာ စံများကို အသုံးပြုလျက် လူများနှင့် အမှုအရာများ ရှုမြင်၍ ပြုမူနေထိုင်ပြီး ဆောင်ရွက်ရမည်။ ဤသည်မှာသမ္မာတရား လိုက်စားခြင်း၏ အခြေခံအကျဆုံးသော လက်တွေ့လုပ်ဆောင်မှု ဖြစ်သည်။ ကယ်တင်ခြင်း ရရှိရန်နှင့် ပုံမှန် လူ့သဘာဝကို အသက်ရှင်နေထိုင်ရန် ကြိုးပမ်းနေချိန်တွင် သင် ပိုင်ဆိုင်သင့်သည့် ဦးတည်ချက်နှင့် လိုက်စားမှု ပန်းတိုင် အမျိုးအစားတစ်ခုလည်း ဖြစ်၏။ ဤစကားများကို သင်တို့ ယခုတင် နားထောင်ပြီးဖြစ်သည်နှင့်အမျှ ယင်းတို့အပေါ် သင်၏ သိနားလည်မှုသည် ထိုမျှနက်ရှိုင်းနိုင်မည်မဟုတ်သော်လည်း၊ သို့မဟုတ် ခိုင်မာနိုင်မည်မဟုတ်သော်လည်း မစိုးရိမ်နှင့်။ ဘုရားနှုတ်ကပတ်တော်များနှင့်သက်ဆိုင်သည့် သင်တို့၏ အတွေ့အကြုံ ဆက်လက် နက်သည်ထက်နက်လာကာ ရိုးရာယဉ်ကျေးမှု၏ အယူအဆများအတွင်း မှန်ကန်သည်ဟု ယုံကြည်ထားကြသည့် အရာများကို သင်တို့ ဆက်လက် စိတ်ဖြာလေ့လာဆွေးနွေးကာ ပိုင်းခြားသိမြင်ပြီးသည့်နောက်တွင် ရိုးရာယဉ်ကျေးမှု၏ အမျိုးမျိုးသော အဆိုအမိန့်များကို နောက်ဆုံးတွင် သင် စွန့်ပစ်နိုင်လိမ့်မည်။ လူတို့၏ အပြုအမူကို ရိုးရာယဉ်ကျေးမှုအတိုင်း မည်သည့်အခါတွင်မျှ သင် ထပ်မံ ဆန်းစစ်လိမ့်မည်မဟုတ်။ ထိုအစား ဘုရားနှုတ်ကပတ်တော်များနှင့် သမ္မာတရားအတိုင်း လူတို့ကို သင်ဆန်းစစ်လိမ့်မည်။ ဤနည်းဖြင့် ရိုးရာယဉ်ကျေးမှု၏ အယူအဆများကို သင် လုံးဝဖယ်ထုတ်ကာ စွန့်ပစ်ပြီး ဖြစ်လိမ့်မည်။ သမ္မာတရားကို သင် နားမလည်သကဲ့သို့ ရိုးရှင်းသော အယူဝါဒများကိုသာ သင် နားလည်ပြီး ရိုးရာယဉ်ကျေးမှုက တောင်းဆိုသည့် အပြုအမူများသည် မခိုင်လုံကြောင်း သင် သိရှိပါက “ငါသည် ခေတ်မီသောလူတစ်ဦးဖြစ်သည်၊ လောကီ လူစုလူဝေးများမှ ခွဲခြားခံထားရသည်။ ငါသည် ရှေးရိုးစွဲ သိပ်မဟုတ်သကဲ့သို့ ရိုးရာယဉ်ကျေးမှုကို ငါ တကယ် ငြီးငွေ့၏။ ငြီးငွေ့ဖွယ် အလေ့အထနှင့် ရိုးရာထုံးတမ်းဓလေ့များကို ငါမလိုက်နာချင်ပါ”ဟု သင် တွေးကောင်းတွေးလိမ့်မည်။ သို့ရာတွင် သင်သည် လူများနှင့် အမှုအရာများကို ရှုမြင်သည့်အခါ ၎င်းတို့ကို ရှုမြင်ပြီး ဆန်းစစ်ရန် သင်၏ အတိတ်မှ အယူအဆများကို တကယ်ပင် အလိုအလျောက် သုံးမိလျက်သားဖြစ်လိမ့်မည်။ ထိုအချိန်တွင် ခေတ်နောက်ကျသူ၊ သို့မဟုတ် အစဉ်အလာသမား သိပ်မဟုတ်သကဲ့သို့ သမ္မာတရား လက်ခံနိုင်သည့် ခေတ်မီသူတစ်ဦးဖြစ်ကြောင်း သင်၏ ပြောဆိုချက်များအားလုံးမှာ စင်စစ်အားဖြင့် မမှန်သကဲ့သို့ မှားယွင်းကြောင်းနှင့် သင်သည် မိမိကိုယ်ပိုင် ခံစားချက်များ၏ လှည့်စားခြင်း ခံခဲ့ရကြောင်း သင်သဘောပေါက်လိမ့်မည်။ သင်၏ စိတ်နှလုံးအတွင်း၌ အတွေးဟောင်းများ၊ အမြင်ဟောင်းများနှင့် အယူအဆဟောင်းများက သူတို့ဘာသာသူတို့ နက်နက်ရှိုင်းရှိုင်း အမြစ်တွယ်ခဲ့ပြီးသည်မှာ ကြာပြီဖြစ်ကြောင်းနှင့် သင်၏ အယူအဆများကို ပြောင်းလဲပြီး အချို့သော အတွေးများကို စွန့်ပစ်သည့်အခါ ထိုအရာများက ချက်ချင်း ပျောက်ပြယ်မသွားကြောင်းတို့ကို ထိုအချိန်မှသာ သင်သဘောပေါက်လိမ့်မည်။ သင်သည် ခေတ်သစ်လူတစ်ဦး၊ ခေတ်မီသောလူတစ်ဦးဖြစ်ကြောင်း ပြောခြင်းသည် အပေါ်ယံအဆင့် အမည်တစ်ခုသာ ဖြစ်သည်။ ယင်းမှာ အဘယ်ကြောင့်ဆိုသော် သင်သည် မတူသောမျိုးဆက်နှင့် ခေတ်ကာလတွင် မွေးဖွားသော်လည်း ခေတ်နောက်ကျပြီး ဘုရားသခင်အပေါ် ရန်လိုဆန့်ကျင်သော ထိုအရာများနှင့် လူသားမျိုးနွယ်အားလုံးတွင် ဖြစ်နေကျအရာများအားလုံးသည် သင့်တွင်လည်း လုံးဝဥဿုံ တည်ရှိသောကြောင့်သာ ဖြစ်သည်။ သင်သည် လူသားဖြစ်သရွေ့ သင့်အထဲတွင် ဤအရာများ ရှိလိမ့်မည်။ ဤအရာကို သင် မယုံကြည်ပါက ပိုများသော အတွေ့အကြုံရှိအောင်လုပ်လော့။ သင်က ငါ၏ ဤစကားများကို “အာမင်”ဟု ပြောသော နေ့တစ်နေ့ ရောက်လာလိမ့်မည်။ ဝိညာဉ်ရေးရာ နားလည်မှု မရှိသော ထိုလူများနှင့် မောက်မာပြီး အတ္တဆန်သည့်လူများက “ငါ့တွင် မဟာဘွဲ့နှင့် ပါရဂူဘွဲ့ ရှိသည်။ ဤလူမှုအဖွဲ့အစည်းတွင် နှစ်များစွာ ငါနေထိုင်ပြီး ဖြစ်ကာ ခေတ်သစ်၏ ယဉ်ကျေးမှုနှင့် ပညာရေး၊ အထူးသဖြင့် အနောက်တိုင်း ပညာရေးကို ငါ ထိတွေ့ပြီး ဖြစ်သည်။ ထိုခေတ်နောက်ကျသော အရာများကို အဘယ်သို့ ငါသိုထားဆဲရှိသနည်း။ ရိုးရာဓလေ့များက အဆိုးဆုံး ဖြစ်၏။ ထိုအဓိပ္ပာယ်မဲ့သော စည်းမျဉ်းများကို ငါ စက်ဆုပ်သည်။ ငါ့မိသားစု အတူစုဝေးပြီး ရိုးရာဓလေ့နှင့်ဆိုင်သော အရာများနှင့် စည်းမျဉ်းများအကြောင်း ပြောဆိုကြသည့်အခါ ငါ လုံးဝနားမထောင်ချင်ပါ”ဟု တွေးကြသည်။ အလောတကြီး မငြင်းလိုက်နှင့်။ နောက်ဆုံးတွင် သင်၏ ဤစိတ်ကူးများကို လက်လွှတ်ရသည့် နေ့တစ်နေ့ ရောက်လာလိမ့်မည်။ စာတန် ဖောက်ပြန်ဖျက်ဆီးထားသည့် လူသားမျိုးနွယ်ဝင်ထဲတွင် သင့်ထက် ပို၍ သာမန်ဖြစ်သော သူတစ်ဦး ရှိနိုင်မည်မဟုတ်ဟု သင် ဝန်ခံလိမ့်မည်။ သင့်အထဲရှိ ခေတ်နောက်ကျသော အယူအဆများကို သင် လိုလိုလားလား လက်မခံခဲ့သော်လည်း၊ သို့မဟုတ် မဖွင့်ထုတ်ခဲ့သော်လည်း လူသားမျိုးနွယ်၏ ရိုးရာယဉ်ကျေးမှုနှင့် ဘိုးဘေးများက ထိုအရာများဖြင့် သင့်ကို အချိန်ကြာမြင့်စွာက ကူးစက်စေကာ ပုံသွင်းခဲ့ပေသည်။ ဤအရာများသည် သင်၏ စိတ်အတွင်းကျကျနယ်ပယ်နှင့် သင်၏ အတွေးများ၊ အယူအဆများတွင် ခြွင်းချက်မရှိ တည်ရှိ၏။ ဤသို့ အဘယ်ကြောင့် ဖြစ်သနည်း။ အဘယ်ကြောင့်ဆိုသော် ရိုးရာယဉ်ကျေးမှု၏ ဤသွင်ပြင်လက္ခဏာများသည် ရိုးရှင်းသော အဆိုအမိန့်များ မဟုတ်သကဲ့သို့ ရိုးရှင်းသော ဆိုရိုးများ၊ သို့မဟုတ် လုပ်နည်းကိုင်နည်းများ မဟုတ်ပေ။ ထို့ထက် တွေးခေါ်မှုနှင့် သဘောတရား အမျိုးအစားတစ်ခု ဖြစ်သည်။ ယင်းတို့တွင် လူကို လှည့်စားခြင်းနှင့် ဖောက်ပြန်ပျက်စီးစေခြင်း အကျိုးဆက်ရှိသည်။ ဤဆိုရိုးများနှင့် လုပ်နည်းကိုင်နည်းများသည် ဖောက်ပြန်ပျက်စီးသော လူသားမျိုးနွယ်မှ မလာပေ၊ စာတန်ထံမှ လာ၏။ စာတန်၏ တန်ခိုးအောက်တွင် သင် အသက်ရှင်နေသရွေ့ ဤအရာများ၏ ပုံသွင်းခြင်း၊ လှည့်စားခြင်းနှင့် ဖောက်ပြန်ဖျက်ဆီးခြင်းတို့ကို မရှောင်ရှားနိုင်ပေ။ ယခုတွင် ငါ၏ စကားများကို သင် ကြားပြီးဖြစ်သဖြင့် ထိုအရာများအားလုံးသည် အမှန်တရားများနှင့် သမ္မာတရားဖြစ်သည်ဟု သင်ခံစားရလိမ့်မည်။ ငါ၏ ဤစကားများကို သင် တွေ့ကြုံပြီးဖြစ်သည့်အခါ ရိုးရာယဉ်ကျေးမှု၊ သို့မဟုတ် ငြီးငွေ့ဖွယ် အလေ့အထများနှင့် ရိုးရာထုံးတမ်းဓလေ့များ၊ သို့မဟုတ် အဓိပ္ပာယ်မဲ့ စည်းမျဉ်းများကို သင် မကြိုက်သော်လည်း လူများနှင့် အမှုအရာများအပေါ် သင်၏ အမြင်များ၊ သင်၏ ပြုမူနေထိုင်ခြင်းနှင့် လုပ်ရပ်များအတွက် အခြေခံများမှာ မလွဲမသွေ လူထံမှလာခြင်းဖြစ်သည်ကို သင်သိရှိရလိမ့်မည်။ ယင်းတို့သည် ရိုးရာယဉ်ကျေးမှု၏ အဓိကအပိုင်းနှင့် သက်ဆိုင်၏။ ရိုးရာယဉ်ကျေးမှုအတွင်းရှိ အရာများ ဖြစ်သည်။ သမ္မာတရားကို သင်၏ စံအဖြစ် မထားရှိဘဲ လူများနှင့် အမှုအရာများအပေါ် သင်၏ အမြင်များ၊ သင်၏ ပြုမူနေထိုင်ခြင်းနှင့် လုပ်ရပ်များသည် ဘုရားနှုတ်ကပတ်တော်များတွင် အခြေခံခြင်း မရှိပေ။ ထိုအချိန်တွင် သမ္မာတရားကို လူတို့ မရရှိမီ သမ္မာတရားကို မလိုက်စားပါက၊ သို့မဟုတ် နားမလည်ပါက အခြေခံအကျဆုံး ပုံမှန်လူ့သဘာဝကို ၎င်းတို့ အသက်ရှင်သည်နှင့်အမျှ စာတန်၏ အဆိပ်၊ စာတန်၏ အစိတ်အပိုင်းတစ်ခုနှင့် စာတန်၏ အကြံများကို ၎င်းတို့ သယ်ဆောင်ကြသည်ကို သင် သိလိမ့်မည်ဖြစ်ကာ ရှင်းရှင်းလင်းလင်း မြင်နိုင်လိမ့်မည်။ ၎င်းတို့ အသက်ရှင်နေထိုင်သမျှတိုင်းမှာ အပျက်သဘောဆောင်ပြီး ဘုရားသခင်၏ စက်ဆုပ်ကာ ငြင်းပယ်ခြင်း ခံရသည်။ ယင်းသည် ဇာတိပကတိသာဖြစ်ပြီး ဘုရားသခင် သတ်မှတ်ကာ နှစ်သက်၍ သူ၏ အလိုတော်နှင့် ကိုက်ညီသော အပြုသဘောဆောင်သည့် အရာများနှင့် မည်သို့မျှ မပတ်သက်ပေ။ ထပ်တူဖြစ်ခြင်း လုံးဝ မရှိ။ ၎င်းတို့ကြားတွင် တူညီမှုတစ်ခုမျှပင် မရှိချေ။ ဤပြဿနာများကို ရှင်းလင်းစွာ မြင်ရန် အလွန် အရေးကြီး၏။ သို့မဟုတ်လျှင် သမ္မာတရားကို လက်တွေ့လုပ်ဆောင်ခြင်းက မည်သည့်အရာ ဖြစ်သည်ကို လူတို့ သိကြလိမ့်မည် မဟုတ်။ လူက အပြုသဘောဆောင်သောအရာများအဖြစ် ယုံကြည်သည့် အပြုအမူကောင်းများကို အစဉ်အမြဲ ဖက်တွယ်ကြလိမ့်မည်။ ထို့ကြောင့် ၎င်းတို့၏ အပြုအမူနှင့် သရုပ်သကန်များသည် ဘုရားသခင်၏ လက်သင့်ခံနိုင်ဖွယ် လုံးဝ ဖြစ်လိမ့်မည် မဟုတ်ပေ။ လူတစ်ဦးသည် သမ္မာတရားကို ချစ်ပါက ထိုသမ္မာတရားကို ၎င်းတို့ လက်ခံကာ လိုက်စားနိုင်လိမ့်မည်။ ၎င်းတို့သည် သမ္မာတရားအား မိမိ၏ စံသတ်မှတ်ချက်အဖြစ် ထားရှိလျက် လူများ၊ အမှုအရာများကို လုံးလုံးလျားလျား ဘုရားနှုတ်ကပတ်တော်နှင့်အညီ ရှုမြင်ကာ ကျင့်ကြံပြုမူပြီး လုပ်ဆောင်ကြလိမ့်မည်။ ဤသို့ဖြင့် ဘုရားသခင်က လူကို ညွှန်သည့် အသက်လမ်းကြောင်းပေါ် ၎င်းတို့ စတင်နိုင်ကြလိမ့်မည်။ သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး လူများ၊ အမှုအရာများကို လုံးလုံးလျားလျား ဘုရားနှုတ်ကပတ်တော်နှင့်အညီ ရှုမြင်ခြင်းအပြင် ကျင့်ကြံပြုမူခြင်းနှင့် လုပ်ဆောင်ခြင်းဟူသည့် ဤသမ္မာတရား စည်းမျဉ်းသည် လူအတွက် အလွန့်အလွန် အရေးကြီးကာ မရှိမဖြစ်သောအရာ ဖြစ်သည်။ ယင်းသည် ကယ်တင်ခြင်းကို လိုက်စားပြီး အဓိပ္ပာယ်ရှိသော ဘဝတစ်ခုကို အသက်ရှင်နေထိုင်ဖို့ ကြိုးပမ်းနေချိန်တွင် အကြင်သူတစ်ဦး ပိုင်ဆိုင်ရမည့် သမ္မာတရား စည်းမျဉ်းဖြစ်သည်။ ဤအရာကို သင် လက်ခံရမည်။ ဤကိစ္စရပ်တွင် ရွေးချယ်စရာ မရှိသကဲ့သို့ မည်သူ့အတွက်မျှ ခြွင်းချက်မရှိပေ။ သမ္မာတရားကို မလိုက်စားသကဲ့သို့ ဤသမ္မာတရား စည်းမျဉ်းကို လက်မခံပါက သင်သည် အသက်ကြီးသည်ဖြစ်စေ၊ ငယ်သည်ဖြစ်စေ၊ နှံ့စပ်သည်ဖြစ်စေ၊ မနှံ့စပ်သည်ဖြစ်စေ၊ သင်သည် ယုံကြည်ခြင်းရှိသော လူတစ်ဦး၊ သို့မဟုတ် ယုံကြည်ခြင်း အားနည်းသောလူတစ်ဦး ဖြစ်သည်ဖြစ်စေ၊ မည်သည့် လူမှုအဆင့်အတန်း၊ သို့မဟုတ် မည်သည့် လူမျိုးနွယ်နှင့် သင် သက်ဆိုင်သည်ဖြစ်စေ ခြွင်းချက်မရှိဘဲ ဘုရားသခင် တောင်းဆိုသည့် စံနှုန်းနှင့် သင် မည်သို့မျှ ပတ်သက်လိမ့်မည် မဟုတ်။ သင် လုပ်ဆောင်ရမည်မှာ သမ္မာတရားအား မိမိ၏ စံသတ်မှတ်ချက်အဖြစ် ထားရှိလျက် လူများ၊ အမှုအရာများကို လုံးလုံးလျားလျား ဘုရားနှုတ်ကပတ်တော်နှင့်အညီ ရှုမြင်ကာ ကျင့်ကြံပြုမူပြီး လုပ်ဆောင်ရန် ဖြစ်သည်။ ဤသည်မှာ သင် လိုက်စားသင့်သည့် တစ်ခုတည်းသော လမ်းဖြစ်သည်။ သင်သည် “ကျွန်ုပ်၏ အယူအဆနှင့် ကိုက်လျှင် တစ်စုံတစ်ရာကို သမ္မာတရားအဖြစ် ကျွန်ုပ် လက်ခံမည်။ သို့ရာတွင် မကိုက်ညီလျှင် လက်ခံဖို့ ငြင်းမည်။ အမှုအရာများကို မိမိဘာသာ လုပ်ဆောင်မည်၊ ကျွန်ုပ်အတွက် သမ္မာတရား လိုက်စားရန် မလိုပါ။ ဘုရားနှုတ်ကပတ်တော်များ၏ ရပ်တည်ချက်မှ လူများ၊ ကိစ္စရပ်များနှင့် အမှုအရာများကို ကျွန်ုပ် ကြည့်ရန် မလိုအပ်ပါ။ ကျွန်ုပ်တွင် မိမိကိုယ်ပိုင် အမြင်များရှိပြီး အတော်လေး မြင့်မြတ်၊ ဓမ္မဓိဋ္ဌာန်ကျကာ အပြုသဘောဆောင်သည်။ ယင်းတို့သည် ဘုရားနှုတ်ကပတ်တော်များနှင့် မကွာခြားပါ။ ထို့ကြောင့် ဘုရားနှုတ်ကပတ်တော်များနှင့် သမ္မာတရားကို အစားထိုးနိုင်သည်မှာ အမှန်ဖြစ်၏။ အဆိုပါကိစ္စနှင့် စပ်လျဉ်း၍ ဘုရားနှုတ်ကပတ်တော်များကို လက်တွေ့လုပ်ဆောင်ဖို့၊ သို့မဟုတ် ယင်းတို့အတိုင်း ပြုမူဖို့ မလိုအပ်ပါ”ဟု ပြောလျက် ကြေးမများသင့်ပေ။ ဤလိုက်စားမှုအမြင်နှင့် နည်းစနစ်မျိုးသည် မှားယွင်း၏။ လူတစ်ဦး၏ အမြင်များက မည်မျှ ကောင်းမွန်၊ မှန်ကန်သည်ဖြစ်စေ၊ မှားနေဆဲ ဖြစ်သည်။ ယင်းတို့သည် သမ္မာတရားကို မည်သည့်နည်းဖြင့်မျှ အစားမထိုးနိုင်။ သင်သည် သမ္မာတရားကို လက်မခံနိုင်ပါက သင် လိုက်စားသည့်အရာတိုင်း မှားလိမ့်မည်။ ယင်းကြောင့် သင်သည် “သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး လူများ၊ အမှုအရာများကို လုံးလုံးလျားလျား ဘုရားနှုတ်ကပတ်တော်နှင့်အညီ ရှုမြင်ခြင်းအပြင် ကျင့်ကြံပြုမူခြင်းနှင့် လုပ်ဆောင်ခြင်း” ကိစ္စတွင် ရွေးချယ်စရာမရှိဟု ငါ ပြောပေသည်။ သင် လုပ်နိုင်သမျှမှာ ဤစကားရပ်အတိုင်း တာဝန်သိစိတ်ဖြင့် ပြုမူပြီး ဆောင်ရွက်ကာ ထိုအရာနှင့်ဆိုင်သည့် အသိပညာကို တဖြည်းဖြည်း ရရှိလျက် သင်၏ ကိုယ်ပိုင် ဖောက်ပြန်ပျက်စီးသော စိတ်သဘောထားကို သိမှတ်ရင်း၊ ဤစကားရပ်၏ စစ်မှန်မှုထဲသို့ ဝင်ရောက်ရင်းဖြင့် ကိုယ်တိုင်ကိုယ်ကျ တွေ့ကြုံရန် ဖြစ်သည်။ ထိုအခါတွင်မှ နောက်ဆုံးတွင် သင် စွမ်းဆောင်ရရှိမည့် ပန်းတိုင်မှာ သမ္မာတရား လိုက်စားခြင်းအားဖြင့် သင် စွမ်းဆောင်ရရှိသင့်သည့် ပန်းတိုင်ဖြစ်လိမ့်မည်။ သို့မဟုတ်ပါက သင်၏ ကြိုးစားအလုပ်လုပ်ခြင်း၊ သင် စွန့်လွတ်ပြီးသမျှတိုင်းနှင့် ပေးဆပ်ပြီးသမျှ အဖိုးအခအားလုံး ပျောက်ပျက်လိမ့်မည်။ အားလုံး အချည်းနှီး ဖြစ်လိမ့်မည်။ သင် နားလည်သလော။

သမ္မာတရား လိုက်စားခြင်း ဆိုသည်မှာ အဘယ်နည်း။ (သမ္မာတရားအား မိမိ၏ စံသတ်မှတ်ချက်အဖြစ် ထားရှိလျက် လူများ၊ အမှုအရာများကို လုံးလုံးလျားလျား ဘုရားနှုတ်ကပတ်တော်နှင့်အညီ ရှုမြင်ခြင်းအပြင် ကျင့်ကြံပြုမူခြင်းနှင့် လုပ်ဆောင်ခြင်း ဖြစ်သည်။) မှန်ပေ၏။ ဤစကားများကို တာဝန်သိစွာ၊ အသေအချာနှင့် အပြည့်အဝ လက်တွေ့လုပ်ဆောင်လော့။ ဤစကားရပ်ကို သင်၏ လိုက်စားမှု ပန်းတိုင်နှင့် သင့်ဘဝ၏ စစ်မှန်မှု ဖြစ်စေလော့၊ ထို့နောက်တွင် သင်သည် သမ္မာတရား လိုက်စားသော လူတစ်ဦး ဖြစ်လိမ့်မည်။ မည်သည့်နည်းဖြင့်မျှ အစွန်းထင်းမခံနှင့်၊ မည်သည့် လူ့အလိုဆန္ဒဖြင့်မျှ အစွန်းထင်းမခံနှင့်၊ ပြီးလျှင် ကံနှင့်ဆိုင်သော မည်သည့် စိတ်နေသဘောထားကိုမျှ ဖက်တွယ်မထားနှင့်။ ယင်းသည် ပြုမူရန် မှန်ကန်သည့် နည်းလမ်းဖြစ်ပြီး ထို့နောက်တွင် သင်သည် သမ္မာတရား ရရှိမည့် မျှော်လင့်ချက် ရှိလိမ့်မည်။ ထို့ကြောင့် အပြုအမူကောင်းနှင့်ဆိုင်သည့် လူ၏ အယူအဆများကို မိတ်သဟာယပြုပြီး စိတ်ဖြာလေ့လာဆွေးနွေးရန် လိုအပ်သလော။ (လိုအပ်ပါသည်။) ထိုအရာက သင်တို့အား မည်သည့် အပြုသဘောဆောင်သော လမ်းပြမှုနှင့် အထောက်အကူ ပေးနိုင်သနည်း။ ဤစကားများသည် လူများနှင့် အမှုအရာများကို သင် ရှုမြင်ပုံနှင့် ကျင့်ကြံပြုမူကာ ဆောင်ရွက်ပုံအတွက် အခြေခံနှင့် စံများ ဖြစ်လာနိုင်သလော။ (ဖြစ်လာနိုင်ပါသည်။) ဖြစ်နိုင်ပါက သင်တို့၏ စုဝေးပွဲများနှင့် ဝတ်ပြုခြင်းများ အတောအတွင်းတွင် ဤမိတ်သဟာယနှစ်ခုကို ကောင်းစွာ ဆုတောင်း ဖတ်ရွတ်လော့။ သင်သည် ဤစကားများနှင့် ပတ်သက်၍ နှံ့စပ်သော သဘောပေါက်ခြင်း ရှိသည်နှင့်တစ်ပြိုင်နက် လူများနှင့် အမှုအရာများကို မှန်ကန်တိကျစွာ ရှုမြင်နိုင်လိမ့်မည် ဖြစ်ပြီး ဘုရားနှုတ်ကပတ်တော်များအတိုင်း ကျင့်ကြံပြုမူကာ ဆောင်ရွက်နိုင်လိမ့်မည်။ ထိုသို့ဖြင့် သင် ပြောဆို၊ လုပ်ဆောင်သည့်အရာအတွက် အခြေခံနှင့် စံတစ်ခု သင် ရှိလိမ့်မည်။ လူတို့ကို မှန်ကန်တိကျစွာ သင် မြင်လိမ့်မည်ဖြစ်ပြီး အမှုအရာများကို သင် ရှုမြင်သည့် ရှုထောင့်အမြင်နှင့် ရပ်တည်ချက်တို့သည်လည်း မှန်ကန်လိမ့်မည်။ သင်သည် လူများနှင့် အမှုအရာများကို မိမိ၏ စိတ်ခံစားချက်များ၊ သို့မဟုတ် ခံစားချက်များအပေါ် အခြေခံ၍ ရှုမြင်တော့မည်မဟုတ်သကဲ့သို့ ရိုးရာယဉ်ကျေးမှု၊ သို့မဟုတ် ဆိုးယုတ်သော အတွေးအခေါ်များအပေါ် အခြေခံ၍ ရှုမြင်တော့မည် မဟုတ်ပေ။ သင့်တွင် မှန်ကန်သည့် အခြေခံအကြောင်းရင်း ရှိသည့်အခါ လူများနှင့် အမှုအရာများအပေါ် သင့်အမြင်များ၏ ရလဒ်များသည် အတော်အတန် မှန်ကန်လိမ့်မည်။ ဤသို့ဖြစ်သည် မဟုတ်လော။ (ဟုတ်ပါသည်။) ထို့ကြောင့် ဤစကားများကို သင်တို့ ဤအတိုင်း မှတ်ယူ၍မရ၊ သို့မဟုတ် ထားလိုက်၍ မရပေ။ အချိန်ဖြုန်းဖို့ သက်သက်၊ သို့မဟုတ် ငါ ငြီးငွေ့သောကြောင့် မိမိကိုယ်ကို အပျင်းဖြေဖို့သက်သက်ဖြင့် သင်တို့နှင့် အတူ စုဝေးပြီး ဤအကြောင်းအရာများနှင့် ပတ်သက်၍ မိတ်သဟာယပြုနေခြင်း မဟုတ်။ ဤပြဿနာများသည် လူအားလုံးထံတွင် ဖြစ်နေကျဖြစ်ပြီး လူတို့က ၎င်းတို့ သမ္မာတရား လိုက်စားခြင်းနှင့် ကယ်တင်ခြင်း စွမ်းဆောင်ရရှိခြင်း လမ်းကြောင်းပေါ်တွင် နားလည်ရမည့် ပြဿနာများဖြစ်သောကြောင့် ငါ လုပ်ရခြင်း ဖြစ်သည်။ သို့တိုင် လူများသည် ဤကိစ္စရပ်များနှင့် ပတ်သက်၍ မရှင်းကြသေးချေ။ ၎င်းတို့သည် ဤကိစ္စများဖြင့် မကြာခဏ ပိတ်မိကာ ရစ်ပတ်ငြိတွယ်လာကြရသည်။ ဤပြဿနာများက ၎င်းတို့ကို ပိတ်ဆို့ကာ နှောင့်ယှက်သည်။ ကယ်တင်ခြင်း ရရှိသည့် လမ်းကြောင်းကိုလည်း လူတို့ နားမလည်ကြသည်မှာ အမှန်ဖြစ်၏။ ယင်းသည် မတုန်မလှုပ်သည့် ရှုထောင့်အမြင်မှဖြစ်စေ၊ သို့မဟုတ် နိုးကြားတက်ကြွသည့် ရှုထောင့်အမြင်မှဖြစ်စေ၊ အပြုသဘောဆောင်သည့် အမြင်ရှုထောင့်မှဖြစ်သည်ဖြစ်စေ၊ အပျက်သဘောဆောင်သည့် အမြင်ရှုထောင့်မှ ဖြစ်သည်ဖြစ်စေ လူတို့အနေဖြင့် ဤပြဿနာများနှင့် ပတ်သက်၍ ၎င်းတို့ ရှင်းလင်းပြီး၊ နားလည်သည်ကို သေချာစေသင့်သည်။ ဤသို့ဖြင့် တကယ့် ဘဝတွင် ဤကဲ့သို့သော ပြဿနာများကို သင် ကြုံရပြီး ရွေးချယ်မှုတစ်ခုနှင့် ရင်ဆိုင်ရသည့်အခါ သမ္မာတရားကို ရှာဖွေနိုင်လိမ့်မည်။ ပြဿနာကို သင် ရှုမြင်သည့် ရှုထောင့်အမြင်နှင့် ရပ်တည်ချက်တို့သည် မှန်ကန်လိမ့်မည်ဖြစ်ပြီး စည်းမျဉ်းများကို သင် လိုက်နာစောင့်ထိန်းနိုင်လိမ့်မည်။ ထိုသို့ဖြင့် သင်၏ ဆုံးဖြတ်ချက်များနှင့် ရွေးချယ်မှုများသည် အခြေခံအကြောင်းရင်းတစ်ခု ရှိလိမ့်မည်ဖြစ်ပြီး ဘုရားနှုတ်ကပတ်တော်များနှင့် ကိုက်ညီလိမ့်မည်။ သင်သည် ဆိုးယုတ်သော အတွေးအခေါ်များနှင့် အတွေးမှားများဖြင့် မည်သည့်အခါတွင်မျှ တစ်ဖန် လှည့်စားခံရလိမ့်မည် မဟုတ်။ စာတန်၏ အဆိပ်များနှင့် အဓိပ္ပာယ်မဲ့သော ပြောဆိုချက်များဖြင့် သင်သည် မည်သည့်အခါတွင်မျှ တစ်ဖန် သောကရောက်လိမ့်မည် မဟုတ်ပေ။ ထို့နောက် အခြေခံအကျဆုံး အဆင့်ဖြစ်သည့် လူများနှင့် အမှုအရာများကို ရှုမြင်ခြင်းနှင့် ပတ်သက်လာသည့်အခါ သင်သည် အမှုအရာ၊ သို့မဟုတ် လူတစ်ဦးကို ရှုမြင်ပုံတွင် ဓမ္မဓိဋ္ဌာန်ကျကာ တရားမျှတနိုင်စွမ်း ရှိလိမ့်မည်။ သင်သည် မိမိ၏ ခံစားချက်များ၊ သို့မဟုတ် ဆိုးယုတ်သော အတွေးအခေါ်များ၏ လွှမ်းမိုးမှု သို့မဟုတ် ထိန်းချုပ်ခြင်းကို ခံရလိမ့်မည် မဟုတ်။ ထို့ကြောင့် လူတို့က မိမိတို့၏ အယူအဆများအတိုင်း ကောင်းမွန်သည်ဟု ယုံကြည်ကြသည့် အပြုအမူများကို အသိအမှတ်ပြုခြင်းနှင့် ပိုင်းခြားသိမြင်ခြင်းသည် သမ္မာတရား လိုက်စားခြင်း ဖြစ်စဉ်တွင် အဓိကကျသော ကိစ္စတစ်ခု မဟုတ်သော်လည်း ယင်းသည် လူတို့၏ နေ့စဉ် ဘဝများနှင့် နီးကပ်စွာ ဆက်နွှယ်ပေသည်။ တစ်နည်းအားဖြင့် ပြောရလျှင် လူတို့သည် မိမိတို့၏ နေ့စဉ်ဘဝများ၌ ဤအရာများကို မကြာခဏ ကြုံကြရ၏။ ဥပမာအားဖြင့် တစ်စုံတစ်ခု ဖြစ်ပျက်ပြီး သင်က နည်းလမ်းတစ်ခုဖြင့် ဆောင်ရွက်ချင်သော်လည်း အခြားလူက ကွဲပြားသော အမြင်တစ်ခု တင်ပြကာ ထိုလူက ပြုမူနေကျအတိုင်း ပြုမူပုံနှင့် ပတ်သက်၍ စိတ်လက်ချမ်းသာခြင်းမရှိဟု ဆိုပါစို့။ ထိုသူ၏ အမြင်ကို သင် မည်သို့ သဘောထားသင့်သနည်း။ ဤကိစ္စကို သင် မည်သို့ ကိုင်တွယ်သင့်သနည်း။ ယင်းတို့ကို လျစ်လျူရှုလိုက်ခြင်းသည် သင့်အတွက် မှားပေလိမ့်မည်။ ၎င်းတို့နှင့်ပတ်သက်၍ သီးသန့်အမြင်၊ သို့မဟုတ် အကဲဖြတ်ချက်တစ်ခု၊ သို့မဟုတ် ၎င်းတို့နှင့် ပတ်သက်၍ သင် ဆွဲထားသည့် ကောက်ချက်တစ်ခု ရှိသောကြောင့် ဤအရာများက သင်၏ အတွေးနှင့် အကဲဖြတ်မှုကို စိုးမိုးခြယ်လှယ်လိမ့်မည်ဖြစ်ပြီး ယင်းတို့က ဤကိစ္စနှင့် ပတ်သက်၍ သင်၏ ထင်မြင်ချက်ကို လွှမ်းမိုးဖို့ ဖြစ်နိုင်ဖွယ်ရှိသည်။ ယင်းမှာ ၎င်းတို့၏ မတူသော အမြင်များကို သမ္မာတရားတိုင်း ပိုင်းခြားသိမြင်ကာ ရှင်းရှင်းလင်းလင်း မြင်လျက် တည်ငြိမ်စွာ ချဉ်းကပ်ရမည့် အကြောင်းရင်း ဖြစ်သည်။ ၎င်းတို့ ပြောသည့်အရာသည် သမ္မာတရား စည်းမျဉ်းများနှင့် ကိုက်ညီပါက သင် လက်ခံသင့်၏။ ကိစ္စရပ်ကို ရှင်းရှင်းလင်းလင်း သင် မမြင်နိုင်ပါက ဤသို့သော အခြေအနေ၊ သို့မဟုတ် လူတစ်ဦးကို တစ်ဖန် သင် ကြုံသည့်အခါ အမြဲ စိတ်ရှုပ်ထွေးလိမ့်မည်၊ အဆင်သင့်ဖြစ်လိမ့်မည်မဟုတ်၊ စိတ်လှုပ်ရှားကာ ပျာယာခတ်လိမ့်မည်။ လူအချို့က ထိုအခြေအနေကို ချဉ်းကပ်ကာ ကိုင်တွယ်ဖြေရှင်းရန် ပြင်းထန်သော လုပ်ဆောင်ချက်များပင် ကျင့်သုံးကြ၏။ ယင်း၏ နောက်ဆုံး ရလဒ်ကို မုချ မည်သူမျှ မြင်ချင်ကြမည်မဟုတ်ပေ။ လူတစ်ဦးကို ရှုမြင်ရန် ဘုရားသခင် တောင်းဆိုသည့် တိုင်းတာချက် စံနှုန်းများကို သင် အသုံးပြုပါက နောက်ဆုံး ရလဒ်သည် ကောင်းမွန်ပြီး အပြုသဘောဆောင်ဖို့ ဖြစ်ဖွယ်ရှိသည်။ သင်တို့ နှစ်ဦးကြားတွင် အငြင်းပွားမှု ရှိလိမ့်မည် မဟုတ်သကဲ့သို့ အဆင်ပြေကြလိမ့်မည်။ သို့ရာတွင် လူတစ်ဦးကို ရှုမြင်ရန် အပြုအမူကောင်းအပေါ် လူ၏ အယူအဆများနှင့် သက်ဆိုင်သည့် စာတန်၏ ဆင်ခြင်တွေးခေါ်မှုစနစ်နှင့် စံနှုန်းများကို သင်အသုံးပြုပါက သင်တို့နှစ်ဦးသည် အဆုံးတွင် ခိုက်ရန်ဖြစ်ပွားပြီး အငြင်းပွားရဖွယ်ရှိသည်။ ရလဒ်မှာ သင်တို့သည် အဆင်မပြေနိုင်ဖြစ်ပြီး ယင်းနောက်ပိုင်းတွင် အမှုအရာများစွာ ဖြစ်ပွားလိမ့်မည်။ သင်တို့သည် အချင်းချင်း ထိခိုက်နိုင်သည်။ အချင်းချင်း သေးသိမ်စေနိုင်ပြီး တစ်ယောက်နှင့်တစ်ယောက် ဝေဖန်အပြစ်တင်နိုင်သည်။ ဆိုးရွားသော ကိစ္စများတွင် သင်တို့သည် လက်ပါသည့် ခိုက်ရန်ဖြစ်ပွားခြင်းသို့ပင် ရောက်သွားနိုင်ပြီး အဆုံးတွင် နှစ်ဦးနှစ်ဖက်လုံး ထိခိုက်နာကျင်ကာ ဆုံးရှုံးရလိမ့်မည်။ ယင်းကို မည်သူမျှ မမြင်ချင်ပေ။ ထို့ကြောင့် လူတို့ထဲတွင် စာတန် သွတ်သွင်းသည့် အရာများသည် လူတစ်ဦး သို့မဟုတ် အမှုအရာတစ်ခုကို ဓမ္မဓိဋ္ဌာန်ကျစွာ၊ တရားမျှတစွာ၊ သို့မဟုတ် အကျိုးသင့်အကြောင်းသင့် ရှုမြင်ရန် ၎င်းတို့ကို မည်သည့်အခါတွင်မျှ မကူညီနိုင်ပေ။ စင်စစ်အားဖြင့် လူတို့သည် ဘုရားသခင်က လူတို့ကိုတောင်းဆိုပြီး အသိပေးထားသည့် အပြုအမူဆိုင်ရာ စံများအတိုင်း၊ ဘုရားနှုတ်ကပတ်တော်များနှင့် သမ္မာတရားအတိုင်း အမှုအရာ၊ သို့မဟုတ် လူတစ်ဦးကို ရှုမြင်သည့်အခါ စိတ်မြန်လက်မြန်ဖြစ်ခြင်း၊ သို့မဟုတ် လူ၏ စိတ်ခံစားချက်များနှင့် ခံစားချက်များဖြင့် မစွန်းထင်းသောကြောင့် အဆုံးသတ်ရလဒ်သည် မုချ ဓမ္မဓိဋ္ဌာန်ကျလိမ့်မည်။ ဤအရာမှ ကောင်းသောအရာများသာ လာနိုင်သည်။ ဤအရာအရ မည်သည့်အရာကို လူတို့ လက်ခံဖို့ လိုအပ်သနည်း။ ကောင်းသောအရာများနှင့်ဆိုင်သည့် လူ၏ အယူအဆများ ဖြစ်သလော၊ သို့မဟုတ် ဘုရားသခင် တောင်းဆိုသည့် အပြုအမူဆိုင်ရာ စံများဖြစ်သလော။ (ဘုရားသခင်တောင်းဆိုသည့် အပြုအမူဆိုင်ရာ စံများ ဖြစ်သည်။) ထိုမေးခွန်းအတွက် အဖြေကို သင်တို့အားလုံး သိကြပြီး မှန်မှန်ကန်ကန် တုံ့ပြန်နိုင်သည်။ ကောင်းပြီ၊ ဤအကြောင်းအရာနှင့် ပတ်သက်၍ ငါတို့၏ မိတ်သဟာယကို ဤနေရာတွင် ထားခဲ့မည်။ ဆက်လက်၍ သင်တို့ လုပ်ဆောင်ရန် လိုအပ်သောအရာမှာ ဤအရာများနှင့် ပတ်သက်၍ ဆက်လက်တွေးဆကာ မိတ်သဟာယပြုရန်၊ စနစ်ကျသည့်ပုံစံဖြင့် ဤကိစ္စရပ်များကို စုစည်းရန်၊ လက်တွေ့လုပ်ဆောင်မှု စည်းမျဉ်းများနှင့် လက်တွေ့လုပ်ဆောင်မှု လမ်းကြောင်း အတော်များများကို ကြံဆရန်ဖြစ်ပြီး ထို့နောက်တွင် သင်တို့၏ နေ့စဉ်ဘဝများတွင် ထိုအရာများကို ဆက်လက် ခံစားပြီး တွေ့ကြုံကာ ဤစကားများ၏ စစ်မှန်မှုထဲသို့ ဝင်ရောက်ရန် ဖြစ်သည်။ ပင်ကိုအားဖြင့် ဤစကားများ၏ စစ်မှန်မှုထဲသို့ ဝင်ရောက်ခြင်းသည် လူတို့ ပထမဆုံး လိုက်စားပြီး ဝင်ရောက်သည့် သမ္မာတရား စစ်မှန်မှု ဖြစ်သည်။ ဤသို့ဖြင့် တွေ့ကြုံသည့်လမ်းကြောင်းမှတစ်ဆင့် ဤမိတ်သဟာယ အကြောင်းအရာ၏ ရှုထောင့်တစ်ခုစီနှင့် သက်ဆိုင်သည့် အမျိုးမျိုးသော သိနားလည်မှုနှင့် အသိပညာ အတိုင်းအတာများကို လူတို့ တဖြည်းဖြည်း ရောက်လာကြလိမ့်မည်ဖြစ်ပြီး မတူကွဲပြားသော ရှုထောင့်အမြင်များမှ အကျိုးများကို အဆင့်ဆင့် ဖန်တီးကြပေသည်။ သင် ပိုမိုရရှိလေ၊ ဤစကားများ၌ သင်၏ အတွေ့အကြုံဆိုင်ရာအသိပညာနှင့် ဝင်ရောက်မှုတို့ သာ၍ နက်ရှိုင်းလေ ဖြစ်လာလိမ့်မည်။ ယင်းတို့ကို သင် သာ၍ နက်ရှိုင်းစွာ ဝင်ရောက်ပြီး တွေ့ကြုံလေ၊ သင်၏ ဝင်ရောက်မှုနှင့် လူများ၊ အမှုအရာများအပေါ် သင့်အမြင်နှင့်ဆိုင်သည့် အတွေ့အကြုံဆိုင်ရာ အသိပညာအပြင် သင်၏ ကျင့်ကြံပြုမူခြင်းနှင့် လုပ်ရပ်များ သာ၍ နက်ရှိုင်းလာလေ ဖြစ်လိမ့်မည်။ ဆန့်ကျင်ဘက်အနေဖြင့် ဤစကားများထဲသို့ သင် လုံးဝ ဝင်ရောက်ခြင်း မရှိသကဲ့သို့ ဤစကားများ၏ တိုက်ရိုက် အဓိပ္ပာယ်ကို ကြည်ရုံကြည့်ကာ နားလည်ပြီး သင် အမြဲအသက်ရှင်ခဲ့သည့်အတိုင်း အသက်ရှင်လျက် ပြဿနာများ ပေါ်ပေါက်သည့်အခါ သမ္မာတရား မရှာဖွေသကဲ့သို့ ထိုပြဿနာများကို ဘုရားနှုတ်ကပတ်တော်များနှင့် မယှဉ်ကြည့်ဘဲ သို့မဟုတ် ဘုရားနှုတ်ကပတ်တော်များအတိုင်း မဖြေရှင်းဘဲ ထိုသို့ ထားခဲ့ပါက သင်သည် ဘုရားနှုတ်ကပတ်တော်များ၏ စစ်မှန်မှုထဲသို့ လုံးဝ ဝင်ရောက်နိုင်လိမ့်မည် မဟုတ်ပေ။ သမ္မာတရား စစ်မှန်မှုထဲသို့ သင် လုံးဝ ဝင်ရောက်နိုင်လိမ့်မည် မဟုတ်ဟု ပြောခြင်းမှာ မည်သည့်အရာကို ဆိုလိုသနည်း။ သင်သည် သမ္မာတရားကို ချစ်သော လူတစ်ဦး မဟုတ်သလို သမ္မာတရားအား မိမိ၏ စံအဖြစ်ထားလျက် ဘုရားနှုတ်ကပတ်တော်များအတိုင်း လူများနှင့် အမှုအရာများကို ရှုမြင်ခြင်း၊ သို့မဟုတ် မိမိကိုယ်ကိုယ် ကျင့်ကြံပြုမူကာ ဆောင်ရွက်ခြင်း မည်သည့်အခါမျှ မရှိသောကြောင့် သင်သည် သမ္မာတရားကို မည်သည့်အခါတွင်မျှ လက်တွေ့လုပ်ဆောင်လိမ့်မည် မဟုတ်ဟု ဆိုလိုသည်။ သင်က “ဘုရားနှုတ်ကပတ်တော်များကို ကျွန်ုပ်၏ အခြေခံအဖြစ်ဖြစ်စေ၊ သမ္မာတရားကို ကျွန်ုပ်၏ စံအဖြစ်ဖြစ်စေ မယူသော်လည်း ကောင်းစွာ ငါ အသက်ရှင်ဆဲ ဖြစ်သည်”ဟု ဆိုသည်။ “ကောင်းစွာ အသက်ရှင်သည်”ဆိုသည်မှာ မည်သည့်အရာကို သင် ဆိုလိုသနည်း။ သင် မသေသရွေ့ အမှုအရာများက အဆင်ပြေနေသလော။ သင့် လိုက်စားမှု၏ ပန်းတိုင်မှာ ကယ်တင်ခြင်းအား ရရှိဖို့ မဟုတ်သကဲ့သို့ သင်သည် သမ္မာတရားကို လက်မခံ၊ သို့မဟုတ် နားမလည်သည့်တိုင် ကောင်းစွာ အသက်ရှင်နေသည်ဟု သင် ဆိုသည်။ ထိုသို့ဖြစ်ပါက သင်၏ ဘဝအရည်အသွေးသည် အလွန် စံမမီသကဲ့သို့ သင် အသက်ရှင်နေထိုင်သည့် လူ့သဘာဝ အရည်အသွေးသည် အလွန်နိမ့်ကျပေသည်။ အရပ်သုံး စကားမှ ခဏယူပြောရမည်ဆိုပါက သင်သည် ဘုရားနှုတ်ကပတ်တော်များကို မစားသောက်သကဲ့သို့၊ သမ္မာတရားကို နားမလည်သောကြောင့်၊ သင်သည် ဆိုးယုတ်သော စိတ်သဘောထားနှင့် ဆိုးယုတ်သော အတွေးအခေါ်များဖြင့် အသက်ရှင်နေဆဲဖြစ်သောကြောင့် သင်သည် လူတစ်ဦးထက် မိစ္ဆာကောင်တစ်ဦးနှင့် သာ၍တူပေသည်။ သင်သည် လူ့အရေခြုံထားသော လူမဟုတ်သောအရာတစ်ခုမျှသာ ဖြစ်သည်။ ထိုသို့သော လူတစ်ဦး၏ ဘဝသည် မည်သည့် အရည်အသွေး၊ သို့မဟုတ် တန်ဖိုး ရှိပါသနည်း။ ယင်းသည် သင့်အဖို့၊ သို့မဟုတ် အခြားသူများအဖို့ အကျိုး မရှိပေ။ ဤဘဝမျိုး၏ အရည်အသွေးသည် အလွန် ညံ့ဖျင်း၏၊ တန်ဖိုးမရှိပေ။

ယနေ့တွင် ဤရိုးရာဓလေ့ အယူအဆများနှင့် ရိုးရာယဉ်ကျေးမှုတို့ကို ငါ အဘယ်ကြောင့် မိတ်သဟာယပြုကာ စိတ်ဖြာလေ့လာဆွေးနွေးနေသည်ကို သင်တို့ သိကြသလော။ ယင်းတို့ကို ငါ မနှစ်သက်သောကြောင့် ဖြစ်သလော။ (ယင်းသည် အကြောင်းရင်း မဟုတ်ပါ။) သို့ဆိုလျှင် ဤအကြောင်းအရာများနှင့် ပတ်သက်၍ မိတ်သဟာယပြုခြင်း၏ အရေးပါမှုမှာ အဘယ်နည်း။ ထိုအရာ၏ နောက်ဆုံး ပန်းတိုင်မှာ အဘယ်နည်း။ (ရိုးရာယဉ်ကျေးမှုက ဩဇာလွှမ်းမိုးထားပြီး ဆိုးယုတ်သော အတွေးအခေါ်များဖြင့် အသက်ရှင်သည့် မည်သည့် အပြုအမူများနှင့် သရုပ်သကန်များ ကျွန်ုပ်တို့တွင် ရှိကြသေးသည်ကို ဆန်းစစ်ရန် ထိုအရာက အထောက်အကူပြုပါသည်။ သမ္မာတရားကို ကျွန်ုပ်တို့ နားလည်လာပြီး ချင့်ချိန်နိုင်စွမ်း ရရှိလာကြသည့်နောက်တွင် ဘုရားသခင်က ကျွန်ုပ်တို့ကို ပေးပြီးဖြစ်သည့် တောင်းဆိုချက်များနှင့် စံများအတိုင်း ပုံမှန်လူ့သဘာဝကို ကျွန်ုပ်တို့ အသက်ရှင်နေထိုင်နိုင်ကြလိမ့်မည်ဖြစ်ကာ သမ္မာတရား လိုက်စားခြင်း လမ်းကြောင်းကို လျှောက်နိုင်ကြလိမ့်မည်။) ဤသည်မှာ မှန်ပေ၏၊ သို့သော် အနည်းငယ် စကားလုံးဖောင်းပွသည်။ မည်သည့်အရာက အရိုးရှင်းဆုံးနှင့် တိုက်ရိုက်အကျဆုံး အဖြေဖြစ်သနည်း။ ဤအကြောင်းအရာများကို မိတ်သဟာယပြုခြင်း၏ အဆုံးစွန် ပန်းတိုင်တစ်ခုတည်းသာရှိပြီး ယင်းမှာ သမ္မာတရားက မည်သည့်အရာဖြစ်ပြီး သမ္မာတရားကို လက်တွေ့လုပ်ဆောင်ခြင်းက မည်သည့်အရာဖြစ်ကြောင်း လူတို့အား နားလည်စေရန် ဖြစ်သည်။ ဤအရာနှစ်ခုအပေါ် လူတို့ ရှင်းသွားသည်နှင့်တစ်ပြိုင်နက် ရိုးရာယဉ်ကျေးမှုက အားပေးသည့် အပြုအမူကောင်းများအပေါ် ချင့်ချိန်နိုင်စွမ်း ရှိကြလိမ့်မည်။ ၎င်းတို့သည် ထိုအပြုအမူကောင်းများကို သမ္မာတရားအား လက်တွေ့လုပ်ဆောင်ခြင်း၊ သို့မဟုတ် လူသားပုံသဏ္ဌာန်ကို အသက်ရှင်နေထိုင်ခြင်းအတွက် စံနှုန်းများအဖြစ် သဘောထားကြတော့မည် မဟုတ်ပေ။ သမ္မာတရားကို သိနားလည်ခြင်းအားဖြင့်သာ လူတို့သည် ရိုးရာယဉ်ကျေးမှု၏ အချုပ်အနှောင်ကို စွန့်ပယ်နိုင်ပြီး သမ္မာတရား လက်တွေ့လုပ်ဆောင်ခြင်းနှင့် လူတို့ ပိုင်ဆိုင်သင့်သည့် အပြုအမူကောင်းများနှင့် ပတ်သက်၍ ၎င်းတို့၏ မှားယွင်းသော သိနားလည်မှုများနှင့် အမြင်များကို စွန့်ပယ်နိုင်ကြပေသည်။ ဤနည်းဖြင့်သာ လူတို့သည် သမ္မာတရားကို မှန်ကန်စွာ လက်တွေ့လုပ်ဆောင်ပြီး လိုက်စားနိုင်သည်။ သမ္မာတရား မည်သည့်အရာဖြစ်သည်ကို လူတို့ မသိသကဲ့သို့ ရိုးရာယဉ်ကျေးမှုကို သမ္မာတရားအဖြစ် မှတ်ယူပါက ၎င်းတို့ လိုက်စားမှု၏ ဦးတည်ချက်၊ ပန်းတိုင်များနှင့် လမ်းကြောင်းအားလုံး မှားယွင်းလိမ့်မည်။ ၎င်းတို့သည် ဘုရားနှုတ်ကပတ်တော်များမှ ကင်းကွာလိမ့်မည်၊ သမ္မာတရားကို ဆန့်ကျင်ကာ မှန်သော လမ်းခရီးမှ သွေဖည်ကြလိမ့်မည်။ ထိုသို့ဖြင့် ၎င်းတို့သည် မိမိတို့ကိုယ်ပိုင် လမ်းကြောင်း လျှောက်ပြီး လမ်းလွဲသွားကြလိမ့်မည်။ သမ္မာတရား နားမလည်သည့် လူများသည် ထိုသမ္မာတရားကို ရှာဖွေနိုင်စွမ်းနှင့် လက်တွေ့လုပ်ဆောင်နိုင်စွမ်းမရှိပါက အဆုံးသတ် ရလဒ်က မည်သည့်အရာ ဖြစ်လိမ့်မည်နည်း။ သမ္မာတရားကို ရရှိကြလိမ့်မည် မဟုတ်ပေ။ သမ္မာတရားကို မရရှိပါက ထိုလူများ မည်မျှကြိုးစား ယုံကြည်ပါစေ မည်သည့်အရာမျှ ဖြစ်မြောက်မည်မဟုတ်။ ထို့ကြောင့် ဤရိုးရာအယူအဆများနှင့် ရိုးရာယဉ်ကျေးမှု၏ ဤအဆိုအမိန့်များနှင့် ပတ်သက်၍ ယနေ့ မိတ်သဟာယနှင့် စိတ်ဖြာလေ့လာဆွေးနွေးခြင်းသည် ယုံကြည်သူအားလုံးအတွက် အလွန် အရေးကြီးပြီး အလွန် အရေးပါသော အကြောင်းအရာ ဖြစ်သည်။ သင်တို့သည် ဘုရားသခင်ကို ယုံကြည်သော်လည်း သမ္မာတရားက မည်သည့်အရာဖြစ်သည်ကို အမှန်တကယ် နားလည်ကြပါသလော။ သမ္မာတရားအား မည်သို့ လိုက်စားရမည်ကို သင်တို့ အမှန်တကယ် သိကြသလော။ သင်တို့၏ ပန်းတိုင်များနှင့်ပတ်သက်၍ သင်တို့ သေချာသလော။ သင်တို့၏ လမ်းကြောင်းနှင့် ပတ်သက်၍ သင်တို့ သေချာသလော။ မည်သည့်အရာကိုမျှ မသေချာပါက သမ္မာတရားကို သင် မည်သို့ လိုက်စားနိုင်မည်နည်း။ မှားယွင်းသော အရာကို သင်တို့ လိုက်စားနေခြင်းများ ဖြစ်နိုင်မည်လော။ လမ်းကြောင်းမှ သင် သွေဖည်နေခြင်းများ ဖြစ်နိုင်မည်လော။ ဤသည်မှာ အလွန့်အလွန် ဖြစ်နိုင်ဖွယ်ရှိ၏။ ထို့ကြောင့် ယနေ့ ငါ မိတ်သဟာယပြုနေသည့် စကားလုံးများသည် အပေါ်ယံအားဖြင့် အလွန်ရိုးရှင်းပုံပေါ်သော်လည်း ယင်းတို့ကို ကြားသည်နှင့် လူတို့ ချက်ချင်းနားလည်သည့် စကားများဖြစ်ပုံရပြီး သင်၏ ရှုထောင့်အမြင်မှ ထိုစကားများသည် မှတ်သားလောက်ဖွယ် ဖြစ်ပုံမရသော်လည်း ဤခေါင်းစဉ်နှင့် ပါဝင်သည့် အကြောင်းအရာတို့သည် သမ္မာတရားနှင့် တိုက်ရိုက် ဆက်နွှယ်ကာ ဘုရားသခင်၏ တောင်းဆိုချက်များနှင့် သက်ဆိုင်ပေသည်။ ဤသည်မှာ သင်တို့ အများစု သတိမထားမိသည့်အရာ ဖြစ်သည်။ အယူဝါဒအရ ရိုးရာယဉ်ကျေးမှုနှင့် လူသားမျိုးနွယ်၏ လူမှုရေး အသိတို့သည် သမ္မာတရား မဟုတ်ကြောင်းနှင့် လူသားမျိုးနွယ် အလေ့အထများနှင့် အလေ့အကျင့်များက မုချ သမ္မာတရား မဟုတ်ကြောင်း သင်တို့ နားလည်ကြသော်လည်း ဤအရာများ၏ အနှစ်သာရကို သင်တို့ အမှန်တကယ် မြင်ကြပါသလော။ ဤအရာများ၏ အချုပ်အနှောင်ကို သင်တို့ အမှန်တကယ် စွန့်ပယ်ပြီလော။ သေချာပေါက် မဟုတ်ပေ။ ဘုရားအိမ်တော်က လူသားမျိုးနွယ် ယဉ်ကျေးမှု၊ အလေ့အထများနှင့် အလေ့အကျင့်တို့ကို လေ့လာရာတွင် အားထုတ်ဖို့ လူတို့ကို မည်သည့်အခါတွင်မျှ မတောင်းဆိုသကဲ့သို့ ရိုးရာယဉ်ကျေးမှုမှ တစ်ခုတလေကို ဘုရားအိမ်တော်က လူတို့အား ဧကန်မုချ လက်ခံခိုင်းခြင်း မရှိပေ။ ဤအရာများကို ဘုရားအိမ်တော်က မည်သည့်အခါတွင်မျှ မဖော်ပြပေ။ သို့ရာတွင် ယနေ့ ငါ မိတ်သဟာယပြုနေသည့် အကြောင်းအရာသည် အလွန် အရေးကြီး၏။ သင်တို့ နားလည်ရန်အလို့ငှာ ဤအရာကို ရှင်းလင်းစွာ ပြောရန် ငါ့အတွက် လိုအပ်ပေသည်။ ဤအရာများကို ငါ ပြောဆိုရခြင်း၏ ပန်းတိုင်မှာ သမ္မာတရားနှင့် ဘုရားအလိုတော်ကို လူတို့ နားလည်စေရန်သာဖြစ်၏။ သို့သော် ငါ ပြောနေသည့်အရာကို သင်တို့ အားလုံး နားလည်နိုင်ကြသလော။ သင်တို့ အနည်းငယ် အားထုတ်ပါက၊ အဖိုးအခ အနည်းငယ်ပေးပြီး အားအင် အနည်းငယ် စိုက်ထုတ်ပါက နောက်ဆုံးတွင် ဤနယ်ပယ်၌ အကျိုးအမြတ်များရအောင် ပြုလုပ်နိုင်လိမ့်မည်ဖြစ်ပြီး ဤသမ္မာတရားကို နားလည်ရာတွင် အောင်မြင်လိမ့်မည်။ ဤသမ္မာတရားများကို နားလည်လာခြင်းအားဖြင့် ထို့နောက် သမ္မာတရား စစ်မှန်မှုထဲသို့ ဝင်ရောက်ရန် ကြိုးစားခြင်းအားဖြင့် ရလဒ်များရရှိရန် သင့်အတွက် လွယ်ကူလိမ့်မည်။

၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ

လူတစ်ဦးက သူ၏ အယူအဆများတွင် မှန်ကန်ပြီး ကောင်းမြတ်သည်ဟု ကိုင်စွဲထားသည့်အရာများနှင့် ပတ်သက်၍ ငါတို့ ယခင်က မိတ်သဟာယပြုခဲ့ရာတွင် ထိုအရာများ၏ သွင်ပြင်လက္ခဏာတစ်ခုမှာ လူတို့၏ အပြုအမူကောင်းများ ဖြစ်သည်။ အခြား သွင်ပြင်လက္ခဏာမှာ အဘယ်နည်း။ (လူ၏ လူ့သဘာဝ၏ ကိုယ်ကျင့်တရားနှင့် အရည်အသွေးဖြစ်သည်။) ရိုးရှင်းသော ဝေါဟာရဖြင့်ဆိုရလျှင် လူ၏ ကိုယ်ကျင့်တရား အပြုအမူ ဖြစ်သည်။ ဖောက်ပြန်ပျက်စီးသော လူသားအားလုံးက မိမိတို့၏ ဆိုးယုတ်သော စိတ်သဘောထားများအတိုင်း အသက်ရှင်ကြသော်လည်း မိမိတို့ကိုယ်ကိုယ် ဖုံးကွယ်ရာတွင် တစ်မူထူးစွာ တော်ကြ၏။ အပေါ်ယံအဆင့်ရှိသော လုပ်နည်းကိုင်နည်းများ၊ အပြုအမူများနှင့် အတိအကျ ဆက်နွှယ်သည့် ဆိုရိုးများအပြင်၊ လူ၏ ကိုယ်ကျင့်တရား အပြုအမူနှင့် သက်ဆိုင်သော ဆိုရိုးများနှင့် သတ်မှတ်ချက်များစွာကိုလည်း ဖန်တီးကြသည်။ ကိုယ်ကျင့်တရား အပြုအမူနှင့် ပတ်သက်သည့် မည်သည့်ဆိုရိုးများသည် လူတို့ကြားတွင် ပျံ့နှံ့သနည်း။ သင်တို့သိပြီး ရင်းနှီးသည့်အရာများကို စာရင်းပြုစုကြလော့၊ ထို့နောက်တွင် စိတ်ဖြာလေ့လာဆွေးနွေးပြီး မိတ်သဟာယပြုရန် ပြောနေကျ ဆိုရိုးအနည်းငယ်ကို ငါတို့ ရွေးမည်။ (ကောက်ယူရရှိသည့် ပိုက်ဆံကို အိတ်ထဲ မထည့်နှင့်။ သူတစ်ပါးတို့အား ကူညီခြင်းဖြင့်ရရှိသည့် ပီတိကို ခံစားပါ။) (တစ်လုတ်စားဖူး သူ့ကျေးဇူး။) (အများအကျိုးအတွက် မိမိကိုယ်ကို စွန့်လွှတ်အနစ်နာခံပါ။) (အဆိုးကို အကောင်းဖြင့် တုံ့ပြန်ပါ။) (အမျိုးသမီးတစ်ယောက်သည် အကျင့်သီလကောင်းရမည်။ ကြင်နာ၊ နူးညံ့သိမ်မွေ့ကာ ကိုယ်ကျင့်တရားရှိရမည်။) (သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ။) ဟုတ်ပေ၏၊ ထိုအရာအားလုံးသည် ကောင်းမွန်သော ဥပမာများ ဖြစ်သည်။ ထို့အပြင် “ရေတွင်းတစ်တွင်းရှိ ရေကိုသောက်သောအခါ မည်သူက တူးခဲ့သည်ကို လုံးဝ မမေ့လျော့သင့်”၊ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” နှင့် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့်အရာများ ရှိသည်။ ဤအရာအားလုံးမှာ လူ၏ ကိုယ်ကျင့်တရား အပြုအမူနှင့် စပ်လျဉ်း၍ တင်ပြထားသည့် သတ်မှတ်ချက်များ ဖြစ်သည်။ အခြားတစ်ခုတလေ ရှိသေးသလော။ (ညောင်စေ့လောက် ကျေးဇူးပြုခံရရင် ညောင်ပင်ကြီးလောက် ကျေးဇူးပြန်ဆပ်ရမည်။) ဤသည်မှာလည်း လူ၏ ကိုယ်ကျင့်တရား အပြုအမူနှင့် ပတ်သက်၍ လူသားမျိုးနွယ်၏ ရိုးရာယဉ်ကျေးမှုက အဆိုပြုသည့် သတ်မှတ်ချက်တစ်ခုနှင့် လူတို့၏ ကိုယ်ကျင့်တရား အပြုအမူကို ဆန်းစစ်ခြင်းအတွက် စံနှုန်းတစ်ခု ဖြစ်သည်။ အခြား မည်သည့်အရာ ရှိသေးသနည်း။ (သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်။) ဤတစ်ခုသည် အနည်းငယ် ပိုရိုးရှင်းသည်၊ အရေးလည်းပါသည်။ “မိတ်ဆွေအတွက် အသက်စွန့်မည်”၊ “သစ္စာရှိသော ပြည်သားများသည် ရှင်ဘုရင်နှစ်ပါးကို အမှုထမ်း၍မရ၊ အမျိုးကောင်းသမီးတစ်ဦးသည် လင်ယောက်ျားနှစ်ဦးကို အိမ်ထောင်ပြု၍မရ”၊ “အကြင်သူသည် ချမ်းသာကြွယ်ဝမှုအားဖြင့် လုံးဝ အကျင့်မပျက်သင့်၊ ဆင်းရဲခြင်းဖြင့် မပြောင်းလဲသင့်၊ အဓမ္မလုပ်ဆောင်မှုဖြင့် အလျှော့မပေးသင့်”၊ နှင့် “အလုပ်တာဝန်ကို စိတ်ပိုင်းဖြတ်ထားပြီး၊ သေသည်အထိ အစွမ်းကုန် ကြိုးစားပါ”တို့လည်း ရှိသည်။ ဤသည်တို့မှာ အခြားသော ဥပမာများ ဖြစ်သည် မဟုတ်လော။ (ဟုတ်ပါသည်။) “နွေဦးပိုးများသည် သေသည်ထိ ရက်လုပ်ကြလိမ့်မည်ဖြစ်ပြီး ဖယောင်းတိုင်များသည် မီးစာကုန်သည်အထိ လင်းကြလိမ့်မည်။” ဟူသည်မှာလည်း အခြားနမူနာများထဲမှ တစ်ခုဖြစ်သည်။ လူ၏ အပြုအမူနှင့် ကျင့်ကြံပြုမူခြင်းတို့အတွက် ထိုအရာများ၏ မျှော်လင့်ချက်များ မည်မျှ မြင့်မားသည်ကို ကြည့်လော့။ ယင်းတို့က လူတို့အား မိမိတို့၏ ဘဝတစ်ခုလုံးတစ်လျှောက် ဖယောင်းတိုင်တစ်တိုင်ကဲ့သို့ လောင်ကျွမ်းပြီး ပြာဖြစ်လာစေချင်ကြသည်။ လူတစ်ဦးသည် ဤသို့ ကျင့်ကြံပြုမူသည့်အခါတွင်သာ မြင့်မားသော ကိုယ်ကျင့်တရား စရိုက်လက္ခဏာကို ပိုင်ဆိုင်မည်ဟု ယူဆရသည်။ ဤသည်မှာ မြင့်မားသည့် မျှော်လင့်ချက်တစ်ခု မဟုတ်လော။ (ဟုတ်ပါသည်။) လူတို့သည် ရိုးရာယဉ်ကျေးမှု၏ ဤသွင်ပြင်လက္ခဏာများဖြင့် နှစ်ထောင်ချီ လွှမ်းမိုးခံရပြီး ချည်နှောင်ခံရပြီး ဖြစ်ကာ ရလဒ်မှာ အဘယ်နည်း။ လူသား ပုံသဏ္ဌာန်ကို ၎င်းတို့ အသက်ရှင်နေထိုင်နေကြသလော။ အဓိပ္ပာယ်ရှိသော ဘဝများကို ၎င်းတို့ အသက်ရှင်နေထိုင်နေကြသလော။ လူတို့သည် မိမိတို့၏ပျိုရွယ်မှုများ သို့မဟုတ် မိမိတို့၏ ဘဝတစ်ခုလုံးကိုပင် ထိုအရာများအတွက် စတေးရင်း မိမိတို့၏ ဘဝများက အလွန် ဂုဏ်ယူရပြီး ကျက်သရေရှိသည်ဟု ယုံကြည်ရင်း တစ်ချိန်တည်းမှာပင် ရိုးရာယဉ်ကျေးမှုက တောင်းဆိုသည့် ဤအရာများအတွက် အသက်ရှင်ကြသည်။ အဆုံးတွင် ၎င်းတို့ သေဆုံးကြသည့်အခါ မည်သည့်အရာအတွက် ၎င်းတို့ သေဆုံးကြသည်၊ သို့မဟုတ် ၎င်းတို့၏ သေဆုံးခြင်းများက တန်ဖိုးနှင့် အဓိပ္ပာယ်တစ်ခုခု ရှိမရှိ၊ သို့မဟုတ် မိမိတို့ ဖန်ဆင်းရှင်၏ တောင်းဆိုချက်များကို ၎င်းတို့ ပြည့်မီခြင်း ရှိမရှိဆိုသည်တို့ကို မသိကြချေ။ လူတို့သည် ဤအရာများကို လုံးဝ မသိနားမလည်ကြချေ။ လူတို့၏ ကိုယ်ကျင့်တရား အပြုအမူနှင့် ပတ်သက်၍ ရိုးရာယဉ်ကျေးမှုက မည်သည့် အခြားသော ဆိုရိုးများနှင့် သတ်မှတ်ချက်များ ရှိသနည်း။ “လူတိုင်း ၎င်းတို့နိုင်ငံ၏ကံကြမ္မာအတွက် တာဝန်မျှဝေယူကြ၏”နှင့် “လူတို့ သင့်ကို အပ်သည့်အရာတိုင်းကို သစ္စာရှိစွာ ကိုင်တွယ်ရန် အကောင်းဆုံး လုပ်ပါ”တို့ဖြစ်သည်။ ဤအရာများက ကွက်တိပင်ဖြစ်၏။ “လူကြီးလူကောင်းတစ်ဦး၏ စကားက သူ၏ ကတိဝန်ခံချက်ဖြစ်သည်”ဆိုသည့်အရာလည်း ရှိ၏။ ဤသည်မှာ လူ၏ ယုံကြည်ထိုက်ခြင်းနှင့်ဆိုင်သည့် သတ်မှတ်ချက်တစ်ခု ဖြစ်သည်။ အခြားတစ်ခုတလေ ရှိသလော။ (ခြောက်ပြစ်ကင်း သဲလဲစင်သည့် ရွှံ့နွံမှ တောပန်းတစ်ပွင့်ကဲ့သို့ ကြီးထွားပါ။) ဤစကားရပ်သည် ဤအကြောင်းအရာနှင့် တချို့တလေသာ ဆက်နွှယ်မှုရှိ၏။ လုံလောက်သည့် ဥပမာများကို ငါတို့ စာရင်းပြုစုပြီးဖြစ်သည်ဟု ငါထင်သည်။ ငါတို့ ယခုတင် လေ့လာဖော်ထုတ်သွားသည့် ဆိုရိုးများသည် လူ၏ ဆက်ကပ်မှု၊ မျိုးချစ်စိတ်၊ ယုံကြည်ထိုက်မှု၊ လူမှုကျင့်ဝတ်အပြင်၊ အခြားသူများနှင့် ဆက်ဆံခြင်းအတွက် စည်းမျဉ်းများ၊ လူတို့က ၎င်းတို့ကို ကူညီခဲ့သည့် လူတစ်ဦးအား မည်သို့ဆက်ဆံရမည်၊ သို့မဟုတ် ကြင်နာမှုကို မည်သို့ ပြန်ဆပ်ရမည် စသည်တို့နှင့်စပ်လျဉ်း၍ အဆိုပြုထားသည့် သတ်မှတ်ချက်များ ပါဝင်သည်။ အခြားဆိုရိုးများ အနည်းငယ် နက်နဲစဉ်တွင် ဤဆိုရိုးများထဲမှ အချို့မှာ ပိုမိုရိုးရှင်းပေသည်။ အရိုးရှင်းဆုံး ဆိုရိုးများမှာ၊ “သူတစ်ပါးတို့အား ကူညီခြင်းဖြင့်ရရှိသည့် ပီတိကို ခံစားပါ”၊ “ကောက်ယူရရှိသည့် ပိုက်ဆံကို အိတ်ထဲ မထည့်နှင့်” နှင့် “အကြင်သူသည် ချမ်းသာကြွယ်ဝမှုအားဖြင့် လုံးဝ အကျင့်မပျက်သင့်၊ ဆင်းရဲခြင်းဖြင့် မပြောင်းလဲသင့်၊ အဓမ္မလုပ်ဆောင်မှုဖြင့် အလျှော့မပေးသင့်”တို့ ဖြစ်သည်။ ဤသည်တို့မှာ လူ၏ ကျင့်ကြံပြုမူခြင်းနှင့် သက်ဆိုင်သည့် တောင်းဆိုချက်များ ဖြစ်သည်။ “သစ္စာရှိသော ပြည်သားများသည် ရှင်ဘုရင်နှစ်ပါးကို အမှုထမ်း၍မရ၊ အမျိုးကောင်းသမီးတစ်ဦးသည် လင်ယောက်ျားနှစ်ဦးကို အိမ်ထောင်ပြု၍မရ”၊ သည် လူတို့၏ ကိုယ်ကျင့် သိက္ခာနှင့် လူမှုကျင့်ဝတ်တို့နှင့် ဆက်နွှယ်သည့် တောင်းဆိုချက်တစ်ခု ဖြစ်သည်။ ဤအရာများသည် ရိုးရာ တရုတ်ယဉ်ကျေးမှု၏ စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်းတို့နှင့်ဆိုင်သည့် အယူအဆများ၏ နယ်ပယ်အတွင်းတွင် အနည်းနှင့် အများ ကျရောက်သည်။ ယခုလေးတင် ဆိုးရိုးမည်မျှကို ငါတို့စာရင်းပြုစုခဲ့သနည်း။ (နှစ်ဆယ့်တစ်ခုဖြစ်သည်။) ငါ့ကို ဖတ်ပြကြလော့။ (“ကောက်ယူရရှိသည့် ပိုက်ဆံကို အိတ်ထဲ မထည့်နှင့်”၊ “သူတစ်ပါးတို့အား ကူညီခြင်းဖြင့်ရရှိသည့် ပီတိကို ခံစားပါ”၊ “သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ”၊ “အဆိုးကို အကောင်းဖြင့် တုံ့ပြန်ပါ”၊ “တစ်လုတ်စားဖူး သူ့ကျေးဇူး”၊ “အများအကျိုးအတွက် မိမိကိုယ်ကို စွန့်လွှတ်အနစ်နာခံပါ”၊ “အမျိုးသမီးတစ်ယောက်သည် အကျင့်သီလကောင်းရမည်။ ကြင်နာ၊ နူးညံ့သိမ်မွေ့ကာ ကိုယ်ကျင့်တရားရှိရမည်”၊ “ရေတွင်းတစ်တွင်းရှိ ရေကိုသောက်သောအခါ မည်သူက တူးခဲ့သည်ကို လုံးဝ မမေ့လျော့သင့်”၊ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်”၊ “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ”၊ “ညောင်စေ့လောက် ကျေးဇူးပြုခံရရင် ညောင်ပင်ကြီးလောက် ကျေးဇူးပြန်ဆပ်ရမည်”၊ “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်”၊ “မိတ်ဆွေအတွက် အသက်စွန့်မည်”၊ “သစ္စာရှိသော ပြည်သားများသည် ရှင်ဘုရင်နှစ်ပါးကို အမှုထမ်း၍မရ၊ အမျိုးကောင်းသမီးတစ်ဦးသည် လင်ယောက်ျားနှစ်ဦးကို အိမ်ထောင်ပြု၍မရ”၊ “အကြင်သူသည် ချမ်းသာကြွယ်ဝမှုအားဖြင့် လုံးဝ အကျင့်မပျက်သင့်၊ ဆင်းရဲခြင်းဖြင့် မပြောင်းလဲသင့်၊ အဓမ္မလုပ်ဆောင်မှုဖြင့် အလျှော့မပေးသင့်”၊ “အလုပ်တာဝန်ကို စိတ်ပိုင်းဖြတ်ထားပြီး၊ သေသည်အထိ အစွမ်းကုန် ကြိုးစားပါ”၊ “နွေဦးပိုးများသည် သေသည်ထိ ရက်လုပ်ကြလိမ့်မည်ဖြစ်ပြီး ဖယောင်းတိုင်များသည် မီးစာကုန်သည်အထိ လင်းကြလိမ့်မည်”၊ “လူတိုင်း ၎င်းတို့နိုင်ငံ၏ကံကြမ္မာအတွက် တာဝန်မျှဝေယူကြ၏”၊ “လူတို့ သင့်ကို အပ်သည့်အရာတိုင်းကို သစ္စာရှိစွာ ကိုင်တွယ်ရန် အကောင်းဆုံး လုပ်ပါ”၊ “လူကြီးလူကောင်းတစ်ဦး၏ စကားက သူ၏ ကတိဝန်ခံချက်ဖြစ်သည်” နှင့် “ခြောက်ပြစ်ကင်း သဲလဲစင်သည့် ရွှံ့နွံမှ တောပန်းတစ်ပွင့်ကဲ့သို့ ကြီးထွားပါ”တို့ ဖြစ်သည်။) ယနေ့တွင် ကိုယ်ကျင့်တရား အပြုအမူနှင့် စပ်လျဉ်း၍ လူသားမျိုးနွယ်က ပေါင်းရုံးသည့် “ကောင်းမွန်သော” အရည်အသွေး အမျိုးအစားများအားလုံးနှင့် ဆိုင်သည့် ကြိုတင်လေ့လာမှုတစ်ခု ငါတို့ လုပ်ကြမည်။ ကိုယ်ကျင့်တရား အပြုအမူနှင့် ပတ်သက်၍ ရိုးရာ ယဉ်ကျေးမှု၏ အမျိုးမျိုးသော အဆိုအမိန့်များသည် လူ၏ လူ့သဘာဝနှင့် ကိုယ်ကျင့်တရား အပြုအမူအတွက် မတူကွဲပြားသော သတ်မှတ်ချက်များကို အဆိုပြုကြသည်။ အချို့က လူတို့အား မိမိတို့ ရရှိသည့် ကြင်နာမှုကို ပြန်ဆပ်ရန် တောင်းဆိုသည်၊ အချို့က အခြားသူများကို ကူညီရာတွင် ဝမ်းမြောက်ရန် တောင်းဆိုသည်။ အချို့မှာ တစ်ဦးတစ်ယောက်က မနှစ်သက်သည့် လူများကို ကိုင်တွယ်ဖြေရှင်းခြင်းအတွက် နည်းစနစ်များဖြစ်သော်လည်း အခြားအဆိုအမိန့်များမှာ လူတို့၏ အပြစ်အနာအဆာများနှင့် အားနည်းချက်များ၊ သို့မဟုတ် ပြဿနာများရှိသည့် လူများကို ကိုင်တွယ်ဖြေရှင်းခြင်းအတွက် နည်းလမ်းများ ဖြစ်သည်။ ဤနယ်ပယ်များတွင် ယင်းတို့သည် လူတို့အား ကန့်သတ်ချက်များဖြင့် ပံ့ပိုးကြပြီး အချို့သော တောင်းဆိုချက်များနှင့် စံနှုန်းများကို အဆိုပြုကြသည်။ ဤအရာအားလုံးမှာ လူ၏ ကိုယ်ကျင့်တရား အပြုအမူနှင့် စပ်လျဉ်း၍ ရိုးရာယဉ်ကျေးမှုက ထားရှိသည့် တောင်းဆိုချက်များနှင့် စံနှုန်းများ ဖြစ်ပြီး လူတို့ကြား ပျံ့နှံ့သည့် အရာများအားလုံး ဖြစ်သည်။ တရုတ်ပြည်တွင် ကြီးပြင်းသည့်သူ မည်သူမဆိုက ဤဆိုရိုးများကို မကြာခဏ ကြားကြလိမ့်မည်ဖြစ်ပြီး အလွတ်ရကြပေလိမ့်မည်။ ရိုးရာယဉ်ကျေးမှုမှ ကိုယ်ကျင့်တရား အပြုအမူနှင့် ပတ်သက်၍ ဤအဆိုအမိန့်များအားလုံး အနည်းနှင့်အများ စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်းတို့၏ နယ်ပယ်အတွင်းတွင် ကျရောက်၏။ ဤနယ်ပယ်၏ ပြင်ပတွင် ရှိသည့် ဆိုရိုးအချို့ ရှိသည်မှာ အမှန်ဖြစ်သော်လည်း အဓိကဆိုရိုးအားလုံးက အနည်းနှင့်အများ ထိုအတွင်း၌ ကျရောက်ပေသည်။ ဤအရာနှင့် ပတ်သက်၍ သင်တို့ ရှင်းလင်းသင့်ပေသည်။

ယနေ့တွင် ကိုယ်ကျင့်တရား အပြုအမူနှင့် ပတ်သက်၍ အထူးအဆိုအမိန့်က မည်သည့်အရာအကြောင်းသာ ဖြစ်သည်ကို ခိုင်လုံသော နည်းလမ်းဖြင့် ငါတို့ မိတ်သဟာယ ပြုမည်မဟုတ်သကဲ့သို့ အထူးဆိုရိုးတစ်ခုတလေ၏ အနှစ်သာရက မည်သည့်အရာဖြစ်ကြောင်းကိုလည်း ခိုင်လုံသည့် နည်းလမ်းဖြင့်လည်း ငါတို့ စိစစ်မည်မဟုတ်။ ပထမဦးစွာ အကြိုပြင်ဆင်သော လေ့လာမှုအနည်းငယ်ကို သင်တို့အား ငါလုပ်စေမည်။ ကိုယ်ကျင့်တရား အပြုအမူနှင့် ပတ်သက်သည့် ရိုးရာယဉ်ကျေးမှု၏ အဆိုအမိန့်များနှင့် ပုံမှန်လူ့သဘာဝကို အသက်ရှင်နေထိုင်ခြင်းအတွက် လူသားအပေါ် ဘုရားသခင် တောင်းဆိုသည့် စံနှုန်းများကြား မည်သည့် ခြားနားချက်များရှိသည်ကို ကြည့်လော့။ ရိုးရာယဉ်ကျေးမှုမှ မည်သည့် ဆိုရိုးများသည် ဘုရားနှုတ်ကပတ်တော်များ၊ သမ္မာတရားနှင့် သိသိသာသာ ဆန့်ကျင်ကွဲလွဲပါသနည်း။ တိုက်ရိုက် အနက်ပြန်ရမည်ဆိုပါက မည်သည့်ဆိုရိုးများသည် ဘုရားနှုတ်ကပတ်တော်များ၊ သမ္မာတရားတို့နှင့် ဆင်တူပါသနည်း၊ သို့မဟုတ် ယင်းတို့နှင့် အတော်အတန် ဆက်သွယ်မှုရှိပါသနည်း။ ဤဆိုရိုးများထဲမှ မည်သည့်အရာကို အပြုသဘောဆောင်သော အရာများအဖြစ် သင်ယုံကြည်ပြီး ဘုရားသခင်ကို သင် ယုံကြည်ပြီးနောက်တွင် ဤဆိုရိုးများထဲမှ မည်သည့်အရာကို သင်၏ သမ္မာတရား လိုက်စားခြင်းအတွက် စံဖြစ်သည့်အလား လက်တွေ့လုပ်ဆောင်ကာ လိုက်နာလျက် တစ်ချိန်က မိမိကိုယ်တိုင် တစ်သဝေမတိမ်း စောင့်ထိန်းလိုက်နာခဲ့ပါသနည်း။ ဥပမာအားဖြင့် “အများအကျိုးအတွက် မိမိကိုယ်ကို စွန့်လွှတ်အနစ်နာခံပါ” သင်တို့အားလုံး ဤဆိုရိုးဖြင့် ရင်းနှီးပါသလော။ ဘုရားသခင်ကို ယုံကြည်လာသည့်နောက်တွင် သင်သည် ဤကဲ့သို့ လူကောင်းတစ်ဦး ဖြစ်သင့်သည်ဟု မထင်သလော။ အများအကျိုးအတွက် မိမိကိုယ်ကို စွန့်လွှတ်အနစ်နာခံသည့်အခါ သင်သည် အတော်လေး ကောင်းမွန်သည့် လူ့သဘာဝ ရှိသည်ဟုလည်းကောင်း၊ ဘုရားသခင်က သင့်ကို မုချနှစ်သက်မည်ဟုလည်းကောင်း သင် မထင်သလော။ သို့မဟုတ် ဘုရားသခင်ကို သင် မယုံကြည်မီတွင် “အဆိုးကို အကောင်းဖြင့် တုံ့ပြန်ပါ” အရည်အသွေး ပိုင်ဆိုင်သည့် လူများသည် လူကောင်းများ ဖြစ်သည်ဟု သင် ယုံကြည်ကောင်းယုံကြည်ခဲ့နိုင်သည်။ ထိုအရာကို သင်လုပ်ဆောင်ရန် မလိုမလားဖြစ်နေခဲ့ခြင်းသာ ဖြစ်ပြီး ထိုအရာကို သင် မလုပ်နိုင်သည့်အပြင် မထိန်းသိမ်းနိုင်ခဲ့ဘဲ ဘုရားသခင်ကို ယုံကြည်လာသည့်နောက်တွင် သင်သည် မိမိကိုယ်ကို ထိုစံနှုန်းကို စောင့်ထိန်းလိုက်နာစေကာ အတိတ်တွင် သင့်ကို ထိခိုက်နာကျင်စေသည့် လူများ၊ သို့မဟုတ် သင်မကျေမချမ်း ဖြစ်ခဲ့ဖူးသူများ၊ သို့မဟုတ် မုန်းတီးခဲ့ဖူးသူများအပေါ် “ခွင့်လွှတ်ကာ မေ့လျော့ခြင်း”အား လက်တွေ့လုပ်နိုင်ကောင်း လုပ်နိုင်ခဲ့မည်။ ကိုယ်ကျင့်တရား အပြုအမူနှင့် ပတ်သက်သည့် ဤဆိုရိုးသည် သခင်ယေရှုက လူတို့ကို အကြိမ်ခုနစ်ဆယ် ခုနစ်လီ ခွင့်လွှတ်ရန် ပြောဆိုသည့်အချိန်နှင့် ကိုက်ညီသည်ဟု ထင်ကောင်းထင်နိုင်ပြီး ထိုသို့ဖြင့် ထိုအတိုင်း မိမိကိုယ်ကို ချုပ်တည်းရန် အလွန်လိုလားနေနိုင်သည်။ ထိုအရာကို သမ္မာတရား ဖြစ်သည့်အလား သင် လက်တွေ့ပင်လုပ်ဆောင်ကာ လိုက်နာစောင့်ထိန်းနိုင်ပြီး ဆိုးယုတ်ခြင်းကို ကောင်းမြတ်ခြင်းဖြင့် တုံ့ပြန်ခြင်းအား လက်တွေ့လုပ်ဆောင်သည့်လူများအား သမ္မာတရားကို လက်တွေ့လုပ်ဆောင်ပြီး ဘုရားသခင်၏ လမ်းခရီး လိုက်လျှောက်သူများအဖြစ် သင် တွေးထင်ကောင်း တွေးထင်နိုင်သည်။ ဤကဲ့သို့သော အတွေးများ၊ သို့မဟုတ် သရုပ်သကန်များကို သင်တို့ ပိုင်ဆိုင်သလော။ မည်သည့်ဆိုရိုးက အနှစ်သာရအားဖြင့် သမ္မာတရား၊ ဘုရားနှုတ်ကပတ်တော်တို့နှင့် ဆင်တူရိုးမှားဖြစ်သဖြင့် သမ္မာတရားကိုပင် အစားထိုးနိုင်ကာ ယင်းကို သမ္မာတရားဖြစ်သည်ဟု ဆိုလျှင်ပင် မလွန်ပေဟု သင်တို့ တွေးထင်နေဆဲဖြစ်သနည်း။ “လူတိုင်း ၎င်းတို့နိုင်ငံ၏ကံကြမ္မာအတွက် တာဝန်မျှဝေယူကြ၏။” ဟူသည့် ဆိုရိုးကို ပိုင်းခြားသိမြင်ရန် လွယ်ကူမည်မှာ အမှန်ဖြစ်၏။ ဤဆိုရိုးက သမ္မာတရား မဟုတ်ကြောင်းနှင့် လှည့်စားနေသည့်၊ ကြီးကျယ်သော ဆောင်ပုဒ်တစ်ခုသာ ဖြစ်ကြောင်းကို လူအများစုက မြင်နိုင်သည်။ “လူတိုင်း ၎င်းတို့နိုင်ငံ၏ကံကြမ္မာအတွက် တာဝန်မျှဝေယူကြ၏၊” ဆိုသည်မှာ ဘုရားသခင်၌ ယုံကြည်ခြင်း မရှိသည့် မယုံကြည်သူများထံ ပြောထားသော အရာတစ်ခုဖြစ်သည်။ ယင်းသည် နိုင်ငံတစ်နိုင်ငံ၏ အစိုးရက သူ၏ ပြည်သူတို့အပေါ် ထားသည့်၊ ပြည်သူအား မိမိတို့၏ နိုင်ငံကို ချစ်ဖို့ သွင်သင်ရန် ပြုလုပ်သည့် သတ်မှတ်ချက်တစ်ခု ဖြစ်သည်။ ဤဆိုရိုးသည် သမ္မာတရားနှင့် မကိုက်ညီသကဲ့သို့ ဘုရားနှုတ်ကပတ်တော်များတွင် အခြေပြုချက် လုံးဝ မရှိပေ။ ဤဆိုရိုးသည် အခြေခံအားဖြင့် သမ္မာတရား မဟုတ်ကြောင်းနှင့် သမ္မာတရားကို အစားမထိုးနိုင်ကြောင်း ပြော၍ရပေသည်။ ဤဆိုရိုးသည် စာတန်ထံမှ လုံးဝလာပြီး စာတန်၌ ပေါ်ပေါက်ကာ အာဏာရလူတန်းစားကို အလုပ်အကျွေးပြုသည့် ရှုထောင့်အမြင်တစ်ခု ဖြစ်သည်။ ယင်းသည် ဘုရားနှုတ်ကပတ်တော်များ၊ သို့မဟုတ် သမ္မာတရားနှင့် မည်သို့မျှ မပတ်သက်ပေ။ ထို့ကြောင့် “လူတိုင်း ၎င်းတို့နိုင်ငံ၏ကံကြမ္မာအတွက် တာဝန်မျှဝေယူကြ၏၊”ဟူသည့် ဆိုရိုးသည် သမ္မာတရား လုံးဝ မဟုတ်သကဲ့သို့ ပုံမှန်လူ့သဘာဝရှိသည့် လူတစ်ဦးက ထိန်းသိမ်းသင့်သည့်အရာတစ်ခု မဟုတ်ရခြင်း အကြောင်းအရင်း ဖြစ်ပေသည်။ သို့ဆိုလျှင် မည်သည့်လူစားမျိုးသည် ဤဆိုရိုးကို သမ္မာတရားအဖြစ် တလွဲထင်နိုင်စွမ်း ရှိကြသနည်း။ နာမည်ဂုဏ်သတင်း၊ အဆင့်အတန်းနှင့် ကိုယ်ရေးကိုယ်တာ အကျိုးအမြတ်ကို ရရှိရန် နည်းလမ်းများ အမြဲ ဖန်တီးနေသူများနှင့် အရာရှိများဖြစ်ချင်သူတို့ ဖြစ်သည်။ ၎င်းတို့သည် အာဏာရ လူတန်းစားများကို မျက်နှာလိုမျက်နှာရ လုပ်ပြီး မိမိတို့ကိုယ်ပိုင် ရည်မှန်းချက်များကို စွမ်းဆောင်ရရှိရန်အလို့ငှာ ဤဆိုရိုးများကို သမ္မာတရားဖြစ်သည့်အလား လက်တွေ့လုပ်ဆောင်ကြ၏။ လူတို့အတွက် ပိုင်းခြားသိမြင်ရန် မလွယ်ကူသည့် ဆိုရိုးအချို့ရှိသည်။ ဤဆိုရိုးများက သမ္မာတရားမဟုတ်သည်ကို လူတို့ သိကြသော်လည်း ဆိုရိုးများက မှန်ကန်ပြီး အယူဝါဒနှင့် ကိုက်ညီသည်ဟု ၎င်းတို့ စိတ်နှလုံးများတွင် ခံစားရဆဲ ဖြစ်သည်။ ၎င်းတို့သည် မိမိတို့၏ ကိုယ်ကျင့်တရား အဆင့်ကို မြှင့်တင်ရန်နှင့် မိမိတို့၏ ကိုယ်တိုင် ဩဇာရှိခြင်းအား အရှိန်မြှင့်ရန်အလို့ငှာ ဤဆိုရိုးများအတိုင်း အသက်ရှင်ချင်ကြပြီး ထိုသို့ ကျင့်ကြံပြုမူချင်ကြကာ တစ်ချိန်တည်းတွင်ပင် အခြားသူများက ၎င်းတို့တွင် လူ့သဘာဝရှိကြောင်းနှင့် လူမဆန်သည့် လူများမဟုတ်ကြောင်း တွေးစေရန်အလို့ငှာ ပြုလုပ်ကြသည်။ မည်သည့် ဆိုရိုးသည် သင်တို့အတွက် ပိုင်းခြားသိမြင်ရန် ခက်ခဲသနည်း။ (“တစ်လုတ်စားဖူး သူ့ကျေးဇူး”က ပိုင်းခြားသိမြင်ရန် အလွန်ခက်သည်ဟု ကျွန်ုပ် ထင်ပါသည်။ ထိုအရာကို အပြုသဘောဆောင်သောအရာကဲ့သို့ ကျွန်ုပ် သဘောထားခဲ့ပြီး ကြင်နာမှုကို ကျေးဇူးတင်စွာဖြင့် ပြန်ဆပ်သောသူတို့ကို အသိတရား ပိုင်ဆိုင်သော လူများအဖြစ် တွေးထင်ခဲ့သည်။ “လူတို့ သင့်ကို အပ်သည့်အရာတိုင်းကို သစ္စာရှိစွာ ကိုင်တွယ်ရန် အကောင်းဆုံး လုပ်ပါ” သည် နောက်တစ်ခု ဖြစ်သည်။ ယင်းမှာ တစ်ဦးတစ်ယောက်သည် အခြားတစ်စုံတစ်ဦးထံမှ အလုပ်တာဝန်တစ်ခုကို လက်ခံပြီးသည့်အတွက် ထိုအရာ ကောင်းစွာလုပ်ထားကြောင်း သေချာစေရန် တတ်နိုင်သမျှ ၎င်းတို့ လုပ်သင့်သည်။ ဤသည်မှာ အပြုသဘောဆောင်သော အရာတစ်ခုဖြစ်ပြီး အသိစိတ်နှင့် ဆင်ခြင်တုံတရားရှိသည့် လူတစ်ဦး လုပ်သင့်သော အရာတစ်ခုဖြစ်သည်ဟု ကျွန်ုပ် ခံစားမိသည်။) အခြားမည်သူ ရှိသေးသနည်း။ (“ညောင်စေ့လောက် ကျေးဇူးပြုခံရရင် ညောင်ပင်ကြီးလောက် ကျေးဇူးပြန်ဆပ်ရမည်” လည်း ရှိသေးသည်။ ဤအရာကို လုပ်ဆောင်နိုင်သော လူတစ်ဦးသည် အတော် လူ့သဘာဝနှင့် ကိုယ်ကျင့်တရားရှိသည့် လူတစ်ဦးဖြစ်သည်ဟု ကျွန်ုပ် တွေးထင်ခဲ့သည်။) အခြားတစ်ခုတလေ ရှိသေးသလော။ (“လူကြီးလူကောင်းတစ်ဦး၏ စကားက သူ၏ ကတိဝန်ခံချက်ဖြစ်သည်” တစ်စုံတစ်ဦးသည် ပြောသည့်အရာကို လုပ်ပြီး ယုံကြည်ထိုက်ပါက ယင်းသည် ကောင်းမွန်သည့် ကိုယ်ကျင့်တရား အပြုအမူဖြစ်သည်ဟု ကျွန်ုပ် ထင်ခဲ့သည်။) ယခင်က ဤသည်မှာ ကိုယ်ကျင့်တရား အပြုအမူကောင်းဖြစ်သည်ဟု သင်တို့ တွေးထင်ခဲ့ကြသည်။ ယခုတွင် မည်သို့ မြင်ကြသနည်း။ (ထို “စကား”၏ သဘောသဘာဝက မည်သည့်အရာဖြစ်သည်၊ မှန်သလော၊ မှားသလော၊ အပြုသဘောဆောင်သလော၊ အပျက်သဘောဆောင်သလောဆိုသည်ကို ကျွန်ုပ်တို့ ကြည့်ရမည်။ တစ်စုံတစ်ဦးက မကောင်းသောလူများနှင့် အန္တိခရစ်များကို “သင့်ကို ငါ ကာကွယ်ပေးမည်။ လူကြီးလူကောင်းတစ်ဦး၏ စကားက သူ၏ ကတိဝန်ခံချက်ဖြစ်သည်”ဟု ပြောပြီးနောက် ဘုရားအိမ်တော်က ထိုအခြေအနေကို စုံစမ်းကာ စစ်ဆေးသည့်အခါ ဤလူက ထိုမကောင်းသောလူများနှင့် အန္တိခရစ်များကို ကာကွယ်ပေးပါက သူသည် မကောင်းမှုပြုနေခြင်းဖြစ်ပြီး ဘုရားသခင်ကို အတိုက်အခံ လုပ်နေခြင်း ဖြစ်သည်။) ဤချင့်ချိန်နိုင်စွမ်းသည် မှန်ကန်၏။ ဤ“စကား”သည် အပြုသဘောဆောင်ခြင်း ရှိမရှိ၊ အပျက်သဘောဆောင်ခြင်း ရှိမရှိကို သိရဖို့ ယင်း၏ သဘောသဘာဝကို သင် ကြည့်ရမည်။ တစ်စုံတစ်ဦးသည် “လူကြီးလူကောင်းတစ်ဦး၏ စကားက သူ၏ ကတိဝန်ခံချက်ဖြစ်သည်” ဟူသည်ကို လက်တွေ့လုပ်ဆောင်နေစဉ်တွင် မကောင်းသည့်အရာ၊ သို့မဟုတ် ဆိုးယုတ်သည့်အရာတစ်ခုခုကို လုပ်ဆောင်နေပါက ၎င်းတို့ မကောင်းမှု၏ ခြေလှမ်းများသည် ငရဲထဲသို့ တန်းပြေးကာ အနက်ဆုံး တွင်းထဲသို့ ကျကုန်သည့် မြန်ဆန်သော မြင်းများ၏ ကမူးရှူးထိုး ပြေးလွှားခြင်းနှင့် တူပေသည်။ သို့သော် ၎င်းတို့၏ “စကား”သည် သမ္မာတရားနှင့် ကိုက်ညီကာ ဖြောင့်မတ်ခြင်း အဓိပ္ပာယ်ရှိပြီး ဘုရားအိမ်တော်၏ အလုပ်ကို ကာကွယ်ကာ ဘုရားသခင်ကို ကျေနပ်စေပါက “လူကြီးလူကောင်းတစ်ဦး၏ စကားက သူ၏ ကတိဝန်ခံချက်ဖြစ်သည်” ဆိုသည်ကို လက်တွေ့လုပ်ဆောင်သည်မှာ မှန်ကန်ပေသည်။ ဤဥပမာများမှ သင်တို့အနေဖြင့် ရိုးရာယဉ်ကျေးမှု၏ စကားများကို ပိုင်းခြားသိမြင်ရမည် ဖြစ်သည်ကို မြင်နိုင်ပေသည်။ မတူကွဲပြားသည့် အခြေအနေများနှင့် နောက်ခံများကြား သင်ပိုင်းခြားသိမြင်ရမည်ဖြစ်ပြီး ဤစကားလုံးများကို လက်လွတ်စပယ် သုံး၍ မဖြစ်ပေ။ စစ်မှန်မှုနှင့် သိသိသာသာ ကိုက်ညီခြင်းမရှိသကဲ့သို့ ရှင်းရှင်းလင်းလင်း မှားနေသည့် စကားအချို့ရှိသည်။ ဤစကားများကို ကိုင်တွယ်ဖြေရှင်းသည့်အခါ အထူးသဖြင့် သင် သတိထားရမည်။ ယင်းတို့ကို မိစ္ဆာအယူများနှင့် အတွေးမှားများကဲ့သို့ ကိုင်တွယ်ရမည်။ အချို့သော ဆက်စပ်အကြောင်းအရာနှင့် နယ်ပယ်များအတွင်း၌သာ မှန်ကန်သည့် စကားအချို့ ရှိသည်။ မတူကွဲပြားသော ဆက်စပ်အကြောင်းအရာ၊ သို့မဟုတ် အခြေအနေတွင် ထိုစကားလုံးများသည် ခိုင်လုံခြင်း မရှိတော့ပေ။ လူတို့အတွက် မှားပြီး ထိခိုက်နစ်နာစရာ ဖြစ်သည်။ ယင်းတို့ကို သင် ပိုင်းခြားသိမြင်ခြင်း မရှိနိုင်ပါက ထိုစကားများအားဖြင့် အဆိပ်ခတ်ခြင်းခံရကာ ထိခိုက်နစ်နာနိုင်ဖွယ်ရှိသည်။ ရိုးရာယဉ်ကျေးမှု၏ စကားများက မှန်သည်ဖြစ်စေ၊ မှားသည်ဖြစ်စေ၊ လူ၏ အမြင်တွင် ယင်းတို့က ခိုင်လုံခြင်း ရှိသည်ဖြစ်စေ၊ မရှိသည်ဖြစ်စေ ယင်းတို့ထဲမှ တစ်ခုမျှသည် သမ္မာတရား မဟုတ်သကဲ့သို့ ဘုရားနှုတ်ကပတ်တော်များနှင့် မကိုက်ညီပေ။ ဤသည်မှာ သေချာ၏။ မှန်ကန်သည်ဟု လူမြင်သည့်အရာများသည် မှန်ကန်သည်ဟု ဘုရားသခင် မြင်သည့်အရာများ သေချာပေါက် မဟုတ်ပေ။ ကောင်းမွန်သည်ဟု လူတို့ ရှုမြင်သည့် စကားများသည် လက်တွေ့လုပ်ဆောင်သည့်အခါ လူတို့အပေါ် သေချာပေါက် အကျိုးမရှိပေ။ မည်သို့ဆိုစေ ယင်းတို့ကို လူတို့က လက်တွေ့လုပ်ဆောင်သည်ဖြစ်စေ၊ မလုပ်ဆောင်သည်ဖြစ်စေ၊ ၎င်းတို့အတွက် အသုံးတည့်သည်ဖြစ်စေ၊ မတည့်သည်ဖြစ်စေ၊ သမ္မာတရားနှင့် မကိုက်ညီသည့်အရာများ၊ သမ္မာတရား မဟုတ်သည့်အရာများအားလုံးသည် လူအတွက် အန္တရာယ်ရှိသည်။ လက်မခံသင့်သကဲ့သို့ အသုံးမပြုရပေ။ ဤအရာများကို ပိုင်းခြားသိမြင်ခြင်း မရှိနိုင်သည့် လူများစွာရှိ၏။ လူက မှန်ကန်သည်ဟု ရှုမြင်သည့်အရာ၊ သို့မဟုတ် ဖောက်ပြန်ပျက်စီးသော လူသားမျိုးနွယ်က အများအားဖြင့် မှန်ကန်သည်ဟု သဘောတူကြသည့်အရာများကို သမ္မာတရားအဖြစ် သဘောထားကြကာ လိုက်နာကြပြီး သမ္မာတရားဖြစ်သည့်အလား လက်တွေ့လုပ်ဆောင်ကြသည်။ ဤသည်မှာ သင့်လျော်ပါ၏လော။ အကြင်သူသည် မှားသည့် သမ္မာတရားများနှင့် အတုအယောင် သမ္မာတရားများကို လက်တွေ့လုပ်ဆောင်ခြင်းအားဖြင့် ဘုရားသခင်၏ လက်ခံမှုကို ရရှိနိုင်သလော။ လူသားမျိုးနွယ်က မှန်ကန်ပြီး သမ္မာတရားဖြစ်သည်ဟု အများအားဖြင့် သဘောတူသည့်အရာ မည်သည့်အရာမဆို မှားယွင်းပြီး အတုအယောင်ဖြစ်ကာ အစဉ်အမြဲ ငြင်းပယ်သင့်၏။ ယခုတွင် မှန်ကန်ပြီး အပြုသဘောဆောင်သည်ဟု သင်တို့ တွေးထင်သည့် အရာများသည် အမှန်တကယ် သမ္မာတရား ဖြစ်သလော။ နှစ်ထောင်ချီ မည်သည့်လူကမျှ ဤစကားများကို မငြင်းဖူးပေ။ ဤစကားများက မှန်ကန်ပြီး အပြုသဘောဆောင်သည်ဟု လူအားလုံးက ယုံကြည်ကြသည်။ သို့သော် ဤစကားများသည် အမှန်တကယ် သမ္မာတရား ဖြစ်လာနိုင်သလော။ (မဖြစ်နိုင်ပါ။) ဤစကားများသည် သမ္မာတရား ဖြစ်မလာနိုင်ပါက ယင်းတို့ကိုယ်တိုင်သည် သမ္မာတရား ဖြစ်သလော။ (မဟုတ်ပါ။) သမ္မာတရား မဟုတ်ပေ။ လူတို့က ဤစကားများကို သမ္မာတရားအဖြစ် သဘောထားပြီး ဘုရားနှုတ်ကပတ်တော်များနှင့် ရောနှောကာ အတူတကွ လက်တွေ့လုပ်ဆောင်ပါက ထိုစကားများနှင့် ဆိုရိုးများသည် သမ္မာတရားအဆင့်သို့ မြင့်တက်သွားနိုင်သလော။ လုံးဝ မမြင့်တက်နိုင်ပေ။ လူတို့က ဤအရာများကို မည်မျှ လိုက်စားသည်ဖြစ်စေ၊ ဖက်တွယ်သည်ဖြစ်စေ ဘုရားသခင်သည် သန့်ရှင်းသောကြောင့် ထိုအရာများကို လုံးဝ လက်ခံမည်မဟုတ်။ ဖောက်ပြန်ပျက်စီးသော လူသားများအား ဆိုးယုတ်သော အရာများကို သမ္မာတရား၊ သို့မဟုတ် သူ၏ နှုတ်ကပတ်တော်များနှင့် ရောနှောဖို့ သူ လုံးဝ ခွင့်မပြုပေ။ လူ၏ အတွေးများနှင့် အမြင်များမှ ပေါ်ပေါက်သမျှ အရာအားလုံးသည် စာတန်ထံမှ လာ၏။ ယင်းတို့သည် မည်မျှ ကောင်းမွန်သည်ဖြစ်စေ သမ္မာတရား မဟုတ်သေးသကဲ့သို့ လူတစ်ဦး၏ အသက် ဖြစ်မလာနိုင်ပေ။

ကိုယ်ကျင့်တရား အပြုအမူနှင့် ပတ်သက်သည့် ရိုးရာယဉ်ကျေးမှု၏ ဆိုရိုးများသည် စာတန်ထံမှ လာ၏။ ယင်းတို့သည် ဖောက်ပြန်ပျက်စီးသော လူသားများကြားတွင် ဖြစ်ပေါ်ပြီး မယုံကြည်သူများနှင့် သမ္မာတရားကို မချစ်သောသူတို့အတွက်သာ သင့်လျော်သည်။ ဘုရားသခင်ကို ယုံကြည်ပြီး သမ္မာတရား လိုက်စားသောသူတို့သည် ဤအရာများကို ဦးစွာပထမ ပိုင်းခြားသိမြင်နိုင်သင့်ပြီး ငြင်းပယ်နိုင်သင့်သည်။ အဘယ်ကြောင့်ဆိုသော် ဤဆိုရိုးများသည် လူတို့အပေါ် အပျက်သဘောဆောင်သော အကျိုးများရှိလိမ့်မည်၊ ၎င်းတို့ကို စိတ်ရှုပ်ထွေးစေပြီး မှားယွင်းသည့် လမ်းကြောင်း လျှောက်စေမည်ဖြစ်သောကြောင့် ဖြစ်သည်။ ဥပမာအားဖြင့် ငါတို့ ယခုတင် ပေးခဲ့သည့် ဥပမာများအနက်၊ “သစ္စာရှိသော ပြည်သားများသည် ရှင်ဘုရင်နှစ်ပါးကို အမှုထမ်း၍မရ၊ အမျိုးကောင်းသမီးတစ်ဦးသည် လင်ယောက်ျားနှစ်ဦးကို အိမ်ထောင်ပြု၍မရ။” ဟူသည့် ဆိုရိုးရှိသည်။ “သစ္စာရှိသော ပြည်သားများသည် ရှင်ဘုရင်နှစ်ပါးကို အမှုထမ်း၍မရ။” ဆိုသည့်အရာနှင့် ပတ်သက်၍ ဦးစွာပထမ ပြောကြစို့။ ဤဘုရင်သည် အမြော်အမြင်ရှိပါက စွမ်းဆောင်နိုင်ပြီး ဖြောင့်မတ်တည်ကြည်သော ပုဂ္ဂိုလ်တစ်ဦးဖြစ်ပါက သင်က သူ့ကို အားပေးခြင်း၊ သူ၏နောက်လိုက်ခြင်းနှင့် သူ့ကို ခုခံကာကွယ်ပြောဆိုခြင်းတို့သည် သင်၌ လူ့သဘာဝ၊ ကိုယ်ကျင့်တရားနှင့် မြင့်မြတ်သော အကျင့်စရိုက်ရှိကြောင်း ပြပေသည်။ သို့ရာတွင် ရှင်ဘုရင်သည် အာဏာရှင်ဆန်ပြီး ပေါကြောင်ပါက၊ နတ်ဆိုးဖြစ်ပြီး သင်က သူ့နောက်လိုက်နေဆဲ ဖြစ်ကာ သူ့ကို ခုခံကာကွယ်ကာ မဆန့်ကျင်ပါက သင်ပိုင်ဆိုင်သည့် ဤ “သစ္စာစောင့်သိခြင်း”သည် မည်သည့်အရာ ဖြစ်သနည်း။ မိုက်မဲသည့်၊ ကြောင်းကျိုးမမြင်သည့် သစ္စာစောင့်သိခြင်း ဖြစ်သည်။ ကြောင်းကျိုးမမြင်သကဲ့သို့ မိုက်မဲ၏။ ဤကိစ္စတွင် သင်၏ သစ္စာစောင့်သိခြင်းသည် မှားယွင်းပြီး အပျက်သဘောဆောင်သောအရာ ဖြစ်လာသည်။ မကောင်းဆိုးဝါး ရှင်ဘုရင်၊ နတ်ဆိုးနှင့် ပတ်သက်လာသည့်အခါ “သစ္စာရှိသော ပြည်သားများသည် ရှင်ဘုရင်နှစ်ပါးကို အမှုထမ်း၍မရ”ဟူသည့် ဆိုရိုးကို သင် မလိုက်နာသင့်တော့ပေ။ ဤရှင်ဘုရင်ကို စွန့်ပစ်၍ ငြင်းပယ်ကာ ခပ်ဝေးဝေး နေသင့်သည်။ သင်သည် အမှောင်ကို ငြင်းကာ အလင်းကို ရွေးချယ်သင့်၏။ ဤမကောင်းဆိုးဝါး ရှင်ဘုရင်ကို ဆက်သစ္စာစောင့်သိရန် သင် ရွေးချယ်ဆဲဖြစ်ပါက သင်သည် သူ၏ လက်ပါးစေနှင့် ကြံရာပါ ဖြစ်သည်။ ထို့ကြောင့် အချို့သော အခြေအနေများနှင့် ဆက်စပ်အကြောင်းအရာများတွင် ဤဆိုရိုးက အမွှမ်းတင်သည့် စိတ်ကူး၊ သို့မဟုတ် အပြုသဘောဆောင်သော အဓိပ္ပာယ်နှင့် တန်ဖိုးများသည် မတည်ရှိပေ။ ဤဆိုရိုးများသည် အလွန်ဖြောင့်မတ်ပြီး အပြုသဘောဆောင်ပုံရသော်လည်း ယင်း၏ အသုံးဝင်မှုက အနည်းငယ်သော သီးသန့် အခြေအနေများနှင့် ဆက်စပ်အကြောင်းအရာများအထိသာ ကန့်သတ်ထားကြောင်း ဤအရာမှ သင်မြင်နိုင်ပေသည်။ အခြေအနေတိုင်း၊ သို့မဟုတ် ဆက်စပ်အကြောင်းအရာတိုင်းတွင် သက်ဆိုင်မှုမရှိပေ။ လူတို့က ဤဆိုရိုးကို ကြောင်းကျိုးမမြင်စွာနှင့် မိုက်မဲစွာ လိုက်နာပါက မိမိတို့၏ လမ်းခရီးကိုသာ ဆုံးရှုံးပြီး မှားယွင်းသည့် လမ်းကြောင်းပေါ်သို့သာ ကျရောက်သွားလိမ့်မည်။ ဤအရာ၏ အကျိုးဆက်များမှာ မတွေးဝံ့စရာ ဖြစ်သည်။ ဤဆိုရိုးရှိ နောက်ထပ် အပိုဒ်ငယ်မှာ “အမျိုးကောင်းသမီးတစ်ဦးသည် လင်ယောက်ျားနှစ်ဦးကို အိမ်ထောင်ပြု၍မရ” ဖြစ်၏။ ဤနေရာတွင် “အမျိုးသမီးကောင်း”တစ်ဦးမှာ မည်သည့်အရာကို ဆိုလိုသနည်း။ ဖြူစင်သည့် အမျိုးသမီးတစ်ဦး၊ လင်ယောက်ျားတစ်ဦးတည်းကိုသာ သစ္စာရှိသော အမျိုးသမီးတစ်ဦးကို ရည်ညွှန်း၏။ သူသည် လင်ယောက်ျားကို အဆုံးထိ သစ္စာရှိရမည်ဖြစ်ပြီး လင်ယောက်ျားက လူကောင်းဖြစ်သည်ဖြစ်စေ၊ မဖြစ်သည်ဖြစ်စေ လုံးဝ စိတ်နှလုံး မပြောင်းလဲရပေ။ သူ၏ လင်ယောက်ျား သေဆုံးလျှင်ပင် သူ၏ နောက်ဆုံးအချိန်ထိ မုဆိုးမအဖြစ် ရှိနေရမည်ဖြစ်သည်။ ဤသည်မှာ ဖြူစင်ပြီး သစ္စာရှိသော ဇနီးမယားဟု ခေါ်သောသူတစ်ဦး ဖြစ်သည်။ ရိုးရာယဉ်ကျေးမှုက အမျိုးသမီးအားလုံးကို ဖြူစင်ပြီး သစ္စာရှိသော ဇနီးမယားများဖြစ်ရန် တောင်းဆိုသည်။ ဤသည်မှာ အမျိုးသမီးများကို မျှတသည့် ဆက်ဆံမှု ဖြစ်သလော။ အမျိုးသားများသည် ဇနီးမယားတစ်ဦးထက်ပို၍ ယူနိုင်သော်လည်း အမျိုးသမီးများက ၎င်းတို့၏ လင်ယောက်ျားများ ဆုံးပါးလျှင်ပင် အဘယ်ကြောင့် နောက်ထပ်အိမ်ထောင်ပြု၍ မရပါသနည်း။ အမျိုးသားများနှင့် အမျိုးသမီးများသည် တန်းတူ အဆင့်အတန်း မရှိကြချေ။ အမျိုးသမီးတစ်ဦးသည် “အမျိုးကောင်းသမီးတစ်ဦးသည် လင်ယောက်ျားနှစ်ဦးကို အိမ်ထောင်ပြု၍မရ”ဟူသည့် စကားများဖြင့် ဘောင်ခတ်ခံရပြီး ဖြူစင်ကာ သစ္စာရှိသည့် ဇနီးမယားဖြစ်ဖို့ ရွေးချယ်ပါက မည်သည့်အရာကို သူ ရရှိနိုင်မည်နည်း။ အလွန်ဆုံးအနေဖြင့် သူသေဆုံးပြီးသည့်နောက်တွင် သူ၏ ဖြူစင်မှု အထိမ်းအမှတ် မော်ကွန်းတိုင်ကို ထူကြမည်ဖြစ်သည်။ ဤသည်မှာ အဓိပ္ပာယ်ရှိသလော။ အမျိုးသမီးများက ဘဝတွင် ခက်ခဲကြမ်းတမ်းသော ကံကြမ္မာ ရှိကြသည်ဟု သင် သဘောတူပါသလော။ ၎င်းတို့၏ လင်ယောက်ျားများ ဆုံးပါးပြီးသည့်နောက်တွင် အဘယ်ကြောင့် ၎င်းတို့က နောက်အိမ်ထောင်ပြုခွင့် မရှိကြသနည်း။ ဤသည်မှာ ရိုးရာယဉ်ကျေးမှုက အမွှမ်းတင်သည့် အမြင်ဖြစ်ပြီး လူသားမျိုးနွယ်က အမြဲ ဖက်တွယ်ခဲ့ကြသည့် အယူအဆတစ်ခု ဖြစ်သည်။ အမျိုးသမီးတစ်ဦး၏ လင်ယောက်ျားက ကလေးခုနစ်ယောက် ချန်ထားလျက် သေဆုံးသွားပြီး ၎င်းတို့ကို သူ မထောက်ပံ့နိုင်ပါက မည်သည့်အရာကို လုပ်ဆောင်နိုင်သနည်း။ အစားအစာအတွက် တောင်းရမ်းရမည်ဖြစ်သည်။ သူသည် သူ၏ ကလေးများ ဆင်းရဲဒုက္ခမခံစေချင်သကဲ့သို့ ရှင်သန်ဖို့ နည်းလမ်း ရှာတွေ့ချင်ပါက နောက်အိမ်ထောင်ပြုပြီး သူ၏ နာမည်အပျက်ခံရလျက် အများပြည်သူ၏ ရှုတ်ချသော သဘောထား၊ လူမှုအဖွဲ့အစည်းနှင့် အများစု၏ ဖယ်ကြဉ်ခြင်းနှင့် အထင်သေးခြင်းတို့ဖြင့် အသက်ရှင်ရမည်ဖြစ်သည်။ သူ၏ ကလေးများ ပုံမှန်ကြီးပြင်းလာရနိုင်ရန်အလို့ငှာ အရှက်ခွဲခြင်းများ ခံရကာ လူမှုအဖွဲ့စည်း၏ စော်ကားမှုများကို ရင်ဆိုင်ရမည်။ ဤရှုထောင့်အမြင်မှကြည့်လျှင် သူသည် “အမျိုးကောင်းသမီးတစ်ဦးသည် လင်ယောက်ျားနှစ်ဦးကို အိမ်ထောင်ပြု၍မရ” ဆိုသည့် စံနှုန်းနှင့် လျော်ညီအောင်မနေခဲ့သော်လည်း သူ၏ အပြုအမူများ၊ လုပ်နည်းကိုင်နည်းများနှင့် စတေးမှုများက လေးစားထိုက်သည် မဟုတ်လော။ အနည်းဆုံးအနေဖြင့် သူ၏ ကလေးများ ကြီးပြင်းလာပြီး ၎င်းတို့အတွက် ၎င်းတို့ မိခင်၏ မေတ္တာကို နားလည်သည့်အခါ သူ့ကို ၎င်းတို့ လေးစားကြမည်ဖြစ်ပြီး သေချာပေါက် အထင်သေးမည်မဟုတ်၊ သို့မဟုတ် သူ၏ အပြုအမူအတွက် သူ့ကို ရှောင်ကြဉ်ကြမည် မဟုတ်ပေ။ ထိုအစား ၎င်းတို့သည် ကျေးဇူးတင်ရှိကာ ၎င်းတို့၏ မိခင်ကဲ့သို့သော မိခင်တစ်ဦးသည် ထူးခြားသည်ဟု တွေးကြပေမည်။ သို့ရာတွင် အများစု၏ သဘောထားအမြင်က ၎င်းတို့နှင့် ကိုက်ညီမည် မဟုတ်ချေ။ “သစ္စာရှိသော ပြည်သားများသည် ရှင်ဘုရင်နှစ်ပါးကို အမှုထမ်း၍မရ၊ အမျိုးကောင်းသမီးတစ်ဦးသည် လင်ယောက်ျားနှစ်ဦးကို အိမ်ထောင်ပြု၍မရ” ဆိုသည့်အရာ၏ ရှုထောင့်အမြင်နှင့် တူသည့်၊ လူက ထောက်ခံသည့် လူမှုအဖွဲ့အစည်း၏ အယူအဆ ရှုထောင့်အမြင်မှကြည့်လျှင် သင် မည်သို့ ကြည့်သည်ဖြစ်စေ၊ ဤမိခင်သည် ကိုယ်ကျင့်တရားနှင့်ဆိုင်သည့် ဤရိုးရာအယူအဆကို ဆန့်ကျင်သောကြောင့် လူကောင်းတစ်ဦး မဟုတ်ပေ။ အကျိုးဆက်အနေဖြင့် ပြဿနာရှိသော ကိုယ်ကျင့်အပြုအမူရှိသူအဖြစ် သူ့ကို အမည်တပ်ကြမည်။ ထို့ကြောင့် သူ့အပေါ် ကလေးများ၏ အတွေးများနှင့် အမြင်များသည် သူ့အပေါ် ရိုးရာယဉ်ကျေးမှု၏ အမြင်များနှင့် အဘယ်ကြောင့် ကွာခြားသနည်း။ အဘယ်ကြောင့်ဆိုသော် သူ၏ ကလေးများသည် ဤကိစ္စကို ရှင်သန်ရေး ရှုထောင့်အမြင်မှ ရှုမြင်သောကြောင့် ဖြစ်သည်။ ဤအမျိုးသမီးသည် နောက်အိမ်ထောင် မပြုခဲ့ပါက သူနှင့် သူ၏ကလေးများသည် ရှင်သန်ဖို့ နည်းလမ်းရှိမည် မဟုတ်ချေ။ သူသည် ဤရိုးရာယဉ်ကျေးမှုအယူအဆကို ကိုင်စွဲခဲ့ပါက သူ့အတွက် အသက်ရှင်မည့် နည်းလမ်းရှိခဲ့မည် မဟုတ်။ အစာရေစာငတ်ပြတ်ပြီး သေဆုံးခဲ့မည် ဖြစ်သည်။ သူ၏ ကလေးများနှင့် သူကိုယ်တိုင်၏ အသက်ကို ကယ်တင်ရန် နောက်အိမ်ထောင်ပြုဖို့ သူ ရွေးချယ်ခဲ့သည်။ ဤအခြေအနေအရဆိုလျှင် သူ့အပေါ် ရိုးရာယဉ်ကျေးမှုနှင့် အများစု၏ သဘောထားအမြင်က ရှုတ်ချခြင်းသည် လုံးဝ မှားသည်မဟုတ်လော။ လူများ သေသည်၊ ရှင်သည်ကို ယင်းတို့က လုံးဝ အရေးမစိုက်ပေ။ သို့ဆိုလျှင် ကိုယ်ကျင့်တရားနှင့်ဆိုင်သည့် ဤရိုးရာအယူအဆကို ကိုင်စွဲခြင်း၏ အဓိပ္ပာယ်နှင့် တန်ဖိုးမှာ အဘယ်နည်း။ ယင်း၌ တန်ဖိုးလုံးဝ မရှိဟု ဆိုကောင်းဆိုနိုင်သည်။ ယင်းသည် လူများကို နာကျင်စေကာ ထိခိုက်နစ်နာစေသည့် အရာတစ်ခု ဖြစ်သည်။ ဤအယူအဆကြောင့် ဒုက္ခခံရသူများအဖြစ် ဤအမျိုးသမီးနှင့် သူ၏ ကလေးများသည် ဤအဖြစ်မှန်ကို ကိုယ်တွေ့ကြုံခဲ့ရသော်လည်း မည်သူကမျှ ၎င်းတို့ကို အလေးဂရုပြုခြင်းမရှိ၊ သို့မဟုတ် စာနာခြင်း မရှိခဲ့ပေ။ ၎င်းတို့အနေဖြင့် မိမိတို့၏ နာကျင်မှုကို မျိုသိပ်ရုံသာ တတ်နိုင်ခဲ့ကြသည်။ သင် မည်သို့ တွေးထင်သနည်း၊ ဤလူမှုအဖွဲ့အစည်းသည် မျှတပါသလော။ ဤလူမှုအဖွဲ့အစည်းနှင့် နိုင်ငံမျိုးသည် အဘယ်ကြောင့် အလွန် ဆိုးယုတ်ကာ မှောင်မိုက်ရသနည်း။ အဘယ်ကြောင့်ဆိုသော် လူ့အထဲ၌ စာတန်က သွတ်သွင်းပြီးဖြစ်သည့် ရိုးရာယဉ်ကျေးမှုသည် လူတို့၏ အတွေးကို ထိန်းချုပ်ကာ အများပြည်သူ၏ သဘောထားကို စိုးမိုးဆဲဖြစ်သောကြောင့် ဖြစ်သည်။ ယနေ့ခေတ်ထိ မည်သူကမျှ ဤကိစ္စကို ရှင်းလင်းစွာ မမြင်နိုင်ကြသေးချေ။ မယုံကြည်သူများသည် ရိုးရာယဉ်ကျေးမှု၏ အယူအဆများနှင့် အမြင်များကို ဖက်တွယ်ထားဆဲဖြစ်ကာ မှန်ကန်သည်ဟု တွေးထင်ကြဆဲ ဖြစ်သည်။ ယနေ့ထိ ဤအရာများကို ၎င်းတို့ မစွန့်ပစ်ကြသေးချေ။

ယခုတွင်၊ “သစ္စာရှိသော ပြည်သားများသည် ရှင်ဘုရင်နှစ်ပါးကို အမှုထမ်း၍မရ၊ အမျိုးကောင်းသမီးတစ်ဦးသည် လင်ယောက်ျားနှစ်ဦးကို အိမ်ထောင်ပြု၍မရ” ဟူသည့် ဆိုရိုးကို ငါတို့ ကြည့်သည့်အခါ ယင်းကို မည်သည့် ရှုထောင့်အမြင်မှ ကြည့်သည်ဖြစ်စေ အပြုသဘောဆောင်သော အရာတစ်ခုမဟုတ်ကြောင်း၊ လူ၏ အယူအဆနှင့် စိတ်ကူးဖြစ်ကြောင်း သင် မြင်နိုင်သည်။ ယင်းမှာ အပြုသဘောဆောင်သောအရာ မဟုတ်ဟု အဘယ်ကြောင့် ငါ ဆိုသနည်း။ (ယင်းမှာ သမ္မာတရား မဟုတ်သောကြောင့်၊ လူ၏ အယူအဆနှင့် စိတ်ကူး ဖြစ်သောကြောင့် ဖြစ်သည်။) အမှန်တွင် ဤစကားရပ်က တောင်းဆိုသည့်အရာကို အလွန်နည်းပါးသော လူတို့ကသာ လုပ်ဆောင်နိုင်၏။ ယင်းသည် အနှစ်မဲ့ သီအိုရီဖြစ်ပြီး လူ၏ အယူအဆနှင့် စိတ်ကူးဖြစ်သော်လည်း လူတို့၏ စိတ်နှလုံးများတွင် အမြစ်တွယ်သောကြောင့် လူအများစု၏ သဘောထား ဖြစ်လာကာ လူများစွာက ထိုသဘောထားအတိုင်း ဤကိစ္စမျိုးကို ဝေဖန်အကဲဖြတ်ကြလေသည်။ ထို့ကြောင့် ဤကိစ္စမျိုးကို လူအများစု၏ သဘောထားက ဝေဖန်အကဲဖြတ်သည့် ရှုထောင့်အမြင်နှင့် ရပ်တည်ချက်တို့၏ အနှစ်သာရမှာ အဘယ်နည်း။ လူအများစု၏ သဘောထားက နောက်အိမ်ထောင်ပြုသော အမျိုးသမီးကို အဘယ်ကြောင့် ပြင်းပြင်းထန်ထန် ဝေဖန်အကဲဖြတ်ပါသနည်း။ လူတို့သည် ဤလူစားမျိုးကို အဘယ်ကြောင့် ဝေဖန်ကာ ရှောင်ကြဉ်ပြီး အထင်သေးပါသနည်း။ အကြောင်းရင်းမှာ အဘယ်နည်း။ သင်တို့ နားမလည်ကြသည် မဟုတ်လော။ အမှန်တရားများနှင့် ပတ်သက်လာသည့်အခါ သင်တို့ မရှင်းကြချေ။ ယင်းက သမ္မာတရား မဟုတ်ကြောင်းနှင့် ဘုရားနှုတ်ကပတ်တော်များနှင့် မကိုက်ညီကြောင်းကိုသာ သင်တို့ သိကြသည်။ ကောင်းပြီ၊ သင်တို့ကို ငါ ပြောမည်။ ငါ ပြောပြီးသည့်အခါ ဤအရာမျိုးကို သင်တို့ ရှင်းလင်းစွာ မြင်နိုင်ကြလိမ့်မည်။ အဘယ့်ကြောင့်ဆိုသော် လူအများစု၏ သဘောထားသည် ဤအမျိုးသမီးကို တစ်ခုသောအရာ၊ တစ်ခုသော လုပ်ရပ်ဖြစ်သည့် သူ၏ နောက်အိမ်ထောင်ပြုခြင်းအပေါ်သာ အခြေခံ၍ ဝေဖန်အကဲဖြတ်ပြီး သူ၏ တကယ့် လူ့သဘာဝ အရည်အသွေးကို ကြည့်ခြင်းထက် ထိုတစ်ခုတည်းသောအရာအပေါ် အခြေခံ၍ သူ၏ လူ့သဘာဝ အရည်အသွေးကို ကျဉ်းမြောင်းစွာ အဓိပ္ပာယ်ဖွင့်ဆိုသောကြောင့် ဖြစ်သည်။ ယင်းသည် မမျှတသကဲ့သို့ မတရားသည် မဟုတ်လော။ လူအများစု၏ သဘောထားက အမျိုးသမီး၏ လူ့သဘာဝသည် ပုံမှန်အားဖြင့် မည်သို့ဖြစ်သည်၊ သူသည် ဆိုးယုတ်သော လူတစ်ဦး၊ သို့မဟုတ် ကြင်နာတတ်သော လူတစ်ဦး ဟုတ်မဟုတ်၊ အပြုသဘောဆောင်သော အရာများကို သူ နှစ်သက်ခြင်း ရှိမရှိ၊ အခြားသူများကို သူ နာကျင်စေခြင်း၊ ထိခိုက်နစ်နာစေခြင်း ရှိမရှိ၊ သို့မဟုတ် နောက်အိမ်ထောင်မပြုမီတွင် သူသည် စာရိတ္တပျက်သော အမျိုးသမီးတစ်ဦး ဖြစ်ခဲ့ခြင်း ရှိမရှိဆိုသည်တို့ကို မကြည့်ချေ။ လူမှုအဖွဲ့အစည်းရှိ လူများနှင့် လူအများစု၏ သဘောထားသည် ဤအရာများအပေါ် အခြေခံ၍ ဤအမျိုးသမီးကို ပြည့်စုံစွာ ဆန်းစစ်ခဲ့သလော။ (မဆန်းစစ်ခဲ့ပါ။) သို့ဆိုလျှင် ထိုအချိန်က လူတို့သည် မိမိတို့၏ ဆန်းစစ်ချက်ကို မည်သည့်အရာအပေါ် အခြေခံခဲ့ကြသနည်း။ “အမျိုးကောင်းသမီးတစ်ဦးသည် လင်ယောက်ျားနှစ်ဦးကို အိမ်ထောင်ပြု၍မရ” ဟူသည့် ဆိုရိုးအပေါ် အခြေခံခဲ့၏။ လူတိုင်းက “အမျိုးသမီးများသည် တစ်ကြိမ်သာ အိမ်ထောင်ပြုသင့်သည်။ သင်၏ လင်ယောက်ျား ဆုံးလျှင်ပင် သင်၏ ကျန်သည့်ဘဝတစ်လျှောက်လုံး မုဆိုးမအဖြစ် ရှိနေသင့်သည်။ အမှန်တွင်တော့ သင်သည် အမျိုးသမီးတစ်ဦးဖြစ်သည်။ သင်သည် သွားလေသူ သင်၏ လင်ယောက်ျားကို သစ္စာရှိနေပြီး နောက်အိမ်ထောင်မပြုပါက သင်၏ ဖြူစင်မှုကို အထိမ်းအမှတ်ပြုသည့် မော်ကွန်းတစ်ခုကို ငါတို့ ထူပေးမည်။ ဆယ်ခုပင် ထူပေးနိုင်သည်။ သင် မည်မျှ ဆင်းရဲဒုက္ခခံရသည်ကို၊ သို့မဟုတ် သင်၏ ကလေးများကို ပျိုးထောင်ဖို့ သင့်အတွက် မည်မျှ ခက်ခဲသည်ကို မည်သူမျှ ဂရုမစိုက်ပါ။ အစားအစာအတွက် လမ်းများပေါ်တွင် သင် တောင်းရမ်းရလျှင်ပင် မည်သူကမျှ ဂရုစိုက်လိမ့်မည်မဟုတ်။ ‘အမျိုးကောင်းသမီးတစ်ဦးသည် လင်ယောက်ျားနှစ်ဦးကို အိမ်ထောင်ပြု၍မရ’ဟူသည့် ဆိုရိုးစကားကို သင် လိုက်နာဆဲ ဖြစ်ရမည်။ ဤအရာကို လုပ်ဆောင်ခြင်းအားဖြင့်သာ သင်သည် အမျိုးသမီးကောင်းတစ်ဦးဖြစ်လိမ့်မည်ဖြစ်ပြီး လူ့သဘာဝနှင့် ကိုယ်ကျင့်တရား ပိုင်ဆိုင်လိမ့်မည်။ သင် နောက်အိမ်ထောင်ပြုလျှင် သင်သည် မကောင်းသော အမျိုးသမီးနှင့် မိန်းမပျက် ဖြစ်သည်”ဟု တွေးကြသည်။ ဤအရာက သွယ်ဝိုက်ညွှန်းဆိုသည့်အရာမှာ နောက်အိမ်ထောင်မပြုခြင်းအားဖြင့်သာ အမျိုးသမီးတစ်ဦးသည် မြင့်မြတ်သည့် ကိုယ်ကျင့်တရား အပြုအမူနှင့် အကျင့်စရိုက်ရှိသည့် လူကောင်းတစ်ဦး၊ ဖြူစင်ပြီး သစ္စာရှိသည့် လူတစ်ဦး ဖြစ်နိုင်သည်ဟူ၍ ဖြစ်သည်။ စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်း၊ နှင့်ဆိုင်သည့် ရိုးရာယဉ်ကျေးမှု၏ အယူအဆများအတွင်းတွင် “သစ္စာရှိသော ပြည်သားများသည် ရှင်ဘုရင်နှစ်ပါးကို အမှုထမ်း၍မရ၊ အမျိုးကောင်းသမီးတစ်ဦးသည် လင်ယောက်ျားနှစ်ဦးကို အိမ်ထောင်ပြု၍မရ” ဟူသည့် ဆိုရိုးစကားသည် လူတို့ကို ချင့်ချိန်သုံးသပ်သည့် အခြေခံဖြစ်လာခဲ့သည်။ လူတို့က ဤဆိုရိုးစကားကို သမ္မာတရား ဖြစ်သည့်အလား သဘောထားကြပြီး အခြားသူများကို ဆန်းစစ်ခြင်းအတွက် စံနှုန်းများအဖြစ် သုံးကြသည်။ ဤသည်မှာ ဤကိစ္စ၏ အနှစ်သာရဖြစ်၏။ အကြောင်းမှာ တစ်စုံတစ်ဦးသည် ရိုးရာယဉ်ကျေးမှုက အဆိုပြုသည့် သတ်မှတ်ချက်များ၊ စံနှုန်းများနှင့် မကိုက်ညီသည့် အပြုအမူမျိုးတစ်ခု ပိုင်ဆိုင်သည့်အခါ ၎င်းတို့သည် အရည်အသွေး နိမ့်ကျသည့် လူ့သဘာဝနှင့် နိမ့်ကျသည့် ကိုယ်ကျင့်တရား အပြုအမူတို့ ရှိကြခြင်း၊ ညံ့ဖျင်းပြီး ဆိုးရွားသည့် လူ့သဘာဝ ရှိခြင်းအဖြစ် အမည်တပ်ခံကြရသည်။ ယင်းမှာ လုံးဝ မျှတသလော။ (မမျှတပါ။) သို့ဆိုလျှင် အမျိုးသမီးကောင်းတစ်ဦး ဖြစ်ဖို့ရန်အလို့ငှာ မည်သည့် အခြေအနေများ ဖြစ်ရမည်ဖြစ်ပြီး မည်သည့်အဖိုးအခကို ပေးရမည်နည်း။ သင်သည် အမျိုးသမီးကောင်းတစ်ဦး ဖြစ်လိုပါက လင်ယောက်ျားတစ်ဦးတည်းကိုသာ သစ္စာရှိရမည်ဖြစ်ပြီး သင်၏ လင်ယောက်ျား ဆုံးပါးသွားလျှင် မုဆိုးမအဖြစ်သာ နေရမည်ဖြစ်သည်။ သင်နှင့် သင်၏ ကလေးများသည် လမ်းများတွင် သွားတောင်းရမ်းရမည်ဖြစ်ပြီး အခြားသူများ၏ လှောင်ပြောင်၊ ရိုက်နှက်၊ အော်ဟစ်၊ အနိုင်ကျင့်ကာ စော်ကားခြင်းတို့ကို အောင့်ခံရမည်ဖြစ်သည်။ ယင်းမှာ အမျိုးသမီးတစ်ဦးကို ဆက်ဆံရန် သင့်လျော်သည့် နည်းလမ်းတစ်ခုလော။ (မဟုတ်ပါ။) သို့တိုင် ယင်းမှာ လူသားများ လုပ်သည့်အရာ ဖြစ်သည်။ ၎င်းတို့က သင်သည် နေစရာအိမ်မရှိဘဲ၊ နောက်ထပ် စားရမည့်အစားအစာက မည်သည့်နေရာမှ လာမည်ကို မသိဘဲ လမ်းများတစ်လျှောက်တွင် တောင်းရမ်းနေသည်ကို ပိုမြင်ချင်ကြပြီး မည်သူကမျှ သင့်ကို ဂရုစိုက်မည်မဟုတ်၊ စာနာမည်မဟုတ်၊ အာရုံစိုက်မည် မဟုတ်ပေ။ ကလေးမည်မျှရှိသည်ဖြစ်စေ၊ သင့်ဘဝက မည်မျှခက်ခဲသည်ဖြစ်စေ သင့်ကလေးများက အစာရေစာငတ်ကာ သေလျှင်ပင် မည်သူမျှ ဂရုစိုက်လိမ့်မည် မဟုတ်။ သို့သော် သင်အိမ်ထောင်ထပ်ပြုလျှင် အမျိုးသမီးကောင်းတစ်ဦး မဟုတ်ပေ။ သင့်ကို အထင်သေးပြီး စက်ဆုပ်သည့် စကားများဖြင့် ဒုက္ခပေးမည်ဖြစ်ကာ သင်သည် စော်ကားပြီး ရှုတ်ချသည့် စကားအနည်းငယ်ထက်ပို၍ ကြုံရလိမ့်မည်။ သင့်ကို မျိုးစုံပြောသည်ကို ကြုံရလိမ့်မည်ဖြစ်ပြီး သင်၏ ကလေးများ၊ ဆွေမျိုးများနှင့် မိတ်ဆွေအနည်းငယ်တို့ကသာ စာနာပြီး အားပေးသည့် စကားများကို အားဖြည့်ပေးကြလိမ့်မည်။ ဤသို့ အဘယ်သို့ ဖြစ်လာရသနည်း။ ယင်းသည် ရိုးရာယဉ်ကျေးမှု၏ ပညာရေးနှင့် ပုံသွင်းခြင်းတို့ဖြင့် တိုက်ရိုက်ဆက်နွှယ်ပေသည်။ ယင်းသည် ရိုးရာယဉ်ကျေးမှုက ထောက်ခံသည့် “သစ္စာရှိသော ပြည်သားများသည် ရှင်ဘုရင်နှစ်ပါးကို အမှုထမ်း၍မရ၊ အမျိုးကောင်းသမီးတစ်ဦးသည် လင်ယောက်ျားနှစ်ဦးကို အိမ်ထောင်ပြု၍မရ” ဟူသည့် ဆိုရိုးစကား၏ ရလဒ်ဖြစ်သည်။ ဤအရာများမှ မည်သည့်အရာကို မြင်နိုင်သနည်း။ “သစ္စာရှိသော ပြည်သားများသည် ရှင်ဘုရင်နှစ်ပါးကို အမှုထမ်း၍မရ၊ အမျိုးကောင်းသမီးတစ်ဦးသည် လင်ယောက်ျားနှစ်ဦးကို အိမ်ထောင်ပြု၍မရ” ဟူသည့် ဆိုရိုးစကား အတွင်းတွင် မည်သည့်အရာ ကွယ်ဝှက်ထားသနည်း။ လူ၏ အယောင်ဆောင်မှု၊ ကြောင်သူတော်ဖြစ်ခြင်းနှင့် လူမဆန်မှုတို့ ဖြစ်သည်။ အမျိုးသမီးတစ်ဦးသည် စားစရာ မည်သည့်အရာမျှ မရှိဖြစ်နိုင်သည်၊ မရှင်သန်နိုင် ဖြစ်ကောင်းဖြစ်နိုင်ပြီး၊ အစာရေစာငတ်ပြတ်ခြင်းမှ သေလုမျောပါး ဖြစ်ချင်ဖြစ်မည်၊ သူ့ကို မည်သူကမျှ စာနာလိမ့်မည်မဟုတ်ပေ။ ထိုအစား သူ၏ ဖြူစင်မှုကို ထိန်းသိမ်းရန် လူတိုင်းက တောင်းဆိုလိမ့်မည်။ လူတို့သည် သူ့အား ရှင်သန်ဖို့ ရွေးချယ်ခွင့်ပေးခြင်းထက် အစာငတ်သေကာ သူ့ကို ဂုဏ်ပြုသည့်အနေဖြင့် မော်ကွန်းကျောက်တိုင်တစ်ခု ထူသည်ကိုသာ မြင်ချင်ကြမည်။ တစ်နည်းအားဖြင့် ဤကိစ္စက လူသားမျိုးနွယ်၏ ခေါင်းမာခြင်းကို ပေါ်လွင်စေ၏။ နောက်တစ်နည်းအားဖြင့် လူသားမျိုးနွယ်၏ အယောင်ဆောင်ခြင်းနှင့် ရက်စက်မှုတို့ကို ပေါ်လွင်စေသည်။ လူသားမျိုးနွယ်သည် ခုခံနိုင်စွမ်းမရှိသော လူစုများကို၊ သို့မဟုတ် သနားထိုက်သောသူတို့ကို မည်သည့် စာနာမှု၊ နားလည်မှု သို့မဟုတ် အကူအညီမျှ မပေးပေ။ ထို့အပြင် လူသားမျိုးနွယ်သည် လူတို့ကို ရှုတ်ချပြီး သေခြင်းသို့ တွန်းပို့ရန် “အမျိုးကောင်းသမီးတစ်ဦးသည် လင်ယောက်ျားနှစ်ဦးကို အိမ်ထောင်ပြု၍မရ” ဟူသည့် အဓိပ္ပာယ်မဲ့သော သီအိုရီနှင့် စည်းမျဉ်းကို အသုံးပြုခြင်းအားဖြင့် စော်ကားရင်း အနာပေါ်အနာဆင့်ဖြစ်စေကြသည်။ ယင်းမှာ လူတို့အတွက် မမျှတပေ။ ဤသည်မှာ ဘုရားနှုတ်ကပတ်တော်နှင့်လည်းကောင်း၊ ဖန်ဆင်းခြင်း၏ အရှင်က လူသားမျိုးနွယ်ကို ပြုလုပ်သည့် တောင်းဆိုချက်များနှင့်လည်းကောင်း ဆန့်ကျင်ရုံသာမက တစ်ချိန်တည်းတွင်ပင် လူ၏ အသိတရား၊ ဆင်ခြင်တုံတရားတို့နှင့်လည်း ဆန့်ကျင်ပေသည်။ သို့ဆိုလျှင် ထိုအမျိုးသမီး၏ ကလေးများ ရှုမြင်သည့် ရှုထောင့်အမြင်သည် မျှတပါသလော။ ၎င်းတို့သည် ၎င်းတို့ မိခင်၏ ဒုတိယ အိမ်ထောင်နှင့် သူပေးဆပ်သည့် အဖိုးအခမှ အမှန်တကယ် အကျိုးခံစားခဲ့ရသည် မဟုတ်လော။ ထိုလုပ်ရပ်နှင့် စပ်လျဉ်း၍ ကလေးများက မိမိတို့၏ မိခင်ကို လေးစားကာ အားပေးခဲ့ကြသည်၊ သို့ဆိုလျှင် ဤအားပေးမှုသည် မည်သည့်နေရာမှ လာသနည်း။ ယင်းမှာ အဘယ်ကြောင့်ဆိုသော် ၎င်းတို့၏ မိခင်သည် ၎င်းတို့ကို ဆက်လက်ရှင်သန်ခွင့်ပေးကာ ၎င်းတို့၏ အသက်များကို ကယ်တင်လျက် ၎င်းတို့၏ ရှင်သန်မှုအတွက် နောက်အိမ်ထောင်ပြုရန် ရွေးချယ်ခဲ့သောကြောင့်သာ ဖြစ်သည်။ ၎င်းတို့၏ မိခင်က ထိုအရာကို ၎င်းတို့၏ အသက်ကို ကယ်တင်ဖို့ မလုပ်ဆောင်ခဲ့ပါက နောက်အိမ်ထောင်ပြုဖို့ သူ၏ ဆုံးဖြတ်ချက်ကို ၎င်းတို့ ထောက်ခံကြမည်မဟုတ်ပေ၊ သို့မဟုတ် အားပေးကြမည် မဟုတ်ပေ။ ထို့ကြောင့် သူ၏ ကလေးများအနေဖြင့် ၎င်းတို့ မိခင်၏ နောက်အိမ်ထောင်အပေါ် ၎င်းတို့၏ အမြင်များသည် အမှန်တကယ် မမျှတပေ။ လူအများစု၏ သဘောထားမှဖြစ်စေ၊ သို့မဟုတ် သူ၏ ကလေးများ၏ ရှုထောင့်အမြင်မှဖြစ်စေ တစ်နည်းမဟုတ် တစ်နည်းဖြင့် ဤမိခင်အပေါ် လူတို့ ဆက်ဆံသည့် နည်းလမ်းနှင့် သူ့ကို ဆန်းစစ်ရန် ၎င်းတို့ အသုံးပြုသည့် စံနှုန်းများသည် သူ၏ လူ့သဘာဝ၏ စစ်မှန်သော သဘောသဘာဝအပေါ် အခြေမခံခဲ့ပေ။ ယင်းမှာ နောက်အိမ်ထောင်ပြုသည့် အမျိုးသမီးတစ်ဦးကို လူသားများက ဆက်ဆံပုံတွင် ပြုလုပ်မိကြသည့် အမှားဖြစ်သည်။ ဤအရာမှ ရိုးရာယဉ်ကျေးမှုက အဆိုပြုသည့် “သစ္စာရှိသော ပြည်သားများသည် ရှင်ဘုရင်နှစ်ပါးကို အမှုထမ်း၍မရ၊ အမျိုးကောင်းသမီးတစ်ဦးသည် လင်ယောက်ျားနှစ်ဦးကို အိမ်ထောင်ပြု၍မရ” ဟူသော ဆိုရိုးစကားမှာ ဘုရားသခင်ထံမှ မလာဘဲ စာတန်ထံမှလာပြီး သမ္မာတရားနှင့် လုံးဝ မပတ်သက်သည်ကို ရှင်းရှင်း မြင်ရပေသည်။ အမှုအရာအားလုံးကို လူတို့ ရှုမြင်သည့် ရှုထောင့်အမြင်များနှင့် အဆိုပါလူတစ်ဦးဦး၏ ကိုယ်ကျင့်တရား၊ သို့မဟုတ် မကောင်းမှုကို ၎င်းတို့ ယူမှတ်သည့် နည်းလမ်းများမှာ ဘုရားနှုတ်ကပတ်တော်များတွင် အခြေမခံပေ။ ယင်းတို့သည် ရိုးရာယဉ်ကျေးမှု၏ အမြင်များနှင့် စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်း တို့နှင့်ဆိုင်သည့် ရိုးရာယဉ်ကျေးမှု၏ အယူအဆများအားဖြင့် လူသားက ဖန်တီးသည့် တောင်းဆိုချက်များတွင် အခြေခံလေသည်။ စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်း တို့မှာ မည်သည့်အရာများ ဖြစ်သနည်း။ ဤအယူအဆများက မည်သည့်နေရာမှ လာသနည်း။ အပေါ်ယံအားဖြင့် ယင်းတို့သည် အသက်အရွယ်ကြီးပြီး ကျော်ကြားသော ပညာရှိများထံမှ လာသည့်အလား ထင်ရသော်လည်း အမှန်တွင် စာတန်ထံမှ လာပေသည်။ ယင်းတို့သည် စာတန်က လူတို့၏ အပြုအမူကို ထိန်းချုပ်ကာ ကန့်သတ်ရန်နှင့် လူတို့၏ ကိုယ်ကျင့်တရား အပြုအမူအတွက် စံ၊ စံပြနှင့် ပုံစံတစ်ခု သတ်မှတ်ဖို့အလို့ငှာ အဆိုပြုခဲ့သည့် အမျိုးမျိုးသော ဆိုရိုးစကားများ ဖြစ်သည်။ အမှန်တွင် ဤအသက်အရွယ်ကြီးရင့်ကာ ကျော်ကြားသော ပညာရှိများ အားလုံးသည် ဆိုးယုတ်သော သဘာဝများရှိခဲ့ကြပြီး အားလုံးက စာတန်အတွက် အစေခံမှုပေးခဲ့ကြသည်။ ၎င်းတို့သည် လူတို့ကို လှည့်စားသည့် နတ်ဆိုးများ ဖြစ်သည်။ ထို့ကြောင့် ဤအယူအဆများက စာတန်ထံမှ လာသည်ဟု ပြောရန်မှာ လုံးဝ မှန်ပေသည်။

လူတို့သည် အခြားသူများ၏ ကိုယ်ကျင့် စရိုက်လက္ခဏာနှင့် ၎င်းတို့၏ လူ့သဘာဝက ကောင်းခြင်း၊ ဆိုးခြင်း ရှိမရှိဆိုသည်တို့ကို ဆန်းစစ်သည့်အခါ ရိုးရာယဉ်ကျေးမှုမှ ကျော်ကြားသော ဆိုးရိုးတစ်ခုကို အခြေပြု၍သာ ထိုသို့ ဆန်းစစ်ကြသည်။ ၎င်းတို့သည် တစ်ခုသော ကိစ္စကို ချဉ်းကပ်ပုံအပေါ် အခြေခံ၍ အခြားသူများ၏ လူ့သဘာဝ အရည်အသွေးအပေါ် ဆုံးဖြတ်ချက်နှင့် ကောက်ချက်ချကြသည်။ ဤသည်မှာ မှားယွင်းကာ မှန်ကန်ခြင်းမရှိ‌သည်မှာ သိသာထင်ရှားပေ၏။ ထို့ကြောင့် တစ်စုံတစ်ဦး၏ လူ့သဘာဝက ကောင်းခြင်း၊ ဆိုးခြင်း ရှိမရှိဆိုသည်ကို မှန်ကန်တိကျကာ ဓမ္မဓိဋ္ဌာန်ကျပြီး မျှတသောနည်းလမ်းဖြင့် မည်သို့ ဆန်းစစ်နိုင်သနည်း။ ၎င်းတို့ကို ဆန်းစစ်ခြင်းအတွက် စည်းမျဉ်းများနှင့် စံနှုန်းများမှာ အဘယ်နည်း။ မှန်ကန်တိကျသည့် စကားရပ်အနေဖြင့်ဆိုရလျှင် ဤဆန်းစစ်ခြင်းအတွက် စည်းမျဉ်းများနှင့် စံနှုန်းများမှာ သမ္မာတရား ဖြစ်ရပေမည်။ ဖန်ဆင်းရှင်၏ စကားများသည်သာ သမ္မာတရား ဖြစ်ပြီး ယင်းတို့သည်သာ ဩဇာအာဏာနှင့် တန်ခိုးရှိ၏။ ဖောက်ပြန်ပျက်စီးသော လူသားများ၏ စကားများမှာ သမ္မာတရားမဟုတ်ပေ၊ ယင်းတို့တွင် ဩဇာအာဏာမရှိသကဲ့သို့ တစ်စုံတစ်ဦးကို ဆန်းစစ်ခြင်းအတွက် အခြေခံ၊ သို့မဟုတ် စည်းမျဉ်းများအဖြစ် အသုံးမပြုသင့်ပေ။ ထို့ကြောင့် လူတို့၏ ကိုယ်ကျင့် စရိုက်လက္ခဏာနှင့် ၎င်းတို့၏ လူ့သဘာဝ ကောင်းခြင်း၊ ဆိုးခြင်း ရှိမရှိဆိုသည်တို့ကို ဆန်းစစ်ရာတွင် တစ်ခုတည်းသော မှန်ကန်တိကျကာ ဓမ္မဓိဋ္ဌာန်ကျပြီး မျှတသောနည်းလမ်းမှာ မိမိ၏ အခြေခံအဖြစ် ဖန်ဆင်းရှင်၏ စကားများနှင့် သမ္မာတရားကို အသုံးပြုခြင်းအားဖြင့် ဖြစ်သည်။ “သစ္စာရှိသော ပြည်သားများသည် ရှင်ဘုရင်နှစ်ပါးကို အမှုထမ်း၍မရ၊ အမျိုးကောင်းသမီးတစ်ဦးသည် လင်ယောက်ျားနှစ်ဦးကို အိမ်ထောင်ပြု၍မရ”ဆိုသည်မှာ ဖောက်ပြန်ပျက်စီးသော လူသားများကြား ကျော်ကြားသော ဆိုရိုးစကားတစ်ခု ဖြစ်သည်။ ယင်း၏ အရင်းအမြစ်မှာ မမှန်ကန်၊ စာတန်ထံမှ လာသည်။ လူတို့သည် အခြားသူများ၏ လူ့သဘာဝ အရည်အသွေးကို စာတန်၏ စကားများပေါ် အခြေခံ၍ အကဲဖြတ်ပါက ၎င်းတို့၏ ကောက်ချက်သည် မုချ မှားယွင်းလိမ့်မည်ဖြစ်ပြီး မျှတလိမ့်မည်မဟုတ်ပေ။ ထို့ကြောင့် လူတစ်ဦး၏ ကိုယ်ကျင့်တရားများ၏ အရည်အသွေးနှင့် ၎င်းတို့၏ လူ့သဘာဝ ကောင်းခြင်း၊ ဆိုးခြင်း ရှိမရှိဆိုသည်တို့ကို မည်သို့ မျှတစွာနှင့် မှန်ကန်တိကျစွာ ဆန်းစစ်နိုင်မည်နည်း။ အပြုသဘောဆောင်သော အရာများကို ၎င်းတို့ သဘောထားပုံအရ ၎င်းတို့၏ အမြင်များနှင့် ၎င်းတို့ ပြုလုပ်သည့် ရွေးချယ်မှုများကို အခြေခံစဉ်တွင် ထိုလူ့ လုပ်ရပ်များ၏ ရည်ရွယ်ချက်၊ ပန်းတိုင်နှင့် အကျိုးဆက်များအပြင် ၎င်းတို့ လုပ်ဆောင်သည့် အရာ၏ အဓိပ္ပာယ်နှင့် တန်ဖိုးတို့ကိုလည်း အခြေခံရမည်။ ယင်းသည် လုံးဝ တိကျမှန်ကန်လိမ့်မည်။ ထိုလူသည် ဘုရားသခင်ကို ယုံကြည်သူတစ်ဦး ဖြစ်ဖို့ သေချာပေါက်မလိုအပ်ပေ။ ၎င်းတို့ကို ဘုရားသခင်က မရွေးချယ်ခဲ့သော်လည်း မိမိတို့၏ လူ့သဘာဝ အရည်အသွေးက ဘုရားသခင်ကို ယုံကြည်သူအချို့ထက်ပင် ပို၍မြင့်မားသည့်အတိုင်းအတာအထိ အရှိအတိုင်း သင့်တင့်လျောက်ပတ်သော လူ့သဘာဝရှိကြသည့် မယုံကြည်သူအချို့ရှိသည်ကို သင် မြင်နိုင်သည်။ ဘုရားသခင်၏ နောက်ဆုံးသော ကာလ အမှုတော်ကို လက်ခံပြီးဖြစ်ကာ နှစ်များစွာ ဘုရားသခင်ကို ယုံကြည်ပြီးဖြစ်သည့် ဘာသာရေးသမားအချို့က ငွေနှင့် ဥစ္စာပစ္စည်းများအား လိုချင်စိတ်ပြင်းပြမှုကို စိတ်ထဲသိုထားရင်း ညီအစ်ကို မောင်နှမများကို ဧည့်ခံသည့်အခါ အသင်းတော်မှ ငွေတောင်းဖို့အတွက် အမြဲ စဉ်းစားပြီး ၎င်းတို့က ဆင်းရဲလှကြောင်းကို ထိုညီအစ်ကို မောင်နှမများအား အစဉ်သဖြင့် ညည်းပြနေကြသကဲ့သို့သာ ဖြစ်လေသည်။ ဧည့်ခံနေစဉ် ၎င်းတို့ အသုံးပြုဖို့ အသား၊ ဟင်းသီးဟင်းရွက်များ၊ ဂျုံစပါးများ၊ စသည်တို့ကို ညီအစ်ကို မောင်နှမများက ပေးသည့်အခါ မိမိတို့ကိုယ်ပိုင် မိသားစု စားသုံးဖို့ရန် ထိုအရာများကို တိတ်တဆိတ် သိမ်းထားကြသည်။ ဤလူများမှာ မည်သည့်လူစားမျိုးများ ဖြစ်သနည်း။ ၎င်းတို့၏ လူ့သဘာဝက ကောင်းသလော၊ ဆိုးသလော။ (ဆိုးပါသည်။) ဤသို့သောလူများသည် လောဘကြီးကြသည်။ လူတို့ကို အခွင့်အရေးယူချင်ကြပြီး နိမ့်ကျသော စရိုက်လက္ခဏာရှိကြသည်။ ဘုရားသခင်၏ နောက်ဆုံးသော ကာလ အမှုတော်ကို တိုက်ရိုက်လက်ခံခဲ့ကြသည့် မယုံကြည်သူအချို့သည် ညီအစ်ကို မောင်နှမများကို ဧည့်ခံရန် အလွန်လိုလားနေကြသည်။ ၎င်းတို့ကို ဧည့်ခံရန် မိမိတို့ငွေများကို မရမကသုံးကြပြီး အသင်းတော်ငွေကို ငြင်းကြသည်။ အသင်းတော်က ၎င်းတို့ကို ငွေမည်မျှပေးသည်ဖြစ်စေ၊ တစ်ပြားမျှ မသုံးကြသကဲ့သို့ ထိုငွေတစ်ခုတလေကိုမျှ မမက်မောကြချေ။ အားလုံးကို စုထားပြီး နောက်ပိုင်းတွင် အသင်းတော်ကို ပြန်ပေးကြသည်။ ဧည့်ခံနေစဉ် အသုံးပြုဖို့ ညီအစ်ကို မောင်နှမများက ၎င်းတို့အတွက် ပစ္စည်းများဝယ်ပေးကြသည့်အခါ ၎င်းတို့ ဧည့်ခံသည့် ညီအစ်ကို မောင်နှမများ အသုံးပြုကာ စားသုံးဖို့ အားလုံးကို ချန်ထားကြသည်။ ထိုညီအစ်ကို မောင်နှမများ ပြန်သွားကြသည်နှင့်တစ်ပြိုင်နက် ၎င်းတို့က ဤအရာများကို သိုလှောင်ခန်းထဲ ထည့်ထားကြပြီး နောက်တစ်ကြိမ်ညီအစ်ကို မောင်နှမအချို့ လာနေကြသည့်အခါမှသာ ထိုအရာများကို ထုတ်ကြသည်။ ၎င်းတို့၏ စိတ်ထဲတွင် အလွန်ရှင်းလင်းသော ထူးခြားမှုတစ်ခုရှိပြီး အသင်းတော်၏ ပစ္စည်းတစ်ခုတလေကိုမျှ ၎င်းတို့ လုံးဝ အလွဲသုံးစားမလုပ်ကြချေ။ မည်သူက ၎င်းတို့ကို ဤအရာ သွန်သင်သနည်း။ မည်သူကမျှ မပြောပါ၊ ထို့ကြောင့် မည်သည့်အရာ လုပ်ရမည်ကို ၎င်းတို့ မည်သို့သိရှိကြသနည်း။ ထိုအရာကို ၎င်းတို့ မည်သို့ လုပ်နိုင်ခဲ့ကြသနည်း။ လူအများစုက ဤအရာကို မလုပ်နိုင်ကြသော်လည်း ၎င်းတို့ လုပ်နိုင်ကြသည်။ ဤနေရာတွင် ပြဿနာမှာ အဘယ်နည်း။ လူ့သဘာဝရှိ ခြားနားမှုတစ်ခု မဟုတ်လော။ ၎င်းတို့ လူ့သဘာဝ အရည်အသွေးရှိ ခြားနားမှုတစ်ခုဖြစ်ပြီး ၎င်းတို့၏ ကိုယ်ကျင့်တရားများရှိ ခြားနားမှုတစ်ခု ဖြစ်သည်။ ဤလူနှစ်မျိုးနှစ်စား၏ ကိုယ်ကျင့်တရားများကြား ခြားနားချက်တစ်ခုရှိသည့်အတွက် သမ္မာတရားနှင့် အပြုသဘောဆောင်သော အရာများအပေါ် ၎င်းတို့၏ သဘောထားများကြားတွင် ခြားနားချက်တစ်ခု ရှိသလော။ (ရှိပါသည်။) ဤလူနှစ်မျိုးထဲမှ မည်သည့်အမျိုးအစားက သမ္မာတရားထဲ ဝင်ရောက်ရန် ပိုလွယ်ကူကြောင်း တွေ့ရှိလိမ့်မည်နည်း။ မည်သည့်အမျိုးအစားက သမ္မာတရားလိုက်စားရန် ပိုမို ဖြစ်နိုင်ဖွယ်ရှိသနည်း။ ကောင်းမွန်သော ကိုယ်ကျင့်တရားများရှိသူတို့သည် သမ္မာတရား လိုက်စားရန် ဖြစ်နိုင်ဖွယ်ပိုရှိသည်။ ဤသည်မှာ သင်တို့ မြင်သည့်ပုံလော။ ဤသို့ သင်တို့ မမြင်ကြဘဲ စကားများနှင့် အယူဝါဒများကို မည်သို့ အာဂုံဆောင်ရမည်ကို သိကြသည့် ဘာသာရေးသမားများက ဤအရာကို လုပ်နိုင်စွမ်းရှိသင့်ကြောင်းနှင့် စကားများနှင့် အယူဝါဒ များကို အာဂုံမဆောင်နိုင်သေးသည့် ဘုရားသခင်ကို စယုံကြည်ကာစဖြစ်သော မယုံကြည်သူများက ထိုအရာကို လုပ်နိုင်စွမ်းမရှိကြောင်း တွေးထင်လျက် သင်တို့ လုပ်ဆောင်သမျှမှာ စည်းမျဉ်းများကို ကြောင်းကျိုးမမြင်ဘဲ ကျင့်သုံးကြခြင်း ဖြစ်သည်။ သို့ရာတွင် လက်တွေ့အရှိတရားမှာ ဆန့်ကျင်ဘက်သာဖြစ်သည်။ သင်တို့အတွက် လူများနှင့် အမှုအရာများကို ဤသို့ ရှုမြင်ရန်မှာ မှားယွင်းပြီး အဓိပ္ပာယ်မဲ့သည် မဟုတ်လော။ ငါသည် အမှုအရာများကို ဤသို့ မရှုမြင်ပေ။ လူတို့နှင့် ငါ ဆက်ဆံသည့်အခါ မတူကွဲပြားသော အရာများအပေါ် ၎င်းတို့ရှိသည့် သဘောထားကို ငါ အကျယ်တဝင့် ကြည့်သည်၊ အထူးသဖြင့် တူညီသော အခြေအနေကို ချဉ်းကပ်သည့်အခါ မတူကွဲပြားသော လူနှစ်မျိုးက မည်သို့ပြုမူကြသည်ဆိုသည်နှင့် ၎င်းတို့ မည်သည့်ရွေးချယ်မှုများပြုလုပ်ကြသည်ကို ငါ ကြည့်သည်။ ဤသည်မှာ ၎င်းတို့၏ လူ့သဘာဝက မည်သည့်အရာနှင့် တူကြောင်း ပိုကောင်းမွန်သည့် သရုပ်ဖော်ချက်တစ်ခု ဖြစ်သည်။ ဤချဉ်းကပ်နည်းနှစ်ခုထဲမှ မည်သည့်အရာက ပိုမိုမျှတပြီး ပိုမို ဓမ္မဓိဋ္ဌာန်ကျသနည်း။ လူတစ်ဦးကို ၎င်း၏ အပြင်ပန်း လုပ်ရပ်များထက် ၎င်းတို့၏ သဘာဝ အနှစ်သာရအပေါ် အခြေခံ၍ ဝေဖန်သုံးသပ်ရန်မှာ ပိုမိုမျှတပေသည်။ အကြင်သူသည် အခြေအနေတစ်ခု၌ လူတစ်ဦး၏ လုပ်ဆောင်ချက်များကို ယူပြီး ၎င်းအပေါ် ဆုံးဖြတ်ချက်နှင့် ကောက်ချက်တစ်ခုပေးဖို့ရန်အလို့ငှာ ၎င်းတို့အပေါ် တိုက်ခိုက်ရန် ထိုလုပ်ရပ်များကို အသုံးချပါက ယင်းမှာ မှားယွင်းပြီး ထိုလူအတွက် မမျှတပေ။ ၎င်းတို့၏ လူ့သဘာဝ အရည်အသွေး၊ ယေဘုယျအားဖြင့် ၎င်းတို့၏ အပြုအမူနှင့် ၎င်းတို့ လျှောက်သည့်လမ်းကြောင်းတို့ကို အခြေခံ၍ မှန်ကန်တိကျသော ဆန်းစစ်ချက်တစ်ခု ပြုလုပ်ရမည်ဖြစ်သည်။ ဤအရာသည်သာ တရားမျှတပြီး၊ ယုတ္တိတန်ကာ ထိုလူအတွက်လည်း မျှတပေသည်။

ယနေ့ ငါတို့ ဤနေရာတွင် စာရင်းပြုစုထားသော ကိုယ်ကျင့်တရား အပြုအမူဆိုင်ရာ အဆိုအမိန့်တစ်ခုမျှသည် ဘုရားနှုတ်ကပတ်တော်များနှင့် မည်သည့် သက်ဆိုင်မှုမျှ မရှိသကဲ့သို့ ၎င်းတို့ထဲမှ မည်သည့်အရာမျှ သမ္မာတရားနှင့် မကိုက်ညီပေ။ ဆိုရိုးတစ်ခုသည် မည်မျှ အစဉ်အလာရှိပါစေ၊ အပြုသဘောဆောင်ပါစေ သမ္မာတရား ဖြစ်မလာနိုင်။ ကိုယ်ကျင့်တရား အပြုအမူနှင့် ပတ်သက်သည့် ဆိုရိုးများသည် ရိုးရာယဉ်ကျေးမှုက အမွှမ်းတင်ထားသော အရာများမှ ဖြစ်ပေါ်လာခြင်းဖြစ်ကာ ယင်းတို့သည် ဘုရားသခင်က လူသားအား လိုက်စားရန် တောင်းဆိုသော သမ္မာတရားများနှင့် မည်သည့်သက်ဆိုင်မှုမျှ မရှိပေ။ လူသား၏ ကိုယ်ကျင့်တရား အပြုအမူနှင့်ပတ်သက်သော ဤမတူကွဲပြားသည့် ဆိုရိုးများကို လူတို့ မည်မျှကောင်းစွာ ပြောဆိုကြပါစေ၊ သို့မဟုတ် ယင်းတို့အတိုင်း မည်မျှကောင်းစွာ အသက်ရှင်ကြပါစေ၊ သို့မဟုတ် ယင်းတို့ကို မည်မျှ ခိုင်ခိုင်မာမာ ဖက်တွယ်ကြပါစေ ဤဆိုရိုးစကားများက သမ္မာတရားဖြစ်သည်ဟု မဆိုလိုပေ။ ကမ္ဘာမြေပေါ်ရှိ လူအများစုက ဤအရာများကို ဖက်တွယ်ပြီး ယုံကြည်ကြလျှင်ပင် ယင်းတို့က သမ္မာတရား ဖြစ်လာလိမ့်မည် မဟုတ်။ အကြိမ်ထောင်ချီပြောလျှင်ပင် မုသားက မုသားဖြစ်နေဆဲဖြစ်သကဲ့သို့သာ ဖြစ်သည်။ မုသားသည် မည်သည့်အခါတွင်မျှ အမှန်တရား ဖြစ်မလာနိုင်။ မုသားများမှာ စာတန်၏ အကြံများပါရှိသည့် မှားယွင်းသော စိတ်ကူးဖြစ်သောကြောင့် သမ္မာတရား ဖြစ်လာဖို့မပြောနှင့်၊ သမ္မာတရားကို အစားမထိုးနိုင်ပေ။ ထိုနည်းတူ ကိုယ်ကျင့်တရား အပြုအမူနှင့် စပ်လျဉ်း၍ လူတို့ ရှေ့တန်းတင်သည့် မတူကွဲပြားသော သတ်မှတ်ချက်များမှာ သမ္မာတရား ဖြစ်မလာနိုင်။ ယင်းတို့ကို သင် မည်မျှ ဖက်တွယ်သည်ဖြစ်စေ၊ မည်သို့ကောင်းစွာ ဖက်တွယ်သည်ဖြစ်စေ သင့်အကြောင်း ပြောသမျှမှာ သင်သည် လူ့အမြင်တွင် ကောင်းမွန်သည့် ကိုယ်ကျင့်တရား အပြုအမူရှိကြောင်းဖြစ်၏။ သို့သော် ဘုရားသခင်၏ အမြင်တွင် သင်သည် လူ့သဘာဝ ရှိသလော။ သေချာပေါက် မရှိပေ။ ဆန့်ကျင်ဘက်အနေဖြင့် စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်း တို့နှင့်ဆိုင်သည့် ရိုးရာယဉ်ကျေးမှု အယူအဆများ၏ ရှုထောင့်နှင့် စည်းမျဉ်းတိုင်းကို သင်သည် အလွန်ကောင်းမွန်စွာနှင့် အသေအချာ စွဲကိုင်ခဲ့လျှင် သမ္မာတရားမှ လွန်စွာ သွေဖည်ပြီးဖြစ်ပေမည်။ အဘယ်ကြောင့်နည်း။ သင်သည် ကိုယ်ကျင့်တရား အပြုအမူနှင့်ပတ်သက်သည့် ဤအဆိုအမိန့်များအတိုင်း လူများနှင့် အမှုအရာများကို ရှုမြင်ကာ ပြုမူနေထိုင်နေပြီး သင်၏ စံများအဖြစ် အသုံးပြုနေခဲ့မည် ဖြစ်သောကြောင့်တည်း။ ယင်းမှာ နာရီကို ခေါင်းစောင်းပြီး ကြည့်နေသကဲ့သို့သာ ဖြစ်သည်။ သင်၏ ရှုထောင့်အမြင် မှန်ကန်လိမ့်မည်မဟုတ်။ ဤအရာ၏ နောက်ဆုံးရလဒ်မှာ လူများနှင့် အမှုအရာများအပေါ် သင်၏ အမြင်များ၊ သင်၏ ပြုမူနေထိုင်ခြင်းနှင့် လုပ်ရပ်များသည် သမ္မာတရား သို့မဟုတ် ဘုရားသခင်၏ တောင်းဆိုချက်များနှင့် မည်သည့်သက်ဆိုင်မှုမျှ ရှိမည်မဟုတ်သကဲ့သို့ သင်လိုက်လျှောက်နေသင့်သည့် ဘုရားသခင်၏ လမ်းခရီးမှ သင် ဝေးကွာနေမည်ဖြစ်သည်။ ဆန့်ကျင်ဘက်ဆီသို့ပင် သင်ပြေးနေနိုင်ပြီး သင့်ကိုယ်ပိုင် ရည်မှန်းချက်ပန်းတိုင်များကို ပျက်ပြားသွားစေသည့်နည်းလမ်းဖြင့် ပြုမူနေနိုင်သည်။ ကိုယ်ကျင့်တရား အပြုအမူနှင့်ပတ်သက်သည့် ဤဆိုရိုးများကို သင် ပိုမိုဖက်တွယ်ပြီး တန်ဖိုးထားလေလေ၊ သင့်ကို ဘုရားသခင်က စိတ်ကုန်လာလေဖြစ်လိမ့်မည်၊ ဘုရားသခင်နှင့် သမ္မာတရားမှ ဝေးရာသို့ သင် ပိုရောက်သွားလေ ဖြစ်လိမ့်မည်ဖြစ်ပြီး ဘုရားသခင်နှင့် ပိုမိုဆန့်ကျင်လေ ဖြစ်လိမ့်မည်။ ကိုယ်ကျင့်တရား အပြုအမူနှင့်ပတ်သက်သည့် ဤဆိုရိုးများထဲမှ တစ်ခုကို မှန်ကန်သည်ဟု သင်မည်မျှတွေးထင်သည်ဖြစ်စေ၊ သို့မဟုတ် အချိန်မည်မျှကြာ ဖက်တွယ်သည်ဖြစ်စေ သမ္မာတရားကို သင်လက်တွေ့လုပ်ဆောင်နေသည်ဟု မဆိုလိုပေ။ ရိုးရာယဉ်ကျေးမှု၏ အပြုအမူဆိုင်ရာ စံနှုန်းများထဲမှ မည်သည့်အရာက မှန်ကန်ပြီး ယုတ္တိတန်သည်ဟု သင်တွေးထင်ပါစေ ယင်းသည် အပြုသဘောဆောင်သော အရာများ၏ လက်တွေ့အရှိတရား မဟုတ်ပေ။ သမ္မာတရား လုံးဝ မဟုတ်သကဲ့သို့ သမ္မာတရားနှင့် မကိုက်ညီပေ။ သင့်ကိုယ်သင် အမြန်သုံးသပ်ဆင်ခြင်ရန် ငါ တိုက်တွန်းသည်။ သင် ဖက်တွယ်သည့် ဤအရာများက မည်သည့်နေရာမှ လာသနည်း။ လူတို့ကို ဆန်းစစ်ကာ တောင်းဆိုချက်များ ပြုလုပ်ခြင်းအတွက် ယင်းကို စည်းမျဉ်းနှင့် စံနှုန်းအဖြစ် အသုံးပြုခြင်းသည် ဘုရားနှုတ်ကပတ်တော်များတွင် အခြေပြုချက်တစ်ခု ရှိပါသလော။ သမ္မာတရားတွင် အခြေပြုချက်တစ်ခု ရှိသလော။ ရိုးရာယဉ်ကျေးမှု၏ ဤတောင်းဆိုချက်ကို သင် လက်တွေ့လုပ်ဆောင်ခြင်း၏ အကျိုးဆက်များက မည်သည့်အရာဖြစ်သည်ကို သင် ရှင်းလင်းပါ၏လော။ သမ္မာတရားနှင့် သက်ဆိုင်မှု တစ်ခုတလေ ရှိသလော။ ရိုးရာယဉ်ကျးမှု၏ ဤတောင်းဆိုချက်ကို သင်၏လုပ်ရပ်များအတွက် အခြေပြုချက်အဖြစ်၊ သင်၏ စံအဖြစ် အသုံးပြုခြင်းအားဖြင့် ပြီးလျှင် ယင်းကို အပြုသဘောဆောင်သောအရာအဖြစ် မြင်ခြင်းအားဖြင့် သမ္မာတရားကို သင် ဆန့်ကျင်နေခြင်းရှိမရှိ၊ ဘုရားသခင်ကို အတိုက်အခံလုပ်ကာ သမ္မာတရားကို ချိုးဖောက်နေခြင်းရှိမရှိ သင် ပိုင်းခြားသိမြင်ကာ စိတ်ဖြာလေ့လာသင့်သည်။ ရိုးရာယဉ်ကျေးမှုက အမွှမ်းတင်ထားသည့် အမြင်များနှင့် ဆိုရိုးများကို ကြောင်းကျိုးမမြင်ဘဲ သင် ဖက်တွယ်ပါက ယင်း၏ အကျိုးဆက်သည် မည်သည့်အရာ ဖြစ်လိမ့်မည်နည်း။ ဤဆိုရိုးများအားဖြင့် သင်သည် အထင်အမြင်မှားပါက၊ သို့မဟုတ် လှည့်စားခံရပါက သင်၏ ရလဒ်နှင့် အဆုံးသတ် မည်သည့်အရာ ဖြစ်လိမ့်မည်ကို စိတ်ကူးကြည့်နိုင်သည်။ သင်သည် လူများနှင့် အမှုအရာများကို ရိုးရာယဉ်ကျေးမှု ရှုထောင့်အမြင်မှ ရှုမြင်ပါက သမ္မာတရားကို လက်ခံဖို့ သင့်အတွက် ခက်ပေလိမ့်မည်။ လူများနှင့် အမှုအရာများကို ဘုရားနှုတ်ကပတ်တော်များနှင့် သမ္မာတရားအတိုင်း သင် လုံးဝ ရှုမြင်နိုင်လိမ့်မည် မဟုတ်။ သမ္မာတရားကို နားလည်သောလူတစ်ဦးသည် ကိုယ်ကျင့်တရား အပြုအမူနှင့် စပ်လျဉ်းသည့် ရိုးရာယဉ်ကျေးမှု၏ အမျိုးမျိုးသော အဆိုအမိန့်များနှင့် တောင်းဆိုချက်များကို စိစစ်သင့်သည်။ ထိုအရာများထဲမှ မည်သည့်အရာကို သင် တန်ဖိုးအထားဆုံးဖြစ်ပြီး အမြဲ ဖက်တွယ်ကြောင်း၊ လူများနှင့် အမှုအရာများကို သင် ရှုမြင်ပုံနှင့် ပြုမူနေထိုင်ပြီး ဆောင်ရွက်ပုံအတွက် အခြေခံနှင့် စံအဖြစ် မည်သည့်အရာကို အစဉ် အသုံးပြုသည်ကို သင် စိတ်ဖြာလေ့လာသင့်သည်။ ထို့နောက် သင် ဖက်တွယ်သည့်အရာများကို ဘုရားသခင်၏ နှုတ်ကပတ်တော်များနှင့် သတ်မှတ်ချက်များဖြင့် နှိုင်းယှဉ်စစ်ဆေးကာ ရိုးရာယဉ်ကျေးမှု၏ ဤရှုထောင့်များက ဘုရားသခင် ဖော်ပြသည့် သမ္မာတရားနှင့် ဆန့်ကျင်၊ ကွဲလွဲခြင်း ရှိမရှိဆိုသည်ကို ကြည့်သင့်သည်။ သင်သည် ပြဿနာတစ်ခုကို အမှန်တကယ် ရှာတွေ့ပါက ရိုးရာယဉ်ကျေးမှု၏ ဤရှုထောင့်များက မည်သည့်နေရာအတိအကျတွင် မှားယွင်းပြီး အဓိပ္ပာယ်မဲ့နေသည်ကို သင် ချက်ချင်း စိစစ်ရမည်။ ဤကိစ္စရပ်များနှင့် ပတ်သက်၍ သင်ရှင်းလင်းသွားသည့်အခါ မည်သည့်အရာက သမ္မာတရားဖြစ်ပြီး မည်သည့်အရာက အတွေးမှားဖြစ်သည်ကို သင် သိလိမ့်မည်။ လက်တွေ့လုပ်ဆောင်မှု လမ်းကြောင်းတစ်ခု ရှိလိမ့်မည်ဖြစ်ပြီး သင် လျှောက်လှမ်းသင့်သည့် လမ်းကြောင်းကို ရွေးချယ်နိုင်လိမ့်မည်။ ဤသို့ သမ္မာတရားကို ရှာဖွေလော့၊ ပြီးလျှင် သင်၏ နည်းလမ်းများကို သင် ပြုပြင်နိုင်လိမ့်မည်။ လူတို့၏ ကိုယ်ကျင့်စရိုက်နှင့်ပတ်သက်၍ လူသားမျိုးနွယ်၏ လိုအပ်ချက်များ၊ ဆိုရိုးများ ဟူ၍ခေါ်ဆိုသည့်အရာများကို မည်သို့စံသတ်မှတ်ထားပါစေ၊ သို့မဟုတ် ထိုအရာများသည် လူများစွာ၏ နှစ်သက်မှု၊ အမြင်၊ လိုအင်ဆန္ဒအပြင်၊ အကျိုးစီးပွားတို့နှင့် မည်မျှကိုက်ညီပါစေ ထိုအရာများက သမ္မာတရားမဟုတ်ပေ။ ဤသည်မှာ သင်နားလည်ရမည့် အရာတစ်ခုဖြစ်သည်။ ပြီးလျှင် ထိုအရာများသည် သမ္မာတရားမဟုတ်သည့်အတွက် ထိုအရာများကို ငြင်းပယ်ပြီး စွန့်ပစ်ရန် အလျင်အမြန်လုပ်ဆောင်သင့်သည်။ ထိုအရာများ၏ အနှစ်သာရနှင့် လူများက ထိုအရာများအားဖြင့် အသက်ရှင်ခြင်းမှ ဖြစ်ပေါ်လာသည့် အကျိုးဆက်များကိုပါ သင်ပိုင်းခြားစိစစ်ရမည်။ ထိုအရာများသည် သင့်အတွင်းမှ စစ်မှန်သောနောင်တကို အမှန်တကယ် ဖြစ်ပေါ်စေနိုင်သလော။ ထိုအရာများသည် သင့်ကိုယ်သင် သိမြင်ရန် အမှန်တကယ် ကူညီနိုင်သလော။ သင့်ကို လူသားပုံသဏ္ဌာန်အတိုင်း အမှန်တကယ် အသက်ရှင်နေထိုင်စေသလော။ ဤအရာများထဲမှ မည်သည့်အရာကိုမျှ မလုပ်ဆောင်နိုင်ပေ။ ထိုအရာများသည် သင့်အား ကြောင်သူတော်ဆန်ပြီး ကိုယ့်ကိုယ်ကိုယ် အမှန်ထင်ခြင်းကိုသာ ဖြစ်ပေါ်စေလိမ့်မည်။ ထိုအရာများသည် သင့်အား ပို၍ စဉ်းလဲစေပြီး ဆိုးယုတ်စေလိမ့်မည်။ “အရင်တုန်းက ဒီရိုးရာယဉ်ကျေးမှုတွေရဲ့ ရှုထောင့်တွေကို ငါတို့ စွဲကိုင်တဲ့အခါမှာ ငါတို့က လူကောင်းတွေလို့ ခံစားရတယ်။ ငါတို့ပြုမူနေထိုင်တဲ့ပုံစံကို တခြားလူတွေမြင်တဲ့အခါမှာ ငါတို့က လူကောင်းတွေလို့ သူတို့ကလည်း ထင်ကြတယ်။ ဒါပေမဲ့ တကယ်တမ်းတော့ ဘယ်လိုမကောင်းမှုမျိုးကို ငါတို့ လုပ်နိုင်တယ်ဆိုတာ ငါတို့စိတ်နှလုံးထဲကနေ သိကြတယ်။ ကောင်းတာ နည်းနည်းလုပ်တာက ဒါကို ဖုံးကွယ်ရုံသက်သက်ပဲ။ ဒါပေမဲ့ ရိုးရာယဉ်ကျေးမှုက ငါတို့ကို တောင်းဆိုတဲ့ အပြုအမူကောင်းတွေကို စွန့်ပစ်ရင် ဒါတွေအစား ဘာကိုလုပ်သင့်လဲ။ ဘယ်လိုအပြုအမူတွေနဲ့ သရုပ်သကန်တွေက ဘုရားကို ဘုန်းထင်ရှားစေမှာလဲ” ဟူ၍ ပြောသည့် လူအချို့ရှိကြသည်။ ဤမေးခွန်းကို မည်သို့ထင်သနည်း။ ဘုရားသခင်ကို ယုံကြည်သူများသည် မည်သည့်သမ္မာတရားများကို လက်တွေ့လုပ်ဆောင်သင့်သည်ကို ၎င်းတို့ မသိကြသေးသလော။ ဘုရားသခင်သည် သမ္မာတရားများစွာကို ဖော်ပြပြီးဖြစ်သည်။ လူတို့ လက်တွေ့လုပ်ဆောင်သင့်သည့် သမ္မာတရားများစွာရှိသည်။ ထို့ကြောင့် အဘယ်ကြောင့် သမ္မာတရားကို လက်တွေ့လုပ်ဆောင်ရန် ငြင်းဆန်ပြီး အယောင်ဆောင် လူကောင်းများ၊ ကြောင်သူတော်များဖြစ်ရန် မရမက ဆက်လက်လုပ်ဆောင်နေရသနည်း။ သင်သည် အဘယ်ကြောင့် ဟန်ဆောင်နေသနည်း။ “ရိုးရာယဉ်ကျေးမှု၏ ကောင်းမွန်သော သွင်ပြင်လက္ခဏာများစွာ ရှိသည်။ ‘ညောင်စေ့လောက် ကျေးဇူးပြုခံရရင် ညောင်ပင်ကြီးလောက် ကျေးဇူးပြန်ဆပ်ရမည်’ဟူသကဲ့သို့ ဖြစ်သည်။ ဤသည်မှာ သိပ်ကောင်းသော ဆိုရိုးတစ်ခု ဖြစ်သည်။ လူတို့ လက်တွေ့လုပ်ဆောင်သင့်သည့်အရာ ဖြစ်သည်။ အဘယ်သို့ ကိုယ်တော်က ယင်းကို ပစ်ပယ်နိုင်ရသနည်း။ ပြီးလျှင် ‘မိတ်ဆွေအတွက် အသက်စွန့်မည်’ဆိုသည့်အရာရှိသည်။ သစ္စာရှိကာ သူရဲကောင်းဆန်လိုက်လေခြင်း။ ထိုသို့သော မိတ်ဆွေမျိုး ရှိရန်မှာ ဘဝတွင် ဂုဏ်တက်စရာ ဖြစ်သည်။ ‘နွေဦးပိုးများသည် သေသည်ထိ ရက်လုပ်ကြလိမ့်မည်ဖြစ်ပြီး ဖယောင်းတိုင်များသည် မီးစာကုန်သည်အထိ လင်းကြလိမ့်မည်’ ဆိုသည့်အရာလည်း ရှိသည်။ ဤဆိုရိုးများသည် အလွန် နက်နဲပြီး ရိုးရာယဉ်ကျေးမှု စိမ့်ဝင်ပျံ့နှံ့နေသည်။ ဤအရာများဖြင့် ကိုယ်တော်က ကျွန်ုပ်တို့ကို အသက်ရှင်ခွင့်မပေးပါက မည်သည့်အရာဖြင့် အသက်ရှင်သင့်ပါသနည်း”ဟု ဆိုသောသူအချို့ ရှိသည်။ ဤသည်မှာ သင် တွေးထင်သည့်အရာဖြစ်ပါက တရားဒေသနာ နားထောင်ရင်း သင် ကုန်ဆုံးခဲ့သည့် နှစ်များအားလုံး အချည်းနှီးဖြစ်လေပြီ။ အနည်းဆုံးအနေဖြင့် လူတစ်ဦးသည် အသိတရားနှင့် ဆင်ခြင်တုံတရားတို့၏ စံနှုန်းများအတိုင်း အသက်ရှင်ခြင်းအားဖြင့် ပြုမူနေထိုင်ရမည်ဆိုသည်ကိုပင် သင် နားမလည်ပေ။ သင်သည် သမ္မာတရား တစ်စက်မျှ မရရှိသကဲ့သို့ ဤနှစ်ကာလများကို အချည်းနှီး အသက်ရှင်လေပြီ။

တိုတိုပြောရလျှင် ရိုးရာယဉ်ကျေးမှုမှလာသော ကိုယ်ကျင့်တရား အပြုအမူနှင့် ပတ်သက်သည့် ဤဆိုရိုးများကို ငါတို့ စာရင်းပြုစုထားပြီးဖြစ်သော်လည်း ဤအရာ၏ ရည်မှန်းချက် ပန်းတိုင်မှာ ယင်းတို့က လူတို့၏ အယူအဆများနှင့် စိတ်ကူးများဖြစ်ကြောင်းနှင့် စာတန်ထံမှ လာကြောင်း၊ ပြီးလျှင် နောက်ထပ် မည်သည့်အရာမျှ မဟုတ်ကြောင်း အသိပေးရန်မျှသာ မဟုတ်ပေ။ ယင်းမှာ ဤအရာများ၏ အနှစ်သာရသည် မှားယွင်းကြောင်း၊ အယောင်ဆောင်ထားပြီး လှည့်စားတတ်ကြောင်းကို သင် ရှင်းရှင်းလင်းလင်း နားလည်စေဖို့ ဖြစ်သည်။ ဤအပြုအမူများကို လူတို့ ပိုင်ဆိုင်လျှင်ပင် ပုံမှန် လူ့သဘာဝကို ၎င်းတို့ အသက်ရှင်နေထိုင်နေကြသည်ဟု မည်သို့မျှ မဆိုလိုပေ။ ထို့ထက် ၎င်းတို့၏ ကြံရွယ်ချက်များနှင့် ရည်မှန်းချက်ပန်းတိုင်များကို ဖုံးဖိရန်နှင့် မိမိတို့၏ ဖောက်ပြန်ပျက်စီးသော စိတ်သဘောထားများ၊ သဘာဝ အနှစ်သာရတို့ကို ဖုံးကွယ်ရန် ဤအတုအယောင်အပြုအမူများကို ၎င်းတို့ အသုံးပြုနေကြခြင်း ဖြစ်သည်။ အကျိုးဆက်အနေဖြင့် လူတို့သည် ဟန်ဆောင်ခြင်းနှင့် အခြားသူများအား လှည့်စားခြင်းတွင် ပိုတော်သည်ထက် တော်လာနေကြသည်။ ထိုနည်းအားဖြင့် ၎င်းတို့အား ပို၍ပင် ဖောက်ပြန်ပျက်စီးကာ ဆိုးယုတ်လာစေသည်။ ဖောက်ပြန်ပျက်စီးသော လူသားမျိုးနွယ်က ဖက်တွယ်သည့် ရိုးရာယဉ်ကျေးမှု၏ ကိုယ်ကျင့်တရား စံနှုန်းများသည် ဘုရားသခင် ဖော်ပြသည့် သမ္မာတရားများနှင့် သဟဇာတမဖြစ်သကဲ့သို့ လူတို့ကို ဘုရားသခင် သွန်သင်သည့် မည်သည့် နှုတ်ကပတ်တော်မျှနှင့် မကိုက်ညီပေ။ ယင်းတို့သည် မည်သို့မျှ ဆက်နွှယ်မှုမရှိပေ။ ရိုးရာယဉ်ကျေးမှု၏ သွင်ပြင်လက္ခဏာများကို သင် ဖက်တွယ်နေဆဲဖြစ်ပါက သင်သည် လုံးလုံးလျားလျား လှည့်စားခံရကာ အဆိပ်ခတ်ခံရပြီး ဖြစ်သည်။ ရိုးရာယဉ်ကျေးမှုကို သင် ဖက်တွယ်ပြီး ယင်း၏ စည်းမျဉ်းများနှင့် အမြင်များကို လိုက်နာသည့် အကြောင်းကိစ္စတစ်ခုတစ်လေရှိပါက သင်သည် ဘုရားသခင်ကို ပုန်ကန်ကာ သမ္မာတရားကို ချိုးဖောက်နေပြီး ထိုကိစ္စရပ်တွင် ဘုရားသခင်ကို ဆန့်ကျင်နေပေသည်။ ကိုယ်ကျင့်တရား အပြုအမူနှင့် ပတ်သက်သည့် ဤအဆိုအမိန့်များထဲမှ တစ်ခုတလေကို သင်ဖက်တွယ်ပြီး မိမိကိုယ်ကို ဆက်ကပ်ကာ၊ လူများ သို့မဟုတ် အမှုအရာများကို သင် ရှုမြင်ပုံအတွက် စံ သို့မဟုတ် အခြေခံအကြောင်းရင်းအဖြစ် သဘောထားပါက၊ ယင်းမှာ သင် မှားသည့်နေရာဖြစ်ပြီး လူတို့ကို အတိုင်းအတာတစ်ခုထိ သင် ဝေဖန်၊ ထိခိုက်နစ်နာစေပါက အပြစ်တစ်ခုကို သင် ကျုးလွန်မိပြီး ဖြစ်လိမ့်မည်။ သင်သည် လူတိုင်းကို ရိုးရာယဉ်ကျေးမှု၏ ကိုယ်ကျင့်တရား စံနှုန်းများဖြင့် အမြဲ မရမက အကဲဖြတ်ပါက သင်ရှုတ်ချမိပြီး အထင်လွဲသည့် လူအရေအတွက် တိုးမြဲတိုးနေလိမ့်မည်ဖြစ်ကာ ဘုရားသခင်ကို သင် ဧကန်မုချ ရှုတ်ချကာ အတိုက်အခံလုပ်မိလိမ့်မည်ဖြစ်သည်။ ထို့နောက်တွင် သင်သည် မဟာအပြစ်သားတစ်ဦး ဖြစ်လိမ့်မည်။ ရိုးရာယဉ်ကျေးမှု၏ ပညာရေးနှင့် ပုံသွင်းခြင်းအောက်တွင် လူသားမျိုးနွယ်အားလုံးက တိုး၍ ဆိုးယုတ်လာနေသည်ကို သင်မမြင်သလော။ လောကသည် သာ၍ မှောင်မိုက်နေသည် မဟုတ်လော။ တစ်စုံတစ်ဦးသည် စာတန်နှင့် နတ်ဆိုးများနှင့် သက်ဆိုင်လေလေ၊ အကိုးကွယ်ခံရလေ ဖြစ်သည်။ တစ်စုံတစ်ဦးသည် သမ္မာတရားကို လက်တွေ့လုပ်ဆောင်လေ၊ ဘုရားသခင်အတွက် သက်သေခံပြီး ဘုရားသခင်ကို ကျေနပ်စေလေလေ၊ သာ၍ ဖိနှိပ်ကာ ဖယ်ကြဉ်၍ ရှုတ်ချခံရလေ၊ သို့မဟုတ် ကားစင်တင်ခြင်းအားဖြင့် အသေသတ်ခြင်းကိုပင်ခံရလေ ဖြစ်သည်။ ဤသည်မှာ အမှန်တရားတစ်ခု မဟုတ်လော။ ရှေ့ဆက်၍၊ ယနေ့ ဤနေရာတွင် ငါတို့ မိတ်သဟာယပြုခဲ့သည့် အကြောင်းကို မကြာခဏ သင်တို့ မိတ်သဟာယပြုသင့်သည်။ ယင်းတို့နှင့်ပတ်သက်၍ မိတ်သဟာယပြုပြီးနောက်တွင် သင်တို့ နားမလည်သည့် အရာများရှိပါက တစ်ခဏမျှ ဘေးဖယ်ထားပြီး နားလည်သည်အထိ သင်တို့ကိုင်တွယ်နိုင်သည့်အပိုင်းများကို မိတ်သဟာယပြုလော့။ လုံးဝ ရှင်းလင်းသွားကာ လုံးဝ နားလည်သည်အထိ ဤစကားများကို မိတ်သဟာယပြုလော့။ ထို့နောက်တွင် သမ္မာတရားကို သင်တို့ မှန်ကန်တိကျစွာ လက်တွေ့လုပ်ဆောင်နိုင်ပြီး စစ်မှန်မှုထဲသို့ ဝင်ရောက်နိုင်လိမ်မ့ည်။ ဆိုရိုး သို့မဟုတ် အမှုအရာတစ်ခုတလေသည် သမ္မာတရား ဟုတ်မဟုတ်၊ ရိုးရာယဉ်ကျေးမှုဖြစ်ပြီး သမ္မာတရား ဟုတ်မဟုတ်ဆိုသည်ကို သင် ရှင်းရှင်းလင်းလင်း သိမြင်နိုင်သည့်အခါ သမ္မာတရား စစ်မှန်မှုထဲသို့ ဝင်ရောက်ရန် လမ်းကြောင်းတစ်ခု ပိုရှိလိမ့်မည်။ နောက်ဆုံးတွင် မိတ်သဟာယမှတစ်ဆင့် လက်တွေ့လုပ်ဆောင်သင့်သည့် သမ္မာတရားတိုင်းကို သင် နားလည်နိုင်ပြီး သဘောတူညီမှု ရရှိပြီးသည့်အခါ၊ သင်၏ အမြင်များနှင့် နားလည်မှုများတွင် တစ်သမတ်တည်းဖြစ်သည့်အခါ၊ မည်သည့်အရာများက အပြုသဘောဆောင်ပြီး မည်သည့်အရာများက အပျက်သဘောဆောင်သည်၊ မည်သည့်အရာများက ဘုရားသခင်ထံမှ လာပြီး မည်သည့်အရာများက စာတန်ထံမှ လာသည်ကို သိရှိသည့်အခါ၊ ပြီးလျှင် ဤအရာများ သင့်အဖို့ ရှင်းလင်းပြီး ဒွိဟဖြစ်စရာမလိုတော့သည်အထိ ထိုအကြောင်းအရာနှင့်ပတ်သက်၍ သင်မိတ်သဟာယပြုပြီးသည့်အခါမှသာ သမ္မာတရားကို သင်သိနားလည်ပြီးဖြစ်လိမ့်မည်။ ထို့နောက်တွင် သင်လက်တွေ့လုပ်ဆောင်သင့်သည့် သမ္မာတရား စည်းမျဉ်းများကို ရွေးချယ်လော့။ ဤသို့ဖြင့် ဘုရားသခင် ချခင်းထားသည့် အပြုအမူဆိုင်ရာ စံနှုန်းများကို သင် ပြည့်မီလိမ့်မည်ဖြစ်ပြီး အနည်းဆုံးအနေဖြင့် သင်သည် လူသားပုံသဏ္ဌာန်အချို့ ရှိလိမ့်မည်။ သင်သည် သမ္မာတရားကို နားလည်နိုင်ပြီး စစ်မှန်မှုထဲသို့ ဝင်ရောက်နိုင်ပါက လူသားပုံသဏ္ဌာန်ကို လုံးဝ အသက်ရှင်နိုင်လိမ့်မည်။ ထိုအခါမှသာ သင်သည် ဘုရားသခင်၏ အလိုတော်နှင့် လုံးဝကိုက်ညီမည်ဖြစ်သည်။

၂၀၂၂ ခုနှစ်၊ မတ်လ ၅ ရက်


သမ္မာတရား လိုက်စားခြင်းဆိုသည်မှာ (၆)

လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း

၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ

ငါတို့၏ ပြီးခဲ့သော စုဝေးပွဲတွင် မည်သည့်အကြောင်းအရာအား ငါတို့ မိတ်သဟာယပြုခဲ့သည်ကို သင်တို့မှတ်မိကြသလော။ (အပြုအမူကောင်းများဟု လူတို့မြင်သော အရာများနှင့် ဘုရားတောင်းဆိုသည့်အတိုင်း ပုံမှန်လူ့သဘာဝကို အသက်ရှင်နေထိုင်ခြင်းအား ယှဉ်ကြည့်လျှင် ရှိနေသော ခြားနားချက်များအပေါ် ဘုရားသခင်က ရှေးဦးစွာ မိတ်သဟာယပြုခဲ့ပါသည်။ ထို့နောက် ရိုးရာယဉ်ကျေးမှုရှိ လူ့ ကိုယ်ကျင့်တရား အပြုအမူကို မိတ်သဟာယပြုပြပြီး လူ့ကိုယ်ကျင့်တရား အပြုအမူနှင့် ပတ်သက်သည့် အဆိုနှစ်ဆယ့်တစ်ချက်ကို အကျဉ်းချုပ် ဆွေးနွေးပြခဲ့ပါသည်။) ငါတို့၏ ပြီးခဲ့သော စုဝေးပွဲတွင် အကြောင်းအရာနှစ်ခုကို ငါမိတ်သဟာယပြုပေးခဲ့သည်။ ပထမဦးစွာ ကောင်းသော အပြုအမူဟူသည့် အကြောင်းအရာကို အနည်းငယ် ဖြည့်စွက်ပြီး ငါမိတ်သဟာယပြုပေးခဲ့၏။ ထို့နောက် လူ၏ စရိုက်လက္ခဏာ၊ ကျင့်ကြံပြုမူပုံနှင့် အကျင့်သီလကောင်းတို့ကို ခရေစေ့တွင်းကျ မရှင်းပြတော့ဘဲ ရိုးရိုးရှင်းရှင်းနှင့် မိတ်ဆက်သဘော မိတ်သဟာယပြုပေးခဲ့သည်။ သမ္မာတရားကို လိုက်စားခြင်း ဆိုသည်မှာဟူသည့် အကြောင်းအရာကိုလည်း သုံးလေးကြိမ်ခန့် ငါတို့ မိတ်သဟာယ ပြုပြီးခဲ့ကြပြီ။ သမ္မာတရားကို လိုက်စားခြင်းနှင့် ဆက်စပ်နေပြီး ဖော်ထုတ်ကာ ခွဲခြမ်းစိတ်ဖြာပြဖို့ စိစစ်ပြဖို့ လိုအပ်သည့် အပြုအမူကောင်းများအကြောင်း အားလုံးကိုလည်း ငါမိတ်သဟာယပြုပေးခဲ့ပြီ။ ယခင်အခေါက်၌ လူ့ကိုယ်ကျင့်တရား အပြုအမူနှင့် စပ်လျဉ်းသည့် အခြေခံ အကြောင်းအရာတချို့ကိုလည်း ငါအနည်းငယ် မိတ်သဟာယပြုပေးခဲ့၏။ ကိုယ်ကျင့်တရား အပြုအမူအကြောင်း ဤပြောဆိုချက်များကို အသေးစိတ် ထုတ်ဖော်ပြခြင်း၊ သို့မဟုတ် ခွဲခြမ်းစိတ်ဖြာပြခြင်းတို့ မရှိခဲ့သော်လည်း လူ့ကိုယ်ကျင့်တရား အပြုအမူနှင့် ပတ်သက်သည့် မတူညီသော အဆိုများ၏ ဥပမာအတော်များများကိုကား ငါတို့ ဖော်ပြခဲ့ကြသည်။ အတိအကျ ပြောရလျှင် ဥပမာနှစ်ဆယ့်တစ်ခု ဖြစ်၏။ ဤဥပမာ နှစ်ဆယ့်တစ်ခုသည် အခြေခံအားဖြင့် တရုတ်ရိုးရာယဉ်ကျေးမှုက လူတို့အတွင်း သွတ်သွင်းထားပြီး ကျေးဇူးပြုလိုခြင်း၊ ဖြောင့်မတ်ခြင်း၊ သင့်တင့်လျောက်ပတ်ခြင်း၊ အမြော်အမြင်ရှိခြင်း၊ ယုံကြည်စိတ်ချရခြင်းဟူသည့် အတွေးအခေါ်များ ကြီးစိုးနေသော ပြောဆိုချက်အမျိုးမျိုး ဖြစ်သည်။ ဥပမာအားဖြင့် သစ္စာရှိခြင်း၊ ဖြောင့်မတ်ခြင်း၊ လျောက်ပတ်ခြင်း၊ ယုံကြည်ရခြင်းတို့နှင့်သာမက အမျိုးသားများ၊ အမျိုးသမီးများ၊ အရာရှိအမှုထမ်းများ၊ ကလေးများ အစရှိသည်တို့၏ ပြုမူသင့်ပုံနှင့်ပါ ဆက်စပ်နေသည့် လူ့ကိုယ်ကျင့်တရား အပြုအမူနှင့် ပတ်သက်သော ဆိုရိုးအမျိုးမျိုးကို ငါတို့ ပြောဆိုခဲ့ကြသည်။ ဤဆိုရိုးနှစ်ဆယ့်တစ်ခုသည် ပြည့်စုံခြင်း သို့မဟုတ် အလုံးစုံ ခြုံငုံခြင်း ရှိသည်ဖြစ်စေ၊ မရှိသည်ဖြစ်စေ မည်သို့ပင်ဖြစ်စေကာမူ လူ့ကိုယ်ကျင့်တရား အပြုအမူနှင့် ဆက်စပ်၍ သဘောတရား ရှုထောင့်မှရော ခြေခြေမြစ်မြစ် ရှိသည့် ရှုထောင့်မှပါ တရုတ်ရိုးရာယဉ်ကျေးမှုက ထုတ်ပြန်ထားသည့် တောင်းဆိုမှု အမျိုးမျိုးတို့၏ အနှစ်သာရကို အခြေခံအားဖြင့် ကိုယ်စားပြုနိုင်စွမ်း ရှိပေသည်။ ဤဥပမာများကို ငါတို့ဖော်ပြပြီးသည့်နောက်၌ သင်တို့သည် ထိုဥပမာများအပေါ် ချင့်ချိန်တွေးဆကြည့်ကြပြီး မိတ်သဟာယပြုကြသလော။ (ကျွန်ုပ်တို့၏ စုဝေးပွဲများအတွင်း ထိုအရာများကို အနည်းငယ် မိတ်သဟာယပြုကြည့်ခဲ့ပါသည်။ ထိုအခါ အဆိုပါ ပြောဆိုချက်များထဲမှ တချို့မှာ သမ္မာတရားနှင့် အလွယ်တကူ ရောထွေးနိုင်ကြောင်း တွေ့ရပါ၏။ ဥပမာအားဖြင့် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ”၊ “မိတ်ဆွေအတွက် အသက်စွန့်မည်”၊ ထို့ပြင် “လူတို့ သင့်ကို အပ်သည့်အရာတိုင်းကို သစ္စာရှိစွာ ကိုင်တွယ်ရန် အကောင်းဆုံး လုပ်ပါ” နှင့် အခြားဆိုရိုးများ ဖြစ်ပါသည်။) အခြားဆိုရိုးများဖြစ်သော “ညောင်စေ့လောက် ကျေးဇူးပြုခံရရင် ညောင်ပင်ကြီးလောက် ကျေးဇူးပြန်ဆပ်ရမည်”၊ “လူကြီးလူကောင်းတစ်ဦး၏ စကားက သူ၏ ကတိဝန်ခံချက်ဖြစ်သည်”၊ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်”၊ “သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ”၊ “ရေတွင်းတစ်တွင်းရှိ ရေကိုသောက်သောအခါ မည်သူက တူးခဲ့သည်ကို လုံးဝ မမေ့လျော့သင့်” အစရှိသည်တို့လည်း ပါဝင်သည်။ အနီးကပ် လေ့လာစစ်ဆေးကြည့်ပါက လူအများစုသည် ၎င်းတို့၏ ကျင့်ကြံပြုမူချက်၊ ၎င်းတို့ကိုယ်တိုင်နှင့် အခြားသူများ၏ ကိုယ်ကျင့်တရား အပြုအမူအပေါ် ၎င်းတို့၏ သုံးသပ်ချက်များကို ကိုယ်ကျင့်တရား အပြုအမူနှင့် ပတ်သက်သည့် အဆိုပါ ပြောဆိုချက်များအပေါ် အခြေခံအားဖြင့် အခြေပြုထားကြောင်း တွေ့ရလိမ့်မည်။ ဤအရာများသည် လူတိုင်း၏ စိတ်နှလုံးထဲတွင် အနည်းနှင့်အများ တည်ရှိကြ၏။ ဤအတွက် အဓိက အကြောင်းရင်းတစ်ခုမှာ လူတို့ နေထိုင်နေကြသော လူမှုဝန်းကျင်နှင့် ၎င်းတို့၏ အစိုးရများထံမှ ၎င်းတို့ခံယူရသော ပညာရေးဖြစ်သည်။ နောက်တစ်ခုမှာ ၎င်းတို့၏ မိသားစုများထံမှ ခံယူရသည့် ပြုစုပျိုးထောင်ပေးမှုနှင့် ၎င်းတို့၏ ရှေးဘိုးဘေးများထံမှ လက်ဆင့်ကမ်း ဆင်းသက်လာသည့် ရိုးရာများကြောင့် ဖြစ်သည်။ အချို့မိသားစုများက မိမိတို့ သားသမီးများအား ကောက်ရသည့် ငွေကို ဘယ်သောအခါမျှ အပိုင်မယူဖို့ သွန်သင်ကြ၏။ အခြားမိသားစုများကမူ မိမိတို့ သားသမီးများကို မျိုးချစ်စိတ် ရှိရမည်ဟု သွန်သင်ကြပြီး “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟု သွန်သင်ကြသည်။ အကြောင်းမှာ မိသားစုတိုင်းက ၎င်းတို့၏ နိုင်ငံအပေါ် အားထားရသောကြောင့် ဖြစ်သည်ဟူ၏။ အချို့သော မိသားစုများကမူ မိမိတို့ သားသမီးများကို “အကြင်သူသည် ချမ်းသာကြွယ်ဝမှုအားဖြင့် လုံးဝ အကျင့်မပျက်သင့်၊ ဆင်းရဲခြင်းဖြင့် မပြောင်းလဲသင့်၊ အဓမ္မလုပ်ဆောင်မှုဖြင့် အလျှော့မပေးသင့်” ဟု သွန်သင်ကြပြီး မိမိတို့၏ မျိုးရိုးဇာစ်မြစ်ကို ဘယ်သောအခါမျှ မမေ့ရဟု သွန်သင်ကြသည်။ အချို့မိဘများက ၎င်းတို့၏ သားသမီးများကို ကိုယ်ကျင့်တရား အပြုအမူအကြောင်း သွန်သင်ရန် ရှင်းလင်းသော ပြောဆိုချက်များ သုံးကြ၏။ အခြားသော မိဘများကမူ ကိုယ်ကျင့်တရား အပြုအမူနှင့် ပတ်သက်သည့် ၎င်းတို့၏ ခံယူချက်များကို ရှင်းရှင်းလင်းလင်း မဖော်ပြနိုင်ကြပေ။ သို့သော် ၎င်းတို့၏ သားသမီးများအတွက် စံပြပုဂ္ဂိုလ်အနေနှင့် ပြုမူနေထိုင်ကြပြီး ပုံသက်သေပြခြင်းဖြင့် သွန်သင်ပေးကြသည်။ ၎င်းတို့၏ စကားများနှင့် လုပ်ရပ်များမှတစ်ဆင့် နောက်မျိုးဆက်ကို လွှမ်းမိုးကာ ပညာပေးကြသည်။ ဤစကားများနှင့် လုပ်ရပ်များတွင် “ညောင်စေ့လောက် ကျေးဇူးပြုခံရရင် ညောင်ပင်ကြီးလောက် ကျေးဇူးပြန်ဆပ်ရမည်”၊ “သူတစ်ပါးတို့အား ကူညီခြင်းဖြင့်ရရှိသည့် ပီတိကို ခံစားပါ”၊ “တစ်လုတ်စားဖူး သူ့ကျေးဇူး” ဟူသည်တို့အပြင် “ရွှံ့နွံထဲမှ ပြစ်မျိုးမှဲ့မထင် ထိုးထွက်၍ ကြည်လင်သော ရေဂယက်တွင် ကူးခတ်သည့်တိုင် ဝင့်ဝါသည့်ပုံမပေါက်” အစရှိသည့် ကြီးကျယ်သော ပြောဆိုချက်များလည်း ပါဝင်နေနိုင်သည်။ မိဘများက မိမိတို့ သားသမီးများကို သွန်သင်ပေးသော အရာများ၏ အဓိကဆိုလိုရင်းများနှင့် အနှစ်သာရတို့ အားလုံးသည် တရုတ်ရိုးရာယဉ်ကျေးမှုက တောင်းဆိုထားသည့် ကိုယ်ကျင့်တရား အပြုအမူနယ်ပယ်အတွင်း အများအားဖြင့် ကျရောက်နေသည်။ ကျောင်းသူ ကျောင်းသားများ ကျောင်းတက်ကြသည့်အချိန်တွင် ဆရာ ဆရာမများက ပထမဦးဆုံး ပြောသည့်အရာမှာ အခြားသူများအပေါ် ကြင်နာသင့်ကြောင်း၊ သူတစ်ပါးတို့အား ကူညီခြင်းဖြင့် ပီတိဖြာသင့်ကြောင်း၊ ကောက်ရသည့် ငွေကို အပိုင်မသိမ်းသင့်ကြောင်းနှင့် မိမိတို့၏ ဆရာ ဆရာမများကို ရိုသေပြီး ဆရာ ဆရာမတို့၏ သွန်သင်ချက်များကို အလေးအမြတ်ထားသင့်ကြောင်းတို့ ဖြစ်သည်။ ကျောင်းသူ ကျောင်းသားများက ရှေးတရုတ်စကားပြေများအကြောင်း၊ သို့မဟုတ် ရှေးခတ်မှ သူရဲကောင်းတို့၏ အတ္ထုပတ္တိများအကြောင်း သင်ယူရသောအခါ “မိတ်ဆွေအတွက် အသက်စွန့်မည်”၊ “သစ္စာစောင့်သိသော နိုင်ငံသားတစ်ဦးသည် မင်းနှစ်ပါးကို အလုပ်အကျွေးမပြုပါ၊ မိန်းမကောင်းတစ်ဦးသည် လင်နှစ်ဦးနှင့် အိမ်ထောင်မပြုပါ”၊ “အလုပ်တာဝန်ကို စိတ်ပိုင်းဖြတ်ထားပြီး၊ သေသည်အထိ အစွမ်းကုန် ကြိုးစားပါ”၊ “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်”၊ “လမ်းမပေါ်တွင် တွေ့ရသော ကျပျောက်ထားသည့် ပစ္စည်းများကို မည်သူမျှ အပိုင်မယူသင့်” အစရှိသည်တို့ကို သင်ပေးခံရသည်။ ဤအရာများ အားလုံးက ရိုးရာယဉ်ကျေးမှုမှ ဆင်းသက်လာ၏။ တိုင်းနိုင်ငံများကလည်း ဤအတွေးအခေါ်များကို ထောက်ခံကာ ပြန့်ပွားစေသည်။ အမှန်တကယ်တွင် နိုင်ငံအဆင့် ပညာရေးသည် မိသားစုအဆင့် ပညာရေးက အားပေးမြှင့်တင်သော ထပ်တူညီသည့် အရာများကိုပင် အနည်းနှင့်အများဆိုသလို အားပေးမြှင့်တင်ကြသည်ချည်း ဖြစ်၏။ ၎င်းတို့အားလုံးက ရိုးရာယဉ်ကျေးမှုမှ လာသည့် ဤအတွေးအခေါ်များကိုပင် ဗဟိုပြုထားကြသည်။ ရိုးရာယဉ်ကျေးမှုမှ ဆင်းသက်လာသည့် အတွေးအခေါ်များသည် လူ၏ စရိုက်လက္ခဏာ၊ အကျင့်သီလကောင်း၊ ကျင့်ကြံပြုမူပုံ အစရှိသည်တို့နှင့် သက်ဆိုင်သော သတ်မှတ်ပြဋ္ဌာန်းချက်များ အားလုံးတွင် အခြေခံအားဖြင့် စိမ့်ဝင်ပျံ့နှံ့နေသည်။ တစ်ဖက်တွင် ထိုအရာများက လူတို့အား ကျင့်ဝတ်ထုံးတမ်းများနှင့် အမူအကျင့်ကောင်းများကို အပြင်ပန်းအားဖြင့် ပြသကြရန်၊ အခြားသူများ နှစ်သက်လက်ခံသည့် ပုံစံဖြင့် ပြုမူကာ ကျင့်ကြံဆောင်ရွက်ကြရန်၊ အခြားသူများ မြင်နိုင်ရန်အလို့ငှာ ကောင်းသော အပြုအမူများနှင့် လုပ်ရပ်များကို ပြသပြီး တစ်ချိန်တည်းတွင် မိမိတို့ စိတ်နှလုံး နက်ရှိုင်းရာထဲမှ ဆိုးယုတ်သော လက္ခဏာသွင်ပြင်များကို ကွယ်ဝှက်ထားကြရန် တောင်းဆိုသည်။ အခြားတစ်ဖက်တွင်မူ ထိုအရာများက လူတစ်ဦး၏ ကျင့်ကြံပြုမူပုံ၊ လူတို့ကို ချဉ်းကပ်ပုံ၊ ကိစ္စရပ်များကို ကိုင်တွယ်ပုံ၊ မိမိ၏ မိသားစုနှင့် မိတ်ဆွေများကို ဆက်ဆံပုံ၊ အမျိုးမျိုးအဖုံဖုံသော လူများ၊ အမှုအရာများကို ချဉ်းကပ်ပုံတို့နှင့် ဆက်စပ်နေသည့် သဘောထားများ၊ အပြုအမူများ၊ လုပ်ရပ်များကို ကိုယ်ကျင့်တရား အပြုအမူ အဆင့်အတန်းသို့ မြှင့်တင်ပေးပြီး ထိုသို့အားဖြင့် အခြားသူများထံမှ ချီးမွမ်းမှုနှင့် လေးစားမှုကို ရရှိစေသည်။ ရိုးရာယဉ်ကျေးမှုက လူတို့အပေါ် ချမှတ်ထားသော တောင်းဆိုမှုများသည် အခြေခံအားဖြင့် ဤအရာများကို ဗဟိုပြုထားသည်။ ကျယ်ပြန့်သော လူ့ဘောင်အဖွဲ့အစည်း အတိုင်းအတာဖြင့် လူတို့ ထောက်ခံအားပေးသော အတွေးအမြင်များ ဖြစ်စေ၊ သေးငယ်သော အတိုင်းအတာဖြင့် မိသားစုများအတွင်း၌ လူတို့ အားပေးမြှင့်တင်ကာ ထိန်းသိမ်းကြသော ကိုယ်ကျင့်တရား အပြုအမူနှင့် ပတ်သက်သည့် ထင်မြင်ချက်များ၊ ကျင့်ကြံပြုမူပုံနှင့် စပ်လျဉ်း၍ လူတို့အတွက် တင်ပြထားသည့် သတ်မှတ်ချက်များ ဖြစ်စေ ဤအရာများ အားလုံးသည် အခြေခံအားဖြင့် အဆိုပါ နယ်ပယ်အတွင်း ကျရောက်နေ၏။ ထို့ကြောင့် တရုတ်ရိုးရာယဉ်ကျေးမှုပင် ဖြစ်စေ၊ အနောက်တိုင်း ယဉ်ကျေးမှုများ အပါအဝင် အခြားသော နိုင်ငံများ၏ ရိုးရာယဉ်ကျေးမှုပင် ဖြစ်စေ လူတို့အကြားရှိ ကိုယ်ကျင့်တရား အပြုအမူနှင့် ပတ်သက်သော ဤအတွေးအခေါ်များ အားလုံးသည် လူတို့ စွမ်းဆောင်နိုင်ပြီး အကြံထုတ်နိုင်သော အရာများဖြင့် ပါဝင်ဖွဲ့စည်းထားသည်။ ထိုအရာများသည် လူတို့က ၎င်းတို့၏ အသိတရားနှင့် ဆင်ခြင်တုံတရားကို အခြေပြု၍ ဆောင်ရွက်နိုင်သော အရာများ ဖြစ်သည်။ အနည်းဆုံးအနေဖြင့် မိမိတို့အပေါ် သတ်မှတ်ပြဋ္ဌာန်းထားသော ကိုယ်ကျင့်တရား အပြုအမူ တချို့ကို ဖြည့်ဆည်းနိုင်သည့် လူတချို့ ရှိကြသည်။ ဤတောင်းဆိုချက်များကို လူတို့၏ အကျင့်စရိုက်၊ ပင်ကိုစရိုက်နှင့် နှစ်သက်မှုများ၏ နယ်ပယ်အတွင်း၌သာ ကန့်သတ်ထားလေသည်။ ငါ့ကို မယုံလျှင် လူတို့၏ ကိုယ်ကျင့်တရား အပြုအမူနှင့် ပတ်သက်နေသော အဆိုပါ တောင်းဆိုချက်များထဲမှ မည်သည့်အချက်က လူတို့၏ ဖောက်ပြန်ပျက်စီးသော စိတ်သဘောထားများကို ဦးတည်ထားကြောင်း အနီးကပ် လေ့လာပြီး ကြည့်ရန် သင့်ကို ငါတိုက်တွန်းသည်။ မည်သည့်အချက်က သမ္မာတရားကို လူတို့ အလွန်အမင်း မနှစ်မြို့သည့်အဖြစ်၊ သမ္မာတရားကို လူတို့ မနှစ်သက်သည့်အဖြစ်၊ လူတို့၏ အနှစ်သာရကိုယ်၌တွင် ဘုရားသခင်အား အတိုက်အခံလုပ်နေကြသည့် အဖြစ်ကို ရည်စူးထားသနည်း။ ဤတောင်းဆိုချက်များထဲမှ မည်သည့်အချက်က သမ္မာတရားနှင့် တစ်စုံတစ်ရာ ပတ်သက်မှု ရှိသနည်း။ ဤတောင်းဆိုချက်များထဲမှ မည်သည့်အချက်က သမ္မာတရား၏ အဆင့်အတန်းကို မီနိုင်သနည်း။ (မည်သည့်အချက်မျှ မမီနိုင်ပါ။) ဤတောင်းဆိုချက်များကို မည်သို့ကြည့်ကြည့် ယင်းတို့ထဲမှ မည်သည့်အချက်ကမျှ သမ္မာတရား၏ အဆင့်အတန်းကို မမီနိုင်ပေ။ မည်သည့်အချက်ကမျှ သမ္မာတရားနှင့် တစ်စုံတစ်ရာ ပတ်သက်မှုမရှိသကဲ့သို့ မည်သည့်အချက်ကမျှလည်း သမ္မာတရားနှင့် စိုးစဉ်းမျှပင် ဆက်နွှယ်နေခြင်း မရှိပေ။ ယခုအချိန်ထိ ဘုရားသခင်ကို အချိန်ကြာမြင့်စွာ ယုံကြည်လာကြသူများ၊ အတွေ့အကြုံတချို့ ရှိထားသူများ၊ သမ္မာတရား အနည်းငယ်ကို နားလည်ကြသူများသည် ဤကိစ္စအပေါ် စစ်မှန်သော နားလည်မှု အသင့်အတင့်မျှ ရှိကြလိမ့်မည် ဖြစ်သည်။ သို့သော် လူအများစုကမူ ယခုတိုင် အယူဝါဒများကိုသာ သဘောပေါက်ကြတုန်း၊ ဤအတွေးအမြင်ကို သီအိုရီအရသာ သဘောတူကြတုန်း ဖြစ်သည်။ သမ္မာတရားကို စစ်မှန်စွာ နားလည်နိုင်သည့် အဆင့်ကိုကား မရောက်နိုင်ကြပေ။ ဤသည်မှာ အဘယ်ကြောင့်နည်း။ အဘယ်ကြောင့်ဆိုသော် လူအများစုသည် ရိုးရာယဉ်ကျေးမှု၏ ဤလက္ခဏာသွင်ပြင်များက သမ္မာတရားနှင့် မကိုက်ညီကြောင်း၊ သမ္မာတရားနှင့် မဆက်နွှယ်ကြောင်းကို ရိုးရာယဉ်ကျေးမှုမှ လာသည့် ဤစည်းမျဉ်းများအား ဘုရားသခင်၏ နှုတ်ကပတ်တော်များ၊ တောင်းဆိုထားချက်များနှင့် နှိုင်းယှဉ်ကြည့်ခြင်းအားဖြင့်သာ နားလည်လာကြ၍ ဖြစ်သည်။ ဤအရာများက သမ္မာတရားနှင့် မည်သို့မျှ မသက်ဆိုင်ကြောင်းကို ၎င်းတို့သည် နှုတ်အားဖြင့် အပြည့်အဝ အသိအမှတ်ပြုကောင်း ပြုကြမည် ဖြစ်သော်လည်း ၎င်းတို့၏ စိတ်နှလုံး နက်ရှိုင်းရာထဲတွင် စွဲလမ်းတောင့်တကြသည့်၊ နှစ်သက်လက်ခံကြသည့်၊ ပိုလိုလားကြသည့်၊ အလွယ်တကူ လက်ခံကြသည့် အရာများကမူ အခြေခံအားဖြင့် လူသားတို့၏ ရိုးရာယဉ်ကျေးမှုမှ ထွက်ပေါ်လာသော အဆိုပါ အတွေးအခေါ်များ ဖြစ်နေလေသည်။ ထိုအရာများထဲမှ တချို့မှာ ၎င်းတို့၏ နိုင်ငံက ထောက်ခံပြီး အားပေးမြှင့်တင်သော အရာများ ဖြစ်သည်။ လူတို့သည် ထိုအရာများကို အပြုသဘောဆောင်သော အရာများအဖြစ် မှတ်ယူကြသည်၊ သို့မဟုတ် သမ္မာတရားအဖြစ် သဘောထားပြုမူကြလေသည်။ ဤသို့ပင် ဖြစ်သည် မဟုတ်လော။ (ဟုတ်ပါသည်။) တွေ့သည့်အတိုင်းပင် ရိုးရာယဉ်ကျေးမှု၏ ဤလက္ခဏာ သွင်ပြင်များသည် လူ့စိတ်နှလုံးထဲတွင် နက်ရှိုင်းစွာ အမြစ်တွယ်နေကြပြီ ဖြစ်သည်။ ၎င်းတို့ကို အချိန်တိုအတွင်း ချေမှုန်းသုတ်သင်၍ မရ၊ အမြစ်လှန်၍ မရပေ။

လူ့ကိုယ်ကျင့်တရား အပြုအမူနှင့် ပတ်သက်သော ငါတို့ဖော်ပြခဲ့သည့် တောင်းဆိုချက် နှစ်ဆယ့်တစ်ချက်သည် တရုတ်ရိုးရာယဉ်ကျေးမှု၏ အစိတ်အပိုင်းတစ်ခုမျှသာ ဖြစ်နေသော်လည်း လူ့ကိုယ်ကျင့်တရား အပြုအမူနှင့် စပ်လျဉ်း၍ တရုတ်ရိုးရာယဉ်ကျေးမှုက ထုတ်ပြန်ထားသော သတ်မှတ်ချက်များ အားလုံးကို အတိုင်းအတာတစ်ခုအထိ ကိုယ်စားပြုနိုင်သည့် အရာများအဖြစ်ကား အသုံးဝင်ပေသည်။ ဤအဆို နှစ်ဆယ့်တစ်ချက် တစ်ခုမကျန်ကို လူက အပြုသဘောဆောင်သော အရာအဖြစ် မှတ်ယူကာ မြင့်မြတ်ပြီး မှန်ကန်သည်ဟု မှတ်ယူ၏။ ထို့အပြင် လူတို့သည် သိက္ခာရှိရှိ နေနိုင်အောင် ဤအဆိုများက ထောက်ကူပေးကြောင်း၊ ဤအဆိုများမှာ ရိုသေလေးစားထိုက်ပြီး တန်ဖိုးထားထိုက်သည့် ကိုယ်ကျင့်တရား အပြုအမူတစ်မျိုး ဖြစ်ကြောင်းလည်း ယုံကြည်ကြလေ၏။ ကောက်ရသော ငွေကို အပိုင်မယူခြင်း၊ သို့မဟုတ် သူတစ်ပါးတို့အား ကူညီပေးခြင်းဖြင့် ပီတိဖြာခြင်းတို့ ကဲ့သို့သော အတော်အတန် အပေါ်ယံဆန်သည့် ဆိုရိုးများကို ယခုလောလောဆယ် ငါတို့ ဘေးဖယ်ထားကြမည်။ ထိုအစား လူက အထူးသဖြင့် တန်ဖိုးထားပြီး မြင့်မြတ်သည်ဟု ယုံကြည်သော ကိုယ်ကျင့်တရား အပြုအမူအကြောင်း ပြောဆိုသွားကြမည်။ ဥပမာအားဖြင့် “အကြင်သူသည် ချမ်းသာကြွယ်ဝမှုအားဖြင့် လုံးဝ အကျင့်မပျက်သင့်၊ ဆင်းရဲခြင်းဖြင့် မပြောင်းလဲသင့်၊ အဓမ္မလုပ်ဆောင်မှုဖြင့် အလျှော့မပေးသင့်” ဟူသည့် ဆိုရိုးကို ကြည့်လော့။ ဤပြောဆိုချက်၏ အဓိပ္ပာယ်ကို အရိုးရှင်းဆုံး နည်းလမ်းဖြင့် အကျဉ်းချုပ်ပြရလျှင် လူတစ်ဦးသည် မိမိ၏ မျိုးရိုးဇာစ်မြစ်ကို ဘယ်သောအခါမျှ မမေ့သင့်ဟူ၍ပင် ဖြစ်သည်။ လူတစ်ဦးသည် ဤကိုယ်ကျင့်တရား အပြုအမူကို ပိုင်ဆိုင်လျှင် လူတိုင်းက ထိုသူ၌ အင်မတန် မြင့်မြတ်သော ပင်ကိုစရိုက်တစ်ခု ရှိသည်၊ ထိုသူမှာ အမှန်တကယ်ပင် “ရွှံ့နွံထဲမှ ပြစ်မျိုးမှဲ့မထင် ထိုးထွက်၍ ကြည်လင်သော ရေဂယက်တွင် ကူးခတ်သည့်တိုင် ဝင့်ဝါသည့်ပုံမပေါက်သေး” ဟု တွေးကြမည် ဖြစ်သည်။ လူတို့က ဤစကားကို အလွန် တန်ဖိုးထားကြ၏။ ဤစကားကို လူတို့ အလွန်အမင်း တန်ဖိုးထားသည့် အချက်က ဤသို့သော ပြောဆိုချက်မျိုးကို ၎င်းတို့အမှန်တကယ် နှစ်သက်လက်ခံပြီး သဘောတူကြသည့် အဓိပ္ပာယ်ကို ဆောင်လေသည်။ ဤကိုယ်ကျင့်တရား အပြုအမူကို ဆောင်ရွက်နိုင်သူတို့အား ၎င်းတို့ အကြီးအကျယ် အားကျလေးစားကြသည်ကိုမူ ပြောနေရန်ပင် မလို။ ဘုရားသခင်ကို ယုံကြည်သော်လည်း ရိုးရာယဉ်ကျေးမှုက အားပေးမြှင့်တင်သည့် ဤအရာများကို ယခုတိုင် အမှန်တကယ် နှစ်သက်လက်ခံနေကြသော လူများစွာ ရှိသည်။ ၎င်းတို့သည် အဆိုပါ အပြုအမူကောင်းများကို လက်တွေ့လုပ်ဆောင်ဖို့ လိုလားနေကြ၏။ ဤလူများသည် သမ္မာတရားကို နားမလည်ကြ။ ဘုရားသခင်ကို ယုံကြည်ခြင်းဟူသည်မှာ လူကောင်းတစ်ယောက်ဖြစ်ခြင်း၊ အခြားသော လူများကို ကူညီပေးခြင်း၊ သူတစ်ပါးတို့ကို ကူညီပေးခြင်းဖြင့် ပီတိဖြာခြင်း၊ အခြားသော လူများကို ဘယ်သောအခါမျှ မလှည့်ဖြားခြင်း သို့မဟုတ် ဒုက္ခမပေးခြင်း၊ လောကီအရာများကို မလိုက်စားခြင်း၊ စည်းစိမ်ဥစ္စာ သို့မဟုတ် အပျော်အပါးကို ငမ်းငမ်းတက် မဖြစ်ခြင်းတို့ ဖြစ်သည်ဟု တွေးထင်ကြသည်။ “အကြင်သူသည် ချမ်းသာကြွယ်ဝမှုအားဖြင့် လုံးဝ အကျင့်မပျက်သင့်၊ ဆင်းရဲခြင်းဖြင့် မပြောင်းလဲသင့်၊ အဓမ္မလုပ်ဆောင်မှုဖြင့် အလျှော့မပေးသင့်” ဟူသည့် ပြောဆိုချက်က မှန်ကန်သည်ဟု ၎င်းတို့အားလုံးက စိတ်နှလုံးထဲတွင် သဘောတူလက်ခံကြ၏။ အချို့လူများက “အကယ်၍ လူတစ်ဦးသည် ဘုရားသခင်ကို မယုံကြည်လာမီတွင် ‘အကြင်သူသည် ချမ်းသာကြွယ်ဝမှုအားဖြင့် လုံးဝ အကျင့်မပျက်သင့်၊ ဆင်းရဲခြင်းဖြင့် မပြောင်းလဲသင့်၊ အဓမ္မလုပ်ဆောင်မှုဖြင့် အလျှော့မပေးသင့်’ ကဲ့သို့သော ကိုယ်ကျင့်တရား အပြုအမူကို လိုက်နာနေပြီးသား ဖြစ်လျှင်၊ မိမိ၏ မျိုးရိုးဇာစ်မြစ်ကို မမေ့သော အလွန်ကောင်းပြီး ကြင်နာတတ်သူတစ်ဦး ဖြစ်လျှင် ယုံကြည်သက်ဝင်ပြီးနောက် ဘုရားသခင်၏ ရွှင်လန်းအားရမှုကို အလျင်အမြန် ရရှိနိုင်လိမ့်မည် ဖြစ်သည်။ ထိုသို့သော လူများအတွက် ဘုရားသခင်၏ နိုင်ငံတော်သို့ ဝင်ရောက်ဖို့ လွယ်ကူ၏။ ၎င်းတို့သည် ဘုရား၏ ကောင်းချီးများကို ရရှိနိုင်ကြသည်” ဟု ပြောကြပေလိမ့်မည်။ များစွာသော လူတို့သည် အခြားသူများကို သုံးသပ်ပြီး ရှုမြင်ကြသည့်အခါ ဘုရား၏ နှုတ်ကပတ်တော်များနှင့် သမ္မာတရားကို အခြေခံ၍ ထိုသူတို့၏ အနှစ်သာရကို ကြည့်ကြခြင်း မဟုတ်ပေ။ ထိုအစား လူတို့၏ ကိုယ်ကျင့်တရား အပြုအမူနှင့် ပတ်သက်၍ ရိုးရာယဉ်ကျေးမှုက တောင်းဆိုထားချက်များနှင့်အညီ ထိုသူတို့ကို သုံးသပ်ကာ ရှုမြင်ကြခြင်း ဖြစ်သည်။ ဤရှုထောင့်မှဆိုလျှင် သမ္မာတရားကို နားမလည်ကြသော လူတို့သည် ကောင်းမွန်ပြီး မှန်ကန်သည်ဟု လူက ယုံကြည်ထားသော အရာများကို သမ္မာတရား ဖြစ်သည်ဟု တလွဲထင်မည်မှာ ဖြစ်နိုင်ခြေ ရှိသည် မဟုတ်လော။ ကောင်းသည်ဟု လူက ယူဆသော လူများကို ကောင်းသည်ဟု ဘုရားက ယူဆသော လူများအဖြစ် သဘောထားနိုင်ခြေ ရှိသည် မဟုတ်လော။ လူတို့သည် ၎င်းတို့၏ ကိုယ်ပိုင် အတွေးအခေါ်များကို ဘုရားသခင်အပေါ် အစဉ်အမြဲ သွတ်သွင်းလိုကြသည်။ ထိုသို့လုပ်ခြင်းအားဖြင့် ၎င်းတို့သည် အခြေခံမူနှင့်ဆိုင်သော အမှားတစ်ခုကို ကျူးလွန်နေကြခြင်း ဖြစ်သည် မဟုတ်လော။ ဤအရာက ဘုရားသခင်၏ စိတ်သဘောထားကို ပုန်ကန်ပြစ်မှားခြင်း မဟုတ်သလော။ (ဟုတ်ပါသည်။) ဤသည်မှာ အလွန်ကြီးလေးသော ပြဿနာဖြစ်၏။ လူတို့သည် ဆင်ခြင်တုံတရားကို အမှန်တကယ် ပိုင်ဆိုင်ကြသည်ဆိုလျှင် မိမိတို့ နားမလည်နိုင်သော ကိစ္စရပ်များ၌ သမ္မာတရားကို ရှာဖွေသင့်သည်။ ဘုရားသခင်၏ ရည်ရွယ်ချက်များကို နားလည်လာသင့်သည်။ ပေါက်ကရတစ်ပုံတစ်ခေါင်းကို ပေါ့ပေါ့ဆဆနှင့် ကရားရေလွှတ် မပြောသင့်ပေ။ လူကို ဘုရားသခင် သုံးသပ်သည့် စံနှုန်းများနှင့် အခြေခံမူများတွင် “မိမိတို့၏ မျိုးရိုးဇာစ်မြစ်ကို မမေ့လျော့သော လူတို့သည် လူကောင်းများ ဖြစ်ကြပြီး လူကောင်းတစ်ဦး၏ ဝိသေသလက္ခဏာများကို ပိုင်ဆိုင်ကြသည်” ဟု ဆိုထားသော စာကြောင်းမျိုး ရှိသလော။ ထိုသို့သော အရာမျိုးကို ဘုရားသခင် ပြောဖူးသလော။ (မပြောဖူးပါ။) လူအတွက် ဘုရားသခင် ထုတ်ပြန်ထားသော အသေးစိတ်ကျသည့် တောင်းဆိုချက်များထဲတွင် “သင်သည် ဆင်းရဲနွမ်းပါးလျှင် မခိုးမယူရ။ သင်သည် ချမ်းသာကြွယ်ဝလျှင် လိင်ကိစ္စ ရှုပ်ပွေခြင်း မပြုရ။ ခြိမ်းခြောက်ခြင်း သို့မဟုတ် ကြိမ်းဝါးခြင်းတို့နှင့် ရင်ဆိုင်ရသောအခါ လုံးဝ အညံ့မခံရ” ဟူ၍ ဘုရားသခင် ပြောဖူးသလော။ ဘုရားသခင်၏ နှုတ်ကပတ်တော်များထဲတွင် ထိုကဲ့သို့သော တောင်းဆိုချက်များ ပါဝင်သလော။ (မပါဝင်ပါ။) ဧကန်အမှန်ပင် မပါဝင်ပေ။ “အကြင်သူသည် ချမ်းသာကြွယ်ဝမှုအားဖြင့် လုံးဝ အကျင့်မပျက်သင့်၊ ဆင်းရဲခြင်းဖြင့် မပြောင်းလဲသင့်၊ အဓမ္မလုပ်ဆောင်မှုဖြင့် အလျှော့မပေးသင့်” ဟူသည့် ပြောဆိုချက်ကို လူက ပြောထားခြင်း ဖြစ်ကြောင်း တော်တော် သိသာလှသည်။ ဤအဆိုက လူအပေါ် ဘုရားသခင်၏ တောင်းဆိုချက်များနှင့် ကိုက်ညီခြင်း မရှိ။ သမ္မာတရားနှင့် အပ်စပ်ခြင်းလည်း မရှိ။ သမ္မာတရားနှင့် အခြေခံအားဖြင့်လည်း ထပ်တူမကျ။ မိမိတို့၏ မျိုးရိုးဇာစ်မြစ်ကို ဖန်ဆင်းခံများ မမေ့ကြဖို့ ဘုရားသခင်က လုံးဝ မတောင်းဆိုထားပေ။ မိမိတို့၏ မျိုးရိုးဇာစ်မြစ်ကို မမေ့ကြဖို့ ဆိုသည်မှာ အဘယ်အရာကို ဆိုလိုသနည်း။ ငါဥပမာတစ်ခုပေးမည်။ သင်၏ ဘိုးဘေးများက လယ်သမားများ ဖြစ်ကြလျှင် သင်သည် ၎င်းတို့အပေါ် အောက်မေ့သတိရစိတ်ကို အစဉ်အမြဲ ရင်ဝယ်ပိုက်ထားရသည်။ သင်၏ ဘိုးဘေးများက လက်မှုပညာတစ်ခုကို လုပ်ခဲ့ကြသည်ဆိုလျှင် သင်သည် ထိုလက်မှုပညာ အစဉ်အလာကို ထိန်းသိမ်းရပြီး မျိုးဆက်တစ်ဆက်ပြီးတစ်ဆက် လက်ဆင့်ကမ်းပေးရသည်။ ဘုရားသခင်ကို စတင် ယုံကြည်လာပြီးသည့်နောက်တွင်ပင် သင်သည် ဤအရာများကို မေ့ပစ်၍ မရ။ သင်၏ ဘိုးဘေးများထံမှ လက်ဆင့်ကမ်း ဆင်းသက်လာသည့် သွန်သင်ချက်များကို ဖြစ်စေ၊ လက်မှုပညာများကိုဖြစ်စေ၊ မည်သည့်အရာကိုမဆိုဖြစ်စေ မေ့ပစ်၍ မရ။ သင်၏ ဘိုးဘေးများက သူတောင်းစားများ ဖြစ်ခဲ့လျှင် ခွေးများကို ရိုက်လွှတ်ဖို့ ၎င်းတို့ သုံးခဲ့ဖူးသော တုတ်ချောင်းများကို သင်သည် သိမ်းဆည်းထားရသည်။ ဘိုးဘေးများက ဖွဲဆန်ကွဲနှင့် အလေ့ကျပေါက်သော အပင်များကို စားသောက်၍ အသက်ဆက်ခဲ့ရသည်ဆိုလျှင် ၎င်းတို့၏ သားမြေးစဉ်ဆက်ကလည်း ဖွဲဆန်ကွဲနှင့် အလေ့ကျပေါက်သော အပင်များကို စားသောက်ကြည့်ရသည်။ ဤသည်မှာ မျက်မှောက်ကာလ၏ သာယာရွှင်လန်းမှုများကို အရသာခံရန် အတိတ်ကာလ၏ ဝမ်းနည်းကြေကွဲမှုများကို ပြန်အောက်မေ့ခြင်း ဖြစ်သည်။ ဤသည်မှာ မိမိ၏ မျိုးရိုးဇာစ်မြစ်ကို မမေ့ခြင်း ဟူ၍ဖြစ်သည်။ သင်၏ ဘိုးဘေးများက မည်သည့်အရာကို လုပ်ခဲ့သည်ဖြစ်စေ ထိုအရာကို သင်ထိန်းသိမ်းရသည်။ သင်သည် ပညာတတ်ပြီး အဆင့်အတန်း ရှိထားရုံဖြင့် သင်၏ ဘိုးဘေးများကို မေ့ပစ်လိုက်၍ မရ။ တရုတ်လူမျိုးများသည် ဤကိစ္စများကို စစ်စစ်ပေါက်ပေါက် ဂရုအထားတတ်ဆုံး ဖြစ်သည်။ မိမိတို့၏ မျိုးရိုးဇာစ်မြစ်ကို မမေ့သူများသာ အသိတရားနှင့် ဆင်ခြင်တုံတရား ရှိကြသည်၊ ထိုသို့သော လူများသာ တည်ကြည်သည့် နည်းလမ်းဖြင့် ပြုမူနိုင်ပြီး သိက္ခာရှိရှိ နေထိုင်နိုင်ကြသည်ဟု ၎င်းတို့၏ စိတ်နှလုံးထဲ၌ ထင်မြင်ကြလေသည်။ ဤအမြင်က မှန်ကန်သလော။ ဘုရားနှုတ်ကပတ်တော်များထဲတွင် ဤကဲ့သို့သော အရာမျိုး ရှိသလော။ (မရှိပါ။) ဤသို့သော အရာမျိုးကို ဘုရားသခင်က လုံးဝပင် မပြောခဲ့ဖူးပေ။ ဤဥပမာမှ ငါတို့မြင်နိုင်သည်မှာ အကျင့်သီလကောင်း နယ်ပယ်တစ်ခုကို လူက တန်ဖိုးထားနိုင်ပြီး စွဲလမ်းတောင့်တနိုင်သော်လည်း၊ ထိုနယ်ပယ်က အပြုသဘောဆောင်သော အရာတစ်ခု၊ လူ့ကိုယ်ကျင့်တရား အပြုအမူကို ထိန်းညှိပေးနိုင်သော အရာတစ်ခု၊ ဆိုးယုတ်သည့် လမ်းကို လူတို့လျှောက်ပြီး အကျင့်ပျက်ပြားလာခြင်း မရှိအောင် တားဆီးပေးနိုင်သော အရာတစ်ခု ဖြစ်သည့်ပုံရနိုင်သော်လည်း၊ ထို့အပြင် လူတို့အကြား ပျံ့နှံ့နေပြီး အပြုသဘောဆောင်သည့် အရာတစ်ခုအဖြစ် လူအားလုံးက လက်ခံထားသော အရာတစ်ခု ဖြစ်သော်လည်း ထိုနယ်ပယ်ကို ဘုရားသခင်၏ နှုတ်ကပတ်တော်များနှင့်ရော သမ္မာတရားနှင့်ပါ နှိုင်းယှဉ်ကြည့်မည်ဆိုလျှင် ရိုးရာယဉ်ကျေးမှုမှ လာသော ဤအဆိုများနှင့် အတွေးအခေါ်များသည် လုံးလုံးလျားလျား အဓိပ္ပာယ်မရှိကြောင်း သင်မြင်ရလိမ့်မည်။ ယင်းတို့သည် ထုတ်ပြောဖို့ရန်ပင် မတန်ကြောင်း၊ သမ္မာတရားနှင့် ဆက်နွှယ်မှု စိုးစဉ်းမျှပင် မရှိကြောင်း၊ ဘုရားသခင်၏ တောင်းဆိုချက်များနှင့် ဘုရားသခင်၏ ရည်မှန်းချက်များ ဖြစ်ရန်မှာမူ ပို၍ပင် ဝေးနေသေးကြောင်းတို့ကို သင်မြင်ရလိမ့်မည်။ ဤအတွေးအခေါ်များနှင့် ရှုထောင့်အမြင်များကို ထောက်ခံရာတွင်၊ လူ၏ ကိုယ်ကျင့်တရား အပြုအမူနှင့် စပ်လျဉ်းသည့် ပြောဆိုချက်အမျိုးမျိုးကို ထုတ်ပြန်ရာတွင် လူတို့သည် မူရင်းအစစ်ဖြစ်မှုနှင့် ဆန်းသစ်မှုကို ပြစားရန်၊ မိမိတို့၏ ကြီးမြတ်မှုနှင့် မှန်ကန်မှုကို ကြွားလုံးထုတ်ရန်၊ မိမိတို့အပေါ် လူတို့ကိုးကွယ်လာအောင် လုပ်ရန် လူ့တွေးခေါ်မှု နယ်ပယ်ကို ကျော်လွန်သည့် အချို့သော အရာများကို အသုံးပြုနေခြင်းမျှသာ ဖြစ်သည်။ အရှေ့တိုင်းတွင် ဖြစ်စေ၊ အနောက်တိုင်းတွင် ဖြစ်စေ လူတို့အားလုံးသည် တစ်ပုံစံတည်း တွေးခေါ်ကြ၏။ လူ့ကိုယ်ကျင့်တရား အပြုအမူနှင့် စပ်လျဉ်း၍ လူတို့ ထောက်ခံပြီး ထုတ်ပြန်ထားလေသော တောင်းဆိုချက်များ၏ သဘောတရားများနှင့် အစပြုမှတ်များ၊ ထိုတောင်းဆိုချက်များမှတစ်ဆင့် ၎င်းတို့ စွမ်းဆောင်ရရှိလိုသော ပန်းတိုင်များသည် အခြေခံအားဖြင့် အားလုံး အတူတူပင် ဖြစ်သည်။ အနောက်တိုင်းမှ လူတို့တွင် အရှေ့တိုင်းမှ လူတို့ အလေးထားကြသည့် “အဆိုးကို အကောင်းဖြင့် တုံ့ပြန်ပါ” နှင့် “ညောင်စေ့လောက် ကျေးဇူးပြုခံရရင် ညောင်ပင်ကြီးလောက် ကျေးဇူးပြန်ဆပ်ရမည်” ကဲ့သို့ သတ်သတ်မှတ်မှတ် ဖြစ်သည့် အတွေးအခေါ်များနှင့် ရှုထောင့်အမြင်များ မရှိကြသော်လည်း၊ တရုတ်ရိုးရာ ယဉ်ကျေးမှုမှ လာသည့် အထက်ပါ ဆိုရိုးများသဖွယ် တိကျပြတ်သားသော ဆိုရိုးများကို ၎င်းတို့ မပိုင်ဆိုင်ကြသော်လည်း ၎င်းတို့၏ ရိုးရာယဉ်ကျေးမှုတွင် ဤအတွေးအခေါ်များနှင့်သာ ပြည့်နှက်နေသည်။ ငါတို့ မိတ်သဟာယဖွဲ့နေပြီး ပြောဆိုနေသည့် အရာများမှာ တရုတ်ရိုးရာယဉ်ကျေးမှုနှင့် သက်ဆိုင်သော်လည်း ကိုယ်ကျင့်တရား အပြုအမူနှင့် ပတ်သက်သော ဤအဆိုများနှင့် တောင်းဆိုချက်များသည် ဖောက်ပြန်ပျက်စီးသော လူသားမျိုးနွယ် အားလုံး၏ အဓိကထင်ရှားသော အတွေးအခေါ်များကို အတိုင်းအတာတစ်ခုအထိ အနှစ်သာရအားဖြင့် ကိုယ်စားပြုလေသည်။

ယနေ့ ငါတို့သည် ရိုးရာယဉ်ကျေးမှုက လူ့ကိုယ်ကျင့်တရား အပြုအမူနှင့် ဆက်စပ်သည့် ၎င်း၏ အဆိုများနှင့် တောင်းဆိုချက်များမှတစ်ဆင့် လူတို့အပေါ် မည်သို့သော အပျက်သဘောဆောင်သည့် သက်ရောက်မှုမျိုး ကျရောက်စေသည့် အကြောင်းကို အဓိကထား၍ မိတ်သဟာယပြုခဲ့ကြသည်။ ဤအရာကို နားလည်ပြီးသွားသည့်နောက် လူတို့အနေနှင့် နားလည်ထားရမည့် နောက်ထပ် အရေးအကြီးဆုံးသော အရာမှာ စင်စစ်အားဖြင့် ဖန်ဆင်းခြင်း၏ သခင်ဖြစ်သည့် ဘုရား၌ လူသားမျိုးနွယ်၏ ကိုယ်ကျင့်တရား အပြုအမူနှင့် စပ်လျဉ်း၍ မည်သည့်သတ်မှတ်ပြဋ္ဌာန်းထားချက်များ ရှိသည်၊ မည်သည့်အရာကို ဘုရားသခင်အတိအကျ ပြောဆိုထားသည်၊ မည်သည့်တောင်းဆိုချက်များ ဘုရားသခင်ထုတ်ပြန်ထားသည်တို့ ဖြစ်၏။ ဤသည်မှာ လူသားမျိုးနွယ် နားလည်လာရမည့် အရာပင် ဖြစ်သည်။ ရိုးရာယဉ်ကျေးမှုသည် လူအပေါ် ဘုရားသခင်၏ တောင်းဆိုထားချက်များမှာ အဘယ်အရာများ ဖြစ်သည်ကို သက်သေခံခြင်း သို့မဟုတ် ဘုရားပြောထားသော နှုတ်ကပတ်တော်များကို သက်သေခံခြင်း စိုးစဉ်းမျှပင် မရှိကြောင်း၊ ဤအကြောင်းအရာနှင့် စပ်လျဉ်း၍ သမ္မာတရားကို လူတို့ ရှာဖွေကြခြင်း မရှိကြောင်း ယခုတွင် ငါတို့သည် ရှင်းလင်းစွာ မြင်ရလေပြီ။ သို့ဖြစ်၍ ရိုးရာယဉ်ကျေးမှုသည် လူတို့ ရှေးဦးစွာ သင်ယူခဲ့ရသော အရာဖြစ်ပြီး လူတို့ကို ကြီးစိုးထား၏။ လူတို့၏ စိတ်နှလုံးထဲ ချဉ်းနင်းဝင်ရောက်ထားပြီး လူသားတို့ ရှင်သန်နေထိုင်သည့် နည်းလမ်းကို နှစ်ပေါင်းထောင်နှင့်ချီ၍ လမ်းပြလာခဲ့၏။ ဤသည်မှာ စာတန်က လူသားမျိုးနွယ်ကို ဖောက်ပြန်ပျက်စီးစေသည့် အဓိက နည်းလမ်းပင် ဖြစ်သည်။ ဤအချက်ကို ရှင်းရှင်းလင်းလင်း အသိအမှတ်ပြုပြီးလျှင် လူတို့အနေနှင့် ယခု နားလည်ရမည့် အရေးအကြီးဆုံးသော အရာမှာ ဖန်ဆင်းခံ လူသားများ၏ လူ့သဘာဝ၊ ကိုယ်ကျင့်တရားနှင့် စပ်လျဉ်း၍ ဖန်ဆင်းခြင်း၏ သခင်တွင် မည်သည့်တောင်းဆိုချက်များ ရှိသည်၊ သို့မဟုတ် တစ်နည်းအားဖြင့် သမ္မာတရား၏ ဤရှုထောင့်နှင့် ပတ်သက်၍ မည်သည့်စံနှုန်းများ ရှိသည်တို့ပင် ဖြစ်သည်။ တစ်ချိန်တည်းတွင် လူတို့သည် ရိုးရာယဉ်ကျေးမှုက ထုတ်ပြန်ထားသည့် တောင်းဆိုချက်များနှင့် လူသားမျိုးနွယ်ကို ဘုရားသခင် တောင်းဆိုထားသည့် အရာများတွင် အဘယ်တစ်ခုက သမ္မာတရားဖြစ်သည်ကို နားလည်လာရမည်။ ယင်းတို့အထဲမှ မည်သည့်အရာက လူတို့ကို သန့်စင်စေပြီး ကယ်တင်ပေးနိုင်သည်၊ အသက်တာတွင် လမ်းကြောင်းမှန်သို့ ရောက်အောင် လမ်းပြပေးနိုင်သည်ကို နားလည်ရမည်။ ယင်းတို့အထဲမှ မည်သည့်အရာက လူတို့ကို တလွဲညွှန်ကြားပြီး ဒုက္ခပေးနိုင်သည့်၊ လမ်းမှားသို့ တွန်းပို့နိုင်သည့်၊ အပြစ်နှင့်ပြည့်သည့် ဘဝသို့ တွန်းပို့နိုင်သည့် ယုတ္တိအမှားဖြစ်သည်ကို နားလည်ရမည်။ ဤပိုင်းခြားသိမြင်မှု လူတို့တွင် ရှိသွားသည်နှင့် လူသားမျိုးနွယ်အပေါ် ဖန်ဆင်းခြင်း သခင်၏ တောင်းဆိုချက်များသည် လုံးဝ သဘာဝကျပြီး ကျိုးကြောင်းခိုင်လုံမျှတကာ လူတို့ လက်တွေ့လုပ်ဆောင်သင့်သည့် သမ္မာတရား စည်းမျဉ်းများဖြစ်ကြောင်း ၎င်းတို့ သိမြင်နိုင်ကြလိမ့်မည်။ သမ္မာတရားကို လူတို့၏ လိုက်စားမှုသာမက လူများနှင့် အမှုအရာများကို လူတို့၏ ရှုမြင်မှုများ၊ လူတို့၏ ကျင့်ကြံပြုမူမှုနှင့် လုပ်ဆောင်မှုများအပေါ်တွင် သက်ရောက်မှုရှိကာ ရိုးရာယဉ်ကျေးမှုမှ လာပြီး ကိုယ်ကျင့်တရား အပြုအမူနှင့် ဆိုင်သည့် အဆိုများ၊ အကဲဖြတ်မှု စံနှုန်းများနှင့် ပတ်သက်လျှင်မူ လူတို့သည် ထိုအရာများကို အနည်းငယ် ပိုင်းခြားသိမြင်နိုင်ပါက၊ ထိုအရာများမှာ အနှစ်သာရအားဖြင့် အဓိပ္ပာယ်ကင်းမဲ့ကြောင်း ရိပ်စားမိကာ သိမှတ်နိုင်ပါက၊ ထိုအရာများကို ၎င်းတို့၏ စိတ်နှလုံးထဲမှ စွန့်လွှတ်နိုင်ပါက ကိုယ်ကျင့်တရား အပြုအမူနှင့် ပတ်သက်၍ လူတို့တွင် ရှိသော စိတ်ရှုပ်ထွေးမှုတချို့ သို့မဟုတ် ပြဿနာတချို့ကို ဖြေရှင်း၍ ရနိုင်ပေသည်။ ဤအရာများကို ဖြေရှင်းလိုက်လျှင် သမ္မာတရားကို လိုက်စားခြင်း လမ်းကြောင်း၌ လူတို့ရင်ဆိုင်ရသော အတားအဆီးနှင့် အခက်အခဲများသည် အရေအတွက်အားဖြင့် အတော်အတန် လျော့ကျသွားလိမ့်မည် မဟုတ်လော။ (ဟုတ်ပါသည်။) လူတို့သည် သမ္မာတရားကို နားမလည်သောအခါ ကိုယ်ကျင့်တရား အပြုအမူနှင့် ပတ်သက်၍ ယေဘုယျ အသိအမှတ်ပြုထားကြသော အတွေးအခေါ်များကို သမ္မာတရား ဖြစ်သည်ဟု တလွဲထင်နိုင်ခြေ ရှိ၏။ ထိုအတွေးအခေါ်များကို သမ္မာတရားသဖွယ် လိုက်စားကာ လိုက်နာနိုင်ခြေ ရှိ၏။ ဤအရာက သမ္မာတရားအား လူတို့၏ နားလည်နိုင်စွမ်းနှင့် လက်တွေ့လုပ်ဆောင်နိုင်စွမ်းကိုသာမက စိတ်သဘောထား ပြောင်းလဲမှုကို ဖန်တီးယူရန် သမ္မာတရားကို လိုက်စားနေစဉ် လူတို့ရရှိသော ရလဒ်များကိုပါ အကြီးအကျယ် ထိခိုက်လေသည်။ ဤသည်မှာ သင်တို့တစ်ဦးတစ်ယောက်ကမျှ မမြင်လိုသည့် အရာတစ်ခု ဖြစ်သည်။ ဘုရားသခင်လည်း မမြင်လိုသည့်အရာ ဖြစ်သည်ကိုကား ပြောနေရန်ပင် မလို။ ထို့ကြောင့် ကိုယ်ကျင့်တရား အပြုအမူနှင့် ပတ်သက်၍ လူတို့ စောင့်ထိန်းလိုက်နာကြပြီး အပြုသဘောဆောင်သည်ဟု ဆိုလေသော ဤပြောဆိုချက်များ၊ အတွေးအခေါ်များ၊ ရှုထောင့်အမြင်များနှင့် စပ်လျဉ်းပါက လူတို့သည် ရှေးဦးစွာ ဘုရား၏ နှုတ်ကပတ်တော်များနှင့် သမ္မာတရားအပေါ် အခြေပြု၍ ထိုအရာများကို ရှင်းရှင်းလင်းလင်း သိကျွမ်းပြီး ပိုင်းခြားသိမြင်ရမည်။ ထိုအရာများ၏ တကယ့် အနှစ်သာရကို ရိပ်စားမိရမည်။ ထိုသို့ဖြင့် ၎င်းတို့ စိတ်နှလုံး၏ နက်ရှိုင်းရာထဲတွင် အဆိုပါ အရာများအပေါ် မှန်ကန်တိကျသည့် သုံးသပ်ချက်နှင့် ရပ်တည်ချက်တို့ ဖြစ်တည်လာရမည်။ ထို့နောက်တွင်ကား အဆိုပါ အရာများကို နည်းနည်းချင်းစီ ရှာဖွေဖော်ထုတ်ပစ်ကာ သုတ်သင်ဖယ်ရှားပြီး စွန့်ပစ်နိုင်ရမည်။ နောင်အနာဂတ်တွင် လူတို့သည် သမ္မာတရားနှင့် ဆန့်ကျင်ကွဲလွဲနေသည့် အပြုသဘောဆောင်သည်ဟု ဆိုလေသော အဆိုပါ ပြောဆိုချက်များကို မြင်သည့်အခါတိုင်း သမ္မာတရားကို ဦးစွာ ရွေးချယ်သင့်သည်။ လူ၏ အယူအဆများထဲတွင် အပြုသဘောဆောင်သည်ဟု မှတ်ယူထားသော ထိုပြောဆိုချက်များကို မရွေးချယ်သင့်။ အဘယ်ကြောင့်ဆိုသော် အပြုသဘောဆောင်သည်ဟု ဆိုလေသော အဆိုပါ ပြောဆိုချက်များသည် လူ၏ အမြင်များသာ ဖြစ်ပြီး သမ္မာတရားနှင့် အမှန်တကယ် မကိုက်ညီ၍ ဖြစ်သည်။ မည်သည့်ရှုထောင့်မှ ငါတို့ပြောဆိုနေသည် ဖြစ်စေ ဤအကြောင်းအရာများကို ယနေ့ မိတ်သဟာယပြုရာ၌ ငါတို့၏ အဓိက ပန်းတိုင်မှာ သမ္မာတရားကို လူတို့ လိုက်စားသည့် ဖြစ်စဉ်တွင် ပေါ်ပေါက်လာသော အတားအဆီးအမျိုးမျိုးကို ဖယ်ရှားရန်၊ အထူးသဖြင့် ဘုရားသခင်၏ နှုတ်ကပတ်တော်များ၊ သမ္မာတရား၏ စံနှုန်းများနှင့် စပ်လျဉ်း၍ လူတို့၏ စိတ်ထဲတွင် ဖြစ်ပေါ်လာသော မသေချာ မရေရာမှုများကို ဖယ်ရှားရန် ဖြစ်သည်။ ဤမသေချာ မရေရာမှုများ ဆိုသည်မှာ သမ္မာတရားကို သင်လက်ခံပြီး လက်တွေ့လုပ်ဆောင်သောအခါ၌ မည်သည့်အရာများက ကိုယ်ကျင့်တရား အပြုအမူနှင့် ပတ်သက်၍ လူသားတို့ ထောက်ခံသည့် ဆိုရိုးများဖြစ်သည်၊ မည်သည့်အရာများက လူသားမျိုးနွယ်အပေါ် ဘုရားသခင်၏ သတ်မှတ်ချက်များ ဖြစ်သည်၊ မည်သည့်အရာများက သမ္မာတရား စည်းမျဉ်းများနှင့် စံနှုန်းများ ဖြစ်သည်တို့ကို မပြောနိုင်သည့် အဖြစ်အား ဆိုလိုသည်။ လူတို့သည် ဤအရာများကို ရှင်းရှင်းလင်းလင်း မသိကြပေ။ ဤသည်မှာ အဘယ်ကြောင့်နည်း။ (သမ္မာတရားကို ၎င်းတို့နားမလည်ကြ၍ ဖြစ်ပါသည်။) တစ်ပိုင်းက သမ္မာတရားကို ၎င်းတို့ နားမလည်ကြ၍ ဖြစ်သည်။ နောက်တစ်ပိုင်းက ကိုယ်ကျင့်တရား အပြုအမူနှင့် ပတ်သက်၍ လူသားတို့၏ ရိုးရာယဉ်ကျေးမှုက ထုတ်ထားသော အဆိုများကို ပိုင်းခြားသိမြင်နိုင်စွမ်း ၎င်းတို့တွင် ကင်းမဲ့နေပြီး ဤအဆိုများ၏ အနှစ်သာရကို ရိပ်စားမိနိုင်စွမ်း မရှိမြဲ မရှိကြ၍ ဖြစ်သည်။ အဆုံးတွင် သင်သည် သင်ပထမဦးဆုံး သင်ယူခဲ့ရသည့် ထိုအရာများ၊ သင့်စိတ်ထဲတွင် ခိုင်မာစွာ အမြစ်တွယ်နေသည့် အရာများကို မှန်ကန်သည်ဟု မရေမရာ ဖြစ်နေသော စိတ်အခြေအနေဖြင့် သတ်မှတ်လိုက်လိမ့်မည်။ မှန်သည်ဟု လူတိုင်းက ယေဘုယျအားဖြင့် အသိအမှတ် ပြုထားသော ထိုအရာများကို မှန်ကန်ကြောင်း သတ်မှတ်လိုက်လိမ့်မည်။ ထို့နောက် သင်သည် သင်နှစ်သက်သော၊ သင်စွမ်းဆောင်ရရှိနိုင်သော၊ သင့်အကြိုက်၊ သင့်အယူအဆများနှင့် ကိုက်ညီနေသော ဤအရာများကို ရွေးချယ်လိမ့်မည်။ ဤအရာများကို သမ္မာတရားဖြစ်သည့်အလား ချဉ်းကပ်၊ ဖက်တွယ်ပြီး စောင့်ထိန်းလိမ့်မည်။ ဤသို့ပြုခြင်း၏ ရလဒ်အနေဖြင့် လူတို့၏ အပြုအမူနှင့် အကျင့်အကြံတို့အပြင် လူတို့ လိုက်စား၊ ရွေးချယ်၊ ဖက်တွယ်သော အရာများ အားလုံးကပါ သမ္မာတရားနှင့် လုံးဝ ဆက်စပ်မှုမရှိဘဲ ဖြစ်သွားလိမ့်မည်။ ထိုအရာများ အားလုံးသည် သမ္မာတရား နယ်ပယ်ပြင်ပတွင် ကျရောက်နေသော လူ့အပြုအမူများ၊ လူ၏ ကိုယ်ကျင့်တရား ဗန်းပြချက်များနှင့် သက်ဆိုင်သွားလိမ့်မည်။ လူတို့သည် ရိုးရာယဉ်ကျေးမှု၏ ဤလက္ခဏာသွင်ပြင်များကို သမ္မာတရားသဖွယ် ချဉ်းကပ်၊ ဖက်တွယ်သော်လည်း လူ့အပြုအမူနှင့် စပ်လျဉ်း၍ ဘုရားတောင်းဆိုထားချက်များနှင့် ပတ်သက်သည့် သမ္မာတရားများကိုမူ ဘေးသို့ တွန်းပို့ကာ လျစ်လျူရှုထားကြလေသည်။ လူတစ်ဦးသည် ကောင်းသည်ဟု လူက မှတ်ယူထားသော အပြုအမူမည်မျှကို ပိုင်ဆိုင်ထားပါစေ ဘုရားသခင်၏ အသိအမှတ်ပြုခြင်းကို ဘယ်သောအခါမျှ ရရှိလိမ့်မည် မဟုတ်။ ဤသည်မှာ သမ္မာတရား နယ်ပယ်ပြင်ပရှိ ကိစ္စများအပေါ် လူတို့က အလဟဿသက်သက် အကြီးအကျယ် အားထုတ်နေသည့် အခြေအနေ ဖြစ်သည်။ ထို့အပြင် လူထံမှ ဆင်းသက်လာပြီး သမ္မာတရားနှင့် မကိုက်ညီသော ဤအရာများကို သမ္မာတရား ဖြစ်သည်ဟု မှတ်ယူကျင့်သုံးခြင်းအားဖြင့် လူတို့သည် လမ်းလွဲသွားကြနှင့်ပြီး ဖြစ်သည်။ လူတို့သည် ရိုးရာယဉ်ကျေးမှု၏ ဤသွင်ပြင်လက္ခဏာများကို ဦးစွာ သင်ယူခဲ့ရ၍ ထိုအရာများ၏ ကြီးစိုးခြင်းကို ခံရလေသည်။ ဤအရာများက လူတို့အတွင်း၌ မှားယွင်းပြီး အဓိပ္ပာယ်မဲ့သော အမြင်မျိုးစုံကို ပေါ်ပေါက်လာစေသည့်အပြင် သမ္မာတရားကို နားလည်ဖို့နှင့် လက်တွေ့လုပ်ဖို့ လူတို့ ကြိုးပမ်းသည့်အခါ၌လည်း လူတို့အတွက် ကြီးမားသော အခက်အခဲများ၊ အတားအဆီးများ ဖြစ်စေသည်။ ကောင်းမြတ်သော အပြုအမူများကို ပိုင်ဆိုင်ထားလျှင် ဘုရားသခင်က အသိအမှတ်ပြုလိမ့်မည်၊ ဘုရား၏ ကောင်းချီးများနှင့် ဘုရား၏ ကတိတော်ကို လက်ခံရရှိဖို့ အရည်အချင်း ပြည့်မီလိမ့်မည်ဟု လူတို့အားလုံး ယုံကြည်ကြသည်။ သို့သော် ၎င်းတို့တွင် ဤအမြင်နှင့် စိတ်ထားတို့ ခိုအောင်းနေသည်ဖြစ်၍ ၎င်းတို့သည် ဘုရားသခင်၏ တရားစီရင်မှုနှင့် ပြစ်တင်ဆုံးမမှုကို လက်ခံနိုင်ကြသလော။ ထိုကဲ့သို့သော စိတ်နေစိတ်ထားမျိုးက လူတို့၏ သန့်စင်ခံရခြင်းနှင့် ကယ်တင်ခံရခြင်းအတွက် မည်မျှကြီးမားသည့် အတားအဆီးကို ဖြစ်စေသနည်း။ ဤစိတ်ကူးအမြင်များနှင့် အယူအဆများသည် ဘုရားသခင်အား လူတို့ အထင်လွဲအောင်၊ ပုန်ကန်အောင်၊ ခုခံအောင် မလုပ်လေသလော။ အကျိုးဆက်များက ဤအရာများ ဖြစ်လိမ့်မည် မဟုတ်လော။ (ဟုတ်ပါသည်။) ဤအကြောင်းအရာအား မိတ်သဟာယပြုရခြင်း၏ ရည်ရွယ်ချက်ကို အထိုက်အလျောက် ငါဖော်ပြပြီးလေပြီ။ ယေဘုယျသဘောမှာ ဤသို့ပင် ဖြစ်၏။

က။ “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည်ကို စိစစ်ခြင်း

ဆက်လက်၍ တရုတ်ရိုးရာ ယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးအမျိုးမျိုးတို့ကို ငါတို့သည် တစ်ခုပြီးတစ်ခု ခွဲခြမ်းစိတ်ဖြာကာ လေ့လာဆန်းစစ်သွားမည်။ ထို့နောက် ၎င်းတို့ကို ကောက်ချက်ချကြမည်။ ထိုသို့အားဖြင့် လူတိုင်းတွင် ထိုဆိုရိုးများနှင့် စပ်လျဉ်း၍ အခြေခံ အတည်ပြုချက်နှင့် အဖြေတစ်ခု ရှိကြလိမ့်မည်။ အနည်းဆုံးအနေဖြင့် လူတိုင်းတွင် ထိုဆိုရိုးများအပေါ် အတော်အတန် မှန်ကန်တိကျသည့် နားလည်ချက်နှင့် ရှုမြင်ချက်တို့ ရှိကြလိမ့်မည်။ “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည့် ပထမ ဆိုရိုးဖြင့် စတင်လိုက်ကြစို့။ ဤဆိုရိုးစကား၏ မှန်ကန်တိကျသည့် အဓိပ္ပာယ်ရှင်းလင်းချက်က မည်သို့ဖြစ်သနည်း။ (တစ်စုံတစ်ခုကို ကောက်ရလျှင် အပိုင်ယူပြီး မိမိဥစ္စာဖြစ်သည်ဟု မပြောသင့်ပါ။ ထိုဆိုရိုးစကားက ကောင်းသော ကိုယ်ကျင့်တရားနှင့် လူမှုထုံးတမ်းတစ်မျိုးကို ရည်ညွှန်းပါသည်။) ဤအရာကို စွမ်းဆောင်ဖို့ လွယ်ကူသလော။ (အတော်အတန် လွယ်ကူပါသည်။) လူအများစုအတွက်မူ ဤအရာကို စွမ်းဆောင်ဖို့ လွယ်ကူသည်။ တစ်စုံတစ်ခုကို ကောက်ရလျှင် မည်သည့်အရာပင် ဖြစ်နေပါစေ အခြားသူတစ်ဦး ပိုင်ဆိုင်သောအရာ ဖြစ်သောကြောင့် မိမိအပိုင်အဖြစ် မယူထားရ။ သင့်အနေနှင့် ထိုအရာကို ယူထားဖို့ မထိုက်တန်။ ပိုင်ရှင်အမှန်ထံ ပြန်ပေးသင့်၏။ ပိုင်ရှင်အမှန်ကို ရှာမတွေ့နိုင်ပါက အာဏာပိုင်များလက်ထဲသို့ အပ်သင့်၏။ မည်သို့ပင် ဖြစ်စေကာမူ မိမိအပိုင်အဖြစ် မယူထားရ။ ဤသည်မှာ အခြားလူများပိုင်ဆိုင်သည့် ဥစ္စာပစ္စည်းကို မတပ်မက်ခြင်းနှင့် အခြားသူများအပေါ် အခွင့်အရေး မယူခြင်းဟူသည့် စိတ်ဓာတ်ပင် ဖြစ်သည်။ လူ့ကိုယ်ကျင့်တရား အပြုအမူအပေါ် ချမှတ်ထားသော တောင်းဆိုချက်တစ်ခုလည်း ဖြစ်သည်။ လူတို့၏ ကိုယ်ကျင့်တရား အပြုအမူနှင့်ပတ်သက်၍ ဤသို့သော တောင်းဆိုချက်မျိုး ချမှတ်ခြင်း၏ ရည်ရွယ်ချက်ကား အဘယ်နည်း။ ဤကဲ့သို့သော ကိုယ်ကျင့်တရား အပြုအမူမျိုးကို လူတို့က ပိုင်ဆိုင်လျှင် လူမှုဝန်းကျင်အခြေအနေအပေါ် ကောင်းမွန်ပြီး အပြုသဘောဆောင်သည့် သက်ရောက်မှု ရှိပေသည်။ လူတို့အထဲသို့ ဤအတွေးအခေါ်များ ရိုက်သွင်းပေးရသည့် ရည်ရွယ်ချက်မှာ အခြားသူများအပေါ် ၎င်းတို့အခွင့်အရေးမယူအောင် တားဆီးရန်ဖြစ်ပြီး ထိုသို့အားဖြင့် ၎င်းတို့၏ ကိုယ်ကျင့်တရား အပြုအမူကောင်းကို ထိန်းသိမ်းထားရန် ဖြစ်သည်။ ဤကဲ့သို့သော ကိုယ်ကျင့်တရား အပြုအမူကောင်းမျိုးကို လူတိုင်းက ပိုင်ဆိုင်ထားလျှင် လူမှုဝန်းကျင်အခြေအနေက တိုးတက်လာလိမ့်မည်။ လမ်းမပေါ်တွင် တွေ့ရသော ကျပျောက်ထားသည့် ပစ္စည်းများကို မည်သူမျှ အပိုင်မယူသည့် အဆင့်၊ ညအခါ အိမ်တံခါးများကို မည်သူမျှ သော့ခတ်ထားစရာ မလိုသည့် အဆင့်သို့ ရောက်လာလိမ့်မည်။ ဤကဲ့သို့သော လူမှုဝန်းကျင်အခြေအနေမျိုး ရှိလျှင် အများပြည်သူ ငြိမ်ဝပ်ပိပြားမှုသည် တိုးတက်လာလိမ့်မည်ဖြစ်ပြီး လူတို့လည်း ပို၍ အေးအေးချမ်းချမ်း နေနိုင်ကြလိမ့်မည်။ ခိုးယူမှုနှင့် လုယက်မှုတို့ နည်းသွားလိမ့်မည်။ ခိုက်ရန်ဖြစ်ပွားမှုနှင့် လက်စားချေ သတ်ဖြတ်မှုတို့ နည်းသွားလိမ့်မည်။ ဤသို့သော လူ့အဖွဲ့အစည်းမျိုး၌ နေထိုင်ကြသည့် လူတို့တွင် ဘေးကင်းလုံခြုံသော ခံစားမှုနှင့် ပိုကြီးမားသော အလုံးစုံ သုခချမ်းသာတို့ ရှိလိမ့်မည်။ “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည်မှာ လူမှုဝန်းကျင်နှင့် လူနေမှုဝန်းကျင်များအတွင်းရှိ လူတို့၏ ကိုယ်ကျင့်တရား အပြုအမူနှင့် စပ်လျဉ်းပြီး ထုတ်ပြန်ထားသော တောင်းဆိုချက်တစ်ခုဖြစ်သည်။ ဤတောင်းဆိုချက်၏ ရည်မှန်းချက် ပန်းတိုင်မှာ လူမှုဝန်းကျင်အခြေအနေနှင့် လူတို့၏ လူနေမှုဝန်းကျင်ကို ကာကွယ်ရန် ဖြစ်သည်။ ဤအရာကို စွမ်းဆောင်ရရှိဖို့ လွယ်ကူသလော။ ဤအရာကို လူတို့ စွမ်းဆောင်နိုင်ခြင်း ရှိသည်ဖြစ်စေ၊ မရှိသည်ဖြစ်စေ လူ့ကိုယ်ကျင့်တရား အပြုအမူနှင့် ပတ်သက်နေသည့် ဤအတွေးအခေါ်နှင့် တောင်းဆိုမှုကို ထုတ်ပြန်ခဲ့သောသူများက လူတို့တောင့်တသည့် စံပြ လူမှုဝန်းကျင် အခြေအနေ အကောင်အထည်ပေါ်လာအောင် လုပ်ဖို့ ရည်မှန်းခဲ့ကြခြင်း ဖြစ်သည်။ “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည်မှာ လူ၏ ကျင့်ကြံပြုမူမှုဆိုင်ရာ စံနှုန်းနှင့် မည်သို့မျှ မပတ်သက်ချေ။ တစ်စုံတစ်ခုကို လူတို့ကောက်ရသည့် အခါတိုင်းတွင် ၎င်းတို့၏ ကိုယ်ကျင့်တရား အပြုအမူနှင့်ပတ်သက်၍ ချမှတ်ထားသည့် တောင်းဆိုချက်တစ်ခုမျှသာ ဖြစ်၏။ လူ့အနှစ်သာရနှင့် ဆက်စပ်မှု အနည်းငယ်သာ ရှိ၏။ လူ့ကိုယ်ကျင့်တရား အပြုအမူနှင့် ပတ်သက်သည့် ဤတောင်းဆိုချက်ကို လူသားမျိုးနွယ်က ထုတ်ထားသည်မှာ နှစ်ပေါင်း ထောင်နှင့်ချီလာပြီ ဖြစ်သည်။ ဤတောင်းဆိုချက်ကို လူတို့ လိုက်နာကြသည့်အခါ နိုင်ငံတစ်နိုင်ငံ သို့မဟုတ် လူ့အဖွဲ့အစည်းတစ်ခုသည် ရာဇဝတ်မှု လျော့နည်းသော အချိန်ကာလတစ်ခုကို ကြုံတွေ့ရနိုင်ပြီး ညအခါ အိမ်တံခါးများကို သော့ခတ်ထားစရာ မလိုသော အဆင့်၊ လမ်းမပေါ်တွင် တွေ့ရသော ကျပျောက်ထားသည့် ပစ္စည်းများကို မည်သူမျှ အပိုင်မယူသော အဆင့်၊ လူအများစုက မိမိတို့ ကောက်ရသည့် ငွေကို အိတ်ကပ်ထဲ မထည့်သည့် အဆင့်သို့ပင် ရောက်သွားနိုင်သည်ကား အမှန်ပင် ဖြစ်သည်။ ဤကာလများတွင် လူမှုဝန်းကျင်အခြေအနေ၊ အများပြည်သူ ငြိမ်ဝပ်ပိပြားမှုနှင့် လူနေမှု ပတ်ဝန်းကျင်တို့ အားလုံးသည် အတော်အတန် တည်ငြိမ်ကာ သဟဇာတ ဖြစ်နေလိမ့်မည်။ သို့သော် ဤဝန်းကျင်အခြေအနေနှင့် လူမှုဝန်းကျင်ကို ယာယီသာ သို့မဟုတ် အချိန်အပိုင်းအခြားတစ်ခုသာ သို့မဟုတ် သတ်မှတ်ထားသည့် အချိန်တစ်ခုအထိသာ ထိန်းထား၍ ရသည်။ တစ်နည်းဆိုရလျှင် လူတို့သည် ဤကိုယ်ကျင့်တရား အပြုအမူမျိုးကို အချို့သော လူမှုဝန်းကျင်များတွင်သာ စွမ်းဆောင်နိုင်၏ သို့မဟုတ် ထိန်းထားနိုင်၏။ သူတို့၏ လူနေမှု ပတ်ဝန်းကျင်က ပြောင်းလဲသွားပြီး လူမှုဝန်းကျင်အခြေအနေဟောင်းက ပြိုလဲသွားသည်နှင့် တစ်ပြိုင်နက် “ကောက်ရသည့် ငွေကို အိတ်ကပ်ထဲ မထည့်ခြင်း” ကဲ့သို့သော ကိုယ်ကျင့်တရားများသည် လူမှုဝန်းကျင် ပြောင်းလဲမှု၊ လူမှုဝန်းကျင် အခြေအနေ ပြောင်းလဲမှု၊ လူမှုလားရာများ ပြောင်းလဲမှုတို့နှင့်အတူ လိုက်ပါပြောင်းလဲသွားမည့် အလားအလာရှိသည်။ အဆင်းနီသော နဂါးကြီးသည် အာဏာရလာပြီးနောက် လူ့အဖွဲ့အစည်း တည်ငြိမ်ရေး သေချာစေရန်အလို့ငှာ ဆိုရိုးစကားမျိုးစုံကို အားပေးမြှင့်တင်ခြင်းဖြင့် လူတို့အား အထင်အမြင်မှားစေခဲ့သည့် အဖြစ်ကို ကြည့်လော့။ ၈၀ ပြည့်နှစ်လွန် ခုနှစ်များတွင် အောက်ပါ စာသားများပါသည့် လူကြိုက်များသော သီချင်းတစ်ပုဒ်ပင် ရှိခဲ့၏။ “လမ်းနံဘေး မြေကြီးပေါ်မှ ပြားစေ့တစ်စေ့ကို ကျွန်ုပ်ကောက်ရသည်။ ရဲအရာရှိလက် အပ်လိုက်၏။ ရဲအရာရှိက ထိုပြားစေ့ကို ယူကာ ကျွန်ုပ်ကို ခေါင်းညိတ်ပြသည်။ ‘နောက်မှ တွေ့ကြမယ်’ ဟု ကျွန်ုပ်ပျော်ရွှင်စွာ ပြောခဲ့သည်” ဟူ၍ ဖြစ်သည်။ ကြည့်ရသည်မှာ ပြားစေ့တစ်စေ့ကို လွှဲပြောင်းပေးသည့် သေးငယ်သော ကိစ္စရပ်လေးကိုပင် ထုတ်ပြောကာ တေးဖွဲ့သီဆိုထိုက်သည့်သဘော ဖြစ်နေသည်။ ထိုလုပ်ရပ်က အင်မတန် “မြင့်မြတ်သည့်” လူမှုရေး ကိုယ်ကျင့်တရားနှင့် အပြုအမူတစ်ခု ဖြစ်နေတော့၏။ သို့သော် ထိုသို့ အမှန်တကယ် ဟုတ်သလော။ လူတို့သည် သူတို့တွေ့ရှိရသော ပြားစေ့ကို ရဲအရာရှိထံ အပ်နိုင်သော်လည်း ယွမ်တစ်ရာ သို့မဟုတ် ယွမ်တစ်ထောင်ဆိုလျှင် အပ်ကြမည်လော။ ပြောရ ခက်ပေသည်။ လူတစ်ဦးက ရွှေ၊ ငွေတချို့ သို့မဟုတ် အဖိုးတန်သော ဥစ္စာတချို့ သို့တည်းမဟုတ် သာ၍ပင် တန်ဖိုးကြီးသော ပစ္စည်းတစ်ခုခုကို တွေ့ရှိရလျှင် မိမိ၏ လောဘကို ထိန်းချုပ်နိုင်မည် မဟုတ်ဘဲ အတွင်းထဲက မတော်လောဘစိတ်သည် ပွင့်ထွက်လာလိမ့်မည်။ လူများကို အနာတရဖြစ်အောင်နှင့် ဒုက္ခရောက်အောင် လုပ်နိုင်စွမ်း၊ အခြားသူများကို အမှုဆင်ပြီး ထောင်ဖမ်းနိုင်စွမ်း ရှိလိမ့်မည်။ လူတစ်ဦး၏ ငွေကြေးကို လက်ဦးမှုယူကာ လုယက်ခြင်းနှင့် တစ်စုံတစ်ဦးအား သတ်ဖြတ်ခြင်းကိုပင် လုပ်နိုင်လိမ့်မည်။ ထိုအချိန်၌ လူ၏ အဆင့်မြင့်သော ရိုးရာယဉ်ကျေးမှုနှင့် အစဉ်အလာ ကိုယ်ကျင့်တရားများထဲမှ မည်သည့်အရာက ကြွင်းကျန်နေမည်နည်း။ ထိုအခါ “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည့် ကိုယ်ကျင့်တရား စံနှုန်းက မည်သည့်နေရာ ရောက်သွားမည်နည်း။ ဤအချက်က ငါတို့အား မည်သည့်အရာကို ပြသနည်း။ ဤစိတ်ဓာတ်နှင့် ကိုယ်ကျင့်တရား အပြုအမူကို လူတို့က ပိုင်ဆိုင်သည်ဖြစ်စေ၊ မပိုင်ဆိုင်သည်ဖြစ်စေ ဤတောင်းဆိုချက်နှင့် ဆိုရိုးစကားတို့မှာ လူတို့က မိမိတို့၏ စိတ်ကူးများ၊ ရည်သန်မျှော်မှန်းချက်များနှင့် ဆန္ဒများအတွင်း၌ ဖြစ်မြောက်အောင်မြင်လိုပြီး အကောင်အထည်ဖော်လိုသည့်အရာ တစ်ခုသာ ဖြစ်လေသည်။ အချို့သော လူမှုရေးအခြေအနေများတွင်၊ သင့်လျော်သော ပတ်ဝန်းကျင်များတွင် အသိစိတ်နှင့် ဆင်ခြင်တုံတရား ပမာဏတချို့ကို ရှိထားသည့် လူများသည် မိမိတို့ ကောက်ယူရရှိသည့် ပိုက်ဆံကို အိတ်ထဲ မထည့်ရေးအား လက်တွေ့လုပ်နိုင်သော်လည်း ဤသည်မှာ တဒင်္ဂ အပြုအမူကောင်းမျှသာ ဖြစ်သည်။ သူတို့ကျင့်ကြံပြုမူမှု၏ စံနှုန်း သို့မဟုတ် သူတို့အသက်တာ၏ စံနှုန်းကား မဖြစ်လာနိုင်ပေ။ ထိုလူများ နေထိုင်နေသည့် လူမှုဝန်းကျင်နှင့် လူမှုအခြေအနေများ ပြောင်းသွားလျှင် ပြောင်းသွားချင်း ဤဝါဒရေးရာ ရေသောက်မြစ်နှင့် လူ၏ အယူအဆများအရ ရည်သန်မျှော်မှန်းချက်ဖြစ်နေသည့် ဤကိုယ်ကျင့်တရား အပြုအမူသည် လူတို့ထံမှ အလွန်တရာ ဝေးကွာသွားမည် ဖြစ်သည်။ ဤအရာက ၎င်းတို့၏ လိုအင်ဆန္ဒနှင့် ရည်မှန်းချက်များကို ဖြည့်ဆည်းပေးနိုင်မည် မဟုတ်။ ၎င်းတို့၏ ဒုစရိုက် လုပ်ရပ်များကို ကန့်သတ်ပေးနိုင်စွမ်း သာ၍ပင် ရှိမည်မဟုတ်သည်ကိုကား ပြောနေရန်ပင် မလို။ ဤသည်မှာ ယာယီ အပြုအမူကောင်းတစ်ခုမျှသာ ဖြစ်သည်။ လူတို့၏ ရည်သန်မျှော်မှန်းချက်များအရ အတော်အတန် မြင့်မြတ်သည့် ကိုယ်ကျင့်တရား အရည်အသွေး တစ်ခုမျှသာ ဖြစ်သည်။ လက်တွေ့အရှိတရား၊ ကိုယ်ကျိုးစီးပွားတို့နှင့် ထိပ်တိုက်တွေ့သည့်အခါ၊ လူတို့၏ ရည်သန်မျှော်မှန်းချက်များနှင့် ကွဲလွဲနေသောအခါ ဤကိုယ်ကျင့်တရားမျိုးသည် လူတို့၏ အပြုအမူကို မထိန်းချုပ်နိုင်၊ သို့မဟုတ် ၎င်းတို့၏ အပြုအမူနှင့် အတွေးအခေါ်များကို လမ်းမပြနိုင်ပေ။ အဆုံးတွင် လူတို့သည် ထိုအရာကို ဆန့်ကျင်ရန် ဆုံးဖြတ်ကြမည် ဖြစ်သည်။ ကိုယ်ကျင့်တရားနှင့် ပတ်သက်သည့် ဤအစဉ်အလာ အယူအဆကို ချိုးဖောက်ပြီး မိမိတို့၏ ကိုယ်ကျိုးစီးပွားများကို ရွေးချယ်ကြမည် ဖြစ်သည်။ ထို့ကြောင့် “ကောက်ရသည့် ငွေကို အိတ်ကပ်ထဲ မထည့်ခြင်း” ဟူသော ကိုယ်ကျင့်တရားနှင့် ပတ်သက်လာလျှင် လူတို့သည် ကောက်ရသော ပြားစေ့တစ်စေ့ကို ရဲလက်အပ်ပေးနိုင်ကြသည်။ သို့သော် ယွမ်တစ်ထောင် သို့မဟုတ် ယွမ်တစ်သောင်း သို့မဟုတ် ရွှေဒင်္ဂါးတစ်ပြားကို သူတို့တွေ့ရှိရလျှင် ရဲအရာရှိလက် အပ်နိုင်ကြဦးမည်လော။ အပ်နိုင်ကြမည် မဟုတ်ပေ။ ထိုငွေကို ယူလျှင် ရလာမည့် အကျိုးအမြတ်က လူ့ကိုယ်ကျင့်တရား စွမ်းဆောင်နိုင်သည့် နယ်ပယ်ကို ကျော်လွန်သွားသည့်အခါ သူတို့သည် ထိုငွေကို ရဲလက် အပ်နိုင်ကြမည် မဟုတ်။ “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည့် ကိုယ်ကျင့်တရားကို တကယ် လုပ်ဆောင်နိုင်ကြမည် မဟုတ်ပေ။ သို့ဖြစ်၍ “ကောက်ရသည့် ငွေကို အိတ်ကပ်ထဲ မထည့်နှင့်” သည် လူတစ်ဦး၏ လူ့သဘာဝ အနှစ်သာရကို ကိုယ်စားပြုလေသလော။ သူ၏ လူ့သဘာဝ အနှစ်သာရကို လုံးဝပင် ကိုယ်စားမပြုနိုင်ချေ။ လူ့သဘာဝကို လူတစ်ဦး ပိုင်ဆိုင်ခြင်း ရှိမရှိ သုံးသပ်ဖို့ အခြေပြုချက်အနေနှင့် လူ့ကိုယ်ကျင့်တရား အပြုအမူနှင့် ဆိုင်သော ဤတောင်းဆိုချက်ကို အသုံးပြု၍ မရကြောင်း၊ ဤတောင်းဆိုချက်က လူ့ကျင့်ကြံပြုမူမှု၏ စံနှုန်းအဖြစ် အသုံးမဝင်နိုင်ကြောင်း အတော်ပင် သိသာလှသည်။

ကောက်ယူရရှိသည့် ပိုက်ဆံကို လူတစ်ဦး အိတ်ထဲ ထည့်မထည့် အရင်ဆုံး ကြည့်ရှုခြင်းက ထိုသူ၏ ကိုယ်ကျင့်တရားနှင့် စရိုက်လက္ခဏာကို သုံးသပ်ဖို့ မှန်ကန်တိကျသည့် နည်းလမ်းတစ်ခု ဟုတ်သလော။ (မဟုတ်ပါ။) အဘယ်ကြောင့် မဟုတ်သနည်း။ (လူတို့သည် အဆိုပါ သတ်မှတ်ချက်ကို အမှန်တကယ် လိုက်နာနိုင်စွမ်း မရှိကြပါ။ ငွေပမာဏ အနည်းငယ် သို့မဟုတ် တန်ဖိုးနည်းသည့် တစ်စုံတစ်ရာကို သူတို့တွေ့ရှိရလျှင် လွှဲပြောင်းပေးနိုင်ကြပါလိမ့်မည်။ သို့သော် အဖိုးတန်သည့်အရာ ဖြစ်နေလျှင်မူ လွှဲပြောင်းပေးနိုင်ခြေ နည်းသွားပါလိမ့်မည်။ အင်မတန် အဖိုးတန်လှသည့် ပစ္စည်းဖြစ်နေလျှင် လွှဲပြောင်းပေးနိုင်ခြေ ပို၍ပင် နည်းသွားပါလိမ့်မည်။ ထိုပစ္စည်းကို ဖြစ်သည့်နည်းနှင့် သူတို့သိမ်းထားနိုင်ခြေပင် ရှိပါသည်။) လူတို့သည် “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည့်အရာကို စွမ်းဆောင်နိုင်ခြင်း မရှိသဖြင့် လူတို့၏ လူ့သဘာဝကို သုံးသပ်ဖို့ စံနှုန်းတစ်ခုအနေနှင့် ထိုအရာက အသုံးမဝင်နိုင်ဟု သင်ဆိုလိုသည်။ သို့ဖြစ်လျှင် ဤသတ်မှတ်ချက်ကို လူတို့လိုက်နာနိုင်သည် ဆိုပါက ယင်းကို သူတို့၏ လူ့သဘာဝအား သုံးသပ်ဖို့ စံနှုန်းတစ်ခုအဖြစ် မှတ်ယူ၍ ရမည်လော။ (ရမည်မဟုတ်ပါ။) ထိုသတ်မှတ်ချက်ကို လူတို့က လိုက်နာနိုင်သည်ဆိုလျှင်ပင် လူတို့၏ လူ့သဘာဝအား သုံးသပ်ဖို့ စံနှုန်းတစ်ခုအဖြစ် အဘယ်ကြောင့် မှတ်ယူ၍ မရသနည်း။ (“ကောက်ရသည့် ငွေကို အိတ်ကပ်ထဲ မထည့်နှင့်” ဟူသည်ကို တစ်စုံတစ်ယောက်က လိုက်နာနိုင်စွမ်း ရှိခြင်း မရှိခြင်းသည် ထိုသူ၏ လူ့သဘာဝ အရည်အသွေးကို အမှန်ပင် ထင်ဟပ်ခြင်း မရှိပါ။ ဤအချက်က ထိုသူ၏ လူ့သဘာဝ မည်မျှကောင်း၏၊ ဆိုး၏နှင့် ဘာမျှ မပတ်သက်သကဲ့သို့ လူတို့၏ လူ့သဘာဝကို သုံးသပ်ဖို့ စံနှုန်းတစ်ခုလည်း မဟုတ်ပါ။) ဤသည်မှာ ဤကိစ္စကို နားလည်ပုံ နားလည်နည်းတစ်ခု ဖြစ်သည်။ ကောက်ရသည့် ပိုက်ဆံကို လူတစ်ဦးက အိတ်ထဲ မထည့်ခြင်းနှင့် ထိုသူ၏ လူ့သဘာဝ အရည်အသွေးအကြား၌ ဆက်နွှယ်မှု အနည်းငယ်သာ ရှိ၏။ သို့ဖြစ်၍ မိမိကောက်ယူရရှိသော ပိုက်ဆံကို အိတ်ထဲ မထည့်ဖို့ရာ အမှန်တကယ် တတ်စွမ်းနိုင်သည့် လူတစ်ဦးနှင့် ကြုံကြိုက်ရလျှင် သင်တို့သည် ထိုသူကို မည်သို့ရှုမြင်ကြမည်နည်း။ ထိုသူကို လူ့သဘာဝ ပိုင်ဆိုင်သော လူတစ်ဦးအဖြစ်၊ ရိုးသားသော လူတစ်ဦးအဖြစ်၊ ဘုရားသခင်ကို ကျိုးနွံနာခံသော လူတစ်ဦးအဖြစ် မှတ်ယူနိုင်သလော။ ကောက်ယူရရှိသော ပိုက်ဆံကို အိတ်ထဲ မထည့်ခြင်းအား လူ့သဘာဝကို ပိုင်ဆိုင်ခြင်း၏ စံနှုန်းတစ်ခုအဖြစ် သတ်မှတ်နိုင်သလော။ ဤကိစ္စကို ငါတို့ မိတ်သဟာယပြုသင့်၏။ ဤအကြောင်းကို မည်သူပြောမည်နည်း။ (ကောက်ရသည့် ငွေကို အိတ်ကပ်ထဲ မထည့်ဘဲ တစ်စုံတစ်ဦး နေနိုင်စွမ်းက ထိုလူ၏ လူ့သဘာဝ အနှစ်သာရကို အဓိပ္ပာယ် ဖွင့်ဆိုရေးနှင့် ဆက်စပ်မှု မရှိပါ။ သူ့အနှစ်သာရကို သမ္မာတရားနှင့်အညီ သုံးသပ်ရပါသည်။) နောက်ထပ် အဘယ်အရာများ ရှိသေးသနည်း။ (အချို့လူများသည် ငွေပမာဏအမြောက်အမြား ဖြစ်နေလျှင်ပင် ကောက်ရသည့် ငွေကို အိတ်ကပ်ထဲ မထည့်ဘဲ နေနိုင်စွမ်း ရှိပါသည်။ သို့မဟုတ် အခြားလုပ်ရပ်ကောင်း အများအပြားကို လုပ်ကြပါသည်။ သို့သော် သူတို့၌ ကိုယ်ပိုင် ရည်မှန်းချက်များနှင့် ရည်ရွယ်ချက်များ ရှိကြပါ၏။ သူတို့သည် မိမိတို့၏ ချီးမွမ်းထိုက်သော လုပ်ရပ်များအတွက် ဆုချီးမြှင့်ခံလိုပြီး နာမည်ကောင်း ရလိုကြပါသည်။ ထို့ကြောင့် သူတို့၏ အပြင်ပန်း အပြုအမူများက သူတို့၏ လူ့သဘာဝ အရည်အသွေးကို အဆုံးအဖြတ် မပေးနိုင်ပါ။) နောက်ထပ် ရှိသေးသလော။ (တစ်စုံတစ်ဦးသည် သူကောက်ယူရရှိသော ပိုက်ဆံကို အိတ်ထဲ မထည့်ဘဲ နေနိုင်စွမ်းရှိသော်လည်း သမ္မာတရားအပေါ်ကိုမူ ခုခံတတ်သည့် သဘောထား၊ သမ္မာတရားကို အလွန်အမင်း မနှစ်မြို့သည့် သဘောထားနှင့် ချဉ်းကပ်သည်ဟု ဆိုကြပါစို့။ ထိုသူကို ဘုရားသခင်၏ နှုတ်ကပတ်တော်များအပေါ် အခြေခံ၍ ကျွန်ုပ်တို့ သုံးသပ်ကြည့်ပါက သူသည် လူ့သဘာဝကို မပိုင်ဆိုင်ပါ။ ထို့ကြောင့် လူ့သဘာဝကို တစ်စုံတစ်ဦး ပိုင်ဆိုင်ခြင်းရှိမရှိ ချင့်ချိန်အကဲဖြတ်ရန် အဆိုပါစံနှုန်းကို သုံးခြင်းသည် မှန်ကန်တိကျမှု မရှိပါ။) လူ့သဘာဝကို လူတစ်ဦး ပိုင်ဆိုင်ခြင်းရှိမရှိ သုံးသပ်ရန် “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည်ကို အသုံးပြုခြင်းက မှားယွင်းကြောင်း သင်တို့ထဲမှ လူတချို့သည် သဘောပေါက်ကြပြီးသား ဖြစ်သည်။ လူတစ်ယောက်၌ လူ့သဘာဝ ရှိမရှိကို သုံးသပ်ရန် စံနှုန်းတစ်ခုအဖြစ် ထိုအရာအား အသုံးပြုခြင်းကို သင်တို့သည် သဘောမတူကြ။ ဤရှုထောင့်အမြင်က မှန်ကန်၏။ လူတစ်ယောက်သည် မိမိကောက်ယူရရှိသည့် ပိုက်ဆံကို အိတ်ထဲ မထည့်ဘဲ နေနိုင်စွမ်း ရှိသည်ဖြစ်စေ၊ မရှိသည်ဖြစ်စေ ဤအချက်က ထိုသူ၏ ကျင့်ကြံပြုမူမှုဆိုင်ရာ အခြေခံမူများနှင့်သာမက သူရွေးချယ်သော လမ်းကြောင်းနှင့်ပါ ဆက်နွှယ်မှု အနည်းငယ်သာ ရှိသည်။ ငါအဘယ်ကြောင့် ဤသို့ ပြောရသနည်း။ ပထမဆုံးအနေနှင့် လူတစ်ဦးသည် မိမိကောက်ရသည့် ငွေကို အိတ်ကပ်ထဲ မထည့်သောအခါ တဒင်္ဂ အပြုအမူကိုသာ ကိုယ်စားပြုသည်။ သူအိတ်ထဲ မထည့်ခြင်းက ကောက်ယူရရှိသော ပစ္စည်းမှာ တန်ဖိုးမဲ့သောကြောင့် ဖြစ်သလော၊ သို့မဟုတ် လူအများက သူ့ကို ကြည့်နေကြပြီး ထိုလူတို့၏ ချီးမွမ်းမှုနှင့် အထင်ကြီးမှုကို သူ ရလိုသောကြောင့် ဖြစ်သလော ဆိုသည်ကိုမူ ပြောရခက်လေသည်။ သူ၏ လုပ်ရပ်က ညစ်စွန်းမှု မရှိလျှင်ပင် အပြုအမူကောင်းတစ်မျိုးသာ ဖြစ်သည်။ သူ၏ လိုက်စားမှု၊ ကျင့်ကြံပြုမူမှုနှင့် မည်မည်ရရ ဆက်စပ်မှု မရှိချေ။ အလွန်ဆုံးအနေဖြင့် ဤလူ၌ ကောင်းသော အပြုအမူ အနည်းငယ်နှင့် မြင့်မြတ်သော စရိုက်လက္ခဏာ ရှိသည်ဟုသာ ပြောနိုင်သည်။ ဤအပြုအမူကို အပျက်သဘောဆောင်သည့်အရာ ဖြစ်သည်ဟု ခေါ်၍ မရနိုင်စေကာမူ အပြုသဘောဆောင်သည့် အရာတစ်ခုအဖြစ်လည်း အမျိုးအစား သတ်မှတ်၍ မရနိုင်ပေ။ ကောက်ရသည့် ငွေကို အိတ်ကပ်ထဲ မထည့်ရုံနှင့် လူတစ်ဦးကို အပြုသဘောဆောင်သည်ဟု သတ်မှတ်လိုက်၍လည်း ဧကန်အမှန် မရချေ။ အဘယ်ကြောင့်ဆိုသော် ထိုအရာက သမ္မာတရားနှင့် ဆက်စပ်မှု မရှိသောကြောင့်၊ လူအပေါ် ဘုရားသခင်၏ တောင်းဆိုချက်များနှင့် ပတ်သက်မှု မရှိသောကြောင့် ဖြစ်သည်။ လူတချို့က “ဤသည်မှာ အပြုသဘောဆောင်သည့်အရာ မည်သို့မဖြစ်နိုင်ရမည်နည်း။ ဤမျှ မြင့်မြတ်လှသော အပြုအမူကို အပြုသဘောဆောင်သည်ဟု မည်သို့လျှင် မသတ်မှတ်နိုင်ရမည်နည်း။ တစ်စုံတစ်ဦးက ကိုယ်ကျင့်တရား ပျက်ပြားပြီး လူ့သဘာဝလည်း မရှိလျှင် ကောက်ယူရရှိသည့် ပိုက်ဆံကို အိတ်ထဲ မထည့်ဘဲ နေနိုင်စွမ်း ရှိပါ့မည်လော” ဟူ၍ ပြောကြသည်။ ဤသို့ ပြောဆိုခြင်းက ကျိန်းသေ မှန်ကန်တိကျနေသည်ကား မဟုတ်။ နတ်ဆိုးတစ်ကောင်သည်လည်း ကောင်းသော အရာတချို့ကို လုပ်ဆောင်နိုင်စွမ်း ရှိသည်ပင်။ သို့ဖြစ်၍ ၎င်းကို နတ်ဆိုးတစ်ကောင် မဟုတ်ဟု သင်ပြောမည်လော။ နတ်ဆိုးရှင်ဘုရင်တချို့လည်း သူတို့နာမည် တွင်ဖို့နှင့် သမိုင်းတွင် နေရာတစ်နေရာကို အခိုင်အမာ ရဖို့အတွက် လုပ်ရပ်ကောင်း တစ်ခုနှစ်ခုမျှ လုပ်ကြသည်ပင်။ သို့ဖြစ်၍ သူတို့ကို လူကောင်းများဟု သင်ခေါ်ဆိုမည်လော။ လူ့သဘာဝအား လူတစ်ဦး ပိုင်ဆိုင်ခြင်း ရှိသလော၊ မရှိသလော သို့မဟုတ် ထိုသူ၏ စရိုက်လက္ခဏာက ကောင်းသလော၊ ဆိုးသလောဆိုသည်တို့ကို သူလုပ်ခဲ့သည့် ကောင်းသောအရာတစ်ခု သို့မဟုတ် ဆိုးသောအရာတစ်ခုအပေါ်၌သာ အခြေခံပြီး ဆုံးဖြတ်၍ မရပေ။ သုံးသပ်ချက် မှန်ကန်တိကျဖို့ဆိုလျှင် ထိုသူ၏ ယေဘုယျ ကျင့်ကြံပြုမူမှုအပေါ် အခြေခံသင့်သည်။ ထိုသူတွင် မှန်ကန်သော အတွေးအခေါ်နှင့် ရှုမြင်ချက်များ ရှိမရှိအပေါ် အခြေခံသင့်သည်။ တစ်စုံတစ်ဦးသည် သူတွေ့ရှိရသော အင်မတန် အဖိုးတန်သည့် ပစ္စည်းတစ်ခုကို ပိုင်ရှင်အမှန်အား ပြန်ပေးနိုင်ပါက သူသည် လောဘမကြီးကြောင်း၊ အခြားလူများပိုင်သည့် ဥစ္စာပစ္စည်းကို မတပ်မက်ကြောင်းသာ ပြသသည်။ ကောင်းသော ကိုယ်ကျင့်တရား အပြုအမူ၏ ဤသွင်ပြင်လက္ခဏာကို သူပိုင်ဆိုင်၏။ သို့သော် ဤအရာက သူ၏ ကျင့်ကြံပြုမူမှု၊ အပြုသဘောဆောင်သော အရာများအပေါ် သူ၏ သဘောထားနှင့် တစ်စုံတစ်ရာ ပတ်သက်မှု ရှိသလော။ (မရှိပါ။) လူတချို့က ဤအရာကို သဘောမတူနိုင်ဖွယ် ရှိသည်။ ဤအခိုင်အမာ ပြောဆိုချက်မှာ အနည်းငယ် ပုဂ္ဂလဓိဋ္ဌာန်ဆန်နေပြီး တိကျမှန်ကန်မှု မရှိဟု မှတ်ယူနိုင်ဖွယ် ရှိသည်။ သို့သော် ဤအရာကို မတူညီသည့် ရှုထောင့်မှ သုံးသပ်ဆင်ခြင်ကြည့်လျှင် တစ်စုံတစ်ဦးသည် အသုံးဝင်သော အရာတစ်ခုကို ပျောက်သွားသည်ဆိုပါက အင်မတန် စိတ်ပူနေလိမ့်မည် မဟုတ်လော။ သို့ဖြစ်၍ ထိုပစ္စည်းကို တွေ့ရှိရသော လူတစ်ဦးအနေနှင့် သူတွေ့သော ပစ္စည်းက မည်သည့်အရာ ဖြစ်ပါစေ သူ့ပစ္စည်းမဟုတ်သောကြောင့် အပိုင်မယူထားသင့်။ ရုပ်ဝတ္ထုပစ္စည်း ဖြစ်စေ၊ ပိုက်ဆံဖြစ်စေ၊ အဖိုးတန်သည်ဖြစ်စေ၊ တန်ဖိုးမဲ့သည်ဖြစ်စေ သူပိုင်သောအရာ မဟုတ်၍ ထိုပစ္စည်းကို ပိုင်ရှင်အမှန်ထံ ပြန်ပေးဖို့မှာ သူ၏ တာဝန်ပင် ဖြစ်သည် မဟုတ်လော။ ဤသည်မှာ လူတို့ လုပ်သင့်လုပ်ထိုက်သည့် အရာပင် ဖြစ်သည် မဟုတ်လော။ ဤအရာကို အားပေးမြှင့်တင်ခြင်းက အဘယ်တန်ဖိုးရှိသနည်း။ ဤသည်မှာ ဘာမျှ မဟုတ်သည့်အရာကို ရေးကြီးခွင့်ကျယ်လုပ်နေခြင်း မဟုတ်လော။ ကောက်ရသည့် ပိုက်ဆံကို အိတ်ထဲ မထည့်ခြင်းအား မြင့်မြတ်သည့် ကိုယ်ကျင့်တရား အရည်အသွေးတစ်မျိုးအဖြစ် သဘောထားခြင်းနှင့် မြင့်မားလှသည့် ဝိညာဉ်ရေးရာ အခြေအနေသို့ မြှင့်တင်လိုက်ခြင်းက မလွန်လွန်းလေသလော။ ဤအပြုအမူကောင်းတစ်ခုကို လူကောင်းတို့ အလယ်တွင် ထုတ်ပြောဖို့ရန်ပင် ထိုက်တန်သလော။ ဤအရာထက် ပိုကောင်းမွန်ပြီး ပိုမြင့်မားလှသည့် အပြုအမူ အမြောက်အမြား ရှိ၏။ ထို့ကြောင့် ကောက်ယူရရှိသည့် ပိုက်ဆံကို အိတ်ထဲ မထည့်ခြင်းအား ထုတ်ပြောဖို့ရန်ပင် မထိုက်တန်။ သို့သော် ဤအပြုအမူကောင်းကို သူတောင်းစားများနှင့် သူခိုးများအကြား အားတက်သရော ဖြန့်ဝေကာ အားပေးမြှင့်တင်မည်ဆိုလျှင်မူ သင့်တော်ပေလိမ့်မည်။ တစ်စုံတစ်ရာ အကျိုးရှိကောင်း ရှိပေလိမ့်မည်။ အကယ်၍ နိုင်ငံတစ်နိုင်ငံသည် “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည့်အရာကို အားတက်သရော အားပေးမြှင့်တင်နေသည်ဆိုလျှင် ထိုနိုင်ငံအတွင်းရှိ လူတို့မှာ အလွန်အမင်း ဆိုးယုတ်နေကြပြီးသား ဖြစ်ကြောင်း၊ ထိုနိုင်ငံတွင် သူခိုးဓားပြများ မှိုလိုပေါက်နေပြီး ၎င်းတို့ကို တားဆီးကာကွယ်၍ မရဘဲ ဖြစ်နေကြောင်း ပြသည်။ ထို့ကြောင့် ဤပြဿနာကို ဖြေရှင်းရန် ထိုနိုင်ငံ၏ တစ်ခုတည်းသော အားထားရာမှာ အဆိုပါ အပြုအမူမျိုးကို အားပေးမြှင့်တင်ပြီး ဖြန့်ဝေဖို့ပင် ဖြစ်နေသည်။ စင်စစ်အားဖြင့် ဤအပြုအမူသည် အစဉ်အမြဲပင် လူတို့၏တာဝန် ဖြစ်နေခဲ့သည်။ ဥပမာ တစ်စုံတစ်ဦးက လမ်းမပေါ်တွင် ယွမ်ငွေငါးဆယ် တွေ့ရသဖြင့် ပိုင်ရှင်အမှန်ဆီ အလွယ်တကူ ပြန်ပေးလိုက်သည်ဆိုလျှင် ဤသည်မှာ အလွန်ပင် အရေးမပါလွန်းလှ၍ ထုတ်ပြောဖို့ရန်ပင် မထိုက်တန်ဘူး မဟုတ်လော။ ဤအရာကို ချီးကျူးဖို့ အမှန်တကယ် လိုအပ်သလော။ ပိုက်ဆံကို ကျပျောက်ထားသည့် ပုဂ္ဂိုလ်ထံ ထိုသူပြန်ပေးလိုက်ရုံနှင့် ဘာမျှ မဟုတ်သည့်အရာကို ဗာရာဏသီချဲ့နေဖို့၊ ထိုသူကို ချီးမွမ်းခန်း ဖွင့်ဖို့၊ သူ၏ မြင့်မြတ်ပြီး ဂုဏ်သိက္ခာရှိသည့် ကိုယ်ကျင့်တရား အပြုအမူအတွက် အမွှမ်းတင်ချီးကျူးခြင်းပင် ပြုဖို့ လိုအပ်သလော။ ကျပျောက်ထားသည့် ပိုက်ဆံကို ပိုင်ရှင်အမှန်ဆီ ပြန်ပေးခြင်းသည် ပုံမှန်ဖြစ်ပြီး သဘာဝကျသည့် လုပ်ရပ်မျှသာ ဖြစ်သည် မဟုတ်လော။ ဤသည်မှာ ပုံမှန်ဆင်ခြင်တုံတရားကို ပိုင်ဆိုင်ထားသည့် လူတစ်ဦးက လုပ်ထိုက်သော အရာတစ်ခုဖြစ်သည် မဟုတ်လော။ လူမှုရေး ကိုယ်ကျင့်တရားများကို နားမလည်သည့် ကလေးငယ်လေး တစ်ယောက်ပင်လျှင် ဤအရာကို လုပ်နိုင်စွမ်း ရှိမည်ဆိုပါက ယင်းကို ဇာချဲ့ပြောနေစရာ အမှန်တကယ် လိုအပ်သလော။ ဤအပြုအမူကို လူ့ကိုယ်ကျင့်တရား အဆင့်သို့ မြှင့်တင်ဖို့ အမှန်တကယ် ထိုက်တန်သလော။ ငါ့အမြင်တွင်မူ ယင်းကို ထိုအဆင့်သို့ မြှင့်တင်၍ မရသည်သာမက ချီးမွမ်းဖို့ရန်ပင် မထိုက်တန်။ ယင်းက ယာယီ အပြုအမူကောင်းမျှသာ ဖြစ်ပြီး လူကောင်းတစ်ဦး အမှန်တကယ် ဖြစ်ခြင်းနှင့် အခြေခံအဆင့်တွင် မည်သည့်ဆက်စပ်မှုမျှ မရှိ။ ကောက်ယူရရှိသည့် ပိုက်ဆံကို အိတ်ထဲ မထည့်ခြင်းသည် အလွန် မဖြစ်စလောက် ကိစ္စရပ်တစ်ခု ဖြစ်သည်။ မည်သည့်ပုံမှန်လူမဆို၊ လူ့အရေကို ခြုံထားသော သို့မဟုတ် လူ့ဘာသာစကားကို ပြောဆိုသော မည်သူမဆို လုပ်ဆောင်နိုင်သင့်သည့် အရာတစ်ခု ဖြစ်သည်။ ဤသည်မှာ လူတို့ ကြိုးစားလုပ်ဆောင်လျှင် လုပ်နိုင်သော အရာတစ်ခု ဖြစ်၏။ လုပ်ဖို့ သင်ပြပေးမည့် နည်းပေးလမ်းပြဆရာ သို့မဟုတ် အတွေးအခေါ်ပညာရှင်ကို သူတို့မလိုအပ်။ သုံးနှစ်သား ကလေးသည် ဤအရာကို လုပ်နိုင်၏။ သို့တိုင်အောင် အတွေးအခေါ် ပညာရှင်များနှင့် နည်းပေးလမ်းပြဆရာများသည် ထိုအရာကို လူ့ကိုယ်ကျင့်တရား အပြုအမူ၏ အရေးပါလှသော သတ်မှတ်ချက်တစ်ခုအဖြစ် မှတ်ယူကြသည်။ ထိုသို့ပြုခြင်းဖြင့် သူတို့သည် ဘာမျှ မဟုတ်သည့် အရာကို တစ်ဆိတ် ဗာရာဏသီချဲ့နေကြခြင်းပင် ဖြစ်တော့သည်။ “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည်မှာ လူ့ကိုယ်ကျင့်တရား အပြုအမူကို သုံးသပ်သော ပြောဆိုချက်တစ်ခု ဖြစ်သော်လည်း လူ့သဘာဝ သို့မဟုတ် မြင့်မြတ်သော ကိုယ်ကျင့်တရားကို လူတစ်ဦး ပိုင်ဆိုင်ခြင်း ရှိမရှိအား တိုင်းတာသည့် အဆင့်သို့ မရောက်လာနိုင်ပေ။ ထို့ကြောင့် တစ်စုံတစ်ဦး၏ လူ့သဘာဝ အရည်အသွေးကို သုံးသပ်ရန် “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည့်အရာကို အသုံးပြုခြင်းသည် မှန်ကန်တိကျမှုရော သင့်တော်မှုပါ မရှိ။

“ကောက်ရသည့် ငွေကို အိတ်ကပ်ထဲ မထည့်နှင့်” ဟူသည်မှာ ကိုယ်ကျင့်တရား အပြုအမူနှင့် ပတ်သက်၍ ရိုးရာယဉ်ကျေးမှု၏ တောင်းဆိုချက်များထဲတွင် အပေါ်ယံအဆန်ဆုံး ဖြစ်သည်။ လူ့အဖွဲ့အစည်းများ အားလုံးသည် ဤအတွေးအခေါ်မျိုးကို အားပေးမြှင့်တင်ပြီး သွန်သင်ကြသော်ငြားလည်း လူတို့တွင် ဖောက်ပြန်ပျက်စီးသော စိတ်သဘောထားများ ရှိနေသောကြောင့်၊ လူသားမျိုးနွယ်၏ ဆိုးယုတ်သော ခေတ်ရေစီးကြောင်းများက နေရာအနှံ့ရှိနေသောကြောင့် “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည်ကို လူတို့က လက်တွေ့လုပ်နိုင်လျှင်ပင် သို့တည်းမဟုတ် ဤသို့သော ကိုယ်ကျင့်တရား အပြုအမူကောင်းမျိုးကို အချိန်အတိုင်းအတာတစ်ခုကြာ ပိုင်ဆိုင်ထားလျှင်ပင် လူတို့၏ ဖောက်ပြန်ပျက်စီးသော စိတ်သဘောထားများက သူတို့၏ အတွေးများနှင့် အပြုအမူများကို အစဉ်တစိုက် စိုးမိုးထားပြီး တစ်ချိန်တည်း၌ သူတို့၏ ကျင့်ကြံပြုမူမှုနှင့် လိုက်စားမှုများကိုပါ စိုးမိုးကာ ထိန်းချုပ်ထားသည့် အဖြစ်မှန်က မပြောင်းလဲသွားချေ။ ခေတ္တခဏသာ ကြာသည့် ကိုယ်ကျင့်တရား အပြုအမူကောင်း ဖြစ်စဉ်များသည် လူတစ်ဦး၏ လိုက်စားမှုအပေါ် အကျိုးသက်ရောက်မှု မရှိသကဲ့သို့ ဆိုးယုတ်သော ခေတ်ရေစီးကြောင်းများကို လူတစ်ဦး၏ လွန်ကဲစွာ ချီးမွမ်းမှု၊ အားကျလေးစားမှု၊ လိုက်နာမှုတို့ကိုလည်း ဧကန်မုချ မပြောင်းလဲပေးနိုင်ချေ။ ဤသို့ဖြစ်သည် မဟုတ်လော။ (ဟုတ်ပါသည်။) ထို့ကြောင့် အတိတ်တွင် လူတို့ သီဆိုခဲ့ကြသည့် “လမ်းနံဘေး မြေကြီးပေါ်မှ ပြားစေ့တစ်စေ့ကို ကျွန်ုပ်ကောက်ရသည်” ဟူသည့် သီချင်းမှာ ယခုတွင် ကလေးကဗျာတေး တစ်ပုဒ်မျှသာ ဖြစ်နေတော့သည်။ ထိုသီချင်းက အမှတ်ရစရာတစ်ခု ဖြစ်သွားချေပြီ။ လူတို့သည် ကောက်ယူရရှိသည့် ပိုက်ဆံကို အိတ်ထဲ မထည့်ခြင်း ဟူသည့် အခြေခံ အပြုအမူကောင်းကိုပင် မလိုက်နာနိုင်ကြတော့။ လူတို့သည် ကိုယ်ကျင့်တရား အပြုအမူကောင်းကို အားပေးမြှင့်တင်ခြင်းဖြင့် လူသားမျိုးနွယ်၏ လိုက်စားမှုများနှင့် ဖောက်ပြန်ပျက်စီးသော စိတ်သဘောထားများကို ပြောင်းလဲအောင် လုပ်လိုကြသည်။ လူသားမျိုးနွယ်၏ ယိုယွင်းကျဆင်းလာမှု၊ လူ့အဖွဲ့အစည်း၏ တစ်ရက်ပြီးတစ်ရက် ယိုယွင်းကျဆင်းလာမှုကို ရပ်တန့်ပစ်ဖို့ ကြိုးစားကြသည်။ သို့သော် အဆုံးတွင်မူ ဤရည်မှန်းချက်များကို အထမြောက်အောင် သူတို့မလုပ်နိုင်ကြပေ။ “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည့် ကိုယ်ကျင့်တရား အပြုအမူသည် လူ၏ အကောင်းဆုံး ကမ္ဘာထဲတွင်သာ တည်ရှိနိုင်သည်။ လူတို့သည် ဤကိုယ်ကျင့်တရားကို စံတစ်မျိုးအဖြစ်၊ ပိုမိုကောင်းမွန်သည့် လောကကြီးကို ရည်သန်မျှော်မှန်းချက်တစ်ခုအဖြစ် မှတ်ယူကြ၏။ ဤကိုယ်ကျင့်တရားသည် လူ၏ ဝိညာဉ်ရေးရာ လောကအတွင်း၌ တည်ရှိသည်။ နောင်အနာဂတ် လောကအပေါ် လူက ထားရှိသော မျှော်လင့်ချက်တစ်မျိုးလည်း ဖြစ်၏။ သို့သော် လူ့ဘဝ၏ လက်တွေ့အရှိတရားနှင့်ရော လူတို့၏ တကယ့်လူ့သဘာဝနှင့်ပါ သဟဇာတဖြစ်ခြင်း မရှိချေ။ အဆိုပါ ကိုယ်ကျင့်တရားက လူ၏ ကျင့်ကြံပြုမူမှုဆိုင်ရာ စည်းမျဉ်းများ၊ လူတို့လျှောက်လှမ်းသော လမ်းကြောင်းများနှင့်သာမက လူတို့လိုက်စားသော အရာများ၊ လူတို့ ပိုင်ဆိုင်ထားသင့်ပြီး စွမ်းဆောင်သင့်သည့် အရာများနှင့်ပါ ကွဲလွဲဆန့်ကျင်နေသည်။ ပုံမှန်လူ့သဘာဝ၏ သရုပ်သကန်များ၊ ပွင့်အံထုတ်ပြခြင်းများနှင့်သာမက လူလူချင်း ဆက်ဆံရေးတို့၏ စည်းမျဉ်းများ၊ အမှုကိစ္စများ ကိုင်တွယ်ပုံတို့၏ စည်းမျဉ်းများနှင့်ပါ သဟဇာတဖြစ်ခြင်း မရှိပေ။ ထို့ကြောင့် လူသားမျိုးနွယ်၏ ကိုယ်ကျင့်တရား အပြုအမူကို ချင့်ချိန်အကဲဖြတ်ဖို့ဖြစ်သည့် ဤစံနှုန်းသည် ရှေးယခင်ကာလများမှ မျက်မှောက်ကာလအထိ အစဉ်အမြဲ အခြေမခိုင်ဘဲ ဖြစ်နေခဲ့သည်။ လူက အားပေးမြှင့်တင်သော “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည့် အတွေးအခေါ်နှင့် ရှုထောင့်အမြင်သည် အထူးသဖြင့် အဓိပ္ပာယ် မရှိသည့်အပြင် လူအများစုကလည်း ထိုအရာကို လျစ်လျူရှုကြ၏။ အဘယ်ကြောင့်ဆိုသော် ထိုအရာက လူတို့ ကျင့်ကြံပြုမူမှု၏ ဦးတည်ချက်ကိုသော်လည်းကောင်း၊ လူတို့၏ လိုက်စားမှုများကို သော်လည်းကောင်း မပြောင်းလဲပေးနိုင်သည့်အပြင် လူတို့၏ စာရိတ္တပျက်ပြားမှု၊ တစ်ကိုယ်ကောင်းဆန်မှု၊ ကိုယ်ကျိုးကြည့်မှုကိုဖြစ်စေ၊ ဆိုးယုတ်မှုထံ ပိုပို၍သာ ဦးတိုက်ပြေးလိုသည့် ၎င်းတို့၏စိတ်ကိုဖြစ်စေ ဧကန်မုချ မပြောင်းလဲပေးနိုင်သောကြောင့် ဖြစ်သည်။ “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည့် အပေါ်ယံအဆန်ဆုံးဖြစ်သော ဤတောင်းဆိုချက်သည် ရယ်စရာကောင်းသော သရော်ပြက်လုံးတစ်ခု ဖြစ်လာလေပြီ။ ယခုအခါတွင် ကလေးများပင်လျှင် “လမ်းနံဘေး မြေကြီးပေါ်မှ ပြားစေ့တစ်စေ့ကို ကျွန်ုပ်ကောက်ရသည်” ဟု မသီဆိုချင်ကြတော့။ ဤသည်မှာ နည်းနည်းမျှပင် အဓိပ္ပာယ်မရှိပေ။ အကျင့်ပျက်သော နိုင်ငံရေးသမားများနှင့် ပြည့်နှက်နေသည့် လောကကြီးထဲတွင် ဤသီချင်းက အလွန်ပင် မှန်းချက်နှင့် နှမ်းထွက် မကိုက်လေပြီ။ လူတို့ကောင်းကောင်းကြီး သိရှိထားကြသော လက်တွေ့အရှိတရားမှာ လူတစ်ဦးသည် ကျပျောက်ထားသည့် ပြားစေ့တစ်စေ့ကို ရဲလက်ထဲ အပ်ကောင်း အပ်နိုင်မည် ဖြစ်သော်လည်း ယွမ်ငွေ ဆယ်သိန်း သို့မဟုတ် သိန်းတစ်ရာကို ကောက်ရသည်ဆိုပါက သူ့အိတ်ထဲ တန်းရောက်သွားမည်ဟူသည့် အချက်ပင် ဖြစ်သည်။ ဤဖြစ်စဉ်မှ ငါတို့မြင်နိုင်သည်မှာ ကိုယ်ကျင့်တရား အပြုအမူနှင့် ပတ်သက်သည့် အဆိုပါ တောင်းဆိုချက်ကို လူသားမျိုးနွယ်အပေါ် အားပေးမြှင့်တင်ရန် လူတို့၏ ကြိုးပမ်းချက်များက မအောင်မြင်ကြောင်းပင် ဖြစ်သည်။ ဤအရာက လူတို့အနေနှင့် အခြေခံ အပြုအမူကောင်းများကိုပင် လက်တွေ့လုပ်နိုင်စွမ်း မရှိကြောင်း ဆိုလိုသည်။ အခြေခံ အပြုအမူကောင်းများကိုပင် လက်တွေ့လုပ်ဆောင်နိုင်စွမ်း မရှိခြင်းက မည်သည့်အရာကို ဆိုလိုသနည်း။ မိမိကောက်ရသည့် အရာမှာ အခြားလူတစ်ဦး ပိုင်သောအရာ ဖြစ်နေပါက အပိုင်မယူခြင်း ကဲ့သို့သော လုပ်သင့်သည့် အခြေခံကိစ္စများကိုပင် လူတို့အနေနှင့် လက်တွေ့မလုပ်ဆောင်နိုင်ကြောင်း ဆိုလိုသည်။ ထို့အပြင် လူတို့သည် အမှားတစ်ခုခု လုပ်မိသည့်အခါ ထိုအကြောင်းနှင့် ပတ်သက်၍ ရိုးသားသော စကားတစ်ခွန်းကိုမျှ ပြောကြလိမ့်မည် မဟုတ်။ သူတို့၏ အမှားကို ဝန်ခံမည့်အစား သေသာ အသေခံလိုက်ကြမည် ဖြစ်သည်။ မုသားများ မပြောဆိုခြင်းကဲ့သို့ အခြေခံကျလွန်းသည့် အရာတစ်ခုကိုပင် သူတို့သည် လိုက်နာနိုင်ခြင်း မရှိကြသည်ဖြစ်၍ ကိုယ်ကျင့်တရားအကြောင်း ပြောဆိုဖို့ ဧကန်မုချ မထိုက်တန်ကြ။ သူတို့သည် အသိတရားနှင့် ဆင်ခြင်တုံတရားကို ပိုင်ဆိုင်လိုသည့်စိတ်ပင် မရှိကြသောကြောင့် ကိုယ်ကျင့်တရားအကြောင်း မည်သို့လျှင် ပြောဆိုနိုင်ကြမည်နည်း။ အရာရှိအမှုထမ်းများနှင့် အာဏာ ရှိသူများသည် အခြားလူများထံမှ အကျိုးအမြတ်ကို ပိုရအောင် ညှစ်ထုတ် လုယူနိုင်မည့် နည်းလမ်းများ၊ သူတို့မပိုင်သော ဥစ္စာပစ္စည်းများကို သိမ်းယူနိုင်မည့် နည်းလမ်းများအား ဦးနှောက်ခြောက်ခံ စဉ်းစားကြသည်။ တရားဥပဒေကပင် သူတို့ကို မထိန်းချုပ်နိုင်ချေ။ ဤသည်မှာ အဘယ်ကြောင့်နည်း။ လူသည် ဤအခြေအနေသို့ မည်သို့မည်ပုံ ရောက်သွားသနည်း။ ဤအရာအားလုံးမှာ လူတို့၏ ဖောက်ပြန်ပျက်စီး၍ စာတန်ဆန်သော စိတ်သဘောထားများကြောင့် ဖြစ်သည်။ သူတို့၏ စာတန်ဆန်သော သဘာဝက သူတို့အပေါ် ထိန်းချုပ်ထားပြီး ကြီးစိုးထားသောကြောင့် ဖြစ်သည်။ ဤအရာမှ လှည့်ဖြားတတ်သော၊ ထိခိုက်နစ်နာစေသော အပြုအမူမျိုးစုံ ပေါ်ထွက်လာ၏။ ဤကြောင်သူတော်များသည် “အများပြည်သူကို အလုပ်အကျွေးပြုခြင်း” ဟူ၍ ဟန်ပြကာ စက်ဆုပ်ဖွယ်ကောင်းပြီး အရှက်တရားကင်းမဲ့သော ကိစ္စများစွာကို လုပ်ဆောင်ကြသည်။ သူတို့၌ ရှက်စိတ် လုံးလုံး ပျောက်သွားကြပြီ မဟုတ်လော။ ယခုကာလတွင် ကြောင်သူတော်များ များပြားလွန်းလှ၏။ ဆိုးယုတ်သည့် လူများ သောင်းကျန်း ပျံ့နှံ့နေပြီး လူကောင်းများ ဖိနှိပ်ခံနေရသည့် လောကကြီးတွင် “ကောက်ရသည့် ငွေကို အိတ်ကပ်ထဲ မထည့်နှင့်” ကဲ့သို့သော အယူဝါဒသည် လူတို့၏ ဖောက်ပြန်ပျက်စီးသော စိတ်သဘောထားများကို ချုပ်ထိန်းခြင်းငှာ လုံးဝ မစွမ်းသာချေ။ လူတို့၏ သဘာဝ အနှစ်သာရကို သို့မဟုတ် လူတို့လျှောက်သော လမ်းကြောင်းကို လုံးဝ မပြောင်းလဲပေးနိုင်ပေ။

“ကောက်ရသည့် ငွေကို အိတ်ကပ်ထဲ မထည့်နှင့်” ဟူသည့် အကြောင်းအရာအပေါ် ယခု မိတ်သဟာယပြုချက်တွင် ငါပြောခဲ့သည့် အရာများကို သင်တို့နားလည်ကြသလော။ အဆိုပါ ဆိုရိုးက ဖောက်ပြန်ပျက်စီးသော လူသားများအတွက် မည်သည့် အဓိပ္ပာယ်ကို ဆောင်သနည်း။ ဤကိုယ်ကျင့်တရား အပြုအမူကို မည်ကဲ့သို့ နားလည်သင့်သနည်း။ (“ကောက်ရသည့် ငွေကို အိတ်ကပ်ထဲ မထည့်နှင့်” ဟူသည်မှာ လူတို့၏ ကျင့်ကြံပြုမူမှုနှင့်ဖြစ်စေ၊ လူတို့ လျှောက်လှမ်းသော လမ်းကြောင်းနှင့်ဖြစ်စေ ဆက်စပ်နေမှု မရှိပါ။ လူတို့ လျှောက်လှမ်းသော လမ်းကြောင်းကို ပြောင်းလဲပေးနိုင်ခြင်း မရှိပါ။) မှန်ပေသည်။ “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည့် ဆိုရိုးစကားကို အခြေခံ၍ တစ်စုံတစ်ဦး၏ လူ့သဘာဝကို လူတို့သုံးသပ်ဖို့ရာ မသင့်တော်ချေ။ လူတစ်ဦး၏ လူ့သဘာဝကို တိုင်းတာဖို့ ဤဆိုရိုးစကားကို သုံး၍ မရသည့်အပြင် တစ်စုံတစ်ဦး၏ ကိုယ်ကျင့်တရား အပြုအမူကို အကဲဖြတ်ဖို့ ဤဆိုရိုးစကားကို အသုံးပြုခြင်းကလည်း မှားယွင်းပေသည်။ ဤဆိုရိုးစကားမှာ လူ၏ ယာယီ အပြုအမူတစ်ခုမျှသာ ဖြစ်၏။ လူတစ်ဦး၏ အနှစ်သာရကို အကဲဖြတ်ဖို့ လုံးဝ သုံး၍ မရ။ ကိုယ်ကျင့်တရား အပြုအမူနှင့် ပတ်သက်သည့် ဆိုရိုးစကားဖြစ်သော “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည်ကို အဆိုပြုခဲ့ကြသည့် လူများဖြစ်လေသော အမည်ခံ အတွေးအခေါ် ပညာရှင်များနှင့် နည်းပေးလမ်းပြ ဆရာများသည် စိတ်ကူးယဉ်သမားများသာ ဖြစ်သည်။ သူတို့သည် လူ၏ လူ့သဘာဝကိုဖြစ်စေ၊ အနှစ်သာရကိုဖြစ်စေ နားမလည်ကြ။ လူသည် မည်သည့်အတိုင်းအတာအထိ စာရိတ္တပျက်ပြားလာကာ ဖောက်ပြန်ပျက်စီးလာပြီး ဖြစ်သည်ကို သူတို့သဘောမပေါက်ကြ။ သို့ဖြစ်သောကြောင့် ကိုယ်ကျင့်တရား အပြုအမူနှင့် ပတ်သက်၍ သူတို့ ထုတ်ပြန်ထားသည့် ဤဆိုရိုးသည် အလွန်အမင်း အနှစ်မဲ့နေကာ လုံးဝပင် လက်တွေ့မကျချေ။ လူ၏ တကယ့်အခြေအနေများနှင့် ကိုက်ညီခြင်းလည်း မရှိ။ ကိုယ်ကျင့်တရားနှင့် ပတ်သက်သည့် ဤဆိုရိုးသည် လူ၏ အနှစ်သာရနှင့်ဖြစ်စေ၊ လူတို့ ထုတ်ပြသော ဖောက်ပြန်ပျက်စီးသည့် စိတ်သဘောထားအမျိုးမျိုးနှင့်ဖြစ်စေ၊ ဖောက်ပြန်ပျက်စီးသည့် စိတ်သဘောထားများ၏ ကြီးစိုးခြင်းကို ခံထားရစဉ် လူတို့ထံမှ ထွက်ပေါ်လာနိုင်သည့် အယူအဆများ၊ အတွေးအမြင်များ၊ အပြုအမူများနှင့်ဖြစ်စေ အနည်းငယ်မျှပင် ဆက်စပ်နေခြင်း မရှိ။ ဤသည်ကား တစ်ချက် ဖြစ်သည်။ နောက်တစ်ချက်မှာ ကောက်ယူရရှိသည့် ပိုက်ဆံကို အိတ်ထဲ မထည့်ခြင်းသည် ပုံမှန်လူတစ်ဦး လုပ်သင့်လုပ်ထိုက်သည့် အရာတစ်ခုမျှသာ ဖြစ်သည်။ ဥပမာအားဖြင့် သင်၏ မိဘများက သင့်ကို မွေးဖွားကာ ပြုစုပျိုးထောင်ပေးခဲ့သော်လည်း သင်သည် အသိပညာမဲ့နေပြီး မရင့်ကျက်သေးသည့် အချိန်တွင် သင့်မိဘထံမှ အစားအစာနှင့် အဝတ်အစားများ တောင်းခဲ့ဖို့သာ သိပေလိမ့်မည်။ သို့သော် ရင့်ကျက်လာပြီး အမှုကိစ္စများကို ပိုနားလည်လာသည်နှင့် သင်သည် သင့်မိဘကို နှစ်နှစ်ကာကာ ချစ်ဖို့၊ သူတို့စိတ်ပူအောင် သို့မဟုတ် ဒေါသထွက်အောင် လုပ်ခြင်းကို ရှောင်ဖို့၊ သူတို့၏ အလုပ်ဝန်များ သို့မဟုတ် ဆင်းရဲဒုက္ခများအပေါ် ဗူးလေးရာ ဖရုံဆင့် မလုပ်မိရန် ကြိုးစားဖို့၊ မိမိတတ်နိုင်သည့် အရာအားလုံးကို မိမိဘာသာ လုပ်ဖို့ အလိုအလျောက် သိလာပေသည်။ သင်သည် ဤအရာများကို အလိုလို သိနားလည်လာ၏။ မည်သူမျှ သင့်ကို သင်ပေးဖို့ရန် မလိုအပ်ချေ။ သင်သည် လူတစ်ဦးဖြစ်နေပြီး အသိတရားနှင့် ဆင်ခြင်တုံတရားတို့ ရှိ၏။ ထို့ကြောင့် ဤအရာများကို သင်လုပ်နိုင်စွမ်း ရှိသည်။ လုပ်လည်း လုပ်သင့်၏။ ဤအရာတို့ကို ထုတ်ပြောနေဖို့ရန်ပင် မထိုက်တန်။ “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည်ကို မြင့်မြတ်သော ကိုယ်ကျင့်စရိုက်အဆင့်သို့ မြှင့်တင်ခြင်းအားဖြင့် လူတို့သည် ဘာမျှ မဟုတ်သည့်အရာလေးကို ရေးကြီးခွင့်ကျယ် လုပ်နေကြခြင်း၊ ဗာရာဏသီချဲ့နေကြခြင်း ဖြစ်သည်။ အဆိုပါ အပြုအမူကို ထိုနည်းဖြင့် အဓိပ္ပာယ်မဖွင့်ဆိုသင့်ပေ။ မှန်သည် မဟုတ်လော။ (မှန်ပါသည်။) ဤအရာမှ မည်သည့်အရာကို သင်ခန်းစာယူနိုင်သနည်း။ ပုံမှန်လူ့သဘာဝ နယ်ပယ်အတွင်းရှိ မိမိလုပ်သင့်သည့် အရာနှင့် လုပ်နိုင်သည့် အရာကို လုပ်ခြင်းသည် လူတစ်ဦး၌ ပုံမှန်လူ့သဘာဝ ရှိသည့် အမှတ်အသား ဖြစ်သည်။ ဆိုလိုသည်မှာ လူတစ်ဦးတွင် ပုံမှန် ဆင်ခြင်တုံတရား ရှိနေလျှင် ပုံမှန် လူ့သဘာဝ ရှိကြကုန်သော လူတို့က လုပ်ဖို့ တွေးတောကြပြီး လုပ်သင့်သည်ဟု သဘောပေါက်မိကြမည့် အဆိုပါ အရာများကို ထိုလူလည်း လုပ်နိုင်ကြောင်း ဖြစ်သည်။ ဤသည်မှာ အလွန်ပင် ပုံမှန်ဖြစ်သော ဖြစ်စဉ်တစ်ခု မဟုတ်လော။ ပုံမှန်လူ့သဘာဝ ရှိထားသည့် မည်သူမဆို လုပ်နိုင်စွမ်းရှိသော တစ်စုံတစ်ရာကို သင်လုပ်လျှင် ယင်းကို ကိုယ်ကျင့်တရား အပြုအမူကောင်းဟု အမှန်တကယ် ခေါ်ဆို၍ ရနိုင်သလော။ အားပေးအားမြှောက်ပြုဖို့ လိုသလော။ (မလိုပါ။) မြင့်မြတ်သော လူ့သဘာဝအဖြစ် အမှန်တကယ် သတ်မှတ်၍ ရသလော။ လူ့သဘာဝကို ပိုင်ဆိုင်ခြင်းအဖြစ် သတ်မှတ်၍ ရသလော။ (သတ်မှတ်၍ မရပါ။) ထိုကဲ့သို့သော အပြုအမူများကို ပြသခြင်းသည် လူတစ်ဦးကို လူ့သဘာဝအား ပိုင်ဆိုင်ခြင်းအဆင့်သို့ မမြှင့်တင်ပေးပေ။ လူတစ်ဦး၌ လူ့သဘာဝ ရှိသည်ဟု ပြောလျှင် ပြဿနာများကို သူရှုမြင်သည့် ရှုထောင့်နှင့် ရပ်တည်ချက်တို့အပြင် ပြဿနာများကို သူကိုင်တွယ်သည့် နည်းလမ်းနှင့် နည်းစနစ်များသည် အတော်အတန် အပြုသဘောဆောင်ပြီး တက်ကြွမှုရှိသည်ဟု ဆိုလိုသည်။ အပြုသဘော ဆောင်မှုနှင့် တက်ကြွမှုတို့၏ အမှတ်အသားက အဘယ်အရာ ဖြစ်သနည်း။ ထိုသူတွင် အသိတရားနှင့် ရှက်စိတ်တို့ ရှိလိမ့်မည်။ အပြုသဘောဆောင်မှုနှင့် တက်ကြွမှုတို့၏ နောက်အမှတ်အသား တစ်ခုမှာ တရားမျှတစိတ် ဖြစ်သည်။ ထိုသူတွင် ညဉ့်နက်မှ အိပ်ရာဝင်ပြီး နောက်ကျမှ ထခြင်း၊ အစားအစာ ဇီဇာကြောင်ခြင်း၊ သို့မဟုတ် အရသာကဲသည့် အစားအစာများကို ပိုကြိုက်တတ်ခြင်းကဲ့သို့ မကောင်းသည့် အလေ့အကျင့်များ ရှိနေနိုင်သော်လည်း ဤအလေ့အကျင့်ဆိုးများမှလွဲလျှင် ထိုသူ၌ ကောင်းသော အရည်အသွေးတချို့ ရှိနေပေလိမ့်မည်။ သူ၏ ကျင့်ကြံပြုမူမှုများ၊ လုပ်ရပ်များနှင့် ပတ်သက်လာလျှင် သူ့တွင် စည်းမျဉ်းများနှင့် ကန့်သတ်ချက်တို့ ရှိနေလိမ့်မည်။ သူ့တွင် ရှက်စိတ်နှင့် တရားမျှတစိတ်တို့ ရှိလိမ့်မည်။ အပြုသဘောဆောင်သော အထုံဝသီများက ပိုများပြီး အပျက်သဘောဆောင်သော အထုံဝသီများက ပိုနည်းနေလိမ့်မည်။ ထိုသူသည် သမ္မာတရားကို လက်ခံနိုင်ပြီး လက်တွေ့လုပ်နိုင်ပါက ပို၍ပင် ကောင်းမည်ဖြစ်ပြီး သမ္မာတရားအား လိုက်စားသည့် လမ်းကို စတင်လျှောက်လှမ်းရန် သူ့အတွက် လွယ်ကူနေလိမ့်မည်။ အပြန်အလှန်အားဖြင့် လူတစ်ယောက်သည် မကောင်းမှုကို ချစ်ပါက၊ ကျော်စောမှု၊ အကျိုးအမြတ်၊ အဆင့်အတန်းတို့ကို လိုက်စားပါက၊ ငွေကို မြတ်နိုးပါက၊ စည်းစိမ်ရှိရှိ နေရသည့် ဘဝကို ကြိုက်ပါက၊ အပျော်အပါးများ လိုက်ရှာရင်း မိမိ၏ အချိန်အား ဖြုန်းရသည်ကို နှစ်သက်ပါက လူများနှင့် အမှုအရာများကို ထိုသူ ရှုမြင်သည့် ရှုထောင့်၊ ထိုသူ၏ ဘဝအပေါ် သဘောထားပုံနှင့် စံတန်ဖိုးစနစ်တို့ အားလုံးသည် အပျက်သဘောဆောင်ကာ မိုက်မှောင်နေလိမ့်မည်။ ထိုသူ၌ ရှက်စိတ်နှင့် တရားမျှတစိတ်တို့ ကင်းမဲ့နေလိမ့်မည်။ ဤသို့သော လူတစ်ဦးသည် လူ့သဘာဝကို ပိုင်ဆိုင်မည် မဟုတ်။ သမ္မာတရားကို လက်ခံဖို့ သို့မဟုတ် ဘုရား၏ ကယ်တင်ခြင်းကို ရရှိဖို့လည်း သူ့အတွက် ဧကန်မုချ လွယ်ကူလိမ့်မည် မဟုတ်။ ဤသည်မှာ လူတို့ကို သုံးသပ်ဖို့ ရိုးစင်းသော စည်းမျဉ်းပင် ဖြစ်၏။ လူတစ်ဦး၏ ကိုယ်ကျင့်တရား အပြုအမူကို သုံးသပ်ချက်သည် ထိုသူ့တွင် လူ့သဘာဝ ရှိမရှိကို တိုင်းတာဖို့ သုံးရမည့် စံနှုန်းတစ်ခု မဟုတ်ပေ။ လူတစ်ဦး ကောင်းသလော သို့မဟုတ် ဆိုးသလော ဆိုသည်ကို သုံးသပ်ဖို့ဆိုလျှင် ထိုသူ၏ ကိုယ်ကျင့်တရား အပြုအမူအပေါ် မဟုတ်ဘဲ သူ၏ လူ့သဘာဝအပေါ် အခြေခံ၍ သူ့ကို အကဲဖြတ်ရမည် ဖြစ်သည်။ ကိုယ်ကျင့်တရား အပြုအမူဟူသည်မှာ အပေါ်ယံဆန်တတ်သည့်အပြင် လူတစ်ဦး၏ လူမှုဝန်းကျင်အခြေအနေ၊ လူမှုရေးနောက်ခံနှင့် လူမှုပတ်ဝန်းကျင်တို့၏ သြဇာလွှမ်းမိုးခြင်းကိုလည်း ခံရသည်။ အချို့သော လုပ်နည်းကိုင်နည်းများနှင့် သရုပ်သကန်များမှာ အစဉ်အမြဲ ပြောင်းလဲလျက် ရှိသဖြင့် လူတစ်ဦး၏ ကိုယ်ကျင့်တရား အပြုအမူ တစ်ခုတည်းအပေါ် အခြေခံ၍ သူ၏ လူ့သဘာဝ အရည်အသွေးကို စိစစ်ကြည့်ဖို့က ခက်ခဲပေသည်။ ဥပမာ လူတစ်ဦးသည် လူမှုရေး ကိုယ်ကျင့်တရားများကို အလွန်အလေးထားကောင်း ထားနိုင်ပြီး သွားလေရာရာတွင်လည်း စည်းမျဉ်းများကို လိုက်နာကောင်း လိုက်နာနိုင်မည်။ လုပ်သမျှတွင် ချုပ်တည်းမှုကို ပြခြင်း၊ အစိုးရ ဥပဒေများကို လိုက်နာခြင်း၊ လူကြားထဲတွင် ရုတ်ရုတ်သဲသဲ မလုပ်မိအောင် သို့မဟုတ် အခြားလူတို့၏ အကျိုးစီးပွားများကို မထိပါးမိအောင် ချုပ်တည်းခြင်းတို့လည်း ရှိနေနိုင်သည်။ ထို့ပြင် ရိုသေလေးစားတတ်ပြီး ကူညီပေးတတ်ခြင်း၊ ငယ်ရွယ်သူများနှင့် လူကြီးသူမများကို ဂရုစိုက်တတ်ခြင်းတို့လည်း ရှိနေနိုင်သည်။ ဤလူတွင် အထုံဝသီကောင်း အမြောက်အမြား ရှိနေသည့် အချက်က ထိုသူသည် ပုံမှန်လူ့သဘာဝကို အသက်ရှင် နေထိုင်နေသည်၊ လူကောင်းတစ်ဦး ဖြစ်သည်ဟု ဆိုလိုသလော။ (မဆိုလိုပါ။) လူတစ်ဦးသည် “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည်ကို အလွန်ကောင်းမွန်စွာ လက်တွေ့ လုပ်ကောင်း လုပ်နိုင်မည်။ လူသားမျိုးနွယ်က အားပေးမြှင့်တင်ပြီး ဖြန့်ဖြူးသော အဆိုပါ ကိုယ်ကျင့်တရားအပြုအမူကို တစ်သမတ်တည်း လိုက်နာကောင်း လိုက်နာနိုင်လိမ့်မည်။ သို့သော်ငြားလည်း သူ၏ လူ့သဘာဝကား မည်သို့ရှိသနည်း။ ကောက်ရသည့် ပိုက်ဆံကို အိတ်ထဲ မထည့်ခြင်းအား သူလက်တွေ့လုပ်နိုင်သည့် အချက်သည် သူ၏ လူ့သဘာဝနှင့်ပတ်သက်၍ မည်သည့်အရာကိုမျှ မညွှန်ပြ။ ထိုသူ၏ လူ့သဘာဝက ကောင်းသလော သို့မဟုတ် ဆိုးသလော ဆိုသည်ကို သုံးသပ်ရန် ဤကိုယ်ကျင့်တရား အပြုအမူကို အသုံးပြု၍ မရပေ။ သို့ဖြစ်လျှင် သူ၏ လူ့သဘာဝကို မည်ကဲ့သို့ တိုင်းတာသင့်သနည်း။ သူပြရုပ်တင်ထားသည့် ဤကိုယ်ကျင့်တရား အပြုအမူကို ခွာချွတ်ပစ်ရမည်။ ကောင်းသည်ဟု လူက မြင်သည့် ကိုယ်ကျင့်တရား အပြုအမူနှင့် အပြုအမူများ၊ ပုံမှန်လူ့သဘာဝ ရှိထားသော မည်သူမဆို စွမ်းဆောင်နိုင်သည့် အနိမ့်ဆုံးအရာများ ဖြစ်သော ကိုယ်ကျင့်တရား အပြုအမူနှင့် အပြုအမူများကို ဖယ်ထုတ်ပစ်ရမည်။ ထို့နောက် သူ၏ ကျင့်ကြံပြုမူမှုနှင့် ဆိုင်သည့် စည်းမျဉ်းများ၊ သူကျင့်ကြံပြုမူရာ၌ မကျော်မည့် စည်းများအပြင် သမ္မာတရားနှင့် ဘုရားသခင်အပေါ် သူ၏ သဘောထားများ ကဲ့သို့သော အရေးအကြီးဆုံး ဖြစ်သည့် သူ၏ သရုပ်သကန်များကို ကြည့်လော့။ ဤသည်မှာ သူ့လူ့သဘာဝ အနှစ်သာရနှင့် သူ၏ အတွင်းသဘောသဘာဝတို့ကို မြင်နိုင်မည့် တစ်ခုတည်းသော နည်းလမ်းဖြစ်သည်။ လူများကို ဤနည်းလမ်းဖြင့် ရှုမြင်ခြင်းသည် အတော်အတန် ဓမ္မဓိဋ္ဌာန်ကျပြီး မှန်ကန်တိကျမှု ရှိပေသည်။ “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည့် ကိုယ်ကျင့်တရားအပေါ် ငါတို့၏ ဆွေးနွေးချက်မှာ ဤမျှသာ ဖြစ်ပေသည်။ ယခု မိတ်သဟာယပြုချက်ကို သင်တို့အားလုံး နားလည်ကြသလော။ (နားလည်ပါသည်။) ငါပြောသည့် အရာကို သင်တို့ အမှန်တကယ် နားမလည်ကြသည့် အဖြစ်ကိုလည်းကောင်း၊ ငါပြောသည့် အရာနှင့် စပ်လျဉ်းသည့် အယူဝါဒ အနည်းငယ်ကိုသာ သင်တို့ သဘောပေါက်ပြီး ထိုအရာ၏ အနှစ်သာရနှင့် ဆက်စပ်နေသည့် အပိုင်းများကိုမူ နားမလည်ဘဲ ရှိနေကြသည့် အဖြစ်ကိုလည်းကောင်း ငါသည် မကြာခဏပင် စိတ်ပူမိ၏။ သို့ဖြစ်၍ ငါလုပ်နိုင်သည့်အရာမှာ ဤသဘောတရားအပေါ် အနည်းငယ် ဆက်လက် ရှင်းပြပေးဖို့သာ ဖြစ်သည်။ သင်တို့ နားလည်သွားပြီဟု ငါခံစားရသည့်အခါမှသာ ငါသည် စိတ်အေးလက်အေး ရှိလိမ့်မည်။ သင်တို့ နားလည်သွားပြီ ဖြစ်ကြောင်း ငါမည်သို့ပြောနိုင်သနည်း။ သင်တို့၏ မျက်နှာပေါ်၌ ရွှင်လန်းအားရသည့် အကြည့်ကို ငါမြင်ရသောအခါ သင်တို့သည် ငါပြောနေသည့်အရာကို နားလည်သွားလောက်ပြီ ဖြစ်သည်။ ထိုအရာကို ငါစွမ်းဆောင်နိုင်သည်ဆိုလျှင် ဤအကြောင်းအရာကို ငါအနည်းငယ် ထပ်မံ ပြောဆိုရကျိုး နပ်ပေသည်။

“ကောက်ရသည့် ငွေကို အိတ်ကပ်ထဲ မထည့်နှင့်” ဟူသည်နှင့်ပတ်သက်၍ ငါ၏ မိတ်သဟာယပြုချက်က ပြီးသလောက် ရှိပေပြီ။ ဤကိုယ်ကျင့်တရားက သမ္မာတရားနှင့် မည်ကဲ့သို့ ဆန့်ကျင်နေကြောင်း၊ သို့မဟုတ် ယင်းကို သမ္မာတရား အဆင့်သို့ အဘယ်ကြောင့် မြှင့်တင်၍ မရကြောင်း၊ သို့မဟုတ် လူတို့၏ အပြုအမူနှင့် ကိုယ်ကျင့်တရား အပြုအမူအပေါ် မည်သည့်တောင်းဆိုချက်များ ဘုရားသခင် ချမှတ်ထားကြောင်းတို့ကို သင်တို့အား ငါတိုက်ရိုက် မပြောပြခဲ့သော်လည်း ဤအရာများ အားလုံးကို ငါထည့်သွင်းရှင်းပြခဲ့သည် မဟုတ်လော။ (ဟုတ်ပါသည်။) “ကောက်ရသည့် ငွေကို အိတ်ကပ်ထဲ မထည့်နှင့်” ကဲ့သို့သော ကိုယ်ကျင့်တရားများကို ဘုရားအိမ်တော်က အားပေးမြှင့်တင်ခြင်း ရှိသလော။ (မရှိပါ။) သို့ဆိုလျှင် ဘုရားအိမ်တော်က ဤဆိုရိုးကို မည်သို့ရှုမြင်သနည်း။ သင်တို့၏ နားလည်ထားချက်ကို ဝေမျှနိုင်သည်။ (“ကောက်ရသည့် ငွေကို အိတ်ကပ်ထဲ မထည့်နှင့်” ဟူသည်မှာ ပုံမှန်လူ့သဘာဝ ရှိထားသည့် မည်သူမဆို လိုက်နာသင့်ပြီး လုပ်သင့်သည့် အရာတစ်ခုသာ ဖြစ်သဖြင့် အားပေးမြှင့်တင်ဖို့ မလိုအပ်ပါ။ ထို့အပြင် “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည်မှာ လူ့ကိုယ်ကျင့်တရား၏ သရုပ်သကန် တစ်ခုမျှသာ ဖြစ်ပါသည်။ လူတို့ ကျင့်ကြံပြုမူမှု၏ စည်းမျဉ်းများ၊ သူတို့လိုက်စားမှုများအပေါ် သူတို့၏ ရှုမြင်ချက်များ၊ သူတို့ လျှောက်သော လမ်းကြောင်းများ၊ သို့မဟုတ် သူတို့ လူ့သဘာဝ၏ အရည်အသွေးနှင့် ဆက်စပ်နေခြင်း မရှိပါ။) ကိုယ်ကျင့်တရား အပြုအမူသည် လူ့သဘာဝ၏ လက္ခဏာတစ်ခု ဟုတ်သလော။ (လူ့သဘာဝ၏ လက္ခဏာတစ်ခု မဟုတ်ပါ။ ကိုယ်ကျင့်တရား အပြုအမူ၏ အင်္ဂါရပ်တချို့သည် ပုံမှန်လူ့သဘာဝ ရှိသည့် လူတို့ ပိုင်ဆိုင်သင့်သော အရာများသာ ဖြစ်ပါသည်။) ဘုရားအိမ်တော်က လူ့သဘာဝအကြောင်းနှင့် လူတို့ကို ပိုင်းခြားသိမြင်ခြင်းအကြောင်း ပြောသောအခါ သမ္မာတရားကို လိုက်စားခြင်းဟူသည့် အဓိကကျသော ဆက်စပ် အကြောင်းအရာအတွင်း ပြောဆိုခြင်း ဖြစ်၏။ ယေဘုယျအားဖြင့် ပြောရလျှင် ဘုရားအိမ်တော်သည် လူတစ်ဦး၏ ကိုယ်ကျင့်တရား အပြုအမူက မည်သို့ရှိကြောင်း သုံးသပ်လိမ့်မည် မဟုတ်။ အနည်းဆုံးအနေဖြင့် ဘုရားအိမ်တော်သည် “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည့် ဆိုရိုးအား လူတစ်ဦး လိုက်နာခြင်း ရှိမရှိကို သုံးသပ်လိမ့်မည် မဟုတ်ပေ။ ဘုရားအိမ်တော်သည် ဤအရာကို စစ်ဆေးလိမ့်မည် မဟုတ်။ ထိုအစား ဘုရားအိမ်တော်သည် ထိုလူ၏ လူ့သဘာဝ အရည်အသွေးကို စစ်ဆေးလိမ့်မည်ဖြစ်ပြီး အပြုသဘောဆောင်သော အရာများနှင့် သမ္မာတရားကို ထိုသူ ချစ်မြတ်နိုးခြင်း ရှိမရှိအပြင် သမ္မာတရားနှင့် ဘုရားသခင်အပေါ် မည်သည့်သဘောထားမျိုး ထိုသူ၌ ရှိသည်တို့ကို စစ်ဆေးလိမ့်မည် ဖြစ်သည်။ လောကီလူ့ဘောင်ထဲတွင် ရှိနေစဉ် လူတစ်ဦးသည် ကောက်ယူရရှိသော ပိုက်ဆံကို အိတ်ထဲ မထည့်ဘဲ နေကောင်း နေနိုင်မည် ဖြစ်သော်လည်း ယုံကြည်သူတစ်ဦး ဖြစ်လာပြီးနောက် ဘုရားအိမ်တော်၏ အကျိုးစီးပွားများကို လုံးဝ မကာကွယ်ပါက၊ လှူဖွယ်ပစ္စည်းများကို စီမံခန့်ခွဲဖို့ အခွင့်အရေး ပေးခံရသောအခါ ထိုပစ္စည်းများကို ခိုးယူပစ်ခြင်း၊ ဖြုန်းတီးပစ်ခြင်း၊ သို့မဟုတ် ရောင်းထုတ်ပစ်ခြင်းပင် လုပ်နိုင်စွမ်း ရှိပါက၊ မကောင်းသည့်အရာ မျိုးစုံကို လုပ်နိုင်စွမ်း ရှိပါက သူသည် မည်သည့်အရာ ဖြစ်သနည်း။ (ဆိုးယုတ်သော လူတစ်ဦးဖြစ်ပါသည်။) ပြဿနာများ ပေါ်ပေါက်လာသည့်အခါ ထိုသူသည် ဘုရားအိမ်တော်၏ အကျိုးစီးပွားများကို ကာကွယ်ဖို့ ရပ်တည်ခြင်း လုံးဝ မရှိပေ။ ဤသို့သော လူများ မရှိသလော။ (ရှိပါသည်။) သို့ဖြစ်၍ ၎င်းတို့၏ လူ့သဘာဝကို သုံးသပ်ဖို့ “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည့် ဆိုရိုးကို သုံးလျှင် သင့်လျော်ပါ့မည်လော။ သင့်လျော်မည် မဟုတ်ချေ။ အချို့သော လူများက “ထိုသူသည် လူကောင်းတစ်ယောက် ဖြစ်ခဲ့ဖူးသည်။ သူ့တွင် မြင့်မြတ်သော ကိုယ်ကျင့်စရိုက် ရှိပြီး လူတိုင်းက သူ့ကို နှစ်သက်လက်ခံကြ၏။ သို့ဖြစ်၍ ဘုရားအိမ်တော်သို့ ရောက်လာပြီးသည့် နောက်ပိုင်းတွင် သူအဘယ်ကြောင့် ပြောင်းလဲသွားရသနည်း” ဟု ပြောကြသည်။ ထိုသူက အမှန်တကယ် ပြောင်းလဲသွားခြင်း ဟုတ်သလော။ အမှန်တရားမှာ ထိုသူသည် ပြောင်းလဲသွားခြင်း မဟုတ်ပေ။ ကိုယ်ကျင့်တရား အပြုအမူ အနည်းငယ်နှင့် အပြုအမူကောင်း အနည်းငယ်ကို သူပိုင်ဆိုင်ထားသည်မှလွဲ၍ ဤသည်က အမြဲပင် သူ့လူ့သဘာဝ အနှစ်သာရ ဖြစ်နေခဲ့၏။ ဤအနှစ်သာရက လုံးဝ မပြောင်းလဲချေ။ သူသည် သွားလေရာရာ၌ ဤကဲ့သို့ အစဉ်အမြဲ ကျင့်ကြံပြုမူသည်။ ယခင်က လူတို့သည် သူ၏ လူ့သဘာဝကို ချင့်ချိန်အကဲဖြတ်ရန် သမ္မာတရားကို သုံးရမည့်အစား ကိုယ်ကျင့်တရား အပြုအမူဟူသည့် စံနှုန်းကို သုံးလျက် သူ့ကို အကဲဖြတ်ခဲ့ကြခြင်းသာ ဖြစ်သည်။ ထိုသူသည် တစ်နည်းနည်းဖြင့် ပြောင်းလဲသွားပြီဟု လူတို့က ထင်ကြသော်လည်း တကယ်တမ်း၌ ထိုသူသည် ပြောင်းလဲသွားခြင်း မရှိချေ။ လူတချို့ကမူ “သူသည် ယခင်က ထိုကဲ့သို့ မဟုတ်ပါ” ဟူ၍ ပြောကြ၏။ သူယခင်က ထိုကဲ့သို့ မဟုတ်ရသည့် အကြောင်းရင်းမှာ ဤအခြေအနေများကို သူယခင်က မရင်ဆိုင်ခဲ့ရသောကြောင့်၊ ဤပတ်ဝန်းကျင်မျိုးထဲ သူယခင်က မရောက်ဖူးသောကြောင့် ဖြစ်သည်။ ထို့ပြင် လူတို့သည် သမ္မာတရားကို နားမလည်ကြသလို ထိုသူကို ပိုင်းခြားသိမြင်နိုင်စွမ်းလည်း မရှိကြ။ အခြားသူများကို သူတို့ လူ့သဘာဝ အနှစ်သာရအစား အပြုအမူကောင်းတစ်ခုအပေါ် အခြေခံ၍ လူတို့ ရှုမြင်ပြီး ချင့်ချိန်အကဲဖြတ်ခြင်း၏ နောက်ဆုံး ရလဒ်ကား အဘယ်အရာနည်း။ လူတို့သည် အခြားသူများကို ရှင်းရှင်းလင်းလင်း မြင်နိုင်စွမ်း မရှိမည်သာမက အခြားသူများ၏ အပြင်ပန်း ကိုယ်ကျင့်တရား အပြုအမူကောင်းကြောင့် ကျိုးကြောင်းမမြင်တော့ဘဲ လှည့်စားခြင်းကိုလည်း ခံကြရမည် ဖြစ်သည်။ လူတို့သည် အခြားလူများကို ရှင်းရှင်းလင်းလင်း မမြင်နိုင်ကြသည့်အခါ မလျော်ကန်သော လူများကို ယုံကြည်စိတ်ချကာ အားပေးမြှင့်တင်ပြီး တာဝန်ပေးကြလိမ့်မည်။ အခြားသော လူများ၏ လှည့်ဖြားခြင်းနှင့် လိမ်လည်ခြင်းကို ခံကြရလိမ့်မည်။ အချို့ခေါင်းဆောင်များနှင့် အမှုဆောင်များသည် လူတို့ကို ရွေးချယ်ပြီး တာဝန်ပေးသောအခါ ဤအမှားကို မကြာခဏ လုပ်မိတတ်ကြ၏။ သူတို့သည် အပြုအမူကောင်းတချို့နှင့် ကိုယ်ကျင့်တရား အပြုအမူကောင်းတချို့ကို အပြင်ပန်းတွင် ပိုင်ဆိုင်ကြသော လူများ၏ လှည့်ဖြားခြင်းကို ခံရပြီး ထိုလူများကို အရေးကြီးသည့် အလုပ်များ လုပ်ခိုင်းဖို့ သို့မဟုတ် အရေးကြီးသည့် ပစ္စည်းတချို့ သိမ်းထားခိုင်းဖို့ စီစဉ်ပေးကြသည်။ ရလဒ်အနေနှင့် တစ်ခုခုက မှားသွားပြီး ဘုရားအိမ်တော်သည် ဆုံးရှုံးနစ်နာမှုတချို့ ခံစားရလေတော့သည်။ အဘယ်ကြောင့် တစ်ခုခုက မှားသွားရသနည်း။ ဤလူများ၏ သဘာဝ အနှစ်သာရကို ခေါင်းဆောင်များနှင့် အမှုဆောင်များက မရိပ်စားမိနိုင်ခဲ့သောကြောင့် မှားသွားရခြင်း ဖြစ်သည်။ ထိုသူများ၏ သဘာဝ အနှစ်သာရကို ၎င်းတို့က အဘယ်ကြောင့် မရိပ်စားမိနိုင်ခဲ့ခြင်း ဖြစ်သနည်း။ အဘယ်ကြောင့်ဆိုသော် ဤခေါင်းဆောင်များနှင့် အမှုဆောင်များသည် သမ္မာတရားကို နားမလည်သောကြောင့်၊ လူတို့ကို သုံးသပ်နိုင်စွမ်းနှင့် ပိုင်းခြားသိမြင်နိုင်စွမ်း မရှိသောကြောင့် ဖြစ်လေသည်။ သူတို့သည် လူများ၏ သဘာဝ အနှစ်သာရကို မရိပ်စားမိနိုင်ကြ။ ဘုရားသခင်အပေါ်၊ သမ္မာတရားအပေါ်၊ ဘုရားအိမ်တော်၏ အကျိုးစီးပွားများအပေါ် လူတို့က မည်သည့်သဘောထားမျိုး ထားသည်ကို သူတို့မသိကြ။ ဤသည်မှာ အဘယ်ကြောင့်နည်း။ အဘယ်ကြောင့်ဆိုသော် ဤခေါင်းဆောင်များနှင့် အမှုဆောင်များသည် လူများနှင့် အမှုအရာများကို မှားယွင်းသော ရှုထောင့်မှ ရှုမြင်ကြသောကြောင့် ဖြစ်သည်။ သူတို့သည် လူများကို လူသား၏ အယူအဆနှင့် စိတ်ကူးအမြင်များအပေါ် အခြေခံ၍သာ ရှုမြင်ကြ၏။ လူတို့၏ အနှစ်သာရကို ဘုရားနှုတ်ကပတ်တော်များ၊ သမ္မာတရားစည်းမျဉ်းများနှင့်အညီ မရှုမြင်ကြပေ။ ထိုအစား သူတို့သည် လူများကို ၎င်းတို့၏ ကိုယ်ကျင့်တရား အပြုအမူအပေါ်၊ အပြင်ပန်း အပြုအမူများနှင့် သရုပ်သကန်များအပေါ် အခြေခံပြီး ရှုမြင်ကြသည်။ လူတို့အပေါ် သူတို့၏ ရှုမြင်ချက်များက စည်းမျဉ်းများ ကင်းမဲ့နေသောကြောင့် သူတို့သည် မလျော်ကန်သော လူများကို ယုံကြည်စိတ်ချကာ မလျော်ကန်သော လူများကို တာဝန်ပေးကြသည်။ ထို့ကြောင့် သူတို့သည် ထိုလူများ၏ လှည့်ဖြားခြင်း၊ လိမ်လည်ခြင်း၊ အသုံးချခြင်းကို ခံရပြီး အဆုံးတွင် ဘုရားအိမ်တော်၏ အကျိုးစီးပွားက ထိခိုက်နစ်နာရလေသည်။ ဤသည်တို့မှာ လူတို့ကို မသိမြင်နိုင်ခြင်း သို့မဟုတ် မရိပ်စားမိနိုင်ခြင်း၏ အကျိုးဆက်များပင် ဖြစ်တော့၏။ ထို့ကြောင့် တစ်စုံတစ်ဦးသည် သမ္မာတရားကို လိုက်စားလိုသောအခါ သင်ယူရမည့် ပထမဆုံး သင်ခန်းစာသည် လူများကို ပိုင်းခြားသိမြင်နည်းနှင့် ရှုမြင်နည်းပင် ဖြစ်သည်။ ဤသင်ခန်းစာကို သင်ယူဖို့ အချိန်အကြာကြီး ယူရ၏။ ဤသည်မှာ လူတို့မဖြစ်မနေ သင်ယူရမည့် အခြေခံအကျဆုံးသော သင်ခန်းစာများထဲမှ တစ်ခုလည်း ဖြစ်သည်။ အကယ်၍ သင်သည် လူတစ်ဦးကို ရှင်းလင်းစွာ သိမြင်လိုပြီး ဖော်ထုတ်တတ်လိုပါက လူတို့ကို သုံးသပ်ဖို့ မည်သည့်စံနှုန်းများကို ဘုရားအသုံးပြုသည်၊ အခြားသူများကို လူတို့ ရှုမြင်ပြီး သုံးသပ်သည့် နည်းလမ်းအပေါ် မည်သို့သော မှားယွင်းပြီး အဓိပ္ပာယ်မဲ့သော အတွေးအခေါ်များနှင့် ရှုထောင့်အမြင်များက ထိန်းချုပ်၍ ကြီးစိုးထားသည်၊ လူတို့ကို သုံးသပ်ဖို့ ဘုရားသုံးသည့် စံနှုန်းများနှင့် ထိုအရာများက ဆန့်ကျင်နေခြင်း ရှိမရှိနှင့် မည်ကဲ့သို့ ဆန့်ကျင်နေသည်တို့ကို ပထမဦးစွာ နားလည်ရမည်။ လူတို့ကို သင်သုံးသပ်သည့် နည်းစနစ်များနှင့် စံနှုန်းများသည် ဘုရား၏ တောင်းဆိုချက်များအပေါ် အခြေပြုထားသလော။ ယင်းတို့က ဘုရား၏ နှုတ်ကပတ်တော်များအပေါ် အခြေပြုထားသလော။ သမ္မာတရားတွင် အခြေပြုထားချက် ရှိသလော။ မရှိသည့်အပြင် သင်သည် အခြားသူများကို သုံးသပ်ဖို့ သင်၏ အတွေ့အကြုံနှင့် စိတ်ကူးအမြင်များအပေါ်သာ လုံးလုံး အမှီပြုလျှင်ဖြစ်စေ၊ သင်၏ သုံးသပ်မှုများကို လူ့အဖွဲ့အစည်းအတွင်း အားပေးမြှင့်တင်သော လူမှုရေး ကိုယ်ကျင့်တရားများအပေါ် သို့မဟုတ် သင့်ကိုယ်ပိုင် မျက်စိနှစ်လုံးနှင့် စောင့်ကြည့်လေ့လာထားသော အရာများအပေါ် အခြေပြုသည်အထိပင် လုပ်ဆောင်လျှင်ဖြစ်စေ ပိုင်းခြားသိမြင်ဖို့ သင်ကြိုးစားနေသည့် လူသည် သင့်အတွက် မရှင်းမလင်းသာ ဆက်ရှိနေမည် ဖြစ်သည်။ သင်သည် ထိုသူကို ရိပ်စားမိနိုင်မည် မဟုတ်။ သင့်အနေဖြင့် ထိုသူကို ယုံကြည်စိတ်ချပြီး တာဝန်များ ချပေးလျှင် အတိုင်းအတာတစ်ခုထိ စွန့်စားရာကျနေမည် ဖြစ်၏။ ဤအရာက ဘုရား၏ လှူဖွယ်ပစ္စည်းများအပြင် အသင်းတော်၏ အလုပ်နှင့် ဘုရားရွေးချယ်ခံ လူများ၏ အသက်ဝင်ရောက်မှုတို့ကို မလွဲမသွေ ထိခိုက်ဖျက်ဆီးနိုင်ခြေလည်း ရှိသည်။ သင်သည် သမ္မာတရားကို လိုက်စားလိုပါက လူတို့ကို ပိုင်းခြားသိမြင်ရေးမှာ သင်ယူရမည့် ပထမဆုံးသော သင်ခန်းစာ ဖြစ်သည်။ ယင်းက လူတို့ပိုင်ဆိုင်သင့်သည့် သမ္မာတရား၏ အခြေခံအကျဆုံးသော လက္ခဏာသွင်ပြင်များထဲမှ တစ်ခုလည်း ဖြစ်သည်ကို ပြောရန်ပင် မလိုချေ။ လူတို့ကို ပိုင်းခြားသိမြင်ဖို့ သင်ယူခြင်းမှာ ယနေ့ မိတ်သဟာယပြုချက်၏ အကြောင်းအရာနှင့် ခွဲခြား၍ မရပေ။ လူ၏ ကိုယ်ကျင့်တရား အပြုအမူကောင်း၊ အရည်အသွေးကောင်းများနှင့် ပုံမှန်လူ့သဘာဝ ရှိသည့် လူတစ်ဦး ပိုင်ဆိုင်ထားသင့်သော အရာများအကြား သင်သည် ပိုင်းခြားသိမြင်နိုင်စွမ်း ရှိရမည်။ ဤအရာနှစ်ခုကို ပိုင်းခြားသိမြင်နိုင်စွမ်း ရှိဖို့က အင်မတန်မှပင် အရေးကြီးလှ၏။ ထိုအခါမှသာ သင်သည် လူတစ်ဦး၏ အနှစ်သာရကို သိရှိနိုင်ကာ မှန်ကန်တိကျစွာ သိမြင်နိုင်လိမ့်မည်။ မည်သူ၌ လူ့သဘာဝရှိပြီး မည်သူ၌ လူ့သဘာဝ မရှိကြောင်းကို နောက်ဆုံးတွင် ဆုံးဖြတ်နိုင်လိမ့်မည်။ ဤအရာများကို ပိုင်းခြားသိမြင်ဖို့အလို့ငှာ လူတစ်ဦးသည် ရှေးဦးစွာ မည်သည့်အရာနှင့် ပြည့်စုံအောင် လုပ်ထားရမည်နည်း။ ဘုရား၏ နှုတ်ကပတ်တော်များကိုရော သမ္မာတရား၏ ဤရှုထောင့်ကိုပါ နားလည်ရပေမည်။ သမ္မာတရားကို မိမိ၏ စံသတ်မှတ်ချက်အဖြစ် ထားရှိကာ ဘုရား၏ နှုတ်ကပတ်တော်များနှင့်အညီ လူတို့ကို ရှုမြင်သည့် အဆင့်သို့ ရောက်လာရပေမည်။ ဤသည်မှာ သမ္မာတရားကို လိုက်စားနေစဉ် လူတစ်ဦး လက်တွေ့လုပ်ဆောင်သင့်ပြီး ပိုင်ဆိုင်ထားသင့်သည့် သမ္မာတရားစည်းမျဉ်းတစ်ခု ဖြစ်သည် မဟုတ်လော။ (ဟုတ်ပါသည်။) သို့ဖြစ်၍ ဤအကြောင်းအရာများကို ငါတို့ မိတ်သဟာယပြုဖို့ အလွန်အမင်း အရေးပါလှ၏။

ခ။ “သူတစ်ပါးတို့အား ကူညီခြင်းဖြင့်ရရှိသည့် ပီတိကို ခံစားပါ” ဟူသည်ကို စိစစ်ခြင်း

သိသာထင်ရှားစွာပင် လူ့ကိုယ်ကျင့်တရား အပြုအမူတစ်မျိုး ဖြစ်သော “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည့် ပထမ ဆိုရိုးကို ယခုလေးတင် ငါမိတ်သဟာယပြုပြီးခဲ့ပြီ။ ဤဆိုရိုးမှာ လူတို့ထဲ၌ ထင်မြင်ချက်ကောင်း စွဲကျန်ရစ်စေသည့် ကိုယ်ကျင့်စရိုက်တစ်မျိုးနှင့် ယာယီအပြုအမူတစ်မျိုး ဖြစ်သည်။ သို့သော်လည်း အကြောင်းမသင့်သဖြင့် လူ့သဘာဝကို လူတစ်ဦး ပိုင်ဆိုင်ခြင်းရှိမရှိ အကဲဖြတ်ဖို့ စံနှုန်းတစ်ခုအဖြစ် သုံး၍ကား မရ။ “သူတစ်ပါးတို့အား ကူညီခြင်းဖြင့်ရရှိသည့် ပီတိကို ခံစားပါ” ဟူသည့် ဒုတိယ ဆိုရိုးစကားကလည်း အတူတူပင် ဖြစ်သည်။ ဤပြောဆိုချက်၏ စကားသုံးနှုန်းထားပုံအရ ဤဆိုရိုးသည်လည်း လူတို့က နှစ်သက်ပြီး အပြုအမူကောင်းဟု မှတ်ယူထားသည့် အရာတစ်ခု ဖြစ်ကြောင်း သိသာထင်ရှားနေ၏။ ဤကောင်းသော အပြုအမူအား ပြသကြသည့် လူတို့ကို ကိုယ်ကျင့်တရား အပြုအမူကောင်းနှင့် မြင့်မြတ်သော စရိုက်လက္ခဏာတို့ ပိုင်ဆိုင်သည့် လူများအဖြစ် အလွန်အမင်း ကြည်ညိုလေးစားကြသည်။ အတိုချုပ်ပြောရလျှင် ထိုသူတို့သည် သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားကြသော လူများဖြစ်ပြီး အကောင်းဆုံး ကိုယ်ကျင့်စရိုက် ရှိကြသူများ ဖြစ်သည်ဟု မှတ်ယူခြင်းကို ခံကြရလေသည်။ “သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားပါ” ဟူသည်မှာ “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည်နှင့် ဆင်တူချက်တချို့ ရှိသည်။ ဤဆိုရိုးသည်လည်း အချို့သော လူမှုဝန်းကျင်အခြေအနေများအတွင်းရှိ လူတို့အထဲ၌ ပေါ်ပေါက်လာသော အပြုအမူကောင်းတစ်ခု ဖြစ်သည်။ “သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားပါ” ၏ တိုက်ရိုက် အဓိပ္ပာယ်မှာ အခြားလူများကို ကူညီပေးခြင်းဖြင့် ပီတိဖြာတတ်ဖို့ ဖြစ်သည်။ လူများကို ကူညီပေးဖို့မှာ လူတစ်ဦး၏ တာဝန်ဖြစ်သည်ဟု အဓိပ္ပာယ်မရ။ ဤဆိုရိုးက “သူတစ်ပါးတို့အား ကူညီပေးဖို့သည် သင်၏ တာဝန်ဖြစ်သည်” ဟူ၍ မဟုတ်ပေ။ “သူတစ်ပါးတို့အား ကူညီခြင်းဖြင့်ရရှိသည့် ပီတိကို ခံစားပါ” ဟု ဖြစ်သည်။ အခြားသူများကို ကူညီဖို့ လူတို့အား မည်သည့်အရာက တွန်းအားပေးကြောင်း ဤအရာမှ ငါတို့ မြင်နိုင်သည်။ ၎င်းတို့ ကူညီပေးသည်မှာ အခြားသော လူများအကျိုးအတွက် မဟုတ်ဘဲ ၎င်းတို့ကိုယ်တိုင်၏ အကျိုးအတွက်သာ ဖြစ်သည်။ လူတို့သည် သောကဗျာပါဒနှင့် ဒုက္ခဝေဒနာတို့ ပြည့်နှက်နေသောကြောင့် အကူအညီ လိုအပ်နေသော အခြားလူများကို လိုက်ရှာကြပြီး ထိုသူတို့အား အလှူဒါနပြုကာ ကူညီထောက်ပံ့ပေးကြ၏။ မိမိတို့ကိုယ်ကို ပျော်ရွှင်အောင်၊ ကျေနပ်အောင်၊ ငြိမ်းချမ်းအောင်၊ ဝမ်းမြောက်အောင် လုပ်ရန်၊ မိမိတို့၏ နေ့ရက်များ အဓိပ္ပာယ်နှင့် ပြည့်ဝနေအောင် လုပ်ရန် လက်ကမ်းကာ ကူညီပေးကြပြီး မိမိတို့ လုပ်ဆောင်နိုင်စွမ်းရှိသည့် ကောင်းမှုမှန်သမျှကို လုပ်ဆောင်ကြ၏။ ထိုသို့အားဖြင့် အလွန်အမင်း ဟာတာတာ ဖြစ်ခြင်းနှင့် မချိတင်ကဲ ဖြစ်ခြင်းတို့ကို မခံစားရရန် ဖြစ်သည်။ ၎င်းတို့သည် မိမိတို့၏ စိတ်နှလုံးသား နယ်ပယ်ကို စင်ကြယ်အောင် လုပ်ရန်နှင့် မြှင့်တင်ရန် ဖြစ်သည့် ၎င်းတို့၏ ရည်မှန်းချက် အထမြောက်ဖို့ ၎င်းတို့၏ ကိုယ်ကျင့်တရား အပြုအမူကို တိုးတက်အောင် လုပ်ကြသည်။ ဤသည်မှာ မည်သို့သော အပြုအမူမျိုး ဖြစ်သနည်း။ သူတစ်ပါးတို့အား ကူညီခြင်းဖြင့်ရရှိသည့် ပီတိကို ခံစားကြသော လူများကို ဤရှင်းပြချက်၏ ရှုထောင့်မှ ကြည့်မည်ဆိုပါက ၎င်းတို့သည် လူကောင်းများ မဟုတ်ကြပေ။ အနည်းဆုံးအနေဖြင့် ၎င်းတို့သည် မိမိတို့၏ ကိုယ်ကျင့်တရား သို့မဟုတ် အသိတရား သို့မဟုတ် လူ့သဘာဝတို့၏ တွန်းအားပေးမှုကို ခံရ၍ မိမိတို့ လုပ်သင့်သည့် အရာကို လုပ်ကြခြင်း မဟုတ်။ မိမိတို့၏ လူမှုရေးရာ တာဝန်များနှင့် မိသားစုရေးရာ တာဝန်များကို ဖြည့်ဆည်းကြခြင်း မဟုတ်။ ယင်းအစား ပီတိခံစားရန်၊ ဝိညာဉ်ရေးရာ နှစ်သိမ့်မှု၊ စိတ်ပိုင်းဆိုင်ရာ သက်သာမှုတို့ ရရှိရန်နှင့် ပျော်ရွှင်စွာ နေထိုင်သွားနိုင်ရန်အလို့ငှာ လူများကို ၎င်းတို့ကူညီပေးကြခြင်း ဖြစ်သည်။ ဤကဲ့သို့သော ကိုယ်ကျင့်တရား အပြုအမူမျိုးကို မည်ကဲ့သို့ ရှုမြင်သုံးသပ်သင့်သနည်း။ ဤဆိုရိုး၏ သဘောသဘာဝကို ကြည့်လျှင် “ကောက်ရသည့် ငွေကို အိတ်ကပ်ထဲ မထည့်နှင့်” ဟူသော ဆိုရိုးထက်ပင် သာ၍ ဆိုးဝါးနေသေးသည်။ အနည်းဆုံးအနေဖြင့် “ကောက်ရသည့် ငွေကို အိတ်ကပ်ထဲ မထည့်နှင့်” ဟူသော ဆိုရိုးတွင် တစ်ကိုယ်ကောင်းဆန်သည့် သွင်ပြင်လက္ခဏာ မရှိချေ။ သို့ဖြစ်လျှင် “သူတစ်ပါးတို့အား ကူညီခြင်းဖြင့်ရရှိသည့် ပီတိကို ခံစားပါ” ဟူသည်ကရော မည်သို့ရှိသနည်း။ ဤအပြုအမူတွင် တစ်ကိုယ်ကောင်းဆန်သော အရိပ်လက္ခဏာများနှင့် အောက်တန်းကျသော ရည်ရွယ်ချက်များ ပါဝင်နေကြောင်း “ပီတိ” ဟူသည့် စကားလုံးက ညွှန်ပြနေသည်။ လူတို့၏ အကျိုးအတွက်ဖြစ်စေ၊ ကိုယ်ကျိုးမဖက်သော ကမ်းလှမ်းမှုအနေနှင့်ဖြစ်စေ ၎င်းတို့ကို ကူညီပေးခြင်း မဟုတ်ပေ။ မိမိကိုယ်တိုင် ပီတိခံစားဖို့အတွက် ကူညီပေးခြင်း ဖြစ်သည်။ ဤသည်ကို လုံးဝ အားပေးအားမြှောက်မပြုထိုက်။ ဥပမာအားဖြင့် လမ်းမကြီးတစ်ခုပေါ်တွင် သက်ကြီးရွယ်အိုတစ်ဦး လဲကျသွားသည်ကို သင်မြင်ပြီး “ယခုတလော ငါစိတ်ဓာတ်ကျနေသည်။ ဤသက်ကြီးရွယ်အို လဲကျသွားသည်မှာ အလွန်ကောင်းသော အခွင့်အရေးတစ်ခုပင် ဖြစ်၏။ ‘သူတစ်ပါးတို့အား ကူညီခြင်းဖြင့် ရရှိသည့် ပီတိကို ငါခံစားပစ်လိုက်မည်’ ဟု တွေးသည် ဆိုပါစို့။” သင်သည် သွား၍ ထိုသက်ကြီးရွယ်အိုကို ကူညီကာ ဆွဲထူပေး၏။ ထိုသူက မတ်တပ်ရပ်နိုင်သွားသောအခါ “အချင်းသူငယ်၊ သင်ကား အမှန်ပင် လူကောင်းတစ်ဦး ဖြစ်ပေ၏။ ဘေးကင်း၍ ပျော်ရွှင်ပြီး အိုမင်းသည်အထိ သင်နေသွားရပါစေသား” ဟု ပြောကာ သင့်ကို ချီးမွမ်းသည်။ ဤနှစ်လိုဖွယ် စကားများကို ရွှန်းရွှန်းဝေနေအောင် ပြောသည်။ ထိုစကားများကို ကြားပြီးနောက်တွင် သင်၏ သောကဗျာပါဒများက ပျောက်ကွယ်သွားပြီး သင်သည်လည်း ကျေနပ်အားရသွားတော့သည်။ လူတို့အား ကူညီပေးရခြင်းက ကောင်းသည်ဟု သင်တွေးပြီး အားလပ်ချိန်တွင် လမ်းမများထက် လျှောက်သွားကာ လဲကျသည့် မည်သူ့ကိုမဆို ကူညီဆွဲထူပေးဖို့ စိတ်ပိုင်းဖြတ်လိုက်သည်။ လူတို့သည် ဤသို့သော အတွေးအခေါ်၏ လွှမ်းမိုးမှုအောက်၌ အပြုအမူကောင်းတချို့ကို ပြသကြသည်။ လူ့အဖွဲ့အစည်းကလည်း ဤအရာကို သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားသော အစဉ်အလာကောင်းအဖြစ်၊ အလွန်ကောင်းသော ဤအစဉ်အလာကို လက်ဆင့်ကမ်းပေးသည့် မြင့်မြတ်သော ကိုယ်ကျင့်စရိုက်တစ်မျိုးအဖြစ် အမျိုးအစားသတ်မှတ်ထား၏။ သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားခြင်း၏ နောက်ခံအကြောင်းရင်းမှာ ကူညီပေးသည့် လူများက သူတို့ကိုယ်သူတို့ ကိုယ်ကျင့်တရား အကောင်းဆုံးသောသူအဖြစ် မှတ်ယူလေ့ရှိကြခြင်း ဖြစ်သည်။ သူတို့ကိုယ်သူတို့ ကြီးမြတ်သော ပရဟိတဒါနရှင်များအဖြစ် ပုံဖော်တွေးထင်ကြ၏။ လူများက သူတို့ကို ပိုချီးမွမ်းလေလေ သူတို့သည် ကူညီပေးဖို့၊ အလှူဒါန ပေးဖို့၊ အခြားသူများအတွက် ဤထက်မက လုပ်ပေးဖို့ ပို၍ လိုလားလေလေ ဖြစ်သည်။ ဤအရာက သူရဲကောင်းဖြစ်လိုပြီး လူသားမျိုးနွယ်၏ ကယ်တင်ရှင်ဖြစ်လိုသည့် ၎င်းတို့၏ ဆန္ဒကို ဖြည့်ဆည်းပေးသည့်အပြင် အခြားသူများ၏ လိုအပ်ခြင်းကို ခံရသည့် အဖြစ်မှ အားရကျေနပ်မှုတစ်မျိုးကို ရရှိခံစားလိုသည့် ၎င်းတို့၏ ဆန္ဒကိုလည်း ဖြည့်ဆည်းပေးသည်။ မိမိကို လိုအပ်ကြသည်ဟူ၍ လူသားအားလုံးက ခံစားလိုကြသည် မဟုတ်လော။ လူတို့သည် မိမိကို အခြားသူများ လိုအပ်ကြသည်ဟု ခံစားရသောအခါ သူတို့ကိုယ်သူတို့ အထူးသဖြင့် အသုံးဝင်သည်၊ သူတို့၏ ဘဝက အဓိပ္ပာယ်ရှိသည်ဟု တွေးထင်ကြသည်။ ဤသည်မှာ အများ၏ အာရုံစိုက်မှုကို ရအောင် ကြိုးစားခြင်းတစ်မျိုးပင် ဖြစ်သည် မဟုတ်လော။ အများ၏ အာရုံစိုက်မှုကို ရအောင် ကြိုးစားခြင်းမှာ လူတို့ကို ပီတိခံစားရစေသည့် တစ်ခုတည်းသော အရာပင် ဖြစ်သည်။ ယင်းမှာ သူတို့၏ ဘဝနေထိုင်မှုပုံစံပင် ဖြစ်သည်။ စင်စစ်အားဖြင့် သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားခြင်းကိစ္စအား မည်သည့်ရှုထောင့်မှ ငါတို့ကြည့်သည်ဖြစ်စေ ယင်းသည် လူ၏ ကိုယ်ကျင့်တရားများကို အကဲဖြတ်ဖို့ စံနှုန်းတစ်ခု မဟုတ်။ သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားသော လုပ်ရပ်သည် များသောအားဖြင့် မဖြစ်စလောက် အားထုတ်မှုသာ လိုအပ်သည်။ သင်သည် ထိုအရာကို လုပ်ဆောင်ဖို့ လိုလားပါက သင်၏ လူမှုရေး တာဝန်ကို ဖြည့်ဆည်းပြီး ဖြစ်လိမ့်မည်။ ထိုအရာကို သင်လုပ်ဆောင်ဖို့ မလိုလားလျှင်လည်း မည်သူကမျှ သင့်ကို တာဝန်ခံခိုင်းမည် မဟုတ်။ အများ၏ ရှုတ်ချခြင်းကိုလည်း သင်ခံရမည် မဟုတ်။ လူက ချီးကျူးသည့် ကောင်းသော အပြုအမူများနှင့် ပတ်သက်လာလျှင် လူတစ်ဦးအနေနှင့် ထိုအပြုအမူများကို လက်တွေ့လုပ်ဖို့ ရွေးချယ်လည်း ရသည်၊ လက်တွေ့မလုပ်ဘဲ ရှောင်ကြဉ်၍လည်း ရသည်။ နှစ်ခုစလုံး အဆင်ပြေ၏။ ဤဆိုရိုးနှင့် လူတို့ကို ချုပ်ချယ်ထားဖို့ မလိုအပ်။ သို့မဟုတ် သူတစ်ပါးတို့အား ကူညီခြင်းဖြင့် ရရှိသည့် ပီတိကို မည်သို့ခံစားရမည်ကို သင်ယူခိုင်းဖို့ မလိုအပ်။ အကြောင်းမှာ ထိုအရာကိုယ်၌က ယာယီ အပြုအမူကောင်းတစ်ခုမျှသာ ဖြစ်၍ ဖြစ်သည်။ တစ်စုံတစ်ယောက်သည် မိမိ၏ လူမှုရေး တာဝန်ကို ဖြည့်ဆည်းလိုသည့် ဆန္ဒ၏ တွန်းအားပေးမှုကြောင့် ဖြစ်စေ၊ ပြည်သူ့ကျင့်ဝတ် သဘောအရဖြစ်စေ ဤကောင်းသော အပြုအမူကို လက်တွေ့လုပ်ဆောင်လျှင် နောက်ဆုံးရလဒ်မှာ အဘယ်အရာ ဖြစ်လိမ့်မည်နည်း။ လူကောင်းတစ်ဦး ဖြစ်လိုသည့် မိမိ၏ ဆန္ဒ၊ လေးဖုန်းစိတ်ဓာတ်ကို ရုပ်လုံးဖော်လိုသည့် မိမိ၏ ဆန္ဒအား ဤတစ်ကြိမ်တစ်ခါတွင် သူဖြည့်ဆည်းခြင်းမျှသာ ဖြစ်လိမ့်မည်။ ထိုသို့ပြုခြင်းဖြင့် ပီတိနှင့် ကိုယ်စိတ်ချမ်းသာမှု တချို့ကို သူရရှိခံစားရလိမ့်မည်ဖြစ်ပြီး ဤနည်းအားဖြင့် သူ၏ အတွေးအခေါ် နယ်ပယ်က ပိုမိုမြင့်မားသော အဆင့်သို့ တိုးမြင့်သွားလိမ့်မည်။ ထိုမျှသာ ဖြစ်၏။ ဤသည်မှာ သူလုပ်နေသည့် အရာ၏ အနှစ်သာရပင် ဖြစ်သည်။ ဤသို့ဖြစ်၍ “သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားပါ” ဟူသော ဆိုရိုးအပေါ် ဤမိတ်သဟာယ မတိုင်မီတွင် သင်တို့၏ နားလည်မှုက မည်သို့ဖြစ်နေခဲ့သနည်း။ (ထိုဆိုရိုးနောက်ကွယ်ရှိ တစ်ကိုယ်ကောင်းဆန်ပြီး စက်ဆုပ်ဖွယ် ရည်ရွယ်ချက်များကို ယခင်က ကျွန်ုပ် သတိမထားမိခဲ့ပါ။) သင့်တွင် တစ်စုံတစ်ခုကို လုပ်ရမည့် တာဝန်တစ်ခု၊ သင့်အနေနှင့် ခေါင်းရှောင်၍ မရသည့် ဝတ္တရားတစ်ခု၊ အတော်အတန် ခက်ခဲသည့် အရာတစ်ခု ရှိနေပြီး ထိုအရာကို အထမြောက်အောင် ဆောင်ရွက်ရန်အတွက် ဆင်းရဲဒုက္ခအနည်းငယ်ကို ခါးစည်းခံရမည်ဖြစ်ကာ အချို့သော အရာများကို စွန့်လွှတ်ပြီး အဖိုးအခ ပေးရမည် ဖြစ်သော်လည်း သင်သည် ဤတာဝန်ကို မည်သည့်နည်းနှင့်မဆို ဖြည့်ဆည်းနိုင်သည့် အခြေအနေတစ်ခုကို ဥပမာယူကြည့်လော့။ ထိုအရာကို လုပ်ဆောင်နေစဉ် သင်သည် ကျေနပ်အားရမှုကို သိပ်ခံစားရမည် မဟုတ်။ အဖိုးအခ ပေးဆပ်ပြီးကာ ဤတာဝန်ကို ဖြည့်ဆည်းပြီးသည့်နောက် သင့်အားထုတ်မှု၏ ရလဒ်များက သင့်အား မည်သည့်ပီတိ သို့မဟုတ် မည်သည့်ကိုယ်စိတ်ချမ်းသာမှုမျှ ပေးမည် မဟုတ်ပေ။ သို့သော် ထိုအရာက သင်၏ တာဝန်နှင့် ဝတ္တရား ဖြစ်သောကြောင့် မည်သို့ပင်ဖြစ်စေ သင်လုပ်ဆောင်၏။ ဤအရာကို သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားခြင်းနှင့် ငါတို့နှိုင်းယှဉ်ကြည့်လျှင် အဘယ်တစ်ခုက လူ့သဘာဝကို ပိုမို ပြသသနည်း။ (မိမိတို့၏ တာဝန်နှင့် ဝတ္တရားများကို ဖြည့်ဆည်းသော လူတို့က လူ့သဘာဝ ပိုရှိကြပါသည်။) သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားမှုသည် တာဝန်တစ်ခုကို ဖြည့်ဆည်းခြင်းနှင့် မသက်ဆိုင်ပေ။ အချို့သော လူမှုရေးအခြေအနေများအတွင်း ရှိသည့် လူတို့၏ ကိုယ်ကျင့်တရား အပြုအမူအပြင် လူတို့၏ လူမှုရေး တာဝန်များနှင့် ပတ်သက်သော သတ်မှတ်ချက်တစ်ခုသာ ဖြစ်၏။ ယင်းက ရေပန်းစားသော အမြင်မှ၊ လူမှုရေး ကိုယ်ကျင့်တရားများမှ၊ သို့မဟုတ် နိုင်ငံတစ်နိုင်ငံ၏ ဥပဒေများမှပင် ဆင်းသက်လာပြီး ယင်းကို လူတစ်ဦး၌ ကိုယ်ကျင့်တရားများ ရှိမရှိကိုလည်းကောင်း၊ ထိုသူ၏ လူ့သဘာဝ အရည်အသွေးကိုလည်းကောင်း အကဲဖြတ်ဖို့ အသုံးပြု၏။ တစ်နည်းအားဖြင့် ဆိုရလျှင် “သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားပါ” ဟူသည်မှာ လူ၏ အတွေးအခေါ် နယ်ပယ်ကို မြှင့်တင်ရန် လူ့အဖွဲ့အစည်းက ထုတ်ပြန်ထားပြီး လူတို့၏ အပြုအမူကို ကန့်သတ်ပေးသော ဆိုရိုးတစ်ခုမျှသာ ဖြစ်၏။ ဤသို့သော ဆိုရိုးကို အပြုအမူကောင်းတချို့အား လူတို့ လက်တွေ့လုပ်အောင် စေခိုင်းရာ၌သာ သုံးသည်။ ထိုကောင်းသော အပြုအမူများကို ချင့်ချိန်အကဲဖြတ်ဖို့ စံနှုန်းများမှာ လူမှုရေး ကိုယ်ကျင့်တရားများ၊ လူအများ၏ အမြင် သို့မဟုတ် တရားဥပဒေပင် ဖြစ်သည်။ ဥပမာအားဖြင့် သင်သည် အကူအညီ လိုအပ်နေသော လူတစ်ဦးကို အများပြည်သူ သွားလာရာ နေရာတွင် တွေ့ပြီး ထိုသူကို သွားကူညီပေးသင့်သည့် ပထမဆုံး ပုဂ္ဂိုလ်မှာ သင်ဖြစ်နေသော်လည်း သွား၍ မကူညီပေးလျှင် အခြားသူများက သင့်ကို မည်သို့ထင်ကြမည်နည်း။ သင်၌ အမူအကျင့်ကောင်းများ မရှိ၍ သူတို့က သင့်ကို ကြိမ်းမောင်းကြပေလိမ့်မည်။ လူအများ၏ အမြင်ဟု ငါတို့ပြောရာ၌ ဤအရာကို ဆိုလိုသည် မဟုတ်လော။ (ဟုတ်ပါသည်။) ဤသို့ဆိုလျှင် လူမှုရေး ကိုယ်ကျင့်တရားများ ဆိုသည်ကရော အဘယ်အရာများနည်း။ လူ့အဖွဲ့အစည်းက ထောက်ခံပြီး အားပေးအားမြှောက်ပြုထားသော အပြုသဘောဆောင်ကာ တိုးတက်ရာ တိုးတက်ကြောင်းကို ရည်သန်သည့် အရာများနှင့် အလေ့အကျင့်များ ဖြစ်၏။ သဘာဝအလျောက်ပင် ထိုအရာများ၌ အသေးစိတ် သတ်မှတ်ချက်များစွာ ပါဝင်သည်။ ဥပမာ အကာအကွယ်မဲ့သော လူများကို အားပေးထောက်ပံ့ခြင်း၊ အခြားသူတို့ အခက်အခဲများ ကြုံရစဉ် လက်ကမ်းကူညီပေးခြင်း၊ ဤအတိုင်း လက်ပိုက်ကာ မရပ်ကြည့်နေခြင်းတို့ ဖြစ်သည်။ ဤသို့သော ကိုယ်ကျင့်တရား အပြုအမူမျိုးကို လူတို့ လက်တွေ့လုပ်သင့်၏။ လူမှုရေး ကိုယ်ကျင့်တရားများ ပိုင်ဆိုင်ခြင်းဟူသည်မှာ ယင်းကို ဆိုလိုသည်။ သင်သည် တစ်စုံတစ်ဦး ဒုက္ခရောက်နေသည်ကို တွေ့သော်လည်း မျက်ကွယ်ပြုကာ လျစ်လျူရှုပြီး ဘာတစ်ခုမျှ မလုပ်ပါက သင့်တွင် လူမှုရေး ကိုယ်ကျင့်တရား ကင်းမဲ့ပေသည်။ သို့ဖြစ်၍ တရားဥပဒေက လူ့ကိုယ်ကျင့်တရား အပြုအမူအပေါ် မည်သို့သော တောင်းဆိုချက်များ ချမှတ်ထားသနည်း။ ဤကိစ္စနှင့် စပ်လျဉ်း၍ တရုတ်နိုင်ငံသည် တစ်မူထူးခြား၏။ လူမှုရေး တာဝန်များ၊ လူမှုရေး ကိုယ်ကျင့်တရားများနှင့် ပတ်သက်၍ တရုတ်ဥပဒေတွင် အတိအလင်း ပြဋ္ဌာန်းထားချက်များ တစ်ခုမျှ မရှိပေ။ လူတို့သည် ဤအရာများကို မိသားစုတွင်း ပျိုးထောင်ပေးမှုမှတစ်ဆင့်၊ ကျောင်းတွင်း ပညာရေးမှတစ်ဆင့်၊ လူ့အဖွဲ့အစည်းတွင် ၎င်းတို့ ကြားနာကာ စောင့်ကြည့်လေ့လာမိသည့် အရာများမှတစ်ဆင့် အနည်းငယ် တတ်မြောက်လာကြခြင်းသာ ဖြစ်သည်။ ယင်းနှင့် ခြားနားလျက် အနောက်တိုင်း နိုင်ငံများတွင်မူ ဤအရာများကို ဥပဒေထဲ၌ တရားဝင် ထည့်သွင်းပြဋ္ဌာန်းထားလေသည်။ ဥပမာ လမ်းပေါ်တွင် လူတစ်ဦး လဲကျသွားသည်ကို သင်တွေ့ပါက အနည်းဆုံးအနေဖြင့် ထိုသူထံ သွား၍ “သင်အဆင်ပြေသလော။ အကူအညီ လိုပါသလော” ဟု မေးရမည် ဖြစ်သည်။ ထိုသူက “အဆင်ပြေပါသည်။ ကျေးဇူးတင်ပါ၏” ဟု ပြန်ဖြေပါက သင့်အနေနှင့် သူ့ကို ကူညီပေးဖို့ မလို။ ထိုတာဝန်ကို ဖြည့်ဆည်းဖို့ မလိုအပ်။ အကယ်၍ ထိုသူက “ကျွန်ုပ် အကူအညီလိုပါသည်။ ကျေးဇူးပြု၍ ကူညီလှည့်ပါ” ဟု ပြောလာလျှင် သင်သည် ကူညီပေးရမည် ဖြစ်သည်။ သူ့ကို မကူညီပေးပါက သင်သည် ဥပဒေကြောင်းအရ တာဝန်ခံရပေလိမ့်မည်။ ဤသည်မှာ လူတို့၏ ကိုယ်ကျင့်တရား အပြုအမူနှင့် စပ်လျဉ်း၍ နိုင်ငံတချို့က ထုတ်ပြန်ထားသော အထူးသတ်မှတ်ချက် ဖြစ်သည်။ ၎င်းတို့၏ ဥပဒေများထဲတွင် အတိအလင်း သတ်မှတ်ပြဋ္ဌာန်းချက်မှတစ်ဆင့် ပြည်သူတို့အပေါ် ဤတောင်းဆိုချက်ကို ချမှတ်ထားကြသည်။ လူအများ၏ အမြင်၊ လူမှုရေး ကိုယ်ကျင့်တရားများဖြင့်သာမက တရားဥပဒေဖြင့်ပင် လူတို့၏ ကိုယ်ကျင့်တရား အပြုအမူအပေါ် ချမှတ်ထားသော ဤတောင်းဆိုချက်များသည် လူတို့၏ အပြုအမူတွင်သာ ကန့်သတ်ထား၏။ ဤအပြုအမူဆိုင်ရာ အခြေခံ စံသတ်မှတ်ချက်များသည် လူတစ်ဦး၏ ကိုယ်ကျင့်တရား အပြုအမူကို အကဲဖြတ်ဖို့ စံနှုန်းများ ဖြစ်သည်။ အပေါ်ယံတွင် ဤကိုယ်ကျင့်တရား စံနှုန်းများသည် လူတို့၏ အပြုအမူကို အကဲဖြတ်သည့်ပုံ ပေါက်နေသော်လည်း တစ်နည်းဆိုရလျှင် မိမိတို့၏ လူမှုရေး တာဝန်များကို လူတို့ဖြည့်ဆည်းခြင်း ရှိရှိမရှိရှိ ထိုစံနှုန်းများသည် အနှစ်သာရတွင်မူ လူတို့၏ အတွင်းသဘော အရည်အသွေးကို အကဲဖြတ်နေခြင်း ဖြစ်သည်။ လူအများ၏ အမြင်ပင်ဖြစ်စေ၊ လူမှုရေး ကိုယ်ကျင့်တရားများပင် ဖြစ်စေ၊ တရားဥပဒေပင် ဖြစ်စေ ဤအရာများသည် လူတို့လုပ်သည့် အရာများကိုသာ အကဲဖြတ်ပြီး လူတို့လုပ်သည့် အရာများနှင့် ပတ်သက်သည့် တောင်းဆိုချက်များကိုသာ ချမှတ်သည်။ ဤတိုင်းတာချက်များနှင့် တောင်းဆိုချက်များသည် လူတို့၏ အပြုအမူတွင်သာ ကန့်သတ်ထား၏။ ၎င်းတို့သည် လူတစ်ဦး၏ အရည်အသွေးနှင့် ကိုယ်ကျင့်တရား အပြုအမူကို ထိုသူ၏ အပြုအမူအပေါ် အခြေခံ၍ ချင့်ချိန်သုံးသပ်သည်။ ဤသည်မှာ ၎င်းတို့ ချင့်ချိန်အကဲဖြတ်ချက်၏ အတိုင်းအတာပင် ဖြစ်သည်။ “သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားပါ” ဟူသော ပြောဆိုချက်၏ သဘောသဘာဝလည်း ဖြစ်သည်။ သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားခြင်းနှင့် ပတ်သက်လာလျှင် အနောက်တိုင်း နိုင်ငံများသည် တရားဥပဒေ ပြဋ္ဌာန်းချက်များမှတစ်ဆင့် လူတို့အပေါ် တောင်းဆိုချက်များ ချမှတ်ထား၏။ တရုတ်နိုင်ငံတွင်မူ ဤအတွေးအခေါ်များနှင့် လူတို့ကို သွန်သင်ပေးကာ ပုံသွင်းယူရန် ရိုးရာယဉ်ကျေးမှုကို အသုံးပြုသည်။ အရှေ့တိုင်းနှင့် အနောက်တိုင်းကြားတွင် ဤခြားနားချက် ရှိနေသော်လည်း သဘောသဘာဝအရကား အတူတူပင် ဖြစ်သည်။ နှစ်ခုစလုံးက လူတို့၏ အပြုအမူနှင့် ကိုယ်ကျင့်တရားကို ကန့်သတ်ပြီး ထိန်းညှိရန် ဆိုရိုးစကားများကို အသုံးပြုကြ၏။ သို့သော် အနောက်တိုင်း နိုင်ငံများ၏ တရားဥပဒေများပင် ဖြစ်စေ၊ အရှေ့တိုင်း၏ ရိုးရာယဉ်ကျေးမှုပင် ဖြစ်စေ အားလုံးသည် လူ့အပြုအမူနှင့် ကိုယ်ကျင့်တရား အပြုအမူအပေါ် ချမှတ်ထားသော တောင်းဆိုချက်များနှင့် စည်းမျဉ်းများသာ ဖြစ်သည်။ ဤစံသတ်မှတ်ချက်များက လူတို့၏ အပြုအမူနှင့် ကိုယ်ကျင့်တရား အပြုအမူကိုသာ ထိန်းညှိပေး၏။ သို့သော် ထိုစံသတ်မှတ်ချက် တစ်ခုတလေက လူတို့၏ လူ့သဘာဝကို ဦးတည်ရည်ရွယ်ထားသလော။ မည်သည့်အပြုအမူများကို လူတစ်ဦး လက်တွေ့လုပ်သင့်ကြောင်းသာ ပြဋ္ဌာန်းထားသည့် စည်းမျဉ်းများကို ထိုလူ၏ လူ့သဘာဝအား အကဲဖြတ်ဖို့ စံနှုန်းများအဖြစ် အသုံးပြု၍ ရသလော။ (မရပါ။) “သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားပါ” ဟူသော ဆိုရိုးကို ငါတို့ကြည့်လျှင် ဆိုးယုတ်သော လူတချို့သည် သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားနိုင်စွမ်း ရှိသော်လည်း ၎င်းတို့ကို ၎င်းတို့၏ ကိုယ်ပိုင် ရည်ရွယ်ချက်များ၊ ရည်မှန်းချက် ပန်းတိုင်များက တွန်းအားပေးခြင်း ဖြစ်သည်။ နတ်ဆိုးများက ကောင်းမှုအသေးစား တစ်ခုခုကို လုပ်သောအခါ ထိုသို့လုပ်ဆောင်ခြင်းအတွက် ၎င်းတို့တွင် ကိုယ်ပိုင် ရည်ရွယ်ချက်များနှင့် ရည်မှန်းချက် ပန်းတိုင်များ ရှိနေဖို့ ပို၍ပင် ဖြစ်နိုင်ခြေ ရှိသည်။ သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားကြသော လူတိုင်းသည် တရားမျှတစိတ်ကို ပိုင်ဆိုင်သည့် သမ္မာတရားကို ချစ်သောသူ ဖြစ်သည်ဟု သင်တို့ ထင်သလော။ တရုတ်နိုင်ငံ၌ သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားကြသည့် သူများဟု ဆိုလေသော ကူညီဖေးမတတ်သည့် ပုဂ္ဂိုလ်များ သို့မဟုတ် လူချမ်းသာများထံမှ လုယက်ပြီး ဆင်းရဲသားများအား ပေးကမ်းကြသော လူများ သို့မဟုတ် အကာအကွယ်မဲ့သော လူစုများနှင့် ဒုက္ခိတများအား မကြာခဏ ကူညီပေးကြသော သူများ အစရှိသူတို့ကို ဥပမာယူကြည့်လော့။ ၎င်းတို့အားလုံး၌ လူ့သဘာဝ ရှိသလော။ ၎င်းတို့အားလုံးတွင် အပြုသဘောဆောင်သော အရာများကို ချစ်စိတ်နှင့် တရားမျှတစိတ် ရှိသလော။ (မရှိပါ။) အလွန်ဆုံးအားဖြင့် ၎င်းတို့သည် အတော်အတန် ပိုကောင်းသည့် စရိုက်လက္ခဏာ ရှိကြသော လူများသာ ဖြစ်၏။ ၎င်းတို့သည် သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားခြင်း ဟူသော ဤစိတ်ဓာတ်၏ အုပ်စိုးမှုကို ခံထားရသောကြောင့် မိမိတို့ထံ ပီတိ၊ ကိုယ်စိတ်ချမ်းသာမှုတို့ ယူဆောင်လာပေးပြီး မိမိတို့အား ပျော်ရွှင်သည့် စိတ်ခံစားချက်ကို အပြည့်အဝ မွေ့လျော်ခွင့် ပေးသော ကောင်းမှုအများအပြားကို လုပ်ဆောင်ကြသည်။ သို့သော် ထိုသို့သော အပြုအမူများကို လက်တွေ့လုပ်ခြင်းက ၎င်းတို့တွင် လူ့သဘာဝ ရှိသည်ဟု မဆိုလိုပေ။ အဘယ်ကြောင့်ဆိုသော် ၎င်းတို့၏ ယုံကြည်ခြင်းနှင့် ဝိညာဉ်ရေး အဆင့်တွင် ၎င်းတို့ လိုက်စားသောအရာ နှစ်ခုလုံးက မရှင်းလင်းသောကြောင့် ဖြစ်သည်။ အမျိုးအမည် မသိရဘဲ ပြောင်းလဲနိုင်သော အရာများ ဖြစ်နေသောကြောင့် ဖြစ်သည်။ သို့ဖြစ်၍ ဤကောင်းသော ကိုယ်ကျင့်တရား အပြုအမူအပေါ် အခြေခံပြီး ၎င်းတို့ကို လူ့သဘာဝနှင့် အသိတရား ရှိသော လူများအဖြစ် မှတ်ယူ၍ ရသလော။ (မရပါ။) အကာအကွယ်မဲ့သည့် လူစုများနှင့် ဒုက္ခိတများကို ကူညီပေးပြီး သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားသည်ဟု ဆိုလေသော ဖောင်ဒေးရှင်းများနှင့် လူမှုဖူလုံရေး အေဂျင်စီများကဲ့သို့ အဖွဲ့အစည်းတချို့သည် အလွန်ဆုံးအားဖြင့် ၎င်းတို့၏ လူမှုရေး တာဝန်အနည်းငယ်ကို ဖြည့်ဆည်းနေခြင်းမျှသာ ဖြစ်သည်။ အများအမြင်တွင် ၎င်းတို့၏ပုံရိပ် တိုးတက်ကောင်းမွန်လာစေရန်၊ ၎င်းတို့ ပို၍ ထင်ပေါ်အောင် လုပ်ရန်၊ သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားခြင်းဟူသော စိတ်ထားကို လိုရာဖြည့်ရန် ထိုအရာများကို ၎င်းတို့ လုပ်ကြခြင်း ဖြစ်သည်။ ဤအရာက “လူ့သဘာဝကို ၎င်းတို့ ပိုင်ဆိုင်သည်” ဟူ၍ ရည်ညွှန်းသော အဆင့်ကို လုံးဝဥဿုံ မမီပေ။ ထို့အပြင် ၎င်းတို့ ပီတိခံစားလိုသဖြင့် ကူညီပေးသော ထိုလူများသည်လည်း အမှန်တကယ် အကူအညီ လိုအပ်ကြသလော။ သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားသည့် လုပ်ရပ်ကိုယ်၌က တရားမျှတသလော။ ထိုသို့ မလွဲမသွေဖြစ်ခြင်းမျိုး ဟုတ်ချင်မှဟုတ်ပေမည်။ လူ့အဖွဲ့အစည်းအနှံ့ ဖြစ်ပွားနေသော အမျိုးစုံသည့် အဖြစ်အပျက် ကြီးငယ်မှန်သမျှကို သင်သည် အချိန်အတန်ကြာ စစ်ကြောကြည့်လျှင် ယင်းတို့ထဲမှ အဖြစ်အပျက်တချို့မှာ သူတစ်ပါးတို့အား ကူညီခြင်းဖြင့် ရရှိသည့် ပီတိကို လူတို့ခံစားကြသော ကိစ္စသက်သက်သာ ဖြစ်ကြောင်း တွေ့ရလိမ့်မည်။ အခြားဖြစ်ရပ်များစွာတွင်မူ လူ့အဖွဲ့အစည်း၏ နောက်ထပ် မရေမတွက်နိုင်သော လျှို့ဝှက်ချက်များနှင့် မကောင်းသည့် သွင်ပြင်လက္ခဏာများသည် သူတစ်ပါးတို့အား ကူညီခြင်းဖြင့် ရရှိသည့် ပီတိကို လူတို့ခံစားသော ဖြစ်စဉ်များနှင့် နှီးနွှယ်ဆက်စပ်နေကြောင်း သင်တွေ့ရလိမ့်မည်။ မည်သို့ပင်ဖြစ်စေ သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားခြင်းနောက်ကွယ်တွင် ထင်ပေါ်ကျော်ကြားဖို့နှင့် ကျန်သော လူများထက် ပိုသာဖို့ဖြစ်စေ၊ လူမှုရေးကိုယ်ကျင့်တရားများကို လိုက်နာပြီး ဥပဒေ မချိုးဖောက်ဖို့ဖြစ်စေ၊ လူ့အဖွဲ့အစည်း တစ်ခုလုံးမှ ပို၍ အပြုသဘောဆောင်သော အကဲဖြတ်ချက်ကို ရရှိဖို့ဖြစ်စေ ရည်ရွယ်ချက်များနှင့် ရည်မှန်းချက် ပန်းတိုင်များ ရှိနေသည်။ မည်သို့ကြည့်ကြည့် သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားခြင်းသည် လူ၏ အပြင်ပန်း အပြုအမူများထဲမှ တစ်ခုသာ ဖြစ်ပြီး အလွန်ဆုံးအားဖြင့် ကောင်းသော ကိုယ်ကျင့်တရား အပြုအမူတစ်မျိုးနှင့်သာ ညီမျှသည်။ ဘုရားသခင် တောင်းဆိုသော ပုံမှန်လူ့သဘာဝနှင့် လုံးဝ ပတ်သက်မှု မရှိပေ။ သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားနိုင်စွမ်း ရှိသူများသည် ရည်မှန်းချက် မည်မည်ရရ တစ်ခုမျှ မရှိသော သာမန်လူများ ဖြစ်နေနိုင်သည်။ သို့မဟုတ် လူ့အဖွဲ့အစည်းတွင် အရေးပါသော ပုဂ္ဂိုလ်များ ဖြစ်ကောင်း ဖြစ်နိုင်သည်။ အတော်အတန် ကြင်နာစိတ်ရှိသော လူများလည်း ဖြစ်နေနိုင်သည်။ သို့သော် မလိုမုန်းထားတတ်သည့် စိတ်နှလုံး ရှိသူများလည်း ဖြစ်ကောင်းဖြစ်နေနိုင်၏။ မည်သို့သော လူစားမျိုးမဆို ဖြစ်နေနိုင်သည်။ လူတိုင်းက ဤအပြုအမူကို တဒင်္ဂအခိုက်အတန့်တွင် လက်တွေ့လုပ်ဆောင်နိုင်စွမ်း ရှိကြသည်ချည်းပင် ဖြစ်သည်။ ထို့ကြောင့် “သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားပါ” ဟူသည့် ကိုယ်ကျင့်တရား အပြုအမူနှင့် ပတ်သက်သော အဆိုသည် လူတို့၏ လူ့သဘာဝကို အကဲဖြတ်ရေး စံနှုန်းတစ်ခုအဖြစ် အရည်အသွေး ပြည့်မီခြင်း ဧကန်မုချ မရှိပေ။

“သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားပါ” ဟူသည့် ကိုယ်ကျင့်တရား အပြုအမူနှင့် ပတ်သက်သော ဤဆိုရိုးသည် စင်စစ်အားဖြင့် လူတို့၏ လူ့သဘာဝဆိုင်ရာ အနှစ်သာရကို ကိုယ်စားမပြုပေ။ လူတို့၏ သဘာဝ အနှစ်သာရတို့နှင့် မည်မည်ရရ ဆက်နွှယ်မှု မရှိပေ။ ထို့ကြောင့် တစ်စုံတစ်ဦး၏ လူ့သဘာဝ အရည်အသွေးကို အကဲဖြတ်ဖို့ ထိုဆိုရိုးကို အသုံးပြုခြင်းက သင့်လျော်မှု မရှိ။ သို့ဖြစ်လျှင် လူတစ်ဦး၏ လူ့သဘာဝကို အကဲဖြတ်ဖို့ မည်သည့်နည်းလမ်းက သင့်လျော်သည့် နည်းလမ်း ဖြစ်သနည်း။ အနည်းဆုံးအနေဖြင့် လူ့သဘာဝ ရှိသော လူတစ်ဦးသည် တစ်စုံတစ်ယောက်ကို ကူညီဖို့ မကူညီဖို့ သို့မဟုတ် မိမိ၏ တာဝန်များကို ဖြည့်ဆည်းဖို့ မဖြည့်ဆည်းဖို့ ဆုံးဖြတ်ရာတွင် ထိုသို့ပြုခြင်းက မိမိအား ပျော်အောင် လုပ်ပေးမည်၊ မလုပ်ပေးမည်အပေါ် အခြေမခံသင့်ပေ။ ထိုအစား သူ၏ ဆုံးဖြတ်ချက်ကို သူ၏ အသိတရားနှင့် ဆင်ခြင်တုံတရားအပေါ် အခြေခံထားသင့်သည်။ ထို့ပြင် သူသည် မည်သည့်အကျိုးကို မိမိရဖို့ ရှိသည် သို့မဟုတ် ထိုပုဂ္ဂိုလ်ကို ကူညီပေးခြင်းက မိမိအပေါ် မည်သည့် အကျိုးဆက်များ ရှိလာမည် သို့မဟုတ် အနာဂတ်တွင် မိမိအပေါ် မည်သည့်အကျိုးသက်ရောက်မှု ရှိလာနိုင်သည်တို့ကို ထည့်မတွက်သင့်ပေ။ သူ့အနေနှင့် ဤအရာတစ်ခုတလေကိုမျှ ထည့်မတွက်သင့်ဘဲ မိမိ၏ တာဝန်များကို ဖြည့်ဆည်းသင့်သည်။ သူတစ်ပါးကို ကူညီပေးသင့်သည်။ ဆင်းရဲဒုက္ခကို သူတစ်ပါးတို့ မတွေ့ကြုံမခံစားရလေအောင် ကာကွယ်တားဆီးပေးသင့်သည်။ တစ်ကိုယ်ကောင်းဆန်သော ရည်ရွယ်ချက်တစ်ခုမျှ မရှိဘဲ ဖြူစင်သော နည်းလမ်းဖြင့် လူတို့ကို ကူညီပေးသင့်သည်။ ဤသည်မှာ လူ့သဘာဝကို အမှန်တကယ် ပိုင်ဆိုင်သော လူတစ်ဦးက လုပ်မည့်အရာ ဖြစ်သည်။ သူတစ်ပါးကို ကူညီရာ၌ လူတစ်ဦး၏ ရည်မှန်းချက် ပန်းတိုင်သည် မိမိကျေနပ်အားရဖို့ သို့မဟုတ် မိမိအတွက် ဂုဏ်သတင်းကောင်းကို ဖန်တီးယူဖို့ ဖြစ်နေလျှင် ဤတွင် တစ်ကိုယ်ကောင်းဆန်ပြီး ယုတ်ညံ့သော အရည်အသွေး ရှိနေ၏။ အသိတရားနှင့် ဆင်ခြင်တုံတရားကို အမှန်တကယ် ပိုင်ဆိုင်ထားသော လူများကမူ ဤနည်းဖြင့် ပြုမူကြမည် မဟုတ်ပေ။ သူတစ်ပါးတို့အပေါ် အစစ်အမှန် ချစ်ခင်စိတ် ရှိကြကုန်သော လူတို့သည် တစ်နည်းနည်း ခံစားလိုသည့် ၎င်းတို့ဆန္ဒကို ဖြည့်ဆည်းရန် တစ်ခုတည်းအတွက် မပြုမူကြ။ ထိုအစား ၎င်းတို့၏ တာဝန်များကို ဖြည့်ဆည်းရန်၊ သူတစ်ပါးတို့အား ကူညီပေးဖို့ အတတ်နိုင်ဆုံး လုပ်ဆောင်ရန်သာ ထိုသို့ ပြုမူကြသည်။ ၎င်းတို့သည် ဆုလာဘ်ရဖို့အတွက် လူတို့ကို ကူညီပေးကြခြင်း မဟုတ်။ ၎င်းတို့တွင် အခြား ရည်ရွယ်ချက်များ သို့မဟုတ် စေ့ဆော်ချက်များ တစ်ခုမျှ မရှိချေ။ ဤနည်းဖြင့် ပြုမူခြင်းက ခက်ခဲနိုင်သော်လည်း၊ ၎င်းတို့သည် အခြားသူများ၏ ဝေဖန်အကဲဖြတ်ခြင်းကို ခံရနိုင်သော်လည်း သို့မဟုတ် အန္တရာယ် အနည်းငယ်ကိုပင် ရင်ဆိုင်ရနိုင်သော်လည်း ဤသည်မှာ လူတို့ ထမ်းဆောင်သင့်သော တာဝန်ဖြစ်ကြောင်း၊ လူတို့၏ ဝတ္တရား ဖြစ်ကြောင်း၊ ဤနည်းဖြင့် ၎င်းတို့ မပြုမူပါက အခြားသူများနှင့် ဘုရားသခင်အပေါ် ၎င်းတို့ တင်နေသည့် အကြွေးကို မဆပ်နိုင်ဘဲ ရာသက်ပန် နောင်တနှင့် နေရစ်သွားရမည် ဖြစ်ကြောင်းတို့ကို အသိအမှတ်ပြုကြသည်။ ထိုသို့ဖြစ်၍ ၎င်းတို့သည် တုံ့ဆိုင်းခြင်း မရှိဘဲ ရှေ့ဆက်လုပ်ဆောင်ကြသည်။ အစွမ်းကုန် လုပ်ကြသည်။ ကောင်းကင်ဘုံ၏ အလိုကို နာခံကြသည်။ ၎င်းတို့၏ တာဝန်ကို ဖြည့်ဆည်းကြလေသည်။ အခြားလူများက ၎င်းတို့ကို မည်သို့ပင် ဝေဖန်အကဲဖြတ်သည်ဖြစ်စေ၊ အခြားလူများက ၎င်းတို့အား ကျေးဇူးတင်စိတ် ပြသပြီး ရိုသေလေးစားခြင်း ရှိသည်ဖြစ်စေ၊ မရှိသည်ဖြစ်စေ လုပ်ဖို့ လိုအပ်သည့် မည်သည့်အရာမဆိုကို ထိုအခြားလူ လုပ်နိုင်အောင် ၎င်းတို့ကူညီပေးနိုင်စွမ်း ရှိနေသရွေ့၊ ၎င်းတို့၏ စိတ်နှလုံး အကြွင်းမဲ့ဖြင့် ထိုသို့ ကူညီပေးနေနိုင်သရွေ့ ၎င်းတို့သည် အားရကျေနပ်ကြပေလိမ့်မည်။ ဤနည်းလမ်းဖြင့် ပြုမူနိုင်စွမ်း ရှိကြကုန်သော သူတို့သည် အသိတရားနှင့် ဆင်ခြင်တုံတရားရှိကြသည်။ ကိုယ်ကျင့်စရိုက်နှင့် ကိုယ်ကျင့်တရား အပြုအမူ နယ်ပယ်၌သာ တွေ့ရသော အပြုအမူတစ်မျိုးမျှကိုသာ မဟုတ်ဘဲ လူ့သဘာဝ၏ သရုပ်သကန်များကို ၎င်းတို့ပိုင်ဆိုင်ကြသည်။ သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားခြင်းသည် အပြုအမူ တစ်မျိုးသာ ဖြစ်သည်။ တစ်ခါတစ်ရံဆိုလျှင် သီးသန့် နောက်ခံ အခြေအနေတချို့တွင် ထွက်ပေါ်လာသော အပြုအမူတစ်ခုသာ ဖြစ်သည်။ လူတစ်ဦးသည် ဤသို့သော တဒင်္ဂ အပြုအမူမျိုး လုပ်ဆောင်ဖို့ သူ၏ ဆုံးဖြတ်ချက်ကို သူ၏ စိတ်နေစိတ်ထား၊ စိတ်ခံစားမှု၊ လူမှုပတ်ဝန်းကျင်တို့အပေါ်တွင်သာမက တိုက်ရိုက် ဆက်စပ်နေသည့် အခြေအနေအပြင် ထိုနည်းနှင့် ပြုမူခြင်းဖြင့် မည်သည့်အကျိုးကျေးဇူးများ သို့မဟုတ် ဆိုးကျိုးများ ထွက်ပေါ်လာနိုင်သည်တို့အပေါ်တွင်ပါ အခြေခံ၍ ချမှတ်၏။ လူ့သဘာဝ ရှိကြသော သူတို့ကမူ လူတို့ကို ကူညီသည့်အခါ ဤအရာများကို ထည့်မတွက်ကြ။ ပို၍ အပြုသဘောဆောင်သော၊ ပုံမှန် လူ့သဘာဝ၏ အသိတရား၊ ဆင်ခြင်တုံတရားတို့နှင့် ပို၍ ကိုက်ညီသော အကဲဖြတ်ချိန်ဆသည့် စံနှုန်းတစ်ခုအပေါ် အခြေခံပြီး ဆုံးဖြတ်ချက် ချကြသည်။ တစ်ခါတစ်ရံ၌ လူတို့ကို ကူညီပေးခြင်းက ကိုယ်ကျင့်တရား၏ စံနှုန်းများနှင့် ကွဲလွဲဆန့်ကျင်နေသည့်အခါတွင် ၎င်းတို့သည် စွဲစွဲမြဲမြဲ ကူညီပေးနိုင်စွမ်းပင် ရှိကြသည်။ ကိုယ်ကျင့်တရား၏ စံသတ်မှတ်ချက်၊ အတွေးအခေါ်များနှင့် အမြင်များသည် လူတို့၏ တဒင်္ဂ အပြုအမူများကိုသာ ချုပ်ထိန်းနိုင်၏။ ဤအပြုအမူများက ကောင်းသလော သို့မဟုတ် ဆိုးသလော ဆိုသည့်အချက်သည် ထိုသူ၏ စိတ်နေစိတ်ထား၊ စိတ်ခံစားမှုများအပြင် သူ့အတွင်းရှိ အကောင်းနှင့် အဆိုး၊ သူ၏ ကောင်းသော သို့မဟုတ် ဆိုးသော တဒင်္ဂ ရည်ရွယ်ချက်များအပေါ် မူတည်၍ ပြောင်းလဲလိမ့်မည်။ သဘာဝအလျောက်ပင် လူမှုဝန်းကျင်အခြေအနေနှင့် လူမှုပတ်ဝန်းကျင်တို့သည်လည်း ထိုအချက်အပေါ် သက်ရောက်မှု ရှိလိမ့်မည်။ ဤအပြုအမူများထဲ၌ မစင်ကြယ်မှု အများအပြား ရှိနေသည်။ အားလုံးသည် အပေါ်ယံ အပြုအမူများ ဖြစ်၏။ တစ်စုံတစ်ဦးတွင် လူ့သဘာဝ ရှိမရှိကို လူတို့သည် ထိုအပြုအမူများ အသုံးပြုပြီး ချင့်ချိန်ကြည့်၍ မရပေ။ ယင်းနှင့် ဆန့်ကျင်လျက် တစ်စုံတစ်ဦးတွင် လူ့သဘာဝ ရှိမရှိကို ထိုသူ၏ လူ့သဘာဝ အနှစ်သာရ၊ သူလိုက်စားသောအရာ၊ သူ၏ ဘဝအပေါ် သဘောထားပုံနှင့် စံတန်ဖိုးစနစ်၊ သူလျှောက်သော လမ်းကြောင်း၊ သူ့ကျင့်ကြံပြုမူမှုနှင့် လုပ်ဆောင်မှုတို့၏ အရင်းခံအချက်အပေါ် အခြေခံပြီး ချင့်ချိန်ကြည့်ခြင်းက များစွာပို၍ မှန်ကန်တိကျပြီး လက်တွေ့ကျသည်။ ငါ့ကို ပြောလော့။ မည်သည့်အရာက သမ္မာတရားနှင့် ညီညွတ်သနည်း။ လူ့သဘာဝကို အကဲဖြတ်ခြင်း၏ အရင်းခံအချက်များလော၊ သို့တည်းမဟုတ် ကိုယ်ကျင့်တရား အပြုအမူကို အကဲဖြတ်ခြင်း၏ အရင်းခံအချက်များလော။ သမ္မာတရားနှင့် ညီညွတ်သည်မှာ ကိုယ်ကျင့်တရား အပြုအမူကို အကဲဖြတ်ရေး စံနှုန်းများလော သို့မဟုတ် တစ်စုံတစ်ဦး၌ လူ့သဘာဝရှိမရှိ အကဲဖြတ်ရေး စံနှုန်းများလော။ ဤစံနှုန်းများထဲမှ အဘယ်တစ်ခုက သမ္မာတရားနှင့် ညီညွတ်သနည်း။ အမှန်တကယ်တမ်းအားဖြင့် သမ္မာတရားနှင့် ညီညွတ်သည်မှာ တစ်စုံတစ်ဦး၌ လူ့သဘာဝရှိမရှိ အကဲဖြတ်ရေး စံနှုန်းများ ဖြစ်သည်။ ဤသည်မှာ သံသယရှိရန် မလိုသည်အထိ သေချာ၏။ လူတို့၏ ကိုယ်ကျင့်တရား အပြုအမူကို အကဲဖြတ်ရာ၌ သုံးသည့် အရာများကို စံသတ်မှတ်ချက်များအဖြစ် အသုံးပြု၍ မရသည့် အကြောင်းရင်းမှာ ထိုအရာများက ဖောက်လှဲဖောက်ပြန် ဖြစ်တတ်ကြသောကြောင့် ဖြစ်သည်။ ထိုအရာများသည် လူတို့၏ အပေးအယူများ၊ အကျိုးစီးပွားများ၊ ကြိုက်နှစ်သက်မှုများ၊ လိုက်စားမှုများ၊ စိတ်ခံစားမှုများ၊ ဆိုးယုတ်သော အတွေးများ၊ ဖောက်ပြန်ပျက်စီးသော စိတ်သဘောထားများ အစရှိသည့် မစင်ကြယ်မှု အများအပြားနှင့် ပြည့်နှက်နေသည်။ ထိုအရာများထဲ၌ အမှားများနှင့် မစင်ကြယ်မှုများ များလွန်းလှ၏။ ယင်းတို့သည် ရိုးစင်းဖြောင့်မှန်ခြင်း မရှိပေ။ ထို့ကြောင့် လူတို့ကို ချိန်ဆအကဲဖြတ်ရေး စံသတ်မှတ်ချက်များအဖြစ် အသုံးပြု၍ မရ။ ထိုအရာများသည် လူအထဲ စာတန်က သွတ်သွင်းထားသော အရာမျိုးစုံနှင့်ရော လူ၏ ဖောက်ပြန်ပျက်စီးသော စာတန်ဆန်သော စိတ်သဘောထားကြောင့် ဖြစ်ပေါ်လာသည့် နောက်ထပ် အခြေအနေများနှင့်ပါ ပြည့်နှက်နေ၏။ ထို့ကြောင့် ယင်းတို့သည် သမ္မာတရား မဟုတ်ပေ။ အတိုချုပ် ပြောရလျှင် လူတို့သည် ကိုယ်ကျင့်တရား အပြုအမူ၏ ဤစံသတ်မှတ်ချက်များကို ပြည့်မီနိုင်ဖို့ လွယ်သည်ဟု ယူဆသည်ဖြစ်စေ၊ ခက်သည်ဟု ယူဆသည်ဖြစ်စေ၊ ထိုစံသတ်မှတ်ချက်များ၏ တန်ဖိုးက မြင့်မားသည် သို့မဟုတ် နိမ့်ကျသည် သို့မဟုတ် ပျမ်းမျှဖြစ်သည်ဟု မှန်းဆသည်ဖြစ်စေ မည်သို့ပင်ဖြစ်ဖြစ် ယင်းတို့အားလုံးက လူတို့၏ အပြုအမူကို ကန့်သတ်ပြီး ထိန်းညှိပေးသော ဆိုရိုးများသာ ဖြစ်သည်။ ယင်းတို့သည် လူ့ကိုယ်ကျင့်တရား အရည်အသွေး၏ အဆင့်ကိုသာ မီနိုင်သည်။ လူတစ်ဦး၏ လူ့သဘာဝကို ချင့်ချိန်အကဲဖြတ်ဖို့ သမ္မာတရားကို အသုံးပြုရမည်ဟူသည့် ဘုရားသခင်၏ တောင်းဆိုချက်နှင့် ဆက်နွှယ်မှု စိုးစဉ်းမျှ မရှိ။ လူ့သဘာဝရှိသူတို့ ပိုင်ဆိုင်သင့်ပြီး ဖြည့်ဆည်းသင့်သည့် အခြေခံအကျဆုံးသော စံနှုန်းများပင်လျှင် ယင်းတို့အထဲ၌ မပါချေ။ ယင်းတို့သည် ထိုအရာအားလုံးကို ပြည့်မီခြင်း မရှိ။ လူများကို ရှုမြင်သည့်အခါ လူသည် ထိုသူတို့၏ ၎င်းတို့၏ ကိုယ်ကျင့်တရား အပြုအမူ ပြသခြင်းများအား အကဲဖြတ်ရေးသာ အာရုံစိုက်ကြသည်။ ရိုးရာယဉ်ကျေးမှု၏ တောင်းဆိုချက်များနှင့် လုံးဝအညီသာ လူများကို ၎င်းတို့ရှုမြင်ပြီး အကဲဖြတ်သည်။ ဘုရားသခင်ကမူ လူတို့ကို ၎င်းတို့၏ ကိုယ်ကျင့်တရား အပြုအမူ ပြသချက်များအပေါ် အခြေခံ၍သာ မရှုမြင်ပေ။ ဘုရားသည် ၎င်းတို့လူ့သဘာဝ အနှစ်သာရအပေါ် အာရုံစိုက်သည်။ လူတစ်ဦး၏ လူ့သဘာဝ အနှစ်သာရ၌ အဘယ်အရာများ ပါဝင်သနည်း။ ထိုသူ၏ ကြိုက်နှစ်သက်မှုများ၊ အမှုအရာများကို သူ၏ ရှုမြင်ချက်များ၊ သူ၏ ဘဝအပေါ် သဘောထားပုံနှင့် စံတန်ဖိုးစနစ်၊ သူလိုက်စားသည့်အရာ၊ သူ့တွင် တရားမျှတစိတ် ရှိမရှိ၊ သမ္မာတရားနှင့် အပြုသဘောဆောင်သော အရာများကို သူချစ်မြတ်နိုးခြင်း ရှိမရှိ၊ သမ္မာတရားကို သူ၏ လက်ခံနိုင်စွမ်းနှင့် နာခံနိုင်စွမ်း၊ သူရွေးချယ်သော လမ်းကြောင်း အစရှိသည်တို့ ပါဝင်သည်။ ဤအရာများနှင့်အညီ လူတစ်ဦး၏ လူ့သဘာဝ အနှစ်သာရကို အကဲဖြတ်ခြင်းသည် မှန်ကန်တိကျမှု ရှိ၏။ သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားခြင်းအပေါ် ငါ၏ မိတ်သဟာယပြုချက်မှာ ပြီးသလောက် ရှိပေပြီ။ ကိုယ်ကျင့်တရား အပြုအမူကို အကဲဖြတ်ရန် နည်းလမ်းအပေါ်၊ ထို့အပြင် လူတို့ကို အကဲဖြတ်ခြင်းအတွက် ဘုရားသခင်၏ စံနှုန်းများနှင့် လူတို့ပြောသော ကိုယ်ကျင့်တရား အပြုအမူတို့ အကြားရှိ ခြားနားချက်အပေါ် ထိုးထွင်းသိမြင်ခြင်းအတွက် အခြေခံ စည်းမျဉ်းများကို ကိုယ်ကျင့်တရား အပြုအမူနှင့် ပတ်သက်သော အဆိုပါ တောင်းဆိုချက်နှစ်ခုအပေါ် ဤမိတ်သဟာယပြုချက်မှ တစ်ဆင့် သင်တို့ ယခု နားလည်ကြပြီလော။ (နားလည်ပါပြီ။)

ရိုးရာယဉ်ကျေးမှုက လူ့ကိုယ်ကျင့်တရား အပြုအမူအပေါ် ချမှတ်ထားသည့် တောင်းဆိုချက်နှစ်ချက်ဖြစ်သော “ကောက်ရသည့် ငွေကို အိတ်ကပ်ထဲ မထည့်နှင့်” နှင့် “သူတစ်ပါးတို့အား ကူညီခြင်းဖြင့်ရရှိသည့် ပီတိကို ခံစားပါ” ဟူသည်တို့ကို ယခုလေးတင် ငါမိတ်သဟာယပြုခဲ့ပြီ။ ဤဆိုရိုးနှစ်ခုအပေါ် ငါ၏ မိတ်သဟာယပြုချက်မှ မည်သည့်အရာကို သင်တို့ သိနားလည်သွားသနည်း။ (လူတို့၏ ကိုယ်ကျင့်တရား အပြုအမူသည် သူတို့ လူ့သဘာဝ အနှစ်သာရနှင့် ဆက်စပ်မှု မရှိကြောင်း သိနားလည်ရပါသည်။ အလွန်ဆုံးအားဖြင့် ဤသို့သော ကိုယ်ကျင့်တရား အပြုအမူမျိုး ပြသကြသည့် လူတို့သည် သူတို့၏ ကိုယ်ကျင့်တရား အရည်အသွေးပိုင်းအရ ကောင်းသော အပြုအမူနှင့် သရုပ်သကန်တချို့ကို ပိုင်ဆိုင်ခြင်းသာ ဖြစ်ပါသည်။ သို့သော် ဤအရာက သူတို့တွင် လူ့သဘာဝ ရှိသည် သို့မဟုတ် လူသားပုံသဏ္ဌာန်ကို သူတို့ အသက်ရှင်နေထိုင်သည်ဟု မဆိုလိုပါ။ ဤကိစ္စကို အနည်းငယ် ပိုရှင်းရှင်းလင်းလင်း ကျွန်ုပ် နားလည်သွားပါသည်။) ကိုယ်ကျင့်တရား အပြုအမူကောင်းကို ပြသကြသော လူတို့၌ လူ့သဘာဝ သေချာပေါက် ရှိသည်ဟူ၍လည်း မဟုတ်ချေ။ ဤအရာကို လူတိုင်း အသိအမှတ်ပြုနိုင်၏။ တကယ့်အခြေအနေက အမှန်ပင် ထိုအတိုင်း ဖြစ်သည်။ လူအားလုံးသည် လူ့အဖွဲ့အစည်း၏ ဆိုးယုတ်သော ခေတ်ရေစီးကြောင်းများနောက်ကို လိုက်ကြပြီး အသိတရားနှင့် ဆင်ခြင်တုံတရားတို့ တဖြည်းဖြည်း ပျောက်သွားကြလေပြီ။ လူအနည်းငယ်သာ လူသားပုံသဏ္ဌာန်ကို အသက်ရှင်နေထိုင်နိုင်သည်။ တစ်ခါက လူသွားစင်္ကြန်ပေါ် ကောက်တွေ့ရသည့် ပြားစေ့တစ်စေ့ကို ရဲလက်ထဲ အပ်ခဲ့ဖူးသော လူတိုင်းသည် လူကောင်းဖြစ်လာသလော။ ထိုသို့လည်း သေချာပေါက် မဟုတ်ပေ။ သူရဲကောင်းများအဖြစ် တစ်ကြိမ်တစ်ခါက ချီးကျူးခံရဖူးသူများသည်လည်း နောက်ပိုင်းတွင် မည်သို့သော အဆုံးသတ်ရလဒ်ကို ကြုံတွေ့ရသနည်း။ လူအားလုံးက ဤမေးခွန်းများ၏ အဖြေကို သူတို့စိတ်နှလုံးထဲတွင် သိကြသည်။ သူတစ်ပါးတို့အား ကူညီခြင်းဖြင့် ရရှိသည့် ပီတိကို မကြာမကြာ ခံစားတတ်ကြသောသူများ၊ ဂုဏ်ပြုပန်းနီနီများ ဆင်မြန်းထားပြီး လူတို့၏ ထောမနာပြုခြင်းကို ခံရသောသူများဖြစ်သည့် လူမှုရေး ကိုယ်ကျင့်တရားပိုင်းတွင် စံတင်လောက်သူများနှင့် ကြီးကျယ်သော ပရဟိတဒါနရှင်များသည်လည်း မည်သို့ဖြစ်လာကြသနည်း။ သူတို့ အများစုသည် လူကောင်းများ မဖြစ်လာကြချေ။ သူတို့သည် ထင်ရှားကျော်ကြားလာဖို့ ကောင်းမှုအနည်းငယ်ကို ရည်ရွယ်ချက်ရှိရှိ လုပ်ဆောင်ခဲ့ကြခြင်းသာ ဖြစ်သည်။ အမှန်အားဖြင့် သူတို့၏ တကယ့်အပြုအမူ၊ တကယ့်ဘဝ၊ တကယ့်အကျင့်စရိုက် အများစုက ထိုမျှလောက်လည်း လုံးဝ ကောင်းနေသည် မဟုတ်။ သူတို့ တကယ် ကျွမ်းကျင်သည့် တစ်ခုတည်းသော အရာမှာ မြှောက်ပင့်ပြောခြင်းနှင့် မျက်နှာလိုမျက်နှာရလုပ်ခြင်းသာ ဖြစ်သည်။ သူတို့သည် မိမိတို့၏ ဂုဏ်ပြုပန်းနီနီများကို ဖယ်လိုက်ပြီး လူမှုရေး ကိုယ်ကျင့်တရားပိုင်း၌ စံတင်လောက်သူ ဖြစ်ခြင်းဟူသော အပေါ်ယံ ရွှေမှုန်ကြဲအလွှာကို ခွာချလိုက်သောအခါ မည်ကဲ့သို့ ကျင့်ကြံပြုမူရမည် သို့မဟုတ် မိမိတို့ဘဝအား မည်ကဲ့သို့ ရှင်သန်သွားရမည်ကို သိပင် မသိကြချေ။ ဤတွင် အဘယ်အရာက ပြဿနာဖြစ်နေသနည်း။ သူတို့သည် လူ့အဖွဲ့အစည်းက သူတို့အပေါ် နှင်းအပ်ထားသော “ကိုယ်ကျင့်တရား စံတင်လောက်သူ” ဟူသည့် သရဖူ၏ ထောင်ချောက်ထဲ ကျော့ကွင်းမိသွားကြသည် မဟုတ်လော။ သူတို့ကိုယ်သူတို့ အဘယ်အရာဖြစ်သည်ကို တကယ်မသိကြချေ။ သူတို့သည် အလွန်အမင်း မြှောက်ပင့်ခံရသဖြင့် သူတို့ကိုယ်သူတို့ ကြီးမြတ်လွန်းလှသည်၊ သူတို့သည် သာမန်လူများ မဖြစ်နိုင်တော့ဟု စတင် တွေးထင်လာကြလေသည်။ ဤသို့ဖြင့် အဆုံး၌ သူတို့သည် မည်ကဲ့သို့ အသက်ရှင်ရမည်ကိုပင် မသိကြဘဲ သူတို့၏ နေ့စဉ် အသက်တာသည်လည်း လုံးဝ ဗြောင်းဆန်လာ၏။ တချို့ဆိုလျှင် နောက်ဆုံး၌ အရက်သေစာ အလွန်အကျွံ သောက်သုံးပြီး စိတ်ကျဝေဒနာ ခံစားလာရကာ မိမိတို့ကိုယ်ကို အဆုံးပင် စီရင်ကြလေသည်။ ဤအမျိုးအစားထဲ ကျရောက်နေသော လူများ ဧကန်အမှန် ရှိသည်။ သူတို့သည် ခံစားမှုတစ်ခုကို အမြဲတမ်း လိုက်ရှာနေကြသည်။ သူရဲကောင်းများနှင့် စံပြပုဂ္ဂိုလ်များ ဖြစ်ဖို့ သို့မဟုတ် ထင်ပေါ်ကျော်ကြားဖို့ သို့မဟုတ် ကိုယ်ကျင့်တရား အထူး ကောင်းမွန်သည့် အပိုင်း၌ အထွတ်အထိပ် ရောက်နေသောသူဖြစ်ဖို့ အမြဲတမ်း လိုလားနေကြသည်။ သူတို့သည် လက်တွေ့ဘဝကို ဘယ်သောအခါမျှ ပြန်မလာနိုင်ကြ။ လက်တွေ့ဘဝ၏ နေ့စဉ် လိုအပ်သောအရာများက သူတို့အတွက်မူ အမြဲတစေ စိတ်အနှောင့်အယှက် ဖြစ်ရပြီး စိတ်ဒုက္ခရောက်ရသည့် အကြောင်းတစ်ခု ဖြစ်နေသည်။ ဤဝေဒနာအား မည်သို့ဖယ်ရှားရမည် သို့မဟုတ် အသက်တာတွင် လမ်းမှန်အား မည်သို့ရွေးချယ်ရမည်ကို သူတို့မသိကြ။ ပီတိဖြာဖို့ ရှာပုံတော်ဖွင့်ရာ၌ တချို့က မူးယစ်ဆေးဝါးကို အားကိုးကုန်သည်။ အခြားလူများကမူ ဟာတာတာ ဖြစ်နေသည့် ခံစားချက်များမှ လွတ်မြောက်ဖို့ သူတို့ဘဝကို အဆုံးသတ်ပစ်ရန် ရွေးချယ်ကြသည်။ မိမိကိုယ်ကို အဆုံးမစီရင်ကြသည့် လူတချို့သည်လည်း နောက်ဆုံးတွင် များသောအားဖြင့် စိတ်ကျရောဂါကြောင့် သေဆုံးကုန်လေ့ရှိသည်။ ဤဖြစ်ရပ်၏ သာဓကများ အများအပြား မရှိသလော။ (ရှိပါသည်။) ဤသည်မှာ ရိုးရာယဉ်ကျေးမှုက လူတို့အပေါ် သက်ရောက်စေသည့် ထိခိုက်ပျက်စီးမှုမျိုး ဖြစ်သည်။ ရိုးရာယဉ်ကျေးမှုသည် လူတို့အား လူ့သဘာဝအကြောင်း မှန်ကန်တိကျသည့် နားလည်မှုကို ရရှိခွင့် မပေးရုံ သို့မဟုတ် သူတို့လိုက်လျှောက်သင့်သည့် လမ်းမှန်ပေါ်သို့ လမ်းမပြပေးရုံသာ မဟုတ်ပေ။ ထိုမျှသာ မဟုတ်ဘဲ တကယ်တမ်း၌ လူတို့ကို လမ်းလွဲစေပြီး စိတ်လှည့်စားမှုနှင့် စိတ်ကူးယဉ် နယ်ပယ်သို့ ဦးတည်ပေး၏။ ဤအရာက လူတို့ကို ထိခိုက်ဖျက်ဆီးလေသည်။ အတော်အတန် နက်ရှိုင်းသည့် နည်းလမ်းဖြင့် ထိခိုက်ဖျက်ဆီးခြင်း ဖြစ်သည်။ တချို့ကမူ “အခြေအနေ အားလုံးတွင် ထိုသို့ ဖြစ်နေခြင်း မဟုတ်ပါ။ ကျွန်ုပ်တို့ အဆင်ပြေနေသည်ပင် မဟုတ်ပါလော” ဟု ပြောကောင်း ပြောနိုင်သည်။ သင်တို့ ယခု အဆင်ပြေနေကြသည့် အချက်က ဘုရားကွယ်ကာပေးမှု၏ ရလဒ်ပင်ဖြစ်သည် မဟုတ်လော။ ဘုရားသခင်က သင်တို့ကို ရွေးချယ်ခဲ့ပြီး သင်တို့တွင် ဘုရား၏ ကွယ်ကာပေးမှု ရှိနေသောကြောင့်သာလျှင် သင်တို့သည် ဘုရား၏ အမှုကို လက်ခံနိုင်လောက်အောင် ကံကောင်းကြခြင်း ဖြစ်သည်။ ဘုရားနှုတ်ကပတ်တော်များ ဖတ်ရှုကာ စုဝေးပွဲများ တက်ရောက်ပြီး အပြန်အလှန် မိတ်သဟာယပြု၍ ဤအရပ်၌ မိမိတို့၏ တာဝန်ကို ထမ်းဆောင်နိုင်လောက်အောင် ကံကောင်းကြခြင်း ဖြစ်သည်။ ဘုရား၏ ကွယ်ကာပေးမှုကြောင့်သာလျှင် သင်တို့သည် ပုံမှန်လူတစ်ဦး၏ ဘဝကို ရှင်သန်နိုင်ပြီး နေ့စဉ် ဘဝ၏ ကဏ္ဍပေါင်းစုံကို ကိုင်တွယ် ဖြေရှင်းဖို့ ပုံမှန်ဆင်ခြင်တုံတရားကို ပိုင်ဆိုင်နိုင်ခြင်း ဖြစ်သည်။ သို့သော် သင်တို့၏ စိတ်အတွင်းပိုင်း နက်ရှိုင်းရာများ၌ “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည်နှင့် “သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားပါ” ဟူသော အတွေးအခေါ်နှင့် အမြင်များ ရှိနေသေးကြောင်းကိုမူ ငြင်း၍ မရ။ တစ်ချိန်တည်းတွင် သင်တို့သည် လူသားမျိုးနွယ်ထံမှ လာသော ဤအတွေးအခေါ်နှင့် ကိုယ်ကျင့်တရားပိုင်းဆိုင်ရာ စံသတ်မှတ်ချက်များ၏ အကျဉ်းချမှုကို ခံနေရဆဲပင် ဖြစ်သည်။ ဤအရာများ၏ အကျဉ်းချမှုကို သင်တို့ခံနေရသည်ဟု ငါအဘယ်ကြောင့် ပြောသနည်း။ အကြောင်းမှာ အသက်တာ၌ လျှောက်လှမ်းဖို့ သင်တို့ရွေးချယ်သော လမ်းကြောင်း၊ သင်တို့၏ ကျင့်ကြံပြုမူမှုနှင့် လုပ်ဆောင်မှုများ၏ ဦးတည်ချက်နှင့် စည်းမျဉ်းများ၊ လူများနှင့် အမှုအရာများကို သင်တို့ရှုမြင်သည့် စည်းမျဉ်းများ၊ နည်းစနစ်များ၊ စံသတ်မှတ်ချက်များ အစရှိသည်တို့ အားလုံးသည် အဆိုပါအတွေးအခေါ်နှင့် ကိုယ်ကျင့်တရားပိုင်းဆိုင်ရာ စံသတ်မှတ်ချက်များ၏ လွှမ်းမိုးမှု သို့မဟုတ် ကန့်သတ်ချုပ်ချယ်မှုနှင့် ထိန်းချုပ်မှုတို့ကိုပင် မတူညီသော အတိုင်းအတာ အမျိုးမျိုးအထိ ခံနေရဆဲ ဖြစ်သောကြောင့် ဖြစ်သည်။ သို့ရာတွင် ဘုရားသခင်၏ နှုတ်ကပတ်တော်များနှင့် သမ္မာတရားတို့ကမူ လူများနှင့် အမှုအရာများကို သင်တို့၏ ရှုမြင်ချက်အတွက်၊ သင်တို့၏ ပြုမူကျင့်ကြံမှုနှင့် လုပ်ဆောင်မှုတို့အတွက် အရင်းခံအချက်နှင့် စံသတ်မှတ်ချက်များ မဖြစ်လာသေးချေ။ လက်ရှိတွင် သင်တို့သည် အသက်တာ၌ မှန်သော ဦးတည်ချက်ကိုသာ ရွေးချယ်ရသေးသည်။ ထို့ပြင် သမ္မာတရား လိုက်စားသည့် လမ်းကို စတင်လျှောက်လှမ်းဖို့ စိတ်ဆန္ဒ၊ ရည်မှန်းချက်၊ မျှော်လင့်ချက်တို့ သင်တို့၌ ရှိသည်။ သို့သော် လက်တွေ့၌မူ သင်တို့အများစုသည် ဤလမ်းကြောင်းပေါ် လုံးဝ မလျှောက်လှမ်းကြသေး။ တစ်နည်းဆိုရလျှင် လူအတွက် ဘုရားသခင် ပြင်ဆင်ပေးထားသော လမ်းမှန်ပေါ်သို့ သင်တို့သည် ခြေပင် မချကြသေးပေ။ တချို့က “ကျွန်ုပ်တို့သည် လမ်းမှန်ပေါ်သို့ ခြေမချရသေးဆိုလျှင် ကျွန်ုပ်တို့၏ တာဝန်များကို ထမ်းဆောင်နိုင်စွမ်း ရှိနေဆဲ ဖြစ်နေသည်မှာ အဘယ်ကြောင့်နည်း” ဟု ပြောလိမ့်မည်။ ဤသည်မှာ လူ၏ ရွေးချယ်မှု၊ ပူးပေါင်းဆောင်ရွက်မှု၊ အသိတရားနှင့် စိတ်ပိုင်းဖြတ်ချက်တို့၏ ရလဒ်ဖြစ်သည်။ ယခုတွင် သင်သည် ဘုရားသခင်၏ တောင်းဆိုချက်များအတိုင်း ပူးပေါင်းလုပ်ဆောင်ပြီး တိုးတက်အောင် အကောင်းဆုံး ကြိုးစားနေသည်။ သို့သော်လည်း တိုးတက်အောင် ကြိုးစားနေရုံနှင့် သမ္မာတရားကို လိုက်စားသည့် လမ်းပေါ် သင်ခြေချပြီး ဖြစ်သည်ဟု အဓိပ္ပာယ်မရပေ။ ဤသို့ဖြစ်ရသည့် အကြောင်းရင်းတစ်ခုမှာ သင်တို့သည် ရိုးရာယဉ်ကျေးမှုက သင်တို့ကို စွဲမှတ်အောင် သွန်သင်ပေးထားသော အတွေးအခေါ်များ၏ လွှမ်းမိုးမှုကို ခံနေရဆဲ ဖြစ်သောကြောင့် ဖြစ်သည်။ ဥပမာအားဖြင့် “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည်နှင့် “သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားပါ” ဟူသော အဆိုများအား ငါမိတ်သဟာယပြုပြီး ဖော်ထုတ်ပြသည်ကို ကြားနာပြီးသည့်နောက် သင်တို့သည် ထိုအဆိုများ၏ အနှစ်သာရကို ကောင်းကောင်း နားလည်သွားနိုင်သည်။ သို့သော် သုံးလေးရက် အကြာတွင်မူ သင်တို့စိတ်က ပြောင်းသွားနိုင်၏။ သင်တို့သည် ဤသို့ တွေးလာနိုင်သည်။ “‘ကောက်ရသည့် ငွေကို အိတ်ကပ်ထဲ မထည့်နှင့်’ ဟူသည့် အဆိုနှင့် ပတ်သက်၍ အဘယ်အရာကများ အလွန်ဆိုးဝါးနေသနည်း။ ကောက်ယူရရှိသည့် ပိုက်ဆံကို အိတ်ထဲ မထည့်သော လူများကို ငါနှစ်သက်မိခြင်းသာ ဖြစ်သည်။ အနည်းဆုံး အနေဖြင့် သူတို့သည် လောဘမကြီးကြ။ ‘သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားပါ’ ဟူသည်ကရော အဘယ်အရာများ မှားနေသနည်း။ ယုတ်စွအဆုံး သင်အကူအညီ လိုအပ်သည့်အခါ လက်ကမ်းကာ ကူညီပေးမည့် တစ်စုံတစ်ဦးကို အားထား၍ ရသည်ပင်။ ဤသည်မှာ ကောင်းသောအရာ ဖြစ်၏။ လူတိုင်း လိုအပ်သော အရာလည်း ဖြစ်သည်။ ထို့အပြင် မည်သို့ပင် ကြည့်ကြည့် သူတစ်ပါးတို့အား ကူညီပေးခြင်းဖြင့် လူတို့ ပီတိဖြာတတ်ခြင်းက ကောင်းသောအရာ၊ အပြုသဘောဆောင်သော အရာသာလျှင် ဖြစ်သည်။ ငါတို့ ဆောင်ရွက်ရမည့် တာဝန်ဖြစ်သည်။ ထိုအရာကို သွားမဝေဖန်သင့်” ဟူ၍ ဖြစ်သည်။ သင်တွေ့သလော။ လှုပ်နိုးခံရပြီးသည့်နောက် သုံးလေးရက် အကြာတွင်ပင် တစ်ညတာ အိပ်စက်လိုက်ရုံနှင့် သင်ပြောင်းလဲသွားဖို့ လုံလောက်၏။ တစ်ညတာ အိပ်စက်လိုက်ရုံနှင့် သင်သည် ယခင်က ရှိနေခဲ့သည့် နေရာဆီသို့ ပြန်ရောက်သွားလိမ့်မည်။ ရိုးရာယဉ်ကျေးမှု၏ အကျဉ်းချမှုအောက် နောက်တစ်ဖန် ပြန်ရောက်သွားလိမ့်မည်။ တစ်နည်းတစ်ဖုံ ဆိုရလျှင် သင်၏ စိတ်အတွင်းပိုင်း နက်ရှိုင်းရာထဲတွင် ခိုအောင်းနေသော ဤအရာများသည် သင်၏ အတွေးအခေါ်များနှင့် အမြင်များအပြင် သင်ရွေးချယ်သော လမ်းကိုပါ မကြာမကြာ လာလွှမ်းမိုးတတ်သည်။ ထိုအရာများက သင့်အပေါ် လွှမ်းမိုးနေသည့် တစ်ချိန်တည်းတွင်ပင် အသက်တာ၌ လမ်းမှန်ပေါ် ခြေချလိုသည့် သင့်ဆန္ဒ၊ သမ္မာတရားကို လိုက်စားသည့် လမ်းပေါ် စတင်လျှောက်လှမ်းလိုသည့် သင့်ဆန္ဒ၊ ဘုရားသခင်၏ နှုတ်ကပတ်တော်များက သင်၏ အရင်းခံအချက် ဖြစ်နေပြီး သမ္မာတရားက သင်၏ စံသတ်မှတ်ချက် ဖြစ်နေသည့် လမ်းကြောင်းကို အသက်တာတွင် လျှောက်လိုသည့် သင့်ဆန္ဒတို့ကို သင်မဖြည့်ဆည်းနိုင်အောင်လည်း သင့်အား အမြဲတစေ ချုပ်ချယ်ပြီး တားဆီးနေမည်မှာ မလွဲဧကန်ပင် ဖြစ်သည်။ ဤလမ်းကြောင်းကို လျှောက်လှမ်းဖို့ သင်အလွန်အမင်း လိုလားနေလျှင်ပင်၊ ထိုသို့ လျှောက်လှမ်းဖို့ သင်တောင့်တပြီး စိတ်လှုပ်ရှားနေလျှင်ပင်၊ ထိုအတွက် ရက်နှင့်ချီ တွေးတောကာ ကြိုတင်စီစဉ်ပြီး သန္နိဋ္ဌာန်များ ချမှတ်၍ ဆုတောင်းနေလျှင်ပင် ကိစ္စရပ်များက သင်ဖြစ်စေချင်သလို ဖြစ်လာဦးမည် မဟုတ်။ ဤသို့ဖြစ်ရသည့် အကြောင်းရင်းမှာ ရိုးရာယဉ်ကျေးမှု၏ ဤသွင်ပြင်လက္ခဏာများက သင်၏ စိတ်နှလုံး နက်ရှိုင်းရာထဲတွင် အလွန်အမင်း ခိုင်မာစွာ အမြစ်တွယ်လွန်းနေပြီး ဖြစ်သောကြောင့် ဖြစ်သည်။ တချို့ကမူ “ဤသည်မှာ မမှန်ပါ။ ရိုးရာယဉ်ကျေးမှုက လူတို့၏ စိတ်နှလုံးထဲတွင် အလွန်အမင်း နက်ရှိုင်းစွာ အမြစ်တွယ်နေသည်ဟု ကိုယ်တော်ပြောသည်။ သို့သော် ထိုအရာက မှန်သည်ဟု ကျွန်ုပ်မထင်ပါ။ ကျွန်ုပ်မှာ နှစ်ဆယ်ကျော်ကျော်လေးသာ ရှိပါသေးသည်။ ခုနစ်ဆယ်၊ ရှစ်ဆယ်ကျော် အရွယ်လည်း မဟုတ်ပါ။ သို့ဖြစ်၍ ဤအရာများက ကျွန်ုပ်၏ စိတ်နှလုံးထဲ၌ အဘယ်သို့လျှင် နက်နက်ရှိုင်းရှိုင်း အမြစ်တွယ်နေပြီး ဖြစ်မည်နည်း” ဟု ပြောနိုင်သည်။ ဤအတွေးအခေါ်များက သင့်စိတ်နှလုံးထဲတွင် နက်နက်ရှိုင်းရှိုင်း အမြစ်တွယ်နေပြီး ဖြစ်သည်ဟု ငါအဘယ်ကြောင့် ပြောသနည်း။ တွေးကြည့်လော့။ သင်မှတ်မိသည့် အစောဆုံး အချိန်မှစ၍ သင်သည် မိဘများက ထိုသို့သော အတွေးအခေါ်များကို သင့်အထဲသို့ မသွတ်သွင်းပေးခဲ့လျှင်ပင် မြင့်မြတ်သော ပုဂ္ဂိုလ်တစ်ဦး ဖြစ်ဖို့ အစဉ်အမြဲ ဆန္ဒပြင်းပြနေခဲ့သည် မဟုတ်လော။ ဥပမာအားဖြင့် လူအများစုသည် သူရဲကောင်းများအကြောင်း ပါသည့် ရုပ်ရှင်များ ကြည့်ပြီး ဝတ္ထုများ ဖတ်ရသည်ကို နှစ်သက်ကြသည်။ သူတို့သည် ဤဇာတ်လမ်းများထဲက နစ်နာသူများကို အလွန်အမင်း စာနာကြပြီး အခြားလူများကို ထိခိုက်အနာတရ ဖြစ်စေသော လူကြမ်းများနှင့် ရက်စက်သည့် ဇာတ်ကောင်များကိုမူ စက်ဆုပ်ကြသည်။ ဤသို့သော နောက်ခံအနေအထားမျိုးနှင့် ကြီးပြင်းလာရသည့်အခါ သင်သည် ယေဘုယျ လူ့ဘောင်အဖွဲ့အစည်းက စုပေါင်း သဘောတူထားသည့် အရာများကို မသိစိတ်မှ လက်ခံလေသည်။ သို့ဖြစ်လျှင် သင်သည် ထိုအရာများကို အဘယ်ကြောင့် လက်ခံခဲ့ရသနည်း။ အကြောင်းမှာ လူတို့သည် သမ္မာတရားကို ပိုင်ဆိုင်လျက်သားနှင့် မွေးဖွားလာခဲ့ခြင်း မဟုတ်သည့်အပြင် သူတို့၌ အမှုကိစ္စများကို ပိုင်းခြားသိမြင်နိုင်သည့် မွေးရာပါ အစွမ်းအစ မရှိကြသောကြောင့် ဖြစ်သည်။ သင်သည် ဤပင်ကို အသိစိတ်ကို မပိုင်ဆိုင်ပေ။ လူသားတို့ ပိုင်ဆိုင်သော ပင်ကို အသိစိတ်မှာ ကောင်းသောအရာ၊ အပြုသဘောဆောင်သော အရာ၊ တက်ကြွသော အရာများကို မွေးရာပါ ကြိုက်နှစ်သက်လိုစိတ်သာ ဖြစ်သည်။ ဤတက်ကြွပြီး အပြုသဘောဆောင်သော အရာများက သင့်ကို ပိုကောင်းအောင် လုပ်ဆောင်ဖို့နှင့် ကောင်းမွန်ပြီး သူရသတ္တိ ရှိကာ ကြီးမြတ်သော ပုဂ္ဂိုလ်တစ်ဦး ဖြစ်လာဖို့ ဆန္ဒပြင်းပြစေသည်။ အများအမြင်နှင့် လူမှုရေး ကိုယ်ကျင့်တရားများမှ အရင်းခံလာသည့် ဆိုရိုးများနှင့် သင်ထိတွေ့ရသောအခါ ဤအရာများက သင်၏ စိတ်နှလုံးထဲတွင် တဖြည်းဖြည်းနှင့် စတင်၍ ရုပ်လုံးပေါ်လာသည်။ ရိုးရာယဉ်ကျေးမှု၏ ကိုယ်ကျင့်တရားမှ လာသည့် အဆိုများက သင့်ထံ စိမ့်ဝင်လာပြီး သင့်အတွင်းကမ္ဘာထဲ ဝင်ရောက်လာသည်နှင့် သင်၏ စိတ်နှလုံးတွင် အမြစ်တွယ်ကာ သင်၏ ဘဝကို စတင် စိုးမိုးခြယ်လှယ်တော့သည်။ ဤသို့ ဖြစ်ပျက်သောအခါ သင်သည် ဤအရာများကို ပိုင်းခြားသိမြင်ခြင်း သို့မဟုတ် အတိုက်အခံလုပ်ခြင်း သို့မဟုတ် ငြင်းပယ်ခြင်းတို့ မရှိဘဲ ထိုအစား ထိုအရာများကို လိုအပ်သည်ဟု နက်နက်နဲနဲ ခံစားရလေသည်။ သင်၏ ပထမဆုံး လုပ်ဆောင်ချက်က ဤဆိုရိုးများ၏ အလိုအတိုင်း လိုက်လုပ်ဖို့ပင် ဖြစ်နေသည်။ ယင်းမှာ အဘယ်ကြောင့်များနည်း။ အဘယ်ကြောင့်ဆိုသော် ဤဆိုရိုးများက လူတို့၏ အကြိုက်များ၊ အယူအဆများနှင့် စပ်ဟပ်လှသောကြောင့်၊ လူတို့၏ ဝိညာဉ်ရေးရာ လောကဆိုင်ရာ လိုအပ်ချက်များနှင့် ကိုက်ညီနေသောကြောင့် ဖြစ်သည်။ ရလဒ်အနေဖြင့် သင်သည် ဤအဆိုများကို သတိဖြင့် တားဆီးကာကွယ်ခြင်း လုံးဝဥဿုံ မရှိဘဲ အလိုအလျောက် လက်ခံ၏။ တဖြည်းဖြည်းနှင့် သင်သည် မိသားစု၏ ပျိုးထောင်ပေးမှုမှတစ်ဆင့်၊ ကျောင်းတွင်း ပညာရေးမှတစ်ဆင့်၊ သင်ကိုယ်တိုင်၏ စိတ်ကူးအမြင်များနှင့်တကွ လူ့အဖွဲ့အစည်း၏ ပုံစံသွင်းမှုနှင့် အယူဝါဒ သွတ်သွင်းမှုတို့မှတစ်ဆင့် ဤဆိုရိုးများက အပြုသဘောဆောင်သော အရာများဖြစ်သည်ဟု အဆုံးတွင် နက်နက်ရှိုင်းရှိုင်း လက်ခံယုံကြည်သွားတော့သည်။ အချိန်ကာလ၏ ပြုပြင်မွမ်းမံပေးမှုမှတစ်ဆင့်သာမက တဖြည်းဖြည်းနှင့် သင်သည် အသက်အရွယ် ရလာသည်နှင့်အမျှ ဆက်စပ်သည့် အခြေအနေနှင့် အနေအထားမျိုးစုံတွင် ဤဆိုရိုးများကို လိုက်နာဖို့၊ လူသားများက မွေးရာပါ ပိုနှစ်သက်ပြီး ကောင်းမွန်သည်ဟု ယုံကြည်ထားကြသည့် ဤအရာများကို လိုက်နာဖို့ သင်ကြိုးပမ်းလေသည်။ ထိုအရာများက သင့်အတွင်း၌ တိုး၍ တိုး၍ ရုပ်လုံးပေါ်လာပြီး သင့်အတွင်းတွင် ပို၍ ပို၍ အမြစ်စွဲလာသည်။ တစ်ချိန်တည်းတွင် ဤအရာများက သင်၏ ဘဝအပေါ် သဘောထားပုံနှင့် သင်ရရှိအောင် အားထုတ်နေသည့် ပန်းတိုင်များကို စိုးမိုးခြယ်လှယ်လာ၏။ လူများနှင့် အမှုအရာများကို သင်အကဲဖြတ်သည့် စံနှုန်းများ ဖြစ်လာ၏။ ရိုးရာယဉ်ကျေးမှုမှ လာသည့် ဤဆိုရိုးများက လူတို့အတွင်း၌ ရုပ်လုံးပေါ်လာသည်နှင့် ဘုရားသခင်နှင့် သမ္မာတရားအား ခုခံဖို့ ၎င်းတို့ကို ဦးတည်ပေးသည့် အခြေခံ သတ်မှတ်ချက်များ အားလုံးသည် ခြေကုပ်နေရာယူသွားပြီ ဖြစ်သည်။ လူတို့သည် ထိုသို့ လုပ်ဆောင်ဖို့ ကိုယ်ပိုင် အကြောင်းပြချက်များနှင့် ကိုယ်ပိုင် အရင်းခံအချက်များကို ရှာတွေ့ကြသည့်အလား ဖြစ်နေ၏။ သို့ဖြစ်၍ လူတို့၏ ဖောက်ပြန်ပျက်စီးသော စိတ်သဘောထားများနှင့် အနှစ်သာရကို ဘုရားသခင်က ဖော်ထုတ်ပြပြီး လူတို့ကို အလျှံပယ် ပြစ်တင်ဆုံးမ၍ တရားစီရင်သည့်အခါ လူတို့တွင် ဘုရားသခင်နှင့် ပတ်သက်၍ အမျိုးစုံသော အယူအဆများ ဖြစ်ပေါ်လာလေသည်။ သူတို့ တွေးကြသည်မှာ “လူတို့က ‘သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဟူသည်နှင့် ‘ကွပ်မျက်ပြီးသား လူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့် နေရာတိုင်းတွင် သက်ညှာပါ’ ဟူသည်ကို မကြာခဏ ပြောတတ်ကြ၏။ သို့ဖြစ်၍ ဘုရားသခင်သည် အဘယ်ကြောင့် ထိုကဲ့သို့ ပြောနိုင်ရသနည်း။ ဤသည်မှာ ဧကန်အမှန် ဘုရားသခင် ဖြစ်သလော။ ဘုရားသခင်ကမူ ထိုကဲ့သို့ ပြောဆိုမည် မဟုတ်။ ဘုရားသခင်သည် အမြင့်ဆုံးသော ရပ်တည်ချက်မှ ညင်သာသော လေသံဖြင့်၊ လူသားအားလုံးကို ဆင်းရဲဒုက္ခမှ လွတ်ကင်းစေသည့် ဗုဒ္ဓလေသံဖြင့်၊ ဗောဓိသတ်လေသံဖြင့် လူတို့ကို ပြောဆိုသင့်သည်။ ဘုရားသခင်သည် ထိုကဲ့သို့ ဖြစ်၏။ အလွန်တရာ ညင်သာပြီး ကြီးကျယ်ခမ်းနားလှသော ပုဂ္ဂိုလ်တော် ဖြစ်သည်” ဟူ၍ ဖြစ်သည်။ ဤအတွေးအခေါ်၊ အမြင်နှင့် အယူအဆ တသီတသန်းကြီးသည် တရိပ်ရိပ် တိုးပွားနေသော ပမာဏနှင့် သင့်စိတ်နှလုံးထဲမှ ဒလဟော ဆက်တိုက် ထွက်လာသည်။ ဤသို့ဖြင့် အဆုံးတွင် သင်သည် နောက်ထပ် မခံရပ်နိုင်တော့ဘဲ ဘုရားသခင်ကို ပုန်ကန်ပြီး ခုခံဖို့ တစ်စုံတစ်ရာကို မရည်ရွယ်ဘဲ လုပ်မိလေတော့သည်။ ဤနည်းဖြင့် သင်သည် သင်၏ အယူအဆများနှင့် စိတ်ကူးအမြင်များကြောင့် ပျက်စီးခြင်းသို့ ရောက်ရသည်။ ဤအချက်မှ ငါတို့မြင်နိုင်သည်မှာ သင့်အနေနှင့် အသက်အရွယ်မည်မျှ ရှိနေသည်ဖြစ်စေ ရိုးရာယဉ်ကျေးမှု၏ သွန်သင်ချက်ကို လက်ခံရရှိထားကာ အရွယ်ရောက်ပြီးသူ တစ်ဦး၏ စိတ်စွမ်းရည်ကို ပိုင်ဆိုင်ထားသရွေ့ သင်၏ စိတ်နှလုံးသည် ရိုးရာယဉ်ကျေးမှု၏ ကိုယ်ကျင့်တရားနှင့် ဆိုင်သော ဤသွင်ပြင် လက္ခဏာများနှင့် ပြည့်နှက်နေမည် ဖြစ်ပြီး ထိုလက္ခဏာများက သင့်အတွင်းတွင် တဖြည်းဖြည်းနှင့် အမြစ်စွဲလာမည့် အချက်ပင် ဖြစ်သည်။ ထိုအရာများက သင့်ကို စိုးမိုးခြယ်လှယ်နှင့်ပြီး ဖြစ်သည်။ သင်သည်လည်း ဤအရာများအတိုင်း နှစ်ပေါင်းများစွာကြာအောင် အသက်ရှင်လာခဲ့ပြီးပြီ ဖြစ်သည်။ သင်၏ အသက်တာနှင့် သင်၏ တကယ့် သဘာဝတို့သည် ရိုးရာယဉ်ကျေးမှု၏ ကိုယ်ကျင့်တရားနှင့် ဆိုင်သော ဤသွင်ပြင်လက္ခဏာများ၏ နေရာယူသိမ်းပိုက်ခြင်းကို ကြာမြင့်စွာကတည်းက ခံထားရပြီး ဖြစ်သည်။ ဥပမာ အသက် ငါးနှစ်၊ ခြောက်နှစ်အရွယ်မှ စ၍ သင်သည် သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားတတ်ဖို့ သင်ယူခဲ့ရသည်။ ကောက်ယူရရှိသည့် ပိုက်ဆံကို အိတ်ထဲ မထည့်ဖို့ သင်ယူခဲ့ရသည်။ ဤအရာများက သင့်ကို လွှမ်းမိုးပြီး သင်၏ ပြုမူပုံပြုမူနည်းကို လုံးလုံးလျားလျား လမ်းညွှန်စေစားခဲ့သည်။ ယခု သက်လတ်ပိုင်းအရွယ် ရောက်နေသည့် လူတစ်ဦးအနေဖြင့် သင်သည် ဤအရာများအတိုင်း နှစ်ပေါင်းများစွာ နေထိုင်လာခဲ့ပြီ ဖြစ်သည်။ ဆိုလိုသည်မှာ သင်သည် လူအပေါ် ဘုရားသခင် တောင်းဆိုထားသော စံနှုန်းများနှင့် ဝေးကွာလွန်းနေ၏။ ရိုးရာယဉ်ကျေးမှုက အားပေးမြှင့်တင်သော ကိုယ်ကျင့်တရား အပြုအမူနှင့် ပတ်သက်သည့် ဤဆိုရိုးစကားများကို လက်ခံခဲ့ချိန်မှစ၍ သင်သည် ဘုရားသခင်၏ တောင်းဆိုချက်များမှ ပို၍ ပို၍ သွေဖည်သွားခဲ့သည်။ သင်ကိုယ်တိုင်၏ လူ့သဘာဝ စံနှုန်းများနှင့် ဘုရားတောင်းဆိုသည့် လူ့သဘာဝ စံနှုန်းများအကြား ကွာဟချက်ကလည်း ကြီးသည်ထက် ကြီးထွားလာခဲ့သည်။ ရလဒ်အနေဖြင့် သင်သည် ဘုရားသခင်ထံမှ ပို၍ ပို၍ လမ်းလွဲသွား၏။ ဤအတိုင်းပင် ဖြစ်သည် မဟုတ်လော။ ဤစကားများကို သင်တို့အချိန်ယူကာ တွေးဆကြည့်ကြလော့။

ဂ။ “သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ” ဟူသည်ကို စိစစ်ခြင်း

ကိုယ်ကျင့်တရား အပြုအမူနှင့် စပ်လျဉ်းသည့် နောက်ဆိုရိုးစကားတစ်ခုဖြစ်သော “သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ” ဟူသည်ကို ငါတို့ ယခု မိတ်သဟာယပြုကြစို့။ ဤဆိုရိုးစကားသည် မည်သည့်အရာကို ဆိုလိုသနည်း။ သင့်ကိုယ်သင် တင်းကျပ်သော တောင်းဆိုမှုများပြုလုပ်ပြီး အခြားလူတို့ကို သက်ညှာသင့်သည်၊ ဤသို့ဖြင့် သင်သည် မည်မျှရက်ရောပြီး သဘောထားကြီးသည်ကို ၎င်းတို့က မြင်နိုင်သည်ဟု ဆိုလိုသည်။ ဤသို့ဆိုလျှင် လူတို့သည် ဤအရာကို အဘယ်ကြောင့် လုပ်ဆောင်သင့်သနည်း။ မည်သည့်အရာကို ရရှိရန် ရည်ရွယ်သနည်း။ ဤသည်မှာ လုပ်ဆောင်၍ ရနိုင်သောအရာဖြစ်သလော။ ဤသည်မှာ အမှန်တကယ်ပင် လူတို့၏ လူ့သဘာဝနှင့်ပတ်သက်သော သဘာဝဖော်ပြချက်တစ်ခုဖြစ်သလော။ ဤအရာကို လက်ခံလုပ်ဆောင်ရန် သင့်ကိုယ်သင် အလွန်အမင်း အထိခိုက်ခံရပေမည်။ သင်သည် ဆန္ဒများ၊ တောင်းဆိုမှုများ လွတ်ကင်းရမည်။ ဝမ်းမြောက်မှုကို လျှော့၍ ခံစားရန် လိုအပ်သည်။ အနည်းငယ်ပို၍ ဒုက္ခခံရမည်။ အခြားလူများ မပင်ပန်းစေရန်အတွက် အဖိုးအခပို၍ ပေးဆပ်ပြီး ပို၍ အလုပ်လုပ်ရမည်။ အခြားလူများက ညည်းလျှင်၊ စောဒကတက်လျှင်၊ သို့မဟုတ် ညံ့ဖျင်းစွာ ထမ်းဆောင်လျှင် သင်က ၎င်းတို့ကို အလွန်အမင်း မတောင်းဆိုရပေ။ အနည်းနှင့်အများ လုပ်ဆောင်ခြင်းက လုံလောက်ပြီဖြစ်သည်။ ဤသည်မှာ မြင့်မြတ်သော ကိုယ်ကျင့်တရားများ၏ လက္ခဏာဖြစ်သည်ဟု လူတို့က ယုံကြည်ကြသည်။ သို့သော် ယင်းသည် အဘယ်ကြောင့် ငါ့အတွက် အတုအယောင် ပုံစံရှိသနည်း။ ယင်းသည် အတုအယောင် ပုံစံမရှိသလော။ (အတုအယောင် ပုံစံရှိပါသည်။) သာမန်အခြေအနေများတွင် သာမန်လူတစ်ယောက်၏ လူ့သဘာဝနှင့်ပတ်သက်သော သဘာဝဖော်ပြချက်သည် မိမိကိုယ်ကို သည်းခံပြီး သူတစ်ပါးတို့အပေါ် တင်းကျပ်ရန်ဖြစ်သည်။ ဤသည်မှာ အမှန်တရားဖြစ်သည်။ လူတို့သည် အခြားလူတိုင်း၏ ပြဿနာများကို သတိမူမိကြသည်။ “ဤလူက မာနထောင်လွှားသည်။ ဤလူက ဆိုးသည်။ ဤတစ်ယောက်ကမူ တစ်ကိုယ်ကောင်းဆန်သည်။ ထိုတစ်ယောက်က သူ့တာဝန်ကို ထမ်းဆောင်သည့်နေရာ၌ ဝတ်ကျေတမ်းကျေ လုပ်သည်။ ဤလူက အင်မတန် ပျင်းသည်” ဟူ၍ ပြောသော်လည်း မိမိကိုယ်ကိုဆိုလျှင်မူ “ငါ နည်းနည်းပါးပါး ပျင်းမိလျှင်လည်း ကိစ္စမရှိ။ ငါကား အစွမ်းအစကောင်း၏။ ငါသည် ပျင်းတတ်သော်လည်း ငါလုပ်သည်မှာ သူများထက် ပိုကောင်းသည်” ဟူ၍ တွေးကြသည်။ အခြားလူများတို့အပေါ် အမှားရှာပြီး ကြေးများကြသည်။ မိမိတို့ကိုယ်ကိုအတွက်မူ ဖြစ်နိုင်သည့်နေရာမှန်သမျှတွင် သည်းခံပြီး လိုက်လျောကြသည်။ ဤသည်မှာ ၎င်းတို့ လူ့သဘာဝ၏ သဘာဝဖော်ပြချက်တစ်ခုမဟုတ်သလော။ (ဟုတ်ပါသည်။) လူတို့သည် “သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ” ဆိုသည့် အယူအဆအတိုင်း နေထိုင်ရန် တောင်းဆိုခြင်းခံရလျှင် မည်သို့သော သောကဝေဒနာကို ၎င်းတို့ ခံစားရမည်နည်း။ ယင်းကို ၎င်းတို့ အမှန်တကယ် ခံနိုင်သလော။ လူမည်မျှက ဤသို့ လုပ်ဆောင်နိုင်မည်နည်း။ (မည်သူမျှ မလုပ်ဆောင်နိုင်ပါ။) အဘယ်ကြောင့်နည်း။ (လူတို့သည် သဘာဝအရ တစ်ကိုယ်ကောင်းဆန်သည်။ “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော” ဆိုသည့် စည်းမျဉ်းနှင့်အညီ လုပ်ဆောင်ကြသည်။) အမှန်ပင် လူသည် မွေးကတည်းက တစ်ကိုယ်ကောင်းဆန်သည်။ လူသည် တစ်ကိုယ်ကောင်းဆန်သည့် သတ္တဝါဖြစ်သည်။ “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော” ဆိုသည့် စာတန်ဆန်သော အတွေးအခေါ်အပေါ် အလွန်အမင်း စွဲမြဲစွာစောင့်ထိန်းကြသည်။ ၎င်းတို့အပေါ် အမှုအရာများ ဖြစ်ပျက်သောအခါ တစ်ကိုယ်ကောင်းဆန်ပြီး မိမိကိုယ်ကို စောင့်ရှောက်ခြင်း မပြုလုပ်လျှင် ၎င်းတို့ ကြီးစွာသော ဒုက္ခရောက်ပြီး သဘာဝမကျဖြစ်မည်ဟု လူတို့က ထင်ကြသည်။ ဤသည်မှာ လူတို့ ယုံကြည်သည့်အရာနှင့် လုပ်ဆောင်သည့်ပုံစံဖြစ်သည်။ လူတို့သည် တစ်ကိုယ်ကောင်းမဆန်ရန်၊ မိမိတို့ကိုယ်ကို တင်းကျပ်သော တောင်းဆိုမှုများ လုပ်ဆောင်ရန်၊ အခြားလူများအပေါ် အခွင့်အရေးယူမည့်အစား လိုလိုလားလားဖြင့် လက်လွှတ်အဆုံးရှုံးခံရန် တောင်းဆိုခြင်းခံရလျှင်၊ ထို့အပြင် ၎င်းတို့အပေါ် တစ်ယောက်ယောက်က အခွင့်အရေးယူသောအခါ “မင်းက အခွင့်အရေးယူနေတယ်။ ဒါပေမဲ့ ငါက ရေးကြီးခွင့်ကျယ်မလုပ်ပါဘူး။ ငါက သည်းခံတဲ့သူပဲ။ ငါ မင်းကို မကောင်းမပြောဘူး။ ဒါမှမဟုတ် လက်စားချေမှာ မဟုတ်ဘူး။ မင်းက အခွင့်အရေးကို လုံလုံလောက်လောက် မယူရသေးဘူးဆိုရင် လွတ်လွတ်လပ်လပ် ဆက်ယူပါ” ဟု ပျော်ရွှင်စွာပြောရန် တောင်းဆိုခြင်းခံရလျှင် ဤသည်မှာ လက်တွေ့ကျသော တောင်းဆိုချက်တစ်ခုလော။ လူမည်မျှက ဤအရာကို လုပ်ဆောင်နိုင်သနည်း။ ဤသည်မှာ ဖောက်ပြန်ပျက်စီးသော လူသားမျိုးနွယ်က ပုံမှန်အားဖြင့် ပြုမူသော ပုံစံဟုတ်သလော။ ဤသို့ဖြစ်ခြင်းသည် ပုံမှန်မဟုတ်သည်မှာ သိသာသည်။ အဘယ်ကြောင့်နည်း။ အဘယ်ကြောင့်ဆိုသော် ဖောက်ပြန်ပျက်စီးသော စိတ်သဘောထားရှိသော လူတို့သည်၊ အထူးသဖြင့် တစ်ကိုယ်ကောင်းဆန်ပြီး ယုတ်ညံ့သောလူများသည် မိမိတို့ ကိုယ်ပိုင်အကျိုးစီးပွားများအတွက် ရုန်းကန်ကြသည်။ အခြားလူများအတွက် ထည့်တွက်စဉ်းစားပေးခြင်းက ၎င်းတို့ကို လုံးဝ စိတ်ကျေနပ်စေမည် မဟုတ်။ ထို့ကြောင့် ဤဖြစ်ရပ်သည် ဖြစ်ပျက်သောအခါတွင် ပုံမှန်မဟုတ်ပေ။ ကိုယ်ကျင့်တရား အပြုအမူနှင့် ပတ်သက်သော “သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ” ဟူသည့် ဤအဆိုသည် အချက်အလက်များနှင့် ဖြစ်စေ၊ လူ့သဘာဝနှင့်ဖြစ်စေ ကိုက်ညီမှု မရှိသည့် တောင်းဆိုချက်တစ်ခုသာ ဖြစ်သည်မှာ ရှင်းလှ၏။ လူ့သဘာဝကို နားမလည်ကြသော လူမှုရေး ကိုယ်ကျင့်တရားကို အားပေးမြှင့်တင်သူများက အဆိုပါ တောင်းဆိုချက်ကို လူအပေါ် ချမှတ်ထားခြင်း ဖြစ်သည်။ ဤအဆိုသည် ကြွက်တစ်ကောင်ကို တွင်းများတူးခွင့် မရှိဟု သွားပြောခြင်း သို့မဟုတ် ကြောင်တစ်ကောင်ကို ကြွက်များဖမ်းခွင့် မရှိဟု သွားပြောခြင်းနှင့် အလားတူသည်။ ထိုကဲ့သို့သော တောင်းဆိုချက်ကို ပြုလုပ်ခြင်းက မှန်ကန်သလော။ (မမှန်ကန်ပါ။ လူ့သဘာဝ၏ နိယာမများကို ဆန့်ကျင်ဖီဆန်နေပါသည်။) ဤတောင်းဆိုချက်က လက်တွေ့အရှိတရားနှင့် သိသာထင်ရှားစွာပင် ကိုက်ညီခြင်း မရှိသကဲ့သို့ အလွန်အမင်းလည်း ပေါ့တန်လှ၏။ ဤတောင်းဆိုချက်ကို အတင်းပြဋ္ဌာန်းထားကြသော သူတို့ကိုယ်တိုင်လည်း လိုက်နာနိုင်သလော။ (မလိုက်နာနိုင်ပါ။) ၎င်းတို့သည် မိမိတို့ကိုယ်တိုင် မဖြည့်ဆည်းနိုင်သော တောင်းဆိုချက်ကို အခြားသူများ လိုက်နာဖို့ တောင်းဆိုကြ၏။ ဤတွင် မည်သည့်အရာက ပြဿနာဖြစ်နေသနည်း။ ဤသည်မှာ အနည်းငယ် တာဝန်မဲ့ရာ မကျသလော။ အနည်းဆုံးအနေဖြင့် ထိုသူတို့သည် တာဝန်မဲ့ရာကျပြီး ပေါက်ကရများ ပြောနေခြင်း ဖြစ်သည်ဟု ဆိုနိုင်သည်။ တစ်ဆင့်တိုး၍ ပြောရလျှင် ဤပြဿနာ၏ သဘောသဘာဝမှာ အဘယ်အရာ ဖြစ်သနည်း။ (ကြောင်သူတော်ဆန်မှု ဖြစ်ပါသည်။) မှန်၏။ ဤသည်မှာ ကြောင်သူတော်ဆန်မှု၏ ဥပမာတစ်ခု ဖြစ်သည်။ ၎င်းတို့သည် ဤတောင်းဆိုချက်ကို ကိုယ်တိုင် မလိုက်နာနိုင်သည်မှာ ရှင်းနေသော်လည်း သူတို့ကိုယ်သူတို့ အလွန် သည်းခံတတ်သည်၊ အလွန် သဘောထားကြီးသည်၊ အင်မတန် ဂုဏ်မြင့်မားသော ကိုယ်ကျင့်တရား ရှိသည်ဟု အခိုင်အမာ ဆိုနေကြဆဲ ဖြစ်သည်။ ဤသည်မှာ ကြောင်သူတော်ဆန်မှုသာ ဖြစ်သည် မဟုတ်လော။ ကြည့်ကောင်းအောင် မည်သို့ပင်ပြောပြော ဤသည်မှာ လှည့်စားမှားယွင်းမှုတချို့ ပါဝင်နေသော အနှစ်မဲ့သည့် ဆိုရိုးစကားတစ်ခုသာ ဖြစ်သောကြောင့် ကြောင်သူတော်ဆန်သည့် ဆိုရိုးစကားတစ်ခုအဖြစ် ငါတို့ အမျိုးအစား သတ်မှတ်ကြမည်။ ဤဆိုရိုးသည် ဖာရိရှဲများ အားပေးခဲ့သည့် ဆိုရိုးစကား အမျိုးအစားများနှင့် ဆင်တူသည်။ ဤဆိုရိုးနောက်ကွယ်တွင် ဖုံးကွယ်ထားသော ရည်ရွယ်ချက် ရှိနေ၏။ ထိုရည်ရွယ်ချက်မှာ ဝါကြွားဖို့၊ မိမိကိုယ်ကို မြင့်မြတ်သော ကိုယ်ကျင့်တရား အပြုအမူရှိသည့် လူတစ်ဦးအဖြစ် ပုံဖော်ဖို့၊ မြင့်မြတ်သည့် ကိုယ်ကျင့်တရား အပြုအမူပိုင်း၌ စံတင်ထိုက်သူနှင့် နမူနာယူထိုက်သူဟု အခြားသူများ ချီးမွမ်းသည်ကို ခံရဖို့ ဖြစ်သည်မှာ သိသာထင်ရှားလှသည်။ သို့ဖြစ်လျှင် မည်သို့သော လူများက မိမိတို့ကိုယ်ကို စည်းကမ်းတင်းကျပ်ပြီး သူတစ်ပါးတို့ကို သည်းခံနိုင်စွမ်း ရှိကြသနည်း။ ဆရာဆရာမများနှင့် ဆရာဝန်များက ဤဆိုရိုးကို လိုက်နာနိုင်ကြသလော။ အခြားသူများ၏ ကိုးကွယ်ခြင်းခံရသော ကျော်ကြားသည့် လူများ၊ ကြီးမြတ်သည့် လူများ၊ ပညာရှိများဟု ဆိုလေသည့် ကွန်ဖြူးရှပ်၊ မင်စီးယပ်၊ လောင်ဇီတို့ကဲ့သို့သော သူများသည်လည်း ဤဆိုရိုးစကားကို လိုက်နာနိုင်ခဲ့ကြသလော။ (မလိုက်နာနိုင်ခဲ့ကြပါ။) အတိုချုပ်၍ ပြောရလျှင် လူက ထုတ်ပြန်ထားသော ဤဆိုရိုးစကားသည် မည်မျှပင် အဓိပ္ပာယ်မရှိ ဖြစ်နေပါစေ သို့မဟုတ် ဤတောင်းဆိုချက်က ယုတ္တိတန်သည်ဖြစ်စေ၊ မတန်သည်ဖြစ်စေ နောက်ဆုံးတွင်မူ ယင်းသည် လူတို့၏ အကျင့်စရိုက်နှင့် အပြုအမူအပေါ် ချမှတ်ထားသည့် တောင်းဆိုချက်တစ်ခုမျှသာ ဖြစ်သည်။ ယုတ်စွအဆုံး လူတို့သည် ဤတောင်းဆိုချက်ကို လိုက်နာရန် မလိုလားကြ။ ဤတောင်းဆိုချက်က သူတို့အတွက် လက်တွေ့လုပ်ရန် မလွယ်ကူပေ။ အဘယ်ကြောင့်ဆိုသော် ယင်းသည် လူ၏ ပုံမှန် လူ့သဘာဝက စွမ်းဆောင်ရရှိနိုင်သည့် စံနှုန်းများနှင့် ဆန့်ကျင်နေသောကြောင့် ဖြစ်သည်။ သို့သော်လည်း မည်သို့ပင် ဖြစ်စေကာမူ ယင်းသည် ရိုးရာယဉ်ကျေးမှုက အားပေးမြှင့်တင်ထားပြီး လူ့ကိုယ်ကျင့်တရား အပြုအမူနှင့် ပတ်သက်နေသည့် စံနှုန်းနှင့် တောင်းဆိုချက်တစ်ခု ဖြစ်နေဆဲပင် ဖြစ်သည်။ “သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ” ဟူသည်မှာ လူအနည်းငယ်သာ လိုက်နာနိုင်သည့် အနှစ်မဲ့သော စကားရပ်တစ်ခု ဖြစ်နေသော်လည်း “ကောက်ရသည့် ငွေကို အိတ်ကပ်ထဲ မထည့်နှင့်” ဟူသည်နှင့်ရော “သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားပါ” ဟူသည်နှင့်ပါ အတူတူပင် ဖြစ်သည်။ ထိုဆိုရိုးကို လက်တွေ့လုပ်ကြသည့် လူတို့၌ မည်သို့သော ရည်ရွယ်ချက်များနှင့် ကြံရွယ်ချက်များ သိုထားပါစေ သို့မဟုတ် ထိုဆိုရိုးကို လက်တွေ့လုပ်ဆောင်နိုင်သည့်လူ တစ်ဦးတလေမျှ ရှိသည်ဖြစ်စေ၊ မရှိသည်ဖြစ်စေ မည်သို့ပင်ဖြစ်ဖြစ် ဤသတ်မှတ်ချက်ကို အားပေးမြှင့်တင်သော လူများက သူတို့ကိုယ်သူတို့ ကိုယ်ကျင့်တရားပိုင်း၌ အထွတ်အထိပ်အဖြစ် သတ်မှတ်ထားကြသည့် အချက်သက်သက်ကို အခြေခံကြည့်လျှင် ၎င်းတို့သည် မာနထောင်လွှားပြီး မိမိကိုယ်ကို မှန်ကန်သည်ဟု ယူမှတ်ရာ ကျနေသည် မဟုတ်လော။ အတော်ပင် မူမမှန်သည့် ဆင်ခြင်တုံတရားကို စိတ်စွဲနေကြသည် မဟုတ်လော။ “သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ” ဟူသည့် ဆိုရိုးကို လိုက်နာနိုင်သလောဟု ထိုသူတို့အား သင်မေးမည်ဆိုလျှင် သူတို့က “လိုက်နာနိုင်သည်” ဟု ပြောကြလိမ့်မည်။ သို့သော် အမှန်တကယ် အတင်းအကျပ် လိုက်နာခိုင်းပါက သူတို့သည် လိုက်နာနိုင်ကြမည် မဟုတ်။ သူတို့သည် အဘယ်ကြောင့် မလိုက်နာနိုင်ကြလိမ့်မည်နည်း။ အကြောင်းမှာ သူတို့၌ မာနထောင်လွှားပြီး စာတန်ဆန်သော စိတ်သဘောထား ရှိ၍ ဖြစ်သည်။ အဆင့်အတန်း၊ အာဏာ၊ ဂုဏ်သိက္ခာ၊ အကျိုးအမြတ်တို့ရဖို့ အခြားသူများက ၎င်းတို့နှင့် လာယှဉ်ပြိုင်နေချိန်တွင် ဤကိုယ်ကျင့်တရားကို လိုက်နာရန် ၎င်းတို့အား တောင်းဆိုကြည့်လော့။ ထိုအခါ ၎င်းတို့ လိုက်နာနိုင်ခြင်း ရှိမရှိ ကြည့်လော့။ ၎င်းတို့သည် လုံးဝ လိုက်နာနိုင်ကြမည် မဟုတ်။ သင့်အပေါ် ရန်ပင် လိုလာကြလိမ့်မည်။ အကယ်၍ သင်သည် ၎င်းတို့ကို “ဤဆိုရိုးကို သင်ကိုယ်တိုင်ပင် မလိုက်နာနိုင်ဘဲနှင့် အဘယ်ကြောင့် ယခုထက်ထိတိုင် အားပေးမြှင့်တင်နေသနည်း။ ဤဆိုရိုးအတိုင်း လိုက်လုပ်ဖို့ အခြားသူများကို အဘယ်ကြောင့် ယခုထက်ထိတိုင် သင်တောင်းဆိုနေသနည်း။ သင်သည် ဤသို့ ပြုခြင်းဖြင့် ကြောင်သူတော်မဆန်နေသလော” ဟု မေးမည်ဆိုလျှင် သူတို့ လက်ခံကြမည်လော။ သူတို့ကို သင်ဖော်ထုတ်ပါက သူတို့သည် လက်ခံကြမည် မဟုတ်။ သင့်အနေနှင့် သူတို့ကို မည်သို့ပင် ဖော်ထုတ်ပါစေ သူတို့သည် လက်ခံမည် မဟုတ် သို့မဟုတ် အမှားကို ဝန်ခံမည် မဟုတ်။ ဤအချက်က သူတို့သည် လူကောင်းများ မဟုတ်ကြောင်း ပြသနေသည်။ မိမိတို့ကိုယ်တိုင်၏ တောင်းဆိုချက်များအတိုင်း လိုက်မလုပ်နိုင်သော်လည်း မြင့်မားသော ကိုယ်ကျင့်တရား ရှိသယောင် ၎င်းတို့ဟန်ဆောင်ကြသည့် အချက်က လူလိမ်အကြီးစားများနှင့် ကြောင်သူတော်ဆန်သည့် အယောင်ဆောင်သူများဟု ၎င်းတို့ အခေါ်ခံရခြင်းမှာ တရားနည်းလမ်း ကျကြောင်းကို ပြသနေသည်။

“ကောက်ရသည့် ငွေကို အိတ်ကပ်ထဲ မထည့်နှင့်” ဟူသည်နှင့် “သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားပါ” ဟူသည့် ဆိုရိုးစကားများ နည်းတူပင် “သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ” ဆိုသည်မှာလည်း ရိုးရာယဉ်ကျေးမှုက လူတို့၏ ကိုယ်ကျင့်တရား အပြုအမူနှင့် စပ်လျဉ်း၍ ချမှတ်ထားသည့် တောင်းဆိုချက်များထဲမှ တစ်ခုဖြစ်သည်။ အလားတူပင် တစ်စုံတစ်ယောက်က ဤကိုယ်ကျင့်တရား အပြုအမူကို ကြိုးပမ်းရယူနိုင်သည်ဖြစ်စေ၊ ကျင့်သုံးနိုင်သည်ဖြစ်စေ ၎င်းတို့၏ လူ့သဘာဝကို တိုင်းတာခြင်းအတွက် စံနှုန်း၊ သို့မဟုတ် စံသတ်မှတ်ချက် မဟုတ်သေးပေ။ သင်က အမှန်တကယ်ပင် သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံနိုင်စွမ်းရှိကာ အလွန်မြင့်သော စံနှုန်းကို ကိုင်စွဲနိုင်ခြင်း ဖြစ်ကောင်းဖြစ်နိုင်သည်။ သင်သည် တစ်ကိုယ်ကောင်းဆန်ပြီး သင်၏ ကိုယ်ပိုင်အကျိုးစီးပွားများနောက်သို့ လိုက်ခြင်းမရှိဘဲ လုံးဝ အစွန်းအထင်းမရှိဖြစ်ပြီး သူတစ်ပါးတို့အတွက် အစဉ် စဉ်းစားပေးခြင်းနှင့် စာနာထောက်ထားမှု ပြသခြင်းတို့ ရှိကောင်း ရှိနိုင်သည်။ သင်သည် အလွန်ပင် သဘောထားကြီးပြီး ကိုယ်ကျိုးမကြည့်သည့်ပုံစံ ရှိကောင်းရှိနိုင်သည်။ လူမှုရေး ဝတ္တရားနှင့် လူမှုရေး ကိုယ်ကျင့်တရားများအပေါ် အားကောင်းသော အသိစိတ် ရှိကောင်း ရှိနိုင်သည်။ သင်၏ မြင့်မြတ်သော ပင်ကိုစရိုက်နှင့် အရည်အသွေးများကို သင်နှင့် ရင်းနှီးသောသူများက၊ သင်ကြုံတွေ့ပြီး အပြန်အလှန်ဆက်ဆံသည့် သူများက မြင်ကောင်းမြင်နိုင်သည်။ သင်၏ အပြုအမူက သူတစ်ပါးတို့အား သင့်ကို အပြစ်တင်ရန်၊ သို့မဟုတ် ဝေဖန်ရန် အကြောင်းပြချက်တစ်ခုတလေ ပေးခြင်း လုံးဝ မရှိနိုင်ဘဲ ထိုအစား အလွန်အမင်း ချီးမွမ်းပြီး လေးစားခြင်းတို့ကိုပင် ဖြစ်ပေါ်စေသည်။ သင်သည် မိမိကိုယ်ကို အမှန်တကယ် စည်းကမ်းတင်းကျပ်ပြီး သူတစ်ပါးတို့ကို သည်းခံသော သူတစ်ယောက်အဖြစ် လူတို့က မှတ်ယူကောင်း မှတ်ယူနိုင်သည်။ သို့ရာတွင် ဤအရာများသည် အပြင်ပန်း အပြုအမူများထက် မပိုပေ။ သင်၏ စိတ်နှလုံးတွင်ရှိသော အတွေးများနှင့် ဆန္ဒများသည် ဤအပြင်ပန်း အပြုအမူများနှင့်၊ အပြင်ပန်းတွင် သင်အသက်ရှင်နေထိုင်သည့် ဤလုပ်ရပ်များနှင့် ကိုက်ညီသလော။ အဖြေမှာ မကိုက်ညီပေ။ သင်က ဤသို့ လုပ်ဆောင်ရသည့်အကြောင်းပြချက်၏ နောက်ကွယ်တွင် ရည်ရွယ်ချက်တစ်ခုရှိခြင်းကြောင့်ဖြစ်သည်။ ထိုရည်ရွယ်ချက်မှာ အတိအကျ မည်သည့်အရာဖြစ်သနည်း။ သင်သည် ထိုရည်ရွယ်ချက်ကို လူသိရှင်ကြား အဖြစ်ခံနိုင်သလော။ လုံးဝ အဖြစ်ခံနိုင်မည် မဟုတ်။ ဤအချက်က အဆိုပါ ရည်ရွယ်ချက်သည် လူကြားထဲ ပြောမကောင်းသည့်အရာ၊ မှောင်မိုက်ပြီး ဆိုးယုတ်သည့်အရာ ဖြစ်သည်ကို သက်သေပြနေ၏။ အဆိုပါ ရည်ရွယ်ချက်က အဘယ်ကြောင့် ထုတ်မပြောအပ်ဘဲ ဆိုးယုတ်နေသနည်း။ အဘယ်ကြောင့်ဆိုသော် လူတို့၏ လူ့သဘာဝကို ဖောက်ပြန်ပျက်စီးသော သူတို့စိတ်သဘောထားများက စိုးမိုးကာ တွန်းအားပေးထားသောကြောင့် ဖြစ်သည်။ လူတို့သည် လူ့သဘာဝ၏ အတွေးများကို စကားလုပ်၍ ပြောခြင်း သို့မဟုတ် ပွင့်အံထုတ်ပြခြင်း ရှိရှိမရှိရှိ ထိုအတွေးများ အားလုံးကို ၎င်းတို့၏ ဖောက်ပြန်ပျက်စီးသော စိတ်သဘောထားများက သိသိသာသာပင် စိုးမိုး၍ ထိန်းချုပ်ကာ ကြိုးကိုင်ထား၏။ ရလဒ်အနေနှင့် လူတို့၏ ရည်ရွယ်ချက်များ၊ ကြံရွယ်ချက်များ အားလုံးသည်လည်း ယုတ်မာပြီး ဆိုးယုတ်နေသည်။ လူတို့အနေနှင့် သူတို့ကိုယ်သူတို့ စည်းကမ်းတင်းကျပ်ပြီး သူတစ်ပါးတို့ကို သည်းခံနိုင်ခြင်း ရှိသည်ဖြစ်စေ၊ မရှိသည်ဖြစ်စေ၊ ဤကိုယ်ကျင့်တရားကို အပြင်ပန်းအားဖြင့် ပြီးပြည့်စုံစွာ ဖော်ပြသည်ဖြစ်စေ၊ မဖော်ပြသည်ဖြစ်စေ ဤကိုယ်ကျင့်တရားက ၎င်းတို့၏ လူ့သဘာဝအပေါ် ထိန်းချုပ်မှု သို့မဟုတ် လွှမ်းမိုးမှုတို့ မရှိမည်မှာကား ဧကန်မုချပင် ဖြစ်သည်။ သို့ဖြစ်လျှင် လူတို့၏ လူ့သဘာဝကို အဘယ်အရာက ထိန်းချုပ်ထားသနည်း။ ၎င်းတို့၏ ဖောက်ပြန်ပျက်စီးသော စိတ်သဘောထားများ ဖြစ်သည်။ “သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ” ဟူသည့် ကိုယ်ကျင့်တရားအောက်၌ ဖုံးဖိထားသော ၎င်းတို့ လူ့သဘာဝ အနှစ်သာရ ဖြစ်သည်။ ယင်းမှာ သူတို့၏ သဘောသဘာဝအစစ် ဖြစ်၏။ လူတစ်ဦး၏ သဘာဝအစစ်သည် ထိုသူ၏ လူ့သဘာဝ အနှစ်သာရပင် ဖြစ်သည်။ သို့ဖြစ်လျှင် သူ့လူ့သဘာဝ အနှစ်သာရ၌ မည်သည့်အရာတို့ ပါဝင်သနည်း။ အဓိကအားဖြင့် ထိုသူ၏ အကြိုက်များ၊ သူလိုက်စားသော အရာများအပြင် သူ၏ ဘဝအပေါ် သဘောထားပုံနှင့် စံတန်ဖိုးစနစ်သာမက သမ္မာတရားနှင့် ဘုရားသခင်အပေါ် သူ၏ သဘောထား အစရှိသည်တို့ ပါဝင်နေသည်။ ဤအရာများကသာ လူတို့၏ လူ့သဘာဝ အနှစ်သာရကို အမှန်တကယ် ကိုယ်စားပြု၏။ “သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံ” ဟူသည့် ကိုယ်ကျင့်တရားကို ဖြည့်ဆည်းဖို့ ကိုယ့်ကိုယ်ကိုယ် တောင်းဆိုကြသော လူအများစုသည် အဆင့်အတန်းကို စွဲလမ်းနေကြသည်ဟု အခိုင်အမာ ပြော၍ ရသည်။ ၎င်းတို့၏ ဖောက်ပြန်ပျက်စီးသော စိတ်သဘောထားများက တွန်းအားပေးသောကြောင့် ၎င်းတို့သည် လူတို့အကြား ဂုဏ်သိက္ခာရှိမှု၊ လူမှုရေးပိုင်း၌ ထင်ပေါ်ကျော်စောမှု၊ သူတစ်ပါးတို့၏ အမြင်တွင် ဂုဏ်အဆင့်အတန်း ရှိမှုတို့ကို မလိုက်စားဘဲ မနေနိုင်ပေ။ ဤအရာများ အားလုံးသည် ဂုဏ်အဆင့်အတန်းကို လိုချင်သည့် ၎င်းတို့၏ ဆန္ဒနှင့် ဆက်နွှယ်နေပြီး မိမိတို့၏ ကိုယ်ကျင့်တရား အပြုအမူကောင်းကို အကာအကွယ်ယူ၍ ၎င်းတို့လိုက်စားသည့် အရာများလည်း ဖြစ်သည်။ ၎င်းတို့၏ ဤလိုက်စားမှုများက မည်သို့ဖြစ်ပေါ်လာသနည်း။ ထိုအရာများသည် ၎င်းတို့၏ ဖောက်ပြန်ပျက်စီးသော စိတ်သဘောထားများမှ အလုံးစုံ ဖြစ်ပေါ်လာပြီး ထိုစိတ်သဘောထားများ၏ တွန်းအားပေးမှုကို ခံထားရသည်။ ထို့ကြောင့် မည်သို့ဖြစ်ဖြစ် တစ်စုံတစ်ယောက်က “သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ” ဆိုသည့် ကိုယ်ကျင့်တရားကို ဖြည့်ဆည်းခြင်း ရှိသည်ဖြစ်စေ၊ မရှိသည်ဖြစ်စေ၊ အပြစ်ဆိုဖွယ် မရှိသည်အထိ ထိုသို့ သူဖြည့်ဆည်းသည်ဖြစ်စေ၊ မဖြည့်ဆည်းသည်ဖြစ်စေ သူ့လူ့သဘာဝ အနှစ်သာရကို လုံးဝ မပြောင်းလဲပေးနိုင်ပေ။ သဘောသက်ရောက်သည်မှာ ယင်းသည် ထိုသူ၏ ဘဝအပေါ် သဘောထားပုံ သို့မဟုတ် ထိုသူ၏ စံတန်ဖိုးစနစ်ကို မည်သည့်နည်းနှင့်မျှ မပြောင်းလဲပေးနိုင်ကြောင်း၊ သို့မဟုတ် လူ၊ ဖြစ်ရပ်၊ အမှုအရာမျိုးစုံအပေါ် ထိုသူ၏ သဘောထားများနှင့် အမြင်ရှုထောင့်များကို လမ်းမပြပေးနိုင်ကြောင်း အဓိပ္ပာယ်ရသည်။ ယင်းမှာ မမှန်ကန်သလော။ (မှန်ကန်ပါသည်။) တစ်စုံတစ်ယောက်သည် မိမိကိုယ်ကို စည်းကမ်းတင်းကျပ်ပြီး သူတစ်ပါးတို့ကို သည်းခံနိုင်စွမ်းရှိလေလေ၊ ဟန်လုပ်ရာတွင်၊ အယောင်ဆောင်ရာတွင်၊ ကောင်းသော အပြုအမူနှင့် ကျေနပ်ဖွယ်ဖြစ်သော စကားများဖြင့် သူတစ်ပါးတို့အား အထင်အမြင်မှားစေရာတွင် ကျွမ်းကျင်လေလေဖြစ်ပြီး ပင်ကိုအားဖြင့် လှည့်စားတတ်ကာ ကောက်ကျစ်ဆိုးယုတ်လေလေ ဖြစ်သည်။ သူသည် ဤလူအမျိုးအစား ဖြစ်လေလေ၊ ဂုဏ်အဆင့်အတန်းနှင့် အာဏာကို သူ၏ ချစ်ခြင်းနှင့် လိုက်စားခြင်းက နက်ရှိုင်းလာလေလေ ဖြစ်သည်။ သူ၏ အပြင်ပန်း ကိုယ်ကျင့်တရား အပြုအမူက မည်မျှပင် ကြီးမား၊ မွန်မြတ်ကာ မှန်ကန်သည့်ပုံ ပေါက်နေပါစေ၊ လူတို့အတွက် ရှုမြင်ရသည်မှာ မည်မျှပင် ကျေနပ်ဖွယ်ဖြစ်နေပါစေ သူ့စိတ်နှလုံးအတွင်းထဲ၌ ခိုအောင်းနေသည့် မြုံထားသော လိုက်စားမှု၊ သူ၏ သဘာဝ အနှစ်သာရတို့သာမက သူ၏ ရည်မှန်းချက်များသည်ပင် သူ့ထံမှ အချိန်မရွေး ပေါက်ကွဲထွက်လာနိုင်၏။ ထို့ကြောင့် သူ့ကိုယ်ကျင့်တရား အပြုအမူသည် မည်မျှပင် ကောင်းမွန်နေပါစေ သူ၏ ပင်ကိုဖြစ်သောလူ့သဘာဝ အနှစ်သာရကို သော်လည်းကောင်း၊ သူ၏ ရည်မှန်းချက်နှင့် လိုအင်ဆန္ဒများကို သော်လည်းကောင်း ဖုံးကွယ်ပေးနိုင်ခြင်း မရှိ။ အပြုသဘောဆောင်သည့် အရာများကို မချစ်သော၊ သမ္မာတရားကို အလွန်အမင်းမနှစ်မြို့၍ မုန်းတီးသော အကျည်းတန်သည့် သူ့သဘာဝ အနှစ်သာရကို ဖုံးကွယ်ပေးနိုင်ခြင်း မရှိ။ ဤအဖြစ်မှန်များက ပြသည့်အတိုင်း “သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ” ဟူသည့် ဆိုရိုးသည် ရိုးရိုးတန်းတန်း အဓိပ္ပာယ်မရှိရုံမျှသာ မဟုတ်ပေ။ ထိုသို့သော ဆိုရိုးများနှင့် အပြုအမူများကို အသုံးချပြီး မိမိတို့၏ ထုတ်ပြော၍ မရလောက်အောင် ဆိုးရွားသော ရည်မှန်းချက်များနှင့် လိုအင်ဆန္ဒများကို ဖုံးကွယ်ဖို့ ကြိုးစားကြသည့် ရည်မှန်းချက်ကြီးသော လူစားများကို အဆိုပါ ဆိုရိုးက ဖော်ထုတ်ပြသည်။ ဤအရာကို အသင်းတော်ထဲရှိ အန္တိခရစ်တချို့၊ ဆိုးယုတ်သော လူတချို့နှင့် သင်တို့ နှိုင်းယှဉ်ကြည့်နိုင်သည်။ ထိုသူတို့သည် အသင်းတော်အတွင်းတွင် ၎င်းတို့၏ အဆင့်အတန်းနှင့် အာဏာကို ခိုင်မြဲအောင် လုပ်ဖို့၊ အခြားသော အသင်းသူ အသင်းသားများအကြား ပိုကောင်းမွန်သည့် နာမည်ဂုဏ်သတင်း ရရှိဖို့အတွက် မိမိတို့၏ တာဝန်များကို ထမ်းဆောင်နေစဉ်တွင် ဆင်းရဲဒုက္ခ ခံနိုင်စွမ်းနှင့် အဖိုးအခ ပေးနိုင်စွမ်း ရှိကြသည်။ ဘုရားသခင်အတွက် မိမိတို့ကိုယ်ကို အသုံးခံရန် အလုပ်အကိုင်နှင့် မိသားစုကို စွန့်လွှတ်ခြင်း၊ မိမိတို့၌ ရှိသမျှကို ရောင်းထုတ်ခြင်းတို့ပင် ပြုကောင်း ပြုနိုင်မည်။ အချို့သော အခြေအနေများတွင်ဆိုလျှင် ဘုရားအတွက် မိမိတို့ကိုယ်ကို အသုံးခံရာ၌ သူတို့ပေးသော အဖိုးအခနှင့် သူတို့ခံစားသော ဆင်းရဲဒုက္ခတို့သည် သာမန် လူတစ်ဦး တောင့်ခံနိုင်သော ပမာဏထက် ကျော်လွန်နေ၏။ သူတို့သည် မိမိတို့ အဆင့်အတန်းကို ထိန်းထားဖို့ အလွန်အမင်း ချုပ်တည်းခြိုးခြံသည့် စိတ်ဓာတ်ကို ရုပ်လုံးဖော်နိုင်စွမ်း ရှိကြ၏။ သို့သော်လည်း သူတို့အနေဖြင့် မည်မျှပင် ဆင်းရဲဒုက္ခခံသည်ဖြစ်စေ၊ မည်သည့်အဖိုးအခကို ပေးသည်ဖြစ်စေ သူတို့ထဲမှ မည်သူတစ်ဦးတစ်ယောက်ကမျှ ဘုရားသခင်၏ သက်သေခံချက် သို့မဟုတ် ဘုရားအိမ်တော်၏ အကျိုးစီးပွားများကို ကာကွယ်ပေးခြင်း မရှိသကဲ့သို့ ဘုရားနှုတ်ကပတ်တော်များနှင့်အညီ လက်တွေ့လုပ်ခြင်းလည်း မရှိကြချေ။ ၎င်းတို့ ရရှိဖို့ အားထုတ်နေကြသည့် ပန်းတိုင်မှာ အဆင့်အတန်း၊ အာဏာရဖို့နှင့် ဘုရား၏ ဆုလာဘ်များကို ရရှိဖို့သာ ဖြစ်၏။ ၎င်းတို့လုပ်သည့် မည်သည့်အရာကမျှ သမ္မာတရားနှင့် စိုးစဉ်းမျှပင် ဆက်နွှယ်နေခြင်း မရှိ။ ၎င်းတို့သည် မိမိတို့ကိုယ်ကို မည်မျှပင် စည်းကမ်းတင်းကျပ်သည်ဖြစ်စေ၊ သူတစ်ပါးတို့အား မည်မျှပင် သည်းခံပေးသည်ဖြစ်စေ ၎င်းတို့၏ နောက်ဆုံး အဆုံးသတ်ရလဒ်က အဘယ်အရာ ဖြစ်မည်နည်း။ ဘုရားသခင်က ၎င်းတို့ကို မည်သို့သဘောထားမည်နည်း။ ဘုရားက ၎င်းတို့၏ အဆုံးသတ်ကို ၎င်းတို့ အသက်ရှင်နေထိုင်သည့် အပြင်ပန်း အပြုအမူကောင်းများအပေါ် အခြေခံ၍ အဆုံးအဖြတ်ပေးလိမ့်မည်လော။ လုံးဝ အဆုံးအဖြတ်ပေးလိမ့်မည် မဟုတ်။ လူတို့သည် ဤအပြုအမူများနှင့် သရုပ်သကန်များအပေါ် အခြေခံ၍ အခြားလူများကို ရှုမြင်ပြီး ချင့်ချိန်အကဲဖြတ်ကြ၏။ ၎င်းတို့သည် အခြားသော လူများ၏ အနှစ်သာရကို ထိုးဖောက်မြင်နိုင်စွမ်း မရှိသောကြောင့် အဆုံးတွင် ထိုလူတို့၏ လှည့်ဖြားခြင်းကို ခံကြရလေသည်။ သို့ရာတွင် ဘုရားသခင်ကမူ လူ၏ လှည့်ဖြားခြင်းကို ဘယ်သောအခါမျှ မခံရ။ လူတို့တွင် မိမိတို့ကိုယ်ကို စည်းကမ်းတင်းကျပ်နိုင်စွမ်းနှင့် သူတစ်ပါးတို့ကို သည်းခံနိုင်စွမ်း ရှိနေရုံနှင့် ဘုရားက လူတို့၏ ကိုယ်ကျင့်တရား အပြုအမူကို လုံးဝ ချီးကျူးလိမ့်မည် မဟုတ်၊ လုံးဝ အောက်မေ့လိမ့်မည် မဟုတ်။ ထိုအစား ၎င်းတို့၏ ရည်မှန်းချက်များအတွက်၊ အဆင့်အတန်းရဖို့ အားထုတ်ရာ၌ ၎င်းတို့လျှောက်သော လမ်းများအတွက် ဘုရားက ၎င်းတို့ကို ပြစ်တင်ရှုတ်ချလိမ့်မည်။ ထို့ကြောင့် သမ္မာတရားကို လိုက်စားကြသူများသည် လူတို့ကို အကဲဖြတ်သည့် ဤစံသတ်မှတ်ချက်ကို ပိုင်းခြားသိမြင်ထားသင့်သည်။ ၎င်းတို့သည် အဓိပ္ပာယ် မရှိသည့် ဤစံနှုန်းကို လုံးလုံးလျားလျား ငြင်းပယ်ပြီး စွန့်ပစ်သင့်ကာ လူတို့ကို ဘုရားသခင်၏ နှုတ်ကပတ်တော်များနှင့်အညီ၊ သမ္မာတရား စည်းမျဉ်းများနှင့်အညီ ပိုင်းခြားရှုမြင်သင့်သည်။ အပြုသဘောဆောင်သော အရာများကို လူတစ်ဦး ချစ်မြတ်နိုးခြင်း ရှိမရှိ၊ သမ္မာတရားကို ထိုသူ လက်ခံနိုင်ခြင်း ရှိမရှိ၊ ဘုရားသခင်၏ အချုပ်အခြာအာဏာနှင့် စီစဉ်ပေးမှုများကို ထိုသူ ကျိုးနွံနာခံနိုင်ခြင်း ရှိမရှိတို့ကိုသာမက ထိုသူရွေးချယ်ပြီး လျှောက်လှမ်းသော လမ်းကြောင်းကိုပါ အဓိကထား၍ ၎င်းတို့ကြည့်သင့်၏။ ဤအရာများအပေါ် အခြေခံ၍ ထိုသူသည် မည်သည့် လူစားမျိုးဖြစ်သည်၊ ထိုသူတွင် မည်သည့် လူ့သဘာဝမျိုး ရှိသည်တို့ကို ၎င်းတို့ အမျိုးအစား သတ်မှတ်သင့်၏။ “သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ” ဟူသည့် စံနှုန်းကို အခြေခံ၍ အခြားသူများကို လူတို့ ချင့်ချိန်ကြသည့်အခါ သွေဖည်မှုများနှင့် အမှားများ ပေါ်ပေါက်လာဖို့ အလွန် လွယ်ကူလွန်းလှသည်။ လူတို့ထံမှ အရင်းခံလာသည့် စည်းမျဉ်းများနှင့် ဆိုရိုးများအပေါ် အခြေခံ၍ သင်သည် လူတစ်ဦးကို မှားယွင်းစွာ ပိုင်းခြားသိမြင်ကာ ရှုမြင်ပါက ထိုကိစ္စတွင် သမ္မာတရားကို ချိုးဖောက်ပြီး ဘုရားသခင်ကို ခုခံရာကျမည် ဖြစ်သည်။ ဤသည်မှာ အဘယ်ကြောင့်ဖြစ်သနည်း။ အကြောင်းရင်းမှာ လူတို့အပေါ် သင့်ရှုမြင်ချက်များ၏ အရင်းခံအချက်သည် မှားယွင်းနေမည်ဖြစ်ပြီး ဘုရားသခင်၏ နှုတ်ကပတ်တော်များနှင့်ရော သမ္မာတရားနှင့်ပါ ကိုက်ညီမည် မဟုတ်သောကြောင့်ဖြစ်သည်။ သင်၏ အရင်းခံအချက်က ထိုအရာများနှင့် ဆန့်ကျင်နေပြီး ပြောင်းပြန်ပင် ဖြစ်နေနိုင်သည်။ ဘုရားသခင်သည် လူတို့၏ လူ့သဘာဝကို ကိုယ်ကျင့်တရား အပြုအမူနှင့် ပတ်သက်သော “သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ” ဟူသည့် အဆိုအပေါ် အခြေခံ၍ မသုံးသပ်ပေ။ ထို့ကြောင့် သင့်အနေဖြင့် လူတို့၏ ကိုယ်ကျင့်တရားကို ချင့်ချိန်အကဲဖြတ်ရာတွင်လည်းကောင်း၊ ထိုလူတို့မှာ မည်သည့်လူစားမျိုး ဖြစ်သည်ကို ဆုံးဖြတ်ရာတွင်လည်းကောင်း ဤစံသတ်မှတ်ချက်အတိုင်းသာ မလျှော့တမ်း လုပ်နေဆဲဖြစ်လျှင် သမ္မာတရား စည်းမျဉ်းများကို သင်လုံးဝ ချိုးဖောက်မိပြီး ဖြစ်သည်။ ထို့ပြင် သင်သည် အမှားများ လုပ်မိဖို့၊ မှားယွင်းမှုနှင့် သွေဖည်မှုတချို့ ဖြစ်ပေါ်မိစေဖို့ သေချာသည်။ ဤသို့ဖြစ်သည် မဟုတ်လော။ (ဟုတ်ပါသည်။) လူတို့သည် ဤအရာများကို သဘောပေါက်သည့်အခါ အနည်းဆုံးအနေဖြင့် လူများနှင့် အမှုအရာများကို ဘုရားသခင် ရှုမြင်သည့် အရင်းခံအချက်၊ စည်းမျဉ်းများနှင့် စံသတ်မှတ်ချက်များကို အတိုင်းအတာတစ်ခုအထိ နားလည်သွားလိမ့်မည်။ သင်သည် အနည်းဆုံးအနေဖြင့် ဤအရာများအပေါ် ဘုရား၏ ချဉ်းကပ်ပုံကို နားလည်၍ သဘောပေါက်မိလိမ့်မည်။ သို့ဖြစ်၍ သင်၏ ရှုထောင့်မှဆိုလျှင် မည်သို့ရှိသနည်း။ ယုတ်စွအဆုံး သင်သည် လူတစ်ဦးကို ရှုမြင်ခြင်းအတွက် မှန်ကန်သည့် အရင်းခံအချက်က အဘယ်အရာဖြစ်သည်ကို သိသင့်သည်။ လူတို့ကို ရှုမြင်ခြင်းအတွက် အဘယ်အရင်းခံအချက်က သမ္မာတရားနှင့်၊ တကယ့်အချက်အလက်များနှင့် ကိုက်ညီပြီး အမှားတစ်ခုတလေ သို့မဟုတ် သွေဖည်မှုတစ်ခုတလေကိုမျှ လုံးဝ မဖြစ်စေနိုင်မည်ကို သိထားသင့်သည်။ ဤကိစ္စရပ်များကို သင်သည် အမှန်တကယ် ရှင်းလင်းစွာ သိလာလျှင် ရိုးရာယဉ်ကျေးမှု၏ ဤလက္ခဏာသွင်ပြင်များသာမက လူ၏ အမျိုးမျိုးသော အဆိုများ၊ သီအိုရီများအပြင် လူများအပေါ် ရှုမြင်ပုံရှုမြင်နည်းတို့ကိုပါ ပိုင်းခြားသိမြင်လာလိမ့်မည်။ သင်သည် ရိုးရာယဉ်ကျေးမှု၏ ဤလက္ခဏာ သွင်ပြင်များ၊ လူထံမှ ဆင်းသက်လာသည့် အမျိုးမျိုးသော ဆိုရိုးများနှင့် အမြင်များကို လုံးလုံးလျားလျား စွန့်လွှတ်နိုင်လိမ့်မည်။ ဤနည်းဖြင့် သင်သည် သမ္မာတရား စည်းမျဉ်းများအပေါ် အခြေခံ၍ လူတို့ကို ရှုမြင်ကာ ပိုင်းခြားသိမြင်လိမ့်မည်။ သင်သည် အတိုင်းအတာတစ်ခုအထိ ဘုရားသခင်နှင့် သဟဇာတ ဖြစ်လိမ့်မည်။ သင်၌ ဘုရားကို ပုန်ကန်ခြင်း သို့မဟုတ် ခုခံခြင်း သို့မဟုတ် ဆန့်ကျင်ဘက်ပြုခြင်းတို့ ရှိလိမ့်မည် မဟုတ်။ သင်သည် ဘုရားသခင်နှင့် သဟဇာတဖြစ်အောင် တဖြည်းဖြည်း စွမ်းဆောင်နိုင်သည်နှင့်အမျှ လူများနှင့် အမှုအရာများ၏ အနှစ်သာရအပေါ် ရှင်းလင်းသည့် ထိုးထွင်းအမြင် တိုး၍ တိုး၍ ဖြစ်ပေါ်လာလိမ့်မည်ဖြစ်ပြီး ဘုရား၏ နှုတ်ကပတ်တော်များထဲတွင် ဤအရာ၏ အတည်ပြုချက်ကို တွေ့ရလိမ့်မည်။ လူသားမျိုးနွယ်ကို ထုတ်ဖော်သော ဘုရားသခင်၏ ပြောဆိုချက်အမျိုးမျိုးနှင့် လူသားမျိုးနွယ်ကို ဘုရား၏ သရုပ်ဖော်ချက်များ၊ အဓိပ္ပာယ်ဖွင့်ဆိုချက်များသည် အားလုံး မှန်ကန်ကြောင်း၊ ထိုအရာများ အားလုံးက သမ္မာတရားဖြစ်ကြောင်း မြင်ရလိမ့်မည်။ ဤအရာ၏ အတည်ပြုချက်ကို တွေ့သည်နှင့် သင်သည် ဘုရားသခင်နှင့် ဆိုင်သည့်၊ ဘုရား၏ နှုတ်ကပတ်တော်များနှင့် ဆိုင်သည့် ယုံကြည်မှုနှင့် သိမြင်မှုတို့ကို ပို၍ ပို၍ ရရှိလာလိမ့်မည်မှာ အမှန်ပင်။ ဘုရားနှုတ်ကပတ်တော်များက သမ္မာတရား ဖြစ်ကြောင်း၊ လူက အသက်ရှင်နေထိုင်သင့်သည့် လက်တွေ့ အရှိတရား ဖြစ်ကြောင်း တိုး၍ တိုး၍ သေချာလာလိမ့်မည်။ ဤသည်မှာ သမ္မာတရားကို လက်ခံခြင်းနှင့် ရရှိခြင်းတွင် ပါဝင်နေသည့် ဖြစ်စဉ်ဖြစ်သည် မဟုတ်လော။ (ဟုတ်ပါသည်။) ဤသည်မှာ သမ္မာတရားကို လက်ခံခြင်းနှင့် ရရှိခြင်း ဖြစ်စဉ်ပင် ဖြစ်သည်။

သမ္မာတရားကို လိုက်စားခြင်း ပန်းတိုင်မှာ သမ္မာတရားကို မိမိ၏ အသက်အဖြစ် လက်ခံဖို့ ဖြစ်သည်။ လူတို့အနေဖြင့် သမ္မာတရားကို လက်ခံနိုင်သည့်အခါ သူတို့၏ အတွင်းလူ့သဘာဝနှင့် အသက်တာတို့က တဖြည်းဖြည်း စတင်ပြောင်းလဲလာသည်။ နောက်ဆုံးတွင် ဤပြောင်းလဲမှုက သူတို့အတွက် ရရှိမှု ဖြစ်သွားသည်။ အတိတ်တွင် သင်သည် လူများနှင့် အမှုအရာများကို ရိုးရာယဉ်ကျေးမှုနှင့်အညီ ရှုမြင်ခဲ့၏။ သို့သော် ယခုတွင်မူ ဤအရာက မှားယွင်းကြောင်း သင်သဘောပေါက်သွားလေပြီ။ သင်သည် အမှုအရာများကို အဆိုပါ ရှုထောင့်မှ ရှုမြင်တော့မည် မဟုတ်။ သို့မဟုတ် ရိုးရာယဉ်ကျေးမှုက ပြဋ္ဌာန်းထားသည့် အရာများအပေါ် အခြေခံကာ မည်သည့်ပုဂ္ဂိုလ်ကိုမျှ ရှုမြင်တော့မည် မဟုတ်။ သို့ဖြစ်လျှင် ယခုတွင် မည်သည့်အရင်းခံအချက်အပေါ် အခြေခံကာ လူများနှင့် အမှုအရာများကို သင်ရှုမြင်မည်နည်း။ သင်မသိပါက သမ္မာတရားကို လက်မခံသေးကြောင်း သက်သေပြနေ၏။ လူများနှင့် အမှုအရာများကို မည်သည့်သမ္မာတရား စည်းမျဉ်းများနှင့်အညီ ရှုမြင်သင့်ကြောင်းကို သင်သိနေပြီးသား ဖြစ်လျှင်၊ သင်၏ အရင်းခံအချက်၊ လမ်းကြောင်း၊ စံသတ်မှတ်ချက်၊ စည်းမျဉ်းများကို မှန်ကန်တိကျစွာနှင့် ရှင်းလင်းစွာ သင်ဖော်ပြနိုင်လျှင်၊ ဤသမ္မာတရား စည်းမျဉ်းများနှင့်အညီ လူတို့ကို ပိုင်းခြားသိမြင်ကာ ချဉ်းကပ်ခြင်းလည်း ပြုနိုင်လျှင် သမ္မာတရားသည် သင့်အတွင်းတွင် စတင်၍ အကျိုးသက်ရောက်နေနှင့်ပြီ ဖြစ်သည်။ သမ္မာတရားသည် သင်၏ အတွေးအခေါ်များကို လမ်းပြနေပြီး လူများနှင့် အမှုအရာများကို သင်ရှုမြင်သည့် ရှုထောင့်ကို ကြီးစိုးနေပြီ ဖြစ်သည်။ ဤအရာက သမ္မာတရားသည် သင့်အထဲ၌ အမြစ်တွယ်နေနှင့်ပြီ ဖြစ်ပြီး သင်၏ အသက်ဖြစ်လာပြီ ဖြစ်ကြောင်း သက်သေပြ၏။ သို့ဖြစ်လျှင် သင့်အပေါ် သမ္မာတရား၏ အကျိုးသက်ရောက်မှုက နောက်ဆုံးတွင် သင့်ကို မည်ကဲ့သို့ အထောက်အကူပြုလိမ့်မည်နည်း။ သမ္မာတရားက သင်၏ ကျင့်ကြံပြုမူပုံ၊ သင်ရွေးချယ်သော လမ်းကြောင်း၊ ဘဝရှိ သင်၏ ဦးတည်ချက်တို့ကို လွှမ်းမိုးလိမ့်မည် မဟုတ်လော။ (ဟုတ်ပါသည်။) သမ္မာတရားက သင်၏ ကျင့်ကြံပြုမူပုံနှင့် သင်လျှောက်သော လမ်းကြောင်းကို လွှမ်းမိုးနိုင်လျှင် ဘုရားသခင်နှင့် သင့်ဆက်ဆံရေးကိုလည်း လွှမ်းမိုးလိမ့်မည် မဟုတ်လော။ (ဟုတ်ပါသည်။) ဘုရားသခင်နှင့် သင်၏ ဆက်ဆံရေးကို သမ္မာတရားက လွှမ်းမိုးထားခြင်းမှ မည်သည့်ရလဒ် ထွက်လာမည်နည်း။ သင်သည် ပိုရင်းနှီးလာမည်လော သို့မဟုတ် ပိုစိမ်းသွားမည်လော။ (ကျွန်ုပ်သည် ဘုရားသခင်နှင့် ပို၍ ရင်းနှီးလာပါမည်။) ကျိန်းသေပေါက်ပင် ဘုရားနှင့် ပိုရင်းနှီးလာပေမည်။ သင်သည် ဘုရားသခင်နှင့် ပိုရင်းနှီးလာသည့်အခါ ဘုရားနောက် လိုက်လိုစိတ်နှင့် ဘုရားရှေ့ ပျပ်ဝပ်လိုစိတ် ပိုရှိလာမည်လော သို့မဟုတ် သံသယများ၊ အထင်လွဲမှုများ၏ ဟန့်တားမှုကို ခံရလျက် ဘုရား၏ တည်ရှိမှုကို ချီတုံချတုံနှင့် ယုံကြည်မည်လော။ (ကျွန်ုပ်သည် ဘုရားနောက် လိုက်ဖို့နှင့် ဘုရားရှေ့ ပျပ်ဝပ်ဖို့ လိုလိုလားလား ရှိနေမည် ဖြစ်ပါသည်။) ယင်းက သေချာ၏။ ဤကဲ့သို့ လိုလိုလားလား ဖြစ်နေအောင် သင်မည်သို့ စွမ်းဆောင်မည်နည်း။ ဘုရားနှုတ်ကပတ်တော်များ၏ အတည်ပြုချက်ကို လက်တွေ့ဘဝထဲတွင် သင်တွေ့ရလိမ့်မည်။ သမ္မာတရားက သင့်အတွင်း၌ စတင်၍ အကျိုးသက်ရောက်မှု ရှိလာလိမ့်မည် ဖြစ်ပြီး ထိုအရာ၏ အတည်ပြုချက်ကို သင်တွေ့ရလိမ့်မည်။ အမှုအရာအားလုံး ဖြစ်ပေါ်လာနေသည့် ဖြစ်စဉ်တွင် ဤအရာများ အားလုံး၏ ဖုံးကွယ်ထားသော အရင်းအမြစ်က သင့်အတွင်းတွင် အတည်ပြုခြင်း ခံရလိမ့်မည်ဖြစ်ပြီး ထိုအရင်းအမြစ်က ဘုရား၏ နှုတ်ကပတ်တော်များနှင့် လုံးလုံးလျားလျား ကိုက်ညီကြောင်း သင်တွေ့ရလိမ့်မည်။ ဘုရားသခင်၏ နှုတ်ကပတ်တော်များ အားလုံးသည် သမ္မာတရားဖြစ်ကြောင်း သင်ဆန်းစစ်အတည်ပြုမည် ဖြစ်ပြီး ဤအရာက ဘုရားသခင်အပေါ် သင်၏ ယုံကြည်မှုကို တိုးပွားစေလိမ့်မည်။ သင့်တွင် ဘုရားသခင်အပေါ် ယုံကြည်မှု ပိုရှိလေလေ ဘုရားနှင့် သင့်ဆက်ဆံရေးက ပို၍ ပုံမှန်ဖြစ်လာလေလေ ဖြစ်ပြီး သင်သည် ဖန်ဆင်းခံတစ်ဦးကဲ့သို့ ပြုမူဖို့၊ ဘုရားသခင်ကို သင်၏ အချုပ်အခြာအာဏာရှင်အဖြစ် မှတ်ယူဖို့ တိုး၍ တိုး၍ လိုလိုလားလား ရှိလာမည် ဖြစ်သည့်အပြင် ဘုရားသခင်ကို ကျိုးနွံနာခံသည့် သင့်ကဏ္ဍများသည်လည်း အရေအတွက် တိုးပွားလာလိမ့်မည်။ ဘုရားသခင်နှင့် သင့်ဆက်ဆံရေးရှိ ဤတိုးတက်မှုကို မည်သို့သဘောရသနည်း။ အလွန် ကောင်းသည် မဟုတ်လော။ ဤသည်မှာ ကောင်းမွန်ပြီး အပြုသဘော ဆောင်သည့် တိုးတက်မှုဖြစ်စဉ်၏ ရလဒ်ဖြစ်သည်။ ဤသို့ဆိုလျှင် ဆိုးရွားပြီး ဒုက္ခပေးနိုင်သော တိုးတက်မှုဖြစ်စဉ်၏ အကျိုးဆက်များက အဘယ်အရာ ဖြစ်မည်နည်း။ (ဘုရားသခင်၏ တည်ရှိမှုအပေါ် ကျွန်ုပ်၏ ယုံကြည်မှုက တိုး၍ တိုး၍ အားနည်းလာမည် ဖြစ်ပြီး ကျွန်ုပ်သည် ဘုရားသခင်နှင့် ပတ်သက်၍ အထင်လွဲမှုများ၊ သံသယများ ရှိလာပါလိမ့်မည်။) ယုတ်စွအဆုံးအနေဖြင့် အဆိုပါအရာများသည် အကျိုးဆက်များ ဖြစ်ပေလိမ့်မည်။ သင်သည် မည်သည့်ကိစ္စရပ်တွင်မျှ အတည်ပြုချက်ကို ရမည် မဟုတ်။ သင်၏ ယုံကြည်မှုတွင် သမ္မာတရားကို ရယူနိုင်စွမ်း မရှိမည်သာမက အယူအဆမျိုးစုံလည်း သင့်တွင် ဖြစ်ပေါ်လာလိမ့်မည်။ သင်သည် ဘုရားကို အထင်လွဲ၊ အပြစ်တင်ကာ သတိထားရှောင်ကြဉ်လိမ့်မည်ဖြစ်ပြီး အဆုံးတွင် ဘုရားကို ငြင်းပယ်လိမ့်မည်။ သင်၏ စိတ်နှလုံးထဲ၌ ဘုရားကို ငြင်းပယ်လျှင် သင်သည် ဘုရားနောက် လိုက်နေနိုင်ဆဲ ဖြစ်မည်လော။ (ထိုသို့ဖြစ်မည် မဟုတ်ပါ။) သင့်တွင် ဘုရားနောက် လိုက်လိုစိတ် ရှိတော့မည် မဟုတ်။ ထို့နောက်ပိုင်း၌ မည်သည့်အရာ ဖြစ်လာမည်နည်း။ ဘုရားသခင် လုပ်ဆောင်ပြောဆိုသည့် အရာအပေါ် သင်သည် စိတ်ဝင်စားမှု ပျောက်ဆုံးသွားလိမ့်မည်။ ဘုရားက “လူသားမျိုးနွယ်၏ အဆုံးသတ်နိဂုံးသည် နီးကပ်လာပြီ” ဟု ပြောသည့်အခါ “အဘယ်အရာကိုမျှ ကျွန်ုပ်မမြင်ပါ” ဟု သင်ပြန်ပြောလိမ့်မည်။ ဘုရားကို သင်ယုံမည် မဟုတ်။ “သမ္မာတရားကို လိုက်စားပြီးသည့်အခါ သင်သည် ကောင်းမွန်သော ခရီးပန်းတိုင်ကို ရလိမ့်မည်” ဟု ဘုရားသခင်က ပြောသည့်အခါ သင်သည် “ကိုယ်တော်မိန့်တော်မူသော ဤကောင်းမွန်သည့် ခရီးပန်းတိုင်ကား အဘယ်မှာနည်း။ ကျွန်ုပ်မမြင်ပါ” ဟု ပြန်ပြောလိမ့်မည်။ သင်သည် စိတ်ဝင်စားမှုမရှိဘဲ ဖြစ်နေမည်။ “စစ်မှန်သည့် ဖန်ဆင်းခံတစ်ဦးကဲ့သို့ သင်ပြုမူရမည်” ဟု ဘုရားသခင်က ပြောသောအခါ သင်သည် “စစ်မှန်သည့် ဖန်ဆင်းခံတစ်ဦးကဲ့သို့ ပြုမူခြင်းတွင် အကျိုးကျေးဇူးတစ်စုံတစ်ရာ ရှိပါသလော။ ထိုအရာမှ ကောင်းချီးမည်မျှကို ကျွန်ုပ်ရရှိနိုင်မည်နည်း။ ထိုသို့ လုပ်ဆောင်ခြင်းဖြင့် ကောင်းချီးများကို ကျွန်ုပ် အမှန်တကယ် ရနိုင်ပါသလော။ ထိုအရာက ကောင်းချီးများ ရရှိခြင်းနှင့် ဆက်နွှယ်နေပါသလော” ဟု ပြန်ပြောလိမ့်မည်။ “ဘုရားသခင်၏ အချုပ်အခြာအာဏာကို သင်လက်ခံပြီး ကျိုးနွံနာခံရမည်” ဟု ဘုရားက ပြောသည့်အခါ သင်သည် “အဘယ်အချုပ်အခြာအာဏာနည်း။ ဘုရား၏ အချုပ်အခြာအာဏာကို ကျွန်ုပ်အဘယ်ကြောင့် ခံစား၍ မရနိုင်သနည်း။ ဘုရားသခင်က အမှန်တကယ်ပင် အချုပ်အခြာအာဏာ ပိုင်စိုးသည်ဆိုလျှင် ကျွန်ုပ်ကို အဘယ်ကြောင့် ဆင်းဆင်းရဲရဲ အသက်ရှင်စေသနည်း။ ကျွန်ုပ်ကို အဘယ်ကြောင့် ဖျားနာစေသနည်း။ ဘုရားသခင်က အချုပ်အခြာအာဏာ ပိုင်စိုးသည်ဆိုလျှင် အမှုကိစ္စများက ကျွန်ုပ်အတွက် အဘယ်ကြောင့် အမြဲပင် အလွန်တရာ ခက်ခဲနေရပါသနည်း” ဟု ပြန်ပြောလိမ့်မည်။ သင့်စိတ်နှလုံးက မကျေနပ်ချက်များနှင့် ပြည့်နေမည်ဖြစ်ပြီး သင်သည် ဘုရားသခင်ပြောသည့်အရာ တစ်ခုကိုမျှ ယုံကြည်လိမ့်မည် မဟုတ်။ ဤအရာက သင့်ထံ၌ ဘုရားအပေါ် စစ်မှန်သော ယုံကြည်မှု ကင်းမဲ့နေပုံကို ထင်ရှားစေလိမ့်မည်။ ဤအကြောင်းကြောင့်ပင် သင်သည် အမှုကိစ္စအမျိုးမျိုးကို ကြုံရသည့်အခါ ကျိုးနွံနာခံမှု စိုးစဉ်းမျှပင် မရှိဘဲ ညည်းညူခြင်းသာ ပြုလိမ့်မည်။ ယင်းသည် ဒုက္ခပေးနိုင်သည့် ဤအဆုံးသတ်သို့ သင်ဆိုက်ရောက်လာမည့်ပုံ ဖြစ်သည်။ လူတချို့က ပြောကြသည်မှာ “ဘုရားသခင်သည် အချုပ်အခြာအာဏာ ပိုင်စိုးသည်ဖြစ်၍ ကျွန်ုပ်ကို နာမကျန်းဖြစ်နေခြင်းမှ ချက်ချင်း ပြန်လည် ကျန်းမာလာအောင် ကူညီပေးသင့်သည်။ ကိုယ်လိုချင်သည့်အရာ မှန်သမျှကို ကျွန်ုပ်စွမ်းဆောင်ရရှိနိုင်အောင် ကူညီပေးသင့်သည်။ အဘယ်ကြောင့်များ ယခု ကျွန်ုပ်ဘဝသည် ဆင်းရဲဒုက္ခ၊ အဆင်မပြေမှုများနှင့် ပြည့်နေရသနည်း” ဟူ၍ ဖြစ်သည်။ ၎င်းတို့သည် ဘုရားသခင်ကို ယုံကြည်မှု ပျောက်ဆုံးသွားပြီး ယခင်က ၎င်းတို့တွင် ရှိခဲ့ဖူးသည့် မရေမရာ ယုံကြည်မှု၏ အရိပ်အယောင် စိုးစဉ်းမျှပင် ကျန်မနေတော့ပေ။ ယုံကြည်မှုက လုံးဝ ပျောက်ကွယ်သွား၏။ ဤသည်မှာ ဤကိစ္စတစ်ခုလုံး၏ ဒုက္ခပေးနိုင်သည့် အကျိုးဆက်နှင့် ကောင်းကျိုးမပြုသော ရလဒ်ဖြစ်သည်။ ဤအဆင့်အထိ သင်တို့ ရောက်လိုသလော။ (မရောက်လိုပါ။) ဤအဆင့်အထိ နိမ့်ကျမသွားလေအောင် မည်သို့ရှောင်၍ ရနိုင်သနည်း။ သမ္မာတရားနှင့် ပတ်သက်လာသောအခါ လုံ့လစိုက်ရမည်။ ဤအရာအားလုံးအတွက် သော့ချက်နှင့် လမ်းကြောင်းက သမ္မာတရားထဲနှင့် ဘုရားနှုတ်ကပတ်တော်များထဲတွင် ရှိ၏။ ဘုရားနှုတ်ကပတ်တော်များနှင့်လည်းကောင်း၊ သမ္မာတရားနှင့်လည်းကောင်း ပတ်သက်လာသောအခါ သင်သည် လုံ့လစိုက်ထုတ်ပါက သင်ကိုယ်တိုင်ပင် မသိလိုက်ပါဘဲနှင့် သင့်အား ဘုရားသခင် သွန်သင်ထားပြီး လမ်းပြပေးထားသော လမ်းကြောင်းကို ပို၍ ရှင်းလင်းစွာ စတင် မြင်လာမည် ဖြစ်ကာ ဘုရားသခင် စီစဉ်ညွှန်ကြားသော လူများ၊ ဖြစ်ရပ်များ၊ အမှုအရာများ၏ အနှစ်သာရကို မြင်လာလိမ့်မည်။ ဤအတွေ့အကြုံ၏ အဆင့်တိုင်းမှတစ်ဆင့် သင်သည် လူများနှင့် အမှုအရာများကို ရှုမြင်ခြင်းအတွက်၊ ဘုရား၏ နှုတ်ကပတ်တော်များအတွင်း ကျင့်ကြံပြုမူပြီး လုပ်ဆောင်ခြင်းအတွက် စည်းမျဉ်းများနှင့် အရင်းခံအချက်ကို တဖြည်းဖြည်း ရှာဖွေတွေ့ရှိလာလိမ့်မည်။ သမ္မာတရားကို လက်ခံပြီး နားလည်လာခြင်းဖြင့် သင်သည် သင်ကြုံကြိုက်ရသော လူများ၊ ဖြစ်ရပ်များ၊ အမှုအရာများထဲတွင် အခြေခံမူများနှင့် လက်တွေ့လုပ်ဖို့ လမ်းကြောင်းများကို တွေ့ရှိရလိမ့်မည်။ ဤလမ်းကြောင်းများအတိုင်း သင်လက်တွေ့လုပ်ပါက ဘုရားသခင်၏ နှုတ်ကပတ်တော်များသည် သင့်ထံ ဝင်ရောက်လာမည် ဖြစ်ပြီး သင့်အသက် ဖြစ်လာလိမ့်မည်။ ဤသို့ဖြင့် ကိုယ်တိုင်ပင် မသိလိုက်ပါဘဲနှင့် သင်သည် ဘုရားသခင်၏ အချုပ်အခြာအာဏာအောက်၊ စီစဉ်ညွှန်ကြားမှုများအောက်၌ စတင် အသက်ရှင်လာလိမ့်မည်။ ဘုရားသခင်၏ အချုပ်အခြာအာဏာနှင့် စီစဉ်ညွှန်ကြားမှုများအောက်၌ အသက်ရှင်သည့်အခါ သင်သည် ဘုရား၏ နှုတ်ကပတ်တော်များနှင့်အညီ လူများနှင့် အမှုအရာများအား ရှုမြင်နည်းကို မရည်ရွယ်ဘဲ တတ်မြောက်သွားလိမ့်မည်။ သင့်လျော်သည့် ရပ်တည်ချက်၊ ရှုထောင့်၊ သဘောထားအမြင်တို့မှ အမှုအရာများကို သင်ရှုမြင်လိမ့်မည်။ အမှုအရာများအပေါ် သင့်ရှုမြင်ချက်တို့၏ ရလဒ်များသည် ဘုရားသခင်၏ နှုတ်ကပတ်တော်များနှင့်ရော သမ္မာတရားနှင့်ပါ ကိုက်ညီလိမ့်မည်။ ယင်းတို့က သင့်ကို ဘုရားသခင်နှင့် တိုး၍ တိုး၍ ရင်းနှီးစေမည် ဖြစ်ပြီး သမ္မာတရားကို ပို၍ ပို၍ ဆာငတ်တောင့်တစေလိမ့်မည်။ သို့သော်လည်း သင်သည် သမ္မာတရားကို မလိုက်စားပါက၊ သို့မဟုတ် သမ္မာတရားနှင့် စပ်လျဉ်း၍ လုံ့လမစိုက်ထုတ်ပါက၊ ထို့ပြင် သမ္မာတရားကို စိတ်မဝင်စားပါက အဆုံး၌ မည်သည့်အခြေအနေသို့ သင်ရောက်သွားမည်ကို ပြောဖို့ ခက်၏။ နောက်ဆုံးတွင်မူ အဆိုးတကာ့ အဆိုးဆုံး အဆုံးသတ်သည်မှာ လူတို့အနေဖြင့် ဘုရားသခင်ကို ယုံကြည်ဖို့ မည်မျှပင် ကြိုးစားပါစေ ဘုရား၏ လုပ်ဆောင်ချက်များကို မမြင်နိုင်ကြသည့်အခါ သို့မဟုတ် ဘုရား၏ အချုပ်အခြာအာဏာကို မခံစားနိုင်ကြသည့်အခါတွင် ဖြစ်သည်။ အမှုအရာမည်မျှကို ၎င်းတို့တွေ့ကြုံသည်ဖြစ်စေ ဘုရားသခင်၏ အနန္တတန်ခိုးနှင့် ဉာဏ်ပညာတို့ကို သတိမမူမိနိုင်ကြသည့်အခါတွင် ဖြစ်သည်။ ထိုသို့သော အခြေအနေများတွင် လူတို့သည် ဘုရားသခင် ဖော်ပြသော နှုတ်ကပတ်တော်များက သမ္မာတရားဖြစ်ကြောင်းကိုသာ အသိအမှတ် ပြုလိမ့်မည်။ သို့ရာတွင် ၎င်းတို့ ကယ်တင်ခံရမည့် မျှော်လင့်ချက်ကိုမူ မြင်ရလိမ့်မည် မဟုတ်။ ဘုရားသခင်၏ စိတ်သဘောထားမှာ ဖြောင့်မတ်ပြီး သန့်ရှင်းကြောင်းကို ၎င်းတို့ မြင်ရန်မှာမူ ဝေလာဝေးပင် ဖြစ်သည်။ ထို့ပြင် ၎င်းတို့သည် ဘုရားသခင်ကို ၎င်းတို့၏ ယုံကြည်မှုက ဝိုးတိုးဝါးတား ဖြစ်နေသည်ဟု အစဉ်အမြဲ ခံစားရလိမ့်မည်။ ဤအရာက ၎င်းတို့သည် သမ္မာတရားကိုဖြစ်စေ၊ ဘုရားသခင်၏ ကယ်တင်ခြင်းကိုဖြစ်စေ မရရှိထားကြောင်း၊ ဘုရားသခင်ကို နှစ်ပေါင်းများစွာ ယုံကြည်လာပြီးသည့် နောက်တွင် မည်သည့်အရာကိုမျှ မရရှိခဲ့ကြောင်း သက်သေပြနေသည်။ “သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ” ဟူသည့် တတိယမြောက် ဆိုရိုးအပေါ် ငါ၏ မိတ်သဟာယပြုချက် ဤတွင် ပြီး၏။

ဃ။ “အဆိုးကို အကောင်းဖြင့် တုံ့ပြန်ပါ” ဟူသည်ကို စိစစ်ခြင်း

ကိုယ်ကျင့်တရား အပြုအမူနှင့် ပတ်သက်သည့် စတုတ္ထ အဆိုမှာ အဘယ်နည်း။ (အဆိုးကို အကောင်းဖြင့် တုံ့ပြန်ပါ။) လူတို့သည် အဆိုးကို အကောင်းဖြင့် တုံ့ပြန်သည့်အခါ ရည်ရွယ်ချက် တစ်ခုခု သိုထားကြသလော။ မိမိတို့အတွက် အမှုအရာများကို သာ၍ လွယ်ကူစေဖို့အလို့ငှာ ၎င်းတို့ နောက်ခြေတစ်လှမ်း ဆုတ်ကြခြင်း ဖြစ်သည် မဟုတ်လော။ ဤသည်မှာ အမှုအရာများကို ကျေရာကျေကြောင်း ကိုင်တွယ်ဖြေရှင်းသည့် နည်းလမ်းတစ်ခု မဟုတ်လော။ လူတို့သည် မပြီးနိုင်မဆုံးနိုင်သော လက်တုံ့ပြန်သည့် သံသရာထဲ မပိတ်မိလိုကြ။ ၎င်းတို့အနေဖြင့် သာ၍ အနည်းငယ် အေးချမ်းစွာ အသက်ရှင်နိုင်ရန်အလို့ငှာ အမှုအရာများကို ပြေလည်သင့်မြတ်ရန် ဆန္ဒရှိကြသည်။ လူတစ်ဦး၏ ဘဝသည် အထူးသဖြင့် ရှည်ကြာခြင်းမရှိသကဲ့သို့ ၎င်းတို့အနေဖြင့် နှစ်တစ်ရာ အသက်အရွယ်၊ သို့မဟုတ် နှစ်ရာချီ အိုမင်းသည်အထိ အသက်ရှင်သည်ဖြစ်စေ ၎င်းတို့ ဘဝများက တိုတောင်းသည်ဟု ၎င်းတို့ မြင်ကြလေသည်။ တစ်နေ့လုံး လက်တုံ့ပြန်ခြင်းနှင့် သတ်ဖြတ်ခြင်း အတွေးများဖြင့် ၎င်းတို့ မိမိတို့ကိုယ်ကို ဖိစီးစေကြသည်။ ၎င်းတို့၏ အတွင်းနယ်ပယ်များသည် ဝရုန်းသုန်းကား အခြေအနေဖြင့် ပြည့်ကာ ပျော်ရွှင်ချမ်းမြေ့ခြင်းမရှိသည့် အသက်တာများကို အသက်ရှင်ကြသည်။ ထို့ကြောင့် သာ၍ ပျော်ရွှင်သည့်၊ သာ၍ ဝမ်းမြောက်ဖွယ် ဘဝတစ်ခုကို အသက်ရှင်ရန်နှင့် မိမိတို့ကိုယ်ကို မှန်ကန်စွာ ပြုမူကျင့်ကြံရန် နည်းလမ်းတစ်ခု ရှာတွေ့ဖို့ ၎င်းတို့ ကြိုးစားကြသည်။ ထိုနည်းလမ်းမှာ အဆိုးကို အကောင်းဖြင့် တုံ့ပြန်ခြင်း ဖြစ်သည်။ လူတို့အနေဖြင့် အချင်းချင်း စော်ကားမိမည်ဖြစ်ပြီး မိမိတို့ ဘဝများအတွင်းတွင် အချင်းချင်း အကြံအစည်များ၏ သားကောင်များ ဖြစ်ကြမည်မှာ မြေကြီးလက်ခတ်မလွဲပေ။ ၎င်းတို့သည် အငြိုးကြီးပြီး ခါးသီးသည့် ခံစားချက်များဖြင့် အစဉ် ဖိစီးကာ အတော်အတန် ယုတ်ညံ့သော ဖြစ်တည်မှုများဖြင့် အသက်ရှင်နေထိုင်ကြလေသည်။ ထို့ကြောင့် လူမှု အခြေအနေ၊ လူမှု တည်ငြိမ်မှုနှင့် စည်းလုံးရေးအတွက် ထိုအရာကို မိမိတို့၏ စိတ်လှုံ့ဆော်မှုအဖြစ် ထားရှိလျက် ချီးကျူးလောက်ဖွယ် ကိုယ်ကျင့်တရားစောင့်ထိန်းသူများသည် ဤကိုယ်ကျင့်တရား စံကို ကမ္ဘာလောကထံ ကြော်ငြာကြလေသည်။ ၎င်းတို့သည် အဆိုးကို အဆိုးဖြင့် မတုံ့ပြန်ရန်နှင့် ထိုအစား အဆိုးကို အကောင်းဖြင့် တုံ့ပြန်ဖို့ သင်ယူရန် လူများကို တိုက်တွန်းရင်း မုန်းတီးမှုနှင့် သတ်ဖြတ်မှုတို့ကို ရှောင်ကြဉ်ရန် လူတို့အား သတိပေးကြလေသည်။ အတိတ်တွင် တစ်စုံတစ်ဦးက သင့်ကို ထိခိုက်နစ်နာစေခဲ့လျှင်ပင် ၎င်းတို့အပေါ် သင် လက်တုံ့ပြန်မည့်အစား ၎င်းတို့ကို သင် ကူညီသင့်သည်၊ ၎င်းတို့၏ အတိတ်က အမှားများကို ခွင့်လွှတ်သင့်သည်၊ ၎င်းတို့နှင့် ပုံမှန် ဆက်ဆံသင့်ပြီး သင်တို့ကြားရှိ မလိုမုန်းထားစိတ်ကို ဖြေဖျောက်စေလျက်၊ ပြီးလျှင် သဘောညီညွတ်သည့် ဆက်ဆံရေးတစ်ခုကို ဖန်တီးရယူလျက် ၎င်းတို့ကို တဖြည်းဖြည်း ပြောင်းလဲစေသင့်သည်ဟု ဆိုကြသည်။ ဤအရာက လူ့အဖွဲ့အစည်းတွင် စိတ်သဘောညီညွတ်ခြင်းအဖြစ်သို့ ဆိုက်ရောက်စေလိမ့်မည် မဟုတ်လော။ သင့်ကို မည်သူက စော်ကားမိပြီးဖြစ်စေ၊ မိသားစုဝင်တစ်ဦး၊ မိတ်ဆွေ၊ အိမ်နီးချင်း၊ သို့မဟုတ် လုပ်ဖော်ကိုင်ဖက်တစ်ဦးဖြစ်စေ ၎င်းတို့၏ အဆိုးကို အကောင်းဖြင့် သင် တုံ့ပြန်ရမည်ဖြစ်ပြီး အာဃာတ ထားခြင်းကို ရှောင်ကြဉ်ရမည်ဟု ၎င်းတို့ ပြောကြသည်။ လူတိုင်းက ဤအရာကို လုပ်ဆောင်နိုင်ပါက ယင်းမှာ လူတို့က “လူတိုင်းက မေတ္တာတရား အနည်းငယ်စီ ပေးမည်ဆိုလျှင် ကမ္ဘာလောကသည် နှစ်သက်ပျော်ရွှင်ဖွယ် ကောင်းသော နေရာတစ်ခု ဖြစ်လာလိမ့်မည်”ဟု ပြောကြသည့်အတိုင်းသာ ဖြစ်လိမ့်မည်ဟု ၎င်းတို့ အခိုင်အမာဆိုကြသည်။ ဤအခိုင်အမာပြောဆိုချက်များသည် စိတ်ကူးများအပေါ် အခြေခံထားသည် မဟုတ်လော။ နှစ်သက်ပျော်ရွှင်ဖွယ်ကောင်းသော နေရာတစ်ခုဟု ဆိုသွားသလော။ ကျားသားမိုးကြိုးပေတည်း။ ကမ္ဘာလောကကို စီမံသောသူနှင့် လူသားမျိုးနွယ်ကို ဖောက်ပြန်ပျက်စီးစေသောသူမှာ အဘယ်သူဖြစ်သည်ကို တစ်ချက်ကြည့်လော့။ “အဆိုးကို အကောင်းဖြင့် တုံ့ပြန်ပါ”ဟူသည့် ကိုယ်ကျင့်တရား အပြုအမူနှင့် ပတ်သက်သည့် အဆိုက အမှန်တကယ် မည်သည့်ပြောင်းလဲမှုကို ဖန်တီးရယူနိုင်သနည်း။ ယင်းသည် မည်သည့်အရာကိုမျှ မပြောင်းလဲပေးနိုင်ပေ။ အခြားအရာများကဲ့သို့ပင် ဤအဆိုက လူတို့၏ ကိုယ်ကျင့်တရား အရည်အသွေးအပေါ် အချို့သော တောင်းဆိုချက်များ ထားရှိသည်၊ သို့မဟုတ် ၎င်းတို့အပေါ် စည်းမျဉ်းအချို့ကို ပြဋ္ဌာန်းလေသည်။ ထိုအရာက ၎င်းတို့အနေဖြင့် အခြားလူများထံမှ မုန်းတီးမှုနှင့် သတ်ဖြတ်မှုတို့ကို ရင်ဆိုင်ရသည့်အခါ မုန်းတီးမှုနှင့် သတ်ဖြတ်မှုတို့ကို ကျင့်သုံးခြင်းမှ ရှောင်ကြဉ်ရန်နှင့် မိမိတို့ကို ထိခိုက်နစ်နာစေသည့် လူတို့ကို အလွယ်တကူ ဒေါသမထွက်တတ်သည့် စိတ်ဖြင့် အေးအေးဆေးဆေး ဆက်ဆံပြီး ထိုမလိုမုန်းထားစိတ်နှင့် သတ်ဖြတ်မှုတို့ကို ဖြေဖျောက်ရန်နှင့် သွေးထွက်သံယိုဖြစ်သည့် ပမာဏကို လျော့နည်းစေရန် မိမိတို့၏ ကိုယ်ကျင့်တရား အပြုအမူကို အသုံးပြုကြရန်တို့ကို တောင်းဆိုလေသည်။ ကိုယ်ကျင့်တရား အပြုအမူနှင့်ပတ်သက်၍ ဤအဆိုသည် လူတို့အပေါ် အတိုင်းအတာ တစ်ခုအထိ ထိရောက်သည်မှာ အမှန်ဖြစ်၏။ ထိုအရာက မလိုမုန်းထားစိတ်နှင့် မကျေမချမ်းဖြစ်ခြင်းတို့ကို ဖြေဖျောက်ပေးနိုင်ပြီး လက်တုံ့ပြန် သတ်ဖြတ်မှုများကို အတိုင်းအတာတစ်ခုအထိ လျော့နည်းသွားစေနိုင်သည်။ ပြီးလျှင် လူမှု အခြေအနေ၊ လူ့အဖွဲ့အစည်း တည်ငြိမ်မှုနှင့် လူမှု သဟဇာတဖြစ်ခြင်းတို့အပေါ် အပြုသဘောဆောင်သည့် သက်ရောက်မှု အတိုင်းအတာတစ်ခုခု ရှိနိုင်သော်လည်း ထိုသက်ရောက်မှုရှိရန် ဤအဆိုအတွက် မည်သည့် ကြိုတင်သတ်မှတ်ချက်များ ရှိပါသနည်း။ လူမှု ပတ်ဝန်းကျင်အရ အရေးပါသည့် ကြိုတင်သတ်မှတ်ချက်များ ရှိ၏။ တစ်ခုမှာ လူတို့ ပိုင်ဆိုင်သည့် ပုံမှန် ဆင်ခြင်တုံတရားနှင့် ဝေဖန်ပိုင်းခြားနိုင်စွမ်း ဖြစ်သည်။ လူတို့က “ငါ လက်တုံ့ပြန်လိုသည့် ဤလူသည် ငါ့ထက် သာ၍ တန်ခိုးအာဏာ ရှိပါသလား၊ သာ၍ တန်ခိုးအာဏာ နည်းပါးပါသလား။ သူတို့အပေါ် ငါ လက်တုံ့ပြန်လျှင် ငါ့ရည်မှန်းချက်ပန်းတိုင်ကို ငါ စွမ်းဆောင်ရရှိနိုင်လိမ့်မည်လား။ ငါ လက်တုံ့ပြန်ပြီး သူတို့ကို သတ်မည်ဆိုလျှင် ကိုယ့်သေတွင်း ကိုယ်တူးသလိုများ ဖြစ်လေမလား”ဟု တွေးကြသည်။ ၎င်းတို့သည် အကျိုးဆက်များကို ပထမဦးစွာ ချိန်ဆကြသည်။ ဤအရာများကို အချိန်ယူ စဉ်းစားပြီးနောက်တွင် လူအများစုက “သူတို့က အဆက်အသွယ်ကောင်းသည်၊ လူမှုရေးလည်း အရှိန်အဝါများစွာ ရှိပြီး ၎င်းတို့ ရက်စက်ကာ ကြမ်းကြုတ်ကြသည်။ ထို့ကြောင့် ၎င်းတို့က ငါ့ကို ထိခိုက်နစ်နာစေခဲ့သော်လည်း ၎င်းတို့အပေါ် လက်တုံ့ပြန်ဖို့ ငါကြိုးစား၍ မဖြစ်ပါ။ စော်ကားမှုကို တိတ်ဆိတ်စွာ ငါမျိုသိပ်ရမည်။ သို့ရာတွင် ဤဘဝ၌ ၎င်းတို့အပေါ် လက်တုံ့ပြန်ခွင့် တစ်ကြိမ်တစ်ခါ ရလျှင် ငါ ယူလိုက်မည်”ဟု သဘောပေါက်ကြလေသည်။ “လက်စားချေရန် အားမထုတ်သူသည် လူမဟုတ်”ဆိုသည်နှင့် “လူကြီးလူကောင်းတစ်ဦးအဖို့ ကလဲ့စားချေရန်မှာ မည်သည့်အခါမျှ နောက်ကျလွန်းခြင်း မရှိပါ”ဟူသည့် ရေပန်းစားသော ဆိုရိုးများကဲ့သို့ ဖြစ်သည်။ လူတို့သည် လောကီဆိုင်ရာ ဆက်ဆံမှုများအတွက် ဤအတွေးအခေါ် အမျိုးအစားများကို သိုထားဆဲဖြစ်သည်။ တစ်နည်းအားဖြင့် လူမှု ပတ်ဝန်းကျင်နှင့်လည်းကောင်း၊ လူ၏ ပြင်းပြင်းထန်ထန် ဖောက်ပြန်ပျက်စီးခြင်းနှင့်လည်းကောင်း တိုက်ရိုက် ဆက်နွှယ်သောကြောင့် အဆိုးကို အကောင်းဖြင့် တုံ့ပြန်ခြင်းနှင့်ဆိုင်သော လောကီဆိုင်ရာ ဆက်ဆံမှုများအတွက် အတွေးအခေါ်ကို လူတို့က စွဲကိုင်ထားကြလေသည်။ လူတို့၏ အယူအဆများနှင့် ၎င်းတို့၏ ဆင်ခြင်တုံတရား၏ ဝေဖန်ပိုင်းခြားနိုင်စွမ်းတို့ကြောင့် ထိုအရာ ထွက်ပေါ်ခဲ့ခြင်း ဖြစ်သည်။ လူအများစုသည် ဤအခြေအနေမျိုးများကို ကြုံရသည့်အခါ စော်ကားမှုများကို တိတ်ဆိတ်စွာ မျိုသိပ်ပြီး အဆိုးကို အကောင်းဖြင့် တုံ့ပြန်ခြင်းအား အပြင်ပန်းအားဖြင့် လက်တွေ့လုပ်ဆောင်ပြီး မိမိတို့၏ အမုန်းတရားနှင့် သွေးကြွေးဆပ်မှုများကို ဘေးဖယ်ထားရုံသာ လုပ်ဆောင်နိုင်သည်။ လူတို့သည် လောကီဆိုင်ရာ ဆက်ဆံမှုများအတွက် ဤအတွေးအခေါ်ကို စွဲကိုင်ရသည့် နောက်ထပ် အကြောင်းရင်းမှာ အချို့သော ကိစ္စများတွင် ပါဝင်ပတ်သက်သည့် အဖွဲ့နှစ်ဖွဲ့ကြား၌ ကြီးမားသည့် တန်ခိုးအာဏာ ဟန်ချက်မညီမျှမှုတစ်ခု ရှိသောကြောင့် မတရားခံရသည့် အဖွဲ့သည် ကလဲ့စားချေခြင်းကို မကြိုးစားဝံ့သကဲ့သို့ ၎င်းတို့ လုပ်ဆောင်နိုင်သည့် အခြားအရာ မည်သည့်အရာမျှ မရှိသည့်အလား အဆိုးကို အကောင်းဖြင့် တုံ့ပြန်ရန် ဖိအားပေးခြင်းခံရလေသည်။ ၎င်းတို့အနေဖြင့် လက်စားချေရမည်ဆိုပါက ၎င်းတို့ တစ်မိသားစုလုံး၏ အသက်များကို အန္တရာယ်ဖြစ်စေမည်ဖြစ်ပြီး ထိုအရာ၏ အကျိုးဆက်များက မတွေးတတ်အောင်ဖြစ်လေသည်။ ထိုသို့သော ကိစ္စများတွင် လူတို့က စော်ကားမှုကို မျိုသိပ်ခြင်းဖြင့် ဆက်လက် အသက်ရှင်ခြင်းကိုသာ ပိုမိုနှစ်သက်ဖွယ် ဖြစ်သည်ဟု တွေ့ရှိရသည်။ သို့ရာတွင် ထိုသို့လုပ်ဆောင်ခြင်းဖြင့် ၎င်းတို့သည် မိမိတို့၏ မကျေမချမ်းမှုကို ချိုးနှိမ်နိုင်ကြပြီလော။ လူတစ်ဦးတစ်ယောက်သည် အာဃာတတစ်ခုကို မေ့ပစ်နိုင်စွမ်း ရှိသလော။ (မရှိပါ။) အထူးသဖြင့် အလွန် ပြင်းထန်ဆိုးရွားသော အာဃာတထားသည့် အခြေအနေများတွင် ဥပမာအနေဖြင့် တစ်စုံတစ်ဦးက သင်၏ သွေးသားရင်းချာကို သတ်ဖြတ်ပြီး သင်၏ မိသားစုကို ဖျက်ဆီးကာ သင့်ကို နာမည်ပျက်စေ၍ သင့်အနေဖြင့် ၎င်းအပေါ် ပြင်းထန်သော မလိုမုန်းထားမှု ဖြစ်ပေါ်လာအောင် လုပ်သည့်အခါ ထိုသို့သော အာဃာတကို မည်သူကမျှ လက်မလွှတ်နိုင်ပေ။ ဤသည်မှာ လူ့သဘာဝ၏ တစ်စိတ်တစ်ပိုင်းဖြစ်ပြီး လူသားမျိုးနွယ်က မချိုးနှိမ်နိုင်သည့် အရာတစ်ခု ဖြစ်သည်။ လူတို့သည် ထိုသို့သော အခြေအနေများတွင် အမုန်းတရား ခံစားချက်များ အလိုအလျောက် ဖြစ်ပေါ်သည်မှာ အတော်ကို ပုံမှန်ဖြစ်၏။ ထိုခံစားချက်များသည် တဇောက်ကန်းစိတ်၊ ဗီဇ၊ သို့မဟုတ် အသိစိတ်ကြောင့် ဖြစ်ပေါ်သည်ဖြစ်စေ၊ မည်သို့ဆိုစေ ယင်းမှာ ပုံမှန်တုံ့ပြန်မှုတစ်ခု ဖြစ်သည်။ ခွေးများပင်လျှင် မိမိတို့ကို ကောင်းမွန်စွာ ဆက်ဆံပြီး ပုံမှန် အစာကျွေးသည့်၊ သို့မဟုတ် ကူညီသည့် လူများနှင့် ပို၍ ရင်းနှီးကြပြီး ထိုလူများကို ယုံကြည်လာသော်လည်း ၎င်းတို့ကို အနိုင်ကျင့်ပြီး နှိပ်စက်သူများကို စက်ဆုပ်ကြသည်။ ထိုမျှသာမဟုတ်။ မိမိတို့ကို အနိုင်ကျင့်သူများနှင့် အနံ့၊ သို့မဟုတ် အသံ တူသည့် လူများကိုပင်လျှင် စက်ဆုပ်ကြလိမ့်မည်ဖြစ်သည်။ သင်မြင်သလော၊ ခွေးများပင်လျှင် ဤဗီဇ ပိုင်ဆိုင်ကြသည်၊ လူများဆိုလျှင်မူ ပြောစရာ ဘာမျှမရှိတော့ပေ။ လူတို့သည် တိရစ္ဆာန်များထက် သာ၍ များစွာ ရှုပ်ထွေးသည့် စိတ်များကို ရှိကြသည်ကို ထောက်သော် လက်တုံ့ပြန် သတ်ဖြတ်ခြင်း၊ သို့မဟုတ် တရားမမျှတသည့် ဆက်ဆံမှုတို့နှင့် ရင်ဆိုင်ရသည့်အခါ မလိုမုန်းထားစိတ် ခံစားကြသည်မှာ ၎င်းတို့အတွက် လုံးဝ ပုံမှန်ဖြစ်၏။ သို့ရာတွင် အကြောင်းရင်း အမျိုးမျိုးနှင့် အထူးအခြေအနေများကြောင့် လူတို့သည် မကြာခဏဆိုသလို မဖြစ်မနေ အလျှော့ပေးကြရပြီး စော်ကားမှုများကို မျိုသိပ်ကာ အမှုအရာများကို ခဏတာ သည်းညည်းခံရကြလေသည်။ သို့ရာတွင် ဤသည်မှာ ၎င်းတို့အနေဖြင့် အဆိုးကို အကောင်းဖြင့် တုံ့ပြန်ရန် ဆန္ဒရှိကြောင်း၊ သို့မဟုတ် ထိုသို့ တုံ့ပြန်နိုင်စွမ်းရှိကြောင်း မဆိုလိုပေ။ ယခုတင် ငါ ပြောပြီးသည့်အရာသည် လူ့သဘာဝနှင့်ဆိုင်သည့် ရှုထောင့်အမြင်နှင့် လူ၏ အလိုလိုဖြစ်သော တုံ့ပြန်မှုများအပေါ် အခြေခံထားခြင်း ဖြစ်သည်။ ယခုတွင် ဤအရာကို လူမှုအဖွဲ့အစည်းနှင့် ပတ်သက်သည့် ဓမ္မဓိဋ္ဌာန်ကျသော အချက်များ၏ ရှုထောင့်အမြင်မှ ကြည့်ပါက တစ်စုံတစ်ဦးသည် အဆိုးကို အကောင်းဖြင့် မတုံ့ပြန်ဘဲ ထိုအစား လက်စားချေပြီး လူသတ်မှု ကျူးလွန်ပါက အကျိုးဆက်များက မည်သည့်အရာများ ဖြစ်မည်နည်း။ ၎င်းတွင် တာဝန်ရှိသဖြင့် ဥပဒေအရ အရေးယူခြင်းခံရမည်ဖြစ်သည်။ ၎င်းသည် ထိန်းသိမ်းခြင်းခံရမည်၊ ထောင်ဒဏ် စီရင်ချက်ချခံရမည်ဖြစ်ပြီး သေဒဏ်ပေးခြင်းပင် ခံရနိုင်ပေသည်။ ဤအရာပေါ် အခြေခံ၍ လူ့သဘာဝ၏ ရှုထောင့်အမြင်မှဖြစ်စေ၊ လူမှုအဖွဲ့အစည်းနှင့် ဥပဒေတို့မှ ကန့်သတ်ထားသည့် တန်ခိုးအာဏာ၏ ရှုထောင့်အမြင်မှဖြစ်စေ လူတို့သည် မတရားသည့် ဆက်ဆံမှုနှင့် လက်စားချေ သတ်ဖြတ်ခြင်းတို့ကို ကြုံဆုံရသည့်အခါ မည်သည့်လူတစ်ဦးမျှ မိမိတို့၏ စိတ်များမှ၊ သို့မဟုတ် မိမိတို့ စိတ်နှလုံး၏ အတွင်းနက်နက် နေရာများမှ အမုန်းတရားကို ဖယ်ရှားနိုင်စွမ်းမရှိကြဟု ငါတို့ ကောက်ချက်ချနိုင်သည်။ စကားဖြင့် တိုက်ခိုက်ခံရခြင်း၊ လှောင်ပြောင်ခံရခြင်း၊ ရယ်သွမ်းသွေးခံရခြင်းကဲ့သို့ အနည်းငယ်မျှသော ထိခိုက်မှုများ ခံရသည့်အခါ၌ပင် လူတို့သည် အဆိုးကို အကောင်းဖြင့် တုံ့ပြန်နိုင်ခြင်း မရှိကြချေ။ အဆိုးကို အကောင်းဖြင့် တုံ့ပြန်နိုင်စွမ်းသည် လူ့သဘာဝ၏ ပုံမှန် သရုပ်သကန်တစ်ခု ဖြစ်သလော။ (မဟုတ်ပါ။) ထို့ကြောင့် လူတစ်ဦးသည် အနိုင်ကျင့်ခံရသည့်အခါ၊ သို့မဟုတ် ထိခိုက်နစ်နာစေခြင်းခံရသည့်အခါ ၎င်းတို့၏ လူ့သဘာဝသည် အနည်းဆုံးအနေဖြင့် မည်သည့်အရာကို လိုအပ်ပြီး တောင်းဆိုသနည်း။ လူတစ်ဦးဦးက “ဆက်ပြီး ကျွန်ုပ်ကို အနိုင်ကျင့်ပါ။ သင်သည် တန်ခိုးအာဏာရှိပြီး ဆိုးယုတ်သည်။ သင် အလိုရှိသည့် မည်သည့်ပုံဖြင့်မဆို ကျွန်ုပ်ကို အနိုင်ကျင့်နိုင်ပြီး သင်၏ အဆိုးကို အကောင်းဖြင့် ကျွန်ုပ် တုံ့ပြန်မည်ဖြစ်သည်။ သင်သည် ကျွန်ုပ်၏ မြင့်မြတ်သော အကျင့်စရိုက်၊ ကိုယ်ကျင့်တရားအပြုအမူတို့နှင့်ဆိုင်သော အားကောင်းသည့် ခံစားချက်ကို ခံစားရလိမ့်မည် ဖြစ်ပြီး သင့်အပေါ် ကျွန်ုပ် မုချ လက်စားချေမည် မဟုတ်၊ သို့မဟုတ် သင်နှင့်ပတ်သက်၍ မည်သည့်ရန်လိုမှုမျှ ဖြစ်ပေါ်မည် မဟုတ်ပေ။ သင့်ကို ကျွန်ုပ် ဒေါသထွက်မည်မဟုတ်ပါ။ အားလုံးကို ရယ်စရာ တစ်ခုကဲ့သို့သာ ကျွန်ုပ် ခံယူမည်ဖြစ်သည်။ သင်ပြောဆိုသည့်အရာများက ကျွန်ုပ်၏ အကျင့်စရိုက်ကို မည်မျှစော်ကားသည်ဖြစ်စေ၊ ကျွန်ုပ်၏ မာနကို ထိခိုက်သည်ဖြစ်စေ၊ သို့မဟုတ် ကျွန်ုပ်၏ အကျိုးစီးပွားကို ပျက်စီးစေသည်ဖြစ်စေ အားလုံး ကိစ္စမရှိပါ။ သင်နှစ်သက်သည့် မည်သည့်အရာကိုမဆို လွတ်လပ်စွာ ပြောဆိုသင့်သည်”ဟု ရွှင်လန်းတက်ကြွစွာနှင့် ပျော်ရွှင်စွာ ဆိုမည်လော။ ထိုသို့သောလူများ တည်ရှိသလော။ (မရှိပါ။) မည်သူမျှသည် မိမိတို့၏ အာဃာတများကို အမှန်တကယ် လုံးဝ လက်လွှတ်နိုင်စွမ်းမရှိပေ။ ၎င်းတို့အနေဖြင့် မိမိတို့၏ ရန်သူကို လက်စားချေသည့်အနေဖြင့် သတ်ဖြတ်ခြင်းမရှိဘဲ အတန်ကြာ ရှေ့ဆက်နိုင်ပါက အခြေအနေ ထိုမျှမဆိုးရွားနှင့်ပြီးသားဖြစ်၏။ ထို့ကြောင့် မည်သူမျှ အဆိုးကို အကောင်းဖြင့် အမှန်တကယ် တုံ့ပြန်နိုင်စွမ်းမရှိသကဲ့သို့ လူတို့သည် ဤကိုယ်ကျင့်တရား အပြုအမူကို လက်တွေ့လုပ်ဆောင်လျှင်ပင် ထိုအချိန်က အခြေအနေတစ်ခုခု၏ ကန့်သတ်မှုများကြောင့် ထိုသို့ မဖြစ်မနေ ပြုမူဆောင်ရွက်ခဲ့ရခြင်းကြောင့်၊ သို့မဟုတ် ဖြစ်ရပ်တစ်ခုလုံးသည် အမှန်တကယ်တွင် လုပ်ကြံဖန်တီးထားပြီး စိတ်ကူးယဉ်ဖြစ်ခဲ့သောကြောင့်သာ ဖြစ်လိမ့်မည်။ သာမန်အခြေအနေများအောက်တွင် လူတို့သည် ပြင်းထန်သော နှိပ်စက်ညှဉ်းပန်းမှု၊ သို့မဟုတ် မတရားဖိနှိပ်ခြင်း၏ သားကောင် ဖြစ်သွားသည့်အခါ အငြိုးထားမှုများ ဖြစ်ပေါ်လာကာ အငြိုးကြီးလာကြလိမ့်မည်။ တစ်စုံတစ်ဦးသည် မိမိ၏ မုန်းတီးမှုကို သတိမပြုမိ၊ သို့မဟုတ် တုံ့ပြန်မည်မဟုတ်သည့် တစ်ခုတည်းသော အခြေအနေမှာ ထိုမုန်းတီးမှု အလွန် များလွန်းပြီး အလွန် ထိတ်လန့်တုန်လှုပ်သွားမည့်အခြေအနေ၊ ၎င်းတို့၏မှတ်ဉာဏ်၊ သို့မဟုတ် သူတို့၏ အသိဉာဏ် ပျောက်ဆုံးသွားမည့် အခြေအနေတွင်သာ ဖြစ်သည်။ သို့ရာတွင် ပုံမှန်လူ့သဘာဝနှင့် ဆင်ခြင်တုံတရားရှိသည့် မည်သည့်လူမဆိုသည် စော်ကားမှုများ၊ ခွဲခြားဆက်ဆံခြင်း၊ မတရားသဖြင့် ချိုးနှိမ်ခြင်း၊ ပြက်ရယ်ပြုခြင်း၊ ထိကပါးရိကပါးပြောခြင်း၊ လှောင်ပြောင်ခြင်း၊ ထိခိုက်နစ်နာစေခြင်း စသည်တို့ဖြင့် ဆက်ဆံခံချင်ကြမည်မဟုတ်ပေ၊ သို့မဟုတ် တစ်စုံတစ်ဦးသည် ၎င်းတို့၏ အကျင့်စရိုက်နှင့် ဂုဏ်သက္ခာကို နင်းချေကာ စော်ကားသည်အထိ လုပ်ဆောင်ခြင်းကို လိုချင်မည်မဟုတ်ပေ။ ကိုယ်ကျင့်တရား အပြုအမူနှင့် ပတ်သက်၍ ၎င်းတို့ကို ယခင်က စော်ကားခဲ့သူ၊ သို့မဟုတ် ထိခိုက်နစ်နာစေခဲ့သူများကို မမှန်မကန် အပြန်အလှန်တုံ့ပြန်ရန် မည်သူမျှ ဝမ်းသာမည်မဟုတ်။ မည်သူမျှ ထိုသို့ လုပ်ဆောင်နိုင်စွမ်း မရှိပေ။ ထို့ကြောင့် အဆိုးကို အကောင်းဖြင့် တုံ့ပြန်ခြင်းဆိုင်ရာ ကိုယ်ကျင့်တရား အပြုအမူနှင့် စပ်လျဉ်းသည့် ဤအဆိုသည် ဖောက်ပြန်ပျက်စီးသည့် လူသားမျိုးနွယ်အတွက် အလွန်အားနည်းကာ အားရစရာ မကောင်းသလို အနှစ်မဲ့ပြီး အဓိပ္ပာယ်မဲ့ပုံရလေသည်။

ဤအရာကို ပုံမှန်လူ့သဘာဝ၏ အသိစိတ်နှင့် ဆင်ခြင်တုံတရား ရှုထောင့်အမြင်မှ ငါတို့ ကြည့်ပါက လူတစ်ဦးသည် မည်မျှ ဖောက်ပြန်ပျက်စီးသည်ဖြစ်စေ၊ ၎င်းတို့က ဆိုးယုတ်သည့် လူတစ်ဦး၊ သို့မဟုတ် အတော်အတန် ကောင်းမွန်သည့် လူ့သဘာဝ ပိုင်ဆိုင်သည့် လူတစ်ဦး ဖြစ်လင့်ကစား အခြားသူများက ၎င်းတို့ကို ကောင်းမွန်စွာနှင့် အခြေခံအဆင့် လေးစားမှုဖြင့် ဆက်ဆံလိမ့်မည်ဟု ၎င်းတို့အားလုံးက မျှော်လင့်ကြသည်။ သင့်အပေါ် အကြောင်းရင်းမရှိဘဲ တစ်စုံတစ်ဦးက စတင်မြှောက်ပင့်နေပြီး မျက်နှာလိုမျက်နှာရ လုပ်နေပါက ထိုအရာက သင့်ကို ပျော်ရွှင်စေမည်လော။ ထိုအရာကို သင် နှစ်သက်မည်လော။ (နှစ်သက်မည်မဟုတ်ပါ။) အဘယ်ကြောင့် ထိုအရာကို သင်မနှစ်သက်မည်နည်း။ သင် လှည့်စားခံနေခဲ့ရသည့်အလား ခံစားရမည်လော။ သင်က “ငါသည် သင့်အဖို့ သုံးနှစ်အရွယ် ကလေးတစ်ဦးကဲ့သို့ ထင်ရပါသလား။ ဤအရာများကို ငါ့အား ပြောဆိုရန် လိုအပ်ကြောင်း သင် ခံစားရသည့် အကြောင်းရင်းကို ငါ အဘယ်သို့များ နားမလည်နိုင်ဖြစ်နေရသနည်း။ ငါသည် သင် ပြောသလောက် တော်ပါသလား။ ထိုအရာများ တစ်ခုတလေကို ငါလုပ်ဆောင်ခဲ့ပါသလား။ ဤမိုက်မဲသည့် မြှောက်ပင့်မှုအားလုံးသည် မည်သည့်အရာအတွက် ဖြစ်ပါသနည်း။ သင်သည် မိမိကိုယ်ကို အဘယ်သို့များ မစက်ဆုပ်ဘဲ နေရသနည်း”ဟု တွေးပေမည်။ လူတို့သည် မြှောက်ပင့်သည့် စကားများကို မကြားလိုကြသကဲ့သို့ စော်ကားမှုတစ်မျိုးအဖြစ် ယူကြသည်။ အခြေခံအဆင့် ရိုသေလေးစားမှုရှိခြင်းမှတစ်ပါး လူတို့သည် အခြားသူများအား မိမိတို့ကို မည်သို့ဆက်ဆံစေလိုကြသနည်း။ (ရိုးသားစစ်မှန်မှုဖြင့် ဆက်ဆံစေလိုပါသည်။) အခြားသူများကို ရိုးသားစစ်မှန်မှုဖြင့် ဆက်ဆံရန် လူတို့ကို တောင်းဆိုခြင်းသည် ဖြစ်နိုင်မည်မဟုတ်။ အခြားသူများကို အနိုင်ကျင့်ခြင်းမှ ၎င်းတို့ ရှောင်ကြဉ်ပါက ယင်းမှာ အတော်လေး ကောင်းမွန်ပြီးသား ဖြစ်သည်။ အချင်းချင်း အနိုင်မကျင့်ရန် လူတို့ကို စေခိုင်းခြင်းသည် ယှဉ်ကြည့်လျှင် ဓမ္မဓိဋ္ဌာန်ကျသော တောင်းဆိုချက်တစ်ခု ဖြစ်သည်။ အခြားသူတို့က ၎င်းတို့ကို လေးစားရန်၊ ၎င်းတို့ကို အနိုင်မကျင့်ရန်နှင့် အရေးအကြီးဆုံးမှာ ၎င်းတို့ကို မျှမျှတတ ဆက်ဆံရန် လူတို့ မျှော်လင့်ကြသည်။ ၎င်းတို့ ခုခံနိုင်စွမ်းမရှိသည့်အချိန်တွင် အခြားသူများက ၎င်းတို့ကို အနိုင်မကျင့်ရန်၊ သို့မဟုတ် ၎င်းတို့၏ ပြစ်ချက်များ ဖော်ထုတ်ခံရသည့်အခါ ဝိုင်းမပယ်ကြရန်၊ သို့မဟုတ် ၎င်းတို့အပေါ် စဉ်ဆက်မပြတ် မြှောက်ပင့်ပြီး မျက်နှာလိုမျက်နှာရ မလုပ်ရန် မျှော်လင့်ကြသည်။ လူတို့က ဤအပြုအမူမျိုးကို စက်ဆုပ်ဖွယ်အဖြစ် မြင်ပြီး မျှမျှတတ ဆက်ဆံခံရဖို့သာ ဆန္ဒရှိကြသည်။ ယင်းမှာ မှန်ကန်သည် မဟုတ်လော။ အခြားသူများကို မျှမျှတတ ဆက်ဆံခြင်းသည် လူ့လောကနှင့် လူ့အတွေးနယ်ပယ်တွင် အတော်အတန် အပြုသဘောဆောင်သော ရည်သန်မျှော်မှန်းချက်တစ်ခုဖြစ်သည်။ ငါသည် အဘယ်ကြောင့် ထိုသို့ပြောဆိုသနည်း။ ထိုအကြောင်းကို တွေးကြည့်လော။ လူအားလုံးသည် အဘယ်ကြောင့် ပေါင်ချိန်ကို နှစ်သက်ကြသနည်း။ အမှုများက စိတ်ကူးယဉ်ဖြစ်ပြီး လုံးဝ လုပ်ကြံဖန်တီးထားခြင်း ဖြစ်သော်လည်း ထိုအမှုများကို ပေါင်ချိန် ဆုံးဖြတ်သည့် သရုပ်ဖော်ချက်များကို ကြည့်ရှုရန် လူတို့က နှစ်သက်ကြသည်။ လူတို့သည် အဘယ်ကြောင့် ထိုအရာများကို နှစ်သက်ကြဆဲ ဖြစ်သနည်း။ ထိုအရာများကို အဘယ်ကြောင့် ကြည့်ရှုရန် လိုလားနေကြဆဲ ဖြစ်သနည်း။ အဘယ်ကြောင့်ဆိုသော် ၎င်းတို့၏ စံလောကတွင် ၎င်းတို့၏ အတွေးနယ်ပယ်နှင့် ၎င်းတို့ စိတ်နှလုံး၏ အတွင်းနက်နက်နေရာများတွင် ၎င်းတို့အားလုံးက အပြုသဘောဆောင်ပြီး အနည်းငယ် ပိုကောင်းမွန်သည့် လောကကို အလိုရှိကြသောကြောင့် ဖြစ်သည်။ လူတိုင်းအတွက် အတော်အတန် မျှတပြီး တရားသည့် လူမှုဝန်းကျင်နှင့်ပတ်သက်၍ အာမခံချက်ရှိသည့် လောကတစ်ခုတွင် လူသားတို့ အသက်ရှင်နိုင်ဖို့ကို ၎င်းတို့ ဆန္ဒရှိကြသည်။ ထိုသို့ဖြင့် အနည်းဆုံးအနေဖြင့် ဆိုးယုတ်သည့် အင်အားစုများ၏ အနိုင်ကျင့်ခြင်း သင်ခံရသည့်အခါ တရားမျှတမှုကို ထိန်းသိမ်းသည့် နေရာ၊ သင်၏ နစ်နာချက်များနှင့် ပတ်သက်၍ တိုင်ကြားချက်တစ်ခုကို အမှုဖွင့်နိုင်သည့် နေရာ၊ သင် စောဒကတက်ခွင့် ရှိသည့်နေရာနှင့် နောက်ဆုံးတွင် သင် ဒုက္ခခံစားခဲ့ရသည့် မတရားမှုများကို ဖော်ထုတ်ပေးမည့် နေရာတစ်ခု ရှိပေမည်။ ဤလူ့အဖွဲ့အစည်းနှင့် လူသားမျိုးနွယ်တွင် သင်သည် အပြစ်ကင်းကြောင်း သက်သေပြနိုင်ပြီး အရှက်ခွဲခံရခြင်း တစ်စုံတစ်ရာကို ခံစားရခြင်း၊ သို့မဟုတ် နစ်နာချက် တစ်စုံတစ်ရာကို ခံထားရခြင်းမှ မိမိကိုယ်ကို ကာကွယ်ရန် နေရာတစ်ခု ရှိပေမည်။ ဤသည်မှာ လူတို့ စံထားရသည့် လူ့အဖွဲ့အစည်း ဖြစ်သည် မဟုတ်လော။ ဤသည်မှာ လူတိုင်း တောင့်တသည့်အရာ ဖြစ်သည်မဟုတ်လော။ (ဟုတ်ပါသည်။) ဤသည်မှာ လူတိုင်း၏ အိပ်မက်ဖြစ်သည်။ လူတို့က ၎င်းတို့ မျှမျှတတ ဆက်ဆံခံရလိမ့်မည်ဟု မျှော်လင့်ကြသည်။ မမျှတသည့် ဆက်ဆံမှုတစ်ခုခုကို ခံရရန်ကိုဖြစ်စေ၊ မမျှမတ ဆက်ဆံခံရပါက စောဒကတက်ဖို့ မည်သည့်နေရာမျှ မရှိမည်ကိုဖြစ်စေ ၎င်းတို့ အလိုမရှိကြသကဲ့သို့ ယင်းကို အလွန် စိတ်သောကဖြစ်စရာဟု ၎င်းတို့ မြင်ကြသည်။ “အဆိုးကို အကောင်းဖြင့် တုံ့ပြန်ခြင်း”နှင့်ဆိုင်သည့် လူ၏ ကိုယ်ကျင့်တရား အပြုအမူအပေါ် ထားရှိသည့် စံနှုန်းနှင့် တောင်းဆိုချက်တို့သည် တကယ့်ဘဝတွင် လူသားမျိုးနွယ်၏ ဖောက်ပြန်ပျက်စီးခြင်း လက်တွေ့အရှိတရားနှင့် အလွန်ကွာခြားသည်ဟု ဆိုနိုင်ပေ၏။ ထို့ကြောင့် လူ၏ ကိုယ်ကျင့်တရား အပြုအမူအပေါ် ထားရှိသည့် ဤတောင်းဆိုချက်သည် လူ့အတွက် ထောက်ထားခြင်းမရှိသကဲ့သို့ ဓမ္မဓိဋ္ဌာန်ကျသည့် အချက်၊ တကယ့် ဘဝတို့နှင့် အလွန် ကွာခြားလေသည်။ ထိုအရာမှာ မတရားခံရပြီး အရှက်ခွဲခံခဲ့ရကြသည့် ချို့ငဲ့သော လူများ၏ စိတ်အတွင်းကျကျ နယ်ပယ်များအပေါ် သိနားလည်မှုမရှိကြသည့် အတွေးအခေါ်ပညာရှင်များက အဆိုပြုထားသော အဆိုတစ်ခုဖြစ်သည်။ ဤအတွေးအမြင် ပဓာနဝါဒီများသည် ဤလူများ မတရားခံရပြီးဖြစ်သည့် အတိုင်းအတာနှင့် ၎င်းတို့၏ ဂုဏ်သိက္ခာနှင့် အကျင့်စရိုက်များ စော်ကားခံခဲ့ရသည့် အတိုင်းအတာ၊ သို့မဟုတ် ၎င်းတို့၏ကိုယ်ပိုင် ဘေးကင်းလုံခြုံမှုပင်လျှင် မည်မျှ ခြိမ်းခြောက်ခံရသည်ဆိုသည်တို့ကို နားလည်ခြင်း မရှိကြချေ။ ဤလက်တွေ့အရှိတရားများကို ၎င်းတို့ နားမလည်ကြသည့်တိုင် ၎င်းတို့က “သင်သည် နှိပ်စက်ခံရဖို့ မွေးဖွားခြင်းဖြစ်ပြီး သင်၏ ကံကြမ္မာကို သင် လက်ခံရမည်။ သင်သည် လူမှုအဖွဲ့အစည်း၏ အနိမ့်ကျဆုံး အလွှာအတန်းအစားတွင် မွေးဖွားခဲ့ပြီး ကျွန်များ၏ သဘာဝအနှစ်သာရဖြင့် မွေးဖွားလာခြင်း ဖြစ်သည်။ သင်သည် အခြားသူများ၏ အုပ်စိုးခြင်းခံရဖို့ မွေးဖွားခဲ့ခြင်း ဖြစ်သည်။ သင့်ကို ထိခိုက်နစ်နာစေခဲ့သည့်သူများကို သင် လက်စားချေမည့်အစား အဆိုးကို အကောင်းဖြင့် တုံ့ပြန်သင့်သည်။ လူမှု အခြေအနေနှင့် လူ့အဖွဲ့အစည်း သဟဇာတဖြစ်ခြင်း၏ ကောင်းကျိုးအတွက် သင့် ကဏ္ဍကို သင် လုပ်ဆောင်သင့်ပြီး သင်၏ အပြုသဘောဆောင်သော အားထုတ်မှုနှင့် သင်၏ အကောင်းဆုံး ကိုယ်ကျင့်တရား အပြုအမူတို့ကို ပြသခြင်းအားဖြင့် လူ့အဖွဲ့အစည်းကို ပံ့ပိုးပေးသင့်သည်” ဟူသကဲ့သို့သော အရာများကို ပြောဆိုလျက် ခံရသူများက ကိုယ်ထိလက်ရောက် ပြုမူသူများနှင့် ပြေလည်သင့်မြတ်ကာ ထိုသူတို့အပေါ် လက်စားချေခြင်းကို ရှောင်ကြဉ်ဖို့ တောင်းဆိုကြဆဲဖြစ်သည်။ ဤအရာအားလုံးသည် အထက်တန်းစားနှင့် အုပ်ချုပ်သူလူတန်းစားတို့အတွက် အဆင်ပြေလွယ်ကူစေသလို ၎င်းတို့ကိုယ်စား ချို့ငဲ့သူများ၏ စိတ်နှလုံးများနှင့် စိတ်ခံစားချက်များကို ငြိမ်သက်အေးချမ်းစေရင်း ၎င်းတို့၏ အမြတ်ထုတ်ခြင်းကို နိမ့်ကျသည့်လူတန်းစားများ ခံရသည့်အတွက် ဆင်ခြေပေးရန် ပြောထားသည်မှာ သိသာထင်ရှားလှပေသည်။ ဤသည်မှာ ထိုသို့သော အရာများကို ပြောဆိုခြင်း၏ ရည်ရွယ်ချက် ဖြစ်သည် မဟုတ်လော။ (ဟုတ်ပါသည်။) နိုင်ငံတိုင်း၏ တရားဥပဒေနှင့် လူမှုစနစ်များ၊ လူမျိုးနှင့် မျိုးနွယ်စုတိုင်း၏ စနစ်များနှင့် စည်းကမ်းများသည် မျှတပြီး တင်းကျပ်စွာ ပြဋ္ဌာန်းထားပါက လူ့သဘောသဘာဝ၏ နိယာမများနှင့် ဆန့်ကျင်သည့် ဤဓမ္မဓိဋ္ဌာန်မကျသော အဆိုကို အားပေးအားမြှောက်ပြုရန်မှာ လိုအပ်ဦးမည်လော။ လိုအပ်မည် မဟုတ်ပေ။ “အဆိုးကို အကောင်းဖြင့် တုံ့ပြန်လော့”ဟူသည့် အဆိုကို ချို့ငဲ့သူများအပေါ် အမြတ်ထုတ်ပြီး နင်းခြေဖို့ အုပ်ချုပ်သူ လူတန်းစားများ၊ အခွင့်အာဏာနှင့် တန်ခိုး ပိုင်ဆိုင်သည့် ဆိုးယုတ်သောလူများအတွက် လမ်းကြောင်းနှင့် နည်းလမ်းတစ်ခုအဖြစ် သိသိသာသာ အားပေးအားမြှောက်ပြုထားခြင်းသာ ဖြစ်သည်။ တစ်ချိန်တည်းတွင် ချို့ငဲ့သည့် လူတန်းစားကို ချွေးသိပ်ရန်နှင့် ၎င်းတို့ ကြွယ်ဝချမ်းသာသူ၊ အထက်တန်းစားများနှင့် အုပ်ချုပ်သူ လူတန်းစားများအပေါ် လက်စားချေရန် ကြိုးစားခြင်း၊ သို့မဟုတ် ရန်လိုလာခြင်းမှ တားဆီးရန်အလို့ငှာ ဤအတွေးအခေါ် ပညာရှင်များနှင့် ပညာသင်ကြားပေးသူများဟု ဆိုလေသောသူများသည် လူတိုင်း အကျင့်စာရိတ္တကောင်းကို ကျင့်သုံးကြရန် လိုအပ်သည်ဟူသည့် ဟန်ဆောင်မှုအောက်တွင် ဤအဆိုကို အားပေးအားမြှောက်ပြုလျက် မိမိတို့ကိုယ်ကို ကိုယ်ကျင့်တရား ကြီးစိုးမှု၏ အထွတ်အထိပ်တွင် ထားရှိကြလေသည်။ ဤအရာက လူ့အဖွဲ့အစည်းအတွင်း၌ သာ၍ပင် ဆန့်ကျင်ကွဲလွဲမှုများ ဖန်တီးသည် မဟုတ်လော။ လူများကို သင် ဖိနှိပ်လေ၊ လူ့အဖွဲ့အစည်းက မျှတခြင်းမရှိဟု သက်သေပြလေ ဖြစ်သည်။ လူ့အဖွဲ့အစည်းသည် အမှန်တကယ် မျှတပြီး တရားပါက ဤအဆိုကို အသုံးပြုလျက် လူတို့၏ ကိုယ်ကျင့်တရား အပြုအမူအပေါ် ဝေဖန်အကဲဖြတ်ပြီး တောင်းဆိုချက်များ ထားရှိရန် လိုအပ်ဦးမည်လော။ ဤသည်မှာ သိသာထင်ရှားစွာ လူမှုအဖွဲ့အစည်းထဲတွင်၊ သို့မဟုတ် လူသားမျိုးနွယ်ထဲတွင် တရားမျှတမှု မရှိသည့် အချက်ကြောင့်ဖြစ်ပေသည်။ မကောင်းမှုပြုသူများကို ဥပဒေဖြင့် အပြစ်ပေးနိုင်မည်ဆိုပါက၊ သို့မဟုတ် ငွေနှင့် တန်ခိုးအာဏာရှိသူများသည်လည်း တာဝန်ရှိသဖြင့် ဥပဒေအရ အရေးယူခံခဲ့ရမည်ဆိုပါက “အဆိုးကို အကောင်းဖြင့် တုံ့ပြန်ပါ”ဟူသည့် အဆိုသည် ခိုင်လုံမည်မဟုတ်သကဲ့သို့ တည်ရှိမည်မဟုတ်ပေ။ အရာရှိတစ်ဦးကို သာမန်လူမည်မျှက ထိခိုက်နစ်နာစေနိုင်မည်နည်း။ ကြွယ်ဝချမ်းသာသူကို ဆင်းရဲနုံချာသူမည်မျှက ထိခိုက်နစ်နာစေနိုင်မည်နည်း။ ယင်းမှာ ၎င်းတို့အတွက် စွမ်းဆောင်ရရှိရန် ခက်ခဲပေမည်။ ထို့ကြောင့် “အဆိုးကို အကောင်းဖြင့် တုံ့ပြန်ပါ”ဟူသည့် အဆိုသည် သာမန်လူများ၊ ဆင်းရဲနုံချာသူနှင့် နိမ့်ကျသည့် လူတန်းစားများကို သိသာထင်ရှားစွာ ရည်ရွယ်ပေသည်။ ထိုအရာမှာ စောင့်စည်းမှုရှိသကဲ့သို့ တရားမျှတမှုမရှိသည့် အဆိုတစ်ခု ဖြစ်သည်။ ဥပမာအနေဖြင့် အစိုးရ အရာရှိတစ်ဦးအား အဆိုးကို အကောင်းဖြင့် တုံ့ပြန်ရန် သင် တောင်းဆိုပါက ၎င်းတို့က သင့်ကို “မည်သည့် အဆိုးကို ငါတုံ့ပြန်ရမည်နည်း။ မည်သူသည် ငါ့ကို ထိဝံ့မည်နည်း။ မည်သူသည် ငါ့ကို စော်ကားဝံ့မည်နည်း။ မည်သူသည် ငါ့ကို ငြင်းဆိုဝံ့မည်နည်း။ ငါ့ကို ငြင်းဆိုသောသူ မည်သူကိုမဆို ငါ သတ်မည်။ ထိုသူ၏ တစ်မိသားစုလုံးနှင့် ထိုသူ၏ ဆွေမျိုး တစ်ဦးမကျန် ငါ မျိုးဖြုတ်ပစ်မည်”ဟု ဆိုပေမည်။ မြင်သလော၊ အရာရှိများအတွက် တုံ့ပြန်စရာ အဆိုးမရှိ၊ ထို့ကြောင့် “အဆိုးကို အကောင်းဖြင့် တုံ့ပြန်ပါ”ဟူသည့် အဆိုသည် ၎င်းတို့အတွက် တည်ပင်မတည်ရှိပေ။ သင်က ၎င်းတို့ကို “အဆိုးကို အကောင်းဖြင့် တုံ့ပြန်ခြင်းနှင့်ဆိုင်သော ဤကိုယ်ကျင့်တရား အပြုအမူကို သင်လက်တွေ့လုပ်ဆောင်ရမည်၊ ဤကိုယ်ကျင့်တရား အပြုအမူကို သင်ပိုင်ဆိုင်ရမည်”ဟု ပြောပါက ၎င်းတို့က “မှန်ပါ့၊ ထိုအရာကို ကျွန်ုပ် လုပ်နိုင်ပါသည်”ဟု ပြန်ဖြေလိမ့်မည်။ ဤသည်မှာ လုံးလုံးလျားလျား လှည့်ဖြားတတ်သည့် အလိမ်အညာတစ်ခု ဖြစ်သည်။ မည်သို့ဆိုစေ “အဆိုးကို အကောင်းဖြင့် တုံ့ပြန်ပါ”ဟူသည်မှာ အခြေခံအားဖြင့် နိမ့်ကျသည့် လူတန်းစားများကို ချွေးသိပ်ခြင်း နည်းလမ်းတစ်ခုအဖြစ် လူမှုရေးဆိုင်ရာ ချီးကျူးလောက်ဖွယ် ကိုယ်ကျင့်တရားစောင့်ထိန်းသူများက အားပေးအားမြှောက်ပြုကြသည့် အဆိုတစ်ခုသာဖြစ်သည်။ ထိုထက်ပို၍ပင် နိမ့်ကျသည့် လူတန်းစားများကို ကျွန်ပြုရန်အလို့ငှာ အားပေးအားမြှောက်ပြုထားသည့် အဆိုတစ်ခု ဖြစ်သည်။ အုပ်ချုပ်သူ လူတန်းစား၏ အခွင့်အာဏာကို ပို၍ တည်ငြိမ်စေရန်၊ အုပ်ချုပ်သူ လူတန်းစားကို မျက်နှာလိုမျက်နှာရ လုပ်ရန်နှင့် နိမ့်ကျသည့် လူတန်းစားများ မျိုးဆက်နှင့်ချီ၍ ကျွန်ပြုခံရလျှင်ပင် စောဒကမတက်ကြရန်အလို့ငှာ ၎င်းတို့ကို ကျွန်ပြုခြင်းအား ဆက်လက်တည်တံ့စေရန် ထိုအဆိုကို အားပေးအားမြှောက် ပြုထားခြင်း ဖြစ်သည်။ ဤအရာမှ ငါတို့ မြင်နိုင်သည်မှာ ဤလူမှုအဖွဲ့အစည်းမျိုးတွင် ဥပဒေများနှင့် စနစ်များသည် သိသာထင်ရှားစွာ တရားမျှတမှု မရှိခြင်း ဖြစ်သည်။ ဤလူ့အဖွဲ့အစည်းမျိုးကို သမ္မာတရားက ထိန်းချုပ်ထားခြင်း မရှိချေ။ ယင်းကို သမ္မာတရား၊ တရားမျှတမှု၊ သို့မဟုတ် ဖြောင့်မတ်ခြင်းတရားက အုပ်စိုးခြင်း မရှိပေ။ ထိုအစား မည်သူက အရာရှိများအဖြစ် အမှုထမ်းသည်ဖြစ်စေ လူ၏ ဆိုးယုတ်မှုနှင့် တန်ခိုးအာဏာတို့က အုပ်စိုးထားပေသည်။ သာမန်လူများသည် အရာရှိများအဖြစ် အမှုထမ်းရမည်ဆိုပါက အခြေအနေသည် အလားတူသာ ဖြစ်ပေမည်။ ဤသည်မှာ ဤလူ့အဖွဲ့အစည်း စနစ်၏ အနှစ်သာရ ဖြစ်သည်။ “အဆိုးကို အကောင်းဖြင့် တုံ့ပြန်ပါ”ဟူသည်က ဤအမှန်တရားကို ဖော်ထုတ်သည်။ အဆိုပါစကားရပ်တွင် ထိုအရာအတွက် နိုင်ငံရေး ကြန်အင်လက္ခဏာတစ်ခုခု ရှိသည်မှာ သိသာထင်ရှား၏။ ထိုအရာမှာ အုပ်ချုပ်သူ လူတန်းစားများ၏ ကြီးစိုးမှုနှင့် နိမ့်ကျသည့် လူတန်းစားများအပေါ် ကျွန်ပြုခြင်းတို့အား အားကောင်းစေရန်အလို့ငှာ လူ၏ ကိုယ်ကျင့်တရား အပြုအမူအပေါ် ထားရှိသည့် တောင်းဆိုချက်တစ်ခု ဖြစ်သည်။

လူတို့က အဆိုးကို အကောင်းဖြင့် တုံ့ပြန်ရန် တောင်းဆိုချက်သည် လူ့သဘာဝ၏ သာမန် လိုအပ်ချက်များ၊ သို့မဟုတ် တောင်းဆိုချက်များ၊ သို့မဟုတ် လူ့သဘာဝ၏ အကျင့်စရိုက်၊ ဂုဏ်သိက္ခာတို့နှင့် မကိုက်ညီရုံမက လူတစ်ဦး၏ လူ့သဘာဝ အရည်အသွေးကို ဆန်းစစ်ခြင်းအတွက် သင့်တင့်လျောက်ပတ်သည့် စံနှုန်းတစ်ခုလည်း သာ၍ မဟုတ်ပေ။ ဤတောင်းဆိုချက်သည် တကယ့် လူ့သဘာဝနှင့် အလွန် ကွာခြားပေသည်။ ထိုတောင်းဆိုချက်ကို စွမ်းဆောင်မရနိုင်ခြင်း မဟုတ်ရုံသာမက အစကတည်းက ထိုအရာကို လုံးဝ အားပေးအားမြှောက်မပြုသင့်ပေ။ ထိုအရာမှာ လူထုအပေါ် မိမိတို့၏ အုပ်စိုးမှုနှင့် ထိန်းချုပ်မှုတို့ကို အားကောင်းစေရန် အုပ်ချုပ်သူ လူတန်းစားက အသုံးပြုသည့် အဆိုတစ်ခုနှင့် နည်းဗျူဟာတစ်ခုသာ ဖြစ်သည်။ ပင်ကိုအားဖြင့် ဘုရားသခင်သည် ပညတ်တော်ခေတ်တွင် ဖြစ်စေ၊ ကျေးဇူးတော်ခေတ်တွင်ဖြစ်စေ၊ သို့မဟုတ် လက်ရှိ နိုင်ငံတော်ခေတ်တွင်ဖြစ်စေ ဤအဆိုမျိုးကို လုံးဝ မြှင့်တင်ခြင်း မရှိသကဲ့သို့ ဤနည်းစနစ်၊ အဆို၊ သို့မဟုတ် တောင်းဆိုချက်မျိုးကို လူတို့၏ လူ့သဘာဝ အရည်အသွေးကို ဆန်းစစ်ခြင်းအတွက် အခြေခံအကြောင်းရင်းတစ်ခုအဖြစ် ဘုရားသခင်က လုံးဝ အသုံးမပြုခဲ့ပေ။ ဤသည်မှာ အဘယ့်ကြောင့်ဆိုသော် တစ်စုံတစ်ဦးသည် ကိုယ်ကျင့်တရားရှိသည်ဖြစ်စေ၊ အကျင့်ပျက်သည်ဖြစ်စေ ၎င်းတို့၏ ကိုယ်ကျင့်တရား အပြုအမူက မည်မျှ ကောင်းမွန်သည်ဖြစ်စေ၊ ဆိုးသည်ဖြစ်စေ ဘုရားသခင်သည် ၎င်းတို့၏ အနှစ်သာရကိုသာ သုံးသပ်ဆင်ခြင်သောကြောင့်ဖြစ်သည်။ ကိုယ်ကျင့်တရား အပြုအမူနှင့်ပတ်သက်သည့် ဤအဆိုများသည် ဘုရားသခင်၏ ပိုင်နက်ထဲတွင် တကယ်ကို မတည်ရှိပေ။ ထို့ကြောင့် “အဆိုးကို အကောင်းဖြင့် တုံ့ပြန်ပါ”ဟူသည့် ကိုယ်ကျင့်တရား အပြုအမူနှင့်ပတ်သက်သည့် အဆိုသည် ဘုရားအိမ်တော်တွင် ခိုင်လုံမှုမရှိသကဲ့သို့ စိစစ်ထိုက်ခြင်း မရှိပေ။ သင်သည် အဆိုးကို အကောင်းဖြင့် တုံ့ပြန်သည်ဖြစ်စေ၊ အဆိုးကို ကလဲ့စားချေခြင်းဖြင့် တုံ့ပြန်သည်ဖြစ်စေ ဘုရားသခင်ကို ယုံကြည်သူများသည် “အဆိုးကို တုံ့ပြန်ခြင်း” ကိစ္စရပ်အား မည်သို့ ရှုမြင်သင့်သနည်း။ ဤကိစ္စရပ်ကို မည်သည့် သဘောထားနှင့် မည်သည့် ရှုထောင့်အမြင်မှ ၎င်းတို့ ချဉ်းကပ်သင့်သနည်း။ တစ်စုံတစ်ဦးသည် အသင်းတော်ထဲတွင် ဆိုးယုတ်သည့် လုပ်ရပ်တစ်ခုကို ကျူးလွန်ပါက ထိုလူကို ကိုင်တွယ်ခြင်းအတွက် ဘုရားအိမ်တော်တွင် ကိုယ်ပိုင် စီမံအုပ်ချုပ်ရေးဆိုင်ရာ အမိန့်များနှင့် စည်းမျဉ်းများ ရှိ၏။ ခံရသူအတွက် တစ်ဦးတစ်ယောက်က လက်စားချေရန်၊ သို့မဟုတ် ၎င်းတို့ကို မတရားမှုမှ ကာကွယ်ပေးရန် မလိုအပ်ပေ။ ဘုရားအိမ်တော်တွင် ထိုသို့လုပ်ဆောင်ရန် မလိုအပ်သကဲ့သို့ အသင်းတော်က ပြဿနာကို စည်းမျဉ်းများအတိုင်း အလိုအလျောက် ကိုင်တွယ်လိမ့်မည်။ ဤသည်မှာ လူတို့က သတိပြုမိပြီး ကြုံရနိုင်သည့် အမှန်တရားတစ်ခု ဖြစ်သည်။ အလွန် ရှင်းလင်းစွာနှင့် တိကျစွာ ပြောရလျှင် လူတို့ကို ကိုင်တွယ်ခြင်းအတွက် အသင်းတော်တွင် စည်းမျဉ်းများရှိပြီး ဘုရားအိမ်တော်တွင် စီမံအုပ်ချုပ်ရေးဆိုင်ရာ အမိန့်များ ရှိသည်။ သို့ဆိုလျှင် ဘုရားသခင်ရော အဘယ်သို့နည်း။ ဘုရားသခင်နှင့် စပ်လျဉ်း၍ မကောင်းမှု ပြုသည့် မည်သူမဆို လျော်ညီစွာ အပြစ်ပေးခံရလိမ့်မည်ဖြစ်ပြီး ၎င်းတို့ အပြစ်ပေးခံရမည့် အချိန်နှင့် ပုံစံတို့ကို ဘုရားသခင်က ချမှတ်လိမ့်မည်။ အပြစ်ပေးခြင်းနှင့်ဆိုင်သည့် ဘုရားသခင်၏ စည်းမျဉ်းများသည် သူ၏ စိတ်သဘောထားနှင့် အနှစ်သာရတို့မှ လုံးဝ ခွဲခြားမရနိုင်ပေ။ ဘုရားသခင်တွင် ဖြောင့်မတ်ပြီး ပုန်ကန်ပြစ်မှားမရနိုင်သည့် စိတ်သဘောထားတစ်ခု ရှိ၏။ ဘုန်းအာနုဘော်နှင့် အမျက်ဒေါသရှိပြီး မကောင်းမှု ကျူးလွန်သူအားလုံးသည် သူ့အားဖြင့် လျော်ညီစွာ အပြစ်ပေးခံရလိမ့်မည်။ ဤသည်မှာ လူ၏ ဥပဒေများထက် များစွာ သာ၍ ကြီးမားသည်။ လူ့သဘာဝနှင့် လောကီ ဥပဒေများအားလုံးကို ကျော်လွန်သည်။ တရားမျှတ၊ ကျိုးကြောင်းသင့်လျော်ပြီး လူ့သဘာဝ၏ စိတ်ဆန္ဒများနှင့် ကိုက်ညီရုံမက လူတိုင်း၏ ထောက်ခံမှုများနှင့် အတည်ပြုချက်တို့ကိုလည်း မလိုအပ်ပေ။ ထိုအရာက ကိုယ်ကျင့်တရား ကြီးစိုးမှု၏ အထွတ်အထိပ်မှ ကိစ္စရပ်များကို သင်အကဲဖြတ်ပေးရန် မလိုအပ်ပေ။ ဤအရာများကို ဘုရားသခင် လုပ်ဆောင်သည့်အခါ သူ၏ ကိုယ်ပိုင် စည်းမျဉ်းများနှင့် အချိန်ကိုက်မှု ရှိသည်။ ထိုအရာကို သူ ဆောင်ရွက်နိုင်သည့်အတိုင်း ဆောင်ရွက်ရန် ဘုရားသခင်ကို အပ်ထားသင့်ပြီး လူတို့အနေဖြင့် ဤသည်မှာ ၎င်းတို့နှင့် မည်သည့် ပတ်သက်မှုမျှ မရှိသဖြင့် ကြားဝင်စွက်ဖက်ခြင်းကို ရှောင်ကြဉ်သင့်ကြပေသည်။ “အဆိုးကို တုံ့ပြန်ခြင်း” နှင့် စပ်လျဉ်း၍ လူတို့အပေါ် မည်သည့်အရာကို ဘုရားသခင် တောင်းဆိုသနည်း။ တဇောက်ကန်းစိတ်ဖြင့် မပြုမူရန်၊ သို့မဟုတ် အခြားလူများအပေါ် လက်စားမချေရန် ဖြစ်သည်။ တစ်စုံတစ်ဦးက သင့်ကို စော်ကားလျှင်၊ အမြဲ အနိုင်ကျင့်လျှင်၊ သို့မဟုတ် သင့်ကို အန္တရာယ်ပြုရန်ပင် ဆန္ဒရှိလျှင် သင် မည်သည့်အရာကို လုပ်ဆောင်သင့်သနည်း။ ထိုသို့သော အရာများကို ကိုင်တွယ်ခြင်းအတွက် စည်းမျဉ်းများ ရှိပါသလော။ (ရှိပါသည်။) ဤအရာများအတွက် ဖြေရှင်းချက်များနှင့် စည်းမျဉ်းများအပြင် ဘုရားသခင်၏ နှုတ်ကပတ်တော်များနှင့် သမ္မာတရားတွင် အခြေခံတစ်ခု ရှိပေသည်။ အခြားမည်သည့်အရာမဆိုဖြစ်စေ “အဆိုးကို အကောင်းဖြင့် တုံ့ပြန်ပါ”ဟူသည့် ကိုယ်ကျင့်တရား အပြုအမူနှင့် ပတ်သက်သော အဆိုသည် လူတို့၏ လူ့သဘာဝ အရည်အသွေးကို အကဲဖြတ်ရန် အသုံးပြုရမည့် စံနှုန်းတစ်ခုလည်း မဟုတ်ပေ။ အလွန်ဆုံးအနေဖြင့် တစ်စုံတစ်ဦးသည် အဆိုးကို အကောင်းဖြင့် တုံ့ပြန်နိုင်စွမ်းရှိပါက ၎င်းသည် အတော်အတန် သည်းခံခွင့်လွှတ်၊ ရိုးရှင်း၊ စိတ်ထားကောင်းပြီး သဘောထားကြီးကြောင်း၊ ၎င်းသည် သဘောထားမသေးကြောင်းနှင့် လက်သင့်ခံနိုင်ဖွယ် ကိုယ်ကျင့်တရား အပြုအမူ ပိုင်ဆိုင်ကြောင်း ဆိုနိုင်ပေသည်။ သို့ရာတွင် ဤလူ၏ လူ့သဘာဝ အရည်အသွေးကို ဤအဆိုတစ်ခုအရ ဆန်းစစ်ကာ အကဲဖြတ်၍ ရနိုင်သလော။ လုံးဝ မရနိုင်ပေ။ ၎င်းတို့ လိုက်စားသည့်အရာ၊ လျှောက်သည့် လမ်းကြောင်း၊ သမ္မာတရား၊ အပြုသဘောဆောင်သည့် အရာများ စသည်တို့အပေါ် ၎င်းတို့၏ သဘောထားတို့ကိုလည်း ထည့်တွက်ရမည်ဖြစ်သည်။ ယင်းမှာ ၎င်းတို့တွင် လူ့သဘာဝ ရှိမရှိဆိုသည်ကို မှန်ကန်တိကျစွာ အကဲဖြတ်ရန် တစ်ခုတည်းသော နည်းလမ်းဖြစ်သည်။

ယနေ့အတွက် ငါတို့၏ မိတ်သဟာယ ဤတွင် အဆုံးသတ်၏။

၂၀၂၂ ခုနှစ်၊ မတ်လ ၂၆ ရက်


သမ္မာတရား လိုက်စားခြင်းဆိုသည်မှာ (၇)

များမကြာမီက ကိုယ်ကျင့်တရား အပြုအမူအကြောင်း ရိုးရာယဉ်ကျေးမှုမှ ဆိုရိုးမျိုးစုံနှင့်ပတ်သက်၍ ငါမိတ်သဟာယပြုပေးပြီးဖြစ်သည်။ သတ်သတ်မှတ်မှတ်ဖြစ်သော ဆိုရိုးအချို့နှင့် စပ်လျဉ်း၍ ငါများစွာ မိတ်သဟာယပြုပြီးဖြစ်သည်။ သို့ဆိုလျှင် ဤခေါင်းစဉ်နှင့် အကြောင်းအရာသည် သမ္မာတရားနှင့် ပတ်သက်မှုတစ်စုံတစ်ရာ ရှိသလော။ (ရှိပါသည်။) ဤခေါင်းစဉ်နှင့် အကြောင်းအရာသည် သမ္မာတရားနှင့် ဆက်နွှယ်ပုံမရဟု တွေးထင်သူ တစ်ဦးတလေများ ရှိသလော။ ထိုသို့ တွေးပါက ထိုသူသည် အမှန်တကယ် အစွမ်းအစ ညံ့ဖျင်းလှပြီး ချင့်ချိန်နိုင်စွမ်းလည်း အနည်းငယ်မျှပင် မရှိ။ ဤအကြောင်းအရာအပေါ် ငါ၏ မိတ်သဟာယပြုချက်က နားလည်ရန် လွယ်လေပြီလော။ (လွယ်ပါသည်။) ငါ့အနေနှင့် ဤသို့ မိတ်သဟာယပြုကာ စိတ်ဖြာလေ့လာဆွေးနွေးခြင်း မရှိခဲ့ပါက အတော်အတန် အပြုသဘောဆောင်သည့်အရာအဖြစ် လူတို့မှတ်ယူကြပြီး ကိုယ်ကျင့်တရား အပြုအမူနှင့် ပတ်သက်သော ဤဆိုရိုးများကို သမ္မာတရားအဖြစ် သင်တို့ အထင်မှားကာ ဆက်လက် ထိန်းသိမ်းနေကြဦးမည်လော။ ပထမဦးစွာ လူအများစုက ဤဆိုရိုးများကို အပြုသဘောဆောင်သော အရာများအဖြစ်၊ လူ့သဘာဝနှင့် ကိုက်ညီပြီး လိုက်နာစောင့်ထိန်းသင့်သည့် အရာများအဖြစ် မှတ်ယူကြကာ အသိစိတ်၊ ဆင်ခြင်တုံတရား၊ တောင်းဆိုချက်များ၊ အယူအဆများနှင့်သာမက လူ့သဘာဝနှင့် ဆက်နွှယ်သည့် အခြား ထိုသို့သော အရာများနှင့်ပါ ကိုက်ညီသည်ဟု မှတ်ယူကြကြောင်း ငါ သေချာ ပြောနိုင်သည်။ ဤအကြောင်းအရာအပေါ် ငါ၏ မိတ်သဟာယမတိုင်မီတွင် လူတိုင်းနီးပါးက ကိုယ်ကျင့်တရား အပြုအမူနှင့်ပတ်သက်သည့် ဤအမျိုးမျိုးသော ဆိုရိုးများကို အပြုသဘောဆောင်ကာ သမ္မာတရားနှင့် ကိုက်ညီသည်ဟု မှတ်ယူခဲ့ကြကြောင်း ပြော၍ရနိုင်သည်။ ငါ၏ မိတ်သဟာယပြုချက်နှင့် စိတ်ဖြာလေ့လာဆွေးနွေးချက်တို့ကို ကြားနာပြီးနောက်တွင် သင်တို့သည် ကိုယ်ကျင့်တရား အပြုအမူနှင့်ပတ်သက်သည့် ဤဆိုရိုးများနှင့် သမ္မာတရားကြား ယခု ခွဲခြားသိမြင်နိုင်ကြပြီလော။ ဤချင့်ချိန်နိုင်စွမ်းမျိုးကို သင်တို့ ပိုင်ဆိုင်ကြသလော။ လူအချို့က “ထိုအရာများကြား ကျွန်ုပ် ခွဲခြားသိမြင်နိုင်ခြင်း မရှိသော်လည်း မည်သို့ဆိုစေ ဘုရားသခင်၏ မိတ်သဟာယပြုချက်ကို ကြားသည့်အခါ ဤအရာများနှင့် သမ္မာတရားကြား ခြားနားချက်တစ်ခု ရှိသည်ကို ကျွန်ုပ် ယခု မြင်ရပါပြီ။ ထိုအရာများကို အပြုသဘောဆောင်သည် သို့မဟုတ် သမ္မာတရားဖြစ်သည်ဟု ပြော၍ရနိုင်ရန် မဆိုထားနှင့်၊ ထိုအရာများက သမ္မာတရား၏ နေရာကိုပင် ဝင်မယူနိုင်ပါ။ ထိုအရာများကို ဘုရားနှုတ်ကပတ်တော်များ၊ ဘုရားသခင်၏ တောင်းဆိုချက်များ၊ သို့မဟုတ် သမ္မာတရား၏ စံများနှင့် ကိုက်ညီသည်ဟု သဘောထားရန်မှာမူ အလျှင်း မဖြစ်နိုင်သည်ကိုကား ပြောနေရန်ပင် မလိုပါ။ ထိုအရာများသည် ဘုရားနှုတ်ကပတ်တော်များ၊ ဘုရားသခင်၏ တောင်းဆိုချက်များ၊ သို့မဟုတ် သမ္မာတရား၏ စံများနှင့် မည်သည့်ဆက်စပ်မှုမျှ မရှိပါ။ အချုပ်ပြောရလျှင် ထိုအရာများသည် လူ့သဘာဝ၏ အသိစိတ်၊ ဆင်ခြင်တုံတရားတို့နှင့် ကိုက်ညီသည်ဖြစ်စေ၊ မကိုက်ညီသည်ဖြစ်စေ ကျွန်ုပ်၏ စိတ်နှလုံးတွင် ထိုအရာများကို မကိုးကွယ်တော့သကဲ့သို့ သမ္မာတရားအဖြစ်လည်း မယူဆတော့ပါ” ဟု ပြောလိမ့်မည်။ ဤအရာက ရိုးရာယဉ်ကျေးမှု၏ ဤသွင်ပြင်လက္ခဏာများသည် လူတို့၏ စိတ်နှလုံးထဲတွင် လမ်းညွှန်ပေးသည့် အခန်းကဏ္ဍ၌ မရှိတော့ကြောင်း ပြပေသည်။ လူတို့သည် ကိုယ်ကျင့်တရား အပြုအမူနှင့် ပတ်သက်သည့် ဤဆိုရိုးများကို ကြားသည့်အခါ မသိစိတ်၏ စေ့ဆော်မှုအရ ယင်းတို့ကို သမ္မာတရားမှ ခွဲခြားသိမြင်ကြလိမ့်မည်ဖြစ်ပြီး အလွန်ဆုံးအနေဖြင့် လူတို့က မိမိတို့၏ အသိစိတ်တွင် သဘောကျလက်ခံကြသည့် အရာအဖြစ် ယင်းတို့ကို သဘောထားကြလိမ့်မည်ဖြစ်သည်။ သို့ရာတွင် ဤဆိုရိုးများသည် သမ္မာတရားနှင့် မတူကွဲပြားဆဲဖြစ်ကာ သမ္မာတရားကို လုံးဝ အစားမထိုးနိုင်ကြောင်း ၎င်းတို့ သိကြသည်။ လူတို့သည် ကိုယ်ကျင့်တရား အပြုအမူနှင့်ပတ်သက်သည့် ဤဆိုရိုးများ၏ အနှစ်သာရကို သဘောပေါက်သည်နှင့် ယင်းတို့ကို သမ္မာတရားအဖြစ် မှတ်ယူပြီး လိုက်နာစောင့်ထိန်းခြင်း၊ ကိုးကွယ်ခြင်း၊ သို့မဟုတ် ထိုသို့သောအရာအဖြစ် ရှာဖွေခြင်းတို့ကို ရပ်တန့်ကြလိမ့်မည်။ ဤသည်မှာ စွမ်းဆောင်ရရှိသည့် အခြေခံ အကျိုးတရား ဖြစ်သည်။ ဤအရာအားလုံးကို သိနားလည်ခြင်းက လူတို့၏ သမ္မာတရား လိုက်စားခြင်းအပေါ် မည်သည့် အပြုသဘောဆောင်သော သက်ရောက်မှုများ ရှိသနည်း။ အပြုသဘောဆောင်သော သက်ရောက်မှုတစ်ခု သေချာပေါက် ရှိလိမ့်မည်ဖြစ်သော်လည်း ထိုသက်ရောက်မှု၏ ပမာဏသည် သမ္မာတရားကို သင် နားလည်သည့် အတိုင်းအတာ၊ သို့မဟုတ် သမ္မာတရားမည်မျှကို သင် သိသည်ဆိုသည့်အပေါ် မူတည်လိမ့်မည် ဖြစ်သည်။ ဤအချက်များကို စဉ်းစားသည့်အခါ လူတို့ ထိန်းသိမ်းပြီး ၎င်းတို့၏ အယူအဆများနှင့် ကိုက်ညီသည့် ရိုးရာယဉ်ကျေးမှု၏ ဤသွင်ပြင်လက္ခဏာများကို စိတ်ဖြာလေ့လာဆွေးနွေးရန် အတော်ပင် လိုအပ်ကြောင်း သိသာလှသည်။ အနည်းဆုံးအနေဖြင့် ဤစိတ်ဖြာလေ့လာဆွေးနွေးမှုက သမ္မာတရားအား သိနားလည်ခြင်း စစ်စစ်တစ်ခုကို လူတို့ရရှိအောင် ကူညီပေးသည့်၊ ၎င်းတို့၏ အားထုတ်မှုများတွင် အချည်းနှီးမဖြစ်အောင်၊ သို့မဟုတ် မိမိတို့၏ သမ္မာတရား လိုက်စားမှုတွင် မှားယွင်းသော လမ်းကြောင်းကို ၎င်းတို့မလျှောက်အောင် တားဆီးပေးသည့် အကျိုးတရား ရှိလိမ့်မည် ဖြစ်သည်။ ဤသည်တို့မှာ စွမ်းဆောင်ရရှိနိုင်သည့် အကျိုးတရားများ ဖြစ်သည်။

လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း

၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ

င။ “တစ်လုတ်စားဖူး သူ့ကျေးဇူး” ဟူသည်ကို စိစစ်ခြင်း

ပြီးခဲ့သည့်အခေါက်တွင် ကိုယ်ကျင့်တရားအပြုအမူနှင့် ပတ်သက်သော ဆိုရိုးလေးခုကို ငါတို့မိတ်သဟာယပြုကာ စိတ်ဖြာလေ့လာဆွေးနွေးခဲ့ကြသည်။ အတိအကျပြောရသော် “ကောက်ယူရရှိသည့် ပိုက်ဆံကို အိတ်ထဲ မထည့်နှင့်”၊ “သူတစ်ပါးတို့အား ကူညီခြင်းဖြင့်ရရှိသည့် ပီတိကို ခံစားပါ”၊ “သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ”၊ “အဆိုးကို အကောင်းဖြင့် တုံ့ပြန်ပါ” ဟူသည်တို့ ဖြစ်သည်။ ယနေ့တွင်မူ အခြား ဆိုရိုးများကို မိတ်သဟာယပြုခြင်းအားဖြင့် ငါတို့ ဆက်သွားကြမည်။ တရုတ်ရိုးရာယဉ်ကျေးမှုသည် ကိုယ်ကျင့်တရား အပြုအမူနှင့်ပတ်သက်သည့် တိကျပြတ်သားသော အဆိုများစွာကို အဆိုပြုထားသည်။ ဤအဆိုများကို နဂိုမူလ၌ မည်သည့် ခေတ် သို့မဟုတ် မည်သည့် သမိုင်းကာလအတွင်း တင်ပြထားသည်ဖြစ်စေ အဆိုအားလုံးကို မျက်မှောက်ခေတ်အထိ လက်ဆင့်ကမ်းလာကြပြီးဖြစ်ကာ လူတို့၏ စိတ်နှလုံးများတွင် အခိုင်အမာ အမြစ်စွဲနေပြီး ဖြစ်သည်။ အချိန်ကုန်လွန်ကာ အသစ်သော အရာများ တဖြည်းဖြည်း ပေါ်ပေါက်လာသည်နှင့်အမျှ လူသည် ကိုယ်ကျင့်တရား အပြုအမူနှင့်ပတ်သက်သည့် ဆန်းသစ်ပြီး ကွဲပြားခြားနားသော အဆိုများစွာကို အဆိုပြုလာခဲ့သည်။ ဤအဆိုများသည် အခြေခံအားဖြင့် လူတို့၏ ကိုယ်ကျင့်စရိုက်နှင့် အပြုအမူတို့အပေါ် ချမှတ်ထားသည့် တောင်းဆိုချက်များ ဖြစ်၏။ ပြီးခဲ့သည့်အခေါက်တွင် ငါတို့ မိတ်သဟာယပြုခဲ့သည့် ကိုယ်ကျင့်တရား အပြုအမူနှင့်ပတ်သက်သော ဆိုရိုးလေးခုအပေါ် သင်တို့အားလုံး အနည်းနှင့်အများ ရှင်းလင်းကြသလော။ (ရှင်းလင်းပါသည်။) ယခုတွင် “တစ်လုတ်စားဖူး သူ့ကျေးဇူး” ဟူသည့် နောက်ထပ် ဆိုရိုးကို ငါတို့ ဆက်လက် မိတ်သဟာယပြုကြစို့။ “တစ်လုတ်စားဖူး သူ့ကျေးဇူး” ဆိုသည့် အယူအဆသည် တရုတ်ရိုးရာယဉ်ကျေးမှုတွင် လူတစ်ယောက်က ကိုယ်ကျင့်တရားရှိသည်၊ မရှိသည်ကို အကဲဖြတ်သည့် အကောင်းဆုံးသော စံသတ်မှတ်ချက်တစ်ခုဖြစ်သည်။ လူတစ်ယောက်က ကောင်းသော၊ သို့မဟုတ် ဆိုးသော လူ့သဘာဝရှိသလော၊ မွန်မြတ်ခြင်းရှိမရှိ ဆိုသည်ကို အကဲဖြတ်သောအခါ စံအမှတ်တစ်ခုမှာ သူရရှိသော အခွင့်အရေး၊ သို့မဟုတ် အကူအညီကို ပြန်လည်ပေးဆပ်ခြင်းရှိမရှိ၊ “တစ်လုတ်စားဖူး သူ့ကျေးဇူး” ဆိုသည်ကို ကျင့်သုံးသောသူဟုတ်မဟုတ်ဟူ၍ ဖြစ်သည်။ တရုတ်ရိုးရာယဉ်ကျေးမှုအတွင်းတွင်၊ ဧကန်အမှန် လူသားရိုးရာယဉ်ကျေးမှုတစ်ခုလုံးအတွင်းတွင် လူတို့သည် ဤအရာကို သူတော်ကောင်းတရား၏ အရေးကြီးသောအတိုင်းအတာအဖြစ် မှတ်ယူကြသည်။ လူတစ်ယောက်က “တစ်လုတ်စားဖူး သူ့ကျေးဇူး” ဆိုသည်ကို မကျင့်သုံးလျှင် ထိုသူသည် ကျေးဇူးမသိတတ်သူဖြစ်ပြီး အသိစိတ်ကင်းမဲ့ကာ ပေါင်းသင်းဆက်ဆံရန် မထိုက်တန်ဟု ယူဆကြသည်။ ၎င်းတို့ကို အားလုံးက အထင်အမြင်သေးသည်။ ပစ်ပယ်သည်၊ သို့မဟုတ် ငြင်းဆန်ကြသည်။ အခြားတစ်ဖက်တွင် လူတစ်ယောက်က “တစ်လုတ်စားဖူး သူ့ကျေးဇူး” ဆိုသည်ကို ကျင့်သုံးလျှင်၊ ထိုသူသည် ကျေးဇူးသိတတ်ပြီး တတ်နိုင်သမျှ နည်းလမ်းတိုင်းဖြင့် အခွင့်အရေးနှင့် အကူအညီကို ပြန်ပေးလျှင် ထိုသူကို အသိစိတ်နှင့် လူ့သဘာဝရှိသည့်သူအဖြစ် မှတ်ယူသည်။ တစ်စုံတစ်ယောက်က အခြားလူတစ်ယောက်ထံမှ အကျိုးအမြတ်၊ သို့မဟုတ် အကူအညီတစ်ခုကို လက်ခံရရှိသော်လည်း ပြန်လည်မပေးဆပ်လျှင်၊ သို့မဟုတ် ရိုးရှင်းသည့် “ကျေးဇူးတင်ပါတယ်။” ဟူသည့်စကားဖြင့် အနည်းငယ် ကျေးဇူးသိတတ်မှုကို ဖော်ပြပြီး ထို့ထက် မည်သည့်အရာမျှမပိုလျှင် အခြားလူက မည်သို့ ထင်မည်နည်း။ စိတ်အနှောင့်အယှက် ဖြစ်ကောင်းဖြစ်မည်လော။ ထိုသူက “ဒီလူက ကူညီပေးဖို့ မတန်ဘူး။ လူကောင်းမဟုတ်ဘူး။ ငါက သူ့ကို အများကြီးကူညီပြီး သူက ဒီလိုတုံ့ပြန်တာဆိုရင် သူက အသိတရား၊ ဒါမှမဟုတ် လူ့သဘာဝမရှိဘူး။ ပေါင်းဖို့ မတန်ဘူး” ဟူ၍ စဉ်းစားကောင်း စဉ်းစားမည်လော။ ထိုသူသည် ဤသို့သောလူစားမျိုးနှင့် တဖန် ကြုံတွေ့လျှင် ထိုသူကို ကူညီဦးမည်လော။ အနည်းဆုံးအနေဖြင့် ကူညီလိုစိတ်ရှိမည်မဟုတ်ပေ။ သင်တို့သည် အလားတူ အခြေအနေများတွင် အမှန်တကယ် ကူညီသင့်သည်၊ မကူညီသင့်သည်ကို တွေးတောမည်မဟုတ်လော။ သင်၏ ယခင်အတွေ့အကြုံမှ သင်သိလိုက်ရသော သင်ခန်းစာသည် “ငါ ဘယ်သူကိုမဆို ကူညီပေးလိုက်လို့မဖြစ်ဘူး။ ‘တစ်လုတ်စားဖူး သူ့ကျေးဇူး’ ဆိုတာကို နားလည်ရမယ်။ သူတို့က ငါ ပေးတဲ့အကူအညီအတွက် ပြန်ပေးဆပ်မှာမဟုတ်တဲ့ ကျေးဇူးမသိတတ်တဲ့သူမျိုးဆိုရင် မကူညီတာကောင်းတယ်” ဟူ၍ ဖြစ်ပေမည်။ ထိုကိစ္စတွင် သင်တို့၏ အမြင်မှာ ထိုသို့ဖြစ်မည်မဟုတ်လော။ (ဟုတ်ပါသည်။) ယေဘုယျအားဖြင့် လူတို့သည် အခြားသူများကို အကူအညီပေးသည့်အခါ ၎င်းတို့၏ ကူညီပေးသည့် လုပ်ရပ်နှင့်ပတ်သက်၍ အတိအကျအားဖြင့် မည်သည့်အရာကို ၎င်းတို့ တွေးကြသနည်း။ ၎င်းတို့ ကူညီလိုက်သည့် လူအပေါ် မျှော်လင့်ချက်တစ်ခုခု၊ သို့မဟုတ် တောင်းဆိုချက်တစ်ခုခု ရှိကြသလော။ တစ်ဦးတလေက “ကျွန်ုပ်သည် ကျေးဇူးပြန်ဆပ်ခံရဖို့ မမျှော်လင့်ဘဲ သင့်ကို ကူညီနေခြင်း ဖြစ်သည်။ သင့်ထံမှ မည်သည့်အရာကိုမျှ ကျွန်ုပ် မရချင်ပါ။ သင် အခက်အခဲများ ကြုံရသည့်အခါ သင့်ကို ကူညီခြင်းသည် ကျွန်ုပ် လုပ်ဆောင်သင့်သည့်အရာသာ ဖြစ်ပြီး ကျွန်ုပ်၏ တာဝန်ဖြစ်သည်။ ကျွန်ုပ်တို့သည် အချင်းချင်း ဆက်နွှယ်မှုတစ်စုံတစ်ရာ ရှိသည်ဖြစ်စေ၊ မရှိသည်ဖြစ်စေ၊ အနာဂတ်တွင် ကျွန်ုပ်ကို သင် ပြန်ဆပ်ပေးနိုင်မည်ဖြစ်စေ၊ မဆပ်ပေးနိုင်မည်ဖြစ်စေ ကျွန်ုပ်သည် သာမန်လူတစ်ဦးအဖြစ် ကျွန်ုပ်၏ အခြေခံကျသော တာဝန်ကို လုပ်ဆောင်နေခြင်းသာ ဖြစ်ပြီး တစ်စုံတစ်ရာ ကျေးဇူးပြန်ဆပ်ပေးဖို့ တောင်းဆိုမည် မဟုတ်ပါ။ ကျွန်ုပ်ကို သင် ကျေးဇူးပြန်ဆပ်ပေးခြင်း ရှိရှိမရှိရှိ ကျွန်ုပ်အတွက် ကိစ္စမရှိပါ” ဟု ပြောသလော။ ထိုသို့သော စကားများကို ပြောဆိုသော လူများ တည်ရှိသလော။ ထိုသို့သော လူများရှိလျှင်ပင် ၎င်းတို့သည် လုပ်ကြံဖန်တီးမှုများသာဖြစ်ပြီး အမှန်တရားများနှင့် ကိုက်ညီခြင်း မရှိပေ။ တရုတ် သမိုင်းဝတ္ထုများတွင် ဖန်တီးယူထားသည့် သူရဲကောင်း ဇာတ်ကောင်များ အလွန်များလှ၏။ ခေတ်သစ် လူ့အဖွဲ့အစည်းတွင် အဆင်းနီသော နဂါးကြီး၏ နိုင်ငံက လုပ်ကြံဖန်တီးထားသည့် သူရဲကောင်းများဆိုလျှင် သာ၍ပင် စိတ်ကူးယဉ်ဆန်လေသည်။ ထိုလူများ တည်ရှိခဲ့ကြသော်လည်း ၎င်းတို့နှင့်ပတ်သက်သည့် ဇာတ်လမ်းများကမူ ထွင်ထားခြင်းဖြစ်သည်။ ဤအမှန်တရားများအပေါ် အခြေခံ၍ ကြည့်လိုက်သည့်အခါ “တစ်လုတ်စားဖူး သူ့ကျေးဇူး” ဟူသော ဆိုရိုး၏ ဇာစ်မြစ်၊ လူတို့၏ ကိုယ်ကျင့်တရား အပြုအမူကို အကဲဖြတ်ဖို့ဖြစ်သည့် ဤစံသတ်မှတ်ချက်၏ ဇာစ်မြစ်၊ ထို့အပြင် မည်သူ့ထံမှ ထိုအရာ ဆင်းသက်လာသည်တို့ကို ယခု ရှင်းလင်းသွားပြီလော။ ဤအရာနှင့်ပတ်သက်၍ လူအချို့ မရှင်းမလင်း ရှိနေဆဲ ဖြစ်နိုင်သည်။ ဤဖောက်ပြန်ပျက်စီးသော လူသားမျိုးနွယ်အတွင်းတွင် လူအားလုံးသည် လူ့ဘောင်အဖွဲ့အစည်းအပေါ် စံထားချက်တစ်မျိုးနှင့် မျှော်လင့်ချက်တစ်ခုခု ရှိကြ၏။ မည်သည့် မျှော်လင့်ချက် ရှိကြသနည်း။ “လူတိုင်းက မေတ္တာတရား အနည်းငယ်စီ ပေးမည်ဆိုလျှင် ကမ္ဘာလောကသည် နှစ်သက်ပျော်ရွှင်ဖွယ်ကောင်းသော နေရာတစ်ခု ဖြစ်လာလိမ့်မည်” ဟူ၍ ဖြစ်သည်။ ဤမျှော်လင့်ချက်အပြင် လူတို့သည် ၎င်းတို့၏ ချစ်ခင်တတ်သော စိတ်နှလုံးနှင့် ၎င်းတို့ပေးသည့် အဖိုးအခအတွက် ပြန်ပေးခံရဖို့နှင့် ကျေးဇူးပြန်ဆပ်ခံရဖို့ကိုလည်း မျှော်လင့်ကြသည်။ တစ်ဖက်တွင် ဤသည်မှာ ငွေကြေး လက်ဆောင်၊ သို့မဟုတ် ရုပ်ဝတ္ထု ဆုလာဘ်တစ်ခုကဲ့သို့ ရုပ်ပစ္စည်းသဘောအရ ကျေးဇူးပြန်ဆပ်ခံရခြင်း ဖြစ်ကောင်းဖြစ်နိုင်သည်။ အခြားတစ်ဖက်တွင်မူ ဝိညာဉ်ရေးရာ သဘောအရ ကျေးဇူးပြန်ဆပ်ခံရခြင်းကို ဆိုလိုကောင်း ဆိုလိုပေမည်။ ယင်းမှာ လူတို့ကို “စံပြအလုပ်သမား”၊ “ကိုယ်ကျင့်တရားဆိုင်ရာ စံနမူနာ”၊ သို့မဟုတ် “ကိုယ်ကျင့်တရားဆိုင်ရာ စံနမူနာ”ကဲ့သို့သော ဂုဏ်ပုဒ်တစ်ခုကို ပေးသည့် ၎င်းတို့၏ နာမည်ဂုဏ်သတင်းကို အထောက်အပံ့ပြုရန် ဆုလာဘ်တစ်ခု ပေးခြင်းအားဖြင့် လူတို့အား ဝိညာဉ်ရေးရာ စိတ်ကျေနပ်မှုကို ဆောင်ကြဉ်းပေးခြင်း ဖြစ်သည်။ လူ့ဘောင်အဖွဲ့အစည်းတွင် လူတိုင်းနီးပါး၌ လူ့အဖွဲ့အစည်းနှင့် ကမ္ဘာလောကအပေါ် ဤမျှော်လင့်ချက်မျိုး ရှိကြသည်။ ၎င်းတို့အားလုံးက လူကောင်းများဖြစ်ရန်၊ မှန်ကန်သည့် လမ်းကြောင်းကို လျှောက်ရန်နှင့် လူတို့အား ၎င်းတို့၏ အကူအညီကို ရရှိခွင့်ပေးကာ အချို့သော အကျိုးကျေးဇူးများကို ရရှိခွင့်ပေးလျက် လိုအပ်နေသော သူတို့ကို လက်ကမ်းကူညီရန် မျှော်လင့်ကြသည်။ ၎င်းတို့၏ အကူအညီကို ရရှိသူများသည် အကူအညီ ပေးခဲ့သောသူနှင့် မိမိတို့ အကျိုးခံစားခဲ့ရသည့် နည်းလမ်းများကို သတိရကြလိမ့်မည်ဟု ၎င်းတို့ မျှော်လင့်ကြသည်။ ၎င်းတို့ကိုယ်တိုင် လိုအပ်သည့်အခါ လက်ကမ်း၍ ကူညီပေးမည့် တစ်စုံတစ်ဦး ရှိလိမ့်မည်ဟုလည်း မျှော်လင့်ကြသည်မှာ အမှန်ဖြစ်၏။ တစ်ဖက်တွင် တစ်စုံတစ်ဦးသည် အကူအညီ လိုအပ်သောအခါ လူအချို့က ထိုသူကို ချစ်ခင်သည့် စိတ်နှလုံး ပြသလိမ့်မည်ဟု ၎င်းတို့ မျှော်လင့်ကြသည်။ အခြားတစ်ဖက်တွင် ချစ်ခင်သည့် စိတ်နှလုံး ပြသသောသူတို့ အကျပ်တွေ့ကြသည့်အခါ ထိုသူတို့သည်လည်း လိုအပ်သည့် အကူအညီ ရကြလိမ့်မည်ဟု မျှော်လင့်ကြသည်။ လူတို့သည် လူ့အဖွဲ့အစည်းနှင့် ကမ္ဘာလောကအပေါ် ဤမျှော်လင့်ချက်မျိုး ရှိကြ၏။ စင်စစ်အားဖြင့် ၎င်းတို့၏ နောက်ဆုံး ရည်မှန်းချက်မှာ သင့်မြတ်၊ အေးချမ်းပြီး တည်ငြိမ်သော လူ့အဖွဲ့အစည်းတစ်ခုတွင် လူသားမျိုးနွယ် နေထိုင်ရန် ဖြစ်သည်။ ဤမျှော်လင့်ချက်က အဘယ်သို့ ပေါ်ပေါက်လာသနည်း။ ဤမျှော်လင့်ချက်နှင့် ဆက်စပ်သည့် အဆိုတို့သည်က လူတို့က ဤလူမှုပတ်ဝန်းကျင်မျိုးတွင် ဘေးကင်းလုံခြုံခြင်းနှင့် ပျော်ရွှင်ခြင်းတို့ မခံစားရသောကြောင့် အလိုအလျောက် ပေါ်ပေါက်လာခြင်း ဖြစ်သည်။ ထိုသို့ဖြင့် လူတို့သည် လူတစ်ဦး၏ ကိုယ်ကျင့်တရား အပြုအမူနှင့် ထိုသူ၏ အကျင့်စရိုက် မြင့်မြတ်မှုတို့ကို အခြားသူများ၏ ကြင်နာပြမှုအား ထိုသူပြန်ဆပ်ပေးခြင်း ရှိမရှိဆိုသည့်အပေါ် အခြေခံ၍ စတင် ဆန်းစစ်ကြလေရာ လူတို့၏ ကိုယ်ကျင့်တရား အပြုအမူကို ဆန်းစစ်ရေးအတွက် စံသတ်မှတ်ချက်တစ်ခုဖြစ်သည့် “တစ်လုတ်စားဖူး သူ့ကျေးဇူး” ဟူသည့် ဆိုရိုးသည် ဤအခြေအနေမှ ပေါ်ပေါက်လာခဲ့ပေသည်။ ဤဆိုရိုး ဖြစ်လာခဲ့ပုံက အတော်ဆန်းသည် မဟုတ်လော။ (ဟုတ်ပါသည်။) မျက်မှောက်ခေတ်တွင် လူသည် သမ္မာတရားကို ရှာဖွေခြင်း၊ လက်ခံခြင်း မရှိသကဲ့သို့ သမ္မာတရားကို စိတ်လည်းကုန်လာပြီ ဖြစ်သည်။ လူတို့သည် ပရမ်းပတာ အခြေအနေတစ်ခုတွင် ရှိနေကြ၏။ အချင်းချင်းကြား အသက်ရှင်နေကြသော်ငြား မည်သည့် ဝတ္တရားများကို ၎င်းတို့ ဆောင်ရွက်သင့်သည်၊ မည်သည့် တာဝန်များကို ၎င်းတို့ ဖြည့်ဆည်းသင့်ပြီး မည်သည့် နေရာကို ၎င်းတို့ ယူသင့်ကာ လူများနှင့် အမှုအရာများကို ရှုမြင်ချိန်တွင် မည်သည့် ရှုထောင့်၌ ရပ်တည်သင့်သည် ဆိုသည်တို့နှင့်ပတ်သက်၍ အားလုံး မရှင်းမလင်း ဖြစ်နေကြသည်။ ထို့အပြင် လူ့အဖွဲ့အစည်းအတွက် မည်သည့် ဝတ္တရားများနှင့် တာဝန်များ ၎င်းတို့တွင် ရှိသည်ကို လူတို့ မရှင်းမလင်း ဖြစ်နေကြပြီး လူ့အဖွဲ့အစည်းကို မည်သည့် ရပ်တည်ချက်၊ သို့မဟုတ် ရှုထောင့်အမြင်မှ ရှုမြင်ကာ ချဉ်းကပ်သင့်သည်ကိုလည်း မသေမချာ ဖြစ်နေကြသည်။ ကမ္ဘာလောကထဲ ဖြစ်ပွားသမျှ အရာရာတိုင်းအတွက် တိကျမှန်ကန်သည့် ရှင်းလင်းချက်နှင့် ထင်မြင်ချက်တို့ ၎င်းတို့တွင် ကင်းမဲ့နေ၏။ ၎င်းတို့ ကျင့်ကြံပြုမူကာ လုပ်ဆောင်ပုံကို သတ်မှတ်ရန် မှန်ကန်သည့် လက်တွေ့လုပ်ဆောင်မှု လမ်းကြောင်းကိုလည်း ရှာမတွေ့နိုင်ကြပေ။ တိုက်ခိုက်ခြင်း၊ လက်စားချေ သတ်ဖြတ်ခြင်းနှင့် စစ်ပွဲတို့အပြင် မမျှတသည့် ဆက်ဆံမှုမျိုးစုံ ပတ်ချာဝိုင်းနေသော တိုး၍ တိုး၍ မှောင်မိုက်လာနေသည့် ထိတ်လန့်စရာ လောကနှင့် ရင်ဆိုင်ရသည့်အခါ လူတို့သည် ကယ်တင်ရှင် ကြွအလာကို တောင့်တပြီး ယုံကြည်မျှော်လင့်စွာ စောင့်စားကြလေသည်။ သို့တိုင် ၎င်းတို့သည် သမ္မာတရားကို စိတ်မဝင်စားကြသကဲ့သို့ မည်သူကမျှလည်း ဘုရားသခင်ကို၊ သို့မဟုတ် သူ၏ အမှုတော်ကို တက်ကြွစွာ မရှာဖွေကြချေ။ ဘုရားသခင်၏ မိန့်မြွက်ချက်များကို ၎င်းတို့ ဧကန်ကြားလျှင်ပင် လက်ခံရန် မဆိုထားနှင့်၊ ရှာပင်မရှာဖွေကြ။ လူအားလုံးသည် ဤကူကယ်ရာမဲ့သည့် အခြေအနေတွင် အသက်ရှင်ကြပြီး လူ့အဖွဲ့အစည်းသည် အလွန့်အလွန် တရားမျှတခြင်း မရှိ၊ လုံခြုံဘေးကင်းခြင်းပင် မရှိဟု အားလုံး ခံစားကြရသည်။ လူတိုင်းသည် ဤလူ့အဖွဲ့အစည်းနှင့် ဤကမ္ဘာလောကကို လုံးလုံးလျားလျား စိတ်ကုန်ကာ ယင်းတို့အပေါ် ရန်လိုမှုအပြည့် ရှိနေကြ၏။ သို့သော် ထိုသို့ ရန်လိုမှုအပြည့် ရှိနေကြသော်ငြား တစ်နေ့တွင် လူ့အဖွဲ့အစည်းက တိုးတက်လာလိမ့်မည်ဟု မျှော်လင့်ကြဆဲ ဖြစ်သည်။ တိုးတက်သည့် လူ့အဖွဲ့အစည်းသည် ၎င်းတို့အတွက် မည်သည့်ပုံစံ ဖြစ်သနည်း။ တိုက်ခိုက်မှုနှင့် လက်စားချေ သတ်ဖြတ်မှုတို့ မရှိတော့သည့်၊ လူတိုင်းက သဘောသင့်မြတ်စွာ ဆက်ဆံကြသည့်၊ မည်သူမျှ ဖိနှိပ်မှု၊ ဆင်းရဲဒုက္ခ၊ သို့မဟုတ် ဘဝ၏ ချုပ်ချယ်မှုများ မခံရသည့်၊ အားလုံးက စိုးရိမ်သောကကင်းကာ အချုပ်အချယ်လည်း မရှိဘဲ စိတ်လက်ချမ်းသာပြီး ပျော်ရွှင်သော ဘဝတစ်ခုကို အသက်ရှင်နေထိုင်နိုင်သည့်၊ အခြားသူများနှင့် ပုံမှန် ဆက်ဆံနိုင်သည့်၊ အခြားသူများကို မျှတစွာ ၎င်းတို့ဆက်ဆံပြီး ၎င်းတို့ကိုယ်တိုင်လည်း အခြားသူများ၏ မျှတစွာ ဆက်ဆံခြင်းကို အမှန်ခံရနိုင်သည့် လူ့အဖွဲ့အစည်းတစ်ခုကို ၎င်းတို့ မျှော်မှန်းကြသည်။ အဘယ်ကြောင့်ဆိုသော် ဤကမ္ဘာလောကနှင့် လူသားမျိုးနွယ်ကြားတွင် တရားမျှတမှု မရှိဖူးသောကြောင့် ဖြစ်သည်။ တိုက်ခိုက်ခြင်းများနှင့် လက်စားချေ သတ်ဖြတ်ခြင်းတို့သာ အမြဲ ရှိနေပြီး လူတို့ကြား စိတ်သဘောသင့်မြတ်ခြင်းမူကား လုံးဝ မရှိပေ။ မည်သည့် သမိုင်းကာလတွင်မဆို အမြဲ ဤသို့သာ ဖြစ်နေခဲ့သည်။ ဤရက်စက်ကြမ်းကြုတ်သည့် လူမှုရေး အခြေအနေနှင့် အနေအထားတို့ဖြင့် ရင်ဆိုင်ရသည့်အခါ ဤပြဿနာများကို မည်သို့ ဖြေရှင်းရမည်၊ လူတို့ကြား တိုက်ခိုက်မှုများနှင့် လက်စားချေ သတ်ဖြတ်မှုများ၊ သို့မဟုတ် လူ့အဖွဲ့အစည်းတွင် ဖြစ်ပေါ်လာသည့် မမျှတ၊ မတရားသော အခြေအနေတစ်ခုတလေကို မည်သို့ ဖြေရှင်းရမည်ဆိုသည်တို့ကို လူတစ်ဦးတစ်ယောက်ကမျှ မသိချေ။ ၎င်းတို့၏ စိတ်တွင် ဤစိတ်ကူးယဉ်ဆန်သော ရူပါရုံမျိုး ဖြစ်ပေါ်လာသည်မှာ ဤပြဿနာများ တည်ရှိနေပြီး လူတို့က ယင်းတို့အား မည်သို့ ဖြေရှင်းရမည်၊ ဤပြဿနာများအား မည်သည့် ရပ်တည်ချက်၊ သို့မဟုတ် ရှုထောင့်မှ ချဉ်းကပ်ရမည်၊ သို့တည်းမဟုတ် ယင်းတို့ကို ဖြေရှင်းရန် မည်သည့် နည်းစနစ်ကို အသုံးပြုသင့်သည်ဆိုသည်တို့ကို မသိသော အချက်ကြောင့် အတိအကျ ဖြစ်သည်။ ဤစိတ်ကူးယဉ်ဆန်သော ရူပါရုံထဲတွင်မူ လူတို့သည် စိတ်သဘောထားသင့်သင့်မြတ်မြတ်ဖြင့် အတူတကွ နေထိုင်နိုင်ကြပြီး လူတိုင်းသည် လူ့အဖွဲ့အစည်းနှင့် ၎င်းတို့ အနီးဝန်းကျင်ရှိ လူတို့၏ မျှတစွာ ဆက်ခံခြင်းကို ခံရသည်။ လူတိုင်းက “အခြားသူများအပေါ် လူတို့လေးစားလျှင် ဆယ်ဆ ပြန်လေးစားခံရလိမ့်မည်။ သင် ကျွန်ုပ်ကို ကူညီလျှင် သင့်ကို ကျွန်ုပ် ပြန်ကျေးဇူးဆပ်မည်။ သင် အကူအညီ လိုသောအခါ လက်ကမ်း၍ ကူညီပေးပြီး မိမိတို့၏ တာဝန်များကို ဖြည့်ဆည်းနိုင်သည့် လူများစွာ လူ့အဖွဲ့အစည်းတွင် ရှိလိမ့်မည်။ ကျွန်ုပ် အကူအညီ လိုအပ်သောအခါ ယခင်က ကျွန်ုပ်၏ အကူအညီကြောင့် အကျိုးကျေးဇူး ခံစားခဲ့ရသူများသည် ကျွန်ုပ်ကို လာကူညီပေးကြလိမ့်မည်။ ဤသည်မှာ လူတို့ အချင်းချင်း ကူညီပေးကြသည့် လူ့အဖွဲ့အစည်းတစ်ခု ဖြစ်သင့်သည်” ဟု မျှော်လင့်ကြသည်။ ဤနည်းဖြင့်သာ လူသည် ပျော်ရွှင်ချမ်းမြေ့စွာ၊ စိတ်သဘောသင့်မြတ်စွာ နေထိုင်နိုင်ပြီး တည်ငြိမ်၍ အေးချမ်းသော လူ့အဖွဲ့အစည်းတစ်ခုတွင် နေထိုင်နိုင်မည်ဟု လူတို့ ယုံကြည်ကြသည်။ ဤနည်းဖြင့်သာ လူတို့အချင်းချင်း ယှဉ်ပြိုင်ရုန်းကန်ခြင်းများသည် လုံးလုံးလျားလျား အမြစ်ဖြတ်ခံရပြီး ပြေလည်သွားနိုင်သည်ဟု ၎င်းတို့ ယုံကြည်ကြသည်။ ဤပြဿနာများ ပြေလည်သွားသည်နှင့် ၎င်းတို့၏ စိတ်နှလုံး အတွင်းနက်နက် နေရာများတွင် ၎င်းတို့ ထားရှိသည့် မျှော်လင့်ချက်များနှင့် စံထားရာများသည် အကောင်အထည် ပေါ်လာလိမ့်မည်ဟု ၎င်းတို့ တွေးထင်ကြလေသည်။

မယုံကြည်သူများ၏ လူ့အဖွဲ့အစည်းတွင် “မနက်ဖြန် အဆင်ပြေလာလိမ့်မည်” ဟူသော လူကြိုက်များသည့် သီချင်းတစ်ပုဒ် ရှိ၏။ လူတို့သည် အနာဂတ်တွင် အမှုအရာများ အဆင်ပြေလာလိမ့်မည်ဟု အမြဲ မျှော်လင့်ကြသည်။ ယင်းနှင့်ပတ်သက်၍ မည်သည့်အရာမျှ မမှားယွင်းချေ။ သို့သော်လည်း လက်တွေ့အရှိတရား၌မူ အမှုအရာများသည် မနက်ဖြန်တွင် အဆင်ပြေလာလိမ့်မည်လော။ အဆင်ပြေလာလိမ့်မည်မဟုတ်၊ ဤသည်မှာ မဖြစ်နိုင်။ လူသားမျိုးနွယ်သည် တိုး၍ တိုး၍ ဆိုးယုတ်လာနေပြီး ကမ္ဘာလောကသည်လည်း တိုး၍ တိုး၍ မှောင်မိုက်လာနေသောကြောင့် အမှုအရာများက ပို၍သာ ဆိုးရွားသွားနိုင်ပေသည်။ လူသားမျိုးနွယ်ထဲတွင် မိမိတို့ လက်ခံရရှိသည့် ကျေးဇူးကို ပြန်ဆပ်သည့်လူ နည်းပါးသည်ထက် နည်းပါးလာသည်သာမက ပိုများသည်ထက် များသော လူတို့သည် ကျေးဇူးကန်းကာ မိမိတို့အား ကျွေးသည့်လက်ကို ပြန်ကိုက်ကြလေသည်။ ထိုအစား ယခုတွင် ဤသည်မှာ အခြေအနေ၏ လက်တွေ့အရှိတရား ဖြစ်သည်။ ဤသည်မှာ အမှန်တရား မဟုတ်လော။ (ဟုတ်ပါသည်။) အမှုအရာများက ဤပုံဤနည်း မည်ကဲ့သို့ ဖြစ်သွားခဲ့သနည်း။ ကိုယ်ကျင့်တရားပညာရှင်များ၊ နည်းပေးလမ်းပြ ဆရာများနှင့် လူမှုဗေဒပညာရှင်များက အားပေးထောက်ခံကြသည့် “လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်သင့်သည်” ဟူသော ကိုယ်ကျင့်တရား အပြုအမူ စံသတ်မှတ်ချက်သည် အဘယ်ကြောင့် လူတို့အပေါ် ချည်နှောင်လိုက်နာစေသည့် အကျိုးတရား မရှိရသနည်း။ (အဘယ်ကြောင့်ဆိုသော် လူတို့တွင် ဖောက်ပြန်ပျက်စီးသော စိတ်သဘောထားများ ရှိကြသောကြောင့် ဖြစ်ပါသည်။) လူတို့တွင် ဖောက်ပြန်ပျက်စီးသော စိတ်သဘောထားများ ရှိကြသောကြောင့် ဖြစ်သည်။ သို့ရာတွင် ဤကိုယ်ကျင့်တရားပညာရှင်များ၊ နည်းပေးလမ်းပြ ဆရာများနှင့် လူမှုဗေဒပညာရှင်များက ယင်းကို သိကြသလော။ (မသိကြပါ။) လူတို့အကြား လက်စားချေ သတ်ဖြတ်ခြင်းနှင့် ယှဉ်ပြိုင်ရုန်းကန်ခြင်းများ၏ အကြောင်းရင်းမြစ်မှာ ၎င်းတို့၏ အကျင့်စာရိတ္တနှင့်ပတ်သက်သည့် ပြဿနာကြောင့်မဟုတ်ဘဲ ထို့ထက် ၎င်းတို့၏ ဖောက်ပြန်ပျက်စီးသော စိတ်သဘောထားများကြောင့် ဖြစ်သည်ကို ၎င်းတို့ မသိကြချေ။ လူတို့သည် မည်သည့်စံသတ်မှတ်ချက်များနှင့်အညီ ကျင့်ကြံပြုမူသင့်သည်ကို လုံးဝ မသိကြချေ။ ဆိုလိုသည်မှာ ၎င်းတို့သည် မည်သို့ မှန်ကန်စွာ ကျင့်ကြံပြုမူရမည်ကို မသိကြသကဲ့သို့ ကျင့်ကြံပြုမူခြင်း၏ စည်းမျဉ်းများနှင့် လမ်းကြောင်းများက မည်သည့်အရာ အတိအကျဖြစ်သည်ကိုလည်း မသိကြချေ။ ထို့အပြင် လူအားလုံးတွင် ဖောက်ပြန်ပျက်စီးသော စိတ်သဘောထားများနှင့် ဆိုးယုတ်သော သဘာဝများ ရှိကြသည်၊ လူအားလုံးသည် အကျိုးအမြတ်အတွက် အသက်ရှင်ကြပြီး အရာရာထက် မိမိတို့၏ ကိုယ်ကျိုးစီးပွားများကို ဦးစားပေးကြသည်။ အကျိုးဆက်အနေဖြင့် လူတို့အကြား လက်စားချေ သတ်ဖြတ်ခြင်းများ၊ ယှဉ်ပြိုင်ရုန်းကန်ခြင်းများနှင့်ဆိုင်သော ပြဿနာသည် တိုး၍ ဆိုးရွားလာလေသည်။ ထိုသို့သော ဖောက်ပြန်ပျက်စီးသည့် လူများသည် “လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်သင့်သည်” ဟူသကဲ့သို့သော ကိုယ်ကျင့်တရား အပြုအမူနှင့်ဆိုင်သော စံသတ်မှတ်ချက်များကို လိုက်နာစောင့်ထိန်းနိုင်သလော။ လူများက အခြေခံအကျဆုံးသော ဆင်ခြင်တုံတရားနှင့် အသိစိတ်တို့ပင် ဆုံးရှုံးပြီးဖြစ်သည်ကို ထောက်သော် ၎င်းတို့ လက်ခံရရှိသည့် ကြင်နာမှုကို ကျေးဇူးသိတတ်စွာ အဘယ်သို့ ပြန်ဆပ်နိုင်မည်နည်း။ ဘုရားသခင်သည် လူတို့ ရှင်သန်ရန် လိုအပ်သည့် အရာတိုင်းကို ပြင်ဆင်ပေးလျက်၊ နေရောင်၊ လေ၊ အစားအစာ၊ ရေ၊ စသည်တို့ကို ၎င်းတို့အား ထောက်ပံ့ပေးလျက်၊ လူတို့ကို အမြဲ လမ်းပြနေခဲ့သည့်တိုင် ၎င်းတို့ထဲတွင် လူမည်မျှသည် ဘုရားကို ကျေးဇူးတင်သနည်း။ ၎င်းတို့ထဲတွင် လူမည်မျှသည် လူသားမျိုးနွယ်အတွက် ဘုရားသခင်၏ စစ်မှန်သော ချစ်ခြင်းမေတ္တာကို သတိမူမိနိုင်သနည်း။ ဘုရားသခင်၏ ကျေးဇူးတော်များစွာကို မွေ့လျော်ခံစားနေရလင့်ကစား ဘုရားသခင်က ၎င်းတို့၏ စိတ်ဆန္ဒများကို တစ်ကြိမ်၊ နှစ်ကြိမ်မျှ မဖြည့်ဆည်းပေးသည်နှင့်တစ်ပြိုင်နက် ယမ်းပုံမီးကျဖြစ်ကာ ဘုရားသခင်ကို ဒေါသဖြင့် ဝေဖန်ပြောဆိုပြီး စောဒကတက်ကြသည့် ယုံကြည်သူများစွာ ရှိသည်။ လူအချို့ထံမှ လက်ခံရရှိသည့် ကြင်နာမှုကို ကျေးဇူးတင်စွာ ပြန်ဆပ်နိုင်ကြသည့် လူအချို့ ရှိလျှင်ပင် ယင်းက မည်သည့်ပြဿနာများကို ဖြေရှင်းပေးလိမ့်မည်နည်း။ ကိုယ်ကျင့်တရား အပြုအမူနှင့်ပတ်သက်သည့် ဤဆိုရိုးကို အဆိုပြုခဲ့ကြသော လူများတွင် ကောင်းမွန်သည့် ရည်ရွယ်ချက်များ ရှိခဲ့သည်မှာကား အမှန်ဖြစ်၏။ လူတို့အနေဖြင့် မိမိတို့၏ ရန်လိုမှုကို ဖြေရှင်းနိုင်မည်၊ သဘောထားကွဲလွဲမှုကို ရှောင်ရှားနိုင်မည်၊ အချင်းချင်း ကူညီပေးနိုင်မည်၊ စိတ်သဘောထားသင့်သင့်မြတ်မြတ်ဖြင့် အသက်ရှင်နေထိုင်နိုင်မည်၊ တစ်ယောက်အပေါ် တစ်ယောက် ပြုပြင်တည့်မတ်ပေးသော လွှမ်းမိုးမှု ရှိနိုင်မည်၊ အချင်းချင်း နွေးထွေးမှု ပြနိုင်မည်ဖြစ်ပြီး လိုအပ်သည့် အချိန်များတွင် အတူတကွ စည်းရုံးကာ အချင်းချင်း ကူညီပေးနိုင်မည်ဟူသည့် မျှော်လင့်ချက်ဖြင့် ၎င်းတို့ လှုံ့ဆော်ခံခဲ့ရခြင်း ဖြစ်သည်။ လူသားမျိုးနွယ်သည် ထိုသို့သော အခြေအနေတစ်ခုထဲသို့ ဝင်ရောက်နိုင်ပါက မည်မျှ နှစ်သက်ပျော်ရွှင်ဖွယ်ကောင်းသော လူ့အဖွဲ့အစည်းတစ်ခု ဖြစ်လေမည်နည်း။ သို့သော် အလိုလေး၊ လူ့အဖွဲ့အစည်းသည် အတွင်းရှိ ဖောက်ပြန်ပျက်စီးသော လူများအားလုံး စုပေါင်းထားခြင်းသာ ဖြစ်သောကြောင့် ထိုသို့သော လူ့အဖွဲ့အစည်းတစ်ခုသည် လုံးဝ တည်ရှိလိမ့်မည် မဟုတ်ပါတကား။ လူ၏ ဖောက်ပြန်ပျက်စီးမှုကြောင့် လူ့အဖွဲ့အစည်းသည် တိုး၍ မှောင်မိုက်ကာ ဆိုးယုတ်လာနေသည်ဖြစ်ရာ လူ၏ အကောင်းဆုံးဖြစ်သည့် စိတ်သဘောသင့်မြတ်သော လူ့အဖွဲ့အစည်းကို မည်သည့်အခါတွင်မျှ စွမ်းဆောင်ရရှိလိမ့်မည် မဟုတ်ပေ။ ဤအကောင်းဆုံးသော လူ့အဖွဲ့အစည်းကို အဘယ်ကြောင့် စွမ်းဆောင်မရရှိနိုင်သနည်း။ အခြေခံကျပြီး အယူအဆဆိုင်ရာ ရှုထောင့်အမြင်တစ်ခုမှ ကြည့်လျှင် လူ၏ ဖောက်ပြန်ပျက်စီးသော စိတ်သဘောထားများကြောင့် ထိုသို့သော လူမှုအဖွဲ့အစည်းတစ်ခုကို စွမ်းဆောင်မရရှိနိုင်ပေ။ လက်တွေ့အရှိတရားတွင် ယာယီ အပြုအမူကောင်းများ၊ တစ်ကြိမ်တစ်ခါတည်း ဖြစ်သော ကိုယ်ကျင့်တရား အပြုအမူ လုပ်ရပ်များနှင့် အခြားသူများအပေါ် ယာယီ ချစ်ခြင်းမေတ္တာ ပြသခြင်း၊ အကူအညီပေးခြင်း၊ ထောက်ပံ့အားပေးခြင်းများ စသည်တို့သည် လူ၏ ဖောက်ပြန်ပျက်စီးသော စိတ်သဘောထားများကို ဖြေကိုဖြေရှင်းပေးနိုင်ခြင်း မရှိပေ။ သာ၍ပင် အရေးကြီးသည်မှာ ဤအရာများသည် လူတို့အနေနှင့် မည်သို့ ကျင့်ကြံပြုမူသင့်သည်၊ ဘဝတွင် မှန်ကန်သည့် လမ်းကြောင်းကို မည်သို့ လျှောက်သင့်သည်ဆိုသည်တို့နှင့်ဆိုင်သော မေးခွန်းများကို မဖြေရှင်းပေးနိုင်ပေ။ ဤပြဿနာများ ဖြေရှင်း၍ မရနိုင်သည်ကို ထောက်သော် လူတို့ စံထားပြီး မျှော်လင့်ကြသည့် စိတ်သဘောသင့်မြတ်သော အခြေအနေကို စွမ်းဆောင်ရရှိရန် ဤလူ့အဖွဲ့အစည်းအတွက် ဖြစ်နိုင်လိမ့်မည်လော။ ထိုအရာမှာ အခြေခံအားဖြင့် အချည်းနှီးဖြစ်သော အိပ်မက်တစ်ခုသာဖြစ်ပြီး ဖြစ်ပျက်လာနိုင်မည့် အခွင့်အရေးများက အလှမ်းဝေးလှ၏။ ကိုယ်ကျင့်တရား ကျမ်းချက်များကို ထောက်ခံအားပေးခြင်းနှင့် လူတို့ကို ပညာပေးခြင်းအားဖြင့် ဤကိုယ်ကျင့်တရားပညာရှင်များသည် လူ့အဖွဲ့အစည်းကို လွှမ်းမိုးကာ တိုးတက်စေမည့် ရည်မှန်းချက်ဖြင့် လူတို့အား အခြားသူများကို ကူညီပေးပြီး အခြားသူများအပေါ် ပြုပြင်တည့်မတ်ပေးသော လွှမ်းမိုးမှု သက်ရောက်စေရန်အလို့ငှာ ကိုယ်ကျင့်တရား အပြုအမူကို အသုံးပြုဖို့ တိုက်တွန်းခွန်အားပေးရန် ကြိုးစားကြလေသည်။ သို့တိုင် ၎င်းတို့၏ ဤစိတ်ကူး၊ ဤရည်သန်မျှော်မှန်းချက်သည် မှန်သလော၊ မှားသလော။ သေချာပေါက် မှားယွင်းပြီး အကောင်အထည်ဖော်၍ မရနိုင်ပေ။ အဘယ်ကြောင့် ငါထိုသို့ ဆိုသနည်း။ အဘယ်ကြောင့်ဆိုသော် ၎င်းတို့သည် လူတို့၏ အပြုအမူများ၊ အတွေးများနှင့် ရှုထောင့်အမြင်များ၊ ပြီးလျှင် ကိုယ်ကျင့်တရား အပြုအမူတို့ကိုသာ နားလည်ပြီး လူ၏ အနှစ်သာရ၊ လူ၏ ဖောက်ပြန်ပျက်စီးသော စိတ်သဘောထားများ၊ လူ၏ ဖောက်ပြန်ပျက်စီးခြင်း ရင်းမြစ်နှင့် လူ၏ ဖောက်ပြန်ပျက်စီးသော စိတ်သဘောထားများအား မည်သို့ ဖြေရှင်းရမည်ဟူသကဲ့သို့ သာ၍ နက်နဲသိမ်မွေ့သည့် ပြဿနာတို့ကိုမူ လုံးဝဥဿုံ သိနားလည်မှု မရှိကြသောကြောင့် ဖြစ်သည်။ အကျိုးဆက်အနေဖြင့် ၎င်းတို့သည် “လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်သင့်သည်” ဟူသကဲ့သို့သော မိုက်မဲသည့် ကိုယ်ကျင့်တရား အပြုအမူ စံသတ်မှတ်ချက်များကို အဆိုပြုကြလေသည်။ ထို့နောက်၌ ၎င်းတို့သည် တစ်ချိန်တည်းတွင် လူမှုဝန်းကျင်အခြေအနေကို တဖြည်းဖြည်း ပြောင်းလဲကာ လူများအကြားရှိ ဆက်ဆံရေးများ၊ အုပ်စိုးသူများနှင့် အုပ်စိုးခံရသူများအကြားရှိ ဆက်ဆံရေးများကို တဖြည်းဖြည်း ပြောင်းလဲရင်း လူသားမျိုးနွယ်ကို လွှမ်းမိုးရန်၊ မျိုးဆက် တစ်ဆက်ပြီးတစ်ဆက် လွှမ်းမိုးရန်၊ လူ၏ အပြုအမူဆိုင်ရာ စံသတ်မှတ်ချက်များကို ပြောင်းလဲပြီး လူ၏ အပြုအမူများအတွက် ဦးတည်ချက်နှင့် ရည်မှန်းချက်များကို ပြောင်းလဲရန် ဤဆိုရိုးမျိုး၊ ကိုယ်ကျင့်တရား အပြုအမူအတွက် ဤစံသတ်မှတ်ချက်မျိုးကို အသုံးပြုဖို့ မျှော်လင့်ကြလေသည်။ ဤဆက်ဆံရေးများ ပြောင်းလဲသွားသည်နှင့် လူ့အဖွဲ့အစည်းသည် တရားမျှတမှု အလွန် ကင်းမဲ့နေခြင်းနှင့် တိုက်ခိုက်ခြင်း၊ ရန်လိုခြင်း၊ သတ်ဖြတ်ခြင်းတို့ အလွန် ထူပြောနေခြင်းကို ရပ်တန့်လိမ့်မည်ဟု ၎င်းတို့ ယုံကြည်ကြလေသည်။ ဤအရာက သာမန်လူတန်းစားကို အနည်းအကျဉ်း အကျိုးပြုလိမ့်မည်ဖြစ်ပြီး ထိုသူတို့သည် သာတူညီမျှဖြစ်သော လူမှုဘဝပတ်ဝန်းကျင်တစ်ခုကို ရရှိကာ နှိုင်းယှဉ်၍ ပြောရလျှင် အတော်အတန် ပို၍ ရောင့်ရဲတင်းတိမ်သည့် ဘဝကိုလည်း နေထိုင်ကြလိမ့်မည် ဖြစ်သည်။ သို့ရာတွင် အကြီးမားဆုံး အကျိုးခံစားရမည့်သူမှာ သာမန်လူများ မဟုတ်ဘဲ၊ ထို့ထက် အုပ်စိုးသူများ၊ အုပ်ချုပ်သူ လူတန်းစားနှင့် အသက်အရွယ်စုံ အထက်တန်းလွှာများသာ ဖြစ်လိမ့်မည်။ ကိုယ်ကျင့်တရားဆိုင်ရာ အယူဝါဒများကို အားပေးအားမြှောက်ပြုသည့် ထင်ပေါ်ကျော်ကြားသော ပုဂ္ဂိုလ်ကြီးများနှင့် ပညာရှိကြီးများဟု ဆိုလေသူတို့သည် ယဉ်ကျေးသည့် သို့မဟုတ် ကိုယ်ကျင့်တရား စံနှုန်းအချို့ရှိသည့် လူမှု ပတ်ဝန်းကျင်တစ်ခုတွင် လူတို့အနေဖြင့် ဆန္ဒအလျောက် အသက်ရှင်ကြရန်အလို့ငှာ ၎င်းတို့အား ပညာပေးပြီး လွှမ်းမိုးဖို့နှင့် ၎င်းတို့၏ ကိုယ်ကျင့်တရားဆိုင်ရာ အမြင်များကို ပြောင်းလဲဖို့အတွက် အတော်အတန် မြင့်မြတ်ပြီး လူ့သဘာဝနှင့်ရော မိမိတို့၏ အသိစိတ် သဘောနှင့်ပါ ကိုက်ညီသည်ဟု လူသားမျိုးနွယ်က မြင်ကြသည့် ကိုယ်ကျင့်တရားဆိုင်ရာ အယူဝါဒများကို အဆက်မပြတ် အသုံးပြုနေကြလေသည်။ ဤအရာက တစ်နည်းအားဖြင့် လူတို့ နေထိုင်သည့် လူမှု ပတ်ဝန်းကျင်ကို သာ၍ သဟဇာတရှိစေ၊ အေးချမ်းစေပြီး ယဉ်ကျေးစေသောကြောင့် သာမန်လူတန်းစား၏ နေ့စဉ် ဘဝများကို အကျိုးပြုပေသည်။ နောက်တစ်နည်းအားဖြင့် ဤအရာက အုပ်စိုးသူများအတွက် လူတို့အပေါ် အုပ်ချုပ်ရန် ပို၍ အလေးပေးသော အခြေအနေများကိုလည်း ဖန်တီးလေသည်။ ကိုယ်ကျင့်တရား အပြုအမူအတွက် စံသတ်မှတ်ချက်များကို သိရှိစေသည့် ဤဆိုရိုးများသည် လူအများစု၏ စိတ်ကူးများ၊ အယူအဆများနှင့် ကိုက်ညီနေပြီး၊ သာယာလှပသော အနာဂတ်နှင့်ဆိုင်သည့် လူတို့၏ စိတ်ကူးယဉ်ဆန်သော ရူပါရုံနှင့်လည်း ကိုက်ညီပေသည်။ ဤဆိုရိုးများကို အားပေးအားမြှောက်ပြုရာတွင် ၎င်းတို့၏ အဓိကကြံရွယ်ချက်မှာ အုပ်စိုးသူများအတွက် အုပ်ချုပ်ရန် သာ၍ အလေးပေးသော အခြေအနေများကို ဖန်တီးပေးဖို့ ဖြစ်သည်မှာကား အမှန်ပင်။ ထိုသို့သော အခြေအနေများအောက်တွင် သာမန်လူတန်းစားများက ပြဿနာရှာကြလိမ့်မည် မဟုတ်၊ အငြင်းပွားမှု မရှိဘဲ စိတ်သဘောသင့်သင့်မြတ်မြတ်ဖြင့် အသက်ရှင်ကာ လူမှုရေး အပြုအမူကို ထိန်းချုပ်သည့် ကိုယ်ကျင့်တရား စံသတ်မှတ်ချက်များကို အားလုံးက လိုလိုလားလား လိုက်နာစောင့်ထိန်းနိုင်လိမ့်မည်ဖြစ်သည်။ ရှင်းရှင်းပြောရလျှင် ဤဆိုရိုးများကို အားပေးအားမြှောက်ပြုခြင်း၏ ရည်ရွယ်ချက်မှာ အစိုးရ၏ အုပ်စိုးခံ ပြည်သူများ၊ သာမန်အများပြည်သူများသည် လူ့အဖွဲ့အစည်းရှိ ကိုယ်ကျင့်တရား စံသတ်မှတ်ချက်များ၏ ကန့်သတ်ချုပ်ချယ်မှုအောက်တွင် နာခံစွာနှင့် သင့်တင့်လျောက်ပတ်စွာ ပြုမူဆောင်ရွက်ရန်၊ စည်းမျဉ်းများကို နာခံတတ်လာရန်၊ သိမ်မွေ့သော နိုင်ငံသားများ ဖြစ်လာရန်အလို့ငှာ ပြုလုပ်ပေးဖို့ ဖြစ်သည်။ ထိုအခါ အုပ်စိုးသူများသည် အတော်အတန် စိတ်အေးလက်အေးဖြစ်ပြီး စိတ်ချလက်ချရှိကြမည် မဟုတ်လော။ အုပ်စိုးသူများသည် အများပြည်သူက ၎င်းတို့ကို ဆန့်ကျင်ထကြွပြီး ၎င်းတို့၏ ဩဇာအာဏာကို လုယူကြမည့်အကြောင်းအား စိုးရိမ်စရာ မလိုလျှင် ဤအရာက စိတ်သဘောသင့်မြတ်သည်ဟု ဆိုလေသော လူ့အဖွဲ့အစည်းကို ပေါ်ပေါက်လာစေမည် မဟုတ်လော။ ဤအရာက အုပ်စိုးသူများ၏ နိုင်ငံရေး တန်ခိုးအာဏာကို ခိုင်မာစေမည် မဟုတ်လော။ ဤသည်မှာ အခြေခံအားဖြင့် ဤကိုယ်ကျင့်တရား ကျမ်းများ၏ ဇာစ်မြစ်နှင့် ထိုအရာများ ပေါ်ပေါက်လာသည့် ဆက်စပ်အခြေအနေ ဖြစ်သည်။ သက်သက်ညှာညှာ ပြောရလျှင် အများပြည်သူ၏ အပြုအမူများနှင့် အကျင့်စာရိတ္တကို ထိန်းညှိပေးရန် ၎င်းတို့အတွက် လူမှုကိုယ်ကျင့်တရားနှင့်ဆိုင်သည့် အခြေခံစံသတ်မှတ်ချက်အချို့ကို ဖန်တီးထားခြင်းဖြစ်သည်။ ဆိုလိုသည်မှာ ဤဆိုရိုးများသည် လူတစ်ဦးချင်းအတွက် ဖြစ်သည်။ အနှစ်သာရအနေဖြင့် ယင်းတို့ကို အမှန်တွင် လူ့အဖွဲ့အစည်းနှင့် နိုင်ငံ၏ တည်ငြိမ်မှုအတွက်၊ ပြီးလျှင် အုပ်စိုးသူများ အချိန်ကြာမြင့်စွာ၊ အစဉ်ထာဝရ အုပ်ချုပ်သွားနိုင်အောင် ကူညီပေးရန်အတွက် အားပေးအားမြှောက်ပြုထားခြင်း ဖြစ်သည်။ ဤသည်မှာ ရိုးရာယဉ်ကျေးမှုကို အားပေးအားမြှောက်ပြုရာတွင် ကိုယ်ကျင့်တရားပညာရှင်များဟု ဆိုလေသူတို့၏ စစ်မှန်သော ရည်မှန်းချက်ဖြစ်သည်။ အုပ်စိုးသူများသည် အမှန်တကယ်တွင် အများပြည်သူ၏ ကောင်းစားရေးနှင့်ပတ်သက်၍ ဂရုမစိုက်ကြပေ။ ၎င်းတို့အနေဖြင့် ဂရုစိုက်ပုံရသည့် အချိန်တွင်ပင် ၎င်းတို့၏ နိုင်ငံရေး တန်ခိုးအာဏာ တည်ငြိမ်မှုကို ထိန်းသိမ်းထားရန်အလို့ငှာသာ ထိုသို့ လုပ်ဆောင်ခြင်း ဖြစ်သည်။ ၎င်းတို့၏ ကိုယ်ပိုင် ပျော်ရွှင်မှု၊ ၎င်းတို့၏ တန်ခိုးအာဏာနှင့် ရာထူးအဆင့်အတန်း တည်ငြိမ်မှု၊ အများပြည်သူအပေါ် ၎င်းတို့၏ အစဉ်အမြဲ အုပ်စိုးနိုင်စွမ်းနှင့် ကမ္ဘာလောကတစ်ခုလုံးကို သိမ်းပိုက်မည့် နောက်ဆုံး ရည်မှန်းချက်ဖြင့် သာ၍ပင် ပိုများသော နိုင်ငံများအပေါ် အုပ်စိုးနိုင်မည့် အလားအလာတို့ကိုသာ ၎င်းတို့ ဂရုစိုက်ကြသည်။ ဤသည်တို့မှာ ဆိုးယုတ်သော ရှင်ဘုရင်များ၏ ရည်မှန်းချက်များနှင့် ရည်ရွယ်ချက်များ ဖြစ်သည်။ ဥပမာအနေဖြင့် လူအချို့က ပြောကြသည်မှာ “ကျွန်ုပ်တို့သည် မြေပိုင်ရှင်များအတွက် အလုပ်လုပ်ပေးသည့် ရေရှည် သူရင်းငှားများအဖြစ် ပင်ပန်းကြီးစွာ လုပ်ကိုင်ခဲ့ပြီး ကိုယ်ပိုင်မြေဟူ၍ တစ်ခုမျှ မရှိခဲ့ဖူးသည့် ဘိုးစဉ်ဘောင်ဆက် တောင်သူလယ်သမားမျိုးရိုးမှ ဆင်းသက်လာခြင်း ဖြစ်ပါသည်။ တရုတ်ပြည်သူ့သမ္မတနိုင်ငံ ထူထောင်ပြီးသည့်နောက်တွင် ကွန်မြူနစ်ပါတီသည် မြေပိုင်ရှင်များနှင့် ဓနရှင်များကို ဖြုတ်ချပြီး ကျွန်ုပ်တို့ကို ကိုယ်ပိုင်မြေကွက် ပေးခဲ့၍ လယ်သမားများအဖြစ်မှ ပိုင်ရှင်များအဖြစ်သို့ ကျွန်ုပ်တို့ ရောက်လာခဲ့ခြင်း ဖြစ်ပါသည်။ ကွန်မြူနစ်ပါတီကို ကျွန်ုပ်တို့ အရာရာ အကြွေးတင်နေပါသည်။ သူတို့သည် တရုတ်လူမျိုးများ၏ ကယ်တင်ရှင်များဖြစ်ပြီး သူတို့၏ ကြင်နာမှုကို ကျွန်ုပ်တို့ ကျေးဇူးသိစွာ ပြန်ဆပ်ရပါမည်။ ကျေးဇူးကန်း၍ မရပါ။ လူအချို့က ကွန်မြူနစ်ပါတီကို ထကြွဆန့်ကျင်လိုကြသည်။ ကျေးဇူးကန်းလိုက်လေခြင်း။ သူတို့သည် မိမိတို့အား ကျွေးသည့်လက်ကို ပြန်ကိုက်နေကြခြင်း ဖြစ်သည် မဟုတ်ပါလား။ လူတို့သည် အသိစိတ် အလွန် မကင်းမဲ့သင့်သကဲ့သို့ မိမိတို့၏ မျိုးရိုးဇာစ်မြစ်ကိုလည်း မမေ့လျော့သင့်ပါ” ဟူ၍ ဖြစ်သည်။ ဤပြောဆိုချက်တွင် သွယ်ဝိုက်ညွှန်းဆိုထားသည့် အရာမှာ လက်ရှိ၌ မည်သည့် အသက်ရှင်နေထိုင်မှု ပတ်ဝန်းကျင်တွင် သင်နေထိုင်နေသည်ဖြစ်စေ၊ မည်သည့် ဆက်ဆံမှုမျိုးကို သင် ခံထားရသည်ဖြစ်စေ၊ သင်၏ လူ့အခွင့်အရေးများက အာမခံချက် ရှိသည်ဖြစ်စေ၊ မရှိသည်ဖြစ်စေ၊ သို့မဟုတ် သင်၏ တည်ရှိပိုင်ခွင့်က ခြိမ်းခြောက်ခံနေရသည်ဖြစ်စေ၊ ဖယ်ရှားခံထားရသည်ဖြစ်စေ သင် ရရှိထားသည့် ကြင်နာမှုကို ကျေးဇူးသိစွာ ပြန်ဆပ်ရန်နှင့် သင်၏ မျိုးရိုးဇာစ်မြစ်ကို မမေ့လျော့ရန် သင် အမြဲ အမှတ်ရနေရမည်။ မနှစ်မြို့ဖွယ်၊ ကျေးဇူးကန်းသော လူတစ်ဦးကဲ့သို့ မပြုမူသင့်သည့်အပြင် အခကြေးငွေ မျှော်လင့်ခြင်းမရှိဘဲ ၎င်းတို့၏ ကျေးဇူးကို အဆက်မပြတ် အမြဲတစေ ပြန်ဆပ်သင့်သည်ဟူ၍ ဖြစ်သည်။ ထိုသို့သော လူများသည် ကျွန်များအဖြစ် အသက်ရှင်နေကြဆဲ ဖြစ်သည် မဟုတ်လော။ မြေပိုင်ရှင်များနှင့် ဓနရှင်များ၏ ကျွန်များဖြစ်ခဲ့သည်ဟု ၎င်းတို့ တွေးထင်ကြသော်လည်း ဓနရှင်များနှင့် မြေပိုင်ရှင်များသည် သာမန်လူတန်းစားတို့ကို အမှန်တကယ် ခေါင်းပုံဖြတ်ခဲ့ကြသလော။ ထိုအချိန်က တောင်သူလယ်သမားများသည် ယခုလူတို့နှင့် နှိုင်းယှဉ်ကြည့်လျှင် အမှန်တကယ် အခြေအနေ ပိုမိုဆိုးရွားခဲ့ကြသလော။ မဟုတ်ပေ၊ ဤသည်မှာ ကွန်မြူနစ်ပါတီက လုပ်ကြံဖန်တီးထားသည့် အလိမ်အညာ ဖြစ်သည်။ အခြေအနေ၏ အမှန်တရားများနှင့် လက်တွေ့အရှိတရားတို့က ယခုတွင် ဖြည်းဖြည်းချင်း ပေါ်လွင်လာနေပြီ ဖြစ်သည်။ ဓနရှင်များက သာမန်လူတန်းစား အမြောက်အမြား၏ ချွေးမြေကျ လုပ်အားကို ခေါင်းပုံဖြတ်ခဲ့ကြသည်ဟူသည့် ၎င်းတို့၏ အဆိုနှင့် “ဆံဖြူမိန်းကလေး” ဇာတ်လမ်းတို့သည် လုပ်ကြံဖန်တီးမှုများနှင့် မုသားများသာ ဖြစ်သည်။ ထိုအရာတစ်ခုမျှ မမှန်ပေ။ ဤလုပ်ကြံဖန်တီးမှုများနှင့် မုသားများ၏ ရည်မှန်းချက်မှာ အဘယ်နည်း။ ထိုမြေပိုင်ရှင်များနှင့် ဓနရှင်များကို လူတို့မုန်းတီးပြီး ကွန်မြူနစ်ပါတီကိုမူ အစဉ်အမြဲပင် အလွန်အကြူး ချီးမြှောက်ပြောဆိုကာ ပါတီအပေါ် အစဉ်ထာဝရ ကျိုးနွံနာခံအောင် လုပ်ရန် ဖြစ်သည်။ အတိတ်တွင် လူများစွာတို့က “ကွန်မြူနစ်ပါတီ မရှိလျှင် တရုတ်ပြည်သစ် ရှိမည်မဟုတ်” ဟူသည့် တေးသီချင်းကို သီဆိုခဲ့ကြသည်။ ဤတေးသီချင်းကို တရုတ်ပြည် နေရာအနှံ့တွင် ဆယ်စုနှစ်အတော်ကြာ သီဆိုခဲ့ကြသော်လည်း ယခုတွင်မူ မည်သူကမျှ သီဆိုခြင်း မရှိပေ။ ကွန်မြူနစ်ပါတီ၏ လုပ်ကြံဖန်တီးမှုများနှင့် မုသားများ၏ သာဓကတို့မှာ အလွန်များလွန်းလှသည်။ ထိုအရာအားလုံးမှာ အရှိပကတိ အမှန်တရားများနှင့် ဆန့်ကျင်နေသည်။ ယခုတွင် လူအချို့သည် အခြေအနေ၏ လက်တွေ့အရှိတရားကို လူတိုင်းအား ပြသရန် အမှန်တရားကို လူသိရှင်ကြား ဖော်ထုတ်နေကြသည်။ “လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်သင့်သည်” ဟူသည့် ကိုယ်ကျင့်တရား အပြုအမူ စံသတ်မှတ်ချက်သည် လူ့ဘောင်အဖွဲ့အစည်းတွင် မည်သည့်ခေတ်ဖြစ်ဖြစ် လူတို့၏ အပြုအမူများကို ဘောင်ခတ်ရာ၌၊ လူတို့၏ လူ့သဘာဝအတွက် စံအမှတ်တစ်ခုအဖြစ် အသုံးပြုခြင်းခံရာ၌ အတိုင်းအတာတစ်ခုအထိ ထိရောက်မှု အမြဲရှိနေခဲ့သည်။ ထိုသို့သော ဆိုရိုး၏ သာ၍ အရေးကြီးသည့် သက်ရောက်မှုတစ်ခုမှာ အုပ်စိုးသူများ၏ အများပြည်သူအပေါ် အုပ်ချုပ်စိုးစံမှုကို ခိုင်ခံ့အောင် အားဖြည့်ကူညီပေးရာ၌ ထိုဆိုရိုးကို အသုံးပြုခဲ့ကြခြင်းပင် ဖြစ်သည်။ တစ်နည်းအားဖြင့် ဤဆိုရိုးသည် လူတို့၏ အပြုအမူများနှင့် ကိုယ်ကျင့်တရား အပြုအမူကို ဘောင်ခတ်သည့် နည်းလမ်းတစ်ခု၊ ပြဿနာများကို အကျင့်စာရိတ္တဆိုင်ရာ ဤစံသတ်မှတ်ချက်၏ ဘောင်အတွင်း လူတို့ကို စဉ်းစားစေပြီး ရှုမြင်စေကာ ထို့နောက်တွင် ဤစံသတ်မှတ်ချက်ကို အခြေခံ၍ အကဲဖြတ်မှုများနှင့် ရွေးချယ်မှုများ ပြုလုပ်စေသည့် နည်းလမ်းတစ်ခုအဖြစ် အသုံးပြုခံရသည်ဟု အခိုင်အမာ ဆို၍ရနိုင်သည်။ ထိုဆိုရိုးက လူတို့အား မိမိတို့၏ မိသားစုအတွက်ရော လူ့အဖွဲ့အစည်းတစ်ခုလုံးအတွက်ပါ မိမိတို့ ဖြည့်ဆည်းသင့်သည့် တာဝန်အားလုံးကို ဖြည့်ဆည်းရန် တွန်းအားမပေးပေ။ ထို့ထက် ပုံမှန် လူ့သဘာဝ၏ စံနှုန်းများနှင့် စိတ်ဆန္ဒများကို အကြီးအကျယ် ဆန့်ကျင်ဖောက်ဖျက်ပြီး ယင်းတို့က လူတို့အား မည်သည့်အရာ စဉ်းစားရမည်၊ မည်သို့ စဉ်းစားရမည်၊ မည်သည့်အရာ လုပ်ဆောင်ရမည်၊ မည်သို့ လုပ်ဆောင်ရမည်ဆိုသည်တို့ကို အတင်းအကျပ် ခိုင်းလေသည်။ ဤဆိုရိုးသည် လူတို့အား လမ်းပြရန်၊ ကန့်သတ်ပြီး ချုပ်ချယ်ရန်၊ ၎င်းတို့ လုပ်ဆောင်သင့်သည့် အရာနှင့် မလုပ်ဆောင်သင့်သည့် အရာတို့ကို ၎င်းတို့အား အသိပေးရန်အတွက် မသိမသာဖြစ်သော နည်းစနစ်နှင့် မမြင်နိုင်သော ဘောင်တစ်မျိုးအဖြစ် အလုပ်လုပ်သည်။ ဤအရာ၏ ရည်မှန်းချက်မှာ လူတို့၏ အတွေးများ၊ ရှုထောင့်အမြင်များနှင့် ၎င်းတို့ ကျင့်ကြံပြုမူကာ လုပ်ဆောင်သည့် နည်းလမ်းများကို လွှမ်းမိုးရန် လူမှုရေး ကိုယ်ကျင့်တရားအတွက် ဤလူထုသဘောထားမျိုးနှင့် စံသတ်မှတ်ချက်မျိုးကို အသုံးပြုရန် ဖြစ်သည်။

လူအဖွဲ့အစည်းအတွင်းနှင့် လူသားမျိုးနွယ်ကြားတွင် “လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်ရမည်” ဆိုသည့်အရာကဲ့သို့သော ကိုယ့်ကျင့်တရားအပြုအမူအပေါ် ထုတ်ပြန်ချက်များသည် လူတို့အား ၎င်းတို့၏ တာဝန်သည် အတိအကျ မည်သည့်အရာ ဖြစ်သည်ကို မပြောပြပေ။ ထိုအစား လူတို့ ဆန္ဒရှိသည်ဖြစ်စေ၊ မရှိသည်ဖြစ်စေ၊ ဤသနားကြင်နာမှု လုပ်ရပ်များ ၎င်းတို့အပေါ် ကျရောက်သည့် အခြေအနေ၊ သို့မဟုတ် ဆက်စပ်အကြောင်းအရာက မည်သို့ရှိသည်ဖြစ်စေ ဤအရာများသည် လူတို့အား နည်းလမ်းတစ်ခုဖြင့် ပြုမူစဉ်းစားရန် ချည်နှောင်သော၊ သို့မဟုတ် ဖိအားပေးသော နည်းလမ်းတစ်ခု ဖြစ်သည်။ ရှေးတရုတ်ပြည်တွင် ကျေးဇူးပြန်ဆပ်ခြင်းနှင့်ဆိုင်သည့် ဥပမာများစွာရှိသည်။ ဥပမာ ဆာလောင်နေသော သူတောင်းစား ကောင်လေးတစ်ယောက်ကို မိသားစုတစ်စုက ယူဆောင်ပြီး ကျွေးမွေးသည်။ အဝတ်ဆင်ပေးသည်။ ကိုယ်ခံပညာများ လေ့ကျင့်ပေးပြီး၊ အသိပညာမျိုးစုံကို သင်ကြားပေးသည်။ သူကြီးလာသည်အထိ စောင့်ပြီးနောက် သူ့အား ဝင်ငွေအရင်းအမြစ်အဖြစ် စ၍ အသုံးပြုသည်။ မကောင်းမှုလုပ်ရန်၊ လူများအား သတ်ရန်၊ သူမလုပ်လိုသည့်အရာများကို လုပ်ရန် စေလွှတ်သည်။ သူလက်ခံရရှိသည့် အကူအညီများအရ သူ၏ ဇာတ်လမ်းကို ကြည့်လျှင် သူ ကယ်တင်ခံရခြင်းသည် ကောင်းသည့်အရာဖြစ်သည်။ သို့သော် နောက်ပိုင်းတွင် သူ့အား လုပ်ဆောင်ရန် အတင်းခိုင်းစေသည့်အရာကို ထည့်တွက်လျှင် ဤသည်မှာ အမှန်တကယ်တွင် ကောင်းသလော၊ ဆိုးသလော။ (ဆိုးသည်။) သို့သော် “လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်ရမည်” ကဲ့သို့သော ရိုးရာယဉ်ကျေးမှု၏ သတ်မှတ်ချက်အောက်တွင် လူတို့သည် ဤအရာကို မခွဲခြားနိုင်ပေ။ အပေါ်ယံတွင် ထိုကလေးသည် မကောင်းမှုများကို လုပ်ဆောင်ပြီး လူတို့အား ထိခိုက်ခြင်း၊ လူသတ်သမားဖြစ်ခြင်း၊ လူအများစုက လုပ်ဆောင်ရန် ဆန္ဒရှိမည်မဟုတ်သည့်အရာများကို လုပ်ဆောင်ရန်မှလွဲ၍ ရွေးချယ်စရာမရှိသည့် ပုံစံရှိသည်။ သို့သော် သူ၏ အရှင်သခင်၏ အမိန့်အရ မကောင်းသောအရာများကို ပြုလုပ်ပြီး သတ်ဖြတ်သည့် အချက်သည် စိတ်အတွင်း၌ သူ၏ ကြင်နာမှုအတွက် ပြန်ပေးဆပ်ရန် ဆန္ဒမှ လာသည်မဟုတ်လော။ အထူးသဖြင့် “လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်ရမည်” ဟူသကဲ့သို့သော တရုတ်ရိုးရာ ယဉ်ကျေးမှု၏ သတ်မှတ်ချက်ကြောင့် လူတို့သည် ဤအယူအဆများ၏ လွှမ်းမိုးထိန်းချုပ်ခြင်းကို မဖြစ်မနေခံရသည်။ လူတို့ပြုမူပုံ၊ ဤလုပ်ရပ်များနောက်ရှိ ရည်ရွယ်ချက်နှင့် အရင်းခံကြောင်းများသည် ဤအရာများ၏ သေချာပေါက် ချုပ်ချယ်ခြင်းကို ခံရသည်။ ထိုကလေးသည် ထိုအခြေအနေသို့ အပို့ခံရသောအခါ သူ၏ ပထမဆုံးအတွေးသည် မည်သည့်အရာ ဖြစ်မည်နည်း။ “ငါ့ကို ဒီမိသားစုက ကယ်တင်ခဲ့တယ်။ သူတို့က ငါ့အပေါ် ကောင်းတယ်။ ငါ ကျေးဇူးမသိတတ်လို့မဖြစ်ဘူး။ သူတို့ ကြင်နာမှုကို ပြန်ပေးဆပ်ရမယ်။ ငါ သူတို့ကို အသက်ကြွေး တင်ထားတယ်။ ဒါကြောင့် ငါ့အသက်ကို သူတို့အတွက် အပ်နှံရမယ်။ သူတို့ငါ့ကို ခိုင်းတာမှန်သမျှကို လုပ်သင့်တယ်။ မကောင်းမှုလုပ်ပြီး လူတွေကို သတ်ဖို့ဆိုရင်တောင်မှပေါ့။ မှန်သလား၊ မှားသလားဆိုတာ စဉ်းစားလို့မရဘူး။ သူတို့ကြင်နာမှုကိုပဲ ပြန်ပေးဆပ်ရမယ်။ ငါ မလုပ်ရင် လူသားဟု ခေါ်ထိုက်ပါဦးမလား”ဟူ၍ ဖြစ်သည်။ ရလဒ်အနေဖြင့် ထိုမိသားစုက သူ့အား တစ်စုံတစ်ယောက်ကို သတ်စေလိုသည့်၊ သို့မဟုတ် မကောင်းသည့်အရာတစ်ခုကို လုပ်စေလိုသည့် အချိန်တိုင်းတွင် သူက တုံ့ဆိုင်းခြင်း၊ သို့မဟုတ် သံသယတစ်ခုမျှ မရှိဘဲ လုပ်ဆောင်သည်။ ထို့ကြောင့် သူ၏ ပြုမူဆောင်ရွက်မှုများ၊ ပြန်လှန်မေးခွန်းမထုတ်သည့် နာခံမှုအားလုံးတို့သည် “လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်ရမည်” ဆိုသည့် အယူအဆနှင့် အမြင်၏ အမိန့်ပေးခြင်းကို ခံရသည်မဟုတ်လော။ သူသည် ထိုကိုယ်ကျင့်တရားစံကို ဖြည့်ဆည်းနေခြင်းမဟုတ်သလော။ (ဟုတ်သည်။) ဤဥပမာမှ မည်သည့်အရာကို သင်မြင်သနည်း။ “လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်သင့်သည်” ဆိုသည်မှာ ကောင်းသည့်အရာ ဟုတ်သလော၊ မဟုတ်သလော။ (မဟုတ်ပါ။ ထိုအရာတွင် စည်းမျဉ်းမရှိပါ။) အမှန်တကယ်တွင် ကြင်နာမှုကို ပြန်လည်ပေးဆပ်သောသူတွင် စည်းမျဉ်းတစ်ခုရှိသည်။ အတိအကျပြောရသော် “လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်သင့်သည်” ဟူ၍ ဖြစ်သည်။ တစ်စုံတစ်ယောက်က သင့်ကို ကြင်နာမှုပြုလျှင် အပြန်အလှန်အနေဖြင့် သင်သည် ဤသို့ လုပ်ဆောင်ရမည်။ သင်သည် ဤသို့လုပ်ဆောင်ရန် ပျက်ကွက်လျှင် သင်က လူသားမဟုတ်ပေ။ ဤအတွက် သင်က ရှုတ်ချခံရလျှင် သင်ပြောနိုင်သည့်အရာ တစ်ခုမျှမရှိပေ။ “ညောင်စေ့လောက် ကျေးဇူးပြုခံရလျှင် ညောင်ပင်ကြီးလောက် ပြန်ဆပ်သင့်သည်” ဟူသော ဆိုရိုးစကားရှိသည်။ သို့သော် ဤဖြစ်ရပ်တွင် ထိုကလေးက သေးငယ်သည့် ကြင်နာမှု လုပ်ရပ်တစ်ခုကို ရရှိခြင်းမဟုတ်ဘဲ ဘဝကို ကယ်တင်ပေးသော ကြင်နာမှုကို လက်ခံရရှိခဲ့ခြင်း ဖြစ်သောကြောင့် အပြန်အလှန်အနေဖြင့် ဘဝဖြင့် ပြန်ပေးဆပ်ရမည့် အကြောင်းရင်း သာ၍ ရှိပေသည်။ ကြင်နာမှုကို ပြန်ပေးဆပ်သည့် အကန့်အသတ်၊ သို့မဟုတ် စည်းမျဉ်းများကို သူမသိပေ။ သူ၏ အသက်ကို ဤမိသားစုကပေးထားသည်ဟု သူယုံကြည်သည်။ ထို့ကြောင့် အပြန်အလှန်အနေဖြင့် သူ၏ အသက်ကို ၎င်းတို့ထံ ဆက်ကပ်အပ်နှံရပြီး လူသတ်ခြင်း၊ သို့မဟုတ် အခြားမကောင်းမှုများအပါအဝင် သူ့အပေါ် ၎င်းတို့ တောင်းဆိုသမျှကို လုပ်ဆောင်ရသည်။ ကြင်နာမှုကို ပြန်ပေးဆပ်သည့် ဤနည်းလမ်းသည် စည်းမျဉ်း၊ သို့မဟုတ် ကန့်သတ်ချက်မရှိပေ။ သူသည် မကောင်းမှုပြုသူများကို ကြံရာပါတစ်ဦးအဖြစ် အလုပ်အကျွေးပြုခဲ့ပြီး ထိုသို့လုပ်ဆောင်ရာတွင် သူ့ကိုယ်သူ ပျက်စီးစေခဲ့သည်။ ကြင်နာခြင်းကို ဤသို့ ပြန်ပေးဆပ်ခြင်းမှာ သူ့အတွက် မှန်ကန်သလော။ မည်သို့ မှန်ကန်မည်နည်း။ ယင်းသည် အမှုအရာများကို လုပ်ဆောင်သည့် မိုက်မဲသော နည်းလမ်းတစ်ခု ဖြစ်ပေသည်။ ဤမိသားစုက သူ့ကို ကယ်တင်ခဲ့ပြီး ဆက်ရှင်သန်ခွင့် ပေးခဲ့သည်မှာ မှန်ကန်သော်လည်း ကြင်နာမှုကို ပြန်ကျေးဇူးဆပ်ရာတွင် စည်းမျဉ်းများ၊ အကန့်အသတ်များနှင့် အတန်အသင့်ဖြစ်ခြင်းတို့ ရှိရမည်။ ၎င်းတို့သည် သူ့အသက်ကို ကယ်ခဲ့သော်လည်း သူ့ဘဝ၏ ရည်ရွယ်ချက်မှာ မကောင်းမှု ပြုရန် မဟုတ်ပေ။ ဘဝ၏ အဓိပ္ပာယ်နှင့် တန်ဖိုး၊ ထို့အပြင် လူ၏ တာဝန်တို့မှာ မကောင်းမှု ပြုပြီး လူသတ်မှု ကျူးလွန်ရန် မဟုတ်၍ ကြင်နာမှုကို ပြန်ကျေးဇူးဆပ်ဖို့ဟူသည့် ရည်ရွယ်ချက်တစ်ခုတည်းအတွက် သူ အသက်မရှင်သင့်ပေ။ ဘဝ၏ အဓိပ္ပာယ်နှင့် တန်ဖိုးမှာ လက်ခံရရှိသည့် ကြင်နာမှုကို ကျေးဇူးသိတတ်စွာ ပြန်ဆပ်ရန်ဖြစ်သည်ဟု ထိုကောင်လေးက တလွဲ ယုံကြည်ခဲ့သည်။ ဤသည်မှာ စိုးရိမ်ဖွယ်ဖြစ်သော အထင်လွဲခြင်း ဖြစ်သည်။ ဤသည်မှာ “လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်သင့်သည်” ဟူသည့် ကိုယ်ကျင့်တရား အပြုအမူနှင့်ဆိုင်သော ဤစံအားဖြင့် လွှမ်းမိုးခံရခြင်း ရလဒ်ဖြစ်သည် မဟုတ်လော။ (ဟုတ်ပါသည်။) ကြင်နာမှုကို ပြန်ကျေးဇူးဆပ်ခြင်းနှင့်ပတ်သက်သည့် ဤဆိုရိုး၏ လွှမ်းမိုးမှုကြောင့် သူသည် လမ်းလွဲသွားခဲ့သလော၊ သို့မဟုတ် လက်တွေ့လုပ်ဆောင်မှုဆိုင်ရာ မှန်ကန်သည့် လမ်းကြောင်းနှင့် စည်းမျဉ်းများကို ရှာတွေ့ခဲ့သလော။ သူလမ်းလွဲသွားပြီ ဖြစ်ကြောင်း အတော်ပင် သိသာလှသည်။ ဤသည်မှာ အလွန်ရှင်း၏။ ဤကိုယ်ကျင့်တရား အပြုအမူ စံသတ်မှတ်ချက် မတည်ရှိပါက ရိုးရှင်းသည့် အမှန်နှင့်အမှား ကိစ္စများတွင် အကဲဖြတ်မှုများကို လူတို့ လုပ်နိုင်ကြမည်လော။ (လုပ်နိုင်ကြပါလိမ့်မည်။) ထိုကောင်လေးက တွေးခဲ့မည်မှာ “ဤမိသားစုက ငါ့ကို ကယ်ဆယ်ခဲ့သည်ဆိုသော်လည်း မိမိတို့၏ စီးပွားရေးလုပ်ငန်းနှင့် အနာဂတ်အတွက် ထိုသို့ လုပ်ဆောင်ခဲ့ခြင်းသာ ဖြစ်ပုံရသည်။ ငါသည် သူတို့၏ စီးပွားရေး လုပ်ငန်းများကို နှောင့်ယှက်သည့်၊ ဟန့်တားသည့် မည်သူကိုမဆို ထိခိုက်နစ်နာစေရန်၊ သို့မဟုတ် သတ်ဖြတ်ရန် သူတို့ အသုံးပြု၍ရသည့် တန်ဆာပလာတစ်ခုသာ ဖြစ်နေသည်။ ဤသည်မှာ သူတို့ ငါ့ကို ကယ်တင်ခဲ့သည့် တကယ့် အကြောင်းရင်း ဖြစ်သည်။ သူတို့သည် ငါ့ကို မကောင်းမှု လုပ်စေပြီး လူသတ်မှု ကျူးလွန်စေရန်အတွက်သာ သေမင်းနှုတ်ခမ်းဝမှ ဆွဲထုတ်ပေးခဲ့ကြခြင်း ဖြစ်သည်။ သူတို့သည် ငါ့ကို ငရဲသို့ သွားရာလမ်းပေါ် ပို့နေကြခြင်းသာ ဖြစ်သည် မဟုတ်လော။ ဤအရာက ငါ့ကို ပို၍ပင် ဆင်းရဲဒုက္ခခံစေမည် မဟုတ်လော။ ထိုသို့ဖြစ်ပါက သူတို့ငါ့ကို ဤအတိုင်း သေခွင့်ပေးခဲ့လျှင်ပင် ပို၍ ကောင်းနေဦးမည် ဖြစ်သည်။ သူတို့သည် ငါ့ကို တကယ် ကယ်ဆယ်ခဲ့ခြင်း မဟုတ်ပါ” ဟူ၍ ဖြစ်သည်။ ဤမိသားစုသည် သူတောင်းစားကောင်လေးကို ပရဟိတစိတ်ရင်းအခံကြောင့် ကယ်ဆယ်ခဲ့ခြင်း မဟုတ်၊ သူပိုကောင်းမွန်စွာ နေထိုင်ခွင့်ရစေရန် ကယ်ဆယ်ခဲ့ခြင်းလည်း မဟုတ်။ သူ့အပေါ် ထိန်းချုပ်မှု ရရှိရန်နှင့် အခြားသူများ နာကျင်အောင်၊ ထိခိုက်နစ်နာအောင် သူ့ကို လုပ်ခိုင်းပြီး အခြားသူများအား သတ်ဖြတ်ခိုင်းရန်သာ ထိုသို့ ကယ်ဆယ်ပေးခဲ့ခြင်း ဖြစ်သည်။ ထို့ကြောင့် ၎င်းတို့သည် အမှန်တကယ်တွင် ကောင်းသောအရာ လုပ်ဆောင်နေခဲ့ကြခြင်းလော၊ မကောင်းမှုကို လုပ်ဆောင်နေခဲ့ကြခြင်းလော။ ၎င်းတို့သည် ကောင်းမှုမဟုတ်ဘဲ မကောင်းမှုကို လုပ်ဆောင်နေခဲ့ကြခြင်း ဖြစ်ကြောင်း အတော်ပင် သိသာလှသည်။ ဤကျေးဇူးရှင်များက ဆိုးယုတ်သော လူများ ဖြစ်သွားကြလေပြီ။ ဆိုးယုတ်သော လူတို့သည် ပြန်ကျေးဇူးဆပ်ခြင်း ခံထိုက်ကြသလော။ ၎င်းတို့ကို ကျေးဇူးဆပ်သင့်သလော။ မဆပ်သင့်ပေ။ သို့ဖြစ်လျှင် ၎င်းတို့ ဆိုးယုတ်သည်ကို သိရသည်နှင့် မည်သည့်အရာကို လုပ်ဆောင်သင့်သနည်း။ ၎င်းတို့နှင့် ကင်းအောင် နေသင့်သည်။ ၎င်းတို့ကို ရှောင်ရှားသင့်သည်။ ၎င်းတို့ထံမှ ထွက်ပြေးဖို့ နည်းလမ်းရှာသင့်သည်။ ဤသည်မှာ ဉာဏ်ပညာဖြစ်၏။ လူအချို့က “ဤဆိုးယုတ်သော လူများသည် ကျွန်ုပ်အပေါ် ထိန်းချုပ်ထားနှင့်ကြပြီဖြစ်သောကြောင့် ၎င်းတို့ထံမှ ထွက်ပြေးရန်မှာ သိပ်မလွယ်ပါ။ ထွက်ပြေးလွတ်မြောက်ဖို့ မဖြစ်နိုင်ပါ” ဟု ဆိုကောင်း ဆိုကြပေမည်။ များသောအားဖြင့် ဤသည်မှာ လက်ခံရရှိသည့် ကြင်နာမှုကို ကျေးဇူးသိတတ်စွာ ပြန်ဆပ်ခြင်း၏ အကျိုးဆက်များ ဖြစ်သည်။ အကြောင်းမှာ လူကောင်းများ အလွန်နည်းပါးလှပြီး ဆိုးယုတ်သော လူများကမူ အလွန်များလွန်းသောကြောင့် လူကောင်းတစ်ဦးနှင့် ကံအားလျော်စွာ ဆုံရပါက ၎င်းတို့၏ ကျေးဇူးကို ပြန်ဆပ်ခြင်းက ကိစ္စမရှိသော်လည်း ဆိုးယုတ်သော လူတစ်ဦး၏ လက်ထဲသို့ ကျရောက်သွားလျှင်မူ မကောင်းဆိုးဝါး၊ စာတန်၏ လက်ထဲသို့ ကျရောက်သွားခြင်း အဖြစ်နှင့် သဘောညီမျှပေသည်။ ၎င်းတို့သည် သင့်အပေါ် မကောင်းကြံပြီး သင့်ကို ကစားကြလိမ့်မည်ဖြစ်ကာ ၎င်းတို့လက်ထဲ ကျရောက်သွားခြင်း အဖြစ်မှ ကောင်းသည့်အရာတစ်ခုမျှ ဖြစ်မလာနိုင်ပေ။ သမိုင်းတစ်လျှောက်လုံးတွင် ဤအရာနှင့်ဆိုင်သည့် သာဓကများ အလွန်များ၏။ လက်ခံရရှိသည့် ကြင်နာမှုကို ကျေးဇူးသိတတ်စွာ ပြန်ဆပ်ခြင်းသည် ကျင့်ကြံပြုမူကာ လုပ်ဆောင်ပုံအတွက် သဘာဝကျသော စံသတ်မှတ်ချက်တစ်ခု မဟုတ်သည်ကို သင်တို့ ယခု သိသွားကြပြီဖြစ်သဖြင့် တစ်စုံတစ်ဦးက ကြင်နာမှု ပေးသနားသည့်အခါ မည်သို့ ပြုမူဆောင်ရွက်သင့်သနည်း။ ဤအရာအပေါ် သင်တို့၏ အမြင်များမှာ အဘယ်နည်း။ (မည်သူက ကျွန်ုပ်တို့ကို ကူညီသည်ဖြစ်စေ သူတို့၏ အကူအညီအား လက်ခံရန်၊ မလက်ခံရန်ကို အခြေအနေအပေါ် မူတည်၍ ကျွန်ုပ်တို့ ဆုံးဖြတ်သင့်ပါသည်။ အချို့သော ကိစ္စများတွင် အကူအညီကို လက်ခံရန် အဆင်ပြေသော်လည်း အခြားကိစ္စများတွင်မူ ၎င်းတို့၏ အကူအညီကို ကြောင်းကျိုးမမြင်ဘဲ လက်မခံရပါ။ အကူအညီကို ကျွန်ုပ်တို့ လက်ခံလျှင်လည်း ဆိုးယုတ်သော လူများ၏ လှည့်ဖြားခြင်း သို့မဟုတ် အသုံးချခြင်းကို ရှောင်ရှားဖို့အလို့ငှာ သူတို့၏ ကျေးဇူးအား ကျွန်ုပ်တို့ ပြန်ဆပ်ပုံတွင် စည်းမျဉ်းများ လက်ကိုင်ထားရန်၊ ကန့်သတ်ချက်များ ချမှတ်ရန် လိုအပ်ဆဲ ဖြစ်ပါသည်။) ဤသည်မှာ စည်းမျဉ်းများ လက်ကိုင်ထားပြီး အခြေအနေကို ချဉ်းကပ်နည်း ဖြစ်သည်။ ထို့အပြင် အခြေအနေကို သင် ရှင်းလင်းစွာ မမြင်နိုင်ပါက၊ သို့မဟုတ် လမ်းဆုံးတွင် ရောက်နေပါက ဘုရားသခင်ထံ ဆုတောင်းပြီး သင့်အတွက် လမ်းကြောင်းဖွင့်ပေးပါရန် တောင်းလျှောက်ရမည်။ ဤအရာက စုံစမ်းသွေးဆောင်ခြင်းကို သင်ရှောင်ရှားဖို့နှင့် စာတန်၏ လက်ခုပ်မှ ထွက်ပြေးလွတ်မြောက်ဖို့ လမ်းဖွင့်ပေးလိမ့်မည်။ တစ်ခါတစ်ရံ ဘုရားသခင်သည် လူတို့ကို ကူညီရန် စာတန်၏ အစေခံမှုကို အသုံးပြုလိမ့်မည်။ သို့သော်လည်း ထိုသို့သော ကိစ္စများတွင် ငါတို့သည် ဘုရားသခင်ကို အသေအချာ ကျေးဇူးတင်ရမည်ဖြစ်ပြီး စာတန်ကို ကျေးဇူးပြန်ဆပ်ရမည် မဟုတ်။ ဤသည်မှာ စည်းမျဉ်းနှင့်ဆိုင်သော ကိစ္စဖြစ်သည်။ စုံစမ်းသွေးဆောင်ခြင်းသည် ကြင်နာမှု ပေးသနားသည့် ဆိုးယုတ်သော လူတစ်ဦးအသွင်ဖြင့် လာသည့်အခါ အတိအကျ မည်သူက သင့်ကို ကူညီမစနေပြီး အကူအညီပေးနေသည်၊ သင်၏ ကိုယ်ပိုင် အခြေအနေက မည်သို့ရှိသည်၊ သင် လျှောက်နိုင်သည့် အခြားလမ်းကြောင်းများ ရှိမရှိဆိုသည်တို့နှင့်ပတ်သက်၍ သင် ပထမဦးစွာ ရှင်းလင်းအောင် လုပ်ထားရမည်ဖြစ်သည်။ သင်သည် ထိုသို့သော အခြေအနေများကို ပြောင်းလွယ်ပြင်လွယ်ပုံစံဖြင့် ကိုင်တွယ်ဖြေရှင်းရမည်။ ဘုရားသခင်က သင့်ကို ကယ်တင်ချင်ပါက ယင်းကို ပြီးမြောက်ရန် မည်သူ၏ အစေခံမှုများကို သူ အသုံးပြုသည်ဖြစ်စေ ပထမဦးစွာ ဘုရားသခင်ကို သင် ကျေးဇူးတင်ပြီး ယင်းကို ဘုရားသခင်ထံမှ ခံယူသင့်ပေသည်။ ကျေးဇူးတင်စိတ်ဖြင့် တစ်စုံတစ်ဦးထံ မိမိ၏ ဘဝကို ပေးအပ်ဖို့ မဆိုထားနှင့်၊ သင်၏ ကျေးဇူးတင်စိတ်ကို လူတို့ထံ အဓိက မရှေးရှုထားသင့်ပေ။ ဤသည်မှာ ကြီးလေးသော အမှားတစ်ခု ဖြစ်သည်။ အရေးကြီးသည့်အရာမှာ သင်၏ စိတ်နှလုံးသည် ဘုရားသခင်ကို ကျေးဇူးတင်ရှိပြီး ယင်းကို ဘုရားသခင်ထံမှ သင် ခံယူခြင်းဖြစ်သည်။ သင့်အပေါ် ကြင်နာမှုပေးသည့် လူ၊ သင့်ကို ကူညီသည့်လူ၊ သို့မဟုတ် သင့်ကို ကယ်ဆယ်သည့်လူသည် လူကောင်းတစ်ဦးဖြစ်ပါက ထိုသူ၏ ကြင်နာမှုကို သင် ပြန်ကျေးဇူးဆပ်သင့်သော်လည်း မိမိအခြေအနေများကို ကြည့်ပြီး သင် စွမ်းဆောင်နိုင်သည့် အရာကိုသာ လုပ်ဆောင်သင့်၏။ သင့်ကို ကူညီခဲ့သည့်လူသည် မှားယွင်းသည့် ရည်ရွယ်ချက်များ ရှိပြီး သင့်အပေါ် မကောင်းကြံရန်နှင့် သူ့ကိုယ်ပိုင် ရည်မှန်းချက်များကို စွမ်းဆောင်ရရှိရန် သင့်အား အသုံးပြုဖို့ တွေးနေပါက မည်သည့် အခြေအနေမျိုးဖြစ်ပါစေ ၎င်းတို့ကို ကျေးဇူးပြန်ဆပ်ရန် မလိုပေ။ တိုတိုပြောရလျှင် ဘုရားသခင်သည် လူ၏ စိတ်နှလုံးကို စိစစ်သောကြောင့် သင့်ထံတွင် အပြစ်ရှိသည့်စိတ်တစ်ခု မရှိသကဲ့သို့ မှန်ကန်သည့် အရင်းခံအကြောင်းများ ရှိနေသရွေ့ ပြဿနာ မဟုတ်ပေ။ ဆိုလိုသည်မှာ သမ္မာတရားကို သင်နားမလည်လာမီတွင် အနည်းဆုံးအနေဖြင့် သင်၏ လုပ်ရပ်များသည် လူသား အသိစိတ်၊ ဆင်ခြင်တုံတရားတို့နှင့် ကိုက်ညီနေရန် လိုအပ်၏။ အနာဂတ် မည်သည့် အချိန်တွင်မဆို မိမိတို့၏ လုပ်ရပ်များအပေါ် လုံးဝ နောင်တမရရန်အလို့ငှာ ဤအခြေအနေကို အကျိုးသင့်အကြောင်းသင့် ချဉ်းကပ်နိုင်သင့်သည်။ သင်တို့အားလုံးသည် အရွယ်ရောက်သူများ ဖြစ်ပြီး အဆင်းနီသော နဂါးကြီး၏ နိုင်ငံတွင် အားလုံးက ကိစ္စအတော်များများကို တွေ့ကြုံဖြတ်သန်းခဲ့ကြရပြီး ဖြစ်သည်။ သင်တို့ဘဝတွင် ဖိနှိပ်ခံရခြင်း၊ ညှဉ်းပန်းနှိပ်စက်ခံရခြင်း၊ စော်ကားခံရခြင်း၊ သို့မဟုတ် အရှက်ခွဲခံရခြင်းတို့ မရှိဘဲ ဖြစ်နေခဲ့သလော။ လူသားမျိုးနွယ်သည် မည်မျှ နက်ရှိုင်းစွာ ဖောက်ပြန်ပျက်စီးလာပြီးဖြစ်သည်ကို သင်တို့အားလုံး ရှင်းလင်းစွာ မြင်ကြသည်။ ထို့ကြောင့် မည်သည့် စုံစမ်းသွေးဆောင်ခြင်းကို ကြုံရသည်ဖြစ်စေ ထိုအရာကို ဉာဏ်ပညာဖြင့် ချဉ်းကပ်ရမည်ဖြစ်ပြီး စာတန်၏ ဒုက္ခပေးတတ်သော အကြံအစည်များကို ယုံစားလိုက်၍ မရပေ။ မည်သည့်အခြေအနေကို ရင်ဆိုင်ရသည်ဖြစ်စေ သမ္မာတရားကို ရှာဖွေရမည်ဖြစ်ပြီး ဆုတောင်းခြင်းနှင့် မိတ်သဟာယမှတစ်ဆင့် စည်းမျဉ်းများကို သိနားလည်လာသည့်နောက်တွင်သာ ဆုံးဖြတ်ချက်များ ပြုလုပ်ရမည်။ ဤလွန်ခဲ့သည့် နှစ်အနည်းငယ်အတွင်းတွင် အသင်းတော်က သန့်စင်ခြင်းအလုပ်ကို ဆောင်ရွက်နေသည်ဖြစ်၍ များစွာသော ဆိုးယုတ်သည့် လူများ၊ မယုံကြည်သူများနှင့် အန္တိခရစ်များသည် ဖော်ထုတ်ခံရကာ ရှင်းလင်းပစ်ခြင်း၊ သို့မဟုတ် နှင်ထုတ်ခြင်းကို ခံရပြီးဖြစ်သည်။ ဤအရာ ဖြစ်ပျက်လာမည်ဟု လူအများစုက လုံးဝ ကြိုတင်မခန့်မှန်းမိခဲ့ကြပေ။ အသင်းတော်အတွင်းတွင်ပင် နားဝေတိမ်တောင်ဖြစ်နေသော လူများ၊ ဆိုးယုတ်သော လူများနှင့် မယုံကြည်သူများ အလွန်များနေဆဲ ဖြစ်သည်ကို ထောက်သော် ဘာသာတရားမရှိသူများဆိုလျှင် မည်မျှအထိ ဖောက်ပြန်ပျက်စီးပြီး ဆိုးယုတ်နေလိမ့်မည် ဆိုသည်နှင့်ပတ်သက်၍ သင်တို့ ရှင်းသည်ဟု ငါ ယူဆသည်။ သမ္မာတရားနှင့် ဉာဏ်ပညာ မရှိလျှင် လူတို့သည် မည်သည့်အရာကိုမျှ ရှင်းလင်းစွာ မမြင်နိုင်ဘဲ လှည့်ဖြားခြင်းနှင့် တစ်ပတ်ရိုက်ခြင်းတို့ကိုသာ ခံရလိမ့်မည်ဖြစ်ပြီး ဆိုးယုတ်သော လူများနှင့် စာတန်၏ ကစားခြင်းကိုသာ ခံရလိမ့်မည် ဖြစ်သည်။ ထိုသို့ဖြင့် ၎င်းတို့သည် စာတန်၏ လက်ပါးစေများ ဖြစ်လာကြသည်။ သမ္မာတရားကို နားမလည်သကဲ့သို့ စည်းမျဉ်းများလည်း ကင်းမဲ့နေသောသူတို့သည် မိုက်မဲသည့် အရာများကိုသာ လုပ်ဆောင်ကြသည်။

လူအချို့သည် အခက်အခဲ၊ သို့မဟုတ် အန္တရာယ်ရှိနေစဉ် ၎င်းတို့၏ အကျဉ်းအကျပ်မှ ၎င်းတို့ကို လွတ်မြောက်အောင် လမ်းဖွင့်ပေးသည့် ဆိုးယုတ်သော လူတစ်ဦးထံမှ အကူအညီကို တိုက်တိုက်ဆိုင်ဆိုင် ရရှိသည့်အခါ ထိုဆိုးယုတ်သော လူသည် လူကောင်းတစ်ယောက်ဖြစ်သည်ဟု ၎င်းတို့ ယုံကြည်လာပြီး မိမိတို့၏ ကျေးဇူးတင်စိတ်ကို ပြရန် ထိုသူအတွက် တစ်စုံတစ်ရာကို လုပ်ဆောင်ပေးဖို့ လိုလားနေကြလေသည်။ သို့ရာတွင် ထိုသို့သော အခြေအနေများ၌ ဆိုးယုတ်သောလူသည် သူ၏ ယုတ်ညံ့သော လုပ်ဆောင်ချက်များတွင် ၎င်းတို့အား ပါဝင်ပတ်သက်ခိုင်းဖို့ ကြိုးစားလိမ့်မည်ဖြစ်ပြီး မကောင်းသည့် လုပ်ရပ်များ ဆောင်ရွက်ဖို့ ၎င်းတို့ကို အသုံးပြုလိမ့်မည် ဖြစ်သည်။ ၎င်းတို့ ငြင်းပယ်နိုင်ခြင်း မရှိပါက အန္တရာယ်များလာနိုင်၏။ ထိုသို့သော လူအချို့သည် ဤအခြေအနေများတွင် ဝိရောဓိစိတ်ကို ခံစားရမည် ဖြစ်သည်။ အကြောင်းမှာ ၎င်းတို့၏ ထိုဆိုးယုတ်သော မိတ်ဆွေကို မကောင်းသည့် လုပ်ရပ်အနည်းငယ် လုပ်ဆောင်ရာတွင် မကူညီပေးပါက ဤခင်မင်မှုကို ၎င်းတို့ လုံလောက်စွာ တုံ့ပြန်ခြင်း မရှိသည့်အလား ထင်ရလိမ့်မည် ဖြစ်သော်လည်း မှားယွင်းသည့် တစ်စုံတစ်ရာကို လုပ်ဆောင်ရန်မှာမူ ၎င်းတို့၏ အသိစိတ်နှင့် ဆင်ခြင်တုံတရားကို ချိုးဖောက်ရာကျလိမ့်မည် ဖြစ်သောကြောင့် ဖြစ်သည်။ ထိုသို့ဖြင့် ဤအကျပ်ရိုက်သည့် အခြေအနေတွင် ၎င်းတို့ ပိတ်မိကြလေတော့သည်။ ဤသည်မှာ ကြင်နာမှုကို ပြန်ကျေးဇူးဆပ်ပေးခြင်းဟူသော ရိုးရာယဉ်ကျေးမှုရှိ ဤအယူအဆ၏ လွှမ်းမိုးမှုကို ခံရခြင်းနှင့်ဆိုင်သည့် အကျိုးရလဒ်တစ်ခု ဖြစ်သည်။ ၎င်းတို့သည် ဤအယူအဆ၏ ချုပ်ချယ်ခြင်းခံရကာ ချည်နှောင်ခြင်းခံရပြီး ထိန်းချုပ်ခြင်းလည်း ခံရလေသည်။ ဖြစ်ရပ်များစွာတွင် ရိုးရာယဉ်ကျေးမှုမှ လာသည့် ဤဆိုရိုးများသည် လူ၏ အသိစိတ်သဘောနှင့် ပုံမှန် ဝေဖန်ပိုင်းခြားနိုင်စွမ်းတို့၏ နေရာကို ဝင်ယူလေသည်။ ထိုအရာများသည် လူ၏ ပုံမှန် စဉ်းစားတွေးခေါ်ပုံနှင့် မှန်ကန်သည့် ဆုံးဖြတ်ချက်ချခြင်းတို့ကိုလည်း လွှမ်းမိုးကြောင်းကိုမူ ပြောနေရန်ပင် မလို။ ရိုးရာယဉ်ကျေးမှုဆိုင်ရာ အယူအဆများသည် မှန်ကန်ခြင်း မရှိသကဲ့သို့ လူကို မကောင်းသည့် ဆုံးဖြတ်ချက်များ ပြုလုပ်စေလျက် အမှုအရာများအပေါ် လူ၏ အမြင်များကိုလည်း တိုက်ရိုက် လာထိခိုက်သည်။ ရှေးခေတ်မှ မျက်မှောက်ခေတ်အထိ မရေမတွက်နိုင်သည့် လူတို့သည် ကြင်နာမှုကို ပြန်ကျေးဇူးဆပ်ခြင်းနှင့် စပ်လျဉ်းသည့် ဤအယူအဆ၊ အမြင်နှင့် စံသတ်မှတ်ချက်တို့၏ လွှမ်းမိုးခြင်းကို ခံကြရပြီးဖြစ်သည်။ ၎င်းတို့အပေါ် ကြင်နာမှုပေးသည့် လူသည် ဆိုးယုတ်သည့်၊ သို့မဟုတ် မကောင်းသည့် လူတစ်ဦး ဖြစ်နေကာ ယုတ်ညံ့သည့် လုပ်ရပ်များနှင့် မကောင်းသည့် လုပ်ဆောင်ချက်များ လုပ်ဆောင်ရန် ၎င်းတို့ကို အတင်းအကျပ်ခိုင်းသည့် အချိန်တွင်ပင် ၎င်းတို့သည် ထိုသူတို့၏ ကြင်နာမှုကို ပြန်ကျေးဇူးဆပ်ရန်အလို့ငှာ မိမိတို့ ကိုယ်ပိုင် အသိစိတ်နှင့် ဆင်ခြင်တုံတရားကို ဆန့်ကျင်၍ ဆိုးရွားသော အကျိုးဆက်များစွာဖြင့် မျက်စိစုံမှိတ် လိုက်လျောဆဲပင် ဖြစ်သည်။ လူများစွာတို့သည် အကျင့်စာရိတ္တဆိုင်ရာ ဤစံသတ်မှတ်ချက်၏ လွှမ်းမိုးခြင်း၊ ချုပ်ချယ်ခြင်း၊ ဘောင်ခတ်ခြင်း၊ ချည်နှောင်ခြင်းတို့ ခံထားရသည်ဖြစ်ရာ ကြင်နာမှုကို ပြန်ကျေးဇူးဆပ်ခြင်းဟူသည့် ဤအမြင်ကို မျက်စိစုံမှိတ်လျက် လွဲမှားစွာ ထိန်းသိမ်းကြပြီး ဆိုးယုတ်သည့် လူများကိုပင် အထောက်အကူပြုကာ အားပေးကူညီမည့် အလားအလာရှိပေသည်။ ယခု သင်တို့သည် ငါ၏ မိတ်သဟာယကို နာယူပြီးကြပြီဖြစ်သဖြင့် ဤအခြေအနေကို ရှင်းလင်းစွာ မြင်ကာ ဤသည်မှာ မိုက်မဲသည့် သစ္စာစောင့်သိမှု ဖြစ်ကြောင်း၊ ဤအပြုအမူသည် မည်သည့် အကန့်အသတ်မျှ ချမှတ်ခြင်းမရှိဘဲ ကျင့်ကြံပြုမူခြင်း၊ မည်သည့် ချင့်ချိန်နိုင်စွမ်းမရှိဘဲ မဆင်မခြင် ကျေးဇူးဆပ်ခြင်းအဖြစ် ယူဆရကြောင်းနှင့် ယင်းသည် အဓိပ္ပာယ်နှင့် တန်ဖိုး ကင်းမဲ့ကြောင်းတို့ကို သင်တို့ ချင့်ချိန်ဆုံးဖြတ်နိုင်ကြပေပြီ။ လူတို့သည် အများအမြင်တွင် ပြင်းထန်စွာ ဝေဖန်ခံရမည်၊ သို့မဟုတ် အခြားသူများ၏ ရှုတ်ချခြင်း ခံရမည်ကို ကြောက်ရွံ့သောကြောင့် အခြားသူများ၏ ကြင်နာမှုကို ပြန်ဆပ်ရာတွင် မိမိတို့၏ ဘဝကို အင်တင်တင်ဖြင့် ပေးအပ်မြှုပ်နှံကြပြီး ထိုဖြစ်စဉ်၌ မိမိတို့၏ အသက်ကိုပင် စတေးခံကြလေသည်။ ယင်းမှာ အဓိပ္ပာယ်မဲ့ပြီး မိုက်မဲသော လုပ်ဆောင်ပုံလုပ်ဆောင်နည်း ဖြစ်သည်။ ရိုးရာယဉ်ကျေးမှုမှ လာသည့် ဤဆိုရိုးသည် လူတို့၏ အတွေးကို ချုပ်ချယ်သည်သာမက ၎င်းတို့၏ ဘဝအပေါ် မလိုအပ်သော ပူပန်သောကနှင့် အဆင်မပြေမှုကိုလည်း ကျရောက်စေကာ နောက်ထပ်ဆင်းရဲဒုက္ခနှင့် ဝန်ထုပ်ဝန်ပိုးများဖြင့် ၎င်းတို့၏ မိသားစုကိုလည်း ဝန်ပိအောင် လုပ်ထားသည်။ လူများစွာတို့သည် လက်ခံရရှိသည့် ကြင်နာမှုကို ပြန်ကျေးဇူးဆပ်ရန်အလို့ငှာ ကြီးမားသည့် အဖိုးအခများကို ပေးကြပြီးဖြစ်သည်။ ၎င်းတို့က ကြင်နာမှုအား ပြန်ကျေးဇူးဆပ်ပေးခြင်းကို လူမှုရေး တာဝန်တစ်ခု သို့မဟုတ် မိမိတို့ကိုယ်ပိုင် တာဝန်တစ်ခုအဖြစ် ရှုမြင်ကြပြီး အခြားသူများ၏ ကြင်နာမှုကို ပြန်ဆပ်ရင်း မိမိတို့ ဘဝတစ်ခုလုံးကိုပင် ဖြုန်းပစ်ကောင်း ဖြုန်းပစ်နိုင်ကြလေသည်။ ဤအရာသည် လုပ်ဆောင်ရန် လုံးဝ သဘာဝကျပြီး တရားသောအရာ ဖြစ်သည်၊ ခေါင်းရှောင်၍ မရနိုင်သည့် တာဝန်တစ်ခုဖြစ်သည်ဟု ၎င်းတို့ ယုံကြည်ကြသည်။ ဤရှုထောင့်အမြင်နှင့် လုပ်ဆောင်ပုံလုပ်ဆောင်နည်းသည် မိုက်မဲပြီး အဓိပ္ပာယ်မဲ့သည် မဟုတ်လော။ ထိုအရာက လူတို့ မည်မျှ မသိနားမလည်ဖြစ်ကာ ဉာဏ်အလင်းကွယ်ကြသည်ကို လုံးဝ ထုတ်ဖော်ပြပေသည်။ မည်သို့ပင်ဖြစ်စေ ကိုယ်ကျင့်တရား အပြုအမူနှင့်ပတ်သက်သော ဆိုရိုးဖြစ်သည့် “တစ်လုတ်စားဖူး သူ့ကျေးဇူး” ဟူသည်မှာ လူတို့၏ အယူအဆများနှင့် ကိုက်ညီကောင်း ကိုက်ညီနိုင်သော်လည်း သမ္မာတရား စည်းမျဉ်းများနှင့်ကား ကိုက်ညီခြင်း မရှိပေ။ ဘုရားနှုတ်ကပတ်တော်များနှင့် သဟဇာတမဖြစ်သည့်အပြင် မမှန်ကန်သည့် အမြင်နှင့် လုပ်ဆောင်ပုံလုပ်ဆောင်နည်း ဖြစ်သည်။

ကြင်နာမှုကို ပြန်ကျေးဇူးဆပ်ခြင်းသည် သမ္မာတရားနှင့်ရော လူတို့အပေါ် ဘုရားသခင်၏ တောင်းဆိုချက်များနှင့်ပါ ဆက်စပ်ခြင်း မရှိသကဲ့သို့ ငါတို့ဝေဖန်သည့် အရာလည်း ဖြစ်နေသည်ကို ထောက်ဆသော် ဤဆိုရိုးကို ဘုရားသခင်ကရော မည်သို့ အတိအကျ ရှုမြင်သနည်း။ ဤဆိုရိုးကို တုံ့ပြန်ရာတွင် ပုံမှန်လူတို့၌ မည်သည့် အမြင်မျိုးနှင့် လုပ်ရပ်မျိုးများ ရှိသင့်ကြသနည်း။ ဤအရာနှင့်ပတ်သက်၍ သင်တို့ ရှင်းကြသလော။ တစ်စုံတစ်ဦးသည် သင့်ကို ကြီးမားစွာ အကျိုးပြုသည့် ကြင်နာမှုကို ယခင်က သင့်အား ပေးခဲ့ပါက၊ သို့မဟုတ် သင့်ကို ကြီးမားသည့် အကူအညီတစ်ခု ပြုခဲ့ပါက ယင်းတို့ကို သင် ပြန်ဆပ်သင့်သလော။ ဤအခြေအနေမျိုးကို မည်သို့ ချဉ်းကပ်သင့်သနည်း။ ဤသည်မှာ လူတို့၏ အမြင်များနှင့် သက်ဆိုင်သော ကိစ္စတစ်ခု မဟုတ်လော။ လူတို့၏ အမြင်များအပြင် ၎င်းတို့၏ လက်တွေ့လုပ်ဆောင်မှု လမ်းကြောင်းများနှင့်လည်း သက်ဆိုင်သည့် ကိစ္စတစ်ခု ဖြစ်သည်။ ဤကိစ္စရပ်အပေါ် သင်တို့၏ အမြင်ကို ငါ့အား ပြောလော့။ တစ်စုံတစ်ဦးသည် သင့်အပေါ် ကြင်နာပြပါက ထိုသူကို သင်ပြန်ကျေးဇူးဆပ်သင့်သလော။ ဤကိစ္စကို သင်တို့ နားမလည်နိုင်သေးပါက ပြဿနာရှိပေလိမ့်မည်။ ယခင်က သင်တို့သည် သမ္မာတရားကို နားမလည်ခဲ့ကြ၍ ကြင်နာမှုအား ပြန်ကျေးဇူးဆပ်ပေးခြင်းကို သမ္မာတရား ဖြစ်သည့်အလား လက်တွေ့လုပ်ဆောင်ခဲ့ကြသည်။ ယခု၊ ငါ၏ စိတ်ဖြာလေ့လာဆွေးနွေးမှုနှင့် ဝေဖန်မှုတို့ကို နာယူပြီးသည့်နောက်တွင် ပြဿနာ တည်ရှိသည့်နေရာကို သင်တို့ မြင်ကြပြီးပြီဖြစ်သော်လည်း မည်သို့ လက်တွေ့လုပ်ဆောင်ရမည် သို့မဟုတ် ဤကိစ္စအား မည်သို့ ဖြေရှင်းရမည်ကို မသိကြသေး။ ဤပြဿနာကို သင်တို့ နားမလည်နိုင်ဆဲပင် ဖြစ်နေကြသလော။ သမ္မာတရားကို သဘောမပေါက်မီတွင် သင်၏ အသိစိတ်ဖြင့် သင်အသက်ရှင်ခဲ့ပြီး မည်သူက သင့်ကို ကြင်နာမှု ပေးသည်ဖြစ်စေ၊ သင့်ကို ကူညီသည်ဖြစ်စေ ၎င်းတို့က ဆိုးယုတ်သော လူများ သို့မဟုတ် လူဆိုးဂိုဏ်းဝင်များ ဖြစ်နေလျှင်ပင် ၎င်းတို့ကို သင် သေချာပေါက် ပြန်ကျေးဇူးဆပ်ခဲ့သည်။ သင်၏ မိတ်ဆွေများကို ရေကုန်ရေခန်း ကာကွယ်ပေးရန်နှင့် ၎င်းတို့အတွက် သင်၏ အသက်ကို စွန့်စားရန်ပင် လိုအပ်သည်ဟု သင်ခံစားခဲ့ရသည်။ အမျိုးသားများသည် ပြန်ကျေးဇူးဆပ်သည့်အနေနှင့် မိမိတို့၏ ကျေးဇူးရှင်များထံ ကျွန်ခံသင့်သည်၊ အမျိုးသမီးများကမူ အိမ်ထောင်ပြုဖို့ ကတိပေးသင့်ကာ ကျေးဇူးရှင်တို့အတွက် ကလေးများ မွေးပေးသင့်သည်ဟူသည်မှာ ရိုးရာယဉ်ကျေးမှုက လူတို့အား လက်ခံရရှိသည့် ကြင်နာမှုကို ကျေးဇူးသိတတ်စွာ ပြန်ဆပ်ရန် ညွှန်ကြားလျက် လူတို့အပေါ် စွဲမှတ်စေသည့် အယူအဆဖြစ်သည်။ အကျိုးဆက်အနေဖြင့် လူတို့က “ကြင်နာမှုကို ပြန်ဆပ်ပေးသည့် လူများသာ အသိစိတ်ရှိသည်။ ကြင်နာမှုကို ပြန်ကျေးဇူးမဆပ်ပါက အသိစိတ်မဲ့ကာ လူမဆန်သောသူ ဖြစ်ရမည်” ဟု တွေးကြလေသည်။ ဤအယူအဆသည် လူတို့၏ စိတ်နှလုံးတွင် ခိုင်မာစွာ အမြစ်တွယ်ထား၏။ ငါ့ကို ပြောလော့၊ တိရစ္ဆာန်များသည် ကြင်နာမှုကို ပြန်ကျေးဇူးဆပ်ရန် သိကြသလော။ (သိကြပါသည်။) ထိုသို့ဖြစ်သဖြင့် လူသားများသည် ကြင်နာမှုကို ပြန်ကျေးဇူးဆပ်ရန် သိကြရုံသက်သက်နှင့် အဆင့်မြင့်သည်ဟု အမှန်တကယ် ယူဆ၍ ရနိုင်သလော။ ကြင်နာမှုအား ပြန်ကျေးဇူးဆပ်သည့် လူ၏ အလေ့အကျင့်ကို လူ့သဘာဝ၏ လက္ခဏာတစ်ရပ်အဖြစ် ယူဆ၍ ရနိုင်သလော။ (ယူဆ၍ မရနိုင်ပါ။) သို့ဖြစ်လျှင် ဤကိစ္စရပ်အပေါ် လူတို့သည် မည်သည့်အမြင် ထားရှိသင့်ကြသနည်း။ ဤအရာမျိုးကို မည်သို့ နားလည်သင့်သနည်း။ နားလည်ပြီးသည့်နောက်တွင် ထိုအရာအပေါ် မည်သည့် ချဉ်းကပ်နည်းကို ခံယူသင့်သနည်း။ ဤသည်တို့မှာ ဤအခိုက်အတန့်တွင် သင်တို့ အားလုံး ဖြေရှင်းရန် ရည်ရွယ်သင့်သည့် မေးခွန်းများ ဖြစ်သည်။ ဤကိစ္စရပ်အပေါ် သင်တို့၏ အမြင်များကို ကျေးဇူးပြုပြီး ဝေမျှကြလော့။ (တစ်စုံတစ်ဦးက ကျွန်ုပ်ကို ကိစ္စရပ်တစ်ခု သို့မဟုတ် ပြဿနာတစ်ခု အမှန်တကယ် ကူဖြေရှင်းပေးလျှင် ပထမဦးစွာ ထိုသူကို ကျွန်ုပ် စစ်မှန်ရိုးသားစွာ ကျေးဇူးတင်ရှိမည် ဖြစ်သော်လည်း ဤအခြေအနေ၏ ဘောင်ခတ်၊ ထိန်းချုပ်မှုကို ကျွန်ုပ် ခံမည်မဟုတ်ပါ။ သူ့အနေနှင့် အခက်အခဲများ ကြုံရပါကလည်း ကျွန်ုပ်၏ လုပ်နိုင်စွမ်းအတွင်းတွင်ရှိသော အရာကို သူ့အတွက် ကျွန်ုပ် လုပ်ဆောင်ပေးမည် ဖြစ်ပါသည်။ တတ်နိုင်သည့်နေရာတွင် သူ့ကို ကျွန်ုပ် ကူညီပေးမည် ဖြစ်သော်လည်း ကျွန်ုပ်တတ်နိုင်သည်ထက် ကျော်လွန်လုပ်ဆောင်ဖို့ မိမိကိုယ်ကို ကျွန်ုပ် ဖိအားပေးမည် မဟုတ်ပါ။) ဤသည်မှာ မှန်ကန်သည့် အမြင်ဖြစ်ပြီး ဤပြုမူဆောင်ရွက်ပုံနည်းလမ်းသည် လက်ခံနိုင်ဖွယ်ဖြစ်သည်။ နောက်ထပ် မည်သူက ဤအရာအပေါ် မိမိတို့၏ အမြင်ကို ဝေမျှလိုသေးသနည်း။ (အတိတ်ကာလတွင် ကျွန်ုပ်၏ အမြင်မှာ တစ်စုံတစ်ဦးက ကျွန်ုပ်ကို ကူညီခဲ့လျှင် ထိုသူ ဒုက္ခကြုံသည့်အခါ ပြန်လည် ကူညီပေးသင့်သည်ဟူ၍ ဖြစ်ပါသည်။ အခြားသူများကို ကူညီသည့်အခါ စည်းမျဉ်းများကို လိုက်လျှောက်ရမည်ဖြစ်ကြောင်း “သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားပါ” ဆိုသည်နှင့် “တစ်လုတ်စားဖူး သူ့ကျေးဇူး” ဟူသည့် အမြင်များအပေါ် ဘုရားသခင်၏ မိတ်သဟာယပြုချက်နှင့် စိတ်ဖြာလေ့လာဆွေးနွေးချက်တို့မှတစ်ဆင့် ကျွန်ုပ် သဘောပေါက်ရပါသည်။ တစ်စုံတစ်ဦးက ကျွန်ုပ်အပေါ် ကြင်နာမှုပြခဲ့၊ ကူညီခဲ့လျှင် ကျွန်ုပ်သည်လည်း ထိုသူကို ကူညီသင့်သည်ဟု ကျွန်ုပ်၏ အသိစိတ်က လမ်းညွှန်စေစားသော်လည်း ကျွန်ုပ် ပေးသည့် အကူအညီသည် ကျွန်ုပ်၏ အခြေအနေများနှင့် ကျွန်ုပ် ပေးစွမ်းနိုင်သည့် အရာပေါ် အခြေခံထားရမည် ဖြစ်ပါသည်။ ထို့အပြင် ကျွန်ုပ်သည် ထိုသူ၏ အခက်အခဲများကိုသာ ကူဖြေရှင်းပေးသင့်ပြီး ဘဝ လိုအပ်ချက်များကိုသာ ဂရုတစိုက် ကူညီပေးသင့်ပါသည်။ ၎င်းတို့ကို မကောင်းမှု ကျူးလွန်ဖို့၊ သို့မဟုတ် မကောင်းသည့် လုပ်ရပ်များ ဆောင်ရွက်ဖို့ မကူညီသင့်ပါ။ ညီအစ်ကို သို့မဟုတ် ညီအစ်မတစ်ဦးက အခက်အခဲ တွေ့ကြုံနေရသည်ကို မြင်လျှင် တစ်ချိန်က ကျွန်ုပ်ကို သူတို့ ကူညီခဲ့သောကြောင့် မဟုတ်ဘဲ ကျွန်ုပ်၏ တာဝန်၊ ဝတ္တရားဖြစ်သောကြောင့် သူတို့ကို ကျွန်ုပ် ကူညီပါမည်။) နောက်ထပ် ရှိသေးသလော။ (“တစ်စုံတစ်ယောက်က ငါတို့ကို ကူညီစောင်မပေးလျှင် ငါတို့သည် ယင်းကို ဘုရားသခင်ထံမှလည်းကောင်း။” ဟု ပြောခဲ့သည့် ဘုရားနှုတ်ကပတ်တော်များကို ကျွန်ုပ် အမှတ်ရပါသည်။ ဆိုလိုသည်မှာ တစ်စုံတစ်ဦးက ကျွန်ုပ်တို့အပေါ် ကောင်းစွာ ပြုမူသည့်အခါတိုင်း ထိုသူ၏ ကြင်နာမှုကို ဘုရားသခင်ထံမှ ဆင်းသက်လာသည့် အရာအဖြစ် ကျွန်ုပ်တို့ လက်ခံသင့်ပြီး မှန်ကန်စွာ ကိုင်တွယ်နိုင်သင့်ကြောင်း ဖြစ်ပါသည်။ ထိုသို့ဖြင့် ကြင်နာမှုကို ပြန်ကျေးဇူးဆပ်ခြင်းနှင့် ပတ်သက်သည့် ဤအမြင်ကို ကျွန်ုပ်တို့ မှန်ကန်စွာ နားလည်နိုင်ပါသည်။ ထို့အပြင် ဘုရားချစ်သောအရာကို ကျွန်ုပ်တို့ ချစ်ရမည်ဖြစ်ပြီး ဘုရားမုန်းသောအရာကို မုန်းရမည်ဟု ဘုရားသခင်က ပြောပါသည်။ အခြားလူများကို ကူညီသည့်အခါ ထိုလူသည် ဘုရားသခင် ချစ်သောသူလော၊ မုန်းသောသူလော ဆိုသည်ကို ကျွန်ုပ်တို့ ပိုင်းခြားသိမြင်ရမည် ဖြစ်ပါသည်။ ဤသည်မှာ ကျွန်ုပ်တို့ ပြုမူဆောင်ရွက်ရမည့် စည်းမျဉ်းဖြစ်ပါသည်။) ဤအရာသည် သမ္မာတရားနှင့် ဆက်စပ်၏။ မှန်ကန်သည့် စည်းမျဉ်းဖြစ်ပြီး အခြေခံအကြောင်းရင်းလည်း ရှိသည်။ ယခုတွင်မူ သမ္မာတရားနှင့် ဆက်စပ်သောအရာအကြောင်းကို မပြောဘဲ ထို့ထက် ဤကိစ္စရပ်ကို လူတို့ မည်သို့ ချဉ်းကပ်သင့်ကြောင်း လူ့သဘာဝ ရှုထောင့်အမြင်မှ ဆွေးနွေးကြစို့။ တကယ်တမ်း၌ သင် ကြုံနိုင်သည့် အခြေအနေများသည် အမြဲတမ်း အလွန်ရိုးရှင်းနေခြင်း မရှိပေ။ ထိုအခြေအနေများသည် အသင်းတော်အတွင်းနှင့် ညီအစ်ကို မောင်နှမများကြားတွင် အမြဲ မဖြစ်ပွားတတ်ပေ။ မကြာခဏဆိုသကဲ့သို့ ထိုအရာများသည် အသင်းတော်၏ ပြင်ပ နယ်ပယ်တွင် ဖြစ်ပွား၏။ ဥပမာအနေဖြင့် မယုံကြည်သည့် ဆွေမျိုး၊ မိတ်ဆွေ၊ အသိအကျွမ်း သို့မဟုတ် လုပ်ဖော်ကိုင်ဖက်တစ်ဦးက သင့်ကို ကြင်နာမှု ပြကောင်းပြနိုင်သည်၊ ကူညီကောင်း ကူညီနိုင်သည်။ သင်သည် ဤကိစ္စရပ်ကို မှန်ကန်သည့် နည်းလမ်း၊ အတိအကျပြောရလျှင် သမ္မာတရား စည်းမျဉ်းများနှင့် ကိုက်ညီသကဲ့သို့ အခြားသူများအတွက်လည်း သင့်လျော်ပုံရသည့် နည်းလမ်းဖြင့် ချဉ်းကပ်နိုင်ကာ ထိုလူကို ဆက်ဆံနိုင်ပါက ဤကိစ္စရပ်အပေါ် သင်၏ သဘောထားနှင့် အယူအဆများသည် အတော်အတန် တိကျမှန်ကန်လိမ့်မည်။ “တစ်လုတ်စားဖူး သူ့ကျေးဇူး” ဆိုသည့် ရိုးရာယဉ်ကျေးမှုအယူအဆကို ပိုင်းခြားသိမြင်ဖို့ လိုသည်။ အရေးကြီးဆုံးအပိုင်းမှာ “ကြင်နာမှု” ဆိုသည့် စကားဖြစ်သည်။ ဤကြင်နာမှုကို မည်သို့ ရှုမြင်သင့်သနည်း။ ထိုအရာက “ကြင်နာခြင်း”၏ မည်သည့်ရှုထောင့်နှင့် သဘာဝကို ရည်ညွှန်းသနည်း။ “တစ်လုတ်စားဖူး သူ့ကျေးဇူး” ဆိုသည့်အရာ၏ ရည်ရွယ်ချက်မှာ အဘယ်နည်း။ လူတို့အနေဖြင့် ဤမေးခွန်းများကို အဖြေရှာရမည် ဖြစ်ပြီး မည်သည့် အခြေအနေအောက်တွင်မျှ ဤကျေးဇူးဆပ်ခြင်း အယူအဆ၏ ဘောင်ခတ်ခြင်း မခံရပေ။ သမ္မာတရား လိုက်စားသူ မည်သူမဆိုအတွက်၊ ဤသည်မှာ လုံးဝ ပဓာနကျပေသည်။ လူသား၏ အယူအဆများအရ “ကြင်နာခြင်း” ဆိုသည်မှာ အဘယ်နည်း။ သာ၍သေးငယ်သောအဆင့်တွင် ကြင်နာခြင်းသည် သင်ဒုက္ခရောက်သောအခါ တစ်စုံတစ်ယောက်က ကူညီခြင်းဖြစ်သည်။ ဥပမာ သင် ဆာလောင်နေသောအခါတွင် တစ်စုံတစ်ယောက်က သင့်အား ထမင်းတစ်ဇလုံပေးခြင်း၊ သို့မဟုတ် သင် ရေအလွန်ငတ်နေသောအချိန်တွင် ရေတစ်ဘူးပေးခြင်း၊ သို့မဟုတ် သင်လဲကျပြီး ပြန်မထနိုင်သောအခါတွင် သင့်အား ထနိုင်ရန် ကူညီပေးခြင်းတို့ ဖြစ်သည်။ ဤအရာများအားလုံးက ကြင်နာခြင်း အပြုအမူများ ဖြစ်သည်။ ကြီးမားသော ကြင်နာခြင်းအပြုအမူမှာ စိုးရိမ်ဖွယ်ကောင်းသော အကျပ်အတည်း၌ သင်ရှိနေသောအခါတွင် တစ်စုံတစ်ယောက်က သင့်အား ကယ်တင်ခြင်းဖြစ်သည်။ ဤသည်မှာ အသက် ကယ်သော ကြင်နာခြင်းဖြစ်သည်။ သင်သည် သေလောက်သည့် အန္တရာယ်ရှိပြီး တစ်စုံတစ်ဦးက သင့်အား သေခြင်းကို ရှောင်ရှားရန် ကူညီသည့်အခါ၊ ၎င်းတို့သည် အခြေခံအားဖြင့် သင့်အသက်ကို ကယ်တင်ပေးခြင်းဖြစ်သည်။ ဤအရာများသည် လူတို့က “ကြင်နာမှု” အဖြစ် မြင်သော အရာအချို့ဖြစ်သည်။ ဤကြင်နာခြင်းမျိုးသည် သေးနုပ်သော၊ ရုပ်ဝတ္ထုဆန်သော အကူအညီတိုင်းထက် သာလွန်သည်။ ဤသည်မှာ ငွေကြေး၊ သို့မဟုတ် ရုပ်ဝတ္ထုများနှင့် တိုင်းတာ၍မရသော ကြီးမြတ်သည့် ကြင်နာခြင်းဖြစ်သည်။ ထိုအရာကို လက်ခံရရှိသောသူတို့သည် ကျေးဇူးတင်စကား အနည်းငယ်မျှဖြင့် ဖော်ပြရန် မဖြစ်နိုင်သော ကျေးဇူးတင်ရှိခြင်းမျိုးကို ခံစားရသည်။ သို့သော် လူတို့အနေဖြင့် ဤနည်းဖြင့် ကြင်နာခြင်းကို တိုင်းတာခြင်းသည် တိကျမှန်ကန်သလော။ (မတိကျပါ။) အဘယ်ကြောင့် တိကျမှန်ကန်ခြင်းမရှိဟု သင် ပြောသနည်း။ (ဤတိုင်းတာမှုသည် ရိုးရာယဉ်ကျေးမှု၏ စံနှုန်းများတွင် အခြေခံထားသောကြောင့် ဖြစ်သည်။) ဤသည်မှာ သီအိုရီနှင့် အယူဝါဒကို အခြေခံသော အဖြေဖြစ်ပြီး မှန်သည့်ပုံစံရှိနိုင်သော်လည်း ထိုကိစ္စ၏ အနှစ်သာရသို့ မရောက်ရှိပေ။ ဤသို့ဆိုလျှင် ဤအရာကို လက်တွေ့ကျသည့် အသုံးအနှုန်းဖြင့် မည်သို့ရှင်းပြ၍ရနိုင်သနည်း။ ထိုအကြောင်းကို သေချာ စဉ်းစားလော့။ မကြာသေးခင်က လူတစ်ဦးသည် သူ၏ ပိုက်ဆံအိတ်ကျပြီး သတိမထားမိသည့် အွန်လိုင်းဗီဒီယိုတစ်ခုအကြောင်းကို ငါ ကြားရသည်။ ပိုက်ဆံအိတ်ကို ထိုသူ့နောက်လိုက်သော ခွေးငယ်တစ်ကောင်က ကောက်ယူလိုက်ပြီး ထိုလူက ဤအရာကို မြင်သောအခါ ခွေးအား သူ၏ ပိုက်ဆံအိတ်ကို ခိုးသည့်အတွက် ရိုက်သည်။ အဓိပ္ပာယ်မဲ့သည်မဟုတ်လော။ ထိုလူသည် ခွေးလောက် ကိုယ်ကျင့်တရားမရှိပေ။ ခွေး၏ လုပ်ရပ်များသည် လူသား၏ ကိုယ်ကျင့်တရားစံနှုန်းများနှင့် လုံးဝ ကိုက်ညီသည်။ လူသားက “ပိုက်ဆံအိတ်ကျခဲ့တယ်” ဟု အော်ခေါ်မည်ဖြစ်သည်။ သို့သော် ခွေးက စကားမပြောနိုင်သောကြောင့် ပိုက်ဆံအိတ်ကို တိတ်တဆိတ်ကောက်ယူပြီး ထိုလူနောက်သို့ ပြေးလိုက်သွားသည်။ ဤသို့ဆိုလျှင် ခွေးတစ်ကောင်သည် ရိုးရာယဉ်ကျေးမှုက အားပေးသော အပြုအမူကောင်းအချို့ကို လုပ်ဆောင်နိုင်လျှင် ဤအရာက လူသားများနှင့် ပတ်သက်ပြီး မည်သည့်အရာကို ပြောသနည်း။ လူသားများသည် အသိစိတ်နှင့် ဆင်ခြင်တုံတရားဖြင့် မွေးဖွားလာသည်။ ထို့ကြောင့် ၎င်းတို့အားလုံးသည် ဤအရာများကို ပို၍ လုပ်ဆောင်နိုင်စွမ်းရှိသည်။ တစ်စုံတစ်ယောက်က ၎င်းတို့၏ အသိစိတ်အပေါ် နားလည်ခံယူတတ်ခြင်းရှိသရွေ့ ဤတာဝန်နှင့် ဝတ္တရားမျိုးကို ဖြည့်ဆည်းနိုင်သည်။ အလုပ်ကြိုးစားလုပ်ရန်၊ သို့မဟုတ် အဖိုးအခပေးဆပ်ရန် မလိုအပ်ပေ။ အားစိုက်မှုအနည်းငယ်သာ လိုအပ်ပြီး အကူအညီဖြစ်သည့်အရာ၊ အခြားလူများအတွက် အကျိုးရှိသည့်အရာတစ်ခုကို လုပ်ဆောင်ခြင်းနှင့်သာ ဆိုင်သည်။ သို့သော် ဤလုပ်ဆောင်မှု၏ သဘောသဘာဝကို “ကြင်နာမှု” အဖြစ် အမှန်တကယ် အသိအမှတ်ပြုသလော။ ကြင်နာမှုပြုခြင်း အဆင့်သို့ ရောက်သလော။ (မရောက်ပါ။) မရောက်သောကြောင့် လူတို့က ပြန်လည်ပေးဆပ်ရန် ပြောဖို့ လိုအပ်သလော။ လိုအပ်မည် မဟုတ်ပေ။

လူ၏ ကြင်နာခြင်းဟု ဆိုလေသော အကြောင်းအရာဘက်ကို ယခု ငါတို့ အာရုံလှည့်ကြစို့။ ဥပမာအားဖြင့် အပြင်ဘက် နှင်းထဲတွင် ဆာလောင်မှုကြောင့် ပြိုလဲကျနေသည့် သူတောင်းစားတစ်ဦးကို ကယ်ဆယ်ခဲ့သော ကြင်နာတတ်သည့် လူတစ်ဦး၏ ဖြစ်ရပ်ကို ကြည့်လော့။ ထိုသူသည် သူတောင်းစားကို မိမိ၏ အိမ်ထဲ ခေါ်ဆောင်၍ အစာလည်းကျွေး၊ အဝတ်လည်း ဝတ်ပေးပြီး သူ၏ မိသားစုနှင့်အတူ နေထိုင်ခွင့်ပေးကာ သူ့အတွက် အလုပ်လုပ်ခွင့် ပေးသည် ဆိုပါစို့။ သူတောင်းစားက မိမိ၏ လွတ်လပ်သော ဆန္ဒအလျောက် စေတနာဖြင့် အလုပ်လုပ်ပေးခဲ့သည်ဖြစ်စေ၊ ကြင်နာမှု ကျေးဇူးကြွေးကို ပြန်ဆပ်ရန် ထိုသို့ သူ လုပ်ဆောင်ခဲ့သည်ဖြစ်စေ သူ၏ ကယ်ဆယ်ခံရခြင်းသည် ကြင်နာမှု လုပ်ရပ်တစ်ခု ဟုတ်သလော။ (မဟုတ်ပါ။) တိရစ္ဆာန်ငယ်လေးများပင် အချင်းချင်း ကူညီကာ ကယ်မနိုင်ကြသည်။ ထိုသို့သော လုပ်ဆောင်ချက်များကို ဆောင်ရွက်ရန် လူတို့အတွက် အားထုတ်မှု အနည်းငယ်သာ လိုအပ်ပြီး လူ့သဘာဝရှိသူ မည်သူမဆိုက ထိုသို့သော အရာများကို လုပ်ဆောင်နိုင်ကာ ကြိုးပမ်းစွမ်းဆောင်နိုင်သည်။ ထိုသို့သော လုပ်ဆောင်ချက်များသည် လူ့သဘာဝရှိသည့် မည်သူမဆိုက ဖြည့်ဆည်းသင့်သည့် လူမှုရေး တာဝန်နှင့် ဝတ္တရားဖြစ်သည်ဟု ဆိုနိုင်သည်။ ယင်းတို့ကို ကြင်နာမှုအဖြစ် လူ၏ သရုပ်ဖော်ခြင်းက အနည်းငယ် လွန်လွန်းရာ ကျနေသည် မဟုတ်လော။ ထိုအရာသည် လျော်ကန်သော သရုပ်ဖော်ချက် ဟုတ်သလော။ ဥပမာအနေဖြင့် လူများစွာ ဆောင်လောင်ငတ်မွတ်နိုင်သည့် အငတ်ဘေးကာလတစ်ခု အတောအတွင်းတွင် ကြွယ်ဝချမ်းသာသော လူတစ်ဦးသည် ဤခက်ခဲသော အချိန်ကာလကို ဆင်းရဲသော အိမ်ထောင်စုများ ဖြတ်ကျော်နိုင်ရန် ကူညီပေးဖို့ ၎င်းတို့အား ဆန်အိတ်များ ဝေပေးပါက ဤသည်မှာ လူများကြားတွင် ဖြစ်ပေါ်သင့်သည့် အခြေခံ ကိုယ်ကျင့်တရား အကူအညီမျိုး၊ ထောက်ပံ့မှုမျိုးနှင့်ဆိုင်သော ဥပမာတစ်ခုသာ ဖြစ်သည် မဟုတ်လော။ သူသည် ၎င်းတို့ကို ဆန်အနည်းငယ်သာ ပေးခဲ့ခြင်း ဖြစ်သည်။ သူ၏ အစားအစာရှိသမျှ အားလုံးကို အခြားသူများအား ပေးပစ်ပြီး ကိုယ်တိုင်ကမူ အငတ်ခံခြင်းမျိုး မဟုတ်ပေ။ ဤသည်ကို ကြင်နာမှုအဖြစ် မှတ်ယူ၍ အမှန်တကယ် ရသလော။ (မရပါ။) လူက ဖြည့်ဆည်းနိုင်စွမ်း ရှိသည့် လူမှုရေး တာဝန်များနှင့် ဝတ္တရားများ၊ လူက အလိုအလျောက် လုပ်ဆောင်နိုင်စွမ်း ရှိသင့်ပြီး လုပ်လည်း လုပ်သင့်သည့် ထိုလုပ်ဆောင်ချက်များ၊ အခြားသူများအဖို့ အထောက်အကူဖြစ်ပြီး အကျိုးရှိသည့် ရိုးရှင်းသော အကျိုးဆောင် လုပ်ရပ်များ အားလုံးသည် လူက ကူညီရုံသက်သက်ဖြစ်သည့် ကိစ္စများသာ ဖြစ်သောကြောင့် ဤအရာများကို မည်သည့်နည်းနှင့်မျှ ကြင်နာမှုအဖြစ် ယူဆ၍ မရနိုင်ပေ။ သင့်လျော်သည့် အချိန်နှင့် နေရာတွင် လိုအပ်သောသူတစ်ဦးကို အကူအညီပေးခြင်းသည် အလွန် ပုံမှန်ဖြစ်သည့် ဖြစ်ရပ်တစ်ခု ဖြစ်သည်။ ယင်းမှာ လူသားမျိုးနွယ်ဝင်တိုင်း၏ တာဝန်လည်း ဖြစ်သည်။ ဤသည်မှာ တာဝန်နှင့် ဝတ္တရားမျိုးတစ်ခု သက်သက် ဖြစ်သည်။ ဘုရားသခင်သည် လူတို့ကို ဖန်ဆင်းခဲ့ချိန်တွင် ဤဗီဇများကို ပေးခဲ့သည်။ ဤနေရာတွင် မည်သည့် ဗီဇများကို ငါ ရည်ညွှန်းနေခြင်း ဖြစ်သနည်း။ လူ၏ အသိစိတ်နှင့် ဆင်ခြင်တုံတရားကို ငါ ရည်ညွှန်းနေခြင်း ဖြစ်သည်။ တစ်စုံတစ်ဦး မြေပေါ် လဲကျသွားသည်ကို သင် မြင်သည့်အခါ သင်၏ အလိုလိုဖြစ်သော တုံ့ပြန်မှုက “ငါ သွားပြီး သူတို့ကို ထူမသင့်သည်” ဟူ၍ ဖြစ်သည်။ ထိုသူလဲကျသွားသည်ကို သင် မြင်သော်လည်း မမြင်သယောင် ဟန်ဆောင်ကာ သွား၍ ကူညီမထူမပေးလျှင် ထိုအရာက သင်၏ အသိစိတ်ကို သောကရောက်စေမည်ဖြစ်ပြီး ဤသို့ ပြုမူခြင်းအတွက် သင် စိတ်မချမ်းမမြေ့ ဖြစ်မည် ဖြစ်သည်။ လူ့သဘာဝ အမှန်တကယ် ရှိသည့် တစ်စုံတစ်ဦးသည် လူတစ်ဦး လဲကျနေသည်ကို မြင်သည့်အခါ ကူညီထူမပေးရန် ချက်ချင်း စဉ်းစားလိမ့်မည် ဖြစ်သည်။ ယင်းမှာ သူလုပ်ဆောင်သင့်သည့်အရာ ဖြစ်သည်ဟု ယုံကြည်ပြီး ထိုကိစ္စကို မည်သို့မျှ ရှည်ရှည်ဝေးဝေး စဉ်းစားရန် မလိုအပ်သည်ကို မြင်သောကြောင့် ထိုလူက သူ့အပေါ် ကျေးဇူးတင်ခြင်း ရှိမရှိဆိုသည်ကို သူဂရုစိုက်လိမ့်မည် မဟုတ်ပေ။ ယင်းမှာ အဘယ်ကြောင့်နည်း။ ဤသည်မှာ လူတို့ကို ဘုရားသခင် ပေးထားသည့် ဗီဇများဖြစ်ပြီး အသိစိတ်နှင့် ဆင်ခြင်တုံတရားရှိသည့် မည်သူမဆိုက ဤအရာကို လုပ်ဆောင်ရန် စဉ်းစားမည်ဖြစ်ကာ ဤသို့ ပြုမူဆောင်ရွက်နိုင်မည် ဖြစ်သည်။ ဘုရားသခင်သည် လူကို အသိစိတ်နှင့် လူသား စိတ်နှလုံးတစ်ခု ပေးခဲ့သည်။ လူတွင် လူသား စိတ်နှလုံးတစ်ခု ရှိသောကြောင့် လူသား အတွေးများ ပိုင်ဆိုင်သည့်အပြင် အချို့သော ကိစ္စများနှင့် စပ်လျဉ်း၍ ရှိသင့်သည့် ရှုထောင့်အမြင်များနှင့် ချဉ်းကပ်နည်းများလည်း ပိုင်ဆိုင်သည်။ ထို့ကြောင့် သူသည် ဤအရာများကို အလိုအလျောက် လွယ်ကူစွာ လုပ်ဆောင်နိုင်လေသည်။ သူသည် မည်သည့် ပြင်ပအင်အားစုများထံမှ အကူအညီတစ်စုံတစ်ရာ သို့မဟုတ် သဘောတရားဆိုင်ရာ လမ်းပြမှုတစ်စုံတစ်ရာ မလိုအပ်သကဲ့သို့ ပညာရေး သို့မဟုတ် အပြုသဘောဆောင်သော ခေါင်းဆောင်မှုကိုပင် မလိုအပ်ပေ။ ထိုအရာတစ်ခုမျှ သူ မလိုအပ်။ လူတို့ ဆာလောင်သည့်အခါ အစားအစာရှာသကဲ့သို့ သို့မဟုတ် ရေငတ်သည့်အခါ ရေကို ရှာဖွေသကဲ့သို့သာ ဖြစ်သည်။ ဗီဇတစ်ခုဖြစ်ပြီး မိဘများ သို့မဟုတ် ဆရာသမားများက သွန်သင်ပေးရန် မလိုအပ်။ လူတွင် ပုံမှန်လူ့သဘာဝ၏ တွေးခေါ်မှုရှိသောကြောင့် ထိုအရာက အလိုအလျောက် ဖြစ်လာပေသည်။ ထိုနည်းတူ လူတို့သည် ဘုရားအိမ်တော်တွင် မိမိတို့၏ တာဝန်များနှင့် ဝတ္တရားများကို ဖြည့်ဆည်းနိုင်စွမ်း ရှိကြပြီး ဤသည်မှာ အသိစိတ်နှင့် ဆင်ခြင်တုံတရားရှိသည့် မည်သူမဆို လုပ်ဆောင်သင့်သော အရာဖြစ်သည်။ သို့ဖြစ်၍၊ လူတို့ကို ကူညီခြင်းနှင့် ၎င်းတို့အပေါ် ကြင်နာခြင်းသည် လူသားတို့အတွက် အားထုတ်စရာ မလိုသလောက်ပင် ဖြစ်သည်၊ ယင်းသည် လူသား ဗီဇ၏ နယ်ပယ်အတွင်းတွင် ရှိပြီး၊ လူတို့ လုံးဝ ပြီးမြောက်နိုင်စွမ်းရှိသည့် အရာတစ်ခု ဖြစ်သည်။ ယင်းကို ကြင်နာမှုလောက် မြင့်မြင့်မားမား အဆင့်သတ်မှတ်ဖို့ မလိုအပ်ပေ။ သို့ရာတွင် လူများစွာက အခြားသူများ၏ အကူအညီကို ကြင်နာမှုနှင့် တန်းတူထားကြပြီး၊ ထိုအကြောင်း အမြဲ ပြောကာ ပြန်မပေးဆပ်ပါက ၎င်းတို့ အသိစိတ်မရှိဟု တွေးထင်လျက်၊ ယင်းကို စဉ်ဆက်မပြတ် ပြန်ပေးဆပ်ကြသည်။ ၎င်းတို့သည် အများပြည်သူ သဘောထားအားဖြင့် အပြစ်ဖော်ဆုံးမခြင်း ခံရမည်ဟုပင် စိုးရိမ်လျက် မိမိတို့ကိုယ်ကို အထင်သေးပြီး စက်ဆုပ်ကြသည်။ ဤအရာများနှင့် ပတ်သက်၍ စိုးရိမ်ပူပန်စရာ လိုအပ်ပါသလော။ (မလိုအပ်ပါ။) ဤအရာကို မရိပ်စားမိသည့် လူများစွာရှိပြီး ဤကိစ္စအားဖြင့် စဉ်ဆက်မပြတ် ဘောင်ခတ်ခြင်းခံရကြသည်။ သမ္မာတရား စည်းမျဉ်းများကို နားမလည်ခြင်း ဟူသည်မှာ ဤအရာပင် ဖြစ်သည်။ ဥပမာအနေဖြင့် ကန္တာရထဲသို့ မိတ်ဆွေတစ်ဦးနှင့်အတူ သင် ခရီးသွားစဉ် သူရေကုန်သွားပါက သင်၏ ရေအချို့ကို သူ့အား သင် သေချာပေါက် ပေးမည် ဖြစ်သည်။ သူရေငတ်၍ သေသွားမည်ကို သင် ဤအတိုင်း ထိုင်ကြည့်နေမည် မဟုတ်။ သင်၏ ရေတစ်ဘူးတည်းကို လူနှစ်ဦးက သောက်နေသဖြင့် ကြာချိန် ထက်ဝက်သာ ခံမည်ကို သင် သိမည်ဖြစ်သော်လည်း ရေကို သင်၏ မိတ်ဆွေနှင့် သင် မျှဝေသောက်သုံးနေဦးမည် ဖြစ်သည်။ သင်သည် အဘယ်ကြောင့် ထိုသို့ လုပ်မည်နည်း။ ရေငတ်ဒဏ်ကို ခံစားနေရသည့် သင်၏ မိတ်ဆွေက နံဘေး၌ ရပ်နေစဉ်တွင် သင့်အနေနှင့် မိမိရေကို သောက်ရက်လိမ့်မည် မဟုတ်သောကြောင့် ဖြစ်သည်။ ထိုမြင်ကွင်းကို သင် မြင်ကို မြင်ရက်နိုင်မည် မဟုတ်ပေ။ သင်၏ မိတ်ဆွေ ရေငတ်ဒဏ် ခံစားနေရသည့် မြင်ကွင်းကို သင်မမြင်ရက်နိုင်အောင် မည်သည့်အရာက ဖြစ်စေသနည်း။ ဤခံစားချက်ကို ဖြစ်စေသည်မှာ သင်၏အသိစိတ် သဘောဖြစ်သည်။ သင်သည် ဤတာဝန်နှင့် ဝတ္တရားမျိုးကို မဖြည့်ဆည်းလိုလျှင်ပင် သင်၏ အသိစိတ်က သင့်ကို မဖြည့်ဆည်းဘဲ မနေရက်နိုင်အောင် ဖြစ်စေသည်၊ သင့်ကို စိတ်မကောင်းဖြစ်စေသည်။ ဤသည်မှာ လူသား ဗီဇများ၏ ရလဒ်သာ ဖြစ်သည် မဟုတ်လော။ ဤအရာကို လူ၏ အသိစိတ်နှင့် ဆင်ခြင်တုံတရားတို့က ဆုံးဖြတ်ထားခြင်းသာ ဖြစ်သည် မဟုတ်လော။ သင့်မိတ်ဆွေက “ထိုအခြေအနေတွင် ကျွန်ုပ်ကို သင်၏ ရေအနည်းငယ် တိုက်ခြင်းအတွက် သင့်အပေါ် ကျွန်ုပ် ကျေးဇူးကြွေးတစ်ခု တင်ရှိပါသည်” ဟု ပြောပါက ဤသို့ ပြောဆိုခြင်းသည်လည်း မှားယွင်းနေသည် မဟုတ်လော။ ဤသည်မှာ ကြင်နာမှုနှင့် မည်သည့် ပတ်သက်မှုမျှ မရှိပေ။ အခြေအနေများ ပြောင်းပြန်ဖြစ်နေပြီး ထိုမိတ်ဆွေတွင် လူ့သဘာဝ၊ အသိစိတ်နှင့် ဆင်ခြင်တုံတရားတို့ ရှိပါက သူသည်လည်း သူ၏ ရေကို သင်နှင့် မျှဝေသောက်သုံးမည်ပင် ဖြစ်သည်။ ဤသည်မှာ လူတို့ကြားရှိ အခြေခံကျသော လူမှုရေး တာဝန် သို့မဟုတ် လူမှုဆက်ဆံရေးတစ်ခုသာ ဖြစ်သည်။ ဤအခြေခံအကျဆုံးသော လူမှုဆက်ဆံရေးများ သို့မဟုတ် လူမှုရေး တာဝန်များ သို့မဟုတ် လူမှုရေး ဝတ္တရားများသည် လူကို ဖန်ဆင်းခဲ့သည့် အချိန်ကာလတွင် ဘုရားသခင်က လူအား ပေးသနားခဲ့သည့် လူ၏ အသိစိတ် သဘော၊ သူ၏ လူ့သဘာဝနှင့် ဗီဇများကြောင့်သာ ဖြစ်ပေါ်လာခြင်း ဖြစ်သည်။ ပုံမှန် အခြေအနေများအောက်တွင် ဤအရာများကို မိဘများက သွန်သင်ပေးရန် သို့မဟုတ် လူ့အဖွဲ့အစည်းက စွဲမှတ်အောင် သွန်သင်ပေးရန် မလိုအပ်သကဲ့သို့ ယင်းတို့ကို သင်လုပ်ဆောင်ဖို့ ပြောသည့် အခြားသူများ၏ အကြိမ်ကြိမ် သတိပေး နှိုးဆော်ချက်များကိုလည်း သာ၍ပင် မလိုအပ်ပေ။ အသိစိတ်နှင့် ဆင်ခြင်တုံတရားမဲ့သော သူများအတွက်၊ ပုံမှန် သိမှုစွမ်းရည်များ ကင်းမဲ့သူများ၊ ဥပမာအားဖြင့် ကျပ်မပြည့်သည့် လူများ သို့မဟုတ် ငအများအတွက်၊ သို့တည်းမဟုတ် ညံ့ဖျင်းသည့် အစွမ်းအစ ရှိပြီး မသိနားမလည်ဖြစ်ကာ ခေါင်းမာသော သူများအတွက်သာ သင်ကြားလေ့ကျင့်ပေးဖို့ လိုအပ်ပေမည်။ ပုံမှန် လူ့သဘာဝရှိသောသူများကိုမူ ဤအရာများ သွန်သင်ပေးရန် မလိုအပ်။ အသိစိတ်နှင့် ဆင်ခြင်တုံတရား ရှိသည့် လူအားလုံးက ယင်းတို့ကို ပိုင်ဆိုင်ပေသည်။ ထို့ကြောင့် အပြုအမူတစ်ခုခု သို့မဟုတ် လုပ်ရပ်တစ်ခုခုသည် အလိုလိုသာ ဖြစ်ပြီး အသိစိတ်၊ ဆင်ခြင်တုံတရားတို့နှင့် ကိုက်ညီနေချိန်တွင် ယင်းကို ကြင်နာမှု အသွင်တစ်ခုအဖြစ် အလွန့်အလွန် ပုံကြီးချဲ့ခြင်းမှာ သင့်လျော်ခြင်း မရှိ။ အဘယ်ကြောင့် သင့်လျော်ခြင်း မရှိသနည်း။ ထိုသို့သော အပြုအမူများကို ဤနယ်ပယ်အထိ မြှင့်တင်ခြင်းအားဖြင့် သင်သည် လူတိုင်းကို လေးလံသည့် ပူပန်သောကနှင့် ဝန်ထုပ်ဝန်ပိုးဖြင့် ဝန်ပိစေခြင်း ဖြစ်သည်။ ထို့ပြင် ဤအရာက လူတို့ကို ချည်နှောင်သည်မှာ အမှန်ဖြစ်၏။ ဥပမာအားဖြင့် အတိတ်ကာလတွင် တစ်စုံတစ်ဦးက သင့်ကို ငွေပေးခဲ့ပါက သို့မဟုတ် ခက်ခဲသည့် အခြေအနေတစ်ခုကို ဖြတ်ကျော်ရန် သင့်ကို ကူညီပေးခဲ့ပါက သို့မဟုတ် သင့်ကို အလုပ် ကူရှာပေးခဲ့ပါက သို့မဟုတ် သင့်ကို ကယ်မခဲ့ပါက သင်သည် “ငါ ကျေးဇူးကန်း၍ မဖြစ်ပါ။ ငါ တာဝန်သိတတ်ပြီး သူ၏ ကြင်နာမှုကို ပြန်ကျေးဇူးဆပ်ရမည်။ ကြင်နာမှုကို ပြန်ကျေးဇူးမဆပ်လျှင် ငါ လူသားမှ ဟုတ်ပါသေးသလော” ဟု စဉ်းစားလိမ့်မည်။ လက်တွေ့တွင်မူ ယင်းတို့ကို သင် ပြန်ကျေးဇူးဆပ်သည်ဖြစ်စေ၊ မဆပ်သည်ဖြစ်စေ သင်သည် လူသား ဖြစ်နေဆဲဖြစ်ပြီး ပုံမှန် လူ့သဘာဝ ဘောင်အတွင်း အသက်ရှင်နေဆဲ ဖြစ်သည်။ ထိုသို့သော ပြန်ကျေးဇူးဆပ်ခြင်းသည် အမှုအရာတစ်ခုကိုမျှ ပြောင်းလဲပေးလိမ့်မည် မဟုတ်။ သင် ကောင်းမွန်စွာ ပြန်ကျေးဇူးဆပ်ရုံသက်သက်နှင့် သင်၏ လူ့သဘာဝသည် ပြောင်းလဲမှုကို ကြုံရလိမ့်မည် မဟုတ်သကဲ့သို့ သင်၏ ဖောက်ပြန်ပျက်စီးသော စိတ်သဘောထားသည်လည်း ချိုးနှိမ်ခြင်းကို ခံရလိမ့်မည် မဟုတ်။ ထိုနည်းတူ သင် ဆိုးရွားစွာ ပြန်ကျေးဇူးဆပ်ရုံသက်သက်နှင့် သင်၏ ဖောက်ပြန်ပျက်စီးသော စိတ်သဘောထားက ပိုမိုဆိုးရွားလာလိမ့်မည် မဟုတ်ပေ။ ကြင်နာမှုကို သင် ပြန်ကျေးဇူးဆပ်ပြီး ပေးအပ်ခြင်း ရှိမရှိဆိုသည့် အချက်က သင်၏ ဖောက်ပြန်ပျက်စီးသော စိတ်သဘောထားနှင့် မည်သည့် ဆက်စပ်မှုမျှ လုံးဝ မရှိပေ။ ဆက်စပ်မှု ရှိသည်ဖြစ်စေ၊ မရှိသည်ဖြစ်စေ၊ ငါ့အတွက် ဤ “ကြင်နာမှု”မျိုး မရှိသည်မှာ အမှန်ဖြစ်ပြီး၊ သင်တို့အတွက်လည်း ထိုသို့ဖြစ်ရန် ငါမျှော်လင့်သည်။ ဤသို့ဆိုလျှင် မည်သို့ သင်မှတ်ယူသင့်သနည်း။ ရိုးရှင်းစွာဖြင့် ယင်းကို ဝတ္တရားတစ်ခုနှင့် တာဝန်တစ်ခု၊ ဗီဇများရှိသည့် လူတစ်ဦး လုပ်ဆောင်သင့်သည့် တစ်စုံတစ်ရာအဖြစ် မှတ်ယူလော့။ လူသားအနေဖြင့် ထိုအရာကို သင်၏ တာဝန်၊ ဝတ္တရားအဖြစ် မှတ်ယူပြီး အစွမ်းရှိသမျှဖြင့် လုပ်ဆောင်သင့်သည်။ ထိုမျှသာဖြစ်သည်။ လူအချို့က “ဤသည်မှာ ကျွန်ုပ်၏ တာဝန်ဖြစ်သည်ကို ကျွန်ုပ် သိသော်လည်း မဆောင်ရွက်ချင်ပါ” ဟု ပြောကောင်း ပြောနိုင်သည်။ ယင်းကလည်း ကိစ္စမရှိပေ။ သင်၏ အနေအထားနှင့် အခြေအနေများပေါ် အခြေခံ၍ မိမိကိုယ်ကိုအတွက် သင် ရွေးချယ်နိုင်သည်။ သင်၏ လက်ငင်း စိတ်အခြေအနေပေါ် အခြေခံပြီး ပို၍ ပြောင်းလွယ်ပြင်လွယ်ရှိရှိလည်း ဆုံးဖြတ်နိုင်သည်။ သင်၏ တာဝန်ကို ဆောင်ရွက်ပြီးသည့်နောက်တွင် အဆင်မပြေမှုနှင့် အနှောင့်အယှက်တစ်ခု ဖြစ်လာသည်အထိ အကျိုးခံစားရသူက သင့်ကို ပြန်ကျေးဇူးဆပ်ဖို့ ထပ်တလဲလဲ ကြိုးစားပြီး သင့်ကို ရှာကာ မကြာခဏ သင့်အပေါ် ကျေးဇူးစကား ဆိုမည်ကို သင်စိတ်ပူ၍ အကျိုးဆက်အနေဖြင့် ထိုတာဝန်ကို သင် ဆောင်ရွက်ချင်စိတ် မရှိပါက ယင်းသည်လည်း ကိစ္စမရှိပေ။ သင့်သဘောအတိုင်း ဖြစ်သည်။ လူအချို့က “ဤလူမှုရေး တာဝန်မျိုးကို မဖြည့်ဆည်းလိုသော လူတို့တွင် ညံ့ဖျင်းသော လူ့သဘာဝ ရှိကြပါသလော” ဟု မေးကြလိမ့်မည်။ ဤသည်မှာ လူတစ်ဦး၏ လူ့သဘာဝကို အကဲဖြတ်ရန် မှန်ကန်သော နည်းလမ်း ဟုတ်သလော။ (မဟုတ်ပါ။) အဘယ်ကြောင့် မမှန်ကန်သနည်း။ ဤဆိုးယုတ်သော လူ့အဖွဲ့အစည်းတွင် လူကို သူ၏ အပြုအမူဖြင့် အကဲခတ်ရမည်ဖြစ်ပြီး လူ လုပ်ဆောင်သမျှတိုင်းတွင် သင့်တင့်လျောက်ပတ်သည့် သဘောရှိရမည်။ လက်ငင်း ပတ်ဝန်းကျင်နှင့် ဆက်စပ် အကြောင်းအရာကို သူ အချိန်မီ အသိအမှတ်ပြုဖို့ သာ၍ပင် လိုအပ်သည်မှာလည်း အမှန်ပင်ဖြစ်၏။ မယုံကြည်သူများက ပြောဆိုသည့်အတိုင်းပင် ဤကစဉ့်ကလျား လောက၌ လူတို့သည် မိမိတို့ လုပ်ဆောင်သည့် မည်သည့်အရာမဆိုတွင် လိမ္မာပါးနပ်ရမည်၊ ဉာဏ်ရည်ဉာဏ်စွမ်းရှိပြီး အမြော်အမြင်ရှိရမည် ဖြစ်သည်။ ၎င်းတို့သည် မသိနားမလည် မဖြစ်ရ။ မိုက်မဲသည့် လုပ်ရပ်များကို သေချာပေါက် မဆောင်ရွက်ရ။ ဥပမာအားဖြင့် အချို့သော နိုင်ငံများရှိ လူမြင်သူမြင် နေရာများတွင် လူတို့သည် မတော်တဆ ထိခိုက်ဒဏ်ရာရသယောင် ဟန်ဆောင် လုပ်ယူပြီးသည့်နောက် လိမ်လည်လှည့်ဖြားလျက် လျော်ကြေးတောင်းကြသည့် ရိုက်စားခွင်များ ဖန်တီးကြသည်။ ၎င်းတို့၏ ရိုက်စားခွင်ကို မရိပ်စားမိဘဲ သင်၏ အသိစိတ်အတိုင်း မျက်စိစုံမှိတ် ပြုမူဆောင်ရွက်ပါက သင်သည် လှည့်စားခံရပြီး မိမိကိုယ်ကို ဒုက္ခရောက်သွားအောင် လုပ်မိနိုင်ဖွယ် ရှိပေသည်။ ဥပမာအားဖြင့် လမ်းမထက်တွင် လဲကျနေသည့် သက်ကြီးရွယ်အို အမျိုးသမီးတစ်ယောက်ကို သင် မြင်ပါက သင်တွေးကောင်း တွေးမည်မှာ “လူ့အဖွဲ့အစည်းအဖို့ ငါ၏ တာဝန်များကို ငါ ဆောင်ရွက်ရမည်။ သူ ငါ့ကို ပြန်ကျေးဇူးဆပ်ပေးရန် မလိုပါ။ ငါ့ထံတွင် လူ့သဘာဝနှင့် ငါ၏ အသိစိတ် သဘောရှိသောကြောင့် သူ့ကို ငါ ကူညီသင့်သည်။ ထို့ကြောင့် ငါ သူ့ကို သွားကူညီမည်” ဟူ၍ ဖြစ်သည်။ သို့တိုင် သူ့ကို သင် သွားထူမသည့်အခါ သူသည် သင့်ကို ခြိမ်းခြောက်ငွေညှစ်လေတော့၏။ နောက်ဆုံးတွင် သင်သည် ဆေးရုံသို့ သူ့ကို ခေါ်ဆောင်သွားရကာ သူ၏ ဆေးကုသစရိတ်များ၊ စိတ်ပိုင်းဆိုင်ရာ ထိခိုက်မှုများအတွက် လျော်ကြေးငွေများ၊ အငြိမ်းစားယူခြင်း စရိတ်စကများကို စိုက်ပေးလိုက်ရသည်။ သင် မစိုက်ပေးပါက ရဲစခန်းသို့ ဆင့်ခေါ်ခံရလိမ့်မည် ဖြစ်သည်။ သင်သည် မိမိကိုယ်ကို ဒုက္ခရောက်သွားအောင် လုပ်မိလိုက်သည့်ပုံ ရသည် မဟုတ်လော။ ဤအခြေအနေသည် မည်သို့ ဖြစ်လာခဲ့သနည်း။ (မိမိ၏ စေတနာစိတ်အတိုင်း လိုက်လုပ်ပြီး ဉာဏ်ပညာမဲ့ခြင်းကြောင့် ဖြစ်လာပါသည်။) သင်သည် ကြောင်းကျိုးမမြင်ဖြစ်ခဲ့သည်၊ ချင့်ချိန်နိုင်စွမ်းမဲ့ခဲ့သည်၊ လက်ရှိ ခေတ်ရေစီးကြောင်းများကို သတိမပြုနိုင်ဖြစ်ခဲ့ပြီး အခြေအနေ၏ အခင်းအကျင်းကို သင် မသိမြင်ခဲ့ပေ။ ဤကဲ့သို့သော ဆိုးယုတ်သည့် လူ့အဖွဲ့အစည်းတွင် လဲကျနေသည့် သက်ကြီးရွယ်အိုတစ်ဦးကို တစ်ချက်မျှ ကူထူပေးလိုက်ရုံနှင့်ပင် အဖိုးအခတစ်ခု ပေးရမည် ဖြစ်သည်။ ထိုအမျိုးသမီး အမှန်တကယ် လဲကျပြီး သင်၏ အကူအညီကို လိုအပ်ခဲ့ပါက သင်၏ အပြုအမူသည် လူ့သဘာဝ၊ လူ၏ အသိစိတ် သဘောတို့နှင့် ကိုက်ညီနေ၍ လူမှုရေး တာဝန်များကို ဆောင်ရွက်ခြင်းအတွက် သင်သည် ရှုတ်ချခြင်း မခံရသင့်ဘဲ ချီးမွမ်းခြင်း ခံရသင့်ပေသည်။ သို့တိုင် ဤသက်ကြီးရွယ်အို အမျိုးသမီးတွင် ဖုံးကွယ်ထားသည့် ရည်ရွယ်ချက်တစ်ခု ရှိခဲ့သည်။ သူသည် သင်၏ အကူအညီကို အမှန်တကယ် မလိုအပ်ဘဲ သင့်ကို ရိုက်စားခွင် ဖန်နေခြင်းသာ ဖြစ်သည်။ သင်ကမူ သူ၏ ကောက်ကျစ်သည့် အကြံကို မရိပ်စားမိခဲ့ပေ။ လူသားချင်းအနေဖြင့် သူ့အတွက် သင်၏ တာဝန်များကို ဆောင်ရွက်ခြင်းကြောင့် သင်သည် သူ၏ အကွက်ထဲ ဝင်သွားပြီဖြစ်ရာ ယခုမူ သူလွတ်ပေးတော့မည် မဟုတ်ဘဲ သင့်ထံမှ ပိုများသည့် ငွေများကိုပင် ခြိမ်းခြောက်ညှစ်ယူတော့မည် ဖြစ်သည်။ လူမှုရေး တာဝန်များကို ဆောင်ရွက်ခြင်းသည် လိုအပ်မှုရှိသည့် လူများကို ကူညီခြင်းနှင့် မိမိကိုယ်ပိုင် တာဝန်များကို ဖြည့်ဆည်းခြင်းအကြောင်း ဖြစ်သင့်ပေသည်။ လှည့်စားခံရသည့် သို့မဟုတ် ထောင်ချောက်တွင် အမိခံလိုက်ရသည့် အကျိုးဆက်ကို မဖြစ်ပေါ်စေသင့်ပေ။ လူများစွာသည် ဤရိုက်စားခွင်များ၏ သားကောင်များ ဖြစ်သွားကြပြီး ယခုတွင် လူတို့ မည်မျှ ဆိုးယုတ်ကြောင်းနှင့် အခြားသူများကို လိမ်လည်လှည့်စားရာ၌ မည်မျှ ကျွမ်းကျင်ကြောင်းတို့ကို ရှင်းလင်းစွာ သိမြင်လာကြပြီ ဖြစ်သည်။ သူစိမ်းများဖြစ်စေ၊ မိတ်ဆွေများနှင့် ဆွေမျိုးများဖြစ်စေ မည်သူကိုမဆို ၎င်းတို့ လိမ်လည်လှည့်စားကြလိမ့်မည် ဖြစ်သည်။ ဆိုးရွားလိုက်သည့် အခြင်းအရာပါတကား။ ဤဖောက်ပြန်ပျက်စီးခြင်းကို မည်သူ ဖြစ်စေခဲ့သနည်း။ အဆင်းနီသော နဂါးကြီးဖြစ်သည်။ အဆင်းနီသော နဂါးကြီးသည် လူသားမျိုးနွယ်ကို အကြီးအကျယ် လူမဆန်စွာ ဖောက်ပြန်ပျက်စီးစေပြီး ဖြစ်သည်။ အဆင်းနီသော နဂါးကြီးသည် မိမိ၏ ကိုယ်ပိုင် အကျိုးစီးပွားများကို တိုးမြှင့်ရန် အကျင့်ပျက်သော အရာမျိုးစုံကို လုပ်ဆောင်လိမ့်မည်ဖြစ်ပြီး လူတို့သည် ၎င်း၏ မကောင်းသည့် ပုံသက်သေဖြင့် လမ်းလွဲသွားကြပြီး ဖြစ်သည်။ အကျိုးဆက်အနေဖြင့် ယခုတွင် ရိုက်စားခွင် ဖန်သူများနှင့် သူခိုးများ ပြည့်နေချေပြီ။ လူများစွာတို့သည် ခွေးများနှင့် ဘာမျှ မခြားသည်ကို ဤအမှန်တရားများအပေါ် အခြေခံကြည့်လျှင် မြင်နိုင်၏။ အချို့သည် ဤပြောဆိုမှုမျိုးကို နားထောင်ရန် မလိုလားဘဲ ရှိနေနိုင်သည်။ ထိုအရာနှင့် ပတ်သက်၍ ၎င်းတို့ အနေရခက်လိမ့်မည်ဖြစ်ကာ “ကျွန်ုပ်တို့သည် အမှန်တကယ်ပင် ခွေးများနှင့် ဘာမျှ မခြားသလော။ ကိုယ်တော်သည် ကျွန်ုပ်တို့ကို ခွေးများနှင့် အမြဲ နှိုင်းခြင်းအားဖြင့် ကျွန်ုပ်တို့ကို မလေးမစားလုပ်ကာ အထင်သေးနေခြင်း ဖြစ်သည်။ ကိုယ်တော်သည် ကျွန်ုပ်တို့ကို လူသားများအဖြစ် မှတ်ယူခြင်း လုံးဝမရှိ” ဟု တွေးကြပေမည်။ သင်တို့ကို လူသားများအဖြစ် ငါ ရှုမြင်လိုလှသော်လည်း လူတို့သည် မည်သည့် အပြုအမူမျိုးကို ပြသကြလေပြီနည်း။ အမှန်အားဖြင့် လူအချို့သည် အမှန်တကယ်ပင် ခွေးများနှင့် ဘာမျှ မခြားကြပေ။ ယခုလောလောဆယ် ဤကိစ္စရပ်နှင့်ပတ်သက်၍ ငါ ပြောရန်ရှိသည်မှာ ထိုမျှသာ ဖြစ်၏။

အခြားသူများအား လူတို့ အနည်းငယ်မျှ ကူညီပေးခြင်းကို ကြင်နာမှုအဖြစ် ယူဆ၍ မရဘဲ လူမှုရေး တာဝန်တစ်ခုသာ ဖြစ်ပုံနှင့်ပတ်သက်၍ ငါ ယခုတင် မိတ်သဟာယပြုပြီးပြီ ဖြစ်သည်။ မည်သည့် လူမှုရေး တာဝန်များအား မိမိတို့၏ အစွမ်းအစ အကောင်းဆုံးဖြင့် ဖြည့်ဆည်းနိုင်သည်ကို လူတို့ ရွေးချယ်နိုင်သည်မှာကား အမှန်ဖြစ်၏။ ၎င်းတို့သည် မိမိတို့ ဖြည့်ဆည်းရန် သင့်တော်သည့် တာဝန်များကို ဖြည့်ဆည်းနိုင်ပြီး သင့်တော်ခြင်းမရှိဟု ၎င်းတို့ မြင်သည့် တာဝန်များကို မဖြည့်ဆည်းဖို့ ရွေးချယ်နိုင်ကြသည်။ ဤသည်မှာ လူတွင်ရှိသည့် လွတ်လပ်မှုနှင့် ရွေးချယ်ပိုင်ခွင့် ဖြစ်သည်။ သင်၏ အခြေအနေများ၊ တတ်စွမ်းနိုင်မှုများအပြင် လက်ငင်း ဆက်စပ်အကြောင်းအရာနှင့် အခြေအနေများပေါ် အခြေခံ၍ မည်သည့် လူမှုရေး တာဝန်များနှင့် ဝတ္တရားများအား သင် ဖြည့်ဆည်းသင့်သည်ကို သင် ရွေးချယ်နိုင်သည်။ ဤသည်မှာ သင်၏ လုပ်ပိုင်ခွင့် ဖြစ်သည်။ ဤလုပ်ပိုင်ခွင့်သည် မည်သည့် အခြေအနေတွင် ပေါ်ပေါက်လာခဲ့သနည်း။ လောကကြီးသည် အလွန် မှောင်မိုက်သည့် နေရာဖြစ်ကာ လူသားမျိုးနွယ်သည် အလွန် ဆိုးယုတ်ပြီး လူ့အဖွဲ့အစည်းသည် တရားမျှတမှု ကင်းမဲ့၏။ ဤအခြေအနေများအောက်တွင် သင်သည် ပထမဦးစွာ မိမိကိုယ်ကို ကာကွယ်ရမည်။ မိုက်မဲစွာနှင့် မသိနားမလည်စွာ ပြုမူခြင်းကို ရှောင်ကြဉ်ပြီး ဉာဏ်ပညာကို လွှာသုံးရမည်။ မိမိကိုယ်ကို ကာကွယ်ခြင်းဆိုရာ၌ သင်၏ ပိုက်ဆံအိတ်နှင့် ပစ္စည်းဥစ္စာကို အခိုးမခံရအောင် ကာကွယ်ရန် ငါ ဆိုလိုသည် မဟုတ်ဘဲ ထို့ထက် အန္တရာယ်မှ မိမိကိုယ်ကို ကာကွယ်ခြင်းကို ဆိုလိုပေသည်။ ဤသည်မှာ အဓိက အရေးကြီးသောအရာ ဖြစ်သည်။ သင်၏ ကိုယ်ပိုင် ဘေးကင်းလုံခြုံမှုကိုလည်း သေချာစေရင်း သင်၏ တာဝန်များနှင့် ဝတ္တရားများကို သင် အစွမ်းရှိသမျှ ဖြည့်ဆည်းသင့်ပေသည်။ အခြားသူများ၏ လေးစားမှုကို ရရှိဖို့ အာရုံမစိုက်နှင့်။ ပြီးလျှင် အများ၏ သဘောထားကြောင့် စိတ်ယိမ်းယိုင်ခြင်း သို့မဟုတ် ဘောင်ခတ်ခံရခြင်း မရှိစေနှင့်။ သင် လုပ်ဆောင်ရန် လိုအပ်သမျှမှာ သင်၏ တာဝန်များနှင့် ဝတ္တရားများကို ဖြည့်ဆည်းရန်သာ ဖြစ်သည်။ သင်၏ ကိုယ်ပိုင် အခြေအနေပေါ် မူတည်၍ သင်၏ တာဝန်အား မည်သို့ ဖြည့်ဆည်းရမည်ကို သင် ဆုံးဖြတ်သင့်သည်။ သင်၏ အခြေအနေများနှင့် တတ်စွမ်းနိုင်မှုများကို ထောက်၍ သင် ကိုင်တွယ်နိုင်သည်ထက် ပို၍ တာဝန်မယူနှင့်။ သင် မပိုင်ဆိုင်သည့် အစွမ်းအစများကို ပိုင်ဆိုင်သယောင် ဟန်ဆောင်ခြင်းအားဖြင့် လူတို့ အထင်ကြီးအောင် လုပ်ရန် သင် မကြိုးစားသင့်သကဲ့သို့ အခြားသူများ၏ မလေးစားမှု သို့မဟုတ် ဝေဖန်မှု သို့မဟုတ် ရှုတ်ချမှုတို့ကိုလည်း သင် မကြောက်ရွံ့သင့်ပေ။ သင်၏ ကိုယ်ပိုင် ဝင့်ဝါမှုကို ဖြည့်ဆည်းရန်အတွက် အမှုအရာများကို လုပ်ဆောင်ခြင်းက မှားယွင်း၏။ သင် လုပ်ဆောင်နိုင်သလောက်သာ လုပ်ဆောင်လော့။ သင်၏ တာဝန်သိစိတ်က စေစားသလောက်သာ တာဝန်ယူပြီး သင် ဖြည့်ဆည်းနိုင်စွမ်းရှိသည့် ဝတ္တရားပမာဏကိုသာ ဖြည့်ဆည်းလော့။ ဤသည်မှာ သင်၏ လုပ်ပိုင်ခွင့်ဖြစ်သည်။ သင့်အပေါ် ဘုရားသခင် မတောင်းဆိုထားသည့် အမှုအရာများကို အတင်းဖျစ်ညှစ်၍ လုပ်ဆောင်ဖို့ မလိုအပ်။ သမ္မာတရားနှင့် မည်သည့် ပတ်သက်မှုမျှ မရှိသော အရာများကို လုပ်ဆောင်ရန် သင်၏ အသိစိတ်နောက် လိုက်ခြင်းက ဘာအဓိပ္ပာယ်မျှ မရှိပေ။ သင် မည်မျှ လုပ်ဆောင်သည်ဖြစ်စေ ထိုအတွက် ဘုရားသခင်က သင့်အား ချီးကျူးလိမ့်မည် မဟုတ်။ ထိုအရာက သင်သည် မိမိကိုယ်ကို ကောင်းမွန်သည့် လုပ်ဆောင်ချက်များဖြင့် ပံ့ပိုးပြီးဖြစ်ကြောင်း ညွှန်ပြဖို့ မဆိုထားနှင့်၊ သင့်အနေဖြင့် စစ်မှန်သည့် သက်သေကို ခံထားပြီဖြစ်ကြောင်းပင် မညွှန်ပြပေ။ ဘုရားသခင်၏ တောင်းဆိုချက်များနှင့် ဆက်စပ်ခြင်းမရှိဘဲ သင် လုပ်ဆောင်ရန် လူတို့ တောင်းဆိုသည့် အရာများအတွက်မူ သင့်ကိုယ်ပိုင် ရွေးချယ်မှုနှင့် စည်းမျဉ်းများ ရှိသင့်ပေသည်။ လူတို့၏ ဘောင်ခတ်ခြင်းကို မခံနှင့်။ သင်၏ အသိစိတ်၊ ဆင်ခြင်တုံတရားနှင့် သမ္မာတရားတို့ကို ချိုးဖောက်သည့်အရာ တစ်ခုတလေကိုမျှ သင် မလုပ်ဆောင်ပါက လုံလောက်ပေသည်။ သင်သည် တစ်စုံတစ်ဦးကို ယာယီ ပြဿနာတစ်ခု ဖြေရှင်းပေးခြင်းအားဖြင့် ကူညီလိုက်ပါက ထိုသူသည် သင့်အပေါ် အားကိုးလာလိမ့်မည်ဖြစ်ကာ သူ၏ ပြဿနာများကို သင် ဖြေရှင်းပေးသင့်ပြီး ဖြေလည်း ဖြေရှင်းပေးရမည်ဟု ယုံကြည်လာလိမ့်မည်။ သူသည် သင့်အပေါ် အပြည့်အဝ အားထားမှီခိုလာလိမ့်မည်ဖြစ်ကာ သူ၏ ပြဿနာများကို ဖြေရှင်းပေးရန် တစ်ကြိမ်တစ်ခါကလေးပင် သင် ပျက်ကွက်ပါက သင့်ကို ဘက်ပြန်တိုက်ခိုက်လိမ့်မည်။ ဤအရာက သင့်ကို ဒုက္ခရောက်စေပြီဖြစ်ကာ သင် မြင်လိုသည့် ရလဒ်မျိုး မဟုတ်ပေ။ ဤရလဒ်မျိုးကို သင် ကြိုတင်ခန့်မှန်းမိပါက ထိုသူကို မကူညီရန် သင် ရွေးချယ်နိုင်သည်။ တစ်နည်းအားဖြင့် ဤအခြေအနေတွင် ထိုတာဝန် သို့မဟုတ် ဝတ္တရားကို မဆောင်ရွက်ဘဲ ရှောင်ကြဉ်ခြင်းက မှားမည်မဟုတ်ပေ။ ဤသည်မှာ လူ့အဖွဲ့အစည်းနှင့် လူသားမျိုးနွယ်အပေါ်၊ သာ၍ တိကျစွာ ပြောရလျှင် သင် နေထိုင်သည့် လူမှုအသိုင်းအဝိုင်းအပေါ် သင် ထားရှိသင့်သည့် အမြင်နှင့် သဘောထားမျိုး ဖြစ်သည်။ တစ်နည်းဆိုရလျှင် တစ်စုံတစ်ဦးအား သင် ပေးရမည့် ချစ်ခြင်းမေတ္တာ မည်ရွေ့မည်မျှကိုသာ ပေးပြီး သင် တတ်နိုင်သမျှသာ လုပ်ဆောင်လော့။ သင်၏ ခံယူချက်များကို ဆန့်ကျင်ပြီး ကြွားဝါရန် အားထုတ်ခြင်း မပြုနှင့်။ သင် လုပ်ဆောင်နိုင်စွမ်း မရှိသည့်အရာများကို လုပ်ဆောင်ရန် မကြိုးစားနှင့်။ သာမန်လူတစ်ဦးက မပေးစွမ်းနိုင်သည့် အဖိုးအခတစ်ခုကို အတင်းဖျစ်ညှစ်၍ ပေးရန်လည်း မလိုအပ်ပေ။ တိုတိုပြောရလျှင် မိမိကိုယ်ကိုအပေါ် မတန်တဆ မတောင်းဆိုနှင့်။ သင် လုပ်ဆောင်နိုင်စွမ်း ရှိသည့်အရာကိုသာ လုပ်ဆောင်လော့။ ဤစည်မျဉ်းကို မည်သို့သဘောရသနည်း။ (ကောင်းပါသည်။) ဥပမာအနေဖြင့် သင်၏ မိတ်ဆွေက သင့်ကားကို ငှားရမ်းပေးဖို့ တောင်းဆိုလာ၍ သင့်အနေနှင့် သေချာစဉ်းစားသည်။ “အတိတ်တွင် သူက ငါ့ကို ပစ္စည်းများ ငှားရမ်းပေးခဲ့သောကြောင့် တရားသဖြင့်ဆိုလျှင် သူ့ကို ငါ၏ကား ငှားရမ်းခွင့် ပေးလိုက်သင့်သည်။ သို့သော် သူသည် ပစ္စည်းများကို ကောင်းကောင်း ဂရုစိုက်သည်မဟုတ် သို့မဟုတ် ညှာညှာတာတာ သုံးသည်မဟုတ်။ ငါ့ကားကို သူ ပျက်ပင် ပျက်စီးသွားစေနိုင်သည်။ သူ့ကို ငှားရမ်းခွင့် မပေးသင့်” ဟူ၍ ဖြစ်သည်။ ထို့ကြောင့် သူ့အား သင်၏ ကားကို ငှားရမ်းခွင့် မပေးဖို့ သင်ဆုံးဖြတ်လိုက်သည်။ ဤသည်မှာ မှန်ကန်သည့် လုပ်ရပ်ဖြစ်သလော။ ထိုကားကို သင် ငှားပေးသည်ဖြစ်စေ၊ မငှားပေးသည်ဖြစ်စေ ကြီးမားသည့် ပြဿနာ မဟုတ်ချေ။ ထိုကိစ္စရပ်အပေါ် မှန်ကန်တိကျပြီး ထိုးထွင်းအမြင်ရှိသည့် သိနားလည်မှုတစ်ခု သင့်တွင် ရှိနေသရွေ့ အသင့်တော်ဆုံး ဆောင်ရွက်ပုံနည်းလမ်းဖြစ်သည်ဟု သင် ယုံကြည်သည့် မည်သည့်အရာမဆိုကိုသာ သင် လုပ်ဆောင်သင့်သည်။ ထိုသို့ပြုလျှင် တရားနည်းလမ်းကျလိမ့်မည်။ သို့ရာတွင် သင်က မိမိကိုယ်ကို “ကောင်းပြီ၊ သူ့ကို ငှားခွင့်ပေးလိုက်မည်။ ယခင်က သူ့ထံမှ ပစ္စည်းများ ငှားရန် ငါ တောင်းဆိုခဲ့ချိန်တွင် သူ မည်သည့်အခါမျှ မငြင်းပယ်ခဲ့ပါ။ ပစ္စည်းများကို အသုံးပြုသည့်အခါ သူသည် အလွန် မချွေတာတတ် သို့မဟုတ် ဂရုမစိုက်တတ်သော်လည်း ကိစ္စမရှိ။ ငါ့ကား ပျက်စီးသွားလျှင် ငွေနည်းနည်း သုံးပြီး ပြင်လိုက်ရုံပင်” ဟု တွေးပြီးနောက် သင်၏ ကားကို သူ့အား ငှားရမ်းပေးရန် သဘောတူလိုက်ပြီး သူ့ကို သင် မငြင်းပါက ဤသည်မှာ မှန်ကန်သည့် လုပ်ရပ် ဖြစ်သလော။ ဤအရာနှင့် ပတ်သက်၍လည်း မည်သည့်အရာမျှ မမှားပေ။ ဥပမာအနေဖြင့် ယခင်က သင့်ကို ကူညီခဲ့သည့် တစ်စုံတစ်ဦးသည် သူ့မိသားစု အခက်အခဲအချို့ ကြုံရချိန် သင့်ထံ လာပါက သင် ကူညီသင့်သလော၊ မကူညီသင့်သလော။ ဤသည်မှာ သင်၏ အခြေအနေအပေါ် မူတည်၏။ ကူညီရန်ဖြစ်စေ၊ မကူညီရန်ဖြစ်စေ သင်၏ ဆုံးဖြတ်ချက်သည် စည်းမျဉ်းနှင့် သက်ဆိုင်လိမ့်မည် မဟုတ်။ သင် လုပ်ဆောင်ရန် လိုအပ်သမျှမှာ ရိုးသားစစ်မှန်မှုနှင့် ဗီဇကို အရင်းတည်ပြီး သင်၏ တာဝန်များကို သင်အစွမ်းအစရှိသမျှ ဖြည့်ဆည်းရန်သာ ဖြစ်သည်။ ဤအရာကို လုပ်ဆောင်ခြင်းအားဖြင့် သင်သည် မိမိ၏ လူ့သဘာဝနှင့် မိမိ၏ အသိစိတ်သဘော ဘောင်အတွင်းတွင် ပြုမူဆောင်ရွက်နေခြင်း ဖြစ်လိမ့်မည်။ ဤတာဝန်ကို သင် လုံးလုံး ဖြည့်ဆည်းခြင်း ရှိမရှိ သို့မဟုတ် ကောင်းစွာ လုပ်ဆောင်ခြင်း ရှိမရှိသည် အရေးမကြီးပေ။ သင့်ထံတွင် သဘောတူပိုင်ခွင့် သို့မဟုတ် ငြင်းပယ်ပိုင်ခွင့် ရှိ၏။ သင် ငြင်းပယ်ပါက အသိစိတ်ကင်းမဲ့သည်ဟု ပြော၍ မရနိုင်သကဲ့သို့ သင့်မိတ်ဆွေသည်လည်း သင့်ကို ကူညီမစသောကြောင့် ကြင်နာမှု လုပ်ရပ်တစ်ခု ပြခဲ့သည်ဟု ပြော၍ မရနိုင်ပေ။ ဤလုပ်ရပ်များသည် ထိုအဆင့်သို့ မရောက်ပေ။ သင်တို့ နားလည်ကြသလော။ (နားလည်ပါသည်။) ဤသည်မှာ ကြင်နာမှုအကြောင်း ဆွေးနွေးမှု ဖြစ်သည်။ အတိအကျပြောရလျှင် ကြင်နာမှုကို မည်သို့ ရှုမြင်သင့်ပုံ၊ အခြားသူများကို ကူညီခြင်း ကိစ္စရပ်အား ချဉ်းကပ်ပုံချဉ်းကပ်နည်းနှင့် မိမိ၏ လူမှုရေး တာဝန်များကို မည်သို့ ဖြည့်ဆည်းသင့်ပုံတို့အကြောင်း ဆွေးနွေးမှု ဖြစ်သည်။ ဤကိစ္စရပ်များတွင် လူတို့သည် သမ္မာတရား စည်းမျဉ်းများကို ရှာဖွေရမည်။ မိမိ၏ အသိစိတ်နှင့် ဆင်ခြင်တုံတရားအပေါ် မှီခိုအားကိုးခြင်းအားဖြင့်သာ ဤပြဿနာများကို ဖြေရှင်း၍ မရနိုင်ပေ။ အချို့သော အထူး အခြေအနေများသည် အတော်လေး ခက်ခဲရှုပ်ထွေးနေနိုင်၏။ ယင်းတို့ကို သမ္မာတရား စည်းမျဉ်းများနှင့်အညီ မကိုင်တွယ်ပါက ဒုက္ခပြဿနာနှင့် အပျက်သဘောဆောင်သော အကျိုးဆက်များ ဖြစ်လာနိုင်ဖွယ် ရှိပေသည်။ သို့ဖြစ်၍ ဤကိစ္စရပ်များတွင် ဘုရားသခင် ရွေးချယ်ထားသည့် လူများသည် သူ၏ အလိုတော်ကို နားလည်ရမည်ဖြစ်ပြီး လူ့သဘာဝ၊ ဆင်ခြင်တုံတရား၊ ဉာဏ်ပညာနှင့် သမ္မာတရား စည်းမျဉ်းများဖြင့် ပြုမူဆောင်ရွက်ရမည်ဖြစ်သည်။ ဤသည်မှာ အသင့်လျော်ဆုံး ချဉ်းကပ်နည်း ဖြစ်ပေမည်။

“တစ်လုတ်စားဖူး သူ့ကျေးဇူး” ဟူသည့် ဆိုရိုးနှင့် စပ်လျဉ်း၍ ဖြစ်ပေါ်လာနိုင်သည့် နောက်ထပ် အခြေအနေမှာ သင် လက်ခံရရှိသည့် အကူအညီသည် ရေတစ်ဘူး သို့မဟုတ် ဟင်းသီးဟင်းရွက် လက်တစ်ဆုပ်စာ သို့မဟုတ် ဆန်တစ်အိတ်ကဲ့သို့သော အသေးအမွှား ကိစ္စတစ်ခုခု မဟုတ်ဘဲ သင်နှင့် သင့်မိသားစု၏ အသက်မွေးမှုအပေါ် အကျိုးသက်ရောက်မှု ရှိသည့်အပြင် သင်၏ ကံကြမ္မာနှင့် အနာဂတ် အလားအလာများအပေါ် ဂယက်ရိုက်ခတ်မှုများပင် ရှိသော အကူအညီပုံစံတစ်ခု ဖြစ်နေခြင်းမျိုး ဖြစ်သည်။ ဥပမာအနေဖြင့် တစ်စုံတစ်ဦးသည် သင့်ကို တက္ကသိုလ်ကောင်းတစ်ခု တက်နိုင်အောင်၊ အလုပ်ကောင်းတစ်ခု ရှာတွေ့နိုင်အောင်၊ အိမ်ထောင်ဖက်ကောင်း ရအောင်၊ သင့်ဘဝတွင် ကောင်းသော အရာများ တသီတတန်းကြီး ဖြစ်ပျက်လာအောင် ထောက်ကူပေးသည့် နည်းပေးလမ်းပြမှုတစ်ခုခု သို့မဟုတ် ငွေရေးကြေးရေး အကူအညီတစ်ခုခု ပေးကောင်းပေးနိုင်သည်။ ဤသည်မှာ သေးငယ်သည့် အကူအညီ သို့မဟုတ် မပြောပလောက်သော အနည်းငယ် ကူညီခြင်းမျှသာ မဟုတ်။ လူများစွာတို့က ဤအရာမျိုးကို ကြီးမားသည့် ကြင်နာမှု လုပ်ရပ်တစ်ခုအဖြစ် ရှုမြင်ကြသည်။ ဤအခြေအနေမျိုးကို သင်တို့အနေဖြင့် မည်သို့ ချဉ်းကပ်သင့်သနည်း။ ထိုသို့သော အကူအညီ ပုံစံများသည် ငါတို့ ယခုတင် ဆွေးနွေးခဲ့ကြသည့် လူက ထမ်းဆောင်သော လူမှုရေး တာဝန်၊ ဝတ္တရားများနှင့် ဆက်စပ်သော်လည်း ထိုအရာများသည် လူ၏ ရှင်သန်မှု၊ ကံကြမ္မာနှင့် အနာဂတ် အလားအလာများအပေါ် ဂယက်ရိုက်ခတ်မှုများ ရှိသောကြောင့် ရေတစ်ဘူး သို့မဟုတ် ဆန်တစ်အိတ်မျှထက် များစွာ ပို၍ တန်ဖိုးရှိသည်။ ယင်းတို့သည် လူတို့၏ ဘဝများ၊ ၎င်းတို့၏ အသက်မွေးမှုများနှင့် ဤကမ္ဘာမြေရှိ ၎င်းတို့၏ ဘဝအချိန်တို့အပေါ် များစွာ သာ၍ ကြီးမားသော သက်ရောက်မှုတစ်ခု ရှိ၏။ ထိုသို့ဖြင့် ယင်းတို့၏ တန်ဖိုးသည် များစွာ သာ၍ ကြီးမားလေသည်။ ဤအကူအညီ ပုံစံများကို ကြင်နာမှု အဆင့်သို့ မြှင့်တင်သင့်သလော။ အလားတူစွာပင် ဤအကူအညီမျိုးများကို ကြင်နာမှုအဖြစ် ရှုမြင်ခြင်းကို ငါ မထောက်ခံပေ။ ဤအကူအညီပုံစံများကို ကြင်နာမှုအဖြစ် သဘောမထားသင့်ကြောင်းကို ထောက်ရှုသော် ဤအခြေအနေမျိုးကို ကိုင်တွယ်ရန် သင့်တော်ပြီး မှန်ကန်သည့် နည်းလမ်းမှာ အဘယ်နည်း။ ဤသည်မှာ လူတို့ ရင်ဆိုင်ရသည့် ပြဿနာတစ်ခု မဟုတ်လော။ ဥပမာအားဖြင့် တစ်စုံတစ်ဦးက သင့်ကို ရာဇဝတ်မှုကျူးလွန်သည့် ဘဝမှ လမ်းကြောင်းပြောင်းပေးပြီး ပြုပြင်တည့်မတ်ပေးကာ တရားဝင် အလုပ်ခွင်တစ်ခုတွင် အလုပ်ရှာပေး၍ ကောင်းမွန်သည့် ဘဝကို သင်နေထိုင်နိုင်အောင်၊ အိမ်ထောင်ပြုပြီး အတည်တကျနေနိုင်အောင်နှင့် သင့် ကံကြမ္မာကို အကောင်းဘက်သို့ ပြောင်းလဲနိုင်အောင် လမ်းဖွင့်ပေးခြင်း ရှိကောင်း ရှိနိုင်သည်။ သို့မဟုတ် ခက်ခဲသည့် အခြေအနေတစ်ခုတွင် သင်ရောက်နေပြီး ခိုကိုးရာမဲ့ဖြစ်နေချိန်၌ လူကောင်းတစ်ဦးက သင့်အား အကူအညီအချို့နှင့် လမ်းပြမှုအချို့ ပေးခဲ့သောကြောင့် သင်၏ အနာဂတ် အလားအလာများသည် အပြုသဘောနည်းဖြင့် ပြောင်းလဲသွား၍ ကျန်သည့်လူများကို သင်ကျော်လွှားနိုင်ပြီး ကောင်းမွန်သော ဘဝကို နေထိုင်နိုင်ခွင့် ရသွားခြင်း ရှိကောင်းရှိနိုင်သည်။ ထိုသို့သော အခြေအနေများကို သင် မည်သို့ ချဉ်းကပ်သင့်သနည်း။ ၎င်းတို့၏ ကြင်နာမှုကို အမှတ်ရပြီး ပြန်ကျေးဇူးဆပ်သင့်သလော။ ယင်းတို့ကို အလျော်ပေးပြီး တုံ့ပြန်ရန် နည်းလမ်းများ ရှာဖွေသင့်သလော။ ဤအခြေအနေတွင် ဆုံးဖြတ်ချက်များ ချရာ၌ စည်းမျဉ်း၏ လမ်းညွှန်မှုကို ခံယူသင့်သည် မဟုတ်လော။ သင့်ကို ကူညီသောသူသည် မည်သည့် လူစားမျိုး ဖြစ်သည်ကို သင် ဆုံးဖြတ်သင့်သည်။ ထိုသူသည် လူကောင်းတစ်ဦး၊ အပြုသဘောဆောင်သော လူတစ်ဦးဖြစ်ပါက သင့်အနေဖြင့် သူ့ကို “ကျေးဇူးတင်ပါသည်” ဟု ပြောနိုင်သည့်အပြင် သူနှင့် ပုံမှန် ဆက်လက် ဆက်ဆံ၍ ရသည်။ မိတ်ဆွေများ ဖြစ်လာ၍ ရသည်။ ပြီးနောက် သူအကူအညီ လိုအပ်သည့်အခါ သင်၏ တာဝန်နှင့် ဝတ္တရားကို သင် အစွမ်းကုန် ဖြည့်ဆည်း၍ ရသည်။ သို့ရာတွင် တာဝန်နှင့် ဝတ္တရားကို ဤသို့ဖြည့်ဆည်းခြင်းသည် အကြွင်းမဲ့ ပေးကမ်းခြင်း ပုံစံ မဖြစ်သင့်ဘဲ ထို့ထက် သင်၏ အခြေအနေများအရ သင်လုပ်ဆောင်နိုင်သည့် အရာအားဖြင့် ကန့်သတ်ထားသင့်ပေသည်။ ဤသည်မှာ ထိုသို့သော လူများကို ဤအခြေအနေများတွင် ဆက်ဆံရန် သင့်တော်သော နည်းလမ်းဖြစ်သည်။ သင်တို့နှစ်ဦးကြားတွင် အဆင့်အနေအထား ခြားနားမှု မရှိပေ။ သူက သင့်ကို ကူညီပြီး သင့်အပေါ် ကြင်နာမှုပေးခဲ့သော်လည်း ဘုရားသခင်သာ လူသားမျိုးနွယ်ကို ကယ်တင်နိုင်သောကြောင့် ထိုသူကို သင်၏ ကယ်တင်ရှင်အဖြစ် ခေါ်၍မရမြဲ မရဆဲပင်။ ထိုသူ လုပ်ဆောင်ခဲ့သမျှမှာ ဘုရားသခင်၏ အချုပ်အခြာအာဏာနှင့် အစီအစဉ်များမှတစ်ဆင့် ပြုမူဆောင်ရွက်ပြီး သင့်ကို လက်ကမ်း၍ ကူညီပေးခြင်းသာ ဖြစ်သည်။ ထိုသူက သင့်ကို ပိုင်ဆိုင်ပြီး သင့်ကို ကြိုးကိုင်ခြယ်လှယ်ကာ ထိန်းချုပ်၍ရသည့် သဘောဖြစ်နေရန် မဆိုထားနှင့်၊ ထိုသူက သင့်ထက် သာလွန်သည်ဟူသည့် သဘောပင် ဧကန်မုချ မဟုတ်ပေ။ ထိုသူသည် သင့်ကံကြမ္မာအပေါ် ဩဇာလွှမ်းမိုးပိုင်ခွင့် မရှိ၍ သင့်ဘဝကို မဝေဖန်သင့် သို့မဟုတ် မှတ်ချက်ချပြောဆိုခြင်း မပြုသင့်ပေ။ သင်တို့သည် တန်းတူ ဖြစ်နေဆဲ ဖြစ်သည်။ တန်းတူဖြစ်သည်ကို ထောက်ရှုသော် သင်တို့သည် အချင်းချင်း မိတ်ဆွေများအဖြစ် ဆက်ဆံနိုင်ပြီး သင့်တင့်လျောက်ပတ်သည့်အချိန်တွင် သူ့ကို သင် အစွမ်းကုန် ကူညီနိုင်ပေသည်။ ဤသည်မှာ လူ့သဘာဝ နယ်ပယ်အတွင်းတွင် သင်၏ လူမှုရေး တာဝန်နှင့် ဝတ္တရားကို ဖြည့်ဆည်းခြင်း၊ လူ့သဘာဝကို အခြေပြု၍ ထိုနယ်ပယ်အတွင်းတွင် သင် လုပ်ဆောင်သင့်သည့်အရာကို လုပ်ဆောင်ခြင်း ဖြစ်နေဆဲ ဖြစ်သည်။ သင်သည် သတ်သတ်မှတ်မှတ်ဖြစ်သည့် နည်းလမ်းတစ်ခုဖြင့် သင်၏ တာဝန်များနှင့် ဝတ္တရားများကို ဆောင်ရွက်နေခြင်း ဖြစ်သည်။ အဘယ်ကြောင့် ဤအရာကို သင် လုပ်ဆောင်သင့်သနည်း။ ထိုသူက သင့်ကို အတိတ်တွင် ကူညီခဲ့ပြီး အကျိုးကျေးဇူးများကို သင် ရိတ်သိမ်းနိုင်အောင်နှင့် များပြားလှသော အကျိုးအမြတ်များ ရအောင် လမ်းဖွင့်ပေးခဲ့သောကြောင့် သူ့ကို မိတ်ဆွေတစ်ဦးအဖြစ် သဘောထားသင့်ကြောင်း သင်၏ လူ့သဘာဝမှလာသော အသိစိတ်၏ သဘောက လမ်းညွှန်စေစားလေသည်။ လူအချို့က “သူ့ကို ကျွန်ုပ်၏ ရင်းနှီးသော လူယုံတစ်ဦးအဖြစ် သဘောထား၍ ရပါသလော” ဟု မေးကြလိမ့်မည်။ ဤသည်မှာ သင်တို့နှစ်ဦး မည်မျှ အဆင်ပြေသည်ဆိုသည့်အပေါ် မူတည်သည့်အပြင် သင်တို့၏ လူ့သဘာဝနှင့် နှစ်ခြိုက်မှုများသာမက သင်တို့ ရှာဖွေသည့်အရာနှင့် လောကကို သင်တို့၏ ရှုမြင်ပုံတို့ တူညီခြင်း ရှိမရှိဆိုသည်တို့အပေါ်လည်း မူတည်ပေသည်။ အဖြေသည် သင်ကိုယ်တိုင်အပေါ် မူတည်လိမ့်မည်။ ဤထူးခြားသော ဆက်ဆံရေးမျိုးတွင် သင်၏ ကျေးဇူးရှင်ကို သင့်ဘဝဖြင့် ပြန်ကျေးဇူးဆပ်သင့်သလော။ ထိုသူက သင့်ကို အလွန်များစွာ ကူညီခဲ့ပြီး သင့်အပေါ် ကြီးမားလှသည့် လွှမ်းမိုးမှုလည်း ရှိခဲ့သည်ကို ထောက်၍ သူ့ကို သင်၏ ဘဝဖြင့် သင် ပြန်ကျေးဇူးဆပ်သင့်သလော။ ဤသည်မှာ မလိုအပ်ပေ။ သင်သည် သင့်ကိုယ်ပိုင် ဘဝ၏ ထာဝစဉ် ပိုင်ရှင်ဖြစ်သည်။ ဘုရားသခင်သည် သင့်ဘဝကို သင့်အား ပေးခဲ့ပြီး ထိုအရာသည် သင့်အပိုင်ဖြစ်ကာ အခြားမည်သူကမျှ စီမံရမည့်အရာ မဟုတ်။ ဤဆက်စပ် အကြောင်းအရာနှင့် အခြေအနေကြောင့် အခြားတစ်စုံတစ်ဦးအား သင့်ဘဝကို စီခံခွင့် ပေါ့ပေါ့ဆဆ ပေးပစ်ဖို့ မလိုအပ်ပေ။ ဤသည်မှာ အမှုအရာများကို အလွန့်အလွန် မိုက်မဲသည့် လုပ်ဆောင်နည်း ဖြစ်၏။ ယုတ္တိလည်း မရှိကြောင်းကိုမူ ပြောနေရန်ပင် မလို။ သင်တို့သည် မိတ်ဆွေများအဖြစ် မည်မျှ ရင်းနှီးကြသည်ဖြစ်စေ၊ မည်မျှ ခိုင်မာသည့် သံယောဇဉ်မျိုး ရှိကြသည်ဖြစ်စေ သင်သည် လူတစ်ဦးအဖြစ်သာ သင်၏ တာဝန်များကို ဆောင်ရွက်နိုင်သည်။ လူ့သဘာဝနှင့် ဆင်ခြင်တုံတရား နယ်ပယ်အတွင်းတွင်သာ အချင်းချင်း ပုံမှန် ဆက်ဆံကာ အကူအညီ ပေးနိုင်သည်။ ဤဆက်ဆံရေး အဆင့်သည် သာ၍ ဆင်ခြင်တုံတရားကို အခြေခံပြီး တန်းတူညီမျှ ဖြစ်ပေသည်။ သင်တို့ မိတ်ဆွေများဖြစ်လာသည့် နောက်ဆုံး အကြောင်းရင်းမှာ အခြေခံအားဖြင့် ဆိုရလျှင် ထိုလူက သင့်ကို တစ်ချိန်က ကူညီခဲ့သည်ဖြစ်ရာ သူ့ကို မိတ်ဆွေအဖြစ် ပေါင်းထိုက်ကြောင်းနှင့် သင်၏ မိတ်ဆွေများအပေါ် သင် တောင်းဆိုသည့် စံနှုန်းကို သူပြည့်မီကြောင်း သင် ခံစားခဲ့ရသောကြောင့် ဖြစ်သည်။ သင်သည် ထိုသူနှင့် မိတ်ဆွေများ ဖြစ်ရန် လိုလားနေခဲ့ခြင်းမှာ ဤအကြောင်းရင်းကြောင့်သာ ဖြစ်သည်။ ဤအခြေအနေကိုလည်း သုံးသပ်စဉ်းစားကြည့်လော့။ တစ်စုံတစ်ဦးက အတိတ်တွင် သင့်ကို ကူညီခဲ့ကာ နည်းလမ်းအချို့ဖြင့် သင့်အပေါ် ကြင်နာပြခဲ့ပြီး သင့်ဘဝအပေါ် သို့မဟုတ် အဓိက အဖြစ်အပျက်တစ်ခုခုအပေါ် သက်ရောက်မှု ရှိခဲ့သော်လည်း သူ၏ လူ့သဘာဝနှင့် သူလျှောက်သည့် လမ်းကြောင်းတို့ကမူ သင်၏ ကိုယ်ပိုင် လမ်းကြောင်း၊ သင် ရှာဖွေသည့်အရာတို့နှင့် ကိုက်ညီခြင်း မရှိ။ သင်သည် စိတ်တူ၊ သဘောတူ နားလည်ခံစားပေးနိုင်ခြင်း မရှိ၊ ဤလူကို သင် မနှစ်သက်သကဲ့သို့ တစ်နည်းတစ်ဖုံအားဖြင့် သင်၏ စိတ်ဝင်စားမှုများနှင့် သင် ရှာဖွေသည့်အရာတို့သည် လုံးဝ ကွဲပြားခြားနားသည်ဟု ဆို၍ရနိုင်သည်။ သင်၏ ဘဝလမ်းကြောင်းများ၊ သင်၏ လောကကို ရှုမြင်ပုံများနှင့် ဘဝအမြင်များသည်လည်း အားလုံး ကွဲပြားနေ၏။ သင်တို့သည် လုံးဝ ကွဲပြားခြားနားသော လူနှစ်မျိုးနှစ်စား ဖြစ်နေသည်။ ထို့ကြောင့် ယခင်က သင့်အား ထိုသူ ပေးခဲ့သည့် အကူအညီကို သင် မည်သို့ ချဉ်းကပ်ပြီး တုံ့ပြန်သင့်သနည်း။ ဤသည်မှာ ဖြစ်ပေါ်လာနိုင်သည့် လက်တွေ့ကျသော အခြေအနေတစ်ခု ဟုတ်သလော။ (ဟုတ်ပါသည်။) သို့ဆိုလျှင် မည်သည့်အရာကို လုပ်ဆောင်သင့်သနည်း။ ဤသည်မှာလည်း ကိုင်တွယ်ဖြေရှင်းရန် လွယ်ကူသည့် အခြေအနေတစ်ခု ဖြစ်သည်။ သင်တို့နှစ်ဦးသည် မတူကွဲပြားသည့် လမ်းကြောင်းများ လျှောက်လှမ်းနေကြသည်ကို ထောက်ရှုသော် သင်၏ လုပ်နိုင်စွမ်းအရ သင် တတ်နိုင်သည့် ရုပ်ဝတ္ထု ကျေးဇူးကြွေးကို ၎င်းတို့အား ဆပ်ပြီးသည့်နောက်တွင် သင်တို့၏ ယုံကြည်မှုများက အလွန် ကွဲလွဲနေကြောင်း၊ တူညီသည့် လမ်းကြောင်းကို သင်တို့ မလျှောက်လှမ်းနိုင်၊ မိတ်ဆွေများပင် ဖြစ်၍ မရနိုင်သကဲ့သို့ ဆက်ဆံ၍ မရနိုင်တော့ကြောင်း သင် တွေ့ရှိရသည်။ ဆက်ဆံ၍ မရတော့သည်ဖြစ်ရာ မည်သို့ ရှေ့ဆက်လုပ်ဆောင်သင့်သနည်း။ ထိုသူနှင့် မရောမိအောင် နေလော့။ အတိတ်တွင် သူသည် သင့်ကို ကြင်နာခဲ့နိုင်သော်လည်း ဆိုးသွမ်းသည့် လုပ်ရပ်မျိုးစုံကို ကျူးလွန်လျက် လူ့အဖွဲ့အစည်းတွင် လှည့်စားပြီး လိမ်လည်လှည့်ဖြား၍ ဤလူကို သင် မနှစ်သက်ပေ။ ထို့ကြောင့် သူနှင့် မရောမိအောင် နေခြင်းသည် လုံးဝ ကျိုးကြောင်းသင့်ပေသည်။ အချို့က “ထိုသို့ ပြုမူဆောင်ရွက်ခြင်းက အသိစိတ်မဲ့ခြင်းဖြစ်သည် မဟုတ်လော” ဟု ဆိုနိုင်သည်။ ဤသည်မှာ အသိစိတ်မဲ့ခြင်း မဟုတ်ပေ။ ထိုသူက ဘဝ၌ အခက်အခဲအချို့ကို အမှန်တကယ် ကြုံရလျှင် သူ့ကို သင် ကူညီမစနိုင်ဆဲဖြစ်သော်လည်း သူ၏ ဘောင်ခတ်ခြင်းကိုကား ခံ၍မဖြစ် သို့မဟုတ် မကောင်းမှုကို၊ အသိစိတ်နှင့် မညီသည့် လုပ်ဆောင်ချက်များကို သူနှင့်အတူ သင် လိုက်ပါလုပ်ဆောင်၍ မဖြစ်ပေ။ အတိတ်တွင် သူက သင့်ကို ကူညီခဲ့ရုံသက်သက်ကြောင့် သို့မဟုတ် သင့်အတွက် ကြီးမားသည့် အကူအညီတစ်ခု လုပ်ပေးခဲ့ရုံသက်သက်ကြောင့် သူ့အတွက် သင် ပင်ပင်ပန်းပန်း မနားတမ်း လုပ်ပေးရန်လည်း မလိုအပ်။ ဤသည်မှာ သင်၏ ဝတ္တရားမဟုတ်သကဲ့သို့ ဤဆက်ဆံမှုမျိုးနှင့် ထိုသူ ထိုက်တန်ခြင်းလည်း မရှိပေ။ သင် နှစ်သက်ပြီး ပလဲနံပသင့်သည့် လူများ၊ မှန်ကန်သည့် လူများနှင့် ဆက်ဆံရန်၊ အတူအချိန်ကုန်ဆုံးပြီး မိတ်ဆွေများပင် ဖြစ်လာရန် သင့်တွင် ရွေးချယ်ပိုင်ခွင့် ရှိသည်။ သင်သည် ဤလူအဖို့ သင်၏ တာဝန်နှင့် ဝတ္တရားကို ဖြည့်ဆည်းနိုင်သည်။ ဤသည်မှာ သင်၏ လုပ်ပိုင်ခွင့်ဖြစ်သည်။ သင် မနှစ်သက်သည့် လူများနှင့် မိတ်ဆွေများ မဖြစ်လာဖို့၊ အဆက်အဆံ မလုပ်ဖို့လည်း သင် ငြင်းပယ်နိုင်ပြီး ၎င်းတို့အတွက် မည်သည့် ဝတ္တရား၊ တာဝန်မျှ ဖြည့်ဆည်းရန် မလိုအပ်သည်မှာလည်း အမှန်ပင်။ ဤသည်မှာလည်း သင်၏ လုပ်ပိုင်ခွင့် ဖြစ်သည်။ သင်သည် ဤလူကို စွန့်ပစ်ရန် ဆုံးဖြတ်ပြီး သူနှင့် ဆက်ဆံဖို့ဖြစ်စေ၊ သူ့အတွက် တာဝန် သို့မဟုတ် ဝတ္တရားတစ်ခုတလေ ဖြည့်ဆည်းပေးဖို့ဖြစ်စေ ငြင်းပယ်လျှင်ပင် မှားယွင်းမည် မဟုတ်ပေ။ သင်သည် သင်၏ ကျင့်ကြံပြုမူပုံနှင့်ပတ်သက်၍ အချို့သော ကန့်သတ်ချက်များ ချမှတ်ရမည်ဖြစ်ပြီး လူအမျိုးမျိုးကို မတူကွဲပြားသော နည်းလမ်းများဖြင့် ဆက်ဆံရမည်။ ဆိုးယုတ်သည့် လူများနှင့် သင် မပေါင်းသင်းသင့် သို့မဟုတ် ၎င်းတို့၏ မကောင်းသည့် ပုံသက်သေများနောက် မလိုက်သင့်ပေ။ ဤသည်မှာ အမြော်အမြင်ရှိသော ရွေးချယ်မှု ဖြစ်သည်။ ကျေးဇူးတရား၊ စိတ်ခံစားမှုများနှင့် အများပြည်သူ သဘောထားတို့ကဲ့သို့သော အကြောင်းခံအမျိုးမျိုး၏ လွှမ်းမိုးခြင်းကို မခံနှင့်။ ဤသည်မှာ ရပ်တည်ချက်ယူခြင်းနှင့် စည်းမျဉ်းများ ရှိခြင်းဖြစ်ကာ သင် လုပ်ဆောင်သင့်သည့်အရာ ဖြစ်သည်။ ဤနည်းစနစ်များနှင့် အဆိုများကို သင်တို့ လက်ခံနိုင်သလော။ (လက်ခံနိုင်ပါသည်။) ငါ ဆွေးနွေးနေခဲ့သည့် အမြင်များ၊ လက်တွေ့လုပ်ဆောင်မှု လမ်းကြောင်းများနှင့် စည်းမျဉ်းများသည် ရိုးရာ အယူအဆများနှင့် ယဉ်ကျေးမှုတွင် ဝေဖန်ခံရသော်လည်း ဤအမြင်များနှင့် စည်းမျဉ်းများသည် လူ့သဘာဝနှင့် အသိစိတ် သဘောတို့ ရှိကြသည့် လူတိုင်း၏ လုပ်ပိုင်ခွင့်များနှင့် ဂုဏ်သိက္ခာတို့ကို အားသွန်ခွန်စိုက် ကာကွယ်ပေးလိမ့်မည်ဖြစ်သည်။ ထိုအရာများက လူတို့အား ရိုးရာယဉ်ကျေးမှု၏ အကျင့်စာရိတ္တ စံနှုန်းများဟု ဆိုလေသော အရာများ၏ ဘောင်ခတ်ခြင်းနှင့် ချုပ်ချယ်ခြင်းမခံရဖို့ ထောက်ကူပေးလိမ့်မည်ဖြစ်ကာ အတုအယောင် ဟန်ပြသာဖြစ်ပြီး ဟုတ်မှန်သယောင်ရှိသော်လည်း စင်စစ်မှားယွင်းနေသော ဤအရာများ၏ လှည့်ဖြားခြင်းနှင့် လှည့်စားခြင်းတို့မှ ချိုးဖောက်လွတ်မြောက်နိုင်အောင် ထောက်ကူပေးလိမ့်မည်။ ဤအမြင်များနှင့် စည်းမျဉ်းများသည် ၎င်းတို့အား ဘုရားနှုတ်ကပတ်တော်များမှတစ်ဆင့် သမ္မာတရားကို နားလည်အောင်၊ ဘုရားနှုတ်ကပတ်တော်များနှင့် သမ္မာတရားဖြင့် အသက်ရှင်အောင်၊ ကိုယ်ကျင့်တရားနှင့် ပတ်သက်သည့် ဤအများပြည်သူ သဘောထားများ၏ လွှမ်းမိုးခြင်း မခံရအောင်၊ လောကီနည်းလမ်းများဟု ဆိုလေသည့် အရာများ၏ ကန့်သတ်မှုများနှင့် ချုပ်ချယ်မှုများမှ လွတ်မြောက်နိုင်အောင် လမ်းဖွင့်ပေးလိမ့်မည်။ ဤသို့အားဖြင့် လူများနှင့် အရာခပ်သိမ်းတို့ကို ဘုရားနှုတ်ကပတ်တော်များနှင့်အညီ မှန်ကန်သည့် အမြင်များ သုံး၍ ၎င်းတို့ဆက်ဆံနိုင်ရန်၊ လောကီအရာများ၊ ရိုးရာဓလေ့နှင့် လူမှုရေး ကိုယ်ကျင့်တရားတို့ကို ၎င်းတို့ လုံးလုံးလျားလျား စွန့်ပယ်နိုင်ရန် ဖြစ်သည်။ ထိုသို့ဖြင့် ၎င်းတို့သည် အလင်းတွင် အသက်ရှင်နိုင်ကြလိမ့်မည်။ ပုံမှန် လူ့သဘာဝကို အသက်ရှင်နေထိုင်နိုင်ကြလိမ့်မည်။ ဂုဏ်သိက္ခာဖြင့် တည်ရှိကာ ဘုရားသခင်၏ ချီးကျူးခြင်းကို ရရှိကြလိမ့်မည်။

“လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်ရမည်” ဟူသည်နှင့် “သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားပါ” ဟူသကဲ့သို့သော လူမှုကိုယ်ကျင့်တရားနှင့်ပတ်သက်သည့် ဆိုရိုးများသည် လူတို့တွင် မည်သည့် အပြောင်းအလဲမျိုး အမှန်တကယ် သက်ရောက်စေနိုင်သနည်း။ ထိုအရာများသည် အဆင့်အတန်းနှင့် အကျိုးအမြတ်ကို လုယူတတ်သော ဆိုးယုတ်သည့် လူ့စိတ်သဘောထားကို ပြောင်းလဲပေးနိုင်သလော။ လူ၏ ရည်မှန်းချက်နှင့် စိတ်ဆန္ဒတို့ကို ပြောင်းလဲပေးနိုင်သလော။ လူတို့ကြားရှိ ပဋိပက္ခနှင့် သတ်ဖြတ်မှုတို့ကို ဖြေရှင်းပေးနိုင်သလော။ လူတို့အား ဘဝတွင် မှန်ကန်သည့် လမ်းကြောင်းပေါ် ခြေချစေကာ ပျော်ရွှင်ချမ်းမြေ့သည့် ဘဝကို နေထိုင်ခွင့်ပေးနိုင်သလော။ (မပေးနိုင်ပါ။) သို့ဆိုလျှင် ဤလူမှုကိုယ်ကျင့်တရား စံသတ်မှတ်ချက်များက အမှန်တကယ်၌ မည်သည့် အကျိုးတရား ရှိသနည်း။ အလွန်ဆုံးအနေဖြင့် ယင်းတို့သည် လူကောင်းအနည်းငယ်ကို ကောင်းမွန်သည့် လုပ်ဆောင်ချက်များ လုပ်ရန်နှင့် လူ့အဖွဲ့အစည်း၏ ဘေးကင်းရေးနှင့် လုံခြုံရေးကို အထောက်အကူပြုရန် တိုက်တွန်းရုံသာ တိုက်တွန်းသလော။ (ဟုတ်ပါသည်။) ထိုစံသတ်မှတ်ချက်များ လုပ်ပေးသမျှက ထိုမျှသာ ဖြစ်၏။ ယင်းတို့သည် ပြဿနာတစ်ခုကိုမျှပင် မဖြေရှင်းပေးချေ။ အကျင့်စာရိတ္တ စံသတ်မှတ်ချက်များဟု ဆိုလေသည့် ဤအရာများ၏ ပုံသွင်းပေးမှု အောက်တွင် လူတို့သည် ယင်းတို့ကို နောက်ဆုံး၌ လိုက်နာစောင့်ထိန်းနိုင်ပြီး အသက်ရှင်နေထိုင်နိုင်လျှင်ပင် ၎င်းတို့၏ ဖောက်ပြန်ပျက်စီးသော စိတ်သဘောထားများမှ ချိုးဖောက်လွတ်မြောက်ပြီး လူသားအသွင်ကို အသက်ရှင်နေထိုင်နိုင်ကြမည်ဟု မဆိုလိုပေ။ ဥပမာအနေဖြင့် လူတစ်ဦးက သင့်အတွက် အကူအညီတစ်ခု လုပ်ပေးထားသောကြောင့် သင်သည် ထိုသူကို ပြန်ကျေးဇူးဆပ်ရန် လုပ်နိုင်သမျှအရာတိုင်းကို လုပ်ဆောင်သည်ဆိုပါစို့။ ၎င်းတို့က သင့်ကို ဆန်တစ်အိတ်ပေးသည့်အချိန်တွင် သင်သည် ၎င်းတို့အား ကြီးမားသည့် ခေါက်ဆွဲအိတ်တစ်အိတ်ဖြင့် ပြန်ကျေးဇူးဆပ်ပြီး ၎င်းတို့က သင့်အား ဝက်သားအချိန် ငါးပေါင်ပေးသည့်အခါ ၎င်းတို့အား အမဲသားအချိန် ငါးပေါင် သင် ပြန်ပေးသည်ဆိုပါစို့။ သင်တို့ အချင်းချင်း အဆက်မပြတ် ပြန်ကျေးဇူးဆပ်နေကြခြင်း၏ ရလဒ်မှာ အဘယ်အရာဖြစ်လိမ့်မည်နည်း။ မမြင်ကွယ်ရာ၌ သင်တို့နှစ်ဦးလုံးသည် ဤအပေးအယူတွင် မည်သူက မြတ်သွား၍ မည်သူက နစ်နာသွားသည်ဆိုသည်တို့ကို တွက်ချက်ကြလိမ့်မည် ဖြစ်ပြီး ဤအရာက သင်တို့နှစ်ဦးကြား အထင်လွဲမှုများ၊ ရန်ပွဲနှင့် မကောင်းကြံခြင်းများ ဖြစ်စေလိမ့်မည်။ ဤသို့ ပြောခြင်းအားဖြင့် မည်သည့်အရာကို ငါ ဆိုလိုသနည်း။ “လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်ရမည်” ဟူသည့် အကျင့်စာရိတ္တအတွက် သတ်မှတ်ချက်သည် လူတို့၏ တွေးခေါ်မှု ပုံစံကို ဘောင်ခတ်ကာ လွဲမှားစေသည်သာမက အဆင်မပြေမှုများစွာ၊ ဝန်ထုပ်များစွာနှင့် စိတ်ဖိစီးမှုများစွာဖြင့်ပင် လူတို့၏ ဘဝကိုလည်း ဝန်ပိစေသည်ဟု ငါဆိုလိုခြင်း ဖြစ်သည်။ ထိုအရာက သင့်အား တစ်စုံတစ်ဦး၏ ရန်သူအဖြစ်သို့ ပြောင်းလဲသွားစေပါက သင်သည် သာ၍ပင် ဒုက္ခရောက်ပြီး ပြောရက်စရာမရှိအောင် ဆင်းရဲဒုက္ခခံရဖို့ ရှိပေသည်။ အပေးအယူပေါ်တွင် တည်ဆောက်ထားသည့် ဤဆက်ဆံရေးများတွင် ပါဝင်ခြင်းသည် လူတို့ လျှောက်လှမ်းသင့်သည့် လမ်းကြောင်း မဟုတ်ပေ။ လူတို့သည် ထိုသို့သော စိတ်ခံစားချက်များနှင့် လောကီနည်းဟန်များဖြင့် အမြဲ အသက်ရှင်ကြ၏။ ယင်းက နောက်ဆုံးတွင် မလိုလားအပ်သည့် ဒုက္ခပြဿနာများစွာကိုသာ ဖြစ်စေလိမ့်မည်။ ဤသည်မှာ မိမိကိုယ်ကို ညှဉ်းဆဲခြင်းနှင့် အဓိပ္ပာယ်မဲ့သည့် အလွန်အမင်း စိတ်ဆင်းရဲခြင်းသာ ဖြစ်သည်။ ဤသည်မှာ အကျင့်စာရိတ္တနှင့်ပတ်သက်သည့် ရိုးရာယဉ်ကျေးမှုနှင့် အဆိုများက လူတို့၏ စိတ်များတွင် ဝင်ရောက်နေရာယူကာ ၎င်းတို့အား လမ်းလွဲသွားစေသည့်ပုံ ဖြစ်သည်။ မိမိတို့၏ ချင့်ချိန်နိုင်စွမ်း လုံးဝ ကင်းမဲ့မှုကြောင့် လူတို့သည် ရိုးရာယဉ်ကျေးမှု၏ ဤသွင်ပြင်လက္ခဏာများက မှန်ကန်သည်ဟု တလွဲ ယုံကြည်ကြကာ ဤဆိုရိုးများကို တင်းကျပ်စွာ လိုက်နာစောင့်ထိန်းရင်းနှင့် အများပြည်သူ သဘောထား၏ ကြီးကြပ်မှုအောက်တွင် အသက်ရှင်ရင်း ယင်းတို့ကို ၎င်းတို့၏ စံသတ်မှတ်ချက်များနှင့် လမ်းညွှန်အိမ်မြှောင်အဖြစ် သဘောထားကြလေသည်။ တဖြည်းဖြည်းနှင့် အမှတ်တမဲ့ ၎င်းတို့သည် ဤအရာများ၏ ပုံစံသွင်းခြင်း၊ လွှမ်းမိုးခြင်း၊ ထိန်းချုပ်ခြင်းတို့ ခံရကာ ကူကယ်ရမဲ့နှင့် မချိတင်ကဲ ခံစားလာကြရသော်လည်း ချိုးဖောက်လွတ်မြောက်ရန် အစွမ်းမဲ့ကြလေသည်။ လူတို့စိတ်ထဲတွင်ရှိသည့် ဤရိုးရာယဉ်ကျေးမှု သွင်ပြင်လက္ခဏာများကို ဖော်ထုတ်ကာ တရားစီရင်ရန် ဘုရားသခင် စကားပြောသည့်အခါ များစွာသောလူတို့ကို စိတ်မချမ်းမသာပင် ဖြစ်စေသည်။ လူတို့၏ စိတ်များ၊ အတွေးများနှင့် အယူအဆများမှ ဤအရာများ လုံးလုံးလျားလျား သန့်စင်ခြင်းခံရသည့်အခါ လူတို့သည် ၎င်းတို့ ဆုပ်ကိုင်ထားရမည့်အရာ မည်သည့်အရာမျှ မရှိသည့်အလား အတော်လေး ဗလာဖြစ်သည့်စိတ်ကို ရုတ်တရက် ခံစားကြရပြီး “အနာဂတ်တွင် မည်သည့်အရာကို ကျွန်ုပ် လုပ်ဆောင်သင့်သနည်း။ ကျွန်ုပ် မည်သို့ အသက်ရှင်သင့်သနည်း။ ဤအရာများမရှိလျှင် ကျွန်ုပ်ဘဝတွင် လမ်းကြောင်းဖြစ်စေ၊ ဦးတည်ချက်ဖြစ်စေ မရှိပါ။ ယခု ဤအရာများ ကျွန်ပ်၏ စိတ်မှ သန့်စင်ခံရပြီးချိန်တွင် အဘယ်ကြောင့် ကျွန်ုပ် အလွန် ဟာတာတာဖြစ်ကာ ဦးတည်ရာမဲ့ ခံစားရပါသနည်း။ လူတို့သည် ဤဆိုရိုးများအားဖြင့် အသက်မရှင်ကြလျှင် သူတို့ကို လူသားအဖြစ် ယူဆ၍ ရနိုင်ပါသေးသလော။ သူတို့တွင် လူ့သဘာဝ ရှိပါလိမ့်ဦးမည်လော” ဟု မေးကြလိမ့်မည်။ ဤသည်မှာ မမှန်ကန်သည့် တွေးခေါ်နည်း ဖြစ်သည်။ အမှန်တွင် သင်သည် ဤရိုးရာယဉ်ကျေးမှု သွင်ပြင်လက္ခဏာများမှ သန့်စင်သွားသည်နှင့် သင်၏ စိတ်နှလုံးသည် သန့်စင်သွား၏။ သင်သည် ဤအရာများ၏ ဘောင်ခတ်ခြင်းနှင့် ချုပ်ချယ်ခြင်း မခံရတော့ပေ။ သင်သည် လွတ်လပ်မှုနှင့် လွတ်မြောက်မှု ရရှိကာ ဤဒုက္ခများ မရှိတော့ပေ။ အဘယ်သို့ သင်သည် ထိုအရာများမှ သန့်စင်ခြင်း မခံရလိုဘဲ ရှိနိုင်မည်နည်း။ အနည်းဆုံးအနေဖြင့် သမ္မာတရား မဟုတ်သည့် ဤရိုးရာယဉ်ကျေးမှု သွင်ပြင်လက္ခဏာများကို စွန့်ပစ်သည့်အခါ သင်သည် ဆင်းရဲဒုက္ခနှင့် မချတင်ကဲဝေဒနာ ခံစားရမှု လျော့နည်းသွားလိမ့်မည်ဖြစ်ပြီး အဓိပ္ပာယ်မဲ့သည့် အချုပ်အချယ်များနှင့် စိုးရိမ်မှုများကိုလည်း ဖယ်ရှားနိုင်လိမ့်မည်။ သင်သည် သမ္မာတရားကို လက်ခံနိုင်ပြီး ဘုရားနှုတ်ကပတ်တော်များဖြင့် အသက်ရှင်နိုင်ပါက ဘဝတွင် မှန်ကန်သည့် လမ်းကြောင်းပေါ် သင် ခြေချမိလိမ့်မည်ဖြစ်ပြီး အလင်းတွင် အသက်ရှင်နိုင်လိမ့်မည်။ အကျင့်စာရိတ္တနှင့်ဆိုင်သော ရိုးရာယဉ်ကျေးမှု၏ စံသတ်မှတ်ချက်များကို ထိန်းသိမ်းခြင်းက လုံးဝ လျော်ကန်ပုံရနေနိုင်သော်လည်း လူသားအသွင်တစ်ခုကို သင် အသက်ရှင်နေထိုင်နေသလော။ ဘဝတွင် မှန်ကန်သည့် လမ်းကြောင်းပေါ် သင် ခြေချပြီးပြီလော။ ရိုးရာယဉ်ကျေးမှု၏ ဤသွင်ပြင်လက္ခဏာများသည် မည်သည့်အရာကိုမျှ ပြောင်းကို ပြောင်းလဲမပေးနိုင်ပေ။ လူတို့၏ ဖောက်ပြန်ပျက်စီးသော အတွေးကိုဖြစ်စေ၊ ၎င်းတို့၏ ဖောက်ပြန်ပျက်စီးသော စိတ်သဘောထားများကိုဖြစ်စေ ပြောင်းလဲမပေးနိုင်သကဲ့သို့ လူတို့၏ ဖောက်ပြန်ပျက်စီးသော အနှစ်သာရကို သာ၍ပင် ပြောင်းလဲမပေးနိုင်ပေ။ ထိုအရာများတွင် အပြုသဘောဆောင်သည့် အကျိုးတရားတစ်ခုမျှ မရှိဘဲ ထိုအစား ထိုအရာများ၏ သွန်သင်မှုများ၊ ပုံသွင်းပေးမှုနှင့် လွှမ်းမိုးမှုတို့မှတစ်ဆင့် လူ၏ လူ့သဘာဝအား မူမမှန်ဖြစ်စေကာ မလျော်မကန်ဖြစ်စေသည်။ ၎င်းတို့အပေါ် ကြင်နာမှုပေးသည့် လူသည် လူကောင်းတစ်ယောက် မဟုတ်ကြောင်း လူတို့ ရှင်းလင်းစွာ သတိပြုမိသော်လည်း ထိုသူက အတိတ်တွင် ၎င်းတို့အတွက် အကူအညီတစ်ခု လုပ်ပေးခဲ့ရုံသက်သက်နှင့် မိမိတို့ကိုယ်ပိုင် ခံယူချက်များကို ဆန့်ကျင်ကာ ထိုသူကို ၎င်းတို့ ပြန်ကျေးဇူးဆပ်ကြဆဲဖြစ်သည်။ လူတို့သည် ကိုယ်ပိုင် ခံယူချက်များ ရှိသော်ငြားလည်း အဘယ်အကြောင်းကြောင့် အခြားသူများကို ပြန်ကျေးဇူးဆပ်ကြသနည်း။ ရိုးရာယဉ်ကျေးမှုမှ လာပြီး လက်ခံရရှိသည့် ကြင်နာမှုကို ကျေးဇူးသိတတ်စွာ ပြန်ဆပ်ခြင်းနှင့်ဆိုင်သည့် ဤအယူအဆသည် ၎င်းတို့၏ စိတ်နှလုံးများတွင် အမြစ်တွယ်ပြီးဖြစ်သောကြောင့် ဤအရာကို ၎င်းတို့ လုပ်ဆောင်ကြခြင်း ဖြစ်သည်။ ၎င်းတို့အနေဖြင့် မိမိတို့အား ကူညီခဲ့သူများကို မိမိတို့၏ ခံယူချက်များကို ဆန့်ကျင်ကာ ပြန်ကျေးဇူးဆပ်ခြင်း မရှိပါက အများအမြင်တွင် ပြင်းထန်စွာ ဝေဖန်ခြင်း ခံရလိမ့်မည်ဖြစ်ပြီး လက်ခံရရှိသည့် ကြင်နာမှုကို ပြန်ဆပ်ရန် ပျက်ကွက်ထားသည့် ကျေးဇူးကန်းသူများအဖြစ်၊ ယုတ်ညံ့၊ ဆိုးယုတ်သော လူစားများအဖြစ်၊ အသိစိတ် သို့မဟုတ် လူ့သဘာဝမရှိသည့် လူများအဖြစ် အမြင်ခံရလိမ့်မည်ကို ကြောက်ရွံ့ကြသည်။ လက်ခံရရှိသည့် ကြင်နာမှုကို ကျေးဇူးသိတတ်စွာ ပြန်ဆပ်ခြင်းနှင့်ဆိုင်သည့် ဤရိုးရာယဉ်ကျေးမှု အယူအဆ၏ ပုံသွင်းခြင်းနှင့် အချုပ်အချယ်များအောက်တွင် မည်သို့မျှ မတတ်နိုင်ဘဲ ၎င်းတို့အသက်ရှင်ရခြင်းမှာ ဤအရာအားလုံးကို ၎င်းတို့ ကြောက်ရွံ့ပြီး အနာဂတ်တွင် ၎င်းတို့ကို ကူညီမည့်သူ မည်သူမျှမရှိမည်ကို စိုးရိမ်သောကြောင့် အတိအကျဖြစ်ပေသည်။ အကျိုးဆက်အနေဖြင့် လူအားလုံးသည် မိမိတို့ ကိုယ်ပိုင် ခံယူချက်များကို ဆန့်ကျင်ပြုမူသည့် မလျော်ကန်သော၊ မချိတင်ကဲဝေဒနာ ခံစားရသော ဘဝကို အသက်ရှင်ကြပြီး မိမိတို့ ကိုယ်ပိုင် အခက်အခဲများကို ထုတ်မပြောနိုင်ကြပေ။ ဤသည်မှာ ဆင်းရဲဒုက္ခအားလုံးနှင့် တန်ပါသလော။ ကြင်နာမှုကို ကျေးဇူးသိတတ်စွာ ပြန်ဆပ်ခြင်းနှင့်ဆိုင်သည့် ဤအယူအဆသည် လူတို့အား ဆင်းရဲဒုက္ခခံစားစေပြီ မဟုတ်လော။

“လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်ရမည်” ဟူသည့် ဆိုရိုးနှင့် စပ်လျဉ်း၍ “ကြင်နာမှု” က အတိအကျ မည်သည့်အရာဖြစ်သည်၊ ကြင်နာမှုအပေါ် လူ၏ အဓိပ္ပာယ်ဖွင့်ဆိုချက်ကို ဘုရားသခင် မည်သို့ရှုမြင်သည်၊ လူက ဤကြင်နာမှုအား မည်သို့သဘောထားသင့်သည်၊ မိမိကို ကြင်နာမှုပြသခဲ့သူများ သို့မဟုတ် မိမိ၏အသက်ကို ကယ်တင်ခဲ့သူများအား မည်သို့သဘောထားရမည်၊ မှန်ကန်သည့် ရှုထောင့်အမြင်နှင့် လမ်းကြောင်းက အမှန်တကယ် မည်သည့်အရာဖြစ်ပြီး ယင်းတို့ကို သင့်ဘဝတွင် မည်သို့ ထားရှိသင့်သည်၊ မိမိတို့၏ ဝတ္တရားများကို လူတို့ မည်သို့ ထမ်းဆောင်သင့်သည်၊ ထို့အပြင် လူသည် အချို့သော အထူးအခြေအနေများကို မည်သို့ကိုင်တွယ်သင့်ပြီး မည်သည့်ရှုထောင့်အမြင်မှ ရှုမြင်သင့်သည်ဆိုသည်တို့ကို ငါ ယခုတင် မိတ်သဟာယပြုပြီးပြီ ဖြစ်သည်။ ဤသည်တို့မှာ တိုတောင်းသော မှတ်ချက်အနည်းငယ်မျှဖြင့် ရှင်းလင်းသွားအောင် ပြောပြ၍ မရနိုင်သည့် အတော်အတန် ခက်ခဲရှုပ်ထွေးသော ကိစ္စရပ်များ ဖြစ်၏။ သို့သော်လည်း အခရာကျသော ကိစ္စများ၊ ဤအကြောင်းအရာနှင့် ပတ်သက်သည့် ကိစ္စများ၏ အနှစ်သာရ အစရှိသည်တို့ကို သင်တို့အား ငါ ဝေမျှပြီးပြီ ဖြစ်သည်။ ဤကိစ္စမျိုးကို တစ်ဖန် ကြုံရမည်ဆိုပါက မည်သည့်ရှုထောင့်အမြင်ကို သင်တို့ခံယူသင့်ပြီး မည်သည့် လက်တွေ့လုပ်ဆောင်မှု လမ်းကြောင်းအား လျှောက်သင့်သည်ကို သင်တို့ အနည်းနှင့်အများ ရှင်းလင်းသွားပြီဟု ယခု မခံစားရသလော။ လူအချို့က ပြောကြသည်မှာ “သဘောတရားအနေဖြင့် ကျွန်ုပ်ရှင်းသော်လည်း လူသည် အသွေးအသားနှင့် ဖြစ်ပါသည်။ ဤလောကထဲ အသက်ရှင်ရင်း ကျွန်ုပ်တို့သည် ဤကိုယ်ကျင့်တရား စံသတ်မှတ်ချက်များ၏ လွှမ်းမိုးခြင်းခံရကာ အများပြည်သူ သဘောထားကြောင့် စိတ်ယိမ်းယိုင်ကြဖို့ သေချာပါသည်။ လူများစွာသည် ကြင်နာမှုလုပ်ရပ်များကို တန်ဖိုးထားကာ လက်ခံရရှိသည့် မည်သည့် ကြင်နာမှုကိုမဆို ကျေးဇူးသိတတ်စွာ ပြန်ဆပ်ရင်း ဤသို့ အသက်ရှင်နေကြပါသည်။ ကျွန်ုပ်သည် ဤသို့ အသက်ရှင်ခြင်း မရှိလျှင် အခြားသူများ၏ ပြင်းထန်စွာ ဝေဖန်ခြင်းနှင့် ပစ်ပယ်ခြင်းတို့ကို သေချာပေါက် ခံရပါလိမ့်မည်။ လူတို့က ကျွန်ုပ်ကို လူမဆန်သူအဖြစ် စွပ်စွဲရှုတ်ချကြပြီး အပယ်ခံတစ်ဦးအဖြစ် ကျွန်ုပ်နေသွားရမည်ကို ကြောက်ပါ၏။ ယင်းကို ကျွန်ုပ် မခံနိုင်ပါ” ဟူ၍ ဖြစ်သည်။ ဤနေရာတွင် ပြဿနာမှာ အဘယ်နည်း။ လူတို့သည် အဘယ်ကြောင့် ဤအရာ၏ ဘောင်ခတ်ခြင်းခံရသနည်း။ ဤသည်မှာ ဖြေရှင်းရလွယ်ကူသည့် ပြဿနာတစ်ခုလော။ ဟုတ်ပါ၏။ မည်သို့ဖြေရှင်းရမည်ကို သင့်အား ငါ ပြောပြမည်။ “လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်ရမည်” ဟူသည့် ရိုးရာယဉ်ကျေးမှု၏ အမြင်အတိုင်း အသက်မရှင်ခဲ့သည့်အခါ လူမှုရေးအပယ်ခံတစ်ဦးကဲ့သို့ အသက်ရှင်သွားရမည်ဟု သင်ခံစားရပါက၊ သင်သည် သမားရိုးကျ တရုတ်လူမျိုးတစ်ဦးနှင့် မတူတော့ကြောင်း၊ ရိုးရာယဉ်ကျေးမှုမှ သွေဖည်ခြင်းအားဖြင့် သင်သည် လူသားတစ်ဦးကဲ့သို့ အသက်ရှင်နေခြင်းမရှိကြောင်းနှင့် သင့်ကို လူသားဖြစ်စေသည့် လက္ခဏာများ ကင်းမဲ့သွားကြောင်း သင် ခံစားရပါက၊ တရုတ်အသိုင်းအဝိုင်းထဲတွင် ဝင်ဆံ့မည်မဟုတ်ကြောင်း၊ တရုတ်လူမျိုးအချင်းချင်း၏ အထင်သေးခြင်းနှင့် ငါးခုံးမတစ်ကောင်အဖြစ် ရှုမြင်ခြင်းကို ခံရလိမ့်မည်ဖြစ်ကြောင်း သင်စိုးရိမ်ပါက လူမှုရေး ခေတ်ရေစီးကြောင်းနောက် လိုက်ရန် ရွေးချယ်လော့။ မည်သူကမျှ သင့်ကို အတင်းအကျပ်ပြုနေခြင်း မရှိသကဲ့သို့ မည်သူကမျှ သင့်ကို ရှုတ်ချလိမ့်မည်လည်း မဟုတ်ပေ။ သို့ရာတွင် ရိုးရာယဉ်ကျေးမှုက ပြဋ္ဌာန်းထားပုံအတိုင်း အသက်ရှင်ခြင်းနှင့် ကြင်နာမှုလုပ်ရပ်များကို အစဉ်အမြဲ တန်ဖိုးထားခြင်းက နှစ်များတစ်လျှောက် သင့်ကို သိပ်အကျိုးမပြုခဲ့ပါက၊ ပင်ပန်းသော အသက်ရှင်နည်းတစ်ခု ဖြစ်ခဲ့ပါက၊ ထို့အပြင်ဤဘဝနေထိုင်မှုပုံစံကို လက်လွှတ်ပြီး ငါ၏ နှုတ်ကပတ်တော်များအတိုင်း လူများနှင့် အမှုအရာများကို ရှုမြင်ကာ ကျင့်ကြံပြုမူပြီး လုပ်ဆောင်ရန် ကြိုးစားဖို့ သင် စိတ်ပိုင်းဖြတ်ထားပါက ယင်းသည် သာ၍ပင် ကောင်းမွန်မည်မှာ အမှန်ဖြစ်၏။ ယခု ဤအရာများကို စည်းမျဉ်းသဘောအရ သင်တို့ နားလည်ကာ အခြေအနေကို ကောင်းစွာ သဘောပေါက်သော်လည်း ရှေ့လျှောက်တွင် လူများနှင့် အမှုအရာများကို သင်တို့ အတိအကျ မည်သို့ရှုမြင်၍ မည်သို့အသက်ရှင်ပြီး ကျင့်ကြံပြုမူသည် ဆိုသည်တို့မှာ သင်တို့၏ ကိုယ်ပိုင်အရေးကိစ္စများ ဖြစ်သည်။ ငါပြောပြီးသည့်အရာကို သင် မည်သည့်အတိုင်းအတာထိ လက်ခံနိုင်သည်၊ မည်သည့်အတိုင်းအတာထိ အားလုံးကို လက်တွေ့လုပ်ဆောင်နိုင်သည်နှင့် မည်မျှအထိ အထမြောက်အောင် သင် လုပ်မည်ဆိုသည်တို့မှာ သင်၏ ရွေးချယ်မှုဖြစ်ပြီး သင်၏ သဘောအတိုင်းသာ ဖြစ်သည်။ ငါသည် သင့်ကို အတင်းအကျပ် မပြုပေ။ ငါသည် သင့်ကို လမ်းခရီး ပြနေခြင်းသာ ဖြစ်သည်။ သို့ရာတွင် တစ်ခုကား သေချာ၏။ သင်သည် ရိုးရာယဉ်ကျေးမှုအတိုင်း အသက်ရှင်ပါက တိုး၍တိုး၍ လူမဆန်တော့ဘဲ သိက္ခာမဲ့လာသော ဘဝတစ်ခုကို အသက်ရှင်ရလိမ့်မည်ဖြစ်ပြီး သင်၏အသိစိတ် သဘောသည် ပိုပို၍ အာရုံခံစားမှု လျော့နည်းလာမည်ဖြစ်ကြောင်း သင်တွေ့ရှိရလိမ့်မည်ဟု ပြောဆိုခြင်းဖြင့် အမှန်တရားကို သင့်အား ငါပြောမည်။ တဖြည်းဖြည်းနှင့် သင်သည် လူသားနှင့်ရော တစ္ဆေသရဲနှင့်ပါ ဆင်တူမည်မဟုတ်သည့် စိတ်မချမ်းမြေ့စရာ ဘဝတစ်ခုကို အသက်ရှင်ရလိမ့်မည်။ သို့ရာတွင် ငါပြောဆိုထားသည့် ငါ၏ နှုတ်ကပတ်တော်များနှင့် စည်းမျဉ်းများအတိုင်း လက်တွေ့လုပ်ဆောင်ပါက သင်သည် လူသားပုံသဏ္ဌာန်၊ အသိစိတ်၊ ဆင်ခြင်တုံတရား၊ သိက္ခာတို့ ပိုရှိစွာ အသက်ရှင်ရလိမ့်မည်ဟု ငါအာမခံသည်။ ဤသည်မှာ သေချာ၏။ နောက်ပိုင်းတွင် သင်သည် ထိုသို့သော အခြေအနေများကို ကြုံရသည့်အခါ လွတ်လွတ်လပ်လပ်နှင့် အချုပ်အချယ်မရှိ အသက်ရှင်နိုင်လိမ့်မည်ဖြစ်ပြီး စိတ်အေးချမ်းကာ ဝမ်းမြောက်လိမ့်မည်။ သင်၏စိတ်နှလုံးထဲရှိ မှောင်ရိပ်များနှင့် ဝန်ထုပ်များသည် လျော့ပါးလာလိမ့်မည်ဖြစ်ပြီး သင်သည်လည်း စိတ်ချလက်ချဖြစ်ကာ ခေါင်းမော့ရင်ကော့နိုင်လိမ့်မည်။ လောကီကမ္ဘာ၏ လမ်းစဉ်များဖြင့် ဖိစီးခံရ၊ လှည့်စားခံရ၊ သို့မဟုတ် လွှမ်းမိုးခံရလိမ့်မည် မဟုတ်တော့ဘဲ သင်သည် သိက္ခာဖြင့် အသက်ရှင်ရလိမ့်မည်။ နေ့စဉ်နေ့တိုင်း သင်သည် အခြေခိုင်ပြီဟု ခံစားရလိမ့်မည်ဖြစ်ကာ သွေဖည်မှုအတော်များများနှင့် မကြုံတွေ့ရသင့်သည့် ဆင်းရဲဒုက္ခများစွာကို ရှောင်ရှားရင်း အရေးကိစ္စတစ်ခုစီတိုင်းကို အတိကျဆုံးသော ပုံစံဖြင့် ကိုင်တွယ်ပြုမူမ့်မည် ဖြစ်သည်။ မလုပ်ဆောင်သင့်သည့် မည်သည့်အရာကိုမျှ သင် လုပ်ဆောင်လိမ့်မည် မဟုတ်သကဲ့သို့ မပေးသင့်သည့် မည်သည့် အဖိုးအခကိုမျှ သင် ပေးဆပ်ရလိမ့်မည်လည်း မဟုတ်ပေ။ သင်သည် အခြားလူများအတွက် အသက်ရှင်ရတော့မည် မဟုတ်။ လူတို့၏ ရှုထောင့်အမြင်များနှင့် အယူအဆများ၏ လွှမ်းမိုးခြင်းကို ခံရတော့မည် မဟုတ်။ လူ့အဖွဲ့အစည်း၏ အယူအဆများနှင့် ရှုတ်ချမှုများ၏ ဘောင်ခတ်ခြင်းကို ခံရတော့မည် မဟုတ်။ ဤသည်မှာ သိက္ခာရှိသည့် ဘဝတစ်ခုမဟုတ်လော။ ဤသည်မှာ လွတ်လပ်ပြီး အချုပ်အချယ်ကင်းသည့် ဘဝတစ်ခု မဟုတ်လော။ ဘုရားနှုတ်ကပတ်တော်များဖြင့် အသက်ရှင်ခြင်းသည် ဘဝတွင် တစ်ခုတည်းသော မှန်ကန်သည့် လမ်းကြောင်းဖြစ်ပြီး အကြင်သူသည် ဤပုံစံအတိုင်း အသက်ရှင်ခြင်းအားဖြင့်သာ လူသား ပုံသဏ္ဌာန်ကိုဆောင်ပြီး ပျော်ရွှင်မှုရှိကြောင်းကို သင် ခံစားရမည့် အချိန်မှာ ဤအချိန်တွင် ဖြစ်သည်။ ရိုးရာယဉ်ကျေးမှုဟူသော မှိုင်းထဲတွင် အသက်ရှင်သည့်အခါ သင်သည် လမ်းကြောင်းကို ရှင်းလင်းစွာ မမြင်နိုင်ဘဲ လူ့လောကတွင် တည်ရှိသည့် လက်တွေ့မကျသော စိတ်ကူးယဉ် လောကတစ်ခုခုသို့ သွားနေသည်ဟု လွဲမှားစွာ ယုံကြည်မိပေသည်။ သို့ရာတွင် နောက်ဆုံး၌ သင်သည် လမ်းလွဲသွားရကာ စာတန်၏ အရူးလုပ်ခြင်းနှင့် ညှဉ်းဆဲခြင်းကို ခံရခြင်းဖြင့် ဇာတ်သိမ်းသွားရလေသည်။ ယနေ့တွင် ဘုရားသခင်၏ အသံတော်ကို သင် ကြားပြီးပြီဖြစ်သဖြင့်၊ သမ္မာတရားကို ရှာဖွေတွေ့ရှိပြီးဖြစ်ကာ လူ့လောကသို့ ရောက်လာသည့် အလင်းကို မြင်တွေ့ပြီးပြီဖြစ်သဖြင့် သင်သည် ထိုမှိုင်းကို လွင့်ပြယ်သွားစေပြီးဖြစ်ကာ သင်၏ဘဝ လျှောက်လှမ်းရမည့် လမ်းကြောင်းနှင့် ဦးတည်ချက်ကို ရှင်းလင်းစွာ မြင်တွေ့ပြီးပြီဖြစ်သည်။ သင်သည် အလောတကြီး ရှေးရှုသွားပြီး ဘုရားသခင် ရှေ့မှောက်သို့ ပြန်လာသည်။ ဤသည်မှာ ဘုရားသခင်၏ ကျေးဇူးတော်နှင့် ကောင်းချီးဖြစ်သည် မဟုတ်လော။ သို့ဖြစ်လေရာ သင်တို့သည် ထိုမှိုင်းကို ယခုလွင့်ပြယ်စေကာ ကြည်လင်သည့် အထက်မိုးကောင်းကင်ကို မြင်ကြပြီလော။ သင်တို့သည် မှုန်ဝါးဝါးအလင်းရောင်ကို မြင်ထားပြီးဖြစ်ကာ ထိုအလင်းဆီသို့ ရှေးရှုသွားနေခြင်း ဖြစ်ကောင်းဖြစ်မည်။ ဤသည်မှာ အကြီးမားဆုံးသော ကောင်းချီးမင်္ဂလာဖြစ်သည်။ ဘုရားသခင်၏ အသံတော်ကို ကြားနိုင်ပါက၊ သမ္မာတရားကို လက်ခံပြီး နားလည်နိုင်ပါက၊ မှိုင်းကို လွင့်ပြယ်စေနိုင်ပါက၊ ရိုးရာယဉ်ကျေးမှု၌ရှိသည့် မမှန်ကန်သော ဤအရာများအားလုံးကို စွန့်ပစ်နိုင်ပြီး အတားအဆီးများအားလုံးကို ဖယ်ရှားနိုင်ပါက ကယ်တင်ခြင်းလမ်းကြောင်းပေါ်သို့ သင် ခြေချနိုင်ပေသည်။ “လက်ခံရရှိသော ကြင်နာမှုကို ကျေးဇူးသိတတ်စွာ ပြန်လည်ပေးဆပ်ရမည်” ဟူသည့် အကျင့်စာရိတ္တဆိုရိုးနှင့် စပ်လျဉ်း၍ ငါ မိတ်သဟာယပြုစရာ ရှိသမျှမှာ ဤမျှသာဖြစ်သည်။ ရှေ့လျှောက် ဤနှုတ်ကပတ်တော်များကို သင်တို့ အတူတကွ ဆက်လက် မိတ်သဟာယပြုနိုင်သည်။ ထိုသို့ဆိုလျှင် ပြီးပြည့်စုံသော သိနားလည်မှုကို ရရှိကြလိမ့်မည်။ တစ်ကြိမ်ကလေးမျှ စုဝေးကာ မိတ်သဟာယဖွဲ့ပြီးသည့်နောက် ဤကိစ္စရပ်များ၌ ချက်ချင်း ဝင်ရောက်၍ မရပေ။ အကျင့်စာရိတ္တနှင့်ပတ်သက်သည့် ဤဆိုရိုးအပေါ် ငါ၏ မိတ်သဟာယပြုချက်ကို ငါယခု နိဂုံးချုပ်ပြီးဖြစ်ကာ သင်တို့သည် ထိုအရာကို သဘောတရားနှင့် စည်းမျဉ်းအရ နားလည်သော်လည်း ဟောင်းနေသည့် ဤရိုးရာ အယူအဆများကို ခွာချခြင်းသည် တကယ့်ဘဝတွင် မလွယ်ကူပေ။ သင်တို့အနေဖြင့် ဤအယူအဆဟောင်းများကို အချိန်အတန်ငယ်ကြာအောင် ဖက်တွယ်ကာ ရုန်းကန်နေရဆဲ ဖြစ်နေနိုင်သည်။ ရိုးရာယဉ်ကျေးမှု၏ ဤသွင်ပြင်လက္ခဏာများကို သင် လုံးဝစွန့်ပစ်နိုင်ကာ ဘုရားနှုတ်ကပတ်တော်များ၏ သမ္မာတရားကို အပြည့်အဝ လက်ခံနိုင်ခြင်းမရှိမီ အနည်းဆုံးအနေဖြင့် အချိန်အတန်အသင့်ကြာလိမ့်မည်ဖြစ်သည်။ သင်သည် တကယ့်ဘဝတွင်သာမက လူ့အဖွဲ့အစည်းနှင့် လူသားမျိုးနွယ်ကို ရင်ဆိုင်ရချိန်တွင် တဖြည်းဖြည်းချင်း တွေ့ကြုံရမည်၊ ဖြတ်သန်းကျော်လွှားရမည် ဖြစ်ကာ အတည်ပြုချက်ကို ရှာဖွေရမည်ဖြစ်သည်။ ဤအတွေ့အကြုံများမှတစ်ဆင့် ဘုရားနှုတ်ကပတ်တော်များကို သင် တဖြည်းဖြည်း သိလာလိမ့်မည်ဖြစ်ပြီး သမ္မာတရားကို သဘောပေါက်လိမ့်မည်။ ထိုသို့လုပ်ဆောင်ခြင်းဖြင့် သင်သည် စတင်၍ အကျိုးခံစားရလိမ့်မည်၊ အကျိုးကျေးဇူးများ ရရှိကာ ဆုလာဘ်များ ခံစားရရှိလိမ့်မည်ဖြစ်သည့်အပြင် လူမျိုးစုံ၊ အဖြစ်အပျက်မျိုးစုံ၊ အမှုအရာမျိုးစုံတို့နှင့်ပတ်သက်၍ သင်၏ မှားယွင်းသော အမြင်များနှင့် အယူအဆများကို ပြုပြင်သွားလိမ့်မည် ဖြစ်သည်။ ဤသည်မှာ သမ္မာတရားလိုက်စားခြင်း ဖြစ်စဉ်နှင့် လမ်းကြောင်း ဖြစ်သည်။

စ။ “အများအကျိုးအတွက် မိမိကိုယ်ကို စွန့်လွှတ်အနစ်နာခံပါ” ဟူသည်ကို စိစစ်ခြင်း

ဆက်လက်၍ “အခြားသူများအတွက် မိမိကိုယ်ကျိုးကို စွန့်လွှတ်အနစ်နာခံပါ” ဟူသည့် ဆိုရိုးကို ငါ မိတ်သဟာယပြုသွားမည်။ တရုတ်ရိုးရာယဉ်ကျေးမှုရှိ မြင့်မြတ်ပြီး ကြီးမြတ်သည်ဟု လူတို့မြင်ကြသော သူတော်ကောင်းတရားတစ်ခုကို ဤဆိုရိုးက ရည်ညွှန်းပေသည်။ ဤအယူအဆများသည် အနည်းငယ် ချဲ့ကားထားပြီး လက်တွေ့ကျခြင်း မရှိသည်မှာ အမှန်ဖြစ်သော်လည်း မည်သို့ဆိုစေ ထိုအရာကို သူတော်ကောင်းတရားတစ်ခုအဖြစ် လူတကာက အသိအမှတ်ပြုထား၏။ ဤသူတော်ကောင်းတရားအကြောင်းကို မည်သူမဆို ကြားသည့်အခါတိုင်းတွင် ၎င်းတို့စိတ်က ဤသို့သော မြင်ကွင်းအချို့ကို မြင်ယောင်ကြလေသည်။ လူတို့ အတူတကွ အစာစားကြသည့်အခါ တစ်ယောက်၏ ပန်းကန်ပေါ် တစ်ယောက်က အစားအစာထည့်ပေးခြင်းနှင့် အခြားသူများအတွက် အကောင်းဆုံး အစားအစာကို ချန်ထားခြင်း၊ ကုန်စုံဆိုင်တွင် လူတို့တန်းစီနေချိန် အခြားသူများကို မိမိတို့ရှေ့ သွားခွင့်ပြုခြင်း၊ ရထားဘူတာရုံ သို့မဟုတ် လေယာဉ်ကွင်းတွင် အခြားသူတို့ကို လက်မှတ် ဦးစွာ ဝယ်ခွင့်ပေးခြင်း၊ လမ်းလျှောက်နေချိန် သို့မဟုတ် ကားမောင်းနေချိန် အခြာသူများကို လမ်းဦးစားပေးခြင်းနှင့် ဦးစွာ သွားခွင့်ပေးခြင်း အစရှိသည်တို့ ဖြစ်သည်။ ဤအရာအားလုံးသည် “တစ်ဦးအတွက် အားလုံးနှင့် အားလုံးအတွက် တစ်ဦး” နှင့်ဆိုင်သည့် အင်မတန် “နှစ်သက်ဖွယ်” ဥပမာများ ဖြစ်နေလေတော့၏။ ဤမြင်ကွင်းများ တစ်ခုစီတိုင်းက လူ့အဖွဲ့အစည်းနှင့် လောကသည် မည်မျှ နွေးထွေး၊ ညီညွတ်၊ ပျော်ရွှင်ပြီး အေးချမ်းဖွယ်ဖြစ်သည်ကို ပြသနေတော့သည်။ ပျော်ရွှင်မှု အဆင့်က အလွန် မြင့်မားလွန်းသဖြင့် တိုင်းတာ၍ပင် မရတော့ချေ။ တစ်စုံတစ်ဦးက ၎င်းတို့ကို “သင်တို့ အဘယ်ကြောင့် အလွန် ပျော်ရွှင်နေသနည်း” ဟု မေးလျှင် ၎င်းတို့က ပြန်ဖြေသည်မှာ “အခြားသူများအတွက် မိမိကိုယ်ကျိုးကို စွန့်လွှတ်အနစ်နာခံခြင်းအား တရုတ်ရိုးရာ ယဉ်ကျေးမှုက ထောက်ခံသည်။ ကျွန်ုပ်တို့အားလုံးသည် ဤအယူအဆကို လက်တွေ့လုပ်ဆောင်ကြပြီး ထိုသို့လုပ်ဆောင်ရန် ကျွန်ုပ်တို့အတွက် လုံးဝ ခက်ခဲခြင်း မရှိပါ။ ကျွန်ုပ်တို့ အလွန်သာ ကောင်းချီးခံစားရပါသည်” ဟူ၍ ဖြစ်လေသည်။ ထိုသို့သော မြင်ကွင်းများ သင်တို့ စိတ်ကူးထဲ ပေါ်ဖူးသလော။ (ပေါ်ဖူးပါသည်။) ဤမြင်ကွင်းများကို မည်သည့်နေရာတွင် တွေ့ရှိနိုင်သနည်း။ ယင်းတို့ကို ၁၉၉၀ ခုနှစ် ဝန်းကျင်မတိုင်မီ တရုတ်နှစ်သစ်ကူးကာလ အတောအတွင်း နံရံများပေါ်၌ ကပ်ထားလေ့ရှိသော နွေဦးပွဲတော် ပန်းချီကားများတွင် တွေ့ရှိနိုင်၏။ လူတို့၏ စိတ်ထဲတွင် တွေ့ရှိနိုင်ပြီး တံလျှပ်ဟု ဆိုလေသည့်အရာများထဲတွင် သို့မဟုတ် မဖြစ်နိုင်သည့် စိတ်ကူးယဉ်များထဲတွင်ပင် တွေ့ရှိနိုင်ပေသည်။ တိုတိုပြောရလျှင် ထိုသို့သော မြင်ကွင်းများသည် တကယ့်ဘဝတွင် မတည်ရှိပေ။ “အခြားသူများအတွက် မိမိကိုယ်ကျိုးကို စွန့်လွှတ်အနစ်နာခံပါ” ဟူသည်မှာလည်း ကိုယ်ကျင့်တရား စံသတ်မှတ်ချက်များနှင့် စပ်လျဉ်း၍ ကိုယ်ကျင့်တရားပညာရှင်များက ချမှတ်ထားသည့် တောင်းဆိုချက်တစ်ခု ဖြစ်သည်ကိုကား ပြောနေရန်ပင် မလို။ ထိုအရာမှာ လူတို့အနေဖြင့် ပြုမူဆောင်ရွက်ခြင်း မပြုမီ မိမိတို့ကိုယ်တိုင်ထက် အခြားသူများကို ဦးစွာ ထည့်သွင်းစဉ်းစားပေးသင့်ကြောင်း တောင်းဆိုသည့် လူ၏ အကျင့်စာရိတ္တနှင့် စပ်လျဉ်းသည့် ဆိုရိုးတစ်ခု ဖြစ်သည်။ ၎င်းတို့အနေဖြင့် အခြားလူတို့၏ အကျိုးစွားပွားများကို ဦးစွာ ထည့်သွင်းစဉ်းစားပေးသင့်ပြီး မိမိတို့ကိုယ်ပိုင် အကျိုးစွားပွားများကို ထည့်သွင်းမစဉ်းစားသင့်။ ၎င်းတို့သည် အခြားသူများအကြောင်း စဉ်းစားပေးသင့်ပြီး မိမိတို့ကိုယ်ကို စွန့်လွှတ်အနစ်နာခံရန် သင်ယူသင့်သည်။ ဆိုလိုသည်မှာ ၎င်းတို့သည် မိမိတို့ကိုယ်ပိုင် အကျိုးစီးပွားများ၊ တောင်းဆိုချက်များ၊ စိတ်ဆန္ဒများ၊ ရည်မှန်းချက်များကို စွန့်ပစ်ရမည်ဖြစ်ပြီး မိမိတို့ကိုယ်ပိုင်ဖြစ်သည့် အရာအားလုံးကို စွန့်ပစ်ကာ အခြားသူများအတွက် ဦးစွာ စဉ်းစားပေးသည်အထိပင် လုပ်ဆောင်ရမည်ဟူ၍ ဖြစ်သည်။ ဤတောင်းဆိုချက်ကို လူက စွမ်းဆောင်ရရှိနိုင်သည်ဖြစ်စေ၊ မရရှိနိုင်သည်ဖြစ်စေ ဦးစွာပထမ ဤသို့ မေးရမည်။ ဤအမြင်ကို အဆိုပြုသောသူများမှာ မည်သည့် လူစားမျိုးများ ဖြစ်သနည်း။ လူ့သဘာဝကို ၎င်းတို့ နားလည်ကြသလော။ လူဖြစ်သော ဤဖန်ဆင်းခံသတ္တဝါ၏ ဗီဇများနှင့် လူ့သဘာဝ အနှစ်သာရတို့ကို ၎င်းတို့ နားလည်ကြသလော။ ၎င်းတို့၌ သိနားလည်မှု အနည်းငယ်မျှပင် မရှိကြပေ။ ဤဆိုရိုးကို အဆိုပြုကြသည့် လူများသည် လူကဲ့သို့သော အတွေးများနှင့် လွတ်လပ်သည့် အလိုဆန္ဒများ ရှိရုံသာမက ရည်မှန်းချက်များ၊ စိတ်ဆန္ဒများဖြင့်လည်း ပြည့်နေသည့် တစ်ကိုယ်ကောင်းဆန်သော သတ္တဝါတစ်ဦးအပေါ် အခြားသူများအတွက် မိမိကိုယ်ကျိုးကို စွန့်လွှတ်အနစ်နာခံရန်ဟူသည့် လက်တွေ့မကျသော တောင်းဆိုချက်ကို ချမှတ်ခြင်းမှာ အလွန့်အလွန် မိုက်မဲ၍ပင် ဖြစ်ရမည်။ ဤတောင်းဆိုချက်ကို လူတို့ စွမ်းဆောင်ရရှိနိုင်သည်ဖြစ်စေ၊ မရရှိနိုင်သည်ဖြစ်စေ ဖန်ဆင်းခံသတ္တဝါများအဖြစ် လူတို့၏ အနှစ်သာရနှင့် ဗီဇများကို ထောက်ရှုသော် ဤတောင်းဆိုချက်ကို တင်ပြခဲ့ကြသည့် ကိုယ်ကျင့်တရားပညာရှင်များသည် အမှန်တကယ်ကို လူမဆန်ကြပေ။ ၎င်းတို့ လူမဆန်ကြဟု အဘယ်ကြောင့် ငါ ပြောသနည်း။ ဥပမာအားဖြင့် တစ်စုံတစ်ဦး ဆာလောင်သည့်အခါ ထိုသူသည် မိမိ၏ ဆာလောင်မှုကို အလိုအလျောက် ခံစားရလိမ့်မည်ဖြစ်ပြီး အခြားတစ်စုံတစ်ဦး ဆာလောင်ခြင်း ရှိမရှိဆိုသည်ကို စဉ်းစားလိမ့်မည် မဟုတ်ပေ။ “ငါဗိုက်ဆာသည်၊ တစ်စုံတစ်ခုကို စားချင်သည်” ဟု သူပြောလိမ့်မည်။ ပထမဦးစွာ သူသည် “ငါ” ဟူ၍ စဉ်းစား၏။ ဤသည်မှာ ပုံမှန်ဖြစ်၍ သဘာဝကျပြီး သင့်တင့်လျောက်ပတ်ပေသည်။ မိမိတို့ကိုယ်တိုင် ဆာလောင်နေသည့် မည်သူကမျှ မိမိတို့၏ စစ်မှန်သော ခံစားချက်များကို ဆန့်ကျင်၍ “သင် မည်သည့်အရာကို စားချင်သနည်း” ဟု မေးမြန်းကြလိမ့်မည် မဟုတ်ပေ။ မိမိကိုယ်တိုင် ဆာလောင်နေချိန်တွင် အခြားတစ်ဦးအား မည်သည့်အရာကို စားချင်သနည်းဟု တစ်စုံတစ်ဦးက မေးမြန်းခြင်းသည် ပုံမှန်ဟုတ်သလော။ (ပုံမှန်မဟုတ်ပါ။) ညဘက်၌ တစ်စုံတစ်ဦးက ပင်ပန်းကာ နွမ်းနယ်နေချိန်တွင် သူသည် “ကျွန်ုပ် ပင်ပန်းသည်။ အိပ်ချင်သည်” ဟု ပြောလိမ့်မည်ဖြစ်သည်။ မည်သူကမျှ “ကျွန်ုပ် ပင်ပန်းသည်၊ ထို့ကြောင့် သင်ကျွန်ုပ်အတွက် အိပ်ရာဝင်ကာ အိပ်ပေးနိုင်ပါသလော။ သင် အိပ်သည့်အခါ ကျွန်ုပ် ပင်ပန်းခြင်း လျော့သွားသည်” ဟု ဆိုလိမ့်မည် မဟုတ်။ ၎င်းတို့သည် ဤပုံစံဖြင့် ပြောဆိုပြုမူပါက မူမမှန်ဖြစ်မည် မဟုတ်လော။ (ဟုတ်ပါသည်။) လူတို့ အလိုအလျောက် စဉ်းစားနိုင်စွမ်းရှိပြီး လုပ်ဆောင်နိုင်စွမ်း ရှိသမျှသည် မိမိတို့ကိုယ်တိုင်အတွက်သာ ဖြစ်သည်။ ၎င်းတို့သည် မိမိတို့ကိုယ်ကို တာဝန်ယူနိုင်ပါက အတော်လေး အဆင်ပြေနှင့်နေပြီ ဖြစ်သည်။ ဤသည်မှာ လူသားဗီဇဖြစ်သည်။ သင်သည် မိမိဘာသာ အသက်ရှင်ကာ ကိစ္စရပ်များကို မိမိဘာသာ ကိုင်တွယ်နိုင်သည့် အဆင့်ထိ ရောက်ရှိလျက် အမှီအခိုကင်းစွာ အသက်ရှင်နိုင်ပါက၊ မိမိကိုယ်ကို တာဝန်ယူနိုင်ပါက၊ နာမကျန်းဖြစ်သည့်အခါ ဆရာဝန်ထံ သွားဖို့ သိပါက၊ နာမကျန်းမှုမှ မည်သို့ နာလန်ထူအောင် လုပ်ရမည်ကို သိနားလည်ပြီး ဘဝတွင် ဖြစ်ပေါ်လာသည့် ပြဿနာများနှင့် အခက်အခဲများအားလုံးအား မည်သို့ ဖြေရှင်းရမည်ကို သိရှိပါက အတော်လေး အဆင်ပြေနှင့်နေပြီ ဖြစ်သည်။ သို့ရာတွင် အခြားသူများအတွက် မိမိကိုယ်ကျိုးကို စွန့်လွှတ်အနစ်နာခံခြင်းသည် အခြားသူများ၏ အကျိုးစီးပွားများကို အလေးပေးခြင်းဖြင့် သင်၌ ရှိသော ဤလိုအပ်ချက်များကို စွန့်ပစ်ရန်၊ မိမိကိုယ်ကိုအတွက် မည်သည့်အရာမျှ မလုပ်ဆောင်ရန် လိုအပ်ပေသည်။ ထိုအစား အခြားသူများ၏ အကျိုးစီးပွားများကို ဦးစွာ ထည့်သွင်းစဉ်းစားပေးပြီး အခြားသူတို့အတွက် အရာရာကို လုပ်ဆောင်ပေးရန် လိုအပ်ပေသည်။ ဤသည်မှာ လူမဆန်ခြင်း ဖြစ်သည်မဟုတ်လော။ ငါ မြင်သည့်အတိုင်းဆိုပါက ဤအရာသည် လူတို့၏ အသက်ရှင်ပိုင်ခွင့်ကို လုံးဝ ပိတ်ပင်ထားခြင်း ဖြစ်သည်။ ဘဝ၏ အခြေခံကျသော မရှိမဖြစ် လိုအပ်ရာများမှာ သင့်ဘာသာ ကိုင်တွယ်သင့်သည့်အရာ ဖြစ်သည်။ ထို့ကြောင့် အခြားသူများသည် သင့်အတွက် ဤအရာများကို လုပ်ဆောင်ပြီး ကိုင်တွယ်ပေးရန် အဘယ်ကြောင့် မိမိတို့ကိုယ်ပိုင် အကျိုးစီးပွားများကို စွန့်လွှတ်အနစ်နာခံရမည်နည်း။ ယင်းက သင့်အား မည်သည့် လူစားမျိုး ဖြစ်စေမည်နည်း။ သင်သည် တစ်နည်းနည်းဖြင့် စိတ်မနှံ့ဘဲ ဒုက္ခိတဖြစ်နေသလော သို့မဟုတ် အိမ်မွေးတိရစ္ဆာန်တစ်ကောင် ဖြစ်နေသလော။ ဤသည်တို့မှာ လူတို့က အလိုအလျောက် လုပ်ဆောင်သင့်သည့် အရာများသာ ဖြစ်သည်။ အဘယ်ကြောင့် အခြားသူများသည် သင့်အတွက် ဤအရာများကို လုပ်ဆောင်ပေးဖို့ ၎င်းတို့ လုပ်ဆောင်နေသင့်သည့် အရာများကို စွန့်ပစ်ကာ မိမိတို့ အားအင်ကို စတေးပေးရမည်နည်း။ ယင်းမှာ သင့်တင့်လျောက်ပတ်သလော။ အခြားသူများအတွက် မိမိကိုယ်ကျိုးကို စွန့်လွှတ်အနစ်နာခံရန်ဟူသည့် ဤသတ်မှတ်ချက်သည် စကားကြီး စကားကျယ်တစ်ခုသာ ဖြစ်သည် မဟုတ်လော။ (ဟုတ်ပါသည်။) ဤစကားသည် မည်သည့်လေသံပေါက်နေပြီး မည်သည့်နေရာမှ လာသနည်း။ လူ၏ ဗီဇများ၊ လိုအပ်ချက်များနှင့် အနှစ်သာရတို့ကို ဤကိုယ်ကျင့်တရား ပညာရှင်များဟု ဆိုလေသူများက အနည်းငယ်မျှပင် သိနားလည်မှု မရှိခြင်းနှင့် ၎င်းတို့၏ ကိုယ်ကျင့်တရား သာလွန်မှုအကြောင်း ကြွားဝါရန် စိတ်အားထက်သန်နေကြခြင်းတို့မှ ပေါက်ဖွားလာခဲ့သည် မဟုတ်လော။ (ဟုတ်ပါသည်။) ဤသည်မှာ လူမဆန်ခြင်း ဖြစ်သည် မဟုတ်လော။ (ဟုတ်ပါသည်။) လူတိုင်းက အခြားသူများအတွက် မိမိကိုယ်ကျိုးကို စွန့်လွှတ်အနစ်နာခံပါက မိမိတို့ကိုယ်ပိုင် အရေးကိစ္စများအား မည်သို့ ကိုင်တွယ်ကြမည်နည်း။ အခြားလူတိုင်းအား မိမိတို့ကိုယ်ပိုင် ဘဝများကို စီမံခန့်ခွဲနိုင်စွမ်း မရှိသည့် ဒုက္ခိတများအဖြစ်၊ စိတ်မနှံ့သည့် အရူးများအဖြစ် သို့မဟုတ် ဉာဏ်နုံ့သူများအဖြစ် သင် အမှန်တကယ် မြင်သလော။ မမြင်ပါက သင်သည် အဘယ်ကြောင့် အခြားသူများအတွက် မိမိကိုယ်ပိုင် အကျိုးစီးပွားများကို စွန့်ပစ်ပြီး အခြားသူများအားလည်း သင့်အတွက် ၎င်းတို့၏ အကျိုးစီးပွားများကို စွန့်ပစ်ရန် တောင်းဆိုရမည်နည်း။ အချို့သော ဒုက္ခိတများသည်ပင် မိမိတို့အား အခြားသူများ လက်ကမ်းကူညီပေးမည်ကို မလိုချင်ကြဘဲ ထိုအစား မိမိတို့ကိုယ်ပိုင် အသက်မွေးမှုကို ရှာကာ မိမိတို့ကိုယ်ပိုင် ဘဝကို စီမံခန့်ခွဲလိုကြသည်။ ၎င်းတို့အတွက် အခြားသူများက အပိုဆောင်း အဖိုးအခတစ်ခု ပေးရန် သို့မဟုတ် နောက်ထပ် အကူအညီတစ်ခုတလေ ပေးရန် ၎င်းတို့ မလိုအပ်ကြပေ။ ၎င်းတို့သည် အခြားသူများကို ၎င်းတို့အပေါ် သင့်တင့်လျောက်ပတ်စွာ ဆက်ဆံစေလိုကြသည်။ ဤသည်မှာ ၎င်းတို့အတွက် မိမိတို့၏ ဂုဏ်သိက္ခာကို ထိန်းသိမ်းသည့် နည်းလမ်းတစ်ခု ဖြစ်သည်။ အခြားသူများထံမှ ၎င်းတို့ လိုအပ်သည့်အရာမှာ လေးစားမှုဖြစ်သည်၊ စာနာခြင်းနှင့် သနားခြင်း မဟုတ်ပေ။ ဤသည်မှာ မိမိတို့ကိုယ်ကို တာဝန်ယူနိုင်ကြသူများအတွက် သာ၍ပင် မှန်ကန်၏၊ ဟုတ်သလော။ သို့ဖြစ်၍ အခြားများသူများအတွက် မိမိကိုယ်ကျိုးကို စွန့်လွှတ်အနစ်နာခံရန်ဟူသည့် ဤသတ်မှတ်ချက်သည် ငါ၏ အမြင်တွင် ခိုင်လုံခြင်း မရှိပေ။ ထိုအရာက လူ၏ ဗီဇများနှင့် သူ၏ အသိစိတ်သဘောကို ချိုးဖောက်ကာ အနည်းဆုံးအနေဖြင့် လူမဆန်ပေ။ ရည်မှန်းချက်က လူမှုစံနှုန်းများအပြင် အများပြည်သူ ငြိမ်ဝပ်ပိပြားရေးနှင့် ပုံမှန် လူလူချင်း ဆက်ဆံရေးများကို ထိန်းသိမ်းရန် ဖြစ်လျှင်ပင် လူတိုင်း မိမိတို့ အလိုဆန္ဒကို ဆန့်ကျင်ကာ အခြားသူများအတွက် အသက်ရှင်ကြပါဟူ၍ ဤမလျော်ကန်သကဲ့သို့ လူလည်းမဆန်သော ပုံစံဖြင့် တောင်းဆိုရန် မလိုအပ်ပေ။ လူတို့သည် မိမိတို့ကိုယ်တိုင်အတွက် မဟုတ်ဘဲ အခြားသူများအတွက် အသက်ရှင်ကြပါက ထိုအရာမှာ အနည်းငယ် ဖောက်ပြန်ကာ မူမမှန်ဖြစ်နေမည် မဟုတ်လော။

အခြားသူများအတွက် မိမိကိုယ်ကျိုးကို စွန့်လွှတ်အနစ်နာခံရန် ဟူသည့် သတ်မှတ်ချက်ကို မည်သည့် အခြေအနေများတွင် အသုံးချ၍ ရသနည်း။ ထိုသို့သော အခြေအနေတစ်ခုမှာ မိဘများက မိမိတို့၏ သားသမီးများအတွက် ပြုမူဆောင်ရွက်ကြသည့်အခါတွင် ဖြစ်သည်။ ဤသည်ကိုလည်း အချိန်အကန့်အသတ်တစ်ခုအထိသာ လုပ်ဆောင်ပေးဖွယ် ရှိသည်။ သားသမီးများက အရွယ်ရောက်သူများ မဖြစ်လာမီတွင် မိဘများသည် ၎င်းတို့ကို ကြည့်ရှုစောင့်ရှောက်ရန် အကောင်းဆုံး လုပ်ဆောင်သင့်ကြ၏။ မိမိတို့ သားသမီးများကို လူလားမြောက်အရွယ်အထိ ကျွေးမွေးပြုစုရန်နှင့် ကျန်းမာ၊ ပျော်ရွှင်ပြီး ဝမ်းမြောက်သည့် ဘဝကို ၎င်းတို့အသက်ရှင်နိုင်အောင် သေချာလုပ်ပေးရန် မိဘများသည် မိမိတို့၏ ပျိုရွယ်ချိန်ကို စတေးကြသည်။ မိမိတို့၏ အားအင်ကို သုံးစွဲကြသည်။ ဇာတိ အပျော်အပါးများကို ဘေးဖယ်ကာ မိမိတို့၏ အသက်မွေးမှုလုပ်ငန်းများနှင့် ဝါသနာများကိုပင် စွန့်လွှတ်ကြလေသည်။ ဤအရာအားလုံးကို မိမိတို့၏ သားသမီးများအတွက် ၎င်းတို့ လုပ်ဆောင်ကြသည်။ ဤသည်မှာ တာဝန်တစ်ခု ဖြစ်၏။ မိဘများသည် အဘယ်ကြောင့် ဤတာဝန်ကို ဖြည့်ဆည်းရမည်နည်း။ အဘယ်ကြောင့်ဆိုသော် မိဘတိုင်းတွင် မိမိတို့ သားသမီးများကို ကျွေးမွေးပြုစုရမည့် တာဝန်ဝတ္တရား ရှိသောကြောင့် ဖြစ်သည်။ ယင်းသည် ၎င်းတို့၏ ခေါင်းရှောင်၍ မရသော တာဝန်ဝတ္တရား ဖြစ်သည်။ သို့ရာတွင် လူတို့၌မူ လူ့အဖွဲ့အစည်းနှင့် လူသားမျိုးနွယ်အတွက် ဤတာဝန်ဝတ္တရား မရှိကြပေ။ သင်သည် မိမိကိုယ်ကို တာဝန်ယူပါက၊ ပြဿနာမဖြစ်စေသကဲ့သို့ အခြားသူများအတွက်လည်း ဒုက္ခပြဿနာ မဖန်တီးပါက အတော် အဆင်ပြေနှင့်နေပြီ ဖြစ်သည်။ ရုပ်ခန္ဓာပိုင်း ချွတ်ယွင်းနေသူတို့က မိမိတို့ကိုယ်ကို မစောင့်ရှောက်နိုင်ဘဲ ၎င်းတို့ဘဝတွင် ၎င်းတို့ကို ထောက်ကူပေးပြီး ရှင်သန်နိုင်အောင် ကူညီပေးမည့် ၎င်းတို့၏ မိဘများနှင့် မွေးချင်းများအပြင် လူမှုဖူလုံရေး အဖွဲ့အစည်းများကိုပင် လိုအပ်ကြသည့် နောက်ထပ် အခြေအနေတစ်ခု ရှိ၏။ နောက်ထပ် အထူး အခြေအနေတစ်ခုမှာ လူများ သို့မဟုတ် ဒေသများသည် သဘာဝ ဘေးဒဏ်တစ်ခု ခံရကာ အရေးပေါ် ကယ်ဆယ်ရေးမရှိဘဲ မရှင်သန်နိုင်ကြသည့်အချိန်တွင် ဖြစ်သည်။ ဤသည်မှာ အခြားသူများ၏ အကူအညီကို ၎င်းတို့ လိုအပ်သည့် ဖြစ်ရပ်တစ်ခု ဖြစ်သည်။ ဤအရာများအပြင် လူတို့က အခြားသူများကို ကူညီရေးအတွက် မိမိတို့၏ ကိုယ်ကျိုးစီးပွားများကို စွန့်လွှတ်အနစ်နာခံသင့်သည့် အခြားသော အခြေအနေတစ်ခုတလေ ရှိသလော။ ရှိမည်မဟုတ်။ တကယ့်ဘဝတွင် လူ့အဖွဲ့အစည်းသည် အကြိတ်အနယ် ပြိုင်ဆိုင်ရ၍ အကြင်သူသည် မိမိ၏ အလုပ်ကို ကောင်းမွန်စွာ လုပ်ဆောင်ဖို့ ဉာဏ်စွမ်းရှိသမျှ အားထုတ်ခြင်းမရှိပါက ပြည့်စုံဖူလုံရန်၊ ရှင်သန်ရန် ခက်ခဲပေသည်။ လူသားမျိုးနွယ်သည် အခြားသူများအတွက် မိမိကိုယ်ကျိုးကို စွန့်လွှတ်အနစ်နာခံနိုင်စွမ်း မရှိပေ။ မိမိတို့ကိုယ်ပိုင် ရှင်သန်ရေးကို သေချာအောင် လုပ်နိုင်ပြီး အခြားသူတို့၏ အကျိုးစီးပွားများကို ထိပါးခြင်း မရှိပါက အတော် အဆင်ပြေနှင့်နေပြီဖြစ်သည်။ အမှန်တွင် တကယ့်ဘဝ၏ လူမှုရေး ဆက်စပ်အကြောင်းအရာနှင့် အခြေအနေများထဲ၌ လူသားမျိုးနွယ်တို့ ပါဝင်လုပ်ဆောင်ကြသည့် ပဋိပက္ခများနှင့် လက်စားချေ သတ်ဖြတ်မှုများက ၎င်းတို့၏ စစ်မှန်သည့် မျက်နှာထားကို သာ၍ပင် တိကျမှန်ကန်စွာ ထင်ဟပ်ပြနေပေသည်။ အားကစားပွဲများတွင် အားကစားသမားများက မိမိတို့ မည်သူမည်ဝါဖြစ်ကြောင်း ပြရန် အားအင်ရှိသမျှ သုံးစွဲကြပြီး နောက်ဆုံး၌ အောင်မြင်သွားကြသည့်အခါ ၎င်းတို့ထဲမှ မည်သူတစ်ဦးကမျှ “ချန်ပီယံဘွဲ့ကို ကျွန်ုပ် မလိုချင်ပါ။ ထိုအရာကို သင် ပိုင်ဆိုင်သင့်သည်ဟု ကျွန်ုပ် ထင်သည်” ဟူ၍ ပြောလိမ့်မည် မဟုတ်ပေ။ မည်သူကမျှ ထိုသို့ တစ်ကြိမ်တစ်ခါမျှ လုပ်ဆောင်မည် မဟုတ်။ ပထမဖြစ်ရေး၊ အတော်ဆုံးဖြစ်ရေး၊ ထိပ်ဆုံးတွင်ရှိရေး ယှဉ်ပြိုင်ရန်မှာ လူတို့၏ ဗီဇဖြစ်သည်။ အမှန်တွင် လူတို့သည် အခြားသူများအတွက် မိမိကိုယ်ကျိုးကို စွန့်လွှတ်အနစ်နာခံနိုင်စွမ်း တကယ်ပင် မရှိကြချေ။ အခြားသူများအတွက် မိမိကိုယ်ကျိုးကို စွန့်လွှတ်အနစ်နာခံဖို့ဟူသည့် ဤလိုအပ်ချက် သို့မဟုတ် ဤအလိုဆန္ဒမှာ လူတို့၏ ဗီဇအတွင်းတွင် မရှိပေ။ လူ၏ အနှစ်သာရနှင့် သဘာဝကို ထောက်ရှုသော် သူသည် မိမိကိုယ်ကိုအတွက်သာ ပြုမူဆောင်ရွက်နိုင်ပြီး မိမိကိုယ်ကိုအတွက်သာ ပြုမူဆောင်ရွက်လိမ့်မည်ဖြစ်သည်။ လူတစ်ဦးသည် မိမိကိုယ်ပိုင် အကျိုးစီးပွားများအတွက်သာ ပြုမူဆောင်ရွက်၍ ထိုသို့လုပ်ဆောင်ရာတွင် မှန်ကန်သည့် လမ်းကြောင်းကို လျှောက်နိုင်ပါက ဤသည်မှာ ကောင်းမွန်သည့် အရာတစ်ခုဖြစ်ပြီး ဤလူကို လူတို့ထဲတွင် ကောင်းမွန်သည့် ဖန်ဆင်းခံတစ်ဦးအဖြစ် ယူဆ၍ရနိုင်ပေသည်။ သင်၏ ကိုယ်ပိုင် အကျိုးစီးပွားအတွက် ပြုမူဆောင်ရွက်ရာတွင် မှန်ကန်သည့် လမ်းကြောင်းကို လျှောက်နိုင်ပါက၊ သမ္မာတရားနှင့် အပြုသဘောဆောင်သည့် အရာများကို လိုက်စားနိုင်ပြီး သင့်အနီးအနားရှိ လူတို့အပေါ် အပြုသဘောဆောင်သည့် လွှမ်းမိုးမှု ရှိနိုင်ပါက သင်သည် အတော်လေး အဆင်ပြေနှင့်နေပြီ ဖြစ်သည်။ အခြားသူများအတွက် မိမိကိုယ်ကျိုးကို စွန့်လွှတ်အနစ်နာခံခြင်းဟူသည့် စိတ်ကူးကို အားပေးအားမြှောက်ပြုကာ မြှင့်တင်ခြင်းသည် စကားကြီးစကားကျယ်ထက် ဘာမျှ မပိုပေ။ လူသားမျိုးနွယ်၏ လတ်တလော အခြေအနေကို မဆိုထားနှင့်၊ လူ၏ လိုအပ်ချက်များနှင့်ပင် မကိုက်ညီပေ။ အခြားသူများအတွက် မိမိကိုယ်ကျိုးကို စွန့်လွှတ်အနစ်နာခံရန် တောင်းဆိုချက်သည် လက်တွေ့အရှိတရားနှင့် မကိုက်ညီသကဲ့သို့ လူလည်းမဆန်လင့်ကစား လူတို့၏ စိတ်နှလုံး နက်ရှိုင်းရာအတွင်း၌ နေရာတစ်ခုကို ယူထားဆဲဖြစ်ပြီး ၎င်းတို့၏ အတွေးများသည်လည်း ထိုအရာ၏ လွှမ်းမိုးခြင်းနှင့် ချုပ်ချယ်ခြင်းကို အတိုင်းအတာ အမျိုးမျိုးထိ ခံနေရဆဲ ဖြစ်သည်။ လူတို့သည် မိမိတို့ကိုယ်တိုင်အတွက်သာ ပြုမူဆောင်ရွက်သည့်အခါ၊ အခြားသူများအတွက် ပြုမူဆောင်ရွက်ခြင်းမရှိသည့်အခါ၊ အခြားသူများကို မကူညီသည့်အခါ၌ဖြစ်စေ၊ အခြားသူများအပေါ် မစဉ်းစားသည့်အခါ သို့မဟုတ် အခြားသူများအတွက် ထည့်သွင်းစဉ်းစားပေးခြင်း မရှိသည့်အခါ၌ဖြစ်စေ စိတ်နှလုံးတွင် မကြာခဏ ပြစ်တင်ဝေဖန်ခြင်း ခံစားကြရသည်။ မမြင်နိုင်သည့် ဖိအားတစ်ခုကို ၎င်းတို့ ခံစားရပြီး တစ်ခါတစ်ရံ၌ဆိုလျှင် ၎င်းတို့ကို စိုက်ကြည့်နေသည့် အခြားသူများ၏ အပြစ်မြင်သော မျက်လုံးများကိုပင် ခံစားကြရသည်။ ထိုသို့သော ခံစားချက်များအားလုံးသည် ၎င်းတို့၏ စိတ်နှလုံး နက်ရှိုင်းရာအတွင်း အမြစ်တွယ်ထားသည့် ရိုးရာ လူ့ကျင့်ဝတ် သဘောတရား၏ လွှမ်းမိုးမှုကြောင့် ဖြစ်ပေါ်လာခြင်း ဖြစ်သည်။ သင်တို့သည်လည်း အခြားသူများအတွက် မိမိကိုယ်ကျိုးကို စွန့်လွှတ်အနစ်နာခံရမည်ဟူ၍ ပြဋ္ဌာန်းထားသည့် ရိုးရာယဉ်ကျေးမှု၏ လွှမ်းမိုးခြင်းကို အတိုင်းအတာ အမျိုးမျိုးအထိ ခံထားရသလော။ (ခံထားရပါသည်။) များစွာသော လူတို့သည် ရိုးရာယဉ်ကျေးမှုရှိ သတ်မှတ်ချက်များကို ထောက်ခံနေကြဆဲဖြစ်ပြီး တစ်စုံတစ်ဦးက ဤသတ်မှတ်ချက်များကို လိုက်နာစောင့်ထိန်းနိုင်လျှင် လူတို့သည် ထိုသူအပေါ် အကောင်းမြင်ကြလိမ့်မည်ဖြစ်ကာ ဤသတ်မှတ်ချက်များ မည်မျှကို သူဖြည့်ဆည်းသည်ဖြစ်စေ သူ့အား မည်သူကမျှ ပြစ်တင်ဝေဖန်ကြလိမ့်မည် မဟုတ်ပေ သို့မဟုတ် ဆန့်ကျင်ကြလိမ့်မည် မဟုတ်ပေ။ လူတစ်ဦးသည် လမ်းမပေါ် တစ်စုံတစ်ဦး လဲကျသွားသည်ကို တွေ့သော်လည်း ကူထူပေးခြင်း မရှိသည်ကို တစ်ယောက်ယောက်က မြင်လျှင် ထိုလူကို လူတိုင်းက အလွန် လူမဆန်ကြောင်း ပြောဆိုလျက် လိုလားကြမည် မဟုတ်ပေ။ ရိုးရာယဉ်ကျေးမှုက တောင်းဆိုထားပြီး လူတို့နှင့် သက်ဆိုင်နေသော စံနှုန်းများသည် လူတို့၏ စိတ်နှလုံးတွင် နေရာတစ်ခု ယူထားကြောင်း ဤအရာက ပြသပေသည်။ ထို့ကြောင့် လူတစ်ဦးသည် ရိုးရာယဉ်ကျေးမှုမှ လာသည့် ဤအရာများအပေါ် အခြေခံ၍ အကဲဖြတ်ခြင်းခံရပါက မှန်ကန်တိကျသလော။ သမ္မာတရားကို နားမလည်သည့်သူတို့သည် ဤကိစ္စရပ်ကို မည်သည့်အခါတွင်မျှ အပြည့်အဝ နားလည်နိုင်ကြလိမ့်မည် မဟုတ်ပေ။ ရိုးရာယဉ်ကျေးမှုသည် လူသားဘဝ၏ တစ်စိတ်တစ်ပိုင်း ဖြစ်နေခဲ့သည်မှာ ထောင်စုနှစ်ချီ ကြာပြီဟု ဆိုနိုင်သော်လည်း ထိုအရာက မည်သည့် အကျိုးတရားကို တကယ်တမ်း စွမ်းဆောင်ရရှိပြီး ဖြစ်သနည်း။ လူသားမျိုးနွယ်၏ ဝိညာဉ်ရေးအမြင်ကို ပြောင်းလဲစေပြီး ဖြစ်သလော။ ယဉ်ကျေးမှုနှင့် တိုးတက်မှုတို့ကို လူ့အဖွဲ့အစည်းထံ ဆောင်ကြဉ်းလေပြီလော။ လူ့အဖွဲ့အစည်းရှိ အများပြည်သူ ဘေးကင်းလုံခြုံမှု ပြဿနာများကို ထိုအရာက ဖြေရှင်းပေးပြီလော။ ဤအရာတစ်ခုမျှ ဖြေရှင်းပေးခြင်း မရှိပြီ။ ရိုးရာယဉ်ကျေးမှုသည် လုံးဝ ထိရောက်ခြင်း မရှိလေပြီ။ ထို့ကြောင့် ရိုးရာယဉ်ကျေးမှုက တောင်းဆိုထားပြီး လူနှင့် သက်ဆိုင်သော ထိုစံနှုန်းများကို စံသတ်မှတ်ချက်များအဖြစ် ယူဆ၍မရနိုင်ဟု ငါတို့ အသေအချာပြောနိုင်သည်။ ထိုအရာများသည် လူတို့၏ လက်နှင့် ခြေများကို ချည်နှောင်ရန်၊ ၎င်းတို့၏ အတွေးများကို ဘောင်ခတ်ပြီး ၎င်းတို့၏ အပြုအမူကို ထိန်းညှိပေးရန် ရည်ရွယ်သည့် အချုပ်အချယ်များသာ ဖြစ်သည်။ လူက မည်သည့်နေရာသို့ သွားသည်ဖြစ်စေ ကောင်းစွာပြုမူရန်၊ စည်းမျဉ်းများကို လိုက်လျှောက်ရန်၊ လူသားမျိုးနွယ်အသွင်တစ်ခု ရှိရန်၊ သက်ကြီးသူကို လေးစားရန်၊ ငယ်ရွယ်သူကို ဂရုစိုက်ရန်၊ သက်ကြီးဝါကြီးများအား မည်သို့ လေးစားရမည်ကို သိရှိရန်အလို့ငှာ ထိုစံနှုန်းများက လုပ်ထားခြင်း ဖြစ်သည်။ လူတစ်ဦးသည် နုံအကာ မယဉ်ကျေးသည့်ပုံပေါ်ခြင်းကြောင့် အခြားသူတို့ စိတ်မချမ်းမသာ မဖြစ်ရရန်အလို့ငှာ ထိုအရာများက လုပ်ထားခြင်း ဖြစ်သည်။ အလွန်ဆုံးအနေဖြင့် ဤစံနှုန်းများက လုပ်ဆောင်သမျှမှာ လူတို့အား အနည်းငယ် ပို၍ ကြည့်ကောင်းစေကာ ယဉ်ကျေးဖွယ်ရာ ရှိစေခြင်းသာ ဖြစ်သည်။ အမှန်တွင်မူ ဤသည်မှာ လူတို့၏ အနှစ်သာရနှင့် မည်သည့် ပတ်သက်မှုမျှ မရှိဘဲ အခြားသူများထံမှ ယာယီ ထောက်ခံမှုကို ရရှိဖို့နှင့် မိမိ၏ ဝင့်ဝါမှုကို ဖြည့်ဆည်းဖို့အတွက်သာ အသုံးတည့်သည်။ လူတို့က ၎င်းတို့အတွက် သင် တောက်တိုမည်ရ လုပ်ဆောင်ပေးခြင်းကြောင့် သင် အဘယ်မျှ လူကောင်းတစ်ဦး ဖြစ်သည်ကို ပြောကြချိန်တွင် သင် အလွန် သာယာကြည်နူးမိသည်။ သင်သည် ဘတ်စကားပေါ်တွင် ငယ်ရွယ်သူနှင့် သက်ကြီးသူတို့အတွက် ထိုင်ခုံဖယ်ပေးခြင်းအားဖြင့် သူတို့ကို ဂရုစိုက်နိုင်ကြောင်း ပြသ၍ သင့်ကို လိမ္မာလိုက်သည့် ကလေးတစ်ဦးဖြစ်ကြောင်းနှင့် နိုင်ငံ၏ အနာဂတ်ဖြစ်ကြောင်း အခြားသူများက ပြောကြသည့်အခါတွင်လည်း သင် အလွန် သာယာကြည်နူးမိလေသည်။ လက်မှတ် ဝယ်ယူရန် တန်းစီနေစဉ် သင့်နောက်ရှိ တစ်စုံတစ်ဦးကို လက်မှတ် ဦးစွာ သင် ဝယ်ခွင့်ပေး၍ အခြားသူများက သင့်အား ထောက်ထားစာနာပေးတတ်ခြင်းအတွက် ချီးမွမ်းကြသည့်အခါတွင်လည်း သင် သာယာကြည်နူးသည်။ စည်းမျဉ်းအနည်းငယ် လိုက်လျှောက်ကာ အပြုအမူကောင်းနှင့်ဆိုင်သည့် လုပ်ရပ်အနည်းငယ် ပြပြီးနောက်တွင် သင့်ထံ၌ မြင့်မြတ်သည့် အကျင့်စရိုက်ရှိသည်ဟု သင် ခံစားရသည်။ တစ်ကြိမ်တစ်ခါတည်း ဖြစ်သော လုပ်ရပ်ကောင်း အနည်းငယ်ကို လုပ်ပြီးနောက်တွင် အခြားသူများထက် သင်သည် သာ၍ မြင့်မားသော အဆင့်အတန်းတစ်ခု ရှိသည်ဟု ယုံကြည်ပါက ဤသည်မှာ မိုက်မဲသည် မဟုတ်လော။ ဤမိုက်မဲမှုက သင့်အား လမ်းပျောက်သွားအောင်နှင့် ဆင်ခြင်တုံတရား ပျောက်သွားအောင် လုပ်ပစ်လိုက်နိုင်သည်။ အခြားသူများအတွက် မိမိကိုယ်ကျိုးကို စွန့်လွှတ်အနစ်နာခံရန်ဟူသည့် ဤအကျင့်စာရိတ္တ ဆိုရိုးအကြောင်း မတန်တဆ အချိန်ယူ၍ မိတ်သဟာယပြုရန်မှာ အကျိုးမရှိပေ။ ထိုအရာနှင့် ဆက်စပ်နေသည့် ပြဿနာများမှာ ပိုင်းခြားသိမြင်ရန် အတော်အတန် လွယ်ကူ၏။ အဘယ်ကြောင့်ဆိုသော် ထိုအရာက လူတို့၏ လူ့သဘာဝ၊ အကျင့်စရိုက်၊ ဂုဏ်သိက္ခာတို့ကို အင်မတန် ကြီးမားလှသည့် အတိုင်းအတာတစ်ခုအထိ ဖောက်ပြန်စေကာ ပုံပျက်စေသောကြောင့် ဖြစ်သည်။ ထိုအရာက ၎င်းတို့အား သာ၍ မရိုးမသား၊ လက်တွေ့မကျ ဖြစ်လာစေသည်။ မိမိကိုယ်မိမိ ကျေနပ်လာစေသည်။ ၎င်းတို့ မည်သို့ အသက်ရှင်သင့်သည်၊ တကယ့်ဘဝတွင် လူများ၊ အဖြစ်အပျက်များ၊ အမှုအရာများအား မည်သို့ ပိုင်းခြားသိမြင်ရမည်ဆိုသည်နှင့် တကယ့်ဘဝတွင် ၎င်းတို့အပေါ် ဖြစ်ပျက်လာသည့် ပြဿနာအမျိုးမျိုးအား မည်သို့ ကိုင်တွယ်ဖြေရှင်းရမည်ဆိုသည်တို့ကို သိရှိနိုင်စွမ်း သာ၍ လျော့နည်းစေလေသည်။ လူတို့သည် အကူအညီအချို့သာ ပေးနိုင်စွမ်းရှိကြပြီး အခြားသူတို့အား ၎င်းတို့၏ စိုးရိမ်ပူပန်မှုများနှင့် ပြဿနာများမှ သက်သာရာရအောင် လုပ်ပေးနိုင်စွမ်းသာ ရှိကြကာ ဘဝတွင် ၎င်းတို့ လျှောက်သင့်သည့် လမ်းကြောင်းနှင့် ပတ်သက်၍မူ ဦးတည်ရာမဲ့ ဖြစ်နေကြ၍ စာတန်၏ ကြိုးကိုင်ခြယ်လှယ်ခြင်းခံရကာ စာတန်၏ လှောင်ရယ်ခြင်းကို ခံရသည့်သူများ ဖြစ်လာလေသည်။ ဤသည်မှာ အရှက်ကွဲခြင်း အမှတ်လက္ခဏာတစ်ခု မဟုတ်လော။ မည်သို့ဆိုစေ အခြားသူများအတွက် မိမိကိုယ်ကျိုးကို စွန့်လွှတ်အနစ်နာခံခြင်းဖြစ်သည့် ဤကိုယ်ကျင့်တရား စံနှုန်းဟု ဆိုလေသောအရာသည် မရိုးသားသကဲ့သို့ လျော်လည်း မလျော်ကန်သော ဆိုရိုးတစ်ခု ဖြစ်သည်။ ပြောစရာ မလိုသည်မှာ ဤကိစ္စနှင့်စပ်လျဉ်း၍ ဘုရားသခင်ကမူ လူသားများအား အပ်နှင်းထားသည့် တာဝန်များ၊ ဝတ္တရားများ၊ အလုပ်များကို ဖြည့်ဆည်းရန်၊ လူတို့ကို နာကျင်အောင်၊ ထိခိုက်နစ်နာအောင် သို့မဟုတ် အကျိုးပျက်ပြားအောင် မလုပ်ရန်နှင့် အခြားသူများ အကျိုးရှိကာ အကျိုးခံစားနိုင်သည့် နည်းလမ်းဖြင့် ပြုမူကြရန်သာ တောင်းဆိုပေသည်။ ဤမျှနှင့် လောက်ပြီဖြစ်၏။ အပိုဆောင်း တာဝန်တစ်ခုတလေ သို့မဟုတ် ဝတ္တရားတစ်ခုတလေကို တာဝန်ယူရန် လူတို့အား ဘုရားသခင် မတောင်းဆိုပေ။ သင်၏ အလုပ်၊ တာဝန်၊ ဝတ္တရားများ အားလုံးကို သင် ဖြည့်ဆည်းနိုင်ပါက သင် အဆင်ပြေနှင့်နေပြီ ဖြစ်သည်။ ယင်းသည် ရိုးရှင်းသည် မဟုတ်လော။ (ရိုးရှင်းပါသည်။) ဤအရာသည် ဖြစ်မြောက်အောင် လုပ်ဖို့ လွယ်ကူ၏။ ဤအရာသည် အလွန် ရိုးရှင်းပြီး လူတိုင်းကလည်း သိနားလည်ကို ထောက်ရှုသော် သာ၍ အသေးစိတ်ကျကျ မိတ်သဟာယပြုပေးရန် မလိုအပ်ပေ။

ဆ။ “အမျိုးသမီးတစ်ယောက်သည် အကျင့်သီလကောင်းရမည်။ ကြင်နာ၊ နူးညံ့သိမ်မွေ့ကာ ကိုယ်ကျင့်တရားရှိရမည်။” ဟူသည်ကို စိစစ်ခြင်း

ဆက်လက်၍ “အမျိုးသမီးတစ်ဦးသည် အကျင့်သီလကောင်းရမည်၊ ကြင်နာတတ်ရမည်၊ နူးညံ့သိမ်မွေ့ပြီး ကိုယ်ကျင့်တရားရှိရမည်” ဟူသည့် အကျင့်စာရိတ္တဆိုင်ရာ အဆိုကို ငါဆွေးနွေးသွားမည်။ ဤအဆိုနှင့် အကျင့်စာရိတ္တအတွက် သတ်မှတ်ထားသည့် အခြားစံနှုန်းများကြားရှိ ခြားနားချက်မှာ ဤစံနှုန်းက အမျိုးသမီးများကို အထူးသဖြင့် ရည်ညွှန်းထားခြင်းပင် ဖြစ်သည်။ “အမျိုးသမီးတစ်ဦးသည် အကျင့်သီလကောင်းရမည်၊ ကြင်နာတတ်ရမည်၊ နူးညံ့သိမ်မွေ့ပြီး ကိုယ်ကျင့်တရားရှိရမည်” ဟူသည်မှာ ကိုယ်ကျင့်တရားပညာရှင်များဟု ဆိုလေသူများက အဆိုပြုထားသည့် အမျိုးသမီးများအပေါ် လူမဆန်သကဲ့သို့ လက်တွေ့လည်းမကျသော တောင်းဆိုချက်တစ်ခု ဖြစ်သည်။ အဘယ်ကြောင့် ထိုသို့ ငါပြောရသနည်း။ သမီးများဖြစ်စေ၊ ဇနီးမယားများဖြစ်စေ အမျိုးသမီးများအားလုံးသည် အကျင့်သီလကောင်းရမည်၊ ကြင်နာတတ်ရမည်၊ နူးညံ့သိမ်မွေ့ပြီး ကိုယ်ကျင့်တရားရှိရမည်ဟု ဤစံနှုန်းက တောင်းဆို၏။ ကောင်းမြတ်ပြီး ဂုဏ်သရေရှိသော အမျိုးသမီးတစ်ဦးအဖြစ် ယူဆခံရရန်အလို့ငှာ ၎င်းတို့သည် ဤအကျင့်စာရိတ္တမျိုးကို လက်တွေ့လုပ်ဆောင်ကာ ဤကိုယ်ကျင့်စရိုက်ကို ပိုင်ဆိုင်ရမည်ဖြစ်သည်။ ဤအရာက အမျိုးသားများကို သွယ်ဝိုက်ညွှန်းဆိုသည့်အရာမှာ အမျိုးသမီးများသည် အကျင့်သီလကောင်းရမည်၊ ကြင်နာရမည်၊ နူးညံ့သိမ်မွေ့ကာ ကိုယ်ကျင့်တရားရှိရမည်ဖြစ်သော်လည်း အမျိုးသားများမှာမူ ထိုသို့ လုပ်ဖို့ မလိုအပ်၊ အမျိုးသားများမှာ အကျင့်သီလကောင်းရန် သို့မဟုတ် ကြင်နာတတ်ရန် မလိုအပ်သကဲ့သို့ နူးညံ့သိမ်မွေ့ရန် သို့မဟုတ် ကိုယ်ကျင့်တရားရှိရန်လည်း သာ၍ပင် မလိုအပ်ဟူ၍ ဖြစ်သည်။ အမျိုးသားများက မည်သည့်အရာ လုပ်ဆောင်ရသနည်း။ ၎င်းတို့၏ ဇနီးမယားများက အကျင့်သီလကောင်းရန်၊ ကြင်နာတတ်ရန်၊ နူးညံ့သိမ်မွေ့ကာ ကိုယ်ကျင့်တရားရှိရန် ပျက်ကွက်ပါက ထိုဇနီးမယားများကို ၎င်းတို့ ကွာရှင်းနိုင်၊ စွန့်ပစ်နိုင်သည်ဟူ၏။ အမျိုးသားတစ်ဦးသည် သူ၏ ဇနီးကို မစွန့်ပစ်ရက်နိုင်ပါက မည်သည့်အရာ လုပ်ဆောင်သင့်သနည်း။ မိမိ၏ ဇနီးအား အကျင့်သီလကောင်းသည့်၊ ကြင်နာတတ်သည့်၊ နူးညံ့သိမ်မွေ့ကာ ကိုယ်ကျင့်တရားရှိသည့် အမျိုးသမီးအဖြစ်သို့ ပြောင်းလဲပေးသင့်သည် ဟူသတတ်။ ဤသည်မှာ သူ၏ တာဝန်နှင့် ဝတ္တရား ဖြစ်သည်။ အမျိုးသားများ၏ လူမှုရေးတာဝန်မှာ အမျိုးသမီးများကို တင်းကျပ်စွာ ကွပ်ကဲ၊ လမ်းပြပြီး ကြီးကြပ်ရန် ဖြစ်သည်။ ၎င်းတို့သည် ကြီးကြပ်သူများဟူသည့် မိမိတို့၏ အခန်းကဏ္ဍကို လုံးလုံးလျားလျား အကောင်အထည်ဖော်ရသည်။ အကျင့်သီလကောင်းသည့်၊ ကြင်နာတတ်သည့်၊ နူးညံ့သိမ်မွေ့ကာ ကိုယ်ကျင့်တရားရှိသည့် အမျိုးသမီးများကို ၎င်းတို့ဖိနှိပ်ထားရပြီး ထိုအမျိုးသမီးများ၏ အရှင်သခင်များနှင့် အိမ်ဦးခေါင်းများအဖြစ် ဆောင်ရွက်ကြရကာ အမျိုးသမီးများက မိမိတို့ လုပ်ဆောင်သင့်သည့် အရာကို လုပ်ဆောင်ပြီး မိမိတို့ ဖြည့်ဆည်းထိုက်သော ဝတ္တရားများကို ဖြည့်ဆည်းကြလေအောင် ၎င်းတို့သေချာလုပ်ရသည်။ ဆန့်ကျင်ဖက်အနေဖြင့် အမျိုးသားများသည် ဤအကျင့်စာရိတ္တကို လက်တွေ့လုပ်ဆောင်ရန် မလိုအပ်။ ၎င်းတို့သည် ဤစည်းမျဉ်း၏ ခြွင်းချက်တစ်ခု ဖြစ်နေသည်။ အမျိုးသားများသည် ဤစည်းမျဉ်း၏ ခြွင်းချက်တစ်ခု ဖြစ်သည်ကို ထောက်ရှုသော် အကျင့်စာရိတ္တနှင့်ပတ်သက်သည့် ဤအဆိုသည် အမျိုးသားများက အမျိုးသမီးများကို ဝေဖန်အကဲဖြတ်နိုင်သည့် စံနှုန်းတစ်ခုသာ ဖြစ်သည်။ ဆိုလိုသည်မှာ အမျိုးသားတစ်ဦးသည် အကျင့်စာရိတ္တကောင်း ရှိသော အမျိုးသမီးတစ်ဦးကို လက်ထပ်လိုသည့်အခါ ထိုအမျိုးသမီးကို မည်သို့ ဝေဖန်အကဲဖြတ်သင့်သနည်း။ ထိုအမျိုးသမီးက အကျင့်သီလကောင်းခြင်း၊ ကြင်နာတတ်ခြင်း၊ နူးညံ့သိမ်မွေ့ခြင်း၊ ကိုယ်ကျင့်တရားရှိခြင်းတို့ ရှိမရှိကို သူဆုံးဖြတ်လိုက်ရုံပင် ဖြစ်၏။ ထိုအမျိုးသမီးသည် အကျင့်သီလကောင်း၍ ကြင်နာတတ်ပြီး နူးညံ့သိမ်မွေ့ကာ ကိုယ်ကျင့်တရားရှိပါက သူလက်ထပ်နိုင်သည်။ ထိုအမျိုးသမီးက ထိုသို့ မဟုတ်လျှင် သူလက်မထပ်သင့်ပေ။ ထိုသို့သော အမျိုးသမီးကို သူလက်ထပ်မည်ဆိုလျှင် အခြားသူတို့က ထိုအမျိုးသမီးကို အထင်သေးကာ လူကောင်းတစ်ဦး မဟုတ်ဟူ၍ပင် ပြောဆိုပေမည်။ ထို့ကြောင့် အမျိုးသမီးတစ်ဦးအနေဖြင့် အကျင့်သီလကောင်းသည်၊ ကြင်နာတတ်သည်၊ နူးညံ့သိမ်မွေ့သည်၊ ကိုယ်ကျင့်တရားရှိသည်ဟု ယူဆခံရရန်အလို့ငှာ မည်သည့်တိကျသော သတ်မှတ်ချက်များကို ဖြည့်ဆည်းရမည်ဟု ကိုယ်ကျင့်တရားပညာရှင်တို့က ဆိုကြသနည်း။ ဤနာမဝိသေသနများတွင် တိကျသည့် အဓိပ္ပာယ်များ ရှိသလော။ “အကျင့်သီလကောင်းသော”၊ “ကြင်နာတတ်သော”၊ “နူးညံ့သိမ်မွေ့သော”၊ “ကိုယ်ကျင့်တရားရှိသော” ဟူသည့် စကားလေးလုံး တစ်ခုစီ၏ နောက်ကွယ်တွင် အဓိပ္ပာယ်များစွာ ရှိပြီး ဤလက္ခဏာများထဲမှ အဘယ်တစ်ခုကမျှ လျော်ညီအောင်နေရန် မည်သူအတွက်မျှ မလွယ်ကူပေ။ မည်သည့်လူ သို့မဟုတ် မည်သည့်ပညာရှင်ကမျှ ဤလက္ခဏာများနှင့် လျော်ညီအောင် မနေနိုင်သည့်တိုင် သာမန်အမျိုးသမီးများကို ထိုသို့နေရန် ၎င်းတို့က တောင်းဆိုကြလေသည်။ ဤသည်မှာ အမျိုးသမီးများအတွက် အလွန့်အလွန် မတရားပေ။ သို့ဖြစ်ရကား အမျိုးသမီးများအနေဖြင့် အကျင့်သီလကောင်းသည်၊ ကြင်နာတတ်သည်၊ နူးညံ့သိမ်မွေ့သည်၊ ကိုယ်ကျင့်တရားရှိသည်ဟု ယူဆခံရရန်အလို့ငှာ ပြသရမည့် အခြေခံကျသော အပြုအမူများနှင့် အကျင့်စာရိတ္တဆိုင်ရာ တိကျသော ပုံစံများမှာ မည်သည့်အရာများ ဖြစ်သနည်း။ ဦးဆုံးအနေဖြင့် အမျိုးသမီးများသည် မိမိတို့နေအိမ်၏ အတွင်းခန်းအပြင်ဘက်သို့ လုံးဝ ခြေမချရသကဲ့သို့ ၎င်းတို့ခြေထောက်ကိုလည်း သုံးလက်မအကွာ စည်းနှောင်ထားရသည်။ ယင်းမှာ ကလေးငယ်တစ်ဦး၏ လက်ဖဝါးအလျားခန့်ပင် မရှိပေ။ ဤအရာက အမျိုးသမီးများကို ချုပ်ချယ်ထားပြီး ၎င်းတို့ကြိုက်သည့်နေရာတိုင်းသို့ မသွားနိုင်အောင် သေချာလုပ်ထားသည်။ အိမ်ထောင်မပြုမီတွင် အမျိုးသမီးများကို မိမိတို့ နေအိမ်အတွင်းခန်း၏ အပြင်သို့ ထွက်ခွင့်မပေးထားပေ။ ၎င်းတို့သည် ပြင်ပလောကနှင့် ကင်းပြတ်သော သီးသန့်အခန်းငယ်ထဲတွင် မိမိတို့ကိုယ်ကို ပိတ်လှောင်ထားရပြီး မိမိတို့မျက်နှာကို လူကြားထဲ မပြရပေ။ ဤစည်းမျဉ်းများကို ၎င်းတို့လိုက်နာနိုင်ပါက အကျင့်သီလရှိသည့်၊ ကြင်နာတတ်သည့်၊ နူးညံ့သိမ်မွေ့သည့်၊ ကိုယ်ကျင့်တရားရှိသည့် အိမ်ထောင်မကျသေးသော အမျိုးသမီးတစ်ဦး၏ ကိုယ်ကျင့်စရိုက်ကို ပိုင်ဆိုင်ကြသည်ဟူ၏။ အိမ်ထောင်ပြုပြီးနောက်တွင်လည်း အမျိုးသမီးတစ်ဦးသည် မိမိ၏ ယောက္ခမများကို သားသမီးဝတ်နှင့်ဆိုင်သော နာခံမှုပြရပြီး မိမိလင်ယောက်ျား၏ အခြားသော ဆွေမျိုးများကို ယဉ်ကျေးပျူငှာစွာ ဆက်ဆံရသည်။ သူ့ယောက်ျား၏ မိသားစုက သူ့ကို မည်သို့ဆက်ဆံသည်ဖြစ်စေ၊ မည်သို့နှိပ်စက်ညှဉ်းပန်းသည်ဖြစ်စေ သစ္စာရှိသည့် ဒူပေနာပေခံလုပ်သားတစ်ဦးကဲ့သို့ အခက်အခဲနှင့် ဝေဖန်မှုတို့ကို သူသည်းညည်းခံရသည်။ ငယ်သူရော ကြီးသူပါမကျန် မိသားစုဝင်အားလုံးကို သူအလုပ်အကျွးပြုရသည်။ ဘိုးဘေးမျိုးရိုးကို ဆက်ထိန်းထားရန် သားသမီးများလည်း မွေးပေးရသေးသည်။ အားလုံးကို အနည်းငယ်မျှ စောဒကတက်ခြင်းမရှိဘဲ သူလုပ်ဆောင်ရ၏။ မိမိယောက္ခမများ၏ လက်ထဲတွင် သူမည်မျှ ရိုက်နှက်ခံရသည်ဖြစ်စေ၊ မတရားမှုများ မည်မျှခံစားရသည်ဖြစ်စေ၊ သူမည်မျှ ပင်ပန်းနွမ်းလျပြီး အလုပ်မည်မျှ ကြိုးစားလုပ်ရသည်ဖြစ်စေ ဤအရာတစ်ခုတလေကိုမျှ မိမိ၏ လင်ယောက်ျားထံ လုံးဝ ညည်းညူပြ၍ မရပေ။ မိမိယောက္ခမများ၏ အနိုင်ကျင့်ခြင်းကို သူမည်မျှ ခံရသည်ဖြစ်စေ မိသားစုပြင်ပရှိ မည်သူ့ကိုမျှ သူအသိပေး၍ မရသကဲ့သို့ သူ့မိသားစုအကြောင်း အတင်းအဖျင်းစကား ဖြန့်၍လည်း မရပေ။ သူမည်မျှ မတရားခံထားရသည်ဖြစ်စေ ထုတ်ဖော်ပြောဆို၍ မရဘဲ စော်ကားမှုများနှင့် အရှက်ကွဲမှုများကို တိတ်ဆိတ်စွာ မျိုသိပ်ထားရသည်။ အခက်အခဲနှင့် ဝေဖန်မှုတို့ကို သူသည်းညည်းခံရသည်သာမက ဖိနှိပ်မှုကို အောက်ကျို့စွာ ကျိုးနွံနာခံရန်၊ သူ၏ ခံပြင်းဒေါသထွက်စိတ်ကို အောင့်အည်းထားရန်၊ အရှက်ကွဲခြင်းနှင့် တာဝန်ဟူသည့် ဝန်ထုပ်ကို သည်းညည်းခံရန် သင်ယူရသည်။ ခံနိုင်ရည်ရှိခြင်းနှင့် စိတ်ရှည်သည်းခံခြင်း ပညာကို သူသင်ယူရ၏။ အစာစားရာတွင် မည်သည့်အစားအသောက်ကောင်းများ ရှိသည်ဖြစ်စေ အခြားမိသားစုဝင်များကို ဦးစွာ စားခွင့်ပေးရသည်။ သူ၏ သားသမီးဝတ်ဆိုင်ရာ နာခံမှုကို ပြသရန် ပထမဦးစွာ သူ၏ ယောက္ခမများကို စားခွင့်ပေးရပြီး ထို့နောက်တွင် သူ၏ လင်ယောက်ျားနှင့် သားသမီးများကို စားခွင့်ပေးရသည်။ အခြားလူတိုင်း စားပြီးသွားကြကာ စားကောင်းသောက်ဖွယ်အားလုံး ကုန်သွားသည့်နောက်တွင် ကျန်နေသည့် စားကြွင်းစားကျန် ရှိသမျှလေးဖြင့် မိမိ၏ ဝမ်းကို သူဖြည့်ရရှာသည်။ ငါယခုတင် ဆွေးနွေးပြသွားသည့် သတ်မှတ်ချက်များအပြင် မျက်မှောက်ခေတ်ကာလတွင် အမျိုးသမီးများသည် “အိမ်တွင်း၊ အိမ်ပြင် မိသားစုအရေးကိစ္စများကို ကိုင်တွယ်ရန်” လည်း မျှော်လင့်ခံကြရသည်။ ဤစကားရပ်ကို ငါကြားခဲ့ချိန်တွင် တွေးမိသည်မှာ အမျိုးသမီးများက အိမ်တွင်း၊ အိမ်ပြင် မိသားစုအရေးကိစ္စများကို ကိုင်တွယ်ရန် မျှော်လင့်ခံရသည်ဆိုလျှင် အမျိုးသားများအားလုံးက မည်သည့်အရာ လုပ်နေကြသနည်းဟူ၍ပင်။ အမျိုးသမီးများသည် တစ်မိသားစုလုံးအတွက် ချက်ပြုတ်ပေးရသည်။ အိမ်မှုဝေယျာဝစ္စများကို လုပ်ကာ အိမ်တွင် ကလေးများကို စောင့်ရှောက်ပေးရသည်။ လယ်ကွင်းများထဲသို့ သွားကာ အလုပ်ကြမ်းလည်း လုပ်ရသည်။ ဤအလုပ်အားလုံးကို ပြီးစီးအောင် လုပ်ခြင်းအားဖြင့် အိမ်တွင်ရော အိမ်ပြင်ပတွင်ပါ ၎င်းတို့ ထူးချွန်နေရသည်။ ဆန့်ကျင်ဖက်အနေဖြင့် အမျိုးသားများကမူ အလုပ်သွားဖို့သာ လိုအပ်၏။ ထို့နောက် အိမ်ပြန်လာကာ အပျော်အပါးဖြင့် မိမိတို့ အချိန်ကို ဖြုန်းတီးပြီး မည်သည့်အိမ်မှုဝေယျာဝစ္စများကိုမျှ မလုပ်ဆောင်ကြချေ။ အလုပ်တွင် တစ်စုံတစ်ရာက ၎င်းတို့ကို ဒေါသထွက်စေလျှင် မိမိတို့ ဇနီးမယားနှင့် သားသမီးများအပေါ် ဒေါသပေါက်ကွဲကြလေသည်။ ဤသည်မှာ တရားမျှတသလော။ ငါဆွေးနွေးသွားသည့် ဤကိစ္စရပ်များမှ မည်သည့်အရာကို သင်တို့လေ့လာမိထားကြသနည်း။ မည်သူကမျှ အမျိုးသားများ၏ အကျင့်စာရိတ္တအပေါ် တောင်းဆိုချက်တစ်ခုတလေမျှ မချမှတ်ထားသော်လည်း အမျိုးသမီးများမှာမူ အကျင့်သီလကောင်းသည့်၊ ကြင်နာတတ်သည့်၊ နူးညံ့သိမ်မွေ့သည့်၊ ကိုယ်ကျင့်တရားရှိသည့် အကျင့်စရိုက်တစ်ခုကို ထိန်းသိမ်းထားရန်အပြင် အိမ်တွင်း၊ အိမ်ပြင် မိသားစု အရေးကိစ္စများကို ကိုင်တွယ်ရန်လည်း မျှော်လင့်ခံရသည်။ ထိုသို့သော သတ်မှတ်ချက်များကို အမျိုးသမီးမည်မျှက ဖြည့်ဆည်းနိုင်သနည်း။ အမျိုးသမီးများအပေါ် ထိုသို့သော တောင်းဆိုချက်များ ပြုလုပ်ခြင်းက တရားမျှတခြင်း မရှိသည် မဟုတ်လော။ အမျိုးသမီးတစ်ဦးသည် အမှားအနည်းငယ်မျှ ပြုလုပ်မိပါက ရိုက်နှက်ခံရသည်။ စော်ကားခံရသည်။ မိမိယောက်ျား၏ စွန့်ပစ်ခြင်းကိုပင် ခံရနိုင်သည်။ အမျိုးသမီးများသည် ဤအရာအားလုံးကို သည်းညည်းခံရုံသာ ရှိ၏။ အမှန်တကယ် ၎င်းတို့ မည်သို့မျှ မခံနိုင်တော့သည့်အခါ ကိုယ့်ကိုယ်ကိုယ် သတ်သေဖို့သာ ရွေးချယ်နိုင်ကြလေသည်။ အမျိုးသမီးများသည် အမျိုးသားများထက် ကိုယ်ကာယပိုင်းတွင် သာ၍ အားနည်းနေပြီး အားသန်မှုနှင့် ကာယစွမ်းရည် လျော့နည်းနေချိန်တွင် ၎င်းတို့အပေါ် ထိုသို့သော တောင်းဆိုချက်များ အတိအကျပြုလုပ်ခြင်းက အတန်ငယ် ဖိနှိပ်ချုပ်ချယ်ရာ ကျနေသည် မဟုတ်လော။ ယနေ့ ဤနေရာတွင် ရှိသည့် အမျိုးသမီးများဖြစ်ကြကုန်သော သင်တို့အပေါ် လက်တွေ့ဘဝ၌ ထိုသို့သော တောင်းဆိုချက်များကို လူတို့ပြုလုပ်ပါက လွန်ကဲသည်ဟု သင်တို့မြင်မည် မဟုတ်လော။ အမျိုးသားများသည် အမျိုးသမီးများအပေါ် ထိန်းချုပ်မှုရှိရန် အမှန်တကယ် ရည်ရွယ်ခံထားရခြင်း ဖြစ်သလော။ ၎င်းတို့သည် အမျိုးသမီးများ၏ ကျွန်သခင်များဖြစ်ရန်နှင့် အမျိုးသမီးများကို အတင်းခိုင်းပြီး အခက်အခဲများ သည်းညည်းခံစေရန် ရည်ရွယ်ခံထားရခြင်း ဖြစ်သလော။ မလျော်ကန်သော ဤအခြေအနေကို ထောက်ရှုသော် “အမျိုးသမီးတစ်ယောက်သည် အကျင့်သီလကောင်းရမည်၊ ကြင်နာတတ်ရမည်၊ နူးညံ့သိမ်မွေ့ပြီး ကိုယ်ကျင့်တရားရှိရမည်” ဟူသော ဆိုရိုးသည် လူ့အဖွဲ့အစည်းတွင် စိတ်ဝမ်းကွဲမှုများကို လက်တွေ့အားဖြင့် ဖြစ်စေနေသည်ဟု ငါတို့ ကောက်ချက်ချ၍ ရနိုင်သည် မဟုတ်လော။ ထိုဆိုရိုးသည် လူ့အဖွဲ့အစည်း၌ အမျိုးသားများ၏ အဆင့်အတန်းကို သိသာစွာ မြှင့်တင်ပေးနေစဉ် အမျိုးသမီးများ၏ အဆင့်အတန်းကိုမူ တမင်တကာ လျော့ပါးစေသည် မဟုတ်လော။ ဤသတ်မှတ်ချက်က အမျိုးသားနှင့် အမျိုးသမီးများအား အခိုင်အမာ ယုံကြည်စေသည်မှာ လူ့အဖွဲ့အစည်းအတွက် အမျိုးသမီးများ၏ လူမှုအဆင့်အတန်းနှင့် တန်ဖိုးသည် အမျိုးသားများ၏ လူမှုအဆင့်အတန်း၊ တန်ဖိုးတို့နှင့် တန်းတူဖြစ်ရမည့်အစား သာ၍ လျော့နည်းသည်။ ထို့ကြောင့် အမျိုးသမီးများသည် အကျင့်သီလကောင်းသင့်သည်၊ ကြင်နာတတ်သင့်သည်၊ နူးညံ့သိမ်မွေ့သင့်သည်၊ ကိုယ်ကျင့်တရားရှိသင့်သည်၊ နှိပ်စက်ခြင်းကို ခံစားသင့်သည်၊ လူ့အဖွဲ့အစည်းတွင် ခွဲခြားဆက်ဆံခြင်းကို ခံရသင့်ပြီး အရှက်ခွဲခြင်း ခံရသင့်ကာ လူ့အခွင့်အရေးများ ပိတ်ပင်ခြင်း ခံရသင့်သည်ဟူ၍ ဖြစ်သည်။ ဆန့်ကျင်ဖက်အနေဖြင့် အမျိုးသားများသည် သူတို့ကိုယ်သူတို့ အိမ်ထောင်ဦးစီးဖြစ်သည်ဟု အလိုလိုပင် မှတ်ယူကာ အမျိုးသမီးများအား အကျင့်သီလကောင်းဖို့၊ ကြင်နာတတ်ဖို့၊ နူးညံ့သိမ်မွေ့ဖို့၊ ကိုယ်ကျင့်တရားရှိဖို့ တောင်းဆိုရန်မှာ ကျိုးကြောင့်သင့်သည်ဟု တွေးထင်ကြလေသည်။ ဤသည်မှာ လူမှုအဖွဲ့အစည်းတွင် သဘောကွဲလွဲမှု တမင်တကာ ဖြစ်စေခြင်း မဟုတ်လော။ ဤသည်မှာ လူမှုအဖွဲ့အစည်းတွင် စိတ်ဝမ်းကွဲမှုများ တမင်တကာ ဖန်တီးနေခြင်း မဟုတ်လော။ နှိပ်စက်မှုကို ကာလကြာရှည်စွာ ခံစားရပြီးနောက်တွင် အမျိုးသမီးတချို့သည် ပုန်ကန်၍ ထကြွကြလိမ့်မည် မဟုတ်လော။ (ဟုတ်ပါသည်။) မတရားမှု ဖြစ်ပွားသည့် နေရာတိုင်းတွင် ပုန်ကန်မှု ရှိလိမ့်မည်ပင်။ အကျင့်စာရိတ္တနှင့်ပတ်သက်သည့် ဤဆိုရိုးသည် အမျိုးသမီးများအတွက် မျှတပြီး တရားသလော။ အနည်းဆုံးအနေဖြင့် အမျိုးသမီးများအတွက် မမျှတသကဲ့သို့ တရားလည်း မတရားပေ။ ထိုဆိုရိုးက အမျိုးသားများအား သာ၍ပင် မျက်နှာပြောင်တိုက် ပြုမူရန် လိုင်စင်ထုတ်ပေးရုံသာ ရှိ၏။ လူ့အဖွဲ့အစည်းရှိ သဘောကွဲမှုများကို နက်သည်ထက် နက်စေရုံသာ ရှိ၏။ လူ့အဖွဲ့အစည်းတွင် အမျိုးသားများ၏ အဆင့်အတန်းကို တိုးမြှင့်စေပြီး အမျိုးသမီးများ၏ အဆင့်အတန်းကို လျော့ပါးစေရုံသာ ရှိသည့်အပြင် တစ်ချိန်တည်းတွင် အမျိုးသမီးများ၏ ဖြစ်တည်ပိုင်ခွင့်ကိုလည်း သာ၍ပင် ပိတ်ပင်ကာ လူ့အဖွဲ့အစည်းတွင် အမျိုးသားများနှင့် အမျိုးသမီးများ၏ အဆင့်အတန်းချင်း မညီမျှမှုကိုလည်း မသိမသာ ပိုမိုဆိုးဝါးစေရုံသာ ရှိ၏။ အိမ်ထဲနှင့် လူ့အဖွဲ့အစည်းတစ်ခုလုံးတွင် အမျိုးသမီးများ ဆောင်ရွက်သည့် အခန်းကဏ္ဍအပြင် ၎င်းတို့ပြသသည့် အကျင့်စာရိတ္တမျိုးကို လက်ဝှေ့အိတ်ဟူသည့် စကားတစ်ခွန်းတည်းဖြင့် ငါအကျဉ်းချုပ်၍ ရသည်။ “အမျိုးသမီးတစ်ဦးသည် အကျင့်သီလကောင်းရမည်၊ ကြင်နာတတ်ရမည်၊ နူးညံ့သိမ်မွေ့ပြီး ကိုယ်ကျင့်တရားရှိရမည်” ဟူသည့် အကျင့်စာရိတ္တနှင့် စပ်လျဉ်းသော ဆိုရိုးသည် အမျိုးသမီးများအား မိသားစုထဲရှိ သက်ကြီးရွယ်အိုများကို လေးစားရန်၊ ငယ်ရွယ်သော မိသားစုဝင်များကို ချစ်ခင်ကာ ဂရုစိုက်ရန်၊ မိမိတို့၏ အမျိုးသားကို အထူးသဖြင့် လေးစားလိုက်နာပြီး လိုလေသေးမရှိ ပြုစုပေးရန် တောင်းဆိုလေသည်။ ၎င်းတို့သည် အိမ်တွင်း၊ အိမ်ပြင် မိသားစု အရေးကိစ္စရှိသမျှကို ကိုင်တွယ်ရပြီး အခက်အခဲမည်မျှကို သည်းညည်းခံရသည်ဖြစ်စေ လုံးဝ စောဒကတက်၍ မရပေ။ ဤသည်မှာ အမျိုးသမီးများ၏ ရပိုင်ခွင့်များကို ပိတ်ပင်ထားခြင်းပင် မဟုတ်လော။ (ဟုတ်ပါသည်။) ဤသည်မှာ အမျိုးသမီးများ၏ လွတ်လပ်မှု၊ ၎င်းတို့၏ လွတ်လပ်စွာ ပြောဆိုခွင့်၊ ၎င်းတို့၏ အသက်ရှင်ခွင့်တို့ကို ပိတ်ပင်ထားခြင်း ဖြစ်သည်။ အမျိုးသမီးများ၏ ဤလုပ်ပိုင်ခွင့်အားလုံးကို ပိတ်ပင်ထားလျက် ၎င်းတို့အား မိမိတို့၏ တာဝန်များကို ဖြည့်ဆည်းဖို့ တောင်းဆိုနေသေးခြင်းက လူသားဆန်သလော။ ဤသည်မှာ အမျိုးသမီးများကို နင်းခြေခြင်း၊ ၎င်းတို့ကို ကျာပွတ်ဖြင့် ရိုက်ခြင်းတို့နှင့် သဘောသွားညီမျှပေသည်။

အမျိုးသမီးများအပေါ် ဤသတ်မှတ်ချက်ကို ချမှတ်ပြီး ထိုဖြစ်စဉ်တွင် ၎င်းတို့ကို နှိပ်ကွပ်သည့် ကိုယ်ကျင့်တရားပညာရှင်များသည် အမျိုးသားများဖြစ်ပြီး အမျိုးသမီးများ မဟုတ်သည်မှာ အတော် သိသာပေသည်။ အမျိုးသမီးများသည် မိမိတို့အမျိုးသမီးအချင်းချင်း အဆင့်အတန်းကျအောင် လုပ်ရန် ရွေးချယ်ကြမည် မဟုတ်သောကြောင့် ထိုအရာသည် သေချာပေါက် အမျိုးသားများ၏ လုပ်ဆောင်ချက် ဖြစ်သည်။ အမျိုးသမီးများက အလွန် တတ်စွမ်းနိုင်လာလျှင်၊ ဩဇာအာဏာ အဆမတန် ရရှိပြီး လွတ်လပ်မှု အဆမတန် ရှိလွန်းလျှင် ၎င်းတို့ကို တင်းကျပ်သည့် ကြီးကြပ်မှုနှင့် ထိန်းချုပ်မှုအောက်တွင် မထားရှိပါက အမျိုးသားများနှင့် တန်တူရည်တူများ ဖြစ်လာမည်ကို ၎င်းတို့စိုးရိမ်ကြသည်။ တဖြည်းဖြည်းနှင့် တတ်စွမ်းနိုင်သည့် အမျိုးသမီးများသည် အမျိုးသားများထက် သာ၍ မြင့်မားသော အဆင့်အတန်းကို ရရှိမည်၊ အိမ်ထောင်တွင် မိမိတို့ တာဝန်များကို မလုပ်ဆောင်ဘဲ ရပ်တန့်လိုက်မည်၊ ဤအရာက အိမ်တွင်း သဟဇာတဖြစ်ခြင်းအပေါ် သက်ရောက်မှုရှိမည်ဟု ၎င်းတို့ ယုံကြည်ကြလေသည်။ အိမ်ထောင်တစ်ခုချင်းစီက သဟဇာတမဖြစ်လျှင် အဖွဲ့အစည်းတစ်ခုလုံးသည်လည်း သဟဇာတဖြစ်တော့မည် မဟုတ်၍ ဤသည်မှာ နိုင်ငံ၏ အုပ်စိုးသူမင်းများအတွက် စိုးရိမ်စရာ ဖြစ်ခဲ့သည်။ သင်မြင်သလော၊ မည်သည့်အရာကို ငါတို့ဆွေးနွေးသည်ဖြစ်စေ စကားက အာဏာရ လူတန်းစားဆီသို့ အမြဲ ပြန်ရောက်သွားသည့် လက္ခဏာရှိသည်။ ၎င်းတို့သည် ဆိုးယုတ်သည့် ရည်ရွယ်ချက်များ ထားရှိကာ အမျိုးသမီးများကို ကိုင်တွယ်ဖြေရှင်းပြီး အရေးယူရန် ဆန္ဒရှိကြသည်။ ဤသည်မှာ လူမဆန်ခြင်း ဖြစ်၏။ အိမ်တွင်ဖြစ်စေ၊ လူ့အဖွဲ့အစည်းတစ်ခုလုံးတွင်ဖြစ်စေ အမျိုးသမီးများအနေဖြင့် လုံးလုံးလျားလျား နာခံရမည်၊ ဖိနှိပ်မှုကို ရိုကျိုးစွာ ကျိုးနွံနာခံရမည်၊ မိမိတို့ကိုယ်ကို နှိမ့်ချပြီး အဆင့်အတန်း ကျစေရမည်၊ စော်ကားမှုများအားလုံးကို မျိုသိပ်ရမည်၊ ပညာတတ်ပြီး ချင့်ချိန်တတ်ရမည်၊ အောက်ကျို့တတ်ပြီး ထောက်ထားတတ်ရမည်၊ စောဒကတက်ခြင်းမရှိဘဲ အခက်အခဲအားလုံးကို သည်းညည်းခံရမည် စသည်တို့ကို ၎င်းတို့ တောင်းဆိုကြလေသည်။ သိသိသာသာပင် ၎င်းတို့သည် အမျိုးသမီးများအား လက်ဝှေ့အိတ်များနှင့် ခြေသုတ်ဖုံများကဲ့သို့ ဖြစ်ရန်သာ မျှော်လင့်ကြသည်။ ဤအရာအားလုံးကို လုပ်ရမည်ဆိုပါက ၎င်းတို့သည် လူသားပင် ဖြစ်နေပါဦးမည်လော။ ဤတောင်းဆိုချက်များအားလုံးကို အမှန်တကယ် လိုက်နာစောင့်ထိန်းနိုင်ပါက လူသားဖြစ်မည် မဟုတ်ပေ။ မယုံကြည်သူများ ကိုးကွယ်သော မစား၊ မသောက်သည့်၊ လောကီ ရုပ်ပိုင်းဆိုင်ရာ ပူပန်မှုများနှင့် ကင်းကွာနေသည့်၊ မည်သည့်အခါတွင်မျှ ဒေါသမထွက်သည့်၊ ပင်ကိုစရိုက် လုံးဝမရှိသည့် ရုပ်တုဆင်းတုများကဲ့သို့ ဖြစ်နေကြပေမည်။ သို့တည်းမဟုတ် တွေးတောစဉ်းစားခြင်းမရှိသည့် သို့မဟုတ် ကိုယ်ပိုင်ဆုံးဖြတ်ချက်ဖြင့် တုံ့ပြန်ခြင်း မရှိသည့် ရုပ်သေးရုပ်များကဲ့သို့ သော်လည်းကောင်း၊ စက်များကဲ့သို့သော်လည်းကောင်း ဖြစ်နေကြပေမည်။ အပြင်လောက၏ ဆိုရိုးများနှင့် ကန့်သတ်ချက်များအပေါ် တကယ့် မည်သည့်လူမဆိုသည် အယူအဆများနှင့် ရှုထောင့်အမြင်များ ရှိကြလိမ့်မည် ဖြစ်သည်။ ဖိနှိပ်မှုအားလုံးကို မည်သည့်နည်းနှင့်မျှ ရိုကျိုးစွာ ကျိုးနွံနာခံနိုင်မည် မဟုတ်ပေ။ ဤသည်မှာ မျက်မှောက်ကာလတွင် အမျိုးသမီးအခွင့်အရေး လှုပ်ရှားမှုများ ပေါ်ထွက်လာရသည့် အကြောင်းရင်း ဖြစ်သည်။ လူ့အဖွဲ့အစည်းရှိ အမျိုးသမီးများ၏ အဆင့်အတန်းသည် လွန်ခဲ့သည့် အနှစ်တစ်ရာ ဝန်းကျင်တွင် တဖြည်းဖြည်း တိုးတက်လာခဲ့ပြီး တစ်ချိန်က ၎င်းတို့ကို ချည်နှောင်ထားခဲ့သည့် ချုပ်ချယ်မှုများကို နောက်ဆုံး၌ ၎င်းတို့ချိုးဖျက်လွတ်မြောက်ခဲ့ကြပြီ ဖြစ်သည်။ အမျိုးသမီးများသည် ဤကျေးကျွန်ဘဝကို နှစ်ပေါင်းမည်မျှကြာ ခံခဲ့ရသနည်း။ အရှေ့အာရှတွင် ၎င်းတို့သည် အနည်းဆုံး နှစ်ထောင်ချီကြာ ဖိနှိပ်ချုပ်ချယ်ခံခဲ့ကြရသည်။ ဤကျေးကျွန်ဘဝသည် အလွန့်အလွန် ရက်စက်ကာ လူမဆန်ခဲ့ပေ။ ၎င်းတို့၏ ခြေထောက်များသည် လမ်းပင်မလျှောက်နိုင်သည်အထိ ချည်နှောင်ခံခဲ့ရပြီး မည်သူကမျှလည်း မတရားမှုကို ဆန့်ကျင်၍ ဤအမျိုးသမီးများကို တစ်ကြိမ်တစ်ခါမျှ ခုခံကာကွယ်ပေးခဲ့ခြင်း မရှိပေ။ ၁၇ ရာစုနှင့် ၁၈ ရာစုများတွင် အချို့သော အနောက်နိုင်ငံများနှင့် ဒေသများသည် အမျိုးသမီးများ၏ လွတ်လပ်မှုအပေါ် ကန့်သတ်မှုတချို့ ချမှတ်ထားခဲ့ကြသည်ကိုလည်း ငါကြားဖူးသည်။ ထိုခေတ်ကာလတွင် ၎င်းတို့သည် အမျိုးသမီးများကို မည်သို့ကန့်သတ်ချုပ်ချယ်ခဲ့ကြသနည်း။ ၎င်းတို့သည် သတ္တုချိတ်များဖြင့် ခါးတွင် တပ်ထားရပြီး တွဲကျလျက်ရှိသော သတ္တုကွင်းအလေးကြီးများဖြင့် ထောက်ကန်ထားသည့် ကွင်းစကတ်များကို အမျိုးသမီးများအား ဝတ်ဆင်စေခဲ့ကြသည်။ ဤအရာက အမျိုးသမီးများကို အိမ်ပြင်ထွက်ရန် သို့မဟုတ် သွားသွားလာလာ လုပ်ရန် အလွန် အဆင်မပြေဖြစ်စေပြီး ၎င်းတို့၏ ရွေ့လျားနိုင်မှုကို သိသာထင်ရှားစွာ လျော့နည်းသွားစေခဲ့သည်။ ထို့ကြောင့် အမျိုးသမီးများသည် ပိုမိုဝေးလံသည့် နေရာများကို ခြေကျင်သွားရန် သို့မဟုတ် မိမိတို့၏ အိမ်အပြင်သို့ ထွက်ရန် အလွန်အခက်တွေ့ခဲ့ကြလေသည်။ ဤခက်ခဲသော အခြေအနေများတွင် အမျိုးသမီးများသည် မည်သည့်အရာကို လုပ်ဆောင်ခဲ့ကြသနည်း။ ၎င်းတို့ လုပ်နိုင်သမျှမှာ ရေငုံနှုတ်ပိတ်နေ၍ မျက်စိမှိတ် ခေါင်းညိတ်ကာ အိမ်တွင် နေရန်သာ ဖြစ်၏။ ပိုဝေးလံသည့် နေရာများကို ခြေကျင်မသွားနိုင်ခဲ့ကြပေ။ ဟိုသည် လမ်းလျှောက်ရန်ဖြစ်စေ၊ ရှုခင်းများ ကြည့်ရန်ဖြစ်စေ၊ မိမိတို့၏ အမြင်များကို ကျယ်စေရန်ဖြစ်စေ၊ မိတ်ဆွေများထံ လည်ပတ်ရန် အပြင်ထွက်ဖို့ဖြစ်စေ လုံးဝမဖြစ်နိုင်ပေ။ ဤသည်မှာ အနောက်တိုင်း လူ့အဖွဲ့အစည်းတွင် အမျိုးသမီးများကို ချုပ်ချယ်ရန် အသုံးပြုသည့် နည်းစနစ်ဖြစ်ခဲ့သည်။ အမျိုးသမီးများ အိမ်အပြင် ထွက်ခြင်းနှင့် မိမိတို့ ဆက်သွယ်လိုသည့် မည်သူ့ကိုမဆို ဆက်သွယ်ခြင်းကို ၎င်းတို့အလိုမရှိခဲ့ပေ။ ထိုခေတ်ကာလတွင် အမျိုးသားများသည် ၎င်းတို့အလိုရှိသည့် မည်သည့်နေရာတွင်မဆို မြင်းလှည်းများကို မည်သည့်ကန့်သတ်မှုမျှ မရှိဘဲ စီးနင်းနိုင်ခဲ့ကြသည့်တိုင် အမျိုးသမီးများမှာမူ အိမ်ပြင်ထွက်သည့်အခါတွင် ကန့်သတ်ချုပ်ချယ်မှုမျိုးစုံ ခံခဲ့ကြရသည်။ မျက်မှောက်ကာလတွင် အမျိုးသမီးများအပေါ် ယခု ချမှတ်ထားသည့် ကန့်သတ်မှုများသည် နည်းသည်ထက် ပိုနည်းလာပေသည်။ ခြေထောက်ချည်နှောင်ခြင်းကို တားမြစ်လိုက်ပြီဖြစ်ပြီး အရှေ့တိုင်း အမျိုးသမီးများသည် မိမိတို့မေတ္တာမျှလိုသည့်သူကို လွတ်လပ်စွာ ရွေးချယ်နိုင်ကြပြီ ဖြစ်သည်။ အမျိုးသမီးများသည် ယခုတွင် အတော်အတန် လွတ်မြောက်ကြပြီး ကျေးကျွန်ဘဝ၏ အရိပ်မှ တဖြည်းဖြည်း လွတ်လာကြပေသည်။ ဤအရိပ်မှ ၎င်းတို့ လွတ်လာကြသည်နှင့်အမျှ လူ့အဖွဲ့အစည်းထဲသို့ ဝင်ရောက်လာကာ မိမိတို့နှင့် သင့်လျော်သော တာဝန်ဝေစုကို တဖြည်းဖြည်း စတင်ယူလာကြပြီ ဖြစ်သည်။ အမျိုးသမီးများသည် လူ့အဖွဲ့အစည်းတွင် အတော်အတန် မြင့်မားသည့် အဆင့်အတန်းကို စွမ်းဆောင်ရရှိပြီးဖြစ်ကာ ယခင်ထက် သာ၍ များပြားသည့် ရပိုင်ခွင့်များနှင့် အထူးအခွင့်အရေးများကို ခံစားရပေသည်။ တဖြည်းဖြည်းနှင့် အချို့သော နိုင်ငံများတွင် အမျိုးသမီး ဝန်ကြီးချုပ်များနှင့် သမ္မတများ စတင်၍ ရွေးကောက်တင်မြှောက်ခံလာရပြီ ဖြစ်သည်။ အမျိုးသမီးများ၏ အဆင့်အတန်း တဖြည်းဖြည်း တိုးမြှင့်လာနေခြင်းသည် လူသားမျိုးနွယ်အတွက် ကောင်းသည့်အရာလော၊ ဆိုးသည့်အရာလော။ အနည်းဆုံးအနေဖြင့် ဤကဲ့သို့ အဆင့်အတန်း တိုးမြှင့်လာခြင်းက အမျိုးသမီးများအား လွတ်လပ်မှုနှင့် လွတ်မြောက်မှု အတိုင်းအတာတစ်ခုထိ ပေး၏။ ဤသည်မှာ အမျိုးသမီးများနှင့် ပတ်သက်သရွေ့ သေချာပေါက် ကောင်းမွန်ပေသည်။ အမျိုးသမီးများ လွတ်လပ်မှုရှိပြီး မိမိတို့ကိုယ်ကို ထုတ်ဖော်ပြောဆိုပိုင်ခွင့် ရှိခြင်းသည် လူ့အဖွဲ့အစည်းအဖို့ အကျိုးကျေးဇူး ရှိသလော။ အမှန်တွင် အကျိုးကျေးဇူး ရှိပေသည်။ အမျိုးသမီးများသည် အမျိုးသားများက ကောင်းစွာ မလုပ်နိုင်သည့် သို့မဟုတ် မလုပ်ဆောင်လိုသည့် အရာများစွာကို လုပ်ဆောင်နိုင်စွမ်း တိုက်တိုက်ဆိုင်ဆိုင်ပင် ရှိနေကြသည်။ အမျိုးသမီးများသည် အလုပ်ခွင်များစွာတွင် ထူးချွန်ကြ၏။ ဤခေတ်တွင် အမျိုးသမီးများသည် ကားများကို မောင်းနှင်နိုင်ရုံမက လေယာဉ်များကိုလည်း မောင်းနှင်ပျံသန်းနိုင်ကြလေသည်။ အချို့အမျိုးသမီးများသည် တိုင်းနိုင်ငံများ၏ အရေးကိစ္စများကို ကြီးကြပ်ကွပ်ကဲသည့် အရာရှိများ သို့မဟုတ် သမ္မတများအဖြစ်လည်း အမှုထမ်းနေကြပြီး အမျိုးသားများကဲ့သို့ပင် မိမိတို့ အလုပ်များကို ကောင်းစွာ လုပ်ဆောင်နေကြပေသည်။ ဤသည်မှာ အမျိုးသမီးများသည် အမျိုးသားများနှင့် တန်းတူဖြစ်ကြောင်း ရှင်းလင်းသိသာသည့် ထင်ဟပ်မှုတစ်ခု ဖြစ်သည်။ ယခုတွင် အမျိုးသမီးများ ခံစားရသင့်သည့် ရပိုင်ခွင့်များမှာ အပြည့်အဝ ထောက်ခံအားပေးခြင်းနှင့် ကာကွယ်ခြင်း ခံထားရ၏။ ယင်းမှာ ပုံမှန် ဖြစ်ရပ်တစ်ခု ဖြစ်သည်။ အမျိုးသမီးများအနေဖြင့် မိမိတို့၏ ရပိုင်ခွင့်များကို ခံစားရသင့်သည်မှာ လျော်ကန်ကြောင်း ပြောစရာပင် မလိုသော်လည်း အခြေအနေက နှစ်ထောင်ချီကြာ ပုံပျက်နေခဲ့ပြီးနောက် ယခုတွင်သာ ထိုအရာသည် နောက်တစ်ဖန် စံဖြစ်လာခြင်း၊ အမျိုးသားနှင့် အမျိုးသမီးများကြား တန်းတူညီမျှမှုကို အခြေခံအားဖြင့် စွမ်းဆောင်ရရှိပြီးခြင်း ဖြစ်သည်။ တကယ့်ဘဝ၏ ရှုထောင့်အမြင်မှ ကြည့်သည့်အခါ အမျိုးသမီးများသည် လူမှု အဆင့်အတန်းအားလုံးနှင့် လုပ်ငန်းများအားလုံးတွင် ၎င်းတို့၏ တည်ရှိမှု တဖြည်းဖြည်း တိုးပွားလာအောင် လုပ်နေကြပြီ ဖြစ်သည်။ ဤအရာက ငါတို့ကို မည်သည့်အရာ ပြောပြသနည်း။ မတူကွဲပြားသော ကျွမ်းကျင်မှုမျိုးစုံ ရှိသည့် အမျိုးသမီးများသည် မိမိတို့၏ ပါရမီများကို တဖြည်းဖြည်း အသုံးပြုနေကြပြီး လူသားမျိုးနွယ်နှင့် လူ့အဖွဲ့အစည်းအတွက် တန်ဖိုးကို တဖြည်းဖြည်း ဖြည့်ဆည်းပေးနေကြောင်း ပြောပြသည်။ ဤအခြေအနေကို မည်သို့ကြည့်သည်ဖြစ်စေ လူသားမျိုးနွယ်အတွက် သေချာပေါက် အကျိုးရှိပေသည်။ လူ့အဖွဲ့အစည်းရှိ အမျိုးသမီးများ၏ ရပိုင်ခွင့်များနှင့် အဆင့်အတန်းတို့ကို ပြန်လည်ပေးအပ်ခြင်းမရှိခဲ့ပါက မည်သည့်အလုပ်ကို ၎င်းတို့ လုပ်ဆောင်နေကြမည်နည်း။ ၎င်းတို့သည် မိမိတို့ လင်ယောက်ျားကို ကူညီပေးကာ မိမိတို့ သားသမီးများကို သွန်သင်ရင်း၊ အိမ်ထောင်၏ အရေးကိစ္စများကို အာရုံစိုက်၍ လုပ်ဆောင်ရင်း၊ ၎င်းတို့၏ အကျင့်သီလကောင်းသည့်၊ ကြင်နာတတ်သည့်၊ နူးညံ့သိမ်မွေ့သည့်၊ ကိုယ်ကျင့်တရားရှိသည့် အပြုအမူကို ကျင့်သုံးရင်း အိမ်တွင် နေနေကြမည် ဖြစ်သည်။ ၎င်းတို့၏ လူမှုရေးတာဝန်များကို လုံးဝ ဖြည့်ဆည်းနိုင်ကြမည် မဟုတ်ပေ။ ယခုတွင် ၎င်းတို့၏ ရပိုင်ခွင့်များသည် ထောက်ခံအားပေးခြင်း ခံရကာ ကာကွယ်ပေးခြင်း ခံထားရပြီဖြစ်၍ အမျိုးသမီးများသည် လူ့အဖွဲ့အစည်းကို ပုံမှန် ပံ့ပိုးပေးနိုင်ကြပြီး လူသားမျိုးနွယ်သည်လည်း လူ့အဖွဲ့အစည်းထံ အမျိုးသမီးများ ဆောင်ကြဉ်းပေးလာသည့် တန်ဖိုးနှင့် ပံ့ပိုးမှုများ၏ အကျိုးကျေးဇူးကို ခံစားနေကြရပြီ ဖြစ်သည်။ ဤအချက်မှ ကြည့်လျှင် အမျိုးသမီးများနှင့် အမျိုးသားများသည် တန်းတူဖြစ်ကြောင်း၊ အမျိုးသားများသည် အမျိုးသမီးများကို သေးသိမ်စေခြင်း သို့မဟုတ် နှိပ်စက်ခြင်းတို့ မလုပ်သင့်ကြောင်း၊ အမျိုးသမီးများ၏ လူမှုအဆင့်အတန်းသည် တိုးမြှင့်လာသင့်ကြောင်း မုချသေချာပေသည်။ ထိုအရာအားလုံးက လူ့အဖွဲ့အစည်း တိုးတက်နေကြောင်း ညွှန်ပြ၏။ ယခုတွင် လူသားမျိုးနွယ်သည် လိင်အမျိုးအစားအပေါ် သာ၍ ထိုးထွင်းအမြင်ရှိသည့်၊ မှန်ကန်သည့်၊ နည်းစနစ်ကျသည့် သိနားလည်မှု ရှိလာကြပြီဖြစ်၍ အကျိုးဆက်အနေဖြင့် အမျိုးသမီးများ လုပ်ဆောင်နိုင်စွမ်း မရှိဟု လူတို့ တွေးထင်လေ့ရှိခဲ့ကြဖူးသည့် အလုပ်များတွင် အမျိုးသမီးများ ရုတ်တရက် စတင်ထွက်ပေါ်လာကြပြီ ဖြစ်သည်။ အမျိုးသမီး အလုပ်သမများသည် ယခုတွင် ပုဂ္ဂလိကစီးပွားရေးလုပ်ငန်းများ၌ မကြာခဏ အလုပ်ခန့်ခံရသည်သာမက သိပ္ပံသုတေသနဋ္ဌာနများရှိ ရာထူးနေရာများတွင် အမျိုးသမီးများ ခန့်အပ်ခံရခြင်းသည်လည်း ဖြစ်နေကျ ဖြစ်လာသည့်အပြင် နိုင်ငံ့ခေါင်းဆောင်ပိုင်း အခန်းကဏ္ဍများတွင် အမှုထမ်းနေသည့် အမျိုးသမီး အချိုးအစားမှာလည်း တိုးပွားလာနေပေသည်။ အမျိုးသမီး စာရေးသူများ၊ အဆိုတော်များ၊ စွန့်ဦးလုပ်ငန်းရှင်များ၊ သိပ္ပံပညာရှင်များအကြောင်းကိုလည်း ငါတို့အားလုံး ကြားနေရပြီဖြစ်သည်။ အမျိုးသမီးများစွာသည် အားကစားပွဲများတွင် ချန်ပီယံများနှင့် ဒုတိယရသူများ ဖြစ်လာကြပြီဖြစ်ကာ စစ်ပွဲကာလများတွင် အမျိုးသမီး သူရဲကောင်းများပင် ရှိလာကြပြီဖြစ်သည်။ ထိုအရာအားလုံးက အမျိုးသမီးများသည် မိမိတို့နှင့် အဆင့်တူသည့် အမျိုးသားများကဲ့သို့ပင် လုပ်နိုင်ကြောင်း သက်သေပြပေသည်။ လုပ်ငန်းတိုင်းတွင် အလုပ်ထမ်းဆောင်သည့် အမျိုးသမီး အချိုးအစားမှာ တိုးပွားလာနေပြီး ဤသည်မှာ အတော် ပုံမှန်ဖြစ်၏။ မျက်မှောက်ခေတ် လူ့အဖွဲ့အစည်းရှိ လုပ်ငန်းများနှင့် အလုပ်အကိုင်များအားလုံးအနှံ့တွင် အမျိုးသမီးများအပေါ် အမြင်စောင်းမှု လျော့နည်းသည်ထက် လျော့နည်းလာသည်။ လူ့အဖွဲ့အစည်းသည် ပိုမို တရားမျှတလာပြီး အမျိုးသားများနှင့် အမျိုးသမီးများကြားတွင် တန်းတူညီမျှမှု သာ၍ ရှိလာသည်။ အမျိုးသမီးများသည် “အမျိုးသမီးတစ်ဦးက အကျင့်သီလကောင်းရမည်၊ ကြင်နာတတ်ရမည်၊ နူးညံ့သိမ်မွေ့ပြီး ကိုယ်ကျင့်တရားရှိရမည်” သို့မဟုတ် “အမျိုးသမီးတစ်ဦးသည် ပြင်ပလောကနှင့် ကင်းပြတ်သော သီးသန့်အခန်းငယ်ထဲတွင် မိမိကိုယ်ကို ပိတ်လှောင်ထားရမည်” ဟူသကဲ့သို့သော အကျင့်စာရိတ္တဆိုင်ရာ စကားရပ်များနှင့် စံသတ်မှတ်ချက်များဖြင့် ဘောင်ခတ်ခံရကာ ဝေဖန်ခံရခြင်း မရှိတော့ပေ။ အမျိုးသမီးများ၏ အခွင့်အရေးများသည် ယခုတွင် အတော်အတန် ပိုမိုကာကွယ်ခံထားရပြီဖြစ်ရာ ကျားမတန်းတူညီမျှမှုနှင့်ဆိုင်သည့် လူမှုဝန်းကျင်အခြေအနေကို အမှန်တကယ် ထင်ဟပ်လျက်ရှိသည်။

အမျိုးသမီးများအနေဖြင့် အကျင့်သီလကောင်းရမည်၊ ကြင်နာတတ်ရမည်၊ နူးညံ့သိမ်မွေ့ပြီး ကိုယ်ကျင့်တရားရှိရမည်ဟူ၍ အမျိုးသားများ တောင်းဆိုကြသည်ကိုသာ ငါတို့တွေ့မြင်ရသည့် လက္ခဏာရှိသည်။ အမျိုးသမီးများက အမျိုးသားများအပေါ် အလားတူ တောင်းဆိုခြင်းကိုမူ လုံးဝ မတွေ့ရပေ။ ဤသည်မှာ အမျိုးသမီးများကို အလွန် မမျှတသည့် ဆက်ဆံနည်းဖြစ်ပြီး အတော်အတန်ပင် တစ်ကိုယ်ကောင်းဆန်၍ စက်ဆုပ်ဖွယ်ဖြစ်ကာ အရှက်မဲ့ရာ ကျပေသည်။ အမျိုးသမီးများကို ဤသို့ ဆက်ဆံခြင်းက ဥပဒေနှင့် ဆန့်ကျင်ပြီး နှိပ်စက်ရာ ကျသည်ဟူ၍လည်း ဆိုနိုင်သည်။ မျက်မှောက်ခေတ် လူ့အဖွဲ့အစည်းတွင် နိုင်ငံများစွာက အမျိုးသမီးများနှင့် ကလေးသူငယ်များအပေါ် နှိပ်စက်ခြင်းကို တားမြစ်သည့် ဥပဒေများ အတည်ပြုပြဋ္ဌာန်းထားကြပြီ ဖြစ်သည်။ အမှန်တွင် အမျိုးသားများနှင့် အမျိုးသမီးများ နှစ်ဦးလုံးသည် ဘုရားသခင်၏ ဖန်ဆင်းရာများဖြစ်ကာ ဘုရားသခင်ထံမှ ဆင်းသက်လာသောကြောင့် လူသားမျိုးနွယ်၏ လိင်အမျိုးအစားများနှင့် စပ်လျဉ်း၍ ဘုရားသခင်တွင် ပြောစရာ တိတိပပ မည်သည့်အရာမျှ မရှိပေ။ လူသားမျိုးနွယ် ပြောဆိုသည့် စကားရပ်ကို သုံးရမည်ဆိုလျှင် “လက်ဖဝါးနှင့် လက်ဖမိုးနှစ်ခုလုံးသည် အသွေးအသားဖြင့် ပြုလုပ်ထားခြင်း ဖြစ်သည်”။ ဘုရားသခင်သည် အမျိုးသားများအပေါ်ဖြစ်စေ၊ အမျိုးသမီးများအပေါ်ဖြစ်စေ သီးသန့် ဘက်လိုက်မှု မရှိသကဲ့သို့ လိင်အမျိုးအစားတစ်ခုကိုဖြစ်စေ အခြားတစ်ခုကိုဖြစ်စေ ခြားနားသော တောင်းဆိုချက်များ မပြုပေ။ ၎င်းတို့ နှစ်ဦးလုံး အတူတူပင် ဖြစ်သည်။ ထို့ကြောင့် သင်သည် အမျိုးသားဖြစ်စေ၊ အမျိုးသမီးဖြစ်စေ သင့်ကို တရားစီရင်ရန် ဘုရားသခင်သည် တူညီသည့် စံနှုန်းအနည်းငယ်ကို အသုံးပြု၏။ သင့်ထံတွင် မည်သည့်လူ့သဘာဝ အနှစ်သာရမျိုး ရှိသည်၊ မည်သည့်လမ်းကြောင်းကို သင်လျှောက်လှမ်းသည်၊ သမ္မာတရားအပေါ် သင်၏ သဘောထားက မည်သည့်အရာဖြစ်သည်၊ သမ္မာတရားကို သင်ချစ်ခြင်း ရှိမရှိ၊ သင်၏ စိတ်နှလုံးတွင် ဘုရားသခင်ကို ကြောက်ရွံ့ခြင်း ရှိမရှိ၊ သူ့ကို သင်ကျိုးနွံနာခံနိုင်ခြင်း ရှိမရှိဆိုသည်တို့ကို သူကြည့်လိမ့်မည်။ အလုပ်တစ်ခုခု လုပ်ဆောင်ရန် သို့မဟုတ် တာဝန်တစ်ခုခု ဆောင်ရွက်ရန် တစ်စုံတစ်ဦးကို ရွေးချယ်ပြီး ပျိုးထောင်ပေးသည့်အခါ ထိုသူက အမျိုးသားတစ်ဦးလော၊ အမျိုးသမီးတစ်ဦးလောဆိုသည်ကို ဘုရားသခင် မကြည့်ပေ။ ၎င်းတို့တွင် အသိတရားနှင့် အသိစိတ်တို့ ရှိမရှိ၊ လက်ခံနိုင်ဖွယ် အစွမ်းအစရှိမရှိ၊ သမ္မာတရားကို ၎င်းတို့လက်ခံခြင်း ရှိမရှိဆိုသည်နှင့် မည်သည့်လမ်းကြောင်းကို ၎င်းတို့ လျှောက်လှမ်းကြသည်ဆိုသည်တို့ကို ကြည့်ခြင်းအားဖြင့် ဘုရားသခင်သည် လူတို့ကို အမျိုးသားဖြစ်သည်ဖြစ်စေ၊ အမျိုးသမီးဖြစ်သည်ဖြစ်စေ အထောက်အကူပြုပြီး အသုံးပြုလေသည်။ လူသားမျိုးနွယ်ကို ကယ်တင်ကာ စုံလင်အောင် ပြုပေးသည့်အခါ ဘုရားသခင်သည် ၎င်းတို့၏ လိင်အမျိုးအစားကို ရပ်တန့်စဉ်းစားခြင်း မရှိသည်ကိုကား ပြောနေရန်ပင် မလို။ သင်သည် အကျင့်သီလကောင်းခြင်း သို့မဟုတ် ကြင်နာတတ်ခြင်း သို့မဟုတ် နူးညံ့သိမ်မွေ့ခြင်း သို့မဟုတ် ကိုယ်ကျင့်တရားရှိခြင်းတို့ ရှိမရှိ၊ ကောင်းမွန်စွာ ပြုမူခြင်း ရှိမရှိဆိုသည်ကို ဘုရားသခင် ထည့်မတွက်သကဲ့သို့ အမျိုးသားများအားလည်း ၎င်းတို့၏ ခွန်အားဗလနှင့် ယောက်ျားပီသခြင်းတို့အပေါ် အခြေခံ၍ မဆန်းစစ်ပေ။ ဤသည်တို့မှာ အမျိုးသားများနှင့် အမျိုးသမီးများကို ဘုရားသခင် ဆန်းစစ်သည့် စံနှုန်းများ မဟုတ်ပေ။ သို့တိုင် အမျိုးသမီးများ၏ ရပိုင်ခွင့်များကို၊ ၎င်းတို့ရသင့်ရထိုက်သော လူမှုအဆင့်အတန်းကို၊ လူ့အဖွဲ့အစည်းအတွက် ၎င်းတို့တွင် ရှိသင့်သည့် တန်ဖိုးကို ပိတ်ပင်ရန် အမျိုးသမီးများအပေါ် ခွဲခြားဆက်ဆံသူများ၊ အကျင့်ပျက်ပြီး လူမဆန်သည့် တောင်းဆိုချက်တချို့ကို အမျိုးသမီးများအပေါ် ချမှတ်ထားသူများ၊ အမျိုးသမီးများ၏ စိတ်ပိုင်းဆိုင်ရာ တွေးခေါ်မှုအလေ့အထကို မူမမှန်ဖြစ်စေလျက် လူ့အဖွဲ့အစည်းအတွင်း အမျိုးသမီးများ၏ အပြုသဘောဆောင်သော တိုးတက်မှုနှင့် တည်ရှိမှုတို့ကို ကန့်သတ်ကာ ဘောင်ခတ်ရန် ကြိုးပမ်းသူများက ဖောက်ပြန်ပျက်စီးသည့် လူသားမျိုးနွယ်၏ လူတန်းစားများထဲတွင် အမြဲ ရှိလေသည်။ ဤအတွက်ကြောင့် အမျိုးသမီးများသည် မူမမှန်ဘဲ ဖောက်ပြန်နေသည့် ဤလူမှုရေးနှင့် ကိုယ်ကျင့်တရား ပတ်ဝန်းကျင်များတွင် အရှက်တကွဲ အကျိုးနည်းဖွယ်ရာ ဘဝနေထိုင်မှုပုံစံတစ်ခုကို သည်းညည်းခံနေသွားရုံမှ လွဲ၍ ရွေးချယ်စရာမရှိဘဲ ၎င်းတို့၏ ဘဝတစ်ခုလုံးကို စိတ်ဓာတ်ကျပြီး မချိတင်ကဲခံစားရသော အခြေအနေတွင် အသက်ရှင်သွားရလေတော့သည်။ ဤသို့ဖြစ်ရသည့် တစ်ခုတည်းသော အကြောင်းရင်းမှာ လူ့အဖွဲ့အစည်းနှင့် ကမ္ဘာလောကတစ်ခုလုံးသည် စာတန်၏ ထိန်းချုပ်ခြင်းကို ခံထားရကာ မကောင်းဆိုးဝါးမျိုးစုံတို့သည် လူသားမျိုးနွယ်ကို အကြောင်းမဲ့သက်သက် လှည့်ဖြားပြီး ဖောက်ပြန်ပျက်စီးစေသောကြောင့် ဖြစ်သည်။ အကျိုးဆက်အနေဖြင့် လူတို့သည် စစ်မှန်သည့် အလင်းရောင်ကို မမြင်နိုင်ဖြစ်ကြကာ ဘုရားသခင်ကို မရှာဖွေကြဘဲ ထိုအစား စာတန်၏ လှည့်စားမှုနှင့် ကြိုးကိုင်ခြယ်လှယ်မှုအောက်တွင် မိမိတို့ကိုယ်ကို မလွတ်မြောက်စေနိုင်ဘဲ လိုလိုလားလားဖြစ်စေ၊ အမှုမဲ့အမှတ်မဲ့ဖြစ်စေ အသက်ရှင်မိကြလေသည်။ ၎င်းတို့၏ တစ်ခုတည်းသော ထွက်ပေါက်မှာ သမ္မာတရားအပေါ် သိနားလည်ခြင်းကို ရရှိပြီး စာတန်နှင့် ဆိုးယုတ်သော လူသားမျိုးနွယ်ထံမှ ဆင်းသက်လာသည့် အမျိုးမျိုးသော အတွေးမှားများ၊ အယူလွဲမှုများ၊ အလိမ်အညာများ၊ ယုတ္တိမရှိသည့် အဆိုများကို ရှင်းလင်းစွာ သိမြင်ကာ ပိုင်းခြားနိုင်စွမ်းရှိရန်အလို့ငှာ ဘုရားနှုတ်ကပတ်တော်များအပြင် သူ၏ ပေါ်ထွန်းခြင်းနှင့် သူ၏ အမှုတော်တို့ကို ရှာဖွေရန်သာ ဖြစ်သည်။ ထို့နောက်တွင်မှ ၎င်းတို့သည် ဤချုပ်ချယ်မှုများ၊ ဖိအားများ၊ လွှမ်းမိုးမှုများမှ ချိုးဖျက်လွတ်မြောက်နိုင်ကြလိမ့်မည် ဖြစ်သည်။ ဘုရားနှုတ်ကပတ်တော်များနှင့် သမ္မာတရားအတိုင်း လူများနှင့် အမှုအရာများကို ရှုမြင်ကာ ကျင့်ကြံပြုမူပြီး လုပ်ဆောင်ခြင်းအားဖြင့်သာ အကြင်သူသည် လူသားအသွင်ကို အသက်ရှင်နေထိုင်နိုင်သည်။ အလင်းတွင် အသက်ရှင်နိုင်သည်။ မိမိလုပ်ဆောင်သင့်သည့်အရာကို လုပ်ဆောင်နိုင်သည်။ မိမိဖြည့်ဆည်းသင့်သည့် ဝတ္တရားများကို ဖြည့်ဆည်းနိုင်သည်။ ထို့ပြင် ပြောစရာ မလိုသည်မှာ မိမိ၏ တန်ဖိုးဖြင့် ပါဝင်ကူညီပေးနိုင်ကာ ဘုရားသခင်၏ ဦးဆောင်မှုနှင့် မှန်ကန်သော အတွေးများ၊ အမြင်များ၏ လမ်းပြခြင်းခံရလျက် ဘဝတွင် မိမိ၏ တာဝန်ကို ပြည့်စုံစေနိုင်ပေသည်။ ဤနည်းဖြင့် အသက်ရှင်ခြင်းမှာ အလွန် အဓိပ္ပာယ်ရှိသည် မဟုတ်လော။ (ဟုတ်ပါသည်။) စာတန်သည် အမျိုးသမီးများအပေါ် တောင်းဆိုချက်များ ချမှတ်ရန်နှင့် ထောင်စုနှစ်များစွာကြာ ၎င်းတို့ကို ကန့်သတ်၊ ထိန်းချုပ်ကာ ကျွန်ပင် ပြုရန်အတွက် “အမျိုးသမီးတစ်ဦးသည် အကျင့်သီလကောင်းရမည်၊ ကြင်နာတတ်ရမည်၊ နူးညံ့သိမ်မွေ့ပြီး ကိုယ်ကျင့်တရားရှိရမည်” ဟူသည့် ဆိုရိုးအား အသုံးပြုပုံအပေါ် ပြန်လည်သုံးသပ်ကြည့်သည့်အခါ သင်တို့၌ မည်သည့်ခံစားချက်များ ရှိသနည်း။ လူတို့က “အမျိုးသမီးတစ်ဦးသည် အကျင့်သီလကောင်းရမည်၊ ကြင်နာတတ်ရမည်၊ နူးညံ့သိမ်မွေ့ပြီး ကိုယ်ကျင့်တရားရှိရမည်” ဟူသည့် စကားရပ်အား ထုတ်ပြောလာသည်ကို အသင် အမျိုးသမီးများအားလုံးက ကြားသည့်အခါ ထိုအရာကို ချက်ချင်း ကန့်ကွက်မိကာ “ယင်းကို ထုတ်မပြောနှင့်။ ထိုအရာသည် ကျွန်ုပ်နှင့် ဘာမျှ မပတ်သက်ပါ။ ကျွန်ုပ်သည် အမျိုးသမီးတစ်ဦးဖြစ်သော်လည်း ဤစကားရပ်သည် အမျိုးသမီးများနှင့် ဘာမျှ ပတ်သက်ခြင်းမရှိဟု ဘုရားနှုတ်ကပတ်တော်များက ပြောပါသည်” ဟု ပြောသလော။ အချို့အမျိုးသားများက “သင်နှင့် ဘာမျှ ပတ်သက်ခြင်း မရှိပါက ဤစကားရပ်သည် မည်သူအတွက် ရည်ရွယ်ထားခြင်း ဖြစ်သနည်း။ သင်သည် အမျိုးသမီးတစ်ဦး မဟုတ်လော” ဟု ပြောလိမ့်မည်။ ထိုအခါ သင်က ပြန်ဖြေမည်မှာ “ကျွန်ုပ်ကား အမျိုးသမီးတစ်ဦး ဖြစ်ပါသည်။ ယင်းမှာ အမှန်တရားဖြစ်သည်။ သို့သော် ထိုနှုတ်ကပတ်တော်များသည် ဘုရားသခင်ထံမှ မလာပါ။ သမ္မာတရားလည်း မဟုတ်ပါ။ ထိုစကားများသည် မာရ်နတ်နှင့် လူသားမျိုးနွယ်ထံမှ လာသည်။ ထိုစကားများသည် အမျိုးသမီးများကို နင်းခြေပြီး ၎င်းတို့၏ ရှင်သန်နေထိုင်ပိုင်ခွင့်ကို ပိတ်ပင်သည်။ ထိုစကားများသည် အမျိုးသမီးများအဖို့ လူမဆန်သကဲ့သို့ မျှတခြင်းလည်း မရှိပါ။ ကျွန်ုပ်သည် အတိုက်အခံလုပ်၍ ထကြွနေသည်” ဟူ၍ ဖြစ်သည်။ အတိုက်အခံလုပ်၍ ထကြွဖို့ အမှန်တကယ် မလိုအပ်ပေ။ သင်လုပ်ဆောင်ရန် လိုအပ်သမျှမှာ ဤစကားရပ်မျိုးများကို မှန်ကန်သည့် ချဉ်းကပ်နည်း ရှိရန်၊ ယင်းတို့ကို ငြင်းပယ်ရန်၊ ယင်းတို့၏ လွှမ်းမိုးခြင်းနှင့် ဘောင်ခတ်ခြင်းကို မခံရန်သာ ဖြစ်သည်။ အနာဂတ်တွင် တစ်စုံတစ်ဦးက သင့်အား “သင်သည် အမျိုးသမီးတစ်ဦးနှင့် မတူ။ အမျိုးသားတစ်ဦးကဲ့သို့ အလွန် ကြမ်းတမ်းစွာ စကားပြောသည်။ အဘယ်သူသည် သင့်ကို လက်ထပ်ချင်မည်နည်း” ဟု ပြောပါက သင်မည်သို့ပြန်ဖြေသင့်သနည်း။ သင်ပြောနိုင်သည်မှာ “မည်သူကမျှ ကျွန်ုပ်ကို လက်မထပ်လျှင်လည်း ရှိပါစေတော့။ သိက္ခာဖြင့် အသက်ရှင်ရန် တစ်ခုတည်းသော နည်းလမ်းမှာ အိမ်ထောင်ပြုရန်ဖြစ်သည်ဟု သင်အမှန်တကယ် ဆိုလိုသလော။ အကျင့်သီလကောင်းသည့်၊ ကြင်နာတတ်သည့်၊ နူးညံ့သိမ်မွေ့သည့်၊ ကိုယ်ကျင့်တရားရှိသည့်၊ အားလုံး၏ ချစ်ခြင်းကို ခံရသည့် အမျိုးသမီးများသာ စစ်မှန်သည့် အမျိုးသမီးများဖြစ်သည်ဟု သင်ဆိုလိုသလော။ ယင်းမှာ မမှန်နိုင်ပါ။ အကျင့်သီလကောင်းသော၊ ကြင်နာတတ်သော၊ နူးညံ့သိမ်မွေ့သော၊ ကိုယ်ကျင့်တရားရှိသော ဟူသည်တို့မှာ အမျိုးသမီးများကို အမှန်တကယ် အဓိပ္ပာယ်ဖွင့်ဆိုသည့် စကားလုံးများ မဖြစ်သင့်ပါ။ အမျိုးသမီးများကို သူတို့၏ လိင်အမျိုးအစားဖြင့် အဓိပ္ပာယ်မဖွင့်ဆိုသင့်ပါ။ အမျိုးသမီးများ အကျင့်သီလကောင်းခြင်း ရှိမရှိ၊ ကြင်နာတတ်ခြင်း ရှိမရှိ၊ နူးညံ့သိမ်မွေ့ပြီး ကိုယ်ကျင့်တရားရှိခြင်းတို့ ရှိမရှိဆိုသည့်အပေါ် အခြေခံ၍ သူတို့ကို အကဲမဖြတ်သင့်ဘဲ ထို့ထက် လူ၏ လူ့သဘာဝကို ဘုရားသခင်ဆန်းစစ်သည့် စံနှုန်းများကို အသုံးပြုလျက် အကဲဖြတ်သင့်ပါသည်။ ဤသည်မှာ သူတို့ကို ဆန်းစစ်ရန် တရားမျှတပြီး ဓမ္မဓိဋ္ဌာန်ကျသော နည်းလမ်းဖြစ်သည်” ဟူ၍ ဖြစ်သည်။ “အမျိုးသမီးတစ်ဦးသည် အကျင့်သီလကောင်းရမည်၊ ကြင်နာတတ်ရမည်၊ နူးညံ့သိမ်မွေ့ပြီး ကိုယ်ကျင့်တရားရှိရမည်” ဟူသည့် ဤဆိုရိုးအပေါ် အခြေခံကျသော သိနားလည်မှုတစ်ခု ယခုတွင် သင်တို့၌ ရှိသွားကြပြီလော။ ငါ၏ မိတ်သဟာယပြုချက်ကြောင့် ဤဆိုရိုးနှင့်ဆိုင်သည့် ဆီလျော်သော သမ္မာတရားများနှင့် ဤဆိုရိုးကို လူတို့ ချဉ်းကပ်သင့်သည့် မှန်ကန်သော ရှုထောင့်အမြင်များမှာ ယခုတွင် ရှင်းလင်းသွားလောက်ပေပြီ။

ဇ။ “ရေတွင်းတစ်တွင်းရှိ ရေကိုသောက်သောအခါ မည်သူက တူးခဲ့သည်ကို လုံးဝ မမေ့လျော့သင့်” ဟူသည်ကို စိစစ်ခြင်း

“ရေတွင်းတစ်တွင်းရှိ ရေကို သောက်သောအခါ မည်သူက တူးခဲ့သည်ကို လုံးဝ မမေ့လျော့သင့်” ဟူသော နောက်ထပ် ဆိုရိုးရှိ၏။ ဤဆိုရိုးနှင့်ပတ်သက်၍ ငါမိတ်သဟာယမပြုလိုပေ။ ဤဆိုရိုးနှင့် ပတ်သက်၍ အဘယ်ကြောင့် ငါမိတ်သဟာယမပြုလိုသနည်း။ ဤဆိုရိုးသည် “အများအကျိုးအတွက် မိမိကိုယ်ကို စွန့်လွှတ်အနစ်နာခံပါ” ဟူသည့် စကားရပ်နှင့် သဘောသဘာဝအားဖြင့် ဆင်တူနေပြီး ထိုအရာနှင့် ပတ်သက်၍လည်း အနည်းငယ် မလျော်ကန်သော အရာတစ်ခု ရှိပေသည်။ အကြင်သူသည် ရေတွင်းထဲမှ ရေကို သွားခပ်သည့် အကြိမ်တိုင်း ရေတွင်းတူးသူကို ဂုဏ်ပြုရမည်ဆိုပါက မည်မျှအဆင်မပြေ ဖြစ်မည်နည်း။ အချို့သော ရေတွင်းများကို ဖဲကြိုးနီများနှင့် အဆောင်များဖြင့် တန်ဆာဆင်ထားကြ၏။ ထိုနေရာတွင် လူတို့သည် အမွှေးနံ့သာများလည်း ထွန်းကာ သစ်သီး ပူဇော်ပသမှုများလည်း ပြုပါက အနည်းငယ် ထူးဆန်းနေမည် မဟုတ်လော။ “ရေတွင်းတစ်တွင်းရှိ ရေကို သောက်သောအခါ မည်သူက တူးခဲ့သည်ကို လုံးဝ မမေ့လျော့သင့်” ဟူသည့် စကားရပ်နှင့် နှိုင်းယဉ်ကြည့်ပါက ငါသည် “ယခင်မျိုးဆက်များ စိုက်ပျိုးခဲ့သည့် သစ်ပင်များ၏ အရိပ်အာဝါသကို အနာဂတ်မျိုးဆက်များက မွေ့လျော်ခံစားရသည်” ဟူသည့် ဆိုရိုးကို များစွာ ပိုမိုနှစ်သက်မိသည်။ အဘယ်ကြောင့်ဆိုသော် ဤဆိုရိုးသည် လူတို့က ကိုယ်တိုင်ကိုယ်ကျ အမှန်တကယ် တွေ့ကြုံခံစားပြီး ဖြတ်သန်းအသက်ရှင်နိုင်သည့် လက်တွေ့အရှိတရားတစ်ခုကို ထင်ဟပ်သောကြောင့် ဖြစ်သည်။ စိုက်ပျိုးထားသည့် သစ်ပင်တစ်ပင်သည် အရိပ်ပေးနိုင်သည့် အရွယ်အစားသို့ ကြီးထွားရန် ဆယ်နှစ်မှ အနှစ်နှစ်ဆယ်အထိ ကြာပေသည်။ ထို့ကြောင့် ထိုသစ်ပင်ကို စိုက်ပျိုးသော လူသည် ထိုအပင်၏ အရိပ်တွင် အချိန်ကြာကြာ နားနေနိုင်လိမ့်မည် မဟုတ်ဘဲ နောက်ပိုင်း မျိုးဆက်များကသာ မိမိတို့၏ ဘဝတစ်လျှောက်လုံးတွင် ထိုသစ်ပင်မှ အကျိုးကျေးဇူးခံစားကြရလိမ့်မည် ဖြစ်သည်။ ဤသည်မှာ သဘာဝ နိယာမတရားပင် ဖြစ်သည်။ ဆန့်ကျင်ဖက်အနေဖြင့် အကြင်သူက ရေတွင်းမှ ရေကို သောက်သည့် အကြိမ်တိုင်း ရေတွင်းတူးသူကို အမှတ်ရခြင်းနှင့်ပတ်သက်၍ အနည်းငယ် အူကြောင်ကြောင်နိုင်သော အရာတစ်ခု ရှိနေသည်။ လူတိုင်းက ရေခပ်ရန် လာသည့် အကြိမ်တိုင်း ရေတွင်းတူးသူကို ဂုဏ်ပြုကာ အောက်မေ့ရမည်ဆိုပါက အနည်းငယ် ရူးသည့်ပုံပေါ်နေမည် မဟုတ်လော။ ထိုနှစ်တွင် မိုးခေါင်နေ၍ လူများစွာက ထိုရေတွင်းမှ ရေခပ်ရန် လိုအပ်လျှင် ထိုနေရာတွင် လူတိုင်းရပ်ကာ ရေမခပ်မီ ရေတွင်းတူးသူကို အောက်မေ့ရမည်ဆိုပါက လူတို့အား ရေမရအောင်နှင့် အစားအစာ မချက်ပြုတ်နိုင်အောင် တားဆီးလိမ့်မည် မဟုတ်လော။ ဤသည်မှာ အမှန်တကယ် လိုအပ်မည်လော။ ထိုအရာသည် လူတိုင်းကို ကြန့်ကြာစေရုံသာ ရှိမည် ဖြစ်သည်။ ရေတွင်းတူးသူ၏ ဝိညာဉ်သည် ရေတွင်းနားတွင် မှီတင်းနေသလော။ သူသည် ၎င်းတို့၏ ဂုဏ်ပြုခြင်းကို ကြားနိုင်သလော။ ဤအရာတစ်ခုကိုမျှ အတည်ပြု၍ မရနိုင်ပေ။ ထို့ကြောင့် “ရေတွင်းတစ်တွင်းရှိ ရေကို သောက်သောအခါ မည်သူက တူးခဲ့သည်ကို လုံးဝ မမေ့လျော့သင့်” ဟူသည့် ဤစကားရပ်သည် ဖြစ်နိုင်ခြေမရှိဘဲ လုံးဝ အဓိပ္ပာယ်မဲ့ပေသည်။ တရုတ်ရိုးရာယဉ်ကျေးမှုသည် အကျင့်စာရိတ္တနှင့် စပ်လျဉ်း၍ ထိုသို့သော ဆိုရိုးများစွာကို အဆိုးပြုထားသည်။ ထိုဆိုရိုးအများစုသည် ဖြစ်နိုင်ခြေမရှိ။ ဤသီးခြားဆိုရိုးကမူ အများစုထက် သာ၍ပင် ဖြစ်နိုင်ခြေမရှိပေ။ ထိုရေတွင်းကို တူးခဲ့သူသည် မည်သူဖြစ်သနည်း။ မည်သူ့အတွက် ထိုရေတွင်းကို သူတူးခဲ့ပြီး အဘယ်ကြောင့် တူးခဲ့သနည်း။ သူသည် ထိုရေတွင်းကို လူအားလုံးနှင့် နောက်မျိုးဆက်များအားလုံးအတွက် အမှန်တကယ် တူးခဲ့ခြင်း ဖြစ်သလော။ သေချာပေါက်လည်း မဟုတ်ပေ။ သူသည် ထိုအရာကို မိမိကိုယ်ကိုအတွက်၊ မိမိ၏ မိသားစုအား သောက်ရေရရှိခွင့်ပေးရန်အတွက် လုပ်ဆောင်ခဲ့ခြင်း ဖြစ်သည်။ နောက်မျိုးဆက်များအတွက် ထည့်သွင်းစဉ်းစားခြင်း မရှိခဲ့ပေ။ သို့ဆိုလျှင် နောက်မျိုးဆက်အားလုံးအား ရေတွင်းတူးသူကို ဂုဏ်ပြုကာ ကျေးဇူးတင်စေခြင်းနှင့် ထိုသူက လူအားလုံးအတွက် တူးခဲ့ခြင်းဖြစ်ကြောင်း တွေးထင်စေခြင်းသည် လူတို့ကို လှည့်ဖြားခြင်းနှင့် လမ်းလွဲစေခြင်းဖြစ်သည် မဟုတ်လော။ ထို့ကြောင့် ဤအဆိုကို အဆိုပြုသောလူသည် မိမိ၏ ကိုယ်ပိုင် အတွေးများနှင့် ရှုထောင့်အမြင်များအား အခြားသူများအပေါ် အတင်း သွတ်သွင်းနေခြင်းသာဖြစ်ပြီး မိမိ၏ စိတ်ကူးများကို အခြားသူများလက်ခံရန် အနိုင်အထက်သွေးဆောင်နေခြင်းသာ ဖြစ်သည်။ ဤသည်မှာ အကျင့်ပျက်ခြင်းဖြစ်ကာ လူတို့အား ထိုသို့သော ဆိုရိုးတစ်ခုအပေါ် သာ၍ပင် စက်ဆုပ်စေမည်၊ ရွံရှာစေမည်၊ မနှစ်မြို့ဖြစ်စေမည်ဖြစ်သည်။ ဤဆိုရိုးမျိုးကို အားပေးအားမြှောက်ပြုသောသူများတွင် အဓိပ္ပာယ်မရှိသည့် အရာတချို့ကို ၎င်းတို့ ပြောဆိုကာ လုပ်ဆောင်ရန် မလွဲမသွေ ဖြစ်စေသည့် အချို့သော အသိဉာဏ် ချို့ယွင်းမှုများ ရှိနေခြင်းသာ ဖြစ်သည်။ “ရေတွင်းတစ်တွင်းရှိ ရေကို သောက်သောအခါ မည်သူက တူးခဲ့သည်ကို လုံးဝ မမေ့လျော့သင့်” ဆိုသည်နှင့် “ညောင်စေ့ခန့် ကျေးဇူးပြုခံရလျှင် ညောင်ပင်ကြီးမျှ ကျေးဇူးပြန်ဆပ်ရမည်” ဟူသော ဆိုရိုးများကဲ့သို့ ရိုးရာယဉ်ကျေးမှုမှလာသော စိတ်ကူးများနှင့် အမြင်များက လူတို့အပေါ် မည်သည့်သက်ရောက်မှုများ ရှိသနည်း။ ပညာတတ်သော လူများနှင့် အသိပညာ အနည်းငယ်ရှိသော သူများသည် ရိုးရာယဉ်ကျေးမှုရှိ ဤဆိုရိုးများမှ မည်သည့်အရာကို ရရှိသနည်း။ ၎င်းတို့သည် အမှန်တကယ် လူကောင်းများ ဖြစ်လာကြပြီလော။ လူသားအသွင်တစ်ခုကို ၎င်းတို့ အသက်ရှင်နေထိုင်ကြပြီလော။ လုံးဝ မဟုတ်ပေ။ ရိုးရာယဉ်ကျေးမှုကို ကိုးကွယ်သည့် ဤကိုယ်ကျင့်တရား ကျွမ်းကျင်သူများသည် ကိုယ်ကျင့်တရား၏ အထွတ်အထိပ်ရှိ မိမိတို့၏ မြင့်မားသော နေရာများတွင် ထိုင်ကာ လူတို့အပေါ် ၎င်းတို့ဘဝများ၏ စစ်မှန်သည့် အခြေအနေများနှင့် အနည်းငယ်မျှ ကိုက်ညီခြင်းမရှိသည့် ကိုယ်ကျင့်တရား တောင်းဆိုချက်များကို ပြုလုပ်ကြလေသည်။ ဤသည်မှာ ဤကမ္ဘာမြေပေါ် အသက်ရှင်သူအားလုံးအပေါ် ယုတ်မာရာကျပြီး လူမဆန်ရာလည်း ကျပေသည်။ ရိုးရာယဉ်ကျေးမှုမှ ၎င်းတို့ အားပေးအားမြှောက်ပြုသည့် ကိုယ်ကျင့်တရား ရှုထောင့်အမြင်များသည် အတော်အတန် ပုံမှန်ဖြစ်သော ဆင်ခြင်တုံတရားရှိသည့် တစ်စုံတစ်ဦးကို အခြားသူများက မစဉ်းစားဝံ့သကဲ့သို့ နားလည်းမလည်နိုင်ကြမည့် အရာများကို ပြောနိုင်စွမ်းရှိသည့်သူ၊ မူမမှန်သော အသိစိတ်သဘောတစ်ခုရှိသည့် တစ်စုံတစ်ဦးအဖြစ်သို့ ပြောင်လဲသွားစေနိုင်ပေသည်။ ထိုသို့သော လူများ၏ လူ့သဘာဝသည် မူမမှန်သကဲ့သို့ ၎င်းတို့၏ စိတ်များကလည်း ဖောက်ပြန်နေသည်။ သို့ဖြစ်၍ အားကစားပွဲများ၊ အများပြည်သူရှိရာ နေရာများ၊ တရားဝင် အခမ်းအနားများတွင် တရုတ်လူမျိုးများစွာတို့က အနည်းငယ် ရူးနှမ်းပြီး နားလည်ရန် လူတို့ အပြင်းအထန် ကြိုးပမ်းရသည့် အရာများ ပြောတတ်ကြသည်မှာ အံ့ဩစရာမရှိပေ။ ၎င်းတို့ ပြောဆိုသမျှတိုင်းသည် အနှစ်မဲ့သည့်၊ အဓိပ္ပာယ်မဲ့သည့် သဘောတရားသာ ဖြစ်နေပြီး ရိုးသားစစ်မှန်သည့် သို့မဟုတ် လက်တွေ့ကျသည့် စကား အနည်းငယ်မျှ မပါရှိပေ။ ဤသည်မှာ လူသားမျိုးနွယ်အပေါ် စာတန်၏ ဖောက်ပြန်ပျက်စီးစေခြင်းဆိုင်ရာ စစ်မှန်သော သက်သေ၊ ရလဒ်ဖြစ်ပြီး ထောင်စုနှစ်များစွာကြာ ရိုးရာယဉ်ကျေးမှု၏ ပညာပေးမှုကို တရုတ်လူမျိုးများ ခံထားရသည့် အကျိုးဆက်ဖြစ်သည်။ ဤအရာအားလုံးက စိတ်ရင်းအမှန်နှင့် စစ်မှန်စွာ အသက်ရှင်ကြသည့် လူများကို မုသားများ ပြောဆိုကြသည့် လူများ၊ အခြားသူများကို လှည့်ဖြားရန် ဟန်ဆောင်ခြင်းနှင့် မိမိတို့ကိုယ်ကို ဖုံးကွယ်ခြင်းတွင် ထူးချွန်ကြသည့် လူများ၊ အလွန့်အလွန် ယဉ်ကျေးပြီး သဘောတရားနှင့်ပတ်သက်၍ မိမိတို့၏ အယူအဆများကို အာဝဇ္ဇန်းရွှင်ရွှင် ပြောဆိုနိုင်စွမ်းရှိသည့်တိုင် လက်တွေ့တွင် မူမမှန်သည့် စိတ်နေစိတ်ထားများ ရှိနေပြီး ချင့်ချင့်ချိန်ချိန် စကားပြောနိုင်စွမ်း မရှိသည့် သို့မဟုတ် လူတို့နှင့် ဆက်ဆံကာ ဆက်သွယ်ပြောဆိုနိုင်စွမ်း မရှိသည့် လူများအဖြစ်သို့ ပြောင်းလဲစေပြီး ဖြစ်သည်။ ၎င်းတို့သည် အခြေခံအားဖြင့် ဤသဘောသဘာဝသာ ရှိပေသည်။ အတိအကျပြောရလျှင် ထိုသို့သော လူများသည် စိတ်မကျန်းမာမှု ဖြစ်လုနီးနီး ဖြစ်ကြပေသည်။ ဤစကားများကို သင်လက်မခံနိုင်ပါက ယင်းတို့ကို တွေ့ကြုံရန် သင့်ကို ငါတိုက်တွန်း၏။ ဤတွင် ယနေ့ မိတ်သဟာယ အဆုံးသတ်ပေသည်။

၂၀၂၂ ခုနှစ်၊ ဧပြီလ ၂ ရက်

အောက်ခြေမှတ်စု(များ)-

က။ မူရင်းစာသားတွင် “ဤအဆိုက...” ဟု ရေးသားဖော်ပြသည်။


သမ္မာတရား လိုက်စားခြင်းဆိုသည်မှာ (၈)

လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း

၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ

ယခင်တစ်ခေါက်က ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်ပတ်သက်သည့် ရိုးရာယဉ်ကျေးမှု၏ အဆိုအမိန့်လေးခုကို ငါတို့ မိတ်သဟာယပြုခဲ့သည်။ ၎င်းတို့သည် မည်သည့်အရာများဖြစ်သည်ကို ငါ့အား ပြောလော့။ (“တစ်လုတ်စားဖူး သူ့ကျေးဇူး”၊ “အများအကျိုးအတွက် မိမိကိုယ်ကို စွန့်လွှတ်အနစ်နာခံပါ”၊ “အမျိုးသမီးတစ်ယောက်သည် အကျင့်သီလကောင်းရမည်။ ကြင်နာ၊ နူးညံ့သိမ်မွေ့ကာ ကိုယ်ကျင့်တရားရှိရမည်”၊ “ရေတွင်းတစ်တွင်းရှိ ရေကိုသောက်သောအခါ မည်သူက တူးခဲ့သည်ကို လုံးဝ မမေ့လျော့သင့်” ဆိုသည်တို့ ဖြစ်သည်။) အဆိုအမိန့်တစ်ခုစီတွင် ပိုင်းခြားစိစစ်ပြီး နားလည်သင့်သည့်အရာကို သင်တို့ ရှင်းလင်းစွာ နားလည်သလော။ ရိုးရာယဉ်ကျေးမှုတွင်ရှိသော အဆိုအမိန့်တိုင်းသည် လူတို့၏ လက်တွေ့ဘဝများနှင့်လည်းကောင်း၊ ၎င်းတို့ ပြုမူဆောင်ရွက်ပုံနှင့်လည်းကောင်း နီးစပ်စွာ ဆက်နွှယ်နေသည်။ ရိုးရာယဉ်ကျေးမှုတွင်ရှိသော ဤအဆိုအမိန့်များသည် လူတို့၏ လက်တွေ့ဘဝများနှင့် ၎င်းတို့ ပြုမူဆောင်ရွက်ပုံတို့အပေါ် လွှမ်းမိုးမှုတစ်ခုခုရှိသည်မှာ သံသယဖြစ်ဖွယ်မရှိပေ။ လက်တွေ့ဘဝရှိ လူတို့၏ စကားများ၊ လုပ်ရပ်များ၊ ပြုမူဆောင်ရွက်မှုများနှင့် သက်ဆိုင်သော စည်းမျဉ်းများသည် အခြေခံအားဖြင့် ရိုးရာယဉ်ကျေးမှု၏ ဤအဆိုအမိန့်များ၊ အမြင်များမှ ဆင်းသက်လာသည်။ လူတို့အပေါ် ရိုးရာယဉ်ကျေးမှု၏ လွှမ်းမိုးမှုနှင့် စွဲမှတ်အောင်သွန်သင်မှုတို့သည် အတော်အတန်ပင် နက်နဲသည်မှာ ရှင်းပေသည်။ ပြီးခဲ့သည့်စုဝေးပွဲတွင် ငါမိတ်သဟာယဖွဲ့ပြီးနောက် ဆက်၍ ဆင်ခြင်သုံးသပ်ခြင်း၊ အချင်းချင်း မိတ်သဟာယဖွဲ့ခြင်းတို့ကို သင်တို့ အတူပါဝင်ဆောင်ရွက်ကြသလော။ (ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်ပတ်သက်သည့် ဤအဆိုအမိန့်အချို့ကို ကျွန်ုပ်တို့ မိတ်သဟာယဖွဲ့ပြီး နားလည်ခဲ့သည်။ ဤအကြောင်းအရာမျိုးနှင့်ပတ်သက်ပြီး ကျွန်ုပ်တို့၏ အမြင်များ၊ ရှုထောင့်များကို အနည်းငယ်ပြောင်းနိုင်ခဲ့သည်။ သို့သော် ဤအရာများကို နှံ့စပ်စွာ နားလည်ခြင်းမရှိသေးပါ။) နှံ့စပ်စွာ နားလည်ခြင်းကို ရရှိရန် အချက်တစ်ချက်မှာ ငါမိတ်သဟာယပြုသည့်အကြောင်းအရာအပေါ်တွင် သင်တို့၏ နားလည်မှုကို အခြေပြုရမည်။ အခြားတစ်ချက်မှာ လက်တွေ့ဘဝတွင် သင်ကိုင်စွဲသော အမြင်များအပြင် သင့်၌ တစ်စုံတစ်ခုဖြစ်ပျက်သောအခါ ဖြစ်ပေါ်လာသော အတွေးအမြင်များ၊ လုပ်ဆောင်မှုများနှင့်ပတ်သက်ပြီး နားလည်ရမည်။ တရားဒေသနာများကို နားထောင်ခြင်းသက်သက်သည် တကယ်ကို လုံလောက်မှုမရှိပေ။ တရားဒေသနာများကို နားထောင်ခြင်း၏ ရည်ရွယ်ချက်သည် လက်တွေ့ဘဝတွင် အပျက်သဘောဆောင်သောအရာများကို သိမြင်နိုင်ရန်၊ အပျက်သဘောဆောင်သောအရာများကို ပို၍ တိကျစွာ ခွဲခြားသိမြင်နိုင်ရန်၊ ထို့နောက်တွင် အပြုသဘောဆောင်သောအရာများကို သဘောပေါက်နားလည်ပြီး ရှင်းလင်းစွာ နားလည်နိုင်ရန်ဖြစ်သည်။ ဤသို့ဖြင့် ဘုရားနှုတ်ကပတ်တော်များသည် လက်တွေ့ဘဝတွင် မည်သို့ကျင့်ကြံပြုမူရမည်နှင့်ပတ်သက်သည့် စံသတ်မှတ်ချက်ဖြစ်လာစေရန် ဖြစ်သည်။ တစ်ဖက်တွင် ဤအပျက်သဘောဆောင်သောအရာများကို ပိုင်းခြားသိမြင်ရန် လုပ်ဆောင်ခြင်းသည် လူတို့၏ အပြုအမူနှင့် ကျင့်ကြံမှုအပေါ် ပြုပြင်တည့်မတ်ပေးသော သက်ရောက်မှုကိုရှိစေသည်မှာ ဖြစ်ရပ်များ၊ အကြောင်းအရာများအပေါ် လူတို့၏ မှားယွင်းသော စိတ်ကူးများ၊ အမြင်များ၊ သဘောထားများကို ပြုပြင်တည့်မတ်ပေးနိုင်သည်အထိဖြစ်သည်။ ထို့အပြင် ယင်း၏ အပြုသဘောဆောင်သော အပိုင်းတွင် လူများ၊ အမှုအရာများအပေါ် လူတို့၏ အမြင်များ၊ လူတို့၏ ကျင့်ကြံဆောင်ရွက်မှုများနှင့်ပတ်သက်လျှင် လူတို့အား မှန်ကန်သော နည်းလမ်းများနှင့် စည်းစနစ်များအပြင် တိကျသော လက်တွေ့လုပ်ဆောင်မှုစည်းမျဉ်းများကိုပါ ခံယူစေနိုင်သည်။ ဤသည်မှာ ကိုယ်ကျင့်တရားဆိုင်ရာ ပြုမူဆောင်ရွက်မှုနှင့် သက်ဆိုင်သော ဤအဆိုအမိန့်များကို မိတ်သဟာယဖွဲ့ခြင်း၊ ပိုင်းခြားစိစစ်ခြင်း၏ ရည်ရွယ်ချက်နှင့် ရည်ရွယ်သော သက်ရောက်မှုဖြစ်သည်။

ယခုတွင် တရုတ်ရိုးရာယဉ်ကျေးမှုတွင်ရှိသော ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်ပတ်သက်သည့် အဆိုအမိန့်များကို ငါတို့ နှစ်ကြိမ် မိတ်သဟာယဖွဲ့ပြီးဖြစ်သည်။ အခြေခံအားဖြင့် ဤအရာတို့သည် ကြီးမားသော လူမှုဆိုင်ရာ အခြေအနေအတွင်းတွင် ဖြစ်ပေါ်သော လူတို့၏ ကိုယ်ကျင့်တရားဆိုင်ရာ ပြုမူဆောင်ရွက်ခြင်းအတွက် သတ်မှတ်ချက်များဖြစ်သည်။ တစ်ဦးချင်းအနေအထားတွင် ဤအဆိုအမိန့်များသည် လူတို့၏ အပြုအမူကို အတိုင်းအတာတစ်ခုအထိ ကန့်သတ်ပြီး ထိန်းညှိပေးနိုင်သည်။ ပို၍ကြီးသောရှုထောင့်မှ ကြည့်လျှင် ဤအဆိုအမိန့်များသည် ကောင်းမွန်သောလူမှုစိတ်ဓာတ်ကို ဖန်တီးရန်ရည်ရွယ်ပြီး အုပ်ချုပ်သူများအနေဖြင့် လူတို့အား ပို၍ကောင်းစွာ အုပ်ချုပ်စေနိုင်ရန်အတွက် ရည်ရွယ်ခြင်းဖြစ်သည်မှာလည်း မှန်သည်။ လူတို့သည် ကိုယ်ပိုင်အယူအဆများရှိလျှင်၊ လွတ်လပ်စွာ စဉ်းစားနိုင်လျှင်၊ ကိုယ်ပိုင် ကျင့်ကြံမှုဆိုင်ရာ ကိုယ်ကျင့်တရားစံနှုန်းများကို ရှာဖွေနိုင်လျှင်၊ သို့မဟုတ် ကိုယ်ပိုင်ထင်မြင်ချက်များကို ဖော်ပြနိုင်လျှင်၊ ကိုယ်ပိုင်အယူအဆများဖြင့် အသက်ရှင်နိုင်လျှင်၊ ၎င်းတို့က သင့်တော်သည်ဟု မြင်သည့်အတိုင်း ကျင့်ကြံပြုမူနိုင်လျှင်၊ အမှုအရာများ၊ လူများ၊ ၎င်းတို့၏ လူ့အဖွဲ့အစည်း၊ ၎င်းတို့နေထိုင်သည့် နိုင်ငံအပေါ် ကိုယ်ပိုင်နည်းလမ်းဖြင့် သဘောထားမှတ်ယူလျက် ကျင့်သုံးနိုင်လျှင် ဤသည်မှာ အုပ်ချုပ်သူများအတွက် ကောင်းသောအရာ၊ သို့မဟုတ် ကောင်းသောလက္ခဏာမဟုတ်သည်မှာ သံသယဖြစ်ဖွယ်မရှိပေ။ အဘယ်ကြောင့်ဆိုသော် ဤသည်မှာ အုပ်ချုပ်သူများ၏ အုပ်စိုးသည့်ရာထူးကို တိုက်ရိုက် ခြိမ်းခြောက်သောကြောင့်ဖြစ်သည်။ အကျဉ်းချုပ်ဆိုရလျှင် အခြေခံအားဖြင့် ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်ပတ်သက်သည့် ဤအဆိုအမိန့်များသည် ကိုယ်ကျင့်တရားနှင့်အညီနေထိုင်ဖို့ ပြောဆိုသူများ၊ အတွေးအခေါ်သမားများ၊ ပညာရှင်များဟု ခေါ်ဆိုသောသူများက အုပ်ချုပ်သူများအား အထောက်အကူပြုရန်အတွက် ဤအတွေးများ၊ သဘောတရားများအပြင် ၎င်းတို့၏ ကိုယ်ပိုင်ဂုဏ်သတင်းနှင့် ဂုဏ်သိက္ခာတို့ကိုပင် အသုံးပြုနိုင်ကြောင်းကို ပြရန်ရည်ရွယ်ချက်ဖြင့် အုပ်ချုပ်သူများကို စိတ်ကျေနပ်စေရန်နှင့် လိုက်လျောရန် နည်းလမ်းတစ်ခုအနေဖြင့် အဆိုပြုကြခြင်းဖြစ်သည်။ ဤသည်မှာ အခြေခံအားဖြင့် ငါတို့ မိတ်သဟာယပြုခဲ့သည့် ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်ပတ်သက်သော ဤအဆိုအမိန့်အားလုံး၏ သဘောသဘာဝဖြစ်သည်။ ၎င်းတို့၏ ရည်ရွယ်ချက်မှာ လူတို့ကြားရှိ သဘောထားကွဲလွဲမှုများကို လျှော့ချရန်၊ လူတို့၏ ဆက်ဆံရေးများကို သဟဇာတဖြစ်စေရန်၊ ငြိမ်သက်အေးချမ်းမှု ပေါက်ဖွားစေရန်အတွက် အနည်းငယ်ပို၍ ကောင်းသည်၊ ပို၍ အပြုသဘောဆောင်သည်၊ ပို၍ မြင့်မြတ်သည်ဟု လူတို့ထင်သော ကိုယ်ကျင့်တရားနယ်ပယ်အတွင်းသို့ လူတို့၏ အတွေးများ၊ ကိုယ်ကျင့်တရားဆိုင်ရာ ပြုမူဆောင်ရွက်မှုနှင့် အမှုအရာများအပေါ် အမြင်များကို ကန့်သတ်ရန်ထက် မပိုပေ။ ဤနည်းအားဖြင့် လူတို့အပေါ် အုပ်ချုပ်သူများ၏ အုပ်စိုးမှုအတွက် အကျိုးဖြစ်စေရန်၊ ထို့အပြင် အုပ်ချုပ်သူလူတန်းစား၏ အဆင့်အတန်းကို ခိုင်မာစေရန်၊ လူမှုဆိုင်ရာ သဟဇာတဖြစ်မှုနှင့် တည်ငြိမ်မှုကို ထိန်းသိမ်းရန်ဖြစ်သည်။ ဤသို့ဖြင့် ကိုယ်ကျင့်တရားဆိုင်ရာ ပြုမူဆောင်ရွက်မှုများ၏ စံနှုန်းများကို လမ်းဖွင့်ပေး ဤလူတို့သည် အုပ်ချုပ်သူလူတန်းစား၏ တန်ဖိုးထားပြီး အရေးကြီးသောရာထူးများကို ချပေးခံရဖို့ဖြစ်သည့် ၎င်းတို့၏ ဆန္ဒအားလုံးကို ပြည့်ဝကြပေသည်။ ဤသည်မှာ ၎င်းတို့ အလွန်ပင် ဆန္ဒပြင်းပြသည့်၊ မျှော်လင့်သည့် အသက်မွေးလမ်းကြောင်းပင်ဖြစ်သည်။ ရာထူးကြီးသည့် အရာရှိများမဖြစ်နိုင်လျှင်ပင် အနည်းဆုံးအနေဖြင့် ၎င်းတို့အား နောင်လာမည့်မျိုးဆက်များက အသိအမှတ်ပြုပြီး သမိုင်းတွင်ကျန်ရစ်မည်ဖြစ်သည်။ စဉ်းစားကြည့်လော့။ ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်သက်ဆိုင်သော ဤအဆိုအမိန့်များကို အဆိုပြုခဲ့ကြသည့် မည်သူ့ကို ဤလူ့အဖွဲ့အစည်းက မကြည်ညိုဘဲ ရှိသနည်း။ မည်သူက လူသားမျိုးနွယ်၏ လေးစားခြင်းကို မခံရဘဲ ရှိသနည်း။ ယခုခေတ်တွင်ပင် တရုတ်လူမျိုးများကြားတွင် ကွန်ဖြူးရှပ်၊ မန်စီးယပ်၊ လောင်ကျီ၊ ဟန်ဖေးကျီတို့ကဲ့သို့သော အတွေးအခေါ်သမားများ၊ ပညာရှင်များ၊ ကိုယ်ကျင့်တရားနှင့်အညီ နေထိုင်ဖို့ ပြောဆိုသူများ ဆိုသည့်သူများက အများလက်ခံခြင်း၊ အထင်ကြီးလေးစားခြင်း၊ ကြည်ညိုခြင်းတို့ကို အဓွန့်ရှည်ကြာစွာ ခံကြရသည်။ ကိုယ်ကျင့်တရားဆိုင်ရာ ပြုမူဆောင်ရွက်မှုအပေါ် အကန့်အသတ်ရှိသော အဆိုအမိန့်အချို့ကို ငါတို့ စာရင်းပြုစုခဲ့သည်မှာ မှန်သည်။ ပြီးလျှင် ဖော်ပြထားသော ဥပမာများသည် အမျိုးအစားတစ်ရပ်ကို ကိုယ်စားပြုနိုင်သောအရာအချို့မျှသာဖြစ်သည်။ ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်သက်ဆိုင်သော ဤအဆိုအမိန့်များသည် လူများစွာထံမှ လာခြင်းဖြစ်သော်လည်း ဤအထင်ကရများဟုဆိုသောသူများက ထောက်ခံသည့် အယူအဆများ၊ အမြင်များသည် အုပ်ချုပ်သူများ၊ အုပ်ချုပ်သူလူတန်းစားများ၏ ဆန္ဒနှင့် လုံးဝ ကိုက်ညီသည်။ ပြီးလျှင် ၎င်းတို့၏ အုပ်ချုပ်ပုံ အယူအဆများနှင့် အဓိက အယူအဆများမှာ တူညီသည်။ လူသားတို့အနေဖြင့် ကောင်းစွာပြုမူပြီး လူ့အဖွဲ့အစည်းနှင့် ၎င်းတို့၏ နိုင်ငံကို အနွံအနာခံစွာ ကူညီပံ့ပိုးပေးရန်၊ ၎င်းတို့၏ ရောင်းရင်းမိတ်ဆွေများကြားတွင် အနွံအနာခံစွာ အသက်ရှင်ရန်အတွက် လိုက်နာဖို့ရာ ကျင့်ကြံခြင်း၊ ဆောင်ရွက်ခြင်းနှင့်သက်ဆိုင်သော ကိုယ်ကျင့်တရားဆိုင်ရာ စံသတ်မှတ်ချက်များကို ဖော်ထုတ်ခြင်းဖြစ်သည်။ ယင်းမှာ အဓိကအချက်သာ ဖြစ်ပေတော့သည်။ ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်သက်ဆိုင်သော ဤအဆိုအမိန့်များသည် မည်သည့်မင်းဆက်၊ မည်သည့်လူထံမှ စတင်ဖြစ်ပေါ်သည်ဖြစ်စေ ၎င်းတို့၏ အယူအဆများ၊ အမြင်များသည် တူညီသော ရည်ရွယ်ချက်ရှိသည်။ အုပ်ချုပ်သူလူတန်းစားကို အထောက်အကူပြုရန်၊ လူသားမျိုးနွယ်ကို အထင်မြင်မှားစေပြီး ထိန်းချုပ်ရန်ဖြစ်သည်။

ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်သက်ဆိုင်သော အဆိုအမိန့်ရှစ်ခုကို ငါတို့ မိတ်သဟာယပြုပြီးဖြစ်သည်။ ဤအဆိုအမိန့်ရှစ်ခု၏ သဘောသဘာဝမှာ အခြေခံအားဖြင့် လူတို့အနေဖြင့် ၎င်းတို့၏ တစ်ကိုယ်ကောင်းဆန်သော လိုအင်ဆန္ဒများနှင့် ကိုယ်ပိုင်စိတ်ဆန္ဒများကို စွန့်လွှတ်ပြီး ယင်းအစား လူ့အဖွဲ့အစည်း၊ လူသားမျိုးနွယ်နှင့် မိမိ၏ နိုင်ငံကို အစေခံကာ ကိုယ်ကျိုးမငဲ့ခြင်းကို ရရှိစေဖို့ သတ်မှတ်ချက်ဖြစ်သည်။ ဥပမာ “အများအကျိုးအတွက် မိမိကိုယ်ကို စွန့်လွှတ်အနစ်နာခံပါ”၊ “အမျိုးသမီးတစ်ယောက်သည် အကျင့်သီလကောင်းရမည်။ ကြင်နာ၊ နူးညံ့သိမ်မွေ့ကာ ကိုယ်ကျင့်တရားရှိရမည်”၊ “သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ” ဆိုသည်တို့ကဲ့သို့သော ကိုယ်ကျင့်တရားဆိုင်ရာ ပြုမူဆောင်ရွက်မှုအကြောင်း အဆိုအမိန့်များကို မည်သည့်အုပ်စုက အဆိုပြုပါစေ ဤအရာအားလုံးက လူတို့အား မိမိကိုယ်ကို ချုပ်တည်းမှုအား ကျင့်သုံးရန်၊ မိမိ၏ ကိုယ်ပိုင်ဆန္ဒနှင့် ကိုယ်ကျင့်တရားနှင့် မညီသော ပြုမူဆောင်ရွက်မှုတို့ကို ချုပ်တည်းရန်၊ အလေးထားလက်ခံနိုင်ဖွယ် သဘောတရားဆိုင်ရာ၊ ကိုယ်ကျင့်တရားဆိုင်ရာ အမြင်များကို ကိုင်စွဲရန် တောင်းဆိုထားသည်။ ဤအဆိုအမိန့်များသည် လူသားမျိုးနွယ်အား မည်မျှ လွှမ်းမိုးပါစေ၊ ထိုလွှမ်းမိုးမှုသည် အပြုသဘောဆောင်သည်ဖြစ်စေ၊ အပျက်သဘောဆောင်သည်ဖြစ်စေ ဤကိုယ်ကျင့်တရားနှင့်အညီနေထိုင်ဖို့ ပြောဆိုသူများဟူသောသူတို့၏ ရည်ရွယ်ချက်သည် လိုရင်းကိုပြောရလျှင် ဤသို့သော အဆိုအမိန့်များကို အဆိုပြုပြီး လူတို့၏ ကိုယ်ကျင့်တရားဆိုင်ရာ ပြုမူဆောင်ရွက်မှုကို ကန့်သတ်ပြီး ထိန်းညှိပေးရန်ဖြစ်သည်။ ဤနည်းအားဖြင့် လူတို့သည် မည်သို့ ကျင့်ကြံလုပ်ဆောင်သင့်သည်၊ လူများ၊ အမှုအရာများကို မည်သို့ ရှုမြင်သင့်သည်၊ မိမိတို့၏ လူ့အဖွဲ့အစည်းနှင့် နိုင်ငံကို မည်သို့ ရှုမြင်သင့်သည်ဆိုသည်တို့နှင့် ပတ်သက်ပြီး အခြေခံစံသတ်မှတ်ချက်ရှိမည်ဖြစ်သည်။ အပြုသဘောအနေနှင့် ကြည့်လျှင် ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်သက်ဆိုင်သော ဤအဆိုအမိန့်များကို ဖန်တီးခြင်းသည် လူသားမျိုးနွယ်၏ ကိုယ်ကျင့်တရားဆိုင်ရာ ပြုမူဆောင်ရွက်မှုအား ကန့်သတ်ပြီး ထိန်းညှိသည့်နေရာတွင် ကဏ္ဍတစ်ခုအဖြစ် အတိုင်းအတာတစ်ခုအထိ ပါဝင်သည်။ သို့သော် အရှိအတိုင်းဖြစ်သော အချက်အလက်များကို ကြည့်လျှင် ယင်းသည် လူတို့အား မရိုးသားသော၊ ဟန်ဆောင်သောအတွေးအမြင်များကို လက်ခံယုံကြည်စေပြီး ရိုးရာယဉ်ကျေးမှု၏ လွှမ်းမိုးခြင်း၊ စွဲမှတ်အောင်သွန်သင်ခြင်းခံရသောသူတို့ကို ပို၍ ဒုက္ခပေးရန်၊ ပို၍ လှည့်ဖြားစေရန်၊ ဟန်ဆောင်ရာတွင် ပို၍ကျွမ်းကျင်စေရန်နှင့် ၎င်းတို့၏ စဉ်းစားတွေးခေါ်မှုတွင် ပို၍ ဘောင်ကျဉ်းစေရန် လုပ်ဆောင်သည်။ ရိုးရာယဉ်ကျေးမှု၏ လွှမ်းမိုးမှုနှင့် စွဲမှတ်အောင် သွန်သင်မှုကြောင့် လူတို့သည် ရိုးရာယဉ်ကျေးမှု၏ ဤမှားယွင်းသောအမြင်များ၊ အဆိုအမိန့်များကို အပြုသဘောဆောင်သောအရာများအဖြစ် တဖြည်းဖြည်းချင်းခံယူလာကြပြီး လူတို့အား အထင်မြင်မှားစေသော ဤအထင်ကရများနှင့် ကြီးမြတ်သော ပုဂ္ဂိုလ်များကို သန့်ရှင်းသူများအဖြစ် ကိုးကွယ်ကြသည်။ လူတို့သည် အထင်မြင်မှားအောင်ပြုလုပ်ခြင်းခံရသောအခါ ၎င်းတို့၏ စိတ်များသည် မရေမရာဖြစ်ပြီး ထုံထိုင်းကာ တုံးအလာကြသည်။ သာမန်လူ့သဘာဝက မည်သည့်အရာဖြစ်သည်ကို၊ သို့မဟုတ် သာမန်လူ့သဘာဝရှိသောလူများက မည်သည့်အရာကို လိုက်စားပြီး လိုက်နာသင့်သည်ကို မသိကြပေ။ လူတို့သည် လူသားဖြစ်တည်မှု၏ သင့်တင့်လျောက်ပတ်သော ရည်ရွယ်ချက်က မည်သည့်အရာဖြစ်သည်ကို သိဖို့မဆိုထားနှင့်၊ ဤကမ္ဘာတွင် မည်သို့ အသက်ရှင်သင့်သည်၊ သို့မဟုတ် မည်သို့သော ဖြစ်တည်မှုပုံစံမျိုး၊ သို့မဟုတ် စည်းမျဉ်းမျိုးကို ခံယူသင့်သည်ကိုပင် မသိကြပေ။ ရိုးရာယဉ်ကျေးမှု၏ လွှမ်းမိုးမှု၊ စွဲမှတ်အောင်သွန်သင်မှုတို့အပြင် ဘောင်ခတ်ခြင်းကြောင့် ဘုရားသခင်ထံမှ အပြုသဘောဆောင်သောအရာများ၊ သတ်မှတ်ချက်များနှင့် စည်းမျဉ်းများသည် ဖိနှိပ်ခြင်းခံရသည်။ ဤပုံစံဖြင့် ရိုးရာယဉ်ကျေးမှုတွင်ရှိသော ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်သက်ဆိုင်သည့် အမျိုးမျိုးသော အဆိုအမိန့်များသည် ကြီးမားသော အတိုင်းအတာတစ်ခုအထိ လူတို့၏ စဉ်းစားပုံကို အလွန်အမင်း လှည့်စားကာ လွှမ်းမိုးခဲ့ပြီး လူတို့၏ အတွေးများကို ဘောင်ခတ်၍ လူတို့အား လမ်းလွဲစေပြီး အသက်တာတွင်ရှိသော မှန်ကန်သည့်လမ်းကြောင်း၏ အဝေးသို့ ရောက်ရှိစေကာ ဘုရားသခင်၏ သတ်မှတ်ချက်များဖြင့် ပိုပို၍ ဝေးကွာစေသည်။ ဤသည်မှာ သင်သည် ရိုးရာယဉ်ကျေးမှုတွင်ရှိသော ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်သက်ဆိုင်သည့် အမျိုးမျိုးသော အယူအဆများ၊ အမြင်များ၏ လွှမ်းမိုးခြင်းကို နက်နဲစွာ ခံရလေလေ၊ ထိုအရာများ၏ စွဲမှတ်အောင် သွန်သင်ခြင်းကို ကြာရှည်စွာ ခံရလေလေဖြစ်ပြီး သာမန်လူ့သဘာဝရှိသောလူတို့တွင် ရှိသင့်သည့် အတွေးများ၊ ရည်မှန်းချက်များ၊ လိုက်စားရန် ပန်းတိုင်နှင့် စည်းမျဉ်းများထံမှ ပို၍ လမ်းလွဲလေလေ၊ လူတို့အပေါ် ဘုရားသခင် တောင်းဆိုသော စံနှုန်းဖြင့် လမ်းလွဲလေလေဖြစ်သည်။ ရိုးရာယဉ်ကျေးမှုမှ ဤအယူအဆများ၏ ကူးစက်ခြင်း၊ အယူဝါဒ သွတ်သွင်းခံရခြင်း၊ စွဲမှတ်အောင် သွန်သင်ခံရပြီးသည့်နောက်တွင် လူတို့သည် ထိုအရာတို့ကို စံသတ်မှတ်ချက်များအဖြစ် ခံယူပြီး သမ္မာတရားအဖြစ်ပင် မှတ်ယူကြသည့်အပြင် လူများ၊ အမှုအရာများကို ရှုမြင်ရန်၊ လိမ္မာရေးခြားရှိစွာ ကျင့်ကြံပြုမူရန် စံအဖြစ် မှတ်ယူကြလေသည်။ ဤအရာများက မှန်ကန်သလော၊ မမှန်ကန်သလောဆိုသည်ကို လူတို့က စဉ်းစားခြင်း၊ သို့မဟုတ် သံသယဖြစ်ခြင်း မရှိတော့သကဲ့သို့ ၎င်းတို့ မည်သို့အသက်ရှင်သင့်သည်ဆိုသည်နှင့်ပတ်သက်ပြီး စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်းတို့နှင့်သက်ဆိုင်သော ရိုးရာယဉ်ကျေးမှု၏ အမျိုးမျိုးသော အဆိုအမိန့်များကို ကျော်လွန်၍လည်း မစဉ်းစားကြတော့ပေ။ လူတို့သည် ယင်းကို မသိသကဲ့သို့ စဉ်းစားခြင်းလည်းမရှိပေ။ အဘယ်ကြောင့် မစဉ်းစားကြသနည်း။ အဘယ်ကြောင့်ဆိုသော် လူတို့၏ အတွေးများသည် စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်းတို့ကို ဟောကြားသော ဤကိုယ်ကျင့်တရားဆိုင်ရာ ကျမ်းချက်များဖြင့် ပြည့်နေပြီး နေရာယူနေခြင်းကြောင့်ဖြစ်သည်။ လူများစွာတို့သည် စစ်မှန်သော ဘုရားကို ယုံကြည်ပြီး ကျမ်းစာကို ဖတ်သော်လည်း ၎င်းတို့သည် ဘုရားနှုတ်ကပတ်တော်နှင့် သမ္မာတရားကို စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်းတို့မှ အရင်းခံသော ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်သက်ဆိုင်သည့် အဆိုအမိန့်များစွာနှင့် ရောထွေးနေကြဆဲဖြစ်သည်။ အချို့လူတို့သည် ရိုးရာယဉ်ကျေးမှုရှိ ဤအဆိုအမိန့်များစွာကို အပြုသဘောဆောင်သောအရာများနှင့် ပတ်သက်သည့် ကျမ်းချက်များအဖြစ်ပင် မှတ်ယူပြီး သမ္မာတရားအဖြစ် လက်ဆင့်ကမ်းပေးကာ ယင်းတို့ကို ဟောကြားပြီး အားပေးကြသည်မှာ အခြားလူများအား နည်းပြညွှန်ကြားပေးသည့် နည်းလမ်းအဖြစ် ယင်းတို့ကို ကိုးကားသည်အထိပင် လုပ်ဆောင်ကြသည်။ ဤသည်မှာ အလွန်အရေးကြီးသော ပြဿနာဖြစ်သည်။ ဤအရာသည် ဘုရားသခင် မမြင်လိုသည့်အရာ၊ ဘုရားသခင်အား စက်ဆုပ်စေသည့်အရာတစ်ခုဖြစ်သည်။ ဤသို့ဆိုလျှင် ဘုရားသခင်၏ နောက်ဆုံးသောကာလ အမှုတော်ကို လက်ခံသူအားလုံးသည် ရိုးရာယဉ်ကျေးမှုနှင့်သက်ဆိုင်သည့် အရာများကို ရှင်းလင်းစွာ ထိုးထွင်းမြင်နိုင်ပြီး ပိုင်းခြားသိမြင်နိုင်သလော။ သေချာပေါက် မမြင်နိုင်ပေ။ ရိုးရာယဉ်ကျေးမှုကို အလွန်ပင် ကိုးကွယ်ပြီး ထောက်ခံလျက်ရှိနေသော လူအချို့ရှိရမည်။ ဤဆိုးယုတ်သော အဆိပ်များကို နှံ့စပ်စွာ ရှင်းလင်းမပစ်လျှင် လူတို့အနေဖြင့် သမ္မာတရားကို နားလည်ပြီးရရှိရန် ခက်ခဲလိမ့်မည်။ ဘုရားသခင် ရွေးချယ်ထားသောသူများသည် အချက်တစ်ချက်ကို ထိုးထွင်းမြင်ရမည်။ ဘုရားနှုတ်ကပတ်တော်သည် ဘုရားနှုတ်ကပတ်တော်ဖြစ်သည်။ သမ္မာတရားသည် သမ္မာတရားဖြစ်သည်။ လူသားစကားသည် လူသားစကားဖြစ်သည်။ စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်းတို့သည် လူသားစကားများဖြစ်သည်။ ရိုးရာယဉ်ကျေးမှုသည် လူသားစကားဖြစ်သည်။ လူသားစကားသည် မည်သည့်အခါမျှ သမ္မာတရားမဟုတ်သကဲ့သို့ သမ္မာတရားဖြစ်လာမည်လည်း မဟုတ်ပေ။ ဤသည်မှာ အမှန်တရားဖြစ်သည်။ လူတို့သည် ၎င်းတို့၏ အတွေးအမြင်များတွင် စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်းတို့ကို မည်မျှ စံထားပါစေ ထိုအရာများသည် ဘုရားနှုတ်ကပတ်တော်ကို အစားမထိုးနိုင်ပေ။ ဤသို့သောစံနှုန်းများကို မည်မျှမှန်ကန်ကြောင်း စစ်ဆေးကာ အတည်ပြုပြီးဖြစ်ပါစေ ထောင်သောင်းချီသော လူသားဖြစ်တည်မှုနှစ်ကာလ တစ်လျှောက်တွင် ၎င်းတို့သည် ဘုရားနှုတ်ကပတ်တော်ဖြင့် ရောထွေးဖို့ မဆိုထားနှင့် ဘုရားနှုတ်ကပတ်တော်ဖြစ်မလာနိုင်၊ သို့မဟုတ် ဘုရားနှုတ်ကပတ်တော်ကို အစားမထိုးနိုင်ပေ။ စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်းနှင့်ပတ်သက်သော အဆိုအမိန့်များက လူတို့၏ အသိစိတ်၊ ဆင်ခြင်တုံတရားနှင့် ကိုက်ညီလျှင်ပင် ယင်းတို့ကို သမ္မာတရားဟု ခေါ်ဆိုဖို့ မဆိုထားနှင့်၊ ဘုရားနှုတ်ကပတ်တော်ပင် မဟုတ်သကဲ့သို့ ဘုရားနှုတ်ကပတ်တော်ကိုလည်း အစားမထိုးနိုင်ပေ။ ရိုးရာယဉ်ကျေးမှုရှိ စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်းတို့နှင့် သက်ဆိုင်သော အဆိုအမိန့်များနှင့် သတ်မှတ်ချက်များသည် လူ့အဖွဲ့အစည်းနှင့် အုပ်ချုပ်သူလူတန်းစားတို့ကိုသာ အကျိုးပြုသည်။ ဤအဆိုအမိန့်များနှင့် သတ်မှတ်ချက်များသည် ပိုမိုကောင်းမွန်သော လူမှုစိတ်ဓာတ်ကို ရရှိရန်အတွက် လူတို့၏ အပြုအမူကို ကန့်သတ်ထိန်းညှိရန်သာ ရည်ရွယ်သည်။ အုပ်ချုပ်သူလူတန်းစား၏ ဩဇာအာဏာကို တည်ငြိမ်စေရန် ထောက်ကူသောအရာဖြစ်သည်။ ပင်ကိုအားဖြင့် စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်း စံနှုန်းများကို သင်မည်မျှ ကောင်းစွာ လိုက်နာပါစေ သမ္မာတရားကို သင်နားလည်နိုင်မည်မဟုတ်ပေ။ ဘုရားသခင်ကို ကျိုးနွံနာခံနိုင်မည် မဟုတ်သကဲ့သို့ အဆုံးတွင် လက်ခံနိုင်ဖွယ်ရှိသော ဖန်ဆင်းခံလည်းဖြစ်မည်မဟုတ်ပေ။ ဤအရာများကို သင်မည်မျှ ကောင်းစွာ လိုက်နာပါစေ သမ္မာတရားကို နားမလည်လျှင် လက်ခံနိုင်လောက်သည့် စံနှုန်းအထိ သင်၏ တာဝန်ကို မထမ်းဆောင်နိုင်ပေ။ ဤသို့ဆိုလျှင် ဘုရားသခင်၏ အမြင်၌ သင်သည် မည်သို့ဖြစ်မည်နည်း။ သင်သည် ဘာသာတရားမရှိသူဖြစ်ပြီး စာတန်က ပိုင်ဆိုင်နေဆဲဖြစ်သည်။ ထူးခြားသော ကိုယ်ကျင့်တရားဆိုင်ရာ အရည်အသွေးနှင့် မြင့်မြတ်သော ကျင့်ဝတ်ရှိသည်ဆိုသော သူတစ်ယောက်သည် သာမန်လူ့သဘာဝ၏ အသိစိတ်နှင့် ဆင်ခြင်တုံတရားရှိသလော။ သမ္မာတရားကို အမှန်တကယ် လက်ခံနိုင်သလော။ ဘုရားသခင်ကို ယုံကြည်ပြီး ဘုရားသခင်နောက်သို့ လိုက်နိုင်သလော။ လုံးဝ မလိုက်နိုင်ပေ။ အဘယ်ကြောင့်ဆိုသော် ထိုသူ ကိုးကွယ်သည့်အရာမှာ စာတန်၊ နတ်ဆိုးများ၊ သူတော်စင် အယောင်ဆောင်ထားသောသူများ၊ သန့်ရှင်းသူ အယောင်ဆောင်ထားသောသူများ ဖြစ်သောကြောင့်ဖြစ်သည်။ သူ၏ ရိုးတွင်းချဉ်ဆီအတွင်းထဲတွင် သမ္မာတရားကို အလွန်အမင်း မနှစ်မြို့သကဲ့သို့ မုန်းတီးသည်။ ထို့ကြောင့် ၎င်းတို့သည် ဘုရားသခင်ကို အာခံသည့်၊ ဘုရားသခင်၏ ရန်သူများဖြစ်ရမည်။ စာတန်များနှင့် နတ်ဆိုးကို ကိုးကွယ်သူများသည် မာနအထောင်လွှားဆုံး၊ စိတ်ကြီးအဝင်ဆုံး၊ အသိတရားမရှိဆုံးသောသူများဖြစ်သည်။ ၎င်းတို့သည် လူသားမျိုးနွယ်၏ ကိုယ်ကျင့်တရားပျက်သူများဖြစ်သည်။ ၎င်းတို့၏ အရိုးများသည် ဆိုးယုတ်သော အဆိပ်များ၊ ဆိုးယုတ်သော မိစ္ဆာဒိဋ္ဌိအယူများနှင့် အတွေးမှားများဖြင့် ပြည့်နေသည်။ ဘုရားနှုတ်ကပတ်တော်နှင့် သမ္မာတရားကို ၎င်းတို့ မြင်သည်နှင့်တစ်ပြိုင်နက် ၎င်းတို့၏ မျက်လုံးများသည် နီရဲလာပြီး ဒေါသဖြင့် ပြည့်နှက်ကာ နတ်ဆိုး၏ အကျည်းတန်သောမျက်နှာကို ဖွင့်ပြကြသည်။ ထို့ကြောင့် ရိုးရာယဉ်ကျေးမှုကို ကြည်ညိုပြီး စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်းတို့ကဲ့သို့သော ရိုးရာအတွေးမှားများကို မစဉ်းမစား ယုံကြည်သည့်သူ မည်သူမဆိုသည် သမ္မာတရားကို အလွန်အမင်း မနှစ်မြို့သကဲ့သို့ မုန်းတီးသည်။ ၎င်းတို့သည် သာမန်လူ့သဘာဝ၏ အသိတရားကို လုံးဝ မပိုင်ဆိုင်ကြပေ။ သမ္မာတရားကိုလည်း လုံးဝ လက်ခံမည်မဟုတ်ပေ။ စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်းတို့နှင့်ပတ်သက်သော ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်သက်ဆိုင်သည့် ရိုးရာယဉ်ကျေးမှုနှင့် အဆိုအမိန့်များ၏ အကြောင်းအရာများသည် သမ္မာတရား၊ သို့မဟုတ် ဘုရားနှုတ်ကပတ်တော်နှင့် လုံးဝ မကိုက်ညီပေ။ လူတို့သည် ဤစံနှုန်းများကို မည်မျှစေ့စပ်သေချာစွာ လက်တွေ့လုပ်ဆောင်ပါစေ၊ သို့မဟုတ် မည်မျှ ထိန်းသိမ်းထားပါစေ သာမန်လူ့သဘာဝအား အသက်ရှင်နေထိုင်ခြင်းဖြင့် မတူညီပေ။ ဤသည်မှာ လူတို့တွင် ဖောက်ပြန်ပျက်စီးသော စိတ်သဘောထားများရှိသောကြောင့်ဖြစ်သည်။ ဤသည်မှာ အမှန်တရားပင် ဖြစ်လေသည်။ ၎င်းတို့သည် ဆိုးယုတ်သော သွန်သင်မှုမျိုးစုံဖြင့် ပြည့်နေသည်။ “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော” ဆိုသည်မှာ လူတို့၏ သဘာဝ အနှစ်သာရဖြစ်လာသည်။ သင်သည် မည်မျှ ကြားကောင်အောင်ပြောပါစေ၊ သင်၏ ဘာသာစကားက မည်မျှ အဆင့်မြင့်ပါစေ၊ သို့မဟုတ် သင်၏ သီအိုရီများက မည်မျှ ကြီးကျယ်ခမ်းနားပါစေ ကိုယ်ကျင့်တရားဆိုင်ရာ ပြုမူဆောင်ရွက်မှုနှင့် သက်ဆိုင်သော ဤရိုးရာယဉ်ကျေးမှု၏ အဆိုအမိန့်များကို လက်တွေ့လုပ်ဆောင်၍ မရနိုင်ပေ။ ရိုးရာယဉ်ကျေးမှုရှိ စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်းတို့၏ စံနှုန်းများအပေါ်တွင် အခြေခံပြီး သတ်မှတ်ထားသော စည်းမျဉ်းတစ်ခုချင်းစီကို သင် လိုက်နာလျှင်ပင် သင်သည် အပေါ်ယံ ကောင်းစွာပြုမူနေထိုင်ခြင်းထက် မပိုပေ။ သို့သော် ဘုရားသခင်အား ယုံကြည်ခြင်း၊ ဘုရားသခင်နောက်သို့ လိုက်ခြင်းနှင့် မိမိ၏တာဝန်ကို ထမ်းဆောင်ခြင်း၊ ဘုရားသခင်ကို ကျိုးနွံနာခံခြင်းတို့အပြင် ဘုရားသခင်နှင့် သမ္မာတရားအပေါ် သင်၏ သဘောထားနှင့် အမြင်များနှင့်ပတ်သက်လျှင် ဤရိုးရာယဉ်ကျေးမှု စံနှုန်းများသည် လုံးဝ အရာမရောက်တော့ပေ။ ဤအရာတို့သည် လူတို့၏ တာဝန်ထမ်းဆောင်မှုတွင် ဝတ်ကျေတမ်းကျေဆန်ခြင်းပြဿနာကို ဖြေရှင်းဖို့ မဆိုထားနှင့်၊ သင်၏ ပုန်ကန်မှုကို ဘုရားသခင်နှင့်ပတ်သက်သည့် သင်၏ အယူအဆများကို ပြောင်းပြန်မလှန်ပစ်နိုင်ပေ။ လူတို့၏ ဖောက်ပြန်ပျက်စီးသော စိတ်သဘောထားများကိုလည်း ပြုပြင်မပေးနိုင်ပေ။ ဤစံနှုန်းများသည် လူတို့၏ ဖောက်ပြန်ပျက်စီးသော အပြုအမူကို ကန့်သတ်ရာတွင် မည်သည့်နည်းလမ်းနှင့်မျှ လုံးဝ အထောက်အကူမဖြစ်ပေ။ ၎င်းတို့သည် အခြေခံအားဖြင့် လူတို့အား သာမန်လူ့သဘာဝကို အသက်ရှင်နေထိုင်စေရန် လုပ်ဆောင်မပေးနိုင်ပေ။

လူအများစုသည် ဘုရားသခင်အား စတင်ယုံကြည်ခါစအချိန်တွင် ယုံကြည်ခြင်းက အလွန်ရိုးရှင်းသည်ဟု ထင်ကြသည်။ ဘုရားသခင်အား ယုံကြည်ခြင်း၊ ဘုရားသခင်နောက်သို့ လိုက်ခြင်းဆိုသည်မှာ စိတ်ရှည်သည်းခံရန် သင်ယူခြင်း၊ လိုလိုလားလားဖြင့် အလှူဒါနပြုခြင်း၊ သူတစ်ပါးတို့ကို ကူညီလိုစိတ်ရှိခြင်း၊ ပြောဆိုပြုမူရာတွင် ချင့်ချိန်စဉ်းစားခြင်း၊ အလွန်မာနမထောင်လွှားခြင်း၊ သို့မဟုတ် သူတစ်ပါးတို့အပေါ် မကြမ်းတမ်းခြင်းကိုဆိုလိုသည်ဟု ထင်ကြသည်။ ၎င်းတို့သည် ဤနည်းဖြင့် လိမ္မာရေးခြားရှိစွာ ပြုမူဆောင်ရွက်လျှင် ဘုရားသခင်က ကျေနပ်လိမ့်မည်၊ မိမိတို့၏ တာဝန်ကို ထမ်းဆောင်စဉ်တွင် ပြုပြင်ခြင်းကို ခံရမည်မဟုတ်ဟု ခံစားမိကြသည်။ ၎င်းတို့က ခေါင်းဆောင်၊ သို့မဟုတ် အမှုဆောင်အဖြစ် အစေခံလျှင် လူစားထိုးခံရမည်မဟုတ်၊ သို့မဟုတ် ဖယ်ရှားရှင်းလင်း ခံရမည်မဟုတ်ဟု ယုံကြည်ကြသည်။ ၎င်းတို့သည် ကယ်တင်ခြင်းရရှိရန် အာမခံချက်ရှိသည်ဟု ယုံကြည်ကြသည်။ ဘုရားသခင်အား ယုံကြည်ခြင်းသည် အမှန်တကယ်ပင် ထိုမျှ ရိုးရှင်းသော ကိစ္စတစ်ခုဖြစ်သလော။ (မဟုတ်ပါ။) ဤအမြင်ကို ကိုင်စွဲသော လူအရေအတွက်မှာ မနည်းပေ။ သို့သော် အဆုံးတွင် ၎င်းတို့၏ အယူအဆများ၊ အမြင်များနှင့် အသက်တာတွင် လိမ္မာရေးခြားရှိစွာ ပြုမူဆောင်ရွက်သည့် ပုံစံတို့အားလုံးသည် ကျရှုံးမှုနှင့် အဆုံးသတ်ရသည်။ အဆုံးတွင် ကိုယ့်နေရာကိုယ် မသိသူအချို့သည် စာကြောင်းတစ်ကြောင်းဖြင့် အရာအားလုံးကို အနှစ်ချုပ်ကြသည်။ “ငါက လူဖြစ်ရှုံးတာပဲ” ဟူ၍ ဖြစ်သည်။ ၎င်းတို့က လူသားတစ်ယောက်အနေဖြင့် လိမ္မာရေးခြားရှိစွာ ကျင့်ကြံပြုမူခြင်းဆိုသည်မှာ စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်းတို့၏ စံနှုန်းများကို လိုက်နာခြင်းဖြစ်သည်ဟု ဆိုလိုသည်ဟူ၍ ထင်ကြသည်။ သို့သော် ယင်းကို လူသားတစ်ယောက်အနေဖြင့် လိမ္မာရေးခြားရှိစွာ ကျင့်ကြံပြုမူခြင်းဟု ခေါ်ဆိုနိုင်သလော။ ဤသည်မှာ လူသားတစ်ယောက်အနေဖြင့် လိမ္မာရေးခြားရှိစွာ ကျင့်ကြံပြုမူခြင်းမဟုတ်ပေ။ ယင်းသည် မကောင်းဆိုးဝါး၏ ကျင့်ကြံပြုမူခြင်းဖြစ်သည်။ “ငါက လူဖြစ်ရှုံးတာပဲ” ဟု ပြောသောသူများအား ငါက သင်သည် လူသားတစ်ယောက်အနေဖြင့် လိမ္မာရေးခြားရှိစွာ ကျင့်ကြံပြုမူခဲ့သလောဟူ၍ မေးမည်။ သင်သည် လူသားတစ်ယောက်အနေဖြင့် လိမ္မာရေးခြားရှိစွာ ကျင့်ကြံပြုမူခြင်းပင် မရှိပေ။ ဤသို့ဆိုလျှင် “ငါက လူဖြစ်ရှုံးတာပဲ” ဟု အဘယ်သို့ ဆိုနိုင်သနည်း။ ဤသည်မှာ စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်းတို့ကဲ့သို့သော ရိုးရာယဉ်ကျေးမှုစံနှုန်းများ၏ အကျိုးအာနိသင်က လူတို့အပေါ် မသက်ရောက်နိုင်ခြင်းဖြစ်သည်။ လူသားတစ်ယောက်အနေဖြင့် လိမ္မာရေးခြားရှိစွာ မကျင့်ကြံမပြုမူနိုင်ခြင်းမဟုတ်ပေ။ လူတို့သည် ဘုရားအိမ်တော်တွင် ၎င်းတို့၏ တာဝန်ကို ထမ်းဆောင်သောအခါ စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်းကဲ့သို့သော အရာများသည် လုံးဝ အကျိုးမပြုဘဲ အသုံးမဝင်တော့ပေ။ လူတို့သည် အဆုံး၌ အလွန်လျင်မြန်စွာဖြင့် ကောက်ချက်ချကြသည်။ “ဪ စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနဲ့ ယုံကြည်ထိုက်ခြင်းတို့က အလုပ်မဖြစ်ဘူး။ လိမ္မာရေးခြားရှိရှိ ကျင့်ကြံပြုမူတာက ရိုးရှင်းတယ်၊ ဘုရားကို ယုံကြည်တာကလည်း အရမ်းရိုးရှင်းပြီး ဒီလောက် မရှုပ်ထွေးဘူးလို့ ထင်ခဲ့ဖူးတယ်။ ဘုရားကို ယုံကြည်တာကို ပေါ့ပျက်ပျက်လုပ်နေတယ်ဆိုတာ အခုမှပဲ ငါ သဘောပေါက်တော့တယ်” ဟူ၍ ဖြစ်သည်။ တရားဒေသနာများကို ကြာမြင့်စွာ နားထောင်ပြီးနောက် လူတို့သည် သမ္မာတရားကို နားမလည်လျှင် အဆင်ပြေမည်မဟုတ်ဟု နောက်ဆုံးတွင် ၎င်းတို့ သဘောပေါက်ကြသည်။ လူတို့သည် သမ္မာတရား၏ အချို့နယ်ပယ်တို့ကို နားမလည်လျှင် ၎င်းတို့သည် ထိုနယ်ပယ်တွင် အမှားများလုပ်နိုင်ခြေရှိပြီး ကျရှုံးရန်၊ တရားစီရင်ခံရပြီး ပြစ်တင်ဆုံးမခံရရန် ဖြစ်နိုင်ခြေရှိသည်။ မှန်ကန်သည်၊ ကောင်းသည်၊ အပြုသဘောဆောင်သည်၊ မြင့်မြတ်သည်ဟု ၎င်းတို့ ယခင်က ယုံကြည်ခဲ့သော ထိုအရာများသည် သေးနုပ်သွားပြီး သမ္မာတရား၏ ရှေ့မှောက်တွင် တန်ဖိုးမဲ့သွားသည်။ စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်းတို့နှင့်ပတ်သက်သော အမျိုးမျိုးသော အဆိုအမိန့်အားလုံးသည် လူတို့၏ အတွေးအမြင်များအပြင် လူတို့၏ အရေးကိစ္စများကို ဆောင်ရွက်သည့် နည်းလမ်းပုံစံတို့အပေါ်လည်း လွှမ်းမိုးမှုအချို့ရှိသည်။ လူသားမျိုးနွယ်ကို ကယ်တင်ဖို့ဖြစ်သည့် ဘုရားသခင်၏ စီမံခန့်ခွဲခြင်းအမှု မပါဝင်ခဲ့လျှင်၊ လူသားမျိုးနွယ်က စာတန်၏ အာဏာအောက်၌ ယခုပုံစံအတိုင်းဆက်၍ အသက်ရှင်လျှင် အတော်အတန် အပြုသဘောဆောင်သည့်အရာများဖြစ်သော စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်းတို့သည် လူတို့၏ အတွေးအခေါ်၊ လူမှုအသိုင်းအဝိုင်းနှင့် ပတ်ဝန်းကျင်တို့တွင် အသေးစား အပြုသဘောဆောင်သော ကဏ္ဍအဖြစ် ရှိလိမ့်မည်။ အနည်းဆုံးအနေဖြင့် ဤအရာတို့သည် လူများအား မကောင်းမှုကျူးလွန်ရန်၊ လူသတ်ရန်၊ မီးရှို့ရန်၊ သို့မဟုတ် မုဒိမ်းကျင့်ခြင်း၊ တိုက်ခိုက်လုယက်ခြင်းတို့ကို စတင်လုပ်ဆောင်ရန် မလှုံ့ဆော်ပေ။ သို့ရာတွင် လူတို့ကို ကယ်တင်ခြင်းဖြစ်သည့် ဘုရားသခင်၏ အမှုတော်နှင့်ပတ်သက်လျှင် စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်းတို့ဖြစ်သော ဤအရာများထဲမှ မည်သည့်အရာကမျှ လူသားမျိုးနွယ်အပေါ် ဘုရားသခင် ပေးအပ်လိုသော သမ္မာတရား၊ လမ်းခရီး၊ သို့မဟုတ် အသက်တို့နှင့် မသက်ဆိုင်ပေ။ ထိုမျှသာ မဟုတ်ပေ။ စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်းတို့၏ စံနှုန်းများက ထောက်ခံသော အမျိုးမျိုးသော အယူအဆများ၊ လူတို့၏ ကိုယ်ကျင့်တရားဆိုင်ရာ ပြုမူဆောင်ရွက်မှုအပေါ် ၎င်းတို့ ထားရှိသည့် သတ်မှတ်ချက်များ၊ လူတို့၏ ကိုယ်ကျင့်တရားဆိုင်ရာ ပြုမူဆောင်ရွက်မှုအပေါ် ၎င်းတို့၏ လွှမ်းမိုးမှုနှင့် ကန့်သတ်မှုများတို့ကို ကြည့်လျှင် မည်သည့်အရာကမျှ လူတို့အား ဘုရားသခင်ဆီသို့ ပြန်လည် လမ်းပြခေါ်ဆောင်ခြင်း၊ သို့မဟုတ် လူတို့အား အသက်တာတွင် မှန်ကန်သောလမ်းကြောင်းပေါ်သို့ ခေါ်ဆောင်ခြင်းတွင် ကဏ္ဍတစ်ခုအဖြစ် မပါဝင်ပေ။ ယင်းအစား ၎င်းတို့သည် လူတို့အား သမ္မာတရားကို လိုက်စားပြီး လက်ခံခြင်းမှ တားဆီးသည့် အကြီးအစား အဟန့်အတားများဖြစ်လာသည်။ ငါတို့ ယခင်က မိတ်သဟာယပြုပြီး ပိုင်းခြားစိစစ်ခဲ့သည့် ကိုယ်ကျင့်တရားဆိုင်ရာ ပြုမူဆောင်ရွက်ခြင်းနှင့်သက်ဆိုင်သော အဆိုအမိန့်များမှာ သင် ကောက်ယူရရှိသည့် ပိုက်ဆံကို အိတ်ထဲ မထည့်နှင့်၊ သူတစ်ပါးတို့အား ကူညီခြင်းဖြင့်ရရှိသည့် ပီတိကို ခံစားပါ၊ သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ၊ အဆိုးကို အကောင်းဖြင့် တုံ့ပြန်ပါ၊ တစ်လုတ်စားဖူး သူ့ကျေးဇူး၊ အများအကျိုးအတွက် မိမိကိုယ်ကို စွန့်လွှတ်အနစ်နာခံပါ၊ အမျိုးသမီးတစ်ယောက်သည် အကျင့်သီလကောင်းရမည်။ ကြင်နာ၊ နူးညံ့သိမ်မွေ့ကာ ကိုယ်ကျင့်တရားရှိရမည်၊ ရေတွင်းတစ်တွင်းရှိ ရေကိုသောက်သောအခါ မည်သူက တူးခဲ့သည်ကို လုံးဝ မမေ့လျော့သင့် ဆိုသည်တို့ဖြစ်သည်။ အခြေခံအားဖြင့် ဤအရာတို့ကို မိတ်သဟာယတွင် ငါတို့ ရှင်းပြပြောဆိုခဲ့ပြီးဖြစ်သည်။ လူတိုင်းက အနည်းဆုံးအနေဖြင့် ဤအရာတို့၏ အကြမ်းဖျင်းအဓိပ္ပာယ်ကို နားလည်သည်။ အမှန်တွင် ဤသို့သော အဆိုအမိန့်များက ကိုယ်ကျင့်တရားဆိုင်ရာ ပြုမူဆောင်ရွက်မှု၏ မည်သည့်ကဏ္ဍနှင့် သက်ဆိုင်ပါစေ ၎င်းတို့သည် လူတို့၏ စဉ်းစားပုံကို ကျဉ်းမြောင်းစေသည်။ သင်သည် ဤသို့သောအရာများကို ခွဲခြားသိမြင်ခြင်းမရှိနိုင်လျှင်၊ ဤအဆိုအမိန့်များ၏ အနှစ်သာရကို ရှင်းလင်းစွာ နားမလည်နိုင်လျှင်၊ ဤမှားယွင်းပြီး အဓိပ္ပာယ်မဲ့သော အမြင်များကို မပြောင်းလဲလျှင် သင်သည် ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်သက်ဆိုင်သော ဤအဆိုအမိန့်များကို မစွန့်လွှတ်နိုင်သကဲ့သို့ သင့်အပေါ်တွင်ရှိသော ၎င်းတို့၏ လွှမ်းမိုးမှုကိုလည်း မဖယ်ရှားနိုင်ပေ။ ဤအရာများကို သင် လက်မလွှတ်နိုင်လျှင် သင့်အတွက် ဘုရားသခင်ထံမှ သမ္မာတရားကို လက်ခံရန်၊ ဘုရားနှုတ်ကပတ်တော်၏ စံသတ်မှတ်ချက်နှင့် လူတို့၏ ကိုယ်ကျင့်တရားဆိုင်ရာ ပြုမူဆောင်ရွက်မှုအတွက် ဖန်ဆင်းရှင်၏ အသေးစိတ် သတ်မှတ်ချက်များကို လက်ခံရန် ခက်ခဲလိမ့်မည်။ ဘုရားနှုတ်ကပတ်တော်များကို သမ္မာတရား၏ စည်းမျဉ်းနှင့် စံသတ်မှတ်ချက်အဖြစ် လိုက်နာစောင့်ထိန်းပြီး လက်တွေ့လုပ်ဆောင်ရန် ခက်ခဲလိမ့်မည်။ ဤသည်မှာ ဆိုးဝါးသော ပြဿနာတစ်ခုမဟုတ်လော။

ဈ။ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဟူသည်ကို စိစစ်ခြင်း

ယနေ့တွင် ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်ပတ်သက်သည့် နောက်ထပ်အဆိုအမိန့်တစ်ခုကို မိတ်သဟာယဖွဲ့ခြင်း၊ ပိုင်းခြားစိစစ်ခြင်းအားဖြင့် ရှေ့ဆက်ကြပါစို့။ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဟူ၍ဖြစ်သည်။ ဤသည်မှာ လူတို့အထဲတွင် စာတန်က စွဲမှတ်အောင်သွန်သင်ပေးခဲ့သော အခြားလူများနှင့် ဆက်ဆံခြင်းအတွက် နည်းလမ်းတစ်ခုကို ဖော်ပြသည်။ ဤသည်မှာ သင်သည် သူတစ်ပါးတို့နှင့် ဆက်ဆံသောအခါ ထွက်ပေါက်အချို့ပေးရမည်ဟု ဆိုလိုသည်။ သူတစ်ပါးတို့အပေါ် အလွန် မကြမ်းတမ်းသင့်၊ သူတစ်ပါးတို့၏ အတိတ်မှ အမှားများကို ပြန်မဖော်နှင့်၊ သူတစ်ပါးတို့၏ ဂုဏ်ကို ထိန်းသိမ်းရမည်၊ သူတစ်ပါးတို့နှင့် ကောင်းသောဆက်ဆံရေးကို ထိခိုက်၍မရ၊ သူတစ်ပါးတို့ကို ခွင့်လွှတ်ခြင်းရှိရမည် စသည်ဖြင့် ဖြစ်သည်။ ကိုယ်ကျင့်တရားနှင့်သက်ဆိုင်သော ဤဆိုရိုးစကားသည် အဓိကအားဖြင့် လူသားများကြားဆက်ဆံရေးကို ဆုံးဖြတ်ပေးသည့် လောကီဆိုင်ရာ ဆက်ဆံမှုများအတွက် အတွေးအခေါ် အမျိုးအစားတစ်ခုကို ဖော်ပြသည်။ “မိတ်ဆွေကောင်းများ၏ အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုကို ဖြစ်စေ၏” ဆိုသော လောကီဆိုင်ရာ ဆက်ဆံမှုများအတွက် အတွေးအခေါ်တွင် ယုံကြည်မှုတစ်ခုရှိသည်။ ဤသည်မှာ မိတ်ဆွေကောင်းဆက်ဆံရေးကို ထိန်းသိမ်းရန်အတွက် မိမိတို့မိတ်ဆွေ၏ ပြဿနာများကို ရှင်းရှင်းလင်းလင်း မြင်လျှင်ပင် နှုတ်ဆိတ်နေရမည်ဟု ဆိုလိုသည်။ သူတစ်ပါးတို့၏ မျက်နှာကို မရိုက်ခြင်း သို့မဟုတ် သူတစ်ပါးတို့၏အားနည်းချက်များကို မဖော်ခြင်းဟူသော စည်းမျဉ်းများအတိုင်း လိုက်နာကြသည်။ ၎င်းတို့သည် အချင်းချင်း လှည့်စားကြသည်။ အချင်းချင်း ဖုံးကွယ်ကြပြီး အချင်းချင်း လျှို့ဝှက်ကြံစည်မှု ပြုလုပ်ကြသည်။ အခြားလူမှာ မည်သို့သောသူမျိုး ဖြစ်သည်ကို အလွန်ပင် ရှင်းလင်းစွာ သိသော်လည်း တဲ့တိုးမပြောကြဘဲ မိမိတို့၏ ဆက်ဆံရေးကို ထိန်းသိမ်းရန် စဉ်းလဲသော နည်းလမ်းများကို အသုံးချကြသည်။ ဤသို့သော ဆက်ဆံရေးများကို အဘယ်ကြောင့် ထိန်းသိမ်းချင်သနည်း။ ဤလူ့အဖွဲ့အစည်း၊ မိမိ၏အဖွဲ့အတွင်းတွင် ရန်သူများရှိအောင် မပြုလုပ်လိုခြင်းဖြစ်သည်။ ထိုသို့ပြုလုပ်လျှင် မိမိကိုယ်ကို အန္တရာယ်ရှိသော အခြေအနေများ ကျရောက်စေခြင်း ဖြစ်သည်ဟု ဆိုလိုပေမည်။ တစ်စုံတစ်ဦးကို သူ၏ အားနည်းချက်များအား သင်ဖော်ပြီးနောက်၊ သို့မဟုတ် သူ့ကို နာကျင်အောင် လုပ်ပြီးနောက် ထိုသူသည် သင်၏ ရန်သူဖြစ်လာပြီး သင့်ကို အန္တရာယ်ပြုမည်ကို သိကာ သင်သည် ထိုအခြေအနေသို့ မကျရောက်လိုပါက “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဟု ဆိုသည့် လောကီဆိုင်ရာ ဆက်ဆံမှုများအတွက် အတွေးအခေါ် ယုံကြည်မှုကို သင် အသုံးချသည်။ ဤအရာအရ လူနှစ်ယောက်သည် ဤသို့သော ဆက်ဆံရေးတွင်ရှိလျှင် စစ်မှန်သည့်မိတ်ဆွေများအဖြစ် အကျုံးဝင်သလော။ (မဝင်ပါ။) အချင်းချင်း၏ ယုံကြည်ရသူဖြစ်ဖို့မဆိုထားနှင့်၊ စစ်မှန်သော မိတ်ဆွေများမဟုတ်ပေ။ ဤသို့ဆိုလျှင် ဤသည်မှာ အတိအကျ မည်သည့်ဆက်ဆံရေးမျိုးဖြစ်သနည်း။ အခြေခံ လူမှုဆက်ဆံရေးတစ်ခု မဟုတ်သလော။ (ဟုတ်ပါသည်။) ဤသို့သော လူမှုဆက်ဆံရေးများတွင် လူတစ်ဦးနှင့် တစ်ဦးကြား ရင်းရင်းနှီးနှီး ပွင့်ပွင့်လင်းလင်း ဆွေးနွေးခြင်းများကို မလုပ်ဆောင်နိုင်သကဲ့သို့ လေးနက်သော ဆက်သွယ်မှုကို မရနိုင်ပေ။ ၎င်းတို့ ဆန္ဒရှိသလို မပြောနိုင်ပေ။ ၎င်းတို့၏ စိတ်နှလုံးတွင်ရှိသောအရာ၊ သို့မဟုတ် သူတစ်ပါးတို့တွင် ၎င်းတို့မြင်သော ပြဿနာများ၊ သို့မဟုတ် သူတစ်ပါးတို့အတွက် အကျိုးဖြစ်မည့်စကားများကို ၎င်းတို့ ထုတ်မပြောနိုင်ပေ။ ထိုအစား အခြားသူများ၏ မျက်နှာသာပေးခြင်းကို ဆက်လက်ထိန်းသိမ်းထားနိုင်ဖို့ ကြားကောင်းသော စကားများကို ရွေးပြောသည်။ အခြားသူများက ၎င်းတို့အပေါ် ရန်လိုသောအတွေးများ မဖြစ်လာစေရန် တားဆီးဖို့အလို့ငှာ ၎င်းတို့သည် အမှန်တရားအကြောင်း မပြောရဲကြပေ၊ သို့မဟုတ် စည်းမျဉ်းများကို မစောင့်ထိန်းရဲကြပေ။ တစ်စုံတစ်ဦးကို မည်သူကမျှ မခြိမ်းခြောက်နေသောအခါ ထိုသူသည် အတော်အတန် သက်သာ၊ အေးချမ်းစွာဖြင့် အသက်ရှင်ရသည် မဟုတ်လော။ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသည့်ဆိုရိုးကို အားပေးမြှင့်တင်ဖို့မှာ လူတို့၏ ပန်းတိုင်မဟုတ်သလော။ (ဟုတ်ပါသည်။) ဤသည်မှာ မိမိကိုယ်ကို ထိန်းသိမ်းခြင်းသည် ပန်းတိုင်ဖြစ်သော သတိထားရှောင်ခြင်း နည်းလမ်းတစ်မျိုးဖြင့် ကလိမ်ကကျစ်ကျပြီး လှည့်စားတတ်သည့် ရှင်သန်မှု နည်းလမ်းတစ်ခု ဖြစ်သည်မှာ ရှင်းသည်။ ဤသို့အသက်ရှင်ရာတွင် ယုံကြည်ရသူ မရှိပေ။ သူတို့နှစ်သက်သည့်အရာ မှန်သမျှကို ပြောနိုင်သည့် ရင်းနှီးသောမိတ်ဆွေများမရှိပေ။ လူတို့ကြားတွင် တစ်ဦးချင်းစီက ၎င်းတို့ လိုအပ်သည့်အရာကို ထိုပေါင်းသင်းဆက်ဆံရေးမှ ယူဆောင်ခြင်းဖြင့် အပြန်အလှန် သတိထားရှောင်ခြင်း၊ အပြန်အလှန် အသုံးချခြင်းနှင့် အပြန်အလှန် ကျိတ်ကြံစည်ခြင်းများ ရှိကြသည်။ ဤသို့မဟုတ်သလော။ ဤအရာ၏ အရင်းအမြစ်တွင် “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသည့် ပန်းတိုင်သည် သူတစ်ပါးတို့အား စိတ်ဆိုးအောင်ပြုလုပ်ပြီး ရန်သူများဖြစ်စေခြင်းကို တားဆီးရန်၊ မည်သူ့ကိုမျှ မထိခိုက်စေခြင်းအားဖြင့် မိမိကိုယ်ကို ကာကွယ်ရန်ဖြစ်သည်။ ဤသည်မှာ မိမိကိုယ်ကိုမထိခိုက်အောင် ထိန်းသိမ်းရန် အကြင်သူ ခံယူသည့် နည်းပရိယာယ်နှင့် နည်းလမ်းဖြစ်သည်။ ယင်း၏အနှစ်သာရနှင့်ပတ်သက်သည့် ရှုထောင့်အချို့ကို ကြည့်သောအခါ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသည့် လူတို့၏ သူတော်ကောင်းတရားမှ တောင်းဆိုမှုသည် မြင့်မြတ်သောအရာ ဖြစ်သလော။ အပြုသဘောဆောင်သောအရာတစ်ခု ဖြစ်သလော။ (မဟုတ်ပါ။) ဤသို့ဆိုလျှင် ထိုအရာက လူတို့ကို မည်သည့်အရာကို သင်ကြားပေးသနည်း။ မည်သူ့ကိုမျှ စိတ်အနှောင့်အယှက်ဖြစ်အောင် သို့မဟုတ် နာကျင်အောင်မလုပ်ရပေ၊ သို့မဟုတ်လျှင် အဆုံး၌ နာကျင်ရမည်မှာ သင်ဖြစ်သည်ဟု သင်ကြားပေးခြင်းဖြစ်သည်။ ပြီးလျှင် မည်သူ့ကိုမျှ မယုံသင့်ဟု သင်ကြားပေးခြင်းလည်းဖြစ်သည်။ သင်သည် သင်၏ သူငယ်ချင်းကောင်းများထဲမှ တစ်စုံတစ်ယောက်ကို နာကျင်စေလျှင် ခင်မင်ရင်းနှီးမှုက တိတ်ဆိတ်စွာ စတင်ပြောင်းလဲလာမည်။ ၎င်းတို့သည် သင်၏ ကောင်းသော၊ ရင်းနှီးသောသူငယ်ချင်းဖြစ်ရာမှ လူစိမ်းတစ်ယောက်အဖြစ်သို့၊ သို့မဟုတ် ရန်သူတစ်ယောက်အဖြစ်သို့ ပြောင်းသွားလိမ့်မည်။ လူတို့ကို ထိုသို့ပြုမူဆောင်ရွက်ရန် သင်ကြားပေးခြင်းအားဖြင့် မည်သည့်ပြဿနာများကို ဖြေရှင်းပေးနိုင်သနည်း။ သင်သည် ဤသို့ပြုမူလုပ်ဆောင်ခြင်းအားဖြင့် ရန်သူများမရှိဘဲ အချို့ရန်သူများပင် ပပျောက်သွားလျှင် လူတို့က သင့်အား လေးစားပြီး ထောက်ခံမည်လော။ သင့်အား မိတ်ဆွေအဖြစ် အစဉ်ထားရှိမည်လော။ ဤသည်မှာ ကိုယ်ကျင့်တရားဆိုင်ရာ ပြုမူဆောင်ရွက်မှုအတွက် စံနှုန်းကို အပြည့်အဝရရှိသလော။ အများဆုံးအနေဖြင့် ဤသည်မှာ လောကီဆိုင်ရာ ဆက်ဆံမှုများအတွက် အတွေးအခေါ်တစ်ခုထက် မပိုပေ။ ဤအဆိုအမိန့်နှင့် ကျင့်သုံးမှုကို လိုက်နာခြင်းကို ကောင်းသော ကိုယ်ကျင့်တရားဆိုင်ရာ ပြုမူဆောင်ရွက်မှုဟု ယူဆ၍ရနိုင်သလော။ လုံးဝ ယူဆ၍မရနိုင်ပေ။ ဤသည်မှာ အချို့မိဘများက ၎င်းတို့၏ သားသမီးများကို သွန်သင်သည့် ပုံစံဖြစ်သည်။ ၎င်းတို့၏ကလေးက အပြင်သွားစဉ် တစ်နေရာရာတွင် ထိုးနှက်ခြင်းခံခဲ့ရလျှင် ၎င်းတို့က “မင်းက ငကြောက်ပဲ။ ဘာလို့ ပြန်မချတာလဲ။ သူက မင်းကို ထိုးရင် သူ့ကို ကန်ပစ်လိုက်ပေါ့” ဟူ၍ ကလေးကို ပြောသည်။ ဤသည်မှာ မှန်ကန်သော နည်းလမ်းဖြစ်သလော။ (မဟုတ်ပါ။) ဤအရာကို အဘယ်သို့ ခေါ်သနည်း။ သွေးထိုးလှုံ့ဆော်မှုဟု ခေါ်သည်။ သွေးထိုးလှုံ့ဆော်မှု၏ ရည်ရွယ်ချက်မှာ အဘယ်နည်း။ ရှုံးနိမ့်ခြင်းမဖြစ်စေရန်နှင့် သူတစ်ပါးတို့ကို အခွင့်ကောင်းယူရန် ဖြစ်သည်။ လူတစ်ယောက်က သင့်ကို ထိုးလျှင် အများဆုံးအနေဖြင့် သုံးလေးရက် နာကျင်လိမ့်မည်။ ထို့နောက် သင်က ထိုသူအား ကန်ကျောက်လျှင် ပို၍ဆိုးသော အကျိုးဆက်များ ရှိမည်မဟုတ်လော။ ပြီးလျှင် ဤအရာက မည်သူ့ကြောင့်ဖြစ်မည်နည်း။ (မိဘများ၏ သွေးထိုးလှုံ့ဆော်မှုကြောင့်ဖြစ်သည်။) ဤသို့ဆိုလျှင် “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသော အဆိုအမိန့်၏ စရိုက်လက္ခဏာမှာ ဤအရာနှင့် အတော်အတန် ဆင်တူရိုးမှားဖြစ်သည်မဟုတ်လော။ ဤအဆိုအမိန့်အရ အခြားသူများနှင့် ဆက်ဆံခြင်းသည် မှန်ကန်သလော။ (မမှန်ကန်ပါ။) မမှန်ကန်ပေ။ ဤရှုထောင့်မှ ကြည့်လျှင် ယင်းသည် လူတို့အား သွေးထိုးလှုံ့ဆော်သည့် ပုံစံမဟုတ်လော။ (ဟုတ်သည်။) ယင်းသည် လူတို့အား သူတစ်ပါးတို့နှင့် ဆက်ဆံရာတွင် အမြော်အမြင်ရှိရန်၊ လူတို့အား ခွဲခြားသိမြင်နိုင်ရန်၊ လူများ၊ အမှုအရာများကို မှန်သောနည်းလမ်းဖြင့် မြင်ရန်၊ အမြော်အမြင်ရှိသောနည်းဖြင့် လူတို့နှင့် ဆက်ဆံရန် သင်ကြားပေးသလော။ သင်သည် လူကောင်းများ၊ လူ့သဘာဝရှိသောသူများနှင့် တွေ့လျှင် ၎င်းတို့ကို ရိုးသားစစ်မှန်မှုဖြင့် ဆက်ဆံသင့်သည်ဟူ၍လည်းကောင်း၊ တတ်နိုင်လျှင် ၎င်းတို့ကို ကူညီပံ့ပိုးပေးသင့်သည်ဟူ၍လည်းကောင်း၊ မတတ်နိုင်လျှင် ၎င်းတို့အား သည်းခံပြီး သင့်တင့်လျောက်ပတ်စွာ ဆက်ဆံသင့်သည်ဟူ၍လည်းကောင်း၊ ၎င်းတို့၏ အားနည်းချက်များကို သည်းခံတတ်ဖို့၊ သင့်အပေါ် ၎င်းတို့၏ နားလည်မှုလွဲခြင်းများနှင့် ဝေဖန်အကဲဖြတ်ခြင်းများကို သည်းခံတတ်ဖို့ သင်ယူသင့်သည်ဟူ၍လည်းကောင်း၊ ၎င်းတို့၏ အားသာချက်များနှင့် အရည်အသွေးကောင်းများမှတစ်ဆင့် သင်ယူသင့်သည်ဟူ၍လည်းကောင်း သင်ကြားပေးသလော။ ဤအရာများမှာ ယင်းက လူတို့အား သင်ကြားပေးသည့်အရာများ ဖြစ်သလော။ (မဟုတ်ပါ။) သို့ဆိုလျှင် ဤဆိုရိုးစကားက လူတို့အား သင်ကြားပေးသည့်အရာ၏ အဆုံးတွင် မည်သည့်ရလဒ်ရရှိသနည်း။ ဤအရာက လူတို့ကို ပို၍ ရိုးသားစေသလော၊ သို့မဟုတ် ပို၍ လှည့်စားတတ်စေသလော။ ရလဒ်အနေဖြင့် လူတို့သည် ပို၍ လှည့်စားတတ်လာသည်။ လူတို့၏ စိတ်နှလုံးများသည် ပို၍ ဝေးကွာလာသည်။ လူတို့ကြားရှိ အကွာအဝေးသည် ကျယ်ပြန့်လာသည်။ ပြီးလျှင် လူတို့၏ ဆက်ဆံရေးများသည် ရှုပ်ထွေးလာသည်။ ဤသည်မှာ လူတို့၏ လူမှုဆက်ဆံရေးများရှိ ရှုပ်ထွေးမှုနှင့် ညီမျှသည်။ လူတို့ကြားတွင် ရင်းနှီးပွင့်လင်းစွာ ပြောဆိုခြင်း မရှိတော့ဘဲ အချင်းချင်း အပြန်အလှန် သတိထားကာကွယ်သည့် စိတ်နေစိတ်ထားဖြစ်လာစေသည်။ ဤနည်းလမ်းဖြင့် လူတို့၏ ဆက်ဆံရေးများသည် ပုံမှန်ဖြစ်နိုင်သလော။ လူမှုအခြေအနေက တိုးတက်မည်လော။ (တိုးတက်မည် မဟုတ်ပါ။) ထို့ကြောင့် “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသည့် ဆိုရိုးသည် သိသာစွာပင် မှားယွင်းခြင်းဖြစ်သည်။ လူတို့အား ဤအရာကို သွန်သင်ပေးခြင်းအားဖြင့် လူတို့အား သာမန်လူ့သဘာဝကို အသက်ရှင်နေထိုင်အောင် မလုပ်ဆောင်နိုင်ပေ။ ထို့အပြင် လူတို့ကို ရိုးသားစေရန်၊ ဖြောင့်မတ်စေရန်၊ သို့မဟုတ် ပွင့်လင်းစေရန် မပြုလုပ်နိုင်ပေ။ အပြုသဘောဆောင်မှု တစ်ခုမျှ မရရှိနိုင်ပေ။

“သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသည့် ဆိုရိုးစကားသည် လုပ်ရပ်နှစ်ခုကို ညွှန်းဆိုသည်။ တစ်ခုမှာ ရိုက်နှက်ခြင်းဖြစ်ပြီး အခြားတစ်ခုမှာ ထုတ်ဖော်ခြင်း ဖြစ်သည်။ သူတစ်ပါးတို့နှင့် သာမန်ဆက်ဆံရေးများတွင် လူတို့သည် တစ်စုံတစ်ယောက်ကို ရိုက်နှက်ခြင်းက မှန်သလော၊ မှားသလော။ (မှားသည်။) သူတစ်ပါးတို့နှင့် ဆက်ဆံရာတွင် တစ်စုံတစ်ယောက်ကို ရိုက်နှက်ခြင်းက သာမန်လူ့သဘာဝ၏ လက္ခဏာနှင့် အပြုအမူဖြစ်သလော။ (မဟုတ်ပါ။) လူတို့ကို ရိုက်နှက်ခြင်းသည် မျက်နှာကို ရိုက်သည်ဖြစ်စေ၊ အခြားတစ်နေရာရာကို ရိုက်သည်ဖြစ်စေ လုံးဝ မှားယွင်းသည်။ ထို့ကြောင့် “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်” ဆိုသည့် အဆိုအမိန့်သည် ပင်ကိုအားဖြင့် မှားယွင်းသည်။ ဤဆိုရိုးစကားအရ သိရသရွေ့မှာ လူတစ်ယောက်အား မျက်နှာကို ရိုက်နှက်ခြင်းက မမှန်ကန်သော်လည်း အခြားတစ်နေရာရာကို ရိုက်နှက်ခြင်းက မှန်ကန်သည်။ အဘယ်ကြောင့်ဆိုသော် မျက်နှာကို ရိုက်ပြီးနောက်တွင် မျက်နှာသည် နီရဲကာ ရောင်ကိုင်းလာပြီး ဒဏ်ရာရသောကြောင့်ဖြစ်သည်။ ဤအရာသည် လူကို အမြင်ရဆိုးစေပြီး မျက်နှာမပြရဲအောင် ဖြစ်စေသည်။ လူများကို အလွန်ရိုင်းစိုင်းသည့်၊ ခေတ်မမီသည့်၊ ရှက်ဖွယ်ကောင်းသည့်နည်းဖြင့် ဆက်ဆံရန်လည်း ပြသည်။ ထို့ကြောင့် လူများအား အခြားတစ်နေရာရာသို့ ရိုက်နှက်လျှင် မြင့်မြတ်သလော။ ဤသည်မှာလည်း မမြင့်မြတ်ပါ။ အမှန်တကယ်တွင် ဤဆိုရိုးစကား၏ အဓိကအချက်မှာ လူတစ်ယောက်အား မည်သည့်နေရာတွင် ရိုက်ဖို့ရန်မဟုတ်ဘဲ “ရိုက်နှက်ခြင်း” ဆိုသည့် စကားကိုယ်၌ပင်ဖြစ်သည်။ သူတစ်ပါးတို့နှင့် ဆက်ဆံသောအခါ သင်သည် ပြဿနာများအား ရင်ဆိုင်ပြီး ကိုင်တွယ်ဖြေရှင်းသည့်အနေဖြင့် သူတစ်ပါးတို့ကို အစဉ် ရိုက်နှက်နေလျှင် သင်၏နည်းလမ်းကိုက မှားယွင်းနေသည်။ ယင်းသည် စိတ်မြန်လက်မြန်စိတ်ကြောင့် လုပ်ဆောင်ခြင်းဖြစ်ပြီး လူ့သဘာဝ၏ အသိစိတ်၊ ဆင်ခြင်တုံတရားတို့အရ လုပ်ဆောင်ခြင်း မဟုတ်ပေ။ သမ္မာတရားအား လက်တွေ့လုပ်ဆောင်မှုကြောင့်၊ သို့မဟုတ် သမ္မာတရားစည်းမျဉ်းများကို လိုက်နာမှုကြောင့် ပို၍မဟုတ်သည်မှာ မှန်သည်။ လူအချို့မှာ အခြားလူများရှေ့တွင် ထိုသူတို့၏ ဂုဏ်ကို မတိုက်ခိုက်ပေ။ ၎င်းတို့ပြောဆိုသည့်အရာကို ဂရုစိုက်ပြီး အခြားလူများ၏ မျက်နှာကို ရိုက်နှက်ခြင်းအား ရှောင်သည်။ သို့သော် ထိုလူတို့၏ နောက်ကွယ်တွင် အစဉ်သဖြင့် မကောင်းသော လှည့်ကွက်များ လုပ်ဆောင်သည်။ စားပွဲပေါ်တွင် လက်ဆွဲနှုတ်ဆက်နေသော်လည်း စားပွဲအောက်တွင် ခြေထောက်ဖြင့် ကန်သည်။ အခြားလူများရှေ့တွင် ကောင်းသောအရာများကို ပြောဆိုပြီး နောက်ကွယ်တွင် လျှို့ဝှက်ကြံစည်သည်။ သူတစ်ပါးတို့၏ အမှားကိုရှာပြီး ထိုသူတို့ကို တိုက်ခိုက်ဖို့ ထိုအမှားကို အသုံးချသည်။ လက်စားချေရန် အခွင့်အလမ်းကို စောင့်သည်။ အကွက်ချပြီး ကြံစည်သည်။ ကောလာဟလများ ဖြန့်သည်၊ သို့မဟုတ် ပဋိပက္ခများဖြစ်အောင် ကြံစည်ပြီး ၎င်းတို့ကို တိုက်ခိုက်ဖို့ အခြားလူများကို အသုံးပြုသည်။ ဤဒုက္ခပေးသော နည်းလမ်းများသည် တစ်စုံတစ်ယောက်အား မျက်နှာကို ရိုက်နှက်ခြင်းထက် မည်မျှပို၍ သာသနည်း။ ဤအရာတို့သည် တစ်စုံတစ်ယောက်အား မျက်နှာကို ရိုက်နှက်ခြင်းထက် ပို၍ပင် မပြင်းထန်သလော။ ဤအရာတို့သည် ပို၍ပင် ဒုက္ခပေးသည်၊ ကြမ်းတမ်းသည်၊ လူ့သဘာဝကင်းမဲ့သည်မဟုတ်လော။ (ဟုတ်သည်။) ဤသို့ဆိုလျှင် “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်” ဟူသော အဆိုအမိန့်သည် ပင်ကိုအားဖြင့် အဓိပ္ပာယ်မရှိပေ။ ဤအမြင်ကိုယ်၌က အမှားတစ်ခုဖြစ်ပြီး ပရိယာယ် အရိပ်အမြွက်ပါရှိသည်။ ကြောင်သူတော် နည်းလမ်းဖြစ်သဖြင့် ပို၍ပင် စက်ဆုပ်ဖွယ်၊ ရွံရှာဖွယ်၊ မနှစ်မြို့ဖွယ်ဖြစ်သည်။ ယခုတွင် လူတို့အား ရိုက်နှက်ခြင်းသည် စိတ်မြန်လက်မြန်လုပ်ဆောင်ခြင်းကြောင့် ဖြစ်သည်ဆိုသည်ကို ငါတို့ ရှင်းပြီဖြစ်သည်။ သင်သည် မည်သည့်အချက်အကြောင့် တစ်စုံတစ်ယောက်ကို ရိုက်နှက်သနည်း။ ဥပဒေက ခွင့်ပြုထားခြင်းလော၊ သို့မဟုတ် ဘုရားသခင်က ပေးထားသော အခွင့်အရေးဖြစ်သလော။ မည်သည့်အရာမျှ မဟုတ်ပေ။ ဤသို့ဆိုလျှင် အဘယ်ကြောင့် လူတို့ကို ရိုက်နှက်သနည်း။ သင်သည် ပုံမှန်အားဖြင့် တစ်စုံတစ်ယောက်နှင့် ဆက်ဆံရေး အဆင်ပြေနိုင်လျှင် ထိုသူနှင့် အဆင်ပြေပြီး ဆက်ဆံရန်အတွက် မှန်ကန်သောနည်းများကို အသုံးပြုနိုင်သည်။ ထိုသူနှင့် အဆင်မပြေနိုင်လျှင် သင်သည် စိတ်မြန်လက်မြန်ပြုမူရန်၊ သို့မဟုတ် ပေါက်ကွဲရန် မလိုအပ်ဘဲ လမ်းခွဲနိုင်သည်။ လူ့သဘာဝ၏ အသိစိတ်နှင့် ဆင်ခြင်တုံတရား၏ နယ်ပယ်အတွင်းတွင် ဤသည်မှာ လူတို့လုပ်ဆောင်သင့်သည့် အရာတစ်ခုဖြစ်သည်။ သင်သည် စိတ်မြန်လက်မြန် ပြုမူသည်နှင့် တစ်ပြိုင်နက် ထိုသူ၏ မျက်နှာကို မရိုက်ဘဲ အခြားတစ်နေရာရာကို ရိုက်လျှင်ပင် ဤသည်မှာ ဆိုးဝါးသော ပြဿနာဖြစ်သည်။ ယင်းသည် သာမန်ဆက်ဆံသည့်နည်းလမ်းမဟုတ်ပေ။ ဤသည်မှာ ရန်သူများက ဆက်ဆံသည့်ပုံစံဖြစ်သည်။ လူတို့က ဆက်ဆံသည့် သာမန်နည်းလမ်းမဟုတ်ပေ။ လူ့သဘာဝ၏ အသိစိတ်က လက်မခံနိုင်ဖွယ် အပြုအမူဖြစ်သည်။ “သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဟူသော ဆိုရိုးစကားတွင် “ဖော်” ဆိုသည့်စကားသည် ကောင်းသလော၊ ဆိုးသလော။ “ဖော်” ဆိုသည့် စကားသည် ဘုရားနှုတ်ကပတ်တော်အတွင်းတွင် လူတို့ ထုတ်ဖော်ခံရခြင်း၊ သို့မဟုတ် ဖွင့်ပြခံရခြင်းကို ရည်ညွှန်းသည့် အဆင့်တွင်ရှိသလော။ (မရှိပါ။) လူသား၏ ဘာသာစကားတွင် တည်ရှိသည့်ပုံစံအရ “ဖော်” ဟူသည့် စကားအပေါ် ငါ၏ နားလည်မှုတွင် ယင်းကို မဆိုလိုပေ။ ယင်း၏ အနှစ်သာရသည် အတော်အတန် မလိုမုန်းထားသော ပုံစံတစ်ခုဖြင့် ဖော်ထုတ်ခြင်းဖြစ်သည်။ ယင်းသည် လူတို့၏ ပြဿနာများနှင့် ချို့ယွင်းချက်များ၊ သို့မဟုတ် သူတစ်ပါးတို့မသိသည့် အချို့သောအရာများနှင့် အပြုအမူများ၊ သို့မဟုတ် နောက်ကွယ်တွင် လုပ်ဆောင်နေသည့် အချို့သော ကြံစည်မှု၊ အယူအဆ၊ သို့မဟုတ် အမြင်များအား ထုတ်ဖော်ခြင်းကို ဆိုလိုသည်။ ဤသည်မှာ “သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသော ဆိုရိုးစကားတွင်ရှိသော “ဖော်” ဟူသော စကား၏ အဓိပ္ပာယ်ဖြစ်သည်။ လူနှစ်ယောက်သည် ဆက်ဆံရေးကောင်းစွာအဆင်ပြေပြီး အတွင်းရေးများကို ပြောဆိုကြသောသူများဖြစ်ကာ ၎င်းတို့ကြားတွင် မည်သည့်အတားအဆီးမျှ မရှိလျှင်၊ ၎င်းတို့တစ်ဦးချင်းစီက အချင်းချင်းအပေါ် အကျိုးဖြစ်စေပြီး အကူအညီဖြစ်စေဖို့ မျှော်လင့်လျှင် အတူတကွထိုင်ပြီး ပွင့်လင်းစွာ၊ ရိုးသားစွာဖြင့် အချင်းချင်း၏ ပြဿနာများကို ချပြခြင်းက ၎င်းတို့အတွက် အကောင်းဆုံးဖြစ်လိမ့်မည်။ ဤသည်မှာ သင့်တင့်လျောက်ပတ်သည်။ အခြားလူများ၏ အားနည်းချက်များကို ဖော်ခြင်းမဟုတ်ပေ။ သင်သည် အခြားလူတစ်ယောက်၏ ပြဿနာကို မြင်တွေ့သော်လည်း ထိုသူသည် သင်၏ အကြံကို လက်မခံနိုင်သေးသည်ကို မြင်လျှင် စကားများခြင်း၊ ပဋိပက္ခဖြစ်ခြင်းကို ရှောင်ကြဉ်ရန် မည်သည့်အရာကိုမျှ မပြောနှင့်။ သင်သည် ထိုသူကို ကူညီလိုလျှင် သူ၏ အမြင်ကို သိအောင်ပြုလုပ်ပြီး သူ့အား ရှေးဦးစွာ မေးလော့။ “မင်းမှာ ပြဿနာ နည်းနည်းရှိနေတာကို ငါသိတယ်။ မင်းကို အကြံနည်းနည်း ပေးဖို့ ငါ ဆန္ဒရှိတယ်။ မင်း လက်ခံနိုင်မလားဆိုတာ ငါမသိပါဘူး။ လက်ခံမယ်ဆိုရင် ငါပြောပြမယ်။ လက်မခံရင် လောလောဆယ် ဒီတိုင်းထားလိုက်ပြီး ဘာမှ မပြောတော့ဘူး” ဟူ၍ ဖြစ်သည်။ ထိုသူက “ငါ မင်းကို ယုံတယ်။ မင်းပြောစရာ ဘာပဲရှိရှိ အလွန်အကျွံဖြစ်မှာမဟုတ်ဘူး။ ငါ လက်ခံနိုင်ပါတယ်” ဟု ပြောလျှင် သင်က ခွင့်ပြုချက်ရရှိပြီးဖြစ်သည့် သဘောဖြစ်သည်။ ထို့နောက် သူ၏ ပြဿနာများကို သူ့အား တစ်ခုချင်း ပြောပြနိုင်သည်။ သူသည် သင်ပြောသည့်အရာကို အပြည့်အဝ လက်ခံမည်သာမက ယင်းမှနေ အကျိုးဖြစ်လိမ့်မည်။ သင်တို့နှစ်ယောက်သည် ပုံမှန် ဆက်ဆံရေးကို ထိန်းသိမ်းနိုင်ဆဲ ဖြစ်လိမ့်မည်။ ဤသည်မှာ ရိုးသားစစ်မှန်မှုဖြင့် အချင်းချင်း ဆက်ဆံခြင်းမဟုတ်လော။ (ဟုတ်သည်။) ယင်းသည် သူတစ်ပါးတို့နှင့် ဆက်ဆံခြင်းအတွက် မှန်ကန်သော နည်းလမ်းဖြစ်သည်။ သူတစ်ပါးတို့၏ အားနည်းချက်များကို ဖော်ခြင်းမဟုတ်ပေ။ ယခုဆွေးနွေးနေသည့် ဆိုရိုးစကားအရ “သူတစ်ပါးတို့၏ အားနည်းချက်များကို မဖော်ခြင်း” ဆိုသည်မှာ မည်သို့အဓိပ္ပာယ်ရသနည်း။ သူတစ်ပါးတို့၏ ချို့ယွင်းချက်များကို မပြောခြင်း၊ သူတစ်ပါးတို့၏ မပြောအပ်ဆုံးသော ပြဿနာများကို မပြောခြင်း၊ သူတစ်ပါးတို့၏ ပြဿနာများ၏ အနှစ်သာရကို မဖော်ထုတ်ခြင်း၊ ဖော်ထုတ်ရာတွင် အလွန်ပင် ပြောင်ပြောင်တင်းတင်း မဖြစ်ခြင်းကို ဆိုလိုသည်။ အပေါ်ယံအဆင့် မှတ်ချက်များကိုသာ ပေးခြင်း၊ လူအားလုံးက အပြောများသည့်အရာများကိုသာ ပြောခြင်း၊ ထိုသူကိုယ်၌က မြင်နိုင်ပြီးဖြစ်သည့်အရာများကို ပြောဆိုခြင်း၊ ထိုသူက ယခင်က ပြုလုပ်ခဲ့သောအမှားများ၊ သို့မဟုတ် ထိခိုက်လွယ်သော ပြဿနာများကို ဖွင့်မပြခြင်းတို့ကို ဆိုလိုသည်။ သင်သည် ဤသို့ လုပ်ဆောင်လျှင် ထိုသူအတွက် မည်သို့ အကျိုးဖြစ်သနည်း။ သင်သည် ထိုသူကို စိတ်မကျေမနပ်မဖြစ်စေခြင်း၊ သို့မဟုတ် သူနှင့် ရန်သူမဖြစ်ခြင်းတို့ ရှိကောင်းရှိမည်။ သို့သော် သင်လုပ်ဆောင်သည့်အရာသည် ထိုသူအား မည်သို့မျှ အကူအညီမပေးပေ၊ သို့မဟုတ် ထိုသူအတွက် အကျိုးမဖြစ်ပေ။ ထို့ကြောင့် “သူတစ်ပါးတို့၏ အားနည်းချက်များကို မဖော်နှင့်” ဆိုသည့် စကားကိုယ်၌က တိမ်းရှောင်ခြင်းဖြစ်ပြီး လူတို့ အချင်းချင်း ဆက်ဆံရာတွင် ရိုးသားစစ်မှန်မှုကို ခွင့်မပြုသော လှည့်စားမှု ပုံစံတစ်ခုဖြစ်သည်။ ဤသို့ လုပ်ဆောင်ခြင်းသည် မကောင်းသော ရည်ရွယ်ချက်များကို ထားရှိခြင်းဖြစ်သည်ဟု ဆိုနိုင်သည်။ ယင်းသည် သူတစ်ပါးတို့နှင့် ဆက်ဆံရာတွင် မှန်ကန်သော နည်းလမ်းမဟုတ်ပေ။ ဘာသာတရားမရှိသူများက “သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသည်ကို မြင့်မြတ်သော ကိုယ်ကျင့်တရားရှိသူတစ်ယောက်က လုပ်ဆောင်သင့်သည့်အရာဟုပင် မြင်ကြသည်။ ယင်းသည် သူတစ်ပါးတို့နှင့် ဆက်ဆံရာတွင် လှည့်စားသည့် ပုံစံတစ်ခုဖြစ်သည်မှာ ရှင်းသည်။ ယင်းကို လူတို့က မိမိကိုယ်ကို ကာကွယ်ရန်အတွက် ခံယူကျင့်သုံးခြင်းဖြစ်သည်။ ဆက်ဆံရာတွင် သင့်တင့်လျောက်ပတ်သောနည်းလမ်း လုံးဝ မဟုတ်ပေ။ သူတစ်ပါးတို့၏ အားနည်းချက်များကို မဖော်ခြင်းကိုယ်၌က မရိုးသားခြင်းဖြစ်သည်။ သူတစ်ပါးတို့၏ အားနည်းချက်များကို ဖော်ခြင်းတွင် ဖုံးကွယ်ထားသော ရည်ရွယ်ချက်တစ်ခု ရှိနိုင်သည်။ လူတို့က သူတစ်ပါးတို့၏ အားနည်းချက်များကို ဖော်ခြင်းအား သာမန်အားဖြင့် မည်သို့သော အခြေအနေမျိုးတွင် သင် မြင်တွေ့နိုင်သနည်း။ ဥပမာတစ်ခုပြမည်။ လူ့အဖွဲ့အစည်းတွင် အလုပ်လျှောက်သူနှစ်ယောက်က ရာထူးတစ်ခုအတွက် အလုပ်ရရှိရန် ယှဉ်ပြိုင်နေလျှင် ၎င်းတို့သည် တစ်ယောက်နှင့်တစ်ယောက်၏ အားနည်းချက်များကို ဖော်လိမ့်မည်။ တစ်ယောက်က “မင်းက မကောင်းတာတွေ လုပ်ခဲ့တယ်။ ပိုက်ဆံတချို့တစ်ဝက်ကို အလွဲသုံးစားလုပ်ခဲ့တယ်” ဟု ပြောမည်ဖြစ်ပြီး အခြားတစ်ယောက်က “မင်းက လူတချို့တစ်ဝက်ကို ထိခိုက်ခဲ့တယ်” ဟူ၍ ပြောမည်။ ဤသို့သောအရာများကို တစ်ယောက်နှင့်တစ်ယောက် ဖော်ထုတ်ကြသည်။ ဤသည်မှာ သူတစ်ပါးတို့၏ အားနည်းချက်များကို ဖော်ခြင်းမဟုတ်လော။ (ဟုတ်သည်။) နိုင်ငံရေးစင်မြင့်တွင် တစ်ယောက်နှင့်တစ်ယောက်၏ အားနည်းချက်များကို ဖော်သောသူများသည် နိုင်ငံရေးပြိုင်ဖက်များဖြစ်သည်။ သာမန်လူများက ဤသို့လုပ်လျှင်မူ ရန်သူများဖြစ်ကြသည်။ ရိုးရှင်းစွာဆိုလျှင် ဤလူနှစ်ယောက်သည် ဆက်ဆံရေးအဆင်မပြေဟု ပြောလိမ့်မည်။ ၎င်းတို့တွေ့သည့်အချိန်တိုင်းတွင် စတင်ငြင်းခုံကြသည်။ တစ်ယောက်နှင့်တစ်ယောက်၏ အားနည်းချက်များကို ဖော်ကြသည်။ တစ်ယောက်နှင့်တစ်ယောက် ဝေဖန်အပြစ်တင်ပြီး ရှုတ်ချကြသည်။ ကြံဖန်၍ လုပ်ကြံပြောဆိုခြင်းနှင့်၊ မှားယွင်းသော စွပ်စွဲခြင်းများပင် ပြုကြသည်။ အခြားလူ၏ အရေးကိစ္စနှင့်ပတ်သက်သည့် သံသယဖြစ်ဖွယ်တစ်ခုခုရှိသရွေ့ ၎င်းတို့က ဖော်ထုတ်ပြီး ယင်းအတွက် အခြားလူကို ရှုတ်ချမည်။ လူတို့သည် တစ်ယောက်နှင့်တစ်ယောက်၏ အကြောင်းအရာများစွာကို ဖော်သော်လည်း အခြားလူများ၏ အားနည်းချက်များကို မဖော်လျှင် ဤသို့လုပ်ဆောင်သည်မှာ မြင့်မြတ်သောအရာဖြစ်သလော။ (မဖြစ်ပါ။) မဖြစ်ပေ။ သို့သော် လူတို့သည် ဤသက်ဝင်ယုံကြည်မှုကို မြင့်မြတ်သော ကိုယ်ကျင့်တရားဆိုင်ရာ ပြုမူဆောင်ရွက်မှုအဖြစ် မှတ်ယူပြီး ချီးမွမ်းဆဲဖြစ်သည်။ ဤသည်မှာ အလွန်ပင် စက်ဆုပ်ဖွယ်ဖြစ်သည်။ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဟူသော ဆိုရိုးစကားသည် ယင်းကိုယ်၌ကပင် အပြုသဘောဆောင်သောအရာ မှန်သမျှကို ထောက်ခံနိုင်ခြင်း မရှိပေ။ ယင်းသည် “တစ်လုတ်စားဖူး သူ့ကျေးဇူး”၊ “အဆိုးကို အကောင်းဖြင့် တုံ့ပြန်ပါ”၊ “အမျိုးသမီးတစ်ယောက်သည် အကျင့်သီလကောင်းရမည်။ ကြင်နာ၊ နူးညံ့သိမ်မွေ့ကာ ကိုယ်ကျင့်တရားရှိရမည်” ဆိုသော ဆိုရိုးစကားများနှင့် မတူညီပေ။ ဤဆိုရိုးစကားများက အနည်းဆုံးအနေဖြင့် ချီးမွမ်းထိုက်သော ကိုယ်ကျင့်တရားဆိုင်ရာ ပြုမူဆောင်ရွက်မှုကို ထောက်ခံသည်။ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသော စကားသည် အပျက်သဘောဆောင်သော အပြုအမူကို လှုံ့ဆော်ပေးသော ကိုယ်ကျင့်တရားဆိုင်ရာ ပြုမူဆောင်ရွက်မှုနှင့် သက်ဆိုင်သည့် အဆိုအမိန့်ဖြစ်ပြီး လူတို့အတွက် အပြုသဘောဆောင်သော အသုံးတည့်မှုလုံးဝ မရှိပေ။ ယင်းသည် လူတို့အား ဤလောကတွင် အသက်တာ၌ လိမ္မာရေးခြားရှိစွာ ပြုမူဆောင်ရွက်ခြင်းအတွက် မှန်ကန်သောနည်းလမ်းများ၊ သို့မဟုတ် စည်းမျဉ်းများက မည်သည့်အရာဖြစ်သည်ကို မပြောပေ။ ဤသို့သော အချက်အလက်ကို မပေးပေ။ ယင်းလုပ်ဆောင်သမျှမှာ သူတစ်ပါးတို့ကို မျက်နှာသို့ မရိုက်နှက်ရန်သာ ပြောသည်။ မျက်နှာမှလွဲပြီး အခြားမည်သည့်နေရာမဆို ရိုက်နှက်ခြင်းသည် ကိစ္စမရှိဟု ဆိုသကဲ့သို့ဖြစ်သည်။ အညိုအမဲစွဲစေ၊ သေရာပါဒဏ်ရာရစေ၊ သို့မဟုတ် သေလုမျောပါးပင် ဖြစ်စေ ၎င်းတို့ အသက်ရှူနေသေးသရွေ့ သင်နှစ်သက်သလို ရိုက်နှက်လော့။ ပြီးလျှင် လူတို့သည် တစ်ယောက်နှင့်တစ်ယောက် သဘောထားကွဲလွဲသောအခါ၊ ရန်သူများ၊ သို့မဟုတ် နိုင်ငံရေးပြိုင်ဘက်များ တွေ့ဆုံသောအခါ ၎င်းတို့သည် တစ်ယောက်နှင့်တစ်ယောက်၏ အားနည်းချက်များကို မဖော်သရွေ့ ၎င်းတို့အလိုရှိသည့်အရာမှန်သမျှ တစ်ယောက်အကြောင်းကိုတစ်ယောက် ဖော်နိုင်သည်။ ဤသည်မှာ မည်သို့သော နည်းလမ်းမျိုးဖြစ်သနည်း။ သင်တို့သည် ယခင်က ဤဆိုရိုးစကားကို အလွန်ပင် ထောက်ခံသည်မဟုတ်လော။ (ဟုတ်သည်။) လူနှစ်ယောက်က အငြင်းပွားပြီး စတင် ငြင်းခုံကြသည်ဆိုပါစို့။ တစ်ယောက်က “နင့်ယောက်ျားက နင့်ကလေးရဲ့ အဖေမဟုတ်ဘူးဆိုတာ ငါသိတယ်” ဟု ဆိုသည်။ အခြားတစ်ယောက်က “မင်းမိသားစုက ပိုက်ဆံရှာဖို့ ဘယ်လိုလှည့်ကွက်တွေသုံးလဲဆိုတာ ငါသိတယ်” ဟု ဆိုသည်။ လူအချို့က ၎င်းတို့၏ စကားများသည့် အကြောင်းအရာအပေါ် မှတ်ချက်ပေးပြီး “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်။ တစ်ယောက်နဲ့တစ်ယောက်ရဲ့ အားနည်းချက်တွေနဲ့ အပြစ်ရှိတဲ့ လျှို့ဝှက်ချက်တွေကို ပြန်ဖော်နေပြီး ပုံကြီးချဲ့ပြောနေတာကို ကြည့်ပါဦး။ တော်တော် သေးသိမ်တဲ့ အပြုအမူပဲ။ ပြီးတော့ ဂုဏ်သိက္ခာလည်း တော်တော်မဲ့တယ်။ အနည်းဆုံးတော့ လူတွေကို နည်းနည်းလေးစားမှုထားပေးလို့ရတာပဲ။ မဟုတ်ရင် နောင်မှာ သူတို့က ဘယ်လို လိမ္မာရေးခြားရှိရှိ ပြုမူနိုင်ကြမှာလဲ” ဟူ၍ ပြောဆိုကြသည်။ ဤသို့သော မှတ်ချက်မျိုးကို ပြုလုပ်သည်မှာ မှန်သလော၊ မှားသလော။ (မှားသည်။) အနည်းငယ်မျှသော အပြုသဘောဆောင်သည့် သက်ရောက်မှုပင်ရှိသလော။ တစ်ခုတလေက သမ္မာတရားနှင့် အနည်းငယ်မျှ ကိုက်ညီခြင်းပင်ရှိသလော။ (မရှိပါ။) ဤသို့သော မှတ်ချက်မျိုးကို ပြုလုပ်ရန်အတွက် လူတစ်ယောက်သည် မည်သို့သော အယူအဆနှင့် အမြင်မျိုးရှိရမည်နည်း။ ဤသို့သော မှတ်ချက်မျိုးသည် သမ္မာတရားကို နားလည်သော တရားမျှတစိတ်ရှိသည့် သူတစ်ယောက်ထံမှ လာသလော။ (မလာပါ။) ဤသို့သော မှတ်ချက်များသည် မည်သို့သော အခြေပြုချက်မှ ဖြစ်ပေါ်သနည်း။ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသည့် ရိုးရာယဉ်ကျေးမှု၏ အယူအဆက အလုံးစုံ လွှမ်းမိုးခြင်းခံထားရသောကြောင့် ဖြစ်သလော။ (ဟုတ်သည်။) ဤမှတ်ချက်များသည် ရိုးရာယဉ်ကျေးမှု၏ ဤအယူအဆနှင့် အမြင်အပေါ်တွင် လုံးဝ အခြေခံသည်။

ငါတို့ ယခုပြောခဲ့သည့် လူနှစ်ယောက်ကြားရှိ အငြင်းပွားမှုနှင့်ပတ်သက်၍ သင်သည် ဘုရားသခင်ကို ယုံကြည်သူတစ်ယောက်၏ ရှုထောင့်မှနေ၍ ဤအကြောင်းအရာကို ကြည့်လျှင် ဘုရားနှုတ်ကပတ်တော်အရလည်းကောင်း၊ သမ္မာတရားအား စံအဖြစ်ထားရှိ၍လည်းကောင်း ဤအရာကို မည်သို့ မှတ်ယူသင့်သနည်း။ ဤသည်မှာ လူတို့ ဆင်ခြင်သုံးသပ်သင့်သည့် အမှုကိစ္စတစ်ခု မဟုတ်သလော။ (ဟုတ်သည်။) ဤသည်မှာ သင်တို့ ဆင်ခြင်သုံးသပ်သင့်သည့်အရာတစ်ခုဖြစ်သည်။ ယုံကြည်သူများသည် မည်သည့်စည်းမျဉ်းများကို လိုက်နာသင့်သနည်း။ ၎င်းတို့သည် သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး လူများ၊ အမှုအရာများကို လုံးလုံးလျားလျား ဘုရားနှုတ်ကပတ်တော်နှင့်အညီ ရှုမြင်ကာ ကျင့်ကြံပြုမူရမည်။ ညီအစ်ကိုမောင်နှမများကြားတွင် အငြင်းပွားမှုတစ်ခုဖြစ်ပေါ်လျှင် ၎င်းတို့သည် တစ်ယောက်နှင့်တစ်ယောက် စိတ်ရှည်၊ သည်းခံရမည်။ တစ်ယောက်နှင့်တစ်ယောက် ချစ်ခြင်းဖြင့် ဆက်ဆံရမည်။ ၎င်းတို့သည် ရှေးဦးစွာ ဆင်ခြင်သုံးသပ်ပြီး မိမိကိုယ်ကို သိမြင်ရမည်။ ထို့နောက် ဘုရားနှုတ်ကပတ်တော်ထဲရှိ သမ္မာတရားနှင့်အညီ ပြဿနာကို ဖြေရှင်းရမည်ဖြစ်သည်မှာ ၎င်းတို့ကိုယ်တိုင်၏ အမှားများကို သိမြင်ပြီး ဇာတိပကတိကို ပုန်ကန်နိုင်ကာ သမ္မာတရားစည်းမျဉ်းများနှင့်အညီ အခြားလူများကို ဆက်ဆံနိုင်သည်အထိပင် ဖြစ်လေသည်။ ဤနည်းဖြင့် ၎င်းတို့သည် ပြဿနာ၏ အရင်းအမြစ်ကို ဖြေရှင်းလိမ့်မည်။ သင်တို့သည် ဤပြဿနာကို နှံ့နှံ့စပ်စပ် နားလည်သင့်သည်။ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဟူသော ဆိုရိုးစကားသည် လူ့သဘာဝကို အကဲဖြတ်ရန်အတွက် စံနှုန်းမဟုတ်ဘဲ အခြေခံ လောကီဆိုင်ရာ ဆက်ဆံမှုများအတွက် အတွေးအခေါ်တစ်ခု၊ လူတို့၏ ဖောက်ပြန်ပျက်စီးသော စိတ်သဘောထားကို လုံးဝ မကန့်သတ်နိုင်သည့်အရာတစ်ခုသာဖြစ်သည်။ ဤဆိုရိုးစကားသည် အလွန်ပင် အဓိပ္ပာယ်မရှိဘဲ ယုံကြည်သူများအနေဖြင့် ဤသို့သော စည်းမျဉ်းကို လိုက်နာရန် မလိုအပ်ပေ။ လူတို့သည် ဘုရားနှုတ်ကပတ်တော်နှင့်၊ သမ္မာတရားစည်းမျဉ်းများနှင့်အညီ တစ်ယောက်နှင့်တစ်ယောက် ဆက်ဆံသင့်သည်။ ဤအရာတို့သည် ယုံကြည်သူများ လိုက်နာသင့်သည့် အရာများဖြစ်သည်။ လူတို့သည် ဘုရားသခင်ကို ယုံကြည်သော်လည်း ရိုးရာယဉ်ကျေးမှုအမြင်များနှင့် ဆိုးယုတ်သော အတွေးအခေါ်များကို ယုံကြည်ဆဲဖြစ်ပြီး လူတို့ကို အကဲဖြတ်ရန်နှင့် သူတစ်ပါးတို့ကို ကန့်သတ်ရန်၊ သို့မဟုတ် မိမိတို့ကိုယ်ကို တောင်းဆိုမှုများ ပြုလုပ်ရန် “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဟူသောအရာ ကဲ့သို့သော ရိုးရာယဉ်ကျေးမှု၏ အယူအဆများကို အသုံးပြုလျှင် ဤသည်မှာ ၎င်းတို့သည် အဓိပ္ပာယ်မရှိသကဲ့သို့ ယုတ္တိမရှိခြင်းလည်းဖြစ်ပြီး ၎င်းတို့သည် မယုံကြည်သူများပင်ဖြစ်သည်။ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဟူသော ဆိုရိုးစကားသည် မိမိ၏ မိတ်ဆွေများနှင့် ဆက်ဆံရာတွင် ဆိုးယုတ်သော အတွေးအခေါ်ဖြစ်ပြီး အပြန်အလှန် ဆက်ဆံရေး၏ ပဓာနကျသော၊ အရင်းအမြစ်ဖြစ်သော ပြဿနာများကို မဖြေရှင်းနိုင်ပေ။ ထို့ကြောင့် ဤဆိုရိုးစကားသည် အပေါ့တန်ဆုံး စည်းမျဉ်း၊ အပေါ့တန်ဆုံး လောကီဆိုင်ရာ ဆက်ဆံမှုများအတွက် အတွေးအခေါ်ဖြစ်သည်။ ယင်းသည် သမ္မာတရားစည်းမျဉ်း၏ စံနှုန်းများကို တကယ်ကို မမီနိုင်ဘဲ ဤသို့သော အပေါ်ယံစည်းမျဉ်းအား လိုက်နာခြင်းသည် မည်သည့်အရာကိုမျှ မရရှိနိုင်သကဲ့သို့ အလွန်ပင် အဓိပ္ပာယ်မရှိပေ။ ဤသို့ဆိုခြင်းမှာ သင့်တင့်မျှတပါသလော။ (သင့်တင့်မျှတပါသည်။) ညီအစ်ကိုမောင်နှမများကြားတွင် အငြင်းပွားမှုတစ်ခုဖြစ်ပေါ်သောအခါ ဤအကြောင်းအရာနှင့် ပတ်သက်၍လည်းကောင်း၊ ဤအကြောင်းအရာကို ဖြေရှင်းရန်အတွက်လည်းကောင်း စည်းမျဉ်းမှာ မည်သည့်အရာဖြစ်သင့်သနည်း။ ယင်းမှာ ရိုးရာယဉ်ကျေးမှု၏ စည်းမျဉ်းများကို လိုက်နာခြင်းဖြစ်သလော၊ သို့မဟုတ် ဘုရားနှုတ်ကပတ်တော်ထဲရှိ သမ္မာတရားအား စည်းမျဉ်းအဖြစ် မှတ်ယူခြင်းဖြစ်သလော။ သင်တို့၏ အမြင်ကို ပြောလော့။ (ရှေးဦးစွာ ၎င်းတို့၏ အငြင်းပွားမှုနှင့် ၎င်းတို့၏ တစ်ယောက်နှင့်တစ်ယောက် စိတ်မြန်လက်မြန်စွပ်စွဲခြင်း၏ သဘောသဘာဝကို ဘုရားနှုတ်ကပတ်တော်နှင့်အညီ စိစစ်ပြီး သိမြင်ကာ ဤအရာတို့သည် ဖောက်ပြန်ပျက်စီးသော စိတ်သဘောထားများ ဖွင့်ပြခြင်းဖြစ်သည်ကို သိမြင်သင့်သည်။ ထို့နောက် ၎င်းတို့နှင့်အတူ ဆက်စပ်မှုရှိသော လက်တွေ့လုပ်ဆောင်မှုလမ်းကြောင်းအား မိတ်သဟာယပြုသင့်သည်။ ၎င်းတို့သည် တစ်ယောက်နှင့်တစ်ယောက် ချစ်ခြင်းဖြင့် ဆက်ဆံသင့်သည်။ အသိစိတ်နှင့် ဆင်ခြင်တုံတရားရှိသင့်သည်။ ၎င်းတို့ပြောသည့်အရာနှင့် လုပ်ဆောင်သည့်အရာသည် သူတစ်ပါးကို ထိခိုက်စေမည့်အစား ထောက်ကူစရာဖြစ်ရမည်။ အခြားလူက ချို့ယွင်းချက်များရှိလျှင်၊ သို့မဟုတ် အမှားများ ပြုလုပ်လျှင် ထိုသူကို တိုက်ခိုက်ခြင်း၊ ဝေဖန်အပြစ်တင်ခြင်း၊ သို့မဟုတ် ရှုတ်ချခြင်းတို့ လုပ်မည့်အစား တတ်နိုင်လျှင် ကူညီခြင်းအားဖြင့် ဤအရာကို မှန်မှန်ကန်ကန် ကိုင်တွယ်သင့်သည်။) ဤသည်မှာ လူတို့ကို ကူညီသည့် ပုံစံတစ်ခုဖြစ်သည်။ ဤသို့ဆိုလျှင် ၎င်းတို့ကို ကူညီပြီး ၎င်းတို့၏ အငြင်းပွားမှုကို ဖြေရှင်းရန် မည်သည့်အရာကို ပြောဆိုနိုင်သနည်း။ (၎င်းတို့သည် အသင်းတော်တွင် ငြင်းခုံနေကြသည်။ ဤအရာသည်ပင် သန့်ရှင်းသူများနှင့် မထိုက်တန်ဘဲ ဘုရားသခင်၏ သတ်မှတ်ချက်များနှင့် မကိုက်ညီပေ။ ထို့ကြောင့် “တစ်ယောက်ယောက်က ပြဿနာတွေရှိတာကို တွေ့ခဲ့ရင် တတ်နိုင်လို့ကတော့ ကူညီပေးပါ။ မကူညီနိုင်ရင်လည်း ငြင်းခုံဖို့ မလိုအပ်ပါ။ ဒါမှမဟုတ်ရင် အသင်းတော်အသက်တာအတွက် အနှောင့်အယှက်ဖြစ်မယ်။ ထပ်ခါထပ်ခါ သတိပေးပေမဲ့ ဆက်လုပ်နေရင် အသင်းတော်က သူ့ရဲ့ စီမံအုပ်ချုပ်ရေးဆိုင်ရာ အမိန့်တွေနဲ့အညီ ကိုင်တွယ်ရလိမ့်မယ်။”ဟူ၍ ၎င်းတို့အား ပြောပြီး မိတ်သဟာယဖွဲ့နိုင်သည်။) သင်တို့အားလုံးက အသင်းတော်အသက်တာကို နှောင့်ယှက်သောသူများကို စည်းမျဉ်းများနှင့်အညီ ကိုင်တွယ်ရမည်ကို သိသည့်ပုံစံရှိသည်။ သို့သော် လူတို့ကြားတွင် အငြင်းပွားမှုများကို မည်သို့ ကိုင်တွယ်ရမည်ကို၊ သို့မဟုတ် ၎င်းတို့အား ကိုင်တွယ်ရန် မည်သည့်ဘုရားနှုတ်ကပတ်တော်များအား အသုံးပြုသင့်သည်ကို သင်တို့ အပြည့်အဝ မသိသေးပေ။ ပြဿနာများကို ဖြေရှင်းရန် ဘုရားနှုတ်ကပတ်တော်နှင့် သမ္မာတရားစည်းမျဉ်းများအား မည်သို့အသုံးပြုရမည်ကို မသိသေးပေ။ ဤကိစ္စတွင် ၎င်းတို့တစ်ဦးစီ၌ မည်သည့်ပြဿနာများရှိသနည်း။ ၎င်းတို့နှစ်ဦးလုံးတွင် ဖောက်ပြန်ပျက်စီးသော စိတ်သဘောထားရှိသလော။ (ရှိသည်။) ၎င်းတို့နှစ်ဦးလုံးက ဖောက်ပြန်ပျက်စီးသော စိတ်သဘောထားရှိသည့်အတွက် အငြင်းပွားမှု ဖြစ်ပေါ်သောအခါ တစ်ဦးချင်းစီတွင် မည်သည့် ဖောက်ပြန်ပျက်စီးသော စိတ်သဘောထားကို ဖွင့်ပြသည်နှင့် ထိုအရာများ၏ မူလအရင်းအမြစ်က မည်သည့်အရာဖြစ်သည်တို့ကို ကြည့်ရှုလော့။ ဖွင့်ပြသည့် ဖောက်ပြန်ပျက်စီးသော စိတ်သဘောထားကို ရှာဖွေပြီး ၎င်းတို့ကို ဖော်ထုတ်ပြီး စိစစ်ရန်အတွက် ဘုရားနှုတ်ကပတ်တော်များကို အသုံးပြုလော့။ ဤသို့အားဖြင့် ၎င်းတို့နှစ်ဦးလုံးသည် ဘုရားရှေ့သို့ ပြန်လာပြီး ဘုရားနှုတ်ကပတ်တော်နှင့်အညီ မိမိကိုယ်ကို သိမြင်လာမည်။ ဤသို့ဆိုလျှင် ၎င်းတို့နှင့် သင် မိတ်သဟာယပြုသင့်သည့် အဓိကအကြောင်းအရာများမှာ အဘယ်နည်း။ သင်က ဤသို့သောအရာကို ပြောကောင်းပြောနိုင်သည်။ “မင်းတို့နှစ်ယောက်က ဘုရားရဲ့ နောက်လိုက်တွေဖြစ်တယ်ဆိုတာကို အသိအမှတ်ပြုရင် မငြင်းခုံပါနဲ့။ ဘာကြောင့်လဲဆိုရင် ငြင်းခုံတာတွေက ပြဿနာတွေကို မဖြေရှင်းနိုင်ဘူး။ ဘုရားသခင်ကို ယုံကြည်ပြီး ဘုရားနောက်လိုက်သူတွေကို ဒီလို မဆက်ဆံပါနဲ့။ မယုံကြည်သူတွေက လူတွေကို ဆက်ဆံတဲ့ ပုံစံအတိုင်း ညီအစ်ကိုမောင်နှမတွေကို မဆက်ဆံပါနဲ့။ ဒီလိုလုပ်တာက ဘုရားသခင်ရဲ့ ရည်ရွယ်ချက်တွေနဲ့ မညီဘူး။ ဘုရားသခင်က သူများတွေကို ဘယ်လိုဆက်ဆံရမယ်လို့ လူတွေကိုတောင်းဆိုထားတာလဲ။ ဘုရားနှုတ်ကပတ်တော်က တော်တော်ရှင်းပါတယ်။ ခွင့်လွှတ်ပါ။ သည်းခံပါ။ စိတ်ရှည်ပါ။ တစ်ယောက်နဲ့တစ်ယောက် ချစ်ပါဆိုတာပဲ။ တခြားလူတစ်ယောက်က အရေးကြီးတဲ့ပြဿနာတွေရှိတာကို မင်း မြင်ပြီး သူလုပ်တာကို မင်းက မကျေနပ်ရင် ဒါကို ကျိုးကြောင်းသင့်တဲ့၊ ထိရောက်တဲ့ နည်းလမ်းနဲ့တစ်မျိုး၊ ခွင့်လွှတ်၊ သည်းခံပြီး စိတ်ရှည်တဲ့ သဘောထားနဲ့တစ်ဖုံ မိတ်သဟာယပြုသင့်တယ်။ အဲဒီလူက ဒါကို အသိအမှတ်ပြုနိုင်ပြီး ဘုရားသခင်ဆီကနေ လက်ခံနိုင်ရင် ပိုကောင်းတယ်။ သူက ဘုရားသခင်ဆီက လက်မခံနိုင်ရင်တော့ မင်းက မင်းတာဝန်ကို ဖြည့်ဆည်းပြီး ဖြစ်နေဦးမှာပဲ။ သူ့ကို စိတ်မြန်လက်မြန်နဲ့ တိုက်ခိုက်တာတွေ လုပ်ဖို့မလိုဘူး။ ညီအစ်ကိုမောင်နှမတွေက ငြင်းခုံပြီး တစ်ယောက်နဲ့တစ်ယောက်ရဲ့ အားနည်းချက်တွေကို ဖော်ရင် ဒါဟာ သန့်ရှင်းသူဖြစ်ဖို့ မထိုက်တန်တဲ့ အပြုအမူပဲ။ ဘုရားသခင်ရဲ့ ရည်ရွယ်ချက်တွေနဲ့ မညီဘူး။ ယုံကြည်သူတွေ ပြုမူသင့်တဲ့ နည်းလမ်းမဟုတ်ဘူး။ စွပ်စွဲခံရတဲ့လူအတွက်ကတော့ မင်းက အကျိုးသင့်အကြောင်းသင့် လုပ်ခဲ့တယ်၊ သူများက ဝေဖန်တာကို မခံရသင့်ဘူးလို့ ထင်ရင်တောင် မင်းရဲ့ တစ်ကိုယ်ရေ တစ်ဖက်သတ်အမြင်တွေကို လက်လွှတ်သင့်တယ်။ ပြဿနာနဲ့ တခြားလူရဲ့ စွပ်စွဲချက်တွေကို တည်တည်ငြိမ်ငြိမ်နဲ့ ပွင့်ပွင့်လင်းလင်း ရင်ဆိုင်သင့်တယ်။ စိတ်မြန်လက်မြန်ပုံစံနဲ့ ဘယ်တော့မှ ပြန်မတိုက်ခိုက်သင့်ဘူး။ မင်းတို့နှစ်ယောက်လုံးက စိတ်မြန်လက်မြန် အခြေအနေကိုရောက်ပြီး စိတ်ဆိုးနေရင်၊ ကိုယ့်ကိုယ်ကိုယ် မထိန်းနိုင်ရင် စာတန်ရဲ့ ထောင်ချောက်မှာ မမိဖို့၊ စာတန်ရဲ့ စုံစမ်းသွေးဆောင်မှုထဲကို မကျရောက်ဖို့အတွက် ဒီအခြေအနေကို ရှောင်ဖို့ စလုပ်သင့်တယ်၊ စိတ်လျှော့လိုက်ပါ၊ ဆက်ပြီး ပြဿနာမရှာနဲ့။ ဘုရားရဲ့ အကူအညီကို ရှာဖို့ ဘုရားရှေ့ကိုလာပြီး ကိုယ့်ပြဿနာတွေကို ဖြေရှင်းဖို့ ဘုရားနှုတ်ကပတ်တော်တွေကို အသုံးပြုဖို့အတွက် ကြိုးစားရင်း ကိုယ့်ဘာသာ တစ်ယောက်တည်း ဆုတောင်းလို့ရတယ်။ မင်းတို့နှစ်ယောက်လုံးက စိတ်မြန်လက်မြန် လုပ်တာ၊ ပြောတာတွေမရှိဘဲ စိတ်လျှော့ပြီး တစ်ယောက်နဲ့တစ်ယောက် တည်တည်ငြိမ်ငြိမ်နဲ့ စဉ်းစားချင့်ချိန်ပြီး ဆက်ဆံနိုင်တဲ့အခါမှာ သဘောတူညီချက်ရရှိကာ ဘုရားနှုတ်ကပတ်တော်မှာ တစ်စိတ်တစ်ဝမ်းတည်းဖြစ်သွားပြီး ပြဿနာအပေါ် ဖြေရှင်းချက်တစ်ခုရတဲ့အထိ အငြင်းပွားတဲ့ ပြဿနာတွေကို အတူလာပြီး မိတ်သဟာယဖွဲ့နိုင်တယ်” ဟူ၍ ဖြစ်သည်။ ဤသည်မှာ ပြောဖို့ သင့်လျော်သည့်အရာမဟုတ်လော။ (ဟုတ်သည်။) အမှန်တွင် လူနှစ်ယောက်က ငြင်းခုံသောအခါ ၎င်းတို့နှစ်ဦးစလုံးက ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖွင့်ချကြသည်။ ၎င်းတို့နှစ်ဦးစလုံးက ၎င်းတို့၏ စိတ်မြန်လက်မြန်ဖြစ်ခြင်းကို ဖွင့်ချကြသည်။ အားလုံးက ဆိုးယုတ်သော အပြုအမူဖြစ်သည်။ မည်သူကမျှ မမှန်ပေ၊ မမှားပေ။ မည်သူ၏ အပြုအမူကမျှ သမ္မာတရားနှင့်မညီပေ။ သင်သည် ဘုရားနှုတ်ကပတ်တော်နှင့်၊ သမ္မာတရားနှင့်အညီ ပြဿနာကို မှတ်ယူပြီး ကိုင်တွယ်နိုင်လျှင် သင်တို့၏ အငြင်းပွားမှု ဖြစ်မည်မဟုတ်ပေ။ တစ်ဖက်ဖက်ကသာ ဘုရားနှုတ်ကပတ်တော်နှင့်အညီ လူများ၊ အမှုအရာများကို ရှုမြင်နိုင်ကာ ဘုရားနှုတ်ကပတ်တော်နှင့်အညီ ကျင့်ကြံပြုမူဆောင်ရွက်နိုင်လျှင် အငြင်းပွားမှု ဖြစ်ပျက်မည်မဟုတ်ပေ။ ထို့ကြောင့် လူနှစ်ယောက်က တစ်ယောက်နှင့်တစ်ယောက်၏ အားနည်းချက်များကို ဖော်ပြီး တစ်ယောက်နှင့်တစ်ယောက်၏ မျက်နှာကို ရိုက်နှက်လျှင် ဤလူနှစ်ယောက်လုံးသည် စိတ်မြန်လက်မြန်လုပ်သော ကြမ်းတမ်းသောသူများဖြစ်သည်။ ၎င်းတို့နှင့်ပတ်သက်လျှင် ကောင်းသည့်အရာ လုံးဝမရှိပေ။ မည်သူကမျှ မမှန်သကဲ့သို့ မည်သူကမျှ မမှားပေ။ မှန်ခြင်းနှင့် မှားခြင်းကို တိုင်းတာခြင်းအတွက် အခြေပြုချက်မှာ အဘယ်နည်း။ ယင်းသည် ဤအကြောင်းအရာနှင့်ပတ်သက်ပြီး သင် ခံယူသည့် ရှုထောင့်နှင့် ရပ်တည်ချက်၊ သင်၏ ရည်ရွယ်ချက်များက မည်သည့်အရာဖြစ်သည်၊ သင့်တွင် ဘုရားနှုတ်ကပတ်တော် အခြေပြုချက်ရှိမရှိ၊ သင်လုပ်ဆောင်သည့်အရာက သမ္မာတရားနှင့် ညီခြင်းရှိမရှိတို့အပေါ် မူတည်သည်။ သိသာစွာပင် သင်တို့၏ အငြင်းပွားခြင်းနောက်ကွယ်က ရည်ရွယ်ချက်သည် အခြားလူကို ချိုးနှိမ်ပြီး လွှမ်းမိုးရန်ဖြစ်သည်။ သင်တို့သည် မနှစ်မြို့ဖွယ်စကားများဖြင့် အချင်းချင်း ဖော်ထုတ်ပြီး ထိခိုက်ကြသည်။ သင် ဖော်ထုတ်သည့်အရာက မှန်သည်၊ မမှန်သည်၊ သင်တို့၏ အငြင်းပွားရသည့် ရည်ရွယ်ချက်က မှန်သည်၊ မမှန်သည်က အရေးမပါပေ။ အဘယ်ကြောင့်ဆိုသော် သင်တို့သည် သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်နှင့်အညီ ဤကိစ္စကို မကိုင်တွယ်သောကြောင့်ဖြစ်သည်။ ပြီးလျှင် သင်တို့ ဖွင့်ပြသည့်အရာသည် သင်တို့၏ စိတ်မြန်လက်မြန်ဖြစ်ခြင်းဖြစ်သည်။ သင်တို့ လုပ်ရပ်များ၏ နည်းလမ်းနှင့် စည်းမျဉ်းများသည် စိတ်မြန်လက်မြန်လုပ်ဆောင်ခြင်း၌ အလုံးစုံ အခြေခံသည်။ ဖောက်ပြန်ပျက်စီးသော ဆိုးယုတ်သည့် စိတ်သဘောထားများ၏ ဤသို့ အတင်းအကျပ်လုပ်ဆောင်စေခြင်းကို ခံရသည်။ ထို့ကြောင့် မည်သူက မှန်သည်၊ မည်သူက အရေးသာပြီး မည်သူက အရေးမသာသည်ဖြစ်စေ အမှန်မှာ သင်တို့နှစ်ဦးလုံး မှားပြီး တာဝန်ရှိသည်။ ဤကိစ္စကို သင်တို့ ကိုင်တွယ်သည့်ပုံစံမှာ ဘုရားနှုတ်ကပတ်တော်အပေါ် အခြေမခံပေ။ သင်တို့နှစ်ဦးလုံး စိတ်အေးအေးထားပြီး သင်တို့ကိုယ်တိုင်၏ ပြဿနာများကို သေချာစဉ်းစားသင့်သည်။ သင်တို့နှစ်ဦးစလုံးက ဘုရားရှေ့တွင် ငြိမ်သက်ခြင်းရှိပြီး ခေါင်းအေးအေးထားကာ ပြဿနာကို ကိုင်တွယ်မှသာ စိတ်တည်ငြိမ်အေးဆေးစွာဖြင့် ထိုင်ပြီး မိတ်သဟာယဖွဲ့နိုင်မည်။ လူများ၊ အမှုအရာများအပေါ် နှစ်ဦးစလုံး၏ အမြင်နှင့် ကျင့်ကြံပြုမူခြင်းများက ဘုရားနှုတ်ကပတ်တော်နှင့် သမ္မာတရားစည်းမျဉ်းများအပေါ် အခြေခံသရွေ့ သီးသန့်အကြောင်းအရာတစ်ခုခုအပေါ် ၎င်းတို့၏ အယူအဆနှင့် အမြင်များက မည်မျှ ကွာခြားသည်ဖြစ်စေ အမှန်တကယ်တွင် ပြောဖို့ရန် အမှန်တကယ် ကွာခြားမှုမရှိသကဲ့သို့ ပြဿနာမရှိပေ။ ၎င်းတို့သည် ဘုရားနှုတ်ကပတ်တော်နှင့် သမ္မာတရားကို ၎င်းတို့၏ စည်းမျဉ်းအဖြစ် ထားရှိပြီး ၎င်းတို့၏ မတူညီမှုများကို ကိုင်တွယ်သရွေ့ အဆုံးတွင် ၎င်းတို့သည် သေချာပေါက် အဆင်ပြေမည်ဖြစ်ပြီး ၎င်းတို့၏ မတူညီမှုများကို ဖြေရှင်းနိုင်လိမ့်မည်။ ဤသည်မှာ ပြဿနာများကို သင်တို့ ကိုင်တွယ်သည့် ပုံစံဖြစ်သလော။ (မဖြစ်ပါ။) သင်တို့သည် စီမံအုပ်ချုပ်ရေးဆိုင်ရာ ခွင့်ပြုမိန့်များကို ကျင့်သုံးသည့် သင်တို့၏ နည်းလမ်းများမှ လွဲ၍ ပြဿနာများကို ဖြေရှင်းရန် သမ္မာတရားကို မည်သို့ အသုံးပြုရမည်ကို မသိပေ။ ဤသို့ဆိုလျှင် ဤကိစ္စတစ်ခုလုံးကို ကိုင်တွယ်ရာတွင် အဓိကသင်ခန်းစာမှာ အဘယ်နည်း။ ယင်းသည် လူတို့အား ၎င်းတို့၏ မတူညီမှုများကို လွှတ်ချဖို့ တောင်းဆိုခြင်းနှင့်မသက်ဆိုင်ဘဲ မှန်ကန်သော နည်းလမ်းဖြင့် ဖြေရှင်းပြီး စည်းလုံးမှုကို ရရှိခြင်းနှင့် သက်ဆိုင်သည်။ မတူညီမှုများကို ဖြေရှင်းခြင်းအတွက် အခြေပြုချက်မှာ အဘယ်နည်း။ (ဘုရားနှုတ်ကပတ်တော်ဖြစ်သည်။) မှန်သည်။ ဘုရားနှုတ်ကပတ်တော်တွင် အခြေပြုချက်ကို ရှာဖွေလော့။ ဤသည်မှာ မည်သူက မှန်သည်၊ မည်သူက မှားသည်၊ မည်သူက သာလွန်သည်၊ မည်သူက နိမ့်ကျသည်၊ သို့မဟုတ် မည်သူက ခိုင်လုံမှုရှိပြီး မည်သူက ခိုင်လုံမှု မရှိဆိုသည်တို့ကို စိစစ်ခြင်းနှင့် မသက်ဆိုင်ပေ။ ဤအရာတို့ထက် ယင်းသည် လူတို့၏ အယူအဆများနှင့် အမြင်များ၏ ပြဿနာကို ဖြေရှင်းခြင်းဖြစ်သည်။ ဤသည်မှာ လူတို့၏ မှားယွင်းသော အယူအဆများနှင့် အမြင်များ၊ အကြောင်းအရာတစ်ခုခုကို ကိုင်တွယ်ဖြေရှင်းရာတွင် မှားယွင်းသောနည်းလမ်းများကို ဖြေရှင်းခြင်းဟု ဆိုလိုသည်။ ဘုရားနှုတ်ကပတ်တော်တွင် အခြေပြုချက် ရှာဖွေခြင်းအားဖြင့်သာ၊ သမ္မာတရားစည်းမျဉ်းများကို နားလည်ခြင်းအားဖြင့်သာ ပြဿနာများကို အမှန်တကယ် ဖြေရှင်းနိုင်ပြီး လူတို့သည် အချင်းချင်း အမှန်တကယ် သဟဇာတဖြစ်လျက် နေထိုင်ကာ စည်းလုံးမှုကို ရရှိနိုင်သည်။ ဤသို့မဟုတ်လျှင် သင်သည် အမှုအရာများကို ကိုင်တွယ်ရန်အတွက် “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသကဲ့သို့သော ရိုးရာယဉ်ကျေးမှုနှင့် နည်းလမ်းများ၏ အဆိုအမိန့်များကို အသုံးပြုလျှင် ပြဿနာများက မည်သည့်အခါမျှ ပြေလည်မည်မဟုတ်ပေ၊ သို့မဟုတ် အနည်းဆုံးအနေဖြင့် လူတို့၏ အယူအဆများ၊ အမြင်များကြားရှိ ကွာခြားချက်များက ပြေလည်မည်မဟုတ်ပေ။ ထို့ကြောင့် လူတိုင်းသည် ဘုရားနှုတ်ကပတ်တော်တွင် အခြေပြုချက်ကို ရှာဖွေတတ်ရန် သင်ယူရမည်။ ဘုရားနှုတ်ကပတ်တော်အားလုံးသည် သမ္မာတရားဖြစ်သည်။ ၎င်းတို့တွင် ဆန့်ကျင်ကွဲလွဲသည့်အရာ လုံးဝ မရှိပေ။ ယင်းတို့သည် လူများ၊ အမှုကိစ္စ၊ အကြောင်းအရာများအားလုံးကို အကဲဖြတ်ရန်အတွက် တစ်ခုတည်းသော စံဖြစ်သည်။ လူတိုင်းက ဘုရားနှုတ်ကပတ်တော်တွင် အခြေပြုချက်ကို ရှာတွေ့လျှင်၊ အမှုအရာများအပေါ် ၎င်းတို့၏ အမြင်သည် ဘုရားနှုတ်ကပတ်တော်၌ တစ်စိတ်တစ်ဝမ်းတည်းဖြစ်လျှင် လူတို့အနေဖြင့် သဘောတူညီချက်ရရှိရန် မလွယ်ကူသလော။ လူတိုင်းက သမ္မာတရားကို လက်ခံနိုင်လျှင် လူတို့ကြားတွင် ကွာခြားချက်များ ရှိဦးမည်လော။ အငြင်းပွားမှုများ ရှိဦးမည်လော။ လူများကြားတွင် ကန့်သတ်ချက်အနေဖြင့် “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသကဲ့သို့သော အယူအဆများ၊ အမြင်များနှင့် အဆိုအမိန့်များကို အသုံးပြုဖို့ လိုဦးမည်လော။ လိုမည်မဟုတ်ပေ။ အဘယ်ကြောင့်ဆိုသော် ဘုရားနှုတ်ကပတ်တော်က ပြဿနာအားလုံးကို ဖြေရှင်းနိုင်သောကြောင့်ဖြစ်သည်။ လူတို့တွင် မည်သည့် သဘောမတူညီမှုများရှိသည်ဖြစ်စေ၊ သို့မဟုတ် မတူညီသော အမြင်များ မည်မျှများပြားပါစေ ယင်းတို့အားလုံးကို ဘုရားရှေ့သို့ ယူဆောင်လာသင့်သည်။ ဘုရားနှုတ်ကပတ်တော်နှင့်အညီ ပိုင်းခြားသိမြင်ပြီး စိစစ်သင့်သည်။ ဤသို့ဆိုလျှင် ၎င်းတို့သည် သမ္မာတရားနှင့်ညီမညီကို ဆုံးဖြတ်ရန် ဖြစ်နိုင်ခြေရှိလိမ့်မည်။ လူတို့သည် သမ္မာတရားကို နားလည်သောအခါ ဖောက်ပြန်ပျက်စီးသော လူသားမျိုးနွယ်၏ အယူအဆများ၊ အမြင်များ အများစုသည် ရိုးရာယဉ်ကျေးမှုထံမှ၊ လူတို့ကိုးကွယ်သော အထင်ကရပုဂ္ဂိုလ်များနှင့် ကြီးမြတ်သော ပုဂ္ဂိုလ်များထံမှလာသည့်တိုင် မူလအရင်းအမြစ်မှာ ဆိုးယုတ်သော အတွေးအခေါ်များထံမှ လာခြင်းဖြစ်သည်ကို မြင်နိုင်ကြသည်။ ထို့ကြောင့် ဤမှားယွင်းပြီး အဓိပ္ပာယ်မဲ့သော အယူအဆများ၊ အမြင်များသည် အမှန်တကယ်တွင် ဖြေရှင်းရန် လွယ်ကူသည်။ ဖြေရှင်းရန် လွယ်ကူသည်ဟု ငါအဘယ်ကြောင့်ဆိုရသနည်း။ အဘယ်ကြောင့်ဆိုသော် သင်သည် ဤလူသားအယူအဆများနှင့် အမြင်များကို ဘုရားနှုတ်ကပတ်တော်နှင့် နှိုင်းယှဉ်အကဲဖြတ်လျှင် ယင်းတို့အားလုံးသည် လွဲချော်နေသည်၊ ယုတ္တိမရှိ၊ မခိုင်လုံ‌သည်ကို တွေ့ရှိလိမ့်မည်။ လူတို့သည် သမ္မာတရားကို လက်ခံနိုင်လျှင် ဤအရာများကို လက်လွှတ်ရန် လွယ်ကူသည်။ ပြဿနာများအားလုံးကို သင့်တော်သလို ဖြေရှင်းနိုင်သည်။ ပြဿနာများကို ဖြေရှင်းပြီးနောက်တွင် မည်သည့်အရာကို ရရှိသနည်း။ လူတိုင်းက ၎င်းတို့၏ ကိုယ်ပိုင်ထင်မြင်ချက်များ၊ တစ်ကိုယ်ရေ၊ တစ်ဖက်သတ်အယူအဆများနှင့် အမြင်များကို လွှတ်ချနိုင်သည်။ ဤအရာတို့သည် မည်မျှမြင့်မြတ်ပြီး မှန်ကန်သည်ဟု သင်ထင်ပါစေ၊ လူများကြားတွင် မည်မျှ ကြာရှည်စွာ လည်ပတ်နေခဲ့သည်ဖြစ်စေ သမ္မာတရားနှင့် မကိုက်ညီသရွေ့ ငြင်းဆန်သင့်ပြီး စွန့်လွှတ်သင့်သည်။ အဆုံးတွင် လူအားလုံးသည် ဘုရားနှုတ်ကပတ်တော်ကို ၎င်းတို့၏ အခြေပြုချက်အဖြစ် မှတ်ယူပြီး လူများထံမှလာသော အရာရာတိုင်းကို ငြင်းဆန်သည်နှင့် ၎င်းတို့၏ အယူအဆများနှင့် အမြင်များသည် ပေါင်းစည်းမသွားသလော။ (ဟုတ်သည်။) လူများ၊ အမှုအရာများအပေါ် လူတို့၏ အမြင်များကို ဆုံးဖြတ်ပေးသည့် အယူအဆများနှင့် အမြင်ရှုထောင့်များအပြင် လူတို့၏ ကျင့်ကြံပြုမူခြင်းများအားလုံးက ပေါင်းစည်းသွားသောအခါ လူတို့ကြားတွင် မည်သည့်ကွာခြားချက်ရှိမည်နည်း။ အများဆုံးအနေဖြင့် စားသောက်ပုံနှင့် နေထိုင်ပုံ အမူအကျင့်များတွင် ကွာခြားမှုအချို့ရှိလိမ့်မည်။ သို့သော် လူတို့၏ ဖောက်ပြန်ပျက်စီးသော စိတ်သဘောထားများ၊ ၎င်းတို့ လျှောက်သော လမ်းကြောင်း၊ လူသားမျိုးနွယ်၏ အနှစ်သာရတို့နှင့် အမှန်တကယ် သက်ဆိုင်သော ပြဿနာများနှင့် ပတ်သက်လျှင် လူတို့အားလုံးက ဘုရားနှုတ်ကပတ်တော်ကို ၎င်းတို့၏ အခြေပြုချက်အဖြစ်၊ သမ္မာတရားကို ၎င်းတို့၏ စံအဖြစ်မှတ်ယူလျှင် ၎င်းတို့သည် တစ်ယောက်နှင့်တစ်ယောက် တစ်စိတ်တည်းတစ်ဝမ်းတည်း ဖြစ်ကြလိမ့်မည်။ သင်က အရှေ့တိုင်းသားဖြစ်စေ၊ အနောက်တိုင်းသားဖြစ်စေ၊ အသက်ကြီးသည်ဖြစ်စေ၊ ငယ်သည်ဖြစ်စေ၊ ယောက်ျားဖြစ်စေ၊ မိန်းမဖြစ်စေ၊ အသိဉာဏ်ရှိသူ၊ အလုပ်သမား၊ သို့မဟုတ် လယ်သမားဖြစ်စေ အရေးမပါပေ။ သင်သည် ဘုရားနှုတ်ကပတ်တော်ထဲရှိ သမ္မာတရားတို့နှင့်အညီ အခြားလူများကို ဆက်ဆံနိုင်သရွေ့ လူတို့ကြားတွင် တိုက်ခိုက်မှုများ၊ သဘောထားကွဲလွဲမှုများ ရှိဦးမည်လော။ ရှိမည်မဟုတ်ပေ။ ထို့ကြောင့် “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသကဲ့သို့သော ကလေးဆန်သည့် သတ်မှတ်ချက်များကို လူတို့၏ အငြင်းပွားမှုများအား ဖြေရှင်းချက်အနေဖြင့် ထုတ်သုံးနိုင်သေးသလော။ အချင်းချင်း ဆက်ဆံရာတွင် လူတို့လိုက်နာသည့် နီတိများဖြစ်နိုင်သေးသလော။ ဤသို့သော အပေါ်ယံစည်းကမ်းများသည် လူသားမျိုးနွယ်အတွက် တန်ဖိုးမရှိပေ။ ၎င်းတို့သည် လူတို့၏ နေ့စဉ်အသက်တာတွင် လူများ၊ အမှုအရာများအပြင် လူတို့၏ ကျင့်ကြံပြုမူခြင်းများအပေါ် လူတို့၏ အမြင်ကို မသက်ရောက်နိုင်ပေ။ စဉ်းစားကြည့်လော့။ ဤသို့မဟုတ်သလော။ (ဟုတ်သည်။) ဤအရာတို့သည် သမ္မာတရားနှင့် အလွန်ဝေးကွာသောကြောင့် လူများ၊ အမှုအရာများအပေါ် လူတို့၏ အမြင်များ၊ သို့မဟုတ် လူတို့၏ ကျင့်ကြံပြုမူခြင်းများအပေါ် လုံးဝ သက်ရောက်မှုမရှိသောကြောင့် ဤအရာတို့ကို အပြီးအပိုင် စွန့်လွှတ်သင့်သည်။

အထက်တွင် ငါတို့ မိတ်သဟာယဖွဲ့ခဲ့သည့်အရာကို ကြည့်လျှင် ဘုရားနှုတ်ကပတ်တော်နှင့် သမ္မာတရားသည် လူများ၊ ဖြစ်ရပ်များနှင့် အမှုအရာများအားလုံးကို အကဲဖြတ်ရန် စံဖြစ်သည်ကိုလည်းကောင်း၊ လူသားမျိုးနွယ်၏ ရိုးရာယဉ်ကျေးမှုနှင့် ကိုယ်ကျင့်တရားဆိုင်ရာ ကျမ်းစာများသည် ယုတ္တိမရှိဘဲ ဘုရားနှုတ်ကပတ်တော်နှင့် သမ္မာတရားရှေ့တွင် ထုတ်ဖော်ပြောဆိုရန် မထိုက်တန်ဆိုသည်ကိုလည်းကောင်း သေချာပေါက် မဆိုနိုင်သလော။ (ဆိုနိုင်သည်။) “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသည့် လူသားမျိုးနွယ် ကြည်ညိုသည့် “မြင့်မြတ်သော” ကိုယ်ကျင့်တရား သတ်မှတ်ချက်အတွက် ယခုတွင် လူတို့သည် ယင်းကို မည်သို့သောအမြင်ရှုထောင့်နှင့် မှတ်ယူသင့်သနည်း။ ထိုသို့သော စကားများကို လူတို့ ဆက်လက်၍ ကိုးကွယ်နာခံသင့်သလော။ (မနာခံသင့်ပါ။) ဤသို့ဆိုလျှင် ၎င်းတို့ကို မည်သို့ စွန့်လွှတ်သင့်သနည်း။ သင့်အပေါ်သို့ အမှုအရာများ ကျရောက်သောအခါ စိတ်မြန်လက်မြန် မလုပ်ဆောင်ခြင်း၊ စိတ်လိုက်မာန်ပါ မလုပ်ဆောင်ခြင်းအားဖြင့် စတင်လော့။ လူတိုင်း၊ အရာရာတိုင်းအား မှန်မှန်ကန်ကန် ဆက်ဆံလော့။ စိတ်လျှော့ပြီး ဘုရားသခင်ရှေ့သို့လာလော့။ ဘုရားနှုတ်ကပတ်တော်ထဲတွင် သမ္မာတရားစည်းမျဉ်းများကို ရှာဖွေလော့။ လက်တွေ့လုပ်ဆောင်မှုလမ်းကြောင်းကို ရှာဖွေလော့။ ဤသို့အားဖြင့် “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသော ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်သက်ဆိုင်သည့် ဆိုရိုးစကားအားဖြင့် ချုပ်နှောင်ခြင်း၊ သို့မဟုတ် ဘောင်ခတ်ခြင်းခံရမည့်အစား လူများ၊ ဖြစ်ရပ်များကို ဘုရားနှုတ်ကပတ်တော်အရ အတိအကျ သင် သဘောထားဆက်ဆံနိုင်သည်။ ဤသို့ အသက်ရှင်ခြင်းသည် သင့်အတွက် ပို၍ လွယ်ကူပြီး ဝမ်းမြောက်ဖွယ် မဖြစ်သလော။ လူတို့သည် သမ္မာတရားကို လက်မခံလျှင် ဖောက်ပြန်ပျက်စီးသော စိတ်သဘောထားများ၏ ဘောင်ခတ်ခြင်းမှ လွတ်မြောက်ရန် မဖြစ်နိုင်ပေ။ ပြီးလျှင် ၎င်းတို့နေထိုင်သည့် အုပ်စုတွင် အခြားလူများနှင့် ဆက်ဆံရန် ၎င်းတို့အတွက် ခက်ခဲသည်။ သင် အနိုင်မကျင့်သည့်သူတစ်ယောက်ရှိနိုင်သည်။ သို့သော် သူက သင့်ကို အနိုင်ကျင့်လိုသည်။ သင်က လူတစ်ယောက်နှင့် ဆက်ဆံရေး အဆင်ပြေလိုသည်။ သို့သော် သူက သင့်အတွက် အစဉ်သဖြင့် ပြဿနာရှာသည်။ သင်က လူအချို့ကို သတိထားကာကွယ်ပြီး ရှောင်သည်။ သို့သော် မည်သို့ပင်ဖြစ်စေ ၎င်းတို့က သင့်နောက်သို့ တကောက်ကောက်လိုက်ပြီး နှောင့်ယှက်သည်။ သင်က သမ္မာတရားကို နားမလည်လျှင် ဘုရားနှုတ်ကပတ်တော်၌ အခြေပြုချက်မရှိလျှင် သင်သည် ၎င်းတို့နှင့် အဆုံးတိုင်အောင် ဆက်လက်၍ ရုန်းကန်နေခြင်းမျှလွဲ၍ အခြားမရှိတော့ချေ။ သင်ကြောက်ရလောက်သော အနိုင်ကျင့်သူတစ်ယောက်ကို တိုက်တိုက်ဆိုင်ဆိုင် ကြုံတွေ့ရလျှင် “လူကြီးလူကောင်းတစ်ဦးအဖို့ ကလဲ့စားချေရန်မှာ မည်သည့်အခါမျှ နောက်ကျလွန်းခြင်း မရှိပါ” ဆိုသည့် ဆိုရိုးစကားနောက်သို့ လိုက်ရန်ကလွဲ၍ ရွေးချယ်စရာမရှိဟု ခံစားရမည်။ သင်သည် သူ့အား လက်စားချေရန် အခွင့်အလမ်းကောင်းကို စောင့်ပြီး သူ့အား ဖြိုလဲရန် ပါးနပ်သော နည်းလမ်းများကို အသုံးပြုလိမ့်မည်။ သင်၏ နာကျည်းချက်ကို ထွက်ပေါက်ပေးနိုင်မည်သာမက သင်၏ တရားမျှတစိတ်အတွက် လူတိုင်းက သင့်ကို လက်ခုပ်တီးအောင် လုပ်နိုင်လိမ့်မည်။ သင်က လူကြီးလူကောင်းဖြစ်ပြီး သူက ဗီလိန်ဖြစ်သည်ဟု ထင်ကြအောင် လုပ်နိုင်လိမ့်မည်။ ဤနည်းလမ်းကို မည်သို့ ထင်သနည်း။ ဤသည်မှာ ကမ္ဘာလောကတွင် ပြုမူဆောင်ရွက်ရန် မှန်ကန်သည့် နည်းဖြစ်သလော။ (မဟုတ်ပါ။) ယခုတွင် သင်တို့ နားလည်ပြီဖြစ်သည်။ ဤသို့ဆိုလျှင် မည်သူက လူကောင်းဖြစ်သနည်း။ လူကြီးလူကောင်းလော၊ ဗီလိန်လော။ (မည်သူကမျှ မကောင်းပါ။) ဘာသာတရားမရှိသူများက ကြည်ညိုလေးစားကြသည့် ထိုလူကြီးလူကောင်းများတွင် အခေါ်အဝေါ်တစ်ခု လိုအပ်နေသည်။ “အတုအယောင်” ဟူ၍ ဖြစ်သည်။ ၎င်းတို့သည် “လူကြီးလူကောင်း အတုအယောင်များ” ဖြစ်သည်။ ထို့ကြောင့် မည်သည့်အရာကို သင်တို့လုပ်ဆောင်သည်ဖြစ်စေ လူကြီးလူကောင်း မလုပ်နှင့်။ အဘယ်ကြောင့်ဆိုသော် လူကြီးလူကောင်းများအားလုံးသည် အယောင်ဆောင်နေကြခြင်းဖြစ်သည်။ ဤသို့ဆိုလျှင် မှန်ကန်သော လမ်းကြောင်းတွင် ရှိနေရန်အတွက် မည်သို့ ပြုမူဆောင်ရွက်ရမည်နည်း။ သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်ဘဲ သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်သော “စစ်မှန်သော လူကြီးလူကောင်း” ကဲ့သို့ ပြုမူလျှင် ကောင်းသလော။ (မကောင်းပါ။) ထိုလူကြီးလူကောင်းများနှင့် နာမည်ကြီးသူများအားလုံးသည် အယောင်ဆောင်များဖြစ်ပြီး လှည့်စားတတ်ကြသည်။ ၎င်းတို့သည် လူကြီးလူကောင်းအတုအယောင်များ ဖြစ်ကြသည်။ ၎င်းတို့အားလုံး ငရဲကျနိုင်သည်။ ဤသို့ဆိုလျှင် မည်သို့ ကျင့်ကြံပြုမူသင့်သနည်း။ သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး လုံးလုံးလျားလျား ဘုရားနှုတ်ကပတ်တော်နှင့်အညီ သမ္မာတရားကို လိုက်စားသော၊ လူများနှင့် အမှုအရာများကို ရှုမြင်သော၊ ကျင့်ကြံပြုမူသောသူတစ်ယောက် ဖြစ်ခြင်းအားဖြင့် ဖြစ်သည်။ ဤသို့သော ကျင့်ကြံပြုမူခြင်းသည်သာ စစ်မှန်သောသူတစ်ယောက် ဖြစ်သည်။ ဤသည်မှာ မှန်ကန်သော နည်းလမ်းဟုတ်သလော၊ မဟုတ်သလော။ (ဟုတ်သည်။) တစ်စုံတစ်ယောက်က သင်၏ အားနည်းချက်များကို ဆက်တိုက်ဖော်နေလျှင် သင် မည်သို့လုပ်ဆောင်သင့်သနည်း။ သင်က “မင်း ငါ့အကြောင်းဖော်ရင် ငါလည်း မင်းအကြောင်းဖော်မှာပဲ” ဟု ဆိုကောင်းဆိုနိုင်သည်။ ဤသို့ တစ်ယောက်နှင့် တစ်ယောက် ပစ်မှတ်ထားခြင်းမှာ ကောင်းမွန်သလော။ ဤသည်မှာ လူတို့ ကျင့်ကြံပြုမူသင့်သည့်၊ သူတစ်ပါးတို့ကို ဆက်ဆံသင့်သည့် နည်းလမ်းဖြစ်သလော။ (မဟုတ်ပါ။) အယူဝါဒနှင့် သက်ဆိုင်သောအရာတစ်ခုအနေဖြင့် ဤသို့ မလုပ်ဆောင်သင့်သည်ကို လူတို့ သိကောင်းသိနိုင်သော်လည်း လူများစွာတို့သည် ဤသို့သော ဆွဲဆောင်မှုနှင့် ထောင်ချောက်များကို မကျော်လွှားနိုင်သေးပေ။ သင်က သင်၏ အားနည်းချက်များကို တစ်စုံတစ်ယောက်က ဖော်ခြင်း၊ သို့မဟုတ် သင့်အား ပစ်မှတ်ထားခြင်း၊ သို့မဟုတ် သင်၏ နောက်ကွယ်တွင် သင့်အား ဝေဖန်အပြစ်တင်ခြင်းကို မကြားရသေးခြင်း ဖြစ်ကောင်းဖြစ်နိုင်သည်။ သို့သော် တစ်စုံတစ်ယောက်က ဤသို့သောအရာများကို ပြောသည်ကို သင် အမှန်တကယ် ကြားသောအခါတွင် သင် သည်းခံနိုင်မည်မဟုတ်။ သင်၏ နှလုံးခုန်နှုန်းက မြန်လာပြီး သင်၏ တဇောက်ကန်းဖြစ်မှုက ထွက်ပေါ်လာမည်။ သင်က “မင်းက ငါ့အကြောင်းကို ဖော်ရဲတယ်ပေါ့။ ဟုတ်လား။ မင်းက ငါ့အပေါ် မကောင်းရင် ငါလည်း မင်းကို မတရားလုပ်မှာပဲ။ ငါ့အားနည်းချက်တွေကို မင်းဖော်ရင် ငါက မင်းရဲ့ အနာတွေကို ဆားနဲ့မပက်ဘူးလို့ မထင်နဲ့” ဟု ပြောလိမ့်မည်။ အခြားလူများက “‘သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဆိုတဲ့ ဆိုရိုးစကားရှိတယ်။ ဒီတော့ မင်းအားနည်းချက်တွေကို ငါ မဖော်ဘူး။ ဒါပေမဲ့ မင်းကို ကိုင်တွယ်ဖို့ တခြားနည်းလမ်းတွေကို ရှာမယ်။ ပြီးရင် မင်းကို သိမ်ငယ်ရအောင်လုပ်မယ်။ ဘယ်သူက မာတယ်ဆိုတာ ကြည့်ရသေးတာပေါ့” ဟု ပြောသည်။ ဤနည်းလမ်းများက ကောင်းသလော၊ မကောင်းသလော။ (မကောင်းပါ။) အားလုံးနီးပါးက ၎င်းတို့အကြောင်းကို တစ်စုံတစ်ယောက်က ဖော်သည်ကိုသော်လည်းကောင်း၊ ဝေဖန်အပြစ်တင်သည်ကိုသော်လည်းကောင်း၊ ၎င်းတို့နောက်ကွယ်တွင် မကောင်းသောအရာတစ်ခုခုကို ပြောဆိုခဲ့သည်ကိုသော်လည်းကောင်း သိရလျှင် ၎င်းတို့၏ ပထမဆုံး တုံ့ပြန်မှုမှာ ဒေါသထွက်ခြင်းဖြစ်လိမ့်မည်။ ၎င်းတို့သည် ဒေါသဖြင့် ပြည့်နှက်နေလိမ့်မည်။ စားနိုင်၊ သောက်နိုင်မည်မဟုတ်။ အိပ်ပျော်နိုင်ခဲ့လျှင်ပင် ၎င်းတို့၏ အိပ်မက်ထဲတွင် ကျိန်ဆဲနေလိမ့်မည်။ ၎င်းတို့၏ စိတ်မြန်လက်မြန်ဖြစ်ခြင်းက ဘောင်မရှိပေ။ ဤသည်မှာ အလွန်ပင် အသေးအဖွဲကိစ္စတစ်ခု ဖြစ်သည့်တိုင် ယင်းကို ပြီးပြီး‌ပျောက်ပျောက် သဘောမထားနိုင်ပေ။ ဤသည်မှာ စိတ်မြန်လက်မြန် ဖြစ်ခြင်းကြောင့် လူတို့အပေါ် သက်ရောက်မှုတစ်ခု၊ ဖောက်ပြန်ပျက်စီးသော စိတ်သဘောထားမှ ထွက်ပေါ်လာသော ကောင်းကျိုးမပြုသော ရလဒ်များဖြစ်သည်။ ဖောက်ပြန်ပျက်စီးသော စိတ်သဘောထားတစ်ခုသည် လူတစ်ယောက်၏ ဘဝဖြစ်လာသောအခါ ယင်းသည် အဓိကအားဖြင့် မည်သည့်နေရာတွင် ပြသသနည်း။ ထိုသူက သူသဘောမတူနိုင်သောအရာတစ်ခုကို ကြုံတွေ့သောအခါ ထိုအရာသည် သူ၏ ခံစားချက်ကို ထိခိုက်ပြီး ထို့နောက်တွင် သူ၏ စိတ်မြန်လက်မြန်ဖြစ်ခြင်းက ပေါက်ကွဲထွက်လာကြောင်းကို ပြသသည်။ ဤသို့ ဖြစ်သောအခါ အကျိုးဆက်အနေဖြင့် ထိုသူသည် သူ၏ စိတ်မြန်လက်မြန်ဖြစ်ခြင်းအတွင်းတွင် အသက်ရှင်ပြီး အမှုကိစ္စကို သူ၏ ဖောက်ပြန်ပျက်စီးသော စိတ်သဘောထားဖြင့် မှတ်ယူလိမ့်မည်။ စာတန်၏ အတွေးအခေါ်ဆိုင်ရာ အမြင်များသည် သူ၏ စိတ်နှလုံးတွင် ဖြစ်ပေါ်လာမည်။ ပြီးလျှင် သူသည် လက်စားချေရန်အတွက် သူ အသုံးပြုမည့် နည်းလမ်းပုံစံတို့ကို စတင် စဉ်းစားလိမ့်မည်။ ဤသို့အားဖြင့် သူ၏ ဖောက်ပြန်ပျက်စီးသော စိတ်သဘောထားကို ချပြလိမ့်မည်။ ဤသို့သော ပြဿနာများကို ကိုင်တွယ်ဖြေရှင်းရာတွင် လူတို့၏ အယူအဆများ၊ အမြင်များ၊ ၎င်းတို့ အကြံထုတ်လိုက်သော နည်းလမ်းပုံစံများအပြင် ၎င်းတို့၏ ခံစားချက်များနှင့် စိတ်မြန်လက်မြန်ဖြစ်ခြင်းတို့သည် ဖောက်ပြန်ပျက်စီးသော စိတ်သဘောထားထံမှ လာခြင်းဖြစ်သည်။ ဤသို့ဆိုလျှင် ဤဖြစ်ရပ်တွင် ဖြစ်ပေါ်လာသော ဖောက်ပြန်ပျက်စီးသည့် စိတ်သဘောထားများမှာ အဘယ်နည်း။ ပထမတစ်ခုမှာ သေချာပေါက်ပင် မလိုမုန်းထားခြင်းဖြစ်သည်။ ပြီးလျှင် မာနထောင်လွှားခြင်း၊ လှည့်စားခြင်း၊ ကောက်ကျစ်ဆိုးယုတ်ခြင်း၊ စိတ်နှလုံးခိုင်မာခြင်း၊ သမ္မာတရားကို အလွန်အမင်း မနှစ်မြို့ခြင်းနှင့် သမ္မာတရားကို မုန်းတီးခြင်းတို့ ဖြစ်ပေါ်သည်။ ဤဖောက်ပြန်ပျက်စီးသော စိတ်သဘောထားများထဲတွင် မာနထောင်လွှားခြင်းသည် လွှမ်းမိုးမှု အနည်းဆုံး ဖြစ်နိုင်သည်။ ဤသို့ဆိုလျှင် လူတစ်ယောက်၏ ခံစားချက်များ၊ အတွေးများကို အုပ်စိုးပြီး အဆုံးတွင် ဤကိစ္စကို မည်သို့ ကိုင်တွယ်ဖြေရှင်းမည်ဆိုသည်ကို ဆုံးဖြတ်ပေးနိုင်ဆုံးသော ဖောက်ပြန်ပျက်စီးသည့် စိတ်သဘောထားများမှာ အဘယ်နည်း။ ၎င်းတို့မှာ မလိုမုန်းထားခြင်း၊ ခေါင်းမာခြင်း၊ သမ္မာတရားကို မနှစ်သက်ခြင်း၊ သမ္မာတရားကို မုန်းတီးခြင်းဖြစ်သည်။ ဤဖောက်ပြန်ပျက်စီးသော စိတ်သဘောထားများသည် လူတစ်ယောက်အား မြဲမြံစွာ ဆုပ်ကိုင်လျက် ချည်နှောင်လေသည်။ ပြီးလျှင် ထိုသူသည် စာတန်၏ ပိုက်ကွန်အတွင်းတွင် ရှင်သန်နေသည်မှာ သိသာသည်။ စာတန်၏ ပိုက်ကွန်က မည်သို့ ဖြစ်ပေါ်သနည်း။ ယင်းကို ဖြစ်ပေါ်စေသည်မှာ ဖောက်ပြန်ပျက်စီးသော စိတ်သဘောထားများ မဟုတ်သလော။ သင်၏ ဖောက်ပြန်ပျက်စီးသော စိတ်သဘောထားများသည် သင့်အတွက် ဆိုးယုတ်သော ပိုက်ကွန်မျိုးစုံကို ရက်လုပ်ပြီးဖြစ်သည်။ ဥပမာအားဖြင့် တစ်စုံတစ်ယောက်က သင့်အား ဝေဖန်အပြစ်တင်ခြင်း၊ ဆဲဆိုခြင်း၊ သို့မဟုတ် သင်၏ အားနည်းချက်များကို သင့်နောက်ကွယ်တွင် ဖော်ခြင်းကဲ့သို့သောအရာတစ်ခုခုကို လုပ်ဆောင်သည်ကို သင် ကြားသောအခါ သင်သည် ဆိုးယုတ်သော အတွေးအခေါ်များနှင့် ဖောက်ပြန်ပျက်စီးသော စိတ်သဘောထားများကို သင်၏ ဘဝဖြစ်စေပြီး သင်၏ အတွေးများ၊ သင်၏ အမြင်များ၊ သင်၏ ခံစားချက်များကို အုပ်စိုးစေသည်။ ဤသို့အားဖြင့် အစဉ်လိုက် လုပ်ရပ်များကို ဖြစ်ပေါ်လာစေသည်။ ဤဖောက်ပြန်ပျက်စီးသော လုပ်ရပ်များသည် အဓိကအားဖြင့် သင်၏ ဆိုးယုတ်သော သဘာဝနှင့် စိတ်သဘောထားအား ထားရှိခြင်း၏ ရလဒ်ဖြစ်သည်။ သင်၏ အခြေအနေများက မည်သို့ရှိနိုင်သည်ဖြစ်စေ သင်သည် စာတန်၏ ဖောက်ပြန်ပျက်စီးသော စိတ်သဘောထား၏ ချည်နှောင်ခြင်း၊ ထိန်းချုပ်ခြင်း၊ အုပ်စိုးခြင်းကို ခံရသရွေ့ သင် အသက်ရှင်နေထိုင်သမျှ၊ သင် ထုတ်ဖော်သမျှ၊ သင် ပြသသမျှအရာအားလုံးသည်၊ သို့မဟုတ် သင်၏ ခံစားချက်၊ သင်၏ အတွေးအမြင်၊ အမှုအရာများကို လုပ်ဆောင်ရာတွင် သင်၏ နည်းလမ်းပုံစံများအားလုံးသည် ဆိုးယုတ်လေသည်။ ဤအရာအားလုံးသည် သမ္မာတရားကို ချိုးဖောက်ပြီး ဘုရားနှုတ်ကပတ်တော်နှင့် သမ္မာတရားအပေါ် ရန်လိုသည်။ သင်သည် ဘုရားနှုတ်ကပတ်တော်နှင့် သမ္မာတရားတို့မှ ဝေးကွာလေလေ၊ စာတန်၏ ပိုက်ကွန်၏ ထိန်းချုပ်ခြင်း၊ ဖမ်းမိခြင်းကို ခံရလေလေဖြစ်သည်။ ထိုအစား သင်သည် သင်၏ ဖောက်ပြန်ပျက်စီးသော စိတ်သဘောထားများ၏ အချုပ်အနှောင်များနှင့် ထိန်းချုပ်မှုမှ လွတ်မြောက်နိုင်လျှင်၊ ယင်းတို့ကို ပုန်ကန်ပြီး ဘုရားသခင်ရှေ့သို့ လာနိုင်လျှင်၊ ဘုရားနှုတ်ကပတ်တော်က သင့်အား ပြောသည့် နည်းလမ်းများ၊ စည်းမျဉ်းများဖြင့် လုပ်ဆောင်ပြီး ပြဿနာများကို ဖြေရှင်းနိုင်လျှင် သင်သည် စာတန်၏ ပိုက်ကွန်မှ တဖြည်းဖြည်းချင်း ရုန်းထွက်နိုင်မည်။ ရုန်းထွက်ပြီးနောက်တွင် သင် အသက်ရှင်နေထိုင်သည့်အရာသည် ယခင်ကကဲ့သို့ မိမိ၏ ဖောက်ပြန်ပျက်စီးသော စိတ်သဘောထားများက ထိန်းချုပ်ခြင်းကို ခံရသော ဆိုးယုတ်သောသူ၏ ပုံသဏ္ဌာန်အတိုင်း ရှိမည်မဟုတ်တော့ဘဲ ဘုရားနှုတ်ကပတ်တော်ကို မိမိ၏ အသက်အဖြစ် မှတ်ယူသော လူသစ်တစ်ယောက် ဖြစ်သွားသည်။ သင်၏ ရှင်သန်နေထိုင်သည့်နည်းလမ်းအားလုံး ပြောင်းလဲသွားသည်။ သို့သော် သင်သည် ဆိုးယုတ်သော စိတ်သဘောထားက ဖြစ်ပေါ်စေသည့် ခံစားချက်များ၊ အတွေးအမြင်များ၊ လက်တွေ့လုပ်ဆောင်မှုများကို အလျှော့ပေးလိုက်လျှင် “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်”၊ “လူကြီးလူကောင်းတစ်ဦးအဖို့ ကလဲ့စားချေရန်မှာ မည်သည့်အခါမျှ နောက်ကျလွန်းခြင်း မရှိပါ”၊ “လူကြီးလူကောင်း အယောင်ဆောင်တစ်ယောက် ဖြစ်ခြင်းထက် ဗီလိန်စစ်စစ်ဖြစ်ခြင်းက ပို၍ကောင်းသည်”၊ “လက်စားချေရန် အားမထုတ်သူသည် လူမဟုတ်” ဆိုသည်တို့ ကဲ့သို့သော ဆိုးယုတ်သော အတွေးအခေါ်များနှင့် အမျိုးမျိုးသော နည်းလမ်း တစ်သီတစ်တန်းကြီးကို သင် လိုက်နာလိမ့်မည်။ ဤအရာတို့သည် သင်၏ စိတ်နှလုံးတွင်ရှိပြီး သင်၏ လုပ်ရပ်များကို အဆုံးအဖြတ်ပေးလိမ့်မည်။ သင်သည် ဤဆိုးယုတ်သော အတွေးအခေါ်များကို သင်၏ လုပ်ရပ်များအတွက် အခြေပြုချက်အဖြစ် မှတ်ယူလျှင် သင့်လုပ်ရပ်များ၏ လက္ခဏာက ပြောင်းလဲသွားလိမ့်မည်။ သင်သည် မကောင်းမှုများကို လုပ်ဆောင်လိမ့်မည်ဖြစ်ပြီး ဘုရားသခင်ကို အာခံလိမ့်မည်။ သင်သည် ဤအပျက်သဘောဆောင်သော အတွေးများနှင့် အမြင်ရှုထောင့်များကို သင်၏ လုပ်ရပ်များအတွက် အခြေပြုချက်အဖြစ် မှတ်ယူလျှင် သင်သည် ဘုရားသခင်၏ သွန်သင်မှုများ၊ နှုတ်ကပတ်တော်များမှ သွေဖည်ပြီးဖြစ်ကြောင်း၊ စာတန်၏ ပိုက်ကွန်ထဲသို့ သက်ဆင်းခဲ့ပြီး သင့်ကိုယ်သင် မကယ်ထုတ်နိုင်ကြောင်းမှာ သိသာသည်။ သင်တို့သည် သင်တို့၏ နေ့စဉ်အသက်တာများကို ဆိုးယုတ်သော စိတ်သဘောထားများကြားတွင် လက်တွေ့အသက်ရှင်သည်။ စာတန်၏ ပိုက်ကွန်ထဲတွင် ရှင်သန်သည်။ လူတို့၏ စိတ်ဆင်းရဲခြင်း အရင်းအမြစ်မှာ ၎င်းတို့သည် ၎င်းတို့၏ ဆိုးယုတ်သော စိတ်သဘောထားများအားဖြင့် ထိန်းချုပ်ခံရသည်မှာ မိမိတို့ကိုယ်ကို မကယ်ထုတ်နိုင်သည်အထိ ဖြစ်ခြင်း ဖြစ်သည်။ ၎င်းတို့သည် အပြစ်တရားထဲတွင် အသက်ရှင်ပြီး မည်သည့်အရာကို လုပ်ဆောင်သည်ဖြစ်စေ ဒုက္ခခံရသည်။ သင်သည် သင်၏ ပြိုင်ဘက်ကို အနိုင်ရခဲ့လျှင်ပင် စိတ်ဆင်းရဲမှုကို ခံစားရသည်။ အဘယ်ကြောင့်ဆိုသော် သင်ရင်ဆိုင်ရမည့် နောက်ထပ်ရန်သူသည် မည်သူဖြစ်မည်ကို သင်မသိသကဲ့သို့ ယခင်ကအတိုင်း အနိုင်ရနိုင်မည်ဟုတ်မဟုတ်ကို မသိသောကြောင့်ဖြစ်သည်။ သင်သည် ကြောက်ရွံ့ပြီး စိတ်ဆင်းရဲရသည်။ ရှုံးနိမ့်သောသူက အဘယ်သို့နည်း။ သူသည်လည်း ထို့အတူ စိတ်ဆင်းရဲရသည်မှာ မှန်ပေသည်။ ထိုသူသည် အနိုင်ကျင့်ခံရပြီးနောက်တွင် ဘဝတွင် ဂုဏ်သိက္ခာ၊ သို့မဟုတ် တည်ကြည်မှု မရှိဟု ခံစားရသည်။ အနိုင်ကျင့်ခံရခြင်းသည် ခံယူရန် ခက်ခဲသည်။ ထို့ကြောင့် သူ့ပြိုင်ဘက်သည် ၎င်း၏လုပ်ရပ်နှင့်ပတ်သက်သည့် အကျိုးဆက်များကို နားလည်သဘောပေါက်စေရန် မျက်လုံးတစ်လုံးအတွက် မျက်လုံးတစ်လုံး၊ သွားတစ်ချောင်းအတွက် သွားတစ်ချောင်းဆိုသည့်အတိုင်း တိုက်ခိုက်ဖို့၊ လက်တုံ့ပြန်ရန် အခွင့်အရေးကိုရှာဖို့ သင့်တော်သော အချိန်အခိုက်အတန့်ကို အဆက်မပြတ် စောင့်ဆိုင်းနေသည်။ ဤသို့သော စိတ်နေစိတ်ထားသည်လည်း စိတ်ဆင်းရဲရသည်။ အတိုချုပ်အားဖြင့် ဆိုရလျှင် လက်တုံ့ပြန်သောသူနှင့် လက်တုံ့ပြန်ခြင်း ခံရသောသူတို့ နှစ်ဦးစလုံးသည် စာတန်၏ ပိုက်ကွန်ထဲတွင် နေနေပြီး အဆက်မပြတ် မကောင်းမှုလုပ်ဆောင်နေကြသည်။ ၎င်းတို့၏ မရေရာသော အခြေအနေမှ လွတ်မြောက်ရန် နည်းလမ်းများကို အဆက်မပြတ်ရှာနေကြသည်။ ဤသို့ လုပ်ဆောင်နေရင်းဖြင့် ငြိမ်သက်ခြင်း၊ ပျော်ရွှင်ခြင်း၊ လုံခြုံစိတ်ချရခြင်းကို အလိုရှိကြသည်။ တစ်ဖက်တွင် လူတို့သည် ဖောက်ပြန်ပျက်စီးသော စိတ်သဘောထားများ၏ ထိန်းချုပ်ခြင်းကို ခံရပြီး စာတန်၏ ပိုက်ကွန်ထဲတွင် အသက်ရှင်နေကြသည်။ ၎င်းတို့အနီးတစ်ဝိုက်တွင် ဖြစ်ပျက်နေသော ပြဿနာများကို ဖြေရှင်းရန် စာတန်က ၎င်းတို့ကို ပေးထားသော အမျိုးမျိုးသော နည်းလမ်းများ၊ အတွေးများ၊ အမြင်ရှုထောင့်များကို ခံယူကြသည်။ တစ်ဖက်တွင်လည်း လူတို့သည် ဘုရားသခင်ထံမှ ငြိမ်သက်ခြင်း၊ ပျော်ရွှင်ခြင်းကို ရယူရန် မျှော်လင့်ဆဲဖြစ်သည်။ သို့ရာတွင် ၎င်းတို့သည် စာတန်၏ ဖောက်ပြန်ပျက်စီးသော စိတ်သဘောထား၏ ချည်နှောင်ခြင်းကို အစဉ်ခံရပြီး စာတန်၏ ပိုက်ကွန်ထဲတွင် ပိတ်မိနေသောကြောင့်၊ သတိရှိစွာဖြင့် ယင်းကို ပုန်ကန်ရန်၊ ယင်းမှ လွတ်မြောက်ရန် မတတ်နိုင်သောကြောင့်၊ ပြီးလျှင် ၎င်းတို့သည် ဘုရားနှုတ်ကပတ်တော်နှင့် သမ္မာတရား စည်းမျဉ်းများမှ ဝေးကွာလာကြသောကြောင့် လူတို့သည် ဘုရားသခင်ထံမှလာသော သက်သာခြင်း၊ ဝမ်းမြောက်ခြင်း၊ ငြိမ်သက်ခြင်း၊ ပျော်ရွှင်ခြင်းတို့ကို မည်သည့်အခါမျှ မရယူနိုင်ကြပေ။ အဆုံးတွင် လူတို့သည် မည်သို့သော အခြေအနေတွင် အသက်ရှင်ကြသနည်း။ ၎င်းတို့သည် အလိုရှိသော်လည်း သမ္မာတရားအား လိုက်စားခြင်း အလုပ်ကို မလုပ်ဆောင်နိုင်ကြပေ။ ပြီးလျှင် ၎င်းတို့၏ တာဝန်များကို မှန်မှန်ကန်ကန် ထမ်းဆောင်လိုသော်လည်း ဘုရားသခင်၏ သတ်မှတ်ချက်များကို ပြည့်မီအောင် မလုပ်ဆောင်နိုင်ကြပေ။ ၎င်းတို့သည် ၎င်းတို့ရှိနေသည့်နေရာတွင်ပင် ပိတ်မိနေကြသည်။ ဤသည်မှာ ပြင်းစွာနာကျင်ခံစားရသော ဆင်းရဲမှုဖြစ်သည်။ လူတို့သည် ဆန္ဒမရှိသော်လည်း စာတန်၏ ဖောက်ပြန်ပျက်စီးသော စိတ်သဘောထားတွင် အသက်ရှင်နေကြသည်။ ၎င်းတို့သည် လူဆိုသည်ထက် မိစ္ဆာကောင်များနှင့် ပို၍တူသည်။ မှောင်မိုက်သော ထောင့်တစ်နေရာတို့တွင် မကြာခဏ ရှင်သန်နေကြပြီး ၎င်းတို့ရင်ဆိုင်ရသည့် အခက်အခဲများစွာကို ဖြေရှင်းရန် ရှက်ဖွယ်ကောင်းသော၊ ဆိုးယုတ်သော နည်းလမ်းများကို ရှာကြသည်။ အမှန်မှာ လူတို့သည် ၎င်းတို့၏ စိတ်ဝိညာဉ်အတွင်းထဲတွင် ကောင်းမွန်လိုစိတ်ရှိပြီး အလင်းကို ရရှိရန် မျှော်လင့်လိုကြသည်။ ဂုဏ်သိက္ခာရှိသော လူသားများအဖြစ် အသက်ရှင်ဖို့ မျှော်လင့်ကြသည်။ ၎င်းတို့သည် အသက်ရှင်ဖို့အတွက် သမ္မာတရားကို လိုက်စားနိုင်ပြီး ဘုရားနှုတ်ကပတ်တော်အား အမှီပြုရန်နှင့် ဘုရားနှုတ်ကပတ်တော်ကို ၎င်းတို့၏ အသက်နှင့် လက်တွေ့အရှိတရားဖြစ်စေရန်တို့အတွက်လည်း မျှော်လင့်ကြသည်။ သို့သော် မည်သည့်အခါမျှ သမ္မာတရားကို လက်တွေ့မလုပ်ဆောင်နိုင်ကြပေ။ အယူဝါဒများစွာကို ၎င်းတို့ နားလည်သော်လည်း ၎င်းတို့၏ ပြဿနာများကို မဖြေရှင်းနိုင်ကြပေ။ လူတို့သည် ဤအကျပ်အတည်းတွင် ရှေ့တိုးနောက်ငင် ဖြစ်နေကြပြီး အရှေ့သို့ မသွားနိုင်ဘဲ အနောက်သို့လည်း မပြန်လိုကြပေ။ ၎င်းတို့သည် ၎င်းတို့ရှိသည့်နေရာတွင် ပိတ်မိနေကြသည်။ “ပိတ်မိ”သည့် ခံစားချက်သည် သောကဝေဒနာတစ်ခု၊ ကြီးမားသော သောကဝေဒနာတစ်ခုဖြစ်သည်။ လူတို့သည် အလင်းကို ရရှိရန် ပြင်းပြသော ဆန္ဒရှိကြပြီး ဘုရားနှုတ်ကပတ်တော်နှင့် လမ်းမှန်ကို မစွန့်ခွာလိုကြပေ။ သို့ရာတွင် ၎င်းတို့သည် သမ္မာတရားကို လက်မခံကြပေ။ ဘုရားနှုတ်ကပတ်တော်ကိုလည်း လက်တွေ့မလုပ်ဆောင်နိုင်ကြပေ။ ပြီးလျှင် ၎င်းတို့၏ ဖောက်ပြန်ပျက်စီးသော ဆိုးယုတ်သော စိတ်သဘောထား၏ ချည်နှောင်မှုနှင့် ထိန်းချုပ်မှုကို မဖယ်ရှားနိုင်ဘဲ ရှိနေကြသည်။ အဆုံးတွင် ၎င်းတို့သည် မည်သည့် အမှန်တကယ် ပျော်ရွှင်မှုမျှမရှိဘဲ သောကဝေဒနာအတွင်း၌သာ နေထိုင်၍ ရကြသည်။ အမှုအရာများက ဤသို့ ဖြစ်နေသည်မဟုတ်လော။ (ဟုတ်သည်။) မည်သည့်ဖြစ်ရပ်မဆိုတွင် လူတို့သည် သမ္မာတရားကို လက်တွေ့လုပ်ဆောင်ပြီး သမ္မာတရားကို ရရှိလိုလျှင် ၎င်းတို့၏ အယူအဆများ၊ အမြင်များအပေါ်၊ ၎င်းတို့၏ သမ္မာတရားကို လိုက်စားခြင်းအပေါ်တွင် ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်သက်ဆိုင်သည့် ဤဆိုရိုးစကားများက ရှိသော လွှမ်းမိုးမှုကို ပပျောက်စေရန် ဘုရားနှုတ်ကပတ်တော်ကို တစ်ကြိမ် ဖြည်းဖြည်းချင်း ကြုံတွေ့ပြီး သေးငယ်သော အကြောင်းအရာများဖြင့် စတင်ရမည်။ ဤသည်မှာ အဓိကအချက်ဖြစ်သည်။ ဤပြဿနာများကို ဖြေရှင်းရမည်။

လူတို့သည် ၎င်းတို့၏ စိတ်သဘောထားကို ပြောင်းလဲပြီး ကယ်တင်ခြင်းကို ရယူလိုလျှင် စိတ်ဓာတ်ခိုင်မာမှုရှိရမည်သာမက အနိုင်မခံအရှုံးမပေးသော စိတ်နေစိတ်ထားလည်းရှိရမည်။ ၎င်းတို့၏ ကျရှုံးမှုများမှ အတွေ့အကြုံယူရမည်ဖြစ်ပြီး ၎င်းတို့၏ အတွေ့အကြုံမှတစ်ဆင့် လက်တွေ့လုပ်ဆောင်မှုလမ်းကြောင်းတစ်ခုကို ရယူရမည်။ ကျရှုံးသောအခါတွင် အပျက်သဘောဆောင်ပြီး စိတ်ဓာတ်မကျနှင့်။ လက်လျှော့ခြင်းကို သေချာပေါက် မပြုလုပ်နှင့်။ သို့သော် အကျိုးအမြတ် အသင့်အတင့်ရသောအခါ မိမိဘာသာ အားရကျေနပ်ခြင်းလည်း မဖြစ်သင့်ပေ။ လုပ်ဆောင်ရာတွင် သင်သည် ကျရှုံးသည်ဖြစ်စေ၊ အားနည်းသည်ဖြစ်စေ သင်သည် အနာဂတ်ကာလတွင် ကယ်တင်ခြင်းမခံရနိုင်ဖြစ်မည်ဟု အဆုံးအဖြတ်မပေးပေ။ ဘုရားသခင်၏ ရည်ရွယ်ချက်များကို သင် နားလည်ရမည်။ ပြန်၍ ထရပ်ပြီး ဘုရားနှုတ်ကပတ်တော်ကို လိုက်နာရမည်။ ပြီးလျှင် သင်၏ ဖောက်ပြန်ပျက်စီးပြီး ဆိုးယုတ်သော စိတ်သဘောထားများကို ဆက်လက်၍ တွန်းလှန်တိုက်ခိုက်ရမည်။ စာတန်ဆီမှလာသော ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်ပတ်သက်သည့် အမျိုးမျိုးသော သတ်မှတ်ချက်များနှင့် ဆိုရိုးစကားများသည် လူတို့၏ သမ္မာတရားလိုက်စားခြင်းအား ဖြစ်စေသည့် ထိခိုက်မှုနှင့် အဟန့်အတားကို ရှင်းလင်းစွာ မြင်ခြင်းအားဖြင့် စတင်ရမည်။ ဤသည်မှာ ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်သက်ဆိုင်သော ဤဆိုရိုးစကားများသည် လူတို့၏ စိတ်များကို အဆက်မပြတ် ချည်နှောင်၊ ကန့်သတ်ခြင်းဖြစ်ပြီး တစ်ချိန်တည်းတွင် လူတို့၏ ဖောက်ပြန်ပျက်စီးသော စိတ်သဘောထားများကို အားပေးနေခြင်းလည်း ဖြစ်သည်။ ၎င်းတို့သည် သမ္မာတရားနှင့် ဘုရားနှုတ်ကပတ်တော်အား လူတို့ လက်ခံခြင်းကို အမျိုးမျိုးသော အဆင့်များအထိ နိမ့်ကျအောင် ပြုလုပ်ကာ သမ္မာတရားကို လူတို့ သံသယဝင်ပြီး အတိုက်အခံပြုရန်လည်း လုပ်ဆောင်သည်မှာ မှန်သည်။ ဤသို့သော ဆိုရိုးစကားတစ်ခုမှာ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဟူ၍ ဖြစ်သည်။ ဤလောကီဆိုင်ရာ ဆက်ဆံမှုများအတွက် အတွေးအခေါ်သည် လူတို့၏ ငယ်ရွယ်သော စိတ်ဝိညာဉ်များတွင် အမြစ်တွယ်နေသည်၊ ပြီးလျှင် အခြားလူများအပေါ် ၎င်းတို့၏ သဘောထားမှုနှင့် ၎င်းတို့အနီးတွင် ဖြစ်ပေါ်သည့်အရာကို ကိုင်တွယ်သည့် ၎င်းတို့၏ ပုံစံများတွင် ဤသို့သော အယူအဆနှင့် အမြင်များက မသိမသာ လွှမ်းမိုးနေခြင်းကို ခံရသည်။ ဤအယူအဆများနှင့် အမြင်များသည် လူတို့၏ ဖောက်ပြန်ပျက်စီးသော စိတ်သဘောထားများထဲမှ ကောက်ကျစ်ဆိုးယုတ်သော၊ လှည့်စားသော၊ မလိုမုန်းထားသော စိတ်သဘောထားများကို မသိမသာဖြင့် ဖုံးဖိဖာထေးပြီး ဖုံးကွယ်ထားသည်။ ယင်းတို့သည် ဖောက်ပြန်ပျက်စီးသော စိတ်သဘောထားများ၏ ပြဿနာကို မဖြေရှင်းနိုင်ရုံမကဘဲ လူတို့ကို ပို၍ ကောက်ကျစ်ပြီး လှည့်စားစေကာ လူတို့၏ ဖောက်ပြန်ပျက်စီးသော စိတ်သဘောထားများကို ပို၍ ဆိုးဝါးစေသည်။ အချုပ်အားဖြင့် ရိုးရာယဉ်ကျေးမှုရှိ ကိုယ်ကျင့်တရားဆိုင်ရာ ဤဆိုရိုးစကားများနှင့် လောကီဆိုင်ရာ ဆက်ဆံမှုများအတွက် အတွေးအခေါ်များသည် လူတို့၏ အတွေးအမြင်များကို လွှမ်းမိုးရုံမကဘဲ လူတို့၏ ဖောက်ပြန်ပျက်စီးသော စိတ်သဘောထားများအပေါ်သို့လည်း အလွန်အမင်း သက်ရောက်မှုရှိသည်။ ထို့ကြောင့် “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသကဲ့သို့သော ရိုးရာယဉ်ကျေးမှု၏ အယူအဆများနှင့် အမြင်များက လူတို့အပေါ် သက်ရောက်စေသည့် လွှမ်းမိုးမှုကို နားလည်ဖို့ လိုအပ်သည်။ လျစ်လျူမရှုရပေ။

လူတို့ကြား၌ အငြင်းပွားမှုများ ဖြစ်ပေါ်သောအခါ ရိုးရာယဉ်ကျေးမှု၏ ဆိုရိုးစကားများနှင့် အမြင်များ၏ နည်းလမ်းဖြင့် ၎င်းတို့ကို ချဉ်းကပ်ရမည်လော၊ သို့မဟုတ် ဘုရားနှုတ်ကပတ်တော်နှင့် သမ္မာတရား စည်းမျဉ်းများနှင့်အညီ ချဉ်းကပ်ရမည်လော၊ ပြဿနာများကို ဖြေရှင်းနိုင်သည်မှာ ရိုးရာယဉ်ကျေးမှု၏ အမြင်များဖြစ်သလော၊ လူ၏ ပြဿနာများကို ဖြေရှင်းနိုင်သည်မှာ ဘုရားနှုတ်ကပတ်တော်နှင့် သမ္မာတရားဖြစ်သလော ဆိုသည်ကို ယခုလေးတွင်ပင် ငါတို့ အဓိက မိတ်သဟာယပြုခဲ့ကြသည်။ လူတို့သည် ဤအရာများကို ရှင်းလင်းစွာ မြင်ပြီးသောအခါတွင် မှန်ကန်သော ရွေးချယ်မှုများကို ပြုလုပ်ကြလိမ့်မည်။ ဘုရားနှုတ်ကပတ်တော်ထဲရှိ သမ္မာတရားနှင့်အညီ အခြားလူများနှင့် အငြင်းပွားမှုများကို ဖြေရှင်းရန် ပို၍ လွယ်ကူလိမ့်မည်။ ဤသို့သော ပြဿနာများ ပြေလည်သွားသောအခါ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသော ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်သက်ဆိုင်သော ဆိုရိုးစကား၏ လွှမ်းမိုးမှု၊ ချုပ်နှောင်မှုကို ခံရသည့် လူတို့၏ အတွေးပြဿနာအားလုံးသည်လည်း အခြေခံအားဖြင့် ပြေလည်သွားလိမ့်မည်။ အနည်းဆုံးအနေဖြင့် လူတို့၏ အပြုအမူများသည် ဤသို့သောအယူအဆများ၊ အမြင်များ၏ သက်ရောက်ခြင်းကို ခံရမည်မဟုတ်ပေ။ ၎င်းတို့သည် စာတန်၏ အထင်အမြင်မှားစေခြင်း ပိုက်ကွန်မှ ရုန်းထွက်နိုင်မည်။ ဘုရားနှုတ်ကပတ်တော်မှတစ်ဆင့် သမ္မာတရားကို ရရှိနိုင်မည်။ လူတို့နှင့် အပြန်အလှန်ဆက်ဆံခြင်းအတွက် သမ္မာတရားစည်းမျဉ်းများကို ရှာတွေ့နိုင်မည်။ ဘုရားနှုတ်ကပတ်တော်အား ၎င်းတို့၏ အသက်တာဖြစ်စေနိုင်မည်။ ရိုးရာယဉ်ကျေးမှု၏ မှားယွင်းသော အမြင်များနှင့် စာတန်ဆန်သော အတွေးအခေါ်များ၏ အချုပ်အနှောင်များနှင့် ဖိနှိပ်ချုပ်ချယ်မှုများကို ဘုရားနှုတ်ကပတ်တော်နှင့်အညီ စိစစ်ခြင်း၊ ပိုင်းခြားသိမြင်ခြင်းသက်သက်ဖြင့် သမ္မာတရားကို နားလည်စေနိုင်ပြီး ပိုင်းခြားသိမြင်မှု ဖြစ်ပေါ်စေနိုင်သည်။ စာတန်၏ စွမ်းအားကို ဖယ်ရှားပြီး အပြစ်၏ ချည်နှောင်မှုမှ လွတ်မြောက်စေသည်။ ဤနည်းအားဖြင့် ဘုရားနှုတ်ကပတ်တော်နှင့် သမ္မာတရားသည် သင်၏ အသက်ဖြစ်လာပြီး အနှစ်သာရက စာတန်ဆန်သော အတွေးအခေါ်များနှင့် စိတ်သဘောထားများဖြစ်သော သင်၏ ယခင်အသက်တာကို အစားထိုးသည်။ ထို့နောက်တွင် သင်သည် ယခင်နှင့် မတူသောသူတစ်ယောက် ဖြစ်လာလိမ့်မည်။ ဤသူသည် သင်ဖြစ်နေဆဲဖြစ်သော်လည်း လွတ်မြောက်လာခဲ့သော လူသစ်တစ်ယောက်ဖြစ်သည်။ ဘုရားနှုတ်ကပတ်တော်နှင့် သမ္မာတရားကို မိမိ၏ အသက်အဖြစ် မှတ်ယူသောသူဖြစ်သည်။ သင်တို့သည် ဤသို့သောသူဖြစ်လိုသလော။ (ဖြစ်လိုပါသည်။) ဤသို့သောသူဖြစ်ရခြင်းက ပို၍ကောင်းသည်။ အနည်းဆုံးအနေဖြင့် ပျော်ရွှင်ရလိမ့်မည်။ သင်သည် ရှေးဦးစွာ သမ္မာတရားကို လက်တွေ့လုပ်ဆောင်သောအခါ အခက်အခဲများ၊ အတားအဆီးများ၊ နာကျင်မှုများ ရှိလိမ့်မည်။ သို့သော် သင်သည် ဘုရားနှုတ်ကပတ်တော်တွင် အခြေခံအုတ်မြစ်တစ်ခု တည်ဆောက်ပြီးသည်အထိ သင်၏ အခက်အခဲများကို ဖြေရှင်းရန် သမ္မာတရားကို ရှာဖွေနိုင်လျှင် နာကျင်မှုက ရပ်တန့်သွားမည်။ ပြီးလျှင် သင်၏ အသက်တာ ရှေ့ဆက်သည်နှင့်အမျှ သင်သည် ပို၍ ပျော်ရွှင်လာပြီး ပို၍ ငြိမ်းအေးလိမ့်မည်။ အဘယ်ကြောင့် ငါ ဤသို့ပြောသနည်း။ အဘယ်ကြောင့်ဆိုသော် သင့်အတွင်းတွင်ရှိသော ထိုအပျက်သဘောဆောင်သောအရာများ၏ လွှမ်းမိုးမှုနှင့် ထိန်းချုပ်မှုသည် တဖြည်းဖြည်းချင်း လျော့ကျသွားမည်။ လျော့ကျသွားသည်နှင့်အမျှ ဘုရားနှုတ်ကပတ်တော်နှင့် သမ္မာတရားသည် သင့်အတွင်းသို့ ပို၍ ဝင်ရောက်လိမ့်မည်။ ပြီးလျှင် သင်၏ စိတ်နှလုံးအတွင်းရှိ ဘုရားနှုတ်ကပတ်တော်နှင့် သမ္မာတရားများအပေါ် သဘောထားသည် ပို၍ လေးနက်လာလိမ့်မည်။ သမ္မာတရားကို ရှာဖွေရာတွင် သင်၏ နားလည်သဘောပေါက်မှုသည် ပို၍ အားကောင်းလာပြီး ပို၍ စိတ်ထက်သန်လာမည်။ ပြီးလျှင် သင့်အပေါ်သို့ အမှုအရာများ ကျရောက်သောအခါ သင်၏ စိတ်အတွင်းရှိ လမ်းကြောင်း၊ လက်တွေ့လုပ်ဆောင်မှု၏ ဦးတည်ချက်နှင့် ပန်းတိုင်တို့သည် ပိုပို၍ ရှင်းလင်းလာမည်။ ပြီးလျှင် သင်သည် စိတ်အတွင်းတွင် တွန်းလှန်တိုက်ခိုက်သောအခါ အပြုသဘောဆောင်သောအရာများသည် အစဉ်ပို၍ အသာစီးရလိမ့်မည်။ ဤသို့ဆိုလျှင် သင့်အသက်တာ၏ ပျော်ရွှင်မှုသည် တိုးပွားလာမည်မဟုတ်လော။ ဤသို့ဆိုလျှင် ဘုရားသခင်ထံမှ သင်လက်ခံရရှိသော ငြိမ်သက်ခြင်းနှင့် ဝမ်းမြောက်ခြင်းသည် တိုးပွားလာမည်မဟုတ်လော။ (တိုးပွားလာမည်။) အခြားသော အပျက်သဘောဆောင်သော စိတ်ခံစားချက်များတွင် သင့်အား ဒုက္ခရောက်စေသော၊ ဝေဒနာပြင်းပြမှုကို ဖော်ဆောင်သော၊ စိတ်ဓာတ်ကျစေသော၊ စိတ်မကျေမနပ်ဖြစ်စေသောအရာများ သင်၏ အသက်တာတွင် နည်းသွားလိမ့်မည်။ ဤအရာများအစား ဘုရားနှုတ်ကပတ်တော်က သင်၏ အသက်ဖြစ်လာပြီး သင်အား မျှော်လင့်ချက်၊ ပျော်ရွှင်မှု၊ ဝမ်းမြောက်မှု၊ လွတ်လပ်မှု၊ လွတ်မြောက်မှုနှင့် ဂုဏ်တို့ကို ယူဆောင်ပေးလိမ့်မည်။ ဤအပြုသဘောဆောင်သောအရာများ တိုးပွားလာသောအခါ လူတို့သည် အလုံးစုံ ပြောင်းလဲသွားလိမ့်မည်။ ထိုသို့သော အချိန်ရောက်သောအခါ သင်မည်သို့ ခံစားရသည်ကို စစ်ဆေးပြီး ယခင်ကအရာများနှင့် နှိုင်းယှဉ်ကြည့်လော့။ ဤအရာတို့သည် ယခင်က သင်၏ ဘဝနေနည်းဖြင့် လုံးဝ ကွဲပြားသည်မဟုတ်လော။ စာတန်၏ ပိုက်ကွန်နှင့် စာတန်၏ ဖောက်ပြန်ပျက်စီးသော စိတ်သဘောထားများ၊ စာတန်၏ အတွေးအမြင်များအပြင် လူများနှင့် အမှုအရာများကို ရှုမြင်ဖို့အတွက်လည်းကောင်း၊ လိမ္မာရေးခြားရှိစွာ ကျင့်ကြံပြုမူဖို့အတွက်လည်းကောင်း စာတန်၏ အမျိုးမျိုးသော နည်းလမ်းများ၊ အမြင်များနှင့် အတွေးအခေါ်ဆိုင်ရာ သက်ဝင်ယုံကြည်မှုများကို ဖယ်ရှားပြီး ဖြစ်သည့်အခါမှသာ ဤအရာများကို အလုံးစုံ ဖယ်ရှားပြီးဖြစ်ကာ ဘုရားနှုတ်ကပတ်တော်နှင့်အညီ သမ္မာတရားကို လက်တွေ့လုပ်ဆောင်နိုင်ပြီး လူများ၊ အမှုအရာများကို ရှုမြင်နိုင်ခြင်း၊ အခြားလူများကို ဆက်ဆံပြီး ၎င်းတို့နှင့် အပြန်အလှန်ဆက်ဆံနိုင်ခြင်း၊ သမ္မာတရားစည်းမျဉ်းများနှင့်အညီ လူတို့ကို ဆက်ဆံရသည်မှာ မည်မျှ အမှန်တကယ်ကောင်းသည်ဆိုသည်ကို ဘုရားနှုတ်ကပတ်တော်တွင် ကြုံတွေ့နိုင်ခြင်း၊ ငြိမ်းအေးပြီး ဝမ်းမြောက်သည့် အသက်တာကို ရှင်သန်နိုင်ခြင်းတို့ရှိသောအခါမှသာ စစ်မှန်သော ပျော်ရွှင်မှုကို သင်သည် ထိုအချိန်တွင် ရရှိပြီးဖြစ်လိမ့်မည်။

ယနေ့တွင် “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသည့် ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်သက်ဆိုင်သော ဆိုရိုးစကားကို ငါတို့ မိတ်သဟာယဖွဲ့ပြီး ပိုင်းခြားစိစစ်ခဲ့သည်။ ထိုစကားကိုယ်၌တွင်ရှိသော ပြဿနာများကို သင်တို့ နားလည်သလော။ (နားလည်သည်။) ဤသို့ဆိုလျှင် လူတို့အပေါ် ဘုရားသခင်၏ တောင်းဆိုချက်များမှာ မည်သည့်အရာဖြစ်သည်ကိုလည်း သင်တို့ နားလည်သလော။ (နားလည်သည်။) နားလည်ပြီးနောက်တွင် သင်တို့သည် အဆုံးတွင် ကိုယ့်အတွက် မည်သို့ လက်တွေ့အကောင်အထည်ဖော်မည်နည်း။ သင်တို့အပေါ်တွင် တစ်စုံတစ်ခုဖြစ်ပျက်သောအခါ စိတ်လိုက်မာန်ပါမပြုလုပ်ခြင်း၊ သို့မဟုတ် ရိုးရာယဉ်ကျေးမှုတွင် အခြေပြုချက်ကို မရှာဖွေခြင်း၊ သို့မဟုတ် လူမှုဆိုင်ရာ ရေပန်းစားသောအရာများတွင် အခြေပြုချက် မရှာဖွေခြင်း၊ သို့မဟုတ် အများ၏ ထင်မြင်ချက်တွင် အခြေပြုချက် မရှာဖွေခြင်း၊ သို့မဟုတ် ဥပဒေဆိုင်ရာ ပြဋ္ဌာန်းချက်များတွင် အခြေပြုချက် မရှာဖွေခြင်းအားဖြင့် ဖြစ်သည်။ ထိုအစား ဘုရားနှုတ်ကပတ်တော်တွင် အခြေပြုချက်ရှာလော့။ သမ္မာတရားအပေါ် သင်၏ နားလည်မှုသည် မည်မျှလေးနက်သည်၊ သို့မဟုတ် အပေါ်ယံဆန်သည်မှာ အရေးမပါပေ။ ပြဿနာကို ဖြေရှင်းနိုင်ခြင်းက လုံလောက်သည်။ သင်တို့သည် ဆိုးယုတ်ပြီး အန္တရာယ်ရှိသော ကမ္ဘာတွင် နေထိုင်သည်ကို ရှင်းလင်းစွာမြင်ရမည်။ သင်တို့သည် သမ္မာတရားကို နားမလည်လျှင် လူ့အဖွဲ့အစည်း၏ ရေပန်းစားသောအရာများနောက်သို့သာလိုက်ပြီး ဆိုးယုတ်သည့် ဝဲဂယက်အတွင်းသို့ တွန်းပို့ခြင်းကိုသာ ခံရနိုင်သည်။ ဤသို့ဆိုလျှင် တစ်စုံတစ်ခုက သင့်အပေါ်သို့ ကျရောက်သောအခါ ယင်းသည် မည်သည့်အရာဖြစ်နိုင်သည်ဖြစ်စေ မည်သည့်အရာကို ဦးစွာလုပ်ဆောင်သင့်သနည်း။ ရှေးဦးစွာ စိတ်တည်ငြိမ်စွာထားပြီး ဘုရားရှေ့တွင် သင့်ကိုယ်သင် ငြိမ်သက်ခြင်းရှိစေရမည်။ ပြီးလျှင် ဘုရားနှုတ်ကပတ်တော်ကို မကြာခဏ ဖတ်ရမည်။ ဤသို့ဖြင့် သင်သည် အတွေး၊ အမြင်ရှင်းလင်းနိုင်လိမ့်မည်။ စာတန်က ဤလူသားမျိုးနွယ်ကို အထင်အမြင်မှားစေပြီး ဖျက်ဆီးနေကြောင်း၊ ဘုရားသခင်သည် ဤလူသားမျိုးနွယ်အား စာတန်၏ စွမ်းအားမှ ကယ်တင်ရန် ကြွလာခဲ့ကြောင်းတို့ကို ရှင်းလင်းစွာ မြင်နိုင်လိမ့်မည်။ ဤသည်မှာ သင် သင်ယူသင့်သည့် အခြေခံအကျဆုံး သင်ခန်းစာဖြစ်သည်မှာ မှန်သည်။ သင်သည် ဘုရားသခင်ထံ ဆုတောင်းပြီး ဘုရားသခင်ထံမှ သမ္မာတရားကို ရှာဖွေရမည်။ သင့်ကို လမ်းပြရန်၊ ဘုရားသခင်၏ ဆက်စပ်မှုရှိသော နှုတ်ကပတ်တော်များကို ဖတ်ဖို့အတွက် သင့်အား လမ်းပြရန်၊ ဆက်စပ်မှုရှိသော ဉာဏ်အလင်းဖွင့်ပြမှုနှင့် အလင်းပေးမှုကို ရရှိဖို့အတွက် သင့်အား လမ်းပြရန် ဘုရားသခင်အား တောင်းခံရမည်။ ဤသို့အားဖြင့် သင့်ရှေ့တွင် ဖြစ်ပျက်နေသောအရာ၏ အနှစ်သာရနှင့် ယင်းကို မည်သို့ ကြည့်ရှုသင့်ပြီး ကိုင်တွယ်ဖြေရှင်းသင့်သည်ကို သင် နားလည်ဖို့အတွက်ဖြစ်သည်။ ထို့နောက်တွင် ထိုအမှုအရာကို ရင်ဆိုင်ပြီး ကိုင်တွယ်ရန် ဘုရားသခင်က သင့်အား သွန်သင်ပြီး ပြောပြခဲ့သော နည်းလမ်းကို အသုံးပြုလော့။ သင်သည် ဘုရားသခင်အပေါ် အလုံးစုံ၊ အပြည့်အဝ အမှီပြုသင့်သည်။ ဘုရားသခင်အား အုပ်စိုးခွင့်ပြုလော့။ ဘုရားသခင်အား အရှင်သခင်ဖြစ်စေလော့။ သင် ငြိမ်သက်ခြင်းရှိပြီဆိုသည်နှင့် ဤသည်မှာ မည်သည့်နည်းပညာ၊ သို့မဟုတ် နည်းလမ်းကို အသုံးပြုရမည်ကို စဉ်းစားဖို့ သင်ကိုယ်တိုင်၏ စိတ်ကို အသုံးပြုရမည့် ကိစ္စမဟုတ်သကဲ့သို့ သင်၏ ကိုယ်ပိုင်အတွေ့အကြုံ၊ သို့မဟုတ် စာတန်ဆန်သော အတွေးအခေါ်များ၊ လှည့်ကွက်များဖြင့် လုပ်ဆောင်ရမည့် ကိစ္စလည်းမဟုတ်ပေ။ ထိုထက် ဘုရားသခင်၏ ဉာဏ်အလင်းဖွင့်ပြခြင်းနှင့် ဘုရားနှုတ်ကပတ်တော်၏ လမ်းပြခြင်းကို စောင့်ဆိုင်းခြင်းနှင့် သက်ဆိုင်သည်။ သင်လုပ်ဆောင်ရမည့်အရာမှာ သင်၏ ကိုယ်ပိုင်စိတ်ဆန္ဒကို လက်လွှတ်ရမည်။ သင်၏ အတွေးအမြင်များကို ဘေးဖယ်ထားရမည်။ ဘုရားသခင်ရှေ့သို့ ကြည်ညိုလေးစားစွာ လာရမည်။ ဘုရားသခင်က သင့်အား ပြောသည့် စကားများနှင့် သမ္မာတရားများ၊ ဘုရားသခင်က သင့်အား ပြသသည့် သွန်သင်မှုများကို နားထောင်ရမည်။ ထို့နောက် သင်သည် ဘုရားသခင်က သင့်အား မည်သည့်အရာကို လုပ်ဆောင်စေလိုသည်နှင့် မည်သည့်အရာကို သင်လုပ်ဆောင်သင့်သည်ကို အတိအကျ နားလည်ရန်အတွက် သင့်ကိုယ်သင် ငြိမ်သက်ခြင်းရှိစေရန် ပြုလုပ်ပြီး အသေးစိတ် ချင့်ချိန်စဉ်းစားကာ ဘုရားသခင်က သင့်အား သင်ကြားပေးခဲ့သည့် စကားများကို ထပ်ခါထပ်ခါ ဆုတောင်းသည့်ပုံစံဖြင့် ဖတ်ရှုရမည်။ ဘုရားသခင်က အမှန်တကယ်တွင် မည်သည့်အရာကို ဆိုလိုသည်၊ ဘုရားသခင်၏ သွန်သင်ချက်များက မည်သည့်အရာဖြစ်သည်ဆိုသည်ကို သင် ရှင်းလင်းစွာ နားလည်သဘောပေါက်နိုင်လျှင် သင်သည် ပတ်ဝန်းကျင်ကို ပြင်ဆင်ပေးပြီး ဘုရားသခင်၏ နှုတ်ကပတ်တော်များကို မှန်ကန်ကြောင်း အတည်ပြုရန် အခွင့်အလမ်းအား သင့်ကို ပေးသည့်အတွက် ဘုရားသခင်ကို ဦးစွာ ကျေးဇူးတင်သင့်သည်။ ထိုနှုတ်ကပတ်တော်များသည် သင်၏ စိတ်နှလုံးထဲတွင် သင်၏အသက်ဖြစ်လာဖို့အတွက်၊ သင် အသက်ရှင်နေထိုင်သည့်အရာက ဘုရားနှုတ်ကပတ်တော်များသည် သမ္မာတရားဖြစ်ကြောင်းကို သက်သေခံနိုင်ဖို့အတွက် ယင်းတို့ကို လက်တွေ့အရှိတရားဖြစ်စေပြီး အသက်ရှင်နေထိုင်သင့်သည်။ ပင်ကိုအားဖြင့် ဤပြဿနာများကို သင်ကိုင်တွယ်သောအခါတွင် အတက်၊ အကျများရှိနိုင်သည်။ အခက်အခဲများ၊ ဆင်းရဲဒုက္ခများအပြင် တွန်းလှန်တိုက်ခိုက်မှုအချို့နှင့် လူအမျိုးမျိုးထံမှ အချို့သော စောဒကတက်ခြင်းများ၊ မှတ်ချက်များလည်း ရှိနိုင်သည်။ သို့သော် ဤသို့သောပြဿနာများနှင့်ပတ်သက်ပြီး ဘုရားနှုတ်ကပတ်တော်က အလွန်ရှင်းကြောင်း၊ သင်နားလည်ပြီး လိုက်နာသည့်အရာသည် ဘုရားသခင်၏ သွန်သင်မှုများဖြစ်ကြောင်းတို့ကို သင် သေချာသရွေ့ တွန့်ဆုတ်ခြင်းမရှိဘဲ ၎င်းတို့ကို လက်တွေ့လုပ်ဆောင်သင့်သည်။ သင်၏ ပတ်ဝန်းကျင်၊ သို့မဟုတ် မည်သည့်လူ၊ ဖြစ်ရပ်၊ သို့မဟုတ် အမှုအရာတို့အားဖြင့် နှောင့်နှေးခြင်း မဖြစ်သင့်ပေ။ သင်၏ ရပ်တည်မှုတွင် မြဲမြံစွာရှိနေသင့်သည်။ သမ္မာတရားစည်းမျဉ်းများကို လိုက်နာခြင်းသည် မာနထောင်လွှားခြင်း၊ သို့မဟုတ် မိမိကိုယ်ကို အမှန်ထင်ခြင်းမဟုတ်ပေ။ ဘုရားနှုတ်ကပတ်တော်ကို သင် နားလည်ပြီး ဘုရားနှုတ်ကပတ်တော်နှင့်အညီ လူများ၊ အမှုအရာများကို ရှုမြင်ကာ ကျင့်ကြံပြုမူသည်နှင့်၊ လုံးဝ မပြောင်းလဲဘဲ စည်းမျဉ်းများကို လိုက်နာနိုင်သည်နှင့် သင်သည် သမ္မာတရားကို လက်တွေ့လုပ်ဆောင်နေခြင်းဖြစ်သည်။ ဤသည်မှာ သမ္မာတရားကို လက်တွေ့လုပ်ဆောင်ပြီး လိုက်စားသည့်သူများ ပိုင်ဆိုင်သင့်သည့် သဘောထားနှင့် စိတ်ဓာတ်ခိုင်မာမှုမျိုးဖြစ်သည်။

“သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသည့် စကားနှင့်ပတ်သက်သည့် ပြဿနာများကို ငါတို့ လုံလောက်စွာ မိတ်သဟာယဖွဲ့ပြီးဖြစ်သည်။ ဤသို့သော ပြဿနာများကို နားလည်ခြင်းတွင် သင်တို့၌ အခက်အခဲရှိသေးသလော။ ယနေ့ မိတ်သဟာယနှင့် စိတ်ဖြာလေ့လာဆွေးနွေးခြင်းမှတစ်ဆင့် ရိုးရာယဉ်ကျေးမှုရှိ ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်သက်ဆိုင်သည့် ဤဆိုရိုးစကားအပေါ် အလုံးစုံသော နားလည်မှုအသစ်တစ်ခုကို သင်တို့ ရရှိပြီးဖြစ်သလော။ (ရရှိပါသည်။) သင်တို့တွင်ရှိသည့် ဤအလုံးစုံသော နားလည်မှုအသစ်ကို အခြေခံလျှင် ဤဆိုရိုးစကားကို သမ္မာတရားနှင့် အပြုသဘောဆောင်သောအရာဖြစ်သည်ဟု မှတ်ယူဦးမည်လော။ (မမှတ်ယူပါ။) လူတို့အပေါ် ဤဆိုရိုးစကား၏ လွှမ်းမိုးမှုသည် ၎င်းတို့၏ စိတ်အတွင်းထဲတွင်၊ ၎င်းတို့၏ မသိစိတ်တွင် တည်ရှိနေဆဲ ဖြစ်ကောင်းဖြစ်နိုင်သည်။ သို့သော် ယနေ့ မိတ်သဟာယမှတစ်ဆင့် လူတို့သည် ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်သက်ဆိုင်သော ဤဆိုရိုးစကားကို ၎င်းတို့၏ အတွေးနှင့် အသိစိတ်မှ စွန့်ပစ်ပြီးဖြစ်သည်။ ထို့ကြောင့် သင်သည် သူတစ်ပါးတို့နှင့် ဆက်ဆံရာတွင် ဤအရာကို လိုက်နာဦးမည်လော။ အငြင်းပွားမှုတစ်ခုကို ရင်ဆိုင်ရသောအခါ သင်လုပ်ဆောင်သင့်သည့်အရာမှာ အဘယ်နည်း။ (ရှေးဦးစွာ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသည့် စာတန်ဆန်သော အတွေးအခေါ်ကို စွန့်ပစ်သင့်သည်။ ဆုတောင်းပြီး သမ္မာတရားကို ရှာဖွေရန်၊ လက်တွေ့လုပ်ဆောင်သင့်သည့် သမ္မာတရားစည်းမျဉ်းများကို ဘုရားနှုတ်ကပတ်တော်တွင် ရှာဖွေရန် ဘုရားသခင်ရှေ့သို့ တိတ်ဆိတ်စွာ လာရောက်သင့်သည်။) ဤအရာများကို ငါတို့ မိတ်သဟာယမဖွဲ့ခဲ့လျှင် သင်တို့သည် “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသည့် ကိုယ်ကျင့်တရား စံသတ်မှတ်ချက်နှင့်အညီ လူများ၊ အမှုအရာများကို မည်သည့်အခါမျှ မရှုမြင်ခဲ့၊ သို့မဟုတ် မည်သည့်အခါမှ ကျင့်ကြံပြုမူခြင်းမရှိခဲ့ဟု ခံစားရမည်။ ယခုအခါ ဤပြဿနာကို ဖော်ထုတ်ပြီးသွားသောအခါတွင် သင့်အပေါ် နောက်ထပ် အလားတူ အရာတစ်ခုက ဖြစ်ပျက်သောအခါ ဤသို့သော အယူအဆများ၊ အမြင်များ၏ လွှမ်းမိုးခြင်းကို သင်ခံရခြင်းရှိမရှိ၊ ဆိုလိုသည်မှာ ဤအရာများသည် သင်၏ အယူအဆများနှင့် အမြင်များတွင် တည်ရှိခြင်းရှိမရှိကို သင့်ဘာသာ ကြည့်လော့။ ထိုအချိန်တွင် သင်က ဤသို့သောအယူအဆများနှင့် အမြင်များ၏ လွှမ်းမိုးခြင်းကို ခံရသည့် အကြောင်းအရာများစွာရှိသည်ကို အလိုအလျောက် တွေ့ရှိလိမ့်မည်။ ဆိုလိုသည်မှာ များစွာသော ပတ်ဝန်းကျင်တို့တွင်၊ အမှုအရာများစွာ ဖြစ်ပျက်သောအခါတွင် သင်သည် ဤသို့သော အယူအဆများနှင့် အမြင်များ၏ လွှမ်းမိုးခြင်းကို ခံရဆဲဖြစ်ပြီး ၎င်းတို့သည် သင်၏ ဝိညာဉ်အတွင်းတွင် နက်ရှိုင်းစွာ အမြစ်တွယ်နေပြီဖြစ်ကာ ၎င်းတို့သည် သင်၏ စကားများ၊ လုပ်ဆောင်မှုများကိုလည်းကောင်း၊ သင်၏အတွေးများကို လည်းကောင်း ဆက်လက်၍ အဆုံးအဖြတ်ပေးသည်။ သင်သည် ဤသို့ နားလည်သဘောပေါက်ခြင်းမရှိလျှင်၊ ဤပြဿနာကို အရေးမစိုက်လျှင်၊ သို့မဟုတ် မလိုက်စားလျှင် သင်သည် သေချာပေါက် သတိပြုမိမည်မဟုတ်ပေ။ ပြီးလျှင် ဤသို့သော အယူအဆများနှင့် အမြင်များ၏ လွှမ်းမိုးမှု ခံရခြင်းရှိမရှိကို သိမည်မဟုတ်ပေ။ သင်သည် ပြဿနာကို အမှန်တကယ် လိုက်စားပြီး အသေးစိတ်လိုက်လျှင် ရိုးရာယဉ်ကျေးမှု၏ အဆိပ်များသည် သင်၏ စိတ်တွင် မကြာခဏ ဖွင့်ပြသည်ကို တွေ့ရှိလိမ့်မည်။ သင့်တွင် ထိုအရာများ မရှိခြင်းမဟုတ်ပေ။ ယခင်က ထိုအရာများကို သင် အလေးအနက်မထားခြင်းသာဖြစ်သည်၊ သို့မဟုတ် ရိုးရာယဉ်ကျေးမှု၏ ဤဆိုရိုးစကားများ၏ အနှစ်သာရသည် အတိအကျ မည်သည့်အရာဖြစ်သည်ကို သင် တကယ့်ကို သဘောမပေါက်နိုင်ခြင်းဖြစ်သည်။ ဤသို့ဆိုလျှင် သင့်စိတ်၏ အတွင်းပိုင်းတွင် ဤသို့သောပြဿနာများကို သတိပြုမိလာရန် မည်သည့်အရာကို လုပ်ဆောင်ရမည်နည်း။ သင်တို့သည် ချင့်ချိန်တတ်ရန်၊ စဉ်းစားတတ်ရန် သင်ယူရမည်။ မည်သို့ ချင့်ချိန်ပြီး စဉ်းစားသင့်သနည်း။ ဤဝေါဟာရနှစ်ခုသည် အလွန်ရိုးရှင်းသည့် ပုံစံရှိသည်။ ဤသို့ဆိုလျှင် ၎င်းတို့ကို မည်သို့ နားလည်သဘောပေါက်သင့်သနည်း။ ဥပမာအားဖြင့် သင်သည် လမ်းမှန်ကို စူးစမ်းရှာဖွေနေသော လူအချို့ကို ဧဝံဂေလိဖြန့်ဝေပြီး ဘုရားသခင်အကြောင်း သက်သေခံနေသည်ဆိုပါစို့။ အစပိုင်းတွင် ၎င်းတို့က နားထောင်လိုစိတ်ရှိနိုင်သည်။ သို့သော် အချိန်တစ်ခုအထိ မိတ်သဟာယပြုပြီးနောက်တွင် အချို့က နားမထောင်ချင်တော့ပေ။ ဤအချိန်တွင် သင်က “ဤတွင် မည်သို့ဖြစ်နေသနည်း။ ငါ၏ မိတ်သဟာယသည် ၎င်းတို့၏ အယူအဆများ၊ ပြဿနာများနှင့် အတော်အတန်ကို အံဝင်ခွင်ကျမဖြစ်သလော။ သို့မဟုတ် ငါက သမ္မာတရားကို ရှင်းလင်းစွာ၊ နားလည်နိုင်စွာ မိတ်သဟာယမဖွဲ့ခြင်းဖြစ်သလော။ သို့မဟုတ် ၎င်းတို့ ကြားဖူးခဲ့သည့် ကောလာဟလ၊ သို့မဟုတ် အတွေးမှားအချို့၏ နှောင့်ယှက်ခြင်းကို ခံထားရသလော။ ၎င်းတို့ထဲမှ အချို့က အဘယ်ကြောင့်ဆက်၍ စူးစမ်းရှာဖွေခြင်းမပြုသနည်း။ ပြဿနာမှာ အတိအကျ အဘယ်သို့ရှိသနည်း” ဟူ၍ စဉ်းစားနေမည်ဖြစ်သည်။ ဤသည်မှာ ချင့်ချိန်ခြင်း မဟုတ်လော။ အသေးစိတ်အချက်တစ်ချက်မျှ မကျန်စေဘဲ ရှုထောင့်တိုင်းကို ထည့်သွင်းစဉ်းစားပြီး အကြောင်းအရာကို စဉ်းစားခြင်းဖြစ်သည်။ ဤအရာများကို စဉ်းစားရာတွင် သင်၏ ပန်းတိုင်က အဘယ်နည်း။ ပြဿနာ၏ အရင်းအမြစ်နှင့် အနှစ်သာရကို ရှာဖွေရန်၊ ထို့နောက် ဖြေရှင်းရန်ဖြစ်သည်။ ဤပြဿနာများကို သင်မည်မျှ စဉ်းစားပါစေ ဤပြဿနာများအတွက် အဖြေကို မရှာနိုင်လျှင် သမ္မာတရားကို နားလည်သူတစ်ယောက်အား ရှာပြီး ထိုသူ့ထံမှ ရှာဖွေသင့်သည်။ ထိုသူက ဧဝံဂေလိကို မည်သို့ ဖြန့်ဝေပြီး ဘုရားသခင်အကြောင်း သက်သေခံသည်ကိုလည်းကောင်း၊ စူးစမ်းရှာဖွေနေသည့်သူများ၏ အဓိကအယူအဆများကို ထိုသူက မည်သို့ အတိအကျခံစားသိရှိသည်ကိုလည်းကောင်း၊ ထို့နောက်တွင် ထိုသူက ၎င်းတို့ကို ဘုရားနှုတ်ကပတ်တော်နှင့်အညီ သမ္မာတရားကို မိတ်သဟာယဖွဲ့ပြီး မည်သို့ ဖြေရှင်းသည်ကိုလည်းကောင်း ကြည့်လော့။ ဤနည်းအတိုင်း စတင်အကောင်အထည်ဖော် ဆောင်ရွက်၍ မရသလော။ စဉ်းစားခြင်းသည် ပထမအဆင့်ဖြစ်သည်။ ဆောင်ရွက်ခြင်းသည် ဒုတိယအဆင့်ဖြစ်သည်။ ဆောင်ရွက်ရသည့် ရည်ရွယ်ချက်သည် သင်စဉ်းစားနေသည့် ပြဿနာက မှန်ကန်သောအရာဟုတ်မဟုတ်၊ သင် လမ်းလွဲသွားခြင်းရှိမရှိကို အတည်ပြုရန်ဖြစ်သည်။ ပြဿနာက မည်သည့်နေရာတွင် စတင်ဖြစ်ပေါ်သည်ကို သင် တွေ့ရှိသောအခါ သင်စဉ်းစားနေသည့် ပြဿနာသည် မှန်ကန်သောအရာ၊ သို့မဟုတ် မှားယွင်းသောအရာဟုတ်မဟုတ်ကို စတင်အတည်ပြုလိမ့်မည်။ ထို့နောက် မှန်ကန်သောအရာဖြစ်သည်ဟု သင် အတည်ပြုပြီးဖြစ်သော ပြဿနာကို စတင်ဖြေရှင်းပါ။ ဥပမာအားဖြင့် လမ်းမှန်ကို စူးစမ်းရှာဖွေနေသောသူများသည် ကောလာဟလများနှင့် အတွေးမှားများကို ကြားပြီး အယူအဆများ ဖြစ်ပေါ်လာသောအခါ ၎င်းတို့၏ အယူအဆများကို ပစ်မှတ်ထားသည့်နည်းဖြင့် ၎င်းတို့အား ဘုရားနှုတ်ကပတ်တော်ကို ဖတ်ပြလော့။ သမ္မာတရားကို ရှင်းလင်းစွာ မိတ်သဟာယဖွဲ့လျက် ၎င်းတို့၏ အယူအဆများကို နှံ့စပ်စွာ ပိုင်းခြားစိစစ်ပြီး ဖြေရှင်းပါ။ ၎င်းတို့စိတ်နှလုံးထဲရှိ အဟန့်အတားများကို ရှင်းပစ်ပါ။ ဤသို့ဆိုလျှင် ၎င်းတို့သည် ဆက်လက်၍ စူးစမ်းရှာဖွေလိုစိတ်ရှိလိမ့်မည်။ ဤသည်မှာ ပြဿနာကို စတင်ဖြေရှင်းခြင်းမဟုတ်လော။ ပြဿနာကို ဖြေရှင်းရာတွင် ပထမအဆင့်မှာ ထိုပြဿနာကို စဉ်းစားဖို့၊ ချင့်ချိန်ဖို့ဖြစ်ပြီး သင်၏စိတ်ထဲတွင် ထိုပြဿနာ၏ အနှစ်သာရနှင့် အကြောင်းရင်း အရင်းအမြစ်ကို နှံ့စပ်စွာ အဖြေရှာပါ။ မည်သည့်အရာဖြစ်သည်ကို သင် အတည်ပြုပြီးသည်နှင့် ပြဿနာကို ဘုရားနှုတ်ကပတ်တော်နှင့်အညီ စတင် ဖြေရှင်းပါ။ အဆုံးတွင် ပြဿနာက ပြေလည်သွားသောအခါ ပန်းတိုင်ကို ရရှိလိမ့်မည်။ ထို့ကြောင့် “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသကဲ့သို့သော ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်သက်ဆိုင်သော အဆိုအမိန့်များသည် သင်၏ အတွေးအမြင်များတွင် တည်ရှိနေဆဲဖြစ်သလော၊ သို့မဟုတ် မတည်ရှိသလော။ (တည်ရှိနေဆဲဖြစ်သည်။) ဤသို့သောပြဿနာများကို မည်သို့ ဖြေရှင်းရမည်နည်း။ သာမန်အားဖြင့် သင့်ထံတွင် ဖြစ်ပျက်သော အရာရာတိုင်းကို ထည့်သွင်းစဉ်းစားရမည်။ ဤသည်မှာ အလွန်အရေးပါသော အဆင့်ဖြစ်သည်။ ရှေးဦးစွာ ယခင်က ဤသို့သောအရာများ သင့်ထံ ဖြစ်ပျက်သောအခါ သင် မည်သို့ပြုမူခဲ့သည်ကို ပြန်လည်စဉ်းစားလော့။ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသကဲ့သို့သော ဆိုရိုးစကားများ၏ အုပ်စိုးခြင်းကို သင်ခံခဲ့ရသလော။ ခံခဲ့ရလျှင် သင့်၌ မည်သည့်ရည်ရွယ်ချက်များရှိခဲ့သနည်း။ မည်သည့်အရာကို သင်ပြောခဲ့သနည်း။ မည်သည့်အရာကို သင် လုပ်ဆောင်ခဲ့သနည်း။ မည်သို့ လုပ်ဆောင်ခဲ့သနည်း။ မည်သို့ပြုမူခဲ့သနည်း။ သင်သည် စိတ်တည်ငြိမ်စွာထားပြီး ဤအရာများကို စဉ်းစားသည်နှင့် သင်ကိုယ်တိုင်ပင် သတိမထားမိဘဲ အချို့ပြဿနာများကို သင် ရှာဖွေတွေ့ရှိလိမ့်မည်။ ဤအချိန်တွင် သင်သည် သမ္မာတရားကို ရှာဖွေပြီး အခြားလူများနှင့် မိတ်သဟာယပြုသင့်သည်။ ပြီးလျှင် ဆက်စပ်မှုရှိသော ဘုရားနှုတ်ကပတ်တော်နှင့်အညီ ဤပြဿနာများကို ဖြေရှင်းလော့။ ရိုးရာယဉ်ကျေးမှုက ထောက်ခံသော ထိုမှားယွင်းသောအမြင်များကို အလုံးစုံ စွန့်လွှတ်ရန် သင်၏ လက်တွေ့ဘဝတွင် ကြိုးပမ်းလော့။ ထို့နောက် ဘုရားနှုတ်ကပတ်တော်နှင့်သမ္မာတရားကို လူတို့နှင့် ဆက်ဆံခြင်းအတွက် စည်းမျဉ်းများအဖြစ် ခံယူပြီး လူများ၊ ဖြစ်ရပ်များ၊ အမှုအရာများကို သမ္မာတရားစည်းမျဉ်းနှင့်အညီ ဆက်ဆံလော့။ ဤသည်မှာ ပြဿနာများကို ဖြေရှင်းရန် နည်းလမ်းဖြစ်သည်။ ရိုးရာယဉ်ကျေးမှု၏ အမျိုးမျိုးသောအယူအဆများ၊ အမြင်များ၊ ဆိုရိုးစကားများကို ဘုရားနှုတ်ကပတ်တော်များနှင့်အညီ ပိုင်းခြားစိစစ်ပြီး ဤမှားယွင်းသော အမြင်များအား လူသားမျိုးနွယ်က လိုက်နာခြင်း၏ အကျိုးဆက်များကို အခြေခံကာ ရိုးရာယဉ်ကျေးမှုသည် အမှန်တကယ်ပင် အပြုသဘောဆောင်ပြီး မှန်ကန်ခြင်းရှိမရှိကို လုံးဝ ရှင်းလင်းစွာ မြင်ခြင်းအားဖြင့် ဖြစ်သည်။ ထို့နောက်တွင် သင်သည် “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသည်မှာ လူတို့သည် ၎င်းတို့၏ အပြန်အလှန်ဆက်ဆံရေးများကို ထိန်းသိမ်းရန်အတွက် ခံယူသော တိမ်းရှောင်သည့် အပြုအမူဆိုင်ရာ နည်းလမ်းတစ်ခုသာဖြစ်သည်ကို ရှင်းလင်းစွာ မြင်လိမ့်မည်။ သို့သော် လူတို့၏ သဘာဝအနှစ်သာရက မပြောင်းလဲလျှင် လူတို့သည် ရေရှည်တွင် အတူတကွ ဆက်ဆံရေး အဆင်ပြေနိုင်သလော။ အနှေးနှင့် အမြန် ပြဿနာများ ဖြစ်လိမ့်မည်။ ထို့ကြောင့် လူ့လောကတွင် စစ်မှန်သော မိတ်ဆွေသူငယ်ချင်းမရှိပေ။ ရုပ်ပိုင်းဆိုင်ရာ ဆက်ဆံရေးကို ထိန်းသိမ်းနိုင်ခြင်းမျှသည် အလွန်ကောင်းနေပြီ ဖြစ်သည်။ လူတို့သည် အသိစိတ်နှင့် ဆင်ခြင်တုံတရားအနည်းငယ်ရှိလျှင်၊ ကြင်နာတတ်လျှင် အခြားလူများနှင့် အပေါ်ယံ ဆက်ဆံရေးကို ပျက်စီးခြင်းမရှိဘဲ ထိန်းသိမ်းနိုင်သည်။ လူတို့သည် ၎င်းတို့၏ လူ့သဘာဝတွင် ကောက်ကျစ်ဆိုးယုတ်လျှင်၊ ဒုက္ခပေးလျှင်၊ ကြမ်းတမ်းလျှင် ၎င်းတို့သည် အခြားလူများနှင့် ပေါင်းသင်းရန် မဖြစ်နိုင်ပေ။ အချင်းချင်းအပေါ် အခွင့်အရေးယူခြင်းသာ ဖြစ်နိုင်သည်။ ဤအရာများကို ရှင်းလင်းစွာ မြင်ပြီးနောက်တွင်၊ ဆိုလိုသည်မှာ လူတို့၏ သဘာဝအနှစ်သာရကို ရှင်းလင်းစွာ မြင်ပြီးနောက်တွင် လူတို့၏ တစ်ယောက်နှင့် တစ်ယောက် ဆက်ဆံရေးများတွင် လူတို့ ခံယူသင့်သောနည်းလမ်းကို အခြေခံအားဖြင့် သတ်မှတ်ဆုံးဖြတ်နိုင်သည်။ ယင်းသည် မှန်ကန်နိုင်သည်။ အမှားကင်းနိုင်သည်။ သမ္မာတရားနှင့် ကိုက်ညီနိုင်သည်။ ဘုရားသခင် ရွေးချယ်ထားသောသူများသည် ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းကို ကြုံတွေ့ရသဖြင့် ယခုတွင် လူ့သဘာဝ၏ အနှစ်သာရအနည်းငယ်ကို မြင်နိုင်ကြသည်။ ထို့ကြောင့် လူတို့ကြား ဆက်ဆံရေးများတွင်၊ ဆိုလိုသည်မှာ သာမန် အပြန်အလှန်ဆက်ဆံရေးများတွင် ရိုးသားသူတစ်ယောက်ဖြစ်ခြင်း၏ အရေးကြီးပုံကို မြင်နိုင်သည်။ ဘုရားနှုတ်ကပတ်တော်နှင့်၊ သမ္မာတရားနှင့်အညီ လူတို့ကို ဆက်ဆံခြင်းသည် အမြင့်ဆုံးစည်းမျဉ်းနှင့် အမြော်အမြင်အရှိဆုံး နည်းဖြစ်သည်ကို မြင်နိုင်သည်။ ယင်းသည် လူတို့အပေါ် စိုးရိမ်သောက၊ သို့မဟုတ် မချိတင်ကဲဝေဒနာကို မည်သည့်အခါမျှ မဖြစ်စေနိုင်ပေ။ သို့ရာတွင် လူတို့သည် ဘုရားနှုတ်ကပတ်တော်ကို ကြုံတွေ့ပြီး သမ္မာတရားကို လက်တွေ့လုပ်ဆောင်သောအခါ ၎င်းတို့၏ စိတ်ဝိညာဉ်တွင် မလွှဲမရှောင်သာဖြင့် ပဋိပက္ခအချို့ရှိလိမ့်မည်။ ဖောက်ပြန်ပျက်စီးသော စိတ်သဘောထားသည် ၎င်းတို့ကို နှောင့်ယှက်ပြီး သမ္မာတရားအား လက်တွေ့လုပ်ဆောင်ခြင်းမှ တားဆီးရန် မကြာခဏ ထွက်ပေါ်လာလိမ့်မည်ဟူသော အဓိပ္ပာယ်ဖြစ်သည်။ လူသား၏ ဖောက်ပြန်ပျက်စီးသော စိတ်သဘောထားကြောင့် ဖြစ်ပေါ်သော ထိုရှုထောင့်များစွာရှိသည့် အယူအဆများ၊ ခံစားချက်များ၊ အမြင်များသည် သမ္မာတရားနှင့် ဘုရားနှုတ်ကပတ်တော်ကို သင် လက်တွေ့လုပ်ဆောင်ရာ၌ အမျိုးမျိုးသော ပုံစံများဖြင့် အစဉ်နှောင့်ယှက်လိမ့်မည်။ ထိုသို့ နှောင့်ယှက်သောအခါ သင်ကိုယ်တိုင် သတိမထားမိဘဲ သမ္မာတရားအား လိုက်စားခြင်းကို ဝင်ရောက်စွက်ဖက်ပြီး အဟန့်အတားဖြစ်စေသောအရာများစွာကို ရင်ဆိုင်ရမည်။ ထိုအဟန့်အတားများ ပေါ်လာသောအခါ သင်သည် ယခုကဲ့သို့ သမ္မာတရားကို လက်တွေ့လုပ်ဆောင်ခြင်းသည် လွယ်ကူသည်ဟု ဆိုမည်မဟုတ်တော့ပေ။ သင်သည် အလွန်ပင် အလွယ်တကူ ပြောမည်မဟုတ်ပေ။ ထိုအချိန်တွင် သင်သည် ဒုက္ခခံစားနေရပြီး ဝမ်းနည်းနေလိမ့်မည်။ အစာမစားနိုင်ဘဲ ကောင်းစွာအိပ်နိုင်မည်မဟုတ်ပေ။ လူအချို့သည် ဘုရားသခင်အား ယုံကြည်ခြင်းသည် ခက်ခဲလွန်းသည်မြင်ပြီး လက်လျှော့ချင်စိတ် ရှိကောင်းရှိနိုင်သည်။ လူများစွာတို့သည် သမ္မာတရားကို လက်တွေ့လုပ်ဆောင်ပြီး စစ်မှန်မှုသို့ ဝင်ရောက်ရန် ကြီးစွာ ဒုက္ခခံခဲ့ကြသည်၊ မရေမတွက်နိုင်အောင် ပြုပြင်ခြင်းကို ခံရသည်၊ ၎င်းတို့၏ စိတ်နှလုံးတွင် မရေမတွက်နိုင်သော တွန်းလှန်တိုက်ခိုက်မှုများ ရှိခဲ့ကြသည်၊ မရေမတွက်နိုင်သော မျက်ရည်များ ကျခဲ့ကြသည်ဟု ငါ လက်ခံယုံကြည်သည်။ ဤသို့မဟုတ်လော။ (ဟုတ်သည်။) ဤညှဉ်းပန်းမှုကို ကြုံရခြင်းသည် လိုအပ်သော ဖြစ်စဉ်တစ်ခုဖြစ်သည်။ ခြွင်းချက်မရှိဘဲ လူတိုင်း ဖြတ်သန်းရမည်။ ပညတ်တော်ခေတ်တွင် ဒါဝိဒ်က အမှားတစ်ခုလုပ်ခဲ့သည်။ နောက်ပိုင်းတွင် နောင်တရပြီး ဘုရားသခင်ထံ ဝန်ချခဲ့သည်။ သူသည် မည်မျှ ငိုကြွေးခဲ့သနည်း။ မူရင်းစာသားတွင် မည်သို့ ဖော်ပြသနည်း။ (“အကျွန်ုပ်ခုတင်ကို ကိုယ်မျက်ရည်၌ တညဉ့်လုံးမျှော၍၊ အိပ်ရာကိုလည်း မွန်းစေပါ၏။” (ဆာလံကျမ်း ၆:၆) ဟူ၍ဖြစ်သည်။) သူ၏ အိပ်ရာကို မွန်းစေရန်အတွက် မျက်ရည် မည်မျှကျခဲ့သနည်း။ ဤသည်မှာ ထိုစဉ်က သူခံစားခဲ့ရသော နောင်တနှင့် စိတ်ဆင်းရဲမှု၏ ပြင်းထန်မှု၊ လေးနက်မှုကို ထင်ရှားစေသည်။ သင်တို့သည် ထိုမျှ မျက်ရည်ကျခဲ့ဖူးသလော။ သင်တို့ ကျခဲ့သည့် မျက်ရည်အရေအတွက်သည် သူ၏ တစ်ရာပုံတစ်ပုံပင်မရှိပေ။ ဤသည်မှာ သင်တို့၏ ဖောက်ပြန်ပျက်စီးသော စိတ်သဘောထားများ၊ ဇာတိပကတိနှင့် ပြစ်မှားမှုများကို သင်တို့ မုန်းတီးသည့် အတိုင်းအတာသည် လုံလောက်ဖို့ အလွန်အလှမ်းဝေးကြောင်း၊ သမ္မာတရားအား လက်တွေ့လုပ်ဆောင်ခြင်းတွင် သင်တို့၏ စိတ်ဓာတ်ခိုင်မာမှုနှင့် ဇွဲလုံ့လသည် လုံလောက်ဖို့ အလွန်အလှမ်းဝေးကြောင်းတို့ကို ပြသည်။ သင်တို့သည် စံနှုန်း မပြည့်မီသေးပေ။ သင်တို့သည် ပေတရုနှင့် ဒါဝိဒ်၏ အဆင့်သို့ရောက်ရန် အလွန်အလှမ်းဝေးသည်။ ဤသို့ဆိုလျှင် ယနေ့မိတ်သဟာယကို ဤတွင် အဆုံးသတ်ကြစို့။

၂၀၂၂ခုနှစ်၊ ဧပြီလ ၁၆ရက်နေ့


သမ္မာတရား လိုက်စားခြင်းဆိုသည်မှာ (၉)

လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း

၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ

ည။ “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဟူသည်ကို စိစစ်ခြင်း

ယခုတွင် အချိန်အတန်ကြာအထိ ကိုယ်ကျင့်တရား အပြုအမူ၏ အကြောင်းအရာနှင့်ပတ်သက်ပြီး ငါတို့ မိတ်သဟာယပြုခဲ့ကြသည်။ ယခင်တစ်ခေါက်က “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုသည့် ဆိုရိုးစကားအကြောင်းကို ငါတို့ မိတ်သဟာယပြုခဲ့ကြသည်။ ယနေ့တွင် လူသား၏ ကိုယ်ကျင့်တရား အပြုအမူအတွက် ရိုးရာယဉ်ကျေးမှု၏ အခြားသတ်မှတ်ချက်တစ်ခုဖြစ်သော “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ဆိုရိုးစကားအကြောင်းကို ငါတို့ မိတ်သဟာယဖွဲ့ကြသည်။ လူတို့၏ ကိုယ်ကျင့်တရား အပြုအမူ၏ မည်သည့်ကဏ္ဍက ဤဆိုရိုးစကားနှင့် သက်ဆိုင်သနည်း။ ယင်းသည် လူတို့ကို သဘောထားကြီးပြီး သည်းခံဖို့ တောင်းဆိုသလော။ (တောင်းဆိုပါသည်။) ဤသည်မှာ လူ့သဘာဝ၏ ရက်ရောမှုနှင့် ဆက်စပ်သော သတ်မှတ်ချက်ဖြစ်သည်။ ဤသတ်မှတ်ချက်အတွက် စံနှုန်းမှာ အဘယ်နည်း။ အဓိကအချက်က မည်သည့်နေရာတွင်ရှိသနည်း။ (တတ်နိုင်သည့်နေရာတိုင်းတွင် သက်ညှာပါ။) မှန်သည်။ ဤသည်မှာ တတ်နိုင်သည့်နေရာတိုင်းတွင် သက်ညှာသင့်သည်၊ ပြီးလျှင် လူတို့အား ထွက်ပေါက်မပေးသည်အထိ အလွန်ရန်မူခြင်းမရှိသင့် ဟူ၍ ဖြစ်သည်။ ကိုယ်ကျင့်တရား အပြုအမူနှင့်ပတ်သက်သော ဤဆိုရိုးစကားသည် လူတို့အား သဘောထားကြီးရန်နှင့် သေးသိမ်သော နာကြည်းချက်များ မထားရှိရန် တောင်းဆိုသည်။ လူတို့နှင့် ပတ်သက်သောအခါတွင်၊ သို့မဟုတ် သင်၏ အလုပ်ကို လုပ်ဆောင်သောအခါတွင် အငြင်းပွားခြင်းဖြစ်စေ၊ သဘောထားကွဲလွဲခြင်းဖြစ်စေ၊ အာဃာတထားခြင်းဖြစ်စေ ဖြစ်ပေါ်လျှင် အလွန်တောင်းဆိုခြင်း မပြုနှင့်။ စိတ်အနှောင့်အယှက်ဖြစ်စေသူနှင့် ဆက်ဆံရာတွင် အလွန်အကျွံဖြစ်ခြင်း သို့မဟုတ် ကြမ်းတမ်းခြင်းတို့ကို မပြုနှင့်။ လိုအပ်သောအခါတွင် သက်ညှာလော့။ လိုအပ်သောအခါတွင် ရက်ရောလော့။ ပြီးလျှင် ကမ္ဘာလောကအပေါ် အလေးထားပြီး လူသားမျိုးနွယ်အပေါ် အလေးထားလော့ ဟူ၍ဖြစ်သည်။ လူတို့သည် ဤသို့သော ကြီးမားသော ရက်ရောမှုရှိသလော။ (မရှိပါ။) လူတို့သည် ဤသို့ ကြီးမားသော ရက်ရောမှုမရှိပေ။ ဤသို့သောအရာမျိုးကို တောင့်ခံရန်အတွက် လူသား၏ ဗီဇ၏ အရည်အချင်းသည် မည်မျှကြီးသည်နှင့် မည်သည့်အတိုင်းအတာက သာမန်ဖြစ်သည်ဆိုသည်ကို လူတို့ သေချာမသိပေ။ သင့်အား ထိခိုက်ခဲ့သော၊ သင့်အား ရန်လိုမှုဖြင့် ဆက်ဆံခဲ့သော၊ သို့မဟုတ် သင်၏ အကျိုးစီးပွားများကို ထိပါးသောသူတစ်ယောက်အပေါ် သာမန်လူတို့၏ အခြေခံသဘောထားမှာ အဘယ်နည်း။ မုန်းတီးခြင်းဖြစ်သည်။ လူတို့၏ စိတ်နှလုံးတွင် မုန်းတီးခြင်းဖြစ်သောအခါ ၎င်းတို့သည် “တတ်နိုင်သည့်နေရာတိုင်းတွင် သက်ညှာပါ” ဆိုသည်ကို စွမ်းဆောင်နိုင်သလော။ ဤသည်မှာ ရရှိရန် မလွယ်ကူပေ။ လူအများစုက ဤအရာကို မရရှိနိုင်ပေ။ လူအများစုနှင့် ပတ်သက်လျှင် ၎င်းတို့သည် အခြားလူကို သက်ညှာပြီး ကျေအေးလိုက်ရန် ၎င်းတို့၏ လူ့သဘာဝတွင်ရှိသော ၎င်းတို့ပိုင်ဆိုင်သည့် အသိစိတ်နှင့် ဆင်ခြင်တုံတရားကို ၎င်းတို့ အမှီပြုနိုင်သလော။ (မပြုနိုင်ပါ။) သို့သော် ဤအရာကို စွမ်းဆောင်ရရှိနိုင်ခြင်း မရှိဟု ပြောလျှင် အလုံးစုံ တိကျခြင်းမရှိပေ။ အဘယ်ကြောင့် အလုံးစုံ တိကျခြင်းမရှိသနည်း။ ဤအရာအားလုံးက ပြဿနာသည် မည်သည့်အရာဖြစ်သည်၊ မည်မျှသေးငယ်သည်၊ သို့မဟုတ် မည်မျှအရေးကြီးသည် ဆိုသည့်အပေါ်တွင် မူတည်သည်။ ပြီးလျှင် ပြဿနာများသည် ဆိုးရွားမှုအဆင့် မတူညီခြင်းများရှိသည်။ ထို့ကြောင့် မည်မျှဆိုးရွားသည်ဆိုသည့်အပေါ်တွင် မူတည်သည်။ လူတစ်ယောက်က သင့်အား သူ၏ စကားလုံးများဖြင့် ရံဖန်ရံခါသာ ထိခိုက်လျှင် သင်သည် အသိစိတ်နှင့် ဆင်ခြင်တုံတရား ရှိသောသူဖြစ်လျှင် သင်သည် “သူသည် မလိုမုန်းထားခြင်းကြောင့် ဖြစ်ခြင်းမဟုတ်။ သူပြောသည့်အရာသည် ရည်ရွယ်၍ ပြောခြင်းမဟုတ်။ လွှတ်ခနဲ ပြောလိုက်ခြင်းသာ ဖြစ်သည်။ ငါတို့ ဆက်ဆံရေး အဆင်ပြေခဲ့သည့် နှစ်များအားလုံးကို ထောက်ဆ၍၊ ဤအရာတို့ကို ထောက်ဆ၍၊ ဤအရာ၊ သို့မဟုတ် ထိုအရာတို့ကို ထောက်ဆ၍ ငါ သူ့အား စိတ်ထဲ မှတ်မထားတော့ပေ။ ‘ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ’ ဆိုသည့် ဆိုရိုးစကားအတိုင်းပင်ဖြစ်သည်။ ဤသည်မှာ မှတ်ချက်တစ်ခုသာ ဖြစ်သည်။ ငါ၏ အဆင့်အတန်း၊ သို့မဟုတ် အနာဂတ် ရှေ့ရေးများကို ထိခိုက်ဖို့ မဆိုထားနှင့် ငါ၏ ဂုဏ်သိက္ခာကိုပင် မထိခိုက်၊ သို့မဟုတ် ငါ၏ အကျိုးစီးပွားများကိုပင် လုံးဝ မထိခိုက်ပေ။ ထို့ကြောင့် အပြစ်မယူဘဲ ခွင့်လွှတ်လိုက်မည်” ဟူ၍ စဉ်းစားလိမ့်မည်။ ဤသို့သော အသေးအဖွဲကိစ္စများကို ရင်ဆိုင်ရသောအခါတွင် လူတို့သည် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ဆိုရိုးစကားကို လိုက်နာနိုင်သည်။ သို့သော် လူတစ်ယောက်က သင်၏ အလွန်အရေးပါသော အကျိုးစီးပွားများကို၊ သို့မဟုတ် သင်၏ မိသားစုကို အမှန်တကယ် ထိခိုက်လျှင်၊ သို့မဟုတ် သင့်အပေါ်သို့ ၎င်းတို့ပြုလုပ်သော ထိခိုက်မှုသည် သင်၏ တစ်ဘဝလုံးအပေါ် သက်ရောက်လျှင် သင်သည် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ဆိုရိုးစကားကို လိုက်နာနိုင်သေးသလော။ ဥပမာ လူတစ်ယောက်က သင်၏ မိဘများကို သတ်ပြီး သင်၏ ကျန်သည့်မိသားစုဝင်များအား သတ်ဖြတ်လိုလျှင် ထိုသို့သောလူတစ်ယောက်အတွက် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ဆိုရိုးစကားကို အသုံးချနိုင်သလော။ (အသုံးမချနိုင်ပါ။) အသွေးအသားရှိသော မည်သည့်သာမန်လူမဆို ဤသို့ လုပ်ဆောင်နိုင်မည်မဟုတ်ပေ။ ဤဆိုရိုးစကားသည် လူတို့၏ အရိုးစွဲနေသော မုန်းတီးမှုကို လုံးဝ မချုပ်ထိန်းနိုင်ပေ။ ပြီးလျှင် ဤကိစ္စနှင့်ပတ်သက်ပြီး လူတို့၏ သဘောထားများနှင့် ထင်မြင်ချက်များအပေါ် လွှမ်းမိုးနိုင်ဖို့ဆိုသည်မှာ ပို၍ပင် မဖြစ်နိုင်ဆိုသည်မှာ ပြောစရာမလိုပေ။ လူတစ်ယောက်သည် တမင်ဖြစ်စေ၊ တမင်မဟုတ်သည်ဖြစ်စေ သင်၏ အကျိုးစီးပွားများကို ထိခိုက်လျှင်သော်လည်းကောင်း၊ သင်၏ အနာဂတ် ရှေ့ရေးများကို ထိခိုက်လျှင်သော်လည်းကောင်း၊ တမင်သက်သက်ဖြစ်စေ၊ ထိုသို့မဟုတ်သည်ဖြစ်စေ သင့်အား ကိုယ်ထိလက်ရောက် ထိခိုက်လျှင်သော်လည်းကောင်း၊ သင့်အား မသန်စွမ်းဖြစ်စေလျှင်သော်လည်းကောင်း၊ ဒဏ်ရာစွဲကျန်စေလျှင်သော်လည်းကောင်း၊ သင်၏ စိတ်နှင့် နှလုံးသားအတွင်းထဲတွင် အရိပ်လွှမ်းမိုးစေလျှင်သော်လည်းကောင်း “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ဆိုရိုးစကားကို လိုက်နာနိုင်သလော။ (မလိုက်နာနိုင်ပါ။) သင် မလိုက်နာနိုင်ပေ။ ထို့ကြောင့် ရိုးရာယဉ်ကျေးမှုက လူတို့ကို ၎င်းတို့၏ ကိုယ်ကျင့်တရား အပြုအမူတွင် သည်းခံပြီး သဘောထားကြီးဖို့ သတ်မှတ်ပြဋ္ဌာန်းသော်လည်း လူတို့က လုပ်ဆောင်နိုင်သလော။ ဤသည်မှာ လုပ်ဆောင်ရန် လွယ်ကူသောအရာ မဟုတ်ပေ။ ဤကိစ္စသည် ပါဝင်ပတ်သက်သောသူအပေါ် မည်မျှထိခိုက်ပြီး အကျိုးသက်ရောက်စေသည်နှင့် သူ၏ အသိစိတ်နှင့် ဆင်ခြင်တုံတရားက တောင့်ခံနိုင်ခြင်းရှိမရှိတို့အပေါ်တွင် မူတည်သည်။ ကြီးမားစွာ ထိခိုက်မှုမရှိသကဲ့သို့ ထိုသူက ခံယူနိုင်လျှင်၊ သူ၏ လူ့သဘာဝက တောင့်ခံနိုင်သည့်အရာထက် မကျော်လွန်လျှင်၊ ဆိုလိုသည်မှာ သာမန်အရွယ်ရောက်သူတစ်ယောက်အနေဖြင့် ဤအရာများကို သည်းခံနိုင်ပြီး မကျေနပ်မှုနှင့် မုန်းတီးမှုတို့ ပပျောက်နိုင်ကာ စွန့်လွှတ်ရန် အတော်အတန်လွယ်ကူလျှင် ၎င်းတို့သည် အခြားလူအပေါ် သည်းခံပြီး သက်ညှာနိုင်သည်။ မည်သည့်အရာကို လုပ်ဆောင်ရမည်ဆိုသည်နှင့်ပတ်သက်ပြီး သင့်အား ချုပ်ထိန်းရန်၊ သွန်သင်ပေးရန်၊ သို့မဟုတ် လမ်းပြရန် ရိုးရာယဉ်ကျေးမှုမှ ကိုယ်ကျင့်တရား အပြုအမူနှင့်သက်ဆိုင်သည့် မည်သည့်ဆိုရိုးစကားမျှ မပါဝင်ဘဲ ဤအရာကို သင်လုပ်ဆောင်နိုင်သည်။ အဘယ်ကြောင့်ဆိုသော် ဤသည်မှာ ပုံမှန်လူ့သဘာဝက ပိုင်ဆိုင်သည့်အရာတစ်ခုဖြစ်ပြီး စွမ်းဆောင်ရရှိနိုင်သည့်အရာ ဖြစ်သောကြောင့်ဖြစ်သည်။ ဤကိစ္စသည် သင့်အား အလွန်ပြင်းပြင်းထန်ထန် မထိခိုက်လျှင်၊ သို့မဟုတ် သင့်အပေါ်သို့ ရုပ်ပိုင်း၊ စိတ်ပိုင်း၊ ဝိညာဉ်ပိုင်းတွင် ကြီးမားသောသက်ရောက်မှုမရှိလျှင် ဤအရာကို သင် လွယ်ကူစွာ လုပ်ဆောင်နိုင်သည်။ သို့ရာတွင် သင့်အပေါ်သို့ ရုပ်ပိုင်း၊ စိတ်ပိုင်း၊ ဝိညာဉ်ရေးပိုင်းတွင် ကြီးမားသော သက်ရောက်မှုရှိပြီး သင်၏ တစ်ဘဝလုံး၌ သင့်အား ဒုက္ခပေးလျှင်လည်းကောင်း၊ သင့်အား မကြာခဏ စိတ်ဓာတ်ကျစေပြီး မခံမရပ်နိုင် ဖြစ်စေလျှင်လည်းကောင်း၊ ထိုအရာကြောင့် သင်သည် မကြာခဏ စိတ်ဖိစီးပြီး မျှော်လင့်ချက်မဲ့လျှင်လည်းကောင်း၊ ထိုအရာကြောင့် သင်သည် ဤလူသားမျိုးနွယ်နှင့် ဤကမ္ဘာလောကကို ရန်လိုမှုဖြင့် ဆက်ဆံလျှင်လည်းကောင်း၊ သင်၏ စိတ်နှလုံးတွင် ငြိမ်သက်ခြင်းဖြစ်စေ၊ ပျော်ရွှင်ခြင်းဖြစ်စေ မရှိလျှင်လည်းကောင်း၊ သင်၏ တစ်ဘဝလုံးနီးပါးတွင် မုန်းတီးခြင်းဖြင့် အသက်ရှင်နေထိုင်လျှင်လည်းကောင်း၊ ဆိုလိုသည်မှာ ဤကိစ္စသည် ပုံမှန်လူ့သဘာဝက တောင့်ခံနိုင်သည့်အရာထက် ကျော်လွန်သွားလျှင်လည်းကောင်း အသိစိတ်နှင့် ဆင်ခြင်တုံတရား ရှိသူတစ်ယောက်အနေဖြင့် တတ်နိုင်သည့်နေရာတိုင်းတွင် သက်ညှာရန် အလွန်ခက်ခဲသည်။ ဤအရာကို လူအချို့က လုပ်ဆောင်နိုင်လျှင် ၎င်းတို့သည် ခြွင်းချက်များသာဖြစ်သည်။ သို့သော် ဤအရာကို မည်သည့်အရာအပေါ်တွင် အခြေခံရမည်နည်း။ မည်သည့် အခြေအနေမျိုးကို ဖြည့်ဆည်းရမည်နည်း။ လူအချို့က “ဤသို့ဆိုလျှင် ၎င်းတို့သည် ဗုဒ္ဓဘာသာကို လက်ခံသင့်ပြီး ဗုဒ္ဓကဲ့သို့ ဉာဏ်အလင်းပွင့်သူဖြစ်ရန်အတွက် မုန်းတီးခြင်းကို လက်လွှတ်သင့်သည်” ဟု ပြောသည်။ ဤသည်မှာ သာမန်လူအများစုကြားတွင် လွတ်မြောက်ခြင်း လမ်းကြောင်းတစ်ခု ဖြစ်ကောင်းဖြစ်နိုင်သည်။ သို့သော် ဤသည်မှာ လွတ်မြောက်ခြင်းသာဖြစ်သည်။ စကားမစပ် “လွတ်မြောက်ခြင်း” ဆိုသည့် ဤဝေါဟာရမှာ မည်သည့်အရာကို ဆိုလိုသနည်း။ လောကီဆိုင်ရာ အငြင်းပွားမှုများ၊ မုန်းတီးမှုနှင့် သတ်ဖြတ်မှုများကို ရှောင်ကြဉ်ခြင်းဟု ဆိုလိုပြီး “မမြင်ရလျှင် စိတ်ထဲမရှိ” ဆိုသည့် ဆိုရိုးစကားနှင့် ညီမျှသည်။ ဤသို့သော အမှုအရာများကို ရှောင်ကြဉ်ပြီး မမြင်တွေ့နိုင်လျှင် သင်၏ အတွင်းကျဆုံးသော ခံစားချက်များအပေါ် သက်ရောက်မှု အနည်းငယ်သာရှိမည်ဖြစ်ပြီး အချိန်ကုန်ဆုံးသည်နှင့်အမျှ သင်၏ မှတ်ဉာဏ်တွင် တဖြည်းဖြည်းချင်း မှေးမှိန်သွားမည်။ သို့သော် ဤသည်မှာ “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ဆိုရိုးစကားကို လိုက်နာခြင်းမဟုတ်ပေ။ လူတို့သည် ဤအမှုကိစ္စကို သက်ညှာရန်၊ သို့မဟုတ် ခွင့်လွှတ်ရန်၊ သည်းခံရန်၊ အပြီးအပိုင် လက်လွှတ်ရန် မတတ်နိုင်ပေ။ ဤအမှုကိစ္စများသည် လူတို့၏ စိတ်နှလုံး၏ အတွင်းဆုံးကျသော နေရာများတွင်သာ မှေးမှိန်သွားပြီး ထိုအရာများကို ဂရုမစိုက်တော့ပေ။ သို့မဟုတ် လူတို့သည် မုန်းတီးခြင်းဖြင့် အသက်ရှင်ခြင်း၊ ချစ်ခြင်း၊ မုန်းခြင်းနှင့်သက်ဆိုင်သော ဤလောကီဆိုင်ရာ သဘောထားများအပေါ် စိတ်စွဲနေခြင်းတို့ကို စိတ်မပါစွာဖြင့် ရပ်တန့်သည်မှာ ဗုဒ္ဓဝါဒသွန်သင်မှုအချို့ကြောင့်သာဖြစ်သည်။ ဤသည်မှာ ချစ်ခြင်း၊ မုန်းခြင်းတို့ဖြင့် ပြည့်နေသော သဘောထားကွဲလွဲပြီး ပဋိပက္ခဖြစ်နေသည့် ဤနေရာများကို ရှောင်ရန် မိမိကိုယ်ကို တွန့်ဆုတ်စွာဖြင့် ခိုင်းစေနေခြင်းသာ ဖြစ်သည်။ သို့သော် ဤသည်မှာ “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ဆိုရိုးစကားကို အသုံးချနိုင်သည်ဟု မဆိုလိုပေ။ အဘယ်ကြောင့်နည်း။ ပုံမှန်လူ့သဘာဝနှင့် ပတ်သက်လျှင် လူတစ်ယောက်၏ ခန္ဓာ၊ စိတ်၊ ဝိညာဉ်အပေါ်သို့ မခံနိုင်လောက်သော ဖိအား၊ သို့မဟုတ် ဒဏ်ရာကဲ့သို့သော ဆိုးရွားသော ထိခိုက်မှုဖြစ်စေသော အရာတစ်ခုသည် သူ့အပေါ်တွင် ဖြစ်ပျက်လျှင် သူသည် မည်သည့်အစွမ်းများကို ပိုင်ဆိုင်ပါစေ ယင်းကို မခံနိုင်ပေ။ “မခံနိုင်” ဆိုသည်မှာ မည်သည့်အရာကို ငါဆိုလိုသနည်း။ လူတို့၏ ပုံမှန်လူ့သဘာဝ၊ စိတ်ကူးနှင့် အမြင်များသည် ဤအရာများကို တောင့်မခံနိုင်ပေ၊ သို့မဟုတ် မလွင့်ပျယ်စေနိုင်ပေဟု ဆိုလိုသည်။ လူသားမျိုးနွယ်၏ ဘာသာစကားတွင် ၎င်းတို့သည် ဤအရာကို မခံနိုင်၊ လူသား၏ သည်းခံခြင်း၏ နောက်ဆုံးအတိုင်းအတာကို ကျော်လွန်သည်ဟု ဆိုနိုင်သည်။ ယုံကြည်သူများ၏ ဘာသာစကားတွင် ၎င်းတို့သည် ဤအမှုကိစ္စကို နားမလည်နိုင်ခြင်း၊ မရိပ်စားမိနိုင်ခြင်း၊ သို့မဟုတ် လက်မခံနိုင်ခြင်းပင်ဖြစ်သည်ဟု ဆိုနိုင်သည်။ ထို့ကြောင့် ဤမုန်းတီးခြင်း ခံစားချက်များကို ခုခံရန်၊ သို့မဟုတ် လွင့်ပျယ်စေရန် ဖြစ်နိုင်သောနည်းလမ်းမရှိသောကြောင့် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဟူသည့် ဆိုရိုးစကားကို လိုက်နာဖို့ ဖြစ်နိုင်သလော။ (မဖြစ်နိုင်ပါ။) ဤအရာကို မရရှိနိုင်ခြင်းနှင့်ပတ်သက်ပြီး သွယ်ဝိုက်ညွှန်းဆိုသည့်အရာမှာ မည်သည့်အရာဖြစ်သနည်း။ ဆိုလိုသည်မှာ ပုံမှန်လူ့သဘာဝသည် ဤရက်ရောမှုမျိုးကို ပိုင်ဆိုင်မှုမရှိခြင်းဖြစ်သည်။ ဥပမာ တစ်စုံတစ်ယောက်က သင်၏ မိဘများကို သတ်ပြီး တစ်မိသားစုလုံးကို သတ်ဖြတ်ပစ်သည် ဆိုပါစို့။ သင်သည် ဤသို့သောအရာမျိုးကို လက်လွှတ်နိုင်သလော။ ထိုမုန်းတီးခြင်းကို ပပျောက်စေရန် ဖြစ်နိုင်သလော။ သင်သည် သင်၏ ခန္ဓာ၊ စိတ်၊ သို့မဟုတ် ဝိညာဉ်တွင် ခံစားချက်မရှိဘဲ သာမန်လူတို့အား ကြည့်သကဲ့သို့ သင်၏ ရန်သူအား ကြည့်နိုင်သလော၊ သို့မဟုတ် သာမန်လူတို့အပေါ် သင် ထင်မြင်သကဲ့သို့ သင်၏ ရန်သူအပေါ် ထင်မြင်နိုင်သလော။ (မထင်မြင်နိုင်ပါ။) ဗုဒ္ဓဘာသာကို ယုံကြည်ပြီး ကံကို ၎င်းတို့ကိုယ်တိုင်၏ မျက်စိဖြင့် မြင်တွေ့ကာ ဤသို့ဖြင့် လက်စားချေပြီး သတ်ဖြတ်သည့် စိတ်ကူးကို စွန့်လွှတ်နိုင်ခြင်းမရှိလျှင် မည်သူမျှ ဤသို့ မလုပ်ဆောင်နိုင်ပေ။ လူအချို့က ပြောသည်။ “ငါသည် စိတ်ထားကောင်းသောကြောင့် တစ်စုံတစ်ယောက်က ငါ၏ မိဘများကို သတ်လျှင် ငါသည် သူ့ကို ညှာတာနိုင်ပြီး လက်စားချေမည်မဟုတ်ပေ။ အဘယ်ကြောင့်ဆိုသော် ကံကို အလွန်ပင် ယုံကြည်သောသူတစ်ယောက် ဖြစ်သောကြောင့်ဖြစ်သည်။ ‘ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ’ ဆိုသည့် ဆိုရိုးစကားသည် လုံးဝ ပြီးပြည့်စုံသည်။ လက်စားချေခြင်းက လက်စားချေခြင်းကို ထပ်မံပေါက်ဖွားစေလျှင် အဆုံးရှိဦးမည်လော။ ထို့အပြင် သူသည် သူ၏အမှားကို ဝန်ခံခဲ့ပြီး ဒူးထောက်၊ လက်ထောက်ကာ သူ့အား ခွင့်လွှတ်ရန်ပင် အသနားခံခဲ့သည်။ ဤအမှုကိစ္စသည် ယခုတွင် တည်ငြိမ်သွားပြီဖြစ်သည်။ ငါသည် သူ့ကို သက်ညှာမည်” ဟူ၍ ဖြစ်သည်။ လူတို့သည် ဤမျှ သဘောထားကြီးနိုင်သလော။ (မကြီးနိုင်ပါ။) ၎င်းတို့သည် ဤသို့ မလုပ်ဆောင်နိုင်ပေ။ သူ့ကို သင် ဖမ်းမိသည်နှင့် မည်သည့်အရာကို သင်လုပ်ကောင်း လုပ်နိုင်သည်ဆိုသည်ကို ထားလော့၊ သူ့အား သင်မဖမ်းမိခင်တွင်ပင် နေ့စဉ် စဉ်ဆက်မပြတ် သင်စဉ်းစားနိုင်သည်မှာ လက်စားချေရန်သာဖြစ်သည်။ ဤအမှုကိစ္စသည် သင့်အား အလွန်အမင်း နာကျင်စေပြီး အလွန်အမင်း သက်ရောက်ခဲ့သောကြောင့် သင်သည် သာမန်လူတစ်ယောက်အနေဖြင့် အသက်ရှင်သရွေ့ သေချာပေါက် လုံးဝ မေ့မည်မဟုတ်ပေ။ သင်၏ အိပ်မက်များတွင်ပင် သင်၏မိသားစု အသတ်ခံရပြီး သင်က လက်စားချေနေသည့် ပုံရိပ်များကို မြင်တွေ့လိမ့်မည်။ ဤအမှုကိစ္စသည် သင်၏ နောက်ဆုံးထွက်သက်အထိတိုင်အောင် သင်၏ ကျန်သည့် ဘဝတစ်လျှောက်လုံးတွင် သင့်အား သက်ရောက်မှုရှိနိုင်သည်။ ဤသို့သော မုန်းတီးခြင်းသည် လက်လွှတ်၍ မရနိုင်ခြင်းပင်ဖြစ်သည်။ ဤအရာလောက် အနည်းငယ် မဆိုးသော အမှုကိစ္စများရှိသည်မှာ မှန်သည်။ ဥပမာ လူတစ်ယောက်က လူအများရှေ့တွင် သင့်မျက်နှာကို ရိုက်သည်၊ လူတိုင်းရှေ့တွင် သင့်အား ကသိကအောက်ဖြစ်စေပြီး အရှက်ရစေသည်၊ ပြီးလျှင် အကြောင်းပြချက်မရှိ သင့်အား စော်ကားသည်ဆိုပါစို့။ ထိုအချိန်ကစပြီး လူများစွာက သင့်အား ခွဲခြားဆက်ဆံသော အကြည့်များဖြင့် ကြည့်ပြီး သင့်အား လှောင်ပြောင်ခြင်းပင် ပြုလုပ်သည်။ ထို့ကြောင့် သင်သည် လူအများကြားတွင် နေရမည်ကို ရှက်ရွံ့သည်။ ဤသည်မှာ သင်၏ မိဘများနှင့် မိသားစုဝင်များကို သတ်ခြင်းနှင့်စာလျှင် ထိုမျှ မဆိုးပေ။ ဤသည်ပင်လျှင် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ဆိုရိုးစကားကို လိုက်နာရန် ခက်ခဲသည်။ အဘယ်ကြောင့်ဆိုသော် သင့်အပေါ်တွင် ဖြစ်ပျက်ခဲ့သော ဤအရာများသည် ပုံမှန်လူ့သဘာဝ၏ သည်းခံနိုင်သော အတိုင်းအတာထက် ကျော်လွန်နေပြီဖြစ်သောကြောင့် ဖြစ်သည်။ ၎င်းတို့သည် သင့်အား ကြီးမားသော ရုပ်ပိုင်းဆိုင်ရာနှင့် စိတ်ပိုင်းဆိုင်ရာ ထိခိုက်မှုဖြစ်စေခဲ့ပြီး သင်၏ ဂုဏ်သိက္ခာနှင့် စရိုက်လက္ခဏာကို အလွန်ပင် အနာတရဖြစ်စေသည်။ ထိုအရာများကို သင် မေ့နိုင်ဖို့၊ သို့မဟုတ် လက်လွှတ်နိုင်ဖို့ မဖြစ်နိုင်ပေ။ ထို့ကြောင့် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ဆိုရိုးစကားကို လိုက်နာရန် သင့်အတွက် အလွန်ခက်ခဲသည်။ ဤသည်မှာ ပုံမှန်ပင်ဖြစ်သည်။

ယခုတွင် ငါတို့ မိတ်သဟာယပြုခဲ့သည့် ဤရှုထောင့်များကို ကြည့်လျှင် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ရိုးရာ တရုတ် ယဉ်ကျေးမှုတွင် ညွှန်းဆိုသည့် ကိုယ်ကျင့်တရား အပြုအမူနှင့်ပတ်သက်သော ဆိုရိုးစကားသည် လူတို့ကို ချုပ်ထိန်းပြီး ဉာဏ်အလင်းဖွင့်ပြသည့် အယူဝါဒတစ်ခု ဖြစ်သည်။ ယင်းသည် အသေးစား အငြင်းပွားမှုများနှင့် အသေးအဖွဲဖြစ်သော ပဋိပက္ခများကိုသာ ဖြေရှင်းပေးနိုင်သည်။ သို့သော် အလွန်ပင် မုန်းတီးခြင်းရှိသော လူတို့နှင့်ပတ်သက်လျှင် သက်ရောက်မှုလုံးဝမရှိပေ။ ဤသတ်မှတ်ချက်ကို တင်ပြသူတို့သည် လူ၏ လူ့သဘာဝကို အမှန်တကယ် နားလည်သလော။ ဤသတ်မှတ်ချက်ကို အဆိုပြုသောသူတို့သည် လူသား၏ အသိစိတ်နှင့် ဆင်ခြင်တုံတရား၏ သည်းခံနိုင်သော အတိုင်းအတာက မည်မျှကြီးသည်ကို မသိနားမလည်ခြင်း လုံးဝမဟုတ်ဟု ဆိုနိုင်သည်။ ဤသဘောတရားကို တင်ပြခြင်းသည် ၎င်းတို့ကို အတွေ့အကြုံများပြီး မြင့်မြတ်သည့်ပုံစံရှိစေပြီး လူတို့၏ ထောက်ခံမှုနှင့် မြှောက်ပင့်မှုကို ရရှိနိုင်ခြင်းသာဖြစ်သည်။ အမှန်မှာ တစ်စုံတစ်ယောက်သည် လူတစ်ယောက်၏ ဂုဏ်၊ သို့မဟုတ် အကျင့်သိက္ခာကို ထိခိုက်လျှင်၊ သူ၏ အကျိုးစီးပွားကို ထိခိုက်လျှင်၊ သို့မဟုတ် သူ၏ အနာဂတ် ရှေ့ရေးများနှင့် သူ၏ တစ်ဘဝလုံးကိုပင် သက်ရောက်မှုရှိလျှင် လူ့သဘာဝ၏ ရှုထောင့်အရ ထိခိုက်နစ်နာသောဘက်က လက်တုံ့ပြန်ရမည်ဆိုသည်ကို ၎င်းတို့ ကောင်းစွာသိသည်။ သူ့တွင် အသိစိတ်နှင့် ဆင်ခြင်တုံတရား မည်မျှရှိပါစေ သူသည် အသာတကြည် ခံယူမည်မဟုတ်ပေ။ အများဆုံးအနေဖြင့် သူ၏ လက်စားချေမှုအတိုင်းအတာနှင့် နည်းလမ်းတို့သာ ကွဲပြားလိမ့်မည်။ ဤလက်တွေ့ လူ့အဖွဲ့အစည်းတွင်၊ လူတို့နေထိုင်သည့် ဤ အလွန်အမင်းမှောင်မိုက်ပြီး ဆိုးယုတ်သော လူမှုပတ်ဝန်းကျင်နှင့် လူမှုဆိုင်ရာ အခြေအနေတွင်၊ လူ့အခွင့်အရေး မရှိသောနေရာတွင် လူတို့သည် ထိခိုက်ခံရသည့်အခါတိုင်းတွင် လက်စားချေ၍ရရုံဖြင့် တစ်ယောက်နှင့်တစ်ယောက် တိုက်ခိုက်ခြင်းနှင့် သတ်ဖြတ်ခြင်းကို မည်သည့်အခါမျှ မရပ်ကြပေ။ ၎င်းတို့သည် ထိခိုက်ခံရမှု ဆိုးရွားလေလေ၊ လက်စားချေဖို့အတွက် ၎င်းတို့၏ ဆန္ဒက ပြင်းလေလေဖြစ်ပြီး ၎င်းတို့ လက်စားချေသည့် နည်းလမ်းများက ရက်စက်လေဖြစ်သည်။ ထို့ကြောင့် ဤလူ့အဖွဲ့အစည်းတွင် လွှမ်းမိုးနေသော ခေတ်ရေစီးကြောင်းများသည် မည်သည့်အရာကဲ့သို့ ဖြစ်မည်နည်း။ လူတို့ကြားရှိ ဆက်ဆံရေးများက မည်သို့ ဖြစ်မည်နည်း။ ဤလူ့အဖွဲ့အစည်းသည် သတ်ဖြတ်ခြင်းနှင့် လက်တုံ့ပြန်ခြင်းတို့ဖြင့် ဖုံးလွှမ်းနေမည်မဟုတ်လော။ ထို့ကြောင့် ဤသတ်မှတ်ချက်ကို အဆိုပြုသောသူသည် လူတို့၏ အပြုအမူကို ချုပ်ထိန်းရန်အတွက် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် အကျင့်စာရိတ္တနှင့်ပတ်သက်သော ဤဆိုရိုးစကားကို အသုံးပြုလျက် လူတို့အား လက်တုံ့ပြန်ခြင်းမပြုရန် အလွန်သွယ်ဝိုက်သောနည်းဖြင့် ပြောခြင်းဖြစ်သည်။ လူတို့သည် မမျှတသော ဆက်ဆံမှုကို ခံရသော၊ သို့မဟုတ် ၎င်းတို့၏ အကျင့်သိက္ခာကို စော်ကားခံရသော၊ သို့မဟုတ် ၎င်းတို့၏ ဂုဏ်သိက္ခာ ထိခိုက်ခံရသော အခါတိုင်းတွင် ကိုယ်ကျင့်တရား အပြုအမူနှင့်ဆိုင်သော ဤဆိုရိုးစကားက ထိုလူတို့အပေါ်သို့ လွှမ်းမိုးပြီး ၎င်းတို့ကို မလုပ်ဆောင်မီတွင် အသေအချာ ဆင်ခြင်စဉ်းစားစေသည်။ ပြီးလျှင် ၎င်းတို့အနေဖြင့် စိတ်လိုက်မာန်ပါပြုလုပ်ခြင်းနှင့် လွန်ကဲစွာ တုံ့ပြန်ခြင်းတို့ကို ရပ်တန့်စေသည်။ ဤလူ့အဖွဲ့အစည်းရှိ လူတို့သည် နိုင်ငံတော်မှဖြစ်စေ၊ လူ့အဖွဲ့အစည်းမှဖြစ်စေ၊ ၎င်းတို့နှင့် ထိတွေ့ဆက်ဆံမိသည့်သူတို့ထံမှဖြစ်စေ မမျှတသော ဆက်ဆံရေးကို ခံရသည့်အချိန်တိုင်းတွင် လက်စားချေလိုလျှင် ဤလူသားမျိုးနွယ်နှင့် ဤလူ့အဖွဲ့အစည်းသည် စီမံရန်ခက်ခဲမည် မဟုတ်လော။ ဤသို့ဆိုလျှင် လူစုလူဝေးရှိသည့်နေရာတိုင်းတွင် ရန်ဖြစ်ခြင်းများက ရှောင်လွှဲမရနိုင်ဖြစ်လိမ့်မည်။ ပြီးလျှင် သွေးကြွေးဆပ်ခြင်းများက အဖြစ်များသော ဖြစ်ရပ်တစ်ခု ဖြစ်လိမ့်မည်။ ဤသို့ဆိုလျှင် ဤလူသားမျိုးနွယ်နှင့် ဤလူ့အဖွဲ့အစည်းသည် ပရမ်းပတာဖြစ်မည်မဟုတ်လော။ (ဟုတ်ပါသည်။) ပရမ်းပတာဖြစ်သည့် လူ့အဖွဲ့အစည်းသည် အုပ်ချုပ်သူများတွက် စီမံရန် လွယ်ကူမည်လော။ မလွယ်ကူမည်လော။ (စီမံရန် မလွယ်ကူပေ။) ဤအကြောင်းကြောင့် ဤ လူမှုရေးပညာပေးများနှင့် အတွေးအခေါ်သမားဟုဆိုသော သူများသည် လူတို့အား တွန်းအားပေးပြီး ဉာဏ်အလင်းဖွင့်ပြရန်အတွက် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ကိုယ်ကျင့်တရား အပြုအမူဆိုင်ရာ ဆိုရိုးစကားကို တင်ပြခဲ့ခြင်းဖြစ်သည်။ ဤသို့ဖြင့် လူတို့သည် မမျှတသော ဆက်ဆံမှု၊ သို့မဟုတ် ခွဲခြားဆက်ဆံမှု၊ စော်ကားမှုတစ်ခုခုကို ခံရသည့်အခါတိုင်းတွင်၊ သို့မဟုတ် နှိပ်စက်ပြီး နင်းချေခံရသည့်အခါတိုင်းတွင်ပင် ၎င်းတို့၏ ဝိညာဉ်ရေးဆိုင်ရာ၊ သို့မဟုတ် ရုပ်ပိုင်းဆိုင်ရာ ဒုက္ခက မည်မျှကြီးမားပါစေ ၎င်းတို့သည် ဦးစွာ လက်တုံ့ပြန်ခြင်းကို စဉ်းစားခြင်းထက် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ကိုယ်ကျင့်တရားဆိုင်ရာ ရှေးနီတိကို စဉ်းစားကြသည်။ ဤသို့ဖြင့် လူတိုသည် ရိုးရာယဉ်ကျေးမှုတွင်ရှိသော ကိုယ်ကျင့်တရား အပြုအမူဆိုင်ရာ ဤဆိုရိုးစကားများ၏ ထိန်းချုပ်မှုကို အမှုမဲ့အမှတ်မဲ့ လက်ခံသွားကြသည်။ ဤနည်းအားဖြင့် ၎င်းတို့၏ အတွေးများနှင့် အပြုအမူကို ထိရောက်စွာ ချုပ်ထိန်းပြီး အခြားလူများအပေါ်၊ နိုင်ငံတော်အပေါ်နှင့် လူ့အဖွဲ့အစည်းအပေါ် ၎င်းတို့ထားရှိသော မုန်းတီးမှုကို ပပျောက်စေသည်။ လူ့သဘာဝက မလွဲမသွေပိုင်ဆိုင်သည့် ဤရန်လိုမှု၊ ဒေါသတို့နှင့် မိမိ၏ ဂုဏ်ကို ခုခံကာကွယ်ရန်ဖြစ်သော ဤဗီဇမှဖြစ်သော အတွေးများ ပပျောက်သွားသောအခါတွင် ဤလူ့အဖွဲ့အစည်းရှိ လူတို့ကြားတွင်ရှိသော အခက်အခဲများနှင့် သွေးကြွေးဆပ်မှုများသည် သိသာသောအတိုင်းအတာအထိ လျော့ကျသွားမည်လော။ (လျော့ကျသွားပါမည်။) ဥပမာ လူအချို့ကပြောသည်။ “ထားလိုက်ကြစို့။ အလျှော့ပေးခြင်းသည် ပဋိပက္ခတစ်ရပ်ကို ဖြေရှင်းရန် ပို၍လွယ်ကူစေ၏။ ‘ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ’ ဟု ဆိုထားသည်။ သူ့တွင် ငါ၏မိသားစုကို သတ်ရသည့်အကြောင်းရင်းရှိသည်။ လက်ခုပ်က နှစ်ဖက်တီးမှ မည်သည်။ ပြီးလျှင် နှစ်ဖက်စလုံးက ၎င်းတို့၏ ကိုယ်ပိုင် အကြောင်းပြချက်ကို ဖက်တွယ်ထားကြသည်။ ထို့အပြင် ငါ၏ မိသားစု သေသည်မှာ နှစ်ချီနေပြီဖြစ်သည်။ အနာဟောင်းကို ပြန်ဆွနေလျှင် အဘယ်အကျိုး ရှိမည်နည်း။ တတ်နိုင်သည့်နေရာတိုင်းတွင် သက်ညှာပါ။ လူတို့သည် ၎င်းတို့၏ မုန်းတီးမှုကို လက်မလွှတ်နိုင်မီတွင် သဘောထားကြီးတတ်ဖို့ သင်ယူရမည်။ ၎င်းတို့၏ မုန်းတီးမှုကို လက်လွှတ်သောအခါမှသာ ၎င်းတို့သည် ဘဝတွင် ပျော်ရွှင်နိုင်သည်” ဟူ၍ ဖြစ်သည်။ ဤသို့ပြောသော အခြားလူများလည်းရှိသည်။ “သင်ပုန်းချေကြပါစို့။ သူသည် ယခင်ကကဲ့သို့ ငါ့အပေါ် သေးသိမ်သော နာကျည်းချက်များ မထားလျှင်၊ သို့မဟုတ် ငါ့အား ရန်လိုမှုဖြင့် မဆက်ဆံလျှင် ငါသည်လည်း သူနှင့် ရန်ဖြစ်မည်မဟုတ်။ ငါတို့သည် အသစ်မှ ပြန်စကြမည်။ ‘ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ’ ဟူသော ဆိုရိုးစကားကဲ့သို့ပင်ဖြစ်သည်။” ဟူသည့် ဆိုရိုးကဲ့သို့ပင် ဖြစ်သည်။ ဤသို့သောသူများသည် မည်သူများဖြစ်စေ လက်တုံ့ပြန်တော့မည့်ဆဲဆဲတွင် ရုတ်တရက် မိမိတို့ကိုယ်ကို ချုပ်တည်းလိုက်လျှင် ၎င်းတို့၏ စကားများ၊ ၎င်းတို့၏ လုပ်ရပ်များနှင့် ၎င်းတို့၏ သဘောတရားဆိုင်ရာ အခြေပြုချက်များအားလုံးတို့သည် အခြေခံအားဖြင့် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသကဲ့သို့သော အယူအဆနှင့် အမြင်များ၏ လွှမ်းမိုးမှုမှ အရင်းခံသည် မဟုတ်လော။ (ဟုတ်ပါသည်။) ဤသို့ ပြောသောသူများလည်း ရှိသေးသည်။ “အဘယ်ကြောင့် ငြင်းခုံနေကြသနည်း။ သင်သည် ဤသို့သော အသေးအဖွဲကိစ္စတစ်ခုကိုပင် လက်မလွှတ်နိုင်ရလောက်အောင် အလွန်ကောင်းမွန်သော လူ့စံပြတစ်ဦးပါတကား။ ကြီးမြတ်သောအချို့လူတို့သည် လှေဝင်၍ ရွက်လွှင့်ရလောက်အောင် အတော်အတန် ကြီးမားသော နှလုံးသားရှိကြသည်။ အနည်းဆုံးအနေဖြင့် ရက်ရောမှုအနည်းငယ်ကို နေရာပေးပါ။ လူတို့သည် ဘဝတွင် အနည်းငယ် သဘောထားမကြီးသင့်သလော။ သေးသိမ်သော နာကျည်းမှုများကို စွဲကိုင်ထားမည့်အစား နောက်သို့ ခြေတစ်လှမ်းဆုတ်ပြီး အမြင်ကျယ်ကျယ်ထားလော့။ ဤသို့ အပြန်အလှန် ငြင်းခုံခြင်းတို့ကို ကြည့်ရသည်မှာ ရယ်ရွှင်ဖွယ်ရာပင်ဖြစ်သည်” ဟူ၍ ဖြစ်သည်။ ဤဆိုရိုးစကားများနှင့် အယူအဆများသည် လောကီရေးရာများအပေါ် လူသား၏ သဘောထားတစ်မျိုးကိုလည်းကောင်း၊ “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည်နှင့် ကိုယ်ကျင့်တရားဆိုင်ရာ ရှေးနီတီများမှဖြစ်သော အခြား ဤသို့သော ဆိုရိုးစကားများထံမှသာ လာသော သဘောထားတစ်ခုကိုလည်းကောင်း အတိုဆုံးနှင့် အရှင်းဆုံး ဖော်ပြသည်။ လူတို့သည် ဤဆိုရိုးစကားများ၏ စွဲမှတ်အောင် သွန်သင်ခြင်းနှင့် လွှမ်းမိုးခြင်းကို ခံရပြီး ထိုအရာများသည် လူတို့အား အလေးအနက်တိုက်တွန်းပြီး ဉာဏ်အလင်းဖွင့်ပြသည့် ကဏ္ဍအချို့တွင် ပါဝင်နေသည်ဟု ခံစားရသည်။ ထို့ကြောင့် ၎င်းတို့သည် ဤစကားများကို မှန်ကန်ပြီး သင့်တင့်လျောက်ပတ်သောအရာများအဖြစ် မှတ်ယူသည်။

လူတို့သည် အမုန်းတရားကို လက်လွှတ်နိုင်သည်မှာ အဘယ်ကြောင့်နည်း။ အဓိက အကြောင်းရင်းများမှာ အဘယ်နည်း။ တစ်ဖက်တွင် ၎င်းတို့သည် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ဤကိုယ်ကျင့်တရား အပြုအမူဆိုင်ရာ ဆိုရိုးစကား၏ လွှမ်းမိုးခြင်းကို ခံရသည်။ အခြားတစ်ဖက်တွင် ၎င်းတို့သည် သေးသိမ်သော မကျေနပ်ချက်များကို ကိုင်စွဲထားလျှင်၊ လူတို့ကို စဉ်ဆက်မပြတ် မုန်းတီးနေလျှင်၊ အခြားလူများကို သည်းမခံလျှင် ၎င်းတို့သည် လူ့အဖွဲ့အစည်းတွင် ခြေကုပ်မရယူနိုင်ဘဲ လူအများ၏ ထင်မြင်ချက်တို့ဖြင့် ရှုတ်ချခြင်းခံရပြီး လူတို့၏ လှောင်ရယ်ခြင်းခံရမည်ဟူသည့် အတွေးဖြင့် စိုးရိမ်ကြသည်။ ထို့ကြောင့် ၎င်းတို့သည် ၎င်းတို့၏ ဒေါသကို စိတ်မပါတပါဖြင့် လိုလားခြင်းမရှိဘဲ မြိုသိပ်ထားရသည်။ တစ်ဖက်တွင် လူတို့၏ ဗီဇကို ကြည့်လျှင် ဤကမ္ဘာတွင် အသက်ရှင်နေသောသူတို့သည် ဤဖိနှိပ်မှု၊ အသိတရားမရှိသော ထိခိုက်မှုနှင့် မမျှတသော ဆက်ဆံမှုတို့အားလုံးကို မခံကြနိုင်ပေ။ ဆိုလိုသည်မှာ လူတို့၏ လူ့သဘာဝတွင် ဤအရာများကို ခံနိုင်ရည်မရှိပေ။ ထို့ကြောင့် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် သတ်မှတ်ချက်ကို တစ်ဦးတစ်ယောက်အပေါ် အဆိုပြုသည်မှာ မမျှတသကဲ့သို့ လူသားမဆန်ပေ။ အခြားတစ်ဖက်တွင် ဤသို့သော အယူအဆနှင့် အမြင်များသည် ဤကိစ္စများနှင့်ပတ်သက်ပြီး လူတို့၏ အမြင်များနှင့် ရှုထောင့်များအပေါ်လည်း သက်ရောက်ပြီး လိုရာဆွဲပြောစေသည်မှာလည်း သိသာသည်။ ထို့ကြောင့် ၎င်းတို့သည် ဤသို့သော အရေးကိစ္စများကို မှန်မှန်ကန်ကန် ကိုင်တွယ်နိုင်ရမည့်အစား “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသကဲ့သို့သော ဆိုရိုးစကားများကို မှန်ကန်ပြီး အပြုသဘောဆောင်သောအရာများအဖြစ် မှတ်ယူကြသည်။ လူတို့သည် မမျှတသော ဆက်ဆံမှုကို ခံရသောအခါတွင် လူအများ၏ ထင်မြင်ချက်တို့အားဖြင့် ရှုတ်ချခံရခြင်းကို ရှောင်ကြဉ်ရန်အတွက် ၎င်းတို့ ခံစားရသော စော်ကားမှုများနှင့် မျှတမှုမရှိသော ဆက်ဆံမှုကို ကျိတ်ခံပြီး လက်တုံ့ပြန်ရန် အခွင့်အလမ်းကို စောင့်ဖို့ကလွဲ၍ ရွေးစရာမရှိပေ။ ၎င်းတို့သည် “‘ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ။’ ရှိစေတော့။ လက်တုံ့ပြန်၍ အကျိုးမရှိပေ။ ယင်းမှာ အတိတ်တွင် ကျန်ခဲ့ပြီဖြစ်ပြီး အရေးမကြီးတော့ပါ” ဆိုသကဲ့သို့သော ကြားကောင်းသောအရာများကို လူကြားအောင်ပြောသော်လည်း လူသား၏ ဗီဇကြောင့် ဤဖြစ်ရပ်အားဖြင့် ၎င်းတို့တွင် ဖြစ်သွားသော ထိခိုက်မှုကို လုံးဝ မေ့ပျောက်၍မရပေ။ ဆိုလိုသည်မှာ ၎င်းတို့၏ ကိုယ်ခန္ဓာနှင့် စိတ်အပေါ်သို့ ဖြစ်ခဲ့သော ထိခိုက်နစ်နာမှုသည် မည်သည့်အခါမျှ မဖျောက်ဖျက်နိုင်ပေ၊ သို့မဟုတ် မှေးမှိန်ပျောက်ကွယ်မသွားပေ။ လူတို့က “အမုန်းတရားကို မေ့လော့။ ဤကိစ္စသည် ပြီးဆုံးသွားပြီ။ အတိတ်တွင် ကျန်ခဲ့ပြီဖြစ်ပြီး အရေးမကြီးတော့ပါ” ဟု ပြောသောအခါတွင် ဤသည်မှာ “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသကဲ့သို့သော အယူအဆများ၊ အမြင်များ၏ ဘောင်ခတ်မှုနှင့် လွှမ်းမိုးမှုကို ခံရခြင်းအားဖြင့်သာ ဖြစ်ပေါ်သော အယောင်ဆောင်မှုတစ်ခုဖြစ်သည်။ လူတို့သည် ဤသို့သော အယူအဆများနှင့် အမြင်များ၏ ကန့်သတ်ခြင်းကိုလည်း ခံရသည်မှာ ၎င်းတို့သည် ဤအရာတို့ကို လက်တွေ့မလုပ်ဆောင်နိုင်လျှင်၊ တတ်နိုင်သည့်နေရာတိုင်းတွင် သက်ညှာဖို့ စိတ်မရှိလျှင်၊ သို့မဟုတ် သဘောထားကြီးခြင်းမရှိလျှင် ၎င်းတို့သည် လူတိုင်းက အထင်သေးပြီး ရှုတ်ချခြင်းခံရမည်၊ လူ့အဖွဲ့အစည်းတွင်၊ သို့မဟုတ် ၎င်းတို့၏ အသိုင်းအဝိုင်းအတွင်းတွင် ပို၍ပင် ခွဲခြားဆက်ဆံခံရမည်ဟု ထင်သည်အထိပင် ဖြစ်ကြောင်း ပြောစရာပင်မလိုချေ။ ခွဲခြားဆက်ဆံခံရခြင်း၏ အကျိုးဆက်မှာ အဘယ်နည်း။ သင်သည် လူတို့နှင့် ထိတွေ့ဆက်ဆံပြီး သင်၏ ကိစ္စကို သင် လုပ်သောအခါ လူတို့က “ဤလူသည် သဘောထားသေးသိမ်ပြီး အငြိုးထားတတ်သည်။ သူနှင့် ဆက်ဆံသောအခါတွင် သတိရှိပါ။” ဟု ပြောကြလိမ့်မည်။ ဤသည်မှာ လက်တွေ့အားဖြင့် လူ့အသိုင်းအဝိုင်းအတွင်းတွင် သင်၏ ကိစ္စကို လုပ်ဆောင်သောအခါ အပို အခက်အခဲတစ်ခုဖြစ်လာသည်။ အဘယ်ကြောင့် ဤအပို ခက်ခဲမှုရှိသနည်း။ အဘယ်ကြောင့်ဆိုသော် လူ့အဖွဲ့အစည်းတစ်ခုလုံးသည် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသကဲ့သို့သော အယူအဆများနှင့် အမြင်များ၏ လွှမ်းမိုးခြင်းကို ခံရသောကြောင့်ဖြစ်သည်။ လူ့အဖွဲ့အစည်းတစ်ခုလုံး၏ ထုံးတမ်းဓလေ့များသည် ဤသို့သော စဉ်းစားပုံကို မြတ်နိုးသည်။ ပြီးလျှင် လူ့အဖွဲ့အစည်းတစ်ခုလုံးသည် ဤအရာ၏ ကန့်သတ်ခြင်း၊ လွှမ်းမိုးခြင်းနှင့် ထိန်းချုပ်ခြင်းကို ခံရသည်။ ထို့ကြောင့် သင်သည် ဤအရာကို လက်တွေ့မလုပ်ဆောင်နိုင်လျှင် လူအဖွဲ့အစည်း၌ ခြေကုပ်ရယူရန်နှင့် သင်၏ အသိုင်းအဝိုင်းအတွင်းတွင် ရှင်သန်ရန် ခက်ခဲလိမ့်မည်။ ထို့ကြောင့် လူအချို့သည် အခြားနည်းလမ်းမရှိဘဲ ထိုကဲ့သို့သော ဓလေ့ထုံးတမ်းများကို ကျိုးနွံနာခံပြီး “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသကဲ့သို့သော ဆိုရိုးစကားများနှင့် အမြင်များနောက်သို့သာ လိုက်ကာ သနားစဖွယ်ဘဝများကို အသက်ရှင်ရသည်။ ဤဖြစ်ရပ်ကို ကြည့်လျှင် ဤကိုယ်ကျင့်တရားဝါဒီဆိုသော သူများသည် ကိုယ်ကျင့်တရားဆိုင်ရာ အယူအဆများ၊ အမြင်များနှင့်သက်ဆိုင်သော ဤဆိုရိုးစကားများကို အဆိုပြုရာတွင် အချို့သော ဦးတည်ချက်များနှင့် ရည်ရွယ်ချက်များ မရှိသလော။ လူသားတို့အနေဖြင့် ပို၍ လွတ်လပ်စွာ အသက်ရှင်နိုင်ရန်၊ ၎င်းတို့၏ ကိုယ်ခန္ဓာ၊ စိတ်နှင့် ဝိညာဉ်တို့ ပိုပြီး လွတ်မြောက်စေရန် လုပ်ဆောင်ခြင်း ဖြစ်သလော။ သို့မဟုတ် ပျော်ရွှင်သောဘဝများကို လူတို့ ရှင်သန်နိုင်ဖို့အတွက် ဖြစ်သလော။ ဤသို့မဟုတ်သည်မှာ အတော်အတန် သိသာပေသည်။ ဤကိုယ်ကျင့်တရား အပြုအမူဆိုင်ရာ ဆိုရိုးစကားများသည် လူတို့၏ ပုံမှန်လူ့သဘာဝ၏ လိုအပ်ချက်များကို လုံးဝ အကျိုးမပြုပေ။ ပြီးလျှင် အထူးသဖြင့် ပုံမှန်လူ့သဘာဝကို လူတို့ အသက်ရှင်နေထိုင်စေရန်အတွက် ထိုအရာများကို အဆိုပြုခြင်း မဟုတ်ပေ။ ထိုအစား ထိုအရာများသည် လူတို့ကို ထိန်းချုပ်ရန်နှင့် မိမိတို့၏ ကိုယ်ပိုင်အာဏာကို တည်မြဲစေရန်ဖြစ်သော အုပ်ချုပ်သူလူတန်းစားတို့၏ ရည်မှန်းချက်ကို အလုံးစုံ အကျိုးပြုသည်။ ထိုအရာများသည် အုပ်ချုပ်သူလူတန်းစားကို အကျိုးပြုပြီး အုပ်ချုပ်သူလူတန်းစားမှ လူမှုဖွဲ့စည်းပုံစနစ်နှင့် လူမှုဆိုင်ရာ ဓလေ့ထုံးတမ်းများကို ထိန်းချုပ်နိုင်ရန်အတွက်၊ လူတိုင်း၊ မိသားစုတိုင်း၊ လူပုဂ္ဂိုလ်တစ်ဦးချင်းစီတိုင်း၊ အသိုင်းအဝိုင်းတိုင်း၊ အုပ်စုတိုင်းနှင့် အုပ်စုအမျိုးမျိုးက ဖွဲ့စည်းထားသော လူ့အဖွဲ့အစည်းတို့ကို ဘောင်ခတ်ရန်အတွက် ဤအရာများကို အသုံးပြုနိုင်ရန် တင်ပြခြင်းဖြစ်သည်။ လူ့အဖွဲ့အစည်း၏ ခေတ်ရေစီးကြောင်းဖြစ်သော ကိုယ်ကျင့်တရား အယူအဆများနှင့် အမြင်များ ထွက်ပေါ်လာပြီး ပုံပေါ်လာခြင်းသည် ဤသို့သော လူ့အဖွဲ့အစည်းများတွင်၊ ဤသို့သော ကိုယ်ကျင့်တရားဆိုင်ရာ အယူအဆများနှင့် အမြင်များ၏ အယူဝါဒသွတ်သွင်းခြင်း၊ လွှမ်းမိုးခြင်းနှင့် စွဲမှတ်အောင် သွန်သင်ခြင်းအောက်တွင် ဖြစ်သည်။ ဤသို့ လူမှုဆိုင်ရာ ကိုယ်ကျင့်တရားနှင့် လူမှုဓလေ့ထုံးတမ်းများ ပုံပေါ်လာခြင်းသည် လူသားမျိုးနွယ်၏ ရှင်သန်ရေးအတွက် အထောက်အကူ မဖြစ်တော့သကဲ့သို့ လူသား၏ အတွေးအခေါ် တိုးတက်မှုနှင့် သန့်စင်မှုအတွက်လည်း ပို၍ပင် အထောက်အကူ မဖြစ်ပေ။ လူ့သဘာဝ တန်ဖိုးမြင့်တက်ခြင်းအတွက်လည်း ပို၍ အထောက်အကူ မဖြစ်ပေ။ ဤအရာနှင့် ပြောင်းပြန်ပင်ဖြစ်သည်။ ဤကိုယ်ကျင့်တရား အယူအဆများနှင့် အမြင်များ ထွက်ပေါ်လာမှုကြောင့် လူသား၏ စဉ်းစားပုံသည် ထိန်းချုပ်၍ ရသော အတိုင်းအတာတစ်ခုအတွင်းတွင် ကန့်သတ်ခံရသည်။ ဤသို့ဆိုလျှင် အဆုံး၌ မည်သူက အကျိုးဖြစ်သနည်း။ လူသားမျိုးနွယ် ဖြစ်သလော။ သို့မဟုတ် အုပ်ချုပ်သူလူတန်းစား ဖြစ်သလော။ (အုပ်ချုပ်သူလူတန်းစားဖြစ်ပါသည်။) မှန်သည်။ အဆုံးတွင် အကျိုးဖြစ်သည်မှာ အုပ်ချုပ်သူလူတန်းစားဖြစ်သည်။ လူသားတို့၏ စဉ်းစားပုံနှင့် ကိုယ်ကျင့်တရား အပြုအမူ၏ အခြေပြုချက်အဖြစ် ဤကိုယ်ကျင့်တရားကျမ်းစာများကြောင့် လူသားတို့သည် အုပ်ချုပ်ရန် ပို၍ လွယ်ကူသည်။ နာခံမှုရှိသော နိုင်ငံသားများ ပို၍ ဖြစ်နိုင်ခြေရှိသည်။ ကြိုးကိုင်ခြယ်လှယ်ရန် ပို၍ လွယ်ကူသည်။ ၎င်းတို့လုပ်ဆောင်သမျှတွင် ကိုယ်ကျင့်တရားကျမ်းစာများ၏ ဆိုရိုးစကားအမျိုးမျိုး၏ အုပ်စိုးခြင်းကို ပို၍ အလွယ်တကူ ခံရသည်။ ပြီးလျှင် လူမှုစနစ်များ၊ လူမှုဆိုင်ရာ ကိုယ်ကျင့်တရား၊ လူမှုဓလေ့ထုံးထမ်းများနှင့် အများပြည်သူ၏ ထင်မြင်ချက်တို့၏ အုပ်စိုးခြင်းကို ပို၍ လွယ်ကူစွာ ခံရသည်။ ဤသို့ဖြင့် တူညီသော လူမှုစနစ်များတွင်၊ ကိုယ်ကျင့်တရား ပတ်ဝန်းကျင်တွင်၊ လူမှုဓလေ့ထုံးတမ်းများတွင် အဆင့်နိမ့်သောလူတို့သည် အခြေခံအားဖြင့် အတိုင်းအတာတစ်ခုအထိ တညီတညွတ်တည်းဖြစ်သော အယူအဆများနှင့် အမြင်များ၊ မည်သို့ ကျင့်ကြံပြုမူသင့်သည်ဆိုသည်နှင့်ပတ်သက်ပြီး တညီတညွတ်တည်းဖြစ်သော အခြေခံစည်းမျဉ်းရှိကြသည်။ အဘယ်ကြောင့်ဆိုသော် ၎င်းတို့၏ အယူအဆများနှင့် အမြင်များသည် ဤကိုယ်ကျင့်တရားဝါဒီများ၊ အတွေးအခေါ်သမားများနှင့် သွန်သင်ဆုံးမသူများဆိုသောသူများ၏ ပြင်ဆင်ခြင်းနှင့် စံသတ်မှတ်ခြင်းတို့ကို ခံရသောကြောင့်ဖြစ်သည်။ ဤ “တညီတညွတ်တည်း” ဆိုသောစကားမှာ မည်သည့်အရာကို ဆိုလိုသနည်း။ ဤသည်မှာ အုပ်ချုပ်ခံရသူတို့သည်၊ ၎င်းတို့၏ အတွေးများနှင့် ပုံမှန်လူ့သဘာဝတို့သည် ကိုယ်ကျင့်တရားကျမ်းစာများမှ ဤဆိုရိုးစကားများကို စိတ်ထဲတွင် စွဲမှတ်ပြီး ယင်းတို့၏ ကန့်သတ်ခြင်းကို ခံရသည်။ လူတို့၏ အတွေးများသည် ကန့်သတ်ခြင်းခံရသည်။ ပြီးလျှင် တစ်ချိန်တည်းတွင် ၎င်းတို့၏ နှုတ်များနှင့် ဦးနှောက်များသည်လည်း ကန့်သတ်ခြင်းခံရသည်။ လူတိုင်းသည် ရိုးရာယဉ်ကျေးမှု၏ ဤကိုယ်ကျင့်တရားအယူအဆများနှင့် အမြင်များကို မဖြစ်မနေလက်ခံရသည်။ တစ်ဖက်တွင် ၎င်းတို့ကိုယ်တိုင်၏ အပြုအမူကို အကဲဖြတ်ပြီး ဘောင်ခတ်ရန် ထိုအရာများကို အသုံးပြုရပြီး အခြားတစ်ဖက်တွင် အခြားလူတို့နှင့် ဤလူ့အဖွဲ့အစည်းကို အကဲဖြတ်ရန်အတွက် ထိုအရာများကို အသုံးပြုရသည်။ တစ်ချိန်တည်းတွင် ၎င်းတို့သည် အများပြည်သူ၏ ထင်မြင်ချက်အားဖြင့် ထိန်းချုပ်ခြင်းကိုလည်း ခံရသည်မှာ မှန်သည်။ ထိုထင်မြင်ချက်သည် ကိုယ်ကျင့်တရားကျမ်းစာများမှ ဤဆိုရိုးစကားများကို ဗဟိုပြုထားသည်။ အမှုအရာများကို သင်လုပ်ဆောင်သည့်နည်းလမ်းသည် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ဆိုရိုးစကားကို ဆန့်ကျင်သည်ဟု သင်တွေးထင်လျှင် သင်သည် အလွန်ပင် စိတ်မချမ်းမသာဖြစ်ပြီး စိတ်မအေးနိုင်ဖြစ်သည်။ ပြီးလျှင် မကြာမီတွင် သင်သည် “ငါသည် တတ်နိုင်သည့်နေရာတိုင်းတွင် သက်ညှာခြင်းကို မလုပ်ဆောင်နိုင်လျှင်၊ ငါသည်အမြင်ကျဉ်းသော ငလက်မလေးတစ်ယောက်ကဲ့သို့ သေးနုပ်ပြီး သဘောထား သေးသိမ်လျှင်၊ မုန်းတီးခြင်း အနည်းငယ်မျှကိုပင် လက်မလွှတ်နိုင်ဘဲ အချိန်ပြည့် စိတ်ထဲထည့်ထားလျှင် ငါသည် လှောင်ရယ်ခြင်းခံရမည်လော။ လုပ်ဖော်ကိုင်ဖက်များနှင့် သူငယ်ချင်းများက ခွဲခြားဆက်ဆံခြင်းကို ငါ ခံရမည်လော” ဟု တွေးမိသည်။ ထို့ကြောင့် သင်သည် အထူးပင် သဘောထားကြီးသည့် ဟန်ဆောင်ရသည်။ လူတို့တွင် ဤအပြုအမူများရှိလျှင် ၎င်းတို့သည် လူအများ၏ ထင်မြင်ချက်အားဖြင့် ထိန်းချုပ်ခြင်းခံရသည်ဟု ဆိုလိုသလော။ (ဆိုလိုပါသည်။) အရှိအတိုင်းပြောရလျှင် သင်၏ စိတ်နှလုံးအတွင်းထဲတွင် မမြင်နိုင်သော အချုပ်အနှောင်များ ရှိသည်။ ဆိုလိုသည်မှာ လူအများ၏ ထင်မြင်ချက်နှင့် လူ့အဖွဲ့အစည်းတစ်ခုလုံး၏ ရှုတ်ချမှုသည် သင့်အတွက် မမြင်နိုင်သော အချုပ်အနှောင်များကဲ့သို့ ဖြစ်သည်။ ဥပမာ လူအချို့က ဘုရားသခင်ကို ယုံကြည်ခြင်းသည် ကောင်းသည်ကိုလည်းကောင်း၊ ဘုရားသခင်ကို ယုံကြည်ခြင်းအားဖြင့် ကယ်တင်ခြင်းကို ၎င်းတို့ ရရှိနိုင်သည်ကိုလည်းကောင်း၊ ဘုရားသခင်ကို ယုံကြည်ခြင်းသည် မှန်ကန်သော လမ်းကိုလျှောက်ခြင်း၊ မကောင်းသောအရာများကို မလုပ်ဆောင်ခြင်း ဖြစ်သည်ကိုလည်းကောင်း သိကြသည်။ သို့သော် ဘုရားသခင်ကို ၎င်းတို့ ယုံကြည်ခါစတွင် ဤအရာကို ဖွင့်မပြောရဲပေ။ သို့မဟုတ် ၎င်းတို့၏ ယုံကြည်ခြင်းကို ဝန်မခံရဲပေ။ ဧဝံဂေလိ မမျှဝေရဲသည်အထိပင် ဖြစ်သည်။ ၎င်းတို့သည် အဘယ်ကြောင့် ဤအရာကို ဖွင့်ပြောပြီး လူတို့ကို အသိမပေးရဲသနည်း။ ၎င်းတို့သည် ပတ်ဝန်းကျင် အဘက်ဘက်၏ သက်ရောက်မှုကို ခံရခြင်းဖြစ်သလော။ (ဟုတ်ပါသည်။) ဤသို့ဆိုလျှင် ဤပတ်ဝန်းကျင် အဘက်ဘက်က သင့်အပေါ်တွင်ရှိသော သက်ရောက်မှုများနှင့် ဘောင်ခတ်မှုများမှာ အဘယ်နည်း။ သင်သည် ဘုရားသခင်ကို ယုံကြည်သည်ဟု အဘယ်ကြောင့် ဝန်မခံရဲသနည်း။ အဘယ်ကြောင့် ဧဝံဂေလိပင် မဖြန့်ဝေရဲသနည်း။ ယုံကြည်ခြင်းရှိသောလူများ ဖိနှိပ်ခြင်းခံရသော အာဏာရှင်နိုင်ငံများကဲ့သို့သော အထူးအခြေအနေများမှလွဲ၍ အခြားအကြောင်းရင်းတစ်ခုမှာ လူအများ၏ ထင်မြင်ချက်မှလာသော ဆိုရိုးစကားအမျိုးမျိုးသည် သင့်အတွက် ခံနိုင်ရန် များလွန်းသည်။ ဥပမာ ဘာသာတရားကို သင်စတင် ယုံကြည်သည်နှင့် သင့်မိသားစုကို ဂရုမစိုက်တော့ဟု လူအချို့က ပြောကြသည်။ လူအချို့က ဘာသာတရားရှိ ယုံကြည်သူများသည် မသေမျိုးဖြစ်လိုကြကြောင်း၊ လူ့အဖွဲ့အစည်းနှင့် ခပ်ကင်းကင်းနေကြကြောင်း ပြောပြီး သင့်အား ကြောက်မက်ဖွယ်ကောင်းသည့်ပုံစံအဖြစ် ဖော်ပြကြသည်။ အခြားလူများက ယုံကြည်သူများသည် မစားမသောက်ဘဲ နေနိုင်သည်၊ ပင်ပန်းခြင်းမရှိဘဲ ရက်နှင့်ချီပြီး မအိပ်ဘဲ ဆက်တိုက်နေနိုင်သည်ဟု ပြောကြသည်။ အခြားလူများက ပို၍ဆိုးသောအရာများကိုပင် ပြောဆိုကြသေးသည်။ အစပိုင်းတွင် သင်သည် ဤထင်မြင်ချက်များ၏ သက်ရောက်ခြင်းကို ခံရသောကြောင့် ဘုရားသခင်ကို သင်ယုံကြည်သည်ဟု ဝန်မခံရဲခဲ့ခြင်း ဖြစ်သည်မဟုတ်လော။ လူမှုပတ်ဝန်းကျင် အဘက်ဘက်တွင်ရှိသော ဤထင်မြင်ချက်များက သင့်အပေါ်တွင် သက်ရောက်မှု ရှိသလော။ (ရှိပါသည်။) ၎င်းတို့သည် အတိုင်းအတာတစ်ခုအထိ သင်၏ စိတ်အခြေအနေအပေါ် သက်ရောက်ပြီး သင်၏ မာနကို ထိခိုက်သည်။ ထို့ကြောင့် သင်သည် ဘုရားသခင်ကို ယုံကြည်သည်ဟု ပွင့်လင်းစွာ ဝန်မခံရဲပေ။ ဤလူ့အဖွဲ့အစည်းသည် ယုံကြည်မှု ရှိသောသူများနှင့် ဘုရားသခင်ကို ယုံကြည်သူများအပေါ် ဖော်ရွေခြင်းမရှိဘဲ ရန်လိုသောကြောင့်၊ ပြီးလျှင် လူအချို့သည် သင့်အတွက် ခံယူရန်များလွန်းသော ယုတ်မာသည့် စော်ကားမှုများနှင့် အသရေဖျက်သော မှတ်ချက်များကိုပင် ပြောဆိုကြသောကြောင့် သင်သည် ဘုရားသခင်ကို ယုံကြည်သည်ဟု ပွင့်လင်းစွာ ဝန်မခံရဲပေ။ ပြီးလျှင် သူခိုးတစ်ယောက်ကဲ့သို့ စုဝေးပွဲများဆီသို့ တိတ်တဆိတ် ခိုးထွက်ရသည်။ အခြားလူများသိသွားလျှင် အသရေဖျက်သောအရာများကို ပြောမည်ကို သင်စိုးရိမ်သောကြောင့် သင်လုပ်နိုင်သမျှမှာ သင်၏ နာကြည်းမှုကို ချုပ်တည်းထားခြင်းပင်ဖြစ်သည်။ ဤသို့ဖြင့် သင်သည် တိတ်ဆိတ်စွာဖြင့် မချိတင်ကဲ ဝေဒနာများစွာကို ခံရသည်။ သို့သော် ဤဝေဒနာအားလုံးကို ခံစားခြင်းသည် အလွန်ပင် တည်ဆောက်စရာဖြစ်ပြီး သင်သည် အမှုအရာများစွာအပေါ် ရှင်းလင်းသော အသိအမြင်ကို ရရှိကာ သမ္မာတရားအချို့ကို နားလည်ခဲ့သည်။

ငါတို့သည် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ကိုယ်ကျင့်တရား အပြုအမူဆိုင်ရာ ဤ ဆိုရိုးစကားနှင့်ပတ်သက်ပြီး ယခုတင် ကျယ်ပြန့်စွာ မိတ်သဟာယ ဖွဲ့ခဲ့သည်။ လူ့သဘာဝရှုထောင့်မှ ကြည့်လျှင် ဤဆိုရိုးစကားသည် သဘောထားကြီးခြင်း၊ အမြင်ကျယ်ခြင်းတို့နှင့်ပတ်သက်ပြီး လူတစ်ယောက်အနေဖြင့် ပိုင်ဆိုင်သင့်သည့် အနည်းဆုံးသော ကိုယ်ကျင့်တရား အပြုအမူကို သတ်မှတ်ပြဋ္ဌာန်းသည်။ အမှန်မှာ လူတို့၏ လူ့အခွင့်အရေးများ၊ ဂုဏ်သိက္ခာ၊ တည်ကြည်မှု၊ လူ့သဘာဝတို့အပေါ် ထိခိုက်မှုနှင့် သက်ရောက်မှုကို ကြည့်လျှင် လူတို့ကို နှစ်သိမ့်ပြီး ကန့်သတ်ရန်အတွက် ဒုစရိုက်လောကရှိ သူခိုး၊ ဓားပြများ၏ ဗန်းစကားကဲ့သို့ဖြစ်သော “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ဤဆိုရိုးစကားကိုသာ အသုံးပြုခြင်းသည် အသိစိတ်နှင့် ဆင်ခြင်တုံတရား ရှိသောသူတို့ကို အလွန်ပင် စော်ကားခြင်းဖြစ်ပြီး လူသားမဆန်ဘဲ ယုတ်မာလေသည်။ ပုံမှန်လူ့သဘာဝသည် ပင်ကိုအားဖြင့် ဝမ်းမြောက်မှု၊ ဒေါသ၊ ဝမ်းနည်းမှုနှင့် ပျော်ရွှင်မှုတို့ကို ပိုင်ဆိုင်သည်။ ဝမ်းမြောက်ခြင်း၊ ဝမ်းနည်းခြင်းနှင့် ပျော်ရွှင်ခြင်းအကြောင်းကို ငါ မပြောတော့ပေ။ ဒေါသသည်လည်း ပုံမှန်လူ့သဘာဝက ပိုင်ဆိုင်သည့် စိတ်ခံစားချက်တစ်ခုဖြစ်သည်။ မည်သည့်အခြေအနေများတွင် ဒေါသက ဖြစ်ပေါ်ပြီး သာမန်အားဖြင့် သိသာထင်ရှားသနည်း။ ပုံမှန်လူ့သဘာဝ၏ ဒေါသသည် ယင်းဘာသာ သိသာထင်ရှားသောအခါ၊ ဆိုလိုသည်မှာ လူတို့၏ တည်ကြည်မှု၊ ဂုဏ်သိက္ခာ၊ အကျိုးစီးပွားများနှင့် လူတို့၏ ဝိညာဉ်နှင့် စိတ်တို့ ထိခိုက်နာကျင်သောအခါ၊ ခြေအောက်တွင် နင်းချေခံရသောအခါ၊ စော်ကားခြင်းခံရသောအခါ ၎င်းတို့သည် အလိုအလျောက်အားဖြင့်၊ ပင်ကိုဗီဇအားဖြင့် စိတ်ဆိုးလိမ့်မည်။ နာကြည်းခြင်း၊ သို့မဟုတ် မုန်းတီးခြင်းပင် ဖြစ်ပေါ်လိမ့်မည်။ ဤသည်မှာ ဒေါသထွက်ပေါ်သည့် အကြောင်းရင်းဖြစ်သည်။ ဤသည်မှာ ဒေါသက အသေးစိတ် သိသာထင်ရှားမှုဖြစ်သည်။ လူအချို့မှာ အကြောင်းပြချက် မရှိဘဲ ဒေါသထွက်သည်။ အသေးအဖွဲကိစ္စတစ်ခုက ၎င်းတို့၏ အမျက်ဒေါသကို ဆွပေးနိုင်သည်။ သို့မဟုတ် လူတစ်ယောက်က ၎င်းတို့ကို ထိခိုက်သည့်အရာတစ်ခုကို မတော်တဆပြောမိပြီး သူ့မျက်စိရှေ့တွင် နီရဲသော ဒေါသအခိုးအငွေ့များ ထွက်ပေါ်လာနိုင်သည်။ ၎င်းတို့သည် အလွန်ပင် ဒေါသထွက်လွယ်ကြသည် မဟုတ်လော။ ဤအရာများထဲမှ မည်သည့်အရာကမျှ ၎င်းတို့၏ ဝိညာဉ်၊ တည်ကြည်မှု၊ ဂုဏ်သိက္ခာ၊ လူ့အခွင့်အရေး၊ သို့မဟုတ် ဝိညာဉ်ရေးလောကနှင့် မသက်ဆိုင်ပေ။ သို့တိုင်အောင် ၎င်းတို့သည် ရုတ်ချည်းဒေါသထွက်နိုင်သည်။ ဤသည်မှာ ၎င်းတို့သည် ဒေါထွက်လွယ်သောကြောင့် ဖြစ်နိုင်သည်။ မည်သည့်အရာမဆိုနှင့် အရာရာတိုင်းအပေါ်သို့ အမျက်ဒေါသခံစားချက်ကို ပြသခြင်းက သာမန်မဟုတ်ပေ။ ဤတွင် ငါတို့ပြောနေသည့် အကြောင်းအရာသည် ပုံမှန်လူ့သဘာဝက ဖော်ပြသော နာကြည်းမှု၊ ဒေါသ၊ အမျက်နှင့် မုန်းတီးခြင်းတို့ဖြစ်သည်။ ဤအရာတို့သည် လူအချို့၏ ဗီဇမှဖြစ်သော တုံ့ပြန်မှုများ ဖြစ်သည်။ လူတစ်ယောက်၏ တည်ကြည်မှု၊ သိက္ခာ၊ လူ့အခွင့်အရေးနှင့် ဝိညာဉ်တို့သည် နင်းခြေခံရသောအခါ၊ စော်ကားခံရသောအခါ၊ သို့မဟုတ် ထိခိုက်နာကျင်သောအခါ ထိုသူသည် မခံမရပ်နိုင်ဖြစ်လာသည်။ ဤ မခံမရပ်နိုင်ဖြစ်ခြင်းသည် ခဏတာ စိတ်မကျေမနပ်ဖြစ်ပြီး ပေါက်ကွဲခြင်းမဟုတ်သကဲ့သို့ ယာယီဖြစ်သော ခံစားချက်လည်း မဟုတ်ပေ။ ထိုအစား ဤသည်မှာ လူတစ်ယောက်၏ တည်ကြည်မှု၊ ဂုဏ်သိက္ခာနှင့် ဝိညာဉ်တို့သည် စိတ်ဒဏ်ရာ ရသောအခါတိုင်းတွင် ဖြစ်သော လူသား၏ သာမန်တုံ့ပြန်မှု ဖြစ်သည်။ ဤသည်မှာ လူသား၏ သာမန်တုံ့ပြန်မှုဖြစ်သောကြောင့် ဤတုံ့ပြန်မှုသည် ကျိုးကြောင်းခိုင်လုံမျှတပြီး ယုတ္တိရှိသည်။ ထို့ကြောင့် ဤသည်မှာ ပြစ်မှုမဟုတ်ဘဲ ဘောင်ခတ်ဖို့ မလိုပေ။ ဤအတိုင်းအတာအထိ လူတို့ကို ထိခိုက်စေသည့် ပြဿနာများအတွက်မူ မျှတစွာ ဖြေရှင်းပြီး ကိုင်တွယ်သင့်သည်။ ထိုကိစ္စကို ကျိုးကြောင်းသင့်စွာဖြင့် မဖြေရှင်းနိုင်လျှင်၊ သို့မဟုတ် မျှတစွာ မကိုင်တွယ်နိုင်လျှင်၊ “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ဆိုရိုးစကားကို လက်တွေ့လုပ်ဆောင်ဖို့ လူတို့အား ကျိုးကြောင်းမသင့်စွာဖြင့် မျှော်လင့်လျှင် ဤသည်မှာ ခံရသောသူအတွက် အကျင့်ပျက်ပြီး လူသားမဆန်သကဲ့သို့ လူတို့အနေဖြင့် သတိထားသင့်သည့် အရာတစ်ခုဖြစ်သည်။

“ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ကိုယ်ကျင့်တရား အပြုအမူဆိုင်ရာ ဆိုရိုးစကားနှင့်ပတ်သက်ပြီး မည်သည့်အချက်များကို ငါတို့ ဆွေးနွေးခဲ့သနည်း။ အနှစ်ချုပ်ကြည့်ကြပါစို့။ ဤဆိုရိုးစကား၏ အနှစ်သာရသည် အခြား ကိုယ့်ကျင့်တရား အပြုအမူဆိုင်ရာ ဆိုရိုးစကားများနှင့် အတူတူပင်ဖြစ်သည်။ ၎င်းတို့အားလုံးသည် အုပ်ချုပ်သူလူတန်းစားနှင့် လူမှုဓလေ့ထုံးတမ်းများကို အကျိုးပြုသည်။ ၎င်းတို့သည် လူ့သဘာဝ၏ အမြင်ရှုထောင့်မှစ၍ တင်ပြထားခြင်းမဟုတ်ပေ။ ဤကိုယ်ကျင့်တရားကျမ်းစာများသည် အုပ်ချုပ်သူလူတန်းစားနှင့် လူမှုဓလေ့ထုံးတမ်းများကို အကျိုးပြုသည်ဟု ပြောခြင်းသည် နိုင်ငံရေး၊ လူမှုသိပ္ပံနှင့် လူသား၏ အတွေးတို့နှင့်ပတ်သက်ပြီး အတန်ငယ် သိသောသူတို့အတွက် အတော်အတန် သဘောပေါက်နိုင်သည့်အရာ ဖြစ်သော်ငြားလည်း သင်နားလည်သင့်ပြီး ဘုရားသခင်အပေါ် သင်တို့၏ ယုံကြည်ခြင်းမှတစ်ဆင့် ရယူနိုင်သည့်အရာ၏ အတိုင်းအတာထက် အတော်အတန် ကျော်လွန်နိုင်သည်။ လူ့သဘာဝ၏ အမြင်ရှုထောင့်မှကြည့်လျှင်၊ ဆိုလိုသည်မှာ သင်၏ ကိုယ်ပိုင်အမြင်ရှုထောင့်မှကြည့်လျှင် ဤသို့သောအရာများကို မည်သို့ ကိုင်တွယ်ဖြေရှင်းသင့်သနည်း။ ဥပမာ သင်သည် သင်၏ယုံကြည်မှုကြောင့် ယခင်က အဖမ်းခံရသည်၊ ထောင်ကျခဲ့ကာ နှိပ်စက်ခံရသည်ဆိုပါစို့။ အဆင်းနီသော နဂါးကြီးသည် သင့်အား ရက်အနည်းငယ်အထိ နေ့ရော၊ ညပါ အိပ်ခွင့်မပြုဘဲ သေလုနီးပါး ညှဉ်းပန်းသည်။ သင်သည် ယောက်ျားဖြစ်စေ၊ မိန်းမဖြစ်စေ သင်၏ ကိုယ်ခန္ဓာနှင့် စိတ်သည် နှိပ်စက်ညှဉ်းပန်းမှုမျိုးစုံကို ခံစားရသည်။ ဤနတ်ဆိုးများက ညစ်ပေပြီး ပုတ်ခတ်စော်ကားသော စကားမျိုးစုံကို သုံးလျက် စော်ကားခြင်း၊ ပြက်ရယ်ပြုခြင်းနှင့် တိုက်ခိုက်ခြင်းကိုလည်း သင် ခံရသည်။ ဤညှဉ်းပန်းမှုကို ခံစားရပြီးနောက်တွင် ဤနိုင်ငံနှင့် ဤအစိုးရအပေါ် သင် မည်သို့ ခံစားရသနည်း။ (မုန်းတီးခြင်းခံစားရပါသည်။) ယင်းသည် မုန်းတီးခြင်းကို ဖြစ်ပေါ်စေသည်။ ဤလူမှုစနစ်အပေါ် မုန်းတီးခြင်းကို ဖြစ်ပေါ်စေသည်။ ဤအုပ်ချုပ်သည့်ပါတီအပေါ် မုန်းတီးခြင်း၊ ပြီးလျှင် ဤနိုင်ငံအပေါ် မုန်းတီးခြင်းကို ဖြစ်ပေါ်စေသည်။ သင်သည် ပြည်သူ့ရဲကို မြင်သည့်အခါတိုင်းတွင် လေးစားသောစိတ် များစွာ ဖြစ်လေ့ရှိခဲ့သည်။ သို့သော် ၎င်းတို့၏ ဖိနှိပ်ခြင်း၊ ညှဉ်းပန်းခြင်းနှင့် ဖျက်ဆီးရမ်းကားခြင်းတို့ကို ခံရပြီးနောက်တွင် တစ်ချိန်က လေးစားခဲ့သော ထိုစိတ်သည် ပျောက်ကွယ်သွားသည်။ သင်၏ စိတ်နှလုံးတွင် စကားတစ်လုံးသာ ရှိသည်။ မုန်းတီးခြင်းဖြစ်သည်။ ၎င်းတို့၏ လူ့သဘာဝကင်းမဲ့မှုအတွက် မုန်းတီးခြင်း၊ ၎င်းတို့၏ အလွန့်အလွန် မသမာမှုအတွက် မုန်းတီးခြင်းနှင့် တိရစ္ဆာန်များကဲ့သို့၊ နတ်ဆိုးများနှင့် စာတန်များဖြစ်ရခြင်းကို မုန်းတီးခြင်းတို့ဖြစ်သည်။ သင်သည် ပြည်သူ့ရဲများ၏ နှိပ်စက်ခြင်း၊ ဖျက်ဆီးရမ်းကားခြင်းနှင့် စော်ကားခြင်းကို လွန်စွာ ခံစားခဲ့ရသော်လည်း ၎င်းတို့၏ သရုပ်မှန်ကို သင်မြင်တွေ့ခဲ့ရသည်။ ၎င်းတို့အားလုံးသည် လူသား၏အရေပြားရှိသော သားရဲများဖြစ်သည်၊ သမ္မာတရားကို မုန်းတီးပြီး ဘုရားသခင်ကို မုန်းတီးသည့် နတ်ဆိုးများဖြစ်သည်ကို မြင်တွေ့ခဲ့ရသည်။ ထို့ကြောင့် သင်သည် ၎င်းတို့အပေါ် အလွန်ပင် မုန်းတီးသည်။ ဤသည်မှာ တစ်ကိုယ်ရေမုန်းတီးခြင်း၊ သို့မဟုတ် တစ်ကိုယ်ရေ နာကြည်းခြင်းမဟုတ်ပေ။ ဤသည်မှာ ၎င်းတို့၏ ဆိုးယုတ်သော အနှစ်သာရကို ရှင်းလင်းစွာမြင်ခြင်း၏ ရလဒ်ဖြစ်သည်။ ဤသည်မှာ သင်စိတ်ကူးသော၊ ကောက်ချက်ချသော၊ သို့မဟုတ် ဆုံးဖြတ်သောအရာတစ်ခု မဟုတ်ပေ။ ဤသည်မှာ ၎င်းတို့၏ ဟန်အမှုအရာ၊ လုပ်ရပ်နှင့် စကားတိုင်းအပါအဝင် ၎င်းတို့က သင့်အား စော်ကားသည့်၊ ဖျက်ဆီးရမ်းကားသည့်၊ ဖိနှိပ်သည့် အမှတ်ရစရာ ဖြစ်ရပ်များကြောင့် သင်၏ စိတ်နှလုံးက မုန်းတီးခြင်းဖြင့် ပြည့်နေခြင်းဖြစ်သည်။ ဤသည်မှာ သာမန်ဖြစ်သလော။ (ဖြစ်ပါသည်။) သင်သည် မုန်းတီးခြင်းဖြင့် ပြည့်သည်နှင့် လူတစ်ယောက်က သင့်အား “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ။ မုန်းတီးခြင်းဖြင့် အသက်မရှင်ပါနှင့်။ မုန်းတီးခြင်းကို ပပျောက်စေခြင်းသည် ကိုင်တွယ်ရန် အကောင်းဆုံးနည်းလမ်း ဖြစ်သည်” ဟု ဆိုလျှင် ဤအရာကို ကြားရသည့်အခါ သင်မည်သို့ ခံစားရမည်နည်း။ (စက်ဆုပ်ရွံရှာပါမည်။) သင်သည် စက်ဆုပ်ရွံရှာခြင်းမှလွဲ၍ အခြားမည်သည့်အရာဖြစ်နိုင်မည်နည်း။ ဤသို့ဆိုလျှင် ငါ့အားပြောလော့။ ဤမုန်းတီးခြင်းကို ပပျောက်စေရန် ဖြစ်နိုင်ခြေရှိသလော။ (ဖြစ်နိုင်ခြေမရှိပါ။) ဖျောက်ဖျက်၍ မရနိုင်ပေ။ မကျေအေးနိုင်သော မုန်းတီးခြင်းသည် အဘယ်သို့ ပပျောက်နိုင်မည်နည်း။ တစ်စုံတစ်ယောက်က သင့်အား သင်၏ မုန်းတီးမှုကို လက်လွှတ်ဖို့ သွေးဆောင်ရန်အတွက် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ဆိုရိုးစကားကို အသုံးပြုလျှင် သင်သည် မုန်းတီးမှုကို လက်လွှတ်နိုင်သလော။ မည်သို့ တုံ့ပြန်မည်နည်း။ သင်၏ ပထမဆုံး တုံ့ပြန်ချက်မှာ “‘ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ’ ဆိုသည့် ဤအရာများသည် အတုအယောင်ဖြစ်သော နတ်ဆိုးဆန်သောစကားများဖြစ်သည်။ ဤအရာသည် အလကားနေ၍ ဘေးမှ ထိုင်ကြည့်သောသူများ၏ တာဝန်ယူမှုမရှိသော မှတ်ချက်များဖြစ်သည်။ ရိုးရာယဉ်ကျေးမှု၏ အယူအဆများနှင့် အမြင်များကို ဖြန့်သော ဤလူများသည် နေ့စဉ်နေ့တိုင်း ခရစ်ယာန်များနှင့် လူကောင်းများကို ဖိနှိပ်သည်။ ၎င်းတို့သည် ဤစကားများ၏ ဘောင်ခတ်ခြင်းနှင့် ထိခိုက်ခြင်းကို ခံရသလော။ ၎င်းတို့သည် တစ်ယောက်မကျန် နှင်ထုတ်မပြီးခင်အထိ၊ သို့မဟုတ် မျိုးဖြုတ်မပြီးခင်အထိ ရပ်တန့်မည်မဟုတ်ပေ။ ၎င်းတို့သည် အယောင်ဆောင်ထားသော နတ်ဆိုးများနှင့် စာတန်များဖြစ်သည်။ ၎င်းတို့သည် အသက်ရှင်နေဆဲအချိန်တွင် လူတို့ကို လူမဆန်စွာ ဆက်ဆံပြီး ၎င်းတို့သေသည်နှင့် ၎င်းတို့သည် အခြားလူများကို အထင်အမြင်မှားစေဖို့အတွက် သနားကရုဏာပါသည့် စကားလုံးအနည်းငယ်ကို ပြောကြသည်။ ဤသည်မှာ ဆိုးဆိုးဝါးဝါးပင် ကောက်ကျစ်ဆိုးယုတ်သည် မဟုတ်လော” ဟူ၍ ဖြစ်လိမ့်မည်။ သင်သည် ဤသို့ တုံ့ပြန်ပြီး ခံစားရမည်မဟုတ်လော။ (ဟုတ်ပါသည်။) သင်သည် ဤသို့ သေချာပေါက် ခံစားရမည်ဖြစ်ပြီး သင့်အား သွေးဆောင်ရန် ကြိုးစားသူမည်သူမဆိုကို ကျိန်ဆဲချင်သည်အထိ မုန်းတီးလိမ့်မည်။ သို့သော် လူအချို့က နားမလည်ပေ။ ၎င်းတို့က “အဘယ်ကြောင့် ဤသို့ လုပ်ဆောင်သနည်း။ ဤသည်မှာ မုန်းတီးခြင်း မဟုတ်သလော။ ဤသည်မှာ မလိုမုန်းထားခြင်းမဟုတ်သလော” ဟု ပြောကြသည်။ ဤအရာတို့သည် ဘေးမှ အလကားနေ၍ ထိုင်ကြည့်သောသူများ၏ တာဝန်ယူမှုမရှိသော မှတ်ချက်များ ဖြစ်သည်။ သင်က “ငါသည် လူသားတစ်ယောက်ဖြစ်သည်။ ဂုဏ်သိက္ခာနှင့် တည်ကြည်မှုရှိသည်။ သို့သော် ၎င်းတို့က ငါ့အား လူသားကဲ့သို့ မဆက်ဆံပေ။ ထိုအစား ငါ့အား တိရစ္ဆာန်တစ်ကောင်၊ သို့မဟုတ် သားရဲတစ်ကောင်ကဲ့သို့ ဆက်ဆံပြီး ငါ၏ တည်ကြည်မှုနှင့် ဂုဏ်သိက္ခာကို အလွန်ပင် စော်ကားသည်။ မလိုမုန်းထားသည်မှာ ၎င်းတို့မဟုတ်သလော။ သင်သည် ၎င်းတို့၏ မလိုမုန်းထားမှုကို ပြောစရာမလိုဘဲ လက်ခံသည်။ သို့တိုင်အောင် ငါတို့သည် ၎င်းတို့ကို ခုခံပြီး မုန်းတီးသောအခါ သင်က ငါတို့ကို ရှုတ်ချသည်။ ဤသို့ဆိုလျှင် သင်က မည်သည့်အရာဖြစ်သွားသနည်း။ ကောက်ကျစ်ဆိုးယုတ်သည်မှာ သင်မဟုတ်လော။ ၎င်းတို့သည် ငါတို့ကို လူသားကဲ့သို့ မဆက်ဆံပေ။ ငါတို့အား နှိပ်စက်သည်။ သို့သော် သင်သည် ငါတို့အား လူသား၏ ကိုယ်ကျင့်တရား အပြုအမူကို ထိန်းသိမ်းပြီး မကောင်းမှုကို ကောင်းမှုဖြင့် တုံ့ပြန်ရန် ပြောနေဆဲဖြစ်သည်။ သင်သည် အဓိပ္ပာယ်မဲ့သည့်အရာကို ပြောဆိုနေခြင်း မဟုတ်လော။ သင်၏ လူ့သဘာဝက ပုံမှန်ဖြစ်သလော။ သင်သည် ဟန်ဆောင်သူဖြစ်ပြီး ကြောင်သူတော်တစ်ယောက်ဖြစ်သည်။ သင်သည် အလွန်အမင်း မလိုမုန်းထားသည်သာမက ကောက်ကျစ်ဆိုးယုတ်ပြီး အရှက်မရှိခြင်းလည်း ဖြစ်သည်” ဟု ခွန်းတုံ့ပြန်လိမ့်မည်။ ဤသို့ဆိုလျှင် လူတစ်ယောက်က “မေ့ပျောက်ပစ်လော့။ ဤသည်မှာ ပြီးသွားပြီဖြစ်သည်။ နာကြည်းမှုများ မထားနှင့်။ သင်သည် အစဉ်သဖြင့် ဤမျှ သေးသိမ်လျှင် အဆုံးတွင် နာကျင်ရသည်မှာ သင်သာဖြစ်လိမ့်မည်။ လူတို့သည် မုန်းတီးခြင်းကို လက်လွှတ်ဖို့ သင်ယူရမည်။ ပြီးလျှင် တတ်နိုင်သမျှတိုင်းတွင် သက်ညှာဖို့ လက်တွေ့လုပ်ဆောင်ရမည်” ဟု ပြောလျက် သင့်အား နှစ်သိမ့်လျှင် သင်သည် ဤအရာကို မည်သို့ ထင်မည်နည်း။ သင်က “ဤ တရုတ်ရိုးရာယဉ်ကျေးမှုများသည် လူတို့အား အထင်အမြင်မှားစေပြီး ထိန်းချုပ်ရန်အတွက် အုပ်ချုပ်သူလူတန်းစားက အသုံးပြုသော အသုံးချပစ္စည်းတစ်ခုသာ ဖြစ်သည်။ ၎င်းတို့ကိုယ်တိုင်က ဤအယူအဆများနှင့် အမြင်များ၏ ကန့်သတ်ခြင်းကို လုံးဝမခံ။ သို့သော် လူတို့အား နေ့စဉ် အထင်အမြင်မှားစေပြီး ရက်စက်စွာဖြင့် ထိခိုက်နာကျင်အောင် လုပ်သည်။ ငါသည် တိရစ္ဆာန်တစ်ကောင်၊ သို့မဟုတ် သားရဲတစ်ကောင်ကဲ့သို့ အကြောင်းမဲ့ ဆော့ကစားခြင်းခံရပြီး နှိပ်စက်ခံရသော ဂုဏ်သိက္ခာနှင့် တည်ကြည်မှုရှိသော သူတစ်ယောက်ဖြစ်သည်။ ငါသည် ၎င်းတို့ရှေ့တွင် စော်ကားမှုနှင့် သိက္ခာချမှုများစွာကို ခံစားရပြီး ညှဉ်းပန်းခံရသည်။ ပြီးလျှင် ငါ၏ ဂုဏ်နှင့် တည်ကြည်မှုတို့ကို ပိတ်ပင်ထားသည်ကို ခံရသည်။ ဤသို့ဖြင့် ငါသည် လူသားအသွင်အပြင်ပင် မရှိပေ။ သို့တိုင်အောင် သင်သည် ကိုယ်ကျင့်တရားအကြောင်း ပြောသလော။ ဤသို့ ကြီးကျယ်သောအရာများကို ပြောနေရအောင် သူက မည်သူဖြစ်သနည်း။ ငါသည် တစ်ကြိမ် အရှက်ခွဲခံရသည်မှာ မလုံလောက်သလော။ သင်သည် ၎င်းတို့အား ငါ့ကို ထပ်၍ အရှက်ခွဲစေလိုသလော။ ဤမုန်းတီးခြင်းကို ငါ လက်လွှတ်ဖို့ မဖြစ်နိုင်” ဟူ၍ စဉ်းစားမည်မဟုတ်လော။ ဤသည်မှာ ပုံမှန်လူ့သဘာဝ၏ သရုပ်သကန်မဟုတ်လော။ (ဟုတ်ပါသည်။) ဤသည်မှာ ပုံမှန်လူ့သဘာဝ၏ သရုပ်သကန်ဖြစ်သည်။ လူအချို့က “ဤသည်မှာ ပုံမှန်လူ့သဘာဝ၏ သရုပ်သကန် မဟုတ်ပေ။ မုန်းတီးခြင်းကို ဆွပေးခြင်းဖြစ်သည်” ဟု ဆိုကြသည်။ ဤသို့ဆိုလျှင် ဤလူ၏ အပြုအမူနှင့် ဤမုန်းတီးခြင်းကို မည်သူက ဖြစ်စေသနည်း။ သင် သိသလော။ ၎င်းတို့သည် အဆင်းနီသော နဂါးကြီး၏ လူမဆန်စွာ ဖိနှိပ်ခြင်းကိုမခံရလျှင် ဤသို့ ပြုမူမည်လော။ ၎င်းတို့သည် ဖိနှိပ်ခြင်းခံရပြီး ၎င်းတို့၏ စိတ်ထဲတွင်ရှိသောအရာကို ပြောဆိုနေခြင်းဖြစ်သည်။ ဤသည်မှာ အဘယ်သို့ မုန်းတီးခြင်းကို ဆွခြင်းဖြစ်သနည်း။ စာတန်ဆန်သောအစိုးရသည် ဤသို့သောလူများကို ဖိနှိပ်သည်။ သို့တိုင်အောင် လူတို့အား စိတ်ထဲတွင်ရှိသည့်အရာကို ပြောခွင့်မပြုသလော။ စာတန်သည်လူတို့ကို ဖိနှိပ်သော်လည်း လူတို့၏ နှုတ်ကို ပိတ်ထားစေလိုသည်။ လူတို့အား မုန်းတီးခွင့်၊ သို့မဟုတ် အာခံခွင့်မပြုပေ။ ဤသည်မှာ အဘယ်သို့သော ကျိုးကြောင်းတွေးခေါ်ပုံ ဖြစ်သနည်း။ ပုံမှန်လူ့သဘာဝ ရှိသောသူတို့သည် ဖိနှိပ်မှုနှင့် ခေါင်းပုံဖြတ်မှုကို မဆန့်ကျင်သင့်သလော။ အောက်ကျို့စွာဖြင့်သာ နာခံသင့်သလော။ စာတန်သည် လူသားမျိုးနွယ်အား နှစ်ထောင်ပေါင်းများစွာ ဖျက်ဆီးပြီး ထိခိုက်ခဲ့သည်။ ယုံကြည်သူများသည် သမ္မာတရားကို နားလည်သည်နှင့် နိုးထသင့်သည်။ စာတန်ကို ခုခံပြီး ဖော်ထုတ်သင့်သည်။ မုန်းတီးပြီး ပုန်ကန်သင့်သည်။ ဤသည်မှာ ပုံမှန်လူ့သဘာဝဖြစ်သည်။ ဤအရာ လုံးဝ သဘာဝကျပြီး ကျိုးကြောင်းခိုင်လုံမျှတသည်။ ဤသည်မှာ ပုံမှန်လူ့သဘာဝက စွမ်းဆောင်နိုင်သင့်သည့် ကောင်းပြီး ဖြောင့်မတ်သော လုပ်ဆောင်မှုဖြစ်သည်။ ဤအရာကို ဘုရားသခင်က ချီးမွမ်းသည်။

မည်သည့်ရှုထောင့်မှ ကြည့်သည်ဖြစ်စေ “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ကိုယ်ကျင့်တရား အပြုအမူဆိုင်ရာ ဆိုရိုးစကားသည် အလွန်ပင် လူသားမဆန်ဘဲ စက်ဆုပ်ရွံရှာဖွယ်ဖြစ်သည်။ အုပ်ချုပ်ခံလူတန်းစားအား ၎င်းတို့၏ တည်ကြည်မှု၊ ဂုဏ်သိက္ခာ၊ လူ့အခွင့်အရေးတို့အပေါ်တွင် ၎င်းတို့ ခံစားရသော မည်သည့်တိုက်ခိုက်မှု၊ သိက္ခာချမှု၊ သို့မဟုတ် အနာတရ ဖြစ်မှုရှိသည်ဖြစ်စေ မမျှတသော မည်သည့်ဆက်ဆံမှုကိုမျှ မခုခံဘဲ ထိုအစား အောက်ကျို့စွာဖြင့် ကျိုးနွံနာခံရန် ပြောသည်။ ၎င်းတို့သည် လက်စားမချေသင့်ပေ၊ သို့မဟုတ် လက်တုံ့ပြန်ဖို့ မဆိုထားနှင့် မုန်းတီးသောအရာများကိုပင် မစဉ်းစားသင့်ဘဲ တတ်နိုင်သမျှနေရာတိုင်းတွင် သက်ညှာဖို့ အားထုတ်ရမည် ဟူ၍ဖြစ်သည်။ ဤသည်မှာ လူသားမဆန်ခြင်း မဖြစ်သလော။ ဤသည်မှာ လူသားမဆန်ခြင်း ဖြစ်သည်မှာ အတော်အတန် သိသာသည်။ သာမန်ပြည်သူများသာ ဖြစ်သော အုပ်ချုပ်ခံလူတန်းစားက ဤအရာအားလုံးကို လုပ်ဆောင်ရန်၊ ဤကိုယ်ကျင့်တရား အပြုအမူမျိုးကို ကျင့်ကြံပြုမူရန်အတွက် လိုအပ်သည်ကို ကြည့်လျှင် အုပ်ချုပ်သူလူတန်းစား၏ ကိုယ်ကျင့်တရား အပြုအမူက ဤသတ်မှတ်ချက်ကို ကျော်လွန်သင့်သည် မဟုတ်လော။ ဤသည်မှာ ၎င်းတို့ လုပ်ဆောင်ရန် ပို၍ပင် ဝတ္တရားရှိသည့်အရာတစ်ခု ဖြစ်သလော။ ၎င်းတို့သည် ယင်းကို လုပ်ဆောင်ပြီး ဖြစ်သလော။ ယင်းကို လုပ်ဆောင်နိုင်သလော။ ၎င်းတို့သည် မိမိတို့ကိုယ်ကို ဘောင်ခတ်ပြီး တိုင်းတာရန်အတွက် ဤဆိုရိုးစကားကို အသုံးပြုသလော။ ၎င်းတို့၏ လူများ၊ ၎င်းတို့အုပ်ချုပ်သည့် ပြည်သူများကို ၎င်းတို့ ဆက်ဆံရာတွင် ဤဆိုရိုးစကားကို ၎င်းတို့ အသုံးချခဲ့သလော။ (အသုံးမချခဲ့ပါ။) ၎င်းတို့သည် ဤအရာကို မည်သည့်အခါမျှ မလုပ်ဆောင်ပေ။ ၎င်းတို့သည် ၎င်းတို့၏လူများကို ဤလူ့အဖွဲ့အစည်း၊ ဤနိုင်ငံ၊ သို့မဟုတ် အုပ်ချုပ်သူလူတန်းစားအား ရန်လိုမှုဖြင့် မဆက်ဆံရန်၊ လူ့အဖွဲ့အစည်းတွင် သို့မဟုတ် ၎င်းတို့၏အသိုင်းအဝိုင်းအတွင်းတွင် မည်သည့် မမျှတသော ဆက်ဆံမှုကို ၎င်းတို့ ခံရပါစေ၊ ရုပ်ပိုင်းဆိုင်ရာ၊ စိတ်ပိုင်းဆိုင်ရာ၊ ဝိညာဉ်ပိုင်းဆိုင်ရာတွင် မည်မျှ ဒုက္ခခံရပါစေ တတ်နိုင်သမျှနေရာတိုင်းတွင် သက်ညှာတတ်ဖို့ သင်ယူရမည်ဟုသာ ပြောသည်။ အပြန်အလှန်အားဖြင့် ၎င်းတို့၏ မျက်လုံးထဲတွင် အရပ်သူအရပ်သားများ ဖြစ်သော သာမန်ပြည်သူများက ၎င်းတို့ကို ငြင်းဆန်လျှင်၊ သို့မဟုတ် အုပ်ချုပ်သူလူတန်းစား၏ အဆင့်အတန်း၊ စည်းကမ်းနှင့် ဩဇာအာဏာတို့နှင့်ပတ်သက်ပြီး သဘောထားကွဲလွဲသော ထင်မြင်ချက်တစ်ခုခုကို ကိုင်စွဲပြီး ထုတ်ပြောလျှင် ထိုသူတို့သည် တင်းကျပ်စွာ တရားစီရင်ခြင်းခံရမည်။ ပြီးလျှင် ပြင်းထန်စွာ အပြစ်ပေးခြင်းပင် ခံရမည်။ ဤသည်မှာ “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့်အရာကို ပြည်သူတို့အား ထောက်ခံအားပေးသော အုပ်ချုပ်သူလူတန်းစားက ပိုင်ဆိုင်သင့်သည့် ကိုယ်ကျင့်တရား အပြုအမူဖြစ်သလော။ အုပ်ချုပ်ခံလူတန်းစားဖြစ်သော သာမန်ပြည်သူများကြားတွင် အနည်းငယ်မျှ ပြဿနာ ဖြစ်လျှင်၊ သို့မဟုတ် အနည်းငယ်မျှ အပြောင်းအလဲဖြစ်လျှင်၊ သို့မဟုတ် လူတို့၏ အတွေးထဲတွင် ၎င်းတို့အပေါ် အနည်းငယ်မျှပင် ဆန့်ကျင်မှုရှိလျှင် ယင်းသည် ချိုးနှိမ်ပစ်ခြင်း ခံရမည်။ ၎င်းတို့သည် လူတို့၏ နှလုံးသားနှင့် စိတ်ကို ထိန်းချုပ်သည်။ ပြီးလျှင် အပေးအယူ လုပ်ခြင်းမရှိဘဲ လူတို့အား ၎င်းတို့ကို အတင်းအကျပ် နာခံခိုင်းသည်။ ဤသည်မှာ “ဧကရာဇ်က သူ၏ အမှုထမ်းများကို သေရန် အမိန့်ပေးသောအခါ ထိုအမှုထမ်းတို့သည် သေဖို့မှလွဲ၍ ရွေးစရာမရှိပေ”နှင့် “ကောင်းကင်အောက်တွင်ရှိသော နယ်မြေအားလုံးကို ဘုရင်က ပိုင်ဆိုင်သည်။ ကမ္ဘာလောကထဲရှိ လူအားလုံးသည် ဘုရင်၏ လက်အောက်ခံဖြစ်သည်။” ဆိုသည့် ဆိုရိုးစကားများထဲက ကဲ့သို့ဖြစ်သည်။ အဓိကအချက်မှာ အုပ်ချုပ်သူလုပ်သမျှက မှန်သည်၊ လူတို့သည် သူ၏ အထင်အမြင်မှားစေခြင်း၊ ထိန်းချုပ်ခြင်း၊ စော်ကားခြင်းနှင့် သူ၏ ဆော့ကစားခြင်း၊ သူ၏ နင်းခြေခြင်းတို့အပြင် နောက်ဆုံးတွင် သူ၏ ဝါးမျိုခြင်းကို ခံသင့်သည်။ ပြီးလျှင် အုပ်ချုပ်သူလူတန်းစားက မည်သည့်အရာကို လုပ်ဆောင်ပါစေ မှန်ကန်ပြီး လူတို့သည် အသက်ရှင်နေသရွေ့ နာခံသော နိုင်ငံသားများဖြစ်ရမည်ဖြစ်ကာ ဘုရင်အပေါ် သစ္စာမရှိခြင်း မဖြစ်ရပေဟူ၍ ဖြစ်သည်။ ဘုရင်က မည်မျှဆိုးပါစေ၊ သူ၏ အုပ်ချုပ်မှုက မည်မျှဆိုးပါစေ သာမန်ပြည်သူများက မငြင်းဆန်ရပေ။ ပြီးလျှင် အာခံရန် အတွေးများမထားရှိရဘဲ အပြည့်အဝ နာခံရမည်။ “ကမ္ဘာလောကထဲရှိ လူအားလုံးသည် ဘုရင်၏ လက်အောက်ခံဖြစ်သည်”ဟု ဆိုသည့်အတွက် ဆိုလိုသည်မှာ ဘုရင်က အုပ်ချုပ်သည့် သာမန်ပြည်သူများသည် ဘုရင်၏ လက်အောက်ခံဖြစ်သောကြောင့် ဘုရင်သည် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ဆိုရိုးစကားကို သာမန်ပြည်သူတို့အပေါ် စံနမူနာအဖြစ် မနေသင့်သလော။ သာမန်ပြည်သူတို့သည် မိုက်မဲခြင်း၊ မသိနားမလည်ခြင်း၊ ကြားဖူးနားဝမရှိခြင်း၊ ဥပဒေကို နားမလည်ခြင်းတို့ ရှိသောကြောင့် ၎င်းတို့သည် မကြာခဏပင် တရားမဝင်သော၊ ဥပဒေချိုးဖောက်သောအရာများကို လုပ်ဆောင်ကြသည်။ ထို့ကြောင့် ဘုရင်သည် လူအားလုံးထဲတွင် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ဆိုရိုးစကားကို ပထမဆုံး အသုံးချသူ မဖြစ်သင့်သလော။ သူ၏ သားသမီးအရင်းအချာများကဲ့သို့ သာမန်ပြည်သူတို့အပေါ် တတ်နိုင်သည့်အရာတိုင်းတွင် သက်ညှာခြင်းသည် ဘုရင်တစ်ယောက် လုပ်ဆောင်သင့်သည့်အရာ မဟုတ်လော။ ဘုရင်သည်လည်း ဤသို့သော သဘောထားကြီး ခြင်းမရှိသင့်သလော။ (ရှိသင့်ပါသည်။) ဤသို့ဆိုလျှင် သူသည် ဤသတ်မှတ်ချက်ကို သူကိုယ်တိုင် လုပ်ဆောင်သလော။ (မလုပ်ဆောင်ပါ။) ဘုရင်များသည် ဘာသာရေးယုံကြည်မှုများကို ဖိနှိပ်ဖို့ အမိန့်ပေးသောအခါ “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ဆိုရိုးစကားကို လိုက်နာဖို့ မိမိတို့ကိုယ်ကို သတ်မှတ်ကြသလော။ ၎င်းတို့၏ စစ်တပ်နှင့် ရဲတပ်ဖွဲ့က ခရစ်ယာန်များကို လူမဆန်စွာ ဖိနှိပ်ပြီး နှိပ်စက်သောအခါ ၎င်းတို့သည် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ဆိုရိုးစကားကို လိုက်နာဖို့ ၎င်းတို့၏ အစိုးရကို တောင်းဆိုသလော။ ၎င်းတို့သည် ၎င်းတို့၏ အစိုးရကိုဖြစ်စေ၊ ၎င်းတို့၏ ရဲတပ်ဖွဲ့ကိုဖြစ်စေ ဤသို့လုပ်ဆောင်ရန် လုံးဝ မတောင်းဆိုခဲ့ပေ။ ထိုအစား ဘာသာရေးယုံကြည်မှုများကို တင်းကျပ်စွာ ဖိနှိပ်ရန် အစိုးရနှင့် ရဲတပ်ဖွဲ့ကို တိုက်တွန်းပြီး ဖိအားပေးသည်။ ပြီးလျှင် “၎င်းတို့ကို သေအောင်ရိုက်ပြီး ပြစ်မှုမှကင်းလွတ်ခွင့်ခံစားပါ”၊ “၎င်းတို့ကို တိတ်တိတ်ဆိတ်ဆိတ် ဖျက်ဆီးပါ” ဆိုသကဲ့သို့သော အမိန့်များကိုပင် ထုတ်ပြန်သည်။ ဤသည်မှာ ဤဆိုးယုတ်သောလောက၏ ဘုရင်များသည် နတ်ဆိုးများဖြစ်ကြောင်း၊ နတ်ဆိုးဘုရင်များဖြစ်ကြောင်း၊ စာတန်များဖြစ်ကြောင်းတို့ကို ပြသည်။ ၎င်းတို့သည် အရာရှိများကို မီးမွှေးခွင့်ပေးသော်လည်း ပြည်သူများကို မီးအိမ်များ ထွန်းခွင့်ပင်မပြုပေ။ ၎င်းတို့သည် လူတို့က ၎င်းတို့အား ထကြွဆန့်ကျင်မည်စိုးသောကြောင့် လူတို့ကို ဘောင်ခတ်ရန်နှင့် ကန့်သတ်ရန် ဤကိုယ်ကျင့်တရား အပြုအမူဆိုင်ရာ ရိုးရာဆိုရိုးစကားများကို အသုံးပြုသည်။ ဤအကြောင်းကြောင့် အုပ်ချုပ်သူလူတန်းစားသည် လူတို့ကို အထင်အမြင်မှားစေရန်အတွက် ကိုယ်ကျင့်တရား အပြုအမူဆိုင်ရာဆိုရိုးစကားမျိုးစုံကို အသုံးပြုသည်။ ၎င်းတို့တွင် ရည်ရွယ်ချက်တစ်ခုသာရှိသည်။ လူတို့၏ လက်နှင့်ခြေကို ကန့်သတ်ပြီး ချည်နှောင်ရန်ဖြစ်သည်။ ဤနည်းအားဖြင့် လူတို့သည် ၎င်းတို့၏ အုပ်ချုပ်မှုကို နာခံမည်ဖြစ်ပြီး ၎င်းတို့သည် မည်သည့်အာခံမှုကိုမျှ ခွင့်မပြုပေ။ ၎င်းတို့သည် လူတို့အား ထုံထိုင်းတွေဝေစေပြီး အထင်အမြင်မှားစေရန်အတွက် ဤ ကိုယ်ကျင့်တရား အပြုအမူဆိုင်ရာသီအိုရီများကို အသုံးပြုကာ ဦးညွှတ်ပြီး နာခံသော နိုင်ငံသားများ ဖြစ်ရန်အတွက် လူတို့ကို တစ်ပတ်ရိုက်လေသည်။ အုပ်ချုပ်သူလူတန်းစားသည် မည်မျှပင် အပြစ်ဒဏ်မခံစားရဘဲ လွတ်နေပြီး လူတို့အား ခြေအောက်တွင် နင်းချေပါစေ၊ လူတို့အား မည်မျှပင် ဖိနှိပ်ပြီး ခေါင်းပုံဖြတ်ပါစေ လူတို့သည် အောက်ကျို့စွာဖြင့် နာခံခြင်းသာ ပြုလုပ်နိုင်ပြီး လုံးဝ အာမခံနိုင်ပေ။ သေခြင်းနှင့် ရင်ဆိုင်ရသောအခါတွင်ပင် လူတို့သည် ထွက်ပြေးဖို့ကိုသာ ရွေးချယ်နိုင်သည်။ ၎င်းတို့သည် မခုခံနိုင်ပေ။ သို့မဟုတ် ခုခံဖို့အတွေးများကိုပင် မထားရှိရဲပေ။ ၎င်းတို့သည် နာခံသော နိုင်ငံသားများဖြစ်ကြောင်း၊ ၎င်းတို့သည် ဘုရင်၏ အုပ်စိုးမှုကို အစဉ်နာခံပြီး ဘုရင်အပေါ်သို့ ထာဝရသစ္စာရှိမည်ဖြစ်ကြောင်း ပြရန် ရည်ရွယ်ချက်ဖြင့် ၎င်းတို့သည် ပေါက်ပြားများ၊ သို့မဟုတ် တံစဉ်များကိုပင် ကြည့်၍မရပေ၊ သို့မဟုတ် ၎င်းတို့အနီးတွင် ထားရှိ၍မရပေ။ သို့မဟုတ် ၎င်းတို့၏ အိတ်ထောင်ထဲတွင် အိတ်ဆောင်ဓါးနှင့် လက်သည်းညှပ်များကိုပင် ထည့်ထား၍ မရပေ။ ၎င်းတို့၏ သစ္စာရှိခြင်းကို မည်မျှအထိ ချဲ့ထွင်သင့်သနည်း။ “ပြည်သူများအနေဖြင့် ငါတို့၏ ဘုရင်ကို ကြီးကြပ်ပြီး ဘောင်ခတ်ရန်အတွက် ရိုးရာယဉ်ကျေးမှု၏ အယူအဆများ၊ အမြင်များကို ငါတို့အသုံးပြုရမည်” ဟူ၍ မည်သူကမျှ မပြောရဲပေ။ ပြီးလျှင် ဘုရင်က မကောင်းမှုကျူးလွန်နေသည်ကို ၎င်းတို့ သိရှိသောအခါတွင် မည်သူကမျှ အနည်းငယ်မျှကွဲလွဲသော ထင်မြင်ချက်များကိုပင် မတင်ပြရဲပေ။ ဤသို့လုပ်ဆောင်မိပါက တင်ပြပါက ၎င်းတို့ အသတ်ခံရမည်ဖြစ်သည်။ အလွန်သိသာစွာပင် အုပ်ချုပ်သူသည် သူ့ကိုယ်သူ ပြည်သူတို့၏ ဘုရင်အဖြစ် မှတ်ယူရုံမကဘဲ ပြည်သူ၏ အချုပ်အခြာအာဏာပိုင်နှင့် ထိန်းချုပ်သူအဖြစ်လည်း မှတ်ယူသည်။ တရုတ်သမိုင်းတွင် ဤဧကရာဇ်များသည် မိမိတို့ကိုယ်ကို “ထျန်ဇီ” ဟု ခေါ်ကြသည်။ “ထျန်ဇီ”၏ အဓိပ္ပာယ်မှာ အဘယ်နည်း။ အာကာသ ကောင်းကင်ဘုံ၏ သားတော်ဟု အဓိပ္ပာယ်ရသည်။ သို့မဟုတ် အတိုကောက်အနေဖြင့် “ကောင်းကင်ဘုံ၏ သားတော်” ဟူ၍ဖြစ်သည်။ ၎င်းတို့သည် အဘယ်ကြောင့် “ကမ္ဘာမြေ၏ သားတော်” ဟု မိမိတို့ကိုယ်ကို မခေါ်ကြသနည်း။ ၎င်းတို့သည် ကမ္ဘာမြေပေါ်တွင် မေးဖွားလျှင် ကမ္ဘာမြေ၏ သားများဖြစ်သင့်ပြီး ၎င်းတို့သည် သိသာထင်ရှားစွာပင် ကမ္ဘာမြေပေါ်တွင် မွေးဖွားသောကြောင့် အဘယ်ကြောင့် မိမိတို့ကိုယ်ကို “ကောင်းကင်ဘုံ၏ သားတော်” ဟု ခေါ်သနည်း။ ကောင်းကင်ဘုံ၏ သားတော်ဟု မိမိတို့ကိုယ်ကို ခေါ်ဆိုခြင်း၏ ရည်ရွယ်ချက်မှာ အဘယ်နည်း။ သက်ရှိများအားလုံးနှင့် ဤသာမန်ပြည်သူများအားလုံးကို ၎င်းတို့က အထင်သေးခြင်းလိုဖြစ်သလော။ ၎င်းတို့ အုပ်ချုပ်သည့်နည်းလမ်းသည် အခြားသောအရာရာတိုင်းထက် အာဏာနှင့် အဆင့်အတန်းရှိသောသူတို့ကို ထိန်းချုပ်ရန်ဖြစ်သည်။ ဆိုလိုသည်မှာ ၎င်းတို့သည် အာဏာကို ရယူပြီး ဧကရာဇ်ဖြစ်လာသောအခါ ၎င်းတို့သည် လူတို့အပေါ် ထင်တိုင်းကျဲနေခြင်းကို အရေးစိုက်ခြင်းမရှိဘဲ လူတို့သည် အနည်းငယ်မျှပင် မလိုလားမှုကို ပြလျှင် ကွပ်မျက်ခံရဖို့ အန္တရာယ်ရှိသည်။ ဤသည်မှာ “ကောင်းကင်ဘုံ၏ သားတော်” ဆိုသည့် ဘွဲ့အမည် ဖြစ်ပေါ်လာသည့် ပုံစံဖြစ်သည်။ ဧကရာဇ်က သူသည် ကမ္ဘာမြေကြီး၏ သားဖြစ်သည်ဟု ဆိုလျှင် သူသည် အဆင့်အတန်းနိမ့်ကျသည့် ပုံစံရှိမည်ဖြစ်ပြီး ဘုရင်တစ်ပါးတွင် ရှိသင့်သည်ဟု သူ ပြောဆိုသည့် ခမ်းနားကြီးကျယ်မှု ရှိမည်မဟုတ်သကဲ့သို့ အုပ်ချုပ်ခံလူတန်းစားကို ခြိမ်းခြောက်နိုင်မည်လည်း မဟုတ်ပေ။ ထို့ကြောင့် သူသည် အဆင့်မြှင့်လိုက်ပြီး သူသည် ကောင်းကင်ဘုံ၏ သားတော်ဖြစ်သည်ဟု ဆိုကာ ကောင်းကင်ဘုံကို ကိုယ်စားပြုလိုခဲ့သည်။ သူသည် ကောင်းကင်ဘုံကို ကိုယ်စားပြုနိုင်သလော။ သူ့တွင် ထိုအနှစ်သာရရှိသလော။ လူတစ်ယောက်သည် ကောင်းကင်ဘုံကို ကိုယ်စားပြုရန် အနှစ်သာရမရှိဘဲ ကောင်းကင်ဘုံကို မရမက ကိုယ်စားပြုနေလျှင် ဤသည်မှာ ဟန်ဆောင်ခြင်း ဖြစ်သည်။ တစ်ဖက်တွင် ဤအုပ်ချုပ်သူများသည် ကောင်းကင်ဘုံနှင့် ဘုရားသခင်ကို ရန်လိုမှုဖြင့် ဆက်ဆံသော်လည်း အခြားတစ်ဖက်တွင် ၎င်းတို့သည် ကောင်းကင်ဘုံ၏ သားတော်ဖြစ်သည်၊ ၎င်းတို့၏ အုပ်ချုပ်မှုကို လွယ်ကူချောမွေ့စေရန် ၎င်းတို့ကို ကောင်းကင်ဘုံက လုပ်ပိုင်ခွင့်ပေးထားသည်ဟု ဟန်ဆောင်ကြသည်။ ဤသည်မှာ အရှက်မဲ့ခြင်း မဟုတ်သလော။ ဤအချက်များကို ကြည့်လျှင် လူသားမျိုးနွယ်ကြားတွင် ပျံ့နှံ့နေသော ကိုယ်ကျင့်တရား အပြုအမူဆိုင်ရာ ဤဆိုရိုးစကားအမျိုးမျိုး၏ ရည်ရွယ်ချက်သည် လူတို့၏ သာမန်စဉ်းစားပုံကို ကန့်သတ်ရန်၊ ၎င်းတို့ကို ထိန်းချုပ်ရန်၊ ၎င်းတို့၏ အပြုအမူကို ကန့်သတ်ရန်နှင့် ပုံမှန်လူ့သဘာဝ နယ်ပယ်အတွင်းရှိ ၎င်းတို့၏ အမျိုးမျိုးသော အတွေးများ၊ အမြင်များနှင့် ဖော်ပြမှုများကိုပင် ကန့်သတ်ရန်ဖြစ်သည်။ ဤအရာ၏ အရင်းအမြစ်ကို ကြည့်လျှင် ၎င်းတို့၏ ရည်ရွယ်ချက်သည် ကောင်းသော လူမှုဓလေ့ထုံးတမ်းများနှင့် လူမှု ကိုယ်ကျင့်တရားအပြုအမူကို ဖြစ်ပေါ်စေရန်ဖြစ်သည်။ ဤသက်ရောက်မှုကို ရရှိခြင်းအားဖြင့် ၎င်းတို့သည် အချိန်ကြာမြှင့်စွာ အုပ်ချုပ်ဖို့ဖြစ်သည့် အုပ်ချုပ်သူလူတန်းစား၏ ရည်မှန်းချက်ကိုလည်း အကျိုးပြုသည်မှာ ပြောစရာမလိုပေ။ သို့သော် ၎င်းတို့သည် မည်သို့အုပ်ချုပ်ပါစေ အဆုံးတွင် ခံရသူမှာ လူသားမျိုးနွယ်ဖြစ်သည်။ လူသားမျိုးနွယ်သည် ရိုးရာယဉ်ကျေးမှု၏ ဤအယူအဆနှင့် အမြင်အမျိုးမျိုးတို့၏ ကန့်သတ်ခြင်းနှင့် လွှမ်းမိုးခြင်းတို့ကို ခံရသည်။ လူတို့သည် ဧဝံဂေလိကို ကြားနာပြီး ဘုရားသခင်၏ ကယ်တင်ခြင်းကို လက်ခံရရှိရန် အခွင့်အလမ်း ဆုံးရှုံးသွားရုံသာမက သမ္မာတရားကို ရှာဖွေပြီး ဘဝတွင် မှန်ကန်သောလမ်းကြောင်းကိုလျှောက်ရန် အခွင့်အလမ်းလည်း ဆုံးရှုံးသွားခဲ့သည်။ ထို့အပြင် အုပ်ချုပ်သူများ၏ ထိန်းချုပ်မှုအောက်တွင် ပြည်သူတို့သည် စာတန်ထံမှလာသည့် များပြားစုံလင်သော အဆိပ်များ၊ မိစ္ဆာဒိဋ္ဌိအယူများနှင့် မှားယွင်းပြီး အဓိပ္ပာယ်မဲ့သောအရာများအပြင် အခြားသော အပျက်သဘောဆောင်သည့်အရာများကို လက်ခံဖို့မှလွဲပြီး ရွေးချယ်စရာမရှိပေ။ လူသားမျိုးနွယ်၏ ရှည်လျားသော သမိုင်း၏ ပြီးခဲ့သောနှစ် ထောင်ဂဏန်းအနည်းငယ်တွင် စာတန်သည် အသိပညာများဖြန့်ခြင်း၊ အမျိုးမျိုးသော သဘောတရားဆိုင်ရာ သီအိုရီများ ဖြန့်ခြင်းအားဖြင့် လူသားမျိုးနွယ်ကို သွန်သင်လေ့ကျင့်ပေးခဲ့သည်။ စွဲမှတ်အောင် သွန်သင်ပေးခဲ့သည်။ ပြီးလျှင် အထင်အမြင်မှားစေခဲ့သည်။ ရလဒ်အနေဖြင့် လူတို့၏ မျိုးဆက်များသည် ဤအယူအဆများနှင့် အမြင်များ၏ အကြီးအကျယ် လွှမ်းမိုးခြင်းနှင့် ကန့်သတ်ခြင်းကို ခံရသည်။ စာတန်ဆီမှ ဤအယူအဆများနှင့် အမြင်များ၏ လွှမ်းမိုးမှုအောက်တွင် လူတို့၏ ဖောက်ပြန်ပျက်စီးသော စိတ်သဘောထားများသည် ပို၍ ပြင်းထန်လာပြီး ပို၍ ဆိုးရွားလာသည်မှာ ပြောစရာမလိုပေ။ ဆိုလိုသည်မှာ လူတို့၏ ဖောက်ပြန်ပျက်စီးသော စိတ်သဘောထားများသည် ဤအခြေပြုချက်အပေါ်တွင် တိုးပွားလာကာ “ယဉ်ကျေးသိမ်မွေ့” လာသည်။ ပြီးလျှင် လူတို့၏ စိတ်နှလုံးတွင် နက်နဲစွာ အမြစ်တွယ်လာသည်မှာ ဘုရားသခင်အား ငြင်းလာခြင်း၊ ဘုရားသခင်ကို အာခံခြင်းတို့ကိုပင် ဖြစ်စေပြီး ရုန်းထွက်လွတ်မြောက်ရန် အားမထုတ်နိုင်ဘဲ အပြစ်အတွင်းသို့ နက်ရှိုင်းစွာ နစ်မြုပ်သွားကြသည်။ “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ကိုယ်ကျင့်တရား အပြုအမူဆိုင်ရာ ဤဆိုရိုးစကား ဖြစ်ပေါ်ပုံ၊ ထို့အပြင် ဤသတ်မှတ်ချက်ကို တင်ပြခြင်း၏ ရည်ရွယ်ချက်များ၊ ကိုယ်ကျင့်တရား အပြုအမူဆိုင်ရာ ဤဆိုရိုးစကား ဖြစ်ပေါ်လာကတည်းက လူတို့တွင်ဖြစ်သော ထိခိုက်မှုနှင့် အမျိုးမျိုးသော အခြားကဏ္ဍများနှင့်ပတ်သက်ပြီး ယခုတွင် ထိုအရာများကို ငါတို့ မိတ်သဟာယပြုမည်မဟုတ်။ သင်တို့သည် နောက်ပိုင်းတွင် ဤအရာတို့ကို သင်တို့ဘာသာ အချိန်ယူကာ ဆက်၍ ချင့်ချိန်စဉ်းစားနိုင်သည်။

တရုတ်လူမျိုးများသည် ရိုးရာယဉ်ကျေးမှုတွင်ရှိသော ကိုယ်ကျင့်တရား အပြုအမူဆိုင်ရာ ဆိုရိုးစကားများဖြင့် မစိမ်းပေ။ သို့သော် ဤအရာများသည် လူတို့အပေါ် ညတွင်းချင်း လွှမ်းမိုးသွားခြင်းမရှိပေ။ သင်သည် ဤသို့သော လူမှုပတ်ဝန်းကျင်မျိုးတွင် နေထိုင်သည်။ သင်သည် ရိုးရာယဉ်ကျေးမှုနှင့် ကိုယ်ကျင့်တရား အပြုအမူ၏ ကဏ္ဍများနှင့်ပတ်သက်ပြီး ဤသဘောတရားဆိုင်ရာ ပညာရေးမျိုးကို သင်ရရှိသည်။ ပြီးလျှင် ဤအရာများနှင့် သင် ရင်းနှီးသည်။ သို့သော် ဤအရာများသည် အလွန်ကြီးမားသော အပျက်သဘောဆောင်သော သက်ရောက်မှုဖြစ်စေနိုင်သည်ဟု သင် လုံးဝ မစဉ်းစားမိခဲ့ပေ။ ဘုရားသခင်ကို သင်ယုံကြည်ခြင်း၊ သမ္မာတရားအား လိုက်စားခြင်းနှင့် သမ္မာတရား စစ်မှန်မှုများအတွင်းသို့ ဝင်ရောက်ခြင်းတွင် ဤအရာများက သင့်အား မည်မျှတားဆီးမည်နည်း။ သို့မဟုတ် အနာဂတ်ကာလတွင် သင်လျှောက်သည့်လမ်းကြောင်းပေါ်တွင် ဤအရာများက လွှမ်းမိုးမှု၊ သို့မဟုတ် တားဆီးမှု မည်မျှရှိမည်နည်း။ ဤပြဿနာများကို သင်တို့ သတိပြုမိသလော။ သင်တို့သည် ယနေ့တွင် ငါတို့ မိတ်သဟာယပြုခဲ့သည့် အကြောင်းအရာကို ဆက်၍ ချင့်ချိန်စဉ်းစားပြီး ပိုင်းခြားသိမြင်သင့်သည်။ လူသားမျိုးနွယ်ကို သွန်သင်လေ့ကျင့်ပေးရာတွင် ရိုးရာယဉ်ကျေးမှု၏ ကဏ္ဍကို နှံ့စပ်စွာ နားလည်ရန်၊ ဤအရာသည် အတိအကျ မည်သည့်အရာဖြစ်သည်၊ ဤအရာကို လူတို့က မည်သို့ မှန်မှန်ကန်ကန် မှတ်ယူသင့်သည်ဆိုသည်ကို နှံ့စပ်စွာ နားလည်ရန်အတွက်ဖြစ်သည်။ အထက်တွင် ငါတို့ မိတ်သဟာယ ပြုခဲ့သော ဤစကားများသည် ရိုးရာယဉ်ကျေးမှုတွင် ရှိသော အရာများကို သင်နားလည်ရန် အထောက်အကူဖြစ်ပြီး အကျိုးဖြစ်စေသည်။ ဤနားလည်မှုသည် ရိုးရာယဉ်ကျေးမှုကို နားလည်ခြင်းသာ မဟုတ်ဘဲ လူသားမျိုးနွယ်ကို စာတန်က ဖျက်ဆီးခြင်း၊ စာတန်က လူသားမျိုးနွယ်ကို ဖျက်ဆီးသည့် အမျိုးမျိုးသော နည်းစနစ်များနှင့် နည်းလမ်းများအပြင် လူတို့အတွင်းသို့ အထူးသဖြင့် သွတ်သွင်းသည့် အမျိုးမျိုးသောအမြင်များပင်သာမက စာတန်က လောကနှင့် လူသားမျိုးနွယ်အပေါ် ဆက်ဆံသည့် အမျိုးမျိုးသော နည်းစနစ်များနှင့် နည်းလမ်းများ၊ အမြင်များ၊ ရှုထောင့်များ၊ ရပ်တည်ချက်များ စသည်တို့ကိုလည်း နားလည်ခြင်းဖြစ်သည်မှာ ပြောစရာမလိုပေ။ ရိုးရာယဉ်ကျေးမှု၏ ဤအရာများကို နှံ့စပ်စွာ နားလည်ခြင်းကို ရရှိပြီးနောက်တွင် သင်တို့ လုပ်ဆောင်သင့်သည့်အရာသည် ရိုးရာယဉ်ကျေးမှု၏ အမျိုးမျိုးသော ဆိုရိုးစကားများ၊ အမြင်များကို ရှောင်ကြဉ်ပြီး ငြင်းဆန်ရုံသာမဟုတ်ပေ။ ထိုအစား သင်လိုက်နာပြီး ထိန်းသိမ်းသည့် ကိုယ်ကျင့်တရား အပြုအမူဆိုင်ရာ ဆိုရိုးစကားများက သင့်အပေါ်တွင် မည်သည့် ထိခိုက်မှု၊ ကန့်သတ်မှုနှင့် ချည်နှောင်မှုများကို ဖြစ်စေကြောင်း၊ ပြီးလျှင် သင်၏ ကျင့်ကြံပြုမူရာတွင် သင်၏ အတွေးများနှင့် အမြင်များကိုလည်းကောင်း၊ ဘုရားနှုတ်ကပတ်တော်ကို သင်လက်ခံခြင်းကိုလည်းကောင်း၊ သမ္မာတရားကို လိုက်စားခြင်းကိုလည်းကောင်း ထိခိုက်ခြင်း၊ နှောင့်ယှက်ခြင်းနှင့် တားဆီးခြင်းတွင် ထိုအရာများက မည်သည့်နေရာတွင် ပါဝင်နေပြီး ဤသို့အားဖြင့် သမ္မာတရားအား သင်လက်ခံခြင်း၊ နားလည်ခြင်း၊ လက်တွေ့လုပ်ဆောင်ခြင်းနှင့် ဘုရားသခင်ကို အပြည့်အဝ အကြွင်းမဲ့ ကျိုးနွံနာခံခြင်းအား နှောင့်နှေးစေကြောင်းတို့ကို ပို၍ အသေးစိတ်နားလည်ပြီး ပိုင်းခြားစိစစ်သင့်သည်။ ဤအရာများသည် အတိအကျပင် လူတို့ ဆင်ခြင်သုံးသပ်ပြီး သတိပြုမိသင့်သည့်အရာများဖြစ်သည်။ သင်သည် ၎င်းတို့ကို ရှောင်ခြင်း၊ သို့မဟုတ် ငြင်းပယ်ခြင်းကိုသာ ပြုလုပ်၍မရပေ။ ထိုအရာများကို လုံးလုံးလျားလျား ပိုင်းခြားသိမြင်ပြီး နားလည်နိုင်ရမည်။ ဤသို့အားဖြင့် သင်သည် ရိုးရာယဉ်ကျေးမှုတွင်ရှိသော ဤဟုတ်မှန်သယောင်ရှိသော်လည်း စင်စစ် မှားနေသော၊ အထင်အမြင်မှားစေသော အရာများကို သင်၏ စိတ်ထဲတွင် လုံးဝ ကင်းစင်စေနိုင်သည်။ အချို့သော ကိုယ်ကျင့်တရား အပြုအမူတဆိုင်ရာ ဆိုရိုးစကားများသည် သင်၏ အတွင်းတွင် နက်ရှိုင်းစွာ အမြစ်တွယ်နေခြင်းမရှိသော်လည်း သင်၏ စဉ်းစားခြင်းနှင့် အယူအဆများတွင် ရံဖန်ရံခါ ဖြစ်ပေါ်လျှင်ပင် ထိုအရာများသည် သင့်အား အချိန်ခဏလောက်အထိ၊ သို့မဟုတ် ဖြစ်ရပ်တစ်ခုအတွင်းတွင် အနှောင့်အယှက်ပေးနိုင်ဆဲဖြစ်သည်။ သင်သည် ထိုအရာများကို ရှင်းလင်းစွာ ပိုင်းခြားသိမြင်ခြင်းမရှိနိုင်လျှင် သင်သည် အချို့သော ဆိုရိုးစကားများနှင့် အမြင်များကို အလွန်ပင် အပြုသဘောဆောင်သော၊ သို့မဟုတ် သမ္မာတရားနှင့် နီးစပ်သောအရာများအဖြစ် မှတ်ယူနိုင်ဆဲဖြစ်သည်။ ပြီးလျှင် ဤသည်မှာ အလွန်ပင် ဒုက္ခပေးသော အရာတစ်ခုဖြစ်သည်။ သင်သည် သင်၏စိတ်အတွင်းတွင် အလွန်နှစ်သက်သော ကိုယ်ကျင့်တရား အပြုအမူတဆိုင်ရာ ဆိုရိုးစကားအချို့ ရှိသည်။ ထိုအရာများကို သင်၏ စိတ်နှလုံးတွင် သဘောတူရုံသာမက ထိုအရာများကို လူအများရှေ့တွင် ထုတ်ပြောနိုင်သည်ဟုလည်းကောင်း၊ လူတို့သည် ထိုအရာများကို ကြားလျှင် စိတ်ဝင်စားလိမ့်မည်ဟုလည်းကောင်း၊ ထိုအရာများကို အပြုသဘောဆောင်သောအရာများအဖြစ် လက်ခံလိမ့်မည်ဟုလည်းကောင်း သင် ခံစားရသည်။ ဤဆိုရိုးစကားများသည် ဧကန်မုန်ချ သင့်အတွက် လက်လွှတ်ရန် အခက်ဆုံးအရာများဖြစ်သည်။ သင်သည် ထိုအရာများကို သမ္မာတရားအဖြစ် ဝန်မခံခဲ့သော်လည်း ထိုအရာများကို သင်၏ စိတ်နှလုံးတွင် အပြုသဘောဆောင်သောအရာများအဖြစ် ကျိတ်၍ အသိအမှတ်ပြုသည်။ ပြီးလျှင် ထိုအရာများသည် သင်၏ စိတ်နှလုံးတွင် အမှုမဲ့အမှတ်မဲ့ အမြစ်တွယ်ပြီး သင်၏ အသက်ဖြစ်လာသည်။ သင်သည် ဘုရားသခင်ကို ယုံကြည်လာပြီး ဘုရားသခင် ဖော်ပြသည့် သမ္မာတရားကို လက်ခံလိုက်သည်နှင့် ဤအရာများသည် သင့်အား နှောင့်ယှက်ရန်၊ သမ္မာတရားကို သင်လက်ခံခြင်းအား တားဆီးရန် အလိုအလျောက် ပေါ်ထွက်လာလိမ့်မည်။ ဤအရာများအားလုံးသည် သမ္မာတရားအား လူတို့လိုက်စားခြင်းကို တားဆီးသောအရာများ ဖြစ်သည်။ သင်သည် ဤအရာတို့ကို ရှင်းလင်းစွာ ပိုင်းခြားသိမြင်ခြင်းမရှိနိုင်လျှင် ဤအရာများကို သမ္မာတရားနှင့် ရောထွေးသွားပြီး သမ္မာတရားနှင့် အဆင့်အတန်းတူညီသည်ဟု မှတ်ယူမိဖို့ လွယ်ကူသည်။ ဤသည်မှာ လူတို့အပေါ်တွင် အပျက်သဘောဆောင်သော သက်ရောက်မှုအချို့ရှိနိုင်သည်။ “ကောက်ယူရရှိသည့် ပိုက်ဆံကို အိတ်ထဲမထည့်နှင့်”၊ “သူတစ်ပါးတို့အား ကူညီခြင်းဖြင့်ရရှိသည့် ပီတိကို ခံစားပါ”၊ “သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ” ဆိုသကဲ့သို့သော ဤဆိုရိုးစကားများကို သင်က သမ္မာတရားအဖြစ် မမှတ်ယူရသေးခြင်း၊ ထိုအရာများကို သင်ကိုယ်တိုင်၏ ကိုယ်ကျင့်တရား အပြုအမူကို တိုင်းတာရန်အတွက် စံနှုန်းအဖြစ် မှတ်ယူမှုမရှိခြင်း၊ သင်၏ ကျင့်ကြံပြုမူခြင်းအတွက် ပန်းတိုင်များအဖြစ် ထိုအရာများကို မလိုက်စားခြင်း ရှိကောင်းရှိနိုင်သည်။ သို့သော် ဤသည်မှာ သင်သည် ရိုးရာယဉ်ကျေးမှု၏ လွှမ်းမိုးခြင်းနှင့် ဖျက်ဆီးခြင်းကို မခံခဲ့ရဟု မဆိုလိုပေ။ ဤသည်မှာ သင်သည် အသေးအဖွဲဖြစ်သော အသေးစိတ်အချက်များကို စိတ်မဝင်စားသည့်သူတစ်ဦးလည်း ဖြစ်ကောင်းဖြစ်နိုင်သည်။ ယင်းမှာ ကောက်ယူရရှိသည့် ပိုက်ဆံကို သင် အိတ်ထဲ ထည့်သည်၊ မထည့်သည်၊ သို့မဟုတ် သူတစ်ပါးတို့အား ကူညီခြင်းဖြင့် ရရှိသည့် ပီတီကို သင် ခံစားသည်၊ မခံစားသည်ကို ဂရုမစိုက်သည်အထိ ဖြစ်ကောင်းဖြစ်နိုင်သည်။ သို့သော် အချက်တစ်ချက်ကို သင်နားလည်ပြီး ရှင်းလင်းရမည်။ သင်သည် ဤသို့သော လူမှုပတ်ဝန်းကျင်မျိုးတွင်လည်းကောင်း၊ ရိုးရာယဉ်ကျေးမှုနှင့် သဘောတရားဆိုင်ရာ ပညာရေး၏ လွှမ်းမိုးမှုအောက်တွင်လည်းကောင်း နေထိုင်သည်။ ထို့ကြောင့် သင်သည် လူသားမျိုးနွယ်က ထောက်ခံအားပေးသည့် ဤဆိုရိုးစကားများကို မလွှဲမရှောင်သာ နာခံလိုက်လျှောက်လိမ့်မည်။ အနည်းဆုံးအနေဖြင့် ယင်းတို့ထဲမှ အချို့ကို ကိုယ်ကျင့်တရား အပြုအမူကို တိုင်းတာရန်အတွက် သင်၏ စံနှုန်းအဖြစ် ခံယူလိမ့်မည်။ ဤသည်မှာ သင် လေးလေးနက်နက် ဆင်ခြင်သုံးသပ်သင့်သည့်အရာဖြစ်သည်။ သင်က “ကောက်ယူရရှိသည့် ပိုက်ဆံကို အိတ်ထဲမထည့်နှင့်”၊ သို့မဟုတ် “သူတစ်ပါးတို့အား ကူညီခြင်းဖြင့်ရရှိသည့် ပီတိကို ခံစားပါ” ဆိုသကဲ့သို့သော ဆိုရိုးစကားများကို ကိုယ်ကျင့်တရား အပြုအမူအား တိုင်းတာရန် သင်၏ စံနှုန်းအဖြစ် မခံယူခြင်းလည်း ရှိကောင်းရှိနိုင်သည်။ သို့သော် သင်၏ စိတ်နှလုံးတွင် “မိတ်ဆွေအတွက် အသက်စွန့်မည်” ဆိုသကဲ့သို့သော အခြားဆိုရိုးစကားများက အထူးပင် မြင့်မြတ်သည်ဟု ထင်မြင်သည်။ ပြီးလျှင် ထိုအရာများသည် သင်၏အသက်တာကို လွှမ်းမိုးသော သက်ဝင်ယုံကြည်မှုများ ဖြစ်လာသည်။ သို့မဟုတ် လူများနှင့် အမှုအရာများကို သင် ရှုမြင်သည့်၊ သို့မဟုတ် သင်၏ ကျင့်ကြံပြုမူပြီး လုပ်ကိုင်ဆောင်ရွက်သည့် အမြင့်ဆုံးသော စံသတ်မှတ်ချက်ဖြစ်လာသည်။ ဤသည်မှာ မည်သည့်အရာကို ပြသနည်း။ သင်၏ စိတ်နှလုံး အတွင်းတွင် ရိုးရာယဉ်ကျေးမှုကို တမင်မြတ်နိုးခြင်း၊ သို့မဟုတ် လိုက်လျှောက်ခြင်းမရှိသော်လည်း ကျင့်ကြံပြုမူခြင်းနှင့် ဆိုင်သော သင်၏ သက်ဝင်ယုံကြည်မှုများ၊ သင်၏ ကျင့်ကြံပြုမူသည့် နည်းလမ်းများနှင့် သင်၏ အသက်တာပန်းတိုင်များအပြင် အသက်တာပန်းတိုင်များအတွက် သင်လိုက်စားသည့် စည်းမျဉ်းများ၊ အခြေခံစည်းများ၊ သက်ဝင်ယုံကြည်မှုများသည် ရိုးရာယဉ်ကျေးမှုနှင့် လုံးဝ မကင်းလွတ်ပေ။ ထိုအရာများသည် လူသားမျိုးနွယ်က ထိန်းသိမ်းသည့် စေတနာ သဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်းတို့၏ စံနှုန်းများ၊ သို့မဟုတ် လူသားမျိုးနွယ်က ထောက်ခံအားပေးသည့် ကိုယ်ကျင့်တရား အပြုအမူတ၏ သက်ဝင်ယုံကြည်မှုအချို့မှ မလွတ်မြောက်ပေ။ ဤကန့်သတ်မှုများမှ သင် လုံးဝ လွတ်မြောက်ခြင်းမရှိပေ။ ရိုးရှင်းစွာ ပြောရလျှင် သင်သည် ဖောက်ပြန်ပျက်စီးသော လူသား၊ သက်ရှိလူသားဖြစ်သရွေ့၊ လူသားကမ္ဘာလောက၏ အစားအစာကို စားသရွေ့ သင်လိုက်လျှောက်သည့် ကျင်ကြံပြုမူခြင်းနှင့် အသက်တာတို့၏စည်းမျဉ်းများသည် ရိုးရာယဉ်ကျေးမှုမှ ဤကိုယ်ကျင့်တရား အပြုအမူအတွက် စည်းမျဉ်းများနှင့် သက်ဝင်ယုံကြည်မှုများထက် မပိုပေ။ ငါပြောသည့် ဤစကားများနှင့် ငါဖော်ထုတ်သည့် ဤပြဿနာများကို သင်တို့ နားလည်သင့်သည်။ သို့တိုင်အောင် သင်သည် သင့်ထံတွင် ဤပြဿနာများမရှိဟု ထင်ကောင်းထင်ကြသည်။ ထို့ကြောင့် ငါပြောသည့်အရာကို ဂရုမစိုက်ပေ။ အမှန်မှာ သင် သတိထားမိသည်ဖြစ်စေ၊ သတိမထားမိသည်ဖြစ်စေ လူတို့အားလုံးသည် အတိုင်းအတာအမျိုးမျိုးဖြင့် ဤပြဿနာများရှိကြသည်။ ဤသည်မှာ ဘုရားသခင်ကို ယုံကြည်ပြီး သမ္မာတရားကို လိုက်စားသည့်သူများအနေဖြင့် လေးလေးနက်နက် ဆင်ခြင်သုံးသပ်ပြီး နားလည်သင့်သည့်အရာတစ်ခုဖြစ်သည်။

“ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ဆိုရိုးစကားသည် လူသားမျိုးနွယ်၏ ကိုယ်ကျင့်တရား အပြုအမူအပေါ်တွင် ထားရှိသည့် သတ်မှတ်ချက်ဖြစ်သည်ဟု ငါတို့ ယခုတင် ပြောခဲ့သည်။ ဤဆိုရိုးစကားနှင့်ပတ်သက်သည့် ပြဿနာအချို့နှင့် လူသားမျိုးနွယ်အပေါ် ယင်း၏ သက်ရောက်မှုအချို့ကိုလည်း ငါတို့ စိစစ်ခဲ့သည်။ ယင်းသည် လူသားမျိုးနွယ်အပေါ် အကျိုးပျက်ပြားစေသော အယူအဆနှင့် အမြင်အချို့ကို အစပျိုးပေးခဲ့ပြီး လူတို့၏ လိုက်စားမှုများနှင့် အသက်ရှင်သန်ရေးအပေါ် အပျက်သဘောဆောင်သော သက်ရောက်မှုအချို့ ရှိခဲ့သည်။ ဤအရာတို့ကို လူတို့ သတိပြုသင့်သည်။ ဤသို့ဆိုလျှင် ယုံကြည်သူများသည် လူ့သဘာဝတွင် ရှိသော သဘောထားကြီးမှု၊ အမြင်ကျယ်မှုနှင့်သက်ဆိုင်သော ပြဿနာများကို မည်သို့ နားလည်သင့်သနည်း။ ၎င်းတို့ကို မှန်ကန်ပြီး အပြုသဘောဆောင်သောနည်းလမ်းဖြင့် ဘုရားသခင်ထံမှနေ၍ မည်သို့ နားလည်နိုင်သနည်း။ ဤအရာကိုလည်း နားလည်သင့်သည် မဟုတ်လော။ (ဟုတ်ပါသည်။) ဤအရာများကို နားလည်ရန် အမှန်တကယ်တွင် မခက်ပေ။ သင်သည် ခန့်မှန်းကြည့်စရာ မလိုသကဲ့သို့ အချက်အလက်တစ်ခုခုကို ရှာဖွေကြည့်ရှုဖို့လည်း မလိုပေ။ ဘုရားသခင်က လူတို့ကြားတွင် ပြောခဲ့သောအရာများနှင့် သူလုပ်ဆောင်ခဲ့သော အလုပ်ထံမှလည်းကောင်း၊ လူမျိုးစုံကို ဘုရားသခင် ဆက်ဆံသည့် မတူညီသောနည်းလမ်းများတွင် ပြသသော ဘုရားသခင်၏ စိတ်သဘောထားထံမှလည်းကောင်း သင်ယူရုံဖြင့် ရိုးရာယဉ်ကျေးမှုနှင့်ပတ်သက်သော ဤဆိုရိုးစကားများနှင့် အမြင်များအပေါ် ဘုရားသခင်၏ ထင်မြင်ချက်က အတိအကျ မည်သည့်အရာဖြစ်ကြောင်းနှင့် သူ၏ ရည်ရွယ်ချက်များက အတိအကျ မည်သည့်အရာဖြစ်ကြောင်းတို့ကို ငါတို့ အတိအကျသိရှိနိုင်သည်။ ဘုရားသခင်၏ ရည်ရွယ်ချက်များနှင့် အမြင်များကို ကြည့်ခြင်းအားဖြင့် လူတို့သည် သမ္မာတရားအား လိုက်စားရန် လမ်းကြောင်းတစ်ခုရှိသင့်သည်။ လူတို့လိုက်နာသည့် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။” ဟူသည့် ဆိုရိုးစကားသည် လူတစ်ယောက်၏ ဦးခေါင်းကို ဖြတ်လိုက်ပြီး မြေပေါ်သို့ ကျသွားလျှင် ဤသည်မှာ ကိစ္စပြီးပြီဖြစ်ပြီး ဆက်လက်၍ ဆောင်ရွက်ခြင်းမပြုသင့်ဟု အဓိပ္ပာယ်ရသည်။ ဤသည်မှာ မကောင်းသော အမြင်ရှုထောင့်တစ်ခုမဟုတ်သလော။ ဤသည်မှာ လူတို့ကြားတွင် အများစု စွဲကိုင်သော အမြင်ရှုထောင့်တစ်ခု မဟုတ်သလော။ ဤသည်မှာ လူတစ်ယောက်သည် သူ၏ ရုပ်ပိုင်းဆိုင်ရာဘဝ ပြီးဆုံးသွားသည်နှင့် ဘဝက ပြီးဆုံးပြီး အဆုံးသတ်သွားပြီဟု အဓိပ္ပာယ်ရသည်။ ထိုသူက သူ၏ဘဝတွင် လုပ်ဆောင်ခဲ့သော မကောင်းသောအရာအားလုံးနှင့် သူကြုံတွေ့ခဲ့ရသည့် ချစ်ခြင်း၊ မုန်းခြင်း၊ စိတ်ထက်သန်ခြင်းနှင့် ရန်လိုခြင်းတို့အားလုံးသည် ထိုအချိန်တွင်ပင် ပြီးဆုံးသွားပြီ၊ ဘဝသည် ပြီးဆုံးပြီဟု သတ်မှတ်သည်ဟူ၍ ကြေညာလိုက်သည်။ လူတို့က ဤအရာကို ယုံကြည်သည်။ သို့သော် ဘုရားနှုတ်ကပတ်တော်နှင့် ဘုရားသခင်၏ လုပ်ဆောင်မှု၏ အမျိုးမျိုးသော လက္ခဏာများအားလုံးကို ကြည့်လျှင် ဤသည်မှာ ဘုရားလုပ်ရပ်များ၏ စည်းမျဉ်းဟုတ်သလော။ (မဟုတ်ပါ။) ဤသို့ဆိုလျှင် ဘုရားလုပ်ရပ်များ၏ စည်းမျဉ်းမှာ အဘယ်နည်း။ ဘုရားသခင်က မည်သည့်အရာကို အခြေခံ၍ ဤသို့သောအရာများကို လုပ်ဆောင်သနည်း။ လူအချို့က ဘုရားသခင်သည် သူ၏ စီမံအုပ်ချုပ်ရေးဆိုင်ရာအမိန့်များကို အခြေခံပြီး ဤသို့သောအရာများကို လုပ်ဆောင်သည်ဟု ဆိုသည်။ ဤသည်မှာ မှန်ကန်သည်။ သို့သော် ပြည့်စုံမှုမရှိပေ။ တစ်ဖက်တွင် ဤသည်မှာ ဘုရားသခင်၏ စီမံအုပ်ချုပ်ရေးဆိုင်ရာအမိန့်များနှင့် အညီဖြစ်သည်။ သို့သော် အခြားတစ်ဖက်တွင် သူသည် သူ၏ စိတ်သဘောထားနှင့် အနှစ်သာရကို အခြေခံပြီး လူမျိုးစုံကို ဆက်ဆံသည်။ ဤသည်မှာ အပြည့်အစုံပင်ဖြစ်သည်။ ဘုရားသခင်၏ အမြင်တွင် လူတစ်ယောက်သည် အသတ်ခံရပြီး သူ၏ ဦးခေါင်းက မြေပေါ်သို့ ကျသောအခါ ဤသူ၏ ဘဝက အဆုံးသတ်သွားသလော။ (အဆုံးမသတ်ပါ။) ဤသို့ဆိုလျှင် ဘုရားသခင်သည် လူတစ်ယောက်၏ အသက်ကို မည်သည့်နည်းလမ်းဖြင့် အဆုံးသတ်သနည်း။ ဤသည်မှာ ဘုရားသခင်က လူတစ်ယောက်ကို ကိုင်တွယ်သော နည်းလမ်း ဟုတ်သလော။ (မဟုတ်ပါ။) မည်သူကိုမဆို ဘုရားသခင် ကိုင်တွယ်သည့်နည်းလမ်းသည် ၎င်းတို့၏ ခေါင်းကို ဖြတ်ခြင်းအားဖြင့် ၎င်းတို့ကိုသတ်ပြီး ပြီးသွားခြင်းမဟုတ်ပေ။ ဘုရားသခင်က လူသားမျိုးနွယ်ကို ကိုင်တွယ်ဖြေရှင်းရာတွင် အစနှင့် အဆုံးရှိသည်။ တစ်သမတ်တည်းဖြစ်သော ဆက်စပ်မှုနှင့် တည်ကြည်ခိုင်မာမှုရှိသည်။ ဝိညာဉ်တစ်ခုသည် လူသားအဖြစ် ဝင်စားသောအချိန်မှစ၍ ထိုသူ၏ ရုပ်ပိုင်းဆိုင်ရာဘဝ ပြီးဆုံးသွားပြီးနောက် စိတ်ဝိညာဉ်က ဝိညာဉ်ရေးရာနယ်ပယ်သို့ ပြန်သွားသောအချိန်ထိ ယင်းသည် မည်သည့်လမ်းကြောင်းကို လိုက်သည်ဖြစ်စေ၊ ဝိညာဉ်ရေးရာနယ်ပယ်တွင်ဖြစ်စေ၊ ရုပ်ဝတ္ထုလောကတွင်ဖြစ်စေ ဘုရားသခင်၏ ကိုင်တွယ်မှုကို ခံရမည်ဖြစ်သည်။ အဆုံးတွင် ယင်းသည် ဆုလာဘ်ချီးမြှင့်ခြင်းခံရသည်ဖြစ်စေ၊ အပြစ်ဒဏ်ပေးခံရသည်ဖြစ်စေ ယင်းမှာ ဘုရားသခင်၏ စီမံအုပ်ချုပ်ရေးဆိုင်ရာ အမိန့်များအပေါ်တွင် မူတည်သည်။ ပြီးလျှင် ကောင်းကင်ဘုံ စည်းမျဉ်းများလည်း ရှိသည်။ ဤသည်မှာ ဘုရားသခင်က လူတစ်ယောက်ကို ဆက်ဆံသည့်ပုံစံသည် လူတစ်ယောက်ချင်းစီအတွက် သူစီမံပေးခဲ့သော တစ်ဘဝလုံး၏ ကံကြမ္မာအပေါ်တွင် မူတည်သည်ဟု အဓိပ္ပာယ်ရသည်။ လူတစ်ယောက်၏ ကံကြမ္မာအဆုံးသတ်သွားသောအခါ သူသည် ဘုရားသခင် စီမံထားသော တရားတော်နှင့် ဆိုးယုတ်သောသူကို အပြစ်ဒဏ်ပေးပြီး ကောင်းမြတ်သူကို ဆုချီးမြှင့်သည့် ကောင်းကင်ဘုံ၏ စည်းကမ်းများကို အခြေခံပြီး ကိုင်တွယ်ခြင်းခံရသည်။ ဤလူသည် ကမ္ဘာလောကတွင် ဒုစရိုက်အမှု များပြားစွာ လုပ်ဆောင်ခဲ့လျှင် အပြစ်ဒဏ်များပြားစွာ ခံရမည်။ ဤလူသည် ဒုစရိုက်အမှုများစွာ မလုပ်ဆောင်ခဲ့ဘဲ ကောင်းမှုအချို့ကိုပင် လုပ်ဆောင်ခဲ့လျှင် သူသည် ဆုချီးမြှင့်ခြင်း ခံရသင့်သည်။ သူသည် ဆက်လက်၍ လူဝင်စားနိုင်ခြင်းရှိမရှိနှင့် သူသည် လူသားအဖြစ် မွေးဖွားသလော၊ တိရစ္ဆာန်အဖြစ် မွေးဖွားသလောဆိုသည်မှာ ဤဘဝတွင် ၎င်းတို့၏ စွမ်းဆောင်မှုအပေါ်၌ မူတည်သည်။ ဤအရာများကို ငါအဘယ်ကြောင့် မိတ်သဟာယဖွဲ့ရသနည်း။ အဘယ်ကြောင့်ဆိုသော် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ” ဆိုသည့် ဆိုရိုးစကားဖြင့် ပူးတွဲပြီး “တတ်နိုင်သည့်နေရာတိုင်းတွင် သက်ညှာပါ” ဆိုသည့် အခြားစကားတစ်ခုလည်းရှိသည်။ ဘုရားသခင်သည် အမှုအရာများကို ချောမွေ့စေရန် စည်းမျဉ်းမရှိသည့် အားထုတ်မှုကို ပြုလုပ်ခြင်းဖြစ်သော အမှုအရာများကို ဤသို့ ပြောဆိုသည့်၊ သို့မဟုတ် လုပ်ဆောင်သည့် နည်းလမ်းများမရှိပေ။ ဘုရားသခင်၏ လုပ်ရပ်များသည် မည်သည့်ဖန်ဆင်းခံကိုမဆို အစမှ အဆုံးအထိ သူကိုင်တွယ်ဖြေရှင်းသည့် ပုံစံတွင် ပေါ်လွင်သည်။ ဤအရာများအားလုံးသည် လူသားများ၏ ကံကြမ္မာအပေါ် အချုပ်အခြာအာဏာ တည်ရှိသည်မှာ ဘုရားသခင်ဖြစ်ကြောင်း၊ လူသားများ၏ ကံကြမ္မာကို စီစဉ်ညွှန်ကြားပြီး စီမံပြီးနောက်တွင် လူတစ်ယောက်၏ အပြုအမူနှင့်အညီ ဒုစရိုက်အမှုကို အပြစ်ဒဏ်ပေးပြီး ကောင်းမှုကို ဆုချီးမြှင့်သည်မှာ၊ ထိုက်သင့်သည့်နေရာတွင် အပြစ်ဒဏ်ပေးသည်မှာ ဘုရားသခင် ဖြစ်ကြောင်းလူတို့အနေဖြင့် ရှင်းလင်းစွာ မြင်နိုင်ရန် ထောက်ကူပေးသည်။ ဘုရားသခင်က သတ်မှတ်ပြဋ္ဌာန်းထားသည့်အရာအရ လူတစ်ယောက်သည် သူကျူးလွန်ခဲ့သည့် ဒုစရိုက်အမှု မည်ရွေ့မည်မျှအပေါ် မူတည်၍ နှစ်မည်ရွေ့မည်မျှ အပြစ်ဒဏ်ပေးခြင်း ခံရသင့်ပြီး ၎င်းတို့၏ အပြစ်ဒဏ်ပေးခံရခြင်း လူဝင်စားခြင်း မည်ရွေ့မည်မျှတို့တိုင်အောင် ကြာသင့်သည် ဟူ၍ ဖြစ်သည်။ ပြီးလျှင် ဝိညာဉ်ရေးရာနယ်ပယ်သည် သတ်မှတ်ထားသော စည်းကမ်းများနှင့်အညီ စိုးစဉ်းမျှ သွေဖည်ခြင်းမရှိဘဲ ဤအရာကို လက်တွေ့အကောင်အထည်ဖော်သည်။ မည်သူကမျှ ဤအရာကို မပြောင်းလဲနိုင်ပေ။ ပြီးလျှင် ပြောင်းလဲသောသူမည်သူမဆိုသည် ဘုရားသခင်က စီမံထားသော ကောင်းကင်ဘုံစည်းကမ်းများကို ချိုးဖောက်သည့်သူ ဖြစ်သည်။ ထို့ပြင် ခြွင်းချက်မရှိဘဲ အပြစ်ဒဏ်ပေးခံရမည်။ ဘုရားသခင်၏ အမြင်တွင် ဤကောင်းကင်ဘုံ စည်းကမ်းများကို ချိုးဖောက်၍ မရပေ။ ဤသည်မှာ မည်သည့်အရာကို ဆိုလိုသနည်း။ ဤသည်မှာ မည်သူမဆိုသည် မည်သည့်ဒုစရိုက်မှုကို လုပ်ဆောင်ခဲ့သည်ဖြစ်စေ၊ မည်သည့် ကောင်းကင်ဘုံစည်းကမ်းများနှင့် စည်းမျဉ်းစည်းကမ်းများကို ချိုးဖောက်ခဲ့သည်ဖြစ်စေ အဆုံးတွင် ဖြေလျော့ပေးခြင်းမရှိဘဲ ကိုင်တွယ်ခြင်းခံရမည် ဟူ၍ဖြစ်သည်။ ကမ္ဘာလောက၏ ဥပဒေများကဲ့သို့မဟုတ်ပေ။ ကမ္ဘာလောကတွင် ဆိုင်းငံ့ထားသော စီရင်ချက်များရှိသည်။ သို့မဟုတ် တစ်စုံတစ်ယောက်က ကြားဝင်နိုင်သည်။ သို့မဟုတ် တရားသူကြီးက တတ်နိုင်သည့် နေရာတိုင်းတွင် သက်ညှာခြင်းအားဖြင့် သူကိုယ်တိုင်၏ ဘက်လိုက်ခြင်းများနှင့် ကြင်နာခြင်းကို ကျင့်သုံးခြင်းများနောက် လိုက်နိုင်သည်။ ဤသို့အားဖြင့် ထိုသူသည် ပြစ်မှုအတွက် စီရင်ချက်ခြင်း ခံရမည် မဟုတ်သကဲ့သို့ သင့်တော်သလို အပြစ်ဒဏ်ပေးခြင်းလည်း ခံရမည်မဟုတ်ပေ။ ဝိညာဉ်ရေးရာနယ်ပယ်တွင် အမှုကိစ္စများကို ဤနည်းအားဖြင့် လုပ်ဆောင်ခြင်းမရှိပေ။ ဘုရားသခင်သည် ဖန်ဆင်းခံတိုင်း၏ အရင်ဘဝ၊ လက်ရှိဘဝများကို သူသတ်မှတ်ထားသည့် ဥပဒေများနှင့်အညီ၊ ဆိုလိုသည်မှာ ကောင်းကင်ဘုံ၏ စည်းကမ်းများနှင့်အညီ တစ်သဝေမတိမ်း ကိုင်တွယ်လိမ့်မည်။ လူတစ်ယောက်၏ ပြစ်မှားမှုများက မည်မျှဆိုးရွားသည်ဖြစ်စေ၊ မည်မျှပင် မဖြစ်စလောက်သာဖြစ်သည်ဖြစ်စေ၊ သူ၏ ကောင်းမှုများက မည်မျှကြီးမားသည်ဖြစ်စေ၊ မည်မျှပင် မဖြစ်စလောက်သာဖြစ်စေ ဆိုသည်မှာ အရေးမပါသကဲ့သို့ ထိုသူ၏ ပြစ်မှားမှုများ၊ သို့မဟုတ် ကောင်းမှုများက ဖြစ်ပျက်နေသည်မှာ မည်မျှကြာသည်ဖြစ်စေ၊ မည်မျှကြာခဲ့သောအချိန်က ဖြစ်ပျက်ခဲ့သည်ဖြစ်စေ ယင်းတို့ကလည်း အရေးမပါပေ။ မည်သည့်အရာကမျှ ဖန်ဆင်းခြင်းသခင်က သူ ဖန်ဆင်းခဲ့သည့် လူသားများအား ဆက်ဆံသည့် ပုံစံကို မပြောင်းလဲပေ။ ဆိုလိုသည်မှာ ဘုရားသခင်က ပြုလုပ်သည့် ကောင်းကင်ဘုံစည်းကမ်းများသည် မည်သည့်အခါမျှ ပြောင်းလဲမည် မဟုတ်ပေ။ ဤသည်မှာ ဘုရားသခင်၏ လုပ်ရပ်များနောက်ကွယ်ရှိ စည်းမျဉ်းဖြစ်ပြီး အမှုအရာများကို သူလုပ်ဆောင်သည့် ပုံစံဖြစ်သည်။ လူသားများ ဖြစ်တည်လာပြီး ဘုရားသခင်က ၎င်းတို့ကြားတွင် စတင်အလုပ်လုပ်သည့် အချိန်ကတည်းမှစ၍ ဘုရားသခင်က ပြုလုပ်ခဲ့သော စီမံအုပ်ချုပ်ရေးဆိုင်ရာ အမိန့်များသည်၊ ဆိုလိုသည်မှာ ကောင်းကင်ဘုံ၏ စည်းကမ်းများသည် မပြောင်းလဲခဲ့ပေ။ ထို့ကြောင့် ဘုရားသခင်သည် အဆုံးတွင် လူသားမျိုးနွယ်၏ ပြစ်မှားမှုများ၊ ကောင်းမှုများနှင့် ဒုစရိုက်အမှုမျိုးစုံတို့အား ကိုင်တွယ်ဖြေရှင်းရန် နည်းလမ်းများရှိလိမ့်မည်။ ဖန်ဆင်းခံ တစ်ယောက်မကျန်သည် ၎င်းတို့၏ လုပ်ရပ်များနှင့် အပြုအမူများအတွက် ထိုက်သင့်သော အဖိုးအခကို ပေးဆပ်ရမည်။ သို့ရာတွင် ဖန်ဆင်းခံတစ်ဦးချင်းစီသည် ဘုရားသခင်က လူတို့အပေါ် မုန်းတီးလာခြင်းကြောင့်ဆိုသည်ထက် ဘုရားသခင်အပေါ် ၎င်းတို့၏ ပုန်ကန်ခြင်း၊ ၎င်းတို့လုပ်ဆောင်ခဲ့သည့် ဒုစရိုက်အမှုများ၊ ၎င်းတို့ ချန်ထားခဲ့သည့် ပြစ်မှားမှုများကြောင့်သာ ဘုရားသခင်၏ အပြစ်ဒဏ်ပေးခြင်းကို ခံရခြင်းဖြစ်သည်။ ဘုရားသခင်သည် လူသားမျိုးနွယ်ဝင်တစ်ယောက်မဟုတ်ပေ။ ဘုရားသခင်သည် ဘုရားဖြစ်သည်။ ဖန်ဆင်းခြင်းသခင်ဖြစ်သည်။ ဖန်ဆင်းခံတစ်ယောက်မကျန် အပြစ်ဒဏ်ပေးခံရခြင်းသည် ဖန်ဆင်းခြင်းသခင်က လူတို့ကို မုန်းတီးသောကြောင့်မဟုတ်ဘဲ ဘုရားသခင်က သတ်မှတ်ခဲ့သော ကောင်းကင်ဘုံစည်းကမ်းများ၊ စည်းမျဉ်းစည်းကမ်းများ၊ တရားတော်များနှင့် ပညတ်တော်များကို ၎င်းတို့ ချိုးဖောက်ခဲ့သောဖြစ်သည်။ ဤအမှန်တရားကို မည်သူကမျှ မပြောင်းလဲနိုင်ပေ။ ဤအမြင်ရှုထောင့်မှကြည့်လျှင် ဘုရားသခင်၏ အမြင်တွင် “တတ်နိုင်သည့်နေရာတိုင်းတွင် သက်ညှာပါ” ဆိုသောအရာများ လုံးဝ မရှိပေ။ ငါပြောသည့်အရာကို သင်သည် အလွန်ပြည့်စုံစွာ နားလည်ခြင်း မရှိကောင်း မရှိနိုင်ပေ။ သို့သော် မည်သို့ပင်ဖြစ်စေ အဆုံးစွန်သော ရည်ရွယ်ချက်မှာ ဘုရားသခင်သည် မုန်းတီးခြင်းမရှိဘဲ မည်သည့်ပုန်ကန်ပြစ်မှားမှုကို သည်းမခံသည့် ကောင်းကင်ဘုံ စည်းကမ်းများ၊ စီမံအုပ်ချုပ်ရေးဆိုင်ရာ အမိန့်များ၊ တရားတော်များ၊ ဘုရားသခင်၏ စိတ်သဘောထား၊ ဘုရားသခင်၏ အမျက်ဒေါသနှင့် ဘုန်းအာနုဘော်သာ ရှိကြောင်းကို သင်တို့အား သိစေရန်ဖြစ်သည်။ ထို့ကြောင့် ဘုရားသခင်၏ အမြင်တွင် “တတ်နိုင်သည့်နေရာတိုင်းတွင် သက်ညှာပါ” ဆိုသောအရာမျိုး မရှိပေ။ သင်သည် ဘုရားသခင်အား တတ်နိုင်သည့်နေရာတိုင်းတွင် သက်ညှာပါဆိုသည့် သတ်မှတ်ချက်ဖြင့် မတိုင်းတာသင့်သကဲ့သို့ ဤသတ်မှတ်ချက်ဖြင့် ယှဉ်၍ ဘုရားသခင်ကို မစိစစ်သင့်ပေ။ “ဘုရားသခင်ကို စိစစ်ခြင်း” ဆိုသည်မှာ မည်သို့ အဓိပ္ပာယ်ရသနည်း။ တစ်ခါတစ်ရံတွင် ဘုရားသခင်က လူတို့အား သက်ညှာခြင်းနှင့် သည်းခံခြင်းကို ပြသောအခါ အချို့က “ကြည့်လော့။ ဘုရားသခင်သည် ကောင်းမွန်သည်။ ဘုရားသခင်သည် လူတို့ကို ချစ်သည်။ သူသည် တတ်နိုင်သည့်နေရာတိုင်းတွင် သက်ညှာသည်။ လူသားတို့ကို အမှန်ပင် သည်းခံသည်။ ဘုရားသခင်သည် အမြင်အကျယ်ဆုံး ဖြစ်သည်။ လူသားတို့ထက် ပို၍ အမြင်ကျယ်ပြီး ဝန်ကြီးချုပ်များထက် ပို၍ပင် အမြင်ကျယ်သည်” ဟူ၍ ပြောခြင်းကို ဆိုလိုသည်။ ဤသို့ပြောသည်မှာ မှန်ကန်သလော။ (မမှန်ကန်ပါ။) သင်သည် ဘုရားသခင်ကို ဤသို့ ချီးမွမ်းလျှင် ဤသို့ပြောသည်မှာ သင့်လျော်သောအရာတစ်ခု ဖြစ်သလော။ (မသင့်လျော်ပါ။) ဤသို့ ပြောဆိုပုံသည် မှားယွင်းပြီး ဘုရားသခင်အပေါ်တွင် အသုံးပြု၍မရပေ။ လူသားများသည် ၎င်းတို့၏ ရက်ရောမှုနှင့် သည်းခံမှုကို ပြရန်နှင့် ၎င်းတို့သည် သည်းခံပြီး သဘောထားကြီးသောသူဖြစ်ကြောင်း၊ မြင့်မြတ်သော သူတော်ကောင်းတရားရှိသူဖြစ်ကြောင်းကို ကြွားလုံးထုတ်ရန် တတ်နိုင်သည့်နေရာတိုင်းတွင် သက်ညှာဖို့ ကြိုးပမ်းအားထုတ်သည်။ ဘုရားသခင်အတွက်မူ ဘုရားသခင်၏ အနှစ်သာရတွင် သနားကရုဏာနှင့် သည်းခံမှုရှိသည်။ သနားကရုဏာနှင့် သည်းခံမှုသည် ဘုရားသခင်၏ အနှစ်သာရဖြစ်သည်။ သို့သော် ဘုရားသခင်၏ အနှစ်သာရသည် လူသားများက တတ်နိုင်သည့်နေရာတိုင်းတွင် သက်ညှာခြင်းအားဖြင့် ပြသသည့် သဘောထားကြီးခြင်း၊ သည်းခံခြင်းတို့နှင့် မတူညီပေ။ ဤအရာနှစ်ခုမှာ မတူညီပေ။ တတ်နိုင်သည့်နေရာတိုင်းတွင် သက်ညှာခြင်းတွင် လူသားတို့၏ ရည်ရွယ်ချက်သည် လူတို့အား ၎င်းတို့နှင့်ပတ်သက်ပြီး ကောင်းသောအရာများကို ပြောစေရန်၊ ၎င်းတို့တွင် ရက်ရောခြင်းနှင့် စေတနာရှိသည်၊ ၎င်းတို့သည် လူကောင်းဖြစ်သည်ဟု ပြောစေရန်ဖြစ်သည်။ ထို့အပြင် ဤသည်မှာ လူမှုအဖွဲ့အစည်း၏ ဖိအားကြောင့်ဖြစ်ပြီး ရှင်သန်ရေးအတွက်လည်း ဖြစ်သည်။ လူတို့သည် ရည်ရွယ်ချက်တစ်ခုကို ဖြစ်မြောက်အောင်မြင်ရန်အတွက်သာ အနည်းငယ်သော ရက်ရောမှုနှင့် အနည်းငယ်သော အမြင်ကျယ်မှုကိုပြသသည်။ အသိတရား၏ စံသတ်မှတ်ချက်ကို လိုက်နာရန်၊ သို့မဟုတ် နာခံရန်မဟုတ်ဘဲ ၎င်းတို့အား လူတို့က အထင်ကြီးလေးစားပြီး ကိုးကွယ်စေရန်ဖြစ်သည်၊ သို့မဟုတ် ဖုံးကွယ်ထားသော ရည်ရွယ်ချက်၊ သို့မဟုတ် လှည့်စားမှုအချို့တို့ ပါဝင်နေသောကြောင့်ဖြစ်သည်။ ၎င်းတို့၏ လုပ်ရပ်များတွင် သန့်စင်မှုမရှိပေ။ ထို့ကြောင့် ဘုရားသခင်သည် တတ်နိုင်သည့်နေရာတိုင်းတွင် သက်ညှာပါ ဆိုသကဲ့သို့သော အရာများကို လုပ်ဆောင်သလော။ ဘုရားသခင်က ဤသို့သောအရာများကို မလုပ်ဆောင်ပေ။ လူအချို့က “ဘုရားသခင်သည်လည်း လူတို့အပေါ် သက်ညှာမှုမပြသလော။ ထို့ကြောင့် သူသည် ဤသို့လုပ်ဆောင်သောအခါ တတ်နိုင်သည့်နေရာတိုင်းတွင် သက်ညှာနေခြင်းမဟုတ်သလော” ဟု ဆိုကြသည်။ မဟုတ်ပေ။ ဤနေရာတွင် လူတို့နားလည်သင့်သည့် ကွာခြားမှုတစ်ခုရှိသည်။ လူတို့နားလည်သင့်သည့်အရာမှာ မည်သည့်အရာဖြစ်သနည်း။ ဤသည်မှာ လူတို့သည် “တတ်နိုင်သည့်နေရာတိုင်းတွင် သက်ညှာပါ” ဆိုသည့် ဆိုရိုးစကားကို အသုံးချသောအခါ ၎င်းတို့သည် စည်းမျဉ်းမရှိဘဲ လုပ်ဆောင်ခြင်းဖြစ်သည်။ ၎င်းတို့သည် လူ့အဖွဲ့အစည်း၏ ဖိအားနှင့် လူအများ၏ ထင်မြင်ချက်ကို မလွန်ဆန်နိုင်သောကြောင့်ဖြစ်ပြီး ၎င်းတို့သည် လူကောင်းများဖြစ်သည်ဟု ဟန်ဆောင်ရန် လုပ်ဆောင်ခြင်းဖြစ်သည်။ ဤသို့သော မသန့်စင်သော ရည်ရွယ်ချက်များရှိပြီး မိမိတို့ကိုယ်ကို လူကောင်းများအဖြစ် ကြွားလုံးထုတ်ရန် ကြောင်သူတော်မျက်နှာဖုံးကို စွပ်လျက်ဖြင့် လူတို့သည် ဤအရာကို စိတ်မပါစွာဖြင့် လုပ်ဆောင်ကြသည်။ သို့မဟုတ် ၎င်းတို့သည် အခြေအနေကြောင့် မဖြစ်မနေလုပ်ဆောင်ရပြီး လက်စားချေလိုသော်လည်း မလုပ်ဆောင်နိုင်သောကြောင့် ဖြစ်ကောင်းဖြစ်နိုင်သည်။ ပြီးလျှင် အခြားရွေးချယ်စရာမရှိသော ဤအခြေအနေတွင် ၎င်းတို့သည် ဤသက်ဝင်ယုံကြည်မှုကို တွန့်ဆုတ်စွာဖြင့် လိုက်နာကြသည်။ ဤသည်မှာ ၎င်းတို့စိတ်အတွင်းရှိ အနှစ်သာရ ဖွင့်ပြခြင်းမှ ဖြစ်ပေါ်လာခြင်းမဟုတ်ပေ။ ဤအရာကို လုပ်ဆောင်နိုင်သောသူများသည် အမှန်တကယ် လူကောင်းများ မဟုတ်ပေ၊ သို့မဟုတ် အပြုသဘောဆောင်သောအရာများကို အမှန်တကယ် ချစ်သောသူများမဟုတ်ပေ။ ဤသို့ဆိုလျှင် ဘုရားသခင်က လူတို့အပေါ် သည်းခံခြင်း၊ သနားကရုဏာထားခြင်းနှင့် “တတ်နိုင်သည့်နေရာတိုင်းတွင် သက်ညှာပါ” ဆိုသည့် ဆိုရိုးစကားကို လက်တွေ့လုပ်ဆောင်သော လူတို့ကြားတွင် ကွာခြားချက်မှာ အဘယ်နည်း။ မည်သည့်ကွာခြားချက်များရှိသည်ကို ငါ့အားပြောလော့။ (ဘုရားသခင် လုပ်ဆောင်သည့်အရာတွင် စည်းမျဉ်းများရှိသည်။ ဥပမာအနေဖြင့် နိနေဝေမြို့သားများသည် အမှန်တကယ် နောင်တရပြီးနောက်တွင် ဘုရားသခင်၏ သည်းခံခြင်းကို လက်ခံရရှိသည်။ ဤအရာမှနေ၍ ဘုရားသခင်၏ လုပ်ဆောင်မှုများတွင် စည်းမျဉ်းများရှိသည်ကို ကျွန်ုပ်တို့ မြင်နိုင်သည်။ ဘုရားသခင်၏ အနှစ်သာရတွင် လူတို့အပေါ် သနားကရုဏာထားခြင်းနှင့် သည်းခံခြင်းရှိသည်ကိုလည်း မြင်နိုင်သည်။) ဤသို့ပြောခြင်းသည် ကောင်းသည်။ ဤတွင် အဓိက ကွာခြားချက်နှစ်ခုရှိသည်။ ဘုရားသခင်လုပ်ဆောင်သည့်အရာတွင် စည်းမျဉ်းများရှိသည်ဟု သင်တို့ ယခုပြောခဲ့သော အချက်သည် အရေးပါသည်။ ဘုရားသခင် လုပ်ဆောင်သမျှတွင် ရှင်းလင်းသော အကန့်အသတ်နှင့် အတိုင်းအတာရှိသည်။ ပြီးလျှင် ဤအကန့်အသတ်နှင့် အတိုင်းအတာသည် လူတို့နားလည်နိုင်သော အရာများ ဖြစ်သည်။ ဆိုလိုသည်မှာ ဘုရားသခင် လုပ်ဆောင်သမျှတွင် စည်းမျဉ်းအချို့ရှိသည်ဟူ၍ ဖြစ်သည်။ ဥပမာ ဘုရားသခင်သည် နိနေဝေမြို့သားများ၏ ပြစ်မှားမှုအတွက် ၎င်းတို့အပေါ် သက်ညှာမှုပြခဲ့သည်။ နိနေဝေမြို့သားများသည် ၎င်းတို့၏ ဆိုးယုတ်မှုကို စွန့်လွှတ်ပြီး အမှန်တကယ် နောင်တရသောအခါ ဘုရားသခင်သည် ၎င်းတို့ကို ခွင့်လွှတ်ပြီး ဤမြို့ကို မဖျက်ဆီးရန် ကတိပေးခဲ့သည်။ ဤသည်မှာ ဘုရားသခင်၏ လုပ်ဆောင်မှုနောက်ကွယ်တွင်ရှိသော စည်းမျဉ်းဖြစ်သည်။ ဤတွင် ဤစည်းမျဉ်းကို မည်သို့နားလည်နိုင်သနည်း။ ဤသည်မှာ အခြေခံစည်းမျဉ်းဖြစ်သည်။ လူသားတို့၏ နားလည်မှုနှင့် စကားပြောဆိုပုံအရ ဤသည်မှာ ဘုရားသခင်၏ အခြေခံစည်းမျဉ်း ဖြစ်သည်ဟု ဆိုနိုင်သည်။ နိနေဝေမြို့သားများသည် ၎င်းတို့လက်တွင်ရှိသော ဆိုးယုတ်မှုကို စွန့်လွှတ်ပြီး ၎င်းတို့ တစ်ချိန်ကလုပ်ခဲ့သည့် အပြစ်ထဲတွင် အသက်ရှင်ခြင်း၊ ဘုရားသခင်ကို စွန့်ပယ်ခြင်းအား ရပ်တန့်သရွေ့၊ ဘုရားသခင်ထံတွင် အမှန်တကယ် နောင်တရနိုင်သရွေ့ ဤစစ်မှန်သောနောင်တမှာ ဘုရားသခင်က ၎င်းတို့ကို ပေးအပ်သည့် အခြေခံစည်းမျဉ်းဖြစ်သည်။ ၎င်းတို့သည် စစ်မှန်သော နောင်တကို ရရှိနိုင်လျှင် ဘုရားသခင်က ၎င်းတို့ကို သက်ညှာမည်ဖြစ်သည်။ ဆန့်ကျင်ဘက်အနေဖြင့် ၎င်းတို့သည် စစ်မှန်သောနောင်တကို ရရှိဖို့ ပျက်ကွက်လျှင် ဘုရားသခင်က ပြန်လည်သုံးသပ်ခြင်း ရှိမည်လော။ ဘုရားသခင်၏ ယခင်က ဆုံးဖြတ်ချက်နှင့် ဤမြို့ကို ဖျက်ဆီးရန် အစီအစဉ်သည် ပြောင်းလဲမည်လော။ (ပြောင်းလဲမည်မဟုတ်ပါ။) ဘုရားသခင်က ၎င်းတို့ကို ရွေးချယ်စရာနှစ်ခုပေးခဲ့သည်။ ပထမတစ်ခုမှာ ၎င်းတို့၏ ဆိုးယုတ်သောနည်းလမ်းများကို ဆက်လက်လုပ်ဆောင်ပြီး ပျက်စီးခြင်းကို ရင်ဆိုင်ဖို့ဖြစ်သည်။ ဤသို့ဆိုလျှင် တစ်မြို့လုံးက ပျက်သုဉ်းသွားမည်ဖြစ်သည်။ ဒုတိယတစ်ခုမှာ ၎င်းတို့၏ ဆိုးယုတ်မှုကို စွန့်လွှတ်ရန်၊ လျှော်တေအဝတ်ကို ဝတ်ဆင်ပြီး ပြာပုံထဲတွင် ဘုရားသခင်ထံ အမှန်တကယ် နောင်တရရန်၊ မိမိတို့၏ မိမိတို့၏ အပြစ်များကို ဘုရားသခင်ထံ လှိုက်လှိုက်လှဲလှဲ ဝန်ချရန်ဖြစ်သည်။ ဤသို့ဆိုလျှင် ဘုရားသခင်သည် ၎င်းတို့အပေါ် သက်ညှာမည်ဖြစ်သည်။ ပြီးလျှင် ယခင်က မည်သည့်ဆိုးယုတ်မှုကို ၎င်းတို့ လုပ်ဆောင်ခဲ့သည်ဖြစ်စေ၊ ၎င်းတို့၏ မကောင်းမှုသည် မည်သည့်အတိုင်းအတာအထိ ဆိုးရွားပါစေ ၎င်းတို့၏ နောင်တကြောင့် ဤမြို့ကို မဖျက်ဆီးရန် ဘုရားသခင်က စိတ်ဆုံးဖြတ်မည်ဖြစ်သည်။ ဘုရားသခင်က ၎င်းတို့ကို ရွေးချယ်မှုနှစ်ခုပေးခဲ့သည်။ ၎င်းတို့သည် ပထမတစ်ခုကို လုပ်ဆောင်မည့်အစား ဒုတိယတစ်ခုကို ရွေးချယ်ခဲ့သည်။ လျှော်တေအဝတ်ကိုဝတ်ဆင်ပြီး ပြာပုံထဲတွင် ဘုရားသခင်ထံ အမှန်တကယ် နောင်တရရန် ရွေးချယ်ခဲ့သည်။ နောက်ဆုံးရလဒ်မှာ အဘယ်နည်း။ ၎င်းတို့သည် ဘုရားသခင်အား သူ၏ စိတ်ကို ပြောင်းလဲအောင် လုပ်ဆောင်နိုင်ခဲ့သည်။ ဆိုလိုသည်မှာ ပြန်လည်သုံးသပ်ရန်၊ သူ၏ အစီအစဉ်ကို ပြောင်းလဲရန်၊ ၎င်းတို့အား သက်ညှာမှုပြသရန်၊ ဤမြို့ကို ဖျက်ဆီးခြင်းအား ရှောင်ကြဉ်ရန် သူ၏ စိတ်ကို ပြောင်းလဲနိုင်ခဲ့သည်။ ဤသည်မှာ ဘုရားသခင် လုပ်ဆောင်သော စည်းမျဉ်းမဟုတ်လော။ (ဟုတ်ပါသည်။) ဤသည်မှာ ဘုရားသခင် အလုပ်လုပ်သည့် စည်းမျဉ်းဖြစ်သည်။ ထို့အပြင် အခြားအရေးပါသော အချက်တစ်ချက်ရှိသည်။ ဘုရားသခင်၏ အနှစ်သာရတွင် ချစ်ခြင်းနှင့် သနားကရုဏာထားခြင်း ရှိခြင်းဖြစ်သည်။ သို့သော် လူ၏ ပုန်ကန်ပြစ်မှားမှုအား သည်းမခံခြင်းနှင့် အမျက်ဒေါသရှိသည်မှာလည်း ပြောစရာမလိုပေ။ နိနေဝေမြို့အား ဖျက်ဆီးအံ့သော ဖြစ်ရပ်တွင် ဘုရားသခင်၏ ဤအနှစ်သာရနှစ်ချက်ကို ထုတ်ဖော်ထားသည်။ ဘုရားသခင်သည် ဤလူတို့၏ မကောင်းမှုများကို မြင်သောအခါ ဘုရားအမျက်ဒေါသ၏ အနှစ်သာရသည် ထင်ရှားပြီး ထုတ်ဖော်သည်။ ဘုရားသခင်၏ ဒေါသတွင် စည်းမျဉ်းတစ်ခုရှိသလော။ (ရှိပါသည်။) ရိုးရှင်းစွာဆိုရလျှင် ဤစည်းမျဉ်းသည် ဘုရားသခင်၏ ဒေါသတွင် အခြေပြုချက်တစ်ခု ရှိခြင်း ဖြစ်သည်။ ယင်းသည် လက်လွတ်စပယ် စိတ်ဆိုးခြင်းနှင့် ဒေါသထွက်ခြင်း မဟုတ်ပေ။ ခံစားချက်တစ်မျိုးမျိုး ဖြစ်ဖို့ ပို၍ပင် မဟုတ်ပေ။ ထိုထက် ဤသည်မှာ တိကျသော အကြောင်းအရာတစ်ခုအတွင်းတွင် ထွက်ပေါ်လာသော စိတ်သဘောထားတစ်ခုဖြစ်ပြီး အလိုအလျောက် ထုတ်ဖော်ခြင်းဖြစ်သည်။ ဘုရားသခင်၏ အမျက်ဒေါသနှင့် ဘုန်းအာနုဘော်သည် မည်သည့်ပုန်ကန်ပြစ်မှားမှုကိုမျှ သည်းမခံပေ။ လူသား၏ ဘာသာစကားအရ ဤသည်မှာ ဘုရားသခင်သည် နိနေဝေမြို့သားတို့၏ မကောင်းမှုများကို မြင်သောအခါ စိတ်ဆိုးပြီး ဒေါသထွက်သည်ဟု ဆိုလိုသည်။ အတိအကျဆိုရလျှင် ဘုရားသခင်၌ လူတို့၏ ပုန်ကန်ပြစ်မှားမှုများကို သည်းမခံသောသဘောထား ရှိသောကြောင့် စိတ်ဆိုးခြင်းဖြစ်သည်။ ထို့ကြောင့် လူတို့၏ မကောင်းမှုများနှင့် အပျက်သဘောဆောင်သောအရာများ ဖြစ်ပွားလာမှု၊ ပေါ်ထွက်လာမှုတို့ကို မြင်ရသောအခါ ဘုရားသခင်သည် သူ၏ အမျက်ဒေါသကို အလိုအလျောက် ထုတ်ဖော်လေသည်။ ဤသို့ဆိုလျှင် ဘုရားသခင်၏ အမျက်ဒေါသ ထုတ်ဖော်ပါက သူသည် မြို့ကို ချက်ချင်းဖျက်ဆီးမည်လော။ (မဖျက်ဆီးပါ။) ဤသည်မှာ ဘုရားသခင်လုပ်ဆောင်သည့်အရာတွင် စည်းမျဉ်းရှိသည်ကို သင် မြင်နိုင်ပုံဖြစ်သည်။ ဘုရားသခင်က စိတ်ဆိုးလိုက်သည်နှင့် “ငါ့တွင် အာဏာရှိသည်။ ငါသည် သင့်အား ဖျက်ဆီးမည်။ သင်၏ အကျပ်အတည်းက မည်သို့ရှိသည်ဖြစ်စေ သင့်အား အခွင့်အရေး ပေးမည်မဟုတ်” ဟု ပြောမည့်ပုံစံမျိုးမဟုတ်ပေ။ ဤသို့ မဟုတ်ပေ။ မည်သည့်အရာများကို ဘုရားသခင် လုပ်ဆောင်သနည်း။ ဘုရားသခင်သည် အမှုအရာများကို အစီအစဉ်လိုက်လုပ်ဆောင်သည်။ လူတို့သည် ယင်းတို့အား မည်သို့ အနက်အဓိပ္ပာယ် ကောက်သင့်သနည်း။ ဘုရားသခင်က အစီအစဉ်လိုက် လုပ်ဆောင်သောအရာများအားလုံးသည် ဘုရားသခင်၏ စိတ်သဘောထားတွင် အခြေခံသည်။ သူ၏ အမျက်ဒေါသကို အခြေခံပြီး ဖြစ်ပေါ်လာခြင်းသက်သက်မဟုတ်ပေ။ ဆိုလိုသည်မှာ ဘုရားသခင်၏ အမျက်ဒေါသသည် စိတ်မြန်လက်မြန်ဖြစ်ခြင်း မဟုတ်ပေ။ “ငါ့တွင် အာဏာရှိသည်။ သင့်အား ငါသတ်မည်။ သင့်ကို ငါပြုပြင်မည်” ဟု စိတ်လိုက်မာန်ပါပြောသော သို့မဟုတ် အဆင်းနီသော နဂါးကြီးက “ငါ သင့်ကို ဖမ်းမိလျှင် သတ်ပစ်မည်။ သင့်ကို သေအောင်ရိုက်နှက်ပြီး အကျိုးဆက်ပြန်ခံရမည်မဟုတ်” ဟုပြောသကဲ့သို့ဖြစ်သော လူသားများ၏ စိတ်မြန်လက်မြန် လုပ်ဆောင်မှုကဲ့သို့မဟုတ်ပေ။ ဤသည်မှာ စာတန်နှင့် နတ်ဆိုးများက အမှုအရာများကို လုပ်ဆောင်သည့် နည်းလမ်းဖြစ်သည်။ စိတ်မြန်လက်မြန် ဖြစ်ခြင်းသည် စာတန်နှင့် နတ်ဆိုးများထံမှ လာသည်။ ဘုရားသခင်၏ အမျက်ဒေါသတွင် စိတ်မြန်လက်မြန် ဖြစ်ခြင်းမရှိပေ။ ဘုရားသခင်၌ စိတ်မြန်လက်မြန် မရှိခြင်းသည် မည်သည့်ပုံစံဖြင့် ထင်ရှားသနည်း။ နိနေဝေမြို့သားများသည် မည်မျှ ပျက်စီးနေသည်ကို ဘုရားသခင် မြင်သောအခါ သူသည် စိတ်ဆိုးပြီး ဒေါသထွက်သည်။ သို့သော် သူသည် စိတ်ဆိုးပြီးနောက်တွင် သူ၏ အမျက်ဒေါသ၏ အနှစ်သာရ ရှိနေသောကြောင့် စကားတစ်ခွန်းမျှ မပြောဘဲ ၎င်းတို့ကို ဖျက်ဆီးခြင်းမရှိပေ။ ထိုအစား ဘုရားသခင်သည် နောက်လာမည့်အချိန်တွင် မည်သည့်အရာကို သူလုပ်ဆောင်တော့မည်ကို နိနေဝေမြို့သားများအား အသိပေးရန် ယောနကို စေလွှတ်ပြီး မည်သည့်အရာကို သူလုပ်ဆောင်မည်နှင့် အဘယ်ကြောင့်လုပ်ဆောင်မည်ကို ၎င်းတို့အား ပြောစေသည်။ ဤသို့အားဖြင့် ၎င်းတို့သည် ရှင်းလင်းစွာသိစေပြီး ၎င်းတို့အား မျှော်လင့်ချက်တစ်စွန်းတစ်စပေးရန် ဖြစ်သည်။ ဤအချက်က ဘုရားသခင်၏ အမျက်ဒေါသသည် အပျက်သဘောဆောင်သော အရာများနှင့် ဆိုးယုတ်သော အရာများ ပေါ်ထွက်လာခြင်းကြောင့် ထုတ်ဖော်ခြင်းဖြစ်သော်လည်း ဘုရားသခင်၏ အမျက်ဒေါသသည် လူသားမျိုးနွယ်၏ စိတ်မြန်လက်မြန် လုပ်ဆောင်ခြင်းနှင့် ကွာခြားကြောင်းနှင့် လူသား၏ ခံစားချက်များဖြင့် ကွာခြားကြောင်း လူသားမျိုးနွယ်အား ပြောပြသည်။ လူအချို့က “ဘုရားသခင်၏ အမျက်ဒေါသသည် လူသား၏ စိတ်မြန်လက်မြန်ဖြစ်ခြင်းနှင့် ခံစားချက်များဖြင့် ကွာခြားသည်။ ဘုရားသခင်၏ အမျက်ဒေါသည် ထိန်းချုပ်၍ ရသလော” ဟု ပြောကြသည်။ မဟုတ်ပေ။ ထိန်းချုပ်၍ရခြင်းသည် ဤနေရာတွင် အသုံးပြုရန် သင့်တော်သော စကားမဟုတ်ပေ။ ဤသို့ပြောရန် မသင့်လျော်ပေ။ အတိအကျဆိုရလျှင် ဘုရားသခင်၏ အမျက်ဒေါသ၌ စည်းမျဉ်းများရှိသည်။ ဘုရားသခင်၏ အမျက်ဒေါသတွင် ဘုရားသခင်၏ လုပ်ဆောင်မှုများ၌ သမ္မာတရားများနှင့် စည်းမျဉ်းများ ရှိသည်ဆိုသည်ကို ဆက်၍ သက်သေပြသည့် အမှုအရာများကို ဘုရားသခင်က အစီအစဉ်လိုက် လုပ်ဆောင်ခဲ့သည်။ ပြီးလျှင် တစ်ချိန်တည်းတွင် ဘုရားသခင်၏ အမျက်ဒေါသအပြင် ဘုရားသခင်၌ သနားကရုဏာနှင့် ချစ်ခြင်းရှိသည်ကိုလည်း လူသားမျိုးနွယ်ကို အသိပေးသည်။ လူသားမျိုးနွယ်တွင် ဘုရားသခင်၏ သနားကရုဏာနှင့် ချစ်ခြင်းကို ရင်းနှီးမြုပ်နှံသောအခါ လူသားမျိုးနွယ်က မည်သည့်အကျိုးအမြတ်ကို ရရှိသနည်း။ ဆိုလိုသည်မှာ လူတို့သည် ၎င်းတို့၏ အပြစ်များကို ဝန်ချပြီး ဘုရားသခင် သင်ကြားပေးသည့်ပုံစံအတိုင်း နောင်တရလျှင် ၎င်းတို့သည် ဘုရားသခင်ထံမှ အသက်ကိုလည်းကောင်း၊ ရှင်သန်ရေးအတွက် မျှော်လင့်ချက်နှင့် ဖြစ်နိုင်ခြေတို့ကိုလည်းကောင်း ရရှိနိုင်သည့် အခွင့်အရေးကို ရသည်။ ဤသည်မှာ လူတို့သည် အမှန်တကယ်ဝန်ချပြီး အမှန်နောင်တရပြီးဖြစ်သည်ဟူသော သတ်မှတ်ချက်အရ ဘုရားသခင်၏ ခွင့်ပြုချက်ဖြင့် ဆက်လက်၍ အသက်ရှင်နိုင်သည်၊ ထို့နောက်တွင် ဘုရားသခင်က ၎င်းတို့ကို ပေးသည့် ကတိတော်ကို လက်ခံရရှိနိုင်မည်ဖြစ်သည်ဟူ၍ ဆိုလိုသည်။ ဤ အတွဲလိုက်ဖော်ပြချက်တစ်ခုလုံးတွင် စည်းမျဉ်းများမရှိသလော။ သင်မြင်သလော။ ဘုရားသခင်လုပ်ဆောင်သည့် အရာရာတိုင်းနှင့် အလုပ်အမျိုးအစားတိုင်း၏ နောက်တွင် လူသား၏ ဘာသာစကားကို အသုံးပြု၍ ပြောရလျှင် အကြောင်းပြချက်တစ်ခုနှင့် စေ့စပ်မှုတစ်ခုရှိသည်၊ သို့မဟုတ် ဘုရားနှုတ်ကပတ်တော်ကို အသုံးပြု၍ ပြောရလျှင် သမ္မာတရားနှင့် စည်းမျဉ်းများရှိသည်။ ဤသည်မှာ အမှုအရာများကို လူသားမျိုးနွယ်က လုပ်ဆောင်သည့်နည်းလမ်းနှင့် ကွာခြားပြီး လူသားမျိုးနွယ်၏ စိတ်မြန်လက်မြန်ဖြစ်မှုနှင့် ရောထွေးနေဖို့ သာ၍ပင် နည်းပါးလေသည်။ လူအချို့က “ဘုရားသခင်၏ စိတ်သဘောထားသည် တည်ငြိမ်ပြီး စိတ်လိုက်မာန်ပါမဖြစ်ပေ” ဟုဆိုသည်။ ဤသည်မှာ မှန်သလော။ မမှန်ပေ။ ဘုရားသခင်၏ စိတ်သဘောထားသည် တည်ငြိမ်ကာ အေးဆေးပြီး စိတ်လိုက်မာန်ပါမဖြစ်ဟု ဆို၍ မရပေ။ ဤသည်မှာ လူသားမျိုးနွယ်က တိုင်းတာပြီး ဖော်ပြသည့်နည်းလမ်းဖြစ်သည်။ ဘုရားသခင် လုပ်ဆောင်သည့်အရာတွင် သမ္မာတရားများနှင့် စည်းမျဉ်းများရှိသည်။ မည်သည့်အရာကို သူလုပ်ဆောင်ပါစေ အခြေပြုချက်တစ်ခုရှိသည်။ ပြီးလျှင် ဤအခြေပြုချက်မှာ သမ္မာတရားဖြစ်ပြီး ဘုရားသခင်၏ စိတ်သဘောထားဖြစ်သည်။

ဘုရားသခင်သည် နိနေဝေမြို့သားများကို ကိုင်တွယ်ရာတွင် အမှုအရာများကို အစီအစဉ်လိုက် လုပ်ဆောင်ခဲ့သည်။ ရှေးဦးစွာ နိနေဝေမြို့သားများကို ပြောရန် ယောနကို စေလွှတ်ခဲ့သည်။ “အရက်လေးဆယ်ကျော်ပြီးနောက် နိနေဝေမြို့သည် ဖျက်ဆီးခြင်း ခံရလိမ့်မည်ဟု ကြွေးကြော်လေ၏။” (ယောနဝတ္ထု ၃:၄) ရက်လေးဆယ်သည် ကြာရှည်သော အချိန်ဖြစ်သလော။ အတိအကျဆိုရလျှင် တစ်လနှင့် ဆယ်ရက်ဖြစ်သည်။ ဤသည်မှာ အလွန်ကြာရှည်သောအချိန် ဖြစ်သည်။ လူတို့အနေဖြင့် အချိန်အတန်ကြာ စဉ်းစားပြီး ဆင်ခြင်သုံးသပ်ကာ စစ်မှန်သော နောင်တကိုရရှိရန် လုံလောက်သည်။ လေးနာရီ၊ သို့မဟုတ် လေးရက်သာဖြစ်လျှင် နောင်တရရန် အချိန်လုံလောက်ခဲ့မည် မဟုတ်ပေ။ သို့သော် ဘုရားသခင်က ရက်လေးဆယ် အချိန်ပေးခဲ့သည်။ ဤသည်မှာ အလွန့်အလွန် ရှည်လျားသောအချိန် ဖြစ်ပြီး လုံလောက်သည်ထက်ပင် ပိုသည်။ မြို့တစ်မြို့က မည်မျှ ကြီမားနိုင်သနည်း။ ယောနသည် ရက်အနည်းငယ်အတွင်းတွင်ပင် မြို့၏ တစ်ဖက်စွန်းမှ အခြားတစ်ဖက်သို့ လှည့်ပတ်သွားလာခဲ့ပြီး လူတိုင်းအား အသိပေးခဲ့သည်။ ဤသို့ဖြင့် မြို့သားတိုင်းနှင့် အိမ်ထောင်စုတိုင်းသည် ထိုသတင်းစကားကို ရရှိခဲ့သည်။ ဤရက်လေးဆယ်သည် လျှော်တေအဝတ်၊ သို့မဟုတ် ပြာပုံများကို ပြင်ဆင်ရန်၊ လိုအပ်သော အခြားပြင်ဆင်မှုတစ်ခုခုကို ပြုလုပ်ရန် လုံလောက်သည်ထက်ပင် ပိုသည်။ ဤအရာများမှ မည်သည့်အရာကို သင်မြင်ရသနည်း။ ဘုရားသခင်က သူသည် နိနေဝေမြို့သားများအား ၎င်းတို့၏ မြို့ကို သူဖျက်ဆီးတော့မည်ကို အသိပေးရန်၊ ၎င်းတို့အား မိမိတို့ကိုယ်ကို ပြင်ဆင်ခွင့်၊ ဆင်ခြင်သုံးသပ်ခွင့်နှင့် ဆန်းစစ်ခွင့်ပြုရန်အတွက် လုံလောက်သောအချိန်ကိုပေးခဲ့သည်။ လူသား၏ ဘာသာစကားဖြင့်ဆိုရလျှင် ဘုရားသခင်သည် သူတတ်နိုင်သမျှနှင့် လုပ်ဆောင့်သင့်သည့်အရာမှန်သမျှကို လုပ်ဆောင်ခဲ့သည်။ ထိုရက်လေးဆယ် အချိန်ကာလသည် လုံလောက်သည်။ ဆင်ခြင်သုံးသပ်ရန်နှင့် ပြင်ဆင်ရန် လုံလောက်သောအချိန်ကို ဘုရင်မှစ၍ သာမန်လူအထိ လူတိုင်းကို ပေးခဲ့သည်အထိဖြစ်သည်။ တစ်ဖက်တွင် လူတို့အတွက် ဘုရားသခင် လုပ်ဆောင်သည့်အရာသည် သည်းခံခြင်းကို ပြသရန်ဖြစ်သည်ဟု မြင်နိုင်ပြီး အခြားတစ်ဖက်တွင် ဘုရားသခင်သည် သူ၏ စိတ်နှလုံးတွင် လူတို့ကို အလေးထားပြီး လူတို့အတွက် စစ်မှန်သောချစ်ခြင်း ရှိကြောင်းကို ဤအရာမှနေ၍ မြင်နိုင်သည်။ ဘုရားသခင်၏ သနားကရုဏာနှင့် ချစ်ခြင်းသည် အမှန်ပင် တည်ရှိသည်။ မည်သည့် ဟန်ဆောင်မှုမျှမရှိပေ။ ပြီးလျှင် သူ၏ စိတ်နှလုံးသည်လည်း မည်သည့်ဟန်ဆောင်မှုမျှမရှိဘဲ သစ္စာရှိသည်။ လူတို့အား နောင်တရဖို့ အခွင့်အလမ်းကို ပေးရန်အတွက် ၎င်းတို့ကို သူ ရက်လေးဆယ် အချိန်ပေးခဲ့သည်။ ထိုရက်လေးဆယ်သည် ဘုရားသခင်၏ သည်းခံခြင်းနှင့် ချစ်ခြင်းကို အတိုဆုံးနှင့် အရှင်းဆုံးဖော်ပြသည်။ ထိုရက်လေးဆယ်သည် ဘုရားသခင်က လူတို့အတွက် အမှန်တကယ် အရေးစိုက်ခြင်းနှင့် ချစ်ခြင်းရှိသည်ကိုလည်းကောင်း၊ ဘုရားသခင်၏ သနားကရုဏာနှင့် ချစ်ခြင်းသည် အမှန်တကယ် တည်ရှိပြီး မည်သည့်ဟန်ဆောင်မှုမျှမရှိသည်ကိုလည်းကောင်း သက်သေပြပြီး လူတို့အား အပြည့်အဝသိစေရန် ထောက်ကူပေးဖို့ လုံလောက်သည်။ အချို့က “ဘုရားသခင်က လူတို့ကို မချစ်၊ လူတို့အား မုန်းသည်ဟု ယခင်က သင်မပြောခဲ့သလော။ ဤသည်မှာ ယခုတင် သင်ပြောသွားသည့်အရာနှင့် ဆန့်ကျင်ကွဲလွဲနေသည် မဟုတ်လော” ဟု ဆိုလိမ့်မည်။ ဤသည်မှာ ဆန့်ကျင်ကွဲလွဲမှု ဟုတ်သလော။ (မဟုတ်ပါ။) ဘုရားသခင်သည် သူ၏ စိတ်နှလုံးတွင် လူတို့ကို အလေးထားသည်။ သူ့တွင် ချစ်ခြင်းအနှစ်သာရရှိသည်။ ဤသည်မှာ ဘုရားသခင်က လူများကို ချစ်သည်ဟု ပြောခြင်းဖြင့် ကွဲပြားသလော။ (ကွဲပြားပါသည်။) မည်သို့ ကွဲပြားသနည်း။ ဘုရားသခင်သည် လူတို့အား အမှန်တကယ် ချစ်သလော။ မုန်းတီးသလော။ (သူသည် လူတို့အား ချစ်ပါသည်။) ဤသို့ဆိုလျှင် ဘုရားသခင်သည် လူတို့အား အဘယ်ကြောင့် ကျိန်ဆဲပြီး ပြစ်တင်ဆုံးမကာ တရားစီရင်ဆဲ ဖြစ်သနည်း။ အလွန်အရေးကြီးသောအရာတစ်ခုသည် သင်တို့အတွက် မရှင်းလင်းလျှင် သင်တို့သည် နားလည်မှုလွဲခဲ့ခြင်းဖြစ်ရမည်။ ဤသည်မှာ သင်နှင့် ဘုရားသခင်ကြားရှိ ကွဲလွဲမှုတစ်ခုလော။ ဤသည်မှာ သင် ရှင်းလင်းခြင်းမရှိသည့် အရာတစ်ခုဖြစ်လျှင် သင်နှင့် ဘုရားသခင်ကြားတွင် သဘောထား ကွာဟချက်တစ်ခု ဖြစ်ပေါ်လာနိုင်ခြေ ရှိသည်မဟုတ်လော။ ငါ့အား ပြောလော့။ ဘုရားသခင်က လူတို့ကို ချစ်လျှင် ဘုရားသခင်က လူတို့ကို မုန်းတီးခြင်းလည်း ဖြစ်သလော။ လူတို့ကို ဘုရားသခင်၏ ချစ်ခြင်းသည် လူတို့ကို သူ၏ မုန်းတီးခြင်းအပေါ် သက်ရောက်မှု ရှိသလော။ လူတို့ကို ဘုရားသခင်၏ မုန်းခြင်းသည် လူတို့ကို သူ၏ ချစ်ခြင်းအပေါ် သက်ရောက်မှုရှိသလော။ (မရှိပါ။) ဤသို့ဆိုလျှင် အဘယ်ကြောင့် ဘုရားသခင်က လူတို့အား ချစ်သနည်း။ ဘုရားသခင်သည် လူတို့ကို ကယ်တင်ရန် လူ့ဇာတိခံခဲ့သည်။ ဤသည်မှာ သူ၏ အကြီးမြတ်ဆုံး ချစ်ခြင်းမဟုတ်လော။ သင်တို့သည် ဤအရာကို မသိလျှင် သနားစရာကောင်းလိုက်လေတကား။ ဘုရားသခင်က လူတို့ကို အဘယ်ကြောင့်ချစ်သည်ကိုပင် သင်မသိလျှင် ဤသည်မှာ ရယ်ဖွယ်ရာဖြစ်၏။ ငါ့အားပြောလော့။ မိခင်တစ်ယောက်က သူမ၏ ကလေးအပေါ် ချစ်ခြင်းက မည်သည့်နေရာမှ လာသနည်း။ (ဗီဇစိတ်မှလာသည်။) မှန်သည်။ မိခင်၏ ချစ်ခြင်းသည် ဗီဇမှ ဖြစ်ပေါ်လာသည်။ ထို့ကြောင့် ဤချစ်ခြင်းသည် ကလေးက ကောင်းသည်၊ သို့မဟုတ် ဆိုးယုတ်သည်ဆိုသည့်အပေါ် အခြေခံသလော။ (အခြေမခံပါ။) ဥပမာအနေဖြင့် ကလေးသည် အလွန်ဆိုးပြီး တစ်ခါတစ်ရံတွင် သူ၏ မိခင်ကို အလွန်စိတ်ဆိုးစေလျှင်ပင် နောက်ဆုံးတွင် သူမသည် သူ့အား ချစ်ဆဲဖြစ်သည်။ ဤသည်မှာ အဘယ်ကြောင့်နည်း။ သူမ၏ ကလေးကို သူမဆက်ဆံသည့်ပုံစံသည် သူမ၏ မိခင်နေရာ၏ ဗီဇမှလာသည်။ သူမတွင်ရှိသည့် ဤဗီဇဖြစ်သော မိခင်၏ ချစ်ခြင်းကြောင့် ကလေးအပေါ် သူမ၏ ချစ်ခြင်းသည် ကလေးက ကောင်းသည်၊ သို့မဟုတ် ဆိုးယုတ်သည်ဆိုသည့်အပေါ်တွင် အခြေမခံပေ။ လူအချို့က “မိခင်က သူမ၏ ကလေးကို ဗီဇမှနေ၍ ချစ်သည့်အတွက် အဘယ်ကြောင့် သူမက ကလေးကို ရိုက်ဆဲဖြစ်သနည်း။ အဘယ်ကြောင့် သူ့ကို မုန်းဆဲဖြစ်သနည်း။ တစ်ခါတစ်ရံတွင် သူမသည် အဘယ်ကြောင့် စိတ်ဆိုးပြီး သူ့ကို ဆူငေါက်သနည်း။ ပြီးလျှင် တစ်ခါတစ်ရံတွင် သူမသည် အလွန်စိတ်ဆိုးလှသည်မှာ ကလေးနှင့် နောက်ထပ် လုံးဝ မပတ်သက်ချင်သည်အထိ အဘယ်ကြောင့် ဖြစ်ရသနည်း။ မိခင်တစ်ယောက်တွင် ချစ်ခြင်းရှိသည်၊ သူမ၏ ကလေးကို ချစ်သည်ဟု သင်မဆိုခဲ့သလော။ ဤသို့ဆိုလျှင် သူမသည် အဘယ်သို့ အလွန်ပင် အကြင်နာကင်းမဲ့ရသနည်း” ဟု ပြောကြသည်။ ဤသည်မှာ ဆန့်ကျင်ကွဲလွဲမှုတစ်ခု ဟုတ်သလော။ ဤသည်မှာ ဆန့်ကျင်ကွဲလွဲမှု မဟုတ်ပေ။ မိခင်တစ်ယောက်က သူမ၏ ကလေးကို ဆက်ဆံသည့်ပုံစံသည် မိခင်အပေါ် ကလေး၏ သဘောထားနှင့် ကလေး၏ အပြုအမူပေါ်တွင် မူတည်သည်။ သို့သော် သူမ၏ ကလေးကို သူမက မည်သို့ဆက်ဆံပါစေ သူ့အား ရိုက်နှက်ပြီး မုန်းတီးလျှင်ပင် ဤသည်မှာ သူမ၏ မိခင်ချစ်ခြင်း၏ ဖြစ်တည်မှုအပေါ် ဆက်စပ်လွှမ်းမိုးမှုမရှိပေ။ အလားတူပင်ဖြစ်သည်။ လူတို့အတွက် ဘုရားသခင်၏ ချစ်ခြင်းက မည်သည့်နေရာမှ လာသနည်း။ (ဘုရားသခင်တွင် ချစ်ခြင်း အနှစ်သာရရှိသည်။) မှန်သည်။ သင်သည် နောက်ဆုံးတွင် ရှင်းလင်းသွားပြီဖြစ်သည်။ ဤနေရာတွင် အဓိကအချက်သည် ဘုရားသခင်က ချစ်ခြင်းအနှစ်သာရရှိခြင်း ဖြစ်သည်။ ဘုရားသခင်က လူတို့အား ချစ်ပြီး အရေးစိုက်သည့်အကြောင်းရင်းသည် တစ်ဖက်တွင် ဘုရားသခင်က ချစ်ခြင်းအနှစ်သာရ ရှိသောကြောင့်ဖြစ်သည်။ ဤချစ်ခြင်းအတွင်းတွင် သနားကရုဏာ၊ မေတ္တာကျေးဇူးတော်၊ သည်းခံခြင်းနှင့် စိတ်ရှည်ခြင်းရှိသည်။ စိုးရိမ်မှု၏ သရုပ်သကန်များ၊ တစ်ခါတစ်ရံတွင် စိတ်ပူခြင်းနှင့် ဝမ်းနည်းခြင်းစသည့်အရာတို့လည်းရှိသည်မှာ ပြောစရာမလိုပေ။ ဤအရာအားလုံးကို ဘုရားသခင်၏ အနှစ်သာရဖြင့် သတ်မှတ်သည်။ ဤသည်မှာ ပုဂ္ဂိုလ်ရေးခံစားချက်အမြင်မှ ကြည့်ခြင်းဖြစ်သည်။ အရှိအတိုင်း ဖြစ်သော အမြင်ရှုထောင့်မှကြည့်လျှင် လူသားများကို ဘုရားသခင်က ဖန်ဆင်းသည်။ ကလေးတစ်ယောက်ကို သူ၏ မိခင်က မွေးဖွားသကဲ့သို့ ဖြစ်သည်။ ပြီးလျှင် မိခင်က သူ့အား သဘာဝအလျောက် ဂရုစိုက်ပြီး ၎င်းတို့နှစ်ဦးကြားတွင် ခွဲခြား၍မရသော သွေးသားသံယောဇဉ်များ ရှိသည်။ လူသားများ၏ စကားအတိုင်းဆိုရလျှင် လူသားများနှင့် ဘုရားသခင်သည် ထိုသွေးသားသံယောဇဉ်များ မရှိသော်လည်း မည်သို့ပင်ဖြစ်စေ လူသားများကို ဘုရားသခင်က ဖန်ဆင်းခဲ့ခြင်းဖြစ်သဖြင့် ဘုရားသခင်သည် ၎င်းတို့ကို အရေးစိုက်ပြီး ၎င်းတို့အပေါ် ချစ်ခင်တွယ်တာမှုရှိသည်။ ဘုရားသခင်သည် လူသားတို့အား ကောင်းမြတ်ရန်နှင့် မှန်ကန်သောလမ်းကြောင်းကို လျှောက်ရန် အလိုရှိသည်။ သို့သော် ၎င်းတို့က စာတန်၏ ဖျက်ဆီးခြင်းအား ခံရသည်ကိုလည်းကောင်း၊ ဆိုးယုတ်သောလမ်းကို လျှောက်ပြီး ဒုက္ခခံနေရခြင်းကိုလည်းကောင်း ဘုရားသခင်က မြင်သောအခါ ဝမ်းနည်းပြီး မချိတင်ကဲဝေဒနာဖြစ်သည်။ ဤသည်မှာ သာမန်ဖြစ်သည် မဟုတ်လော။ ဘုရားသခင်တွင် ဤတုံ့ပြန်မှုများ၊ ခံစားချက်များနှင့် သရုပ်သကန်များရှိသည်။ ဤအရာအားလုံးသည် ဘုရားသခင်၏ အနှစ်သာရကြောင့် ဖြစ်ပေါ်သည်။ ယင်းတို့သည် လူအား ဘုရားသခင် ဖန်ဆင်းခြင်းအားဖြင့် ဖြစ်ပေါ်သည့် ဆက်ဆံရေးဖြင့် ခွဲခြား၍မရနိုင်ပေ။ ဤအရာအားလုံးသည် အရှိအတိုင်းဖြစ်သော အချက်များ ဖြစ်သည်။ လူအချို့က “ဘုရားသခင်၏ အနှစ်သာရသည် ချစ်ခြင်းရှိသည့်အတွက် ဘုရားသခင်က လူတို့အား အဘယ်ကြောင့် မုန်းဆဲဖြစ်သနည်း။ ဘုရားသခင်က လူတို့အား အရေးမစိုက်သလော။ အဘယ်ကြောင့် လူတို့အား မုန်းနေဆဲဖြစ်သနည်း” ဟု ဆိုကြသည်။ ဤတွင်လည်း အရှိအတိုင်းဖြစ်သော အချက်တစ်ခုရှိသည်။ ယင်းမှာ လူတို့၏ စိတ်သဘောထား၊ အနှစ်သာရနှင့် အခြားအချက်အလက်များသည် ဘုရားသခင်နှင့်လည်းကောင်း၊ သမ္မာတရားနှင့်လည်းကောင်း မကိုက်ညီပေ။ ဤသို့ဖြင့် ဘုရားသခင်ရှေ့တွင် လူတို့က ထင်ရှားပြသပြီး ထုတ်ဖော်သောအရာတို့ကို ဘုရားသခင်က စက်ဆုပ်ရွံရှာပြီး သူ့အတွက် မုန်းတီးဖွယ်ရာဖြစ်သည်။ အချိန်ကြာလာသည်နှင့်အမျှ လူတို့၏ ဖောက်ပြန်ပျက်စီးမှုသည် ပိုပို၍ ဆိုးရွားလာသည်။ ၎င်းတို့၏ အပြစ်များသည် ပိုပို၍ ဆိုးလာသည်။ ပြီးလျှင် ၎င်းတို့သည် အလွန်အမင်း စိတ်နှလုံးခိုင်မာခြင်း၊ စွဲစွဲမြဲမြဲ နောင်တမရခြင်းတို့လည်း ရှိပြီး သမ္မာတရား စိုးစဉ်မျှကိုပင် လက်မခံကြပေ။ ၎င်းတို့သည် ဘုရားသခင်နှင့် လုံးဝ ကွဲလွဲနေသောကြောင့် သူ၏ မုန်းတီးခြင်းက နိုးထလာသည်။ ဤသို့ဆိုလျှင် ဘုရားသခင်၏ မုန်းတီးခြင်းက မည်သည့်နေရာမှ လာသနည်း။ အဘယ်ကြောင့် ဖြစ်ပေါ်လာသနည်း။ ဘုရားသခင်၏ စိတ်သဘောထားက ဖြောင့်မတ်သန့်ရှင်းသောကြောင့် ဖြစ်ပေါ်လာခြင်းဖြစ်သည်။ ပြီးလျှင် ဘုရားသခင်၏ ရွံရှာမှုသည် သူ၏ အနှစ်သာရအားဖြင့် နိုးထလာသည်။ ဘုရားသခင်သည် ဆိုးယုတ်မှုကို ရွံမုန်းသည်။ အပျက်သဘောဆောင်သောအရာများကို မုန်းတီးသည်။ ပြီးလျှင် ဆိုးယုတ်သော အင်အားစုများနှင့် ဆိုးယုတ်သောအရာများကို စက်ဆုပ်ရွံရှာသည်။ ထို့ကြောင့် ဘုရားသခင်သည် ဤဖောက်ပြန်ပျက်စီးသော လူသားမျိုးနွယ်ကို ရွံရှာသည်။ ထို့ကြောင့် ဖန်ဆင်းခံများအပေါ် ဘုရားသခင် ထုတ်ဖော်သော ချစ်ခြင်းနှင့် မုန်းတီးခြင်းသည် သာမန်ဖြစ်ပြီး သူ၏ အနှစ်သာရအားဖြင့် သတ်မှတ်ဆုံးဖြတ်သည်။ ဤတွင် ဆန့်ကျင်ကွဲလွဲမှုလုံးဝ မရှိပေ။ လူအချို့က “ဤသို့ဆိုလျှင် ဘုရားသခင်က အမှန်တကယ်တွင် လူတို့ကို ချစ်သလော၊ မုန်းတီးသလော” ဟု မေးသည်။ ဤအရာကို သင် မည်သို့ ဖြေမည်နည်း။ (ဘုရားသခင်အပေါ် လူတို့၏ သဘောထားအပေါ်တွင် မူတည်သည်။ လူတို့သည် အမှန်တကယ် နောင်တရခြင်း ရှိမရှိအပေါ်တွင် မူတည်သည်။) ဤသည်မှာ အခြေခံအားဖြင့် မှန်သည်။ သို့သော် လုံးလုံးလျားလျားတိကျမှန်ကန်ခြင်း မရှိပေ။ အဘယ်ကြောင့် မမှန်ကန်မတိကျသနည်း။ ဘုရားသခင်က လူတို့အား မလွဲမသွေချစ်ရမည်ဟု သင်တို့ ထင်သလော။ (မထင်ပါ။) လူသားမျိုးနွယ်အပေါ် ဘုရားသခင်၏ နှုတ်ကပတ်တော်များနှင့် လူတို့၌ ဘုရားသခင် လုပ်ဆောင်သော အမှုအားလုံးသည် ဘုရားသခင်၏ စိတ်သဘောထား၊ အနှစ်သာရတို့၏ သဘာဝကျသော သရုပ်သကန်များဖြစ်သည်။ ဘုရားသခင်တွင် သူ၏ စည်းမျဉ်းများရှိသည်။ သူသည် လူတို့ကို မလွဲမသွေချစ်ဖို့ မလိုပေ။ သို့သော် လူတို့အား မလွဲမသွေ မုန်းတီးဖို့လည်း မလိုပေ။ လူတို့အား ဘုရားသခင် တောင်းဆိုသောအရာမှာ သမ္မာတရားကို လိုက်စားရန်၊ သူ၏လမ်းခရီးနောက်သို့ လိုက်လျှောက်ရန်နှင့် သူ၏ နှုတ်ကပတ်တော်များနှင့်အညီ ကျင့်ကြံပြုမူပြီး ဆောင်ရွက်ရန်ဖြစ်သည်။ ဘုရားသခင်သည် လူတို့အား မလွဲမသွေ ချစ်ဖို့ မလိုအပ်သော်လည်း လူတို့အား မလွဲမသွေ မုန်းတီးဖို့လည်း မလိုအပ်ပေ။ ဤသည်မှာ အမှန်တရားဖြစ်ပြီး လူတို့အနေဖြင့် နားလည်ရမည်။ ဘုရားသခင်သည် လူတို့၏ အပြုအမူကို အခြေခံပြီး ၎င်းတို့ကို ချစ်သည်၊ သို့မဟုတ် မုန်းသည်ဟု ယခုတင် သင်တို့ပြောခဲ့သည်။ ဤသို့ပြောသည်မှာ အဘယ်ကြောင့် မမှန်ကန်မတိကျသနည်း။ ဘုရားသခင်သည် သင့်အား မလွဲမသွေ ချစ်ဖို့မလိုအပ်သကဲ့သို့ သင့်အား အကြွင်းမဲ့ မုန်းတီးဖို့ မလိုပေ။ ဘုရားသခင်သည် သင့်အား လျစ်လျူပင် ရှုနိုင်သည်။ သင်သည် ဘုရားနှုတ်ကပတ်တော်နှင့်အညီ သမ္မာတရားအားလိုက်စားပြီး ကျင့်ကြံပြုမူကာ ဆောင်ရွက်သည်ဖြစ်စေ၊ သင်သည် သမ္မာတရားကို လက်မခံဘဲ ဘုရားသခင်ကို ပုန်ကန်ခြင်းနှင့် အာခံခြင်းပင် လုပ်ဆောင်သည်ဖြစ်စေ အဆုံးတွင် သူသည် လူတိုင်းအား ၎င်းတို့လုပ်ဆောင်ခဲ့သည့်အရာနှင့်အညီ ပြန်လည်ပေးဆပ်မည် ဖြစ်သည်။ ကောင်းသောအရာကို လုပ်ဆောင်သူတို့သည် ဆုချီးမြှင့်ခံရမည်ဖြစ်ပြီး ဆိုးယုတ်သောအရာကို လုပ်ဆောင်သောသူများကမူ အပြစ်ဒဏ်ပေးခံရမည်။ ဤသည်မှာ အမှုအရာများကို မျှတစွာနှင့် ကျိုးကြောင်းဆီလျော်စွာ ကိုင်တွယ်ဖြေရှင်းခြင်းဟု ခေါ်သည်။ ဆိုလိုသည်မှာ ဖန်ဆင်းခံတစ်ယောက်အနေဖြင့် သင်သည် ဘုရားသခင်က သင့်အား မည်သို့ဆက်ဆံသင့်သည်ဟု တောင်းဆိုရန် အကြောင်းပြချက်မရှိပေ။ သင်သည် ဘုရားသခင်နှင့် သမ္မာတရားကို တောင့်တမှုဖြင့် ဆက်ဆံပြီး သမ္မာတရားကို လိုက်စားသောအခါ သူသည် သင့်အား ချစ်ရမည်ဟု သင်ထင်သည်။ သို့သော် ဘုရားသခင်က သင့်အား လျစ်လျူရှုပြီး သင့်အား မချစ်လျှင် သူသည် ဘုရားမဟုတ်ဟု သင်ခံစားရသည်။ သို့မဟုတ် သင်သည် ဘုရားသခင်ကို ပုန်ကန်သောအခါ သူသည် သင့်အား မုန်းတီးမည်ဖြစ်ပြီး အပြစ်ဒဏ်ပေးမည်ဟု သင် ထင်သည်။ သို့သော် သူက သင့်အား လျစ်လျူရှုလျှင် သူသည် ဘုရားမဟုတ်ဟု သင် ခံစားရသည်။ ဤသို့စဉ်းစားသည်မှာ သင့်တော်သလော။ (မသင့်တော်ပါ။) မိဘများနှင့် ၎င်းတို့၏ သားသမီးများကြား ဆက်ဆံရေးကဲ့သို့သော လူတို့ကြား ဆက်ဆံရေးများကို ဤသို့ အကဲဖြတ်နိုင်သည်။ ဆိုလိုသည်မှာ ၎င်းတို့၏ ကလေးများအပေါ် မိဘများ၏ ချစ်ခြင်း၊ သို့မဟုတ် မုန်းခြင်းသည် တစ်ခါတစ်ရံတွင် ကလေးများ၏ အပြုအမူပေါ်တွင် အခြေခံသည်။ သို့သော် လူသားများနှင့် ဘုရားသခင်တို့ကြား ဆက်ဆံရေးကို ဤသို့ အကဲဖြတ်၍မရနိုင်ပေ။ လူသားများနှင့် ဘုရားသခင်ကြား ဆက်ဆံရေးသည် ဖန်ဆင်းခံများနှင့် ဖန်ဆင်းရှင်ကြား ဆက်ဆံရေးဖြစ်ပြီး ယင်းတွင် လုံးဝ သွေးသားသံယောဇဉ်များမရှိပေ။ ဤသည်မှာ ဖန်ဆင်းခံများနှင့် ဖန်ဆင်းရှင်ကြား ဆက်ဆံရေးမျှသာဖြစ်သည်။ ထို့ကြောင့် လူသားများသည် ဘုရားသခင်ကို ၎င်းတို့အားချစ်ဖို့ မတောင်းဆိုနိုင်ပေ၊ သို့မဟုတ် ၎င်းတို့နှင့်အတူ မည်သည့်နေရာတွင် ဘုရားသခင်က ရပ်တည်သည်ကို မကြေညာနိုင်ပေ။ ဤအရာများသည် ကျိုးကြောင်းမသင့်သော တောင်းဆိုမှုများ ဖြစ်သည်။ ဤအမြင်မျိုးသည် မှားယွင်းပြီး မမှန်ကန်ပေ။ လူတို့သည် ဤသို့သော တောင်းဆိုမှုများကို မပြုလုပ်နိုင်ပေ။ ထို့ကြောင့် ဤအရာကို ယခုကြည့်လျှင် လူသားတို့သည် ဘုရားသခင်၏ ချစ်ခြင်းအပေါ် မှန်ကန်တိကျသော နားလည်မှု အမှန်တကယ် ရှိသလော။ ၎င်းတို့၏ ယခင်က နားလည်မှုသည် မမှန်ကန်မတိကျသည် မဟုတ်လော။ (ဟုတ်ပါသည်။) ဘုရားသခင်က လူတို့ကို ချစ်သည်၊ သို့မဟုတ် မုန်းသည်နှင့်ပတ်သက်ပြီး စည်းမျဉ်းများရှိသည်။ လူသားတို့၏ အပြုအမူ၊ သို့မဟုတ် လိုက်စားမှုသည် သမ္မာတရားနှင့်ညီလျှင်၊ ဘုရားသခင်၏ နှစ်သက်မှုနှင့်ညီလျှင် ဘုရားသခင်က ယင်းကို အသိအမှတ်ပြုသည်။ သို့ရာတွင် လူတို့တွင် ဖောက်ပြန်ပျက်စီးသော အနှစ်သာရများရှိပြီး ဖောက်ပြန်ပျက်စီးသော စိတ်သဘောထားများကို ဖွင့်ပြနိုင်သည်။ ၎င်းတို့က မှန်ကန်သည်၊ သို့မဟုတ် ၎င်းတို့ နှစ်သက်သည်ဟု ထင်သော ရည်မှန်းချက်များနှင့် ဆန္ဒများနောက်သို့ လိုက်သည်။ ဤသည်မှာ ဘုရားသခင် မုန်းတီးသောအရာတစ်ခုဖြစ်ပြီး ဘုရားသခင်က အသိအမှတ်မပြုပေ။ သို့သော် ဘုရားသခင်က လူတို့ကို အသိအမှတ်ပြုသည့်အခါတိုင်းတွင် ၎င်းတို့အား ဆုလာဘ်များစွာ သွန်းလောင်းပေးမည်၊ သို့မဟုတ် ဘုရားသခင်က အသိအမှတ်မပြုသောအခါတိုင်းတွင် ၎င်းတို့အား ပဲ့ပြင်ဆုံးမပြီး အပြစ်ဒဏ်ပေးမည်ဟု လူတို့က ထင်သည့်အရာနှင့် ကွဲလွဲဆန့်ကျင်နေသည်။ ယင်းမှာ မမှန်ကန်ပေ။ ဘုရားသခင်၏ လုပ်ဆောင်မှုများတွင် စည်းမျဉ်းများရှိသည်။ ဤသည်မှာ ဘုရားသခင်၏ အနှစ်သာရကို ညွှန်ပြပြီး လူတို့သည် ဤနည်းဖြင့် နားလည်ရမည်။

ငါသည် ယခုတင် မေးခွန်းတစ်ခုထုတ်ခဲ့ပြီး ဘုရားလုပ်ဆောင်မှုများ၏ စည်းမျဉ်းများနှင့် ဘုရားသခင်၏ အနှစ်သာရနှင့်ပတ်သက်၍ မိတ်သဟာယဖွဲ့ခဲ့သည်။ ငါ ယခုတင် မေးခဲ့သော မေးခွန်းမှာ အဘယ်နည်း။ (ဘုရားသခင်သည် လူတို့အတွက် ကိုယ်တော်၏ သည်းခံခြင်း၊ သနားကရုဏာနှင့် တတ်နိုင်သည့်နေရာတိုင်းတွင် သက်ညှာသည့် လူသား၏ ကျင့်သုံးမှုတို့ကြား ကွာဟချက်ကို ယခုတင် မေးခဲ့သည်။ ထို့နောက်တွင် ဘုရားသခင်သည် ဤလောကီဆိုင်ရာ ဆက်ဆံမှုများအတွက် အတွေးအခေါ်ဖြင့် မလုပ်ဆောင်ဟု ကိုယ်တော် မိတ်သဟာယဖွဲ့ခဲ့သည်။ ဘုရားသခင်သည် အဓိကအားဖြင့် အချက်နှစ်ချက်ကို အခြေခံပြီး လူတို့၏ ပြစ်မှားမှုများကို ကိုင်တွယ်သည်။ တစ်ဖက်တွင် ဘုရားသခင် လုပ်ဆောင်သည့်အရာ၌ စည်းမျဉ်းများရှိပြီး အခြားတစ်ဖက်တွင် ဘုရားသခင်၏ အနှစ်သာရ၌ သနားကရုဏာနှင့် အမျက်ဒေါသနှစ်ခုလုံးရှိသည်။) ဤသည်မှာ စင်စစ်အားဖြင့် နားလည်ရန် မှန်ကန်သောနည်းလမ်းဖြစ်သည်။ အမှုအရာများကို ဤသို့ လုပ်ဆောင်ခြင်းအတွက် ဘုရားသခင်၏ စည်းမျဉ်းများမှာ သူ၏ အနှစ်သာရ၊ သူ၏ စိတ်သဘောထားအပေါ်တွင် အခြေခံသည်။ ပြီးလျှင် တတ်နိုင်သမျှနေရာတိုင်းတွင် သက်ညှာခြင်းနှင့် လုံးဝ မသက်ဆိုင်ပေ။ ဤသည်မှာ လူသားမျိုးနွယ်က လိုက်လျှောက်သည့် လောကီဆိုင်ရာ ဆက်ဆံမှုများအတွက် အတွေးအခေါ်တစ်ခုဖြစ်သည်။ လူတို့၏ လုပ်ရပ်များသည် ဆိုးယုတ်သော အတွေးအခေါ်များကို အခြေခံပြီး ဆိုးယုတ်သော စိတ်သဘောထားများက အုပ်စိုးသည်။ ဘုရားသခင်၏ လုပ်ရပ်များသည် သူ၏ စိတ်သဘောထားနှင့် အနှစ်သာရတို့၏ သရုပ်သကန်ဖြစ်သည်။ ဘုရားသခင်၏ အနှစ်သာရတွင် ချစ်ခြင်း၊ သနားကရုဏာအပြင် မုန်းတီးခြင်းလည်း ရှိသည်မှာ မှန်သည်။ ဤသို့ဆိုလျှင် ယခုတွင် လူသားများ၏ မကောင်းမှုများနှင့် ၎င်းတို့၏ အမျိုးမျိုးသော ပုန်ကန်ခြင်း၊ သစ္စာဖောက်ခြင်းပုံစံများအပေါ် ဘုရားသခင်၏ သဘောထားက မည်သည့်အရာဖြစ်သည်ကို နားလည်သလော။ ဘုရားသခင်၏ သဘောထား၏ အခြေခံအကြောင်းရင်းမှာ အဘယ်နည်း။ ယင်းသည် သူ၏ အနှစ်သာရကြောင့် ဖြစ်ပေါ်သလော။ (ဟုတ်ပါသည်။) ဘုရားသခင်၏ အနှစ်သာရတွင် သနားကရုဏာ၊ ချစ်ခြင်းနှင့် အမျက်ဒေါသရှိသည်။ ဘုရားသခင်၏ အနှစ်သာရသည် ဖြောင့်မတ်သည်။ ဘုရားသခင်၏ လုပ်ဆောင်မှုစည်းမျဉ်းများသည် ဤအနှစ်သာရမှ ဖြစ်ပေါ်လာခြင်းဖြစ်သည်။ ဤသို့ဆိုလျှင် ဘုရားသခင်၏ လုပ်ဆောင်မှုစည်းမျဉ်းများမှာ အတိအကျဆိုလျှင် မည်သည့်အရာဖြစ်သနည်း။ သနားကရုဏာကို အလျှံပယ် ပေးသနားပြီး အမျက်ဒေါသကို နက်နဲစွာ ဖွင့်ချပြသည်။ ဤသည်မှာ တတ်နိုင်သည့်နေရာတိုင်းတွင် သက်ညှာခြင်းနှင့် လုံးဝ မသက်ဆိုင်ပေ။ ယင်းသည် လူသားများကြားတွင် ကျင့်သုံးပြီး အလွန်မြင့်မြတ်သည့် သက်ဝင်ယုံကြည်မှုဖြစ်သည့် အသွင်ရှိသည်။ သို့သော် ဘုရားသခင်၏ အမြင်တွင် ထုတ်ဖော်ပြောရန် မထိုက်တန်ပေ။ တစ်ဖက်တွင် ယုံကြည်သူတစ်ယောက်အနေဖြင့် သင်သည် ဘုရားသခင်၏ အနှစ်သာရ၊ လုပ်ဆောင်မှုများနှင့် သူ၏ လုပ်ဆောင်မှုစည်းမျဉ်းများကို ဤသက်ဝင်ယုံကြည်မှုအရ အကဲဖြတ်၍မရပေ။ ထို့အပြင် လူတို့သည် ၎င်းတို့ကိုယ်တိုင်၏ ရှုထောင့်မှနေ၍ ဤလောကီဆိုင်ရာ ဆက်ဆံမှုများအတွက် အတွေးအခေါ်ကို မလိုက်နာသင့်ပေ။ ၎င်းတို့အပေါ်သို့ အမှုအရာများ ကျရောက်သောအခါ ရွေးချယ်မှုများကို မည်သို့ပြုလုပ်ရမည်၊ ဤအရာများကို မည်သို့ ကိုင်တွယ်ဖြေရှင်းရမည်ဆိုသည်နှင့် ပတ်သက်ပြီး ၎င်းတို့တွင် စည်းမျဉ်းတစ်ခုရှိသင့်သည်။ ဤစည်းမျဉ်းသည် အဘယ်နည်း။ လူတို့သည် ဘုရားသခင်၏ အနှစ်သာရကို မပိုင်ဆိုင်ကြပေ။ ပြီးလျှင် ဘုရားသခင် လုပ်ဆောင်သကဲ့သို့ ရှင်းလင်းသော စည်းမျဉ်းများဖြင့် အရာရာကို မလုပ်ဆောင်နိုင်၊ သို့မဟုတ် အမြင့်တွင် နေပြီး အခွင့်အလမ်းများကို ဖြန့်ဝေပေးကာ ရှိရှိသမျှလူတိုင်းအပေါ် သက်ညှာခြင်းကိုလည်း မလုပ်ဆောင်နိုင်သည်မှာ ပြောစရာမလိုပေ။ လူတို့သည် ဤသို့ မလုပ်ဆောင်နိုင်ပေ။ ဤသို့ဆိုလျှင် သင့်အား နှောင့်ယှက်သော၊ ထိခိုက်သော၊ သို့မဟုတ် သင်၏ ဂုဏ်၊ အကျင့်သိက္ခာကို စော်ကားသော၊ သို့မဟုတ် သင်၏ စိတ်နှလုံးနှင့် စိတ်ဝိညာဉ်ကိုပင် နာကျင်စေသောအရာများကို သင်ကြုံတွေ့သောအခါ မည်သည့်အရာကို လုပ်ဆောင်သင့်သနည်း။ သင်သည် “တတ်နိုင်သည့်နေရာတိုင်းတွင် သက်ညှာပါ” ဟူသည့် အကျင့်စာရိတ္တဆိုင်ရာ ဆိုရိုးစကားကို လိုက်နာလျှင် သင်သည် စည်းမျဉ်းများကို အရေးမစိုက်ဘဲ အမှုအရာများကို ကျေရာကျေကြောင်းပြောဖို့ ကြိုးစားပြီး လူ့အကြိုက်လိုက်သူတစ်ယောက် ဖြစ်သည်။ ပြီးလျှင် သင်သည် ဤကမ္ဘာလောကတွင် ရပ်တည်ဖို့ မလွယ်ကူဟူ၍လည်းကောင်း၊ ရန်သူများရှိလာအောင် လုပ်ဆောင်၍မဖြစ်ဘဲ လူတို့အား စိတ်မကျေမနပ်ဖြစ်အောင် ပြုလုပ်ခြင်းကို လျှော့ဖို့၊ သို့မဟုတ် လုံးဝ မပြုလုပ်ဖို့ ကြိုးစားရမည်ဟူ၍လည်းကောင်း၊ ပြီးလျှင် တတ်နိုင်သည့်နေရာတိုင်းတွင် သက်ညှာရမည်ဟူ၍လည်းကောင်း၊ အခွင့်အရေးရသမျှတိုင်းတွင် မြွေမသေတုတ်မကျိုး ပြုမူရမည်၊ အလယ်အလတ်လမ်းစဉ်ကို လိုက်ရမည်ဟူ၍လည်းကောင်း၊ မိမိကိုယ်ကို အန္တရာယ်ရှိသော မည်သည့်အခြေအနေကိုမဆို မရောက်ရှိစေရ၊ မိမိကိုယ်ကို ကာကွယ်တတ်အောင် သင်ယူရမည်ဟူ၍လည်းကောင်း သင်ခံစားရသည်။ ဤသည်မှာ လောကီဆိုင်ရာ ဆက်ဆံမှုများအတွက် အတွေးအခေါ်တစ်ခုမဟုတ်သလော။ (ဟုတ်ပါသည်။) ဤသည်မှာ လူသားမျိုးနွယ်အား ဘုရားသခင် သွန်သင်ပေးသည့် စည်းမျဉ်းတစ်ခုမဟုတ်ဘဲ လောကီဆိုင်ရာ ဆက်ဆံမှုများအတွက် အတွေးအခေါ်တစ်ခု ဖြစ်သည်။ ဤသို့ဆိုလျှင် ဘုရားသခင်က လူတို့အား သင်ကြားပေးသည့် စည်းမျဉ်းမှာ အဘယ်နည်း။ သမ္မာတရားအား လိုက်စားခြင်းကို မည်သို့ အဓိပ္ပာယ်သတ်မှတ်သနည်း။ သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး လူများ၊ အမှုအရာများကို လုံးလုံးလျားလျား ဘုရားနှုတ်ကပတ်တော်နှင့်အညီ ရှုမြင်ခြင်းအပြင် ကျင့်ကြံပြုမူခြင်းနှင့် လုပ်ဆောင်ခြင်း ဖြစ်သည်။ သင်၏ မုန်းတီးခြင်းကို နိုးကြွစေသော အရာတစ်ခုဖြစ်ပျက်လျှင် သင်သည် ထိုအရာကို မည်သို့ရှုမြင်မည်နည်း။ မည်သည့်အရာကို အခြေခံပြီး ရှုမြင်မည်နည်း။ (ဘုရားနှုတ်ကပတ်တော်ကို အခြေခံပြီး ရှုမြင်ပါမည်။) မှန်သည်။ သင်သည် ဘုရားနှုတ်ကပတ်တော်နှင့်အညီ ဤအရာများကို မည်သို့ရှုမြင်ရမည်ကို မသိလျှင် သင်သည် တတ်နိုင်သည့်နေရာတိုင်းတွင် သက်ညှာခြင်း၊ သင်၏ နာကြည်းမှုကို ချုပ်တည်းခြင်း၊ လက်တုံ့ပြန်ရန် အခွင့်အလမ်းရှာစဉ်တွင် အလျှော့ပေးပြီး အခွင့်‌ကောင်းကို စောင့်ခြင်းတို့ကိုသာ ပြုလုပ်နိုင်သည်။ ဤသည်မှာ သင်လျှောက်မည့် လမ်းကြောင်း ဖြစ်သည်။ သင်သည် သမ္မာတရားကို လိုက်စားလိုလျှင် “ဤသူသည် အဘယ်ကြောင့် ငါ့အား ဤသို့ ဆက်ဆံနေသနည်း။ ဤအရာသည် ငါ့အပေါ်တွင် အဘယ်သို့ ဖြစ်ပျက်ရသနည်း။ အဘယ်ကြောင့် ဤသို့ ရလဒ်မျိုး ရရှိနိုင်ရသနည်း” ဟူ၍ သင့်ကိုယ်သင် မေးလျက် လူများ၊ အမှုအရာများကို ဘုရားနှုတ်ကပတ်တော်နှင့်အညီ ရှုမြင်ရမည်။ ဤသို့သောအရာများကို ဘုရားနှုတ်ကပတ်တော်နှင့်အညီ ရှုမြင်သင့်သည်။ ဦးစွာ လုပ်ဆောင်ရမည့်အရာမှာ ဘုရားသခင်ထံမှ ဤအမှုအရာကို လက်ခံနိုင်ဖို့၊ ဤသည်မှာ ဘုရားသခင်ထံမှ လာကြောင်း၊ ဤသည်မှာ သင့်အတွက် အထောက်အကူဖြစ်ပြီး အကျိုးဖြစ်စေသည့်အရာတစ်ခု ဖြစ်ကြောင်းကို တက်ကြွစွာ လက်ခံဖို့ဖြစ်သည်။ ဘုရားသခင်ထံမှ ဤအမှုကိစ္စကို လက်ခံရန်အတွက် သင်သည် ယင်းကို ဘုရားသခင်က စီစဉ်ညွှန်ကြားပြီး ထိန်းချုပ်သည်ဟု ဦးစွာ မှတ်ယူရမည်။ နေ၏အောက်တွင် ဖြစ်ပျက်သောအရာရာတိုင်း၊ သင်ခံစားရသည့်အရာအားလုံး၊ သင် မြင်နိုင်သည့်အရာအားလုံး၊ သင် ကြားနိုင်သည့်အရာအားလုံးတို့ဖြစ်သော အရာရာတိုင်းသည် ဘုရားသခင်၏ ခွင့်ပြုချက်ဖြင့်ဖြစ်သည်။ ဘုရားသခင်ထံမှ ဤအမှုကိစ္စကို သင် လက်ခံပြီးနောက်တွင် ၎င်းတို့ပြောသည့်၊ လုပ်ဆောင်သည့်အရာက သင့်အား နာကျင်စေသည်ဖြစ်စေ၊ သင်၏ နှလုံးသားနှင့် စိတ်ဝိညာဉ်တို့သည် ထိုးနှက်ခံရသည်ဖြစ်စေ၊ သင်၏ အကျင့်သိက္ခာကို နင်းခြေခံရပြီးဖြစ်စေ ထိုအရာကို ဘုရားနှုတ်ကပတ်တော်နှင့် နှိုင်းယှဉ်ပြီး ချိန်ဆအကဲဖြတ်လော့။ ပြီးလျှင် ဤအရာကို လုပ်ဆောင်သည့် မည်သူမဆိုက မည်သည့်လူစားမျိုး ဖြစ်သည်၊ ဤအမှုကိစ္စ၏ အနှစ်သာရက မည်သည့်အရာဖြစ်သည်ဆိုသည်ကို သိအောင်ပြုလုပ်လော့။ ရှေးဦးစွာ ထိုသူသည် ဆိုးယုတ်သောသူ ဖြစ်သလော၊ သာမန်ဖောက်ပြန်ပျက်စီးသောသူ ဖြစ်သလောဆိုသည်ကို ကြည့်လော့။ ရှေးဦးစွာ ဘုရားနှုတ်ကပတ်တော်နှင့်အညီ ထိုသူအား အရှိအတိုင်း ပိုင်းခြားသိမြင်လော့။ ထို့နောက်တွင် ဤအမှုကိစ္စကို ဘုရားနှုတ်ကပတ်တော်နှင့်အညီ ပိုင်းခြားသိမြင်ပြီး ကိုင်တွယ်လော့။ ဤအရာတို့သည် လိုက်လျှောက်ရန် မှန်ကန်သော အဆင့်များ မဟုတ်သလော။ (ဟုတ်ပါသည်။) ရှေးဦးစွာ ၎င်းတို့သည် သာမန်ညီအစ်ကိုမောင်နှမများဖြစ်သလော၊ ဆိုးယုတ်သောလူများ၊ အန္တိခရစ်များ၊ မယုံကြည်သူများ၊ ဝိညာဉ်ဆိုးများ၊ ညစ်ပေသော မကောင်းဆိုးဝါးများ၊ သို့မဟုတ် အဆင်းနီသောနဂါးကြီးထံမှ သူလျှိူများဖြစ်သလော၊ ပြီးလျှင် ၎င်းတို့ လုပ်ဆောင်သည့်အရာသည် ဖောက်ပြန်ပျက်စီးမှုကို ယေဘုယျပြသခြင်းဖြစ်သလော၊ သို့မဟုတ် တမင်နှောင့်ယှက်ဖျက်ဆီးရန် ရည်ရွယ်သော မကောင်းမှု ဖြစ်သလောဆိုသည်တို့ကို သတ်မှတ်ဆုံးဖြတ်ရန်အတွက် ဘုရားသခင်ထံမှ ဤအမှုကိစ္စကို လက်ခံပြီး ဤအမှုကိစ္စတွင် ပါဝင်သော လူတို့ကို ဘုရားနှုတ်ကပတ်တော်နှင့်အညီ ကြည့်ရှုလော့။ ဤအရာအားလုံးကို ဘုရားနှုတ်ကပတ်တော်နှင့် ယှဉ်ပြီး ဆုံးဖြတ်သင့်သည်။ အမှုအရာများကို ဘုရားနှုတ်ကပတ်တော်နှင့်အညီ ချင့်ချိန်အကဲဖြတ်ခြင်းသည် အတိကျဆုံး၊ အရှိအတိုင်းအဖြစ်ဆုံးသော နည်းလမ်းဖြစ်သည်။ လူတို့ကို ခွဲခြားသိမြင်သင့်ပြီး အမှုကိစ္စများကို ဘုရားနှုတ်ကပတ်တော်နှင့်အညီ ကိုင်တွယ်ဖြေရှင်းသင့်သည်။ သင်သည် “ဤဖြစ်ရပ်သည် ငါ၏ နှလုံးသားနှင့် စိတ်ဝိညာဉ်တို့ကို အလွန်ပင်ထိခိုက်ပြီး ငါ့အပေါ်တွင် အရိပ်စွဲထင်ခဲ့သည်။ သို့သော် ဤဖြစ်ရပ် ဖြစ်ပွားခြင်းက အသက်သို့ ဝင်ရောက်ရန်အတွက် ငါ့အား တည်ဆောက်စရာဖြစ်စေရန် မည်သည့်အရာကို လုပ်ဆောင်ခဲ့သနည်း။ ဘုရားသခင်၏ ရည်ရွယ်ချက်က မည်သို့နည်း” ဟူ၍ တွေးတောသင့်သည်။ ဤသည်မှာ ဤအမှုအရာ၏အဓိကအချက်သို့ သင့်အား ရောက်ရှိစေသည်။ ဤအရာကို သင် အဖြေရှာပြီး နားလည်သင့်သည်။ ဤသည်မှာ မှန်သောလမ်းကြောင်းကို လိုက်လျှောက်ခြင်းဖြစ်သည်။ သင်သည် “ဤဖြစ်ရပ်သည် ငါ၏ စိတ်နှလုံးနှင့် စိတ်ဝိညာဉ်ကို စိတ်ဒဏ်ရာရစေခဲ့သည်။ မချိတင်ကဲဝေဒနာနှင့် နာကျင်မှုကို ငါခံစားရသည်။ သို့သော် အပျက်သဘောဆောင်ပြီး အပြစ်တင်၍မဖြစ်ပေ။ အရေးကြီးဆုံးမှာ ဤဖြစ်ရပ်သည် ငါ့အတွက် အမှန်တကယ် အကျိုးရှိသည်၊ မရှိသည်ကို ဘုရားနှုတ်ကပတ်တော်နှင့်အညီ ပိုင်းခြားသိမြင်ရန်၊ ခွဲခြားရန်၊ ဆုံးဖြတ်ရန်ဖြစ်သည်။ ဘုရားသခင်၏ ပဲ့ပြင်ဆုံးမခြင်းမှလာလျှင်၊ ငါ၏ အသက်ဝင်ရောက်မှုနှင့် ကိုယ့်ကိုယ်ကိုယ် နားလည်မှုအတွက် အကျိုးရှိလျှင် ငါသည် လက်ခံပြီး နာခံသင့်သည်။ စာတန်ဆီမှ စုံစမ်းသွေးဆောင်ခြင်း ဖြစ်လျှင် ဘုရားသခင်ထံ ဆုတောင်းသင့်ပြီး အမြော်အမြင်ရှိစွာဖြင့် ကိုင်တွယ်သင့်သည်” ဟု စဉ်းစားပြီး ဘုရားသခင်၏ ရည်ရွယ်ချက်ကို ရှာဖွေရမည်။ ဤသို့ ရှာဖွေခြင်း၊ စဉ်းစားခြင်းသည် အပြုသဘောဆောင်သော ဝင်ရောက်မှု ဖြစ်သလော။ ဤသည်မှာ ဘုရားနှုတ်ကပတ်တော်နှင့်အညီ လူများ၊ အမှုအရာများကို ကြည့်ရှုခြင်းဖြစ်သလော။ (ဟုတ်ပါသည်။) နောင်အချိန်တွင် သင်သည် မည်သည့်အမှုအရာကို ကိုင်တွယ်နေသည်ဖြစ်စေ၊ လူတို့နှင့် သင်ဆက်ဆံရာတွင် မည်သည့်ပြဿနာများဖြစ်ပေါ်ပါစေ ထိုအရာများကို ဖြေရှင်းရန်အတွက် ဆက်စပ်မှုရှိသော ဘုရားနှုတ်ကပတ်တော်များကို ရှာဖွေသင့်သည်။ ဤလုပ်ဆောင်မှု အစီအစဉ်တစ်ခုလုံး၏ ရည်ရွယ်ချက်မှာ အဘယ်နည်း။ ရည်ရွယ်ချက်မှာ လူများ၊ အမှုအရာများကို ဘုရားနှုတ်ကပတ်တော်နှင့်အညီ ကြည့်ရှုရန်ဖြစ်သည်။ ဤသို့အားဖြင့် လူများ၊ အမှုအရာများနှင့်ပတ်သက်ပြီး သင်၏ အမြင်ရှုထောင့်နှင့် ရပ်တည်ချက်တို့သည် လုံးဝ ကွဲပြားလိမ့်မည်။ ရည်ရွယ်ချက်မှာ အထင်ကြီးခြင်းခံရဖို့အတွက် ဂုဏ်သတင်းကောင်းကို ရရှိပြီး သိက္ခာဆည်ရန်မဟုတ်ဘဲ၊ သို့မဟုတ် နိုင်ငံနှင့် လူ့အဖွဲ့အစည်းတွင် သဟဇာတဖြစ်စေရန်၊ ဤသို့ဖြင့် အုပ်ချုပ်သူလူတန်းစားကို ကျေနပ်အောင် လုပ်ပေးဖို့မဟုတ်ဘဲ ဘုရားသခင်ကို စိတ်ကျေနပ်စေပြီး ဖန်ဆင်းရှင်ကို ဘုန်းတော်ထင်ရှားစေဖို့အတွက် ဘုရားနှုတ်ကပတ်တော်နှင့်လည်းကောင်း၊ သမ္မာတရားနှင့်လည်းကောင်း အသက်ရှင်ရန်ဖြစ်သည်။ ဤနည်းလမ်းဖြင့် လက်တွေ့လုပ်ဆောင်ခြင်းအားဖြင့်သာ ဘုရားသခင်၏ ရည်ရွယ်ချက်များနှင့် အလုံးစုံ ကိုက်ညီနိုင်သည်။ ထို့ကြောင့် ရိုးရာယဉ်ကျေးမှုတွင်ရှိသော အကျင့်စာရိတ္တဆိုင်ရာ ဆိုရိုးစကားများနောက်လိုက်ဖို့ မလိုအပ်ပေ။ သင်သည် “ငါ့အပေါ်သို့ ဤသို့သော အမှုအရာကျရောက်သောအခါ ‘ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ’ ဆိုသည့် ဆိုရိုးစကားကို လက်တွေ့မလုပ်ဆောင်သင့်သလော။ ငါသည် ဤသို့မလုပ်နိုင်လျှင် လူအများ၏ ထင်မြင်ချက်က ငါ့အပေါ်တွင် မည်သို့ရှိမည်နည်း” ဟူ၍ တွေးတောစရာမလိုပေ။ သင်သည် သင့်ကိုယ်သင် ချုပ်ချယ်ပြီး ထိန်းချုပ်ဖို့အတွက် ဤကိုယ်ကျင့်တရားဆိုင်ရာ သက်ဝင်ယုံကြည်မှုများကို အသုံးပြုရန် မလိုအပ်ပေ။ ထိုအစား သင်သည် သမ္မာတရားအား လိုက်စားသူတစ်ယောက်၏ အမြင်ရှုထောင့်ကို ခံယူသင့်သည်။ ပြီးလျှင် သမ္မာတရားအား လိုက်စားရန်အတွက် ဘုရားသခင်က သင့်ကိုပြောသော နည်းလမ်းနှင့်အညီ လူများ၊ အမှုအရာများကို ဆက်ဆံသင့်သည်။ ဤသည်မှာ လုံးဝ ဖြစ်တည်မှု ပုံစံအသစ်တစ်ခုမဟုတ်သလော။ ဤသည်မှာ အလုံးစုံ အသစ်ဖြစ်သော ဘဝအမြင်နှင့် ဘဝပန်းတိုင်မဟုတ်သလော။ (ဟုတ်ပါသည်။) သင်သည် လူများ၊ အမှုအရာများကို ရှုမြင်သည့် ဤနည်းလမ်းကို ခံယူကျင့်သုံးသောအခါ “ငါသည် သဘောထားကြီးပြီး လူများကြား၌ ခြေကုပ်ရယူလိုလျှင် ဤအရာ၊ ထိုအရာကို လုပ်ဆောင်ရမည်” ဟူ၍ သင့်ကိုယ်သင် တမင်ပြောနေစရာ မလိုအပ်ပေ။ သင့်ကိုယ်သင် အပြစ်တင်နေစရာ မလိုပေ။ သင်၏ ကိုယ်ပိုင်စိတ်ဆန္ဒကို ဆန့်ကျင်ပြီး အသက်ရှင်ဖို့ မလိုပေ။ သင်၏ လူ့သဘာဝသည် အလွန်ပင် ပုံပျက်နေဖို့ မလိုပေ။ ထိုအစား သင်သည် ဘုရားသခင်ထံမှလာသော ဤပတ်ဝန်းကျင်များ၊ လူများ၊ အမှုကိစ္စများ၊ အကြောင်းအရာများကို အလိုအလျောက်၊ လိုလိုလားလားဖြင့် လက်ခံလိမ့်မည်။ ဤမျှတင်မဟုတ်ဘဲ သင်သည် ထိုအရာများမှနေ၍ ကြိုမမြင်နိုင်သော အကျိုးအမြတ်များကိုလည်း ခံစားရနိုင်သည်။ သင်၏ မုန်းတီးခြင်းကို နှိုးဆွပေးသော ဤသို့သောအရာများကို ကိုင်တွယ်ဖြေရှင်းရာတွင် သင်သည် ဘုရားနှုတ်ကပတ်တော်နှင့်အညီ လူတို့အား ၎င်းတို့၏ အရှိအတိုင်း ပိုင်းခြားသိမြင်တတ်ပြီးဖြစ်လိမ့်မည်။ ဘုရားနှုတ်ကပတ်တော်နှင့်အညီ ထိုအရာများကို ပိုင်းခြားသိမြင်ပြီး ကိုင်တွယ်ဖြေရှင်းတတ်ပြီးဖြစ်လိမ့်မည်။ အတွေ့အကြုံများ၊ ကြုံကြိုက်မှုများနှင့် အခက်အခဲများကို ကြုံရသည့် အချိန်ကာလတစ်ခု ပြီးနောက်တွင် သင်သည် ဤသို့သောအရာများကို ကိုင်တွယ်ဖြေရှင်းခြင်းအတွက် သမ္မာတရားစည်းမျဉ်းများကို ရှာတွေ့ပြီးဖြစ်လိမ့်မည်။ ပြီးလျှင် ဤသို့သောလူများ၊ အမှုကိစ္စများ၊ အကြောင်းအရာများကို ကိုင်တွယ်ဖြေရှင်းရာတွင် အသုံးပြုရန် မည်သည့် သမ္မာတရားစည်းမျဉ်းအမျိုးအစားကို အသုံးပြုရမည်ကို သိရှိပြီး ဖြစ်လိမ့်မည်။ ဤသည်မှာ မှန်ကန်သော လမ်းကြောင်းကို လိုက်လျှောက်ခြင်းမဟုတ်လော။ ဤနည်းအားဖြင့် သင်သည် သမ္မာတရားအား လိုက်စားခြင်းလမ်းကြောင်းနောက်ကို လိုက်သောကြောင့် သင်၏ လူ့သဘာဝသည် တိုးတက်ပြီးဖြစ်လိမ့်မည်။ ဆိုလိုသည်မှာ သင်သည် သင်၏ လူသားအသိစိတ်နှင့် ဆင်ခြင်တုံတရားဖြင့်သာ အသက်ရှင်ခြင်း မရှိတော့ပေ။ ပြီးလျှင် အမှုကိစ္စများ ဖြစ်ပျက်သောအခါ သင်သည် အသိစိတ်နှင့် ဆင်ခြင်တုံတရားကို အခြေခံသည့် စဉ်းစားပုံနှင့် အမြင်ရှုထောင့်တို့ဖြင့်သာ ရှုမြင်ခြင်း မရှိပေ။ ထိုအစား သင်သည် ဘုရားနှုတ်ကပတ်တော်များစွာကို ဖတ်ခဲ့ပြီး ဘုရားသခင်၏ အမှုတော်ကို အမှန်တကယ် ကြုံတွေ့ခဲ့သောကြောင့် သမ္မာတရား အချို့ကို နားလည်သွားသည်။ ဘုရားသခင်အပေါ်၊ ဖန်ဆင်းရှင်အပေါ် အမှန်တကယ် နားလည်မှုအချို့ကို ရရှိခဲ့သည်။ ဤသည်မှာ အသေချာပင် ပေါများစွာသော အကျိုးခံစားမှုဖြစ်သည်။ ဤအရာမှနေ၍ သင်သည် သမ္မာတရားနှင့် အသက်နှစ်ခုလုံးကို ရရှိလိမ့်မည်။ သင်၏ အသိစိတ်နှင့် ဆင်ခြင်တုံတရားကို အခြေခံပြီး သင်သည် သင် ကြုံတွေ့ရသည့် ပြဿနာများအားလုံးကို ရင်ဆိုင်ဖြေရှင်းရန် ဘုရားနှုတ်ကပတ်တော်နှင့် သမ္မာတရားကို အသုံးပြုတတ်သွားပြီးဖြစ်လိမ့်မည်။ ပြီးလျှင် တဖြည်းဖြည်းချင်းဖြင့် ဘုရားနှုတ်ကပတ်တော်အတိုင်း အသက်ရှင်လိမ့်မည်။ ဤသို့သော လူသားများက မည်သည့်အရာနှင့် တူညီသနည်း။ ၎င်းတို့သည် ဘုရားသခင်၏ ရည်ရွယ်ချက်များနှင့် ကိုက်ညီသလော။ ဤသို့သော လူသားများသည် ဘုရားသခင်က သတ်မှတ်ထားသော အရည်အချင်းပြည့်မီသည့် ဖန်ဆင်းခံများဖြစ်လာရန် ပို၍ ပို၍ နီးစပ်လာသည်။ ဤသို့လုပ်ဆောင်ခြင်းအားဖြင့် ဘုရားသခင်၏ ကယ်တင်ခြင်းအမှု၏ မျှော်မှန်းထားသော ရလဒ်များကို တဖြည်းဖြည်းချင်း ရရှိနိုင်သည်။ လူတို့သည် သမ္မာတရားကို လက်ခံနိုင်ပြီး ဘုရားနှုတ်ကပတ်တော်အတိုင်း အသက်ရှင်နိုင်သောအခါ အနည်းငယ်မျှပင် မချိတင်ကဲဝေဒနာလုံးဝ မရှိဘဲ ဤသို့ အသက်ရှင်ရသည်မှာ မည်မျှ လွယ်ကူသနည်း။ သို့သော် ရိုးရာယဉ်ကျေးမှု သွန်သင်ချက်ကို ရရှိပြီးဖြစ်သော လူတို့အတွက်မူ ၎င်းတို့လုပ်ဆောင်သမျှသည် ၎င်းတို့၏ အလိုဆန္ဒနှင့် ဆန့်ကျင်ပြီး အလွန်ပင် ကြောင်သူတော်ဆန်သည်။ ပြီးလျှင် ၎င်းတို၏ လူ့သဘာဝက ဖွင့်ပြသောအရာများသည် အလွန်ပင် ပုံပျက်ပြီး မူမမှန်ပေ။ ဤသည်မှာ အဘယ်ကြောင့်နည်း။ အဘယ်ကြောင့်ဆိုသော် ၎င်းတို့သည် ၎င်းတို့ စဉ်းစားသည့်အရာကို မပြောသောကြောင့်ဖြစ်သည်။ ၎င်းတို့၏ နှုတ်ခမ်းများက “တတ်နိုင်သည့်နေရာတိုင်းတွင် သက်ညှာပါ။” ဟု ပြောသော်လည်း ၎င်းတို့၏ စိတ်နှလုံးက “သင်နှင့် ကိစ္စမပြီးသေးပေ။ လူကြီးလူကောင်းတစ်ဦးအဖို့ ကလဲ့စားချေရန်မှာ မည်သည့်အခါမျှ နောက်ကျလွန်းခြင်း မရှိပါ။” ဟု ပြောသည်။ ဤသည်မှာ ၎င်းတို့ကိုယ်တိုင်၏ စိတ်ဆန္ဒဖြင့် မဆန့်ကျင်သလော။ (ဆန့်ကျင်ပါသည်။) “ပုံပျက်ခြင်း” ဆိုသည်မှာ မည်သည့် အဓိပ္ပာယ်ရသနည်း။ ဤသည်မှာ အပြင်ပန်းတွင် ၎င်းတို့သည် စေတနာသဒ္ဓါတရားနှင့် ကိုယ်ကျင့်တရားအကြောင်းကိုသာ ပြောသော်လည်း အခြားလူများ၏ နောက်ကွယ်တွင် မှောက်မှားခြင်း၊ ခိုးယူခြင်းကဲ့သို့သော မကောင်းသောအရာမျိုးစုံကို လုပ်ဆောင်ကြသည်။ ဤအပေါ်ယံစကားများဖြစ်သော စေတနာသဒ္ဓါတရားနှင့် ကိုယ်ကျင့်တရားတို့အားလုံးသည် မျက်နှာဖုံးတစ်ခုသာဖြစ်ပြီး ၎င်းတို့၏ စိတ်နှလုံးသည် မကောင်းမှုမျိုးစုံ၊ စက်ဆုပ်ဖွယ်အယူအဆနှင့် အမြင်မျိုးစုံရှိကြသည်။ နှိုင်းယှဉ်၍ မရလောက်အောင် ညစ်ပေသည်။ အလွန်အကျူးပင် စက်ဆုပ်ဖွယ်ဖြစ်သည်။ စိတ်ဓာတ်နိမ့်ကျသည်။ ရှက်ဖွယ်ကောင်းသည်။ ဤသည်မှာ ပုံပျက်ခြင်း၏ အဓိပ္ပာယ် ဖြစ်သည်။ ခေတ်သစ်ဘာသာစကားတွင် ပုံပျက်ခြင်းကို မူမမှန်ခြင်းဟုခေါ်သည်။ ၎င်းတို့အားလုံးသည် အလွန်ပင် မူမမှန်ကြသော်လည်း အခြားလူများရှေ့တွင် လုံးဝပင် ရည်မွန်သည်၊ ခေတ်မီသည်၊ လူကြီးလူကောင်း ပီသသည်၊ ဂုဏ်ပြုထိုက်သည်ဟု ဟန်ဆောင်ကြဆဲဖြစ်သည်။ ၎င်းတို့သည် အမှန်ပင် အရှက်မရှိပေ။ အလွန်ပင် ဆိုးယုတ်ကြသည်။ လူတို့အား ဘုရားသခင် ညွှန်ပြသော လမ်းကြောင်းသည် သင့်အား ဤသို့ အသက်ရှင်စေရန်မဟုတ်ဘဲ မည်သည့်အရာကို သင်လုပ်ဆောင်သည်ဖြစ်စေ လူတို့အား ဘုရားသခင် ညွှန်ပြထားသော မှန်ကန်သော စည်းမျဉ်းများနှင့် လက်တွေ့လုပ်ဆောင်မှုလမ်းကြောင်းကို ဘုရားသခင်ရှေ့တွင်ဖြစ်စေ၊ အခြားလူများရှေ့တွင်ဖြစ်စေ သင် လိုက်လျှောက်နိုင်စေရန်ဖြစ်သည်။ သင်၏ အကျိုးစီးပွားများကို ထိခိုက်သော၊ သင်နှစ်သက်မှုမရှိသော၊ သင့်အပေါ်တွင် တစ်သက်လုံး သက်ရောက်မှုပင်ရှိသော အရာများကိုပင် သင်ကြုံရလျှင် သင်သည် ဤအမှုအရာများကို ကိုင်တွယ်ဖြေရှင်းရာတွင် စည်းမျဉ်းများရှိရမည်။ ဥပမာ သင်သည် စစ်မှန်သော ညီအစ်ကိုမောင်နှမများကို ချစ်ခြင်းဖြင့် ဆက်ဆံရမည်။ ၎င်းတို့အပေါ် သည်းခံဖို့၊ အထောက်အကူပြုဖို့၊ ပံ့ပိုးပေးဖို့ သင်ယူရမည်။ ဤသို့ဆိုလျှင် ဘုရားသခင်၏ ရန်သူများ၊ အန္တိခရစ်များ၊ ဆိုးယုတ်သောသူများနှင့် မယုံကြည်သူများ၊ သို့မဟုတ် အသင်းတော်ဆီသို့ ထိုးဖောက်ဝင်ရောက်လာသော ကိုယ်စားလှယ်များနှင့် သူလျှိူများကို သင်မည်သို့လုပ်ဆောင်သင့်သနည်း။ သင်သည် ၎င်းတို့ကို အပြီးအပိုင် ငြင်းဆန်သင့်သည်။ ဤလုပ်ငန်းစဉ်မှာ ခွဲခြားသတ်မှတ်ခြင်း၊ ဖော်ထုတ်ခြင်း၊ မုန်းတီးခြင်း၊ နောက်ဆုံးတွင် ငြင်းပယ်ခြင်းဖြစ်သည်။ ဘုရားသခင်၏ အိမ်တော်တွင် စီမံအုပ်ချုပ်ရေးဆိုင်ရာ အမိန့်များနှင့် သတ်မှတ်ချက်များရှိသည်။ အန္တိခရစ်များ၊ ဆိုးယုတ်သောသူများ၊ မယုံကြည်သူများနှင့် နတ်ဆိုးများ၊ စာတန်၊ ဝိညာဉ်ဆိုးများနှင့် အမျိုးအစားတူသောသူများနှင့်ပတ်သက်လျှင် ၎င်းတို့သည် အလုပ်ပေးပေးလိုစိတ်မရှိကြပေ။ ထို့ကြောင့် ၎င်းတို့အား ဘုရားအိမ်တော်မှ ထာဝရ ဖြတ်တောက်ပစ်လော့။ ဤသို့ဆိုလျှင် ၎င်းတို့ကို ဘုရားသခင်ရွေးချယ်ထားသောသူများက မည်သို့ ဆက်ဆံသင့်သနည်း။ (ငြင်းပယ်သင့်ပါသည်။) မှန်သည်။ ၎င်းတို့အား ငြင်းပယ်သင့်သည်။ ထာဝရ ငြင်းပယ်သင့်သည်။ လူအချို့က “ငြင်းပယ်ခြင်းသည် စကားလုံးတစ်လုံးသာဖြစ်သည်။ သင်သည် သဘောတရားအရ ၎င်းတို့ကို ငြင်းပယ်သည်ဟု ယူဆလျှင် လက်တွေ့ဘဝတွင် အမှန်တကယ် မည်သို့လုပ်ဆောင်မည်နည်း။” ဟူ၍ ဆိုသည်။ ၎င်းတို့အား မကျေအေးနိုင်စွာဖြင့် ဆန့်ကျင်၍ရသလော။ ဤသို့ဖြင့် မိမိကိုယ်ကို မလိုအပ်ဘဲ ပင်ပန်းစေဖို့ မလိုပေ။ ၎င်းတို့အား မကျေအေးနိုင်စွာဖြင့် ဆန့်ကျင်ဖို့မလိုပေ။ ၎င်းတို့အား သေသည်အထိ တိုက်ခိုက်ဖို့မလိုပေ။ ၎င်းတို့နောက်ကွယ်တွင် ကျိန်ဆဲဖို့မလိုပေ။ ဤအရာတစ်ခုကိုမျှ လုပ်ဆောင်ဖို့မလိုပေ။ သင်၏ စိတ်နှလုံးထဲတွင် သင့်ကိုယ်သင် ၎င်းတို့နှင့် အဆက်ဖြတ်ခြင်းသာ လုပ်ဆောင်လော့။ သာမန်အခြေအနေများတွင် ၎င်းတို့နှင့် ပေါင်းသင်းဆက်ဆံခြင်း မလုပ်ဆောင်နှင့်။ အထူးအခြေအနေများတွင် အခြားနည်းလမ်း မရှိသည့်အခါတွင် သင်သည် ၎င်းတို့နှင့် သာမန်စကား ပြောဆိုနိုင်သည်။ သို့သော် အခွင့်အရေးရသည်နှင့် ၎င်းတို့ကို ရှောင်လော့။ ၎င်းတို့၏ မည်သည့်အရေးကိစ္စတွင်မျှ ဝင်မပါနှင့်။ ဤသည်မှာ မိမိ၏ စိတ်နှလုံးအတွင်းထဲမှ ၎င်းတို့ကို ငြင်းပယ်ခြင်း၊ ၎င်းတို့အား ညီအစ်ကိုမောင်နှမများအဖြစ်၊ သို့မဟုတ် ဘုရားသခင်၏ မိသားစုဝင်အဖြစ် မဆက်ဆံခြင်း၊ ပြီးလျှင် ယုံကြည်သူများအဖြစ် မဆက်ဆံခြင်းကို ဆိုလိုသည်။ ဘုရားသခင်နှင့် သမ္မာတရားကို မုန်းသော၊ ဘုရားသခင်၏ အမှုတော်ကို တမင်နှောင့်ယှက်ဖျက်ဆီးသော၊ သို့မဟုတ် ဘုရားသခင်၏ အမှုတော်ကို ဖျက်ဆီးဖို့ ကြိုးစားသောသူများအတွက်မူ သင်သည် ၎င်းတို့ကို ကျိန်ဆဲရန်အတွက် ဘုရားသခင်ထံ ဆုတောင်းခြင်းသာမက ၎င်းတို့ကို ထာဝရ ချည်နှောင်ကန့်သတ်ခြင်းနှင့် အပြီးအပိုင် ငြင်းပယ်ခြင်းကိုလည်း လုပ်ဆောင်ရမည်။ ဤသို့လုပ်ဆောင်ခြင်းသည် ဘုရားသခင်၏ ရည်ရွယ်ချက်များနှင့် ကိုက်ညီသလော။ ဤသည်မှာ ဘုရားသခင်၏ ရည်ရွယ်ချက်များနှင့် လုံးဝ ကိုက်ညီသည်။ ဤလူများကို ကိုင်တွယ်ဖြေရှင်းရန်အတွက် ရပ်တည်မှုရှိပြီး စည်းမျဉ်းများရှိဖို့ လိုအပ်သည်။ ရပ်တည်မှုရှိခြင်းနှင့် စည်းမျဉ်းများရှိခြင်းသည် မည်သည့်အရာကို ဆိုလိုသနည်း။ ဤသည်မှာ ၎င်းတို့၏ အနှစ်သာရကို ရှင်းလင်းစွာ မြင်ခြင်း၊ ၎င်းတို့အား ယုံကြည်သူများအဖြစ် မည်သည့်အခါမျှ မမှတ်ယူခြင်း၊ ၎င်းတို့အား ညီအစ်ကိုမောင်နှများအဖြစ် လုံးဝ မမှတ်ယူခြင်းတို့ကို ဆိုလိုသည်။ ၎င်းတို့သည် နတ်ဆိုးများဖြစ်သည်။ စာတန်များဖြစ်သည်။ ၎င်းတို့အား ခွင့်လွှတ်ခြင်း၊ မခွင့်လွှတ်ခြင်းနှင့် မသက်ဆိုင်ပေ။ သင့်ကိုယ်သင် ၎င်းတို့အား အဆက်ဖြတ်ပြီး အပြီးအပိုင် ငြင်းပယ်ခြင်းနှင့် သက်ဆိုင်သည်။ ဤသည်မှာ အပြည့်အဝ ခိုင်လုံမှန်ကန်ပြီး သမ္မာတရားနှင့်ညီသည်။ လူအချို့က “ဘုရားသခင်ကို ယုံကြည်သောသူများက ဤသို့လုပ်ဆောင်ခြင်းသည် အလွန်ပင် ရက်စက်ခြင်းမဖြစ်သလော။” ဟု ဆိုကြသည်။ (မဖြစ်ပါ။) ဤသည်မှာ ရပ်တည်မှုရှိခြင်း၊ စည်းမျဉ်းရှိခြင်း၏ အဓိပ္ပာယ်ဖြစ်သည်။ ဘုရားသခင်က ငါတို့အား လုပ်ဆောင်ရန် ပြောသည့်အရာမှန်သမျှကို ငါတို့လုပ်ဆောင်သည်။ ငါတို့သည် ဘုရားသခင်က သက်ညှာရန် ငါတို့အားပြောသည့် မည်သူ့ကိုမဆို သက်ညှာသည်။ ဘုရားသခင်က စက်ဆုပ်ရွံရှာရန် ငါတို့အား ပြောသည့် မည်သည့်အရာကိုမဆို ငါတို့ စက်ဆုပ်ရွံရှာသည်။ ပညတ်တော်ခေတ်တွင် ဥပဒေနှင့် ပညတ်တော်များကို ချိုးဖောက်သောသူများသည် ဘုရားသခင် ရွေးချယ်ထားသောသူများက ကျောက်တုံးဖြင့် ပေါက်သတ်ခြင်းကို ခံရသည်။ သို့သော် ယနေ့ နိုင်ငံတော်ခေတ်တွင် ဘုရားသခင်၌ စီမံအုပ်ချုပ်ရေးဆိုင်ရာ အမိန့်များရှိသည်။ ပြီးလျှင် သူသည် နတ်ဆိုးများနှင့် စာတန်နှင့် အမျိုးအစားတူသောသူများကိုသာ ရှင်းလင်းပစ်ပြီး နှင်ထုတ်သည်။ ဘုရားသခင် ရွေးချယ်ထားသောသူများသည် ဘုရားနှုတ်ကပတ်တော်များနှင့် သူထုတ်ပြန်သော စီမံအုပ်ချုပ်ရေးဆိုင်ရာ အမိန့်များကို ချိုးဖောက်ခြင်းမရှိဘဲ၊ လူသားအယူအဆများ၏ ဘောင်ခတ်ခြင်း သို့မဟုတ် လွှမ်းမိုးခြင်း မရှိဘဲ၊ ဘာသာရေးသမားများက ဝေဖန်အပြစ်တင်ပြီး ရှုတ်ချမည်ကို မကြောက်ဘဲ လက်တွေ့လုပ်ဆောင်ပြီး နာခံရမည်။ ဘုရားနှုတ်ကပတ်တော်အတိုင်း လုပ်ဆောင်ခြင်းသည် လုံးဝ သဘာဝကျပြီး မှန်ကန်ခိုင်လုံသော အရာတစ်ခုဖြစ်သည်။ ဘုရားနှုတ်ကပတ်တော်များက သမ္မာတရားဖြစ်သည်၊ လူ၏ စကားများက မည်မျှကြားကောင်းပါစေ သမ္မာတရားမဟုတ်ဟုသာ အချိန်ပြည့် ယုံကြည်လော့။ လူတို့တွင် ဤယုံကြည်ခြင်းရှိရမည်။ လူတို့သည် ဘုရားသခင်၌ ဤယုံကြည်ခြင်းရှိသင့်သည်။ ပြီးလျှင် ဤကျိုးနွံနာခံခြင်း သဘောထားလည်းရှိသင့်သည်။ ဤသည်မှာ သဘောထားနှင့် သက်ဆိုင်သည်။

“ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဟူသည့် အကျင့်စာရိတ္တဆိုင်ရာ ဆိုရိုးစကားနှင့် ဘုရားသခင်၏ လုပ်ဆောင်မှုစည်းမျဉ်းများနှင့် ပတ်သက်ပြီး အနည်းနှင့်အများ လုံလောက်စွာ ငါတို့ ပြောခဲ့ပြီးဖြစ်သည်။ လူတို့အား ထိခိုက်သော ထိုအရာများကဲ့သို့သော အကြောင်းအရာများနှင့်ပတ်သက်လျှင် ဘုရားသခင်က လူတို့အား သွန်သင်ပေးသော ထိုအရာများအား ကိုင်တွယ်ခြင်းစည်းမျဉ်းကို သင်တို့ ယခု နားလည်သလော။ (နားလည်ပါသည်။) ဘုရားသခင်သည် လူတို့အား မည်သည့်ကိစ္စကိုမဆို ကိုင်တွယ်ဖြေရှင်းရန် လူသား၏ ကိုယ်ကျင့်တရားကျင့်ဝတ်များကို အသုံးပြုခွင့်ပေးဖို့ မဆိုထားနှင့် ၎င်းတို့အပေါ်သို့ ကျရောက်သော အမှုအရာများကို ကိုင်တွယ်ဖြေရှင်းရာတွင် စိတ်မြန်လက်မြန်လုပ်ဆောင်ခွင့် မပြုခြင်းဖြစ်သည်။ ဘုရားသခင်က လူတို့အားပြောသည့် စည်းမျဉ်းမှာအဘယ်နည်း။ လူတို့သည် မည်သည့်စည်းမျဉ်းကို လိုက်နာသင့်သနည်း။ (ဘုရားနှုတ်ကပတ်တော်နှင့်အညီ လူများ၊ အမှုအရာများကို ရှုမြင်ပြီး ကျင့်ကြံပြုမူကာ လုပ်ဆောင်ပါ။) မှန်သည်။ ဘုရားနှုတ်ကပတ်တော်နှင့် သမ္မာတရားနှင့်အညီ လူများ၊ အမှုအရာများကို ရှုမြင်ပြီး ကျင့်ကြံပြုမူကာ လုပ်ဆောင်လော့။ မည်သည့်အရာ ဖြစ်ပျက်ပါစေ ဘုရားနှုတ်ကပတ်တော်နှင့်အညီ ကိုင်တွယ်ဖြေရှင်းရမည်။ အဘယ်ကြောင့်ဆိုသော် အမှုကိစ္စအားလုံး၊ အကြောင်းအရာအားလုံးတွင် ဖြစ်ပျက်သမျှတိုင်းနှင့် ထွက်ပေါ်လာသော မည်သည့်လူမဆို၏၊ ဖြစ်ရပ်မဆို၏၊ သို့မဟုတ် အမှုအရာမဆို၏ နောက်ကွယ်တွင် အကြောင်းရင်း ရှိသောကြောင့်ဖြစ်သည်။ ထိုအရာအားလုံးကို ဘုရားသခင်က စီစဉ်ပြီး အချုပ်အခြာအာဏာစွဲကိုင်သည်။ ဖြစ်ပျက်သမျှသော အရာတိုင်းတွင် အပြုသဘောဆောင်သော၊ သို့မဟုတ် အပျက်သဘောဆောင်သော နောက်ဆုံး ရလဒ်တစ်ခုရှိနိုင်သည်။ ထိုအရာများကြား ကွာခြားချက်သည် လူတို့၏ လိုက်စားမှုများနှင့် ၎င်းတို့လျှောက်သည့်လမ်းကြောင်းပေါ်တွင် မူတည်သည်။ သင်သည် အမှုအရာများကို ဘုရားနှုတ်ကပတ်တော်နှင့်အညီ ကိုင်တွယ်ဖို့ ရွေးချယ်လျှင် နောက်ဆုံးရလဒ်က အပြုသဘောဆောင်လိမ့်မည်။ သင်သည် ဇာတိပကတိ၏ နည်းလမ်းများဖြင့်၊ စိတ်မြန်လက်မြန်ဖြင့် ကိုင်တွယ်ရန်၊ လူတို့ထံမှလာသော အမျိုးမျိုးသော ဆိုရိုးစကားများ၊ အယူအဆများ၊ အမြင်များနှင့် ကိုင်တွယ်ရန် ရွေးချယ်လျှင် နောက်ဆုံးရလဒ်သည် အသေအချာပင် စိတ်မြန်လက်မြန်ဖြစ်ခြင်းနှင့် အပျက်သဘောဆောင်ခြင်း ဖြစ်လိမ့်မည်။ ထိုစိတ်မြန်လက်မြန်ဖြစ်ပြီး အပျက်သဘောဆောင်သော အရာများသည် လူတို့၏ ဂုဏ်၊ ကိုယ်ခန္ဓာ၊ စိတ်ဝိညာဉ်၊ အကျိုးစီးပွား စသည်တို့ကို ထိခိုက်ခြင်းပါဝင်လျှင် အဆုံး၌ လူတို့အပေါ်တွင် ၎င်းတို့ မည်သည့်အခါမျှ ဖယ်ရှား၍ မရနိုင်သော မုန်းတီးခြင်းနှင့် အရိပ်တစ်ခုသာ ကျန်ရစ်စေလိမ့်မည်။ ဘုရားနှုတ်ကပတ်တော်ကို လိုက်လျှောက်ခြင်းအားဖြင့်သာ မိမိကြုံရသည့် အမျိုးမျိုးသောလူများ၊ ဖြစ်ရပ်များနှင့် အမှုအရာများ၏ အကြောင်းရင်းကို ရှာတွေ့နိုင်ချေရှိသည်။ ပြီးလျှင် ဘုရားနှုတ်ကပတ်တော်ကို လိုက်လျှောက်ခြင်းအားဖြင့်သာ ထိုသို့သောလူများ၊ ဖြစ်ရပ်များ၊ အမှုအရာများ၏ အနှစ်သာရကို ရှင်းလင်းစွာ မြင်နိုင်ချေရှိသည်။ ဘုရားနှုတ်ကပတ်တော်ကို လိုက်လျှောက်ခြင်းအားဖြင့်သာ လူတို့သည် လက်တွေ့ဘဝတွင် ၎င်းတို့ ကြုံရသော အမျိုးမျိုးသောလူများ၊ ဖြစ်ရပ်များနှင့် အမှုအရာများနှင့်သက်ဆိုင်သော ပြဿနာများကို မှန်ကန်စွာ ကိုင်တွယ်ပြီး ဖြေရှင်းနိုင်သည်။ အဆုံးတွင် ဤအရာသည် လူတို့အား ဘုရားသခင်ဖန်တီးသော ပတ်ဝန်းကျင်အားလုံးထံမှ အကျိုးအမြတ် ရရှိစေလိမ့်မည်။ ၎င်းတို့၏ ဘဝများသည် တဖြည်းဖြည်းချင်း ကြီးထွားတိုးတက်မည်။ ၎င်းတို့၏ ဖောက်ပြန်ပျက်စီးသော စိတ်သဘောထားများသည် ပြောင်းလဲလိမ့်မည်။ တစ်ချိန်တည်းတွင် ၎င်းတို့သည် ဤနေရာတွင် ဘဝ၌ မှန်ကန်သော ဦးတည်ချက်၊ ဘဝအပေါ် မှန်ကန်သော အမြင်၊ မှန်ကန်သော ဖြစ်တည်မှုပုံစံနှင့် လိုက်စားရန် မှန်ကန်သော ပန်းတိုင်နှင့် လမ်းကြောင်းတို့ကို တွေ့ရှိလိမ့်မည်။ “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဟူသည့် အကျင့်စာရိတ္တဆိုင်ရာ ဆိုရိုးစကားနှင့်ပတ်သက်ပြီး အခြေခံအားဖြင့် ငါတို့၏ မိတ်သဟာယ ပြီးဆုံးသွားပြီဖြစ်သည်။ ဤဆိုရိုးစကားသည် အတော်အတန် အပေါ်ယံဆန်သည်။ သို့သော် သမ္မာတရားနှင့်အညီ ပိုင်းခြားစိစစ်သောအခါ ယင်း၏ အနှစ်သာရသည် အလွန်ရိုးရှင်းခြင်းမရှိပေ။ ဤကိစ္စနှင့်ပတ်သက်ပြီး လူတို့အနေဖြင့် မည်သည့်အရာကို လုပ်ဆောင်သင့်သည်၊ ဤသို့သော အခြေအနေများတွင် မည်သို့ ကိုင်တွယ်ဖြေရှင်းရမည်ဆိုသည်တို့နှင့်ပတ်သက်လျှင် ပို၍ပင် ရိုးရှင်းမှုမရှိပေ။ ဤသည်မှာ သမ္မာတရားကို လူတို့ ရှာဖွေပြီး လိုက်စားနိုင်ခြင်းရှိမရှိနှင့် သက်ဆိုင်သည်။ ပြီးလျှင် ဤသည်မှာ လူတို့၏ စိတ်သဘောထား ပြောင်းလဲမှုနှင့်၊ လူတို့၏ ကယ်တင်ခြင်းနှင့် ပို၍ပင် ဆက်နွှယ်သည်မှာ ပြောစရာမလိုပေ။ ထို့ကြောင့် ဤပြဿနာများသည် ရိုးရှင်းသည်ဖြစ်စေ၊ ရှုပ်ထွေးသည်ဖြစ်စေ၊ အပေါ်ယံဆန်သည်ဖြစ်စေ၊ လေးနက်သည်ဖြစ်စေ မှန်ကန်စွာ၊ လေးနက်စွာ ကိုင်တွယ်သင့်သည်။ လူတို့၏ စိတ်သဘောထား ပြောင်းလဲခြင်းနှင့် သက်ဆိုင်သော၊ သို့မဟုတ် လူတို့၏ ကယ်တင်ခြင်းပါဝင်သော အရာမှန်သမျှက အသေးအဖွဲကိစ္စမဟုတ်ပေ။ အရာရာတိုင်းက အလွန်အရေးပါပြီး အရေးကြီးသည်။ ဤအချိန်မှစ၍ သင်၏ နေ့စဉ်အသက်တာတွင် သင်၏ ကိုယ်ပိုင်အတွေးများနှင့် အသိစိတ်မှတစ်ဆင့် ရိုးရာယဉ်ကျေးမှုတွင်ရှိသော ကိုယ်ကျင့်တရားအပေါ် အမျိုးမျိုးသော ဆိုရိုးစကားများနှင့် အမြင်များအားလုံးကို တူးဆွကြည့်ပြီး ၎င်းတို့အား ဘုရားနှုတ်ကပတ်တော်နှင့်အညီ အရှိအတိုင်း ပိုင်းခြားစိစစ်ပြီး သိမြင်မည်ဖြစ်ပြီး ဤသို့ဖြင့် သင်သည် ၎င်းတို့ကို တဖြည်းဖြည်းချင်း နားလည်ပြီး ဖြေရှင်းနိုင်ဖို့၊ ဘဝတွင် လုံးဝ အသစ်ဖြစ်သော ဦးတည်ချက်နှင့် ပန်းတိုင်ကို ခံယူနိုင်ဖို့၊ ပြီးလျှင် သင်၏ ဖြစ်တည်မှုပုံစံကို လုံးဝ ပြောင်းလဲနိုင်ဖို့ ငါမျှော်လင့်သည်။ ဤသို့ဆိုလျှင် ယနေ့မိတ်သဟာယကို ဤတွင် အဆုံးသတ်ကြစို့။ နှုတ်ဆက်ပါသည်။

၂၀၂၂ ခုနှစ်၊ ဧပြီလ ၂၃ ရက်


သမ္မာတရား လိုက်စားခြင်းဆိုသည်မှာ (၁၀)

လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း

၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ

ကိုယ့်ကျင့်တရား အပြုအမူနှင့် ပတ်သက်သော ဆိုရိုးစကားများ၏ အနှစ်သာရကို စိစစ်ခြင်း (၁)

ပြီးခဲ့သည့် ငါတို့၏ စုဝေးပွဲတွင် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ကိုယ်ကျင့်တရားနှင့်ပတ်သက်သည့် ဆိုရိုးစကားကို မိတ်သဟာယဖွဲ့ပြီး စိတ်ဖြာလေ့လာဆွေးနွေးခဲ့သည်။ ယခုတွင် သင်တို့သည် ရိုးရာယဉ်ကျေးမှုရှိ ကိုယ်ကျင့်တရားနှင့်သက်ဆိုင်သော ဆိုရိုးစကားအမျိုးမျိုးကို အမှန်တကယ် နားလည်ကြသလော။ ဤကိုယ်ကျင့်တရားနှင့်ပတ်သက်သည့် ဆိုရိုးစကားများသည် သမ္မာတရားနှင့် မည်သို့ ကွဲပြားသနည်း။ ယခုတွင် ဤကိုယ်ကျင့်တရားနှင့်ပတ်သက်သော ဆိုရိုးစကားများသည် အခြေခံအားဖြင့် သမ္မာတရားမဟုတ်ကြောင်းနှင့် သမ္မာတရား၏ နေရာကို သေချာပေါက် မယူနိုင်ကြောင်းကို သင်တို့ အတည်ပြုနိုင်သလော။ (အတည်ပြုနိုင်ပါသည်။) ဤအရာကို သင်တို့ အတည်ပြုနိုင်ခြင်းက မည်သည့်အရာကို ပြသသနည်း။ (ရိုးရာယဉ်ကျေးမှုတွင်ရှိသော ဤဆိုရိုးစကားများကို အမှန်တကယ် အရှိအတိုင်း ပိုင်းခြားသိမြင်ရန် ကျွန်ုပ်၌ အရည်အချင်းရှိကြောင်းကို ပြပါသည်။ ယခင်က ကျွန်ုပ်၏ စိတ်နှလုံးတွင် ဤအရာများရှိသည်ကို မသိခဲ့ပါ။ ဘုရားသခင်၏ ဤမိတ်သဟာယနှင့် စိတ်ဖြာလေ့လာဆွေးနွေးမှုအနည်းငယ်ပြီးနောက်တွင်မှသာ ကျွန်ုပ်သည် ဤအရာများ၏ လွှမ်းမိုးမှုအောက်တွင် တစ်လျှောက်လုံး ရှိနေခဲ့သည်ကိုလည်းကောင်း၊ ကျွန်ုပ်သည် ရိုးရာယဉ်ကျေးမှုကို အခြေခံ၍ လူများနှင့်အကြောင်းအရာများကို အစဉ်သဖြင့် ရှုမြင်ခဲ့သည်ကိုလည်းကောင်း ကျွန်ုပ် သဘောပေါက်လာသည်။ ရိုးရာယဉ်ကျေးမှု၏ ဤဆိုရိုးစကားများသည် အမှန်ပင် သမ္မာတရားနှင့် ကွဲလွဲနေပြီး၊ ယင်းတို့သည် လူတို့ကို ဖောက်ပြန်ပျက်စီးစေသောအရာများအားလုံးဖြစ်သည်ဆိုသည်ကိုလည်း ကျွန်ုပ် မြင်ပါသည်။) ဤအရာကို အတည်ပြုပြီးသည့်နောက်တွင် ရှေးဦးစွာ သင်တို့သည် ဤရိုးရာယဉ်ကျေးမှုနှင့်ဆိုင်သောအရာများကို အနည်းငယ် ပိုင်းခြားသိမြင်မှုရှိသည်။ သင်တို့သည် သိမြင်နားလည်သော အသိရှိရုံမကဘဲ ဤအရာများ၏ အနှစ်သာရကို အယူအဆဆိုင်ရာ ရှုထောင့်မှနေ၍လည်း ပိုင်းခြားသိမြင်နိုင်သည်။ ဒုတိယအနေဖြင့် သင်တို့သည် ရိုးရာယဉ်ကျေးမှုတွင်ရှိသော ဤအရာများ၏ သက်ရောက်ခြင်းကို မခံရတော့ဘဲ သင်၏ စိတ်နှလုံးမှ ဤအရာများ၏ သက်ရောက်မှုများ၊ ဘောင်ခတ်မှုနှင့် ချုပ်နှောင်မှုများကို ဖယ်ရှားနိုင်သည်။ အထူးသဖြင့် အမျိုးမျိုးသောအရာများကို ရှုမြင်သောအခါ၊ သို့မဟုတ် အမျိုးမျိုးသော ပြဿနာများကို ကိုင်တွယ်ဖြေရှင်းသောအခါ သင်တို့သည် ဤအယူအဆများ၊ အမြင်များ၏ လွှမ်းမိုးခြင်း၊ ကန့်သတ်ချုပ်ချယ်ခြင်းကို မခံရတော့ပေ။ ယေဘူယျအားဖြင့် သင်တို့သည် မိတ်သဟာယပြုခြင်းမှတစ်ဆင့် ရိုးရာယဉ်ကျေးမှု၏ ဤအယူအဆများ၊ အမြင်များနှင့်ပတ်သက်ပြီး ပိုင်းခြားသိမြင်မှုအချို့ကို ရရှိခဲ့သည်။ ဤသည်မှာ သမ္မာတရားကို နားလည်ခြင်းမှတစ်ဆင့် ရရှိသော ရလဒ်ဖြစ်သည်။ ရိုးရာယဉ်ကျေးမှုမှလာသော ဤအရာများသည် အနှစ်မရှိပေ။ စာတန်ဆန်သော အတွေးအခေါ်များနှင့် ပြည့်နေသည့် ကြားကောင်းသော ဆိုရိုးစကားများဖြစ်သည်။ အထူးသဖြင့် “တစ်လုတ်စားဖူး သူ့ကျေးဇူး”၊ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်”ဟူသည်နှင့် “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ” ဆိုသည့် ကိုယ်ကျင့်တရားနှင့်ပတ်သက်သော ဆိုရိုးစကားများဖြစ်သည်။ ယင်းတို့သည် လူသားတို့အား ၎င်းတို့၏ အတွေးများမှတစ်ဆင့် အဆက်မပြတ် လွှမ်းမိုး၊ ဘောင်ခတ်ပြီး ချည်နှောင်သည်။ ပြီးလျှင် လူတို့၏ ကိုယ်ကျင့်တရားတွင် တက်ကြွပြီး အပြုသဘောဆောင်သော အခန်းကဏ္ဍတွင် ပါဝင်လုပ်ဆောင်ပေးခြင်း မရှိပေ။ ယခုတွင် သင်တို့၌ ပိုင်းခြားသိမြင်မှုအနည်းငယ်ရှိသော်လည်း သင်တို့၏ စိတ်နှလုံးအတွင်းထဲမှ ဤအရာများ၏ လွှမ်းမိုးမှုကို အပြည့်အဝ အမြစ်ဖြတ်ရန်မှာ ခက်ခဲသည်။ သင်တို့သည် အချိန်ကာလတစ်ခုအထိ သမ္မာတရားဖြင့် ပြင်ဆင်ပြီး ဘုရားနှုတ်ကပတ်တော်နှင့်အညီ တွေ့ကြုံခံစားရမည်။ ထိုအခါမှသာ ဤသူတော်ကောင်းယောင်ဆောင်ခြင်းနှင့်ဆိုင်သည့် အရာများသည် မည်မျှ နက်ရှိုင်းစွာ ထိခိုက်စေသည်၊ မှားယွင်းပြီး ယုတ္တိမရှိသည်ကို သင်တို့ အပြည့်အဝ ရှင်းလင်းစွာ မြင်နိုင်သည်။ ထိုအခါမှသာ ပြဿနာကို အရင်းအမြစ်မှနေ၍ ဖြေရှင်း၍ရနိုင်သည်။ သင်တို့သည် အယူဝါဒအချို့ကို နားလည်ခြင်းဖြင့်သာ ဤမှားယွင်းသောအတွေးများ၊ အယူအဆများကို စွန့်လွှတ်ပြီး ထိုအရာများ၏ လွှမ်းမိုးမှု၊ ဘောင်ခတ်မှုနှင့် ချည်နှောင်မှုတို့ကို ဖယ်ရှားလိုလျှင် ဤသည်မှာ စွမ်းဆောင်ရရှိဖို့ အလွန်ခက်ခဲလိမ့်မည်။ ယခုအခါတွင် သင်တို့သည် ဤကိုယ်ကျင့်တရားနှင့်ပတ်သက်သည့် ဆိုရိုးစကားများကို အမှန်တကယ် အရှိအတိုင်း အတော်အတန် ပိုင်းခြားသိမြင်နိုင်သောကြောင့်၊ အနည်းဆုံးအနေဖြင့် သင်တို့တွင် နားလည်မှုအချို့ရှိပြီး သင်တို့၏ စဉ်းစားပုံတွင် တိုးတက်မှုအချို့ရှိလာသည်။ ကျန်သည့်အရာများက မိမိသည် ဘုရားနှုတ်ကပတ်တော်နှင့်အညီ သမ္မာတရားကို မည်သို့ရှာဖွေသည်၊ လူများ၊ အမှုအရာများကို မည်သို့ ရှုမြင်ပြီး အနာဂတ်တွင် မည်သို့တွေ့ကြုံသည်ဆိုသည်တို့ အပေါ်တွင် မူတည်သည်။

ဤမိတ်သဟာယများနှင့် ရိုးရာယဉ်ကျေးမှုတွင်ရှိသော ဤကိုယ်ကျင့်တရားနှင့် ပတ်သက်သည့် ဆိုရိုးစကားများအား စိတ်ဖြာလေ့လာဆွေးနွေးခြင်းတို့ကို တစ်စိုက်မတ်မတ် နားထောင်သည့်အခါ၊ ဤဆိုရိုးစကားများ၏ အနှစ်သာရကို သင်တို့ ရှင်းလင်းစွာ မြင်နိုင်သလော။ သင်တို့သည် အမှန်တကယ် ရှင်းလင်းစွာ မြင်နိုင်လျှင် ရိုးရာယဉ်ကျေးမှုမှ ဤဆိုရိုးစကားများသည် သမ္မာတရားမဟုတ်သကဲ့သို့ သမ္မာတရားအတွက်လည်း မရပ်တည်နိုင်သည်ကို သင်တို့ ဆုံးဖြတ်နိုင်သည်။ ဤမျှအထိ သေချာသည်။ လူအများစုမှာ မိတ်သဟာယပြုခြင်းမှတစ်ဆင့် ၎င်းတို့၏ စိတ်နှလုံးတွင် ဤအရာကို အတည်ပြုပြီးဖြစ်သည်။ ဤသို့ဆိုလျှင် ကိုယ်ကျင့်တရားနှင့် ပတ်သက်သည့် အမျိုးမျိုးသော ဆိုရိုးစကားအားလုံး၏ အနှစ်သာရကို မည်သို့ နားလည်သင့်သနည်း။ ဤပြဿနာကို ဘုရားနှုတ်ကပတ်တော်နှင့် သမ္မာတရားနှင့်အညီ မရင်ဆိုင်လျှင် ပိုင်းခြားသိမြင်ပြီး နားလည်ဖို့ မဖြစ်နိုင်ပေ။ ရိုးရာယဉ်ကျေးမှုတွင်ရှိသော ဤကိုယ်ကျင့်တရားနှင့်ပတ်သက်သည့် ဆိုရိုးစကားများသည် သဘောတရားအရ မည်မျှမြင့်မြတ်ပြီး အပြုသဘောဆောင်ပါစေ ယင်းတို့သည် အမှန်တကယ်ပင် လူတို့၏ လုပ်ရပ်များနှင့် အပြုအမူအတွက် စံများ၊ သို့မဟုတ် ကျင့်ကြံနေထိုင်မှုစည်းမျဉ်းများဖြစ်သလော။ (မဟုတ်ပါ။) ၎င်းတို့သည် စည်းမျဉ်းများ၊ သို့မဟုတ် ကျင့်ကြံနေထိုင်မှု စံများမဟုတ်ပေ။ ဤသို့ဆိုလျှင် ယင်းတို့သည် မည်သည့်အရာများ အတိအကျ ဖြစ်သနည်း။ သင်တို့သည် ကိုယ်ကျင့်တရားနှင့်ပတ်သက်သည့် ဆိုရိုးစကားတစ်ခုစီ၏ အနှစ်သာရကို စိတ်ဖြာလေ့လာဆွေးနွေးခြင်းအားဖြင့်၊ လူတို့ကြားတွင် ထွက်ပေါ်လာသော ဤကိုယ်ကျင့်တရားနှင့်ပတ်သက်သော ဆိုရိုးစကားများ၏ အမှန်တရားနှင့် အနှစ်သာရသည် မည်သည့်အရာများ အတိအကျ ဖြစ်သည်ဆိုသည်နှင့်ပတ်သက်ပြီး ကောက်ချက်ချနိုင်သလော။ ဤမေးခွန်းကို သင်တို့ လုံးဝ မစဉ်းစားဖူးကြသလော။ အုပ်ချုပ်သူလူတန်းစားကို မြှောက်ပင့်ပြီး မျက်နှာလိုမျက်နှာရလုပ်ကာ ၎င်းတို့ကို အစေခံရန် အလွန်လိုလားကြသော အတွေးအခေါ်သမားများ၊ ဘုရားတရားသမားများဆိုသောသူတို့၏ ရည်ရွယ်ချက်များကို ဘေးဖယ်ထားပြီး ဤအရာကို သာမန်လူ့သဘာဝ၏ ရှုထောင့်မှ စိစစ်ကြည့်ကြစို့။ ဤကိုယ်ကျင့်တရားနှင့်ပတ်သက်သော ဆိုရိုးစကားများသည် သမ္မာတရားအတွက် ရပ်တည်ဖို့ မဆိုထားနှင့်။ သမ္မာတရားပင် မဟုတ်သောကြောင့် ယင်းတို့သည် မှန်သယောင်ရှိသော်လည်း မှားနေခြင်းသာ ဖြစ်ရမည်။ ယင်းတို့သည် သေချာပေါက် အပြုသဘောဆောင်သောအရာများမဟုတ်ပေ။ ဤမျှအထိ သေချာသည်။ သင်တို့သည် ဤနည်းဖြင့် ၎င်းတို့ကို အရှိအတိုင်း သိမှတ်နိုင်လျှင် သင်တို့၏ စိတ်နှလုံးတွင် သမ္မာတရားအား သိနားလည်မှုအတိုင်းအတာ တစ်ခုခုကို ရရှိခဲ့ပြီးဖြစ်ကာ ပိုင်းခြားသိမြင်မှု အနည်းငယ် ရှိပြီးဖြစ်သည်ကို သက်သေပြသည်။ ဤကိုယ်ကျင့်တရားနှင့်ပတ်သက်သော ဆိုရိုးစကားများသည် အပြုသဘောဆောင်သော အရာများမဟုတ်သကဲ့သို့ လူတို့၏ လုပ်ရပ်များနှင့် အပြုအမူများအတွက် စံများလည်းမဟုတ်ပေ။ လိုက်နာသင့်သည့် လူတို့၏ ကျင့်ကြံနေထိုင်မှုအတွက် စည်းမျဉ်းများဆိုသည်မှာ ပို၍ပင်မဟုတ်သေးပေ။ ထို့ကြောင့် ထိုအရာများနှင့်ပတ်သက်၍ တစ်ခုခုမှားယွင်းနေသည်။ ဤအရာကို အတွင်းကျကျ အဖြေရှာဖို့ ထိုက်တန်သလော။ (ထိုက်တန်ပါသည်။) သင်သည် “ကိုယ်ကျင့်တရား”ကိုသာ စဉ်းစားပြီး ဤဆိုရိုးစကားများသည် မှန်ကန်သောအမြင်များနှင့် အပြုသဘောဆောင်သောအရာများဖြစ်သည်ဟု ထင်မြင်လျှင် သင်သည် မှားယွင်းပြီး ထိုအရာများ၏ အယုံသွင်းခြင်း၊ လှည့်စားခြင်းကို ခံရလိမ့်မည်။ သူတော်ကောင်းအယောင်ဆောင်ခြင်းနှင့်ဆိုင်သောအရာသည် မည်သည့်အခါမျှ အပြုသဘောမဆောင်နိုင်ပေ။ ကိုယ်ကျင့်တရားအား ပြသခြင်း၊ လုပ်ရပ် အမျိုးမျိုးနှင့်ပတ်သက်လျှင် ယင်းတို့ကို ရိုးသားစစ်မှန်စွာနှင့် စိတ်နှလုံးထဲမှ လုပ်ဆောင်ခြင်းရှိမရှိဟူသည်ကို ခွဲခြားသိမြင်သင့်သည်။ ယင်းတို့ကို စိတ်မပါစွာဖြင့်၊ ဟန်ဆောင်လျက်၊ သို့မဟုတ် ရည်ရွယ်ချက်တစ်ခုခုကို ဖြစ်မြောက်ရန်အတွက် လုပ်ဆောင်ခြင်းဖြစ်လျှင် ဤသို့သော အပြုအမူကို ပြသရာတွင် ပြဿနာရှိသည်။ ဤကိုယ်ကျင့်တရားနှင့်ပတ်သက်သော ဆိုရိုးစကားများကို အရှိအတိုင်း သင်တို့ ပိုင်းခြားသိမြင်နိုင်သလော။ မည်သူက ငါ့ကို ပြောပြနိုင်သနည်း။ (စာတန်သည် လူတို့အား အထင်အမြင်လွဲမှားစေပြီး၊ ဖောက်ပြန်ပျက်စီးစေရန်အတွက် ကိုယ်ကျင့်တရားနှင့်ပတ်သက်သော ဆိုရိုးစကားများကို အသုံးပြုပါသည်။ လူတို့အား စာတန်နောက်လိုက်ပြီး ကိုးကွယ်စေရန်၊ ဘုရားသခင်နှင့် ဝေးကွာစေရန်ဖြစ်သော ရည်ရွယ်ချက်ကို ရရှိရန်အတွက် ဤဆိုရိုးစကားများကို လိုက်နာစေပြီး လက်တွေ့လုပ်ဆောင်စေသည်။ ဤသည်မှာ လူတို့ကို ဖျက်ဆီးရန်အတွက် စာတန်၏နည်းစနစ်များ၊ နည်းလမ်းများထဲမှ တစ်ခုဖြစ်သည်။) ဤသည်မှာ ကိုယ်ကျင့်တရားနှင့် ပတ်သက်သော ဆိုရိုးစကားများ၏ အနှစ်သာရမဟုတ်ပေ။ ဤသည်မှာ လူတို့အား အထင်အမြင်မှားစေရန်ဤသို့သော ဆိုရိုးစကားများကို အသုံးပြုခြင်းအားဖြင့် စာတန်ရရှိသော ရည်ရွယ်ချက်ဖြစ်သည်။ ရှေးဦးစွာ မည်သည့် ကိုယ်ကျင့်တရားနှင့် ပတ်သက်သော ဆိုရိုးစကားများမဆို သမ္မာတရားအတွက် ရပ်တည်နိုင်ဖို့ မဆိုထားနှင့်၊ သမ္မာတရားပင်မဟုတ်သည်ကို သင်တို့ ရှင်းလင်းစွာ သိရမည်။ ယင်းတို့သည် အပြုသဘောဆောင်သော အရာများပင်မဟုတ်ပေ။ ဤသို့ဆိုလျှင် အတိအကျ မည်သည့်အရာများဖြစ်သနည်း။ ဤကိုယ်ကျင့်တရားနှင့် ပတ်သက်သော ဆိုရိုးစကားများသည် စာတန်က လူတို့အား လိမ်လည်သော မိစ္ဆာဒိဋ္ဌိဆန်သော အတွေးမှားများဖြစ်သည်ဟု သေချာပေါက် ဆိုနိုင်သည်။ ထိုအရာများသည် ၎င်းတို့ကိုယ်၌က လူတို့ပိုင်ဆိုင်သင့်သော သမ္မာတရား၏ စစ်မှန်မှုမဟုတ်သကဲ့သို့ သာမန်လူ့သဘာဝက အသက်ရှင်နေထိုင်သင့်သည့် အပြုသဘောဆောင်သောအရာများလည်း မဟုတ်ပေ။ ဤကိုယ်ကျင့်တရားနှင့်ပတ်သက်သော ဆိုရိုးစကားများတွင် အတုအယောင်များ၊ ဟန်ဆောင်မှုများ၊ မမှန်မကန်ပြုလုပ်ထားခြင်းများ၊ လှည့်ကွက်များပါဝင်သည်။ ယင်းတို့သည် အစစ်အမှန်မဟုတ်သော အပြုအမူများဖြစ်ပြီး၊ လူ၏ အသိစိတ်နှင့် ဆင်ခြင်တုံတရားတွင်၊ သို့မဟုတ် လူသား၏ သာမန်စဉ်းစားပုံတွင် ပေါ်ပေါက်ခြင်း လုံးဝ မရှိပေ။ ထို့ကြောင့် ကိုယ်ကျင့်တရားနှင့် စပ်လျဉ်းသည့် ရိုးရာယဉ်ကျေးမှု၏ဆိုရိုးစကားများအားလုံးသည် ယုတ္တိမရှိပေ။ အဓိပ္ပာယ်မရှိသော မိစ္ဆာဒိဋ္ဌိအယူများနှင့် အတွေးမှားများဖြစ်သည်။ ဤမိတ်သဟာယအနည်းငယ်နှင့် ယနေ့တွင် စာတန်တင်ပြသော ကိုယ်ကျင့်တရားအကြောင်း ဆိုရိုးစကားများသည် အလုံးစုံ သေခြင်းသို့ စီရင်ခံရပြီးဖြစ်သည်။ ယင်းတို့သည် အပြုသဘောဆောင်သောအရာများပင်မဟုတ်လျှင် လူတို့က လက်ခံနိုင်သည်မှာ အဘယ်သို့ဖြစ်သနည်း။ ဤအယူအဆ၊ ဤအမြင်များနှင့် လူတို့သည် မည်သို့ဖြစ်ပြီး ရှင်သန်နိုင်ကြသနည်း။ အကြောင်းမှာ ဤကိုယ်ကျင့်တရားနှင့် ပတ်သက်သော ဆိုရိုးစကားများသည် လူတို့၏ အယူအဆများ၊ စိတ်ကူးများနှင့် အလွန်ကိုက်ညီသောကြောင့် ဖြစ်သည်။ ယင်းတို့က လေးစားခြင်း၊ လက်ခံခြင်းကို ဖြစ်စေသည်။ ထို့ကြောင့် လူတို့သည် ဤကိုယ်ကျင့်တရားနှင့် ပတ်သက်သော ဆိုရိုးစကားများကို ၎င်းတို့စိတ်နှလုံးထဲမှ လက်ခံကြသည်။ လူတို့သည် လက်တွေ့မလုပ်နိုင်သော်လည်း စိတ်အတွင်းတွင် ထိုအရာများကို အလွန်အားရစွာ လက်ခံယုံကြည်ပြီး ကိုးကွယ်ကြသည်။ ထိုသို့ဖြင့် စာတန်သည် လူတို့ကို အထင်အမြင်လွဲမှားစေရန်၊ ၎င်းတို့၏ စိတ်နှလုံးနှင့် အပြုအမူကို ထိန်းချုပ်ရန်အတွက် ကိုယ်ကျင့်တရားနှင့် ပတ်သက်သော ဆိုရိုးစကားအမျိုးမျိုးကို အသုံးပြုသည်။ အကြောင်းမှာ လူတို့သည် ၎င်းတို့၏ စိတ်နှလုံးထဲတွင် ကိုယ်ကျင့်တရားနှင့် ပတ်သက်သော ဆိုရိုးစကားမျိုးစုံကို ကိုးကွယ်ပြီး မျက်ကန်းယုံကြည်မှုရှိကြသည်။ ၎င်းတို့အားလုံးသည် ပိုမိုကြီးမားသော ဂုဏ်သိက္ခာ၊ မြင့်မြတ်မှု၊ ကြင်နာမှုရှိဟန်ဆောင်ပြီး ဤနည်းအားဖြင့် အလွန်အထင်ကြီးခံရကာ ချီးမွမ်းခံရဖို့ဖြစ်သော ၎င်းတို့၏ ပန်းတိုင်ကို ရရှိရန် ဤပြောဆိုချက်များကို အသုံးပြုလိုကြသည်။ အတိုချုပ်ပြောရလျှင်၊ လူတို့သည် အမှုအရာတစ်ခုခုကို လုပ်ဆောင်သောအခါ ကိုယ်ကျင့်တရားနယ်ပယ်တွင် အပြုအမူ၊ သို့မဟုတ် လူသားအရည်အသွေး အမျိုးအစားအချို့ကို ထင်ရှားစွာပြသသင့်သည်ဟု ကိုယ်ကျင့်တရားနှင့် ပတ်သက်သော ဆိုရိုးစကားမျိုးစုံတို့က လူတို့ကို တောင်းဆိုသည်။ ဤအပြုအမူများနှင့် လူသားအရည်အသွေးများသည် အလွန်မြင့်မြတ်သည့်ပုံစံရှိပြီး ကြည်ညိုလေးစားခြင်းခံရသည်။ ထို့ကြောင့် လူအားလုံးသည် ၎င်းတို့၏ စိတ်နှလုံးတွင် ထိုအရာများအပေါ် အလွန်ပင် ဆန္ဒပြင်းပြကြသည်။ သို့သော် ၎င်းတို့ ထည့်မစဉ်းစားသည့်အချက်မှာ ဤကိုယ်ကျင့်တရားနှင့် ပတ်သက်သော ဆိုရိုးစကားများသည် သာမန်လူတစ်ယောက်လိုက်နာသင့်သည့် ပြုမူနေထိုင်မှုစည်းမျဉ်းများ လုံးဝ မဟုတ်ခြင်းပင်ဖြစ်သည်။ ယင်းအစား ဤအရာများသည် လူတစ်ယောက်က ဟန်ဆောင်နိုင်သည့် သူတော်ကောင်းယောင်ဆောင်သော အပြုအမူအမျိုးမျိုးဖြစ်သည်။ ယင်းတို့သည် အသိစိတ်၊ ဆင်ခြင်တုံတရား၏ စံနှုန်းများမှ သွေဖည်သည်။ ပုံမန်လူ့သဘာဝ၏ စိတ်သဘောမှ ခွဲသွေသည်။ စာတန်သည် လူတို့ကို လှည့်စားရန်၊ စာတန်ကို ကိုးကွယ်ပြီး ထိုသူတော်ကောင်းယောင်ဆောင် ပညာရှိဆိုသူများကို ကိုးကွယ်ကြစေရန်၊ ဤနည်းအားဖြင့် ပုံမှန်လူ့သဘာဝနှင့် လူသားအပြုအမူအတွက် စံသတ်မှတ်ချက်များကို သာမန်အဖြစ်၊ ရိုးရှင်းပြီး နိမ့်ကျသောအရာများအဖြစ်ပင် လူတို့ကို မြင်စေရန်အတွက် မှားယွင်းပြီး ဟန်ဆောင်ထားသော ကိုယ်ကျင့်တရားနှင့် ပတ်သက်သော ဆိုရိုးစကားများကို အသုံးပြုသည်။ လူတို့သည် ထိုအရာများကို အထင်သေးပြီး ရွံရှာဖွယ်အဖြစ် ထင်မြင်ကြသည်။ ဤသည်မှာ အဘယ်ကြောင့်ဆိုသော် စာတန်က ထောက်ခံအားပေးသည့် ကိုယ်ကျင့်တရားနှင့် ပတ်သက်သော ဆိုရိုးစကားများသည် အမြင်တွင် အလွန်ကျေနပ်ဖွယ်ရာဖြစ်ပြီး လူ၏ အယူအဆများ၊ စိတ်ကူးများနှင့် အလွန် ကိုက်ညီသောကြောင့် ဖြစ်သည်။ သို့သော် အမှန်တွင် ကိုယ်ကျင့်တရားနှင့် ပတ်သက်သော ဆိုရိုးစကားသည် မည်သည့်အရာဖြစ်နိုင်ပါစေ လောကတွင် လူတို့ ပြုမူဆောင်ရွက်ခြင်း သို့မဟုတ် ဆက်ဆံမှုများတွင် ၎င်းတို့လိုက်နာသင့်သည့် စည်းမျဉ်းမဟုတ်ပေ။ သေချာစဉ်းစားတွေးတောကြည့်လော့။ ဤကဲ့သို့ ဖြစ်သည် မဟုတ်လော။ အနှစ်သာရအားဖြင့်၊ ကိုယ်ကျင့်တရားနှင့် ပတ်သက်သော ဆိုရိုးစကားများသည် လူတို့ကို ပို၍ ဂုဏ်ရှိသော၊ မြင့်မြတ်သောဘဝများကို အပေါ်ယံအားဖြင့် ရှင်သန်စေပြီး ဤသို့ဖြင့် လူတို့အား ဤအရာများကို အထင်သေးဖို့ထက် ကိုးကွယ်၊ ချီးမွမ်းစေသည့် တောင်းဆိုချက်များသာဖြစ်သည်။ ဤဆိုရိုးစကားများ၏ အနှစ်သာရက ယင်းတို့သည် လူတို့ကို ကောင်းသောအပြုအမူမှတစ်ဆင့် ကောင်းသော ကိုယ်ကျင့်တရားကို ထင်ထင်ရှားရှားပြသစေပြီး ဤနည်းအားဖြင့် ဖောက်ပြန်ပျက်စီးသော လူသားမျိုးနွယ်၏ ရည်မှန်းချက်များနှင့် လွန်ကျူးသော ဆန္ဒများကို ဖုံးကွယ်ကာ ကန့်သတ်စေရန်၊ လူ၏ ဆိုးယုတ်ပြီး အကျည်းတန်သော သဘာဝ အနှစ်သာရအပြင် အမျိုးမျိုးသော ဖောက်ပြန်ပျက်စီးသည့် စိတ်သဘောထားများ၏ သရုပ်သကန်များကို ဖုံးကွယ်ရန် တောင်းဆိုချက်များသာဖြစ်သည်ကို ပြသည်။ ဤအရာများသည် လူတစ်ယောက်၏ ပင်ကိုစရိုက်ကို အပေါ်ယံဆန်သော အပြုအမူကောင်းများ၊ အလေ့အကျင့်များမှတစ်ဆင့် မြှင့်တင်ပေးရန်၊ သူ့အပေါ် အခြားလူများ၏ အမြင်နှင့် ပိုမိုကျယ်ပြန့်သော လောက၏ ထင်မြင်ယူဆချက်ကို မြှင့်တင်ပေးရန် ရည်ရွယ်သည်။ ကိုယ်ကျင့်တရားနှင့် ပတ်သက်သော ဆိုရိုးစကားများသည် လူ၏ အတွင်းကျသော အတွေးများ၊ အမြင်များ၊ ရည်မှန်းများ၊ ရည်ရွယ်ချက်များ သူ၏ အကျည်းတန်သော မျက်နှာထား၊ သူ၏ သဘာဝ အနှစ်သာရတို့ကို အပေါ်ယံဆန်သော အပြုအမူ၊ အလေ့အကျင့်များနှင့် ဖုံးကွယ်ခြင်းဖြစ်သည်ဆိုသည်ကို ဤအချက်များက ပြသည်။ ထိုအရာများကို အောင်မြင်စွာ ဖုံးကွယ်၍ရနိုင်သလော။ ထိုအရာများကို ဖုံးကွယ်ရန် ကြိုးစားခြင်းသည် ပို၍ပင် သိသာစေသည် မဟုတ်လော။ သို့သော် စာတန်က ထိုအရာကို ဂရုမစိုက်ပေ။ စာတန်၏ ရည်ရွယ်ချက်သည် ဖောက်ပြန်ပျက်စီးသော လူသားမျိုးနွယ်၏ အကျည်းတန်သော မျက်နှာထားကို ဖုံးကွယ်ရန်၊ လူ၏ ဖောက်ပြန်ပျက်စီးမှု အမှန်တရားကို ဖုံးကွယ်ရန် ဖြစ်သည်။ ထို့ကြောင့် စာတန်သည် လူတို့ကို မိမိတို့ကိုယ်ကို အယောင်ဆောင်စေရန် ကိုယ်ကျင့်တရား၏ အပြုအမူဆိုင်ရာ ပြောဆိုချက်များကို ခံယူကျင့်သုံးစေသည်။ ယင်းမှာ စာတန်က လူ့အသွင်အပြင်၏ သေသပ်သော ပြယုဂ်တစ်ခု ပြုလုပ်ရန် ကိုယ်ကျင့်တရား၏ စည်းကမ်းများ၊ အပြုအမူများကို အသုံးပြုသည်ဟု ဆိုလိုသည်။ ဤနည်းအားဖြင့် လူတစ်ယောက်သည် အခြားလူတို့၏ အထင်ကြီးမှုနှင့် ချီးမွမ်းမှုကို ရရှိနိုင်ဖို့အတွက် သူ၏ လူသားအရည်အသွေးများနှင့် ပင်ကိုစရိုက်တို့ကို မြှင့်တင်သည်။ အခြေခံအားဖြင့် ဤ ကိုယ်ကျင့်တရားနှင့် ပတ်သက်သော ဆိုရိုးစကားများသည် လူတစ်ယောက်က မြင့်မြတ်သလော၊ နိမ့်ကျသလောဆိုသည်ကို သူ၏ အပြုအမူဆိုင်ရာ သရုပ်သကန်များနှင့် ကိုယ်ကျင့်တရားစံနှုန်းများကို အခြေခံပြီး ဆုံးဖြတ်ပေးသည်။ ဥပမာ တစ်စုံတစ်ယောက်က ကိုယ်ကျိုးမငဲ့ခြင်းရှိမရှိကို တိုင်းတာခြင်းသည် အခြားလူများ၏ အကျိုးအတွက် မိမိ၏ ကိုယ်ပိုင်အကျိုးစီးပွားများကို အနစ်နာခံခြင်းအား ထင်ရှားစေခြင်းအပေါ်တွင် မူတည်သည်။ ထိုအရာကို သူ ကောင်းစွာ ထင်ရှားစေလျှင်၊ သူ့ကိုယ်သူ ကောင်းစွာ အယောင်ဆောင်လျှင်၊ သူ့ကိုယ်သူ အထူးသဖြင့် လေးစားဖွယ်ရာကောင်းပုံပေါ်စေလျှင် ဤလူသည် သမာဓိနှင့် ဂုဏ်သိက္ခာရှိသည့်သူတစ်ယောက်အဖြစ်၊ အခြားလူများ၏ အမြင်တွင် အထူးပင် မြင့်မားသော ကိုယ်ကျင့်တရားစံနှုန်းများ ရှိသူတစ်ယောက်အဖြစ် မှတ်ယူခြင်းခံရလိမ့်မည်။ ပြီးလျှင် နိုင်ငံတော်က ထိုသူအား အခြားလူများက သင်ယူရမည့်၊ ကိုးကွယ်ရမည့်၊ အတုယူရမည့် ကိုယ်ကျင့်တရား စံတင်လောက်သူတစ်ဦးဖြစ်ခြင်းအတွက် မော်ကွန်းကျောက်ပြားတစ်ခု ချီးမြှင့်လိမ့်မည်။ ဤသို့ဆိုလျှင် အမျိုးသမီးတစ်ယောက်က ကောင်းမြတ်သလော၊ ဆိုးယုတ်သလောဆိုသည်ကို လူတို့ မည်သို့ အကဲဖြတ်သင့်သနည်း။ သူမ၏ အသိုင်းအဝိုင်းအတွင်းတွင် ထိုအမျိုးသမီး ဖော်ထုတ်ပြသသော အပြုအမူအမျိုးမျိုးသည် “အမျိုးသမီးတစ်ယောက်သည် အကျင့်သီလကောင်းရမည်။ ကြင်နာရမည်၊ အနွံအနာခံရမည်” ဆိုသည့် ဆိုရိုးစကားနှင့် ကိုက်ညီမှုရှိမရှိကို ကြည့်ခြင်းအားဖြင့် ဖြစ်သည်။ သူမသည် အကျင့်သီလကောင်းခြင်း၊ ကြင်နာပြီး အနွံအနာခံခြင်းအားဖြင့် အဘက်ဘက်မှ ကိုက်ညီကာ အသက်ကြီးသူများကို အဆုံးစွန်လေးစားမှုပြသခြင်း၊ အများအကျိုးအတွက် ထည့်စဉ်းစားပြီး အလျှော့ပေးရန် အဆင်သင့်ဖြစ်ခြင်း၊ အလွန့်အလွန် စိတ်ရှည်ပြီး ဆင်းရဲဒုက္ခများကို ခါးစီးခံနိုင်ခြင်း၊ လူတို့အပေါ် အာဃာတမထားခြင်း၊ သို့မဟုတ် အခြားလူများနှင့် မငြင်းခုံခြင်း၊ သူမ၏ ယောက္ခထီး၊ ယောက္ခမများကို လေးစားပြီး သူမ၏ ခင်ပွန်းနှင့် သားသမီးများကို ကောင်းစွာစောင့်ရှောက်ခြင်း၊ မိမိအတွက် လုံးဝ မစဉ်းစားခြင်း၊ အပြန်အလှန်အနေဖြင့် မည်သည့်အရာကိုမျှ မရှာဖွေခြင်း၊ အသွေးအသား၏ သာယာမှုများကို မခံစားခြင်း စသဖြင့်တို့ရှိလျှင် သူမသည် အမှန်ပင် အကျင့်သီလကောင်းသည့်၊ ကြင်နာကာ နူးညံ့သိမ်မွေ့ပြီး ကိုယ်ကျင့်တရားရှိသော အမျိုးသမီးဖြစ်သည်။ လူတို့သည် အမျိုးသမီးများ၏ ကိုယ်ကျင့်တရားကို အကဲဖြတ်ရန် ဤအပြင်ပန်းအပြုအမူများကို အသုံးပြုကြသည်။ လူတစ်ယောက်၏ တန်ဖိုး၊ ကောင်းခြင်း၊ ဆိုးခြင်းကို သူ၏ အပေါ်ယံ အလေ့အထများ၊ အပြုအမူများဖြင့် တိုင်းတာခြင်းသည် မတိကျသကဲ့သို့ လက်တွေ့ကျခြင်းလည်း မရှိပေ။ ဤသို့ အခိုင်အမာပြောဆိုခြင်းသည်လည်း မှားယွင်းသည်။ လှည့်စားတတ်ပြီး ယုတ္တိမရှိပေ။ ဤသည်မှာ လူတို့တွင် ပေါ်လွင်သော ကိုယ်ကျင့်တရားနှင့် ပတ်သက်သော ဆိုရိုးစကားများနှင့်ပတ်သက်သည့် အဓိကပြဿနာဖြစ်သည်။

အထက်တွင် ပြောခဲ့သည့် အချို့သော ကဏ္ဍများအရ ရိုးရာယဉ်ကျေးမှုတွင်ရှိသော ကိုယ်ကျင့်တရား အပြုအမူနှင့်ပတ်သက်သည့် ဤဆိုရိုးစကားများသည် အမှန်ပင် ကျင့်ကြံပြုမူခြင်း စည်းမျဉ်းများဖြစ်သလော။ (မဟုတ်ပါ။) ယင်းတို့သည် သာမန်လူ့သဘာဝ၏ လိုအပ်ချက်များကို လုံးဝ မဖြည့်ဆည်းပေးဘဲ လုံးလုံးလျားလျားပင် ဆန့်ကျင်နေသည်။ လူသားမျိုးနွယ်အား ၎င်းတို့ ပံ့ပိုးသောအရာသည် ကျင့်ကြံပြုမူခြင်း စည်းမျဉ်းများ မဟုတ်သကဲ့သို့ လူတို့၏ လုပ်ရပ်များ၊ အပြုအမူများနှင့်ဆိုင်သည့် စည်းမျဉ်းများလည်း မဟုတ်ပေ။ ပြောင်းပြန်ပင်ဖြစ်သည်။ ယင်းတို့သည် လူတို့အနေဖြင့် အထင်ကြီးပြီး ချီးမွမ်းခံရဖို့အတွက် မိမိတို့ကိုယ်ကို အယောင်ဆောင်ဖို့၊ ဖုံးကွယ်ဖို့၊ အခြားလူများရှေ့တွင် ပုံစံတစ်မျိုးဖြင့် ပြုမူလုပ်ဆောင်ဖို့ လိုအပ်လာစေသည်။ လူတို့အား မိမိတို့ကိုယ်ကို မည်သို့ မှန်ကန်စွာ ကျင့်ကြံပြုမူရမည်ဆိုသည်ကိုဖြစ်စေ၊ ပြုမူနေထိုင်ရန် မှန်ကန်သောနည်းလမ်းကိုဖြစ်စေ နားလည်စေရန် ရည်ရွယ်ချက်ဖြင့် မဟုတ်ဘဲ လူတို့အား အခြားလူများ၏ အယူအဆများ၊ စိတ်ကူးများနှင့်အညီ နေထိုင်စေရန်၊ အခြားလူများ၏ ချီးမွမ်းခြင်းနှင့် အသိအမှတ်ပြုခြင်းကို ရရှိစေရန်ဖြစ်သည်။ ဤသည်မှာ ဘုရားသခင် တောင်းဆိုသည့်အရာ လုံးဝ မဟုတ်ပေ။ ဘုရားသခင် တောင်းဆိုသည့်အရာမှာ လူတို့အနေဖြင့် သမ္မာတရားစည်းမျဉ်းများနှင့်အညီ ပြုမူနေထိုင်ရန်ဖြစ်သည်။ လူတို့ထင်မြင်သည့်အရာကို ဂရုစိုက်မည့်အစား ဘုရားသခင်၏ အသိအမှတ်ပြုခြင်းကို ရရှိဖို့ အာရုံစိုက်ရန်ဖြစ်သည်။ ကိုယ်ကျင့်တရား အပြုအမူဆိုင်ရာ ဆိုရိုးစကားများသည် လူတို့၏ အတွေးများ၊ အမြင်များနှင့် သက်ဆိုင်သည့်၊ သို့မဟုတ် ၎င်းတို့၏ သဘာဝ အနှစ်သာရနှင့် သက်ဆိုင်သည့် ပြဿနာများကို ဖြေရှင်းခြင်းထက် လူတို့အား ၎င်းတို့၏ အပြုအမူ၊ အလေ့အထများနှင့် ၎င်းတို့ ဖော်ပြသည့် အသွင်အပြင်တွင် ဟန်ဆောင်ခြင်းဖြစ်လျှင်ပင် သင့်တင့်လျောက်ပတ်ပြီး မြင့်မြတ်ရန် တောင်းဆိုခြင်းနှင့်သာ ပို၍ သက်ဆိုင်သည်။ တစ်နည်းအားဖြင့်ဆိုရလျှင် ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများက လူတို့အပေါ် ချမှတ်ထားသော သတ်မှတ်ချက်များသည် လူတို့၏ အနှစ်သာရအပေါ်တွင် အခြေခံမထားပေ။ ပြီးလျှင် စွမ်းဆောင်ရရှိနိုင်သော အသိစိတ်နှင့် ဆင်ခြင်တုံတရားနယ်ပယ်ကို ပို၍ပင် ထည့်မစဉ်းစားပေ။ တစ်ချိန်တည်းတွင် လူတို့တွင် ဖောက်ပြန်ပျက်စီးသော စိတ်သဘောထားများရှိပြီး လူတို့အားလုံးက တစ်ကိုယ်ကောင်းဆန်ကာ စက်ဆုပ်ဖွယ်ကောင်းသည်ဆိုသည့် အရှိအတိုင်းဖြစ်သော အချက်ကို ဆန့်ကျင်ပြီး လူတို့၏ အပြုအမူနှင့် အလေ့အထများနှင့်ပတ်သက်လျှင် ဤအရာ၊ ထိုအရာကို အတင်းလုပ်ဆောင်ခိုင်းလေသည်။ ထို့ကြောင့် ယင်းတို့က လူတို့အပေါ်တွင် သတ်မှတ်ချက်များကို မည်သည့်ရှုထောင့်မှ ထားရှိသည်ဖြစ်စေ လူတို့အား ဖောက်ပြန်ပျက်စီးသော စိတ်သဘောထား၏ ချုပ်နှောင်မှုနှင့် ဘောင်ခတ်မှုမှ အခြေခံအားဖြင့် မလွတ်မြောက်စေနိုင်သကဲ့သို့ လူတို့၏ အနှစ်သာရနှင့်ဆိုင်သော ပြဿနာကိုလည်း မဖြေရှင်းပေးနိုင်ပေ။ တစ်နည်းအားဖြင့် ယင်းတို့သည် လူတို့၏ ဖောက်ပြန်ပျက်စီးသော စိတ်သဘောထားများနှင့်သက်ဆိုင်သည့် ပြဿနာများကို မဖြေရှင်းနိုင်ပေ။ ဤအတွက်ကြောင့် ထိုအရာများသည် လူတို့၏ ကျင့်ကြံပြုမူခြင်း စည်းမျဉ်းများနှင့် ဦးတည်ချက်ကို မပြောင်းလဲစေနိုင်သကဲ့သို့ မည်သို့ ကျင့်ကြံပြုမူရမည်၊ အခြားလူများကို မည်သို့ဆက်ဆံရမည်၊ သို့မဟုတ် အပြုသဘောဆောင်သော ရှုထောင့်မှနေ၍ လူတို့ကြားဆက်ဆံရေးများကို မည်သို့ ကိုင်တွယ်ရမည်ဆိုသည်ကို လူတို့အား နားလည်စေရန်လည်း မလုပ်ဆောင်နိုင်ပေ။ အခြားရှုထောင့်တစ်ခုမှပြောရလျှင် ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများသည် လူတို့အားပေးထားသော စည်းကမ်းနှင့် အပြုအမူဆိုင်ရာ ကန့်သတ်မှု အမျိုးအစားတစ်ခုသာဖြစ်သည်။ အသွင်အပြင်အားလုံးတွင် အတော်အတန် ကောင်းသည့် ပုံစံရှိသော်လည်း ဤအရာများသည် လူတို့၏ စဉ်းစားပုံနှင့် အမြင်များကို အမှုမဲ့အမှတ်မဲ့ သက်ရောက်သွားစေသည်။ လူတို့အား ကန့်သတ်ပြီး ချည်နှောင်သည်။ ရလဒ်အနေဖြင့် လူတို့သည် ကျင့်ကြံပြုမူခြင်းနှင့် လုပ်ရပ်တို့၏ မှန်ကန်သော စည်းမျဉ်းနှင့် လမ်းကြောင်းကို ရှာမတွေ့နိုင်ပေ။ ဤအခြေအနေတွင် လူတို့သည် ရိုးရာယဉ်ကျေးမှုဆိုင်ရာ အယူအဆများ၊ အမြင်များ၏ လွှမ်းမိုးမှုကို တွန့်ဆုတ်စွာ လက်ခံရုံသာ တတ်နိုင်ကြ၏။ ပြီးလျှင် ဤလွဲမှားသော အယူအဆများနှင့် အမြင်များ၏ လွှမ်းမိုးမှုအောက်တွင် လူတို့သည် ကျင့်ကြံပြုမူခြင်း စည်းမျဉ်းများ၊ ပန်းတိုင်များနှင့် ဦးတည်ချက်တို့ အမှုမဲ့အမှတ်မဲ့ ပျောက်ဆုံးကြလေသည်။ ဤအတွက်ကြောင့် ဖောက်ပြန်ပျက်စီးသော လူသားများသည် မှောင်မိုက်ထဲသို့ ကျရောက်ပြီး အလင်းကို ဆုံးရှုံးကြရသည်။ ဤသို့ဖြင့် ၎င်းတို့သည် မမှန်မကန်ပြုလုပ်ခြင်း၊ ဟန်ဆောင်ခြင်းနှင့် လှည့်ဖြားခြင်းတို့ကို အမှီပြုခြင်းအားဖြင့် ကျော်ကြားမှုနှင့် တစ်ကိုယ်ရေအကျိုးအမြတ်နောက်ကို လိုက်ရုံသာ တတ်နိုင်ကြသည်။ ဥပမာအနေဖြင့် သင်သည် အကူအညီလိုသည့်သူတစ်ယောက်ကို မြင်သောအခါ “သင့်လျော်သော ကျင့်ကြံပြုမူခြင်းဟူသည်မှာ သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားခြင်းဖြစ်သည်။ ဤသည်မှာ လူတို့၏ ကျင့်ကြံပြုမူခြင်းအတွက် အခြေခံစည်းမျဉ်းနှင့် ကိုယ်ကျင့်တရား စံနှုန်းဖြစ်သည်” ဟူ၍ ရုတ်ချည်း စဉ်းစားမိသည်။ ထို့ကြောင့် သင်သည် ထိုသူကို မရည်ရွယ်ဘဲ ကူညီမိလိမ့်မည်။ ကူညီပြီးသည့်နောက်တွင် ဤသို့ ကျင့်ကြံပြုမူခြင်းအားဖြင့် သင်သည် မြင့်မြတ်ပြီး လူ့သဘာဝအနည်းငယ်ကို ပိုင်ဆိုင်သည်ဟု ခံစားရသည်။ ပြီးလျှင် သင်သည် သင့်ကိုယ်သင် မြင့်မြတ်သောသူအဖြစ်၊ မြင့်မြတ်သော အကျင့်စရိုက်ရှိသူအဖြစ်၊ ဂုဏ်သိက္ခာနှင့် ကိုယ်ကျင့်တရားရှိသူ အဖြစ်ပင် အမှုမဲ့အမှတ်မဲ့ ချီးမွမ်းမိသည်။ ပြီးလျှင် သင့်ကိုယ်သင် လေးစားထိုက်သူအဖြစ် ချီးမွမ်းသည်မှာလည်း အမှန်ပင် ဖြစ်သည်။ သင်သည် ထိုသူအား မကူညီလျှင် သင်က “အို ငါသည် လူကောင်းတစ်ယောက်မဟုတ်။ ငါသည် အကူအညီ လိုသူတစ်ယောက်နှင့် ကြုံပြီး ကူညီပေးရန် စဉ်းစားသောအခါတိုင်းတွင် ကိုယ့်အကျိုးစီးပွားကိုသာ အစဉ်သဖြင့် စဉ်းစားသည်။ ငါသည် အလွန် တစ်ကိုယ်ကောင်းဆန်သောသူဖြစ်သည်” ဟူ၍ တွေးသည်။ သင်သည် သင့်ကိုယ်သင် တိုင်းတာရန်၊ ကန့်သတ်ရန်နှင့် မည်သည့်အရာက မှန်သည်၊ မှားသည်ကို အကဲဖြတ်ရန်အတွက် “သူတစ်ပါးတို့အား ကူညီခြင်းဖြင့်ရရှိသည့် ပီတိကို ခံစားပါ” ဆိုသည့် သဘောတရားဆိုင်ရာ အမြင်ကို အမှုမဲ့အမှတ်မဲ့ အသုံးပြုမိလိမ့်မည်။ သင်သည် ဤအရာကို လက်တွေ့မလုပ်ဆောင်နိုင်သောအခါ သင့်ကိုယ်သင် စက်ဆုပ်မည်၊ သို့မဟုတ် အထင်သေးမည်။ ပြီးလျှင် အတော်အတန် စိတ်မအေးနိုင်ဖြစ်လိမ့်မည်။ သင်သည် သူတစ်ပါးတို့ကို ကူညီခြင်းမှရရှိသော ပီတိကို ခံစားနိုင်သူများကို လေးစားပြီး အသိအမှတ်ပြုသည့် အကြည့်ဖြင့် ကြည့်လိမ့်မည်။ ၎င်းတို့သည် သင့်ထက်ပို၍ မြင့်မြတ်သည်။ သင့်ထက်ပို၍ ဂုဏ်ရှိသည်။ ပြီးလျှင် သင့်ထက်ပို၍ ကိုယ်ကျင့်သိက္ခာရှိသည်ဟု ခံစားရလိမ့်မည်။ သို့ရာတွင် ဤသို့သောပြဿနာများနှင့် ပတ်သက်လာသည့်အခါ၊ ဘုရားသခင်၏ သတ်မှတ်ချက်များက မတူပေ။ ဘုရားသခင်၏ သတ်မှတ်ချက်များသည် သူ၏ နှုတ်ကပတ်တော်များနှင့် သမ္မာတရားစည်းမျဉ်းများကို သင် လိုက်နာရန်ဖြစ်သည်။ ကိုယ်ကျင့်တရား အပြုအမူနှင့်ပတ်သက်လျှင် လူတို့သည် မည်သို့ ကျင့်သုံးသင့်သနည်း။ ရိုးရာ ကိုယ်ကျင့်တရားနှင့် ယဉ်ကျေးမှုဆိုင်ရာ အမြင်များကို လိုက်နာခြင်းအားဖြင့်လော၊ သို့မဟုတ် ဘုရားနှုတ်ကပတ်တော်များကို လိုက်နာခြင်းအားဖြင့်လော။ လူတိုင်းက ဤရွေးချယ်မှုကို ရင်ဆိုင်ရသည်။ ယခုတွင် ဘုရားသခင်က လူတို့အား သွန်သင်ပေးသည့် သမ္မာတရားစည်မျဉ်းများအကြောင်းကို သင်တို့ ရှင်းလင်းသလော။ ထိုအရာတို့ကို နားလည်ကြသလော။ သင်သည် ထိုအရာများအား မည်မျှကောင်းစွာ လိုက်နာသနည်း။ ယင်းတို့ကို လိုက်နာသောအခါတွင် သင်သည် မည်သည့်အတွေးအမြင်များ၏ လွှမ်းမိုးခြင်းနှင့် နှောင့်ယှက်ခြင်းကို ခံရသနည်း။ ပြီးလျှင် မည်သည့် ဖောက်ပြန်ပျက်စီးသော စိတ်သဘောထားများ ပေါ်လွင်သနည်း။ သင့်ကိုယ်သင် ဤသို့ ဆင်ခြင်သုံးသပ်သင့်သည်။ သင်၏ စိတ်နှလုံးတွင် ရိုးရာယဉ်ကျေးမှုရှိ ကိုယ်ကျင့်တရား အပြုအမူဆိုင်ရာ ဆိုရိုးစကားများ၏ အနှစ်သာရကို အတိအကျ မည်မျှ သင် ရှင်းလင်းစွာ မြင်နိုင်သနည်း။ ရိုးရာယဉ်ကျေးမှုသည် သင်၏ စိတ်နှလုံးတွင် နေရာရှိဆဲဖြစ်သလော။ ဤအရာအားလုံးသည် လူတို့ဖြေရှင်းရမည့် ပြဿနာများဖြစ်သည်။ သင်၏ ဖောက်ပြန်ပျက်စီးသော စိတ်သဘောထားများ ပြေလည်သွားသောအခါ၊ သင်သည် သမ္မာတရားကို ကျိုးနွံနာခံဖို့နှင့် ဘုရားနှုတ်ကပတ်တော်များကို လိုက်နာဖို့ အပြည့်အဝပင် လုံးဝအလျှော့မပေးဘဲ လုပ်ဆောင်နိုင်သောအခါ သင် လက်တွေ့လုပ်ဆောင်သည့်အရာသည် သမ္မာတရားစည်းမျဉ်းများနှင့် အလုံးစုံ ကိုက်ညီသည်။ သင်သည် ဖောက်ပြန်ပျက်စီးသော စိတ်သဘောထားများ၏ ကန့်သတ်ခြင်းကို ခံရမည်မဟုတ်တော့ပေ၊ သို့မဟုတ် ရိုးရာယဉ်ကျေးမှု၏ ကိုယ်ကျင့်တရား အယူအဆများနှင့် အမြင်များ၏ ချည်နှောင်ခြင်းကို ခံရမည်မဟုတ်တော့ပေ။ ပြီးလျှင် ဘုရားနှုတ်ကပတ်တော်ကို တိကျစွာ လက်တွေ့လုပ်ဆောင်ပြီး သမ္မာတရားစည်းမျဉ်းများနှင့်အညီ ပြုမူဆောင်ရွက်နိုင်လိမ့်မည်။ ဤအရာတို့သည် ယုံကြည်သူများ၏ ကျင့်ကြံမှုနှင့် ပြုမူဆောင်ရွက်မှုများကို လွှမ်းမိုးသင့်သည့် စည်းမျဉ်းများဖြစ်သည်။ သင်သည် ဘုရားနှုတ်ကပတ်တော်နှင့်အညီ လက်တွေ့လုပ်ဆောင်နိုင်သောအခါ၊ ဘုရားနှုတ်ကပတ်တော်ကို လိုက်နာပြီး သမ္မာတရားစည်းမျဉ်းများနှင့်အညီ လက်တွေ့လုပ်ဆောင်သောအခါ သင်သည် ကောင်းသော ကိုယ်ကျင့်တရား အပြုအမူရှိသူတစ်ယောက် ဖြစ်မည်သာမက ဘုရားသခင်၏ လမ်းခရီးကို လိုက်လျှောက်နိုင်သူလည်း ဖြစ်လိမ့်မည်။ သင်သည် ကျင့်ကြံပြုမူခြင်းနှင့်ဆိုင်သော စည်းမျဉ်းများနှင့် သမ္မာတရားကို လက်တွေ့လုပ်ဆောင်သောအခါ ကိုယ်ကျင့်တရား အပြုအမူ စံနှုန်းများကို ပိုင်ဆိုင်ရုံသာမကဘဲ သင်၏ ကျင့်ကြံပြုမူမှုတွင်လည်း သမ္မာတရား စည်းမျဉ်းများရှိသည်။ သမ္မာတရားစည်းမျဉ်းများကို လိုက်နာခြင်းနှင့် ကိုယ်ကျင့်တရား အပြုအမူ၏ စံသတ်မှတ်ချက်ကို လိုက်နာခြင်းတွင် ကွာခြားမှုရှိသလော။ (ရှိပါသည်။) မည်သို့ ကွာခြားသနည်း။ ကိုယ်ကျင့်တရား အပြုအမူ၏ သတ်မှတ်ချက်များကို လိုက်နာခြင်းသည် အပြုအမူဆိုင်ရာ လက်တွေ့လုပ်ဆောင်မှုနှင့် သရုပ်သကန်သာ ဖြစ်ပြီး သမ္မာတရားစည်းမျဉ်းများနှင့်အညီ လက်တွေ့လုပ်ဆောင်မှုမှာမူ အပြင်ပန်းတွင် လက်တွေ့လုပ်ဆောင်မှုတစ်ခု ဖြစ်သည့်ပုံစံရှိသော်လည်း ဤလက်တွေ့လုပ်ဆောင်မှုသည် သမ္မာတရားစည်းမျဉ်းများကို လိုက်နာသည်။ ဤရှုထောင့်မှကြည့်လျှင် သမ္မာတရားစည်းမျဉ်းများကို လိုက်နာခြင်းသည် ကျင့်ကြံပြုမူခြင်း၊ လူတို့လျှောက်သည့်လမ်းကြောင်းတို့နှင့် ဆက်နွှယ်နေသည်။ ဤသည်မှာ သင်သည် သမ္မာတရားကို လက်တွေ့လုပ်ဆောင်ပြီး ဘုရားနှုတ်ကပတ်တော်တွင်ရှိသော သမ္မာတရားစည်းမျဉ်းများကို လိုက်နာလျှင် ယင်းသည် မှန်ကန်သော လမ်းကြောင်းကို လျှောက်ခြင်းဖြစ်ပြီး ရိုးရာယဉ်ကျေးမှုရှိ ကိုယ်ကျင့်တရား အပြုအမူ၏ သတ်မှတ်ချက်များကို လိုက်လျှောက်ခြင်းမှာမူ အပြုအမူကို ပြသခြင်းမျှသာဖြစ်သည်၊ စည်းကမ်းများကို လိုက်နာသကဲ့သို့သာ ဖြစ်သည်ဟု ဆိုလိုသည်။ ယင်းတွင် သမ္မာတရား စည်းမျဉ်းများ မပါဝင်သကဲ့သို့ လူတို့လျှောက်သည့် လမ်းကြောင်းနှင့်လည်း မဆက်စပ်ပေ။ ငါပြောသည့်အရာကို သင်နားလည်သလော။ (နားလည်ပါသည်။) ဥပမာတစ်ခုပြမည်။ ဥပမာအနေဖြင့် “အများအကျိုးအတွက် မိမိကိုယ်ကို စွန့်လွှတ်အနစ်နာခံပါ။” ဆိုသည့် ကိုယ်ကျင့်တရား အပြုအမူဆိုင်ရာ ဆိုရိုးစကားသည် လူတို့အား အချိန်မရွေး၊ အခြေအနေမရွေး “ကိုယ်ကျိုးစွန့်ပြီး အများအကျိုးဆောင်ပါ” ဟု တောင်းဆိုသည်။ ဘာသာတရားမဲ့သူများကြားတွင် ယင်းသည် ကိုယ်ကျင့်စရိုက်မြင့်မြတ်ပြီး သမာဓိခိုင်မာသည်ဟု ပြောဆိုခြင်းခံရသော ပုံစံဖြစ်သည်။ “ကိုယ်ကျိုးစွန့်ပြီး အများအကျိုးဆောင်ပါ” ဆိုသည်မှာ ဟိတ်ဟန်ကြီးမားလိုက်သည့် အလင်္ကာပါတကား။ ယင်းသည် ကိုယ်ကျင့်စရိုက် မြင့်မြတ်ပြီး သမာဓိခိုင်မာသည့်ပုံစံသာရှိပြီး လူတို့အနေဖြင့် မိမိတို့၏ ကျင့်ကြံပြုမူခြင်းအားဖြင့် လိုက်နာသင့်သည့် သမ္မာတရား စည်းမျဉ်းမဟုတ်သည်မှာ စိတ်မကောင်းဖွယ်ဖြစ်သည်။ အမှန်မှာ “ကိုယ်ကျိုးစွန့်ပြီး အများအကျိုးဆောင်ပါ”ဆိုသည့် ဤဆိုရိုးစကား၏ အဆုံးစွန်ရည်ရွယ်ချက်၊ လူတို့အား သူတစ်ပါးတို့အတွက် မိမိတို့၏ ကိုယ်ပိုင်အကျိုးစီးပွားများကို အနစ်နာခံစေခြင်း၏ အဆုံးစွန်ရည်ရွယ်ချက်မှာ အမှန်တကယ်တွင် အခြားလူများက ၎င်းတို့အား အစေခံသည်ကို သေချာစေရန်ဖြစ်သည်။ လူတို့၏ ဦးတည်ချက်များ၊ ရည်ရွယ်ချက်များ၏ အမြင်ရှုထောင့်မှကြည့်လျှင် ဤဆိုရိုးစကားသည် စာတန်ဆန်သော အတွေးအခေါ်များသက်ရောက်မှုရှိပြီး အပေးအယူ အမျိုးအစားတစ်ခုရှိသည်။ ဤအရာမှနေ၍ “ကိုယ်ကျိုးစွန့်ပြီး အများအကျိုးဆောင်ပါ”ဆိုသည့် ဆိုရိုးစကားတွင် သမ္မာတရားစည်းမျဉ်းများရှိမရှိကို သင် ဆုံးဖြတ်နိုင်သလော။ လုံးဝ မရှိပေ။ ယင်းသည် ကျင့်ကြံနေထိုင်မှု စည်းမျဉ်းလုံးဝ မဟုတ်ပေ။ စာတန်ဆန်သော အတွေးအခေါ်သက်သက်သာဖြစ်သည်။ အဘယ်ကြောင့်ဆိုသော် လူတို့သည် ၎င်းတို့၏ နည်းပါးသော ကိုယ်ကျိုးကို စွန့်ပစ်ရသည့် ရည်ရွယ်ချက်မှာ ၎င်းတို့၏ ကြီးမားသော ကိုယ်ကျိုးကို အကောင်အထည်ဖော်ရန် ဖြစ်သည်။ ဤသို့သော ကျင့်သုံးမှုသည် မြင့်မြတ်သည်ဖြစ်စေ၊ အောက်တန်းကျသည်ဖြစ်စေ လူတို့အား ချည်နှောင်သည့် စည်းကမ်းတစ်ခုသာဖြစ်သည်။ ယင်းသည် ကျိုးကြောင်းဆီလျော်သည့် ပုံစံရှိသော်လည်း အနှစ်သာရတွင် ယုတ္တိမရှိသကဲ့သို့ အဓိပ္ပာယ်မရှိပေ။ ဤကျင့်သုံးမှုသည် သင့်အပေါ်သို့ မည်သည့်အရာကျရောက်ပါစေ အခြားလူများအတွက် မိမိ၏ ကိုယ်ပိုင်အကျိုးစီးပွားများကို အနစ်နာခံရန်သာ လူတို့ကို တောင်းဆိုသည်။ သင်က လိုလားသည်ဖြစ်စေ၊ မလိုလားသည်ဖြစ်စေ၊ လုပ်ဆောင်နိုင်သည်ဖြစ်စေ၊ မလုပ်ဆောင်နိုင်သည်ဖြစ်စေ၊ ပတ်ဝန်းကျင်က မည်သို့ရှိသည်ဖြစ်စေ သူတစ်ပါးတို့အတွက် သင်၏ ကိုယ်ပိုင်အကျိုးစီးပွားများကို အနစ်နာခံရန်သာ သင့်အား တောင်းဆိုသည်။ သင်သည် “ကိုယ်ကျိုး”ကို မစွန့်ပစ်နိုင်လျှင် “အများအကျိုးဆောင်ပါ” ဆိုသည့် စကားက သင့်အား သွေးဆောင်နေသည်။ ဤသို့ဖြင့် သင်သည် သူတစ်ပါးတို့အတွက် သင်၏ ကိုယ်ပိုင်အကျိုးစီးပွားများကို အနစ်နာမခံနိုင်သော်လည်း ထိုစကားကို လက်မလွှတ်ချင်သေးပေ။ လူတို့သည် “အများအကျိုးဆောင်ပါ” ဆိုသည့် အတွေး၏ သွေးဆောင်ခြင်းကို ခံရသည်။ ဤသို့သော အခြေအနေများတွင် ရွေးချယ်မှုပြုလုပ်ရန် ခက်ခဲသည်။ ဤသို့ဆိုလျှင် သူတစ်ပါးတို့အတွက် မိမိ၏ ကိုယ်ပိုင်အကျိုးစီးပွားကို အနစ်နာခံခြင်းသည် ကျင့်ကြံနေထိုင်မှု စည်းမျဉ်းတစ်ခုဖြစ်သလော။ အပြုသဘောဆောင်သော ရလဒ်များကို ရရှိစေနိုင်သလော။ လူတိုင်းက မိမိတို့ကိုယ်ကို အလွန်ကောင်းစွာ ဖုံးကွယ်ထားကြပြီး အဆုံးစွန်သော မြင့်မြတ်မှု၊ ဂုဏ်နှင့် ကိုယ်ကျင့်သိက္ခာတို့ကို ပြသကြသည်။ သို့သော် အဆုံးတွင် ရလဒ်မှာ အဘယ်နည်း။ အချည်းနှီးဖြစ်လာလိမ့်မည်ဟုသာ ဆိုနိုင်သည်။ အဘယ်ကြောင့်ဆိုသော် ဤသို့လုပ်ဆောင်ခြင်းသည် အခြားလူများ၏ အသိအမှတ်ပြုခြင်းကိုသာ ရယူနိုင်ပြီး ဖန်ဆင်းရှင်၏ လက်ခံမှုကို မရယူနိုင်သောကြောင့်ဖြစ်သည်။ ဤသည်မှာ မည်သို့ ဖြစ်လာသနည်း။ လူတိုင်း ရိုးရာယဉ်ကျေးမှုတွင်ရှိသော ကိုယ်ကျင့်တရားနှင့်ပတ်သက်သော ဆိုရိုးစကားများကို လိုက်နာခြင်း၊ စာတန်ဆန်သော အတွေးအခေါ်များကို လိုက်လျှောက်ခြင်း၏ ရလဒ်ဖြစ်သလော။ လူတိုင်းက ဘုရားနှုတ်ကပတ်တော်ကို လက်ခံလျှင်၊ မှန်ကန်သော အယူအဆများနှင့် အမြင်များကို လက်ခံလျှင်၊ သမ္မာတရားစည်းမျဉ်းများကို ကိုင်စွဲလျှင်၊ ဘဝတွင် ဘုရားသခင်က လမ်းပြသည့် ဦးတည်ချက်နောက်သို့လိုက်လျှင် ဘဝတွင် လမ်းမှန်ကို လျှောက်ဖို့ လူတို့အတွက် လွယ်ကူလိမ့်မည်။ အခြားသူတို့အတွက် မိမိ၏ ကိုယ်ပိုင်အကျိုးစီးပွားများကို အနစ်နာခံခြင်းထက် ဤနည်းဖြင့် လက်တွေ့လုပ်ဆောင်ခြင်းသည် ပို၍ကောင်းသလော။ ဤသို့ လက်တွေ့လုပ်ဆောင်ခြင်းသည် သူတော်ကောင်းဟန်ဆောင်သည့် လမ်းကြောင်းပေါ်တွင် စာတန်၏ နောက်သို့လိုက်ခြင်းထက် သမ္မာတရားစည်းမျဉ်းများကို လိုက်နာခြင်း၊ ဘုရားနှုတ်ကပတ်တော်နှင့်အညီ အလင်းထဲတွင် နေထိုင်ခြင်း ဖြစ်သည်။ စာတန်ဆန်သော အတွေးအခေါ်များအပြင် ရိုးရာယဉ်ကျေးမှုတွင်ရှိသော ကိုယ်ကျင့်တရားနှင့်ပတ်သက်သည့် ဆိုရိုးစကားများက ယူဆောင်လာသော အမျိုးမျိုးသော အယူအဆအားလုံးကို စွန့်ပစ်ခြင်း၊ သမ္မာတရားအားလက်ခံခြင်း၊ ဘုရားနှုတ်ကပတ်တော်နှင့်အညီ အသက်ရှင်နေထိုင်ခြင်းတို့အားဖြင့်သာ အကြင်သူသည် လူသားပုံသဏ္ဌာန်အတိုင်း အသက်ရှင်နေထိုင်ပြီး ဘုရားသခင်၏ လက်ခံမှုကို ရရှိနိုင်သည်။

အထက်တွင် ငါတို့ မိတ်သဟာယပြုပြီးသည့်အရာကို အခြေခံ၍၊ အကျင့်စာရိတ္တဆိုင်ရာ ဆိုရိုးစကားများ၏ အနှစ်သာရနှင့်ပတ်သက်ပြီး သင်တို့ ကောက်ချက်တစ်ခုခုချပြီးဖြစ်သလော။ ဤအမျိုးမျိုးသော အကျင့်စာရိတ္တဆိုင်ရာ ဆိုရိုးစကားများအားလုံးသည် လူတို့၏ အတွေးများ၊ အမြင်များနှင့် အပြင်ပန်းအပြုအမူများကို ကန့်သတ်သော စည်းမျဉ်းများနှင့် အစဉ်အလာများသာ ဖြစ်သည်။ ကျင့်ကြံနေထိုင်မှုအတွက် စည်းမျဉ်းများ၊ သို့မဟုတ် စံသတ်မှတ်ချက်များ မဟုတ်ပေ။ လူ၊ ကိစ္စရပ်များ၊ အကြောင်းအရာမျိုးစုံကို ကြုံရသောအခါတွင် လူတို့ လိုက်နာသင့်သည့် စည်းမျဉ်းများမဟုတ်ပေ။ ဤသို့ဆိုလျှင် မည်သည့်စည်းမျဉ်းများကို လူတို့ လိုက်နာသင့်သနည်း။ ဤအရာကို ငါတို့ မိတ်သဟာယမပြုသင့်သလော။ လူအချို့ကပြောသည်။ “လူတို့လိုက်နာသင့်သည့် သမ္မာတရား စည်းမျဉ်းများနှင့် ထိုအကျင့်စာရိတ္တဆိုင်ရာ ဆိုရိုးစကားများ၏ စည်းမျဉ်းများ၊ အစဉ်အလာများကြားတွင် မည်သည့် ကွာခြားချက်ရှိသနည်း” ဟူ၍ ဖြစ်သည်။ ငါ့အားပြောလော့။ ကွာခြားချက်တစ်ခုခုရှိသလော။ (ရှိပါသည်။) မည်သည့်အချက်တွင် ကွာခြားမှုရှိသနည်း။ အကျင့်စာရိတ္တဆိုင်ရာ ဆိုရိုးစကားများသည် လူတို့၏ အတွေးများ၊ အမြင်များနှင့် အပြုအမူများကို ကန့်သတ်သော စည်းမျဉ်းများ၊ အစဉ်အလာများသာ ဖြစ်သည်။ လူတို့အပေါ် ကျရောက်သော အမျိုးမျိုးသော အကြောင်းအရာများအားလုံးနှင့်စပ်လျဉ်း၍၊ အမျိုးမျိုးသော လူများ၊ ကိစ္စရပ်များနှင့် အကြောင်းအရာများကို ကိုင်တွယ်ဖြေရှင်းရန် မှန်ကန်သော စည်းမျဉ်းများ၊ မှန်ကန်သော နည်းလမ်းများကို ရှာခွင့်ပြုမည့်အစား လူတို့အား ဤအရာ၊ ထိုအရာကို လုပ်ဆောင်စေလျက်၊ လူတို့၏ အပြုအမူကို ကန့်သတ်ပြီး ၎င်းတို့၏ လက်နှင့် ခြေကို ချည်နှောင်သော သတ်မှတ်ချက်များကို ချမှတ်လေသည်။ သမ္မာတရား စည်းမျဉ်းများကမူ ဤသို့မဟုတ်ပေ။ ဘုရားနှုတ်ကပတ်တော်များက လူတို့အပေါ် ချမှတ်သော ရှုထောင့်များစွာပါဝင်သည့် သတ်မှတ်ချက်များသည် လူတို့၏ စဉ်းစားပုံနှင့် အပြုအမူကို ကန့်သတ်သည့် ဆိုရိုးစကားအမျိုးမျိုးဖြစ်ဖို့ မဆိုထားနှင့်။ စည်းကမ်းများ၊ စည်းမျဉ်းများ၊ သို့မဟုတ် အစဉ်အလာများပင် မဟုတ်ပေ။ ထိုအစား ဘုရားနှုတ်ကပတ်တော်များသည် လူတို့အား ပတ်ဝန်းကျင်မျိုးစုံတွင်လည်းကောင်း၊ ၎င်းတို့အပေါ်သို့ တစ်စုံတစ်ခု ကျရောက်သောအခါတိုင်းတွင်လည်းကောင်း လူတို့ နားလည်ပြီး လိုက်နာသင့်သည့် သမ္မာတရားစည်းမျဉ်းများကို ပြောပြသည်။ ဤသို့ဆိုလျှင် ဤစည်းမျဉ်းများက အဘယ်အရာများ အတိအကျ ဖြစ်သနည်း။ ဘုရားနှုတ်ကပတ်တော်သည်သာ သမ္မာတရားဖြစ်သည်၊ သို့မဟုတ် သမ္မာတရားစည်းမျဉ်းများဖြစ်သည်ဟု ငါ အဘယ်ကြောင့်ဆိုသနည်း။ အဘယ်ကြောင့်ဆိုသော် ဘုရားနှုတ်ကပတ်တော်က လူတို့အပေါ် ချမှတ်သော သတ်မှတ်ချက်အမျိုးမျိုးသည် သာမန်လူ့သဘာဝအားဖြင့် ရရှိနိုင်သော အရာများအားလုံးဖြစ်သောကြောင့် ဖြစ်သည်။ လူတို့အပေါ်သို့ တစ်စုံတစ်ခုကျရောက်သောအခါတိုင်းတွင် ၎င်းတို့၏ ခံစားချက်များ၊ ဆန္ဒများ၊ ရည်မှန်းချက်များနှင့် ဖောက်ပြန်ပျက်စီးသော စိတ်သဘောထားများ၏ လွှမ်းမိုးခြင်းနှင့် ဘောင်ခတ်ခြင်းကို မခံဘဲ ထိုအစား ဘုရားနှုတ်ကပတ်တော်နှင့် သမ္မာတရားစည်းမျဉ်းများနှင့်အညီ လက်တွေ့လုပ်ဆောင်ရန် လူတို့အား တောင်းဆိုသည့်အတွက်၊ ဤသည်မှာ လူတို့ လိုက်နာနိုင်စွမ်းရှိသည့် စည်းမျဉ်းတစ်ခုဖြစ်သည်။ ဘုရားနှုတ်ကပတ်တော်၏ သမ္မာတရား စည်းမျဉ်းများသည် လူတို့ လိုက်နာသင့်သည့် မှန်ကန်သော ဦးတည်ချက်နှင့် ပန်းတိုင်ကို ထောက်ပြသည်။ ၎င်းတို့သည် လူတို့ လျှောက်သင့်သည့် လမ်းကြောင်းလည်းဖြစ်သည်။ ဘုရားနှုတ်ကပတ်တော်၏ စည်းမျဉ်းများသည် လူတို့၏ အသိစိတ်နှင့် ဆင်ခြင်တုံတရားကို ပုံမှန်အတိုင်း လည်ပတ်စေရန် ထိန်းသိမ်းပေးရုံသာမကဘဲ လူတို့၏ အသိစိတ်နှင့် ဆင်ခြင်တုံတရားဖြစ်သော အခြေခံအုတ်မြစ်ပေါ်ကိုလည်း သမ္မာတရားစည်းမျဉ်းများကို အလိုအလျောက် ထည့်သွင်းပေးသည်။ ဤအရာတို့သည် အသိစိတ်နှင့် ဆင်ခြင်တုံတရားရှိသောလူတို့ ကြိုးစားပြီး ပြည့်မီနိုင်သည့် သမ္မာတရား စံနှုန်းများဖြစ်သည်။ လူတို့သည် ဤ ဘုရားနှုတ်ကပတ်တော်စည်းမျဉ်းများကို လိုက်နာသောအခါ ၎င်းတို့ ရရှိသောအရာသည် ၎င်းတို့၏ ကိုယ်ကျင့်တရားနှင့် သမာဓိ ကောင်းမွန်ခြင်း မဟုတ်သကဲ့သို့ ၎င်းတို့၏ လူသားဂုဏ်ကို ကာကွယ်ခြင်းလည်း မဟုတ်ပေ။ ထိုအစား ၎င်းတို့သည် အသက်တာတွင် မှန်ကန်သော လမ်းကြောင်းကို စတင်လျှောက်လှမ်းနေပြီဖြစ်သည်။ လူတစ်ယောက်သည် ဤ ဘုရားနှုတ်ကပတ်တော်၏ သမ္မာတရားစည်းမျဉ်းများကို နာခံသောအခါ သာမန်လူတစ်ယောက်၏ အသိစိတ်နှင့် ဆင်ခြင်တုံတရားကို ပိုင်ဆိုင်ရုံသာမကဘဲ အသိစိတ်နှင့် ဆင်ခြင်တုံတရားကို ပိုင်ဆိုင်ခြင်း၏ အုတ်မြစ်အပေါ်တွင် မိမိကိုယ်ကို ကျင့်ကြံနေထိုင်ပုံနှင့် စပ်လျဉ်းသည့် သမ္မာတရားစည်းမျဉ်းများကိုလည်း ပို၍ နားလည်လာသည်။ ရိုးရှင်းစွာ ဆိုရလျှင် သူသည် ကျင့်ကြံနေထိုင်မှု စည်းမျဉ်းများကို နားလည်လာသည်။ လူအများ၊ အမှုအရာများကို ရှုမြင်သောအခါ၊ မိမိတို့ကိုယ်ကို ကျင့်ကြံနေထိုင်ပြီး ပြုမူသောအခါတွင် မည်သည့်သမ္မာတရားစည်းမျဉ်းများအား အသုံးပြုရမည်ကိုသိလာသည်။ သူ၏ ကိုယ်ပိုင်ခံစားချက်များ၊ ဆန္ဒများ၊ ရည်မှန်းချက်များ၊ ဖောက်ပြန်ပျက်စီးသော စိတ်သဘောထားများ၏ ထိန်းချုပ်ခြင်း၊ လွှမ်းမိုးခြင်းကို မခံရတော့ပေ။ ဤနည်းအားဖြင့် သူသည် သာမန်လူတစ်ယောက်၏ ပုံသဏ္ဌာန်အတိုင်း အပြည့်အဝ အသက်ရှင်နေထိုင်သည်။ ဘုရားသခင်က ချမှတ်သော ဤသမ္မာတရားစည်းမျဉ်းများသည် လူတို့အား ထိန်းချုပ်ပြီး အပြစ်မှ မိမိကိုယ်ကို ကယ်တင်ခြင်းကို တားဆီးသော ဖောက်ပြန်ပျက်စီးသည့် စိတ်သဘောထားများ၏ ပြဿနာကို အခြေခံအားဖြင့် ဖြေရှင်းပေးသည်။ ဤသို့ဖြင့် လူတို့သည် ၎င်းတို့၏ ယခင်က အသက်တာအတိုင်း အသက်မရှင်တော့ပေ။ ခံစားချက်များ၊ ဆန္ဒများ၊ ရည်မှန်းချက်များနှင့် ဖောက်ပြန်ပျက်စီးသော စိတ်သဘောထားများ၏ ထိန်းချုပ်ခြင်းကို မခံရတော့ပေ။ ပြီးလျှင် ဤအရာအားလုံးကို မည်သည့်အရာက အစားထိုးသနည်း။ ယင်းသည် ဘုရားနှုတ်ကပတ်တော်နှင့် လူတစ်ဦး၏ အသက်ဖြစ်လာသည့် သမ္မာတရားစည်းမျဉ်းများ၏ စံသတ်မှတ်ချက်ဖြစ်သည်။ အကြမ်းဖျင်းအနေဖြင့် ပြောရလျှင် လူတို့သည် လူသားမျိုးနွယ်က လိုက်နာသင့်သည့် သမ္မာတရားစည်းမျဉ်းများကို စတင်လိုက်နာသည်နှင့်တစ်ပြိုင်နက် ဇာတိပကတိ၏ အမျိုးမျိုးသော ပြဿနာများဖြင့် ၎င်းတို့ အသက်မရှင်တော့ပေ။ ပို၍ တိကျစွာ ဆိုရလျှင် လူတို့သည် စာတန်၏ အထင်အမြင်မှားစေခြင်း၊ လိမ်လည်မှုနှင့် ထိန်းချုပ်မှုအောက်၌ အသက်မရှင်တော့ပေ။ ပို၍ အသေးစိတ်ဆိုရလျှင် ၎င်းတို့သည် လောကီဆက်ဆံရေးများအတွက် စာတန်က လူတို့အတွင်းသို့ သွတ်သွင်းပေးသော မရေမတွက်နိုင်အောင် များပြားသည့် အယူအဆများ၊ အမြင်များ၏ ချည်နှောင်ခြင်း၊ ထိန်းချုပ်ခြင်းအောက်၌ အသက်မရှင်တော့ပေ။ ထိုအစား ၎င်းတို့သည် ဂုဏ်သိက္ခာ၊ သမာဓိနှင့် အသက်ရှင်ရုံမကဘဲ လွတ်လပ်စွာဖြင့်၊ လူတို့၏ အသွင်သဏ္ဌာန်ဖြင့်လည်း အသက်ရှင်ကြသည်။ ဤသည်မှာ ဖန်ဆင်းရှင်၏ အချုပ်အခြာအာဏာအောက်တွင်ရှိသော ဖန်ဆင်းခံ၏ မှန်ကန်သော ပုံသဏ္ဌာန်ဖြစ်သည်။ ဤသည်မှာ ဘုရားနှုတ်ကပတ်တော်၊ သမ္မာတရားနှင့် ရိုးရာယဉ်ကျေးမှုတွင်ရှိသော အကျင့်စာရိတ္တဆိုင်ရာ ဆိုရိုးစကားများကြား အဓိက ကွာခြားချက်ဖြစ်သည်။

ယနေ့ မိတ်သဟာယ၏ အကြောင်းအရာသည် အတော်လေး လေးနက်သည်။ နားထောင်ပြီးနောက်တွင် အချိန်အတန်ကြာ သင်တို့ တွေးတောသင့်သည်။ သေချာ စဉ်းစားသင့်ပြီး ပြောပြီးသည့်အရာကို သင် နားလည်သဘောပေါက်သလောဆိုသည်ကို ကြည့်သင့်သည်။ ဤမိတ်သဟာယအရ၊ အကျင့်စာရိတ္တဆိုင်ရာ ဆိုရိုးစကားများနှင့် သမ္မာတရားကြား ကွာခြားချက်ကို သင်တို့ အပြည့်အဝ နားလည်ကြပြီလော။ အရိုးရှင်းဆုံးဝေါဟာရများဖြင့် ငါ့အားပြောလော့။ အကျင့်စာရိတ္တဆိုင်ရာ ဆိုရိုးစကားများ၏ အနှစ်သာရမှာ အဘယ်နည်း။ (အကျင့်စာရိတ္တဆိုင်ရာ ဆိုရိုးစကားများသည် လူတို့၏ အတွေးများ၊ အပြုအမူများကို ကန့်သတ်သည့် စည်းမျဉ်းများ၊ အစဉ်အလာများသာ ဖြစ်သည်။ ကျင့်ကြံနေထိုင်မှုအတွက် စည်းမျဉ်းများ၊ စံသတ်မှတ်ချက်များမဟုတ်။) ကောင်းပေ၏။ ပို၍ကြီးသော သစ်တော်သီးများကို ပေးကမ်းသည့် ကောင်ရုံက၏ ရိုးရာယဉ်ကျေးမှု ပုံပြင်တစ်ပုဒ်ရှိသည်။ သင်တို့ မည်သို့ ထင်သနည်း။ ကောင်ရုံကဲ့သို့ မပြုလုပ်နိုင်သောမည်သူမဆိုသည် လူကောင်းတစ်ယောက် မဟုတ်ဘူးလော။ ကောင်ရုံကဲ့သို့ ပြုလုပ်နိုင်သူ မည်သူမဆိုသည် စရိုက်လက္ခဏာမြင့်မြတ်သည်၊ သမာဓိခိုင်မာသည်၊ သူတစ်ပါးအကျိုးအတွက် မိမိကိုယ်ကျိုးစီးပွားများကို စွန့်လတ်သည်၊ လူကောင်းတစ်ယောက်ဖြစ်သည်ဟု လူတို့က ထင်မြင်လေ့ရှိသည်။ ဤသမိုင်းပုံပြင်ရှိ ကောင်ရုံသည် လူတိုင်းလိုက်လျှောက်သည့် စံပြတစ်ယောက်ဟုတ်သလော။ ဤဇာတ်ကောင်သည် လူတို့၏ စိတ်နှလုံးတွင် နေရာတစ်ခုခုရှိသလော။ (ရှိသည်။) လူတို့၏ စိတ်နှလုံးတွင် နေရာယူသည်မှာ သူ၏ အမည်မဟုတ်ဘဲ သူ၏ အတွေးများ၊ အလေ့အကျင့်များ၊ သူ၏ ကိုယ်ကျင့်တရားနှင့် အပြုအမူတို့ဖြစ်သည်။ လူတို့သည် ဤသို့သော အလေ့အကျင့်များကို အထင်ကြီးလေးစားပြီး လက်ခံကြသည်။ ကောင်ရုံ၏ အကျင့်စာရိတ္တကို စိတ်အတွင်း၌ လေးစားကြသည်။ ထို့ကြောင့် သင်သည် သူတစ်ပါးတို့၏ အကျိုးအတွက် မိမိ၏ ကိုယ်ပိုင်အကျိုးစီးပွားကို အနစ်နာမခံနိုင်သူတစ်ယောက်၊ ကောင်ရုံကဲ့သို့ ပို၍ ကြီးသောသစ်တော်သီးများကို အဆုံးရှုံးခံသည့် သူမျိုးမဟုတ်သူတစ်ယောက်အား မြင်လျှင် သင်သည် စိတ်အတွင်းတွင် ထိုသူအား စိတ်တိုမည်ဖြစ်ပြီးအထင်အမြင်သေးလိမ့်မည်။ ဤသို့ဆိုလျှင် သင်၏ စိတ်တိုခြင်းနှင့် အထင်အမြင်သေးခြင်းသည် ခိုင်လုံမှုရှိသလော။ ယင်းတို့သည် တစ်ခုခုအပေါ်တွင် အခြေခံရမည်ဖြစ်သည်။ ရှေးဦးစွာ သင်က၊ “ကောင်ရုံသည် အလွန်ငယ်သော်လည်း ပို၍ကြီးသော သစ်တော်သီးများကို စွန့်လွှတ်နိုင်သည်။ သင်ကတော့ အရွယ်ရောက်နေပြီဖြစ်ပြီး ဤသို့ တစ်ကိုယ်ကောင်းဆန်ဆဲဖြစ်သည်” ဟူ၍ တွေးပြီး စိတ်အတွင်းတွင် ထိုသူအား အထင်အမြင်သေးသည်။ ထို့ကြောင့် သင်၏ အထင်အမြင်သေးခြင်း၊ စိတ်တိုခြင်းသည် ကောင်ရုံက ပို၍ကြီးသော သစ်တော်သီးများကို စွန့်လွှတ်ခြင်း ပုံပြင်ကို အခြေခံသလော။ (အခြေခံသည်။) ဤအရာကို အခြေခံပြီး လူတို့အား ရှုမြင်ခြင်းသည် မှန်ကန်သလော။ (မမှန်ကန်ပါ။) အဘယ်ကြောင့် မမှန်သနည်း။ အဘယ်ကြောင့်ဆိုသော် လူများ၊ အမှုအရာများကို ရှုမြင်ခြင်းအတွက် သင်၏ အခြေပြုချက်အရင်းအမြစ်က မမှန်ကန်သောကြောင့်ဖြစ်ပြီး၊ သင်၏ စမှတ်က အလုံးစုံ မှားယွင်းနေသောကြောင့်ဖြစ်သည်။ သင်၏ စမှတ်သည် ကောင်ရုံက ပို၍ကြီးသော သစ်တော်သီးများအား စွန့်လွှတ်ခြင်းကို လူများ၊ အမှုအရာများအား တိုင်းတာခြင်းအတွက် စံနှုန်းအဖြစ် မှတ်ယူခြင်းဖြစ်သည်။ သို့သော် ဤလုပ်နည်းကိုင်နည်းနှင့် တိုင်းတာသည့်နည်းလမ်းက မှားယွင်းသည်။ မည်သည့်ပုံစံဖြင့် မှားယွင်းသနည်း။ ကောင်ရုံ၏ ပုံပြင်နောက်ကွယ်ရှိ အယူအဆက မှန်ကန်သည်ဟု သင်ယုံကြည်သရွေ့မှားယွင်းပေသည်။ သင်သည် ထိုအရာကို လူများ၊ အမှုအရာများအား တိုင်းတာရန် အပြုသဘောဆောင်သော သဘောတရားဆိုင်ရာ ရှုထောင့်အဖြစ် မှတ်ယူသည်။ သင်သည် ဤသို့ တိုင်းတာသောအခါ အဆုံးတွင် သင်ရရှိသောရလဒ်မှာ လူတော်တော်များများသည် လူကောင်းများမဟုတ်ဆိုသည့် ရလဒ်ဖြစ်သည်။ ဤတိုင်းတာခြင်း၏ ရလဒ်များက တိကျသလော။ (မတိကျပါ။) အဘယ်ကြောင့် မတိကျသနည်း။ သင်၏ တိုင်းတာခြင်း စံနှုန်းက မှားယွင်းနေသောကြောင့်ဖြစ်သည်။ လူတစ်ယောက်သည် ဘုရားသခင်ကပေးထားသည့် နည်းလမ်းများ၊ စည်းမျဉ်းများကို အသုံးပြုလျှင် ထိုသို့သောသူကို မည်သို့ တိုင်းတာသင့်သနည်း။ ထိုသူသည် ဘုရားအိမ်တော်၏ အကျိုးစီးပွားများကို ထိန်းသိမ်းခြင်းရှိမရှိကိုလည်းကောင်း၊ ဘုရားဘက်တွင်ရှိမရှိကိုလည်းကောင်း၊ ဘုရားကို ကြောက်ရွံ့သော စိတ်နှလုံးရှိမရှိကိုလည်းကောင်း၊ သူလုပ်ဆောင်သည့်အရာတွင် သမ္မာတရားစည်းမျဉ်းအား ရှာဖွေခြင်းရှိမရှိကိုလည်းကောင်း ထည့်သွင်းစဉ်းစားခြင်းအားဖြင့်ဖြစ်သည်။ ဤအချက်များအပေါ်တွင် အခြေခံသော တိုင်းတာမှုကသာ အတိကျဆုံးဖြစ်သည်။ ဤလူအပေါ်သို့ တစ်စုံတစ်ခု ကျရောက်သောအခါတိုင်းတွင် သူသည် ဆုတောင်း၊ ရှာဖွေပြီး၊ လူတိုင်းနှင့် ဆွေးနွေးလျှင်၊ တစ်ခါတစ်ရံတွင် သူသည် ကိုယ်ကျိုးမငဲ့ခြင်းကို မလုပ်ဆောင်နိုင်ဘဲ အသေးအဖွဲ ကိစ္စများ၌ အနည်းငယ် တစ်ကိုယ်ကောင်းဆန်လျှင်ပင်၊ ထိုသူလုပ်ဆောင်သည့်အရာသည် ဘုရားသခင် သတ်မှတ်ထားသည့် အချက်များဖြင့် ယှဉ်ပြီး တိုင်းတာကြည့်သောအခါ အခြေခံအားဖြင့် ပြည့်မီခြင်းရှိလျှင် သူသည် သမ္မာတရားကို လက်ခံနိုင်သူ၊ မှန်ကန်သည့်ဘက်တွင် ရှိသူတစ်ယောက်ဖြစ်သည်။ ဤသို့ဆိုလျှင် ဤကောက်ချက်သည် မည်သည့်အရာအပေါ်တွင် အခြေခံသနည်း။ (ဘုရားသခင်၏ နှုတ်ကပတ်တော်နှင့် သတ်မှတ်ချက်များအပေါ်တွင် အခြေခံပါသည်။) ထို့ကြောင့် ဤကောက်ချက်သည် တိကျမှန်ကန်သလော။ ကောင်ရုံက ပို၍ကြီးသော သစ်တော်သီးများကို စွန့်လွှတ်သည့် သဘောတရားဆိုင်ရာ အမြင်ရှုထောင့်ကို သင် အသုံးပြုပြီး တိုင်းတာခြင်းထက် များစွာပို၍ တိကျမှန်ကန်သည်။ ကောင်ရုံ၏ ပုံပြင်နှင့်ဆိုင်သည့် သဘောတရားဆိုင်ရာ အမြင်ရှုထောင့်သည် လူတို့၏ ယာယီအပြုအမူနှင့် ကျင့်သုံးမှုများကို တိုင်းတာသည်။ သို့သော် ဘုရားသခင်က လူတို့အား တိုင်းတာရန် တောင်းဆိုသည့်အရာမှာ ဤလူ၏ အနှစ်သာရအပြင်၊ သမ္မာတရားအပေါ်၊ ဘုရားသခင်၏ သတ်မှတ်ချက်များအပေါ် သူ၏ သဘောထားသည် အတိအကျမည်သို့ရှိသည်ဆိုသည့်အရာဖြစ်သည်။ အကျင့်စာရိတ္တဆိုင်ရာ ဆိုရိုးစကားများကို သင်အသုံးပြုခြင်းသည် လူတစ်ယောက်၏ ခဏတာဖြစ်သော အပြုအမူ၊ သို့မဟုတ် သူ၏ လုပ်ရပ်များ၊ သို့မဟုတ် ဖြစ်ရပ်တစ်ခုတွင် ယာယီထုတ်ဖော်ပြမှုများအား တိုင်းတာခြင်းဖြစ်သည်။ လူတစ်ယောက်၏ ပင်ကိုအရည်အသွေးများကို တိုင်းတာရန် ထိုအရာများကို သင် အသုံးပြုလျှင် တိကျလိမ့်မည်မဟုတ်ပေ။ အဘယ်ကြောင့်ဆိုသော် အကျင့်စာရိတ္တဆိုင်ရာ ဆိုရိုးစကားများကို အသုံးပြုပြီး လူတစ်ယောက်၏ ပင်ကိုအရည်အသွေးများကို တိုင်းတာခြင်းသည် မှားယွင်းသော စည်းမျဉ်းများကို အသုံးပြုပြီး တိုင်းတာခြင်းဖြစ်သောကြောင့်ဖြစ်သည်။ သင်ရရှိသည့် ရလဒ်သည် တိကျမှန်ကန်မည်မဟုတ်ပေ။ ကွာခြားမှုက သူ၏ အပြင်ပန်း အပြုအမူများတွင် မတည်ရှိဘဲ၊ သူ၏ သဘာဝနှင့် အနှစ်သာရတွင်တည်ရှိသည်။ ထို့ကြောင့် အကျင့်စာရိတ္တဆိုင်ရာ ဆိုရိုးစကားများကို အသုံးပြုပြီး လူတို့အား တိုင်းတာခြင်းသည် အခြေခံအားဖြင့် မှားယွင်းသည်။ သမ္မာတရားစည်းမျဉ်းများကို အသုံးပြုပြီး လူတို့အား တိုင်းတာခြင်းသည်သာ မှန်ကန်တိကျသည်။ ငါပြောသည့်အရာကို သင်တို့ နားလည်သလော။

အကျင့်စာရိတ္တဆိုင်ရာ ဆိုရိုးစကားများ၏ အနှစ်သာရမှာ ၎င်းတို့သည် လူတို့၏ အပြုအမူနှင့် အတွေးများကို ကန့်သတ်သော စည်းမျဉ်းများနှင့် အစဉ်အလာများဖြစ်သည်။ ၎င်းတို့သည် အတိုင်းအတာတစ်ခုအထိ လူတို့၏ စဉ်းစားတွေးခေါ်မှုကို ကန့်သတ်ထိန်းချုပ်သည်။ မှန်ကန်သော အတွေးဖော်ပြမှုများနှင့် သာမန်လူ့သဘာဝ၏ သာမန်သတ်မှတ်ချက်များကို ကန့်သတ်သည်။ ၎င်းတို့သည် သာမန်လူ့သဘာဝ၏ အသက်ရှင်သန်ရေး နိယာမအချို့ကို ချိုးဖောက်ပြီး သာမန်လူများ၏ လူသားလိုအပ်ချက်များနှင့် လူ့အခွင့်အရေးများကိုလည်း ပိတ်ပင်သည်ဟု ဆိုနိုင်သည်မှာ ပြောစရာမလိုပေ။ ဥပမာ “အမျိုးသမီးတစ်ယောက်သည် အကျင့်သီလကောင်းရမည်။ ကြင်နာရမည်၊ နူးညံ့သိမ်မွေ့ပြီး ကိုယ်ကျင့်တရားရှိရမည်” ဆိုသည့် ရှိရိုးရှိစဉ် ဆိုရိုးစကားသည် အမျိုးသမီးများ၏ လူ့အခွင့်အရေးကို အဓမ္မဝင်ရောက်စွက်ဖက်ပြီး ဖျက်ဆီးသည်။ ယင်းသည် အမျိုးသမီးများအား လူ့အဖွဲ့အစည်းတစ်ခုလုံးတွင် မည်သည့်နေရာကို ယူစေသနည်း။ အမျိုးသမီးများသည် ကျွန်ခံရသည့်အခန်းကဏ္ဍကို ယူသည်။ ဤသို့မဟုတ်သလော။ (ဟုတ်သည်။) ဤအမြင်ရှုထောင့်မှ ကြည့်လျှင် ဤအကျင့်စာရိတ္တဆိုင်ရာ ဆိုရိုးစကားများ၏ စည်းမျဉ်းများ၊ အစဉ်အလာများသည် လူသား၏ အတွေးများကို ဖျက်ဆီးပစ်သည်။ သာမန်လူ့သဘာဝ၏ အမျိုးမျိုးသော လိုအပ်ချက်များကို ဖယ်ရှားပစ်သည်။ တစ်ချိန်တည်းတွင် လူသားများ၏ အမျိုးမျိုးသော သာမန်လူ့သဘာဝအတွေးများကို ဘောင်ခတ်လေသည်။ ဤအကျင့်စာရိတ္တဆိုင်ရာ ဆိုရိုးစကားများကို အခြေခံအားဖြင့် သာမန်လူတို့၏ လိုအပ်ချက်များအရ ဖန်တီးခဲ့ခြင်းမဟုတ်သကဲ့သို့ သာမန်လူတို့ ကိုက်ညီနိုင်သည့် စံနှုန်းများအပေါ်တွင်လည်း အခြေမခံဘဲ၊ ၎င်းတို့အားလုံးသည် လူတို့၏ စိတ်ကူးစိတ်သန်းများ၊ ရည်မှန်းချက်များနှင့် ဆန္ဒများအပေါ်တွင် အခြေခံပြီး ဖန်တီးခဲ့ခြင်းဖြစ်သည်။ ဤ ဆိုရိုးစကားများသည် လူတို့၏ အတွေးများကို ကန့်သတ်ပြီး ပိတ်လှောင်ကာ၊ လူတို့၏ အပြုအမူကို ဘောင်ခတ်ရုံသာမကဘဲ လူတို့အား မှားယွင်းပြီး စိတ်ကူးသက်သက်ဖြစ်သော အရာများနောက်သို့လည်း လိုက်စေပြီး ကိုးကွယ်စေသည်။ သို့သော် လူတို့သည် ထိုအရာများကို မရရှိနိုင်ကြပေ။ ထို့ကြောင့် ၎င်းတို့ လုပ်နိုင်သမျှမှာ မိမိတို့ကိုယ်ကို ဖုံးဖိဖာထေးပြီး ဖုံးကွယ်ရန်အတွက် ဟန်ဆောင်မှုကို အသုံးပြုခြင်းဖြစ်သည်။ ဤသို့အားဖြင့် သိက္ခာရှိပြီး မြင့်မြတ်သောဘဝ၊ အလွန်ဂုဏ်ရှိပုံရသည့် ဘဝကို ရှင်သန်နိုင်ရန်ဖြစ်သည်။ သို့သော် အမှန်တွင် ဤအကျင့်စာရိတ္တဆိုင်ရာ အယူအဆများ၊ အမြင်များအောက်တွင် အသက်ရှင်ခြင်းသည် လူသားမျိုးနွယ်၏ အတွေးများက ပုံပျက်ပြီး ဘောင်ခတ်ခြင်းခံရသည်၊ လူတို့သည် ဤမှားယွင်းသော အယူအဆများ၊ အမြင်များ၏ အုပ်စိုးမှုအောက်တွင် ပုံမှန်မဟုတ်ဘဲ သွေဖည်လျက် အသက်ရှင်ကြသည်ဆိုသည့် သဘောဖြစ်သည်မဟုတ်လော။ (ဟုတ်သည်။) လူတို့သည် ဤသို့ အသက်မရှင်လိုကဲ့သို့ ဤသို့ မလုပ်ဆောင်လိုပေ။ သို့သော် ဤသဘောတရားဆိုင်ရာ အချုပ်အနှောင်များ၏ ကန့်သတ်မှုများကို ၎င်းတို့ မချိုးဖျက်နိုင်ပေ။ ၎င်းတို့လုပ်နိုင်သမျှမှာ ဤအယူအဆများ၊ အမြင်များ၏ လွှမ်းမိုးမှုနှင့် ဘောင်ခတ်မှုအောက်တွင် အင်တင်တင်ဖြင့်၊ မိမိဆန္ဒအလျောက်မဟုတ်ဘဲ အသက်ရှင်ခြင်းသာဖြစ်သည်။ တစ်ချိန်တည်းတွင် လူအများ၏ ထင်မြင်ချက်နှင့် ၎င်းတို့၏ စိတ်နှလုံးတွင်ရှိသော ဤအယူအဆများ၊ အမြင်များ၏ ဖိအားကြောင့် ၎င်းတို့သည် သူတော်ကောင်းယောင်ဆောင်သည့် မျက်နှာဖုံးကို တစ်ခုပြီးတစ်ခု တပ်ဆင်လျက် ဤကမ္ဘာလောကတွင် ယုတ်ညံ့သောဖြစ်တည်မှုကို အချိန်ဆွဲထားဖို့ကလွဲပြီး ရွေးချယ်စရာမရှိပေ။ ဤသည်မှာ လူသားမျိုးနွယ်အတွက် အကျင့်စာရိတ္တဆိုင်ရာ ဆိုရိုးစကားများ၏ အကျိုးဆက်ဖြစ်သည်။ ဤအရာကို သင်တို့ နားလည်သလော။ (နားလည်ပါသည်။) ဤအကျင့်စာရိတ္တဆိုင်ရာ ဆိုရိုးစကားများကို ငါတို့ မိတ်သဟာယဖွဲ့ပြီး စိတ်ဖြာလေ့လာဆွေးနွေးလေလေ၊ လူတို့က ၎င်းတို့ကို ရှင်းလင်းစွာ မြင်လေလေဖြစ်ပြီး၊ ရိုးရာယဉ်ကျေးမှုတွင်ရှိသော ဤဆိုရိုးစကားအမျိုးမျိုးသည် အပြုသဘောဆောင်သော အရာများမဟုတ်သည်ကို ၎င်းတို့ ခံစားရလေလေဖြစ်သည်။ ဤဆိုရိုးစကားများသည် လူသားတို့အား နှစ်ထောင်ချီကြာအောင် အထင်အမြင်မှားစေကာ ထိခိုက်စေခဲ့သည်မှာ လူတို့က ဘုရားနှုတ်ကပတ်တော်ကို နားထောင်ပြီး သမ္မာတရားကို နားလည်လာသည့်တိုင်အောင် ရိုးရာယဉ်ကျေးမှုမှ ဤအယူအဆများနှင့် အမြင်များ၏ လွှမ်းမိုးမှုကို မဖယ်ရှားနိုင်သည်အထိဖြစ်ကာ ထိုအရာများကို အပြုသဘောဆောင်သောအရာများဖြစ်သည့်အလား အလွန်ပင်အလိုရှိကြလေသည်။ လူများစွာတို့သည် ၎င်းတို့ကို သမ္မာတရားအတွက် အစားထိုးအဖြစ်ပင် အသုံးပြုကြပြီး၊ သမ္မာတရားအဖြစ် လက်တွေ့လုပ်ဆောင်ကြသည်။ ယနေ့မိတ်သဟာယမှတစ်ဆင့် ရိုးရာယဉ်ကျေးမှုတွင်ရှိသော ဤအကျင့်စာရိတ္တဆိုင်ရာ ဆိုရိုးစကားများကို သင်တို့ ပို၍ကောင်းသော၊ မှန်ကန်တိကျသော နားလည်မှုရရှိကြသလော။ (ရရှိပါသည်။) ယခု ထိုအရာများကို သင်တို့ နားလည်မှုအချို့ရှိသောအခါတွင် အခြားအကျင့်စာရိတ္တဆိုင်ရာ ဆိုရိုးစကားများကို ငါတို့ ဆက်၍ မိတ်သဟာယပြုကြစို့။

ဋ။ “ညောင်စေ့လောက် ကျေးဇူးပြုခံရရင် ညောင်ပင်ကြီးလောက် ကျေးဇူးပြန်ဆပ်ရမည်” ဟူသည်ကို စိစစ်ခြင်း

ဆက်လက်၍ “ညောင်စေ့လောက် ကျေးဇူးပြုခံရရင် ညောင်ပင်ကြီးလောက် ကျေးဇူးပြန်ဆပ်ရမည်” ဆိုသည့် အကျင့်စာရိတ္တဆိုင်ရာ ဆိုရိုးစကားအကြောင်းကို ငါတို့ မိတ်သဟာယဖွဲ့မည်။ သင်တို့ သိနိုင်သည့်အတိုင်းပင်၊ ဤအကျင့်စာရိတ္တဆိုင်ရာ ဆိုရိုးစကားတစ်ခုစီသည် သူရဲကောင်းဆန်သော စိတ်ဓာတ်တစ်မျိုးနှင့် ကြီးမြတ်သောလူတို့၏ အရည်အသွေးများဖြင့် ပြည့်နေသည့်အလား၊ ထူးခြားမှုမရှိသည့်လူ သို့မဟုတ် သာမန်လူတစ်ယောက်က မရရှိနိုင်သည့်အလား၊ အလွန်ပင် ချဲ့ကားလွန်းပြီး ကမ္ဘာတုန်လောက်သည်။ “ညောင်စေ့လောက် ကျေးဇူးပြုခံရရင် ညောင်ပင်ကြီးလောက် ကျေးဇူးပြန်ဆပ်ရမည်” ဆိုသည်မှာ သဘောထားကြီးမားမှု အဘယ်မျှ လိုအပ်လိုက်မည်နည်း။ ထိုအရာကို လုပ်ဆောင်ရန်အတွက် သင်သည် ကြင်နာ၍ သဘောကောင်းပြီး ကြီးမြတ်သော ပင်ကိုစရိုက်ကို အဘယ်မျှလိုအပ်လိုက်မည်နည်း။ “ညောင်စေ့” သည် “ညောင်ပင်ကြီး”နှင့် ညီမျှသည်။ သို့သော် တစ်ချိန်တည်းတွင် ဤညီမျှမှုသည် ဤနှစ်ခုကြားတွင် တိုင်းတာ၍မရသော ကွာဟချက်နှင့် ကျယ်ပြန့်သော ခြားနားမှုတစ်ခု ရှိသည်ဆိုသည့် အမြင်ကိုပေးသည်။ ဆိုလိုသည်မှာ သင်သည် ညောင်စေ့လောက် ကျေးဇူးပြုခံရလျှင်ပင် ကျေးဇူးပြန်ဆပ်ရမည်ဆိုသည့် သဘောဖြစ်သည်။ သို့ဆိုလျှင် မည်သည့်အရာနှင့် ကျေးဇူးဆပ်ရမည်နည်း။ မေ့နေရမည့်အစား ညောင်ပင်ကြီးလောက် ကျေးဇူးပြန်ဆပ်ရမည်။ လုပ်ဆောင်မှု၊ သို့မဟုတ် အပြုအမူ မြောက်များစွာဖြင့် သို့မဟုတ် ရိုးသားစစ်မှန်မှုများစွာနှင့် ကြီးမားသော လိုလားမှုများစွာဖြင့် ကျေးဇူးဆပ်ရမည်ဖြစ်သည်။ ဤသည်မှာ ညောင်စေ့လောက် ကျေးဇူးပြုခံရခြင်းကို ပြန်ဆပ်ရန် လိုအပ်သည့် အတိုင်းအတာဖြစ်ပြီး တစ်ခုခုလျော့၍ ပြန်ဆပ်လျှင် သင်၌ အသိတရားမရှိပေ။ ဤဆင်ခြင်တွေးခေါ်မှုစနစ်အရ ကျေးဇူးပြုသောသူသည်လည်း အဆုံးတွင် မတန်တဆ အကျိုးခံစားရသောသူ ဖြစ်သည်မဟုတ်လော။ ဤကျေးဇူးပြုသူသည် သူ၏ ကျေးဇူးပြုခြင်းမှ သေချာပေါက် တစ်ပုံတစ်ခေါင်းကြီး အကျိုးအမြတ်ရလိုက်သည်။ သူသည် ညောင်စေ့လောက် ကျေးဇူးပြုပြီး ညောင်ပင်ကြီးလောက် ကျေးဇူးပြန်ရသည်။ ဤသည်မှာ အလွန် အမြတ်များသည့် အပေးအယူဖြစ်သည်။ သူတစ်ပါးကို ထိခိုက်ပြီး တစ်ပုံတစ်ခေါင်းကြီး အကျိုးအမြတ်ရသည့် နည်းလမ်းဖြစ်သည်။ ဤသို့ဖြစ်သည် မဟုတ်သလော။ ဤဘဝတွင် လူတိုင်းသည် ညောင်စေ့လောက် ကျေးဇူးပြုခြင်းကို လက်ခံလိမ့်မည်။ ၎င်းတို့အားလုံးက ညောင်ပင်ကြီးလောက် ပြန်ဆပ်ရမည်ဆိုလျှင် ပြန်ဆပ်ရန်အတွက် ၎င်းတို့၏ တစ်ဘဝလုံး ကုန်ဆုံးမည်ဖြစ်ပြီး ၎င်းတို့၏ ဘဝလမ်းကြောင်းကို ထည့်စဉ်းစားရန်မဆိုထားနှင့်၊ ၎င်းတို့၏ မိသားစုနှင့် လူမှုတာဝန်များကိုပင် လုံးဝ ဖြည့်ဆည်းနိုင်မည် မဟုတ်တော့ပေ။ သင်သည် ညောင်စေ့လောက် ကျေးဇူးပြုခံရခြင်းကို ခံစားရသော်လည်း ညောင်ပင်ကြီးလောက် ကျေးဇူးပြန်ဆပ်ဖို့ ပျက်ကွက်လျှင် သင့်အသိတရား၏ ရှုတ်ချခြင်းကိုလည်းကောင်း၊ လူ့အဖွဲ့အစည်း၏ ရှုတ်ချခြင်းကိုလည်းကောင်း ခံရလိမ့်မည်ဖြစ်ပြီးသင့်ကိုယ်သင် သူပုန်၊ လူဆိုး၊ ကျေးဇူးကန်းသူတစ်ယောက်ဖြစ်ပြီး လူသားမဟုတ်ဟု မှတ်ယူလိမ့်မည်ဖြစ်သည်။ သို့သော် တစ်စုံတစ်ယောက်က ညောင်ပင်ကြီးလောက် ကျေးဇူးပြန်ဆပ်နိုင်လျှင် အဘယ်သို့နည်း။ သူသည် “ငါ့လောက် တာဝန်သိတတ်သောသူ မည်သူမျှမရှိ။ အဘယ်ကြောင့်ဆိုသော် ငါသည် ညောင်စေ့လောက် ကျေးဇူးပြုခံရခြင်းကို ညောင်ပင်ကြီးလောက် ပြန်ဆပ်နိုင်သောကြောင့် ဖြစ်သည်။ ဤနည်းအားဖြင့် တစ်ခါက ငါ့အား ကူညီခဲ့သော၊ ကျေးဇူးပြုခဲ့သောသူက ငါသည် မည်သို့သောသူမျိုး ဖြစ်သည်ကိုလည်းကောင်း၊ ငါ့အား ကူညီခြင်းအတွက် သူသည် ဆုံးရှုံးခြင်းရှိမရှိ၊ ငါ့အား ကူညီခြင်းသည် ထိုက်တန်ခြင်းရှိမရှိ ဟူသည်ကိုလည်းကောင်း မြင်နိုင်သည်။ ဤသို့ဖြင့် သူသည် မည်သည့်အခါမျှ မေ့ပျောက်မည်မဟုတ်ဘဲ အနေရခက်ခြင်းပင် ဖြစ်လိမ့်မည်။ ထို့ထက်ပို၍ ငါသည် သူ့အား ဆက်လက်၍ ကျေးဇူးဆပ်နေမည်။ ငါသည် ညောင်စေ့လောက် ကျေးဇူးပြုခြင်းကို ညောင်ပင်ကြီးလောက် ကျေးဇူးပြန်ဆပ်နိုင်သည့်အတွက် မြင့်မြတ်သော ကိုယ်ကျင့်သိက္ခာရှိသူတစ်ယောက် မဟုတ်သလော။ ငါသည် လူကြီးလူကောင်းတစ်ယောက် မဟုတ်သလော။ ကြီးမြတ်သောသူတစ်ယောက် မဟုတ်သလော။ လေးစားခြင်းကို မခံရထိုက်သလော” ဟု ဆိုလိမ့်မည်။ လူတိုင်းက သူ့အား ချီးမွမ်းပြီး ဂုဏ်ပြုသည်။ ဤအရာက သူ၏ စိတ်ခံစားချက်များကို လွန်စွာ နိုးကြွစေသည်။ ထို့ကြောင့် သူက “သင်တို့သည် ငါ့အား ကြင်နာသောသူ၊ မြင့်မြတ်သော ကိုယ်ကျင့်စရိုက်ရှိသောသူ၊ လူတို့ကြားတွင် စံနမူနာဖြစ်သူ၊ လူသားမျိုးနွယ်၏ ကိုယ်ကျင့်တရားဆိုင်ရာ စံတင်လောက်သူအဖြစ် ချီးမွမ်းသောကြောင့် ငါသေပြီးနောက်တွင် ငါ့အတွက် အထိမ်းအမှတ်ကျောက်တိုင်တစ်ခု စိုက်ထူပြီး ဤသူသည် ‘ညောင်စေ့လောက် ကျေးဇူးပြုခံရရင် ညောင်ပင်ကြီးလောက် ကျေးဇူးပြန်ဆပ်ရမည်’ ဆိုသည့် ဆိုရိုးစကားအတွက် စံတင်လောက်သူဖြစ်ပြီး၊ လူသားမျိုးနွယ်၏ ကိုယ်ကျင့်တရားဆိုင်ရာ စံနမူနာဖြစ်သူအဖြစ် ခေါ်ဆိုနိုင်သည်” ဆိုသော စာသားကို ရေးသင့်သည်”ဟု ပြောသည်။ သို့သော် ကျောက်တိုင်စိုက်ထူပြီးသည့်အခါတွင်ပင်လျှင် လူတို့က သူ၏ ပုံသဏ္ဌာန်အတိုင်း ရွံ့စေးဖြင့်ပြုလုပ်ထားသော ဆင်းတုတစ်ခုလည်း ပြုလုပ်ပြီး ဘုရားကျောင်းတွင် ထားသင့်သည် ဟူ၍လည်းကောင်း၊ ပြီးလျှင် ထိုရုပ်တုတွင် “မည်သူမည်ဝါဟူသော ဘုရား၏ ဂူဗိမာန်” ဟူ၍ သူ၏ ခံ့ညားသော နာမည်ကို ရေးသင့်သည် ဟူ၍လည်းကောင်း၊ ထိုဆင်းတုအောက်တွင် အမွှေးနံ့သာပူဇော်သည့် စင်တစ်ခုထားရှိသင့်သည် ဟူ၍လည်းကောင်း၊ ထိုနေရာတွင် လူတိုင်းက သူ့အား အမွှေးနံ့သာ ပူဇော်ရမည် ဟူ၍လည်းကောင်း၊ ဤသို့ဖြင့် သူ၏ ကောင်းကျိုးအတွက် ထိုအမွှေးနံ့သာက အစဉ်အမြဲ လောင်ကျွမ်းနေမည် ဟူ၍လည်းကောင်း သူ တွေးလေသည်။ ထို့အပြင် လူတို့၏ အိမ်များတွင် သူ၏ ဆင်းတုငယ်ထားရှိပြီး အမွှေးနံ့သာ ထွန်းညှိရမည်။ ပြီးလျှင် သူ့အား တစ်ရက်သုံးကြိမ် ကန်တော့ရမည်။ ၎င်းတို့၏ သားမြေးများနှင့် ငယ်ရွယ်သော မျိုးဆက်များအား သူကဲ့သို့ဖြစ်အောင် သွန်သင်ရမည်။ ၎င်းတို့၏ သားသမီးများကို သူကဲ့သို့သောလူကို၊ ညောင်စေ့လောက်ကျေးဇူးပြုခံရခြင်းကို ညောင်ပင်ကြီးလောက် ကျေးဇူးပြန်ဆပ်နိုင်သော၊ လူသားမျိုးနွယ်၏ ကိုယ်ကျင့်တရား၏ စံတင်လောက်သူ၊ စံနမူနာဖြစ်သူတစ်ယောက်ကို လက်ထပ်ယူရမည်ဟု ပြောပြရမည်။ တရုတ်လူမျိုးများ၏ ရိုးရာသွန်သင်မှုဆိုင်ရာ နည်းလမ်းမှာ ၎င်းတို့၏ သားသမီးများအား လူကောင်းများဖြစ်အောင် သင်ကြားခြင်းဖြစ်ပြီး၊ ကျေးဇူးပြုခြင်းအား အသိအမှတ်ပြုခြင်းနှင့် ထိုကျေးဇူးအားပြန်ဆပ်ဖို့ အားထုတ်ခြင်းကို အလေးပေးသည်။ သင်သည် ညောင်စေ့လောက် ကျေးဇူးပြုခြင်းခံရလျှင် တစ်ဘဝလုံး ကြိုးစားပြီး ပြန်ဆပ်ရမည်။ ဆိုလိုသည်မှာ ညောင်ပင်ကြီးလောက် ကျေးဇူးပြန်ဆပ်ရမည် ဖြစ်သည်။ ကလေးများကြီးလာသောအခါ ၎င်းတို့သည်လည်း နောက်လာမည့် မျိုးဆက်များကို အလားတူ သင်ကြားပေးသည်။ ဤသို့ဖြင့် ဆက်လက်ပြီး မျိုးဆက်တစ်ဆက်မှ နောက်တစ်ဆက်သို့ လက်ဆင့်ကမ်းသွားသည်။ ထိုသို့သောသူသည် ညောင်စေ့လောက် ကျေးဇူးပြုခံရခြင်းကို ညောင်ပင်ကြီးလောက် ကျေးဇူးကို ပြန်ဆပ်နိုင်သောအခါ သူသည်လည်း သူ၏ အဆုံးစွန် ရည်ရွယ်ချက်ကို ရရှိပြီဖြစ်သည်။ မည်သည့်ရည်ရွယ်ချက်ကို သူ ရရှိပြီနည်း။ လောကီလူသားများနှင့် လူ့အဖွဲ့အစည်း၏ လက်ခံခြင်း၊ အသိအမှတ်ပြုခြင်းကို ခံရခြင်းဖြစ်သည်။ ဤအရာက အဓိကမဟုတ်သည်မှာ မှန်၏။ အရေးကြီးဆုံးအရာမှာ လူတို့သည် ၎င်းတို့၏နံရံတွင် သူ၏ရုပ်ပုံကို ချိတ်ဆွဲပြီး သူ၏ရုပ်တုကို ပူဇော်ကြခြင်း၊ သူသည် ဤကမ္ဘာလောကမှ ထွန်းညှိသော အမွှေးနံ့သာများကို မျိုးဆက်တစ်ဆက်ပြီးတစ်ဆက် ခံစားနိုင်ခြင်း၊ သူ၏ စိတ်ဓာတ်နှင့် အယူအဆများကို ကမ္ဘာလောကတွင် လက်ဆင့်ကမ်းသွားနိုင်ပြီး နောင်လာမည့် လူသားမျိုးဆက်များ၏ ချီးမွမ်းမှုကို ခံရခြင်းတို့ဖြစ်သည်။ အဆုံးတွင် ဤကမ္ဘာလောကမှ ထွန်းညှိသော အမွှေးနံ့သာများကို အပြည့်အဝ ခံစားပြီးနောက်တွင် သူသည် မည်သည့်အရာ ဖြစ်လာသနည်း။ သူသည် နတ်ဆိုးဘုရင်ဖြစ်လာပြီး၊ နောက်ဆုံး၌ သူ၏ရည်ရွယ်ချက်ကို စွမ်းဆောင်ရရှိခဲ့ပြီဖြစ်သည်။ ဤသည်မှာ လူသားမျိုးနွယ်အပေါ် စာတန်၏ ဖောက်ပြန်ပျက်စီးစေခြင်းအတွက် အဆုံးစွန်သော အကျိုးဆက်ဖြစ်သည်။ အစပိုင်းတွင် လူတို့သည် စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာ၊ ယုံကြည်ထိုက်ခြင်းတို့ကဲ့သို့ အကျင့်စာရိတ္တနှင့် ဆိုင်သော ရိုးရာယဉ်ကျေးမှုတွင်ရှိသည့် အယူအဆတစ်ခုမျှကိုသာ လက်ခံကြသည်။ နောက်ပိုင်းတွင် ၎င်းတို့သည် ဤအယူအဆ၏ သတ်မှတ်ချက်ကို လိုက်နာပြီး ဤအယူအဆနှင့် ဤသတ်မှတ်ချက်ကို တင်းကျပ်စွာဖြင့် လက်တွေ့လုပ်ဆောင်ကာ လိုက်နာခြင်းအားဖြင့် သူတစ်ပါးအတွက် စံနမူနာတစ်ခု ချမှတ်ကြသည်။ ပြီးလျှင် ကျန်သည့် လူသားမျိုးနွယ်အတွက် ကိုယ်ကျင့်တရားအတွက် စံနမူနာ၊ စံတင်လောက်သူ ဖြစ်လာရန်ဟူသည့် ရည်ရွယ်ချက်ကို စွမ်းဆောင်ရရှိကြသည်။ ထို့နောက်တွင် ၎င်းတို့သည် သေဆုံးပြီးနောက် ဂုဏ်သတင်းကောင်းကို ချန်ထားခဲ့ကာ၊ ထိုဂုဏ်သတင်းကောင်းသည် မျိုးဆက်များမှတစ်ဆင့် လက်ဆင့်ကမ်းသွားသည်။ နောက်ဆုံးတွင် ၎င်းတို့သည် ဤကမ္ဘာလောကမှ ထွန်းညှိထားသော အမွှေးနံ့သာကို ရှူရှိူက်ပြီး နတ်ဆိုးဘုရင် ဖြစ်လာရန်ဟူသည့် မိမိတို့အလိုရှိသည့်အရာကို ရရှိခြင်းဖြစ်သည်။ ဤသည်မှာ ကောင်းသည့်အရာ ဟုတ်သလော။ (မဟုတ်ပါ။) ကောင်းသည့်အရာမဟုတ်ဟု အဘယ်ကြောင့်ဆိုသနည်း။ ဤသည်မှာ ဘာသာမဲ့သူတစ်ဦးက ဘဝတွင် ရည်ရွယ်ချက်ထားရှိသော အဆုံးစွန်ပန်းတိုင် ဖြစ်သည်။ သူသည် အကျင့်စာရိတ္တတစ်ခုခုနှင့်ဆိုင်သည့် အယူအဆကို လက်ခံပြီးနောက် စံနမူနာအဖြစ် ဦးဆောင်သည်။ နောက်ဆုံးတွင် သူ့အား လူကောင်းတစ်ယောက်၊ ကြင်နာတတ်သူတစ်ယောက်၊ ထင်ရှားကျော်ကြားသူတစ်ယောက်၊ မြင့်မြတ်သော ကိုယ်ကျင့်စရိုက်ရှိသူ တစ်ယောက်အဖြစ် လူတိုင်းက ချီးမွမ်းသည်အထိ ဤအကျင့်စာရိတ္တနှင့် ပတ်သက်သည့် သတ်မှတ်ချက်များကို အကောင်အထည်ဖော်ရန် စတင်လုပ်ဆောင်သည်။ သူ၏ အပြုအမူနှင့် လုပ်ဆောင်မှုသတင်းသည် လူသားမျိုးနွယ်အားလုံးဆီသို့ ပျံ့နှံ့သွားကာ၊ သူ၏ အပြုအမူနှင့် လုပ်ဆောင်မှုများကို လူသားမျိုးဆက်များက လေ့လာပြီး ကြည်ညိုကြသည်။ နောက်ဆုံးတွင် ထိုသူသည် မျိုးဆက်တစ်ခုလုံးအတွက် စံနမူနာဖြစ်လာပြီး မျိုးဆက်တစ်ခုလုံးအတွက် နတ်ဆိုးဘုရင် ဖြစ်လာသည်မှာ အမှန်ပင်ဖြစ်၏။ ဤသည်မှာ လောကီလူများ လျှောက်သည့်လမ်းကြောင်း မဟုတ်သလော။ ဤသည်မှာ လောကီလူသားတို့ ဆန္ဒပြင်းပြသည့် ရလဒ်ဖြစ်သည် မဟုတ်လော။ ဤသည်မှာ သမ္မာတရားနှင့် ဆက်စပ်မှုရှိသလော။ ဘုရားသခင်၏ ကယ်တင်ခြင်းနှင့် ဆက်စပ်မှုရှိသလော။ ဆက်စပ်မှု လုံးဝမရှိပေ။ ဤသို့သောအရာသည် လူတို့အတွက် အသင့်ရှိထားသည့် အကျင့်စာရိတ္တဆိုင်ရာ ဆိုရိုးစကားများတွင် ရှိသော နောက်ဆုံးရလဒ်ဖြစ်သည်။ လူတစ်ယောက်သည် ရိုးရာယဉ်ကျေးမှုတွင်ရှိသည့် အမျိုးမျိုးသော အယူအဆများကို ရာနှုန်းပြည့်လက်ခံပြီး ယင်းတို့ကို အပြည့်အဝလိုက်နာလျှင် သူလျှောက်သည့်လမ်းကြောင်းက နတ်ဆိုးများ၏ လမ်းဖြစ်သည်မှာ သံသယရှိစရာမလိုပေ။ သင်သည် နတ်ဆိုးများ၏လမ်းကို အပြီးအပိုင် စတင်လျှောက်လှမ်းလျှင် သင်သည် လူတို့အား ဘုရားသခင်၏ ကယ်တင်ခြင်းအလုပ်နှင့် ဆက်စပ်မှုမရှိသကဲ့သို့ ကယ်တင်ခြင်းနှင့်လည်း လုံးဝမသက်ဆိုင်ပေ။ ထို့ကြောင့် သမ္မာတရားအား နားလည်ခြင်းဟူသည့် အခြေခံအုတ်မြစ်ပေါ်တွင် သင်သည် ရိုးရာယဉ်ကျေးမှု အယူအဆများ၏ ဘောင်ခတ်ခြင်းနှင့် လွှမ်းမိုးခြင်းကို ခံရဆဲဖြစ်လျှင်၊ တစ်ချိန်တည်းတွင် ဤအယူအဆများ၏ လွှမ်းမိုးမှုအောက်တွင် ယင်းတို့၏ ဥပဒေသများကို လိုက်နာခြင်း၊ ဤသတ်မှတ်ချက်များနှင့် ဆိုရိုးစကားများကို လိုက်နာခြင်းဖြင့် သင်သည် ၎င်းတို့ကို ဆန့်ကျင်တွန်းလှန်ရန်၊ လက်လွှတ်ရန် မတတ်နိုင်လျှင်၊ ဘုရားသခင်ထံမှ သတ်မှတ်ချက်များကို လက်မခံနိုင်လျှင် အဆုံးတွင် သင်သည် နတ်ဆိုးများ၏လမ်းကို လိုက်ပြီး နတ်ဆိုးဘုရင် ဖြစ်လာလိမ့်မည်။ ဤအရာကို သင်နားလည်သည်မဟုတ်လော။ ကမ္ဘာလောကတွင်ရှိသော မည်သည့်သီအိုရီ၊ သို့မဟုတ် ဆိုရိုးစကားမဆို ဘုရားသခင်က လူသားမျိုးနွယ်အား ပေးအပ်သည့် ကယ်တင်ခြင်းလမ်းကြောင်းကို အစားမထိုးနိုင်ပေ။ ကမ္ဘာလောကတွင်ရှိသော အမြင့်ဆုံး ကိုယ်ကျင့်တရားစံနှုန်းကပင် အစားမထိုးနိုင်ပေ။ လူတို့သည် ကယ်တင်ခြင်းလမ်းကြောင်းဖြစ်သော မှန်ကန်သော လမ်းကြောင်းကို စတင်လျှောက်လှမ်းလိုလျှင် ဘုရားသခင်ရှေ့သို့ လာခြင်း၊ ဘုရားနှုတ်ကပတ်တော်အား အောက်ကျို့စွာ၊ တည်ကြည်ခိုင်မာစွာ လက်ခံခြင်း၊ ဘုရားသခင်၏ အမျိုးမျိုးသော အဆိုပြုချက်များနှင့် သတ်မှတ်ချက်များကို လက်ခံခြင်း၊ ဘုရားနှုတ်ကပတ်တော်အား စံသတ်မှတ်ချက်အဖြစ် ထားရှိပြီး မိမိတို့ကိုယ်ကို ကျင့်ကြံနေထိုင်ပြီး ဆောင်ရွက်ခြင်းအားဖြင့်သာ ဘုရားသခင်၏ လက်ခံမှုကို ရရှိနိုင်သည်။ ဤသို့မဟုတ်လျှင် လူတို့သည် ဘဝတွင် လမ်းကြောင်းမှန်ပေါ်သို့ စတင်လျှောက်လှမ်းရန် မဖြစ်နိုင်ပေ။ ထာဝရပြစ်ဒဏ်ခံရမည့် လမ်းကြောင်းပေါ်တွင် စာတန်၏ အတွေးအခေါ်များနောက်သို့သာ လိုက်နိုင်သည်။ လူအချို့က “အလယ်အလတ်လမ်းရှိသလော” ဟု ဆိုသည်။ မရှိပေ။ သင်သည် ဘုရားသခင်၏ လမ်း၊ သို့မဟုတ် စာတန်၏ နတ်ဆိုးဆန်သော လမ်းနောက်ကိုသာ လိုက်ရသည်။ လမ်းနှစ်လမ်းသာရှိသည်။ သင်သည် ဘုရားသခင်၏ လမ်းနောက်သို့ မလိုက်လျှင် စာတန်က သင့်ဆီသို့ ယူဆောင်လာသည့် အမျိုးမျိုးသော အယူအဆများနှင် ထိုသို့သော အယူအဆများမှ ပေါက်ဖွားလာသည့် နတ်ဆိုးဆန်သော နည်းလမ်းအမျိုးမျိုးကို သင်လိုက်နာသည်မှာ သံသယဖြစ်ဖွယ်မရှိပေ။ သင်သည် အလယ်အလတ်လမ်း၊ သို့မဟုတ် တတိယလမ်းတစ်ခုခုကို လျှောက်ခြင်းအားဖြင့် အပေးအယူလုပ်လိုလျှင် မဖြစ်နိုင်ပေ။ ဤအချက်သည် ရှင်းလင်းသလော။ (ရှင်းပါသည်။) “ညောင်စေ့လောက် ကျေးဇူးပြုခံရရင် ညောင်ပင်ကြီးလောက် ကျေးဇူးပြန်ဆပ်ရမည်” ဆိုသည့် ဆိုရိုးစကားကို ငါဆက်၍ အသေးစိတ်ရှင်းပြမည်မဟုတ်ပေ။ အဘယ်ကြောင့်ဆိုသော် ယင်းသည် “တစ်လုတ်စားဖူး သူ့ကျေးဇူး” ဆိုသည့် ဆိုရိုးစကားနှင့် အနည်းနှင့်အများ တူညီပြီး ထိုဆိုရိုးစကားကို ယခင်က ငါတို့ မိတ်သဟာယပြုပြီး ဖြစ်သောကြောင့်ဖြစ်သည်။ ဤဆိုရိုးစကားနှစ်ခု၏ အနှစ်သာရမှာ အများအားဖြင့် တူညီသည်။ ထို့ကြောင့် သာ၍အသေးစိတ်ကျစွာ ဆွေးနွေးဖို့ မလိုပေ။

ဌ။“သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဟူသည်ကို စိစစ်ခြင်း

ယခုတွင် သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့် ဟူသည့် အကျင့်စာရိတ္တဆိုင်ရာ ဆိုရိုးစကားနောက်တစ်ခုအကြောင်းကို ပြောကြစို့။ ဤတစ်ခုသည် ပိုင်းခြားသိမြင်ရန် အလွန်လွယ်ကူသင့်သည်မဟုတ်လော။ ငါတို့ ယခင်ကပြောခဲ့သည့် အကျင့်စာရိတ္တဆိုင်ရာ ဆိုရိုးစကားများ၏ သတ်မှတ်ချက်များနှင့် ယှဉ်ကြည့်လျှင် ဤဆိုရိုးစကားသည် လူတို့အား ချည်နှောင်သည့် တရားသေဆန်သော စည်းကမ်းဖြစ်သည်။ သဘောတရားအရ ဟိတ်ဟန်ကြီးပြီး အထင်ကြီးလောက်ဖွယ်ဖြစ်သော်လည်း၊ အမှားလုံးဝမရှိသည့် ပုံပေါ်ပြီး လူတို့အား ကိုင်တွယ်ဖြေရှင်းရာတွင် ရိုးရှင်းသော စည်းမျဉ်းတစ်ခုဖြစ်ပုံရသော်လည်း ဤရိုးရှင်းသော စည်းမျဉ်းသည် မိမိကိုယ်ကို မည်သို့ ကျင့်ကြံနေထိုင်ရမည်၊ သို့မဟုတ် လူတို့အား မည်သို့ဆက်ဆံရမည်နှင့်ပတ်သက်လျှင် လုံးဝ အဓိပ္ပာယ်မရှိပေ။ လူတစ်ယောက်၏ ကျင့်ကြံနေထိုင်မှု၊ သို့မဟုတ် ဘဝ၏ လိုက်စားမှုအတွက် အထောက်အကူမဖြစ်ပေ။ ယင်းသည် လူတို့၏ ပြုမူနေထိုင်မှုနှင့် အပြုအမူတို့တွင် ၎င်းတို့လိုက်နာသင့်သည့် စည်းမျဉ်းတစ်ခုမဟုတ်သကဲ့သို့ ဘဝတွင် မှန်ကန်သော ဦးတည်ချက်နှင့် ပန်းတိုင်ကို လိုက်စားရန် လူတို့အတွက် စည်းမျဉ်းတစ်ခုလည်းမဟုတ်ပေ။ သင်သည် ဤသတ်မှတ်ချက်ကို လိုက်နာလျှင်ပင် ဤသတ်မှတ်ချက်က လုပ်ဆောင်သမျှမှာ လူတို့နှင့် သင် ဆက်ဆံရာတွင် ကျိုးကြောင်းမဆီလျော်သည့်အရာတစ်ခုခုကို မလုပ်ဆောင်ရန် သင့်ကို တားဆီးခြင်းသာဖြစ်သည်။ သို့သော် ဤသည်မှာ သင်သည် ဘဝတွင် မှန်ကန်သော လမ်းကြောင်းပေါ်၌ ရှိနေသည်ဟု သက်သေပြဖို့ မဆိုထားနှင့်။ လူတို့အပေါ် အမှန်တကယ်ချစ်ခြင်းရှိသည်၊ သို့မဟုတ် ၎င်းတို့အား အမှန်တကယ်ကူညီသည်ဟုပင် မဆိုလိုပေ။ တိုက်ရိုက်ဆိုရလျှင် “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဆိုသည်မှာ သင်သည် တစ်စုံတစ်ခုကို မနှစ်သက်လျှင်၊ သို့မဟုတ် တစ်စုံတစ်ခုကို မလုပ်ဆောင်လိုလျှင် အခြားလူများကိုလည်း ထိုအရာကို အတင်းမလုပ်ဆောင်ခိုင်းသင့်ဟု အဓိပ္ပာယ်ရသည်။ ဤသည်မှာ ပါးနပ်ပြီး ကျိုးကြောင်းသင့်သည့် ပုံစံရှိသည်။ သို့သော် အခြေအနေတိုင်းကို ကိုင်တွယ်ရန် ဤဆိုးယုတ်သော အတွေးအခေါ်ကို အသုံးပြုလျှင် အမှားများစွာ ပြုလုပ်မည်ဖြစ်သည်။ သင်သည် လူတို့ကို နာကျင်စေဖို့၊ လှည့်စားဖို့၊ သို့မဟုတ် နစ်နာစေဖို့ပင် ဖြစ်နိုင်ခြေရှိသည်။ မိဘအချို့က ကျောင်းတက်ခြင်းကို မနှစ်သက်သော်လည်း ၎င်းတို့၏ သားသမီးများကို ကျောင်းတက်စေချင်ကာ သားသမီးများနှင့် အစဉ်ကျိုးကြောင်းပြပြောဆိုဖို့ ကြိုးစားပြီး စာကြိုးစားရန် တိုက်တွန်းသကဲ့သို့ပင်ဖြစ်သည်။ “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဟူသော သတ်မှတ်ချက်ကို ဤနေရာတွင် အသုံးချလျှင် ဤမိဘများသည် ၎င်းတို့၏ သားသမီးများကို ကျောင်းမတက်ခိုင်းသင့်ပေ။ ၎င်းတို့ကိုယ်တိုင်က မနှစ်သက်သောကြောင့်ဖြစ်သည်။ ဘုရားသခင်ကို ယုံကြည်သော်လည်း သမ္မာတရားကို မလိုက်စားကြသည့်တိုင် မိမိတို့၏ စိတ်နှလုံးတွင်မူ ဘုရားသခင်ကို ယုံကြည်ခြင်းသည် ဘဝတွင် မှန်ကန်သောလမ်းကြောင်းဖြစ်သည်ကို သိကြသည့် အခြားလူများရှိသည်။ ၎င်းတို့၏ သားသမီးများသည် ဘုရားသခင်ကို မယုံကြည်ဘဲ လမ်းမှန်တွင်မရှိသည်ကို မြင်လျှင် ၎င်းတို့က သားသမီးများကို ဘုရားသခင်အား ယုံကြည်ရန် တိုက်တွန်းကြသည်။ ၎င်းတို့ကိုယ်တိုင်က သမ္မာတရားကို မလိုက်စားသော်လည်း ၎င်းတို့၏ သားသမီးများကို လိုက်စားစေလိုပြီး ကောင်းချီးခံရစေလိုသည်။ ဤအခြေအနေတွင် ၎င်းတို့သည် “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဆိုသည့် ဆိုရိုးစကားကို လိုက်နာလျှင် ဤမိဘများသည် ၎င်းတို့၏ သားသမီးများကို ဘုရားသခင်အား ယုံကြည်အောင် မပြုလုပ်သင့်ပေ။ ဤသည်မှာ ဆိုးယုတ်သော အတွေးအခေါ်နှင့် ကိုက်ညီလိမ့်မည်။ သို့သော် ကယ်တင်ခြင်းရဖို့ ၎င်းတို့သားသမီးများ၏ အခွင့်အရေးကိုလည်း ဖျက်ဆီးလိမ့်မည်။ ဤရလဒ်အတွက် မည်သူက တာဝန်ရှိသနည်း။ သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့် ဆိုသည့် အကျင့်စာရိတ္တဆိုင်ရာ ရိုးရာဆိုရိုးစကားသည် လူတို့အား မထိခိုက်စေသလော။ နောက်ထပ် ဥပမာတစ်ခုမှာ ဤသို့ ဖြစ်သည်။ အချို့သောမိဘများသည် တာဝန်သိသော၊ ဥပဒေကို လိုက်နာသော ဘဝအား နေထိုင်ခြင်းကို မရောင့်ရဲကြပေ။ ၎င်းတို့သည် လယ်မြေပေါ်တွင် ပင်ပင်ပန်းပန်း အလုပ်လုပ်လိုစိတ်မရှိ၊ သို့မဟုတ် ၎င်းတို့၏ မိသားစုကို ပံ့ပိုးဖို့အတွက် အလုပ် သွားမလုပ်လိုကြပေ။ ထိုအစား အဆင့်မြင့်သောဘဝကို နေထိုင်ပြီး ပျော်ပါးကာ ဇာတိပကတိ၏ သာယာမှုကို ခံစားနိုင်ရန်အလို့ငှာ လိမ်ညာလိုသည်။ ကလိမ်ကျလိုသည်၊ သို့မဟုတ် လောင်းကစားလုပ်လိုကြသည်။ ရိုးသားခြင်းမရှိသည့် ငွေအမြောက်အများကို ရရှိရန်အတွက် မဖြောင့်မတ်သောနည်းများကို အသုံးပြုလိုကြသည်။ ၎င်းတို့သည် ရိုးသားသောအလုပ်အား လုပ်ကိုင်ရသည်ကို၊ သို့မဟုတ် မှန်ကန်သောလမ်းကြောင်းအား လိုက်လျှောက်ရသည်ကို မနှစ်သက်ပေ။ ဤသည်မှာ၎င်းတို့ ဆန္ဒမရှိသည့်အရာဖြစ်သည်မဟုတ်လော။ ဤသို့ဖြစ်ခြင်းက မကောင်းသည်ကို ၎င်းတို့၏ စိတ်နှလုံးထဲတွင် သိသည်။ ဤအခြေအနေတွင် ၎င်းတို့၏ သားသမီးများကို ၎င်းတို့က မည်သို့ သွန်သင်ပေးသင့်သနည်း။ သာမန်လူတို့က ၎င်းတို့၏ သားသမီးများကို အနာဂတ်တွင် အလုပ်ကောင်းတစ်ခုကို ရှာနိုင်ရန်၊ ၎င်းတို့၏ သားသမီးများကို မှန်ကန်သောလမ်းကြောင်းအား လျှောက်စေရန်အတွက် ၎င်းတို့ကို စာကြိုးစားပြီး ပညာရပ်တစ်ခုကို ကျွမ်းကျင်အောင်သင်ယူဖို့ သွန်သင်မည်ဖြစ်သည်။ ဤသည်မှာ မိဘ၏ တာဝန်ကို ဖြည့်ဆည်းခြင်းဖြစ်သည်မဟုတ်လော။ (ဟုတ်သည်။) မှန်ပေ၏။ သို့သော် ၎င်းတို့က “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဟူသည့် ဆိုရိုးစကားကို လိုက်နာလျှင် ၎င်းတို့က “ငါ့သား၊ ငါ့ကို ကြည့်လော့။ ငါသည် ဘဝတွင် သောက်စားခြင်း၊ ပြည့်တန်ဆာများ၊ လောင်းကစားများထံ မကြာခဏ သွားရောက်ခြင်းတို့ကဲ့သို့သော အရာမျိုးစုံကို လုပ်ဆောင်နိုင်သည်။ ငါသည် ကျောင်းမတက်ဘဲ၊ သို့မဟုတ် ပညာရပ်တစ်ခုကို မသင်ယူဘဲနှင့်ပင် ဘဝတွင် ရပ်တည်သည်။ သင်သည် နောင်တွင် ငါနှင့် သင်ယူလော့။ သင်သည် ကျောင်းတက်ပြီး စာကြိုးစားဖို့မလိုပေ။ ခိုးယူ၊ လိမ်ညာပြီး လောင်းကစားလုပ်တတ်အောင် သင်ယူလော့။ သင်၏ ကျန်သည့်နေ့ရက်ကာလများတွင် သက်သာသော ဘဝကို နေထိုင်နိုင်သေးသည်” ဟူ၍ ပြောလိမ့်မည်။ ဤသို့လုပ်ဆောင်သည်မှာ မှန်ကန်သလော။ တစ်ဦးတလေက သူ၏ သားသမီးများကို ဤသို့ သွန်သင်ပေးသလော။ (မသွန်သင်ပါ။) ဤသည်မှာ “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဆိုသည့်အရာမဟုတ်လော။ ဤဥပမာများက ဤဆိုရိုးစကားကို လုံးလုံးလျားလျား ချေပခဲ့သည် မဟုတ်လော။ ဤအရာနှင့်ပတ်သက်ပြီး မှန်ကန်သည့်အရာတစ်ခုမျှ မရှိပေ။ ဥပမာ လူအချို့သည် သမ္မာတရားကို မချစ်ကြပေ။ ဇာတိပကတိ သက်သာမှုများကို တပ်မက်ကြသည်။ တာဝန်ထမ်းဆောင်ရာတွင် အချောင်ခိုရန် လမ်းရှာကြသည်။ ဒုက္ခခံရန်၊ သို့မဟုတ် အဖိုးအခပေးဆပ်ရန် မလိုလားကြပေ။ “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဆိုသည့် ဆိုရိုးစကားက သင့်တင့်လျောက်ပတ်သည်ဟု ၎င်းတို့က ထင်ကြပြီး “ကိုယ့်ကိုယ်ကိုယ်ပျော်အောင်နေဖို့ သင်တို့ သင်ယူသင့်သည်။ တာဝန်ကို ကောင်းကောင်းထမ်းဆောင်ဖို့၊ ဆင်းရဲဒုက္ခခံဖို့၊ အဖိုးအခပေးဆပ်ဖို့ မလိုပါ။ အချောင်ခိုလို့ရလျှင် အချောင်ခိုလော့။ တစ်ခုခုကို ဖြစ်သလိုလုပ်လို့ရလျှင် ဖြစ်သလိုလုပ်လော့။ မိမိကိုယ်ကို သက်ညှာလော့။ ကြည့်လေ၊ ကျွန်ုပ် ဤသို့နေသည်။ မကောင်းဘူးလော။ ကျွန်ုပ်ဘဝက ပြည့်စုံသည်။ ထိုသို့အသက်ရှင်နေသဖြင့် သင်သည် မိမိကိုယ်ကို ပင်ပန်းစေခြင်း ဖြစ်သည်။ ကျွန်ုပ်ထံမှ သင်တို့ သင်ယူသင့်သည်” ဟူ၍ လူတို့ကို ပြောကြသည်။ ဤသည်မှာ “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဆိုသည့် သတ်မှတ်ချက်နှင့် မကိုက်ညီသလော။ သင်သည် ဤသို့ လုပ်ဆောင်လျှင် သင်သည် အသိစိတ်နှင့် ဆင်ခြင်တုံတရားရှိသောသူဖြစ်သလော။ (မဖြစ်ပါ။) လူတစ်ယောက်သည် သူ၏ အသိစိတ်နှင့် ဆင်ခြင်တုံတရားပျောက်ဆုံးလျှင် သူသည် သူတော်ကောင်းတရား မကင်းမဲ့သလော။ ဤသည်ကို သူတော်ကောင်းတရား ကင်းမဲ့ခြင်းဟု ခေါ်သည်။ အဘယ်ကြောင့် ဤသို့ခေါ်သနည်း။ အဘယ်ကြောင့်ဆိုသော် ၎င်းတို့သည် သက်သာခြင်းကို တပ်မက်သည်။ ၎င်းတို့၏တာဝန်ကို ဖြစ်သလိုလုပ်သည်။ ၎င်းတို့နှင့်အတူ ဝတ်ကျေတမ်းကျေပြုပြီး သက်သာခြင်းကို မက်မောရန် သူတစ်ပါးတို့အား သွေးဆောင်ပြီး လွှမ်းမိုးသည်။ ဤတွင် ပြဿနာက အဘယ်နည်း။ သင့်တာဝန်တွင် ဝတ်ကျေတမ်းကျေပြုပြီး တာဝန်မသိတတ်ခြင်းသည် လှည့်စားသည့်လုပ်ရပ်ဖြစ်ပြီး ဘုရားသခင်ကို အာခံခြင်းဖြစ်သည်။ သင်သည် ဆက်လက်၍ ဝတ်ကျေတမ်းကျေပြုပြီး နောင်တမရလျှင် ဖော်ထုတ်ခံရပြီး ဖယ်ရှားခြင်းခံရမည်ဖြစ်သည်။ အသင်းတော်မှ လူများစွာသည် ဤသို့ ရှင်းလင်းပစ်ခြင်းခံရသည်။ ဤသည်မှာ အမှန်တရားမဟုတ်လော။ (ဟုတ်သည်။) ဤသို့ဆိုလျှင် ဤဆိုရိုးစကားကို လိုက်နာခြင်းနှင့် လူတို့က ၎င်းတို့၏ တာဝန်ကို လုံ့လရှိစွာ မထမ်းဆောင်ဘဲ ထိုအစား ဘုရားသခင်ကို လိမ်လည်လှည့်စားကြရန်အလို့ငှာ ၎င်းတို့ကဲ့သို့ဖြစ်ရန် လူတိုင်းကို လှုံ့ဆော်ခြင်းဖြင့်၊ ဤသည်မှာ လူတို့အား ထိခိုက်စေခြင်း၊ ပျက်စီးခြင်းသို့ ပို့ဆောင်ခြင်းဖြစ်သည် မဟုတ်လော။ ၎င်းတို့ကိုယ်တိုင်က ပျင်းရိပြီး စိတ်မချရပေ။ သို့တိုင်အောင် ၎င်းတို့သည် အခြားလူများကိုလည်း တာဝန်မထမ်းဆောင်ရန် ဟန့်တားသည်။ ဤသည်မှာ အသင်းတော်အလုပ်ကို နှောင့်ယှက်ဖျက်ဆီးနေခြင်း မဟုတ်လော။ ဘုရားသခင်အား ရန်မူနေခြင်းမဟုတ်လော။ ဘုရားအိမ်တော်သည် ဤသို့သောလူတို့အား ထားရှိနိုင်သလော။ ဘာသာမဲ့သူများ၏ ကုမ္ပဏီတွင် အလုပ်လုပ်သော သူတစ်ယောက်က အခြားဝန်ထမ်းများအား ၎င်းတို့၏ အလုပ်ကို ကောင်းစွာမလုပ်ဆောင်ရန် လှုံ့ဆော်သည်ဆိုပါစို့။ သူဌေးက သိလျှင် သူ့အား အလုပ်ထုတ်မည် မဟုတ်လော။ သူဌေးက သူ့အား သေချာပေါက် နှင်ထုတ်လိမ့်မည်။ ဤသို့ဆိုလျှင် သူသည် ဘုရားအိမ်တော်၌ သူ၏ တာဝန်ကို ထမ်းဆောင်နေစဉ်တွင် ဤအရာကို လုပ်ဆောင်နိုင်သေးလျှင် သူသည် ဘုရားသခင်ကို ယုံကြည်သူဖြစ်သလော။ ဤသည်မှာ ဘုရားအိမ်တော်သို့ ထိုးဖောက်ဝင်ရောက်လာသော ဆိုးယုတ်သူ၊ ယုံကြည်ခြင်းမရှိသူဖြစ်သည်။ သူ့အား ရှင်းလင်းပြီးဖယ်ရှားရမည်။ ဤဥပမာများကို နားထောင်ပြီးနောက်တွင် သင်တို့သည် “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဆိုသည့် အကျင့်စာရိတ္တဆိုင်ရာ ဆိုရိုးစကား၏ အနစ်သာရကို အတော်အတန် သိမြင်နိုင်သလော။ (သိမြင်နိုင်ပါသည်။) သင်တို့ ချမှတ်သည့် နောက်ဆုံး ကောက်ချက်မှာ အဘယ်နည်း။ ဤသတ်မှတ်ချက်သည် သမ္မာတရားစည်းမျဉ်းတစ်ခုဟုတ်သလော။ (မဟုတ်ပါ။) မဟုတ်သည်မှာ အတော်သိသာ၏။ သို့ဆိုလျှင် ယင်းသည် မည်သည့်အရာဖြစ်သနည်း။ မရေရာသော ဆိုရိုးစကားတစ်ခု၊ အပေါ်ယံတွင် ကောင်းသည့်ပုံရှိသော်လည်း အမှန်တွင် လက်တွေ့အဓိပ္ပာယ်မရှိသောအရာတစ်ခုသာဖြစ်သည်။

သင်တို့သည် “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဆိုသည့်အကျင့်စာရိတ္တဆိုင်ရာ ဆိုရိုးစကားကို ထောက်ခံအားပေးသူများဖြစ်သလော။ တစ်စုံတစ်ယောက်သည် ဤစကားကို ထောက်ခံအားပေးသူဖြစ်လျှင် ထိုသူသည် ထူးကဲပြီး မြင့်မြတ်သည်ဟု သင်တို့ ထင်မည်လော။ “ကြည့်စမ်း။ သူတို့က အတင်းအကျပ်မလုပ်ဘူး။ သူများတွေ အခက်အခဲဖြစ်အောင် မလုပ်ဘူး။ သူများတွေကို အကျပ်ရိုက်ရအောင် မလုပ်ဘူး။ သူတို့က မကောင်းဘူးလား။ သူတို့က အမြဲတမ်း သူတို့ဘာသာ စည်းကမ်းတင်းကျပ်ပေမဲ့ သူများတွေကိုသည်းခံတယ်။ သူတို့ကိုယ်တိုင် မလုပ်မဲ့ဟာတစ်ခုကို ဘယ်သူ့ကိုမှ ဘယ်တော့မှ မလုပ်ခိုင်းဘူး။ သူများတွေကို အများကြီး လွတ်လပ်ခွင့်ပေးတယ်။ နွေးထွေးမှု၊ လက်ခံမှုကို အများကြီး ခံစားရအောင် လုပ်ပေးတယ်။ ဘယ်လောက်ကောင်းလိုက်တဲ့သူလဲ” ဟူ၍ ပြောဆိုမည့်လူအချို့ရှိသည်။ ဤသည်မှာ တကယ်ပင် မှန်ကန်သလော။ “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဆိုသည့်စကားက သွယ်ဝိုက်ညွှန်းဆိုသည်မှာ သင်ကိုယ်တိုင်နှစ်သက်ပြီး ပျော်ရွှင်ရသည့်အရာများကိုသာ သူတစ်ပါးတို့ကို ပေးသင့်သည်၊ သို့မဟုတ် ပံ့ပိုးသင့်သည်ဟူ၍ ဖြစ်သည်။ သို့သော် ဖောက်ပြန်ပျက်စီးသော လူများက မည်သည့်အရာများကို နှစ်သက်ပြီး ပျော်ရွှင်ရသနည်း။ ဖောက်ပြန်ပျက်စီးသော အရာများ၊ အဓိပ္ပာယ် မရှိသောအရာများနှင့် လွန်ကျူးသော ဆန္ဒများဖြစ်သည်။ လူတို့ကို ဤအပျက်သဘောဆောင်သောအရာများပေးပြီး ပံ့ပိုးလျှင် လူသားမျိုးနွယ်အားလုံးသည် ပိုပို၍ ဖောက်ပြန်ပျက်စီးလာမည်မဟုတ်လော။ အပြုသဘောဆောင်သောအရာများ ပိုပို၍ နည်းလာလိမ့်မည်။ ဤသည်မှာ အမှန်တရားမဟုတ်သလော။ လူသားမျိုးနွယ်သည် အလွန်အမင်း ဖောက်ပြန်ပျက်စီးနေသည်မှာ အမှန်တရားဖြစ်သည်။ ဖောက်ပြန်ပျက်စီးသော လူသားများသည် ကျော်ကြားမှု၊ အကျိုးအမြတ်၊ ဂုဏ်အဆင့်အတန်းနှင့် ဇာတိပကတိ၏ သာယာမှုများနောက်သို့ လိုက်လိုကြသည်။ နာမည်ကျော်ကြားသူများဖြစ်လိုကြသည်။ အင်အားကြီးမားပြီး စွမ်းအားရှင် ဖြစ်လိုကြသည်။ ၎င်းတို့သည် သက်သာသောဘဝကို ရလိုပြီး ကြိုးစားလုပ်ကိုင်ရခြင်းကို မနှစ်သက်ပေ။ အရာရာကို ၎င်းတို့အား ပေးအပ်စေချင်သည်။ ၎င်းတို့အထဲတွင် သမ္မာတရားကို၊ သို့မဟုတ် အပြုသဘောဆောင်သောအရာများကို ချစ်မြတ်နိုးသူ အလွန်နည်းပါးသည်။ လူတို့က ၎င်းတို့၏ ဖောက်ပြန်ပျက်စီးမှုနှင့် မက်မောမှုများကို အခြားလူများအား ပေးပြီး ပံ့ပိုးလျှင် မည်သည့်အရာဖြစ်မည်နည်း။ သင် စိတ်ကူးမည့်အတိုင်းပင်ဖြစ်သည်။ လူသားမျိုးနွယ်သည် ပိုပို၍သာ ဖောက်ပြန်ပျက်စီးလာမည်။ “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဆိုသည့် အယူအဆကို ထောက်ခံအားပေးသူများသည် လူတို့အား ၎င်းတို့၏ ဖောက်ပြန်ပျက်စီးမှု၊ မက်မောမှုများနှင့် လွန်ကျူးသော ဆန္ဒများကိုအခြားလူများအား ပေးပြီး ပံ့ပိုးရန် တောင်းဆိုပြီး ဤသို့အားဖြင့် အခြားလူတို့အား ဆိုးယုတ်မှု၊ သက်သာမှု၊ ငွေကြေးနှင့် တိုးတက်မှုတို့ကို ရှာဖွေစေသည်။ ဤသည်မှာ ဘဝတွင် မှန်ကန်သော လမ်းကြောင်းဖြစ်သလော။ “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဆိုသည်မှာ အလွန်ပင် ပြဿနာရှိသော ဆိုရိုးစကားတစ်ခုဖြစ်သည်ကို ရှင်းလင်းစွာ မြင်နိုင်သည်။ ယင်းတွင်ရှိသော ဟာကွက်များနှင့် ချို့ယွင်းချက်များသည် ထင်ရှားသိသာစွာ ပေါ်လွင်ပေသည်။ ယင်းကို စိစစ်ပြီး ပိုင်းခြားသိမြင်ရန်ပင် မထိုက်တန်ပေ။ အနည်းငယ်မျှ စစ်ဆေးကြည့်ခြင်းဖြင့် ယင်း၏ အမှားများနှင့် အဓိပ္ပာယ်မရှိမှုများကို ရှင်းလင်းစွာ မြင်နိုင်သည်။ သို့ရာတွင် သင်တို့အထဲ၌ ဤဆိုရိုးစကားအားဖြင့် အလွယ်တကူ အယုံသွင်းခံရပြီး လွှမ်းမိုးခြင်းခံရကာ ပိုင်းခြားသိမြင်ခြင်းမရှိဘဲ လက်ခံသောသူများစွာ ရှိသည်။ သူတစ်ပါးတို့နှင့် ဆက်ဆံသည့်အခါတွင် သင့်ကိုယ်သင် ဆိုဆုံးမပြီး သူတစ်ပါးတို့အား တွန်းအားပေးရန် ဤဆိုရိုးစကားကို သင် မကြာခဏအသုံးပြုသည်။ ဤသို့လုပ်ဆောင်ခြင်းအားဖြင့် သင်၏ ပင်ကိုစရိုက်သည် အလွန်ပင် မြင့်မြတ်ပြီး သင်၏ ကျင့်ကြံနေထိုင်မှုသည် အလွန်ပင် ကျိုးကြောင်းသင့်လျော်သည်ဟု သင် ထင်သည်။ သို့သော် သင်ကိုယ်တိုင် သတိမထားမိဘဲ ဤစကားများသည် သင် အသက်ရှင်နေထိုင်သည့် စည်းမျဉ်းနှင့် အရေးကိစ္စများအပေါ် သင်၏ ရပ်တည်ချက်ကို ထုတ်ဖော်ပြပြီးဖြစ်သည်။ တစ်ချိန်တည်းတွင် သင်သည် သင်ကဲ့သို့သော အမြင်၊ ရပ်တည်မှုနှင့် လူများ၊ အခြေအနေများအပေါ် ချဉ်းကပ်စေရန် အခြားသူများအား အထင်အမြင်မှားစေကာ လွဲမှားစေပြီးဖြစ်သည်။ သင်သည် ခြံစည်းရိုးခွထိုင်သူသဖွယ် ပြုမူလုပ်ဆောင်ခဲ့ပြီး လုံးဝ အလယ်အလတ်လမ်းကို လိုက်ခဲ့သည်။ သင်က “ပြဿနာက ဘာပဲဖြစ်ပါစေ။ အလေးအနက်ထားဖို့ မလိုဘူး။ ကိုယ့်အတွက်ပဲဖြစ်ဖြစ်၊ သူများတွေအတွက်ပဲဖြစ်ဖြစ် အခက်အခဲဖြစ်အောင် မလုပ်နဲ့။ သူများတွေအတွက် အခက်အခဲဖြစ်အောင် လုပ်ရင် ကိုယ့်အတွက် အခက်အခဲဖြစ်အောင် လုပ်တာပဲ။ သူများတွေအပေါ် ကြင်နာတာက ကိုယ့်အပေါ် ကြင်နာတာပဲ။ သူများတွေအပေါ် မညှာတာရင် ကိုယ့်အပေါး မညှာတာတာပဲ။ ဘာလို့ ကိုယ့်ကိုယ်ကိုယ် အကျပ်ရိုက်ရအောင် လုပ်မှာလဲ။ ‘သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်’ ဆိုတာက ကိုယ့်အတွက် လုပ်ပေးနိုင်တဲ့အရာထဲမှာ အကောင်းဆုံးနဲ့ အသက်ညှာဆုံးပဲ” ဟု ပြောသည်။ ဤသဘောထားသည် သိသာစွာပင် မည်သည့်အရာတွင်မျှ စေ့စပ်တိကျမှုမရှိခြင်းတစ်ခုဖြစ်သည်။ သင်သည် မည်သည့်အရေးကိစ္စတွင်မျှ မှန်ကန်သော ရပ်တည်ချက်၊ သို့မဟုတ် အမြင်ရှုထောင့်မရှိပေ။ သင်သည် အရာရာတွင် မပြတ်သားသော အမြင်ရှိသည်။ သင်သည် စေ့စပ်တိကျမှုမရှိဘဲ အမှုအရာများကို မျက်ကွယ်ပြုထားခြင်းသာဖြစ်သည်။ သင်သည် နောက်ဆုံးတွင် ဘုရားရှေ့တွင်ရပ်ပြီး သင့်အတွက်သင် ဖြေရှင်းရသောအခါတွင် အလွန်ပင် မရှင်းမလင်းဖြစ်လိမ့်မည်။ ဤသည်မှာ အဘယ်ကြောင့်နည်း။ သင်သည် သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်ဟု အစဉ်ပြောသောကြောင့်ဖြစ်သည်။ ဤသည်မှာ သင့်အား အလွန်ပင် စိတ်သက်သာရာရစေပြီး ပျော်ရွှင်စေသည်။ သို့သော် တစ်ချိန်တည်းတွင် သင့်အား ကြီးမားသောပြဿနာဖြစ်စေလိမ့်မည်။ ဤသို့ဖြင့် အကြောင်းအရာများစွာတွင် သင်သည် ရှင်းလင်းသော အမြင်၊ သို့မဟုတ် ရပ်တည်ချက်မရှိနိုင်ပေ။ ဤအခြေအနေများကို သင်ကြုံတွေ့သောအခါ သင့်အတွက် ဘုရားသခင်၏ တောင်းဆိုချက်များနှင့် စံနှုန်းများသည် မည်သည့်အရာဖြစ်သည်ကို၊ သို့မဟုတ် မည်သည့်အဆုံးသတ်ကို သင်ရရှိသင့်သည်ကို နားမလည်နိုင်အောင်လည်း ပြုလုပ်သည်မှာ မှန်သည်။ သင်သည်မည်သည့်အရာမဆိုတွင် စေ့စပ်တိကျမှုမရှိခြင်းကြောင့် ဤအရာများ ဖြစ်ပျက်ခြင်းဖြစ်သည်။ ယင်းတို့သည် သင်၏ မပြတ်သားသော သဘောထားနှင့် အမြင်အားဖြင့် ဖြစ်ပေါ်သည်။ သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့် ဆိုသည်က လူများနှင့် အမှုအရာများအပေါ် သင်ထားရှိသင့်သည့်၊ သည်းခံသင့်သည့် သဘောထားဖြစ်သလော။ မဟုတ်ပေ။ ယင်းသည် အပြင်ပန်းတွင် မှန်ကန်သော၊ မြင့်မြတ်သော၊ ကြင်နာသောပုံစံရသည့် သဘောတရားတစ်ခုသာဖြစ်သော်လည်း စင်စစ်အားဖြင့် လုံးလုံးလျားလျား အပျက်သဘောဆောင်သော အရာတစ်ခုဖြစ်သည်။ လူတို့လိုက်နာသင့်သည့် သမ္မာတရားစည်းမျဉ်းတစ်ခု သာ၍ပင် မဟုတ်သည်မှာ ရှင်းပေသည်။ ဘုရားသခင်က လူတို့အား ၎င်းတို့ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေရန် မတောင်းဆိုပေ။ ထိုအစား မတူညီသော အခြေအနေများကို ကိုင်တွယ်သောအခါ လူတို့ လိုက်နာသင့်သည့်စည်းမျဉ်းများနှင့်ပတ်သက်ပြီး ရှင်းလင်းစွာသိထားရန် ဘုရားသခင်က လူတို့အား တောင်းဆိုသည်။ ယင်းသည် မှန်ကန်ပြီး ဘုရားနှုတ်ကပတ်တော်များရှိ သမ္မာတရားတို့နှင့် ကိုက်ညီလျှင် ယင်းကို ဖက်တွယ်ထားရမည်။ ဖက်တွယ်ထားရုံမကဘဲ ဘုရားသခင်၏ ရည်ရွယ်ချက်က မည်သည့်အရာဖြစ်သည်၊ သမ္မာတရားစည်းမျဉ်းများက မည်သည့်အရာဖြစ်သည်တို့ကို အခြားသူများက တိကျစွာ နားလည်စေဖို့အတွက် ဆိုဆုံးမရမည်။ ဖျောင်းဖျရမည်။ မိတ်သဟာယဖွဲ့ရမည်။ ဤသည်မှာ သင်၏တာဝန်နှင့် ဝတ္တရားဖြစ်သည်။ ဘုရားသခင်က သင့်အား အလယ်အလတ်လမ်းကို လိုက်ရန် မတောင်းဆိုပေ။ သင် မည်မျှစိတ်ထားမြင့်မြတ်ကြောင်း ကြွားဝါရန် ပို၍ပင် မတောင်းဆိုပေ။ ဘုရားသခင်က သင့်အား ဆိုဆုံးမကာ သွန်သင်ခဲ့ပြီးဖြစ်သည့်၊ ဘုရားနှုတ်ကပတ်တော်များတွင် ပြောဆိုသည့်အရာများဖြစ်သော လူတို့လေ့လာသင့်သည့် သတ်မှတ်ချက်များ၊ စံနှုန်း၊ သမ္မာတရားစည်းမျဉ်းများကို သင်ဖက်တွယ်ထားသင့်သည်။ ဖက်တွယ်ထားပြီ ထိုအရာများကို အစဉ်ထာဝရကိုင်စွဲထားရုံသာမကဘဲ စံနမူနာအနေဖြင့် ဦးဆောင်လမ်းပြခြင်းအားဖြင့်လည်း လက်တွေ့လုပ်ဆောင်ရမည် ဖြစ်သည့်အပြင် စည်းရုံးခြင်း၊ ကြီးကြပ်ခြင်း၊ ကူညီခြင်းနှင့် သင်လုပ်ဆောင်သည့်ပုံစံအတိုင်း ဤသမ္မာတရားစည်းမျဉ်းများကို ဖက်တွယ်ရန်၊ လိုက်နာရန်၊ လက်တွေ့လုပ်ဆောင်ရန် သူတစ်ပါးတို့အား လမ်းပြခြင်းအားဖြင့်လည်း ဤစည်းမျဉ်းများကို လက်တွေ့လုပ်ဆောင်ရမည်။ ဤအရာကို လုပ်ဆောင်ရန် ဘုရားသခင်က တောင်းဆိုသည်။ ဤသည်မှာ ဘုရားသခင်က သင့်အပေါ် အပ်နှံသည့်အရာဖြစ်သည်။ သင်သည် သူတစ်ပါးတို့ကို လျစ်လျူရှုနေစဉ်တွင် သင့်ကိုယ်သင် သတ်မှတ်ချက်များပြုလုပ်၍ မရပေ။ အရေးကိစ္စများတွင် မှန်ကန်သော ရပ်တည်ချက်ကို ယူရန်၊ မှန်ကန်သောစံသတ်မှတ်ချက်များကို ဖက်တွယ်ရန်၊ ဘုရားနှုတ်ကပတ်တော်များထဲမှ စံနှုန်းက မည်သည့်အရာဖြစ်သည်ကို အတိအကျသိရန်၊ သမ္မာတရားစည်းမျဉ်းများက မည်သည့်အရာဖြစ်သည်ကို သင် အတိအကျ အဖြေရှာရန် ဘုရားသခင်က သင့်အား တောင်းဆိုသည်။ သင်က ဤအရာကို မဖြစ်မြောက်နိုင်လျှင်ပင်၊ သင်က လုပ်ချင်စိတ်မရှိလျှင်ပင်၊ သင်က ယင်းကို မနှစ်သက်လျှင်၊ အယူအဆများရှိလျှင်၊ သို့မဟုတ် ယင်းကို အတိုက်အခံဖြစ်လျှင် သင်သည် ဤအရာကို သင်၏တာဝန်အဖြစ်၊ သင်၏ ဝတ္တရားအဖြစ် မှတ်ယူရမည်။ ဘုရားသခင်ဆီမှလာသော အပြုသဘောဆောင်သောအရာများကို၊ မှန်ကန်သင့်တော်သောအရာများကို အခြားလူများနှင့် သင်မိတ်သဟာယဖွဲ့ရမည်ဖြစ်ပြီး သူတစ်ပါးတို့အား ကူညီရန်၊ သက်ရောက်စေရန်၊ လမ်းပြရန် ထိုအရာများကို အသုံးပြုလော့။ ဤသို့အားဖြင့် လူတို့သည် ထိုအရာများအားဖြင့် အကျိုးဖြစ်စေနိုင်ပြီး တည်ဆောက်စရာ ဖြစ်စေနိုင်သည်။ အသက်တာတွင် မှန်ကန်သော လမ်းကြောင်းကို လျှောက်နိုင်သည်။ ဤသည်မှာ သင်၏တာဝန်ဖြစ်သည်။ စာတန်က သင်၏ စိတ်အတွင်းသို့ ထည့်ထားသည့် “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဆိုသည့် အယူအဆကို ခေါင်းမာစွာဖြင့် ဖက်တွယ်မထားသင့်ပေ။ ဘုရားသခင်၏ အမြင်တွင် ထိုဆိုရိုးစကားသည် လောကီဆက်ဆံရေးများအတွက် အတွေးအခေါ်တစ်ခုသာဖြစ်သည်။ စာတန်၏ လှည့်ကွက်ပါဝင်သော တွေးခေါ်ပုံတစ်ခုဖြစ်သည်။ မှန်ကန်သော လမ်းကြောင်း လုံးဝမဟုတ်သကဲ့သို့ အပြုသဘောဆောင်သောအရာလည်း မဟုတ်ပေ။ သင့်အပေါ် ဘုရားသခင် တောင်းဆိုသမျှမှာ မည်သည့်အရာကို လုပ်ဆောင်သင့်သည်၊ မလုပ်ဆောင်သင့်သည်ကို ရှင်းလင်းစွာ နားလည်သော ဖြောင့်မတ်သည့်သူတစ်ယောက်ဖြစ်ရန် ဖြစ်သည်။ ဘုရားသခင်က သင့်အား လူ့အကြိုက်လိုက်သူတစ်ယောက်ဖြစ်ရန်၊ သို့မဟုတ် ခြံစည်းရိုးခွထိုင်သူဖြစ်ရန် မတောင်းဆိုပေ။ အလယ်အလတ်လမ်းကို လိုက်ရန် မတောင်းဆိုပေ။ အကြောင်းကိစ္စတစ်ခုသည် သမ္မာတရားစည်းမျဉ်းနှင့် သက်ဆိုင်သောအခါ လိုအပ်သည့်အရာများကို သင်ပြောဆိုရမည်။ နားလည်ဖို့လိုအပ်သည့်အရာကို နားလည်ရမည်။ တစ်စုံတစ်ယောက်က တစ်ခုခုကို နားမလည်သော်လည်း သင်က နားလည်လျှင် ထိုသူကို သင်က အကြံဉာဏ်ပေးပြီး ကူညီပေးနိုင်လျှင် ဤတာဝန်နှင့် ဝတ္တရားကို သင်လုံးဝ ဖြည့်ဆည်းရမည်။ ဥပေက္ခာပြု၍ ရပ်ကြည့်မနေရပေ။ “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဟူသကဲ့သို့သော စာတန်က သင်၏စိတ်အတွင်းသို့ ထည့်ထားသည့် အတွေးအခေါ်များကို ဖက်တွယ်ခြင်းအား ပို၍ပင် မလုပ်သင့်ပေ။ သင်နားလည်သလော။ (နားလည်ပါသည်။) မှန်ကန်ပြီး အပြုသဘောဆောင်သောအရာသည် သင် မနှစ်သက်လျှင်ပင်၊ လုပ်ဆောင်လိုစိတ်မရှိလျှင်ပင်၊ လုပ်ဆောင်ပြီး ရယူနိုင်စွမ်းမရှိလျှင်ပင်၊ အတိုက်အခံဖြစ်လျှင်၊ သို့မဟုတ် ဆန့်ကျင်သည့် အယူအဆများဖြစ်ပေါ်လျှင်ပင် မှန်ကန်ပြီး အပြုသဘောဆောင်သောအရာသာ ဖြစ်လေသည်။ လူသားမျိုးနွယ်က ဖောက်ပြန်ပျက်စီးသော စိတ်သဘောထားများရှိပြီး အချို့သော စိတ်ထိခိုက်လှုပ်ရှားမှုများ၊ စိတ်ခံစားချက်များ၊ ဆန္ဒများနှင့် အယူအဆများရှိသောကြောင့်သက်သက်ဖြင့် ဘုရားနှုတ်ကပတ်တော်၏ အနှစ်သာရနှင့် သမ္မာတရားက ပြောင်းလဲသွားမည်မဟုတ်ပေ။ ဘုရားနှုတ်ကပတ်တော်နှင့် သမ္မာတရား၏ အနှစ်သာရက မည်သည့်အခါမျှ လုံးဝ ပြောင်းလဲမည်မဟုတ်ပေ။ သင်သည် ဘုရားနှုတ်ကပတ်တော်နှင့် သမ္မာတရားကို သိပြီး နားလည်၊ တွေ့ကြုံကာ ရရှိသည်နှင့်တစ်ပြိုင်နက် သင်၏ အတွေ့အကြုံဆိုင်ရာ သက်သေခံချက်များကို သူတစ်ပါးတို့အား မိတ်သဟာယဖွဲ့ရန်မှာ သင်၏ ဝတ္တရားဖြစ်သည်။ ဤအရာက လူတို့အား ဘုရားသခင်၏ ရည်ရွယ်ချက်ကို ပို၍ပင် နားလည်စေလိမ့်မည်။ သမ္မာတရားကို ပို၍ နားလည်သဘောပေါက်ပြီး ရရှိစေလိမ့်မည်။ ဘုရားသခင်၏ တောင်းဆိုချက်များနှင့် စံနှုန်းများကို ပို၍ နားလည်စေပြီး သမ္မာတရားစည်းမျဉ်းများကို သဘောပေါက်စေလိမ့်မည်။ ဤသို့ လုပ်ဆောင်ခြင်းအားဖြင့် ဤလူတို့သည် ၎င်းတို့၏ နေ့စဉ်အသက်တာတွင် ပြဿနာများကို ကြုံတွေ့ရသောအခါ လက်တွေ့လုပ်ဆောင်မှုလမ်းကြောင်းကို ရရှိကြလိမ့်မည်ဖြစ်ပြီး စာတန်၏ အမျိုးမျိုးသော အယူအဆများ၊ အမြင်များကြောင့် မရေမရာဖြစ်ခြင်း၊ ချုပ်နှောင်ခံရခြင်းဖြစ်မည်မဟုတ်ပေ။ “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဆိုသည့် အကျင့်စာရိတ္တဆိုင်ရာ ဆိုရိုးစကားသည် အမှန်တကယ်ပင်၊ စစ်မှန်စွာပင် လူတို့၏ စိတ်ကို ထိန်းချုပ်ရန် စာတန်၏ ဉာဏ်များသော အကြံအစည်ဖြစ်သည်။ သင်က ဤအရာကို အစဉ်စောင့်ထိန်းလျှင် သင်သည် ဆိုးယုတ်သောအတွေးအခေါ်များအတိုင်း အသက်ရှင်သူတစ်ယောက် ဖြစ်သည်။ ဆိုးယုတ်သော စိတ်သဘောထားဖြင့် အပြည့်အဝ အသက်ရှင်သူဖြစ်သည်။ ဘုရားသခင်၏လမ်းနောက်သို့ မလိုက်လျှင် သင်သည် သမ္မာတရားကို မချစ်ပေ၊ သို့မဟုတ် မလိုက်စားပေ။ မည်သည့်အရာဖြစ်ပျက်ပါစေ သင်လိုက်နာသင့်သည့် စည်းမျဉ်းနှင့် သင်လုပ်ဆောင်ရမည့် အရေးကြီးဆုံးအရာမှာ လူတို့အား သင်တတ်နိုင်သမျှ ကူညီရန်ဖြစ်သည်။ သင်သည် “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဆိုသည်နှင့် “ပါးနပ်သော” လူ့အကြိုက်လိုက်သူတစ်ယောက်ဖြစ်ရန်ဖြစ်သော စာတန်ပြောသည့်အရာကို လက်တွေ့မလုပ်ဆောင်သင့်ပေ။ သင်တတ်နိုင်သမျှ လူတို့ကို ကူညီခြင်းဆိုသည်မှာ မည်သည်ကို ဆိုလိုသနည်း။ ဤသည်မှာ သင်၏ တာဝန်များနှင့် ဝတ္တရားများကို ဖြည့်ဆည်းခြင်းကို ဆိုလိုသည်။ တစ်စုံတစ်ခုသည် သင်၏တာဝန်နှင့် ဝတ္တရား၏ အစိတ်အပိုင်းဖြစ်သည်ကို သင်မြင်သည်နှင့်တစ်ပြိုင်နက် ဘုရားနှုတ်ကပတ်တော်နှင့် သမ္မာတရားကို မိတ်သဟာယဖွဲ့သင့်သည်။ ဤသည်မှာ သင်၏တာဝန်များနှင့် ဝတ္တရားများကို ဖြည့်ဆည်းခြင်းကို ဆိုလိုသည်။ ဤမိတ်သဟာယသည် “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဆိုသည့် အကျင့်စာရိတ္တဆိုင်ရာ ဆိုရိုးစကားကို အခြေခံအားဖြင့် ရှင်းလင်းသွားစေသလော။ သင်တို့နားလည်ကြပြီလော။ (နားလည်ပါသည်။) ဤဆိုရိုးစကားသည် ပိုင်းခြားသိမြင်ရန် အတော်အတန် လွယ်ကူသည်။ စဉ်းစားဆင်ခြင်မှုများစွာ မလုပ်ဆောင်ဘဲ ယင်းနှင့်ပတ်သက်၍ မည်သည့်အရာ မှားယွင်းနေသည်ကို သင် ခွဲခြားဖော်ထုတ်နိုင်သည်။ ယင်းသည် အလွန်ပင် အဓိပ္ပာယ်မရှိခြင်းသာဖြစ်သည်။ ထို့ကြောင့် ဆက်၍ အသေးစိတ်မိတ်သဟာယဖွဲ့ရန် မလိုအပ်ပေ။

ဍ။ “မိတ်ဆွေအတွက် အသက်စွန့်မည်” ဟူသည်ကို စိစစ်ခြင်း

ယခုတွင် မိတ်ဆွေအတွက် အသက်စွန့်မည် ဆိုသည့် အကျင့်စာရိတ္တဆိုင်ရာ ဆိုရိုးစကားနောက်တစ်ခုအကြောင်းကို မိတ်သဟာယဖွဲ့ကြစို့။ ဤဆိုရိုးစကားသည် လူသားမျိုးနွယ်ကြားတွင် အလွန်အမင်း ပြန့်နှံ့နေသည့် ကြီးကျယ်သော အဆိုတစ်ခုဖြစ်သည်ဟု ထင်ရသည်။ အထူးသဖြင့် ခံယူချက်ကို တန်ဖိုးထားပြီး လူသားအချင်းချင်း ရင်းနှီးနားလည်မှုကို အလေးထားသူများက ဤဆိုရိုးစကားကို မိတ်ဆွေများစွာ ရရှိရန် နီတိတစ်ခုအဖြစ် ခံယူကြသည်။ ဤဆိုရိုးစကားကို မည်သည့်ခေတ်၊ သို့မဟုတ် လူမျိုးစုတွင် အသုံးပြုသည်ဖြစ်စေ၊ “မိတ်ဆွေအတွက် အသက်စွန့်မည်” ဆိုသည့် ဤဆိုရိုးစကားသည် ကောင်းစွာ ရပ်တည်နိုင်သည်။ ဆိုလိုသည်မှာ ဤဆိုရိုးစကားသည် လူသားမျိုးနွယ်၏ အသိစိတ်၊ ဆင်ခြင်တုံတရားနှင့် အတော်အတန်ကောင်းစွာ ကိုက်ညီမှုရှိသည်။ ပို၍ အတိအကျဆိုရလျှင် ဤဆိုရိုးစကားသည် လူတို့၏ အသိတရားတွင် လိုက်နာသော “လူသားအချင်းချင်းရင်းနှီးနားလည်မှု” အယူအဆနှင့် ကိုက်ညီသည်။ လူသားအချင်းချင်း ရင်းနှီးနားလည်မှုကို တန်ဖိုးထားသောသူများသည် မိတ်ဆွေအတွက် အသက်စွန့်လိုစိတ်ရှိမည်ဖြစ်သည်။ ၎င်းတို့၏ မိတ်ဆွေက မည်မျှခက်ခဲပြီး အန္တရာယ်ရှိသည့် အခြေအနေတွင် ရှိသည်ဖြစ်စေ၊ ၎င်းတို့သည် ရှေ့သို့ထွက်ပြီး အသက်ကိုစွန့်မည်ဖြစ်သည်။ ဤသည်မှာ အခြားသူများ၏ အကျိုးအတွက် မိမိ၏ ကိုယ်ပိုင်အကျိုးစီးပွားကို အနစ်နာခံသည့် စိတ်ဓာတ်ဖြစ်သည်။ “မိတ်ဆွေအတွက် အသက်စွန့်မည်။” ဆိုသည့် အကျင့်စာရိတ္တဆိုင်ရာ ဆိုရိုးစကားက လူတို့အထဲသို့ သွတ်သွင်းပေးသည့်အရာသည် အခြေခံအားဖြင့် ညီအစ်ကိုဆက်ဆံရေးကို တန်ဖိုးထားရန်ဖြစ်သည်။ ဤဆိုရိုးစကားက လူသားမျိုးနွယ်အား ထိန်းသိမ်းရန် သတ်မှတ်သည့် စံနှုန်းသည် ညီအစ်ကိုဆက်ဆံရေးကို တန်ဖိုးထားရမည်ဟူ၍ ဖြစ်သည်။ ယင်းသည် ဤဆိုရိုးစကား၏ အနှစ်သာရဖြစ်သည်။ “လူသားအချင်းချင်းရင်းနှီးနားလည်မှု” ဟူသည့် ဤစကားက မည်သို့ အဓိပ္ပာယ်ရသနည်း။ လူသားအချင်းချင်းရင်းနှီးနားလည်မှုအတွက် စံနှုန်းက အဘယ်နည်း။ ယင်းသည် မိတ်ဆွေတစ်ယောက်အတွက် မိမိ၏ ကိုယ်ပိုင်အကျိုးစီးပွားများကို အနစ်နာခံပြီး ထိုသူကျေနပ်စေရန် အရာရာတိုင်းကို လုပ်ဆောင်ခြင်းဖြစ်သည်။ သင်၏ မိတ်ဆွေက မည်သည့်အရာကို လိုအပ်သည်ဖြစ်စေ သင်သည် လိုအပ်သည့် မည်သည့် အကူအညီကိုမဆိုပေးရန် တာဝန်ရှိသည်ဟု သင် ခံစားရသည်။ သင်၏ အသက်ကို စွန့်စားရမည်ဆိုလျှင်လည်း စွန့်စားမည်ဖြစ်သည်။ ဤသည်မှာ မိတ်ဆွေစစ်ဖြစ်ရန် လိုအပ်သောအရာဖြစ်သည်။ ဤအရာကိုသာ လူသားအချင်းချင်း ရင်းနှီးနားလည်မှုစစ်စစ်အဖြစ် ယူဆနိုင်သည်။ လူသားအချင်းချင်း ရင်းနှီးနားလည်မှု၏ အခြားအနက်ဖွင့်ဆိုချက်တစ်ခုမှာ သေရေး ရှင်ရေးကို အရေးမစိုက်ဘဲ သင်၏ အသက်ကို စွန့်စားနိုင်ခြင်း၊ သင်၏ အသက်ကို စွန့်လွှတ်နိုင်ခြင်း၊ သို့မဟုတ် မိတ်ဆွေအတွက် သင်၏ အသက်ကို စွန့်စားနိုင်ခြင်းတို့ဖြစ်သည်။ ဤသည်မှာ အသက်ကို ခြိမ်းခြောက်သော တုန်လှုပ်ခြောက်ခြားဖွယ် အတွေ့အကြုံများတစ်လျှောက်တွင် ခိုင်မြဲသောဆက်ဆံရေးဖြစ်သည်။ သေရေးရှင်ရေးနှင့်သက်ဆိုင်သော ခင်မင်ရင်းနှီးမှုဖြစ်ပြီး၊ စစ်မှန်သော လူသားအချင်းချင်းရင်းနှီးနားလည်မှုဖြစ်သည်။ ဤသည်မှာ ကိုယ်ကျင့်တရားအပြုအမူအတွက် သတ်မှတ်ချက်များတွင်ရှိသော မိတ်ဆွေတစ်ယောက်နှင့်ဆိုင်သည့် အဓိပ္ပာယ်ဖွင့်ဆိုချက်ဖြစ်သည်။ သင်သည် မိတ်ဆွေစစ်အဖြစ် သတ်မှတ်ရန်အတွက် သင်၏ မိတ်ဆွေများအတွက် အသက်စွန့်လိုစိတ်ရှိရမည်။ ဤသည်မှာ လူတစ်ယောက်က မိမိ၏မိတ်ဆွေများနှင့် ဆက်ဆံသည့်အခါတွင် လိုက်နာစောင့်ထိန်းသင့်သည့် အကျင့်စာရိတ္တဆိုင်ရာ စံသတ်မှတ်ချက်ဖြစ်သည်။ ပြီးလျှင် မိတ်ဆွေဖြစ်ခြင်းနှင့်ပတ်သက်လျှင် လူတို့၏ အကျင့်စာရိတ္တအတွက် သတ်မှတ်ချက်ဖြစ်သည်။ “မိတ်ဆွေအတွက် အသက်စွန့်မည်” ဆိုသည့် အကျင့်စာရိတ္တဆိုင်ရာ ဆိုရိုးစကားသည် အထူးပင် သူရဲကောင်းဆန်ပြီး တရားမျှတသည်၊ အထူးကြီးမြတ်ပြီး မြင့်မြတ်သည်ဆိုသည့် ပုံစံရှိပြီး လူတို့၏ လေးစားမှုနှင့် လက်ခံမှုကို ဖြစ်ပေါ်စေသည်။ ဤသို့သောအရာကို လုပ်ဆောင်နိုင်သောသူတို့သည် ကျောက်အက်ကွဲကြောင်းများထဲမှ ခုန်ထွက်လာသော အခြားကမ္ဘာမှ မသေမျိုးများဖြစ်သည်ဟု လူတို့ကို ခံစားရစေသည်။ ဤလူတို့သည် သူရဲကောင်း၊ သို့မဟုတ် ဓါးသမားများကဲ့သို့ အထူးတရားမျှတသည်ဟု လူတို့အား ထင်စေသည်။ ထို့ကြောင့် ဤသို့သော ခေတ်နောက်ကျသည့်၊ တဲ့တိုးဆန်သည့် အယူအဆများနှင့် အမြင်များကို လူသားများက လိုလိုလားလားလက်ခံကြခြင်းဖြစ်ကာ ၎င်းတို့၏ စိတ်နှလုံးအတွင်းသို့ အလွယ်တကူ နက်ရှိုင်းစွာ ထိုးဖောက်ခြင်းဖြစ်သည်။ “မိတ်ဆွေအတွက် အသက်စွန့်မည်”ဆိုသည့် ဆိုရိုးစကားနှင့်ပတ်သက်ပြီး သင်တို့သည် အလားတူခံစားချက်မျိုးကို ခံစားရသလော။ (ခံစားရသည်။) ဤခေတ်ကာလတွင် မိတ်ဆွေအတွက် အသက်စွန့်မည့်သူများစွာ မရှိသော်လည်း လူအများစုက ၎င်းတို့၏ မိတ်ဆွေများသည် ၎င်းတို့အတွက် အသက်စွန့်မည်ဟူ၍လည်းကောင်း၊ သစ္စာရှိသောသူများ၊ သူငယ်ချင်းကောင်းများ ဖြစ်သည်ဟူ၍လည်းကောင်း၊ ဒုက္ခရောက်သည့်အချိန်တွင် ၎င်းတို့၏ မိတ်ဆွေများသည် စဉ်းစားနေခြင်းမရှိဘဲ၊ သတ်မှတ်ချက်တစ်ခုခုကို ချမှတ်နေခြင်းမရှိဘဲ အကူအညီပေးသည့်လက်ကို ကမ်းကြလိမ့်မည်ဟူ၍လည်းကောင်း၊ ၎င်းတို့၏ မိတ်ဆွေများသည် ၎င်းတို့အတွက် မည်သည့်အရာကိုမဆို လုပ်ဆောင်မည်ဟူ၍လည်းကောင်း၊ အခက်အခဲများအားလုံးကို ခုခံပြီး အန္တရာယ်ကို ဖြုံမည်မဟုတ်ဟူ၍လည်းကောင်း မျှော်လင့်ကြသည်။ သင်သည် သင်၏ မိတ်ဆွေများအတွက် အလားတူ သတ်မှတ်ချက်များရှိလျှင် မိတ်ဆွေအတွက် အသက်စွန့်မည်ဆိုသည့် ဤအယူအဆ၏ လွှမ်းမိုးခြင်း၊ ချည်နှောင်ခြင်းကို ခံရဆဲဖြစ်သည်ကို ပြသခြင်းများ ဖြစ်မည်လော။ သင်သည် ဤဟောင်းနွမ်းသော၊ ရိုးရာဖြစ်သော တွေးခေါ်ပုံဖြင့် အသက်ရှင်ဆဲဖြစ်သည်ဟု ဆိုမည်လော။ (ဆိုမည်ဖြစ်သည်။) ယခုခေတ် အချိန်ကာလတွင် လူတို့သည် “လူများ၏ ကိုယ်ကျင့်တရားသည် ယခုခေတ်တွင် ကျဆင်းနေသည်။ လူတို့သည် ၎င်းတို့၏ ဘိုးဘေးများကဲ့သို့ တူညီသော စိတ်ထားမရှိပေ။ အခြေအနေက ယခုတွင် ပြောင်းလဲသွားသည်။ မိတ်ဆွေများသည် ယခင်ကကဲသို့မဟုတ်။ လူတို့သည် လူသားအချင်းချင်း ရင်းနှီးနားလည်မှုကို တန်ဖိုးမထားတော့ပေ။ ၎င်းတို့၏ လူသားနွေးထွေးမှု ပျောက်ဆုံးသွားခဲ့ကြသည်။ လူအချင်းချင်း ဆက်ဆံရေးများသည် ပိုပို၍ ဝေးကွာလာသည်” ဟူ၍ ညည်းညူကြသည်။ ယခုခေတ်ကာလတွင် အလွန်နည်းပါးသော လူတို့သာ မိတ်ဆွေများတွင်ရှိသော လူသားအချင်းချင်း ရင်းနှီးနားလည်မှုကို တန်ဖိုးထားကြသည်။ မိတ်ဆွေအတွက် အသက်ကို စွန့်သော ရှေးအချိန်ကာလက အားနွဲ့သူကို ကြင်နာယဉ်ကျေးစွာ ဆက်ဆံပြီး နွေးထွေးမှုရှိသောသူများကို လူတို့က ချစ်ခင်စွာ သတိရဆဲဖြစ်ကာ ၎င်းတို့ ဖော်ထုတ်ပြသည့် ပုံစံကို မြတ်နိုးကြသည်။ ဥပမာ မိတ်ဆွေအတွက် ၎င်းတို့၏ အသက်ကို စွန့်သော ရှေးယခင်အချိန်ကာလက လူများအကြောင်းဖြစ်သော သမိုင်းတစ်လျှောက် လက်ဆင့်ကမ်းခဲ့သော ပုံပြင်အချို့ကို ကြည့်လော့။ အထူးသဖြင့် လူသားအချင်းချင်း ရင်းနှီးနားလည်မှုကို ထိန်းသိမ်းသော လူတို့အကြောင်းဖြစ်သည့် ကိုယ်ခံပညာများ ခေတ်စားသော အချိန်ကာလကို အခြေခံသည့် ပုံပြင်များကို ကြည့်လော့။ ယနေ့အချိန်အထိ လူတို့သည် ရုပ်ရှင်များ၊ တီဗီဇာတ်လမ်းများတွင် ဤပုံပြင်များကို ကြည့်ရသောအခါ ၎င်းတို့၏ စိတ်နှလုံးတွင် စိတ်ခံစားချက်များ တစ်လိပ်လိပ်တက်လာသည်ကို ခံစားရဆဲဖြစ်သည်။ ပြီးလျှင် လူသားတို့၏ နွေးထွေးမှုများဖြင့် ပြည့်နေသော၊ လူသားအချင်းချင်း ရင်းနှီးနားလည်မှုကို လူတို့ တန်ဖိုးထားသော ခေတ်ကို ပြန်သွားဖို့ မျှော်လင့်ချက်များ ထားရှိကြသည်။ ဤအခြင်းအရာများက အဘယ်အရာကို ပြနေသနည်း။ မိတ်ဆွေအတွက် အသက်စွန့်သည့် ဤအယူအဆသည် လူတို့၏ စိတ်ထဲတွင် အပြုသဘောဆောင်သောအရာတစ်ခုအဖြစ် မြတ်နိုးကြသည်ကိုလည်းကောင်း၊ လူကောင်းတစ်ယောက် ဖြစ်ချင်သော၊ ဖြစ်လာချင်သောသူများအတွက် မြင့်မားသော ကိုယ်ကျင့်တရားစံနှုန်းအဖြစ် ထိန်းသိမ်းကြသည်ကိုလည်းကောင်း ပြသလော။ (ပြပါသည်။) လူတို့သည် ယခုခေတ်တွင် ထိုသို့သောအရာကို မိမိတို့ကိုယ်ကို မတောင်းဆိုရဲသော်လည်း၊ ၎င်းတို့ကိုယ်တိုင် မစွမ်းဆောင်နိုင်သော်လည်း ၎င်းတို့၏ အသိုင်းအဝိုင်းတွင် ထိုသို့သောသူများကို တွေ့ဖို့၊ ၎င်းတို့နှင့် ပတ်သက်ပြီး မိတ်ဆွေဖြစ်ဖို့ မျှော်လင့်ဆဲဖြစ်သည်။ ဤသို့ဖြင့် ၎င်းတို့ကိုယ်တိုင် အခက်အခဲကြုံရသောအခါ ၎င်းတို့၏ မိတ်ဆွေက အသက်စွန့်နိုင်ရန်အတွက် ဖြစ်သည်။ ဤအကျင့်စာရိတ္တဆိုင်ရာ ဆိုရိုးစကားနှင့်ပတ်သက်ပြီး လူတို့၏ သဘောထားများ၊ အမြင်များကို ကြည့်လျှင် လူတို့သည် လူသားအချင်းချင်း ရင်းနှီးနားလည်မှုကို တန်ဖိုးထားသည့် ဤသို့သော အယူအဆများ၊ အမြင်များက နက်ရှိုင်းစွာ လွှမ်းမိုးခြင်းကို ခံရသည်ကို ရှင်းလင်းစွာ မြင်နိုင်သည်။ လူတို့သည် လူသားအချင်းချင်း ရင်းနှီးနားလည်မှုနှင့်ဆိုင်သည့် စိတ်ဓာတ်ကို ဆန္ဒပြင်းပျပြီး လိုက်နာရန် လူတို့အား တွန်းအားပေးသည့် ဤသို့သော အယူအဆများနှင့် အမြင်များ၏ လွှမ်းမိုးခြင်းကို ခံရသည်ကို ကြည့်လျှင် ၎င်းတို့သည် ဤအရာများဖြင့် အသက်ရှင်ဖို့ အလွန်ပင် အလားအလာရှိသည်မှာ ပြောစရာမလိုပေ။ ရလဒ်အနေဖြင့် လူတို့သည် ဤသို့သော အယူအဆများ၊ အမြင်များ၏ ထိန်းချုပ်ခြင်း၊ ကြီးစိုးခြင်းကို ခံလာရတတ်သည်။ ပြီးလျှင် ဤသို့သော အယူအဆများ၊ အမြင်များအတိုင်း လူများ၊ အမှုအရာများကို ရှုမြင်ပြီး မိမိတို့ကိုယ်ကို ကျင့်ကြံနေထိုင်ကာ ပြုမူဆောင်ရွက်ဖို့ အလားအလာများလာသည်။ တစ်ချိန်တည်းတွင် ၎င်းတို့သည် လူတို့ကို ဝေဖန်အကဲဖြတ်ရန်အတွက် ဤသို့သော အယူအဆများ၊ အမြင်များကို အသုံးပြုပြီး “ဤသူသည် လူသားအချင်းချင်း ရင်းနှီးနားလည်မှုကို တန်ဖိုးထားသလော။ သူသည် လူသားအချင်းချင်း ရင်းနှီးနားလည်မှုကို တန်ဖိုးထားလျှင် လူကောင်းတစ်ယောက်ဖြစ်သည်။ တန်ဖိုးမထားလျှင် ထိုသူနှင့် ဆက်ဆံဖို့ မထိုက်တန်ပေ။ သူသည် လူကောင်းတစ်ယောက်မဟုတ်ပေ” ဟူ၍ မိမိတို့ကိုယ်ကို မေးမြန်းကြသည်။ သင်သည်လည်း သင်၏ ကိုယ်ပိုင်အပြုအမူကို ထိန်းချုပ်ခြင်းအရလည်းကောင်း၊ သင်၏ ကိုယ်ပိုင်အပြုအမူကို ကန့်သတ်ခြင်းနှင့် ဝေဖန်အကဲဖြတ်ခြင်းအရလည်းကောင်း လူသားအချင်းချင်း ရင်းနှီးနားလည်မှုနှင့်သက်ဆိုင်သော ဤအယူအဆများ၏ လွှမ်းမိုးခြင်းကို ခံရတတ်သည်။ ၎င်းတို့ကို အခြားသူများနှင့် သင်၏ ဆက်ဆံရေးအတွက် စံသတ်မှတ်ချက်နှင့် ဦးတည်ချက်အဖြစ် မှတ်ယူသည်။ ဥပမာ ဤသို့သော အယူအဆများ၊ အမြင်များ၏ နက်နဲစွာ လွှမ်းမိုးခြင်းခံထားရပြီး သင်သည် ညီအစ်ကိုမောင်နှမများနှင့် ဆက်ဆံသောအခါ သင်လုပ်ဆောင်သမျှကို တိုင်းတာရန်အတွက် အသိတရားကို သင် အသုံးပြုသည်။ ဤ “အသိတရား” ဆိုသည့်စကားက မည်သည့်အရာကို ဆိုလိုသနည်း။ အမှန်မှာ လူတို့၏ စိတ်နှလုံးအတွင်းထဲတွင် အခြားမဟုတ်ဘဲ လူသားအချင်းချင်း ရင်းနှီးနားလည်မှုကို ဆိုလိုခြင်းဖြစ်သည်။ တစ်ခါတစ်ရံတွင် ညီအစ်ကိုမောင်နှမတစ်ယောက်ကို ကူညီခြင်းသည် လူသားအချင်းချင်း ရင်းနှီးနားလည်မှုဖြင့် လုပ်ဆောင်ခြင်းဖြစ်သည်။ တစ်ခါတစ်ရံတွင် ၎င်းတို့ကို သနားကရုဏာဖြစ်သောအခါတွင်လည်း လူသားအချင်းချင်း ရင်းနှီးနားလည်မှုကြောင့်ဖြစ်သည်။ တစ်ခါတစ်ရံတွင် ဘုရားသခင်၏ မိသားစုတွင် တာဝန်ထမ်းဆောင်ခြင်း၊ အပေါ်ယံ အားထုတ်မှုအချို့ပြုလုပ်ခြင်း၊ သို့မဟုတ် အသုံးခံခြင်း၊ သို့မဟုတ် ယာယီစိတ်ပြတ်သားမှုအချို့ရှိခြင်း အားလုံးသည် အမှန်တကယ်တွင် လူသားအချင်းချင်း ရင်းနှီးနားလည်မှုကို တန်ဖိုးထားသည့် ဤသို့သော အယူအဆများ၏ စိုးမိုးခြင်းအောက်မှ လာခြင်းဖြစ်သည်။ ဤဖြစ်ရပ်များက လူတို့သည် ဤသို့သော အယူအဆများ၊ အမြင်များ၏ လွှမ်းမိုးခြင်းကို နက်နဲစွာ ခံရသည်၊ ဤအရာများ၏ ချည်နှောင်ခြင်းခံရပြီး စိတ်တွင် စွဲမှတ်ပြီးဖြစ်သည်ဆိုသည်ကို ရှင်းလင်းစွာ၊ ပြတ်သားစွာ မပြသလော။ “ချည်နှောင်ခြင်းခံရသည်၊” “စိတ်တွင် စွဲမှတ်ပြီးဖြစ်သည်” ဆိုခြင်းဖြင့် အဘယ်အရာကို ငါ ဆိုလိုသနည်း။ လူသားအချင်းချင်း ရင်းနှီးနားလည်မှုကို တန်ဖိုးထားသည့် ဤသို့သော အယူအဆများ၊ အမြင်များသည် လူတို့၏ အပြုအမူများကို ထိန်းချုပ်နိုင်ရုံသာမကဘဲ လူတို့၏ ဖြစ်တည်မှု အတွေးအခေါ်နှင့် ၎င်းတို့ အသက်ပင်လျှင်ဖြစ်လာသည်ဟုလည်းကောင်း၊ လူတို့သည် ထိုအရာများကို တွယ်ကပ်နေပြီး အပြုသဘောဆောင်သောအရာများအဖြစ် မှတ်ယူသည်ဟုလည်းကောင်း ဆိုနိုင်သလော။ ၎င်းတို့သည် ထိုအရာများကို အပြုသဘောဆောင်သောအရာများအဖြစ် မှတ်ယူသည်ဟု ငါ အဘယ်ကြောင့်ဆိုသနည်း။ ဤသည်မှာ လူတို့သည် ဘုရားနှုတ်ကပတ်တော်ကို နားထောင်သောအခါတွင်လည်းကောင်း၊ ဘုရားနှုတ်ကပတ်တော်ကို လက်တွေ့လုပ်ဆောင်ပြီး ဘုရားသခင်ကို ကျိုးနွံနာခံသောအခါတွင်လည်းကောင်း၊ ပေါ့ဆခြင်း၊ ဝတ်ကျေတမ်းကျေလုပ်ဆောင်ခြင်းမရှိဘဲ တာဝန်ထမ်းဆောင်သောအခါတွင်လည်းကောင်း၊ ပို၍ အဖိုးအခပေးဆပ်ပြီး ဘုရားအပေါ် သစ္စာရှိသောအခါတွင်လည်းကောင်း ဤအပြုအမူအားလုံးသည် လူသားအချင်းချင်း ရင်းနှီးနားလည်မှု၏ အယူအဆ၏ အုပ်စိုးခြင်းကို အတိုင်းအတာ တော်တော်များများအထိ ခံရသည်၊ ဤလူသားအချင်းချင်း ရင်းနှီးနားလည်မှု၏ အငွေ့အသက်များ ရောနှောနေသည်ဟု ဆိုလိုသည်။ ဥပမာ လူအချို့က “ငါတို့သည် မိမိတို့ကိုယ်ကို ကျင့်ကြံနေထိုင်ရာတွင် တာဝန်ကျေပွန်ရမည်။ ငါတို့၏ တာဝန်ကို ဖြစ်သလိုလုပ်၍မရပါ။ ဘုရားသခင်က ငါတို့အား ကျေးဇူးတော်များစွာ ချပေးခဲ့သည်။ အလွန် အန္တရာယ်ရှိသော ပတ်ဝန်းကျင်တွင်၊ အဆင်းနီသော နဂါးကြီး၏ သောင်းကျန်းသော ဖိနှိပ်မှု၊ နှိပ်ကွပ်မှုအားလုံးရှိနေစဉ်တွင် ဘုရားသခင်သည် ငါတို့ကို စာတန်၏ လွှမ်းမိုးမှုမှ ကာကွယ်ပြီး ကယ်တင်သည်။ ငါတို့၏ အသိတရားကို မဆုံးရှုံးရပေ။ ငါတို့သည် ဘုရားသခင်၏ ချစ်ခြင်းကို ပြန်လည်ပေးဆပ်ရန်အတွက် ငါတို့၏ တာဝန်ကို ကောင်းမွန်စွာ ထမ်းဆောင်ရမည်။ ငါတို့၏ အသက်များကို ဘုရားသခင်က ပေးထားသည်။ ထို့ကြောင့် ငါတို့သည် သူ၏ ချစ်ခြင်းကို ပြန်လည်ပေးဆပ်ရန်အတွက် သူ့အပေါ် သစ္စာရှိရမည်။ ကျေးဇူးကန်း၍ မဖြစ်ပါ” ဟူ၍ ဆိုကြသည်။ စွန့်စားမှုများပြုလုပ်ပြီး အဖိုးအခပေးဆပ်ဖို့လိုသည့် တာဝန်ဖြင့် ရင်ဆိုင်ရသော အခြားလူများရှိသည်။ ၎င်းတို့က “အခြားလူများက ရှေ့သို့မထွက်လျှင် ငါထွက်မည်။ ငါသည် အန္တရာယ်ကိုမကြောက်။” ဟု ပြောကြသည်။ လူတို့က ၎င်းတို့ကို မေးသည်။ “အဘယ်ကြောင့် အန္တရာယ်ကို မကြောက်သနည်း။” ၎င်းတို့က “သင်တို့သည် ကျင့်ကြံနေထိုင်ရာတွင် ကိုယ်ကျင့်တရား တည်ကြည်မှု အနည်းငယ်မျှ မရှိသလော။ ဘုရားသခင်၏ မိသားစုက ငါ့အား ကောင်းစွာ ဆက်ဆံသည်။ ဘုရားသခင်က ငါ့အပေါ် ကောင်းသည်။ ငါသည် သူ၏ နောက်သို့လိုက်ရန် စိတ်ပိုင်းဖြတ်သောကြောင့် ငါတတ်နိုင်သည့်အရာကို လုပ်ဆောင်ပြီး ဤစွန့်စားမှုများကို ပြုသင့်သည်။ ငါသည် ဤလူသားအချင်းချင်း ရင်းနှီးနားလည်မှု စိတ်ဓာတ်ရှိရမည်ဖြစ်ပြီး ယင်းကို တန်ဖိုးထားရမည်” ဟူ၍ ပြန်ပြောသည်။ စသဖြင့်ဖြစ်သည်။ လူတို့၏ ဤဖြစ်ရပ်များနှင့် ဤ ဖွင့်ပြချက်များသည် လူသားအချင်းချင်း ရင်းနှီးနားလည်မှုကို တန်ဖိုးထားသည့် ဤသို့သော အယူအဆများ၊ အမြင်များ၏ ကြီးစိုးခြင်းကို အတိုင်းအတာတစ်ခုအထိ ခံရသလော။ ဤသို့သော အယူအဆများ၊ အမြင်များ၏ ကြီးစိုးမှုကို ခံထားရသောကြောင့် အချိန်အများစုတွင် လူတို့ ပြုလုပ်သည့် ဝေဖန်အကဲဖြတ်မှုများ၊ ရွေးချယ်မှုများနှင့် လူတို့ ဖွင့်ပြသည့် အပြုအမူအချို့သည် သမ္မာတရားအား လက်တွေ့လုပ်ဆောင်ခြင်းဖြင့် လုံးဝ သက်ဆိုင်ခြင်းမရှိပေ။ ယင်းတို့သည် ယာယီ ရုတ်တရက်ဖြစ်ပေါ်သော စိတ်သာဖြစ်သည်။ ယာယီ စိတ်အခြေအနေ၊ သို့မဟုတ် ယာယီစိတ်ဆန္ဒသာဖြစ်သည်။ ဤသည်မှာ သမ္မာတရားစည်းမျဉ်းများကို လိုက်နာခြင်း မဟုတ်သောကြောင့်လည်းကောင်း၊ မိမိတာဝန်ကို ထမ်းဆောင်ရန် လူတစ်ယောက်၏ စိတ်ခံစားချက်အရဖြစ်သော စိတ်ဆန္ဒကို အရင်းမခံသောကြောင့်လည်းကောင်း၊ သမ္မာတရားနှင့် အပြုသဘောဆောင်သောအရာများကို ချစ်ခြင်းဖြင့် လုပ်ဆောင်ခြင်းမဟုတ်သောကြောင့်လည်းကောင်း လူတို့ကြားရှိ ဤ လူသားအချင်းချင်း ရင်းနှီးနားလည်မှုသည် မကြာခဏပင် မခိုင်မြဲပေ။ အကြိမ်ရေအနည်းငယ်ထက်ပို၍ မခံနိုင်သကဲ့သို့ သိပ်ကြာရှည်မခံပေ။ အချိန်အတန်ကြာပြီးနောက်တွင် လူတို့သည် လေလျော့သွားသော ဘောလုံးကဲ့သို့ အားအင်ကုန်ဆုံးကြသည်။ လူအချို့က “ငါသည် ယခင်က အဘယ်ကြောင့် အလွန်အားအင်ပြည့်ဝနေသနည်း။ ငါသည် ဘုရားအိမ်တော်အတွက် ဤအန္တရာယ်ရှိသောအလုပ်များကို အဘယ်ကြောင့် တာဝန်ယူဆောင်ရွက်လိုစိတ်ရှိခဲ့သနည်း။ ယခုတွင် ထိုအားအင်များက အဘယ်ကြောင့် ပျောက်ဆုံးသွားသနည်း” ဟူ၍ ပြောကြသည်။ ထိုအချိန်က ဤသည်မှာ ယာယီ ရုတ်တရက်ဖြစ်ပေါ်သော စိတ်သာဖြစ်သည်။ သင့်ဘက်မှ လိုအင်ဆန္ဒ၊ သို့မဟုတ် စိတ်ပြတ်သားမှုဖြစ်သည်။ ဤအရာသည် လူသားအချင်းချင်း ရင်းနှီးနားလည်မှု၏ အငွေ့အသက်ဖြင့် မလွဲဧကန် ရောနှောနေသည်။ ပြောလက်စဖြင့် “လူသားအချင်းချင်း ရင်းနှီးနားလည်မှု” ဆိုသည်မှာ အဘယ်အရာကို ဆိုလိုသနည်း။ ရိုးရှင်းစွာဆိုရလျှင် ယင်းသည် ယာယီဖြစ်သော စိတ်အခြေအနေ၊ သို့မဟုတ် စိတ်အနေအထားတစ်ခုဖြစ်သည်။ ဆိုလိုသည်မှာ အထူးပတ်ဝန်းကျင်များ၊ အခြေအနေများ၌ လူတို့တွင် ဖြစ်ပေါ်သော စိတ်အခြေအနေတစ်ခုဖြစ်သည်။ ဤသို့သော စိတ်အခြေအနေသည် အလွန်ပင် ရွှင်ပျသည်။ အလွန်မြူးကြွသည်။ အလွန် အပြုသဘောဆောင်သည်။ ဤအတွက်ကြောင့် သင့်အား အပြုသဘောဆောင်သော ဝေဖန်အကဲဖြတ်ခြင်းများ၊ ရွေးချယ်မှုများကို ပြုလုပ်စေသည်၊ သို့မဟုတ် သင့်အား ကြီးကျယ်သော ပြောဆိုမှုအချို့ကို ပြုလုပ်စေပြီး အလုပ်ကြိုးစားလိုစိတ်အချို့ကို ဖန်တီးပေးသည်။ သို့သော် ဤသို့သော လုပ်ဆောင်လိုစိတ်သည် သမ္မာတရားအားချစ်ခြင်း၊ သမ္မာတရားကို နားလည်ခြင်း၊ သို့မဟုတ် သမ္မာတရားအားလက်တွေ့လုပ်ဆောင်ခြင်း၏ စစ်မှန်သော အခြေအနေမဟုတ်ပေ။ ယင်းသည် လူသားအချင်းချင်း ရင်းနှီးနားလည်မှုကို တန်ဖိုးထားသော အယူအဆနှင့် အမြင်များ၏ အုပ်စိုးမှုအောက်တွင် ဖြစ်ပေါ်သော စိတ်အခြေအနေတစ်ခုသာဖြစ်သည်။ ရိုးရှင်းစွာ ပြောရလျှင် ဤသို့ဖြစ်သည်။ ငါ၏ အမြင်ရှုထောင့်အရ ပို၍ နက်နဲသောအဆင့်တွင် လူသားအချင်းချင်း ရင်းနှီးနားလည်မှုသည် အမှန်တကယ်တွင် စိတ်မြန်လက်မြန်လုပ်ဆောင်မှု ပွင့်အံထွက်ခြင်း ဖြစ်သည်။ “စိတ်မြန်လက်မြန်လုပ်ဆောင်မှု ပွင့်အံထွက်ခြင်း” ဆိုသည်မှာ အဘယ်အရာကို ငါဆိုလိုသနည်း။ ဥပမာ လူတို့သည် ခဏတာ ပျော်ရွှင်သောအခါတွင် မစား၊ မသောက်ဘဲ၊ မအိပ်ဘဲ တစ်နေကုန်နေသည့်တိုင်အောင် ဆာလောင်ခြင်း၊ မောပန်းခြင်းကို မခံစားရပေ။ ဤသည်မှာ သာမန်ဖြစ်သလော။ သာမန်အခြေအနေများတွင် လူတို့သည် အစာတစ်နပ်မစားရလျှင် ဆာလောင်မည်။ တစ်ညလုံး ကောင်းစွာ မအိပ်လျှင် နုံးချည့်ပြီး လုပ်ချင်ကိုင်ချင်စိတ်မရှိဖြစ်မည်။ သို့သော် ၎င်းတို့သည် ရုတ်တရက် စိတ်ကူးပေါက်ပြီး ရွှင်ပျသော စိတ်အခြေအနေရှိလျှင်၊ ဆာလောင်ခြင်း၊ အိပ်စက်လိုခြင်း၊ သို့မဟုတ် မောပန်းနွမ်းနယ်ခြင်းမဖြစ်လျှင် ဤသည်မှာ မူမမှန်ခြင်းမဟုတ်သလော။ (ဟုတ်သည်။) ဤသည်မှာ အသက်စိတ်သဘောထားကို သဘာဝအလျောက် ထုတ်ဖော်ပြခြင်းဟုတ်သလော။ (မဟုတ်ပါ။) ဤသည်မှာ သာမန်ထုတ်ဖော်ပြခြင်းခြင်းမဟုတ်လျှင် မည်သည့်အရာဖြစ်သနည်း။ စိတ်မြန်လက်မြန်လုပ်ဆောင်ခြင်းဖြစ်သည်။ စိတ်မြန်လက်မြန်လုပ်ဆောင်ခြင်းသည် အခြားမည်သို့ အဓိပ္ပာယ်ရသေးသနည်း။ ခဏတာဖြစ်သော ပျော်ရွှင်မှု၊ သို့မဟုတ် စိတ်ဆိုးမှုတို့ကဲ့သို့သော မူမမှန်သော စိတ်ခံစားချက်များကြောင့် လူတို့သည် ဆင်ခြင်တုံတရားမရှိသော အခြေအနေ၌ ရှိစဉ်တွင် လွန်ကုသော အပြုအမူအချို့ကို ပြသသည်ဟု ဆိုလိုသည်။ ဤလွန်ကဲသော အပြုအမူများမှာ အဘယ်နည်း။ တစ်ခါတစ်ရံတွင် ၎င်းတို့သည် ပျော်ရွှင်သောအခါ ၎င်းတို့အိမ်တွင် တန်ဖိုးအရှိဆုံးသောအရာကို သူတစ်ပါးတို့အား ပေးပစ်လိုက်သည်၊ သို့မဟုတ် တစ်ခါတစ်ရံတွင် စိတ်ဆိုးဒေါသထွက်သောအခါ ၎င်းတို့သည် တစ်စုံတစ်ယောက်ကို ဓားဖြင့် ထိုးသတ်သည်။ ဤသည်မှာ စိတ်မြန်လက်မြန်ဖြစ်ခြင်းမဟုတ်လော။ ဤအရာတို့သည် လွန်ကဲမှုနှင့် အလွန်နီးကပ်နေသည့် အပြုအမူများဖြစ်သည်။ ဆင်ခြင်တုံတရားမရှိသော အခြေအနေ၌ လူတို့ရှိနေသောအချိန်တွင် ဖြစ်ပေါ်သော အပြုအမူများဖြစ်သည်။ ဤသည်မှာ စိတ်မြန်လက်မြန်လုပ်ခြင်းဖြစ်သည်။ လူအချို့သည် ၎င်းတို့၏ တာဝန်ကို ပထမဆုံး စတင်ထမ်းဆောင်ချိန်တွင် အထူးပင် ပျော်ရွှင်ကြသည်။ အစာစားရမည့်အချိန်သို့ရောက်သောအခါ မဆာလောင်ကြပေ။ အနားယူရန်အချိန်ရောက်သောအခါ မအိပ်စက်လိုကြပေ။ ထိုအစား ၎င်းတို့သည် “ဘုရားသခင်အတွက် အသုံးခံပါ။ ဘုရားသခင်အတွက် အဖိုးအခပေးဆပ်ပါ။ မည်သည့်ဆင်းရဲဒုက္ခကိုမဆို ခံယူပါ” ဟူ၍ အော်ဟစ်ကြသည်။ ၎င်းတို့သည် မပျော်ရွှင်သည့်အချိန်တိုင်းတွင် မည်သည့်အရာကိုမျှ မလုပ်ဆောင်လိုပေ။ ၎င်းတို့မြင်သည့် လူတိုင်းကို မနှစ်သက်ပေ။ ပြီးလျှင် မယုံကြည်တော့ရန်ပင် စဉ်းစားကြသည်။ ဤအရာအားလုံးသည် စိတ်မြန်လက်မြန်ဖြစ်ခြင်းဖြစ်သည်။ ဤစိတ်မြန်လက်မြန်ဖြစ်ခြင်းသည် မည်သို့ ဖြစ်ပေါ်လာသနည်း။ လူတို့၏ ဖောက်ပြန်ပျက်စီးသော စိတ်သဘောထားမှ လာသလော။ အရင်းအမြစ်မှာ ထိုအရာသည် သမ္မာတရားကို လူတို့ နားမလည်ခြင်းနှင့် သမ္မာတရားကို လက်တွေ့မလုပ်ဆောင်နိုင်ခြင်းမှ ဖြစ်ပေါ်ပေသည်။ လူတို့သည် သမ္မာတရားကို နားမလည်သောအခါ အမျိုးမျိုးသော လိုရာဆွဲ မမှန်ကန်သည့်အတွေးများ၏ လွှမ်းမိုးခြင်းကို ခံရသည်။ လိုရာဆွဲ မမှန်ကန်သည့်၊ အပျက်သဘောဆောင်သော အတွေးအမျိုးမျိုး၏ လွှမ်းမိုးမှုအောက်တွင် ၎င်းတို့၌ ဆင်ခြင်တုံတရားမရှိသော၊ မူမမှန်သော စိတ်အခြေအနေ အမျိုးမျိုး ဖြစ်ပေါ်လာသည်။ ဤစိတ်အခြေအနေများရှိနေစဉ်တွင် ၎င်းတို့သည် တစ်ဇွတ်ထိုးဖြစ်သော ဝေဖန်အကဲဖြတ်မှုနှင့် အပြုအမူမျိုးစုံ ထွက်လာသည်။ ဤသို့ ဖြစ်သည်မဟုတ်လော။ “မိတ်ဆွေအတွက် အသက်စွန့်မည်” ဆိုသည့် ဤသဘောတရားဆိုင်ရာ အမြင်ရှုထောင့်၏ အနှစ်သာရမှာ အဘယ်နည်း။ (စိတ်မြန်လက်မြန်လုပ်ဆောင်ခြင်းဖြစ်သည်။) မှန်ပေသည်။ စိတ်မြန်လက်မြန်လုပ်ဆောင်ခြင်းဖြစ်သည်။ ဤသို့ဆိုလျှင် “မိတ်ဆွေအတွက် အသက်စွန့်မည်” ဆိုသည့် ဆိုရိုးစကားသည် ဆင်ခြင်တုံတရားတစ်ခုခုရှိသလော။ စည်းမျဉ်းများနှင့် ကိုက်ညီသလော။ လူတို့ လိုက်နာသင့်သည့် အပြုသဘောဆောင်သောအရာဟုတ်သလော။ အလွန်သိသာစွာပင် မဟုတ်ပေ။ မိတ်ဆွေအတွက် အသက်စွန့်ခြင်းနှင့်ဆိုင်သည့် ဤကိစ္စသည် ဆင်ခြင်တုံတရားမရှိပေ။ စိတ်လိုက်မာန်ပါဖြစ်ပြီး စိတ်မြန်လက်မြန်ရှိသည်။ ဤအမှုကိစ္စကို ဆင်ခြင်တုံတရားရှိစွာဖြင့် ကိုင်တွယ်ရမည်။ သင်သည် မိတ်ဆွေအတွက် အသက်စွန့်သည်အထိ လူသားအချင်းချင်းရင်းနှီးနားလည်မှုကို တန်ဖိုးမထားလျှင် ရသလော။ သင်၏ လုပ်နိုင်စွမ်း အကန့်အသတ်အတွင်းတွင်သာ သင်၏ မိတ်ဆွေများကို ကူညီ၍ရသလော။ အမှုအရာများကို မည်သို့ မှန်ကန်အောင် ပြုလုပ်ရမည်နည်း။ လူသားအချင်းချင်း ရင်းနှီးနားလည်မှုကို အထူးတန်ဖိုးထားသည့် မိတ်ဆွေအတွက် အသက်စွန့်မည် ဆိုသကဲ့သို့သော အယူအဆများ၊ အမြင်များအားလုံးက အဘယ်ကြောင့် မှားယွင်းနေသနည်း။ ထိုအရာများတွင် မည်သည့်အရာက မှားယွင်းနေသနည်း။ ဤအမှုကိစ္စကို ရှင်းလင်းဖို့ လိုသည်။ ဤအမှုကိစ္စ ရှင်းလင်းသွားသည်နှင့် လူတို့သည် ဤသို့သောအယူအဆများ၊ အမြင်များကို အပြည့်အဝ လက်လွှတ်ကြလိမ့်မည်။ အမှန်မှာ ဤအမှုကိစ္စသည် အလွန်ရိုးရှင်းသည်။ ဤအရာကို သင်တို့ ရှင်းလင်းစွာ ရှင်းပြနိုင်သလော။ သင်တို့သည် ဤအမှုကိစ္စအပေါ်တွင် အမြင်မရှိပေ။ ပြောစရာမရှိပေ။ ဤအရာက အကြောင်းအရာတစ်ခုကို အတည်ပြုသည်။ ယင်းမှာ “မိတ်ဆွေအတွက် အသက်စွန့်မည်” ဆိုသည့် ဆိုရိုးစကားကို ငါ မစိစစ်မီတွင် သင်တို့အားလုံးသည် ဤဆိုရိုးစကားကို လိုက်နာသည့်သူများ၊ သို့မဟုတ် အထူးကိုးကွယ်သည့်သူများဖြစ်သည်။ မိတ်ဆွေအတွက် အသက်စွန့်မည့်သူများကို သင်တို့အားလုံးက အားကျကြသည်။ ပြီးလျှင် ဤသို့သောသူနှင့် မိတ်ဆွေဖြစ်အောင်လုပ်နိုင်သူများကိုလည်း သင်တို့ အားကျကြသည်။ ဤသို့သော မိတ်ဆွေများရှိခြင်းသည် ဝမ်းမြောက်ခြင်း၊ ဂုဏ်ယူစရာဖြစ်သည်ဟု ခံစားကြရသည်။ ဤသို့မဟုတ်သလော။ ဤအမှုကိစ္စကို သင်တို့ မည်သို့မြင်သနည်း။ (“မိတ်ဆွေအတွက် အသက်စွန့်မည်” ဆိုသည့် ဆိုရိုးစကားနှင့်အညီ လူတို့အား ဆက်ဆံခြင်းသည် စည်းမျဉ်းမရှိသကဲ့သို့ သမ္မာတရားနှင့် မကိုက်ညီဟု ထင်ပါသည်။) ဤတုံ့ပြန်ချက်ကို မည်သို့ထင်သနည်း။ ဤတုံ့ပြန်ချက်သည် သင့်အပေါ်တွင်ရှိသော ဤသို့သော အယူအဆများ၊ အမြင်များ၏ ချည်နှောင်မှုများ၊ အချုပ်အနှောင်များကို လွတ်မြောက်စေနိုင်သလော။ ဤသို့သော ကိစ္စများကို သင်ကိုင်တွယ်သည့် နည်းလမ်းများ၊ စည်းမျဉ်းများကို ပြောင်းလဲနိုင်သလော။ ဤသို့သော ကိစ္စများအပေါ် သင်၏ မှားယွင်းသော အမြင်များကို မှန်ကန်စေနိုင်သလော။ ထိုသို့ မလုပ်ဆောင်နိုင်လျှင် ဤတုံ့ပြန်ချက်သည် အဘယ်နည်း။ (အယူဝါဒဖြစ်သည်။) အယူဝါဒကို ပြောဆိုခြင်း၏ အသုံးဝင်မှုမှာ အဘယ်နည်း။ အယူဝါဒအကြောင်းကို မပြောနှင့်။ အယူဝါဒက မည်သို့ ဖြစ်လာသနည်း။ သင်သည် ဤသို့သော အယူအဆနှင့် အမြင်များ၏ အနှစ်သာရကို ရှင်းလင်းစွာ မမြင်ခြင်း၊ လူများ၊ အမှုအရာများကို သင်မြင်သည့်ပုံစံ၊ သင့်ကိုယ်သင် ကျင့်ကြံနေထိုင်ပြီး ပြုမူဆောင်ရွက်သည့်ပုံစံနှင့် စပ်လျဉ်း၍ ဤသို့သော အယူအဆများ၊ အမြင်များ၏ အပျက်သဘောဆောင်သော သက်ရောက်မှုနှင့် ထိခိုက်မှုကို အပြည့်အဝ သင် နားမလည်ခြင်းဖြစ်သည်။ ထိုအရာများတွင် မည်သည့်အရာက မှားနေသည်ကို သင်မသိပေ။ ထို့ကြောင့် သင်လုပ်နိုင်သမျှမှာ ပေါ့တန်သော အယူဝါဒများကို အသုံးပြုပြီး အဖြေပေးကာ ဤပြဿနာကို ဖြေရှင်းခြင်းသာဖြစ်သည်။ နောက်ဆုံးရလဒ်မှာ အယူဝါဒများသည် သင်၏ ပြဿနာကို မဖြေရှင်းနိုင်ခြင်း၊ သင်သည် ဤသို့သော အယူအဆများ၊ အမြင်များ၏ အုပ်စိုးမှု၊ လွှမ်းမိုးမှုအောက်တွင် အသက်ရှင်နေဆဲဖြစ်ခြင်းတို့ဖြစ်သည်။

“မိတ်ဆွေအတွက် အသက်စွန့်မည်” ဆိုသကဲ့သို့သော အယူအဆများ၊ အမြင်များနှင့်ပတ်သက်၍ မည်သည့်အရာ မှားယွင်းနေသနည်း။ ဤမေးခွန်းသည် အမှန်တွင် အလွန်ရိုးရှင်းပြီး မခက်ခဲပေ။ ကမ္ဘာလောက၌ အသက်ရှင်သူများသည် ကျောက်အက်ကွဲကြောင်းများကြားမှ ခုန်ထွက်ပြီး မွေးဖွားလာသူ တစ်ယောက်မျှမရှိပေ။ လူတိုင်းတွင် မိဘများ၊ သားသမီးများရှိကြသည်။ လူတိုင်းတွင် ဆွေမျိုးများရှိကြသည်။ ဤလူ့လောကတွင် မည်သူမျှ အမှီအခိုကင်းစွာ မရပ်တည်ပေ။ ဤအရာဖြင့် အဘယ်အရာကို ငါဆိုလိုသနည်း။ သင်သည် ဤလူ့လောကတွင် အသက်ရှင်ပြီး သင်ဖြည့်ဆည်းရမည့် ကိုယ်ပိုင်ဝတ္တရားများရှိသည်ဟု ငါဆိုလိုသည်။ ရှေးဦးစွာ သင်သည် သင်၏မိဘများကို ထောက်ပံ့ရမည်။ ဒုတိယအနေဖြင့် သင်၏ သားသမီးများကို ပျိုးထောင်ရမည်။ ဤအရာများသည် မိသားစုအတွင်းတွင်ရှိသော သင်၏ တာဝန်များဖြစ်သည်။ လူ့အဖွဲ့အစည်းတွင်လည်း သင် ဖြည့်ဆည်းရမည့် လူမှုတာဝန်များ၊ ဝတ္တရားများ ရှိသည်။ သင်သည် လူ့အဖွဲ့အစည်းတွင် အလုပ်သမား၊ လယ်သမား၊ စီးပွားရေးသမား၊ ကျောင်းသား၊ သို့မဟုတ် ပညာရှင်တစ်ယောက်ကဲ့သို့သော အခန်းကဏ္ဍတစ်ခုကို ဆောင်ရွက်ရမည်။ မိသားစုမှစ၍ လူ့အဖွဲ့အစည်းအထိ သင်ဖြည့်ဆည်းသင့်သည့် တာဝန်၊ ဝတ္တရားများစွာရှိသည်။ ဆိုလိုသည်မှာ သင်၏ အစားအစာ၊ အဝတ်အစား၊ အိမ်ရာ၊ သယ်ယူပို့ဆောင်ရေးတို့အပြင် သင်လုပ်ဆောင်ရမည့်အရာ များစွာရှိသည်။ ပြီးလျှင် သင်လုပ်ဆောင်သင့်သည့် အရာများစွာနှင့် သင်ဖြည့်ဆည်းသင့်သည့် ဝတ္တရားများစွာလည်းရှိသည်။ လူတို့ လျှောက်လှမ်းသည့် ဘုရားသခင်အား ယုံကြည်ခြင်း၏ မှန်ကန်သော လမ်းကြောင်းကို ဘေးဖယ်ထားလျှင် သင်သည် လူပုဂ္ဂိုလ်တစ်ဦးအနေဖြင့် ဖြည့်ဆည်းရမည့် များစွာသော မိသားစုတာဝန်များ၊ လူမှုဝတ္တရားများ ရှိသည်။ သင်သည် အမှီအခိုကင်းစွာ တည်ရှိမနေပေ။ သင်၏ ပခုံးထက်က တာဝန်သည် မိတ်ဆွေများရှာပြီး ပျော်ပါးရန်၊ သို့မဟုတ် သင်စကားပြော၍ရနိုင်သည့်၊ သင့်ကိုကူညီပေးနိုင်သည့်သူတစ်ယောက်ကို ရှာရန် သက်သက်မဟုတ်ပေ။ သင်၏ တာဝန်အများစုနှင့် အရေးကြီးဆုံးသောတာဝန်များမှာ သင်၏ မိသားစုနှင့်လည်းကောင်း၊ လူ့အဖွဲ့အစည်းနှင့်လည်းကောင်း သက်ဆိုင်သည်။ သင်၏ မိသားစုတာဝန်များနှင့် လူမှုဝတ္တရားများကို ဖြည့်ဆည်းမှသာ လူပုဂ္ဂိုလ်တစ်ယောက်အဖြစ် သင်၏ ဘဝ ပြီးပြည့်စုံသည်ဟု ယူဆရမည်ဖြစ်သည်။ ဤသို့ဆိုလျှင် မိသားစုတွင် သင်ဖြည့်ဆည်းသင့်သည့် တာဝန်များ၌ မည်သည့်အရာပါဝင်သနည်း။ ကလေးတစ်ယောက်အနေဖြင့် သင်သည် သင်၏ မိဘများကို သားသမီးဝတ်ကျေပြီး ထောက်ပံ့ပေးသင့်သည်။ သင်၏မိဘများက နာမကျန်းဖြစ်သောအခါ၊ သို့မဟုတ် အခက်အခဲဖြစ်သောအခါတိုင်းတွင် သင်တတ်စွမ်းနိုင်သမျှကို လုပ်ဆောင်သင့်သည်။ မိဘတစ်ဦးအနေဖြင့် သင်သည် ချွေးထွက်အောင်လုပ်ပြီး သင့်ကိုယ်သင် အားထုတ်ကြိုးပမ်းရမည်။ တစ်မိသားစုလုံးကို ထောက်ပံ့ဖို့အတွက် ဆင်းရဲဒုက္ခကို သည်းညည်းခံရမည်။ မိဘတစ်ဦးဖြစ်ခြင်း၊ သားသမီးကို ပျိုးထောင်ခြင်း၊ သားသမီးများကို လမ်းမှန်သို့လိုက်ရန်အတွက် သွန်သင်ပေးခြင်း၊ ကျင့်ကြံနေထိုင်မှုစည်းမျဉ်းများကို နားလည်အောင်ပြုလုပ်ပေးခြင်းတို့ဖြစ်သော ကြီးလေးသော တာဝန်ကို ယူရမည်။ ထို့ကြောင့် သင်သည် သင့်မိသားစုတွင် များစွာသော တာဝန်များရှိသည်။ သင့်မိဘများကို ထောက်ပံ့ပြီး သင်၏ သားသမီးများကို ပျိုးထောင်ရန် သင် တာဝန်ယူရမည်။ ဤသို့ လုပ်ဆောင်သင့်သောအရာများစွာရှိသည်။ ပြီးလျှင် လူ့အဖွဲ့အစည်းတွင် သင်၏ တာဝန်များမှာ အဘယ်နည်း။ သင်သည် ဥပဒေများ၊ စည်းမျဉ်းများကို လိုက်နာရမည်။ သူတစ်ပါးတို့နှင့် ဆက်ဆံရာတွင် စည်းမျဉ်းရှိရမည်။ အလုပ်တွင် အကောင်းဆုံး လုပ်ဆောင်ရမည်။ သင်၏ အသက်မွေးအလုပ်ကို ကောင်းစွာ စီမံရမည်။ သင့်အချိန်နှင့် စွမ်းအင်၏ ရှစ်ဆယ်၊ ကိုးဆယ်ရာခိုင်နှုန်းကို ဤအရာများအပေါ်တွင် အသုံးချရမည်။ ဆိုလိုသည်မှာ သင်၏ မိသားစု၊ သို့မဟုတ် လူ့အဖွဲ့အစည်းတွင် မည်သည့် အခန်းကဏ္ဍကို သင် ဆောင်ရွက်သည်ဖြစ်စေ၊ မည်သည့်လမ်းကြောင်းကို သင်လျှောက်ပါစေ၊ သင်၏ ရည်မှန်းချက်များ၊ ပြင်းပြသောဆန္ဒများက မည်သည့်အရာဖြစ်စေ လူတစ်ယောက်ချင်းစီတွင် ကိုယ်တိုင်ကိုယ်ကျ ခံယူရမည့် အလွန်အရေးကြီးသော တာဝန်များရှိသည်။ ထိုတာဝန်များက ၎င်းတို့၏ အချိန်၊ စွမ်းအင်အားလုံးနီးပါးကို ယူထားသည်။ မိသားစုနှင့် လူမှုတာဝန်များ၏ ရှုထောင့်မှကြည့်လျှင် သင်သည် ဤလူ့လောကသို့ ဝင်ရောက်လာရာတွင် လူတစ်ယောက်အနေဖြင့်၊ သင်၏ ဘဝအနေဖြင့် သင်၏ တန်ဖိုးမှာ အဘယ်နည်း။ ကောင်းကင်ဘုံက သင့်အား ချပေးသည့် တာဝန်များ၊ အထူးစေခိုင်းချက်များကို ဖြည့်ဆည်းရန်ဖြစ်သည်။ သင်၏ ဘဝသည် သင်တစ်ယောက်တည်းနှင့်သာ သက်ဆိုင်သည် မဟုတ်။ ပြီးလျှင် အခြားသူများနှင့် မသက်ဆိုင်သည်မှာလည်း မှန်သည်။ သင်၏ ဘဝသည် သင်၏ အထူးစေခိုင်းချက်များနှင့် တာဝန်များအတွက် တည်ရှိခြင်းဖြစ်သည်။ ဤလူ့လောကတွင် သင်ဖြည့်ဆည်းသင့်သည့် တာဝန်များ၊ ဝတ္တရားများ၊ အထူးစေခိုင်းချက်များအတွက် တည်ရှိပေသည်။ သင်၏ ဘဝကို သင့်မိဘများက မပိုင်ဆိုင်သကဲ့သို့ သင်၏ ဇနီး (ခင်ပွန်း) ကလည်း မပိုင်ဆိုင်ပေ။ သင်၏ သားမီးများကလည်း မပိုင်ဆိုင်သည်မှာ အမှန်ဖြစ်သည်။ သင်၏ သားစဉ်မြေးဆက်က ပို၍ပင် မပိုင်ဆိုင်ပေ။ ဤသို့ဆိုလျှင် သင်၏ ဘဝကို မည်သူက ပိုင်ဆိုင်သနည်း။ ကမ္ဘာလောက၏ လူပုဂ္ဂိုလ်တစ်ယောက်၏ အမြင်ရှုထောင့်မှ ပြောလျှင် သင်၏ ဘဝကို ဘုရားသခင်က သင့်အား ပေးသော တာဝန်များ၊ အထူးစေခိုင်းချက်များက ပိုင်ဆိုင်သည်။ သို့သော် ယုံကြည်သူတစ်ယောက်၏ ရှုထောင့်မှကြည့်လျှင် သင်၏ ဘဝကို ဘုရားသခင်က ပိုင်ဆိုင်သင့်သည်။ သင်နှင့်သက်ဆိုင်သည့်အရာအားလုံးကို စီစဉ်ပြီး အချုပ်အခြာအာဏာရှိသည်မှာ သူဖြစ်သောကြောင့်ဖြစ်သည်။ ထို့ကြောင့် ကမ္ဘာလောကတွင် အသက်ရှင်နေသည့် လူတစ်ယောက်အနေဖြင့် သင်သည် သင်၏ ဘဝကို သူတစ်ပါးတို့ထံသို့ ထင်ရာမြင်ရာ ကတိမပြုသင့်ပေ။ ပြီးလျှင် သင်သည် လူသားအချင်းချင်း ရင်းနှီးနားလည်မှုအတွက် သင်၏ ဘဝကို မည်သူမဆိုအတွက် ထင်ရာမြင်ရာ မစတေးသင့်ပေ။ ဆိုလိုသည်မှာ သင်၏ ကိုယ်ပိုင်ဘဝကို သေးသိမ်အောင် မလုပ်သင့်ပေ။ သင်၏ ဘဝသည် အခြားမည်သူမဆိုအတွက် တန်ဖိုးမရှိပေ။ အထူးသဖြင့် စာတန်အတွက်၊ ဤလူ့အဖွဲ့အစည်းအတွက်၊ ဤဖောက်ပြန်ပျက်စီးသော လူသားမျိုးနွယ်အတွက် တန်ဖိုးမရှိပေ။ သို့သော် သင်၏ မိဘများနှင့် ဆွေမျိုးများအတွက်မူ သင်၏ ဘဝသည် အရေးကြီးဆုံးဖြစ်သည်။ အဘယ်ကြောင့်ဆိုသော် သင်၏ တာဝန်များနှင့် ၎င်းတို့၏ အသက်ရှင်သန်ရေးကြားတွင် ခွဲခြားမရသော ဆက်နွှယ်မှုတစ်ခုရှိသောကြောင့်ဖြစ်သည်။ ပို၍ပင် အရေးကြီးသောအရာမှာ သင်၏ ဘဝနှင့် ဘုရားသခင်က အရာအားလုံးအပေါ်၊ လူသားမျိုးနွယ်တစ်ခုလုံးအပေါ် အချုပ်အခြာအာဏာကိုင်စွဲသည့်အချက်တို့ကြားတွင် ခွဲခြားမရသည့် ဆက်နွှယ်မှုတစ်ခုရှိသည်မှာလည်း ပြောစရာမလိုပေ။ သင်၏ ဘဝသည် ဘုရားသခင်က အချုပ်အခြာအာဏာကိုင်စွဲသော ဘဝများစွာထဲတွင် မရှိမဖြစ် ဖြစ်သည်။ သင်က သင်၏ ဘဝကို ထိုမျှမြင့်မားစွာ တန်ဖိုးမထားခြင်း ဖြစ်ကောင်းဖြစ်နိုင်သည်။ သင်၏ ဘဝကို ထိုမျှမြင့်မားစွာ တန်ဖိုးမထားသင့်ခြင်း ဖြစ်ကောင်းဖြစ်နိုင်သည်။ သို့သော် အမှန်မှာ သင်၏ ဘဝသည် သင်နှင့် နီးကပ်သော နှောင်ဖွဲ့မှုများရှိပြီး ခွဲခြားမရအောင် ဆက်နွှယ်မှုရှိသည့် သင်၏မိဘများ၊ ဆွေမျိုးများအတွက် အလွန်အရေးကြီးသည်။ အဘယ်ကြောင့် ငါ ဤသို့ပြောသနည်း။ အဘယ်ကြောင့်ဆိုသော် သင်သည် ၎င်းတို့အပေါ် တာဝန်ရှိသောကြောင့်ဖြစ်သည်။ ၎င်းတို့သည်လည်း သင့်အပေါ် တာဝန်ရှိသောကြောင့် ဖြစ်သည်။ ဤလူ့အဖွဲ့အစည်းအပေါ်တွင် သင် တာဝန်ရှိသောကြောင့် ဖြစ်ပြီး၊ လူ့အဖွဲ့အစည်းအပေါ် သင်၏ တာဝန်သည် ဤလူ့အဖွဲ့အစည်းတွင်ရှိသော သင်၏ အခန်းကဏ္ဍနှင့် ဆက်စပ်နေသောကြောင့် ဖြစ်သည်။ လူတိုင်း၏ အခန်းကဏ္ဍနှင့် အသက်ရှင်သည့် သတ္တဝါတိုင်းသည် ဘုရားသခင်အတွက် မရှိမဖြစ် ဖြစ်သည်။ လူသားမျိုးနွယ်အပေါ်၊ ဤလောကအပေါ်၊ ဤကမ္ဘာမြေကြီးနှင့် ဤစကြဝဠာအပေါ် ဘုရားသခင်၏ အချုပ်အခြာအာဏာ၏ မရှိမဖြစ်သော အရာများ ဖြစ်သည်။ ဘုရားသခင်၏ အမြင်တွင် အသက်တိုင်းသည် သဲတစ်ပွင့်ထက်ပို၍ အရေးမပါပေ။ ပြီးလျှင် ပုရွက်ဆိတ်တစ်ကောင်ထက်ပင် ပို၍ စက်ဆုပ်ဖွယ်ဖြစ်သည်။ မည်သို့ပင်ဖြစ်စေ လူတစ်ယောက်ချင်းစီက ဘဝတစ်ခု၊ ရှင်သန်ပြီး အသက်ရှူနေသော ဘဝဖြစ်သောကြောင့် ဘုရားသခင်၏ အချုပ်အခြာအာဏာအတွင်းတွင် ထိုသူ ဆောင်ရွက်သော အခန်းကဏ္ဍက အချက်အချာမကျသော်လည်း ၎င်းတို့သည်လည်း မရှိမဖြစ် ဖြစ်သည်။ ဤသို့ဆိုလျှင် ဤရှုထောင့်များမှ ကြည့်လျှင် လူတစ်ယောက်သည် မိတ်ဆွေအတွက် အဆင်သင့် အသက်စွန့်မည်ဖြစ်ပြီး ဤသို့ လုပ်ဆောင်ရန် စဉ်းစားရုံသာမက သူ၏ မိသားစုတာဝန်များ၊ သူ၏ လူမှုတာဝန်များ၊ ပြီးလျှင် သူ၏ ပခုံးပေါ်တွင်ရှိသော ဘုရားသခင်က ပေးသည့် အထူးစေခိုင်းချက်များနှင့် တာဝန်များကိုပင် အရေးမစိုက်ဘဲ သူကိုယ်တိုင်၏ အသက်ကို ပေးလျက် အချိန်မရွေး ဤသို့ လုပ်ဆောင်ရန် ပြင်ဆင်ထားလျှင်၊ ဤသည်မှာ မမှားယွင်းသလော။ (မှားယွင်းသည်။) ဤသည်မှာ သစ္စာဖောက်ခြင်းဖြစ်သည်။ လူသားအပေါ် ဘုရားသခင်က ပေးအပ်သည့် တန်ဖိုးအရှိဆုံးသောအရာမှာ အသက်ဟုခေါ်သော ဤဝင်သက်ထွက်သက်ဖြစ်သည်။ သင်သည် အပ်နှံ၍ရနိုင်သည်ဟု ထင်သည့် မိတ်ဆွေတစ်ယောက်အား သင်၏ အသက်ကို ပေါ့ပေါ့တန်တန် ကတိပြုလျှင် ဤသည်မှာ ဘုရားသခင်အား သစ္စာဖောက်ခြင်းမဟုတ်လော။ အသက်ကို မလေးစားခြင်းမဟုတ်လော။ ဘုရားသခင်ကို ဆန့်ကျင်ပြီး ပုန်ကန်သည့် လုပ်ရပ်တစ်ခုမဟုတ်လော။ ဘုရားသခင်ကို သစ္စာဖောက်သည့် လုပ်ရပ်တစ်ခု မဟုတ်လော။ (ဟုတ်သည်။) ဤသည်မှာ ရှင်းလင်းစွာပင် သင်၏ မိသားစုတွင်၊ လူ့အဖွဲ့အစည်းတွင် သင်ဖြည့်ဆည်းသင့်သည့် တာဝန်များကို စွန့်လွှတ်ခြင်းဖြစ်သည်။ ဘုရားသခင်က သင့်ကို ပေးသည့် စေခိုင်းချက်တာဝန်များကို ရှောင်ဖယ်ခြင်းဖြစ်သည်။ ဤသည်မှာ သစ္စာဖောက်ခြင်းဖြစ်သည်။ လူတစ်ယောက်၏ ဘဝတွင် အရေးကြီးဆုံးသောအရာများမှာ ဤဘဝတွင် ခံယူသင့်သော တာဝန်များထက် ဘာမျှမပိုပေ။ မိသားစုတာဝန်များ၊ လူမှုတာဝန်များ၊ ဘုရားသခင်က သင့်ကို ပေးခဲ့သော စေခိုင်းချက်တာဝန်များဖြစ်သည်။ အရေးကြီးဆုံးသောအရာများမှာ ဤတာဝန်များနှင့် ခိုင်းချက်တာဝန်များဖြစ်သည်။ သင်သည် ခဏတာဖြစ်သော လူသားအချင်းချင်း ရင်းနှီးနားလည်မှု ခံစားချက်နှင့် ခဏတာ စိတ်မြန်လက်မြန်ဖြစ်ခြင်းကြောင့် အခြားလူတစ်ယောက်အတွက် သင်၏ အသက်ကို ပေါ့ပေါ့တန်တန်စွန့်လွှတ်ပြီး ဆုံးရှုံးရလျှင် သင်၏ တာဝန်များက တည်ရှိသေးသလော။ ဤသို့ဆိုလျှင် စေခိုင်းချက်တာဝန်များကို သင်မည်သို့ ပြောဆိုနိုင်မည်နည်း။ သင်သည် ဘုရားသခင်က တန်ဖိုးအရှိဆုံးသောအရာအဖြစ် သင့်အား ပေးအပ်ခဲ့သည့် အသက်ကို မမြတ်နိုးဘဲ ထိုအစား အခြားသူများကို ပေါ့ပေါ့တန်တန်ဖြင့် ကတိပြုပြီး အခြားသူများအတွက် သင်၏ အသက်ကို စွန့်လွှတ်ကာ သင်၏ မိသားစုနှင့် လူ့အဖွဲ့အစည်းအပေါ် သင်၏ တာဝန်များကို လုံးဝ အရေးမစိုက် သို့မဟုတ် စွန့်ပစ်သည်မှာ သိသာပေသည်။ ဤသည်မှာ အကျင့်ပျက်ခြင်းဖြစ်ပြီး မမျှတပေ။ ဤသို့ဆိုလျှင် ငါသည် သင်တို့အား မည်သည့်အရာကို ပြောပြရန် ကြိုးစားနေခြင်းဖြစ်သနည်း။ သင်၏ အသက်ကို ပေါ့ပေါ့တန်တန်ဖြင့် မစွန့်လွှတ်နှင့်၊ သို့မဟုတ် သူတစ်ပါးတို့အပေါ် ကတိမပြုနှင့်။ လူအချို့က “ကျွန်ုပ်၏ အသက်ကို ကျွန်ုပ်၏ မိဘများထံ ကတိပြုနိုင်သလော။ ကျွန်ုပ်၏ ကြင်သူကို ကတိပေးလျှင် ရသလော” ဟု ဆိုကြသည်။ မရပေ။ အဘယ်ကြောင့် မရသနည်း။ သင်၏ မိသားစုနှင့် လူ့အဖွဲ့အစည်းအပေါ် သင်၏ တာဝန်များကို သင်ဖြည့်ဆည်းနိုင်ဖို့အတွက်၊ ဘုရားသခင်က သင့်အား ပေးအပ်သော စေခိုင်းချက်တာဝန်များကို ဖြည့်ဆည်းနိုင်ဖို့အတွက် ဘုရားသခင်က သင့်အား အသက်ကို ပေးအပ်ပြီး သင်၏ ဘဝကို ဆက်လက်တည်ရှိစေသည်။ သင်၏ ကိုယ်ပိုင်အသက်ကို အခြားသူများထံ ပေါ့ပေါ့တန်တန်ဖြင့် ကတိပြုခြင်း၊ အခြားသူများအား ပေးအပ်ခြင်း၊ အခြားသူများအတွက် အသုံးပြုခြင်း၊ အခြားသူများထံမြုပ်နှံထားခြင်းတို့အားဖြင့် သင်၏အသက်ကို ရယ်စရာတစ်ခုအဖြစ် သဘောထားဖို့ မဟုတ်ပေ။ လူတစ်ယောက်သည် သူ၏ အသက်ဆုံးရှုံးရလျှင် သူ၏ မိသားစုနှင့် လူမှုတာဝန်များ၊ သူ၏ စေခိုင်းချက်တာဝန်များကို ဖြည့်ဆည်းနိုင်သေးသလော။ လုပ်ဆောင်နိုင်သေးသလော။ (မလုပ်ဆောင်နိုင်ပါ။) လူတစ်ယောက်၏ မိသားစုနှင့် လူမှုတာဝန်များ မရှိတော့သောအခါ သူထမ်းဆောင်သော လူမှုအခန်းကဏ္ဍများက တည်ရှိသေးသလော။ (မတည်ရှိပါ။) လူတစ်ယောက် ထမ်းဆောင်သည့် လူမှုအခန်းကဏ္ဍများ မရှိတော့လျှင် ထိုသူ၏ စေခိုင်းချက်တာဝန်က တည်ရှိသေးသလော။ မတည်ရှိတော့ပေ။ လူတစ်ယောက်၏ စေခိုင်းချက်တာဝန်များနှင့် လူမှုအခန်းကဏ္ဍများ မရှိတော့လျှင် ဘုရားသခင်က အချုပ်အခြာအာဏာရှိသည့်အရာ ရှိသေးသလော။ ဘုရားသခင် အချုပ်အခြာအာဏာရှိသည့်အရာသည် အသက်ရှင်သောအရာများဖြစ်သည်။ အသက်ရှိသော လူသားများဖြစ်သည်။ ၎င်းတို့ လူမှုတာဝန်များနှင့် ဘဝများမရှိတော့သောအခါ ၎င်းတို့၏ လူမှုအခန်းကဏ္ဍများက လုံးဝ မရှိတော့ပြန်ချေ။ ဤသည်မှာ ဘုရားသခင်က အချုပ်အခြာအာဏာရှိသည့် လူသားမျိုးနွယ်နှင့် ဘုရားသခင်၏ စီမံခန့်ခွဲမှုအစီအစဉ်ကို လုံးဝ မရှိတော့အောင် ပြုလုပ်ဖို့ ကြိုးစားနေခြင်းဖြစ်သလော။ သင်သည် ဤသို့ လုပ်ဆောင်လျှင် သစ္စာဖောက်ခြင်းမဟုတ်သလော။ (ဟုတ်သည်။) ဤသည်မှာ အမှန်ပင် သစ္စာဖောက်ခြင်းဖြစ်သည်။ သင်၏ ဘဝသည် သင်၏ တာဝန်များနှင့် စေခိုင်းချက်တာဝန်များအတွက်သာ ဖြစ်တည်သည်။ သင့်ဘဝ၏ တန်ဖိုးသည် သင်၏ တာဝန်များ၊ စေခိုင်းချက်တာဝန်များတွင်သာ ထင်ဟပ်နိုင်သည်။ ထို့အပြင် မိတ်ဆွေအတွက် အသက်စွန့်ခြင်းသည် သင်၏တာဝန်နှင့် စေခိုင်းချက်တာဝန်မဟုတ်ပေ။ ဘုရားသခင်က အသက်ကိုပေးအပ်ခြင်းခံရသည့် သူတစ်ယောက်အနေဖြင့် သင့်ကို ဘုရားသခင် အပ်နှံခဲ့သော တာဝန်များနှင့် စေခိုင်းချက်များကို ဖြည့်ဆည်းခြင်းသည် သင်လုပ်ဆောင်သင့်သည့်အရာဖြစ်သည်။ မိတ်ဆွေအတွက် အသက်စွန့်ခြင်းသည် ဘုရားသခင်က သင့်အားပေးအပ်ခဲ့သည့် တာဝန်၊ သို့မဟုတ် စေခိုင်းချက်မဟုတ်ပေ။ ထိုထက် ယင်းသည် လူသားအချင်းချင်း ရင်းနှီးနားလည်မှုအသိစိတ်၊ သင်ကိုယ်တိုင် လိုရာဆွဲတွေးခြင်း၊ ဘဝနှင့်ပတ်သက်ပြီး သင်၏ တာဝန်မသိတတ်သော တွေးခေါ်ပုံတို့ကြောင့် သင် လုပ်ဆောင်ခြင်းဖြစ်သည်။ လူတို့အား ၎င်းတို့၏ ဘဝများကို အထင်သေးပြီး နင်းချေရန် လူတို့အတွင်းသို့ စာတန် သွတ်သွင်းသည့် တွေးခေါ်မှုတစ်မျိုးလည်းဖြစ်သည်။ ထို့ကြောင့် မည်သည့်အချိန်တွင် အချိန်ကျသည်ဖြစ်စေ၊ မည်သို့ ရင်းနှီးသောမိတ်ဆွေမျိုး သင် ရှိသည်ဖြစ်စေ၊ သင်နှင့် သူ၏ ဆက်ဆံရေးသည် အသက်အန္တရာယ်ရှိသည့် အခြေအနေများတစ်လျှောက် ကြံ့ကြံ့ခံခဲ့လျှင်ပင် သူ့အတွက် အသက်စွန့်ရန် ထင်ရာမြင်ရာ ကတိမပြုနှင့်။ ဤသို့သော အတွေးများကို ပေါ့ပေါ့တန်တန်ဖြင့် လက်သင့်ခံခြင်းပင်မပြုနှင့်။ သင်၏ တစ်ဘဝလုံးနှင့် သင်၏ ဖြစ်တည်မှုကို ထိုသူအပေါ် မြုပ်နှံဖို့ မစဉ်းစားနှင့်။ သင်သည် ထိုသူ့အပေါ် တာဝန်၊ ဝတ္တရား ဘာဆိုဘာမျှ မရှိပေ။ သင်တို့သည် ဆင်တူသော စိတ်ဝင်စားမှုများ၊ ဆင်တူသာ ပင်ကိုစရိုက်များရှိလျှင်၊ တူညီသော လမ်းကြောင်းကို လျှောက်လျှင်၊ တစ်ယောက်နှင့် တစ်ယောက် ကူညီနိုင်သည်။ တစ်ယောက်နှင့် တစ်ယောက် သင်တို့နှစ်သက်သည့် မည်သည့်အရာကိုမဆို ပြောဆိုနိုင်သည်။ ရင်းနှီးသော မိတ်ဆွေများဖြစ်နိုင်သည်။ သို့သော် ဤရင်းနှီးသော ဆက်ဆံရေးသည် အချင်းချင်းအတွက် အသက်စွန့်သည့် အခြေခံအုတ်မြစ်အပေါ်တွင် တည်ဆောက်ထားခြင်း မဟုတ်သကဲ့သို့ လူသားအချင်းချင်း ရင်းနှီးနားလည်မှုကို အခြေခံခြင်းလည်း မဟုတ်ပေ။ သင်သည် ထိုသူအတွက် အသက်စွန့်ဖို့ မလိုပေ။ ထိုသူအတွက် သင်၏ အသက်ကို စွန့်ဖို့မလို သို့မဟုတ် သွေးတစ်စက်မျှပင် ကျဖို့မလိုပေ။ လူအချို့က “ဤသို့ဆိုလျှင် ကျွန်ုပ်၏ လူသားအချင်းချင်း ရင်းနှီးနားလည်မှုစိတ်သည် အဘယ်အသုံးဝင်မှု ရှိသနည်း။ ကျွန်ုပ်၏ လူ့သဘာဝနှင့် ကျွန်ုပ်၏ စိတ်နှလုံးတွင် လူသားအချင်းချင်း ရင်းနှီးနားလည်မှုကို အစဉ်ပြသလိုသည်။ ထို့ကြောင့် မည်သည့်အရာကို ကျွန်ုပ်လုပ်ဆောင်သင့်သနည်း” ဟူ၍ ဆိုကြသည်။ သင်သည် လူသားအချင်းချင်း ရင်းနှီးနားလည်မှုကို အမှန်တကယ် ပြလိုလျှင် သင်နားလည်လာခဲ့သည့် သမ္မာတရားများကို အခြားလူအား ပြောပြသင့်သည်။ အခြားလူ အားနည်းသည်ကို သင်မြင်သောအခါ ထိုသူကို ပံ့ပိုးပေးလော့။ လျစ်လျူရှုကာ ရပ်ကြည့်မနေနှင့်။ သူသည် လမ်းမှားသောအခါ သူ့ကို သတိပေးလော့။ အကြံပြုလော့။ အကူအညီပေးလော့။ အခြားလူ၏ ပြဿနာကို သင်မြင်သောအခါ သင့်တွင် သူ့အား ကူညီရန် ဝတ္တရားရှိသည်။ သို့သော် ထိုသူအတွက် သင် အသက်စွန့်ဖို့မလိုပေ။ သင်၏ အသက်ကို ထိုသူ့အပေါ် ကတိပြုဖို့ မလိုပေ။ သူ့အပေါ် သင်၏ တာဝန်မှာ ကူညီရန်၊ ပံ့ပိုးရန်၊ သတိပေးရန်၊ အကြံပေးရန်၊ သို့မဟုတ် တစ်ခါတစ်ရံတွင် အနည်းငယ် ခွင့်လွှတ်ပြီး သည်းခံရန်သာ ဖြစ်သည်။ သို့သော် လူသားအချင်းချင်း ရင်းနှီးနားလည်မှုစိတ်ဟုဆိုသော အရာကို ထိုသူအား ပြဖို့ မဆိုထားနှင့်။ ထိုသူအတွက် သင်၏ အသက်ကို စွန့်ဖို့ပင်မဟုတ်ပေ။ ငါ့အတွက် လူသားအချင်းချင်း ရင်းနှီးနားလည်မှုသည် စိတ်မြန်လက်မြန်လုပ်ဆောင်ခြင်း ဖြစ်သည်။ သမ္မာတရားနှင့် မသက်ဆိုင်ပေ။ ဘုရားသခင်က လူတို့အပေါ် ပေးအပ်သော အသက်နှင့် ယှဉ်လျှင် လူတို့ကြားတွင်ရှိသော လူသားအချင်းချင်း ရင်းနှီးနားလည်မှုက အမှိုက်သရိုက်ဖြစ်သွားသည်။ ယင်းသည် စာတန်က လူတို့အထဲသို့ သွတ်သွင်းခဲ့သော စိတ်မြန်လက်မြန် ဖြစ်ခြင်း တစ်မျိုးဖြစ်သည်။ လူသားအချင်းချင်း ရင်းနှီးနားလည်မှုအတွက် များစွာသောအရာများကို လူတို့အား စိတ်လိုက်မာန်ပါလုပ်ဆောင်စေသည့် ဉာဏ်များသော အကြံအစည်ဖြစ်သည်။ နောက်တွင် ထားရစ်ခဲ့ရန် ၎င်းတို့အတွက် ခက်ခဲမည့်၊ ၎င်းတို့၏ ကျန်သည့်နေ့ရက်များတစ်လျှောက်တွင် နောင်တရနေမည့်အရာများ ဖြစ်သည်။ ဤသည်မှာ အမြော်အမြင်နည်းခြင်း ဖြစ်သည်။ ထို့ကြောင့် သင်သည် ဤလူသားအချင်းချင်း ရင်းနှီးနားလည်မှု အယူအဆကို လက်လွတ်သည်က ပို၍ကောင်းသည်။ လူသားအချင်းချင်း ရင်းနှီးနားလည်မှုနှင့်အညီ အသက်မရှင်နှင့်။ ထိုအစား သမ္မာတရားနှင့် ဘုရားနှုတ်ကပတ်တော်နှင့်အညီ အသက်ရှင်လော့။ အနည်းဆုံးအနေဖြင့် သင်သည် သင်၏ လူ့သဘာဝ၊ အသိစိတ်၊ ဆင်ခြင်တုံတရားနှင့်အညီ အသက်ရှင်သင့်သည်။ လူတိုင်းနှင့် အရာရာတိုင်းအား ဆင်ခြင်တုံတရားရှိစွာဖြင့် ဆက်ဆံသင့်သည်။ သင်၏ အသိစိတ်၊ ဆင်ခြင်တုံတရားနှင့်အညီ အရာရာကို မှန်မှန်ကန်ကန် လုပ်ဆောင်သင့်သည်။

တာဝန်နှင့်လည်းကောင်း ဘဝနှင့်လည်းကောင်း စပ်လျဉ်းသည့် ဆိုရိုးစကားများနှင့် ထင်မြင်ချက်များစွာကို မိတ်သဟာယဖွဲ့ပြီးသောအခါ ယခုတွင် သင်တို့သည် မိတ်ဆွေအတွက် အသက်စွန့်ခြင်းနှင့်ပတ်သက်သည့် ဤကိုယ်ကျင့်တရားသတ်မှတ်ချက်ကို ပိုင်းခြားသိမြင်မှု ရှိကြသလော။ ယခုသင်တို့တွင် ပိုင်းခြားသိမြင်မှုရှိသဖြင့်၊ ဤသို့သောအရာကို ကိုင်တွယ်ဖြေရှင်းခြင်းအတွက် မှန်ကန်သော စည်းမျဉ်းများရှိသလော။ (ရှိသည်။) တစ်စုံတစ်ယောက်က သင့်အား သူ့အတွက် အသက်စွန့်ရန် အမှန်တကယ် တောင်းဆိုလျှင် သင် မည်သို့လုပ်ဆောင်မည်နည်း။ မည်သို့ ဖြေမည်နည်း။ သင်က “သင့်အတွက် ငါအသက်စွန့်ရန် သင်တောင်းဆိုလျှင် ငါ၏အသက်ကို နုတ်ယူချင်သည်မှာ သင်ဖြစ်သည်။ သင်သည် ငါ၏အသက်ကို နုတ်ယူလိုလျှင်၊ ဤသို့သောအရာကို ငါ့ထံမှ တောင်းဆိုလျှင် သင်သည် ငါ၏မိသားစုတာဝန်များကို ဖြည့်ဆည်းပိုင်ခွင့်နှင့် လူ့အဖွဲ့အစည်းတွင် ငါ၏ တာဝန်များကို ဖြည့်ဆည်းပိုင်ခွင့်အား ပိတ်ပင်နေခြင်းဖြစ်သည်။ ဤသည်မှာ ငါ၏လူ့အခွင့်အရေးကို ပိတ်ပင်နေခြင်းလည်းဖြစ်ပြီး ပို၍ အရေးကြီးသည်မှာ ဘုရားသခင်၏ အချုပ်အခြာအာဏာကို ကျိုးနွံနာခံရန်၊ ငါ၏တာဝန်ကိုကောင်းစွာ ထမ်းဆောင်ရန် အခွင့်အလမ်းကို ပိတ်ပင်နေခြင်းဖြစ်သည်။ ငါ၏ လူ့အခွင့်အရေးများကို သင် ဤသို့ ပိတ်ပင်နေခြင်းသည် ငါ၏ အဆုံးသတ်ဖြစ်လိမ့်မည်။ သင်သည် ငါ့အား အခွင့်အရေးများစွာကို ပိတ်ပင်နေပြီး သင့်အတွက် အသေခံစေရန် ငါ့ကို လုပ်နေသည်။ သင်သည် မည်မျှပင် တစ်ကိုယ်ကောင်းဆန်ပြီး စက်ဆုပ်ဖွယ်ဖြစ်သနည်း။ သို့တိုင်အောင် သင်က ငါ၏ မိတ်ဆွေဖြစ်နေဆဲဖြစ်သည်။ သင်က ငါ၏ မိတ်ဆွေမဟုတ်ဘဲ ရန်သူဖြစ်သည်မှာ ရှင်းသည်” ဟူ၍ ပြောလိမ့်မည်။ ဤသို့ ပြောခြင်းက မှန်ကန်သလော။ (မှန်ကန်သည်။) ဤသို့ပြောခြင်းက အမှန်ပင် မှန်ကန်သောအရာဖြစ်သည်။ သင်သည် ဤသို့ ပြောရဲသလော။ ဤအရာကို သင် အမှန်တကယ် နားလည်သလော။ သင်၏ မိတ်ဆွေတစ်ယောက်ယောက်က သင့်အား သူ့အတွက် အသက်စွန့်ရန် တောင်းဆိုမြဲ တောင်းဆိုနေပြီး သင်၏ အသက်ကို တောင်းဆိုနေလျှင် သင်သည် အခွင့်အရေးရသည်နှင့် ထိုသူကို ရှောင်သင့်သည်။ သူသည် လူကောင်းမဟုတ်သောကြောင့်ဖြစ်သည်။ သင့်အတွက် သူ့ အသက်စွန့်နိုင်သောကြောင့် သက်သက် သင်၏ မိတ်ဆွေဖြစ်သင့်သည်ဟု မထင်နှင့်။ သင်က “ငါသည် သင့်အား အသက်စွန့်ရန် မတောင်းဆိုခဲ့ပါ။ ဤသို့လုပ်ဆောင်ရန် ဆန္ဒပြုသည်မှာ သင်ဖြစ်သည်။ သင်က ငါ့အတွက် အသက်စွန့်နိုင်လျှင်ပင် သင့်အတွက် အသက်စွန့်ရန် ငါ့အား တောင်းဆိုဖို့ စဉ်းတောင်မစဉ်းစားနှင့်။ သင်သည် ဆင်ခြင်တုံတရားမရှိသော်လည်း၊ ငါက သမ္မာတရားကို နားလည်သည်။ ဆင်ခြင်တုံတရားရှိသည်။ ငါသည် ဤအမှုအရာကို ဆင်ခြင်တုံတရားရှိစွာဖြင့် ကိုင်တွယ်မည်။ သင်သည် ငါ့အတွက် အကြိမ်မည်မျှ အသက်စွန့်ပါစေ ငါသည် သင့်အတွက် စိတ်လိုက်မာန်ပါ အသက်စွန့်မည်မဟုတ်။ သင် အခက်အခဲဖြစ်နေလျှင် ငါသည် သင့်ကို အစွမ်းကုန် ကူညီမည်။ သို့သော် ငါသည် သင့်အတွက်သာ အသက်ရှင်ဖို့အတွက် ဤဘဝတွင် ဘုရားသခင်က ငါ့အား ပေးအပ်ခဲ့သော တာဝန်နှင့် စေခိုင်းချက်များကို လုံးဝ စွန့်လွှတ်မည်မဟုတ်။ ငါ၏ ကမ္ဘာတွင် တာဝန်၊ ဝတ္တရားနှင့် စေခိုင်းချက်များမှလွဲ၍ အခြားမရှိပေ။ သင်သည် ငါနှင့် မိတ်ဆွေဖြစ်လိုလျှင် ငါ့အား ကူညီရန်၊ ငါ၏ တာဝန်များကို ဖြည့်ဆည်းပြီး ငါ၏ စေခိုင်းချက်များကို အတူတကွ ပြီးမြောက်အောင် လုပ်ဆောင်ဖို့ကူညီရန် သင့်အား တောင်းဆိုသည်။ ထိုအခါမှသာ သင်သည် ငါ၏ မိတ်ဆွေစစ်ဖြစ်သည်။ သင်သည် ငါ့အား သင့်အတွက် အသက်စွန့်ရန် ဆက်လက်၍ တောင်းဆိုနေလျှင်၊ ဤသို့သော ကတိမျိုးကိုပေးရန်၊ သင့်အတွက် ငါ၏ အသက်ကို စွန့်လွှတ်ရန်၊ ငါ၏ အသက်ကို သင့်အတွက် ကတိပြုရန် ငါ့အား ဆက်လက်ခိုင်းစေလျှင် သင်သည် ငါနှင့် အဝေးသို့ ချက်ချင်း ထွက်သွားသင့်သည်။ သင်သည် ငါ၏ မိတ်ဆွေမဟုတ်ပေ။ သင်ကဲ့သို့သောသူတစ်စုံတစ်ဦးနှင့် ငါ မိတ်ဆွေမဖွဲ့လိုပေ။ သင်ကဲ့သို့သောသူနှင့် ငါ မိတ်ဆွေမဖြစ်လိုပေ” ဟူ၍ ပြောသည်။ ဤသို့ ပြောခြင်းကို သင် မည်သို့ ထင်သနည်း။ (ကောင်းသည်။) မည်သို့ ကောင်းသနည်း။ ဤသို့သော မိတ်ဆွေမရှိခြင်းအားဖြင့် သင်သည် ဖိအားမရှိတော့ပေ။ စိတ်ပူပင်မှု မရှိပေ။ ဝန်လေးသော အတွေးများမရှိသကဲ့သို့ လူသားအချင်းချင်း ရင်းနှီးနားလည်မှုအား တန်ဖိုးထားခြင်းကဲ့သို့သော အယူအဆများ၏ ချည်နှောင်ခြင်းကို မခံရပေ။ လူတစ်ယောက်က “မိတ်ဆွေအတွက် အသက်မစွန့်သော သင်ကဲ့သို့သောလူများသည် ပေါင်းသင်းရန် မထိုက်တန်ပေ။ မည်သူနှင့်မျှ မိတ်ဆွေမဖြစ်နိုင်ပေ” ဟု အမှန်တကယ် ပြောလာလျှင် ဤအရာကို ကြားပြီးနောက် သင်သည် ဝမ်းနည်းမည်လော။ ဤစကားများက သင့်အပေါ်တွင် သက်ရောက်မှုရှိမည်လော။ သင်သည် ဝမ်းနည်းပြီး အပျက်သဘောဆောင်မည်လော။ လူတို့၏ စွန့်ပစ်ခြင်းကို ခံရမည်လော။ ဖြစ်တည်မှု ခံစားချက်မရှိဘဲ ဘဝတွင် မျှော်လင့်ချက်မရှိဖြစ်မည်လော။ ဤသည်မှာ ဖြစ်နိုင်သည်။ သို့သော် သမ္မာတရားကို သင်နားလည်သောအခါ သင်သည် ဤအမှုအရာကို နှံ့စပ်စွာ နားလည်နိုင်လိမ့်မည်။ ဤစကားများ၏ ချုပ်ချယ်ခြင်းကို သင်ခံရမည်မဟုတ်ပေ။ ယနေ့မှစ၍ သင်သည် ဤဝန်ထုပ်ဝန်ပိုးများကို သယ်ဆောင်ဖို့ လိုအပ်ခြင်းမရှိဘဲ ဤရိုးရာယဉ်ကျေးမှုနှင့်ဆိုင်သည့် အရာများကို လက်လွတ်ဖို့ သင်ယူရမည်။ ဤသို့အားဖြင့်သာ သင်သည် ဘဝတွင် မှန်ကန်သော လမ်းကြောင်းကို လျှောက်နိုင်သည်။ သင်သည် ဤအရာကို လက်တွေ့လုပ်ဆောင်မည်လော။ (လုပ်ဆောင်မည်။) ဤသည်မှာ အလွန်မြန်ဆန်စွာ လက်လွတ်နိုင်သည့်အရာ မဟုတ်သည်မှာ မှန်သည်။ လူတို့သည် ရှေးဦးစွာ ၎င်းတို့၏ စိတ်ကို ပြင်ဆင်ရမည်။ ဖြည်းဖြည်းချင်း ချင့်ချိန်စဉ်းစားရမည်။ သမ္မာတရားအား ဖြည်းဖြည်းချင်း ရှာဖွေရမည်။ နည်းနည်းချင်း နားလည်ရမည်။ ထို့နောက် နည်းနည်းချင်း လက်တွေ့လုပ်ဆောင်ရမည်။ သမ္မာတရားစည်းမျဉ်းများနှင့်အညီ လုပ်ဆောင်ရမည်။ ဤသည်မှာ လူတို့နှင့် ဆက်ဆံရေးများ၊ လူတို့နှင့် ပေါင်းသင်းမှုများကို ဖြေရှင်းကာ ကိုင်တွယ်ရန် သမ္မာတရားစည်းမျဉ်းများကို အသုံးပြုခြင်းဖြစ်သည်။ အနှစ်ချုပ်အနေဖြင့် ငါသည် သင်တို့အား နောက်ဆုံးစကားအနည်းငယ် ပြောကြားလိုသည်။ ဘဝနှင့် သင်၏ တာဝန်များကို ချစ်မြတ်နိုးလော့။ သင့်တာဝန်ကို ထမ်းဆောင်ရန် ဘုရားသခင်က သင့်ကို ပေးခဲ့သော အခွင့်အလမ်းကို ချစ်မြတ်နိုးလော့။ ဘုရားသခင်က သင့်အား ပေးခဲ့သည့် စေခိုင်းချက်တာဝန်များကို ချစ်မြတ်နိုးလော့။ သင်နားလည်သည်မဟုတ်လော။ (နားလည်သည်။) သင်သည် ဤအမှုကိစ္စကို နှံ့စပ်စွာ နားလည်မှုရှိသည်မှာ ဝမ်းမြောက်ဖွယ်မဟုတ်လော။ (ဟုတ်သည်။) သင်သည် ဤမှားယွင်းသော အယူအဆများ၊ အမြင်များ၏ ကန့်သတ်ခြင်း၊ ချည်နှောင်ခြင်းကို မခံရလျှင် စိတ်အေးချမ်းလိမ့်မည်။ သို့သော် သင်သည် ယခုတွင် အမှန်တကယ် စိတ်အေးချမ်းခြင်း မရှိပေ။ သင်သည် နောင်အနာဂတ်တွင် သမ္မာတရားအား လိုက်စားသည့်လမ်းကြောင်းပေါ်တွင် စတင်လျှောက်လှမ်းပြီး ဤအရာများကြောင့် စိတ်အနှောင့်အယှက် မဖြစ်တော့သည့်အခါတွင်သာ အမှန်တကယ် စိတ်အေးချမ်းပေသည်။ သမ္မာတရားကို စံအဖြစ်ထားရှိလျက်၊ ဘုရားနှုတ်ကပတ်တော်များအတိုင်း အပြည့်အဝ လူများနှင့် အမှုအရာများကို အမှန်တကယ် ရှုမြင်သောသူများ၊ မိမိတို့ကိုယ်ကို ကျင့်ကြံပြုမူသောသူများသည်သာ အမှန်တကယ် သက်သောင့်သက်သာဖြစ်ပြီး စိတ်အေးချမ်းသူများဖြစ်သည်၊ ငြိမ်သက်ခြင်းနှင့် ဝမ်းမြောက်ခြင်းရှိသူများဖြစ်သည်၊ သမ္မာတရားအတိုင်း အသက်ရှင်ကာ ကျင့်ကြံပြုမူသူများနှင့် မည်သည့်အခါမျှ နောင်တရလိမ့်မည်မဟုတ်သောသူများ ဖြစ်ပေသည်။ ယနေ့ မိတ်သဟာယကို ဤတွင် အဆုံးသတ်ကြပါစို့။

၂၀၂၂ ခုနှစ်၊ မေလ ၇ ရက်

အောက်ခြေမှတ်စု(များ)-

က။ ကောင်ရုံသည် လူသိများသော တရုတ်ပုံပြင်တစ်ပုဒ်တွင် ပါဝင်၏။ ထိုပုံပြင်ကို ယဉ်ကျေးရည်မွန်မှုနှင့် ညီရင်းအစ်ကိုကြားရှိ မေတ္တာတို့၏ တန်ဖိုးများအကြောင်း ကလေးများကို အသိပညာပေးရာတွင် အစဉ်အဆက် သုံးလာခဲ့ကြသည်။ လေးနှစ်သားအရွယ် ကောင်ရုံသည် သူ၏ မိသားစုက သစ်တော်သီးတစ်ခြင်း လက်ခံရရှိသည့်အခါ ပိုကြီးသော သစ်တော်သီးများကို သူ့အစ်ကိုများအား ပေးပြီး သူကိုယ်တိုင်အတွက်မူ အသေးဆုံး သစ်တော်သီးကို ယူခဲ့ပုံအကြောင်း ဤဇာတ်လမ်းက ပြောပြသည်။


သမ္မာတရား လိုက်စားခြင်းဆိုသည်မှာ (၁၁)

ဖြည့်စွက်ချက်- ဘုရားသခင်ချပြသည့် အခြေအနေများကို ချဉ်းကပ်ပြီး တွေ့ကြုံရန် နည်းလမ်း

အချိန်ကာလတိုင်းနှင့် အဆင့်တိုင်းတွင် အသင်းတော်၌ လူတို့၏ အယူအဆများနှင့် ကွဲလွဲသော အထူးကိစ္စအချို့ ဖြစ်ပျက်သည်။ ဥပမာ လူအချို့ နေမကောင်းဖြစ်သည်။ ခေါင်းဆောင်များနှင့် အမှုဆောင်များ ဖြုတ်ချခံရသည်။ လူအချို့မှာ ထုတ်ဖော်ခံရပြီး ဖယ်ရှားရှင်းလင်းခံရသည်။ အချို့မှာ သေရေး၊ ရှင်ရေး စမ်းသပ်မှုကို ရင်ဆိုင်ရသည်။ အချို့အသင်းတော်များတွင် အနှောင့်အယှက်များ ဖြစ်စေသည့် ဆိုးယုတ်သော လူများ၊ အန္တိခရစ်များ၊ စသည်တို့ပင် ရှိသည်။ ဤအရာများသည် ရံဖန်ရံခါ ဖြစ်ပျက်၏။ သို့သော် ၎င်းတို့သည် မတော်တဆဖြစ်ခြင်း လုံးဝ မဟုတ်ပေ။ ဤအရာများအားလုံးသည် ဘုရားသခင်၏ အချုပ်အခြာအာဏာနှင့် အစီအစဉ်များ၏ ရလဒ်ဖြစ်သည်။ အလွန်ငြိမ်းချမ်းသော အချိန်ကာလသည် အချို့သော အကြောင်းထူးများ သို့မဟုတ် ပုံမှန်မဟုတ်သော ဖြစ်ရပ်များကြောင့် ရုတ်တရက် အလျဉ်ပြတ်သွားနိုင်သည်။ ဤအရာများသည် သင်တို့အနီးတွင် သို့မဟုတ် သင်ကိုယ်တိုင်အပေါ်တွင် လာဖြစ်ပျက်သည်။ ဤအရာများ ဖြစ်ပေါ်ခြင်းသည် လူတို့ဘဝ၏ ပုံမှန်အစီအစဉ်တကျရှိခြင်းနှင့် ပုံမှန်အခြေအနေကို ပျက်ပြားစေသည်။ အပြင်ပန်းတွင် ဤအရာများသည် လူတို့၏ အယူအဆများ၊ စိတ်ကူးများနှင့် မကိုက်ညီပေ။ ဤအရာများသည် လူတို့က ၎င်းတို့အပေါ်တွင် မဖြစ်ပျက်စေလိုသော သို့မဟုတ် ၎င်းတို့ မမြင်တွေ့လိုသော အရာများဖြစ်သည်။ သို့ဆိုလျှင် ဤအရာများ ဖြစ်ပျက်ခြင်းက လူတို့ကို အကျိုးပြုသလော။ လူတို့သည် ဤအရာများကို မည်သို့ ကိုင်တွယ်ဖြေရှင်းသင့်သနည်း၊ မည်သို့ တွေ့ကြုံသင့်သနည်း၊ မည်သို့ နားလည်သင့်သနည်း။ ဤသည်မှာ သင်တို့အားလုံး တွေးဖူးသည့်အရာတစ်ခု ဖြစ်သလော။ (ဤသည်မှာ ဘုရားသခင့်၏ အချုပ်အခြာအာဏာ၏ ရလဒ်ဖြစ်သည်ကို ကျွန်ုပ်တို့ နားလည်သင့်ပါသည်။) ဤသည်မှာ ဘုရားသခင်၏ အချုပ်အခြာအာဏာ၏ ရလဒ်ဖြစ်သည်ဟု နားလည်ရုံနှင့် ပြီးသွားသည့် ကိစ္စလော။ သင်တို့သည် ဤအရာမှ သင်ခန်းစာတစ်ခုခုကို သင်ယူရရှိခဲ့သလော။ ဘုရားသခင်က ဤအရာအားလုံးအပေါ် အချုပ်အခြာအာဏာ မည်သို့ချုပ်ထိန်းထားပုံကို သင်တို့ ဆက်၍ နားလည်နိုင်သလော။ အတိအကျဆိုရလျှင် ဘုရားသခင်၏ အချုပ်အခြာအာဏာတွင် အဘယ်အရာများ ပါဝင်သနည်း။ လူတို့တွင် ၎င်းတို့သိမြင်ပြီး နားလည်သင့်သည့် မည်သည့် တိကျသောအရာများ ပေါ်လွင်သနည်း။ သင်တို့အနီးတွင် ဖြစ်ပျက်ခဲ့သောအရာများမှ သင်ခန်းစာတစ်ခုခုကို သင်တို့ သင်ယူခဲ့ရသလော။ ထိုအရာများကို ဘုရားသခင်ထံမှ လက်ခံရယူပြီး ထိုအရာများမှတစ်ဆင့် တစ်စုံတစ်ခုကို ရရှိနိုင်သလော။ သို့မဟုတ် “ဤအရာအားလုံးမှာ ဘုရားသခင့်၏ အချုပ်အခြာအာဏာ၏ ရလဒ်ဖြစ်သည်၊ ဘုရားသခင်ကိုသာ နာခံလော့၊ ဤတွင် တွေးတောရန် လိုအပ်သည့် မည်သည့်အရာမျှမရှိ” ဟူ၍ စဉ်းစားလျက် ဖြစ်သလိုနေထိုင်ကာ ဤသို့ရိုးစင်းလှသော အတွေးများ တွေးလျက် ကျော်လွန်သွားစေသလော။ ဤအခြေအနေများထဲမှ မည်သည့်အခြေအနေက သင်တို့နှင့် သက်ဆိုင်နေသနည်း။ တစ်ခါတစ်ရံတွင် အသင်းတော်၌ အကြီးစား ဖြစ်ရပ်များ ဖြစ်ပေါ်သည်။ ဥပမာ ဧဝံဂေလိအလုပ် ဖြန့်ဝေရာတွင် မမျှော်လင့်ထားဘဲ ရလဒ်ကောင်းများ ရရှိသည်၊ သို့မဟုတ် မျှော်လင့်မထားသည့် အချို့သော အခက်အခဲများ၊ ဘေးဒုက္ခများ၊ အတားအဆီးများ ရှိသည်၊ သို့မဟုတ် ပြင်ပအင်အားစုများ၏ နှောင့်ယှက်ဖျက်ဆီးခြင်းများပင် ရှိသည်။ တစ်ခါတစ်ရံ အသင်းတော်တစ်ခုခုတွင်၊ သို့မဟုတ် တာဝန်ထမ်းဆောင်နေသော လူအချို့ထဲတွင် ထူးခြားသည့်အရာ ဖြစ်ပျက်သည်။ သာမန်အချိန်တွင်ဖြစ်စေ၊ ထူးခြားသောအချိန်တွင်ဖြစ်စေ ဤဖြစ်ပျက်လာသော ထူးထူးခြားခြား ကိစ္စများကို သင်တို့ ချင့်ချိန်စဉ်းစားကြည့်ဖူးသလော။ သင်တို့သည် မည်သို့ နောက်ဆုံး ကောက်ချက်ချသနည်း။ သို့မဟုတ် အချိန်အများစုတွင် လုံးဝ နားမလည်ဘဲ ဖြစ်နေသလော။ လူအချို့သည် စိတ်အတွင်းတွင်သာ စဉ်းစားပြီးနောက် အကျဉ်းချုပ်သာ ဆုတောင်းလိုက်သည်။ ဤအရာများကို အနည်းငယ်နားလည်ရန် သမ္မာတရားကို ရှာဖွေခြင်းပင် မပြုပေ။ ဤအရာများသည် ဘုရားသခင်ထံမှ လာသည်ဟုသာ ဝန်ခံပြီး ပြီးသွားသည်။ ဤသည်မှာ ဝတ်ကျေတမ်းကျေ လုပ်ဆောင်ခြင်း မဟုတ်လော။ လူအချို့သည် ဖြစ်သလိုသာ လုပ်ဆောင်ကြသည်။ အလွန်အမင်း အစွမ်းအစညံ့ဖျင်းသော လူများက ဤအရာများကို ကြုံတွေ့သောအခါ၌ နားမလည်သဘောမပေါက်ခြင်း၊ စိတ်ရှုပ်ခြင်းများစွာ ဖြစ်ပေါ်ကြသည်။ ဘုရားသခင်အပေါ် အယူအဆများ၊ နားလည်မှုလွဲခြင်းများ၊ ဘုရားသခင်၏ အချုပ်အခြာအာဏာနှင့် စီစဉ်ညွှန်ကြားမှုများအပေါ် သံသယများ အလွယ်တကူ ဖြစ်ပေါ်နိုင်သည်။ လူတို့သည် အစကတည်းက ဘုရားသခင်ကို နားလည်ခြင်း မရှိပေ။ ၎င်းတို့၏ အယူအဆများနှင့် ကွဲလွဲသည့်အရာအချို့ကို ကြုံရသောအခါ၌ သမ္မာတရားကို မရှာဖွေကြ၊ သို့မဟုတ် မိတ်သဟာယဖွဲ့ရန် လူများကို မရှာကြဘဲ ၎င်းတို့၏ အယူအဆများ၊ စိတ်ကူးများကို အခြေခံ၍သာ ကိုင်တွယ်ကြသည်။ နောက်ဆုံးတွင် “ဤအရာများသည် ဘုရားသခင်ထံမှ ဟုတ်မဟုတ် မသေချာသေး” ဆိုသည့် ကောက်ချက်ကို ချပြီး ဘုရားသခင်နှင့် ပတ်သက်၍ သံသယများ ရှိလာကြသည်။ ဘုရားနှုတ်ကပတ်တော်များကိုပင် သံသယဝင်ကြသည်။ ရလဒ်အနေဖြင့် ၎င်းတို့၏ သံသယများ၊ မှန်းဆချက်များ၊ ဘုရားသခင်ကို သတိထားခြင်းများသည် ပိုပို၍ ဆိုးလာသည်။ ပြီးလျှင် ၎င်းတို့၏ တာဝန်များကို ထမ်းဆောင်ရန် စိတ်ပါဝင်စားမှု ပျောက်ဆုံးသွားကြသည်။ ၎င်းတို့သည် ဒုက္ခခံလိုစိတ်နှင့် အနစ်နာခံလိုစိတ် မရှိကြပေ။ ကြုံလာသည့် နေ့ရက်တိုင်းကို ဖြစ်သလို ဖြတ်သန်းလျက် အချောင်လည်း ခိုကြသည်။ အထူးဖြစ်ရပ်အနည်းငယ်ကို ကြုံတွေ့ပြီးနောက်တွင်ကား ယခင်က ၎င်းတို့တွင် ရှိနေခဲ့သည့် အနည်းငယ်သော စိတ်ထက်သန်မှု၊ စိတ်ကြံ့ခိုင်မှု၊ စိတ်ဆန္ဒတို့သည် ၎င်းတို့ကို စွန့်ခွာသွားပြီး အစအနမကျန်ပျောက်ကွယ်သွားတော့သည်။ ကျန်ရှိသောအရာမှာ အနာဂတ်အတွက် ကိုယ်ပိုင်အစီအစဉ်များကို မည်သို့ပြုလုပ်ပြီး မည်သို့ ထွက်ပေါက်ရှာရမည်ဆိုသည့် အတွေးများသာဖြစ်သည်။ ဤသို့သောသူများသည် လူနည်းစု မဟုတ်ပေ။ လူတို့သည် သမ္မာတရားကို မချစ်သကဲ့သို့ သမ္မာတရားကို ရှာလည်း မရှာဖွေသောကြောင့် ၎င်းတို့အပေါ် တစ်စုံတစ်ရာ ဖြစ်ပျက်လာသည့်အခါတိုင်းတွင် ဘုရားသခင်ထံမှ လက်ခံရယူရန် လုံးဝ မသင်ယူဘဲ ၎င်းတို့၏ ကိုယ်ပိုင်အမြင်ဖြင့် ကြည့်လေသည်။ ၎င်းတို့သည် အဖြေများ ရှာတွေ့ရန်အတွက် ဘုရားနှုတ်ကပတ်တော်များထဲတွင် သမ္မာတရားကို ရှာဖွေခြင်း မရှိ။ မိတ်သဟာယဖွဲ့ရန်အတွက် သမ္မာတရားကို နားလည်သောသူများအား ရှာဖွေပြီး ဤအရာများကို ဖြေရှင်းခြင်းလည်း မရှိ။ ထိုအစား ၎င်းတို့အပေါ် ဖြစ်ပျက်လာသော အရာများကို စိစစ်ပြီး အကဲဖြတ်ရန် ၎င်းတို့၏ ကိုယ်ပိုင်အသိအမြင်နှင့် လောကနှင့် ဆက်ဆံဖူးသည့် အတွေ့အကြုံကို အစဉ် အသုံးပြုကြသည်။ အဆုံးသတ်ရလဒ်မှာ အဘယ်နည်း။ သွားစရာ မည်သည့်နေရာမျှမရှိသည့် ခွကျသော အခြေအနေတွင် ပိတ်မိသွားအောင် မိမိတို့ကိုယ်ကို လုပ်ကြခြင်းပင် ဖြစ်သည်။ ဤသည်မှာ သမ္မာတရားကို မရှာဖွေသည့် အကျိုးဆက်ဖြစ်၏။ မည်သည့်အရာကမျှ မတော်တဆ မဖြစ်ပျက်ပေ။ အရာခပ်သိမ်းကို ဘုရားသခင်က အချုပ်အခြာအာဏာ ကိုင်စွဲထားသည်။ လူတို့သည် ဤအရာကို သဘောတရားအရ နားလည်ပြီး လက်ခံနိုင်သော်လည်း ဘုရားသခင်၏ အချုပ်အခြာအာဏာကို မည်သို့ သဘောထားသင့်သနည်း။ ဤသည်မှာ လူတို့ လိုက်စားပြီး နားလည်သင့်သည့် သမ္မာတရားဖြစ်သည်။ ယင်းကို အတိအကျ လက်တွေ့လုပ်ဆောင်သင့်သည်။ လူတို့သည် ဘုရားသခင်၏ အချုပ်အခြာအာဏာကို သဘောတရားအရသာ အသိအမှတ်ပြုသော်လည်း အမှန်တကယ် နားလည်ခြင်းမရှိလျှင်၊ ၎င်းတို့ကိုယ်တိုင်၏ အယူအဆများ၊ စိတ်ကူးများကို မဖြေရှင်းရသေးလျှင် ဘုရားသခင်ကို ၎င်းတို့ နှစ်မည်မျှကြာ ယုံကြည်သည်ဖြစ်စေ၊ ၎င်းတို့တွေ့ကြုံသည့်အရာများက မည်မျှရှိသည်ဖြစ်စေ နောက်ဆုံးတွင် ၎င်းတို့သည် သမ္မာတရားကို ရရှိနိုင်ဦးမည် မဟုတ်ပေ။ လူတို့သည် သမ္မာတရားကို မလိုက်စားလျှင် ဘုရားသခင်၏ အမှုတော်ကို မသိနိုင်ပေ။ ၎င်းတို့ ကြုံတွေ့သည့်အရာ ပိုများလာလေလေ ဘုရားသခင်နှင့် ပတ်သက်ပြီး အယူအဆများ ပိုရှိလာလေလေဖြစ်ကာ ဘုရားကို မေးခွန်းထုတ်လေလေဖြစ်သည်။ ဘုရားသခင်အပေါ် ၎င်းတို့၏ မှန်းဆချက်များ၊ နားလည်မှုလွဲခြင်းများ၊ သတိထားခြင်းများက ပို၍ပင် ပြင်းထန်လာမည် ဖြစ်သည်ကိုကား ပြောစရာမလိုပေ။ အမှန်မှာ ဖြစ်ပျက်သမျှ အရာရာတိုင်းသည် ဘုရားသခင်၏ အချုပ်အခြာအာဏာနှင့် စီစဉ်မှု၏ ရလဒ်သာ ဖြစ်သည်။ ဤအရာများအားလုံးကို ဘုရားသခင် လုပ်ဆောင်ခြင်း၏ ရည်ရွယ်ချက်နှင့် အဓိပ္ပာယ်သည် ဘုရားသခင်နှင့်ပတ်သက်ပြီး သင်၏ နားလည်မှုလွဲခြင်းနှင့် သံသယများကို တိုးပွားစေရန် မဟုတ်ဘဲ သင်၏ စိတ်အတွင်းက အယူအဆများ၊ စိတ်ကူးများအပြင် ဘုရားသခင်အပေါ် သင်၏ သံသယဝင်ခြင်းများ၊ နားလည်မှုလွဲခြင်းများ၊ သတိထားခြင်းများနှင့် အခြားသော ဤကဲ့သို့ အပျက်သဘောဆောင်သည့် အရာများကိုပါ ရှင်းလင်းပေးပြီး ဖြေရှင်းပေးရန် ဖြစ်သည်။ သင်သည် ပြဿနာများ ဖြစ်ပေါ်သောအခါ အချိန်မီ မဖြေရှင်းလျှင် သင့်အတွင်းတွင်ရှိသော ဤပြဿနာများက စုပုံလာပြီး ပို၍ ဆိုးရွားလာသည့်အခါ၊ ပြီးလျှင် သင်၏ အနည်းငယ်သော စိတ်ထက်သန်မှု၊ သို့မဟုတ် အနည်းငယ်သော စိတ်ဓာတ်ကြံ့ခိုင်မှုသည် သင့်တာဝန်များကို ထမ်းဆောင်ရာ၌ သင့်အား ပံ့ပိုးရန် မလုံလောက်တော့သည့်အခါ သင်သည် ဘုရားသခင်အား စွန့်ခွာမည့် အန္တရာယ် ရှိသည်အထိ အပျက်သဘောဆောင်ခြင်းထဲသို့ လဲပြိုကျသွားမည်ဖြစ်သည်။ သေချာပေါက်ပင် ခိုင်မာစွာ ရပ်တည်နိုင်မည်မဟုတ်။ ယခုတွင် လူအချို့သည် တာဝန်ထမ်းဆောင်ရာ၌ အင်တင်တင်ဖြင့် မဆိုစလောက်သာ အားစိုက်ထုတ်ကြသည်။ သို့သော် ကောင်းချီးများရရန်အတွက်သာဖြစ်ပြီး သမ္မာတရားကို လုံးဝ မလိုက်စားပေ။ အခက်အခဲတစ်ခုခုက ၎င်းတို့အပေါ်သို့ ကျရောက်လာသည့် အချိန်တိုင်းတွင် အပျက်သဘောဆောင်ကြသည်။ ဤသည်မှာ သမ္မာတရားကို မလိုက်စားသောသူတို့၏ ပုံစံဖြစ်သည်။ ၎င်းတို့သည် ရူပါရုံသမ္မာတရားကို အလုံးစုံ ရှင်းလင်းခြင်း မရှိသောကြောင့်၊ ဘုရားအမှုတော်ကို အမှန်တကယ် နားလည်ခြင်း မရှိသောကြောင့် ၎င်းတို့၏ တာဝန်များကို ထမ်းဆောင်ပြီး ဘုရားသခင်အတွက် ၎င်းတို့ကိုယ်ကို အသုံးခံလျှင်ပင် ၎င်းတို့၏ စိတ်နှလုံးထဲ၌ ခွန်အားမရှိပေ။ ၎င်းတို့နားလည်သည့် အယူဝါဒအနည်းငယ်က ၎င်းတို့ကို ကြာရှည်စွာ ထိန်းမထားနိုင်ဘဲ လဲပြိုကျရသည်။ လူတို့သည် ပုံမှန် မစုဝေးလျှင်၊ တရားဒေသနာများကို ပုံမှန် နားမထောင်လျှင်၊ သို့မဟုတ် ၎င်းတို့၏ ပြဿနာများကို ဖြေရှင်းရန် သမ္မာတရားကို ပုံမှန် မရှာဖွေလျှင် ၎င်းတို့သည် ခိုင်မာစွာ မရပ်တည်နိုင်ကြပေ။ ထို့ကြောင့် တာဝန်ထမ်းဆောင်သောသူများသည် သမ္မာတရားကို ပုံမှန် မိတ်သဟာယဖွဲ့ဖို့လိုသည်။ ပြီးလျှင် ၎င်းတို့အပေါ် တစ်စုံတစ်ခု ဖြစ်ပျက်လာ၍ ၎င်းတို့ထံ၌ အယူအဆများ ဖြစ်ပေါ်လာသည့် အချိန်တိုင်းတွင် ၎င်းတို့သည် သမ္မာတရားကို အချိန်မီ ရှာဖွေခြင်းအားဖြင့် ဤအရာကို ပြုပြင်ရမည်။ ဤနည်းအားဖြင့်သာ ၎င်းတို့သည် တာဝန်ထမ်းဆောင်ခြင်းတွင် သစ္စာရှိမြဲရှိနေရန်၊ ဘုရားသခင်နောက်တော်သို့ အဆုံးထိလိုက်ရန် သေချာနိုင်မည်ဖြစ်သည်။

ဘုရားသခင်အား ယုံကြည်ခြင်းလမ်းသည် ကျောက်ဆောင်ကျောက်ခဲအပြည့်ဖြင့် ညီညာခြင်းမရှိပေ။ ဤအရာကို ဘုရားသခင်က ချမှတ်ထားခြင်းဖြစ်သည်။ မည်သို့ပင်ဖြစ်စေ၊ လူတို့၏ ဆန္ဒအတိုင်းဟုတ်သည်ဖြစ်စေ၊ မဟုတ်သည်ဖြစ်စေ၊ သို့မဟုတ် လူတို့၏ အယူအဆများ၊ စိတ်ကူးများနှင့်ညီသည်ဖြစ်စေ၊ မညီသည်ဖြစ်စေ၊ သို့မဟုတ် လူတို့အဖို့ ကြိုတင်သိမြင်နိုင်သောအရာဖြစ်စေ၊ မသိမြင်နိုင်သောအရာဖြစ်စေ ဤဖြစ်ပျက်ခြင်းသည် ဘုရားသခင်၏ အချုပ်အခြာအာဏာနှင့် သူ၏ စီစဉ်ညွှန်ကြားမှုမှ ခွဲခြား၍ မရနိုင်ပေ။ ဘုရားသခင်က ဤအရာအားလုံးကို လုပ်ဆောင်ခြင်း၏ အဓိပ္ပာယ်မှာ လူတို့ကို သင်ခန်းစာယူစေပြီး ဘုရားသခင်၏ အချုပ်အခြာအာဏာကို သိစေခြင်းဖြစ်သည်။ ဘုရားသခင်၏ အချုပ်အခြာအာဏာကို သိခြင်း၏ ပန်းတိုင်သည် ဘုရားသခင်ကို လူတို့ အတိုက်အခံလုပ်သင့်ကြောင်း မဟုတ်သကဲ့သို့ လူတို့သည် ဘုရားသခင်ကို သိနားလည်လျက်ဘုရားသခင်နှင့် ယှဉ်ပြိုင်ရန် စွမ်အားနှင့် အရင်းအနှီးပို၍ ရှိသင့်ကြောင်းလည်း မဟုတ်ပေ။ ထိုထက် လူတို့အပေါ်သို့ အမှုအရာများ ကျရောက်သောအခါ ထိုအရာများကို ဘုရားသခင်ထံမှ လက်ခံပြီး ယင်းကို နားလည်ဖို့အတွက် သမ္မာတရားကို ရှာဖွေရန် သင်ယူသင့်ကာ ထို့နောက်တွင် စစ်မှန်သော ကျိုးနွံနာခံမှုကို ရရှိရန် သမ္မာတရားကို လက်တွေ့လုပ်ဆောင်သင့်ပြီး ဘုရားသခင်၌ စစ်မှန်သည့် ယုံကြည်ခြင်းဖြစ်ပေါ်ရန် လုပ်ဆောင်သင့်ခြင်းဖြစ်သည်။ ဤအရာကို သင်တို့ နားလည်သလော။ (နားလည်ပါသည်။) ထိုသို့ဆိုလျှင် သင်တို့သည် ထိုအရာကို မည်သို့ လက်တွေ့လုပ်ဆောင်ကြသနည်း။ ဤအရာများနှင့်စပ်လျဉ်း၍ သင်တို့၏ လက်တွေ့လုပ်ဆောင်မှုလမ်းကြောင်းသည် မှန်ကန်သလော။ သင်တို့အပေါ်သို့ ကျရောက်သော အမှုအရာတစ်ခုချင်းစီကို ကျိုးနွံနာခံခြင်းနှလုံးသား၊ သမ္မာတရားကို ရှာဖွေခြင်းသဘောထားဖြင့် ဆက်ဆံသလော။ သင်တို့သည် သမ္မာတရားကို လိုက်စားသောသူဖြစ်လျှင် ထိုသို့သော စိတ်နေစိတ်ထားကို ပိုင်ဆိုင်လိမ့်မည်။ သင်တို့အပေါ်သို့ မည်သည့်အရာကျရောက်ပါစေ ယင်းကို ဘုရားသခင်ထံမှ လက်ခံလိမ့်မည်ဖြစ်ပြီး၊ သမ္မာတရားကို ရှာဖွေပြီး ဘုရား၏ ရည်ရွယ်ချက်များကို သဘောပေါက်ဖို့ ဆက်လက်လုပ်ဆောင်ကာ ဘုရားနှုတ်ကပတ်တော်အရ လူများ၊ အမှုအရာများကို ရှုမြင်လိမ့်မည်။ သင်တို့အပေါ်သို့ ကျရောက်သောအရာများအားလုံးတွင် သင်တို့သည် ဘုရားသခင်၏ အမှုတော်ကို ကြုံတွေ့ပြီး သိရှိနိုင်လိမ့်မည်ဖြစ်ကာ ဘုရားသခင်အပေါ် ကျိုးနွံနာခံနိုင်စွမ်းရှိလိမ့်မည်။ သင်သည် သမ္မာတရားကို လိုက်စားသောသူတစ်ယောက် မဟုတ်လျှင် သင့်အပေါ် မည်သည့်အရာ ဖြစ်ပျက်လာသည်ဖြစ်စေ သင်သည် ဘုရားနှုတ်ကပတ်တော်နှင့်အညီ ကိုင်တွယ်ဖြေရှင်းမည် မဟုတ်သကဲ့သို့ သမ္မာတရားကိုလည်း ရှာဖွေမည် မဟုတ်ပေ။ သင်သည် ရလဒ်အနေဖြင့် မည်သည့်သမ္မာတရားကိုမျှ လုံးဝ မရရှိဘဲ ဖြစ်သလိုသာ လုပ်ဆောင်လိမ့်မည်။ ဘုရားသခင်သည် လူတို့အား သမ္မာတရားကို ရှာဖွေစေဖို့ လေ့ကျင့်ပေးရန်၊ သူ၏ လုပ်ဆောင်မှုများကို နားလည်မှုရှိစေရန်၊ သူ၏ အနန္တတန်ခိုးရှိခြင်းနှင့် ဉာဏ်ပညာကို မြင်တွေ့ရန်၊ ဤသို့အားဖြင့် ၎င်းတို့၏အသက်တာ တဖြည်းဖြည်းချင်း ကြီးထွားတိုးတက်ရန်အလို့ငှာ ၎င်းတို့၏ အယူအဆများနှင့် မကိုက်ညီသည့် အရာများစွာကို စီစဉ်ပေးခြင်းအားဖြင့် ၎င်းတို့ကို စုံလင်အောင် ပြုလုပ်သည်။ သမ္မာတရားကို လိုက်စားသူများသည် ဘုရားသခင်၏ အမှုတော်ကို ကြုံတွေ့ပြီး သမ္မာတရားကို ရရှိကာ ဘုရားသခင်၏ စုံလင်စေခြင်းကို ခံရသော်လည်း သမ္မာတရားကို မလိုက်စားသူတို့မူကား ဖယ်ရှားရှင်းလင်းခံရသည်မှာ အဘယ်ကြောင့်နည်း။ အဘယ်ကြောင့်ဆိုသော် သမ္မာတရားကို လိုက်စားသူတို့သည် ၎င်းတို့အပေါ် မည်သည့်အရာ ဖြစ်ပျက်လာသည်ဖြစ်စေ သမ္မာတရားကို ရှာဖွေနိုင်သဖြင့် သန့်ရှင်းသော ဝိညာဉ်တော်၏ လုပ်ဆောင်မှုနှင့် ဉာဏ်အလင်းဖွင့်ပြမှုရှိပြီး ထိုအတွက်ကြောင့် သမ္မာတရားကို လက်တွေ့လုပ်ဆောင်နိုင်ကာ ဘုရားနှုတ်ကပတ်တော်များ၏ လက်တွေ့အရှိတရားထဲသို့ ဝင်ရောက်နိုင်၍ ဘုရားသခင်၏ စုံလင်ခြင်းကို ခံရသောကြောင့် ဖြစ်သည်။ သမ္မာတရားကို မချစ်သောသူတို့မှာမူ ဘုရားသခင်၏ အမှုတော်သည် ၎င်းတို့၏ အယူအဆများနှင့် မကိုက်ညီသည်ကို မြင်သော်လည်း သမ္မာတရားကို ရှာဖွေခြင်းအားဖြင့် ဤအရာကို မပြုပြင်ဘဲ အပျက်သဘောပင် ဆောင်ပြီး ညည်းပင် ညည်းညူနိုင်ကြသောကြောင့်ဖြစ်သည်။ အချိန်ကြာလာသည်နှင့်အမျှ ဘုရားသခင်အပေါ် ၎င်းတို့၏ အယူအဆများမှာ တိုးပွားလာပြီး ၎င်းတို့သည် ဘုရားသခင်ကို စတင်သံသယဝင်ကာ ငြင်းဆန်လာကြသည်။ ရလဒ်အနေဖြင့် ၎င်းတို့သည် ဘုရားသခင့် အမှုတော်၏ နှင်ထုတ်ခြင်းနှင့် ဖယ်ရှားရှင်းလင်းခြင်းကို ခံကြရလေသည်။ ထိုအကြောင်းကြောင့် သမ္မာတရားအပေါ် လူတို့၏ သဘောထားသည် အပျက်သဘောဆောင်ပြီး မတက်မကြွဖြစ်ရမည့်အစား သမ္မာတရားကို ရှာရန်၊ လက်တွေ့လုပ်ဆောင်ရန်၊ ဘုရားသခင်၏ သတ်မှတ်ချက်များနှင့်ညီဖို့ ကြိုးပမ်းရန် ဖြစ်သင့်သည်။ လူတို့သည် ဘုရားသခင်၏ အမှုတော်ကို ကြုံတွေ့ရာတွင် အမှုအရာများစွာကို ရင်ဆိုင်ရမည်။ ထိုအရာအားလုံးကို ဘုရားနှုတ်ကပတ်တော်များနှင့်အညီ ရှုမြင်ရမည်။ ထို့အပြင် ပို၍ ပြန်လည်ဆန်းစစ်ကာ သမ္မာတရားကို ရှာဖွေပြီး မိတ်သဟာယပြုရမည်။ ဤသို့အားဖြင့် ဘုရားသခင်၏ အမှုတော်ကို သိနိုင်ပြီး အမီလိုက်နိုင်ရန် ဖြစ်သည်။ ဤနည်းအားဖြင့်သာ သမ္မာတရားကို ၎င်းတို့ နားလည်နိုင်သည်။ သမ္မာတရားထဲသို့ တစ်နေ့ပြီးတစ်နေ့ ပို၍ နက်နဲစွာ တိုးဝင်နိုင်သည်။ ဤနည်းအားဖြင့်သာ ဘုရားနှုတ်ကပတ်တော်များနှင့် သမ္မာတရား၏ ရှုထောင့်တိုင်းသည် လူတို့တွင် အမြစ်တွယ်နိုင်သည်။ ဘုရား၏ အမှုတော်အား ကြုံတွေ့ခြင်းကို ဘုရားသခင် ပြင်ဆင်ပေးသည့် အမျိုးမျိုးသော လူများ၊ အမှုကိစ္စများ၊ အကြောင်းအရာများနှင့်ဆိုင်သည့် ပတ်ဝန်းကျင်များမှ ခွဲခြားဖို့ မဆိုထားနှင့်၊ လက်တွေ့ဘဝဖြင့်ပင် ခွဲခြား၍ မရနိုင်ပေ။ ဤသို့မဟုတ်လျှင် လူတို့သည် သမ္မာတရားကို နားလည်ပြီး ရရှိနိုင်မည်မဟုတ်။ လူအများစုသည် ၎င်းတို့အပေါ်သို့ ပြဿနာတစ်ခု ကျရောက်လာသောအခါ ဘုရားသခင်၏ အမှုတော်အား မည်သို့ ကြုံတွေ့ရမည်ကို မသိပေ။ ၎င်းတို့၏ အယူအဆများနှင့် စိတ်ကူးများကို ဖြေရှင်းရန် သမ္မာတရားအား မည်သို့ရှာဖွေရမည်ကိုလည်းကောင်း၊ သို့မဟုတ် ၎င်းတို့၏ မှားယွင်းနေသော နားလည်မှုများနှင့် အဓိပ္ပာယ်မရှိသော အမြင်များအား မည်သို့ ပြုပြင်ရမည်ကိုလည်းကောင်း မသိကြပေ။ ရလဒ်အနေဖြင့် အမှုအရာများစွာကို ကြုံတွေ့ရသော်လည်း သမ္မာတရားကို နားမလည်နိုင်ဘဲ မည်သည့်အရာကိုမျှ မရရှိကြပေ။ ဤသည်မှာ အချိန်ဖြုန်းခြင်းသာဖြစ်သည်။ လူတို့အပေါ်သို့ မည်သည့်အရာ ဖြစ်ပျက်လာသည်ဖြစ်စေ နောက်ဆုံးတွင် ၎င်းတို့ လက်တွေ့လုပ်ဆောင်သင့်သည့်အရာမှာ ဘုရားသခင်၏ စီစဉ်ညွှန်ကြားမှုနှင့် အစီအစဉ်များကို နာခံရန်ဖြစ်သည်။ ဤနာခံခြင်းမှာ လူတို့အနေဖြင့် အပျက်သဘောဆောင်စွာ၊ တက်ကြွမှုမရှိစွာ နာခံသင့်သည်၊ သို့မဟုတ် မတတ်သာသည့် အဆုံးတွင်မှ နာခံသင့်သည်ဟု မဆိုလိုဘဲ ၎င်းတို့၌ အပြုသဘောဆောင်သော၊ တက်ကြွသော ရည်ရွယ်ချက်နှင့် သမ္မာတရားအား လက်တွေ့လုပ်ဆောင်သည့် လမ်းကြောင်းရှိခြင်းကို ဆိုလိုသည်။ ဘုရားသခင်၏ စီစဉ်ညွှန်ကြားမှုနှင့် အစီအစဉ်များကို နာခံခြင်းဟူသည်မှာ မည်သည့်အရာကို ဆိုလိုသနည်း။ ဤသည်မှာ ဘုရားသခင်က မည်သည့်အရာကို စီစဉ်ပေးပါစေ၊ သင့်အပေါ် မည်သည့်အရာ ဖြစ်ပျက်လာပါစေ ဘုရားသခင်ကို လုပ်ဆောင်ခွင့်ပေးပြီး ဘုရားသခင်အား နာခံတတ်ရန် သင်ယူခြင်းကို ဆိုလိုသည်။ မည်သည့်ဆန္ဒ၊ သို့မဟုတ် ကိုယ်ပိုင်အစီအစဉ်မျှ မရှိစေနှင့်။ သင်၏ ကိုယ်ပိုင်နည်းလမ်းအတိုင်း လုပ်ဆောင်ဖို့ မကြိုးစားနှင့်။ လူတို့ နှစ်သက်သည့်၊ လိုက်စားသည့်၊ တောင့်တသည့် အရာရာတိုင်းသည် အဓိပ္ပာယ်ကင်းမဲ့ကာ ယုတ္တိမရှိပေ။ လူတို့သည် ဘုရားသခင်အား အလွန်အမင်း ပုန်ကန်ကြ၏။ ဘုရားသခင်က လူတို့ကို အရှေ့ဘက်သို့ သွားခိုင်းသော်လည်း ၎င်းတို့သည် အရှေ့ဘက်သို့ မသွားလိုပေ။ ၎င်းတို့က တွန့်ဆုတ်စွာဖြင့် နာခံလျှင်ပင် စိတ်ထဲ၌ တောင်ဘက်သို့ သွားရန် စဉ်းစားကြဆဲဖြစ်သည်။ ဤသည်မှာ စစ်မှန်သော နာခံခြင်းမဟုတ်ပေ။ စစ်မှန်သော ကျိုးနွံနာခံခြင်းဆိုသည်မှာ ဘုရားသခင်က သင့်အား အရှေ့ဘက်သို့ သွားရန် ပြောလျှင် သင်က အရှေ့ဘက်သို့ သွားသင့်သည်။ တောင်ဘက်၊ မြောက်ဘက်၊ အနောက်ဘက်သို့ သွားမည့် အတွေးများအားလုံးကို စွန့်ပစ်ပြီး ဖယ်ထုတ်သင့်သည်။ ဇာတိပကတိ၏ အလိုဆန္ဒကို ပုန်ကန်နိုင်သင့်သည်။ ထို့နောက်တွင် ဘုရားသခင်က သင့်အား ပြသထားသည့် လမ်းကြောင်းနှင့် ဦးတည်ချက်ကို လိုက်လျှောက်ခြင်းအားဖြင့် သွား၍ လက်တွေ့လုပ်ဆောင်သင့်သည်။ ဤသည်မှာ နာခံခြင်း၏ အဓိပ္ပာယ်ဖြစ်သည်။ နာခံခြင်းကို လက်တွေ့လုပ်ဆောင်ခြင်းအတွက် စည်းမျဉ်းများမှာ အဘယ်နည်း။ ဘုရားနှုတ်ကပတ်တော်များကို နားထောင်ပြီး နာခံရန်၊ ဘုရားသခင်ပြောသည့် အရာအတိုင်း လက်တွေ့လုပ်ဆောင်ရန်ဖြစ်သည်။ ကိုယ်ပိုင်ရည်ရွယ်ချက်များ မထားရှိနှင့်။ ပြောင်းလဲလွယ်၍လည်း မရပေ။ ဘုရားနှုတ်ကပတ်တော်များကို သင်ရှင်းလင်းစွာ နားလည်သည်ဖြစ်စေ၊ နားမလည်သည်ဖြစ်စေ ထိုနှုတ်ကပတ်တော်များကို အောက်ကျို့စွာဖြင့် လက်တွေ့လုပ်ဆောင်သင့်သည်။ အမှုအရာများကို ဘုရားသခင်၏ သတ်မှတ်ချက်များနှင့်အညီ လုပ်ဆောင်သင့်သည်။ လက်တွေ့လုပ်ဆောင်ခြင်းနှင့် တွေ့ကြုံခြင်းဖြစ်စဉ်မှတစ်ဆင့် သင်သည် သမ္မာတရားကို မသိစိတ်မှနေ၍ နားလည်လာလိမ့်မည်။ သင်၏ နှုတ်က ဘုရားသခင်ကို နာခံသည်ဟု ဆိုသော်လည်း သင်၏ စိတ်အတွင်းမှ အစီအစဉ်များနှင့် ဆန္ဒများကို မည်သည့်အခါမျှ လက်လွှတ်ခြင်း၊ ပုန်ကန်ခြင်းမပြုလျှင် ဤသည်မှာ ပြောသည့်အရာက တစ်ခု၊ စဉ်းစားသည့်အရာက တစ်ခုဖြစ်နေခြင်း မဟုတ်လော။ (ဟုတ်ပါသည်။) ဤသည်မှာ စစ်မှန်သော နာခံခြင်းမဟုတ်ပေ။ သင်သည် အမှန်တကယ် မနာခံလျှင် သင့်အပေါ်သို့ အမှုအရာများ ဖြစ်ပျက်လာသည့် အခါတိုင်း၌ ဘုရားသခင်အပေါ် တောင်းဆိုမှုများစွာ ရှိလိမ့်မည်။ စိတ်အတွင်းတွင် သင်သည် သင်၏ တောင်းဆိုချက်များကို ဘုရားသခင်ဖြည့်ဆည်းပေးဖို့ စိတ်မရှည်နိုင် ဖြစ်လိမ့်မည်။ ဘုရားသခင်က သင်ဆန္ဒရှိသည့်အတိုင်း မလုပ်ဆောင်လျှင် သင်သည် အလွန်ပင် မချိတင်ကဲ ဝေဒနာဖြစ်ပြီး စိတ်မချမ်းမသာ ဖြစ်လိမ့်မည်။ သင်သည် များစွာ ဒုက္ခခံရမည်။ ဘုရားသခင်၏ အချုပ်အခြာအာဏာ၊ အစီအစဉ်နှင့် သင့်အတွက် ဘုရားသခင်က ပြင်ဆင်ပေးထားသည့် ပတ်ဝန်းကျင်တို့ကို သင် နာခံနိုင်မည် မဟုတ်ပေ။ ဤသည်မှာ အဘယ်ကြောင့်နည်း။ သင့်ထံ၌ အစဉ်သဖြင့် သင်၏ ကိုယ်ပိုင်သတ်မှတ်ချက်များနှင့် ဆန္ဒများ ရှိနေသောကြောင့်လည်းကောင်း၊ သင်၏ ကိုယ်ပိုင်အယူအဆများကို လက်မလွှတ်နိုင်သောကြောင့်လည်းကောင်း၊ သင်သာ အဆုံးအဖြတ်ပေးသည့်သူ ဖြစ်လိုသောကြောင့်လည်းကောင်း ဖြစ်သည်။ ထို့ကြောင့် သင်၏ အယူအဆများနှင့် ကွဲလွဲသည့်အရာများကို ကြုံတွေ့သည့်အခါတိုင်းတွင် သင်သည် မနာခံနိုင်၊ ဘုရားသခင်အား နာခံရန် သင့်အတွက် ခက်ခဲလေသည်။ လူတို့သည် ဘုရားသခင်ကို နာခံပြီး ၎င်းတို့၏ ကိုယ်ပိုင်အယူအဆများကို လက်လွှတ်သင့်သည်ဟု သဘောတရားအရ သိသော်လည်း အကျိုးယုတ်ပြီး ဆုံးရှုံးမှုများ ဖြစ်ပေါ်လိမ့်မည်ကို အစဉ် ကြောက်ရွံ့လျက် ထိုအယူအဆများကို အကယ်ပင် လက်မလွှတ်နိုင်ကြချေ။ ငါ့ကို ပြောလော့။ ဤသည်မှာ ၎င်းတို့အား ကြီးမားသော အခက်အခဲမဖြစ်စေသလော။ ဤသို့ဆိုလျှင် ၎င်းတို့၏ မချိတင်ကဲဝေဒနာက မတိုးပွားလာသလော။ (တိုးပွားလာပါသည်။) သင်သည် အရာရာကို စွန့်လွှတ်နိုင်လျှင်၊ သင်နှစ်သက်ပြီး တောင်းဆိုသော်လည်း ဘုရားသခင်၏ ရည်ရွယ်ချက်များနှင့် ဆန့်ကျင်သည့် အရာများကို လက်လွှတ်နိုင်လျှင်၊ ထိုအရာများကို တက်ကြွစွာ၊ လိုလားစွာ လက်လွှတ်နိုင်လျှင်၊ ဘုရားသခင်နှင့် သတ်မှတ်ချက်များ မပြုလုပ်ဘဲ ဘုရားသခင် တောင်းဆိုသည့်အရာကို လုပ်ဆောင်လိုစိတ်ရှိလျှင် သင့်အတွင်းတွင်ရှိသော အခက်အခဲသည် အလွန်ပို၍ သေးငယ်ပြီး အတားအဆီးများကလည်း အလွန်ပို၍ သေးငယ်လိမ့်မည်။ ဘုရားသခင်အား လူတစ်ယောက်နာခံရာ၌ အတားအဆီးများ လျော့နည်းသွားလျှင် သူ၏ မချိတင်ကဲဝေဒနာကလည်း လျော့နည်းသွားမည် မဟုတ်လော။ သူ၏ မချိတင်ကဲ ဝေဒနာက လျော့နည်းသွားသောအခါ ထိုသူ မလိုအပ်ဘဲ ခံရသည့် ဒုက္ခသည် ကြီးစွာပင် လျော့နည်းသွားသည်။ သင်တို့သည် ဤအနည်းအတိုင်း သွား၍ တွေ့ကြုံခံစားမည်လော။ ဤသို့ မလုပ်ဆောင်သေးဖို့ များလိမ့်မည်။ အခက်အခဲများအား လူတစ်ယောက် ကြုံနေရသည်ကို လူအချို့က မြင်သောအခါ၌ ၎င်းတို့သည် ချက်ချင်းပင် ထိုသူ၏ နေရာတွင် ဝင်ကြည့်ပြီး မိမိတို့ကိုယ်ကို သတိချပ်ကြသည်။ လူတစ်ယောက်က မချိတင်ကဲဝေဒနာတစ်မျိုးမျိုး၊ ဖျားနာမှုတစ်မျိုးမျိုး၊ ဆင်းရဲဒုက္ခတစ်မျိုးမျိုး၊ သို့မဟုတ် ဘေးဒုက္ခတစ်မျိုးမျိုးအား ကြုံနေရသည်ကို လူအချို့က တွေ့မြင်သောအခါတိုင်းတွင် ၎င်းတို့သည် ချက်ချင်းပင် မိမိတို့အကြောင်းကို စဉ်းစားကြပြီး “ငါ့ထံ၌ ဤအရာ လာဖြစ်ပျက်လျှင် ငါမည်သို့ပြုရမည်နည်း။ ဖြစ်ချင်ရကား ယုံကြည်သူများသည်လည်း ဤအရာများကို ကြုံတွေ့နိုင်ပြီး ဤကြီးစွာသော ဒုက္ခများကို ခံရနိုင်ဆဲပင် ဖြစ်နေသည်။ ဤသို့ဆိုလျှင် ဘုရားသခင်သည် အတိအကျအားဖြင့် မည်သို့သော ဘုရားမျိုးဖြစ်သနည်း၊ ဘုရားသခင်က ထိုသူ၏ ခံစားချက်များကို အလွန်ပင် အလေးထားခြင်း မရှိလျှင် ငါ့ကိုလည်း ထိုသို့ဆက်ဆံမည်လော၊ ဤအရာက ဘုရားသခင်သည် စိတ်မချရကြောင်း ပြသည်၊ အချိန်မရွေး၊ နေရာမရွေးတွင် ဘုရားသခင်သည် လူတို့အတွက် မျှော်လင့်မထားသော ပတ်ဝန်းကျင်တစ်ခုကို ပြင်ဆင်ပြီး လူတို့အား အကျပ်ရိုက်ရသော အခြေအနေများထဲ စဉ်ဆက်မပြတ် ရောက်သွားအောင်၊ မည်သည့်အခြေအနေမျိုးထဲမဆို ရောက်သွားအောင် လုပ်ပစ်နိုင်သည်” ဟူ၍ တွေးတောကြသည်။ ၎င်းတို့သည် မယုံကြည်လျှင် ကောင်းချီးများရမည် မဟုတ်သော်လည်း ဆက်လက်၍ ယုံကြည်ပါက ကပ်ဘေးနှင့် ကြုံရမည်ဟူ၍ ကြောက်ရွံ့ကြသည်။ ဤသို့ဖြင့် လူတို့သည် ဘုရားသခင်ရှေ့တွင် ဆုတောင်းသောအခါ “ဘုရားသခင်၊ ကျွန်ုပ်အား ကောင်းချီးပေးရန် ကိုယ်တော့်ကို တောင်းလျှောက်ပါ၏” ဟူ၍သာ ဆိုပြီး “ဘုရားသခင်၊ ကျွန်ုပ်ကို စမ်းသပ်ရန်၊ ပဲ့ပြင်ဆုံးမရန်၊ ကိုယ်တော်အလိုရှိသည့်အတိုင်း ပြုရန် တောင်းဆိုပါသည်၊ ကျွန်ုပ်သည် လက်ခံလိုစိတ်ရှိပါသည်” ဟူ၍ မဆိုရဲပေ။ ၎င်းတို့သည် ဤသို့ ဆုမတောင်းရဲပေ။ လူတို့သည် အနှောင့်အယှက်နှင့် ကျရှုံးမှုအနည်းငယ်ကို ကြုံတွေ့ပြီးနောက်တွင် ၎င်းတို့၏ စိတ်ဓာတ်ကြံ့ခိုင်မှုနှင့် သတ္တိက လျော့နည်းသွားပြီး ဘုရားသခင်၏ ဖြောင့်မတ်သော စိတ်သဘောထားအပေါ်ကိုလည်းကောင်း၊ ဘုရားသခင်၏ ပြစ်တင်ဆုံးမမှုနှင့် တရားစီရင်မှု၊ ဘုရားသခင်၏ အချုပ်အခြာအာဏာအပေါ်ကိုလည်းကောင်း ယခင်နှင့်မတူညီသော “နားလည်မှု” ရှိသွားကြသည်။ ဘုရားသခင်အပေါ် သတိထားသည့်စိတ်လည်း ဖြစ်လာကြသည်။ ဤသို့ဖြင့် လူတို့နှင့် ဘုရားသခင်ကြားတွင် တံတိုင်းတစ်ခု၊ ဝေးကွာမှုတစ်ခု ရှိလာသည်။ လူတို့တွင် ဤအခြေအနေများ ရှိနေခြင်းက အဆင်ပြေသလော။ (အဆင်မပြေပါ။) ဤသို့ဆိုလျှင် သင်တို့အတွင်းတွင် ဤအခြေအနေများ ဖြစ်ပေါ်တတ်သလော။ ဤအခြေအနေများထဲတွင် သင်တို့ နေထိုင်ဖူးသလော။ (နေထိုင်ဖူးပါသည်။) ဤသို့သော ပြဿနာများကို အဘယ်သို့ ဖြေရှင်းသင့်သနည်း။ သမ္မာတရားကို မရှာဖွေ၍ ရသလော။ သမ္မာတရားကို နားမလည်လျှင်၊ ယုံကြည်ခြင်းမရှိလျှင် ဘုရားသခင်နောက်သို့ အဆုံးထိ လိုက်လျှောက်ရန် ခက်ခဲလိမ့်မည်။ ပြီးလျှင် သဘာဝအလျောက်ဖြစ်စေ၊ လူကြောင့်ဖြစ်စေ ကပ်ဘေးများ၊ ဘေးဒုက္ခများကို ကြုံရသည့်အခါတိုင်းတွင် ပြိုလဲလိမ့်မည်။

ယောဘသည် စမ်းသပ်မှုကို ခံရပြီးနောက်တွင် “ယေဟောဝါသည် ပေးတော်မူ၏၊ ပြီးလျှင် ယေဟောဝါသည် ပြန်နုတ်သိမ်းတော်မူ၏၊ ယေဟောဝါ၏ နာမတော်သည် မင်္ဂလာရှိပါစေ။” (ယောဘ ဝတ္ထု ၁:၂၁) ဟူသော စကားများကို ဆိုခဲ့သည်။ ယခုအခါတွင် လူများစွာတို့သည် ဤစာကြောင်းကို ရွတ်ဖတ်ဖို့ သင်ယူကြသည်။ ပြီးလျှင် ရှင်းလင်းပီသစွာ ရွတ်ဆိုကြသည်။ သို့သော် ရွတ်ဆိုသည့်အခါတိုင်းတွင် ၎င်းတို့စဉ်းစားသမျှမှာ ပေးသောသူသည် ယေဟောဝါဖြစ်သည်ဟူသည့်အရာပင် ဖြစ်သည့်တိုင် ယေဟောဝါက ပြန်နုတ်သိမ်းသောအခါတွင် မည်ကဲ့သို့ဖြစ်လိမ့်မည်၊ ယခင်က လူတို့သည် မည်သို့သော မချိတင်ကဲဝေဒနာ၊ အခက်အခဲနှင့် ကသိကအောက်ဖြစ်သော အကျပ်အတည်းတို့ကို တွေ့ကြုံရလိမ့်မည်၊ သို့မဟုတ် လူတို့၏ စိတ်နှလုံးက ပတ်ဝန်းကျင်အပေါ်မူတည်ပြီး မည်သို့ပြောင်းလဲလိမ့်မည်ဆိုသည်တို့ကို လုံးဝ မတွေးတောပေ။ ၎င်းတို့သည် လုံးဝ ပြန်လှန်စဉ်းစားခြင်းမရှိဘဲ “ယေဟောဝါသည် ပေးတော်မူ၏၊ ပြီးလျှင် ယေဟောဝါသည် ပြန်နုတ်သိမ်းတော်မူ၏၊ ယေဟောဝါ၏ နာမတော်သည် မင်္ဂလာရှိပါစေ။” ဟူ၍သာ ရွတ်ဆိုနေသည်မှာ ဤစာကြောင်းကို အခွင့်အရေးရတိုင်းတွင် ၎င်းတို့ ထပ်ခါထပ်ခါရွတ်ဆိုသည့် ဆောင်ပုဒ်နှင့် အယူဝါဒတစ်ခုအဖြစ် အသုံးပြုသည်အထိပင်ဖြစ်သည်။ လူတိုင်း၏ စိတ်တွင် ၎င်းတို့စဉ်းစားနိုင်သည့် တစ်ခုတည်းသောအရာမှာ ယေဟောဝါက လူတို့အားချပေးသည့် အားလုံးသော ကျေးဇူးတော်၊ ကောင်းချီးနှင့် ကတိတော်များသာ ဖြစ်သော်လည်း ယေဟောဝါက ၎င်းတို့ထံမှ ဤအရာများအားလုံးကို နုတ်သိမ်းသောအခါတွင် မည်သို့သောမြင်ကွင်းမျိုး ဖြစ်ပေါ်လိမ့်မည်ကို ၎င်းတို့ လုံးဝ မစဉ်းစားပေ၊ သို့မဟုတ် မြင်ယောင်မကြည့်နိုင်ပေ။ ဘုရားသခင်ကို ယုံကြည်လာသောသူတိုင်းသည် ဘုရားသခင်၏ ကျေးဇူးတော်၊ ကောင်းချီး၊ ကတိတော်များကိုသာ လက်ခံရန် အဆင်သင့်ဖြစ်နေကြပြီး ဘုရားသခင်၏ ကြင်နာခြင်းနှင့် သနားကရုဏာကိုသာ လက်ခံလိုစိတ်ရှိသည်။ သို့တိုင်အောင် မည်သူကမျှ ဘုရားသခင်၏ ပြစ်တင်ဆုံးမမှုနှင့် တရားစီရင်မှု၊ စမ်းသပ်မှုနှင့် စစ်ဆေးမှု၊ သို့မဟုတ် ပိတ်ပင်မှုတို့ကို လက်ခံရန် စောင့်ဆိုင်းခြင်း၊ သို့မဟုတ် ပြင်ဆင်ခြင်းမရှိပေ။ ပြီးလျှင် ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်း၊ သူ၏ ပိတ်ပင်ခြင်း၊ သို့မဟုတ် ကျိန်ဆဲခြင်းများကို လက်ခံရန် တစ်ဦးတစ်ယောက်မျှ ပြင်ဆင်မှုများ မပြုလုပ်ပေ။ လူတို့နှင့် ဘုရားသခင်ကြားရှိ ဤဆက်ဆံရေးမှာ သာမန်ဟုတ်သလော၊ မဟုတ်သလော။ (သာမန်မဟုတ်ပါ။) သာမန်မဟုတ်ဟု အဘယ်ကြောင့်ဆိုသနည်း။ မည်သည့်နေရာတွင် ချို့ယွင်းသနည်း။ လူတို့အနေဖြင့် သမ္မာတရားကို နားမလည်ခြင်းတွင် ချို့ယွင်းမှုရှိသည်။ ဤသည်မှာ လူတို့၌ အယူအဆများနှင့် စိတ်ကူး များစွာရှိသောကြောင့်လည်းကောင်း၊ ဘုရားသခင်အား စဉ်ဆက်မပြတ် နားလည်မှုလွဲသောကြောင့်လည်းကောင်း၊ သမ္မာတရားကို ရှာဖွေခြင်းအားဖြင့် ဤအရာများကို မပြုပြင်သောကြောင့်လည်းကောင်း ဖြစ်သည်။ ဤအတွက်ကြောင့် ပြဿနာများပေါ်ပေါက်ရန် အလားအလာများသည်။ အထူးသဖြင့် လူတို့သည် ကောင်းချီးခံရရန်အတွက်သာ ဘုရားသခင်ကို ယုံကြည်ကြသည်။ ၎င်းတို့သည် ဘုရားသခင်နှင့် အပေးအယူသာ လုပ်ဆောင်လိုကြပြီး ဘုရားသခင်ထံမှ အရာဝတ္ထုများ တောင်းဆိုလိုကြသည်။ သို့သော် သမ္မာတရားကို မလိုက်စားလိုကြပေ။ ဤသည်မှာ အလွန်အန္တရာယ်ရှိသည်။ ၎င်းတို့၏ အယူအဆနှင့် ကွဲလွဲသည့်အရာတစ်ခုကို ကြုံရသည်နှင့် တစ်ပြိုင်နက် ၎င်းတို့သည် ချက်ချင်းပင် ဘုရားသခင်နှင့်ပတ်သက်ပြီး အယူအဆများ၊ နာကြည်းမှုများ၊ နားလည်မှုလွဲခြင်းများ ဖြစ်ပေါ်ကြသည်။ ပြီးလျှင် ဘုရားသခင်အား သစ္စာဖောက်သည်အထိပင် လုပ်ဆောင်နိုင်ကြသည်။ ဤအရာတို့၏ အကျိုးဆက်မှာ ဆိုးရွားသလော။ လူအများစုသည် ဘုရားသခင်အပေါ် ၎င်းတို့၏ ယုံကြည်မှုတွင် မည်သည့်လမ်းကြောင်းကို လျှောက်ကြသနည်း။ သင်တို့သည် တရားဒေသနာများစွာကို နားထောင်ပြီး သမ္မာတရား အတော်များများကို နားလည်လာသည်ဟု ခံစားရနိုင်သော်လည်း အမှန်မှာ သင်တို့သည် ဗိုက်ဝစေရန်အတွက်သာ ဘုရားသခင်ကို ယုံကြည်သည့်လမ်းကြောင်းကို လျှောက်နေဆဲဖြစ်သည်။ သင်၏ စိတ်သည် တရားစီရင်ခြင်းနှင့် ပြစ်တင်ဆုံးမခြင်း၊ စမ်းသပ်ခြင်းနှင့် စစ်ဆေးခြင်းတို့ကို လက်ခံရန် ပြင်ဆင်ပြီးဖြစ်လျှင်လည်းကောင်း၊ ကပ်ဘေးကို ခံရန်အတွက်လည်း သင့်ကိုယ်သင် စိတ်ပိုင်းဆိုင်ရာ ပြင်ဆင်ပြီးဖြစ်လျှင်လည်းကောင်း၊ သင်၏တာဝန်ကို ထမ်းဆောင်ရာတွင် ဘုရားသခင်အတွက် သင်မည်မျှ အသုံးခံသည်ဖြစ်စေ၊ မည်မျှ အနစ်နာခံပါစေ ယောဘအား စမ်းသပ်မှုများကို သင်အမှန်ပင် ရင်ဆိုင်ရလျှင်လည်းကောင်း၊ သင်၏ ဘဝအဆုံးသတ်တော့မည်အထိပင် သင်၏ ပိုင်ဆိုင်မှုအားလုံးကို ဘုရားသခင်က ယူဆောင်သွားလျှင်လည်းကောင်း သင် မည်သို့လုပ်ဆောင်မည်နည်း။ ဘုရားသခင်၏ အချုပ်အခြာအာဏာနှင့် အစီအစဉ်များကို သင် မည်သို့ ကိုင်တွယ်ဖြေရှင်းသင့်သနည်း။ သင်၏တာဝန်ကို မည်သို့ ကိုင်တွယ်ဖြေရှင်းသင့်သနည်း။ ဘုရားသခင်က သင့်ထံသို့ အပ်နှံထားသည့်အရာကို သင် မည်သို့ ကိုင်တွယ်ဖြေရှင်းသင့်သနည်း။ သင့်တွင် မှန်ကန်သော နားလည်မှုနှင့် မှန်ကန်သော သဘောထားရှိသလော။ ဤမေးခွန်းများသည် ဖြေရန် လွယ်ကူသလော၊ မလွယ်ကူသလော။ ဤသည်မှာ သင်တို့ရှေ့တွင်ရှိသော ကြီးမားသော အကျပ်အတည်းဖြစ်သည်။ ယင်းသည် အကျပ်အတည်းတစ်ခုနှင့် ပြဿနာတစ်ခုဖြစ်သောကြောင့် မဖြေရှင်းသင့်သလော။ (ဖြေရှင်းသင့်ပါသည်။) မည်သို့ ဖြေရှင်းရမည်နည်း။ ယင်းသည် ဖြေရှင်းရန် လွယ်ကူသလော။ သင်သည် ဘုရားသခင်အား နှစ်များစွာ ယုံကြည်ခဲ့ကာ ဘုရားနှုတ်ကပတ်တော်များစွာ ဖတ်ခဲ့သည်၊ တရားဒေသနာများစွာကို နားထောင်ပြီး သမ္မာတရားများစွာကို နားလည်ခဲ့ပြီးသည့်နောက်တွင် ကောင်းချီးဖြစ်စေ၊ ကပ်ဘေးဖြစ်စေ အရာအရာကို ဘုရားသခင်အား စီစဉ်ညွှန်ကြားခွင့်ပေးရန် သင် ပြင်ဆင်ပြီးသား ဖြစ်သည်ဆိုပါစို့။ သင်သည် သင့်ကိုယ်သင် စွန့်လွှတ်ပြီး အသုံးခံသော်လည်း၊ အနစ်နာခံမှုများ ပြုလုပ်ခဲ့သော်လည်း၊ တစ်ဘဝလုံး အားစိုက်ထုတ်ခဲ့သော်လည်း နောက်ဆုံးတွင် အပြန်အလှန်အနေဖြင့် သင်ရရှိသမျှမှာ ဘုရားသခင်က သင့်အား ကျိန်ဆဲခြင်း၊ သို့မဟုတ် သင့်ထံမှ နုတ်ယူသွားခြင်းဖြစ်သည် ဆိုပါစို့။ ထိုအချိန်တွင်ပင် သင်သည် ညည်းညူသည့်စကားများ မရှိလျှင်လည်းကောင်း၊ သင်၏ ကိုယ်ပိုင်ဆန္ဒများ၊ သို့မဟုတ် သတ်မှတ်ချက်များမရှိဘဲ ဘုရားသခင်အား ကျိုးနွံနာခံရန်နှင့် ဘုရားသခင် စီစဉ်ညွှန်ကြားမှုများ၏ ပြုသမျှကို ခံရန်သာ အားထုတ်လျှင်လည်းကောင်း၊ ဘုရားသခင်၏ အချုပ်အခြာအာဏာကို နားလည်ခြင်းနှင့် ကျိုးနွံနာခံခြင်း အနည်းငယ်မျှပင် ရှိခြင်းသည် သင်၏ ဘဝက အကျိုးရှိသည်ဟု သင်ခံစားရလျှင်လည်းကောင်း၊ သင့်တွင် ဤသို့သော မှန်ကန်သော သဘောထားရှိလျှင် ပြဿနာအချို့ ဖြစ်ပေါ်သောအခါ ယင်းတို့ကို ဖြေရှင်းရန် မလွယ်ကူသလော။ ယခုတွင် သင်တို့သည် ဘုရားသခင်၏ အချုပ်အခြာအာဏာနှင့် အစီအစဉ်များကို အမှန်တကယ် သိမြင်မှုရှိသလော။ သင်၏ စိတ်နှလုံးအတွင်းတွင် သင်ကိုယ်တိုင်၏ အနာဂတ်နှင့် ကံကြမ္မာအတွက် အစီအစဉ်များ ရှိဆဲဖြစ်သလော။ အရာရာကို ကျောခိုင်းပြီး ဘုရားသခင်အတွက် သင့်ကိုယ်သင် ရိုးသားစစ်မှန်စွာ အသုံးခံနိုင်သလော။ ဤပြဿနာများကို ချင့်ချိန်လျက်၊ စဉ်းစားလျက်ဖြင့် အချိန်နှင့် အားအင်ကို ဂရုတစိုက် အသုံးချသလော။ သို့မဟုတ် သမ္မာတရားများကို နားလည်ခြင်းရှိပြီး ဘုရားသခင်၏ အချုပ်အခြာအာဏာကို သိရန် အချို့သောအရာများကို တွေ့ကြုံပြီးသလော။ ဘုရားသခင်နောက်လိုက်သူများသည် ဘုရားသခင်၏ အချုပ်အခြာအာဏာ၊ ဖန်ဆင်းရှင်၏ စီစဉ်ညွှန်ကြားမှုနှင့် အစီအစဉ်များကို မည်သို့ ကိုင်တွယ်ဖြေရှင်းသင့်သည်ဆိုသကဲ့သို့သော လက်တွေ့ကျသည့် ပြဿနာတစ်ခုကိုပင် လုံးဝ မစဉ်းစားခဲ့လျှင်၊ ဤသည်မှာ သင်တို့ရှေ့တွင် အကြီးဆုံးပြဿနာလည်းဖြစ်ပြီး ဤသည်မှာ အကြီးဆုံး ရူပါရုံများ၏ သမ္မာတရားဖြစ်သည်ကို သဘောမပေါက်လျှင် တစ်နေ့တွင် အကြီးစားဖြစ်ရပ်တစ်ခုဖြစ်စေ၊ ကပ်ဘေးတစ်ခုဖြစ်စေ ဖြစ်ပျက်လျှင် သင်၏ သက်သေခံချက်တွင် ခိုင်မာစွာ ရပ်တည်နိုင်မည်လော။ ဤသည်မှာ ပြောရန် ခက်ခဲပြီး မသိရှိရသေးသော အချက်တစ်ခုဖြစ်သည်မဟုတ်လော။ (ဟုတ်သည်။) ဤပြဿနာကို နှံ့စပ်စွာ ဆင်ခြင်သုံးသပ်သင့်သည်မဟုတ်လော။ (ဟုတ်ပါသည်။) ဤသို့ဆိုလျှင် သင်ကြိုတင်မမြင်နိုင်သော အနာဂတ်တစ်ခုကို ရင်ဆိုင်ရန် လုံလောက်သော ဝိညာဉ်ရင့်ကျက်မှုကို သင် မည်သို့ ရှိနိုင်သနည်း။ ဘုရားသခင် ပြင်ဆင်သည့် ပတ်ဝန်းကျင်များအတွင်းတွင် သင်၏ သက်သေခံချက်၌ မည်သို့ ခိုင်မာစွာရပ်တည်နိုင်သနည်း။ ဤသည်မှာ အလေးအနက် စဉ်းစားတွေးတောသင့်သည့် ပြဿနာတစ်ခုမဟုတ်သလော။ သင်က “ငါသည် သဘာဝအားဖြင့် လူကောင်းတစ်ယောက် ဖြစ်သည်၊ ပြီးလျှင် ဘုရားသခင်၏ ကျေးဇူးတော်၊ ကောင်းချီးများနှင့် ကွယ်ကာမှုများစွာကို ငါ ခံစားခဲ့ပြီးဖြစ်သည်။ အခြားလူများက အခက်အခဲကို ကြုံရသောအခါ ၎င်းတို့သည် ကူကယ်ရာမဲ့သော အခြေအနေတွင် ရှိကြသည်၊ သို့သော် အခက်အခဲကို ငါကြုံရသောအခါတိုင်းတွင် ဘုရားသခင်၏ ပံ့ပိုးမှု၊ လမ်းပြမှုနှင့် ကူညီမှုရှိလေသည်။ ယခုအခါတွင် ငါသည် ဆင်းရဲဒုက္ခကို ခါးစီးခံနိုင်ပြီး မိမိ၏တာဝန်ထမ်းဆောင်ရာတွင် အနစ်နာခံမှုများ လုပ်ဆောင်သည်၊ ဘုရားသခင်အပေါ် ငါ၏ ယုံကြည်ခြင်းသည် တိုး၍ ကြီးထွားလာပြီး အရေးကြီးသော တာဝန်တစ်ခုကိုလည်း ငါထမ်းဆောင်နေသည်။ ဘုရားသခင်က ငါ့အပေါ်သို့ အထူးပင် သနားကရုဏာထားသည်ကို တွေ့ရသည်၊ ပြီးလျှင် ငါ့တွင် သူ၏ ကွယ်ကာခြင်းနှင့် ကောင်းချီးတို့ရှိသည်။ ငါသည် ဤသို့ဆက်လက်လုပ်ဆောင်လျှင် နောင်ကာလ၌ ပြစ်တင်ဆုံးမမှု၊ တရားစီရင်မှု၊ စမ်းသပ်မှုနှင့် စစ်ဆေးမှုတို့ကို ခံရလျှင်ပင် ထိုအရာများကို ငါ အောင်မြင်ကျော်လွှားနိုင်လောက်သည်၊ အဆုံးတွင် ငါသည် အသေအချာပင် ကောင်းချီးခံစားရသောသူများထဲမှ တစ်ယောက်ဖြစ်လိမ့်မည်၊ ဘုရားသခင်က နိုင်ငံတော်ထဲသို့ ခေါ်ဆောင်ခြင်းကို အသေအချာခံရမည်ဖြစ်ပြီး ဘုရားသခင် ဘုန်းတော်ထင်ရှားသည့်နေ့ရက်ကို ငါ အသေအချာမြင်ရလိမ့်မည်” ဟူ၍ စဉ်ဆက်မပြတ် ထင်မြင်သည်။ ဤသို့ ထင်မြင်သည်မှာ အဘယ်သို့ဖြစ်သနည်း။ သင်သည် အခြားလူများနှင့် မတူညီဟုလည်းကောင်း၊ ဘုရားသခင်က သင့်အား အထူးမျက်နှာသာ ပေးသည်ဟုလည်းကောင်း၊ ဘုရားသခင်က တစ်စုံတစ်ယောက်ကို ဖယ်ရှားရှင်းလင်းလျှင်၊ သို့မဟုတ် စွန့်ပစ်လျှင် ထိုသူသည် သင်ဖြစ်လိမ့်မည် မဟုတ်ဟုလည်းကောင်း သင်ယုံကြည်သည်။ ဤအတွေးများမှာ မှန်ကန်သလော။ (မမှန်ကန်ပါ။) အဘယ်ကြောင့် မမှန်ကန်သနည်း။ (ဤသို့စဉ်းစားသည်မှာ ဓမ္မဓိဋ္ဌာန်မကျပါ။) ဤစကားများသည် ဘုရားသခင်အား အမှန်တကယ် သိမြင်ခြင်းနှင့် ညီမျှသလော။ သို့မဟုတ် အလွန်ပင် ခံစားချက်အရဖြစ်ပြီး မှန်းဆခြင်းဖြစ်သလော။ ဤအတွေးများရှိသောသူတို့သည် သမ္မာတရားကို လိုက်စားသောသူများဟုတ်သလော။ (မဟုတ်ပါ။) ဤသို့ဆိုလျှင် ၎င်းတို့သည် ဘုရားသခင်အား အမှန်တကယ် ကျိုးနွံနာခံနိုင်သလော။ (ကျိုးနွံနာခံနိုင်ခြင်း မရှိပါ။) ၎င်းတို့သည် ဘုရားသခင်၏ ပြစ်တင်ဆုံးမခြင်း၊ တရားစီရင်ခြင်း၊ စမ်းသပ်ခြင်းများနှင့် စစ်ဆေးခြင်းအပြင် သူ၏ကျိန်ဆဲခြင်းကိုပင် လက်ခံဖို့ အဆင်သင့်ဖြစ်သလော။ (မဖြစ်ပါ။) ဘုရားသခင်၏ ပြစ်တင်ဆုံးမခြင်း၊ တရားစီရင်ခြင်း၊ စမ်းသပ်ခြင်းများနှင့် စစ်ဆေးခြင်းတို့သည် ၎င်းတို့အပေါ်တွင် အမှန်တကယ် ဖြစ်ပျက်သောအခါ ၎င်းတို့သည် မည်သည့်အရာကို လုပ်ဆောင်မည်နည်း။ ဘုရားသခင်နှင့်ပတ်သက်ပြီး အယူအဆများ ဖြစ်ပေါ်မည်လော၊ သို့မဟုတ် စောဒကတက်မည်လော။ ၎င်းတို့သည် ဘုရားသခင်ထံမှ ဤအရာများကို လက်ခံပြီး အမှန်တကယ် ကျိုးနွံနာခံနိုင်သလော။ (ကျိုးနွံနာခံနိုင်ခြင်း မရှိပါ။) အနည်းဆုံးအနေဖြင့် ဆိုရလျှင် ယင်းကို စွမ်းဆောင်ရရှိရန် ခက်ခဲလိမ့်မည်။ ဤသည်မှာ အဘယ်ကြောင့်ဆိုသော် ၎င်းတို့သည် ကျေးဇူးတော်ကို ရှာရန်၊ သို့မဟုတ် ဗိုက်ပြည့်ရန်အတွက်သာ ဘုရားသခင်ကို ယုံကြည်သောကြောင့် ဖြစ်သည်။ ဘုရားသခင်သည် အမျက်ဒေါသနှင့် ဘုန်းအာနုဘော်တို့လည်း ရှိသည်ကိုလည်းကောင်း၊ ဘုရားသခင်၏ စိတ်သဘောထားက ပုန်ကန်ပြစ်မှား၍ မရနိုင်သည်ကိုလည်းကောင်း မသိကြပေ။ ဘုရားသခင်က လူတိုင်းအား မျှတစွာ ဆက်ဆံသည်။ ပြီးလျှင် မည်သည့်ဖန်ဆင်းခံမဆိုနှင့်ပတ်သက်လျှင် ဘုရားသခင်၏ စိတ်သဘောထားက သနားကရုဏာနှင့် ချစ်ခြင်းဖြစ်သည်။ သို့သော် ဘုန်းအာနုဘော်နှင့် အမျက်ဒေါသလည်း ဖြစ်သည်။ လူတစ်ဦးချင်းစီကို ဘုရားသခင် ကိုင်တွယ်ရာတွင် သူ၏ ဖြောင့်မတ်သော စိတ်သဘောထားတွင်ရှိသော သနားကရုဏာ၊ ချစ်ခြင်း၊ ဘုန်းအာနုဘော်နှင့် အမျက်ဒေါသသည် မပြောင်းလဲပေ။ ဘုရားသခင်သည် လူအချို့ကိုသာ သနားကရုဏာနှင့် ချစ်ခြင်းကို ပြပြီး အခြားလူများကိုမူ ဘုန်းအာနုဘော်နှင့် အမျက်ဒေါသကို ပြခြင်းအား မည်သည့်အခါမျှ လုပ်ဆောင်မည်မဟုတ်ပေ။ ဘုရားသခင်က ဤသို့ လုံးဝ လုပ်ဆောင်မည်မဟုတ်။ အကြောင်းမှာ သူသည် ဖြောင့်မတ်သော ဘုရားသခင် ဖြစ်သောကြောင့်တည်း။ ပြီးလျှင် သူသည် လူတိုင်းအပေါ်တွင် မျှတသည်။ မည်သူမဆိုအတွက် ဘုရားသခင်၏ သနားကရုဏာ၊ ချစ်ခြင်း၊ ဘုန်းအာနုဘော်နှင့် အမျက်ဒေါသရှိသည်။ သူသည် လူတို့အပေါ် ကျေးဇူးတော်နှင့် ကောင်းချီးများကို ချပေးနိုင်ပြီး ကွယ်ကာမှုပေးနိုင်သည်။ တစ်ချိန်တည်းတွင် ဘုရားသခင်သည် လူတို့အား တရားစီရင်ပြီး ပြစ်တင်ဆုံးမသည့်အပြင် ကျိန်ဆဲခြင်းကိုလည်း ပြုလုပ်နိုင်ပြီး ၎င်းတို့အား သူပေးထားသောအရာများအားလုံးကို ပြန်နုတ်သိမ်းနိုင်သည်။ ဘုရားသခင်သည် လူတို့အား ပေးနိုင်သော်လည်း အရာရာတိုင်းကိုလည်း ၎င်းတို့ထံမှ ပြန်နုတ်သိမ်းနိုင်သည်။ ဤသည်မှာ ဘုရားသခင်၏ စိတ်သဘောထား ဖြစ်သည်။ ပြီးလျှင် ဤသည်မှာ လူတိုင်းအပေါ် သူ လုပ်ဆောင်ရမည့်အရာ ဖြစ်သည်။ ထို့ကြောင့် သင်က “ငါသည် ဘုရားသခင်၏ အမြင်တွင် တန်ဖိုးရှိသည်၊ သူ၏ အချစ်တော်ကဲ့သို့ ဖြစ်သည်၊ သူသည် ငါ့အပေါ် ပြစ်တင်ဆုံးမပြီး တရားစီရင်ခြင်းအား လုံးဝ မပြုရက်ပေ၊ ထို့ပြင် ငါ စိတ်မချမ်းမသာဖြစ်ပြီး စိတ်ဖိစီးမည်ကို စိုးသဖြင့် ငါ့အား သူပေးထားသော အရာများအားလုံးကို ပြန်နုတ်သိမ်းလိုစိတ် လုံးဝရှိမည်မဟုတ်ပေ” ဟူ၍ ထင်မြင်လျှင် ဤသို့ တွေးထင်ခြင်းသည် မှားယွင်းသည်မဟုတ်သလော။ ဤသည်မှာ ဘုရားသခင်နှင့်ပတ်သက်သည့် အယူအဆတစ်ခု မဟုတ်သလော။ (ဟုတ်ပါသည်။) ဤသို့ဆိုလျှင် သင်သည် ဤသမ္မာတရားများကို နားမလည်မီတွင် ဘုရားသခင်၏ ကျေးဇူးတော်၊ သနားကရုဏာနှင့် ချစ်ခြင်းအား ခံစားခြင်းကိုသာ စဉ်းစားခြင်းမရှိသလော။ ရလဒ်အနေဖြင့် ဘုရားသခင်တွင် ဘုန်းအာနုဘော်နှင့် အမျက်ဒေါသ ရှိသည်ကိုလည်း သင် မေ့လျော့လျက်ရှိသည်။ ဘုရားသခင်က ဖြောင့်မတ်သည်ဟု သင်၏ နှုတ်က ဆိုသော်လည်း၊ ဘုရားသခင်က သင့်အား သနားကရုဏာနှင့် ချစ်ခြင်းကို ပြသောအခါတွင် သင်က ဘုရားသခင်အား ကျေးဇူးတင်ကာ ချီးမွမ်းနိုင်သော်လည်း သင့်အား ပြစ်တင်ဆုံးမပြီး တရားစီရင်ရာတွင် ဘုရားသခင်က ဘုန်းအာနုဘော်နှင့် အမျက်ဒေါသကို ပြသည့်အခါတိုင်းတွင် သင်သည် အလွန်ပင် စိတ်မချမ်းမသာဖြစ်သည်။ “ဤသို့သော ဘုရားသာမရှိလျှင် ကောင်းမည်” ဟူ၍ သင် စဉ်းစားသည်။ “ဤသို့ လုပ်ဆောင်သည်မှာ ဘုရားသခင်သာ မဟုတ်လျှင်၊ ဘုရားသခင်က ငါ့အား ပစ်မှတ်သာ မထားလျှင်၊ ဤသည်မှာ ဘုရားသခင်၏ ရည်ရွယ်ချက်သာ မဟုတ်လျှင်၊ ဤအရာများကို အခြားလူများအပေါ်သာ လုပ်ဆောင်လျှင် ကောင်းလိမ့်မည်၊ ငါသည် ကြင်နာမှုရှိသောသူ ဖြစ်သောကြောင့်လည်းကောင်း၊ မကောင်းသည့် မည်သည့်အရာကိုမျှ မလုပ်ဆောင်ခဲ့သောကြောင့်လည်းကောင်း၊ ဘုရားသခင်အား နှစ်များစွာ ယုံကြည်ခဲ့ခြင်းအတွက် ကြီးမားသော အဖိုးအခကို ပေးဆပ်ခဲ့သောကြောင့်လည်းကောင်း ဘုရားသခင်က ငါ့အား အလွန်ပင် သက်ညှာမှုမရှိခြင်း မဖြစ်သင့်ပေ။ ငါသည် ဘုရားသခင်၏ သနားကရုဏာနှင့် ချစ်ခြင်းအပြင် ဘုရားသခင်၏ ကြွယ်ဝသော ကျေးဇူးတော်နှင့် ကောင်းချီးများကို ခံစားရရန် အခွင့်ရှိပြီး သတ်မှတ်ချက်ပြည့်မီသင့်သည်၊ ဘုရားသခင်က ငါ့အား တရားစီရင်မည်၊ သို့မဟုတ် ပြစ်တင်ဆုံးမမည်မဟုတ်သကဲ့သို့ ထိုသို့လုပ်ဆောင်လိုစိတ်လည်းရှိမည်မဟုတ်” ဟူ၍ သင်ထင်မြင်သည်။ ဤသည်မှာ လိုရာဆွဲ၍ တွေးခြင်းနှင့် မှားယွင်းသော ထင်မြင်ခြင်း ဟုတ်သလော။ (ဟုတ်ပါသည်။) မည်သည့်ပုံစံဖြင့် မှားယွင်းသနည်း။ ဤနေရာတွင် မှားသည့်အရာမှာ သင်သည် သင့်ကိုယ်သင် ဖန်ဆင်းခံတစ်ယောက်အဖြစ်၊ ဖန်ဆင်းခံ လူသားမျိုးနွယ်ဝင်တစ်ယောက်အဖြစ် မမှတ်ယူခြင်းဖြစ်သည်။ သင့်ကိုယ်သင် ဖန်ဆင်းခံလူသားမျိုးနွယ်မှ မှားယွင်းစွာ ခွဲထွက်ပြီး သင့်ကိုယ်သင် အထူးအုပ်စု၊ သို့မဟုတ် အထူးဖန်ဆင်းခံအမျိုးအစားတွင် ပါဝင်သည်ဟု မှတ်ယူကာ မိမိကိုယ်ကို အထူးအဆင့်အတန်း ပေးအပ်ထားခြင်းဖြစ်သည်။ ဤသည်မှာ မာနထောင်လွှားခြင်းနှင့် မိမိကိုယ်ကို မှန်သည်ဟု ယူမှတ်ခြင်းမဟုတ်လော။ ဤသည်မှာ ကျိုးကြောင်းမသင့်လျော်ခြင်း မဟုတ်သလော။ ဤသည်မှာ ဘုရားသခင်အား အမှန်တကယ် ကျိုးနွံနာခံသောသူ ဟုတ်သလော။ (မဟုတ်ပါ။) လုံးဝ မဟုတ်ပေ။

ဘုရားသခင်၏ မိသားစုတွင်၊ ညီအစ်ကိုမောင်နှမများကြားတွင် သင်၏ အဆင့်အတန်း၊ သို့မဟုတ် အနေအထားက မည်မျှမြင့်ပါစေ၊ သို့မဟုတ် သင်၏ တာဝန်က မည်မျှအရေးကြီးပါစေ၊ သင်၏ ပါရမီနှင့် ပါဝင်ပံ့ပိုးမှုက မည်မျှကြီးပါစေ၊ သို့မဟုတ် ဘုရားသခင်ကို သင် ယုံကြည်ခဲ့သည်မှာ မည်မျှကြာသည်ဖြစ်စေ ဘုရားသခင်၏ အမြင်တွင် သင်သည် ဖန်ဆင်းခံတစ်ယောက်၊ သာမန်ဖန်ဆင်းခံတစ်ယောက် ဖြစ်သည်။ ပြီးလျှင် သင့်ကိုယ်သင်ပေးထားသော မြင့်မြတ်သော ရာထူးများနှင့် ဘွဲ့များသည် မတည်ရှိပေ။ သင်သည် ထိုအရာများကို ဆုသရဖူအဖြစ် အစဉ်မှတ်ယူလျှင်၊ သို့မဟုတ် အထူးအုပ်စုတွင် သင့်အား ပါဝင်စေသည့်၊ သို့မဟုတ် အထူး အကျော်အမော်ပုဂ္ဂိုလ် ဖြစ်စေသည့် အရင်းအနှီးအဖြစ် မှတ်ယူလျှင် သင်သည် ဤသို့လုပ်ဆောင်ခြင်းအားဖြင့် ဘုရားသခင်၏ အမြင်များအား အတိုက်အခံလုပ်ပြီး ဘုရားသခင်၏ အမြင်များနှင့် ကွဲလွဲမှုရှိသည်။ ပြီးလျှင် ဘုရားသခင်နှင့် သဟဇာတမဖြစ်ပေ။ ဤအရာ၏ အကျိုးဆက်မှာ အဘယ်နည်း။ ဖန်ဆင်းခံတစ်ယောက် ထမ်းဆောင်သင့်သည့် တာဝန်များကို သင် အတိုက်အခံ ပြုလုပ်မည်လော။ ဘုရားသခင်၏ အမြင်တွင် သင်သည် ဖန်ဆင်းခံတစ်ယောက်သာဖြစ်သော်လည်း မိမိကိုယ်ကို ဖန်ဆင်းခံတစ်ယောက်အဖြစ် သင် မမှတ်ယူချေ။ ဤသို့သော စိတ်ထားဖြင့် ဘုရားသခင်အား သင် အမှန်တကယ် ကျိုးနွံနာခံနိုင်သလော။ သင်က “ဘုရားသခင်က ငါ့အား ဤသို့ မဆက်ဆံသင့်ပေ၊ ငါ့အား ထိုသို့ လုံးဝ ဆက်ဆံ၍မရပေ” ဟု အစဉ်သဖြင့် လိုရာဆွဲ၍ တွေးသည်။ ဤသည်မှာ ဘုရားသခင်နှင့် ကွဲလွဲမှု မဖြစ်စေသလော။ ဘုရားသခင်က သင်၏ အယူအဆများ၊ သင်၏ စိတ်နေစိတ်ထား၊ သင်၏ လိုအပ်ချက်များဖြင့် ဆန့်ကျင်၍ ပြုမူဆောင်ရွက်သောအခါ သင်၏ စိတ်နှလုံးတွင် မည်သို့ စဉ်းစားမည်နည်း။ ဘုရားသခင်က သင့်အတွက် စီစဉ်ပေးသော ပတ်ဝန်းကျင်များကို သင် မည်သို့ ကိုင်တွယ်ဖြေရှင်းမည်နည်း။ သင် နာခံမည်လော။ (နာခံမည်မဟုတ်ပါ။) သင် နာခံမည်မဟုတ်ပေ။ ပြီးလျှင် သင်သည် အသေအချာပင် အတိုက်အခံပြုမည်။ ဆန့်ကျင်မည်။ ညည်းတွားပြီး စောဒကတက်မည်။ သင်၏ စိတ်နှလုံးတွင် အလေးအနက် အဖြေရှာပြီး “သို့သော် ဘုရားသခင်သည် ငါ့အား ကျေးဇူးတော်ဖြင့် ကွယ်ကာပြီး ဆက်ဆံလေ့ရှိသည်။ ယခုတွင် အဘယ်ကြောင့် ပြောင်းလဲသွားသနည်း။ ငါအသက်ရှင်၍ မရတော့ပေ” ဟူ၍ တွေးသည်။ ဤသို့ဖြင့် သင်သည် ငြိုငြင်လာပြီး ဆိုးသွမ်းလာသည်။ သင်သည် နေအိမ်တွင် သင်၏ မိဘများအပေါ် ဤသို့ပြုမူလျှင် ခွင့်လွှတ်နိုင်ဖွယ်ဖြစ်ပြီး ၎င်းတို့က သင့်အား မည်သည့်အရာကိုမျှ ပြုလုပ်မည်မဟုတ်ပေ။ သို့သော် ဤသည်မှာ ဘုရားအိမ်တော်တွင် လက်ခံနိုင်ဖွယ်မဟုတ်ပေ။ သင်သည် အရွယ်ရောက်သူတစ်ယောက် ဖြစ်ပြီး ယုံကြည်သူတစ်ယောက် ဖြစ်သောကြောင့် အခြားလူများကပင် သင်၏ အဓိပ္ပာယ်မရှိသောအရာများအတွက် သည်းညည်းခံမည်မဟုတ်လျှင် ဘုရားသခင်က ဤသို့သော အပြုအမူကို သည်းခံမည်ဟု သင်ထင်သလော။ ဘုရားသခင်က သူ့အား ဤသို့ သင် လုပ်ဆောင်ခြင်းကို ခွင့်လွှတ်မည်လော။ သူက ခွင့်လွှတ်မည်မဟုတ်။ အဘယ်ကြောင့် သူခွင့်မလွှတ်မည်နည်း။ ဘုရားသခင်က သင်၏ မိဘမဟုတ်ပေ။ သူသည် ဘုရားဖြစ်သည်။ သူသည် ဖန်ဆင်းရှင်ဖြစ်သည်။ ပြီးလျှင် ဖန်ဆင်းရှင်သည် ဖန်ဆင်းခံတစ်ယောက်အား ငြိုငြင်ခွင့်ကိုဖြစ်စေ၊ ကျိုးကြောင်းမသင့်ဖြစ်ခွင့်ကိုဖြစ်စေ၊ သူ့ရှေ့တွင် သောင်းကျန်းခွင့်ကိုဖြစ်စေ မည်သည့်အခါမျှ ပေးမည်မဟုတ်ပေ။ ဘုရားသခင်က သင့်အား ပြစ်တင်ဆုံးမပြီး တရားစီရင်သောအခါ၊ စမ်းသပ်သောအခါ၊ သို့မဟုတ် သင့်ထံမှ ပြန်နုတ်သိမ်းသောအခါ၊ သင့်အား အခက်အခဲထဲသို့ ချထားသောအခါ ဖန်ဆင်းခံတစ်ယောက်က ဖန်ဆင်းရှင်အပေါ် ဆက်ဆံပုံတွင် ဖန်ဆင်းခံ၏ သဘောထားကို သူမြင်တွေ့လိုသည်။ ဖန်ဆင်းခံတစ်ယောက်က မည်သည့်လမ်းကြောင်းမျိုးအား ရွေးချယ်သည်ကို သူ မြင်တွေ့လိုသည်။ ပြီးလျှင် သူသည် သင့်အား ငြိုငြင်ရန်၊ ကျိုးကြောင်းမသင့်ရန်၊ သို့မဟုတ် အဓိပ္ပာယ်မရှိသော ကျိုးကြောင်းပြဆိုချက်များကို ကြာရှည်စွာပြောဆိုရန် မည်သည့်အခါမျှ ခွင့်ပြုမည်မဟုတ်ပေ။ ဤအရာများကို နားလည်ပြီးနောက်တွင် လူတို့သည် ဖန်ဆင်းခံလုပ်ဆောင်သည့်အရာရာတိုင်းအား မည်သို့ ကိုင်တွယ်ဖြေရှင်းသင့်သည်ကို မစဉ်းစားသင့်သလော။ ရှေးဦးစွာ လူတို့သည် ဖန်ဆင်းခံများအဖြစ် ၎င်းတို့၏ သင့်လျော်သောနေရာကို ခံယူပြီး ဖန်ဆင်းခံအဖြစ် ၎င်းတို့၏ ကိုယ်ပိုင်လက္ခဏာကို အသိအမှတ်ပြုသင့်သည်။ သင်သည် ဖန်ဆင်းခံတစ်ယောက် ဖြစ်သည်ကို အသိအမှတ်ပြုနိုင်သလော။ အသိအမှတ်ပြုနိုင်လျှင် ဖန်ဆင်းခံတစ်ယောက်အဖြစ် သင်၏ သင့်လျော်သောနေရာကို ခံယူသင့်ပြီး ဖန်ဆင်းရှင်၏ အစီအစဉ်များကို ကျိုးနွံနာခံသင့်သည်။ ပြီးလျှင် အနည်းငယ် ဒုက္ခခံရလျှင်ပင် စောဒကမတက်ဘဲ လုပ်ဆောင်သင့်သည်။ ဤသည်မှာ အသိတရားရှိသူတစ်ယောက် ဖြစ်ခြင်း၏ အဓိပ္ပာယ်ဖြစ်သည်။ သင်သည် ဖန်ဆင်းခံတစ်ယောက် ဖြစ်သည်ဟု မထင်ဘဲ သင့်တွင် ရာထူးများရှိပြီး သင်၏ခေါင်းပေါ်တွင် ရောင်ခြည်တော်စက်ဝန်းရှိသည်ဟုလည်းကောင်း၊ သင်သည် ဘုရားသခင်၏ မိသားစုတွင် အဆင့်အတန်း ရှိသူဖြစ်သည်ဟုလည်းကောင်း၊ ကြီးမြတ်သော ခေါင်းဆောင်၊ ဦးစီးဦးရွက်ပြုသူ၊ တည်းဖြတ်သူ၊ သို့မဟုတ် ညွှန်ကြားသူ ဖြစ်သည်ဟုလည်းကောင်း၊ သင်သည် ဘုရားသခင်၏ မိသားစု အလုပ်အတွက် ထိုက်တန်သော ပါဝင်ပံ့ပိုးမှုကို ပြုလုပ်ခဲ့သူဖြစ်သည်ဟုလည်းကောင်း လက်ခံထားလျှင်၊ ဤသို့ သင် ထင်မြင်လျှင် သင်သည် ကျိုးကြောင်းမသင့်ဆုံးသော၊ မျက်နှာအပြောင်ဆုံးသော အရှက်မရှိသူတစ်ယောက်ဖြစ်သည်။ သင်တို့သည် အဆင့်အတန်း၊ အနေအထားနှင့် တန်ဖိုးရှိသော သူများဟုတ်သလော။ (မဟုတ်ပါ။) ဤသို့ဆိုလျှင် သင်တို့သည် အဘယ်နည်း။ (ဖန်ဆင်းခံတစ်ယောက်ဖြစ်သည်။) မှန်သည်။ သင်တို့သည် သာမန်ဖန်ဆင်းခံတစ်ယောက်သာ ဖြစ်သည်။ လူများကြားတွင် သင်သည် သင်၏ အရည်အချင်းများကို ကြွားလုံးထုတ်နိုင်သည်။ ဝါရင့်မှုကို အသုံးချနိုင်သည်။ သင်၏ ပါဝင်ပံ့ပိုးမှုများကို ကြွားဝါပြောဆိုနိုင်သည်၊ သို့မဟုတ် သင်၏ သူရဲကောင်းဆန်သော စွန့်စားခန်းများအကြောင်းကို ပြောနိုင်သည်။ သို့သော် ဘုရားသခင်ရှေ့တွင် ဤအရာများ မတည်ရှိပေ။ ပြီးလျှင် ထိုအရာများအကြောင်းကို သင် လုံးဝ မပြောရပေ၊ သို့မဟုတ် ထုတ်မကြွားရပေ၊ သို့မဟုတ် အတွေ့အကြုံရှိသူတစ်ယောက်၏ လေသံကို မယူရပေ။ သင်၏ အရည်အချင်းများကို ကြွားလုံးထုတ်လျှင် အမှုအရာများသည် ဖရိုဖရဲဖြစ်လိမ့်မည်။ ဘုရားသခင်က သင့်အား လုံးလုံးပင် ကျိုးကြောင်းမဲ့ပြီး အဆုံးစွန်အထိ မာနထောင်လွှားသည်ဟု မှတ်ယူမည်။ သူသည် သင့်ကြောင့် စက်ဆုပ်ခြင်းနှင့် ရွံရှာခြင်း ဖြစ်လိမ့်မည်။ ပြီးလျှင် သင့်အား ဘေးသို့ ဖယ်ထားလိမ့်မည်ဖြစ်ပြီး ဤသို့ဆိုလျှင် သင်သည် ဒုက္ခရောက်လိမ့်မည်။ သင်သည် ရှေးဦးစွာ ဖန်ဆင်းခံအဖြစ် သင်၏ ပင်ကိုလက္ခဏာနှင့် ရပ်တည်မှုကို အသိအမှတ်ပြုရမည်။ သင်သည် သူတစ်ပါးတို့ကြားတွင် အဆင့်အတန်းက မည်သို့ရှိသည်ဖြစ်စေ၊ သင်၏ အနေအထားက မည်မျှ ဂုဏ်ရှိပါစေ၊ သို့မဟုတ် သင့်တွင် မည်သည့်အားသာချက်များ ရှိပါစေ၊ သို့မဟုတ် လူများကြားတွင် သာလွန်မှုကို ပေါလျှံစွာ ခံစားနိုင်ရန်အတွက် ဘုရားသခင်က သင့်အား အထူးပါရမီတစ်မျိုးကို ပေးသည်ဖြစ်စေ ဘုရားသခင်ရှေ့သို့ သင်လာသောအခါတွင် ထိုအရာများသည် တန်ဖိုး မရှိပေ။ ထို့ကြောင့် သင်သည် မကြွားဝါရဘဲ ဘုရားရှေ့တွင် အောက်ကျို့စွာဖြင့် ဖန်ဆင်းခံတစ်ယောက်ဖြစ်ရမည်။ ဘုရားသခင်ရှေ့တွင် သင်သည် ဖန်ဆင်းခံ လူသားမျိုးနွယ်ဝင်တစ်ယောက်သာဖြစ်သည်။ သင်သည် မည်မျှ ကျော်ကြားပါစေ၊ မည်မျှ ဆုကျေးဇူး၊ ပါရမီရှိပါစေ၊ လူတို့ကြားတွင် သင်၏ ကြိုးပမ်းအားထုတ်မှုက မည်မျှကြီးပါစေ ဘုရားရှေ့တွင် ဤအရာများသည် ကြွားဝါဖို့မဆိုနှင့်၊ ထုတ်ပြောဖို့ပင် မထိုက်တန်ပေ။ ပြီးလျှင် ဖန်ဆင်းခံတစ်ယောက်အဖြစ် သင်၏ သင့်လျော်သောနေရာကိုသာ ခံယူသင့်သည်။ ဤသည်မှာ ပထမတစ်ခုဖြစ်သည်။ ဒုတိယတစ်ခုမှာ စိတ်အတွင်းတွင် ဘုရားသခင်၏ ပြစ်တင်ဆုံးမခြင်းနှင့် တရားစီရင်ခြင်းကို အာခံပြီး ငြင်းဆန်လျက်၊ သို့မဟုတ် သင့်အတွက် ဘုရားသခင်၏ စမ်းသပ်မှုများနှင့် စစ်ဆေးမှုကို ကြောက်ရွံ့လျက် ဘုရားသခင်၏ ကျေးဇူးတော်နှင့် ကောင်းချီးများကို ခံစားဖို့သာ ရှာဖွေခြင်း မပြုရန်ဖြစ်သည်။ ဤကြောက်ရွံ့မှုများနှင့် အာခံမှုသည် အားလုံး အသုံးမဝင်ပေ။ လူအချို့က “ငါသည် ဘုရားသခင်၏ တရားစီရင်ခြင်း၊ ပြစ်တင်ဆုံးမခြင်း၊ စမ်းသပ်ခြင်းများနှင့် စစ်ဆေးခြင်းတို့ကို လက်ခံလိုစိတ်ရှိလျှင် ဤဒုက္ခများနှင့် ကင်းလွတ်ခွင့်ရနိုင်သလော” ဟူ၍ ဆိုကြသည်။ ဘုရားသခင်က ဤအရာများအားလုံးကို သင်နှစ်သက်သည်၊ မနှစ်သက်သည်ဆိုသည်နှင့်အညီ၊ သို့မဟုတ် သင်၏ ခံစားချက်အရဖြစ်သောဆန္ဒ၊ သို့မဟုတ် သင်၏ရွေးချယ်မှုနှင့်အညီ လုပ်ဆောင်ခြင်းမဟုတ်ဘဲ သူ၏ အလိုတော်၊ သူ၏ အတွေးများနှင့် သူ၏ အစီအစဉ်များနှင့်အညီ လုပ်ဆောင်ခြင်းဖြစ်သည်။ ထို့ကြောင့် ဖန်ဆင်းခံတစ်ဦးအနေဖြင့် ဘုရားသခင်၏ ကျေးဇူးတော်နှင့် ကောင်းချီးများကို လက်ခံခြင်းအပြင် ဘုရားနှုတ်ကပတ်တော်များ၏ ပြစ်တင်ဆုံးမမှု၊ တရားစီရင်မှု၊ စမ်းသပ်မှုများနှင့် စစ်ဆေးမှုတို့ကိုလည်း သင်၏ စိတ်နှလုံး၌ အမှန်တကယ် လက်ခံပြီး တွေ့ကြုံနိုင်ရမည်။ “ဘုရားသခင်၏ ကျေးဇူးတော်ကို လူတို့အပေါ်သို့ အချိန်မရွေး၊ နေရာမရွေး ချပေးနိုင်သော်လည်း ဘုရားသခင်၏ ပြစ်တင်ဆုံးမခြင်း၊ တရားစီရင်ခြင်း၊ စမ်းသပ်ခြင်းများ၊ စစ်ဆေးခြင်းနှင့် ဘေးဒုက္ခများသည်လည်း လူတို့အပေါ်သို့ အချိန်မရွေး၊ နေရာမရွေး ကျရောက်နိုင်သည်ဟု သင်ဆိုလိုသလော” ဟူ၍ ပြောမည့်သူအချို့ရှိသည်။ ဘုရားသခင်၏ ပြစ်တင်ဆုံးမခြင်း၊ တရားစီရင်ခြင်း၊ စမ်းသပ်ခြင်းများနှင့် စစ်ဆေးခြင်းတို့သည် လူတို့အပေါ်သို့ စိတ်ကူးပေါက်သလို ကျရောက်ပြီး လူတို့အတွက် သတိထားကာကွယ်ရန် ဖြစ်နိုင်မည်မဟုတ်ဟု သင်တို့ ထင်သလော။ (ဤသို့ ကျရောက်မည်မဟုတ်ပါ။) လုံးဝမဟုတ်ပေ။ ဤသည်မှာ လုံးဝ မမှန်ပေ။ ဖောက်ပြန်ပျက်စီးသော လူသားများသည် ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းဖြင့် မထိုက်တန်ပေ။ ဤသည်မှာ သင်တို့ သတိမူမိသင့်သည့် အရာတစ်ခုဖြစ်သည်။ သို့သော် ဘုရားသခင်က သင့်အား ထုတ်ဖော်ခြင်းများနှင့် ဖော်ထုတ်ခြင်း၊ သင့်အား ပဲ့ပြင်ဆုံးမခြင်းနှင့် ရိုက်နှက်ဆုံးမခြင်းနှင့် ပြစ်တင်ဆုံးမခြင်း၊ သူ၏ တရားစီရင်ခြင်း၊ စမ်းသပ်ခြင်းများနှင့် စစ်ဆေးခြင်း၊ ပြီးလျှင် သင့်အား ကျိန်ဆဲခြင်းသည်ပင် သင်၏ ဝိညာဉ်ရင့်ကျက်မှု၊ သင်၏ အခြေအနေများနှင့် သင်၏ တစ်ကိုယ်ရေလိုက်စားမှုများအပေါ် အခြေခံသည်ဆိုသည်ကို သင် နားလည်ရမည်။ ဘုရားသခင်က သင့်အား လက်ခံလျှင် သူ၏ တရားစီရင်ခြင်း၊ ပြစ်တင်ဆုံးမခြင်း၊ စမ်းသပ်ခြင်းများနှင့် စစ်ဆေးခြင်းတို့သည် သင့်အပေါ်သို့ သင့်လျော်သော အချိန်တွင် ကျရောက်လိမ့်မည်။ ဘုရားသခင်အား သင်ယုံကြည်သည့်လမ်းကြောင်းတစ်လျှောက်တွင် သူ၏ ကောင်းချီးများနှင့် ကျေးဇူးတော်တို့သည် အချိန်တိုင်း၊ နေရာတိုင်း၌ သင့်နောက်သို့လိုက်သည်။ ထို့ပြင် သူ၏ ထုတ်ဖော်ခြင်းများ၊ ရိုက်နှက်ဆုံးမခြင်း၊ ပဲ့ပြင်ဆုံးမခြင်း၊ ပြစ်တင်ဆုံးမခြင်းနှင့် တရားစီရင်ခြင်း၊ စမ်းသပ်ခြင်းများနှင့် စစ်ဆေးခြင်း စသည်တို့သည်လည်း ဤသို့ ဖြစ်လိမ့်မည်။ အချိန်တိုင်း၊ နေရာတိုင်းဆိုသည်မှာ သင့်တင့်လျောက်ပတ်သော အတိုင်းအတာဖြင့်၊ သင့်တော်သောအချိန်တွင်၊ ဘုရားသခင်၏ အစီအစဉ်ကို အခြေခံသည်ဟု ဆိုလိုသည်မှာ မှန်သည်။ ယင်းသည် လူတို့အပေါ်၌ စိတ်ကူးပေါက်သလို မဖြစ်ပျက်ပေ။ ပြီးလျှင် လူတို့က ဂရုမစိုက်လိုက်သည်နှင့် တစ်ပြိုင်နက် ကြီးမားသော ဘေးဒုက္ခက လူတို့အပေါ် ရုတ်တရက်ကျရောက်မည်ဟု မဆိုလိုပေ။ ထိုကဲ့သို့ လုံးဝ မဟုတ်ပေ။ သင့်တွင် ဝိညာဉ်ရင့်ကျက်မှုတစ်ခုခုမရှိဘဲ ဘုရားသခင်က သင်နှင့် မည်သည့်အရာကိုမျှ လုပ်ဆောင်ရန် မစီစဉ်ရသေးလျှင် စိတ်မပူနှင့်။ သင့်ဘဝတွင် ဘုရားသခင်၏ ကျေးဇူးတော်၊ ကောင်းချီးနှင့် မျက်မှောက်တော်တို့သာ ရှိကောင်း ရှိနိုင်သည်။ သင့်တွင် လုံလောက်သော ဝိညာဉ်ရင့်ကျက်မှုမရှိလျှင်၊ သို့မဟုတ် သင်သည် ဘုရားသခင်၏ ပြစ်တင်ဆုံးမခြင်း၊ တရားစီရင်ခြင်း၊ စမ်းသပ်ခြင်းများနှင့် စစ်ဆေးခြင်းတို့ကို အထူးပင် အာခံပြီး ကြောက်ရွံ့လျှင် ဘုရားသခင်သည် သင်၏ အလိုဆန္ဒကို ဆန့်ကျင်ပြီး သင့်အပေါ်သို့ အတင်းအဓမ္မလုပ်ဆောင်မည်မဟုတ်ပေ။ ထို့ကြောင့် ဤအရာကို သင် စိတ်ပူဖို့မလိုပေ။ ဤအရာများ ဖြစ်ပျက်သည်ဖြစ်စေ၊ မဖြစ်ပျက်သည်ဖြစ်စေ လူတို့သည် ဘုရားသခင်၏ အမှုတော်ကို သိမြင်ပြီး ဘုရားသခင်၏ ရည်ရွယ်ချက်များကို နားလည်သင့်သည်။ ဘုရားနှုတ်ကပတ်တော်ကို တိကျစွာ သိမြင်ခြင်းဖြင့်သာ လူတို့တွင် မှန်ကန်သော သဘောထား၊ သာမန်အခြေအနေတစ်ခု ရှိနိုင်ပြီး ၎င်းတို့အပေါ်သို့ ကျရောက်သည့်အရာတိုင်းကို သင့်တင့်လျောက်ပတ်စွာ ရင်ဆိုင်နိုင်သည်။ သင်တို့သည် ယခုတွင် ဘုရားသခင်၏ ပြစ်တင်ဆုံးမခြင်း၊ တရားစီရင်ခြင်း၊ စမ်းသပ်ခြင်းများနှင့် စစ်ဆေးခြင်းတို့ကို လက်ခံဖို့ အဆင်သင့်ဖြစ်သလော။ သင်တို့သည် လက်ခံလိုစိတ်ရှိသလော။ (ရှိပါသည်။) သင်တို့၏ နှုတ်က ရှိသည်ဟု ပြောသော်လည်း စိတ်နှလုံးတွင် အလွန်ကြောက်ရွံ့နေဆဲဖြစ်သည်။ ရှိသည်ဟု ပြောပြီးသည့်နောက်တွင်ပင် ဘေးဒုက္ခတစ်ခုက သင့်အပေါ်သို့ မျှော်လင့်မထားဘဲ ရုတ်ခြည်း ကျရောက်လျှင် သင်သည် မည်သို့ ကိုင်တွယ်ဖြေရှင်းမည်နည်း။ သင်သည် ချုံးပွဲချငိုမည်လော။ သေခြင်းကို ကြောက်ရွံ့မည်လော။ ကောင်းချီးမခံစားရမည်ကို စိတ်ပူမည်လော။ ဘုရားသခင် ဘုန်းတော်ထင်ရှားမည့်နေ့ရက်အား မမြင်နိုင်မည်ကို စိတ်ပူသလော။ ဤအရာများအားလုံးသည် လူတို့အပေါ်သို့ အမှုအရာများ ကျရောက်သောအခါ လူတို့ ရင်ဆိုင်ရသော ပြဿနာများဖြစ်သည်။ အတိုချုပ်အားဖြင့် စမ်းသပ်မှုများနှင့် အတိဒုက္ခများထဲတွင် ခိုင်မာစွာ ရပ်တည်လိုလျှင် အရာနှစ်ခုကို စွမ်းဆောင်ရရှိရမည်။ ပထမတစ်ခုမှာ ဖန်ဆင်းခံအနေဖြင့် သင်၏ သင့်လျော်သောနေရာကို ယူလော့။ သင်သည် သာမန်ဖန်ဆင်းခံတစ်ယောက်ဖြစ်သည်ကိုလည်းကောင်း၊ ဖောက်ပြန်ပျက်စီးသော လူသားမျိုးနွယ်ထဲတွင် သာမန်လူတစ်ယောက် ဖြစ်သည်ကိုလည်းကောင်း၊ သာမန်ထက်လွန်ကဲမှု၊ သို့မဟုတ် ထူးခြားမှု လုံးဝမရှိသည်ကိုလည်းကောင်း သင်၏ စိတ်နှလုံးတွင် ရှင်းလင်းသင့်သည်။ ပြီးလျှင် ဖန်ဆင်းခံတစ်ယောက်အဖြစ် သင်၏ သင့်လျော်သောနေရာကို ခံယူသင့်သည်။ ဒုတိယတစ်ခုမှာ ဘုရားသခင်အား ကျိုးနွံနာခံသည့် ရိုးသားစစ်မှန်သော စိတ်နှလုံးရှိလော့။ ဘုရားသခင်ထံမှ ကောင်းချီးများနှင့် ကျေးဇူးတော်ကို လက်ခံရန် အချိန်ပြည့် အဆင်သင့်ဖြစ်လော့။ ဘုရားသခင်ထံမှ ပြစ်တင်ဆုံးမခြင်း၊ တရားစီရင်ခြင်း၊ စမ်းသပ်ခြင်းများနှင့် စစ်ဆေးခြင်းတို့ကိုလည်း လက်ခံရန် အဆင်သင့်ဖြစ်လော့။ ယောဘပြောသကဲ့သို့ပင် “ငါတို့သည် ဘုရားသခင်၏ လက်တော်မှ သုခချမ်းသာကို ခံယူသည်ဖြစ်၍၊ ဒုက္ခကို မခံမယူရာသလော။” (ယောဘ ဝတ္ထု ၂:၁၀) “ယေဟောဝါသည် ပေးတော်မူ၏၊ ပြီးလျှင် ယေဟောဝါသည် ပြန်နုတ်သိမ်းတော်မူ၏၊ ယေဟောဝါ၏ နာမတော်သည် မင်္ဂလာရှိပါစေ။” (ယောဘ ဝတ္ထု ၁:၂၁) ဤသည်မှာ အမှန်တရားဖြစ်သည်။ ပြီးလျှင် မည်သည့်အခါမျှ မပြောင်းလဲမည့် အမှန်တရားဖြစ်သည်။ သင် နားလည်သည်မဟုတ်လော။ (နားလည်ပါသည်။) ဤအရာနှစ်ခုကို သင် စွမ်းဆောင်ရရှိလျှင် အထွေထွေဘေးဒုက္ခများနှင့် ဆင်းရဲဒုက္ခတို့ကို ရင်ဆိုင်ရသည့်အခါတွင် သင်သည် အခြေခံအားဖြင့် ယင်းတို့ကို အောင်မြင်ကျော်လွှားနိုင်ပြီး ခိုင်မာစွာ ရပ်တည်နိုင်လိမ့်မည် ဖြစ်သည်။ သင်သည် ခိုင်မာပြီး အားကောင်းသော သက်သေကို မခံကောင်းမခံနိုင်သော်လည်း အနည်းဆုံးအနေဖြင့် လမ်းလွဲရန်၊ မှောက်မှားရန်၊ သို့မဟုတ် အလွန်အမင်း ပုန်ကန်သော အရာတစ်ခုကို လုပ်ဆောင်ရန် အလားအလာ ရှိမည်မဟုတ်ပေ။ ဤသို့ဆိုလျှင် သင်သည် လုံခြုံစိတ်ချရသည် မဟုတ်လော။ (ဟုတ်ပါသည်။) ဤသို့ဆိုလျှင် သင်တို့သည် ဤအရာနှစ်ခုအတိုင်း လက်တွေ့လုပ်ဆောင်သင့်သည်။ ပြီးလျှင် ဖြစ်မြောက်ရန် လွယ်ကူခြင်း ရှိမရှိနှင့် သင်၏ စိတ်နှလုံးအတွင်းထဲတွင် လက်ခံနိုင်ခြင်း ရှိမရှိကို ကြည့်သင့်သည်။ ဤအရာများကို သင် သိသည်နှင့် စမ်းသပ်မှုအချို့ကို သင် ကြုံရသောအခါ ထိုအရာများကို သင်မည်သို့ ကွဲပြားစွာ ရှုမြင်ပြီး နားလည်မည်ဆိုသည်မှာ သင်တို့ကိုယ်တိုင်၏ ကိစ္စဖြစ်သည်။ ဤတွင် ဤအကြောင်းအရာအပေါ် ငါတို့၏ မိတ်သဟာယ အဆုံးသတ်လေသည်။

လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း

၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ

ရိုးရာယဉ်ကျေးမှုတွင်ရှိသော ကိုယ်ကျင့်တရား အပြုအမူဆိုင်ရာ ဆိုရိုးစကားများနှင့်ပတ်သက်၍ ပြီးခဲ့သည့်အခေါက်တွင် မည်သည့်ဆိုရိုးစကားများကို ငါတို့ မိတ်သဟာယဖွဲ့ခဲ့သနည်း။ (“ညောင်စေ့လောက် ကျေးဇူးပြုခံရရင် ညောင်ပင်ကြီးလောက် ကျေးဇူးပြန်ဆပ်ရမည်”၊ “ကိုယ်ဆန္ဒမရှိသည့်အရာကို အခြားသူများအပေါ် အတင်းအကျပ် မခိုင်းနှင့်”နှင့် “မိတ်ဆွေအတွက် အသက်စွန့်မည်” ဆိုသည့် ဆိုရိုးစကားသုံးခုကို ကျွန်ုပ်တို့ မိတ်သဟာယဖွဲ့ခဲ့ပါသည်။) ပြီးခဲ့သည့်အခေါက်တွင် ဤကိုယ်ကျင့်တရား အပြုအမူဆိုင်ရာ သတ်မှတ်ချက်နှင့် ဆိုရိုးစကား သုံးခုကို ငါတို့ မိတ်သဟာယဖွဲ့ခဲ့ပြီး ကိုယ်ကျင့်တရား အပြုအမူဆိုင်ရာ ဆိုရိုးစကားများ၏ အနှစ်သာရအကြောင်းကိုလည်း မိတ်သဟာယဖွဲ့ခဲ့သည်။ ကိုယ်ကျင့်တရား အပြုအမူဆိုင်ရာ ဆိုရိုးစကားများ၏ အနှစ်သာရနှင့် ပတ်သက်ပြီး မည်သည့်အရာကို ငါတို့ မိတ်သဟာယဖွဲ့ခဲ့သနည်း။ (ဘုရားသခင်သည် ကိုယ်ကျင့်တရား အပြုအမူဆိုင်ရာ ဆိုရိုးစကားများနှင့် သမ္မာတရားကြား ကွာခြားချက်များအကြောင်း ပြောဆိုခဲ့သည်။ ကိုယ်ကျင့်တရား အပြုအမူဆိုင်ရာ ဆိုရိုးစကားများသည် လူတို့၏ အပြုအမူကိုသာ ကန့်သတ်ပြီး စည်းကမ်းများကိုသာ လိုက်နာစေသည်။ ဘုရားနှုတ်ကပတ်တော်၏ သမ္မာတရားများကမူ လူတို့ နားလည်သင့်သည့် သမ္မာတရားစည်းမျဉ်းများကို လူတို့အား ပြောပြပြီး ၎င်းတို့အတွက် လက်တွေ့လုပ်ဆောင်ရန် လမ်းကြောင်းအချို့ကို ညွှန်ပြသည်။ ဤသို့အားဖြင့် ၎င်းတို့အပေါ်သို့ အမှုအရာများ ကျရောက်သည့်အခါတိုင်းတွင် လက်တွေ့လုပ်ဆောင်ရာ၌ ၎င်းတို့တွင် စည်းမျဉ်းများနှင့် ဦးတည်ချက်ရှိဖို့ရန်ဖြစ်သည်။ ဤအရာတို့သည် ကိုယ်ကျင့်တရား အပြုအမူဆိုင်ရာ ဆိုရိုးစကားများက သမ္မာတရားနှင့် ကွဲပြားသည့် ကဏ္ဍများဖြစ်သည်။) ပြီးခဲ့သည့်အခေါက်က ကိုယ်ကျင့်တရား အပြုအမူဆိုင်ရာ ဆိုရိုးစကားများသည် လူတို့အား လက်တွေ့လုပ်ဆောင်မှုနှင့် စည်းကမ်းအချို့ကို လိုက်နာရန် အဓိကအားဖြင့် သတ်မှတ်ပြီး လူတို့၏ အပြုအမူကို ကန့်သတ်ရန်အတွက် စည်းကမ်းများအား အသုံးပြုခြင်းကို ပို၍ အရေးပေးကြောင်း ငါတို့ မိတ်သဟာယဖွဲ့ခဲ့သည်။ လူတို့အပေါ် ဘုရားသခင်၏ သတ်မှတ်ချက်များကမူ ပုံမှန်လူ့သဘာဝက စွမ်းဆောင်ရရှိနိုင်သည့် အရာအပေါ် အခြေခံပြီး လက်တွေ့လုပ်ဆောင်ရန် လမ်းကြောင်းများကို အဓိကအားဖြင့် ညွှန်ပြသည်။ ပြီးလျှင် ဤကျယ်ပြန့်သော လက်တွေ့လုပ်ဆောင်မှု လမ်းကြောင်းများကို စည်းမျဉ်းများဟု ခေါ်သည်။ ဤသည်မှာ သင့်အပေါ်သို့ ပြဿနာတစ်ခု ကျရောက်သည့်အခါတိုင်းတွင် ဘုရားသခင်က သင့်အား တိကျပြီး အပြုသဘောဆောင်သော လက်တွေ့လုပ်ဆောင်မှုလမ်းကြောင်းကို ပြောပြမည်ဖြစ်ပြီး သင် လက်တွေ့လုပ်ဆောင်ရန်အတွက် စည်းမျဉ်းများ၊ ပန်းတိုင်များနှင့် ဦးတည်ချက်တို့ကို ပြောပြလိမ့်မည်ဟု ဆိုလိုသည်။ ဘုရားသခင်က သင့်အား စည်းကမ်းများကို မလိုက်နာစေလိုဘဲ ဤစည်းမျဉ်းများကို နာခံစေလိုသည်။ ဤနည်းအားဖြင့် လူတို့သည် သမ္မာတရား၏ စစ်မှန်မှုအတိုင်း အသက်ရှင်နေထိုင်ပြီး ၎င်းတို့လျှောက်သည့် လမ်းကြောင်းက မှန်ကန်လိမ့်မည်။ ယနေ့တွင် ကိုယ်ကျင့်တရား အပြုအမူဆိုင်ရာ ဆိုရိုးစကားများ၌ ပဓာနကျသော သဘာဝနှင့်ပတ်သက်၍ အခြားမည်သည့်ပြဿနာများ ရှိသည်ကို ငါတို့ ဆက်၍ ကြည့်ကြစို့။ ကိုယ်ကျင့်တရား အပြုအမူဆိုင်ရာ ဆိုရိုးစကားများစွာသည် လူတို့၏ အတွေးများကို ဘောင်ခတ်ရုံမကဘဲ ၎င်းတို့၏ စဉ်းစားပုံကိုလည်း အထင်အမြင်မှားစေပြီး တွေဝေထိုင်းမှိုင်းစေသည်။ တစ်ချိန်တည်းတွင် လူတို့၏ အသက်ကို တောင်းဆိုသည့် နောက်ထပ် အစွန်းရောက် ဆိုရိုးစကားအချို့ ရှိသည်။ ဥပမာအနေဖြင့် ငါတို့၏ ပြီးခဲ့သည့်မိတ်သဟာယမှ “မိတ်ဆွေအတွက် အသက်စွန့်မည်” ဆိုသည့် ထိတ်လန့်ချောက်ချားဖွယ် ကောင်းသော ဆိုရိုးစကားသည် လူတို့၏ အတွေးများကို ထိန်းချုပ်ပြီး ဘောင်ခတ်ရုံသာမကဘဲ ကိုယ့်အသက်ကိုယ် ချစ်မြတ်နိုး၍ မရအောင် ပြုလုပ်သည်သာမက စိတ်လိုက်မာန်ပါဖြစ်ပြီး ပေါ့ဆသောပုံစံဖြင့် ထင်ရာမြင်ရာ အကြောင်းပြချက်များအတွက် ၎င်းတို့၏ အသက်ကို စိတ်မြန်လက်မြန် စွန့်လွှတ်နိုင်ခြေရှိရန် လုပ်ဆောင်ခြင်းအားဖြင့်လည်း ၎င်းတို့၏ အသက်ကိုလည်း တောင်းဆိုသည်။ ဤသည်မှာ လူတို့၏ အသက်ကို တောင်းဆိုခြင်းမဟုတ်လော။ (ဟုတ်ပါသည်။) ဘဝဆိုသည်မှာ မည်သည့်အရာဖြစ်ကြောင်းကို လူတို့ နားမလည်မီတွင်ပင်၊ ဘဝတွင် လမ်းမှန်ကို ရှာမတွေ့မီတွင်ပင် ၎င်းတို့သည် အနည်းငယ်မျှဖြစ်သော ကြင်နာမှုအတွက် အပြန်အလှန်အနေဖြင့် မိတ်ဆွေဆိုသောသူတစ်ယောက်အတွက် ဘဝကို ထင်ရာမြင်ရာ စွန့်လွှတ်ပြီး ၎င်းတို့ကိုယ်တိုင်၏ အသက်ကို အလွန်ယုတ်ညံ့ပြီး တန်ဖိုးမရှိဟု မှတ်ယူသည်။ ဤသည်မှာ ရိုးရာယဉ်ကျေးမှုက လူတို့ကို သွန်သင်သော စဉ်းစားပုံမျိုး၏ အကျိုးဆက်ဖြစ်သည်။ ကိုယ်ကျင့်တရား အပြုအမူဆိုင်ရာ ဆိုရိုးစကားများက လူတို့၏ အတွေးများအား ဘောင်ခတ်နိုင်ပုံကိုကြည့်လျှင် ထိုဆိုရိုးစကားများနှင့်ပတ်သက်ပြီး အပြုသဘောဆောင်သောအရာ တစ်ခုပင်မရှိပေ။ ပြီးလျှင် ထိုဆိုရိုးစကားများက လူတို့၏ အသက်ကို ထင်ရာမြင်ရာ တောင်းဆိုပုံကို ကြည့်လျှင် လူတို့အပေါ်၌ သေချာပေါက် အပြုသဘောဆောင်သော သက်ရောက်မှု၊ သို့မဟုတ် အကျိုးအမြတ် မရှိပေ။ ထို့အပြင် လူတို့သည် ဤအယူအဆများအားဖြင့် လှည့်စားခံရပြီး တွေဝေထိုင်းမှိုင်းကြသည်။ ၎င်းတို့၏ ကိုယ်ပိုင်ဘဝင်မြင့်မှုနှင့် မာန်မာနအတွက်လည်းကောင်း၊ လူအများ၏ ထင်မြင်ချက်အားဖြင့် ရှုတ်ချခြင်းမခံရစေရန်အတွက်လည်းကောင်း ၎င်းတို့သည် ကိုယ်ကျင့်တရား အပြုအမူဆိုင်ရာ သတ်မှတ်ချက်များနှင့်အညီ မဖြစ်မနေ ပြုမူဆောင်ရွက်ရသည်။ လူတို့သည် ဤကိုယ်ကျင့်တရား အပြုအမူဆိုင်ရာ ဆိုရိုးစကားများနှင့် အယူအဆအမျိုးမျိုးတို့၏ အပြည့်အဝ ချည်နှောင်ခြင်း၊ ကန့်သတ်ခြင်းနှင့် ချုပ်နှောင်ခြင်းကို ခံရပြီးဖြစ်ကာ အခြားရွေးချယ်စရာမရှိတော့ပေ။ လူသားမျိုးနွယ်သည် ကိုယ်ကျင့်တရား အပြုအမူဆိုင်ရာ ဆိုရိုးစကားများ၏ အချုပ်အနှောင်အောက်တွင် အသက်ရှင်လိုစိတ်ရှိပြီး ပို၍ လေးစားဖွယ်ဖြစ်သော ဘဝကို ရှင်သန်ရန်၊ သူတစ်ပါးတို့ရှေ့တွင် အမြင်ကောင်းစေရန်၊ အထင်ကြီးခံရပြီး လူတို့ထံမှ မျက်နှာသာပေးသော မှတ်ချက်များရရန်၊ ထို့အပြင် ကွယ်ရာ၌ မကောင်းပြောခံရသည့် ပစ်မှတ် မဖြစ်စေရန်နှင့် ၎င်းတို့၏ မိသားစုအတွက် ဂုဏ်ရှိစေရန်တို့ဖြစ်သော ရည်ရွယ်ချက်သက်သက်ဖြင့် လွတ်လပ်စွာ ရွေးချယ်ခွင့်မရှိပေ။ လူတို့၏ ဤအယူအဆများနှင့် အမြင်များကို ကြည့်လျှင်၊ ထို့အပြင် ကိုယ်ကျင့်တရား အပြုအမူဆိုင်ရာ ဆိုရိုးစကားများ၏ ထိန်းချုပ်ခြင်းကို ၎င်းတို့ ခံရသော ဤဖြစ်ရပ်များကို ကြည့်လျှင် ဤသို့သော ဆိုရိုးစကားများသည် လူသား အပြုအမူကို အတိုင်းအတာတစ်ခုအထိ ထိန်းချုပ်ပြီး ဘောင်ခတ်သော်လည်း ဤဆိုရိုးစကားများက စာတန်က လူတို့ကို ဖျက်ဆီးသည်ဆိုသည့် အချက်နှင့် လူတို့၌ ဖောက်ပြန်ပျက်စီးသော စိတ်သဘောထားများနှင့် ဆိုးယုတ်သော သဘာဝများရှိသည့်အချက်ကို ကြီးမားသော အတိုင်းအတာတစ်ခုအထိ ဖုံးကွယ်ထားသည်။ လူတို့အနေဖြင့် အပြင်ပန်းတွင် လေးစားထိုက်သော၊ ယဉ်ကျေးမှုရှိသော၊ ရည်မွန်သော၊ ထင်ရှားကျော်ကြားသော၊ ဂုဏ်ရှိသော ဘဝများကို ရှင်သန်ကြဖို့အလို့ငှာ ထိုဆိုရိုးစကားများသည် လူတို့ကို ဖုံးကွယ်ရန်အတွက် အပြင်ပန်းအပြုအမူကို အသုံးပြုလေသည်။ ထို့ကြောင့် ၎င်းတို့သည် ဂုဏ်ရှိသည်ဖြစ်စေ၊ နိမ့်ကျသည်ဖြစ်စေ၊ ကောင်းသည်ဖြစ်စေ၊ ဆိုးသည်ဖြစ်စေ ၎င်းတို့သည် မည်သို့သောသူမျိုး ဖြစ်သည်ကို အခြားလူများက ၎င်းတို့၏ အပြင်ပန်းအပြုအမူအားဖြင့်သာ ဆုံးဖြတ်နိုင်သည်။ ဤသို့သော အခြေအနေမျိုးတွင် လူတိုင်းသည် လူတစ်ယောက်က ကောင်းသည်ကိုဖြစ်စေ၊ ဆိုးသည်ကိုဖြစ်စေ ကိုယ်ကျင့်တရား အပြုအမူဆိုင်ရာ သတ်မှတ်ချက် အမျိုးမျိုးကို အခြေခံပြီး တိုင်းတာကာ အကဲဖြတ်သည်။ သို့တိုင်အောင် လူတို့၏ အပေါ်ယံဆန်သော ကိုယ်ကျင့်တရား အပြုအမူမှတစ်ဆင့် ၎င်းတို့၏ ဖောက်ပြန်ပျက်စီးသော အနှစ်သာရအထိ မည်သူကမျှ ထိုးထွင်းမမြင်နိုင်သကဲ့သို့ ကိုယ်ကျင့်တရား အပြုအမူမျက်နှာဖုံး၏ နောက်ကွယ်တွင် ဖုံးနေသည့် အမျိုးမျိုးသော မသိမသာ အန္တရာယ်ရှိခြင်းနှင့် ရက်စက်ကြမ်းတမ်းခြင်း အားလုံးကိုလည်း ရှင်းလင်းစွာ မမြင်နိုင်ပေ။ ဤသို့ဖြင့် လူတို့သည် ၎င်းတို့၏ ဖောက်ပြန်ပျက်စီးသော အနှစ်သာရကို ကြီးမားသော အတိုင်းအတာအထိ ဖုံးကွယ်ရန် ဝတ်ရုံတစ်ခုအဖြစ် ကိုယ်ကျင့်တရား အပြုအမူကို အသုံးပြုကြသည်။ ဥပမာအနေဖြင့် အမျိုးသမီးတစ်ယောက်သည် အပြင်ပန်းတွင် အကျင့်သီလကောင်းသည်။ ကြင်နာ၍ နူးညံ့သိမ်မွေ့ကာ ကိုယ်ကျင့်တရား ရှိသည်။ သူမအနီးတွင် ရှိသောလူများ၏ ချီးမွမ်းခြင်းနှင့် လေးစားခြင်းကို ခံရသည်။ သူမသည် သင့်တင့်ကောင်းမွန်စွာ ပြုမူသည်။ ယဉ်ကျေးသည်။ အထူးသဖြင့် သူတစ်ပါးတို့နှင့် ဆက်ဆံရာတွင် သည်းခံသည်။ အာဃာတမထားပေ။ မိဘများအပေါ် သားသမီးဝတ်ကျေသည်။ သူမ၏ ခင်ပွန်းကို အလုပ်အကျွေးပြုပြီး သူမ၏ သားသမီးများကို ပြုစုပျိုးထောင်သည်။ ဆင်းရဲဒုက္ခများကို ခံနိုင်သည်။ ပြီးလျှင် အခြားအမျိုးသမီးများအတွက် စံပြအဖြစ် သတ်မှတ်ခြင်းခံရသည်။ သူမ၏ အပြင်ပန်း အသွင်အပြင်မှနေ၍ မည်သည့်ပြဿနာမှ ရှာမတွေ့နိုင်ပေ။ သို့သော် သူမ၏ စိတ်အတွင်းထဲတွင် မည်သည့်အရာကို စဉ်းစားသည်၊ သို့မဟုတ် မည်သို့စဉ်းစားနေသည်ကို မည်သူမျှ မသိပေ။ သူမ၏ ဆန္ဒများနှင့် ရည်မှန်းချက်များက မည်သည့်အရာဖြစ်သည်ကို လုံးဝ မပြောသကဲ့သို့ ပြောရဲခြင်းလည်းမရှိပေ။ အဘယ်ကြောင့် မပြောရဲသနည်း။ အဘယ်ကြောင့်ဆိုသော သူမသည် အကျင့်သီလကောင်းသော၊ ကြင်နာသော၊ နူးညံ့သိမ်မွေ့သော၊ ကိုယ်ကျင့်တရားရှိသော အမျိုးသမီးတစ်ယောက်အဖြစ် ကျင့်ကြံနေထိုင်လိုသောကြောင့် ဖြစ်သည်။ သူမသည် အမှန်တကယ် ဖွင့်ဟပြီး သူမ၏ စိတ်နှလုံးနှင့် သူမ၏ အကျည်းတန်မှုကို ဖော်ထုတ်လျှင် သူမသည် အကျင့်သီလကောင်းသော၊ ကြင်နာသော၊ နူးညံ့သိမ်မွေ့သော၊ ကိုယ်ကျင့်တရားရှိသော အမျိုးသမီးတစ်ယောက် ဖြစ်နိုင်မည် မဟုတ်ပေ။ ပြီးလျှင် သူတစ်ပါးတို့က ဝေဖန်ခြင်းနှင့် အထင်သေးခြင်းကိုပင် ခံရလိမ့်မည်။ ထို့ကြောင့် သူမသည် မိမိကိုယ်ကို ဖုံးကွယ်ပြီး အပေါ်ယံဟန်ပြခြင်းသာ လုပ်ဆောင်နိုင်သည်။ အကျင့်သီလကောင်းခြင်း၊ ကြင်နာခြင်း၊ နူးညံ့သိမ်မွေ့ခြင်းနှင့် ကိုယ်ကျင့်တရားရှိခြင်းတို့ဖြစ်သည့် ဤအပြင်ပန်းအပြုအမူ၏ ဖုံးကွယ်မှုအောက်တွင် ရှိခြင်းဖြင့် လူတို့သည် သူမ၏ ကောင်းမှုများကိုသာ မြင်ပြီး ချီးမွမ်းကြသည့် သဘောဖြစ်သည်။ ဤသို့ဖြင့် သူမ၏ ရည်ရွယ်ချက် ဖြစ်မြောက်လေသည်။ သို့သော် သူမသည် မိမိကိုယ်ကို မည်မျှအယောင်ဆောင်ပြီး သူတစ်ပါးတို့အား လှည့်စားပါစေ သူမသည် လူတို့က သူမအား ထင်မြင်သည့်အတိုင်း အမှန်တကယ် ကောင်းမွန်သလော။ လုံးဝ မဟုတ်ပေ။ သူမသည် အမှန်တကယ်ပင် ဖောက်ပြန်ပျက်စီးသည့် စိတ်သဘောထားရှိသလော။ ဖောက်ပြန်ပျက်စီးသည့် အနှစ်သာရရှိသလော။ သူမသည် လှည့်စားတတ်သလော။ မာနထောင်လွှားသလော။ စိတ်နှလုံးခိုင်မာသလော။ ကောက်ကျစ်ဆိုးယုတ်သလော။ (ဟုတ်ပါသည်။) သူမသည် အသေအချာပင် ဤသို့ဖြစ်သည်။ သို့သော် ဤအရာအားလုံးကို ဖုံးကွယ်ထားသည်။ ဤသည်မှာ အမှန်တရား ဖြစ်သည်။ တရုတ်သမိုင်းဝင် ပုဂ္ဂိုလ်အချို့သည် ရှေးသူတော်စင်များနှင့် ပညာရှိများအဖြစ် ကြည်ညိုခြင်းခံရသည်။ ဤသို့ အခိုင်အမာ မှတ်ယူခြင်းအတွက် အခြေပြုချက်မှာ အဘယ်နည်း။ ၎င်းတို့သည် နည်းပါးသော၊ အထောက်အထားမခိုင်လုံသော မှတ်တမ်းများနှင့် ဒဏ္ဍာရီများကိုသာ အခြေခံပြီး သူတော်စင်များနှင့် ပညာရှိများအဖြစ် ချီးမွမ်းခြင်းခံရသည်။ အမှန်မှာ ၎င်းတို့၏ ဖုံးကွယ်နေသော လုပ်ရပ်များနှင့် ပြုမူဆောင်ရွက်မှုတို့သည် အတိအကျ မည်သို့ရှိသည်ကို မည်သူမျှ မသိပေ။ သင်တို့သည် ယခုတွင် ဤပြဿနာများကို နှံ့နှံ့စပ်စပ် နားလည်ကြသလော။ သင်တို့ထဲမှ အချို့သည် အတော်အတန် နှံ့နှံ့စပ်စပ် နားလည်မှုရှိသင့်သည်။ အဘယ်ကြောင့်ဆိုသော် သင်တို့သည် တရားဒေသနာများစွာကို နားထောင်ပြီးခဲ့ကြပြီး လူသား၏ ဖောက်ပြန်ပျက်စီးမှု၏ အနှစ်သာရနှင့် သမ္မာတရားကို လုံးဝ ရှင်းလင်းစွာ မြင်တွေ့ပြီးဖြစ်သောကြောင့် ဖြစ်သည်။ လူတို့သည် သမ္မာတရားအချို့ကို သဘောပေါက်နားလည်သရွေ့ ၎င်းတို့သည် လူ၊ အမှုကိစ္စနှင့် အကြောင်းအရာအချို့ကို နှံ့နှံ့စပ်စပ် နားလည်မှုရှိနိုင်ကြသည်။ သူမ၏ အပြင်ပန်း အပြုအမူနှင့် ကိုယ်ကျင့်တရား အပြုအမူက မည်မျှ စံထားထိုက်ပါစေ၊ သူမကိုယ်သူမ မည်မျှအယောင်ဆောင်ပြီး အပေါ်ယံဟန်ပြပါစေ အကျင့်သီလကောင်းသော၊ ကြင်နာသော၊ နူးညံ့သိမ်မွေ့သော၊ ကိုယ်ကျင့်တရား ရှိသော အမျိုးသမီးတစ်ယောက်သည် သူမ၏ မာနထောင်လွှားသော စိတ်သဘောထားကို ဖွင့်ပြမည်လော။ (ဖွင့်ပြလိမ့်မည်။) လုံးဝ ဖွင့်ပြလိမ့်မည်။ ဤသို့ဆိုလျှင် သူမသည် စိတ်နှလုံးခိုင်မာသော စိတ်သဘောထားရှိသလော။ (ရှိပါသည်။) သူမသည် မှန်ကန်သည်ဟု ထင်မြင်ပြီး အကျင့်သီလကောင်းသည်၊ ကြင်နာသည်၊ နူးညံ့သိမ်မွေ့သည်၊ ကိုယ်ကျင့်တရားရှိသည်၊ လူကောင်းတစ်ယောက် ဖြစ်သည်ဟု သူမ ခံစားရသည်။ ဤသည်မှာ သူမသည် အလွန်ပင် မိမိကိုယ်ကို မှန်သည်ဟု ယူမှတ်ပြီး အလွန် စိတ်နှလုံးခိုင်မာခြင်းလည်း ရှိသည်ကို သက်သေပြသည်။ အမှန်တွင် သူမသည် စိတ်အတွင်းတွင် သူမ၏ သရုပ်မှန်နှင့် မည်သည့်အားနည်းချက်များရှိသည်ကို သူမ သိမြင်သည်။ သို့သော် သူမကိုယ်တိုင်၏ အကျင့်သီလကောင်းများကို ကျယ်လောင်စွာ ပြောဆိုနိုင်ဆဲဖြစ်သည်။ ဤသည်မှာ စိတ်နှလုံးခိုင်မာခြင်း မဟုတ်လော။ မာနထောင်လွှားခြင်း မဟုတ်လော။ ထို့အပြင် သူမက အကျင့်သီလကောင်းသည်၊ ကြင်နာသည်၊ နူးညံ့သိမ်မွေ့သည်၊ ကိုယ်ကျင့်တရား ရှိသောသူဖြစ်သည်ဟု သူမကိုယ်သူမ ကြေညာခြင်းသည် ကောင်းသောဂုဏ်သတင်းကို ကျန်ရစ်စေပြီး သူမ၏ မိသားစုအတွက် ဂုဏ်ဆောင်ပေးရန်အတွက်သက်သက်သာ ဖြစ်သည်။ ဤသို့သော အတွေးများနှင့် လိုက်စားမှုများက ယုတ္တိမရှိသကဲ့သို့ ကောက်ကျစ်ဆိုးယုတ်သည် မဟုတ်လော။ သူမသည် လူတို့၏ ချီးမွမ်းခြင်းကို ခံရပြီး နာမည်ကောင်းတစ်ခုရရှိသည်။ သို့သော် သူမသည် စိတ်အတွင်းတွင် သူမ၏ ရည်ရွယ်ချက်များ၊ အတွေးများနှင့် သူမပြုလုပ်ခဲ့သော ရှက်ဖွယ်သောအရာများကို အစဉ်မပြတ် ဖုံးကွယ်ထားပြီး ဤအရာများအကြောင်းကို မည်သူ့ကိုမျှ လုံးဝ မပြောပေ။ လူတို့က သူမအား ထိုးထွင်းမြင်သည်နှင့် သူမအား မှတ်ချက်များ ပေးမည်ကိုလည်းကောင်း၊ ဝေဖန်အပြစ်တင်မည်ကိုလည်းကောင်း၊ ငြင်းပယ်မည်ကိုလည်းကောင်း သူမ ကြောက်ရွံ့သည်။ ဤသည်မှာ မည်သည့် စိတ်သဘောထားဖြစ်သနည်း။ လှည့်စားခြင်းမဟုတ်သလော။ (ဟုတ်သည်။) ထို့ကြောင့် သူမ၏ အပြင်ပန်းအပြုအမူက မည်မျှ သင့်လျော်ပြီး လေးစားဖွယ်ဖြစ်ပါစေ၊ သို့မဟုတ် သူမ၏ ကိုယ်ကျင့်တရား အပြုအမူက မည်မျှ ဂုဏ်ရှိပါစေ သူမ၏ ဖောက်ပြန်ပျက်စီးသော စိတ်သဘောထားက အမှန်ပင် တည်ရှိသည်။ ဘုရားနှုတ်ကပတ်တော်များကို မည်သည့်အခါမျှ မကြားဖူးဘဲ သမ္မာတရားကို နားမလည်သော ဘာသာတရားမရှိသူများက ဤအရာကို သတိမမူမိခြင်း၊ သို့မဟုတ် မသိမြင်ခြင်းသာဖြစ်သည်။ သူမသည် ဘာသာတရားမရှိသူများက ကို လှည့်စားကောင်း လှည့်စားနိုင်မည်။ သို့သော် ဘုရားသခင်ကို ယုံကြည်ပြီး သမ္မာတရားအား နားလည်သောသူများကို မလှည့်စားနိုင်ပေ။ ဤသို့ မဟုတ်လော။ (ဟုတ်ပါသည်။) ဤသည်မှာ အဘယ်ကြောင့်ဆိုသော် သူမသည် စာတန်၏ ဖျက်ဆီးခြင်းကို ခံရပြီး ဖောက်ပြန်ပျက်စီးသော စိတ်သဘောထားနှင့် ဖောက်ပြန်ပျက်စီးသော အနှစ်သာရ ရှိသောကြောင့်ဖြစ်သည်။ ဤသည်မှာ အမှန်တရားဖြစ်သည်။ သူမ၏ ကိုယ်ကျင့်တရား အပြုအမူက မည်မျှ စံထားထိုက်ပါစေ၊ သို့မဟုတ် သူမရရှိသည့် စံနှုန်းက မည်မျှမြင့်မားပါစေ သူမတွင် ဖောက်ပြန်ပျက်စီးသော စိတ်သဘောထား ရှိသည်ဆိုသည့်အချက်က ငြင်းဆန်၍မရသကဲ့သို့ ပြောင်းလဲ၍ မရနိုင်ပေ။ လူတို့သည် သမ္မာတရားကို နားလည်သည်နှင့် သူမအား အရှိအတိုင်း ပိုင်းခြားသိမြင်နိုင်လိမ့်မည်။ သို့ရာတွင် စာတန်သည် လူသားများကို အထင်အမြင်မှားစေရန်အတွက် ဤကိုယ်ကျင့်တရား အပြုအမူဆိုင်ရာ ဆိုရိုးစကားများကို အသုံးချသည်။ ၎င်းတို့၏ အတွေးများကိုလည်း တွေဝေထိုင်းမှိုင်းစေပြီး ဘောင်ခတ်ကာ ၎င်းတို့သည် ဤ ကိုယ်ကျင့်တရား အပြုအမူဆိုင်ရာ သတ်မှတ်ချက်များနှင့် စံနှုန်းများနှင့် ကိုက်ညီလျှင် လူကောင်းများဖြစ်ပြီး လမ်းမှန်ကို လျှောက်နေသည်ဟု မှားယွင်းစွာ ထင်မြင်စေသည်မှာလည်း ပြောစရာမလိုပေ။ အမှန်မှာ ဆန့်ကျင်ဘက်ပင်ဖြစ်သည်။ လူအချို့က ကိုယ်ကျင့်တရား အပြုအမူဆိုင်ရာ ဆိုရိုးစကားများနှင့်ညီသော အပြုအမူကောင်းအချို့ကို ပြသလျှင်ပင် ၎င်းတို့သည် ဘဝတွင် လမ်းမှန်ပေါ်သို့ စတင် မလျှောက်လှမ်းသေးပေ။ ထိုအစား ၎င်းတို့သည် လမ်းမှားပေါ်တွင် စတင်လျှောက်လှမ်းပြီး အပြစ်ထဲတွင် အသက်ရှင်ကြသည်။ ၎င်းတို့သည် ကြောင်သူတော်ဆန်သော လမ်းကြောင်းပေါ်တွင် စတင် လျှောက်လှမ်းကြပြီး စာတန်၏ ပိုက်ကွန်ထဲသို့ သက်ဆင်းကြသည်။ ဤသည်မှာ အဘယ်ကြောင့်ဆိုသော် လူသားများ၏ ဖောက်ပြန်ပျက်စီးသော စိတ်သဘောထားများနှင့် ဖောက်ပြန်ပျက်စီးသော အနှစ်သာရသည် ၎င်းတို့၌ ကောင်းသော ကိုယ်ကျင့်တရား အပြုအမူအချို့ ရှိရုံဖြင့် အနည်းငယ်မျှပင် ပြောင်းလဲမည် မဟုတ်သောကြောင့်ဖြစ်သည်။ အပြင်ပန်း ကိုယ်ကျင့်တရား အပြုအမူသည် အလှဆင်ထားခြင်း သက်သက်သာ ဖြစ်သည်။ ဟန်ပြသာ ဖြစ်သည်။ ပြီးလျှင် ၎င်းတို့၏ သဘာဝအမှန်နှင့် စိတ်သဘောထားအမှန်ကို ထုတ်ဖော်ဦးမည်ဖြစ်သည်။ စာတန်သည် လူတို့အား ၎င်းတို့၏ အပြုအမူနှင့် အပြင်ပန်း အသွင်အပြင်မှတစ်ဆင့် ကန့်သတ်ပြီး ထိန်းချုပ်ရန် ရည်မှန်းထားကာ အပြုအမူကောင်းများကို အသုံးပြုခြင်းအားဖြင့် လူတို့အား မိမိကိုယ်ကို အယောင်ဆောင်စေပြီး အပေါ်ယံဟန်ပြဖြစ်စေသည်။ တစ်ချိန်တည်းတွင်ပင် စာတန်က လူသားမျိုးနွယ်ကို ဖျက်ဆီးခဲ့သည်ဆိုသည့် အချက်ကို ဖုံးကွယ်ရန်အတွက် လူတို့၏ အပြုအမူကောင်းကို အသုံးပြုသည်။ လူတို့၌ ဖောက်ပြန်ပျက်စီးသော စိတ်သဘောထားများ ရှိသည်ဆိုသည့်အချက်ကို ဖုံးကွယ်ရန်လည်းဖြစ်သည်မှာ ပြောစရာမလိုပေ။ တစ်ဖက်တွင် စာတန်၏ ရည်ရွယ်ချက်သည် လူတို့အား ကောင်းမှုများကို ပို၍လုပ်ဆောင်စေပြီး မကောင်းမှုများကို လျှော့၍ လုပ်ဆောင်စေရန်အတွက်၊ အုပ်ချုပ်သူလူတန်းစားအား ဆန့်ကျင်သည့်အရာများကို သေချာပေါက် မလုပ်ဆောင်ရန်အတွက် ဤ ကိုယ်ကျင့်တရား အပြုအမူဆိုင်ရာ ဆိုရိုးစကားများ၏ ထိန်းချုပ်မှုကို လူတို့ ခံရစေဖို့ဖြစ်သည်။ ယင်းသည် လူသားမျိုးနွယ်အပေါ် အုပ်ချုပ်သူလူတန်းစား၏ ကြီးစိုးမှုနှင့် ထိန်းချုပ်မှုကို ဆက်လက်၍ အကျိုးဖြစ်စေသည်။ အခြားတစ်ဖက်တွင် လူသားများသည် ၎င်းတို့၏ ကျင့်ကြံနေထိုင်မှုနှင့် ပြုမူဆောင်ရွက်မှုများအတွက် သဘောတရားဆိုင်ရာ အခြေပြုချက်အဖြစ် ဤ ကိုယ်ကျင့်တရား အပြုအမူဆိုင်ရာ ဆိုရိုးစကားများကို လက်ခံပြီးနောက်တွင် ၎င်းတို့သည် သမ္မာတရားနှင့် အပြုသဘောဆောင်သောအရာများကို ကင်းအောင်နေပြီး အတိုက်အခံပြုလုပ်တတ်ကြသည်။ ဘုရားသခင်မိန့်ဆိုသော နှုတ်ကပတ်တော်များ၊ ဘုရားသခင်က လူတို့အား သွန်သင်သော အပြုသဘောဆောင်သည့် အရာများ၊ သို့မဟုတ် သမ္မာတရားများနှင့်ပတ်သက်လျှင် ၎င်းတို့အတွက် သိမြင်ရန်နှင့် သဘောပေါက်နားလည်ရန် အခက်အခဲဖြစ်လာသည်၊ သို့မဟုတ် အတိုက်အခံများနှင့် အယူအဆမျိုးစုံ ဖြစ်ပေါ်လာနိုင်သည်မှာ ပြောစရာမလိုပေ။ လူတို့သည် ဤ ကိုယ်ကျင့်တရား အပြုအမူဆိုင်ရာ အယူအဆများကို ပိုင်ဆိုင်လိုက်သည်နှင့် ဘုရားနှုတ်ကပတ်တော်နှင့် သမ္မာတရားကို လက်ခံရန် ၎င်းတို့အတွက် ပိုပြီး ခက်ခဲလာတတ်သည်။ ပြီးလျှင် ဖောက်ပြန်ပျက်စီးသော စိတ်သဘောထားများကို နားလည်ပြီး ပြောင်းလဲရန်လည်း ပို၍ ခက်ခဲလာသည်မှာ ပြောစရာမလိုပေ။ ထို့ကြောင့် အမျိုးမျိုးသော ကိုယ်ကျင့်တရား အပြုအမူဆိုင်ရာ ဆိုရိုးစကားများနှင့် အယူအဆများသည် ဘုရားနှုတ်ကပတ်တော်အား လူတို့ လက်ခံခြင်းနှင့် နားလည်ခြင်းကို ကြီးမားသော အတိုင်းအတာအထိ ပိတ်ဆို့ထားသည်။ ပြီးလျှင် ၎င်းတို့သည် သမ္မာတရားအား လူတို့လက်ခံသော အတိုင်းအတာကိုလည်း ထိခိုက်မှုရှိသည်မှာ ပြောစရာမလိုပေ။ စာတန်သည် လူတို့အား မသင့်လျော်သော၊ အပျက်သဘောဆောင်သော အယူအဆနှင့် အမြင် အမျိုးမျိုး ဖြစ်ပေါ်စေရန်အတွက် လူတို့အား ကိုယ်ကျင့်တရား အပြုအမူဆိုင်ရာ ဆိုရိုးစကားများနှင့်အယူဝါဒသွတ်သွင်းသည့် နည်းလမ်းကို အသုံးပြုသည်။ ဤသို့ဖြင့် ၎င်းတို့သည် ဤအယူအဆများနှင့် အမြင်များကို အခြေခံပြီး လူများနှင့် အမှုအရာများကို ရှုမြင်၍ ကျင့်ကြံပြုမူကာ ပြုမူဆောင်ရွက်ကြသည်။ လူတို့သည် လူများနှင့် အမှုအရာများအပေါ် ၎င်းတို့၏ ရှုမြင်မှုများ၊ ၎င်းတို့၏ ကျင့်ကြံပြုမူခြင်းနှင့် ဆောင်ရွက်မှုများအတွက် သဘောတရားဆိုင်ရာ အခြေပြုချက်နှင့် စံနှုန်းအဖြစ် ဤကိုယ်ကျင့်တရား အပြုအမူဆိုင်ရာ ဆိုရိုးစကားများနောက်ကွယ်ရှိ အယူအဆများကို ခံယူသောအခါတွင် ၎င်းတို့၏ ဖောက်ပြန်ပျက်စီးသော စိတ်သဘောထားများသည် ပြေလျော့ခြင်းနှင့် ပြောင်းလဲခြင်း မရှိနိုင်ရုံသာမက ယင်းနှင့် ပြောင်းပြန်ပင်ဖြစ်ပြီး အတိုင်းအတာတစ်ခုအထိ ပို၍ပင် ပြင်းထန်လာလိမ့်မည်။ ပြီးလျှင် ဘုရားသခင်အပေါ် ၎င်းတို့၏ မနာခံခြင်းနှင့် အာခံခြင်းသည် ပို၍ပင် ဆိုးရွားလာလိမ့်မည်။ ထို့ကြောင့် ဘုရားသခင်က လူတို့ကို ကယ်တင်သောအခါတွင်၊ ဘုရားနှုတ်ကပတ်တော်ကို လူတို့အား ပေးသောအခါတွင် အကြီးဆုံး အတားအဆီးမှာ လူတို့၏ ဖောက်ပြန်ပျက်စီးသော စိတ်သဘောထားများမဟုတ်ဘဲ စာတန်ထံမှလာသော အမျိုးမျိုးသော ဆိုးယုတ်သော အတွေးအခေါ်များ၊ ကိုယ်ကျင့်တရား အပြုအမူဆိုင်ရာ ဆိုရိုးစကားများ၊ အမျိုးမျိုးသော ဆိုးယုတ်သော အယူအဆများနှင့် အမြင်များဖြစ်သည်။ ဤသည်မှာ စာတန်က လူသားမျိုးနွယ်ကို ဖျက်ဆီးခြင်း၏ အကျိုးဆက်ဖြစ်သည်။ ပြီးလျှင် ကိုယ်ကျင့်တရား အပြုအမူဆိုင်ရာ ဆိုရိုးစကားအမျိုးမျိုးက ဖောက်ပြန်ပျက်စီးသော လူသားများအပေါ်တွင် ကျရောက်သော အပျက်သဘောဆောင်သည့် သက်ရောက်မှုလည်း ဖြစ်သည်။ ဤသည်မှာ ကိုယ်ကျင့်တရား အပြုအမူဆိုင်ရာ ဆိုရိုးစကားများကို ဟောကြားခြင်းနှင့် ထောက်ခံအားပေးခြင်းအားဖြင့် စာတန် ရရှိလိုသော တကယ့်ရည်ရွယ်ချက်ဖြစ်သည်။

ဎ။“အကြင်သူသည် ချမ်းသာကြွယ်ဝမှုအားဖြင့် လုံးဝ အကျင့်မပျက်သင့်၊ ဆင်းရဲခြင်းဖြင့် မပြောင်းလဲသင့်၊ အဓမ္မလုပ်ဆောင်မှုဖြင့် အလျှော့မပေးသင့်” ဟူသည်ကို စိစစ်ခြင်း

ငါတို့၏ ယခင်က စုဝေးပွဲတွင် ကိုယ်ကျင့်တရား အပြုအမူဆိုင်ရာ ဆိုရိုးစကားသုံးခုကို အဓိက မိတ်သဟာယဖွဲ့ခဲ့သည်။ အတိအကျဆိုရလျှင် “ညောင်စေ့လောက် ကျေးဇူးပြုခံရရင် ညောင်ပင်ကြီးလောက် ကျေးဇူးပြန်ဆပ်ရမည်”၊ “ကိုယ်ဆန္ဒမရှိသည့်အရာကို အခြားသူများအပေါ် အတင်းအကျပ် မခိုင်းနှင့်”၊ “မိတ်ဆွေအတွက် အသက်စွန့်မည်” ဆိုသည့်အရာများ ဖြစ်သည်။ ယနေ့တွင် “အကြင်သူသည် ချမ်းသာကြွယ်မှုကြောင့် လုံးဝ အကျင့်မပျက်သင့်၊ ဆင်းရဲခြင်းကြောင့် မပြောင်းလဲသင့်၊ အဓမ္မလုပ်ဆောင်မှုကြောင့် အလျှော့မပေးသင့်” ဆိုသည့်အရာအပေါ်တွင် ငါတို့ မိတ်သဟာယဖွဲ့မည်။ ဤ ကိုယ်ကျင့်တရား အပြုအမူဆိုင်ရာ ဆိုရိုးစကားသည်လည်း လူသားမျိုးနွယ်ကြားတွင် ပေါ်ထွက်လာခဲ့ပြီး ဖောက်ပြန်ပျက်စီးသော လူသားများ၏ အယူအဆများနှင့် အမြင်များမှ လာသည်။ ပို၍ အတိအကျဆိုရလျှင် လူသားမျိုးနွယ်အား စာတန်က ဖျက်ဆီးခြင်းနှင့် အထင်အမြင်မှားစေခြင်းမှ စတင်၍ ပေါ်ပေါက်လာသည်မှာ မှန်သည်။ ယင်းသည် ယခင်က ငါတို့ မိတ်သဟာယဖွဲ့ခဲ့သည့် ကိုယ်ကျင့်တရား အပြုအမူဆိုင်ရာ ဆိုရိုးစကားများနှင့် တူညီသော သက်ရောက်မှုနှင့် သဘာဝရှိသော်ငြားလည်း သို့သော် မတူညီသော ချဉ်းကပ်မှုရှိသည်။ ၎င်းတို့သည် အလားတူပင် ရဲတင်းပြီး ဟိတ်ဟန်များသော အဆိုအမိန့်များဖြစ်သည်။ အလွန် စိတ်ထက်သန်ပြီး လှိုက်လှိုက်လှဲလှဲ ဖြစ်သည်။ သူရဲကောင်းဆန်သည်။ လူတို့သည် ဘုရားနှုတ်ကပတ်တော်ကို လုံးဝ မကြားဖူးသကဲ့သို့ သမ္မာတရားကိုလည်း နားမလည်လျှင် ဤအဆိုအမိန့်များသည် အလွန်ပင် စိတ်ကိုနိုးကြွစေပြီး သွေးဆူစေသည်။ ဤစကားများကို ကြားပြီးနောက်တွင် ၎င်းတို့သည် ချက်ချင်းပင် အားရှိလာပြီး လက်သီးဆုပ်ကြလိမ့်မည်။ ၎င်းတို့သည် တည်ငြိမ်စွာ ထိုင်နေနိုင်တော့မည် မဟုတ်ပေ၊ သို့မဟုတ် ၎င်းတို့၏ စိတ်လှုပ်ရှားမှုကို ထိန်းနိုင်မည်မဟုတ်ပေ။ ပြီးလျှင် ဤသည်မှာ တရုတ်ယဉ်ကျေးမှုနှင့် နဂါးများ၏ စိတ်ဓာတ်ဖြစ်သည်ဟု ခံစားရမည်။ သင်တို့သည် ယခုတွင် ဤသို့ ခံစားရဆဲဖြစ်သလော။ (မခံစားရပါ။) ယခုတွင် ဤစကားများကို ကြားသောအခါ မည်သို့ ခံစားရသနည်း။ (ယခုတွင် ဤစကားများသည် ကောင်းမွန်ခြင်း၊ သို့မဟုတ် အပြုသဘောဆောင်ခြင်းမရှိဟု ခံစားရသည်။) ယခင်နှင့် ယှဉ်ကြည့်လျှင် ယခုအခါ အဘယ်ကြောင့်ကွဲပြားစွာ ခံစားရသနည်း။ ဤသည်မှာ လူတို့သည် အသက်ကြီးလာပြီး ဒုက္ခများစွာကို ဖြတ်သန်းပြီးသည်နှင့် ၎င်းတို့၏ ငယ်ရွယ်မှုနှင့် ကြမ်းတမ်းသော အားမာန်ကို ဆုံးရှုံးသွားသောကြောင့် ဖြစ်သလော။ သို့မဟုတ် လူတို့သည် သမ္မာတရားအချို့ကို နားလည်သည်နှင့် ဤ ကိုယ်ကျင့်တရား အပြုအမူဆိုင်ရာ ဆိုရိုးစကားများသည် အလွန်ပင် အနှစ်မဲ့သည်၊ လက်တွေ့မကျပေ၊ အသုံးမဝင်ပေဆိုသည်ကို ပိုင်းခြားသိမြင်နိုင်ခြင်းကြောင့် ဖြစ်သလော။ (အဓိကအားဖြင့် ဤဆိုရိုးစကားများသည် သမ္မာတရားနှင့်မညီဘဲ လက်တွေ့မကျသောကြောင့်ဖြစ်သည်။) အမှန်ပင်ဖြစ်သည်။ ဤ ကိုယ်ကျင့်တရား အပြုအမူဆိုင်ရာ ဆိုရိုးစကားများသည် အလွန်ပင် အနှစ်မဲ့လွန်းပြီး လက်တွေ့မကျပေ။ ဤသို့ဆိုလျှင် “အကြင်သူသည် ချမ်းသာကြွယ်မှုကြောင့် လုံးဝ အကျင့်မပျက်သင့်၊ ဆင်းရဲခြင်းကြောင့် မပြောင်းလဲသင့်၊ အဓမ္မလုပ်ဆောင်မှုကြောင့် အလျှော့မပေးသင့်” ဆိုသည့် ကိုယ်ကျင့်တရား အပြုအမူဆိုင်ရာ ဆိုရိုးစကားနှင့်ပတ်သက်ပြီး ဤဆိုရိုးစကားနှင့် ဤဆိုရိုးစကားအတွင်းတွင် ကွယ်ဝှက်နေသော စာတန်၏ ဉာဏ်များသည့် ကြံစည်မှုများ၏ အဓိပ္ပာယ်မဲ့ခြင်းကို အတိအကျဖော်ထုတ်ရန်အတွက် ယခင်က ငါတို့ မိတ်သဟာယပြုခဲ့သည့် စည်းမျဉ်းများကို ထည့်သွင်းစဉ်းစားလျက် ဤဆိုရိုးစကားသည် မည်သို့မှားယွင်းနေသည်ကို ပိုင်းခြားကာ စိစစ်ကြစို့။ မည်သို့ ပိုင်းခြားစိစစ်ရမည်ကို သင်တို့ သိသလော။ ဤစာကြောင်း၏ အဓိပ္ပာယ်မှာ အတိအကျမည်သို့ရှိသည်ကို ငါ့အားပြောလော့။ (ဤအရာတို့သည် ယောက်ျားပီသသော၊ သန်မာသော ယောက်ျားဖြစ်လာရန်အတွက် မန်စီးယပ်စ်က အဆိုပြုခဲ့သော စံသတ်မှတ်ချက်သုံးခုဖြစ်သည်။ ခေတ်ပေါ် အနက်ဖွင့်ဆိုချက်မှာ ဂုဏ်ကျက်သရေနှင့် ချမ်းသာကြွယ်ဝမှုသည် လူတစ်ယောက်၏ စိတ်ဓာတ်ခိုင်မာမှုကို မနှောင့်ယှက်နိုင်၊ ဆင်းရဲခြင်းနှင့် နိမ့်ကျသော အခြေအနေများသည် လူတစ်ယောက်၏ ခိုင်မာသော စိတ်ဆန္ဒကို မပြောင်းလဲနိုင်၊ အာဏာနှင့် အကြမ်းဖက်ခြင်း၏ ခြိမ်းခြောက်မှုသည် လူတစ်ယောက်ကို နာခံအောင် မပြုလုပ်နိုင်ဟူ၍ဖြစ်သည်။) ယခင်က ငါတို့ပြောခဲ့သည့် “အမျိုးသမီးတစ်ယောက်သည် အကျင့်သီလကောင်းရမည်။ ကြင်နာရမည်။ နူးညံ့သိမ်မွေ့ရမည်။ ကိုယ်ကျင့်တရားရှိရမည်” ဆိုသည့် ကိုယ်ကျင့်တရား အပြုအမူဆိုင်ရာ ဆိုရိုးစကားသည် အမျိုးသမီးများအတွက် ရည်ရွယ်သည်။ သို့သော် ဤတစ်ခုမှာ သိသာစွာပင် အမျိုးသားများအတွက် ရည်ရွယ်သည်။ ဂုဏ်ကျက်သရေရှိပြီး ချမ်းသာသည့် ဘဝဖြစ်စေ၊ ဆင်းရဲသော အခြေအနေများဖြစ်စေ၊ အာဏာနှင့် အကြမ်းဖက်ခြင်းကို ရင်ဆိုင်ရခြင်းဖြစ်စေ ပတ်ဝန်းကျင်မျိုးစုံတွင် အမျိုးသားများအပေါ် သတ်မှတ်ချက်များထားထားသည်။ အမျိုးသားများအပေါ်တွင် စုစုပေါင်း သတ်မှတ်ချက် မည်မျှထားသနည်း။ အမျိုးသားများသည် အာဏာနှင့် အကြမ်းဖက်ခြင်းကို ရင်ဆိုင်ရာတွင် ခိုင်မာသော စိတ်ဆန္ဒ၊ ဖြားယောင်းသွေးဆောင်၍ မရနိုင်သော စိတ်ဓာတ်ခိုင်မာမှုရှိရန်၊ အရှုံးမပေးရန် လိုအပ်သည်။ ဤအဆိုပြုထားသော သတ်မှတ်ချက်များသည် သာမန်လူ့သဘာဝနှင့် သက်ဆိုင်ခြင်းရှိမရှိ၊ လူတို့ အသက်ရှင်သည့် လက်တွေ့ဘဝ ပတ်ဝန်းကျင်များနှင့် သက်ဆိုင်ခြင်းရှိမရှိကို စဉ်းစားလော့။ တစ်နည်းအားဖြင့် အမျိုးသားများအပေါ် ချမှတ်ထားသော ဤသတ်မှတ်ချက်များသည် အနှစ်မဲ့ပြီး လက်တွေ့မကျခြင်း ရှိမရှိ စဉ်းစားလော့။ အမျိုးသမီးများ၏ ကိုယ်ကျင့်တရား အပြုအမူအတွက် ရိုးရာယဉ်ကျေးမှု၏ သတ်မှတ်ချက်များမှာ အမျိုးသမီးတစ်ယောက်သည် အကျင့်သီလကောင်းရမည်။ ကြင်နာရမည်။ နူးညံ့သိမ်မွေ့ရမည်။ ကိုယ်ကျင့်တရားရှိရမည်ဟူ၍ ဖြစ်သည်။ “အကျင့်သီလကောင်းရမည်” ဆိုသည်မှာ အမျိုးသမီးနှင့်ဆိုင်သော အကျင့်သီလများအား ပိုင်ဆိုင်ရမည်ဟု ဆိုလိုသည်။ “ကြင်နာရမည်” ဆိုသည်မှာ ကြင်နာသောစိတ်ရှိခြင်းကို ဆိုလိုသည်။ “နူးညံ့သိမ်မွေ့ရမည်” ဆိုသည်မှာ နူးညံ့သိမ်မွေ့သော အမျိုးသမီးဖြစ်ခြင်းကို ဆိုလိုသည်။ ပြီးလျှင် “ကိုယ်ကျင့်တရားရှိရမည်” ဆိုသည်မှာ ကိုယ်ကျင့်တရား ရှိသောသူဖြစ်ခြင်း၊ ကိုယ်ကျင့်တရား အပြုအမူကောင်းရှိခြင်းကို ဆိုလိုသည်။ ဤသတ်မှတ်ချက်တစ်ခုချင်းစီသည် အလွန်ပင် အတန်အသင့်ဖြစ်သည်။ အမျိုးသားများသည် အကျင့်သီလကောင်းကာ ကြင်နာ၍ နူးညံ့သိမ်မွေ့ရန် သို့မဟုတ် ကိုယ်ကျင့်တရားကောင်းရန် မလိုအပ်ပေ။ အမျိုးသမီးများမှာမူ ခိုင်မာသော စိတ်ဆန္ဒနှင့် ဖြားယောင်းသွေးဆောင်၍ မရနိုင်သော စိတ်ဓာတ်ခိုင်မှုတို့ကိုမူ ရှိရန်မလိုအပ်ဘဲ အာဏာနှင့် အကြမ်းဖက်ခြင်းနှင့် ရင်ဆိုင်ရသည့်အခါတိုင်းတွင် အရှုံးပေးနိုင်သည်။ ဆိုလိုသည်မှာ “အကြင်သူသည် ချမ်းသာကြွယ်မှုကြောင့် လုံးဝ အကျင့်မပျက်သင့်၊ ဆင်းရဲခြင်းကြောင့် မပြောင်းလဲသင့်၊ အဓမ္မလုပ်ဆောင်မှုကြောင့် အလျှော့မပေးသင့်” ဆိုသည့် ဤကိုယ်ကျင့်တရား အပြုအမူ သတ်မှတ်ချက်သည် အမျိုးသမီးများအား လုံလောက်သော ထွက်ပေါက်ပေးထားသည်မှာ အမျိုးသမီးများအပေါ် အထူးပင် သည်းခံပြီး ထောက်ထားသည်အထိ ဖြစ်သည်။ ဤသည်းခံပြီး ထောက်ထားခြင်း၏ အဓိပ္ပာယ်မှာ အဘယ်နည်း။ အခြားနည်းဖြင့် နားလည်၍ ရနိုင်သလော။ (ယင်းသည် ခွဲခြားဆက်ဆံသည့် ပုံစံတစ်မျိုးဖြစ်သည်။) ငါလည်း ဤသို့ထင်မြင်သည်။ အမှန်မှာ ဤအရာသည် အမျိုးသမီးများကို ခွဲခြားဆက်ဆံခြင်းဖြစ်သည်။ အမျိုးသမီးများသည် ခိုင်မာသော စိတ်ဆန္ဒမရှိ၊ သူရဲဘောကြောင်သည်၊ အလွန်အမင်း ရှိုးတိုးရှန့်တန့်ဖြစ်သည်ဟုလည်းကောင်း၊ အမျိုးသမီးများအား ကလေးမွေးရန်၊ မိမိ၏ ခင်ပွန်းကို အလုပ်အကျွေးပြုပြီး မိမိ၏ သားသမီးများကို ပြုစုပျိုးထောင်ရန်၊ အိမ်အလုပ်ကို တာဝန်ယူရန်၊ သူတစ်ပါးတို့နှင့် စကားမများရန်၊ အတင်းအဖျင်းမပြောရန် မျှော်လင့်ခြင်းသည် လုံလောက်သည်ဟုလည်းကောင်း ယုံကြည်မှုဖြစ်သည်။ အမျိုးသမီးများအား အသက်မွေးအလုပ်တစ်ခုကို အောင်မြင်အောင် လုပ်ကိုင်ပြီး ခိုင်မာသော စိတ်ဆန္ဒရှိဖို့ တောင်းဆိုရန် ဖြစ်နိုင်မည်မဟုတ်ပေ။ ၎င်းတို့သည် ဤသို့ မစွမ်းဆောင်နိုင်ပေ။ ထို့ကြောင့် အခြားအမြင်ရှုထောင့်မှကြည့်လျှင် အမျိုးသမီးများအတွက် ဤသတ်မှတ်ချက်များသည် လုံးဝပင် ခွဲခြားဆက်ဆံခြင်းနှင့် နှိမ်ချခြင်းဖြစ်သည်။ “အကြင်သူသည် ချမ်းသာကြွယ်မှုကြောင့် လုံးဝ အကျင့်မပျက်သင့်၊ ဆင်းရဲခြင်းကြောင့် မပြောင်းလဲသင့်၊ အဓမ္မလုပ်ဆောင်မှုကြောင့် အလျှော့မပေးသင့်” ဟူသည့် ဤ ကိုယ်ကျင့်တရား အပြုအမူဆိုင်ရာ ဆိုရိုးစကားသည် အမျိုးသားများအတွက် ရည်ရွယ်သည်။ အမျိုးသားများအား ခိုင်မာသော စိတ်ဆန္ဒနှင့် တားဆီး၍ မရနိုင်သော စိတ်ဓာတ်ခိုင်မာမှုအပြင် အာဏာနှင့် အကြမ်းဖက်မှုကို အရှုံးမပေးသော ယောက်ျားပီသသည့်၊ သန်မာသည့် စိတ်ဓာတ်တို့ ရှိရန် သတ်မှတ်သည်။ ဤသတ်မှတ်ချက်က မှန်ကန်သလော။ ကျိုးကြောင်းသင့်လျော်မှုရှိသလော။ အမျိုးသားများအပေါ် ဤသတ်မှတ်ချက်များက ဤကိုယ်ကျင့်တရား အပြုအမူဆိုင်ရာ ဆိုရိုးစကားကို အဆိုပြုခဲ့သောသူသည် အမျိုးသားများကို အထင်ကြီးသည်ဆိုသည်ကို ပြသည်။ အဘယ်ကြောင့်ဆိုသော် အမျိုးသားများအပေါ် သူ၏ သတ်မှတ်ချက်များသည် အမျိုးသမီးများအပေါ် သတ်မှတ်ချက်များထက် ပို၍ မြင့်နေသောကြောင့်ဖြစ်သည်။ ဤအရာသည် အမျိုးသမီးနှင့် အမျိုးသားတို့၏ လိင်၏ အနှစ်သာရနှစ်ခုလုံးနှင့်၊ ၎င်းတို့၏ လူမှုအဆင့်အတန်းနှင့် အမျိုးသားဗီဇတွင် အမျိုးသားများသည် အမျိုးသမီးများ၏ အထက်တွင်ရှိသင့်သည်ဟု ဆိုလိုသည်ဟူ၍ နားလည်နိုင်သည်။ ဤ ကိုယ်ကျင့်တရား အပြုအမူဆိုင်ရာ ဆိုရိုးစကားကို ဤအမြင်ရှုထောင့်မှ ဖော်ထုတ်ထားခြင်းဖြစ်သလော။ (ဟုတ်ပါသည်။) သိသာထင်ရှားစွာပင် ဤသည်မှာ အမျိုးသားနှင့် အမျိုးသမီးက တန်းတူညီမျှမှုမရှိသော လူ့အဖွဲ့အစည်း၏ အကျိုးရလဒ်ဖြစ်သည်။ ဤလူ့အဖွဲ့အစည်းတွင် အမျိုးသားများသည် အမျိုးသမီးများကို ဆက်လက်၍ ခွဲခြားဆက်ဆံပြီး နှိမ်ချသည်။ အမျိုးသမီးများ၏ ဘဝ၏ ပိုင်နက်ကို ကျဉ်းမြောင်းစေသည်။ အမျိုးသမီးများ၏ ဖြစ်တည်မှု တန်ဖိုးကို လျစ်လျူရှုသည်။ အမျိုးသားများ၏ ကိုယ်ပိုင်တန်ဖိုးကို အစဉ်မပြတ် ချဲ့ကားပြောဆိုသည်။ အမျိုးသားများ၏ ကိုယ်ပိုင် လူမှုအဆင့်အတန်းကို မြှင့်တင်သည်။ ပြီးလျှင် အမျိုးသားများ၏ ကိုယ်ပိုင်လူ့အခွင့်အရေးများကို အမျိုးသမီးများ၏ လူ့အခွင့်အရေးများထက် တစ်ပန်းသာအောင် လုပ်သည်။ လူ့အဖွဲ့အစည်းတွင် ဤအရာ၏ သက်ရောက်မှုနှင့် အကျိုးဆက်များမှာ အဘယ်နည်း။ ဤလူ့အဖွဲ့အစည်းကို အမျိုးသားများက အုပ်ချုပ်ပြီး ကြီးစိုးသည်။ ဤသည်မှာ ဖိုဝါဒကြီးစိုးသော လူ့အဖွဲ့အစည်းဖြစ်သည်။ အမျိုးသမီးတို့သည် အမျိုးသားများ၏ ခေါင်းဆောင်မှု၊ ဖိနှိပ်မှု၊ ထိန်းချုပ်မှုအောက်တွင် ရှိသင့်သော လူ့အဖွဲ့အစည်းဖြစ်သည်။ တစ်ချိန်တည်းတွင် အမျိုးသားများသည် မည်သည့်အလုပ်အမျိုးအစားကိုဆို ပါဝင်လုပ်ကိုင်နိုင်ပြီး အမျိုးသမီးများ တာဝန်ယူနိုင်သည့် အလုပ်အကိုင် နယ်ပယ်ကိုမူ လျှော့ချပြီး ကန့်သတ်သင့်သည်။ အမျိုးသားများက လူ့အဖွဲ့အစည်းတွင် အခွင့်အရေးအားလုံးကို အပြည့်အဝ ခံစားသင့်ပြီး အမျိုးသမီးများ ခံစားရသည့် အခွင့်အရေးနယ်ပယ်မှာမူ ပြတ်သားစွာ ကန့်သတ်ထားသည်။ အမျိုးသားများက မလုပ်ဆောင်လိုသော၊ မရွေးချယ်လိုသော အလုပ်များ၊ သို့မဟုတ် လုပ်ဆောင်ခြင်းအတွက် ခွဲခြားဆက်ဆံခံရမည့် အလုပ်များကို အမျိုးသမီးများလုပ်ဆောင်ရန် ချန်ထားနိုင်သည်။ ဥပမာ အဝတ်လျှော်ဖွတ်ခြင်း၊ ချက်ပြုတ်ခြင်း၊ ဝန်ဆောင်မှု လုပ်ငန်းများနှင့် အတော်အတန်နည်းပါးသော ဝင်ငွေရှိပြီး နိမ့်ကျသော လူမှုအဆင့်အတန်းရှိသည့်၊ သို့မဟုတ် လူတို့က ခွဲခြားဆက်ဆံသည့် အလုပ်အကိုင်အချို့ကို အမျိုးသမီးများအတွက် သီးသန့်ထားရှိသည်။ တစ်နည်းအားဖြင့် အမျိုးသားများသည် အလုပ်အကိုင်နှင့် လူမှုအဆင့်အတန်း ရွေးချယ်မှုနှင့်ပတ်သက်လျှင် အမျိုးသားများအနေဖြင့် ၎င်းတို့၏ အခွင့်အရေးများကို အပြည့်အဝခံစားနိုင်ပြီး လူ့အဖွဲ့အစည်းက အမျိုးသားများအပေါ် ချပေးသော အထူးအခွင့်အရေးများကို ခံစားနိုင်သည်။ ဤသို့သော လူ့အဖွဲ့အစည်းတွင် အမျိုးသားများက ပထမဦးစားပေးဖြစ်ပြီး အမျိုးသမီးများက ဒုတိယအတန်းအစားဖြစ်သည်မှာ အမျိုးသမီးများသည် ရွေးချယ်ရန် ထွက်ပေါက်လုံးဝ မရှိသကဲ့သို့ ရွေးချယ်ပိုင်ခွင့် မရှိသည်အထိပင်ဖြစ်သည်။ အမျိုးသမီးများသည် ရွေးချယ်ခြင်းခံရရန် ငြိမ်သက်စွာစောင့်ဆိုင်းခြင်းသာ ပြုလုပ်နိုင်သည်။ ပြီးလျှင် အဆုံးတွင် ဤလူ့အဖွဲ့အစည်း၏ ဖယ်ရှားရှင်းလင်းခြင်း၊ စွန့်ပစ်ခြင်းကို ခံရသည်။ ထို့ကြောင့် အမျိုးသမီးများအပေါ် ဤလူ့အဖွဲ့အစည်း၏ သတ်မှတ်ချက်များသည် အတော်အတန် အလယ်အလတ်ကျပြီး အမျိုးသားများအပေါ် သတ်မှတ်ချက်များကမူ အတော်အတန် တင်းကျပ်ကာ ကြမ်းတမ်းသည်။ သို့ရာတွင် အမျိုးသားများကို ပစ်မှတ်ထားသည်ဖြစ်စေ၊ အမျိုးသမီးများကို ပစ်မှတ်ထားသည်ဖြစ်စေ ဤ ကိုယ်ကျင့်တရား အပြုအမူအတွက် သတ်မှတ်ချက်များကို အဆိုပြုခြင်း၌ ရည်ရွယ်ချက်နှင့် ဦးတည်ချက်တို့မှာ လူတို့အား လူ့အဖွဲ့အစည်း၊ လူမျိုး၊ နိုင်ငံအတွက် ပို၍ တာဝန်ထမ်းဆောင်စေရန်ဖြစ်ပြီး အဆုံးတွင် အုပ်ချုပ်သူလူတန်းစားနှင့် အုပ်ချုပ်သူများအတွက် တာဝန်ထမ်းဆောင်စေရန်ဖြစ်သည်မှာလည်း မှန်သည်။ “အကြင်သူသည် ချမ်းသာကြွယ်မှုကြောင့် လုံးဝ အကျင့်မပျက်သင့်၊ ဆင်းရဲခြင်းကြောင့် မပြောင်းလဲသင့်၊ အဓမ္မလုပ်ဆောင်မှုကြောင့် အလျှော့မပေးသင့်” ဟူသော ဆိုရိုးစကားမှတစ်ဆင့် ဤ ကိုယ်ကျင့်တရား အပြုအမူအတွက် သတ်မှတ်ချက်ကို အဆိုပြုသူသည် အမျိုးသားများအပေါ် တစ်ဖက်သတ်အမြင်ရှိသည်ဆိုသည်ကို မြင်ရန် လွယ်ကူသည်။ ထိုသူ၏ အမြင်တွင် အမျိုးသားများသည် ခိုင်မာသော စိတ်ဆန္ဒ၊ ဖြားယောင်းသွေးဆောင်၍မရသော စိတ်ဓာတ်ခိုင်မာမှုနှင့် အာဏာနှင့် အကြမ်းဖက်မှုကို အရှုံးမပေးသောစိတ်ရှိရမည်။ ဤသတ်မှတ်ချက်များမှတစ်ဆင့် ဤဆိုရိုးစကားကို အဆိုပြုသောသူ၏ ရည်ရွယ်ချက်က မည်သို့ဖြစ်သည်ကို မြင်နိုင်သလော။ ယင်းသည် ဤလူ့အဖွဲ့အစည်းတွင်ရှိသော အသုံးဝင်သော အမျိုးသားများနှင့် စိတ်ဓာတ်ခိုင်မာသော အမျိုးသားများအား လူ့အဖွဲ့အစည်း၊ လူမျိုးနှင့် နိုင်ငံအတွက် ပို၍ ကောင်းစွာ တာဝန်ထမ်းဆောင်နိုင်စေရန်၊ အဆုံးတွင် အာဏာရှိသူတို့အတွက် ပို၍ ကောင်းစွာ ထမ်းဆောင်နိုင်ပြီး ဤလူ့အဖွဲ့အစည်း၌ အမျိုးသားများ၏ တန်ဖိုးနှင့် တာဝန်ကို ရရှိစေရန်ဖြစ်သည်။ ဤသို့သော အမျိုးသားများသာ ယောက်ျားပီသပြီး သန်မာသည်ဟု ဆိုနိုင်သည်။ အမျိုးသားများက ဤသတ်မှတ်ချက်များအတိုင်း မလုပ်ဆောင်နိုင်လျှင် ဤကိုယ်ကျင့်တရားဝါဒီများနှင့် အုပ်ချုပ်သူများ၏ အမြင်တွင် ၎င်းတို့ကို ယောက်ျားပီသပြီး သန်မာသည်ဟု မဆိုဘဲ သာမန်မျှသာဖြစ်သောသူများနှင့် အပယ်ခံများဟုသာ ဆိုနိုင်ပြီး ခွဲခြားဆက်ဆံခံရသည်။ ဆိုလိုသည်မှာ အမျိုးသားတစ်ယောက်သည် သတ်မှတ်ထားသည့်အတိုင်း ခိုင်မာသော စိတ်ဆန္ဒ၊ ဖြားယောင်းသွေးဆောင်၍မရသော စိတ်ခိုင်မာမှု၊ အာဏာနှင့် အကြမ်းဖက်မှုကို အရှုံးမပေးသောစိတ်ဓာတ်မရှိဘဲ အောင်မြင်မှုမရှိသော ပုံမှန်၊ သာမန်မျှသာဖြစ်သောသူတစ်ယောက်ဖြစ်လျှင်၊ ကိုယ့်ဘဝကိုယ်သာ ရှင်သန်နိုင်လျှင်၊ လူ့အဖွဲ့အစည်း၊ လူမျိုး၊ နိုင်ငံအပေါ် သူ၏တန်ဖိုးကို မပံ့ပိုးနိုင်လျှင်၊ အုပ်ချုပ်သူ၊ နိုင်ငံ၊ သို့မဟုတ် လူမျိုးက အရေးကြီးသောနေရာအချို့ကို တာဝန်ပေးအပ်၍မရနိုင်လျှင် ဤသို့သောသူသည် လူ့အဖွဲ့အစည်း၏ လက်ခံခြင်းနှင့် တန်ဖိုးထားခြင်းကို ခံရမည်မဟုတ်သကဲ့သို့ အာဏာရှိသောသူတို့၏ တန်ဖိုးထားခြင်းကိုလည်း ခံရမည်မဟုတ်ပေ။ ပြီးလျှင် သူသည် သာမန်မျှသာဖြစ်သောသူ၊ အပယ်ခံတစ်ဦးနှင့် အမျိုးသားများအလယ်ရှိ အကျင့်ပျက်သူအဖြစ် အုပ်ချုပ်သူများ၏၊ သို့မဟုတ် ဤကိုယ်ကျင့်တရားဝါဒီများ၏ မှတ်ယူခြင်းကို ခံရမည်။ ဤသည်မှာ မမှန်သလော။ (မှန်ပါသည်။) ဤဆိုရိုးစကားကို သင်တို့ သဘောတူသလော။ ဤဆိုရိုးစကားသည် သင့်တင့်လျောက်ပတ်သလော။ ယင်းသည် အမျိုးသားတို့အပေါ် မျှတသလော။ (မမျှတပါ။) အမျိုးသားများသည် တစ်ကမ္ဘာလုံးအပေါ်၊ နိုင်ငံအပေါ်ရည်မှန်းချက်ထားရှိပြီး လူမျိုးအတွက် ကြီးမားသောတာဝန်ကို ယူရမည်လော။ သာမန်ဖြစ်သော၊ တာဝန်သိသောသူများသာ ဖြစ်၍ မရသလော။ ၎င်းတို့သည် ငိုကြွေး၍မရသလော။ အချစ်နာကျ၍ မရသလော။ အသေးအဖွဲဖြစ်သော တစ်ကိုယ်ကောင်းဆန်သည့် ရည်ရွယ်ချက်များကို မထားရှိနိုင်သလော။ သို့မဟုတ် ၎င်းတို့ ချစ်ခင်သောသူများနှင့်အတူ ရိုးရှင်းသောဘဝကို မနေထိုင်နိုင်သလော။ ၎င်းတို့သည် ယောက်ျားပီသပြီး သန်မာသည်ဟု ဖော်ပြခြင်းခံရရန်အတွက် ကမ္ဘာလုံးဆိုင်ရာ ရည်မှန်းချက် ထားရှိရမည်လော။ ၎င်းတို့သည် အမျိုးသားများဟု သတ်မှတ်ခြင်းခံရရန်အတွက် ယောက်ျားပီသပြီး သန်မာသည်ဟု ဆိုမှဖြစ်မည်လော။ သင်ဖြစ်ရမည့် အမျိုးသား၏ အဓိပ္ပာယ်သည် ယောက်ျားပီသပြီး သန်မာခြင်းဖြစ်သလော။ (မဟုတ်ပါ။) ဤအယူအဆများသည် အမျိုးသားများအပေါ် စော်ကားမှုဖြစ်သည်။ ၎င်းတို့သည် အမျိုးသားများအပေါ် သီးသန့်တိုက်ခိုက်မှုအဖြစ် သဘောသက်ရောက်သည်။ သင်တို့ထဲမှ တစ်ယောက်ယောက်က ဤသို့ ခံစားရသလော။ (ခံစားရပါသည်။) အမျိုးသားများအနေဖြင့် ခိုင်မာသော စိတ်ဆန္ဒမရှိ၍ ရသလော။ အမျိုးသားများအနေဖြင့် ဖြားယောင်းသွေးဆောင်၍မရသော စိတ်ဓာတ်ခိုင်မာမှုမရှိ၍ ရသလော။ အမျိုးသားများက အာဏာနှင့် အကြမ်းဖက်မှုကို ရင်ဆိုင်ရသောအခါ ရှင်သန်ရန်အတွက် အရှုံးပေးပြီး အလျှော့ပေး၍ ရသလော။ (ရပါသည်။) အမျိုးသားများအနေဖြင့် အမျိုးသမီးများမရှိသည့် မည်သည့်အရာမဆို မရှိ၍လည်း ရသလော။ အမျိုးသားများအနေဖြင့် ယောက်ျားပီသပြီး သန်မာမှုမရှိဘဲ သာမန်လူဖြစ်ခြင်းအားဖြင့် ခေတ္တအနားယူ၍ ရသလော။ (ရပါသည်။) ဤသို့ဆိုလျှင် လူတို့သည် လွတ်မြောက်လိမ့်မည်။ အမျိုးသားတစ်ယောက်ဖြစ်ခြင်း လမ်းကြောင်းသည် ကျယ်ပြန့်လိမ့်မည်။ အမျိုးသားများသည် ဘဝတွင် အလွန်ပင်ပန်းခြင်းရှိမည်မဟုတ်ဘဲ သာမန်အားဖြင့် အသက်ရှင်နိုင်သည်။

“အကြင်သူသည် ချမ်းသာကြွယ်မှုကြောင့် လုံးဝ အကျင့်မပျက်သင့်၊ ဆင်းရဲခြင်းကြောင့် မပြောင်းလဲသင့်၊ အဓမ္မလုပ်ဆောင်မှုကြောင့် အလျှော့မပေးသင့်” ဆိုသကဲ့သို့သော ရိုးရာယဉ်ကျေးမှု အယူအဆများက အမျိုးသားများအား ဘောင်ခတ်သည့်နိုင်ငံအချို့ ရှိနေဆဲဖြစ်သည်။ ဤနိုင်ငံများသည် အမျိုးသားများက အဆုံးအဖြတ်ပေးသော၊ ယေဘုယျအားဖြင့် မိသားစုထဲမှနေ၍ လူ့အဖွဲ့အစည်းနှင့် နိုင်ငံအထိ အထွတ်အထိပ်ကြီးစိုးသော၊ နေရာအနှံ့တွင် ဦးစားပေးခြင်းခံရသော၊ အခြေအနေတိုင်းတွင် အနိုင်ရရှိသော၊ အဘက်ဘက်မှ သာလွန်မှုရှိသော ဖိုဝါဒကြီးစိုးသည့် လူ့အဖွဲ့အစည်းများဖြစ်နေဆဲ ဖြစ်သည်။ တစ်ချိန်တည်းတွင် ဤသို့သော လူ့အဖွဲ့အစည်း၊ လူမျိုးနှင့် နိုင်ငံများတွင် အမျိုးသားများအတွက် မြင့်မားသော သတ်မှတ်ချက်များရှိသည်။ ယင်းကြောင့် အမျိုးသားများအပေါ်တွင် ဖိအားကြီးစွာ သက်ရောက်ပြီး ကောင်းကျိုးမပေးသော အကျိုးဆက်များစွာ ဖြစ်ပေါ်သည်။ အလုပ်ပြုတ်သွားသော အမျိုးသားအချို့သည် ၎င်းတို့၏ မိသားစုများကိုပင် ပြောမပြရဲပေ။ တစ်နေ့ပြီးတစ်နေ့ ၎င်းတို့၏ အိတ်ကို လွယ်ပြီး အလုပ်သို့ သွားဟန်ဆောင်ကြသည်။ သို့သော် အမှန်တကယ်တွင် ၎င်းတို့သည် အပြင်ထွက်ပြီး လမ်းများ၌ ဦးတည်ရာမဲ့သွားလာနေကြခြင်းဖြစ်သည်။ တစ်ခါတစ်ရံတွင် ၎င်းတို့သည် အိမ်သို့ ညအချိန်မှ နောက်ကျ၍ ပြန်လာပြီး ၎င်းတို့သည် ရုံးတွင် အချိန်ပိုဆင်းနေရသည်ဟုပင် ၎င်းတို့၏ မိသားစုများကို လိမ်ညာကြသည်။ ထို့နောက် နောက်တစ်နေ့တွင် ၎င်းတို့သည် လမ်းများပေါ်တွင် လျှောက်သွားရန် အပြင်သို့ပြန်ထွက်ပြီး ဆက်လက်၍ ဟန်ဆောင်ကြသည်။ ဤ ရိုးရာယဉ်ကျေးမှု အယူအဆများအပြင် လူ့အဖွဲ့အစည်းတွင်ရှိသော အမျိုးသားများ၏ လူမှုတာဝန်များနှင့် ရပ်တည်မှုတို့သည် ဖိအား၏ အရင်းအမြစ်ဖြစ်ပြီး အရှက်ရခြင်းပင် ဖြစ်သည်။ ပြီးလျှင် အမျိုးသားများ၏ လူ့သဘာဝကိုပင် ပုံပျက်စေပြီး အမျိုးသားများစွာကို စိတ်သောကရောက်ခြင်း၊ စိတ်ဓာတ်ကျခြင်းနှင့် အခက်အခဲများ ဝန်းရံသည့်အခါတိုင်းတွင် မကြာခဏပင် စိတ်ဓာတ်ပျက်ပြားလုနီးနီး ဖြစ်စေသည်။ အဘယ်ကြောင့် ဤသို့ ဖြစ်သနည်း။ အဘယ်ကြောင့်ဆိုသော် ၎င်းတို့သည် အမျိုးသားများ ဖြစ်သည်ဟုလည်းကောင်း၊ အမျိုးသားများသည် ၎င်းတို့၏ မိသားစုကို ပံ့ပိုးရန်အတွက် ပိုက်ဆံရှာသင့်သည်ဟုလည်းကောင်း၊ အမျိုးသားများအဖြစ် ၎င်းတို့၏ တာဝန်များကို ဖြည့်ဆည်းသင့်သည်ဟုလည်းကောင်း၊ အမျိုးသားများသည် မငိုသင့်၊ ဝမ်းမနည်းသင့်ဟုလည်းကောင်း၊ အမျိုးသားများသည် အလုပ်လက်မဲ့ မဖြစ်သင့်ဘဲ လူ့အဖွဲ့အစည်း၏ ထောက်တိုင်များ ဖြစ်သင့်သည်ဟုလည်းကောင်း၊ မိသားစု၏ ကျောထောက်နောက်ခံ ဖြစ်သင့်သည်ဟုလည်းကောင်း ထင်မြင်ကြသောကြောင့်ဖြစ်သည်။ ဘာသာတရားမရှိသူများ ပြောသကဲ့သို့ “ယောက်ျားများသည် မျက်ရည်လွယ်လွယ်မကျ”၊ အမျိုးသားတစ်ယောက်သည် အားနည်းချက်များ မရှိသင့်သကဲ့သို့ မည်သည့်ချို့ယွင်းချက်မျှ မရှိသင့်ဟူ၍ ဖြစ်သည်။ ဤအယူအဆများနှင့် အမြင်များသည် ကိုယ်ကျင့်တရားဝါဒီများက အမျိုးသားများကို မှားယွင်းစွာ ပုံသေသတ်မှတ်ခြင်းကြောင့်ဖြစ်ပြီး ၎င်းတို့က အမျိုးသားများ၏ အဆင့်အတန်းကို စဉ်ဆက်မပြတ် မြှင့်တင်နေသောကြောင့်လည်း ဖြစ်သည်။ ဤအယူအဆများနှင့် အမြင်များသည် အမျိုးသားများအား ပြဿနာ၊ စိတ်အနှောင့်အယှက်နှင့် မချိတင်ကဲ ဝေဒနာမျိုးစုံကို ခံရစေရုံသာမက ၎င်းတို့၏ စိတ်ထဲတွင်လည်း အချုပ်အနှောင်များ ဖြစ်လာကာ လူ့အဖွဲ့အစည်းတွင်ရှိသော ၎င်းတို့၏ ရပ်တည်ချက်၊ အခြေအနေနှင့် ကြုံတွေ့မှုများကို ပို၍ အချိုးမကျဖြစ်စေသည်။ အမျိုးသားများအပေါ် ဖိအားက တိုးလာသည်နှင့်အမျှ အမျိုးသားများအပေါ် ဤအယူအဆများနှင့် အမြင်များ၏ အပျက်သဘောဆောင်သော သက်ရောက်မှုများသည်လည်း တိုးလာသည်။ အမျိုးသားအချို့သည် လူ့အဖွဲ့အစည်းတွင်ရှိသော အမျိုးသား၏ လိင်ရပ်တည်ချက်အပေါ် အနက်အဓိပ္ပာယ်ကောက်လွဲသောကြောင့် မိမိတို့ကိုယ်ကို ကြီးမြတ်သော အမျိုးသားများအဖြစ် ပုံသေသတ်မှတ်ကာ အမျိုးသားများသည် ကြီးမြတ်သော ယောက်ျားများဖြစ်ပြီး အမျိုးသမီးများသည် သေးငယ်သော မိန်းမများ ဖြစ်သည်ဟုလည်းကောင်း၊ ထို့ကြောင့် အမျိုးသားများသည် အရာရာ၌ ဦးဆောင်ပြီး အိမ်၏ အရှင်သခင်ဖြစ်သင့်သည်ဟုလည်းကောင်း၊ အဆင်မပြေမှုများရှိသောအခါ အမျိုးသမီးများအပေါ် အိမ်တွင်းအကြမ်းဖက်မှု ကျူးလွန်နိုင်သည်ဟုလည်းကောင်း ထင်မြင်ကြသည်။ ဤပြဿနာများအားလုံးသည် အမျိုးသားလိင်အနေဖြင့် လူသားမျိုးနွယ်၏ မှားယွင်းစွာ ပုံသေသတ်မှတ်ခြင်းကို ခံရသည့်ပုံစံဖြင့် ဆက်စပ်နေသည်။ ဤသို့ မဟုတ်သလော။ (ဟုတ်ပါသည်။) ကမ္ဘာလောကတွင်ရှိသော နိုင်ငံအများစုတွင် အမျိုးသားများ၏ လူမှုအဆင့်အတန်းသည် အမျိုးသမီးများထက် မြင့်သည်၊ အထူးသဖြင့် မိသားစုထဲတွင် ဤသို့ဖြစ်သည်ဆိုသည်ကို သင်မြင်နိုင်သည်။ အမျိုးသားများသည် အလုပ်သို့သွားပြီး ပိုက်ဆံရှာရုံမှလွဲ၍ မည်သည့်အရာကိုမျှ လုပ်ဆောင်ရန်မလိုဘဲ အမျိုးသမီးများကမူ အိမ်အလုပ်များအားလုံးကို လုပ်ရပြီး မည်မျှပင်ပန်းပါစေ၊ ခက်ခဲကြမ်းတမ်းပါစေ ငြင်း၍၊ စောဒကတက်၍ မရပေ၊ သို့မဟုတ် အခြားလူများကို မပြောရဲပေ။ အမျိုးသမီးများ၏ အဆင့်အတန်းသည် မည်သည့်အတိုင်းအတာအထိ နိမ့်ကျသနည်း။ ဥပမာ အမျိုးသားများသည် စားသောက်သည့် စားပွဲပေါ်ရှိ အရသာအရှိဆုံးသော အစားအစာကို အရင်ဦးဆုံး စားရပြီး အမျိုးသမီးများက နောက်မှစားရသည်။ ပြီးလျှင် အိမ်ထောင်စုဇယားများတွင် အမျိုးသားသည် အိမ်ထောင်ဦးစီးအဖြစ် အမှတ်အသားပြုထားပြီး အမျိုးသမီးကို မိသားစုဝင်အဖြစ် အမှတ်အသားပြုသည်။ ဤအသေးအဖွဲကိစ္စများမှပင် အမျိုးသားနှင့် အမျိုးသမီးကြား ကွာဟချက်ကို ငါတို့ မြင်နိုင်သည်။ အမျိုးသားနှင့် အမျိုးသမီးတို့ကြား အလုပ်ခွဲခြားခြင်းသည် လိင်မတူညီခြင်းကြောင့် ကွဲပြားခြင်းဖြစ်သည်။ သို့သော် မိသားစုတွင်ရှိသော အမျိုးသားနှင့် အမျိုးသမီး၏ အဆင့်အတန်း ကွာဟချက်က အလွန်ကြီးမားနေသည်မှာ မမျှတခြင်း မဖြစ်သလော။ ဤသည်မှာ ရိုးရာယဉ်ကျေးမှုတွင်ရှိသော ပညာရေးကြောင့် ဖြစ်ခြင်းမဟုတ်လော။ လူ့အဖွဲ့အစည်းတွင် အမျိုးသားများသည် ပို၍ ထင်ရှားကျော်ကြားမှုရှိပြီး မြင့်မြတ်သည်ဟု အမျိုးသမီးများက ထင်မြင်ရုံမကဘဲ အမျိုးသားများကပင် ၎င်းတို့သည် လူ့အဖွဲ့အစည်း၊ လူမျိုးနှင့် နိုင်ငံတွင် တန်ဖိုးများကို ပို၍ဖန်တီးပြီး ၎င်းတို့၏ စွမ်းဆောင်နိုင်စွမ်းက ပို၍ ကြီးမားသော သက်ရောက်မှုရှိကာ အမျိုးသမီးများက ဤသို့ မလုပ်ဆောင်နိုင်သောကြောင့် ၎င်းတို့သည် အမျိုးသမီးများနှင့် ယှဉ်လျှင် မြင့်မြတ်ပြီး အဆင့်မြင့်သည်ဟု ထင်မြင်ကြသည်။ ဤသည်မှာ အမှန်တရားကို ပုံဖျက်နေခြင်းမဟုတ်လော။ ဤသို့သော အမှန်တရားအား ပုံဖျက်ခြင်းက မည်သို့ ဖြစ်လာသနည်း။ ယင်းသည် လူမှု ပညာရေးနှင့် ရိုးရာယဉ်ကျေးမှုတို့၏ စွဲမှတ်အောင် သွန်သင်ခြင်း၊ လွှမ်းမိုးခြင်းနှင့် တိုက်ရိုက်ဆက်စပ်သလော။ (ဆက်စပ်ပါသည်။) ယင်းသည် ရိုးရာယဉ်ကျေးမှု၏ ပညာရေးနှင့် တိုက်ရိုက်ဆက်စပ်သည်။ လူသားမျိုးနွယ်ကြားတွင်၊ တကယ့် လူ့အဖွဲ့အစည်းတွင်ဖြစ်စေ၊ လူမျိုးတစ်မျိုး၊ သို့မဟုတ် နိုင်ငံတစ်ခုတွင်ဖြစ်စေ၊ မည်သို့သော မူမမှန်သည့် ပြဿနာများ ပေါ်ပေါက်ပါစေ ထိုပြဿနာများသည် လူမှုဗေဒပညာရှင်၊ သို့မဟုတ် အုပ်ချုပ်သူလက်တစ်ဆုပ်စာက ထောက်ခံအားပေးသော မမှန်ကန်သော အယူအဆအနည်းငယ်ကြောင့် ဖြစ်ခြင်းဖြစ်ပြီး လူ့အဖွဲ့အစည်းတစ်ခု၊ လူမျိုးတစ်ခု၊ သို့မဟုတ် နိုင်ငံတစ်ခု၏ ခေါင်းဆောင်များက ထောက်ခံအားပေးသော မမှန်ကန်သည့် အယူအဆများနှင့် တိုက်ရိုက်ဆက်စပ်နေသည်။ ၎င်းတို့ ထောက်ခံအားပေးသည့် အယူအဆများနှင့် အမြင်များက ပို၍ အပြုသဘောဆောင်လျှင်၊ သမ္မာတရားနှင့် နီးစပ်လျှင် လူသားမျိုးနွယ်ကြားတွင် အတော်အတန်ပို၍ နည်းပါးသော ပြဿနာများသာရှိလိမ့်မည်။ ၎င်းတို့ ထောက်ခံအားပေးသည့် အယူအဆများက လွဲချော်နေဖြစ်လျှင်၊ လူ့သဘာဝကို မှားယွင်းစွာ ဖော်ပြလျှင် လူ့အဖွဲ့အစည်းအတွင်း၌၊ လူမျိုးစုတစ်စုအတွင်း၌၊ သို့မဟုတ် နိုင်ငံတစ်ခုအတွင်း၌ မမူမှန်သောအရာများစွာ ဖြစ်ပျက်လိမ့်မည်။ လူမှုဗေဒပညာရှင်များက အမျိုးသားများ၏ လူ့အခွင့်အရေးကို ထောက်ခံအားပေးလျှင်၊ အမျိုးသားများ၏ တန်ဖိုးကို မြှင့်တင်လျှင်၊ အမျိုးသမီးများ၏ တန်ဖိုးနှင့် ဂုဏ်သိက္ခာကို နိမ့်ကျစေလျှင် ဤလူ့အဖွဲ့အစည်း၌ အမျိုးသားနှင့် အမျိုးသမီးကြားတွင် လူမှုအဆင့်အတန်း၌ သိသိသာသာ ကြီးမားသော ကွာဟမှုတစ်ခုရှိမည်ဖြစ်ပြီး အလုပ်အကိုင်၊ လူမှုအဆင့်အတန်း၊ လူမှုဖူလုံရေးတို့ တန်းတူညီမျှမှုမရှိခြင်း အမျိုးမျိုးအပြင် မိသားစု၌ လိင်အဆင့်အတန်းတွင် ကြီးမားသောကွာဟမှုနှင့် လုံးဝ မတူညီသော အလုပ်ခွဲခြားမှုတို့ နောက်ဆက်တွဲဖြစ်ပေါ်လိမ့်မည်။ ဤအရာအားလုံးမှာ မူမမှန်ပေ။ ဤမူမမှန်သော ပြဿနာများ ထွက်ပေါ်ခြင်းသည် ဤအယူအဆများနှင့် အမြင်များကို ထောက်ခံအားပေးသောသူများနှင့် ဆက်စပ်နေပြီး ဤနိုင်ငံရေးသမားများနှင့် လူမှုဗေဒပညာရှင်များကြောင့် ဖြစ်ပေါ်သည်။ လူသားမျိုးနွယ်သည် အစကတည်းက ဤအမှုအရာများအပေါ်၌ မှန်ကန်သော အမြင်များ၊ မှန်ကန်သော ဆိုရိုးစကားများရှိလျှင် နိုင်ငံ၊ သို့မဟုတ် လူမျိုး အမျိုးမျိုးတွင် ဤမူမမှန်သော ပြဿနာများ အတော်အတန် လျော့ကျသွားလိမ့်မည်။

ငါတို့ ယခုတင် မိတ်သဟာယဖွဲ့ခဲ့သည့်အရာကို ကြည့်လျှင် အမျိုးသားများအား ဆက်ဆံရာတွင် မှန်ကန်သော အမြင်မှာ မည်သို့ ဖြစ်သင့်သနည်း။ အမျိုးသားများသည် သာမန်ဖြစ်ဖို့ရန်အတွက် မည်သို့သော အပြုအမူ၊ လူ့သဘာဝ၊ လိုက်စားမှုနှင့် လူမှုအဆင့်အတန်းမျိုးရှိသင့်သနည်း။ အမျိုးသားများသည် ၎င်းတို့၏ လူမှုတာဝန်များကို မည်သို့ ချဉ်းကပ်သင့်သနည်း။ လိင်မတူညီမှုအပြင် အမျိုးသားနှင့် အမျိုးသမီးတို့၏ လူမှုတာဝန်နှင့် လူမှုအဆင့်အတန်းနှင့် ပတ်သက်လျှင် ၎င်းတို့ကြားတွင် ကွာဟချက်များ ရှိသင့်သလော။ (မရှိသင့်ပါ။) ဤသို့ဆိုလျှင် အမျိုးသားများအား မှန်ကန်သော၊ အရှိအတိုင်းဖြစ်သော၊ လူသားဆန်သော၊ သမ္မာတရားစည်းမျဉ်းများနှင့်ညီသော ပုံစံဖြင့် မည်သို့ ဆက်ဆံသင့်သနည်း။ ဤသည်မှာ ယခုပင် ငါတို့ နားလည်သင့်သည့်အရာ အတိအကျပင်ဖြစ်သည်။ ဤသို့ဆိုလျှင် အမျိုးသားများအား အတိအကျ မည်သို့ ဆက်ဆံသင့်သည်ကို ပြောကြစို့။ အမျိုးသားများနှင့် အမျိုးသမီးများ၏ လူမှုတာဝန်များကို ခွဲခြားသင့်သလော။ အမျိုးသားနှင့် အမျိုးသမီးများသည် ညီမျှသော လူမှုအဆင့်အတန်းရှိသင့်သလော။ အမျိုးသားများ၏ အဆင့်အတန်းကို လွန်လွန်ကဲကဲ မြှင့်တင်ပြီး အမျိုးသီးများကို နှိမ့်ချသင့်သလော။ (မနှိမ့်ချသင့်ပါ။ မမျှတပါ။) ဤသို့ဆိုလျှင် အမျိုးသားများနှင့် အမျိုးသမီးများ၏ လူမှုအဆင့်အတန်းကို မျှတပြီး ဆင်ခြင်တုံတရား ရှိသည့်နည်းဖြင့် အတိအကျ မည်သို့ ကိုင်တွယ်သင့်သနည်း။ ဤအတွက် စည်းမျဉ်းမှာ အဘယ်နည်း။ (အမျိုးသားနှင့် အမျိုးသမီးများသည် တန်းတူညီပြီး မျှတစွာ ဆက်ဆံသင့်ခြင်း ဖြစ်သည်။) မျှတစွာ ဆက်ဆံခြင်းသည် သဘောတရားဆိုင်ရာ အခြေပြုချက်ဖြစ်သည်။ သို့သော် မျှတခြင်းနှင့် ဆင်ခြင်တုံတရား ရှိခြင်းကို ထင်ဟပ်စေသည့် နည်းဖြင့် မည်သို့ လက်တွေ့လုပ်ဆောင်သင့်သနည်း။ ဤသည်မှာ လက်တွေ့ပြဿနာများနှင့် မသက်ဆိုင်သလော။ ရှေးဦးစွာ အမျိုးသားများနှင့် အမျိုးသမီးများ၏ အဆင့်အတန်းသည် ညီမျှသည်ဟု ငါတို့ သတ်မှတ်ဆုံးဖြတ်ရမည်။ ဤသည်မှာ ငြင်းခုံ၍ မရနိုင်ပေ။ ထို့ကြောင့် အမျိုးသားများနှင့် အမျိုးသမီးများကြားရှိ လူမှုဆိုင်ရာ အလုပ်ခွဲခြားမှုသည်လည်း ညီမျှသင့်သည်။ ပြီးလျှင် အလုပ်လုပ်ရန် ၎င်းတို့၏ အစွမ်းအစနှင့် အရည်အချင်းနှင့်အညီ ထည့်သွင်းစဉ်းစားပြီး စီစဉ်သင့်သည်။ အထူးသဖြင့် လူ့အခွင့်အရေးနှင့်ပတ်သက်လျှင် တန်းတူညီမျှမှုရှိသင့်သည်မှာ အမျိုးသားများက ခံစားနိုင်သည့်အရာများကို အမျိုးသမီးများကလည်း ခံစားနိုင်သင့်သည်အထိ ဖြစ်သည်။ ယင်းမှာ လူ့အဖွဲ့အစည်းတွင် အမျိုးသားနှင့် အမျိုးသမီးများကြား ညီမျှသော အဆင့်အတန်းကို သေချာစေရန်အတွက် ဖြစ်သည်။ အမျိုးသားဖြစ်စေ၊ အမျိုးသမီးဖြစ်စေ အလုပ်ကို လုပ်နိုင်သည့် မည်သူမဆို၊ သို့မဟုတ် ခေါင်းဆောင်အဖြစ် အရည်အချင်းရှိသူ မည်သူမဆို ပြုလုပ်ခွင့်ပြုသင့်သည်။ ဤစည်းမျဉ်းကို သင် မည်သို့ ထင်သနည်း။ (ကောင်းပါသည်။) ဤစည်းမျဉ်းသည် အမျိုးသားနှင့် အမျိုးသမီးကြား တန်းတူညီမျှမှုကို ထင်ဟပ်သည်။ ဥပမာ မီးသတ်သမားအနေဖြင့် အလုပ်လျှောက်သည့် အမျိုးသားနှစ်ဦးနှင့် အမျိုးသမီးနှစ်ဦးရှိလျှင် မည်သူ့ကို အလုပ်ခန့်သင့်သနည်း။ မျှတစွာ ဆက်ဆံခြင်းသည် သဘောတရားဆိုင်ရာ အခြေပြုချက်နှင့် စည်းမျဉ်းဖြစ်သည်။ ဤသို့ဆိုလျှင် အမှန်တကယ် မည်သို့လုပ်ဆောင်သင့်သနည်း။ ငါ ယခုတင် ပြောခဲ့သကဲ့သို့ပင် ၎င်းတို့၏ အရည်အချင်းနှင့် အစွမ်းအစနှင့်အညီ အလုပ်ကို လုပ်နိုင်သူမည်သူကိုမဆို လုပ်ဆောင်ခွင့်ပြုလော့။ ဤလျှောက်ထားသူများထဲတွင် မည်သူက ကိုယ်ကာယပိုင်းတွင် ကျန်းမာသန်စွမ်းပြီး ပျာယာခတ်ခြင်း မရှိသည်ကိုကြည့်ခြင်းအားဖြင့် ဤစည်းမျဉ်းနှင့်အညီသာ ရွေးချယ်လော့။ မီးသတ်ခြင်းသည် အရေးပေါ်လျင်မြန်စွာ ဆောင်ရွက်ခြင်းသာဖြစ်သည်။ သင်သည် အလွန်ပျာယာခတ်လျှင်၊ ထုံထိုင်းလျှင်၊ နှေးကွေးလျှင်၊ လိပ်၊ သို့မဟုတ် နွားအိုတစ်ကောင်ကဲ့သို့ဖြစ်လျှင် သင်သည် အမှုကိစ္စများကို နှောင့်နှေးစေလိမ့်မည်။ လျှောက်ထားသူတစ်ဦးချင်းစီ၏ အစွမ်းအစ၊ အရည်အချင်း၊ အတွေ့အကြုံ၊ မီးသတ်အလုပ်တွင် လုပ်ရည်ကိုင်ရည် အဆင့် စသည်တို့နှင့် ပတ်သက်ပြီး ၎င်းတို့၏ စရိုက်လက္ခဏာများကို သေချာစိစစ်ပြီးနောက်တွင် ကောက်ချက်ချလျှင် အမျိုးသားတစ်ယောက်နှင့် အမျိုးသမီးတစ်ယောက်က အလွန်ပင် သင့်တော်ခြင်းရှိသည်။ အမျိုးသားက အရပ်ရှည်သည်။ ကိုယ်ကာယ သန်စွမ်းသည်။ မီးသတ်အတွေ့အကြုံရှိသည်။ မီးသတ်ခြင်းနှင့် ကယ်ဆယ်ရေးလုပ်ငန်းအချို့တွင် ပါဝင်လုပ်ကိုင်ခဲ့ဖူးသည်။ အမျိုးသမီးက ပေါ့ပါးဖျတ်လတ်သည်။ ကြမ်းတမ်းသော လေ့ကျင့်မှုကို ဖြတ်သန်းခဲ့သည်။ မီးသတ်ခြင်း၊ ဆက်စပ်မှုရှိသော အလုပ် လုပ်ထုံးလုပ်နည်းများကို ကောင်းစွာတတ်သိနားလည်သည်။ အစွမ်းအစရှိသည်။ ပြီးလျှင် အခြားအလုပ်များတွင် အသိအမှတ်ပြုခံရပြီး ဆုများ ရရှိခဲ့သည်။ ထို့ကြောင့် နောက်ဆုံးတွင် ၎င်းတို့နှစ်ယောက်လုံး ရွေးချယ်ခံရသည်။ ဤသည်မှာ မှန်သလော။ (မှန်ပါသည်။) ဤသည်မှာ မည်သူ့ကိုမျှ မျက်နှာသာမပေးဘဲ အကောင်းတကာ့အကောင်းဆုံးကို ရွေးချယ်ခြင်းဟု ခေါ်သည်။ ဤသည်မှာ ဤလူအမျိုးအစားကို ရွေးချယ်ရာတွင် စိတ်ထဲ၌ သူသည် အမျိုးသားဖြစ်ရမည်၊ အမျိုးသမီးဖြစ်ရမည်ဟူ၍ စည်းကမ်းမသတ်မှတ်ခြင်းကို ဆိုလိုသည်။ အမျိုးသားများနှင့် အမျိုးသမီးများသည် အားလုံး တူညီသည်။ ပြီးလျှင် အလုပ်ကို လုပ်နိုင်သူမည်သူမဆို အဆင်ပြေလိမ့်မည်။ ထို့ကြောင့် မည်သည့်အရာကိုမဆို လုပ်ဆောင်ရန် အမျိုးသားတစ်ဦး၊ သို့မဟုတ် အမျိုးသမီးတစ်ဦးအား ရွေးချယ်ဖို့ ဆုံးဖြတ်ရာတွင် ပို၍ အရေးပါသော မျှတစွာ ဆက်ဆံခြင်း စည်းမျဉ်းအပြင် လက်တွေ့လုပ်ဆောင်ရန် စည်းမျဉ်းအတိအကျမှာ အမျိုးသားဖြစ်စေ၊ အမျိုးသမီးဖြစ်စေ စွမ်းဆောင်နိုင်သူ၊ အလုပ်ကို လုပ်နိုင်သူမည်သူကိုမဆို လုပ်ဆောင်ခွင့်ပေးရန်ဖြစ်သည်။ ဤသို့လုပ်ဆောင်ခြင်းအားဖြင့် “အမျိုးသားများသည် အမျိုးသမီးများထက် သာလွန်သည်” ဆိုသည့် အယူအဆအားဖြင့် ကန့်သတ်ခြင်း၊ သို့မဟုတ် ချည်နှောင်ခြင်းကို မခံရတော့ပေ။ ပြီးလျှင် ဤအမှုအရာနှင့်ပတ်သက်ပြီး မည်သည့်ခေတ်နောက်ကျသော အယူအဆများကမျှ သင်၏ အကဲဖြတ်မှု၊ သို့မဟုတ် ရွေးချယ်မှုအပေါ် သက်ရောက်မည်မဟုတ်ပေ။ သင်၏ အမြင်တွင် ၎င်းတို့သည် အမျိုးသားဖြစ်စေ၊ အမျိုးသမီးဖြစ်စေ အလုပ်ကို လုပ်နိုင်သူမည်သူကိုမဆို လုပ်ခွင့်ပေးသင့်သည်။ ဤသည်မှာ မျှတမှုရှိခြင်းမဟုတ်လော။ ရှေးဦးစွာ အမှုအရာတစ်ခုကို ကိုင်တွယ်ရာတွင် သင်သည် အမျိုးသား၊ သို့မဟုတ် အမျိုးသမီးအပေါ် တစ်ဖက်သတ် ကြိုတင်ထင်မြင်ချက်မရှိပေ။ ထူးချွန်သော၊ ပါရမီရှိသော အမျိုးသမီးများစွာရှိသည်ဟု သင် ယုံကြည်သည်။ ပြီးလျှင် ဤသို့သော ပုဂ္ဂိုလ်များစွာကို သင်သိသည်။ ထို့ကြောင့် အမျိုးသမီးများ၏ အလုပ်လုပ်သည့် အရည်အချင်းသည် အမျိုးသားများထက် မနိမ့်ကျ၊ လူ့အဖွဲ့အစည်းတွင် အမျိုးသမီးများက သယ်ဆောင်လာသော တန်ဖိုးသည် အမျိုးသားများထက် မနိမ့်ကျဆိုသည်ကို သင်၏ အသိအမြင်ကြောင့် သင် လက်ခံယုံကြည်သည်။ သင်သည် ဤအသိအမြင်နှင့် နားလည်မှုရှိသည်နှင့် နောင်ကာလတွင် သင် ပြုမူဆောင်ရွက်သောအခါတိုင်းတွင် ဤအချက်ကို အခြေခံပြီး တိကျသော အကဲဖြတ်မှုများနှင့် ရွေးချယ်မှုများကို ပြုလုပ်လိမ့်မည်။ တစ်နည်းအားဖြင့် သင်သည် မည်သူ့ကိုမျှ မျက်နှာသာမပေးလျှင်၊ လိင်နှင့်ပတ်သက်ပြီး ဘက်လိုက်မှုလုံးဝ မရှိလျှင် သင်၏ လူ့သဘာဝသည် ဤအမှုအရာတွင် အတော်အတန် သာမန်ဖြစ်လိမ့်မည်ဖြစ်ပြီး မျှတစွာ ပြုမူဆောင်ရွက်နိုင်သည်။ အမျိုးသားများသည် အမျိုးသမီးများထက် သာလွန်သည်ဟု မှတ်ယူသည့် ရိုးရာယဉ်ကျေးမှု၏ တားမြစ်မှုများ ပျက်ပြယ်သွားလိမ့်မည်။ သင်၏ အတွေးများက ဘောင်ခတ်ခြင်း ခံရတော့မည်မဟုတ်ပေ။ ပြီးလျှင် သင်သည် ဤရိုးရာယဉ်ကျေးမှုကဏ္ဍ၏ လွှမ်းမိုးခြင်းကို ခံရတော့မည်မဟုတ်ပေ။ လူ့အဖွဲ့အစည်းတွင် ပျံ့နှံ့နေသော အတွေးများ၊ သို့မဟုတ် အစဉ်အလာ ခေတ်ရေးစီးကြောင်းများက မည်သို့ရှိသည်ဖြစ်စေ အချုပ်အားဖြင့်ဆိုရလျှင် သင်သည် ဤအစဉ်အလာများကို ကျော်လွန်ပြီးဖြစ်လိမ့်မည်။ ၎င်းတို့၏ ဘောင်ခတ်ခြင်းနှင့် လွှမ်းမိုးခြင်းတို့ကို ခံရတော့မည်မဟုတ်ပေ။ ပြီးလျှင် အချက်အလက်များနှင့် သမ္မာတရားကို ရင်ဆိုင်နိုင်သည်။ ပို၍ပင် ကောင်းသည်မှာ သင်သည် ဘုရားနှုတ်ကပတ်တော်နှင့် သမ္မာတရား စည်းမျဉ်းများနှင့်အညီ လူများ၊ အမှုအရာများကို ရှုမြင်နိုင်သည်၊ ကျင့်ကြံပြုမူပြီး ဆောင်ရွက်နိုင်သည်ဆိုသည်မှာ ပြောစရာမလိုပေ။ ရလဒ်အနေဖြင့် သင်၏ အမြင်တွင် “အမျိုးသားများသည် ယောက်ျားပီသပြီး သန်မာရမည်၊ အမျိုးသမီးများကမူ အလွန်အမင်း အရှက်အကြောက်ကြီးသူများဖြစ်သည်” ဟူသကဲ့သို့သော အယူအဆနှင့် အမြင်များ မရှိပေ။ ဤသို့ဆိုလျှင် သင်၏ အတွေးများနှင့် အမြင်များသည် လူသားများကြားတွင် အတော်အတန် တိုးတက်မှုရှိသလော။ (ရှိပါသည်။) ဤသည်မှာ နှိုင်းယှဉ်၍ ပြောလျှင် တိုးတက်မှုဖြစ်သည်။ အမျိုးသားဖြစ်စေ၊ အမျိုးသမီးဖြစ်စေ၊ ကြီးသူဖြစ်စေ၊ ငယ်သူဖြစ်စေ လူတိုင်းက သင့်ထံသို့လာသောအခါတွင် မျှတစွာ ဆက်ဆံမှုကိုရရှိနိုင်သည်။ ဤသည်မှာ လက်တွေ့တွင် လူတို့အား ထိခိုက်ခြင်းထက် တည်ဆောက်စရာဖြစ်စေသည်။ သင်သည် “ရှေးယခင်တည်းက အမျိုးသားများသည် အမျိုးသမီးများထက် ပို၍ အဆင့်အတန်းမြင့်သည်၊ လူ့အလွှာအတန်းအစားအားလုံးတွင် ထူးချွန်ပြီး ပါရမီရှိသော အမျိုးသားများသည် အမျိုးသမီးများထက်ပို၍ များသည်။ ထို့ကြောင့် အမျိုးသားများသည် အမျိုးသီးများထက်ပို၍ သန်မာသည်၊ လူ့အဖွဲ့အစည်းအပေါ် အမျိုးသားများ၏ တန်ဖိုးသည် အမျိုးသမီးများထက်ပို၍ ကြီးမားသည်ဟု အခိုင်အမာဆိုနိုင်သည်။ လူ့အဖွဲ့အစည်းအပေါ် အမျိုးသားများ၏ တန်ဖိုးသည် ပို၍ကြီးလျှင် ၎င်းတို့၏ လူမှုအဆင့်အတန်းက ပို၍ မြင့်သင့်သည်မဟုတ်လော။ ထို့ကြောင့် ဤလူ့အဖွဲ့အစည်းတွင် အမျိုးသားများသည် ဆုံးဖြတ်ပိုင်ခွင့်ရှိပြီး ကြီးစိုးသည့်နေရာကို ယူသင့်ကာ အမျိုးသမီးများကမူ အမျိုးသားများကို နားထောင်သင့်သည်၊ အမျိုးသားများက စည်းကမ်းသတ်မှတ်ခြင်းနှင့် အုပ်စိုးခြင်းကို ခံသင့်သည်” ဟူ၍ ပြောဆိုလျက် ရိုးရာယဉ်ကျေးမှုအမြင်များကို ဖက်တွယ်ထားဆဲဖြစ်လျှင် ဤသို့သော စဉ်းစားပုံမျိုးသည် အလွန်ပင် ခေတ်နောက်ပြန်ဆွဲပြီး ယိုယွင်းသည်။ ပြီးလျှင် သမ္မာတရားစည်းမျဉ်းများဖြင့် အနည်းငယ်မျှပင် မကိုက်ညီပေ။ သင်သည် ဤသို့သော အယူအဆများနှင့် အမြင်များ အမှန်ပင်ရှိလျှင် အမျိုးသမီးများကို ခွဲခြားဆက်ဆံပြီး ဖိနှိပ်ခြင်းသာ လုပ်ဆောင်နိုင်သည်။ ပြီးလျှင် လူမှုဆိုင်ရာ ခေတ်ရေစီးကြောင်းများ၏ ပြစ်တင်ရှုတ်ချခြင်းနှင့် ဖယ်ရှားရှင်းလင်းခြင်းကို ခံရမည်။ အမျိုးသားများနှင့် အမျိုးသမီးများကြား တန်းတူညီမျှခြင်းသည် ကမ္ဘာအနှံတွင် အသိအမှတ်ပြုပြီးဖြစ်သည်။ ဘုရားသခင်၏ ရည်ရွယ်ချက်များနှင့် လုံးဝ ကိုက်ညီသည်။ လူတို့သည် မျှတစွာ ဆက်ဆံခြင်းခံရသင့်သည်။ အမျိုးသားများကို အထင်မကြီးသင့်ပေ။ အမျိုးသမီးများကို အထင်မသေးသင့်ပေ။ အမျိုးသမီးများ၏ တန်ဖိုးကို လျစ်လျူမရှုသင့်သကဲ့သို့ ၎င်းတို့၏ အလုပ်အရည်အချင်းနှင့် အစွမ်းအစကိုလည်း လျစ်လျူမရှုသင့်ပေ။ ဤသည်မှာ နိုင်ငံတိုင်း၏ အသိအမြင်များသောလူထုကြားတွင် အခြေခံ သဘောတူညီချက် ဖြစ်နေပြီ ဖြစ်သည်။ သင်၏ အဓိကဖြစ်သော အယူအဆများမှာ ရိုးရာယဉ်ကျေးမှု၏ လွှမ်းမိုးခြင်းကို ခံရဆဲဖြစ်လျှင်၊ အမျိုးသားများသည် အောင်မြင်ကျော်ကြားပြီး အမျိုးသမီးများက နိမ့်ကျသည်ဟု ခံစားရဆဲဖြစ်လျှင် သင်ပြုမူဆောင်ရွက်သည့်အခါတိုင်းတွင် သင်၏ အမြင်နှင့် သင်၏ ရွေးချယ်မှုများသည် အမျိုးသားလိင်ဆီသို့ ယိမ်းနေလိမ့်မည်။ သင်သည် အမျိုးသားများအား အတော်အတန်ပင် ပို၍ အခွင့်အရေးပေးလိမ့်မည်။ သင်သည် အမျိုးသားအချို့မှာ အနည်းငယ် အရည်အချင်းမရှိလျှင်ပင် အမျိုးသမီးများထက် ပို၍ သာသေးသည်ဟုလည်းကောင်း၊ အမျိုးသမီးများသည် အမျိုးသားများလုပ်ဆောင်နိုင်သည့်အရာကို လိုက်၍ မလုပ်နိုင်၊ သို့မဟုတ် မဖြစ်မြောက်နိုင်ဟုလည်းကောင်း ထင်မြင်လိမ့်မည်။ သင်သည် ဤသို့ ထင်မြင်လျှင် သင်၏ အမြင်ရှုထောင့်သည် တစ်ဖက်သတ်ဖြစ်လိမ့်မည်။ အကျိုးဆက်အနေဖြင့် သင်၏ အကဲဖြတ်မှုနှင့် နောက်ဆုံး ဆုံးဖြတ်ချက်များသည် သင်၏ စဉ်းစားပုံကြောင့် လွဲချော်လိမ့်မည်။ ဥပမာ ငါတို့ ပြောခဲ့သည့် မီးသတ်သမားရွေးချယ်မှုနှင့်ပတ်သက်ပြီး သင်သည် “အမျိုးသမီးများသည် လှေကားကို တက်နိုင်သလော။ အမျိုးသမီးများက မည်မျှ လုပ်ဆောင်နိုင်သနည်း။ အမျိုးသမီးတစ်ယောက်တွင် လျင်မြန်ဖျတ်လတ်ခြင်းသည် မည်သို့ အသုံးဝင်သနည်း။ သူမသည် ကြမ်းတမ်းသော လေ့ကျင့်မှုကို ဖြတ်သန်းပြီးလျှင်ပင် လုံးဝ အသုံးဝင်မည်မဟုတ်ပေ” ဟူ၍ တွေးတောလျက် အလေးအနက် စဉ်းစားလိမ့်မည်။ သို့သော်ငြားလည်း သင်သည် လူတို့အား မျှတစွာ ဆက်ဆံခြင်းအကြောင်းကို စဉ်းစားသောကြောင့် နောက်ဆုံးတွင် အမျိုးသားနှစ်ယောက်နှင့် အမျိုးသမီးတစ်ယောက် ရွေးချယ်သည်။ အမှန်မှာ ဤဖြစ်ရပ်တွင် အမျိုးသမီးတစ်ဦးကို ရွေးချယ်ခြင်းအားဖြင့် သင်သည် အမျိုးသမီးကို နှစ်သိမ့်ရန်၊ သူမ၏ သိက္ခာကို အဖတ်ဆည်ရန်အတွက် ဝတ်ကျေတမ်းကျေလုပ်ဆောင်ပြီး အပေါ်ယံ ဟန်လုပ်နေခြင်းဖြစ်သည်။ ဤသို့လုပ်ဆောင်ခြင်းမှာ အဘယ်သို့ဖြစ်သနည်း။ သင်သည် လူများအား ဤသို့ ရွေးချယ်ခြင်းသာမကဘဲ အလုပ်တာဝန်ပေးသောအခါတွင် သင်သည် အမျိုးသမီးများကို လျှော့တွက်သည့် အမြင်ကို ခံယူကာ သူမအပေါ် အစေခံအလုပ်နှင့် ပေါ့ပါးသောအလုပ်များကိုပင် ချပေးသည်။ သင်သည် လူသားချင်းစာနာမှုရှိပြီး အမျိုးသမီးတစ်ယောက်ကို ဦးစားပေးဆက်ဆံခြင်းနှင့် ကာကွယ်ခြင်းအားဖြင့် သူမကို စောင့်ရှောက်နေသည်ဟု ထင်ဆဲဖြစ်သည်။ အမှန်မှာ အမျိုးသမီး၏ အမြင်တွင် သင်သည် သူမ၏ မိမိကိုယ်ကို တန်ဖိုးထားမှုကို အလွန်အမင်း ထိခိုက်စေခဲ့သည်။ မည်သို့ ထိခိုက်စေသနည်း။ အမျိုးသမီးများသည် အားနည်းပြီး ထိခိုက်လွယ်သည်ဟုလည်းကောင်း၊ အမျိုးသမီးများသည် အလွန်အမင်း အရှက်အကြောက်ကြီးသူများဖြစ်ပြီး အမျိုးသားများက ယောက်ျားပီသသည်၊ ထို့ကြောင့် အမျိုးသမီးများကို ကာကွယ်ပေးသင့်သည်ဟုလည်းကောင်း သင် ထင်မြင်သောကြောင့်ဖြစ်သည်။ ဤအယူအဆများက မည်သို့ ဖြစ်လာသနည်း။ ရိုးရာယဉ်ကျေးမှု၏ လွှမ်းမိုးမှုကြောင့်ဖြစ်သလော။ (ဟုတ်ပါသည်။) ဤတွင် အကြောင်းရင်း တည်ရှိသည်။ လူတို့အား မျှတစွာ ဆက်ဆံခြင်းနှင့်ပတ်သက်ပြီး မည်သည့်အရာကို သင်ပြောသည်ဖြစ်စေ သင်၏ လုပ်ရပ်များကို ကြည့်လျှင် သင်သည် “အမျိုးသားများသည် အမျိုးသမီးများထက် သာလွန်သည်” ဆိုသည့် ဤရိုးရာယဉ်ကျေးမှုအယူအဆ၏ ချုပ်နှောင်ခြင်းနှင့် ဘောင်ခတ်ခြင်းကို ခံရဆဲဖြစ်သည်မှာ မငြင်းနိုင်ပေ။ သင်သည် ဤအယူအဆကို မစွန့်ပစ်သေးသည်မှာ သင်၏ လုပ်ရပ်များမှတစ်ဆင့် ရှင်းလင်းစွာ မြင်နိုင်သည်။ ဤသို့မဟုတ်လော။ (ဟုတ်ပါသည်။) သင်သည် ဤအချုပ်အနှောင်များကို ဖယ်ရှားလိုလျှင် သမ္မာတရားကို ရှာဖွေရမည်။ ဤအယူအဆများ၏ အနှစ်သာရကို အပြည့်အဝ နားလည်ရမည်။ ပြီးလျှင် ဤရိုးရာယဉ်ကျေးမှု အယူအဆများ၏ လွှမ်းမိုးမှု၊ သို့မဟုတ် ထိန်းချုပ်မှုအောက်တွင် မလုပ်ဆောင်ရပေ။ သင်သည် ယင်းတို့ကို အပြီးအပိုင် ကျောခိုင်း စွန့်ခွာသင့်သည်။ ပြီးလျှင် ရိုးရာယဉ်ကျေးမှု၏ အယူအဆများနှင့် အမြင်များအတိုင်း လူများ၊ အမှုအရာများကို ရှုမြင်ခြင်း၊ ကျင့်ကြံပြုမူခြင်း၊ ဆောင်ရွက်ခြင်းတို့ကို မလုပ်ဆောင်သင့်တော့သကဲ့သို့ ရိုးရာယဉ်ကျေးမှုကို အခြေခံပြီး မည်သည့် အကဲဖြတ်မှုများနှင့် ရွေးချယ်မှုများကိုမျှ မလုပ်ဆောင်သင့်ပေ။ ထိုအစား ဘုရားနှုတ်ကပတ်တော်နှင့် သမ္မာတရားစည်းမျဉ်းများနှင့်အညီ လူများ၊ အမှုအရာများကို ရှုမြင်သင့်ပြီး ကျင့်ကြံပြုမူကာ ဆောင်ရွက်သင့်သည်။ ဤသို့အားဖြင့် သင်သည် လမ်းမှန်ကို လျှောက်လှမ်းလိမ့်မည်။ ပြီးလျှင် ဘုရားသခင်က အသိအမှတ်ပြုသည့် စစ်မှန်သော ဖန်ဆင်းခံဖြစ်လိမ့်မည်။ ဤသို့မဟုတ်လျှင် သင်သည် စာတန်က ထိန်းချုပ်ခြင်းကို ခံရဆဲဖြစ်လိမ့်မည်။ သင်သည် စာတန်၏ အာဏာအောက်တွင် ဆက်လက်၍ အသက်ရှင်ရလိမ့်မည်။ ဘုရားနှုတ်ကပတ်တော်တွင် အသက်ရှင်နိုင်မည်မဟုတ်ပေ။ ဤအရာတို့သည် ကိစ္စရပ်၏ အမှန်တရားများဖြစ်သည်။

ယခုတွင် “အကြင်သူသည် ချမ်းသာကြွယ်မှုကြောင့် လုံးဝ အကျင့်မပျက်သင့်၊ ဆင်းရဲခြင်းကြောင့် မပြောင်းလဲသင့်၊ အဓမ္မလုပ်ဆောင်ကြောင့် အလျှော့မပေးသင့်” ဟူသော ဤကိုယ်ကျင့်တရား အပြုအမူဆိုင်ရာ ဆိုရိုးစကား၏ အနှစ်သာရကို သင်တို့ နားလည်သလော။ ဤဆိုရိုးစကားကို တင်ပြသည့် လူမှုဆိုင်ရာ အခြေအနေကိုလည်း သင်တို့ နားလည်သလော။ (နားလည်ပါသည်။) ယောက်ျားများ၏ လူမှုအဆင့်အတန်းကို တိုးတက်စေပြီး ပို၍ကောင်းသော အခွင့်အရေးကို ပေးနိုင်ရန်အတွက် ယောက်ျားများအပေါ် ပို၍မြင့်သော သတ်မှတ်ချက်များကို ထားရှိရန်၊ လူတို့စိတ်ထဲတွင် ယောက်ျားများ၏ ပုံရိပ်ကို တည်ဆောက်ရန်၊ ထိုပုံရိပ်ကို ယောက်ျားပီသခြင်းနှင့် သန်မာခြင်းအဖြစ် ပုံသွင်းရန် လိုအပ်သည်။ ဤသည်မှာ လူတို့ပြောသည့် “အကြင်သူသည် ချမ်းသာကြွယ်မှုကြောင့် လုံးဝ အကျင့်မပျက်သင့်၊ ဆင်းရဲခြင်းကြောင့် မပြောင်းလဲသင့်၊ အဓမ္မလုပ်ဆောင်မှုကြောင့် အလျှော့မပေးသင့်” ဟူသော ဆိုရိုးစကားက ပေးသည့် ပုံရိပ်ဖြစ်သည်။ ဤကိုယ်ကျင့်တရား အပြုအမူဆိုင်ရာ ဆိုရိုးစကားကို တင်ပြသော ကိုယ်ကျင့်တရားဝါဒီများက လူတို့အား ပြောသည့် အချက်တစ်ခုမှာ ဤဆိုရိုးစကားအတိုင်းလုပ်ဆောင်သူသည် အမှန်တကယ် ယောက်ျားပီသသော ယောက်ျားများဖြစ်သည်ဟူ၍ ဖြစ်သည်။ ဆိုလိုသည်မှာ လူတို့အား ယောက်ျားတစ်ဦး၏ အဓိပ္ပာယ်ကို ပြောပြနေခြင်းဖြစ်သည်။ အခြားအချက်မှာ ယောက်ျားများသည် လူ့အဖွဲ့အစည်းတွင် ထကြွပြီး အများဂရုမူလေးစားအောင် လုပ်သင့်သည်ကိုလည်းကောင်း၊ သမားရိုးကျမဟုတ်ဆိုသည်ကို ပြသခြင်းကိုလည်းကောင်း၊ မိမိတို့၏ လူမှုအဆင့်အတန်းတွင် ခိုင်မာသော ခြေကုပ်ရယူခြင်းကိုလည်းကောင်း၊ လူမှုဆိုင်ရာ ခေတ်ရေစီးကြောင်းတွင် အာဏာစွဲကိုင်ခြင်းကိုလည်းကောင်း ထောက်ခံအားပေးနေခြင်းဖြစ်သည်။ “အမျိုးသားများသည် အမျိုးသမီးများထက် သာလွန်သည်” ဆိုသည့် ဤအတွေးအခေါ်သည် ယခုအချိန်အထိ ဆက်လက်တည်ရှိနေသည်။ အချို့သော နိုင်ငံများ၊ သို့မဟုတ် လူမျိုးစုများသည် ဤအရာနှင့်ပတ်သက်ပြီး တိုးတက်မှုများ ရှိသော်လည်း ဤသို့သော အတွေးအခေါ်သည် အခြားနိုင်ငံများနှင့် လူမျိုးများစွာတွင် ကြီးစိုးသည့်နေရာကို ယူထားဆဲဖြစ်သည်။ ထိုနေရာတို့တွင် ဤအတွေးအခေါ်သည် လူမျိုးဆိုင်ရာနှင့် လူ့အဖွဲ့အစည်းဆိုင်ရာ ခေတ်ရေစီးကြောင်းများကို ထိန်းချုပ်ပြီး ကြီးစိုးဆဲဖြစ်သည်။ ပြီးလျှင် လူ့အဖွဲ့အစည်းတွင်ရှိသော ယောက်ျားများနှင့် မိန်းမများကြား အလုပ်ခွဲခြားခြင်းအပြင် ၎င်းတို့၏ လူမှုအဆင့်အတန်းနှင့် လူမှုတန်ဖိုးတို့ကို ကြီးစိုးဆဲဖြစ်သည်မှာ ယခုအချိန်အထိပင် များစွာ ပြောင်းလဲခြင်းမရှိပေ။ ဆိုလိုသည်မှာ နိုင်ငံများနှင့် လူမျိုးများစွာတွင် မိန်းမများသည် ခွဲခြားဆက်ဆံခံရပြီး ဖယ်ကြဉ်ခံရဆဲဖြစ်သည်။ ဤသည်မှာ အလွန်ပင် ကြေကွဲဝမ်းနည်းဖွယ်ရာဖြစ်ပြီး ကမ္ဘာပေါ်တွင် တန်းတူညီမျှမှု မရှိဆုံးဖြစ်သည်။ မိန်းမများက ခွဲခြားဆက်ဆံခံရပြီး ဖယ်ကြဉ်ခံရခြင်း ရှိမရှိဟူသည့်အချက်သည်၊ သို့မဟုတ် ထိုအစား ယောက်ျားများနှင့် တန်းတူညီမျှခြင်း ရှိမရှိဆိုသည့် အချက်သည် နိုင်ငံတစ်နိုင်ငံ၊ သို့မဟုတ် လူမျိုးတစ်စုက တိုးတက်သည်ကိုဖြစ်စေ၊ ဆုတ်ယုတ်သည်ကိုဖြစ်စေ တိုင်းတာသည့် ရှင်းလင်းသော အမှတ်အသားတစ်ခုဖြစ်သည်။

ယခုတင် ဘုရားသခင် ဖန်ဆင်းခဲ့သော ယောက်ျားများနှင့် မိန်းမများကို မည်သို့ မှတ်ယူသင့်သည်နှင့် ၎င်းတို့အပေါ် မည်သို့သောအမြင်များ ရှိသင့်သည်ဆိုသည်တို့ကို ငါတို့ မိတ်သဟာယဖွဲ့ခဲ့သည်။ ယောက်ျားနှင့် မိန်းမနှစ်ဦးစလုံးသည် ပုံမှန်လူ့သဘာဝရှိပြီး သာမန်လူသားအသိစိတ်နှင့် ဆင်ခြင်တုံတရားကို ပိုင်ဆိုင်ကြသည်။ ဤအရာများသည် ယောက်ျားနှင့် မိန်းမနှစ်ဦးလုံးတွင်ရှိသည်။ လိင်ကွဲပြားမှုမှလွဲ၍ ယောက်ျားများနှင့် မိန်းမများသည် ၎င်းတို့၏ စဉ်းစားပုံ၊ ပင်ကိုဗီဇစိတ်၊ အမှုကိစ္စအမျိုးမျိုးအပေါ် ၎င်းတို့၏ တုံ့ပြန်မှု၊ ၎င်းတို့၏ အစွမ်းအစ၊ အရည်အချင်းနှင့် အခြားသောကဏ္ဍအမျိုးအစားများနှင့်ပတ်သက်ပြီး အခြေခံအားဖြင့် တူညီမှုရှိသည်။ အတိအကျတူညီသည်ဟု ဆို၍ မရနိုင်သော်လည်း အခြေခံအားဖြင့် အနည်းနှင့်အများ ဆင်တူသည်။ ၎င်းတို့၏ ဘဝအလေ့အကျင့်များနှင့် ရှင်သန်ခြင်းအတွက် စည်းကမ်းများသာမက လူ့အဖွဲ့အစည်းအပေါ် အယူအဆများ၊ အမြင်များနှင့် သဘောထားများ၊ လောက၏ ခေတ်ရေစီးကြောင်းများ၊ လူများ၊ ဖြစ်ရပ်များ၊ အမှုကိစ္စများနှင့် ဘုရားသခင်၏ ဖန်ဆင်းမှုအားလုံးတို့အပြင် ၎င်းတို့၏ ရုပ်ပိုင်းဆိုင်ရာ၊ စိတ်ပိုင်းဆိုင်ရာ တုံ့ပြန်မှုအပါအဝင် အချို့သော အမှုကိစ္စများအပေါ် ၎င်းတို့၏ တုံ့ပြန်မှုများသည် ထပ်တူကျသည်။ အဘယ်ကြောင့် ဤအရာများက ထပ်တူကျသနည်း။ အဘယ်ကြောင့်ဆိုသော် ယောက်ျားနှင့် မိန်းမနှစ်ဦးလုံးကို တစ်ပါးတည်းသော ဖန်ဆင်းရှင်က ဖန်ဆင်းခဲ့သောကြောင့် ဖြစ်သည်။ ပြီးလျှင် ၎င်းတို့၏ ဝင်သက်ထွက်သက်၊ ကိုယ်ပိုင်ဖန်တီးနိုင်စွမ်းအပြင် ၎င်းတို့ တာဝန်ယူဆောင်ရွက်နိုင်သော အလုပ်အမျိုးမျိုး၊ ဘဝ၏ လုပ်ရိုးလုပ်စဉ်များ စသည်တို့အားလုံးသည် ဖန်ဆင်းရှင်ထံမှ လာသောကြောင့်ဖြစ်သည်။ ဤဖြစ်ရပ်များကို ကြည့်လျှင် လိင်ကွဲပြားမှု၊ ပြီးလျှင် ၎င်းတို့ ထူးချွန်သည့် မတူညီသောအရာများ၊ သို့မဟုတ် အတတ်ပညာဆိုင်ရာ ကျွမ်းကျင်မှုများမှ လွဲ၍ ယောက်ျားနှင့် မိန်းမကြားတွင် မတူညီသောအရာ မရှိပေ။ ဥပမာ ယောက်ျားများ လုပ်ဆောင်နိုင်သော အလုပ်များစွာကို မိန်းမများကလည်း လုပ်ဆောင်နိုင်သည်။ အမျိုးသမီး သိပံ္ပပညာရှင်များ၊ လေယာဉ်မှူးများနှင့် အာကာသယာဉ်မှူးများရှိပြီး အမျိုးသမီး သမ္မတများ၊ အစိုးရအရာရှိများလည်းရှိသည်။ ဤသည်မှာ လိင်ကွဲပြားသော်လည်း ယောက်ျားနှင့် မိန်းမက လုပ်ဆောင်နိုင်သော အလုပ်များသည် အနည်းနှင့်အများ တူညီသည်ဆိုသည်ကို သက်သေပြသည်။ ရုပ်ပိုင်းဆိုင်ရာ ခံနိုင်ရည်နှင့် စိတ်ခံစားချက်များကို ဖော်ပြမှုနှင့်ပတ်သက်လျှင် ယောက်ျားနှင့် မိန်းမသည် အနည်းနှင့်အများ တူညီသည်။ မိန်းတစ်ယောက်၏ ဆွေမျိုး သေဆုံးသောအခါ သူမသည် အလွန်ပူဆွေးဝမ်းနည်းပြီး အလွန်အမင်း ငိုကြွေးသည်။ ယောက်ျားတစ်ယောက်၏ မိဘများ၊ သို့မဟုတ် ချစ်သူသေဆုံးသောအခါ သူသည်လည်း မြေကြီးတုန်လှုပ်သည်အထိ ကျယ်လောင်စွာ ငိုကြွေးမြည်တမ်းသည်။ မိန်းမများသည် လင်မယား ကွာရှင်းပြတ်ဆဲခြင်းနှင့် ရင်ဆိုင်ရသောအခါ စိတ်မချမ်းမမြေ့ဖြစ်ပြီး စိတ်ဓာတ်ကျကာ ဝမ်းနည်းကြသည်။ မိမိကိုယ်ကိုပင် သတ်သေနိုင်သည်။ ယောက်ျားများသည်လည်း ၎င်းတို့၏ ဇနီးမယားက ၎င်းတို့ကို စွန့်ခွာသောအခါတွင် စိတ်ဓာတ်ကျကြလိမ့်မည်။ ပြီးလျှင် အချို့မှာ အိပ်ရာခင်းအောက်တွင် လျှို့ဝှက်၍ပင် ငိုကြွေးကြလိမ့်မည်။ ၎င်းတို့သည် ယောက်ျားများ ဖြစ်သောကြောင့် သူတစ်ပါးတို့ရှေ့တွင် ဤဒုက္ခကို မညည်းညူရဲဘဲ အပြင်ပန်းတွင် စိတ်ဓာတ်ခိုင်မာဟန်ဆောင်ကြရသည်။ သို့သော် မည်သူမျှမရှိသောအခါ ၎င်းတို့သည် သာမန်လူတစ်ယောက်ကဲ့သို့ ငိုကြွေးလိမ့်မည်။ အချို့သော အမှုကိစ္စများ ဖြစ်ပျက်သောအခါတိုင်းတွင် မျှော်လင့်ထားသည့်အတိုင်း ယောက်ျားနှင့် မိန်းမနှစ်ဦးစလုံးတို့သည် စိတ်လှုပ်ရှားထိခိုက်ကြသည်။ ယင်းမှာ ငိုကြွေးခြင်းဖြစ်စေ၊ ရယ်မောခြင်းဖြစ်စေ ဖြစ်ဖို့ အလားအလာရှိလေသည်။ ထို့အပြင် ဘုရားအိမ်တော်တွင် အမျိုးမျိုးသော တာဝန်များနှင့် အလုပ်များကို ထမ်းဆောင်သော အမှုထမ်းများကြားတွင် မိန်းမများသည် ရာထူးတိုးရန်၊ သင်တန်းဆင်းရန် အခွင့်အလမ်းများရှိကြပြီး အရေးကြီးသော နေရာများသို့ တာဝန်ပေးခြင်းခံရသည်။ ယောက်ျားများသည်လည်း ရာထူးတိုးရန်၊ သင်တန်းဆင်းရန် တူညီသော အခွင့်အလမ်းများရှိကြပြီး အရေးကြီးသောအလုပ်များ ပေးအပ်ခြင်းခံရသည်။ အခွင့်အလမ်းများက တူညီပြီး ညီမျှမှုရှိသည်။ မိန်းမများသည် ၎င်းတို့၏ နေ့စဉ်ဘဝများနှင့် တာဝန်ထမ်းဆောင်ခြင်းတွင် ထုတ်ဖော်သော ဖောက်ပြန်ပျက်စီးမှု အမျိုးမျိုးသည် ယောက်ျားများက ထုတ်ဖော်သော အရာများနှင့် မကွာခြားပေ။ မိန်းမများကြားတွင်ပင် အသင်းတော်အလုပ်ကို နှောင့်ယှက်ပြီး အဖျက်အမှောင့်လုပ်သော ဆိုးယုတ်သောလူများနှင့် အန္တိခရစ်များရှိကြသည်။ ယောက်ျားများလည်း ထို့အတူမဟုတ်လော။ ဤသည်မှာ လူတို့၏ ဖောက်ပြန်ပျက်စီးသော စိတ်သဘောထားများက တူညီသောကြောင့်ဖြစ်သည်။ ၎င်းတို့သည် မကောင်းမှုကို ပြုလုပ်သော၊ အသင်းတော်အလုပ်ကို နှောင့်ယှက်ပြီး အဖျက်အမှောင့်လုပ်သော၊ ၎င်းတို့၏ ကိုယ်ပိုင် အမှီအခိုကင်းသော နယ်မြေကို တည်ဆောက်ရန် ကြိုးစားသော ဆိုးယုတ်သည့်လူများဖြစ်လျှင် ၎င်းတို့ကို ရှင်းလင်းပစ်သောအခါ၌ ယောက်ျားနှင့် မိန်းမကြားတွင် ကွဲပြားမှုတစ်ခုခုကို ပြုလုပ်မည်လော။ မပြုလုပ်ပေ။ ၎င်းတို့အားလုံးကို တူညီသောနည်းဖြင့် ရှင်းလင်းပစ်မည်ဖြစ်သည်။ ရှင်းလင်းပစ်ခြင်း ခံရသောသူများတွင် မိန်းမများထက် ယောက်ျားများက ပို၍များသည်ဟု သင်တို့ ထင်သလော။ နှစ်ဖက်စလုံးတွင် အတူတူခန့်သာဖြစ်သည်။ မကောင်းမှုကို လုပ်ဆောင်သော၊ နှောင့်ယှက်ပြီး အဖျက်အမှောင့်လုပ်သော၊ အန္တိခရစ်များ၊ ဆိုးယုတ်သောလူများအဖြစ် အကျုံးဝင်သောသူများအားလုံးကို ယောက်ျားဖြစ်စေ၊ မိန်းမဖြစ်စေ ရှင်းလင်းပစ်ရမည်။ လူအချို့က “မိန်းမများသည် နှောင့်ယှက်ပြီး အဖျက်အမှောင့်လုပ်သောအရာများကို မလုပ်ဆောင်နိုင်ပေ၊ မိန်းမများက ဤသို့သောအရာများကို လုပ်ဆောင်လျှင် မည်မျှ ရှက်ဖွယ်ဖြစ်မည်နည်း။ မိန်းမများသည် မိမိတို့၏ ဂုဏ်သိက္ခာကို ထိန်းသိမ်းရန် ပို၍ အရေးစိုက်ရမည်။ မပြောပလောက်သော မိန်းမများသည် ဤသို့ ကြီးမားသော မကောင်းမှုများကို အဘယ်သို့ လုပ်ဆောင်နိုင်မည်နည်း။ မလုပ်ဆောင်နိုင်ပေ၊ ၎င်းတို့အား နောင်တရရန် အခွင့်အရေးပေးသင့်သည်။ ယောက်ျားများသည် ရဲတင်းသည်။ ၎င်းတို့သည် မကောင်းသောအရာများကို လုပ်ဆောင်ရန် မွေးဖွားလာကြသည်။ ၎င်းတို့သည် အန္တိခရစ်များနှင့် မကောင်းမှုပြုသူများဖြစ်ရန် မွေးဖွားလာကြသည်။ ၎င်းတို့သည် မကောင်းမှုအနည်းငယ်ကို လုပ်ဆောင်လျှင်ပင်၊ အခြေအနေများကို ကျွန်ုပ်တို့ ရှင်းလင်းစွာ နားမလည်လျှင်ပင် ၎င်းတို့ကို နှင်ထုတ်သင့်ဆဲဖြစ်သည်” ဟူ၍ ဆိုကြသည်။ ဘုရားအိမ်တော်က ဤအရာကို ပြုလုပ်သလော။ (မပြုလုပ်ပါ။) ဘုရားအိမ်တော်က ဤအရာကို မပြုလုပ်ပါ။ ဘုရားအိမ်တော်သည် စည်းမျဉ်းများကို အခြေခံပြီး လူတို့အား ထုတ်ပယ်သည်။ ယောက်ျားနှင့် မိန်းမကြား မခွဲခြားပေ။ ပြီးလျှင် မိန်းမ၊ သို့မဟုတ် ယောက်ျား၏ ဂုဏ်သိက္ခာကို ထိန်းသိမ်းရန် အရေးမစိုက်ဘဲ ၎င်းတို့အား မျှတစွာ ဆက်ဆံသည်။ သင်သည် မကောင်းမှုကျူးလွန်သော ယောက်ျားတစ်ယောက်ဖြစ်ပြီး ရှင်းလင်းပြီး နှင်ထုတ်ခံရရန် စည်းမျဉ်းများနှင့် ညီလျှင် ဘုရားအိမ်တော်က စည်းမျဉ်းများနှင့်အညီ သင့်အား ဖယ်ထုတ်လိမ့်မည်။ သင်သည် နှောင့်ယှက်ခြင်းနှင့် အဖျက်အမှောင့်လုပ်ခြင်းကို ဖြစ်စေသူဖြစ်လျှင်၊ ဆိုးယုတ်သောသူတစ်ဦး၊ သို့မဟုတ် အန္တိခရစ်တစ်ဦး ဖြစ်လျှင် သင်သည် အလားတူပင် ရှင်းလင်းပစ်ခြင်း၊ သို့မဟုတ် နှင်ထုတ်ခြင်းကို ခံရမည်။ သင်က မိန်းမဖြစ်ပြီး ငိုရုံဖြင့်၊ သို့မဟုတ် မျက်ရည်ကျရုံဖြင့် သက်ညှာမည်မဟုတ်ပေ။ ဘုရားအိမ်တော်သည် အမှုအရာများကို စည်းမျဉ်းနှင့်အညီ ကိုင်တွယ်ရမည်။ အမျိုးသမီး ယုံကြည်သူများသည် ကောင်းချီးများနောက်လိုက်ပြီး ကောင်းချီးခံစားရရန် ဆန္ဒနှင့် ရည်ရွယ်ချက်ရှိသည်။ ယောက်ျားများသည်လည်း ဤသို့ရှိသလော။ ရှိသည်။ အလားတူပင်ဖြစ်သည်။ ယောက်ျားများသည် ကောင်းချီးခံစားရရန် ရည်မှန်းချက်နှင့် ဆန္ဒရှိခြင်းသည် မိန်းမများထက် မလျော့နည်းပေ။ ဘုရားသခင်အပေါ် မည်သူ၏ အာခံခြင်းက ပို၍ဆိုးသနည်း။ ယောက်ျား၏ အာခံခြင်းဖြစ်သလော၊ သို့မဟုတ် မိန်းမ၏ အာခံခြင်းဖြစ်သလော။ အတူတူပင်ဖြစ်သည်။ “ယခုတွင် နောက်ဆုံး၌ သမ္မာတရားကို ကျွန်ုပ် နားလည်ပြီ၊ ယောက်ျားနှင့် မိန်းမတို့သည် တူညီစွာပင် ဖောက်ပြန်ပျက်စီးကြသည်ဆိုသည်ကို တွေ့ရသည်။ ယောက်ျားများသည် မိန်းမများနှင့်မတူဘဲ ယောက်ျားပီသပြီး သန်မာသည်ဟုလည်းကောင်း၊ လူကြီးလူကောင်းများအဖြစ် ကျင့်ကြံနေထိုင်ရမည်ဟုလည်းကောင်း၊ အရာအရာကို မျှတစွာ၊ ဂုဏ်သရေရှိစွာ၊ ရိုးသားစွာ လုပ်ဆောင်ရမည်ဟုလည်းကောင်း၊ မိန်းမများစွာတို့ကမူ အမြင်ကျဉ်းမြောင်းသည်ဟုလည်းကောင်း၊ အသေးအဖွဲကိစ္စများကို အဆုံးမရှိ ပုံကြီးချဲ့ပြီး ပြောဆိုသည်ဟုလည်းကောင်း၊ လူတို့၏ နောက်ကွယ်တွင် အဆက်မပြတ် အတင်းအဖျင်းပြောပြီး ရိုးသားစွာ မလုပ်ဆောင်ဟုလည်းကောင်း ကျွန်ုပ် ထင်ခဲ့သည်။ သို့သော် မကောင်းသောသူ အတော်များများက ယောက်ျားများ ဖြစ်သည်ကိုလည်းကောင်း၊ ၎င်းတို့ ပါဝင်ပတ်သက်သည့် မကောင်းသောအရာများသည် ပို၍ပင် ကြီးမားပြီး ပို၍ များပြားသည်ကိုလည်းကောင်း ကျွန်ုပ် မစဉ်းစားမိခဲ့ပေ” ဟူ၍ ပြောသောသူအချို့ရှိလိမ့်မည်။ ယခုတွင် ဤကိစ္စများကို သင် နားလည်သည်။ အတိုချုပ်ဆိုရလျှင် ယောက်ျားဖြစ်စေ၊ မိန်းမဖြစ်စေ လူတိုင်း၏ ဖောက်ပြန်ပျက်စီးသော စိတ်သဘောထားများက တူညီသည်။ မတူညီသည်မှာ လူတို့၏ လူ့သဘာဝများသာဖြစ်သည်။ ဤသည်မှာ ယောက်ျားနှင့် မိန်းမကို ရှုမြင်ရန် တစ်ခုတည်းသော မျှတသည့် နည်းလမ်းဖြစ်သည်။ ဤအမြင်ရှုထောင့်တွင် အခြေပြုချက်တစ်ခုခုရှိသလော။ (မရှိပါ။) ဤသည်မှာ ယောက်ျားသည် မိန်းမထက်သာလွန်သည်ဆိုသည့် အယူအဆ၏ လွှမ်းမိုးခြင်းကို ခံရသလော။ (မခံရပါ။) ဤအရာများ၏ လွှမ်းမိုးခြင်းကို လုံးဝ မခံရပေ။ လူတစ်ယောက်က ကောင်းသည်၊ ဆိုးသည်ကို တိုင်းတာရာတွင် သူသည် ယောက်ျားဖြစ်သလော၊ မိန်းမဖြစ်သလော ဆိုသည်ကို ဦးစွာ မကြည့်ရှုသင့်ဘဲ သူ၏ လူ့သဘာဝကို ကြည့်ရှုသင့်သည်။ ထို့နောက်တွင် သူ၏ ဖောက်ပြန်ပျက်စီးသော စိတ်သဘောထား၏ အမျိုးမျိုးသော သွင်ပြင်လက္ခဏာများနှင့်သက်ဆိုင်သော သရုပ်သကန်များပေါ်တွင် အခြေခံပြီး သူ၏ အနှစ်သာရကို အကဲဖြတ်သင့်သည်။ ဤသည်မှာ လူတို့အား တိကျစွာ ရှုမြင့်သည့် နည်းလမ်းဖြစ်သည်။

ငါတို့ အစောပိုင်းက မိတ်သဟာယပြုခဲ့သည့် ဖြစ်ရပ်များကို ကြည့်လျှင် လိင်မတူညီမှုများမှလွဲ၍ ယောက်ျားနှင့် မိန်းမကြားတွင် ခြားနားမှုလုံးဝ မရှိပေ။ ၎င်းတို့၏ ပင်ကိုဗီဇ၏ သရုပ်သကန်များတွင်ဖြစ်စေ၊ ၎င်းတို့၏ ဖောက်ပြန်ပျက်စီးသော စိတ်သဘောထားအမျိုးမျိုးအား ထုတ်ဖော်ခြင်းတွင်ဖြစ်စေ၊ ၎င်းတို့၏ သဘာဝအနှစ်သာရတွင်ဖြစ်စေ ခြားနားမှုမရှိပေ။ လူတို့၏ ရုပ်ပိုင်းဆိုင်ရာ အနှစ်သာရနှင့် ၎င်းတို့၏ စိတ်သဘောထားများအပြင် ဘုရားသခင်က လူတို့ကို ဖန်တီးသောအချိန်တွင် လူတို့အား အပ်နှင်းပေးခဲ့သော ပင်ကိုဗီဇ၊ စိတ်အားထက်သန်မှု၊ ကိုယ်ပိုင်ဖန်တီးနိုင်စွမ်းတို့နှင့် ပတ်သက်လျှင် လူတို့ကြား၌ ခြားနားမှုမရှိပေ။ ထို့ကြောင့် လူတို့သည် ယောက်ျားများနှင့် မိန်းမများကို ရှုမြင်သောအခါ၌ ဤကမ္ဘာလောကက လူတို့အား သွန်သင်သော ရိုးရာယဉ်ကျေးမှု အယူအဆများကို အခြေခံရန် မဆိုထားနှင့်၊ ၎င်းတို့၏ အသွင်အပြင်ကိုပင် အခြေခံပြီး မရှုမြင်သင့်ဘဲ ထိုအစား ဘုရားနှုတ်ကပတ်တော်ကို အခြေခံသင့်သည်။ အဘယ်ကြောင့် ဘုရားနှုတ်ကပတ်တော်ကို အခြေခံပြီး ရှုမြင်သင့်သနည်း။ အဘယ်ကြောင့် ရိုးရာယဉ်ကျေးမှု၏ အယူအဆများနှင့် အမြင်များကို အခြေခံပြီး မရှုမြင်သင့်သနည်း။ “လူသားသမိုင်း၏ ထောင်စုနှစ်များတစ်လျှောက်တွင် အဆိုပြုချက်များစွာကို ပြုလုပ်ခဲ့ပြီး စာအုပ်များထဲတွင် ရေးသားခဲ့ကြသည်။ လူသားမျိုးနွယ်၏ မည်သည့် အမြင်များနှင့် ဆိုရိုးစကားများကမျှ မမှန်ကန်သလော။ ၎င်းတို့အထဲတွင် အမှန်တရား လုံးဝ မရှိသလော” ဟူ၍ ဆိုသောသူအချို့ရှိသည်။ ဤစကားများသည် မည်သည့်နည်းအားဖြင့် အဓိပ္ပာယ်မဲ့လေသနည်း။ လူသားများသည် ဖန်ဆင်းခံများအဖြစ် အကျုံးဝင်သည်။ ၎င်းတို့သည် ထောင်စုနှစ်များစွာ စာတန်၏ ဖျက်ဆီးခြင်းကို ခံရသည်။ ပြီးလျှင် ၎င်းတို့သည် ဆိုးယုတ်သော စိတ်သဘောထားများ အပြည့်ရှိကြသည်။ ယင်းသည် လူ့အဖွဲ့အစည်းတွင် ဤသို့သော မှောင်မိုက်မှုနှင့် ဆိုးယုတ်မှုကို ဖြစ်စေသည့်အရာ ဖြစ်သည်။ မည်သူကမျှ အကြောင်းရင်း အရင်းအမြစ်ကို ရှင်းလင်းစွာ မမြင်နိုင်ပေ၊ သို့မဟုတ် စာတန်ကို ပိုင်းခြားသိမြင်နိုင်ခြင်းမရှိ၊ သို့မဟုတ် ဘုရားသခင်ကို အမှန်တကယ် မသိမြင်နိုင်ပေ။ ထို့ကြောင့် ဖောက်ပြန်ပျက်စီးသော လူသားမျိုးနွယ်၏ အမြင်များသည် သမ္မာတရားနှင့် မကိုက်ညီပေ။ ပြီးလျှင် ဖန်ဆင်းရှင်ကသာ ဤအရာနှင့်ပတ်သက်သော အရာရာတိုင်းကို သိသည်။ ဤသည်မှာ တကယ့်အမှန်တရားဖြစ်သည်။ သမ္မာတရားကို ဘုရားနှုတ်ကပတ်တော်မှသာ ရရှိနိုင်သည်။ လူသားကမ္ဘာလောက၏ ယဉ်ကျေးမှုမှာမူ စာတန်၏ ဖျက်ဆီးမှုမှ ဖြစ်ပေါ်ခြင်းဖြစ်သည်။ လူတို့သည် ဘုရားသခင်၏ အမှုတော်ကို လုံးဝ မကြုံတွေ့ဖူးသကဲ့သို့ မည်သူမျှ ဘုရားသခင်ကို မသိနိုင်ပေ။ ထို့ကြောင့် လူသားမျိုးနွယ်၏ ရိုးရာယဉ်ကျေးမှုတွင် သမ္မာတရား ထွက်ရှိရန် မဖြစ်နိုင်ပေ။ အဘယ်ကြောင့်ဆိုသော် သမ္မာတရားအားလုံးသည် ဘုရားသခင်ဆီမှလာပြီး ခရစ်တော်က ဖော်ပြသောကြောင့်ဖြစ်သည်။ လူသားများအားလုံးသည် စာတန်၏ ဖျက်ဆီးခြင်းကို ခံရပြီးသည့်နောက်တွင် ဆိုးယုတ်သော သဘာဝနှင့် စိတ်သဘောထားများ ရှိကြသည်။ ၎င်းတို့အားလုံးသည် နာမည်ကျော်ကြားသူများနှင့် ကြီးမြတ်သော ပုဂ္ဂိုလ်များကို ကိုးကွယ်ကြပြီး စာတန်နောက်သို့ လိုက်ကြသည်။ လူသားများသည် အမှုအရာအချို့ကို ရှုမြင်သောအခါ၊ သို့မဟုတ် အဓိပ္ပာယ်သတ်မှတ်သောအခါ ၎င်းတို့ကိုယ်တိုင်၏ ဖုံးကွယ်ထားသော ကြံရွယ်ချက်များနှင့် ဦးတည်ချက်များရှိကြသည်။ ဤကြံရွယ်ချက်များနှင့် ဦးတည်ချက်များသည် မည်သူ့အတွက်အသုံးတည့်သည်ဖြစ်စေ၊ ချိန်ရွယ်ထားသော ရည်ရွယ်ချက်က မည်သို့ဖြစ်စေ ယင်းတို့အားလုံးသည် ဖောက်ပြန်ပျက်စီးသော စိတ်သဘောထားက ချုပ်ကိုင်ခြင်းကို ခံရသည်။ ထို့ကြောင့် ဖောက်ပြန်ပျက်စီးသော လူသားများက အဓိပ္ပာယ်သတ်မှတ်သောအရာများနှင့် ၎င်းတို့ ထောက်ခံအားပေးသည့် အတွေးများသည် စာတန်၏ ဉာဏ်များသော အကြံအစည်များ၏ လွှမ်းမိုးခြင်းကို ခံထားရလိမ့်မည်။ ဤသည်မှာ ရှုထောင့်တစ်ခုဖြစ်သည်။ အရှိအတိုင်းဖြစ်သော အမြင်တစ်ခုမှလာသည့် အခြားရှုထောင့်မှာ လူသားများသည် မည်မျှ စွမ်းဆောင်နိုင်ပါစေ ဖန်ဆင်းခံလူသားများ၏ အခန်းကဏ္ဍများ၊ ပင်ကိုဗီဇများနှင့် အနှစ်သာရကို မည်သူမျှ နားမလည်ပေ။ လူသားများကို မည်သည့်လူကမျှ ဖန်ဆင်းထားခြင်း မဟုတ်သောကြောင့်၊ ကြီးမြတ်သော အကျော်အမော်ပုဂ္ဂိုလ်ဟု ဆိုသောသူအချို့၊ နတ်ဆိုးဘုရင်များ၊ စာတန်၊ သို့မဟုတ် ဝိညာဉ်ဆိုးများက ဖန်ဆင်းထားခြင်း မဟုတ်သောကြောင့် လူသားများသည် လူတို့၏ ပင်ကို ဗီဇများ၊ အခန်းကဏ္ဍများနှင့် အနှစ်သာရတို့ကို လုံးဝ နားမလည်ပေ။ ဤသို့ဆိုလျှင် လူတို့၏ ပင်ကိုဗီဇ၊ အခန်းကဏ္ဍများနှင့် အနှစ်သာရကို မည်သူက အသိဆုံးဖြစ်သနည်း။ ဖန်ဆင်းရှင်သာ အသိဆုံးဖြစ်သည်။ လူသားများကို ဖန်ဆင်းသည့် မည်သူမဆိုသည် လူသားတို့၏ အခန်းကဏ္ဍများ၊ ပင်ကိုဗီဇများနှင့် အနှစ်သာရကို အသိဆုံးဖြစ်ပြီး လူသားများကို အဓိပ္ပာယ်သတ်မှတ်ရန်၊ ယောက်ျားများ၊ သို့မဟုတ် မိန်းမများ၏ တန်ဖိုး၊ ပင်ကိုလက္ခဏာနှင့် အနှစ်သာရကို သတ်မှတ်ရန် သတ်မှတ်ချက်အပြည့်မီဆုံး ဖြစ်သည်မှာ ပြောစရာမလိုပေ။ ဤသည်မှာ အရှိအတိုင်းဖြစ်သော အမှန်တရားတစ်ခုမဟုတ်လော။ (ဟုတ်ပါသည်။) လူသားများကို ဖန်ဆင်းရန် ဘုရားသခင် အသုံးပြုသည့်အရာ၊ လူသားများကို ဖန်ဆင်းသောအချိန်တွင် လူတို့အား သူပေးသော ပင်ကိုဗီဇများ၊ လူသားများ၏ ကိုယ်ခန္ဓာ အခန်းကဏ္ဍများနှင့် နိယာမများ၊ လူသားများက လုပ်ဆောင်ရန် သင့်လျော်သောအရာ၊ မသင့်လျော်သောအရာနှင့် လူသားများ၏ သက်တမ်းက မည်မျှကြာရှည်သင့်သည်ဆိုသည်ကိုပင် ဤအရာအားလုံးကို ဘုရားသခင်က ကြိုတင်ပြဋ္ဌာန်းသည်။ ဘုရားသခင်သည်သာ သူဖန်ဆင်းသော လူသားများကို နားအလည်ဆုံးဖြစ်ပြီး ဖန်ဆင်းခံလူသားမျိုးနွယ်ကို အခြားမည်သူမျှ ပို၍ နားမလည်ပေ။ ဤသည်မှာ အမှန်တရားမဟုတ်လော။ (ဟုတ်ပါသည်။) ထို့ကြောင့် ဘုရားသခင်သည် လူသားများကို အဓိပ္ပာယ်သတ်မှတ်ရန်၊ ယောက်ျားများ၏၊ သို့မဟုတ် မိန်းမ၏ ပင်ကိုလက္ခဏာ၊ အဆင့်အတန်း၊ တန်ဖိုးနှင့် အခန်းကဏ္ဍအပြင် လူတို့ လျှောက်လှမ်းသင့်သည့် လမ်းမှန်ကို သတ်မှတ်ရန် သတ်မှတ်ချက်အပြည့်မီဆုံးဖြစ်သည်။ ဘုရားသခင်သည် သူဖန်ဆင်းခဲ့သော လူသားများက မည်သည့်အရာကို လိုအပ်သည်ကိုလည်းကောင်း၊ လူသားတို့သည် မည်သည့်အရာကို စွမ်းဆောင်ရရှိနိုင်သည်ကိုလည်းကောင်း၊ ၎င်းတို့၏ လုပ်ဆောင်နိုင်စွမ်းအတွင်းတွင် မည်သည့်အရာများ ရှိသည်ကိုလည်းကောင်း အသိဆုံးဖြစ်သည်။ အခြားရှုထောင့်မှကြည့်လျှင် ဖန်ဆင်းခံလူသားများက အလိုအပ်ဆုံးသောအရာမှာ ဖန်ဆင်းရှင်ပြောသော စကားများဖြစ်သည်။ ဘုရားသခင်သာ လူသားများကို ကိုယ်တိုင် ဦးဆောင်နိုင်သည်၊ ပံ့ပိုးပေးနိုင်သည်၊ ထိန်းကျောင်းပေးနိုင်သည်။ ဘုရားသခင်ထံမှ လာခြင်းမဟုတ်သော ဖောက်ပြန်ပျက်စီးသော လူသားမျိုးနွယ်၏ ထိုဆိုရိုးစကားအားလုံးသည် အထင်အမြင်မှားစေသည်။ အထူးသဖြင့် ရိုးရာယဉ်ကျေးမှုနှင့် သက်ဆိုင်သောအရာများဖြစ်သည်။ ထိုအရာအားလုံးသည် လူတို့အား အမြင်မှားစေသည်၊ တွေဝေထိုင်းမှိုင်းစေပြီး ဘောင်ခတ်သည်။ ပြီးလျှင် ကန့်သတ်ပြီး ထိန်းချုပ်သည့် အမျိုးအစားတစ်ခုအဖြစ် လုပ်ဆောင်သည်မှာလည်း ပြောစရာမလိုပေ။ အခြားရှုထောင့်တစ်ခုရှိသည်။ ယင်းမှာ ဘုရားသခင်သည် လူသားများကို ဖန်ဆင်းပြီး လူသားများအပေါ် ဘုရားသခင် အရေးအစိုက်ဆုံးမှာ ဘဝတွင် လမ်းမှန်ကို လျှောက်နိုင်ခြင်းရှိမရှိပင်ဖြစ်သည်။ လူ့အဖွဲ့အစည်းများ၊ လူမျိုးများနှင့် နိုင်ငံများကမူ အုပ်ချုပ်သူလူတန်းစား၏ အကျိုးစီးပွားနှင့် နိုင်ငံရေးအစိုးရ၏ တည်ငြိမ်မှုကိုသာ ထည့်သွင်းစဉ်းစားသည်။ နိမ့်ကျသော အတန်းအစားများ၏ ဘဝများကို အရေးမစိုက်ပေ။ ရလဒ်အနေဖြင့် အစွန်းရောက်ပြီး ပရမ်းပတာဖြစ်သော အရာအချို့ ဖြစ်ပေါ်စေသည်။ ၎င်းတို့သည် လူတို့အား တန်ဖိုးရှိပြီး ရှင်းလင်းပြတ်သားသောဘဝကို အသက်ရှင်နိုင်ရန်၊ ဘုရားသခင်၏ အချုပ်အခြာအာဏာနှင့် အစီအစဉ်များကို ကျိုးနွံနာခံရန်အတွက် လမ်းမှန်ပေါ်သို့ရောက်အောင် လမ်းပြမပေးပေ။ ထိုအစား ၎င်းတို့၏ ကိုယ်ပိုင်အုပ်ချုပ်မှု၊ ကိုယ်ပိုင်အသက်မွေးလုပ်ငန်းများ၊ ကိုယ်ပိုင်ရည်မှန်းချက်များနှင့် လိုအင်ဆန္ဒများအတွက် အစေခံရန် လူတို့အား အသုံးချလိုသည်။ ၎င်းတို့က မည်သည့် အဆိုပြုချက်များ၊ သို့မဟုတ် မည်သည့်အယူအဆများနှင့် အမြင်များ အဆိုပြုပါစေ ဤအရာအားလုံး၏ ရည်ရွယ်ချက်မှာ လူတို့အား အထင်အမြင်မှားစေရန်၊ ၎င်းတို့၏ အတွေးများကို ဘောင်ခတ်ရန်နှင့် လူသားမျိုးနွယ်ကို ထိန်းချုပ်ရန်ဖြစ်သည်။ ဤသို့ဖြင့် လူတို့သည် ၎င်းတို့အား အစေခံပြီး ၎င်းတို့အပေါ် သစ္စာစောင့်သိရန်ဖြစ်သည်။ ၎င်းတို့သည် လူသားမျိုးနွယ်၏ အနာဂတ်၊ သို့မဟုတ် အလားအလာများ၊ သို့မဟုတ် လူသားများက မည်သို့ပို၍ ကောင်းစွာ ရှင်သန်နိုင်သည်ဆိုသည်တို့ကို မစဉ်းစားပေ။ သို့သော် ဘုရားသခင် လုပ်ဆောင်သည့်အရာသည် လုံးဝ ကွဲပြားခြားနားသည်။ ဘုရားသခင် လုပ်ဆောင်သည့်အရာမှာ သူ၏ အစီအစဉ်တိုင်း ဖြစ်သည်အထိဖြစ်သည်။ သူသည် လူသားများကို ဖန်ဆင်းပြီးနောက်တွင် လူသားများအား သမ္မာတရားများနှင့် ကျင့်ကြံနေထိုင်ခြင်းအတွက် စည်းမျဉ်းများကို ပို၍နားလည်ရန် လမ်းပြပေးသည်။ ပြီးလျှင် လူသားမျိုးနွယ်အား စာတန်ဖျက်ဆီးသည့် အမှန်တရားကို ရှင်းလင်းစွာ မြင်ရန် လုပ်ဆောင်သည်။ လူသားတို့သည် ဤအခြေခံအုတ်မြစ်အပေါ်၌ ဘုရားသခင်က ၎င်းတို့ကို သွန်သင်ပေးပြီး ၎င်းတို့အား သတိပေးဆုံးမရန် အသုံးပြုသည့် ဤသမ္မာတရားစည်းမျဉ်းများနှင့်အညီ ဘဝတွင် လမ်းမှန်ပေါ်၌ စတင်လျှောက်လှမ်းနိုင်ကြသည်။

ရိုးရာယဉ်ကျေးမှုတွင်ရှိသော ဤကိုယ်ကျင့်တရား အပြုအမူဆိုင်ရာ စည်းမျဉ်းစည်းကမ်းများနှင့် အစဉ်အလာများသည် အလွန်ပင် ကျယ်ပြန့်ပြီး ကဏ္ဍမျိုးစုံမှနေ၍ လူတို့၏ စဉ်းစားပုံကို လွှမ်းမိုးပြီး ၎င်းတို့၏ စဉ်းစားပုံကို အထင်အမြင်မှားစေပြီး ဘောင်ခတ်သည်။ ငါတို့ ယနေ့ မိတ်သဟာယဖွဲ့ခဲ့သည့်အရာသည် ရိုးရာယဉ်ကျေးမှုတွင်ရှိသော လိင်နှင့်ပတ်သက်သော လွဲချော်နေသော ဆိုရိုးစကားနှင့် အမြင်အချို့ဖြစ်သည်။ ယင်းတို့သည် လိင်နှင့်ပတ်သက်၍ လူတို့၏ မှန်ကန်သော အမြင်များကို ကြီးမားသောအတိုင်းအတာအထိ လွှမ်းမိုးခဲ့ပြီး ယောက်ျားများနှင့် မိန်းမများကို အလွန်များပြားသော အချု်ပအနှောင်များ၊ ချည်နှောင်မှုများ၊ ဘောင်ခတ်ခြင်းများ၊ ခွဲခြားဆက်ဆံမှုများကဲ့သို့သောအရာများကိုလည်း ခံရစေသည်။ ဤအရာအားလုံးသည် လူတို့ မြင်နိုင်သည့် အချက်များဖြစ်သည်။ ပြီးလျှင် ၎င်းတို့သည် ရိုးရာယဉ်ကျေးမှုက လူတို့အပေါ်တွင် ကျရောက်စေသော သက်ရောက်မှုနှင့် အကျိုးဆက်များလည်းဖြစ်သည်။

၂၀၂၂ ခုနှစ်၊ မေလ ၁၄ ရက်


သမ္မာတရား လိုက်စားခြင်းဆိုသည်မှာ (၁၂)

လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း

၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ

ယခင် စုဝေးပွဲတွင် မည်သည့်အရာကို ငါ မိတ်သဟာယပြုခဲ့သနည်း။ ငါ့အား တစ်ယောက်ယောက် ပြောပြနိုင်သလော။ (ယခင်တစ်ခေါက်က ဘုရားသခင်က ကဏ္ဍနှစ်ခုကို မိတ်သဟာယပြုခဲ့သည်။ ကဏ္ဍတစ်ခုမှာ ဖြစ်ရပ်အချို့သည် အသင်းတော်၌ မတူညီသောအချိန်ကာလ၊ သို့မဟုတ် မတူညီသော အဆင့်များတွင် ဖြစ်ပေါ်သောအခါ၊ ဥပမာ လူအချို့သည် အဆင်းနီသော နဂါးကြီး၏ ဖမ်းဆီးခြင်းခံရသောအခါ၊ ခေါင်းဆောင်နှင့် အမှုဆောင်အချို့ ဲဖြုတ်ချခံရသောအခါ၊ အချို့လူများ ဖျားနာသောအခါ၊ အချို့လူများက သေရေး၊ ရှင်ရေးကိစ္စများကို ရင်ဆိုင်ရသောအခါ ဤဖြစ်ရပ်များသည် ကြုံသလို ဖြစ်ပျက်ခြင်းမဟုတ်ပေ။ ပြီးလျှင် ဤဖြစ်ရပ်များနှင့်ပတ်သက်ပြီး သမ္မာတရားအား ကျွန်ုပ်တို့ ရှာဖွေရန် လိုအပ်သည်။ ဘုရားသခင်က လက်တွေ့လုပ်ဆောင်မှု လမ်းကြောင်းအချို့ကိုလည်း မိတ်သဟာယပြုခဲ့သည်။ ဤအခြေအနေများကို ရင်ဆိုင်ရသောအခါ ကျွန်ုပ်တို့သည် အချက်နှစ်ချက်ကို လိုက်နာသင့်သည်။ ပထမအချက်မှာ ဖန်ဆင်းခံတစ်ယောက်၏ သင့်လျော်သောနေရာကို ယူရန်ဖြစ်သည်။ ဒုတိယတစ်ခုမှာ ရိုးသားစစ်မှန်ပြီး ကျိုးနွံနာခံသော စိတ်နှလုံးရှိဖို့ဖြစ်သည်။ တရားစီရင်ခြင်းနှင့် ပြစ်တင်ဆုံးမခြင်း၊ စမ်းသပ်ခြင်းများနှင့် စစ်ဆေးခြင်းတို့ကို ရင်ဆိုင်ရသည်ဖြစ်စေ၊ ကျေးဇူးတော်နှင့် ကောင်းချီးများကို ရင်ဆိုင်ရသည်ဖြစ်စေ ကျွန်ုပ်တို့သည် ဤအရာအားလုံးကို ဘုရားသခင်ထံမှ လက်ခံသင့်သည်။ ထို့အပြင် ဘုရားသခင်၏ မိတ်သဟာယသည် ရိုးရာယဉ်ကျေးမှုတွင်ရှိသော ကိုယ်ကျင့်တရား အပြုအမူဆိုင်ရာ ဆိုရိုးစကားတစ်ခုကို စိစစ်ခဲ့သည်။ ယင်းမှာ “အကြင်သူသည် ချမ်းသာကြွယ်မှုကြောင့် လုံးဝ အကျင့်မပျက်သင့်၊ ဆင်းရဲခြင်းကြောင့် မပြောင်းလဲသင့်၊ အဓမ္မလုပ်ဆောင်မှုကြောင့် အလျှော့မပေးသင့်” ဟူ၍ ဖြစ်သည်။) ပြီးခဲ့သည့် မိတ်သဟာယ၏ အဓိကအကြောင်းအရာသည်လည်း ကိုယ်ကျင့်တရား အပြုအမူဆိုင်ရာ ဆိုရိုးစကားများနှင့် သက်ဆိုင်သော ပြဿနာများဖြစ်သည်။ ဤအကြောင်းအရာကို ငါ ကြာရှည်စွာ မိတ်သဟာယဖွဲ့ခဲ့သည်။ အချို့သော အတွေ့ရများသော ဆိုရိုးစကားများ၊ ရိုးရာယဉ်ကျေးမှုတွင်ရှိသော ကိုယ်ကျင့်တရား အပြုအမူ သတ်မှတ်ချက်များနှင့် အဓိပ္ပာယ် ဖွင့်ဆိုချက်များကို ဖော်ထုတ်ခဲ့သည်။ ဤအကြောင်းအရာများကို မိတ်သဟာယဖွဲ့ပြီးသောအခါတွင် သင်တို့သည် ဤကိုယ်ကျင့်တရား အပြုအမူဆိုင်ရာ ဆိုရိုးစကားများနှင့်ပတ်သက်ပြီး အသစ်သော နားလည်မှု၊ အသစ်သော အဓိပ္ပာယ်ဖွင့်ဆိုချက် တစ်ခုခုရှိသလော။ ဤအဆိုအမိန့်များကို အရှိအတိုင်း ပိုင်းခြားသိမြင်ပြီး ယင်းတို့၏ အနှစ်သာရကို ရှင်းလင်းစွာ မြင်ပြီးဖြစ်သလော။ သင်၏ စိတ်နှလုံးအတွင်းထဲတွင်ရှိသော ဤအရာများကို လက်လွှတ်နိုင်သလော။ စွန့်လွှတ်နိုင်သလော။ ဤအရာများကို သမ္မာတရားနှင့် ရောထွေးနေခြင်းအား ရပ်တန့်နိုင်သလော။ ပြီးလျှင် ဤအရာများသည် အပြုသဘောဆောင်သောအရာများနှင့် သမ္မာတရားများဖြစ်သကဲ့သို့ လိုက်စားခြင်းနှင့် လိုက်နာခြင်းတို့ကို ရပ်တန့်နိုင်သလော။ အထူးသဖြင့် နေ့စဉ်အသက်တာတွင် ကိုယ်ကျင့်တရား အပြုအမူဆိုင်ရာ ဆိုရိုးစကားများနှင့် ဆက်နွှယ်သော အမှုကိစ္စအချို့ကို ကြုံတွေ့ရသောအခါ သင်၏ အတွင်းတွင် သတိပြုမိခြင်းရှိသလော။ သင်သည် ဤကိုယ်ကျင့်တရား အပြုအမူဆိုင်ရာ ဆိုရိုးစကားများ၏ လွှမ်းမိုးခြင်းကို ခံရဆဲဖြစ်သလောဆိုသည်ကို လေးလေးနက်နက် ဆင်ခြင်သုံးသပ်နိုင်သလော။ သင်သည် ဤအရာများ၏ နှောင်ဖွဲ့ခြင်း၊ ချုပ်နှောင်ခြင်းနှင့် ထိန်းချုပ်ခြင်းကို ခံရသလော။ စိတ်အတွင်းတွင် သင်သည် သင့်ကိုယ်သင် ချုပ်တည်းပြီး သင်၏ အပြောအဆို၊ အပြုအမူတို့အပြင် အမှုအရာများအပေါ် သင်၏ သဘောထားကိုပါ လွှမ်းမိုးရန်အတွက် ကိုယ်ကျင့်တရား အပြုအမူဆိုင်ရာ ဆိုရိုးစကားများကို သင် အသုံးပြုနိုင်သေးသလော။ သင်တို့၏ အတွေးများကို မျှဝေလော့။ (ဘုရားသခင်က ရိုးရာယဉ်ကျေးမှုကို မိတ်သဟာယဖွဲ့ပြီး စိစစ်ခြင်း မရှိမီတွင် ကိုယ်ကျင့်တရား အပြုအမူနှင့် သက်ဆိုင်သော ဤအယူအဆများနှင့် အမြင်များက မှားယွင်းသည်ကို၊ သို့မဟုတ် ယင်းတို့က ကျွန်ုပ်အပေါ်သို့ မည်သို့သော ထိခိုက်မှုမျိုးဖြစ်စေမည်ကို ကျွန်ုပ် သတိမပြုမိခဲ့ပါ။ သို့သော် ယခုတွင် ကျွန်ုပ်၌ သတိပြုမိခြင်း အချို့ ရှိလာသည်။) သင့်ထံတွင် သတိပြုမိခြင်းအချို့ရှိသည်မှာ ကောင်းသည်။ အချိန်အတန်ကြာပြီးနောက်တွင် ဤကိုယ်ကျင့်တရား အပြုအမူဆိုင်ရာ ဆိုရိုးစကားများ၏ အမှားများကို သင်တို့ သိမြင်လာနိုင်သင့်သည်မှာ ပြောစရာမလိုပေ။ စိတ်ခံစားချက်မှဖြစ်သော အမြင်ဖြင့်ကြည့်လျှင် သင်တို့သည် ယင်းတို့ကို စွန့်ပစ်ပြီး အပြုသဘောဆောင်သော အရာများအဖြစ် မှတ်ယူခြင်းကိုလည်း ရပ်တန့်နိုင်သင့်သည်။ သို့သော် အရှိအတိုင်းဖြစ်သော အမြင်မှ ကြည့်လျှင် နေ့စဉ်အသက်တာ၌ ဤသို့သော ကိုယ်ကျင့်တရား အပြုအမူဆိုင်ရာ ဆိုရိုးစကားများကို အသေအချာ သိမြင်ရန်၊ ဖော်ထုတ်ရန်နှင့် ပိုင်းခြားသိမြင်ရန် လိုအပ်ဆဲဖြစ်သည်။ ယင်းတို့ကို ထိုးထွင်းမြင်ပြီး စွန့်ပစ်နိုင်ရန်အတွက်ဖြစ်သည်။ ခံစားချက်မှ ဖြစ်သောအမြင်ဖြင့် သတိပြုမိခြင်းက သင်သည် သင်၏ နေ့စဉ်အသက်တာတွင် ရိုးရာယဉ်ကျေးမှု၏ ဤမှားယွင်းသော အယူအဆများနှင့် အမြင်များကို စွန့်ပစ်နိုင်သည်ဟု မဆိုလိုပေ။ ဤသို့သော အရာများကို ကြုံတွေ့ရသောအခါ ဤဆိုရိုးစကားများသည် ကျိုးကြောင်းသင့်သည်ဟု သင် ရုတ်တရက် ခံစားရနိုင်သည်။ ပြီးလျှင် ယင်းတို့ကို အပြည့်အဝ မစွန့်ပစ်နိုင်ခြင်း ဖြစ်ကောင်းဖြစ်နိုင်သည်။ ဤသို့သော ဖြစ်ရပ်မျိုးတွင် သင်၏ အတွေ့အကြုံများ၌ သမ္မာတရားကို ရှာဖွေရမည်။ ရိုးရာယဉ်ကျေးမှုနှင့်ပတ်သက်သည့် ဤမှားယွင်းသော အမြင်များကို ဘုရားနှုတ်ကပတ်တော်နှင့်အညီ အသေအချာ စိစစ်ရမည်။ ပြီးလျှင် ရိုးရာယဉ်ကျေးမှုမှ ဤဆိုရိုးစကားများ၏ အနှစ်သာရသည် သမ္မာတရားနှင့် ဆန့်ကျင်ကြောင်း၊ လက်တွေ့မကျကြောင်း၊ အထင်အမြင်မှားစေကြောင်း၊ လူတို့အား ထိခိုက်စေကြောင်းတို့ကို သင် ရှင်းလင်းစွာ မြင်နိုင်သည်အထိ လုပ်ဆောင်ရမည်။ ဤနည်းအားဖြင့်သာ ဤအဓိပ္ပာယ်မရှိသော အမြင်များ၏ အဆိပ်ကို သင်၏ စိတ်နှလုံးမှ အပြီးအပိုင် သန့်စင်နိုင်သည်။ သင်တို့သည် ယခုတွင် အယူဝါဒနှင့် ပတ်သက်သည့် ရိုးရာယဉ်ကျေးမှု၏ ဆိုရိုးစကားအမျိုးမျိုး၏ အားနည်းချက်များကို သိမြင်ပြီးဖြစ်ပြီး ဤသည်မှာ ကောင်းသည်။ သို့သော် ဤသည်မှာ အစသာရှိသေးသည်။ ရိုးရာယဉ်ကျေးမှု၏ အဆိပ်ရှိသော လွှမ်းမိုးမှုကို နောင်ကာလတွင် အပြည့်အဝ အမြစ်ဖြတ်နိုင်ခြင်း ရှိမရှိဆိုသည်မှာ လူတို့က သမ္မာတရားကို လိုက်စားသည့်ပုံစံအပေါ်တွင် မူတည်သည်။

ကိုယ့်ကျင့်တရား အပြုအမူနှင့် ပတ်သက်သော ဆိုရိုးစကားများ၏ အနှစ်သာရကို စိစစ်ခြင်း (၂)

ကိုယ်ကျင့်တရား အပြုအမူဆိုင်ရာ ဆိုရိုးစကားက မည်သို့ရှိသည်ဖြစ်စေ ယင်းသည် လူသားမျိုးနွယ်က ထောက်ခံအားပေးသည့် ကိုယ်ကျင့်တရား အပြုအမူနှင့်သက်ဆိုင်သော သဘောတရားဆိုင်ရာ အမြင်မျိုးဖြစ်သည်။ ငါတို့သည် ယခင်က အမျိုးမျိုးသော ကိုယ်ကျင့်တရား အပြုအမူဆိုင်ရာ ဆိုရိုးစကားအတော်များများ၏ အနှစ်သာရကို ဖွင့်ပြခဲ့သည်။ သို့သော် လူသားများက ထောက်ခံအားပေးသော များပြားလှသော ကိုယ်ကျင့်တရား အပြုအမူဆိုင်ရာ ဆိုရိုးစကားများအပေါ် ပို၍ လေးနက်သော နားလည်မှုနှင့် ပိုင်းခြားသိမြင်မှုကို ရရှိရန်အတွက် ယခင်က ငါတို့ မိတ်သဟာယဖွဲ့ခဲ့သော ကဏ္ဍများအပြင် ထုတ်ဖော်သင့်သော ကိုယ်ကျင့်တရား အပြုအမူဆိုင်ရာ ဆိုရိုးစကားအချို့ သေချာပေါက် ရှိနေဆဲဖြစ်သည်။ ဤသည်မှာ သင်တို့ လုပ်ဆောင်သင့်သည့်အရာတစ်ခုဖြစ်သည်။ ယခင်တစ်ခေါက်က ငါတို့ မိတ်သဟာယဖွဲ့ခဲ့သည့် “အကြင်သူသည် ချမ်းသာကြွယ်မှုကြောင့် လုံးဝ အကျင့်မပျက်သင့်၊ ဆင်းရဲခြင်းကြောင့် မပြောင်းလဲသင့်၊ အဓမ္မလုပ်ဆောင်မှုကြောင့် အလျှော့မပေးသင့်” ဟူသည့် ကိုယ်ကျင့်တရား အပြုအမူဆိုင်ရာ ဆိုရိုးစကားနှင့်ပတ်သက်ပြီး ဤစာကြောင်း၏ အဓိပ္ပာယ်ကို အကဲဖြတ်လျှင် ယင်းသည် ယောက်ျားများအား အဓိက ရည်ရွယ်သည်။ ယောက်ျားများအတွက် သတ်မှတ်ချက်ဖြစ်သည်။ ယင်းသည် လူသားမျိုးနွယ်က “ယောက်ျားပီသသော၊ သန်မာသော ယောက်ျားများ” ဟု ခေါ်ဆိုသည့် အရာအတွက် စံနှုန်းတစ်ခုလည်း ဖြစ်သည်။ ငါတို့သည် ယောက်ျားများနှင့် သက်ဆိုင်သော ဤစံနှုန်းကို ဖော်ထုတ်ပြီး စိစစ်ခဲ့သည်။ ယောက်ျားများအပေါ် ဤသတ်မှတ်ချက်အပြင် ငါတို့ ယခင်က မိတ်သဟာယဖွဲ့ခဲ့သော “အမျိုးသမီးတစ်ယောက်သည် အကျင့်သီလကောင်းရမည်၊ ကြင်နာရမည်၊ နူးညံ့သိမ်မွေ့ပြီး ကိုယ်ကျင့်တရား ရှိရမည်” ဟူသော ဆိုရိုးစကားလည်းရှိသည်။ ယင်းသည် အမျိုးသမီးများနှင့် ပတ်သက်ပြီး တင်ပြခြင်းဖြစ်သည်။ လူသားမျိုးနွယ်၏ ရိုးရာယဉ်ကျေးမှုသည် အမျိုးသမီးများအတွက် လူသားသဘာဝဖြင့် မကိုက်ညီသည့် လက်တွေ့မကျသော၊ လူသားမဆန်သော သတ်မှတ်ချက်များကို အဆိုပြုရုံသာမကဘဲ ယောက်ျားများနှင့် ပတ်သက်ပြီး ကိုယ်ကျင့်တရားမရှိသော၊ လူသားမဆန်သော၊ လူသားသဘာဝကို ဆန့်ကျင်သော အဆိုများနှင့် တောင်းဆိုမှုများကို အဆိုပြုပြီး ယောက်ျားများကိုလည်း အလွတ်မပေးပေ၊ ဤသို့အားဖြင့် မိန်းမများ၏ လူ့အခွင့်အရေးကို ပိတ်ပင်ရုံသာမကဘဲ ယောက်ျားများကိုလည်း ပိတ်ပင်သည်ဆိုသည်ကို ဤဆိုရိုးစကား နှစ်ခုလုံးမှနေ၍ ရှင်းလင်းစွာ မြင်နိုင်သည်။ ဤအမြင်မှကြည့်လျှင် မိန်းမများကို အလျှော့မပေးခြင်း၊ ယောက်ျားများကိုလည်း အလွတ်မပေးခြင်းအားဖြင့် မျက်နှာမလိုက်ခြင်းက မျှတသည့် ပုံစံရှိသည်။ သို့ရာတွင် မိန်းမများ၊ ယောက်ျားများအပေါ် ရိုးရာယဉ်ကျေးမှု၏ သတ်မှတ်ချက်များနှင့် စံနှုန်းများကို အကဲဖြတ်ကြည့်လျှင် ဤနည်းလမ်းတွင် ဆိုးဝါးသော ပြဿနာများ ရှိသည်ဆိုသည်မှာ ရှင်းသည်။ တစ်ဖက်တွင် ရိုးရာယဉ်ကျေးမှုက မိန်းမများအတွက် ကိုယ်ကျင့်တရားစံနှုန်းများကို အဆိုပြုပြီး အခြားတစ်ဖက်တွင်လည်း ယောက်ျားပီသသော၊ သန်မာသော ယောက်ျားများအတွက် အပြုအမူ စံသတ်မှတ်ချက်များကိုလည်း ပြုလုပ်ထားသည်။ ဤသတ်မှတ်ချက်များနှင့် စံနှုန်းများကို အကဲဖြတ်ကြည့်လျှင် ရှင်းလင်းစွာပင် မျှတမှု ကင်းမဲ့နေသည်။ ဤသို့ မဆိုနိုင်သလော။ (ဆိုနိုင်ပါသည်။) မိန်းမများ၏ ကိုယ်ကျင့်တရား အပြုအမူအတွက် ဤသတ်မှတ်ချက်များနှင့် စံနှုန်းများသည် မိန်းမများ၏ လွတ်လပ်ခွင့်ကို ပြင်းထန်စွာ ကန့်သတ်သည်။ မိန်းမများ၏ အတွေးကို ချုပ်နှောင်ရုံသာမကဘဲ မိန်းမများအား အိမ်တွင်နေစေပြီး တသီးတခြားဖြစ်သော ဘဝကို နေထိုင်ကာ အိမ်မှ လုံးဝ မထွက်ခွာရဘဲ ပြင်ပလောကနှင့် ထိတွေ့မှု အနည်းဆုံး ရှိစေဖို့ သတ်မှတ်ခြင်းအားဖြင့် မိန်းမများ၏ ခြေကိုပါ ချုပ်နှောင်သည်။ မိန်းမများအား အကျင့်သီလကောင်းရန်၊ ကြင်နာရန်၊ နူးညံ့သိမ်မွေ့ရန်၊ ကိုယ်ကျင့်တရားရှိရန် သတိပေးခြင်းအပြင် မိန်းမများအား အထိန်းအကွပ်မရှိသော ရည်မှန်းချက်များ၊ ကြီးမားသော လိုအင်ဆန္ဒများနှင့် ပြင်းပြသောဆန္ဒများ တစ်ခုတလေ ထားရှိဖို့ မဆိုထားနှင့်၊ လူအများရှေ့သို့ မထွက်ရန်၊ ခရီးဝေးဝေးမသွားရန်၊ မည်သည့် အသက်မွေးအလုပ်ကိုမျှ တာဝန်ယူမလုပ်ဆောင်ရန်ပင် သတ်မှတ်ခြင်းအားဖြင့် မိန်းမများ၏ ပြုမူဆောင်ရွက်မှု အတိုင်းအတာနှင့် ဘဝနယ်ပယ်အပေါ် တင်းကျပ်သော စည်းမျဉ်းများပင် သတ်မှတ်သည်။ ပြီးလျှင် မိန်းမတစ်ယောက်တွင်ရှိသော အကျင့်ကောင်းသည် အရည်အချင်းမရှိခြင်းဖြစ်သည်ဆိုသော ပို၍ လူသားမဆန်သော အဆိုကို တင်ပြသည်အထိပင် ပြုလုပ်သည်။ ဤအရာကို ကြားရသည့်အခါတွင် သင်တို့ မည်သို့ ခံစားရသနည်း။ “မိန်းမတစ်ယောက်တွင်ရှိသော အကျင့်ကောင်းသည် အရည်အချင်းမရှိခြင်းဖြစ်သည်” ဟူသည့် အဆိုသည် စင်စစ်အားဖြင့် မှန်ကန်သလော။ မိန်းမတစ်ယောက်တွင်ရှိသော အကျင့်ကောင်းသည် အဘယ်သို့ အရည်အချင်းမရှိခြင်း ဖြစ်နိုင်ရသနည်း။ ဤ “အကျင့်ကောင်း” ဆိုသည့် စကားသည် အတိအကျ အဘယ်အရာဖြစ်သနည်း။ ယင်းမှာ အကျင့်ကောင်း မရှိခြင်းကို ဆိုလိုသလော၊ သို့မဟုတ် အကျင့်ကောင်း ရှိခြင်းကို ဆိုလိုသလော။ အရည်အချင်းမရှိသော မိန်းမအားလုံးကို အကျင့်ကောင်းရှိသည်ဟု မှတ်ယူလျှင် အရည်အချင်းရှိသော မိန်းမအားလုံးက အကျင့်ကောင်း မရှိပြီး ကိုယ်ကျင့်တရားမရှိသလော။ ဤသည်မှာ အရည်အချင်းရှိသော မိန်းမများအား ဝေဖန်ခြင်းနှင့် ရှုတ်ချခြင်းဖြစ်သလော။ ဤသည်မှာ မိန်းမများ၏ လူ့အခွင့်အရေးကို အလွန်အမင်း ပိတ်ပင်ခြင်းဖြစ်သလော။ ဤသည်မှာ မိန်းမများ၏ ဂုဏ်သိက္ခာကို စော်ကားခြင်းဖြစ်သလော။ (ဟုတ်ပါသည်။) ယင်းသည် မိန်းမများ၏ ဖြစ်တည်မှုကို လျစ်လျူရှုရုံမကဘဲ မိန်းမများ၏ ဖြစ်တည်မှုကို အလေးလည်းမထားပေ။ ဤသည်မှာ မိန်းမများအပေါ် မမျှတခြင်းနှင့် ကိုယ်ကျင့်တရားမရှိခြင်းဖြစ်သည်။ ဤသို့ဆိုလျှင် “မိန်းမတစ်ယောက်တွင်ရှိသော အကျင့်ကောင်းသည် အရည်အချင်းမရှိခြင်း ဖြစ်သည်” ဆိုသည့် ဤ ဆိုရိုးစကားကို အဘယ်သို့ ထင်သနည်း။ လူသားမဆန်ခြင်း ဖြစ်သလော။ (ဟုတ်ပါသည်။) “လူသားမဆန်ခြင်း”ကို အဘယ်သို့ အနက်အဓိပ္ပာယ်ဖွင့်ဆိုသင့်သနည်း။ ယင်းသည် အကျင့်ကောင်း မရှိခြင်း ဖြစ်သလော။ (ဟုတ်ပါသည်။) ဤသည်မှာ အလွန်ပင် အကျင့်ကောင်း မရှိခြင်းဖြစ်သည်။ တရုတ်ဆိုရိုးစကားတစ်ခုကို သုံးရလျှင် ယင်းသည် ဘဝသက်တမ်းရှစ်ခုအထိ အကျင့်ကောင်း မရှိခြင်းဖြစ်သည်။ ဤသို့သော အဆိုမျိုးသည် သေချာပေါက် လူသားမဆန်ပေ။ “မိန်းမတစ်ယောက်တွင် ရှိသော အကျင့်ကောင်းသည် အရည်အချင်းမရှိခြင်း ဖြစ်သည်” ဟူသည့် အဆိုကို ထုတ်ဖော်ပြောသူတို့သည် ဖုံးကွယ်ထားသော အကြောင်းရင်းများနှင့် ရည်ရွယ်ချက်များရှိသည်။ ၎င်းတို့သည် မိန်းမများကို အရည်အချင်းမရှိစေလိုပေ။ မိန်းမများအား လူ့အဖွဲ့အစည်း၏ လုပ်ဆောင်မှုတွင် မပါဝင်စေလိုသကဲ့သို့ ယောက်ျားများနှင့် တန်းတူညီမျှရှိခြင်း မဖြစ်စေလိုပေ။ ၎င်းတို့သည် မိန်းမများအား ယောက်ျားများအား အစေခံရာတွင် အသုံးချပစ္စည်းသာ ဖြစ်စေလိုသည်။ အိမ်တွင် ယောက်ျားကို အောက်ကျို့စွာ အလုပ်အကျွေးပြုပြီး အခြားမည်သည့်အရာကိုမျှ မလုပ်ဆောင်စေလိုပေ။ ဤသည်မှာ “အကျင့်ကောင်းရှိခြင်း”၏ အဓိပ္ပာယ်ဟု ၎င်းတို့က ထင်သည်။ ၎င်းတို့သည် မိန်းမများအား အသုံးမဝင်ဟု အဓိပ္ပာယ်သတ်မှတ်ဖို့ တောင့်တပြီး မိန်းမများ၏ တန်ဖိုးကို ငြင်းဆန်သည်။ ယောက်ျားများအတွက် ကျွန်ထက်မပိုသောအရာအဖြစ် ပြောင်းလဲပြီး ယောက်ျားများအား ထာဝရ အစေခံခိုင်းသည်။ ယောက်ျားများနှင့် တန်းတူညီမျှဖြစ်ပြီး ညီမျှသော ဆက်ဆံမှုကို ခံစားရဖို့ လုံးဝ ခွင့်မပြုပေ။ ဤအမြင်ရှုထောင့်သည် သာမန်လူသား၏ အတွေးအခေါ်မှလာသလော၊ သို့မဟုတ် စာတန်ထံမှ လာသလော။ (စာတန်ထံမှ လာပါသည်။) မှန်သည်။ ယင်းသည် စာတန်ထံမှ လာခြင်း ဖြစ်ရမည်။ မိန်းမများတွင် ဗီဇဖြစ်သော၊ သို့မဟုတ် ရုပ်ပိုင်းဆိုင်ရာ မည်သည့် အားနည်းချက်များရှိသည်ဖြစ်စေ ဤအရာတစ်ခုမျှ ပြဿနာမဟုတ်ဘဲ ဤအရာများသည် မိန်းမများကို အသရေဖျက်ရန်၊ မိန်းမများ၏ ဂုဏ်ကို စော်ကားရန်၊ မိန်းမများ၏ လွတ်လပ်ခွင့်၊ သို့မဟုတ် လူ့အခွင့်အရေးကို ပိတ်ပင်ရန် ယောက်ျားများအတွက် ဆင်ခြေ၊ သို့မဟုတ် အကြောင်းပြချက် ဖြစ်မလာသင့်ပေ။ ဘုရားသခင်၏ အမြင်တွင် လူတို့က မိန်းမများအား ဆက်စပ်ယှဉ်တွဲကြည့်သည့် ဤအားနည်းချက်များနှင့် မွေးရာပါ ထိခိုက်လွယ်မှုများသည် ပြဿနာမဟုတ်ပေ။ အဘယ်ကြောင့်နည်း။ အဘယ်ကြောင့်ဆိုသော် မိန်းမများကို ဘုရားသခင်က ဖန်ဆင်းခဲ့သောကြောင့် ဖြစ်သည်။ အားနည်းချက်များနှင့် ပြဿနာများအဖြစ် လူတို့က ထင်မြင်သော ဤအရာများသည် အတိအကျပင် ဘုရားသခင်ထံမှ လာသောကြောင့်ဖြစ်သည်။ ၎င်းတို့ကို ဘုရားသခင်က ဖန်ဆင်းပြီး ကြိုတင်ပြဋ္ဌာန်းထားသည်။ ပြီးလျှင် စင်စစ်အားဖြင့် အားနည်းချက်များ၊ သို့မဟုတ် ပြဿနာများမဟုတ်ပေ။ လူသားများနှင့် စာတန်၏ အမြင်တွင် အားနည်းချက်များနှင့် ချို့ယွင်းချက်များဖြစ်သည့် ပုံစံရှိသော ဤအရာများသည် အခြေခံအားဖြင့် သဘာဝကျပြီး အပြုသဘောဆောင်သောအရာများ ဖြစ်သည်။ ပြီးလျှင် ယင်းတို့သည် ဘုရားသခင်က လူသားမျိုးနွယ်ကို ဖန်ဆင်းသောအခါ ဖော်ထုတ်ခဲ့သော သဘာဝနိယာမများဖြင့်လည်း ကိုက်ညီသည်။ စာတန်ကသာ ဘုရားသခင်ဖန်ဆင်းခဲ့သော သက်ရှိများကို ဤပုံစံဖြင့် အပုပ်ချနိုင်သည်။ လူသားအယူအဆများနှင့် မကိုက်ညီသော အရာများကို ဗီဇဖြစ်သော မလုံလောက်မှုများနှင့်သက်ဆိုင်သည့် ချို့ယွင်းချက်များ၊ အားနည်းချက်များနှင့် ပြဿနာများအဖြစ် မှတ်ယူခြင်း၊ ယင်းတို့ကို ပုံကြီးချဲ့ခြင်း၊ လူတို့အား အသရေဖျက်ရန်၊ လှောင်ပြောင်ရန်၊ အပုပ်ချရန်နှင့် ဖယ်ကြဉ်ရန်၊ ပြီးလျှင် မိန်းမများ၏ ဖြစ်တည်ခွင့်၊ လူသားမျိုးနွယ်ကြားတွင် မိန်းမများ၏ တာဝန်များနှင့် ဝတ္တရားများအား ဖြည့်ဆည်းခွင့်ကို ပိတ်ပင်ရန်၊ လူသားမျိုးနွယ်ကြားတွင် ၎င်းတို့၏ အရည်အချင်းများနှင့် ထူးခြားသော ပါရမီများကို ပြသခွင့်ကိုလည်း ပိတ်ပင်ရန် ယင်းတို့ကို အသုံးပြုခြင်းအားဖြင့် စာတန်က အပုပ်ချနိုင်သည်။ ဥပမာ “အရှက်အကြောက်ကြီးသူ”၊ သို့မဟုတ် “မိန်းကလေးဆန်သော” ဆိုသကဲ့သို့သော ဝေါဟာရများကို မိန်းမများအား သရုပ်ဖော်ပြရန်၊ မိန်းမများအား တန်ဖိုးမရှိဟူ၍ နှိမ်ရန် မကြာခဏ အသုံးပြုကြသည်။ ဤသို့သော အခြား မည်သည့်စကားများ ရှိသေးသနည်း။ “မိန်းမလိုမိန်းမရနိုင်သော”၊ “လှတာမက်ရင် ညစာခက်မယ်”၊ “ရင်ကြီးသော မိန်းမရွှင်” စသည်ဖြင့်တို့အားလုံးသည် မိန်းမများကို စော်ကားသော ဝေါဟာရများဖြစ်သည်။ သင်သိမြင်ရသည့်အတိုင်းပင် ဤဝေါဟာရများသည် အမျိုးသမီးလိင်နှင့် ဆက်နွှယ်နေသော မိန်းမများ၏ ကွဲပြားသိသာသော လက္ခဏာများ၊ သို့မဟုတ် အမည်နာမများကို ညွှန်းဆိုခြင်းအားဖြင့် မိန်းမများကို စော်ကားရန်အတွက် အသုံးပြုခြင်းဖြစ်သည်။ သိသာထင်ရှားစွာပင် လူ့အဖွဲ့အစည်းနှင့် လူသားမျိုးနွယ်သည် မိန်းမများအား ယောက်ျားများဖြင့် လုံးဝပင် ကွဲပြားသည့် အမြင်ရှုထောင့်မှနေ၍လည်းကောင်း၊ လုံးဝ တန်းတူညီမျှခြင်း မရှိသည့် အမြင်ရှုထောင့်မှနေ၍လည်းကောင်း ကြည့်သည်။ ဤသည်မှာ တရားမမျှတခြင်းမဟုတ်သလော။ ဤသည်မှာ ယောက်ျားနှင့် မိန်းမကြား တန်းတူညီမျှမှု အခြေခံအုတ်မြစ်မှနေ၍ ပြောဆိုခြင်း၊ သို့မဟုတ် အမှုအရာများကို ရှုမြင်ခြင်းမဟုတ်ပေ။ ထိုထက် ဤသည်မှာ ယောက်ျား၏ သာလွန်မှုနှင့် ယောက်ျားနှင့် မိန်းမကြား လုံးဝ မညီမျှမှု၏ ရှုထောင့်မှနေ၍ မိန်းမများအား အထင်အမြင်သေးစွာ ကြည့်ခြင်းဖြစ်သည်။ ထို့ကြောင့် လူ့အဖွဲ့အစည်းတွင်၊ သို့မဟုတ် လူသားများကြားတွင် လူများ၊ ဖြစ်ရပ်များ၊ အမှုအရာများနှင့်သက်ဆိုင်သော ပြဿနာအမျိုးမျိုးကို ဖော်ပြရန်အတွက် အမျိုးသမီးများအတွက် ကွဲပြားသိသာသော မိန်းမလက္ခဏာများနှင့် အမည်နာမများကို ရည်ညွှန်းသည့် ဝေါဟာရများစွာ ထွက်ပေါ်လာသည်။ ဥပမာ ငါတို့ ယခုပြောခဲ့သည့် “အရှက်အကြောက်ကြီးသူ”၊ “မိန်းကလေးဆန်သော”၊ “မိန်းမလိုမိန်းမရနိုင်သော”နှင့်၊ “လှတာမက်ရင် ညစာခက်မယ်”၊ “ရင်ကြီးသော မိန်းမရွှင်”ဆိုသည့် ဖော်ပြမှုများသည် မိန်းမများကို သရုပ်ဖော်ပြပြီး ပစ်မှတ်ထားဖို့ရန်သာမကဘဲ အမျိုးသမီးလက္ခဏာများနှင့် အမျိုးသမီးလိင်နှင့် ဆက်စပ်သည့် ဝေါဟာရများကို အသုံးပြုလျက် ၎င်းတို့ စက်ဆုပ်ရွံရှာသော လူများ၊ ဖြစ်ရပ်များနှင့် အမှုအရာများကို လှောင်ပြောင်ရန်၊ နှိမ့်ချရန်၊ မြင်သာအောင်ပြရန်အတွက်လည်း ဖြစ်သည်။ တစ်စုံတစ်ယောက်အား လူ့သဘာဝကင်းမဲ့ကြောင်း ဖော်ပြသည့်အခါတွင် ကဲ့သို့ဖြစ်သည်။ ဤလူသည် ဝံပုလွေ၏ နှလုံးနှင့် ခွေး၏ အဆုပ်ရှိသည်ဟု ပြောကောင်းပြောနိုင်သည်။ ဝံပုလွေ၏ နှလုံးဖြစ်စေ၊ ခွေး၏ အဆုပ်ဖြစ်စေ နှစ်မျိုးလုံးက ကောင်းသောအရာများမဟုတ်ဟု လူတို့က ထင်သောကြောင့် လူ့သဘာဝပျောက်ဆုံးနေသောသူတစ်ယောက်က မည်မျှ ယုတ်မာသည်ကို ဖော်ပြရန် ဤအရာနှစ်ခုလုံးကို အတူတကွ ထည့်သွင်းဖော်ပြခြင်းဖြစ်သည်။ အလားတူပင် လူသားများသည် မိန်းမများကို စက်ဆုပ်ရွံရှာပြီး မိန်းမများ၏ ဖြစ်တည်မှုကို အလေးမထားသောကြောင့် ၎င်းတို့ စက်ဆုပ်ရွံရှာသည့် လူများ၊ ဖြစ်ရပ်များနှင့် အမှုအရာများကို သရုပ်ဖော်ပြရန်အတွက် မိန်းမများနှင့် သက်ဆိုင်သော ဝေါဟာရအချို့ကို အသုံးပြုကြသည်။ ဤသည်မှာ ရှင်းလင်းစွာပင် အမျိုးသမီးလိင်ကို နှိမ်ချခြင်းဖြစ်သည်။ ဤသို့မဟုတ်သလော။ (ဟုတ်ပါသည်။) မည်သို့ပင်ဖြစ်စေ လူသားမျိုးနွယ်နှင့် လူ့အဖွဲ့အစည်းက မိန်းမများကို မှတ်ယူသည့်၊ အဓိပ္ပာယ်သတ်မှတ်သည့် နည်းလမ်းသည် မမျှတဘဲ အမှန်တရားများနှင့် ဆန့်ကျင်နေသည်။ အချုပ်အားဖြင့် မိန်းမများအပေါ် လူသားမျိုးနွယ်၏ သဘောထားကို စကားနှစ်လုံးဖြင့် ဖော်ပြနိုင်သည်။ အတိအကျဆိုရလျှင် “အပုပ်ချခြင်း”နှင် “ဖိနှိပ်ချုပ်ချယ်ခြင်း” ဖြစ်သည်။ မိန်းမများကို လူ့အဖွဲ့အစည်း၌ ကဏ္ဍတစ်ခုခုတွင် ပါဝင်ဖို့ မဆိုထားနှင့် ထကြွပြီး အမှုအရာများကို လုပ်ဆောင်ခွင့်ပင် မပြုသကဲ့သို့ လူမှုဆိုင်ရာ တာဝန်များနှင့် ဝတ္တရားများ တစ်ခုတလေကို ဖြည့်ဆည်းခွင့်လည်း မပြုပေ။ အချုပ်အားဖြင့်ဆိုလျှင် မိန်းမများကို လူ့အဖွဲ့အစည်းတွင် မည်သည့်အလုပ်ကိုမျှ ပါဝင်လုပ်ကိုင်ရန် အိမ်ပြင်သို့ ထွက်ခွင့်မပေးပေ။ ဤသည်မှာ မိန်းမများ၏ အခွင့်အရေးကို ပိတ်ပင်ခြင်းဖြစ်သည်။ မိန်းမများကို လွတ်လပ်စွာ ပြုမူဆောင်ရွက်ခွင့်ပြုဖို့ မဆိုထားနှင့် လွတ်လပ်စွာ စိတ်ကူးခွင့်ပင်မပေးသကဲ့သို့ လွတ်လပ်စွာ ပြောဆိုခွင့်လည်း မပေးပေ။ မိန်းမများအား ၎င်းတို့ လုပ်ဆောင်သင့်သည့် မည်သည့်အရာကိုမျှ လုပ်ဆောင်ခွင့်မပြုပေ။ ဤသည်မှာ မိန်းမများကို ဖိနှိပ်ခြင်း မဟုတ်သလော။ (ဟုတ်ပါသည်။) ရိုးရာယဉ်ကျေးမှုက မိန်းမများကို ဖိနှိပ်ခြင်းသည် ၎င်းတို့အပေါ် သတ်မှတ်သည့် ကိုယ်ကျင့်တရား အပြုအမူအတွက် သတ်မှတ်ချက်များမှတစ်ဆင့် ထင်ရှားသည်။ မိသားစု၊ လူ့အဖွဲ့အစည်းနှင့် လူ့အသိုင်းအဝိုင်းက မိန်းမများအပေါ် ထားရှိသည့် အမျိုးမျိုးသော သတ်မှတ်ချက်များကို ကြည့်လျှင် မိန်းမများကို ဖိနှိပ်ခြင်းသည် လူ့အသိုင်းအဝိုင်း စတင်ဖြစ်ပေါ်ပြီး လူတို့က လိင်များကြားတွင် ရှင်းလင်းသော ခွဲခြားမှုများ ဖန်တီးသောအချိန်၌ တရားဝင် စတင်ဖြစ်ပေါ်သည်။ ယင်းသည် မည်သည့်အချိန်တွင် အထွတ်အထိပ်သို့ ရောက်ရှိသနည်း။ မိန်းမများအား ဖိနှိပ်ခြင်းသည် ရိုးရာယဉ်ကျေးမှုတွင်ရှိသော ကိုယ်ကျင့်တရား အပြုအမူဆိုင်ရာ အမျိုးမျိုးသော ဆိုရိုးစကားများနှင့် သတ်မှတ်ချက်များ တဖြည်းဖြည်းချင်း ပေါ်ထွက်လာပြီးနောက်တွင် အထွတ်အထိပ်သို့ ရောက်ရှိသည်။ ရေးသားထားသော စည်းမျဉ်းစည်းကမ်းများနှင့် တိကျပြတ်သားသော ဆိုရိုးစကားများရှိသောကြောင့် လူ့အဖွဲ့အစည်းတွင်ရှိသော ဤစည်းမျဉ်းစည်းကမ်းများနှင့် တိကျပြတ်သားသော ဆိုရိုးစကားများသည် အများပြည်သူ၏ ထင်မြင်ချက်ကို ပုံသွင်းခဲ့ပြီး အင်အားစု အမျိုးအစားတစ်ခုကိုလည်း ဖြစ်ပေါ်စေခဲ့သည်။ ဤအများပြည်သူ၏ ထင်မြင်ချက်နှင့် ဤအင်အားစုသည် မိန်းမများအတွက်၊ မိမိတို့၏ ကံကြမ္မာကိုသာ လက်ခံနိုင်သောသူတို့အတွက် ရှောင်လွှဲ၍မရနိုင်သော လှောင်အိမ်နှင့် အချုပ်အနှောင်မျိုး ဖြစ်လာပြီဖြစ်သည်။ အဘယ်ကြောင့်ဆိုသော် မိန်းမများသည် လူသားမျိုးနွယ်ထဲတွင်၊ မတူညီသော လူ့အဖွဲ့အစည်း ခေတ်ကာလတွင် အသက်ရှင်နေထိုင်ရာ၌ တရားမမျှတမှုကိုသာ ခါးစီးခံပြီး စော်ကားမှုများကိုသာ ခံစားရနိုင်သောကြောင့်၊ မိမိတို့ကိုယ်ကို အညွန့်ချိုးပြီး လူ့အဖွဲ့အစည်းအတွက်လည်းကောင်း၊ ယောက်ျားများအတွက်ပင်လည်းကောင်း အစေခံ ဖြစ်လာနိုင်သောကြောင့် ဖြစ်သည်။ ယနေ့အထိ ကိုယ်ကျင့်တရား အပြုအမူ၏ အကြောင်းအရာနှင့်ပတ်သက်၍ တင်ပြခဲ့သည့် ကြာရှည်စွာ တည်မြဲနေသော၊ ရှေးကျသော အယူအဆနှင့် ဆိုရိုးစကားများသည် ယောက်ျားများအပါအဝင်၊ မိန်းမများလည်း အမှန်ပင် ပါဝင်သည့် ခေတ်သစ်လူ့အဖွဲ့အစည်းအား အလွန်အမင်း လွှမ်းမိုးဆဲဖြစ်လေသည်။ မိန်းမများသည် မိမိတို့ကိုယ်ကို ဘောင်ခတ်ရန်အတွက် ဤကိုယ်ကျင့်တရား အပြုအမူဆိုင်ရာ ဆိုရိုးစကားများနှင့် လူ့အဖွဲ့အစည်း၏ ထင်မြင်ချက်များကို အမှုမဲ့အမှတ်မဲ့ဖြင့်တစ်မျိုး သတိမထားမိဘဲနှင့်တစ်ဖုံး အကြမ်းဖျင်းအနေဖြင့် အသုံးပြုကြသည်။ ပြီးလျှင် ၎င်းတို့သည် ဤအချုပ်အနှောင်များနှင့် လှောင်အိမ်များမှ ရုန်းထွက်လွတ်မြောက်ရန် မသိစိတ်မှနေ၍ ရုန်းကန်ကြိုးစားနေသည်မှာလည်း မှန်သည်။ သို့ရာတွင် လူတို့သည် လူ့အဖွဲ့အစည်းတွင်ရှိသော အများပြည်သူထင်မြင်ချက်၏ ဤစွမ်းအားကြီးသော အင်အားကို လုံးဝ ခံနိုင်ရည်မရှိသောကြောင့်ဖြစ်စေ၊ ပို၍ အတိအကျဆိုရလျှင် လူသားများသည် ရိုးရာယဉ်ကျေးမှုတွင်ရှိသော ဆိုရိုးစကားအမျိုးမျိုး၏ အနှစ်သာရကို ရှင်းလင်းစွာ မမြင်နိုင်သကဲ့သို့ ပိုင်းခြားသိမြင်နိုင်ခြင်း မရှိသောကြောင့်ဖြစ်စေ ၎င်းတို့သည် ဤအချုပ်အနှောင်များနှင့် လှောင်အိမ်များကို ရုန်းထွက်ပြီး လွတ်မြောက်ရန် တောင့်တသော်လည်း ထိုသို့ မလုပ်နိုင်ကြပေ။ ခံစားချက်ရဖြစ်သော အမြင်မှကြည့်လျှင် ယင်းမှာ လူတို့သည် ဤပြဿနာများကို ရှင်းလင်းစွာ မမြင်နိုင်သောကြောင့်ဖြစ်သည်။ အရှိအတိုင်းဖြစ်သော အမြင်ဖြင့် ကြည့်လျှင် လူတို့သည် သမ္မာတရားကို နားမလည်သောကြောင့်ဖြစ်သကဲ့သို့ လူတို့ကို ဖန်ဆင်းရာတွင် ဖန်ဆင်းရှင်၏ အဓိပ္ပာယ်က အတိအကျ မည်သည့်အရာ ဖြစ်သည်ဆိုသည်ကိုလည်း နားမလည်သောကြောင့်ဖြစ်သည်၊ သို့မဟုတ် ဖန်ဆင်းရှင်က ယောက်ျားနှင့် မိန်းမဗီဇများကို အဘယ်ကြောင့် ဖန်ဆင်းခဲ့သည်ကို လူတို့ နားမလည်သောကြောင့်ဖြစ်သည်။ ထို့ကြောင့် ယောက်ျားနှင့် မိန်းမနှစ်မျိုးလုံးသည် လူမှုဆိုင်ရာ ကိုယ်ကျင့်တရား၏ ဤကျယ်ပြန့်သောဘောင်အတွင်းတွင် နေထိုင်ပြီး ဆက်လက် တည်ရှိနေသည်။ ပြီးလျှင် ၎င်းတို့သည် ဤကျယ်ပြန့်သော လူမှုပတ်ဝန်းကျင်အတွင်းတွင် မည်မျှကြိုးစားရုန်းကန်ပါစေ ရိုးရာယဉ်ကျေးမှုတွင်ရှိသော ကိုယ်ကျင့်တရား အပြုအမူဆိုင်ရာ ဆိုရိုးစကားများ၊ လူတစ်ယောက်ချင်းစီ၏ စိတ်တွင် မမြင်နိုင်သော အချုပ်အနှောင်များဖြစ်လာသည့် ဆိုရိုးစကားများ၏ ချည်နှောင်မှုများမှ မလွတ်မြောက်နိုင်သေးပေ။

ရိုးရာယဉ်ကျေးမှုတွင် မိန်းမများကို ဖိနှိပ်သော ထိုဆိုရိုးစကားများသည် မမြင်နိုင်သော အချုပ်အနှောင်များကဲ့သို့ဖြစ်သည်။ မိန်းမများအတွက်သာမဟုတ်ဘဲ ယောက်ျားများအတွက်လည်း ဖြစ်သည်မှာ ပြောစရာမလိုချေ။ အဘယ်ကြောင့် ငါ ဤသို့ ဆိုရသနည်း။ အဘယ်ကြောင့်ဆိုသော် ယောက်ျားများသည် လူသားမျိုးနွယ်ကြားတွင် မွေးဖွားပြီးနောက် ဤလူ့အဖွဲ့အစည်း၏ တန်းတူအရေးကြီးသော အဖွဲ့ဝင်များအနေဖြင့် ဤကိုယ်ကျင့်တရား အပြုအမူ၏ ရိုးရာယဉ်ကျေးမှုများအားဖြင့် စွဲမှတ်အောင် သွန်သင်ခြင်းနှင့် လွှမ်းမိုးခြင်းကို အလားတူခံရသောကြောင့်ဖြစ်သည်။ ဤအရာများသည် ယောက်ျားတိုင်း၏ စိတ်ထဲတွင်လည်း နက်နဲစွာ အမြစ်တွယ်နေသည်။ ပြီးလျှင် ယောက်ျားအားလုံးသည် ရိုးရာယဉ်ကျေးမှု၏ လွှမ်းမိုးခြင်းနှင့် ချည်နှောင်ခြင်းကို အမှုမဲ့အမှတ်မဲ့ ခံနေရသည်။ ဥပမာ ယောက်ျားများသည်လည်း “အရှက်အကြောက်ကြီးသူ”၊ “မိန်းမတစ်ယောက်တွင်ရှိသော အကျင့်ကောင်းသည် အရည်အချင်းမရှိခြင်း ဖြစ်သည်”၊ “အမျိုးသမီးတစ်ယောက်သည် အကျင့်သီလကောင်းရမည်၊ ကြင်နာရမည်၊ နူးညံ့သိမ်မွေ့ရမည်၊ ကိုယ်ကျင့်တရားရှိရမည်”၊ “မိန်းမများသည် ကာမကို ရှောင်ကြဉ်သင့်သည်”တို့ကဲ့သို့သော စကားအသုံးအနှုန်းများကို ခိုင်မာစွာ ယုံကြည်ကြပြီး မိန်းမများကဲ့သို့ပင် ဤရိုးရာယဉ်ကျေးမှုနှင့်သက်ဆိုင်သောအရာများ၏ ဘောင်ခတ်ခြင်းကို အလွန်ပင် ခံထားရသည်။ တစ်ဖက်တွင် မိန်းမများကို ဖိနှိပ်သည့် ဤဆိုရိုးစကားများသည် ယောက်ျားများ၏ အဆင့်အတန်းအတွက် အလွန်အကျိုးအမြတ်ရှိပြီး ယင်းကို မြှင့်တင်ရာတွင် ကူညီပေးသည်။ ပြီးလျှင် လူ့အဖွဲ့အစည်းတွင် ယောက်ျားများသည် ဤအကြောင်းအရာနှင့်ပတ်သက်၍ အများပြည်သူထင်မြင်ချက်ဖြင့် ကူညီပံ့ပိုးခြင်းကို အလွန်အမင်းရရှိသည်ဆိုသည်ကို ဤအရာမှနေ၍ မြင်နိုင်သည်။ ထို့ကြောင့် ၎င်းတို့သည် မိန်းမများကို ဖိနှိပ်သော ဤထင်မြင်ချက်များနှင့် စကားအသုံးအနှုန်းများကို လိုလိုလားလား လက်ခံကြသည်။ တစ်ဖက်တွင် ယောက်ျားများသည်လည်း ကိုယ်ကျင့်တရား အပြုအမူနှင့်သက်ဆိုင်သော ဤရိုးရာယဉ်ကျေးမှုများကြောင့် အထင်အမြင်မှားစေခြင်းနှင့် လွှမ်းမိုးခြင်းတို့ကို ခံရသည်။ ထို့ကြောင့် မိန်းမများအပြင် ယောက်ျားများသည် ရိုးရာယဉ်ကျေးမှု၏ ခေတ်ရေစီးကြောင်း၏ အခြားသားကောင်များဖြစ်သည်ဟုလည်း ဆိုနိုင်သည်။ “ယေဘူယျအားဖြင့် လူ့အဖွဲ့အစည်းသည် ယောက်ျားများ၏ အခွင့်အရေးကို ထောက်ခံအားပေးသည်၊ ထို့ကြောင့် ယောက်ျားများသည်လည်း သားကောင်များဖြစ်သည်ဟု အဘယ်ကြောင့်ဆိုသနည်း” ဟု ပြောသောသူအချို့ရှိသည်။ ဤအရာကို လူသားမျိုးနွယ်သည် ကိုယ်ကျင့်တရား အပြုအမူနှင့် သက်ဆိုင်သော ရိုးရာယဉ်ကျေးမှု၏ သွေးဆောင်ခြင်း၊ အလွဲညွှန်ကြားပေးခြင်း၊ အထင်အမြင်မှားစေခြင်း၊ ထုံထိုင်းစေခြင်းနှင့် ဘောင်ခတ်ခြင်းကို ခံရသည့် အမြင်ရှုထောင့်မှတစ်ဆင့် ရှုမြင်ခြင်း ဖြစ်ရမည်။ မိန်းမများသည် ရိုးရာယဉ်ကျေးမှုတွင်ရှိသော ကိုယ်ကျင့်တရား အပြုအမူဆိုင်ရာ အယူအဆများ၏ အလွန်အမင်း ထိခိုက်ခြင်းကို ခံရသကဲ့သို့ ယောက်ျားများသည်လည်း အလားတူပင် အလွန်အမင်း အထင်အမြင်မှားစေခြင်းကို ခံရပြီး ကြီးစွာ ဒုက္ခခံရသည်။ “အထင်အမြင်မှားစေခြင်း” ဆိုသည်မှာ အခြားသဘောတရားအားဖြင့် မည်သို့အဓိပ္ပာယ်ရသနည်း။ လူတို့သည် ယောက်ျားများကို အကဲဖြတ်ပြီး မိန်းမများကို အဓိပ္ပာယ်သတ်မှတ်ရန် မှန်ကန်သော အမြင်ရှုထောင့်မရှိဟု ဆိုလိုသည်။ ၎င်းတို့သည် ဤအရာများကို မည်သည့်ရှုထောင့်မှ ကြည့်သည်ဖြစ်စေ အားလုံးက ရိုးရာယဉ်ကျေးမှုအပေါ်တွင် အခြေခံသည်။ ဘုရားသခင် ဖော်ပြသော သမ္မာတရားများ၊ သို့မဟုတ် လူသားမျိုးနွယ်အတွက် ဘုရားသခင် ဖော်ထုတ်ခဲ့သော စည်းကမ်းနှင့် ဥပဒေအမျိုးမျိုးအပေါ်တွင် အခြေခံခြင်းမဟုတ်သကဲ့သို့ လူသားမျိုးနွယ်ကို ဘုရားသခင် ထုတ်ဖော်ပြခဲ့သည့် အပြုသဘောဆောင်သော အရာများအပေါ်လည်း အခြေခံခြင်းမရှိပေ။ ဤအမြင်ရှုထောင့်မှကြည့်လျှင် ယောက်ျားများသည်လည်း ရိုးရာယဉ်ကျေးမှု၏ သွေးဆောင်ခြင်း၊ အလွဲညွှန်ကြားခြင်း၊ အထင်အမြင်မှားစေခြင်း၊ ထုံထိုင်းစေခြင်းနှင့် ဘောင်ခတ်ခြင်းတို့ကို ခံရသော သားကောင်များဖြစ်သည်။ ထို့ကြောင့် မိန်းမများက လူ့အဖွဲ့အစည်းတွင် အဆင့်အတန်းမရှိရုံဖြင့် ယောက်ျားများသည် မိန်းမများအား ကမ်းကုန်အောင် သနားစရာကောင်းသည်ဟူ၍ မထင်မြင်သင့်ပေ။ ပြီးလျှင် ၎င်းတို့၏ လူမှုအဆင့်အတန်းသည် မိန်းမများထက် မြင့်ရုံကြောင့် မိမိကိုယ်ကို အားရကျေနပ်ခြင်းမရှိသင့်ပေ။ အလွန်လျင်မြန်စွာ ဝမ်းမြောက်ခြင်းမရှိနှင့်။ အမှန်တကယ်တွင် ယောက်ျားများသည်လည်း အလွန်သနားစဖွယ် ဖြစ်သည်။ မိန်းမများနှင့် ယှဉ်ကြည့်လျှင် ၎င်းတို့သည် တန်းတူညီစွာပင် သနားစဖွယ်ဖြစ်သည်။ ၎င်းတို့အားလုံးသည် တန်းတူညီစွာ သနားစဖွယ်ဖြစ်သည်ဟု ငါ အဘယ်ကြောင့်ဆိုသနည်း။ ယောက်ျားများအပေါ် လူ့အဖွဲ့အစည်းနှင့် လူသားမျိုးနွယ်၏ အဓိပ္ပာယ်ဖွင့်ဆိုချက်၊ အကဲဖြတ်ချက်နှင့် ယောက်ျားများအား ချပေးသော တာဝန်အချို့ကို နောက်တစ်ခေါက် ကြည့်ကြစို့။ “အကြင်သူသည် ချမ်းသာကြွယ်မှုကြောင့် လုံးဝ အကျင့်မပျက်သင့်၊ ဆင်းရဲခြင်းကြောင့် မပြောင်းလဲသင့်၊ အဓမ္မလုပ်ဆောင်မှုကြောင့် အလျှော့မပေးသင့်”ဟူသော ယခင်တစ်ခေါက်က ငါတို့ မိတ်သဟာယဖွဲ့ခဲ့သည့် ယောက်ျားများအပေါ် လူသားမျိုးနွယ်၏ သတ်မှတ်ချက်နှင့်ပတ်သက်၍ ဤသတ်မှတ်ချက်၏ အဆုံးစွန်ပန်းတိုင်မှာ ယောက်ျားများအား ယောက်ျားပီသသော၊ သန်မာသော ယောက်ျားများအဖြစ် အဓိပ္ပာယ်သတ်မှတ်ရန်ဖြစ်သည်။ ဤသည်မှာ ယောက်ျားများအတွက် စံသတ်မှတ်ချက်ဖြစ်သည်။ “ယောက်ျားပီသသော၊ သန်မာသော ယောက်ျား” ဟူသည့် ဤသတ်မှတ်ချက်ကို ယောက်ျားတစ်ယောက်၏ ပခုံးပေါ်သို့ ချထားလိုက်သည်နှင့် သူသည် ထိုဂုဏ်ပုဒ်အတိုင်း လိုက်နာဆောင်ရွက်ရန် တာဝန်ရှိသွားသည်။ ပြီးလျှင် သူက အမှန်တကယ် လိုက်နာဆောင်ရွက်လိုလျှင် သူသည် ပုံမှန်လူ့သဘာဝကို ဆန့်ကျင်သည့်ပုံစံဖြင့် အဓိပ္ပာယ်မရှိသော စွန့်လွှတ်မှုများစွာကို ပြုလုပ်ပြီး အမှုအရာများစွာကို လုပ်ဆောင်ရမည်။ ဥပမာ သင်သည် ယောက်ျားတစ်ယောက်ဖြစ်ပြီး ယောက်ျားပီသသော၊ သန်မာသော ယောက်ျားအဖြစ် လူ့အဖွဲ့အစည်းက အသိအမှတ်ပြုစေလိုလျှင် သင်သည် မည်သည့်အားနည်းချက်မျှ မရှိရပေ။ မည်သည့်ပုံစံနှင့်မျှ တွန့်ဆုတ်၍မရပေ။ ခိုင်မာသော စိတ်ဓာတ်ရှိရမည်။ ပင်ပန်းသည်ဟု ညည်းညူ၍မရပေ။ မငိုရပေ၊ သို့မဟုတ် မည်သည့် လူ့အားနည်းချက်ကိုမျှ မပြရပေ။ ဝမ်းနည်း၍ပင် မရပေ။ ပြီးလျှင် အချောင်မခိုရပေ။ သင်၏ မျက်လုံးသည် အချိန်ပြည့် ဝင်းလက်နေရမည်။ စိတ်ပိုင်းဖြတ်ထားသော၊ ကြောက်ရွံ့မှုမရှိသော အကြည့်ရှိရမည်။ ပြီးလျှင် သင်သည် သင်၏ ရန်သူများအပေါ် ဒေါသများ ပြည့်နှက်နေနိုင်ရမည်။ “ယောက်ျားပီသသော၊ သန်မာသော ယောက်ျား” ဆိုသည့် ဂုဏ်ပုဒ်အတိုင်း လုပ်ဆောင်နိုင်ရန်ဖြစ်သည်။ ဆိုလိုသည်မှာ သင်သည် ဤဘဝတွင် အားတင်းပြီး မားမားမတ်မတ်ရပ်တည်ရမည်။ သင်သည် သာမန်မျှဖြစ်သော၊ ပုံမှန်သာဖြစ်သော၊ အတွေ့ရများသော၊ သို့မဟုတ် ထူးခြားမှုမရှိသောသူမဖြစ်ရပေ။ သင်သည် “ယောက်ျားပီသသော၊ သန်မာသော ယောက်ျား” ဟူ၍ သတ်မှတ်ခံရဖို့ ထိုက်တန်ရန်အတွက် သေမျိုးဖြစ်ခြင်းသက်သက်ထက် ကျော်လွန်ပြီး ထူးကဲသော စိတ်စွမ်းအား၊ ထူးကဲသော ဇွဲလုံ့လ၊ ခံနိုင်ရည်နှင့် စိတ်ဓာတ်ကြံ့ခိုင်မှုတို့ကို ပိုင်ဆိုင်သည့် သာမန်လူထက်ပို၍ အစွမ်းရှိသောလူသားဖြစ်ရမည်။ ဤသည်မှာ ယောက်ျားများအပေါ် ရိုးရာယဉ်ကျေးမှု၏ သတ်မှတ်ချက်များထဲမှ တစ်ခုသာဖြစ်သည်။ ဆိုလိုသည်မှာ ယောက်ျားများသည် လျှောက်သွား၍ သောက်စားနိုင်သည်၊ မတရားမေထုန်မှီဝဲနိုင်သည်၊ ပြီးလျှင် လောင်းစားလုပ်နိုင်သည်။ သို့သော်လည်း ၎င်းတို့သည် မိန်းမများထက်ပို၍ သန်မာပြီး အလွန့်အလွန် ခိုင်မာသော စိတ်စွမ်းအားရှိရမည်။ သင့်အပါ်သို့ မည်သည့်အရာကျရောက်ပါစေ အလျှော့မပေးရပေ။ နောက်မတွန့်ရပေ။ မငြင်းဆန်ရပေ။ တွန့်ဆုတ်ခြင်း၊ ကြောက်ရွံ့ခြင်း၊ သို့မဟုတ် သတ္တိနည်းခြင်းတို့ကို မပြရပေ။ သင်သည် ဤ ပုံမှန်လူ့သဘာဝ၏ သရုပ်သကန်များကို ကွယ်ဝှက်ပြီး ဖုံးအုပ်ထားရမည်။ မည်သည့်နည်းနှင့်မျှ ဖွင့်မပြရသကဲ့သို့ မည်သူ့ကိုမျှလည်း မြင်တွေ့ခွင့်မပြုရပေ။ သင်၏ မိဘအရင်းများ၊ အနီးစပ်ဆုံး ဆွေမျိုးများ၊ သို့မဟုတ် သင်အချစ်ဆုံးသောလူများကိုပင် မြင်ခွင့်မပြုရပေ။ အဘယ်ကြောင့်နည်း။ အဘယ်ကြောင့်ဆိုသော် သင်သည် ယောက်ျားပီသသော၊ သန်မာသော ယောက်ျားတစ်ယောက် ဖြစ်လိုသောကြောင့်ဖြစ်သည်။ ယောက်ျားပီသသော၊ သန်မာသော ယောက်ျားများ၏ အခြား စရိုက်လက္ခဏာတစ်ခုမှာ မည်သူကမျှဖြစ်စေ၊ မည်သည့်ဖြစ်ရပ်ဖြစ်စေ၊ မည်သည့်အမှုအရာဖြစ်စေ ၎င်းတို့၏ စိတ်ပိုင်းဖြတ်ချက်ကို ဖျက်လိုဖျက်ဆီး မလုပ်နိုင်ခြင်းဖြစ်သည်။ ယောက်ျားတစ်ယောက်က တစ်စုံတစ်ခုကို လုပ်ဆောင်လိုသည့် အချိန်တိုင်းတွင် သူသည် သူ၏ နိုင်ငံကို အစေခံခြင်း၊ သူ၏ မိတ်ဆွေများအပေါ် သစ္စာစောင့်သိမှု ပြခြင်း၊ သို့မဟုတ် သူ၏ မိတ်ဆွေများအတွက် အသက်စွန့်ခြင်းတို့ကဲ့သို့သော ရည်မှန်းချက်များ၊ ပြင်းပြသော ဆန္ဒများ၊ သို့မဟုတ် လိုအင်ဆန္ဒများ တစ်ခုခုရှိသောအခါ၊ သို့မဟုတ် မည်သည့် အသက်မွေးအလုပ်ကို သူလုပ်ဆောင်လိုသည်ဖြစ်စေ၊ သို့မဟုတ် မည်သည့် အထိန်းအကွပ်မရှိသော ရည်မှန်းချက် ရှိသည်ဖြစ်စေ၊ မှန်သည်ဖြစ်စေ၊ မှားသည်ဖြစ်စေ မည်သူကမျှ သူ့ကို ဆွဲမထားနိုင်ပေ။ ပြီးလျှင် မိန်းမများအပေါ် သူ၏ ချစ်ခြင်း၊ သွေးသားတော်စပ်ခြင်း၊ မိသားစု၊ သို့မဟုတ် လူမှုတာဝန်များက သူ၏ စိတ်ပိုင်းဖြတ်ချက်ကို မပြောင်းလဲနိုင်သကဲ့သို့ သူ၏ ရည်မှန်းချက်များ၊ ပြင်းပြသော ဆန္ဒများနှင့် လိုအင်ဆန္ဒများကိုလည်း စွန့်လွှတ်အောင် မပြုလုပ်နိုင်ပေ။ သူ၏ စိတ်ပိုင်းဖြတ်ချက်၊ သူ ရရှိရန် ဆန္ဒပြင်းပြသော ပန်းတိုင်များ၊ သို့မဟုတ် သူလျှောက်လိုသည့် လမ်းကြောင်းတို့ကို မည်သူကမျှ မပြောင်းလဲနိုင်ပေ။ တစ်ချိန်တည်းတွင် သူသည် မည်သည့်အချိန်အခိုက်အတန့်တွင်မဆို သက်သောင့်သက်သာ မနေရန်လည်း သူ့ကိုယ်သူ သတ်မှတ်သင့်သည်။ သူသည် သက်သောင့်သက်သာဖြစ်ကာ စိတ်ဖြေလျှော့ပြီး သူ၏ မိသားစုတာဝန်များကို ဖြည့်ဆည်းခြင်း၊ သူ၏မိဘများအပေါ် သားကောင်းဖြစ်ခြင်း၊ သူ၏ သားသမီးများကို ပြုစုစောင့်ရှောက်ခြင်း၊ သာမန်လူတစ်ယောက်ဖြစ်ခြင်းတို့ကို ပြန်လည်လုပ်ဆောင်လိုသည့်အပြင် သူ၏ ပြင်းပြသော ဆန္ဒများ၊ ရည်မှန်းချက်များ သူလျှောက်လိုသည့် လမ်းကြောင်းနှင့် သူ ရရှိလိုသည့် ပန်းတိုင်များကို အရှုံးပေးခြင်းတို့ ရှိသည်နှင့် တစ်ပြိုင်နက် သူသည် ယောက်ျားပီသသော၊ သန်မာသော ယောက်ျားတစ်ယောက် ဖြစ်မည်မဟုတ်တော့ပေ။ သူသည် ယောက်ျားပီသသော၊ သန်မာသော ယောက်ျားတစ်ယောက် မဟုတ်လျှင် မည်သူဖြစ်သနည်း။ သူသည် အလွန် ပျော့ညံ့သော၊ အသုံးမကျသောသူ ဖြစ်လာသည်။ ယင်းတို့သည် လူ့အဖွဲ့အစည်းတစ်ခုလုံးက စက်ဆုပ်ရွံရှာသော စရိုက်လက္ခဏာများဖြစ်ပြီး သူကိုယ်တိုင်က စက်ဆုပ်ရွံရှာသော စရိုက်လက္ခဏာများလည်းဖြစ်သည်မှာ ပြောစရာမလိုပေ။ ယောက်ျားတစ်ယောက်သည် သူ၏ လုပ်ရပ်များနှင့် ပြုမူဆောင်ရွက်မှုတွင် ယောက်ျားပီသသော၊ သန်မာသော ယောက်ျားတစ်ယောက်ဖြစ်ခြင်းအတွက် စံနှုန်းနှင့် မကိုက်ညီသော ပြဿနာများနှင့် အားနည်းချက်များရှိသည်ကို သတိထားမိသည်နှင့် သူသည် စိတ်အတွင်းတွင် သူ့ကိုယ်သူ စက်ဆုပ်ရွံ့ရှာလိမ့်မည်။ ပြီးလျှင် သူသည် ဤလူ့အဖွဲ့အစည်းတွင် သူ့အတွက်နေရာမရှိ၊ သူ၏ အရည်အချင်းများကို ပြသရန်လမ်းကြောင်းမရှိ၊ သူသည် ယောက်ျားပီသသော၊ သန်မာသော ယောက်ျား၊ သို့မဟုတ် ယောက်ျားတစ်ယောက်ဟူ၍ပင် ခေါ်ဆို၍ မရနိုင်ဟု ခံစားရသည်။ ယောက်ျားပီသသော၊ သန်မာသော ယောက်ျားများ၏ အခြား စရိုက်လက္ခဏာတစ်ခုမှာ ၎င်းတို့ကို အတင်းအဓမ္မပြုပြင်ပြောင်းလဲ၍ မရခြင်းဖြစ်သည်။ ဤသည်မှာ မည်သည့်အစွမ်း၊ အကြမ်းဖက်မှု၊ ခြိမ်းခြောက်မှု၊ သို့မဟုတ် ထိုကဲ့သို့သောအရာများ၏ နှိပ်ကွပ်ခြင်းကို ၎င်းတို့ ခံရရန် မဖြစ်နိုင်သည့် စိတ်ဓာတ်တစ်မျိုးဖြစ်သည်။ ၎င်းတို့သည် မည်သည့်အစွမ်း၊ အကြမ်းဖက်မှု၊ ခြိမ်းခြောက်မှု၊ သို့မဟုတ် သေစေနိုင်သည့် အန္တရာယ်ကိုပင် ကြုံတွေ့ရပါစေ ဤသို့သော ယောက်ျားများသည် သေခြင်းကို မကြောက်ဘဲ ဆက်တိုက် ဖြစ်ပေါ်သော အခက်အခဲများကို ကျော်လွှားနိုင်သည်။ ၎င်းတို့သည် အကျပ်ကိုင်၍မရပေ၊ သို့မဟုတ် နာခံရန် ခြိမ်းခြောက်၍ မရပေ။ ၎င်းတို့သည် အသက်ရှင်ဖို့သက်သက်နှင့် မည်သည့်အင်အားစုကိုမျှ အလျှော့ပေးမည်မဟုတ်။ ၎င်းတို့သည် အလျှော့ပေးရန်အတွက် နှိမ့်ချမည်မဟုတ်ပေ။ ၎င်းတို့သည် တာဝန်၊ ဝတ္တရားတစ်ခုခု၊ သို့မဟုတ် အခြားအကြောင်းပြချက်တစ်ခုကြောင့် အာဏာ၊ သို့မဟုတ် မည်သည့်အင်အားစုမျိုးကိုမဆို မလွန်ဆန်နိုင်သည်နှင့်၊ ၎င်းတို့သည် အသက်ရှင်ကျန်ရစ်ပြီး ၎င်းတို့၏ အသက်ကို ရရှိလျှင်ပင် ၎င်းတို့ကို မြတ်နိုးကိုးကွယ်သည့် ကိုယ်ကျင့်တရား အပြုအမူနှင့်သက်ဆိုင်သော ရိုးရာယဉ်ကျေးမှုကြောင့် ၎င်းတို့၏ အပြုအမူကို ရွံရှာလိမ့်မည်။ ဂျပန်တွင်ရှိသော ဘူရှီဒို၏ ဝိညာဉ်သည် ဤအရာနှင့် အနည်းငယ်တူသည်။ သင်သည် ကျရှုံးသည်နှင့်၊ သို့မဟုတ် အရှက်ရသည်နှင့် သင်သည် မိမိ၏ ဗိုက်ကို ဓါးဖြင့်ထိုးခြင်းအားဖြင့် ကိုယ့်ကိုယ်ကိုယ် သတ်သေရမည်ဟု ခံစားရသည်။ အသက်ကို ရရှိရန်မှာ ဤမျှ လွယ်ကူသလော။ လူတို့သည် တစ်ကြိမ်သာ အသက်ရှင်သည်။ အသေးစား ကျရှုံးမှု၊ သို့မဟုတ် အနှောင့်အယှက်တစ်ခုကပင် သေခြင်းအား တွေးမိစေရန် လှုံ့ဆော်လျှင် ဤသည်မှာ ရိုးရာယဉ်ကျေးမှု၏ လွှမ်းမိုးခြင်းကြောင့် ဖြစ်သလော။ (ဟုတ်ပါသည်။) ပြဿနာတစ်ခုက ၎င်းတို့အပေါ်သို့ ကျရောက်ပြီး ၎င်းတို့က ဆုံးဖြတ်ချက်တစ်ခုကို အလျင်အမြန် မချနိုင်လျှင်လည်းကောင်း၊ သို့မဟုတ် ရိုးရာယဉ်ကျေးမှု၏ သတ်မှတ်ချက်များနှင့်ညီသော ရွေးချယ်မှုကို မပြုလုပ်နိုင်လျှင်လည်းကောင်း၊ သို့မဟုတ် ၎င်းတို့၏ ဂုဏ်နှင့် ကိုယ်ကျင့်သိက္ခာကို သက်သေမပြနိုင်လျှင်လည်းကောင်း၊ သို့မဟုတ် ၎င်းတို့သည် ယောက်ျားပီသသော၊ သန်မာသော ယောက်ျားဖြစ်သည်ဟု သက်သေမပြနိုင်လျှင်လည်းကောင်း ၎င်းတို့သည် သေဖို့ရန် အားထုတ်ပြီး မိမိကိုယ်ကို သတ်သေလိမ့်မည်။ ယောက်ျားများက ဤအယူအဆများနှင့် အမြင်များကို ကိုင်စွဲနိုင်သည့် အကြောင်းရင်းသည် ရိုးရာယဉ်ကျေးမှု၏ ပြင်းထန်သော သက်ရောက်မှုကြောင့်ဖြစ်ပြီး ယင်းက ၎င်းတို့၏ အတွေးအခေါ်ကို ဘောင်ခတ်သည့်နည်းလမ်းကြောင့်ဖြစ်သည်။ ၎င်းတို့သည် ရိုးရာယဉ်ကျေးမှု၏ အယူအဆများနှင့် အမြင်များ၏ လွှမ်းမိုးခြင်းကို မခံရလျှင် မိမိကိုယ်ကိုသတ်သေသော၊ သို့မဟုတ် ဗိုက်ကို ဓားဖြင့်ထိုးပြီး သတ်သေသော ယောက်ျား များစွာရှိမည်မဟုတ်ပေ။ ယောက်ျားပီသသော၊ သန်မာသော ယောက်ျားအပေါ် အဓိပ္ပာယ်ဖွင့်ဆိုချက်နှင့်ပတ်သက်လျှင် ယောက်ျားများသည် ရိုးရာယဉ်ကျေးမှု၏ ဤအယူအဆများနှင့် အမြင်များကို အလွန်ပင် ပြတ်ပြတ်သားသား၊ ခိုင်ခိုင်မာမာ လက်ခံကြသည်။ မိမိတို့ကိုယ်ကို တိုင်းတာ၊ ကန့်သတ်ရန်ဖြစ်သော အပြုသဘောဆောင်သော အရာများအဖြစ် မှတ်ယူကြသည်။ ပြီးလျှင် အခြားယောက်ျားများကိုလည်း တိုင်းတာကန့်သတ်ကြသည်။ ယောက်ျားများ၏ အတွေးများနှင့် အမြင်များ၊ ရည်သန်မျှော်မှန်းချက်များ၊ ပန်းတိုင်များအပြင် ၎င်းတို့ ရွေးချယ်သည့် လမ်းကြောင်းများကို အကဲဖြတ်ကြည့်လျှင် ဤအရာအားလုံးက ယောက်ျားအားလုံးသည် ရိုးရာယဉ်ကျေးမှု၏ လွှမ်းမိုးခြင်းနှင့် အဆိပ်ခတ်ခြင်းကို အလွန်အမင်း ခံရကြောင်းကို သက်သေပြသည်။ သူရဲကောင်းဆန်သော စွန့်စားမှုများ၊ လှပသော ဒဏ္ဍာရီများနှင့်သက်ဆိုင်သော ပုံပြင်များစွာသည် ရိုးရာယဉ်ကျေးမှုက လူတို့၏ စိတ်ထဲတွင် အလွန်ပင် အမြစ်တွယ်နေပုံကို အမှန်တကယ် ပြသခြင်းဖြစ်သည်။ ဤအမြင်ရှုထောင့်မှကြည့်လျှင် ယောက်ျားများသည် မိန်းမများကဲ့သို့ပင် ရိုးရာယဉ်ကျေးမှု၏ အဆိပ်ခတ်ခြင်းကို အလွန်အမင်း ခံရသလော။ ရိုးရာယဉ်ကျေးမှုသည် ယောက်ျားများနှင့် မိန်းမများအပေါ်တွင် မတူညီသော စံသတ်မှတ်ချက်များကိုသာ ချထားပြီး မိန်းမများကို အကန့်အသတ်မရှိ စော်ကားကာ အပုပ်ချ၍ ကန့်သတ်ပြီး ထိန်းချုပ်သော်ငြားလည်း ယောက်ျားများအား သတ္တိနည်းသူများ၊ သို့မဟုတ် သာမန်၊ ပုံမှန်လူများမဖြစ်ရန် အတင်းအဓမ္မ တိုက်တွန်းကာ သွေးဆောင်၍ သွေးထိုးပြီး လှုံ့ဆော်သည်။ ယောက်ျားများအတွက် သတ်မှတ်ချက်မှာ ၎င်းတို့ လုပ်ဆောင်သမျှတိုင်းသည် မိန်းမများနှင့် မတူညီရပေ။ မိန်းမများကို ကျော်လွန်ရမည်။ မိန်းမများ၏ အထက်တွင်ရှိရမည်။ မိန်းမများထက် မြင့်ရမည်။ ယောက်ျားများသည် လူ့အဖွဲ့အစည်းကို ထိန်းချုပ်ရမည်။ လူသားမျိုးနွယ်ကို ထိန်းချုပ်ရမည်။ လူ့အဖွဲ့အစည်း၏ ခေတ်ရေစီးကြောင်းများနှင့် ဦးတည်ချက်ကို ထိန်းချုပ်ရမည်။ ပြီးလျှင် လူ့အဖွဲ့အစည်းတွင်ရှိသော အရာရာတိုင်းကို ထိန်းချုပ်ရမည်။ ယောက်ျားများသည် လူ့အဖွဲ့အစည်းတွင် ဩဇာအာဏာအပြည့်အဝပင် ရှိရမည်။ လူ့အဖွဲ့အစည်းနှင့် လူသားများကို ထိန်းချုပ်ရန် ဩဇာအာဏာရှိရမည်။ ပြီးလျှင် ဤဩဇာအာဏာတွင် မိန်းမများအား အုပ်စိုးခြင်းနှင့် ထိန်းချုပ်ခြင်းလည်း ပါဝင်သည်။ ဤသည်မှာ ယောက်ျားများက လိုက်စားသင့်သည့်အရာဖြစ်သည်။ ယောက်ျားပီသသော၊ သန်မာသော ယောက်ျား၏ သူရဲကောင်းဆန်သော ပုံစံလည်း ဖြစ်သည်ဟူ၍ပင်တည်း။

လက်ရှိခေတ်ကာလတွင် နိုင်ငံများစွာသည် မိန်းမများနှင့် ကလေးများ၏ လူ့အခွင့်အရေးနှင့် အကျိုးစီးပွားများ အတော်အတန် အာမခံချက်ပေးသည့် ဒီမိုကရေစီ လူ့အဖွဲ့အစည်းများဖြစ်လာသည်။ ပြီးလျှင် လူတို့အပေါ် ဤရိုးရာယဉ်ကျေးမှုအယူအဆများနှင့် အမြင်များ၏ လွှမ်းမိုးမှုနှင့် ဘောင်ခတ်မှုတို့သည် အလွန်သိသာခြင်း မရှိတော့ပေ။ အမှန်တကယ်ပင် မိန်းမများစွာသည် လူ့အဖွဲ့အစည်းထဲသို့ ဝင်ရောက်ပြီးဖြစ်ကာ နယ်ပယ်များစွာနှင့် အလုပ်အကိုင်များစွာ၌ ၎င်းတို့၏ ပါဝင်မှုသည် တိုးပွားလာသည်။ သို့ရာတွင် ရိုးရာယဉ်ကျေးမှု၏ အယူအဆများသည် လူသားများ၏ စိတ်ထဲတွင် ကြာရှည်စွာ အလွန်အမြစ်တွယ်ခဲ့သောကြောင့်၊ မိန်းမများ၏ စိတ်တွင်သာမကဘဲ ယောက်ျားများ၏ စိတ်တွင်လည်း အမြစ်တွယ်သောကြောင့် ယောက်ျားနှင့် မိန်းမနှစ်မျိုးစလုံးသည် အမှုအရာအမျိုးမျိုးကို စဉ်းစားသောအချိန်နှင့် ချဉ်းကပ်သောအချိန်တွင် ရိုးရာယဉ်ကျေးမှု၏ အမြင်နှင့် ရှုထောင့်ကို အမှုမဲ့အမှတ်မဲ့ ခံယူကြသည်။ ၎င်းတို့သည် ရိုးရာယဉ်ကျေးမှု၏ အယူအဆများနှင့် အမြင်များ၏ လမ်းပြမှုအောက်တွင် အမျိုးမျိုးသော အသက်မွေးမှုများနှင့် အလုပ်များကိုလည်း တာဝန်ယူလုပ်ဆောင်ကြသည်မှာ ပြောစရာမလိုပေ။ ယခုခေတ် လူ့အဖွဲ့အစည်းတွင် ယောက်ျားနှင့် မိန်းမတို့ကြား တန်းတူညီမျှမှုက အတော်အတန် တိုးတက်လာသော်လည်း ရိုးရာယဉ်ကျေးမှုတွင်ရှိသော ယောက်ျား၏ သာလွန်မှုအယူအဆသည် လူတို့၏ စိတ်တွင် စိုးမိုးဆဲဖြစ်သည်။ ပြီးလျှင် နိုင်ငံအများစုတွင် ပညာရေးသည် အခြေခံအားဖြင့် ရိုးရာယဉ်ကျေးမှု၏ ဤအနှစ်ချုပ်အယူအဆများကို အခြေခံထားသည်။ ထို့ကြောင့် ဤလူ့အဖွဲ့အစည်းတွင် လူသားများသည် ပြဿနာအမျိုးမျိုးကို ပြောဆိုရန်အတွက် ဤရိုးရာယဉ်ကျေးမှု၏ ဆိုရိုးစကားများကို အသုံးပြုခြင်း သိပ်မရှိတော့သော်လည်း ၎င်းတို့သည် ရိုးရာယဉ်ကျေးမှု၏ သဘောတရားဆိုင်ရာဘောင်အတွင်းတွင် အကျဉ်းကျနေဆဲဖြစ်သည်။ မိန်းမတစ်ယောက်အား ချီးမွမ်းခြင်းနှင့်ပတ်သက်ပြီး ခေတ်သစ်လူ့အဖွဲ့အစည်းတွင် မည်သည့်ဝေါဟာရမျိုးရှိသနည်း။ ဥပမာ “ယောက်ျားဆန်သော မိန်းမ”နှင့် “ဩဇာကြီးမားသော မိန်းမ” တို့ဖြစ်သည်။ ဤသို့ ခေါ်ခြင်းသည် လေးစားသော ပုံစံဖြစ်သလော၊ သို့မဟုတ် နှိမ်ချသောပုံစံဖြစ်သလော။ “တစ်စုံတစ်ယောက်က ငါ့အား ယောက်ျားဆန်သော မိန်းမဟု ခေါ်သည်၊ ယင်းမှာ အလွန်မြှောက်ပင့်သည်ဟု ငါထင်သည်။ အဘယ်သို့နည်း။ ငါသည် ယောက်ျားထုကြီးနှင့် တစ်သားတည်း ဖြစ်သွားပြီး ငါ၏ အဆင့်အတန်းက မြင့်တက်သွားသည်။ ငါသည် မိန်းမတစ်ယောက် ဖြစ်သော်လည်း ‘ယောက်ျားဆန်သော’ ဟူသည့် စကားကို ဖြည့်စွက်ခြင်းအားဖြင့် ငါသည် ယောက်ျားဆန်သော မိန်းမဖြစ်လာသည်၊ ဤသို့ဆိုလျှင် ငါသည် ယောက်ျားများနှင့် တန်းတူညီသောသူတစ်ယောက် ဖြစ်လာနိုင်သည်၊ ဤသည်မှာ ဂုဏ်ယူစရာကိစ္စမျိုးဖြစ်သည်” ဟု ပြောသော မိန်းမများ ရှိသည်။ ဤသည်မှာ လူ့အဖွဲ့အစည်းတွင်ရှိသော အသိုင်းအဝိုင်းတစ်ခု၊ သို့မဟုတ် အုပ်စုတစ်စုက ဤမိန်းမကို အသိအမှတ်ပြုခြင်းနှင့် လက်ခံခြင်းကဲ့သို့ဖြစ်သည်။ ဤသည်မှာ အလွန့်အလွန်ပင် ဂုဏ်ယူဖွယ်ဖြစ်သည် မဟုတ်လော။ မိန်းမတစ်ယောက်သည် ယောက်ျားဆန်သော မိန်းမဟု ဖော်ပြခြင်းခံရလျှင် ဤမိန်းမသည် အလွန်စွမ်းဆောင်ရည်ရှိသည်ဟုလည်းကောင်း၊ ယောက်ျားများအောက် မနိမ့်ကျဘဲ ယောက်ျားများနှင့် တူညီသည်ဟုလည်းကောင်း၊ သူမ၏ အသက်မွေးအလုပ်၊ ပင်ကိုစွမ်းရည်များနှင့် သူမ၏ လူမှုအဆင့်အတန်း၊ သူမ၏ ဉာဏ်ရည်နှင့် လူ့အဖွဲ့အစည်းတွင် အခြေချသော နည်းလမ်းများသည် ယောက်ျားများနှင့် ယှဉ်ဖို့ လုံလောက်သည်ဟုလည်းကောင်း သက်သေပြသည်။ ငါမြင်သည့်ပုံစံမှာ မိန်းမအများစုအတွက် “ယောက်ျားဆန်သော မိန်းမ” ဆိုသည့် သတ်မှတ်ချက်သည် လူ့အဖွဲ့အစည်း၏ ဆုလာဘ်တစ်ခုဖြစ်သည်။ ခေတ်သစ်လူ့အဖွဲ့အစည်းက မိန်းမများအားပေးသော လူမှုအဆင့်အတန်း၏ အသိအမှတ်ပြုခြင်းတစ်ခု ဖြစ်သည်။ မိန်းမတိုင်းက ယောက်ျားဆန်သော မိန်းမ ဖြစ်လိုသလော။ ဤသတ်မှတ်ချက်က မကောင်းသော်လည်း အခြေအနေများက မည်သို့ရှိသည်ဖြစ်စေ မိန်းမတစ်ယောက်အား ယောက်ျားဆန်သည်ဟု ဆိုခြင်းသည် သူမအား အလွန်အရည်အချင်းရှိပြီး စွမ်းဆောင်နိုင်သည့်အတွက် သေချာပေါက် ချီးမွမ်းခြင်းဖြစ်သည်။ ပြီးလျှင် ယောက်ျားများ၏ အမြင်တွင် သူမအား ထောက်ခံခြင်းဖြစ်သည်။ ယောက်ျားများအတွက် သတ်မှတ်ချက်များနှင့်ပတ်သက်လျှင် လူတို့သည် မည်သည့်အခါမျှ မပြောင်းလဲသော ရိုးရာအယူအဆများကို ကိုင်စွဲထားဆဲဖြစ်သည်။ ဥပမာ ယောက်ျားအချို့သည် အလုပ်ကို အာရုံစိုက်ခြင်းမရှိသကဲ့သို့ အာဏာ၊ သို့မဟုတ် အဆင့်အတန်းနောက်သို့ မလိုက်ဘဲ ၎င်းတို့၏ လက်ရှိအခြေအနေကို လက်ခံသည်။ ပြီးလျှင် ၎င်းတို့၏ သာမန်အလုပ်နှင့် ဘဝဖြင့် ကျေနပ်ရောင့်ရဲပြီး ၎င်းတို့၏ မိသားစုကို အလွန်ပင် ဂရုစိုက်သည်။ ဤသို့သောယောက်ျားများကို လူ့အဖွဲ့အစည်းက မည်သည့်နာမည်မျိုးပေးသနည်း။ ဤသို့သော ယောက်ျားများကို အသုံးမကျသောသူများအဖြစ် ဖော်ပြသလော။ (ဖော်ပြပါသည်။) ယောက်ျားအချို့မှာ ၎င်းတို့၏ စီးပွားရေးကို လုပ်ဆောင်ရာတွင် အလွန်နှံ့စပ်ပြီး စေ့စပ်သည်။ တစ်ဆင့်ချင်းလုပ်ဆောင်ပြီး သတိကြီးစွာ လုပ်ဆောင်သည်။ လူအချို့က ၎င်းတို့ကို အဘယ်သို့ ခေါ်သနည်း။ “အနည်းငယ် မိန်းမဆန်သည်”၊ သို့မဟုတ် “အရှက်အကြောက်ကြီးသူ” ဟူ၍ဖြစ်သည်။ သင် မြင်သလော။ ယောက်ျားများသည် ညစ်ညမ်းသောစကားများကို အသုံးပြုပြီး စော်ကားခြင်းကို မခံရဘဲ မိန်းမများနှင့်ပတ်သက်သော ဖော်ပြချက်များကို အသုံးပြုပြီး စော်ကားခြင်းခံရသည်။ လူတို့သည် မိန်းမလိင်ကို မြှင့်တင်လိုလျှင် မိန်းမတစ်ယောက်၏ အဆင့်အတန်းကို မြှင့်တင်ပြီး ၎င်းတို့၏ အရည်အချင်းကို အတည်ပြုရန်အတွက် “ယောက်ျားဆန်သော မိန်းမ”၊ “ဩဇာကြီးမားသော မိန်းမ”ဟူသကဲ့သို့သော ဝေါဟာရများကို အသုံးပြုကြသည်။ “အရှက်အကြောက်ကြီးသူ” ဆိုသကဲ့သို့သော ဝေါဟာရမျိုးကိုမူ ယောက်ျားများအား အပုပ်ချပြီး ယောက်ျားမပီသသည့်အတွက် ပြစ်တင်ကြိမ်းမောင်းရန် အသုံးပြုသည်။ ဤသည်မှာ လူ့အဖွဲ့အစည်းတွင် ကျယ်ပြန့်စွာ ပျံ့နှံ့နေသော ဖြစ်ရပ်တစ်ခုမဟုတ်လော။ (ဟုတ်ပါသည်။) ခေတ်ပေါ် လူ့အဖွဲ့အစည်းတွင် ထွက်ပေါ်လာသော ဤဆိုရိုးစကားများသည် ပြဿနာတစ်ခုကို သက်သေပြသည်။ ယင်းမှာ ရိုးရာယဉ်ကျေးမှုသည် ခေတ်သစ်လူနေမှုဘဝထံမှ ဖယ်ရှားပြီး ဖြစ်ပုံရသော်လည်း၊ လူတို့၏စိတ်ဖြင့် အလွန်ဝေးသော်လည်း၊ လူတို့သည် ယခုတွင် အင်တာနက်၊ သို့မဟုတ် လျှပ်စစ်ပစ္စည်းအမျိုးမျိုးကို စွဲလမ်းကြသော်လည်း၊ သို့မဟုတ် ခေတ်သစ်လူနေမှုဘဝပုံစံမျိုးစုံကို စွဲလမ်းကြသော်လည်း လူတို့သည် ခေတ်သစ်လူနေမှု ပတ်ဝန်းကျင်များတွင် အလွန့်အလွန် သက်သောင့်သက်သာဖြစ်စွာ နေထိုင်ရလျှင်ပင်၊ သို့မဟုတ် လူ့အခွင့်အရေးနှင့် လွတ်လပ်မှုများရှိလျှင်ပင် ဤသည်မှာ ဟန်ပြသက်သက်သာဖြစ်သည်။ အမှန်မှာ ရိုးရာယဉ်ကျေးမှု၏ အဆိပ်များစွာသည် ၎င်းတို့၏ စိတ်တွင် ကျန်ရှိနေသည်။ လူတို့သည် ရုပ်ပိုင်းဆိုင်ရာ လွတ်လပ်မှုအချို့ကို ရရှိပြီးဖြစ်သော်လည်း၊ လူများနှင့် အမှုအရာများအပေါ် ၎င်းတို့၏ အဓိကကျသောအမြင်အချို့ ပြောင်းလဲသွားသည့် ပုံစံရှိသော်လည်း၊ ၎င်းတို့၏ အတွေးအခေါ်တွင် အတိုင်းအတာတစ်ခုအထိ လွတ်လပ်မှုရရှိပြီးဖြစ်သည့် ပုံစံရှိသော်လည်း၊ ဤခေတ်သစ်လူ့အဖွဲ့အစည်းတွင် လျင်မြန်သော သတင်းလည်ပတ်မှုနှင့် အဆင့်မြင့် သတင်းအချက်အလက်ဆိုင်ရာ နည်းပညာတို့ကြောင့် အသိအမြင်သစ်များကို ရရှိပြီးဖြစ်သည့် ပုံစံရှိသော်လည်း၊ ပြင်ပလောကတွင်ရှိသော အမှုအရာများစွာကို သိပြီး မြင်တွေ့ပြီးဖြစ်သော်လည်း လူသားများသည် ရိုးရာယဉ်ကျေးမှုက အားပေးထောက်ခံသည့် များပြားလှသော ကိုယ်ကျင့်တရား အပြုအမူဆိုင်ရာ ဆိုရိုးစကားများ၏ အရိပ်ထဲတွင် နေထိုင်နေဆဲဖြစ်သည်။ “ငါသည် ရိုးရာဓလေ့နောက် မလိုက်ဆုံးသောသူဖြစ်သည်၊ အလွန် ခေတ်မီသည်၊ ခေတ်သစ်ဝါဒီတစ်ယောက်ဖြစ်သည်” ဟုဆိုသောသူအချို့ရှိပြီး ၎င်းတို့၏ နှာခေါင်းတွင် ရွှေကွင်း၊ နားတွင် နားကပ်အတွဲလိုက်ရှိပြီး ၎င်းတို့၏ အဝတ်အစားများက အလွန်ဆန်းသစ်ကာ ရေပန်းစားနေလျှင်ပင် လူများနှင့် အမှုအရာများအပေါ် ၎င်းတို့၏ အမြင်များအပြင် မည်သို့ ကျင့်ကြံနေထိုင်ပြီး ပြုမူဆောင်ရွက်သင့်သည်ဆိုသည့်အပေါ် ၎င်းတို့၏ အမြင်များသည် ရိုးရာယဉ်ကျေးမှုနှင့် ခွဲ၍ မရဆဲဖြစ်သည်။ လူတို့သည် အဘယ်ကြောင့် ရိုးရာယဉ်ကျေးမှုမရှိဘဲ မနေနိုင်သနည်း။ ၎င်းတို့၏ စိတ်နှင့် နှလုံးသားသည် ရိုးရာယဉ်ကျေးမှုတွင် နစ်မြုပ်နေပြီး ရိုးရာယဉ်ကျေးမှု၏ ဘောင်ခတ်ခြင်းကို ခံထားရသောကြောင့်ဖြစ်သည်။ ၎င်းတို့၏ ဝိညာဉ်၏ အတွင်းကျဆုံးသောနေရာများမှ ထွက်ပေါ်သော အရာရာတိုင်းနှင့် ၎င်းတို့စိတ်တွင် ခဏတာ လျှပ်တစ်ပြက်ဖြစ်ပေါ်သော အယူအဆများသည်ပင် ရိုးရာယဉ်ကျေးမှု၏ အယူဝါဒသွတ်သွင်းမှု၊ စွဲမှတ်အောင်သွန်သင်မှုမှ အရင်းခံဖြစ်ပေါ်သည်။ ပြီးလျှင် ရိုးရာယဉ်ကျေးမှု၏ လွှမ်းမိုးမှုမှ ခွဲထွက်ခြင်းအစား အားလုံးက ရိုးရာယဉ်ကျေးမှု၏ ကြီးမားသောဘောင်အတွင်းတွင် ဖြစ်ပေါ်သည်။ လူသားများသည် ရိုးရာယဉ်ကျေးမှု၏ ဘောင်ခတ်ခြင်းကို ခံနေရပြီဖြစ်သည်ဆိုသည်ကို ဤအချက်များက သက်သေပြသလော။ (ပြပါသည်။) လူသားများသည် ရိုးရာယဉ်ကျေးမှု၏ ဘောင်ခတ်ခြင်းကို ခံနေရပြီဖြစ်သည်။ သင်သည် စာပေဗဟုသုတ ပြည်စုံသည်ဖြစ်စေ၊ အလွန်ပညာတတ်သည်ဖြစ်စေ လူသားများကြားတွင် အသက်ရှင်သရွေ့ လူသားမျိုးနွယ်၏ ကိုယ်ကျင့်တရား အပြုအမူနှင့်ဆိုင်သော ရိုးရာယဉ်ကျေးမှု၏ စွဲမှတ်အောင်သွန်သင်ခြင်းနှင့် လွှမ်းမိုးခြင်းကို မလွှဲမရှောင်သာ ခံရမည်ဖြစ်သည်။ အဘယ်ကြောင့်ဆိုသော် ရိုးရာယဉ်ကျေးမှုတွင်ရှိသော အရာများသည် ကျောင်းများ၊ လူတို့၏ ကျောင်းသုံးစာအုပ်များတွင်သာမကဘဲ အထူးသဖြင့် လူတို့၏ မိသားစုများတွငလည်းကောင်း၊ အမှန်ပင် လူ့အဖွဲ့အစည်း၏ နေရာအနှံ့တွင်လည်းကောင်း နေရာတိုင်းတွင်ရှိသည့် မမြင်နိုင်သော အင်အားနှင့် အစွမ်းမျိုးကို အသုံးပြုသောကြောင့်ဖြစ်သည်။ ဤသို့ဖြင့် လူတို့သည် ဤအရာများ၏ အယူဝါဒသွတ်သွင်းခြင်း၊ လွှမ်းမိုးခြင်း၊ အထင်အမြင်မှားစေခြင်း၊ လှည့်စားခြင်းတို့ကို အမှုမဲ့အမှတ်မဲ့ ခံကြရသည်။ ထို့ကြောင့် လူသားတို့သည် ရိုးရာယဉ်ကျေးမှု၏ နှောင်ဖွဲ့မှု၊ ချည်နှောင်မှုနှင့် ထိန်းချုပ်မှုအောက်တွင် နေထိုင်ကြပြီး ၎င်းတို့ ဆန္ဒရှိလျှင်ပင် ယင်းထံမှ မပုန်းကွယ်နိုင်ပေ၊ သို့မဟုတ် မလွတ်မြောက်နိုင်ပေ။ ၎င်းတို့သည် ဤသို့သော လူမှုပတ်ဝန်းကျင်မျိုးတွင် နေထိုင်နေကြသည်။ ဤသည်မှာ လက်ရှိအခြေအနေဖြစ်ပြီး အမှန်တရားများလည်း ဖြစ်သည်။

ယခင်တစ်ခေါက်က ငါတို့ မိတ်သဟာယပြုခဲ့သည့် ကိုယ်ကျင့်တရား အပြုအမူဆိုင်ရာ ဆိုရိုးစကားများနှင့် ၎င်းတို့၏ အနှစ်သာရကို အခြေခံပြီး ကြည့်လျှင် ရိုးရာယဉ်ကျေးမှုတွင်ရှိသော ဤသို့သော ဆိုရိုးစကားများသည် လူသားမျိုးနွယ်၏ ဖောက်ပြန်ပျက်စီးသော စိတ်သဘောထားများနှင့် အနှစ်သာရတို့ကို ဖုံးကွယ်သည်။ ပြီးလျှင် ယင်းတို့သည် စာတန်က လူသားမျိုးနွယ်ကို ဖျက်ဆီးသည့် အချက်ကိုလည်း ဖုံးကွယ်ထားသည်မှာ ပြောစရာမလိုပေ။ ငါတို့ ယနေ့ မိတ်သဟာယဖွဲ့ခဲ့သည့် ရိုးရာယဉ်ကျေးမှုတွင်ရှိသော ယောက်ျားနှင့် မိန်းမတို့၏ အဓိပ္ပာယ်သတ်မှတ်ချက်များမှာ ကိုယ်ကျင့်တရား အပြုအမူဆိုင်ရာ ဆိုရိုးစကားများ၏ အခြားသော အခြေခံကျသော ကဏ္ဍတစ်ခုကို ရှင်းလင်းစွာ ပုံဖော်ပြသည်။ ယင်းမှာ မည်သည့်အနှစ်သာရဖြစ်သနည်း။ ဤကိုယ်ကျင့်တရား အပြုအမူဆိုင်ရာ ဆိုရိုးစကားများသည် လူတို့၏ အတွေးအခေါ်ကို အထင်အမြင်မှားစေခြင်း၊ အလွဲညွှန်ကြားပေးခြင်း၊ ဘောင်ခတ်ခြင်းတို့ ပြုလုပ်ရုံသာမကဘဲ အမျိုးမျိုးသော လူများ၊ အမှုကိစ္စများ၊ အကြောင်းအရာများနှင့်ပတ်သက်ပြီး မှားယွင်းသော အယူအဆများနှင့် အမြင်များကိုလည်း လူတို့အတွင်းသို့ သွတ်သွင်းသည်မှာ ပြောစရာမလိုပေ။ ဤသည်မှာ အမှန်တရားဖြစ်ပြီး စာတန်က ထောက်ခံအားပေးသော ကိုယ်ကျင့်တရား အပြုအမူဆိုင်ရာ ဆိုရိုးစကားများနှင့်သက်ဆိုင်သော အခြား အခြေခံကျသော ကဏ္ဍတစ်ခုဖြစ်သည်။ ဤအခိုင်အမာပြောဆိုချက်ကို မည်သို့ သက်သေပြနိုင်သနည်း။ ယခုတွင် ငါတို့ မိတ်သဟာယဖွဲ့ခဲ့သည့် ကိုယ်ကျင့်တရား အပြုအမူဆိုင်ရာ ဆိုရိုးစကားများတွင်ရှိသော ယောက်ျားနှင့်မိန်းမအတွက် အဓိပ္ပာယ်ဖွင့်ဆိုချက်များသည် ဤအချက်ကို ပုံဖော်ပြရန် မလုံလောက်သလော။ (လုံလောက်ပါသည်။) ယင်းတို့သည် ဤအချက်ကို ပုံဖော်ပြရန် အမှန်တကယ်ပင် လုံလောက်ပေသည်။ ကိုယ်ကျင့်တရား အပြုအမူဆိုင်ရာ ဆိုရိုးစကားများသည် မှန်သော၊ မှားသော အပြုအမူ၊ ကောင်းသော၊ မကောင်းသော ကျင့်သုံးမှုများအကြောင်းကိုသာ ပြောသည်။ ပြီးလျှင် ကောင်းခြင်း၊ ဆိုးခြင်း၊ မှန်ခြင်း၊ မှားခြင်းတို့နှင့် ပတ်သက်ပြီး အပေါ်ယံသာ ပြောဆိုသည်။ ယင်းတို့သည် လူများ၊ အမှုကိစ္စများ၊ အကြောင်းအရာများနှင့်ပတ်သက်လျှင် မည်သည့်အရာက အပြုသဘောဆောင်သည်၊ အပျက်သဘောဆောင်သည်၊ ကောင်းသည်၊ ဆိုးသည်၊ မှန်သည်၊ မှားသည်တို့ကို လူတို့အား သိခွင့်မပေးပေ။ ယင်းတို့က လူတို့အား လိုက်နာစေသည့်အရာများသည် လူ့သဘာဝနှင့် ကိုက်ညီသော၊ သို့မဟုတ် လူတို့အတွက် အကျိုးရှိသော မှန်ကန်သည့် စံသတ်မှတ်ချက်များ၊ သို့မဟုတ် ပြုမူဆောင်ရွက်မှုဆိုင်ရာ စည်းမျဉ်းများ မဟုတ်ပေ။ ဤကိုယ်ကျင့်တရား အပြုအမူဆိုင်ရာ ဆိုရိုးစကားများသည် လူ့သဘာဝ၏ သဘာဝနိယာမများကို ချိုးဖောက်သည်ဖြစ်စေ၊ လူတို့သည် ယင်းတို့ကို လိုက်နာလိုစိတ် ရှိသည်ဖြစ်စေ၊ မရှိသည်ဖြစ်စေ ယင်းတို့သည် လူတို့အား မှန်ခြင်း၊ မှားခြင်း၊ ကောင်းခြင်း၊ ဆိုးခြင်းကို ခွဲခြားသိမြင်ခြင်း မရှိဘဲ မူဝါဒတစ်ခုကို တစ်သဝေမတိမ်း ဖက်တွယ်ထားရန် အတင်းအကျပ်စေခိုင်းသည်။ သင်က ယင်းတို့ကို လိုက်နာရန် ပျက်ကွက်လျှင် လူ့အဖွဲ့အစည်းက သင့်အား ပုတ်ခတ်ဝေဖန်ပြီး ရှုတ်ချမည်။ ပြီးလျှင် သင်သည် သင့်ကိုယ်သင်ပင် ပုတ်ခတ်ဝေဖန်လိမ့်မည်။ ဤသည်မှာ ရိုးရာယဉ်ကျေးမှုက လူသား၏ အတွေးအခေါ်အား ဘောင်ခတ်သည့်ပုံကို အရှိအတိုင်း ပြသခြင်းဖြစ်သလော။ ဤသည်မှာ အတိအကျပင် ရိုးရာယဉ်ကျေးမှုက လူသား၏ အတွေးအခေါ်ကို ဘောင်ခတ်ပုံအား ဖော်ညွှန်းမှုစစ်စစ် ဖြစ်သည်။ ရိုးရာယဉ်ကျေးမှုက ဆိုရိုးစကားအသစ်များ၊ တောင်းဆိုချက်များနှင့် စည်းကမ်းများကို ဖြစ်ပေါ်စေသည်နှင့် သို့မဟုတ် အများပြည်သူထင်မြင်ချက်ကို ဖြစ်ပေါ်စေပြီး လူ့အဖွဲ့အစည်းတွင် ခေတ်ရေစီးကြောင်းတစ်ခုနှင့် အစဉ်အလာတစ်ခုကို တည်ဆောက်သည်နှင့် သင်သည် မလွှဲမရှောင်သာဖြင့် ဤခေတ်ရေစီးကြောင်း၊ သို့မဟုတ် အစဉ်အလာ၏ သယ်ဆောင်ခြင်းကို ခံရမည်ဖြစ်ပြီး သံသယတစ်ခုခုနှင့် မတူညီသော ထင်မြင်ချက်တစ်ခုခု ဖြစ်ပေါ်ဖို့ မဆိုထားနှင့် ပယ်ချရဲမည်ပင်မဟုတ်၊ သို့မဟုတ် ငြင်းဆန်ရဲမည်ပင်မဟုတ်ပေ။ သင်သည် ယင်းကို စိတ်နှစ်လုပ်ကိုင်ခြင်းသာ တတ်နိုင်သည်။ ဤသို့မဟုတ်လျှင် သင်သည် လူ့အဖွဲ့အစည်း၏ အထင်သေးခြင်းနှင့် ပြင်းထန်စွာ ဝေဖန်ခြင်းကို ခံရမည်။ အများပြည်သူထင်မြင်ချက်၏ ပုတ်ခတ်ဝေဖန်ခြင်းနှင့် လူသားမျိုးနွယ်၏ ရှုတ်ချခြင်းကိုပင် ခံရမည်။ ပုတ်ခတ်ဝေဖန်ခံရခြင်း၊ ရှုတ်ချခံရခြင်း၏ အကျိုးဆက်များမှာ အဘယ်နည်း။ သင်သည် လူတို့အနီး၌ ရှိနေခြင်းကို ရင်ဆိုင်နိုင်တော့မည်မဟုတ်ပေ။ အဘယ်ကြောင့်ဆိုသော် သင်သည် ဂုဏ်သိက္ခာရှိမည် မဟုတ်သောကြောင့် ဖြစ်သည်။ လူမှုကျင့်ဝတ်များကို သင် မလိုက်နာနိုင်သောကြောင့် ဖြစ်သည်။ ကိုယ်ကျင့်တရားများ မရှိသောကြောင့်ဖြစ်သည်။ ပြီးလျှင် သင့်တွင် ရိုးရာယဉ်ကျေးမှုက တောင်းဆိုသော ကိုယ်ကျင့်တရား အပြုအမူ မရှိသောကြောင့်ဖြစ်သည်။ ထို့ကြောင့် သင်သည် လူမှုအဆင့်အတန်း ရှိမည်မဟုတ်ပေ။ လူမှုအဆင့်အတန်းမရှိခြင်း၏ အကျိုးဆက်များမှာ အဘယ်နည်း။ သင်သည် ဤလူ့အဖွဲ့အစည်းတွင် နေထိုင်ရန် ထိုက်တန်မည်မဟုတ်ဘဲ သင်၏ လူ့အခွင့်အရေး ကဏ္ဍများအားလုံး ဖယ်ရှားခံရမည်ဖြစ်သည်မှာ သင်၏ နေထိုင်ခွင့်၊ စကားပြောဆိုခွင့်နှင့် သင်၏ ဝတ္တရားများကို ထမ်းဆောင်ခွင့်တို့ ဟန့်တားခံရပြီး ထိန်းချုပ်ခံရသည်အထိပင် ဖြစ်သည်။ ဤသည်မှာ ရိုးရာယဉ်ကျေးမှုက လူသားမျိုးနွယ်အပေါ် သက်ရောက်ပြီး ခြိမ်းခြောက်သော နည်းလမ်းဖြစ်သည်။ လူတိုင်းက ယင်း၏ သားကောင်ဖြစ်သည်။ ပြီးလျှင် လူတိုင်းက ယင်းကို ပြဋ္ဌာန်းသူများလည်း ဖြစ်သည်မှာ မှန်သည်။ သင်သည် ဤအများပြည်သူထင်မြင်ချက်၏ သားကောင်ဖြစ်ရသည်။ သင်သည် လူ့အဖွဲ့အစည်းတွင်ရှိသော အမျိုးမျိုးသော လူများအားလုံး၏ သားကောင်းလည်း အလိုအလျောက် ဖြစ်ရသည်။ ပြီးလျှင် တစ်ချိန်တည်းတွင် ရိုးရာယဉ်ကျေးမှုကို သင်ကိုယ်တိုင်လက်ခံခြင်း၏ သားကောင်လည်း အလိုအလျောက်ဖြစ်ရသည်။ နောက်ဆုံး ပိုင်းခြားစိစစ်ရာတွင် သင်သည် ဤရိုးရာယဉ်ကျေးမှုနှင့် သက်ဆိုင်သောအရာများ၏ သားကောင် ဖြစ်ရသည်။ ရိုးရာယဉ်ကျေးမှုတွင်ရှိသော ဤအရာများသည် လူသားမျိုးနွယ်အပေါ် ကြီးမားသော သက်ရောက်မှုရှိသလော။ (ရှိပါသည်။) ဥပမာအနေဖြင့် မိန်းမတစ်ယောက်က အကျင့်သီလမကောင်း၊ ကြင်နာခြင်း၊ နူးညံ့သိမ်မွေ့ခြင်းမရှိ၊ ကိုယ်ကျင့်တရားမရှိ၊ မိန်းမကောင်းတစ်ယောက် မဟုတ်ဟူသော ကောလာဟလများ ဖြန့်ခြင်းကို ခံရလျှင် နောက်ပိုင်းတွင် သူမသည် အလုပ်သစ်တစ်ခု စတင်လုပ်သည့်အခါတိုင်းတွင်၊ သို့မဟုတ် မည်သည့်အုပ်စုကိုမဆို ပါဝင်သောအခါတိုင်းတွင် လူတို့သည် သူမနှင့်ပတ်သက်သည့် ဖြစ်ရပ်များကို သတိထားမိပြီး အတင်းအဖျင်းပြောသူများကို နားထောင်ကာ သူမအား ဝေဖန်နှင့် တစ်ပြိုင်နက် သူမသည် မည်သူ၏ အမြင်တွင်မျှ မိန်းမကောင်းတစ်ယောက်အဖြစ် မှတ်ယူခြင်း ခံရမည်မဟုတ်ပေ။ ဤအခြေအနေဖြစ်ပေါ်သည်နှင့် သူမသည် အပတ်တကုတ်ကြိုးစားရန် သို့မဟုတ် လူ့အဖွဲ့အစည်း၌ ရှင်သန်ရန် ခက်ခဲလိမ့်မည်။ လူအချို့သည် ရွေးချယ်စရာပင်မရှိဘဲ ၎င်းတို့၏ ပင်ကိုလက္ခဏာကို ဖုံးကွယ်ပြီး အခြားမြို့၊ သို့မဟုတ် ပတ်ဝန်းကျင်တစ်ခုဆီသို့ ပြောင်းရွှေ့ကြရသည်။ အများပြည်သူထင်မြင်ချက်သည် အားကြီးသလော။ (ကြီးပါသည်။) ဤမမြင်နိုင်သောအားသည် မည်သူကိုမဆို ဖျက်ဆီးပြီး ပျက်စီးစေနိုင်ကာ ခြေအောက်တွင် နင်းချေပစ်နိုင်သည်။ ဥပမာအနေဖြင့် သင်သည် ဘုရားသခင်ကို ယုံကြည်လျှင် သိသာစွာပင် တရုတ်နိုင်ငံရှိ လူမှုပတ်ဝန်းကျင်တွင် ရှင်သန်ဖို့ သင့်အတွက် ခက်ခဲသည်။ အဘယ်ကြောင့် ရှင်သန်ဖို့ အလွန်ခက်ခဲသနည်း။ အဘယ်ကြောင့်ဆိုသော် သင်သည် ဘုရားသခင်ကို ယုံကြည်သည်နှင့်၊ သင့်တာဝန်ကို ထမ်းဆောင်ပြီး ဘုရားသခင်အတွက် သင့်ကိုယ်သင် အသုံးခံသည်နှင့် တစ်ခါတစ်ရံတွင် သင်သည် မလွှဲမရှောင်သာဖြင့် သင်၏ မိသားစုကို ဂရုစိုက်နိုင်မည်မဟုတ်ပေ။ ပြီးလျှင် ထို ဘာသာတရားမရှိသော နတ်ဆိုးများက သင်သည် “သာမန်ဘဝကို နေထိုင်ခြင်းမရှိ”၊ “မိမိ၏ မိသားစုကို စွန့်ပစ်သည်”၊ “တစ်စုံတစ်ယောက်ဖြင့် ထွက်ပြေးသွားသည်” စသည်တို့ကဲ့သို့သော ကောလာဟလများကို ဖြန့်လိမ့်မည်။ ဤပြောဆိုချက်များသည် အမှန်တရားများနှင့် မကိုက်ညီသော်လည်း၊ အားလုံးက မှန်းဆချက်များနှင့် မှားယွင်းသော ကောလာဟလများ ဖြစ်သော်လည်း ဤစွပ်စွဲချက်များကို သင်ခံရသည်နှင့် အလွန်ခက်ခဲသော အကျပ်အတည်းတစ်ခုထဲသို့ သင်ရောက်ရှိလိမ့်မည်။ သင် ဈေးဝယ်ထွက်သည့်အချိန်တိုင်းတွင် လူတို့က သင့်အား တစ်မျိုးတစ်မည် ကြည့်ကြလိမ့်မည်။ သင်၏ နောက်ကွယ်တွင် တီးတိုးပြောဆိုပြီး မှတ်ချက်များပေးလိမ့်မည်။ “ဤလူသည် ဘာသာရေးလိုက်စားသည်၊ မိန်းမပီသသော သူတော်ကောင်းတရား မရှိ၊ မလျောက်ပတ်သော ဘဝကို နေထိုင်သည်၊ ပြီးလျှင် နေရာတကာသို့ သွားလာ၍ တစ်နေကုန် အချိန်ကုန်သည်။ ဤသည်မှာ သာမန်ဘဝကို နေထိုင်ရန် သူမ၏ အားမစိုက်သော မိန်းမတစ်ယောက်ဖြစ်သည်။ သူမသည် နေရာတကာ ပြေးလွှားနေခြင်းအားဖြင့် မည်သည့်အရာကို လုပ်ဆောင်နေသနည်း။ မိန်းမများသည် နာခံခြင်းသုံးမျိုးနှင့် သူတော်ကောင်းတရား လေးမျိုးဖြစ်သော ကွန်ဖြူးရှပ်၏ စည်းမျဉ်းကို လိုက်နာသင့်သည်။ ပြီးလျှင် သူမ၏ ခင်ပွန်းကို နာခံပြီး သားသမီးများကို ပြုစုပျိုးထောင်သင့်သည်” ဟူ၍ ဆိုလိမ့်မည်။ ဤသို့ ကြားရလျှင် သင် မည်သို့ ခံစားရမည်နည်း။ အလွန် စိတ်ဆိုးမည်လော။ သင်က ဘုရားသခင်ကို ယုံကြည်ပြီး သင့်တာဝန်ကိုထမ်းဆောင်ခြင်းသည် ၎င်းတို့နှင့် မည်သို့ သက်ဆိုင်သနည်း။ ၎င်းတို့နှင့် လုံးဝ မသက်ဆိုင်ပေ။ သို့တိုင်အောင် ၎င်းတို့သည် ညစာစားပြီးနောက် စကားစမြည် ပြောဆိုကြသော အကြောင်းအရာတစ်ခုအဖြစ် မှတ်ယူနိုင်ကြကာ အရေးကြီးသော စီးပွားရေးတစ်ခုကဲ့သို့ မှတ်ချက်များပေးပြီး အတင်းအဖျင်း ပြောကြသည်။ ဤသည်မှာ လူ့အဖွဲ့အစည်းတွင်ဖြစ်သော ဖြစ်ရပ်တစ်ခုမဟုတ်လော။ နေရာတိုင်းတွင် မြင်တွေ့နိုင်သော ဖြစ်ရပ်တစ်ခုမဟုတ်လော။ ဥပမာအနေဖြင့် သင့်တွင် သင်နှင့်ဆက်ဆံရေး အဆင်ပြေသည့် လုပ်ဖော်ကိုင်ဖက်တစ်ယောက် ရှိသည်။ သို့သော် သင်က ဘုရားသခင်အား ယုံကြည်သည်ကို သူကြားသွားသောအခါ သူသည် သင့်နောက်ကွယ်တွင် အတင်းအဖျင်းမျိုးစုံကို ဖြန့်သည်။ ထို့ကြောင့် ယခုတွင် လူများစွာက သင့်ကို ရှောင်ကြပြီး သင်နှင့် သင့်မြတ်ခြင်းမရှိကြတော့ပေ။ သင်သည် သင့်အလုပ်ပေါ်သို့ ယခင်ကဲ့သို့ သဘောထားမျိုး ထားရှိသော်လည်း လူအများစုက ဤအတင်းအဖျင်းကို ကြားပြီးသည်နှင့်တစ်ပြိုင်နက် ဤအလုပ်တွင် သင် အပတ်တကုတ် ကြိုးစားအားထုတ်ရန် လွယ်ကူသည်ဟု မြင်ဦးမည်လော။ (လွယ်ကူမည်မဟုတ်။) သင့်အပေါ် လူတို့၏ သဘောထားများက ယခင်နှင့် ကွာခြားမည်လော။ (ကွာခြားပါမည်။) ၎င်းတို့သည် မည်သည့်အရာကို ပြောဆိုမည်နည်း။ “ဤမိန်းမသည် သာမန်ဘဝကို နေထိုင်ရန် သူမ၏ အားအင်များကို မစိုက်။ သူမသည် ဘာသာတရားကို ယုံကြည်ခြင်းအားဖြင့် မည်သည့်အရာကို လုပ်ဆောင်နေသနည်း” ဟူ၍ဖြစ်သည်။ ပြီးလျှင် “ယောက်ျားများက အဘယ်ကြောင့် ဘာသာတရားကို ယုံကြည်သနည်း။ အရှုံးသမားများသာ ဘာသာတရားကို ယုံကြည်သည်။ ယင်းသည် မိန်းမများ လုပ်ဆောင်သော အရာတစ်ခုဖြစ်သည်။ ယောက်ျားပီသသော၊ သန်မာသော ယောက်ျားများကမူ ၎င်းတို့၏ အသက်မွေးအလုပ်ကို အာရုံစိုက်သင့်သည်” ဟူ၍ ဖြစ်သည်။ တစ်စုံတစ်ယောက်က ဤအရာများကို ပြောခဲ့ဖူးသလော။ (ပြောခဲ့ဖူးပါသည်။) ဤစကားများက အဘယ်မှ လာသနည်း။ သင်က ဘုရားသခင်ကို ယုံကြည်သည်မှာ ၎င်းတို့နှင့် မည်သို့ သက်ဆိုင်သနည်း။ လူတို့သည် ၎င်းတို့ ယုံကြည်လိုသည့်အရာကို ယုံကြည်ပိုင်ခွင့်ရှိသည်။ ပြီးလျှင် အခြားလူများက ဝင်ရောက်စွက်ဖက်ခွင့်မရှိ။ ဤသို့ဆိုလျှင် ၎င်းတို့က အဘယ်ကြောင့် သင့်အကြောင်း ပြောဆိုနိုင်သနည်း။ ၎င်းတို့သည် ဘုရားသခင်ကို သင် စတင်ယုံကြည်သည်နှင့် အဘယ်ကြောင့် လက်လွတ်စပယ် ဝေဖန်ကြသနည်း။ ၎င်းတို့၏ မှတ်ချက်များ၏ ကိုးကားမှု အကန့်အသတ်ဘောင်သည် ရိုးရာယဉ်ကျေးမှု၏ အယူအဆများနှင့် အမြင်များအပြင် ယုံကြည်မှုအပေါ် နိုင်ငံတော်အစိုးရ၏ သဘောထားအပေါ်တွင် အတိုင်းအတာတစ်ခုအထိ မလွှဲမရှောင်သာ အခြေခံထားသည်။ အပေါ်ယံတွင် ၎င်းတို့သည် သင့်အကြောင်း ပြောဆိုနေသော်လည်း အမှန်မှာ ၎င်းတို့သည် သင့်အား လက်လွတ်စပယ် ဝေဖန်နေခြင်း၊ မဟုတ်မမှန် ပြောဆိုနေခြင်းနှင့် သင့်အား အကြောင်းမဲ့သက်သက် ရှုတ်ချနေခြင်းဖြစ်သည်။ မည်သို့ပင်ဖြစ်စေ လူတို့၏ မှတ်ချက်များနှင့် အကဲဖြတ်ချက်များအပြင် သင်၏ ယုံကြည်မှုအပေါ် ၎င်းတို့၏ အမြင်နှင့် သဘောထားများအတွက် အခြေပြုချက်သည် ရိုးရာယဉ်ကျေးမှုနှင့် ဘုရားမဲ့သဘောတရားတို့၏ လွှမ်းမိုးမှုကို ကြီးမားသော အတိုင်းအတာတစ်ခုအထိ ခံထားရသည်။ အဘယ်ကြောင့်ဆိုသော် လူတို့အား မည်သို့ မိန်းမဖြစ်ရမည်၊ မည်သို့ ယောက်ျားဖြစ်ရမည်ဆိုသည်ကို သင်ကြားပေးခြင်းအပြင် ရိုးရာယဉ်ကျေးမှု၏ အခြေခံ အယူအဆများမှာ အဘယ်နည်း။ ကောင်းကင်ဘုံမရှိခြင်းနှင့် ဘုရားမရှိခြင်းဖြစ်သည်။ တစ်နည်းအားဖြင့် ဤအရာတို့သည် ဘုရားမဲ့ အယူအဆများနှင့် အမြင်များဖြစ်သည်။ ထို့ကြောင့် ယင်းတို့သည် ယုံကြည်ခြင်းရှိသော လူများအား ငြင်းပယ်သည်။ အထူးသဖြင့် စစ်မှန်သော ဘုရားအား ယုံကြည်သူတို့ကို ငြင်းပယ်သည်။ သင်သည် အစွန်းရောက်သော လှုပ်ရှားမှုများကို ပါဝင်ဆောင်ရွက်လျှင်၊ အစွန်းရောက်အဖွဲ့တစ်ခုခုတွင် ပါဝင်လျှင်၊ သို့မဟုတ် ဘာသာရေးလှုပ်ရှားမှုတစ်ခုခုကို ပါဝင်ဆောင်ရွက်လျှင် ၎င်းတို့သည် သင့်အား လျစ်လျူရှုနိုင်သည်။ သင်က အယူသီးလျှင် ၎င်းတို့ သင်နှင့်ပေါင်းသင်းနိုင်သေးသည်။ သို့သော် ဘုရားသခင်အား သင် ယုံကြည်ခြင်း၊ ဘုရားနှုတ်ကပတ်တော်ကို နေ့စဉ်ဖတ်ရှုခြင်း၊ ဧဝံဂေလိ ဖြန့်ဝေခြင်း၊ သင့်တာဝန်ကို ထမ်းဆောင်ခြင်းနှင့် ဘုရားသခင်နောက်သို့ လိုက်လျှောက်ခြင်းတို့ စတင်လာသည်နှင့် တစ်ပြိုင်နက် ၎င်းတို့က သင်နှင့် သဟဇာတဖြစ်မည်မဟုတ်ပေ။ ၎င်းတို့က သင်နှင့် သဟဇာတမဖြစ်ခြင်း၏ အကြောင်းရင်းမှာ အဘယ်နည်း။ အတိအကျဆိုရလျှင် တစ်ချက်မှာ ၎င်းတို့သည် ဘာသာတရားမရှိသူများ ဖြစ်ပြီး ၎င်းတို့အားလုံးက စာတန်နောက်လိုက်ကာ စာတန်နှင့် သက်ဆိုင်ကြသည်။ အခြားအချက်မှာ ၎င်းတို့သည် ရိုးရာယဉ်ကျေးမှု၏ အယူအဆများနှင့် အမြင်များအရလည်းကောင်း၊ အဆင်းနီသော နဂါးကြီး၏မူဝါဒနှင့် ဥပဒေများအရလည်းကောင်း အမှုအရာများကို ကြည့်ရှုသည်။ ဤသည်တို့မှာ အရှိအတိုင်းဖြစ်သော အမှန်တရားများဖြစ်သည်။ ရိုးရာယဉ်ကျေးမှု၏ အယူအဆများနှင့် မကိုက်ညီသော လူများ၊ ဖြစ်ရပ်များနှင့် အမှုအရာများကို ၎င်းတို့ မြင်သည့်အခါတိုင်းတွင် ယုံကြည်သူများက နိုင်ငံတော်၏ ဖိနှိပ်မှု ပစ်မှတ်များဖြစ်ပြီး ဖမ်းဆီးခြင်းခံကြရသည်ကို ၎င်းတို့ မြင်သည့်အခါတိုင်းတွင် ၎င်းတို့သည် ယုံကြည်သူများအား စက်ဆုပ်ရွံရှာသည်။ လက်လွတ်စပယ် ဝေဖန်သည်။ အကဲဖြတ်ပြီး ရှုတ်ချသည်။ ပြီးလျှင် ဘုရားသခင်အား ယုံကြည်သူများကို စောင့်ကြည့်ပြီး တိုင်ကြားရန် အစိုးရနှင့် ပူးပေါင်းဆောင်ရွက်သည်။ ၎င်းတို့က ဤသို့ လုပ်ဆောင်သည်မှာ မည်သည့်အရာကို အခြေခံသနည်း။ ရိုးရာယဉ်ကျေးမှု၊ ဘုရားမဲ့ သဘောတရားနှင့် အဆင်းနီသော နဂါးကြီး၏ ဆိုးယုတ်သော မူဝါဒများအပေါ်တွင် အဓိကအားဖြင့် အခြေခံသည်။ ဥပမာအနေဖြင့် ၎င်းတို့သည် ဘုရားသခင်ကို ယုံကြည်သောသူများအား အကဲဖြတ်ပြီး “ဤသည်မှာ သာမန်ဘဝတွင် နေထိုင်ရန် အားမစိုက်သော မိန်းမတစ်ယောက်ဖြစ်သည်။ သူမသည် နေရာတကာသို့ ပြေးလွှားနေခြင်းအားဖြင့် မည်သည့်အရာကို လုပ်ဆောင်နေသနည်း” ဟု ပြောပြီး “ဤသည်မှာ သင့်လျော်သော အသက်မွေးအလုပ်တစ်ခုကို မလိုက်စားသောသူတစ်ယောက်ဖြစ်သည်။ သူသည် ဘာသာတရားကို ယုံကြည်ခြင်းအားဖြင့် မည်သည့်အရာကို လုပ်ဆောင်နေသနည်း။ ရည်မွန်သော ယောက်ျားများသည် မည်မည်ရရဖြစ်သော ရည်မှန်းချက်များ ရှိကြသည်။ ယောက်ျားပီသသော၊ သန်မာသော ယောက်ျားများသည် ၎င်းတို့၏ အသက်မွေးအလုပ်များကို အာရုံစိုက်သင့်သည်” ဟု ဆိုကြသည်။ စဉ်းစားကြည့်လော့။ ဤရိုးအီနေသော အဆိုအမိန့်များသည် သိသာထင်ရှားစွာပင် ရိုးရာယဉ်ကျေးမှုမှ ဆင်းသက်လာခြင်းမဟုတ်သလော။ (ဟုတ်ပါသည်။) ယင်းတို့အားလုံးသည် ရိုးရာယဉ်ကျေးမှုမှ ဆင်းသက်လာသည်။ ဤရိုးအီနေသော၊ သူလိုငါလို လူများသည် မည်သည့် ယုံကြည်မှုကိုမျှ မလိုက်စားဘဲ စားခြင်း၊ သောက်ခြင်းနှင့် ကာမဂုဏ် သာယာမှုများကိုသာ လိုက်စားကြသည်။ ၎င်းတို့၏ စိတ်သည် ဆိုးယုတ်သော ခေတ်ရေစီးကြောင်းများနှင့် ပြည့်နေရုံသာမကဘဲ ဤရိုးရာယဉ်ကျေးမှုနှင့် သက်ဆိုင်သောအရာများ၏ အလွန်အမင်း ချည်နှောင်ခြင်းနှင့် ဘောင်ခတ်ခြင်းကိုလည်း ခံထားရသည်။ ၎င်းတို့သည် သတိမထားမိဘဲ ယင်းတို့၏ လွှမ်းမိုးမှုအောက်တွင် နေထိုင်ကြသည်။ ထို့ကြောင့် မည်သူ့ကိုမဆိုနှင့် မည်သည့်အရာကိုမဆို ကိုင်တွယ်ဖြေရှင်းသောအခါတွင် ဤအမြင်ရှုထောင့်များကို ၎င်းတို့ ခံယူသည်မှာ ဖြစ်ရိုးဖြစ်စဉ်သာ ဖြစ်သည်။ ဤသည်မှာ မည်သည့်နေရာတွင်ရှိသော ခေတ်သစ်လူ့အဖွဲ့အစည်းတွင်မဆို ဖြစ်ပျက်နိုင်သော အရာတစ်ခုဖြစ်ပြီး အလွန်ပင် သာမန်သာဖြစ်သည်။ ဤသည်မှာ စာတန်က ထိန်းချုပ်သော လောကတွင် ရှိသော ကိစ္စများ၏ ပုံစံဖြစ်ပြီး ဆိုးယုတ်ခြင်းနှင့် ကာမဂုဏ်လိုက်စားခြင်းခေတ်ကာလ၏ ပုံစံဖြစ်သည်။

ကိုယ်ကျင့်တရား အပြုအမူဆိုင်ရာ ဆိုရိုးစကားများသည် လူတို့တွင် မှားယွင်းသော အယူအဆများနှင့် အမြင်များ သွတ်သွင်းပေးရုံသာမကဘဲ အချို့သော အကြောင်းအရာများနှင့် အခြေအနေများတွင် အစွန်းရောက်သော အတွေးအချို့ကို လိုက်နာပြီး အစွန်းရောက် အပြုအမူအချို့ကို ခံယူကျင့်သုံးရန်လည်း အားပေးလှုံ့ဆော်သည်။ ဥပမာအနေဖြင့် အစောပိုင်းက ပြောခဲ့သည့်အတိုင်း “မိတ်ဆွေအတွက် အသက်စွန့်မည်” ဆိုသည်မှာ လူတို့၏ မိတ်ဆွေများနှင့် ဆက်ဆံခြင်းနှင့်ပတ်သက်လျှင် လူတို့၏ ကိုယ်ကျင့်တရား အပြုအမူကို စည်းကမ်းသတ်မှတ်သော မူမမှန်သော အကြောင်းပြချက်နှင့်ပတ်သက်၍ စာတန်က အဆိုပြုသော သတ်မှတ်ချက်မျိုးဖြစ်သည်။ သိသာစွာပင် ဤကိုယ်ကျင့်တရား အပြုအမူရှုထောင့်နှင့်သက်ဆိုင်သော ဆိုရိုးစကားများသည် လူတို့၏ မိတ်ဆွေများနှင့် ဆက်ဆံသောအခါ ဆင်ခြင်တုံတရားမရှိသော၊ ကျိုးကြောင်းမညီညွတ်သော အတွေးများနှင့် အမြင်များရှိစေရန်နှင့် ၎င်းတို့၏ မိတ်ဆွေများအတွက် ၎င်းတို့၏ အသက်ကို ပေါ့ပေါ့တန်တန်ဖြင့် စွန့်လွှတ်ရန်ပင် လှုံ့ဆော်ဖို့ ရည်ရွယ်ခြင်းဖြစ်သည်။ ဤသည်မှာ ကိုယ်ကျင့်တရား အပြုအမူနှင့်ပတ်သက်ပြီး လူသားတို့အပေါ် စာတန်ချထားသော အစွန်းရောက်သော၊ လွန်ကျူးသော သတ်မှတ်ချက်တစ်ခုဖြစ်သည်။ အမှန်မှာ “မိတ်ဆွေအတွက် အသက်စွန့်မည်” ဆိုသည်နှင့် ဆင်တူသော၊ အလားတူပင် လူတို့အား အစွန်းရောက်သော အပြုအမူများကို ခံယူစေသော အခြား ကိုယ်ကျင့်တရား အပြုအမူဆိုင်ရာ ဆိုရိုးစကားအချို့ ရှိသည်။ ဤအရာအားလုံးတို့သည် လူသားမဆန်သော၊ ဆင်ခြင်တုံတရား မရှိသော ဆိုရိုးစကားများဖြစ်သည်။ စာတန်သည် ရိုးရာယဉ်ကျေးမှု၏ အယူအဆနှင့် အမြင်များကို လူတို့အတွင်းသို့ သွတ်သွင်းသည့် တစ်ချိန်တည်းတွင် ဤဆင်ခြင်တုံတရားမရှိသော အတွေးများနှင့် လူသားမဆန်သော ဆိုရိုးစကားများကို လူတို့အား လိုက်နာရန်လည်း သတ်မှတ်သည်။ ပြီးလျှင် ဤအယူအဆနှင့် ကျင့်သုံးမှုတို့ကိုလည်း လူတို့အား တစ်သဝေမတိမ်း လိုက်နာစေသည်။ ဤသည်မှာ လူသားမျိုးနွယ်ကို ဆော့ကစားသည့်၊ ဖျက်ဆီးသည့် သဘောဖြစ်သည်ဟု ဆိုနိုင်သည်။ ယင်းတို့မှာ မည်သည့်ဆိုရိုးစကားများဖြစ်သနည်း။ ဥပမာအနေဖြင့် “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ”၊ “နွေဦးပိုးများသည် သေသည်အထိ ရက်လုပ်ကြပြီး ဖယောင်းတိုင်များသည် မီးစာကုန်သည်အထိ လောင်ကျွမ်းကြသည်” ဟူသည့် ဆိုရိုးစကားနှစ်ခုသည် “မိတ်ဆွေအတွက် အသက်စွန့်မည်” ဟူသော ဆိုရိုးစကားထက် ပို၍ တိကျပြတ်သားသော ပုံစံဖြင့် လူတို့အား ပြောသည်။ ဘဝကို မမြတ်နိုးရန်နှင့် ဘဝကို ဤပုံစံဖြင့် ဖြုန်းတီးရန် ပြောသည်။ လူတို့သည် ၎င်းတို့၏ အသက်များကို စွန့်လွှတ်ဖို့ လိုအပ်သောအခါတွင် ၎င်းတို့သည် ဘဝကို အလွန်အမြင်း မမြတ်နိုးသင့်ဘဲ ထိုအစား “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ”၊ “နွေဦးပိုးများသည် သေသည်အထိ ရက်လုပ်ကြပြီး ဖယောင်းတိုင်များသည် မီးစာကုန်သည်အထိ လောင်ကျွမ်းကြသည်” ဟူသည့် ဆိုရိုးစကားများကို လိုက်နာရမည် ဟူ၍ဖြစ်သည်။ သင်တို့အားလုံးသည် ဤကိုယ်ကျင့်တရား အပြုအမူဆိုင်ရာ ဆိုရိုးစကားနှစ်ခု၏ တိုက်ရိုက်အဓိပ္ပာယ်ကို အနည်းနှင့်အများ နားလည်ကြသော်လည်း ယင်းတို့သည် အတိအကျ မည်သည့်အရာကို ထုတ်ဖော်ပြောပြီး လှုံ့ဆော်နေသနည်း။ သင်သည် မည်သူ့အတွက် “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစား” သင့်သနည်း။ မည်သူ့အတွက် “နွေဦးပိုးများသည် သေသည်အထိ ရက်လုပ်ကြပြီး ဖယောင်းတိုင်များသည် မီးစာကုန်သည်အထိ လောင်ကျွမ်းကြ”သင့်သနည်း။ လူတို့သည် မေးခွန်းထုတ်ပြီး မိမိတို့ဘာသာ ဆင်ခြင်သုံးသပ်သင့်သည်။ ဤဆိုရိုးစကားများက အကြံပြုသည့်အတိုင်း လုပ်ဆောင်ရန် အဓိပ္ပာယ်ရှိသလော။ ဤသို့သော ဆိုရိုးစကားများသည် ရှေးဦးစွာ သင်၏ စိတ်ကို အထင်အမြင်မှားစေပြီး ထုံထိုင်းစေသည်။ သင်၏ မြင်ကွင်းကို နှောင့်ယှက်သည်။ ထို့နောက်တွင် သင်၏ လူ့အခွင့်အရေးကို ဖယ်ရှားသည်။ မှားယွင်းသော ဦးတည်ချက်ဆီသို့ လမ်းပြပြီး မှားယွင်းသော အဓိပ္ပာယ်ဖွင့်ဆိုချက်နှင့် အမြင်ရှုထောင့်များကို သင့်အားပေးသည်။ ထို့နောက်တွင် ဤနိုင်ငံ၊ လူ့အဖွဲ့အစည်းနှင့် လူမျိုးအတွက်၊ သို့မဟုတ် အသက်မွေးအလုပ်အတွက်၊ သို့မဟုတ် အချစ်အတွက် သင်၏ ငယ်ရွယ်မှုနှင့် ဘဝကို စွန့်လွှတ်ရန် အတင်းအကျပ်စေခိုင်းသည်။ ဤသို့ဖြင့် လူသားများသည် နားဝေတိမ်တောင်ဖြစ်သော၊ တွေဝေနေသော အခြေအနေတွင် ၎င်းတို့၏ ဘဝများကို စာတန်ဆီသို့ အမှတ်တမဲ့ စွန့်လွှတ်သည်။ ထို့အပြင် ၎င်းတို့သည် လိုလိုလားလားဖြင့် ဤသို့ လုပ်ဆောင်ကြပြီး ညည်းညူခြင်း၊ သို့မဟုတ် နောင်တရခြင်းမရှိဘဲ လုပ်ဆောင်ကြသည်။ ၎င်းတို့၏ ဘဝကို စွန့်လွှတ်လိုက်သည့် အချိန်အခိုက်အတန့်မှသာ ၎င်းတို့သည် အရာရာကို နားလည်သွားကြပြီး ၎င်းတို့သည် အဓိပ္ပာယ်မရှိသော အကြောင်းပြချက်များအတွက် လုပ်ဆောင်နေကြသဖြင့် အလိမ်ခံရသကဲ့သို့ ခံစားရသည်။ သို့သော် အလွန်နောက်ကျသွားပြီး နောင်တရရန် အချိန်မရှိတော့ပေ။ ထို့ကြောင့် ၎င်းတို့သည် စာတန်၏ အထင်အမြင်မှားစေခြင်း၊ အရူးလုပ်ခြင်း၊ ဖျက်ဆီးခြင်း၊ ပျက်စီးစေခြင်းနှင့် ခြေအောက်တွင် နင်းချေခံရခြင်းတို့ဖြစ်လျက် ၎င်းတို့၏ ဘဝများကို ကုန်ဆုံးကြသည်။ အဆုံးတွင် ၎င်းတို့တွင်ရှိသည့် တန်ဖိုးအရှိဆုံးသောအရာ ဖြစ်သော အသက်သည်လည်း ယူဆောင်သွားခြင်း ခံရသည်။ ဤသည်မှာ ရိုးရာယဉ်ကျေးမှုတွင်ရှိသော ကိုယ်ကျင့်တရား အပြုအမူဆိုင်ရာ ဆိုရိုးစကားများ၏ သွန်သင်ခြင်းခံရသည့် လူသားများ၏ အကျိုးဆက်ဖြစ်သည်။ ပြီးလျှင် စာတန်၏ အုပ်စိုးမှုအောက်တွင် နေထိုင်ပြီး စာတန်၏ အထင်အမြင်မှားစေခြင်းခံရသော၊ အရူးလုပ်ခြင်းခံရသောသူများအတွက် မည်မျှစိတ်ပျက်စရာဖြစ်သော ကံကြမ္မာက စောင့်ဆိုင်းနေသည်ဆိုသည်ကို အပြည့်အဝ သက်သေပြသည်။ လူသားမျိုးနွယ်ကို ကိုင်တွယ်ရာတွင် စာတန် အသုံးပြုသည့် နည်းဗျူဟာများကို ဖော်ပြရန် မည်သည့်စကားများရှိသနည်း။ စတင်ပြောရလျှင် “ထုံထိုင်းစေခြင်း”၊ “အထင်အမြင်မှားစေခြင်း” ဖြစ်ပြီး အခြားမည်သည့်အရာရှိသနည်း။ ငါ့အား အချို့ကို ပြောပြလော့။ (အရူးလုပ်ခြင်း၊ ဖျက်ဆီးခြင်း၊ နင်းချေခြင်း၊ ပျက်စီးစေခြင်း) “လှုံ့ဆော်ခြင်း”၊ “သွေးဆောင်ခြင်း”၊ “လူတစ်ဦး၏ အသက်ကို တောင်းဆိုခြင်း”တို့လည်းရှိပြီး နောက်ဆုံးတွင် “လူတို့အား ဆော့ကစားပြီး ဝါးမြိုခြင်း” ရှိသည်။ ဤသည်မှာ လူတို့အား စာတန်က ဖျက်ဆီးခြင်း၏ ရလဒ်ဖြစ်သည်။ လူတို့သည် စာတန်၏ အုပ်စိုးမှုအောက်တွင် အသက်ရှင်ပြီး စာတန်ဆန်သော စိတ်သဘောထားနှင့်အညီ အသက်ရှင်ကြသည်။ ဘုရားသခင်က လူတို့ကို ကယ်တင်ရန်အတွက် သမ္မာတရားကို ဖော်ပြခြင်း၊ တရားစီရင်ခြင်းနှင့် ပြစ်တင်ဆုံးမခြင်းအမှုကို ပြုခြင်းမရှိလျှင် လူသားမျိုးနွယ်အားလုံးသည် စာတန်၏ အကြီးအကျယ် ဖျက်ဆီးခြင်း၊ ဝါးမြိုခြင်းနှင့် ပျက်စီးစေခြင်းတို့ကို ခံရမည်မဟုတ်လော။

ဏ။ “အလုပ်တာဝန်ကို စိတ်ပိုင်းဖြတ်ထားပြီး၊ သေသည်အထိ အစွမ်းကုန် ကြိုးစားပါ” ဟူသည်ကို စိစစ်ခြင်း

ရိုးရာယဉ်ကျေးမှုတွင်ရှိသော မည်သည့်အရာများကို လူသားမျိုးနွယ်က ထုတ်ဖော်ပြောသနည်း။ “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ” ဆိုသည်က မည်သည့်အရာကို ဆိုလိုသနည်း။ ဤဆိုရိုးစကား၏ အဓိကသတ်မှတ်ချက်မှာ လူတို့သည် အမှုအရာများကို လုပ်ဆောင်သည့်အချိန်တိုင်းတွင် ရိုးသားစစ်မှန်ပြီး လုံ့လဝီရိယရှိသင့်သည်၊ အစွမ်းကုန် လုပ်ဆောင်သင့်သည်၊ သေသည်အထိ တတ်နိုင်သမျှ လုပ်ဆောင်သင့်သည်ဟူ၍ ဖြစ်သည်။ ဤသို့ လုပ်ဆောင်ခြင်းအားဖြင့် လူတို့သည် မည်သူ့ကို အတိအကျ အစေခံနေခြင်း ဖြစ်သနည်း။ ယင်းမှာ လူ့အဖွဲ့အစည်း၊ ၎င်းတို့၏ ဇာတိနယ်မြေနှင့် နိုင်ငံဖြစ်သည်မှာ ပြောစရာမလိုပေ။ ဤသို့ဆိုလျှင် ဤလူ့အဖွဲ့အစည်း၊ ဤဇာတိနယ်မြေနှင့် ဤနိုင်ငံကို မည်သူအုပ်ချုပ်သနည်း။ စာတန်နှင့် နတ်ဆိုးဘုရင်များဖြစ်သည်မှာ သံသယရှိစရာမလိုပေ။ ဤသို့ဆိုလျှင် လူတို့ကို အထင်အမြင်မှားစေရန်အတွက် ရိုးရာယဉ်ကျေးမှုကို အသုံးပြုရာတွင် စာတန်နှင့် နတ်ဆိုးဘုရင်များက ရရှိလိုသည့် ရည်ရွယ်ချက်မှာ မည်သည့်အရာများဖြစ်သနည်း။ တစ်ခုမှာ နိုင်ငံကို အင်အားကြီးစေရန်၊ လူမျိုးကို ကြွယ်ဝချမ်းသာစေရန်ဖြစ်ပြီး အခြားတစ်ခုမှာ လူတို့အား ၎င်းတို့၏ ဘိုးဘေးများအတွက် ဂုဏ်ဆောင်ပေးစေရန်၊ နောင်လာမည့် မျိုးဆက်များက အမှတ်ရစေရန် ဖြစ်သည်။ ဤသို့အားဖြင့် လူတို့သည် ဤအရာအားလုံးကို လုပ်ဆောင်ခြင်းထက် ပို၍ကြီးသော ဂုဏ်မရှိဟု ခံစားရမည်။ ပြီးလျှင် ၎င်းတို့သည် နတ်ဆိုးဘုရင်များကို ကျေးဇူးတင်လိမ့်မည်ဖြစ်ပြီး လူမျိုးအတွက်၊ လူ့အဖွဲ့အစည်းအတွက်၊ အမိနယ်မြေအတွက် ၎င်းတို့၏ အသက်များကို စွန့်လွှတ်လိုစိတ် ရှိကြမည်။ လက်တွေ့တွင် ၎င်းတို့လုပ်ဆောင်သမျှသည် စာတန်နှင့် နတ်ဆိုးဘုရင်များကို အစေခံခြင်းဖြစ်ပြီး စာတန်နှင့် နတ်ဆိုးဘုရင်များ၏ အင်အားကြီးသော ရာထူးများကို အစေခံနေခြင်း ဖြစ်သည်။ ပြီးလျှင် ၎င်းတို့အတွက် မိမိတို့၏ တန်ဖိုးရှိသောဘဝကို စွန့်လွှတ်နေခြင်းဖြစ်သည်။ ဖန်ဆင်းခံတစ်ယောက်အနေဖြင့် မိမိတို့၏ တာဝန်ကို စိတ်နှလုံးအကြွင်းမဲ့၊ ဉာဏ်ရှိသမျှ၊ အစွမ်းသတ္တိရှိသမျှဖြင့် ကောင်းစွာ ဖြည့်ဆည်းရန်၊ လူသားပုံသဏ္ဌာန်အတိုင်း အသက်ရှင်နေထိုင်ရန် လူတို့ကို ပြောခြင်းအစား ရိုးရာယဉ်ကျေးမှု၏ ဆိုရိုးစကားများက လူတို့အား နိုင်ငံအတွက်၊ နတ်ဆိုးဘုရင်များအတွက်၊ သို့မဟုတ် အခြားသော အကြောင်းတရားများအတွက် စေ့စေ့စပ်စပ်နှင့် ကြိုးစားပမ်းစား လုပ်ကိုင်ရန်နှင့် အစွမ်းကုန်ပေးဆပ်ရန် တောင်းဆိုလျှင် ယင်းတို့သည် လူတို့ကို ထင်ယောင်ထင်မှားဖြစ်စေခြင်းဖြစ်သည်။ အပြင်ပန်းတွင် ၎င်းတို့သည် ကြီးကျယ်ပြီး ယုတ္တိရှိသည်ဟု ထင်ရသည့် စကားများကို အသုံးပြုလျက် လူတို့အား နိုင်ငံနှင့် လူမျိုးအတွက် ၎င်းတို့လုပ်ဆောင်ရမည့်အပိုင်းကို လုပ်ဆောင်ဖို့ ပြောသည်။ သို့သော် အမှန်မှာ ၎င်းတို့သည် စာတန်နှင့် နတ်ဆိုးဘုရင်များ၏ အင်အားကြီးသော ရာထူးများကို အစေခံရန်အတွက် လူတို့အား တစ်သက်စာ အားထုတ်မှုကို ရည်စူးဆက်ကပ်ထားရန်၊ ၎င်းတို့၏ ဘဝကိုပင် စွန့်လွှတ်ရန် အတင်းအကျပ်စေခိုင်းခြင်းဖြစ်သည်။ ဤသည်မှာ လူတို့အား အထင်အမြင်မှားစေခြင်း၊ အရူးလုပ်ခြင်းနှင့် ထိခိုက်ခြင်းမဟုတ်လော။ ရိုးရာယဉ်ကျေးမှုက အဆိုပြုသော ဆိုရိုးစကားအမျိုးမျိုးသည် လူတို့အား လက်တွေ့ဘဝတွင် ပုံမှန်လူ့သဘာဝကို မည်သို့နေထိုင်သင့်သည်ဟူ၍ မတောင်းဆိုသကဲ့သို့ ၎င်းတို့၏တာဝန်များနှင့် ဝတ္တရားများအား မည်သို့ ကောင်းမွန်စွာ ဖြည့်ဆည်းရမည်ကိုလည်း မတောင်းဆိုပေ။ ထိုအစား လူ့အဖွဲ့အစည်းတစ်ခုလုံး၏ ဘောင်အတွင်းတွင်၊ ဆိုလိုသည်မှာ စာတန်၏ အုပ်စိုးမှုအောက်တွင် မည်သည့် ကိုယ်ကျင့်တရား အပြုအမူမျိုးကို ပြသသင့်သည်ဆိုသည်ကို ယင်းတို့က တောင်းဆိုသည်။ အလားတူပင် “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ” ဆိုသည့် ကိုယ်ကျင့်တရား အပြုအမူဆိုင်ရာ ဆိုရိုးစကားသည်လည်း လူ့အဖွဲ့အစည်းအပေါ်၊ လူမျိုးအပေါ်၊ အထူးသဖြင့် ၎င်းတို့၏ ဇာတိမြေအပေါ် သစ္စာစောင့်သိရန်အတွက် လူသားများအား မဖြစ်မနေလုပ်ဆောင်စေရန် ရှေ့တန်းတင်သော သက်ဝင်ယုံကြည်မှုတစ်ခု ဖြစ်သည်။ ဤသက်ဝင်ယုံကြည်မှုမျိုးသည် လူတို့အား လူမျိုးအတွက်၊ ၎င်းတို့၏ ဇာတိမြေနှင့် လူ့အဖွဲ့အစည်းအတွက် အစေခံဖို့ ရည်စူးထားရန်၊ ၎င်းတို့ သေသည့်နေ့ရက်အထိ အစွမ်းကုန် ကြိုးပမ်းရန် တောင်းဆိုသည်။ စေ့စပ်ပြီး ဇွဲလုံ့လရှိစွာ လုပ်ဆောင်ကာ ၎င်းတို့သေသည့်နေ့ရက်အထိ အစွမ်းကုန် လုပ်ဆောင်သောသူများသာ မြင့်မြတ်သည်၊ အကျင့်သီလကောင်းသည်၊ အနာဂတ်မျိုးဆက်၏ ကြည်ညိုခြင်း၊ အောက်မေ့ဂုဏ်ပြုခြင်းကို ခံထိုက်သည်ဟု သတ်မှတ်ကြသည်။ “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ” ဟူသော ဤဆိုရိုးစကား၏ ပထမအပိုင်းသည် စေ့စပ်ပြီး ဇွဲလုံ့လရှိကာ အစွမ်းကုန် လုပ်ဆောင်ခြင်းကို ဆိုလိုသည်။ ဤစကားတွင် ပြဿနာတစ်ခုခုရှိသလော။ လူသားဗီဇ၏ ရှုထောင့်နှင့် လူ့သဘာဝက ဖြစ်မြောက်နိုင်သောနယ်ပယ်မှ ကြည့်လျှင် ဤစကား၌ ပြဿနာအကြီးစားမရှိပေ။ ယင်းသည် လူတို့အား အမှုအရာများကို လုပ်ဆောင်စဉ်တွင်၊ သို့မဟုတ် အကြောင်းကိစ္စတစ်ခုကို တာဝန်ယူဆောင်ရွက်နေစဉ်တွင် လုံ့လဝီရိယရှိရန်နှင့် အစွမ်းကုန် လုပ်ဆောင်ရန် သတ်မှတ်သည်။ အခြေခံအားဖြင့် ဤသဘောထားသည် လုံးဝ မမှားပေ။ ပုံမှန်လူ့သဘာဝ၏ စံနှုန်းဖြင့် အတော်အတန် ကိုက်ညီပြီး လူတို့သည် အမှုအရာများကို လုပ်ဆောင်သောအခါ ဤသဘောထားမျိုး ရှိသင့်သည်။ ဤသည်မှာ အတော်အတန် အပြုသဘောဆောင်သောအရာဖြစ်သည်။ ဆိုလိုသည်မှာ သင်သည် တစ်စုံတစ်ခုကို လုပ်ဆောင်သောအခါတွင် စေ့စပ်ပြီး ဇွဲလုံ့လရှိရန်၊ အစွမ်းကုန်လုပ်ဆောင်ရန်၊ သင်၏ တာဝန်များနှင့် ဝတ္တရားများကို ကောင်းမွန်စွာ ဖြည့်ဆည်းရန်၊ သင်၏ အသိတရားအတိုင်း လိုက်နာဆောင်ရွက်ရန်သာ လိုအပ်သည်။ ပုံမှန်လူ့သဘာဝ၊ အသိစိတ်နှင့် ဆင်ခြင်တုံတရားရှိသူ မည်သူမဆိုအတွက် ဤအရာထက်ပို၍ သာမန်ဖြစ်သည့်အရာ မရှိပေ။ ပြီးလျှင် ဤအရာသည် လွန်ကျူးသော တောင်းဆိုချက်မဟုတ်ပေ။ သို့သော် မည်သည့်အရာက လွန်ကျူးသနည်း။ ယင်းမှာ လူတို့အား “သေသည့်နေ့ရက်အထိ” မရပ်တန့်ရန် တောင်းဆိုသည့် အပိုင်းဖြစ်သည်။ “သေသည့်နေ့ရက်အထိ” ဆိုသည့် စကားတွင် ပြဿနာတစ်ခုရှိသည်။ ယင်းသည် သင်က စေ့စပ်ပြီး ဇွဲလုံ့လရှိကာ အစွမ်းကုန် လုပ်ဆောင်ရမည်သာမကဘဲ သင်၏ အသက်ကိုပါ ပေးဆပ်ရမည်ဖြစ်ပြီး သေလျှင်သာ ရပ်တန့်နိုင်သည်၊ ဤသို့မဟုတ်လျှင် မရပ်ရပေဟူ၍ ဖြစ်သည်။ ဤသည်မှာ သင်၏ အသက်နှင့် တစ်သက်တာ အားစိုက်ထုတ်မှုကို ပေးဆပ်ရမည်ဟု ဆိုလိုသည်။ သင့်တွင် တစ်ကိုယ်ကောင်းဆန်သော ရည်ရွယ်ချက်များ မရှိရပေ။ ပြီးလျှင် သင် အသက်ရှင်နေသရွေ့ အရှုံးပေး၍ မရပေ။ သင်သည် သေသည်အထိ ဇွဲရှိခြင်းမရှိဘဲ တစ်ဝက်တစ်ပျက်၌ အရှုံးပေးလျှင် ဤသည်ကို ကောင်းသော ကိုယ်ကျင့်တရား အပြုအမူအဖြစ် မသတ်မှတ်ပေ။ ဤသည်မှာ ရိုးရာယဉ်ကျေးမှုတွင် လူတို့၏ ကိုယ်ကျင့်တရား အပြုအမူကို တိုင်းတာသည့် စံနှုန်းတစ်ခုဖြစ်သည်။ လူတစ်ယောက်သည် တစ်စုံတစ်ခုကို လုပ်ဆောင်ရာတွင် စေ့စပ်ပြီး ဇွဲလုံ့လရှိပြီးဖြစ်ကာ သူစွမ်းဆောင်ရရှိနိုင်သည့် နယ်ပယ်အတွင်းတွင် အစွမ်းကုန်လုပ်ဆောင်ပြီး လုပ်ဆောင်လိုစိတ်ရှိသရွေ့ လုပ်ဆောင်သော်လည်း သေသည်အထိ ဆက်လက်၍ မလုပ်ဆောင်လျှင်၊ တစ်ဝက်တစ်ပျက်တွင် လက်လျှော့ပြီး အခြားအကြောင်းကိစ္စတစ်ခုကို တာဝန်ယူဆောင်ရွက်ဖို့ ရွေးချယ်လျှင်၊ သို့မဟုတ် သူ၏ နောက်ဆုံးသောနှစ်များတွင် အနားယူပြီး သူ့ကိုယ်သူ ဂရုစိုက်ဖို့ ရွေးချယ်လျှင် ဤသည်မှာ “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားခြင်း” မဟုတ်ပေ။ ထို့ကြောင့် ဤသူသည် ကောင်းသော ကိုယ်ကျင့်တရား အပြုအမူကို မပိုင်ဆိုင်ပေ။ စံနှုန်းတစ်ခုအနေဖြင့် ဤသည်မှာ အဘယ်သို့ရှိသနည်း။ မှန်သလော၊ မှားသလော။ (မှားပါသည်။) သိသာထင်ရှားစွာပင် ဤစံနှုန်းသည် ပုံမှန်လူ့သဘာဝ၏ ပင်ကိုဗီဇများ၊ သာမန်လူတို့တွင် အခွင့်ရှိသော လူ့အခွင့်အရေးများနှင့် မကိုက်ညီပေ။ ယင်းသည် လူတို့အား စေ့စပ်ပြီး လုံ့လရှိရန်၊ အစွမ်းကုန်လုပ်ဆောင်ရန်သာ သတ်မှတ်ပြီး အခြားသတ်မှတ်ချက် မရှိတော့ခြင်းမဟုတ်ဘဲ လူတို့အား ဆက်လက်၍ လုပ်ဆောင်ပြီး သေသည်အထိ မရပ်တန့်ရန် အတင်းအကျပ် စေခိုင်းသည်။ ဤသည်မှာ ယင်းက လူတို့ကို တောင်းဆိုသည့်အရာဖြစ်သည်။ သင်သည် မည်မျှ စေ့စပ်ပြီး လုံ့လရှိပါစေ၊ သို့မဟုတ် တစ်စုံတစ်ခုကို လုပ်ဆောင်ရာ၌ အစွမ်းကုန်လုပ်ဆောင်ရန် မည်မျှ ကြိုးပမ်းပါစေ သင်က ဆက်လက်၍ လုပ်ဆောင်လိုစိတ်မရှိသောကြောင့် လမ်းတစ်ဝက်တွင် လက်လျှော့လိုက်သည်နှင့် တစ်ပြိုင်နက် သင်သည် ကောင်းသော ကိုယ်ကျင့်တရား အပြုအမူရှိသူမဟုတ်ပေ။ သင်သည် သာမန်အဆင့်မျှသော လုံ့လဝီရိယကို စိုက်ထုတ်ပြီး အစွမ်းကုန်မလုပ်ဆောင်သော်လည်း သေသည်အထိ ဆက်လက်၍ လုပ်ဆောင်လျှင် သင်သည် ကောင်းသော ကိုယ်ကျင့်တရား အပြုအမူရှိသူဖြစ်သည်။ ဤသည်မှာ လူတို့၏ ကိုယ်ကျင့်တရား အပြုအမူအား တိုင်းတာခြင်းအတွက် ရိုးရာယဉ်ကျေးမှုတွင်ရှိသော စံနှုန်းတစ်ခု ဖြစ်သလော။ (ဟုတ်ပါသည်။) ဤသည်မှာ အမှန်ပင် လူတို့၏ ကိုယ်ကျင့်တရား အပြုအမူအား တိုင်းတာခြင်းအတွက် ရိုးရာယဉ်ကျေးမှုတွင်ရှိသော စံနှုန်းတစ်ခုဖြစ်သည်။ ဤသို့ ကြည့်လျှင် “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ” ဆိုသည့် သတ်မှတ်ချက်က ပုံမှန်လူ့သဘာဝ၏ လိုအပ်ချက်များနှင့် ကိုက်ညီသလော။ လူတို့နှင့်ပတ်သက်လျှင် ယင်းသည် မျှတပြီး လူသားဆန်သလော။ (မျှတခြင်း၊ လူသားဆန်ခြင်းမရှိပါ။) အဘယ်ကြောင့် သင် ဤသို့ဆိုသနည်း။ (ယင်းသည် ပုံမှန်လူ့သဘာဝ၏ နယ်ပယ်အတွင်းတွင် အဆိုပြုသော သတ်မှတ်ချက်မဟုတ်ပါ။ ယင်းသည် လူတို့က ရွေးချယ်လိုစိတ် မရှိသောအရာဖြစ်သည်။ အသိစိတ်၊ ဆင်ခြင်တုံတရားတို့နှင့်လည်း မညီပါ။) ဤစံနှုန်း၏ အဓိကအဓိပ္ပာယ်မှာ ယင်းသည် လူတို့အား ကိုယ်ပိုင်ရွေးချယ်မှုများ၊ ကိုယ်ပိုင် ဆန္ဒများနှင့် ရည်မှန်းချက်များကို စွန့်လွှတ်ဖို့ တောင်းဆိုသည်။ သင်၏ အစွမ်းအစနှင့် ပါရမီတို့သည် လူ့အဖွဲ့အစည်း၊ လူသားမျိုးနွယ်၊ နိုင်ငံ၊ သင်၏ ဇာတိနယ်မြေနှင့် အုပ်ချုပ်သူများကို အစေခံရန် အသုံးချနိုင်လျှင် သင်သည် အကြွင်းမဲ့ နာခံသင့်ပြီး သင့်ထံတွင် အခြားရွေးချယ်မှု မရှိသင့်ပေ။ လူ့အဖွဲ့အစည်း၊ နိုင်ငံ၊ ဇာတိနယ်မြေနှင့် အုပ်ချုပ်သူများကိုပင် သင်သေသည်အထိ သင်၏ဘဝကို ပေးအပ်သင့်သည်။ ဤဘဝတွင် သင်တာဝန်ယူဆောင်ရွက်ရမည့် အကြောင်းကိစ္စတွင် အခြားရွေးချယ်စရာ မရှိနိုင်ပေ။ အခြားမည်သည့်ရွေးချယ်မှုကိုမျှ သင် ပြုလုပ်၍မရပေ။ သင်သည် နိုင်ငံ၊ လူသားမျိုးနွယ်၊ လူ့အဖွဲ့အစည်း၊ သင်၏ ဇာတိမြေနှင့် အုပ်ချုပ်သူများအတွက်သာ အသက်ရှင်နိုင်သည်။ ၎င်းတို့ကိုသာ သင် အစေခံနိုင်သည်။ ပြီးလျှင် သင်သည် တစ်ကိုယ်ကောင်းဆန်သော ရည်ရွယ်ချက်များ မဆိုထားနှင့်။ ကိုယ်ပိုင်ဆန္ဒများပင် လုံးဝ မရှိရပေ။ သင်သည် သင်၏ ငယ်ရွယ်မှုကို စွန့်လွှတ်ပြီး သင်၏ အားအင်ကို ရည်စူးဆက်ကပ်ရုံသာမကဘဲ သင်၏ ဘဝကိုလည်း စွန့်လွှတ်ရမည်။ ဤသည်မှာ ကောင်းသောကိုယ်ကျင့်တရား အပြုအမူရှိသူဖြစ်ရန် တစ်ခုတည်းသော နည်းလမ်းဖြစ်သည်။ ဤသို့သော ကောင်းသော ကိုယ်ကျင့်တရား အပြုအမူကို လူသားမျိုးနွယ်က အဘယ်သို့ ခေါ်ဆိုသနည်း။ ပို၍ ကြီးမြတ်သော ဖြောင့်မတ်ခြင်းဟူ၍ ဖြစ်သည်။ ဤသို့ဆိုလျှင် “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ” ဆိုသည်ကို ဖော်ပြရန် အခြားနည်းလမ်းမှာ အဘယ်နည်း။ ကြားရလေ့ရှိသော “ကြီးမြတ်သော သူရဲကောင်းစိတ်ဓာတ်ရှိသော သူရဲကောင်းများသည် ၎င်းတို့၏ နိုင်ငံနှင့်ပြည်သူတို့အတွက် ၎င်းတို့၏တာဝန်ကို လုပ်ဆောင်သည်” ဆိုသည့် ဆိုရိုးစကားဆိုလျှင် အဘယ်သို့ရှိသနည်း။ ထိုဆိုရိုးစကားက ကြီးမြတ်သော သူရဲကောင်းစိတ်ဓာတ်ရှိသော သူရဲကောင်းများဆိုသူတို့သည် ၎င်းတို့၏ နိုင်ငံနှင့် ပြည်သူတို့အတွက် ၎င်းတို့၏တာဝန်ကို လုပ်ဆောင်ရမည်ဟူ၍ ဆိုလေသည်။ ၎င်းတို့၏ မိသားစု၊ မိဘများ၊ ဇနီး၊ သားသမီး၊ ညီအစ်ကိုမောင်နှမတို့အတွက် လုပ်ဆောင်ရမည်လော။ လူတစ်ယောက်အနေဖြင့် ၎င်းတို့၏ တာဝန်ဝတ္တရားများကို ကောင်းမွန်စွာ ဖြည့်ဆည်းရန် လုပ်ဆောင်ရမည်လော။ မဟုတ်ပေ။ ထိုထက် ၎င်းတို့သည် နိုင်ငံနှင့် လူမျိုးအပေါ် သစ္စာစောင့်သိပြီး မိမိတို့ကိုယ်ကို ရည်စူးဆက်ကပ်ရမည်။ ဤသည်မှာ “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ” ဟူသော ဆိုရိုးစကား၏ အခြားပုံစံတစ်ခုဖြစ်သည်။ “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ” ဟူသည့် သတ်မှတ်ချက်က ပြောဆိုသည့် စေ့စပ်ပြီး ဇွဲလုံ့လရှိကာ အစွမ်းကုန်လုပ်ဆောင်ခြင်းသည် လူတို့ လက်ခံနိုင်သည့် ဆိုရိုးစကားတစ်ခုသာဖြစ်သည်။ လူတို့အား လိုလိုလားလားဖြင့် “သေသည့်နေ့ရက်အထိ အစွမ်းကုန် ကြိုးစား”ရန် တိုက်တွန်းဖို့ အသုံးပြုသည်။ ဤ တစ်သက်တာ ရည်စူးဆက်ကပ်ခြင်းခံရသူက မည်သူဖြစ်သနည်း။ (နိုင်ငံနှင့် လူမျိုးဖြစ်သည်။) ဤသို့ဆိုလျှင် နိုင်ငံနှင့် လူမျိုးကို မည်သူက ကိုယ်စားပြုသနည်း။ (အုပ်ချုပ်သူများက ကိုယ်စားပြုသည်။) မှန်သည်။ အုပ်ချုပ်သူများဖြစ်သည်။ မည်သည့်လူတစ်ယောက်၊ သို့မဟုတ် အမှီအခိုကင်းသော အုပ်စုကမျှ နိုင်ငံနှင့် လူမျိုးကို ကိုယ်စားမပြုနိုင်ပေ။ အုပ်ချုပ်သူများကိုသာ နိုင်ငံနှင့် လူမျိုးအတွက် ပြောရေးဆိုခွင့်ရှိသူများအဖြစ် ခေါ်ဆိုနိုင်သည်။ အပေါ်ယံတွင် “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ” ဆိုသည့် ဆိုရိုးစကားသည် လူတို့အား နိုင်ငံ၊ လူမျိုး၊ အုပ်ချုပ်သူများအတွက် ၎င်းတို့၏ တာဝန်ကို စေ့စပ်ပြီး လုံ့လရှိစွာလုပ်ဆောင်ရမည်ဖြစ်ပြီး သေသည်အထိ အစွမ်းကုန်လုပ်ဆောင်ရမည်ဟု မပြောပေ။ မည်သို့ပင်ဖြစ်စေ အမှန်မှာ ယင်းသည် လူတို့အား အုပ်ချုပ်သူများနှင့် နတ်ဆိုးဘုရင်များအပေါ် ၎င်းတို့၏ ဘဝများကို သေသည်အထိ ရည်စူးဆက်ကပ်ထားရန် အတင်းအကျပ်စေခိုင်းသည်။ ဤဆိုရိုးစကားသည် လူ့အဖွဲ့အစည်းတွင်ရှိသော၊ သို့မဟုတ် လူသားမျိုးနွယ်ထဲတွင်ရှိသော သာမန်ပုဂ္ဂိုလ်တစ်ဦးဦးကိုသာ ပစ်မှတ်ထားခြင်းမဟုတ်ပေ။ ယင်းသည် လူ့အဖွဲ့အစည်းအပေါ်၊ လူသားမျိုးနွယ်အပေါ်၊ မိမိ၏ ဇာတိမြေအပေါ်၊ လူမျိုးအပေါ်၊ အထူးသဖြင့် အုပ်ချုပ်သူများအပေါ် ကြီးမားသော ပံ့ပိုးကူညီမှုများ ပေးနိုင်သော လူအားလုံးကို ပစ်မှတ်ထားသည်။ မည်သည့်မင်းဆက်တွင်မဆို၊ မည်သည့်ခေတ်ကာလတွင်မဆို၊ မည်သည့်လူမျိုးတွင်မဆို လူ့အဖွဲ့အစည်းက “အပိုင်စီးခြင်း” ခံရသော၊ အုပ်ချုပ်သူများက အသုံးချပြီး မြတ်နိုးခြင်းခံရသော၊ ထူးခြားသော ဆုကျေးဇူး၊ အရည်အချင်းများနှင့် ပါရမီများရှိသောသူအချို့ အစဉ်ရှိကြသည်။ ၎င်းတို့၏ ထူးခြားသော ပါရမီများနှင့် အရည်အချင်းများကြောင့်၊ လူ့အဖွဲ့အစည်း၊ လူမျိုး၊ ၎င်းတို့၏ ဇာတိမြေနှင့် အုပ်ချုပ်သူများ၏ အုပ်စိုးမှုအတွင်းတွင် ၎င်းတို့၏ ပါရမီများနှင့် ခွန်အားများကို ကောင်းစွာ အသုံးပြုနိုင်သောကြောင့် အုပ်ချုပ်သူများ၏ အမြင်တွင် ၎င်းတို့သည် လူသားမျိုးနွယ်အား ပို၍ ထိရောက်စွာ အုပ်ချုပ်ရန်၊ လူ့အဖွဲ့အစည်းကို ပို၍ကောင်းစွာ တည်ငြိမ်စေပြီး ပြည်သူ့သဘောထားကို နှစ်သိမ့်ပေးရန်အတွက် အုပ်ချုပ်သူများကို ကူညီပေးနိုင်သောသူမျိုးအဖြစ် မကြာခဏ မှတ်ယူခြင်းခံရသည်။ ဤသို့သောသူမျိုးသည် အုပ်ချုပ်သူများ၏ အသုံးချခြင်းကို မကြာခဏခံရသည်။ အုပ်ချုပ်သူများက ဤသို့သော လူများကို “မကောင်းသော စိတ်ထား” မထားရှိဘဲ “ကောင်းသော စိတ်ထား” ထားရှိစေရန်၊ ၎င်းတို့၏ သူရဲကောင်းစိတ်ဓာတ်ရှိသော စိတ်ဓာတ်ကို ကောင်းစွာအသုံးပြုပြီး မိမိတို့၏ စိတ်နှလုံးတွင် နိုင်ငံနှင့် ပြည်သူသာရှိသော ကြီးမြတ်သော သူရဲကောင်းစိတ်ဓာတ်ရှိသော သူရဲကောင်းများ ဖြစ်လာနိုင်ရန်၊ နိုင်ငံနှင့် ပြည်သူအတွက် စဉ်ဆက်မပြတ် စိတ်ပူနိုင်ရန်၊ ပြီးလျှင် ၎င်းတို့သည် အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားနိုင်ရန်ပင် မျှော်လင့်ကြသည်။ ၎င်းတို့သည် ဤအရာကို အမှန်တကယ် လုပ်ဆောင်နိုင်လျှင်၊ ၎င်းတို့သည် နိုင်ငံနှင့် ပြည်သူတို့ကို စေ့စပ်ပြီး လုံ့လရှိစွာဖြင့် အစွမ်းသတ္တိရှိသမျှ အစေခံနိုင်လျှင်၊ သေသည်အထိပင် လုပ်ဆောင်လိုစိတ်ရှိလျှင် ၎င်းတို့သည် အုပ်ချုပ်သူအချို့အတွက် ဧကန်မုချ အစွမ်းအစရှိသော လက်ထောက်ဖြစ်လာကြလေသည်။ ပြီးလျှင် ခေတ်ကာလတစ်ခုအတွင်းတွင် လူမျိုး၊ သို့မဟုတ် လူ့အဖွဲ့အစည်း၊ သို့မဟုတ် လူသားမျိုးနွယ်တစ်ခုလုံး၏ ဂုဏ်သိက္ခာအဖြစ်ပင် အသိအမှတ်ပြုခြင်း ခံရသည်။ ခေတ်ကာလတစ်ခုအတွင်းတွင် လူ့အဖွဲ့အစည်း၌ ဤသို့လူအုပ်စု ရှိသည့်အခါတိုင်းတွင်၊ သို့မဟုတ် ကြီးမြတ်သော သူရဲကောင်းစိတ်ဓာတ်ရှိသော သူရဲကောင်းများအဖြစ် ဂုဏ်ပြုခြင်းခံရသော၊ လူ့အဖွဲ့အစည်း၊ လူသားမျိုးနွယ်၊ ဇာတိမြေ၊ လူမျိုးနှင့် အုပ်ချုပ်သူတို့ကို အစေခံရန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားသော ဖြောင့်မတ်သော သစ္စာခံ လက်တစ်ဆုပ်စာလူတစ်စု ရှိသည့်အခါတိုင်းတွင် ဤခေတ်ကာလသည် ဂုဏ်ကျက်သရေရှိသော သမိုင်းခေတ်ကာလအဖြစ် လူသားမျိုးနွယ်က သတ်မှတ်ကြသည်။

တရုတ်သမိုင်းတွင် ကြီးမြတ်သောသူရဲကောင်းစိတ်ဓာတ်ရှိသော သူရဲကောင်းမည်မျှသည် ၎င်းတို့၏ နိုင်ငံနှင့် ပြည်သူတို့အား အစေခံခြင်းကို ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားနိုင်ကြသနည်း။ လူအချို့၏ နာမည်ကို သင်တို့ပြောနိုင်သလော။ (ချီယွမ်၊ ကျူဂါလျန်၊ ယူဖေး စသည်တို့ ဖြစ်ပါသည်။) တရုတ်သမိုင်းတွင် နိုင်ငံနှင့် ပြည်သူအတွက် စိတ်ပူနိုင်သော၊ ၎င်းတို့၏ နိုင်ငံနှင့် လူမျိုးအား အစေခံခြင်း၊ လူတို့၏ ရှင်သန်ရေးကို သေချာစေခြင်းတာဝန်ကို ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားနိုင်သော နာမည်ကြီးပုဂ္ဂိုလ် လက်တစ်ဆုပ်စာ အမှန်ပင်ရှိသည်။ သမိုင်းတွင်ရှိသော ခေတ်ကာလတိုင်းတွင်၊ တရုတ်နှင့် အခြားသောနိုင်ငံများတွင်၊ နိုင်ငံရေးနယ်ပယ်တွင်ဖြစ်စေ၊ ယေဘုယျ လူထုထဲတွင်ဖြစ်စေ၊ နိုင်ငံရေးသမားများဖြစ်စေ၊ လှည့်လည်သွားလာသော သူရဲကောင်းများဖြစ်စေ “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ” ဆိုသကဲ့သို့သော ရိုးရာယဉ်ကျေးမှု ဆိုရိုးစကားများကို လိုက်နာသောသူများရှိသည်။ ဤသို့သောလူများသည် “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ” ဟူသည့် သတ်မှတ်ချက်ကို စေ့စပ်သေချာစွာ လိုက်နာနိုင်ကြသည်။ ပြီးလျှင် နိုင်ငံနှင့် ပြည်သူအတွက် အစေခံခြင်း၊ နိုင်ငံနှင့် ပြည်သူအတွက် စိုးရိမ်ခြင်းဖြစ်သော ဤအယူအဆကိုလည်း တစ်သဝေမတိမ်း လိုက်နာနိုင်ကြသည်။ ၎င်းတို့သည် ဤသို့သော ကိုယ်ကျင့်တရား အပြုအမူဆိုင်ရာ ဆိုရိုးစကားများကို လိုက်နာနိုင်ကြပြီး ဤအရာများကို လုပ်ဆောင်ရန် မိမိတို့ကိုယ်ကို တင်းကျပ်စွာ သတ်မှတ်နိုင်ကြသည်။ လူတို့က ၎င်းတို့အား နောင်တွင် အမှတ်ရစေရန်အတွက် ၎င်းတို့၏ ကျော်ကြားမှုအတွက် လုပ်ဆောင်ခြင်းဖြစ်သည်မှာ ပြောစရာမလိုပေ။ ဤသည်မှာ ရှုထောင့်တစ်ခုဖြစ်သည်။ အခြားရှုထောင့်တစ်ခုမှာ ဤအပြုအမူများသည် ဤသို့သောသူများက ရိုးရာယဉ်ကျေးမှု၏ အယူအဆများ၏ စွဲမှတ်အောင်သွန်သင်ခြင်း၊ လွှမ်းမိုးခြင်းကို ခံရခြင်း၏ ရလဒ်မှ ထွက်ပေါ်လာသည်ဟု ဆိုရမည်ဖြစ်သည်။ ဤသို့ဆိုလျှင် ဤရိုးရာယဉ်ကျေးမှုက လူတို့အပေါ်တွင် ချထားသော ဤသတ်မှတ်ချက်များသည် လူ့သဘာဝ၏ ရှုထောင့်မှကြည့်လျှင် သင့်တင့်လျောက်ပတ်သလော။ (သင့်တင့်လျောက်ပတ်ခြင်းမရှိပါ။) အဘယ်ကြောင့် သင့်တင့်လျောက်ပတ်ခြင်း မရှိသနည်း။ လူတစ်ယောက်တွင် အရည်အချင်းမည်မျှရှိပါစေ၊ သို့မဟုတ် ဆုကျေးဇူး၊ ပါရမီ၊ အသိပညာမည်မျှရှိပါစေ၊ သူ၏ ကိုယ်ပိုင်လက္ခဏာနှင့် ဗီဇတို့မှာ လူသား၏အရာများဖြစ်သည်။ ပြီးလျှင် ဤနယ်ပယ်ကို ကျော်လွန်ရန် သူ့အတွက် မဖြစ်နိုင်ပေ။ ထိုသူသည် အခြားလူများထက် အနည်းငယ်ပို၍ ဆုကျေးဇူးရှိခြင်း၊ အနည်းငယ်ပို၍ အစွမ်းအစရှိခြင်း၊ အမှုအရာများအပေါ် သူ၏ အမြင်ရှုထောင့်များနှင့်ပတ်သက်လျှင် သာမန်လူထက် မြင့်ခြင်း၊ အမှုအရာများကို လုပ်ဆောင်ရာတွင် ပို၍ ကွဲပြားပြီး ပြောင်းလွယ်ပြင်လွယ်ရှိသော နည်းလမ်းများရှိခြင်း၊ ပို၍ ထိရောက်ခြင်း၊ ပို၍ကောင်းသော ရလဒ်များရခြင်းသာဖြစ်သည်။ ဤမျှသာ ဖြစ်သည်။ သို့သော် သူသည် မည်မျှ ထိရောက်ပါစေ၊ သို့မဟုတ် သူ၏ ရလဒ်များက မည်မျှကောင်းမွန်ပါစေ သူ၏ ကိုယ်ပိုင်လက္ခဏာနှင့် အဆင့်အတန်းနှင့် ပတ်သက်လျှင် သာမန်လူများထက်သာခြင်း လုံးဝ မရှိဆဲဖြစ်သည်။ ၎င်းတို့သည် သာမန်လူများသာဖြစ်ဆဲဖြစ်သည်ဟု ငါ အဘယ်ကြောင့်ဆိုသနည်း။ အဘယ်ကြောင့်ဆိုသော် ဇာတိပကတိဖြင့် အသက်ရှင်သော သူတစ်ယောက်သည် သူ၏ စိတ်က မည်မျှ ထက်မြက်သည်ဖြစ်စေ၊ မည်မျှဆုကျေးဇူးရှိသည်ဖြစ်စေ၊ အစွမ်းအစမြင့်သည်ဖြစ်စေ ဖန်ဆင်းခံလူသားများ၏ ရှင်သန်ရေးနိယာမများကိုသာ အစဉ် လိုက်နာကြပြီး ဤထက် မပိုပေ။ ဥပမာအနေဖြင့် ခွေးများကို ကြည့်လော့။ ၎င်းတို့သည် မည်မျှအရပ်ရှည်သည်ဖြစ်စေ၊ တိုသည်ဖြစ်စေ၊ ဝသည်၊ ပိန်သည်ဖြစ်စေ၊ သို့မဟုတ် မည်သည့်အမျိုးအစား ဖြစ်စေ၊ မည်မျှအသက်ကြီးသည်ဖြစ်စေ အခြားခွေးတစ်ကောင်ကောင်နှင့် တွေ့သည့်အခါတိုင်းတွင် ၎င်းတို့သည် ထိုခွေး၏ လိင်၊ အကျင့်စရိုက်၊ ၎င်းတို့အပေါ် သဘောထားတို့ကို ထိုခွေး၏ အနံ့ကို ခံခြင်းအားဖြင့် ခွဲခြားလေ့ရှိသည်။ ဤ ထိတွေ့ဆက်ဆံသည့် နည်းလမ်းသည် ခွေးများ၏ အသက်ရှင်သန်ရေးနှင့်ဆိုင်သော ဗီဇဖြစ်သကဲ့သို့ ခွေးများ၏ ရှင်သန်ရေးအတွက် နိယာမနှင့် စည်းကမ်းတစ်ခုလည်းဖြစ်သည်။ ယင်းတို့ကို ဘုရားသခင်က ဖန်တီးသည်။ အလားတူပင် လူတို့သည်လည်း ဘုရားသခင်က ဖန်တီးသော နိယာမများအတွင်းတွင် ရှင်သန်ကြသည်။ သင်သည် မည်မျှ ဉာဏ်ထက်မြက်ပါစေ၊ အသိပညာရှိပါစေ၊ သင်သည် အစွမ်းအစ၊ ပါရမီမည်မျှရှိပါစေ၊ မည်မျှ စွမ်းဆောင်နိုင်ပါစေ၊ သင်၏ ကြိုးပမ်းအားထုတ်မှုက မည်မျှကြီးပါစေ သင်သည် နေ့စဉ် ခြောက်နာရီမှ ရှစ်နာရီအထိ အိပ်ရမည်။ အာဟာရပြည့်ဝိသော အစားအစာသုံးနပ်စားရမည်။ တစ်နပ်မစားလျှင် ဆာလောင်မည်ဖြစ်ပြီး လုံလောက်စွာ မသောက်လျှင် ရေငတ်မည်။ ကျန်းမာရန်အတွက် လေ့ကျင့်ခန်းကိုလည်း ပုံမှန် လုပ်ရမည်။ အသက်ကြီးလာသည်နှင့်အမျှ သင်၏ အမြင်အာရုံက ဝေဝါးလာမည်ဖြစ်ပြီး ဖျားနာမှုမျိုးစုံက သင့်အပေါ်သို့ ကျရောက်နိုင်သည်။ ဤသည်မှာ သာမန်ဖြစ်သော၊ သဘာဝဖြစ်သော မွေးဖွားခြင်း၊ အသက်ကြီးခြင်း၊ ဖျားနာခြင်း၊ သေဆုံးခြင်း နိယာမဖြစ်ပြီး ဘုရားသခင်က ချမှတ်ထားခြင်းဖြစ်သည်။ မည်သူကမျှ ဤနိယာမကို မချိုးဖောက်နိုင်သကဲ့သို့ လွတ်မြောက်နိုင်ခြင်းလည်း မရှိပေ။ ဤအရာကို အခြေခံလျှင် သင်သည် မည်မျှ စွမ်းဆောင်နိုင်ပါစေ၊ သင်၏ အစွမ်းအစ၊ ပါရမီတို့နှင့် မသက်ဆိုင်ဘဲ သင်သည် သာမန်လူတစ်ယောက် ဖြစ်ဆဲဖြစ်သည်။ သင်သည် အတောင်များရှိပြီး ကောင်းကင်တွင် နှစ်ပတ်ပတ်ပြီး ပျံသန်းနိုင်လျှင်ပင် အဆုံး၌ ကမ္ဘာမြေသို့ ပြန်ဆင်းလာပြီး ခြေနှစ်ချောင်းဖြင့် လျှောက်ရဆဲဖြစ်မည်။ ပြီးလျှင် ပင်ပန်းသောအခါတွင် အနားယူခြင်း၊ ဆာလောင်သောအခါတွင် စားခြင်း၊ ရေငတ်သောအခါတွင် ရေသောက်ခြင်းတို့ ပြုလုပ်ရဆဲ ဖြစ်လိမ့်မည်။ ဤသည်မှာ လူသား၏ ပင်ကိုဗီဇဖြစ်ပြီး ဤဗီဇသည် ဘုရားသခင်က သင့်အတွက် စီမံထားသော အရာဖြစ်သည်။ သင်သည် ယင်းကို လုံးဝ မပြောင်းလဲနိုင်သကဲ့သို့ လွတ်မြောက်နိုင်ခြင်းလည်း မရှိပေ။ သင်၏ အရည်အချင်းများက မည်မျှ ကြီးမားပါစေ ဤနိယာမကို မချိုးဖောက်နိုင်ပေ။ ဤနယ်ပယ်ကို ကျော်လွန်၍ မသွားနိုင်ပေ။ ထို့ကြောင့် လူတို့သည် မည်မျှ အစွမ်းအစရှိပါစေ လူများအဖြစ် ၎င်းတို့၏ ပင်ကိုလက္ခဏာနှင့် အဆင့်အတန်းက မပြောင်းလဲပေ။ ပြီးလျှင် ဖန်ဆင်းခံများအဖြစ် ၎င်းတို့၏ ပင်ကိုလက္ခဏာနှင့် အဆင့်အတန်းသည်လည်း မပြောင်းလဲပေ။ သင်သည် လူသားမျိုးနွယ်အပေါ် အနည်းငယ်ထူးခြားပြီး ထူးချွန်သော ပံ့ပိုးကူညီမှုများကို လုပ်ဆောင်နိုင်လျှင်ပင် သင်သည် လူသားတစ်ယောက် ဖြစ်နေဆဲဖြစ်သည်။ ပြီးလှင် အန္တရာယ်ကို ကြုံရသည့်အခါတိုင်းတွင် သင်သည် ကြောက်ရွံ့ပြီး ထိတ်လန့်တုန်လှုပ်ဆဲဖြစ်မည်။ ဒူးတုန်ဆဲဖြစ်မည်။ သင်၏ ကိုယ်ခန္ဓာဖြစ်စဉ်များကိုပင် ထိန်းချုပ်၍မရနိုင် ဖြစ်လိမ့်မည်။ သင်သည် အဘယ်ကြောင့် ဤသို့ပြုမူနိုင်သနည်း။ သင်သည် လူသားဖြစ်သောကြောင့်ဖြစ်သည်။ သင်သည် လူသားဖြစ်သောကြောင့် သင့်တွင် လူသားများရှိသင့်သည့် ဤအပြုအမူများရှိသည်။ ဤအရာတို့သည် သဘာဝနိယာမများဖြစ်ပြီး မည်သူကမျှ ယင်းတို့မှ မလွတ်မြောက်နိုင်ပေ။ သင်သည် ထင်ရှားသော ကူညီပံ့ပိုးမှုများစွာ လုပ်ဆောင်ခဲ့ရုံဖြင့် သင်သည် သာမန်လူထက်ပို၍ အစွမ်းရှိသော လူသားဖြစ်သွားသည်၊ သို့မဟုတ် သာမန်ထက် သာလွန်ထူးခြားသည်၊ သို့မဟုတ် သာမန်လူတစ်ယောက်မဟုတ်တော့ပေဟူ၍ သေချာပေါက် အဓိပ္ပာယ်မရပေ။ ဤအရာအားလုံးက မဖြစ်နိုင်ပေ။ ထို့ကြောင့် သင်သည် နိုင်ငံနှင့် လူမျိုးအတွက် အစေခံခြင်းတာဝန်ကို ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားနိုင်သည်ဆိုလျှင်ပင် ပုံမှန်လူ့သဘာဝ၏ နယ်ပယ်အတွင်းတွင် သင် အသက်ရှင်သောကြောင့် သင်၏ စိတ်နှလုံးတွင် အလွန်ကြီးမားသော ဖိအားကို ခံရမည်။ သင်သည် နိုင်ငံတော်၏ အရွယ်အစားက သင်၏ စိတ်နှလုံးအရွယ်အစားဖြင့် သတ်မှတ်ဆုံးဖြတ်သည်ဟု ယုံကြည်ပြီး နိုင်ငံနှင့် ပြည်သူတို့အတွက် တစ်နေကုန် စိတ်ပူရန်၊ သင်၏ စိတ်နှလုံး၌ လူဦးရေနှင့် နိုင်ငံတစ်ခုလုံးအတွက် နေရာပေးထားရန် သင့်ကိုယ်သင် သတ်မှတ်သည်။ သို့သော် ဤသည်မှာ မှန်သလော။ (မမှန်ပါ။) လူတစ်ယောက်သည် တီထွင်ဆန်းသစ်စွာ တွေးရုံဖြင့် သာမန်လူတို့နှင့် ကွဲပြားခြင်း လုံးဝ ဖြစ်လာမည်မဟုတ်သကဲ့သို့ သာမန်လူတို့နှင့် ကွဲပြားခြင်း၊ သို့မဟုတ် သာမန်လူတို့ထက် သာလွန်ခြင်း ရှိမည်မဟုတ်ပေ၊ သို့မဟုတ် သူသည် ထူးခြားသော ဆုကျေးဇူးများဖြစ်စေ၊ ပါရမီများဖြစ်စေ ရှိရုံဖြင့်၊ သို့မဟုတ် သူသည် လူသားမျိုးနွယ်အပေါ် ထူးခြားသော ကူညီပံ့ပိုးမှုများ ပြုလုပ်သောကြောင့် ပုံမှန်လူ့သဘာဝ၏ စည်းကမ်းများနှင့် ရှင်သန်ရေးအတွက် နိယာမများကို ချိုးဖောက်ခွင့်ရမည်မဟုတ်ပေ။ ထို့ကြောင့် “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစား” ရန် လူသားမျိုးနွယ်အပေါ် ချမှတ်သည့် ဤသတ်မှတ်ချက်သည် အလွန်ပင် လူသားမဆန်ပေ။ လူတစ်ယောက်သည် သာမန်လူတို့ထက် ပို၍ကြီးသော ပါရမီနှင့် အယူအဆများရှိလျှင်ပင်၊ သို့မဟုတ် ပို၍ အမြော်အမြင်ရှိပြီး အကဲဖြတ်တတ်လျှင်၊ သို့မဟုတ် အမှုအရာများကို ကိုင်တွယ်ရာတွင် သာမန်လူများထက်ပို၍ တော်လျှင်၊ သို့မဟုတ် လူတို့အား ရှုမြင်ခြင်း၊ အကဲဖြတ်ခြင်း၌ ပို၍ တော်လျှင်၊ သို့မဟုတ် ထိုသူက သာမန်လူတို့ထက် မည်သို့ပို၍ တော်သည်ဖြစ်စေ သူသည် ဇာတိပကတိဖြင့် အသက်ရှင်ပြီး ပုံမှန်လူ့သဘာဝ၏ ရှင်သန်ရေးနိယာမများနှင့် စည်းကမ်းများကို လိုက်နာရဦးမည်ဖြစ်သည်။ ၎င်းတို့သည် ပုံမှန်လူ့သဘာဝ၏ ရှင်သန်ရေးနိယာမများနှင့် စည်းကမ်းများကို လိုက်နာရမည်ဖြစ်သောကြောင့် လူ့သဘာဝနှင့် မကိုက်ညီသည့် လက်တွေ့မကျသော တောင်းဆိုမှုမှုများကို ၎င်းတို့အပေါ် ပြုလုပ်ခြင်းသည် လူသားမဆန်ခြင်း မဟုတ်သလော။ ယင်းသည် ၎င်းတို့၏ လူ့သဘာဝကို တစ်မျိုးတစ်မည် နင်းချေခြင်းမဟုတ်သလော။ (ဟုတ်သည်။) လူအချို့က “ကောင်းကင်ဘုံက ငါ့အား ပေးထားသော ဤဆုကျေးဇူးများ၊ ပါရမီများရှိသောကြောင့် ငါသည် သာမန်ထက် ထူးခြားသည်၊ သာမန်လူတစ်ယောက်မဟုတ်။ ကောင်းကင်အောက်တွင်ရှိသော အရာရာတိုင်းဖြစ်သည့် လူများ၊ နိုင်ငံ၊ ငါ၏ဇာတိမြေနှင့် ကမ္ဘာလောကကို ငါ၏ စိတ်နှလုံးတွင် ထားရှိသင့်သည်” ဟူ၍ ဆိုကြသည်။ ငါ သင့်အား ပြောမည်။ သင်၏ စိတ်နှလုံး၌ ဤအရာများကို ထားရှိခြင်းသည် အုပ်ချုပ်သူလူတန်းစားနှင့် စာတန်က သင့်အပေါ် သတ်မှတ်သော အပို ဝန်ထုပ်ဝန်ပိုးတစ်ခုဖြစ်သည်။ ထို့ကြောင့် ဤသို့ လုပ်ဆောင်ခြင်းအားဖြင့် သင်သည် သင့်ကိုယ်သင် ပျက်စီးခြင်းလမ်းကြောင်းပေါ်သို့ ထားရှိခြင်းဖြစ်သည်။ သင်သည် သင်၏ စိတ်နှလုံးတွင် ကမ္ဘာလောက၊ လူများ၊ နိုင်ငံ၊ သင်၏ ဇာတိမြေ၊ အုပ်ချုပ်သူများ၏ ရည်မှန်းချက်များနှင့် လိုအင်ဆန္ဒများကို ထားရှိလိုလျှင် သင်သည် စောစီးစွာ သေလိမ့်မည်။ သင်၏ စိတ်နှလုံးတွင် ဤအရာများကို ထားရှိလျှင် ဤသည်မှာ ယမ်းမှုန့်ပါသော စည်ပိုင်းအပေါ်သို့ တက်ထိုင်ခြင်း၊ ပေါက်ကွဲစေသောအရာများပါသည့် အိတ်ပေါ်တွင် ထိုင်ခြင်းကဲ့သို့ဖြစ်သည်။ ဤသို့ လုပ်ဆောင်သည်မှာ အလွန်အန္တရာယ်များသောအရာဖြစ်ပြီး လုံးဝ အဓိပ္ပာယ်မရှိပေ။ သင်သည် ဤအရာများကို သင်၏ စိတ်နှလုံး၌ ထိန်းသိမ်းထားလျှင် “ငါသည် အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားရမည်။ နိုင်ငံနှင့် လူသားမျိုးနွယ်၏ ကြီးမြတ်သော အကြောင်းကိစ္စများအတွက် ငါ ကူညီပံ့ပိုးရမည်။ ပြီးလျှင် လူသားမျိုးနွယ်အပေါ် ငါ၏ အသက်ကို ပေးအပ်ရမည်” ဟူ၍ စဉ်းစားလျက် သင့်ကိုယ်သင် တောင်းဆိုမှုများ ပြုလုပ်သည်။ ဤသို့သော ကြီးမားသော၊ မြင့်မြတ်သော ရည်မှန်းချက်များ ထားရှိခြင်းသည် သင့်အား စောစီးစွာ အဆုံးသတ်ခြင်း၊ သဘာဝအလျောက်မဟုတ်သော သေခြင်း၊ သို့မဟုတ် လုံးဝ ပျက်စီးခြင်းတို့ဆီကိုသာ ခေါ်ဆောင်လိမ့်မည်။ စဉ်းစားကြည့်လော့။ မိမိတို့၏ စိတ်နှလုံးတွင် ကမ္ဘာဘလောကကြီးအပေါ် ထည့်ထားသော နာမည်ကြီးသည့် သမိုင်းဝင်ပုဂ္ဂိုလ်မည်မျှသည် ပျော်ရွှင်စွာ သေဆုံးခဲ့သနည်း။ အချို့မှာ မြစ်ထဲသို့ ခုန်ချလျက် မိမိကိုယ်ကို သတ်သေကြသည်။ အချို့မှာ အုပ်ချုပ်သူများ၏ ကွပ်မျက်ခြင်းကို ခံရသည်။ အချို့မှာ ခေါင်းဖြတ်စက်တွင် ခေါင်းဖြတ်ခြင်းခံရသည်။ အချို့မှာ ကြိုးပေးခံရသည်။ လူသားများအနေဖြင့် ကမ္ဘာဘလောကကို ၎င်းတို့၏ စိတ်နှလုံးထဲတွင် ထည့်ထားရန် ဖြစ်နိုင်သလော။ မိမိ ဇာတိမြေ၏ ကြီးမြတ်သော အကြောင်းကိစ္စများ၊ လူမျိုး၏ ချမ်းသာဝပြောမှု၊ နိုင်ငံ၏ ကံကြမ္မာ၊ လူသားမျိုးနွယ်၏ ကံကြမ္မာတို့သည် မိမိတို့၏ ပခုံးတွင် သယ်ဆောင်ပြီး စိတ်နှလုံး၌ နေရာပေးနိုင်သောအရာများ ဖြစ်သလော။ သင်သည် သင်၏ စိတ်နှလုံး၌ သင်၏မိဘများ၊ သားသမီးများ၊ သင်နှင့် အနီးစပ်ဆုံး၊ အချစ်ခင်ဆုံးသောသူများ၊ ကောင်းကင်ဘုံက ချပေးသော သင်၏ ကိုယ်ပိုင်ဝတ္တရားများနှင့် အထူးတာဝန်ကို နေရာပေးနိုင်လျှင် သင်သည် အလွန်ပင် အဆင်ပြေနေပြီဖြစ်ပြီး သင်၏ ဝတ္တရားများကို ကောင်းမွန်စွာ ဖြည့်ဆည်းနေပြီဖြစ်သည်။ သင်သည် နိုင်ငံနှင့် ပြည်သူအတွက် စိုးရိမ်ဖို့ မလိုပေ။ သင်သည် ကြီးမြတ်သော သူရဲကောင်းစိတ်ဓာတ်ရှိသည့် သူရဲကောင်းတစ်ယောက် ဖြစ်ဖို့ မလိုပေ။ စိတ်နှလုံးတွင် ကမ္ဘာလောက၊ နိုင်ငံနှင့် ဇာတိမြေကို အစဉ်ထည့်ထားလိုသော ထိုလူများသည် မည်သူတို့ဖြစ်သနည်း။ ၎င်းတို့အားလုံးသည် ၎င်းတို့၏ အရည်အချင်းကို ရှိသည်ထက်ပို၍ များသည်ဟု ထင်မြင်သော အလွန်အကျွံ ရည်မှန်းချက်ထားရှိသော လူများဖြစ်သည်။ သင်၏ စိတ်နှလုံးက အမှန်ပင် အလွန်ကြီးမားသလော။ သင်သည် အလွန်အကျွံ ရည်မှန်းချက်ထားရှိခြင်း မရှိသလော။ သင်၏ အထိန်းအကွပ်မရှိသော ရည်မှန်းချက်က အတိအကျဆိုလျှင် မည်သည့်နေရာမှ လာသနည်း။ သင်၏ စိတ်နှလုံးတွင် ဤအရာများကို ထည့်ထားသည်နှင့် မည်သည့်အရာကို သင်လုပ်ဆောင်နိုင်သနည်း။ မည်သူ၏ ကံကြမ္မာကို သင် ခြယ်လှယ်ပြီး ထိန်းချုပ်နိုင်သနည်း။ သင်သည် ကိုယ့်ကံကြမ္မာကိုယ်ပင် မထိန်းချုပ်နိုင်ပေ။ သို့တိုင်အောင် သင်သည် သင်၏ စိတ်နှလုံးတွင် ကမ္ဘာဘလောက၊ နိုင်ငံနှင့် လူသားမျိုးနွယ်ကို ထားရှိလိုသည်။ ဤသည်မှာ စာတန်၏ အထိန်းအကွပ်မရှိသော ရည်မှန်းချက်မဟုတ်သလော။ ထို့ကြောင့် အစွမ်းအစ ရှိသောလူများအဖြစ် မိမိတို့ကိုယ်ကို မှတ်ယူသော၊ “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစား”ရန် သတ်မှတ်ချက်ကို လုံးဝဥဿုံ လိုက်နာသောသူတို့သည် ပျက်စီးခြင်း လမ်းကြောင်းနောက်သို့ လိုက်နေခြင်းဖြစ်သည်။ သေခြင်းကို ရှာဖွေနေခြင်းဖြစ်သည်။ နိုင်ငံနှင့် ပြည်သူအတွက် စိုးရိမ်လိုသော၊ လူများနှင့် မိမိတို့၏ ဇာတိမြေအား အစေခံခြင်းတာဝန်ကို ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားသော မည်သူမဆိုသည် ၎င်းတို့၏ ပျက်စီးခြင်းဆီသို့ ဦးတည်နေခြင်းဖြစ်သည်။ ဤလူတို့သည် ချစ်ခင်ဖွယ်ဖြစ်သလော။ (ချစ်ခင်ဖွယ် မဖြစ်ပါ။) ဤလူတို့သည် ချစ်ခင်ဖွယ်မဖြစ်ရုံသာမကဘဲ အနည်းငယ် သနားစဖွယ်၊ ရယ်ဖွယ်ကောင်းသောသူများပင်ဖြစ်ပြီး အမှန်ပင် အလွန်အကျွံ မိုက်မဲသည်။

သင်သည် လူတစ်ယောက်အနေဖြင့် မိသားစုအတွင်းတွင် သင်၏ တာဝန်များနှင့် ဝတ္တရားများကို ဖြည့်ဆည်းရမည်။ မည်သည့်လူမှုရေးရာအုပ်စု၊ သို့မဟုတ် လူမျိုးစုတွင်မဆို သင်၏ အခန်းကဏ္ဍကို သင့်လျော်စွာ လုပ်ဆောင်ပြီး သင်၏ တာဝန်များကို ကောင်းမွန်စွာ ဖြည့်ဆည်းရမည်။ လူ့အဖွဲ့အစည်း၏ ဥပဒေများ၊ စည်းမျဉ်းများကို လိုက်နာရမည်။ ပြီးလျှင် ကြီးကျယ်သောအရာများကို ပြောဆိုခြင်းထက် ဆင်ခြင်တုံတရားရှိစွာ ပြုမူဆောင်ရွက်ရမည်။ လူတို့ လုပ်ဆောင်နိုင်သည့်၊ လုပ်ဆောင်သင့်သည့် အရာကို လုပ်ဆောင်ခြင်းသည် သင့်တင့်လျောက်ပတ်သော အရာဖြစ်သည်။ သင်သည် မိသားစုအတွက်၊ လူ့အဖွဲ့အစည်း၊ နိုင်ငံနှင့် လူတို့အတွက် အစေခံခြင်းတာဝန်ကို ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားဖို့မလိုပေ။ သင်သည် ဘုရားသခင်၏ မိသားစုတွင် သင်၏ စိတ်နှလုံးအကြွင်းမဲ့၊ ဉာဏ်ရှိသမျှ၊ အစွမ်းသတ္တိရှိသမျှဖြင့် သင့်တာဝန်ကို ထမ်းဆောင်ဖို့သာ လိုအပ်သည်။ ဤထက် မပိုပေ။ ဤသို့ဆိုလျှင် သင့်တာဝန်ကို မည်သို့လုပ်ဆောင်သင့်သနည်း။ ဘုရားသခင်က တောင်းဆိုသည့်အတိုင်း ဘုရားနှုတ်ကပတ်တော်များကို လိုက်နာပြီး သမ္မာတရားစည်းမျဉ်းများအတိုင်းလုပ်ဆောင်ခြင်းက လုံလောက်သည်။ ဘုရားသခင်၏ အလိုတော်၊ ဘုရားသခင် ရွေးချယ်ထားသောသူများ၊ ဘုရားသခင်၏ စီမံခန့်ခွဲမှုအစီအစဉ်၊ ဘုရားသခင်၏ အမှုတော်အဆင့်သုံးဆင့်နှင့် သူ၏ လူသားမျိုးနွယ်အား ကယ်တင်ခြင်းအမှုတို့ကို သင်၏ စိတ်နှလုံးတွင် တစ်နေကုန် ထားရှိဖို့ မလိုအပ်ပေ။ ဤအရာများကို သင့်စိတ်နှလုံးတွင် ထားရှိရန် မလိုအပ်ပေ။ အဘယ်ကြောင့် မလိုအပ်သနည်း။ အဘယ်ကြောင့်ဆိုသော် သင်သည် သာမန်လူတစ်ယောက်၊ ထူးခြားမှုမရှိသောသူတစ်ယောက် ဖြစ်သောကြောင့်ဖြစ်သည်။ ပြီးလျှင် သင်သည် ဘုရားသခင်၏ လက်ထဲရှိ ဖန်ဆင်းခံတစ်ယောက် ဖြစ်သောကြောင့် ဖြစ်သည်။ သင်ခံယူသင့်သည့် ခံယူချက်နှင့် ယူသင့်သည့် တာဝန်မှာ သင့်တာဝန်ကို ရိုးသားစွာဖြင့် ကောင်းကောင်းမွန်မွန် ထမ်းဆောင်ရန်၊ ဘုရားသခင်၏ အချုပ်အခြာအာဏာနှင့် အစီအစဉ်များကို လက်ခံရန်၊ ဘုရားသခင်က စီစဉ်ညွှန်ကြားသောအရာအားလုံးကို နာခံရန်ဖြစ်ပြီး ဤသည်မှာ လုံလောက်သည်။ ဤသတ်မှတ်ချက်က အလွန်အကျွံဖြစ်သလော။ (မဖြစ်ပါ။) ဘုရားသခင်က သင့်အား သင်၏ အသက်ကို စွန့်လွှတ်ရန် တောင်းဆိုသလော။ (မတောင်းဆိုပါ။) ဘုရားသခင်က သင်၏ အသက်ကို စွန့်လွှတ်ရန် မတောင်းဆိုပေ။ ဤ ကိုယ်ကျင့်တရား အပြုအမူဆိုင်ရာ ဆိုရိုးစကားမှာမူ “သင့်တွင် အရည်အချင်း၊ စိတ်ပါဝင်စားမှု၊ သူရဲကောင်းစိတ်ဓာတ်ရှိသော စိတ်ဓာတ်အနည်းငယ်မျှပင် ရှိသရွေ့ သင်သည် ရှေ့သို့ထွက်ပြီး သင်၏ဇာတိမြေအား အစေခံခြင်း၊ လူမျိုးအတွက် အစေခံခြင်း တာဝန်ကို စိတ်ပိုင်းဖြတ်ထားသင့်သည်။ သင်၏ အသက်ကို စွန့်လွှတ်ကာ သင်၏မိသားစုနှင့် ဆွေမျိုးများကို စွန့်ပစ်ပြီး သင်၏ ဝတ္တရားများကို စွန့်ပစ်လော့။ ဤလူ့အဖွဲ့အစည်း၏ အလယ်တွင်၊ လူသားမျိုးနွယ်ကြားတွင် သင့်ကိုယ်သင် ထားရှိလော့။ ပြီးလျှင် လူမျိုး၏ ကြီးမြတ်သော အမှုကိစ္စ၊ နိုင်ငံအား ပြန်လည်ရှင်သန်စေခြင်းဖြစ်သည့် ကြီးမြတ်သော အမှုကိစ္စ၊ လူသားမျိုးနွယ်အားလုံးအား ကယ်တင်ခြင်းဖြစ်သည့် ကြီးမြတ်သော အမှုကိစ္စတို့ကို သင်သေသည်အထိ တာဝန်ယူဆောင်ရွက်လော့” ဟူ၍ တောင်းဆိုသည်။ ဤသည်မှာ လွန်ကျူးသော တောင်းဆိုချက်တစ်ခု ဖြစ်သလော။ (ဟုတ်ပါသည်။) လူသားများသည် ဤသို့သော အစွန်းရောက်အယူအဆများကို လက်ခံလိုက်သည်နှင့် ၎င်းတို့သည် မိမိတို့ကိုယ်ကို မြင့်မြတ်သည်ဟု ယုံကြည်ကြသည်။ အထူးသဖြင့် ထူးခြားသော ပါရမီများ၊ အထူးပင် အထိန်းအကွပ်မရှိသော ရည်မှန်းချက်များနှင့် ကြီးမားသော လိုအင်ဆန္ဒများ ရှိသည့်လူများနှင့်ပတ်သက်လျှင် ၎င်းတို့သည် သမိုင်းတွင်ရန် အားထုတ်ကြသည်။ ပြီးလျှင် နောင်လာမည့် မျိုးဆက်များက အမှတ်ရရန် အားထုတ်ကြကာ ဤဘဝတွင် အမှုကိစ္စတစ်ခုခုကို တာဝန်ယူဆောင်ရွက်ဖို့ မိမိတို့ကိုယ်ကို သတ်မှတ်ကြသည်။ ထို့ကြောင့် ၎င်းတို့သည် ရိုးရာယဉ်ကျေးမှု၏ အမြင်များကို အထူးတန်ဖိုးထားပြီး အမွန်အမြတ်ထားကြသည်။ ရိုးရာယဉ်ကျေးမှုက အဆိုပြုသော “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ” နှင့် “သေခြင်းသည် ထိုင်တောင်ထက်ပို၍ အလေးချိန်စီးနိုင်သည် သို့မဟုတ် ငှက်မွေးထက် ပို၍ပေါ့နိုင်သည်” ဟူသော ဆိုရိုးစကားများကဲ့သို့ ဖြစ်သည်။ ဤသို့သောသူများသည် ထိုင်တောင်ထက်ပို၍ အလေးချိန်စီးရန် စိတ်ဆုံးဖြတ်ထားကြသည်။ “သေခြင်းသည် ထိုင်တောင်ထက်ပို၍ အလေးချိန်စီးနိုင်သည်” ဆိုသည့် ဆိုရိုးစကား၏ အဓိပ္ပာယ်မှာ အဘယ်နည်း။ ယင်းသည် အရေးမပါသော အကျိုးအမြတ်များအတွက် သေခြင်း မဟုတ်သကဲ့သို့ သာမန်လူတစ်ယောက်၏ ဘဝကို နေထိုင်ခြင်း၊ သို့မဟုတ် ဖန်ဆင်းခံတစ်ယောက်၏ တာဝန်ကို ကောင်းမွန်စွာ ဖြည့်ဆည်းခြင်း၊ သို့မဟုတ် သဘာဝနိယာမများကို နာခံခြင်းအတွက်လည်းမဟုတ်ပေ။ ထိုအစား ယင်းသည် လူသားမျိုးနွယ်၏ ကြီးမြတ်သော အမှုကိစ္စအတွက်၊ လူမျိုး၏ ပြန်လည်ရှင်သန်ရေးအတွက်၊ နိုင်ငံ ချမ်းသာဝပြောဖို့အတွက်၊ လူ့အဖွဲ့အစည်းဖွံ့ဖြိုးတိုးတက်ဖို့အတွက် ဖြစ်ပြီး လူသားမျိုးနွယ်၏ လမ်းကြောင်းကို ပဲ့ကိုင်ပေးရန်အတွက်ဖြစ်သည်။ လူသားများ၏ ဤလက်တွေ့မကျသော အတွေးများသည် လူသားတို့အား မုန်တိုင်း၏ အလယ်ဗဟိုသို့ ထိုးထည့်ပေးသည်။ ဤသည်မှာ လူတို့အတွက် ပျော်ရွှင်စွာနေထိုင်ရန် နည်းလမ်းတစ်ခုခုဖြစ်သလော။ (မဟုတ်ပါ။) ၎င်းတို့သည် ပျော်ရွှင်စွာ နေထိုင်လိမ့်မည်မဟုတ်ပေ။ လူတို့သည် မုန်တိုင်း၏ အလယ်ဗဟိုတွင် နေထိုင်သည်နှင့် သာမန်လူတို့နှင့် ကွဲပြားစွာ တွေးတောပြီး လုပ်ဆောင်သည်။ ကွဲပြားသောအရာများနောက်သို့လည်း လိုက်သည်။ ၎င်းတို့သည် ၎င်းတို့၏ ရည်မှန်းချက်ကြီးသော အစီအစဉ်များကို လက်တွေ့လုပ်ဆောင်လိုသည်။ အကြီးစား တာဝန်များနှင့် ကြီးမားသော စွန့်စားခန်းများကို အောင်မြင်လိုသည်။ ပြီးလျှင် လက်တစ်ချက်ဝှေ့လိုက်သည်နှင့် ကြီးမားသောအရာများကို ရရှိလိုသည်။ လူအချို့သည် တဖြည်းဖြည်းချင်းဖြင့် နိုင်ငံရေးထဲသို့ ဝင်ကြသည်။ နိုင်ငံရေးနယ်ပယ်ကသာ ၎င်းတို့၏ လိုအင်ဆန္ဒများနှင့် အထိန်းအကွပ်မရှိသော ရည်မှန်းချက်များကို ဖြည့်ဆည်းနိုင်သောကြောင့်ဖြစ်သည်။ လူအချို့က “နိုင်ငံရေး နယ်ပယ်သည် အလွန်ပင် နောက်ကြောင်းမရှင်းပေ၊ နိုင်ငံရေးတွင် ငါပါဝင်မည်မဟုတ်ပေ၊ သို့သော် လူသားမျိုးနွယ်၏ တရားမျှတသော အမှုကိစ္စအပေါ် တစ်စုံတစ်ခု ပါဝင်ပံ့ပိုးရန် ငါ့တွင် လိုအင်ဆန္ဒရှိနေသေးသည်” ဟု ဆိုကြသည်။ ဤသို့ဖြင့် ၎င်းတို့သည် နိုင်ငံရေးမဟုတ်သော အဖွဲ့အစည်းတစ်ခုသို့ ဝင်ကြသည်။ အခြားသောလူများက “နိုင်ငံရေးမဟုတ်သော အဖွဲ့အစည်းသို့ ငါဝင်မည်မဟုတ်။ ငါသည် တစ်ဦးတည်းဖြစ်သော သူရဲကောင်းလုပ်မည်၊ ဆင်းရဲသူများကို ကူညီရန် ချမ်းသာသူများအား လုယက်ခြင်း၊ အကျင့်ပျက်ခြစားသော အစိုးရဝန်ထမ်းများ၊ နယ်ခံ အာဏာရှင်များ၊ ဆိုးယုတ်သော အထက်တန်းလွှာများ၊ ကောက်ကျစ်ဆိုးယုတ်သော ရဲများ၊ ဓါးပြများနှင့် အနိုင်ကျင့်သူများအား ဖယ်ရှားရှင်းလင်းခြင်း၌ အထူးပြုလုပ်ဆောင်ခြင်း၊ သာမန်ပြည်သူများနှင့် ဆင်းရဲသားများကို ကူညီခြင်းတို့အားဖြင့် ငါ၏ ကျွမ်းကျင်မှုကို အကောင်းဆုံး အသုံးပြုမည်” ဟူ၍ ဆိုကြသည်။ မည်သည့်လမ်းကြောင်းကို ၎င်းတို့ လျှောက်သည်ဖြစ်စေ ၎င်းတို့သည် ရိုးရာယဉ်ကျေးမှု၏ လွှမ်းမိုးမှုအောက်တွင် လုပ်ဆောင်ပြီး မည်သည့်အရာကမျှ လမ်းမှန်မဟုတ်ပေ။ လူတို့၏ စကားများက လူမှုဆိုင်ရာ ခေတ်ရေစီးကြောင်းများ၊ နာမည်ကြီးသော နှစ်သက်မှုများဖြင့် မည်မျှကိုက်ညီပါစေ ယင်းတို့သည် ရိုးရာယဉ်ကျေးမှု၏ လွှမ်းမိုးခြင်းကို မလွှဲရှောင်သာ ခံရသည်။ အဘယ်ကြောင့်ဆိုသော် လူသားမျိုးနွယ်သည် “နိုင်ငံနှင့် ပြည်သူအတွက် စိတ်ပူပါ”၊ “ကောင်းကင်အောက်ရှိ အရာရာတိုင်းကို မိမိ၏ စိတ်နှလုံးထဲတွင် ထားရှိပါ”၊ “ကြီးမြတ်သော သူရဲကောင်းစိတ်ဓာတ်ရှိသည့် သူရဲကောင်းများ”၊ “မိမိ၏ ဇာတိမြေ၏ တရားမျှတသော အရေးကိစ္စ” ဟူသကဲ့သို့သော စကားများကို လိုက်စားရန်၊ မိမိတို့ကိုယ်ကို ရည်စူးဆက်ကပ်ရန် ပန်းတိုင်များအဖြစ် အစဉ် မှတ်ယူပြီး အလုပ်တာဝန်ကို စိတ်ပိုင်းဖြတ်ထားပြီး သေသည်အထိ အစွမ်းကုန် ကြိုးစားကြသောကြောင့်ဖြစ်သည်။ ဤသည်မှာ အခြေအနေ၏ လက်တွေ့အရှိတရားဖြစ်သည်။ မည်သူက “ဘဝတွင် ငါအလိုရှိသောအရာမှာ လယ်သမားတစ်ယောက်ဖြစ်ကာ အလုပ်တာဝန်ကို စိတ်ပိုင်းဖြတ်ထားပြီး သေသည်အထိ အစွမ်းကုန် ကြိုးစားရန်ဖြစ်သည်” ဟု ပြောခဲ့ဖူးသနည်း။ မည်သူက “ငါ၏ ကျန်သည့် ဘဝတစ်လျှောက်လုံးတွင် ကျွဲနွားတိရစ္ဆာန်များနှင့် သိုးများကို ထိန်းကျောင်းကာ အလုပ်တာဝန်ကို စိတ်ပိုင်းဖြတ်ထားပြီး သေသည်အထိ အစွမ်းကုန် ကြိုးစားမည်” ဟု ပြောခဲ့ဖူးသနည်း။ ဤအခြေအနေများတွင် တစ်စုံတစ်ယောက်က ဤဆိုရိုးစကားကို အသုံးပြုခဲ့သလော။ (အသုံးမပြုခဲ့ပါ။) လူတို့သည် “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ” ဆိုသည့် ဆိုရိုးစကားကို အထိန်းအကွပ်မရှိသော ရည်မှန်းချက်တစ်မျိုးနှင့် လက်တွေ့မကျသော လိုအင်ဆန္ဒတို့ဖြင့် အသုံးပြုပြီး ၎င်းတို့အတွင်းတွင် ရှိသော လိုအင်ဆန္ဒများနှင့် အထိန်းအကွပ်မရှိသော ရည်မှန်းချက်များကို ဖုံးကွယ်ရန် ဤကြားကောင်းသော အလင်္ကာကို အသုံးပြုခြင်းဖြစ်သည်။ “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ” ဟူသည့် ဆိုရိုးစကားသည် နိုင်ငံနှင့် ပြည်သူအတွက် စိတ်ပူခြင်း၊ ကောင်းကင်အောက်တွင်ရှိသော အရာရာတိုင်းကို မိမိ၏ စိတ်နှလုံးတွင်ထားရှိခြင်းကဲ့သို့သော လက်တွေ့မကျသော၊ သွေဖည်သော အတွေးများနှင့် ကျင့်သုံးမှုများကို ပေါ်ပေါက်စေသည်မှာ ပြောစရာမလိုပေ။ ယင်းသည် အတွေးအမြင်ဝါဒီနှင့် အမြော်အမြင်ရှိသူ တော်တော်များများကို ထိခိုက်စေခဲ့သည်။

ယခုတွင် “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ” ဆိုသည့် ဆိုရိုးစကားကို ငါတို့ ပိုင်းခြားစိစစ်ပြီး ကျယ်ပြန့်စွာ မိတ်သဟာယဖွဲ့ပြီးသောအခါတွင် ပြောခဲ့သည့် အရာရာတိုင်းကို သင်တို့ နားလည်သလော။ (နားလည်ပါသည်။) အချုပ်အားဖြင့် ဤဆိုရိုးစကားသည် အပြုသဘောမဆောင်ဘဲ အပြုသဘောဆောင်သော၊ သို့မဟုတ် လက်တွေ့ကျသော အဓိပ္ပာယ်မရှိဆိုသည်ကို ငါတို့ ယခုအခါတွင် သေချာသိနိုင်သည်။ ဤသို့ဆိုလျှင် ယင်းသည် လူတို့အပေါ်တွင် မည်သို့သော သက်ရောက်မှုမျိုးရှိသနည်း။ ဤဆိုရိုးစကားသည် သေစေနိုင်သလော။ လူတို့၏ အသက်များကို တောင်းဆိုသလော။ “သေစေနိုင်သော ဆိုရိုးစကား” ဟုဆိုလျှင် သင့်လျော်သလော။ (သင့်လျော်ပါသည်။) အမှန်တွင် ယင်းသည် သင်၏အသက်ကို ယူဆောင်သွားသည်။ အလုပ်တာဝန်ကို စိတ်ပိုင်းဖြတ်ထားပြီး သေသည်အထိ အစွမ်းကုန် ကြိုးစားခြင်းအားဖြင့် သင်၏ဘဝကို အသုံးပြုနိုင်ခြင်းသည် မည်မျှ ကြီးမြတ်ပြီး ဂုဏ်သရေရှိသည်၊ သင့်အား အလွန်စိတ်ထားကောင်းသောသူဖြစ်စေသည်ဟူ၍ သင် ခံစားရစေရန် ကြားကောင်းသော စကားများကို အသုံးပြုသည်။ ဤသို့ စိတ်ထားကောင်း ရှိခြင်းအားဖြင့် သင်သည် သင်၏ ဇနီးနှင့် သားသမီးများကို ဂရုစိုက်ခြင်း၊ သို့မဟုတ် နွေးထွေးသော အိပ်ရာကို တောင့်တခြင်းတို့ရှိဖို့ မဆိုထားနှင့်၊ ထင်း၊ ဆန်၊ ဆီ၊ ဆား၊ ပဲငံပြာရည်၊ ရှာလကာရည်၊ ရေနွေးကြမ်းနှင့် အခြားသော ဤသို့သော မိသားစုဘဝ အသုံးအဆောင်များအတွက် စဉ်းစားဖို့ နေရာမရှိတော့ဟု အဓိပ္ပာယ်ရသည်။ စိတ်ထားကောင်းသောသူတစ်ဦးအနေဖြင့် အနည်းငယ်သော အထူးကိစ္စများမရှိဘဲ နေခြင်းသည် မည်သို့ အဆင်ပြေနိုင်သနည်း။ သင်၏ စိတ်နှလုံးတွင် ထင်း၊ ဆန်၊ ဆီ၊ ဆား၊ ပဲငံပြာရည်၊ ရှာလကာရည်နှင့် ရေနွေးကြမ်းကဲ့သို့သော အရာများသာရှိခြင်းက သင့်အတွက် အလွန်ပင် သာမန်မျှသာဖြစ်သလော။ သင်သည် လူမျိုး၊ ဇာတိမြေ၏ ကြီးမားသော လုပ်ငန်းများ၊ လူသားမျိုးနွယ်၏ ကံကြမ္မာ စသည်တို့ကဲ့သို့သော သာမန်လူမလုပ်ဆောင်နိုင်သည့်အရာများအတွက် နေရာပေးရမည် ဖြစ်သည်။ ဤသည်မှာ “ကောင်းကင်ဘုံက လူတစ်ယောက်အား ကြီးမြတ်သော တာဝန်ကို အပ်နှင်းတော့မည့် အချိန်” ဖြစ်သည်။ လူတို့သည် ဤအယူအဆမျိုးရှိသည်နှင့် ၎င်းတို့သည် အလုပ်တာဝန်ကို စိတ်ပိုင်းဖြတ်ထားပြီး သေသည်အထိ အစွမ်းကုန် ကြိုးစားရန် ပို၍ပင် ဆန္ဒပြင်းပြကာ မိမိတို့ကိုယ်ကို အဆက်မပြတ် လှုံ့ဆော်ရန်အတွက် ဤကိုယ်ကျင့်တရား အပြုအမူဆိုင်ရာ ဆိုရိုးစကားကို အသုံးပြုကာ “ငါ၏ ဇာတိမြေနှင့် လူသားမျိုးနွယ်၏ ကံကြမ္မာအတွက် အစေခံခြင်းတာဝန်ကို စိတ်ပိုင်းဖြတ်ထားပြီး သေသည်အထိ အစွမ်းကုန် ကြိုးစားရမည်။ ဤသည်မှာ ငါ၏ တစ်သက်တာ လိုက်စားမှုနှင့် ပြင်းပြသော ဆန္ဒဖြစ်သည်” ဟူ၍ တွေးတောကြသည်။ သို့သော် ဖြစ်ချင်တော့ ၎င်းတို့သည် ၎င်းတို့၏ ဇာတိမြေနှင့် လူမျိုး၏ ကြီးမြတ်သော အရေးကိစ္စကို မထမ်းရွက်နိုင်ဘဲ အလွန်ပင်ပန်းလာကာ သွေးအန်ကြလေသည်။ အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိအစွမ်းကုန် ကြိုးစားခြင်းသည် အဆုံးတွင် ၎င်းတို့အား သေစေသည်။ ဤသို့သောသူများသည် လူတို့အနေဖြင့် မည်သို့ အသက်ရှင်သင့်သည်၊ လူ့သဘာဝဆိုသည်မှာ မည်သည့်အရာဖြစ်သည်၊ လူသား၏ ခံစားချက်များသည် မည်သည့်အရာဖြစ်သည်၊ ချစ်ခြင်းဆိုသည်မှာ မည်သည့်အရာဖြစ်သည်၊ မုန်းခြင်းဆိုသည်မှာ မည်သည့်အရာ ဖြစ်သည်ဆိုသည်တို့ကို မသိဘဲ နိုင်ငံနှင့် ပြည်သူတို့အတွက် စိတ်ပူရင်း အလွန်ပင် ငိုကြွေးသောကြောင့် မျက်ရည်များ ကုန်ခမ်းကြသည်။ ပြီးလျှင် ၎င်းတို့၏ သေခါနီးအချိန်အထိ ၎င်းတို့၏ ဇာတိမြေနှင့် လူမျိုး၏ ကြီးမြတ်သောတာဝန်ကို လက်မလွှတ်နိုင်သေးပေ။ “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ” ဆိုသည်မှာ လူတို့၏ အသက်ကို တောင်းဆိုသည့် သေစေနိုင်သည့် ဆိုရိုးစကားဖြစ်သလော။ ဤသို့သောသူများသည် သနားစရာကောင်းသော သေခြင်းဖြင့် မသေဆုံးကြသလော။ (သေဆုံးကြပါသည်။) သေသည့်အချိန်တွင်ပင် ဤသို့သောသူတို့သည် ၎င်းတို့၏ အနှစ်မရှိသော အတွေးများနှင့် ရည်သန်မျှော်မှန်းချက်များကို စွန့်ပစ်ဖို့ ငြင်းဆန်ကြသည်။ အဆုံး၌ ၎င်းတို့သည် ၎င်းတို့အတွင်းတွင် နာကြည်းမှု၊ မုန်းတီးမှုများဖြင့် သေဆုံးကြသည်။ ၎င်းတို့အတွင်းရှိ နာကြည်းမှု၊ မုန်းတီးမှုတို့ဖြင့် သေသည်ဟု ငါအဘယ်ကြောင့်ဆိုသနည်း။ အဘယ်ကြောင့်ဆိုသော် ၎င်းတို့သည် လူမျိုး၊ ၎င်းတို့၏ ဇာတိမြေ၊ လူသားမျိုးနွယ်၏ ကံကြမ္မာနှင့် အုပ်ချုပ်သူများက ၎င်းတို့ကို အပ်နှံသည့် အထူးတာဝန်တို့ကို လက်မလွှတ်နိုင်သောကြောင့် ဖြစ်သည်။ ၎င်းတို့က “အလိုလေး၊ ငါ၏ ဘဝသည် အလွန်တိုတောင်းလွန်းသည်။ နောက်ထပ် နှစ်ထောင်ဂဏန်းအနည်းငယ်သာ အသက်ရှင်နိုင်လျှင် လူသားမျိုးနွယ်၏ အနာဂတ်က မည်သည့်နေရာသို့ ဦးတည်သည်ကို မြင်လိမ့်မည်” ဟူ၍ တွေးကြသည်။ ၎င်းတို့သည် ကောင်းကင်အောက်တွင်ရှိသော အရာရာကို ၎င်းတို့၏ စိတ်နှလုံးတွင်ထည့်ထားလျက် ၎င်းတို့၏တစ်သက်တာလုံး ကုန်ဆုံးကြပြီး အဆုံးတွင် လက်မလွှတ်နိုင်ကြသေးပေ။ သေသည့်အချိန်တွင်ပင် ၎င်းတို့၏ ပင်ကိုလက္ခဏာမှာ မည်သည့်အရာဖြစ်သည်ကို၊ သို့မဟုတ် မည်သည့်အရာကို ၎င်းတို့ လုပ်ဆောင်သင့်သည်၊ မလုပ်ဆောင်သင့်သည်ကို မသိကြပေ။ အမှန်မှာ ၎င်းတို့သည် သာမန်လူများဖြစ်သည်။ သာမန်လူတို့၏ ဘဝကို နေထိုင်သင့်သည်။ သို့သော် ၎င်းတို့သည် စာတန်၏ အထင်အမြင်မှားစေခြင်းနှင့် ရိုးရာယဉ်ကျေးမှု၏ အဆိပ်ကို လက်ခံခဲ့ကြသည်။ ပြီးလျှင် မိမိတို့ကိုယ်ကို ကမ္ဘာလောက၏ ကယ်တင်ရှင်များအဖြစ် မှတ်ယူကြသည်။ ဤသည်မှာ သနားစဖွယ်မဖြစ်သလော။ (ဖြစ်ပါသည်။) အလွန့်အလွန်ပင် သနားစဖွယ်ဖြစ်သည်။ ငါ့ကို ပြောလော့။ ချီယွမ်သည် လူမျိုး၏ ပိုမိုကြီးမြတ်သော ဖြောင့်မတ်ခြင်းဟူသော ဤရိုးရာအယူအဆ၏ လွှမ်းမိုးခြင်းကို မခံရလျှင် မြစ်ထဲသို့ ခုန်ချခြင်းအားဖြင့် မိမိကိုယ်ကို သတ်သေခဲ့လိမ့်မည်လော။ သူ့ကိုယ်သူ အဆုံးစီရင်ခြင်းအားဖြင့် ဤသို့သော အစွန်းရောက်သည့် အပြုအမူကို လုပ်ဆောင်မည်လော။ (မလုပ်ဆောင်ပါ။) လုံးဝ အသေအချာပင် လုပ်ဆောင်မည်မဟုတ်ပေ။ သူသည် ရိုးရာယဉ်ကျေးမှု၏ သားကောင်ဖြစ်သည်။ သူ၏ ဘဝကို အဆုံးအထိ မရှင်သန်ဘဲ မိုက်ကန်းစွာ အဆုံးသတ်ခဲ့သူဖြစ်သည်။ သူသည် ဤအရာများ၏ လွှမ်းမိုးခြင်းကို မခံခဲ့ရလျှင်၊ နိုင်ငံနှင့် ပြည်သူအတွက် စိတ်မပူခဲ့လျှင်၊ ထိုအစား ကိုယ့်ဘဝကိုယ် ရှင်သန်ခြင်းအား အာရုံစိုက်ခဲ့လျှင် အသက်ကြီးသည်အထိနေပြီး သဘာဝအလျောက် သေဆုံးနိုင်ခဲ့မည်လော။ သာမန်သေဆုံးခြင်းဖြင့် သေဆုံးနိုင်မည်လော။ သူသည် အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားရန် လှုံ့ဆော်ခြင်းမခံရလျှင် ဘဝတွင် ပို၍ ပျော်ရွှင်လွတ်လပ်ပြီး ပို၍ ငြိမ်းချမ်းနိုင်သလော။ (ဟုတ်ပါသည်။) ဤအတွက်ကြောင့် “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ” ဆိုသည်မှာ လူတို့၏ အသက်ကို တောင်းဆိုသည့် သေစေနိုင်သော ဆိုရိုးစကားဖြစ်သည်။ လူတစ်ယောက်သည် ဤသို့သော အတွေးအခေါ်မျိုး ကူးစက်ခြင်းခံရလျှင် သူသည် နိုင်ငံနှင့် ပြည်သူအတွက် တစ်နေကုန်သောကပွားလျက် အချိန်ကုန်ပြီး အဆုံးတွင် သေသည်အထိ စိတ်ပူကြသည်။ လက်ရှိ အရေးကိစ္စအခြေအနေများကို မည်သို့မျှ ပြောင်းလဲနိုင်ခြင်းမရှိပေ။ ၎င်းတို့၏ ဘဝ်ကို အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါဆိုသည့် ဤအယူအဆနှင့် အမြင်များကြောင့် လက်လွှတ်လိုက်ရသည်မဟုတ်လော။ ဤသို့သော အယူအဆနှင့် အမြင်များသည် အမှန်ပင် သေစေနိုင်ပြီး လူတို့၏ အသက်ကို တောင်းဆိုသည်။ အဘယ်ကြောင့် ငါ ဤသို့ ဆိုသနည်း။ မည်သူက မိမိ၏ စိတ်နှလုံးတွင် နိုင်ငံ၊ သို့မဟုတ် လူမျိုး၏ ကံကြမ္မာအတွက် နေရာပေးနိုင်သနည်း။ ဤသို့သော ဝန်ထုပ်ဝန်ပိုးကို မည်သူက ထမ်းနိုင်သနည်း။ ဤသည်မှာ မိမိ၏ အရည်အချင်းကို ရှိသည်ထက်ပို၍ များသည်ဟု ထင်မြင်ခြင်းမဟုတ်လော။ လူတို့သည် ၎င်းတို့၏ အရည်အချင်းကို အဘယ်ကြောင့် ရှိသည်ထက်ပို၍ များသည်ဟု ထင်မြင်တတ်ကြသနည်း။ လူအချို့သည် အရာအားလုံးကို မိမိတို့အပေါ်သို့ ပုံချကြသလော။ ယင်းမှာ ၎င်းတို့၏ ကိုယ်စွမ်းကိုယ်စဖြင့် လုပ်ဆောင်လိုစိတ် ရှိခြင်းဖြစ်သလော။ အမှန်မှာ ၎င်းတို့သည် သားကောင်များ ဖြစ်သည်။ သို့သော် မည်သည့်အရာ၏ သားကောင်ဖြစ်သနည်း။ (စာတန်က လူတို့အတွင်းသို့ သွတ်သွင်းသော အယူအဆများနှင့် အမြင်များ၏ သားကောင်ဖြစ်သည်။) မှန်သည်။ ၎င်းတို့သည် စာတန်၏ သားကောင်များဖြစ်သည်။ စာတန်သည် လူတို့အတွင်းသို့ ဤအယူအဆများ သွတ်သွင်းပြီး လူတို့အား “ကောင်းကင်အောက်တွင်ရှိသော အရာရာတိုင်းကို သင်တို့၏ စိတ်နှလုံးတွင် ထားရှိရမည်၊ သင်တို့၏ စိတ်နှလုံးတွင် ပြည်သူကို ထားရှိရမည်၊ နိုင်ငံနှင့် ပြည်သူအတွက် စိတ်ပူရမည်၊ လှည့်လည်သွားလာသော သူရဲကောင်းဖြစ်ရမည်၊ ဆင်းရဲသားများကို ကူညီရန် လူချမ်းသာများထံမှ လုယူသော ဖြောင့်မတ်သူဖြစ်ရမည်၊ ပြီးလျှင် လူသားမျိုးနွယ်၏ ကံကြမ္မာကို ကူညီပံ့ပိုးရမည်၊ ထူးခြားမှုမရှိသော ဘဝကို နေထိုင်မည့်အစား အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားရမည်။ မိသားစုနှင့် လူမှုတာဝန်များကို အဘယ်ကြောင့် ထမ်းဆောင်မည်နည်း။ ထိုအရာများကို ပြောရန် မတန်ပေ။ ထိုအရာများကို လုပ်ဆောင်သူများသည် ပုရွက်ဆိတ်များကဲ့သို့ ဖြစ်သည်။ သင်သည် ပုရွက်ဆိတ်မဟုတ်ပေ၊ စာကလေးလည်း မဖြစ်သင့်ပေ။ ထိုထက် သင်သည် လင်းယုန်တစ်ကောင် ဖြစ်သင့်သည်၊ သင်၏ အတောင်များကို ဖြန့်ပြီး ပျံတက်ရမည်၊ ကြီးမားသော ရည်မှန်းချက်များရှိရမည်” ဟူ၍ ပြောသည်။ ဤသို့သော လှုံ့ဆော်မှုနှင့် သွေးထိုးမှုသည် လူတို့အား “ယင်းသည် လုံးဝ မှန်သည်။ ငါသည် စာကလေးဖြစ်၍ မရ၊ အမြင့်သို့ ပျံတက်နေသော လင်းယုန်ဖြစ်ရမည်” ဟူ၍ တွေးစေကာ မရှင်းမလင်းဖြစ်စေသည်။ သို့ရာတွင် ၎င်းတို့သည် မည်မျှကြိုးစားပါစေ အမြင့်သို့ မပျံနိုင်ပေ။ နောက်ဆုံးတွင် ပင်ပန်းနွမ်းနယ်ပြီး အောက်သို့ကျကာ သေဆုံးကြသည်။ မိမိတို့ကိုယ်ကို ပျက်စီးအောင် မိမိတို့ဘာသာ လုပ်ဆောင်ကြသည်။ အမှန်မှာ သင်သည် မည်သည့်အရာမျှမဟုတ်ပေ။ စာကလေးမဟုတ်သကဲ့သို့ လင်းယုန်လည်း မဟုတ်ပေ။ ဤသို့ဆိုလျှင် သင်သည် မည်သည့်အရာဖြစ်သနည်း။ (ဖန်ဆင်းခံတစ်ဦးဖြစ်ပါသည်။) မှန်သည်။ သင်သည် သာမန်လူတစ်ယောက် ဖြစ်သည်။ သာမန် ဖန်ဆင်းခံတစ်ယောက် ဖြစ်သည်။ သင်၏ တစ်ရက် သုံးနပ်ထဲမှ တစ်နပ်ကို မစားဘဲနေ၍ ရသည်။ သို့သော် နေ့စဉ်ရက်ဆက် မစားဘဲနေလျှင် မရပေ။ သင်သည် အသက်ကြီးလာမည်။ ဖျားနာမည်။ သေဆုံးမည်။ သင်သည် သာမန်လူတစ်ယောက်သာဖြစ်သည်။ ပါရမီနှင့် အရည်အချင်းအနည်းငယ် ရှိသူတို့သည် အလွန့်အလွန် မာနထောင်လွှားလာနိုင်သည်။ ပြီးလျှင် စာတန်က ဤနည်းဖြင့် တိုက်တွန်းခြင်း၊ သွေးဆောင်ခြင်း၊ အားပေးအားမြှောက်လုပ်ခြင်း၊ အထင်အမြင်မှားစေခြင်းတို့ကို ခံရပြီးနောက်တွင် ၎င်းတို့သည် ၎င်းတို့သည် ကမ္ဘာဘလောက၏ ကယ်တင်ရှင်များဖြစ်သည်ဟု အမှန်တကယ် တွေးထင်ကြလျက် မရှင်းမလင်းဖြစ်ကြသည်။ ၎င်းတို့သည် ပေါ့ပြက်ပြက်ဝင်လာပြီး ကယ်တင်ရှင်၏ နေရာတွင် ထိုင်သည်။ ပြီးလျှင် နိုင်ငံနှင့်လူမျိုးအတွက် အစေခံခြင်းတာဝန်ကို ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားသည်။ ပြီးလျှင် ၎င်းတို့သည် လူသားမျိုးနွယ်၏ အထူးတာဝန်၊ တာဝန်ရှိသောအရာများ၊ ဝတ္တရားများ၊ သို့မဟုတ် ဘဝနှင့်ပတ်သက်ပြီး လုံးဝ မစဉ်းစားပေ။ ယင်းသည် လူတို့အား ဘုရားသခင် ပေးအပ်သည့် တန်ဖိုးအရှိဆုံးသောအရာဖြစ်သည်။ အကျိုးဆက်အနေဖြင့် ဘဝက အရေးမကြီးဟူ၍လည်းကောင်း၊ သို့မဟုတ် တန်ဖိုးမရှိဟူ၍လည်းကောင်း၊ ၎င်းတို့ ဇာတိမြေ၏ အရေးကိစ္စက တန်ဖိုးအရှိဆုံးအရာဖြစ်သည်ဟူ၍လည်းကောင်း၊ ၎င်းတို့၏ စိတ်နှလုံးတွင် ကောင်းကင်အောက်၌ရှိသော အရာရာကို ထားရှိရမည်ဟူ၍လည်းကောင်း၊ နိုင်ငံနှင့် ပြည်သူအတွက် စိုးရိမ်ရမည်ဟူ၍လည်းကောင်း၊ ဤသို့လုပ်ဆောင်ခြင်းအားဖြင့် ၎င်းတို့တွင် တန်ဖိုးအရှိဆုံး ကိုယ်ကျင့်သိက္ခာနှင့် အမြင့်မြတ်ဆုံး ကိုယ်ကျင့်တရားများရှိသည်ဟူ၍လည်းကောင်း၊ လူအားလုံး ဤသို့ ရှင်သန်သင့်သည်ဟူ၍လည်းကောင်း ၎င်းတို့ ခံစားကြရသည်။ စာတန်သည် လူတို့အတွင်းသို့ ဤအတွေးများ သွတ်သွင်းပြီး ဖန်ဆင်းခံများနှင့် သာမန်လူများအဖြစ် ၎င်းတို့၏ ပင်ကိုလက္ခဏာများကို ဖယ်ရှားရန်၊ လက်တွေ့အရှိတရားနှင့် မညီသည့် အရာအချို့ကို လုပ်ဆောင်ရန် ၎င်းတို့ကို အထင်အမြင်မှားစေပြီး အားပေးတိုက်တွန်းသည်။ ဤအရာ၏ ရလဒ်မှာ အဘယ်နည်း။ ၎င်းတို့သည် ပျက်စီးခြင်းလမ်းကြောင်းသို့ မိမိတို့ကိုယ်ကို တွန်းပို့ကြပြီး အမှုမဲ့အမှတ်မဲ့ဖြင့် အစွန်းရောက်သည့်အရာများကို လုပ်ဆောင်ကြသည်။ “အစွန်းရောက်သည့်အရာများကို လုပ်ဆောင်သည်” ဆိုသည်မှာ မည်သည့်အရာကို ဆိုလိုသနည်း။ ယင်းမှာ လူသားများအတွက် ဘုရားသခင်၏ သတ်မှတ်ချက်များဖြင့်လည်းကောင်း၊ လူသားမျိုးနွယ်အတွက် ဘုရားသခင် ကြိုတင်ပြဋ္ဌာန်းထားသော ဗီဇများဖြင့်လည်းကောင်း ပိုပို၍ သွေဖည်ခြင်းကိုဆိုလိုသည်။ နောက်ဆုံးတွင် ဤသို့သောသူတို့သည် လမ်းဆုံးသို့ ရောက်ရှိကြသည်။ ယင်းသည် ၎င်းတို့ကိုယ်တိုင်၏ ပျက်စီးခြင်းလမ်းကြောင်းဖြစ်သည်။

လူတို့သည် မည်သို့အသက်ရှင်သင့်သည်ဆိုသည်နှင့်ပတ်သက်ပြီး လူသားမျိုးနွယ်အပေါ် ဘုရားသခင်၏ သတ်မှတ်ချက်များက အဘယ်နည်း။ အမှန်မှာ ထိုသတ်မှတ်ချက်များက အလွန်ရိုးရှင်းသည်။ ဖန်ဆင်းခံတစ်ယောက်၏ သင့်လျော်သောနေရာကို ခံယူပြီး လူတစ်ယောက် ထမ်းဆောင်သင့်သည့်တာဝန်ကို ထမ်းဆောင်ရန်ဖြစ်သည်။ ဘုရားသခင်က သင့်အား သာမန်လူထက်ပို၍ အစွမ်းရှိသောလူသားဖြစ်ရန်၊ သို့မဟုတ် ထင်ပေါ်ကျော်ကြားသော သူတစ်ယောက်ဖြစ်ရန် မတောင်းဆိုသကဲ့သို့ သင့်အား ကောင်းကင်တွင်ပျံရန် အတောင်များလည်း မပေးပေ။ သူသည် သင့်အား လက်နှစ်ဖက်နှင့် မြေပြင်ပေါ်တွင် တစ်ကြိမ်တွင် ခြေတစ်လှမ်းလှမ်းခွင့်ပေးသည့်၊ လိုအပ်လျှင် ပြေးခွင့်ပေးသည့် ခြေနှစ်ချောင်းကိုသာ ပေးခဲ့သည်။ သင့်အတွက် ဘုရားသခင်ဖန်ဆင်းခဲ့သော ကိုယ်တွင်းအင်္ဂါများသည် အစာကို ချေဖျက်ပြီး စုပ်ယူသည်။ ပြီးလျှင် သင်၏ ကိုယ်ခန္ဓာတစ်ခုလုံးအတွက် အာဟာရကို ထောက်ပံ့ပေးသည်။ ထို့ကြောင့် တစ်ရက်တွင် သုံးနပ်စားသည့် လုပ်ရိုးလုပ်စဉ်ကို စွဲစွဲမြဲမြဲ လုပ်ဆောင်ရမည်။ ဘုရားသခင်က သင့်အား လွတ်လပ်သောစိတ်၊ သာမန်လူ့သဘာဝ၏ အသိဉာဏ်၊ လူသားတစ်ယောက် ပိုင်ဆိုင်သင့်သည့် အသိစိတ်နှင့် ဆင်ခြင်တုံတရားတို့ကို ပေးခဲ့သည်။ သင်သည် ဤအရာများကို ကောင်းစွာ၊ မှန်ကန်စွာ အသုံးပြုလျှင်လည်းကောင်း၊ ရုပ်ခန္ဓာ၏ ရှင်သန်ရေး ဥပဒေသများကို လိုက်နာလျှင်လည်းကောင်း၊ သင်၏ ကျန်းမာရေးကို သင့်လျော်စွာ ကြည့်ရှုစောင့်ရှောက်လျှင်လည်းကောင်း၊ ဘုရားသခင်က သင့်အား တောင်းဆိုသည့်အရာကို တည်ကြည်ခိုင်မာစွာ လုပ်ဆောင်လျှင်လည်းကောင်း၊ ဘုရားသခင်က သင့်အား စွမ်းဆောင်ရရှိရန် တောင်းဆိုသည့်အရာကို စွမ်းဆောင်ရရှိလျှင်လည်းကောင်း ဤသည်မှာ လုံလောက်ပြီး အလွန်လည်း ရိုးရှင်းသည်။ ဘုရားသခင်က သင့်အား အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားရန်တောင်းဆိုခဲ့သလော။ သင့်ကိုယ်သင် ညှင်းပန်းရန် တောင်းဆိုခဲ့သလော။ (မတောင်းဆိုခဲ့ပါ။) ဘုရားသခင်က ဤသို့သောအရာများကို မတောင်းဆိုပေ။ လူတို့သည် မိမိတို့ကိုယ်ကို မညှဉ်းပန်းသင့်ဘဲ ပုံမှန်အသိစိတ်ရှိသင့်ပြီး ကိုယ်ခန္ဓာ၏ အမျိုးမျိုးသောလိုအပ်ချက်များကို ဖြည့်ဆည်းပေးသင့်သည်။ ရေဆာသောအခါတွင် ရေသောက်လော့။ ဆာလောင်သောအခါတွင် သင်၏ အစာကို ဖြည့်စွက်လော့။ ပင်ပန်းသောအခါတွင် အနားယူလော့။ အချိန်ကြာမြင့်စွာ ထိုင်ပြီးနောက်တွင် လေ့ကျင့်ခန်းလုပ်လော့။ ဖျားနာသောအခါတွင် ဆရာဝန်ထံသွားလော့။ တစ်ရက် သုံးနပ်စားခြင်းကို စွဲမြဲလုပ်ဆောင်လော့။ ပြီးလျှင် ပုံမှန်လူ့သဘာဝ၏ ဘဝကို ထိန်းသိမ်းလော့။ သင်၏ ပုံမှန်တာဝန်များကိုလည်း ဆက်လက်၍ လုပ်ဆောင်သင့်သည်မှာ ပြောစရာမလိုပေ။ သင်၏ တာဝန်များတွင် သင်နားမလည်သော အထူးပြုပညာရပ်တစ်ခုခုပါဝင်လျှင် သင်သည် သွားရောက်လေ့လာပြီး လေ့ကျင့်သင့်သည်။ ဤသည်မှာ ပုံမှန်ဘဝဖြစ်သည်။ လူတို့အတွက် ဘုရားသခင် အဆိုပြုသော အမျိုးမျိုးသော လက်တွေ့လုပ်ဆောင်မှု စည်းမျဉ်းများမှာ ပုံမှန်လူ့သဘာဝ၏ အသိဉာဏ်က နားလည်သဘောပေါက်နိုင်သော အရာများဖြစ်ပြီး လူတို့ နားလည်ပြီး လက်ခံနိုင်သောအရာများဖြစ်ကာ ပုံမှန်လူ့သဘာဝ၏ နယ်ပယ်ကို အနည်းငယ်မျှပင် မကျော်လွန်ပေ။ ယင်းတို့အားလုံးသည် လူသားများ ရယူနိုင်သည့် နယ်ပယ်အတွင်းတွင်ရှိသည်။ ပြီးလျှင် သင့်လျော်သောအရာ၏ ဘောင်ကန့်သတ်ချက်များကို လုံးဝ မကျော်လွန်ပေ။ ဘုရားသခင်က လူတို့အား သာမန်လူထက်ပို၍ အစွမ်းရှိသော လူသားဖြစ်ရန်၊ သို့မဟုတ် ထင်ပေါ်ကျော်ကြားသော လူများဖြစ်ရန် မတောင်းဆိုပေ။ ကိုယ်ကျင့်တရား အပြုအမူဆိုင်ရာ ဆိုရိုးစကားများကမူ လူတို့အား သာမန်လူထက်ပို၍ အစွမ်းရှိသောလူသားဖြစ်ရန်၊ သို့မဟုတ် ထင်ပေါ်ကျော်ကြားသောလူများ ဖြစ်ရန် ပြင်းပြသောဆန္ဒရှိဖို့ အတင်းအကျပ်စေခိုင်းသည်။ လူတို့သည် ၎င်းတို့၏ နိုင်ငံနှင့် လူမျိုး၏ ကြီးမြတ်သော အရေးကိစ္စကို တာဝန်ယူလုပ်ဆောင်ရမည်သာမကဘဲ အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားရန်လည်း လိုအပ်သည်။ ဤသည်မှာ ၎င်းတို့၏ အသက်ကို စွန့်လွှတ်ဖို့ အတင်းအကျပ်ခိုင်းစေသည်။ ယင်းသည် ဘုရားသခင်၏ သတ်မှတ်ချက်များနှင့် လုံးဝ ဆန့်ကျင်သည်။ လူတို့၏ အသက်အပေါ် ဘုရားသခင်၏ သဘောထားသည် အဘယ်နည်း။ ဘုရားသခင်သည် လူတို့အား အခြေအနေတိုင်းတွင် ဘေးကင်းစေရန် လုပ်ဆောင်သည်။ ပြီးလျှင် သွေးဆောင်ခြင်းသို့ မကျရောက်ရန်နှင့် အခြားသော အန္တရာယ်ရှိသော အကျပ်အတည်းများမှ ကာကွယ်စောင့်ရှောက်ပေးပြီး ၎င်းတို့၏ အသက်ကို ကာကွယ်သည်။ ဤသို့ လုပ်ဆောင်ရာတွင် ဘုရားသခင်၏ ရည်ရွယ်ချက်မှာ အဘယ်နည်း။ လူတို့အား မိမိတို့၏ ဘဝများကို ကောင်းမွန်စွာ နေထိုင်ရစေရန်ဖြစ်သည်။ လူတို့အား မိမိတို့၏ ဘဝများကို ကောင်းမွန်စွာ နေထိုင်စေခြင်း၏ ရည်ရွယ်ချက်မှာ အဘယ်နည်း။ သူသည် အရာရာကို အုပ်စိုးရာတွင်၊ အရာရာကို စီစဉ်ညွှန်ကြားရာတွင်၊ လူသားမျိုးနွယ်ကို အုပ်စိုးရာတွင် သူ၏ နေရာကို ယူရန် မဆိုထားနှင့်၊ သင့်အား သာမန်လူထက်ပို၍ အစွမ်းရှိသော လူသားဖြစ်ရန်၊ သို့မဟုတ် ကောင်းကင်အောက်တွင်ရှိသော အရာရာတိုင်းကို သင်၏ စိတ်နှလုံးတွင် ထည့်ထားရန်၊ သို့မဟုတ် နိုင်ငံနှင့် ပြည်သူတို့အတွက် စိတ်ပူရန် အတင်းအကျပ်စေခိုင်းခြင်းပင်မရှိပေ။ ထိုထက် ဘုရားသခင်သည် သင့်အား ဖန်ဆင်းခံတစ်ယောက်၏ သင့်လျော်သောနေရာကို ခံယူရန်၊ ဖန်ဆင်းခံတစ်ယောက်၏ တာဝန်များကို ဖြည့်ဆည်းရန်၊ လူတို့ ထမ်းဆောင်သင့်သည့် တာဝန်များကို ထမ်းဆောင်ရန်၊ လူတို့ လုပ်ဆောင်သင့်သည့်အရာများကို လုပ်ဆောင်ရန် တောင်းဆိုသည်။ သင်လုပ်ဆောင်သင့်သည့်အရာများစွာရှိသည်။ ၎င်းတို့တွင် လူသားမျိုးနွယ်၏ ကံကြမ္မာကို အုပ်စိုးခြင်း၊ ကောင်းကင်အောက်တွင်ရှိသော အရာရာကို သင်၏ စိတ်နှလုံး၌ ထည့်ထားခြင်း၊ သို့မဟုတ် သင်၏ စိတ်နှလုံးတွင် လူသားမျိုးနွယ်၊ သင်၏ ဇာတိမြေ၊ အသင်းတော်၊ ဘုရားအလိုတော်၊ သို့မဟုတ် ဘုရားသခင်၏ လူသားမျိုးနွယ်ကို ကယ်တင်ခြင်းဖြစ်သည့် ကြီးမြတ်သော တာဝန်ကို ထားရှိခြင်းတို့ မပါဝင်ပေ။ ဤအရာများ ပါဝင်ခြင်းမရှိပေ။ ဤသို့ဆိုလျှင် သင်လုပ်ဆောင်သင့်သည့် မည်သည့်အရာများ ပါဝင်သနည်း။ သင့်အား ဘုရားသခင်က အပ်နှံသည့် တာဝန်ပေးစေခိုင်းချက်၊ သင့်အား ဘုရားသခင်ပေးသည့် တာဝန်များ၊ အချိန်ကာလတိုင်းတွင် ဘုရားအိမ်တော်က သင့်အပေါ် ချပေးသော သတ်မှတ်ချက်တိုင်းတို့ ပါဝင်သည်။ ဤသည်မှာ မရိုးရှင်းသလော။ လုပ်ဆောင်ရန် မလွယ်ကူသလော။ ယင်းသည် အလွန်ရိုးရှင်းပြီး လုပ်ဆောင်ရန် လွယ်ကူသည်။ သို့သော် လူတို့သည် အစဉ်သဖြင့် ဘုရားသခင်အား နားလည်မှုလွဲပြီး ဘုရားသခင်က ၎င်းတို့ကို အလေးအနက်မထားဟု ထင်ကြသည်။ “ဘုရားသခင်ကို ယုံကြည်လာသောသူတို့သည် မိမိတို့ကိုယ်ကို အလွန်အရေးပါသည်ဟု မမြင်သင့်၊ ၎င်းတို့၏ ရုပ်ခန္ဓာကို စွဲလန်းမနေသင့်ဘဲ ပို၍ ဒုက္ခခံသင့်သည်၊ ညတွင် အိပ်ရာစောစောမဝင်သင့်၊ အဘယ်ကြောင့်ဆိုသော် အလွန်စော၍ အိပ်ရာဝင်လျှင် ဘုရားသခင်က မပျော်ရွှင်နိုင်သောကြောင့် ဖြစ်သည်။ ၎င်းတို့သည် စောစောထပြီး နောက်ကျမှ အိပ်ရာဝင်သင့်သည်၊ ပြီးလျှင် တစ်ညလုံး ၎င်းတို့၏ တာဝန်ကို ထမ်းဆောင်လျက် အားသွန်ခွန်စိုက်လုပ်သင့်သည်။ ရလဒ်များမရလျှင်ပင် မနက်နှစ်နာရီ၊ သုံးနာရီအထိ မအိပ်ဘဲ နေရဦးမည်ဖြစ်သည်” ဟူ၍ ထင်မြင်သောသူများရှိသည်။ ရလဒ်အနေဖြင့် ဤသို့သောသူများသည် အလွန်ပင်ပန်းနွမ်းနယ်ပြီး လမ်းလျှောက်ဖို့ကို အလွန့်အလွန် အားထုတ်ရသည်အထိပင် မိမိတို့ကိုယ်ကို လဲကျစေသည်အထိ အလုပ်လုပ်ကြသည်၊ သို့တိုင်အောင် ၎င်းတို့၏ တာဝန်များကို ထမ်းဆောင်ရသောကြောင့် ၎င်းတို့သည် ပင်ပန်းနွမ်နယ်ခြင်းဖြစ်သည်ဟု ဆိုကြသည်။ ဤသည်မှာ လူတို့၏ မိုက်မဲမှုနှင့် မသိနားမလည်ခြင်းကြောင့် ဖြစ်သည်မဟုတ်လော။ “အနည်းငယ်ထူးခြားပြီး ကောင်းမွန်သော အဝတ်များကို ကျွန်ုပ်တို့ဝတ်သောအခါ ဘုရားသခင်က မပျော်ရွှင်သကဲ့သို့ ကျွန်ုပ်တို့သည် နေ့စဉ် အသားနှင့် ကောင်းသောအစားအစာများကို စားလျှင်လည်း သူသည် မပျော်ရွှင်ပေ။ ဘုရားအိမ်တော်တွင် ကျွန်ုပ်တို့သည် အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားခြင်းကိုသာ လုပ်ဆောင်နိုင်သည်” ဟု ထင်သော အခြားလူများရှိကြသည်။ ပြီးလျှင် ၎င်းတို့သည် ဘုရားသခင်အား ယုံကြည်သူများအနေဖြင့် သေသည်အထိ ၎င်းတို့တာဝန်ကို ထမ်းဆောင်ရမည်၊ ဤသို့မဟုတ်လျှင် ဘုရားသခင်က ၎င်းတို့ကို ချမ်းသာပေးမည်မဟုတ်ဟူ၍ ခံစားကြရသည်။ ဤသည်မှာ စင်စစ်အားဖြင့် မှန်ကန်သလော။ (မမှန်ကန်ပါ။) ဘုရားသခင်က လူတို့အား ၎င်းတို့၏ တာဝန်ကို တာဝန်ခံယူမှုနှင့် သစ္စာစောင့်သိမှုဖြင့် ထမ်းဆောင်ရန် တောင်းဆိုသည်။ သို့သော် ၎င်းတို့၏ ကိုယ်ခန္ဓာကို မညှာမတာခိုင်းစေဖို့ အတင်းအကျပ်မစေခိုင်းပေ။ ပြီးလျှင် ၎င်းတို့အား ပေါ့ဆပြီး ဝတ်ကျေတမ်းကျေလုပ်ဆောင်ရန်၊ သို့မဟုတ် အချိန်ဖြုန်းရန် ပို၍ပင် မစေခိုင်းပေ။ အချို့သော ခေါင်းဆောင်များနှင့် အမှုဆောင်များသည် လူတို့အား ဤနည်းဖြင့် တာဝန်များကို ထမ်းဆောင်ရန် စီစဉ်ပြီး ထိရောက်မှုကို မတောင်းဆိုဘဲ လူတို့၏ အချိန်နှင့် အားအင်ကို ဖြုန်းတီးနေသည်ကို ငါ မြင်ရသည်။ အမှန်မှာ ၎င်းတို့သည် လူတို့၏ ဘဝကို ဖြုန်းတီးနေခြင်းဖြစ်သည်။ အဆုံးတွင် ရေရှည်၌ လူအချို့သည် ကျန်းမာရေးပြဿနာများ၊ ခါးပြဿနာများရှိလာကြပြီး ဒူးနာကြသည်။ ပြီးလျှင် ကွန်ပြူတာဖန်သားပြင်ကို ကြည့်သောအခါတိုင်းတွင် မူးဝေကြသည်။ ဤသည်မှာ အဘယ်သို့ ဖြစ်ရသနည်း။ မည်သူက ဤအရာကို ဖြစ်စေသနည်း။ (၎င်းတို့သည် မိမိတို့ဘာသာ ဖြစ်စေခြင်းဖြစ်သည်။) လူတိုင်းအား ည ၁၀ နာရီ မထိုးမီတွင် အနားယူဖို့ ဘုရားအိမ်တော်က တောင်းဆိုသည်။ သို့သော် လူအချို့မှာ ည ၁၁ နာရီ၊ သို့မဟုတ် ၁၂ နာရီအထိ အိပ်ရာမဝင်ပေ။ ယင်းသည် အခြားလူတို့၏ အနားယူမှုကို ထိခိုက်သည်။ အချို့သောသူများမှာ သာမန်အနားယူသောသူများကို ဘဝ၏ သက်သာမှုများကို တပ်မက်ခြင်းကြောင့် အပြစ်ပင်တင်ကြသည်။ ဤသည်မှာ မှားသည်။ သင်၏ ကိုယ်ခန္ဓာသည် ကောင်းစွာ အနားမယူရလျှင် သင်သည် မည်သို့ အလုပ်ကောင်းကောင်း လုပ်နိုင်မည်နည်း။ ဘုရားသခင်က ဤအရာနှင့်ပတ်သက်ပြီးမည်သို့ ပြောသနည်း။ ဘုရားအိမ်တော်က ဤအရာကို မည်သို့ စည်းမျဉ်းသတ်မှတ်သနည်း။ အရာရာတိုင်းကို ဘုရားနှုတ်ကပတ်တော်နှင့် ဘုရားအိမ်တော်၏ စည်းကမ်းသတ်မှတ်ချက်များနှင့်အညီ လုပ်ဆောင်သင့်ပြီး ဤသည်ကသာ မှန်ကန်သည်။ လူအချို့တွင် အဓိပ္ပာယ်မရှိသော နားလည်မှုများရှိသည်။ အစဉ်သဖြင့် အလွန်အကျွံလုပ်ဆောင်ကြပြီး သူတစ်ပါးတို့ကိုပင် ထိန်းချုပ်ကြသည်။ ဤသည်မှာ သမ္မာတရားစည်းမျဉ်းများနှင့်မညီပေ။ လူအချို့မှာ ပိုင်းခြားသိမြင်မှု လုံးဝမရှိသည့် အဓိပ္ပာယ်မရှိသော လူအများသာဖြစ်ကြသည်။ ပြီးလျှင် ၎င်းတို့က ၎င်းတို့၏တာဝန်များကို ထမ်းဆောင်ရန်အတွက် အလုပ်မရှုပ်လျှင်ပင် ညနက်သည်အထိ နေရမည်ဟု ထင်မြင်ပြီး ပင်ပန်းသောအခါတွင် မိမိကိုယ်ကို အိပ်ခွင့်မပေးပေ။ ဖျားနာလျှင် မိမိကိုယ်ကို မည်သူ့ကိုမျှပြောခွင့်မပေးဘဲ ပို၍ပင် ဆိုးသည်မှာ ဆရာဝန်နှင့်ပင် ပြခွင့်မပေးခြင်းဖြစ်သည်။ ဤသည်မှာ တာဝန်ထမ်းဆောင်ခြင်းကို နှောင့်နှေးစေသည့် အချိန်ဖြုန်းတီးမှုဖြစ်သည်ဟု ၎င်းတို့က မှတ်ယူကြသည်။ ဤအမြင်ရှုထောင့်မှာ မှန်ကန်သလော။ ယုံကြည်သူများသည် တရားဒေသနာများစွာ ကြားပြီးနောက်တွင်ပင် အဘယ်ကြောင့် ဤသို့သော အဓိပ္ပာယ်မရှိသော အမြင်များထွက်လာသေးသနည်း။ ဘုရားအိမ်တော်၏ အလုပ်အစီအစဉ်ကို မည်သို့ စည်းမျဉ်းသတ်မှတ်သနည်း။ သင်သည် ည ၁၀ နာရီတွင် အချိန်မှန် အနားယူရမည်။ မနက် ၆ နာရီထွက် ထရမည်။ အိပ်စက်သည့်အချိန် ရှစ်နာရီရှိစေရန် သေချာလုပ်ဆောင်ရမည်။ ထို့အပြင် အလုပ်ပြီးနောက်တွင် လေ့ကျင့်ခန်းလုပ်ခြင်းအားဖြင့် သင်၏ ကျန်းမာရေးကို ထိန်းသိမ်းစောင့်ရှောက်သင့်သည်၊ ကျန်းမာရေးနှင့်ညီညွှတ်သော အစားအစားပုံနှင့် ပုံမှန်လုပ်ရိုးလုပ်စဉ်တို့ကို စွဲကိုင်သင့်သည့်အပြင် တာဝန်ထမ်းဆောင်ရာတွင် ကျန်းမာရေးပြဿနာများကို ရှောင်ကြဉ်ရန်ဖြစ်သည်ဟု ထပ်ခါထပ်ခါပင် အလေးပေးပြောကြားသည်။ သို့သော် လူအချို့မှာ နားကိုမလည်ကြပေ။ ၎င်းတို့သည် စည်းမျဉ်းများကို မလိုက်နာနိုင်ပေ၊ သို့မဟုတ် စည်းကမ်းများကို မနာခံနိုင်ပေ။ ပြီးလျှင် မလိုအပ်ဘဲ ညနက်သည်အထိနေပြီး မစားသင့်သောအရာများကို စားသည်။ ၎င်းတို့သည် မိမိတို့ကိုယ်ကို ဖျားနာစေသည်နှင့် တာဝန်ကို မထမ်းဆောင်နိုင်တော့ဘဲ ထိုအချိန်တွင် နောင်တရခြင်းက အကျိုးမရှိတော့ပေ။ လူအချို့သည် ဖျားနာကြသည်ဟု လတ်တလောအချိန်က ငါကြားခဲ့ရသည်။ ဤသည်မှာ စည်းမျဉ်းများကို မလိုက်နာဘဲ မဆင်မခြင်လုပ်ဆောင်လျက် တာဝန်ထမ်းဆောင်ခြင်းကြောင့် မဖြစ်သလော။ သင်သည် သင်၏တာဝန်ကို အလေးအနက်လုပ်ဆောင်သည်မှာ မှန်သည်။ သို့သော် သင့်ခန္ဓာကိုယ်၏ သဘာဝနိယာမများကို ချိုးဖောက်၍မရပေ။ ချိုးဖောက်လျှင် သင့်ကိုယ်သင် ဖျားနာစေလိမ့်မည်။ သင့်ကျန်းမာရေးကို မည်သို့ ထိန်းသိမ်းစောင့်ရှောက်ရမည်ကို အကြမ်းဖျင်းနားလည်မှု သေချာပေါက် ရှိရမည်။ သင့်လျော်သောအချိန်တွင် လေ့ကျင့်ခန်းလုပ်သင့်သည်။ ပြီးလျှင် ပုံမှန်အချိန်တွင် စားသင့်သည်။ သင်သည် ဗိုက်ကားအောင် စား၍မရပေ၊ သို့မဟုတ် အရက်အလွန်သောက်၍ မရပေ။ ပြီးလျှင် သင်သည် အစားအသောက်ကြေးများသူဖြစ်၍မရပေ၊ သို့မဟုတ် နေ့တစ်ဓူဝ ကျန်းမာရေးနှင့် မညီညွတ်သော အစာစားသောက်၍ မရပေ။ ထို့အပြင် သင်၏ စိတ်နေစိတ်ထားကို စည်းကမ်းဖြင့် ထိန်းဖို့လိုသည်။ ဘုရားသခင်ရှေ့တွင် အသက်ရှင်ခြင်းကို အာရုံစိုက်ပြီး သမ္မာတရားအား လက်တွေ့လုပ်ဆောင်ဖို့လိုသည်။ ပြီးလျှင် စည်းမျဉ်းများနှင့်အညီ ပြုမူဆောင်ရွက်ဖို့လိုသည်။ ဤသို့ဆိုလျှင် သင်၏ စိတ်နှလုံး၌ ငြိမ်သက်ခြင်းနှင့် ဝမ်းမြောက်ခြင်းရှိလိမ့်မည်။ ထို့ပြင် အနှစ်မဲ့ခြင်း၊ သို့မဟုတ် စိတ်ဓာတ်ကျခြင်းကို ခံစားရမည်မဟုတ်ပေ။ အထူးသဖြင့် လူတို့သည် ဖောက်ပြန်ပျက်စီးသော စိတ်သဘောထားများကို ဖယ်ရှားပြီး ပုံမှန်လူ့သဘာဝကို အသက်ရှင်နေထိုင်လျှင် ၎င်းတို့၏ စိတ်အခြေအနေသည် လုံးဝ ပုံမှန်ဖြစ်လိမ့်မည်ဖြစ်ပြီး ၎င်းတို့၏ ကိုယ်ခန္ဓာက ကျန်းမာလိမ့်မည်။ ငါသည် သင်တို့အား နောက်ကျမှ အိပ်ရာဝင်ပြီး စောစီးစွာထရန်၊ သို့မဟုတ် တစ်ရက်တွင် ဆယ်နာရီကျော် အလုပ်လုပ်ရန် မည်သည့်အခါမျှ မပြောခဲ့ပေ။ ဤအရာအားလုံးမှာ လူတို့သည် စည်းကမ်းများနှင့်အညီ မပြုမူသောကြောင့်ဖြစ်ပြီး ဘုရားအိမ်တော်၏ အစီအစဉ်များကို မလိုက်နာသောကြောင့်ဖြစ်သည်။ အဆုံးတွင် လူတို့သည် အလွန်ပင် မသိနားမလည်ဖြစ်ပြီး ၎င်းတို့၏ ကျန်းမာရေးကို အလေးမမူကြချေ။ အချို့သောနေရာများတွင် လူတို့သည် တာဝန်များကို အစဉ်သဖြင့် အိမ်တွင်းတွင် ထမ်းဆောင်နေကြပြီး နေရောင်အနည်းငယ်ရရှိရန်၊ သို့မဟုတ် လှုပ်လှုပ်ရှားရှားရှိစေရန် အပြင်သို့ထွက်ခြင်းမရှိသည်ကို ငါ မြင်ခဲ့ရသည်။ ထို့ကြောင့် လူတို့အတွက် ကျန်းမာကြံ့ခိုင်ရေး ပစ္စည်းကိရိယာအချို့ရှာပေးရန် ငါ စီစဉ်ခဲ့ပြီး တစ်ပတ်လျှင် တစ်ကြိမ်၊ သို့မဟုတ် နှစ်ကြိမ် လေ့ကျင့်ခန်းလုပ်ရန် ၎င်းတို့အား ပြောခဲ့သည်။ ဤသည်မှာ ကျန်းမာရေးနှင့်ညီညွတ်သော ပုံမှန်အလေ့အကျင့်နှင့် ထပ်တူကျသည်။ သင့်လျော်သော လေ့ကျင့်ခန်း မလုပ်သူများသည် အလိုအလျောက် ဖျားနာလာမည်။ ပြီးလျှင် ဤသည်မှာ ၎င်းတို့၏ ပုံမှန်ဘဝများကိုလည်း ထိခိုက်သည်။ ဤသို့သော အစီအစဉ်များကို ငါ လုပ်ဆောင်ပြီးသည်နှင့် မည်သူက လေ့ကျင့်ခန်း လုပ်နေသည်၊ အကြိမ်ရေမည်မျှ လုပ်သည်ဆိုသည်ကို ငါ စစ်ဆေးဖို့ လိုအပ်သလော။ (မလိုအပ်ပါ။) စစ်ဆေးဖို့ မလိုပေ။ ငါသည် ငါ့တာဝန်ကို ဖြည့်ဆည်းပြီးဖြစ်သည်။ ငါ ပြလိုသည့်အရာကို ပြပြီးဖြစ်ပြီး လိမ်ညာခြင်းတစ်ခုမျှမရှိဘဲ သင်လုပ်ဆောင်သင့်သည့်အရာကို ရိုးသားစစ်မှန်မှုအပြည့်ဖြင့် သင့်အား ပြောပြီးဖြစ်သည်။ ပြီးလျှင် သင်က ညွှန်ကြားသည့်အတိုင်း လုပ်ဆောင်ဖို့သာ လိုသည်။ သို့သော် လူတို့က လက်မခံပေ။ ၎င်းတို့သည် ငယ်ရွယ်ပြီး ကျန်းမာသည်ဟု ထင်ကြသည်။ ထို့ကြောင့် ငါ၏ စကားများကို အလေးအနက်မထားပေ။ သင်ကိုယ်တိုင်၏ ကျန်းမာရေးကို သင်တန်ဖိုးမထားလျှင် ငါက ယင်းကို စိုးရိမ်ရန်မှာ မလိုအပ်ပေ။ သင်ဖျားနာသောအခါတွင်သာ သူတစ်ပါးတို့ကို အပြစ်မတင်နှင့်။ လူတို့သည် လေ့ကျင့်ခန်းလုပ်ခြင်းကို အရေးမစိုက်ကြပေ။ တစ်ချက်မှာ ၎င်းတို့သည် မှားယွင်းသော အယူအဆများနှင့် အမြင်များရှိသောကြောင့်ဖြစ်သည်။ အခြားတစ်ချက်မှာ ၎င်းတို့တွင် ဆိုးရွားသော ပြဿနာတစ်ခုလည်းရှိသည်။ ယင်းသည် ပျင်းရိခြင်းဖြစ်သည်။ လူတို့သည် အသေးစား ကိုယ်ခန္ဓာ မကျန်းမာမှုများရှိလျှင် ၎င်းတို့လုပ်ဆောင်ဖို့ လိုအပ်သမျှမှာ ၎င်းတို့၏ ကျန်းမာရေးကို ထိန်းသိမ်းစောင့်ရှောက်ပြီး ပို၍ လှုပ်ရှားမှုရှိရန် အာရုံစိုက်ဖို့သာဖြစ်သည်။ သို့သော် လူအချို့သည် ဖျားနာသည်နှင့် လေ့ကျင့်ခန်းလုပ်ပြီး ကျန်းမာရေးကို ထိန်းသိမ်းစောင့်ရှောက်မည့်အစား ဆေးသွားထိုးခြင်း၊ သို့မဟုတ် ဆေးသောက်ခြင်းကိုသာ ပြုလုပ်လိုကြသည်။ ဤသည်မှာ ပျင်းရိခြင်းကြောင့် ဖြစ်သည်။ လူတို့သည် ပျင်းရိပြီး လေ့ကျင့်ခန်းလုပ်လိုစိတ်မရှိကြပေ။ ထို့ကြောင့် ၎င်းတို့ကို မည်သည့်အရာကိုမျှ ပြောနေ၍ အကျိုးမရှိပေ။ အဆုံးတွင် ၎င်းတို့သည် ဖျားနာသောအခါ သူတစ်ပါးတို့ကို အပြစ်မတင်နိုင်ပေ။ တကယ့်အကြောင်းရင်းမှာ မည်သည့်အရာဖြစ်သည်ကို ၎င်းတို့၏ စိတ်အတွင်းထဲတွင် သိသည်။ လူတိုင်းသည် နေ့စဉ် သာမန်လေ့ကျင့်ခန်း ပမာဏကို လုပ်ဆောင်သင့်သည်။ ငါသည် နေ့စဉ် အနည်းဆုံးတစ်နာရီ၊ နှစ်နာရီလမ်းလျှောက်ပြီး လိုအပ်မှုရှိသော လေ့ကျင့်ခန်းအချို့ကို လုပ်ဆောင်ရသည်။ ဤသည်မှာ ငါ၏ ကိုယ်စိတ်ကြံ့ခိုင်မှုကို သန်မာစေရုံသာမကဘဲ ဖျားနာခြင်းကို ကာကွယ်ပြီး ရုပ်ပိုင်းဆိုင်ရာတွင် နေလို့ကောင်းရန် အထောက်အကူပြုသည်။ လေ့ကျင့်ခန်းသည် ဖျားနာခြင်းကို ကာကွယ်ရုံသာမဟုတ်ဘဲ ပုံမှန်ရုပ်ပိုင်းဆိုင်ရာ လိုအပ်ချက်တစ်ခုလည်းဖြစ်သည်။ ဤအမှုကိစ္စတွင် လူသားများအပေါ် ဘုရားသခင်၏ တောင်းဆိုချက်သည် ၎င်းတို့အနေဖြင့် အသိအမြင် အသင့်အတင့်ရှိဖို့ဖြစ်သည်။ မသိနားမလည်ခြင်းမရှိနှင့်။ မိမိ၏ ခန္ဓာကိုယ်ကို မညှာမတာ မခိုင်းစေဘဲ ယင်း၏ သဘာဝနိယာမများကို လိုက်နာလော့။ သင်၏ အသွေးအသားကို မနှိပ်စက်နှင့်။ သို့သော် ယင်းကို အလွန်အကျွံ စိတ်စွဲနေခြင်းလည်း မရှိနှင့်။ ဤစည်းမျဉ်းသည် နားလည်သဘောပေါက်ရန် လွယ်ကူသလော။ (လွယ်ကူပါသည်။) ယင်းသည် အမှန်တကယ်တွင် နားလည်သဘောပေါက်ရန် အလွန်လွယ်ကူသည်။ အဓိကအချက်မှာ လူတို့က လက်တွေ့လုပ်ဆောင်ခြင်း ရှိမရှိဖြစ်သည်။ လူတို့၏ နောက်ထပ် ဆိုးရွားသော အားနည်းချက်မှာ အဘယ်နည်း။ ၎င်းတို့၏ စိတ်ကူးထင်မြင်မှုကို အစဉ်သဖြင့် အလိုလိုက်ပြီး “ဘုရားသခင်ကို ငါ ယုံကြည်လျှင် ဖျားနာမည်မဟုတ်၊ အသက်ကြီးမည်မဟုတ်၊ ပြီးလျှင် သေချာပေါက် သေမည်မဟုတ်သည်မှာလည်း ပြောစရာမလိုပေ” ဟူ၍ ထင်ကြသည်။ ဤသည်မှာ လုံးလုံးပင် အဓိပ္ပာယ်မရှိသောအရာဖြစ်သည်။ ဘုရားသခင်က ဤသဘာဝလွန်ဖြစ်သောအရာများကို မလုပ်ဆောင်ပေ။ သူသည် လူတို့ကို ကယ်တင်သည်။ လူတို့အား ကတိပေးသည်။ ပြီးလျှင် သမ္မာတရားကို လိုက်စားပြီးနားလည်ရန်၊ ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားရန်၊ သူ၏ ကယ်တင်ခြင်းကို ရယူရန်၊ လူသားမျိုးနွယ်၏ လှပသော ခရီးပန်းတိုင်သို့ ဝင်ရောက်ရန် လူတို့အား တောင်းဆိုသည်။ သို့သော် ဘုရားသခင်သည် လူတို့အား ဖျားနာမည်မဟုတ်၊ သို့မဟုတ် အသက်ကြီးမည်မဟုတ်ဟု မည်သည့်အခါမျှ ကတိမပေးသကဲ့သို့ သေမည်မဟုတ်ဟုလည်း လူတို့အား ကတိမပေးခဲ့ပေ။ ပြီးလျှင် လူတို့အနေဖြင့် “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစား”သင့်သည် ဟူသော သတ်မှတ်ချက်တစ်ခုခုကို ဘုရားသခင်က လူတို့အပေါ် သေချာပေါက် မချမှတ်ခဲ့သည်မှာ ပြောစရာမလိုပေ။ မိမိ၏တာဝန်နှင့် အသင်းတော်အလုပ်ကို လုပ်ဆောင်ခြင်း၊ မည်သည့် ဆင်းရဲဒုက္ခများကို ခံယူရမည်၊ မည်သည့်အရာကို စွန့်ပစ်ရမည်၊ မည်သည့်အရာကို အသုံးခံရမည်၊ မည်သည့်အရာကို စွန့်လွှတ်ရမည်ဆိုသည်တို့နှင့် ပတ်သက်လျှင် လူတို့သည် စည်းမျဉ်းများနှင့်အညီ လုပ်ဆောင်သင့်သည်။ မိမိ၏ အသက်ခန္ဓာနှင့် ကိုယ်ခန္ဓာလိုအပ်ချက်များကို ကိုင်တွယ်ရာတွင် လူတို့သည် ပုံမှန်အသိတရားအချို့ရှိသင့်သည်။ လူတို့အတွက် ဘုရားသခင်ချမှတ်ခဲ့သော ဥပဒေများ၊ စည်းကမ်းများကို မဆိုထားနှင့်၊ ၎င်းတို့ ကိုယ်ခန္ဓာ၏ သာမန်လိုအပ်ချက်များကိုပင် မချိုးဖောက်သင့်ပေ။ ဤသည်မှာလည်း လူတို့ ပိုင်ဆိုင်သင့်သည့် အနည်းဆုံးသော ပုံမှန် အသိတရားဖြစ်သည်မှာ ပြောစရာမလိုပေ။ လူတို့သည် ၎င်းတို့ ရုပ်ခန္ဓာ၏ လိုအပ်ချက်များနှင့် နိယာမများအား မည်သို့ ကိုင်တွယ်ရမည်ကိုပင် မသိလျှင်၊ ပုံမှန်အသိတရား လုံးဝ မရှိဘဲ စိတ်ကူးထင်မြင်မှုများနှင့် အယူအဆများကိုသာ အမှီပြုလျှင်၊ ၎င်းတို့၏ ရုပ်ခန္ဓာအား ကိုင်တွယ်ခြင်းနှင့်ပတ်သက်ပြီး အစွန်းရောက် အယူအဆအချို့ပင်ရှိပြီး အစွန်းရောက်နည်းလမ်းအချို့ကို ခံယူလျှင် ဤသို့သောလူတို့တွင် အဓိပ္ပာယ်မရှိသော နားလည်မှုရှိသည်။ ဤအစွမ်းအစမျိုး ရှိသည့်လူတို့သည် မည်သည့်သမ္မာတရားမျိုးကို နားလည်သဘောပေါက်နိုင်သနည်း။ ဤသည်မှာ မေးခွန်းဖြစ်သည်။ ဘုရားသခင်သည် လူတို့အား ၎င်းတို့၏ ရုပ်ခန္ဓာကို မည်သို့ကိုင်တွယ်ရန် တောင်းဆိုသနည်း။ ဘုရားသခင်က လူတို့ကို ဖန်ဆင်းသောအခါ လူတို့အတွက် စည်းကမ်းများ ချမှတ်ခဲ့သည်။ ထို့ကြောင့် သူသည် သင့်အား ဤသို့သော စည်းကမ်းများနှင့်အညီ သင်၏ ရုပ်ခန္ဓာကို ကိုင်တွယ်ရန် တောင်းဆိုသည်။ ဤသည်မှာ လူတို့အတွက် ဘုရားသခင် ချမှတ်သော သတ်မှတ်ချက်နှင့် စံနှုန်းဖြစ်သည်။ အယူအဆများကို အမှီမပြုနှင့်။ ပြီးလျှင် စိတ်ကူးများကို အမှီမပြုနှင့်။ သင် နားလည်သလော။

လူတို့သည် “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ” ဆိုသည့် ဤကိုယ်ကျင့်တရား အပြုအမူဆိုင်ရာ ဆိုရိုးစကား၏ စွဲမှတ်အောင်သွန်သင်မှုနှင့် လွှမ်းမိုးမှုအောက်တွင် ၎င်းတို့၏ ရုပ်ခန္ဓာအား မည်သို့ကိုင်တွယ်ရမည်ကို၊ သို့မဟုတ် ပုံမှန်ဘဝအား မည်သို့နေထိုင်ရမည်ကို မသိကြပေ။ ဤသည်မှာ တစ်ချက်ဖြစ်သည်။ အခြားအချက်မှာ လူတို့သည် ၎င်းတို့၏ သေခြင်းကို မည်သို့ ကိုင်တွယ်ရမည်ကို မသိသကဲ့သို့ အဓိပ္ပာယ်ရှိသောနည်းဖြင့် မည်သို့အသက်ရှင်ရမည်ကိုလည်း မသိပေ။ ဤသို့ဆိုလျှင် လူတို့၏ သေခြင်းကို ကိုင်တွယ်ရာတွင် ဘုရားသခင်၏ သဘောထားကို ကြည့်ကြစို့။ ထမ်းဆောင်သည့်တာဝန်၏ ကဏ္ဍက မည်သည့်အရာဖြစ်စေ ဘုရားသခင်၏ ရည်ရွယ်ချက်မှာ လူတို့အနေဖြင့် မိမိတို့၏ တာဝန်ထမ်းဆောင်ခြင်း လုပ်ငန်းစဉ်တွင် သေခြင်းထံသို့ ဒရောသောပါး အပြေးအလွှားသွားခြင်းအစား သမ္မာတရားကို နားလည်ရန်၊ လက်တွေ့လုပ်ဆောင်ရန်၊ ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားရန်၊ ပုံမှန်လူတစ်ယောက်၏ ပုံသဏ္ဌာန်အတိုင်း အသက်ရှင်နေထိုင်ရန်နှင့် ကယ်တင်ခြင်းအား ရယူခြင်းအတွက် စံနှုန်းကို ရောက်ရှိရန်ဖြစ်သည်။ လူအချို့သည် ဆိုးရွားသော ရောဂါ၊ သို့မဟုတ် ကင်ဆာဖြစ်ပြီး “ဤသည်မှာ ဘုရားသခင်က ငါ့အား သေရန်၊ ငါ၏ အသက်ကို စွန့်လွှတ်ရန် ခိုင်းစေနေခြင်းဖြစ်သည်၊ ထို့ကြောင့် ငါ နာခံမည်” ဟူ၍ စဉ်းစားကြသည်။ အမှန်တွင် ဘုရားသခင်က ဤသို့ မပြောသကဲ့သို့ သူ့တွင် ဤသို့သော စိတ်ကူးလည်း မပေါ်ပေ။ ဤသည်မှာ လူတို့၏ နားလည်မှုလွဲခြင်းထက် မပိုပေ။ ဤသို့ဆိုလျှင် ဘုရားသခင်က မည်သည့်အရာကို ဆိုလိုသနည်း။ လူတိုင်းက နှစ်အရေအတွက်တစ်ခုခုအထိ အသက်ရှင်သော်လည်း ၎င်းတို့၏ ဘဝသက်တမ်းများက မတူညီကြပေ။ ဘုရားသခင်က ဆုံးဖြတ်သောအခါတွင် သင့်တော်သောအချိန်နှင့်နေရာ၌ လူတိုင်း သေဆုံးကြသည်။ ဤအရာအားလုံးကို ဘုရားသခင်က ချမှတ်ဆုံးဖြတ်သည်။ ဘုရားသခင်သည် မည်သူ့ကိုမဆို ထင်သလိုကိစ္စတစ်ခုခုဖြင့် သေဆုံးစေခြင်းထက် ထိုလူ၏ ဘဝသက်တမ်းအတွက် သူချမှတ်ခဲ့သောအချိန်၊ သူ၏ သေဆုံးသောနေရာနှင့် သေဆုံးသည့် ပုံစံတို့နှင့်အညီ ဖြစ်ပျက်စေရန် လုပ်ဆောင်သည်။ ဘုရားသခင်သည် လူတစ်ယောက်၏ ဘဝကို အလွန်အရေးကြီးသည်ဟု မှတ်ယူသည်။ လူတစ်ယောက်၏ သေခြင်းနှင့် သူ၏ ရုပ်ပိုင်းဆိုင်ရာ အသက်ကို အဆုံးသတ်ခြင်းကိုလည်း အလွန်အရေးကြီးသည်ဟု မှတ်ယူသည်။ ဤအရာအားလုံးကို ဘုရားသခင်က ချမှတ်ဆုံးဖြတ်သည်။ ဤအမြင်ရှုထောင့်မှ ကြည့်လျှင် ဘုရားသခင်က လူတို့အား တာဝန်ထမ်းဆောင်ရန် တောင်းဆိုသည်ဖြစ်စေ သို့မဟုတ် သူ့နောက်သို့လိုက်ရန် တောင်းဆိုသည်ဖြစ်စေ သူသည် လူတို့အား သေခြင်းထံသို့ ဒရောသောပါး အပြေးအလွှားသွားရန် မတောင်းဆိုပေ။ ဤသည်မှာ မည်သည့်အရာကို ဆိုလိုသနည်း။ ဤသည်မှာ ဘုရားသခင်က သင့်အား သင်၏တာဝန်ကို ထမ်းဆောင်ခြင်းအတွက်၊ သို့မဟုတ် ဘုရားသခင်အတွက် အသုံးခံခြင်း၊ သို့မဟုတ် သူ၏ တာဝန်ပေးစေခိုင်းချက်အတွက် သင်၏ အသက်ကို အချိန်မရွေး စွန့်လွှတ်ရန် ပြင်ဆင်ဖို့ မတောင်းဆိုပေဟု အဓိပ္ပာယ်ရသည်။ သင်သည် ဤသို့သော ပြင်ဆင်မှုများ ပြုလုပ်ဖို့ မလိုအပ်ပေ။ ဤသို့သော စိတ်ဓာတ်ရှိဖို့ မလိုအပ်ပေ။ ပြီးလျှင် သင်သည် အသေအချာပင် ဤနည်းဖြင့် စီစဉ်ဖို့၊ သို့မဟုတ် စဉ်းစားဖို့ မလိုအပ်ပေ။ ဘုရားသခင်က သင်၏ အသက်ကို မလိုအပ်သောကြောင့်ဖြစ်သည်။ အဘယ်ကြောင့် ငါ ဤသို့ ဆိုသနည်း။ သင်၏ အသက်ကို ဘုရားသခင်က ပိုင်ဆိုင်သည်၊ ထိုအသက်ကို ပေးအပ်သူမှာ သူဖြစ်သည်ဆိုသည်မှာ ပြောစရာမလိုပေ။ ဤသို့ဆိုလျှင် သူသည် မည်သည့်အတွက် ထိုအသက်ကို ပြန်လည်ရယူလိုမည်နည်း။ သင်၏ အသက်သည် တန်ဖိုးရှိသလော။ ဘုရားသခင်၏ အမြင်ရှုထောင့်မှကြည့်လျှင် တန်ဖိုးရှိသည်၊ မရှိသည်ဆိုသည်နှင့် မသက်ဆိုင်ဘဲ ဘုရားသခင်၏ စီမံခန့်ခွဲမှုအစီအစဉ်၌ မည်သည့်ကဏ္ဍတွင် သင်ပါဝင်သည်ဆိုသည်နှင့်သာ သက်ဆိုင်သည်။ သင်၏ အသက်နှင့်ပတ်သက်လျှင် ဘုရားသခင်က ယူဆောင်လိုလျှင် သူသည် အချိန်မရွေး၊ နေရာမရွေး၊ မိနစ်မရွေး ယူဆောင်နိုင်သည်။ ထို့ကြောင့် မည်သူမဆို၏ အသက်သည် ၎င်းတို့ကိုယ်တိုင်အတွက် အရေးကြီးသည်။ ၎င်းတို့၏ တာဝန်များ၊ ဝတ္တရားများနှင့် တာဝန်ခံယူမှုများအတွက် အရေးကြီးပြီး ဘုရားသခင်၏ တာဝန်ပေးစေခိုင်းအချက်အတွက်လည်း အရေးကြီးသည်။ ဘုရားသခင်၏ အဘက်ဘက်မှ စီမံခန့်ခွဲမှုအစီအစဉ်တွင်ပါဝင်သော ၎င်းတို့၏ ကဏ္ဍအတွက်လည်း အရေးကြီးသည်မှာ ပြောစရာမလိုပေ။ သင်၏ အသက်သည် အရေးကြီးသော်လည်း ဘုရားသခင်က သင့်အသက်ကို ယူဆောင်ဖို့ မလိုအပ်ပေ။ အဘယ်ကြောင့်နည်း။ သင်၏ အသက်ကို ယူဆောင်သွားသောအခါ သင်သည် လူသေတစ်ယောက်ဖြစ်သွားပြီး ဆက်လက်၍ အသုံးပြု၍ မရပေ။ သင် အသက်ရှင်သောအခါမှသာ၊ ဘုရားသခင် အုပ်စိုးသည့် လူသားမျိုးနွယ်ကြားတွင် အသက်ရှင်သောအခါမှသာ ဤဘဝတွင် သင်ပါဝင်ရန် ရည်ရွယ်ထားသော ကဏ္ဍတွင် ပါဝင်နိုင်သည်။ ပြီးလျှင် သင် ကောင်းမွန်စွာ ဖြည့်ဆည်းရန် ရည်ရွယ်ထားသော တာဝန်များနှင့် ဝတ္တရားများကို ထမ်းဆောင်နိုင်ကာ ဘုရားသခင်က သင့်အား ဤဘဝတွင် ထမ်းဆောင်ရန် တောင်းဆိုသော တာဝန်များကို ထမ်းဆောင်နိုင်သည်။ ဤပုံစံဖြင့် သင်ဖြစ်တည်သောအခါမှသာ သင်၏ အသက်သည် တန်ဖိုးရှိပြီး ထိုတန်ဖိုးကို အမှန်တကယ် ဖြစ်ပေါ်စေနိုင်သည်။ ထို့ကြောင့် “ဘုရားသခင်အတွက် သေခြင်း”၊ သို့မဟုတ် “ဘုရားအမှုတော်အတွက် ငါ၏ ဘဝကို စွန့်လွှတ်ခြင်း” ကဲ့သို့သော စကားများကို ပေါ့ပေါ့တန်တန် မပြောဆိုနှင့်။ ထပ်ခါထပ်ခါ မပြောဆိုနှင့်။ သို့မဟုတ် သင်၏ စိတ်ထဲတွင်၊ သင်၏ စိတ်နှလုံးအတွင်းထဲတွင် မထားရှိနှင့်။ ယင်းသည် မလိုအပ်ပေ။ လူတစ်ယောက်သည် ဘုရားသခင်အတွက် အစဉ်မပြတ် သေလိုသောအခါ၊ သူ၏ တာဝန်အတွက် သူ့ကိုယ်သူ ပူဇော်ဆက်ကပ်ပြီး သူ၏ အသက်ကို စွန့်လွှတ်သောအခါတွင် ဤသည်မှာ စက်ဆုပ်ဖွယ်ရွာ၊ မထိုက်တန်သောအရာနှင့် ရွံရှာဖွယ်ရာ အဖြစ်ဆုံးဖြစ်သည်။ အဘယ်ကြောင့်နည်း။ သင်၏ ဘဝသည် ပြီးဆုံးသွားလျှင်၊ ဤအသွေးအသားခန္ဓာပုံစံဖြင့် အသက်မရှင်တော့လျှင် ဖန်ဆင်းခံတစ်ယောက်အဖြစ် သင်၏ တာဝန်ကို မည်သို့ ထမ်းဆောင်နိုင်မည်နည်း။ လူတိုင်းက သေဆုံးလျှင် ဘုရားသခင်အတွက် သူ၏ အမှုတော်မှတစ်ဆင့် ကယ်တင်ရန် မည်သူကျန်ရှိမည်နည်း။ ကယ်တင်ရန်လိုအပ်သော လူသားများမရှိလျှင် ဘုရားသခင်၏ စီမံခန့်ခွဲမှုအစီအစဉ်ကို မည်သို့ဆောင်ရွက်မည်နည်း။ လူသားမျိုးနွယ်အား ကယ်တင်ခြင်းဖြစ်သည့် ဘုရားသခင်၏ အမှုတော်က တည်ရှိဦးမည်လော။ ဆက်လက်၍ လုပ်ဆောင်နိုင်ဦးမည်လော။ ဤရှုထောင့်မှကြည့်လျှင် လူတို့အနေဖြင့် ၎င်းတို့၏ ကိုယ်ခန္ဓာကို ကောင်းစွာ ကြည့်ရှုစောင့်ရှောက်ပြီး ကျန်းမာသော ဘဝကို နေထိုင်ခြင်းသည် အရေးကြီးသောကိစ္စတစ်ခု မဟုတ်သလော။ ယင်းသည် မထိုက်တန်သလော။ လုံးဝ အသေအချာပင် ထိုက်တန်သည်။ ပြီးလျှင် လူတို့သည် ဤသို့ လုပ်ဆောင်သင့်သည်။ “အဆိုးဆုံး အခြေအနေဖြစ်လာလျှင် ငါသည် ဘုရားသခင်အတွက် အသေခံမည်” ဟု ပေါ့ပေါ့တန်တန်ပြောဆိုသော၊ သေခြင်းကို ပေါ့ဆစွာဖြင့် ပေါ့ပေါ့တန်တန် မှတ်ယူပြီး မိမိတို့၏ အသက်ကို စွန့်လွှတ်သော၊ မိမိကိုယ်ခန္ဓာကို နှိပ်စက်သောသူတို့မှာမူ မည်သို့သောသူမျိုးဖြစ်သနည်း။ ၎င်းတို့သည် ပုန်ကန်သောသူများ ဖြစ်သလော။ (ဟုတ်ပါသည်။) ဤသူတို့မှာ အပုန်ကန်ဆုံးသောလူများ ဖြစ်သည်။ စက်ဆုပ်ရွံရှာပြီး အထင်အမြင်သေးသင့်သည်။ တစ်စုံတစ်ယောက်က သူသည် ဘုရားသခင်အတွက် အသေခံမည်ဟု ပေါ့ပေါ့တန်တန် ပြောဆိုနိုင်သောအခါတွင် သူသည် သူ၏ ကိုယ်ပိုင်အသက်ကို အဆုံးစီရင်ရန်၊ သူ၏ တာဝန်ကို စွန့်လွှတ်ရန်၊ ဘုရားသခင်က သူ့အား အပ်နှံခဲ့သော တာဝန်ပေးစေခိုင်းချက်ကို စွန့်လွှတ်ရန်၊ ၎င်းတို့တွင် ဘုရားနှုတ်ကပတ်တော်များ ပြည့်စုံခြင်းကို တားဆီးရန် ပေါ့ပေါ့တန်တန်ဖြင့် စဉ်းစားသည်ဟု ဆိုနိုင်သည်။ ဤသည်မှာ အမှုအရာများကို မိုက်မဲစွာ လုပ်ဆောင်သည့် ပုံစံမဟုတ်လော။ သင်သည် ပေါ့ပေါ့တန်တန်ဖြင့်၊ လိုလိုလားလားဖြင့် သင်၏အသက်ကို စွန့်လွှတ်ပြီး သင်၏ အသက်ကို ဘုရားသခင်အား ပေးအပ်လိုသည်ဟု ဆိုနိုင်သည်။ သို့သော်လည်း ဘုရားသခင်က သင့်အား သင်၏ အသက်ကို ပေးအပ်ရန် အလိုရှိသလော။ သင်၏ အသက်ကိုယ်၌က ဘုရားသခင်နှင့် သက်ဆိုင်သည်။ ဘုရားသခင်က အချိန်မရွေး ယူဆောင်နိုင်သည်။ ဤသို့ဆိုလျှင် သင်၏အသက်ကို သူ့အား ပေးအပ်ခြင်း၌ မည်သို့အသုံးဝင်သနည်း။ သင်က သင့်အသက်ကို မပေးအပ်သော်လည်း ဘုရားသခင်က လိုအပ်လျှင် သူသည် သင့်အား ကောင်းမွန်စွာ တောင်းဆိုမည်လော။ သူသည် သင်နှင့် ပြောဆိုဆွေးနွေးရန် လိုအပ်မည်လော။ လိုအပ်မည်မဟုတ်ပေ။ သို့သော် ဘုရားသခင်က သင်၏ အသက်ကို မည်သည့်အတွက် အလိုရှိမည်နည်း။ ဘုရားသခင်က သင့်အသက်ကို ပြန်လည်ယူဆောင်သည်နှင့် သင်သည် သင့်တာဝန်ကို ထမ်းဆောင်နိုင်မည် မဟုတ်တော့ပေ။ ဘုရားသခင်၏ စီမံခန့်ခွဲမှုအစီအစဉ်တွင် လူတစ်ယောက် ပျောက်သွားလိမ့်မည်။ သူသည် ဤအရာနှင့်ပတ်သက်ပြီး ပျော်ရွှင်ပြီး ကျေနပ်မည်လော။ မည်သူက အမှန်တကယ် ပျော်ရွှင်ပြီး ကျေနပ်မည်နည်း။ (စာတန်ဖြစ်ပါသည်။) သင်သည် သင်၏အသက်ကို စွန့်လွှတ်လျှင် ဤသို့ လုပ်ဆောင်ခြင်းမှတစ်ဆင့် မည်သည့်အရာကို ရရှိနိုင်သနည်း။ ဘုရားသခင်က သင်၏ အသက်ကို ယူဆောင်ခြင်းအားဖြင့် မည်သည့်အရာကို ရရှိနိုင်သနည်း။ သင်သည် ကယ်တင်ခြင်းခံရရန် အခွင့်အရေးကို လွဲချော်လျှင် ယင်းသည် ဘုရားသခင်အတွက် ရရှိခြင်းဖြစ်သလော၊ ဆုံးရှုံးခြင်းဖြစ်သလော။ (ဆုံးရှုံးခြင်းဖြစ်ပါသည်။) ဘုရားသခင်အတွက် ယင်းသည် ရရှိခြင်းမဟုတ်ဘဲ ဆုံးရှုံးခြင်းဖြစ်သည်။ ဘုရားသခင်သည် သင့်အား ဖန်ဆင်းခံတစ်ယောက်အနေဖြင့် ဖန်ဆင်းခံတစ်ယောက်၏ တာဝန်ကို ထမ်းဆောင်ရန်အတွက် ဖန်ဆင်းခံတစ်ယောက်၏ ဘဝကိုရရှိပြီး ဖန်ဆင်းခံတစ်ယောက်၏ နေရာကို ခံယူရန် အခွင့်ပေးပြီး ဤသို့လုပ်ဆောင်ခြင်းအားဖြင့် သမ္မာတရား စစ်မှန်မှုအတွင်းသို့ သင် ဝင်ရောက်နိုင်ရန်၊ ဘုရားသခင်အား ကျိုးနွံနာခံနိုင်ရန်၊ ဘုရားသခင်၏ ရည်ရွယ်ချက်များကို နားလည်ပြီး ဘုရားကို သိမြင်ရန်၊ သူ၏ အလိုတော်နောက်သို့ လိုက်လျှောက်ရန်၊ လူသားမျိုးနွယ်အား ကယ်တင်ခြင်းဖြစ်သည့် သူ၏ အမှုတော်ကို ဖြစ်မြောက်အောင် လုပ်ဆောင်ရာတွင် သူနှင့်အတူ ပူးပေါင်းဆောင်ရွက်ရန်နှင့် အဆုံးထိ သူ၏ နောက်သို့လိုက်ရန် အခွင့်ကိုသင့်အား ပေးသည်။ ဤသည်မှာ ဖြောင့်မတ်ခြင်းဖြစ်ပြီး သင့်ဘဝဖြစ်တည်ခြင်း၏ တန်ဖိုးနှင့် အဓိပ္ပာယ်ဖြစ်သည်။ သင်၏ ဘဝသည် ဤအရာအတွက် ဖြစ်တည်လျှင်၊ သင်သည် ဤအရာအတွက် ကျန်းမာစွာ နေထိုင်လျှင် ဤသည်မှာ အဓိပ္ပာယ်အရှိဆုံးသောအရာဖြစ်သည်။ ပြီးလျှင် ဘုရားသခင်နှင့် ပတ်သက်လျှင် ဤသည်မှာ မှန်ကန်သော ရည်စူးဆက်ကပ်မှုနှင့် ပူးပေါင်းဆောင်ရွက်မှု ဖြစ်သည်။ ဤသည်မှာ ဘုရားသခင်အတွက် ကျေနပ်ဖွယ် အဖြစ်ဆုံးသောအရာဖြစ်သည်။ ဘုရားသခင် မြင်တွေ့လိုသောအရာမှာ ဇာတိပကတိ၌ အသက်ရှင်သော ဖန်ဆင်းခံတစ်ဦးသည် ဘုရားသခင်၏ ပြစ်တင်ဆုံးမခြင်းနှင့် တရားစီရင်ခြင်းအလယ်တွင် သူ၏ ဖောက်ပြန်ပျက်စီးသော စိတ်သဘောထားကို စွန့်ပစ်ခြင်း၊ သူ့အတွင်းသို့ စာတန်က သွတ်သွင်းခဲ့သော မှားယွင်းပြီး အဓိပ္ပာယ်မဲ့သော အယူအဆ အများအပြားကို ငြင်းပယ်ခြင်း၊ ဘုရားသခင်ထံမှ သမ္မာတရားများနှင့် သတ်မှတ်ချက်များကို လက်ခံနိုင်ခြင်း၊ ဖန်ဆင်းရှင်၏ အုပ်စိုးမှုကို အပြည့်အဝ နာခံခြင်း၊ ဖန်ဆင်းခံတစ်ယောက် ထမ်းဆောင်သင့်သည့် တာဝန်ကို ထမ်းဆောင်ခြင်း၊ စစ်မှန်သော ဖန်ဆင်းခံတစ်ယောက် ဖြစ်လာနိုင်ခြင်းတို့ဖြစ်သည်။ ဤသည်မှာ ဘုရားသခင် မြင်တွေ့လိုသောအရာ ဖြစ်သည်။ ဤသည်မှာ လူသားဘဝ၏ ဖြစ်တည်မှု၏ တန်ဖိုးနှင့် အဓိပ္ပာယ်ဖြစ်သည်။ ထို့ကြောင့် မည်သည့်ဖန်ဆင်းခံမဆိုအတွက် သေခြင်းသည် အဆုံးစွန် ခရီးပန်းတိုင်မဟုတ်ပေ။ လူသားဘဝ၏ ဖြစ်တည်မှု၏ တန်ဖိုးနှင့် အဓိပ္ပာယ်သည် သေရန်မဟုတ်ဘဲ ဘုရားအတွက် အသက်ရှင်ရန်၊ ဘုရားအတွက်၊ မိမိ၏ ကိုယ်ပိုင်တာဝန်အတွက် ဖြစ်တည်ရန်၊ ဖန်ဆင်းခံတစ်ယောက်၏ တာဝန်များနှင့် ဝတ္တရားများကို ကောင်းမွန်စွာ ဖြည့်ဆည်းဖို့အတွက် ဖြစ်တည်ရန်၊ ဘုရားအလိုတော်ကို လိုက်လျှောက်ရန်နှင့် စာတန်ကို အရှက်ခွဲရန်ဖြစ်သည်။ ဤသည်မှာ ဖန်ဆင်းခံတစ်ယောက် ဖြစ်တည်မှု၏ တန်ဖိုးဖြစ်ပြီး ဖန်ဆင်းခံတစ်ယောက်၏ ဘဝအဓိပ္ပာယ်လည်း ဖြစ်သည်။

လူတို့အပေါ် ဘုရားသခင်၏ သတ်မှတ်ချက်များနှင့်ပတ်သက်လျှင် လူတို့၏ သေခြင်း၊ ရှင်ခြင်းကို ဘုရားသခင် သဘောထားသည့် ပုံစံသည် ရိုးရာယဉ်ကျေးမှုတွင် ရှိသော “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ” ဆိုသည့် ဆိုရိုးစကားတွင် ဖော်ပြထားသည်နှင့် လုံးဝ မတူပေ။ စာတန်သည် အစဉ်သဖြင့် လူတို့ကို သေစေလိုသည်။ စာတန်သည် လူတို့ အသက်ရှင်နေသည်ကို မြင်ရသည်ကို သက်သောင့်သက်သာ မဖြစ်ပေ။ ပြီးလျှင် လူတို့၏ အသက်များကို မည်သို့ ပျက်စီးဆုံးရှုံးအောင် လုပ်ရမည်ကို အစဉ် အဖြေရှာလျက်ရှိသည်။ လူတို့သည် စာတန်ထံမှ ရိုးရာယဉ်ကျေးမှု၏ မှားယွင်းပြီး အဓိပ္ပာယ်မဲ့သော အယူအဆများကို လက်ခံသည်နှင့် ၎င်းတို့ အလိုရှိသမျှမှာ ၎င်းတို့၏ နိုင်ငံနှင့် လူမျိုးအတွက်၊ သို့မဟုတ် ၎င်းတို့၏ အသက်မွေးအလုပ်အတွက်၊ ချစ်ခြင်းအတွက်၊ သို့မဟုတ် ၎င်းတို့၏ မိသားစုအတွက် ၎င်းတို့၏ အသက်ကို စွန့်လွှတ်ရန်ဖြစ်သည်။ ၎င်းတို့သည် ၎င်းတို့ကိုယ်တိုင်၏ အသက်ကို အစဉ်သဖြင့် အမှုမထားကြပေ။ အချိန်မရွေး၊ နေရာမရွေး သေရန်၊ ၎င်းတို့၏ အသက်ကို လက်လွှတ်ရန် အသင့်ရှိကြသည်။ ပြီးလျှင် ဘုရားသခင်က ၎င်းတို့ကို ပေးအပ်သည့် အသက်ကို တန်ဖိုးအရှိဆုံးသောအရာအဖြစ်၊ မြတ်နိုးသင့်သောအရာတစ်ခုအဖြစ် မှတ်ယူခြင်းမရှိကြပေ။ ဘုရားသခင်က ၎င်းတို့ကို ပေးအပ်သည့် အသက်ကို ပိုင်ဆိုင်ဆဲရှိနေစဉ်တွင် ၎င်းတို့၏ ဘဝသက်တမ်းအတွင်းတွင် ၎င်းတို့၏ တာဝန်များနှင့် ဝတ္တရားများကို ကောင်းမွန်စွာ မဖြည့်ဆည်းနိုင်ကြပေ။ ထိုအစား စာတန်၏ မှားယွင်းပြီး အဓိပ္ပာယ်မဲ့သောအရာများနှင့် နတ်ဆိုးဆန်သော စကားများကိုလက်ခံကြပြီး အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားရန် အစဉ် ရည်ရွယ်ကြသည်။ ပြီးလျှင် အချိန်မရွေး ဘုရားသခင်အတွက် အသေခံရန် အသင့်ရှိကြသည်။ အမှန်မှာ သင်သည် အမှန်တကယ် သေဆုံးလျှင် ဘုရားသခင်အတွက် လုပ်ဆောင်ခြင်းမဟုတ်ဘဲ စာတန်အတွက် ဖြစ်သည်။ ပြီးလျှင် ဘုရားသခင်က သင့်အား အမှတ်ရမည်လည်း မဟုတ်ပေ။ အဘယ်ကြောင့်ဆိုသော် အသက်ရှင်သူများသာ ဘုရားသခင်ကို ဘုန်းတော်ထင်ရှားစေနိုင်ပြီး သက်သေခံနိုင်သောကြောင့်ဖြစ်သည်။ အသက်ရှင်သူများသာ ဖန်ဆင်းခံများ၏ သင့်လျော်သောနေရာကို ခံယူပြီး ၎င်းတို့၏ တာဝန်များကို ကောင်းမွန်စွာ ဖြည့်ဆည်းနိုင်ကာ ဤသို့ဖြင့် နောင်တများ မကျန်ရစ်စေဘဲ စာတန်ကို အရှက်ခွဲနိုင်သောကြောင့်၊ ဖန်ဆင်းရှင်၏ အံ့ဖွယ်အမှုများနှင့် အချုပ်အခြာအာဏာကို သက်သေခံနိုင်သောကြောင့်ဖြစ်သည်။ အသက်ရှင်သူများသာ ဤအရာများကို လုပ်ဆောင်နိုင်သည်။ သင်သည် အသက်ပင်မရှိလျှင် ဤအရာအားလုံး တည်ရှိမည်မဟုတ်ပေ။ ဤသို့ မဟုတ်သလော။ (ဟုတ်ပါသည်။) ထို့ကြောင့် “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ” ဆိုသည့် ကိုယ်ကျင့်တရား အပြုအမူဆိုင်ရာ ဆိုရိုးစကားကို အဆိုပြုခြင်းအားဖြင့် စာတန်သည် လူသားအသက်ကို ဆော့စကားပြီး နင်းခြေနေသည်မှာ သံသယရှိစရာမလိုပေ။ စာတန်သည် လူ့အသက်ကို မလေးစားဘဲ ထိုအစား လှည့်ကွက်များ လုပ်ဆောင်ပြီး လူတို့အား “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ” ဆိုသကဲ့သို့သော အယူအဆများကို လက်ခံစေရန် လုပ်ဆောင်သည်။ လူတို့သည် ဤသို့သော အယူအဆများနှင့် အသက်ရှင်ပြီး အသက်ကို မမြတ်နိုးပေ၊ သို့မဟုတ် ကိုယ့်အသက်ကိုယ် တန်ဖိုးရှိသည်ဟု မမှတ်ယူပေ။ ဤသို့ဖြင့် ဘုရားသခင်က လူတို့အား ပေးသည့်အရာများထဲမှ တန်ဖိုးအရှိဆုံးသောအရာဖြစ်သည့် ၎င်းတို့၏ အသက်ကို ပေါ့ပေါ့တန်တန် စွန့်လွှတ်ကြသည်။ ဤသည်မှာ ဖောက်ပြန်သော၊ ကိုယ်ကျင့်တရားမရှိသော အရာတစ်ခုဖြစ်သည်။ သင့်အတွက် ဘုရားသခင် ချမှတ်ဆုံးဖြတ်သည့် နောက်ဆုံးအချိန်ကို မရောက်သေးသရွေ့ သင်သည် မည်သည့်အချိန်တွင်ဖြစ်စေ သင်၏ အသက်အား စွန့်လွှတ်ခြင်းကို ပေါ့ပေါ့တန်တန် မပြောဆိုသင့်ပေ။ သင်အသက်ရှူနေသရွေ့ အားမလျှော့နှင့်။ သင်၏တာဝန်ကို မစွန့်လွှတ်နှင့်။ သင့်အပေါ် ဘုရားသခင်၏ တာဝန်ပေးစေခိုင်းချက်၊ သို့မဟုတ် သင်လုပ်ဆောင်ရန် ဘုရားသခင် အပ်နှံခဲ့သည့်အရာကို မစွန့်ပစ်နှင့်။ အဘယ်ကြောင့်ဆိုသော် မည်သည့်ဖန်ဆင်းခံမဆို၏ အသက်သည် ဖန်ဆင်းရှင်အတွက်၊ သူ၏ အချုပ်အခြာအာဏာ၊ စီစဉ်ညွှန်ကြားမှုနှင့် အစီအစဉ်များအတွက်သာ ဖြစ်တည်သောကြောင့်ဖြစ်သည်။ ပြီးလျှင် ဖန်ဆင်းရှင်၏ သက်သေခံချက်နှင့် သူ၏ လူသားမျိုးနွယ်အား ကယ်တင်ခြင်းအမှုအတွက်သာ ဖြစ်တည်ပြီး ယင်း၏ တန်ဖိုးကို အမှန်တကယ် ဖြစ်ပေါ်စေသောကြောင့်လည်းဖြစ်သည်။ လူ့အသက်အပေါ် ဘုရားသခင်၏ အမြင်သည် စာတန်၏ အမြင်နှင့် လုံးဝ ခြားနားသည်ကို သင် မြင်နိုင်သည်။ ဤသို့ဆိုလျှင် လူ့အသက်ကို မည်သူက အမှန်တကယ် မြတ်နိုးသနည်း။ (ဘုရားသခင် ဖြစ်ပါသည်။) ဘုရားသခင်သာ ဖြစ်သည်။ လူတို့ကိုယ်တိုင်ကမူ ကိုယ့်အသက်ကိုယ် မြတ်နိုးရမှန်းမသိပေ။ ဘုရားသခင်သာ လူသား၏ အသက်ကို မြတ်နိုးသည်။ လူသားများသည် ချစ်ခင်ဖွယ် မရှိသော်လည်း၊ သို့မဟုတ် ချစ်ခြင်းနှင့် မထိုက်တန်သော်လည်း အညစ်အကြေးနှင့် ပုန်ကန်ခြင်းတို့ အပြည့်ရှိပြီး စာတန်က သွတ်သွင်းခဲ့သော အဓိပ္ပာယ်မရှိသော အယူအဆများနှင့် အမြင်မျိုးစုံတို့ဖြင့် ပြည့်လျက်ရှိသည်။ ပြီးလျှင် လူသားများသည် ဘုရားသခင်အား ဆန့်ကျင်သည်အထိပင် စာတန်ကို ကိုးကွယ်ပြီး စာတန်နောက်လိုက်သော်လည်း မည်သို့ပင်ဖြစ်စေ လူသားများကို ဘုရားသခင်က ဖန်ဆင်းခဲ့ခြင်း ဖြစ်သောကြောင့်၊ လူသားများကို ဝင်လေ၊ ထွက်လေနှင့် အသက်ကို ပေးအပ်ခဲ့သောကြောင့် သူသာလျှင် လူသား၏အသက်ကို မြတ်နိုးသည်။ သူသာလျှင် လူတို့ကို ချစ်သည်။ သူသာလျှင် လူသားမျိုးနွယ်ကို စဉ်ဆက်မပြတ် ဂရုစိုက်ပြီး မြတ်နိုးသည်။ ဘုရားသခင်က လူသားများကို မြတ်နိုးသည်။ လူသားများ၏ ရုပ်ခန္ဓာကိုမဟုတ်ဘဲ ၎င်းတို့၏ အသက်ကိုမြတ်နိုးခြင်းဖြစ်သည်။ အဘယ်ကြောင့်ဆိုသော် ဘုရားသခင်က အသက်ပေးခဲ့သော လူသားများသာ အဆုံးတွင် ဘုရားသခင်ကို အမှန်တကယ် ကိုးကွယ်သော ဖန်ဆင်းခံများဖြစ်လာပြီး ဘုရားသခင်အပေါ် သက်သေခံနိုင်သောကြောင့်ဖြစ်သည်။ ဘုရားသခင်သည် လူတို့အတွက်၊ ဤဖန်ဆင်းခံများအတွက် အလုပ်၊ တာဝန်ပေးစေခိုင်းချက်များနှင့် မျှော်မှန်းချက်များရှိသည်။ ထို့ကြောင့် ဘုရားသခင်သည် ၎င်းတို့၏ အသက်ကို မြတ်နိုးပြီး တန်ဖိုးထားသည်။ ဤသည်မှာ သမ္မာတရားဖြစ်သည်။ သင်တို့ နားလည်သလော။ (နားလည်ပါသည်။) ထို့ကြောင့် လူတို့သည် ဖန်ဆင်းရှင်ဘုရားသခင်၏ ရည်ရွယ်ချက်ကို နားလည်လာသည်နှင့် ၎င်းတို့၏ ရုပ်ခန္ဓာ၏ အသက်ကို မည်သို့ ကို်ငတွယ်သင့်သည်၊ ၎င်းတို့ရှင်သန်သည့် ဥပဒေသများနှင့် လိုအပ်ချက်များကို မည်သို့ ကိုင်တွယ်သင့်သည်ဆိုသည်တို့အတွက် စည်းမျဉ်းများ မရှိသင့်သလော။ ဤစည်းမျဉ်းများသည် မည်သည့်အရာအပေါ် အခြေခံသနည်း။ ဘုရားနှုတ်ကပတ်တော်အပေါ်တွင် အခြေခံသည်။ ၎င်းတို့အား လက်တွေ့လုပ်ဆောင်ခြင်းအတွက် စည်းမျဉ်းများမှာ အဘယ်နည်း။ ပြုသမျှနုနေသောဘက်တွင် လူတို့သည် စာတန်က ၎င်းတို့အတွင်းသို့ သွတ်သွင်းသော များစွာသော မှားယွင်းပြီး အဓိပ္ပာယ်မဲ့သော အမြင်မျိုးစုံကို စွန့်ပစ်ပြီး “အလုပ်တာဝန်အတွက် ရည်စူးဆက်ကပ်ထားပြီး သေသည့်နေ့ရက်အထိ အစွမ်းကုန် ကြိုးစားပါ” ဟူသည့် ဆိုရိုးစကားကဲ့သို့သော စာတန်၏ အမြင်များ၏ မှားယွင်းပြီး အဓိပ္ပာယ်မဲ့ခြင်းကို ဖော်ထုတ်ပြီး သိမြင်ရမည်။ ယင်းတို့သည် လူတို့ကို ထုံထိုင်းစေသည်။ ထိခိုက်စေသည်။ ပြီးလျှင် ဘောင်ခတ်သည်။ ဤအမြင်များကို စွန့်ပစ်ရမည်။ ထို့အပြင် လှုပ်ရှားတက်ကြွမှုရှိသောဘက်တွင်လူသားမျိုးနွယ်အတွက် ဖန်ဆင်းရှင်ဘုရားသခင်၏ သတ်မှတ်ချက်များမှာ အတိအကျ မည်သည့်အရာများဖြစ်သည်ဆိုသည်ကို ၎င်းတို့ နားလည်ရမည်။ ပြီးလျှင် ၎င်းတို့လုပ်ဆောင်သည့်အရာရာတိုင်း၏ အခြေခံအုတ်မြစ်သည် ဘုရားနှုတ်ကပတ်တော်ဖြစ်စေရမည်။ ဤသို့ဖြင့် လူတို့သည် လမ်းလွဲခြင်းမရှိဘဲ မှန်ကန်စွာ လက်တွေ့လုပ်ဆောင်နိုင်မည်ဖြစ်ပြီး သမ္မာတရားကို အမှန်တကယ် လိုက်စားနိုင်မည်။ သမ္မာတရားအား လိုက်စားခြင်းဆိုသည်မှာ အဘယ်နည်း။ (သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး လူများ၊ အမှုအရာများကို လုံးလုံးလျားလျား ဘုရားနှုတ်ကပတ်တော်နှင့်အညီ ရှုမြင်ခြင်းအပြင် ကျင့်ကြံပြုမူခြင်းနှင့် လုပ်ဆောင်ခြင်း ဖြစ်သည်။) ဤစကားများဖြင့် အနှစ်ချုပ်ခြင်းသည် မှန်ကန်သည်။

ယနေ့တွင် ငါတို့သည် သေခြင်းကို မည်သို့ ကိုင်တွယ်ရမည်ဆိုသည်နှင့် အသက်ကို မည်သို့ ကိုင်တွယ်ရမည်ဆိုသည်ကိုပါ အဓိက မိတ်သဟာယပြုခဲ့သည်။ စာတန်သည် လူတို့၏ အသက်ကို နင်းချေသည်။ ဖျက်ဆီးသည်။ ပြီးလျှင် နုတ်ယူသည်။ စာတန်သည် လူတို့အတွင်းသို့ မှားယွင်းပြီး အဓိပ္ပာယ်မဲ့သော အယူအဆနှင့် အမြင်မျိုးကို သွတ်သွင်းခြင်းအားဖြင့် လူတို့အား အထင်အမြင်မှားစေပြီး ထုံထိုင်းစေသည်။ ပြီးလျှင် လူတို့အား ၎င်းတို့တွင်ရှိသော တန်ဖိုးအရှိဆုံးသောအရာဖြစ်သည့် ၎င်းတို့၏ အသက်ကို စက်ဆုပ်ရွံရှာစွာ သဘောထားစေပြီး ဤသို့အားဖြင့် ဘုရားအမှုတော်ကို နှောင့်ယှက်ပြီး ဖျက်ဆီးသည်။ ငါ့ကို ပြောလော့။ တစ်ကမ္ဘာလုံးရှိ လူများအားလုံးသည် သေလိုပြီး ပေါ့ပေါ့တန်တန်ဖြင့် သေသွားနိုင်လျှင် လူ့အဖွဲ့အစည်းသည် ဖရိုဖရဲဖြစ်မည်မဟုတ်လော။ ဤသို့ဆိုလျှင် လူသားများအတွက် အသက်ရှင်ရန်နှင့် ဖြစ်တည်ရန် ခက်ခဲမည်လော။ (ခက်ခဲပါမည်။) ဤသို့ဆိုလျှင် လူ့အသက်အပေါ် ဘုရားသခင်၏ သဘောထားမှာ အဘယ်နည်း။ သူသည် လူသား၏ အသက်ကို မြတ်နိုးသည်။ ဘုရားသခင်သည် လူသား၏ အသက်ကို မြတ်နိုးပြီး တန်ဖိုးထားသည်။ ဤဘုရားနှုတ်ကပတ်တော်များမှတစ်ဆင့် မည်သည့် လက်တွေ့လုပ်ဆောင်မှုလမ်းကြောင်းကို လူတို့ ရရှိသင့်သနည်း။ လူတို့သည် ၎င်းတို့၏ ဘဝသက်တမ်းအတွင်းတွင် ဘုရားသခင်က ပေးသည့် တန်ဖိုးအရှိဆုံးသောအရာများ ဖြစ်သော ဝင်သက်ထွက်သက်နှင့် အသက်ရှိနေဆဲအချိန်တွင် သမ္မာတရားအား အလွန်လေးနက်စွာ လိုက်စားပြီး နားလည်သင့်သည်။ ပြီးလျှင် မည်သည့်နောင်တမျှ မကျန်ရစ်စေဘဲ ဘုရားသခင်၏ သတ်မှတ်ချက်များ၊ စည်းမျဉ်းများနှင့်အညီ ဖန်ဆင်းခံများအဖြစ် ၎င်းတို့၏ တာဝန်များကို ကောင်းမွန်စွာ ဖြည့်ဆည်းသင့်သည်။ ဤသို့ဖြင့် တစ်နေ့တွင် ၎င်းတို့သည် ဖန်ဆင်းခံ၏ နေရာကို ခံယူနိုင်ပြီး ဖန်ဆင်းရှင်အား သက်သေခံပြီး ကိုးကွယ်နိုင်သည်။ ဤသို့ လုပ်ဆောင်ရာတွင် ၎င်းတို့သည် စာတန်အတွက် အသက်ရှင်ခြင်းမဟုတ်ဘဲ ဘုရားသခင်၏ အချုပ်အခြာအာဏာ၊ သူ၏ အမှုတော်၊ သူ၏ သက်သေခံချက်အတွက် အသက်ရှင်ခြင်းအားဖြင့် ၎င်းတို့၏ ဘဝကို တန်ဖိုးနှင့် အဓိပ္ပာယ်ပေးအပ်လိမ့်မည်။ လူတို့သည် ဘုရားသခင်၏ လုပ်ဆောင်မှုများနှင့် အမှုတော်ကို သက်သေခံနိုင်သောအခါတွင် ၎င်းတို့၏ ဘဝသည် တန်ဖိုးနှင့် အဓိပ္ပာယ်ရှိသည်။ သို့သော် လူ့ဘဝသည် ဂုဏ်ကျက်သရေအရှိဆုံးသောအချိန်သို့ ရောက်ရှိခဲ့ပြီဟူ၍ မဆိုနိုင်ပေ။ ဤသို့ပြောလျှင် ထိုမျှ မှန်ကန်ခြင်းမရှိပေ။ ထိုအချိန်ကို မရောက်ရှိသေးသောကြောင့် ဖြစ်သည်။ သင်သည် သမ္မာတရားကို အမှန်တကယ်နားလည်ပြီး သမ္မာတရားကို ရရှိသည်နှင့်၊ ဘုရားသခင်အကြောင်း သိမြင်မှု ရရှိပြီး ဘုရားသခင်အား ကိုးကွယ်ရန် ဖန်ဆင်းခံ၏ နေရာကို ခံယူနိုင်သည်နှင့်၊ ဘုရားသခင်အကြောင်း၊ ဖန်ဆင်းရှင်၏ အချုပ်အခြာအာဏာအကြောင်း၊ သူ၏ လုပ်ဆောင်မှုများအကြောင်း၊ သူ၏ အနှစ်သာရနှင့် ပင်ကိုလက္ခဏာတို့အကြောင်းကို သက်သေခံနိုင်သည်နှင့် သင့်ဘဝ၏ တန်ဖိုးသည် အထွတ်အထိပ်သို့၊ အပြည့်ဝဆုံးသော ပမာဏသို့ ရောက်ရှိပြီးဖြစ်လိမ့်မည်။ ဤအရာအားလုံးကို ပြောဆိုခြင်း၏ ရည်ရွယ်ချက်နှင့် အရေးပါမှုမှာ သင်တို့အား ဘဝဖြစ်တည်မှု၏ တန်ဖိုးနှင့် အဓိပ္ပာယ်ကိုလည်းကောင်း၊ ကိုယ့်ဘဝကိုယ် သင် မည်သို့ ကိုင်တွယ်သင့်သည်ကိုလည်းကောင်း နားလည်စေရန်ဖြစ်သည်။ ဤသို့အားဖြင့် သင်သည် ဤအရာကို အခြေခံပြီး သင်လျှောက်သင့်သည့်လမ်းကို ရွေးချယ်စေရန်သည်။ ဤသည်မှာ ဘုရားသခင်၏ ရည်ရွယ်ချက်များနှင့်ကိုက်ညီရန် တစ်ခုတည်းသောနည်းလမ်းဖြစ်သည်။

၂၀၂၂ ခုနှစ်၊ ဇွန်လ ၄ ရက်


သမ္မာတရား လိုက်စားခြင်းဆိုသည်မှာ (၁၃)

လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း

၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ

ယခင်စုဝေးပွဲတွင် ရိုးရာယဉ်ကျေးမှု၌ရှိသော “အလုပ်တာဝန်ကို စိတ်ပိုင်းဖြတ်ထားပြီး၊ သေသည်အထိ အစွမ်းကုန် ကြိုးစားပါ” ဟူသည့် ဆိုရိုးစကားကို ငါတို့ အဓိက မိတ်သဟာယဖွဲ့ပြီး ပိုင်းခြားစိစစ်ခဲ့သည်။ လူတို့ကို အယူဝါဒသွတ်သွင်းရန်အတွက် စာတန်အသုံးပြုသော ရိုးရာယဉ်ကျေးမှုဆိုင်ရာ ဆိုရိုးစကားများနှင့် သဘောတရားများသည် မမှန်ကန်သည့်အပြင် လူတို့အား လိုက်နာစေသည့် ကြီးကျယ်သော စကားများမှာလည်း မမှန်ကန်ပေ။ ဆန့်ကျင်ဘက်အနေဖြင့် ယင်းတို့သည် လူတို့အား အထင်အမြင်မှားစေပြီး တလွဲလမ်းညွှန်သည့် သက်ရောက်မှုရှိကာ ၎င်းတို့၏ စဉ်းစားပုံကို ဘောင်ခတ်သည်။ ရိုးရာယဉ်ကျေးမှုတွင်ရှိသည့် ဤမှားယွင်းသော အယူအဆများနှင့် အမြင်များဖြင့် ပြည်သူလူထုအား ပညာပေးခြင်း၊ အယူဝါဒသွတ်သွင်းခြင်းနှင့် လွှမ်းမိုးခြင်းတို့အားဖြင့် အဆုံးစွန်သော ရည်ရွယ်ချက်မှာ အုပ်ချုပ်သူလူတန်းစား၏ အုပ်စိုးမှုကို ၎င်းတို့ ကျိုးနွံနာခံရန်၊ မိမိတို့၏ နိုင်ငံနှင့် ပါတီကို ချစ်သော၊ မိမိတို့၏အမိမြေနှင့် နိုင်ငံတော်ကို ကာကွယ်ဖို့ စိတ်ပိုင်းဖြတ်ထားသော သူတို့၏ သစ္စာစောင့်သိမှုဖြင့် အုပ်ချုပ်သူများကို အစေခံရန်ပင် ဖျောင်းဖျအယုံသွင်းဖို့ဖြစ်သည်။ ဤသည်မှာ နိုင်ငံတော်အစိုးရသည် လူသားမျိုးနွယ်အပေါ်နှင့် အမျိုးမျိုးသော လူမျိုးစုအားလုံးတို့အပေါ် အုပ်ချုပ်သူများ၏ ချုပ်ကိုင်မှုကို လွယ်ကူချောမောစေရန်၊ အုပ်ချုပ်သူများ၏ အစိုးရစနစ်တည်ငြိမ်မှုနှင့် ၎င်းတို့၏ ထိန်းချုပ်မှုအောက်တွင်ရှိသော လူ့အဖွဲ့အစည်း၏ သဟဇာတဖြစ်မှုနှင့် ငြိမ်ဝပ်ပိပြားမှုကို ဆက်လက်မြှင့်တင်ရန်တို့အတွက် ရိုးရာယဉ်ကျေးမှုပညာရေးကို တွင်ကျယ်စေခြင်းဖြစ်သည်ကို ပြသရန် လုံလောက်သည်။ အုပ်ချုပ်သူ လူတန်းစားသည် ရိုးရာယဉ်ကျေးမှုပညာရေးကို မည်သို့ ဝါဒဖြန့်ပြီး အားပေးမြှင့်တင်ကာ တွင်ကျယ်အောင်ပြုလုပ်ပါစေ ယေဘုယျအနေဖြင့် ဤအကျင့်စာရိတ္တဆိုင်ရာ ဆိုရိုးစကားများသည် လူတို့ကို အထင်အမြင်မှားစေပြီး တလွဲလမ်းညွှန်သည့်အပြင် အမှန်တရားနှင့် မုသား၊ ကောင်းမြတ်ခြင်းနှင့် ဆိုးယုတ်ခြင်း၊ အမှန်နှင့် အမှား၊ အပြုသဘောဆောင်သောအရာများနှင့် အပျက်သဘောဆောင်သော အရာများအပေါ် ၎င်းတို့၏ ခွဲခြားသိမြင်နိုင်စွမ်းကိုလည်း ပြင်းထန်စွာ နှောင့်ယှက်သည်။ ဤအကျင့်စာရိတ္တဆိုင်ရာ ဆိုရိုးစကားများသည် အဖြူနှင့် အမည်းကို လုံးဝ ပြောင်းပြန်လှန်သည်၊ အမှန်တရားကို မုသားများနှင့် ရောယှက်သည်၊ ပြီးလျှင် အများပြည်သူတို့ကို အထင်အမြင်မှားစေကာ မည်သည့်အရာက မှန်သည်၊ မည်သည့်အရာကမှားသည်၊ မည်သည့်အရာက အမှန်တရားဖြစ်သည်၊ မည်သည့်အရာက မုသားများဖြစ်သည်၊ မည်သည့်အရာများက အပြုသဘောဆောင်ပြီး မည်သည့်အရာများက အပျက်သဘောဆောင်သည်၊ မည်သည့်အရာက ဘုရားသခင်ထံမှလာပြီး မည်သည့်အရာက စာတန်ထံမှလာသည် ဆိုသည်တို့ကို ၎င်းတို့ မသိမြင်ရသော အခြေအနေအတွင်း၌ ရိုးရာယဉ်ကျေးမှုမှလာသော ဤထင်မြင်ချက်များ၏ အထင်အမြင်မှားစေခြင်းကို လူတို့အား ခံရစေသည်ဟုလည်း ဆိုနိုင်သည်။ ရိုးရာယဉ်ကျေးမှုက အကြောင်းအရာမျိုးစုံကို အဓိပ္ပာယ်သတ်မှတ်ပြီး လူမျိုးစုံအား ကောင်းသည်၊ ဆိုးသည်၊ ကြင်နာသည်၊ ဆိုးယုတ်သည်ဟု အမျိုးအစားခွဲသော နည်းလမ်းသည် လူသားများကို နှောင့်ယှက်ပြီး အထင်အမြင်မှားစေ၍ တလွဲလမ်းညွှန်ပေးကာ ရိုးရာယဉ်ကျေးမှုက ထောက်ခံအားပေးသော အကျင့်စာရိတ္တဆိုင်ရာ ဆိုရိုးစကားအမျိုးမျိုးအတွင်း၌ပင် လူတို့၏ အတွေးများကို ဘောင်ခတ်သည်။ ဤသို့ဖြင့် ၎င်းတို့သည် မိမိတို့ကိုယ်ကို မကယ်ထုတ်နိုင်ပေ။ ရလဒ်အနေဖြင့် လူများစွာတို့သည် နတ်ဆိုးဘုရင်များအား လိုလိုလားလား ကတိသစ္စာခံကြပြီး အဆုံးတိုင် မစဉ်းမစားကိုးကွယ်ဆည်းကပ်ခြင်းကို ပြသကာ သေသည်အထိ ထိုကတိသစ္စာကို တလေးတစား လိုက်နာစောင့်ထိန်းကြသည်။ ဤအခြေအနေသည် လက်ရှိအချိန်ထိ ဆက်လက် ဖြစ်ပေါ်နေသော်လည်း အသိစိတ်ဝင်သောသူ အနည်းငယ်သာရှိသည်။ ယခုအချိန်ကာလတွင် ဘုရားသခင်ကို ယုံကြည်သောသူများစွာသည် သမ္မာတရားကို သိမြင်နိုင်သော်လည်း သမ္မာတရားအား ၎င်းတို့၏ လက်ခံခြင်းနှင့် လက်တွေ့လုပ်ဆောင်ခြင်းတွင် အတားအဆီးများစွာ ရှိနေသည်။ ဤအတားအဆီးများသည် ၎င်းတို့၏ စိတ်နှလုံးတွင် ရှေးယခင်ကတည်းက အမြစ်တွယ်နေသော ရိုးရာယဉ်ကျေးမှု၏ အယူအဆများနှင့် ရှုထောင့်အမြင်များမှ အဓိကလာသည်ဟု ဆိုနိုင်သည်။ လူတို့သည် ထိုအရာများကို ဦးစွာ သင်ယူခဲ့ပြီး ကြီးစိုးလျက်ရှိ၍ ယင်းက လူတို့၏ အတွေးများကို ထိန်းချုပ်နေပြီဖြစ်ကာ သမ္မာတရားအား လူတို့လက်ခံခြင်းနှင့် ဘုရားသခင်၏အမှုကို ကျိုးနွံနာခံခြင်းအတွက် အတားအဆီးများစွာ၊ အတိုက်အခံများစွာကို ဖန်တီးသည်။ ဤသည်မှာ တစ်ခုဖြစ်သည်။ အခြားကဏ္ဍတစ်ခုမှာ လူတို့တွင် ဖောက်ပြန်ပျက်စီးသော စိတ်သဘောထားများ ရှိသောကြောင့် ဖြစ်သည်၊ ထိုဖောက်ပြန်ပျက်စီးသော စိတ်သဘောထားများ ဖြစ်ပေါ်ရခြင်းထဲတွင် ရိုးရာယဉ်ကျေးမှုက လူတို့ကို အထင်အမြင်မှားစေပြီး ဖောက်ပြန်ပျက်စီးစေသည့် နည်းလမ်းက တစ်စိတ်တစ်ဒေသအားဖြင့် ပါဝင်၏။ ရိုးရာယဉ်ကျေးမှုသည် ကောင်းမြတ်ခြင်းနှင့် ဆိုးယုတ်ခြင်း၊ အမှန်တရားနှင့် မုသားတို့အား မည်သို့အကဲဖြတ်ရမည် ဆိုသည့်အပေါ် လူတို့၏ ရှုထောင့်အမြင်များကို ပြင်းထန်စွာ ထိခိုက်နှောင့်ယှက်ပြီးဖြစ်ကာ လူတို့အား များစွာသော မှားယွင်းပြီး အဓိပ္ပာယ်မဲ့သည့် အယူအဆများ၊ စိတ်ကူးများနှင့် အမြင်များကို ဖြစ်ပေါ်စေပြီးဖြစ်သည်။ ဤအရာက လူတို့ကို အပြုသဘောဆောင်သော၊ လှပပြီး ကောင်းမွန်သောအရာများ၊ ဘုရားသခင် ဖန်ဆင်းခဲ့သော အရာများအားလုံး၏ နိယာမများနှင့် အရာခပ်သိမ်းကို ဘုရားသခင်အုပ်စိုးသည် ဆိုသည့်အချက်တို့အား အပြုသဘောဖြင့် နားမလည်နိုင်ခြင်းကို ဖြစ်စေသည်။ ထိုအရာများကို အပြုသဘောဆောင်စွာ လက်ခံရမည့်အစား လူတို့သည် အယူအဆများ၊ မရေမရာနှင့် လက်တွေ့မကျသော အတွေးအခေါ်မျိုးစုံတို့ဖြင့် ပြည့်နှက်နေသည်။ ဤသည်တို့မှာ စာတန်က လူတို့အတွင်းသို့ သွတ်သွင်းသော အယူအဆအမျိုးမျိုး၏ အကျိုးဆက်များဖြစ်သည်။ အခြားသော အမြင်ရှုထောင့်မှ ကြည့်လျှင် ရိုးရာယဉ်ကျေးမှုတွင်ရှိသည့် အမျိုးမျိုးသော အကျင့်စာရိတ္တဆိုင်ရာ ဆိုရိုးစကားအားလုံးတို့သည် လူတို့၏ စဉ်းစားပုံကို ဖျက်ဆီးခြင်း၊ ၎င်းတို့၏စိတ်ကို နှောင့်ယှက်ခြင်းနှင့် ၎င်းတို့၏ ပုံမှန် တွေးခေါ်ခြင်းဖြစ်စဉ်များကို ထိခိုက်ခြင်းတို့ ဖြစ်စေပြီး ဤသို့ဖြင့် အပြုသဘောဆောင်သော အရာများနှင့် သမ္မာတရားအား လူတို့လက်ခံခြင်းကို ပြင်းထန်စွာ ထိခိုက်ပြီးလျှင် ဘုရားသခင် ဖန်ဆင်းခဲ့သော အရာအားလုံး၏ နိယာမများနှင့် စည်းမျဉ်းများအပေါ် လူတို့၏ ရှင်းလင်းသော သဘောပေါက်နားလည်မှုကိုလည်း ပြင်းထန်စွာ ထိခိုက်သည့် မမှန်ကန်သော ဆိုရိုးစကားများ ဖြစ်၏။

တစ်ဖက်တွင် ရိုးရာယဉ်ကျေးမှုတွင်ရှိသော အကျင့်စာရိတ္တဆိုင်ရာ ဆိုရိုးစကားအမျိုးမျိုးသည် အမှန်နှင့် အမှားကို လူတို့ ခွဲခြားသိမြင်သည့် စဉ်းစားပုံ၏ မှန်ကန်သော နည်းလမ်းများကို နှောင့်ယှက်သကဲ့သို့ ၎င်းတို့၏ လွတ်လပ်စွာ စဉ်းစားပိုင်ခွင့်ကိုလည်း နှောင့်ယှက်သည်။ ထို့အပြင် လူသားများသည် ဤအကျင့်စာရိတ္တဆိုင်ရာ ဆိုရိုးစကားအမျိုးမျိုးကို လက်ခံပြီးနောက်တွင် ကြောင်သူတော်ဆန်ပြီး အတုအယောင် ဖြစ်လာကြသည်။ ၎င်းတို့သည် ဟန်ဆောင်ရာတွင် ကျွမ်းကျင်ကြသည်မှာ သမင်ကို မြင်းဟု ခေါ်ဆိုခြင်း၊ အဖြူနှင့်အမည်းကို ပြောင်းပြန်လှန်ခြင်းနှင့် အပျက်သဘောဆောင်သော၊ အကျည်းတန်သော၊ ဆိုးယုတ်သောအရာများကို အပြုသဘောဆောင်သော၊ လှပသော၊ ကောင်းမွန်သောအရာများအဖြစ် ပြောင်းပြန်လှန်မှတ်ယူခြင်းတို့ လုပ်ဆောင်သည်အထိပင် ဖြစ်ပြီး ၎င်းတို့သည် ဆိုးယုတ်မှုကို အမွန်အမြတ်ထားသည့် အဆင့်သို့ ရောက်ရှိနေပြီဖြစ်သည်။ လူ့အဖွဲ့အစည်းတစ်လျှောက်တွင် မည်သည့်အချိန်ကာလ၊ သို့မဟုတ် မည်သည့်မင်းဆက်ဖြစ်စေ လူသားများက ထောက်ခံအားပေးပြီး ကြည်ညိုသောအရာများမှာ အခြေခံအားဖြင့် ရိုးရာယဉ်ကျေးမှုရှိ အကျင့်စာရိတ္တဆိုင်ရာ ဤဆိုရိုးစကားများပင် ဖြစ်သည်။ အကျင့်စာရိတ္တဆိုင်ရာ ဤဆိုရိုးစကားများ၏ ပြင်းထန်သော သက်ရောက်မှုအောက်တွင်၊ ဆိုလိုသည်မှာ ရိုးရာယဉ်ကျေးမှုမှ လာသော ဤအကျင့်စာရိတ္တဆိုင်ရာ ဆိုရိုးစကားများ၏ အဆင့်ဆင့် ပို၍ လေးနက်လာပြီး နှံ့စပ်သော အယူဝါဒသွတ်သွင်းမှု၏အောက်တွင် လူတို့သည် ဤဆိုရိုးစကားများကို ဖြစ်တည်မှု၏ အခြေခံအုတ်မြစ်နှင့် နိယာမများအဖြစ် မသိစိတ်မှ ခံယူကြသည်။ လူတို့သည် ပိုင်းခြားသိမြင်ခြင်းမရှိဘဲ ယင်းတို့ကို အပြည့်အဝပင် လက်ခံကြပြီး ယင်းတို့ကို အပြုသဘောဆောင်သော အရာများအဖြစ်လည်းကောင်း၊ သူတစ်ပါးတို့ကို မည်သို့ ဆက်ဆံသင့်သည်၊ လူများနှင့် အမှုအရာများကို မည်သို့ ရှုမြင်သင့်သည်၊ မည်သို့ ကျင့်ကြံနေထိုင်ပြီး ပြုမူဆောင်ရွက်သင့်သည်ဆိုသည်တို့အတွက် လမ်းညွှန်ပေးသော သဘောတရားနှင့် စံသတ်မှတ်ချက်အဖြစ်လည်းကောင်း မှတ်ယူကြသည်။ လူတို့သည် ယင်းတို့ကို လူ့အဖွဲ့အစည်းထဲတွင် အောင်မြင်ရန်အတွက်၊ သို့မဟုတ် ကျော်ကြားမှုနှင့် ဂုဏ်သိက္ခာကို ရရှိခြင်း၊ သို့မဟုတ် အထင်ကြီးမှုနှင့် ကြည်ညိုလေးစားမှု ခံရခြင်းတို့အတွက် အမြင့်ဆုံးသော နည်းဥပဒေသများအဖြစ် မှတ်ယူကြသည်။ မည်သည့်အချိန်ကာလမဆိုရှိ မည်သည့် လူ့အဖွဲ့အစည်း၊ သို့မဟုတ် နိုင်ငံအတွင်း၌မဆို ရှိသော အုပ်စုတစ်ခုခုကို ကြည့်လျှင် လူသားမျိုးနွယ်၏ အကောင်းတကာ့ အကောင်းဆုံးအဖြစ် ၎င်းတို့ အထင်ကြီးသော၊ ကြည်ညိုသော၊ ကြေညာထားသော လူတို့သည် လူသားများက ကိုယ်ကျင့်တရား၌ စံထားရသူများဟု ခေါ်ဆိုသောသူများသာလျှင်ဖြစ်သည်။ ထိုသို့သောသူတို့သည် နောက်ကွယ်၌ မည်သည့်ဘဝမျိုးကို နေထိုင်ပါစေ၊ ၎င်းတို့၏ ပြုမူဆောင်ရွက်မှုများ၏ ရည်ရွယ်ချက်များ၊ အကြောင်းရင်းများနှင့် ၎င်းတို့၏ လူ့သဘာဝ အနှစ်သာရက မည်သို့ရှိသည်ဖြစ်စေ၊ ၎င်းတို့က အမှန်တကယ် မည်သို့ပြုမူနေထိုင်ပြီး သူတစ်ပါးတို့နှင့် ဆက်ဆံသည်ဖြစ်စေ၊ ၎င်းတို့၏ လှပပြီး ကောင်းမွန်သော အကျင့်စာရိတ္တဝတ်ရုံ၏ အောက်တွင် ရစ်ပတ်ထားသောသူ၏ အနှစ်သာရက မည်သို့ရှိသည်ဖြစ်စေ ဤအရာများကို မည်သူမျှ ဂရုမစိုက်သကဲ့သို့ ဆက်လက် စုံစမ်းစစ်ဆေးရန်လည်း မကြိုးစားပေ။ ၎င်းတို့သည် သစ္စာရှိသရွေ့၊ မျိုးချစ်စိတ်ဓာတ်ရှိသရွေ့၊ အုပ်ချုပ်သူများအပေါ် သစ္စာခံမှု ပြသရွေ့ လူတို့က ၎င်းတို့ကို မြတ်နိုးကိုးကွယ်ပြီး ချီးမွမ်းကြသည့်အပြင် ၎င်းတို့ကို သူရဲကောင်းများအဖြစ်ပင် အတုယူကြသည်၊ အဘယ်ကြောင့်ဆိုသော် လူတိုင်းက လူတစ်ယောက် ကြင်နာသည်၊ ဆိုးယုတ်သည်၊ ကောင်းသည်၊ မကောင်းသည် ဆိုသည်တို့ကို တွက်ချက်ဖို့အတွက်လည်းကောင်း၊ သူ၏ ဂုဏ်သတင်းကို အကဲဖြတ်ဖို့အတွက်လည်းကောင်း အခြေပြုချက်အဖြစ် သူ၏ အပြင်ပန်း အကျင့်စာရိတ္တကို ကြည့်သောကြောင့်ဖြစ်သည်။ ကျမ်းစာတွင် နောဧ၊ အာဗြဟံ၊ မောရှေ၊ ယောဘနှင့် ပေတရုတို့ကဲ့သို့သော ရှေးကာလက အချို့သော သူတော်စင်များနှင့် ပညာရှိများ၏ ဇာတ်လမ်းများနှင့် ပရောဖက်များစွာ၏ ဇာတ်လမ်းများ စသည်တို့ကို ရှင်းလင်းစွာ မှတ်တမ်းတင်ထားသော်လည်း၊ လူများစွာသည် ထိုသို့သော ဇာတ်လမ်းများနှင့် ရင်းနှီးသော်လည်း ရှေးယခင်က ဤသူတော်စင်များနှင့် ပညာရှိများ၏ လူ့သဘာဝနှင့် ကိုယ်ကျင့်စရိုက်ကို၊ သို့မဟုတ် ဘုရားသခင်ကို ၎င်းတို့ကိုးကွယ်သည့် နမူနာများ၊ သို့မဟုတ် ၎င်းတို့ထုတ်ဖော်သည့် ဘုရားသခင်ကို ကြောက်ရွံ့သော ၎င်းတို့၏ စိတ်နှလုံးကို လူ့အဖွဲ့အစည်းတွင်ဖြစ်စေ၊ နိုင်ငံတစ်ဝှမ်းတွင်ဖြစ်စေ၊ သို့မဟုတ် လူတို့ကြားတွင်ဖြစ်စေ ကျယ်ပြန့်စွာ အားပေးမြှင့်တင်သော တိုင်းပြည်၊ လူမျိုး၊ သို့မဟုတ် အုပ်စုမရှိသေးပေ။ နိုင်ငံ၊ လူမျိုး သို့မဟုတ် အုပ်စု တစ်ခုကမျှ ဤသို့ မလုပ်ဆောင်ပေ။ ခရစ်ယာန်ဘာသာက နိုင်ငံတော်ဘာသာဖြစ်သည့် နိုင်ငံများ၊ သို့မဟုတ် ဘာသာဝင်လူဦးရေအများဆုံးရှိသော နိုင်ငံများပင် ကျမ်းစာတွင် မှတ်တမ်းတင်ထားသည့် ဤရှေးကာလက သူတော်စင်များနှင့် ပညာရှိများ၏ လူ့အကျင့်စရိုက်၊ သို့မဟုတ် ဘုရားကို ကြောက်ရွံ့ပြီး ကျိုးနွံနာခံတတ်သည့် ၎င်းတို့၏ ဇာတ်လမ်းများကို အရေးစိုက်ခြင်း၊ ကြည်ညိုခြင်း မရှိသေးပေ။ ဤအရာက မည်သည့်ပြဿနာကို ညွှန်ပြသနည်း။ သမ္မာတရားကို လူတို့ အလွန်အမင်း မနှစ်မြို့သည့်အပြင် အပြုသဘောဆောင်သော အရာများကို အလွန်အမင်း မနှစ်မြို့ကာ ဆိုးယုတ်မှုကို အမွန်အမြတ်ထားသည်အထိ ဖောက်ပြန်ပျက်စီးသော လူသားမျိုးနွယ်က ယိုယွင်းပျက်စီးသွားပြီဖြစ်သည်။ ဘုရားသခင်သည် လူတို့ကြားတွင် ကိုယ်တိုင်စကားပြောပြီး အလုပ်လုပ်ကာ မည်သည့်အရာက အပြုသဘောဆောင်ပြီး မည်သည့်အရာက အပျက်သဘောဆောင်သည်၊ မည်သည့်အရာက မှန်ပြီး မည်သည့်အရာက မှားသည်၊ မည်သည့်အရာက လှပပြီး ကောင်းမွန်သည်၊ မည်သည့်အရာက အကျည်းတန်သည် စသည်တို့ကို လူတို့အား ရှင်းလင်းစွာ မပြောပြခဲ့လျှင် လူသားမျိုးနွယ်သည် ကောင်းမြတ်ခြင်းနှင့် ဆိုးယုတ်ခြင်းကို မည်သည့်အခါမျှ ခွဲခြားသိမြင်နိုင်မည် မဟုတ်သကဲ့သို့ အပြုသဘောဆောင်သော အရာများနှင့် အပျက်သဘောဆောင်သော အရာများကိုလည်း ခွဲခြားသိမြင်နိုင်မည်မဟုတ်ပေ။ လူသားမျိုးနွယ်၏ အစကနဦးနှင့် လူသားတို့၏ ဖွံ့ဖြိုးတိုးတက်မှု ဖြစ်စဉ်၌ပင် ဘုရားသခင်၏ ပေါ်ထွန်းမှုများနှင့် အမှုတော်တို့၏ ဤလုပ်ဆောင်မှုများနှင့် သမိုင်းမှတ်တမ်းများကို ဥရောပနှင့် အမေရိကနိုင်ငံများ၌ရှိသည့် အချို့သောနိုင်ငံများနှင့် လူမျိုးစုများတွင် ယနေ့အထိ လက်ဆင့်ကမ်း သယ်ဆောင်လာခဲ့ကြသည်။ သို့ရာတွင် လူသားများသည် အပြုသဘောဆောင်သော အရာများနှင့် အပျက်သဘောဆောင်သော အရာများ၊ သို့မဟုတ် လှပကောင်းမွန်သော အရာများနှင့် အကျည်းတန်ကာ ဆိုးယုတ်သော အရာများကို ခွဲခြားသိမြင်နိုင်မှု မရှိသေးပေ။ လူသားများသည် ခွဲခြားသိမြင်နိုင်စွမ်း မရှိရုံသာမကဘဲ အကျင့်စာရိတ္တဆိုင်ရာ ဆိုရိုးစကားများအပြင် အမျိုးမျိုးသော လူများ၊ အကြောင်းကိစ္စများနှင့် အမှုအရာများအပေါ် စာတန်၏ မှားယွင်းသော အဓိပ္ပာယ်သတ်မှတ်ချက်များနှင့် အယူအဆများကဲ့သို့သော စာတန်ထံမှ ပြောဆိုချက်မျိုးစုံကိုလည်း တက်ကြွစွာနှင့် လိုလိုလားလား လက်ခံကြသည်။ ဤသည်မှာ မည်သည့်အရာကို ပြသနည်း။ ယင်းက လူသားမျိုးနွယ်သည် အပြုသဘောဆောင်သော အရာများကို မိမိဆန္ဒအလျောက် လက်ခံရန် ပင်ကိုအသိစိတ် လုံးလုံးမရှိသကဲ့သို့ အပြုသဘောဆောင်သော အရာများနှင့် အပျက်သဘောဆောင်သော အရာများ၊ ကောင်းမြတ်ခြင်းနှင့် ဆိုးယုတ်ခြင်း၊ အမှန်နှင့် အမှား၊ အမှန်တရားနှင့် မုသားတို့ကို ခွဲခြားသိမြင်ရန် ပင်ကိုအသိစိတ်လည်း မရှိသည်ကို ပြသနိုင်သလော။ (ပြသနိုင်ပါသည်။) လူသားမျိုးနွယ်ကြားတွင် တစ်ချိန်တည်း၌ အရာနှစ်မျိုး အနှံ့အပြား တည်ရှိလာပြီး တစ်မျိုးမှာ စာတန်ဆီမှလာပြီး အခြားတစ်မျိုးမှာ ဘုရားသခင်ဆီမှ လာသည်။ သို့သော် အဆုံးတွင် လူ့အဖွဲ့အစည်းနှင့် လူသားမျိုးနွယ်၏ ဖွံ့ဖြိုးတိုးတက်မှု သမိုင်းတစ်လျှောက်လုံးတွင် ဘုရားသခင်မိန့်ဆိုသော နှုတ်ကပတ်တော်များ၊ လူသားမျိုးနွယ်ကို သူသွန်သင်ပြီး ရှင်းပြသည့် အပြုသဘောဆောင်သော အရာများအားလုံးသည် လူသားမျိုးနွယ်တစ်ခုလုံး၏ လေးစားကြည်ညိုခြင်းကို မခံရနိုင်သည့်အပြင် လူသားမျိုးနွယ်ကြားတွင် ခေတ်ရေစီးကြောင်းပင် ဖြစ်မလာနိုင်သကဲ့သို့ လူတို့၌ မှန်ကန်သော အတွေးများကို မဖြစ်ပေါ်စေနိုင်သည်သာမက ဘုရားသခင် ဖန်ဆင်းထားသော အရာအားလုံးကြားတွင် ပုံမှန် အသက်ရှင်ရန်လည်း လမ်းမပြနိုင်ပေ။ လူတို့သည် စာတန်၏ အမျိုးမျိုးသော မှတ်ချက်များ၊ စိတ်ကူးများနှင့် အယူအဆများ၏ လမ်းပြမှုအောက်၌ အမှုမဲ့အမှတ်မဲ့ ဖြစ်တည်နေပြီး ဤမှားယွင်းသော အမြင်များ၏ လမ်းပြမှုအောက်၌ နေထိုင်ကြသည်။ ဤသို့နေထိုင်ရာတွင် ၎င်းတို့သည် မတက်မကြွ နေထိုင်ခြင်းမဟုတ်ဘဲ တက်ကြွစွာ နေထိုင်ကြသည်။ ဘုရားသခင် လုပ်ဆောင်ခဲ့သည့်အရာများ ရှိသော်လည်း အရာခပ်သိမ်းကို ဖန်ဆင်းခြင်းနှင့် အုပ်စိုးခြင်း၌ သူ၏ အောင်မြင်ပြီးမြောက်မှုများ၊ အချို့သောနိုင်ငံများ၌ ဘုရားသခင်၏ အမှုတော်အားဖြင့် ချန်ထားခဲ့သည့် များစွာသော နှုတ်ကပတ်တော်များအပြင် လက်ရှိအချိန်အထိ လက်ဆင့်ကမ်းလာခဲ့သည့် အမျိုးမျိုးသော လူများ၊ အကြောင်းကိစ္စများနှင့် အမှုအရာများ၏ အဓိပ္ပာယ်သတ်မှတ်ချက်များ ရှိသော်လည်း လူသားများသည် စာတန်က လူတို့ထဲသို့သွတ်သွင်းသည့် အမျိုးမျိုးသော အယူအဆများနှင့် ရှုထောင့်အမြင်များအောက်တွင် အမှုမဲ့အမှတ်မဲ့ အသက်ရှင်ကြဆဲဖြစ်သည်။ စာတန်က သွတ်သွင်းပြီး ထောက်ခံအားပေးသည့် အမျိုးမျိုးသော ဤအယူအဆများနှင့် ရှုထောင့်အမြင်များသည် လူ့အဖွဲ့အစည်းတစ်လျှောက်ရှိ ခေတ်ရေစီးကြောင်းဖြစ်သော အယူအဆများနှင့် ရှုထောင့်အမြင်များ ဖြစ်သည်မှာ ခရစ်ယာန်ဘာသာ ပျံ့နှံ့သော နိုင်ငံများတွင်ပင် ဤသို့ဖြစ်သည်။ ဘုရားသခင်က သူ၏ အမှုတော်ကို ဆောင်ရွက်ခြင်းအားဖြင့် လူသားမျိုးနွယ်ထံသို့ အပြုသဘောဆောင်သော ဖော်ပြချက်များ၊ အပြုသဘောဆောင်သော အယူအဆများ၊ အမြင်များနှင့် လူများ၊ အကြောင်းကိစ္စများနှင့် အမှုအရာများ၏ အပြုသဘောဆောင်သော အဓိပ္ပာယ်ဖွင့်ဆိုချက်များ မည်မျှချန်ထားပါစေ ယင်းတို့သည် ချောင်တစ်ခုခုတွင်သာ တည်ရှိသည်၊ သို့မဟုတ် ပို၍ဆိုးသည်မှာ လူနည်းစုဖြစ်သော လူမျိုးစုများရှိ အရေအတွက် အလွန်နည်းပါးသော လူတို့ကသာ ထိန်းသိမ်းထားပြီး လူအချို့၏ ပါးစပ်တွင်သာ ရှိသော်လည်း လူသားများအား ဘဝတစ်လျှောက်လုံး လမ်းပြခေါ်ဆောင်ရန်အတွက် အပြုသဘောဆောင်သော အရာများအဖြစ် လူသားများက တက်ကြွစွာ လက်မခံနိုင်ကြပေ။ ဤအရာနှစ်မျိုးကို နှိုင်းယှဉ်အကဲဖြတ်လျှင်၊ စာတန်ထံမှ အပျက်သဘောဆောင်သော အရာများနှင့် ဘုရားသခင်ထံမှ အပြုသဘောဆောင်သော အရာအမျိုးမျိုးအပေါ် လူသားမျိုးနွယ်၏ မတူညီသော သဘောထားများအားဖြင့် အကဲဖြတ်လျှင် လူသားမျိုးနွယ်တစ်ခုလုံးသည် ဆိုးယုတ်သူ၏ လက်ထဲတွင် တည်ရှိသည်။ ဤသည်မှာ အမှန်တရားဖြစ်ပြီး အသေအချာပင် အတည်ပြုနိုင်သည်။ ဤအမှန်တရားမှာ အဓိကအားဖြင့် လူတို့၏ အတွေးများ၊ စဉ်းစားပုံများနှင့် လူများ၊ အကြောင်းကိစ္စများနှင့် အမှုအရာများအား ကိုင်တွယ်ပုံများ အားလုံးသည် စာတန်၏ အယူအဆနှင့် ရှုထောင့်အမြင်အမျိုးမျိုး၏ ထိန်းချုပ်ခြင်း၊ စိုးမိုးခြင်းနှင့် ကြိုးကိုင်ညွှန်ကြားခြင်းကို ခံရပြီး ဘောင်ခတ်ခြင်းကိုပင် ခံရသည်ဟု ဆိုလိုသည်။ လူသား၏ ဖွံ့ဖြိုးတိုးတက်မှု သမိုင်းတစ်လျှောက်တွင် မည်သည့်အဆင့်၊ သို့မဟုတ် အချိန်ကာလတွင်ဖြစ်စေ၊ အတော်အတန် ခေတ်နောက်ပြန်ဆွဲသော ခေတ်ကာလဖြစ်စေ၊ မျက်မှောက်ခေတ်၏ စီးပွားရေးအရ ဖွံ့ဖြိုးတိုးတက်သော ခေတ်ကာလဖြစ်စေ၊ မည်သည့် ဒေသ၊ နိုင်ငံသား၊ သို့မဟုတ် လူအုပ်စုဖြစ်စေ လူသားမျိုးနွယ်၏ ဖြစ်တည်မှု ပုံစံများ၊ ဖြစ်တည်မှု အခြေခံအုတ်မြစ်များနှင့် လူများ၊ အကြောင်းကိစ္စများနှင့် အမှုအရာများအား မည်သို့ ကိုင်တွယ်ရမည်ဆိုသည့် အမြင်များအားလုံးတို့သည် စာတန်က လူတို့ထဲ၌ သွတ်သွင်းထားသော အယူအဆအမျိုးမျိုးအပေါ် အခြေခံပြီး ဘုရားသခင်၏ နှုတ်ကပတ်တော်အပေါ် အခြေမခံပေ။ ဤသည်မှာ အလွန်ပင် ကြေကွဲဝမ်းနည်းဖွယ်ရာ ဖြစ်သည်။ လူသားများက စာတန်၏ ဖောက်ပြန်ပျက်စီးစေခြင်းကို အကြီးအကျယ်ခံထားရသော အခြေအနေတွင်၊ ၎င်းတို့၏ အတွေးအမြင်များအပြင် လူများ၊ အကြောင်းကိစ္စများနှင့် အမှုအရာများမျိုးစုံတို့အပေါ် ၎င်းတို့ရှုမြင်သည့် နည်းလမ်းများနှင့်၊ ၎င်းတို့၏ အသက်ရှင်ခြင်းနှင့် ကမ္ဘာလောကနှင့် ဆက်ဆံခြင်း နည်းလမ်းများသည် စာတန်၏ အယူအဆများ၏ ဘောင်ခတ်ခြင်းကို လုံးလုံးလျားလျားခံထားရသော အခြေအနေတွင် ဘုရားသခင်က သူ၏အမှုတော်ကို ဆောင်ရွက်ပြီး လူသားမျိုးနွယ်ကို ကယ်တင်ရန် ကြွလာသည်။ ဤသို့သော အခြေအနေမျိုးတွင် လူသားမျိုးနွယ်ကို ကယ်တင်သည့် ဘုရားသခင်၏ အမှုသည် မည်မျှ ခက်ခဲကြမ်းတမ်းသည်ကို မြင်ယောင်ကြည့်နိုင်သည်။ ဤသည်မှာ မည်သို့သော အခြေအနေမျိုး ဖြစ်သနည်း။ သူ၏အမှုတော်ကို လုပ်ဆောင်ရန် ကြွလာသည့် အခြေအနေမှာ လူတို့၏စိတ်နှင့် နှလုံးသားသည် ရှေးယခင်ကတည်းက ဆိုးယုတ်သော အတွေးအခေါ်များ၊ အဆိပ်များဖြင့် အပြည့်အဝစိမ့်ဝင်ပြီး ဘောင်ခတ်ခြင်းခံရသော အခြေအနေဖြစ်သည်။ သူသည် လူတို့တွင် မည်သည့် အတွေးအမြင်စနစ်မျှမရှိသော၊ သို့မဟုတ် လူများ၊ အကြောင်းကိစ္စများနှင့် အမှုအရာများအပေါ် မည်သည့်ရှုထောင့်အမြင်မျှ မရှိသော အခြေအနေတွင် သူ၏ အမှုကို လုပ်ဆောင်ရန် ကြွလာခြင်းမဟုတ်ဘဲ လူတို့တွင် အမျိုးမျိုးသော လူများ၊ အကြောင်းကိစ္စများနှင့် အမှုအရာများအပေါ် ကြည့်ရှုသည့် နည်းလမ်းများရှိသော၊ ရှုမြင်သည့်၊ စဉ်းစားသည့်၊ အသက်ရှင်သည့် ဤနည်းလမ်းများသည် စာတန်ကြောင့် အလွန်အမင်း အထင်အမြင်မှားစေပြီး လွဲမှားစွာလမ်းပြခံရသော အခြေအနေတွင် ကြွလာခြင်းဖြစ်သည်။ ဆိုလိုသည်မှာ လူသားများသည် စာတန်၏ အယူအဆများနှင့် ရှုထောင့်အမြင်များကို အပြည့်အဝလက်ခံပြီး ဆိုးယုတ်သော အယူအဆများနှင့် ပြည့်နေသော၊ စိမ့်ဝင်နေသော၊ ချည်နှောင်ခြင်းနှင့် ထိန်းချုပ်ခြင်းကို ခံရသော အခြေအနေအတွင်းတွင် ဘုရားသခင်က အမှုပြုပြီး လူသားမျိုးနွယ်ကို ကယ်တင်ရန် ကြွလာခြင်းဖြစ်သည်။ ဤသည်မှာ ဘုရားသခင်ကယ်တင်နေသော လူအမျိုးအစားဖြစ်ပြီး ယင်းက သူ၏အမှုသည် မည်မျှခက်ခဲသည်ကို ပြသသည်။ ဘုရားသခင်က ဆိုးယုတ်သော အယူအဆများဖြင့် ပြည့်နှက်ပြီး ဘောင်ခတ်ခံရသည့် ထိုသို့သောသူများကို အသစ်တစ်ဖန် ပြန်လည်သိမြင်လာပြီး အပြုသဘောဆောင်သော အရာများနှင့်၊ အပျက်သဘောဆောင်သော အရာများ၊ လှပမှုနှင့် အကျည်းတန်မှု၊ အမှန်နှင့် အမှား၊ အမှန်တရားနှင့် ဆိုးယုတ်သော အတွေးမှားတို့ကို ခွဲခြားသိမြင်လာစေလိုကာ နောက်ဆုံးတွင် စာတန်သွတ်သွင်းခဲ့သည့် အမျိုးမျိုးသော အယူအဆများနှင့် အတွေးမှားများအားလုံးကို ၎င်းတို့၏ စိတ်နှလုံးထဲမှ အလွန်မုန်းတီးပြီး ငြင်းပယ်နိုင်သည့် အခြေအနေသို့ ရောက်ရှိစေလိုသည်။ ဤသို့အားဖြင့် ဘုရားသခင်ထံမှလာသည့် အသက်ရှင်ခြင်းနှင့်ပတ်သက်၍ မှန်ကန်သော အမြင်များနှင့် မှန်ကန်သော နည်းလမ်းများအားလုံးကို လက်ခံစေလိုသည်။ ဤသည်မှာ လူသားမျိုးနွယ်အား ဘုရားသခင်၏ ကယ်တင်ခြင်းနှင့်ပတ်သက်၍ တိကျသောအဓိပ္ပာယ်ဖြစ်သည်။

လူသားမျိုးနွယ်၏ မည်သည့်အချိန်ကာလတွင်ဖြစ်စေ၊ သို့မဟုတ် လူ့အဖွဲ့အစည်းက မည်သည့်ဖွံ့ဖြိုးတိုးတက်မှုအဆင့်ကို ရောက်ရှိသည်ဖြစ်စေ သို့မဟုတ် အုပ်ချုပ်သူများ၏ အုပ်ချုပ်မှုက မည်သည့်နည်းလမ်းဖြစ်စေ၊ မြေရှင်ပဒေသရာဇ် အာဏာရှင်စနစ်ဖြစ်စေ၊ ဒီမိုကရေစီ လူမှုစနစ်ဖြစ်စေ ဤမည်သည့်အရာကမျှ စာတန်က ထောက်ခံအားပေးသည့် အမျိုးမျိုးသော သဘောတရားဆိုင်ရာ သီအိုရီများနှင့် ဆိုရိုးစကားများသည် လူ့အဖွဲ့အစည်းတွင် ထူပြောလှသည်ဆိုသည့် အချက်ကို မပြောင်းလဲပေ။ မြေရှင်ပဒေသရာဇ် လူ့အဖွဲ့အစည်းမှ မျက်မှောက်ခေတ် လူ့အဖွဲ့အစည်းတိုင်အောင် အုပ်ချုပ်သူများ၏ နယ်ပယ်၊ လမ်းညွှန်စည်းမျဉ်းများနှင့် ပုံစံများသည် ထပ်ခါထပ်ခါ ပြောင်းလဲသော်လည်း အမျိုးမျိုးသော လူမျိုးနွယ်စုများ၊ လူမျိုးများ၊ ကွဲပြားသော ယုံကြည်မှုအသိုင်းအဝိုင်းများ၏ အရေအတွက်များသည်လည်း စဉ်ဆက်မပြတ် ပြောင်းလဲနေသော်လည်း လူတို့တွင် စာတန် သွတ်သွင်းခဲ့သော ရိုးရာယဉ်ကျေးမှုရှိ ဆိုရိုးစကားအမျိုးမျိုး၏ အဆိပ်သည် ထူပြောပြီး ပျံ့နှံ့ဆဲဖြစ်ကာ လူတို့၏ အတွေးများနှင့် ၎င်းတို့၏ စိတ်ဝိညာဉ်၏ အတွင်းကျဆုံးသော နေရာများ၌ အမြစ်တွယ်လျက် ၎င်းတို့၏ ဖြစ်တည်မှုပုံစံများကို ထိန်းချုပ်ကာ လူများ၊ အကြောင်းကိစ္စများနှင့် အမှုအရာများအပေါ် ၎င်းတို့၏ အတွေးအမြင်များကို လွှမ်းမိုးထားလေသည်။ ဤအဆိပ်သည် ဘုရားသခင်အပေါ် လူတို့၏ သဘောထားများကိုလည်း အကြီးအကျယ် ထိခိုက်ပြီး သမ္မာတရားနှင့် ဖန်ဆင်းရှင်၏ ကယ်တင်ခြင်းကို လက်ခံရန်အတွက် လူသားမျိုးနွယ်၏ လိုလားမှုနှင့် တောင့်တမှုတို့ကို ပြင်းထန်စွာ ပျက်စီးယိုယွင်းစေသည်မှာ အမှန်ပင်ဖြစ်သည်။ ထို့ကြောင့် ရိုးရာယဉ်ကျေးမှုမှ ဆင်းသက်လာသော သဘောထားကို ထင်ဟပ်စေသည့် အကျင့်စာရိတ္တဆိုင်ရာ ဆိုရိုးစကားများသည် လူသားမျိုးနွယ်တစ်လျှောက်တွင် လူတို့၏ စဉ်းစားပုံကို အစဉ်သဖြင့် ထိန်းချုပ်ခဲ့ပြီး လူသားမျိုးနွယ်ကြားရှိ ယင်းတို့၏ ကြီးစိုးသောနေရာနှင့် အခန်းကဏ္ဍသည် မည်သည့်အချိန်ကာလ သို့မဟုတ် လူမှုအခြေအနေတွင်မဆို လုံးဝ မပြောင်းလဲခဲ့ပေ။ အုပ်ချုပ်သူတစ်ဦးက အုပ်စိုးနေသည့် မည်သည့်အချိန်ကာလတွင်ဖြစ်စေ၊ ထိုအုပ်ချုပ်သူသည် လုံ့လဝီရိယရှိသည်ဖြစ်စေ၊ ခေတ်နောက်ပြန် ဆွဲသည်ဖြစ်စေ၊ သို့မဟုတ် သူ၏ အုပ်ချုပ်ပုံနည်းလမ်းသည် ဒီမိုကရေစီဆန်သည်ဖြစ်စေ၊ အာဏာရှင်ဆန်သည်ဖြစ်စေ ဤအရာတစ်ခုမျှသည် ရိုးရာယဉ်ကျေးမှု၏ အယူအဆများနှင့် ရှုထောင့်အမြင်များက လူသားများအပေါ် အသုံးပြုသော အထင်အမြင်မှားစေခြင်းနှင့် ထိန်းချုပ်မှုကို မပိတ်ဆို့နိုင် သို့မဟုတ် အမြစ်မဖြတ်နိုင်ပေ။ မည်သည့်သမိုင်းအချိန်ကာလ၌ဖြစ်စေ၊ မည်သည့်လူမျိုးစုဖြစ်စေ၊ လူသား၏ ယုံကြည်မှု မည်မျှတိုးတက်သည် သို့မဟုတ် ပြောင်းလဲမှုများကို ကြုံရသည်ဖြစ်စေ၊ လူသားများသည် ဘဝနှင့် လူမှုဆိုင်ရာ ရေပန်းစားသောအရာများအပေါ် ၎င်းတို့၏ စဉ်းစားပုံနှင့်ပတ်သက်ပြီး မည်မျှတိုးတက်ပြီး ပြောင်းလဲပါစေ လူသား၏ စဉ်းစားပုံအပေါ် ရိုးရာယဉ်ကျေးမှုရှိ အကျင့်စာရိတ္တဆိုင်ရာ ဆိုရိုးစကားများက ထားရှိသောလွှမ်းမိုးမှုသည် မည်သည့်အခါမျှ မပြောင်းလဲသည့်အပြင် လူတို့အပေါ် ယင်းတို့၏ သက်ရောက်မှုအာနိသင်က မည်သည့်အခါမျှ မပျောက်ပျက်သွားပေ။ ဤအမြင်ရှုထောင့်မှကြည့်လျှင် အကျင့်စာရိတ္တဆိုင်ရာ ဆိုရိုးစကားများသည် လူတို့၏ အတွေးအခေါ်ကို အလွန်အမင်း ဘောင်ခတ်ထားပြီး လူသားများကြားက ဆက်ဆံရေးကိုသာမက သမ္မာတရားအပေါ် လူတို့၏ သဘောထားကိုပါ ပြင်းထန်စွာ ထိခိုက်သည့်အပြင် ဖန်ဆင်းခံလူသားများနှင့် ဖန်ဆင်းရှင်ကြားက ဆက်ဆံရေးကို ဆိုးရွားစွာ သက်ရောက်ပြီး ထိခိုက်စေသည်။ စာတန်က ဘုရားသခင် ဖန်ဆင်းခဲ့သော လူသားမျိုးနွယ်ကို သွေးဆောင်ရန်၊ အထင်အမြင်မှားစေရန်၊ ထုံထိုင်းစေရန်နှင့် ဘောင်ခတ်ရန် ရိုးရာယဉ်ကျေးမှု၏ အယူအဆများကို အသုံးပြုပြီး လူသားများကို ဘုရားသခင်ထံမှ လုယူရန် ဤနည်းလမ်းများကို အသုံးပြုသည်ဟု ဆိုနိုင်သည်မှာလည်းအမှန်ပင်။ ရိုးရာယဉ်ကျေးမှုတွင်ရှိသော အကျင့်စာရိတ္တဆိုင်ရာ အယူအဆများကို လူသားမျိုးနွယ်ကြားတွင် ပို၍ ကျယ်ပြန့်စွာ ဖြန့်ဖြူးလေ၊ ထို့ပြင် ယင်းတို့သည် လူတို့၏ စိတ်နှလုံးထဲတွင် အမြစ်တွယ်လေ လူသားများက ဘုရားသခင်နှင့် ဝေးကွာလေဖြစ်မည်ဖြစ်ပြီး ၎င်းတို့၏ ကယ်တင်ခြင်းမျှော်လင့်ချက်က ဝေးလံလေပင်ဖြစ်သည်။ စဉ်းစားကြည့်လော့။ အာဒံနှင့် ဧဝသည် ကောင်းမကောင်းကို သိကျွမ်းရာအပင်၏ အသီးကိုစားရန် မြွေ၏ သွေးဆောင်ခြင်းကို မခံရမီတွင် ယေဟောဝါဘုရားသခင်သည် ၎င်းတို့၏သခင်၊ ၎င်းတို့၏ဖခင်ဖြစ်သည်ဟု ယုံကြည်ခဲ့ကြသည်။ သို့သော် မြွေက “ဥယျာဉ်ထဲမှ အပင်တိုင်းကို သင်တို့မစားရဟု အမှန်စင်စစ် ဘုရားသခင် မိန့်တော်မူခဲ့သလော” (ကမ္ဘာဦးကျမ်း ၃:၁)၊ “သင်တို့ ဧကန်မုချ သေရမည်ကား မဟုတ်နိုင်၊ သင်တို့စားသောနေ့တွင် သင်တို့၏ မျက်စိများပွင့်ပြီး သင်တို့သည် ဘုရားကဲ့သို့ဖြစ်ကာ အကောင်းနှင့် အဆိုးကို သိမည်အကြောင်း ဘုရားသခင် သိသည့်အတွက်ကြောင့် ဖြစ်သည်” (ကမ္ဘာဦးကျမ်း ၃:၄-၅) ဟု ဆို၍ ဧဝကို သွေးဆောင်သောအခါ အာဒံနှင့်ဧဝသည် စာတန်၏ သွေးဆောင်မှုကို အရှုံးပေးခဲ့ကြပြီး ဘုရားသခင်နှင့် ၎င်းတို့၏ ဆက်ဆံရေးသည် လျင်မြန်စွာ ပြောင်းလဲသွားသည်။ မည်သည့် ပြောင်းလဲမှုမျိုး ဖြစ်ပေါ်ခဲ့သနည်း။ ၎င်းတို့သည် ဘုရားသခင်ရှေ့သို့ ကိုယ်လုံးတီးမလာတော့ဘဲ မိမိတို့ကိုယ်ကို ဖုံးကွယ်ရန် အရာဝတ္ထုများကို ရှာကြပြီး ဘုရားသခင်၏ မျက်မှောက်တော်အလင်းကို ရှောင်ကြသည်။ ဘုရားသခင်က ၎င်းတို့ကို ရှာဖွေသောအခါ ၎င်းတို့သည် ဘုရားသခင်ထံမှ ပုန်းကွယ်ပြီး ယခင်ကကဲ့သို့ ဘုရားသခင်ကို မျက်နှာချင်းဆိုင် မပြောတော့ပေ။ ဘုရားသခင်နှင့် အာဒံ၊ ဧဝ၏ ဆက်ဆံရေးတွင် ဖြစ်ပေါ်ခဲ့သော ဤပြောင်းလဲမှုသည် ကောင်းမကောင်းသိကျွမ်းရာ အပင်၏အသီးကို ၎င်းတို့စားသောကြောင့် မဟုတ်ဘဲ စာတန်ဖြစ်သောမြွေက ပြောဆိုသည့် စကားများက လူတို့၌ မှားယွင်းသော အတွေးအခေါ်မျိုးကို သွတ်သွင်းကာ ဘုရားသခင်အား သံသယဝင်ရန်၊ ဘုရားသခင်ထံမှ သွေဖည်ရန်နှင့် ဘုရားသခင်ထံမှ ပုန်းကွယ်ရန် သွေးဆောင်ပြီး တလွဲညွှန်ကြားပေးသောကြောင့် ဖြစ်သည်။ ဤသို့ဖြင့် လူတို့သည် ဘုရားသခင်၏ မျက်မှောက်တော်အလင်းကို ထိပ်တိုက် မရှုမြင်လိုတော့သည့်အပြင် သူ၏ရှေ့သို့ လုံးလုံးလျားလျား ဖွင့်ဟလျက် မလာလိုတော့ဘဲ လူနှင့် ဘုရားသခင်ကြားတွင် သူစိမ်းဆန်မှု ဖြစ်ပေါ်ခဲ့သည်။ ဤသူစိမ်းဆန်မှုသည် မည်ကဲ့သို့ ဖြစ်ပေါ်လာသနည်း။ ပတ်ဝန်းကျင် ပြောင်းလဲသောကြောင့်မဟုတ်၊ သို့မဟုတ် အချိန်ကုန်ဆုံးခြင်းကြောင့် မဟုတ်ဘဲ လူတို့၏ စိတ်နှလုံး ပြောင်းလဲသွားသောကြောင့် ဖြစ်သည်။ လူတို့၏ စိတ်နှလုံးက မည်သို့ ပြောင်းလဲသွားသနည်း။ လူတို့ကိုယ်၌က ပြောင်းလဲသွားရန်အတွက် စတင်လုပ်ဆောင်ခြင်းမရှိခဲ့ပေ။ ထိုထက် မြွေကပြောသော စကားများကြောင့်ဖြစ်ကာ ယင်းတို့သည် ဘုရားသခင်နှင့် လူတို့၏ ဆက်ဆံရေးတွင် သဘောထားကွဲလွဲစေရန် မျိုးစေ့ချပေးလျက် ၎င်းတို့အား ဘုရားသခင်နှင့် ကင်းကွာစေပြီး ဘုရားသခင်၏ မျက်မှောက်တော်အလင်းကို ရှောင်ကြဉ်ရန်၊ သူ၏ စောင့်ရှောက်မှုကို ရှောင်ရှားရန်နှင့် သူ၏ နှုတ်ကပတ်တော်များကို သံသယဝင်ရန် လုပ်ဆောင်လေသည်။ ထိုသို့သောပြောင်းလဲမှု၏ အကျိုးဆက်များမှာ အဘယ်နည်း။ လူတို့သည် ယခင်ကကဲ့သို့ မဟုတ်တော့၊ ၎င်းတို့၏ စိတ်နှလုံးများနှင့် အတွေးများသည် မသန့်စင်တော့သည့်အပြင် ဘုရားသခင်အား ဘုရားအဖြစ်၊ ၎င်းတို့နှင့် အနီးကပ်ဆုံးသူအဖြစ် မမှတ်ယူတော့ပေ။ ထိုအစား ဘုရားသခင်ကို သံသယဝင်ပြီး ကြောက်ရွံ့သဖြင့် ဘုရားသခင်ထံမှ သွေဖည်ပြီး သူ့ထံမှ ပုန်းကွယ်လိုကာ ဘုရားသခင်အား ရှောင်ကြဉ်လိုသော စိတ်အခြေအနေတစ်ခု ဖြစ်ပေါ်လာသည်။ ဤသည်မှာ လူသားမျိုးနွယ် လဲကျခြင်း၏ အစဖြစ်သည်။ လူသားမျိုးနွယ်၏ လဲကျခြင်းအစသည် စာတန်နှုတ်မြွက်သော စကားများ၊ အဆိပ်ရှိသော၊ သွေးဆောင်သော၊ တလွဲညွှန်ကြားပေးသော စကားများမှ အရင်းခံသည်။ ဤစကားများက လူတို့ထဲ၌ သွတ်သွင်းသော အတွေးများက သူတို့ကို ဘုရားသခင်အား သံသယဝင်ပြီး နားလည်မှုလွဲစေကာ မယုံသင်္ကာဖြစ်စေလျက် ဘုရားသခင်ထံမှ ကင်းကွာလာသောကြောင့် ၎င်းတို့သည် ဘုရားသခင်ကို ရင်ဆိုင်လိုစိတ် မရှိရုံသာမကဘဲ ဘုရားသခင်ထံမှလည်း ပုန်းကွယ်လိုကြပြီးလျှင် ဘုရားသခင်ပြောသောအရာကိုပင် မယုံကြည်ကြတော့ပေ။ ဘုရားသခင်က ဤအရာနှင့်ပတ်သက်ပြီး မည်သို့ ပြောခဲ့သနည်း။ ဘုရားသခင်သည် “ဥယျာဉ်ထဲရှိသည့် ခပ်သိမ်းသောအပင်တို့ကို သင်သည် လွတ်လပ်စွာ စားသုံး နိုင်၏။ သို့သော် အကောင်း၊ အဆိုး သိကျွမ်းရာအပင်ကို သင်သည် မစားရ။ သင်စားသောနေ့တွင် ဧကန်မုချ သေရမည်” (ကမ္ဘာဦးကျမ်း ၂:၁၆-၁၇) ဟု ပြောခဲ့သည်။ စာတန်ကမူ အကောင်း၊ အဆိုး သိကျွမ်းရာအပင်၏ အသီးကို စားသောသူတို့သည် ဧကန်အမှန်သေမည် မဟုတ်ဟူ၍ ဆိုခဲ့သည်။ စာတန်ပြောသည့် အထင်အမြင်မှားစေသော စကားများကြောင့် လူတို့သည် ဘုရားသခင်၏ စကားများကို စတင်၍ သံသယဝင်လာပြီး ငြင်းဆန်လာသည်။ ဆိုလိုသည်မှာ လူတို့၏ စိတ်နှလုံးတွင် ထင်မြင်ချက်များကို ထားရှိလာကြပြီး ၎င်းတို့သည် ယခင်ကကဲ့သို့ မသန့်စင်တော့ပေ။ လူတို့တွင်ရှိသော ဤထင်မြင်ချက်များ၊ သံသယများကြောင့် ၎င်းတို့သည် ဘုရားနှုတ်ကပတ်တော်ကို မယုံကြည်တော့ဘဲ ဘုရားသခင်သည် ဖန်ဆင်းရှင်ဖြစ်သည်ကိုလည်းကောင်း၊ လူနှင့် ဘုရားကြားတွင် မလွှဲမရှောင်နိုင်သော ဆက်ဆံရေး ရှိသည်ကိုလည်းကောင်း မယုံကြည်တော့သည့်အပြင် ဘုရားသခင်က လူတို့ကို ကာကွယ်စောင့်ရှောက်နိုင်သည်ကိုပင် ယုံကြည်ခြင်းမရှိတော့ပေ။ လူတို့သည် ဤအရာများကို မယုံကြည်တော့သည့် အချိန်မှစပြီး ၎င်းတို့သည် ဘုရားသခင်၏ စောင့်ရှောက်မှုနှင့် ကွယ်ကာမှုကို လက်ခံလိုစိတ်မရှိတော့ဘဲ ဘုရားသခင်၏ နှုတ်မှထွက်သော မည်သည့်စကားကိုမျှ လက်ခံလိုစိတ် မရှိတော့သည်မှာ အမှန်ပင်ဖြစ်သည်။ စာတန်၏ သွေးဆောင်သော စကားများ၏ ရလဒ်အနေဖြင့် လူသားမျိုးနွယ်၏ လဲကျမှု စတင်ဖြစ်ပေါ်ခဲ့ပြီးလျှင် လူတို့ထဲတွင် စာတန်သွတ်သွင်းခဲ့သော အယူအဆနှင့် ရှုထောင့်အမြင်မှ စတင်ခဲ့ခြင်းဖြစ်သည်။ စာတန်၏ လူတို့အား သွေးဆောင်ခြင်း၊ တလွဲညွှန်ကြားပေးခြင်းနှင့် အထင်အမြင်မှားစေခြင်းတို့၏ ရလဒ်အဖြစ် စတင်ခဲ့ခြင်းဖြစ်သည်မှာလည်း အမှန်ပင်။ လူတို့ထဲတွင် စာတန်သွတ်သွင်းခဲ့သော ဤအယူအဆနှင့် ရှုထောင့်အမြင်များကြောင့် လူတို့သည် ဘုရားသခင်ကို သို့မဟုတ် သူ၏ နှုတ်ကပတ်တော်ကို မယုံကြည်တော့ဘဲ ဘုရားသခင်ကို သံသယလည်းဖြစ်စေပြီး နားလည်မှုလွဲစေသည်၊ မယုံသင်္ကာဖြစ်စေသည်၊ ဘုရားထံမှ ပုန်းကွယ်စေသည်၊ သွေဖည်စေသည်၊ သူပြောသည့်အရာကို ငြင်းဆန်စေသည်၊ သူ၏ ပင်ကိုလက္ခဏာကို ငြင်းဆန်စေသည့်အပြင် လူတို့သည် ဘုရားသခင်ထံမှလာသည်ကိုပင် ငြင်းဆန်စေသည်။ ဤသည်မှာ စာတန်က လူတို့ကို တစ်ဆင့်ချင်း သွေးဆောင်ပြီး ဖောက်ပြန်ပျက်စီးစေလျက် ဘုရားသခင်နှင့် ၎င်းတို့၏ ဆက်ဆံရေးကို နှောင့်ယှက်ပြီး ထိခိုက်စေသောနည်းဖြစ်ကာ လူသားများအား ဘုရားထံသို့တိုးဝင်ခြင်း၊ ဘုရား၏နှုတ်မှ ထွက်သမျှစကားမှန်သမျှကို လက်ခံခြင်းမှလည်း တားဆီးသောနည်းဖြစ်သည်။ စာတန်သည် သမ္မာတရားကို ရှာဖွေပြီး ဘုရားနှုတ်ကပတ်တော်ကို လက်ခံရန် လူတို့၏ လိုအင်ဆန္ဒကို စဉ်ဆက်မပြတ် နှောင့်ယှက်လျက်ရှိသည်။ လူတို့သည် စာတန်၏ အမျိုးမျိုးသော ဝေဖန်ချက်များကို ခုခံဖို့ အင်အားကင်းမဲ့လျက် မသိစိတ်မှနေ၍ ယင်းတို့၏ တိုက်စားခြင်းနှင့် စိမ့်ဝင်ခြင်းကို ခံရကာ နောက်ဆုံးတွင် ဘုရားသခင်၏ ရန်သူများနှင့် ရန်ဘက်များဖြစ်လာသည်အထိ ဆုတ်ယုတ်သွားသည်။ ဤသည်မှာ အခြေခံအားဖြင့် အကျင့်စာရိတ္တဆိုင်ရာ ဆိုရိုးစကားများက လူသားမျိုးနွယ်အပေါ် ဖြစ်စေသည့် သက်ရောက်မှုနှင့် ထိခိုက်မှုဖြစ်သည်။ ဤအရာများကို မိတ်သဟာယဖွဲ့ခြင်းအားဖြင့် ငါတို့သည် ယင်းတို့ကို အရင်းအမြစ်မှနေ၍ စိစစ်နေခြင်းလည်းဖြစ်ကာ၊ ဤသို့အားဖြင့် စာတန်က လူသားမျိုးနွယ်ကို ဖောက်ပြန်ပျက်စီးစေသည့်ပုံနှင့် ယင်းကအသုံးပြုသည့် နည်းလမ်းများနှင့်ပတ်သက်ပြီး အခြေခံနားလည်မှုကို လူတို့ ရရှိနိုင်သည်။ လူသားမျိုးနွယ်ကို ဖောက်ပြန်ပျက်စီးစေဖို့အတွက် စာတန်၏ အဓိကနည်းဗျူဟာများမှာ လူတို့၏ အတွေးအမြင်များကို ပစ်မှတ်ထားခြင်း၊ လူနှင့်ဘုရားကြား ဆက်ဆံရေးကို ဖျက်ဆီးခြင်းနှင့် ၎င်းတို့ကို ဘုရားသခင်ထံမှ တစ်ဆင့်ချင်း ဆွဲထုတ်လုယူခြင်းဖြစ်သည်။ အစပိုင်းတွင် လူတို့သည် ဘုရားနှုတ်ကပတ်တော်ကို ကြားသောအခါ ယင်းတို့ကို မှန်ကန်သည်ဟု ယုံကြည်ကာ ယင်းတို့နှင့်အညီ ပြုမူဆောင်ရွက်ပြီး လက်တွေ့လုပ်ဆောင်လိုကြသည်။ ဤသည်မှာ လူတို့ကိုင်စွဲသည့် အနည်းငယ်မျှသော အပြုသဘောဆောင်သည့် အရာများ၊ အပြုသဘောဆောင်သော ဆန္ဒများနှင့်အတူ လူတို့၌ရှိသည့် အနည်းငယ်သော ယုံကြည်မှု၊ စိတ်ခိုင်မာမှုနှင့် တမ်းတမှုတို့ကို တစ်စတစ်စဖြင့် ယိုယွင်းပျက်စီးပြီး တစ်စစီဖြစ်စေရန်အတွက် စာတန်သည် ယင်းတို့ကို သူ၏ ကိုယ်ပိုင်ဆိုရိုးစကားများနှင့် သူ၏ အဓိပ္ပာယ်သတ်မှတ်ချက်များ၊ ထင်မြင်ချက်များ၊ အမျိုးမျိုးသောအရာများ၏ အယူအဆများနှင့် အစားထိုးရန် အယူအဆနှင့် စကားလုံးမျိုးစုံကို အသုံးပြုသည့် အခြေအနေတွင်ဖြစ်သည်။ ဤနည်းအားဖြင့် လူတို့သည် မတော်တဆ စာတန့် အယူအဆများ၏ ထိန်းချုပ်ခြင်းကို ခံရပြီး စာတန်၏ အကျဉ်းသားများ၊ ကျေးကျွန်များ ဖြစ်လာကြသည်။ ဤသို့ မဟုတ်သလော။ (ဟုတ်ပါသည်။) လူသားမျိုးနွယ်၏ သမိုင်းတွင် လူသားများက စာတန်၏ အယူအဆများကို ပို၍နက်နဲစွာနှင့် ခိုင်လုံစွာ လက်ခံလာသောကြောင့် လူသားမျိုးနွယ်နှင့် ဘုရားသခင်ကြားရှိ ဆက်ဆံရေးသည် ပို၍သာဝေးကွာလာသည်။ ထို့ကြောင့် “လူသားများသည် ဖန်ဆင်းခံများဖြစ်ပြီး ဘုရားသခင်သည် ဖန်ဆင်းရှင်ဖြစ်သည်” ဆိုသည့်သတင်းစကားသည် လူတို့နှင့် ပို၍ ဝေးကွာလာပြီး လူများစွာက ယုံကြည်ခြင်းနှင့် အသိအမှတ်ပြုခြင်း မရှိကြတော့ပေ။ ထိုအစား ဤစကားသည် ဒဏ္ဍာရီတစ်ခုအဖြစ်၊ ရိုးရာပုံပြင်တစ်ခုအဖြစ်၊ ဖြစ်တည်ခြင်းမရှိသော အချက်၊ ဆိုးယုတ်သော အတွေးမှားတစ်ခုအဖြစ် မှတ်ယူခြင်းခံရကာ ယနေ့ လူ့အဖွဲ့အစည်းတွင် လူအချို့က မိစ္ဆာဒိဋ္ဌိအဖြစ်ပင် ရှုတ်ချခြင်းကို ခံရသည်။ ဤသည်မှာ လူသားမျိုးနွယ်ကြားတွင် ကျယ်ပြန့်စွာ ဖြန့်ဖြူးခဲ့သည့် စာတန်၏ ဆိုးယုတ်သော အတွေးမှားအမျိုးမျိုး၏ ရလဒ်နှင့် သက်ရောက်မှုချည်းသာဖြစ်သည်ဟု ဆိုရမည်။ စာတန်သည် လူသား၏ ဖွံ့ဖြိုးတိုးတက်မှု သမိုင်းတစ်လျှောက်တွင် လူတို့အား သင်ကြားပေးခြင်းကဲ့သို့ အပြုသဘောဆောင်သော အရာများကို ဟန်ဆောင်ပြုလုပ်ခြင်း၊ လူတို့၏ စကားများနှင့် လုပ်ရပ်များကို စည်းကမ်းဖြင့် ဟန်ဆောင်ထိန်းသိမ်းခြင်း စသည်တို့ကို လုပ်ဆောင်လျက် စာတန်သည် လူသားမျိုးနွယ်အား အပြစ်နှင့် သေခြင်းချောက်နက်ထဲသို့ တစ်ဆင့်ချင်း ဆွဲခေါ်သွားကာ လူသားမျိုးနွယ်အား ဘုရားသခင်၏ မျက်မှောက်တော်အလင်းထံမှ ဝေးရာသို့၊ သူ၏ ကွယ်ကာစောင့်ရှောက်မှုမှ ဝေးရာသို့၊ သူ၏ ကယ်တင်ခြင်းမှ ဝေးရာသို့ ခေါ်ဆောင်သွားသည်ဟုလည်း ဆိုရမည်။ ကျမ်းစာ၏ ဓမ္မဟောင်းကျမ်းတွင် ဘုရားသခင်၏ တမန်များသည် လူတို့အား လာရောက်စကားပြောခြင်း၊ လူတို့ကြား၌ နေထိုင်ခြင်း ဖြစ်စဉ်များကို မှတ်တမ်းတင်ထားသော်လည်း ထိုသို့သောအရာများသည် လွန်ခဲ့သော နှစ် ၂၀၀၀ တွင် မတည်ရှိတော့ပေ။ ဤအတွက် အကြောင်းရင်းမှာ လူသားမျိုးနွယ်တစ်ခုလုံးတွင် နောဧ၊ အာဗြဟံ၊ မောရှေ၊ ယောဘ သို့မဟုတ် ပေတရုတို့ကဲ့သို့သော ကျမ်းစာတွင် မှတ်တမ်းတင်ထားသည့် ရှေးကာလသူတော်စင်များနှင့် ပညာရှင်များကဲ့သို့သောသူများ မရှိတော့ဘဲ လူသားမျိုးနွယ်တစ်ခုလုံးသည် စာတန်၏ အယူအဆများနှင့် ဝေဖန်ချက်များ၏ စိမ့်ဝင်ခြင်းနှင့် ချည်နှောင်ခြင်းကို ခံရသောကြောင့်ဖြစ်သည်။ ဤသည်မှာ အကြောင်းအရာအမှန်ပင်ဖြစ်သည်။

ငါတို့ ယခုတင် မိတ်သဟာယဖွဲ့ခဲ့သည့် အရာသည် ရိုးရာယဉ်ကျေးမှု၌ရှိသော အကျင့်စာရိတ္တဆိုင်ရာ ဆိုရိုးစကားများ၏ အနှစ်သာရနှင့်ဆိုင်သော ကဏ္ဍတစ်ခုဖြစ်ပြီး ယင်းက လူသားမျိုးနွယ်အား စာတန်၏ ဖောက်ပြန်ပျက်စီးစေခြင်းကိုလည်း ညွှန်ပြသည်၊ သက်သေပြကာ လက္ခဏာဖော်ဆောင်သည်။ ဤပြဿနာများ၏ အနှစ်သာရမှ ကြည့်လျှင်၊ ခြွင်းချက်မရှိ လူသားများအားလုံးသည် ကလေးငယ်များဖြစ်စေ၊ အသက်ကြီးသော လူကြီးများဖြစ်စေ၊ မည်သည့် လူမှုအဆင့်အတန်းတွင် နေထိုင်သည်ဖြစ်စေ၊ မည်သည့်လူမှုနောက်ခံမှ လာသည်ဖြစ်စေ အတိမ်အနက် ကွဲပြားမှုပင်မရှိဘဲ စာတန်၏ မှတ်ချက်အမျိုးမျိုး၏ ဘောင်ခတ်ခြင်းကို ခံရပြီး၊ ဆိုးယုတ်သော အယူအဆများ ပြည့်နှက်နေသည့် ဖြစ်တည်မှု ပုံစံတစ်ခုအတွင်း၌ လုံးလုံးလျားလျား နေထိုင်ကြသည်။ သို့ဆိုလျှင် မငြင်းနိုင်သော အချက်မှာ အဘယ်နည်း။ စာတန်က လူတို့ကို ဖောက်ပြန်ပျက်စီးစေသည် ဟူသည့်အချက်ပင်။ စာတန်က ဖောက်ပြန်ပျက်စီးစေသည်မှာ လူသားများ၏ ကိုယ်တွင်းအင်္ဂါအမျိုးမျိုးမဟုတ်ဘဲ ၎င်းတို့၏ အတွေးများဖြစ်သည်။ လူသားများ၏ အတွေးများကို ဖျက်ဆီးခြင်းက လူသားမျိုးနွယ်အားလုံးအား ဘုရားသခင်ကို ဆန့်ကျင်စေကာ ဤသို့ဖြင့် ဘုရားသခင်ဖန်ဆင်းခဲ့သော လူသားများသည် သူ့ကို မကိုးကွယ်နိုင်ဘဲ၊ ထိုအစား သူ့ကို ပုန်ကန်ရန်၊ အာခံရန်၊ သစ္စာဖောက်ပြီး ငြင်းပယ်ရန်အတွက် စာတန်ထံမှ အယူအဆနှင့် အမြင်မျိုးစုံကို အသုံးချကြသည်။ ဤသည်မှာ စာတန်၏ ရည်မှန်းချက်နှင့် ဉာဏ်များသော အကြံအစည်ဖြစ်ပြီး ဤသည်မှာ စာတန်၏ သရုပ်မှန်ဖြစ်သည်မှာ ပြောစရာမလို၊ ဤသည်မှာ စာတန်က လူသားမျိုးနွယ်ကို ဖောက်ပြန်ပျက်စီးစေသည့်ပုံဖြစ်သည်။ သို့ရာတွင် စာတန်က လူသားမျိုးနွယ်ကို ဖောက်ပြန်ပျက်စီးစေသည်မှာ နှစ်ထောင်ပေါင်း မည်မျှကြာပြီဖြစ်စေ၊ အချက်အလက်မည်မျှက လူသားမျိုးနွယ်အား စာတန်ဖျက်ဆီးခြင်းကို ညွှန်ပြသည်ဖြစ်စေ၊ စာတန်က လူသားမျိုးနွယ်ကို ဖောက်ပြန်ပျက်စီးစေသည့် အယူအဆနှင့် အမြင်အမျိုးမျိုးက မည်သို့ လွဲချော်နေပြီး အဓိပ္ပာယ်မဲ့သည်ဖြစ်စေ၊ ထို့ပြင် လူသား၏ အတွေးများသည် ယင်းတို့၏ ဘောင်ခတ်ခြင်းကို မည်မျှနက်နဲစွာ ခံထားရသည်ဖြစ်စေ အချုပ်အားဖြင့်ဆိုလျှင် ဤအရာအားလုံး ရှိသည်ဖြစ်စေ ဘုရားသခင်က လူတို့ကို ကယ်တင်ရန် သူ၏အလုပ်ကို လုပ်ဆောင်ဖို့ ကြွလာသောအခါနှင့် သမ္မာတရားကို သူဖော်ပြသောအခါ လူတို့သည် ထိုအခြေအနေမျိုး၌ အသက်ရှင်လျှင်ပင် ဘုရားသခင်သည် လူတို့ကို စာတန်၏ အာဏာအောက်မှ ပြန်လည်လုယူပြီး လူတို့ကို သိမ်းပိုက်နိုင်သေးသည်။ ထို့ပြင် ဘုရားသခင်သည် လူတို့အား သူ၏ ပြစ်တင်ဆုံးမခြင်းနှင့် တရားစီရင်ခြင်းတို့၌ သမ္မာတရားကို နားလည်စေရန်၊ ၎င်းတို့၏ ဖောက်ပြန်ပျက်စီးမှု၏ အနှစ်သာရနှင့် သမ္မာတရားကို သိစေရန်၊ ၎င်းတို့၏ ဆိုးယုတ်သော စိတ်သဘောထားများကို စွန့်ပစ်ရန်၊ သူ့ကို ကျိုးနွံနာခံရန်၊ သူ့ကိုကြောက်ရွံ့ပြီး မကောင်းမှုကို ရှောင်ကြဉ်ရန် လုပ်ဆောင်နိုင်သေးသည်။ ဤသည်မှာ မလွဲမသွေ ရရှိမည့် နောက်ဆုံးရလဒ်ဖြစ်ပြီး ဘုရားသခင်၏ အနှစ် ၆၀၀၀ စီမံခန့်ခွဲမှုအစီအစဉ်က သေချာပေါက် အသီးအပွင့် ဖြစ်ထွန်းလာသည့်၊ ဘုရားသခင်သည် သူ၏ ဘုန်းတော်ထင်ရှားခြင်းနှင့်အတူ တိုင်းပြည်များနှင့် လူအားလုံးထံသို့ ပေါ်ထွန်းသည့် ဦးတည်ရာတစ်ခုလည်းဖြစ်သည်။ ဘုရားနှုတ်ကပတ်တော်က ပြောသကဲ့သို့ပင် “သူပြောဆိုသည့်အရာသည် အတည်ပြောဆိုခြင်းဖြစ်ပြီး သူပြောဆိုသည့်အရာက ပြီးမြောက်လိမ့်မည်။ ပြီးလျှင် သူလုပ်ဆောင်သည့်အရာသည် ထာဝရတည်တံ့မည်။” ဤစာကြောင်းသည် မှန်၏။ ယင်းကို သင်တို့ ယုံကြည်သလော။ (ယုံကြည်ပါသည်။) ဤသည်မှာ သေချာပေါက် ဖြစ်လာမည့် အချက်တစ်ခုဖြစ်သည်။ အဘယ်ကြောင့်ဆိုသော် ဘုရားသခင်၏ အမှုနောက်ဆုံးအဆင့်သည် လူသားမျိုးနွယ်အား သမ္မာတရားနှင့်အသက်ကို ထောက်ပံ့ပေးခြင်းအမှု ဖြစ်သောကြောင့်ဖြစ်သည်။ အနှစ်သုံးဆယ်ကျော် ကာလတိုအတွင်းတွင် အတော်အတန်များပြားသော လူတို့သည် ဘုရားရှေ့မှောက်သို့ ရောက်လာခဲ့ကြကာ သူ၏ သိမ်းပိုက်ခြင်းကို ခံရပြီး ယခုတွင် မပြောင်းလဲနိုင်သော စိတ်ပိုင်းဖြတ်မှုဖြင့် သူ၏နောက်သို့ လိုက်ကြသည်။ ၎င်းတို့သည် စာတန်ထံမှ မည်သည့် အကျိုးအမြတ်ကိုမျှ မရရှိလိုပေ။ ၎င်းတို့သည် ဘုရားသခင်၏ ပြစ်တင်ဆုံးမခြင်းနှင့် တရားစီရင်ခြင်း၊ သူ၏ ကယ်တင်ခြင်းတို့ကို လက်ခံလိုစိတ်ရှိကြကာ ၎င်းတို့အားလုံးသည် ဖန်ဆင်းခံအဖြစ် ၎င်းတို့၏နေရာကို ပြန်၍ခံယူပြီး ဖန်ဆင်းရှင်၏ အချုပ်အခြာအာဏာနှင့် အစီအစဉ်များကို လက်ခံလိုစိတ်ရှိကြသည်။ ဤသည်မှာ ဘုရားသခင်၏ အစီအစဉ်က အသီးအပွင့်ဖြစ်ထွန်းလာသည့် လက္ခဏာတစ်ခုမဟုတ်လော။ (ဟုတ်ပါသည်။) ဤသည်မှာ အခြေခိုင်သော အချက်တစ်ခုဖြစ်ပြီး ပြည့်စုံလာပြီးဖြစ်သည့် အချက်တစ်ခုလည်းဖြစ်သည်။ ထို့ပြင် ယင်း ယခုဖြစ်ပျက်နေသည့် အရာတစ်ခုဖြစ်ပြီး ဖြစ်ပျက်နှင့်ပြီးဖြစ်သည့် အရာဖြစ်သည်မှာ အမှန်ပင်ဖြစ်သည်။ စာတန်က လူသားမျိုးနွယ်ကို မည်သို့ ဖောက်ပြန်ပျက်စီးစေသည်ဖြစ်စေ၊ မည်သည့်နည်းလမ်းများကို အသုံးပြုသည်ဖြစ်စေ ဘုရားသခင်သည် လူသားများအား စာတန်၏ အာဏာအောက်မှ လုယူပြီး ၎င်းတို့ကို ကယ်တင်ရန်၊ သူ၏ရှေ့သို့ ပြန်လည်ခေါ်ဆောင်ရန်နှင့် လူသားမျိုးနွယ်နှင့် ဖန်ဆင်းရှင်ကြားရှိ ဆက်ဆံရေးကို ပြန်လည်ရယူရန် နည်းလမ်းများ အစဉ်သဖြင့် ရှိလိမ့်မည်။ ဤသည်မှာ ဘုရားသခင်၏ အနန္တတန်ခိုး နှင့် ဩဇာအာဏာဖြစ်ပြီး သင် ယုံကြည်သည်ဖြစ်စေ၊ မယုံကြည်သည်ဖြစ်စေ ထိုနေ့ရက်သည် အနှေးနှင့်အမြန် ရောက်ရှိလာလိမ့်မည်။

တ။ “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည်ကို စိစစ်ခြင်း

ယခင်နောက်ဆုံးစုဝေးပွဲတွင် “အလုပ်တာဝန်ကို စိတ်ပိုင်းဖြတ်ထားပြီး၊ သေသည်အထိ အစွမ်းကုန် ကြိုးစားပါ” ဆိုသည့် အကျင့်စာရိတ္တဆိုင်ရာ ဆိုရိုးစကားကို ငါတို့ မိတ်သဟာယဖွဲ့ခဲ့ပြီး ဤဆိုရိုးစကားတွင် ပါဝင်သော တောင်းဆိုချက်များ၊ ဖော်ပြချက်များ၊ အယူအဆများနှင့် ရှုထောင့်အမြင်များကို ပိုင်းခြားစိစစ်ပြီး ဖော်ထုတ်လျက် အချိန်အနည်းငယ် ယူခဲ့ကြကာ ယင်း၏အနှစ်သာရကို လူတို့ နားလည်မှုတစ်ခုရခဲ့ကြသည်။ ဤကဏ္ဍနှင့်သက်ဆိုင်သော အကြောင်းအရာများနှင့် ပတ်သက်ပြီး ဘုရားသခင်၏ ရည်ရွယ်ချက်က အတိအကျမည်သို့ရှိသည်၊ သူ၏သဘောထားက မည်သို့ဖြစ်သည်၊ ဤအရာက မည်သည့်သမ္မာတရားများကို ဖြစ်ပေါ်စေသည်နှင့် သေခြင်းတရားကို လူတို့ မည်သို့ရှုမြင်သင့်သည်တို့ကိုလည်း ငါတို့ မိတ်သဟာယဖွဲ့ခဲ့ကြပေသည်။ လူတို့သည် သမ္မာတရားနှင့် ဘုရားသခင်၏ ရည်ရွယ်ချက်ကို နားလည်ပြီးနောက်တွင် ထိုသို့သောအရာများကို ၎င်းတို့ ကြုံတွေ့ရသောအခါတိုင်းတွင် ထိုသို့သော ပြဿနာများကို ဘုရားနှုတ်ကပတ်တော်နှင့်အညီ ကြည့်ရှုပြီး သမ္မာတရားနှင့်အညီ ကိုင်တွယ်သင့်သည်။ ဤသို့ဖြင့် ဘုရားသခင်၏ တောင်းဆိုချက်များနှင့် ၎င်းတို့ ကိုက်ညီနိုင်မည်ဖြစ်သည်။ ထို့အပြင် ငါတို့ နောက်အခေါက်က ပြောခဲ့သော အကျင့်စာရိတ္တဆိုင်ရာ ဆိုရိုးစကားဖြစ်သည့် “နွေဦးပိုးများသည် သေသည်ထိ ရက်လုပ်ကြလိမ့်မည်ဖြစ်ပြီး ဖယောင်းတိုင်များသည် မီးစာကုန်သည်အထိ လင်းကြလိမ့်မည်” ဆိုသည်မှာ အပေါ်ယံဆန်လွန်းကာ ယင်း၏ အတွေးနယ်ပယ်သည် အောက်တန်းကျလွန်းသောကြောင့် ရှေ့ဆက်၍ ပိုင်းခြားစိစစ်ဖို့ မထိုက်တန်ပေ။ ငါတို့ မိတ်သဟာယဖွဲ့မည့် နောက်ထပ် အကျင့်စာရိတ္တဆိုင်ရာ ဆိုရိုးစကားဖြစ်သော “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဆိုသည်မှာ ပိုင်းခြားစိစစ်ဖို့ ထိုက်တန်သည်။ ပိုင်းခြားစိစစ်ရန် ထိုက်တန်သောအရာများသည် လူတို့၏ အတွေးများနှင့် အယူအဆများတွင် တစ်နေရာရာကို ယူထားကြသည်။ အချိန်ကာလတစ်ခုအတွင်းတွင် ယင်းတို့သည် လူတို့၏ အတွေးအခေါ်၊ ဖြစ်တည်မှုပုံစံ၊ လမ်းကြောင်းတို့ကို လွှမ်းမိုးမည်ဖြစ်ပြီး၊ ၎င်းတို့၏ ရွေးချယ်မှုကိုလည်း လွှမ်းမိုးမည်မှာအမှန်ပင်။ ဤသည်မှာ ဖောက်ပြန်ပျက်စီးသော လူသားမျိုးနွယ်အပေါ် ရိုးရာယဉ်ကျေးမှုကို အသုံးချခြင်းအားဖြင့် စာတန်ရရှိသော အကျိုးဆက်ဖြစ်သည်။ “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဆိုသည့် ဆိုရိုးစကားသည် လူတို့၏ နှလုံးနှင့် စိတ်တွင် တစ်နေရာကို ရယူထားသည်။ ဆိုလိုသည်မှာ ဤဆိုရိုးစကားက ရည်ညွှန်းသော ပြဿနာမျိုးသည် အထူးပင် သဘောထားကို ထင်ဟပ်စေသည်။ လူတို့သည် ၎င်းတို့နိုင်ငံ၏ ကံကြမ္မာတွင် အလွန်အရေးပါသော ကာလတစ်ခု၌ ဤဆိုရိုးစကားကို အခြေခံပြီး ရွေးချယ်မှုများကို လုပ်ဆောင်ကြမည်ဖြစ်ကာ ယင်းသည် ၎င်းတို့၏ အတွေးအခေါ်နှင့် ပုံမှန်အတွေးဖြစ်စဉ်များကို ချည်နှောင်ပြီး ကန့်သတ်လိမ့်မည်။ ထို့ကြောင့် ထိုသို့သော အယူအဆနှင့် ရှုထောင့်အမြင်များကို ပိုင်းခြားစိစစ်ထိုက်လေသည်။ ငါတို့ ယခင်က ပြောဆိုခဲ့သည့် ဆိုရိုးစကားများနှင့်ယှဉ်ပါက အတိအကျဆိုရလျှင် “ကောက်ရသည့် ငွေကို အိတ်ကပ်ထဲ မထည့်နှင့်”၊ “မိတ်ဆွေအတွက် အသက်စွန့်မည်”၊ “တစ်လုတ်စားဖူး သူ့ကျေးဇူး”၊ “ညောင်စေ့လောက် ကျေးဇူးပြုခံရရင် ညောင်ပင်ကြီးလောက် ကျေးဇူးပြန်ဆပ်ရမည်”၊ “အလုပ်တာဝန်ကို စိတ်ပိုင်းဖြတ်ထားပြီး၊ သေသည်အထိ အစွမ်းကုန် ကြိုးစားပါ” စသည်တို့နှင့် ယှဉ်လျှင် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဆိုသည့် အကျင့်စာရိတ္တစံနှုန်းသည် စာတန်၏လောကတွင် ပိုမိုမြင့်သည့်နယ်ပယ်၌ နေရာယူထားသည်။ ငါတို့ ယခင်က ပိုင်းခြားစိစစ်ခဲ့သည့် အကျင့်စာရိတ္တဆိုင်ရာ ဆိုရိုးစကားများသည် လူအမျိုးအစားတစ်ခု သို့မဟုတ် ဘဝ၏အသေးစားကိစ္စတစ်ခုကို ရည်ညွှန်းလျက်၊ ယင်းတို့အားလုံး၌ အကန့်အသတ်ရှိကာ ဤဆိုရိုးစကား၌ ပိုမိုကျယ်ပြန့်သော နယ်ပယ်ပါရှိသည်။ ယင်းသည် “နည်းပါးသောကိုယ်ကျိုး”၏ နယ်ပယ်အတွင်းတွင်ရှိသော အရာများနှင့် မသက်ဆိုင်ဘဲ “ကြီးမားသော ကိုယ်ကျိုး” နှင့် သက်ဆိုင်သည့် အရေးကိစ္စများ အမှုအရာများ အနည်းငယ်နှင့် သက်ဆိုင်သည်။ ထို့ကြောင့် ယင်းသည် လူတို့၏ စိတ်နှလုံးတွင် အခရာကျသောနေရာကို ယူထားကာ၊ ဤဆိုရိုးစကားသည် လူတို့၏ စိတ်နှလုံး၌ နေရာတစ်နေရာ ယူသင့်သလောဆိုသည်ကို ကြည့်ရန်၊ လူတို့က ဤအကျင့်စာရိတ္တဆိုင်ရာ ဆိုရိုးစကားကို သမ္မာတရားနှင့်ညီသော နည်းလမ်းဖြင့် မည်သို့ရှုမြင်သင့်သည်ကို သေချာစေရန် ဤဆိုရိုးစကားကို ပိုင်းခြားစိစစ်ရမည်။

“လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် ဆိုရိုးစကားသည် လူတိုင်းက မိမိနိုင်ငံအတွက် တာဝန်ခံသင့်သည်ဟု အဆိုပြုခြင်းအားဖြင့် လူတို့အား မိမိတို့နိုင်ငံ၏ ကံကြမ္မာအတွက် မိမိတို့၏တာဝန်အပေါ် အရေးထားရန် လှုံ့ဆော်သည်။ သင်သည် သင့်နိုင်ငံ၏ ကံကြမ္မာအတွက် သင်၏တာဝန်ကို ကျေပွန်လျှင် အစိုးရက သင့်အား ဂုဏ်ပြုပြီး ဆုချီးမြှင့်မည်ဖြစ်ပြီး သင်သည် မြင့်မြတ်သော ကိုယ်ကျင့်စရိုက်ရှိသူအဖြစ် ရှုမြင်ခံရမည်။ သို့သော် သင်သည် နိုင်ငံ၏ကံကြမ္မာကို အရေးမစိုက်ဘဲ နိုင်ငံက ဒုက္ခရောက်နေစဉ်တွင် အချည်းနှီးရပ်ကြည့်ကာ ဤအရာကို အလွန်အရေးကြီးသော ကိစ္စတစ်ခုအဖြစ် မမှတ်ယူလျှင်၊ သို့မဟုတ် ထိုအကြောင်းကို သင် ရယ်သွမ်းသွေးလျှင် ဤသည်မှာ သင်၏တာဝန်ကို ထမ်းဆောင်ရန် လုံးဝပျက်ကွက်ခြင်းအဖြစ် ရှုမြင်ခံရမည်ဖြစ်သည်။ သင်၏နိုင်ငံက သင့်ကို လိုအပ်သည့်အချိန်တွင် သင်၏တာဝန်နှင့် ဝတ္တရားများကို မထမ်းဆောင်လျှင် သင်သည် အရာမရောက်သည့်အပြင် သင်သည် အမှန်ပင် အရေးမပါသောသူဖြစ်သည်။ ထိုသို့သောလူတို့သည် လူ့အဖွဲ့အစည်းတွင် ဘေးဖယ်ခံရပြီး အထင်သေးခံရကာ ၎င်းတို့နှင့် အဆင့်အတန်းတူသူတို့၏ ပမာမထားခြင်းနှင့် အထင်သေးခြင်းကို ခံရသည်။ မည်သည့် အချုပ်အခြာအာဏာပိုင် နိုင်ငံတော်၏ မည်သည့်နိုင်ငံသားအတွက်မဆို “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် ဆိုရိုးစကားသည် လူတို့၏ သဘောတူညီမှုနှင့် ကိုက်ညီသော ဆိုရိုးစကား၊ လူတို့က လက်ခံနိုင်သော ဆိုရိုးစကားနှင့် လူသားမျိုးနွယ်က လေးစားသော ဆိုရိုးစကားပင်ဖြစ်သည်။ ယင်းသည် လူသားမျိုးနွယ်က မြင့်မြတ်သည်ဟု မှတ်ယူသော အယူအဆတစ်ခုလည်း ဖြစ်သည်။ မိမိ၏ ဇာတိမြေ၏ ကံကြမ္မာကို စိုးရိမ်ပြီး အရေးစိုက်လျက် တာဝန်ရှိသည်ဟူသော အသိစိတ် လေးနက်စွာရှိသောသူသည် ပိုမိုကြီးမြတ်သော ဖြောင့်မတ်ခြင်းရှိသူဖြစ်သည်။ မိမိတို့၏ မိသားစုကို စိုးရိမ်ပူပန်သောသူတို့သည် ဖြောင့်မတ်မှု ပို၍ နည်းပါးကြသည်။ သို့ဖြစ်လင့်ကစား မိမိတို့နိုင်ငံ၏ ကံကြမ္မာကို အရေးစိုက်သော သူများကမူ ပိုမိုကြီးမြတ်သော ဖြောင့်မတ်ခြင်းသဘော ရှိသူများဖြစ်ကာ လူတို့အားလုံးအနက် ထိုသူတို့ကို အုပ်ချုပ်သူများနှင့် ပြည်သူတို့၏ ချီးကျူးခြင်းခံရသင့်သည်။ အတိုချုပ်အားဖြင့် ဤသို့သော အယူအဆများသည် လူသားများအတွက် အပြုသဘောဆောင်သော အဓိပ္ပာယ်ရှိကာ လူသားမျိုးနွယ်ကို အပြုသဘောဖြင့် လမ်းပြရန် အကူအညီပေးသည်ဟု အသိအမှတ်ပြုခံရပြီး ယင်းတို့ကို အပြုသဘောဆောင်သော အရာများအဖြစ်လည်း အသိအမှတ်ပြုခံရသည်မှာ အမှန်ပင်ဖြစ်သည်။ သင်တို့လည်း ဤသို့ပင် ထင်မြင်သလော။ (ထင်မြင်ပါသည်။) ဤအတိုင်း သင်တို့ထင်မြင်သည်မှာ သာမန်ဖြစ်သည်။ ယင်းက သင်တို့၏ အတွေးအခေါ်သည် သာမန်လူတို့နှင့် မကွာခြား၊ သင်တို့သည် သာမန်လူများဖြစ်သည်ဆိုသည့် အဓိပ္ပာယ်ဖြစ်သည်။ သာမန်လူတို့သည် အများတကာ စွဲကိုင်သော အယူအဆများအပြင် ကျန်သောလူသားမျိုးနွယ်ထံမှလာသည့် အပြုသဘောဆောင်သော၊ လိုလားတက်ကြွသော၊ တိုးတက်မှုရှိသော၊ မြင့်မြတ်သော အယူအဆများနှင့် မှတ်သားစရာများဟူသော အမျိုးမျိုးခေါ်ဆိုသည့် အရာအားလုံးကိုလည်း လက်ခံတတ်ကြသည်။ ဤသူတို့မှာ သာမန်လူများဖြစ်သည်။ သာမန်လူများက လက်ခံပြီး မြတ်နိုးသော အယူအဆများသည် သေချာပေါက် အပြုသဘောဆောင်သလော။ (မဆောင်ပါ။) သဘောတရားအရ ပြောရလျှင် ယင်းတို့သည် အပြုသဘောမဆောင်ပေ။ အဘယ်ကြောင့်ဆိုသော် ယင်းတို့သည် သမ္မာတရားနှင့် မညီသောကြောင့်ဖြစ်သည်။ ဘုရားသခင်ထံမှ မလာသောကြောင့်ဖြစ်သည်။ ထို့ပြင် ဘုရားသခင်က သွန်သင်ပေးခြင်း မဟုတ်သောကြောင့်၊ သို့မဟုတ် လူသားမျိုးနွယ်အား ဘုရားသခင်ကပြောခြင်း မဟုတ်သောကြောင့်ဖြစ်သည်။ သို့ဆိုလျှင် အမှန်တရားက အတိအကျ အဘယ်နည်း။ ဤကိစ္စကို မည်သို့ ရှင်းပြသင့်သနည်း။ ယခု ငါ အသေးစိတ်ရှင်းပြမည်ဖြစ်ပြီး ငါပြောဆို၍ ပြီးသောအခါ “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် ဆိုရိုးစကားသည် အဘယ်ကြောင့် အပြုသဘောဆောင်သောအရာ မဟုတ်သည်ကို သင်တို့ သိလိမ့်မည်။ အဖြေကို ငါဖွင့်မပြမီတွင် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် ဆိုရိုးစကားကို ဦးစွာ စဉ်းစားကြည့်လော့။ ယင်းသည် အမှန်ပင် အပြုသဘောဆောင်သောအရာ ဟုတ်သလော။ လူတို့အား မိမိတို့၏နိုင်ငံကို ချစ်စေသည်မှာ မှားယွင်းသလော။ လူအချို့က “ကျွန်တော်တို့ဇာတိမြေရဲ့ ကံကြမ္မာက ကျွန်တော်တို့ရဲ့ ရှင်သန်မှု၊ ပျော်ရွှင်မှု၊ အနာဂတ်နဲ့ ဆက်စပ်မှုရှိပါတယ်။ ဘုရားသခင်က လူတွေကို သူတို့မိဘတွေအပေါ် တာဝန်သိတတ်ဖို့၊ သူတို့ရဲ့ သားသမီးတွေကို ကောင်းကောင်းပြုစုပျိုးထောင်ဖို့၊ သူတို့ရဲ့ လူမှုတာဝန်တွေကို ဖြည့်ဆည်းဖို့ မပြောဘူးလား။ ကျွန်တော်တို့ နိုင်ငံမှာ ကျွန်တော်တို့က တာဝန်အနည်းငယ် ထမ်းဆောင်တာ ဘာမှားလို့လဲ။ ဒါက အပြုသဘောဆောင်တဲ့အရာ မဟုတ်ဘူးလား။ သမ္မာတရားတစ်ခုအဆင့်အထိ မရောက်ပေမယ့် မှန်ကန်တဲ့ အယူအဆဖြစ်သင့်တယ် မဟုတ်ဘူးလား” ဟူ၍ ဆိုကြသည်။ လူတို့သိရသလောက် ဤအကြောင်းပြချက်များက ကျိုးကြောင်းညီညွတ်သည် မဟုတ်လော။ လူတို့သည် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် ဆိုရိုးစကား၏ မှန်ကန်မှုကို ထောက်ခံရန်အတွက် ဤအဆိုများ၊ ဤအကြောင်းပြချက်များနှင့် ဤကျိုးကြောင်းပြချက်များကိုပင် အသုံးပြုကြသည်။ ဤသို့ဆိုလျှင် ဤဆိုရိုးစကားသည် တကယ် မှန်သလော၊ မှားသလော။ မှန်လျှင် မည်သို့ မှန်သနည်း။ မမှန်လျှင် မည်သို့ မှားသနည်း။ ဤမေးခွန်းနှစ်ခုကို သင်တို့ ရှင်းလင်းစွာ ဖြေနိုင်လျှင် ဤသမ္မာတရားကဏ္ဍကို သင်တို့ အမှန်တကယ် နားလည်လိမ့်မည်။ “‘လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်’ ဆိုတဲ့ ဆိုရိုးစကားက မမှန်ဘူး။ နိုင်ငံတွေကို အစိုးရက အုပ်ချုပ်ပြီး နိုင်ငံရေးစနစ်တွေနဲ့ ထိန်းချုပ်တယ်။ နိုင်ငံရေးနဲ့ ပတ်သက်လာတိုင်း ကျွန်တော်တို့မှာ တာဝန်မရှိဘူး၊ ဘာကြောင့်လဲဆိုရင် ဘုရားသခင်က လူသားရဲ့ နိုင်ငံရေးမှာ ဝင်မပါလို့ပဲ၊ ဒါကြောင့် ကျွန်တော်တို့လည်း နိုင်ငံရေးမှာ ဝင်မပါဘူး၊ ဒီတော့ ဒီဆိုရိုးစကားက ကျွန်တော်တို့နဲ့ မဆိုင်ဘူး။ နိုင်ငံရေးနဲ့ဆိုင်တဲ့ အရာမှန်သမျှ ကျွန်တော်တို့နဲ့ မသက်ဆိုင်ဘူး။ နိုင်ငံရေးမှာ ပါဝင်ပတ်သက်တဲ့သူနဲ့ နိုင်ငံရေးကို ကြိုက်နှစ်သက်သူ ဘယ်သူမဆို နိုင်ငံရဲ့ ကံကြမ္မာအတွက် တာဝန်ရှိတယ်။ ဒီဆိုရိုးစကားကို ကျွန်တော်တို့ လက်မခံဘူး၊ ကျွန်တော်တို့ရဲ့ ရှုထောင့်ကနေကြည့်ရင် ဒါက အပြုသဘောဆောင်တဲ့အရာ မဟုတ်ဘူး” ဟု ပြောသော အခြားလူများရှိသည်။ ဤရှင်းပြချက်က မှန်သလော၊ မှားသလော။ (မှားသည်။) အဘယ်ကြောင့် မှားသနည်း။ ဤရှင်းပြချက်က ယုတ္တိမတန်သည်ကို သဘောတရားအရ သင်တို့သိသည်၊ ယင်းက ပြဿနာ၏ အရင်းအမြစ်ကို မကိုင်တွယ်သည့်အပြင် ပြဿနာ၏ အနှစ်သာရကို ရှင်းပြရန် မလုံလောက်ပေ။ ယင်းသည် သဘောတရားဆိုင်ရာ ရှင်းပြချက်တစ်ခုသာဖြစ်သော်လည်း ဤအကြောင်းအရာ၏ အနှစ်သာရကို မရှင်းလင်းပေ။ ယင်းက မည်သည့်ရှင်းပြချက်မျိုးဖြစ်စေ ဤကိစ္စ၏ တိကျသောအနှစ်သာရကို မဖြေရှင်းနိုင်သရွေ့ တကယ့်ရှင်းလင်းချက်မဟုတ်၊ တိကျမှန်ကန်သော အဖြေမဟုတ်သည့်အပြင် သမ္မာတရားမဟုတ်ပေ။ ဤသို့ဆိုလျှင် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် ဤအကျင့်စာရိတ္တဆိုင်ရာ ဆိုရိုးစကားက မည်သို့မှားယွင်းနေသနည်း။ ဤကိစ္စမှာ မည်သည့်သမ္မာတရားနှင့် ဆက်စပ်သနည်း။ ဤအမှုကိစ္စတွင်ရှိသော သမ္မာတရားကို စာကြောင်းတစ်ကြောင်း၊ နှစ်ကြောင်းဖြင့် ရှင်းလင်းစွာ ရှင်းပြ၍မရပေ။ ဤအရာ၌ပါဝင်သော သမ္မာတရားကို သင်တို့ နားလည်စေရန်အတွက် များစွာ ရှင်းပြဖို့လိုမည်။ ထို့ကြောင့် ဤအရာနှင့်ပတ်သက်၍ ရိုးရှင်းသော ဝေါဟာရများဖြင့် မိတ်သဟာယဖွဲ့ကြစို့။

“လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် ဆိုရိုးစကားကို မည်သို့ရှုမြင်ပြီး ပိုင်းခြားသိမြင်သင့်သနည်း။ ယင်းသည် အပြုသဘောဆောင်သော အရာတစ်ခုဖြစ်သလော။ ဤဆိုရိုးစကားကို ရှင်းပြရန်အတွက် နိုင်ငံဆိုသည်မှာ မည်သည့်အရာဖြစ်သည်ကို ဦးစွာ ကြည့်ကြစို့။ လူတို့၏စိတ်တွင် နိုင်ငံတစ်နိုင်ငံအပေါ် အမြင်သဘောထားမှာ အဘယ်နည်း။ နိုင်ငံတစ်နိုင်ငံအပေါ် အမြင်သဘောထားမှာ နိုင်ငံသည် အလွန်ကြီးနေသလော။ သဘောတရားအရ ပြောရလျှင် နိုင်ငံတစ်နိုင်ငံသည် အုပ်ချုပ်သူတစ်ဦးတည်းက အုပ်ချုပ်ပြီး လူမှုစနစ်တစ်ခုတည်းဖြင့် ထိန်းချုပ်သည့် အိမ်ထောင်အားလုံးပါဝင်သော နယ်မြေတစ်ခွင်ဖြစ်သည်။ ဆိုလိုသည်မှာ အိမ်ထောင်များစွာက နိုင်ငံတစ်နိုင်ငံကို ဖြစ်ပေါ်စေသည်။ ဤသည်မှာ လူ့အဖွဲ့အစည်းက အဓိပ္ပာယ်သတ်မှတ်သည့် ပုံစံဟုတ်သလော။ (ဟုတ်သည်။) သေးငယ်သောအိမ်ထောင်များ ရှိသောအခါမှသာ အိမ်ထောင်ကြီးတစ်ခု ရှိနိုင်သည်ဖြစ်ကာ အိမ်ထောင်ကြီးတစ်ခုက နိုင်ငံတစ်နိုင်ငံ၏ လက္ခဏာဖြစ်သည်။ ဤသည်မှာ နိုင်ငံ၏ အဓိပ္ပာယ်ဖွင့်ဆိုချက်ဖြစ်သည်။ ဤသို့ဆိုလျှင် ဤအဓိပ္ပာယ်ဖွင့်ဆိုချက်က လက်ခံနိုင်ဖွယ်ဖြစ်သလော။ သင်တို့ စိတ်ထဲတွင် ယင်းကို စံအဖြစ် သတ်မှတ်သလော။ ဤအဓိပ္ပာယ်ဖွင့်ဆိုချက်သည် မည်သူ၏ နှစ်သက်မှုများ၊ စိတ်ဝင်စားမှုများနှင့် အသင့်တော်ဆုံးဖြစ်သနည်း။ (အုပ်ချုပ်သူများဖြစ်သည်။) မှန်သည်။ အရင်ဦးဆုံးအနေဖြင့် အုပ်ချုပ်သူများ ဖြစ်သင့်သည်။ အဘယ်ကြောင့်ဆိုသော် ၎င်းတို့၏ အုပ်စိုးမှုအောက်တွင် အိမ်ထောင်များအားလုံး ရှိခြင်းအားဖြင့် ၎င်းတို့၏ လက်ထဲတွင် ဩဇာအာဏာရှိသည်။ ထို့ကြောင့် အုပ်ချုပ်သူများနှင့်ပတ်သက်လျှင် ဤအဓိပ္ပာယ်ဖွင့်ဆိုချက်က ကျိုးကြောင်းညီညွတ်သောအရာဖြစ်ပြီး ၎င်းတို့က ဤအရာကို စံအဖြစ်သတ်မှတ်သည်။ အုပ်ချုပ်သူ၏ နိုင်ငံတစ်နိုင်ငံအပေါ် အဓိပ္ပာယ်သတ်မှတ်ချက်မှာ မည်သို့ရှိသည်ဖြစ်စေ မည်သည့်သာမန်လူအတွက်မဆို နိုင်ငံနှင့် ထိုနိုင်ငံတွင်ရှိသော လူတိုင်း၏ ကြားတွင် ကွာဟမှုတစ်ခုရှိသည်။ သာမန်လူများအတွက်၊ ဆိုလိုသည်မှာ နိုင်ငံတစ်နိုင်ငံစီရှိ လူတစ်ဦးချင်းစီအတွက် နိုင်ငံတစ်နိုင်ငံအပေါ် ၎င်းတို့၏ အဓိပ္ပာယ်သတ်မှတ်ချက်မှာ အုပ်ချုပ်သူများ သို့မဟုတ် အုပ်ချုပ်သူလူတန်းစားက ထောက်ခံအားပေးသော အဓိပ္ပာယ်သတ်မှတ်ချက်နှင့် လုံးဝ ကွဲပြားသည်။ အုပ်ချုပ်သူလူတန်းစားက နိုင်ငံတစ်နိုင်ငံကို အဓိပ္ပာယ်သတ်မှတ်သည့် နည်းသည် ၎င်းတို့၏ အုပ်စိုးမှုနှင့် ၎င်းတို့၏ ကိုယ်ကျိုးမျှော်လင့်ချက်အပေါ်တွင် အခြေခံသည်။ ၎င်းတို့သည် နိုင်ငံတစ်နိုင်ငံဆိုသည်မှာ မည်သည့်အရာဖြစ်သည်ကို အဓိပ္ပာယ်သတ်မှတ်ရန်အတွက် အထက်စီးမှနေပြီး ရည်မှန်းချက်နှင့် လိုအင်ဆန္ဒတို့ ပါဝင်သည့် ၎င်းတို့၏ မြင့်မားသော ရှုထောင့်နှင့် ကျယ်ပြန့်သော အမြင်ရှုထောင့်တို့ကို အသုံးပြုသည်။ ဥပမာ၊ အုပ်ချုပ်သူများသည် နိုင်ငံကို ၎င်းတို့၏ ကိုယ်ပိုင်အိမ်၊ ကိုယ်ပိုင်နယ်မြေအဖြစ် မှတ်ယူသည်။ ၎င်းတို့၏ ကိုယ်ပိုင်သာယာမှုအတွက် နိုင်ငံကို ပေးထားသည်ဟုလည်းကောင်း၊ နိုင်ငံ၏ အစိတ်အပိုင်းတိုင်း၊ အရင်းအမြစ်တိုင်းနှင့် နိုင်ငံအတွင်းတွင်ရှိသော လူတိုင်းကိုပင်လျှင် ၎င်းတို့ ပိုင်ဆိုင်သင့်ပြီး ၎င်းတို့၏ ထိန်းချုပ်မှုအောက်တွင် ရှိသင့်သည်ဟုလည်းကောင်း၊ ထို့ပြင် ဤအရာအားလုံးကို ၎င်းတို့ ခံစားရသင့်ပြီး လူတို့အပေါ် ၎င်းတို့ စိတ်ရှိသလို မင်းမူနိုင်ရမည်ဟုလည်းကောင်း ထင်မြင်ကြသည်။ သို့သော် သာမန်လူတို့သည် ဤသို့သော ဆန္ဒများမရှိကြသကဲ့သို့ ဤသို့သော အခြေအနေများလည်းမရှိပေ။ ထို့ပြင် နိုင်ငံတစ်နိုင်ငံကို အဓိပ္ပာယ်သတ်မှတ်ရန်အတွက် ၎င်းတို့၌ အသေအချာပင် ဤသို့ကျယ်ပြန့်သည့် အမြင်ရှုထောင့်မရှိသည်မှာ အမှန်ပင်ဖြစ်သည်။ ဤသို့ဆိုလျှင် သာမန်လူများအတွက်၊ မည်သည့် အမှီအခိုကင်းသောသူအတွက်မဆို နိုင်ငံတစ်နိုင်ငံ၏ အဓိပ္ပာယ်သတ်မှတ်ချက်မှာ အဘယ်နည်း။ ၎င်းတို့သည် ကောင်းစွာ ပညာသင်ကြားထားပြီး မြေပုံများကို ကြည့်တတ်လျှင် ၎င်းတို့နိုင်ငံ၏ နယ်မြေအရွယ်အစား၊ မည်သည့်အိမ်နီးချင်းနိုင်ငံများက ဝန်းရံထားသည်၊ မြစ်ချောင်းအင်းအိုင်မည်မျှရှိသည်၊ ၎င်းတို့နိုင်ငံတွင် တောင်မည်မျှရှိသည်၊ တောမည်မျှရှိသည်၊ မြေမည်မျှရှိသည်နှင့် လူမည်မျှရှိသည်တို့ကိုသာ သိကြသည်။ နိုင်ငံတစ်နိုင်ငံအပေါ် ၎င်းတို့၏ အမြင်သဘောထားသည် မြေပုံကိုအခြေခံခြင်းနှင့် အရှိအတိုင်း ဖြစ်ခြင်းထက် မပိုပေ။ စာထဲတွင်ရှိသော သဘောတရားဆိုင်ရာ အယူအဆတစ်ခုသာဖြစ်သည်။ လက်တွေ့တွင် တည်ရှိသော နိုင်ငံနှင့် လုံးဝကိုက်ညီမှုမရှိပေ။ အတော်အတန် ကောင်းစွာ ပညာသင်ကြားထားပြီး လူမှုအဆင့်အတန်းတစ်ခုခုရှိသော သူတစ်ယောက်အတွက် နိုင်ငံတစ်နိုင်ငံအပေါ် သူ၏ သဘောထားအမြင်သည် ဤသို့သောအရာမျိုးဖြစ်သည်။ ဤသို့ဆိုလျှင် လူ့အဖွဲ့အစည်း၏ အောက်ခြေတွင်ရှိသော သာမန်လူများဆိုလျှင် အဘယ်သို့နည်း။ နိုင်ငံတစ်နိုင်ငံအပေါ် ၎င်းတို့၏ အဓိပ္ပာယ်သတ်မှတ်ချက်မှာ အဘယ်နည်း။ ငါ၏ အမြင်တွင် နိုင်ငံတစ်နိုင်ငံအပေါ် ဤလူတို့၏ အဓိပ္ပာယ်သတ်မှတ်ချက်မှာ ၎င်းတို့မိသားစု၏ အသင့်အတင့် မြေတစ်ကွက်၊ ရွာအရှေ့စွန်၌ မိုးမခသစ်ပင်ကြီး၊ အနောက်စွန်၌ တောင်၊ ရွာအဝင်လမ်း၌ လမ်းနှင့် ထိုလမ်းတစ်လျှောက် မကြာခဏဖြတ်သွားသော ကားများအပြင် ရွာတွင် ဖြစ်ပျက်သော အတော်ပင် ရင်သပ်ရှုမောဖွယ် ဖြစ်ရပ်အချို့နှင့် အရေးမပါသော အတင်းအဖျင်းစကားအချို့ထက်ပင် မပိုပေ။ သာမန်လူများအတွက် နိုင်ငံတစ်နိုင်ငံအပေါ် အမြင်သဘောထားသည် ဤသို့သောအရာဖြစ်သည်။ ဤအဓိပ္ပာယ်သတ်မှတ်ချက်၏ နယ်နိမိတ်များက အလွန်သေးငယ်ပြီး ယင်း၏နယ်ပယ်က အလွန်ကျဉ်းမြောင်းသော်လည်း ဤသို့သော လူမှုအခြေအနေတွင် နေထိုင်သော သာမန်လူများနှင့်ပတ်သက်လျှင် ဤသည်မှာ အလွန်ပင် လက်တွေ့ကျပြီး သဘာဝကျသည်။ ၎င်းတို့အတွက် နိုင်ငံတစ်နိုင်ငံသည် ဤထက်မပိုပေ။ ပြင်ပလောကတွင် မည်သို့ ဖြစ်ပျက်ပါစေ၊ နိုင်ငံအတွင်းတွင် မည်သည့်အရာ ဖြစ်ပျက်ပါစေ ၎င်းတို့အတွက် နားထောင်ရန် သို့မဟုတ် နားမထောင်ရန် ရွေးချယ်နိုင်သည့် အတန်ငယ်အရေးကြီးသော သတင်းတစ်ခုခုသာ ဖြစ်သည်။ ဤသို့ဆိုလျှင် မည်သည့်အရာက ၎င်းတို့၏ လတ်တလောစိတ်ဝင်စားမှုနှင့် သက်ဆိုင်သနည်း။ ယင်းသည် ဤနှစ်တွင် ၎င်းတို့စိုက်ပျိုးခဲ့သည့် ကောက်ပဲသီးနှံများက အောင်မြင်ထူးကဲသော သီးနှံများ ဖြစ်ထွန်းမည်လော၊ ၎င်းတို့၏ မိသားစုအား ကျွေးမွေးဖို့ လုံလောက်မည်လော၊ နောက်နှစ်တွင် မည်သည့်အရာကို စိုက်ပျိုးရမည်၊ ၎င်းတို့၏ ယာမြေက ရေကြီးမည်လော၊ အနိုင်ကျင့်သူများက ကျူးကျော်ပြီး နေရာယူမည်လော၊ ထို့ပြင် ဘဝနှင့်နီးကပ်စွာ ဆက်စပ်နေသော အခြား ဤသို့သောအမှုကိစ္စများနှင့် အကြောင်းအရာများဖြစ်သည်။ ရွာထဲရှိ အဆောက်အဦးတစ်ခု၊ စမ်းချောင်းတစ်ခု၊ လမ်းကြောင်းတစ်ခု စသည့်အရာတို့သာ ဖြစ်သည်။ ၎င်းတို့ အရေးစိုက်သောအရာနှင့် ပြောဆိုသောအရာသာမက ၎င်းတို့စိတ်တွင် နက်နဲစွာ ထင်ကျန်စေသောအရာတို့သည် ၎င်းတို့၏ဘဝနှင့် နီးကပ်စွာ ဆက်စပ်သည့် ၎င်းတို့အနီးအနားတွင်ရှိသော လူများ၊ အမှုအရာများနှင့် အကြောင်းကိစ္စများမျှသာဖြစ်၏။ နိုင်ငံတစ်နိုင်ငံ၏ နယ်ပယ်သည် မည်မျှကြီးသည်ဆိုသည့် အယူအဆ ၎င်းတို့တွင် မရှိသကဲ့သို့ နိုင်ငံတစ်နိုင်ငံ၏ သာယာဝပြောမှု၊ သို့မဟုတ် ကျဆင်းမှုနှင့်သက်ဆိုင်သော အယူအဆတစ်ခုခုလည်း မရှိပေ။ အမှုအရာများက ခေတ်ပေါ်ဆန်းပြားလေလေ၊ နိုင်ငံ၏ အရေးကိစ္စက အရေးကြီးလေလေ ယင်းတို့သည် ဤသို့သောလူများနှင့် အလှမ်းဝေးလေလေဖြစ်သည်။ ဤသာမန်လူများအတွက်မူ နိုင်ငံတစ်နိုင်ငံအပေါ် အမြင်သဘောထားသည် ၎င်းတို့၏ စိတ်ထဲတွင် အံဝင်ခွင်ကျဖြစ်သော လူများ၊ အမှုအရာများနှင့် အကြောင်းကိစ္စများသာဖြစ်ပြီး ၎င်းတို့၏ဘဝ၌ ၎င်းတို့ ထိတွေ့ဆက်ဆံရသော လူများ၊ အမှုအရာများနှင့် အကြောင်းကိစ္စများသာဖြစ်သည်။ ၎င်းတို့သည် နိုင်ငံ၏ ကံကြမ္မာနှင့်သက်ဆိုင်သော သတင်းအချက်အလက်ကို ရရှိလျှင်ပင် ယင်းက ၎င်းတို့နှင့် အလွန်အလှမ်းဝေးသည်။ ၎င်းတို့နှင့် အလှမ်းဝေးသည်ဆိုသည်မှာ ၎င်းတို့၏ စိတ်နှလုံးတွင် လုံးဝ နေရာယူခြင်းမရှိ၊ ၎င်းတို့၏ ဘဝအပေါ် သက်ရောက်မှုရှိမည်မဟုတ်၊ ထို့ကြောင့် နိုင်ငံ၏ သာယာဝပြောမှု၊ ကျဆင်းမှုသည် ၎င်းတို့နှင့် လုံးဝ မသက်ဆိုင်ဟု ဆိုလိုခြင်းဖြစ်သည်။ ၎င်းတို့၏ စိတ်နှလုံးတွင် ၎င်းတို့နိုင်ငံ၏ ကံကြမ္မာမှာ အဘယ်နည်း။ ယင်းသည် ဤနှစ်တွင် ၎င်းတို့စိုက်ပျိုးခဲ့သော သီးနှံများကို မိုးနတ်မင်းက ကောင်းချီးပေးခြင်းရှိမရှိ၊ သီးနှံများသည် ပေါများခြင်းရှိမရှိ၊ ၎င်းတို့၏ မိသားစုက မည်သို့ နေထိုင်စားသောက်နေရသည် ဆိုသည်နှင့် နေ့စဉ်ဘဝ၏ အခြားသော အသေးအဖွဲ အချက်အလက်များဖြစ်ပြီး နိုင်ငံတော်အရေးကိစ္စများမှာမူ ၎င်းတို့နှင့် ဆက်စပ်မှုမရှိပေ။ နိုင်ငံတော်၏ အရေးကြီးသောကိစ္စများ၊ နိုင်ငံရေး၊ စီးပွားရေး၊ ပညာရေး၊ သိပ္ပံနှင့် နည်းပညာ၊ နိုင်ငံ၏ ပိုင်နက်က ကျယ်ပြန့်လာသလော၊ ကျဉ်းမြောင်းလာသလော၊ အုပ်ချုပ်သူများ လည်ပတ်ခဲ့သည့် နေရာများနှင့် အုပ်ချုပ်သူလူတန်းစားအတွင်း၌ မည်သည့်အရာများ ဖြစ်ပျက်ခဲ့သည်ဆိုသည့် ဤအရာများကို သာမန်လူများက လက်လှမ်းမမီပေ။ ထိုအရာတို့ကို ၎င်းတို့ လက်လှမ်းမီနိုင်လျှင်ပင် အဘယ်အသုံးဝင်မည်နည်း။ ၎င်းတို့သည် ညစာစားပြီး အုပ်ချုပ်သူလူတန်းစား၌ မည်သည့်အရာ ဖြစ်ပျက်နေသည်ကို ပြောဆိုကြလျှင်ပင် ၎င်းတို့သည် ဤအရာနှင့်ပတ်သက်ပြီး မည်သည့်အရာကို လုပ်ဆောင်နိုင်သနည်း။ ၎င်းတို့သည် ၎င်းတို့၏ ဇလုံနှင့် တူများကို ချပြီးနောက်တွင် အသက်ရှင်ရေးအတွက် အားတင်းပြီး လယ်ထဲတွင် အလုပ်သွားလုပ်နေရဆဲဖြစ်သည်။ သီးနှံအထွက်ကောင်းနိုင်သော ၎င်းတို့၏ လယ်ကွင်းထဲရှိ ကောက်ပဲသီးနှံများလောက် မည်သည့်အရာကမျှ လက်တွေ့ဆန်သည့်ပုံမရှိချေ။ လူတစ်ယောက်က အရေးစိုက်သောအရာသည် သူ၏စိတ်နှလုံးတွင် ကိုင်စွဲထားသောအရာ ဖြစ်သည်။ လူတစ်ယောက်၏ နယ်ပယ်သည် သူ၏စိတ်နှလုံးတွင် ဝင်ဆံ့သော အရာများလောက်သာ ကျယ်ပြန့်သည်။ သာမန်လူများ၏ နယ်ပယ်သည် ၎င်းတို့အနီးအနားရှိ ၎င်းတို့မြင်နိုင်သော နေရာများနှင့် ၎င်းတို့သွားနိုင်သော နေရာများအထိသာ ဆန့်တန်းနိုင်သည်။ ၎င်းတို့နိုင်ငံ၏ ကံကြမ္မာနှင့် နိုင်ငံ၏ အရေးကြီးကိစ္စများနှင့် ပတ်သက်လျှင် ၎င်းတို့သည် အလွန်ဝေးကွာပြီး လက်လှမ်းမမီပေ။ ထို့ကြောင့် နိုင်ငံ၏ကံကြမ္မာသည် အန္တရာယ် ကျရောက်နေသောအခါတွင်၊ သို့မဟုတ် နိုင်ငံသည် အင်အားကြီးသော ရန်သူ၏ ကျူးကျော်မှုကို ရင်ဆိုင်နေရသောအခါတွင် ၎င်းတို့က “ငါ့ရဲ့သီးနှံတွေကို ကျူးကျော်သူတွေက သိမ်းသွားမှာလား။ ဒီနှစ်မှာ ငါတို့က ငါတို့သားသမီးတွေ ကောလိပ်တက်ဖို့အတွက် ပိုက်ဆံပေးဖို့ ဒီကောက်ပဲသီးနှံတွေကို ရောင်းဖို့ အားထားနေတာ” ဟူ၍ ချက်ချင်း စဉ်းစားကြသည်။ ဤအရာများသည် သာမန်လူများအတွက် လက်တွေ့ကျသော ဆက်စပ်မှုအရှိဆုံးသော အရာများ၊ ၎င်းတို့ နားလည်သဘောပေါက်နိုင်သော အရာများနှင့် ၎င်းတို့၏ စိတ်နှင့် ဝိညာဉ်က တာဝန်ယူနိုင်သော အရာများဖြစ်သည်။ သာမန်လူများအတွက် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် ဆိုရိုးစကားသည် အလွန်ပင် ကြီးလေးလွန်းသည်။ ဤအရာကို မည်သို့ လုပ်ဆောင်ရမည်ကို ၎င်းတို့မသိပေ။ ဤလေးလံသောဝန်နှင့် ကြီးလေးသောတာဝန်ကို မခံယူလိုကြပေ။ နိုင်ငံတစ်နိုင်ငံအပေါ် သာမန်လူများ၏ အမြင်သဘောထားသည် ဤကဲ့သို့ပင်ဖြစ်သည်။ ထို့ကြောင့် ၎င်းတို့ဘဝ၏ နယ်ပယ်နှင့် ၎င်းတို့၏ အတွေးနှင့် ဝိညာဉ်တို့ လှုပ်ရှားလည်ပတ်သည့် အရာများသည် ၎င်းတို့အား တစ်ရက်လျှင် အစာသုံးနပ်ထောက်ပံ့ပြီး ၎င်းတို့စိုက်ပျိုးဖို့ လိုအပ်သောအရာများ အားလုံးကိုပေးစွမ်းသော ၎င်းတို့ဇာတိမြို့၏ မြေနှင့် ရေတို့အပြင် ၎င်းတို့ဇာတိမြို့၏ လေနှင့် ပတ်ဝန်းကျင်တို့သာလျှင် ဖြစ်သည်။ ဤအရာများအပြင် အခြားမည်သည့်အရာ ရှိနိုင်သေးသနည်း။ လူအချို့က ၎င်းတို့မွေးဖွားကြီးပြင်းခဲ့သော ၎င်းတို့ဇာတိမြို့၏ ရင်းနှီးသော ပတ်ဝန်းကျင်များကို ကျော်လွန်၍ သွားလျှင်ပင် နိုင်ငံက ဒုက္ခရောက်နေပြီး နိုင်ငံအပေါ် ၎င်းတို့၏ တာဝန်များကို ထမ်းဆောင်ရန် လိုအပ်သည့်အခါတိုင်းတွင် မည်သူကမျှ တစ်နိုင်ငံလုံးကို ကာကွယ်ဖို့ မစဉ်းစားပေ။ ထိုအစား လူတို့က မည်သည့်အရာကို စဉ်းစားသနည်း။ ၎င်းတို့ စဉ်းစားနိုင်သမျှမှာ ၎င်းတို့၏ ဇာတိမြို့ကို ကာကွယ်ပြီး ၎င်းတို့၏ စိတ်နှလုံးတွင် ပွေ့ပိုက်ထားသော ထိုမြေကွက်ကို ကာကွယ်ပေးရန်အတွက် ၎င်းတို့၏ တာဝန်ကို ထမ်းဆောင်ဖို့သာဖြစ်ပြီး ဤသို့ ဖြစ်မြောက်ရန်အတွက် ၎င်းတို့ကိုယ်တိုင်၏ အသက်များကိုပင် စွန့်လွှတ်ရန်ဖြစ်သည်။ လူတို့သည် မည်သည့်နေရာသို့ သွားသည်ဖြစ်စေ “နိုင်ငံ” ဆိုသည့် စကားသည် ၎င်းတို့အတွက် နာမ်စားတစ်ခု၊ အမှတ်အသားတစ်ခု၊ သင်္ကေတတစ်ခုသာဖြစ်သည်။ ၎င်းတို့၏ စိတ်နှလုံးတွင် နေရာအတော်များများကို အမှန်တကယ်ယူသောအရာမှာ အုပ်ချုပ်သူ၏ စိုးမိုးမှု မဆိုထားနှင့်၊ နိုင်ငံ၏ ပိုင်နက်ပင်မဟုတ်ဘဲ ၎င်းတို့အား တစ်ရက်လျှင် သုံးနပ်ထောက်ပံ့သော၊ ၎င်းတို့ကို အသက်ပေးသော၊ ၎င်းတို့၏ ဘဝကို ဆက်လက်တည်တံ့စေရန် ကူညီပေးသော တောတောင်၊ မြေကွက်၊ မြစ်၊ ရေတွင်း စသည်တို့ပင်ဖြစ်သည်။ ထိုမျှသာဖြစ်၏။ ဤသည်မှာ လူတို့၏ စိတ်ထဲတွင်ရှိသော နိုင်ငံတစ်နိုင်ငံအပေါ် အမြင်သဘောထား ဖြစ်သည်။ ယင်းသည် အလွန် လက်တွေ့ကျသည်။ အလွန် ခိုင်လုံသည်။ ထို့ပြင် အလွန်တိကျပြတ်သားသည်မှာလည်း အမှန်ပင်ဖြစ်သည်။

“လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဆိုသည့် အယူအဆကို ရိုးရာယဉ်ကျေးမှုတွင်၊ အထူးသဖြင့် အကျင့်စာရိတ္တအကြောင်းကို စဉ်းစားရာတွင် အဘယ်ကြောင့် အစဉ်သဖြင့် ထောက်ခံအားပေးသနည်း။ ဤသည်မှာ အုပ်ချုပ်သူ၏ စိုးမိုးမှုနှင့် ဤအယူအဆကို ရပ်တည်ကာကွယ်ပေးသူများ၏ ရည်ရွယ်ချက်နှင့် ဦးတည်ချက်နှစ်ခုလုံးနှင့် သက်ဆိုင်သည်။ လူတစ်ဦးချင်းစီတိုင်း၏ စိတ်ထဲ၌ရှိသော နိုင်ငံတစ်နိုင်ငံအပေါ် အဓိပ္ပာယ်သတ်မှတ်ချက်သည် အလွန်ပင် အရေးမပါဖြစ်နေလျှင်၊ အလွန်ခိုင်လုံပြီး အလွန်လက်တွေ့ကျနေလျှင် မည်သူက နိုင်ငံကို ကာကွယ်မည်နည်း။ အုပ်ချုပ်သူ၏ စိုးမိုးမှုကို မည်သူက ထိန်းသိမ်းမည်နည်း။ ဤတွင် ပြဿနာများ မရှိသလော။ ဤတွင် အမှန်ပင် ပြဿနာများ ထွက်ပေါ်နေသည်။ နိုင်ငံတစ်နိုင်ငံအပေါ် လူတိုင်း၏ အမြင်သဘောထားသည် ဤသို့ဖြစ်လျှင် အုပ်ချုပ်သူသည် ပြယုဂ်မျှသာဖြစ်သွားမည် မဟုတ်လော။ အုပ်ချုပ်သူ၏ နိုင်ငံသည် အားကြီးသောရန်သူတစ်ယောက်၏ ကျူးကျော်မှုကို ရင်ဆိုင်ရပြီး ခုခံကာကွယ်ဖို့ရန်အတွက် အုပ်ချုပ်သူကိုသာ မှီခိုရလျှင်၊ သို့မဟုတ် အုပ်ချုပ်သည့်အဖွဲ့ကိုသာ မှီခိုရလျှင် ၎င်းတို့သည် ရုန်းကန်ရသော၊ အကူအညီမဲ့သော၊ သီးခြားဆန်သော၊ အားနည်းသော ပုံစံပေါက်မည်မဟုတ်လော။ အတွေးအခေါ်သမားများသည် ၎င်းတို့၏ဦးနှောက်ကို အသုံးပြုခြင်းအားဖြင့် ဤပြဿနာများကို တုံ့ပြန်ကြသည်။ နိုင်ငံကို ကာကွယ်ပြီး အုပ်ချုပ်သူ၏ စိုးမိုးမှုကို ထိန်းသိမ်းရန်အတွက် ကူညီပံ့ပိုးပေးမည့် လူအရေအတွက် အနည်းငယ်ကိုသာ အမှီပြုလျှင် မဖြစ်နိုင်ဘဲ၊ ထိုအစား လူဦးရေအားလုံးကို နိုင်ငံ၏ အုပ်ချုပ်သူအား အစေခံရန် လှုံ့ဆော်ဖို့ လိုအပ်သည်ဟု ၎င်းတို့က ယုံကြည်ကြသည်။ ဤအတွေးအခေါ်သမားများသည် လူတို့အား အုပ်ချုပ်သူကို အစေခံပြီး နိုင်ငံကို ကာကွယ်ရန် တိုက်ရိုက်ပြောဆိုလျှင် လူတို့က လုပ်ဆောင်လိုစိတ်ရှိမည်လော။ (ရှိမည်မဟုတ်ပါ။) လူတို့သည် သေချာပေါက်ပင် လိုလားမည်မဟုတ်ပေ။ အဘယ်ကြောင့်ဆိုသော် တောင်းဆိုမှုနောက်ကွယ်ရှိ ရည်ရွယ်ချက်က အလွန်ပင် ပြောင်တင်းလွန်းပြီး ၎င်းတို့က သဘောတူမည် မဟုတ်သောကြောင့်ဖြစ်သည်။ လူတို့အထဲသို့ ကြားကောင်းသော၊ မြင့်မြတ်သော၊ အပေါ်ယံ ဟိတ်ဟန်များသော ဖော်ပြမှုကို သွတ်သွင်းပေးပြီး ဤသို့စဉ်းစားသူ မည်သူမဆို အကျင့်စာရိတ္တမြင့်မြတ်မှုရှိသည်ဟု ၎င်းတို့အား ပြောရမည်ဆိုသည်ကို ထိုအတွေးအခေါ်သမားများက သိကြသည်။ ဤနည်းဖြင့် လူတို့သည် ဤအယူအဆကို အလွယ်တကူ လက်ခံပြီး ဤအယူအဆအတွက် စွန့်လွှတ်မှုများနှင့် ပံ့ပိုးကူညီမှုများပင် ပြုလုပ်လိမ့်မည်။ ဤသို့ဆိုလျှင် ၎င်းတို့၏ ရည်ရွယ်ချက်ကို ရရှိမည်မဟုတ်လော။ ဤလူမှုအခြေအနေအတွင်းတွင်၊ ထို့ပြင် အုပ်ချုပ်သူများ၏ လိုအပ်ချက်များကို တုံ့ပြန်သည့်အနေဖြင့် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဆိုသည့် ဤဆိုရိုးစကားနှင့် အယူအဆက ဖြစ်ပေါ်လာခြင်းဖြစ်သည်။ လူသားသဘာဝမှာ ဤသို့ဖြစ်သဖြင့် မည်သည့်အယူအဆ ထွက်ပေါ်ပါစေ ယင်းကို ခေတ်မီပြီး အတွေးအမြင်သစ်ကို ဖော်ဆောင်သည်ဟု မှတ်ယူပြီး ဤအရာအပေါ် အခြေခံ၍ ယင်းကို လက်ခံသည့်သူအချို့ အစဉ်ရှိနေလိမ့်မည်။ “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဆိုသည့် အယူအဆအား လူအချို့က လက်ခံသည်မှာ အုပ်ချုပ်သူကို အကျိုးမဖြစ်စေသလော။ ယင်းသည် အုပ်ချုပ်သူ၏ အစိုးရစနစ်အတွက် စွန့်လွှတ်မှုများနှင့် ပံ့ပိုးကူညီမှုများပြုလုပ်သည့် လူများရှိလိမ့်မည်ဟု ဆိုလိုသည်။ ဤသို့ဖြင့် အုပ်ချုပ်သူသည် ကြာရှည်စွာ စိုးမိုးရဖို့ မျှော်လင့်ချက်ရှိသည်မဟုတ်လော။ ဤသို့ဆိုလျှင် နှိုင်းယှဉ်၍ပြောရလျှင် ၎င်းတို့၏ စိုးမိုးမှုသည် ပို၍ တည်ငြိမ်မည်မဟုတ်လော။ (ဟုတ်ပါသည်။) ထို့ကြောင့် အုပ်ချုပ်သူ၏ စိုးမိုးမှုသည် အခက်အခဲ ကျရောက်သောအခါ၊ သို့မဟုတ် ပျက်စီးခြင်းကို ရင်ဆိုင်ရသောအခါ၊ သို့မဟုတ် သူတို့၏နိုင်ငံသည် အားကြီးသောရန်သူ၏ ကျူးကျော်မှုကို ရင်ဆိုင်ရသောအခါတွင် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဆိုသည့် အယူအဆကို လက်ခံသောသူတို့သည် နိုင်ငံကိုကာကွယ်ဖို့အတွက် ပံ့ပိုးကူညီရန်၊ သို့မဟုတ် ၎င်းတို့၏ အသက်ကို စွန့်လွှတ်ရန် ရဲရင့်စွာနှင့် မတုန်မလှုပ်ဖြင့် ရှေ့သို့ထွက်လိမ့်မည်။ ဤအတွက် နောက်ဆုံး အကျိုးအမြတ်ရှိသူမှာ မည်သူနည်း။ (အုပ်ချုပ်သူဖြစ်သည်။) နောက်ဆုံး အကျိုးအမြတ်ရှိသူမှာ အုပ်ချုပ်သူဖြစ်သည်။ “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် အယူအဆကို လက်ခံသော၊ ဤအတွက် ၎င်းတို့၏ တန်ဖိုးရှိသော အသက်များကို စွန့်လွှတ်လိုစိတ်ရှိသောသူတို့သည် မည်သို့ ဖြစ်တော့မည်နည်း။ ၎င်းတို့သည် အုပ်ချုပ်သူချနင်းခံရသည့် ခုတုံးများ၊ အသုံးချစရာ လက်ကိုင်တုတ်များ ဖြစ်လာကြသည်။ ဤအယူအဆ၏ သားကောင်များ ဖြစ်လာကြသည်။ လူ့အဖွဲ့အစည်း၏ အောက်ခြေတွင် နေထိုင်ကြသော သာမန်လူတို့သည် နိုင်ငံတစ်နိုင်ငံနှင့်ပတ်သက်ပြီး တိကျသော၊ ရှင်းလင်းသော အယူအဆ၊ သို့မဟုတ် ရှင်းလင်းသော အဓိပ္ပာယ်သတ်မှတ်ချက် မရှိပေ။ နိုင်ငံဆိုသည်မှာ မည်သည့်အရာဖြစ်သည်၊ နိုင်ငံတစ်နိုင်ငံသည် မည်မျှကြီးသည် ဆိုသည်တို့ကို ၎င်းတို့မသိကြဘဲ နိုင်ငံ၏ ကံကြမ္မာနှင့်ပတ်သက်သည့် အရေးကြီးကိစ္စများကို ပို၍ပင် မသိကြပေ။ နိုင်ငံတစ်နိုင်ငံအပေါ် လူတို့၏ အဓိပ္ပာယ်ဖွင့်ဆိုချက်နှင့် အယူအဆတို့သည် မရေရာသောကြောင့် အုပ်ချုပ်သူလူတန်းစားသည် လူတို့အား ထင်ယောင်ထင်မှားဖြစ်စေရန်၊ ၎င်းတို့စိတ်အတွင်းသို့ ဤအယူအဆကို သွတ်သွင်းရန်အတွက် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဆိုသည့် ဆိုရိုးစကားကို အသုံးပြုခြင်းဖြစ်သည်။ သို့ဖြစ်၍ လူတိုင်းသည် အုပ်ချုပ်သူလူတန်းစားအတွက် နိုင်ငံကို ခုခံကာကွယ်ပြီး အသက်စွန့်ရန် ရပ်တည်ကြမည်ဖြစ်ပြီး ဤနည်းအားဖြင့် အုပ်ချုပ်သူလူတန်းစား၏ ရည်ရွယ်ချက်က ဖြစ်မြောက်လိမ့်မည်။ အမှန်တကယ်တွင် သာမန်လူတို့နှင့်ပတ်သက်လျှင် နိုင်ငံကို မည်သူက အုပ်ချုပ်သည်ဖြစ်စေ၊ ကျူးကျော်ဝင်ရောက်သူများက လက်ရှိအုပ်ချုပ်သူထက် ပို၍ကောင်းသည်ဖြစ်စေ၊ ပို၍ဆိုးသည်ဖြစ်စေ အဆုံး၌ ၎င်းတို့မိသားစု၏ နုံချာသောမြေကွက်ကို နှစ်စဉ် စိုက်ပျိုးရဦးမည်ဖြစ်သည်။ ၎င်းတို့ ရွာအရှေ့စွန်ရှိ သစ်ပင်သည် မပြောင်းလဲပေ။ ရွာအနောက်စွန်ရှိ တောင်သည် မပြောင်းလဲပေ။ ရွာအလယ်ရှိ ရေတွင်းသည်လည်း မပြောင်းလဲပေ။ ဤအရာတို့သည်သာ အရေးပါသော အရာများဖြစ်သည်။ ရွာပြင်ပတွင် ဖြစ်ပျက်သောအရာများ၊ အုပ်ချုပ်သူမည်မျှ ပေါ်လာပြီး ပျောက်သွားသည်၊ သို့မဟုတ် ၎င်းတို့က နိုင်ငံကို မည်သို့အုပ်စိုးသည် ဆိုသည့်အရာ အားလုံးတို့သည် ၎င်းတို့နှင့် ဆက်စပ်မှု လုံးဝမရှိပေ။ ဤသည်မှာ သာမန်လူတို့၏ဘဝ ဖြစ်သည်။ ၎င်းတို့၏ဘဝသည် လက်တွေ့ကျပြီး ရိုးရှင်းကာ နိုင်ငံအပေါ် ၎င်းတို့၏ အယူအဆသည် မိသားစုအပေါ် ၎င်းတို့၏ အယူအဆကဲ့သို့ ခိုင်လုံမှုရှိသည်။ မိသားစုထက် နယ်ပယ်ပို၍ ကြီးခြင်းသာရှိသည်။ နိုင်ငံက အားကြီးသော ရန်သူတစ်ဦး၏ ကျူးကျော်ခြင်းကို ခံရပြီး ထိုနိုင်ငံ၏ ရပ်တည်မှုနှင့် ရှင်သန်မှုတို့သည် မရေမရာဖြစ်သည့် အခြေအနေ၌ ရှိသောအခါနှင့် အုပ်ချုပ်သူ၏ စိုးမိုးမှုသည် နှောင့်ယှက်ခံရပြီး မတည်မငြိမ်ဖြစ်သောအခါတွင် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဆိုသည်ကို လက်ခံသော ထိုလူတို့သည် ဤအယူအဆ၏ ချုပ်ကိုင်ထားခြင်းကို ခံရပြီး ၎င်းတို့ လုပ်ဆောင်လိုသမျှမှာ နိုင်ငံ၏ ကံကြမ္မာကို ထိခိုက်ပြီး အုပ်ချုပ်သူ၏ စိုးမိုးမှုကို ဝင်ရောက်စွက်ဖက်နေသော ဤအရာများကို ပြောင်းလဲရန် ၎င်းတို့ကိုယ်တိုင်၏ အားအင်များကို အသုံးချရန်သာဖြစ်သည်။ အဆုံး၌ မည်သို့ဖြစ်သနည်း။ ၎င်းတို့သည် အမှန်တကယ်တွင် မည်သည့်အရာကို ပြောင်းလဲသနည်း။ ၎င်းတို့သည် အုပ်ချုပ်သူကို အာဏာဆက်လက်တည်မြဲစေရန် လုပ်ဆောင်နိုင်လျှင်ပင် ဤသည်မှာ တရားမျှတသောအရာကို ၎င်းတို့ လုပ်ဆောင်ခဲ့သည်ဟု အဓိပ္ပာယ်ရသလော။ ၎င်းတို့၏ အနစ်နာခံမှုက အပြုသဘောဆောင်သည်ဟု အဓိပ္ပာယ်ရသလော။ အောက်မေ့သတိရရန် ထိုက်တန်သလော။ “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် အယူအဆကို အလွန်အလေးထားသော သမိုင်းအချိန်ကာလ တစ်ခုခု၌ရှိသော ထိုလူများသည်လည်း နိုင်ငံကို ခုခံကာကွယ်ပြီး အုပ်ချုပ်သူများ ဆက်လက်၍ အာဏာတည်မြဲစေရာတွင် ဤအယူအဆ၏ ဆိုလိုရင်းကို အားမာန်တက်ကြွစွာ ထိန်းသိမ်းကြသည်။ သို့သော် ၎င်းတို့က ဆက်လက်၍ အာဏာတည်မြဲစေသည့် အုပ်ချုပ်သူများ၏ စိုးမိုးမှုသည် ခေတ်နောက်ပြန်ဆွဲပြီး ရက်စက်ကြမ်းကြုတ်ကာ လူသားမျိုးနွယ်အတွက် အဓိပ္ပာယ်၊ သို့မဟုတ် တန်ဖိုး မရှိပေ။ ဤအမြင်ရှုထောင့်မှကြည့်လျှင် ဤလူတို့က ထမ်းဆောင်သော တာဝန်ဆိုသောအရာသည် အပြုသဘောဆောင်သလော၊ အပျက်သဘောဆောင်သလော။ (အပျက်သဘောဆောင်သည်။) အပျက်သဘောဆောင်သည်၊ အောက်မေ့သတိရရန် မထိုက်တန်ဘဲ လူတို့၏ စက်ဆုပ်ခြင်းကို ခံရသည်ဟု ဆိုနိုင်သည်။ ဆန့်ကျင်ဘက်အနေဖြင့် သာမန်လူတို့သည် ထိုကြံစည်တတ်သော အတွေးအခေါ်သမားများက ထောက်ခံအားပေးသည့် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် အယူအဆကို အလေးအနက်မထားသကဲ့သို့ ယင်းကို အမှန်တကယ် လက်ခံခြင်းနှင့် အကောင်အထည်ဖော်ခြင်း မရှိပေ။ ထို့ကြောင့် ၎င်းတို့၏ ဘဝများသည် အတော်ပင် တည်ငြိမ်သည်။ ၎င်းတို့၏ တစ်သက်တာအောင်မြင်မှုများသည် မိမိနိုင်ငံ၏ကံကြမ္မာအတွက် မိမိတို့၏ အသက်ကိုစွန့်သော ထိုသူတို့ကဲ့သို့ အထင်ကြီးလောက်စရာ မဟုတ်သော်လည်း အဓိပ္ပာယ်ရှိသောအရာကို ၎င်းတို့ လုပ်ဆောင်ခဲ့ပြီဖြစ်သည်။ ဤအဓိပ္ပာယ်ရှိသောအရာမှာ အဘယ်နည်း။ အတိအကျဆိုရလျှင် ၎င်းတို့သည် နိုင်ငံ၏ကံကြမ္မာကို ဟန်ဆောင်ပန်ဆောင် ဝင်ရောက်မစွက်ဖက်သကဲ့သို့ နိုင်ငံ၏ အုပ်ချုပ်သူများသည် မည်သူဖြစ်ရမည်ဟု ဆုံးဖြတ်သည့် လုပ်ငန်းစဉ်တွင်လည်း ဝင်ရောက်စွက်ဖက်ခြင်းမရှိပေ။ ထိုအစား ၎င်းတို့သည် ၎င်းတို့နိုင်ငံအပေါ် မည်သည့်ပြဿနာမျှ မဖြစ်စေဘဲ၊ ၎င်းတို့နိုင်ငံထံမှ အစားအစာ သို့မဟုတ် ငွေကြေးကို မတောင်းဆိုဘဲ အချိန်ကျသောအခါ၌ ပုံမှန်အခွန်များကို ပေးလျက်ဖြင့် ၎င်းတို့တောင်းဆိုသမျှမှာ ကောင်းမွန်သောဘဝကို နေထိုင်ရန်၊ လယ်မြေတွင် အလုပ်လုပ်ရန်၊ ၎င်းတို့၏ ဇာတိမြို့ကို ကာကွယ်ရန်၊ တစ်နှစ်ပတ်လုံး စားစရာအစာရှိရန်ဖြစ်ပြီး ကြွယ်ဝသော၊ သက်သောင့်သက်သာရှိသော၊ ငြိမ်းချမ်းသော၊ ကျန်းမာသောဘဝကို နေထိုင်ရန်ဖြစ်သည်။ ဤသည်မှာ နိုင်ငံသားတစ်ယောက်က ထမ်းဆောင်သင့်သည့် တာဝန်ကို ထမ်းဆောင်ခြင်းဖြစ်သည်။ သင်သည် အတွေးအခေါ်သမားများ၏ အယူအဆများ၏ ဝင်ရောက်စွက်ဖက်မှုတစ်ခုခုမှ လွတ်မြောက်နိုင်လျှင်၊ သင်၏ ရာထူးအဆင့်အတန်းနှင့်အညီ လက်တွေ့ကျသည့် ပုံစံဖြင့် သာမန်လူတစ်ယောက်အဖြစ် သင်ကိုယ်တိုင်၏ ဘဝကို အသက်ရှင်နိုင်လျှင်၊ မိမိဘာသာ ဖူလုံမှုရှိလျှင် ဤသည်မှာ လုံလောက်သည်။ ထို့ပြင် သင်၏တာဝန်ကို သင်ဖြည့်ဆည်းပြီးဖြစ်သည်။ ဤသည်မှာ ဤကမ္ဘာမြေပေါ်တွင် နေထိုင်နေသောသူတစ်ယောက်က ဖြည့်ဆည်းသင့်သည့် အရေးကြီးဆုံးသော၊ အကြီးမားဆုံးသော တာဝန်ဖြစ်သည်။ မိမိ၏ ကိုယ်ပိုင်ရှင်သန်ရေးနှင့် အခြေခံလိုအပ်ချက်များကို ကြည့်ရှုစောင့်ရှောက်ခြင်းသည် မိမိကိုယ်တိုင် ဖြေရှင်းသင့်သည့် အရေးကိစ္စများဖြစ်သည်။ နိုင်ငံ၏ ကံကြမ္မာနှင့် သက်ဆိုင်သော၊ အုပ်ချုပ်သူများက နိုင်ငံကို အုပ်ချုပ်သည့်ပုံစံနှင့် သက်ဆိုင်သော အရေးကြီးကိစ္စများအတွက်မူ သာမန်လူများသည် ဝင်ရောက်စွက်ဖက်ရန်၊ သို့မဟုတ် ယင်းတို့နှင့်ပတ်သက်ပြီး တစ်ခုခုလုပ်ဆောင်ရန် စွမ်းရည်မရှိပေ။ ၎င်းတို့သည် ထိုကိစ္စများအားလုံးကို ကံတရားအပေါ်သာ ပုံချထားပြီး သဘာဝကို သဘာဝအတိုင်း ဖြစ်ခွင့်သာပေးနိုင်တော့သည်။ ကောင်းကင်ဘုံက အလိုရှိလျှင် အလိုရှိသည့်အတိုင်း ဖြစ်လာလိမ့်မည်။ သာမန်လူတို့သည် အလွန်ပင် အသိအမြင်နည်းပါးသည့်အပြင် ကောင်းကင်ဘုံက လူတို့အား ၎င်းတို့နိုင်ငံအပေါ် ဤသို့သော တာဝန်မျိုးကို အပ်နှံထားခြင်းမရှိပေ။ သာမန်လူတို့သည် ၎င်းတို့၏ စိတ်နှလုံးတွင် ၎င်းတို့၏ ကိုယ်ပိုင်အိမ်ထောင်သာရှိသည်။ ၎င်းတို့၏ ကိုယ်ပိုင်အိမ်ထောင်ကို ထိန်းသိမ်းနေသရွေ့ ဤသည်မှာ လုံလောက်ပြီး ၎င်းတို့တာဝန်ကို ဖြည့်ဆည်းပြီးဖြစ်သည်။

အခြားသော အကျင့်စာရိတ္တဆိုင်ရာ ဆိုရိုးစကားများကဲ့သို့ပင် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဆိုသည်မှာ အုပ်ချုပ်သူများကို အာဏာတည်မြဲစေရန်အတွက် အတွေးအခေါ်သမားများက တင်ပြသော အယူအဆနှင့် အမြင်ဖြစ်ပြီး အုပ်ချုပ်သူများကို ပိုများသောလူတို့က ပံ့ပိုးရန်အတွက် ထောက်ခံအားပေးသော အယူအဆနှင့် အမြင်ဖြစ်သည်မှာလည်း မှန်ပေသည်။ အမှန်တွင် လူတို့သည် မည်သည့်လူအတန်းအစား၌ နေသည်ဖြစ်စေ ၎င်းတို့၌ ရည်မှန်းချက်တစ်ခုခု၊ ဆန္ဒတစ်ခုခုမရှိလျှင်၊ နိုင်ငံရေး၌ မပါဝင်လိုလျှင် သို့မဟုတ် အုပ်ချုပ်သူလူတန်းစားနှင့် မပတ်သက်လိုလျှင် လူသားမျိုးနွယ်၏ ရှုထောင့်မှ နိုင်ငံတစ်နိုင်ငံအပေါ် လူတို့၏ အဓိပ္ပာယ်သတ်မှတ်ချက်သည် ၎င်းတို့၏ မြင်ကွင်းတစ်လျှောက်တွင် ၎င်းတို့မြင်နိုင်သော နေရာများ သို့မဟုတ် ၎င်းတို့ခြေကျင်လျှောက်ပြီး တိုင်းတာနိုင်သော နယ်မြေ၊ သို့မဟုတ် ၎င်းတို့ ပျော်ရွှင်စွာ၊ လွတ်လပ်စွာ၊ တရားဥပဒေနှင့်အညီ နေထိုင်နိုင်သော စက်ဝန်းတစ်ခုမျှသာ ဖြစ်၏။ နိုင်ငံတစ်နိုင်ငံအပေါ် ဤသို့သော အယူအဆရှိသူ မည်သူအတွက်မဆို ၎င်းတို့နေထိုင်သည့် နယ်မြေနှင့် ၎င်းတို့၏ ဘဝစက်ဝန်းသည် ၎င်းတို့အား တည်ငြိမ်သော၊ ပျော်ရွှင်သော၊ လွတ်လပ်သောဘဝကို ပေးနိုင်သည်။ ဤသည်မှာ ၎င်းတို့၏ဘဝတွင် အခြေခံလိုအပ်ချက်ဖြစ်သည်။ ဤအခြေခံလိုအပ်ချက်မှာ လူတို့ ခုခံကာကွယ်ရန် ကြိုးပမ်းသည့် ဦးတည်ချက်နှင့် ပန်းတိုင်လည်းဖြစ်သည်။ ဤအခြေခံလိုအပ်ချက်သည် စိန်ခေါ်ခြင်း၊ နှောင့်ယှက်ခြင်း သို့မဟုတ် ချိုးဖောက်ခြင်းခံရသည်နှင့် တစ်ပြိုင်နက် လူတို့သည် အသေအချာပင် အလိုအလျောက်ထရပ်ပြီး ခုခံကာကွယ်လိမ့်မည်။ ဤခုခံကာကွယ်ခြင်းသည် ကျိုးကြောင်းခိုင်လုံပြီး လူ့သဘာဝ၏ လိုအပ်ချက်များမှ အရင်းခံသည့်အပြင် ရှင်သန်ရေးအတွက် လိုအပ်ချက်များလည်း ဖြစ်သည်။ မည်သူကမျှ လူတို့အား “သင်၏ ဇာတိမြို့နှင့် နေရပ်သည် တိုင်းတစ်ပါးရန်သူ၏ ကျူးကျော်မှုကို ရင်ဆိုင်ရသောအခါ သင်သည် ထရပ်ပြီး ထိုသူတို့ကို ခုခံကာကွယ်ရမည်၊ ထရပ်ပြီး ကျူးကျော်သူများကို တိုက်ခိုက်ရမည်” ဟူ၍ ပြောဖို့ မလိုအပ်ပေ။ ၎င်းတို့သည် အလိုအလျောက် ထရပ်ပြီး ခုခံကာကွယ်လိမ့်မည်။ ဤသည်မှာ လူသား၏ ပင်ကိုဗီဇဖြစ်သည်သာမက လူသား၏ ရှင်သန်ရေး လိုအပ်ချက်လည်းဖြစ်သည်။ ထို့ကြောင့် သာမန်လူတစ်ယောက်နှင့် ပတ်သက်လျှင် ထိုသူအား သူ၏ ဇာတိမြေနှင့် နေရပ်ကို ကာကွယ်ရန် ထိုသူအား အားပေးတိုက်တွန်းဖို့အတွက် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသကဲ့သို့သော အယူအဆများကို သင်အသုံးပြုဖို့ မလိုအပ်ပေ။ တစ်စုံတစ်ယောက်က ဤသို့သော အယူအဆများအား လူတို့အတွင်းသို့ အမှန်တကယ် သွတ်သွင်းလိုလျှင် သူ၏ ရည်ရွယ်ချက်သည် သိပ်မရိုးရှင်းပေ။ သူ၏ ရည်ရွယ်ချက်သည် လူတို့အား ၎င်းတို့၏ နေရပ်ကို ခုခံကာကွယ်ဖို့၊ ၎င်းတို့၏ အခြေခံ အသက်ရှင်ရပ်တည်ရေး လိုအပ်ချက်များကို သေချာစေဖို့ သို့မဟုတ် ပိုမိုကောင်းမွန်သော ဘဝများကို လူတို့နေထိုင်ဖို့အတွက် မဟုတ်ပေ။ ၎င်းတို့၌ အခြားရည်ရွယ်ချက်ရှိသည်။ ယင်းမှာ အုပ်ချုပ်သူများကို အာဏာတည်မြဲစေရန်သာ ဖြစ်၏။ လူတို့သည် ၎င်းတို့၏ကိုယ်ပိုင်နေရပ်ကို ကာကွယ်ရန်အတွက် မည်သည့်စွန့်လွှတ်မှုကိုမဆို ပင်ကိုဗီဇအလျောက် ပြုလုပ်မည်ဖြစ်ပြီး အခြားလူများအနေဖြင့် ၎င်းတို့ကို မည်သည့်အရာကို လုပ်ဆောင်ရမည်၊ မည်သို့ထရပ်ပြီး မိမိတို့၏ ကိုယ်ပိုင်အိမ်ထောင်တို့ကို ကာကွယ်ရမည်အကြောင်း ပြောပြရန်အတွက် ကြီးကျယ်သော စကားအသုံးအနှုန်းတစ်ခုခုကို အသုံးပြုစရာ မလိုအပ်ဘဲ ၎င်းတို့၏ အခြေခံရှင်သန်ရေး လိုအပ်ချက်များ ပြည့်မီဖို့ သေချာစေရန်အတွက် ၎င်းတို့၏ ကိုယ်ပိုင်နေရပ်နှင့် ရှင်သန်နေထိုင်ရာ ပတ်ဝန်းကျင်ကို သတိရှိရှိဖြင့် ကာကွယ်လိမ့်မည်။ ဤဗီဇစိတ်၊ ဤအခြေခံ အသိစိတ်ကို တိရစ္ဆာန်များကပင် ပိုင်ဆိုင်ကြပြီး မည်သည့်တိရစ္ဆာန်ထက်မဆို ပို၍အဆင့်မြင့်သော ဖန်ဆင်းခံများဖြစ်ကြသည့် လူသားများက လုံးဝ ပိုင်ဆိုင်ကြသည်။ တိရစ္ဆာန်များပင် ၎င်းတို့၏ နေရပ်နှင့် စားကျက်မြေ၊ ၎င်းတို့၏အိမ်နှင့် ၎င်းတို့၏ အသိုင်းအဝိုင်းကို ပြင်ပရန်သူများ၏ ကျူးကျော်ခြင်းမှ ကာကွယ်လိမ့်မည်။ တိရစ္ဆာန်များ၌ ဤသို့သော အသိစိတ်မျိုးရှိလျှင် လူသားများ၌ ရှိသည်မှာ အသေအချာပင်။ ထို့ကြောင့် ထိုအတွေးအခေါ်သမားများက အဆိုပြုသော “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် အယူအဆသည် လူသားမျိုးနွယ်၏ အဖွဲ့ဝင်အားလုံးအတွက် မလိုအပ်ပေ။ ထို့ပြင် လူတို့၏ စိတ်နှလုံးထဲတွင်ရှိသော နိုင်ငံတစ်နိုင်ငံ၏ အဓိပ္ပာယ်သတ်မှတ်ချက်နှင့်ပတ်သက်လျှင် ဤအယူအဆသည်လည်း အခြေခံအားဖြင့် မလိုအပ်ပေ။ သို့သော် ထိုအတွေးအခေါ်သမားများက အဘယ်ကြောင့် ယင်းကို အဆိုပြုနေသေးသနည်း။ အခြားရည်ရွယ်ချက်တစ်ခုကို ၎င်းတို့ ရရှိလိုသောကြောင့်ဖြစ်သည်။ ၎င်းတို့၏ တကယ့်ရည်ရွယ်ချက်သည် လူတို့အား ၎င်းတို့၏ လက်ရှိနေရပ်တွင် ပို၍ကောင်းစွာ အသက်ရှင်နိုင်စေရန်အတွက် မဟုတ်သကဲ့သို့ ပို၍တည်ငြိမ်သော၊ ပို၍ဝမ်းမြောက်ဖွယ်ကောင်းသော၊ ပို၍ပျော်ရွှင်သော နေထိုင်ရာပတ်ဝန်းကျင် ရှိစေရန်အတွက်လည်း မဟုတ်ပေ။ ၎င်းတို့သည် လူတို့အား ကာကွယ်သည့် အမြင်ရှုထောင့်မှနေ၍ တင်ပြခြင်းမဟုတ်သကဲ့သို့ လူတို့၏ နေရပ်များကို ကာကွယ်ပေးခြင်း အမြင်ရှုထောင့်မှ တင်ပြခြင်းလည်း မဟုတ်ပေ။ အုပ်ချုပ်သူများ၏ အမြင်ရှုထောင့်နှင့် ရပ်တည်ချက်မှနေ၍ တင်ပြခြင်းဖြစ်သည်။ လူတို့အား “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် အယူအဆကို သွတ်သွင်းပြီး ၎င်းတို့အား ဤအယူအဆကို ပိုင်ဆိုင်ဖို့အတွက် လှုံ့ဆော်ရန်ဖြစ်သည်။ ဤသို့သော အယူအဆကို သင်မပိုင်ဆိုင်လျှင် သင်၏ အတွေးအခေါ်နယ်ပယ်သည် နိမ့်ကျသည်ဟု မှတ်ယူခြင်းခံရမည်ဖြစ်သည်။ ထို့ပြင် လူတိုင်း၏ လှောင်ပြောင်ခြင်းကို သင်ခံရမည်ဖြစ်ပြီး မည်သည့်လူမျိုးစုမဆို၏ အထင်သေးခြင်းကို ခံရမည်။ သင်သည် ဤသို့သောအယူအဆကို မပိုင်ဆိုင်လျှင်၊ ဤပိုမိုမြင့်မြတ်သော ဖြောင့်မတ်ခြင်းနှင့် ဤစိတ်ဓာတ်မရှိလျှင် သင်သည် နိမ့်ကျသော ကိုယ်ကျင့်စရိုက်ရှိသူ၊ တစ်ကိုယ်ကောင်းဆန်ပြီး စက်ဆုပ်ဖွယ် အောက်တန်းကျသူအဖြစ် မှတ်ယူခြင်းခံရမည်။ ဤ အောက်တန်းကျသူဆိုသူများသည် လူ့အဖွဲ့အစည်းထဲ၌ အထင်အမြင်သေးခြင်းခံရသူများ၊ လူ့အဖွဲ့အစည်း၏ ခွဲခြားဆက်ဆံပြီး စက်ဆုပ်ရွံရှာခြင်း ခံရသူများဖြစ်ကြသည်။

ဤကမ္ဘာလောက၊ ဤလူ့အဖွဲ့အစည်းတွင် ဆင်းရဲသော၊ သို့မဟုတ် ခေတ်နောက်ကျသော နိုင်ငံတွင် မွေးဖွားသူ၊ သို့မဟုတ် အဆင့်အတန်းနိမ့်ကျသော လူမျိုးမှလာသောသူ မည်သူမဆိုသည် မည်သည့်နေရာသို့ သွားသည်ဖြစ်စေ ၎င်းတို့၏ လူမျိုးကို တရားဝင်ထုတ်ဖော်သည်နှင့် တစ်ပြိုင်နက် ၎င်းတို့၏ အဆင့်အတန်းသည် ရုတ်ချည်းပင် သတ်မှတ်ခြင်းခံရပြီး သူတစ်ပါးတို့ထက် နိမ့်ကျသည်ဟု မှတ်ယူခြင်းခံရမည်။ အထင်သေးခြင်းခံရပြီး ခွဲခြားဆက်ဆံခြင်းခံရမည်ဖြစ်သည်။ သင်၏ လူမျိုးသည် အင်အားကြီးသောနိုင်ငံမှဖြစ်လျှင် သင်သည် မည်သည့်လူမျိုးစုတွင်မဆို အလွန်မြင့်သော အဆင့်အတန်းရှိလိမ့်မည်ဖြစ်ပြီး သူတစ်ပါးတို့ထက် သာလွန်သည်ဟု မှတ်ယူခြင်းခံရမည်။ ထို့ကြောင့် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်”ဟူသည့် ဤအယူအဆသည် လူတို့၏ စိတ်နှလုံးတွင် အရေးကြီးသောနေရာတစ်ခုရှိသည်။ လူတို့တွင် နိုင်ငံတစ်နိုင်ငံအပေါ် အလွန်အကန့်အသတ်ရှိပြီး ခိုင်မာသော အယူအဆတစ်ခုရှိသည်။ သို့သော် လူသားမျိုးနွယ်တစ်ခုလုံးက အခြားသောနိုင်ငံတစ်ခုမှ မည်သည့်လူမျိုးစုမဆိုနှင့် မည်သူမဆိုကို ဆက်ဆံသည့်ပုံစံအပြင် ၎င်းတို့၏ အဆင့်အတန်းကို သတ်မှတ်သော နည်းလမ်းနှင့် စံသတ်မှတ်ချက်တို့သည်လည်း ၎င်းတို့နိုင်ငံ၏ ကံကြမ္မာနှင့် အလွန်ပင် သက်ဆိုင်မှုရှိသောကြောင့် လူတိုင်းသည် စိတ်အတွင်းတွင် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် အယူအဆ၏ လွှမ်းမိုးခြင်းကို အတိုင်းအတာအမျိုးမျိုးဖြင့် ခံရသည်။ ဤသို့ဆိုလျှင် လူတို့သည် ဤအယူအဆ၏ လွှမ်းမိုးမှုကို မည်သို့ ခါချရမည်နည်း။ ဦးစွာ ဤအယူအဆသည် လူတို့အား အဘယ်သို့ လွှမ်းမိုးသည်ကို ကြည့်ကြစို့။ နိုင်ငံတစ်နိုင်ငံအပေါ် လူတို့၏ အဓိပ္ပာယ်သတ်မှတ်ချက်သည် ၎င်းတို့ နေထိုင်သည့် ပတ်ဝန်းကျင်တစ်ခုထက်ပို၍ မကျယ်ပြန့်သော်လည်း၊ ပြီးလျှင် လူတို့သည် ပို၍ ကောင်းမွန်စွာ ရှင်သန်ရပ်တည်နိုင်ရန်အတွက် ၎င်းတို့၏ အခြေခံ အသက်ရှင်နေထိုင်ပိုင်ခွင့်နှင့် ၎င်းတို့၏ ရှင်သန်ရေးလိုအပ်ချက်များကိုသာ ထိန်းသိမ်းလိုကြသော်လည်း ယခုခေတ်ကာလတွင် လူသားမျိုးနွယ်တစ်ခုလုံးသည် စဉ်ဆက်မပြတ် လှုပ်ရှားလည်ပတ်နေသည်။ ပြီးလျှင် လူသားတို့သည် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် အယူအဆကို မသိစိတ်မှနေ၍ လက်ခံနေကြသည်။ ဆိုလိုသည်မှာ လူ့သဘာဝ၏ ရှုထောင့်မှကြည့်လျှင် လူတို့သည် “ကြီးမြတ်သောလူမျိုး”၊ “သာယာဝပြောသော မင်းဆက်”၊ “အင်အားကြီးနိုင်ငံ”၊ “နည်းပညာ အင်အား”၊ “စစ်တပ်အင်အား” စသည်တို့ကဲ့သို့သော နိုင်ငံတစ်နိုင်ငံ၏ အနှစ်မဲ့သော၊ ခမ်းနားကြီးကျယ်သော အဓိပ္ပာယ်သတ်မှတ်ချက်များကို လက်မခံလိုကြပေ။ သာမန်လူ့သဘာဝတွင် ဤသို့သော အယူအဆများမရှိဘဲ လူတို့သည် ၎င်းတို့၏နေ့စဉ်ဘဝတွင် ဤအရာများကို စိတ်ထဲတွင် မထားရှိလိုပေ။ သို့သော် တစ်ချိန်တည်းတွင် လူတို့သည် ကျန်သည့်လူသားမျိုးနွယ်နှင့် ရောနှောလိုက်သောအခါတွင် မည်သို့ပင်ဖြစ်စေ အင်အားကြီးနိုင်ငံတစ်ခု၏ လူမျိုးဖြစ်လိုကြသည်။ အထူးသဖြင့် သင်သည် နိုင်ငံရပ်ခြားသို့ ခရီးသွားပြီး အခြားသောလူမျိုးစုထဲ၌ ရှိနေလျှင် သင့်နိုင်ငံ၏ ကံကြမ္မာသည် သင်၏ အလွန်အရေးပါသော အကျိုးစီးပွားများအပေါ် သက်ရောက်မှုရှိသည်ဟူ၍ သင် အလွန်အမင်း ခံစားရလိမ့်မည်။ သင်၏ နိုင်ငံသည် ကမ္ဘာပေါ်တွင် အင်အားကြီးလျှင်၊ ချမ်းသာလျှင်၊ မြင့်မားသော အဆင့်အတန်းရှိလျှင် လူတို့ကြားရှိ သင်၏ အဆင့်အတန်းသည် သင့်နိုင်ငံ၏ အဆင့်အတန်းနှင့်အညီ မြင့်တက်လိမ့်မည်။ သင်သည် အလွန်ပင်အရေးစိုက်ခြင်းခံရမည်။ သင်သည် ဆင်းရဲသောနိုင်ငံ၊ သေးငယ်သော လူမျိုးစု၊ သို့မဟုတ် မထင်ရှားသောလူမျိုးစုတစ်ခုခုမှလာလျှင် သင်၏ နိုင်ငံသားနှင့် လူမျိုးစုနှင့်အညီ သင်၏ အဆင့်အတန်းက နိမ့်ကျလိမ့်မည်။ သင်သည် မည်သို့သောလူပုဂ္ဂိုလ်မျိုးဖြစ်စေ၊ သင်၏ နိုင်ငံက မည်သည့်နိုင်ငံဖြစ်စေ၊ မည်သည့်လူမျိုးတွင် သင် ပါဝင်သည်ဖြစ်စေ သင်သည် သေးငယ်သော စက်ဝန်းအတွင်း၌သာ နေထိုင်လျှင် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် အယူအဆသည် သင့်အပေါ် မည်သည့်လွှမ်းမိုးမှုမျှ ရှိမည်မဟုတ်ပေ။ သို့သော် လူသားမျိုးနွယ်တစ်ခုလုံးရှိ နိုင်ငံအမျိုးမျိုးမှလူတို့သည် အတူတကွ စုဝေးလိုက်သောအခါ “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် အယူအဆကို ပို၍များသောလူတို့က လက်ခံကြသည်။ ဤလက်ခံမှုသည် စိတ်မပါဘဲ လက်ခံခြင်းမဟုတ်ပေ။ ထိုအစား ယင်းသည် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် ဆိုရိုးစကားသည် မှန်ကန်သည်ဟု သင်၏ တစ်ဖက်သတ်စိတ်ဆန္ဒက ပို၍လေးနက်စွာ နားလည်သဘောပေါက်ခြင်းဖြစ်သည်။ အဘယ်ကြောင့်ဆိုသော် သင့်နိုင်ငံ၏ ကံကြမ္မာသည် လူတို့ကြားရှိ သင်၏ အဆင့်အတန်း၊ ဂုဏ်၊ တန်ဖိုးတို့နှင့် ခွဲခြား၍မရနိုင်အောင် ဆက်စပ်နေသောကြောင့်ဖြစ်သည်။ ထိုအခြေအနေတွင် သင့်နိုင်ငံ၏ အယူအဆနှင့် အဓိပ္ပာယ်သတ်မှတ်ချက်သည် သင်မွေးဖွားကြီးပြင်းသည့် သေးငယ်သောနေရာတစ်ခုသာဖြစ်သည်ဟု သင် မခံစားရတော့ပေ။ ထိုအစား သင်၏ နိုင်ငံကို ပို၍ကြီးပြီး အင်အားကြီးဖို့ သင်မျှော်လင့်သည်။ သို့ရာတွင် သင့်နိုင်ငံသို့ သင်ပြန်လာသောအခါ သင်၏စိတ်တွင် နိုင်ငံသည် တစ်ဖန်ပြန်၍ အလွန် အသေးစိတ်ကျသွားသည်။ ဤအသေးစိတ်ကျသောနေရာသည် ပုံသဏ္ဌာန်မရှိသော နိုင်ငံတစ်ခုမဟုတ်ဘဲ သင်၏ ဇာတိမြို့မှ လမ်းကြောင်း၊ စမ်းချောင်း၊ ရေတွင်းဖြစ်သည်။ ပြီးလျှင် သင် ကောက်ပဲသီးနှံစိုက်သည့် သင့်အိမ်၏ လယ်ကွင်းများဖြစ်သည်။ ထို့ကြောင့် သင်၏ အမြင်တွင် သင့်နိုင်ငံသို့ ပြန်လာခြင်းသည် ပို၍ အတိအကျဆိုရလျှင် သင်၏ ဇာတိမြို့သို့ ပြန်လာခြင်း၊ အိမ်သို့ ပြန်လာခြင်းဖြစ်သည်။ သင် အိမ်သို့ ပြန်လာသောအခါ နိုင်ငံက တည်ရှိသည်ဖြစ်စေ၊ မတည်ရှိသည်ဖြစ်စေ၊ အုပ်ချုပ်သူက မည်သူဖြစ်စေ၊ နိုင်ငံ၏ ပိုင်နက်က မည်မျှကြီးသည်ဖြစ်စေ၊ နိုင်ငံ၏ စီးပွားရေးအခြေအနေက မည်သို့ရှိသည်ဖြစ်စေ၊ ဆင်းရဲသည်ဖြစ်စေ၊ ချမ်းသာသည်ဖြစ်စေ အရေးမပါပေ။ ထိုအရာများထဲမှ မည်သည့်အရာကမျှ သင့်အတွက် အရေးမပါပေ။ သင်၏ အိမ်ရှိနေဆဲဖြစ်သရွေ့ သင်သည် ပြန်ဖို့ ရည်ရွယ်ပြီး သင်၏ ခရီးသွားအိတ်ကို ပခုံးတွင်လွယ်သောအခါ၌ သင့်တွင် ဦးတည်ချက်နှင့် သွားမည့်နေရာတစ်ခုရှိလိမ့်မည်။ သင့်တွင် သင်၏ ဦးထုပ်ကို ချိတ်ရန် နေရာတစ်နေရာရှိသေးသရွေ့၊ သင်မွေးဖွားကြီးပြင်းခဲ့သည့်နေရာ ရှိနေသေးသရွေ့ သင်သည် သံယောဇဉ်နှောင်ကြိုးနှင့် သွားရမည့်နေရာ တစ်ခုရှိနေလိမ့်မည်။ အဆိုပါနေရာ တည်ရှိသည့်နိုင်ငံက ပျက်သုဉ်းသွားပြီး အစိုးရက ပြောင်းလဲသွားလျှင်ပင် ထိုနေရာ၌ သင်၏ အိမ်ရှိနေသေးသရွေ့ မည်သို့ပင်ဖြစ်စေ သင့်၌ ပြန်ရန် အိမ်တစ်အိမ်ရှိသည်။ ဤသည်မှာ လူတို့စိတ်တွင်ရှိသော နိုင်ငံနှင့်ပတ်သက်သည့် အလွန်ပင် ကွဲလွဲဆန့်ကျင်နေပြီး မရေရာသော အယူအဆတစ်ခုဖြစ်သည်။ သို့သော် အိမ်နှင့်ပတ်သက်ပြီး အလွန်ခိုင်မာသည့် အယူအဆလည်းဖြစ်သည်။ လူတို့သည် အမှန်တွင် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် အယူအဆသည် မှန်ကန်သည်၊ မမှန်ကန်သည်ကို မသေချာပေ။ သို့သော် ဤအယူအဆသည် ၎င်းတို့၏ အသေးစိတ် လူမှုအဆင့်အတန်းအပေါ် သက်ရောက်မှုတစ်ခုရှိသောကြောင့် လူတို့သည် နိုင်ငံ၊ လူမျိုး၊ အမျိုးအနွယ်နှင့်ပတ်သက်ပြီး မသိစိတ်မှနေ၍ ပြင်းပြသော စိတ်တစ်ခုဖြစ်လာကြသည်။ လူတို့သည် ၎င်းတို့ဇာတိမြို့ရှိ သေးငယ်သော အဝန်းအတွင်း၌သာ နေထိုင်သောအခါတွင် ၎င်းတို့၌ “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်”ဟူသည့် အယူအဆအပေါ် ခံနိုင်ရည်၊ သို့မဟုတ် ခုခံမှုအတိုင်းအတာတစ်ခုအထိ ရှိကြသည်။ သို့သော် ၎င်းတို့၏ ဇာတိမြို့နှင့် ဇာတိမြေကို စွန့်ခွာပြီး ၎င်းတို့နိုင်ငံ၏ အုပ်စိုးမှုကို ကျော်လွန်၍ သွားသောအခါတိုင်းတွင် ၎င်းတို့၌ “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်”ဟူသည့် အယူအဆကို မရည်ရွယ်ဘဲ သတိပြုမိခြင်း၊ လက်ခံခြင်းတစ်ခုခုရှိကြသည်။ ဥပမာ သင်သည် နိုင်ငံရပ်ခြားသို့သွားသောအခါ တစ်စုံတစ်ယောက်က သင်မည်သည့်နိုင်ငံမှလာသည်ဆိုသည်ကို မေးလျှင် သင်က “ငါသည် စင်ကာပူနိုင်ငံသားဖြစ်သည်ဟု ဆိုလျှင် လူတို့က ငါ့အား အထင်ကြီးကြလိမ့်မည်၊ ငါသည် တရုတ်နိုင်ငံသားဖြစ်သည်ဟု ဆိုလျှင်မူ လူတို့က ငါ့ကို အထင်သေးကြလိမ့်မည်” ဟူ၍ တွေးတောလိမ့်မည်။ ထို့ကြောင့် သင်က ၎င်းတို့အား အမှန်အတိုင်း မပြောရဲပေ။ သို့သော် တစ်နေ့တွင် သင်၏ လူမျိုး ပေါ်လွင်သွားသည်။ သင်သည် တရုတ်လူမျိုးဖြစ်သည်ကို လူတို့ သိရှိသွားကြသည်။ ထိုအချိန်မှစ၍ ၎င်းတို့က သင့်အား ပုံစံတစ်မျိုးနှင့် မြင်ကြသည်။ သင်သည် ခွဲခြားဆက်ဆံခံရသည်။ အထင်သေးခြင်းခံရသည်။ ဖိနှိပ်ခံရသည့် နိုင်ငံသားအမျိုးအစားအဖြစ်ပင် မှတ်ယူခြင်းခံရသည်။ ဤအချိန်တွင် သင်သည် “‘လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်’ ဆိုသည့် ထိုဆိုရိုးစကားသည် အတိအကျပင် မှန်သည်၊ ငါသည် ငါ၏ နိုင်ငံ၏ ကံကြမ္မာအတွက် တာဝန်မရှိဟု ထင်ခဲ့ဖူးသည်၊ သို့သော် ယခုတွင် နိုင်ငံ၏ ကံကြမ္မာသည် လူတိုင်းအပေါ် သက်ရောက်သည့်ပုံစံရှိသည်၊ နိုင်ငံက ကြွယ်ဝချမ်းသာသောအခါ၊ လူတိုင်း ကြွယ်ဝချမ်းသာသည်၊ သို့သော် နိုင်ငံက ပြိုလဲသောအခါ လူတိုင်းက ဤအတွက် ဒုက္ခခံရသည်၊ ငါတို့နိုင်ငံက မဆင်းရဲသလော၊ အာဏာရှင်စနစ်မဟုတ်သလော၊ အုပ်ချုပ်သူများက နာမည်ဆိုးမရှိသလော၊ ဤအတွက်ကြောင့် လူတို့က ငါ့အား အထင်သေးခြင်းဖြစ်သည်၊ အနောက်နိုင်ငံများရှိ လူတို့သည် မည်မျှ ချမ်းသာပြီး ပျော်ရွှင်ကြသည်ကို ကြည့်လော့၊ ၎င်းတို့သည် မည်သည့်နေရာကိုမဆို လွတ်လပ်စွာသွားလာခွင့်ရှိပြီး မည်သည့်အရာကိုမဆို လွတ်လပ်စွာ ယုံကြည်ခွင့်ရှိသည်၊ ကွန်မြူနစ်အစိုးရလက်အောက်တွင်မူ ငါတို့သည် ဘုရားကို ယုံကြည်ခြင်းအတွက် ဖိနှိပ်ခံရပြီး နေရာတကာသို့ ပြေးရသည်၊ အိမ်သို့ မပြန်နိုင်ပေ၊ အနောက်နိုင်ငံတွင် မွေးခဲ့လျှင် မည်မျှကောင်းလိမ့်မည်နည်း” ဟူ၍ မရည်ရွယ်ဘဲ တွေးမိကြသည်။ ဤအခြေအနေတွင် နိုင်ငံလူမျိုးသည် အလွန်အမင်း အရေးကြီးသည်ဟု သင်ခံစားရသည်။ သင့်နိုင်ငံ၏ ကံကြမ္မာသည် သင့်အတွက် အရေးကြီးလာသည်။ မည်သို့ပင်ဖြစ်စေ လူတို့သည် ဤသို့သောပတ်ဝန်းကျင်နှင့် အခြေအနေ၌ နေထိုင်သောအခါတွင် ၎င်းတို့သည် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်”ဟူသည့် အယူအဆ၏ လွှမ်းမိုးခြင်းကို မသိဘဲ ခံရပြီး အတိုင်းအတာအမျိုးမျိုးအထိ စိုးမိုးခြယ်လှယ်ခြင်းကို ခံရသည်။ ဤအဆင့်တွင် လူများ၊ အမှုအရာများ၊ အကြောင်းကိစ္စများအပေါ် လူတို့၏ အပြုအမူ၊ အမြင်၊ ရှုထောင့်၊ ရပ်တည်ချက်တို့သည် အတိုင်းအတာအမျိုးမျိုးအထိ ပြောင်းလဲမည်ဖြစ်သည်။ ပြီးလျှင် ယင်းကြောင့်အကျိုးဆက်နှင့် သက်ရောက်မှု ပမာဏအမျိုးမျိုး ဖြစ်ပေါ်လာသည်မှာ အမှန်ပင်ဖြစ်သည်။ ထို့ကြောင့် လူတို့၏ အတွေးအခေါ်အပေါ် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် ဆိုရိုးစကား၏ လွှမ်းမိုးမှုနှင့် ပတ်သက်ပြီး ခိုင်လုံသော အထောက်အထား ပမာဏတစ်ခုရှိသည်။ နိုင်ငံတစ်နိုင်ငံအပေါ် လူတို့၏ အယူအဆသည် လူ့သဘာဝ၏ ရှုထောင့်မှကြည့်လျှင် အလွန်ရှင်းလင်းပြတ်သားခြင်းမရှိသော်လည်း မည်သို့ပင်ဖြစ်စေ လူမှုအခြေအနေအချို့တွင် နိုင်ငံတစ်နိုင်ငံနှင့် သက်ဆိုင်ခြင်းမှလာသော လူမျိုးသည် လူတို့အပေါ် လွှမ်းမိုးမှုရှိဆဲဖြစ်သည်။ လူတို့သည် သမ္မာတရားကို နားမလည်ဘဲ ဤပြဿနာများကို ရှင်းလင်းစွာ မသိမြင်လျှင် ၎င်းတို့သည် ဤအယူအဆ၏ အချုပ်အနှောင်များ၊ ယိုယွင်းပျက်စီးစေတတ်သော သက်ရောက်မှုများကို ဖယ်ရှားနိုင်မည်မဟုတ်ပေ။ ဤသည်မှာ အမှုအရာများကို ကိုင်တွယ်ဖြေရှင်းသည့် ၎င်းတို့၏ စိတ်အခြေအနေနှင့် သဘောထားကိုလည်း ထိခိုက်လိမ့်မည်။ ယေဘုယျပတ်ဝန်းကျင်ပြောင်းလဲသောအခါတွင် လူ့သဘာဝ၏ ရှုထောင့်မှ ကြည့်သည်ဖြစ်စေ၊ လူတို့၏ အတွေးအခေါ်ရှိ ပြောင်းလဲမှုများ၊ ထိုးဖောက်ကျော်လွှားမှုများအရ ကြည့်သည်ဖြစ်စေ “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသော စာတန်တင်ပြသည့် အယူအဆသည် လူတို့အပေါ် အမှန်ပင် လွှမ်းမိုးမှုတစ်ခုရှိသည်။ ပြီးလျှင် အမှန်ပင် လူသား၏ အတွေးအခေါ်အပေါ် ယိုယွင်းပျက်စီးစေတတ်သည့် သက်ရောက်မှုတစ်ခုရှိသည်။ လူတို့သည် နိုင်ငံတစ်နိုင်ငံ၏ ကံကြမ္မာကဲ့သို့သော ကိစ္စရပ်များကို မည်သို့ မှန်ကန်စွာ ရှင်းပြရမည်ကို နားမလည်သောကြောင့်၊ ဤကိစ္စရပ်တွင် ပါဝင်သော သမ္မာတရားကို နားမလည်သောကြောင့် မတူညီသော ပတ်ဝန်းကျင်များအတွင်းတွင် ၎င်းတို့သည် ဤအယူအဆ၏ လွှမ်းမိုးခြင်း၊ သို့မဟုတ် ဖျက်ဆီးခြင်းကို မကြာခဏခံရသည်၊ သို့မဟုတ် ၎င်းတို့၏ စိတ်အခြေအနေကို ထိခိုက်သည်။ ထိုအရာမှာ တန်ကို မတန်ပေ။

နိုင်ငံတစ်နိုင်ငံ၏ ကံကြမ္မာနှင့်ပတ်သက်လျှင် ဘုရားသခင်က ယင်းကို မည်သို့ရှုမြင်သည်ဆိုသည်နှင့် လူတို့သည် ယင်းကို မည်သို့ မှန်ကန်စွာ ရှုမြင်သင့်သည်ဆိုသည်ကို လူတို့ နားလည်သင့်သလော။ (နားလည်သင့်သည်။) လူတို့သည် ဤအမှုကိစ္စနှင့်ပတ်သက်လျှင် မည်သည့်ရပ်တည်ချက်ကို ၎င်းတို့ ခံယူသင့်သည်ဆိုသည်ကို အတိအကျပင် နားလည်သင့်သည်။ “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် အယူအဆက ၎င်းတို့အပေါ်တွင်ရှိသည့် ယိုယွင်းပျက်စီးစေတတ်သော သက်ရောက်မှုနှင့် လွှမ်းမိုးမှုကို ဖယ်ရှားဖို့ရန်အတွက်ဖြစ်သည်။ ဦးစွာပထမ နိုင်ငံတစ်နိုင်ငံ၏ ကံကြမ္မာသည် မည်သူမဆို၊ မည်သည့်အင်အားစုမဆို၊ မည်သည့်လူမျိုးစုမဆို၏ လွှမ်းမိုးခြင်းကို ခံရနိုင်သလောဆိုသည်ကို ကြည့်ကြစို့။ နိုင်ငံတစ်နိုင်ငံ၏ ကံကြမ္မာကို မည်သူက ဆုံးဖြတ်သနည်း။ (ဘုရားသခင်က အဆုံးအဖြတ်ပေးသည်။) မှန်သည်။ ဤအကြောင်းရင်းကို နားလည်ရမည်။ နိုင်ငံတစ်နိုင်ငံ၏ ကံကြမ္မာသည် ဘုရားသခင်၏ အချုပ်အခြာအာဏာနှင့် နီးကပ်စွာ ဆက်နွှယ်နေပြီး အခြားမည်သူနှင့်မျှ ဆက်နွှယ်ခြင်းမရှိပေ။ မည်သည့်အင်အားစု၊ အယူအဆ၊ သို့မဟုတ် လူပုဂ္ဂိုလ်ကမျှ နိုင်ငံတစ်နိုင်ငံ၏ ကံကြမ္မာကို မပြောင်းလဲနိုင်ပေ။ နိုင်ငံတစ်နိုင်ငံ၏ ကံကြမ္မာတွင် မည်သည့်အရာ ပါဝင်သနည်း။ နိုင်ငံ၏ ချမ်းသာဝပြောမှု၊ ဆုတ်ယုတ်မှုတို့ ပါဝင်သည်။ နိုင်ငံသည် ဖွံ့ဖြိုးတိုးတက်ပြီးဖြစ်စေ၊ ခေတ်နောက်ကျသည်ဖြစ်စေ၊ ပထဝီတည်နေရာက မည်သည့်နေရာတွင်ရှိသည်ဖြစ်စေ၊ ပိုင်နက်က မည်မျှကျယ်သည်ဖြစ်စေ၊ အရွယ်အစား၊ အရင်းအမြစ်အားလုံးက မည်သို့ရှိသည်ဖြစ်စေ၊ မြေပေါ်၊ မြေအောက်နှင့် လေထုတွင် အရင်းအမြစ်မည်မျှရှိသည်ဖြစ်စေ၊ နိုင်ငံ၏ အစိုးရက မည်သူဖြစ်စေ၊ မည်သည့်လူအမျိုးအစားက အုပ်ချုပ်သည့် ရာထူးစဉ်စနစ်တွင် ပါဝင်ဖွဲ့စည်းသည်ဖြစ်စေ၊ အစိုးရ၏ နိုင်ငံရေးလမ်းညွှန်စည်းမျဉ်းများနှင့် အုပ်ချုပ်ပုံနည်းလမ်းများက မည်သည့်အရာများဖြစ်စေ၊ ၎င်းတို့သည် ဘုရားသခင်ကို အသိအမှတ်ပြုသည်၊ ကျိုးနွံနာခံသည်ဖြစ်စေ၊ ဘုရားအပေါ် ၎င်းတို့သဘောထားက မည်သို့ဖြစ်စေ စသည်တို့အားလုံးသည် နိုင်ငံ၏ ကံကြမ္မာနှင့် သက်ဆိုင်မှုရှိသည်။ ဤအရာများကို မည်သည့်အင်အားစုက မဆိုထားနှင့် မည်သူတစ်ဦးတစ်ယောက်ကမျှ အဆုံးအဖြတ်ပေးခြင်းမရှိပေ။ မည်သူကမျှ၊ မည်သည့်အင်အားကမျှ အဆုံးအဖြတ်ပေးခွင့်မရှိသကဲ့သို့ စာတန်လည်း ထို့အတူပင်ဖြစ်သည်။ ဤသို့ဆိုလျှင် မည်သူက အဆုံးအဖြတ်ပေးခွင့်ရှိသနည်း။ ဘုရားသခင်သာ အဆုံးအဖြတ်ပေးခွင့်ရှိသည်။ လူသားများသည် ဤအရာများကို နားမလည်ပေ။ စာတန်လည်း ထို့အတူဖြစ်သော်လည်း စာတန်က အာခံသည်။ စာတန်သည် လူသားတို့ကို အစဉ်သဖြင့် ဦးဆောင်လိုပြီး အုပ်စိုးလိုသည်။ ထို့ကြောင့် စာတန်သည် အကျင့်စာရိတ္တနှင့် လူမှုထုံးတမ်းဓလေ့များကဲ့သို့သောအရာများကို အားပေးမြှင့်တင်ရန်အတွက် လှုံ့ဆော်ပေးသော၊ အထင်အမြင်မှားစေသော အယူအဆနှင့် ထင်မြင်ချက်အချို့ကို အဆက်မပြတ် အသုံးပြုပြီး ဤအယူအဆများကို လူတို့ လက်ခံအောင် လုပ်ဆောင်သည်။ ဤနည်းအားဖြင့် အုပ်ချုပ်သူများကို အစေခံပြီး အုပ်ချုပ်သူများကို ဆက်လက်အာဏာရရှိနေစေရန်အတွက် လူတို့ကို အသုံးချသည်။ စင်စစ်အားဖြင့် စာတန်က မည်သို့လုပ်ဆောင်ပါစေ နိုင်ငံတစ်နိုင်ငံ၏ ကံကြမ္မာသည် စာတန်နှင့် ဆက်နွှယ်ခြင်းမရှိသကဲ့သို့ ဤရိုးရာယဉ်ကျေးမှု အယူအဆများကို မည်သို့ အားသွန်ခွန်စိုက်၊ လေးလေးနက်နက်ဖြင့် ကျယ်ပြန့်စွာ ဖြန့်ဖြူးသည့်နည်းနှင့်လည်း ဆက်နွှယ်မှုမရှိပေ။ မည်သည့်အချိန်ကာလမဆိုတွင်ရှိသော မည်သည့်နိုင်ငံမဆို၏ ရှင်သန်နေထိုင်ရာ အခြေအနေနှင့် ရပ်တည်မှုပုံစံသည် ချမ်းသာသည်ဖြစ်စေ၊ ဆင်းရဲသည်ဖြစ်စေ၊ ခေတ်နောက်ကျသည်ဖြစ်စေ၊ ဖွံ့ဖြိုးတိုးတက်သည်ဖြစ်စေ၊ ထို့အပြင် ကမ္ဘာတွင်ရှိသော နိုင်ငံများစွာထဲတွင် အဆင့်က မည်သို့ရှိသည်ဖြစ်စေ ဤအရာအားလုံးတို့သည် အစိုးရ၏ အုပ်ချုပ်မှုအင်အားနှင့် လုံးဝမသက်ဆိုင်သကဲ့သို့ ဤအတွေးအခေါ်သမားများ၏ အယူအဆများ၏ အနှစ်သာရ၊ သို့မဟုတ် ယင်းတို့ကို ၎င်းတို့ ဖြန့်ဖြူးသည့် အားမာန်နှင့်လည်း မသက်ဆိုင်ပေ။ နိုင်ငံတစ်နိုင်ငံ၏ ကံကြမ္မာသည် ဘုရားသခင်၏ အချုပ်အခြာအာဏာနှင့် လူသားမျိုးနွယ်အားလုံးကို ဘုရားသခင် စီမံသည့် အချိန်ကာလနှင့်သာ သက်ဆိုင်သည်။ မည်သည့်အချိန်ကာလတွင်မဆို ဘုရားသခင်က မည်သည့်အလုပ်ကိုမဆို လုပ်ဆောင်ဖို့ လိုသည်ဖြစ်စေ၊ မည်သည့်အရာများကို အုပ်စိုးပြီး စီစဉ်ညွှန်ကြားဖို့လိုသည်ဖြစ်စေ၊ လူ့အဖွဲ့အစည်းအားလုံးကို မည်သည့်ဦးတည်ချက်သို့ ဦးဆောင်သည်ဖြစ်စေ၊ မည်သည့်လူ့အဖွဲ့အစည်းပုံစံကိုမဆို ဖြစ်ပေါ်စေသည်ဖြစ်စေ ထိုအချိန်ကာလအတွင်းတွင် ထူးခြားသော ဇာတ်ကောင်အချို့ ပေါ်ထွက်လာပြီး ကြီးမားပြီး ထူးခြားသောအရာအချို့ ဖြစ်ပေါ်လိမ့်မည်။ ဥပမာ စစ်ပွဲ၊ သို့မဟုတ် အချို့သောနိုင်ငံများ၏ နယ်မြေကို အခြားသောနိုင်ငံများက တိုက်ခိုက်သိမ်းပိုက်ခြင်း၊ သို့မဟုတ် ထူးခြားသော၊ ထင်ပေါ်လာသော နည်းပညာအချို့ ပေါ်ထွက်မှု၊ သို့မဟုတ် ကမ္ဘာမြေ၏ ပင်လယ်နှင့် ကုန်းမြေထုကြီးများအားလုံး ရွေ့လျားမှုပင်ဖြစ်ပြီး စသည်တို့ဖြစ်သည်။ ဤအရာအားလုံးသည် ဘုရားသခင်၏ လက်ထဲရှိ အချုပ်အခြာအာဏာနှင့် အစီအစဉ်များ၏ အုပ်စိုးခြင်းခံရသည်။ သာမန်မျှသာဖြစ်သောသူတစ်ဦး၏ ပေါ်ထွန်းမှုသည် လူသားမျိုးနွယ်တစ်ခုလုံးကို ရှေ့သို့ ကြီးမားသောခြေလှမ်းတစ်ခုလှမ်းဖို့အတွက် ဦးဆောင်မည်မှာလည်း ဖြစ်နိုင်သည်။ အလွန်ပင် သာမန်မျှသာဖြစ်သော၊ အရေးမပါသော ဖြစ်ရပ်တစ်ခု ပေါ်ထွက်လာခြင်းက လူသားမျိုးနွယ်တစ်ခုလုံး အစုလိုက်အပြုံလိုက် ပြောင်းရွှေ့ခြင်းကို အစပျိုးပေးနိုင်ခြင်းသည် တန်းတူညီစွာပင် ဖြစ်နိုင်ခြေရှိသည်၊ သို့မဟုတ် အရေးမပါသော ဖြစ်ရပ်တစ်ခု၏ သက်ရောက်မှုအောက်တွင် လူသားမျိုးနွယ်အားလုံးသည် အကြီးစားပြောင်းလဲမှုတစ်ခုကို ကြုံရမည်ဆိုသည့်အရာ ဖြစ်ကောင်းဖြစ်နိုင်သည်၊ သို့မဟုတ် စီးပွားရေး၊ စစ်ရေး၊ အရောင်းအဝယ်လုပ်ငန်း၊ သို့မဟုတ် ဆေးကုသမှု စသည်တို့နှင့် သက်ဆိုင်သော ပြောင်းလဲမှုအတိုင်းအတာအမျိုးမျိုး ဖြစ်လိမ့်မည်မှာ ဖြစ်နိုင်သည်။ ဤပြောင်းလဲမှုများသည် ကမ္ဘာပေါ်တွင်ရှိသော မည်သည့်နိုင်ငံကိုမဆို လွှမ်းမိုးပြီး မည်သည့်နိုင်ငံမဆို၏ ချမ်းသာဝပြောမှုနှင့် ဆုတ်ယုတ်မှုကိုလည်း လွှမ်းမိုးသည်။ ဤအတွက်ကြောင့် အင်အားကြီးသည်ဖြစ်စေ၊ အင်အားနည်းသည်ဖြစ်စေ မည်သည့်နိုင်ငံမဆို၏ ကံကြမ္မာ၊ တိုးတက်မှု၊ ကျရှုံးမှုတို့အားလုံးသည် လူသားမျိုးနွယ်ကြားရှိ ဘုရားသခင်၏ စီမံခန့်ခွဲမှုနှင့် သူ၏ အချုပ်အခြာအာဏာတို့ဖြင့် ဆက်နွှယ်နေသည်။ ဤသို့ဆိုလျှင် ဘုရားသခင်က အမှုအရာများကို အဘယ်ကြောင့် ဤသို့ လုပ်ဆောင်လိုသနည်း။ သူ၏ ရည်ရွယ်ချက်များသည် အရာရာတိုင်း၏ အရင်းအမြစ်တွင်ရှိသည်။ အတိုချုပ်အားဖြင့် ဆိုလျှင် မည်သည့်နိုင်ငံ၊ သို့မဟုတ် လူမျိုးမဆို၏ ရှင်သန်မှု၊ တိုးတက်မှု၊ ကျရှုံးမှုတို့သည် မည်သည့်လူမျိုး၊ မည်သည့်အာဏာ၊ မည်သည့် အုပ်ချုပ်သူလူတန်းစား၊ မည်သည့်အုပ်ချုပ်ပုံ၊ အုပ်ချုပ်နည်း၊ မည်သည့်လူပုဂ္ဂိုလ်နှင့်မဆို လုံးဝ ဆက်စပ်မှုမရှိပေ။ ယင်းတို့သည် ဖန်ဆင်းရှင်၏ အချုပ်အခြာအာဏာနှင့်သာ သက်ဆိုင်သည်။ ပြီးလျှင် ယင်းတို့သည် ဖန်ဆင်းရှင်က လူသားမျိုးနွယ်ကို စီမံသည့် အချိန်ကာလ၊ လူသားမျိုးနွယ်ကို စီမံပြီး ဦးဆောင်ရာတွင် ဖန်ဆင်းရှင်က နောက်ထပ်လျှောက်လှမ်းမည့် ခြေလှမ်းတို့နှင့်လည်း သက်ဆိုင်သည်။ ထို့ကြောင့် ဘုရားသခင်က လုပ်ဆောင်သည့် မည်သည့်အရာမဆိုသည် မည်သည့်နိုင်ငံ၊ လူမျိုး၊ တိုင်းရင်းသား၊ အုပ်စု၊ သို့မဟုတ် လူတစ်ဦးတစ်ယောက်မဆို၏ ကံကြမ္မာကို လွှမ်းမိုးသည်။ ဤအမြင်ရှုထောင့်မှကြည့်လျှင် မည်သည့်လူပုဂ္ဂိုလ်၊ တိုင်းရင်းသား၊ လူမျိုး၊ နိုင်ငံမဆို၏ ကံကြမ္မာသည် တစ်ခုနှင့်တစ်ခု အမှန်ပင် ချိတ်ဆက်နေပြီး နီးကပ်စွာ ရောယှက်ထားကြသည်ဟု ဆိုနိုင်ပြီး ယင်းတို့ကြားတွင် ခွဲ၍မရသော ဆက်နွှယ်မှုတစ်ခုရှိသည်။ သို့ရာတွင် ဤအရာများကြားရှိ ဆက်နွှယ်မှုကို “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် အယူအဆနှင့် အမြင်က ဖြစ်ပေါ်စေခြင်းမဟုတ်ဘဲ ဖန်ဆင်းရှင်၏ အချုပ်အခြာအာဏာကြောင့် ဖြစ်ပေါ်ခြင်းဖြစ်သည်။ ဤအရာများ၏ ကံကြမ္မာသည် တစ်ပါးတည်းသော စစ်မှန်သော ဘုရား၊ ဖန်ဆင်းရှင်၏ အချုပ်အခြာအာဏာအောက်တွင် ရှိသောကြောင့်ပင် ယင်းတို့ကြားတွင် ခွဲ၍မရသော ဆက်နွှယ်မှုတစ်ခုရှိခြင်းဖြစ်သည်။ ဤသည်မှာ နိုင်ငံတစ်ခု၏ ကံကြမ္မာ၏ အရင်းအမြစ်နှင့် အနှစ်သာရဖြစ်သည်။

ဤသို့ဆိုလျှင် လူဦးရေအများစု၏ ရှုထောင့်မှ ကြည့်လျှင် မိမိနိုင်ငံ၏ ကံကြမ္မာနှင့်ပတ်သက်ပြီး မည်သည့်အမြင်ကို ကိုင်စွဲသင့်သနည်း။ ရှေးဦးစွာ နိုင်ငံသည် လူဦးရေအများစုကို ကာကွယ်ပြီး ၎င်းတို့ကို စိတ်ကျေနပ်မှု ရှိစေရန်အတွက် မည်မျှလုပ်ဆောင်သည်ကို ကြည့်သင့်သည်။ လူဦးရေအများစုမှာ ကောင်းစွာ အသက်ရှင်နေထိုင်လျှင်၊ လွတ်လပ်မှုရှိပြီး လွတ်လပ်စွာ ပြောဆိုပိုင်ခွင့်ရှိလျှင်၊ နိုင်ငံတော်အစိုးရက ပြဋ္ဌာန်းသော မူဝါဒများအားလုံးသည် အလွန်ပင် ယုတ္တိတန်ပြီး လူတို့က ယင်းတို့ကို မျှတပြီး ကျိုးကြောင်းသင့်မြတ်သည်ဟု မှတ်ယူလျှင်၊ သာမန်လူများ၏ လူ့အခွင့်အရေးသည် ကာကွယ်ပေးခြင်းခံရနိုင်လျှင်၊ လူတို့သည် ၎င်းတို့၏ အသက်ရှင်နေထိုင်ခွင့်ကို ဖယ်ရှားခြင်းမခံရလျှင် လူတို့သည် ဤနိုင်ငံအပေါ် အလိုအလျောက် မှီခိုလာလိမ့်မည်။ ဤနေရာတွင် နေရသည်ကို ပျော်ရွှင်လိမ့်မည်။ ထိုနိုင်ငံကို လှိုက်လှိုက်လှဲလှဲ နှစ်သက်မြတ်နိုးလိမ့်မည်။ ဤသို့ဆိုလျှင် လူတိုင်းက ဤနိုင်ငံ၏ ကံကြမ္မာအတွက် တာဝန်သိတတ်လိမ့်မည်။ လူတို့သည် ဤနိုင်ငံအပေါ် ၎င်းတို့၏ တာဝန်ကို အမှန်တကယ် ထမ်းဆောင်လိုစိတ်ရှိလိမ့်မည်။ ပြီးလျှင် ၎င်းတို့၏ ဘဝအတွက်လည်းကောင်း၊ ၎င်းတို့နှင့်ပတ်သက်သော အရာရာတိုင်းအတွက်လည်းကောင်း အကျိုးအမြတ်ရှိသောကြောင့် ဤနိုင်ငံကို ထာဝရ တည်ရှိစေလိုလိမ့်မည်။ ဤနိုင်ငံသည် သာမန်လူတို့၏ ဘဝများကို ကာကွယ်မပေးနိုင်လျှင်၊ ၎င်းတို့ ထိုက်တန်သည့် လူ့အခွင့်အရေးကို မပေးလျှင်၊ လွတ်လပ်စွာ ပြောဆိုခွင့်ပင် မရှိလျှင်၊ စိတ်ထဲတွင်ရှိသည့်အရာကို ပြောဆိုသူတို့သည် ကန့်သတ်ခြင်း၊ နှိမ်နှင်းခြင်းခံရလျှင်၊ လူတို့သည် ၎င်းတို့ဆန္ဒရှိသည့်အရာကို ပြောဆိုခွင့်၊ သို့မဟုတ် ဆွေးနွေးခွင့်ပင် ပိတ်ပင်ခံရလျှင်၊ လူတို့သည် အနိုင်ကျင့်ခြင်း၊ အရှက်ရစေခြင်း၊ ဖိနှိပ်ခြင်းတို့ကို ခံရသောအခါ နိုင်ငံက ဂရုမစိုက်လျှင်၊ လွတ်လပ်ခွင့်လုံးဝ မရှိလျှင်၊ လူတို့၏ အခြေခံလူ့အခွင့်အရေးနှင့် အသက်ရှင်နေထိုင်ခွင့်ကို ပိတ်ပင်ခံရလျှင်၊ ဘုရားသခင်ကို ယုံကြည်ပြီး နာခံသူတို့သည် ဖိနှိပ်ခြင်း၊ နှိပ်ကွပ်ခြင်းပင်ခံရပြီး အိမ်သို့ မပြန်နိုင်ကြလျှင်၊ ယုံကြည်သူများကိုသတ်ခြင်းအားဖြင့် ပြစ်ဒဏ်မခံရလျှင်၊ ဤနိုင်ငံသည် နတ်ဆိုးများ၏ နိုင်ငံ၊ စာတန်၏ နိုင်ငံဖြစ်ပြီး နိုင်ငံအစစ်မဟုတ်ပေ။ ဤသို့ဆိုလျှင် လူတိုင်းသည် ဤနိုင်ငံ၏ ကံကြမ္မာအတွက် တာဝန်သိသင့်ဆဲဖြစ်သလော။ လူတို့သည် ဤနိုင်ငံကို ၎င်းတို့၏ စိတ်နှလုံးအတွင်းမှ ရွံမုန်းပြီး မုန်းတီးလျှင် ၎င်းတို့သည် သဘောတရားအရ တာဝန်ခံယူလျှင်ပင် ဤတာဝန်ကို ထမ်းဆောင်လိုစိတ်ရှိမည်မဟုတ်ပေ။ အင်အားကြီးသော ရန်သူက ဤနိုင်ငံကို ကျူးကျော်ရန် လာရောက်လျှင် လူအများစုသည် နိုင်ငံက ပြိုလဲလုဆဲဆဲဖြစ်ဖို့ကိုပင် မျှော်လင့်ကြလိမ့်မည်။ ဤသို့အားဖြင့် ပျော်ရွှင်သော ဘဝများကို ၎င်းတို့ နေထိုင်နိုင်ရန်ဖြစ်သည်။ ထို့ကြောင့် လူတိုင်းက နိုင်ငံတစ်ခု၏ ကံကြမ္မာအတွက် တာဝန်သိစိတ်ရှိမရှိသည် ထိုနိုင်ငံ၏ အစိုးရက လူတို့ကို မည်သို့ ဆက်ဆံသည်ဆိုသည့်အပေါ် မူတည်သည်။ အဓိကအချက်မှာ ပြည်သူ၏ ပံ့ပိုးမှုကို ရရှိခြင်း ရှိမရှိဖြစ်သည်။ ဤအချက်ကို အခြေခံပြီး အဓိကဆုံးဖြတ်သည်။ အခြေခံအားဖြင့် ပြောလျှင် အခြားအချက်မှာ မည်သည့်နိုင်ငံမဆိုတွင် ဖြစ်ပျက်သော အရာရာတိုင်း၏ နောက်ကွယ်တွင် ဤအရာကို ဖြစ်ပျက်စေသည့် အကြောင်းရင်းနှင့် အချက်အလက်အချို့ရှိသည်။ ယင်းသည် သာမန်လူ၊ သို့မဟုတ် အရေးမပါသော လူတစ်ယောက်က လွှမ်းမိုးနိုင်သည့်အရာမဟုတ်ပေ။ ထို့ကြောင့် နိုင်ငံ၏ ကံကြမ္မာနှင့်ပတ်သက်လျှင် မည်သည့်လူတစ်ဦးတစ်ယောက်မျှ၊ သို့မဟုတ် လူမျိုးစုမျှ ဆုံးဖြတ်ပိုင်ခွင့်မရှိပေ၊ သို့မဟုတ် ဝင်ရောက်စွက်ဖက်ရန် အစွမ်းမရှိပေ။ ဤသည်မှာ အမှန်တရားမဟုတ်လော။ (ဟုတ်သည်။) ဥပမာ သင့်နိုင်ငံ၏ အုပ်ချုပ်သူလူတန်းစားသည် ဤနိုင်ငံ၏ ပိုင်နက်ကို ချဲ့ထွင်လိုပြီး အိမ်နီးချင်းနိုင်ငံ၏ အကောင်းဆုံးနယ်မြေ၊ အခြေခံအဆောက်အအုံ၊ အရင်းအမြစ်တို့ကို သိမ်းယူလိုသည်ဆိုပါစို့။ အုပ်ချုပ်သူလူတန်းစားသည် ဆုံးဖြတ်ချက်ချပြီးနောက်တွင် စစ်တပ်များကို စတင်ပြင်ဆင်သည်။ ရံပုံငွေကို မြှင့်တင်သည်။ ထောက်ပံ့ပစ္စည်းမျိုးစုံကို သိုလှောင်သည်။ နယ်မြေချဲ့ထွင်မှုကို မည်သည့်အချိန်တွင်စတင်ရန် ဆွေးနွေးကြသည်။ သာမန်လူစုသည် ဤအရာအားလုံးကို သိခွင့်ရှိသလော။ သင်သည် သိခွင့်ပင်မရှိပေ။ သင်သိသမျှမှာ လတ်တလောနှစ်များတွင် နိုင်ငံတော်အခွန်က တိုးမြှင့်လာသည်။ မူမမှန်သော အကြောင်းပြချက်အမျိုးမျိုးအောက်တွင် သတ်မှတ်သော စည်းကြပ်ငွေနှင့် အဖိုးအခများက မြင့်တက်လာသည်။ နိုင်ငံတော်အကြွေးက မြင့်တက်လာသည်။ သင်၏ တစ်ခုတည်းသော ဝတ္တရားမှာ အခွန်ဆောင်ရန်ဖြစ်သည်။ နိုင်ငံတွင် မည်သည့်အရာ ဖြစ်ပျက်မည်ဆိုသည်နှင့် အစိုးရက မည်သည့်အရာကို လုပ်ဆောင်မည်ဆိုသည်နှင့်ပတ်သက်ပြီး သင်နှင့် လုံးဝ သက်ဆိုင်မှုတစ်ခုခုရှိသလော။ နိုင်ငံက စစ်ခင်းရန် ဆုံးဖြတ်သည့်အချိန်မရောက်ခင်အထိ မည်သည့်နိုင်ငံနှင့် မည်သည့်နယ်မြေကို ကျူးကျော်မည်၊ မည်သည့်နည်းဖြင့် ကျူးကျော်မည်ဆိုသည်တို့သည် အုပ်ချုပ်သူလူတန်းစားကသာ သိသောအရာများဖြစ်သည်။ တိုက်ပွဲသို့ စေလွှတ်ခြင်းခံရမည့် စစ်သားများပင် မသိပေ။ ၎င်းတို့သည် သိခွင့်ပင်မရှိပေ။ အုပ်ချုပ်သူအစိုးရ ညွှန်ပြသည့်မည်သည့်အရာကိုမဆို တိုက်ခိုက်ရမည်။ ၎င်းတို့သည် အဘယ်အတွက်ကြောင့် တိုက်ခိုက်နေသည်၊ မည်မျှကြာရှည်စွာ တိုက်ခိုက်ရမည်၊ အနိုင်ရနိုင်ခြင်းရှိမရှိ၊ မည်သည့်အချိန်တွင် အိမ်ပြန်၍ရသည်ဆိုသည်တို့နှင့်ပတ်သက်လျှင် ၎င်းတို့ မသိကြပေ။ မည်သည့်အရာကိုမျှ မသိကြပေ။ လူအချို့၏ သားသမီးများသည် စစ်ပွဲသို့ စေလွှတ်ခြင်းခံရပြီး မိဘများဖြစ်သည့် ၎င်းတို့က သိပင် မသိရပေ။ ပို၍ဆိုးသည်မှာ ၎င်းတို့၏ သားသမီးများ အသတ်ခံရသောအခါ ၎င်းတို့သည် သိပင် မသိရခြင်းဖြစ်ပေသည်။ ပြာများကို ပြန်လည်ယူဆောင်လာမှသာ ၎င်းတို့သားသမီးများက သေသည်ကို သိရသည်။ ဤသို့ဆိုလျှင် ပြောလော့။ သင့်နိုင်ငံ၏ ကံကြမ္မာ၊ သင့်နိုင်ငံက လုပ်ဆောင်မည့်အရာများ၊ မည်သည့်ဆုံးဖြတ်ချက်ကို ချမှတ်မည်ဆိုသည်တို့သည် သာမန်လူတစ်ယောက်ဖြစ်သော သင်နှင့် ဆက်စပ်မှုတစ်ခုခုရှိသလော။ နိုင်ငံက သာမန်လူတစ်ယောက်ဖြစ်သော သင့်ကို ဤအရာများ ပြောပြသလော။ သင်သည် ဆုံးဖြတ်ချက်ချခြင်းတွင် ပါဝင်ပိုင်ခွင့်ရှိသလော။ သင်သည် ဆုံးဖြတ်ချက်ချခြင်းတွင် ပါဝင်ပိုင်ခွင့် ရှိရန် မဆိုထားနှင့် သိပိုင်ခွင့်ပင်မရှိပေ။ သင်၏ နိုင်ငံက သင့်အတွက် မည်သို့ဖြစ်သည်ဖြစ်စေ နိုင်ငံက မည်သို့ ဖွံ့ဖြိုးတိုးတက်သည်၊ မည်သည့်ဦးတည်ချက်သို့ ဦးတည်နေသည်၊ မည်သို့ အုပ်ချုပ်သည်ဆိုသည်တို့က သင်နှင့် ဆက်စပ်မှုတစ်ခုခုရှိသလော။ သင်နှင့် ဆက်စပ်မှုမရှိပေ။ အဘယ်ကြောင့်နည်း။ သင်သည် သာမန်လူတစ်ယောက်ဖြစ်ပြီး ဤအရာအားလုံးသည် အစိုးရနှင့်သာ သက်ဆိုင်သောကြောင့်ဖြစ်သည်။ ဆုံးဖြတ်ပိုင်ခွင့်သည် အစိုးရနှင့် အုပ်ချုပ်သူလူတန်းစားက ပိုင်ဆိုင်သည်။ ပြီးလျှင် မိမိတို့၏အကျိုးစီးပွားများ ပါဝင်ပတ်သက်နေခြင်းရှိသူတို့က ပိုင်ဆိုင်သည်။ သို့သော် သာမန်လူတစ်ယောက်ဖြစ်သော သင့်အပေါ် ဆက်စပ်မှုလုံးဝမရှိပေ။ ထို့ကြောင့် သင်သည် မိမိကိုယ်ကို အနည်းငယ် သတိပြုမိသင့်သည်။ ဆင်ခြင်တုံတရားမရှိသောအရာများကို မပြုနှင့်။ အစိုးရအတွက် သင်၏ ဘဝကို စွန့်လွှတ်ရန်၊ သို့မဟုတ် သင့်ကိုယ်သင် အန္တရာယ်ကျရောက်စေရန် မလိုအပ်ပေ။ နိုင်ငံ၏ အစိုးရသည် အာဏာရှင်များဖြစ်သည် ဆိုပါစို့။ ဩဇာအာဏာသည် မိမိတို့၏ သင့်လျော်သောတာဝန်များကို အရေးမစိုက်သော၊ သောက်စားခြင်းနှင့် ကာမရာဂတွင် မွေ့လျော်လျက်၊ အသုံးအဖြုန်းကြီးစွာ နေထိုင်လျက်၊ ပြည်သူအတွက် မည်သည့်အရာကိုမျှ မလုပ်ဆောင်ဘဲ တစ်နေကုန် အချိန်ကုန်သော နတ်ဆိုးများ၏ လက်ထဲတွင်ရှိသည်ဆိုပါစို့။ နိုင်ငံသည် အကြွေးနွံနစ်ပြီး ဖရိုဖရဲဖြစ်လာသည်။ အစိုးရသည် အကျင့်ပျက်ပြီး အရည်အချင်းမရှိ။ ရလဒ်အနေဖြင့် တိုင်းတစ်ပါးရန်သူက ကျူးကျော်ခြင်းခံရသည်။ ထိုအခါမှသာ အစိုးရသည် သာမန်ပြည်သူတို့ကို သတိရပြီး ၎င်းတို့ကို ခေါ်ထုတ်ကာ “‘လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်’ နိုင်ငံက ပျက်စီးသွားလျှင် သင်တို့အားလုံးအတွက် ခက်ခဲသည့်ဘဝဖြစ်ဖို့ ရှိနေသည်။ လက်ရှိတွင် နိုင်ငံသည် ဒုက္ခရောက်နေသည်၊ ကျူးကျော်သူများသည် ငါတို့၏ နယ်နိမိတ်ထဲသို့ ဝင်ရောက်လာပြီဖြစ်သည်။ နိုင်ငံကို ကာကွယ်ရန်အတွက် စစ်မြေပြင်သို့ အလျင်အမြန်သွားလော့၊ နိုင်ငံက သင်တို့ကို လိုအပ်သည့်အချိန်ကို ရောက်ရှိလာပြီ” ဟုဆိုသည်။ သင်က တွေးတောချိန်ဆပြီး “မှန်သည်၊ ‘လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်’၊ နောက်ဆုံးတွင် နိုင်ငံက ငါ့ကို ကြုံတောင့်ကြုံခဲ လိုအပ်လာပြီ၊ ထို့ကြောင့် ငါ့တွင် ဤတာဝန်ရှိသည့်အတွက် နိုင်ငံကို ကာကွယ်ရန် ငါ၏အသက်ကို စွန့်လွှတ်သင့်သည်။ ငါတို့၏ နိုင်ငံကို လွှဲပြောင်းပေး၍ မဖြစ်ပေ၊ ဤအစိုးရ အာဏာမရှိလျှင် ငါတို့ဘဝ ပြီးဆုံးသွားပြီဖြစ်သည်” ဟူ၍ ထင်မြင်သည်။ ဤသို့ ထင်မြင်သည်မှာ မိုက်မဲသလော။ ဤအာဏာရှင်စနစ်၏ အစိုးရသည် ဘုရားကို ငြင်းဆန်ပြီး ဆန့်ကျင်သည်။ တစ်နေကုန် စားသောက်ပြီး အပျော်အပါးလိုက်စားသည်။ မဆင်မခြင်ပြုမူသည်။ သာမန်ပြည်သူများကို အရေးမစိုက်ပေ။ ပြည်သူလူထုကို ထိခိုက်ပြီး လူမဆန်စွာ ဆက်ဆံသည်။ သင်သည် ဤသို့သော အစိုးရကို ကာကွယ်ရန် ရဲရင့်စွာ၊ မတွန့်မဆုတ် ပြေးလွှားပြီး စစ်မြေပြင်တွင် အသေခံတပ်သားအဖြစ် အစေခံလျှင်၊ ၎င်းတို့အတွက် သင့်အသက်ကို စွန့်ပစ်လျှင် သင်သည် သေချာပေါက် မိုက်မဲပြီး မျက်စိစုံမှိတ်ပြီး သစ္စာခံနေခြင်းဖြစ်သည်။ သင်သည် သေချာပေါက် မိုက်မဲသည်ဟု ငါ အဘယ်ကြောင့်ဆိုသနည်း။ စစ်မြေပြင်တွင်ရှိသော စစ်သားများသည် အတိအကျဆိုရလျှင် မည်သူ့အတွက် တိုက်ခိုက်နေခြင်းဖြစ်သနည်း။ မည်သူ့အတွက် ၎င်းတို့အသက်ကို စွန့်ပစ်နေသနည်း။ မည်သူ့အတွက် အသေခံတပ်သားအဖြစ် ထမ်းဆောင်နေသနည်း။ လူအားလုံးထဲမှာမှ သင်ကဲ့သို့ အားနည်းပြီး ပျော့ညံ့သော အရပ်သားတစ်ယောက်သည် တိုက်ပွဲအတွင်းသို့ သွားလျှင် ဤသည်မှာ မိုက်ရူးရဲခြင်းဖြစ်ပြီး ဘဝကို ဖြုန်းတီးခြင်းဖြစ်သည်။ စစ်ပွဲဖြစ်လျှင် သင်သည် အကျိုးမရှိသော အနစ်နာခံမှု၊ ခုခံမှုကို ပြုလုပ်မည့်အစား ဘေးကင်းရာနေရာသို့ ထွက်ပြေးနိုင်ရန်အတွက် ဘုရားသခင်ထံ ဆုတောင်းပြီး သင့်အား ကာကွယ်ပေးရန် တောင်းခံသင့်သည်။ အကျိုးမရှိသော အနစ်နာခံမှုကို မည်သို့ အဓိပ္ပာယ်သတ်မှတ်သနည်း။ မိုက်ရူးရဲခြင်းဖြစ်သည်။ နိုင်ငံတွင် အစိုးရကို ကာကွယ်ပြီး ၎င်းတို့အတွက် မိမိတို့၏ အသက်ကို စွန့်ရန် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်”ဆိုသည့် စိတ်ဓာတ်ကို ထိန်းသိမ်းလိုသည့်သူများ သဘာဝအလျောက်ရှိလိမ့်မည်။ နိုင်ငံ၏ ကံကြမ္မာသည် ဤသို့သောလူများ၏ အကျိုးစီးပွားနှင့် ရှင်သန်ရေးအပေါ် ကြီးမားသော သက်ရောက်မှုရှိသည်။ ထို့ကြောင့် ၎င်းတို့အား နိုင်ငံ၏ အရေးကိစ္စကို ကြည့်ရှုစောင့်ရှောက်စေလော့။ သင်သည် သာမန်ပြည်သူပြည်သားတစ်ယောက်ဖြစ်သည်။ နိုင်ငံကို ကာကွယ်ရန် အစွမ်းမရှိပေ။ ပြီးလျှင် ဤအရာများသည် သင်နှင့် ဆက်စပ်မှုမရှိပေ။ အတိအကျဆိုလျှင် မည်သည့်နိုင်ငံမျိုးက ခုခံကာကွယ်ရန် ထိုက်တန်သနည်း။ နိုင်ငံတစ်နိုင်ငံသည် လွတ်လပ်ပြီး ဒီမိုကရေစီစနစ်ရှိသော နိုင်ငံဖြစ်လျှင်၊ အစိုးရက ပြည်သူအတွက် အမှန်တကယ် လုပ်ဆောင်ပေးပြီး ပုံမှန်ဘဝကို အာမခံပေးနိုင်လျှင် ဤသို့သောနိုင်ငံသည် ခုခံကာကွယ်ပေးဖို့ ထိုက်တန်သည်။ ဤသို့သောနိုင်ငံကို ကာကွယ်ခြင်းသည် မိမိ၏ ကိုယ်ပိုင်အိမ်ကို ကာကွယ်သည့်သဘောသက်ရောက်သည်ဟု သာမန်ပြည်သူတို့က ခံစားရသည်။ ဤသည်မှာ ရှောင်လွှဲ၍မရသော တာဝန်ဖြစ်သည်။ ထို့ကြောင့် ၎င်းတို့သည် နိုင်ငံအတွက် အလုပ်လုပ်ပြီး ၎င်းတို့တာဝန်ကို ဖြည့်ဆည်းလိုစိတ်ရှိကြသည်။ သို့သော် နတ်ဆိုးများ၊ သို့မဟုတ် စာတန်က ဤနိုင်ငံကို အုပ်စိုးလျှင်၊ ဤနတ်ဆိုးဘုရင်များ၏ အုပ်စိုးမှုသည် စိတ်ထက်သန်မှုမရှိတော့ဘဲ ၎င်းတို့သည် နေရာဖယ်ပေးသင့်သည်အထိ အစိုးရက ကောက်ကျစ်ဆိုးယုတ်ပြီး အရည်အချင်းမရှိလျှင် ကျူးကျော်ရန်အတွက် ဘုရားသခင်က အင်အားကြီးနိုင်ငံတစ်ခုကို ပေါ်ပေါက်စေလိမ့်မည်။ ဤသည်မှာ ကောင်းကင်ဘုံမှ လူသားတို့ထံသို့ အချက်ပြခြင်းဖြစ်သည်။ ဤအစိုးရ၏ အုပ်ချုပ်သူများသည် နေရာဖယ်ပေးသင့်ကြောင်း၊ ဤသို့သော အာဏာရရှိဖို့၊ သို့မဟုတ် ဤမြေကို အုပ်စိုးဖို့၊ သို့မဟုတ် ဤနိုင်ငံရှိ ပြည်သူများအား ၎င်းတို့ကို ထောက်ပံ့ခိုင်းဖို့ မထိုက်တန်ကြောင်းပြောနေခြင်းဖြစ်သည်။ အဘယ်ကြောင့်ဆိုသော် ၎င်းတို့သည် နိုင်ငံ၏ လူဦးရေ၏ ကောင်းကျိုးအတွက် မည်သည့်အရာကိုမျှ ထောက်ပံ့ခြင်းလုံးဝ မရှိသောကြောင့်ဖြစ်သည်။ ပြီးလျှင် ၎င်းတို့၏ အုပ်စိုးမှုသည် သာမန်လူတို့အပေါ် မည်သည့်နည်းလမ်းနှင့်မျှ အကျိုးအမြတ်မဖြစ်စေသကဲ့သို့ သာမန်ပြည်သူတို့ဘဝကိုလည်း လုံးဝ မပျော်ရွှင်စေပေ။ ၎င်းတို့သည် သာမန်ပြည်သူတို့ကို ညှဉ်းပန်းခြင်း၊ ထိခိုက်ခြင်း၊ နှိပ်စက်ခြင်း၊ မတော်မတရားပြုခြင်းတို့ကိုသာ လုပ်ဆောင်သည်။ ထို့ကြောင့် ဤသို့သော အစိုးရသည် နေရာဖယ်ပေးသင့်ပြီး ၎င်းတို့၏ ရာထူးများကို စွန့်လွှတ်သင့်သည်။ ဤအစိုးရကို သူတော်ကောင်းတရားရှိသော လူများ အာဏာရရှိသည့် ဒီမိုကရေစီစနစ်ဖြင့် အစားထိုးလိုက်လျှင် ပြည်သူ၏ မျှော်လင့်ချက်၊ မျှော်မှန်းချက်များကို ဖြည့်ဆည်းလိမ့်မည်။ ကောင်းကင်ဘုံ၏ အလိုနှင့်လည်း ညီလိမ့်မည်။ ကောင်းကင်ဘုံ၏ အလိုတော်၏ နည်းလမ်းများကို လိုက်နာသူတို့သည် ကြီးပွားပြီး ကောင်းကင်ဘုံအလိုကို ခုခံသူတို့သည် ပျက်စီးလိမ့်မည်။ သင်သည် သာမန်နိုင်ငံသားတစ်ယောက်အနေဖြင့် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် အယူအဆ၏ လှည့်စားခြင်းကို စဉ်ဆက်မပြတ် ခံရပြီး အုပ်ချုပ်သူလူတန်းစားကို အစဉ်သဖြင့် ကိုးကွယ်နာခံလျှင် သင်သည် သေချာပေါက် စောစီးစွာ သေဆုံးပြီး အုပ်ချုပ်သူလူတန်းစားအတွက် စတေးပေးရသည့် သားကောင်နှင့် အသုဘဆိုင်ရာ အရာဝတ္ထုတစ်ခုဖြစ်လာဖို့ များသည်။ သင်သည် သမ္မာတရားကို လိုက်စားလျှင်၊ စာတန်၏ အထင်အမြင်မှားစေခြင်းကို ရှောင်ကြဉ်နိုင်ပြီး စာတန်၏ လွှမ်းမိုးမှုမှ လွတ်မြောက်ကာ သင်၏ အသက်ကို ထိန်းသိမ်းနိုင်လျှင် သင်သည် အပြုသဘောဆောင်သော နိုင်ငံ ပေါ်ထွက်လာသည်ကို မြင်ရဖို့၊ ပညာရှိဆရာသခင်များ၊ အမြော်အမြင်ရှိသော အုပ်ချုပ်သူများ အာဏာရရှိသည်ကို မြင်ရဖို့၊ ကောင်းသော လူမှုစနစ်တစ်ခု တည်ဆောက်ခြင်းကို မြင်ရဖို့ မျှော်လင့်ချက်ရှိပြီး ပျော်ရွှင်သောဘဝကို နေထိုင်ရရန် ကံကောင်းလိမ့်မည်။ ဤသည်မှာ ပါးနပ်သောသူတစ်ယောက်၏ ရွေးချယ်မှုမဟုတ်သလော။ ကျူးကျော်သူမည်သူမဆိုသည် ရန်သူများ၊ သို့မဟုတ် နတ်ဆိုးများဖြစ်သည်ဟု မထင်နှင့်။ ဤသည်မှာ မှားယွင်းသည်။ သင်သည် အုပ်ချုပ်သူများကို အခြားလူများအားလုံးထက် သာလွန်ပြီး အထက်၌ရှိသည်ဟု အစဉ် မှတ်ယူလျှင်၊ မကောင်းသောအရာမည်မျှကို ၎င်းတို့ လုပ်ဆောင်ပါစေ၊ သို့မဟုတ် ဘုရားကို ၎င်းတို့ မည်မျှအာခံပြီး ယုံကြည်သူများကို လူမဆန်စွာ ဆက်ဆံပါစေ ဤနယ်မြေ၏ ထာဝရအရှင်သခင်များအဖြစ် ၎င်းတို့ကို ဆက်ဆံလျှင် ဤသည်မှာ အလွန်ကြီးသော အမှားဖြစ်သည်။ စဉ်းစားကြည့်လော့။ ယခင်က ထိုမြေရှင်ပဒေသရာဇ်အုပ်ချုပ်သူမင်းဆက်များ အမြစ်ဖြတ်ခြင်းခံရပြီး အတော်အတန် ဒီမိုကရေစီဆန်သော လူမှုစနစ်အမျိုးမျိုး၏ အောက်တွင် လူသားတို့နေထိုင်ရသည်နှင့် ၎င်းတို့သည် အတော်အတန် ပို၍ လွတ်လပ်ပြီး ပျော်ရွှင်လာကြသည်။ ၎င်းတို့၏ ဘဝများသည် ရုပ်ဝတ္ထုပိုင်းဆိုင်ရာတွင် ယခင်ကထက် ပိုမိုတိုးတက်ကောင်းမွန်လာခဲ့သည်။ ပြီးလျှင် အမျိုးမျိုးသော အရာများအပေါ် လူသားမျိုးနွယ်၏ အမြင်ကျယ်ပြန့်မှု၊ အသိအမြင်၊ ရှုမြင်ချက်တို့သည် ယခင်ကထက်ပို၍ အဆင့်မြင့်လာသည်။ လူတို့အားလုံးသည် ၎င်းတို့၏ အတွေးအခေါ်၌ ခေတ်နောက်ပြန်ဆွဲနေလျှင်၊ “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဆိုသည်ကို စဉ်ဆက်မပြတ်ယုံကြည်ပြီး ရိုးရာဓလေ့အဟောင်းများကို ပြန်လည်အသက်သွင်းရန်၊ ဧကရာဇ်များ၏ အုပ်စိုးမှုကို ပြန်လည်ဖြစ်ပေါ်စေရန်၊ မြေရှင်ပဒေသရာဇ်စနစ်သို့ ပြန်သွားရန် အစဉ် ဆန္ဒရှိနေလျှင် လူသားမျိုးနွယ်သည် ဤမျှ ဖွံ့ဖြိုးတိုးတက်နိုင်သလော။ ၎င်းတို့နေထိုင်ရာနေရာသည် ယခုကဲ့သို့ ဖြစ်မည်လော။ အသေအချာပင် ဖြစ်မည်မဟုတ်ပေ။ ထို့ကြောင့် နိုင်ငံသည် ဒုက္ခရောက်သောအခါ သင်သည် သင်၏ နိုင်ငံသားဆိုင်ရာတာဝန်များကို ဖြည့်ဆည်းပြီး စစ်မှုထမ်းရမည်ဟု နိုင်ငံ၏ ဥပဒေက ပြဋ္ဌာန်းလျှင် သင်သည် ဥပဒေနှင့်အညီ စစ်မှုထမ်းသင့်သည်။ သင် စစ်မှုထမ်းသည့်အချိန်အတွင်းတွင် တိုက်ပွဲဝင်ဖို့ လိုအပ်လျှင် ဤကဲ့သို့ သင်၏ တာဝန်ကို ထမ်းဆောင်သင့်သည်။ ဤသည်မှာ ဥပဒေအရ သင်လုပ်ဆောင်ရမည့် အရာဖြစ်သောကြောင့်ဖြစ်သည်။ ဥပဒေကို သင် ချိုးဖောက်၍မရဘဲ ဥပဒေကို လိုက်နာရမည်။ ဥပဒေက ယင်းကို မတောင်းဆိုလျှင် သင်က လွတ်လပ်စွာ ရွေးချယ်နိုင်သည်။ သင်နေထိုင်သည့် နိုင်ငံသည် ဘုရားသခင်ကို အသိအမှတ်ပြုလျှင်၊ နာခံလျှင်၊ ကိုးကွယ်လျှင်၊ ဘုရားသခင်၏ ကောင်းချီးကို ရရှိလျှင် ယင်းကို ခုခံကာကွယ်သင့်သည်။ သင်နေထိုင်သည့် နိုင်ငံသည် ဘုရားသခင်ကို အာခံပြီး ဖိနှိပ်လျှင်၊ ခရစ်ယာန်များကို ဖမ်းဆီးနှိပ်ကွပ်လျှင် ဤသို့သောနိုင်ငံသည် နတ်ဆိုးများက အုပ်စိုးသည့် ဆိုးယုတ်သည့်နိုင်ငံဖြစ်သည်။ စိတ်ဖောက်ပြန်သော ဒေါသနှင့် ဘုရားသခင်ကို စဉ်ဆက်မပြတ် အာခံခြင်းအားဖြင့် ဘုရားသခင်၏ စိတ်သဘောထားကို ပုန်ကန်ပြစ်မှားပြီးဖြစ်ကာ ဘုရားသခင်၏ ကျိန်ဆဲခြင်းကို ခံရပြီးဖြစ်သည်။ ဤသို့သော နိုင်ငံသည် တိုင်းတစ်ပါးရန်သူ၏ ကျူးကျော်မှုကို ရင်ဆိုင်ရပြီး နယ်နိမိတ်၏ အပြင်ဘက်၊ အတွင်းဘက်တွင် ပြဿနာများဖြင့် ဝန်းရံနေသောအခါတွင် ဤသည်မှာ ဘုရားသခင်နှင့် လူသားမျိုးနွယ်ကြားတွင် နာကြည်းခြင်း၊ အားမရခြင်း၊ မကျေမနပ်ဖြစ်ခြင်းတို့ ကျယ်ပြန့်စွာ ပျံ့နှံ့သည့်အချိန်ဖြစ်သည်။ ဤသည်မှာ ဘုရားသခင်က ဤနိုင်ငံကို ဖျက်ဆီးရန် ပတ်ဝန်းကျင်တစ်ခုကို ဖြစ်ပေါ်စေလိုသည့် အချိန်မဟုတ်လော။ ဤသည်မှာ ဘုရားသခင်က စတင်အလုပ်လုပ်သည့် အချိန်ဖြစ်သည်။ ဘုရားသခင်က လူတို့၏ ဆုတောင်းသံကို ကြားသည်။ ဘုရားသခင်ရွေးချယ်ထားသောလူများအပေါ် ပြုလုပ်သော မတရားမှုများကို တရားသဖြင့် ဖြစ်စေရန် ဘုရားသခင်အတွက် အချိန်ကျလာပြီဖြစ်သည်။ ဤသည်မှာ ကောင်းသောအရာဖြစ်သည်။ သတင်းကောင်းလည်းဖြစ်သည်။ ဘုရားသခင်က နတ်ဆိုးနှင့် စာတန်ကို ချေမှုန်းတော့မည့်အချိန်သည် ဘုရားသခင်ရွေးချယ်ထားသောလူများ စိတ်လှုပ်ရှားပြီး လှည့်လည်သွားလာလျက် သတင်းကို ဖြန့်ချိရန်အချိန်လည်းဖြစ်သည်။ ဤအချိန်တွင် သင်သည် အုပ်ချုပ်သူလူတန်းစားအတွက် သင်၏ အသက်ကို မစွန့်ရပေ။ အုပ်ချုပ်သူလူတန်းစားက သတ်မှတ်သည့် ကန့်သတ်မှုများကို ဖယ်ရှားရန် သင်၏ ဉာဏ်ပညာကို အသုံးပြုသင့်သည်။ အရေးတကြီးကိစ္စအဖြစ် သင်၏ အသက်အတွက် အလျင်အမြန်ထွက်ပြေးပြီး သင့်ကိုယ်သင် ကယ်တင်သင့်သည်။ လူအချို့က “ကျွန်ုပ် ထွက်ပြေးလျှင် ကျွန်ုပ်သည် တပ်ပြေးဖြစ်မည်လော၊ ဤသည်မှာ တစ်ကိုယ်ကောင်းမဆန်သလော” ဟုဆိုကြသည်။ သင်သည် တပ်ပြေးမဖြစ်၍လည်း ရနိုင်သည်။ သင့်အိမ်ကို စောင့်ကြပ်ပြီး ကျူးကျော်သူများက သင့်အိမ်ကို ဗုံးကျဲကာ နေရာယူသည်အထိ စောင့်ဆိုင်းနိုင်သည်။ ထိုအချိန်တွင် ရလဒ်က အဘယ်သို့ဖြစ်သည်ကို ကြည့်ရှုနိုင်သည်။ အမှန်မှာ နိုင်ငံတော်၏အရေးကြီးကိစ္စနှင့်သက်ဆိုင်သော ဖြစ်ရပ်အကြီးစားတစ်ခုခုဖြစ်ပျက်သောအခါ သာမန်လူတို့သည် မိမိတို့ဘာသာ ရွေးချယ်ပိုင်ခွင့်မရှိပေ။ လူတိုင်းက မလှုပ်မယှက်သာ စောင့်ဆိုင်းနေနိုင်သည်။ ဤဖြစ်ရပ်၏ မလွှဲမရှောင်နိုင်သော ရလဒ်များကို ကြည့်ပြီးသာ သည်းခံနေရနိုင်သည်။ ဤသည်မှာ အမှန်တရားမဟုတ်လော။ (ဟုတ်သည်။) ဤသည်မှာ အမှန်ပင် အမှန်တရားတစ်ခုဖြစ်သည်။ မည်သို့ပင်ဖြစ်စေ ထွက်ပြေးခြင်းသည် ဉာဏ်အရှိဆုံးသော လုပ်ဆောင်မှုဖြစ်သည်။ သင်ကိုယ်တိုင်၏ အသက်နှင့် သင့်မိသားစု၏ လုံခြုံမှုကို ကာကွယ်ရန်မှာ သင်၏ တာဝန်ဖြစ်သည်။ လူတိုင်းက ၎င်းတို့နိုင်ငံ၏ ကံကြမ္မာအတွက် တာဝန်ခံရန် လိုအပ်လျှင်၊ ဤသို့အားဖြင့် ၎င်းတို့အားလုံး အသတ်ခံရလျှင် နိုင်ငံတွင် ကျန်ရှိသမျှ အရာအားလုံးမှာ နယ်မြေပြင်ကျယ်တစ်ခုသာဖြစ်သည်။ နိုင်ငံ၏ အနှစ်သာရသည် ရှိဦးမည်လော။ “နိုင်ငံ” ဆိုသည်မှာ အနှစ်မရှိသော စကားလုံးသာ ဖြစ်လိမ့်မည်မဟုတ်လော။ အာဏာရှင်များ၏ အမြင်တွင် လူသား၏အသက်များသည် ၎င်းတို့၏ ရည်မှန်းချက်၊ ဆန္ဒ၊ ၎င်းတို့၏ ရန်လိုသော လုပ်ဆောင်မှု၊ ၎င်းတို့၏ ဆုံးဖြတ်ချက်၊ လုပ်ဆောင်ချက်မှန်သမျှတို့နှင့် ယှဉ်လျှင် တန်ဖိုးအနည်းဆုံးသောအရာဖြစ်သည်။ သို့သော် ဘုရားသခင်၏ အမြင်တွင် လူသား၏ အသက်များသည် အရေးကြီးဆုံးသောအရာဖြစ်သည်။ အာဏာရှင်များအတွက် အသေခံတပ်သားဖြစ်ပြီး “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်”ဆိုသည့် ဆိုရိုးစကား၏ ဆိုလိုရင်းကို ထိန်းသိမ်းလိုစိတ်ရှိသူတို့အား အုပ်ချုပ်သူများအတွက် ပံ့ပိုးမှု၊ အနစ်နာခံမှုများ ပြုလုပ်စေလော့။ ဘုရားသခင်နောက်သို့ လိုက်သူများသည် စာတန်၏ နိုင်ငံအတွက် မည်သည့်အနစ်နာခံမှုကိုမျှ ပြုလုပ်ရန် ဝတ္တရားမရှိပေ။ ဤသို့လည်း ဆိုနိုင်သည်။ စာတန်၏ တာဝန်သိတတ်သော သားသမီးများနှင့် စာတန်နောက်လိုက်သူများကို စာတန်၏ အုပ်စိုးမှုအတွက်၊ စာတန်၏ ရည်မှန်းချက်နှင့် ဆန္ဒများအတွက် နစ်နာခံစေလော့။ ၎င်းတို့ကို အသေခံတပ်သားများဖြစ်စေသည်မှာ လျော်ကန်ပေသည်။ မည်သူကမျှ ၎င်းတို့ကို ဤသို့သော ကြီးမားသည့် ရည်မှန်းချက်နှင့် ဆန္ဒများရှိရန် အဓမ္မမခိုင်းစေပေ။ ၎င်းတို့သည် အုပ်ချုပ်သူများနောက်သို့လိုက်ခြင်းကို နှစ်သက်ခြင်းသာဖြစ်သည်။ ပြီးလျှင် ၎င်းတို့သည် သေရမည်ဆိုလျှင်ပင် နတ်ဆိုးများအား သစ္စာခံရန် ရည်ရွယ်ကြသည်။ အဆုံးတွင် ၎င်းတို့သည် စာတန်အတွက် အနစ်နာခံသော သားကောင်များ၊ အသုဘအဆင်တန်ဆာများဖြစ်လာကြသည်။ ဤသည်မှာ ၎င်းတို့နှင့် ထိုက်တန်သော အရာဖြစ်သည်။

မည်သည့်နိုင်ငံမဆိုက အခြားနိုင်ငံတစ်ခုကို ကျူးကျော်လျှင်၊ သို့မဟုတ် အခြားနိုင်ငံတစ်ခုနှင့် မညီမျှသော အပေးအယူတစ်ခုကြောင့် စစ်ပွဲဖြစ်သောအခါတွင် အဆုံး၌ ဒုက္ခခံရသည့်လူများမှာ ပြည်သူများ၊ ဤမြေတွင်နေသော လူတိုင်းတို့ဖြစ်သည်။ တစ်ဖက်ဖက်က အလျှော့ပေးနိုင်လျှင်၊ သူ၏ ရည်မှန်းချက်၊ ဆန္ဒ၊ အာဏာကို လက်လွှတ်ပြီး ပြည်သူတို့၏ ရှင်သန်ရေးအတွက် စဉ်းစားပေးလျှင် အချို့သော စစ်ပွဲများကို ရှောင်ကြဉ်နိုင်သည်မှာ အမှန်ပင်ဖြစ်သည်။ စစ်ပွဲများစွာသည် အမှန်တကယ်တွင် အုပ်ချုပ်သူများက ၎င်းတို့၏ အုပ်စိုးမှုများကို ဖက်တွယ်ထားသောကြောင့်၊ ၎င်းတို့လက်ထဲတွင်ရှိသော အာဏာကို လက်မလွှတ်လိုဘဲ၊ မဆုံးရှုံးလိုဘဲ ထိုအစား ၎င်းတို့၏ ယုံကြည်မှုများကို ခေါင်းမာစွာဖြင့် လိုက်နာပြီး အာဏာကို စွဲကိုင်ထားကာ ၎င်းတို့၏ ကိုယ်ပိုင်အကျိုးစီးပွားများကို ဖက်တွယ်ထားသောကြောင့်ဖြစ်သည်။ စစ်ပွဲဖြစ်သည်နှင့် ဒုက္ခခံရသည့်သူများမှာ လူထုနှင့် သာမန်လူများဖြစ်သည်။ ၎င်းတို့သည် စစ်ပွဲဖြစ်သည့်အချိန်တွင် နေရာအနှံ့ လူစုကွဲကုန်ကြသည်။ ဤအရာအားလုံးကို ခုခံနိုင်စွမ်းမရှိဆုံးသောသူများဖြစ်သည်။ ဤအုပ်ချုပ်သူများသည် သာမန်ပြည်သူတို့အတွက် ထည့်စဉ်းစားသလော။ “ငါ၏ ကိုယ်ပိုင်ယုံကြည်မှုနှင့် ကိုယ်ပိုင်သီအိုရီများကို ခိုင်မြဲစွာ ဆုပ်ကိုင်ထားလျှင် ငါသည် စစ်ပွဲတစ်ခုကို စတင်ကောင်းစတင်မိနိုင်သည်၊ ဒုက္ခခံရသည့်သူများက သာမန်လူတို့ဖြစ်လိမ့်မည်။ ငါနိုင်လျှင်ပင် ဤနယ်မြေသည် လက်နက်နှင့် ခဲယမ်းမီးကျောက်များ၏ ဖျက်ဆီးခြင်းကို ခံရမည်၊ လူတို့နေထိုင်သည့် အိမ်များ ပျက်စီးလိမ့်မည်၊ ဤသို့ဆိုလျှင် ဤမြေ၌ နေထိုင်သောသူတို့သည် နောင်ကာလတွင် ပျော်ရွှင်သောဘဝများရှိမည်မဟုတ်။ ပြည်သူများကို ကာကွယ်ဖို့အတွက် ငါသည် နောက်ဆုတ်မည်၊ လက်နက်ချမည်၊ အရှုံးပေးမည်၊ အလျှော့ပေးမည်” ဟု ပြောသောအုပ်ချုပ်သူတစ်ယောက်ရှိပြီး ထို့နောက်တွင် စစ်ပွဲကို ရှောင်ကြဉ်နိုင်ခဲ့သည်ဟု မြင်ယောင်ကြည့်လော့။ ဤသို့သော အုပ်ချုပ်သူရှိသလော။ (မရှိပါ။) အမှန်တွင် ပြည်သူတို့သည် မတိုက်ခိုက်လိုသကဲ့သို့ နိုင်ငံရေးအင်အားစုများကြားရှိ ပြိုင်ဆိုင်မှု၊ သို့မဟုတ် ယှဉ်ပြိုင်ပွဲများတွင်လည်း မပါဝင်လိုကြပေ။ ၎င်းတို့အားလုံးသည် စိတ်မပါဘဲ စစ်မြေပြင်သို့၊ အသေခံရမည့်နေရာသို့ အုပ်ချုပ်သူက စေလွှတ်ခြင်းကိုခံရသည်။ စစ်မြေပြင်သို့ စေလွှတ်ခြင်းခံရသော ဤလူအားလုံးသည် သေသည်ဖြစ်စေ၊ ရှင်သည်ဖြစ်စေ အဆုံးတွင် အုပ်ချုပ်သူကို အာဏာဆက်လက်တည်မြဲနေစေရန် တာဝန်ထမ်းဆောင်ခြင်းဖြစ်သည်။ ထို့ကြောင့် အုပ်ချုပ်သူက အဆုံးစွန်သော အကျိုးအမြတ်ရရှိသူဖြစ်သလော။ (ဖြစ်သည်။) သာမန်ပြည်သူတို့သည် စစ်ပွဲမှနေ၍ မည်သည့်အရာကို ရရှိနိုင်သနည်း။ သာမန်ပြည်သူတို့သည် စစ်ပွဲကြောင့် အကြီးအကျယ်ပျက်စီးခြင်းကိုသာ ခံရနိုင်သည်။ ပြီးလျှင် ၎င်းတို့၏ အိမ်များ၊ ၎င်းတို့မှီခိုရာနေရာတို့ ပျက်စီးခြင်းကို ခံစားရနိုင်သည်။ အချို့မှာ မိသားစုများကို ဆုံးရှုံးရသည်။ ပြန်ရဖို့ အလားအလာမရှိဘဲ နေရပ်ကိုစွန့်ခွာပြီး အိမ်ရာမဲ့သောသူများ ပို၍ပင် များသည်။ သို့တိုင်အောင် လူတို့၏ အိမ်နှင့် ရှင်သန်ရေးကို ကာကွယ်ရန်အတွက် စစ်ပွဲကို စတင်သည်ဟု အုပ်ချုပ်သူက ကြီးကျယ်စွာ ဆိုသည်။ ဤအဆိုမှာ ခိုင်မာမှုရှိသလော။ ဤသည်မှာ မရိုးသားသော အဓိပ္ပာယ်မဲ့စကားမဟုတ်လော။ အဆုံးတွင် ဤအရာ၏ ကောင်းကျိုးမပြုသော အကျိုးဆက်များအားလုံးကို ခံရသူများ ပြည်သူများနှင့် လူထုတို့ဖြစ်ပြီး အကြီးဆုံးသော အကျိုးအမြတ်ရရှိသူမှာ အုပ်ချုပ်သူဖြစ်သည်။ ၎င်းတို့သည် ပြည်သူကို ဆက်၍ အုပ်ချုပ်နိုင်သည်။ နယ်မြေကို ဆက်၍ အုပ်ချုပ်နိုင်သည်။ ၎င်းတို့လက်တွင် အာဏာကို ဆက်လက်ကိုင်စွဲနိုင်သည်။ အမိန့်များပေးလျက် အုပ်ချုပ်သူ၏နေရာတွင် ဆက်လက်ရပ်တည်နိုင်သည်။ သာမန်လူများကမူ အနာဂတ်မရှိ၊ မျှော်လင့်ချက်မရှိဘဲ သေရေး၊ ရှင်ရေးဖြစ်သော အကျပ်အတည်းတွင် နေထိုင်ကြရသည်။ “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသော ဤအယူအဆသည် အကြွင်းမဲ့ မှန်ကန်သည်ဟု လူအချို့က ထင်ကြသည်။ ယခု ဤအရာကို ကြည့်သောအခါ မှန်ကန်သလော။ (မမှန်ကန်ပါ။) ဤဆိုရိုးစကားတွင် မှန်ကန်မှု အနည်းငယ်ပင်မရှိပေ။ လူတို့၌ ဤအယူအဆကို သွတ်သွင်းရာတွင် စာတန်၏ ရည်ရွယ်ချက်များ၏ ရှုထောင့်မှ ကြည့်သည်ဖြစ်စေ၊ လူသား၏ ဖွံ့ဖြိုးတိုးတက်မှုသမိုင်းတစ်လျှောက်တွင်ရှိသော အဆင့်အမျိုးမျိုးရှိ အုပ်ချုပ်သူများ၏ အကြံအစည်၊ ဆန္ဒ၊ ရည်မှန်းချက်များမှ ကြည့်သည်ဖြစ်စေ၊ နိုင်ငံတစ်နိုင်ငံ၏ ကံကြမ္မာနှင့်ပတ်သက်သော မည်သည့်အချက်အလက်မဆိုမှ ကြည့်သည်ဖြစ်စေ ဤဖြစ်ရပ်များ ဖြစ်ပေါ်ခြင်းကို မည်သည့်သာမန်လူ၊ တစ်ဦးတစ်ယောက်ကမျှ၊ သို့မဟုတ် မည်သည့်လူမျိုးစုကမျှ မထိန်းချုပ်နိုင်ပေ။ အဆုံးတွင် ဒုက္ခခံရသည့်သူများသည် အန္တရာယ်ကျရောက်မည်ကို မသိသော ပြည်သူလူထုများဖြစ်ပြီး အကျိုးအမြတ်ရှိဆုံးသူတို့မှာ နိုင်ငံ၏ အုပ်ချုပ်သူလူတန်းစား၊ ထိပ်ဆုံးတွင်ရှိသော အုပ်ချုပ်သူများဖြစ်သည်။ နိုင်ငံသည် ဒုက္ခရောက်သောအခါ အသေခံတပ်သားအဖြစ် အသုံးပြုရန်အတွက် သာမန်ပြည်သူများကို ရှေ့တန်းသို့ ပို့သည်။ နိုင်ငံက ဒုက္ခမရောက်သောအခါ သာမန်ပြည်သူတို့သည် ၎င်းတို့ကို ကျွေးမွေးသော လက်များဖြစ်သည်။ ၎င်းတို့သည် သာမန်ပြည်သူတို့ကို အသုံးချပြီး ခမ်းခြောက်သည်အထိ ဂုတ်သွေးစုပ်ကာ ၎င်းတို့ကို မှီခိုပြီး အသက်ရှင်သည်။ ၎င်းတို့ကို ပံ့ပိုးပေးရန် လူတို့အား လှုံ့ဆော်သည်။ အဆုံးတွင် “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် အယူအဆကိုပင် လူတို့အတွင်းသို့ သွတ်သွင်းပြီး လူတို့အား အတင်းအဓမ္မလက်ခံခိုင်းသည်။ ယင်းကို လက်မခံသူမည်သူမဆိုသည် မျိုးချစ်စိတ်မရှိဟု သမုတ်ခံရသည်။ ဤအုပ်ချုပ်သူများက ပေးသော မှာကြားချက်မှာ “ငါ၏ အုပ်ချုပ်မှု ရည်ရွယ်ချက်သည် ပျော်ရွှင်သော ဘဝကို သင်တို့ နေထိုင်ရန်ဖြစ်သည်။ ငါ အုပ်ချုပ်မှုမရှိလျှင် သင်တို့သည် အသက်ရှင်နိုင်မည်မဟုတ်၊ ထို့ကြောင့် ငါပြောသည့်အတိုင်း သင်တို့ လုပ်ဆောင်ရမည်၊ နာခံမှုရှိသော နိုင်ငံသားများဖြစ်ရမည်၊ သင့်နိုင်ငံ၏ ကံကြမ္မာအတွက် သင့်ကိုယ်သင် ရည်စူးအပ်နှံပြီး စွန့်လွှတ်အနစ်နာခံဖို့ အစဉ် အသင့်ဖြစ်ရမည်” ဟူ၍ ဖြစ်သည်။ နိုင်ငံဆိုသည်မှာ မည်သူနည်း။ မည်သူက နိုင်ငံကို ကိုယ်စားပြုသနည်း။ အုပ်ချုပ်သူများသည် နိုင်ငံကို ကိုယ်စားပြုသည်။ “လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်”ဟူသည့် အယူအဆကို လူတို့အတွင်းသို့ သွတ်သွင်းခြင်းအားဖြင့် တစ်ဖက်မှ ကြည့်လျှင် ၎င်းတို့သည် လူတို့အား ရွေးချယ်ခွင့်မရှိဘဲ၊ တွန့်ဆုတ်ခြင်း၊ သို့မဟုတ် မည်သည့်ကန့်ကွက်ခြင်းမျှမရှိဘဲ မိမိတို့တာဝန်များကို ထမ်းဆောင်ရန် လှုံ့ဆော်နေခြင်းဖြစ်သည်။ အခြားတစ်ဖက်မှ ကြည့်လျှင် နိုင်ငံ၏ ကံကြမ္မာနှင့် ထိုနိုင်ငံ၏ အုပ်ချုပ်သူက ဆက်လက်၍ အာဏာရမရ၊ သို့မဟုတ် အာဏာမှ ဖြုတ်ချခံရခြင်း ရှိမရှိဆိုသည့် ကိစ္စမှာ ပြည်သူအတွက် အလွန်အရေးပါသောကြောင့် လူတို့သည် ၎င်းတို့၏ သာမန်ရပ်တည်မှုကို အာမခံနိုင်ရန်အတွက် နိုင်ငံကိုရော နိုင်ငံ၏ အုပ်ချုပ်သူကိုပါ ခုခံကာကွယ်ရန် အလွန်အရေးစိုက်ရမည်ဟူ၍ လူတို့အား ၎င်းတို့က ပြောနေခြင်းဖြစ်သည်။ အမှန်တကယ်တွင် ဤသည်မှာ မှန်ကန်သလော။ (မမှန်ကန်ပါ။) အလွန်သိသာစွာပင် မမှန်ကန်ပေ။ ဘုရားသခင်ကို ကျိုးနွံနာခံနိုင်ခြင်း မရှိသော၊ ဘုရားအလိုတော်ကို လိုက်မလျှောက်နိုင်သော သို့မဟုတ် ပြည်သူများအတွက် အလုပ်မလုပ်နိုင်သော အုပ်ချုပ်သူများသည် လူအများ၏ ပံ့ပိုးမှုကို ရယူနိုင်မည်မဟုတ်ပေ။ ကောင်းသော အုပ်ချုပ်သူများ ဖြစ်မည်မဟုတ်ပေ။ အုပ်ချုပ်သူများသည် ပြည်သူများအတွက် ပြုမူဆောင်ရွက်မည့်အစား ၎င်းတို့၏ ကိုယ်ပိုင် အကျိုးစီးပွားများနောက်သို့သာ လိုက်လျှင်၊ လူတို့ကို အရေးမစိုက်လျှင်၊ ကပ်ပါးကောင်များကဲ့သို့ လူတို့ထံမှ ချွေး၊ သွေးတို့ကို ညှစ်ထုတ်ယူလျှင် ဤသို့သော အုပ်ချုပ်သူများသည် စာတန်များနှင့် နတ်ဆိုးများဖြစ်သည်။ ၎င်းတို့သည် မည်မျှ အင်အားကြီးပါစေ လူတို့၏ ပံ့ပိုးမှုနှင့် မထိုက်တန်ပေ။ နိုင်ငံတွင် ဤသို့သော အုပ်ချုပ်သူများမရှိလျှင် ထိုနိုင်ငံသည် တည်ရှိမည်လော။ လူတို့၏ ဘဝများ တည်ရှိမည်လော။ မည်သို့ပင်ဖြစ်စေ ၎င်းတို့ တည်ရှိလိမ့်မည်။ လူတို့သည် ပိုမိုကောင်းမွန်သော ဘဝများကိုပင် နေထိုင်ကောင်းနေထိုင်ရနိုင်သည်။ လူတို့သည် ၎င်းတို့နိုင်ငံအပေါ် ၎င်းတို့၏ တာဝန်၊ ဝတ္တရားများက မည်သည့်အရာဖြစ်သင့်သည်ဆိုသည့် မေးခွန်း၏ အနှစ်သာရကို ရှင်းလင်းစွာမြင်လျှင် မည်သည့်နိုင်ငံ၌ ၎င်းတို့ နေထိုင်ပါစေ ထိုနိုင်ငံရှိ အကြီးစားအရေးကိစ္စများအပေါ်၊ နိုင်ငံရေးနှင့် ထိုနိုင်ငံ၏ ကံကြမ္မာတို့နှင့် သက်ဆိုင်သော အရေးကိစ္စများအပေါ် မှန်ကန်သော အမြင်များရှိသင့်သည်။ ထိုမှန်ကန်သော အမြင်များ ဖြစ်ပေါ်လာသောအခါ သင်သည် နိုင်ငံ၏ ကံကြမ္မာနှင့်သက်ဆိုင်သော အမှုကိစ္စများတွင် မှန်ကန်သော ရွေးချယ်မှုကို ပြုလုပ်နိုင်လိမ့်မည်။ နိုင်ငံ၏ ကံကြမ္မာနှင့်သက်ဆိုင်သော အမှုကိစ္စတွင် လူတို့နားလည်သင့်သော သမ္မာတရားကို သင်တို့ အခြေခံအားဖြင့် နားလည်သလော။ (နားလည်ပါသည်။)

“လူတိုင်း မိမိနိုင်ငံ၏ ကံကြမ္မာအတွက် တာဝန်ရှိသည်” ဟူသည့် အကျင့်စာရိတ္တဆိုင်ရာ ဆိုရိုးစကားကို ငါ များစွာ မိတ်သဟာယပြုပြီးဖြစ်သည်။ နိုင်ငံ၏ အယူအဆ၊ လူ့အဖွဲ့အစည်းတွင်ရှိသော လူတို့အပေါ် “နိုင်ငံ”ဆိုသည့် ဝေါဟာရ၏ လွှမ်းမိုးမှု၊ လူတို့သည် မိမိတို့နိုင်ငံ၏ ကံကြမ္မာနှင့်ပတ်သက်လာသောအခါတွင် ၎င်းတို့၏ နိုင်ငံနှင့် လူမျိုးအပေါ် မည်သည့်တာဝန်များရှိသင့်သည်၊ မည်သည့်ရွေးချယ်မှုများကို ၎င်းတို့ ပြုလုပ်သင့်သည်၊ ဤအမှုကိစ္စတွင် လူသားမျိုးနွယ်အပေါ် ဘုရားသခင်က မည်သည့်အရာ တောင်းဆိုသည်တို့နှင့် ပတ်သက်၍ ဤအရာအားလုံးကို ငါ ရှင်းလင်းစွာ မိတ်သဟာယပြုခဲ့သလော။ (ပြုခဲ့ပါသည်။) ဤသို့ဆိုလျှင် ယနေ့အတွက် ငါတို့၏ မိတ်သဟာယကို ဤတွင် အဆုံးသတ်သည်။

၂၀၂၂ခုနှစ်၊ ဇွန်လ ၁၁ရက်နေ့။


သမ္မာတရား လိုက်စားခြင်းဆိုသည်မှာ (၁၄)

ရိုးရာယဉ်ကျေးမှုတွင်ရှိသော ကိုယ်ကျင့်တရားဆိုင်ရာ အဆိုအမိန့်များ၏ ပြဿနာကို ငါတို့ အချိန်အနည်းငယ် မိတ်သဟာယဖွဲ့ပြီး ပိုင်းခြားစိစစ်ခဲ့သည်။ ဤအရာကို သင်တို့ လက်တွေ့ကြုံတွေ့ခြင်း တစ်ခုခုရှိသလော။ (ယခင်က ကျွန်ုပ်သည် ဤကိုယ်ကျင့်တရားဆိုင်ရာ အဆိုအမိန့်များက သမ္မာတရား မဟုတ်သည်ကိုသာ သိမြင်ခဲ့သော်လည်း ၎င်းတို့က လူသားမျိုးနွယ်ကို မည်မျှ ဆိုးရွားစွာ ဖျက်ဆီးခဲ့သည်ကို သဘောမပေါက်ခဲ့ပါ။ စာတန်က လူတို့တွင် သွတ်သွင်းခဲ့သော ကိုယ်ကျင့်တရားဆိုင်ရာ အဆိုအမိန့်အမျိုးမျိုးသည် လူတို့၏ အမြင်တွင် မှန်ကန်ကောင်းမွန်သည့် ပုံစံရှိသော်လည်း ထိုအရာများသည် လူတို့၏ အတွေးများကို ဖျက်ဆီးသည်၊ ရပ်တန့်စေသည်။ ဤသို့ဖြင့် လူတို့အား ဘုရားသခင်ကို ငြင်းပယ်ပြီး အာခံစေကြောင်း၊ ဘုရားသခင်ထံမှ ပိုပို၍ ဝေးကွာစေကြောင်းကို ကိုယ်တော်၏ မိတ်သဟာယနှင့် ပိုင်းခြားစိစစ်ခြင်းမှတစ်ဆင့်သာ ကျွန်ုပ် သဘောပေါက်ခဲ့သည်။ ဤသည်မှာ စာတန်က လူသားမျိုးနွယ်အား ယနေ့အချိန်အထိ တစ်ဆင့်ချင်း ဖျက်ဆီးခဲ့ပုံဖြစ်သည်။) ဤအရာများကို ငါ အသေးစိတ် မိတ်သဟာယမဖွဲ့လျှင် လူတို့သည် ဤအရာကို ၎င်းတို့ဘာသာ သိမြင်နိုင်မည်လော။ ဤကိုယ်ကျင့်တရားဆိုင်ရာ အဆိုအမိန့်များကို ပိုင်းခြားစိစစ်နိုင်သလော။ (ဤကိုယ်ကျင့်တရား အဆိုအမိန့်များ၏ အနှစ်သာရကို လူတို့ စိစစ်နိုင်ခြင်း၊ သို့မဟုတ် ထိုးထွင်းမြင်နိုင်ခြင်း မရှိပါ။) ကြာရှည်စွာ ကြုံတွေ့ပြီးသည့်နောက်တွင် အဘယ်သို့ ဖြစ်မည်နည်း။ (အချို့သော ကိုယ်ကျင့်တရားဆိုင်ရာ အဆိုအမိန့်များကို လူတို့ သိမြင်နိုင်လိမ့်မည် ဖြစ်သော်လည်း ယင်းတို့၏ အနှစ်သာရကို ရှင်းလင်းစွာ ပိုင်းခြားစိစစ်နိုင်မည်မဟုတ်ပါ။) လူတို့သည် ရိုးရာယဉ်ကျေးမှုမှလာသော လူသိများသည့် ဆိုရိုးစကားများနှင့် သမ္မာတရားကို တန်းတူညီမျှသည်ဟု မကြာခဏ မှတ်ယူပြီး အတူ ရောထွေးလိုကြသည်။ အထူးသဖြင့် အပြင်ပန်းတွင် သမ္မာတရားနှင့် ဆင်တူသော၊ သို့မဟုတ် လူသား၏ ကိုယ်ကျင့်တရားနှင့်လည်းကောင်း၊ ၎င်းတို့၏ အသိတရား စံနှုန်းများနှင့်လည်းကောင်း၊ လူသား၏ ခံစားချက်များနှင့်လည်းကောင်း ကိုက်ညီသည့်ပုံစံရှိသော အရာများနှင့် ပတ်သက်လျှင် ဤသို့လုပ်ဆောင်ကြသည်။ ဤအရာများသည် အပြုသဘောဆောင်ပြီး သမ္မာတရားနှင့် ကိုက်ညီသည်ဟု လူတိုင်းက ယုံကြည်သည်။ သို့သော် ယင်းတို့သည် စာတန်ဆီမှ စတင်ဖြစ်ပေါ်သည်ကိုလည်းကောင်း၊ အမှန်တကယ်တွင် အပျက်သဘောဆောင်သောအရာများ ဖြစ်သည်ကိုလည်းကောင်း မည်သူမျှ မမြင်နိုင်ပေ။ ယခုတွင် စာတန်က လူထဲသို့ သွတ်သွင်းသော အရာမှန်သမျှသည် အပြုသဘောဆောင်သလော။ (မဆောင်ပါ။) ထိုအရာများတွင် အပြုသဘောဆောင်သောအရာ လုံးဝ မရှိပေ။ ဆန့်ကျင်ဘက်ပင်ဖြစ်သည်။ ယင်းတို့အားလုံးသည် အပျက်သဘောဆောင်သောအရာများ၊ ဆိုးယုတ်သော အဆိပ်များဖြစ်သည်။ ဤသည်မှာ သံသယရှိစရာမလိုပေ။ ဤသို့ဆိုလျှင် သင်တို့သည် ဤအပျက်သဘောဆောင်သောအရာများနှင့် ဆိုးယုတ်သော အဆိပ်များကို သိမြင်ကာ ဆွဲထုတ်ပြီး ဖြစ်သလော။ သင်တို့က မှန်ကန်သည်ဟု သတ်မှတ်သော ရိုးရာယဉ်ကျေးမှုမှ ဤအရာများနှင့် ဆင်တူသောအရာတစ်ခုခုသည် သင်တို့၏ စိတ်တွင် ကျန်ရှိသလော။ ကျန်ရှိလျှင် ယင်းသည် အန္တရာယ်ဖြစ်သည်။ ကင်ဆာဖြစ်သည်။ သင်တို့သည် ယခု ဤအရာကို ပို၍ တွေးတောသင့်သည်။ သင်တို့၏ နေ့စဉ်အသက်တာတွင် ဤအရာကို ဂရုတစိုက် လေ့လာစောင့်ကြည့်ပြီး အာရုံစိုက်သင့်သည်။ သူတစ်ပါးတို့ပြောသည့်၊ သင် ကြားသိရသည့်အရာ တစ်ခုခုတွင်၊ သို့မဟုတ် သင့်အား အထင်ကြီးလေးစားစေသည့် အရာများတွင်၊ သို့မဟုတ် သင် သတိရသောအရာများတွင်၊ သို့မဟုတ် သင်၏ စိတ်နှလုံးတွင် လက်ခံပြီး တန်ဖိုးရှိသည်ဟု မှတ်ယူသောအရာများတွင် ရိုးရာယဉ်ကျေးမှုက ထောက်ခံအားပေးသည့်အရာနှင့် ဆင်တူသောအရာရှိမရှိ ကြည့်ရှုလော့။ ရှိလျှင် သင်သည် ယင်းကို ပိုင်းခြားသိမြင်ပြီး စိစစ်ရမည်။ ထို့နောက်တွင် လုံးဝ စွန့်လွှတ်ရမည်။ ဤသည်မှာ သမ္မာတရားအား သင်တို့ လိုက်စားခြင်းအတွက် အကျိုးဖြစ်လိမ့်မည်။

ဖြည့်စွက်ချက်- “အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဟူသည်ကို စိစစ်ခြင်း

လူအချို့သည် အတွေ့အကြုံဆိုင်ရာ သက်သေခံချက် ဆောင်းပါးများကို ရေးစဉ်တွင် “အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဆိုသည့် စကားကို ထုတ်ပြောကြသည်။ ဤအဆိုအမိန့်သည် မှားသလော၊ မှန်သလော၊ အပြုသဘောဆောင်သောအရာဖြစ်သလော၊ အပျက်သဘောဆောင်သောအရာဖြစ်သလော၊ သမ္မာတရားနှင့်၊ ဘုရားသခင်၏ သတ်မှတ်ချက်များနှင့်လည်းကောင်း၊ အမှုကိစ္စများကို ကိုင်တွယ်ရာတွင် လူတို့ ပိုင်ဆိုင်သင့်သော စည်းမျဉ်းများနှင့်လည်းကောင်း ဆက်နွှယ်ခြင်း ရှိမရှိကို သင်တို့ ပိုင်းခြားသိမြင်သင့်သည်။ “အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဆိုသည့် အဆိုအမိန့်သည် ခိုင်လုံမှုရှိသလော။ သမ္မာတရားနှင့် ကိုက်ညီသလော။ ဘုရားသခင် သတ်မှတ်ထားသော နိယာမများ၊ စည်းမျဉ်းသတ်မှတ်ချက်များမှ ဖြစ်ပေါ်သော အရာတစ်ခုဖြစ်သလော။ ယင်းသည် ဘုရားသခင်က အရာအားလုံးအပေါ် အချုပ်အခြာအာဏာရှိသည်ဆိုသည့်အချက်နှင့် သက်ဆိုင်ခြင်းရှိသလော။ ဤအဆိုအမိန့်နှင့်ပတ်သက်ပြီး သင်တို့၏ အသိအမြင်နှင့် နားလည်မှုကို ပြောဆိုလော့။ (ကျွန်ုပ်သည်လည်း ဤအရာကို ယခင်က ပြောခဲ့သည်။ အထူးသဖြင့် အသင်းတော်အလုပ်ကို စီစဉ်သောအခါတွင် ဖြစ်သည်။ အမှုထမ်းများအား စည်းမျဉ်းနှင့်အညီ သင့်တင့်လျောက်ပတ်စွာ တာဝန်မပေးအပ်လျှင် တစ်ခါတစ်ရံ၌ အလုပ်တွင် အမှားများဖြစ်သည်။ အမှုထမ်းများကို စည်းမျဉ်းနှင့်အညီ တာဝန်ပေးအပ်လျှင် အလုပ်ကို ကောင်းစွာ ပြီးမြောက်အောင် လုပ်ဆောင်နိုင်သည်။ ထိုအချိန်က လူတို့၏ ကဏ္ဍများသည် အလွန်အရေးကြီးပြီး အရေးပါသည်ဟု ကျွန်ုပ်မြင်မိသည်။ ထို့ကြောင့် “အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဆိုသည့် စကားကို ကျွန်ုပ် ကိုးကားခဲ့သည်။ ယခုတွင် ကျွန်ုပ်သည် ဘုရားသခင်၏ အချုပ်အခြာအာဏာနှင့် အတိုင်းအဆမရှိသော တန်ခိုးအစွမ်းအား နားလည်မှုကင်းမဲ့သည်ကို သဘောပေါက်သွားသည်။ ကျွန်ုပ်သည် လူတို့၏ ကဏ္ဍအပေါ် အစဉ် အာရုံစိုက်သည်။ ကျွန်ုပ်၏ စိတ်နှလုံးတွင် ဘုရားသခင်အတွက် လုံးဝ နေရာမရှိခဲ့ပါ။) အခြားမည်သူက မိမိ၏ အတွေးများကို မျှဝေလိုသနည်း။ (“အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဆိုသည့် စကားသည် ဘုရားသခင်အတွက် သက်သေခံချက်မဟုတ်ဘဲ လူအတွက် သက်သေခံချက်ဖြစ်သည်။ အောင်မြင်မှုသည် လူသား၏ အားစိုက်ထုတ်မှုအပေါ်တွင် မူတည်သည့်အလားပင် ဖြစ်သည်။ ယင်းသည် ဘုရားသခင်၏ အချုပ်အခြာအာဏာကို ငြင်းဆန်ခြင်းဖြစ်ပြီး စာတန်အတွက် သက်သေခံခြင်းနှင့် တူညီသည်။ ဤအဆိုအမိန့်ကို လူတို့၏ စိတ်နှလုံးတွင် ထည့်သွင်းခဲ့လျှင် အချိန်ကြာသောအခါ၌ ၎င်းတို့သည် ပြဿနာများနှင့် ရင်ဆိုင်ရသောအခါ အောင်မြင်ရန်အတွက် သင့်တော်သောလူများကိုသာ ရှာဖို့ လိုအပ်သည်ဟု ထင်ကြလိမ့်မည်။ ဘုရားသခင်အား ယုံကြည်မှုရှိမည်မဟုတ်ပေ၊ သို့မဟုတ် သူ့အပေါ် အမှီပြုမည်မဟုတ်ပေ။ ထို့ကြောင့် ဤသည်မှာ အထူးပင် လွဲချော်နေသော အဆိုအမိန့်ဖြစ်သည်။) ဤအဆိုအမိန့်အပေါ် သင်တို့၏ နားလည်မှုသည် အခြေခံအားဖြင့် ယင်းသည် မမှန်ကန်၊ သို့မဟုတ် အပြုသဘောဆောင်သောအရာမဟုတ်၊ အသေအချာပင် သမ္မာတရားမဟုတ်ဟူ၍ သိနားလည်ခြင်းဖြစ်သည်။ ဤသို့ဆိုလျှင် သင်တို့သည် ယင်းကို အဘယ်ကြောင့် အသုံးပြုသနည်း။ အသုံးပြုလျှင် မည်သည့်ပြဿနာကို ဖော်ပြသနည်း။ (ကျွန်ုပ်တို့သည် ဤအဆိုအမိန့်နှင့်ပတ်သက်ပြီး ပိုင်းခြားသိမြင်မှု ကင်းမဲ့သည်ကို ဖော်ပြသည်။) သင်တို့ ပိုင်းခြားသိမြင်မှုကင်းမဲ့ခြင်း၏ အကြောင်းရင်းမှာ အဘယ်နည်း။ ဤအဆိုအမိန့်သည် မှန်ကန်ပြီး ခိုင်လုံသော အချက်တစ်ခုရှိသည်ဟု သင်တို့ ယုံကြည်ဆဲဖြစ်သောကြောင့် ဖြစ်သလော။ (ဟုတ်သည်။) ဤသို့ဆိုလျှင် ဤအဆိုအမိန့်နှင့်ပတ်သက်၍ မည်သည့်အရာ မှားနေသနည်း။ ယင်းသည် မမှန်ကန်၊ သို့မဟုတ် အပြုသဘောဆောင်သောအရာမဟုတ်ဟု အဘယ်ကြောင့် ဆိုသနည်း။ ရှေးဦးစွာ ယင်းသည် အမှုအရာများ၏ အရှိအတိုင်းဖြစ်သော နိယာမများနှင့် ကိုက်ညီခြင်းရှိမရှိကို ကြည့်ကြစို့။ အပြင်ပန်းတွင် လူများသည် ပေးအပ်လာသော မည်သည့်အလုပ်ကိုမဆို ထမ်းဆောင်သည့် ပုံစံရှိသည်။ ၎င်းတို့သည် အလုပ်ကို စီစဉ်သည်။ အလုပ်ကို ဆောင်ရွက်သည်။ နောက်ဆက်တွဲ ဆက်လုပ်သည်။ ၎င်းတို့သည် အဆင့်တစ်ခုစီတွင် အလွန်အရေးပါသော ကဏ္ဍတွင်ရှိသည်။ ၎င်းတို့သည် အဆုံး၌ ထိုအလုပ်ကိစ္စ၏ ရလဒ်နှင့် တိုးတက်မှုကို သတ်မှတ်ဆုံးဖြတ်သည်။ အပြင်ပန်းတွင် အကြောင်းတရားများ၊ အမှုအရာများ တိုးတက်ခြင်း ဖြစ်စဉ်၊ အရာအားလုံး၏ ရလဒ်များကို လူတို့က ဆုံးဖြတ်သည့် ပုံစံရှိသည်။ သို့သော် လက်တွေ့တွင် ဤအရာအားလုံးကို အုပ်စိုးသူ၊ စီစဉ်ညွှန်ကြားသူ၊ စီမံသူမှာ မည်သူဖြစ်သနည်း။ ဤသည်မှာ လူတို့နှင့်တစ်ခုတလေ သက်ဆိုင်ခြင်း ရှိသလော။ လူတို့သည် ကံကြမ္မာနှင့် အချုပ်အခြာအာဏာရှင်၏ စီစဉ်ညွှန်ကြားမှုများကို ငြိမ်သက်စွာ လက်ခံနေကြခြင်းဖြစ်သလော၊ သို့မဟုတ် ၎င်းတို့သည် မိမိတို့ဘာသာ အရာရာကို တက်ကြွစွာ ချုပ်ကိုင်နေကြခြင်းဖြစ်သလော။ (၎င်းတို့သည် ငြိမ်သက်စွာဖြင့် လက်ခံနေကြခြင်းဖြစ်သည်။) လူတို့အားလုံးသည် ဘုရားသခင်၏ အချုပ်အခြာအာဏာ၊ စီစဉ်ညွှန်ကြားမှုနှင့် အစီအစဉ်များကို ငြိမ်သက်စွာ လက်ခံနေကြခြင်းဖြစ်လေသည်။ လူတို့သည် ဤနေရာတွင် မည်သည့်အခန်းကဏ္ဍမှ ပါဝင်ဆောင်ရွက်သနည်း။ ၎င်းတို့သည် ဘုရားသခင်လက်ထဲရှိ ရုပ်သေးများမဟုတ်သလော။ (ဟုတ်သည်။) လူတို့သည် ကြိုးများဖြင့် ဆွဲခြင်းခံရသော ရုပ်သေးရုပ်များကဲ့သို့ဖြစ်သည်။ ဆွဲခံရသည့် ကြိုးသည် မည်သည့်အလုပ်ကို ၎င်းတို့လုပ်ဆောင်သည်၊ မည်သည့်ဖော်ပြချက်ကို ၎င်းတို့ ပြုလုပ်သည်ဆိုသည်ကို အဆုံးအဖြတ်ပေးသည်။ လူတို့သွားသည့်နေရာ၊ ပြောသည့်အရာ၊ နေ့စဉ် လုပ်ဆောင်သည့်အရာအားလုံးတို့သည် မည်သူ၏ လက်ထဲတွင်ရှိသနည်း။ (ဘုရားသခင်၏ လက်ထဲတွင်ရှိသည်။) အားလုံးက ဘုရားသခင်၏ လက်ထဲတွင်ရှိသည်။ လူတို့သည် မလှုပ်မယှက်ဖြင့် ဘုရားသခင်၏ အချုပ်အခြာအာဏာကို လက်ခံသည်။ ဤဖြစ်စဉ်တစ်ခုလုံး တစ်လျှောက်တွင် ဘုရားသခင်က မည်သည့်အရာကို သူလုပ်ဆောင်မည်ကိုလည်းကောင်း၊ တစ်စုံတစ်ယောက်အား သူဖော်ထုတ်မည်၊ မဖော်ထုတ်မည်ကိုလည်းကောင်း၊ ဤအမှုကိစ္စတွင် မည်သည့်ပြောင်းလဲတိုးတက်မှုများကို သူ ဖြစ်ပေါ်စေမည်ကိုလည်းကောင်း၊ မည်သည့်အချိန်တွင် ဖြစ်ပေါ်စေမည်ကိုလည်းကောင်း၊ အဆုံးစွန်သော ရလဒ်က မည်သည့်အရာဖြစ်မည်ကိုလည်းကောင်း၊ မည်သူ့ကို သူဖော်ထုတ်မည်၊ သို့မဟုတ် ဖယ်ရှားရှင်းလင်းမည်ကိုလည်းကောင်း ဆုံးဖြတ်သည်။ ဘုရားသခင်သည် ဤအမှုကိစ္စတွင် လူတို့ မည်သည့်သင်ခန်းစာများကို ရရှိလိမ့်မည်ကိုလည်းကောင်း၊ မည်သည့် သမ္မာတရားများကို ၎င်းတို့ နားလည်မည်ဖြစ်ပြီး ဤအမှုကိစ္စတွင်ရှိသော ဘုရားသခင်အပေါ် မည်သို့သော သိမြင်မှုမျိုးကို ၎င်းတို့ ရရှိမည်ကိုလည်းကောင်း၊ လူတို့အား နောက်ကြောင်းပြန်လှည့်ရန် မည်သည့်အမြင်ကို သူရရှိစေမည်ကိုလည်းကောင်း၊ မည်သည့်အယူအဆများကို လူတို့အား သူစွန့်လွှတ်စေမည်ကိုလည်းကောင်း ဆုံးဖြတ်သည်။ လူတို့သည် ဘုရားသခင် လုပ်ဆောင်သည့် ဤအရာအားလုံးကို ပြီးမြောက်နိုင်သလော။ ဤသို့ လုပ်ဆောင်နိုင်သလော။ (မလုပ်ဆောင်နိုင်ပါ။) မလုပ်ဆောင်နိုင်ပေ။ ဤအရာများကို ၎င်းတို့ မဖြစ်မြောက်နိုင်ပေ။ မည်သည့်အမှုကိစ္စမဆို ဖြစ်ပေါ်နေသည့် တစ်ချိန်လုံးတွင် လူတို့သည် မလှုပ်မယှက်ဖြင့်၊ သတိရှိစွာ၊ သို့မဟုတ် သတိမရှိစွာဖြင့် အမှုကိစ္စများကို လုပ်ဆောင်နေခြင်းသာဖြစ်သည်။ သို့သော် အမှုကိစ္စတစ်ခုလုံး၏ အကြောင်းရင်း၊ ဖြစ်စဉ်၊ နောက်ဆုံးရလဒ်၊ ရရှိသော အကျိုးကျေးဇူးများကို မည်သူမျှ ကြိုတင်မမြင်နိုင်သကဲ့သို့ မည်သူကမျှ ဤအရာများကို လုံးဝ မထိန်းချုပ်နိုင်ပေ။ မည်သူက ဤအရာအားလုံးကို ကြိုတင်မြင်ပြီး ထိန်းချုပ်သနည်း။ ဘုရားသခင်သာ ဖြစ်သည်။ စကြဝဠာတွင် ဖြစ်ပေါ်နေသော အရေးပါသော ဖြစ်ရပ်တစ်ခုဖြစ်စေ၊ မည်သည့်ဂြိုဟ်တစ်ခုခု၏ ထောင့်နေရာတစ်ခုခုတွင်မဆို ဖြစ်ပေါ်နေသော သေးငယ်သော ဖြစ်ရပ်တစ်ခုဖြစ်စေ လူတို့အပေါ်တွင် မမူတည်ပေ။ အရာရာကို စိုးမိုးသော နိယာမများ၊ သို့မဟုတ် အရာအားလုံး၏ တိုးတက်မှု ဖြစ်စဉ်နှင့် ၎င်းတို့၏ အဆုံးစွန် ရလဒ်များကို မည်သူကမျှ မထိန်းချုပ်နိုင်ပေ။ အရာအားလုံး၏ အဆုံးစွန်ရလဒ်များကို ထိန်းချုပ်ဖို့ မဆိုနှင့်၊ အရာရာတိုင်း၏ အနာဂတ်ကို မည်သူကမျှ ကြိုမမြင်နိုင်ပေ၊ သို့မဟုတ် မည်သည့်အရာဖြစ်ပျက်မည်ကို ကြိုတင်မခန့်မှန်းနိုင်ပေ။ အရာခပ်သိမ်းအပေါ် အချုပ်အခြာအာဏာရှိသော ဘုရားသခင်သာ ဤအရာအားလုံးကို အချုပ်အခြာအာဏာကိုင်စွဲပြီး အုပ်စိုးသည်။ လူတို့တွင် ရှိနိုင်သော တစ်ခုတည်းသော သက်ရောက်မှုမှာ ဘုရားသခင်က အုပ်စိုးသည့်၊ စီစဉ်ညွှန်ကြားသည့်၊ စီမံသည့် အမျိုးမျိုးသော လူ၊ ဖြစ်ရပ်၊ အမှုကိစ္စ အမျိုးအစားများနှင့်အတူ ကြီးသော၊ ငယ်သော ပတ်ဝန်းကျင်နှစ်ခုလုံးအတွင်းတွင် အပြုသဘောဆောင်နိုင်သော၊ သို့မဟုတ် အပျက်သဘောဆောင်နိုင်သော မတူညီသည့် ကဏ္ဍများတွင် ပါဝင်ဆောင်ရွက်ခြင်းသာဖြစ်သည်။ ဤသည်မှာ လူတို့တွင်ရှိသော သက်ရောက်မှုနှင့် ၎င်းတို့ ပါဝင်ဆောင်ရွက်သော ကဏ္ဍဖြစ်သည်။ တစ်စုံတစ်ခုသည် မအောင်မြင်သောအခါတွင်သော်လည်းကောင်း၊ ရလဒ်များသည် မျှော်လင့်ထားသလောက် ကောင်းသည့် ပုံစံမရှိသောအခါတွင်သော်လည်းကောင်း၊ ပြီးလျှင် ရလဒ်သည် လူတို့ မြင်လိုသောအရာ မဟုတ်သောအခါတွင်သော်လည်းကောင်း၊ ရလဒ်ကြောင့် ၎င်းတို့သည် ကြီးစွာသော ဝမ်းနည်းပူဆွေးခြင်းပင် ဖြစ်သောအခါတွင်သော်လည်းကောင်း ဤအရာများသည်လည်း လူတို့ အချုပ်အခြာအာဏာ မရှိသောအရာများဖြစ်သည်။ လူတို့သည် ဤအရာများကို ကြိုတင်မမြင်နိုင်သကဲ့သို့ လူတို့သည် ဤအရာများကို ထိန်းချုပ်နိုင်ခြင်း သာ၍ပင် နည်းပါးလေသည်။ တစ်စုံတစ်ခု၏ နောက်ဆုံး ရလဒ်သည် အလွန်ကောင်းလျှင်၊ အလွန်အပြုသဘောဆောင်ပြီး ထိရောက်သော သက်ရောက်မှုရှိလျှင်၊ လူတို့အတွက် အလွန်ပင် တည်ဆောက်စရာ ဖြစ်စေလျှင်၊ လူတို့အပေါ် အလွန်လေးနက်သော လွှမ်းမိုးမှုရှိလျှင် ယင်းသည် ဘုရားသခင်ဆီမှ လာခြင်းဖြစ်သည်။ တစ်စုံတစ်ခုသည် အဆုံးသတ်တွင် အောင်မြင်ဖြစ်မြောက်ခြင်း မရှိလျှင်၊ ရလဒ်က အလွန်ကောင်းခြင်း၊ သို့မဟုတ် အကောင်းမြင်ဖွယ်မရှိလျှင်၊ လူတို့အပေါ်၌ အပြုသဘောဆောင်ပြီး တက်ကြွသည့် သက်ရောက်မှုများအစား အပျက်သဘောဆောင်သော သက်ရောက်မှုများရှိသည့် ပုံစံရှိလျှင် ထိုအမှုကိစ္စ၏ ဖြစ်စဉ်တစ်ခုလုံးသည်လည်း ဘုရားသခင်က စီစဉ်ညွှန်ကြားပြီး စီမံခြင်းဖြစ်သည်။ မည်သည့်လူပုဂ္ဂိုလ်ကမျှ ထိန်းချုပ်ခြင်းမဟုတ်ပေ။ အလှမ်းဝေးသောအရာများကို မပြောဘဲ အန္တိခရစ်ပေါ်လာခြင်းကဲ့သို့သော အသင်းတော်၌ လေ့လာစောင့်ကြည့်နိုင်သည့်အရာကို ပြောကြစို့။ အန္တိခရစ်တစ်ယောက်သည် ရှေ့ထွက်ပြီး စတင်ပြုမူလုပ်ဆောင်သော၊ ခေါင်းဆောင်၊ သို့မဟုတ် အမှုဆောင်နေရာသို့ ရာထူးတိုးခြင်းခံရပြီး အသင်းတော်၌ အရေးကြီးသော အလုပ်ကို တာဝန်ယူ လုပ်ကိုင်သောအချိန်မှစပြီး ထိုသူသည် အန္တိခရစ်အဖြစ် ထုတ်ဖော်ခြင်းခံရကာ ညီအစ်ကိုမောင်နှမများက ပိုင်းခြားသိမြင်၍ ဖော်ထုတ်ခြင်းခံရသည်အထိ၊ အဆုံးတွင် ဖယ်ရှားရှင်းလင်းပြီး ငြင်းပယ်ခြင်း ခံရသည်အထိဖြစ်သော ဤဖြစ်စဉ်တစ်ခုလုံးတွင် လူများစွာတို့သည် အထင်အမြင်မှားစေခြင်း၊ အချို့မှာ အန္တိခရစ်၏နောက်သို့ပင် လိုက်ကြခြင်း၊ အချို့မှာ အန္တိခရစ်၏ လွှမ်းမိုးမှုကြောင့် ၎င်းတို့၏ အသက်ဝင်ရောက်မှုတွင် ဆုံးရှုံးမှုများကို ကြုံတွေ့ကြရခြင်း စသည်တို့ဖြစ်ကြလေသည်။ ဤအရာအားလုံးသည် စာတန်၏ နှောင့်ယှက်မှုများမှ စတင်ဖြစ်ပေါ်လာပြီး စာတန်၏ အစေခံများ၏ လုပ်ဆောင်မှုဖြစ်သော်လည်း ဘုရားသခင်က ဤအရာအားလုံး ဖြစ်ပေါ်ခြင်းနှင့် ကြီးထွားလာခြင်းကို မမြင်ဟူ၍ အဓိပ္ပာယ်ရသလော။ ဘုရားသခင်သည် အန္တိခရစ်တစ်ဦး၏ ပေါ်ထွန်းခြင်းနှင့်သက်ဆိုင်သော အကျိုးဆက်များက မည်သည့်အရာ ဖြစ်သည်ကို မသိသလော။ အန္တိခရစ်တစ်ယောက်က အသင်းတော်အပေါ်တွင်၊ ညီအစ်ကိုမောင်နှမများအပေါ်တွင် ကျရောက်စေမည့် သက်ရောက်မှုကို ဘုရားသခင်က မသိသလော။ ဤအရာအားလုံးသည် လူတို့ကြောင့်ဖြစ်သော ကျရှုံးမှုတစ်ခု၏ ရလဒ်သက်သက်ဖြစ်သလော။ ဤသို့သော အပျက်သဘောဆောင်သည့်အရာများ ဖြစ်ပေါ်လာခြင်းကို ရင်ဆိုင်ရသောအခါ၌ လူတို့သည် “ဒုက္ခပါပဲ၊ စာတန်သည် ထိုနေရာတွင် လစ်သည်နှင့် အခွင့်ကောင်းယူခဲ့သည်။ ဤသည်မှာ စာတန်က နှောင့်ယှက်နေခြင်းဖြစ်သည်” ဟူ၍ မကြာခဏ ထင်မြင်ကြသည်။ ဆိုလိုသည်မှာ “ဘုရားသခင်က အဘယ်ကြောင့် အမှုအရာများကို စောင့်ကြည့်မနေသနည်း။ ဘုရားသခင်က အမှုအရာအားလုံးကို စိစစ်ခြင်းမရှိသလော။ ဘုရားသခင်က နေရာတိုင်းတွင် မရှိသလော။ ဘုရားသခင်က အဆုံးအစမရှိ တန်ခိုးမရှိသလော။ ဘုရားသခင်၏ ဩဇာအာဏာနှင့် တန်ခိုးအစွမ်းက အဘယ်မှာနည်း” ဟူ၍ ဖြစ်သည်။ လူတို့၏ စိတ်နှလုံးတွင် သံသယများ ဖြစ်ပေါ်လာသည်။ ဤသံသယများ၏ အရင်းအမြစ်မှာ အဘယ်နည်း။ ဤဖြစ်ရပ်၏ ရလဒ်သည် အပျက်သဘောဆောင်ပြီး လိုချင်တပ်မက်ဖွယ်မရှိသောကြောင့်၊ လူတို့ မြင်လိုသည့်အရာ မဟုတ်သောကြောင့်၊ လူတို့၏ အယူအဆများ၊ စိတ်ကူးများနှင့် ပို၍ပင် မကိုက်ညီသောကြောင့် ဤသည်မှာ ဘုရားသခင်အပေါ် ၎င်းတို့၏ မြင့်မြတ်သော ယုံကြည်မှုကို ထိုးနှက်လေသည်။ လူတို့သည် ဤအရာကို နားမလည်နိုင်ဘဲ “ဘုရားသခင်သည် အရာအားလုံးအပေါ် အချုပ်အခြာအာဏာရှိပြီး ထိန်းချုပ်လျှင် အန္တိခရစ်က လူတို့အား အထင်အမြင်မှားစေခြင်းကဲ့သို့သော အရာမျိုးသည် ငါတို့၏ မျက်စိရှေ့တွင် အဘယ်သို့ ဖြစ်ပျက်မည်နည်း၊ အသင်းတော်တွင်၊ ညီအစ်ကိုမောင်နှမများကြားတွင် ဤသို့သော လိုချင်တပ်မက်ဖွယ်မရှိသည့်အရာမျိုး အဘယ်ကြောင့် ဖြစ်ပျက်မည်နည်း” ဟူ၍ စဉ်းစားကြသည်။ လူတို့၏ စိတ်နှလုံးတွင် သံသယများ ဖြစ်ပေါ်ပြီး “ဘုရားသခင်သည် အတိုင်းအဆမရှိ တန်ခိုးရှိပြီး နေရာတိုင်းတွင်ရှိသည်” ဆိုသည့် ၎င်းတို့၏ ယုံကြည်မှုကို စမ်းသပ်ခြင်းခံရသည်။ ဘုရားသခင်အပေါ် လူတို့၏ ယုံကြည်မှုသည် စမ်းသပ်ခြင်းခံရသောအခါတွင် သင်က ၎င်းတို့အား “သင်က ဘုရားသခင်နှင့်ပတ်သက်ပြီး အယူအဆများဖြစ်ပေါ်ခြင်းအတွက် မည်သူ့ကို အပြစ်တင်ရမည်နည်း” ဟု မေးလျှင် ၎င်းတို့က “စာတန်ကို အပြစ်တင်ရမည်” ဟု ဆိုလိမ့်မည်။ သို့သော် စာတန်ကို လူက မမြင်နိုင်သောကြောင့် အဆုံးတွင် ဤတာဝန်သည် မည်သူ့အပေါ်သို့ ကျရောက်သင့်သနည်း။ အန္တိခရစ်အပေါ်သို့၊ သို့မဟုတ် အန္တိခရစ်အုပ်စုအပေါ်သို့ ကျရောက်သင့်သည်။ အန္တိခရစ်၏ အထင်အမြင်မှားစေခြင်းကို ခံရပြီး ၎င်းတို့၏ ဘဝများ၌ ဆုံးရှုံးမှုများကို ခံစားရသောသူတို့သည် အန္တိခရစ်၏ လှည့်စားခြင်းကို ခံထိုက်သည်ဟု လူတို့က ဆိုလိမ့်မည်။ အဆုံးတွင် အမှုကိစ္စတစ်ခုလုံးအပေါ် လူတို့၏ နားလည်မှုသည် မည်သည့် အဆိုအမိန့်ကို အခြေခံသနည်း။ “အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဆိုသည့်အရာဖြစ်သည်။ ဤသည်မှာ ၎င်းတို့၏ ကောက်ချက်ချမှုဖြစ်သည်။ ဤတွင် ၎င်းတို့သည် ဘုရားသခင်အား မည်သည့်နေရာတွင်ထားသနည်း။ ဘုရားသခင်သည် အရာအားလုံးအပေါ် အချုပ်အခြာအာဏာရှိသည်ကို နားမလည်ပေ။ ထို့ကြောင့် ၎င်းတို့သည် “အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဆိုသည့် အနှစ်မရှိသော သီအိုရီအပေါ်တွင် ဖြစ်ပျက်သမျှကို ယိုးမယ်ဖွဲ့လိုက်သည်။

လူတို့သည် သန့်ရှင်းသော ဝိညာဉ်တော်က တန်ခိုးအာဏာပြည့်ဝသော လုပ်ဆောင်ချက်ကို လုပ်သည့်အခါကဲ့သို့သော အတော်အတန်ကောင်းမွန်ပြီး အပြုသဘောဆောင်သောအရာများက ၎င်းတို့အနီးတွင် ဖြစ်ပျက်သည်ကို မြင်သောအခါတွင်လည်းကောင်း၊ လူတိုင်းက ကြီးမားသော ယုံကြည်ခြင်း ရှိသည့်အခါတွင်လည်းကောင်း၊ လူတို့သည် မည်သူမျှ ယုဒဖြစ်မသွားဘဲ ဖိနှိပ်မှုနှင့် ဘေးဒုက္ခအလယ်တွင်ပင် ခိုင်မာစွာ ရပ်တည်သောအခါတွင်လည်းကောင်း၊ ဘုရားအိမ်တော်၏ ပိုင်ဆိုင်မှုများနှင့် ညီအစ်ကိုမောင်နှမများ၏ ဘဝများက မည်သည့်ဆုံးရှုံးမှုကိုမျှ မခံစားရသောအခါတွင်လည်းကောင်း “ဤသည်မှာ ဘုရားသခင်၏ ကွယ်ကာမှုဖြစ်သည်၊ ဤအောင်မြင်မှုသည် လူတို့ကြောင့် ဖြစ်ခြင်းမဟုတ်၊ ဘုရားသခင်၏ လုပ်ဆောင်မှုဖြစ်သည်မှာ သံသယရှိစရာမလိုပေ” ဟူ၍ လူတို့က ဆိုကြသည်။ လူတို့အနီးတွင် ဖြစ်ပျက်နေသောအရာများက မလိုလားအပ်သောအရာများဖြစ်သည် ဆိုပါစို့။ ဥပမာ အသင်းတော်သည် ဖိနှိပ်မှုကို ရင်ဆိုင်ရပြီး အဆင်းနီသော နဂါးကြီး၏ ဖမ်းဆီးခြင်းကို ခံရသည်၊ အသင်းတော်ပိုင်ဆိုင်မှုများကို စာတန်က သိမ်းဆည်းသည်ဆိုပါစို့။ ညီအစ်ကိုမောင်နှမများ၏ ဘဝသည် ဆုံးရှုံးမှုကို ရင်ဆိုင်ရပြီး ဘုရားသခင် ရွေးချယ်ထားသောသူများသည် နေရာအနှံ့ တစ်ယောက်တစ်နေရာ လူစုကွဲနေကြသည်၊ နေရပ်ကို စွန့်ခွာရပြီး အိမ်သို့ မပြန်နိုင်ဖြစ်သည် ဆိုပါစို့။ အသင်းတော် အသက်တာသည် ဖျက်ဆီးခြင်းခံရပြီး အသင်းသားများသည် ယခင်ကကဲ့သို့သော အသင်းတော်အသက်တာကို မရှင်သန်နိုင်တော့ဟု ဆိုပါစို့။ ၎င်းတို့သည် ညီအစ်ကိုမောင်နှမများနှင့်အတူ ဝမ်းမြောက်ဖွယ်ဖြစ်သော၊ ပျော်ရွှင်ပြီး ငြိမ်သက်ခြင်းရှိသော ယှဉ်တွဲနေထိုင်သည့် ဘဝများကို မရှင်သန်နိုင်တော့ဘဲ ဘုရားနှုတ်ကပတ်တော်ကို စားသောက်ဖို့ အတူတကွ စုရုံးခြင်း၊ တာဝန်များကို ထမ်းဆောင်ခြင်းတို့ကို မလုပ်ဆောင်နိုင်တော့ဟူ၍လည်းကောင်း၊ အချို့သော ဆိုးယုတ်သောလူများနှင့် မယုံကြည်သူများက သူတစ်ပါးတို့ကို အထင်အမြင်မှားစေရန်အတွက် အယူအဆများ စတင်ဖြန့်ဝေပြီး သူတစ်ပါးတို့အား ဘုရားသခင်အပေါ် ယုံကြည်မှု ပျောက်ဆုံးစေကာ အပျက်သဘောဆောင်မှုနှင့် အားနည်းခြင်းသို့ ကျရောက်စေသည်ဟူ၍လည်းကောင်း စိတ်ကူးကြည့်လော့။ ဤသို့သော အချိန်တွင် လူတို့သည် မညည်းညူဘဲ မနေနိုင်ပေ။ ၎င်းတို့သည် ဘုရားသခင်ကို ဆန့်ကျင်ပြီး မညည်းညူရဲသောကြောင့် ဤသို့ ညည်းညူကြသည်။ “ဤသူသည် ဆိုးယုတ်သူဖြစ်သည်၊ ဤသူသည် စာတန်ဖြစ်သည်၊ ဤသူသည် နတ်ဆိုးဖြစ်သည်၊ ၎င်းတို့သာ စုဝေးပွဲများတွင် ပေါ့ဆပြီး ဖမ်းဆီးခံရခြင်းမရှိလျှင် ငါတို့သည် ဤသို့ အိမ်မပြန်နိုင်သည့်အခြေအနေဖြင့် အဆုံးသတ်ခဲ့ရမည်မဟုတ်၊ ၎င်းတို့ကြောင့်သာ မဟုတ်လျှင် ငါတို့သည် အသင်းတော်အသက်တာကို ပျော်ရွှင်စွာ အသက်ရှင်နေဆဲဖြစ်ပြီး ဘုရားနှုတ်ကပတ်တော်ကို စားသောက်နေဆဲ၊ တာဝန်များကို ပုံမှန် ထမ်းဆောင်နေဆဲ ဖြစ်လိမ့်မည် ဤအရာအားလုံးသည် လူတစ်ယောက်ယောက်ကြောင့်၊ နတ်ဆိုးတစ်ကောင်ကောင်ကြောင့်၊ စာတန်တစ်ယောက်ယောက်ကြောင့်၊ သို့မဟုတ် ဆိုးယုတ်သော အစိုးရတစ်ခုခုကြောင့် ဖြစ်ခြင်းဖြစ်သည်” ဟူ၍ ဖြစ်သည်။ လူတို့သည် ဘုရားသခင်အပေါ် နာကြည်းမှုတစ်ခုခု မထားရှိရဲသော်လည်း၊ သို့မဟုတ် အခြေအနေတစ်ခုလုံး၏ တာဝန်ကို ဘုရားသခင်အပေါ် ပုံမချရဲသော်လည်း ထိုအချိန်ခဏတွင် ၎င်းတို့၌ ဘုရားသခင်အပေါ် ကြီးမားခြင်းလည်းမဟုတ်၊ အရေးမပါခြင်းလည်း မဟုတ်သော ရှင်းရခက်သည့် မယုံကြည်မှုဖြစ်ပေါ်လာသည်။ ဤမယုံကြည်သောအတွေးများမှတစ်ဆင့် မည်သည့်အရာများ ဖြစ်ပေါ်မည်နည်း။ လူတို့က “ဤအတွေ့အကြုံမှတစ်ဆင့် ငါသည် သင်ခန်းစာ ရရှိခဲ့သည်၊ ယခုအချိန်မှစ၍ ငါ တွေ့ကြုံရသမျှ အရာတိုင်းကို အသေအချာ ထည့်တွက်ဆင်ခြင်သုံးသပ်ပြီး မလုပ်ဆောင်မီတွင် အသေအချာ စဉ်းစားမည်၊ မဆင်မခြင် လုပ်ဆောင်မည်မဟုတ်၊ မည်သူ့ကိုမျှ အလွယ်တကူ ယုံကြည်မည်မဟုတ်၊ ငါသည် အခြေအနေအားလုံးတွင် အလွန်အမင်း ဂရုစိုက်ပြီး မိမိကိုယ်ကို ကာကွယ်ရန် သင်ယူမည်” ဟူ၍ ဆိုလိမ့်မည်။ ၎င်းတို့သည် စိတ်နှလုံးထဲတွင် ဘုရားသခင် ရှိသေးသလော။ ဘုရားသခင်အား အားကိုးပြီး သူ့အပေါ် ယုံကြည်ခြင်းရှိသေးသလော။ လူအချို့က “မည်သို့ မရှိဘဲ နေမည်နည်း၊ ကျွန်ုပ်၏ စိတ်နှလုံးတွင် ဘုရားသခင်အား ယုံကြည်ဆဲဖြစ်သည်၊ ဘုရားသခင်အပေါ် စစ်မှန်သော အားကိုးမှုရှိသေးသည်” ဟူ၍ ဆိုသည်။ သို့သော် ၎င်းတို့သည် “ဘုရားနှုတ်ကပတ်တော်များကို အလွန် အလွယ်တကူ မယုံနှင့်၊ ဘုရားသခင်သည် လူတို့ကို အစဉ် စမ်းသပ်ပြီး စစ်ဆေးသည်၊ ဘုရားသခင်ကို အားကိုး၍ မရပေ၊ ငါတို့မျက်စိရှေ့တွင် ဖြစ်ပျက်ခဲ့သည့်အရာကိုသာ ကြည့်လော့၊ ငါတို့၏ အသင်းသားများသည် အဆင်းနီသော နဂါးကြီး၏ ဖမ်းဆီးခြင်းကို ခံရသည်၊ ဘုရားသခင်က အဘယ်ကြောင့် ငါတို့ကို မကာကွယ်ခဲ့သနည်း၊ ဘုရားသခင်သည် သူ၏ အိမ်တော်အကျိုးစီးပွားများကို ထိခိုက်သည်ကို မြင်လိုသလော၊ မယုံကြည်သူများက လူတို့ကို အထင်အမြင်မှားစေသည်ကို ဘုရားသခင် မြင်သောအခါ စိတ်ဝင်စားမှုမရှိသလော၊ ဘုရားသခင်က အမှန်တကယ် မြင်သည်ဆိုလျှင် အဘယ်ကြောင့် ဂရုမစိုက်သနည်း၊ အဘယ်ကြောင့် ပိတ်ပင်တားဆီးခြင်းမရှိသနည်း၊ ကျွန်ုပ်တို့အား အထင်အမြင်မှားစေသည့် ဆိုးယုတ်သူ၊ မယုံကြည်သူတစ်ယောက်ဖြစ်သည်ကို ကျွန်ုပ်တို့ ပိုင်းခြားသိမြင်နိုင်ပြီး ထိုသူကို ဖြစ်နိုင်သမျှ အစောဆုံး ရှောင်ရှားပြီး ဤအကျိုးဆက်အားလုံးကို ရှောင်ကြဉ်နိုင်ဖို့အတွက် ဘုရားသခင်သည် ကျွန်ုပ်တို့အား အဘယ်ကြောင့် ဉာဏ်အလင်းဖွင့်မပြသနည်း။ မယုံကြည်သူက လူတို့အား အထင်အမြင်မှားစေသောအခါတွင် ဘုရားသခင်က အဘယ်ကြောင့် ကျွန်ုပ်တို့အား မကာကွယ်သနည်း၊ အလျင်အမြန် သတိပေးချက်တစ်ခုသည်ပင် လုံလောက်လိမ့်မည်” ဟူ၍ မိမိတို့ကိုယ်ကို တိတ်တဆိတ် ပြောကြသည်။ ၎င်းတို့သည် ဤ“အဘယ်ကြောင့်နည်း” ဟူသော အရာအားလုံးအတွက် အဖြေကို မရရှိဘဲ ရအောင်လည်း မလုပ်ဆောင်နိုင်ပေ။ အဆုံး၌ ဤအရာကို ကြုံတွေ့ပြီးနောက်တွင် ၎င်းတို့ ချသော ကောက်ချက်မှာ “ဘုရားသခင်အား ငါ အမှီပြုသင့်သည့် ကိစ္စများတွင် အမှီပြုမည်။ ဘုရားသခင်အား အမှီမပြုသင့်သည့် ကိစ္စများတွင် မိမိကိုယ်ကို အမှီပြုမည်။ ငါသည် မိုက်မဲ၍ မဖြစ်ပေ။ ငါတို့ ညီအစ်ကိုမောင်နှမများသည် နွေးထွေးမှုအတွက် အတူတကွ စုရုံးပြီး တစ်ယောက်နှင့် တစ်ယောက် ကူညီဖို့ သင်ယူရမည်။ အခြားသောအရာတိုင်းအတွက်မူ ဘုရားသခင် သူကျေနပ်သလို လုပ်ပါစေ။ ငါတို့ ထိန်းချုပ်၍ မရပေ” ဟူ၍ ဖြစ်သည်။ အဆင်းနီသော နဂါးကြီးက ဘုရားသခင် ရွေးချယ်ထားသောလူများအား ဖမ်းဆီးလျှင် အသင်းတော်အလုပ်နှင့် အသင်းတော်အသက်တာသည် အလွန်အမင်း အနှောင့်အယှက်ဖြစ်မည်ဖြစ်ပြီး ညီအစ်ကိုမောင်နှမများ၏ တာဝန်ထမ်းဆောင်မှုများကို အလွန်ပင် ထိခိုက်စေလိမ့်မည်။ ဤအချိန်များတွင် မယုံကြည်သူများနှင့် အန္တိခရစ်များသည် နှောင့်ယှက်ပြီး အထင်အမြင်မှားစေရန်အတွက် ပေါ်လာမည်ဖြစ်ပြီး မိစ္ဆာဒိဋ္ဌိအယူများ၊ အတွေးမှားများကို ဖြန့်ဝေလိမ့်မည်။ ခေါင်းဆောင်များ၊ အမှုဆောင်များက ဘုရားသခင်၏ ရည်ရွယ်ချက်များကို ဆန့်ကျင်ကြသောကြောင့် ဤသို့ဖမ်းဆီးခံရသည်ဟု ဆိုကြမည်။ လူတို့သည် ဤအန္တိခရစ်များ၊ ဆိုးယုတ်သောလူများ၏ အထင်အမြင်မှားစေခြင်းကို ခံရမည်။ လူတို့၏ အယူအဆများနှင့် စိတ်ကူးများ၊ သို့မဟုတ် လူသား ခံစားချက်များနှင့် မကိုက်ညီသော ဤဖြစ်ရပ်များ ဖြစ်ပေါ်သောအခါ၌ လူတို့သည် ယင်းတို့ထံမှ မည်သည့်အခါမျှ သင်ခန်းစာမယူပေ။ လူတို့သည် ဤဖြစ်ရပ်များမှတစ်ဆင့် ဘုရားသခင်၏ အချုပ်အခြာအာဏာ၊ စီစဉ်ညွှန်ကြားမှု၊ စိတ်သဘောထားတို့ကို လုံးဝ နားမလည်ပေ။ လူတို့သည် ဘုရားသခင်၏ ရည်ရွယ်ချက်များကို မည်သည့်အခါမျှ သဘောမပေါက်ပေ၊ သို့မဟုတ် ဘုရားသခင်က ၎င်းတို့အား မည်သည့်သင်ခန်းစာများကို ရရှိစေလိုသည်၊ ၎င်းတို့အား မည်သည့် တည်ဆောက်စရာများကို ရရှိစေလိုသည်၊ ၎င်းတို့အား ဤဖြစ်ရပ်များမှ မည်သည့်ပိုင်းခြားသိမြင်မှုကို ရရှိစေလိုသည်ဆိုသည်တို့ကို နားမလည်ပေ။ လူတို့သည် ဤအရာများကို တစ်ခုမျှ မသိပေ။ ဤအရာများအား မည်သို့ တွေ့ကြုံရမည်ကိုလည်း မသိပေ။ ထို့ကြောင့် လူတို့သည် ၎င်းတို့အနီးတွင် ဖြစ်ပျက်နေသောအရာများအားလုံးကို မြင်သည့်အရာများနှင့် ပတ်သက်လျှင် “အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဆိုသည့် စကားသည် တိကျမှန်ကန်သည်၊ ယင်းသည် “ဘုရားသခင်က အရာအားလုံးအပေါ်၌ အချုပ်အခြာအာဏာရှိသည်၊ ဘုရားသခင်သည် နေရာတိုင်းတွင်ရှိသည်၊ ဘုရားသခင်သည် အရာရာတိုင်းကို စိစစ်သည်” ဆိုသည့်အချက်ထက်ပို၍ စိတ်ချရပြီး စစ်မှန်သည်ဟု အမှန်ပင် ယုံကြည်ကြသည်။ အမှန်တွင် သင်တို့သည် စိတ်ထဲ၌ “အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဆိုသည့်စကားက ပို၍ စစ်မှန်သည်၊ လူသားများက အရာရာကို ဆုံးဖြတ်သည်၊ ဘုရားသခင်က အရာရာကို ဆုံးဖြတ်သည်ဟု ဆိုခြင်းသည် အနည်းငယ် မရေရာသည့် ပုံစံရှိသည်ဟု ယုံကြည်ဆဲဖြစ်သည်။ ယင်းသည် မရေရာဟု လူတို့က အဘယ်ကြောင့် ထင်သနည်း။ “ဘုရားသခင်က အရာရာကို ဆုံးဖြတ်သည်” ဆိုသည့် အဆိုက စိတ်မချရဟု လူတို့က အဘယ်ကြောင့်ထင်သနည်း။ သဘောတရားအရ ဤသည်မှာ လူတို့သည် သမ္မာတရားကို နားမလည်သကဲ့သို့ ဘုရားသခင်ကိုလည်း မသိသောကြောင့်ဖြစ်သည်။ သို့သော် လက်တွေ့တွင် အကြောင်းရင်းမှာ အဘယ်နည်း။ (လက်တွေ့တွင် ဘုရားသခင်က အရာရာအပေါ်တွင် အချုပ်အခြာအာဏာရှိသည်ကို လူတို့က အသိအမှတ်မပြုပါ၊ သို့မဟုတ် မယုံကြည်ပါ။) ဘုရားသခင်က အရာရာအပေါ်တွင် အချုပ်အခြာအာဏာရှိသည်ကို လူတို့က မယုံကြည်၊ သို့မဟုတ် အသိအမှတ်မပြုဟု ဆိုခြင်းမှာ မှန်သည်။ သို့သော် ပို၍ တိကျသော အကြောင်းရင်းတစ်ခုရှိသည်။ ယင်းမှာ “အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဆိုသည့်စကားရပ်သည် ကောင်းသော၊ ဆိုးသောအရာများကို လူတို့ရှုမြင်သည့်ပုံစံနှင့် ပတ်သက်လျှင် လူတို့၌ ရှိသော ချို့ယွင်းချက်ရှိသော အမြင်ရှုထောင့်ကို ဖွင့်ပြခြင်းဖြစ်သည်။ လူတို့သည် ၎င်းတို့အား ငြိမ်သက်ခြင်း၊ ဝမ်းမြောက်ခြင်း၊ သက်သာခြင်း၊ ပျော်ရွှင်ခြင်းကို ယူဆောင်ပေးသောအရာများသည် ကောင်းမွန်ပြီး ဘုရားသခင်ဆီမှလာသည်ဟု ယုံကြည်ကြသည်။ လူတို့အား စိတ်မသက်သာစေသည့်၊ သို့မဟုတ် ကြောက်ရွံ့စေသည့်၊ လူတို့အား မျက်ရည်ကျစေသည့်၊ ခံစားရစေသည့်၊ သို့မဟုတ် သေလိုသည်အထိပင် ဝမ်းနည်းပူဆွေးမှုများစွာ ဖြစ်စေသည့် အရာချို့ရှိသည်။ အချို့သောအရာများမှာ လူတို့အား မိမိတို့၏ တာဝန်ထမ်းဆောင်ရန်အတွက် သာမန်အသင်းတော်အသက်တာနှင့် သာမန်ပတ်ဝန်းကျင်တစ်ခုကို ရယူဖို့ မဖြစ်နိုင်အောင်ပင် လုပ်ဆောင်သည်။ ဤသို့သော အမျိုးအစားများကို “မကောင်းသောအရာများ” အဖြစ် လူတို့က မှတ်ယူသည်။ “မကောင်းသောအရာများ” ဆိုသည့် ဝေါဟာရကို ကိုးကားသည့် သင်္ကေတဖြင့် ထားရမည်။ “မကောင်းသောအရာများ” သည် လူတို့အပေါ်တွင် ကောင်းသော သက်ရောက်မှုရှိသလော။ လူတို့သည် ဤကောင်းသော သက်ရောက်မှုများကို မမြင်တွေ့နိုင်ပေ၊ သို့မဟုတ် မခံစားနိုင်ပေ။ ထို့ကြောင့် ၎င်းတို့၏ စိတ်တွင် ဘုရားသခင် အချုပ်အခြာအာဏာရှိသည့် “အရာရာတိုင်း” တွင် ၎င်းတို့အား ငြိမ်သက်ခြင်း၊ ဝမ်းမြောက်ခြင်း၊ ဆန္ဒပြည့်ဝခြင်း၊ အကျိုးအမြတ်များ၊ တည်ဆောက်စရာဖြစ်ခြင်း၊ အမြတ်အစွန်းများတို့ကို ဖြစ်စေသောအရာများနှင့် ဘုရားသခင်အပေါ် ၎င်းတို့၏ ယုံကြည်မှုကို ခိုင်မာစေသောအရာများသာ ပါဝင်သည်။ ဤအရာတို့သည် အရာရာတိုင်းအပေါ်တွင်ရှိသော ဘုရားသခင်၏ အချုပ်အခြာအာဏာနှင့်သက်ဆိုင်သည်ဟု လူတို့ ယုံကြည်သည့်အရာများ ဖြစ်သည်။ ယှဉ်ကြည့်လျှင် အပြင်ပန်း၌ အချို့သောအရာများသည် လူတို့၏ ဘဝများကို ဒုက္ခရောက်စေလျှင်လည်းကောင်း၊ အသင်းတော် အကျိုးစီးပွားများကို ထိခိုက်လျှင်လည်းကောင်း၊ လူအချို့မှာ အထင်အမြင်မှားစေခြင်း ခံရလျှင်လည်းကောင်း၊ အချို့မှာ ဖယ်ရှားရှင်းလင်းခြင်းပင် ခံရလျှင်လည်းကောင်း၊ လူအနည်းငယ်မှာ ကံအကြောင်းမလှသော ဖြစ်ရပ်အချို့နှင့် ကြုံရပြီး ဝေဒနာအချို့ကို ခံရလျှင်လည်းကောင်း ဤအရာတို့သည် ဘုရားသခင်၏ အချုပ်အခြာအာဏာနှင့် လုံးဝ မသက်ဆိုင်၊ ဤအရာတို့သည် စာတန်၏ လုပ်ဆောင်မှုဖြစ်သည်ဟု ယုံကြည်ကြသည်။ ဘုရားသခင်၏ လုပ်ဆောင်မှုဖြစ်လျှင် ဤအပျက်သဘောဆောင်သောအရာများသည် ပေါ်လာမည်မဟုတ်၊ သို့မဟုတ် တည်ရှိမည်မဟုတ်ဟု လူတို့က ယုံကြည်ကြသည်။ ဤသည်မှာ လူတို့က ဆုံးဖြတ်သောအရာဖြစ်သည်။ ထို့ကြောင့် “ဘုရားသခင်က အရာရာတိုင်းအပေါ် အချုပ်အခြာအာဏာရှိသည်” ဆိုသည့် စကားအပေါ် လူတို့၏ နားလည်မှုက အလွန်ပင် တစ်ဖက်သတ်ဆန်ပြီး လေးနက်မှုမရှိပေ။ လူသားအယူအဆများဖြင့် ကန့်သတ်ထားသည်။ လူသား စိတ်ခံစားချက်များဖြင့် ပြည့်နှက်နေသည်။ အမှန်တရားများဖြင့် မကိုက်ညီပေ။ ဥပမာတစ်ခု ပေးမည်။ ဘုရားသခင်က ပိုးမွှားနှင့် ငှက်မျိုးစုံကို ဖန်ဆင်းခဲ့သည်။ လူအချို့က “ဘုရားသခင် ဖန်ဆင်းခဲ့သောအရာများ အားလုံးသည် အရေးပါသည်၊ အားလုံးက အကျိုးရှိစေသော ပိုးမွှားများဖြစ်သည်၊ အားလုံး ကောင်းသည်ဟု ငါယုံကြည်သည်။ ပျားများကို ဘုရားသခင်က ဖန်ဆင်းသည်၊ ကောင်းသောငှက်များအားလုံးကို ဘုရားသခင် ဖန်ဆင်းသည်၊ ခြင်များသည် လူတို့အား အစဉ်ကိုက်ပြီး ရောဂါများ ဖြန့်သည်၊ ထို့ကြောင့် ခြင်များက မကောင်းပေ၊ ခြင်များကို ဘုရားသခင် ဖန်ဆင်းမထားခြင်း ဖြစ်နိုင်သည်” ဟူ၍ ဆိုကြသည်။ ဤသည်မှာ လွဲချော်နေသော နားလည်မှုမဟုတ်လော။ လက်တွေ့တွင် အရာအားလုံးကို ဘုရားသခင် ဖန်ဆင်းသည်။ ဖန်ဆင်းရှင်ဟူသည့် ဘုရားသခင် တစ်ပါးတည်းသာရှိသည်။ အသက်ရှင်သောအရာ၊ အသက်မရှင်သောအရာတိုင်းသည် ဘုရားသခင်ဆီမှလာသည်။ လူတို့သည် ၎င်းတို့၏ အယူအဆများ၌ အမျိုးမျိုးသော အကျိုးဖြစ်စေသော ပိုးမွှားများ၊ ငှက်များ၊ အခြားသော အကျိုးဖြစ်စေသည့် သတ္တဝါများသည် ဘုရားသခင်ထံမှ လာသည်ဟုသာ ယုံကြည်ပြီး ယင်ကောင်များ၊ ခြင်များ၊ ကြမ်းပိုးများ၊ လူတို့က အထူးပင် ကြမ်းတမ်းသည်ဟု မှတ်ယူသော အသားစားတိရစ္ဆာန်များဖြစ်သော ထိုသတ္တဝါများကမူ ဘုရားသခင်ဆီက လာသည့်ပုံစံမရှိ၊ ဘုရားသခင်ဆီက လာလျှင်ပင် ကောင်းသောအရာများမဟုတ်ဟု ယုံကြည်ကြသည်။ ဤသည်မှာ လူသားအယူအဆတစ်ခုမဟုတ်လော။ လူတို့၏ စိတ်ကူးများ၊ အယူအဆများ၌ ဤအရာများသည် တဖြည်းဖြည်းချင်းဖြင့် စနစ်တကျ အမျိုးအစားခွဲထားခြင်းခံရသည်။ လူသားများက နှစ်သက်သည့်၊ သို့မဟုတ် ၎င်းတို့အား အကျိုးဖြစ်စေသည့် မည်သည့်အရာမဆိုကို အပြုသဘောဆောင်ပြီး ဘုရားသခင်က ဖန်ဆင်းသည်ဟု သတ်မှတ်သည်။ လူသားများက မနှစ်သက်သော၊ သို့မဟုတ် လူသားတို့အား ထိခိုက်သောအရာမှန်သမျှသည် အပျက်သဘောဆောင်ပြီး ဘုရားသခင်က ဖန်ဆင်းခြင်းမဟုတ်၊ စာတန်က ဖန်ဆင်းခဲ့ခြင်းဖြစ်နိုင်သည်၊ သို့မဟုတ် သဘာဝအလျောက်ဖြစ်လာနိုင်ခြင်းဖြစ်သည်ဟု သတ်မှတ်ကြသည်။ လူတို့၏ စိတ်တွင် “ယင်ကောင်များ၊ ခြင်များ၊ ကြမ်းပိုးများသည် ကောင်းသောအရာများမဟုတ်ပေ၊ ၎င်းတို့ကို ဘုရားသခင်က ဖန်ဆင်းခြင်းမဟုတ်၊ ဘုရားသခင်က ဤသို့သောအရာမျိုးကို လုံးဝ ဖန်ဆင်းမည်မဟုတ်” ဟု မသိစိတ်မှနေ၍ ယုံကြည်လေ့ရှိကြသည်။ သို့မဟုတ် “ခြင်္သေ့နှင့် ကျားများသည် အစဉ်သဖြင့် သိုးနှင့် မြင်းကျားများကို စားကြသည်၊ ရက်စက်လွန်းသည်၊ ကောင်းသောအရာများမဟုတ်၊ ဝံပုလွေများသည် အန္တရာယ်ရှိသည်၊ ကောက်ကျစ်သည်၊ ကြမ်းကြုတ်သည်၊ ကြမ်းတမ်းသည်၊ ရက်စက်သည်၊ ဝံပုလွေများသည် ဆိုးသည်၊ သို့သော် နွားများ၊ သိုးများသည် ကောင်းသည်၊ ခွေးများက ပို၍ပင် ကောင်းသည်” ဟု ထင်မြင်ကြသည်။ ဘုရားသခင် ဖန်ဆင်းသည့် အရာတစ်ခုသည် ကောင်းသလော၊ မကောင်းသလောဆိုသည်ကို လူသား၏ စိတ်ခံစားချက်ဆိုင်ရာ လိုအပ်ချက်များ၊ သို့မဟုတ် အကြိုက်များအပေါ် အခြေခံပြီး အကဲဖြတ်ခြင်းမဟုတ်ပေ။ ယင်းသည် ဤအရာများကို အကဲဖြတ်သည့် နည်းမဟုတ်ပေ။ ဘုရားသခင်သည် မြင်းကျား၊ သမင်၊ အမျိုးမျိုးသော အပင်စား တိရစ္ဆာန်များအပြင် အထူးပင် ကြမ်းတမ်းသော ခြင်္သေ့၊ ကျား၊ ကျားသစ်၊ မိချောင်းများဖြစ်သော ကြမ်းကြုတ်သော အသားစားတိရစ္ဆာန်များ၊ ၎င်းတို့၏ သားကောင်ကို တစ်ကိုက်တည်းဖြင့် သတ်နိုင်သော သားရဲတိရစ္ဆာန်များအပါအဝင် တိရစ္ဆာန်အမျိုးအစား အားလုံးကို ဖန်ဆင်းခဲ့သည်။ ဤတိရစ္ဆာန်များသည် လူသား၏ အမြင်တွင် ကောင်းသည်ဖြစ်စေ၊ ဆိုးသည်ဖြစ်စေ ၎င်းတို့အားလုံးကို ဘုရားသခင်က ဖန်ဆင်းခဲ့သည်။ လူအချို့မှာ ခြင်္သေ့က မြင်းကျားအား စားသည်ကို မြင်တွေ့ပြီး “အို သနားစရာ မြင်းကျားဖြစ်သည်၊ ခြင်္သေ့များသည် မြင်းကျားများကို စားသည်မှာ အလွန်ကြမ်းကြုတ်သည်” ဟူ၍ စဉ်းစားကြသည်။ ဝံပုလွေက သိုးကို ဝါးမျိုနေသည်ကို ၎င်းတို့ တွေ့သောအခါ “ဝံပုလွေများသည် အလွန်ရက်စက်ပြီး လှည့်ဖြားတတ်သည်၊ ဘုရားသခင်က အဘယ်ကြောင့် ဝံပုလွေများကို ဖန်ဆင်းခဲ့သနည်း၊ သိုးများသည် ချစ်စဖွယ်ဖြစ်သည်၊ ကြင်နာပြီး နူးညံ့သည်၊ ဘုရားသခင်သည် အဘယ်ကြောင့် နူးညံ့သော တိရစ္ဆာန်များကိုသာ မဖန်ဆင်းသနည်း၊ ဝံပုလွေများသည် သိုးများ၏ သဘာဝရန်သူဖြစ်သည်၊ ထို့ကြောင့် ဘုရားသခင်က အဘယ်ကြောင့် ဝံပုလွေနှင့် သိုးနှစ်မျိုးလုံးကို ဖန်ဆင်းသနည်း” ဟူ၍ တွေးတောကြသည်။ ၎င်းတို့သည် ဤနောက်ကွယ်ရှိ နက်နဲမှုကို နားမလည်ဘဲ အစဉ်သဖြင့် လူသား၏ အယူအဆများနှင့် စိတ်ကူးများကို ထားရှိကြသည်။ အသင်းတော်တွင် အန္တိခရစ်များက လူတို့ကို အထင်အမြင်မှားစေသော ဖြစ်ရပ်များရှိသောအခါ လူအချို့က “ဘုရားသခင်သည် ဤလူသားမျိုးနွယ်ကို သနားလျှင် အဘယ်ကြောင့် စာတန်ကို ဖန်ဆင်းခဲ့သနည်း၊ သူသည် စာတန်အား လူသားမျိုးနွယ်ကို ဖျက်ဆီးရန် အဘယ်ကြောင့် ခွင့်ပြုသနည်း၊ ဘုရားသခင်သည် ကျွန်ုပ်တို့ကို ရွေးချယ်ခဲ့သောကြောင့် အဘယ်ကြောင့် အသင်းတော်တွင် အန္တိခရစ်များ ဖြစ်ပေါ်ခွင့်ပြုသနည်း” ဟူ၍ ဆိုကြသည်။ သင်တို့သည် နားမလည်သည်မဟုတ်လော။ ဤသည်မှာ ဘုရားသခင်၏ အချုပ်အခြာအာဏာဖြစ်သည်။ ဤသည်မှာ အရာအားလုံးကို ဘုရားသခင် အုပ်စိုးသည့် ပုံစံဖြစ်သည်။ သူသည် ဤနည်းဖြင့် အုပ်စိုးသောအခါတွင်မှသာ အရာအားလုံးသည် သူ ချမှတ်သည့် စည်းကမ်းများ၊ နိယာမများအတွင်းတွင် ပုံမှန်ဖြစ်တည်နိုင်သည်။ ဘုရားသခင်သည် သင့်အား ကာကွယ်ပြီး အသင်းတော်တွင် အန္တိခရစ်များ ဖြစ်ပေါ်ခြင်းကို တားဆီးလျှင် အန္တိခရစ်များသည် အဘယ်အရာဖြစ်သည်ကို သင် သိမည်လော။ အန္တိခရစ်၏ စိတ်သဘောထားသည် မည်သည့်ပုံစံဖြစ်သည်ကို သင်သိမည်လော။ သင်သည် အန္တိခရစ်ကို လုံးဝ အမှန်တကယ် တွေ့ဆုံခြင်းမရှိဘဲ အန္တိခရစ်များအား ပိုင်းခြားသိမြင်ခြင်းနှင့်ပတ်သက်သည့် စကားနှင့် အယူဝါဒအချို့ကိုသာ သင့်အား ပြောလျှင် အန္တိခရစ်များကို ပိုင်းခြားသိမြင်နိုင်မည်လော။ (မသိမြင်နိုင်ပါ။) သေချာပေါက် သိမြင်နိုင်မည်မဟုတ်။ အန္တိခရစ်များနှင့် ဆိုးယုတ်သောလူများကို ပေါ်ထွက်ခွင့်မပြုလျှင် သင်သည် အစဉ်သဖြင့် ဖန်လုံအိမ်အတွင်းတွင်ရှိသော ပန်းတစ်ပွင့်ကဲ့သို့ ဖြစ်လိမ့်မည်။ ရုတ်ခြည်း အပူချိန် ပြောင်းလဲသည်နှင့် တစ်ပြိုင်နက် ရာသီဥတု ရုတ်တရက် အေးသောအခိုက်အတန့်တွင် ခံနိုင်ရည်မရှိဘဲ ခြောက်သွေ့ညှိုးနွမ်းလိမ့်မည်။ ထို့ကြောင့် လူတို့သည် သမ္မာတရားကို နားလည်လိုလျှင် ပတ်ဝန်းကျင်အားလုံးကို လက်ခံပြီး နာခံရမည်။ ဘုရားသခင် အချုပ်အခြာအာဏာကိုင်စွဲသော စီစဉ်ညွှန်ကြားသော လူများ၊ ဖြစ်ရပ်များ၊ အမှုအရာများအားလုံးကို နာခံရမည်။ “လူများ၊ ဖြစ်ရပ်များ၊ အမှုအရာများအားလုံး” တွင် အပြုသဘောဆောင်မှုနှင့် အပျက်သဘောဆောင်မှု ပါဝင်သည်။ သင်၏ အယူအဆများ၊ စိတ်ကူးများနှင့် ကိုက်ညီသောအရာများ၊ မကိုက်ညီသော အရာများပါဝင်သည်။ သင် မနှစ်သက်သော အပြုသဘော၊ အပျက်သဘောဆောင်သောအရာများအဖြစ် သင်မှတ်ယူသည့်အရာများ ပါဝင်သည်။ သင်၏ ခံစားချက်များနှင့် ကိုက်ညီသော အရာများပါဝင်သည်။ သင်၏ ခံစားချက်များ၊ သို့မဟုတ် သင်၏ ကြိုက်နှစ်သက်မှုများနှင့် မညီသောအရာများ ပါဝင်သည်။ ဤအရာများအားလုံးကို သင်လက်ခံရမည်။ ဤအရာအားလုံးကို လက်ခံရခြင်း ရည်ရွယ်ချက်မှာ အဘယ်နည်း။ ဤသည်မှာ သင်၏ အသိပညာကို တည်ဆောက်ပြီး သင်၏ အတွေ့အကြုံကို မြှင့်တင်ခြင်းသာ မဟုတ်ဘဲ ဤအချက်အလက်များမှတစ်ဆင့် ဘုရားနှုတ်ကပတ်တော်ကို ပို၍ လက်တွေ့ကျစွာ၊ ခိုင်လုံစွာ သင်သိလာစေရန်၊ သမ္မာတရားကို နားလည်စေရန်၊ ဘုရားနှုတ်ကပတ်တော်၏ မှန်ကန်၊ တိကျမှုကို တွေ့ကြုံစေရန်ဖြစ်သည်။ အဆုံးတွင် ဘုရားနှုတ်ကပတ်တော်များက သမ္မာတရားဖြစ်သည်ကို သင်အတည်ပြုလိမ့်မည်။ မတူညီသော လူများ၊ ဖြစ်ရပ်များ၊ အမှုအရာများမှတစ်ဆင့် သင်ခန်းစာများ ရရှိပြီး သမ္မာတရားများကို ပို၍ နားလည်ခွင့်ရလိမ့်မည်။ အမှုအရာများစွာကို ထိုးထွင်းမြင်ပြီး သင့်ကိုယ်သင် ဆက်လက်၍ တိုးတက်စေလိမ့်မည်။ ဤအရာမှ ရရှိသည့် အဆုံးစွန်ရလဒ်မှာ သင်သည် မတူညီသော လူများ၊ ဖြစ်ရပ်များ၊ အမှုအရာများ ထွက်ပေါ်ခြင်း၊ ကြီးထွားခြင်းမှတစ်ဆင့် ဖန်ဆင်းရှင်အကြောင်း သိမြင်မှုရှိနိုင်လိမ့်မည်။ သူ၏ စိတ်သဘောထားနှင့် အနှစ်သာရကို နားလည်လိမ့်မည်။ သူသည် အရာခပ်သိမ်းကို အချုပ်အခြာအာဏာကိုင်စွဲပြီး စီစဉ်ညွှန်ကြားသည်ကို သိရှိလိမ့်မည်။

သင့်အနီးတွင် ဖြစ်ပျက်နေသော သင်တွေ့ရသည့် ဖြစ်ရပ်များကို လူများက ကောင်းသည်၊ သို့မဟုတ် ဆိုးသည်ဟု သတိပြုမိသည်ဖြစ်စေ၊ ထိုဖြစ်ရပ်များသည် သင်အလိုရှိသည့်အရာဖြစ်စေ၊ အလိုမရှိသည့်အရာဖြစ်စေ၊ ထိုဖြစ်ရပ်များသည် သင့်အား ဝမ်းမြောက်မှု၊ ပျော်ရွှင်မှုကို ယူဆောင်ပေးသည်ဖြစ်စေ၊ ဝမ်းနည်းမှု၊ နာကျင်မှုကို ယူဆောင်ပေးသည်ဖြစ်စေ သင်သည် ထိုအရာများကို သင်ယူရမည့် သင်ခန်းစာများ၊ ရှာဖွေရမည့် သမ္မာတရားများပါဝင်သော လူများ၊ ဖြစ်ရပ်များ၊ အမှုအရာများအဖြစ် မှတ်ယူသင့်သည်။ ပြီးလျှင် ထိုအရာများကို ဘုရားသခင်ဆီမှလာသော အရာများအဖြစ် မှတ်ယူသင့်သည်။ ထိုအရာများသည် ကြုံသလို ဖြစ်ပျက်ခြင်းမဟုတ်ပေ။ လူသားများကြောင့် ဖြစ်ခြင်းမဟုတ်ပေ။ မည်သူ့ကြောင့်မျှ ဖြစ်ပေါ်ခြင်းမဟုတ်ပေ။ ထိုအရာများသည် မည်သည့်လူတစ်ဦးမျှ ထိန်းချုပ်နိုင်သောအရာများလည်းမဟုတ်ပေ။ ထိုထက် ဤအရာများအားလုံးကို အုပ်စိုးသည်မှာ ဘုရားသခင်ဖြစ်သည်။ ဘုရားသခင်သည် ဤအရာများအားလုံးကို စီစဉ်ညွှန်ကြားပြီး စီမံသည်။ မည်သည့်ဖြစ်ရပ်ဖြစ်ပေါ်မှုမျှ လူသား၏ အလိုဆန္ဒအပေါ် မူတည်ခြင်းမဟုတ်ပေ။ မည်သူမျှ ဆန္ဒရှိရုံဖြင့် ဖြစ်ရပ်တစ်ခုကို ချုပ်ကိုင်နိုင်ခြင်းမျိုးမရှိပေ။ ဘုရားသခင်သည် လူများ၊ ဖြစ်ရပ်များ၊ အမှုအရာများအားလုံး ဖြစ်ပေါ်ခြင်း၊ ကြီးထွားခြင်း၊ ပြောင်းလဲခြင်းတို့နှင့် သက်ဆိုင်သော ဖြစ်စဉ်တစ်ခုလုံးကို နောက်ဆုံးရလဒ်သို့ ရောက်ရှိသည်အထိ အုပ်စိုးပြီး စီစဉ်ညွှန်ကြားသည်။ သင်သည် ဤအရာကို မယုံကြည်လျှင် ငါ ပြောခဲ့သည့် စကားများ၊ စည်းမျဉ်းများနှင့်အညီ အမှုအရာများကို ကြုံတွေ့ပြီး ကြည့်ရှုလေ့လာဖို့ ကြိုးစားလော့။ ငါပြောသည့်အရာက မှန်မမှန် ကြည့်ရှုလော့။ သင်တို့ ယုံကြည်သည့် “အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဆိုသည့် အဆိုအမိန့်က မှန်ကန်သလော၊ သို့မဟုတ် “ဘုရားသခင်သည် လူများ၊ ဖြစ်ရပ်များ၊ အမှုအရာများအားလုံး ဖြစ်ပေါ်ခြင်း၊ ကြီးထွားခြင်းကို နောက်ဆုံးရလဒ်သို့ ရောက်ရှိသည်အထိ အုပ်စိုးပြီး စီစဉ်ညွှန်ကြားသည်” ဆိုသည့် အဆိုအမိန့်က မှန်ကန်သလော ဆိုသည်ကို ကြည့်လော့။ ဤအဆိုအမိန့်နှစ်ခုတွင် မည်သည့်အဆိုအမိန့်က မှန်ကန်သည်ကိုလည်းကောင်း၊ မည်သည့်တစ်ခုက အမှန်တရားများနှင့် ကိုက်ညီသည်ကိုလည်းကောင်း၊ မည်သည့်တစ်ခုက လူတို့အား တည်ဆောက်စရာဖြစ်စေပြီး အကျိုးဖြစ်စေသည်ကိုလည်းကောင်း၊ မည်သည့်တစ်ခုက လူတို့အား ဘုရားသခင်ကို သိမြင်ပြီး ဘုရားသခင်အပေါ် စစ်မှန်သော ယုံကြည်ခြင်းရှိစေရန် ပြုလုပ်ပေးသည်ကိုလည်းကောင်း ကြည့်ရှုလော့။ သင်သည် ဘုရားသခင်က အရာရာကို အုပ်စိုးပြီး စီစဉ်ညွှန်ကြားသည်ဆိုသည့် အမြင်နှင့် သဘောထားဖြင့် သင့်အနီးတွင် ဖြစ်ပျက်သည့် အရာရာတိုင်းကို တွေ့ကြုံခံစားသောအခါ၌ အမှုအရာများအပေါ် သင်၏ အမြင်နှင့် ရှုထောင့်သည် လုံးဝ ကွဲပြားလိမ့်မည်။ သင်သည် “အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဆိုသည့် ဆိုရိုးစကား၏ ရှုထောင့်မှနေ၍ အမှုကိစ္စများ၊ အကြောင်းအရာများအား ရှုမြင်ခြင်းကို ဖက်တွယ်ထားပါက လျှော့၍ ပြောရလျှင် သင့်အပေါ်သို့ တစ်စုံတစ်ခု ကျရောက်သောအခါ သင်သည် ဘုရားနှုတ်ကပတ်တော်ကို အခြေခံပြီး သမ္မာတရားစည်းမျဉ်းများနှင့် ဘုရားသခင်၏ ရည်ရွယ်ချက်များကို ရှာဖွေမည့်အစား မှန်ခြင်း၊ မှားခြင်းနှင့်ပတ်သက်သော အယူအဆအားဖြင့် မရည်ရွယ်ဘဲ အလိုလို ရောထွေးငြိစွန်းကာ လူတို့အား တာဝန်ခံခိုင်းဖို့ ကြိုးစားမည်ဖြစ်ပြီး အမျိုးမျိုးသော ဖြစ်ရပ်များ၏ အကြောင်းရင်းများကိုလည်းကောင်း၊ မတူညီသော အမှုကိစ္စများတွင် ကောင်းကျိုးမပေးသော အကျိုးဆက်များဖြစ်စေသည့် အချက်အလက်များကိုလည်းကောင်း ပိုင်းခြားစိစစ်လိမ့်မည်ဖြစ်ကာ ထိုသို့သော အရာများကို လုပ်ဆောင်လိမ့်မည်ဖြစ်သည်။ “အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဆိုသည့် ဆိုရိုးစကားကို သင်ယုံကြည်လေလေ၊ မယုံကြည်သူများ၏ အမြင်များက သင့်အပေါ် ကြီးစိုးလေလေဖြစ်မည်။ သင် တွေ့ကြုံရသည့် အရာရာတိုင်း၏ နောက်ဆုံးရလဒ်များသည် သမ္မာတရားနှင့် ပို၍ ဆန့်ကျင်လာလိမ့်မည်။ ပြီးလျှင် ဘုရားသခင်အပေါ် သင်၏ ယုံကြည်ခြင်းက အယူဝါဒတစ်ခု၊ သို့မဟုတ် ဆောင်ပုဒ်တစ်ခုသာ ဖြစ်လိမ့်မည်။ ဤအခြေအနေတွင် သင်သည် လုံးဝ မယုံကြည်သူတစ်ယောက်အဖြစ် ပြောင်းလဲသွားလိမ့်မည်။ တစ်နည်းအားဖြင့် “အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဆိုသည့် အဆိုအမိန့်ကို သင်ယုံကြည်လေလေ၊ သင်သည် မယုံကြည်သူတစ်ယောက် ဖြစ်သည်ဆိုသည်ကို သက်သေပြလေလေ ဖြစ်လိမ့်မည်။ သင်၏ စိတ်နှလုံး၌ ဘုရားသခင်မရှိလျှင်၊ သို့မဟုတ် ဘုရားနှုတ်ကပတ်တော် မရှိလျှင်၊ သင်သည် ဘုရားနှုတ်ကပတ်တော်၊ သမ္မာတရား၊ သို့မဟုတ် အပြုသဘောဆောင်သောအရာများကို တစ်ခုမျှ လုံးဝ အသိအမှတ်မပြုလျှင်၊ သို့မဟုတ် လက်မခံလျှင်၊ ယင်းတို့သည် သင်၏ စိတ်နှလုံးတွင် လုံးဝ နေရာမရှိလျှင် သင်၏ ဝိညာဉ်အတွင်းပိုင်းကို စာတန်က လုံးဝ နေရာယူပြီးဖြစ်သည်။ ဆင့်ကဲဖြစ်စဉ်နှင့် ရုပ်ဝါဒ၏ အတွေးများ၊ အယူအဆများဖြင့် ပြည့်နေပြီဖြစ်သည်။ ဤအရာအားလုံးမှာ နတ်ဆိုးများနှင့် စာတန်တို့၏ နတ်ဆိုးဆန်သော စကားများဖြစ်၏။ သင်သည် သင့်မျက်စိဖြင့် မြင်ရသော အချက်အလက်အားလုံးကို ယုံကြည်သော်လည်း စကြဝဠာတွင်ရှိသော အရာရာတိုင်းအား အုပ်စိုးသူ၊ မည်သူကမျှ မမြင်နိုင်သောသူ အမှန်တကယ် တည်ရှိသည်ကိုမူ သင်မယုံကြည်ပေ။ သင်သည် “အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဆိုသည့် ရှုထောင့်မှနေ၍ အရာရာတိုင်းကို ရှုမြင်လျှင် သင်သည် စာတန်နှင့် ရုပ်ဝါဒီများဖြင့် လုံးဝ မကွာခြားပေ။ “ကမ္ဘာလောကရှိ အရာရာတိုင်းကို ဘုရားသခင်က အုပ်စိုးပြီး စီမံသည်” ဆိုသည့် ရှုထောင့်မှနေ၍ အရာရာတိုင်းကို သင် ရှုမြင်လျှင် သင်သည် အချို့သောအရာများကို ရှင်းလင်းစွာ မြင်နိုင်မည်မဟုတ်သော်လည်း သင့်အနီးတွင် ဖြစ်ပျက်နေသော သင်မြင်သည့် အသေးစိတ် ဖြစ်ရပ်များအတွက် အဖြေများကို ရှာဖွေနိုင်မည်။ အမှုကိစ္စ၏ အရင်းအမြစ်ကို ရှာဖွေနိုင်မည်။ ပြဿနာ၏ အနှစ်သာရနှင့် အမှန်တရားကို ဘုရားနှုတ်ကပတ်တော်အတွင်းတွင် ရှာဖွေနိုင်မည်။ မည်သူက မှန်သည်၊ မည်သူက မှားသည်ဆိုသည်ကို သင်စုံစမ်းမေးမြန်းမည်မဟုတ်ပေ။ တစ်စုံတစ်ယောက်အား တာဝန်ခံခိုင်းရန်အတွက်သာ ကြိုးစားမည်မဟုတ်ပေ။ ထိုအစား သင်သည် အမှုကိစ္စကို ဘုရားနှုတ်ကပတ်တော်ဖြင့် ယှဉ်ကြည့်နိုင်လိမ့်မည်။ ပြဿနာ၏ အရင်းအမြစ်ကို ရှာဖွေနိုင်မည်။ ပြဿနာ၏ အဓိကအချက်ကို ခွဲခြားဖော်ထုတ်နိုင်မည်။ ပြီးလျှင် လူတို့သည် မည်သည့်နေရာတွင် ပျက်ကွက်ခဲ့သည်ကိုလည်းကောင်း၊ မည်သည့်နေရာတွင် အားနည်းသည်ကိုလည်းကောင်း၊ မည်သည့် ဖောက်ပြန်ပျက်စီးသော စိတ်သဘောထားကို ၎င်းတို့ ဖွင့်ပြခဲ့သည်ကိုလည်းကောင်း၊ ၎င်းတို့သည် မည်သို့ ပုန်ကန်သည်ကိုလည်းကောင်း၊ ၎င်းတို့သည် အမှုကိစ္စတစ်ခုလုံးတွင် မည်သည့်ကဏ္ဍများ၌ ဘုရားသခင်နှင့် သဟဇာတ မဖြစ်သည်ကိုလည်းကောင်း သင် စူးစမ်းရှာဖွေလိမ့်မည်။ သင်သည် ဤအရာများကို လုပ်ဆောင်ရာတွင် ဘုရားသခင်၏ ရည်ရွယ်ချက်နှင့် ပန်းတိုင်များက မည်သည့်အရာဖြစ်သည်ကိုလည်းကောင်း၊ လူတို့၌ မည်သည့်အရာကို သူ ရရှိလိုသည်ကိုလည်းကောင်း၊ မည်သည့်ရလဒ်မျိုးကို သူ ရယူလိုသည်ကိုလည်းကောင်း၊ ဘုရားသခင်သည် လူတို့အား မည်သည့် အကျိုးအမြတ်များအား ရရှိစေလိုသည်ကိုလည်းကောင်း၊ လူတို့ လိုက်နာသင့်သည့် စည်းမျဉ်းများကိုလည်းကောင်း ရှာဖွေနိုင်လိမ့်မည်။ သင်သည် ဤရှုထောင့်များမှနေ၍ အသေးစိတ် ဖြစ်ရပ်တစ်ခုကို ပိုင်းခြားသိမြင်ပြီး ကြည့်ရှုသောအခါတွင် သင်၏ အတွင်းပိုင်း စိတ်အခြေအနေသည် ပြောင်းလဲလိမ့်မည်။ အမှုအရာများအပေါ် သင်၏ အမြင်ရှုထောင့်သည် သင်ကိုယ်တိုင် သတိမထားမိဘဲ ဘုရားနှုတ်ကပတ်တော်များက လမ်းပြခြင်း၊ ညွှန်ကြားခြင်းကို ခံရမည်။ သင်သည် ဘုရားနှုတ်ကပတ်တော်တွင်ရှိသော ဉာဏ်အလင်းဖွင့်ပြမှုနှင့် ဦးတည်ချက်တို့အပြင် သင့်အပေါ်သို့ ဤသို့သော ကိစ္စများ ကျရောက်သောအခါ၌ သင်လိုက်နာပြီး လက်တွေ့လုပ်ဆောင်သင့်သည့် သမ္မာတရားစည်းမျဉ်းများကိုပါ သတိမထားမိဘဲ သင်ရရှိလိမ့်မည်။ ဤသမ္မာတရား စည်းမျဉ်းများအတွင်းသို့ သင် အမှန်တကယ် ဝင်ရောက်သောအခါ သင်သည် ဘုရားသခင်အပေါ် စစ်မှန်သော ယုံကြည်ခြင်း၊ အားကိုးခြင်းရှိလိမ့်မည်။ သင်သည် ရိုးသားစစ်မှန်စွာ ဆုတောင်းပြီး အသနားခံလိမ့်မည်။ သင့်တွင် စစ်မှန်သော ကျိုးနွံနာခံခြင်း ရှိမည်ဖြစ်ပြီး သမ္မာတရားစည်းမျဉ်းနှင့်အညီ လက်တွေ့လုပ်ဆောင်နိုင်လိမ့်မည်။ ဤအရာ၏ အဆုံးစွန်ရလဒ်မှာ အဘယ်သို့ ဖြစ်မည်နည်း။ ဖြစ်ရပ်တစ်လျှောက်လုံးတွင် သင်သည် အမှုကိစ္စ၏ အမှန်တရားကို ရှင်းလင်းစွာ မြင်လိမ့်မည်။ သင်ခန်းစာများ သင်ယူရလိမ့်မည်။ သင့်အပေါ်သို့ ကျရောက်သောအရာရာတိုင်းကို မှန်ကန်စွာ နားလည်နိုင်မည်။ ယင်းတို့သည် ဘုရားသခင်၏ အစီအစဉ်များမှ လာသည်ကိုလည်းကောင်း၊ ဘုရားသခင်၏ စေတနာ ပါဝင်သည်ကိုလည်းကောင်း သင် မြင်နိုင်လိမ့်မည်။ ဤသို့ဖြင့် လူတို့ မကြာခဏပြောသကဲ့သို့ပင် “အဆိုးထဲမှ အကောင်းကို” ရရှိလိမ့်မည်။ သင်သည် လူတို့က ရှုတ်ချသော၊ ရွံမုန်းသော၊ မုန်းတီးသော ဖြစ်ရပ်တိုင်းကို အပြုသဘောဆောင်သောအရာတစ်ခုအဖြစ် အလိုအလျောက် မှတ်ယူနိုင်လိမ့်မည်။ ဘုရားသခင်က အုပ်စိုးပြီး စီစဉ်သည်ကို၊ ဘုရားသခင်ထံမှ ခံယူသင့်သည်ကို သင်အသိအမှတ်ပြုနိုင်လိမ့်မည်။ ဘုရားသခင်၏ အပင်ပန်းခံ အားစိုက်မှု၊ သူ၏ ရည်ရွယ်ချက်များနှင့် မျှော်လင့်ချက်များပါဝင်သော အရာတစ်ခုအဖြစ် သင် မြင်လိမ့်မည်။ ဤအရာကို ကြုံတွေ့သည့် ဖြစ်စဉ်တွင် ကိစ္စတစ်ခုလုံးကို စီစဉ်ညွှန်ကြားရာ၌ ဘုရားသခင်၏ ရည်ရွယ်ချက်များက အဘယ်သို့ ရှိသည်ကို သင်ကိုယ်တိုင် သတိမထားမိဘဲ နားလည်လာလိမ့်မည်။ သင်ကိုယ်တိုင် သတိမထားမိဘဲ သင်သည် ဘုရားသခင်၏ ရည်ရွယ်ချက်များကို နားလည် သဘောပေါက်လိမ့်မည်။ ဤသို့ ဖြစ်သည်နှင့် သင်သည် ဤအရာအတွင်းရှိ သမ္မာတရားများကို အမှတ်တမဲ့ နားလည်လာလိမ့်မည်။ ပြီးလျှင် သင်သည် ဖြစ်ရပ်တစ်ခုလုံးတွင် ပါဝင်သော လူများ၊ အမှုအရာများအားလုံးကို ပိုင်းခြားသိမြင်နိုင်လိမ့်မည်။ သင်သည် ဖြစ်ရပ်တစ်လျှောက်လုံးတွင် “ကမ္ဘာလောကရှိ အရာရာတိုင်းကို ဘုရားသခင်က အုပ်စိုးပြီး စီမံသည်” ဆိုသည့် အမြင်ရှုထောင့်မှနေ၍ ပြဿနာကို ရှုမြင်လျှင် သင်သည် ယင်းမှနေ၍ များစွာ ရရှိလိမ့်မည်။ သမ္မာတရားကို သင်ရရှိလိမ့်မည်။ ဘုရားသခင်အပေါ် စစ်မှန်သော ယုံကြည်မှုကို ရရှိလိမ့်မည်။ အရာအားလုံးအပေါ် ဘုရားသခင်၏ အချုပ်အခြာအာဏာကို နားလည်လိမ့်မည်။ ဤအမှုကိစ္စတွင်ရှိသော ဘုရားသခင်၏ ရည်ရွယ်ချက်များနှင့် သူ၏ အပင်ပန်းခံသော အတွေးများကို သင်နားလည်လိမ့်မည်။ ယခင်က သင်၏ အသိစိတ်ထဲတွင်သာ တည်ရှိနေသော “ဘုရားသခင်သည် နေရာတိုင်းတွင်ရှိသည်” ဆိုသည့် စကားအပေါ် နားလည်မှုနှင့် အတွေ့အကြုံကိုလည်း ရရှိမည်မှာ ပြောစရာမလိုပေ။ သင်သည် ဖြစ်ရပ်တစ်လျှောက်လုံးတွင် “အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဆိုသည့် ရှုထောင့်မှနေ၍ ပြဿနာကို ကြည့်လျှင် သင်သည် ညည်းညူလိမ့်မည်။ ဘုရားသခင်အား လျစ်လျူရှုမည်။ ဘုရားသခင်သည် အလွန်ဝေးကွာပြီး မရေမရာဖြစ်သည်ဟု ခံစားရမည်။ “ဘုရားသခင်” ဆိုသည့် စကားလုံး၊ ဘုရားသခင်၏ ကိုယ်ပိုင်လက္ခဏာ၊ ဘုရားသခင်၏ အနှစ်သာရနှင့် ဘုရားသခင်နှင့် ပတ်သက်သော အရာရာတိုင်းသည် အလွန်ဝေးကွာပြီး အနှစ်မဲ့လိမ့်မည်။ ဖြစ်ရပ်တစ်ခုလုံး၏ ဖြစ်ပေါ်ခြင်း၊ ကြီးထွားခြင်း၊ ရလဒ်တို့အားလုံးသည် လူသား၏ ခြယ်လှယ်မှုများအပေါ်တွင် မူတည်သည်၊ လူသားနှင့်ပတ်သက်သည့် အကြောင်းရင်းများ စိမ့်ဝင်ပျံ့နှံ့နေသည်ဟု သင် ယုံကြည်လိမ့်မည်။ ထို့ကြောင့် သင်သည် ဤအမှုကိစ္စများကို အဆက်မပြတ် တွေးတောပြီး “ဤအဆင့်တွင် မည်သူက အမှားပြုလုပ်သနည်း။ ထိုအဆင့်တွင် ဆုံးရှုံးမှုတစ်ခု ဖြစ်ပေါ်ရန် မည်သူက ပေါ့ဆစွာ ဖြစ်စေခဲ့သနည်း။ မည်သူက ဤအဆင့်ကို ကြားဖြတ်နှောင့်ယှက်ပြီး ပျက်စီးစေခဲ့သနည်း။ ထိုသူသည် သေချာပေါက် ပြန်ပေးဆပ်ရရန်အတွက် ငါလုပ်ဆောင်မည်” ဟူ၍ စဉ်းစားလိမ့်မည်။ သင်သည် လူပုဂ္ဂိုလ်များနှင့် အမှုအရာများအပေါ် စိတ်စွဲနေပြီး မှန်ခြင်း၊ မှားခြင်းနယ်ပယ်တွင် စဉ်ဆက်မပြတ် အသက်ရှင်နေလိမ့်မည်။ ထိုစဉ်တွင် ဘုရားနှုတ်ကပတ်တော်၊ သမ္မာတရား၊ တာဝန်ရှိသောအရာများ၊ တာဝန်များနှင့် ဖန်ဆင်းခံများ ဖြည့်ဆည်းသင့်သည့် ဝတ္တရားများ၊ သင် ထိန်းသိမ်းသင့်သည့် အမြင်များ၊ ရပ်တည်ချက်များကို လုံးဝ လျစ်လျူရှုထားလိမ့်မည်။ ဘုရားသခင်သည် သင်၏ စိတ်နှလုံးထဲတွင် လုံးဝ နေရာရှိမည်မဟုတ်တော့ပေ။ ဖြစ်ရပ်၏ ဖြစ်စဉ်တစ်လျှောက်လုံးတွင် သင်နှင့် ဘုရားသခင်ကြား၌ ဆက်ဆံရေး ရှိမည်မဟုတ်သကဲ့သို့ သင်နှင့် ဘုရားနှုတ်ကပတ်တော်ကြားတွင်လည်း အဆက်အစပ်ရှိမည်မဟုတ်ပေ။ ဆိုလိုသည်မှာ သင်သည် အခြေအနေတစ်ခုနှင့် ရင်ဆိုင်ရသောအခါ လူများ၊ အမှုအရာများအပေါ်သာ စိတ်စွဲနေလိမ့်မည်။ သင်သည် သမ္မာတရားနှင့် ကိုက်ညီသည့် စကားတစ်လုံးမျှ ထုတ်ပြောနိုင်မည်မဟုတ်ပေ၊ သို့မဟုတ် အမှုကိစ္စကို ယှဉ်ကြည့်ရန်အတွက် ဘုရားသခင်ဆီမှလာသော သမ္မာတရား၏ အဆိုအမိန့်တစ်ခုကို ထုတ်ပြောနိုင်မည်မဟုတ်။ အခြေအနေကို ပိုင်းခြားစိစစ်ရန် အခြေပြုချက်အဖြစ် ယင်းကို သင်အသုံးပြုနိုင်မည်မဟုတ်ပေ။ အခြေအနေမှနေ၍ သင်ခန်းစာများ ရမည်မဟုတ်သကဲ့သို့ ပိုင်းခြားသိမြင်မှုကိုလည်း ရမည်မဟုတ်ပေ။ သင်၏ ယုံကြည်ခြင်းသည် ပို၍ ခိုင်မာမည်မဟုတ်၊ သို့မဟုတ် ဘုရားသခင်အား သိလာမည်မဟုတ်ပေ။ ဤမည်သည့်အရာကိုမျှ သင်လုပ်ဆောင်မည်မဟုတ်ပေ။ ဖြစ်ရပ်တစ်လျှောက်လုံးတွင် သင်သည် “အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဆိုသည့် လူသိများသော ဆိုရိုးစကားကို ဖက်တွယ်ထားလိမ့်မည်။ ဤသည်မှာ ပို၍ အတိအကျဆိုရလျှင် မယုံကြည်သူများ၏ အကြောင်းပြချက်နှင့် အမြင်တစ်ခုဖြစ်သည်။ အပြန်အလှန်အားဖြင့် သင်သည် ဖြစ်ရပ်၏ အစမှနေ၍ မည်သူတစ်ဦးတစ်ယောက်က မှန်သည်၊ မှားသည်ကို မစစ်ဆေးဘဲ၊ မည်သူ့ကိုမျှ၊ သို့မဟုတ် မည်သည့်အရာကိုမျှ အလွန်အကျွံ မစိစစ်ဘဲ၊ လူများ၊ အမှုအရာများအပေါ် စိတ်စွဲခြင်းမရှိဘဲ ဖန်ဆင်းခံတစ်ယောက်၏ အမြင်ရှုထောင့်မှနေ၍ လက်ခံနိုင်သည် ဆိုပါစို့။ သင်သည် ဘုရားနှုတ်ကပတ်တော်များ၌ အဖြေများကို တက်ကြွစွာ ရှာဖွေသည်၊ ဘုရားသခင်ထံ ဆုတောင်းပြီး အမှီပြုရန်အတွက် ဘုရားရှေ့သို့ တက်ကြွစွာလာသည်၊ ဘုရားသခင်၏ ဉာဏ်အလင်းဖွင့်ပြမှုနှင့် လမ်းပြမှုကို ရှာဖွေကာ ဘုရားသခင်အား အလုပ်လုပ်ပြီး စီစဉ်ညွှန်ကြားခွင့်ပေးသည်ဆိုပါစို့။ သင်၏ သဘောထားသည် ဘုရားသခင်အပေါ် ကြောက်ရွံ့ခြင်း၊ ကျိုးနွံနာခံခြင်း၊ သမ္မာတရားအား ဆာငတ်ခြင်း၊ ဘုရားသခင်နှင့် တက်ကြွစွာ ပူးပေါင်းဆောင်ရွက်ခြင်းဖြစ်သည် ဆိုပါစို့။ ယင်းသည် မယုံကြည်သူတစ်ယောက်၏ အမြင်နှင့် သဘောထားမဟုတ်ဘဲ ဘုရားသခင်၏ စစ်မှန်သော နောက်လိုက်တစ်ဦး ရှိသင့်သည့် အမြင်နှင့် ရပ်တည်ချက်ဖြစ်သည်ဆိုပါစို့။ ဤသို့သော အမြင်နှင့် ရပ်တည်ချက်ရှိလျှင် သင်သည် ယခင်က လုံးဝ မတွေ့ကြုံခဲ့ဖူးသည့်အရာကို သင်ကိုယ်တိုင်မသိဘဲ ရရှိလိမ့်မည်။ ယင်းသည် ယခင်က သင်မပိုင်ဆိုင်ခဲ့သည့် သမ္မာတရား စစ်မှန်မှုများဖြစ်သည်။ အမှန်တကယ်တွင် သမ္မာတရား စစ်မှန်မှုများသည် ဖြစ်ရပ်တစ်ခုလုံးတွင် ဘုရားသခင်၏ အချုပ်အခြာအာဏာမှတစ်ဆင့် ဘုရားသခင်က သင့်အား ရရှိပြီး ရယူစေလိုသည့် အကျိုးသက်ရောက်မှုများဖြစ်သည်။ ဘုရားသခင်က သူရရှိရန် ရည်ရွယ်ထားသည့်အရာကို ဖြစ်မြောက်လျှင် သူသည် သင့်အပေါ်တွင် သူဆန္ဒရှိသော အကျိုးသက်ရောက်မှုများကို ရရှိပြီးလိမ့်မည်ဖြစ်သောကြောင့် အချည်းနှီးလုပ်ဆောင်ခဲ့ခြင်း ဖြစ်မည်မဟုတ်ပေ။ ဤ အကျိုးသက်ရောက်မှုများမှာ အဘယ်နည်း။ ဘုရားသခင်က သင့်အား အမှန်တကယ်တွင် မည်သို့ ဖြစ်ပျက်နေသည်ကိုလည်းကောင်း၊ မည်သည့်အရာကမျှ ကြုံသလို ဖြစ်ပျက်ခြင်းမဟုတ်၊ လူတို့ကြောင့် ဖြစ်ခြင်းလည်းမဟုတ်ဘဲ ဘုရားသခင်က ချုပ်ကိုင်ခြင်းဖြစ်သည်ကိုလည်းကောင်း မြင်တွေ့စေလိုသည်။ ဘုရားသခင်က သင့်အား သူ၏ စစ်မှန်သော ဖြစ်တည်မှုကို တွေ့ကြုံစေလိုပြီး အရာအားလုံး၏ ကံကြမ္မာအပေါ် သူ၏ အချုပ်အခြာအာဏာနှင့် စီစဉ်ညွှန်ကြားမှုတို့၏ အမှန်တရားကို နားလည်စေလိုသည်။ ဤသည်မှာ အမှန်တရားဖြစ်ပြီး အနှစ်မရှိသော ဖော်ပြချက်တစ်ခုမဟုတ်ဆိုသည်ကို နားလည်စေလိုသည်။

ဘုရားသခင်သည် အရာရာတိုင်းကို အုပ်စိုးပြီး အရာအားလုံး၏ ကံကြမ္မာအား စီစဉ်ညွှန်ကြားသည်ဆိုသည့်အချက်ကို သင်၏ အတွေ့အကြုံများမှတစ်ဆင့် သင် အမှန်တကယ် သဘောပေါက်လျှင် “သတင်းတော်ကို အကျွန်ုပ်သည် နားနှင့်ကြားဖူးပါပြီ။ ယခုမူကား၊ ကိုယ်တော်ကို မျက်စိနှင့် မြင်ရပါ၏။ ထို့ကြောင့် အကျွန်ုပ်သည် ကိုယ်ကိုရွံရှာပါ၏။ မြေမှုန့်နှင့် မီးဖိုပြာ၌ထိုင်၍ နောင်တရပါ၏။” (ယောဘ ဝတ္ထု ၄၂:၅-၆) ဟူ၍ ယောဘပြောခဲ့သကဲ့သို့သော စကားတစ်ခွန်းကို သင် ပြောဆိုနိုင်လိမ့်မည်။ ဤသည်မှာ ကောင်းသော စကားတစ်ခွန်း ဟုတ်သလော။ (ဟုတ်သည်။) ဤစကားကို ကြားရသည်မှာ အလွန်ကောင်းသည်။ စိတ်ခံစားဖွယ်ရာဖြစ်သည်။ ဤစကား၏ မှန်ကန်မှုကို သင်တို့ တွေ့ကြုံလိုသလော။ ယောဘက ဤစကားများကိုပြောသောအခါတွင် မည်သို့ ခံစားရသည်ကို သင်တို့ နားလည်လိုသလော။ (နားလည်လိုပါသည်။) ဤသည်မှာ သာမန်အလိုဆန္ဒတစ်ခုသာ ဖြစ်သလော၊ သို့မဟုတ် ပြင်းထန်သော ဆန္ဒတစ်ခုဖြစ်သလော။ (ပြင်းထန်သော ဆန္ဒတစ်ခုဖြစ်သည်။) အတိုချုပ်အားဖြင့်ဆိုလျှင် သင်တို့သည် ဤသို့သော စိတ်ခိုင်မာမှုနှင့် လိုအင်ဆန္ဒ အမှန်ပင်ရှိသည်။ ဤသို့ဆိုလျှင် ဤအလိုဆန္ဒကို မည်သို့ ဖြည့်ဆည်းနိုင်သနည်း။ ယခင်က ငါပြောခဲ့သကဲ့သို့ပင် ဖြစ်သည်။ သင်သည် ဖန်ဆင်းခံ၏ အမြင်ရှုထောင့်မှ ရပ်တည်ဖို့လိုသည်။ ဘုရားသခင်သည် အရာအားလုံးကို အုပ်စိုးသူဖြစ်ကြောင်း၊ အရာရာတိုင်းကို သူက ထိန်းချုပ်ပြီး စီစဉ်ညွှန်ကြားကြောင်းကို အသိအမှတ်ပြုသည့် ရှုထောင့်မှတစ်ဆင့် သင့်အပေါ်သို့ ကျရောက်သော လူများ၊ ဖြစ်ရပ်များ၊ အမှုအရာများအားလုံးအား ချဉ်းကပ်ဖို့ လိုသည်။ ယင်းထံမှ သင်ခန်းစာများကို သင်ယူရမည်။ ဘုရားသခင်လုပ်ဆောင်သမျှ အရာရာတိုင်း၌ ဘုရားသခင်၏ ရည်ရွယ်ချက်များကို နားလည်ရမည်။ သင့်၌ ဘုရားသခင်က ရရှိပြီး ဖြစ်မြောက်လိုသည့်အရာကို သိမြင်ရမည်။ ဤသို့ လုပ်ဆောင်ခြင်းအားဖြင့် မကြာသော တစ်နေ့တွင်၊ အလွန်ဝေးကွာခြင်း မရှိသော နောင်အချိန်ကာလတွင် ယောဘက ထိုစကားများကို ဖွင့်ဟပြောကြားသောအခါ ခံစားခဲ့ရသကဲ့သို့ သင် ခံစားရလိမ့်မည်။ ယောဘက ထိုစကားများကို ပြောသောအခါတွင် သူခံစားရသည့်ပုံစံကို သင်တို့ အမှန်တကယ် တွေ့ကြုံခံစားလိုသည်ဟု သင်တို့ ပြောသည်ကို ငါကြားသောအခါ လူ ၉၉ ရာခိုင်နှုန်းကျော်သည် ယခင်က ဤသို့သော ခံစားချက်မျိုးကို လုံးဝ မတွေ့ကြုံခဲ့ဖူးသည်ကို ငါသိသည်။ အဘယ်ကြောင့်နည်း။ ဤသည်မှာ အဘယ်ကြောင့်ဆိုသော် သင်တို့သည် ယောဘကဲ့သို့ ဖန်ဆင်းခံတစ်ယောက်၏ အမြင်ရှုထောင့်မှ လုံးဝ ရပ်တည်ခြင်းမရှိခဲ့ဘဲ ဖန်ဆင်းရှင်သည် အရာအားလုံးကို အုပ်စိုးပြီး အရာရာတိုင်းကို အုပ်ချုပ်သည်ဆိုသည့် အချက်ကို မတွေ့ကြုံခဲ့ရသောကြောင့်ဖြစ်သည်။ ဤအရာအားလုံးသည် လူသား၏ မသိနားမလည်မှု၊ မိုက်မဲမှု၊ ပုန်ကန်မှု၊ ထို့အပြင် စာတန်ကြောင့်ဖြစ်သော အထင်အမြင်မှားစေခြင်းနှင့် ဖောက်ပြန်ပျက်စီးမှုတို့ကြောင့်ဖြစ်သည်။ ဤအရာကြောင့် လူတို့သည် ၎င်းတို့အပေါ်တွင် ဖြစ်ပျက်သမျှ အရာရာတိုင်းကို တမင်တကာမဟုတ်ဘဲ မယုံကြည်သူတစ်ယောက်၏ ရှုထောင့်မှနေ၍ အကဲဖြတ်ပြီး ချဉ်းကပ်ခြင်းတို့ ဖြစ်စေကာ ဘာသာတရားမရှိသူများက အသုံးပြုလေ့ရှိသည့် နည်းလမ်းနှင့် သဘောတရားဆိုင်ရာ အခြေပြုချက်အချို့ကို အသုံးပြုလျက် ၎င်းတို့အနီးတွင် ဖြစ်ပျက်သောအရာရာတိုင်းကို ခွဲခြားဖော်ထုတ်ပြီး ချဉ်းကပ်သည်အထိပင် ဖြစ်စေသည်။ အဆုံး၌ ၎င်းတို့၏ ကောက်ချက်ချမှုမှာ သမ္မာတရားနှင့် လုံးဝ မသက်ဆိုင်ပေ။ အချို့မှာ သမ္မာတရားနှင့်ပင် ဆန့်ကျင်သည်။ ဤသည်မှာ လူတို့အား ရေရှည်တွင် ဖန်ဆင်းရှင်က အရာအားလုံးကို အုပ်စိုးပြီး ထိန်းချုပ်သည့် အချက်နှင့် ယောဘက ထိုစကားများကို ဖွင့်ဟပြောဆိုသောအခါ၌ သူဖြစ်ခဲ့သော ခံစားချက်တို့အား တွေ့ကြုံခြင်းမရှိစေရန် တားဆီးသည်။ သင်သည် ယောဘနှင့် ဆင်တူသော စမ်းသပ်မှုများကို ကြီးသည်ဖြစ်စေ၊ ငယ်သည်ဖြစ်စေ ဖြတ်သန်းပြီးဖြစ်လျှင်လည်းကောင်း၊ ဘုရားသခင်၏ လက်က အလုပ်လုပ်ခြင်းနှင့် ထိုအရာများတစ်လျှောက် ဘုရားသခင်၏ အချုပ်အခြာအာဏာနှင့်ပတ်သက်သော အမှန်တရားကို သင်ခံစားပြီးဖြစ်လျှင်လည်းကောင်း၊ ဤအမှုကိစ္စများအား အုပ်စိုးပြီး စီစဉ်ညွှန်ကြားရာတွင် ဘုရားသခင်၏ အသေးစိတ် ရည်ရွယ်ချက်များ၊ ထို့အပြင် လူတို့လိုက်လျှောက်သင့်သည့်နည်းလမ်းတို့ကိုလည်း သင်သိမြင်လျှင်လည်းကောင်း အဆုံး၌ သင်သည် ဖြစ်ရပ်များတစ်လျှောက်လုံး၌ သင့်တွင် ဘုရားသခင် ရရှိလိုသော အပြုသဘောဆောင်သည့် သက်ရောက်မှုများ၊ သင့်အတွက် ဘုရားသခင်၏ ကောင်းသော ရည်ရွယ်ချက်နှင့် မျှော်လင့်ချက်များအပြင် အခြားသောအရာများကို သင် တွေ့ကြုံခံစားနိုင်လိမ့်မည်။ ဤအရာအားလုံးကို သင် တွေ့ကြုံလိမ့်မည်။ ဤအရာအားလုံးကို တွေ့ကြုံသောအခါ၌ ဘုရားသခင်သည် သမ္မာတရားကို ပြောဆိုနိုင်ပြီး သင့်အား အသက်ဖြင့် ပံ့ပိုးပေးနိုင်သည်ဆိုသည်ကိုသာ သင်ယုံကြည်မည်မဟုတ်တော့ဘဲ ဖန်ဆင်းရှင်သည် အမှန်ပင် တည်ရှိသည်ဆိုသည်ကို လက်ဆုပ်လက်ကိုင်ပြနိုင်သည့် နည်းဖြင့် သင်သဘောပေါက်လိမ့်မည်။ ဖန်ဆင်းရှင်သည် အရာအားလုံးကို ဖန်ဆင်းပြီး အုပ်စိုးသည်ဆိုသည့်အချက်ကိုလည်း သင်သဘောပေါက်လိမ့်မည်။ ဤအရာအားလုံးကို သင်တွေ့ကြုံလျက်ရှိစဉ်တွင် ဘုရားသခင်အပေါ် သင်၏ ယုံကြည်ခြင်းနှင့် ဖန်ဆင်းရှင်အပေါ် သင်၏ ယုံကြည်ခြင်းသည် တိုးပွားလိမ့်မည်။ တစ်ချိန်တည်းတွင် သင်သည် ဖန်ဆင်းရှင်နှင့် စစ်မှန်သော နည်းဖြင့် ဆက်ဆံခဲ့သည်ဆိုသည့်အချက်ကို ဤအရာက သင့်အား သဘောပေါက်စေမည်။ ဘုရားသခင်အပေါ် သင်၏ ယုံကြည်မှု၊ ဘုရားသခင်အပေါ် သင်၏ ယုံကြည်စိတ်ချမှု၊ ဘုရားသခင်နောက်သို့ သင်လိုက်လျှောက်သည့်ပုံစံနှင့် ဘုရားသခင်သည် အရာရာတိုင်းကို အုပ်စိုးပြီး နေရာတိုင်းတွင်ရှိသည်ဆိုသည့်အချက်တို့ကိုပါ အသေအချာ အပြည့်အဝ အတည်ပြုလိမ့်မည်။ ဤအတည်ပြုချက်နှင့် သဘောပေါက်မှုကို ရရှိသောအခါတွင် သင်တို့၏ စိတ်နှလုံးသည် ဝမ်းမြောက်ခြင်း၊ ပျော်ရွှင်ခြင်းနှင့် ပြည့်နေမည်ဟု ထင်သလော၊ သို့မဟုတ် နာကျင်ခြင်း၊ ဝမ်းနည်းခြင်းနှင့် ပြည့်နေမည်ဟု ထင်သလော။ (ဝမ်းမြောက်ခြင်း၊ ပျော်ရွှင်ခြင်းနှင့် ပြည့်မည်။) အသေအချာပင် ဝမ်းမြောက်ခြင်းနှင့် ပျော်ရွှင်ခြင်းဖြစ်မည်။ သင်သည် ယခင်က နာကျင်မှုနှင့် ဝမ်းနည်းမှုကို မည်မျှ တွေ့ကြုံရပါစေ မီးခိုးငွေ့ကဲ့သို့ ကွယ်ပျောက်သွားလိမ့်မည်။ သင်၏ စိတ်နှလုံးက ဝမ်းမြောက်ခြင်းဖြင့် လှုပ်ခါနေလိမ့်မည်။ သင်သည် ပျော်ရွှင်မြူးထူးပြီး ပျော်ရွှင်မှုဖြင့် ခုန်ပေါက်နေလိမ့်မည်။ အရာအားလုံးအပေါ် ဘုရားသခင်၏ အချုပ်အခြာအာဏာနှင့်သက်ဆိုင်သော အမှန်တရားက သင့်၌ အမှန်တကယ် အတည်ပြုပြီး ကြုံတွေ့ပြီးဖြစ်သည်ကို သင်တွေ့မြင်သောအခါတွင် ဤသည်မှာ အမှန်တကယ်ပင် ဘုရားသခင်နှင့် တေ့တေ့ဆိုင်ဆိုင် တွေ့ဆုံခြင်း၊ ကြုံတွေ့ခြင်း၊ ဆက်ဆံခြင်းနှင့် ညီမျှသည်။ ထိုအချိန်တွင် သင်သည် ယောဘခံစားခဲ့ရသကဲ့သို့ ခံစားရမည်။ ထိုအချိန်တွင် ယောဘက မည်သို့ ပြောခဲ့သနည်း။ (“သတင်းတော်ကို အကျွန်ုပ်သည် နားနှင့်ကြားဖူးပါပြီ။ ယခုမူကား၊ ကိုယ်တော်ကို မျက်စိနှင့် မြင်ရပါ၏။ ထို့ကြောင့် အကျွန်ုပ်သည် ကိုယ်ကိုရွံရှာပါ၏။ မြေမှုန့်နှင့် မီးဖိုပြာ၌ထိုင်၍ နောင်တရပါ၏။”) ယောဘသည် ယခင်က သူ၏ မုန်းတီးမှုကို ဖော်ပြရန်အတွက် အပြင်ပန်းတွင် သူ့ကိုယ်သူရွံရှာပြီး နောင်တရသည့် အပြုအမူနှင့် လုပ်ရပ်များကို အသုံးပြုခဲ့သော်လည်း အမှန်တကယ်တွင် သူ၏ စိတ်နှလုံးအတွင်း၌ ဝမ်းမြောက်ပျော်ရွှင်ခဲ့သည်။ အဘယ်ကြောင့်နည်း။ အဘယ်ကြောင့်ဆိုသော် သူသည် ဖန်ဆင်းရှင်၏ မျက်နှာကို မမျှော်လင့်ဘဲ မြင်တွေ့ခဲ့သောကြောင့်၊ တေ့တေ့ဆိုင်ဆိုင် တွေ့ခဲ့ရသောကြောင့်၊ ဖြစ်ရပ်တစ်ခုတွင်၊ မထူးခြားသော၊ အမှုမဲ့အမှတ်မဲ့ဖြစ်သော ဖြစ်ရပ်တစ်ခုတွင် ဘုရားသခင်နှင့် ကြုံတွေ့ခဲ့သောကြောင့်ဖြစ်သည်။ ပြောလော့။ မည်သည့် ဖန်ဆင်းခံက၊ ဘုရားသခင်၏ မည်သည့်နောက်လိုက်က ဘုရားသခင်အား မြင်ရန် မတောင့်တသနည်း။ ဤသို့သော အခြေအနေဖြစ်သောအခါ၊ ဤသို့သောအရာ ဖြစ်ပျက်သောအခါ မည်သူက မပျော်ရွှင်ဘဲ နေမည်နည်း။ မည်သူက စိတ်မလှုပ်ရှားမည်နည်း။ မည်သူမဆို စိတ်လှုပ်ရှားလိမ့်မည်။ စိတ်လှုပ်ရှားပြီး ဝမ်းမြောက်လိမ့်မည်။ ၎င်းတို့ အသက်ရှင်သရွေ့ လုံးဝ မေ့မည်မဟုတ်သည့်အရာတစ်ခု ဖြစ်လိမ့်မည်။ သတိရဖို့ ထိုက်တန်သည့် အရာတစ်ခုဖြစ်သည်။ စဉ်းစားကြည့်လော့။ ဤအရာတွင် အကျိုးအမြတ်များစွာ မရှိသလော။ နောင်ကာလတွင် သင်တို့သည် ဤခံစားချက်ကို အမှန်တကယ် တွေ့ကြုံမည်၊ ဤအတွေ့အကြုံမျိုးကို ပိုင်ဆိုင်မည်၊ ဤသို့သော ကြုံတွေ့မှုမျိုးရှိလိမ့်မည်ဟု ငါမျှော်လင့်သည်။ လူတစ်ယောက်သည် ဘုရားသခင်၏ မျက်နှာကို အမှန်တကယ် မြင်ပြီး ယောဘက ယေဟောဝါဘုရားသခင်ကို ကြုံတွေ့သောအခါ၌ သူခံစားရသည့် ခံစားချက်မျိုးကို စစ်မှန်စွာ တွေ့ကြုံခံစားနိုင်သောအခါ ယင်းသည် ဘုရားသခင်အပေါ် သူ၏ ယုံကြည်မှုတွင် သမိုင်းမှတ်တိုင်တစ်ခု ဖြစ်လာသည်။ ယင်းသည် အလွန်ပင် အံ့ချီးဖွယ်ရာတစ်ခုဖြစ်သည်။ လူတိုင်းက ဤသို့သော ရလဒ်နှင့် ဤသို့သော အခြေအနေကို စောင့်မျှော်ကြသည်။ လူတိုင်းက ယင်းကို တွေ့ကြုံပြီး ထိုကဲ့သို့သော တွေ့ကြုံမှုရှိဖို့ မျှော်လင့်ကြသည်။ သင့်တွင် ဤသို့သော မျှော်လင့်ချက်များရှိသောကြောင့် သင့်အနီးတွင် ဖြစ်ပျက်နေသော အရာရာတိုင်းကို တွေ့ကြုံခံစားစဉ်တွင် သင့်၌ မှန်ကန်သော အမြင်ရှုထောင့်နှင့် ရပ်တည်ချက်ရှိသင့်ပြီး ဘုရားသခင်က သွန်သင်ညွှန်ကြားသည့် ပုံစံအတိုင်း အရာရာကို တွေ့ကြုံပြီး နားလည်သဘောပေါက်သင့်သည်။ အရာရာတိုင်းကို ဘုရားသခင်ထံမှ ခံယူရန်၊ သမ္မာတရားအား သင်၏ စံသတ်မှတ်ချက်အဖြစ်ထားရှိပြီး ဘုရားနှုတ်ကပတ်တော်နှင့်အညီ အရာရာတိုင်းကို ရှုမြင်ရန် သင်ယူသင့်သည်။ ဤသို့ဖြင့် သင်၏ ယုံကြည်ခြင်းသည် သင်ကိုယ်တိုင် သတိမထားမိဘဲ ပိုပို၍ ကြီးထွားလာလိမ့်မည်။ ဘုရားသခင်က အရာအားလုံးအပေါ် အချုပ်အခြာအာဏာရှိပြီး အရာရာတိုင်းကို အုပ်စိုးသည်ဆိုသည့်အချက်သည် တဖြည်းဖြည်းချင်းဖြင့် သင်၏ စိတ်နှလုံးတွင် ခိုင်မာစေပြီး မှန်ကန်ကြောင်း အတည်ပြုလိမ့်မည်။ ဤအရာအားလုံးသည် သင့်၌ အတည်ပြုသောအခါ သင်သည် သင်၏ ဝိညာဉ်ရင့်ကျက်မှု မကြီးထွားလာမည်ကို စိုးရိမ်ဦးမည်လော။ (မစိုးရိမ်ပါ။) သို့သော် ယခုတွင် သင်တို့အနေဖြင့် အနည်းငယ် စိုးရိမ်သည်မှာ သဘာဝကျသည်။ သင်တို့သည် ဝိညာဉ်ရင့်ကျက်မှုတွင် အလွန်သေးငယ်ပြီး သင်တို့ ထိုးထွင်းမမြင်နိုင်သည့်အရာ များစွာရှိသောကြောင့် သင်တို့အနေဖြင့် မစိုးရိမ်ရန် မဖြစ်နိုင်ပေ။ ဤသည်မှာ သင်တို့ မရှောင်ကြဉ်နိုင်သည့်အရာတစ်ခု ဖြစ်သည်။ ဤသည်မှာ အဘယ်ကြောင့်ဆိုသော် လူတို့အတွင်းရှိ အသိပညာ၊ လူများ၊ စာတန်၊ လူ့အဖွဲ့အစည်း စသည်တို့ထံမှ လာသော အရာများစွာ ရှိသောကြောင့်ဖြစ်သည်။ ဤအရာများအားလုံးသည် ဘုရားသခင်အား လူတို့ ချဉ်းကပ်သည့် အမြင်များနှင့် အမျိုးမျိုးသော အရာများအား တွေ့ကြုံသောအခါ၌ ၎င်းတို့ ခံယူသင့်သော ရှုထောင့်နှင့် ရပ်တည်ချက်တို့အပေါ် အလွန်အမင်း လွှမ်းမိုးသည်။ ထို့ကြောင့် သင်တို့အပေါ်သို့ အမှုအရာများကျရောက်သောအခါ မှန်ကန်သော ရပ်တည်ချက်နှင့် အမြင်ရှုထောင့်ကို ခံယူနိုင်ခြင်းသည် လွယ်ကူသော အလုပ်တစ်ခုမဟုတ်ပေ။ သင့်အနေဖြင့် အပြုသဘောဆောင်သော အရာများကိုသာမကဘဲ အပျက်သဘောဆောင်သောအရာများကိုပါ တွေ့ကြုံရန် လိုအပ်သည်။ ဤအပျက်သဘောဆောင်သောအရာများ၏ အနှစ်သာရကို ပိုင်းခြားသိမြင်ခြင်း၊ နားလည်ခြင်းအားဖြင့် သင်သည် သင်ခန်းစာများကို ပို၍ သင်ယူရရှိပြီး ဘုရားသခင်၏ လုပ်ဆောင်မှုများ၊ သူ၏ အတိုင်းအဆမရှိ တန်ခိုးရှိခြင်းနှင့် အရာအားလုံးကို အုပ်စိုးရာတွင်ရှိသော ဉာဏ်ပညာတို့ကို နားလည်လာလိမ့်မည်။

ယခုတွင် သင်တို့သည် “အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဆိုသည့် အဆိုအမိန့်သည် မမှန်ကန်ကြောင်းကို အပြည့်အဝ နားလည်သလော။ (နားလည်သည်။) ဤအဆိုအမိန့်နှင့်ပတ်သက်ပြီး မှန်ကန်သော ရှုထောင့်တစ်ခုခုရှိသလော။ ကျိုးကြောင်းညီညွတ်သော အရိပ်လက္ခဏာတစ်ခုခုရှိသလော။ (မရှိပါ။) လုံးဝ မရှိသလော။ (မရှိပါ။) လုံးဝ မရှိဟု နားလည်သည်မှာ မှန်ကန်သည်။ ဤသည်မှာ သဘောတရားဆိုင်ရာ နားလည်မှုဖြစ်သည်။ ဤသို့ဆိုလျှင် လက်တွေ့ဘဝတွင်၊ ကြည့်ရှုလေ့လာခြင်းနှင့် အတွေ့အကြုံမှတစ်ဆင့် “အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဆိုသည့် အဆိုအမိန့်သည် မှားယွင်းကာ အဓိပ္ပာယ်မရှိဘဲ မယုံကြည်သူများ၏ အမြင်ဖြစ်သည်ဆိုသည်ကို သင် ရှာဖွေတွေ့ရှိလိမ့်မည်။ ဤအချက်ကို သင်ရှာဖွေတွေ့ရှိပြီး ဤအဆိုအမိန့်ရှိ အမှားကို ဖော်ပြဖို့ အချက်အလက်များကို အသုံးပြုနိုင်သည့်အခါတွင်၊ သင်သည် ယင်းကို အပြည့်အဝ စွန့်လွှတ်ပြီး ပယ်ရှားလိမ့်မည်။ ယင်းကို အသုံးပြုတော့မည်မဟုတ်ပေ။ သင်သည် ဤအဆင့်သို့ မရောက်သေးပေ။ ငါ ပြောခဲ့သည့်အရာကို သင်လက်ခံခဲ့သော်လည်း နောက်ပိုင်းတွင် သင်သည် အခြေအနေများနှင့် ရင်ဆိုင်ရသည့်အခါ “ထိုအချိန်က ‘အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်’ ဆိုသည့် အဆိုအမိန့်နှင့် ပတ်သက်ပြီး မှန်ကန်သည့်အရာ လုံးဝမရှိဟု ငါထင်ခဲ့သည်။ ဤသို့ဆိုလျှင် ယင်းသည် အနည်းငယ်မှန်ကန်သည်ဟု ငါအဘယ်ကြောင့် ထင်သနည်း” ဟူ၍ ချင့်ချိန်တွေးတောလိမ့်မည်။ သင်သည် စိတ်အတွင်းတွင် အခက်တွေ့လာပြီး ဆန့်ကျင်ကွဲလွဲမှုများကို နောက်တစ်ဖန် တွေ့ကြုံရသည်။ ဤသို့ဆိုလျှင် မည်သို့ လုပ်ဆောင်သင့်သနည်း။ ရှေးဦးစွာ သင်၏ အမြင်ကို ပြောင်းလဲဖို့ လိုသည်။ ဤအဆိုအမိန့်ကို ကိုင်စွဲထားခြင်းမှ အရင်းခံဖြစ်ပေါ်သော အတွေးအမြင်များကို စွန့်လွှတ်လော့။ ဤအဆိုအမိန့်မှ ဖြစ်ပေါ်သော လုပ်ဆောင်မှုများအားလုံးကို စွန့်လွှတ်လော့။ လူများ၊ သို့မဟုတ် အမှုအရာများအပေါ် အစွဲအလမ်းမထားနှင့်။ ရှေးဦးစွာ ဘုရားရှေ့သို့လာ၍ ဆုတောင်းလော့။ ပြီးလျှင် ဘုရားနှုတ်ကပတ်တော်အတွင်း၌ အခြေပြုချက်နှင့် စည်းမျဉ်းများကို ရှာဖွေလော့။ ရှာဖွေသည့် လုပ်ငန်းစဉ်တွင် သင်သည် သင်ကိုယ်တိုင်သတိမထားမိဘဲ ဉာဏ်အလင်းဖွင့်ပြမှုကို ရပြီး သမ္မာတရားကို နားလည်လာလိမ့်မည်။ စည်းမျဉ်းများကို သင့်ဘာသာ ရှာဖွေခြင်းသည် သင့်အတွက် ခက်ခဲနိုင်သည်။ ထို့ကြောင့် ဤအမှုကိစ္စတွင် ပါဝင်သောသူတိုင်းအား ခေါ်ပြီး ဘုရားနှုတ်ကပတ်တော်အတွင်းတွင် အခြေပြုချက်နှင့် သမ္မာတရားစည်းမျဉ်းများကို အတူတကွ ရှာဖွေလော့။ ထို့နောက် ဆုတောင်းသည့်ပုံစံဖြင့် ဖတ်ရှုလော့။ ဆက်စပ်မှုရှိသော ဘုရားနှုတ်ကပတ်တော်များကို မိတ်သဟာယဖွဲ့လော့။ ပြီးလျှင် နှိုင်းယှဉ်ကြည့်ပြီး စစ်ဆေးလော့။ ဘုရားနှုတ်ကပတ်တော်နှင့် နှိုင်းယှဉ်ကြည့်ပြီးနောက်တွင် မှန်ကန်သော အမြင်များကို လက်ခံပြီး မှားယွင်းသော အမြင်များကို အလိုအလျောက် စွန့်လွှတ်လိမ့်မည်။ ထိုအချိန်မှစ၍ ဤစည်းမျဉ်းများနှင့်အညီ ပြဿနာများကို ဖြေရှင်းပြီး ကိုင်တွယ်လော့။ ဤနည်းလမ်းက အဘယ်သို့ရှိသနည်း။ (ကောင်းသည်။) သမ္မာတရားအား ရှာဖွေခြင်း လုပ်ငန်းစဉ်တွင် သင်စွန့်ပစ်သင့်သည့်အရာမှာ “အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဆိုသည့် အမြင်မှ ဖြစ်ပေါ်သော လုပ်ဆောင်မှုများဖြစ်သည်။ ဆက်စပ်မှုရှိသော ဘုရားနှုတ်ကပတ်တော်ကို ရှာဖွေပြီး ဘုရားနှုတ်ကပတ်တော်ကို အခြေခံကာ ပြဿနာများကို ဖြေရှင်းပြီး ကိုင်တွယ်လော့။ ဤနည်းဖြင့် သမ္မာတရားအား ရှာဖွေပြီး ပြဿနာများကို ဖြေရှင်းခြင်းအားဖြင့် သင်၏ မှားယွင်းသော အမြင်များ ပြေလည်သွားလိမ့်မည်။ သင်သည် ဘုရားနှုတ်ကပတ်တော်နှင့် သမ္မာတရား စည်းမျဉ်းများကို အခြေခံပြီး အမှုအရာများကို ကိုင်တွယ်လျှင် အမှုကိစ္စများကို ကိုင်တွယ်ရာ၌ သင်၏ ဦးတည်ချက်နှင့် နည်းလမ်းသည် လျော်ညီစွာ ပြောင်းလဲလိမ့်မည်။ ရလဒ်အနေဖြင့် အမှုကိစ္စ၏ ရလဒ်သည် ကောင်းသောဦးတည်ချက်သို့ သွားလိမ့်မည်။ သို့ရာတွင် ပြဿနာများကို ဖြေရှင်းပြီး အမှုအရာများကို ကိုင်တွယ်ရန်အတွက် “အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဆိုသည့် အမြင်ရှုထောင့်ကို အသုံးပြုခြင်းသည် ထိုပြဿနာများကို ဆိုးဝါးသော ဦးတည်ချက်သို့ ပြောင်းလဲသွားစေလိမ့်မည်။ ဥပမာ အသင်းတော်တွင် အန္တိခရစ်များက လူတို့ကို အထင်အမြင်မှားစေသောအခါ လူတို့သည် သမ္မာတရားကို မရှာဘဲ လူများ၊ အမှုအရာများအပေါ်သာ စိတ်စွဲနေပြီး အမှန်၊ အမှားကို ဆွေးနွေးနေလျှင်၊ လူတို့အား တာဝန်ခံခိုင်းလျှင် နောက်ဆုံးရလဒ်သည် လူအနည်းငယ်အား ကိုင်တွယ်ဖြေရှင်းပြီး အမှုကိစ္စက ပြေလည်သွားပြီဟု သတ်မှတ်ခြင်းဖြစ်လိမ့်မည်။ လူအချို့က “ဆိုးဝါးသော ဦးတည်ချက်သို့ ပြောင်းလဲနေသည်ဟု ကိုယ်တော်က ပြောသည်၊ သို့သော် မည်သည့်ဆိုးဝါးသော ရလဒ်များကိုမျှ ကျွန်ုပ် မတွေ့ရ၊ အန္တိခရစ်များကို နှင်ထုတ်ပြီးဖြစ်သောကြောင့် ပြဿနာက မပြေလည်သွားသလော၊ ဤဆိုးဝါးသော ရလဒ်က မည်သည့်နေရာတွင်ရှိသနည်း” ဟူ၍ ဆိုနိုင်သည်။ ဤအတွေ့အကြုံမှတစ်ဆင့် လူတိုင်း သင်ခန်းစာရသလော။ ယင်းမှတစ်ဆင့် သမ္မာတရားကို နားလည်ကြသလော။ အန္တိခရစ်များကို ပိုင်းခြားသိမြင်နိုင်သလော။ ၎င်းတို့သည် ဘုရားသခင်၏ ရည်ရွယ်ချက်များကို နားလည်သလော။ ဘုရားသခင်၏ အချုပ်အခြာအာဏာကို နားလည်သဘောပေါက်ကြသလော။ ဤအပြုသဘောဆောင်သော သက်ရောက်မှုများ တစ်ခုမျှ မဖြစ်ပေ။ ပြောင်းပြန်ပင်ဖြစ်သည်။ လူတို့သည် ဆိုးယုတ်သော အတွေးအခေါ်များနှင့် ဆက်လက်အသက်ရှင်ပြီး တစ်ယောက်နှင့် တစ်ယောက် မယုံကြည်ဘဲ သတိထားကာကွယ်ကြသည်။ အချင်းချင်းအပေါ် တာဝန်များ လွှဲပြောင်းပေးကြသည်။ အခြေအနေတစ်ခုနှင့် ရင်ဆိုင်ရသောအခါ ၎င်းတို့သည် မိမိတို့ကိုယ်ကို ကာကွယ်ပြီး မိမိကိုယ်ကို ထိန်းသိမ်းဖို့ကိုသာ ကြိုးစားကြသည်။ ၎င်းတို့သည် တာဝန်ယူခြင်းနှင့် ကိုင်တွယ်ဖြေရှင်းခံရခြင်းကို ကြောက်ရွံ့သည်။ ၎င်းတို့သည် ဘုရားသခင်၏ ရည်ရွယ်ချက်များကို ရှာဖွေရန်မဆိုနှင့်၊ မည်သည့်သင်ခန်းစာကိုမျှပင် မသင်ယူသကဲ့သို့ ဘုရားသခင်ထံမှ မည်သည့်အရာကိုမျှ ခံယူခြင်း မရှိပေ။ လူတို့သည် ဤနည်းဖြင့် ဘဝတွင် ကြီးထွားတိုးတက်နိုင်သလော။ အဆုံးတွင် လူတို့သည် ၎င်းတို့၏ ခေါင်းဆောင်ရှေ့တွင် မည်သည့်အရာကို လုပ်ဆောင်၍ရသည်၊ သို့မဟုတ် မည်သည့်အရာကို လုပ်ဆောင်၍မရ၊ ၎င်းတို့၏ ခေါင်းဆောင် ကျေနပ်စေဖို့ မည်သည့်အရာကို ပြောပြီး လုပ်ဆောင်ရမည်၊ မည်သည့်စကားများနှင့် လုပ်ရပ်များက ၎င်းတို့၏ ခေါင်းဆောင်ကို ၎င်းတို့အား မကျေမနပ်ဖြစ်စေပြီး မနှစ်သက်ဖြစ်စေမည်ကိုသာ သိသည်။ ရလဒ်အနေဖြင့် လူတို့သည် တစ်ယောက်နှင့် တစ်ယောက် သတိထားကာကွယ်ကြသည်။ မိမိတို့ကိုယ်ကို ဖုံးကွယ်ခြင်းကို ကျင့်သုံးပြီး အယောင်ဆောင်၍ ဟန်လုပ်ကြသည်။ မည်သူကမျှ ဖွင့်ပြောခြင်းမရှိ။ ဤသို့ ဟန်ပြလျက်၊ ကာကွယ်လျက်၊ အယောင်ဆောင်လျက်ဖြင့် လူတို့သည် ဘုရားရှေ့သို့ လာရောက်သလော။ မလာရောက်ပေ။ လူတို့သည် အမှုအရာများစွာကို ကြုံတွေ့ပြီးနောက်တွင် အခြေအနေများကို ရှောင်ကြဉ်တတ်လာသည်။ သူတစ်ပါးတို့နှင့် ဆက်ဆံရခြင်း၊ အမှုကိစ္စများအား ကြုံတွေ့ရခြင်းကို ကြောက်ရွံ့ကြသည်။ အဆုံးတွင် ၎င်းတို့သည် လုံးဝ သိုသိပ်ထားပြီး မည်သူ့ကိုမျှ ဖွင့်မပြောပေ။ ၎င်းတို့၏ စိတ်နှလုံးတွင် ဘုရားသခင် မရှိပေ။ ဘုရားသခင်အား ဤသို့ ယုံကြည်ခြင်းသည် ဆိုးယုတ်သော အတွေးအခေါ်တွင်သာ အခြေခံသည်။ ၎င်းတို့သည် အတွေ့အကြုံမည်မျှ ဖြတ်သန်းရပါစေ ၎င်းတို့၏ ဖောက်ပြန်ပျက်စီးသော စိတ်သဘောထားကို ခါချဖို့ဝေးစွ မည်သည့်သင်ခန်းစာကိုမျှပင် မသင်ယူနိုင်၊ မိမိတို့ကိုယ်ကို မသိနိုင်ပေ။ ၎င်းတို့သည် ဤနည်းအားဖြင့် သမ္မာတရားကို နားလည်ပြီး ဘုရားသခင်ကို သိနိုင်သလော။ စစ်မှန်သော နောင်တရနိုင်သလော။ မရနိုင်ပေ။ ထိုအစား ၎င်းတို့သည် သူတစ်ပါးတို့အား သတိထားကာကွယ်ရန်၊ မိမိတို့ကိုယ်ကို ကာကွယ်ရန်၊ သူတစ်ပါးတို့၏ စကားများ၊ အမှုအရာများကို သေချာ ကြည့်ရှုလေ့လာရန်၊ အခြေအနေအပေါ် မူတည်ပြီး လှုပ်ရှားရန် သင်ယူကြသည်။ ၎င်းတို့သည် လှည့်ကွက်များ အသုံးပြုပြီး ပို၍ ပါးနပ်လာရန်၊ ရန်ဖြစ်ခြင်း၊ စကားများခြင်းတို့ကို ပို၍ ကိုင်တွယ်နိုင်ရန် သင်ယူကြသည်။ ပြဿနာများနှင့် ရင်ဆိုင်ရသောအခါ တာဝန်ယူခြင်းကို ရှောင်ရှားပြီး ထိုအစား သူတစ်ပါးတို့ထံ လွှဲပြောင်းပေးသည်။ ၎င်းတို့သည် ဘုရားသခင်နှင့်၊ သူ၏ နှုတ်ကပတ်တော်နှင့်၊ သို့မဟုတ် သမ္မာတရားနှင့် ဆက်ဆံရေးလုံးဝ မရှိတော့ပေ။ ၎င်းတို့၏ စိတ်နှလုံးသည် ဘုရားသခင်ထံမှ အဝေးသို့ ပိုပို၍သာ အလိုလိုရောက်သွားကြသည်။ ဤသည်မှာ ဆိုးဝါးသော ပြောင်းလဲဖြစ်ပေါ်မှု မဟုတ်သလော။ (ဟုတ်သည်။) ဤဆိုးဝါးသော ပြောင်းလဲဖြစ်ပေါ်မှုလမ်းကြောင်းသည် မည်သို့ ဖြစ်ပေါ်လာသနည်း။ လူတစ်ဦးသည် ဘုရားနှုတ်ကပတ်တော်များနှင့်အညီ လူများနှင့် အမှုအရာများကို ရှုမြင်ကာ ပြုမူကျင့်ကြံပြီး ဆောင်ရွက်သည့်အပြင် သမ္မာတရားကို ၎င်းတို့၏ စည်းမျဉ်းအဖြစ် မှတ်ယူသည်ဟု ဆိုပါစို့။ ၎င်းတို့သည် ပြဿနာများကို ကြုံတွေ့သောအခါတွင် ဘုရားနှုတ်ကပတ်တော်များကို အခြေခံအုတ်မြစ်တစ်ခုအဖြစ် ရှာဖွေကြသည်၊ သူ၏နှုတ်ကပတ်တော်များအတွင်းတွင် အဖြေများကို ရှာဖွေကြသည်၊ ပြဿနာများ၏ အရင်းအမြစ်ကို ဘုရားနှုတ်ကပတ်တော်များမှ ရှာဖွေဖော်ထုတ်ပြီး ယင်းတို့ကို နှိုင်းယှဉ်စစ်ဆေးကြည့်သည့်အပြင် ပြဿနာများနှင့် အခက်အခဲများအားလုံးကို ဖြေရှင်းရန် သူ၏နှုတ်ကပတ်တော်များကို အသုံးပြုသည်။ ၎င်းတို့အနေဖြင့် ဤအမှုကိစ္စများတွင် မနှောင့်နှေးစေရန်၊ အမှားမလုပ်မိစေရန်၊ သို့မဟုတ် ပိတ်မိမနေစေရန်အတွက် ဘုရားနှုတ်ကပတ်တော်က ရှေ့ဆက်ဖို့ လမ်းကြောင်းတစ်ခုကို ချပေးလေသည်။ ဤအခြေအနေမျိုး၌ အဆုံးတွင် ၎င်းတို့သည် ဤသို့သော အမှုကိစ္စမျိုးတွင် ဘုရားသခင် သတ်မှတ်သည့် လက်တွေ့လုပ်ဆောင်မှုစည်းမျဉ်းများကို နားလည်ပြီး လိုက်လျှောက်ရန် လမ်းကြောင်းတစ်ခု ရှိလိမ့်မည်။ လူတိုင်းက အခက်အခဲများကို ရင်ဆိုင်ရသောအခါတွင် ဘုရားရှေ့သို့ လာပြီး အရာရာတိုင်းကို ဘုရားသခင်ထံမှ လက်ခံလျှင်၊ ဘုရားသခင်အား အမှီပြုရန် သင်ယူလျှင်၊ ရှာဖွေခြင်း လုပ်ငန်းစဉ်တွင် အခြေပြုချက်အဖြစ် သမ္မာတရားစည်းမျဉ်းများကို ရှာဖွေလျှင် လူတို့သည် အချင်းချင်း သတိထားကာကွယ်ဦးမည်လော။ လူတစ်ဦးတလေက ပြဿနာ၏ အရင်းအမြစ်ကို မကိုင်တွယ်ဘဲ အမှန်နှင့် အမှားနောက်သို့ လိုက်ဦးမည်လော။ (လိုက်မည်မဟုတ်ပါ။) လူတစ်ဦးသည် သမ္မာတရားကို လက်တွေ့မလုပ်ဆောင်ဘဲ ဤသို့သော အမှုကိစ္စများနောက်သို့ လိုက်ဆဲဖြစ်လျှင်ပင် သူသည် ပြင်ပလူဖြစ်မည်ဖြစ်ပြီး လူတိုင်းက ငြင်းပယ်ခြင်းကို ခံရမည်ဖြစ်သည်။ လူတို့သည် အမှုအရာများကို တွေ့ကြုံရသောအခါ ယင်းတို့ကို ဘုရားသခင်ထံမှ လက်ခံနိုင်လျှင် အခြေအနေသည် ကောင်းသောဦးတည်ချက်သို့ ပြောင်းလဲသွားလိမ့်မည်။ လူတို့သည် နောက်ဆုံးတွင် ဘုရားနှုတ်ကပတ်တော်ကို နားလည်ကာ သိလာပြီး သမ္မာတရားကို ရရှိလိမ့်မည်။ လူတို့ လက်တွေ့လုပ်ဆောင်သည့်အရာသည် သမ္မာတရားဖြစ်ပြီး ၎င်းတို့ ရရှိသည့်အရာသည် သမ္မာတရားအား ရရှိခြင်းနှင့် ဘုရားသခင်အား သက်သေခံနိုင်ခြင်းဖြစ်သည့် မှန်ကန်သော ပန်းတိုင်ဖြစ်လျှင် ၎င်းတို့၏ ယုံကြည်ခြင်းက တိုးပွားလိမ့်မည်။ ဘုရားသခင်အပေါ် ၎င်းတို့၏ နားလည်မှုက ကြီးထွားလိမ့်မည်။ ဘုရားသခင်ကို ကြောက်ရွံ့သော စိတ်နှလုံး ဖြစ်ပေါ်လိမ့်မည်။ ဤသည်မှာ ကောင်းသောဦးတည်ချက် ဖြစ်ပေါ်ခြင်းမဟုတ်လော။ (ဟုတ်သည်။) ဤသို့ ရလဒ်များကို မည်သည့်အရာက ဖြစ်စေသနည်း။ အမှုကိစ္စတိုင်းတွင် လူတို့ ခံယူသည့် ရှုထောင့်နှင့် ရပ်တည်ချက်သည် မှန်ကန်ပြီး သမ္မာတရားနှင့် ညီသောကြောင့် ဖြစ်သလော။ (ဟုတ်သည်။) ရိုးရှင်းပြီး တဲ့တိုးဆန်သော ဝေါဟာရဖြင့်ဆိုလျှင် ဤရှုထောင့်နှင့် ရပ်တည်ချက်သည် အမှုအရာများကို ဘုရားသခင်ထံမှ ခံယူခြင်းကို ဆိုလိုသည်။ ယင်းသည် ကောင်းသောဦးတည်ချက်ဖြစ်ပေါ်ခြင်းနှင့် ကောင်းသော အဆင့်များ ဖြစ်ပေါ်ခြင်းကို အလိုအလျောက်ဖြစ်စေသည်။ ပြီးလျှင် သမ္မာတရားကို နားလည်ပြီး ဘုရားသခင်အား သိကျွမ်းသည့်ရလဒ်ကို အလိုအလျောက် ရရှိစေသည်။ သို့ရာတွင် လူတို့သည် အမှုအရာများကို ဘုရားသခင်ထံမှ ခံယူခြင်းမရှိဘဲ လူသား၏ အမြင်ရှုထောင့်နှင့် စာတန်ဆန်သော အတွေးအခေါ်များမှတစ်ဆင့် အမှုအရာများကို ချဉ်းကပ်လျှင်၊ အမှုအရာများအား ရှုမြင်ရန် ဆိုးယုတ်သော အတွေးအခေါ်ကို အမှီပြုပြီး လူများ၊ အမှုအရာများအပေါ် စိတ်စွဲနေဆဲဖြစ်လျှင် ထွက်ပေါ်လာသည့်အရာရာတိုင်းသည် ဆိုးဝါးလိမ့်မည်။ အဆုံးစွန်သော အကျိုးဆက်မှာ မည်သူကမျှ သမ္မာတရားကို နားလည်ပြီး အကျိုးအမြတ်များ ရရှိမည်မဟုတ်ပေ။ ဤသည်မှာ ဘုရားသခင်၏ အမှုတော်ကို မည်သို့ တွေ့ကြုံရမည်ကို မသိခြင်း၏ ရလဒ်ဖြစ်သည်။ ထို့ကြောင့် အသင်းတော်အချို့တွင် တာဝန်ထမ်းဆောင်သော လူများကြား၌ သဟဇာတမဖြစ်သော အခြေအနေတစ်ခုရှိသည်။ ၎င်းတို့သည် အစဉ်သဖြင့် အချင်းချင်း သံသယရှိကြသည်။ တစ်ယောက်နှင့် တစ်ယောက် သတိထားကာကွယ်ကြသည်။ အချင်းချင်း အပြစ်တင်ကြသည်။ အချင်းချင်း ယှဉ်ပြိုင်ကြသည်။ အချင်းချင်း ငြင်းခုံကြသည်။ ၎င်းတို့သည် ၎င်းတို့၏ စိတ်နှလုံးအတွင်းထဲတွင် လျှို့ဝှက်စွာဖြင့် တိုက်ခိုက်နေကြသည်။ ဤသည်မှာ တစ်ခုကို အတည်ပြုပေးသည်။ ဤအုပ်စုတွင် သမ္မာတရားကို ရှာဖွေသည့်သူမရှိပေ။ အမှုကိစ္စများနှင့် ရင်ဆိုင်ရသောအခါ ယင်းတို့ကို ဘုရားသခင်ထံမှ လက်ခံသောသူ မည်သူမျှ မရှိပေ။ ၎င်းတို့အားလုံးသည် မယုံကြည်သူများဖြစ်ပြီး သမ္မာတရားကို မလိုက်စားကြပေ။ အပြန်အလှန်အနေဖြင့် အချို့အသင်းတော်များတွင် ဝိညာဉ်ရင့်ကျက်မှုနည်းပါးပြီး သမ္မာတရားများစွာကို နားမလည်သော်လည်း အခြေအနေတိုင်းတွင် အမှုကိစ္စများကို ကြီးသည်ဖြစ်စေ၊ ငယ်သည်ဖြစ်စေ ဘုရားသခင်ထံမှ စစ်မှန်စွာ လက်ခံနိုင်ပြီး ဘုရားနှုတ်ကပတ်တော်နှင့်အညီ လက်တွေ့လုပ်ဆောင်ကာ တွေ့ကြုံနိုင်သော၊ ဘုရားနှုတ်ကပတ်တော်၏ လက်တွေ့အရှိတရားထဲသို့ ဝင်ရောက်သောသူအချို့ရှိသည်။ မိမိတို့တာဝန်ကို အတူတကွ ထမ်းဆောင်သော ဤလူများသည် တစ်ခါတစ်ရံတွင် အသေးအဖွဲကိစ္စများကို ငြင်းခုံခြင်း၊ စကားများခြင်း၊ ရန်ဖြစ်ခြင်းရှိသော်လည်း ၎င်းတို့တွင် မယုံကြည်သူများ၌ မတွေ့ရသော အခြေအနေတစ်ခုရှိသည်။ ၎င်းတို့သည် ကိစ္စတစ်ခုတလေကို လုပ်ဆောင်ရန် အတူတကွ စုစည်းကြသောအခါတွင် အထူးပင် သဟဇာတဖြစ်သည်။ မိသားစု၊ သို့မဟုတ် ဆွေမျိုးသားချင်းကဲ့သို့ဖြစ်သည်။ ၎င်းတို့၏ စိတ်နှလုံးတွင် သဘောထားကွာဟမှုမရှိပေ။ ၎င်းတို့သည် ၎င်းတို့အလုပ်တွင် အတူတကွ စည်းလုံးကြသည်။ အနည်းဆုံးအနေဖြင့် ကြီးကြပ်ရေးမှူးများ၊ သို့မဟုတ် အဓိကကျသောသူအနည်းငယ်က ပြဿနာများကို တွေ့ကြုံသောအခါ၌ မှန်ကန်သောနည်းဖြင့် သမ္မာတရားကိုရှာပြီး အမှုအရာများကို ကိုင်တွယ်ပြီး “ဘုရားသခင်ထံမှ အရာရာတိုင်းအား လက်ခံခြင်း” စည်းမျဉ်းကို အကောင်အထည်ဖော်ရာတွင် ရလဒ်များကို အမှန်တကယ် ရရှိပြီးဖြစ်သည်ဆိုသည်ကို ဤသို့သော သဟဇာတဖြစ်သည့် အခြေအနေ ရှိနေခြင်းက ပြသည်။ ဘုရားသခင်အား ယုံကြည်သူများစွာရှိသည်။ သို့သော် ၎င်းတို့သည် သမ္မာတရားကို မလိုက်စားသောကြောင့်၊ သို့မဟုတ် ဘုရားနှုတ်ကပတ်တော်ကို အလေးအနက်မထားသောကြောင့် ၎င်းတို့သည် အသက်ဝင်ရောက်ခြင်းမရှိဘဲ ဘုရားသခင်အား နှစ်များစွာ ယုံကြည်ခဲ့သည်။ ၎င်းတို့၌ မည်သည့်အရာ ဖြစ်ပျက်ပါစေ ဘုရားသခင်ထံမှ လက်ခံခြင်းမရှိဘဲ ထိုအစား အမှုအရာများကို သတိပြုမိရန်အတွက် အစဉ်သဖြင့် လူသား၏ အယူအဆများနှင့် စိတ်ကူးများကို အမှီပြုသည်။ ၎င်းတို့သည် ဘုရားသခင်၏ အမှုတော်ကို မတွေ့ကြုံနိုင်ပေ။ အသင်းတော်တစ်ခုတွင် ဝိညာဉ်ရေးရာ နားလည်သဘောပေါက်မှု ရှိပြီး ဘုရားသခင်က စီစဉ်ပြီး ချမှတ်သော အရာများစွာကို မြင်နိုင်သောသူအနည်းငယ်ရှိလျှင် ၎င်းတို့သည် ဘုရားသခင်ကို အမှီပြုနိုင်သည်။ သမ္မာတရားကို တက်ကြွစွာ ရှာဖွေနိုင်သည်။ သမ္မာတရားကို လက်တွေ့လုပ်ဆောင်နိုင်သည်။ သမ္မာတရားစည်းမျဉ်းများနှင့်အညီ အမှုအရာများကို ကိုင်တွယ်နိုင်သည်။ ဤသို့သော အသင်းတော်တွင် သန့်ရှင်းသောဝိညာဉ်တော်၏ လုပ်ဆောင်မှုရှိသော အခြေအနေတစ်ခု ဖြစ်ပေါ်သည်။ အသေအချာပင် လူတို့သည် ဤ အထူးပင် ပျော်မွေ့ဖွယ်ဖြစ်ပြီး သဟဇာတဖြစ်သော အခြေအနေကို ခံစားရနိုင်သည်။ ၎င်းတို့၏ စိတ်နေစိတ်ထားသည် အလိုအလျောက်ပင် အကောင်းဆုံး အခြေအနေ၌ ရှိသည်။ ပို၍ အသေးစိတ်ဆိုရလျှင် လူတို့ကြားတွင် အပြန်အလှန် နားလည်မှုရှိသည်။ ၎င်းတို့၏ စိတ်နှလုံးအတွင်းထဲတွင် တူညီသော တမ်းတမှု၊ ပန်းတိုင်နှင့် စိတ်ဓာတ်လှုံ့ဆော်မှုရှိသည်။ ဤအရာကြောင့် ၎င်းတို့သည် အတူတကွ စည်းလုံးနိုင်သည်။ ဤသို့သော အသင်းတော်တွင် သင်သည် အထူးပင် သဟဇာတဖြစ်သော အခြေအနေကို တွေ့ကြုံခံစားရနိုင်သည်။ ဤအခြေအနေသည် လူတို့အား ယုံကြည်ခြင်းနှင့် ပြည့်စေပြီး တိုးတက်မှုနောက်လိုက်ရန် တွန်းအားပေးသည်။ ၎င်းတို့၏ စိတ်နှလုံးတွင် အားပြည့်သလို ခံစားရပြီး ဘုရားသခင်အတွက် အသုံးခံရန် ၎င်းတို့၌ မကုန်ခမ်းနိုင်သော ခွန်အားရှိနေသကဲ့သို့ဖြစ်သည်။ ဤခံစားချက်သည် အလွန့်အလွန်ပင် မွေ့လျော်ဖွယ်ဖြစ်သည်။ ဤအသင်းတော်တွင် စုဝေးပွဲများအား တက်သူ မည်သူမဆိုသည် ဤအခြေအနေကို ခံစားနိုင်ပြီး မိမိကိုယ်ကို ယုံကြည်မှုကို ခံစားရနိုင်သည်။ ဤသို့သောအချိန်တွင် ၎င်းတို့သည် ဘုရားသခင်၏ ရင်ဝယ်ပိုက်ထွေးပွေ့မှုတွင် အသက်ရှင်နေရသကဲ့သို့၊ ၎င်းတို့သည် နေ့စဉ် ဘုရားသခင်၏ မျက်မှောက်တော်တွင် ရှိနေသကဲ့သို့ ခံစားရသည်။ ယင်းမှာ အမှန်ပင် ကွဲပြားသော အတွေ့အကြုံတစ်ခုဖြစ်သည်။ သန့်ရှင်းသော ဝိညာဉ်တော် အလုပ်မလုပ်သော အသင်းတော်များတွင် လူအများစုမှာ သမ္မာတရားအား လိုက်စားသူများမဟုတ်ပေ။ ၎င်းတို့သည် အခြေအနေများကို ရင်ဆိုင်ရသောအခါ အမှုအရာများကို ဘုရားသခင်ထံမှ လက်မခံနိုင်ပေ။ ပြီးလျှင် ၎င်းတို့သည် အရာရာတိုင်းကို ထိန်းချုပ်ရန်အတွက် လူသား၏ နည်းလမ်း၊ နည်းစနစ်များကို အမှီပြုကြသည်။ ဤသို့သော လူအုပ်စုတွင် လူတို့ကြားရှိ ခံစားချက်များသည် မတူညီကြဘဲ လူတို့ကြားရှိ ဆက်ဆံရေးများနှင့် ဖြစ်ပေါ်သော အခြေအနေကလည်း မတူညီကြပေ။ သန့်ရှင်းသောဝိညာဉ်တော်၏ လုပ်ဆောင်ချက်နှင့်သက်ဆိုင်သော အငွေ့အသက်ကို သင် မခံစားရပေ၊ သို့မဟုတ် အချင်းချင်း ချစ်ခင်ကြသည့် အငွေ့အသက်ကို လုံးဝ မခံစားရပေ။ ထိုအစား သင်သည် အေးစက်ခြင်းကိုသာ ခံစားရနိုင်သည်။ ဆိုလိုသည်မှာ လူတို့သည် အချင်းချင်းအပေါ် အေးစက်ကြသည်။ အချင်းချင်း သတိထားကာကွယ်ကြသည်။ အချင်းချင်း ငြင်းခုံကြသည်။ လျှို့ဝှက်စွာဖြင့် အချင်းချင်း ယှဉ်ပြိုင်ကြသည်။ အချင်းချင်း သာလွန်ရန် ကြိုးပမ်းကြသည်။ မည်သူကမျှ အခြားလူကို နာခံခြင်းမရှိ။ ၎င်းတို့သည် အချင်းချင်း ဖိနှိပ်ခြင်း၊ ဖယ်ကြဉ်ခြင်း၊ အပြစ်ဒဏ်ပေးခြင်းပင် ပြုကြသည်။ ၎င်းတို့သည် အလုပ်လုပ်သည့်နေရာ၊ စီးပွားရေးလောက၊ နိုင်ငံရေးတို့တွင်ရှိသော ဘာသာတရားမရှိသူများကဲ့သို့ဖြစ်ပြီး သင့်အား စက်ဆုပ်ရွံရှာစေသည်။ မုန်းတီးပြီး ကြောက်ရွံ့စေသည်။ ဤသို့ဖြင့် သင်သည် လုံခြုံစိတ်ချမှုမရှိတော့ပေ။ သင်သည် လူစုတစ်စုတလေတွင် ဤသို့သော ခံစားချက်များကို တွေ့ကြုံရလျှင် “လူသားမျိုးနွယ်သည် စာတန်၏ အလွန်အမင်း ဖျက်ဆီးခြင်းကို ခံထားရသည်” ဆိုသည့် ဖော်ပြချက်၏ တိကျမှုကို မြင်တွေ့လိမ့်မည်။ ယင်းသည် သင့်အား သန့်ရှင်းသောဝိညာဉ်တော်၏ အလုပ်ကို ပို၍ပင် ချစ်မြတ်နိုးစေလိမ့်မည်။ သန့်ရှင်းသော ဝိညာဉ်တော်၏ လုပ်ဆောင်မှုမရှိလျှင်၊ ဆိုလိုသည်မှာ လူသားများ၊ စာတန်၊ အသိပညာ၊ သို့မဟုတ် မယုံကြည်သူများက အုပ်စိုးသောအခါတွင် အငွေ့အသက်က လုံးဝ ကွာခြားသည်။ သင်သည် သက်သောင့်သက်သာမရှိခြင်း၊ ဝမ်းမြောက်မှုကင်းမဲ့ခြင်းကို ခံစားရမည်။ မကြာမီတွင် စိတ်ကျဉ်းကျပ်ခြင်း၊ စိတ်ဓာတ်ကျခြင်းကို ခံစားရမည်။ ဤခံစားချက်သည် စာတန်ထံမှလာပြီး ဖောက်ပြန်ပျက်စီးသော လူသားမျိုးနွယ်ထံမှ လာသည်။ ဤသည်မှာ တိကျမှန်ကန်သည်။ ဤအကြောင်းအရာနှင့်ပတ်သက်သော မိတ်သဟာယကို ဤနေရာတွင် အဆုံးသတ်၏။

လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း

၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ

ထ။ “အခြားလူများက ၎င်းထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်သည်” ဟူသည်ကို စိစစ်ခြင်း

ရိုးရာယဉ်ကျေးမှုတွင်ရှိသော အကျင့်စာရိတ္တဆိုင်ရာ အဆိုအမိန့်များနှင့်ပတ်သက်ပြီး ယခင်တစ်ခေါက်က “လူတိုင်း ၎င်းတို့နိုင်ငံ၏ကံကြမ္မာအတွက် တာဝန်မကင်းပေ” ဆိုသည်ကို ငါမိတ်သဟာယပြုခဲ့သည်။ ယနေ့အခါတွင် ငါသည် ဆက်လက်၍ “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” နှင့်ပတ်သက်၍ မိတ်သဟာယပြုမည်။ ငါမိတ်သဟာယပြုခဲ့သည့် “အောင်မြင်မှုနှင့် ကျရှုံးမှုသည် လူအပေါ်တွင် မူတည်သည်” ဆိုသည့် ယခင်က စကားကဲ့သို့ပင် ဤစကားသည်လည်း မယုံကြည်သူများ၏ အမြင်ဖြစ်သည်မှာ သိသာထင်ရှားပေသည်။ မယုံကြည်သူများ၏ အမြင်သည် လူများကြားတွင် ပျံ့နှံ့ပြီး နေရာတိုင်းတွင် ကြားရနိုင်သည်။ လူတို့သည် စတင်စကားပြောသည့်အချိန်မှစ၍ လူတို့ထံမှလည်းကောင်း၊ မယုံကြည်သူများထံမှလည်းကောင်း၊ စာတန်ထံမှလည်းကောင်း၊ ကမ္ဘာလောကထံမှလည်းကောင်း ဆိုရိုးစကားမျိုးစုံကို သင်ယူကြသည်။ မည်သို့ ကျင့်ကြံနေထိုင်ရမည်၊ မည်သည့်အရာကို ပြောရမည်၊ မည်သည့် ကိုယ်ကျင့်တရားများကို ပိုင်ဆိုင်ရမည်၊ မည်သည့်အတွေးများ၊ စရိုက်လက္ခဏာများရှိရမည် စသည်တို့နှင့် ပတ်သက်ပြီး လူများ၏ မိဘများ၊ မိသားစုများက ၎င်းတို့ကို သင်ကြားပေးသည့် ကနဦးပညာရေးတွင် အစပြုသည်။ လူ့အဖွဲ့အစည်းအတွင်းသို့ ဝင်ရောက်ပြီးနောက်တွင်ပင် လူတစ်ဦးချင်းစီသည် စာတန်ထံမှ အမျိုးမျိုးသော အယူဝါဒများ၊ သဘောတရားများ၏ အယူဝါဒသွတ်သွင်းခြင်းကို မသိစိတ်မှနေ၍ လက်ခံဆဲဖြစ်သည်။ “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့်အရာကို လူတို့ပိုင်ဆိုင်ရမည့် အကျင့်စာရိတ္တတစ်ခုအဖြစ် မိသားစု၊ သို့မဟုတ် လူ့အဖွဲ့အစည်းက လူတိုင်းအား သွတ်သွင်းထားသည်။ သင်သည် ဤအကျင့်စာရိတ္တကို ပိုင်ဆိုင်လျှင် သင်သည် မြင့်မြတ်သည်၊ သိက္ခာရှိသည်၊ တည်ကြည်မှုရှိသည်၊ သင်သည် လူ့အဖွဲ့အစည်းတွင် အလွန်တရာ အထင်ကြီးလေးစားခြင်းခံရသည်ဟူ၍ လူတို့က ဆိုကြသည်။ “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် စကားသည် လူတို့ထံမှလာပြီး စာတန်ထံမှ လာသောကြောင့် ငါတို့ ပိုင်းခြားစိစစ်ပြီး သိမြင်သည့် အရာတစ်ခုဖြစ်လာသည်။ ထို့အပြင် ငါတို့ စွန့်ပစ်သော အရာဖြစ်ဆဲ ဖြစ်သည်။ ငါတို့သည် အဘယ်ကြောင့် ဤစကားကို ပိုင်းခြားသိမြင်ပြီး စွန့်ပစ်သနည်း။ ရှေးဦးစွာ ဤစကားသည် မှန်ကန်သလော၊ ဤစကားကို လိုက်နာသောသူသည် မှန်သလောဆိုသည်ကို စစ်ဆေးကြစို့။ “အခြားလူများက ၎င်းထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်သည်” ဆိုသည့် ကိုယ်ကျင့်စရိုက်ကို ပိုင်ဆိုင်သောသူသည် အမှန်ပင် မြင့်မြတ်သလော။ ဤသို့သောသူသည် သမ္မာတရား စစ်မှန်မှုကို ပိုင်ဆိုင်သလော။ ထိုသူတွင် ဖန်ဆင်းခံများ၌ ရှိသင့်သည်ဟု ဘုရားသခင် ပြောသော လူ့သဘာဝနှင့် ပြုမူနေထိုင်မှု စည်းမျဉ်းများရှိသလော။ “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် စကားကို သင်တို့အားလုံး နားလည်ကြသလော။ ရှေးဦးစွာ ဤစကားက မည်သည့်အရာကို ဆိုလိုသည်ကို သင်တို့၏ ကိုယ်ပိုင်စကားများနှင့် ရှင်းလော့။ (တစ်စုံတစ်ယောက်က သင့်အား တာဝန်တစ်ခု အပ်နှံလျှင် ပြီးမြောက်အောင် လုပ်ဆောင်ရာတွင် အစွမ်းကုန်လုပ်ဆောင်သင့်သည်ကို ဆိုလိုသည်။) ဤသို့ ဖြစ်သင့်သည်မဟုတ်လော။ တစ်စုံတစ်ယောက်က သင့်အား အလုပ်တစ်ခု အပ်နှံလျှင် ထိုသူက သင့်အား အထင်မကြီးသလော။ သူသည် သင့်အား အထင်ကြီးသည်။ ယုံကြည်သည်။ သင်သည် ယုံကြည်ထိုက်သည်ဟု ထင်မြင်သည်။ ထို့ကြောင့် အခြားလူများက သင့်အား မည်သည့်အရာကို လုပ်ဆောင်ခိုင်းသည်ဖြစ်စေ သင်သည် သဘောတူပြီး ကောင်းမွန်စွာ၊ ၎င်းတို့၏ သတ်မှတ်ချက်များနှင့် အပြည့်အဝ ကိုက်ညီစွာ လုပ်ဆောင်သင့်သည်။ ဤသို့ဖြင့် ၎င်းတို့သည် ပျော်ရွှင် ကျေနပ်သည်။ ဤသို့လုပ်ဆောင်ခြင်းဖြင့် သင်သည် လူကောင်းတစ်ယောက်ဖြစ်သည်။ ဆိုလိုသည်မှာ သင့်အား အလုပ်တစ်ခု အပ်နှံသောသူက ကျေနပ်ခြင်းရှိမရှိသည် သင်က လူကောင်း တစ်ယောက်ဖြစ်သည်ဟု သတ်မှတ်၍ ရမရကို ဆုံးဖြတ်ပေးသည်။ ဤသို့ ရှင်းပြ၍ ရသလော။ (ရသည်။) ထို့ကြောင့် သူတစ်ပါးတို့၏ အမြင်တွင် လူကောင်းတစ်ယောက်အဖြစ် အမြင်ခံရပြီး လူ့အဖွဲ့အစည်းက အသိအမှတ်ပြုခြင်း ခံရဖို့ မလွယ်ကူသလော။ (လွယ်ကူသည်။) “လွယ်ကူသည်” ဆိုသည်မှာ မည်သည့်အရာကို ဆိုလိုသနည်း။ စံသတ်မှတ်ချက်က အလွန်နိမ့်ပြီး မြင့်မြတ်ခြင်း လုံးဝမရှိဟု ဆိုလိုသည်။ သင်သည် “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာ ကိုင်တွယ်ရန် အကောင်းဆုံး လုပ်ဆောင်ပါ”ဆိုသည့် ကိုယ်ကျင့်တရား အပြုအမူဖြင့် ကိုက်ညီလျှင် သင်သည် ဤသို့သော ကိစ္စများတွင် ကိုယ်ကျင့်စရိုက်ရှိသူအဖြစ် သတ်မှတ်ခြင်းခံရသည်။ တစ်နည်းအားဖြင့် သင်သည် လူတို့၏ ယုံကြည်မှုနှင့်လည်းကောင်း၊ အလုပ်တာဝန်များအား ကိုင်တွယ်ခြင်းနှင့်ပတ်သက်ပြီး ၎င်းတို့၏ အပ်နှံမှုနှင့်လည်းကောင်း ထိုက်တန်သည်၊ သင်သည် နာမည်ဂုဏ်သတင်းရှိသော လူတစ်ဦးဖြစ်သည်၊ သင်သည် လူကောင်းတစ်ယောက်ဖြစ်သည်ဟု ဆိုလိုသည်။ ဤသည်မှာ ဤအဆိုအမိန့်၏ အဓိပ္ပာယ်ဖြစ်သည်။ သင်တို့သည် ဤသို့ မထင်သလော။ သင်တို့တွင် “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် စကား၏ ဝေဖန်အကဲဖြတ်မှု စံနှုန်းများအပေါ် ကန့်ကွက်မှုတစ်ခုခု ရှိသလော။ ဤအဆိုအမိန့်ကို ချေပပြီး ယင်း၏ မှားယွင်းပြီး အဓိပ္ပာယ်မဲ့ခြင်းကို ဖော်ထုတ်သည့် ဥပမာတစ်ခုကို သင်တို့ပေးနိုင်လျှင်၊ ဆိုလိုသည်မှာ ယင်း၏ မမှန်ကန်မှုကို သက်သေပြရန်အတွက် လက်တွေ့ဖြစ်ရပ်တစ်ခုကို သင် အသုံးပြုနိုင်လျှင် ဤအဆိုအမိန့်သည် ခိုင်လုံမှုရှိမည်မဟုတ်ပေ။ ယခုတွင် သဘောတရားအရ ဤအဆိုအမိန့်သည် သမ္မာတရား မဟုတ်သကဲ့သို့ ဘုရားသခင်ထံမှ လာခြင်းမဟုတ်သောကြောင့် သေချာပေါက် မမှန်ကန်ဟု သင်တို့ ယုံကြည်ပြီး ဖြစ်နိုင်သည်။ ဤအဆိုအမိန့်ကို ချေပရန်အတွက် အချက်အလက်များကို သင်မည်သို့ အသုံးပြုနိုင်သနည်း။ ဥပမာ သင်သည် ယနေ့တွင် ဈေးဝယ်ထွက်ရန် အလွန်အလုပ်ရှုပ်လျှင် သင့်အတွက် ဈေးဝယ်ပေးရန် သင်၏ အိမ်နီးချင်းကို တာဝန်ပေးနိုင်သည်။ မည်သည့်အစားအစာကို ဝယ်ရမည်၊ မည်မျှဝယ်ရမည်၊ မည်သည့်အချိန်တွင် ဝယ်ရမည်ဆိုသည်ကို သူ့အား သင် အတိအကျ ပြောပြနိုင်သည်။ ထို့နောက်တွင် အိမ်နီးချင်းသည် သင်၏ တောင်းဆိုမှုအတိုင်း ပစ္စည်းများကို ဝယ်ပြီး အချိန်မီပေးပို့သည်။ ဤသည်မှာ “အခြားလူများက သူ့ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ခြင်း”အဖြစ် သတ်မှတ်သလော။ ဤသည်မှာ နာမည်ဂုဏ်သတင်းရသောအရာတစ်ခုအဖြစ် သတ်မှတ်သလော။ ဤသည်မှာ ငှက်ပျောသီး အခွံနွှာသကဲ့သို့သာ ဖြစ်သည်။ လူတစ်ယောက်အား တစ်စုံတစ်ခုကို ကူညီဝယ်ယူပေးနိုင်ခြင်းသည် မြင့်မားသော ကိုယ်ကျင့်စရိုက်ရှိခြင်းအဖြစ် သတ်မှတ်သလော။ (မသတ်မှတ်ပါ။) သူသည် မကောင်းသောအရာများကို လုပ်ဆောင်သည်၊ မလုပ်ဆောင်သည်၊ သူ၏ စရိုက်လက္ခဏာက မည်သို့ရှိသည်ဆိုသည်တို့နှင့် ပတ်သက်လျှင် ယင်းတို့သည် “အခြားလူများက သူ့ထံအပ်နှံသော မည်သည့်အရာကိုမဆို သစ္စာရှိစွာ ကိုင်တွယ်ရန် အကောင်းဆုံးလုပ်ဆောင်ရန်” သူ၏ အရည်အချင်းနှင့် အနည်းငယ်မျှပင် သက်ဆိုင်မှုရှိသလော။ လူတစ်ယောက်သည် အခြားလူများက သူ့အား အပ်နှံသော သေးငယ်သောအရာတစ်ခုကို ပြီးမြောက်ရန် အကောင်းဆုံး လုပ်ဆောင်နိုင်လျှင် သူသည် ကိုယ်ကျင့်တရား အပြုအမူအတွက် စံနှုန်းတစ်ခုကို ပိုင်ဆိုင်သလော။ ဤသို့ သေးငယ်သော အလုပ်တာဝန်တစ်ခုကို ပြီးမြောက်နိုင်ခြင်းသည် သူသည် အမှန်ပင် မြင့်မားသော ကိုယ်ကျင့်စရိုက် ရှိသူအဖြစ် သက်သေပြသလော။ လူအချို့က “ဤသူသည် အလွန်ပင် ယုံကြည်ထိုက်သည်၊ တစ်စုံတစ်ခုကို ပေးပို့ရန် သူ့အား တောင်းဆိုသည့်အခါတိုင်းတွင် မည်သည့်အရာဖြစ်စေ၊ မည်မျှများသည်ဖြစ်စေ သူသည် အစဉ်သဖြင့် ပြန်လည်ပေးပို့သည်၊ သူသည် စိတ်ချရပြီး ကောင်းသော ကိုယ်ကျင့်တရား အပြုအမူရှိသည်” ဟု ဆိုကြသည်။ ဤသည်မှာ သူတစ်ပါးတို့က ထိုသူအား သိမြင်ပြီး အကဲဖြတ်သည့်ပုံစံဖြစ်သည်။ ဤသို့ အကဲဖြတ်ခြင်းက သင့်လျော်သလော။ (မသင့်လျော်ပါ။) သင်တို့နှစ်ယောက်သည် အိမ်နီးချင်းများ ဖြစ်သည်။ အိမ်နီးချင်းများသည် ပုံမှန် အမှတ်မထင် တွေ့ဆုံလေ့ရှိသောကြောင့် ယေဘုယျအားဖြင့် အချင်းချင်း မဆန့်ကျင်ကြပေ၊ သို့မဟုတ် မထိခိုက်ကြပေ။ ပဋိပက္ခများရှိလျှင် နောက်ပိုင်းတွင် ဆက်ဆံရန် ခက်ခဲလာသည်။ အိမ်နီးချင်းက ဤသို့ စဉ်းစားပြီး သင့်အား ကူညီခြင်း ဖြစ်နိုင်သည်။ ဤအသေးစားကူညီမှုက သူ့အတွက် အဆင်ပြေပြီး ခက်ခဲသော အလုပ်မဟုတ်ဘဲ မည်သည့်ဆုံးရှုံးမှုမျှ မရှိသောကြောင့်လည်း ဖြစ်နိုင်သည်။ ထို့အပြင် ဤသည်မှာ သူ့အတွက် အမြင်ကောင်းစေပြီး နာမည်ကောင်းရစေကာ သူ့အတွက် အကျိုးဖြစ်စေသည်။ ထို့အပြင် သင့်အား အသေးစား အကူအညီပေးခြင်းအားဖြင့် နောင်တွင် သင့်အား အကူအညီတောင်းရန် သူ့အတွက် အဆင်မပြေသလော။ နောင်တွင် သူက သင့်အား ကြီးမားသောအကူအညီကို တောင်းကောင်း တောင်းလိမ့်မည်။ သင်က ကူညီရန် ဝတ္တရားရှိနေလိမ့်မည်။ ဤသူသည် နောင်တွင် အကူအညီတောင်း၍ ရအောင် လုပ်ဆောင်ခြင်းလော။ လူတို့သည် အချင်းချင်း ကူညီသောအခါ၊ တုံ့ပြန်သောအခါ၊ ဆက်ဆံသောအခါတွင် ရည်ရွယ်ချက်တစ်ခုရှိသည်။ သင်သည် အသုံးမဝင်ဟု ၎င်းတို့က မြင်လျှင်၊ နောက်ပိုင်းတွင် ၎င်းတို့သည် သင့်အား အကူအညီမတောင်းလျှင် ၎င်းတို့က သင့်အား မကူညီကောင်း မကူညီနိုင်ပေ။ သင်၏ မိသားစုတွင် ဆရာဝန်၊ ရှေ့နေ၊ အစိုးရဝန်ထမ်း၊ သို့မဟုတ် အဆင့်အတန်းရှိသော ပုဂ္ဂိုလ်များရှိနိုင်သည်။ ယင်းသည် ဤသူအတွက် တစ်နည်းနည်းဖြင့် အသုံးဝင်သည်။ နောင်တွင် အကူအညီတောင်း၍ ရစေရန်အတွက် ၎င်းတို့က သင့်အား ကူညီကောင်းကူညီနိုင်သည်။ နောင်တွင် ၎င်းတို့က သင့်အား အသုံးပြုကောင်းပြုလိမ့်မည်။ သို့မဟုတ် အနည်းဆုံးအနေဖြင့် သင့်အိမ်မှ ပစ္စည်းကိရိယာများကို ငှားရန် အဆင်ပြေသည်ဟု မြင်လိမ့်မည်။ တစ်ခါတစ်ရံတွင် သင်သည် ၎င်းတို့အား အသေးအဖွဲဖြစ်သော အကူအညီကို တောင်းပြီး ရက်အနည်းငယ်အကြာတွင် ၎င်းတို့က ပစ္စည်းများငှားရန် သင့်အိမ်သို့ လာကြသည်။ လူတို့သည် ၎င်းတို့အတွက် အကျိုးတစ်ခုခုမရှိလျှင် မည်သည့်အရာကိုမျှ လုပ်ဆောင်မည်မဟုတ်ပေ။ သင်သည် ၎င်းတို့အား အကူအညီ တောင်းသောအခါ ပြုံးရွှင်လျက်ဖြင့် အလွန်ပင် လိုလိုလားလားဖြင့် လက်ခံကြသည်။ စဉ်းစားခြင်း မရှိသည့် ပုံစံရှိသည်။ သို့သော် အမှန်တွင် ၎င်းတို့၏ စိတ်ထဲတွင် အသေအချာ တွက်ချက်မှုများရှိသည်။ မည်သူ၏ အတွေးများကမျှ ရိုးရှင်းခြင်း မရှိသောကြောင့်ဖြစ်သည်။ တစ်ခါတွင် ငါ၏ အဝတ်အစားများကို ဖာထေးပြုပြင်ရန် နေရာတစ်ခုသို့ ငါသွားခဲ့သည်။ အဝတ်အစားများကို ဖာထေးပြုပြင်ပေးသော အဘွားအိုတွင် မိမိနိုင်ငံသို့ ပြန်သွားဖို့ ပြုလုပ်နေသော သမီးတစ်ယောက်ရှိသည်။ သူမ၏ အိမ်နီးချင်းတွင် ကားရှိသည်။ ထို့ကြောင့် အဘွားအိုသည် တက္ကစီခ မပေးရရန်အတွက် သူမ၏ သမီးကို လေယာဉ်ကွင်းသို့ ပို့ပေးရန် ဤအိမ်နီးချင်းကို ခိုင်းသည်။ အိမ်နီးချင်းက လက်ခံသည်။ အဘွားအိုက ဝမ်းသာသွားသည်။ သို့ရာတွင် ဤအိမ်နီးချင်းက ဤမျှ မရိုးရှင်းပေ။ သူက အခမဲ့ မလုပ်ဆောင်ပေးလိုပေ။ သူသည် လက်ခံပြီးသည်နှင့် ထိုနေရာတွင် ဆက်နေပြီး အဝတ်အထည်တစ်ခုကို ဖြည်းညှင်းစွာ ယူကာ “ကျွန်ုပ်၏ အဝတ်အစားများသည် ပြုပြင်၍ ရနိုင်သည်ဟု သင်ထင်သလော” ဟု ပြောသည်။ အဘွားအိုက အံ့အားသင့်သွားသည်။ သူမ၏ အမူအရာက “ဤသူသည် ဤမျှသေးငယ်သောအရာကို အဘယ်ကြောင့် အခွင့်အရေးယူနေသနည်း၊ သူသည် အလွန်လိုလားစွာ လက်ခံသော်လည်း အခမဲ့ မလုပ်ဆောင်လိုခြင်း ဖြစ်နေသည်” ဟူ၍ ပြောသည့် ပုံစံရှိသည်။ အဘွားအိုသည် တစ်စက္ကန့်၊ နှစ်စက္ကန့်အကြာတွင် “ကောင်းပါပြီ၊ ထိုနေရာတွင် ထားပါ၊ ကျွန်မ သင့်အတွက် ပြုပြင်ပေးမည်” ဟုဆိုလျက် အလျင်အမြန် တုံ့ပြန်လိုက်သည်။ ငွေကြေးနှင့်ပတ်သက်ပြီး လုံးဝ မပြောပေ။ လူတစ်ယောက်အား အသေးအဖွဲ အလုပ်တစ်ခုလုပ်ခိုင်းခြင်းသည် အဝတ်အစားပြုပြင်ခြင်းဖြင့် ညီမျှသွားသည်ကို ကြည့်လော့။ ဤသည်မှာ မည်သူမျှ အရှုံးမရှိဆိုသည့် သဘောဖြစ်သလော။ အပြန်အလှန် ဆက်ဆံခြင်းက ရိုးရှင်းသလော။ (မရိုးရှင်းပါ။) မည်သည့်အရာမျှ မရိုးရှင်းပါ။ ဤလူ့အဖွဲ့အစည်းတွင် လူတစ်ဦးချင်းစီက အပေးအယူဆန်သော စိတ်ထားရှိပြီး လူတိုင်းက အပေးအယူလုပ်ဆောင်သည်။ လူတိုင်းက အခြားလူများကို တောင်းဆိုမှုများပြုပြီး ၎င်းတို့အားလုံးက မည်သည့်ဆုံးရှုံးမှုကိုမျှ မခံရဘဲ အခြားလူများ၏ နစ်နာမှုမှ အကျိုးအမြတ်ရရှိလိုကြသည်။ လူအချို့က “‘အခြားလူများက သူ့ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်’သည့်သူများထဲတွင် အခြားလူများ၏ နစ်နာမှုမှ ရရှိသည့် အကျိုးအမြတ်ကို မရှာဖွေသောသူများစွာရှိသည်၊ ၎င်းတို့သည် အမှုအရာများကို အကောင်းဆုံးကိုင်တွယ်ရန် ရည်ရွယ်ခြင်းသာဖြစ်သည်။ ဤလူတို့သည် ဤကိုယ်ကျင့်တရား အပြုအမူကို အမှန်တကယ် ပိုင်ဆိုင်သည်” ဟု ဆိုကြသည်။ ဤစကား မမှန်ကန်ပေ။ ၎င်းတို့က ချမ်းသာခြင်း၊ ရုပ်ဝတ္ထုပစ္စည်းပိုင်ဆိုင်ခြင်းများ၊ သို့မဟုတ် မည်သည့်အကျိုးအမြတ်မျိုးကိုမျှ မရှာဖွေလျှင်ပင် နာမည်ကျော်ကြားခြင်းကို ၎င်းတို့ အမှန်ပင် ရှာဖွေသည်။ ဤ “နာမည်ကျော်ကြားခြင်း” ဆိုသည်မှာ အဘယ်နည်း။ ဤသည်မှာ “ငါသည် လူတို့၏ အလုပ်များကို ကိုင်တွယ်ရန် ၎င်းတို့၏ ယုံကြည်မှုကို လက်ခံရရှိခဲ့သည်၊ ငါ့အား အပ်နှံခဲ့သည့်သူ ရှိသည်ဖြစ်စေ၊ မရှိသည်ဖြစ်စေ အကောင်းဆုံး ကိုင်တွယ်သရွေ့ ဂုဏ်သတင်းကောင်းကို ငါ ရရှိမည်။ အနည်းဆုံးအနေဖြင့် ငါသည် လူကောင်းတစ်ယောက်ဖြစ်သည်၊ ကိုယ်ကျင့်စရိုက် မြင့်မားသူဖြစ်သည်၊ အတုယူထိုက်သည့်သူတစ်ယောက်ဖြစ်သည်ဟူ၍ လူအချို့က သိကြလိမ့်မည်၊ ငါသည် လူတို့ကြားတွင် နေရာတစ်နေရာယူနိုင်ပြီး လူအုပ်စုတစ်စုတွင် နာမည်ကောင်းကို ကျန်ရစ်စေနိုင်သည်၊ ဤသည်မှာလည်း ထိုက်တန်သည်” ဟူ၍ ဆိုလိုသည်။ အခြားလူများက “‘အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ’၊ ပြီးလျှင် လူတို့က ငါတို့အား အပ်နှံပြီးဖြစ်သောကြောင့် ၎င်းတို့ရှိသည်ဖြစ်စေ၊ မရှိသည်ဖြစ်စေ ၎င်းတို့၏ အလုပ်များကို ကောင်းစွာ ကိုင်တွယ်ပြီး အဆုံးအထိ စွဲစွဲမြဲမြဲ လုပ်ဆောင်သင့်သည်။ ရေရှည်တည်တံ့သည့် အမွေအနှစ်ကို ငါတို့ ချန်မထားနိုင်ခဲ့လျှင်ပင် အနည်းဆုံးအနေဖြင့် ငါတို့သည် လူအများက ယုံကြည်လက်ခံနိုင်မှုမရှိဟု ပြောဆိုလျက် ငါတို့၏ နောက်ကွယ်တွင် ဝေဖန်၍မရပေ၊ ငါတို့သည် အနာဂတ်မျိုးဆက်ကို ခွဲခြားဆက်ဆံခံရပြီး ဤသို့သော ပုံပျက်ပန်းပျက် တရားမမျှတမှုကို ခံစေ၍ မဖြစ်ပေ” ဟူ၍ ဆိုကြသည်။ ၎င်းတို့သည် မည်သည့်အရာကို ရှာဖွေကြသနည်း။ နာမည်ကျော်ကြားမှုကို ရှာဖွေနေဆဲဖြစ်သည်။ လူအချို့က ချမ်းသာခြင်း၊ ပိုင်ဆိုင်မှုတို့ကို အလွန်အလေးထားပြီး အခြားလူများက နာမည်ကျော်ကြားမှုကို တန်ဖိုးထားသည်။ “နာမည်ကျော်ကြားမှု” သည် မည်သည့်အရာကို ဆိုလိုသနည်း။ လူများကြားတွင် “နာမည်ကျော်ကြားမှု”အတွက် တိကျသော ဖော်ပြချက်များမှာ အဘယ်နည်း။ လူကောင်းတစ်ယောက်ဖြစ်သည်၊ ကိုယ်ကျင့်စရိုက်မြင့်မားသူဖြစ်သည်၊ ပြစ်မျိုးမှဲ့မထင်သူ၊ အကျင့်သီလရှိသူ၊ သို့မဟုတ် သူတော်စင်တစ်ယောက်ဖြစ်သည်ဟု ပြောဆိုခံရခြင်းဖြစ်သည်။ အမှုကိစ္စတစ်ခုတွင် “အခြားလူများက သူ့ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည်ကို အောင်မြင်ခဲ့ပြီး ဤသို့သော ကိုယ်ကျင့်စရိုက်မျိုးရှိသောကြောင့် အမြဲတစေ ချီးမွမ်းခြင်း ခံရသောသူအချို့ပင်ရှိသည်။ ပြီးလျှင် ၎င်းတို့မှ ဆင်းသက်လာသော မျိုးဆက်များသည် ၎င်းတို့၏ နာမည်ကျော်ကြားမှုမှ အကျိုးအမြတ်ရရှိသည်။ ဤသည်မှာ လက်ရှိတွင် ၎င်းတို့ရရှိသည့် အကျိုးအမြတ်အနည်းငယ်ထက်ပို၍ များစွာ တန်ဖိုးရှိသည်ကို သင်တို့ တွေ့ပြီလော။ ထို့ကြောင့် “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ”ဆိုသည့် ကိုယ်ကျင့်တရားစံနှုန်းဆိုသောအရာကို လိုက်နာသည့် မည်သူမဆိုအတွက် စမှတ်မှာ ထိုမျှ မရိုးရှင်းပေ။ ၎င်းတို့သည် တစ်ဦးချင်းအနေဖြင့် ၎င်းတို့၏ တာဝန်၊ ဝတ္တရားများကို ဖြည့်ဆည်းဖို့သာ အားထုတ်ခြင်း မဟုတ်ဘဲ တစ်ကိုယ်ရေ အကျိုးအမြတ်၊ သို့မဟုတ် ဂုဏ်သတင်းအတွက်၊ ဤဘဝ၊ သို့မဟုတ် နောင်ဘဝအတွက် လိုက်နာခြင်းဖြစ်သည်။ မိမိနောက်ကွယ်တွင် ဝေဖန်ခံရခြင်းကို ရှောင်ရှားလိုသော၊ နာမည်ဆိုးဖြင့် ကျော်ကြားမှုကို ရှောင်ကြဉ်လိုသောသူအချို့လည်းရှိသည်မှာ မှန်သည်။ အတိုချုပ်အားဖြင့် ဆိုရလျှင် ဤသို့သောအရာမျိုးကို လုပ်ဆောင်ရန် လူတို့အတွက် စမှတ်မှာ မရိုးရှင်းပေ။ ယင်းသည် အမှန်တကယ်တွင် လူ့သဘာဝ၏ အမြင်ရှုထောင့်တွင် စမှတ်မဟုတ်သကဲ့သို့ လူသားမျိုးနွယ်၏ လူမှုတာဝန်မှ စတင်သောအမှတ်လည်းမဟုတ်ပေ။ ဤသို့သောအရာများကို လုပ်ဆောင်နေသည့် လူတို့၏ ရည်ရွယ်ချက်နှင့် စမှတ်ကို ကြည့်လျှင် “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့်စကားကို ကိုင်စွဲထားသောသူများသည် ရိုးစင်းသော ရည်ရွယ်ချက် လုံးဝ မရှိပေ။

ယခုအခါတွင် အမှုအရာများကို လုပ်ဆောင်ရာ၌ လူတို့၏ ကြံရွယ်ချက်၊ ရည်ရွယ်ချက်များမှလည်းကောင်း၊ လူတို့၏ ရည်မှန်းချက်နှင့် အလိုဆန္ဒများမှလည်းကောင်း “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် အကျင့်စာရိတ္တဆိုင်ရာ အဆိုအမိန့်ကို ငါတို့ ပိုင်းခြားစိစစ်ခဲ့သည်။ ဤသည်မှာ ရှုထောင့်တစ်ခုဖြစ်သည်။ အခြားရှုထောင့်တစ်ခု၌ “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည်တွင် နောက်ထပ်အမှားတစ်ခုရှိသည်။ ယင်းမှာ အဘယ်နည်း။ လူတို့သည် “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် အပြုအမူကို အတိုင်းအဆမရှိ မြင့်မြတ်သည်ဟု မှတ်ယူသည်။ သို့သော် သူတစ်ပါးတို့က အပ်နှံသောအရာများက တရားမျှတခြင်းရှိမရှိကို ၎င်းတို့ ပိုင်းခြားသိမြင်နိုင်ခြင်းမရှိသည်ကိုမူ ၎င်းတို့ မသိကြပေ။ တစ်စုံတစ်ယောက်က သင့်အား အပ်နှံသော အလုပ်တစ်ခုသည် တကယ်ကို လုပ်နေကျ အလုပ်ဖြစ်လျှင်၊ အလွယ်တကူ ပြီးမြောက်သော အရာဖြစ်လျှင်၊ ထုတ်ပြောဖို့ မတန်သော အရာတစ်ခုဖြစ်လျှင် ယင်း၌ သစ္စာရှိခြင်းမပါဝင်ပေ။ အဘယ်ကြောင့်ဆိုသော် လူတို့သည် အချင်းချင်း ထိတွေ့ဆက်ဆံပြီး ဆက်ဆံရေး အဆင်ပြေသောအခါတွင် တစ်ယောက်နှင့် တစ်ယောက် အလုပ်များအပ်နှံသည်မှာ သာမန်ဖြစ်သည်။ ငှက်ပျောသီး အခွံနွှာသကဲ့သို့ လွယ်ကူသည်။ တစ်စုံတစ်ယောက်၏ ကိုယ်ကျင့်စရိုက်က မြင့်မြတ်သလော၊ နိမ့်ကျသလောဆိုသည်ကို မေးစရာမလိုပေ။ ဤအဆင့်သို့ မရောက်ပေ။ သို့ရာတွင် လူတစ်ယောက်က သင့်အား အပ်နှံသည့် အလုပ်သည် အလွန်အရေးကြီးလျှင်၊ သေရေး၊ ရှင်ရေး၊ ကံကြမ္မာ၊ သို့မဟုတ် အနာဂတ်နှင့်သက်ဆိုင်သောအရာကဲ့သို့ ကြီးမားသောအလုပ်ဖြစ်ပြီး သင်က သာမန်ကိစ္စတစ်ခုကဲ့သို့ မှတ်ယူကာ ပိုင်းခြားသိမြင်ခြင်းမရှိဘဲ အကောင်းဆုံး ကိုင်တွယ်ရန် လုပ်ဆောင်ဆဲဖြစ်လျှင် ဤသည်မှာ ပြဿနာများ ဖြစ်ပေါ်နိုင်သည့်နေရာဖြစ်သည်။ မည်သည့် ပြဿနာမျိုးနည်း။ သင့်အား အပ်နှံသောအလုပ်သည် သင့်လျော်သည်၊ ကျိုးကြောင်းသင့်သည်၊ တရားမျှတသည်၊ အပြုသဘောဆောင်သည်၊ သူတစ်ပါးတို့အပေါ် ထိခိုက်မှု၊ ဆုံးရှုံးမှုဖြစ်မည်မဟုတ်၊ သို့မဟုတ် လူသားမျိုးနွယ်အပေါ် အပျက်သဘောဆောင်သော သက်ရောက်မှု တစ်ခုမျှ ရှိမည်မဟုတ်ဆိုလျှင် အလုပ်ကို လက်ခံပြီး သစ္စာရှိစွာ အကောင်းဆုံးကိုင်တွယ်ရန် လုပ်ဆောင်ခြင်းသည် ပြဿနာမရှိပေ။ ဤသည်မှာ သင်ဖြည့်ဆည်းသင့်သည့် တာဝန်ဖြစ်ပြီး လိုက်နာသင့်သည့် စည်းမျဉ်းဖြစ်သည်။ သို့ရာတွင် သင်လက်ခံသည့်အလုပ်သည် တရားမျှတခြင်းမရှိလျှင်၊ သူတစ်ပါးတို့အပေါ်၊ သို့မဟုတ် လူသားမျိုးနွယ်အပေါ် ထိခိုက်မှု၊ နှောင့်ယှက်မှု၊ ဖျက်ဆီးမှု၊ သို့မဟုတ် အသက်ဆုံးရှုံးမှုပင် ဖြစ်ပေါ်စေပြီး သင်က သစ္စာရှိစွာ ကိုင်တွယ်ရန် အကောင်းဆုံး လုပ်ဆောင်ဆဲဖြစ်လျှင် ယင်းသည် သင်၏ ကိုယ့်ကျင့်စရိုက်နှင့်ပတ်သက်ပြီး မည်သို့သောအရာမျိုးကို ပြနေသနည်း။ ကောင်းသလော။ ဆိုးသလော။ (ဆိုးသည်။) မည်သည့်ပုံစံဖြင့် ဆိုးသနည်း။ လူအချို့သည် တရားမမျှတသောသူနောက်သို့ လိုက်သည်။ သို့မဟုတ် ထိုသူနှင့် မိတ်ဆွေဖွဲ့သည်။ နှစ်ယောက်လုံးက တစ်ယောက်ကိုတစ်ယောက် ရင်းနှီးသောမိတ်ဆွေများအဖြစ် မှတ်ယူသည်။ ဤမိတ်ဆွေသည် ကောင်းသလော၊ ဆိုးသလောဆိုသည်ကို ၎င်းတို့ ဂရုမစိုက်ပေ။ ၎င်းတို့၏ မိတ်ဆွေက အပ်နှံသော အလုပ်ဖြစ်သရွေ့ အကောင်းဆုံး ကိုင်တွယ်ရန် လုပ်ဆောင်လိမ့်မည်။ မိတ်ဆွေက သူ့အား တစ်စုံတစ်ယောက်ကို သတ်ခိုင်းလျှင် ထိုသူကို သတ်လိမ့်မည်။ တစ်စုံတစ်ယောက်အား ဒုက္ခပေးရန် ခိုင်းစေလျှင် ထိုသူကို ဒုက္ခပေးလိမ့်မည်။ တစ်စုံတစ်ခုအား ဖျက်ဆီးခိုင်းလျှင် ဖျက်ဆီးလိမ့်မည်။ သူ၏ မိတ်ဆွေက သူ့အား အပ်နှံသောအလုပ်ဖြစ်သရွေ့ သူသည် ပိုင်းခြားသိမြင်ခြင်းမရှိဘဲ၊ စဉ်းစားဆင်ခြင်ခြင်းမရှိဘဲ လုပ်ဆောင်လိမ့်မည်။ သူသည် “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဟူသည့် အဆိုကို ဆောင်ရွက်နေသည်ဟု ယုံကြည်သည်။ ဤသည်မှာ သူ၏ လူ့သဘာဝ၊ ကိုယ်ကျင့်စရိုက်နှင့်ပတ်သက်ပြီး မည်သည့်အရာကို ပြသနည်း။ ကောင်းသလော။ ဆိုးသလော။ (ဆိုးသည်။) လူဆိုးများသည်ပင် “အခြားလူများက ၎င်းတို့ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်” နိုင်သည်။ သို့သော် အခြားလူများက ၎င်းတို့အား အပ်နှံသော အလုပ်အမျိုးအစားများနှင့် ၎င်းတို့က သစ္စာရှိစွာ ကိုင်တွယ်ရန် အစွမ်းကုန်လုပ်ဆောင်ခြင်းတို့ အားလုံးသည် ဆိုးယုတ်ပြီး အပျက်သဘောဆောင်သောအရာများဖြစ်သည်။ အခြားလူများက သင့်အားအပ်နှံသောအရာသည် လူတို့အား ဒုက္ခပေးရန်၊ သတ်ရန်၊ အခြားလူများ၏ ပိုင်ဆိုင်မှုပစ္စည်းများကို ခိုးယူရန်၊ လက်စားချေရန်၊ သို့မဟုတ် ဥပဒေကို ချိုးဖောက်ရန် ဖြစ်လျှင် ဤသည်မှာ မှန်သလော။ (မမှန်ပါ။) ဤအရာအားလုံးသည် လူတို့အား ထိခိုက်စေသောအရာများဖြစ်သည်။ မကောင်းမှုများ၊ ပြစ်မှုများဖြစ်သည်။ တစ်စုံတစ်ယောက်က သင့်အား ဆိုးယုတ်သော အလုပ်တစ်ခုအပ်နှံပြီး သင်က “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာ ကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် ရိုးရာယဉ်ကျေးမှုစည်းမျဉ်းကို လိုက်နာဆဲဖြစ်ကာ “သင်က ငါ့အား အပ်နှံသောကြောင့် ဤသည်မှာ သင်သည် ငါ့ကို ယုံကြည်သည်၊ အထင်ကြီးသည်၊ သင်၏ မိသားစုဝင်တစ်ယောက်အဖြစ်၊ မိတ်ဆွေတစ်ယောက်အဖြစ် ဆက်ဆံသည်၊ သူစိမ်းတစ်ယောက်အဖြစ် မဆက်ဆံဟု အဓိပ္ပာယ်ရသည်။ ထို့ကြောင့် သင်က ငါ့အား အပ်နှံသော မည်သည့်အရာကိုမဆို သစ္စာရှိစွာ ကိုင်တွယ်ရန် အကောင်းဆုံးလုပ်ဆောင်မည်။ ငါ၏ စကားကို လုံးဝ ချိုးဖောက်မည်မဟုတ်” ဟူ၍ ပြောလျှင် ဤသည်မှာ မည်သို့သောသူမျိုး ဖြစ်သနည်း။ ဤသည်မှာ လူယုတ်မာ စစ်စစ်ဖြစ်သည်မဟုတ်လော။ (ဟုတ်သည်။) လူယုတ်မာ အကြီးစားဖြစ်သည်။ ဤသို့ဆိုလျှင် “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာ ကိုင်တွယ်ရန် အကောင်းဆုံးလုပ်ဆောင်ပါ” ဆိုသောအရာမျိုးကို မည်သို့ ကိုင်တွယ်သင့်သနည်း။ တစ်စုံတစ်ယောက်က သင့်အား ရိုးရှင်းသော အလုပ်တစ်ခု အပ်နှံလျှင်၊ လူတို့နှင့် ဆက်ဆံရာ၌ တကယ်ကို လုပ်နေကျ အလုပ်တစ်ခုဖြစ်လျှင် သင်က ယင်းကို လုပ်ဆောင်လျှင်ပင် သင်၏ ကိုယ်ကျင့်စရိုက်က မြင့်မြတ်သည်၊ မမြင့်မြတ်သည်ကို မပြောနိုင်ပေ။ တစ်စုံတစ်ယောက်က သင့်အား အလွန်အရေးကြီးပြီး ကြီးမားသောအလုပ်တစ်ခု အပ်နှံလျှင် ယင်းသည် အပြုသဘောဆောင်သလော၊ အပျက်သဘောဆောင်သလော၊ သင်၏ စိတ်အတွင်း၌ဖြစ်သော အစွမ်းအစဖြင့် စွမ်းဆောင်ရရှိနိုင်သောအရာတစ်ခု ဖြစ်သလောဆိုသည်ကို ပိုင်းခြားသိမြင်ရမည်။ သင်စွမ်းဆောင်ရရှိနိုင်သည့်အရာတစ်ခု မဟုတ်လျှင် သင်တတ်နိုင်သည့်အရာကို လုပ်ဆောင်လော့။ ယင်းသည် အပျက်သဘောဆောင်သော အလုပ်ဖြစ်လျှင်၊ ဥပဒေကို ချိုးဖောက်သော၊ သူတစ်ပါးတို့၏ အကျိုးစီးပွားများ၊ သို့မဟုတ် ဘဝများကို ထိခိုက်သော၊ သို့မဟုတ် သူတစ်ပါးတို့၏ ရှေ့ရေးနှင့် အနာဂတ်ကိုပင် ဖျက်ဆီးသောအလုပ်ဖြစ်ပြီး သင်က “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် ကိုယ်ကျင့်တရားစံနှုန်းကို လိုက်နာဆဲဖြစ်လျှင် သင်သည် လူယုတ်မာတစ်ယောက်ဖြစ်သည်။ ဤအမြင်ရှုထောင့်များအရ လူတို့သည် ၎င်းတို့အပေါ်သို့ အပ်နှံသော အလုပ်များကို လက်ခံသည့်အခါတွင် ၎င်းတို့ လိုက်လျှောက်သင့်သော စည်းမျဉ်းမှာ “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့်အရာ မဖြစ်သင့်ပေ။ ဤအဆိုအမိန့်သည် မတိကျပေ။ ယင်းသည် ကြီးမားသော ဟာကွက်များ၊ ပြဿနာများရှိနေပြီး လူတို့အား ကြီးစွာပင် အထင်အမြင်မှားစေသည်။ ဤအဆိုအမိန့်ကို လက်ခံပြီးနောက်တွင် လူများစွာတို့သည် သူတစ်ပါးတို့၏ အကျင့်စာရိတ္တကို အကဲဖြတ်ရန်အတွက် ယင်းကို သံသယမဖြစ်ဘဲ အသုံးပြုလိမ့်မည်။ ပြီးလျှင် မိမိတို့ကိုယ်ကို တိုင်းတာပြီး မိမိတို့၏ ကိုယ်ပိုင် ကိုယ်ကျင့်တရားကို ကန့်သတ်ရန် အသုံးပြုမည်မှာလည်း ပြောစရာမလိုပေ။ သို့တိုင်အောင် မည်ကဲ့သို့သောသူက သူတစ်ပါးတို့အား အလုပ်များ အပ်နှံဖို့ ထိုက်တန်သည်ဆိုသည်ကို ၎င်းတို့ မသိကြပေ။ အလွန်နည်းပါးသော လူများသာ တရားမျှတသော၊ အပြုသဘောဆောင်သော၊ သူတစ်ပါးတို့အတွက် အကျိုးရှိသော၊ တန်ဖိုးရှိပြီး လူသားမျိုးနွယ်အပေါ် ချမ်းသာကြွယ်ဝမှုကို ယူဆောင်ပေးသော အလုပ်များကို သူတစ်ပါးတို့အား အပ်နှံသည်။ ဤသို့သောသူမရှိပေ။ ထို့ကြောင့် သင်သည် လူတစ်ယောက်၏ ကိုယ်ကျင့်တရား အရည်အသွေးကို အကဲဖြတ်ရန်အတွက် “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် စံနှုန်းကို အသုံးပြုလျှင် ထိရောက်မှုနှင့်ပတ်သက်၍ သံသယနှင့် ပြဿနာများစွာ ရှိရုံသာမကဘဲ ထိုစံနှုန်းသည် လူတို့အတွင်းသို့ မှားယွင်းသော အယူအဆများကိုလည်း သွတ်သွင်းပေးသလို ဤသို့သော အမှုကိစ္စများကို ကိုင်တွယ်ဖြေရှင်းရာတွင်လည်း မှားယွင်းသော စည်းမျဉ်းများ၊ မှားယွင်းသော ဦးတည်ချက်တို့ကို ဖြစ်ပေါ်စေကာ လူတို့၏ စဉ်းစားပုံကို အထင်အမြင်မှားစေသည်၊ တုံ့ဆိုင်းစေသည်၊ တလွဲလမ်းညွှန်ပေးသည်။ ထို့ကြောင့် ဤအဆိုအမိန့်ကို မည်မျှ ပိုင်းခြားပါစေ၊ စိစစ်ပါစေ ယင်း၏ ဖြစ်တည်မှုတွင် တန်ဖိုးမရှိပေ။ ယင်းသည် လူတို့ လက်တွေ့လုပ်ဆောင်သင့်သည့် အရာတစ်ခုမဟုတ်သကဲ့သို့ လူတို့အား မည်သည့်နည်းနှင့်မျှ အကျိုးမဖြစ်စေပေ။

“အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် စကားတွင် နောက်ထပ်အမှားတစ်ခုလည်းရှိသည်။ အခြားရှုထောင့်တစ်ခုမှ ကြည့်လျှင် သူတစ်ပါးတို့ကို အသုံးပြုလိုသော၊ ခြယ်လှယ်လိုသော၊ ထိန်းချုပ်လိုသော ထိုဆိုးယုတ်သောသူများအတွက်၊ မိမိအကျိုးစီးပွား ပါဝင်ပတ်သက်နေသူများအတွက်၊ လူ့အဖွဲ့အစည်းရှိ အဆင့်အတန်းနှင့် အာဏာရှိသူများအတွက် ဤအဆိုအမိန့်သည် ၎င်းတို့အား သူတစ်ပါးတို့ကို အသုံးချရန် အခွင့်အလမ်းတစ်ခု၊ အသုံးပြုရန်၊ ခြယ်လှယ်ရန်၊ ထိန်းချုပ်ရန် ဆင်ခြေတစ်ခုကို ပေးသည်။ ၎င်းတို့အတွက် အလုပ်များကို ကိုင်တွယ်ပေးရန် လူတို့အား နည်းဗျူဟာကျကျဖြင့် အသုံးပြုရသော အခွင့်ကိုပေးသည်။ ၎င်းတို့အတွက် အလုပ်များကို မကိုင်တွယ်သောသူများ၊ သို့မဟုတ် ၎င်းတို့အတွက် အကောင်းဆုံး မလုပ်ဆောင်သူများသည် သူတစ်ပါးတို့က အပ်နှံမရသော၊ အလုပ်များကို သစ္စာရှိစွာ ကိုင်တွယ်ရန် အကောင်းဆုံး မလုပ်ဆောင်နိုင်သောသူများအဖြစ် သတ်မှတ်ခြင်းခံရသည်။ ၎င်းတို့သည် ယုံကြည်ဖို့ မထိုက်တန်သော၊ တန်ဖိုးထားရန်၊ သို့မဟုတ် လေးစားခြင်းခံရရန် မထိုက်တန်သော နိမ့်ကျသော ကိုယ်ကျင့်တရား အပြုအမူ ရှိသူများအဖြစ် သမုတ်ခံရပြီး လူ့အဖွဲ့အစည်းတွင် နိမ့်ကျသည်။ ဤသို့သောသူများသည် ဘေးဖယ်ထားခြင်း ခံရသည်။ ဥပမာ သင်၏ အထက်လူကြီးသည် သင့်အား အလုပ်တစ်ခုအပ်နှံပြီး သင်က “ငါ၏ အထက်လူကြီးက တင်ပြလာသောကြောင့် မည်သည့်အရာဖြစ်စေ ငါလက်ခံရမည်၊ မည်မျှ ခက်ခဲပါစေ၊ မီးကိုကျော်၍ ရေကိုဖြတ်ရမည်ဆိုလျှင်ပင် ငါလုပ်ဆောင်ရမည်” ဟု စဉ်းစားသောကြောင့် သင်က လက်ခံသည်။ တစ်ချက်မှာ သူသည် သင်၏ အထက်လူကြီးဖြစ်ပြီး သင်မငြင်းဆန်ရဲပေ။ အခြားအချက်မှာ သူသည် “အခြားလူများက ၎င်းတို့အား အပ်နှံသည့် မည်သည့်အရာကိုမဆို သစ္စာရှိစွာ ကိုင်တွယ်ရန် အကောင်းဆုံးလုပ်ဆောင်သောသူများသာ လုပ်ဖော်ကိုင်ဖက်ကောင်းများဖြစ်သည်” ဟု ဆိုပြီး သင့်အား မကြာခဏ ဖိအားပေးသည်။ သူသည် အစောပိုင်းတွင် သင့်အတွင်းသို့ ဤအယူအဆကို သွတ်သွင်းပြီး သင့်အား စိတ်ပိုင်းဆိုင်ရာ ပြင်ဆင်ထားရန်အတွက် ကြို၍ ကျင့်သားရအောင် ပြုလုပ်ပေးသည်။ သူက တောင်းဆိုမှု တစ်ခုခုပြုလုပ်သည်နှင့် သင်သည် လိုက်နာရမည့် ကျင့်ဝတ်ရှိနေပြီး မငြင်းဆန်နိုင်ပေ။ ဤသို့မဟုတ်လျှင် သင်သည် အဆုံးသတ်ကောင်းမည်မဟုတ်ပေ။ ထို့ကြောင့် သင်သည် သူ့အတွက် အမှုအရာများကို လုပ်ဆောင်ရန် သင်၏ အားအင်အားလုံးကို အသုံးပြုရသည်။ ယင်းကို အလွယ်တကူ ကိုင်တွယ်၍ မရလျှင်ပင် သင်သည် ပြီးမြောက်ရန် နည်းလမ်းကို ရှာရသည်။ အဆက်အသွယ်များကို အသုံးပြုရသည်။ မသင့်လျော်သော နည်းလမ်းများကို အသုံးပြုရသည်။ လက်ဆောင်များအတွက် ငွေသုံးရသည်။ အဆုံးတွင် အလုပ်ပြီးမြောက်သောအခါ ကုန်ခဲ့သည့် ငွေကို ပြော၍မရပေ၊ သို့မဟုတ် မည်သည့်တောင်းဆိုမှုမျှ ပြုလုပ်၍မရပေ။ ပြီးလျှင် သင်သည် “‘လူတို့သည် အခြားလူများက ၎င်းတို့ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံး လုပ်ဆောင်သင့်သည်’၊ သင်သည် ကျွန်ုပ်အား အထင်အမြင်ကြီးပြီး အလွန် တန်ဖိုးထားသည်၊ ထို့ကြောင့် ဤအလုပ်ကို ကောင်းစွာကိုင်တွယ်ရန် ကျွန်ုပ် တတ်နိုင်သမျှ လုပ်ဆောင်ရမည်” ဟူ၍ ပြောရသည်။ လက်တွေ့တွင် ဆင်းရဲဒုက္ခနှင့် ပြဿနာမည်မျှကို သင် ခံခဲ့ရသည်ကို သင်သာ သိသည်။ သင်သည် ဤသို့လုပ်ဆောင်ရာ၌ အောင်မြင်လျှင် သင်သည် မြင့်မြတ်သော ကိုယ်ကျင့်တရား အပြုအမူရှိသည်ဟု လူတို့က ဆိုလိမ့်မည်။ သို့သော် သင်ရှုံးနိမ့်လျှင် လူတို့သည် သင့်အား အထင်သေးမည်။ ရွံရှာမည်။ ၎င်းတို့၏ အရေးမစိုက်ခြင်းကို ခံရမည်။ မည်သည့် လူတန်းစားတွင်၊ သို့မဟုတ် လူမျိုးစုတွင် သင် ပါဝင်သည်ဖြစ်စေ တစ်စုံတစ်ယောက်က သင့်အား အလုပ်တစ်ခု အပ်နှံသရွေ့ အကောင်းဆုံး လုပ်ဆောင်ပြီး အစွမ်းကုန်အားထုတ်ရမည်။ ငြင်းဆန်၍မရပေ။ ဤသည်မှာ အဘယ်ကြောင့်နည်း။ “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဟူသည့် ဆိုရိုးစကားကဲ့သို့ ဖြစ်သည်။ သင်သည် တစ်စုံတစ်ယောက်၏ အပ်နှံမှုကို လက်ခံပြီးသောကြောင့် သင်သည် အဆုံးထိ သစ္စာရှိစွာ ကိုင်တွယ်ရမည်။ အလုပ်သည် အောင်မြင်စွာ၊ ကောင်းမွန်စွာ၊ အလုံးစုံ ပြီးမြောက်ရန် သေချာစေရမည်။ အခြားလူက လက်ခံသည်အထိ ကိုင်တွယ်ရမည်။ ထို့နောက်တွင် သူ့ထံ ပြန်လည်တင်ပြရမည်။ ထိုသူက အလုပ်နှင့်ပတ်သက်ပြီး မမေးမြန်းလျှင်ပင် သင်သည် အလုပ်ကို ကိုင်တွယ်ရာ၌ အစွမ်းကုန် အားထုတ်ရမည်။ လူအချို့မှာ အခြေခံအားဖြင့် သင်နှင့် စစ်မှန်သော ဆက်ဆံရေးမရှိပေ။ သင်နှင့် သိပ်ရင်းနှီးမှုမရှိသော ဆွေမျိုးများကဲ့သို့ဖြစ်သည်။ ၎င်းတို့က သင်သည် လူ့အဖွဲ့အစည်းတွင် အလုပ်ကောင်း၊ သို့မဟုတ် အဆင့်အတန်းနှင့် ဂုဏ်သိက္ခာ၊ သို့မဟုတ် ပါရမီအချို့ရှိသည်ကို မြင်သောကြောင့် သင့်အား ဟိုအလုပ်၊ သည်အလုပ်တို့ကို အပ်နှံကြသည်။ ယင်းကို ငြင်းဆန်၍ ရသလော။ အမှန်တကယ်တွင် ယင်းသည် လုံးဝ ငြင်းဆန်၍ ရသည်။ သို့သော် လူသားများကြားတွင်ရှိသော ရှုပ်ထွေးသော လူမှုဆက်ဆံရေးများနှင့် “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် အယူအဆ၏ လွှမ်းမိုးခြင်းကို ခံရသော လူအများထင်မြင်ချက်၏ ဖိအားကြောင့် အခြေခံအားဖြင့် သင်နှင့် အဆက်အဆံမရှိသည့် ဤလူမျိုးက သူ့အတွက် အမှုကိစ္စများကို လုပ်ဆောင်ပေးရန် တောင်းဆိုသောအခါ သင်သည် အားလုံး လုပ်ဆောင်ပေးရသည်။ သင်သည် မလုပ်ဆောင်ရန် ရွေးချယ်နိုင်သည်မှာ မှန်သည်။ ဤနည်းအားဖြင့် သင်သည် လူတစ်ယောက်ကိုသာ စိတ်မကျေမနပ် ဖြစ်စေမည်၊ သို့မဟုတ် ဆွေမျိုးအချို့နှင့် ဆက်ဆံရေး ဆုံးရှုံးမည်၊ သို့မဟုတ် ဆွေမျိုးအချို့က ဖယ်ကြဉ်ခြင်းကို ခံရနိုင်သည်။ သို့သော် တစ်ဖန်ပြောရလျှင် ဤသည်မှာ အဘယ်သို့ အရေးပါသနည်း။ အမှန်တကယ်တွင် အရေးမပါပေ။ သင်သည် ၎င်းတို့နှင့် အတူမနေထိုင်ပေ။ သင်၏ ကံကြမ္မာသည် ၎င်းတို့လက်ထဲတွင် မရှိပေ။ ဤသို့ဆိုလျှင် သင်သည် အဘယ်ကြောင့်လုပ်ဆောင်ရန် မငြင်းဆန်နိုင်သနည်း။ ရှောင်၍မရသည့် အကြောင်းပြချက်များထဲမှတစ်ခုမှာ “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာ ကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် လူအများ၏ ထင်မြင်ချက်က သင့်အား ချည်နှောင်ပြီး ဖိနှိပ်နေခြင်းဖြစ်သည်။ ဆိုလိုသည်မှာ သင်သည် မည်သည့်လူ့အသိုင်းအဝိုင်းတွင်မဆို “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် ကိုယ်ကျင့်တရားစံနှုန်းနှင့် အများပြည်သူ၏ ထင်မြင်ချက်အားဖြင့် မကြာခဏ ပိတ်မိနေသည်ဟူ၍ ဖြစ်သည်။ သင်သည် အလုပ်များကို သစ္စာရှိစွာ ကိုင်တွယ်ရန် အကောင်းဆုံး လုပ်ဆောင်ခြင်းသည် လူမှုတာဝန်ကို ထမ်းဆောင်ခြင်း၊ သို့မဟုတ် ဖန်ဆင်းခံတစ်ယောက်၏ တာဝန်၊ ဝတ္တရားများကို ထမ်းဆောင်ခြင်းနှင့် မသက်ဆိုင်ပေ။ ထိုအစား သင်သည် ကိုယ်ကျင့်တရားစံနှုန်းများ၏ အဆိုအမိန့်များနှင့် လူမှုထင်မြင်ချက်၏ မမြင်နိုင်သော သံကြိုးများအားဖြင့် ပိတ်မိနေခြင်းဖြစ်သည်။ သင်သည် အဘယ်ကြောင့် ပိတ်မိနေဖို့ အလားအလာများနေသနည်း။ တစ်ချက်မှာ သင်၏ ဘိုးဘေးများမှ ဆင်းသက်လာသော ဤကိုယ်ကျင့်တရား အဆိုအမိန့်များသည် မှန်သည်၊ မမှန်သည်၊ သို့မဟုတ် ထိုအရာများကို လူတို့ လိုက်နာသင့်သည်၊ မလိုက်နာသင့်သည်ဆိုသည်ကို ခွဲခြားသိမြင်နိုင်ခြင်း မရှိသောကြောင့်ဖြစ်သည်။ နောက်တစ်ချက်မှာ သင်သည် ဤရိုးရာယဉ်ကျေးမှုက ဖြစ်စေသည့် လူမှုဖိအားနှင့် အများပြည်သူထင်မြင်ချက်မှ ရုန်းထွက်ရန် ခွန်အားနှင့် သတ္တိမရှိခြင်းဖြစ်သည်။ ရလဒ်အနေဖြင့် သင်သည် သင့်အပေါ်တွင်ရှိသော ယင်း၏ သံကြိုးများနှင့် လွှမ်းမိုးမှုမှ ရုန်းမထွက်နိုင်ပေ။ နောက်ထပ်အကြောင်းတစ်ခုမှာ လူ့အဖွဲ့အစည်းတွင် ရှိသော မည်သည့်အသိုင်းအဝိုင်း၊ သို့မဟုတ် အုပ်စုတွင်မဆို လူတို့သည် သူတစ်ပါးတို့အား ၎င်းတို့ကို မြင့်မားသော ကိုယ်ကျင့်စရိုက်ရှိသည်၊ လူကောင်းတစ်ယောက်ဖြစ်သည်၊ စိတ်ချရသောသူဖြစ်သည်၊ ယုံကြည်ထိုက်သည်၊ အလုပ်များအပ်နှံဖို့ ထိုက်တန်သောသူဖြစ်သည်ဟု သတ်မှတ်စေလိုသည်။ ၎င်းတို့အားလုံးသည် လေးစားမှုကို ရသည့် ဤသို့သော ပုံရိပ်ကို တည်ဆောက်လိုပြီး ၎င်းတို့သည် ခံစားချက်ရှိသော၊ သစ္စာရှိသော အသွေးအသားနှင့် တည်ဆောက်ထားသော ဂုဏ်ရှိသည့်ပုဂ္ဂိုလ်များဖြစ်ပြီး သွေးအေးသောသူများ၊ သို့မဟုတ် ဂြိုဟ်သားများ မဟုတ်ဆိုသည်ကို အခြားလူများအား ယုံကြည်စေလိုသည်။ သင်သည် လူ့အဖွဲ့အစည်းတွင် ပေါင်းစပ်ပါဝင်ပြီး ၎င်းတို့၏ လက်ခံခြင်း၊ အတည်ပြုခြင်းကို ခံလိုလျှင် ရှေးဦးစွာ သင်သည် ၎င်းတို့အား သင့်ကို မြင့်မားသော ကိုယ်ကျင့်စရိုက်ရှိသူအဖြစ်၊ တည်ကြည်မှုနှင့် ယုံကြည်လက်ခံနိုင်မှု ရှိသည့်သူတစ်ယောက်အဖြစ် အသိအမှတ်ပြုအောင် လုပ်ဆောင်ရမည်။ ထို့ကြောင့် ၎င်းတို့သည် သင့်အား မည်သည့်တောင်းဆိုချက်များကို တောင်းဆိုသည်ဖြစ်စေ သင်သည် ၎င်းတို့ ကျေနပ်စေရန်၊ ၎င်းတို့ ပျော်ရွှင်စေရန် အကောင်းဆုံး ကြိုးစားပြီးနောက်တွင် သင်သည် ကိုယ်ကျင့်စရိုက် မြင့်မားသော ယုံကြည်ထိုက်သောသူဖြစ်သည်၊ လူတို့သည် သင်နှင့် ပေါင်းသင်းလိုကြသည်ဟု ၎င်းတို့က ပြောပြီး ချီးမွမ်းခြင်းကို ခံရသည်။ ဤနည်းအားဖြင့် သင်သည် သင်၏ ဘဝတွင် လူရာဝင်ဆန့်သည်ဟူသော ခံစားချက်ကို ခံစားရသည်။ သင့်အား လူ့အဖွဲ့အစည်းက၊ လူထုက၊ သင်၏ လုပ်ဖော်ကိုင်ဖက်များနှင့် မိတ်ဆွေများက အတည်ပြုလက်ခံနိုင်လျှင် သင်သည် အထူးပင် အားရှိပြီး ကျေနပ်ဖွယ် ဖြစ်သောဘဝကို နေထိုင်ရလိမ့်မည်။ သို့ရာတွင် သင်သည် ၎င်းတို့နှင့် ကွဲပြားစွာ အသက်ရှင်လျှင်လည်းကောင်း၊ သင်၏ အတွေးအမြင်များက ၎င်းတို့နှင့် မတူညီလျှင်လည်းကောင်း၊ ဘဝတွင် သင်၏ လမ်းကြောင်းက ၎င်းတို့နှင့် မတူညီလျှင်လည်းကောင်း၊ သင်သည် ကိုယ်ကျင့်စရိုက်မြင့်မားသူဖြစ်သည်၊ ယုံကြည်ထိုက်သည်၊ အမှုကိစ္စများ အပ်နှံဖို့ ထိုက်တန်သည်၊ သို့မဟုတ် သိက္ခာရှိသည်ဟု မည်သူကမျှ မပြောလျှင်လည်းကောင်း၊ ၎င်းတို့အားလုံးက သင့်အား စွန့်ပစ်ပြီး သီးခြားခွဲထားလျှင်လည်းကောင်း သင်သည် စိတ်ဓာတ်ကျပြီး ဝမ်းနည်းသော ဘဝကို နေထိုင်ရလိမ့်မည်။ အဘယ်ကြောင့် သင်သည် စိတ်ဓာတ်ကျပြီး ဝမ်းနည်းသနည်း။ သင်၏ မိမိကိုယ်ကို တန်ဖိုးထားမှုသည် ထိခိုက်ခံရသောကြောင့်ဖြစ်သည်။ သင့်ကိုယ်သင် တန်ဖိုးထားမှုက မည်သည့်နေရာမှ လာသနည်း။ လူ့အဖွဲ့အစည်းနှင့် လူထု၏ အတည်ပြုခြင်း၊ လက်ခံခြင်းမှလာသည်။ ၎င်းတို့သည် သင့်အား လုံးဝ လက်ခံခြင်းမရှိလျှင်၊ အတည်မပြုလျှင်၊ သင့်အား ချီးမွမ်းခြင်း၊ သို့မဟုတ် တန်ဖိုးထားခြင်းမရှိလျှင်၊ ၎င်းတို့က သင့်အား လေးစားသော၊ နှစ်သက်သော၊ အထင်ကြီးသောအကြည့်ဖြင့် လုံးဝ မကြည့်လျှင် သင်သည် ဘဝတွင် ဂုဏ်မရှိဟု ခံစားရသည်။ သင်သည် လူရာဝင်ဆန့်သည့် ခံစားချက်မရှိဘဲ အလွန်တန်ဖိုးမဲ့သကဲ့သို့ ခံစားရသည်။ သင်၏ တန်ဖိုးက မည်သည့်နေရာတွင် ရှိသည်ကို သင်မသိပေ။ အဆုံးတွင် သင်သည် မည်သို့ အသက်ရှင်ရမည်ကို မသိပေ။ သင်၏ ဘဝက စိတ်ဓာတ်ကျပြီး စိတ်ဆင်းရဲလာသည်။ သင်သည် လူတို့အား သင့်ကို လက်ခံရန် အစဉ် ကြိုးစားသည်။ သင့်ကိုယ်သင် လူထုတွင်၊ လူ့အဖွဲ့အစည်းတွင် ပေါင်းစပ်ပါဝင်ဖို့ ကြိုးစားသည်။ ထို့ကြောင့် “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် ကိုယ်ကျင့်တရားစံနှုန်းကို လိုက်နာခြင်းသည် ဤသို့သော လူမှုဝန်းကျင်တွင် နေထိုင်နေသော မည်သူမဆိုအတွက် အလွန်အရေးကြီးသော ကိစ္စတစ်ခုဖြစ်သည်။ ယင်းသည် လူတစ်ယောက်၏ ကိုယ်ကျင့်စရိုက်နှင့် သူ့အား အခြားလူများက လက်ခံခြင်းရှိမရှိတို့ကို အကဲဖြတ်ခြင်းအတွက် အရေးကြီးသော ညွှန်ပြချက်လည်းဖြစ်သည်။ သို့သော် ဤအကဲဖြတ်မှုစံနှုန်းမှာ မှန်ကန်သလော။ လုံးဝ မမှန်ကန်ပေ။ အမှန်တွင် အဓိပ္ပာယ်မရှိဟုပင် ဆိုနိုင်သည်။

“အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် ကိုယ်ကျင့်တရား အဆိုအမိန့်တွင် ပိုင်းခြားသိမြင်ရန်လိုအပ်သည့် နောက်ထပ်ရှုထောင့်တစ်ခုရှိသည်။ သင့်အား အပ်နှံသောအလုပ်အတွက် သင်၏ အချိန်နှင့် အားအင်များစွာကို မသုံးရလျှင်၊ သင်လုပ်ဆောင်နိုင်သည့် နယ်ပယ်အတွင်းတွင် ရှိလျှင်၊ သို့မဟုတ် သင့်၌ သင့်တော်သော ပတ်ဝန်းကျင်နှင့် အခြေအနေများရှိလျှင် သင်သည် လူသား၏ အသိစိတ်၊ ဆင်ခြင်တုံတရားတို့ဖြင့်လည်းကောင်း၊ သင်၏ အရည်အချင်း ရှိသမျှဖြင့်လည်းကောင်း သူတစ်ပါးတို့အတွက် အချို့သောအရာများကို လုပ်ဆောင်နိုင်ပြီး ၎င်းတို့၏ ကျိုးကြောင်းသင့်သော၊ သင့်လျော်သော တောင်းဆိုမှုများကို ဖြည့်ဆည်းပေးနိုင်သည်။ သို့ရာတွင် သင့်အား အပ်နှံသောအလုပ်သည် သင်၏ အချိန်နှင့် အားအင်များစွာကို သုံးရလျှင်၊ သင်၏ အချိန်များစွာ ကုန်လျှင်၊ သင်၏ အသက်ကို စတေးရသည့်အတိုင်းအတာအထိ ဖြစ်လျှင်၊ ဘဝတွင် သင်၏ တာဝန်၊ ဝတ္တရားများနှင့် ဖန်ဆင်းခံအဖြစ် သင်၏ တာဝန်များသည် အလဟဿဖြစ်ပြီး အစားထိုးခံရမည်ဆိုလျှင် မည်သည့်အရာကို သင်လုပ်ဆောင်မည်နည်း။ ယင်းသည် သင်၏ တာဝန်၊ သို့မဟုတ် ဝတ္တရားမဟုတ်သောကြောင့် ငြင်းဆန်သင့်သည်။ လူတစ်ယောက်ဘဝ၏ တာဝန်၊ ဝတ္တရားများနှင့်ပတ်သက်လျှင် မိဘများကို စောင့်ရှောက်ခြင်းနှင့် သားသမီးများကို ပျိုးထောင်ခြင်း၊ လူ့အဖွဲ့အစည်းတွင်ရှိသော၊ ဥပဒေဘောင်အတွင်းတွင်ရှိသော လူမှုတာဝန်များကို ဖြည့်ဆည်းခြင်းတို့မှလွဲပြီး အရေးကြီးဆုံးသောအရာမှာ လူတစ်ယောက်၏ အားအင်နှင့် အချိန်ဖြစ်သည်။ ဘဝသည် အခြားတစ်စုံတစ်ယောက်က အလုပ်အပ်နှံခြင်းခံရပြီး သူ၏ အချိန်နှင့် အားအင်ကုန်ဆုံးခြင်းထက် ဖန်ဆင်းခံတစ်ယောက်၏ တာဝန်ကို ထမ်းဆောင်ခြင်းဖြင့် ကုန်ဆုံးသင့်သည်။ ဤသည်မှာ အဘယ်ကြောင့်ဆိုသော် ဘုရားသခင်သည် လူတစ်ယောက်ကို ဖန်ဆင်းပြီး အသက်ပေးအပ်ကာ ဤကမ္ဘာလောကသို့ ခေါ်ဆောင်လာသောကြောင့်ဖြစ်သည်။ ထိုသူအနေဖြင့် သူတစ်ပါးတို့အတွက် အမှုအရာများကို လုပ်ဆောင်ပြီး တာဝန်များကို ဖြည့်ဆည်းရန်မဟုတ်ပေ။ လူတို့ လက်ခံသင့်ဆုံးသောအရာမှာ ဘုရားသခင်၏ အပ်နှံမှုဖြစ်သည်။ ဘုရားသခင်၏ အပ်နှံမှုသည်သာ စစ်မှန်သော အပ်နှံမှုဖြစ်သည်။ လူ၏ အပ်နှံမှုကို လက်ခံခြင်းသည် သူ၏ သင့်လျော်သော တာဝန်များကို အရေးမစိုက်ခြင်းဖြစ်သည်။ မည်သူကမျှ သင့်ထံသို့ ၎င်းတို့ အပ်နှံသောအလုပ်များအပေါ် သင်၏ သစ္စာရှိမှု၊ အားအင်၊ အချိန်၊ သို့မဟုတ် သင်၏ ငယ်ရွယ်မှုနှင့် တစ်ဘဝလုံးကိုပင် မြုပ်နှံရန် တောင်းဆိုဖို့ အရည်အချင်းမပြည့်မီပေ။ ဘုရားသခင်သည်သာ လူတို့အား ဖန်ဆင်းခံများအနေဖြင့် ၎င်းတို့တာဝန်ကို ထမ်းဆောင်ရန် စေခိုင်းဖို့ အရည်အချင်းပြည့်မီသည်။ ဤသည်မှာ အဘယ်ကြောင့်နည်း။ သင့်အား အပ်နှံသော မည်သည့်အလုပ်မဆိုသည် သင်၏ အချိန်နှင့် အားအင်များစွာကို လိုအပ်လျှင် ဖန်ဆင်းခံတစ်ယောက်အဖြစ် သင်၏ တာဝန်ကို ထမ်းဆောင်ခြင်းနှင့် ဘဝတွင် လမ်းမှန်ကို လိုက်လျှောက်ခြင်းကိုပင် နှောင့်နှေးစေလိမ့်မည်။ ယင်းသည် သင့်ဘဝ၏ ဦးတည်ချက်နှင့် ပန်းတိုင်များကို ပြောင်းလဲလိမ့်မည်။ ဤသည်မှာ ကောင်းသောအရာမဟုတ်ပေ။ ကံခေခြင်းဖြစ်သည်။ သင်၏ အချိန်နှင့် အားအင်များစွာကို ကုန်ဆုံးစေလျှင်၊ သင်၏ ငယ်ရွယ်မှုကိုပင် လုယူပြီး သမ္မာတရားနှင့် အသက်ကိုရရှိဖို့ အခွင့်အလမ်းများကို ပိတ်ပင်လျှင် ဤသို့သောပုံစံမျိုးနှင့်သက်ဆိုင်သော မည်သည့်အပ်နှံမှုမဆိုသည် စာတန်ဆီမှလာခြင်းဖြစ်ပြီး မည်သည့်လူတစ်ဦးတစ်ယောက်ထံမှ လာခြင်းမဟုတ်ပေ။ ဤသည်မှာ ဤအမှုကိစ္စကို နားလည်ရန် အခြားနည်းလမ်းတစ်ခုဖြစ်သည်။ သင်၏ အချိန်နှင့် အားအင်များစွာကို ကုန်ဆုံးစေပြီး ဖြုန်းတီးသည့် အလုပ်တစ်ခုကိုတစ်စုံတစ်ယောက်က သင့်အား အပ်နှံလျှင်၊ သင်၏ ငယ်ရွယ်မှုနှင့် သင်၏ ဘဝတစ်ခုလုံးကိုပင် စွန့်လွှတ်စေလျှင်၊ ဖန်ဆင်းခံတစ်ယောက်အဖြစ် သင်၏ တာဝန်ကို ထမ်းဆောင်လျက် ကုန်ဆုံးသင့်သည့်အချိန်ကို ယူဆောင်သွားလျှင် ထိုသူသည် သင်၏ မိတ်ဆွေမဟုတ်ရုံမကဘဲ သင်၏ ရန်သူ၊ သင်၏ ပြိုင်ဘက်အဖြစ်ပင် သတ်မှတ်နိုင်သည်။ သင်၏ ဘဝတွင် ဘုရားသခင်က သင့်အား ချပေးခဲ့သော သင်၏ မိဘများ၊ သားသမီးများနှင့် မိသားစုအပေါ် သင်၏ တာဝန်ဝတ္တရားများကို ဖြည့်ဆည်းခြင်းအပြင် သင်၏ အချိန်နှင့် အားအင်အားလုံးကို ဖန်ဆင်းခံတစ်ယောက်အဖြစ် သင့်တာဝန်ကို ထမ်းဆောင်ခြင်းအတွက် ရည်စူးပြီး အသုံးခံသင့်သည်။ သင့်အား တစ်စုံတစ်ခုကို လုပ်ဆောင်ရန် အပ်နှံသည်ဟူ၍ အကြောင်းပြပြီး သင်၏ အချိန်နှင့် အားအင်ကို နေရာယူရန်၊ သို့မဟုတ် ယူဆောင်ရန် မည်သူကမျှ အရည်အချင်းမပြည့်မီပေ။ သင်သည် ဤအကြံဉာဏ်ကိုအရေးမစိုက်ဘဲ တစ်စုံတစ်ယောက်၏ အပ်နှံမှုကို လက်ခံကာ သင်၏ အချိန်နှင့် အားအင်များစွာကို နေရာယူစေလျှင် ဖန်ဆင်းခံအဖြစ် သင်၏ တာဝန်ကို ထမ်းဆောင်ရန် အချိန်သည် နှိုင်းယှဉ်ကြည့်လျှင် လျော့နည်းသွားမည်။ ပိတ်ပင်ခံရခြင်း၊ နေရာယူခံရခြင်းပင် ဖြစ်လိမ့်မည်။ သင်၏တာဝန်ကို ထမ်းဆောင်ရန် အချိန်နှင့် အားအင်ကို ပိတ်ပင်ခြင်းခံရလျှင် မည်သို့ အဓိပ္ပာယ်ရသနည်း။ သမ္မာတရားအား လိုက်စားရန် သင်၏ အခွင့်အရေးက လျော့ကျသွားသည်ဟု အဓိပ္ပာယ်ရသည်။ သမ္မာတရားအား လိုက်စားရန် အခွင့်အရေးသည် လျော့နည်းသွားသောအခါ ကယ်တင်ခြင်းရရန် သင့်၏ အခွင့်အရေးက ပို၍ နည်းပါးသွားသည်ဟူ၍လည်း မဆိုလိုသလော။ (ဟုတ်သည်။) ဤသည်မှာ သင့်အတွက် ကောင်းချီးဖြစ်သလော၊ ကျိန်စာဖြစ်သလော။ (ကျိန်စာဖြစ်သည်။) ကျိန်စာဖြစ်သည်မှာ သံသယရှိစရာမလိုပေ။ ယင်းသည် ချစ်သူရည်းစားရှိသော မိန်းကလေးတစ်ယောက်ကဲ့သို့ ဖြစ်သည်။ ယောက်ျားလေးက သူမအား “သင်သည် ဘုရားသခင်ကို ယုံကြည်နိုင်သည်၊ သို့သော် ငါ အောင်မြင်၊ ချမ်းသာပြီး ဩဇာရှိသည်အထိ၊ သင့်အား ကားတစ်စီး၊ အိမ်တစ်လုံးနှင့် ကြီးမားသော စိန်လက်စွပ်တစ်ကွင်းဝယ်ပေးနိုင်သည်အထိ စောင့်ရမည်၊ ထို့နောက်တွင် သင့်အား လက်ထပ်မည်” ဟု ဆိုသည်။ မိန်းကလေးက “ဤသို့ဆိုလျှင် ဤနှစ်အနည်းငယ်တွင် ငါ ဘုရားသခင်ကို ယုံကြည်မည်မဟုတ်၊ သို့မဟုတ် တာဝန်ထမ်းဆောင်မည်မဟုတ်ပေ။ ရှေးဦးစွာ ငါသည် သင်နှင့်အတူ အလုပ်ကြိုးစားမည်။ သင် ချမ်းသာရန်၊ အလုပ်အမှုဆောင်ဖြစ်ရန်၊ သင်၏ ဆန္ဒများ ပြည့်ရန် ငါစောင့်မည်၊ ပြီးလျှင် ငါ၏ တာဝန်များကို ထမ်းဆောင်မည်” ဟူ၍ ဆိုသည်။ ဤမိန်းကလေးသည် လိမ္မာပါးနပ်သလော၊ သို့မဟုတ် မိုက်မဲသလော။ (မိုက်မဲသည်။) သူမသည် အလွန်မိုက်မဲသည်။ သင်သည် သူ့အား အောင်မြင်ရန်၊ ချမ်းသာပြီး ဩဇာရှိရန်၊ နာမည်ကျော်ကြားမှုနှင့် စည်းစိမ်ရှိရန် ကူညီသည်။ သို့သော် သင် ဆုံးရှုံးခဲ့သောအချိန်အတွက် မည်သူက ပြန်လည်အစားထိုးပေးမည်နည်း။ သင်သည် ဖန်ဆင်းခံတစ်ယောက်အဖြစ် သင်၏ တာဝန်ကို မထမ်းဆောင်ခဲ့ပေ။ ထို့ကြောင့် ဤဆုံးရှုံးမှုအတွက် မည်သူက ဖာထေးလုပ်ဆောင်မည်နည်း။ မည်သူက ပြန်လည်ပေးဆပ်မည်နည်း။ ဘုရားသခင်အား ယုံကြည်သည့် ဤနှစ်အနည်းငယ်တွင် သင် ရှိသင့်သည့် သမ္မာတရားကို သင် မရရှိခဲ့ပေ။ သင် ရှိသင့်သည့် အသက်ကိုလည်း မရရှိခဲ့ပေ။ ဤသမ္မာတရားနှင့် ဤအသက်အတွက် မည်သူက ဖာထေးလုပ်ဆောင်မည်နည်း။ လူအချို့သည် ဘုရားသခင်ကို ယုံကြည်သော်လည်း သမ္မာတရားအား မလိုက်စားပေ။ ထိုအစား ၎င်းတို့သည် အခြားလူများထံမှ အပ်နှံသောအလုပ်၊ ဆန္ဒ၊ သို့မဟုတ် တောင်းဆိုမှုကို ဖြည့်ဆည်းရန်အတွက် ၎င်းတို့၏ အချိန် နှစ်အနည်းငယ်ကို ကုန်ဆုံးစေသည်။ အဆုံးတွင် ၎င်းတို့သည် မည်သည့်အရာကိုမျှ မရရှိရုံမကဘဲ သမ္မာတရားအား ရရှိဖို့အတွက် ၎င်းတို့တာဝန်ကို ထမ်းဆောင်ရန် အခွင့်အလမ်းကိုလည်း လွဲချော်သည်။ ဘုရားသခင်၏ လက်ခံမှုကို ၎င်းတို့ မရရှိပေ။ ဆုံးရှုံးမှုက ကြီးမားလွန်းပြီး အဖိုးအခက ကြီးမားလွန်းသည်။ သူတစ်ပါးတို့၏ ယုံကြည်မှုကို မချိုးဖျက်မိစေရန်၊ လူတို့အား မိမိတို့နှင့်ပတ်သက်ပြီး ကောင်းသောအရာများကို ပြောစေရန်၊ ကိုယ်ကျင့်စရိုက်မြင့်မားသူ၊ နာမည်ရှိပြီး ယုံကြည်ထိုက်သူအဖြစ် မှတ်ယူခြင်းခံရရန်၊ အောင်မြင်စွာဖြင့် “အခြားလူများက မိမိတို့ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်”ရန်သက်သက်ဖြင့် ဘုရားသခင်အား ယုံကြည်ခြင်းနှင့် ဖန်ဆင်းခံတစ်ယောက်၏ တာဝန်ကို ထမ်းဆောင်ခြင်းအား စွန့်လွှတ်သည်မှာ အလွန် မမိုက်မဲသလော။ နှစ်မျိုးလုံးကို လုပ်ဆောင်ဖို့ ကြိုးစားသောသူများလည်းရှိသည်။ တာဝန်အချို့ကို ထမ်းဆောင်ရန် အားအင်အချို့ကို ချန်ထားပြီး တစ်ဖက်တွင်လည်း လူတို့ကို ဖြည့်ဆည်းပေးသည်။ သူတစ်ပါးတို့ကို ကျေနပ်စေသော်လည်း တစ်ချိန်တည်းတွင် ဘုရားသခင်ကို ကျေနပ်စေလိုသည်။ အဆုံးတွင် မည်သို့ ဖြစ်သနည်း။ သင်သည် လူတို့ကို ကျေနပ်စေနိုင်သည်။ သို့သော် ဖန်ဆင်းခံတစ်ယောက် အဖြစ် သင်၏တာဝန်မှာမူ မပြည့်ဝပေ။ သမ္မာတရားကို သင် လုံးဝ နားမလည်ပေ။ ပြီးလျှင် သင်သည် များစွာ ဆုံးရှုံးသည်။ သင်သည် လူတို့အတွက် အမှုအရာများကို သစ္စာရှိစွာ ကိုင်တွယ်ရန် အကောင်းဆုံး လုပ်ဆောင်ခဲ့သော်လည်း၊ ၎င်းတို့က သင်သည် စကားတည်ပြီး မြင့်မြတ်သော ကိုယ်ကျင့်တရား အပြုအမူရှိသူ ဖြစ်သည်ဟု ပြော၍ ချီးမွမ်းခြင်းကို ခံရသော်လည်း ဘုရားသခင်ထံမှ သမ္မာတရားကို သင် မရရှိသကဲ့သို့ ဘုရားသခင်၏ သဘောကျမှု၊ သို့မဟုတ် လက်ခံမှုကိုလည်း မရရှိပေ။ ဤသည်မှာ အဘယ်ကြောင့်ဆိုသော် လူတို့အတွက်အမှုအရာများကို သစ္စာရှိစွာ ကိုင်တွယ်ရန် အကောင်းဆုံးလုပ်ဆောင်ခြင်းသည် လူသားမျိုးနွယ်အတွက် ဘုရားသခင် တောင်းဆိုသည့်အရာမဟုတ်သကဲ့သို့ ဘုရားသခင်က သင့်အား အပ်နှံသောအလုပ်လည်းမဟုတ်သောကြောင့် ဖြစ်ပေသည်။ လူတို့အတွက် အမှုအရာများကို သစ္စာရှိစွာ ကိုင်တွယ်ရန် အကောင်းဆုံး လုပ်ဆောင်ခြင်းသည် လမ်းကြောင်းလွဲနေသည်။ ယင်းသည် သင့်လျော်သော တာဝန်များကို သင် အာရုံစိုက်ခြင်းမဟုတ်ပေ။ ပြီးလျှင် ယင်းသည် တန်ဖိုး၊ သို့မဟုတ် အရေးပါမှု လုံးဝ မရှိပေ။ ယင်းသည် အောက်မေ့ဂုဏ်ပြုထိုက်သော ကောင်းမှု လုံးဝ မဟုတ်ပေ။ သင်သည် သူတစ်ပါးတို့အတွက် သင်၏ အားအင်နှင့် အချိန်များစွာကို ရင်းနှီးမြုပ်နှံခဲ့သည်။ ဤသို့လုပ်ဆောင်ခြင်းအားဖြင့် သင့်ကို ဘုရားသခင်က အောက်မေ့ခြင်း မရှိရုံသာမကဘဲ သမ္မာတရားအား လိုက်စားရန် အကောင်းဆုံး အခွင့်အရေးနှင့် ဖန်ဆင်းခံအနေဖြင့် သင့်တာဝန်ကို ထမ်းဆောင်ရန် တန်ဖိုးရှိသောအချိန်ကိုလည်း ဆုံးရှုံးခဲ့ရသည်။ သင်သည် ပြောင်းလဲပြီး သမ္မာတရားကို လိုက်စားကာ သင့်တာဝန်များကို ကောင်းစွာ ထမ်းဆောင်လိုသောအခါတွင် သင်သည် အသက်ကြီးနေပြီဖြစ်သည်။ အားအင်နှင့် ကိုယ်ကာယအင်အား ကင်းမဲ့နေပြီး ရောဂါများ ခံစားရသည်။ ဤသည်မှာ ထိုက်တန်သလော။ သင်သည် ဘုရားသခင်အတွက် သင့်ကိုယ်သင် မည်သို့ အသုံးခံနိုင်သနည်း။ သမ္မာတရားကို လိုက်စားပြီး ဖန်ဆင်းခံအဖြစ် သင့်တာဝန်ကို ထမ်းဆောင်ရန် ကျန်ရှိသည့်အချိန်ကို အသုံးပြုခြင်းသည် မောပန်းနွမ်းနယ်ဖွယ်ဖြစ်သည်။ သင်၏ ကိုယ်ခန္ဓာအားအင်က မလိုက်နိုင်ပေ။ သင်၏ မှတ်ဉာဏ်က ယိုယွင်းပြီး သင်၏ အားအင်က မကောင်းတော့ပေ။ သင်သည် စုဝေးပွဲများ ပြုလုပ်နေစဉ်အချိန်တွင် မကြာခဏ ငိုက်မျဉ်းပြီး သင့်တာဝန်ကို ထမ်းဆောင်ရန် ကြိုးစားသောအခါတွင် သင်၏ ကိုယ်ခန္ဓာက အစဉ်သဖြင့် အခက်အခဲများ၊ နာမကျန်းဖြစ်ခြင်းများ ရှိသည်။ ထိုအချိန်တွင် သင်သည် နောင်တရလိမ့်မည်။ “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်” ခြင်းအားဖြင့် မည်သည့်အရာကို သင်ရရှိခဲ့သနည်း။ အများဆုံးအနေဖြင့် သင်သည် အခြားလူများကို လာဘ်ထိုးပြီး ချီးမွမ်းမှုကို ရရှိနိုင်သည်။ သို့သော် လူတို့၏ ချီးမွမ်းမှုက အဘယ်အသုံးဝင်သနည်း။ ယင်းသည် ဘုရားသခင်၏ လက်ခံမှုကို ကိုယ်စားပြုနိုင်သလော။ အနည်းငယ်မျှပင် ကိုယ်စားမပြုပေ။ ဤသို့ဆိုလျှင် လူတစ်ယောက်ထံမှ ထိုချီးမွမ်းသည့်စကားသည် တန်ဖိုးမရှိပေ။ ကယ်တင်ခြင်းခံရရန် အခွင့်အရေးကို ဆုံးရှုံးရစဉ်တွင် ချီးမွမ်းခြင်းခံရဖို့အတွက် အလွန်ကြီးသော ဝေဒနာကို ခံဖို့ ထိုက်တန်သလော။ ဤသို့ဆိုလျှင် ယခုတွင် လူတို့သည် မည်သည့်အရာကို နားလည်ဖို့ လိုသနည်း။ မည်သူမဆိုက သင့်အား အလုပ်တစ်ခု အပ်နှံလျှင် မည်သည့်အလုပ်ဖြစ်စေ ဖန်ဆင်းခံအဖြစ် သင့်တာဝန်ကို ထမ်းဆောင်ခြင်း၊ သို့မဟုတ် ဘုရားသခင်က သင့်အား အပ်နှံသည့်အရာတစ်ခု မပါဝင်သရွေ့ ယင်းမှာ သင်၏ တာဝန်ဖြစ်ဖို့ဝေးစွ သင်၏ ဝတ္တရားပင်မဟုတ်သောကြောင့် သင့်တွင် ငြင်းဆန်ပိုင်ခွင့်ရှိသည်။ လူအချို့က “ကျွန်ုပ်သည် ငြင်းဆန်လျှင် ကျွန်ုပ်သည် ကိုယ်ကျင့်တရားမကောင်းဟု သူတစ်ပါးတို့က ပြောမည်၊ သို့မဟုတ် ကျွန်ုပ်သည် အမှန်တကယ် ကောင်းသော မိတ်ဆွေမဟုတ်၊ သို့မဟုတ် ကောင်းစွာ သစ္စာရှိခြင်းမရှိဟု ဆိုလိမ့်မည်” ဟူ၍ ပြောကောင်းပြောနိုင်သည်။ သင်သည် ဤအရာကို စိတ်ပူလျှင် လုပ်ဆောင်ကြည့်လော့။ ပြီးနောက်တွင် အကျိုးဆက်များက မည်သို့ရှိသည်ကို ကြည့်လော့။ မိမိတို့၏ တာဝန်များကို ထမ်းဆောင်နေသောကြောင့် သူတစ်ပါးတို့အတွက် အမှုအရာများကို လုပ်ဆောင်ရာ၌ မပြီးဆုံးသော၊ သူတစ်ပါးတို့အတွက် ဆက်၍ မလုပ်ဆောင်နိုင်သောသူများလည်းရှိသည်။ ၎င်းတို့က “ဤအလုပ်ကို တစ်ဝက်တစ်ပျက်သာ ပြီးဆုံးသည်မှာ မကောင်းပေ၊ လူတစ်ယောက်အနေဖြင့် ယုံကြည်လက်ခံနိုင်မှုရှိသင့်သည်၊ အစမှ အဆုံးထိ လုပ်ဆောင်ရမည်ဖြစ်ပြီး အစတွင် အားကောင်းပြီး အဆုံးတွင် အားနည်း၍မဖြစ်ပေ၊ သူတစ်ပါးတို့အတွက် ငါလုပ်ဆောင်ရန် ကတိပေးထားသော အလုပ်များသည် တစ်ဝက်တစ်ပျက်သာ ပြီးမြောက်ပြီး ကျန်ရှိသည့်အရာကို မလုပ်ဆောင်လျှင် ငါသည် သူတစ်ပါးတို့အား ဤအရာကို ကျိုးကြောင်းပြမပြောဆိုနိုင်ပေ၊ ဤသည်မှာ တည်ကြည်မှုကင်းမဲ့သည်” ဟူ၍ တွေးတောသည်။ သင်၏ စိတ်တွင် ဤသို့သောအတွေးများရှိပြီး သင်၏ မာနကို လက်မလွှတ်နိုင်လျှင် သင်သည် သူတစ်ပါးတို့အတွက် အလုပ်များကို လုပ်ဆောင်ကြည့်နိုင်သည်။ ပြီးဆုံးသောအခါ သင် ရရှိသည့်အရာကို ကြည့်လော့။ သင်၏ စကားကို တည်ပြီး ဤသို့သော တည်ကြည်မှုမျိုးရှိခြင်းက အမှန်တကယ် တန်ဖိုးတစ်ခုခုရှိမရှိ ကြည့်လော့။ ဤသည်မှာ အရေးကြီးသောအရာကို နှောင့်နှေးနေခြင်းမဟုတ်လော။ ယင်းသည် သင့်တာဝန်များအား ထမ်းဆောင်ခြင်းကို နှောင့်နှေးစေပြီး သမ္မာတရားအား ရရှိရာတွင် သင့်အား ထိခိုက်နိုင်လျှင် ဤသည်မှာ သင်၏ အသက်ကို စွန့်စားခြင်းနှင့် ညီမျှသည်မဟုတ်လော။ သင်သည် ဤအကျင့်စာရိတ္တဆိုင်ရာ အဆိုအမိန့်များ၊ သတ်မှတ်ချက်များကို ဖန်ဆင်းခံအနေဖြင့် သင့်တာဝန်ကို ထမ်းဆောင်ခြင်း၊ သမ္မာတရားအား လိုက်စားခြင်းတို့ထက် ပို၍ အရေးကြီးသည်ဟု မှတ်ယူလျှင် သင်သည် ဤအဆိုအမိန့်များ၏ အကျဉ်းချခြင်း၊ ချည်နှောင်ခြင်းမှ သင့်ကိုယ်သင် လွတ်မြောက်အောင် မလုပ်ဆောင်နိုင်ပေ။ သင်သည် ယင်းတို့ကို ပိုင်းခြားသိမြင်နိုင်ပြီး ယင်းတို့၏ တကယ့်အနှစ်သာရကို ရှင်းရှင်းလင်းလင်း မြင်နိုင်လျှင်၊ ယင်းတို့အား စွန့်ပစ်ဖို့ ဆုံးဖြတ်နိုင်လျှင်၊ ဤအရာများနှင့် အသက်မရှင်ဘဲ နေနိုင်လျှင် သင်သည် ဤအကျင့်စာရိတ္တဆိုင်ရာ အဆိုအမိန့်များ၏ အကျဉ်းချပြီး ချည်နှောင်ခံရခြင်းမှ လွတ်မြောက်မည့် မျှော်လင့်ချက်ရှိသည်။ ဖန်ဆင်းခံအဖြစ် သင့်တာဝန်ကို ထမ်းဆောင်ပြီး သမ္မာတရားအား ရရှိနိုင်သည့် မျှော်လင့်ချက်လည်းရှိသည်။

များစွာ မိတ်သဟာယဖွဲ့ပြီးနောက်တွင် ယခု သင်တို့သည် လူတစ်ယောက်၏ ကိုယ်ကျင့်တရားကို အကဲဖြတ်ခြင်းနှင့်သက်ဆိုင်သော အဆိုအမိန့်နှင့် စံနှုန်းဖြစ်သော “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည်နှင့်ပတ်သက်ပြီး ပိုင်းခြားသိမြင်မှု အနည်းငယ်ရှိသလော။ (ရှိသည်။) သို့ဖြစ်၍ အနှစ်ချုပ်လိုက်လျှင် ဤစာကြောင်းသည် မှန်သည်၊ မှားသည်ကို ရှုထောင့်မည်မျှမှ ငါတို့ ပိုင်းခြားသိမြင်သင့်သနည်း။ ပထမအနေဖြင့် ဤအဆိုအမိန့်သည် သမ္မာတရားနှင့်၊ သို့မဟုတ် ဘုရားနှုတ်ကပတ်တော်များနှင့် မကိုက်ညီသည်မှာ ရှင်းသည်။ ယင်းသည် လူတို့ လိုက်နာသင့်သည့် သမ္မာတရားစည်းမျဉ်းတစ်ခု မဟုတ်ပေ။ ဤသို့ဆိုလျှင် ဤအကြောင်းအရာကို သင် မည်သို့ ကိုင်တွယ်သင့်သနည်း။ မည်သူက သင့်အား အလုပ်တစ်ခုအပ်နှံသည်ဖြစ်စေ သင်က ငြင်းဆန်ပြီး “ငါ သင့်ကို မကူညီလိုပါ၊ ငါသည် သင့်အား သစ္စာရှိရန် ဝတ္တရားမရှိပါ” ဟူ၍ ပြောပိုင်ခွင့်ရှိသည်။ သင်သည် ထိုအချိန်က ၎င်းတို့၏ အပ်နှံမှုကို လက်ခံခဲ့သော်လည်း ယခုတွင် ဤကိစ္စကို သင်နားလည်သောအခါ သင်သည် မကူညီလိုဘဲ လိုအပ်ခြင်းမရှိ၊ သို့မဟုတ် ဝတ္တရားမရှိဟု ခံစားရလျှင် ဤကိစ္စက ဤတွင် ပြီးဆုံးသည်။ ဤသည်မှာ လက်တွေ့လုပ်ဆောင်မှု စည်းမျဉ်းဟုတ်သလော။ (ဟုတ်သည်။) သင်သည် “မလုပ်ပါ” ဟုပြောပြီး ငြင်းဆန်နိုင်သည်။ ဒုတိယအနေဖြင့် “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် အဆိုအမိန့်တွင် မည်သည့်အရာ မှားယွင်းနေသနည်း။ တစ်စုံတစ်ယောက်က သင့်အား အဆင်ပြေစွာဖြင့် လုပ်ဆောင်နိုင်သော ရိုးရှင်းသော အလုပ်တစ်ခုကို သင့်အား အပ်နှံလျှင် ယင်းသည် လူတို့ကြား ထိတွေ့ဆက်ဆံသည့် သာမန်ဖြစ်ရပ်တစ်ခုသာဖြစ်သည်။ ယင်းသည် သင်သည် သစ္စာရှိမရှိ၊ သို့မဟုတ် သင့်တွင် ကိုယ်ကျင့်စရိုက် မြင့်မားခြင်းရှိမရှိကို မပြောနိုင်ပေ။ လူတစ်ယောက်၏ ကိုယ်ကျင့်တရားကို တိုင်းတာဖို့ စံနှုန်းအဖြစ် အသုံးမပြုနိုင်ပေ။ တစ်စုံတစ်ယောက်အား အနည်းငယ်မျှသာ အားထုတ်ဖို့လိုသော အလုပ်တစ်ခု ကူညီပေးခြင်းဖြင့် လူတစ်ယောက်သည် ကိုယ်ကျင့်တရားရှိပြီး ယုံကြည်လက်ခံနိုင်မှု ရှိသည်ဆိုသည်ကို ညွှန်ပြသလော။ သေချာပေါက် ညွှန်ပြခြင်းမျိုးမဟုတ်ပေ။ ထိုသူသည် နောက်ကွယ်တွင် မကောင်းသောအရာများစွာကို လုပ်ဆောင်ပြီး ဖြစ်နိုင်သောကြောင့်ဖြစ်သည်။ ထိုသူသည် မကောင်းသောအရာများစွာကို လုပ်ဆောင်ခဲ့သော်လည်း သူတစ်ပါးတို့အား အနည်းငယ်မျှသာ အားထုတ်ကူညီရန် တစ်စုံတစ်ခုကို လုပ်ဆောင်ခဲ့လျှင် ဤသည်မှာ ကိုယ်ကျင့်စရိုက် မြင့်မားသည်ဟု သတ်မှတ်သလော။ (မသတ်မှတ်ပါ။) ထို့ကြောင့် ဤဥပမာသည် “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဟူသည့် အဆိုအမိန့်ကို ချေပသည်။ ယင်းသည် မမှန်ကန်ဘဲ လူတစ်ယောက်၏ ကိုယ်ကျင့်တရား အပြုအမူကို တိုင်းတာရန် စံနှုန်းတစ်ခုအဖြစ် အသုံးမပြုနိုင်ပေ။ ဤသည်မှာ သာမန်ဖြစ်သော အရာအချို့ကို ကိုင်တွယ်ဖြေရှင်းသည့်နည်း ဖြစ်သည်။ ဤသို့ဆိုလျှင် အထူးကိစ္စအချို့ကို မည်သို့ ကိုင်တွယ်ဖြေရှင်းသင့်သနည်း။ တစ်စုံတစ်ယောက်က သင်လုပ်ဆောင်နိုင်စွမ်းထက် ကျော်လွန်သော အထူးအရေးကြီးသော အလုပ်တစ်ခု အပ်နှံလျှင်၊ သင်က ထိုအလုပ်သည် ပင်ပန်းပြီး အလွန်အားစိုက်ရသည်၊ သင် မလုပ်ဆောင်နိုင်ဟု မြင်လျှင် စိတ်မကောင်းမဖြစ်ဘဲ ငြင်းဆန်နိုင်သည်။ ထို့အပြင် တစ်စုံတစ်ယောက်က သင့်အား ကျိုးကြောင်းမသင့်သော၊ တရားမဝင်သော၊ သို့မဟုတ် သူတစ်ပါးတို့၏ အကျိုးစီးပွားကို ထိခိုက်သောအရာတစ်ခုကို လုပ်ဆောင်ရန် အပ်နှံလျှင် သင်သည် ထိုသူအတွက် အထူးပင် မလုပ်ဆောင်သင့်ပေ။ ဤသို့ဆိုလျှင် တစ်စုံတစ်ယောက်က သင့်အား အလုပ်အပ်နှံလျှင် သင်ပိုင်းခြားသိမြင်ဖို့လိုသည့် အဓိကအရာမှာ အဘယ်နည်း။ တစ်ချက်မှာ အပ်နှံသောအလုပ်သည် သင်၏တာဝန်၊ ဝတ္တရားဟုတ်မဟုတ်၊ သင်လက်ခံသင့်မခံသင့်ကို ပိုင်းခြားသိမြင်ဖို့ လိုသည်။ အခြားတစ်ချက်မှာ လက်ခံပြီးနောက်တွင် သင် လုပ်ဆောင်သည်ဖြစ်စေ၊ မလုပ်ဆောင်သည်ဖြစ်စေ၊ သင်ကောင်းစွာ ကိုင်တွယ်သည်ဖြစ်စေ၊ ညံ့ဖျင်းစွာ ကိုင်တွယ်သည်ဖြစ်စေ ယင်းသည် သစ္စာရှိခြင်းနှင့် လူတစ်ယောက်၏ ကိုယ်ကျင့်တရားပါဝင်သလော။ ဤသည်မှာ ပိုင်းခြားသိမြင်ခြင်း၏ အချက်အချာဖြစ်သည်။ ပိုင်းခြားသိမြင်ရန် အခြားအချက်မှာ အပ်နှံသောအလုပ်၏ သဘောသဘာဝဖြစ်သည်။ ယင်းသည် ကျိုးကြောင်းသင့်ခြင်း၊ တရားဝင်ခြင်း၊ အပြုသဘောဆောင်ခြင်း၊ သို့မဟုတ် အပျက်သဘောဆောင်ခြင်း ရှိမရှိဖြစ်သည်။ ဤအချက်သုံးချက်မှတစ်ဆင့် ပိုင်းခြားသိမြင်ခြင်းဖြစ်သည်။ ယခုလေးတင် မိတ်သဟာယပြုခဲ့သည့်အရာကို စဉ်းစားဆင်ခြင်ပြီး အနှစ်ချုပ်ကာ သင်တို့၏ ထင်မြင်ချက်များ၊ အမြင်များကို ယခုဆွေးနွေးကြလော့။ (“အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် ကိုယ်ကျင့်တရား အဆိုအမိန့်နှင့် ပတ်သက်ပြီး ပထမအနေဖြင့် လူတို့သည် သူတစ်ပါးတို့အတွက် အမှုအရာများကို လုပ်ဆောင်ပေးရန် ဝတ္တရားမရှိပါ။ ငြင်းဆန်နိုင်သည်။ ဤသည်မှာ လူတိုင်း၏ အခွင့်အရေးဖြစ်သည်။ ဒုတိယအနေဖြင့် သူတစ်ပါးတို့က အပ်နှံသောအလုပ်ကို လက်ခံလျှင်ပင် လုပ်ဆောင်သည်ဖြစ်စေ၊ မလုပ်ဆောင်သည်ဖြစ်စေ၊ ကောင်းစွာ လုပ်ဆောင်သည်ဖြစ်စေ၊ မကောင်းစွာ လုပ်ဆောင်သည်ဖြစ်စေ ၎င်းတို့၏ ကိုယ်ကျင့်တရားမပါဝင်ပါ။ ဤသည်မှာ လူတစ်ယောက်၏ ကိုယ်ကျင့်စရိုက်ကို တိုင်းတာခြင်းအတွက် စံနှုန်းအဖြစ် အသုံးမပြုနိုင်ပါ။ ထို့အပြင် တစ်စုံတစ်ယောက်အား အပ်နှံသောအလုပ်သည် တရားမဝင်ဘဲ ပြစ်မှုတစ်ခုဖြစ်လျှင် အလွန်ပင် မလုပ်ဆောင်သင့်ပါ။ လုပ်ဆောင်လျှင် ယင်းသည် မကောင်းမှုကို လုပ်ဆောင်ခြင်းဖြစ်ပြီး အပြစ်ဒဏ်ခံရမည်။ ဤအချက်များမှတစ်ဆင့် “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် အမြင်ကို အမှန်ပင် ချေပနိုင်သည်။) အရေးပါဆုံးသောအချက်မှာ ဤအဆိုအမိန့်သည် မှားခြင်းဖြစ်သည်။ မည်သည့်နေရာတွင် မှားသနည်း။ ပထမအနေဖြင့် ဤသို့သော အမှုကိစ္စများကို မှတ်ယူခြင်း၊ ကိုင်တွယ်ခြင်းအတွက် ထိုအဆိုအမိန့်က သတ်မှတ်သော စည်းမျဉ်းမှာ မှားသည်။ ထို့အပြင် လူတစ်ယောက်၏ ကိုယ်ကျင့်တရား အပြုအမူကို အကဲဖြတ်ရန်အတွက် ဤအဆိုအမိန့်ကို အသုံးပြုခြင်းသည်လည်း မှားသည်။ သည့်အပြင် လူတစ်ယောက်၏ ကိုယ်ကျင့်တရား အပြုအမူကို တိုင်းတာရန်၊ သူ့အား ချည်နှောင်ပြီး ဘောင်ခတ်ရန်၊ အမှုအရာများကို လုပ်ဆောင်စေဖို့ သူ့အား အသုံးပြုရန်၊ ထိုသူအနေဖြင့်မယူသင့်သည့်၊ သို့မဟုတ် လက်မခံလိုသည့် တာဝန်များကို ထမ်းဆောင်ရာတွင် သူ၏ အချိန်၊ အားအင်၊ အဖိုးအခတို့ကို ပေးခိုင်းရန် ဤအဆိုအမိန့်ကို သုံးခြင်းသည် အမြတ်ထုတ်ခြင်းတစ်မျိုးဖြစ်ပြီး ယင်းသည်လည်း မှားယွင်းသည်။ ဤမှားယွင်းမှုအနည်းငယ်သည် “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဟူသည့် အဆိုအမိန့်၏ တန်ဖိုးနှင့် အမှန်ဖြစ်ခြင်းကို ချေပဖို့ လုံလောက်သည်။ အကျဉ်းချုပ်အားဖြင့် အနှစ်ချုပ်ကြစို့။ ရှေးဦးစွာ “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဟူသည့် အဆိုအမိန့်သည် လူတို့အား ၎င်းတို့ထံ အပ်နှံသောအလုပ်များကို မည်သို့ ကိုင်တွယ်ရမည်ဆိုသည်ကို ပြောသည်။ တစ်စုံတစ်ယောက်က သင့်အား အလုပ်တစ်ခု အပ်နှံသောအခါ ယင်းသည် ကျိုးကြောင်းသင့်သည်ဖြစ်စေ၊ မသင့်သည်ဖြစ်စေ၊ ကောင်းသည်ဖြစ်စေ၊ ဆိုးသည်ဖြစ်စေ၊ အပြုသဘောဆောင်သည်ဖြစ်စေ၊ အပျက်သဘောဆောင်သည်ဖြစ်စေ အလုပ်ကို သင့်ထံ အပ်နှံသည်ဖြစ်သရွေ့ သင်၏ စကားကို တည်ရမည်ဟု သွယ်ဝိုက်ညွှန်းဆိုသည်။ သင်သည် ထိုသူအား ကျေနပ်စေရန်အတွက် ကောင်းမွန်စွာ၊ အပြည့်အဝပြီးမြောက်စွာ ဆောင်ရွက်ရန် ဝတ္တရားရှိသည်။ ဤသို့သောသူမျိုးသာ ယုံကြည်လက်ခံနိုင်မှုရှိသည်။ ယင်းသည် လူတို့အား ပိုင်းခြားသိမြင်ခြင်းမရှိဘဲ အလုပ်ကို ဆောင်ရွက်စေသည်။ ဤသည်မှာ အားလုံးထဲတွင် အမှားတစ်ခုဖြစ်ပြီး စည်းမျဉ်းကို ဆန့်ကျင်သော အမှားဖြစ်သည်။ ဒုတိယအနေဖြင့် လူတို့သည် “အခြားလူများက ၎င်းတို့ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံး လုပ်ဆောင်”နိုင်ခြင်းရှိမရှိဆိုသည့် စံနှုန်းသည် ၎င်းတို့၏ ကိုယ်ကျင့်တရား အပြုအမူကို တိုင်းတာရန် အခြေပြုချက်အဖြစ် အသုံးပြုသည်။ ဤအကဲဖြတ်မှုစံနှုန်းသည် အခြားအမှားတစ်ခုကို ကျူးလွန်နေသည်မဟုတ်လော။ လူတိုင်းက ၎င်းတို့အား အပ်နှံသော မကောင်းသော၊ ဆိုးယုတ်သော အလုပ်များကို သစ္စာရှိစွာ ကိုင်တွယ်ရန် အကောင်းဆုံးလုပ်ဆောင်လျှင် ဤလူ့အဖွဲ့အစည်းသည် ပြောင်းပြန်ဖြစ်သွားမည်မဟုတ်လော။ ထို့အပြင် ဤအဆိုအမိန့်ကို လူတို့၏ ကိုယ်ကျင့်တရား အပြုအမူကိုအကဲဖြတ်ရန် စံနှုန်းအဖြစ် အစဉ်အသုံးပြုလျှင် ယင်းသည် လူတို့၏ အတွေးများကို ချည်နှောင်ပြီး ကန့်သတ်ရန်အတွက် လူမှုဝန်းကျင်တစ်ခု၊ အများပြည်သူ၏ ထင်မြင်ချက်တစ်ခု၊ လူမှုဖိအားတစ်ခုကို အလိုအလျောက် ဖန်တီးလိမ့်မည်။ ဤသည်မှာ မည်သည့် အကျိုးဆက်များကို ယူဆောင်လာမည်နည်း။ “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ”ဟူသည့် အဆိုအမိန့် တည်ရှိနေမှုကြောင့်၊ လူ့အဖွဲ့အစည်းတွင် ဤသို့သော အများပြည်သူ၏ ထင်မြင်ချက်ရှိနေသောကြောင့် သင်သည် လူမှုဖိအားအောက်တွင်ရှိနေပြီး ဤသို့သော အခြေအနေများတွင် ဤပုံစံဖြင့် ပြုမူဆောင်ရွက်ရန် မဖြစ်မနေလုပ်ဆောင်ရသည်။ သင်လုပ်ဆောင်သည့် ပုံစံမှာ မိမိဆန္ဒအလျောက်မဟုတ်ပေ။ သင်ကိုယ်တိုင်၏ လုပ်ဆောင်နိုင်စွမ်း၏ နယ်ပယ်အတွင်းတွင် မရှိပေ။ ယင်းသည် သင်၏ ဝတ္တရားများကို ဖြည့်ဆည်းခြင်းမဟုတ်ပေ။ သင်သည် လုပ်ဆောင်ရန် အတင်းစေခိုင်းခြင်း ခံရသည်။ ယင်းသည် သင်၏ စိတ်နှလုံးထဲမှ တောင်းဆိုမှုမဟုတ်သကဲ့သို့ သာမန်လူ့သဘာဝ၏ တောင်းဆိုမှုလည်းမဟုတ်ပေ။ သင်၏ စိတ်ခံစားချက်ဆိုင်ရာ ဆက်ဆံရေးများကို ထိန်းသိမ်းရန် တောင်းဆိုမှုလည်းမဟုတ်ဘဲ ထိုအစား ယင်းသည် လူမှုဖိအားကြောင့်ဖြစ်သည်။ ဤသည်မှာ ကိုယ်ကျင့်တရားကို အမြတ်ထုတ်ခြင်းနှင့် ညီမျှသည်။ သင်သည် သူတစ်ပါးတို့အတွက် လုပ်ဆောင်ရန် သဘောတူလက်ခံခဲ့သောအလုပ်များကို လုပ်ဖို့ပျက်ကွက်လျှင် သင်၏မိဘများ၊ မိသားစု၊ လုပ်ဖော်ကိုင်ဖက်များနှင့် မိတ်ဆွေများက သင့်အား ဝေဖန်ပြီး “သင်သည် မည်သည့်အရာကို လုပ်ဆောင်နေသည်ဟု ထင်သနည်း။ ‘အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ’ ဟူသော ဆိုရိုးစကားရှိသည့်အားလျော်စွာ၊ သင်က လက်ခံခဲ့သောကြောင့် အဘယ်ကြောင့် ဆက်လက်၍ မလုပ်ဆောင်သနည်း၊ လက်ခံခဲ့လျှင် ကောင်းစွာ လုပ်ဆောင်သင့်သည်” ဟူ၍ ဆိုကြလိမ့်မည်။ ဤသို့ ကြားပြီးနောက်တွင် သင်သည် မှားယွင်းနေသည်ဟု ခံစားရသောကြောင့် နာခံစွာဖြင့် အလုပ်ကို ဆောင်ရွက်သည်။ လုပ်ဆောင်နေစဉ်တွင် သင်သည် လုပ်ဆောင်လိုစိတ် မရှိဆဲဖြစ်သည်။ သင့်တွင် လုပ်ဆောင်နိုင်စွမ်းမရှိ။ မစီမံနိုင်ပေ။ သို့သော် သင်သည် အံကြိတ်ပြီး လုပ်ဆောင်ရဆဲဖြစ်သည်။ အဆုံးတွင် သင်၏ တစ်မိသားစုလုံးက သင့်အား ကူညီလုပ်ဆောင်ပေးသည်။ ယင်းမှာ ငွေ၊ အားအင်များစွာ ကုန်ပြီး ဒုက္ခများစွာခံရကာ ပြီးသည်ဆိုရုံမျှသာဖြစ်သည်။ သင့်အား အပ်နှံခဲ့သောသူသည် ပျော်ရွှင်ကျေနပ်သော်လည်း သင်၏ စိတ်နှလုံးတွင် များစွာ ဒုက္ခခံခဲ့ရပြီး ပင်ပန်းနွမ်းနယ်လျက်ရှိသည်။ သင်သည် ဤအရာကို မကျေနပ်သော စိတ်နှလုံးဖြင့်လည်းကောင်း၊ လိုလားခြင်းမရှိသော ခံစားချက်ဖြင့်လည်းကောင်း လုပ်ဆောင်သော်ငြားလည်း လက်လျှော့မည် မဟုတ်ပေ။ ဤသို့သော အခြေအနေမျိုးကို သင်နောက်တစ်ကြိမ် ကြုံရသောအခါတွင် သင်သည် ဤပုံစံဖြင့်သာ လုပ်ဆောင်ဦးမည်ဖြစ်သည်။ ဤသည်မှာ အဘယ်ကြောင့်နည်း။ အဘယ်ကြောင့်ဆိုသော် သင်သည် မိမိကိုယ်ကို လေးစားလိုသောကြောင့်၊ မာနကြီးခြင်းကို နှစ်သက်သောကြောင့်ဖြစ်ပြီး တစ်ချိန်တည်းတွင် အများပြည်သူထင်မြင်ချက်၏ ဖိအားကို မခံနိုင်သောကြောင့်ဖြစ်သည်။ မည်သူကမျှ သင့်အား အမှားရှာမတွေ့လျှင်ပင် သင်သည် သင့်ကိုယ်သင် ဝေဖန်ပြီး “ငါသည် သူတစ်ပါးတို့အတွက် လုပ်ဆောင်ပေးရန် လက်ခံခဲ့သည့်အရာကို မလုပ်ခဲ့ပေ၊ ငါသည် မည်သည့်အရာကို လုပ်ဆောင်နေသနည်း၊ ကိုယ့်ကိုယ်ကိုယ်ပင် စက်ဆုပ်ရွံရှာသည်၊ ဤသည်မှာ ကိုယ်ကျင့်တရားမရှိခြင်းမဟုတ်လော” ဟူ၍ ပြောလိမ့်မည်။ သင်သည်ပင်လျှင် သင့်ကိုယ်သင် ဆုတ်ယုတ်အောင် လုပ်နေသည်။ သင်၏ စိတ်သည် အကျဉ်းကျနေပြီဖြစ်သလော။ (ဟုတ်သည်။) အမှန်တွင် ထိုအလုပ်သည် သင်နှင့် အနည်းငယ်မျှပင် မသက်ဆိုင်ပေ။ ဤအရာကို လုပ်ဆောင်ခြင်းအားဖြင့် အကျိုးအမြတ်၊ သို့မဟုတ် တည်ဆောက်စရာ မရှိပေ။ သင် မလုပ်ဆောင်လျှင် လုံးဝ ပြဿနာမရှိပေ။ လူအနည်းငယ်သာ သင့်အား ဝေဖန်လိမ့်မည်။ သို့သော် မည်သို့ ကွာခြားသနည်း။ သင်၏ ကံက အနည်းငယ်မျှပင် ပြောင်းလဲသွားမည်မဟုတ်ပေ။ လူတို့က သင့်အား မည်သည့်အရာကို တောင်းဆိုပါစေ ဘုရားသခင်၏ သတ်မှတ်ချက်များနှင့် မကိုက်ညီသရွေ့ သင် ငြင်းဆန်နိုင်သည်။ “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် အဆိုအမိန့်ကို ဤအချက်သုံးချက်အပေါ် အခြေခံပြီး ပိုင်းခြားစိစစ်ခြင်းအားဖြင့် ဤအဆိုအမိန့်၏ အနှစ်သာရကို သင်နားလည်သလော။ (နားလည်သည်။)

တစ်စုံတစ်ယောက်က သင့်အား အလုပ်တစ်ခု အပ်နှံသောအခါ မည်သည့်စည်းမျဉ်းများကို သင် လိုက်နာသင့်သနည်း။ ထိုအလုပ်ကို ဆောင်ရွက်ရန်အတွက် စည်းမျဉ်းများ မရှိသင့်သလော။ သမ္မာတရားနှင့်ပတ်သက်လျှင် ဤအတွက် အခြေပြုချက်မှာ အဘယ်နည်း။ ယခုပင် အရေးကြီးဆုံးသောအချက်ကို ငါပြောခဲ့သည်။ ယင်းမှာ မိမိ၏ ဘဝသက်တမ်းတစ်လျှောက်တွင် မိဘများကို ပံ့ပိုးခြင်း၊ သားသမီးများအား ပြုစုပျိုးထောင်ခြင်း၊ ဥပဒေဘောင်အတွင်းရှိ မိမိ၏ လူမှုတာဝန်များအား ဖြည့်ဆည်းခြင်းတို့မှ လွဲပြီး မည်သူ၏ အလုပ်အပ်နှံမှုကိုမျှ လက်ခံရန်၊ သို့မဟုတ် မည်သူ့အတွက်မျှ လုပ်ဆောင်ပေးရန် ဝတ္တရားမရှိသကဲ့သို့ မည်သူ၏ အရေးကိစ္စအတွက်မျှ၊ သို့မဟုတ် အလုပ်အပ်နှံမှုအတွက်မျှ အသက်ရှင်ဖို့ မလိုအပ်ဟူ၍ဖြစ်သည်။ လူသားဘဝ၏ တန်ဖိုးနှင့် အဓိပ္ပာယ်ကို ဖန်ဆင်းခံတစ်ယောက်၏ တာဝန်အားထမ်းဆောင်ခြင်းတွင်သာ တွေ့ရှိရနိုင်သည်။ ထို့အပြင် မည်သူတစ်ဦးတစ်ယောက်အတွက် အမှုအရာများကို လုပ်ဆောင်ခြင်းမျှ အဓိပ္ပာယ်အနည်းငယ်မျှပင် မရှိပေ။ အားလုံးက အသုံးမဝင်သော အလုပ်များဖြစ်သည်။ ထို့ကြောင့် “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် အဆိုအမိန့်သည် လူတို့က လူတို့အပေါ် သတ်မှတ်သောအရာတစ်ခုဖြစ်ပြီး ဘုရားသခင်နှင့် ဆက်စပ်မှုမရှိပေ။ ဤအဆိုအမိန့်သည် ဘုရားသခင်က လူသားများအပေါ် သတ်မှတ်ချက် လုံးဝ မဟုတ်ပေ။ ယင်းသည် သင့်အား သူတစ်ပါးတို့က အသုံးချခြင်း၊ ကိုယ်ကျင့်တရားဆိုင်ရာ အမြတ်ထုတ်ခြင်း၊ သင့်အား ထိန်းချုပ်ခြင်း၊ ချည်နှောင်ခြင်းတို့မှ စတင်အရင်းခံသည်။ ဘုရားသခင်၏ အပ်နှံမှု၊ သို့မဟုတ် ဖန်ဆင်းခံတစ်ယောက်အနေဖြင့် သင်၏ တာဝန်အား ထမ်းဆောင်မှုဖြင့် အနည်းငယ်မျှပင် ဆက်စပ်မှုမရှိပေ။ သင်နားလည်သလော။ (နားလည်သည်။) ဤကမ္ဘာလောကတွင်၊ စကြဝဠာတစ်ခုလုံးတွင် ဖန်ဆင်းခံတစ်ယောက်အနေဖြင့် ဘုရားသခင်နှင့် ဘုရားသခင်၏ အပ်နှံမှုအပေါ် သစ္စာရှိခြင်း၊ လူသားတစ်ယောက်အဖြစ် မိမိတာဝန်အပေါ် သစ္စာရှိခြင်းမှလွဲ၍ အခြားမည်သည့်အရာမျှမရှိဘဲ သင်၏ သစ္စာရှိခြင်းဖြင့် မည်သူမျှ မထိုက်တန်ပေ။ “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည်မှာ ပြုမူဆောင်ရွက်ခြင်းအတွက် စည်းမျဉ်းတစ်ခုမဟုတ်သည်မှာ ရှင်းသည်။ ယင်းသည် မှားယွင်းပြီး စည်းမျဉ်းများကို ချိုးဖောက်သောအရာတစ်ခုဖြစ်သည်။ တစ်စုံတစ်ယောက်က သင့်အား အလုပ်တစ်ခု အပ်နှံလျှင် မည်သည့်အရာကို သင် လုပ်ဆောင်သင့်သနည်း။ သင့်ထံ အပ်နှံသောအလုပ်သည် အနည်းငယ်မျှသော အားထုတ်မှုသာ လိုအပ်သည့်အရာဖြစ်လျှင်၊ စကားပြောဖို့သာ၊ သို့မဟုတ် အနည်းငယ်လုပ်ဆောင်ဖို့သာ လိုအပ်ပြီး သင်က သတ်မှတ်ထားသော အစွမ်းအစရှိလျှင် သင်၏ လူ့သဘာဝနှင့် သနားကရုဏာဖြင့် ကူညီပေးနိုင်သည်။ ဤသည်မှာ မှားယွင်းသည်ဟု မသတ်မှတ်ပေ။ ဤသည်မှာ စည်းမျဉ်းတစ်ခုဖြစ်သည်။ သို့ရာတွင် သင့်အား အပ်နှံသောအလုပ်သည် သင်၏ အချိန်၊ အားအင်ကို များစွာ ကုန်ဆုံးစေမည်ဆိုလျှင်၊ သို့မဟုတ် သင့်အချိန်၏ များစွာသောအပိုင်းကိုပင် ဖြုန်းတီးမည်ဆိုလျှင် သင့်၌ ငြင်းဆန်ပိုင်ခွင့်ရှိသည်။ သင့်မိဘများ ဖြစ်နေလျှင်ပင် သင်သည် ငြင်းပယ်ပိုင်ခွင့်ရှိသည်။ ၎င်းတို့အပေါ် သစ္စာရှိရန်၊ သို့မဟုတ် ၎င်းတို့၏ အပ်နှံမှုကို လက်ခံရန် မလိုအပ်ပေ။ ဤသည်မှာ သင်၏ အခွင့်အရေးဖြစ်သည်။ ဤအခွင့်အရေးသည် မည်သည့်နေရာမှ လာသနည်း။ ဘုရားသခင်က သင့်အား ချပေးခြင်းဖြစ်သည်။ ဤသည်မှာ ဒုတိယစည်းမျဉ်းဖြစ်သည်။ တတိယစည်းမျဉ်းမှာ တစ်စုံတစ်ယောက်က သင့်အား အလုပ်တစ်ခုခု အပ်နှံလျှင် ယင်းက အချိန်နှင့် အားအင်ပမာဏ သိသာစွာ မကုန်ဆုံးလျှင်ပင် သင်၏ တာဝန်ထမ်းဆောင်ခြင်းကို နှောင့်ယှက်နိုင်လျှင်၊ သို့မဟုတ် ထိခိုက်နိုင်လျှင်၊ သို့မဟုတ် သင်၏ တာဝန်ထမ်းဆောင်လိုစိတ်နှင့် ဘုရားသခင်အပေါ် သင်၏ သစ္စာရှိခြင်းကိုပါ ဖျက်ဆီးနိုင်လျှင် သင်သည် ယင်းကိုလည်း ငြင်းဆန်သင့်သည်။ သမ္မာတရားကို သင် လိုက်စားခြင်းအား ထိခိုက်နိုင်သော၊ သမ္မာတရားကို သင်လိုက်စားလိုစိတ်နှင့် သမ္မာတရားအား လိုက်စားရာတွင် သင်၏ ခြေလှမ်းတို့ကို နှောင့်ယှက်ဖျက်ဆီးနိုင်သော၊ တစ်ဝက်တစ်ပျက်ဖြင့် အရှုံးပေးစေသောအရာတစ်ခုကို တစ်စုံတစ်ယောက်က သင့်အား အပ်နှံလျှင် သင်သည် ပို၍ပင် ငြင်းဆန်သင့်သည်။ သင်၏ တာဝန်ထမ်းဆောင်ခြင်းကို၊ သို့မဟုတ် သမ္မာတရားအား သင်လိုက်စားခြင်းကို ထိခိုက်သော မည်သည့်အရာကိုမဆို ငြင်းဆန်သင့်သည်။ ဤသည်မှာ သင်၏ အခွင့်အရေးဖြစ်သည်။ သင်သည် “မလုပ်ပါ” ဟူ၍ ပြောဆိုခွင့်ရှိသည်။ သင်၏ အချိန်နှင့် အားအင်ကို ရင်းနှီးမြုပ်နှံဖို့ မလိုပေ။ သင်၏ တာဝန်ထမ်းဆောင်ခြင်း၊ သမ္မာတရားအား လိုက်စားခြင်း၊ သို့မဟုတ် သင်၏ ကယ်တင်ခြင်းနှင့်ပတ်သက်ပြီး အဓိပ္ပာယ်၊ တန်ဖိုးမရှိသော၊ တည်ဆောက်စရာ၊ အကူအညီ၊ သို့မဟုတ် အကျိုးအမြတ် မဖြစ်စေသောအရာအားလုံးကို ငြင်းဆန်နိုင်သည်။ ဤအရာကို စည်းမျဉ်းတစ်ခုအဖြစ် မှတ်ယူနိုင်သလော။ မှတ်ယူနိုင်သည်။ ဤသည်မှာ စည်းမျဉ်းတစ်ခုဖြစ်သည်။ ဤသို့ဆိုလျှင် ဤစည်းမျဉ်းများအရ သင်တို့ အကဲဖြတ်လျှင် လူတို့သည် ၎င်းတို့၏ ဘဝတွင် လက်ခံသင့်သည့် အပ်နှံသောအလုပ်များသည် မည်သည့်နေရာမှ လာနိုင်သနည်း။ (ဘုရားသခင်ဆီမှ ဖြစ်သည်။) မှန်သည်။ ဘုရားသခင်ဆီမှသာ လာနိုင်သည်။ “ဘုရားသခင်ဆီမှ” ဆိုသည့်စကားသည် အတော်အတန် အနှစ်မဲ့ပြီး အလှမ်းဝေးသည်။ ထို့ကြောင့် ဤအပ်နှံမှုသည် အမှန်တကယ်တွင် မည်သည့်အရာဖြစ်သင့်သနည်း။ (တာဝန်ထမ်းဆောင်ခြင်းဖြစ်သည်။) မှန်သည်။ အသင်းတော်တွင် တာဝန်ထမ်းဆောင်ခြင်းကို ဆိုလိုသည်။ ဘုရားသခင်က သင့်အား “သွား၍ ဧဝံဂေလိ ဖြန့်ဝေလော့”၊ “သွား၍ အသင်းတော်ကို ဦးဆောင်လော့”၊ သို့မဟုတ် “သွား၍ စာသားကို အခြေခံသောအလုပ်ကို လုပ်ဆောင်လော့” ဟု ကိုယ်တိုင်ပြောဆိုရန် မဖြစ်နိုင်ပေ။ ဘုရားသခင်က သင့်အား ကိုယ်တိုင်ပြောရန် မဖြစ်နိုင်ပေ။ သို့သော် ဘုရားသခင်သည် ဘုရားအိမ်တော်၏ အစီအစဉ်မှတစ်ဆင့် သင့်အား သင်၏တာဝန် အပ်နှံခဲ့သည်။ ဘုရားအိမ်တော်၏ အစီအစဉ်အားလုံးသည် ဘုရားသခင်ဆီမှ အရင်းခံဖြစ်ပေါ်ပြီး ဘုရားသခင်ထံမှလာသည်။ ထို့ကြောင့် သင့်အား ဘုရားသခင် ကိုယ်တိုင်ပြောရန် သင် လိုအပ်သလော။ သင်သည် လူများ၊ ဖြစ်ရပ်များ၊ ဘုရားသခင်၏ အချုပ်အခြာအာဏာ၊ စီစဉ်ညွှန်ကြားမှုနှင့် သက်ဆိုင်သောအရာများအားလုံးကို ကြုံတွေ့ပြီးဖြစ်ကာ သင့်၌ စစ်မှန်သော ခံစားချက်များရှိသည်။ သင် ကြုံတွေ့ခဲ့သည့်အရာသည် ဘုရားသခင်၏ အမှုတော်၊ သမ္မာတရား၊ သူ၏ စီမံခန့်ခွဲမှုအစီအစဉ်နှင့် ဆက်နွှယ်နေသည်။ ဤသည်မှာ ဖန်ဆင်းခံတစ်ယောက်၏ တာဝန်ကို ထမ်းဆောင်ခြင်းမဟုတ်လော။ ဤသည်မှာ အပ်နှံမှုအား လက်ခံသည့် ရှုထောင့်မှဖြစ်သည်။ အခြားတစ်ခုမှာ ဘုရားသခင် အပ်နှံသည့်အရာမှလွဲ၍ လူတို့ သစ္စာရှိသင့်သည့် အခြားသောအရာမရှိပေ။ ယိမ်းယိုင်ခြင်းမရှိသော သစ္စာရှိခြင်းသည် ဘုရားသခင်နှင့်သာ ထိုက်တန်သည်။ လူတို့သည် ထိုက်တန်ခြင်းမရှိပေ။ သင်၏ ဘိုးဘေးများ၊ မိဘများ၊ သို့မဟုတ် အထက်လူကြီးများအပါအဝင် မည်သူမျှ မထိုက်တန်ပေ။ အဘယ်ကြောင့်နည်း။ အမြင့်ဆုံးသော သမ္မာတရားမှာ ဖန်ဆင်းခံများက ဖန်ဆင်းရှင်အပေါ် သစ္စာရှိခြင်းသည် လုံးဝ သဘာဝကျပြီး ကျိုးကြောင်းခိုင်လုံမျှတသည်။ ဤသမ္မာတရားကို စိစစ်ရန် လိုအပ်သလော။ မလိုအပ်ပေ။ အဘယ်ကြောင့်ဆိုသော် လူတို့နှင့်ပတ်သက်သော အရာရာတိုင်းသည် ဘုရားသခင်ဆီမှလာသောကြောင့်ဖြစ်ကာ ဖန်ဆင်းခံများက ဖန်ဆင်းရှင်အပေါ် သစ္စာရှိခြင်းဆိုသည်မှာ လုံးဝ သဘာဝကျပြီး ကျိုးကြောင်းခိုင်လုံမျှတသည်။ ဤသည်မှာ လူတို့၏ စိတ်ထဲတွင် အစဉ်ထားရှိသင့်သည့် အမြင့်ဆုံး သမ္မာတရားတစ်ခုဖြစ်သည်။ ဘုရားသခင်အပေါ် သစ္စာရှိခြင်းအားဖြင့် ဘုရားသခင်ထံမှ လူတို့ ရရှိသည့် အရာရာတိုင်းမှာ သမ္မာတရား၊ အသက်နှင့် လမ်းခရီးဖြစ်သည်မှာ လူတို့ နားလည်သင့်သည့် ဒုတိယသမ္မာတရားဖြစ်၏။ ၎င်းတို့ ရရှိသည့်အရာများမှာ ပေါများကြွယ်ဝသည်။ အထူးပင် များပြားပြီး ပြည့်လျှံလျက်ရှိသည်။ လူသားများသည် သမ္မာတရား၊ အသက်နှင့် လမ်းခရီးကို ရရှိသောအခါ ၎င်းတို့၏ ဘဝများသည် တန်ဖိုးရှိလာသည်။ ထို့ကြောင့် သင်သည် ဘုရားသခင်အပေါ် သစ္စာရှိသောအခါ၌ ပေးဆပ်သော သင်၏ အချိန်၊ အားအင်နှင့် အဖိုးအခများသည် အပြုသဘောဆောင်စွာ ဆုချီးမြှင့်ခြင်းခံရမည်။ သင်သည် လုံးဝ နောင်တများရှိမည်မဟုတ်ပေ။ ယခုအချိန်အထိ လူအချို့သည် ဘုရားသခင်နောက်သို့ နှစ်နှစ်ဆယ်၊ သို့မဟုတ် သုံးဆယ်ကြာ လိုက်ခဲ့သည်။ အချို့မှာ ဘုရားသခင်နောက်သို့ သုံးနှစ်မှ ငါးနှစ်ကြာ၊ သို့မဟုတ် ဆယ်နှစ်ကြာ လိုက်ခဲ့သည်။ ၎င်းတို့အများစုမှာ နောင်တမရှိဘဲ အတိုင်းအတာတစ်ခုအထိ အကျိုးအမြတ်များရရှိခဲ့သည်ဟု ငါ ယုံကြည်သည်။ သမ္မာတရားအား ချစ်သောသူများအတွက် ဘုရားသခင်နောက်သို့ ၎င်းတို့ လိုက်လေလေ ၎င်းတို့သည် များစွာ ချို့တဲ့နေပြီး သမ္မာတရားက တန်ဖိုးရှိသည်ဟု ခံစားရလေလေဖြစ်သည်။ သမ္မာတရားအား လိုက်စားရန် ၎င်းတို့၏ စိတ်ပိုင်းဖြတ်ချက်က ကြီးထွားလာသည်။ ၎င်းတို့သည် ဘုရားသခင်အား အလွန်နောက်ကျပြီးမှ လက်ခံခဲ့သည်၊ သုံးနှစ်မှ ငါးနှစ်၊ သို့မဟုတ် ဆယ်နှစ်စော၍ လက်ခံခဲ့လျှင် ၎င်းတို့သည် သမ္မာတရားမည်မျှကို နားလည်ခဲ့မည်နည်းဟူ၍ ခံစားကြရသည်။ ယခုတွင် လူအချို့သည် ဘုရားသခင်အား အလွန်နောက်ကျပြီးမှ လက်ခံခြင်းကို နောင်တရကြသည်။ ၎င်းတို့သည် သမ္မာတရားကို မလိုက်စားဘဲ ဘုရားသခင်ကို နှစ်အတန်ကြာယုံကြည်ခဲ့ပြီး အချိန်ဖြုန်းခဲ့သည်ကို နောင်တရကြသည်။ ၎င်းတို့၏ တာဝန်ကို ကောင်းစွာမထမ်းဆောင်ဘဲ ဘုရားသခင်အား နှစ်အတန်ကြာ ယုံကြည်ခဲ့သည်ကို နောင်တရကြသည်။ အတိုချုပ်အားဖြင့်ဆိုရလျှင် လူတစ်ယောက်က ဘုရားသခင်အား ယုံကြည်ခဲ့သည့်အချိန်မည်မျှ ကြာသည်ဖြစ်စေ ၎င်းတို့အားလုံးက တစ်စုံတစ်ခုကိုရရှိပြီး သမ္မာတရားအား လိုက်စားခြင်းသည် အလွန်ပင် အရေးကြီးသည်ဟု ခံစားကြရသည်။ ဤသည်မှာ ဒုတိယသမ္မာတရားဖြစ်သည်။ ဘုရားသခင်အပေါ် သစ္စာရှိခြင်းအားဖြင့် ဘုရားသခင်ထံမှ လူတို့ရရှိသည့် အရာရာတိုင်းသည် သမ္မာတရား၊ လမ်းခရီးနှင့် အသက်ဖြစ်ကာ ၎င်းတို့သည် စာတန်၏ စွမ်းအားအောက်တွင် အသက်မရှင်ရတော့ဘဲ ကယ်တင်ခံရနိုင်ခြင်း ဖြစ်သည်။ တတိယသမ္မာတရားမှာ လူတို့သည် ဘုရားသခင်အပေါ် ထာဝရ သစ္စာရှိနိုင်လျှင် ၎င်းတို့၏ အဆုံးစွန်သော ခရီးပန်းတိုင်မှာ အဘယ်သို့ ဖြစ်မည်နည်း။ (ကယ်တင်ခြင်းခံရပြီး ဘုရားသခင်၏ နိုင်ငံတော်ထဲသို့ ဝင်ရရန် ကျန်ရှိခြင်းဖြစ်သည်။) လူတို့သည် ဘုရားသခင်နောက်သို့ လိုက်ပြီး အဆုံး၌ ကယ်တင်ခြင်းခံရသောအခါ ၎င်းတို့ရရှိသည့် ခရီးပန်းတိုင်မှာ ထာဝရပြစ်ဒဏ်ခံရပြီး ဖျက်ဆီးခြင်းတို့ မခံရဘဲ လူသားအသစ်အဖြစ် ကျန်ရှိနေခြင်း၊ ဆက်လက်၍ အသက်ရှင်သန်နိုင်ခြင်းဖြစ်သည်။ လူတို့သည် ဆက်လက်၍ အသက်ရှင်လျှင် ၎င်းတို့သည် ဘုရားသခင်အား မြင်တွေ့ရန် မျှော်လင့်ချက်ရှိသည်။ ကောင်းလိုက်သည့် ကောင်းချီးပေတကား။ ဘုရားသခင်အပေါ် သစ္စာရှိခြင်း အမှုကိစ္စတွင် ဤသမ္မာတရားသုံးခုကို လူတို့နားလည်ရန် လုံလောက်သလော။ (လုံလောက်သည်။) လူတို့သည် သူတစ်ပါးတို့နောက်လိုက်ပြီး သူတစ်ပါးတို့အပေါ် သစ္စာရှိလျှင် အကျိုးအမြတ်များက မည်သို့ရှိသနည်း။ သင်သည် သူတစ်ပါးတို့အပေါ် သစ္စာရှိလျှင် သင်က ကိုယ်ကျင့်တရားကောင်းသည်ဟု လူတို့က ပြောကြသည်။ သင်သည် ဂုဏ်သတင်းကောင်းရှိပြီး ဤသေးငယ်သော အကျိုးအမြတ်ကိုသာရသည်။ သင်သည် သမ္မာတရားနှင့် အသက်ကို ရပြီးဖြစ်သလော။ လုံးဝ မရရှိပေ။ သင် သစ္စာရှိသောအခါ မည်သူက သင့်အား မည်သည့်အရာကို ပေးနိုင်သနည်း။ အများဆုံးအနေဖြင့် ၎င်းတို့အလုပ်၌ လျင်မြန်စွာ အောင်မြင်သောအချိန်ကာလအတွင်းတွင် သင်သည် ၎င်းတို့နှင့် ဆက်စပ်ခြင်းမှနေ၍ အကျိုးအမြတ်ရရှိနိုင်သည်။ ဤမျှသာဖြစ်သည်။ ထိုအရာ၏ တန်ဖိုးမှာ အဘယ်နည်း။ အနှစ်မရှိခြင်း မဟုတ်လော။ သမ္မာတရားနှင့် မသက်ဆိုင်သောအရာများကို သင်မည်မျှ ရရှိပါစေ အသုံးမဝင်ပေ။ ထို့အပြင် သင်သည် လူတို့နောက်လိုက်ပြီး ၎င်းတို့အပေါ် သစ္စာရှိလျှင် အကျိုးဆက်ရှိနိုင်သည်။ သင်သည် နစ်နာသူ၊ ပေးကမ်းသူ ဖြစ်လာနိုင်သည်။ သင် သစ္စာရှိသည့်သူက လမ်းမှန်ကို မလျှောက်လျှင် ထိုသူ့နောက်သို့ သင်လိုက်လျှင် မည်သို့ဖြစ်မည်နည်း။ သင်သည် လမ်းမှန်ကို လျှောက်မည်လော။ (မလျှောက်ပါ။) သင်သည် ထိုသူနောက်သို့ လိုက်လျှင် သင်သည်လည်း လမ်းမှန်ကို လျှောက်မည်မဟုတ်ပေ။ သင်သည် မကောင်းမှုလုပ်ရန်ပင် ထိုသူကို နာခံပြီး အပြစ်ဒဏ်ခံရရန် ငရဲသို့ သွားရလိမ့်မည်။ ထို့နောက်တွင် သင်သည် ဇာတ်သိမ်းသွားပြီဖြစ်သည်။ သင်သည် လူတစ်ယောက်အပေါ် သစ္စာရှိလျှင် ကောင်းမှုများစွာကို လုပ်ဆောင်လျှင်ပင် ဘုရားသခင်၏ လက်ခံမှုကို ရရှိမည်မဟုတ်ပေ။ သင်သည် နတ်ဆိုးဘုရင်များ၊ စာတန်၊ သို့မဟုတ် အန္တိခရစ်များအပေါ် သစ္စာရှိလျှင် သင်သည် လက်ပါးစေဖြစ်လာပြီး စာတန်၏ လူယုံတော်ဖြစ်လာသည်။ ရလဒ်မှာ စာတန်နှင့်အတူ မြှုပ်နှံခံရခြင်း၊ စာတန်အတွက် ပူဇော်ပသခြင်းသာ ဖြစ်လာနိုင်သည်။ ဘာသာတရားမရှိသူများက “ဘုရင်နှင့် နီးနီးကပ်ကပ် နေရခြင်းသည် ကျားတစ်ကောင်နှင့် လှဲနေရသကဲ့သို့ အန္တရာယ်များသည်” ဟူ၍ ဆိုကြသည်။ သင်သည် နတ်ဆိုးဘုရင်များအပေါ် မည်သို့ သစ္စာရှိပါစေ အဆုံးတွင် ၎င်းတို့က သင့်အား အသုံးပြုပြီးသည်နှင့် ၎င်းတို့သည် သင့်အား ဝါးမျိုပြီး သားကောင်ဖြစ်စေလိမ့်မည်။ သင်၏ အသက်သည် အစဉ်သဖြင့် အန္တရာယ်ရှိနေလိမ့်မည်။ ဤသည်မှာ နတ်ဆိုးဘုရင်များနှင့် စာတန်အပေါ် သစ္စာရှိခြင်း၏ ကံကြမ္မာဖြစ်သည်။ နတ်ဆိုးဘုရင်များနှင့် စာတန်သည် သင့်ဘဝအတွက် မှန်ကန်သော ဦးတည်ချက်နှင့် ရည်ရွယ်ချက်ကို မည်သည့်အခါမျှ ညွှန်ပြမည်မဟုတ်ပေ။ ပြီးလျှင် ဘဝ၏ မှန်ကန်သော လမ်းကြောင်းပေါ်သို့ သင့်အား လမ်းပြပေးမည်မဟုတ်ပေ။ ၎င်းတို့ထံမှ သမ္မာတရား၊ သို့မဟုတ် အသက်ကို သင် လုံးဝ ရရှိမည်မဟုတ်ပေ။ ၎င်းတို့အပေါ် သင် သစ္စာရှိခြင်း၏ အဆုံးသတ်မှာ ၎င်းတို့နှင့်အတူ ပျက်စီးခြင်းဖြစ်ပြီး ၎င်းတို့၏ အပူဇော်ခံ ပစ္စည်းဖြစ်ခြင်း၊ သို့မဟုတ် ၎င်းတို့၏ ပိတ်လှောင်ခြင်း၊ ဖျက်ဆီးခြင်း၊ ဝါးမျိုခြင်းကို ခံရခြင်းဖြစ်သည်။ ဤအရာအားလုံးမှာ ငရဲသို့သွားခြင်း၏ နောက်ဆုံးရလဒ်ဖြစ်သည်။ ဤသည်မှာ ငြင်းဆန်၍မရသော အမှန်တရားဖြစ်သည်။ ထို့ကြောင့် မည်သူမဆို၊ နာမည်ကြီးပြီး ထင်ပေါ်သောသူဖြစ်စေ၊ အရေးပါသောသူဖြစ်စေ သင်၏ သစ္စာရှိခြင်း၊ ၎င်းတို့အတွက် သင်၏ တစ်ဘဝလုံးကို ပေးဆပ်ခြင်းဖြင့် မထိုက်တန်ပေ။ ၎င်းတို့သည် မထိုက်တန်ပေ။ ၎င်းတို့သည် သင်၏ ကံကို စီစဉ်ရန်၊ သို့မဟုတ် ခြယ်လှယ်ရန် အစွမ်းမရှိပေ။ ဤသမ္မာတရားစည်းမျဉ်းကို နားလည်ခြင်းသည် လူတို့နောက်လိုက်ပြီး လူတို့အား သစ္စာရှိခြင်းကဲ့သို့သော ပြဿနာများကို ဖြေရှင်းရန် လုံလောက်သလော။ (လုံလောက်သည်။) သူတစ်ပါးတို့က သင့်ထံ အပ်နှံသောအလုပ်များကို ကိုင်တွယ်သောအခါ လိုက်နာသင့်သည့် စည်းမျဉ်းသုံးခုရှိပြီး ဘုရားသခင်အပေါ် လူတို့ သစ္စာရှိခြင်း၏ တန်ဖိုးနှင့် အရေးပါမှုနှင့်ပတ်သက်ပြီး စည်းမျဉ်းသုံးခုကို မိတ်သဟာယပြုခဲ့သည်။ ဤစည်းမျဉ်းအားလုံးကို သင်တို့ ရှင်းလင်းစွာ နားလည်သလော။ (နားလည်သည်။) အချုပ်အားဖြင့် “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဟူသည့် အဆိုအမိန့်အား ပိုင်းခြားစိစစ်ခြင်း၏ ရည်ရွယ်ချက်သည် ယင်းကို သင်တို့ စွန့်လွှတ်နိုင်ရန်အတွက် ယင်း၏ အဓိပ္ပာယ်မရှိမှုနှင့် မှားယွင်းမှုကို သင်တို့ ရှင်းလင်းစွာ မြင်ဖို့ ကူညီပေးရန်ဖြစ်သည်။ သို့ရာတွင် စွန့်လွှတ်ခြင်းသည် မလုံလောက်ပေ။ လူတို့တွင် ရှိသင့်သည့် လက်တွေ့လုပ်ဆောင်မှု စည်းမျဉ်းများနှင့် ဤသို့သော အမှုကိစ္စများတွင်ရှိသော ဘုရားသခင်၏ ရည်ရွယ်ချက်များကိုလည်း နားလည်သဘောပေါက်ရမည်။ “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် ကိုယ်ကျင့်တရား အဆိုအမိန့်နှင့်ပတ်သက်ပြီး အဓိကအကြောင်းအရာမှာ အခြေခံအားဖြင့် ဤသို့ဖြစ်သည်။ မတူညီသော ရှုထောင့်များ၊ အမြင်များမှနေ၍ ငါ ယခုတင် ပိုင်းခြားစိစစ်ခဲ့သည်။ ထို့နောက်တွင် လူတို့အပေါ် ဘုရားသခင် ဖွင့်ပြခဲ့သည့် လက်တွေ့လုပ်ဆောင်မှုစည်းမျဉ်းများ၊ ဘုရားသခင် ရည်ရွယ်ချက်များက မည်သို့ဖြစ်သည်နှင့် မည်သည့်သမ္မာတရားများကို လူတို့ နားလည်သင့်သည်ဆိုသည်တို့ကို အသေးစိတ် မိတ်သဟာယပြုခဲ့သည်။ ဤအချက်များကို နားလည်ပြီးနောက်တွင် လူတို့သည် “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် ကိုယ်ကျင့်တရား အဆိုအမိန့်ကို ပိုင်းခြားသိမြင်ပုံအား အခြေခံအားဖြင့် နားလည်သဘောပေါက်သင့်သည်။

“အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် ဤအကြောင်းအရာကို စိစစ်ခြင်းသည် အမှန်တကယ်တွင် အလွန်ရိုးရှင်းသည်။ ယင်းကို လူတို့က အလွယ်တကူ ပိုင်းခြားသိမြင်ပြီး နားလည်နိုင်သည်။ ဤသည်မှာ လူတို့အား တုံ့ဆိုင်းစေရန်၊ လူတို့၏ အတွေးများကို အထင်အမြင်မှားစေရန်၊ သာမန်စဉ်းစားပုံကို အနှောင့်အယှက် ဖြစ်စေရန်အတွက် ကိုယ်ကျင့်တရားဝါဒီများက တင်ပြသော အဆိုအမိန့်လည်းဖြစ်ပြီး သာမန်လူသား၏ အသိစိတ်၊ ဆင်ခြင်တုံတရား၊ သို့မဟုတ် သာမန်လူသား၏ လိုအပ်ချက်များကို အခြေခံခြင်းမဟုတ်ပေ။ ဤသို့သောအယူအဆများသည် အတွေးအခေါ်သမားများ၊ ကိုယ်ကျင့်တရားဝါဒီများဆိုသောသူများက လုပ်ကြံပြုလုပ်ထားပြီး သူတော်ကောင်းတရားဆန်ခြင်းအဖြစ် အယောင်ပြထားသည်။ ၎င်းတို့သည် အခြေအမြစ်မရှိသလို အဓိပ္ပာယ်လည်းမဲ့ရုံသာမက ကိုယ်ကျင့်တရားနှင့်လည်း မညီပေ။ အဘယ်ကြောင့် ကိုယ်ကျင့်တရားနှင့်မညီဟု သတ်မှတ်သနည်း။ အဘယ်ကြောင့်ဆိုသော် ယင်းသည် သာမန်လူ့သဘာဝ၏ လိုအပ်ချက်များကို အရင်းမခံသောကြောင့်ဖြစ်သည်။ လူသား၏ အစွမ်းအစ နယ်ပယ်အတွင်းတွင် မရရှိနိုင်သောကြောင့်ဖြစ်သည်။ ပြီးလျှင် ယင်းသည် လူသားများ ထမ်းဆောင်သင့်သည့် တာဝန်၊ သို့မဟုတ် ဝတ္တရားမဟုတ်ပေ။ ဤကိုယ်ကျင့်တရားဝါဒီဆိုသူများသည် “အခြားလူများက သင့်ထံအပ်နှံသော မည်သည့်အရာကိုမဆို သစ္စာရှိစွာကိုင်တွယ်ရန် အကောင်းဆုံးလုပ်ဆောင်ပါ” ဆိုသည့် ဤစကားကို လူတို့အပေါ် ၎င်းတို့ တင်းကျပ်စွာ တောင်းဆိုသည့် ကျင့်ကြံနေထိုင်မှု စံနှုန်းအဖြစ် ယူပြီး ဤသို့အားဖြင့် လူမှုဝန်းကျင်နှင့် အများပြည်သူထင်မြင်ချက် အမျိုးအစားတစ်ခု ဖြစ်ပေါ်လာသည်။ ထို့နောက်တွင် လူတို့သည် ဤအများပြည်သူထင်မြင်ချက်၏ ဖိနှိပ်မှုကို ခံရသည်။ ဤပုံစံဖြင့် မဖြစ်မနေ နေထိုင်ရသည်။ ဤနည်းအားဖြင့် လူတို့၏ အတွေးများသည် မသိမသာဖြင့် ဤဆိုးယုတ်သောစဉ်းစားပုံမျိုး၏ ချည်နှောင်ခြင်းကို ခံရသည်။ လူတစ်ယောက်၏ အတွေးများသည် ချည်နှောင်ခြင်းခံရသည်နှင့် သူ၏ လုပ်ရပ်များသည် သိသာစွာပင် ဤအဆိုအမိန့်၏ချည်နှောင်ခြင်းကိုလည်းကောင်း၊ အများပြည်သူထင်မြင်ချက်၏ ချည်နှောင်ခြင်းကိုလည်းကောင်း ခံရသည်။ ချည်နှောင်ခံရခြင်း၏ အဓိပ္ပာယ်မှာ အဘယ်နည်း။ လူတို့သည် ၎င်းတို့ လုပ်ဆောင်သည့်အရာကို ရွေးချယ်၍မရနိုင်ခြင်း၊ လူသားသဘာဝ၏ လိုအင်ဆန္ဒများနှင့် တောင်းဆိုမှုများနောက်သို့ လွတ်လပ်စွာ မလိုက်နိုင်ခြင်း၊ ၎င်းတို့ လုပ်ဆောင်လိုသည့်အရာကို လုပ်ဆောင်ရန် ၎င်းတို့၏ အသိစိတ်နှင့် ဆင်ခြင်တုံတရား၏ တောင်းဆိုမှုများနောက်သို့ မလိုက်နိုင်ခြင်းကို ဆိုလိုသည်။ ထိုအစား ၎င်းတို့သည် မူမမှန်သော အတွေးတစ်ခုဖြင့်လည်းကောင်း၊ လူတို့ ခွဲခြားသိမြင်နိုင်ခြင်းမရှိသည့်၊ သို့မဟုတ် မလွတ်မြောက်နိုင်သည့် သဘောတရားဆိုင်ရာ သီအိုရီနှင့် လူမှုထင်မြင်ချက်အမျိုးအစားတစ်ခုဖြင့်လည်းကောင်း ချုပ်ချယ်ပြီး ချည်နှောင်ခြင်းကို ခံရသည်။ လူတို့သည် ဤလူမှုပတ်ဝန်းကျင်နှင့် အခြေအနေမျိုးတွင် မရည်ရွယ်ဘဲ အသက်ရှင်နေထိုင်နေပြီး မလွတ်မြောက်နိုင်ပေ။ သမ္မာတရားကို လူတို့နားမလည်နိုင်လျှင်လည်းကောင်း၊ ဤအဆိုအမိန့်တွင်ရှိသော လွဲချော်မှုများနှင့် မှားယွင်းမှုများကို ရှင်းလင်းစွာ နားမလည်နိုင်လျှင်လည်းကောင်း၊ ဤအဆိုအမိန့်များက ၎င်းတို့၏ အတွေးများကို ချည်နှောင်ခြင်းကြောင့် ဖြစ်သော ထိခိုက်မှုနှင့် အကျိုးဆက်များကို သဘောမပေါက်နိုင်လျှင်လည်းကောင်း ၎င်းတို့သည် ရိုးရာယဉ်ကျေးမှုနှင့် လူမှုထင်မြင်ချက်က သတ်မှတ်သော ချုပ်ချယ်မှု၊ ချည်နှောင်မှုနှင့် ဖိအားများမှ မည်သည့်အခါမျှ လွတ်မြောက်နိုင်မည်မဟုတ်ပေ။ ၎င်းတို့သည် ဤအရာများကို အမှီပြုခြင်းအားဖြင့်သာ နေထိုင်နိုင်လိမ့်မည်။ ဤအရာများကို အမှီပြုခြင်းအားဖြင့် လူတို့အသက်ရှင်နေထိုင်သည့် အကြောင်းရင်းမှာ လမ်းမှန်က မည်သည့်အရာဖြစ်သည်ကိုလည်းကောင်း၊ ၎င်းတို့၏ ကျင့်ကြံနေထိုင်မှု၏ ဦးတည်ချက်နှင့် ရည်ရွယ်ချက်မှာ မည်သည့်အရာ ဖြစ်သည်ကိုလည်းကောင်း၊ မည်သို့ ကျင့်ကြံနေထိုင်ရမည်ဆိုသည့် စည်းမျဉ်းများကိုလည်းကောင်း မသိခြင်းဖြစ်သည်။ ၎င်းတို့သည် ရိုးရာယဉ်ကျေးမှုတွင်ရှိသော ကိုယ်ကျင့်တရား အဆိုအမိန့် အမျိုးမျိုးကြောင့် အလိုအလျောက်၊ ငြိမ်သက်စွာဖြင့် အထင်အမြင်မှားအောင် လုပ်ခြင်း ခံနေရသည်။ ဤမှားယွင်းသော သဘောတရားများ၏ တလွဲညွှန်ကြားခြင်းနှင့် ထိန်းချုပ်ခြင်းကို ခံရကြသည်။ သမ္မာတရားကို လူတို့ နားလည်သောအခါ ဤမိစ္ဆာဒိဋ္ဌိအယူများနှင့် အတွေးမှားများကို ပိုင်းခြားသိမြင်ပြီး ငြင်းပယ်ရန် လွယ်ကူလာသည်။ ၎င်းတို့သည် စာတန်က ဖန်တီးထားသော လူ့အဖွဲ့အစည်းတွင်ရှိသော အများပြည်သူထင်မြင်ချက်၊ အခြေအနေ၊ ပတ်ဝန်းကျင်တို့၏ ချည်နှောင်ခြင်း၊ အမြတ်ထုတ်ခြင်း၊ သို့မဟုတ် အသုံးချခြင်းကို မခံရတော့ပေ။ ဤနည်းအားဖြင့် ၎င်းတို့ဘဝများ၏ ဦးတည်ချက်နှင့် ရည်ရွယ်ချက်သည် အပြည့်အဝ ပြောင်းလဲသွားသည်။ ပြီးလျှင် ၎င်းတို့သည် ဘုရားသခင်၏ သတ်မှတ်ချက်များနှင့် ဘုရားနှုတ်ကပတ်တော်များနှင့်အညီ နေထိုင်ပြီး ဖြစ်တည်နိုင်သည်။ ၎င်းတို့သည် ရိုးရာယဉ်ကျေးမှု၏ အမျိုးမျိုးသော စာတန်ဆန်သော သဘောတရားများ၊ အမျိုးမျိုးသော အတွေးမှားများကြောင့် အထင်အမြင်မှားစေခြင်း သို့မဟုတ် ချည်နှောင်ခြင်း မခံရတော့ပေ။ လူတို့သည် အကျင့်စာရိတ္တနှင့်ပတ်သက်ပြီး ရိုးရာယဉ်ကျေးမှုတွင်ရှိသော အဆိုအမိန့်အမျိုးမျိုးကို အပြည့်အဝ စွန့်ပစ်သောအချိန်တွင် ဤအချိန်သည် စာတန်၏ ဖျက်ဆီးခြင်း၊ အထင်အမြင်မှားစေခြင်း၊ ချည်နှောင်ခြင်းတို့မှ မိမိတို့ကိုယ်ကို အပြည့်အဝ လွတ်မြောက်စေသည့် အချိန်အခိုက်အတန့်ဖြစ်သည်။ ဤအရာကို အခြေခံပြီး သမ္မာတရားကို ၎င်းတို့ နားလည်ကာ ဘုရားသခင်က လူသားများအပေါ် သတ်မှတ်သော၊ ပေးသော လက်တွေ့လုပ်ဆောင်မှု စည်းမျဉ်းများကို ၎င်းတို့ နားလည်သောအခါ ဘဝတွင် ၎င်းတို့၏ ရည်ရွယ်ချက်သည် လုံးလုံးလျားလျား ပြောင်းလဲပြီး ၎င်းတို့၌ ဘဝအသစ်တစ်ခုရှိလာသည်။ ၎င်းတို့၌ ဘဝအသစ်တစ်ခုရှိသောအခါ ၎င်းတို့သည် အသစ်မွေးဖွားသော လူသားဖြစ်ပြီး လူပုဂ္ဂိုလ်အသစ်များဖြစ်သည်။ သင်၏ စိတ်တွင် သိမ်းဆည်းထားသော အတွေးများသည် စာတန်က ၎င်းတို့အတွင်းသို့ သွတ်သွင်းထားသော မိစ္ဆာဒိဋ္ဌိအယူများနှင့် အတွေးမှားအမျိုးမျိုးဖြင့် ပြည့်မနေတော့ဘဲ ထိုအစား ဤဆိုးယုတ်သောအရာများကို သမ္မာတရားက ဝင်ရောက်အစားထိုးသောကြောင့် ထို့နောက်တွင် ဘုရားနှုတ်ကပတ်တော်၏ လမ်းပြမှုအောက်၌ ၎င်းတို့အတွင်းတွင် သမ္မာတရားသည် အသက်ဖြစ်လာပြီး လူများ၊ အမှုအရာများကို ရှုမြင်ပုံ၊ ကျင့်ကြံနေထိုင်ပြီး ပြုမူဆောင်ရွက်ပုံတို့ကို လမ်းပြပြီး ထိန်းချုပ်သည်။ ၎င်းတို့သည် လူသားဘဝ၏ လမ်းမှန်ကို လျှောက်ပြီး အလင်းထဲတွင် အသက်ရှင်နိုင်သည်။ ဤသည်မှာ ဘုရားနှုတ်ကပတ်တော်မှတစ်ဆင့် တစ်ဖန်ပြန်လည် မွေးဖွားခြင်းကဲ့သို့ မဟုတ်လော။ ဤသို့ဆိုလျှင် ယနေ့မိတ်သဟာယကို ဤတွင် အဆုံးသတ်ကြစို့။

၂၀၂၂ ခုနှစ်၊ ဇူလိုင်လ ၂ ရက်


သမ္မာတရား လိုက်စားခြင်းဆိုသည်မှာ (၁၅)

နောက်ဆုံးသောကာလတွင် တရားစီရင်ခြင်းအမှုကို ဆောင်ရွက်ရန် သမ္မာတရားကို ဖော်ပြသည့် ဘုရားသခင်၏ နောက်ခံ (၁)

လက်ရှိတွင် ကပ်ဘေးများသည် ပိုပို၍ ဆိုးလာသည်။ ရောဂါများက ဆက်လက်ပျံ့နှံ့နေရုံမကဘဲ အစာငတ်မွတ်ခေါင်းပါးခြင်းသည်လည်း လူတို့အပေါ်သို့ ကျရောက်နေသည်။ အချို့နေရာများတွင် စစ်ပွဲဖြစ်ပွားနေပြီး ကမ္ဘာတစ်ဝှမ်းရှိ နိုင်ငံများစွာတွင် ဖရိုဖရဲဖြစ်နေကြသည်။ စည်းလုံးညီညွတ်ခြင်းမရှိမှုက ပျံ့နေပြီဖြစ်သည်။ ယခင်က “စစ်၏မီးလျှံများ ဝေ့လည်သည်၊ လေထုသည် စက်အမြောက်မီးခိုးများဖြင့် ပြည့်နေ၏၊ မိုးလေဝသအခြေအနေ ပူနွေးသွားသည်၊ ရာသီဥတု ပြောင်းလဲသည်၊ ကပ်ဆိုးတစ်ခု ပျံ့နှံ့လိမ့်မည်ဖြစ်ကာ” ဟူ၍ ဆိုခဲ့ကြသည်မှာ ဤခန့်မှန်းချက်က မှန်ကန်လာနေပြီဖြစ်သည်။ ကပ်ရောဂါတစ်ခုက ပျံ့နေပြီး လျော့ကျမသွားပေ။ ဘာသာတရား မရှိသူများက သေရေးရှင်ရေးဖြစ်သော အကျပ်အတည်းတွင် နေထိုင်နေကြသည်။ တစ်ရက်ချင်းဆိုသလို၊ တစ်နှစ်ချင်းဆိုသလို ယခင်ကထက် ပို၍ ဆိုးလာသည်။ ၎င်းတို့သည် ကပ်ဘေးထဲသို့ ကျရောက်ပြီးဖြစ်သည်။ ၎င်းတို့အားလုံးသည် ဤဒုက္ခမှ လွတ်မြောက်လိုပြီး ကပ်ဘေးများ၏ နေ့ရက်မှ လွတ်မြောက်လိုကြသည်။ အစိုးရက ၎င်းတို့ကို ကယ်တင်ပြီး ကပ်ဘေးမှနေ၍ ကယ်ဆယ်ဖို့ ၎င်းတို့အားလုံး မျှော်လင့်ကြသည်။ သို့သော် အစိုးရသည် လှိုင်းများ၏ ပုတ်ခတ်ခြင်းကို ခံရသည့် သဲပုံရဲတိုက်တစ်ခုကဲ့သို့ ဖြစ်သည်။ အစွမ်းမရှိသဖြင့် အခြားတစ်စုံတစ်ယောက်ကို ကယ်တင်ရန် မဆိုထားနှင့် သူ့ကိုယ်သူကိုပင် မကယ်တင်နိုင်ပေ။ မကြာမီတွင် အစိုးရသည် ပြိုလဲပြီး ပျက်စီးနိုင်သည်။ ရှောင်လွှဲ၍ မရပေ။ ဘာသာတရားမရှိသူများက ဖြတ်သန်းနေရသည့်အရာကို သင်တို့အားလုံး မြင်တွေ့ပြီးဖြစ်သည်။ ၎င်းတို့သည် အမှန်ပင် ဒုက္ခခံနေရသည်။ လက်ရှိအချိန်တွင် သင်တို့၏ ဘဝမှာ အဘယ်သို့နည်း။ ၎င်းတို့ထက် များစွာပို၍ အဆင်ပြေသည်မဟုတ်လော။ (ဟုတ်သည်။) မည်သို့ ပို၍ အဆင်ပြေသနည်း။ (ကျွန်ုပ်တို့သည် ဘုရားနှုတ်ကပတ်တော်ကို အတူတကွ ဖတ်နိုင်ပြီး သမ္မာတရားကို မိတ်သဟာယပြုနိုင်ဆဲဖြစ်သည်။ ဘုရားအိမ်တော်တွင် ကျွန်ုပ်တို့၏ တာဝန်ကို ထမ်းဆောင်ပြီး အသက်ဝင်ရောက်မှုကို ရှာဖွေနိုင်ဆဲဖြစ်သည်။ ကျွန်ုပ်တို့၏ စိတ်နှလုံးသည် ငြိမ်သက်ပြီး စိတ်သောကကင်းဝေးသည်။ ကျွန်ုပ်တို့သည် ဘာသာတရားမရှိသူများထက် အလွန်ပို၍ အဆင်ပြေသည်။) အနည်းဆုံးအနေဖြင့် ဘုရားသခင်ကို ယုံကြည်သူများသည် အမှီပြုစရာ တစ်စုံတစ်ခုရှိသောကြောင့် ဘာသာတရားမရှိသူများထက်ပို၍ အဆင်ပြေသည်။ ၎င်းတို့သည် ဘုရားသခင်၏ အချုပ်အခြာအာဏာကို ယုံကြည်သည်။ အရာရာသည် ဘုရားသခင်၏ လက်ထဲတွင်ရှိသည်ကို ယုံကြည်သည်။ ဘုရားသခင်၏ စီစဉ်ညွှန်ကြားမှုနှင့် အစီအစဉ်များကို ယုံကြည်သည်။ ၎င်းတို့သည် ယုံကြည်ခြင်းရှိပြီး ဘုရားသခင်အပေါ် အမှန်တကယ် ယုံကြည်မှုရှိသောကြောင့် ၎င်းတို့သည် အမှီပြုရန်အတွက် စစ်မှန်သော အရာတစ်ခုရှိပြီး လုံခြုံစိတ်ချမှုရှိသည်။ ဘုရားသခင်အား အမှန်တကယ် ယုံကြည်သောသူတို့သည် အပြင်တွင် ပို၍ကျယ်ပြန့်သော ပတ်ဝန်းကျင်၌ မည်မျှ အန္တရာယ်ရှိပါစေ၊ ဖရိုဖရဲဖြစ်ပါစေ ၎င်းတို့၏ စိတ်နှလုံးတွင် စစ်မှန်သော ပံ့ပိုးမှုကို ခံစားရသည့်အပြင် လုံခြုံစိတ်ချမှု၊ ငြိမ်သက်မှု၊ ဝမ်းမြောက်မှုတို့ကိုလည်း ခံစားရသည်။ ထို့ကြောင့် ၎င်းတို့သည် မည်သည့်အခြေအနေကို ကြုံတွေ့ရသည်ဖြစ်စေ၊ အပြင်တွင် ပတ်ဝန်းကျင်က မည်သို့ ပြောင်းလဲပါစေ၊ မည်သည့်အရာ ဖြစ်ပျက်ပါစေ၊ ကပ်ဘေး၊ စစ်ပွဲ၊ သို့မဟုတ် ကပ်ရောဂါရှိပါစေ၊ အကြီးစားဖြစ်ရပ်ဖြစ်စေ၊ အသေးစား ဖြစ်ရပ်ဖြစ်စေ ဘုရားသခင်ကို အမှန်တကယ် ယုံကြည်သူသည် ဘုရားအိမ်တော်တွင် တာဝန်ထမ်းဆောင်ရာတွင် မိမိတို့ကိုယ်ကို ဆက်ကပ်အပ်နှံနိုင်သည်။ ၎င်းတို့သည် ဘုရားသခင်နောက်သို့လိုက်ပြီး လောကီခေတ်ရေစီးကြောင်းများကို ရှောင်ကြဉ်သောကြောင့် ဘုရားနှုတ်ကပတ်တော်ကို စားသောက်နိုင်ကြသည်။ ဘုရားအမှုတော်ကို တွေ့ကြုံနိုင်ကြသည်။ သမ္မာတရားကို ရရှိဖို့ အားထုတ်နိုင်ကြသည်။ ဤအချက်က မပြောင်းမလဲဘဲ ကျန်ရှိနေသည်။ ဘုရားသခင်အပေါ် သင်၏ ယုံကြည်မှုတွင် သင်ရှာဖွေရမည့် အရေးအကြီးဆုံးသောအရာ၊ အရေးကြီးဆုံးသောပန်းတိုင်သည် မပြောင်းလဲနိုင်ပေ။ ယင်းသည် သမ္မာတရားအားလိုက်စားခြင်း၊ မိမိတာဝန်ကို ကောင်းစွာ ထမ်းဆောင်ခြင်း၊ ဘုရားသခင်အပေါ် လှပသော သက်သေကိုခံခြင်းတို့ ဖြစ်သည်။ ဤအရာကို လုံးဝ မပြောင်းလဲနိုင်ပေ။

ကမ္ဘာလောကသည် မည်သို့ပြောင်းလဲပါစေ၊ စာတန်၏ အင်အားစုများက မည်သို့ တိုက်ခိုက်ပြီး ရန်ပွဲတွင် ပါဝင်ပါစေ၊ ဤလူ့အဖွဲ့အစည်းနှင့် ကမ္ဘာလောကသည် မည်သို့ ဖရိုဖရဲဖြစ်ပါစေ လူသားမျိုးနွယ်အပေါ် စာတန်၏ အထင်အမြင်မှားစေခြင်း၊ ဖောက်ပြန်ပျက်စီးမှု၊ ချည်နှောင်မှု၊ ထိန်းချုပ်မှုကဲ့သို့သော အခြေခံပြဿနာများက မပြောင်းမလဲဘဲ ကျန်ရှိနေသည်။ ဆိုလိုသည်မှာ လူတို့တွင် စာတန် သွတ်သွင်းသော အမျိုးမျိုးသော မိစ္ဆာဒိဋ္ဌိအယူများနှင့် မှားယွင်းပြီး အဓိပ္ပာယ်မဲ့သောအရာများသည်၊ ဘုရားသခင်ကို အာခံပြီး လူသားများနှင့် အရာအားလုံးကို ဘုရားသခင် ဖန်ဆင်းခြင်း၏ ဥပဒေသများနှင့် စည်းမျဉ်းများကို ဆန့်ကျင်သည့် အတွေးများ၊ စကားများအားလုံးသည် မပြောင်းမလဲဘဲ ကျန်ရှိနေသည်ဟူ၍ ဖြစ်သည်။ တစ်ချက်မှာ ဤဆိုးယုတ်သောအရာများသည် မပြောင်းလဲပေ။ အခြားအချက်မှာ ဤကမ္ဘာလောက၏ အခြေအနေနှင့် ဖွဲ့စည်းပုံက မည်သို့ ပြောင်းလဲပါစေ လူတို့၏ စိတ်နှလုံးအတွင်းထဲတွင် စာတန်က စိုက်ပျိုးခဲ့သော မိစ္ဆာဒိဋ္ဌိအယူများ၊ အတွေးမှားများကို မဖယ်ရှားရသေးပေ။ ဤသည်မှာ ကမ္ဘာလောက၏ အခြေအနေက ဖရိုဖရဲဖြစ်နေသောကြောင့် မဟုတ်ပေ၊ သို့မဟုတ် စာတန်က အခြေအနေမကောင်းဘဲ ကမ္ဘာလောကကို ထိန်းချုပ်ရန် အစွမ်းမဲ့သည်မှာ စာတန်က လူတို့အား အထင်အမြင်မှားစေပြီး ဖျက်ဆီးသော မိစ္ဆာဒိဋ္ဌိအယူများ၊ မှားယွင်းပြီး အဓိပ္ပာယ်မဲ့‌သောအရာများသည် လူတို့၏ စိတ်နှလုံးတွင် မှေးမှိန်သွားသောကြောင့်မဟုတ်ပေ။ ဤသို့ မဟုတ်ပေ။ စာတန်၏ မိစ္ဆာဒိဋ္ဌိအယူများနှင့် မှားယွင်းပြီး အဓိပ္ပာယ်မဲ့‌သောအရာများသည် လူတို့၏ စိတ်နှလုံးထဲတွင် တည်ရှိနေဆဲဖြစ်ပြီး မည်သူကမျှ ထိုအရာများကို မပျောက်ပျက်စေနိုင်ပေ။ လူသားမျိုးနွယ်အား စာတန် ဖျက်ဆီးသည့် အစပိုင်းကတည်းက စာတန်၏ မိစ္ဆာဒိဋ္ဌိအယူများနှင့် အတွေးမှားများသည် ဖန်ဆင်းခံလူသားတိုင်း၏ နှလုံးသားနှင့် စိတ်အတွင်းထဲတွင် တဖြည်းဖြည်းချင်း ထည့်သွင်းထားပြီးဖြစ်သည်။ ဤအရာများသည် ယနေ့အထိ လူတို့၏ နှလုံးသားနှင့် စိတ်ထဲတွင် လုံးဝ မပြောင်းမလဲဘဲ ကျန်ရှိနေသည်။ ဘုရားသခင်သည် နှစ်များစွာ အလုပ်လုပ်ပြီး လူတို့အား သမ္မာတရားများစွာကို ပေးပြီးသည့်နောက်တွင်ပင် လူတို့သည် စာတန်က ၎င်းတို့အတွင်းသို့ သွတ်သွင်းခဲ့သော အမျိုးမျိုးသော အတွေးများ၊ အမြင်များ၊ ဆိုရိုးစကားများကို ပတ်ဝန်းကျင်ဆိုင်ရာ အခြေခံအကြောင်းများမှ လွှမ်းမိုးမှု မရှိဘဲ ကြိုးစားပြီး တက်တက်ကြွကြွ ခွဲခြားဖော်ထုတ်ရန်၊ သို့မဟုတ် ၎င်းတို့၏ စိတ်နှလုံးထဲမှ ရှင်းလင်းပစ်ရန်မဆိုထားနှင့် ယင်းတို့ကို ခွဲခြားဖော်ထုတ်နိုင်စွမ်းပင် မရှိသေးပေ။ စာတန်က ၎င်းတို့အတွင်းသို့ သွတ်သွင်းခဲ့သော အမျိုးမျိုးသော အတွေးများ၊ အဆိုအမိန့်များကိုလည်း ဘုရားနှုတ်ကပတ်တော်၏ ပံ့ပိုးမှု၊ လမ်းပြမှုဖြင့်ပင် တက်ကြွစွာ မငြင်းပယ်နိုင်ပေ။ အစပိုင်းတွင် လူတို့သည် စာတန်က ဖျက်ဆီးခြင်းကို ငြိမ်သက်စွာခံရသော်လည်း လူသားမျိုးနွယ်ကို စာတန် ဖျက်ဆီးသည့် ဖြစ်စဉ်တစ်လျှောက်တွင် လူတို့သည် စာတန်၏ စိတ်သဘောထားဖြင့် စတင်အသက်ရှင်လာသည်။ စာတန်၏ အတွေးအခေါ်များ၊ အမြင်ရှုထောင့်များအရ အမှုအရာများကို ရှုမြင်လာသည်။ တဖြည်းဖြည်းချင်းဖြင့် လူတို့သည် စာတန်နှင့် ပိုပို၍ တက်ကြွစွာ ပူးပေါင်းဆောင်ရွက်လာသည်။ ပြီးလျှင် ဘုရားသခင်ကို ပုန်ကန်ရာတွင် ပိုပို၍ တက်ကြွလာပြီး ဘုရားသခင်၏ အဝေးသို့ ထွက်ခွာကြသည်။ ဘုရားသခင်ကို စွန့်ပစ်ကြသည်။ အဆုံးတွင် စာတန်က ၎င်းတို့ကို အပြည့်အဝ ထိန်းချုပ်သွားသည်။ စာတန်၏ ဆိုးယုတ်ပြီး အဓိပ္ပာယ်မရှိသော အတွေးအခေါ်များ၊ အမြင်များသည် လူတို့တွင် အပြည့်အဝ သွတ်သွင်းပြီးသောအခါ လူတို့သည် စာတန်၏ အကျဉ်းချခြင်းကို အပြည့်အဝခံရပြီး စာတန်၏ ကျေးကျွန်များ ဖြစ်လာကြသည်၊ သို့မဟုတ် ပို၍ အတိအကျဆိုရလျှင် ၎င်းတို့သည် စာတန်၏ ပြယုဂ်တစ်ခု ဖြစ်လာသည်။ ဤသို့ ဖြစ်ပျက်သောအခါတွင် လူတို့သည် အပြည့်အဝပင် စာတန်၏ စိတ်သဘောထားအတိုင်း အသက်ရှင်နေထိုင်ကြသည်။ ၎င်းတို့သည် စာတန်၏ အတွေးအခေါ်များနှင့် သဘောထားများအတိုင်း အသက်ရှင်ရုံသာမကဘဲ ၎င်းတို့အတွင်းတွင် စာတန်က သွတ်သွင်းခဲ့သော အမျိုးမျိုးသော အယူအဆများ၊ အမြင်များသည် ၎င်းတို့၏ သဘာဝဖြင့် ပေါင်းစပ်သွားသည်။ ပို၍ အတိအကျဆိုရလျှင် လူတို့သည် စာတန်၏ ပုံစံအတိုင်း အသက်ရှင်နေထိုင်ခြင်းသာ မဟုတ်ဘဲ စာတန်များအဖြစ်၊ နတ်ဆိုးများအဖြစ် နေထိုင်နေခြင်းဖြစ်သည်။ ဤသို့ ဖြစ်ပျက်သောအခါ လူတို့သည် စာတန်၏ ဖျက်ဆီးခြင်း၊ လွှမ်းမိုးခြင်း၊ အထင်အမြင်မှားစေခြင်း သို့မဟုတ် ထိန်းချုပ်ခြင်းတို့ကို ပြုသမျှနုရခြင်းမဟုတ်တော့ဘဲ ဘုရားသခင်ကို ဆန့်ကျင်ရာ၌ စာတန်ဘက်မှ အပြည့်အဝ ရပ်တည်နေခြင်းဖြစ်သည်။ လူတို့သည် ဤအတိုင်းအတာအထိ ပျက်စီးသောအခါတွင် ၎င်းတို့သည် စာတန်အတွက် ထွက်ပေါက်တစ်ခု၊ ပြယုဂ်တစ်ခုဖြစ်လာသည်ဟု ဆိုနိုင်သည်။ စာတန်၏ ထွက်ပေါက်၊ ပြယုဂ်တစ်ခုဖြစ်သည့် ဖန်ဆင်းခံတစ်ဦးကို ဘုရားသခင် ကယ်တင်ဖို့အတွက် သမ္မာတရားကို ပံ့ပိုးပေးခြင်းနှင့် ဘုရားသခင်အား ပုန်ကန်သော လူတို့၏ အမျိုးမျိုးသော ဖောက်ပြန်ပျက်စီးသည့် စိတ်သဘောထားများနှင့် လုပ်ရပ်များကို ဖွင့်ပြခြင်းအပြင် လူတို့၏ စိတ်နှလုံးအတွင်းထဲတွင် ကိုင်စွဲထားသော စာတန်နှင့်တူသော အတွေးများ၊ အမြင်များနှင့် အဆိုအမိန့်များကို ဖော်ထုတ်ပြီး ပိုင်းခြားစိစစ်ရန် ပို၍ အရေးကြီးသည်။ လူတို့နှင့် စာတန်သည် တူညီသောအတွေးများ၊ အမြင်များနှင့် အဆိုအမိန့်များရှိကြသည်။ စာတန်သည် ဤအရာများနှင့်အညီ နေထိုင်သည်။ အလားတူပင် လူတို့သည် စာတန်၏ ဖျက်ဆီးခြင်းကို အလွန်ခံထားရသောကြောင့် ၎င်းတို့သည်လည်း ဤအရာများအတိုင်း အလိုအလျောက် နေထိုင်ကြသည်။ လူတို့သည် ဤအရာများအတိုင်း အသက်ရှင်ပြီး ဤအမြင်များ၏ လွှမ်းမိုးခြင်း၊ လမ်းလွဲစေခြင်း၊ ထိန်းချုပ်ခြင်းကို ခံရသောကြောင့်သာ သမ္မာတရား၏ တစ်စိတ်တစ်ပိုင်းကို နားလည်ပြီး ဘုရားသခင်က ဖန်ဆင်းရှင်ဖြစ်သည်ကို သိပြီးသည့်နောက်တွင်ပင် ဘုရားသခင်အပေါ် ၎င်းတို့၏ ယုံကြည်မှုကို အခြေခံပြီး ဘုရားသခင်ကို ဦးမညွှတ်နိုင်သေးခြင်း၊ သို့မဟုတ် ဘုရားသခင်အား အပြည့်အဝ မနာခံနိုင်သကဲ့သို့ ဘုရားသခင်အား ရိုးသားသော စိတ်နှလုံးဖြင့်လည်း မကိုးကွယ်နိုင်ခြင်း ဖြစ်သည်။ လူတို့သည် ဘုရားသခင်အား ရိုးသားသော စိတ်နှလုံးဖြင့် မကိုးကွယ်နိုင်သည့် အကြောင်းရင်းမှာ ၎င်းတို့၏ နှလုံးသားနှင့် စိတ်အတွင်းထဲတွင် စာတန်၏ အမျိုးမျိုးသော အတွေးအခေါ်များနှင့် အမြင်များ၏ ပူးကပ်ခြင်း၊ ထိန်းချုပ်ခြင်းကို ခံရဆဲဖြစ်သောကြောင့်ဖြစ်သည်။ ဤသည်မှာ လူတို့သည် ဘုရားသခင်၏ အမှုတော်ကို လက်ခံပြီး စိုးမိုးခြင်းခံပြီးသည်နှင့် ၎င်းတို့သည် ဘုရားသခင်၏ နှုတ်ကပတ်တော်ကို အသက်အဖြစ် လက်ခံနိုင်သော်လည်း စာတန်၏ အမျိုးမျိုးသော မိစ္ဆာဒိဋ္ဌိအယူများနှင့် အတွေးမှားများကို အပြည့်အဝ မစွန့်လွှတ်နိုင်သေးသည့် အကြောင်းရင်းဖြစ်သည်။ ၎င်းတို့သည် မှောင်မိုက်ခြင်း၏ လွှမ်းမိုးမှုကို အပြည့်အဝ ချိုးဖျက်ပြီး ဘုရားသခင်အား အမှန်တကယ် ကျိုးနွံနာခံနိုင်ခြင်း၊ သို့မဟုတ် ကိုးကွယ်နိုင်ခြင်း မရှိသေးပေ။ ထို့ကြောင့် ဘုရားသခင်သည် လူသားမျိုးနွယ်ကို ကယ်တင်ရမည်ဆိုလျှင် တစ်ချက်မှာ သူသည် လူတို့၏ ဖောက်ပြန်ပျက်စီးသော စိတ်သဘောထားများကို တရားစီရင်ပြီး သန့်စင်ဖို့အတွက် သမ္မာတရားကို ဖော်ပြရမည်။ လူတို့အား သမ္မာတရားကို နားလည်အောင်၊ ဘုရားသခင်ကို သိပြီး ကျိုးနွံနာခံလာအောင် လုပ်ဆောင်ရမည်။ လူတို့အား မည်သို့ ပြုမူဆောင်ရွက်သင့်သည်၊ လမ်းမှန်ကို မည်သို့ လျှောက်နိုင်သည်ဆိုသည်ကို သွန်သင်ပေးရမည်။ သမ္မာတရားကို ၎င်းတို့ မည်သို့ လက်တွေ့လုပ်ဆောင်သင့်သည်၊ ၎င်းတို့တာဝန်ကို မည်သို့ကောင်းစွာ ထမ်းဆောင်နိုင်ပြီး သမ္မာတရား စစ်မှန်မှုအတွင်းသို့ မည်သို့ ဝင်ရောက်နိုင်သည်ဆိုသည်တို့ကို ပြောပြရမည်။ အခြားတစ်ချက်မှာ ဘုရားသခင်သည် စာတန်၏ အတွေးအခေါ်များနှင့် အမြင်များကို ဖော်ထုတ်ရမည်။ စာတန်က လူတို့အား ဖျက်ဆီးသည့် အမျိုးမျိုးသော မိစ္ဆာဒိဋ္ဌိအယူများ၊ အတွေးမှားများကို လူတို့ ခွဲခြားဖော်ထုတ်နိုင်ရန်အတွက် ထိုအရာများကို သူဖော်ထုတ်ပြီး ပိုင်းခြားစိစစ်ရမည်။ ဤသို့ဆိုလျှင် လူတို့သည် ၎င်းတို့၏ စိတ်နှလုံးတွင်ရှိသော ဆိုးယုတ်သောအရာများကို ရှင်းလင်းနိုင်သည်။ သန့်စင်လာပြီး ကယ်တင်ခြင်းကို လက်လှမ်းမီနိုင်သည်။ ဤနည်းအားဖြင့် သမ္မာတရားသည် မည်သည့်အရာဖြစ်သည်ကို လူတို့ နားလည်လိမ့်မည်။ စာတန်၏ စိတ်သဘောထား၊ စာတန်၏ သဘောသဘာဝ၊ စာတန်၏ မိစ္ဆာဒိဋ္ဌိအယူများ၊ အတွေးမှားများကိုလည်း ခွဲခြားဖော်ထုတ်နိုင်လိမ့်မည်။ ဘုရားသခင်သည် ဖန်ဆင်းရှင်ဖြစ်သည်ဟု လူတို့က အသိအမှတ်ပြုပြီး ဘုရားသခင်နောက်လိုက်ရန် ယုံကြည်ခြင်းရှိသောအခါ ၎င်းတို့သည် ၎င်းတို့၏ စိတ်နှလုံးအတွင်းထဲတွင် စာတန်၏ အကျည်းတန်မှုကို မြင်နိုင်ပြီး စာတန်အား အမှန်တကယ် ငြင်းပယ်နိုင်လိမ့်မည်။ ဤသို့ဆိုလျှင် ဤလူတို့၏ စိတ်နှလုံးသည် ဘုရားသခင်ထံသို့ အပြည့်အဝ ပြန်လာနိုင်သည်။ အနည်းဆုံးအနေဖြင့် လူတစ်ယောက်၏ စိတ်နှလုံးက ဘုရားသခင်ထံသို့ စတင်၍ ပြန်လာနေသော်လည်း အပြည့်အဝ ပြန်မလာရသေးလျှင် ဆိုလိုသည်မှာ သူ၏ စိတ်နှလုံးသည် သမ္မာတရား၏ ဖမ်းစားခြင်းကို မခံရသေးသောအခါ၊ ဘုရားသခင်က ရယူခြင်းကို မခံရသေးသောအခါတွင် ထိုသူသည် သူ၏ အသက်တာလမ်းကြောင်းတွင် လူတို့အတွင်းသို့ စာတန်သွတ်သွင်းသော အဆိုအမိန့်အားလုံးကို ခွဲခြားဖော်ထုတ်ရန်၊ ပိုင်းခြားသိမြင်ရန်၊ ရိပ်စားမိရန်အတွက် ဘုရားနှုတ်ကပတ်တော်ကို အသုံးပြုပြီး အဆုံး၌ စာတန်ကို စွန့်ပစ်လိမ့်မည်။ ဤနည်းအားဖြင့် လူတို့၏ စိတ်နှလုံးတွင်ရှိသော စာတန်၏ နေရာသည် ပိုပို၍ သေးငယ်လာပြီး အလုံးစုံ အမြစ်ပြတ်သွားလိမ့်မည်။ ဘုရားနှုတ်ကပတ်တော်ဖြင့် အစားထိုးလိမ့်မည်။ လူတို့ကို ဘုရားသခင်ပေးသော သွန်သင်မှုများ၊ ဘုရားသခင်ပေးသော သမ္မာတရားစည်းမျဉ်းများ စသည်တို့က ဝင်ရောက်အစားထိုးလိမ့်မည်။ ဤအပြုသဘောဆောင်သော အသက်တာနှင့် သမ္မာတရားက လူတို့အတွင်းတွင် တဖြည်းဖြည်းချင်းဖြင့် အမြစ်တွယ်ပြီး လူတို့၏ စိတ်နှလုံး၌ ရှေ့ဆုံးက နေရာယူလိမ့်မည်။ ရလဒ်အနေဖြင့် ဘုရားသခင်သည် လူတို့၏ စိတ်နှလုံးအပေါ် အုပ်စိုးလိမ့်မည်။ ဆိုလိုသည်မှာ စာတန်က လူတို့ကို ဖျက်ဆီးသည့် အမျိုးမျိုးသော အတွေးအခေါ်များ၊ အမြင်များ၊ မိစ္ဆာဒိဋ္ဌိအယူများနှင့် အတွေးမှားများသည် ခွဲခြားဖော်ထုတ်ခံရပြီး ရိပ်စားမိခြင်းခံရကာ ဤသို့ဖြင့် လူတို့က ထိုအရာများကို မုန်းတီးပြီး စွန့်ပစ်သောအခါတွင် သမ္မာတရားသည် လူတို့၏ စိတ်နှလုံးတွင် တဖြည်းဖြည်းချင်း နေရာယူလိမ့်မည်။ သမ္မာတရားသည် တဖြည်းဖြည်းချင်းဖြင့် လူတို့၏ အသက်တာဖြစ်လာပြီး လူတို့သည် တက်ကြွစွာဖြင့် ဘုရားသခင်အား ကျိုးနွံနာခံပြီး လိုက်လျှောက်လိမ့်မည်။ ဘုရားသခင်က မည်သို့ အလုပ်လုပ်ပြီး ဦးဆောင်သည်ဖြစ်စေ လူတို့သည် သမ္မာတရားနှင့် ဘုရားနှုတ်ကပတ်တော်ကို တက်ကြွစွာလက်ခံနိုင်ပြီး ဘုရားအမှုတော်ကို နာခံနိုင်လိမ့်မည်။ ထို့အပြင် ဤအတွေ့အကြုံမှတစ်ဆင့် ၎င်းတို့သည် သမ္မာတရားအတွက် တက်ကြွစွာဖြင့် ကြိုးပမ်းပြီး သမ္မာတရားကို နားလည်မှုရှိလိမ့်မည်။ ဤသည်မှာ လူတို့က ဘုရားသခင်အပေါ် စစ်မှန်သော ယုံကြည်ခြင်းဖြစ်ပေါ်သည့် ပုံစံဖြစ်သည်။ သမ္မာတရားက ၎င်းတို့အတွက် ပိုပို၍ ရှင်းလင်းလာသည်နှင့်အမျှ ၎င်းတို့၏ ယုံကြည်ခြင်းက ပိုပို၍ ကြီးထွားလာလိမ့်မည်။ လူတို့သည် ဘုရားသခင်အပေါ် စစ်မှန်သော ယုံကြည်ခြင်းရှိသောအခါ ၎င်းတို့၌ ဘုရားသခင်အား ကြောက်ရွံ့ခြင်းလည်း ဖြစ်စေသည်။ လူတို့သည် ဘုရားသခင်ကို ကြောက်ရွံ့သောအခါ ၎င်းတို့၏ စိတ်နှလုံးအတွင်းတွင် ဘုရားသခင်ကို ရရှိလိုသည့် စိတ်ဆန္ဒရှိပြီး ဘုရားသခင်၏ အုပ်စိုးမှုကို လိုလိုလားလား နာခံသည်။ ၎င်းတို့သည် ဘုရားသခင်၏ စီစဉ်ညွှန်ကြားမှုနှင့် အစီအစဉ်များကို နာခံသည်။ ၎င်းတို့၏ ကံကြမ္မာအတွက် ဘုရားသခင်၌ရှိသော အစီအစဉ်များကို နာခံသည်။ ၎င်းတို့အတွက် ဘုရားသခင် ပြင်ဆင်သော နေ့ရက်တစ်ခုစီတိုင်းနှင့် အထူးအခြေအနေအားလုံးကို နာခံကြသည်။ လူတို့တွင် ဤလိုလားမှုနှင့် ဆာငတ်မှုမျိုးရှိသောအခါ ၎င်းတို့သည် ဘုရားသခင်က ၎င်းတို့အား တောင်းဆိုသော တောင်းဆိုချက်များကိုလည်း တက်ကြွစွာ လက်ခံပြီး နာခံလိမ့်မည်။ ဤအရာ၏ ရလဒ်များသည် လူတို့တွင် ပိုပို၍ ရှင်းလင်းလာသောအခါ၊ ပိုပို၍ စစ်မှန်လာသောအခါ စာတန်၏ အဆိုအမိန့်များ၊ အတွေးအခေါ်များနှင့် အမြင်ရှုထောင့်များသည် လူတို့၏ စိတ်နှလုံးအပေါ် သက်ရောက်မှုရှိတော့မည်မဟုတ်ပေ။ တစ်နည်းအားဖြင့် စာတန်၏ အဆိုအမိန့်များ၊ အတွေးအခေါ်များနှင့် အမြင်ရှုထောင့်များသည် လူတို့အပေါ် ထိန်းချုပ်မှုနှင့် လွှမ်းမိုးမှု ပိုပို၍ လျော့နည်းလာမည်။ ရုန်းကန်ကြိုးစားသည့် အချိန်ကာလတစ်ခု ပြီးနောက်တွင်၊ ဘုရားသခင်အား နာခံရန် လူတို့၏ တက်ကြွသော ပူးပေါင်းဆောင်ရွက်မှုနှင့် စိတ်ခိုင်မာမှုအချိန်ကာလတစ်ခုပြီးနောက်တွင် လူတို့သည် စာတန်၏ ချည်နှောင်မှုနှင့် ထိန်းချုပ်မှုမှ လွတ်မြောက်နိုင်လိမ့်မည်။ လူတို့သည် ဤအဆင့်သို့ ရောက်သောအခါတွင် စာတန်၏ အာဏာမှ လွတ်မြောက်ပြီး ဖြစ်လိမ့်မည်။ စာတန်က ၎င်းတို့ကို အထင်အမြင်မှားစေလေ့ရှိခဲ့သည့် အဆိုအမိန့်များ၊ အတွေးအခေါ်များနှင့် အမြင်များကို အပြည့်အဝ စွန့်လွှတ်လိမ့်မည်။ ဘုရားသခင်အပေါ် ၎င်းတို့၏ ယုံကြည်မှုသည် ပိုပို၍ ကြီးမားလာလိမ့်မည်။ ဤသက်ရောက်မှုမှာ ဘုရားသခင်၏ နှုတ်ကပတ်တော်နှင့် အမှုတော်အပေါ် မူတည်သည်မှာ ပြောစရာမလိုပေ။ ပို၍ပင် အရေးကြီးသည်မှာ လူတို့၏ လိုက်စားမှုနှင့် ပူးပေါင်းဆောင်ရွက်မှုအပေါ် မူတည်သည်။ လူတစ်ယောက်သည် သမ္မာတရားနှင့် တရားဒေသနာများကို များစွာ နားထောင်သော်လည်း စာတန်၏ အတွေးအခေါ်များနှင့် အမြင်များကို သတိမပြုမိသေးဘဲ ဤအရာများကို မုန်းတီးခြင်း မရှိလျှင်လည်းကောင်း၊ ထိုသူက ဤဆိုးယုတ်သောအရာများကို တက်ကြွစွာဖြင့် ခွဲခြားဖော်ထုတ်ခြင်း၊ ရိပ်စားမိခြင်း၊ စွန့်ပစ်ခြင်း မပြုလုပ်လိုလျှင်လည်းကောင်း၊ ထိုအစား ထိုအရာများကို တက်ကြွမှုမရှိဘဲ ချဉ်းကပ်လျှင်၊ သို့မဟုတ် လျစ်လျူရှုလျှင်လည်းကောင်း စာတန်၏ အမျိုးမျိုးသောအယူအဆနှင့် အမြင်များသည် ထိုသူအတွင်းတွင် အလွန်ပင် အရိုးစွဲနေဆဲဖြစ်လိမ့်မည်။ သူ၏ နေ့စဉ်အသက်တာနှင့် သူ၏ ဘဝတစ်ခုလုံး၏ လမ်းကြောင်းအတွင်းတွင် သူသည် စာတန်၏ အမျိုးမျိုးသော အတွေးအခေါ်များ၊ အမြင်ရှုထောင့်များ၏ လွှမ်းမိုးခြင်း၊ ထိန်းချုပ်ခြင်းကို အမှုမဲ့အမှတ်မဲ့ ခံရဆဲဖြစ်လိမ့်မည်။ လူများနှင့် အမှုအရာများအပေါ် သူ၏ အမြင်ရှုထောင့်များ၊ သူ၏ ကျင့်ကြံနေထိုင်မှုနှင့် ပြုမူဆောင်ရွက်မှုများသည် စာတန်ထံမှ စတင်ဖြစ်ပေါ်လာဆဲဖြစ်လိမ့်မည်။ ဤအရာအားလုံးက စာတန်ထံမှ ဖြစ်ပေါ်လျှင် ဘုရားသခင်အပေါ် သင်၏ ယုံကြည်ခြင်းသည် စစ်မှန်သော ယုံကြည်မှုဖြစ်ခြင်းထက် ဘုရားသခင်၏ ဖြစ်တည်မှုကို အသိအမှတ်ပြုခြင်းသာဖြစ်သည်။ ပြီးလျှင် သင်သည် ဘုရားသခင်၏ ကိုယ်ပိုင်လက္ခဏာနှင့် အနှစ်သာရကို မည်သည့်အခါမျှ အမှန်တကယ် အသိအမှတ်ပြုမည်မဟုတ်ပေ။ သင်၏ စိတ်နှလုံးမှာ ဘုရားသခင်ထံသို့ သူ့ဘာသာ ခြေဦးလှည့်မည် မဟုတ်သည်မှာ ပြောစရာမလိုပေ။ ပြီးလျှင် သင်၏ စိတ်နှလုံးသည် ဘုရားသခင်ဆီသို့ ပြန်လာနိုင်မည်မဟုတ်ပေ။ သင်သည် ဘုရားသခင်က သင့်အားပေးခဲ့သည့် တာဝန်နှင့် ဝတ္တရားများအပေါ် စစ်မှန်သော ဆက်ကပ်အပ်နှံမှုကို အနည်းငယ်မျှပင် လုပ်ဆောင်နိုင်စွမ်းမရှိ၊ ဘုရားသခင်အား အမှန်တကယ် ကျိုးနွံနာခံရန် မဆိုထားနှင့် ဘုရားသခင်အား အမှန်တကယ် ကြောက်ရွံ့ခြင်းပင် မရှိနိုင်ပေဟူ၍ ဆိုနိုင်သည်။ သင်သည် ဤအရာများကို ပြီးမြောက်ရန် ပျက်ကွက်လျှင် သိသာသော ရလဒ်က မည်သည့်အရာဖြစ်မည်နည်း။ သင်သည် ကယ်တင်ခြင်းခံရမည်မဟုတ်ပေ။ ဤသို့ ဖြစ်ပျက်မည် ဖြစ်သလော။ (ဟုတ်သည်။) ဤသို့ ဖြစ်ပျက်မည်ဖြစ်သည်။ စာတန်က လူတို့ကို ဖျက်ဆီးပြီး လူတို့၏ စိတ်နှလုံးအတွင်းတွင် ထည့်သွင်းသော အတွေးအမြင်များ၊ အယူအဆများသည် လူတို့အား ဘုရားသခင်၏ အသံကို နားထောင်ခြင်း၊ ဘုရားနှုတ်ကပတ်တော်ကို ယုံကြည်ခြင်း၊ အပြုသဘောဆောင်သောအရာများကို လက်ခံခြင်းတို့အား ပိတ်ပင်တားဆီးသောအရာများဖြစ်ပြီး သမ္မာတရားကို လက်ခံခြင်း၊ သမ္မာတရားအတွင်းသို့ ဝင်ရောက်ခြင်းတို့အား အသေအချာပင် ပိတ်ပင်တားဆီးသောအရာများ ဖြစ်သည်မှာ သိသာထင်ရှား၏။ ဤအရာများသည် လူသားများ၏ ဖောက်ပြန်ပျက်စီးသော စိတ်သဘောထားများဖြင့် အပေါ်ယံတွင် ကွာခြားသည်။ သို့ရာတွင် ဤအရာများ၏ အနှစ်သာရသည် စာတန်၏ သဘာဝ၏ တစ်စိတ်တစ်ပိုင်းဖြစ်သည်။ ယင်းတို့သည် စာတန်က လူသားများကို ဖျက်ဆီးသည့်အရာများဖြစ်သည်။ အပြင်ပန်းမှ ကြည့်လျှင် လူသားမျိုးနွယ်ကို ဖျက်ဆီးသည့် စာတန်၏ ဆိုးယုတ်သော လုပ်ရပ်များနှင့် စာတန်၏ ကောင်းမှုလုပ်ဆောင်သည့် ဟန်ဆောင်မှုတို့ကြားတွင် ရှင်းလင်းသော ခြားနားမှုတစ်ခုရှိသည်။ သာမန်လူတို့ ပိုင်းခြားသိမြင်နိုင်ရန် ခက်ခဲသည့် ခြားနားမှုတစ်ခုဖြစ်သည်။ သို့ရာတွင် စာတန်က လူတို့ကို အထင်အမြင်မှားစေပြီး ဖျက်ဆီးခြင်း၏ အကျိုးဆက်များသည် အလွန်အမင်း သိသာထင်ရှားသည်။ ဤအရာသည် ခေတ်ရေစီးကြောင်း လူ့အဖွဲ့အစည်းအားလုံးကို ဘုရားသခင်အား ငြင်းဆန်ခြင်း၊ အာခံခြင်းနှင့် ဆန့်ကျင်ခြင်းပင် ဖြစ်ပေါ်စေသည်ဆိုသည်မှာ ရှင်းလင်းသော အချက်တစ်ခုဖြစ်သည်။

လူတို့အတွင်းတွင်ရှိသော ဆိုးယုတ်သော စိတ်သဘောထားသည် လူတို့အပေါ် စာတန်၏ အထင်အမြင်မှားစေခြင်းနှင့် ဖျက်ဆီးခြင်းသက်သက်ကြောင့်ဖြစ်သော ရလဒ်ဖြစ်သည်။ ထို့အပြင် လူတို့ ကိုင်စွဲသည့် အမျိုးမျိုးသော ဆိုးယုတ်သော မိစ္ဆာဒိဋ္ဌိအယူများ၊ အတွေးမှားများ၊ အတွေးအခေါ်များ၊ နိယာမများ၊ ထို့အပြင် ဘဝနှင့် စံနှုန်းများအပေါ် ၎င်းတို့၏ အမြင်တို့အားလုံးသည် စာတန်က အထင်အမြင်မှားအောင် အလုပ်ခံရခြင်းကို ခိုင်လုံစွာ ပြသခြင်းဖြစ်သည်။ တစ်နည်းအားဖြင့် စာတန်က လူတို့ကို အထင်အမြင်မှားစေပြီးနောက်တွင်၊ ၎င်းတို့အား ဘုရားသခင်ကို စွန့်ခွာပြီး ငြင်းဆန်စေပြီးနောက်တွင် စာတန်သည် လူတို့အတွင်းသို့ ဆိုးယုတ်သော အတွေးများ၊ အမြင်များ၊ မိစ္ဆာဒိဋ္ဌိအယူများ၊ အတွေးမှားများ မျိုးစုံတို့ကို အပြည့်အဝ သွတ်သွင်းသည်။ ထို့အပြင် စာတန်သည် ပွင့်လင်းစွာဖြင့် ဝါဒများစွာ ဖြန့်သည်မှာ အယူအဆ၊ အမြင်များ၊ အဆိုအမိန့် မျိုးစုံတို့ပါဝင်သည်။ ယင်းတို့သည် လူတို့အား အရာရာတိုင်းကို မည်သို့ကိုင်တွယ်ရမည်နှင့်ပတ်သက်၍ ညွှန်ကြားပြီး သွေးထိုးလှုံ့ဆော်ပေးသည်။ ဤအရာအားလုံးကို ၎င်းတို့၏ စိတ်နှလုံးအတွင်းတွင် လက်ခံစေသည်။ ရလဒ်အနေဖြင့် အမျိုးမျိုးသော ဖောက်ပြန်ပျက်စီးသော ဆိုးယုတ်သော စိတ်သဘောထားများသည် ၎င်းတို့အတွင်းတွင် ပျိုးထောင်ပေးခြင်းခံရသည်။ ဤသည်မှာ လူတို့ကို ဖျက်ဆီးရန် စာတန်အသုံးပြုသည့် နည်းလမ်းဖြစ်သည်။ ဆိုလိုသည်မှာ လူတို့၏ စိတ်ဝိညာဉ်အတွင်းတွင် ဟာလာဟင်းလင်း ဖြစ်နေသောအခါတွင်၊ ၎င်းတို့သည် စဉ်းစားပုံ မမှန်မကန်ဖြစ်နေသောအခါတွင်၊ အနှစ်မရှိသော တန်ဆာ ဖြစ်နေသောအခါတွင် စာတန်၏ အမျိုးမျိုးသော အဆိုအမိန့်များသည် ၎င်းတို့၏ စိတ်နှလုံးသို့ ဝင်ရောက်ပြီး နေရာယူသည်။ ဥပမာ “ကယ်တင်ရှင် မည်သည့်အခါကမျှ မရှိခဲ့ပေ”၊ “ကောင်းကင်၊ မြေကြီးနှင့် အရာအားလုံးကို သဘာဝက ဖန်တီးသည်”၊ “မိတ်ဆွေအတွက် အသက်စွန့်မည်”၊ “အမျိုးသမီးတစ်ယောက်သည် အကျင့်သီလကောင်းရမည်။ ကြင်နာ၊ နူးညံ့သိမ်မွေ့ကာ ကိုယ်ကျင့်တရားရှိရမည်”၊ “ယောက်ျားများသည် ယောက်ျားပီသသင့်သည်” ဆိုသကဲ့သို့သော အဆိုအမိန့်များ ဖြစ်ပေါ်လာသောအခါတွင် လူတို့သည် မရည်ရွယ်ဘဲ ယင်းတို့၏ လွှမ်းမိုးခြင်းကို ခံရသည်။ လူတို့သည် ဤဆိုးယုတ်သော အင်အားစုများ၊ မိစ္ဆာဒိဋ္ဌိအယူများ၊ အတွေးမှားများကို လုံးဝ သတိမပြုမိဘဲ၊ ယင်းတို့ကို ခွဲခြားဖော်ထုတ်ရန် အရည်အချင်းလုံးဝ မရှိဘဲ၊ သို့မဟုတ် ယင်းတို့အား အတိုက်အခံပြုရန် မည်သည့်အစွမ်းမျှမရှိဘဲ စာတန်ဆီမှ အတွေးအခေါ်များနှင့် အမြင်မျိုးစုံကို လက်ခံကြသည်။ ဤစာတန်ဆန်သော အတွေးအခေါ်များ၊ အမြင်များကို လူတို့ လက်ခံသည့် ဖြစ်စဉ်သည် လူတို့ အထင်အမြင်မှားအောင်လုပ်ခြင်း ခံရသည့်၊ သွေးထိုးလှုံ့ဆော်ခံရသည့်၊ ဖျက်ဆီးခံရသည့် ဖြစ်စဉ် အတိအကျပင် ဖြစ်သည်။ ဥပမာ သင်သည် မိန်းမတစ်ယောက် အသက်ရှင်သင့်သည့် မှန်ကန်သောနည်းလမ်းနှင့် သူမ လုပ်ဆောင်သင့်သည့်အရာများကို မသိသော မိန်းမတစ်ယောက်ဖြစ်လျှင် စာတန်သည် “အမျိုးသမီးတစ်ယောက်သည် အကျင့်သီလကောင်းရမည်။ ကြင်နာ၊ နူးညံ့သိမ်မွေ့ကာ ကိုယ်ကျင့်တရားရှိရမည်”၊ “အိမ်ထဲတွင် နေ၍ အပြင်သို့ မထွက်နှင့်”၊ “မိန်းမတစ်ယောက်တွင်ရှိသော အကျင့်ကောင်းသည် အရည်အချင်းမရှိခြင်းဖြစ်သည်” စသည်တို့ကဲ့သို့သော မိစ္ဆာဒိဋ္ဌိအယူများ၊ အတွေးမှားများကို အဆိုပြုလိမ့်မည်။ ဤဆိုရိုးစကားများသည် ဉာဏ်၊ အမြော်အမြင်ကြီးပြီး ကောင်းသည်ဟု သင်ထင်သောကြောင့် ယင်းတို့ကို သင်လက်ခံသည်။ ဤမိစ္ဆာဒိဋ္ဌိအယူများနှင့် အတွေးမှားများသည် လူ့အဖွဲ့အစည်းတွင်၊ ကမ္ဘာပေါ်တွင် ပျံ့နှံ့နေသောအခါ သင်သည် မိန်းမတစ်ယောက်အနေဖြင့် ယင်းတို့ကို မရည်ရွယ်ဘဲ လက်ခံကျင့်သုံးပြီး သင်ကိုယ်တိုင် ဤဆိုရိုးစကားများအတိုင်း တစ်သဝေမတိမ်း လိုက်နာလုပ်ဆောင်လေသည်။ ရှေးဦးစွာ သင်သည် ထိုအရာများနှင့် သင့်ကိုယ်သင် ယှဉ်ကြည့်မည်။ သင်သည် မိန်းမတစ်ယောက်ဖြစ်သောကြောင့် အကျင့်သီလကောင်းရမည်၊ ကြင်နာရမည်၊ သိမ်မွေ့ပြီး ကိုယ်ကျင့်တရား အပြုအမူကောင်းရမည်၊ အိမ်တွင် နေရမည်၊ အရည်အချင်းမရှိသည့် အကျင့်သီလကောင်းသော မိန်းမဖြစ်ရမည် စသည်တို့ကို ယုံကြည်သည်။ ဤဖြစ်စဉ်တစ်လျှောက်တွင် သင်သည် လူ့အဖွဲ့အစည်းတွင် ပျံ့နှံ့နေသော အဆိုအမိန့်၊ အတွေးအခေါ်များနှင့် အမြင်များ၏ လှုံ့ဆော်ခြင်း၊ အယူဝါဒသွတ်သွင်းခြင်း၊ လွှမ်းမိုးခြင်းကို တဖြည်းဖြည်းချင်း ခံရမည်။ နောက်ဆုံးတွင် ယင်းတို့အား စိတ်တွင်စွဲမှတ်သည်အထိ ဖြစ်သွားသည်။ ပို၍ အသေးစိတ်ဆိုရလျှင် စာတန်၏ အတွေးအခေါ်များနှင့် အမြင်များ၏ အထင်အမြင်မှားစေခြင်းကို ခံရပြီးနောက်တွင် သင်သည် ယင်းတို့၏ ချည်နှောင်ခြင်း၊ ထိန်းချုပ်ခြင်းကို ခံရမည်။ ထို့နောက်တွင် သင်သည် မရည်ရွယ်ဘဲ စိတ်နှလုံး၌ သင့်ကိုယ်သင် တောင်းဆိုမှုများပြုလုပ်ပြီး သူတစ်ပါးတို့ကို ထိုအရာများနှင့်အညီ ကြည့်ရှုလိမ့်မည်။ ထို့ကြောင့် သင်၏ နေ့စဉ်အသက်တာတွင် ဤအတွေးအခေါ်များနှင့် အဆိုအမိန့်များသည် သင်၏ စိတ်နှလုံး၌ အတွေးအခေါ်များနှင့် အမြင်များ ဖြစ်ပေါ်စေမည်။ ထို့နောက် သင်သည် ယင်းတို့ကို သင်၏ နေထိုင်၊ ပြုမူခြင်းအတွက် စံသတ်မှတ်ချက်နှင့် အခြေပြုချက်အဖြစ် ခံယူလိမ့်မည်။ ဤသည်မှာ လူ့အဖွဲ့အစည်းနှင့် အသိုင်းအဝိုင်းတွင် စာတန်၏ အမျိုးမျိုးသော အတွေးအခေါ်များနှင့် အမြင်များက တဖြည်းဖြည်းချင်းဖြင့် ကျင့်သုံးလေ့ရှိသောအရာ ဖြစ်လာသည့်ပုံစံဖြစ်သည်။ ဤကျင့်သုံးမှုသည် လူ့အဖွဲ့အစည်းတွင် ပိုပို၍ ပျံ့နှံ့လာသည်နှင့်အမျှ၊ ယင်းက လှုံ့ဆော်ပြီး လက်သင့်ခံစေသောလူအရေအတွက်က ပိုပို၍ များလာသည်နှင့်အမျှ အင်အားစုတစ်မျိုးဖြစ်လာသည်။ ဤအင်အားစု ဖြစ်ပေါ်လာသောအခါ လူသားမျိုးနွယ်သည် ဤအတွေးအခေါ်များနှင့် အမြင်များ၏ အကျဉ်းချခြင်း၊ ထိန်းချုပ်ခြင်းကို အပြည့်အဝခံရသည်၊ သို့မဟုတ် တစ်နည်းအားဖြင့် လူသားမျိုးနွယ်သည် ယင်းတို့၏ ဖမ်းစားခြင်းကို ခံရသည်။ ပို၍ အတိအကျဆိုရလျှင် လူတို့သည် စာတန်၏ ဖမ်းဆီးခြင်းကို ခံရသည်။ ဥပမာ စာတန်၏ လောကတွင် “ယောက်ျားများသည် ယောက်ျားပီသသင့်သည်၊ စိတ်ဓာတ်ကြံ့ခိုင်ပြီး ရည်မှန်းချက် ရှိသင့်သည်”၊ “ယောက်ျားများသည် အလှမ်းဝေးသော ရည်မှန်းချက်များ၊ ပြင်းပြသော ဆန္ဒများနှင့် အနိုင်မခံ အရှုံးမပေးသော စိတ်ဓာတ်ရှိသင့်သည်”၊ “အမျိုးသားများသည် မိမိကိုယ်ကို စိတ်ဓာတ်ပျိုးထောင်သင့်သည်၊ မိမိတို့၏ မိသားစုကို သဟဇာတဖြစ်အောင် လုပ်သင့်သည်၊ နိုင်ငံကို အုပ်စိုးသင့်ပြီး ကမ္ဘာလောကကို ငြိမ်းချမ်းရေး ဆောင်ကြဉ်းပေးသင့်သည်”၊ “ယောက်ျားများသည် အာဏာကိုင်စွဲရန်၊ အခြေအနေကို ထိန်းချုပ်ရန်၊ ကမ္ဘာကို အုပ်စိုးရန် သင်ယူသင့်သည်”၊ “ယောက်ျားမျက်ရည် လွယ်လွယ်နှင့် မကျပေ” စသည်တို့ ဖြစ်သည်။ ယောက်ျားတိုင်းသည် ငယ်ရွယ်စဉ်ကတည်းက ဤသတ်မှတ်ချက်များ၊ အတွေးအခေါ်များနှင့် အမြင်များ၏ ချည်နှောင်ခြင်းကို ခံရသည်။ ယောက်ျားနှင့် မိန်းမနှစ်ဦးလုံးသည် ရိုးရာယဉ်ကျေးမှု၏ ဆိုရိုးအမျိုးမျိုး၏ ကန့်သတ်ခြင်း၊ ချည်နှောင်ခြင်းကို ခံရသည်။ ယောက်ျားများသည် ယောက်ျားတစ်ယောက်က မည်သို့ ပြုမူဆောင်ရွက်သင့်သည်ကို၊ သို့မဟုတ် ၎င်းတို့၏ အသိုင်းအဝိုင်းတွင်၊ လူ့အဖွဲ့အစည်း၊ သို့မဟုတ် နိုင်ငံတွင် မိမိတို့ကိုယ်ကို မည်သို့တည်ဆောက်ရမည်ကို မသိလျှင် ၎င်းတို့သည် ဤအတွေးအခေါ်များနှင့် အမြင်များကို ကြားသောအခါတွင် မသိစိတ်မှနေ၍ လက်ခံလိမ့်မည်။ ၎င်းတို့သည် တဖြည်းဖြည်းချင်းဖြင့် ယင်းတို့နှင့် အသားကျလာမည် ဖြစ်သည်မှာ ယင်းတို့ကို မိမိတို့ကိုယ်တိုင် တစ်သဝေမတိမ်း လိုက်နာရန်အတွက် စံသတ်မှတ်ချက်နှင့် အခြေပြုချက်အဖြစ် မှတ်ယူကြသည်အထိပင် ဖြစ်လေသည်။ ထို့အပြင် ၎င်းတို့သည် ဤအတွေးအခေါ်များနှင့် အမြင်များကို လက်တွေ့လုပ်ဆောင်လိမ့်မည်။ လက်တွေ့တွင် ဤသို့သောသူဖြစ်ခြင်းကို တွေ့ကြုံခံစားလိမ့်မည်။ ထို့နောက်တွင် ထိုပန်းတိုင်များသို့ ဦးတည်ပြီး အလုပ်လုပ်ခြင်းအားဖြင့် စံနမူနာဖြစ်အောင် လုပ်ဆောင်လိမ့်မည်။ ဥပမာ ယောက်ျားများသည် အလှမ်းဝေးသော ရည်မှန်းချက်များရှိရမည်။ ကြီးမားသောအရာများကို လုပ်ဆောင်ပြီး ကြီးမားသော အသက်မွေးအလုပ်ရှိရမည်။ ၎င်းတို့သည် ချစ်ခင်သော ဆက်ဆံရေးများ မရှိသင့်သကဲ့သို့ ၎င်းတို့မိဘများကို ထောက်ပံ့ခြင်း၊ သို့မဟုတ် သားသမီးများကို ပျိုးထောင်ခြင်းအား ၎င်းတို့၏ တစ်သက်တာ တာဝန်၊ သို့မဟုတ် ပန်းတိုင်အဖြစ် မထားလုပ်သင့်ပေ။ ထိုထက် ၎င်းတို့သည် ၎င်းတို့၏ သိမြင်မှုနယ်ပယ်ကို ချဲ့ထွင်ရမည်။ ၎င်းတို့၏ စိတ်နှလုံးထဲတွင် ကြီးမားသော ရည်မှန်းချက် ထားရှိရမည်။ အခြေအနေကို ထိန်းချုပ်ရန် သင်ယူရမည်။ လူသားမျိုးနွယ်နှင့် မိန်းမများကို ချုပ်ကိုင်ရန်ပင် အာဏာကို အရယူရမည်။ လူတို့သည် ဤအတွေးအမြင်များကို လက်ခံခဲ့ကြသည်။ ၎င်းတို့သည် ၎င်းတို့၏ဘဝတွင် ဤအရာများအတိုင်း ကျင့်သုံးပြီး နေထိုင်ကြသည်။ ဤအရာများက ဖြစ်ပေါ်စေသည့် ပန်းတိုင်များနောက်သို့ လိုက်ကြသည်။ ထို့အပြင် ဤအတွေးအမြင်များသည် လူတို့၏ စိတ်နှလုံးအတွင်းထဲတွင် ဖြစ်ပေါ်ပြီး အမြစ်တွယ်သောအခါ လူတို့သည် လူသားမျိုးနွယ်၊ လူ့အဖွဲ့အစည်းနှင့် တစ်လောကလုံးကို ဤအရာများမှတစ်ဆင့် ရှုမြင်လိမ့်မည်။ ယင်းတို့သည် ယောက်ျားတစ်ယောက်၏ စိတ်နှလုံးတွင် ဖြတ်ပစ်၍ မရနိုင်အောင်ပင် နက်ရှိုင်းစွာ အမြစ်တွယ်သောအခါတွင် သူသည် “ယောက်ျားများသည် ယောက်ျားပီသပြီး စိတ်ဓာတ်ကြံ့ခိုင်သင့်သည်” စသည်ကဲ့သို့သော အတွေးအမြင်များနှင့်အညီ လူများ၊ အမှုအရာများကို ရှုမြင်လိမ့်မည်၊ ယင်းတို့နှင့်အညီ ကျင့်ကြံနေထိုင်ပြီး ပြုမူဆောင်ရွက်လိမ့်မည်။ ဤသည်မှာ ယောက်ျားများ၏ လောကအမြင်နှင့် ဘဝအပေါ် အမြင်တို့ စတင်ဖြစ်ပေါ်ပြီး အရင်းခံသည့်အကြောင်းရင်းဖြစ်သည်။ ယောက်ျားများသည် စာတန်က ၎င်းတို့အတွင်းသို့ သွတ်သွင်းခဲ့သော အတွေးအမြင်များနှင့်အညီ လူများ၊ အမှုအရာများကို ရှုမြင်သောအခါ၊ ကျင့်ကြံနေထိုင်ပြီး ပြုမူဆောင်ရွက်သောအခါ ဤအတွေးအမြင်များသည် လူများနှင့် လူ့အဖွဲ့အစည်းထဲသို့ မသိမသာ ပျံ့နှံ့သွားပြီး လူတိုင်း၏ စိတ်နှလုံးအတွင်းထဲသို့ ဖြည်းဖြည်းချင်း ထိုးဖောက်ဝင်ရောက်သည်။ ယောက်ျားများသာမဟုတ်ဘဲ မိန်းမများလည်းပါဝင်သည်။ ဤအရာများသည် လူတိုင်း၏ စိတ်နှလုံးအတွင်းထဲသို့ ထိုးဖောက်ဝင်ရောက်သောအခါ၊ စကားပြောတတ်ခါစဖြစ်သော ကလေးငယ်များ၏ စိတ်နှလုံးထဲသို့ပင် သွတ်သွင်းခံရသောအခါတွင် ဤအတွေးအမြင်များသည် လူ့အသိုင်းအဝိုင်းနှင့် လူ့အဖွဲ့အစည်းတွင် ကျင့်သုံးလေ့ရှိသောအရာဖြစ်လာသည်။ ဤကျင့်သုံးမှုသည် ပိုပို၍ မြန်ဆန်စွာ ပျံ့နှံ့လိမ့်မည်။ လူတိုင်းက ကောင်းစွာသိသွားပြီး လူတိုင်းက ရာနှုန်းပြည့် အသိအမှတ်ပြုကာ လက်ခံကြသည်အထိ ပိုပို၍ ကျယ်ပြန့်စွာ ပျံ့နှံ့လိမ့်မည်။ ဤအဆင့်သို့ ရောက်ရှိလာသောအခါတွင် လူမှုဗေဒပညာရှင်များ၊ နိုင်ငံရေးသမားများနှင့် နိုင်ငံတော် အကြီးအကဲများ၊ သို့မဟုတ် ပို၍ အတိအကျဆိုရလျှင် စာတန်နောက်လိုက်သော နတ်ဆိုးဘုရင်များသည် လူသားမျိုးနွယ်ကြားတွင် ဤအတွေးအခေါ်များနှင့် အဆိုအမိန့်များ ကိုင်စွဲသော အဆင့်အတန်းကို ခိုင်မာစေရန် ဆက်လက်၍ လုပ်ဆောင်လိမ့်မည်။ ၎င်းတို့သည် ဤအရာများကို ချရေးလိမ့်မည်။ အသေးစိတ်ဖော်ပြသော အထောက်အထား၊ အားသာသော အခြေအနေများ၊ လူများ၊ ဖြစ်ရပ်များ၊ အမှုအရာများ မျိုးစုံကို အသုံးပြုပြီး ဤအဆိုအမိန့်များကို စနစ်တကျ ဖြန့်၍ ကျယ်ပြန့်စွာ အားပေးမြှင့်တင်လိမ့်မည်။ ဤသို့ဖြင့် ဤအဆိုအမိန့်များသည် လူသားမျိုးနွယ်ကြားတွင် တိုးတက်ပွားများလာပြီး လူ့အဖွဲ့အစည်းတွင် လူမှုဆိုင်ရာ အခြေအနေတစ်ခုနှင့် သတ်မှတ်ထားသော ကိုယ်ကျင့်တရား စည်းမျဉ်းတစ်ခု ဖြစ်လာသည်။ ၎င်းတို့သည် ဤကိုယ်ကျင့်တရားစည်းမျဉ်းဖြင့် လူတို့အား ထိန်းချုပ်ပြီး ချည်နှောင်လိမ့်မည်။ ဤအဆင့်တွင် စာတန်၏ ပန်းတိုင်ကို ရောက်ရှိလိမ့်မည်။ စာတန်က ဤပန်းတိုင်ကို ဖြစ်မြောက်အောင်မြင်သောအခါ ယောက်ျားများ၊ မိန်းမများအပါအဝင် လူသားမျိုးနွယ်အားလုံးသည် ဤအတွေးအခေါ်များနှင့် အမြင်များ၏ အထင်အမြင်မှားစေခြင်း၊ ဖျက်ဆီးခြင်း၊ ဝင်ရောက်ခြင်းကို ခံရမည်။ လူသားမျိုးနွယ်သည် စာတန်၏ အတွေးအခေါ်များနှင့် အမြင်များ၏ အထင်အမြင်မှားစေခြင်း၊ ဖျက်ဆီးခြင်း၊ ဖမ်းစားခြင်းကို ခံရသောအခါ အကျိုးဆက်များက မည်သို့ဖြစ်မည်ကို သင်တို့ သိသလော။ စာတန်က ဤအတွေးအခေါ်များ၊ အဆိုအမိန့်များ၊ မိစ္ဆာဒိဋ္ဌိအယူများနှင့် အတွေးမှားများကို အဆိုပြုနေသည်မှာ အဘယ်ကြောင့်ဖြစ်သည်ဟု သင်တို့ ထင်သနည်း။ လူသားမျိုးနွယ်ကို ဖျက်ဆီးရန်သာ ဖြစ်သလော။ လူတို့အား လုယူရန်သာဖြစ်သလော။ ဤအရာအားလုံး၏ ပစ်မှတ်မှာ မည်သူဖြစ်သနည်း။ (ဘုရားသခင်ဖြစ်သည်။) မှန်သည်။ သင်တို့သည် ဤအရာကို ရှင်းလင်းရမည်။ စာတန်လုပ်ဆောင်သည့် ဆိုးယုတ်သောအရာများအားလုံးတွင်၊ အတိအကျဆိုရလျှင် စာတန်က လူသားမျိုးနွယ်ကို အထင်အမြင်မှားစေရန်၊ နှောင့်ယှက်ရန်၊ ထိန်းချုပ်ရန်၊ ဖျက်ဆီးရန် လုပ်ဆောင်သောအရာအားလုံးတွင် လူတို့သည် ဝန်ဆောင်မှုပေးသည့်အရာများနှင့် ကိရိယာများသာဖြစ်သည်။ လူတို့သည် စာတန်က သူ၏ အရည်အချင်းနှင့် ကျွမ်းကျင်မှုအားလုံးကို အသုံးချရန် အသုံးပြုသည့် တန်ဆာများသာဖြစ်သည်။ စာတန်လုပ်ဆောင်သမျှအရာအားလုံးသည် လူတို့ထက် ဘုရားသခင်ကို ဦးတည်သည်။ စာတန်သည် ဘုရားကို ဆန့်ကျင်လိုပြီး လူတို့သည် စာတန်က ဤအရာကို လုပ်ဆောင်ရန် အသုံးပြုသည့် တန်ဆာများ၊ သို့မဟုတ် အသုံးချခံပစ္စည်းများသာဖြစ်သည်။ ဤသို့ဆိုလျှင် စာတန်က ဘုရားသခင်ကို အဘယ်ကြောင့် တိုက်ခိုက်လိုသနည်း။ စာတန်သည် အဘယ်ကြောင့် လူသားမျိုးနွယ်အား ဤသို့ ဖျက်ဆီးလိုသနည်း။ အဘယ်ကြောင့်ဆိုသော် ဘုရားသခင်က လူသားမျိုးနွယ်ကို ဖန်ဆင်းခဲ့ပြီး ကယ်တင်လိုသောကြောင့်ဖြစ်သည်။ စာတန်သည် အဘယ်ကြောင့် တိရစ္ဆာန်များ၊ အပင်များ၊ သို့မဟုတ် ဂြိုဟ်သားများကို မဖျက်ဆီးသနည်း။ ဘုရားသခင်သည် လူသားများမှလွဲ၍ တိရစ္ဆာန်များ၊ အပင်များ၊ သို့မဟုတ် ဂြိုဟ်သားများ၊ သို့မဟုတ် အခြားမည်သည့်သတ္တဝါကိုမျှ ကယ်တင်ရန် မကြိုးစားသောကြောင့်ဖြစ်သည်။ ဘုရားသခင်သည် ဤကမ္ဘာပေါ်တွင် သူဖန်ဆင်းခဲ့သော လူသားများကို ကယ်တင်ရန် ကြိုးစားလျက်ရှိသည်။ သူသည် ကမ္ဘာပေါ်တွင် ဤလူသားအုပ်စုကို ရယူဖို့ ကြိုးစားလျက်ရှိသည်။ မည်သည့် လူသားမျိုးဖြစ်သနည်း။ ဘုရားနောက်သို့လိုက်ပြီး သေသည်အထိ သစ္စာရှိသော၊ ဘုရားသခင်နှင့် စိတ်နှလုံး တစ်လုံးတစ်ဝတည်းရှိသော၊ ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်သော လူသားအုပ်စုဖြစ်သည်။ ဤလူတို့သည် ဘုရားသခင် ရယူလိုသောလူများဖြစ်သည်။ ဘုရားသခင်သည် ဤလူတို့ကို ကယ်တင်ပြီး ရယူရန် သူ၏ အမှုတော်ကို မလုပ်ဆောင်မီတွင် စာတန်သည် ဦးစွာဝင်ရောက်ပြီး ၎င်းတို့ကို ဖျက်ဆီးရန် ကြိုးစားသည်။ စာတန်က “ဘုရားသခင် ကိုယ်တော်သည် လူသားမျိုးနွယ်ကို ကယ်တင်လိုသလော။ ဤသို့ဆိုလျှင် ကျွန်ုပ်သည် ၎င်းတို့ကို ဦးစွာ ဖျက်ဆီးမည်။ လူတို့သည် လူသားဆန်ခြင်းထက် လုံးဝမကောင်းဆိုးဝါးဆန်သည်အထိ ဖျက်ဆီးခြင်း ခံရသောအခါတွင် ကိုယ်တော်သည် ၎င်းတို့ကို ကယ်တင်နိုင်မည်မဟုတ်။ ကိုယ်တော်သည် အောင်မြင်မည်မဟုတ်ဘဲ အဆုံး၌ ကျရှုံးလိမ့်မည်” ဟူ၍ ဆိုသည်။ ဤသည်မှာ စာတန်၏ ပန်းတိုင်ဖြစ်သည်။ အစောပိုင်းက ငါမေးခဲ့သော မေးခွန်းကို ပြန်ဆွေးနွေးကြစို့။ စာတန်က လူသား၏ စိတ်သဘောထားကို ဖျက်ဆီးသလို လူသား၏ စိတ်နှင့် နှလုံးသားကို အထင်အမြင်မှားစေရန်၊ တုံ့ဆိုင်းစေရန်၊ ထိန်းချုပ်ရန် အမျိုးမျိုးသော မိစ္ဆာဒိဋ္ဌိအယူများ၊ အတွေးမှားများနှင့် အတွေးအခေါ်များနှင့် အမြင်မျိုးစုံကိုလည်း အဆိုပြုသောအခါတွင် စာတန်၏ ရည်ရွယ်ချက်မှာ အဘယ်နည်း။ သင်တို့သည် ဤမေးခွန်းကို မဖြေနိုင်ပေ။ သင်တို့ နားမလည်ပေ။ စာတန်က ဖျက်ဆီးပြီး ထိန်းချုပ်သည်မှာ လူတို့ဖြစ်သော်လည်း စာတန်က ဤအရာအားလုံးကို လုပ်ဆောင်သောအခါ၌ လူတို့ကို ပစ်မှတ်ထားခြင်းမဟုတ်ပေ။ ထိုထက် ဤအရာအားလုံးသည် ဘုရားသခင်ဆီသို့ ဦးတည်သည်။ စာတန်က လူတို့အား ဖျက်ဆီးခြင်း၏ အဆုံးစွန်ပန်းတိုင်နှင့် ရလဒ်မှာ အဘယ်နည်း။ လူတို့အား ဘုရားသခင်ကို ဆန့်ကျင်စေရန်ဖြစ်သည်။ လူတို့သည် ဘုရားသခင်နှင့် လုံးဝ ပကတိဆန့်ကျင်ဘက်ဖြစ်သောအခါ၊ သူ၏ ရန်သူဖြစ်သောအခါတွင် စာတန်သည် သူ၏ ကြံစည်မှုနှင့် မိမိ၏ ကိုယ်ကျိုးအတွက်သာကြည့်သော တွက်ချက်မှုများ အောင်မြင်ပြီးဖြစ်လိမ့်မည်၊ ကမ္ဘာပေါ်တွင် လူတို့၏ ကိုးကွယ်ခြင်း၊ လိုက်လျှောက်ခြင်းကို သူ ခံရမည်ဟု ယုံကြည်သည်။ ထို့ကြောင့် စာတန်၏ အမျိုးမျိုးသော အတွေးများ၊ အဆိုအမိန့်များ၊ မိစ္ဆာဒိဋ္ဌိအယူများ၊ အတွေးမှားများသည် လူတို့၏ စိတ်နှလုံးတွင် နက်နဲစွာ အမြစ်တွယ်နေသောအခါ လူတို့သည် ဘုရားသခင်တည်ရှိသည်ကို ယုံကြည်တော့မည်မဟုတ်ပေ၊ သို့မဟုတ် ဘုရားသခင်၏ စီစဉ်ညွှန်ကြားမှုနှင့် အစီအစဉ်များ၊ သို့မဟုတ် သူ၏ အချုပ်အခြာအာဏာကို လက်ခံမည်မဟုတ်တော့ပေ။ လူတို့သည် ဘုရားသခင်ကို အပြည့်အဝ ငြင်းဆန်ပြီး သစ္စာဖောက်လိမ့်မည်။ စာတန်က ဘုရားသခင်အား လူတို့ ငြင်းဆန်သည်အထိ လူတို့အား ဖျက်ဆီးလျှင် လုံလောက်သည်ဟု ထင်သည်။ အဘယ်ကြောင့်နည်း။ အဘယ်ကြောင့်ဆိုသော် ဤအဆင့်တွင် ဘုရားသခင် ကယ်တင်လိုသည့် လူများသည် စာတန်က ဖမ်းဆီးခြင်း၊ ဖမ်းစားခြင်းကို လုံးလုံး ခံရပြီးဖြစ်လိမ့်မည်။ ဘုရားသခင်နှင့် လုံးဝ ပကတိဆန့်ကျင်ဘက်ဖြစ်ပြီး ဖြစ်လိမ့်မည်။ ဤသည်မှာ စာတန်၏ ရည်ရွယ်ချက်ဖြစ်သည်။ သင်တို့သည် ဤအရာကို ယခင်က လုံးဝ မတွေးခဲ့ဖူးသည်မှာ မှန်ကန်သလော။ (မှန်သည်။) သင်တို့ နားမလည်ပေ။ လူတို့က “စာတန်က ငါတို့ကို ဖမ်းဆီးရန်၊ ထောင်ချောက်ဆင်ရန်၊ ထိခိုက်ရန်၊ သေစေရန်၊ ငရဲသို့ပို့ပြီး ဘုရားသခင်၏ ကယ်တင်ခြင်းနှင့် ဘဝတွင် မှန်ကန်သော လမ်းကြောင်းကို မရရှိစေရန် လူတို့ကို ဖျက်ဆီးသည်။ စာတန်က ငါတို့ကို ဒုက္ခရောက်စေသည်” ဟူ၍ ထင်ကြသည်။ ဤသည်မှာ တစ်စိတ်တစ်ပိုင်းဖြစ်သည်။ သို့သော် ယင်းသည် စာတန်လုပ်ဆောင်သည့် အရာရာတိုင်းကြောင့် ပို၍ ဆိုးရွားပြင်းထန်လာသည့် ဘေးထွက်ရလဒ်တစ်ခုသာ ဖြစ်သည်။ အမှန်တကယ်တွင် ဖုံးကွယ်နေ‌သော ပန်းတိုင်မဟုတ်ပေ။ ယခုတွင် ဖုံးကွယ်နေသောပန်းတိုင်က မည်သည့်အရာဖြစ်သည်ကို သင်တို့ နားလည်သလော။ ပြောလော့။ စာတန်သည် လူတို့၏ စိတ်ကို အဘယ်ကြောင့် အထင်အမြင်မှားစေကာ ထိန်းချုပ်ပြီး အကျဉ်းချသနည်း။ (စာတန်လုပ်ဆောင်သမျှတိုင်းသည် ဘုရားသခင်ကို ဦးတည်သည်။ ဖုံးကွယ်နေသော ပန်းတိုင်မှာ လူတို့အားလုံးကို ဘုရားသခင်အား ဆန့်ကျင်စေရန်ဖြစ်သည်။) အခြားမည်သည့်အရာရှိသေးသနည်း။ (ဘုရားသခင်က လူသားမျိုးနွယ်ကို ကယ်တင်လိုသောကြောင့် စာတန်သည် ၎င်းတို့ကို ဖျက်ဆီးလိုသည်။ ဘုရားသခင်အား ဆန့်ကျင်စေလိုသည်။ ဤသို့အားဖြင့် ဘုရားသခင်၏ ကယ်တင်ခြင်းကို ၎င်းတို့ မရရှိစေဖို့ ဖြစ်သည်။ စာတန်သည် လူသားမျိုးနွယ်ကို ကယ်တင်ဖို့ဖြစ်သည့် ဘုရားသခင်၏ စီမံခန့်ခွဲမှု အစီအစဉ်ကို ဖျက်ဆီးလိုသည်။) စာတန်သည် လူတို့အထဲတွင် မိစ္ဆာဒိဋ္ဌိအယူနှင့် အတွေးမှားမျိုးစုံကို ထည့်သွင်းသည်။ ဤလမ်းလွဲသော အတွေးအခေါ်များ၊ အမြင်များ၊ မိစ္ဆာဒိဋ္ဌိများ၊ အတွေးမှားများသည် လူတို့၏ စိတ်နှလုံးထဲ၌ နက်နဲစွာ အမြစ်တွယ်နေသောအခါ ယင်းတို့သည် လူတို့၏ စိတ်ကို ထိန်းချုပ်ပြီး အကျဉ်းကျစေသည်။ ဤသည်မှာ သီးသန့်အခြေအနေတစ်ခုကို ဖြစ်ပေါ်စေသည်။ မည်သည့် အခြေအနေမျိုးဖြစ်သနည်း။ ဘုရားသခင်အား ပကတိဆန့်ကျင်မှု အပြည့်အဝ ဖြစ်ပေါ်သော၊ လူသားမျိုးနွယ်သည် ဘုရားသခင်ကို ဆန့်ကျင်သည့် လုံးလုံးလျားလျား ရန်လိုသော အင်အားစုဖြစ်လာပြီး စာတန်က ပျော်ရွှင်သော အခြေအနေဖြစ်သည်။ ဤသည်မှာ စာတန်က ရရှိရန် ကြိုးစားနေသည့် ပန်းတိုင်ဖြစ်သည်။ ဤအရာအားလုံးကို လုပ်ဆောင်ရာတွင် စာတန်၏ ရည်ရွယ်ချက်မှာ အဘယ်နည်း။ စာကြောင်းတစ်ကြောင်းဖြင့် အနှစ်ချုပ်လော့။ (စာတန်သည် မိစ္ဆာဒိဋ္ဌိအယူနှင့် အတွေးမှားမျိုးစုံကို လူတို့အတွင်းသို့ သွတ်သွင်းပြီး ဤလမ်းလွဲသော အတွေးအခေါ်များ၊ အမြင်များ၊ မိစ္ဆာဒိဋ္ဌိအယူနှင့် အတွေးမှားများသည် လူတို့၏ စိတ်နှလုံး၌ နက်နဲစွာ အမြစ်တွယ်သောအခါ ဘုရားသခင်အား ပကတိဆန့်ကျင်မှု အပြည့်အဝ ဖြစ်ပေါ်သော၊ လူသားများသည် ဘုရားသခင်အား အာခံသည့်သူများဖြစ်လာသော အခြေအနေတစ်ခု ဖြစ်ပေါ်လာသည်။ လူတို့သည် ဘုရားသခင်၏ ရန်သူများဖြစ်လာပြီး စာတန်က သူ၏ ပန်းတိုင်ကို ရရှိသည်။) ဤသည်မှာ အဖြေဖြစ်သည်။ မရိုးရှင်းသလော။ (ရိုးရှင်းသည်။) ဤသည်မှာ လူသားမျိုးနွယ်ကို ဖျက်ဆီးခြင်းအားဖြင့် စာတန်ရရှိလိုသည့် ပန်းတိုင်နှင့် ရလဒ်ဖြစ်သည်။

လူသားမျိုးနွယ်ကို ဖောက်ပြန်ပျက်စီးစေရန် စာတန်လုပ်ဆောင်သော ဤအရာများကို ဘုရားသခင်သိသည်ဟု သင်တို့ ထင်သလော။ (ထင်သည်။) ဤသို့ဆိုလျှင် ဘုရားသခင်က စာတန်ကို အဘယ်ကြောင့် ဤသို့လုပ်ဆောင်ခွင့်ပြုသနည်း။ ဤအရာကို ရှင်းပြရန်အတွက် သမ္မာတရားနှင့်ပတ်သက်ပြီး သင်နားလည်သည့်အရာကို အသုံးပြုလော့။ ဤအရာနှင့်ပတ်သက်ပြီး ဆိုရိုးစကားတစ်ခုမရှိသလော။ “ဘုရားသခင်၏ ဉာဏ်ပညာကို စာတန်၏ လှည့်စားမှုအပေါ် အခြေခံပြီး အသုံးချသည်” ဟူ၍ ဖြစ်သည်။ ဤသည်မှာ ဤဆိုရိုးစကားမှန်ကန်ခြင်း၏ ဥပမာ ဖြစ်သည်မဟုတ်လော။ (ဟုတ်သည်။) ပြီးလျှင် “စာတန်သည် ဘုရားသခင်၏ အမှုတွင် အဖြည့်ခံနှင့် အသုံးတော်ခံ ဖြစ်သည်” ဆိုသည့် စကားသည်လည်း ဤအရာနှင့် သက်ဆိုင်သလော။ (သက်ဆိုင်သည်။) ဆိုရိုးနှစ်ခုလုံးသည် သက်ဆိုင်မှုရှိပြီး အထက်တွင်ရှိသော မေးခွန်းကို ရှင်းပြရန် အသုံးပြုနိုင်သည်။ ဤသည်မှာ မမှန်သလော။ (မှန်သည်။) ဤပုံစံအတိုင်းဖြစ်သည်။ တစ်စုံတစ်ယောက်က ဤမေးခွန်းကို မေးလျှင် ထိုသူအား သင်တို့ မည်သို့ ရှင်းပြမည်နည်း။ သင်က “ဘုရားသခင်၏ ဉာဏ်ပညာကို စာတန်၏ လှည့်စားမှုအပေါ် အခြေခံပြီး အသုံးချသည်” ဟူ၍သာ မရေမရာဖြင့် ဆိုလျှင် သူသည် ရှုပ်ထွေးပြီး နားလည်မည်မဟုတ်ပေ။ ပို၍ အသေးစိတ်ကျစွာ မည်သို့ရှင်းပြရမည်ကို သင်တို့ သိသလော။ ယင်းသည် ရှင်းပြရန် လွယ်ကူသည် မဟုတ်လော။ ဘုရားသခင်က စာတန်အား လူသားမျိုးနွယ်ကို ဖောက်ပြန်ပျက်စီးစေသည့် ဤအရာများကို လုပ်ဆောင်ခွင့်ပြုသည်မှာ ဘုရားသခင်က ထိုအရာများကို ရပ်တန့်ရန်၊ သို့မဟုတ် အရေးစိုက်ရန် မစွမ်းဆောင်နိုင်သောကြောင့် မဟုတ်ဘဲ အကြောင်းပြချက်တစ်ခုကြောင့် ဖြစ်သည်။ ထိုအကြောင်းပြချက်မှာ ငါ အစောပိုင်းက ပြောခဲ့သကဲ့သို့ “ဘုရားသခင်၏ ဉာဏ်ပညာကို စာတန်၏ လှည့်စားမှုအပေါ် အခြေခံပြီး အသုံးချသည်” ဟူ၍ ဖြစ်သည်။ ဤသည်မှာ ဆိုရိုးတစ်ခု၊ သို့မဟုတ် သဘောတရားတစ်ခု မဟုတ်ဘဲ မငြင်းနိုင်သော သမ္မာတရားတစ်ခုဖြစ်သည်။ ယင်းသည် စာတန်က လူကို ဖောက်ပြန်ပျက်စီးစေပြီးနောက်တွင် ဘုရားသခင်က လူကို ကယ်တင်နိုင်သည်ဆိုသည့် အချက်အားဖြင့် မှန်ကန်ကြောင်း အတည်ပြုနိုင်သည်။ လူတို့၏ စိတ်ကို ထိန်းချုပ်ပြီး အကျဉ်းချရန်အတွက် လူသား၏ စိတ်သဘောထားများကို ဖောက်ပြန်ပျက်စီးစေခြင်း၊ မိစ္ဆာဒိဋ္ဌိအယူနှင့် အတွေးမှားမျိုးစုံကို လူတို့အတွင်းသို့ သွတ်သွင်းခြင်းတွင် စာတန်၏ ရည်ရွယ်ချက်မှာ အဘယ်နည်း။ အဆုံးစွန်သော ပန်းတိုင်မှာ ဘုရားသခင်၏ အမှုတော်ကို ဖိနှိပ်ရန်၊ ဘုရားသခင်၏ စီမံခန့်ခွဲမှုအစီအစဉ်ကို ပျောက်ကွယ်သွားစေရန် ဖြစ်သလော။ ဤသည်မှာ စာတန်၏ လှည့်ကွက်ဖြစ်သလော။ (ဟုတ်ပါသည်။) ဤသည်မှာ စာတန်၏ လှည့်ကွက်ဖြစ်သည်။ စာတန်က ဤသို့သော လှည့်ကွက်များကို လုပ်ဆောင်နေစဉ်တွင် ဘုရားသခင်က မည်သည့်အရာကို စဉ်းစားနေသနည်း။ ဘုရားသခင်က မည်သည့်အရာကို လုပ်ဆောင်သနည်း။ သူ၏ စိတ်တွင် အဘယ်သို့ရှိသနည်း။ ဤအရာအားလုံးတွင် သူ၏ ဉာဏ်ပညာက မည်သို့ ထင်ရှားသနည်း။ ဘုရားသခင်သည် စာတန်၏ လှည့်ကွက်ကို အသုံးပြုနေခြင်းဖြစ်သည်။ စာတန်တွင် လှည့်ကွက်တစ်ခုရှိသည်။ “ငါသည် လူတို့အား ငါကဲ့သို့ ဖြစ်သည်အထိ လှုံ့ဆော်ပြီး ဖျက်ဆီးသည်၊ ၎င်းတို့သည် ငါ၏ အတွေးအမြင်များ ရှိကြသော၊ ငါ၏ ဆိုးယုတ်သော ရပ်တည်ချက်နှင့်အညီ လူများ၊ အမှုအရာများကို ရှုမြင်ကာ ကျင့်ကြံနေထိုင်ပြီး ပြုမူဆောင်ရွက်သော၊ ဘုရားသခင်ကို ဆန့်ကျင်သော စာတန်ငယ်များ ဖြစ်လာကြသည်၊ ဘုရားသခင် ဖန်ဆင်းခဲ့သည့်သူအားလုံးကို ငါ ယူဆောင်ပြီး ၎င်းတို့ကို ငါ၊ စာတန်ပိုင်ဆိုင်ရန် လုပ်ဆောင်လိုသည်၊ ဤသို့အားဖြင့် လူတို့အပေါ် ဘုရားသခင်၏ လုပ်ဆောင်မှုသည် အလဟဿဖြစ်ပြီး အချည်းနှီးဖြစ်လိမ့်မည်၊ အသေအချာပင် ဤသည်မှာ ဘုရားသခင်၏ စီမံခန့်ခွဲမှုအစီအစဉ်ကို ပျောက်ကွယ်စေလိမ့်မည်” ဟူ၍ ဖြစ်သည်။ ဤသည်မှာ စာတန်၏ လှည့်ကွက်ဖြစ်သလော။ (ဟုတ်သည်။) ဤသို့ဆိုလျှင် ဘုရားသခင်က မည်သည့်အရာကို စဉ်းစားသနည်း။ မည်သည့်အရာကို လုပ်ဆောင်သနည်း။ ဘုရားသခင်က “စာတန်၊ သင်သည် လူတို့ကို နှောင့်ယှက်ပြီး အထင်အမြင်မှားစေရန် မိစ္ဆာဒိဋ္ဌိအယူများ၊ အတွေးမှားများကို ဖြန့်သည်။ ဘုရားသခင်၏ အမှုတော်ကို နှောင့်ယှက်ဖျက်ဆီးရန် အမှုအရာများစွာ လုပ်ဆောင်သည်။ ဤသည်မှာ လူတို့အတွင်းသို့ မိစ္ဆာဒိဋ္ဌိအယူနှင့် အတွေးအမှားအချို့ကိုသာ သွတ်သွင်းလိမ့်မည်။ ဤသို့ဖြင့် ၎င်းတို့သည် ယင်းတို့အတိုင်း အသက်ရှင်ပြီး ဘုရားသခင်ကို ဆန့်ကျင်လိမ့်မည်။ ထို့နောက်တွင် ငါသည် လူသားမျိုးနွယ်၏ ဖောက်ပြန်ပျက်စီးခြင်းအပေါ်တွင် ငါ၏ စကားနှင့် အလုပ်တို့ကို အခြေခံမည်။ လူသားမျိုးနွယ်ကို ဖောက်ပြန်ပျက်စီးစေရန် သင်အသုံးပြုသည့် မိစ္ဆာဒိဋ္ဌိအယူများ၊ အတွေးမှားများကို ဖော်ထုတ်မည်။ လူတို့၏ အမျိုးမျိုးသော ဖောက်ပြန်ပျက်စီးသည့် စိတ်သဘောထားများကို တရားစီရင်ပြီး ၎င်းတို့အတွင်းသို့ သင် သွတ်သွင်းခဲ့သော အမျိုးမျိုးသော အတွေးများ၊ အဆိုအမိန့်များကို ခွဲခြားဖော်ထုတ်စေမည်။ ဤသို့ဖြင့် လူတို့သည် သမ္မာတရားကို နားလည်ပြီး ဘုရားသခင်ကို နားလည်ရုံသာမကဘဲ စာတန်၏ အမျိုးမျိုးသော အဆိုအမိန့်များ၊ အတွေးအမြင်များကိုလည်း ရှာဖွေတွေ့ရှိနိုင်ပြီး စာတန်၏ စိတ်သဘောထား၊ အနှစ်သာရနှင့် အမျိုးမျိုးသော ဆိုးယုတ်မှုများကိုလည်း ထိုးထွင်းမြင်နိုင်လိမ့်မည်။ လူတို့သည် ၎င်းတို့၏ အခြေခံအုတ်မြစ်အဖြစ် သမ္မာတရားအား နားလည်ခြင်းကို အသုံးပြုကာ စာတန်ကို ပို၍ တိကျစွာဖြင့်၊ ပို၍ကြီးမားသော ခွန်အားဖြင့် ခွဲခြားဖော်ထုတ်ပြီး ငြင်းပယ်နိုင်လိမ့်မည်။ အပျက်သဘောဆောင်သည့်ဘက်တွင် လူတို့သည် စာတန်၏ အထင်အမြင်မှားစေခြင်းကို သို့မဟုတ် ဒုတိယအကြိမ် စာတန်၏ ဖမ်းဆီးခြင်းနှင့် ဝါးမြိုခြင်းကို ခံရမည်မဟုတ်တော့ပေ၊ အပြုသဘောဆောင်သည့်ဘက်တွင် လူတို့သည် ဘုရားသခင် တည်ရှိခြင်းနှင့် သူ၏ ကိုယ်ပိုင်လက္ခဏာကိုလည်းကောင်း၊ သတ္တဝါနှင့် အရာရာအားလုံးအပေါ် သူ အချုပ်အခြာအာဏာ ရှိသည်ဆိုသည့်အချက်ကိုလည်းကောင်း ပို၍ ယုံကြည်ပြီး အတည်ပြုနိုင်လိမ့်မည်။ ဤနှစ်ခုကို ရရှိပြီးနောက်တွင် ဘုရားသခင်ကို ကြောက်ရွံ့သော စိတ်နှလုံးသည် ၎င်းတို့တွင် ပေါ်ထွက်လာပြီး ၎င်းတို့သည် ဘုရားသခင်ကို အမှန်တကယ် ကျိုးနွံနာခံလိမ့်မည်။ ဘုရားသခင်သည် ၎င်းတို့၏ စိတ်နှလုံးကို အနိုင်ရလိမ့်မည်၊ သို့မဟုတ် ပို၍တိကျစွာ ဆိုလျှင် ဘုရားသခင်သည် ၎င်းတို့ကို ရရှိလိမ့်မည်။ လူတို့သည် ဤအဆင့်သို့ ရောက်သောအခါ စာတန်က အထင်အမြင်မှားစေခြင်းနှင့် အသုံးပြုခြင်းကို ခံရမည်မဟုတ်တော့ပေ။ ထိုထက် ၎င်းတို့သည် စာတန်ကို လုံးလုံးလျားလျား ရှာဖွေတွေ့ရှိနိုင်မည်၊ ၎င်းတို့၏ စိတ်နှလုံးအတွင်းထဲမှနေ၍ စာတန်ကို ရိပ်စားမိပြီး ငြင်းပယ်နိုင်လိမ့်မည်။ ၎င်းတို့သည် ဘုရားသခင်၏ ဖန်ဆင်းခံများဖြစ်သည်ဟု ဝန်ခံပြီး ဖန်ဆင်းရှင်၏ အချုပ်အခြာအာဏာနှင့် စီစဉ်ညွှန်ကြားမှုများကို လိုလားစွာ လက်ခံလိမ့်မည်။ ဤသို့အားဖြင့် ဘုရားသခင်ထံသို့ အပြည့်အဝ ပြန်လာပြီးဖြစ်လိမ့်မည်” ဟူ၍ ဖြစ်သည်။ ဤသည်မှာ ဘုရားသခင်၏ အသေးစိတ် စီမံမှုနှင့် အစီအစဉ်ဖြစ်သည်။ ဤသည်မှာ ဘုရားသခင်၏ စိတ်နှလုံးအတွင်းတွင်ရှိသော အတွေးနှင့် အယူအဆ ဖြစ်သည်ဟုလည်း ဆိုနိုင်သည်မှာ ပြောစရာမလိုပေ။ ဤသည်မှာ ဘုရားသခင် စဉ်းစားသည့်ပုံစံ၊ သူ၏ အယူအဆများက အလုပ်လုပ်သည့်ပုံစံ၊ သူက စီစဉ်ညွှန်ကြားသည့်ပုံစံဖြစ်သည်။ စာတန်က လူတို့ကို အထင်အမြင်မှားစေပြီး ဖျက်ဆီးနေစဉ်တွင် ဘုရားသခင်က သတ္တဝါများ၊ အမှုအရာများအားလုံးကို နည်းစနစ်ကျစွာ စီစဉ်နေသည်။ သူ၏ အစီအစဉ်နှင့် စီမံခန့်ခွဲမှုကို စနစ်ကျသော ပုံစံဖြင့် ယခုအထိ ဆက်လက် လုပ်ဆောင်ရင်း တစ်ဆင့်ချင်း ရှေ့သို့သွားနေသည်။ လူသားမျိုးနွယ်သည် စာတန်၏ ဖျက်ဆီးခြင်းနှင့် ချုပ်ကိုင်ခြင်းကို အပြည့်အဝခံရသည်။ သို့ရာတွင် စာတန်၏ အဆိပ်မျိုးစုံဖြင့် စိမ့်ဝင်ပြီး ပြည့်ဝနေသော ဤလူသားမျိုးနွယ်သည် ဘုရားသခင်က ခေါ်ဆောင်ခြင်းခံရပြီး သူ၏ အသံကို ကြားသောအခါတွင် ၎င်းတို့သည် ဘုရားသခင်ရှေ့သို့ လာနိုင်ဆဲဖြစ်သည်၊ သူ၏ ခေါ်ဆောင်ခြင်းကို လက်ခံဆဲဖြစ်သည်၊ သူ၏ တရားစီရင်ခြင်းနှင့် ပြစ်တင်ဆုံးမခြင်းကို လက်ခံရန် လိုလားဆဲ ဖြစ်သည်ဆိုသည်မှာ မငြင်းနိုင်သော အချက်တစ်ခုဖြစ်သည်။ ဘုရားသခင်က ဤသို့သော လူသားမျိုးနွယ်အား စာတန်၏ အမျိုးအစားဖြစ်ပြီး သူ၏ ရန်သူဖြစ်ခြင်းကြောင့် ရှုတ်ချပြီး ကျိန်ဆဲလျှင်ပင် ၎င်းတို့က သူ့ကို မည်သည့်အခါမျှ စွန့်ခွာမည်မဟုတ်ပေ။ လူတို့၏ အတွေးအခေါ်များနှင့် အမြင်များသည် စာတန်က ၎င်းတို့အတွင်းသို့ သွတ်သွင်းခဲ့သောအရာများ ပြည့်နေခြင်းကြောင့် စာတန်၏ အတွေးအမြင်များ၏ လွှမ်းမိုးခြင်း၊ ထိန်းချုပ်ခြင်းကို အလွန်ပင် ခံထားရဆဲဖြစ်သည့် ပုံစံဖြင့် လူများ၊ အမှုအရာများကို ရှုမြင်ခြင်း၊ ကျင့်ကြံနေထိုင်ခြင်း၊ ပြုမူဆောင်ရွက်ခြင်းတို့ ဖြစ်စေသော်လည်း ၎င်းတို့၏ စိတ်နှလုံးသည် ဘုရားသခင်ဘက်သို့ ပိုပို၍ စစ်မှန်စွာ၊ အရေးတကြီးဖြစ်စွာ ခြေဦးလှည့်နေကြသည်။ ဤသည်မှာ မငြင်းနိုင်သော အချက်တစ်ခုမဟုတ်လော။ (ဟုတ်ပါသည်။) ထို့အပြင် မဝေးသော အနာဂတ်ကာလတွင် ဘုရားသခင်က စာတန်၏ ဆိုးယုတ်မှုအားလုံးကို ဖော်ထုတ်ပြီးနောက်တွင် စာတန်၏ အလွန်အမင်း ဖျက်ဆီးခြင်းကို ခံထားရသော ဤလူသားမျိုးနွယ်သည် စာတန်ကို အပြည့်အဝ စွန့်လွှတ်နိုင်လိမ့်မည်။ စာတန်ကို ငြင်းပယ်နိုင်ပြီး ၎င်းတို့၏ စိတ်နှလုံးကို ဘုရားသခင်ဆီသို့ ပြန်လာစေနိုင်လိမ့်မည်။ ၎င်းတို့အားလုံးသည် ဘုရားသခင်၏ အချုပ်အခြာအာဏာ၊ စီစဉ်ညွှန်ကြားမှုနှင့် အစီအစဉ်များအတိုင်း ဘုရားသခင်နောက်သို့ တည်ကြည်ခိုင်မာစွာ လိုက်ဖို့ လိုလားကြလိမ့်မည်။ ဤသည်မှာ ဘုရားသခင်၏ ကြီးမြတ်သောအမှုတော်၏ အောင်မြင်သော ပြီးမြောက်ခြင်းတွင်ရှိသော ဦးတည်ချက်ဖြစ်သည်မဟုတ်လော။ (ဟုတ်သည်။) အထူးသဖြင့် သမ္မာတရားအား လိုက်စားခြင်း ဆိုသည်မှာ အဘယ်ဖြစ်ကြောင်းကို မိတ်သဟာယဖွဲ့ပြီးနောက်တွင် ပို၍များသောလူတို့သည် သမ္မာတရားအား ၎င်းတို့၏ စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်နှင့်အညီ လူများ၊ အမှုအရာများကို ရှုမြင်ရန်၊ ကျင့်ကြံနေထိုင်ပြီး ပြုမူဆောင်ရွက်ရန် စိတ်ခိုင်မာမှုရှိလိမ့်မည်။ လူတို့၏ စိတ်ခိုင်မာမှုက အားကြီးသည်ဖြစ်စေ၊ အားနည်းသည်ဖြစ်စေ၊ ဤလက်တွေ့အရှိတရားသို့ ၎င်းတို့ ဝင်ရောက်ပြီးဖြစ်စေ၊ မဝင်ရောက်ရသေးသည်ဖြစ်စေ၊ မည်သို့ပင်ဖြစ်စေ စာတန်၏ ဖျက်ဆီးခြင်းကို အလွန်ခံထားရသော ဤသို့သော လူသားမျိုးနွယ်သည် စာတန်အား စွန့်လွှတ်ရန်အတွက် စိတ်ဆန္ဒနှင့် စိတ်ပိုင်းဖြတ်ချက်ရှိပြီး စာတန်က ၎င်းတို့အတွင်းတွင် သွတ်သွင်းခဲ့သော အတွေးအခေါ်များနှင့် အမြင်အမျိုးမျိုးအစား သမ္မာတရားကို ၎င်းတို့၏ စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်နှင့်အညီ လူများ၊ အမှုအရာများကို ရှုမြင်ခြင်း၊ ကျင့်ကြံနေထိုင်ပြီး ပြုမူဆောင်ရွက်ခြင်းရှိသည်ဆိုသည့် အချက်ကိုယ်၌က ဘုရားသခင်က အနိုင်ရရှိပြီးဖြစ်သည်ဆိုသည့် လက္ခဏာပင်ဖြစ်သည်။ ထို့ကြောင့် စာတန်သည် အရှက်ရပြီး ဖြစ်သည်မဟုတ်လော။ (ဟုတ်ပါသည်။) ထို့ကြောင့် “ဘုရားသခင်၏ ဉာဏ်ပညာကို စာတန်၏ လှည့်စားမှုအပေါ် အခြေခံပြီး အသုံးချသည်” ဆိုသည့် ဆိုရိုးသည် အနှစ်မရှိသော စကား မဟုတ်ဘဲ လက်တွေ့ကျသော၊ အရှိအတိုင်းဖြစ်သော၊ မငြင်းနိုင်သော အချက်တစ်ခုဖြစ်သည်။ စာတန်လုပ်ဆောင်နေသည့် ဆိုးယုတ်မှုအားလုံးသည် လူသားမျိုးနွယ်ကို အထင်အမြင်မှားစေပြီး ထိန်းချုပ်သည့်အဆင့်သို့ ရောက်ရှိနေပြီဖြစ်သည်။ စာတန်က သူသည် ဘုရားသခင်၏ အမှုတော်ကို နှောင့်ယှက်ဖျက်ဆီးပြီးဖြစ်ကာ ဘုရားသခင်အတွက် သူ၏ စီမံခန့်ခွဲမှုအစီအစဉ်ကို ရှေ့ဆက်ရန် မဖြစ်နိုင်ဟု ယုံကြည်သည်။ ထို့ကြောင့် စာတန်က သူ အနိုင်ရရှိပြီးဖြစ်သည်ဟု ထင်မြင်သည်။ သို့ရာတွင် စာတန်သည် မည်သို့ မဆင်မခြင်ဖြစ်လာပါစေ လူသားမျိုးနွယ်ကို ကယ်တင်ရန် ဘုရားသခင်၏ စီမံခန့်ခွဲမှု အစီအစဉ်၏ အရှိန်ကို နှေးကွေးအောင် မလုပ်နိုင်သကဲ့သို့ ဘုရားသခင်၏ စီမံခန့်ခွဲမှုအစီအစဉ်၏ ကြီးမားသော အောင်မြင်မှုနှင့် စာတန်အပေါ် အောင်နိုင်မှုကိုလည်း မတားဆီးနိုင်ပေ။ ယခုတွင် ဘုရားသခင်၏ အမှုတော်သည် စကြဝဠာတစ်ခွင်သို့ ချဲ့ထွင်ပြီးဖြစ်ကာ ဘုရားနှုတ်ကပတ်တော်သည် သန်းချီသော အိမ်များထံသို့ ပျံ့နှံ့ပြီးဖြစ်သည်။ ဤသည်မှာ ဘုရားသခင်၏ ကြီးမားသော အောင်မြင်မှု၏ အထောက်အထားဖြစ်သည်။

လူတစ်ယောက်က သင်တို့အား “စာတန်သည် လူတို့၏ စိတ်ကို အဘယ်ကြောင့် အထင်အမြင်မှားစေခြင်း၊ ထိန်းချုပ်ခြင်း၊ အကျဉ်းချခြင်း ပြုလုပ်သနည်း၊ ဘုရားသခင်က စာတန်အား အဘယ်ကြောင့် ဤသို့လုပ်ဆောင်ခွင့်ပြုသနည်း” ဟု နောက်တစ်ဖန်မေးလျှင် ဤမေးခွန်းများကို သင်တို့ ဖြေနိုင်မည်လော။ အပြည့်အဝ ရှင်းမပြနိုင်လျှင်ပင် အနည်းဆုံးအနေဖြင့် သင်၏ နားလည်မှုအချို့ကို မျှဝေနိုင်သည်။ စာတန်က ဤအရာအားလုံးကို အဘယ်ကြောင့် လုပ်ဆောင်သနည်း။ ဘုရားသခင်က ဤအရာအားလုံးကို လုပ်ဆောင်ခွင့်ပြုခြင်း၏ အရေးပါမှုက အဘယ်နည်း။ ဤအရာများကို သင် စဉ်းစားသင့်ပြီး သင်၏ စိတ်နှလုံး၌ တိကျသော အဖြေတစ်ခုရှိသင့်သည်။ ဘုရားသခင်သည် လူသားမျိုးနွယ်ကို ကယ်တင်ရန်အတွက် နှစ်ခြောက်ထောင်ကြာ အလုပ်လုပ်လျက်ရှိသည်။ လူအချို့မှာ ဤအရာကို နားမလည်ဘဲ “ဘုရားသခင်က နှစ်ခြောက်ထောင်ကြာ အလုပ်လုပ်နေသလော။ ဤသည်မှာ အလွန်ရှည်လျားလွန်းခြင်း မရှိသလော” ဟူ၍ ဆိုကြသည်။ ဘုရားသခင်၏ အမှုတော်က မည်မျှကြာပါစေ သူ၏ လုပ်ဆောင်မှုများက အရေးပါဆုံးသောအရာများ အားလုံးဖြစ်သည်။ အရေးပါသည်မှာ သူ၏ အမှုတော်အချိန်ကာလသာ မဟုတ်ဘဲ သူ၏ အမှုတော်မှ ရရှိသော နောက်ဆုံးရလဒ်များမှာ ပို၍ပင် အရေးပါသည်။ ဘုရားသခင်က လူသားမျိုးနွယ်ကို ကယ်တင်ရန်အတွက် နှစ်ခြောက်ထောင် အလုပ်လုပ်ခြင်းကြောင့်သာမဟုတ်လျှင် ထုံထိုင်းခြင်း၊ တုံးအခြင်းသည် လူသားမျိုးနွယ်အား ဘုရားသခင်ကို သိခြင်း၊ သို့မဟုတ် ဘုရားသခင်၏ ကယ်တင်ခြင်းကို အပြည့်အဝ ခံရခြင်းတို့ မဖြစ်စေရန် တားဆီးလိမ့်မည်။ လူတို့သည် အန္တိခရစ်များကြောင့်ဖြစ်သော အထင်အမြင်မှားစေခြင်း၊ နှောင့်ယှက်ခြင်းကို တစ်ကြိမ်၊ သို့မဟုတ် နှစ်ကြိမ်သာ ကြုံတွေ့ခဲ့လျှင် အန္တိခရစ်များကို ခွဲခြားဖော်ထုတ်ပြီး ၎င်းတို့၏ သဘာဝအနှစ်သာရကို သိမြင်ခြင်းရှိနိုင်မည်လော။ သုံးကြိမ်၊ သို့မဟုတ် ငါးကြိမ်က လုံလောက်မည်လော။ လုံလောက်မည်မဟုတ်ပေ။ လူတို့သည် အန္တိခရစ်များ၏ သဘာဝနှင့် အနှစ်သာရကို လုံးလုံးလျားလျား မမြင်မီတွင် ယင်းကို ကြိမ်ဖန်များစွာ ကြုံတွေ့ရမည်။ ထိုအခါမှသာ ၎င်းတို့သည် အန္တိခရစ်များကို အမှန်တကယ် ခွဲခြားဖော်ထုတ်ပြီး အပြည့်အဝ စွန့်လွှတ်နိုင်သည်။ အထူးသဖြင့် လူတို့သည် အဆင်းနီသောနဂါးကြီး၏ ရူးသွပ်သော ဖိနှိပ်မှုနှင့် ရက်စက်သော နှိပ်ကွပ်မှုကို အချိန်အလွန်တိုတောင်းစွာ ထိတွေ့ခံရလျှင် ၎င်းတို့သည် ယင်းကို နှံ့စပ်စွာ တွေ့ကြုံခံစားရမည်မဟုတ်ဘဲ မကြာမီတွင် မေ့ပျောက်သွားလိမ့်မည်။ ရလဒ်အနေဖြင့် ၎င်းတို့သည် အဆင်းနီသော နဂါးကြီးကို အမှန်တကယ် မုန်းတီးပြီး ငြင်းပယ်မည်မဟုတ်ပေ။ စာတန်၏ ရက်စက်သော ဖိနှိပ်မှုသည် လူတို့၏ စိတ်နှလုံးတွင် တံဆိပ်တစ်ခုကဲ့သို့ ဖိနှိပ်ထားရမည်။ သို့မှသာ ၎င်းတို့သည် ၎င်းတို့၏ စိတ်နှလုံးအတွင်းထဲမှ ယင်းကို မုန်းတီးနိုင်ပြီး ယင်း၏ သရုပ်မှန်ကို ရှင်းလင်းစွာ မြင်နိုင်သည်။ လူတစ်ယောက်သည် တစ်ကြိမ်၊ သို့မဟုတ် နှစ်ကြိမ်သာ ဖိနှိပ်ခြင်းခံရပါက စာတန်ကို မုန်းတီးပြီး ပုန်ကန်ရန် ၎င်းတို့အတွက် ခက်ခဲလိမ့်မည်။ အခွင့်အရေးရလျှင် ၎င်းတို့သည် စာတန်အကြောင်း အကောင်းပြောဆိုပြီး စာတန်ကို ချီးမွမ်းဆဲဖြစ်လိမ့်မည်။ လူတစ်ယောက်သည် စာတန်၏ ဆိုးယုတ်မှု၊ အကျည်းတန်မှု၊ ရက်စက်မှု၊ မျက်နှာပြောင်တိုက်မှုတို့ကို ရှင်းလင်းစွာ မြင်ပြီး အပြည့်အဝ မစွန့်လွှတ်နိုင်မီတွင် စာတန်၏ နှိပ်စက်မှုနှင့် ရက်စက်မှုကို ခံရရန်အတွက် စာတန်ထံသို့ အကြိမ်များစွာ လွှဲပြောင်းပေးခြင်း ခံရမည်။ ဤအရာများကို အချိန်ကြာသည်အထိ လုံးဝ တွေ့ကြုံခံစားရမည်။ ဥပမာ သံမဏိများကို ပြုလုပ်ရာတွင် ကောင်းသောသံမဏိများကို မီးထဲတွင် အချိန်တိုတောင်းစွာ ထားခြင်းဖြင့် မထုတ်လုပ်နိုင်ပေ။ အကောင်းဆုံးရလဒ်ကို ရရန်အတွက် သံမဏိကို နှံ့စပ်စွာ မီးပေးရမည်။ ဆိုလိုသည်မှာ ဘုရားအမှုတော်၏ အဆင့်တိုင်းသည် ကြာရှည်သောအချိန်ကို လိုအပ်သည်။ အဆင့်တိုင်းသည် ရှည်လျားသောအချိန်ကို လိုအပ်သည်။ ယင်းကို ဤသို့လုပ်ဆောင်ရမည်ဖြစ်သည်။ မဟုတ်လျှင် ရလဒ်ကောင်းတစ်ခုကို မရရှိနိုင်ပေ။ ခေတ်ကာလတစ်ခုစီ၏ ပို၍ ကြီးမားသော အခြေအနေများ၏ လွှမ်းမိုးမှုကြောင့် လူသား၏ စိတ်နှလုံးအတွင်းထဲတွင်၊ လူသားမျိုးနွယ်၏ ဖောက်ပြန်ပျက်စီးသော စိတ်သဘောထားတွင် မတူညီသော ပြောင်းလဲမှုအတိုင်းအတာများ ရှိလိမ့်မည်။ ဤပြောင်းလဲမှုတစ်ခုစီသည် အဆင့်တစ်ခုစီတိုင်းတွင် လူတို့၌ ဘုရားသခင် လုပ်ဆောင်လိုသော အလုပ်နှင့် ဆက်စပ်နေလိမ့်မည်။ ဘုရားသခင်သည် အလွန်ကြီးမားသော အတိုင်းအတာဖြင့် အလုပ်လုပ်ရန်၊ များစွာ စကားပြောဆိုရန် နောက်ဆုံးသောကာလတွင် တစ်ဖန် လူ့ဇာတိခံခြင်း၏ အကြောင်းပြချက်သည် ဤနောက်ဆုံးအဆင့်တွင် လူသားမျိုးနွယ်၏ ဖောက်ပြန်ပျက်စီးသော စိတ်သဘောထား၊ အတွေးအမြင်များ၊ လူ့အဖွဲ့အစည်း၏ ပိုမိုကျယ်ပြန့်သော ပတ်ဝန်းကျင်နှင့် နောက်ခံတို့အားလုံးသည် နောက်ဆုံးသောကာလတွင် ဘုရားသခင် လုပ်ဆောင်လိုသော အမှု၏ နောက်ခံနှင့် ကိုက်ညီသောကြောင့် ဖြစ်သည်။ လူ့အဖွဲ့အစည်းတွင်ရှိသော ခေတ်ရေစီးကြောင်းများ၊ ထုံးတမ်းဓလေ့များ၊ ပုံစံများ၊ သို့မဟုတ် အခြေအနေများ၊ နိုင်ငံရေးအခြေအနေ၊ သို့မဟုတ် ဆိုးယုတ်သော နိုင်ငံများ၏ နိုင်ငံရေးအင်အားသည်ပင် ပို၍ ကြီးမားသော ပတ်ဝန်းကျင်အတွက် အခြေခံအကြောင်းအားလုံးဖြစ်သည်။ ဤအခြေခံအကြောင်းများက နောက်ကွယ်၌ ရှိသောအချိန်တွင် လူတို့၏ စိတ်အတွင်းပိုင်း အသွင်သဏ္ဌာန်နှင့် ဖောက်ပြန်ပျက်စီးသော စိတ်သဘောထား၊ ဆိုလိုသည်မှာ လူသားမျိုးနွယ်တစ်ရပ်လုံး၏ စိတ်အတွင်းပိုင်း အခြေအနေသည် ဘုရားသခင်၏ အမှုတော်အတွက် ဘုရားသခင် လိုအပ်သောအရာ အတိအကျပင် ဖြစ်သည်။ ဤသည်မှာ ဘုရားသခင်အတွက် သူ၏ ဘုန်းအာနုဘော်၊ ဖြောင့်မတ်ခြင်း၊ သနားကရုဏာ၊ ချစ်ခင်ကြင်နာခြင်းတို့ကို ဖွင့်ပြရန် သူ၏ တရားစီရင်ခြင်းနှင့် ပြစ်တင်ဆုံးမခြင်းကို အစပျိုးဖို့ အသင့်လျော်ဆုံး အချိန်ဖြစ်သည်။ ဤအခြေခံအကြောင်းအားလုံးသည် အချိန်ကျပြီး အပြည့်အဝ အဆင်သင့်ဖြစ်သောအခါတွင် ဘုရားသခင်က သူ၏ အမှုတော်ကို စတင်သည်။ ဤသည်မှာ ပိုမိုကြီးမားသော နောက်ခံအခြေအနေ၏ လွှမ်းမိုးမှုအောက်တွင် ဘုရားသခင် ဆောင်ရွက်လိုသော အမှုဖြစ်သည်။ ဤအရာကို နားလည်ရန် သင်တို့အတွက် လုံလောက်သည်။ အစွမ်းအစကောင်း ရှိသူအချို့က နားလည်မည်ဖြစ်ပြီး အတွေ့အကြုံမရှိသော အခြားလူများမှာ နားမလည်ခြင်း ရှိနိုင်သည်။ အထူးသဖြင့် လူ့အဖွဲ့အစည်းတွင်ရှိသော နိုင်ငံရေးအခြေအနေနှင့် ခေတ်ရေစီးကြောင်း၏ အနှစ်သာရကို နားမလည်နိုင်သော၊ မိမိ၏ စဉ်းစားပုံသည် ကောင်းစွာ မရင့်ကျက်သောသူတို့သည် သေးငယ်သော ဝိညာဉ်ရေးအတွေ့အကြုံများ၊ အသေးစား သက်သေခံချက်များဖြင့်သာ ကျေနပ်ကြသည်။ ဘုရားသခင်၏ အမှုတော်၌ ပါဝင်သော ပိုမိုကျယ်ပြန့်သော နိုင်ငံရေး၊ လူမှုရေးနောက်ခံနှင့်ပတ်သက်ပြီး များစွာ နားမလည်ခြင်း ရှိနိုင်သည်။ ဤအရာများကို သင်တို့ မည်မျှနားလည်နိုင်သည်က အရေးမကြီးပေ။ ဤအရာများသည် ကြီးမားသော ရူပါရုံဖြစ်သည့် ဘုရားသခင်၏ စီမံခန့်ခွဲမှုအစီအစဉ်နှင့် ဘုရားသခင်၏ အမှုတော်ပါဝင်သောကြောင့် သင်သည် ဤအရာများကို ပို၍ တွေ့ကြုံရသောအခါတွင် ရှင်းလင်းလာလိမ့်မည်။ သင်တို့သည် ပို၍ နက်နဲသည့်အပိုင်းကို ဆွေးနွေးရန် အဆင်သင့် မဖြစ်သေးသောကြောင့် ဤအကြောင်းအရာကို ငါတို့ ဆက်လက်၍ မိတ်သဟာယဖွဲ့မည်မဟုတ်။

လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း

၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ

ဒ။ “လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဟူသည်ကို စိစစ်ခြင်း

ယခင်တစ်ခေါက်က “လူတို့ သင့်ကို အပ်သည့်အရာတိုင်းကို သစ္စာရှိစွာ ကိုင်တွယ်ရန် အကောင်းဆုံး လုပ်ပါ” ဆိုသည့် အကျင့်စာရိတ္တဆိုင်ရာ ဆိုရိုးကို ငါတို့ မိတ်သဟာယဖွဲ့၍ ပြီးဆုံးသွားသည်။ ဆက်လက်၍ “လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဟူသည့် ဆိုရိုးကို ငါတို့ မိတ်သဟာယဖွဲ့မည်။ ရှေးဦးစွာ ဤအကျင့်စာရိတ္တဆိုင်ရာ အဆိုအမိန့်တွင်ရှိသော မှားယွင်းပြီး အဓိပ္ပာယ်မဲ့သော အတွေးအခေါ်များနှင့် အမြင်များနှင့် ဤဆိုရိုးကို ဖန်တီးပြုလုပ်ရာတွင် စာတန်၏ ရည်ရွယ်ချက်က မည်သည့်အရာ ဖြစ်ကြောင်း မည်သို့ ပိုင်းခြားစိစစ်ရမည်ကို အဖြေရှာဖို့ ကြိုးစားသင့်သည်။ “လူတစ်ယောက်၏ တကယ့်ရည်ရွယ်ချက်များကို သိရန် ခက်ခဲသည်” ဟူသော တရုတ်ဓလေ့သုံးစကားတစ်ခုရှိသည်။ ထို့ကြောင့် စာတန်၏ တကယ့် ရည်ရွယ်ချက်များက မည်သည့်နေရာတွင်ရှိသနည်း။ ဤသည်မှာ ငါတို့ ဖော်ထုတ်ပြီး ပိုင်းခြားစိစစ်ရန် လိုအပ်သည့်အရာဖြစ်သည်။ “လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဆိုသည်မှာ လူတို့ကြားတွင် စာတန်ဖန်တီးပြုလုပ်သော အခြားအတွေးအခေါ်နှင့် အဆိုအမိန့်တစ်ခုဖြစ်သည်။ အပြင်ပန်းတွင် အလွန်မြင့်မြတ်သည့် ပုံစံရှိသည်။ စိတ်ကို နိုးကြွစေပြီး အစွမ်းထက်သည်။ ဤသို့ဆိုလျှင် ဤဆိုရိုးနှင့်ပတ်သက်ပြီး မည်သည့်အရာက အလွန်အထင်ကြီးစရာ ဖြစ်သနည်း။ ယင်းသည် တန်ဖိုးထားပြီး အလေးအနက်ထားရန် ထိုက်တန်သလော။ အတွေးအခေါ်၊ အမြင်နှင့်အညီ လူများ၊ အမှုအရာများကို ရှုမြင်ခြင်း၊ ကျင့်ကြံနေထိုင်ခြင်းနှင့် ပြုမူဆောင်ရွက်ခြင်းသည် ထိုက်တန်သလော။ ယင်းသည် ကောင်းကျိုးတစ်ခုခုရှိသလော။ အပြုသဘောဆောင်သော ဆိုရိုးတစ်ခု ဖြစ်သလော။ အပြုသဘောဆောင်သောအရာ၊ သို့မဟုတ် မှန်ကန်သော အတွေးအခေါ်နှင့် အမြင် မဟုတ်လျှင် လူတို့အပေါ် ယင်း၏ အပျက်သဘောဆောင်သော သက်ရောက်မှုမှာ အဘယ်နည်း။ စာတန်သည် ဤသို့သော ဆိုရိုးကို ဖန်တီးပြုလုပ်ပြီး လူတို့တွင် ဤအတွေးအခေါ်နှင့် အမြင်ကို သွတ်သွင်းသောအခါ၌ သူ၏ ရည်ရွယ်ချက်မှာ အဘယ်နည်း။ ဤအရာကို ငါတို့ မည်သို့ ပိုင်းခြားသိမြင်သင့်သနည်း။ သင်သည် ယင်းကို ပိုင်းခြားသိမြင်နိုင်လျှင် သင်၏ စိတ်နှလုံးအတွင်းထဲမှနေ၍ ဤစကားကို ငြင်းဆန်ပြီး ပယ်ရှားလိမ့်မည်။ ဤစကား၏ လွှမ်းမိုးခြင်းကို သင်ခံရမည်မဟုတ်တော့ပေ။ ဤစကားသည် သင်၏ စိတ်တွင် ရံဖန်ရံခါ လျှပ်တစ်ပြက်ပေါ်လာပြီး သင်၏ စိတ်အတွင်းထဲသို့ နှောင့်ယှက်မည် ဖြစ်သော်လည်း သင်သည် ယင်းကို ပိုင်းခြားသိမြင်နိုင်လျှင် ယင်း၏ ထိန်းချုပ်ခြင်း၊ ချည်နှောင်ခြင်းကို ခံရမည်မဟုတ်ပေ။ “လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဆိုသည့် ဆိုရိုးတွင် ကောင်းကျိုးတစ်ခုခု ရှိသည်ဟု သင်တို့ ထင်သလော။ ဤဆိုရိုးသည် လူတို့အပေါ် အပြုသဘောဆောင်သော သက်ရောက်မှုရှိသည့် အဆိုအမိန့်ဖြစ်သလော။ (မဟုတ်ပါ။) သင်တို့သည် လူကြီးလူကောင်းတစ်ယောက် ဖြစ်လိုသလော။ လူကြီးလူကောင်းတစ်ယောက် ဖြစ်ခြင်းသည် ကောင်းသောအရာလော။ မကောင်းသောအရာလော။ လူကြီးလူကောင်းတစ်ယောက်ဖြစ်ခြင်းက ပိုကောင်းသလော။ လူကြီးလူကောင်း အတုအယောင်ဖြစ်ခြင်းက ပို၍ကောင်းသလော။ လူကြီးလူကောင်းတစ်ယောက် ဖြစ်ခြင်းက ပိုကောင်းသလော။ လူဆိုးဖြစ်ခြင်းက ပိုကောင်းသလော။ ဤအရေးကိစ္စများကို သင်တို့ မတွေးဖူးသလော။ (မတွေးဖူးပါ။) သင်တို့သည် ဤအရာများကို မတွေးဖူးသော်လည်း တစ်ခုမှာ သေချာသည်။ သင်တို့သည် “လူကြီးလူကောင်း” ဆိုသည့် စကားကို မကြာခဏအသုံးပြုပြီး “လူကြီးလူကောင်း အယောင်ဆောင်တစ်ယောက် ဖြစ်ခြင်းထက် စစ်မှန်သော ဗီလိန်ဖြစ်ခြင်းက ပို၍ကောင်းသည်”၊ “လူကြီးလူကောင်းစစ်စစ်သည် အလွန် စိတ်သဘောထားကြီးပြီး တစ်ယောက်ယောက်က သူ့အား စော်ကားလျှင် သူက မှတ်မထားဘဲ ထိုသူကို ခွင့်လွှတ်နိုင်သည်၊ ဤသည်မှာ လူကြီးလူကောင်းဟု ခေါ်သည်” ဟူသောအရာများကို ပြောဆိုသည်။ သင်သည် ဤအရာများကို ပြောဆိုနိုင်သည်ဆိုသည့်အချက်က မည်သည့်အရာကို သက်သေပြသနည်း။ လူကြီးလူကောင်းသည် သင်၏ အတွေးအခေါ်များ၊ အမြင်များတွင် အဆင့်အတန်းတစ်ခုခု ရှိသည်၊ သင်၏ စိတ်တွင် လူကြီးလူကောင်းနှင့် ပတ်သက်သော အတွေးအခေါ်များနှင့် ဆိုရိုးစကားများရှိသည်ဆိုသည်ကို သက်သေပြသလော။ ဤသို့ ဆိုနိုင်သလော။ (ဆိုနိုင်ပါသည်။) သင်သည် လူကြီးလူကောင်းကဲ့သို့ ပြုမူသော၊ သို့မဟုတ် လူကြီးလူကောင်းဟု ခေါ်ဆိုသော လူ့အဖွဲ့အစည်းတွင် ရှိသော ဤလူများကို သဘောကျပြီး လေးစားသည်။ သင်သည် လူဆိုးတစ်ယောက် ဖြစ်မည့်အစား လူကြီးလူကောင်းတစ်ယောက်ဖြစ်လာပြီး လူကြီးလူကောင်းအဖြစ် အမြင်ခံရရန် ကြိုးစားသည်။ တစ်စုံတစ်ယောက်က “သင်သည် အမှန်တကယ်ပင် လူဆိုးတစ်ယောက်ဖြစ်သည်” ဟု ဆိုလျှင် သင်သည် အလွန်ဝမ်းနည်းလိမ့်မည်။ သို့ရာတွင် တစ်စုံတစ်ယောက်က “သင်သည် လူကြီးလူကောင်းစစ်စစ်ဖြစ်သည်” ဆိုလျှင် သင်သည် ပီတိဖြစ်လိမ့်မည်။ ဤသည်မှာ အဘယ်ကြောင့်ဆိုသော် လူတစ်ယောက်က သင့်အား လူကြီးလူကောင်းတစ်ယောက်ဟု ခေါ်ဆို၍ ချီးမွမ်းလိုက်လျှင် သင်၏ စရိုက်လက္ခဏာက မြင့်တက်သွားသည်၊ သင်၏ ပြုမူဆောင်ရွက်ပြီး အမှုအရာများကို ကိုင်တွယ်သည့် သင်၏ နည်းလမ်း၊ စည်းစနစ်များက အတည်ပြုခြင်းခံရသည်ဟု သင်ခံစားရသောကြောင့်ဖြစ်သည်။ သင်သည် လူ့အဖွဲ့အစည်းတွင် ဤသို့သော အတည်ပြုခြင်းမျိုးကို ရရှိပြီးနောက်တွင် သင့်၌ မြင့်မြတ်သော အဆင့်အတန်းရှိပြီး သင်သည် အတန်းအစား နိမ့်ကျသော၊ အောက်ကျသောသူတစ်ယောက်မဟုတ်ဟု ခံစားရသည်မှာ ပြောစရာမလိုပေ။ ဖြောင့်မတ်သော လူကြီးလူကောင်းသည် စိတ်ကူးယဉ်မှုဖြစ်စေ၊ အမှန်တကယ် တည်ရှိသည်ဖြစ်စေ လူတို့၏ စိတ်နှလုံးအတွင်းထဲတွင် နေရာတစ်ခု အသေအချာရယူထားသည်။ ထို့ကြောင့် လူကြီးလူကောင်းတစ်ယောက်က ပိုကောင်းသလော၊ လူဆိုးတစ်ယောက်က ပိုကောင်းသလောဆိုသည်ကို ငါ သင်တို့အား မေးသောအခါ သင်တို့ထဲမှ မည်သူမျှ မဖြေရဲခြင်းဖြစ်သည်။ အဘယ်ကြောင့်နည်း။ အဘယ်ကြောင့်ဆိုသော် သင်တို့က “ကိုယ်တော်သည် ဤအရာကို အဘယ်သို့ မေးနိုင်ရသနည်း။ လူဆိုးတစ်ယောက်ဖြစ်ခြင်းထက် လူကြီးလူကောင်းတစ်ယောက်ဖြစ်ခြင်းက ပိုကောင်းသည်မှာ ပြောစရာမလိုပေ။ လူကြီးလူကောင်းတစ်ယောက်သည် ကောင်းသည်၊ ဖြောင့်မတ်သည်၊ ကိုယ်ကျင့်စရိုက်မြင့်မားသည် မဟုတ်လော။ လူကြီးလူကောင်းတစ်ယောက် ဖြစ်ခြင်းက မကောင်းဟု ဆိုခြင်းသည် ပုံမှန်အသိတရားနှင့် ဆန့်ကျင်နေသည်မဟုတ်လော။ သာမန်လူ့သဘာဝနှင့် ဆန့်ကျင်လိမ့်မည် မဟုတ်လော။ လူကြီးလူကောင်းတစ်ယောက်က မကောင်းလျှင် မည်သို့သောသူမျိုးက ကောင်းသနည်း” ဟူ၍ တွေးသောကြောင့်ဖြစ်သည်။ ထို့ကြောင့် သင်တို့ မဖြေရဲခြင်းဖြစ်သည်။ မမှန်သလော။ (မှန်ပါသည်။) ဤအရာက သင်တို့၏ စိတ်နှလုံးတွင် လူကြီးလူကောင်းနှင့် လူဆိုးကြား၌ ရှင်းလင်းသော ရွေးချယ်မှုတစ်ခုရှိသည်ကို အတည်ပြုသလော။ မည်သည့်အရာကို သင်တို့ ပို၍ နှစ်သက်သနည်း။ (လူကြီးလူကောင်းဖြစ်ပါသည်။) ဤသို့ဆိုလျှင် ငါတို့၏ ရည်ရွယ်ချက်က ရှင်းလင်းသည်။ လူကြီးလူကောင်းတစ်ယောက်ကို စိတ်ဖြာလေ့လာဆွေးနွေးခြင်း၊ စိစစ်ခြင်းကို အာရုံစိုက်ကြစို့။ လူဆိုးတစ်ယောက်ကို မည်သူမျှ မနှစ်သက်ပေ။ ဤသည်မှာ ပြောစရာမလိုပေ။ ဤသို့ဆိုလျှင် လူကြီးလူကောင်းဆိုသည်မှာ အတိအကျဆိုရလျှင် မည်သည့်အရာဖြစ်သနည်း။ သင်က “လူကြီးလူကောင်းဖြစ်ခြင်းက ပိုကောင်းသလော၊ လူဆိုးဖြစ်ခြင်းက ပိုကောင်းသလော” ဟု မေးလျှင် ငါ့အတွက် အဖြေက ရှင်းသည်။ နှစ်ခုလုံးက မကောင်းပေ။ လူကြီးလူကောင်းနှင့် လူဆိုးနှစ်ခုလုံးက အပြုသဘောဆောင်သော စရိုက်လက္ခဏာ မဟုတ်သောကြောင့်ဖြစ်သည်။ လူတို့က လူဆိုး၏ အပြုအမူ၊ လုပ်ရပ်၊ စရိုက်လက္ခဏာနှင့် ကိုယ်ကျင့်တရားကို နှိုင်းယှဉ်ကြည့်လျှင် နိမ့်ကျသည်ဟု အကဲဖြတ်သောကြောင့် လူဆိုးကို မနှစ်သက်ခြင်းသာဖြစ်သည်။ လူဆိုး၏ အခြေခံကိုယ်ကျင့်တရားနှင့် အကျင့်စရိုက်ကို ပွင့်လင်းစွာ ပြသသောအခါ လူတို့က သူ့ကို ပို၍ပင် ယုတ်မာသည်ဟု မြင်ကြသည်။ သို့ရာတွင် လူကြီးလူကောင်းတစ်ယောက်သည် သူ၏ ရည်မွန်သော ပြောဆိုပြုမူပုံ၊ သူ၏ ကောင်းသော ကိုယ်ကျင့်တရားနှင့် ယဉ်ကျေးသိမ်မွေ့သော စရိုက်လက္ခဏာကို ပို၍ မကြာခဏပြသပြီး လူတို့က သူ့ကို လေးစားကာ သူ့ကြောင့် တန်ဖိုးတက်သလို ခံစားရသည်။ ရလဒ်အနေဖြင့် လူတို့က သူ့ကို လူကြီးလူကောင်းတစ်ယောက်ဟု ခေါ်ဆိုသည်။ လူကြီးလူကောင်းတစ်ယောက်က ဤသို့ သူ့ကိုယ်သူ ပြသသောအခါ သူသည် ချီးမွမ်းခံရသည်။ လေးစားခံရပြီး အထင်ကြီးခြင်းခံရသည်။ ထို့ကြောင့် လူတို့သည် လူကြီးလူကောင်းကို နှစ်သက်ပြီး လူဆိုးကို မနှစ်သက်ပေ။ သို့ရာတွင် လူတို့က တစ်စုံတစ်ယောက်အား လူကြီးလူကောင်းဖြစ်သည်၊ လူဆိုးဖြစ်သည်ဟု သတ်မှတ်သည်မှာ မည်သည့်အရာအပေါ်တွင် အခြေခံသနည်း။ (သူ၏ အပြင်ပန်း အပြုအမူအပေါ်တွင် အခြေခံပါသည်။) လူတို့သည် လူတစ်ယောက်အား ထိုသူ၏ အပြုအမူကို အခြေခံပြီး မြင့်မြတ်သည်၊ နိမ့်ကျသည်ဟု အကဲဖြတ်ကြသည်။ သို့သော် လူတို့သည် အဘယ်ကြောင့် သူတစ်ပါးတို့အား ၎င်းတို့၏ အပြုအမူကို အခြေခံပြီး အကဲဖြတ်ကြသနည်း။ အဖြေမှာ လူအများစု ပိုင်ဆိုင်သော အစွမ်းအစသည် ဤအဆင့်ကိုသာ ရောက်နိုင်စွမ်းရှိသောကြောင့်ဖြစ်သည်။ ၎င်းတို့သည် လူတစ်ယောက်၏ အပြုအမူက ကောင်းသည်၊ ဆိုးသည်ကိုသာ မြင်နိုင်သည်။ ထိုသူ၏ အနှစ်သာရကို ရှင်းလင်းစွာ မမြင်နိုင်ပေ။ ရလဒ်အနေဖြင့် ထိုသူက လူကြီးလူကောင်းတစ်ယောက်ဖြစ်သည်၊ လူဆိုးဖြစ်သည်ဆိုသည်ကို သူ၏ အပြုအမူကိုသာ အခြေခံပြီး ဆုံးဖြတ်နိုင်ကြသည်။ ဤသို့ဆိုလျှင် ဤသို့ ပိုင်းခြားသိမြင်သည့် နည်းလမ်းသည် မှန်ကန်သလော။ (မမှန်ကန်ပါ။) ယင်းသည် လုံးဝ မမှန်ပေ။ ဤသို့ဆိုလျှင် လူကြီးလူကောင်းတစ်ယောက်က ယဉ်ကျေးသိမ်မွေ့သော စရိုက်လက္ခဏာနှင့် ကောင်းသော ကိုယ်ကျင့်တရား ရှိသည်ဟု မြင်ခြင်းသည် တိကျသလော။ (မတိကျပါ။) မှန်သည်။ ယင်းသည် မတိကျပေ။ လူကြီးလူကောင်းများအား စရိုက်လက္ခဏာ ယဉ်ကျေးသိမ်မွေ့သည်၊ ကိုယ်ကျင့်တရားရှိသည်၊ ဂုဏ်ရှိပြီး အကျင့်သီလနှင့်ပြည့်စုံသည်ဟု အဓိပ္ပာယ်ဖွင့်လျှင် မတိကျပေ။ ထို့ကြောင့် ယခု ဤအရာကို ကြည့်လျှင် “လူကြီးလူကောင်း”ဟူသော ဝေါဟာရသည် အပြုသဘောဆောင်သလော။ (မဆောင်ပါ။) အပြုသဘောမဆောင်ပေ။ လူကြီးလူကောင်းသည် လူဆိုးတစ်ယောက်ထက် ပို၍ မမြင့်မြတ်ပေ။ ထို့ကြောင့် တစ်စုံတစ်ယောက်က “လူကြီးလူကောင်းဖြစ်ခြင်းက ပို၍ ကောင်းသလော၊ လူဆိုးဖြစ်ခြင်းက ပို၍ ကောင်းသလော” ဟု မေးလျှင် အဖြေက အဘယ်သို့နည်း။ (နှစ်ခုလုံး မကောင်းပါ။) ဤသည်မှာ တိကျမှန်ကန်သည်။ အဘယ်ကြောင့် ၎င်းတို့နှစ်ဦးလုံး မကောင်းသနည်းဟု မေးလျှင် အဖြေက ရိုးရှင်းသည်။ လူကြီးလူကောင်းနှင့် လူဆိုးနှစ်ဦးလုံးသည် အပြုသဘောဆောင်သော စရိုက်လက္ခဏာများမဟုတ်။ မည်သူကမျှ အမှန်တကယ် လူကောင်းတစ်ယောက်မဟုတ်ပေ။ ၎င်းတို့သည် စာတန်၏ ဖောက်ပြန်ပျက်စီးသော စိတ်သဘောထားနှင့် အဆိပ်များဖြင့် ပြည့်နေသည်။ စာတန်၏ ထိန်းချုပ်ခြင်း၊ အဆိပ်ခတ်ခြင်းကို ခံရသည်။ စာတန်၏ တွေးခေါ်ပုံနှင့် နိယာမများအတိုင်း နေထိုင်သည်။ ထို့ကြောင့် လူဆိုးတစ်ယောက်က ကောင်းသောသူမဟုတ်သကဲ့သို့ လူကြီးလူကောင်းတစ်ယောက်သည်လည်း အပြုသဘောဆောင်သောသူ မဖြစ်နိုင်ဟူ၍ အသေအချာဆိုနိုင်သည်။ လူကြီးလူကောင်းတစ်ယောက်ကို သူတစ်ပါးတို့က လူကောင်းတစ်ယောက်အဖြစ် မြင်လျှင်ပင် သူသည် ကောင်းသည့်ဟန်ဆောင်နေခြင်းသာဖြစ်သည်။ သူသည် ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်သည့်သူ ဖြစ်ဖို့ မဆိုထားနှင့် ဘုရားသခင်က လက်ခံသည့် ရိုးသားသောသူတစ်ယောက်ပင်မဟုတ်ပေ။ လူကြီးလူကောင်းက အနည်းငယ်ပို၍ ကောင်းစွာပြုမူဆောင်ရွက်ပြီး မကောင်းစွာ ပြုမူဆောင်ရွက်ခြင်းက အနည်းငယ်ပို၍ နည်းပါးသော်လည်း လူဆိုးက အနည်းငယ်ပို၍ မကောင်းစွာ ပြုမူဆောင်ရွက်ပြီး ကောင်းစွာ ပြုမူဆောင်ရွက်ခြင်းက အနည်းငယ်ပို၍ နည်းပါးခြင်းသာဖြစ်သည်။ လူကြီးလူကောင်းက အနည်းငယ်ပို၍ လေးစားခြင်းခံရပြီး လူဆိုးက အနည်းငယ်ပို၍ စက်ဆုပ်ရွံရှာခြင်းခံရသည်။ ဤသည်မှာ လူကြီးလူကောင်းနှင့် လူဆိုးတို့ကြား တစ်ခုတည်းသော ကွာခြားချက်ဖြစ်သည်။ လူတို့သည် ၎င်းတို့အား ၎င်းတို့၏ အပြုအမူအရ အကဲဖြတ်လျှင် ဤသည်မှာ ၎င်းတို့ ရရှိမည့် တစ်ခုတည်းသော ရလဒ်သာဖြစ်သည်။

လူတို့သည် တစ်စုံတစ်ယောက်က လူကြီးလူကောင်းဖြစ်သလော၊ လူဆိုးဖြစ်သလောဆိုသည်ကို သူ၏ အပြုအမူအပေါ် အခြေခံပြီး ဆုံးဖြတ်ကြသည်။ ၎င်းတို့က “ဤသူသည် လူတိုင်း၏ အကျိုးအတွက် များစွာ လုပ်ဆောင်ခဲ့သောကြောင့် လူကြီးလူကောင်းတစ်ယောက်ဖြစ်သည်၊ လူတိုင်းက ဤသို့ ထင်မြင်သည်၊ ထို့ကြောင့် သူသည် လူကြီးလူကောင်းဖြစ်ပြီး ကိုယ်ကျင့်စရိုက် မြင့်မားသူဖြစ်သည်” ဟု ဆိုနိုင်သည်။ လူတစ်ယောက်သည် လူကြီးလူကောင်း ဖြစ်သည်ဟု လူတိုင်းက ဆိုလျှင် ထိုသူက လူကောင်းတစ်ယောက်၊ အပြုသဘောဆောင်သောသူတစ်ယောက် ဖြစ်သွားသလော။ (မဖြစ်ပါ။) အဘယ်ကြောင့် မဖြစ်သနည်း။ အဘယ်ကြောင့်ဆိုသော် လူအားလုံးက ဖောက်ပြန်ပျက်စီးသောကြောင့်၊ ဖောက်ပြန်ပျက်စီးသော စိတ်သဘောထားရှိပြီး သမ္မာတရားစည်းမျဉ်းများ မရှိသောကြောင့်ဖြစ်သည်။ ထို့ကြောင့် လူတစ်ယောက်က လူကြီးလူကောင်းဖြစ်သည်ဟု မည်သူက ပြောသည်ဖြစ်စေ ထိုဖော်ပြချက်သည် စာတန်ဆီမှလာသည်။ ဖောက်ပြန်ပျက်စီးသောသူတစ်ယောက်ထံမှ လာသည်။ လူတို့ အကဲဖြတ်သည့် စံနှုန်းသည် မမှန်ကန်ပေ။ ထို့ကြောင့် ရလာသော ရလဒ်သည်လည်း မမှန်ကန်ပေ။ ဘုရားသခင်က လူကြီးလူကောင်း၊ သို့မဟုတ် လူဆိုးများနှင့်ပတ်သက်ပြီး လုံးဝ မပြောဆိုပေ။ သူသည် လူတို့အား လူကြီးလူကောင်းအတုအယောင်ဖြစ်ခြင်းထက် လူကြီးလူကောင်း စစ်စစ်တစ်ယောက်ဖြစ်ဖို့ မတောင်းဆိုသကဲ့သို့ “သင်တို့အားလုံးသည် လူဆိုးများဖြစ်သည်၊ လူဆိုးကို ငါအလိုမရှိပေ၊ လူကြီးလူကောင်းကို ငါ အလိုရှိသည်” ဟု လုံးဝ မပြောပေ။ ဘုရားသခင်က ဤသို့ ပြောဆိုသလော။ (မပြောပါ။) ဤသို့ မပြောဆိုပေ။ ဘုရားသခင်သည် လူတစ်ယောက်က ကောင်းသည်၊ ဆိုးသည်ကို သူ၏ပြောဆိုပြုမူခြင်းအပေါ်တွင် မည်သည့်အခါမျှ အကဲမဖြတ်ပေ၊ သို့မဟုတ် မဆုံးဖြတ်ပေ။ ဤအစား သူသည် ထိုသူ၏ အနှစ်သာရအလိုက် အကဲဖြတ်ပြီး ဆုံးဖြတ်သည်။ ဤသည်မှာ မည်သည့်အရာကို ဆိုလိုသနည်း။ ပထမအနေဖြင့် ဤသည်မှာ လူတို့ကို ၎င်းတို့လူ့သဘာဝ၏ အရည်အသွေးနှင့် ၎င်းတို့သည် အသိစိတ်နှင့် ဆင်ခြင်တုံတရားရှိမရှိတို့အပေါ်တွင် မူတည်ပြီး တရားစီရင်သည်ဟု ဆိုလိုသည်။ ဒုတိယအနေဖြင့် သမ္မာတရားအပေါ်၊ ဘုရားသခင်အပေါ် ၎င်းတို့၏ သဘောထားကိုမူတည်ပြီး တရားစီရင်သည်။ ဤသည်မှာ လူတစ်ယောက်က သာလွန်သည်၊ နိမ့်ကျသည်ဆိုသည်ကို ဘုရားသခင်က အကဲဖြတ်ပြီး ဆုံးဖြတ်သည့် ပုံစံဖြစ်သည်။ ထို့ကြောင့် ဘုရားနှုတ်ကပတ်တော်တွင် လူကြီးလူကောင်း၊ သို့မဟုတ် လူဆိုးဟူ၍ မရှိပေ။ အသင်းတော်တွင်၊ ဘုရားသခင် ကယ်တင်သော လူတို့ကြားတွင် ဘုရားသခင်သည် ၎င်းတို့အား လူကြီးလူကောင်းများဖြစ်ရန် မသတ်မှတ်ပေ၊ သို့မဟုတ် လူကြီးလူကောင်းတစ်ယောက်ဖြစ်ခြင်း အယူအဆကို အားမပေးပေ။ ပြီးလျှင် သူသည် လူတို့အား လူဆိုးများကို ဝေဖန်ရန် မခိုင်းစေပေ။ ဘုရားအိမ်တော်သည် မည်သူက ကိုယ်ကျင့်စရိုက်မြင့်မားသည်ဆိုသည်ကို အကျင့်စာရိတ္တဆိုင်ရာ ရိုးရာယဉ်ကျေးမှု ဆိုရိုးများအရ သေချာပေါက် အကဲမဖြတ်ပေ။ လူကြီးလူကောင်းဖြစ်သူ မည်သူကိုမဆို အားပေးခြင်း၊ မြှင့်တင်ခြင်းမရှိပေ။ လူဆိုးဖြစ်သူ မည်သူမဆိုကို ရှင်းလင်းခြင်း၊ ဖယ်ရှားရှင်းလင်းခြင်းမရှိပေ။ ဘုရားအိမ်တော်သည် သူ၏ ကိုယ်ပိုင်စည်းမျဉ်းနှင့်အညီ လူများကို အားပေးသည်၊ မြှင့်တင်သည်၊ ရှင်းလင်းသည်၊ သို့မဟုတ် ဖယ်ရှားရှင်းလင်းသည်။ အကျင့်စာရိတ္တဆိုင်ရာ စံနှုန်းများ၊ ဆိုရိုးစကားများနှင့်အညီ လူတို့ကို ရှုမြင်ပြီး လူကြီးလူကောင်းဖြစ်သူ မည်သူကိုမဆို အားပေးခြင်း၊ လူဆိုးဖြစ်သူ မည်သူကိုမဆို ငြင်းပယ်ခြင်းတို့ မပြုလုပ်ပေ။ ထိုထက် လူအားလုံးကို ဘုရားနှုတ်ကပတ်တော်နှင့် သမ္မာတရားနှင့်အညီ ကိုင်တွယ်သည်။ အသင်းတော်ထဲတွင် လူကြီးလူကောင်းများဖြစ်ရန် အစဉ်ကြိုးစားနေသောသူအချို့ကို သင်တို့ မည်သို့ ထင်သနည်း။ (၎င်းတို့သည် မကောင်းပါ။) ယုံကြည်သူအသစ်အချို့မှာ လူကြီးလူကောင်း၊ သို့မဟုတ် လူဆိုး၏ စံနှုန်းနှင့်အညီ လူတို့အား အစဉ် အကဲဖြတ်သည်။ အနှောင့်အယှက်၊ အဖျက်အဆီးများ ဖြစ်ပေါ်စေသောသူများကို အသင်းတော်ခေါင်းဆောင်များက ပြုပြင်နေသည်ကို ၎င်းတို့ မြင်သောအခါ ၎င်းတို့က “ဤခေါင်းဆောင်သည် လူကြီးလူကောင်းမဟုတ်၊ ညီအစ်ကိုမောင်နှမတစ်ယောက်က သေးငယ်သော အမှားတစ်ခု ပြုလုပ်လျှင် သူသည် ထိုအမှားကို စွဲကိုင်ထားပြီး လက်မလွှတ်ပေ၊ လူကြီးလူကောင်းတစ်ယောက်က ဤအရာကို ဂရုစိုက်မည်မဟုတ်၊ လူကြီးလူကောင်းတစ်ယောက်သည် သည်းခံလိမ့်မည်၊ ခွင့်လွှတ်လိမ့်မည်၊ နှစ်သိမ့်ခြင်းပင် ရှိလိမ့်မည်၊ သူသည် အလွန်ပင် ပို၍ လက်ခံပေးလိမ့်မည်၊ ဤခေါင်းဆောင်သည် လူတို့အပေါ် အလွန် တင်းကျပ်လွန်းသည်၊ သူသည် သိသာစွာပင် လူဆိုးတစ်ယောက်ဖြစ်သည်” ဟု ဆိုသည်။ ဘုရားအိမ်တော်၏ အကျိုးစီးပွားကို ခုခံကာကွယ်သောသူများက လူကြီးလူကောင်းများမဟုတ်ဟု ဤလူတို့က ဆိုကြသည်။ လေးနက်စွာ၊ စေ့စပ်စွာ၊ တာဝန်သိစွာ အလုပ်လုပ်သူများက လူဆိုးများဖြစ်သည်ဟု ၎င်းတို့က ဆိုကြသည်။ သူတစ်ပါးတို့အား ဤသို့ ရှုမြင်သည့်သူများကို သင်တို့ မည်သို့ ထင်သနည်း။ ၎င်းတို့သည် သမ္မာတရား၊ သို့မဟုတ် ဘုရားနှုတ်ကပတ်တော်နှင့်အညီ လူတို့ကို ရှုမြင်ခြင်းဖြစ်သလော။ (မဟုတ်ပါ။) ၎င်းတို့သည် သမ္မာတရားနှင့်အညီ၊ ဘုရားနှုတ်ကပတ်တော်နှင့်အညီ လူတို့ကို မကြည့်ပေ။ ထို့အပြင် ၎င်းတို့သည် စာတန်က လူတို့ကို အကဲဖြတ်သည့် အတွေးအခေါ်များ၊ အမြင်၊ နည်းစနစ်၊ နည်းလမ်းများကို ယူကာ အသင်းတော်တွင် ဖြန့်ဝေထုတ်လွှတ်သည်။ ဤအရာများသည် ဘာသာတရားမရှိသူများနှင့် မယုံကြည်သူများ၏ အတွေးအခေါ်များနှင့် အမြင်များ ဖြစ်သည်မှာ သိသာထင်ရှားသည်။ သင်သည် ပိုင်းခြားသိမြင်ခြင်းမရှိဘဲ လူကြီးလူကောင်းတစ်ယောက်သည် ကိုယ်ကျင့်စရိုက်မြင့်မားသော လူကောင်းတစ်ယောက်ဖြစ်သည်၊ အသင်းတော်တွင် ထောက်တိုင်တစ်ခုဖြစ်သည်ဟု ထင်မြင်လျှင် သူက အထင်အမြင်မှားစေခြင်း သင်ခံရခြင်း ဖြစ်နိုင်သည်။ သင်သည် သူနှင့်တူညီသော အတွေးအမြင်များရှိသောကြောင့် တစ်စုံတစ်ယောက်က လူကြီးလူကောင်းများနှင့်ပတ်သက်ပြီး အဆိုအမိန့်များ သို့မဟုတ် ဆိုရိုးများ ပြုလုပ်လျှင် သင်သည် အသေအချာပင် ကိုယ်တိုင် သတိမထားမိဘဲ ဆွဲဆောင်ခြင်းခံရပြီး လှည့်စားခြင်းခံရမည်။ သို့ရာတွင် သင်သည် ဤသို့သောအရာများကို ပိုင်းခြားသိမြင်နေလျှင် ဤသို့သော ဆိုရိုးများကို ငြင်းပယ်ပြီး ယင်းတို့၏ လှည့်စားခြင်းကို ခံရမည်မဟုတ်ပေ။ ထိုအစား သင်သည် ဘုရားနှုတ်ကပတ်တော်နှင့် သမ္မာတရားစည်းမျဉ်းများနှင့်အညီ လူများ၊ အမှုအရာများကို တန်ဖိုးဖြတ်ခြင်း၊ မှန်ခြင်း၊ မှားခြင်းကို ဝေဖန်အကဲဖြတ်ခြင်းတို့ကို ဆက်လက်လုပ်ဆောင်လိမ့်မည်။ ဤသို့ဆိုလျှင် သင်သည် လူများ၊ အမှုအရာများကို တိကျမှန်ကန်စွာ မြင်တွေ့လိမ့်မည်။ ဘုရားသခင်၏ ရည်ရွယ်ချက်များနှင့်အညီ ပြုမူဆောင်ရွက်လိမ့်မည်။ သမ္မာတရားကို မလိုက်စားသော မယုံကြည်သူများ၊ ပိုင်းခြားသိမြင်ခြင်းမရှိဘဲ ဘုရားအိမ်တော်၏ စည်းကမ်းများအတိုင်း မလိုက်နာလိုသူများသည် ညီအစ်ကိုမောင်နှမများအား လှည့်စားပြီး သမ္မာတရားအပေါ် ၎င်းတို့၏ နားလည်မှုကို နှောင့်ယှက်ရန်အတွက် စာတန်ဆီကလာပြီး ဘာသာတရားမရှိသူများကြားတွင် အသစ်အဆန်းမဟုတ်သော အတွေးအခေါ်များနှင့် အဆိုအမိန့်များကို မကြာခဏ ထုတ်ပြောကြသည်။ လူတို့က ပိုင်းခြားသိမြင်နေခြင်းမရှိလျှင် ထိုလူများ၏ လှည့်စားခြင်း၊ နှောင့်ယှက်ခြင်းကို မခံရနိုင်သော်လည်း ၎င်းတို့အဆိုအမိန့်များ၏ ဘောင်ခတ်ခြင်းကို မကြာခဏ ခံရမည်ဖြစ်ပြီး ပြုမူဆောင်ရွက်ရန်၊ ထုတ်ဖော်ပြောဆိုရန် တွန့်ဆုတ်လိမ့်မည်။ ၎င်းတို့သည် သမ္မာတရား စည်းမျဉ်းများကို ထိန်းသိမ်းရဲမည်မဟုတ်သကဲ့သို့ ဘုရားအိမ်တော်၏ အကျိုးစီးပွားများကို ခုခံကာကွယ်ရဲဖို့ မဆိုထားနှင့် ဘုရားနှုတ်ကပတ်တော်၏ သတ်မှတ်ချက်များနှင့်အညီ ပြုမူဆောင်ရွက်ရန်ပင် ဆက်လက်၍ လုပ်ဆောင်ရဲမည်မဟုတ်ပေ။ ဤသည်မှာ စာတန်၏ အတွေးများ၊ အဆိုအမိန့်များကို ပိုင်းခြားသိမြင်မှု ကင်းမဲ့ခြင်းကြောင့် ဖြစ်သလော။ (ဟုတ်သည်။) ဤအကြောင်းပြချက်ဖြစ်သည်မှာ သိသာသည်။ “လူကြီးလူကောင်း” နှင့် “လူဆိုး” ဟူသော ဝေါဟာရများသည် အသင်းတော်တွင် ခိုင်လုံမှုမရှိပေ။ ဘာသာတရားမရှိသူများသည် ဟန်ဆောင်ခြင်း၊ မျက်နှာဖုံးနောက်ကွယ်၌ နေထိုင်ခြင်းတွင် ကျွမ်းကျင်သည်။ ၎င်းတို့သည် လူဆိုးတစ်ယောက်ထက် လူကြီးလူကောင်း ဖြစ်ခြင်းကို ထောက်ခံအားပေးသည်။ ၎င်းတို့၏ ဘဝတွင် ဤဟန်ဆောင်မှုများကို ခံယူကြသည်။ ၎င်းတို့သည် လူတို့ကြားတွင် မိမိကိုယ်မိမိ တည်ဆောက်ဖို့အတွက် ဤအရာများကို အသုံးပြုသည်။ ၎င်းတို့အား ဂုဏ်သိက္ခာနှင့် ဂုဏ်သတင်းကောင်းပေးရန် အခြားလူများကို လှည့်စားသည်။ ကျော်ကြားမှုနှင့် စည်းစိမ်ကို ရယူကြသည်။ ဘုရားအိမ်တော်တွင် ဤအရာများအားလုံးကို ဖယ်ရှားရှင်းလင်းပြီး တရားမဝင်ကြောင်း သတ်မှတ်ရမည်။ ၎င်းတို့ကို ဘုရားအိမ်တော်တွင်၊ သို့မဟုတ် ဘုရားသခင်ရွေးချယ်ထားသောလူများကြားတွင် ဖြန့်ဝေခွင့်မပြုရပေ။ ဤအရာများအား ဘုရားသခင်ရွေးချယ်ထားသောလူများကို နှောင့်ယှက်ပြီး လှည့်စားရန် အခွင့်အရေးလည်း မပေးသင့်ပေ။ ဤသည်မှာ အဘယ်ကြောင့်ဆိုသော် ဤအရာအားလုံးသည် စာတန်ဆီမှ လာသောကြောင့်၊ ဘုရားနှုတ်ကပတ်တော်တွင် အခြေပြုချက် မရှိသောကြောင့်၊ လူများ၊ အမှုအရာများကို ရှုမြင်သော၊ မိမိတို့ ကျင့်ကြံနေထိုင်ပြီး ပြုမူဆောင်ရွက်သောပုံစံနှင့် ပတ်သက်ပြီး လူတို့ လိုက်နာစောင့်ထိန်းသင့်သည့် သမ္မာတရား စည်းမျဉ်းများ အသေအချာပင် မဟုတ်သောကြောင့်ဖြစ်သည်။ ထို့ကြောင့် “လူကြီးလူကောင်း”၊ “လူကြီးလူကောင်း အတုအယောင်”၊ “လူဆိုး” တို့သည် လူတစ်ယောက်၏ အနှစ်သာရကို အဓိပ္ပာယ်သတ်မှတ်ရန် မှန်ကန်သော ဝေါဟာရများမဟုတ်ပေ။ “လူကြီးလူကောင်း”ဆိုသည့် ဝေါဟာရကို ငါ ရှင်းလင်းစွာ ရှင်းပြပြီးဖြစ်သလော။ (ရှင်းပြပြီးဖြစ်ပါသည်။)

“လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဆိုသည်မှာ အမှန်တကယ်တွင် မည်သည့်အရာကို ဆိုလိုသည်ကို ကြည့်ရန်အတွက် ထိုဆိုရိုးစကားကို နောက်တစ်ခေါက် ကြည့်ကြစို့။ ဤစကား၏ တိုက်ရိုက်အဓိပ္ပာယ်မှာ လူကြီးလူကောင်းတစ်ယောက်သည် သူ၏ စကားများကို အလေးအနက် ထားရမည်ဟူ၍ ဖြစ်သည်။ ဤဆိုရိုးစကားအရဆိုလျှင် လူတစ်ယောက်သည် သူ၏ စကားအပေါ်တွင် မူတည်သည်။ လူကြီးလူကောင်းတစ်ယောက်သည် ပြောသည့်အတိုင်း လုပ်ဆောင်ရမည်ဖြစ်ပြီး သူ၏ ကတိများကို တည်အောင် လုပ်ဆောင်ရမည်။ ထို့ကြောင့် လူကြိုက်များပြီး အထင်ကြီးခြင်း ခံရသော၊ ကိုယ်ကျင့်စရိုက်မြင့်မားသော လူကြီးလူကောင်းတစ်ယောက် ဖြစ်ရန်အတွက် လူတစ်ယောက်သည် “လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဆိုသည့် ဆိုရိုးစကားနှင့်အညီ ပြုမူဆောင်ရွက်ရမည်။ ဆိုလိုသည်မှာ လူကြီးလူကောင်း တစ်ယောက်သည် ယုံကြည်စိတ်ချရမှု ရှိရမည်။ သူပြောသည့်၊ ကတိပေးသည့်အရာအတွက် တာဝန်ယူရမည်။ အသေအချာ ဆက်လက်လုပ်ဆောင်ရမည်။ သူ၏ စကားကို မတည်၍မရပေ၊ သို့မဟုတ် သူတစ်ပါးတို့အပေါ်တွင်ရှိသော သူ၏ ကတိကို ဖြစ်မြောက်ရန် ပျက်ကွက်၍ မရပေ။ သူတစ်ပါးတို့အပေါ်တွင်ရှိသော သူ၏ ကတိကို တည်ရန် မကြာခဏ ပျက်ကွက်သောသူသည် လူကြီးလူကောင်း၊ သို့မဟုတ် ကောင်းသောသူ တစ်ယောက်မဟုတ်ဘဲ ထိုအစား လူဆိုးတစ်ယောက် ဖြစ်သည်။ ဤသည်မှာ “လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဆိုသည့်စကားကို အနက်အဓိပ္ပာယ် ဖွင့်ဆိုနိုင်သည့် ပုံစံဖြစ်သည်။ ယင်းသည် ကိုယ်ကျင့်တရားနှင့် ယုံကြည်စိတ်ချရခြင်းနှင့် ပတ်သက်ပြီး လူကြီးလူကောင်း၏ စကားများ၊ လုပ်ရပ်များအပေါ် အဓိကအားဖြင့် အလေးပေးသည်။ ပထမအနေဖြင့် ငါမေးမည်။ “လူကြီးလူကောင်း၏ စကား” တွင် “စကား” ဆိုသည်မှာ မည်သည့်အရာကို ဆိုလိုသနည်း။ နှစ်ခုကို ဆိုလိုသည်။ သူ ပေးသည့် ကတိ၊ သို့မဟုတ် တစ်စုံတစ်ခုကို လုပ်ဆောင်ရန် ကတိပြုချက်တစ်ခုဖြစ်သည်။ ငါ အစောပိုင်းက ပြောခဲ့သကဲ့သို့ပင် လူကြီးလူကောင်းများသည် ကောင်းသောသူများ မဟုတ်ဘဲ စာတန်၏ ဖျက်ဆီးခြင်းကို အလွန်ခံထားရသော သာမန်လူများဖြစ်သည်။ ထို့ကြောင့် လူတို့၏ အနှစ်သာရနှင့် ပတ်သက်လျှင် ၎င်းတို့ကတိပေးသည့်အရာများ၌ မိမိတို့ကိုယ်ကို ဖော်ပြသော အဓိကနည်းများမှာ အဘယ်နည်း။ မာနထောင်လွှားစွာ စကားပြောဆိုခြင်း၊ ချဲ့ကားပြောဆိုခြင်း၊ မိမိကိုယ်ကို အကောင်းပြောခြင်း၊ မိမိတို့ကိုယ်ကိုနှင့်ပတ်သက်ပြီး မမှန်သောအရာများကို ပြောဆိုခြင်း၊ အချက်အလက်များနှင့် မကိုက်သော အရာများကို ပြောဆိုခြင်း၊ လိမ်ညာခြင်း၊ ခက်ထန်စွာ ပြောဆိုခြင်း၊ ထွက်ပေါက်ရှာခြင်းတို့ဖြစ်သည်။ ဤအရာများအားလုံးကို လူတို့ ပြောဆိုသည့်၊ ကတိပေးသည့်အရာများတွင် တွေ့ရှိနိုင်သည်။ ထို့ကြောင့် လူတစ်ယောက်က ဤအရာများကို ပြောပြီးနောက်တွင် သင်က ထိုသူကို ကတိတည်ရန်၊ သူပြောသည့်အရာကို လေးစားရန်၊ စကားမတည်ခြင်းမဖြစ်ရန် တောင်းဆိုသည်။ သူက ကတိတည်လျှင် သူသည် လူကြီးလူကောင်းဖြစ်သည်၊ ကောင်းသောသူဖြစ်သည်ဟု သင် ထင်မြင်သည်။ ဤသည်မှာ အဓိပ္ပာယ်မမဲ့သလော။ ဖောက်ပြန်ပျက်စီးသောလူများက နေ့စဉ် ပြောသောအရာများကို ဂရုတစိုက် စုံစမ်းစစ်ဆေးလျှင် ထိုအရာများသည် ရာနှုန်းပြည့် မုသားများ၊ အနှစ်မရှိသော စကားများ၊ သို့မဟုတ် တစ်ဝက်တစ်ပျက်သာ မှန်သောအရာများဖြစ်သည်ကို တွေ့ရလိမ့်မည်။ စကားတစ်လုံးမျှ တိကျခြင်း၊ မှန်ကန်ခြင်း၊ အဖြစ်မှန်ဖြစ်ခြင်း မရှိပေ။ ထိုအစား ၎င်းတို့၏ ဖော်ပြမှုများသည် အမှန်တရားကို ပုံဖျက်သည်။ အဖြူနှင့်အမည်းကို ရှုပ်ထွေးစေသည်။ အချို့မှာ မကောင်းသော ရည်ရွယ်ချက်များ၊ သို့မဟုတ် ဆိုးယုတ်သော လှည့်ကွက်များပင် ထားရှိကြသည်။ ဤစကားများကိုသာ တလေးတစား လိုက်နာစောင့်ထိန်းမိလျှင် အလွန်ပင် ဖရိုဖရဲ ဖြစ်လိမ့်မည်။ ကြီးမားသော လူအုပ်စုတွင် မည်သို့ဖြစ်လိမ့်မည်ကို မပြောဘဲနေကြစို့။ မိသားစုတစ်စုတွင် မဆင်မခြင်ဖြစ်သော မှတ်ချက်များကို အစဉ်ပေးသော၊ အဓိပ္ပာယ်မရှိသော သဘောတရားများနှင့် မာနထောင်လွှားသော၊ မှားယွင်းသော၊ အန္တရာယ်ရှိသော၊ ကြမ်းတမ်းသောစကားများစွာကို ကြာရှည်စွာ ပြောဆိုသော လူကြီးလူကောင်းဆိုသူတစ်ယောက် ရှိမရှိဆိုသည်ကို ပြောကြစို့။ သူ၏ စကားများကို အလေးအနက်ထားပြီး သူ၏ စကားက သူ၏ ကတိဝန်ခံချက်ဖြစ်သည်ဆိုလျှင် အကျိုးဆက်က အဘယ်သို့ ဖြစ်မည်နည်း။ ဤမိသားစုက မည်သို့ ပရမ်းပတာ ဖြစ်မည်နည်း။ ဤသည်မှာ အဆင်းနီသောနဂါးကြီး၏ နိုင်ငံ၏ နတ်ဆိုးဘုရင်ကဲ့သို့ ဖြစ်သည်။ ယင်း၏ မူဝါဒများက မည်မျှ အဓိပ္ပာယ်မရှိပါစေ၊ ဆိုးယုတ်ပါစေ ယင်းတို့ကို အဆိုပြုဆဲဖြစ်သည်။ ယင်း၏ လက်အောက်တွင်ရှိသောသူများက မူဝါဒများကို အတိအကျ ဆောင်ရွက်ပြီး အကောင်အထည်ဖော်ရသည်။ မည်သူကမျှ ၎င်းတို့ကို မဆန့်ကျင်ရဲပေ၊ သို့မဟုတ် မတားဆီးရဲပေ။ ဤသို့ဖြင့် တစ်နိုင်ငံလုံး ပရမ်းပတာဖြစ်စေသည်။ ထို့အပြင် နိုင်ငံသည် ကပ်ဘေးအမျိုးမျိုး၏ ဝန်းရံဖိစီးခြင်းကို ခံနေရပြီး စစ်ပွဲအတွက် ပြင်ဆင်မှုများ စတင်နေပြီဖြစ်ကာ တစ်နိုင်ငံလုံးက လုံးလုံး ရှုပ်ထွေးမှုအတွင်းသို့ ကျရောက်နေသည်။ နတ်ဆိုးခေါင်းဆောင်တစ်ယောက်က နိုင်ငံ၊ သို့မဟုတ် လူမျိုးတစ်ခုကို ကြာရှည်စွာ အုပ်ချုပ်လျှင် ထိုနိုင်ငံရှိလူများသည် အလွန်ပင် ဒုက္ခရောက်လိမ့်မည်။ မည်မျှအထိ ဖရိုဖရဲ ဖြစ်မည်နည်း။ လူတို့သည် ကျိုးကြောင်းမသင့်သော အဓိပ္ပာယ်မရှိသောအရာများ၊ နတ်ဆိုးဘုရင်များက ထုတ်ပြန်သော အတွေးမှားများ၊ မုသားများအားလုံးကို ဆောင်ရွက်ပြီး အကောင်အထည်ဖော်လျှင် ယင်းမှနေ၍ လူသားမျိုးနွယ်အတွက် ကောင်းသောအရာ တစ်စုံတစ်ခု ဖြစ်လာမည်လော။ လူသားမျိုးနွယ်သည် ပိုပို၍သာ ဖရိုဖရဲဖြစ်လာပြီး မှောင်မိုက်ဆိုးယုတ်လာမည်။ ကံကောင်းစွာပင် “လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဆိုသည်မှာ အနှစ်မရှိသောစကားများထက် မပိုပေ။ လေလုံးတစ်ခုသာဖြစ်သည်။ စာတန်က ဤအရာကို လက်တွေ့အကောင်အထည်မဖော်နိုင်ပေ။ ယင်းက ဆိုသည့်အရာကို မရရှိနိုင်ပေ။ ထို့ကြောင့် ဤလောကတွင် အနည်းငယ် အစီအစဉ်တကျ ရှိနေဆဲဖြစ်ပြီး လူတို့သည် အတော်အတန် တည်ငြိမ်ဆဲဖြစ်သည်။ ဤသို့မဟုတ်လျှင် လူသားကမ္ဘာ၏ နေရာအနှံ့ရှိ “လူကြီးလူကောင်းများ” ရှိသော နေရာတိုင်းတွင် ဖရိုဖရဲဖြစ်နေလိမ့်မည်။ ဤသည်မှာ “လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဆိုသည့် ဆိုရိုးစကားတွင် မှားယွင်းပြီး အဓိပ္ပာယ်မဲ့သော အရာများထဲမှ တစ်ခုဖြစ်သည်။ လူတို့၏ အနှစ်သာရ၏ ရှုထောင့်မှ ကြည့်လျှင် ၎င်းတို့၏ အဆိုအမိန့်များ၊ ၎င်းတို့ပြောသောအရာများ၊ ၎င်းတို့၏ ကတိများသည် စိတ်မချရသည်ကို ငါတို့ မြင်နိုင်သည်။ မှားယွင်းသော အခြားအရာတစ်ခုမှာ လူသားမျိုးနွယ်သည် “လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဆိုသည့် အတွေးအခေါ်နှင့် အမြင်တို့၏ ဘောင်ခတ်ခြင်းကို ခံရခြင်းဖြစ်သည်။ ၎င်းတို့က “မိမိတို့စကားကို တလေးတစား လိုက်နာစောင့်ထိန်းပြီး မိမိတို့လုပ်ဆောင်မည်ဟု ပြောသောအရာကို လုပ်ဆောင်ရခြင်းမှာ လူကြီးလူကောင်း ဖြစ်ခြင်း နည်းလမ်း ဖြစ်သောကြောင့် ငါတို့သည် ဤသို့ လုပ်ဆောင်ရမည်” ဟူ၍ စဉ်းစားကြသည်။ ဤအတွေးအခေါ်နှင့် အမြင်သည် လူတို့၏ စဉ်းစားပုံကို ကြီးစိုးပြီး လူတို့က လူတစ်ယောက်ကို ရှုမြင်သည့်၊ အကဲဖြတ်သည့်၊ အမျိုးအစားခွဲသည့် စံနှုန်းဖြစ်လာသည်။ ဤသည်မှာ သင့်လျော်ပြီး တိကျမှန်ကန်သလော။ (တိကျမှန်ကန်ခြင်း မရှိပါ။) အဘယ်ကြောင့် တိကျမှန်ကန်ခြင်း မရှိသနည်း။ ပထမအနေဖြင့် လူတို့ပြောသည့်အရာသည် တန်ဖိုးနည်းပါးပြီး အနှစ်မရှိသော စကားများသာ ဖြစ်သောကြောင့်၊ မုသားများ၊ ချဲ့ကားပြောဆိုခြင်းများ ဖြစ်သောကြောင့်ဖြစ်သည်။ ဒုတိယအနေဖြင့် လူတို့အား ထိန်းချုပ်ရန်နှင့် ၎င်းတို့၏ စကားကို တလေးတစား လိုက်နာစောင့်ထိန်းဖို့ တောင်းဆိုရန်အတွက် ဤအတွေးအခေါ်နှင့် အမြင်ကို အသုံးပြုခြင်းသည် တရားမျှတခြင်း မရှိပေ။ လူတို့သည် လူတစ်ယောက်၏ သာလွန်မှု၊ သို့မဟုတ် နိမ့်ကျမှုကို တိုင်းတာရန်အတွက် “လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဆိုသည်ကို မကြာခဏ အသုံးပြုသည်။ လူတို့သည် မိမိကိုယ်ကို သတိမထားမိဘဲ ၎င်းတို့၏ ကတိများကို မည်သို့ တလေးတစား လိုက်နာစောင့်ထိန်းရမည်ဆိုသည်ကို မကြာခဏ စိတ်ပူပြီး ယင်း၏ ဘောင်ခတ်ခြင်းကို ခံရသည်။ ၎င်းတို့သည် ၎င်းတို့၏ ကတိများကို တလေးတစား လိုက်နာစောင့်ထိန်းနိုင်ခြင်း မရှိလျှင် သူတစ်ပါးတို့က ခွဲခြားဆက်ဆံခြင်း၊ ပြစ်တင်ကြိမ်းမောင်းခြင်းကို ခံရသည်။ အသေးအဖွဲကိစ္စတစ်ခုကို ၎င်းတို့ စကားမတည်နိုင်လျှင် မလုပ်ဆောင်နိုင်လျှင် လူ့အသိုင်းအဝိုင်းအတွင်း၌ မိမိတို့ကိုယ်ကို အခြေချဖို့ ခက်ခဲသည်။ ဤသည်မှာ ဤလူတို့အတွက် မျှတမှု မရှိသကဲ့သို့ လူသားလည်းမဆန်ပေ။ လူတို့သည် ၎င်းတို့၏ ဖောက်ပြန်ပျက်စီးသော စိတ်သဘောထားများကြောင့် ၎င်းတို့၏ နှစ်သက်မှုများနှင့်အညီ ပြောဆိုကြသည်။ ၎င်းတို့ ပြောလိုသည့်အရာတိုင်းကို ပြောကြသည်။ ၎င်းတို့၏ ဖော်ပြချက်များသည် မည်မျှ အဓိပ္ပာယ်မရှိသည်၊ သို့မဟုတ် အမှန်တရားနှင့် ဆန့်ကျင်နေသည်ဆိုသည်ကို ဂရုမစိုက်ပေ။ ဤသည်မှာ ဖောက်ပြန်ပျက်စီးသော လူတို့၏ ပုံစံဖြစ်သည်။ အရာရာတိုင်းက သူ၏ ကိုယ်ပိုင်စိတ်သဘောထားအတိုင်း ပြုမူဆောင်ရွက်ခြင်းမှာ သဘာဝဖြစ်သည်။ ကြက်တစ်ကောင်သည် မည်သို့ တွန်ရမည်ကို သင်ယူရမည်။ ခွေးတစ်ကောင်သည် မည်သို့ ဟောင်ရမည်ကို သင်ယူရမည်ဖြစ်ပြီး ဝံပုလွေတစ်ကောင်က မည်သို့အူရမည်ကို သင်ယူရမည်။ တစ်စုံတစ်ခုက လူသားမဟုတ်သော်လည်း လူသားနှင့်ဆိုင်သော အရာများကို ပြောဆို၊ လုပ်ဆောင်ရန် တင်းကျပ်စွာ သတ်မှတ်လျှင် အလွန်ခက်ခဲလိမ့်မည်။ လူတို့တွင် စာတန်၏ ဖောက်ပြန်ပျက်စီးသော စိတ်သဘောထားရှိသည်။ မာနထောင်လွှားပြီး လှည့်စားသော စိတ်သဘောထားဖြစ်သည်။ ထို့ကြောင့် ၎င်းတို့အနေဖြင့် လိမ်ညာခြင်း၊ ချဲ့ကားပြောဆိုခြင်း၊ အနှစ်မရှိသောစကားများကို ပြောဆိုခြင်းသည် သဘာဝဖြစ်သည်။ သင်သည် သမ္မာတရားကို နားလည်ပြီး လူတို့ကို ထိုးထွင်းမြင်နိုင်လျှင် ဤအရာအားလုံးသည် သင့်အတွက် သာမန်၊ ပုံမှန်အဖြစ် မြင်သင့်သည်။ သင်သည် လူများ၊ အမှုအရာများကို ရှုမြင်ရန်၊ လူတို့သည် ကောင်းမွန်ခြင်း၊ စိတ်ချယုံကြည်ထိုက်ခြင်းရှိမရှိကို အကဲဖြတ်ပြီး အမျိုးအစား သတ်မှတ်ရန်အတွက် “လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဆိုသည့် မှားယွင်းပြီး အဓိပ္ပာယ်မဲ့သော အတွေးအခေါ်နှင့် အမြင်ရှုထောင့်ကို အသုံးမပြုသင့်ပေ။ ဤ အကဲဖြတ်ခြင်း နည်းလမ်းသည် မမှန်ပေ။ မခံယူသင့်ပေ။ မှန်ကန်သော နည်းလမ်းမှာ အဘယ်နည်း။ လူတို့တွင် ဖောက်ပြန်ပျက်စီးသော စိတ်သဘောထားရှိသည်။ ထို့ကြောင့် ၎င်းတို့အနေဖြင့် ချဲ့ကားပြောဆိုပြီး ၎င်းတို့၏ တကယ့်အခြေအနေကို ထင်ဟပ်ခြင်းမရှိသည့် အရာများကို ပြောဆိုခြင်းသည် သာမန်သာဖြစ်သည်။ သင်သည် ဤအရာကို မှန်ကန်စွာ ကိုင်တွယ်ရမည်။ သင်သည် လူတစ်ယောက်အား လူကြီးလူကောင်းတစ်ယောက်၏ စံနှုန်းနှင့်အညီ သူ၏ ကတိကို တလေးတစား လိုက်နာစောင့်ထိန်းဖို့ မတောင်းဆိုသင့်ပေ။ “လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဆိုသည့် အတွေးအခေါ်နှင့် အမြင်တို့ဖြင့် သူတစ်ပါးတို့ကိုဖြစ်စေ၊ သင့်ကိုယ်သင်ဖြစ်စေ ဧကန်မုချ မချည်နှောင်သင့်ပေ။ ဤသည်မှာ မမှန်ကန်ပေ။ ထို့အပြင် လူတစ်ယောက်သည် လူကြီးလူကောင်းတစ်ယောက် ဟုတ်မဟုတ်ဆိုသည်ဖြင့် သူ၏ လူ့သဘာဝနှင့် ကိုယ်ကျင့်တရားကို အကဲဖြတ်ခြင်းသည် အဓိကအမှားတစ်ခုဖြစ်ပြီး မှန်ကန်သော ချဉ်းကပ်မှုမဟုတ်ပေ။ ယင်း၏ အခြေပြုချက်သည် မှားယွင်းပြီး ဘုရားနှုတ်ကပတ်တော်နှင့်၊ သို့မဟုတ် သမ္မာတရားနှင့် မညီပေ။ ထို့ကြောင့် လူတစ်ယောက်ကို အကဲဖြတ်ရန်အတွက် ဘာသာတရားမရှိသူတို့၏ လောကတွင် မည်သည့် အတွေးအခေါ်မျိုးနှင့် အမြင်အမျိုးအစားကို အသုံးပြုသည်ဖြစ်စေ၊ လောကီကမ္ဘာက လူကြီးလူကောင်းဖြစ်ခြင်းကို ထောက်ခံသည်ဖြစ်စေ၊ လူဆိုးဖြစ်ခြင်းကို ထောက်ခံသည်ဖြစ်စေ ဘုရားအိမ်တော်တွင် “လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဆိုသည့် ဆိုရိုးစကားကို အားမပေးပေ။ မည်သူမဆိုကို လူကြီးလူကောင်းဖြစ်ရန် အကြံမပြုသကဲ့သို့ “လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဆိုသည့် ဆိုရိုးစကားအတိုင်း ပြုမူဆောင်ရွက်ရန် သေချာပေါက် မလိုအပ်ပေ။ သင်သည် သင့်ကိုယ်သင် လူကြီးလူကောင်းတစ်ယောက်ဖြစ်ရန် တင်းကျပ်စွာ သတ်မှတ်ပြီး “လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဆိုသည့် ဆိုရိုးစကားကို သရုပ်ထင်စေလျှင်ပင် အဘယ်သို့နည်း။ သင်သည် ဤအရာကို အလွန်ကောင်းစွာ လုပ်ဆောင်နိုင်ပြီး ကတိတည်ပြီး သူ၏ စကားအတိုင်း ဖြစ်မြောက်ရန် လုံးဝ မပျက်ကွက်သည့် နှိမ့်ချသော လူကြီးလူကောင်းတစ်ယောက် ဖြစ်လာနိုင်သည်။ သို့ရာတွင် သင်သည် ဘုရားနှုတ်ကပတ်တော်နှင့်အညီ လူများ၊ အမှုအရာများကို လုံးဝ မရှုမြင်လျှင်၊ ကျင့်ကြံနေထိုင်ပြီး ပြုမူဆောင်ရွက်ခြင်း မရှိလျှင်၊ သို့မဟုတ် သမ္မာတရား စည်းမျဉ်းများကို မလိုက်နာလျှင် သင်သည် လုံးဝ ဘာသာတရားမရှိသူတစ်ယောက်ဖြစ်သည်။ လူများစွာက သင်နှင့် သဘောတူပြီး သင့်အား ပံ့ပိုးလျှင်ပင်၊ သင်သည် လူကြီးလူကောင်းတစ်ယောက်ဖြစ်ကြောင်း၊ သင်သည် သင့်စကားအတိုင်း ဖြစ်မြောက်စေရန် မည်သည့်အခါမျှ မပျက်ကွက်ကြောင်း၊ သင်၏ ကတိများကို အလေးအနက် ထားကြောင်း ဆိုလျှင်ပင် အဘယ်သို့နည်း။ ဤသည်မှာ သင်က သမ္မာတရားကို နားလည်သည်ဟု ဆိုလိုသလော။ သင်သည် ဘုရားသခင်၏ လမ်းခရီးနောက်ကို လိုက်သည်ဟု ဆိုလိုသလော။ “လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဆိုသည့် ကိုယ်ကျင့်တရား အပြုအမူနှင့်ပတ်သက်သော ဆိုရိုးကို သင် မည်မျှ ကောင်းမွန်စွာ၊ သင့်လျော်စွာ လိုက်လျှောက်သည်ဖြစ်စေ ဘုရားနှုတ်ကပတ်တော်ကို သင် နားမလည်လျှင်၊ သမ္မာတရား စည်းမျဉ်းများအတိုင်း လိုက်နာစောင့်ထိန်းပြီး ပြုမူဆောင်ရွက်ခြင်း မရှိလျှင် ဘုရားသခင်၏ လက်ခံမှုကို ရရှိမည်မဟုတ်ပေ။

“လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဆိုသည့် အတွေးအခေါ်နှင့် အမြင်တို့တွင်ရှိသော အမှားများကို ခွဲခြားဖော်ထုတ်ပြီး ပိုင်းခြားစိစစ်ပြီးနောက်တွင် လူတို့၏ စကားများ၊ လုပ်ရပ်များနှင့်ပတ်သက်ပြီး လူတို့အပေါ် ဘုရားသခင် တောင်းဆိုသည့်အရာကို ကြည့်ကြစို့။ ဘုရားသခင်က လူတို့အား မည်သို့သောသူမျိုးဖြစ်စေရန် တောင်းဆိုသနည်း။ (ရိုးသားသောသူ။) မှန်သည်။ ရိုးသားလော့။ မလိမ်နှင့်။ မညာနှင့်။ မလှည့်စားနှင့်။ လှည့်ကွက်များ မပြုလုပ်နှင့်။ ပြုမူဆောင်ရွက်သောအခါတွင် ဘုရားနှုတ်ကပတ်တော်နှင့် သမ္မာတရား စည်းမျဉ်းများကို ရှာဖွေလော့။ ဤအရာ အနည်းငယ်သာဖြစ်သည်။ အလွန် ရိုးရှင်းသည်။ သင်သည် မရိုးမသား ပြောဆိုလျှင် သင့်ကိုယ်သင် ပြုပြင်လော့။ သင်သည် ချဲ့ကားပြောဆိုလျှင်၊ လိမ်ညာလျှင်၊ သို့မဟုတ် သင့်နေရာကို ကျော်လွန်၍ ပြောဆိုလျှင် ဆင်ခြင်သုံးသပ်ပြီး ဤအရာကို သတိပြုမိစေလော့။ ဤအရာကို ဖြေရှင်းရန် သမ္မာတရားကို ရှာဖွေလော့။ သင်၏ တကယ့်အခြေအနေကို ထင်ဟပ်သည့်အရာများကို ပြောရမည်။ သင်၏ စိတ်နှလုံးထဲမှ နားလည်မှုနှင့် အမှန်တရားများကို ပြောရမည်။ ထို့အပြင် သူတစ်ပါးတို့အား သင်ကတိပေးခဲ့သော အရာများကို သင်လုပ်ဆောင်နိုင်လျှင် ထိုအရာများကို လုပ်ဆောင်လော့။ မလုပ်ဆောင်နိုင်လျှင် ၎င်းတို့ကို ချက်ချင်းပြောလော့။ “ဝမ်းနည်းပါသည်၊ ကျွန်ုပ် မလုပ်ဆောင်နိုင်ပါ၊ ကျွန်ုပ် လုပ်ဆောင်နိုင်စွမ်းမရှိပါ၊ ကောင်းစွာ လုပ်ဆောင်နိုင်မည်မဟုတ်ပါ၊ ကျွန်ုပ် သင့်ကို မနှောင့်နှေးစေလိုပါ၊ ထို့ကြောင့် အခြားလူတစ်ယောက်ကို အကူအညီတောင်းခြင်းသည် ပို၍ကောင်းသည်” ဟု ပြောလော့။ သင်သည် အစဉ်သဖြင့် စကားတည်ရန် မလိုပေ။ သင်၏ ကတိများကို ဖျက်နိုင်သည်။ ရိုးသားသူတစ်ယောက်သာ ဖြစ်စေလော့။ လိမ်လည်ရန်၊ သို့မဟုတ် လှည့်စားရန် ကြိုးစားမည့်အစား သင်ပြောသည့်၊ လုပ်ဆောင်သည့်အရာတွင် ရိုးသားလော့။ အခြေအနေအားလုံးတွင် သမ္မာတရား စည်းမျဉ်းများကို ရှာဖွေလော့။ ယင်းသည် ဤမျှ ရိုးရှင်းသည်။ အလွန် လွယ်ကူသည်။ ဘုရားသခင်က လူတို့အား ဟန်ဆောင်ရန် ခိုင်းစေသည့် အစိတ်အပိုင်းတစ်ခုခု ရှိသလော။ သူသည် လူတို့အား အလွန်အကျွံ တောင်းဆိုဖူးသလော။ ၎င်းတို့ ခံနိုင်သည်ထက်ပိုပြီး၊ သို့မဟုတ် စွမ်းဆောင်နိုင်သည်ထက် ပိုပြီး လုပ်ဆောင်ရန် တောင်းဆိုဖူးသလော။ (မတောင်းဆိုဖူးပါ။) လူတို့သည် အစွမ်းအစ၊ သဘောပေါက်နားလည်နိုင်စွမ်း၊ ကိုယ်ကာယ အားအင်၊ သို့မဟုတ် ခွန်အားတို့နှင့်ပတ်သက်ပြီး လိုအပ်သည့် ပမာဏအတိုင်း မရှိလျှင် ၎င်းတို့ လုပ်ဆောင်နိုင်သည့်အရာကို လုပ်ဆောင်ခြင်း၊ အကောင်းဆုံး ကြိုးစားပြီး အစွမ်းကုန် လုပ်ဆောင်ခြင်းက လုံလောက်သည်ဟု ဘုရားသခင်က ၎င်းတို့ကို ပြောသည်။ သင်က “ကျွန်ုပ်သည် ကျွန်ုပ်တွင်ရှိသော အရာရာတိုင်းကို ပေးဆပ်ပြီးဖြစ်သည်၊ သို့သော် ဘုရားသခင်၏ သတ်မှတ်ချက်များကို မပြည့်မီနိုင်သေးပါ၊ ဤသည်မှာ ကျွန်ုပ်လုပ်နိုင်သမျှအားလုံးဖြစ်သည်၊ သို့သော် ဘုရားသခင် ကျေနပ်ခြင်းရှိမရှိကို ကျွန်ုပ်မသိပါ” ဟု ဆိုသည်။ အမှန်တကယ်တွင် သင်သည် ဤသို့ လုပ်ဆောင်ခြင်းအားဖြင့် ဘုရားသခင်၏ တောင်းဆိုချက်များကို ဖြည့်ဆည်းပြီးဖြစ်သည်။ ဘုရားသခင်က လူတို့အတွက် ခံယူရန် လေးလံလွန်းသော ဝန်ထုပ်ဝန်ပိုးကို ၎င်းတို့အား မပေးပေ။ သင်သည် ပေါင်တစ်ရာကို သယ်နိုင်လျှင် ဘုရားသခင်က သင့်အား ပေါင်တစ်ရာထက်ပို၍ လေးသော ဝန်ကို သေချာပေါက် ပေးမည်မဟုတ်ပေ။ သူသည် သင့်အပေါ်တွင် ဖိအားပေးမည် မဟုတ်ပေ။ ဤသည်မှာ လူတိုင်းအပေါ် ဘုရားသခင်၏ ပုံစံဖြစ်သည်။ ပြီးလျှင် သင်သည် မည်သည့်အရာ၏ ဘောင်ခတ်ခြင်းကိုမျှ ခံရမည်မဟုတ်ပေ။ မည်သည့်လူ၊ သို့မဟုတ် မည်သည့်အတွေးအခေါ်နှင့် အမြင်၏ ထိန်းချုပ်ခြင်းကိုမျှ ခံရမည်မဟုတ်ပေ။ သင်သည် လွတ်လပ်သည်။ တစ်စုံတစ်ခု ဖြစ်ပျက်သောအခါ သင့်တွင် ရွေးချယ်ပိုင်ခွင့်ရှိသည်။ ဘုရားနှုတ်ကပတ်တော်အတိုင်း လက်တွေ့လုပ်ဆောင်ရန် ရွေးချယ်နိုင်သည်။ သင်ကိုယ်တိုင်၏ ဆန္ဒများအတိုင်း လက်တွေ့လုပ်ဆောင်ရန် ရွေးချယ်နိုင်သည်၊ သို့မဟုတ် စာတန်က သင့်အတွင်းသို့ သွတ်သွင်းသော အတွေးအခေါ်များနှင့် အမြင်များကို ဖက်တွယ်ရန် ရွေးချယ်နိုင်သည်မှာလည်း မှန်သည်။ ဤရွေးချယ်စရာများထဲမှ တစ်ခုခုကို သင် လွတ်လပ်စွာ ရွေးချယ်ခွင့်ရှိသည်။ သို့သော် သင်ပြုလုပ်သည့် မည်သည့်ရွေးချယ်မှုမဆိုအတွက် တာဝန်ယူရမည်။ ဘုရားသခင်က သင့်အား လမ်းကိုသာ ပြသည်။ တစ်စုံတစ်ခုကို လုပ်ဆောင်ရန်၊ သို့မဟုတ် မလုပ်ဆောင်ရန် အတင်းမခိုင်းစေပေ။ ဘုရားသခင်က သင့်အား လမ်းကို ပြပြီးနောက်တွင် ရွေးချယ်ရန်မှာ သင့်အလုပ်ဖြစ်သည်။ သင့်တွင် လူ့အခွင့်အရေး အပြည့်အဝရှိသည်။ အကြွင်းမဲ့ ရွေးချယ်ပိုင်ခွင့်ပါ ပါဝင်သည်။ သင်သည် သမ္မာတရား၊ သင်၏ လူသားဆန္ဒများကို ရွေးချယ်နိုင်သည်၊ သို့မဟုတ် စာတန်၏ အတွေးအခေါ်များနှင့် အမြင်များကိုလည်း ရွေးချယ်နိုင်သည်မှာ မှန်သည်။ မည်သည့်အရာကို သင် ရွေးချယ်သည်ဖြစ်စေ နောက်ဆုံးရလဒ်ကို သင် ခံယူရမည်။ မည်သူကမျှ သင့်အတွက် ထမ်းရွက်ပေးမည်မဟုတ်။ သင်က ရွေးချယ်မှုတစ်ခု ပြုလုပ်သောအခါ ဘုရားသခင်က မည်သည့်ပုံစံနှင့်မျှ ဝင်ရောက်စွက်ဖက်မည် မဟုတ်သကဲ့သို့ သင့်အား အတင်းစေခိုင်းရန် မည်သည့်အရာကိုမျှ လုပ်ဆောင်မည်လည်းမဟုတ်ပေ။ မည်သည့်ရွေးချယ်မှုဖြစ်စေ သင်ဆန္ဒရှိသည့်အတိုင်း ရွေးချယ်နိုင်သည်။ အဆုံးတွင် သင်က လမ်းမှန်နှင့် သမ္မာတရားကို ရွေးချယ်ရုံဖြင့် ဘုရားသခင်က သင့်အား အလွန်အမင်း ချီးမွမ်းမည်မဟုတ်။ ကြီးမားသော အကျိုးကျေးဇူး ပေးမည်မဟုတ်။ သင်၏ စိတ်နှလုံးတွင် သာယာသော ခံစားချက်ကို ထည့်သွင်းပေးမည်မဟုတ်၊ သို့မဟုတ် အလွန်အမင်း မြင့်မြတ်သည်ဟု သင်ခံစားရအောင် ပြုလုပ်မည်မဟုတ်ပေ။ သူသည် ဤသို့ လုပ်ဆောင်မည်မဟုတ်ပေ။ သင်က သင်၏လူသားဆန္ဒများကို ရွေးချယ်လျှင်လည်း ဘုရားသခင်က သင့်အား ချက်ချင်း ပဲ့ပြင်ဆုံးမမည်မဟုတ်၊ သို့မဟုတ် ကျိန်ဆဲမည်မဟုတ်ပေ၊ သို့မဟုတ် သင်က စာတန်က သင့်အတွင်းသို့ သွတ်သွင်းခဲ့သော အတွေးအခေါ်များနှင့် အမြင်များအတိုင်း မဆင်မခြင် လုပ်ဆောင်လျှင်ပင် အပြစ်ဒဏ်အဖြစ် သင့်အပေါ်သို့ ကပ်ဘေးများကို ရုတ်တရက် ကျရောက်စေမည်မဟုတ်ပေ။ သင် ရွေးချယ်နေစဉ်တွင် အရာရာတိုင်းက သဘာဝအလျောက် ဆက်လက်ဖြစ်ပေါ်သည်။ သင်ရွေးချယ်ပြီးနောက်တွင် အရာရာတိုင်းက ဆက်လက်၍ သဘာဝအလျောက် ရှေ့ဆက်သည်။ ဘုရားသခင်က လေ့လာကြည့်ရှုခြင်းသာ လုပ်ဆောင်သည်။ အရာအားလုံး ဖြစ်ပျက်လာခြင်းကို ကြည့်ရှုသည်။ အကြောင်းရင်း၊ ဖြစ်စဉ်နှင့် ရလဒ်ကို ကြည့်သည်။ အဆုံးတွင် လူတို့သည် တရားစီရင်ခံရပြီး ၎င်းတို့၏ အဆုံးသတ်ကို ဆုံးဖြတ်သောအခါတွင် ဘုရားသခင်သည် သင်၏ တစ်ကိုယ်ရေ ရွေးချယ်မှုများအားလုံးကို အခြေခံပြီး သင်လျှောက်ခဲ့သည့်လမ်းကြောင်းကို အမျိုးအစားသတ်မှတ်မည်။ သင်သည် အမှန်တကယ်တွင် မည်သို့သောသူမျိုးဖြစ်သည်ကို ကြည့်ရန်အတွက် ဤလမ်းကြောင်းတစ်ခုလုံးကို ကြည့်ရှုမည်။ ဤမှတစ်ဆင့် မည်သည့်အဆုံးသတ်မျိုးအား သင်ရရှိသင့်သည်ကို ဆုံးဖြတ်မည်။ ဤသည်မှာ ဘုရားသခင်၏ နည်းလမ်းဖြစ်သည်။ သင်နားလည်သလော။ (နားလည်သည်။) ဘုရားသခင်သည် သူ၏ အမှုတော်ကို လုပ်ဆောင်နေသောအခါ ဘုရားသခင်က လူတို့ကို လုပ်ဆောင်စေလိုသည့်အရာကို လူတို့က မရည်ရွယ်ဘဲ လုပ်ဆောင်စေရန်အတွက် ၎င်းတို့၏ အတွေးများကို ဘောင်ခတ်ပြီး ထိန်းချုပ်သည့် အဆိုအမိန့်၊ ဆိုရိုးစကား၊ သို့မဟုတ် အတွေးအခေါ် သို့မဟုတ် အမြင်တစ်ခုကို လူတို့ကြားတွင် ရေပန်းစားသောအရာတစ်ခု မည်သည့်အခါမျှ ဖြစ်လာခွင့်မပြုပေ။ ဤသည်မှာ ဘုရားသခင် အလုပ်လုပ်သည့် ပုံစံမဟုတ်ပေ။ ဘုရားသခင်က လူတို့အား အပြည့်အဝ လွတ်လပ်ခွင့်နှင့် ရွေးချယ်ပိုင်ခွင့်ကို ပေးသည်။ လူတို့က လူ့အခွင့်အရေး အပြည့်အဝနှင့် အကြွင်းမဲ့ ရွေးချယ်ပိုင်ခွင့်ကို ခံစားရသည်။ လူတို့ ကြုံတွေ့သည့် အခြေအနေတိုင်းတွင် လူတို့သည် တစ်စုံတစ်ခု၏ အနေအထားကို ပိုင်းခြားသိမြင်ပြီး အကဲဖြတ်ရန်အတွက် စာတန်၏ အတွေးအခေါ်များနှင့် အမြင်များကို လက်ခံပြီး အသုံးပြုဖို့ ရွေးချယ်နိုင်သည်၊ သို့မဟုတ် ဘုရားနှုတ်ကပတ်တော်နှင့် သမ္မာတရားစည်းမျဉ်းများနှင့်အညီ လုပ်ဆောင်ရန် ရွေးချယ်နိုင်သည်။ ဤသည်မှာ အမှန်တရားတစ်ခု ဟုတ်သလော။ (ဟုတ်သည်။) ဘုရားသခင်က လူတို့အား အတင်းမစေခိုင်းပေ။ ဘုရားသခင် လုပ်ဆောင်သည့်အရာသည် လူတိုင်းအတွက် မျှတသည်။ သမ္မာတရားနှင့် အပြုသဘောဆောင်သောအရာများကို ချစ်သောသူတို့သည် အဆုံးတွင် သမ္မာတရားအား လိုက်စားခြင်းလမ်းကြောင်းကို လျှောက်သည်။ သမ္မာတရားကို ရရှိသည်။ ဘုရားသခင်အား ကြောက်ရွံ့သော စိတ်နှလုံးရှိသည်။ သမ္မာတရားနှင့် အပြုသဘောဆောင်သောအရာများကို ချစ်သောကြောင့် ဘုရားသခင်အား အမှန်တကယ် နာခံနိုင်ပြီး ကယ်တင်ခြင်းခံရမည် ဖြစ်သည်။ သမ္မာတရားအား မချစ်သောသူများ၊ အစဉ်သဖြင့် မိမိ၏ စိတ်ဆန္ဒအတိုင်း မဆင်မခြင် လုပ်ဆောင်သူများကမူ သမ္မာတရားကို အလွန်အမင်း မနှစ်မြို့ကာ မည်သည့်ပုံစံနှင့်မျှ လက်မခံပေ။ ၎င်းတို့သည် ဘုရားသခင်၏ ပြစ်တင်ဆုံးမခြင်းနှင့် တရားစီရင်ခြင်းကို ကြောက်ရွံ့ခြင်းသာဖြစ်ပြီး အပြစ်ဒဏ်ခံရမည်ကို ကြောက်ရွံ့ကြသည်။ ထို့ကြောင့် ၎င်းတို့သည် ဟန်ပြသက်သက်အတွက် ဘုရားအိမ်တော်တွင် အလုပ်အနည်းငယ်ကို တွန့်ဆုတ်စွာ လုပ်ဆောင်သည်။ အနည်းငယ် အလုပ်လုပ်ပေးပြီး အပြုအမူကောင်းအချို့ကို ပြသသည်။ သို့ရာတွင် သမ္မာတရားကို လုံးဝ လက်မခံပေ၊ သို့မဟုတ် ဘုရားသခင်၏ လမ်းခရီးနောက် မလိုက်ပေ။ သမ္မာတရားအား လိုက်စားခြင်း၊ လက်တွေ့လုပ်ဆောင်ခြင်း လမ်းကြောင်းပေါ်တွင်လည်း မရှိပေ။ ရလဒ်အနေဖြင့် ၎င်းတို့သည် သမ္မာတရားကို လုံးဝ နားလည်မည်မဟုတ်၊ သို့မဟုတ် သမ္မာတရား စစ်မှန်မှုအတွင်းသို့ ဝင်ရောက်မည်မဟုတ်ပေ။ ထို့ကြောင့် ကယ်တင်ခံရရန် အခွင့်အရေးနှင့် လွဲချော်ရလိမ့်မည်။ ဤလူအများစုသည် အလုပ်လုပ်သူများ ဖြစ်သည်။ ၎င်းတို့သည် မကောင်းမှုကို မလုပ်ဆောင်လျှင်ပင်၊ အနှောင့်အယှက်၊ အဖျက်အမှောင့်လုပ်ခြင်းများ မဖြစ်စေလျှင်ပင်၊ အန္တိခရစ်များ၊ ဆိုးယုတ်သောလူများကဲ့သို့ ဘုရားအိမ်တော်မှ ဖယ်ရှားရှင်းလင်းခြင်း၊ ရှင်းလင်းပစ်ခြင်း မခံရလျှင်ပင် အဆုံးတွင် ၎င်းတို့သည် “အလုပ်လုပ်ပေးသူများ” ဆိုသည့် ရာထူးကို ရရှိနိုင်ရုံမျှသာ ဖြစ်လိမ့်မည်။ ၎င်းတို့သည် ချမ်းသာရာရခြင်း ရှိမည် မရှိမည်ဆိုသည်ကို ရှင်းလင်းစွာ မသိရပေ။ စာတန်နှင့်သက်ဆိုင်ပြီး စာတန်၏ အတွေးအခေါ်များ၊ အမြင်များအားလုံးကို ခေါင်းမာစွာဖြင့် စွဲကိုင်ထားသော အခြားလူအုပ်စုတစ်စုရှိသည်။ ဤလူတို့သည် သမ္မာတရားအား လက်ခံရမည့်အစား၊ သို့မဟုတ် သမ္မာတရားနှင့် ဘုရားနှုတ်ကပတ်တော်အတိုင်း လုပ်ဆောင်ရမည့်အစား အသေသာခံမည် ဖြစ်သည်။ ၎င်းတို့သည် အပြုသဘောဆောင်သော အရာများအားလုံးနှင့်လည်းကောင်း၊ ဘုရားသခင်နှင့်ပင်လည်းကောင်း ကွဲလွဲ ဆန့်ကျင်နေကြသည်။ ၎င်းတို့သည် အသင်းတော်အလုပ်ကို နှောင့်ယှက်၊ ဖျက်ဆီးသောကြောင့်၊ မကောင်းမှုများစွာကို အပြည့်အဝ လုပ်ဆောင်ပြီး စာတန်၏နေရာတွင် နေသောကြောင့် ဤလူများထဲမှ အချို့မှာ အဆုံးတွင် အသင်းတော်မှ ရှင်းလင်းပစ်ခြင်းခံရသည်။ အချို့မှာ နှင်ထုတ်ခံရသည်၊ သို့မဟုတ် စာရင်းထဲမှ ၎င်းတို့၏ နာမည်များ ဖယ်ရှားခံရသည်။ မိမိ၏ နာမည်များ ဖယ်ရှားခံရခြင်း၊ သို့မဟုတ် နှင်ထုတ်ခံရခြင်းကို ရှောင်ကြဉ်သောသူအချို့ ရှိလျှင်ပင် အဆုံးတွင် ဘုရားသခင်က ၎င်းတို့ကို ဖယ်ရှားရှင်းလင်းရမည်။ ၎င်းတို့သည် သမ္မာတရားနှင့် ဘုရားသခင်၏ ကယ်တင်ခြင်းကို လက်မခံသောကြောင့် ကယ်တင်ခြင်းခံရရန် အခွင့်အရေးကို ဆုံးရှုံးကြရသည်။ ၎င်းတို့သည် နောက်ဆုံးတွင် ကမ္ဘာကြီး ပျက်စီးသောအခါ စာတန်နှင့်အတူ ဖျက်ဆီးခြင်းခံရမည်ဖြစ်သည်။ ကြည့်လော့။ ဘုရားသခင်က ဤသို့ လွတ်လပ်ပြီး လွတ်မြောက်သည့်နည်းဖြင့် အလုပ်လုပ်သောကြောင့် အရာရာတိုင်းက သူ၏လမ်းကြောင်းအတိုင်း အလိုအလျောက် သွားသည်။ ဘုရားသခင်က လူတို့အား လမ်းပြရန်၊ ဉာဏ်အလင်းပေးရန်၊ ကူညီရန် လူတို့တွင် အလုပ်လုပ်သည်။ တစ်ခါတစ်ရံတွင် ၎င်းတို့အား သတိပေးရန်၊ နှစ်သိမ့်ရန်၊ တွန်းအားပေးရန် အလုပ်လုပ်သည်။ ဤသည်မှာ သနားကရုဏာ အများအပြားကို ပြသော ဘုရားသခင်၏ စိတ်သဘောထားအပိုင်း ဖြစ်သည်။ ဘုရားသခင်က သူ၏ သနားကရုဏာကို ပြသောအခါ လူတို့သည် ဘုရားသခင်၏ ကျေးဇူးတော်နှင့် ကောင်းချီး အများအပြားကို ခံစားရသည်။ ဘောင်ခတ်ခံရသော၊ သို့မဟုတ် ချည်နှောင်ခံရသော ခံစားချက်တစ်ခုခုမရှိဘဲ၊ အဆိုအမိန့်၊ အတွေးအခေါ် သို့မဟုတ် အမြင်တစ်ခုခု၏ ဘောင်ခတ်ခြင်းကို ခံရသော ခံစားချက်တစ်ခုခု သေချာပေါက် မရှိဘဲ လွတ်လပ်ခြင်း၊ လွတ်မြောက်ခြင်း အပြည့်အဝကို ခံစားရသည်။ ဘုရားသခင်က ဤအမှုကို လုပ်ဆောင်သည့် တစ်ချိန်တည်းတွင် သူသည် လူတို့အား အသင်းတော်၏ စီမံအုပ်ချုပ်ရေးဆိုင်ရာ စည်းမျဉ်းများ၊ အမျိုးမျိုးသော စနစ်များဖြင့်လည်း ကန့်သတ်သည်။ ပြီးလျှင် ၎င်းတို့၏ ဖောက်ပြန်ပျက်စီးမှုနှင့် ပုန်ကန်ခြင်းတို့ကို ပြုပြင်သည်။ တရားစီရင်ပြီး ပြစ်တင်ဆုံးမသည်။ သူသည် လူအချို့ကိုပင် ပဲ့ပြင်ဆုံးမပြီး ရိုက်နှက်ဆုံးမသည်၊ သို့မဟုတ် သူ၏ နှုတ်ကပတ်တော်ဖြင့် ဖော်ထုတ်ပြီး ပြစ်တင်ကြိမ်းမောင်းသည်။ ထို့အပြင် အခြားအလုပ်များကိုလည်း လုပ်ဆောင်သည်။ သို့ရာတွင် လူတို့သည် ဤအရာအားလုံးကို ခံစားရစဉ်တွင် ဘုရားသခင်၏ ကြွယ်ဝသော သနားကရုဏာနှင့် ပြင်းထန်သော အမျက်ဒေါသကိုလည်း ခံစားရသည်။ ဘုရားသခင်၏ ဖြောင့်မတ်သော စိတ်သဘောထား၏ အခြားဘက်ခြမ်းဖြစ်သော ပြင်းထန်သော အမျက်ဒေါသကို လူတို့ထံ ဖွင့်ပြသောအခါ လူတို့သည် လွတ်လပ်ခြင်း၊ လွတ်မြောက်ခြင်းကို ခံစားရဆဲဖြစ်ပြီး ဘောင်ခတ်ခြင်း၊ ချည်နှောင်ခြင်း၊ သို့မဟုတ် ကန့်သတ်ခြင်းကို မခံစားရပေ။ လူတို့သည် ဘုရားသခင်၏ ဖြောင့်မတ်သော စိတ်သဘောထား၏ လက္ခဏာသွင်ပြင်တစ်ခုခုကို တွေ့ကြုံရပြီး ၎င်းတို့တွင် အလုပ်လုပ်သောအခါ ၎င်းတို့သည် ဘုရားသခင်၏ ချစ်ခြင်းကို အမှန်တကယ် ခံစားရမည်။ ၎င်းတို့၌ ရရှိသော ရလဒ်များသည် အပြုသဘောဆောင်လိမ့်မည်။ ယင်းထံမှ ၎င်းတို့ ရရှိလိမ့်မည်။ အကြီးမားဆုံး အကျိုးခံစားရသူများ ဖြစ်မည်မှာ မှန်သည်။ ဘုရားသခင်သည် ဤပုံစံဖြင့် အလုပ်လုပ်သည်။ မည်သည့်အခါမျှ လူတို့ကို အတင်းခိုင်းစေခြင်း၊ အကျပ်ကိုင်ခြင်း၊ ဖိနှိပ်ခြင်း၊ သို့မဟုတ် ချည်နှောင်ခြင်းမရှိဘဲ လူတို့အား လွတ်မြောက်ခြင်း၊ လွတ်လပ်ခြင်း၊ သက်သောင့်သက်သာဖြစ်ခြင်း၊ ပျော်ရွှင်ခြင်းတို့ကို ခံစားရစေသည်။ လူတို့က ဘုရားသခင်၏ သနားကရုဏာနှင့် ချစ်ခင်ကြင်နာမှု၊ သို့မဟုတ် ဖြောင့်မတ်ခြင်းနှင့် ဘုန်းအာနုဘော်တို့ကို မွေ့လျော်သည်ဖြစ်စေ၊ မမွေ့လျော်သည်ဖြစ်စေ အဆုံးတွင် ဘုရားသခင်ထံမှ သမ္မာတရားကို ၎င်းတို့ ရရှိသည်။ ဘဝ၏ အဓိပ္ပာယ်နှင့်တန်ဖိုးကို နားလည်သည်။ ၎င်းတို့ လျှောက်လှမ်းသင့်သည့် လမ်းကြောင်းနှင့် လူသားဖြစ်ခြင်း၏ ဦးတည်ချက်၊ ပန်းတိုင်ကို နားလည်သည်။ ၎င်းတို့သည် များစွာ ရရှိကြသည်။ လူတို့သည် စာတန်၏ အာဏာအောက်တွင် အသက်ရှင်ပြီး ၎င်းတို့အတွင်းသို့ ထည့်သွင်းသော မှားယွင်းပြီး အဓိပ္ပာယ်မဲ့သော အတွေးအခေါ်များနှင့် အမြင်အမျိုးမျိုးတို့အားဖြင့် ချည်နှောင်ခြင်း၊ ကန့်သတ်ခြင်း၊ မသန်မစွမ်းဖြစ်စေခြင်းတို့ကို ခံရသည်။ ဤသည်မှာ မခံမရပ်နိုင်အောင်ဖြစ်သည်။ သို့သော် ၎င်းတို့သည် လွတ်မြောက်ရန် အစွမ်းမရှိပေ။ လူတို့သည် ဘုရားသခင်ထံသို့ လာသောအခါ ၎င်းတို့သည် ဘုရားသခင်အပေါ်သို့ မည်သည့် သဘောထားမျိုးရှိပါစေ ၎င်းတို့အပေါ် ဘုရားသခင်၏ သဘောထားက အစဉ်သဖြင့် မပြောင်းမလဲဘဲ ရှိနေလိမ့်မည်။ ဤသည်မှာ ဘုရားသခင်၏ စိတ်သဘောထားနှင့် အနှစ်သာရက မပြောင်းလဲသောကြောင့် ဖြစ်သည်။ သူသည် သမ္မာတရားကို ဖော်ပြသည်။ ဤသို့ လုပ်ဆောင်ရာ၌ သူ၏ စိတ်သဘောထားနှင့် အနှစ်သာရကို ဖွင့်ပြသည်။ ဤသည်မှာ လူတို့တွင် သူ အလုပ်လုပ်သည့် ပုံစံဖြစ်သည်။ လူတို့သည် ဘုရားသခင်၏ ချစ်ခင်ကြင်နာမှုနှင့် သနားကရုဏာတို့အပြင် သူ၏ ဖြောင့်မတ်ခြင်းနှင့် ဘုန်းအာနုဘော်ကိုပါ အပြည့်အဝ ခံစားရသည်။ ဤပတ်ဝန်းကျင်တွင် နေသောသူတို့သည် ကောင်းချီးခံစားရသည်။ ဤသို့သော ပတ်ဝန်းကျင်မျိုးတွင် လူတို့သည် သမ္မာတရားအား မလိုက်စားနိုင်လျှင်၊ မချစ်နိုင်လျှင်၊ အဆုံးတွင် သမ္မာတရားကို မရရှိနိုင်လျှင်၊ ကယ်တင်ခြင်းခံရရန် အခွင့်အရေးနှင့် လွဲချော်ရလျှင်၊ အချို့မှာ စာတန်ကဲ့သို့ပင် အပြစ်ဒဏ်ခံရပြီး ဖျက်ဆီးခြင်းခံရလျှင် ဤအတွက် အကြောင်းပြချက်တစ်ခုသာရှိပြီး ယင်းမှာ အမှန်တရားဖြစ်သည်။ ယင်းသည် မည်သည့်အရာဖြစ်သည်ဟု သင်တို့ ထင်သနည်း။ လူတို့သည် ၎င်းတို့၏ သဘာဝအလျောက် လမ်းကြောင်းတစ်ခုကို လျှောက်ပြီး အဆုံးသတ်တစ်ခုခုရှိလိမ့်မည်။ လူအမျိုးအစား အမျိုးမျိုး၏ အဆုံးသတ်ကို အဆုံး၌ ဆုံးဖြတ်သည့်အချိန်သည် ၎င်းတို့၏ အမျိုးအစားအလိုက် အုပ်စုဖွဲ့ခြင်း ခံရမည့်အချိန်ဖြစ်လိမ့်မည်။ လူတစ်ယောက်သည် သမ္မာတရားနှင့် အပြုသဘောဆောင်သောအရာများကို ချစ်လျှင် ဘုရားသခင်က အဆုံး၌ စကားပြောပြီး အလုပ်လုပ်သောအခါ စာတန်က ၎င်းတို့အတွင်းသို့ အပျက်သဘောဆောင်သောအရာများကို မည်မျှ သွတ်သွင်းခဲ့သည်ဖြစ်စေ ၎င်းတို့သည် ဘုရားသခင်ဆီသို့ ပြန်လာပြီး သမ္မာတရားအား လိုက်စားခြင်းလမ်းကြောင်းကို လျှောက်လိမ့်မည်။ သို့ရာတွင် လူတစ်ယောက်က သမ္မာတရားကို မချစ်ဘဲ အလွန်အမင်း မနှစ်မြို့လျှင် ဘုရားသခင်က မည်မျှ စကားပြောပါစေ၊ သူ၏ နှုတ်ကပတ်တော်များက မည်မျှ စစ်မှန်ပါစေ၊ မည်မျှ အလုပ်လုပ်ပါစေ၊ သူ၏ နိမိတ်လက္ခဏာများနှင့် အံ့ဖွယ်အမှုများက မည်မျှ ကြီးမားပါစေ ၎င်း၏ ဤစိတ်သဘောထားသည် အတွင်းမှနေ၍ ၎င်းကို ညွှန်ကြားနေဦးမည် ဖြစ်ကာ ယင်းသည် ပြောင်းလဲမည်မဟုတ်ပေ။ ဆိုးယုတ်သောလူများက ပို၍ပင် အစွန်းရောက်သည်။ ၎င်းတို့သည် သမ္မာတရားကို အလွန်အမင်း မနှစ်မြို့ရုံသာမကဘဲ ကောက်ကျစ်ဆိုးယုတ်ပြီး သမ္မာတရားကို မုန်းတီးသည့် အနှစ်သာရတစ်ခုရှိသည်။ ၎င်းတို့သည် ဘုရားသခင်ကို ဆန့်ကျင်ပြီး စာတန်၏ စခန်းနှင့် သက်ဆိုင်သောသူများ ဖြစ်သည်။ ၎င်းတို့သည် ဘုရားသခင်ကို ယုံကြည်လျှင်ပင် အဆုံး၌ စာတန်ဆီသို့ ပြန်သွားလိမ့်မည်။ ဤလူသုံးမျိုးစလုံးက စာတန်၏ ဖျက်ဆီးခြင်းကို တွေ့ကြုံခံစားရပြီးဖြစ်သည်။ ပြီးလျှင် စာတန်၏ အမျိုးမျိုးသော အဆိုအမိန့်များ၊ အတွေးအခေါ်များနှင့် အမြင်များ၏ အထင်အမြင်မှားစေခြင်းနှင့် အကျဉ်းချခြင်းကို ခံရပြီးဖြစ်သည်။ ဤသို့ဆိုလျှင် အဘယ်ကြောင့် လူအချို့က အဆုံးတွင် ကယ်တင်ခြင်းခံရနိုင်ပြီး အခြားလူများက ကယ်တင်ခြင်း မခံရနိုင်သနည်း။ အဓိကအားဖြင့် လူတို့လျှောက်သည့် လမ်းကြောင်းနှင့် သမ္မာတရားအား ၎င်းတို့ ချစ်ခြင်းရှိမရှိအပေါ်တွင် မူတည်သည်။ ဤအရာနှစ်ခုနှင့် ဆက်စပ်နေသည်။ ဤသို့ဆိုလျှင် အဘယ်ကြောင့် လူအချို့က သမ္မာတရားကို ချစ်နိုင်စွမ်းရှိပြီး အခြားလူများက ချစ်နိုင်စွမ်းမရှိသနည်း။ အဘယ်ကြောင့် လူအချို့က သမ္မာတရားအား လိုက်စားခြင်းလမ်းကြောင်းကို လျှောက်နိုင်ပြီး အခြားလူများက မလျှောက်နိုင်သနည်း၊ အဘယ်ကြောင့် လူအချို့မှာ ဘုရားသခင်နှင့် ပွင့်ပွင့်လင်းလင်း စကားများပြီး အများရှေ့တွင် သမ္မာတရားအား မတရားသဖြင့် ရှုတ်ချဝေဖန်သနည်း။ ဤတွင် မည်သို့ ဖြစ်ပျက်နေသနည်း။ ဤသည်မှာ ၎င်းတို့၏ သဘာဝ အနှစ်သာရဖြင့် ဆုံးဖြတ်သလော။ (ဟုတ်သည်။) ၎င်းတို့အားလုံးသည် စာတန်၏ ဖျက်ဆီးခြင်းကို တွေ့ကြုံခံစားရပြီးဖြစ်သော်လည်း လူတိုင်း၏ အနှစ်သာရက မတူညီပေ။ ပြောလော့။ ဘုရားသခင်က သူ၏ အမှုတော်ကို ဉာဏ်ပညာဖြင့် လုပ်ဆောင်သလော။ ဘုရားသခင်သည် လူသားမျိုးနွယ်ကို ထိုးထွင်းမြင်နိုင်သလော။ (မြင်နိုင်သည်။) ဤသို့ဆိုလျှင် ဘုရားသခင်က အဘယ်ကြောင့် လူတို့အား လွတ်လပ်စွာ ရွေးချယ်ခွင့်ပေးသနည်း။ ဘုရားသခင်က အဘယ်ကြောင့် လူတိုင်းအား အတင်းအဓမ္မ အယူဝါဒသွတ်သွင်းခြင်း မရှိသနည်း။ အဘယ်ကြောင့်ဆိုသော် ဘုရားသခင်သည် လူတစ်ဦးချင်းစီအား ၎င်းတို့၏ အမျိုးအစားအလိုက် ခွဲခြားပြီး ၎င်းတို့အားလုံးကို ထုတ်ဖော်လိုသောကြောင့်ဖြစ်သည်။ ဘုရားသခင်က အသုံးမဝင်သော အလုပ်ကို မလုပ်ပေ။ ဘုရားသခင် လုပ်ဆောင်သည့် အလုပ်အားလုံး၏ နောက်တွင် စည်းမျဉ်းများ ရှိသည်။ လူတစ်ယောက်တွင် သူလုပ်ဆောင်သော အမှုသည် ထိုသူက မည်သည့်လူစားမျိုးဖြစ်သည်ဆိုသည့်အပေါ်တွင် အခြေခံသည်။ လူတစ်ယောက်၏ အမျိုးအစားသည် မည်သို့ ဖွင့်ပြသနည်း။ မည်သည့်အရာအပေါ် အခြေခံပြီး မတူညီသော အမျိုးအစားများအဖြစ် ခွဲခြားသနည်း။ ဤသည်မှာ လူတို့ နှစ်သက်သောအရာများနှင့် လူတို့ လိုက်လျှောက်သော လမ်းကြောင်းအပေါ်တွင် အခြေခံသည်။ ဤသည်မှာ မမှန်ကန်သလော။ (မှန်ပါသည်။) ဘုရားသခင်သည် လူတို့ နှစ်သက်သည့်အရာနှင့် လျှောက်သည့်လမ်းကြောင်းအရ လူတို့ကို အမျိုးအစားခွဲသည်။ ၎င်းတို့၏ အမျိုးအစားကို အခြေခံပြီး ၎င်းတို့ ကယ်တင်ခံရနိုင်ခြင်းရှိမရှိကို ဆုံးဖြတ်သည်။ ပြီးလျှင် ၎င်းတို့ ကယ်တင်ခံရနိုင်ခြင်း ရှိမရှိအပေါ်တွင် မူတည်ပြီး ၎င်းတို့တွင် အလားတူ လိုက်လျောညီထွေရှိသော အလုပ်လုပ်သည်။ ဤသည်မှာ လူအချို့က ချိုသောအစားအစာ၊ အချို့က စပ်သော၊ အချို့က ငန်သော၊ အချို့က ချဉ်သောအစားအစာကို စားလိုသကဲ့သို့ဖြစ်သည်။ ဤ မတူညီသော အစားအစာ အမျိုးအစားများကို စားပွဲပေါ်တွင် ချထားလျှင် လူတို့အား မည်သည့်အရာကို စားရမည်၊ မည်သည့်အရာကို မစားရဆိုသည်ကို ပြောဖို့ မလိုပေ။ စပ်သော အစားအစာများကို နှစ်သက်သူများက စပ်သောအရာတစ်ခုခုကို စားမည်။ အချိုများကို စားလိုသောသူတို့က ချိုသောအရာတစ်ခုခုကို စားမည်ဖြစ်ပြီး ငန်သောအစားအစာများကို စားလိုသူများက ငန်သောအရာတစ်ခုခုကို စားလိမ့်မည်။ ၎င်းတို့အား လွတ်လပ်စွာ ရွေးချယ်ခွင့်ပြုနိုင်သည်။ ဘုရားသခင်ကို ယုံကြည်သူများသည် သမ္မာတရားအား ၎င်းတို့ ချစ်မချစ်နှင့် မည်သည့်လမ်းကြောင်းအား ၎င်းတို့ လျှောက်မည်ကို ရွေးချယ်ခွင့်ရှိသည်။ သို့သော် ၎င်းတို့သည် ကယ်တင်ခြင်းခံရမည်၊ မခံရမည်နှင့် နောက်ဆုံး၌ ၎င်းတို့၏ အဆုံးသတ်က မည်သို့ဖြစ်မည်ဆိုသည်တို့ကို ဆုံးဖြတ်ဖို့မှာ ၎င်းတို့အပေါ်တွင် မူတည်ခြင်းမရှိပေ။ ဘုရားသခင်၏ အမှုတော်နောက်ကွယ်တွင် စည်းမျဉ်းများ ရှိသည်ကို သင်မြင်သလော။ (မြင်ပါသည်။) သူ၏ အမှုနောက်ကွယ်တွင် စည်းမျဉ်းများရှိပြီး အကြီးမြတ်ဆုံးသော စည်းမျဉ်းတစ်ခုမှာ လူတို့အား ၎င်းတို့၏ လိုက်စားမှုများနှင့် ၎င်းတို့လျှောက်သည့် လမ်းကြောင်းအတိုင်း အမျိုးအစား ခွဲခွင့်ပြုခြင်း၊ အရာရာတိုင်းအား ပင်ကိုအားဖြင့် ဖြစ်ပျက်ခွင့်ပြုခြင်းဖြစ်သည်။ လူတို့သည် ဤအရာကို အစဉ်သဖြင့် နားမလည်နိုင်ကြဘဲ “ဘုရားသခင်က ဩဇာအာဏာ ရှိသည်ဟု အစဉ်ဆိုသည်၊ သို့သော် အဘယ်မှာနည်း၊ ဘုရားသခင်က သူ၏ ဩဇာအာဏာကို ပြရန်အတွက် အတင်းအဓမ္မ အယူဝါဒ သွတ်သွင်းခြင်း အနည်းငယ်ကို အဘယ်ကြောင့် မလုပ်ဆောင်သနည်း” ဟူ၍ မေးကြသည်။ ဤသည်မှာ ဘုရားသခင်၏ ဩဇာအာဏာ ထင်ရှားသည့် ပုံစံမဟုတ်ပေ။ ဤသည်မှာ ဘုရားသခင်က သူ၏ ဩဇာအာဏာကို လူတို့အား မြင်စေသည့် နည်းလမ်းမဟုတ်ပေ။

သင်တို့သည် ယခုတွင် “လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဆိုသည့် ကိုယ်ကျင့်တရား အပြုအမူနှင့်ပတ်သက်သော ဆိုရိုးကို ပိုင်းခြားသိမြင်နိုင်ကြသလော။ ဘုရားသခင်က လူတို့အပေါ် မည်သည့်အရာကို တောင်းဆိုသည်ကိုလည်း သင်တို့ နားလည်သလော။ (နားလည်ပါသည်။) သင်တို့၏ နားလည်မှုသည် အဘယ်သို့နည်း။ (ဘုရားသခင်က လူတို့အား ရိုးသားဖို့ တောင်းဆိုသည်။) လူတို့အပေါ် ဘုရားသခင်၏ တောင်းဆိုချက်များမှာ အလွန် ရိုးရှင်းသည်။ သူသည် လူတို့အား ရိုးသားရန်၊ ဖြစ်ပေါ်လာသော အမှုကိစ္စများကို သမ္မာတရားစည်းမျဉ်းများနှင့်အညီ ကိုင်တွယ်ရန်၊ ဟန်မဆောင်ရန်၊ အပေါ်ယံ အပြုအမူကိုသာ အာရုံမစိုက်ဘဲ အမှုအရာများအား စည်းမျဉ်းနှင့်အညီလုပ်ဆောင်ခြင်းကို အာရုံစိုက်ရန် တောင်းဆိုသည်။ သင်လျှောက်သောလမ်းကြောင်းက မှန်လျှင်၊ သင် ကျင့်ကြံနေထိုင်သည့်ပုံစံတွင် သင်လိုက်စားသော စည်းမျဉ်းများက မှန်ကန်ပြီး ဘုရားနှုတ်ကပတ်တော်၏ သမ္မာတရားနှင့် ကိုက်ညီလျှင် ဤသည်မှာ လုံလောက်သည်။ ယင်းသည် မရိုးရှင်းသလော။ (ရိုးရှင်းပါသည်။) စာတန်က သမ္မာတရားကို မပိုင်ဆိုင်ပေ၊ သို့မဟုတ် လက်မခံပေ။ ထို့ကြောင့် စာတန်သည် လူတို့က ကောင်းမွန် မှန်ကန်သည်ဟု ထင်သော ဆိုရိုးများဖြင့် လူတို့အား အထင်အမြင်မှားစေပြီး မကောင်းသောအရာများကို လုပ်ဆောင်သော လူဆိုးဖြစ်မည့်အစား ကောင်းစွာ ပြုမူဆောင်ရွက်သော လူကြီးလူကောင်းများဖြစ်ရန် ကြိုးစားစေသည်။ ဤအရာများသည် လူတို့၏ အယူအဆများ၊ နှစ်သက်မှုများဖြင့် ကိုက်ညီသောကြောင့်၊ လူတို့သည် ဤအရာများကို လွယ်ကူစွာ လက်ခံနိုင်သောကြောင့် စာတန်၏ လှည့်စားခြင်းကို လျင်မြန်စွာ ခံရသည်။ စာတန်သည် လူတို့အား ကောင်းသည့်ပုံစံသာပေါ်သော အရာများကို လုပ်ဆောင်စေသည်။ နောက်ကွယ်တွင် သင်လုပ်ဆောင်ခဲ့သည့်အရာက မည်မျှဆိုးသည်၊ သင်၏ စိတ်သဘောထားက မည်မျှ ဖောက်ပြန်ပျက်စီးသည်၊ သို့မဟုတ် သင်က ဆိုးယုတ်သော လူတစ်ဦး ဟုတ်မဟုတ်ဆိုသည်တို့က အရေးမပါပေ။ စာတန်က သတ်မှတ်ထားသည့် ဆိုရိုးနှင့် သတ်မှတ်ချက်များနှင့်အညီ သင်၏ အပြင်ပန်း အသွင်အပြင်ကို ဟန်ဆောင်ပြီး ဖြစ်သရွေ့၊ သူတစ်ပါးတို့က သင့်အား လူကောင်းတစ်ယောက်ဟု ခေါ်ဆိုသရွေ့ သင်က လူကောင်းတစ်ယောက် ဖြစ်သည်။ ဤသတ်မှတ်ချက်များနှင့် စံနှုန်းများသည် လူတို့အား လှည့်စားရန်၊ ဆိုးဝါးရန်၊ မျက်နှာဖုံးတပ်ရန် အားပေးပြီး လမ်းမှန်အား လျှောက်ခြင်းကို တားဆီးသည်မှာ သိသာထင်ရှား၏။ ထို့ကြောင့် စာတန်က လူတို့အတွင်းသို့ သွတ်သွင်းသည့် အတွေးအခေါ်နှင့် အမြင်တိုင်းသည် ၎င်းတို့အား မှားယွင်းသော လမ်းကြောင်းတစ်ခုပြီး တစ်ခုဆီသို့ ခေါ်ဆောင်နေသည်ဟု ဆိုနိုင်သလော။ (ဆိုနိုင်ပါသည်။) ယနေ့ ဘုရားသခင်လုပ်ဆောင်လိုသော အလုပ်သည် လူတို့အား စာတန်၏ မိစ္ဆာဒိဋ္ဌိအယူနှင့် အတွေးမှားအမျိုးမျိုးကို ပိုင်းခြားသိမြင်စေရန်၊ ယင်းတို့ကို ရိပ်စားမိပြီး ငြင်းပယ်ရန်၊ ပြီးလျှင် လူတို့၏ ထိန်းကျောင်းရခက်သော လမ်းကြောင်းများမှ လမ်းမှန်ပေါ်သို့ ဆွဲခေါ်ရန်ဖြစ်သည်။ ဤသို့ဖြင့် ၎င်းတို့သည် စည်းမျဉ်းနှင့်အညီ လူများ၊ အမှုအရာများကို ရှုမြင်ကောင်းရှုမြင်နိုင်ပြီး ကျင့်ကြံနေထိုင်ကာ ပြုမူဆောင်ရွက်ကောင်း ဆောင်ရွက်နိုင်သည်။ ဤစည်းမျဉ်းများထဲမှ မည်သည့်စည်းမျဉ်းကမျှ လူတို့ထံမှ လာခြင်းမဟုတ်ဘဲ သမ္မာတရား စည်းမျဉ်းများဖြစ်သည်။ လူတို့သည် သမ္မာတရား စည်းမျဉ်းများကို နားလည်သောအခါ၊ လက်တွေ့လုပ်ဆောင်နိုင်ပြီး ယင်းတို့၏ လက်တွေ့အရှိတရားထဲသို့ ဝင်ရောက်နိုင်သောအခါ ဘုရားသခင်၏ နှုတ်ကပတ်တော်နှင့် ဘဝသည် ယေဘုယျအားဖြင့် ဤလူတို့တွင် ဖြစ်ပေါ်လိမ့်မည်။ လူတို့သည် ဘုရားနှုတ်ကပတ်တော်ကို ၎င်းတို့၏ အသက်အဖြစ် မှတ်ယူလျှင် ၎င်းတို့သည် စာတန်၏ လှည့်စားခြင်းကို ခံရမည်မဟုတ်သကဲ့သို့ မှားယွင်းသောလမ်းကြောင်း၊ စာတန်၏ လမ်းကြောင်းနှင့် ပြန်လမ်းမရှိသော လမ်းကြောင်းကို လျှောက်မည် မဟုတ်တော့ပေ။ ဤလူတို့သည် စာတန်က ၎င်းတို့ကို မည်မျှ အထင်အမြင်မှားစေပြီး ဖျက်ဆီးပါစေ ဘုရားသခင်ကို သစ္စာဖောက်မည်မဟုတ်ပေ။ ကမ္ဘာလောကကြီးက မည်သို့ ပြောင်းလဲပါစေ၊ မည်သည့်အချိန်သို့ ရောက်ရှိလာပါစေ ဤလူတို့သည် ၎င်းတို့၏ အသက်အဖြစ် ဘုရားနှုတ်ကပတ်တော် ရှိသောကြောင့် ၎င်းတို့၏ အသက်က ယိုယွင်းမည်၊ သို့မဟုတ် ပျက်စီးမည်မဟုတ်ပေ။ ၎င်းတို့၏ အသက်က ယိုယွင်းမည်၊ သို့မဟုတ် ပျက်စီးမည်မဟုတ်သောကြောင့် ၎င်းတို့သည် ဤသို့သောအသက်မျိုးနှင့် ယှဉ်တွဲတည်ရှိပြီး ထာဝရ ဆက်လက်၍ အသက်ရှင်လိမ့်မည်။ ဤသည်မှာ ကောင်းသောအရာတစ်ခုဖြစ်သလော။ (ဖြစ်သည်။) လူတို့သည် ကယ်တင်ခြင်း ခံရသောအခါ ၎င်းတို့သည် ကြွယ်ဝစွာ ကောင်းချီးခံစားရသည်။

သင်တို့အတွက် ယခုအချိန်တွင် အရေးကြီးဆုံးသောအရာတစ်ခုမှာ အဘယ်နည်း။ ပို၍များသော သမ္မာတရားဖြင့် ပြင်ဆင်ထားရန်ဖြစ်သည်။ ပို၍များသော သမ္မာတရားဖြင့် ပြင်ဆင်ထားသောအခါ၊ ကြားနာပြီးသောအခါ၊ ပို၍ တွေ့ကြုံပြီး နားလည်ပြီးသောအခါမှသာ သင်သည် ဘုရားနှုတ်ကပတ်တော်နှင့်အညီ လူများ၊ အမှုအရာများကို ရှုမြင်နိုင်ပြီး ကျင့်ကြံနေထိုင်ကာ ပြုမူဆောင်ရွက်နိုင်မည်။ ပြီးလျှင် သမ္မာတရားစည်းမျဉ်းများက မည်သည့်အရာများဖြစ်သည်ကို သိနိုင်မည်။ ထိုအခါမှသာ သင်သည် လမ်းလွဲမည်မဟုတ်ပေ။ ဘုရားနှုတ်ကပတ်တော်နှင့် သမ္မာတရား စည်းမျဉ်းများကို လူသား၏ အလိုဆန္ဒနှင့် စာတန်က သင့်အတွင်းတွင် သွတ်သွင်းခဲ့သော အတွေးအခေါ်များနှင့် အမြင်များဖြင့် အစားထိုးမည်မဟုတ်ပေ။ ဤသို့မဟုတ်သလော။ (ဟုတ်ပါသည်။) ထို့ကြောင့် ယခုတွင် သင်တို့ လုပ်ဆောင်သင့်သော အရေးကြီးဆုံး၊ အလျင်လိုဆုံးသော အရာသည် သမ္မာတရားဖြင့် ပြင်ဆင်ထားရန်ဖြစ်ပြီး ဘုရားနှုတ်ကပတ်တော်ကို ပို၍ နားလည်ရန်ဖြစ်သည်။ သင်သည် မိမိအတွက် ဘုရားနှုတ်ကပတ်တော်ကို အသုံးချရမည်။ ဘုရားနှုတ်ကပတ်တော်တွင် အမှုအရာများစွာပါဝင်သည်။ သမ္မာတရားနှင့် သက်ဆိုင်သောအချက်များစွာ ပါဝင်သည်။ သင်သည် နှောင့်နှေးခြင်းမရှိဘဲ ဤသမ္မာတရားအားလုံးဖြင့် သင့်ကိုယ်သင် ပြင်ဆင်ထားရမည်။ သင့်ကိုယ်သင် မပြင်ဆင်ထားလျှင် တစ်စုံတစ်ခု ဖြစ်သောအခါ အခြေခံအုတ်မြစ်အဖြစ် ဘုရားနှုတ်ကပတ်တော်ကို သင်အသုံးပြုနိုင်မည်မဟုတ်ဘဲ သင်၏ ကိုယ်ပိုင်စိတ်ဆန္ဒအတိုင်း ကိုင်တွယ်လိမ့်မည်။ ရလဒ်အနေဖြင့် သင်သည် စည်းမျဉ်းများကို ချိုးဖောက်လိမ့်မည်။ သင်၏ ပြစ်မှားမှုများက အစွန်းအထင်းတစ်ခုအဖြစ် သင်နှင့်အတူ ကျန်ရှိနေလိမ့်မည်။ တစ်စုံတစ်ခု ဖြစ်ပျက်သောအခါ သမ္မာတရားအား မည်သို့ ရှာဖွေရမည်ကို သင်မသိလျှင်၊ သင်၏ ကိုယ်ပိုင်စိတ်ဆန္ဒအတိုင်းသာ ကိုင်တွယ်ပြီး သင်၏ ကိုယ်ပိုင်ပန်းတိုင်များကို ရရှိရန်သာ ကိုင်တွယ်လျှင်၊ သင်၏ ကိုယ်ပိုင်စိတ်ဆန္ဒအပေါ် အမှီပြုပြီး မသန့်စင်မှုများရှိသော်လည်း သင့်ကိုယ်သင် မည်သို့ ဆင်ခြင်သုံးသပ်ပြီး မိမိကိုယ်ကို သတိထားမိရမည်ကို မသိသကဲ့သို့ ဘုရားနှုတ်ကပတ်တော်နှင့် သင့်ကိုယ်သင် မည်သို့ နှိုင်းယှဉ်ရမည်ကို မသိလျှင် သင်သည် သင့်ကိုယ်သင် သိမည်မဟုတ်ပေ။ အမှန်တကယ် နောင်တရနိုင်မည်မဟုတ်ပေ။ သင်က အမှန်တကယ် နောင်တမရလျှင် ဘုရားသခင်က သင့်အား မည်သို့ မြင်မည်နည်း။ ဤသည်မှာ သင်က ခေါင်းမာသော စိတ်သဘောထားရှိပြီး သမ္မာတရားအား အလွန်အမင်း မနှစ်မြို့သည့် သဘောဖြစ်သည်။ ဤသည်မှာ အခြား အစွန်းအထင်းတစ်ခုဖြစ်စေပြီး အခြား ဆိုးရွားသော ပြစ်မှားမှုတစ်ခုဖြစ်သည်။ အစွန်းအထင်းများ၊ ပြစ်မှားမှုများစွာ စုဝေးလာခြင်းသည် သင့်အတွက် အကျိုးရှိသလော။ (မရှိပါ။) သင့်အတွက် အကျိုးမရှိပေ။ ဤသို့ဆိုလျှင် ပြစ်မှားခြင်းများကို မည်သို့ ဖြေရှင်းနိုင်သနည်း။ ယခင်က “လွန်ကျူးခြင်းအပြစ်များက လူသားကိုငရဲသို့ ဦးဆောင်လမ်းပြလိမ့်မည်” ဟူသော အခန်းကဏ္ဍတစ်ခုကို ငါ ဖော်ပြခဲ့သည်။ ဤသည်မှာ ပြစ်မှားမှုများသည် လူတစ်ယောက်၏ အဆုံးသတ်နှင့် တိုက်ရိုက် ဆက်နွှယ်နေသည်ဟု ဆိုလိုသည်။ ပြစ်မှားမှုများကို အစဉ်ကျူးလွန်သော လူများတွင် မည်သို့ ဖြစ်နေသနည်း။ အချို့က “ယင်းသည် တမင်ရည်ရွယ်၍ လုပ်ဆောင်ခြင်းမဟုတ်၊ ထိုအချိန်က ဆိုးယုတ်သောအရာ တစ်စုံတစ်ခုကို ငါ လုပ်ဆောင်ဖို့ မရည်ရွယ်ပေ” ဟူ၍ ဆိုကြသည်။ ဤသည်မှာ ကောင်းသော ဆင်ခြေတစ်ခုဖြစ်သလော။ သင်က မရည်ရွယ်လျှင် ပြစ်မှားမှုတစ်ခုမဟုတ်သလော။ သင်သည် ဆင်ခြင်သုံးသပ်ပြီး နောင်တရဖို့ မလိုအပ်သလော။ ယင်းသည် တမင်ရည်ရွယ်လုပ်ဆောင်ခြင်း မဟုတ်သော်လည်း ပြစ်မှားမှုတစ်ခု ဖြစ်ဆဲမဟုတ်သလော။ သင်သည် ရည်ရွယ်၍ မလုပ်ဆောင်ခဲ့သော်လည်း ဘုရားသခင်၏ စိတ်သဘောထားနှင့် စီမံအုပ်ချုပ်ရေးဆိုင်ရာ အမိန့်များကို စော်ကားခဲ့သည်။ ဤသည်မှာ မမှန်သလော။ (မှန်ပါသည်။) ဤသည်မှာ အမှန်တရားဖြစ်သောကြောင့် ယင်းသည် ပြစ်မှားမှုတစ်ခုဖြစ်သည်။ ဆင်ခြေပေး၍ အကျိုးမရှိပေ။ သင်က “ကျွန်ုပ်သည် ငယ်ရွယ်သည်၊ သိပ်ပညာမတတ်ပါ၊ လူ့အဖွဲ့အစည်းတွင် အတွေ့အကြုံများစွာမရှိပါ၊ ယင်းက မှားယွင်းသည်ကို ကျွန်ုပ်မသိခဲ့ပါ၊ မည်သူကမျှ ကျွန်ုပ်ကို မပြောပြပါ” ဟူ၍ ဆိုသည်။ သို့မဟုတ် သင်က “အခြေအနေက အလွန် အန္တရာယ်များလွန်းသည်၊ ကျွန်ုပ်သည် ခေါင်းပူနေချိန် မဆင်မခြင် လုပ်ဆောင်မိခြင်းဖြစ်သည်” ဟုဆိုသည်။ ဤသည်တို့မှာ ကောင်းသော အကြောင်းပြချက်များဖြစ်သလော။ ဤအရာများထဲမှ မည်သည့်အရာကမျှ ကောင်းသော အကြောင်းပြချက်များ မဟုတ်ပေ။ သင်သည် သင်၏ ကိုယ်ပိုင်အလိုဆန္ဒအတိုင်း ပြုမူဆောင်ရွက်ရန် အခွင့်အရေးရှိလျှင် သမ္မာတရားအား ရှာဖွေရန်အတွက်လည်း သင် အခွင့်အရေးရှိသည်။ သင်၏ လုပ်ဆောင်မှုများအတွက် စည်းမျဉ်းအဖြစ် သမ္မာတရားကို အသုံးပြုသင့်သည်။ ထို့ကြောင့် သင်သည် သမ္မာတရားကို ရှာဖွေရန် အခွင့်အရေးရှိသောအချိန်တွင် အဘယ်ကြောင့် သင်၏ အလိုဆန္ဒအတိုင်း လုပ်ဆောင်ဖို့ ရွေးချယ်သနည်း။ အကြောင်းပြချက်တစ်ခုမှာ သမ္မာတရားကို သင် နားလည်မှုသည် အလွန်နည်းပါးသောကြောင့်ဖြစ်သည်။ သင်သည် သမ္မာတရားအား လိုက်စားခြင်း၊ ဘုရားနှုတ်ကပတ်တော်ဖြင့် သင့်ကိုယ်သင် ပြင်ဆင်ခြင်းကို အလေးထားလေ့မရှိပေ။ မှန်ကန်သော အခြားအကြောင်းပြချက်နှင့် အခြေအနေတစ်ခုလည်းရှိသည်။ သင်သည် သင်၏ စိတ်နှလုံးတွင် ဘုရားသခင်၊ သို့မဟုတ် ဘုရားနှုတ်ကပတ်တော်မရှိဘဲ အမှုအရာများကို လုပ်ဆောင်လေ့ ရှိသည်။ ဘုရားနှုတ်ကပတ်တော်က သင်၏ စိတ်နှလုံးကို လုံးဝ မစိုးမိုးပေ။ သင်သည် တစ်ဇွတ်ထိုးလုပ်ဆောင်ခြင်းကို ကျင့်သားရနေသည်။ သင်သည် မှန်ကန်သည်ဟု ထင်မြင်နေကျဖြစ်သည်။ အမှုကိစ္စတိုင်းကို ချုပ်ကိုင်နေကျ ဖြစ်သည်။ သင်ကိုယ်တိုင်၏ နှစ်သက်မှုများအတိုင်း လုပ်ဆောင်နေကျဖြစ်သည်။ သင်သည် ဘုရားသခင်ကို ဆုတောင်းရာတွင် ဝတ်ကျေတမ်းကျေဖြင့် လုပ်ရိုးလုပ်စဉ်များကိုသာ လုပ်ဆောင်သည်။ ဘုရားနှုတ်ကပတ်တော်များသည် သင့်စိတ်နှလုံးတွင် နေရာမရှိဘဲ သင့်စိတ်နှလုံးကို မအုပ်စိုးနိုင်ပေ။ ဘုရားသခင်သည် သင့်စိတ်နှလုံးတွင် နေရာမရှိဘဲ သင့်စိတ်နှလုံးကို မအုပ်စိုးနိုင်ပေ။ သင်လုပ်ဆောင်သမျှတိုင်းတွင် သင်က ဦးဆောင်ခြင်းသည် သင့်အတွက် ဖြစ်ရိုးဖြစ်စဉ်သာဖြစ်သည်။ ရလဒ်အနေဖြင့် သင်သည် သမ္မာတရား စည်းမျဉ်းများကို ချိုးဖောက်သည်။ ဤသည်မှာ ပြစ်မှားမှုတစ်ခုဖြစ်သလော။ သေချာသည်။ ယင်းသည် ပြစ်မှားမှုတစ်ခုဖြစ်သည်။ ဤသို့ဆိုလျှင် သင်သည် အဘယ်ကြောင့် ဆင်ခြေများပေးသနည်း။ ခိုင်လုံသော ဆင်ခြေမရှိပေ။ ပြစ်မှားမှုသည် ပြစ်မှားမှုသာဖြစ်သည်။ သင်သည် ပြစ်မှားမှုများစွာကို ကျူးလွန်လျှင်၊ ဘုရားအိမ်တော်၏ အကျိုးစီးပွားများနှင့် အသင်းတော်အလုပ်ကို ထိခိုက်လျှင်၊ နောက်ဆုံး၌ ဘုရားသခင်၏ စိတ်သဘောထားကို ဒေါသထွက်စေလျှင် သင်၏ ကယ်တင်ခြင်းခံရရန် အခွင့်အရေးသည် ဖြတ်တောက်ခြင်းခံရမည်။ ဤသည်မှာ “လွန်ကျူးခြင်းအပြစ်များက လူသားကိုငရဲသို့ ဦးဆောင်လမ်းပြလိမ့်မည်” ဆိုသည်ကို တိကျစွာ အနက်ဖွင့်ခြင်းဖြစ်သည်။ ယင်းသည် အမှန်တရားဖြစ်သည်။ ယင်းသည် လူတို့၏ ဖောက်ပြန်ပျက်စီးသော စိတ်သဘောထားကြောင့် ဖြစ်ပေါ်သည်။ အပြုအမူမျိုးစုံကို ဖြစ်ပေါ်စေသည်။ ရလဒ်အနေဖြင့် လူတို့လျှောက်သည့် လမ်းကြောင်းကို ဖြစ်ပေါ်စေသည်။ ဤမမှန်ကန်သော လမ်းကြောင်းသည် လူတို့အား ၎င်းတို့၏ တာဝန်ကို ထမ်းဆောင်နေစဉ်တွင် အရေးကြီးသော၊ အရေးပါသော အခိုက်အတန့်များ၌ ပြစ်မှားမှုမျိုးစုံကို ကျူးလွန်စေသည်။ သင်သည် ပြစ်မှားမှုများကို အလွန်အကျွံ ကျူးလွန်ပြီး ထိုပြစ်မှားမှုများက စုပုံလာလျှင် သင်၏ ကယ်တင်ခြင်းခံရရန် အခွင့်အရေး မရှိတော့ပေ။ လူတို့သည် အဘယ်ကြောင့် ပြစ်မှားမှုများကို အစဉ် ကျူးလွန်သနည်း။ အဓိကအကြောင်းပြချက်မှာ ၎င်းတို့သည် မည်သည့်အခါမျှ ဘုရားနှုတ်ကပတ်တော်နှင့် မပြင်ဆင်ကြပေ၊ သို့မဟုတ် ဘုရားနှုတ်ကပတ်တော်နှင့် ပြင်ဆင်ခြင်း ရှားပါးသည်။ ပြီးလျှင် ၎င်းတို့သည် ဘုရားနှုတ်ကပတ်တော်များ၊ သို့မဟုတ် သမ္မာတရားစည်းမျဉ်းများကို အခြေခံပြီး မည်သည့်အရာကိုမဆို လုပ်ဆောင်ခဲသည်။ အဆုံးတွင် အစဉ်သဖြင့် ပြစ်မှားမှုတစ်ခုကို ကျူးလွန်သည်။ လူတို့သည် ပြစ်မှားသောအခါ အစဉ်သဖြင့် မိမိကိုယ်ကို ခွင့်လွှတ်ပြီး “ကျွန်ုပ် ယင်းကို လုပ်ဆောင်ရန် မရည်ရွယ်ပါ၊ ကျွန်ုပ်တွင် ကောင်းသော ရည်ရွယ်ချက်များရှိသည်၊ အခြေအနေက အလျင်လိုနေသော ဖြစ်သောကြောင့် ဖြစ်သည်၊ ဤလူကြောင့်ဖြစ်သည်၊ အရှိအတိုင်းဖြစ်သော အကြောင်းပြချက် မျိုးစုံကြောင့်ဖြစ်သည်...” ဆိုသကဲ့သို့ အကြောင်းပြချက်များ၊ ဆင်ခြေများပေးသည်။ အကြောင်းပြချက်က မည်သည့်အရာဖြစ်စေ သမ္မာတရားကို သင်မလိုက်စားလျှင်၊ သမ္မာတရားကို သင်၏ စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်နှင့်အညီ မလုပ်ဆောင်လျှင် သင်သည် ပြစ်မှားပြီး ဘုရားသခင်ကို အာခံနိုင်ခြေရှိသည်။ ဤသည်မှာ မငြင်းဆန်နိုင်သော အမှန်တရားဖြစ်သည်။ ဤအချက်အရ သင်၏ အဆုံးသတ်သည် ယခင်က ငါပြောသကဲ့သို့ “လွန်ကျူးခြင်းအပြစ်များက လူသားကိုငရဲသို့ ဦးဆောင်လမ်းပြလိမ့်မည်” ဟူ၍ ဖြစ်လာလိမ့်မည်။ ဤသည်မှာ သင်၏ အဆုံးသတ်ဖြစ်လိမ့်မည်။ နားလည်သလော။ (နားလည်ပါသည်။)

လူအချို့၏ စိတ်သဘောထားမှာ အလွန်ခေါင်းမာသည်။ ၎င်းတို့သည် အလွန်ပင် မရိုးဖြောင့်ပေ။ အစဉ်သဖြင့် လိုရာဆွဲ၍ စဉ်းစားကြသည်။ “ပြစ်မှားမှုအနည်းငယ်က ဘာမှမဖြစ်ပေ၊ ဘုရားသခင်က လူတို့ကို အပြစ်ဒဏ်မပေး၊ သူသည် သနားကရုဏာထားပြီး ချစ်ခင်သည်၊ လူတို့အား ခွင့်လွှတ်ပြီး စိတ်ရှည်သည်၊ ဘုရားသခင်၏ နေ့ရက်သည် ဝေးကွာနေဆဲဖြစ်သည်၊ အခွင့်အရေးရှိသောအခါတွင် သူထုတ်ပြန်ခဲ့သော ဤသမ္မာတရားများကို နောက်ပိုင်း၌ ငါ လိုက်စားမည်၊ ဘုရားသခင်က ဤစကားများကို စစ်မှန်သော၊ အရေးတကြီးဖြစ်သော လေသံဖြင့် ပြောခဲ့သော်လည်း ဘုရားသခင်အား ငါတို့ ယုံကြည်ပြီး ကယ်တင်ခြင်းခံရဖို့ အခွင့်အရေးများစွာ ရှိသေးသည်” ဟူ၍ ဖြစ်သည်။ ၎င်းတို့သည် အစဉ်သဖြင့် အထင်အမြင်သေးသည်။ မည်သည့်အခါမျှ အရေးတကြီးဖြစ်သည့်စိတ်မရှိပေ။ ဘုရားသခင်အတွက် ကြီးမားသောစိတ်ဆန္ဒမရှိပေ၊ သို့မဟုတ် သမ္မာတရားကို ဆာငတ်ခြင်းမရှိပေ။ ၎င်းတို့တွင် အစဉ်သဖြင့် ခေါင်းမာသော စိတ်နှလုံးရှိသည်။ သမ္မာတရားနှင့် ဘုရားနှုတ်ကပတ်တော်၏ တောင်းဆိုမှုများကို အစဉ် အပြည့်အဝ လျစ်လျူရှုသည်။ ၎င်းတို့သည် ဤသဘောထားမျိုးဖြင့်လည်းကောင်း၊ ဤအခြေအနေတွင်လည်းကောင်း ၎င်းတို့တာဝန်ကို ထမ်းဆောင်လျှင် အဆုံး၌ မည်သို့ ဖြစ်ပျက်မည်နည်း။ ၎င်းတို့သည် ပြစ်မှားမှုများကို စဉ်ဆက်မပြတ် ကျူးလွန်ပြီး အစွန်းအထင်းများကို ရရှိလိမ့်မည်။ လူတစ်ယောက်အနေဖြင့် စဉ်ဆက်မပြတ် အစွန်းအထင်းများ ရရှိပြီး ပြစ်မှားမှုများကို ကျူးလွန်သည့်တိုင်အောင် အလေးအနက်မထားခြင်း၊ အလွန်ပင် အရေးမစိုက်ခြင်းသည် အန္တရာယ်ရှိသည်။ ဘုရားသခင်က သင့်အား ယခုအချိန်တွင် မရှုတ်ချခြင်းက သူသည် သင့်အား နောင်တွင် ရှုတ်ချမည်မဟုတ်ဟု မဆိုလိုပေ။ အချုပ်အားဖြင့်ဆိုလျှင် ဤသို့သော အခြေအနေ၌ အသက်ရှင်သောသူတွင် အန္တရာယ်ရှိသည်။ ၎င်းတို့သည် ဘုရားသခင်က ၎င်းတို့အတွက် စီစဉ်ညွှန်ကြားသော အခြေအနေတိုင်းကို မဆိုထားနှင့် ဘုရားနှုတ်ကပတ်တော်ကို၊ ကယ်တင်ခြင်းခံရရန် အခွင့်အလမ်းကို၊ သို့မဟုတ် ၎င်းတို့တာဝန်အား ထမ်းဆောင်ရန် အခွင့်အလမ်းကို တန်ဖိုးမထားပေ။ ၎င်းတို့သည် အစဉ်သဖြင့် လျော့ရဲပြီး အရေးမစိုက်ပေ။ အရာရာတိုင်းအား ပေါ့ဆသော၊ လျော့ရဲသော၊ အမှတ်တမဲ့ဖြစ်သော ပုံစံဖြင့် လုပ်ဆောင်ကြသည်။ ဤသို့သောသူမျိုးတွင် အန္တရာယ်ရှိသည်။ လူအချို့မှာ မိမိတို့ကိုယ်ကို ကျေနပ်ဆဲဖြစ်ပြီး “အမှုအရာများကို ငါလုပ်ဆောင်သောအခါ ဘုရားသခင်က ငါနှင့်အတူရှိသည်၊ ငါ့တွင် ဘုရားသခင်၏ ဉာဏ်အလင်းဖွင့်ပြမှုနှင့် လမ်းပြမှုရှိသည်၊ တစ်ခါတစ်ရံတွင် ငါ့၌ ဘုရားသခင်၏ ပဲ့ပြင်ဆုံးမမှုရှိသည်၊ ငါဆုတောင်းသည့်အခါတွင် သူသည် ငါနှင့်အတူရှိသည်” ဟူ၍ ထင်ကြသည်။ ဘုရားသခင်၏ ကျေးဇူးတော်သည် ကြွယ်ဝများပြားသည်။ သင် မွေ့လျော်ရန် သေချာပေါက် လုံလောက်သည်။ သင်အလိုရှိသမျှ ယူဆောင်ပြီး မည်သည့်အခါမျှ ကုန်ဆုံးမည်မဟုတ်။ သို့သော် ဤသို့ဆိုလျှင် အဘယ်သို့ ဖြစ်သနည်း။ ဘုရားသခင်၏ ကျေးဇူးတော်သည် သမ္မာတရားကို ကိုယ်စားမပြုပေ။ ဘုရားသခင်၏ ကျေးဇူးတော်ကို သင်မွေ့လျော်ခြင်းက သင့်တွင် သမ္မာတရားရှိသည်ဟု မဆိုလိုပေ။ ဘုရားသခင်သည် လူတိုင်းအတွက် သနားကရုဏာရှိသည်။ သို့သော် ဘုရားသခင်၏ သနားကရုဏာက အလွန်အကျွံ သက်ညှာခြင်းမဟုတ်ပေ။ ဘုရားသခင်သည် လူသား၏ ဘဝနှင့် ဖန်ဆင်းခံတိုင်းအပေါ် သနားကရုဏာရှိသည်။ သို့ရာတွင် ဤသည်မှာ သူသည် သူ၏အလုပ်တွင် စည်းမျဉ်းမရှိဟုလည်းကောင်း၊ သူ့တွင် ဖြောင့်မတ်သော စိတ်သဘောထားမရှိဟုလည်းကောင်း၊ လူတို့အပေါ် သူသတ်မှတ်သည့်၊ လူတို့အား သူ အကဲဖြတ်သည့် စံနှုန်းများက ပြောင်းလဲမည်ဟုလည်းကောင်း မဆိုလိုပေ။ သင် နားလည်သလော။ (နားလည်ပါသည်။) ဘုရားသခင်က သင့်အား မည်သည့်အခါမျှ စိတ်မဆိုးခဲ့ဟူ၍လည်းကောင်း၊ ဘုရားသခင်က သင့်အပေါ် အစဉ် နူးညံ့ပြီး ထောက်ထားသည်ဟူ၍လည်းကောင်း၊ သင့်အား အလွန့်အလွန် ဂရုစိုက်သည်၊ ချစ်သည်၊ မြတ်နိုးသည်ဟူ၍လည်းကောင်း သင်ခံစားရသည်။ ဘုရားသခင်၏ နွေးထွေးမှု၊ ဘုရားသခင်၏ ပံ့ပိုးမှု၊ ဘုရားသခင်၏ ကူညီမှုနှင့် ဘုရားသခင်၏ မျက်နှာသာပေးမှုနှင့် ကျေးဇူးပြုမှုကိုပင် သင် ခံစားရသည်။ ဘုရားသခင်က သင့်ကို အချစ်ဆုံးဖြစ်သည်၊ အခြားလူများကို သူ စွန့်လွှတ်လျှင်ပင် သင့်အား လုံးဝ စွန့်လွှတ်မည်မဟုတ်ဟု သင် ခံစားရသည်။ ထို့ကြောင့် သင်သည် မိမိကိုယ်ကို ယုံကြည်မှုနှင့် ပြည့်နေသည်။ သင်သည် သမ္မာတရားအား မလိုက်စားရာတွင်လည်းကောင်း၊ တာဝန်ထမ်းဆောင်စဉ်တွင် ဒုက္ခမခံခြင်း၊ အဖိုးအခမပေးဆပ်ခြင်းတွင်လည်းကောင်း၊ စိတ်သဘောထားပြောင်းလဲမှုကို မရှာဖွေခြင်းတွင်လည်းကောင်း ကျိုးကြောင်းခိုင်လုံသကဲ့သို့ သင် ခံစားရသည်။ ဘုရားသခင်က သင့်အား သေချာပေါက် စွန့်ပစ်မည်မဟုတ်ပေ။ သင်၏ ဤခိုင်မာသော မိမိကိုယ်ကို ယုံကြည်မှုသည် ဘုရားနှုတ်ကပတ်တော်အပေါ်တွင် အခြေခံသလော။ တစ်နေ့တွင် သင်သည် ဘုရားသခင်၏ မျက်မှောက်တော်ကို အမှန်ပင် မခံစားမိလျှင် သင်၏ စိတ်နှလုံးတွင် ထိတ်ထိတ်ပျာပျာဖြစ်ပြီး “ဘုရားသခင်က ငါ့ကို စွန့်ပစ်သွားခြင်းများ ဖြစ်နိုင်သလော” ဟု စဉ်းစားလိမ့်မည်။ သင်၏ အဆုံးသတ်က မည်သို့ဖြစ်မည်ဆိုသည်မှာ သင့်အတွက် ရှင်းလင်းသင့်သည်။ သမ္မာတရားကို မလိုက်စားသော၊ အလွန်ပင် မိမိကိုယ်ကို အမှန်ထင်သောသူများသည် လုံးဝ အဆုံးသတ်ကောင်းမည် မဟုတ်ပေ။ လူတို့ကို ချစ်ခြင်း၊ မြတ်နိုးခြင်း၊ လူတို့အပေါ် သနားကရုဏာရှိခြင်း၊ လူတို့အား ကျေးဇူးတော် ချပေးခြင်း၊ သို့မဟုတ် အချို့သောလူများကို မျက်နှာသာပေးလျက်၊ သို့မဟုတ် ကျေးဇူးပြုလျက်ပင် ဆက်ဆံခြင်းတို့၌ ဘုရားသခင်၏ ပန်းတိုင်အပြင် ဤလုပ်ရပ်များ၏ အနှစ်သာရမှာ သင့်အား တယုတယထားရန်ဖြစ်စေ၊ အလိုလိုက်ရန်ဖြစ်စေ၊ သင့်အား လမ်းမှားသို့ ပို့ဆောင်ရန်ဖြစ်စေ၊ သင့်အား လမ်းလွဲစေရန်ဖြစ်စေ၊ သင့်အား သမ္မာတရားကို၊ သို့မဟုတ် မှန်သောလမ်းခရီးကို ကျောခိုင်းစေရန်ဖြစ်စေ လုံးဝ မဟုတ်ပေ။ ဤအရာအားလုံးကို လုပ်ဆောင်ခြင်းတွင် ဘုရားသခင်၏ ရည်ရွယ်ချက်မှာ လမ်းမှန်ကို သင်လျှောက်လှမ်းရာတွင် သင့်အား ပံ့ပိုးရန်၊ သင့်၌ သူ့အတွက် ကြီးမားသောစိတ်ဆန္ဒရှိသည့် စိတ်နှလုံးရှိစေရန်၊ သူ့အပေါ် သင်၏ ယုံကြည်မှုကို တိုးပွားစေရန်၊ ထို့နောက်တွင် ဘုရားသခင်ကို အစစ်အမှန်ဖြစ်သော၊ ကြောက်ရွံ့သော စိတ်နှလုံး ဖြစ်ပေါ်စေရန် ဖြစ်သည်။ သင်က အစဉ်သဖြင့် ဘုရားသခင်၏ တယုတယထားခြင်းကို မွေ့လျော်လိုပြီး သူ၏ အိမ်မွေးတိရစ္ဆာန်ဖြစ်လိုလျှင် သင်က မှားသည်ဟု ငါပြောသည်။ သင်သည် ဘုရားသခင်၏ အိမ်မွေးတိရစ္ဆာန် မဟုတ်ပေ။ သင့်အတွက် သူ၏ ကျေးဇူးတော် ပေးသနားခြင်း၊ သို့မဟုတ် မျက်နှာသာပေးခြင်းသည် အသေအချာပင် တယုတယထားခြင်း၊ သို့မဟုတ် အလိုလိုက်ခြင်းမဟုတ်ပေ။ ဤအရာအားလုံးကို လုပ်ဆောင်ရာတွင် ဘုရားသခင်၏ ရည်ရွယ်ချက်သည် ဘုရားနှုတ်ကပတ်တော်အား သင်တန်ဖိုးထားရန်၊ သမ္မာတရားကို လက်ခံရန်၊ သူ၏ ကျေးဇူးတော် ပေးသနားခြင်းနှင့် ကောင်းချီးများအားဖြင့် အားကောင်းစေရန် ထောက်ကူပေးဖို့ ဖြစ်သည်။ ဤသို့အားဖြင့် သင်သည် သမ္မာတရားအားလိုက်စားခြင်း လမ်းကြောင်းကို လျှောက်ရန်၊ ဘဝတွင် လမ်းမှန်ကို လျှောက်ရန် စိတ်ဆန္ဒနှင့် ဇွဲလုံ့လရှိမည်ဖြစ်သည်။ ဘုရားသခင်က ဤသမ္မာတရားများကို ထုတ်ပြန်သောအခါတွင် သင်သည် ပံ့ပိုးခြင်းခံရပြီးဖြစ်သည်၊ အသက်ကို ရရှိပြီးဖြစ်သည်၊ သူ၏ ချစ်ခြင်းကို ခံစားရပြီးဖြစ်သည်ကို သေချာပေါက် ဆိုနိုင်သည်မှာ ပြောစရာမလိုပေ။ သင်သည် သူ၏ ကျေးဇူးပြုခြင်းအတွက် ဘုရားသခင်ကို ကျေးဇူးတင်နိုင်လျှင်လည်းကောင်း၊ သင်၏ သင့်လျော်သော နေရာ၌ မြဲမြံစွာ ရပ်တည်နိုင်လျှင်လည်းကောင်း၊ ဘုရားနှုတ်ကပတ်တော်များနှင့် ပို၍ ပြင်ဆင်နိုင်လျှင်လည်းကောင်း၊ ဘုရားနှုတ်ကပတ်တော်များကိုပို၍ တန်ဖိုးထားနိုင်လျှင်လည်းကောင်း၊ တာဝန်ထမ်းဆောင်သောအခါတွင် သမ္မာတရားစည်းမျဉ်းများကို ရှာဖွေနိုင်လျှင်လည်းကောင်း၊ ဘုရားနှုတ်ကပတ်တော်နှင့်အညီ လူများ၊ အမှုအရာများကို ရှုမြင်ရန်၊ ကျင့်ကြံနေထိုင်ပြီး ပြုမူဆောင်ရွက်ရန် ကြိုးပမ်းနိုင်လျှင်လည်းကောင်း သင်သည် သူ့အပေါ် တာဝန်မပျက်ကွက်ပေ။ သို့ရာတွင် သင့်အပေါ် ဘုရားသခင်၏ ကျေးဇူးပြုခြင်းနှင့် မျက်နှာသာပေးခြင်းကို သင်က အခွင့်ကောင်းယူလျှင်လည်းကောင်း၊ သင့်အပေါ် သူ၏ သနားကရုဏာကို လျစ်လျူရှုလျှင်လည်းကောင်း၊ အမှုအရာများကို သင်၏ ကိုယ်ပိုင်နည်းလမ်းအတိုင်း ဆက်လက်လုပ်ဆောင်လျှင်လည်းကောင်း၊ တစ်ဇွတ်ထိုးဆန်စွာ၊ မဆင်မခြင်ဖြစ်စွာဖြင့် ပြုမူဆောင်ရွက်လျှင်လည်းကောင်း၊ ဘုရားနှုတ်ကပတ်တော်နှင့် သင့်ကိုယ်သင် လုံးဝ မပြင်ဆင်လျှင်လည်းကောင်း၊ သမ္မာတရားအတွက် ကြိုးပမ်းဖို့ စိတ်ဆန္ဒမရှိလျှင်လည်းကောင်း၊ သို့မဟုတ် ဘုရားသခင်၏ ကျေးဇူးတော်ကို ခံစားပြီး သင့်ကိုယ်သင် ကျေနပ်ခြင်းမှလွဲ၍ သမ္မာတရားအား သင်၏ စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်နှင့်အညီ လူများ၊ အမှုအရာများကို ရှုမြင်ခြင်း၊ ကျင့်ကြံနေထိုင်ပြီး ပြုမူဆောင်ရွက်ခြင်းမရှိလျှင်လည်းကောင်း ဘုရားသခင်၏ မျှော်မှန်းချက်များကို သင် မပြည့်မီသောအခါ၊ ဆိုလိုသည်မှာ သင်သည် ဘုရားသခင်ကို ထပ်ခါထပ်ခါ စိတ်ပျက်စေသောအခါတွင် သင့်အပေါ် ဘုရားသခင်၏ ကျေးဇူးတော်၊ သနားကရုဏာ၊ မေတ္တာကျေးဇူးတော်တို့သည် အနှေးနှင့်အမြန် ကုန်ခန်းသွားလိမ့်မည်။ ထိုအရာများ ကုန်ခန်းသွားသည့်နေ့သည် ဘုရားသခင်က သူ၏ ကျေးဇူးတော်အားလုံးကို ပြန်လည်ယူဆောင်သည့် နေ့ဖြစ်သည်။ သင်သည် ဘုရားသခင်၏ မျက်မှောက်တော်ကိုပင် မခံစားရသောအခါ သင်၏ စိတ်အတွင်းတွင် အဘယ်သို့ အမှန်တကယ် ခံစားရသည်ကို သိလိမ့်မည်။ သင့်အတွင်းတွင် မှောင်မိုက်ခြင်း ရှိလိမ့်မည်။ သင်သည် စိတ်ဓာတ်ကျပြီး စိတ်မသက်မသာဖြစ်မည်။ စိတ်ပူပန်ပြီး အနှစ်မဲ့နေလိမ့်မည်။ အနာဂတ်က မသေချာဟု သင်ခံစားရမည်။ သင်သည် ကြောက်ရွံ့ပြီး အစဉ်သဖြင့် စိတ်သောကရောက်သည့် အခြေအနေ၌ ရှိနေလိမ့်မည်။ ဤသည်မှာ အလွန်ဆိုးဝါးသောအရာဖြစ်သည်။ ထို့ကြောင့် လူတို့သည် ၎င်းတို့ကို ဘုရားသခင် ပေးထားသောအရာများအားလုံးကို မြတ်နိုးတတ်ရန်၊ ၎င်းတို့ထမ်းဆောင်သင့်သည့် တာဝန်ကို မြတ်နိုးတတ်ရန်၊ တစ်ချိန်တည်းတွင် မည်သို့ ပြန်လည်တုံ့ပြန်ရမည်ကို သိရန် သင်ယူရမည်။ အမှန်တကယ်တွင် သင် ပြန်လည်တုံ့ပြန်ရန် ဘုရားသခင်၏ တောင်းဆိုချက်မှာ သူ၏ ကိုယ်စား သင် မည်မျှ ကူညီပံ့ပိုးသည်၊ သို့မဟုတ် သူ့အပေါ် သင်၏ သက်သေခံချက်က မည်မျှထူးကဲသည်ဆိုသည်နှင့် မသက်ဆိုင်ပေ။ ဘုရားသခင် အလိုရှိသည့်အရာမှာ သင့်အနေဖြင့် လမ်းမှန်ကို လျှောက်လှမ်းရန်၊ သူက သင့်အား လျှောက်လှမ်းရန် တောင်းဆိုသည့် လမ်းကြောင်းကို လျှောက်ရန်ဖြစ်သည်။ ဘုရားသခင်၏ ကျေးဇူးတော်သည် လူတို့ ခံစားရန် လုံလောက်သည်။ သူသည် လူတို့အပေါ် ဤကျေးဇူးတော်ကို ချပေးခြင်းနှင့်ပတ်သက်ပြီး နှမြောတွန့်တိုခြင်းမရှိသကဲ့သို့ လူတို့အပေါ် ဤကျေးဇူးတော်ကို ချပေးခြင်းအား နောင်တရမည်မဟုတ်ပေ။ ဘုရားသခင်က လူတစ်ယောက်ကို ကောင်းချီးပေးပြီး ကျေးဇူးပြုလျှင် အစဉ်သဖြင့် လိုလိုလားလား လုပ်ဆောင်ခြင်းဖြစ်သည်။ သူသည် ဤသို့လုပ်ဆောင်သည်မှာ သူ၏ အနှစ်သာရ၊ စိတ်သဘောထား၊ ပင်ကိုလက္ခဏာ၏ တစ်စိတ်တစ်ပိုင်း ဖြစ်သည်။ သူသည် လူတို့အား ဤအရာများကို ပေးခြင်းအတွက် မည်သည့်အခါမျှ နောင်တရခြင်း၊ နောင်တကြီးစွာ ရရှိခြင်းမရှိပေ။ သို့ရာတွင် ဆိုကြပါစို့။ လူတို့သည် ကောင်းခြင်း၊ မကောင်းခြင်းကို မသိ၊ သို့မဟုတ် အကူအညီများအား မည်သို့ တန်ဖိုးထားရမည်ကို မသိ။ ဘုရားသခင်ကို အစဉ်သဖြင့် ထပ်ခါထပ်ခါ အားလျော့စိတ်ပျက်စေသည်။ ဘုရားသခင် ပေးခဲ့သည့် အဖိုးအခက မည်မျှကြီးမားသည်ဖြစ်စေ၊ ဘုရားသခင်က မည်မျှ စောင့်ဆိုင်းခဲ့သည်ဖြစ်စေ လူတို့သည် သူ့အား လျစ်လျူရှုဆဲဖြစ်ပြီး သူ၏ ကောင်းသော ရည်ရွယ်ချက်များကို နားမလည်ပေ။ လူတို့သည် ဘုရားသခင်၏ ကျေးဇူးတော်ကို ခံစားဖို့အတွက်သာ အားထုတ်ကြသည်။ ပို၍ ခံစားရလေလေ ကောင်းလေလေဖြစ်သည်။ ဘုရားသခင်၏ ကျေးဇူးတော်နှင့် ကောင်းချီးမည်မျှကို ၎င်းတို့ ခံစားရပါစေ ဘုရားသခင်၏ ချစ်ခြင်းကို ပြန်လည်ပေးဆပ်ဖို့၊ သို့မဟုတ် ဘုရားသခင်ထံသို့ ၎င်းတို့၏ စိတ်နှလုံးကို ပြန်လည်ပေးအပ်ပြီး ဘုရားသခင်၏ နောက်သို့လိုက်ဖို့ကို မသိကြပေ။ လူတို့က ဘုရားသခင်ကို ဤသို့ ဆက်ဆံလျှင် ဘုရားသခင်က ကျေနပ်မည်ဟု သင်တို့ ထင်သလော။ (မထင်ပါ။) လူတစ်ယောက်သည် ဘုရားသခင်ကို ကျေနပ်စေရန်အတွက် မည်သည့် စစ်မှန်သော သဘောထားမျိုးကို ထားရှိသင့်သနည်း။ လူတို့သည် နောင်တရရမည်။ လက်တွေ့ပြသမှုများရှိရမည်။ ၎င်းတို့တာဝန်ကို ကောင်းစွာ ထမ်းဆောင်ရမည်။ ကျိုးကြောင်းပြဆိုခြင်းနှင့် ဆင်ခြေအမျိုးမျိုးကို ဆုပ်ကိုင်မထားရပေ။ လူသားမျိုးနွယ်အတွက် ဘုရားသခင်၏ ကျေးဇူးတော်၊ ခွင့်လွှတ်ခြင်းနှင့် သနားကရုဏာသည် သင့်ကိုယ်သင် အလိုလိုက်ရန် အရင်းအနှီး၊ သို့မဟုတ် သင့်ကိုယ်သင် အလိုလိုက်ရန် ဆင်ခြေများမဟုတ်ပေ။ ဘုရားသခင်က မည်သည့်အရာကို လုပ်ဆောင်ပါစေ၊ လူတို့တွင် မည်သို့သော ကြီးမားသော အဖိုးအခမျိုး သို့မဟုတ် အတွေးမျိုးတို့ကို သူ ရင်းနှီးမြုပ်နှံပါစေ သူ့တွင် အဆုံးစွန် ရည်ရွယ်ချက်တစ်ခုသာ ရှိသည်။ ယင်းမှာ လူတို့အနေဖြင့် လမ်းမှန်ဘက်သို့ လှည့်ပြီး လျှောက်လှမ်းရန် သူမျှော်လင့်ခြင်းဖြစ်သည်။ လမ်းမှန်ဆိုသည်မှာ အဘယ်နည်း။ သမ္မာတရားအား လိုက်စားပြီး သမ္မာတရားနှင့် ပို၍ ပြင်ဆင်ထားရန်ဖြစ်သည်။ လူတို့လျှောက်သည့်လမ်းကြောင်းသည် ဘုရားနှုတ်ကပတ်တော်နှင့် အညီဖြစ်ကာ သမ္မာတရားအား စံသတ်မှတ်ချက်အဖြစ် ထားရှိလျှင် လူတို့၌ ဘုရားသခင် ရင်းနှီးမြုပ်နှံသော အဖိုးအခနှင့် လူတို့အတွက် ဘုရားသခင်၌ ရှိသော မျှော်မှန်းချက်များအားလုံးသည် တုံ့ပြန်မှုရရှိလိမ့်မည်။ လူတို့အပေါ် ဘုရားသခင်၏ တောင်းဆိုမှုများက များပြားသည်ဟု သင်တို့ ထင်သလော။ (မထင်ပါ။) ဘုရားသခင်က လူတို့အား များပြားစွာ မတောင်းဆိုပေ။ လူတို့ ပြန်လာခြင်းကို စောင့်ဆိုင်းရန်အတွက် သူ့တွင် လုံလောက်သော စိတ်ရှည်ခြင်းနှင့် ချစ်ခြင်းရှိသည်။ သင်သည် ဘုရားဘက်သို့ လှည့်လျှင် သူက သင့်အပေါ်၌ ကျေးဇူးတော်နှင့် ကောင်းချီးအချို့ကို ချပေးခြင်းသာ လုပ်ဆောင်မည်မဟုတ်ဘဲ သင့်အတွက် ပံ့ပိုးပေးလိမ့်မည်၊ သမ္မာတရား၌၊ ဘဝ၌၊ သင်လျှောက်သော လမ်းကြောင်း၌ သင့်ကို ပံ့ပိုးလမ်းပြလိမ့်မည်။ ဘုရားသခင်သည် သင့်၌ ပို၍ပင်ကြီးမြတ်သောအမှုကို ပြုလုပ်လိမ့်မည်။ ဤသည်မှာ သူမျှော်လင့်သည့်အရာဖြစ်သည်။ ဘုရားသခင်သည် ဤအမှုကို မလုပ်ဆောင်မီတွင် လူတို့အား မမောနိုင်မပမ်းနိုင်ဖြင့် လမ်းပြပေးသည်၊ ပံ့ပိုးပေးသည်၊ ကျေးဇူးတော်နှင့် ကောင်းချီးများကို ချပေးသည်။ ဤအရာအားလုံးသည် ဘုရားသခင်၏ နဂိုမူလက ရည်ရွယ်ချက် မဟုတ်သကဲ့သို့ သူ သီးသန့်လုပ်ဆောင်လိုသောအရာတစ်ခုလည်းမဟုတ်ပေ။ သို့ရာတွင် သူသည် လူတို့အတွက် မည်သည့် အဖိုးအခကိုမဆို ပေးဆပ်ရန်၊ မည်သို့ပင်ဖြစ်စေ ဤအမှုကို လုပ်ဆောင်ရန် သူ့ကိုယ်သူ တာဝန်သက်ရောက်စေရုံကလွဲပြီး ရွေးချယ်စရာမရှိပေ။ ဘုရားသခင်သည် ဤအမှုအားလုံးကို လုပ်ဆောင်ပြီးနောက်တွင် အဆုံး၌ အလိုရှိသောအရာမှာ လူတို့ နောက်ပြန်လှည့်နိုင်သည်ကို မြင်တွေ့ဖို့ဖြစ်သည်။ လူတို့သည် သူ၏ ရည်ရွယ်ချက်များနှင့် အတွေးအခေါ်ကိုလည်းကောင်း၊ ဤအရာကို သူအဘယ်ကြောင့် အမှန်တကယ် လုပ်ဆောင်သည်ကိုလည်းကောင်း နားလည်လျှင် လူတို့သည် သူ၏ ချစ်ခင်နှစ်လိုဖွယ်ကောင်းခြင်းကို သိမြင်လိမ့်မည်။ ဝိညာဉ်ရင့်ကျက်မှု အချို့ရှိပြီး ကြီးထွားတိုးတက်ပြီးဖြစ်လိမ့်မည်။ လူတို့သည် တိကျစေ့စပ်မှုရှိလာပြီး ဘုရားသခင်က ၎င်းတို့အတွက် ပေးသော သမ္မာတရားတစ်ခုဆီကို ကြိုးစားလုပ်ဆောင်သောအခါတွင်လည်းကောင်း၊ သမ္မာတရားတစ်ခုစီ၏ လက်တွေ့ကျမှုအတွင်းသို့ စတင် ဝင်ရောက်သောအခါတွင်လည်းကောင်း ဘုရားသခင်က ကျေနပ်သည်။ ဤသို့ဆိုလျှင် ဘုရားသခင်သည် လူတို့နှင့်အတူ ရှိခြင်း၊ လူတို့အား နှစ်သိမ့်ခြင်း၊ လှုံ့ဆော်ခြင်း၊ တိုက်တွန်းအားပေးခြင်းတို့ဖြစ်သော ရိုးရှင်းသောအလုပ်ကို လုပ်ဆောင်ဖို့ မလိုတော့ပေ။ ထိုအစား သူသည် သမ္မာတရားနှင့်၊ ဘဝနှင့်၊ ၎င်းတို့လျှောက်သည့် လမ်းကြောင်းနှင့်ပတ်သက်ပြီး ၎င်းတို့ကို ပို၍ ပံ့ပိုးပေးနိုင်သည်။ သူသည် လူတို့အပေါ်တွင် ပို၍ ကြီးမြတ်သော၊ တိကျခိုင်မာသောအမှုကို လုပ်ဆောင်နိုင်သည်။ ဘုရားသခင်သည် အဘယ်ကြောင့် ဤအမှုမျိုးကို လုပ်ဆောင်ရန် ပို၍ နှစ်သက်သနည်း။ သူသည် ဤသို့သော အလုပ်ကို လုပ်ဆောင်စဉ်တွင် လူတို့၌ မျှော်လင့်ချက်ကို မြင်တွေ့သောကြောင့်လည်းကောင်း၊ ၎င်းတို့၏ အနာဂတ်ကို မြင်ပြီး လူတို့သည် သူ၏ စိတ်တော်နှင့် တညီတညွတ်တည်း ဖြစ်သည်ကိုလည်းကောင်း မြင်တွေ့သောကြောင့်ဖြစ်သည်။ ဤသည်မှာ လူနှင့် ဘုရားနှစ်ဦးစလုံးအတွက် တိုင်းတာ၍မရနိုင်အောင် ကြီးမြတ်သောအရာဖြစ်ပြီး ဘုရားသခင်က ကြာရှည်စွာ မျှော်လင့်နေသောအရာတစ်ခုဖြစ်သည်။ လူတစ်ယောက်သည် သမ္မာတရားအား လိုက်စားခြင်းလမ်းကြောင်းကို လျှောက်သောအခါ သူသည် တဖြည်းဖြည်းချင်းဖြင့် စာတန်ကို တိုက်ခိုက်ရန် ခွန်အားပိုရှိပြီး စစ်မှန်သော ဝိညာဉ်ရင့်ကျက်မှုရှိလိမ့်မည်။ ဘုရားသခင်အပေါ် ၎င်းတို့၏ သက်သေခံချက်တွင် ခိုင်မာစွာ ရပ်တည်လိမ့်မည်။ ပြီးလျှင် ဘုရားသခင်သည်နောက်ထပ် ဖန်ဆင်းခံလူသားတစ်ယောက်က သူ့အတွက် စာတန်ကို ရင်ဆိုင်ရပ်တည်ကာ တိုက်ခိုက်သည်ကို မြင်မည့်အရေး ပို၍ ကြီးမားသော မျှော်လင့်ချက်ရှိလိမ့်မည်။ ဤသည်မှာ ဘုရားသခင်၏ ဂုဏ်ကျက်သရေဖြစ်သည်။ လူတို့သည် ဝိညာဉ်ရင့်ကျက်မှု ကြီးထွားလာသောအခါတွင်၊ ပိုပို၍ အားကြီးလာသောအခါတွင်၊ ဘုရားသခင်ကို ပိုပို၍ သက်သေခံပြီး ပို၍ ကြောက်ရွံ့လာကာ ကျိုးနွံနာခံလာသောအခါတွင် ယင်းမှာ ဘုရားသခင်သည် လူများထဲတွင် အောင်မြင်သူလူတစ်စုကို ရရှိပြီး လူတို့အားဖြင့်လည်းကောင်း၊ လူတို့ကြားတွင်လည်းကောင်း ဂုဏ်ကျက်သရေရှိလိမ့်မည်ဟူသော မျှော်လင့်ချက်ရှိသည်ဟု ဆိုလိုပေသည်။ ဤသည်မှာ ကောင်းသောအရာဖြစ်သလော။ (ဖြစ်ပါသည်။) ဤသည်မှာ ဘုရားသခင် မျှော်လင့်နေသောအရာဖြစ်သည်။ သင်တို့အတွက် သူ၏ မျှော်လင့်ချက်၊ မျှော်မှန်းချက်ဖြစ်သည်။ သူသည် ဤအရာကို စောင့်စားနေသည်မှာ ကြာပြီဖြစ်သည်။ လူတို့သည် ဘုရားသခင်၏ စိတ်နှလုံးကို နားလည်ပြီး ထောက်ထားနိုင်လျှင် ဘုရားသခင်က ၎င်းတို့အား စေခိုင်းသည့်အရာကို ၎င်းတို့ လုပ်ဆောင်လိမ့်မည်။ ဘုရားသခင်က ၎င်းတို့အား တောင်းဆိုသည့် အဖိုးအခကို ပေးဆပ်လိမ့်မည်။ ၎င်းတို့သည် ဘုရားသခင် လုပ်ဆောင်လိုသည့်အရာကို ပူးပေါင်းဆောင်ရွက်ရန် ရှိသမျှအားအင်တို့ကို စိုက်ထုတ်လိမ့်မည်။ သူ၏ ဆန္ဒများကို ဖြည့်ဆည်းလိမ့်မည်။ သူ၏ စိတ်နှလုံးကို သက်သာစေလိမ့်မည်။ သို့ရာတွင် သင်က ဤအရာကို မလုပ်ဆောင်လိုလျှင် ဘုရားသခင်က သင့်အား အတင်းစေခိုင်းမည်မဟုတ်ပေ။ သင်က “ကျွန်ုပ်သည် ဤအရာကို အဘယ်ကြောင့် အလိုမရှိသနည်း၊ ဘုရားသခင်က တောင်းဆိုသည့်အရာကို ကျွန်ုပ် အဘယ်ကြောင့် မလုပ်ဆောင်လိုသနည်း၊ ဘုရားသခင်၏ တောင်းဆိုချက်များကို ဖြည့်ဆည်းဖို့ ကျွန်ုပ် စဉ်းစားသောအခါ အဘယ်ကြောင့် စိတ်မအေးခြင်း၊ သက်သောင့်သက်သာမရှိခြင်း၊ ကျိုးနွံနာခံလိုစိတ် မရှိခြင်းတို့ကို ခံစားရသနည်း” ဟု ဆိုသည်။ သင်သည် ဘုရားသခင်၏ တောင်းဆိုချက်များကို ဖြည့်ဆည်းဖို့မလိုပေ။ ယင်းသည် မိမိဆန္ဒအလျောက် လုပ်ဆောင်ရန်ဖြစ်သည်။ သင့်တွင် ရွေးချယ်ပိုင်ခွင့်ရှိသည်။ သင်သည် လွတ်လပ်သည်။ ဘုရားသခင်က လူတို့အား အတင်းမစေခိုင်းပေ။ ဘုရားသခင်က မည်သည့်အရာကို ဖြစ်မြောက်လိုသည်ဆိုသည့် လက်တွေ့အရှိတရားကိုလည်းကောင်း၊ သင်တို့ ခံယူသည့် တာဝန်နှင့် သင့်တို့အား ဘုရားသခင်က မည်သို့ မျှော်လင့်သည်ကိုလည်းကောင်း သင်တို့ အပြည့်အဝ နားလည်နိုင်ရန်အတွက်သာ သင်တို့အား ဤအရာကို ငါပြောခြင်းဖြစ်သည်။ ရှင်းလင်းသလော။ (ရှင်းပါသည်။) ရှင်းလင်းသည်ဆိုလျှင် ကောင်းသည်။ ရှင်းလင်းသည်ဆိုလျှင် လူတို့၏ စိတ်နှလုံးသည် သတိပြုမိလိမ့်မည်။ မည်သည့်အရာကို ဆက်၍ လုပ်ဆောင်ရမည်၊ မည်သည့်အရာကို လုပ်ဆောင်ရမည်၊ မည်သည့်အဖိုးအခကို ပေးဆပ်ရမည်ကို ၎င်းတို့ သိလိမ့်မည်။ ၎င်းတို့တွင် ဦးတည်ချက်ရှိလိမ့်မည်။

ယနေ့တွင် “လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဆိုသည့် ကိုယ်ကျင့်တရား အပြုအမူဆိုင်ရာ ဆိုရိုးကို ငါမိတ်သဟာပြုခဲ့သည်။ စာတန်က အားပေးမြှင့်တင်သည့် အခြားသော ကိုယ်ကျင့်တရား အပြုအမူဆိုင်ရာ ဆိုရိုးများကို ယခင်က မိတ်သဟာယ ဖွဲ့ပြီးဖြစ်သဖြင့် ဤဆိုရိုးကို ပိုင်းခြားသိမြင်ရန် အနည်းငယ်ပို၍ လွယ်ကူသွားသည်။ မည်သည့် ကိုယ်ကျင့်တရား အပြုအမူဆိုင်ရာ ဆိုရိုးဖြစ်စေ စာတန်သည် လူသား၏ အပြုအမူကို ချည်နှောင်ပြီး ကန့်သတ်ပြီးနောက်တွင် လူ့အဖွဲ့အစည်း၌ ခေတ်ရေစီးကြောင်းတစ်ခု ဖြစ်ပေါ်စေရန် အဆိုအမိန့် အမျိုးအစားတစ်ခုကို အခြေခံအားဖြင့် အသုံးပြုလိုသည်။ ဤခေတ်ရေစီးကြောင်းကို ဖန်တီးခြင်းအားဖြင့် စာတန်သည် လူသားမျိုးနွယ်တစ်ရပ်လုံး၏ စိတ်ကို အထင်အမြင်မှားစေ၍ ထိန်းချုပ်ပြီး ဘောင်ခတ်ကာ ဤသို့အားဖြင့် လူသားမျိုးနွယ်တစ်ရပ်လုံးကို ဘုရားသခင်အား ဆန့်ကျင်စေလိုသည်။ လူတို့က ဘုရားသခင်ကို ဆန့်ကျင်ပြီးနောက်တွင် ဘုရားသခင်က လူတို့အပေါ် ပြုမူဆောင်ရွက်ရန်၊ သို့မဟုတ် အမှုပြုရန် နည်းလမ်းမရှိသည်ကို စာတန်က မြင်တွေ့လိုသည်။ ဤသည်မှာ စာတန်ရရှိလိုသော ပန်းတိုင်ဖြစ်သည်။ ဤသည်မှာ စာတန်လုပ်ဆောင်သည့် ဤအရာများအားလုံး၏ အနှစ်သာရဖြစ်သည်။ ဤအရာတို့သည် မည်သည့် အပြုအမူ ကဏ္ဍကို၊ သို့မဟုတ် မည်သည့်အတွေးအခေါ်များနှင့် အမြင်များကို ကိုယ်စားပြုသည်ဖြစ်စေ၊ စာတန် အားပေးမြှင့်တင်သည့် ဤ ကိုယ်ကျင့်တရား အပြုအမူဆိုင်ရာ ဆိုရိုးများသည်မည်သို့ပင်ဖြစ်စေ သမ္မာတရားနှင့် မသက်ဆိုင်ပေ။ ၎င်းတို့သည် သမ္မာတရားနှင့် ဆန့်ကျင်ကွဲလွဲခြင်းလည်းရှိသည်။ လူတို့သည် စာတန်အားပေးမြှင့်တင်သည့် ဤကိုယ်ကျင့်တရား အပြုအမူဆိုင်ရာ ဆိုရိုးများကို မည်သို့ ကိုင်တွယ်သင့်သနည်း။ အလွန်ရိုးရှင်းပြီး အခြေခံကျသော စည်းမျဉ်းမှာ စာတန်ဆီမှလာသော မည်သည့်အဆိုအမိန့်မဆိုသည် ငါတို့ ဖော်ထုတ်သင့်သော၊ ပိုင်းခြားစိစစ်သင့်သော၊ ထိုးထွင်းမြင်ပြီး ငြင်းပယ်သင့်သော အရာတစ်ခုဖြစ်သည်။ ၎င်းတို့သည် စာတန်ဆီမှ လာသောကြောင့် ငါတို့၏ စိတ်နှလုံးက ၎င်းတို့ကို ထိုးထွင်းမြင်လျှင် ၎င်းတို့ကို ရှုတ်ချပြီး ငြင်းပယ်နိုင်သည်။ စာတန်၏ အရာများကို အသင်းတော်တွင် တည်ရှိခွင့်၊ ဘုရားသခင်ရွေးချယ်ထားသော လူများအား အထင်အမြင်မှားစေကာ ဖျက်ဆီးပြီး နှောင့်ယှက်ခွင့်ပေး၍ မရပေ။ ဘုရားသခင်ရွေးချယ်ထားသောသူများက စာတန်ကို ငြင်းပယ်သည့် ပန်းတိုင်ကို ဖြစ်မြောက်အောင်မြင်ရမည်။ ၎င်းတို့တွင် စာတန်၏ မိစ္ဆာဒိဋ္ဌိအယူများနှင့် အတွေးမှားများကို အရိပ်အမြွက်မျှပင် မြင်တွေ့၍ မရပေ။ ဤမိစ္ဆာဒိဋ္ဌိအယူများနှင့် အတွေးမှားများအစား ဘုရားနှုတ်ကပတ်တော်နှင့် သမ္မာတရားက ဘုရားသခင် ရွေးချယ်ထားသောလူတို့၏ စိတ်နှလုံးတွင် စိုးမိုးသင့်ပြီး ၎င်းတို့၏ အသက်ဖြစ်သင့်သည်။ ဤလူသားမျိုးနွယ်မျိုးသည် ဘုရားသခင်ရရှိလိုသည့် လူသားမျိုးနွယ်မျိုးဖြစ်သည်။ ယနေ့ မိတ်သဟာယကို ဤတွင် အဆုံးသတ်ကြစို့။

၂၀၂၂ ခုနှစ်၊ ဇူလိုင်လ ၉ ရက်


သမ္မာတရား လိုက်စားခြင်းဆိုသည်မှာ (၁၆)

နောက်ဆုံးသောကာလတွင် တရားစီရင်ခြင်းအမှုကို ဆောင်ရွက်ရန် သမ္မာတရားကို ဖော်ပြသည့် ဘုရားသခင်၏ နောက်ခံ (၂)

အကျင့်စာရိတ္တနှင့်သက်ဆိုင်သော ဆိုရိုးစကားအမျိုးမျိုး၏ အနှစ်သာရကို ငါတို့ အဓိကအားဖြင့် မိတ်သဟာယဖွဲ့ပြီး ပိုင်းခြားစိစစ်နေကြကာ ဆိုရိုးစကားအမျိုးမျိုးက လူတို့အပေါ်တွင် ဖြစ်စေသော သက်ရောက်မှုကို စိစစ်နေခဲ့ကြသည်။ အကျင့်စာရိတ္တနှင့်သက်ဆိုင်သော ဤဆိုရိုးစကားအမျိုးမျိုးသည် တရုတ်ရိုးရာယဉ်ကျေးမှုက လူတို့အပေါ်တွင် ဖြစ်စေသော သက်ရောက်မှုများဖြစ်သည့် ယနေ့အထိ ဆက်လက်တည်ရှိနေသော သက်ရောက်မှုများ၏ အတိုင်းအတာအမျိုးမျိုးကို အဓိကအားဖြင့် ကိုယ်စားပြုသည်။ ငါတို့၏ ယခင်စုဝေးပွဲတွင် အကျင့်စာရိတ္တနှင့်သက်ဆိုင်သော မည်သည့်ဆိုရိုးစကားကို ငါတို့ မိတ်သဟာယဖွဲ့ပြီး ဖော်ထုတ်ခဲ့သနည်း။ (ယခင်တစ်ခေါက်က ဘုရားသခင်သည် “လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဟူသည့် ဆိုရိုးစကားကို မိတ်သဟာယဖွဲ့ပြီး ဖော်ထုတ်ခဲ့သည်။) အကျင့်စာရိတ္တနှင့် သက်ဆိုင်သော ဆိုရိုးစကားများကို ငါတို့ မိတ်သဟာယဖွဲ့သောအခါ ယေဘုယျပတ်ဝန်းကျင်၏ ပြဿနာကို ငါတို့ ဆွေးနွေးခဲ့ကြသည်။ အချိန်ကာလများက မည်သို့ ပြောင်းလဲပါစေ၊ ငါတို့၏ လူမှုပတ်ဝန်းကျင်က မည်သို့ ပြောင်းလဲပါစေ၊ မည်သည့်နိုင်ငံမဆို၏ နိုင်ငံရေးအခြေအနေက မည်သို့ ပြောင်းလဲပါစေ ရိုးရာယဉ်ကျေးမှုတွင် တွေ့ရသော အကျင့်စာရိတ္တနှင့်သက်ဆိုင်သော မိစ္ဆာဒိဋ္ဌိအယူနှင့် အတွေးမှားအမျိုးမျိုးမှတစ်ဆင့် လူသားမျိုးနွယ်တွင်လည်းကောင်း၊ လူတို့၏ အတွေးများနှင့် အကျင့်စာရိတ္တတွင်လည်းကောင်း၊ လူတို့၏ အတွင်းအကျဆုံးသော စိတ်နှလုံးထဲတွင်လည်းကောင်း စာတန်က ဖြစ်ပေါ်စေသော ဖောက်ပြန်ပျက်စီးမှုသည် ပို၍ သိသာလာနေသည်။ ရိုးရာယဉ်ကျေးမှု၏ မသိမသာ ပျက်စီးစေခြင်းက ဖြစ်စေသော လူသားမျိုးနွယ်အပေါ် သက်ရောက်မှုသည် အချိန်များ ပြောင်းလဲခြင်း၊ နေထိုင်ရာ ပတ်ဝန်းကျင်ပြောင်းလဲခြင်းတို့ကြောင့် မှေးမှိန်မသွားပေ။ လူများစွာတို့သည် ရိုးရာယဉ်ကျေးမှုမှ ဆင်းသက်လာသော ဆိုရိုးစကားအမျိုးမျိုးကို ကိုးကားပြီး အားပေးမြှင့်တင်နေဆဲဖြစ်ကာ ယင်းတို့ကို တရုတ်ရိုးရာပညာရပ်များအဖြစ်၊ ကျမ်းအဖြစ် ကြည်ညိုနေဆဲဖြစ်သည်။ စာတန်သည် လူတို့၏ စိတ်နှလုံးအတွင်းထဲတွင် အကျင့်စာရိတ္တနှင်သက်ဆိုင်သော ဆိုရိုးစကားအမျိုးမျိုးကို ထည့်သွင်းခဲ့ပြီး လူတို့အား အလွန်အကျွံ ဖောက်ပြန်ပျက်စီးစေခဲ့သည်မှာ ထင်ရှားသည်။ စာတန်က လူတို့အား အဘယ်ကြောင့် ဖောက်ပြန်ပျက်စီးစေသနည်း။ စာတန်က လူတို့အား ဖောက်ပြန်ပျက်စီးစေရာတွင် သူ၏ အဆုံးစွန်ပန်းတိုင်မှာ အဘယ်နည်း။ လူသားမျိုးနွယ်ကို ရည်ရွယ်သလော၊ သို့မဟုတ် ဘုရားသခင်ကို ရည်ရွယ်သလော။ (ဘုရားသခင်ကို ရည်ရွယ်သည်။) ဤသည်မှာ စာတန်၏ အနှစ်သာရကို သိရန်၊ စာတန်၏ လူသားမျိုးနွယ်အား ဖောက်ပြန်ပျက်စီးစေခြင်း၏ အကြောင်းရင်း အရင်းအမြစ်နှင့် လုပ်ငန်းစဉ်ကို သိရန် သင်နားလည်ရမည့်အရာတစ်ခုဖြစ်သည်။ လူတို့၏ အတွေးများသည် စာတန်၏ ဖျက်ဆီးခြင်းကို မည်သို့ခံရသနည်း။ လူတို့သည် ၎င်းတို့၏ အတွင်းအကျဆုံးသော စိတ်နှလုံးတွင် ဤသို့ ဘုရားသခင်အား ဆန့်ကျင်သောအရာများကို အဘယ်ကြောင့် သိုဝှက်ထားသနည်း။ လူတို့သည် သမ္မာတရားနှင့်ဆန့်ကျင်သော ဤအရာများကို အဘယ်ကြောင့် စိတ်ထဲတွင် သိုဝှက်ထားကြသနည်း။ လူတို့သည် အဘယ်သို့ ဤသို့ဖြစ်သနည်း။ လူသားမျိုးနွယ်ကို ဘုရားသခင်က ဖန်ဆင်းသည်။ ဤသို့ဆိုလျှင် လူတို့သည် စာတန်ပြုသကဲ့သို့ အချိန်တိုင်းတွင် ဘုရားသခင်အား အဘယ်ကြောင့် အာခံပြီး ပုန်ကန်ကြသနည်း။ အကြောင်းရင်းမှာ အဘယ်နည်း။ ဤမေးခွန်းများကို ငါတို့ယခင်က ဆွေးနွေးခဲ့သည့်အရာဖြင့် ဖြေ၍ရနိုင်သလော။ (ရနိုင်သည်။) ငါတို့ ယခင်အခေါက်က မိတ်သဟာယဖွဲ့ခဲ့သည့် အရာကို ပြန်စဉ်းစားပြီး တွေးကြည့်လော့။ (ဘုရားသခင်က ရှေးဦးစွာ ကျွန်ုပ်တို့၏ လက်ရှိအခြေအနေများကို မိတ်သဟာယဖွဲ့သည်။ ကျွန်ုပ်တို့သည် ဘုရားနှုတ်ကပတ်တော်ကို စားသောက်သော်လည်း စာတန်က ကျွန်ုပ်တို့အထဲသို့ သွတ်သွင်းသည့် မိစ္ဆာဒိဋ္ဌိအယူများ၊ အတွေးမှားများ၊ အတွေးအမြင်များနှင့် ပတ်သက်လျှင် အခြေခံအားဖြင့် ပိုင်းခြားသိမြင်မှုမရှိပေ။ ကျွန်ုပ်တို့သည် အချိန်မရွေး၊ နေရာမရွေး စာတန်၏ စကားပြောခွက်နှင့် လက်ပါးစေများ ဖြစ်လာနိုင်သည်။ စာတန်က လူတို့အား အထင်အမြင်မှားစေပြီး ဖျက်ဆီးရန် ဤမိစ္ဆာဒိဋ္ဌိအယူများ၊ အတွေးမှားများအား အသုံးပြုရသည့် အကြောင်းရင်းကိုလည်း ဘုရားသခင်က မိတ်သဟာယဖွဲ့ခဲ့သည်။ စာတန်က လူတို့အား ဖျက်ဆီးပြီး ထိခိုက်သော်လည်း သူ၏ တကယ့်ရည်ရွယ်ချက်မှာ ဘုရားသခင်ကို ရည်ရွယ်သည်။ သူသည် ဘုရားသခင်၏ စီမံခန့်ခွဲမှုအစီအစဉ်ကို အောက်သို့ဆွဲချပြီး ဖျက်ဆီးလိုသည်။ လူအုပ်စုတစ်စုအား ဘုရားသခင်နှင့် စိတ်နှလုံး တစ်လုံးတစ်ဝတည်းဖြစ်စေရန်အတွက် ၎င်းတို့ကို ကယ်တင်ပြီး စုံလင်စေဖို့ ဘုရားသခင်၏ စီမံခန့်ခွဲမှုအစီအစဉ်က အဆုံးစွန်အနေဖြင့် ရည်ရွယ်သောကြောင့် စာတန်က ဤလူတို့အား ဘုရားသခင်နောက်သို့ မလိုက်စေရန်၊ ဘုရားသခင်၏ ပြီးမြောက်အောင် လုပ်ဆောင်ပေးခြင်းကို မခံရရန်၊ ဘုရားသခင်က ရယူခြင်းကို မခံရရန် နှောင့်ယှက်တားဆီးဖို့ ကြိုးစားသည်။ ဘုရားသခင်က စာတန်၏ ဉာဏ်များသော အကြံအစည်များကို သိမြင်သော်လည်း စာတန်ကို မတားဆီးပေ။ ထိုထက် ဘုရားသခင်သည် စာတန်အား အစေခံပစ္စည်းတစ်ခုအဖြစ်၊ အဖြည့်ခံတစ်ခုအဖြစ် အသုံးပြုသည်။ အကြောင်းမှာ ဘုရားသခင်၏ ဉာဏ်ပညာသည် စာတန်၏ ဉာဏ်များသော အစီအစဉ်များအပေါ်တွင် တည်ဆောက်ထားသောကြောင့်ဖြစ်သည်။ ပြီးလျှင် သူသည် စာတန်က ဖျက်ဆီးခြင်းကို ခံရသော ဤလူတို့အပေါ် သန့်စင်ခြင်း၊ ကယ်တင်ခြင်းအမှုကို ပြုသည်။ စာတန်က လူတို့အား အထင်အမြင်မှားစေပြီး ဖျက်ဆီးရန် ဤမိစ္ဆာဒိဋ္ဌိအယူများ၊ အတွေးမှားများအား အသုံးပြုသည်ကို ကျွန်ုပ်တို့ ရှင်းလင်းစွာ မြင်နိုင်ရန်အတွက် ရိုးရာယဉ်ကျေးမှု၏ ဆိုရိုးစကားအမျိုးမျိုးကို ဘုရားသခင်က ထုတ်ဖော်ပြီး ပိုင်းခြားစိစစ်သည်။ ကျွန်ုပ်တို့သည် ပိုင်းခြားသိမြင်မှုကို သင်ယူနိုင်ပြီး ဤမိစ္ဆာဒိဋ္ဌိအယူများ၊ အတွေးမှားများသည် အပျက်သဘောဆောင်သည်ဟု အယူဝါဒအားဖြင့်သာ နားလည်ခြင်းမဟုတ်ဘဲ ဤဆိုရိုးစကားများထဲတွင်ရှိသော စာတန်၏ ဉာဏ်များသော အကြံအစည်များက မည်သည့်အရာများဖြစ်သည်ကို ရှင်းလင်းစွာ နားလည်နိုင်ရန် ဘုရားသခင်က ဤသို့ လုပ်ဆောင်ခြင်းဖြစ်သည်။ ယင်းတို့ကို ကျွန်ုပ်တို့ ရှင်းလင်းစွာ နားလည်ပြီးသည်နှင့် ထို့နောက်တွင် ကျွန်ုပ်တို့သည် ယင်းတို့နှင့် မိမိတို့ကိုယ်ကို နှိုင်းယှဉ်ကြည့်နိုင်သည်။ ဘုရားနှုတ်ကပတ်တော်နှင့် ယှဉ်ပြီး မိမိတို့ကိုယ်ကို ဆင်ခြင်သုံးသပ်နိုင်သည်။ ကျွန်ုပ်တို့၌ မည်သည့်ဆိုးယုတ်သောအတွေးများ၊ အယူအဆများရှိသည်ကိုလည်းကောင်း၊ ကျွန်ုပ်တို့၏ လုပ်ဆောင်မှုများ၏ ရည်ရွယ်ချက်တွင် စာတန်၏ မည်သည့် ဉာဏ်များသော အကြံအစည်များရှိသည်ကိုလည်းကောင်း၊ မည်သည့် ဆိုးယုတ်သော စိတ်သဘောထားများကို ကျွန်ုပ်တို့ ထုတ်ဖော်ပြသည်ကိုလည်းကောင်း ဆန်းစစ်နိုင်သည်။ ဤသည်မှာ မိမိတို့ကိုယ်ကို အမှန်တကယ်သိခြင်းဖြစ်ပြီး အယူဝါဒဆိုင်ရာနားလည်မှုနှင့် ရိုးရှင်းသော ပိုင်းခြားသိမြင်မှုအဆင့်တွင်သာ ကျန်ရှိမနေခြင်းဖြစ်သည်။) စာတန်က လူတို့ကို ဖျက်ဆီးသည့် နည်းလမ်းများထဲမှ တစ်ခုမှာ ၎င်းတို့၏ အတွေးများနှင့် စိတ်နှလုံးများကို ဖျက်ဆီးခြင်းဖြစ်သည်။ စာတန်သည် လူတို့၏ နှလုံးသားနှင့် စိတ်အတွင်းသို့ ဆိုးယုတ်သောအတွေး၊ အယူအဆ၊ မိစ္ဆာဒိဋ္ဌိအယူနှင့် အတွေးမှားမျိုးစုံကို ဖြည့်သွင်းပေးသည်။ ယင်းတို့ထဲတွင် တရုတ်ရိုးရာယဉ်ကျေးမှု၏ စံပြုလောက်သောအရာများကို ကိုယ်စားပြုသော အကျင့်စာရိတ္တနှင့်သက်ဆိုင်သော ဆိုရိုးစကားအမျိုးမျိုး ရှိသည်။ ယင်းတို့သည် တရုတ်ရိုးရာယဉ်ကျေးမှု၏ အထင်ကရ ကိုယ်စားပြုချက်များဖြစ်သည်။ ဤရိုးရာယဉ်ကျေးမှု အတွေးအမြင်များသည် အခြေခံအားဖြင့် စာတန်၏ အတွေးများနှင့် စာတန်၏ အနှစ်သာရကို ကိုယ်စားပြုသည်။ ပြီးလျှင် ဘုရားသခင်ကို အာခံသည့် စာတန်၏ သဘောသဘာဝဖြစ်သောအရာများကို ကိုယ်စားပြုသည်။ စာတန်က လူတို့ကို ဖျက်ဆီးရန်အတွက် ဤအရာများကို အသုံးပြုခြင်း၏ နောက်ဆုံး အကျိုးဆက်မှာ အဘယ်နည်း။ (လူတို့အား ဘုရားသခင်ကို ဆန့်ကျင်စေသည်။) အကျိုးဆက်မှာ လူတို့သည် ဘုရားသခင်ကို ဆန့်ကျင်ကြသည်။ ပြီးလျှင် လူတို့က မည်သည့်အရာများ ဖြစ်လာသနည်း။ (စာတန်၏ စကားပြောခွက်နှင့် လက်ပါးစေများဖြစ်လာကြသည်။ အသက်ရှင်သော စာတန်များ ဖြစ်လာကြသည်။) လူတို့သည် စာတန်၏ စကားပြောခွက်များ ဖြစ်လာကြသည်။ စာတန်၏ ပြယုဂ်ဖြစ်လာကြသည်။ ဖောက်ပြန်ပျက်စီးသော လူသားမျိုးနွယ်သည် စာတန်ကို ကိုယ်စားပြုလာသည်။ ဖောက်ပြန်ပျက်စီးသော လူသားမျိုးနွယ်က ပြောဆိုသည့် စကားများက သယ်ဆောင်လာသော ကြံရွယ်ချက်များ၊ ရည်ရွယ်ချက်များ၊ အတွေးများ၊ အယူအဆများနှင့် ၎င်းတို့ ထုတ်ဖော်သော ဖောက်ပြန်ပျက်စီးသည့် စိတ်သဘောထားများမှာ စာတန်က ဖော်ပြပြီး ထုတ်ဖော်သောအရာများဖြစ်သည်။ ဤသည်မှာ ရှင်သန်နေထိုင်ရေးအတွက် လူသားမျိုးနွယ်၏ စည်းမျဉ်းများနှင့် ပြုမူကျင့်ကြံပြီး သူတစ်ပါးတို့နှင့် ဆက်ဆံသော အတွေးအမြင်အမျိုးမျိုးတို့အားလုံးသည် စာတန်ထံမှ အရင်းခံပြီး အားလုံးက စာတန်၏ သဘာဝအနှစ်သာရကို ကိုယ်စားပြုသည်ဆိုသည်ကို အလုံးစုံ မှန်ကန်ကြောင်း အတည်ပြုသည်။ ဤသည်မှာ ရှင်သန်နေသော ဖောက်ပြန်ပျက်စီးသည့် လူသားမျိုးနွယ်သည် စာတန်၏ ပြယုဂ်၊ စာတန်၏ သားသမီးဖြစ်ပြီး စာတန်နှင့် အမျိုးအစားတူသည်ဆိုသည်ကို အလုံးစုံ မှန်ကန်ကြောင်း အတည်ပြုသည်။ ရှင်သန်နေသော ဖောက်ပြန်ပျက်စီးသော လူသားမျိုးနွယ်သည် အသက်ရှင်သော စာတန်ဖြစ်သည်ကိုလည်းကောင်း၊ အသက်ရှင်သော နတ်ဆိုးဖြစ်သည်ကိုလည်းကောင်း၊ စာတန်၏ ပြယုဂ်ဖြစ်လာသော လူသားမျိုးနွယ်သည် စာတန်၏ ကိုယ်စားလှယ် ဖြစ်သည်ဆိုသည်ကိုလည်းကောင်း အလုံးစုံ မှန်ကန်ကြောင်း အတည်ပြုသည်။ လူသားမျိုးနွယ်က စာတန်၏ သားသမီးဖြစ်သည်ဖြစ်စေ၊ စာတန်၏ ပြယုဂ်ဖြစ်သည်ဖြစ်စေ၊ မည်သို့ပင်ဖြစ်စေ စာတန်၏ အမျိုးအစားဖြစ်သည်။ ဘုရားသခင်အတွက် ဤသို့သော လူသားမျိုးနွယ်သည် ဘုရားသခင်ကို ငြင်းဆန်ပြီး သစ္စာဖောက်သော လူသားမျိုးနွယ်ဖြစ်သည်။ ဘုရားသခင်၏ ရန်သူဖြစ်သည်။ ဘုရားသခင်အား ဆန့်ကျင်သော အင်အားစုဖြစ်သည်။ ဤသို့သော လူသားမျိုးနွယ်သည် အစကကဲ့သို့ အရောင်ဆိုးခြင်းမခံရသေးသော၊ မသိနားမလည်သော ဖန်ဆင်းခံ လူသားမျိုးနွယ် မဟုတ်တော့ပေ။ လူသားမျိုးနွယ်သည် စာတန်၏ လွှမ်းမိုးမှုအောက်တွင် နေထိုင်ပြီး ဆိုးယုတ်၍ ဖောက်ပြန်ပျက်စီးသော စိတ်သဘောထားများဖြင့် ပြည့်နေသည်။ ဤသို့သော အခြေအနေ၊ အနေအထားမျိုးတွင်နေထိုင်သော ထိုလူသားမျိုးနွယ်သည် မည်သည့်အရာကို လိုအပ်သနည်း။ ဘုရားသခင်၏ ကယ်တင်ခြင်းကို လိုအပ်သည်။ ယခုအချိန်မှာ ဘုရားသခင်က လူတို့ကို ကယ်တင်ရန်အတွက် နှုတ်ကပတ်တော်ကို အသုံးပြုသောအချိန်ဖြစ်သည်။ ဘုရားသခင်က လူတို့ကို ကယ်တင်သည့် အခြေအနေမှာ မည်သည့်အခြေအနေဖြစ်သနည်း။ ဤသည်မှာ လူသားမျိုးနွယ်အား စာတန်က ဖျက်ဆီးခြင်းသည် အလေးနက်ဆုံး၊ အပြင်းထန်ဆုံးသို့ ရောက်ရှိသည့် အခြေအနေဖြစ်သည်။ လူတို့အား စာတန်၏ ပြယုဂ်နှင့် စကားပြောခွက်အဖြစ်သို့ လုံးဝ ပြောင်းလဲသွားစေသည်။ လူတို့သည် ဘုရားသခင်၏ ရန်သူများဖြစ်လာပြီး ဘုရားသခင်ကို ဆန့်ကျင်လာကြသည်။ ဤအခြေအနေအတွင်းတွင် ဘုရားသခင်သည် လူသားမျိုးနွယ်ကို ကယ်တင်ရန် သူ၏အမှုကို စတင်ခဲ့သည်။ ဤသည်မှာ လူတို့အား စာတန် ဖျက်ဆီးခြင်းနှင့်ပတ်သက်သည့် တကယ့်အခြေအနေဖြစ်သည်။ ဤသည်မှာ နောက်ဆုံးသောကာလတွင် လူသားကို ကယ်တင်ရန် သမ္မာတရားကို ဖော်ပြပြီး တရားစီရင်ခြင်းအမှုကို လုပ်ဆောင်သည့် ဘုရားသခင်အတွက် တကယ့်အခြေအနေဖြစ်သည်။ ဤအဖြစ်မှန်များကို သိခြင်း၏ အကျိုးအမြတ်မှာ အဘယ်နည်း။ ဤသည်မှာ လူတို့အား ၎င်းတို့၏ ကိုယ်ပိုင်အနှစ်သာရကို သိစေရန်၊ စာတန်၏ အနှစ်သာရကို သိစေရန်၊ စာတန်က လူတို့အား ဖျက်ဆီးသည့်နည်းများကို သိစေရန်၊ စာတန်၏ ဆိုးညစ်မှုကို သိစေရန် ထောက်ကူပေးသည်။ လူတို့အား ဘုရားသခင်၏ စီမံခန့်ခွဲမှုအစီအစဉ်၏ ရည်ရွယ်ချက်ကို သိစေရန်နှင့် လူသားမျိုးနွယ်ကို ကယ်တင်ရန် ဘုရားသခင်၏ အမှုတော်တွင် ဘုရားသခင် ထုတ်ဖော်ပြသည့် အနန္တတန်ခိုး ဩဇာအာဏာ၊ ဉာဏ်ပညာနှင့် တန်ခိုးတို့ကို သိစေရန်လည်း ထောက်ကူပေးသည်။ စာတန်၏ အနှစ်သာရ၊ ဆိုးညစ်မှုနှင့် ဖောက်ပြန်ပျက်စီးသော လူသားမျိုးနွယ်၏ သဘာဝအနှစ်သာရတို့သည် မည်သည့်အရာနှင့်တူသည်ကို သိမြင်ခြင်းအပြင် အရေးကြီးသည့်အရာမှာ လူတို့သည် ဘုရားသခင်၏ အမှုတော်၊ ဘုရားသခင်၏ စိတ်သဘောထား၊ ဘုရားသခင်၏ အနှစ်သာရတို့ကို သိရမည်။ ဘုရားသခင်၏ အနှစ်သာရကို သိခြင်းတွင် အဓိကအားဖြင့် ဘုရားသခင်၏ အနန္တတန်ခိုး၊ ဩဇာအာဏာ၊ ဉာဏ်ပညာနှင့် တန်ခိုးတို့ကို သိခြင်းပါဝင်သည်။ အဓိကအားဖြင့် ဘုရားသခင်၏ အနှစ်သာရ၏ ဤလက္ခဏာသွင်ပြင်များကို သိခြင်း ပါဝင်သည်။

လူသားမျိုးနွယ်ကို ကယ်တင်ရန် အလုပ်လုပ်နေသည့် ဘုရားသခင်၏ အခြေအနေ၏ ရှုထောင့်မှကြည့်လျှင် ဘုရားသခင်က ကယ်တင်လိုသည့် ဤလူသားမျိုးနွယ်သည် သူဖန်ဆင်းခဲ့သည့်မှာ မကြာသေးသော လူသားမျိုးနွယ်မဟုတ်ဘဲ စာတန်က နှစ်ထောင်ချီပြီး ဖျက်ဆီးနေခဲ့သော လူသားမျိုးနွယ်ဖြစ်သည်။ လူ၏ အတွင်းအကျဆုံးသော စိတ်နှလုံးသည်လည်းကောင်း၊ လူ၏ အတွေးများ၊ သို့မဟုတ် စိတ်သဘောထားများသည်လည်းကောင်း စင်ကြယ်ခြင်း မရှိပေ။ ထိုထက် ယင်းတို့သည် စာတန်၏ ဖျက်ဆီးခြင်းကို အလွန်ပင်ခံထားရသည်မှာ ကြာပြီဖြစ်သည်။ ဘုရားသခင်က ကယ်တင်သည့်သူများမှာ စာတန်၏ ဖျက်ဆီးခြင်း၊ ဖြားယောင်းခြင်း၊ ထိန်းချုပ်ခြင်း၊ ကြိုးကိုင်ညွှန်ကြားခြင်း၊ နင်းချေခြင်းတို့ကို အလွန်ခံထားရသော ဖန်ဆင်းခံများဖြစ်သည်။ လူတို့၏အမြင်အရဆိုလျှင် ဤဖန်ဆင်းခံလူသားမျိုးနွယ်အတွင်းတွင်ရှိသော စာတန်နှင့်သက်ဆိုင်သောအရာများနှင့် ဆိုးယုတ်သောစိတ်သဘောထားများကို ဖယ်ရှားရန်၊ သို့မဟုတ် ပြောင်းလဲရန်မှာ အလွန်အမင်း ခက်ခဲသည်၊ သို့မဟုတ် ဖြစ်နိုင်ခြင်းပင်မရှိပေ။ ဆိုလိုသည်မှာ လူတို့၏အမြင်အရဆိုလျှင် ၎င်းတို့၏ အတွေးအမြင်များကို ပြောင်းလဲရန်၊ ၎င်းတို့၏ စိတ်နှလုံးအတွင်းတွင်ရှိသော စာတန်နှင့်သက်ဆိုင်သောအရာများကို သန့်စင်ရန်၊ ၎င်းတို့၏ ဖောက်ပြန်ပျက်စီးသော စိတ်သဘောထားများကို ပြောင်းလဲရန်တို့အားလုံးမှာ မဖြစ်နိုင်သော အလုပ်များဖြစ်သည်။ ဤသည်မှာ “ကျားသစ်သည် သူ၏ အစက်အပြောက်များကို မပြောင်းလဲနိုင်”ဟူသော ဆိုရိုးစကားကဲ့သို့ဖြစ်သည်။ သို့တိုင်အောင် ဘုရားသခင်က လူသားမျိုးနွယ်အား ကယ်တင်ခြင်းအမှုကို လုပ်ဆောင်လိုသည်မှာ အတိအကျပင် ဤအခြေအနေနှင့် ဤဖန်ဆင်းခံလူသားမျိုးနွယ်ဖြင့် ဖြစ်သည်။ ဘုရားသခင်သည် သူ၏ အမှုတော်တွင် လူတို့အတွက် ဩဇာအာဏာရှိပြီး တန်ခိုးရှိပုံပေါ်စေနိုင်သည့် အမှုတစ်ခုခုကို လုပ်ဆောင်ဖို့ မဆိုထားနှင့် နိမိတ်လက္ခဏာနှင့် အံ့ဖွယ်အမှုတစ်ခုကိုမျှ မပြသသကဲ့သို့ သူ၏ စစ်မှန်သော ဇာတိအဖြစ်တော်ကိုလည်း မပြသပေ။ ဆိုလိုသည်မှာ နောက်ဆုံးသောကာလတွင် လူ့ဇာတိခံဘုရားသခင်က လူကို ကယ်တင်သည့်အချိန်ကာလအတွင်းတွင် ဘုရားသခင်က မည်သည့်နိမိတ်လက္ခဏာနှင့် အံ့ဖွယ်အမှုကိုမျှ မပြသပေ။ လက်တွေ့ကျမှုနှင့် စစ်မှန်မှုတို့၏ အကန့်အသတ်ဘောင်များကို ကျော်လွန်သည့် မည်သည့်အမှုကိုမျှ မပြုပေ။ ဇာတိပကတိဆိုင်ရာ လူ့သဘာဝကို ကျော်လွန်သော မည်သည့်အမှုကိုမျှ မပြုပေ။ ဘုရားသခင်က ဤသို့သော သဘာဝလွန်သည့်အမှုများကို မပြုပေ။ ထိုထက် သူသည် လူတို့ကို အသက်ဖြင့် ပံ့ပိုးပေးရန်အတွက်၊ လူတို့ကို ဖော်ထုတ်ပြီး ၎င်းတို့၏ ဖောက်ပြန်ပျက်စီးမှုမှ ၎င်းတို့ကို သန့်စင်ရန်အတွက် နှုတ်ကပတ်တော်များကို အသုံးပြုသည်။ ဘုရားသခင်က ဤအမှုကို ပြုရန်အတွက် နှုတ်ကပတ်တော်များကိုသာ အသုံးပြုသောကြောင့် လူအဖို့ မဖြစ်နိုင်သောအလုပ်တာဝန်တစ်ခုနှင့် ပို၍ပင် ဆင်တူနေသည်။ ပြီးလျှင် လူအများစု၏ အမြင်တွင် ဆော့ကစားနေသည့်ပုံစံနှင့်ပင် ဆင်တူနေသည်။ လူတို့အား အားဖြည့်ပေးရန်နှင့် ကယ်တင်ခြင်းကို ရရှိအောင် ကူညီပေးရန် ဘုရားသခင်သည် နည်းမျိုးစုံဖြင့်လည်းကောင်း၊ ရပ်တည်ချက်အမျိုးမျိုးမှလည်းကောင်း၊ အမျိုးမျိုးသော အမှုအရာများမှလည်းကောင်း ပြောထားသည့် မိန့်မြွက်ချက်များကို အသုံးပြု၍ မဖြစ်နိုင်သည့် လုပ်ငန်းဆောင်တာတစ်ခုကို ဆောင်ရွက်နေသည်ဟု လူတို့က ယုံကြည်ကြသည်။ အထူးသဖြင့် ဤသည်မှာ ဘုရားသခင်က အလုံးစုံ တတ်စွမ်းနိုင်သည့်အရာ ဖြစ်သည်ကိုလည်းကောင်း၊ ဤအမှုကို ပြီးမြောက်ရန်အတွက် ဘုရားသခင်တွင် တန်ခိုး၊ ဩဇာအာဏာ၊ ဉာဏ်ပညာရှိသည်ကိုလည်းကောင်း စာတန်က ပို၍ပင် လက်ခံယုံကြည်မှုမရှိပေ။ ဖန်ဆင်းခံလူသားများ၏ အမြင်တွင် ဘုရားသခင်က လူကို ကယ်တင်ရန် သူ၏ မိန့်မြွက်ချက်များကို ပြောဆိုခြင်း၊ သူ၏အမှုကို လုပ်ဆောင်ခြင်းသည် မဖြစ်နိုင်သောအလုပ်ဖြစ်သည်ဆိုသည်မှာ ထင်ရှားသည်။ သို့ရာတွင် အနာဂတ်တွင် အမှုအရာများက မည်သို့ဖြစ်မည်ဖြစ်ပါစေ ယခုအချိန်တွင် ဘုရားနှုတ်ကပတ်တော်တွင် ပြောထားသော “သူပြောဆိုသည့်အရာသည် အတည်ပြောဆိုခြင်းဖြစ်ပြီး သူပြောဆိုသည့်အရာက ပြီးမြောက်လိမ့်မည်။ ပြီးလျှင် သူလုပ်ဆောင်သည့်အရာသည် ထာဝရတည်တံ့မည်။” ဟူသည်မှာ သူ၏နောက်သို့လိုက်သူများတွင် ဖြစ်မြောက်နှင့်ပြီးဖြစ်သည်။ ဆိုလိုသည်မှာ လူတို့သည် ဤအရာကို ကြိုတင်မြည်းစမ်းနှင့်ပြီးဖြစ်သည်။ ဘုရားသခင် အလုပ်လုပ်သည့်ပုံစံမှ အကဲဖြတ်လျှင် နှုတ်ကပတ်တော်များ ပေးအပ်ခြင်း၊ နှုတ်ကပတ်တော်များ၏ အာဟာရတိုက်ကျွေးမှု၊ နှုတ်ကပတ်တော်များ ဖွင့်ပြခြင်း၊ နှုတ်ကပတ်တော်များ၏ ပြစ်တင်ဆုံးမခြင်းနှင့် တရားစီရင်ခြင်း၊ နှုတ်ကပတ်တော်များ၏ ရိုက်နှက်ဆုံးမခြင်း၊ နှုတ်ကပတ်တော်များ၏ သတိပေးခြင်းနှင့် လှုံ့ဆော်ခြင်းနှင့် အခြားသောနည်းလမ်းများမှတစ်ဆင့်သာ လူသားမျိုးနွယ်ကို ကယ်တင်ခြင်းအမှုအား ဘုရားသခင် လုပ်ဆောင်ခြင်းမှ အကဲဖြတ်လျှင် ဘုရားနှုတ်ကပတ်တော်များသည် လူသားအယူအဆများဖြင့် နားလည်နိုင်သည့် စကားများ၏ ရိုးရှင်းသော အဓိပ္ပာယ်ကိုသာ သယ်ဆောင်ခြင်း မရှိသည်မှာ ထင်ရှားသည်။ ဘုရားနှုတ်ကပတ်တော်များသည် သမ္မာတရား ဖြစ်သည်ဆိုသော အခြေခံဆိုရိုးအပြင် လူတို့က ပို၍ပင် မြင်နိုင်သောအရာမှာ အဖြစ်မှန်နှင့်ကိုက်ညီစွာ သိသာထင်ရှားသည့်အရာမှာ ဘုရားနှုတ်ကပတ်တော်သည် အသက်ကို သယ်ဆောင်ပြီး ဘုရားနှုတ်ကပတ်တော်သည် အသက်ဖြစ်ခြင်း၊ ယင်းတို့က ဖောက်ပြန်ပျက်စီးသော လူသားမျိုးနွယ်၏ အသက်ရှင်နေထိုင်မှုအတွက် ပံ့ပိုးပေးနိုင်ပြီး ဖောက်ပြန်ပျက်စီးသော လူသားမျိုးနွယ်က အသက်အတွက် လိုအပ်သည့် အရာရာတိုင်းကို ပံ့ပိုးပေးနိုင်ခြင်းဖြစ်သည်။ တန်ခိုး၊ ဩဇာအာဏာနှင့်ပတ်သက်လျှင် ဘုရားနှုတ်ကပတ်တော်သည် လူသားမျိုးနွယ်၏ နေထိုင်ရာ အခြေအနေများကို ပြောင်းလဲနိုင်သည်။ လူသားမျိုးနွယ်၏ အတွေးအမြင်များကို ပြောင်းလဲနိုင်သည်။ စာတန်၏ အလွန်အမင်း ဖျက်ဆီးခြင်းကို ခံထားရသည့် လူ၏ စိတ်နှလုံးကို ပြောင်းလဲနိုင်သည်။ ထို့အပြင် လူသားမျိုးနွယ်က ရွေးချယ်ပြီးဖြစ်သော လမ်းကြောင်းနှင့် ဘဝဦးတည်ချက်ကို ပြောင်းလဲနိုင်သည်။ ပြီးလျှင် ဘဝနှင့် စံတန်ဖိုးများအပေါ် လူသားမျိုးနွယ်၏ ရှုမြင်သုံးသပ်ချက်ကိုပင် ပြောင်းလဲနိုင်သည်။ သင်က ဘုရားနှုတ်ကပတ်တော်ကို လက်ခံပြီး ကျိုးနွံနာခံသရွေ့၊ ပြီးလျှင် ဘုရားနှုတ်ကပတ်တော်ကို ချစ်ပြီး လိုက်စားသရွေ့ သင်၏ အစွမ်းအစက မည်သို့ရှိသည်ဖြစ်စေ၊ သို့မဟုတ် သင်၏ လိုက်စားမှုပန်းတိုင်က မည်သည့်အရာဖြစ်စေ၊ သို့မဟုတ် လိုက်စားရန်အတွက် သင်၏ စိတ်ခိုင်မာမှုက မည်မျှကြီးမားသည်ဖြစ်စေ၊ သို့မဟုတ် သင်၏ ယုံကြည်ခြင်းက မည်မျှကြီးသည်ဖြစ်စေ ဘုရားနှုတ်ကပတ်တော်က သင့်ကို အသေအချာပင် ပြောင်းလဲပေးနိုင်ကာ ဘဝအပေါ် သင်၏ ရှုမြင်သုံးသပ်ချက်နှင့် သင်၏ စံတန်ဖိုးများကို ပြောင်းလဲစေဖို့၊ လူများ၊ အမှုအရာများအပေါ် သင်၏ အတွေးအမြင်များကို ပြောင်းလဲစေဖို့၊ ပြီးလျှင် အဆုံး၌ သင်၏ အသက်စိတ်သဘောထားကို ပြောင်းလဲစေဖို့ ထောက်ကူပေးနိုင်သည်ဟုပင် ငါတို့ဆိုနိုင်သည်။ လူအများစုသည် အစွမ်းအစနည်းပြီး သမ္မာတရားအား လိုက်စားရန် စိတ်ပိုင်းဖြတ်ချက် မရှိသော်လည်း၊ ပြီးလျှင် ၎င်းတို့၏ အခြေအနေက မည်သို့ရှိသည်ဖြစ်စေ သမ္မာတရားအား လိုက်စားလိုစိတ်ပင် မရှိသော်လည်း ဘုရားနှုတ်ကပတ်တော်ကို ၎င်းတို့ ကြားသရွေ့ စာတန်၊ ကမ္ဘာလောက၊ လူသားမျိုးနွယ်နှင့် သက်ဆိုင်သော ဘုရားသခင်၏ သွန်သင်မှုများမှ အချို့သော မှန်ကန်သော အမြင်များ၊ သိမြင်နားလည်မှုများသည် အတိုင်းအတာတစ်ခုအထိ အနည်းနှင့်အများ ၎င်းတို့၏ မသိစိတ်တွင် ရှိလာကြသည်။ ၎င်းတို့သည် အပြုသဘောဆောင်သောအရာများနှင့် ပတ်သက်၍ ဘုရားသခင်က လူတို့အား ထားရှိရန် တောင်းဆိုသည့် သမ္မာတရားစည်းမျဉ်းများ၊ ဘဝတွင် မှန်ကန်သော ဦးတည်ချက်နှင့် ပန်းတိုင်များနှင့် ပတ်သက်၍ ၎င်းတို့၏ မသိစိတ်ထဲတွင် အတိုင်းအတာအမျိုးမျိုးအထိ ဆာငတ်တောင့်တမှု ရှိလာကြသည်။ လူတို့ထဲတွင်လည်းကောင်း၊ လူတို့အလယ်တွင်လည်းကောင်း ဖြစ်ပေါ်သော ဤဖြစ်ရပ်များသည် လူတို့ အလိုရှိသည့်အရာများ ဖြစ်သည်ဖြစ်စေ၊ အလိုမရှိသည့်အရာများဖြစ်သည်ဖြစ်စေ၊ လူတို့၏ အယူအဆများနှင့် ညီသည်ဖြစ်စေ၊ မညီသည်ဖြစ်စေ၊ ဘုရားသခင်၏ သတ်မှတ်ချက်များ၊ စံနှုန်းများနှင့် ညီသည်ဖြစ်စေ၊ မညီသည်ဖြစ်စေ စသည်ဖြင့် လူတို့အပေါ် ဤသက်ရောက်မှုများအားလုံးနှင့် ဤဖြစ်ရပ်များအားလုံးက ဘုရားနှုတ်ကပတ်တော်သည် လူတို့၏ ဘဝများအတွက် ပံ့ပိုးပေးပြီး ၎င်းတို့လိုအပ်သည့်အရာကို ပံ့ပိုးပေးနိုင်ရုံသာမကဘဲ ပို၍ အရေးကြီးသည်မှာ ဘုရားနှုတ်ကပတ်တော်ကို မည်သည့်အင်အားစုနှင့်မျှ မပြောင်းလဲနိုင်ကြောင်းကို ပြသည်။ ငါသည် အဘယ်ကြောင့် ဤအရာကိုပြောသနည်း။ အဘယ်ကြောင့်ဆိုသော် ဘုရားနှုတ်ကပတ်တော်သည် ဩဇာအာဏာကို သယ်ဆောင်သောကြောင့်ဖြစ်သည်။ ဘုရားနှုတ်ကပတ်တော်၏ ဩဇာအာဏာကို မည်သည့် လောကီသဘောတရား၊ အတွေးအခေါ်၊ သို့မဟုတ် အသိပညာ၊ သို့မဟုတ် မည်သည့် အကြောင်းပြချက်၊ အတွေးအမြင်ကမျှ မကျော်လွန်နိုင်ပေ။ ဤသည်မှာ ဩဇာအာဏာကို သယ်ဆောင်သည့် ဘုရားနှုတ်ကပတ်တော်၏ လက်တွေ့ကျသော အဓိပ္ပာယ်ဖြစ်သည်။ ပြီးလျှင် ဤသည်မှာ ဘုရားသခင်နောက်သို့ လိုက်သူများအားလုံးတွင် ရှင်းလင်းစွာ ပြသသည်။ ဘုရားနှုတ်ကပတ်တော်သည် ဩဇာအာဏာကို သယ်ဆောင်ပြီး လူသားမျိုးနွယ်၏ စိတ်နှလုံးနှင့် အတွေးများကို ပြောင်းလဲနိုင်သည်။ ပို၍ အရေးကြီးသည်မှာ စာတန်က လူတို့၏ အတွင်းအကျဆုံးသော စိတ်နှလုံးအတွင်းတွင် နက်နဲစွာ ထည့်သွင်းထားခဲ့သော ဖောက်ပြန်ပျက်စီးသော စိတ်သဘောထားများကို သန့်စင်ပြီး လွင့်ပျယ်စေနိုင်သည်။ ဤသည်မှာ ဘုရားနှုတ်ကပတ်တော်၏ တန်ခိုးဖြစ်သည်။ အခြားသောအရာတစ်ခုရှိသည်မှာလည်း မှန်သည်။ ယင်းမှာ ဘုရားသခင်၏ ဉာဏ်ပညာကို လူတို့ သိရှိသင့်ခြင်းဖြစ်သည်။ ဘုရားသခင်၏ ဉာဏ်ပညာသည် သူ၏အမှုတော်အစိတ်အပိုင်းတိုင်းတွင် ပွင့်အံထွက်သည်။ ဘုရားသခင် မိန့်မြွက်သည့် နှုတ်ကပတ်တော်များအတွင်းတွင်သာမက၊ နှုတ်ကပတ်တော် စာကြောင်းများကြားတွင်သာမကဘဲ ဘုရားသခင်ပြောဆိုသည့် ပုံစံတွင်၊ သူပြောသည့်အရာများတွင်၊ သူ၏ မိန့်မြွက်ချက်ရှိ သူခံယူသည့် ရပ်တည်ချက်များတွင်၊ ပြီးလျှင် သူ၏ စကားလေသံတွင်ပင် ဘုရားသခင်၏ ဉာဏ်ပညာကို အရာအားလုံးတွင် မြင်နိုင်သည်။ ဘုရားသခင်၏ ဉာဏ်ပညာသည် မည်သည့်ကဏ္ဍများတွင် ပေါ်လွင်ထင်ရှားသနည်း။ တစ်ခုမှာ ဘုရားသခင်၏ ဉာဏ်ပညာကို သူပြောသော နှုတ်ကပတ်တော်တိုင်းတွင် မြင်နိုင်ခြင်းဖြစ်သည်။ သူပြောဆိုသည့် အမျိုးမျိုးသော ပုံစံများတွင် သူ၏ ဉာဏ်ပညာကို ပြသသည်။ အခြားကဏ္ဍတစ်ခုမှာ လူတို့တွင် ဘုရားသခင် အလုပ်လုပ်သည့် အမျိုးမျိုးသော နည်းလမ်းအားလုံးတွင် ဘုရားသခင်၏ ဉာဏ်ပညာကို မြင်နိုင်ခြင်းဖြစ်သည်။ ပြီးလျှင် ဘုရားသခင်က ဦးဆောင်သော ဘုရားသခင်နောက်သို့ လိုက်သောသူများတွင်လည်း မြင်နိုင်သည်။ ထို့ကြောင့် ဘုရားသခင်၏ ဉာဏ်ပညာသည် သူ၏ နှုတ်ကပတ်တော်တွင် ပွင့်အံထွက်ပြီး သူ၏အမှုတော်တွင်လည်း ပွင့်အန်ထွက်သည်ဟု ငါတို့ ဆိုနိုင်သည်မှာ အမှန်ပင်ဖြစ်သည်။ ဘုရားသခင်၏ ဉာဏ်ပညာကို လူတို့အတွက် သူ၏ နှုတ်ကပတ်တော်များတွင် မြင်နိုင်ခြင်းအပြင် လူတို့သည် ၎င်းတို့ ကြုံတွေ့ရသည့် အမျိုးမျိုးသော ပြဿနာများ၏ မတူညီသော ပတ်ဝန်းကျင်များ၊ အခြေအနေများတွင်လည်း ယင်းကို အလေးအနက် အသိအမှတ်ပြုလာနိုင်သည်။ ဘုရားနှုတ်ကပတ်တော်သည် လူတို့အား အချိန်၊ နေရာမရွေး လိုက်လျောညီထွေသော ပံ့ပိုးမှုကို ရရှိစေနိုင်သည်။ ဘုရားသခင်က သင့်အား အချိန်၊ နေရာမရွေး ကူညီပေးနိုင်သည်။ အချိန်၊ နေရာမရွေး ထောက်ပံ့ပြီး ပံ့ပိုးပေးနိုင်သည်။ သင်၏ အပျက်သဘောဆောင်သော အခြေအနေကို အချိန်၊ နေရာမရွေး ချန်ထားခဲ့စေနိုင်သည်။ သင့်အား သန်မာစေပြီး အားမနည်းတော့စေရန် လုပ်ဆောင်ပေးနိုင်သည်။ ဘုရားသခင်သည် အချိန်၊ နေရာမရွေး သင်၏ အယူအဆများနှင့် သင်စဉ်းစားသည့်ပုံစံကို ပြောင်းလဲဖို့၊ သင်က မှန်ကန်သည်ဟု ယုံကြည်သောအရာများနှင့် စာတန်နှင့် သက်ဆိုင်သောအရာများကို လက်လွှတ်ဖို့၊ သင်၏ ဖောက်ပြန်ပျက်စီးသော စိတ်သဘောထားကို ဖယ်ရှားဖို့၊ ဘုရားသခင်ထံ နောင်တရဖို့၊ ဘုရားသခင်၏ သတ်မှတ်ချက်များနှင့် ဘုရားနှုတ်ကပတ်တော်နှင့်အညီ ပြုမူဆောင်ရွက်ပြီး လက်တွေ့လုပ်ဆောင်ဖို့ ထောက်ကူပေးနိုင်သည်။ ဤသည်မှာ သွင်ပြင်လက္ခဏာတစ်ခုဖြစ်သည်။ ထို့အပြင် ဘုရားသခင်သည် သူ့နောက်သို့ လိုက်သော၊ ဘုရားနှုတ်ကပတ်တော်ကို ချစ်ပြီး သမ္မာတရားကို ချစ်သောသူအားလုံး၌ မတူညီသောနည်းလမ်းများစွာဖြင့် အလုပ်လုပ်သည်။ တစ်ခါတစ်ရံတွင် သူသည် ကျေးဇူးတော်ကို ချပေးပြီး တစ်ခါတစ်ရံတွင် သူသည် အလင်းနှင့် ဗျာဒိတ်တော်ကို ပေးအပ်သည်။ တစ်ခါတစ်ရံတွင် ဘုရားသခင်သည် လူတို့အား ၎င်းတို့၏နည်းလမ်းများကို ပြင်ရန်လည်းကောင်း၊ ၎င်းတို့၏ အတွင်းအကျဆုံးသော စိတ်နှလုံးတွင် မိမိကိုယ်ကို အပြစ်တင်မှုကို ခံစားရစေရန်လည်းကောင်း၊ ဘုရားသခင်အပေါ် အမှန်တကယ် အကြွေးတင်မှုကို ခံစားရစေရန်လည်းကောင်း၊ ကြီးစွာနောင်တရစေရန်လည်းကောင်း၊ ဝန်ချရန်လည်းကောင်း၊ ဤသို့အားဖြင့် ၎င်းတို့လုပ်ဆောင်သည့် မကောင်းမှုကို စွန့်လွှတ်ပြီး ဘုရားသခင်ကို ဆန့်ကျင်ကာ ပုန်ကန်ခြင်း မရှိစေတော့ရန်လည်းကောင်း၊ ၎င်းတို့အလိုရှိသလို မလုပ်ဆောင်တော့စေရန်လည်းကောင်း၊ သို့မဟုတ် စာတန်နောက်သို့ မလိုက်တော့ဘဲ ဘုရားသခင်က ၎င်းတို့အား ပြသခဲ့သည့် လမ်းကြောင်းအတိုင်း လက်တွေ့လုပ်ဆောင်စေရန်လည်းကောင်း ရိုက်နှက်ပြီး ပဲ့ပြင်ဆုံးမလိမ့်မည်မှာ အမှန်ပင်ဖြစ်သည်။ ဘုရားသခင်၏ အမှုတော်သည် လူတို့တွင် ဖြစ်မြောက်သည်။ အတိအကျဆိုရလျှင် သန့်ရှင်းသောဝိညာဉ်တော်၏ အမှုတော်သည် လူတို့တွင် ဖြစ်မြောက်သည်။ သန့်ရှင်းသောဝိညာဉ်တော်သည် လူအများစုထဲတွင် မတူညီသောနည်းလမ်းများဖြင့် အလုပ်လုပ်သည်။ သန့်ရှင်းသောဝိညာဉ်တော်က မည်သည့်နည်းလမ်းဖြင့် လုပ်ဆောင်သည်ဖြစ်စေ လူတိုင်းက သန့်ရှင်းသောဝိညာဉ်တော် လုပ်ဆောင်သည့် မတူညီသောနည်းလမ်းများကို အတိုင်းအတာတစ်ခုအထိ အနည်းနှင့်အများ တွေ့ကြုံခံစားရနိုင်သည်။ ဤအရာမှနေ၍ သန့်ရှင်းသောဝိညာဉ်တော်၏ အမှုနှင့် ဘုရားသခင်၏ အမှုသည် နည်းလမ်းများစွာဖြင့် လုပ်ဆောင်သည်ဖြစ်စေ၊ တစ်နည်းဖြင့် လုပ်ဆောင်သည်ဖြစ်စေ ဘုရားသခင်၏ အမှုတော်သည် လူအတွက် အကူအညီဖြစ်ပြီး လူက အချိန်တိုင်း၊ နေရာတိုင်းတွင် လိုအပ်သည့်အရာဖြစ်သည်ဆိုသည်ကို လူတို့ နားလည်သိမှတ်ဖို့ ထိုအမှုနှစ်ခုလုံးက ထောက်ကူပေးနိုင်ကြောင်းကို ငါတို့ မြင်နိုင်သည်။ သန့်ရှင်းသောဝိညာဉ်တော်သည် အချိန်တိုင်း၊ နေရာတိုင်းတွင် လူတို့အတွက် အလုပ်လုပ်နိုင်ပြီး ပံ့ပိုးပေးနိုင်သည်။ သူသည် နေရာ၊ ပထဝီတည်နေရာ၊ သို့မဟုတ် အချိန်တို့၏ ကန့်သတ်ခြင်းကို မခံရသကဲ့သို့ သူသည် လူတို့၏ သာမန်ဘဝ လုပ်ရိုးလုပ်စဉ်များကို ကမောက်ကမဖြစ်အောင်မလုပ်ဆောင်ပေ၊ သို့မဟုတ် လူတို့၏ အတွေးများကို မနှောင့်ယှက်ပေ။ လူသားမျိုးနွယ်အတွက် ဘုရားသခင်က ပြဋ္ဌာန်းထားခဲ့သော စည်းကမ်းတစ်ခုခုအား ဖျက်ဆီးရန်မှာ ပို၍ပင် မဖြစ်နိုင်ပေ။ သန့်ရှင်းသောဝိညာဉ်တော်သည် လူတစ်ယောက်ချင်းစီတိုင်းတွင် တိတ်ဆိတ်စွာဖြင့်သာ အလုပ်လုပ်ပြီး ၎င်းတို့အား ရှင်းလင်းစွာ အသိပေးရန်၊ သွန်သင်ရန်၊ ဉာဏ်အလင်းပေးရန်၊ လမ်းပြရန်အတွက် နှုတ်ကပတ်တော်များကို အသုံးပြုသည်။ တစ်ချိန်တည်းတွင် ၎င်းတို့အပေါ်တွင် အလုပ်လုပ်ရန်အတွက် မတူညီသောနည်းလမ်းများကိုလည်း အသုံးပြုပြီး ဘုရားနှုတ်ကပတ်တော်၏ ပံ့ပိုးမှုအောက်၌ အလိုအလျောက်သော်လည်းကောင်း၊ အမှုမဲ့အမှတ်မဲ့သော်လည်းကောင်း လာရောက်အသက်ရှင်စေဖို့ ၎င်းတို့အား ထောက်ကူပေးသည်။ ဘုရားသခင်၏ အမှုတော် ထွက်ပေါ်လာခြင်းနှင့် သန့်ရှင်းသောဝိညာဉ်တော်၏ လုပ်ဆောင်မှုနောက်ပိုင်းတွင် လူတို့သည် ၎င်းတို့ကိုယ်တိုင် သတိမထားမိဘဲ ၎င်းတို့၏ စိတ်သဘောထားများ ပြောင်းလဲပြီး ၎င်းတို့၏ အတွေးများ ပြောင်းလဲသွားကာ ဘုရားသခင်အပေါ် ၎င်းတို့၏ ယုံကြည်မှုမှာ တဖြည်းဖြည်းချင်း တိုးပွားလာသည်မှာ အမှန်ပင်ဖြစ်သည်။ လူတို့တွင် ဖြစ်မြောက်သော ဤသက်ရောက်မှုအားလုံးတွင် ဤအရာများသည် ဘုရားနှုတ်ကပတ်တော်၏ တန်ခိုးနှင့် ဘုရားသခင်၏ အမှုတော်၏ ဉာဏ်ပညာကြောင့် ဖြစ်သည်ဟု ဆိုရမည်။ ယခုအခါ ဘုရားသခင်နောက်သို့ လိုက်သူတို့နှင့်ပတ်သက်လျှင် ဘုရားသခင်သည် ၎င်းတို့အတွက် အလုပ်လုပ်ရန်၊ ၎င်းတို့ကို ဦးဆောင်ပြီး ပံ့ပိုးပေးရန်အတွက် သူ၏ နှုတ်ကပတ်တော်ကို အသုံးပြုသည်။ လူတိုင်းက ဤအရာများကို ခံစားပိုင်ခွင့်နှင့် အခွင့်အလမ်း ရှိသည်။ ဘုရားသခင်နောက်သို့လိုက်သူတို့သည် ယခုအရေအတွက်ထက် ဆယ်ဆ၊ အဆနှစ်ဆယ်၊ သို့မဟုတ် အဆတစ်ရာအထိ များပြားလာလျှင်ပင် ဘုရားသခင်က ၎င်းတို့ကို ယခင်ကဲ့သို့ပင် စောင့်ရှောက်နိုင်ဦးမည်ဖြစ်သည်။ ပြီးလျှင် သူသည် ဤအမှုကို ပြီးမြောက်အောင်လုပ်ဆောင်နိုင်ဦးမည်ဖြစ်သည်။ ရရှိသော သက်ရောက်မှုများသည် မည်သည့်အခါမျှ မပြောင်းလဲနိုင်ပေ။ ဤသည်မှာ ဘုရားသခင်၏ ဉာဏ်ပညာဖြစ်သည်။

ဘုရားနှုတ်ကပတ်တော်သည် သမ္မာတရားကဏ္ဍအားလုံးကို ဖော်ပြပြီး လူသားမျိုးနွယ်အားလုံးက လိုအပ်သည့်အရာကို ပေးသည်။ ဘုရားသခင်သည် လူတို့အား ၎င်းတို့ကိုယ်တိုင် သတိမထားမိဘဲ ၎င်းတို့ကို လမ်းပြပေးရန်နှင့် လူတစ်ဦးချင်းစီတွင် မတူညီသောရလဒ်များကို ရရှိစေရန်အတွက် မတူညီသောအချိန်၊ မတူညီသောပတ်ဝန်းကျင်များတွင် လူတို့အပေါ်၌ မတူညီသောရပ်တည်ချက်များမှ မတူညီသောအလုပ်လုပ်ပုံနည်းလမ်းမျိုးစုံကို အသုံးပြုသည်။ သင်က ယခုတွင် “ငါက ဘုရားရဲ့ အမှုတော်ကို သိပ်နားမလည်သေးဘူး၊ ပြီးတော့ အခု အရမ်း အားနည်းနေသေးတယ်၊ ဘုရားအပေါ် ယုံကြည်ခြင်းက အရမ်း နည်းနေတုန်းပဲ၊ ဘုရားသခင်နဲ့ပတ်သက်ပြီး ငါ့ရဲ့ အသိအမြင်ကလည်း တိုးမလာသေးဘူး၊ ငါ့တာဝန်ကို ထမ်းဆောင်တဲ့အပေါ် ငါ့ရဲ့ လက်ရှိသဘောထားက အရင်ကလိုပဲ စိတ်မထက်သန်တဲ့ ပုံစံရှိတယ်၊ ပြီးတော့ ငါ အရမ်းမတိုးတက်လာသေးသလို ခံစားရတယ်” ဟူ၍ စဉ်းစားလျှင် သေချာသည့်အရာတစ်ခုရှိသည်။ သင်က မည်မျှအားနည်းပါစေ၊ သင်က ဘုရားသခင်၏ သတ်မှတ်ချက်များနှင့် ကိုက်ညီဖို့ မည်မျှဝေးကွာနေသေးသည်ဟု ခံစားရပါစေ၊ ဘုရားသခင်၏ နှုတ်ကပတ်တော်နှင့် အမှုတော်သည် သင်၏ စိတ်နှလုံးကို ဆုပ်ကိုင်ထားပြီးဖြစ်သည်။ သင်က သမ္မာတရားအားလိုက်စားခြင်းတွင် အလွန်အမင်း စိတ်ဝင်စားခြင်းမရှိလျှင်ပင်၊ ကယ်တင်ခြင်းအား ရယူခြင်း၏ အရေးပါမှုကို အလွန်အရေးကြီးသည်ဟု မမှတ်ယူသေးလျှင်ပင် ဘုရားနှုတ်ကပတ်တော်၏ သမ္မာတရားနှင့် ဘုရားသခင် မိန့်မြွက်သည့် နှုတ်ကပတ်တော်အကြောင်းအရာများသည် သင့်အား မျှော်လင့်ချက်ပေးသည်။ သင်၏ အတွင်းအကျဆုံး စိတ်နှလုံးထဲတွင် ဘုရားသခင်၏ အမှုတော်နှင့် ဘုရားသခင်က ပြီးမြောက်လိုသည့် အချက်များနှင့်ပတ်သက်ပြီး မျှော်မှန်းချက်များရှိလာသည်။ ယခု သင်၏ ယုံကြည်ခြင်းက မည်မျှကြီးပါစေ၊ သင်၏ ဝိညာဉ်ရင့်ကျက်မှုက မည်သို့ရှိပါစေ သင့်တွင် အသေအချာပင် မျှော်လင့်ချက်ရှိသည်။ ဤသည်မှာ မည်သည့်အရာကို ပြသနည်း။ ဘုရားနှုတ်ကပတ်တော်များသည် လူသားမျိုးနွယ်က လိုအပ်သည့်အရာဖြစ်သည်။ လူသားမျိုးနွယ်က လိုအပ်သည့်အရာကို ပေးသည်။ ဘုရားနှုတ်ကပတ်တော်များသည် သင်၏ စိတ်နှလုံးကို ဆုပ်ကိုင်ပြီးဖြစ်သည်။ ပြီးလျှင် သင်၏ အတွင်းအကျဆုံးသော စိတ်နှလုံးထဲတွင် ဘုရားနှုတ်ကပတ်တော်ကို အမှုမဲ့အမှတ်မဲ့ဖြင့် လက်ခံခြင်း တစ်စုံတစ်ရာ ရှိလာပြီဖြစ်သည်။ ဤအချက်အလက်များမှာ သမ္မာတရားအား သိပ်စိတ်မဝင်စားသူများ၊ ဘုရားသခင်၏ အမှုတော်၊ ကယ်တင်ခြင်းတို့နှင့်ပတ်သက်ပြီး အတော်အတန် မရေရာသော၊ မရှင်းလင်းသော နားလည်မှုရှိသူများကို ဦးတည်သည်မှာ အမှန်ပင်ဖြစ်သည်။ ဘုရားသခင်ကို အမှန်တကယ် ယုံကြည်ပြီး သမ္မာတရားအား လိုက်စားနိုင်သူများအတွက် ဤသည်မှာ ရရှိသည့် တစ်ခုတည်းသော ရလဒ်မဟုတ်ဘဲ ၎င်းတို့သည်လည်း ဘုရားသခင်ကို သိမြင်လာပြီး ဘုရားသခင်အတွက် သက်သေခံနိုင်သည်။ ဤအချက်အလက်များ၊ ညွှန်ပြမှုများမှတစ်ဆင့် ဘုရားသခင်၏ မိန့်မြွက်ချက်များနှင့် အမှုတော်သည် ဘုရားသခင်၏ တန်ခိုး၊ ဩဇာအာဏာနှင့် ဉာဏ်ပညာတို့ဖြင့် ပြည့်နေသည်ကို ငါတို့ မြင်နိုင်သည်။ ဤသည်မှာ အခြားတစ်ခုကိုလည်း မှန်ကန်ကြောင်း အတည်ပြုပေးသည်။ လူသားမျိုးနွယ်ကို ဘုရားသခင်က ဖန်ဆင်းခဲ့သည်။ ၎င်းတို့သည် နေရောင်မရှိဘဲ၊ ရေမရှိဘဲ၊ လေမရှိဘဲ နေနိုင်သော်လည်း ဘုရားသခင်မရှိဘဲ မနေနိုင်ပေ။ ဘုရားနှုတ်ကပတ်တော်မရှိဘဲ မနေနိုင်ပေ။ ဘုရားသခင်၏ ပံ့ပိုးမှုမရှိဘဲ မနေနိုင်ပေ။ ဘုရားသခင်၏ လမ်းပြမှု၊ ပံ့ပိုးမှု၊ ထိန်းကျောင်းမှုနှင့် ဘုရားသခင်ဖော်ပြသည့် သမ္မာတရားများအားလုံးကသာ လူသားမျိုးနွယ်အား မျှော်လင့်ချက်နှင့် အလင်းကို ပေးနိုင်သည်။ ထို့အပြင် လူသားမျိုးနွယ်၏ ရှင်သန်ရေးအတွက် ပန်းတိုင်နှင့် ဦးတည်ချက်ကိုလည်း ပေးနိုင်သည်။ ဤအရာတို့မှာ လူတို့ မြင်တွေ့ပြီးဖြစ်သောအရာများဖြစ်သည်။ အကျင့်စာရိတ္တနှင့်ပတ်သက်ပြီး လူသားမျိုးနွယ်ကို ဖောက်ပြန်ပျက်စီးစေသည့် စာတန်၏ တကယ့်အခြေအနေကို ဖော်ထုတ်ခြင်း၊ ပိုင်းခြားစိစစ်ခြင်းအားဖြင့် ဘုရားသခင်သည် လူတို့ကို ကယ်တင်ရန်အတွက် မည်သည့်အခြေအနေမျိုးတွင် အလုပ်လုပ်သည်ကို လူတို့ မြင်နိုင်သင့်သည်။ လူတို့သည် ဘုရားသခင်အလုပ်လုပ်သည့် အနေအထား၏ တကယ့်အခြေအနေက မည်သို့ရှိသည်ကို သိမြင်ခြင်းအပြင် လူသားမျိုးနွယ်ကို ကယ်တင်ခြင်းဖြစ်သည့် ဘုရားသခင်၏ အမှုသည် မည်မျှ ခက်ခဲသည်ကို ပို၍ပင် နားလည်သင့်သည်။ ပြီးလျှင် မည်မျှခက်ခဲသည်ဆိုသည်ကို နားလည်ခြင်းမှတစ်ဆင့် ၎င်းတို့သည် ဘုရားသခင်၏ တန်ခိုးအစွမ်း၊ ဩဇာအာဏာ၊ ဉာဏ်ပညာတို့ကို သိမြင်လာသင့်သည်။ ဘုရားသခင်သည် သူ၏ လူသားမျိုးနွယ်ကို ကယ်တင်ခြင်းအမှုတွင် စာတန်က လူသားမျိုးနွယ်ကို စတင် ဖျက်ဆီးသောအခါ ဘုရားသခင်က လူသားမျိုးနွယ်ကို ကယ်တင်ရန် အလျင်စလိုမလုပ်ခဲ့ပေ။ သူသည် လွန်ခဲ့သော နှစ်လေးထောင်က၊ သို့မဟုတ် လွန်ခဲ့သော နှစ်ခြောက်ထောင်က လူသားမျိုးနွယ်ကိုကယ်တင်ရန် အလျင်စလို မလုပ်ဆောင်ခဲ့ပေ။ ထိုအစား သူသည် အမှုအရာများကို လုပ်ဆောင်ရမည့်ပုံစံအတိုင်း လုပ်ဆောင်ခဲ့သည်။ လူသားမျိုးနွယ်သည် မြွေ၏ သွေးဆောင်ခြင်းနှင့် စာတန်၏ ဖျက်ဆီးခြင်းကို ခံရခြင်းမှတစ်ဆင့် အပြစ်နှင့် ပြည့်သွားခဲ့သည်။ ကမ္ဘာမြေကြီးက ရေကြီးခြင်းအားဖြင့် ဖျက်ဆီးခြင်းခံရသည်။ ထို့နောက်တွင် ဘုရားသခင်က လူသားမျိုးနွယ်ကို တဖြည်းဖြည်းချင်း ဦးဆောင်ရန် ပညတ်တော်ကို အသုံးပြုခဲ့သည်။ စာတန်က လူသားကို ဖျက်ဆီးခြင်းသည် တဖြည်းဖြည်းချင်းပို၍ ကြီးထွားလာသောအခါ ဘုရားသခင်သည် သူ့ကိုယ်သူ အပြစ်ရှိသော ဇာတိပကတိ၏ ပုံသဏ္ဌာန်ကို ယူပြီး ကားစင်တင်ခံခြင်းအားဖြင့် လူသားမျိုးနွယ်အား ရွေးနုတ်ခြင်းအမှုကို လုပ်ဆောင်ခဲ့သည်။ ယခု နောက်ဆုံးသောကာလတွင် လူသားမျိုးနွယ်သည် စာတန်၏ ဖျက်ဆီးခြင်းကို အလွန်ခံရသည်မှာ လူတို့သည် စာတန်၏ ဆိုးဆိုးရွားရွား ဖျက်ဆီးခြင်းကို ခံရကာ လုံးလုံးပင် စာတန်၏ ကိုယ်စားလှယ်ဖြစ်လာကြသောအခါ ဘုရားသခင်သည် လူသားမျိုးနွယ်အပေါ် သူ၏ နှုတ်ကပတ်တော်များကို နည်းလမ်းတကျ၊ ပွင့်လင်းစွာ ဖော်ပြသည်။ သူသည် လူ၊ ဖြစ်ရပ်နှင့် အမှုအရာမျိုးစုံနှင့်ပတ်သက်ပြီး သူ၏ စိတ်နှလုံး၊ သူ၏အမြင်နှင့် သဘောထားများတွင် ရှိသည့်အရာကို ဖော်ပြပြီး လူသားမျိုးနွယ်က လိုအပ်သည့် သမ္မာတရားများအားလုံးကို ဖော်ပြသည်။ ဤသို့သောနောက်ခံမျိုးကို ရင်ဆိုင်လျက် ဘုရားသခင်သည် လူသားမျိုးနွယ်က လိုအပ်သည့်အရာကို ပေးရန် နည်းလမ်းတကျ စတင်သည်။ လူသားမျိုးနွယ်က လုံးလုံးပင် မသိနားမလည်သည့် အခြေအနေတွင် သူသည် လူသားမျိုးနွယ်အား သမ္မာတရားအားလုံးကို မပေးအပ်ပေ။ ဘုရားသခင်သည် သူ ဖြစ်မြောက်လိုသည့်အချက်များကို ဖြစ်မြောက်ရန်အတွက် နှုတ်ကပတ်တော် ပံ့ပိုးခြင်းကိုသာ အသုံးပြုလျက်ဖြင့် ကြွလာပြီး သူ၏ နှုတ်ကပတ်တော်များကို ဟောကြားသည်မှာ၊ သူ၏ အမှုတော်ကို ပြုသည်မှာ၊ လူတို့ကြားတွင် လျှောက်လှမ်းပြီး သူ ဖော်ပြလိုသော နှုတ်ကပတ်တော်များကို ဖော်ပြသည်မှာ လူသားမျိုးနွယ်က စာတန်၏ ဖျက်ဆီးခြင်းကို အလွန်အမင်း ခံထားရသည့်အချိန်နှင့် လူတို့က ၎င်းတို့ကယ်တင်ခံရရန် နည်းလမ်းမရှိဟု ယုံကြည်ကြသည့်အချိန် အတိအကျတွင်ပင်ဖြစ်လေသည်။ ဖန်ဆင်းခံ လူသားမျိုးနွယ်ထဲတွင် အတော်အတန် အစွမ်းအစရှိသူမည်သူမျှ ဤအမှုကို ပြုရန်အတွက် စိန်ခေါ်မှုကို လက်မခံရဲပေ။ ဤသည်မှာ အတန်ပင် ခက်ခဲသောအလုပ်၊ ဖြစ်မြောက်ရန် မဖြစ်နိုင်သောအလုပ်ဖြစ်သည်ဟု လူတို့က ယုံကြည်ကြသောကြောင့် ဖြစ်သည်။ သို့တိုင်အောင် ဘုရားသခင်က သူ၏ အနှစ်ခြောက်ထောင် စီမံခန့်ခွဲမှုအစီအစဉ်၏ ဤအမှုကို၊ အရာခပ်သိမ်းကို ဖြစ်မြောက်ရန် နှုတ်ကပတ်တော်ကို အသုံးပြုသည့် အမှုကို စတင်သည်မှာ ဤအခြေအနေ အတိအကျ၌ပင် ဖြစ်သည်။ ဤသည်မှာ ကြီးမားသော တာဝန်၊ မကြုံစဖူးသောအလုပ်ဖြစ်ပြီး တစ်ခေတ်ဆန်းသစ်စေသောအမှုဆိုလျှင် ပို၍ပင် မှန်ပြီး ရှည်လျားသောအမှုတစ်ခုဖြစ်သည်။ လူတစ်ယောက်က မည်မျှ ပြောပါစေ၊ မည်သည့်အရာကို ပြောပါစေ၊ သူ၏ စကားများ၏ အနှစ်သာရမှာ မည်သည့်အရာဖြစ်ပါစေ မိမိ၏ စကားက စွမ်းဆောင်ရရှိရန် ရည်ရွယ်သည့်အရာကို မည်သူကမျှ ဖြစ်မြောက်အောင် လုပ်ဆောင်နိုင်စွမ်းမရှိပေ။ ဘုရားနှုတ်ကပတ်တော်သာလျှင် ပြည့်စုံနိုင်သည်။ ဘုရားနှုတ်ကပတ်တော်သာလျှင် ဘုရားသခင် သတ်မှတ်သည့်အရာနှင့် သူ၏ အတွေး အစီအစဉ်များနှင့်အညီ ဖြစ်မြောက်နိုင်သည်။ ဤသည်မှာ ဘုရားသခင်၏ ဩဇာအာဏာလည်းဖြစ်သည်။ လူတို့သည် ဤအရာများကို နားမလည်သင့်သလော။ (နားလည်သင့်သည်။) ဤသို့ဆိုလျှင် ဤအရာများကို နားလည်ခြင်း၏ အရေးပါမှုမှာ အဘယ်နည်း။ မည်သူ ပြောမည်နည်း။ (တစ်ချက်မှာ လူတို့သည် ဘုရားအမှုတော်၏ ဉာဏ်ပညာကို နားလည်မှုတစ်ခုခု ရှိလာနိုင်ပြီး စာတန်၏ ဖျက်ဆီးခြင်းမခံရသေးသော ထိုမသိနားမလည်သောလူများအပေါ် ဘုရားအမှုတော်ကို ဆောင်ရွက်ခြင်းမရှိသည်ကို နားလည်လာနိုင်သည်။ ထိုအစား ဘုရားသခင်သည် သူ၏အမှုတော်တွင် စာတန်ကို အသုံးပြုပြီး စာတန်၏ ဖျက်ဆီးခြင်းကို အလွန်အမင်းခံထားရသောသူတို့အပေါ် ကယ်တင်ခြင်းအမှုကို လုပ်ဆောင်သည်။ ဤအမှုက အလွန်ခက်ခဲသည်ဟု လူတို့က ယုံကြည်ကြသည်။ သို့တိုင်အောင် ဘုရားနှုတ်ကပတ်တော်သည် အမှန်ပင် လူတို့အပေါ် သက်ရောက်မှုရှိသည်။ ထို့အပြင် သာမန်အားဖြင့် ကျွန်ုပ်တို့၏ အတွေ့အကြုံလမ်းကြောင်းတွင် ကျွန်ုပ်တို့သည် ကျွန်ုပ်တို့၏ ဖောက်ပြန်ပျက်စီးသော စိတ်သဘောထားများ၏ ချုပ်ချယ်ခြင်းကို မကြာခဏခံရပြီး ဖောက်ပြန်ပျက်စီးမှုကို မထုတ်ဖော်ဘဲ မနေနိုင်ပေ။ သမ္မာတရားကို လက်တွေ့မလုပ်ဆောင်နိုင် ဖြစ်လာသည်။ တစ်ခါတစ်ရံတွင် ကျွန်ုပ်တို့သည် အလွန် အပျက်သဘောဆောင်လာသည်မှာ ကျွန်ုပ်တို့၏ယုံကြည်ခြင်း ဆုံးရှုံးသွားလေသည်။ သို့ရာတွင် ဘုရားသခင်၏ မိတ်သဟာယကို ကျွန်ုပ်တို့ ကြားပြီးနောက်တွင် ဘုရားနှုတ်ကပတ်တော်ကို ယုံကြည်လာပြီး ကျွန်ုပ်တို့သည် သမ္မာတရားကို ချစ်ပြီး လက်ခံသရွေ့ ကျွန်ုပ်တို့၏ ဖောက်ပြန်ပျက်စီးသော စိတ်သဘောထားများကို ပြောင်းလဲနိုင်ကြောင်း၊ ကျွန်ုပ်တို့၏ ဖောက်ပြန်ပျက်စီးသော စိတ်သဘောထားများသည် ပြောင်းလဲ၍ မရနိုင်ခြင်းမဟုတ်ကြောင်းကို နားလည်လာသည်။ လူတစ်ယောက်သည် သူ၏အနှစ်သာရတွင် သမ္မာတရားကို မချစ်လျှင်၊ သို့မဟုတ် လက်မခံလျှင် သူသည် သူ၏ ဖောက်ပြန်ပျက်စီးသော စိတ်သဘောထားကို ပြောင်းလဲနိုင်မည်မဟုတ်ပါ။) သင်ပြောသည့်အရာသည် အလုံးစုံ သင့်လျော်ပြီး တိကျသည်။

ဘုရားနှုတ်ကပတ်တော်သည် အရာအားလုံးကို ဖြစ်မြောက်စေနိုင်ပြီး အရာအားလုံးကို ပြောင်းလဲနိုင်သည်။ တစ်ချိန်တည်းမှာပင် ဘုရားသခင်၏ နှုတ်ကပတ်တော်များသည် လူတို့အပေါ် နောက်ထပ် မြင်ရသော သက်ရောက်မှုရှိ၏။ အရာအားလုံးမှာ ဆိတ်သုဉ်းသွားရမည်။ ဘုရားနှုတ်ကပတ်တော်သာလျှင် မည်သည့်အခါမျှ ဆိတ်သုဉ်းမည်မဟုတ်ပေ။ ဘုရားသခင်ကိုယ်တော်တိုင်ကဲ့သို့ပင် ဘုရားသခင်၏ နှုတ်ကပတ်တော်များသည် တည်မြဲလိမ့်မည်။ လူတို့သည် ဘုရားသခင်၏ နှုတ်ကပတ်တော်များကို ၎င်းတို့၏ အသက်အဖြစ် ရရှိသောအခါတွင် ၎င်းတို့သည် ထာဝရအသက်ကို ရရှိကြ၏။ ဤအရာမှနေ၍ မည်သည့်အရာကို ငါတို့ မြင်ရသနည်း။ (ဘုရားသခင်၏ ဩဇာအာဏာကို မြင်ရသည်။) ဘုရားသခင်၏ ဩဇာအာဏာ၊ ဘုရားသခင်၏ ဉာဏ်ပညာကို ငါတို့ မြင်ရသည်။ သူ၏ နှုတ်ကပတ်တော်တွင် ပြသသော တန်ခိုးအစွမ်းကို ငါတို့ မြင်ရသည်။ ဘုရားနှုတ်ကပတ်တော်သည် သူ၏အသက်၊ အနှစ်သာရနှင့် စိတ်သဘောထားကို ကိုယ်စားပြုသောကြောင့် ဘုရားနှုတ်ကပတ်တော်သည် ဘုရားသခင်ကဲ့သို့ပင် ထာဝရရှင်သန်လိမ့်မည်။ ဤသည်မှာ သင့်အား မည်သည့်အရာကို ပြောသနည်း။ ဘုရားနှုတ်ကပတ်တော်သည် လူသားမျိုးနွယ်အတွက် အလွန်ပင်အရေးကြီးသည်ကို ပြောသည်။ မည်သည့်အရာကို သင်ရရှိသည်ဖြစ်စေ ယင်းသည် စစ်မှန်သော ရတနာမဟုတ်ပေ။ သင်က ရွှေချောင်းတစ်ချောင်းကို၊ သို့မဟုတ် ကမ္ဘာ၏ ရှားပါးပြီး တန်ဖိုးရှိသော ကျောက်မျက်ရတနာကို ရရှိသည်ဖြစ်စေ ၎င်းတို့သည် စစ်မှန်သော ရတနာမဟုတ်ပေ။ သင်သည် သက်စောင့်ဆေးကို ရလျှင်ပင် ယင်းသည် တစ်ပြားမျှမတန်ပေ။ သင်သည် မိမိကိုယ်ကိုပျိုးထောင်ခြင်းတွင် အောင်မြင်ပြီး ကောင်းကင်ဘုံသို့ ပျံတက်လျှင်ပင် သင်သည် သေချာပေါက် ထာဝရရှင်သန်မည်မဟုတ်ပေ။ ဤသည်မှာ သင်သည် ဖန်ဆင်းခံဖြစ်သောကြောင့်၊ အရာရာတိုင်းကို ဘုရားသခင်က ကြိုတင် စီမံထားသောကြောင့်ဖြစ်ပြီး မည်သူကမျှ ဘုရားသခင်၏ အချုပ်အခြာအာဏာအောက်မှ မလွတ်မြောက်နိုင်သောကြောင့်ဖြစ်သည်။ အရာအားလုံးမှာ ဆိတ်သုဉ်းသွားရမည်။ ဘုရားနှုတ်ကပတ်တော်သာလျှင် မည်သည့်အခါမျှ ဆိတ်သုဉ်းမည်မဟုတ်ပေ။ ဘုရားသခင်ကိုယ်တော်တိုင်ကဲ့သို့ပင် ဘုရားနှုတ်ကပတ်တော်သည် ထာဝရရှင်သန်နေလိမ့်မည်။ ဤစကားများကို သိခြင်းဖြင့် မည်သို့ အသုံးဝင်သနည်း။ သင်သည် သမ္မာတရားကို မလိုက်စားလျှင်၊ သမ္မာတရားကို၊ သို့မဟုတ် ဘုရားသခင်၏ တရားမျှတခြင်းနှင့် ဖြောင့်မတ်ခြင်းကို မချစ်လျှင် ဤစကားများ၊ သို့မဟုတ် ဤအမှန်တရားကို စိတ်မဝင်စားခြင်းရှိနိုင်သည်။ သို့ရာတွင် သင်သည် ဘုရားသခင်၏ တရားမျှတခြင်းနှင့် ဖြောင့်မတ်ခြင်းကို ချစ်လျှင်၊ သမ္မာတရားကို ချစ်ပြီး အပြုသဘောဆောင်သောအရာများကို ချစ်လျှင် သင်သည် ဤစကားများအပေါ်တွင် အလွန်စိတ်ဝင်စားမှုဖြစ်ပေါ်မည်ဖြစ်ပြီး ဤသို့အားဖြင့် ဤအမှန်တရားနှင့် ဤစကားများကို သင်၏ စိတ်နှလုံးအတွင်းထဲတွင် ပုံဖော်ရေးထိုးထားလိမ့်မည်။ ဤစကားများသည် အဘယ်နည်း။ အရာအားလုံးမှာ ဆိတ်သုဉ်းသွားရမည်၊ ဘုရားနှုတ်ကပတ်တော်သာလျှင် မည်သည့်အခါမျှ ဆိတ်သုဉ်းမည်မဟုတ်ပေ၊ ဘုရားသခင်ကိုယ်တော်တိုင်ကဲ့သို့ပင် ဘုရားနှုတ်ကပတ်တော်သည် ထာဝရရှင်သန်နေလိမ့်မည် ဟူ၍ဖြစ်သည်။ ဤစကားများကို သင်တို့၏ စိတ်နှလုံးတွင် သိမ်းဆည်းထားပြီး အားလပ်ချိန်တွင် ယင်းတို့ကို ချင့်ချိန်စဉ်းစားရမည်။ ဤစကားများသည် အလွန့်အလွန်ပင် အရေးကြီးသည်။ ပြောလော့။ ဤစကားများထံမှ မည်သည့်အရာကို သင်တို့ရရှိသနည်း။ (ဘုရားသခင်၊ တစ်စုံတစ်ခုကို ကျွန်ုပ်နားလည်သည်။ ဘုရားနှုတ်ကပတ်တော်က “အရာအားလုံးမှာ ဆိတ်သုဉ်းသွားရမည်။ ဘုရားနှုတ်ကပတ်တော်သာလျှင် မည်သည့်အခါမျှ ဆိတ်သုဉ်းမည်မဟုတ်ပေ။” ဟူ၍ ဆိုသည်။ တစ်ခါတစ်ရံတွင် ပြင်ပလောက၌ အမှုအရာများက ပြောင်းလဲသည်။ ဤသို့သော အခြေအနေများကို ကျွန်ုပ်တို့ ကြုံတွေ့သောအခါ ကျွန်ုပ်တို့၏ အခြေအနေသည် ပြောင်းလဲမည်ဖြစ်ပြီး ဘုရားသခင်နောက်သို့လိုက်ရန် ကျွန်ုပ်တို့၏ စိတ်ခိုင်မာမှုသည်လည်း ပြောင်းလဲမည်။ အပျက်သဘောဆောင်ပြီး အားနည်းမှုကို ခံစားရခြင်းအား ရှောင်ကြဉ်ရန် ကျွန်ုပ်တို့အတွက် ခက်ခဲလာသည်။ သို့သော် ဤဘုရားနှုတ်ကပတ်တော်များနှင့် အစပိုင်းတွင် ဘုရားသခင်က ကျွန်ုပ်တို့ကိုပေးခဲ့သော ကတိများကို ကျွန်ုပ်တို့ စဉ်းစားမိသောအခါ၊ ဘုရားသခင်သည် သူနှင့် စိတ်နှလုံး တစ်လုံးတစ်ဝတည်းရှိသူ လူတစ်စုကို ရရှိလိုသည်ဟု ပြောခဲ့သည်ကို စဉ်းစားမိသောအခါ ကျွန်ုပ်တို့၏ စိတ်နှလုံးတွင် ခွန်အားနှင့် ယုံကြည်ခြင်းဖြင့် ပြည့်လျှံသွားသည်။ ကျွန်ုပ်တို့သည် ပြင်ပလောကတွင်ရှိသော အခြေအနေများ၏ သက်ရောက်မှုကို မခံရတော့ပါ။ ပြီးလျှင် ကျွန်ုပ်တို့၌ ဘုရားသခင်နောက်သို့လိုက်ပြီး တာဝန်များကို ထမ်းဆောင်ရန် ယုံကြည်ခြင်းရှိသည်။) ဤနှုတ်ကပတ်တော်များသည် သင်တို့အား လက်တွေ့လုပ်ဆောင်မှု လမ်းကြောင်းကိုပေးသည်။ မည်သည့် လက်တွေ့လုပ်ဆောင်မှု လမ်းကြောင်းမျိုး ဖြစ်သနည်း။ ရုပ်ဝတ္ထုလောကတွင်ရှိသော မည်သည့်အရာကိုမျှ လိုက်စားရန်၊ သို့မဟုတ် မြတ်နိုးရန်မဟုတ်ပေ။ ဤအရာများသည် အနှစ်မရှိပေ။ သင်၏ မျက်စိရှေ့တွင်ရှိသော ကျော်ကြားမှု၊ အကျိုးအမြတ်၊ ရာထူး၊ ရုပ်ဝတ္ထုဆိုင်ရာ သာယာမှု၊ မိန်းမများ၏ အလှအပ၊ ယောက်ျားများ၏ ပင်ကိုလက္ခဏာနှင့် အဆင့်အတန်းတို့ကဲ့သို့သော အရာအားလုံးသည် မတည်မြဲပေ။ မျက်စိတစ်မှိတ်တွင် ပျက်သုဉ်းသွားသည်။ ဤအရာများကို မြတ်နိုးခြင်းသည် အဓိပ္ပာယ်မရှိပေ။ အဓိပ္ပာယ်မရှိဟု ငါဆိုသည်မှာ မည်သည့်အရာကို ဆိုလိုသနည်း။ ဤအရာများသည် ယာယီလိုအပ်ချက်များ၊ သင်၏ အသွေးအသား၏ မက်မောမှုများ၊ ဆန္ဒများ၊ သို့မဟုတ် သင်၏ စိတ်အခြေအနေများ၊ ချစ်ခင်မှုများ စသည်တို့ကိုသာ ဖြည့်ဆည်းပေးနိုင်သည်။ သို့တိုင်အောင် ယင်းတို့သည် သင်၏ ဝိညာဉ်ရေးလိုအပ်ချက်များကို ဖြည့်ဆည်းမပေးနိုင်ပေ။ သင်၏ ဝိညာဉ်က ဆာလောင်သောအခါ၊ ဆာငတ်ပြီး အနှစ်မဲ့သောအခါ ရုပ်ဝတ္ထုလောကရှိ မည်သည့်အရာကမျှ သင်၏ ဝိညာဉ်ရေးလိုအပ်ချက်များကို ဖြည့်ဆည်းမပေးနိုင်ပေ၊ သို့မဟုတ် သင်၏ အတွင်းအကျဆုံးသော စိတ်နှလုံးရှိ အနှစ်မဲ့ခြင်းကို ဖြည့်မပေးနိုင်ပေ။ ဤအတွက်ကြောင့် ဤအရာများအား လိုက်စားခြင်းသည် အဓိပ္ပာယ်မရှိခြင်းဖြစ်သည်။ ဤသို့ဆိုလျှင် မည်သည့်အရာက သင့်အား ကျေနပ်စေနိုင်ပြီး သင်၏ အတွင်းအကျဆုံးသော စိတ်နှလုံးတွင်ရှိသော အနှစ်မဲ့ခြင်းကို ဖြည့်ပေးနိုင်သနည်း။ ဘုရားနှုတ်ကပတ်တော်ကို သင်ဖတ်ပြီး သမ္မာတရားကို နားလည်သောအခါ သင်၏ အတွင်းအကျဆုံးသော စိတ်နှလုံးသည် ကြွယ်ဝလာပြီး ငြိမ်သက်ခြင်းနှင့် ပျော်ရွှင်ခြင်းတို့ကို ခံစားရသည်။ ပြီးလျှင် သင်၏ စိတ်နှလုံးက ကျေနပ်ပြီး သက်သာခြင်းရှိသည်။ သင်သည် ဤနည်းဖြင့် ဆက်လက်၍ လိုက်စားလျှင် ဘုရားနှုတ်ကပတ်တော်က သင်၏အသက်ဖြစ်လာသောအခါ သင့်ထံမှ မည်သူကမျှ သင်၏အသက်ကို မယူဆောင်နိုင်ဘဲ မည်သူကမျှ မဖျက်ဆီးနိုင်ပေ။ မည်သူကမျှ သင့်ထံမှ သင်၏အသက်ကို မယူဆောင်နိုင်သောအခါ၊ သို့မဟုတ် မဖျက်ဆီးနိုင်သောအခါ သင်သည် မည်သို့ ခံစားရမည်နည်း။ သင်သည် အနှစ်မဲ့ခြင်းကို ခံစားရတော့မည်မဟုတ်။ ဤကမ္ဘာတွင် နေထိုင်လျက် လမ်းပျောက်ခြင်း၊ ကြောက်ရွံ့ခြင်း၊ သို့မဟုတ် စိတ်မသက်သာခြင်းကို သင် ခံစားရတော့မည်မဟုတ်ပေ။ သင်၏အတွင်း၌ ဘုရားနှုတ်ကပတ်တော်ရှိပြီး သင့်အား လမ်းပြလျက်၊ ပံ့ပိုးပေးလျက်၊ သင့်အား ရည်ရွယ်ချက်၊ ဦးတည်ချက်ဖြင့် အသက်ရှင်စေနိုင်လျက်ရှိမည်ဖြစ်သောကြောင့် ဖြစ်သည်။ သင်သည် နေ့စဉ် အဓိပ္ပာယ်နှင့် တန်ဖိုးဖြင့် အသက်ရှင်လိမ့်မည်။ ဤသည်မှာ လူတို့ အမှန်တကယ် ခံစားရသည့်အရာဖြစ်သည်။ ဤသို့ဆိုလျှင် လူတို့က အမှန်တကယ် ခံစားရသော ဤအပြုသဘောဆောင်သောရလဒ်ကို မည်သို့ ရရှိသနည်း။ (လူတို့က ဘုရားသခင်၏ နှုတ်ကပတ်တော်ကို လက်တွေ့လုပ်ဆောင်သောအခါတွင် ဘုရားနှုတ်ကပတ်တော်ကြောင့် လူတို့၌ ရရှိခြင်းဖြစ်သည်။) မှန်သည်။ လူတို့သည် ဘုရားနှုတ်ကပတ်တော်ကို ၎င်းတို့၏အသက်အဖြစ် လက်ခံလိုက်သည်နှင့် ၎င်းတို့တွင် ဤရလဒ်ကို ရရှိသည်။ ၎င်းတို့ဘဝသည် ပြောင်းလဲသည်။ ၎င်းတို့ အသက်ရှင်သည့်ပုံစံသည် ပြောင်းလဲသည်။ လူများ၊ အမှုအရာများအပေါ် ၎င်းတို့၏ အမြင်များသည် မတူညီတော့ပေ။ လူများ၊ အမှုအရာများအား ၎င်းတို့မြင်သည့် ပုံစံသည် မတူညီတော့ပေ။ ထို့ကြောင့် ၎င်းတို့၏ လိုက်စားမှုသည် မတူညီတော့ပေ။ ၎င်းတို့သည် ထိုအသွေးအသား သာယာမှုများ၊ ရုပ်ဝတ္ထုဆိုင်ရာ ဆုလာဘ်များ၊ သို့မဟုတ် ကျော်ကြားမှု၊ အကျိုးအမြတ်နှင့် ရာထူးအဆင့်အတန်းတို့ကို မလိုက်စားတော့ပေ။ မိမိ၏ အသွေးအသား မက်မောမှုများနှင့်သက်ဆိုင်သောအရာများအား လိုက်စားခြင်းသည် မိမိကို ပို၍ပျင်းရိခြင်း၊ အနှစ်မဲ့ခြင်း၊ စိတ်မအေးခြင်း၊ နာကျင်ခြင်းတို့ကိုသာ ခံစားရစေနိုင်သည်။ သို့ရာတွင် ဘုရားနှုတ်ကပတ်တော်သည် မိမိ၏ စိတ်နှလုံးတွင် နေရာယူသွားသည်နှင့် သမ္မာတရားသည် ၎င်းတို့အတွင်းတွင် ၎င်းတို့၏ အသက်ဖြစ်လာသည်။ ၎င်းတို့၏ စိတ်အတွင်းမှ အနှစ်သာရနှင့် အသက်တို့က ပြောင်းလဲသွားသည်။ ထို့ကြောင့် ၎င်းတို့သည် မတူညီမှုကို ခံစားရသည်။ ၎င်းတို့၏ ခံစားချက်များနှင့် မက်မောမှုများ၊ ၎င်းတို့၏ အမျိုးမျိုးသော စိတ်ခံစားချက်များ၊ ဘဝရှိ ၎င်းတို့၏ ပန်းတိုင်များ၊ ၎င်းတို့လိုက်စားမှု၏ ဦးတည်ချက်၊ ရှင်သန်ရေးအတွက် ၎င်းတို့၏ စည်းမျဉ်းများအားလုံးသည် လုံးဝ မတူညီတော့ပေ။ ၎င်းတို့၏ လိုက်စားမှုက ပြောင်းလဲသွားသည်။ ၎င်းတို့သည် သမ္မာတရားကို လိုက်စားနိုင်ပြီး ဘုရားသခင်ကို သိဖို့ အားထုတ်နိုင်သည်။ ဘုရားသခင်က ၎င်းတို့အား ရှင်သန်စေလိုသည့် ပုံစံအတိုင်း အသက်ရှင်နိုင်လာကြသည်။ ဤအရာကို ရရှိသူတို့သည် ဆွေးမြည့်ခြင်း၊ သေခြင်း၊ ပျက်စီးခြင်းတို့ကို ရင်မဆိုင်ရဘဲ ထိုအစား စစ်မှန်သောဘဝကို ရရှိလာကြသည်။ ဆွေးမြည့်ခြင်းမခံရသည့်ဘဝကို ရရှိလာကြသည်။ ဆွေးမြည့်ခြင်းမခံရဟု ငါဆိုသောအခါတွင် မည်သည့်အရာကို ငါဆိုလိုသနည်း။ ဤလူတို့အတွင်း၌ရှိသော ဤအသက်သည် ပျောက်ကွယ်မည်မဟုတ်၊ မှေးမှိန်သွားမည်မဟုတ်၊ လျော့ပါးသွားမည်မဟုတ်၊ ယိုယွင်းသွားမည်မဟုတ်၊ ယခင်ကကဲ့သို့ ပျက်စီးခြင်းကို ရင်ဆိုင်ရမည်မဟုတ်ဟု ဆိုလိုသည်။ ဤသို့အားဖြင့် ၎င်းတို့၏ လက်ရှိဖြစ်တည်မှုအခြေအနေနှင့် ၎င်းတို့၏ ရှင်သန်ရေးအလားအလာများသည် ပြောင်းလဲမသွားသလော။ ၎င်းတို့၏ ရှင်သန်ရေးအလားအလာများသည် ပြောင်းလဲမှုတစ်ခုကို ကြုံရသည်မှာ ရှင်းသည်။ လူသား၏ အသက်က မှေးမှိန်သော၊ ခြောက်သွေ့ညှိုးနွမ်းသော၊ ဆွေးမြည့်သော၊ အဆုံးသတ်ရှိသော၊ ဖျက်ဆီးခြင်းခံရသော အကြောင်းရင်းမှာ အဘယ်နည်း။ လူတို့သည် ဘုရားနှုတ်ကပတ်တော်ကို ၎င်းတို့၏ အသက်အဖြစ် မထားရှိသောကြောင့်ဖြစ်ပြီး လူတစ်ယောက်သည် နှစ်တစ်ရာ၊ သို့မဟုတ် နှစ်နှစ်ရာ၊ သို့မဟုတ် နှစ်သုံးရာ၊ သို့မဟုတ် နှစ်တစ်ထောင်အသက်ရှင်သည်ဖြစ်စေ ရှင်သန်ရေးအတွက် သူ၏ စည်းမျဉ်းများ၊ ဘဝအပေါ် သူ၏ ရှုမြင်သုံးသပ်ချက်နှင့် သူ၏ဘဝအဓိပ္ပာယ်တို့သည် ပြောင်းလဲမည်မဟုတ်သောကြောင့်ဖြစ်သည်။ ဤသို့ဆိုလျှင် ဤသို့အသက်ရှင်သည့်သူများသည် အမှန်တကယ်တွင် မည်သည့်အရာအတွက် အသက်ရှင်သနည်း။ ၎င်းတို့သည် ၎င်းတို့၏ ဇာတိပကတိကို ကျေနပ်စေရန် ရည်ရွယ်ချက်သက်သက်ဖြင့် အသက်ရှင်ကြသည်။ လူ၏ ဇာတိပကတိက မည်သည့်အရာကို လိုက်စားသနည်း။ ချမ်းသာခြင်း၊ ကျော်ကြားမှု၊ အကျိုးအမြတ်၊ ရုပ်ဝတ္ထုဆိုင်ရာ သာယာမှုတို့ကဲ့သို့သောအရာများဖြစ်ပြီး ဘုရားသခင်၏ အမြင်တွင် သမ္မာတရားနှင့် ဆန့်ကျင်ပြီး ဘုရားသခင်က မုန်းတီးသည်မှာ ဤအရာများ အတိအကျပင်ဖြစ်သည်။ ထို့ကြောင့် ဘုရားသခင်က လူတို့အား ဤအရာများကို လိုက်စားပြီး ခံစားရန် ခွင့်ပြုရာတွင် အချိန်အကန့်အသတ်ရှိသည်။ လူ၏အသက်သည် နှစ်ခြောက်ဆယ်၊ သို့မဟုတ် နှစ်ခုနစ်ဆယ် ကျော်ကျော်၊ နှစ်ရှစ်ဆယ်၊ သို့မဟုတ် နှစ်ကိုးဆယ်ကျော်ကျော်အထိ တည်တံ့နိုင်ပြီး ပြီးနောက်တွင် အဆုံးသတ်သည်။ အဆုံးသတ်တိုင်းတွင် အသစ်ပြန်လည်မွေးဖွားခြင်း တစ်ကြိမ်ရှိသည်။ ဤသည်မှာ လူ၏ ဘဝသက်တမ်းဖြစ်ပေါ်လာသည့်ပုံစံဖြစ်သည်။ ဘုရားသခင်သည် ဤအချိန်အကန့်အသတ်ကို ကြိုတင်သတ်မှတ်မထားခဲ့လျှင် လူတို့သည် ကြာရှည်စွာ အသက်ရှင်ပြီးနောက်တွင် အသက်ရှင်ခြင်းကို စိတ်ကုန်လာမည်မဟုတ်လော။ လူတို့သည် အသက်နှစ်ဆယ်ကျော်အရွယ်ရောက်သောအခါ နေ့စဉ် အမှုအရာများသည် ဆန်းသစ်သည်၊ လှပသည်၊ ပျော်ရွှင်သည်ဟု ခံစားရသည်။ အသက်လေးဆယ်ကျော်အရွယ်ရောက်သောအခါ တစ်ရက်သုံးနပ်စားပြီး ညတွင် အိပ်ရာဝင်ခြင်းသည် ပျင်းရိဖွယ်ဖြစ်သည့် အသက်ရှင်နည်းဖြစ်သည်ဟု ခံစားရသည်။ အသက်ခြောက်ဆယ်ကျော်အရွယ်ရောက်သောအခါတွင် ၎င်းတို့သည် အရာရာကို နားလည်သကဲ့သို့ ခံစားရသည်။ ပြီးလျှင် ၎င်းတို့သည် ကောင်းချီးအချို့ကို ခံစားပြီးခဲ့ကြသည်။ ဆင်းရဲဒုက္ခအချို့ကို ခံစားပြီးခဲ့ကြသည်။ မည်သည့်အရာကမျှ စိတ်ဝင်စားဖွယ်မရှိတော့ဟု ၎င်းတို့ ခံစားရသည်။ နေထွက်လာသောအခါ နေ့စဉ် ၎င်းတို့အလုပ်ကို စတင်လုပ်ဆောင်ကြပြီး နေဝင်သောအခါတွင် အနားယူသည်။ တစ်ရက်က မျက်စိတစ်မှိတ်တွင် ကုန်ဆုံးသွားသည်။ ၎င်းတို့၏ ဇီဝဖြစ်စဉ်တိုင်းက စတင်ဆုတ်ယုတ်လာသည်။ နှစ်ဆယ်ကျော်အရွယ်တုန်းကနှင့် လုံးဝ မတူညီတော့ပေ။ ဤသည်မှာ ၎င်းတို့၏ အဆုံးသတ်နီးလာသောအချိန်ဖြစ်သည်။ လူတစ်ယောက်၏ အဆုံးသတ်က နီးကပ်လာသောအခါ ဤသည်မှာ သူ၏ ဝိညာဉ်က အဆုံးသတ်မည်ဟု မဆိုလိုပေ။ သူ၏ ဇာတိပကတိက မကြာခင်တွင် အဆုံးသတ်မည်ဟု ဆိုလိုသည်။ ပုံမှန်အားဖြင့် လူတို့သည် အသက်ခြောက်ဆယ်ကျော်၊ ခုနှစ်ဆယ်ကျော်၊ ရှစ်ဆယ်ကျော်သို့ ရောက်သောအခါ သေဆုံးကြသည်။ ရှည်လျားသော ဘဝသက်တမ်းရှိသူတို့သည် အများဆုံးအနေဖြင့် တစ်ရာကျော်အထိ အသက်ရှင်နိုင်ကြသည်။ “အလွန်ရှည်လျားလွန်းသော ဘဝတစ်ခုကို အသက်ရှင်ပြီးဖြစ်သည့်သူတစ်ဦးသည် မိမိကိုယ်ကို ဆွဲကြိုးချသတ်သေရန် ဆုံးဖြတ်ကြသည်။ ၎င်းတို့သည် ထိုဘဝကို ငြီးငွေ့သွားပြီဖြစ်သည်။” ဟူသော ဆိုရိုးစကားတစ်ခုရှိသည်။ လူတစ်ယောက်သည် အလွန်ကြာရှည်စွာ အသက်ရှင်သောအခါ ဘဝကို စိတ်ကုန်လာသည်။ အသက်မရှင်လိုတော့ပေ။ ဘဝသည် သူ့အတွက် အဓိပ္ပာယ်မဲ့လာသည်။ ဘဝသည် အဓိပ္ပာယ်မဲ့သည်ဟု အဘယ်ကြောင့်ခံစားရသနည်း။ ဤတွင် အခြေအနေမှန်တစ်ခုရှိသည်။ ယင်းမှာ လူတို့သည် တစ်ရက်တွင် သုံးနပ်စားပြီး နေ့စဉ် အိမ်မှုကိစ္စများကို လုပ်ဆောင်လျက် ၎င်းတို့၏ ဇာတိပကတိတွင် အသက်ရှင်ကြသည်။ နေ့ရက်တိုင်းက ယမန်နေ့ကကဲ့သို့ အတိအကျပင် တူညီသည်။ ဤအရာများကိုသာ လုပ်ဆောင်ပြီး ဤဘဝကြီးကိုသာ ရှင်သန်နေရသည်။ ပြီးလျှင် အချိန်တစ်ခုသို့ ရောက်သောအခါတွင် လူတို့သည် ဤအရာများကို နှံ့နှံ့စပ်စပ်သိလာကြသည်။ ၎င်းတို့သည် ၎င်းတို့မြင်သင့်သမျှတိုင်းကို မြင်ပြီးခဲ့ပြီဟုလည်းကောင်း၊ ၎င်းတို့ မြည်းစမ်းသင့်သည့်အရာတိုင်းကို မြည်းစမ်းပြီးပြီဟုလည်းကောင်း၊ ၎င်းတို့ တွေ့ကြုံသင့်သည့်အရာတိုင်းကို တွေ့ကြုံပြီးခဲ့ပြီဟုလည်းကောင်း ခံစားရသည်။ ဘဝဟူသည်မှာ ဤသို့သာ ဖြစ်သည်ဟုလည်းကောင်း၊ မျှော်လင့်စရာ တစ်ခုမျှမရှိဟုလည်းကောင်း၊ စောင့်မျှော်ရမည့်အရာ တစ်ခုမျှမရှိဟုလည်းကောင်း၊ ၎င်းတို့ဘဝသည် အနှစ်မဲ့ပြီး မကြာမီတွင် အဆုံးသတ်လိမ့်မည်ဟုလည်းကောင်း ၎င်းတို့ ခံစားရသည်။ ဤသို့မဟုတ်သလော။ (ဟုတ်သည်။) အကြောင်းအရာများမှာ ဤသို့သာဖြစ်သည်။

“အရာအားလုံးမှာ ဆိတ်သုဉ်းသွားရမည်။ ဘုရားနှုတ်ကပတ်တော်သာလျှင် မည်သည့်အခါမျှ ဆိတ်သုဉ်းမည်မဟုတ်ပေ။ ဘုရားသခင်ကိုယ်တော်တိုင်ကဲ့သို့ပင် ဘုရားနှုတ်ကပတ်တော်သည် ထာဝရရှင်သန်နေလိမ့်မည်။” ဟူသော စကားများကို ငါတို့ ယခုတင် ပြောခဲ့သည်။ ဤစကားများက လူတို့အား ဘုရားနှုတ်ကပတ်တော်သည် လူသားမျိုးနွယ်အတွက် အလွန့်အလွန်ပင် အရေးကြီးသည်ဆိုသည်ကို ပြောပြသည်။ ပြီးလျှင် လူတို့၏ လက်တွေ့လုပ်ဆောင်မှု ပန်းတိုင်များနှင့် ဦးတည်ချက်ကိုလည်း ပြောပြပြီး လူအတွက် မည်သည့်အရာကိုလိုက်စားခြင်းမျှ ဘုရားနှုတ်ကပတ်တော် တစ်ကြောင်းလောက်ကို ရရှိခြင်းဖြင့် အစားမထိုးနိုင်ကြောင်းကို ပြောပြသည်။ ဤသည်မှာ အဘယ်ကြောင့်ဆိုသော် အရာအားလုံးသည် ဆိတ်သုဉ်းသွားရမည်၊ အရာအားလုံးသည် မှေးမှိန်သွားရမည်၊ ခြောက်သွေ့ညှိုးနွမ်းသွားရမည်၊ အချိန်ကြာလာသည်နှင့်အမျှ အားလျော့သွားရမည်၊ ဘုရားနှုတ်ကပတ်တော်သည်သာ မည်သည့်အခါမျှ ဆိတ်သုဉ်းသွားမည် မဟုတ်သောကြောင့်တည်း။ ထို့ကြောင့် သင်သည် ဘုရားနှုတ်ကပတ်တော်ကို ရရှိပြီး ဘုရားနှုတ်ကပတ်တော်၏ လက်တွေ့အရှိတရားထဲသို့ ဝင်ရောက်လျှင်၊ ဆိုလိုသည်မှာ သင်သည် သမ္မာတရားကို နားလည်ပြီး သမ္မာတရား စစ်မှန်မှုသို့ ဝင်ရောက်လျှင် သင်သည် ဘုရားနှုတ်ကပတ်တော်နှင့် သမ္မာတရားကြောင့် တန်ဖိုးရှိလာသည်။ သင်၏ အနှစ်သာရသည် ယခင်ကနှင့် မတူညီတော့ပေ။ လူအချို့က “ဤသို့ဆိုလျှင် ကျွန်ုပ်၏ အနှစ်သာရက ကွဲပြားသွားလျှင် အဘယ်သို့ဖြစ်မည်နည်း” ဟု ဆိုကြသည်။ သာမန်အနေဖြင့် ကွဲပြားသည်ဟု ငါမဆိုလိုပေ။ ထိုအစား အလွန့်အလွန်ပင် ကွဲပြားသွားခြင်းဖြစ်သည်။ အကြောင်းမှာ သင်သည် ဘုရားနှုတ်ကပတ်တော်ကို သင်၏အသက်အဖြစ် ရှိထားသောကြောင့်ဖြစ်သည်။ ပြီးလျှင် ဘုရားနှုတ်ကပတ်တော်ကဲ့သို့ပင် သင်သည် ဆိတ်သုဉ်းသွားမည်မဟုတ်ပေ။ ဘုရားသခင်ကဲ့သို့ပင် ထာဝရအသက်ကို ရလိမ့်မည်။ သင်သည် နောက်ပိုင်း ထာဝရ အနာဂတ်နှင့် ခရီးပန်းတိုင်ရှိလိမ့်မည်။ ထို့ကြောင့် ယခုတွင် အနာဂတ်၌ မည်သည့်အရာဖြစ်မည်ကို ကြည့်ခြင်းအားဖြင့် ဘုရားနှုတ်ကပတ်တော်သည် လူအတွက် အရေးမကြီးသလော။ (အရေးကြီးသည်။) ယင်းတို့သည် အရေးပါသည်။ ဘုရားနှုတ်ကပတ်တော်က အရေးကြီးသည်ကို သင်နားလည်ပြီးသည်နှင့် သင်မည်သို့ လိုက်စားသင့်သနည်း။ တန်ဖိုးနှင့် အဓိပ္ပာယ်ရှိသော မည်သည့်အရာကို သင်လိုက်စားသင့်သနည်း။ သင်သည် သင်၏တာဝန်ကို ထမ်းဆောင်ခြင်းတွင် ပို၍အားစိုက်ထုတ်ခြင်း၊ ပို၍ ဒုက္ခခံခြင်း၊ ပို၍ ကြီးသောအဖိုးအခကိုပေးဆပ်ခြင်း၊ ပို၍ လှည့်လည်သွားလာခြင်းတို့ကို လိုက်စားသင့်သလော။ သို့မဟုတ် အတတ်ပညာဆိုင်ရာ ကျွမ်းကျင်မှုများကို ပို၍ လေ့လာသင့်သလော။ သင့်ကိုယ်သင် အယူဝါဒများဖြင့် ပို၍ ပြင်ဆင်ထားပြီး ပို၍ တရားဟောသင့်သလော။ (ဤအရာများထဲတွင် မည်သည့်အရာကိုမျှ မလုပ်ဆောင်သင့်ပါ။) ဤသို့ဆိုလျှင် သင့်အတွက် လိုက်စားရန် မည်သည့်အရာက အသုံးဝင်ဆုံးဖြစ်သနည်း။ အဖြေကို သင်တို့အားလုံးသိသည်။ သင်တို့အတွက် ကြည်လင်သောရေကဲ့သို့ ရှင်းလင်းသည်။ ဘုရားနှုတ်ကပတ်တော်ကို ရယူခြင်းသည် တန်ဖိုးအရှိဆုံးသော၊ အဓိပ္ပာယ်အရှိဆုံးသော လိုက်စားမှုဖြစ်သည်။ “အရာအားလုံးမှာ ဆိတ်သုဉ်းသွားရမည်။ ဘုရားနှုတ်ကပတ်တော်သာလျှင် မည်သည့်အခါမျှ ဆိတ်သုဉ်းမည်မဟုတ်ပေ။ ဘုရားသခင်ကိုယ်တော်တိုင်ကဲ့သို့ပင် ဘုရားနှုတ်ကပတ်တော်သည် ထာဝရရှင်သန်နေလိမ့်မည်။” သင်၏ စိတ်နှလုံးတွင် ဤစကားများကို သတိရပြီး ဤစကားများကို သင် မည်သည့်အချိန်တွင်မျှ မမေ့လျော့သင့်ပေ၊ သို့မဟုတ် မစွန့်ပစ်သင့်ပေ။ သင်သည် အပျက်သဘောဆောင်ပြီး အားနည်းသောအခါ၊ သင့်တွင် မျှော်လင့်ချက်မရှိဟု ခံစားရသောအခါ၊ ဆင်းရဲဒုက္ခများက သင့်ထံသို့ ရောက်လာသောအခါ၊ သင်၏တာဝန်တွင် လူစားထိုးခံရသောအခါ၊ ပြုပြင်ခြင်းကို သင်ခံရသောအခါ၊ အနှောင့်အယှက်များ၊ ကျရှုံးမှုများကို သင်ခံစားရသောအခါ၊ သင်သည် အပြစ်ဖော်ဆုံးမပြီး ရှုတ်ချခြင်းကို ခံရသောအခါ၊ သို့မဟုတ် သင်သည် သင်၏အောင်မြင်မှုအထွတ်အထိပ်တွင် ရောက်ရှိနေသောအခါ၊ လူတို့က သင့်အား အထင်ကြီးလေးစားပြီး မည်သည့်နေရာကို သင်သွားသည်ဖြစ်စေ သင့်အား ချီးမွမ်းသောအခါ စသည်ဖြင့် မည်သည့်အချိန်၊ မည်သည့်နေရာတွင်မဆို သင်သည် ဤစကားများကို အစဉ်စဉ်းစားပြီး သင့်အား ဘုရားသခင်ရှေ့သို့ ခေါ်ဆောင်စေရမည်။ ဤအချိန် အခိုက်အတန့်တွင် သင့်အတွက် ဘုရားနှုတ်ကပတ်တော်၏ ပံ့ပိုးမှုကို ရှာဖွေရမည်။ သင်၏ ဆင်းရဲဒုက္ခများမှ သင့်ကို လွတ်မြောက်စေရန်၊ သင်၏ အခက်အခဲများကို ဖြေရှင်းရန်၊ သင်၏ အတွင်းအကျဆုံးသော စိတ်နှလုံးမှ ရှုပ်ထွေးမှုကို ဖြေရှင်းရန်၊ သင်လျှောက်လှမ်းသည့် မှားယွင်းသောလမ်းကြောင်းမှ နောက်ပြန်လှည့်ရန်၊ သင်၏ ပြစ်မှားမှုများ၊ သင်၏ ခေါင်းမာမှု၊ သင်၏ ပုန်ကန်မှု စသည်တို့ကို ဖြေရှင်းရန်အတွက် ကူညီဖို့ ဘုရားနှုတ်ကပတ်တော်များကို အခွင့်ပေးရမည်ဖြစ်ပြီး သင်ရင်ဆိုင်ရသည့် ပြဿနာတိုင်းကို ဖြေရှင်းရန် ဘုရားနှုတ်ကပတ်တော်ကို အခွင့်ပေးရမည်။ ဤနှုတ်ကပတ်တော်များသည် သင်တို့အတွက် အလွန်အသုံးဝင်သည်။ သင်ကိုယ်တိုင်၏ တာဝန်၊ ဝတ္တရားများကို သင်မေ့လျော့သောအခါတွင်လည်းကောင်း၊ မည်သည့်စည်းမျဉ်းများကို သင်စောင့်ထိန်းသင့်သည်ကို သင်မေ့လျော့သောအခါတွင်လည်းကောင်း၊ မည်သည့်ရပ်တည်ချက်နှင့် အမြင်ရှုထောင့်အား သင်ခံယူသင့်သည်ကို သင်မေ့လျော့ပြီး သင်၏ ကိုယ်ပိုင်ပင်ကိုလက္ခဏာနှင့် အဆင့်အတန်းကို မေ့လျော့သောအခါတွင်လည်းကောင်း ဤစကားများကို တွေးလော့။ ဤစကားများသည် သင့်အား ဘုရားရှေ့သို့ ခေါ်ဆောင်လိမ့်မည်။ ဘုရားနှုတ်ကပတ်တော်ဆီသို့ သင့်အား ခေါ်ဆောင်လိမ့်မည်။ ဤအချိန်အခိုက်အတန့်တွင် ဘုရားသခင်၏ ရည်ရွယ်ချက်က မည်သည့်အရာဖြစ်သည်ကို သင့်အား နားလည်စေလိမ့်မည်။ သင့်ကိုယ်သင်အပေါ် သဘောထားရန်၊ သူတစ်ပါးတို့အပေါ် သဘောထားရန်၊ သင်ကြုံတွေ့ရသည့် ဖြစ်ရပ်များ၊ ပတ်ဝန်းကျင်များအပေါ် သဘောထားရန် မှန်ကန်သော ရပ်တည်ချက်၊ အမြင်၊ ရှုထောင့်တို့ကို သင့်အား ရရှိစေလိမ့်မည်။ ဤနည်းအားဖြင့် ဘုရားသခင်၏ လမ်းပြမှုအောက်နှင့် ဘုရားနှုတ်ကပတ်တော်၏ ပံ့ပိုးမှု၊ ဉာဏ်အလင်းဖွင့်ပြမှုနှင့် အကူအညီအောက်၌ မည်သည့်ပြဿနာကမျှ သင့်အား အခက်မတွေ့စေနိုင်ပေ။ မည်သည့်ပြဿနာကမျှ သမ္မာတရားအား သင်လိုက်စားခြင်းကို တားဆီးပြီး သင်၏ ရှေ့ဆက်သော ခြေလှမ်းများကို မရပ်တန့်စေနိုင်ပေ။ ဤသည်မှာ လက်တွေ့လုပ်ဆောင်မှု လမ်းကြောင်းမဟုတ်လော။ (ဟုတ်ပါသည်။) ယခုတွင် သင်တို့ ယူသင့်သည့် သင်ခန်းစာမှာ ငြီးတွားခြင်း၊ စောဒကတက်ခြင်း၊ စည်းကမ်းများကို လိုက်နာခြင်း၊ သို့မဟုတ် ပြဿနာများကို ကြုံရသည့်အခါ လူ၏ နည်းလမ်းများကို သွား၍ရှာခြင်းတို့ကို ပြုမည့်အစား ဘုရားရှေ့သို့လာပြီး သမ္မာတရားကို ရှာဖွေရန်၊ ဘုရားသခင်၏ အကူအညီကို ရှာဖွေရန်၊ ဘုရားနှုတ်ကပတ်တော်အား သင့်ကို ပံ့ပိုးခွင့်ပြုပြီး သင်၏ အခက်အခဲတိုင်းကို ဖြေရှင်းခွင့်ပြုရန်ဖြစ်သည်။ ဤသည်မှာ သင်တို့ ယူသင့်သည့် သင်ခန်းစာဖြစ်သည်။ စာတန်က လူသားမျိုးနွယ်ကို အလွန်အမင်း ဖျက်ဆီးခြင်း၏ နောက်ခံဖြစ်ရပ်ကို ဆန့်ကျင်သည့် ဘုရားသခင်၏ စီမံခန့်ခွဲမှုအစီအစဉ်၏ အရေးကြီးဆုံးသောအမှုကို ဘုရားသခင် စတင်ခြင်းအား နားလည်ခြင်း အကြောင်းအရာဖြစ်သော ငါတို့၏ မိတ်သဟာယကို ဤတွင် အဆုံးသတ်မည်ဖြစ်သည်။ အဆုံးတွင် အားလုံးက ဘုရားနှုတ်ကပတ်တော်အပေါ်သာ မူတည်သည်။ ငါတို့သည် မည်သို့ မိတ်သဟာယဖွဲ့သည်ဖြစ်စေ အဆုံးတွင် လူတို့သည် ဘုရားနှုတ်ကပတ်တော်၏ သမ္မာတရား လက်တွေ့အရှိတရားသို့ ဝင်ရောက်နိုင်ပြီး စကားများနှင့် အယူဝါဒများအား မည်သို့ဟောပြောရမည်၊ သို့မဟုတ် ဓမ္မပညာဆိုင်ရာ သဘောတရားကို မည်သို့လေ့လာရမည်၊ သို့မဟုတ် နေ့စဉ် ဘာသာရေးအခမ်းအနားများ၌ မည်သို့ပါဝင်လုပ်ဆောင်ရမည်ဆိုသည်တို့ကို သိခြင်းသက်သက်ဖြင့် မကျေနပ်လိုက်ဖို့ရန် ငါ မျှော်လင့်သည်။ ဘုရားနှုတ်ကပတ်တော်၏ လက်တွေ့အရှိတရားသို့ ဝင်ရောက်ခြင်းသည် လူတို့ သင်ယူရမည့် အသက်ဝင်ရောက်မှုနှင့်ဆိုင်သော အရေးတကြီးအဖြစ်ဆုံးသော သင်ခန်းစာဖြစ်သည်။

လူတို့၏ အယူအဆများတွင် မှန်ကန်ပြီး ကောင်းမွန်သည်ဟု စွဲကိုင်ထားသောအရာများကို စိစစ်ခြင်း

၂။ ရိုးရာယဉ်ကျေးမှုရှိ ကိုယ်ကျင့်တရား အပြုအမူနှင့် ပတ်သက်သော ဆိုရိုးစကားများ

နိုင်ငံအားလုံး၏ ရိုးရာယဉ်ကျေးမှုများသည် စာတန်ထံမှ အစပြုဖြစ်ပေါ်သည်

ငါတို့သည် ယခုတွင် အကျင့်စာရိတ္တဆိုင်ရာ ဆိုရိုးစကားအမျိုးမျိုးနှင့်သက်ဆိုင်သော အခြားလက်တွေ့ပြဿနာတစ်ခုကို မိတ်သဟာယပြုမည်။ ယခင်က ငါတို့ မိတ်သဟာယဖွဲ့ခဲ့သည့် အကျင့်စာရိတ္တဆိုင်ရာ ဆိုရိုးစကားအမျိုးမျိုးသည် တရုတ်ရိုးရာယဉ်ကျေးမှုကို သက်သေသာဓကအနေဖြင့် အသုံးပြုခြင်းအားဖြင့် ဖော်ထုတ်ခြင်းခံရကာ ဖောက်ပြန်ပျက်စီးသော လူသားမျိုးနွယ်၏ အတွင်းအကျဆုံးသော စိတ်နှလုံးတွင် ဤအမျိုးစုံသော ဆိုးယုတ်သော ဆိုရိုးစကားများ ဖော်ထုတ်ခြင်းခံရသည်။ လူအချို့က “ဤအကျင့်စာရိတ္တဆိုင်ရာ ဆိုရိုးစကားများကို ထုတ်ဖော်ပြသရန်အတွက် တရုတ်ရိုးရာယဉ်ကျေးမှုအား အသုံးပြုသည်ကို မြင်ရသောအခါတွင် ကျွန်ုပ်တို့သည် တရုတ်မဟုတ်သောကြောင့် ကိုယ်တော်က မိတ်သဟာယပြုသည့် ဤစကားများကို လက်မခံဘဲနေ၍ မရသလော၊ စာတန်က လူသားမျိုးနွယ်ကို ဖောက်ပြန်ပျက်စီးစေခြင်းမှ လာသည့် ဤအကျင့်စာရိတ္တဆိုင်ရာ ဆိုရိုးစကားအမျိုးမျိုးကို ကျွန်ုပ်တို့ အမှန်ပင် သိဖို့လိုအပ်သလော” ဟု ဆိုကြသည်။ ဤသို့ပြောသည်မှာ မှန်ကန်သလော။ (မမှန်ကန်ပါ။) ယင်းသည် မှားယွင်းသည်မှာ အလွန်ရှင်းလင်းသည်။ လူသားမျိုးနွယ်ကို စာတန်ဖျက်ဆီးခြင်းသည် လူမျိုး၊ သို့မဟုတ် အချိန်ကြားတွင် ခွဲခြားခြင်းမရှိပေ။ ထိုအစား စာတန်သည် လူသားမျိုးနွယ်အား လူမျိုး၊ သို့မဟုတ် အချိန်၊ သို့မဟုတ် ဘာသာရေးနောက်ခံတို့ ခွဲခြားခြင်းလုံးဝမရှိဘဲ ဖောက်ပြန်ပျက်စီးစေသည်။ ထို့ကြောင့် သင်သည် တရုတ်မျိုးနွယ်ဝင်တစ်ဦးဖြစ်လျှင်၊ သင်သည် ဟန်တရုတ်ဖြစ်စေ၊ မွန်ဂို၊ ဟွေ၊ မောင်၊ ယီ စသည်တို့ကဲ့သို့သော လူနည်းစုဖြစ်သည့် လူမျိုးစုဝင်တစ်ဦးဖြစ်စေ သင်သည် ခြွင်းချက်မရှိဘဲ စာတန်ဆီကလာသည့် အကျင့်စာရိတ္တဆိုင်ရာ ဆိုရိုးစကားမျိုးစုံ၏ အယူဝါဒသွတ်သွင်းခြင်း၊ စွဲမှတ်အောင် သွန်သင်ခြင်းကို ခံရပြီးဖြစ်သည်။ ဆိုလိုသည်မှာ သင်သည် သင်၏အတွေးအခေါ်နှင့်ပတ်သက်လျှင် ခြွင်းချက်မရှိဘဲ အလားတူပင် လူသားမျိုးနွယ်အား စာတန်က ဖောက်ပြန်ပျက်စီးစေခြင်းတွင် ခံရပြီးဖြစ်သည်။ အတိအကျဆိုရလျှင် သင်၏ အတွေးအခေါ်၊ သင်၏ အတွင်းအကျဆုံးသော ဝိညာဉ်နှင့် အတွင်းအကျဆုံးသော စိတ်နှလုံးသည် အလားတူပင် စာတန်၏ ဖျက်ဆီးခြင်း၊ ပြုပြင်ခြင်းကို အလွန်ပင် ခံထားရပြီးဖြစ်သည်။ သင်သည် တရုတ်လူမျိုးမဟုတ်လျှင်ပင်၊ သင်သည် ဂျပန်၊ ကိုရီးယား၊ ဂျာမန်၊ သို့မဟုတ် မည်သည့်လူမျိုးမဆိုဖြစ်လျှင်ပင်၊ သင်သည် အာရှ၊ ဥရောပ၊ အာဖရိက၊ သို့မဟုတ် အမေရိကန်လူမျိုးဖြစ်စေ၊ သင်၏ အသားအရေက အဝါရောင်၊ အမည်းရောင်၊ အညိုရောင်၊ သို့မဟုတ် အဖြူရောင်ဖြစ်စေ၊ သင်၏ လူမျိုးစုက မည်သည့်လူမျိုးစုဖြစ်စေ၊ မည်သည့်အမျိုးအနွယ်တွင် သင်ပါဝင်သည်ဖြစ်စေ သင်သည် ဖန်ဆင်းခံလူသားတစ်ဦးဖြစ်သရွေ့ ခြွင်းချက်မရှိဘဲ စာတန်၏ ဖျက်ဆီးခြင်းကို အလွန်အမင်းခံထားရပြီးဖြစ်သည်။ သင်သည် ဆိုးယုတ်ပြီး ဖောက်ပြန်ပျက်စီးသော စိတ်သဘောထားများကို ပိုင်ဆိုင်သည့်အပြင် သင်သည် ခြွင်းချက်မရှိဘဲ စာတန်က ဆိုးယုတ်သောအတွေးအမြင်များ ထိုးထည့်ပေးခြင်းကို ခံရပြီးဖြစ်သည်။ ပြီးလျှင် သင်၏ စိတ်နှလုံးသည်လည်း စာတန်၏ ဖျက်ဆီးခြင်းကို အလွန်အမင်းခံရပြီးဖြစ်သည်မှာ အမှန်ပင်ဖြစ်သည်။ မတူညီသောနိုင်ငံများနှင့် မတူညီသောလူမျိုးများရှိ လူတို့အတွက် စာတန်က ၎င်းတို့အတွင်းသို့ တူညီသောအရာများကို သွတ်သွင်းရန် မတူညီသောနည်းလမ်းများကို အသုံးပြုခြင်းသာဖြစ်သည်။ ဤအရာများ၏ ဆိုရိုးစကားသည် ကွဲပြားကောင်း ကွဲပြားနိုင်သည်။ ကွဲပြားချက်တစ်ခုခုရှိနိုင်သည်။ သို့သော် လူတို့အား ဖောက်ပြန်ပျက်စီးစေခြင်း၏ နောက်ဆုံးရလဒ်မှာ အစဉ်သဖြင့် တူညီပြီး အများအားဖြင့် ထပ်တူကျကာ အသေးစား ကွာခြားမှုများသာရှိသည်။ ယင်းတို့အားလုံးသည် လူတို့အား ၎င်းတို့၏ အပြုအမူမှတစ်ဆင့်၊ လူ့သဘာဝနှင့် ဆန့်ကျင်သော မှန်သယောင်ရှိသော်လည်း မှားယွင်းနေသော၊ လက်တွေ့မကျသော၊ သို့မဟုတ် ကျင့်ဝတ်နှင့်ပင်မညီသော ဆိုရိုးစကားအချို့မှတစ်ဆင့် ၎င်းတို့၏ အသွင်အပြင်ကို အယောင်ဆောင်စေသည်။ ယင်းတို့သည် လူတို့အား ၎င်းတို့၏ ကိုယ်ကျင့်စရိုက်နှင့်ပတ်သက်ပြီး ပုံစံတစ်မျိုးဖြင့် လုပ်ဆောင်ရန်၊ ပုံစံတစ်မျိုးဖြင့် ပြုမူရန် တောင်းဆိုပြီး လူတို့သည် မည်သို့ ကျင့်ကြံပြုမူပြီး အချို့သောအရာများကို လုပ်ဆောင်သင့်သည်ဆိုသည်ကို တောင်းဆိုသည်။ ဤဆိုရိုးစကားများကြားတွင် ကွာခြားမှုများရှိသော်လည်း၊ ယင်းတို့သည် မတူညီသောအချိန်များတွင် ဖြစ်ပေါ်ပြီး မတူညီသောနေရာ၊ မတူညီသောဒေသနှင့် မတူညီသော နယ်ပယ်များမှ အရင်းခံသော်လည်း၊ မတူညီသောလူများမှ အရင်းခံဖြစ်ပေါ်သော်လည်း နောက်ဆုံးသောအကျိုးဆက်မှာ ယင်းတို့သည် လူတို့၏အတွေးများ၊ စိတ်နှလုံးများကို ထိန်းချုပ်ခြင်း၊ လူတို့၏ အတွေးများ၊ စိတ်နှလုံးများကို ဘောင်ခတ်ခြင်း၊ စာတန်၏ အဆိပ်များနှင့် သဘာဝအနှစ်သာရကို သယ်ဆောင်သော အမြင်များ၊ အယူအဆများကို လူတို့၏ အတွေးအခေါ်အတွင်းသို့ အပြည့်အဝ ထိုးထည့်ခြင်းဖြစ်သည်။ ယင်းတို့သည် လူတို့၏ အတွင်းအကျဆုံးသော စိတ်နှလုံးကို စာတန်၏ အမြင်များ၊ စာတန်၏ ကောက်ကျစ်ဆိုးယုတ်သော အနှစ်သာရ၊ စာတန်၏ ကောက်ကျစ်ဆိုးယုတ်သော အယူအဆများဖြင့် ပြည့်စေသည်။ အဆုံးတွင် လူမျိုးစု၊ သို့မဟုတ် အမျိုးအနွယ်က မည်သို့ဖြစ်စေ၊ လူမျိုးနွယ်စု၊ သို့မဟုတ် အချိန်ကာလက မည်သို့ဖြစ်စေ လူတို့အားလုံးသည် ၎င်းတို့၏အတွေးနှင့် အတွင်းအကျဆုံးသော စိတ်နှလုံးတွင် ပမာဏအမျိုးမျိုးဖြင့် စာတန်၏ အထင်အမြင်မှားစေခြင်း၊ နင်းချေခြင်းကိုခံရပြီး စာတန်၏ ဖျက်ဆီးခြင်းကို ခံရသည်။ အဆုံးတွင် စာတန်၏ ဤဖောက်ပြန်ပျက်စီးစေခြင်းအမှုကို လုပ်ဆောင်ခြင်းခံရသည့်လူတို့က ကမ္ဘာလောက၏ မည်သည့်အရပ်တွင်ရှိသည်ဖြစ်စေ၊ သို့မဟုတ် မည်သည့် လူမျိုးဖြစ်စေ၊ သို့မဟုတ် မည်သည့်အချိန်ကာလတွင် နေထိုင်သည်ဖြစ်စေ အကျိုးဆက်မှာ အစဉ်သဖြင့် လူသားမျိုးနွယ်အား လုံးဝဥဿုံ စာတန်၏ သားသမီးများ၊ စာတန်၏ စကားပြောခွက်နှင့် ပြယုဂ်ဖြစ်စေရန်ဖြစ်သည်။ လူတို့အား ကြီးမားခြင်း၊ သေးငယ်ခြင်းနှစ်မျိုးလုံးရှိသော၊ မြင်နိုင်သလို လက်ဆုပ်လက်ကိုင်လည်းပြနိုင်သော လုံးဝဥဿုံ အသက်ရှင်သောစာတန်များ ဖြစ်စေရန်ဖြစ်သည်။ ဤသို့သော လူသားမျိုးနွယ်သည် လုံးဝဥဿုံ ဘုရားသခင်၏ ရန်သူဖြစ်ပြီး ဘုရားသခင်၏ ဆန့်ကျင်ဘက်ဖြစ်လာသည်မှာလည်း အမှန်ပင်ဖြစ်သည်။ ထို့ကြောင့် ယခုတွင် မည်သို့သောလူမျိုးက တရားဒေသနာများကို နားထောင်သည်ဖြစ်စေ၊ လူမည်မျှရှိသည်ဖြစ်စေ ငြင်းဆန်၍မရနိုင်သောအချက်တစ်ခုရှိသည်။ လူသားမျိုးနွယ်အားလုံးသည် ဆိုးယုတ်သူ၏ လက်ခုပ်ထဲတွင် ရှိသည်။ ဤသည်မှာ အမှန်တရားဖြစ်သည်။ တစ်နည်းအားဖြင့် ဆိုလျှင် ဤသည်မှာ လူသားမျိုးနွယ်အားလုံးသည် စာတန်၏ ဖောက်ပြန်ပျက်စီးစေခြင်းကို အလွန်အမင်းခံရစဉ်တွင် လူသားမျိုးနွယ်အားလုံး၏ အတွေးများ၊ စိတ်နှလုံးများသည်လည်း စာတန်၏ ချုပ်ကိုင်မှု၊ ဘောင်ခတ်မှုအောက်တွင် အလုံးစုံ ဖမ်းဆုပ်ထားခြင်းခံရသည်ဟု ဆိုလိုသည်။ ဤသည်မှာ ငြင်းဆန်၍မရနိုင်ပေ။ ထို့ကြောင့် အင်အားကြီးနိုင်ငံတစ်ခုတွင် ပါဝင်သောလူမျိုးတွင်ရှိသည့် မည်သည့်မြင့်မြတ်သောမျိုးနွယ်နှင့် မည်သည့်လူမဆို ခြွင်းချက်မရှိဘဲ စာတန်၏ ဖျက်ဆီးခြင်းကို အလွန်အမင်းခံထားရသည်။ စာတန်၏ ကြိုးကိုင်ခြယ်လှယ်ခြင်း၊ ထိန်းချုပ်ခြင်း၊ ဘောင်ခတ်ခြင်းကို အလွန်အမင်း ခံထားရသည်။ သင်သည် လူသားမျိုးနွယ်ဝင်တစ်ဦးဖြစ်သရွေ့၊ နေလုံးအောက်တွင် အသက်ရှင်သရွေ့၊ လေရှူသော၊ ရေသောက်သော၊ အစေ့အဆန်များကို စားသောလူသားတစ်ဦးဖြစ်သရွေ့ စာတန်၏ ဖျက်ဆီးခြင်းကို ခံရခြင်းမှာ ရှောင်ကြဉ်၍မရနိုင်ပေ။ ပြီးလျှင် ခြွင်းချက်မရှိဘဲ သင်၏ အတွေးများတွင်၊ သင်၏ စိတ်နှလုံးတွင်၊ သင်၏ စိတ်သဘောထားများတွင်၊ သင်၏ အနှစ်သာရတွင် စာတန်၏ ဖျက်ဆီးခြင်းကို ခံထားရပြီးဖြစ်သည်။ ပို၍ တိကျစွာဆိုရလျှင် သင်သည် ဖန်ဆင်းခံလူသားတစ်ဦးဖြစ်ပြီး စာတန်၏ ဖျက်ဆီးခြင်းကို ခံထားရသရွေ့ သင်သည် ဘုရားသခင်၏ ရန်သူဖြစ်သည်။ သင်သည် စာတန်၏ ဖျက်ဆီးခြင်းကို ခံထားရသရွေ့၊ သင်သည် ယခင်က၊ သို့မဟုတ် ယခုတွင် စာတန်၏ ထိန်းချုပ်ခြင်း၊ ဘောင်ခတ်ခြင်းကို ခံရသရွေ့ သင်သည် ဘုရားသခင် ကယ်တင်ရမည့် လူတစ်ယောက်ဖြစ်သည်။ ဤသည်မှာ သံသယဖြစ်စရာမလိုပေ။ သင်သည် စာတန်၏ ဖျက်ဆီးခြင်းကို ခံထားရသောလူသားတစ်ဦးဖြစ်သရွေ့ သင်သည် ခြွင်းချက်မရှိဘဲ စာတန်၏ စိတ်သဘောထားနှင့် အတွေးအခေါ်ကို ပိုင်ဆိုင်ပြီး စာတန်၏ အဆိပ်များကနေရာယူပြီး ပြည့်နေသော စိတ်နှလုံးကို ပိုင်ဆိုင်သည်။ ထို့ကြောင့် စာတန်ထံမှလာသော အမျိုးမျိုးသော မတူညီသောအတွေးများ၊ အမြင်များ၊ အမျိုးစုံသော အကျင့်စာရိတ္တဆိုင်ရာ ဆိုရိုးစကားများအား သတိပြုမိခြင်း၊ ပိုင်းခြားသိမြင်ခြင်းသည် တရုတ်လူမျိုးများအတွက်သာဖြစ်သော တာဝန်တစ်ခုမဟုတ်ပေ၊ သို့မဟုတ် တရုတ်လူမျိုးများကသာ ချုပ်ကိုင်ထားသော အရာတစ်ခုမဟုတ်ပေ။ ဤအရာနှင့် ပြောင်းပြန်ပင်ဖြစ်သည်။ ဤသည်မှာ ဘုရားသခင်က ရွေးချယ်ခဲ့သော ဘုရားသခင် ရွေးချယ်ပြီးဖြစ်သောလူများထဲမှ လူတစ်ယောက်ချင်းစီတိုင်းက သင်ယူသင့်သည့် သင်ခန်းစာဖြစ်ပြီး ၎င်းတို့ ဝင်ရောက်သင့်သည့် လက်တွေ့အရှိတရားဖြစ်သည်။ ဘုရားသခင် ရွေးချယ်ထားသောလူများရှိ လူတစ်ယောက်ချင်းစီတိုင်းက ခြွင်းချက်မရှိဘဲ စာတန်ဆီမှလာသော များပြားလှသော လွဲမှားသော၊ ဆိုးယုတ်သော အတွေးအမြင်များအားလုံးကို သတိပြုမိပြီး ပိုင်းခြားသိမြင်သင့်သည်။ သင်သည် ချမ်းသာကြွယ်ဝသော မိသားစုတစ်စုတွင်၊ အရေးပါသော အဆင့်အတန်းတွင်ရှိသော မိသားစုတစ်စုတွင် မွေးဖွားရုံဖြင့် စာတန်၏ ဖျက်ဆီးခြင်းကို မခံရဟု သင့်ကိုယ်သင်ယုံကြည်လျက်ဖြင့် သင့်တွင် သာလွန်သည့် ခံစားချက်ထားရှိနိုင်သည်ဟုလည်းကောင်း၊ သင့်တွင် ဂုဏ်ယူထိုက်သော ပင်ကိုလက္ခဏာတစ်ခု ရှိရုံဖြင့် သင်၏ဝိညာဉ်သည်လည်း မြင့်မြတ်ရမည်ဟုလည်းကောင်း မထင်နှင့်။ ဤသည်မှာ လွဲချော်နေသော နားလည်မှုဖြစ်သည်။ သို့မဟုတ် သင်သည် မြင့်မြတ်သော မျိုးရိုးရှိသည်ဟုလည်းကောင်း၊ သင်၏ အသားအရေအရောင်က သင့်တွင် ဂုဏ်ယူထိုက်သော ပင်ကိုလက္ခဏာ၊ အနေအထား၊ တန်ဖိုးရှိသည်ဟုလည်းကောင်း ယုံကြည်ကောင်းယုံကြည်နိုင်သောကြောင့် သင်၏ အနှစ်သာရ၊ သင်၏အတွေးအခေါ်၊ သင်၏စိတ်နှလုံးသည် သူတစ်ပါးတို့ထက်ပို၍ မြင့်မြတ်ပြီး သာလွန်သည်ဟု မှားယွင်းစွာ ယုံကြည်ခြင်းဖြစ်သည်။ ဤသို့ဆိုလျှင် သင့်တွင်ရှိသော ဤနားလည်မှုသည် မိုက်မဲပြီး လက်တွေ့မကျဟု ငါဆိုသည်။ အဘယ်ကြောင့်ဆိုသော် ဘုရားသခင်က ပြောဆိုသည့် လူသားမျိုးနွယ်သည် နိုင်ငံသား၊ အမျိုးအနွယ်၊ သို့မဟုတ် ဘာသာတရားအားဖြင့် ခွဲခြားထားခြင်းမရှိသောကြောင့်တည်း။ မည်သည့် လူမှုအခြေအနေမျိုးတွင်၊ သို့မဟုတ် ဘာသာရေးအခြေအနေမျိုးတွင် သင်နေထိုင်သည်ဖြစ်စေ၊ မည်သည့် လူမျိုးစုထဲတွင် သင်မွေးဖွားလာသည်ဖြစ်စေ၊ လူ့အဖွဲ့အစည်းတွင်ရှိသော သင်၏နေရာသည် နိမ့်ကျသည်ဖြစ်စေ၊ မြင့်မြတ်သည်ဖြစ်စေ၊ အခြားလူများကြားတွင် ဂုဏ်သိက္ခာကြီးမြှင့်ခြင်းကို သင် နှစ်သက်သည်ဖြစ်စေ၊ မနှစ်သက်သည်ဖြစ်စေ စသည်တို့ဖြစ်စေ သင်သည် ဤဘုရားနှုတ်ကပတ်တော်များကို လက်မခံရန်၊ သို့မဟုတ် စာတန်က လူသားမျိုးနွယ်ကို ဖျက်ဆီးသည့် အချက်ကို လက်မခံရန်အတွက် ဆင်ခြေအနေဖြင့် ဤအရာများထဲမှ မည်သည့်အရာကိုမျှ သင် အသုံးမပြုနိုင်ပေ။ သင်က လူသားတစ်ဦးဖြစ်သရွေ့ “လူသား” ဟူသည့်စကားလုံးရှေ့တွင် “ဖောက်ပြန်ပျက်စီးသော” ဟူသည့် အထူးပြုသောစကားလုံး ရှိသင့်သည်။ အတိအကျဆိုရလျှင် သင်သည် လူသားတစ်ဦးဖြစ်သရွေ့ သင်သည် အသေအချာပင် ဖောက်ပြန်ပျက်စီးသော လူသားတစ်ဦးဖြစ်ပြီး ဤသည်မှာ သံသယဖြစ်ဖွယ်မရှိပေ။ ထို့အပြင် သင်သည် ဖောက်ပြန်ပျက်စီးသော လူသားတစ်ဦးဖြစ်သရွေ့ သင်၏ သဘာဝ အတွေးအခေါ်အတွင်းတွင် ရှိသောအရာများနှင့် သင်၏ အတွင်းအကျဆုံးသော စိတ်နှလုံးအတွင်း၌ ကိုင်စွဲထားသောအရာများသည် စာတန်ဆီမှလာပြီး အားလုံးမှာ စာတန်၏ ပြုပြင်ခြင်း၊ ဖျက်ဆီးခြင်းကို အလွန်အမင်းခံထားရပြီးဖြစ်သည်ဆိုသည်ကို ငါတို့ ဆိုနိုင်သည်။ ဤအချက်ကို သင် လက်ခံသင့်သည်။ သင့်တွင် ပင်ကိုအရ သမ္မာတရားနှင့် သက်ဆိုင်သောအရာ တစ်ခုမျှ လုံးဝ မရှိပေ။ ဘုရားနှုတ်ကပတ်တော်၊ သို့မဟုတ် ဘုရားသခင်၏ အသက်နှင့် သက်ဆိုင်သောအရာ တစ်ခုမျှလုံးဝမရှိပေ။ သို့သော် ဤအရာနှင့် ပြောင်းပြန်ပင်ဖြစ်ပြီး သင်သည် စာတန်၏ အထင်အမြင်မှားစေခြင်း၊ ဖောက်ပြန်ပျက်စီးစေခြင်း၊ ထိန်းချုပ်ခြင်းကို ခံရသည်။ သင်၏စိတ်သည် စာတန်၏ အတွေးများ၊ အတွေးအခေါ်များ၊ တွေးခေါ်နည်းများ၊ ရှင်သန်ရေး စည်းကမ်းများဖြင့် ပြည့်နေသည်။ သင့်စိတ်အတွင်းတွင်ရှိသော အရာရာတိုင်းသည် စာတန်ဆီမှ လာသည်။ ဤအချက်က လူတို့အား မည်သည့်အရာကို ပြောသနည်း။ ဘုရားသခင်၏ ကယ်တင်ခြင်းကို ငြင်းပယ်ရန် မည်သူကမျှ မည်သည့်ဆင်ခြေကိုမျှ အသုံးမပြုသင့်ပေ၊ သို့မဟုတ် ဘုရားနှုတ်ကပတ်တော်ကို ရွေးပြီး လက်မခံသင့်ပေ။ သင်သည် ဖောက်ပြန်ပျက်စီးသော လူသားတစ်ဦးအနေဖြင့် မည်သည့်ရွေးချယ်မှုမျှမရှိဘဲ ဘုရားနှုတ်ကပတ်တော်ကို လက်ခံသင့်သည်။ ဤသည်မှာ သင်၏တာဝန်ဖြစ်သည်။ သင်လိုအပ်သည့်အရာလည်း ဖြစ်သည်။ လူတစ်ယောက်သည် ချမ်းသာသော၊ အင်အားကြီးသော နိုင်ငံတွင်မွေးဖွားပြီး သာလွန်သော လူမှုအခြေအနေများ၌ နေထိုင်လျှင်၊ သို့မဟုတ် ဂုဏ်ရှိသောမိသားစုတွင် မွေးဖွားပြီး မြင့်မားသော ပညာရေးကို ရရှိခဲ့လျှင်၊ ဤအတွက်ကြောင့် သူသည် အခြားလူတိုင်းနှင့်မတူဘဲ ဘုရားသခင်ရွေးချယ်ထားသော အခြားလူများထက်ပို၍ မြင့်မြတ်သည်ဟု ယုံကြည်သောကြောင့် ဘုရားသခင်ရွေးချယ်ထားသော အခြားလူများ၏အထက်တွင် မိမိကိုယ်ကို နေရာပေးလိုလျှင် ဤသည်မှာ အဓိပ္ပာယ်မရှိသော စဉ်းစားပုံဖြစ်သည်။ မိုက်မဲသော စဉ်းစားပုံဖြစ်သည်။ အလွန်အကျွံ မိုက်မဲသည်ဟုပင် ဆိုနိုင်သည်။ သင်၏ ပင်ကိုလက္ခဏာ၊ ရာထူးအဆင့်အတန်း၊ သို့မဟုတ် တန်ဖိုးက မည်မျှထူးခြားပါစေ၊ သင်၏ ပင်ကိုလက္ခဏာ၊ ရာထူးအဆင့်အတန်း၊ သို့မဟုတ် လူမှုအခြေအနေများက သာမန်လူများထက် မည်မျှပို၍ အဆင့်မြင့်ပါစေ သင်သည် ဘုရားသခင်ရှေ့တွင် အစဉ်သဖြင့် ဖန်ဆင်းခံတစ်ဦးဖြစ်နေလိမ့်မည်။ ဘုရားသခင်က သင်မည်သည့်နေရာကလာသည်၊ သို့မဟုတ် မွေးဖွားချိန်က သင်၏အခြေအနေများကို မကြည့်ပေ။ သင်၏ နိုင်ငံ၊ သို့မဟုတ် လူမျိုးကို မကြည့်ပေ။ လူ့အဖွဲ့အစည်းတွင်၊ သို့မဟုတ် ကမ္ဘာလောကတွင် သင်၏တန်ဖိုး၊ ဂုဏ်သိက္ခာ၊ သို့မဟုတ် အောင်မြင်မှုများကို မကြည့်ပေ။ ဘုရားသခင်သည် သူ၏ နှုတ်ကပတ်တော်များကို သင်လက်ခံခြင်းရှိမရှိ၊ သူ၏ နှုတ်ကပတ်တော်များကို သမ္မာတရားအဖြစ် သင်မှတ်ယူခြင်းရှိမရှိ၊ သူ၏ နှုတ်ကပတ်တော်များနှင့်အညီ လူများ၊ အမှုအရာများကို ရှုမြင်နိုင်ပြီး ကျင့်ကြံနေထိုင်နိုင်ခြင်းရှိမရှိတို့ကိုသာ ကြည့်သည်။ သင်သည် ဘုရားသခင်၏ အုပ်စိုးမှုအောက်တွင် ရှိသော သာမန်ဖန်ဆင်းခံများထဲမှ တစ်ဦးအဖြစ်သာ သင့်ကိုယ်သင် အမှန်တကယ် မှတ်ယူလျှင် သင်၏ လူမှုအခြေအနေများ၊ သင်၏ လူမျိုးနောက်ခံ၊ သင်၏နိုင်ငံနောက်ခံ၊ ဘာသာရေးနောက်ခံတို့ကို လက်လွှတ်သင့်ပြီး သာမန်ဖန်ဆင်းခံတစ်ဦးအဖြစ် ဘုရားသခင်ရှေ့သို့ လာသင့်သည်။ သတ်မှတ်ချက်၊ သို့မဟုတ် နောက်ခံတစ်ခုခုမရှိဘဲ သူ၏ နှုတ်ကပတ်တော်များကို လက်ခံသင့်သည်။ ဤသို့လုပ်ဆောင်ခြင်းအားဖြင့် သင်၏ ပင်ကိုလက္ခဏာနှင့် အဆင့်အတန်းသည် မှန်ကန်လိမ့်မည်။ သင်သည် ဘုရားနှုတ်ကပတ်တော်ကို ဤမှန်ကန်သော ပင်ကိုလက္ခဏာနှင့် အဆင့်အတန်းဖြင့် လက်ခံလိုလျှင် သင်နားလည်သင့်သည့် ပထမဆုံးသောအရာမှာ လူ၏ အနှစ်သာရသည် မည်သည့်အရာ ဖြစ်သည်ဆိုသည့်အရာဖြစ်သည်။ သင်လက်ခံသင့်သည့် ပထမဆုံးသောအရာမှာ လူ၏ အနှစ်သာရသည် စာတန်၏ ဖျက်ဆီးခြင်းကို အလွန်အမင်းခံထားရသည်၊ လူ၏အတွေးများနှင့် အတွင်းအကျဆုံးသော စိတ်နှလုံးတွင် ပြည့်နှက်ပြီး နေရာယူသည့်အရာများအားလုံးသည် စာတန်ဆီမှလာသည်ဆိုသည်တို့ဖြစ်သည်။ လူတို့သည် ဘုရားနှုတ်ကပတ်တော်ကို လက်ခံပြီး သမ္မာတရားကို အသက်အဖြစ် လက်ခံလိုသောကြောင့် ၎င်းတို့သည် ရှေးဦးစွာ ၎င်းတို့၏အတွေးအခေါ်နှင့် အတွင်းအကျဆုံးသော စိတ်နှလုံးထဲတွင်ရှိသည့် သမ္မာတရားနှင့်မညီသော၊ သမ္မာတရားကို အပြင်းအထန်ဆန့်ကျင်သော အရာများအားလုံးကို ဖော်ထုတ်သင့်သည်။ ဆင်ခြင်သုံးသပ်သင့်သည်။ သိမြင်လာသင့်သည်။ လူတို့သည် ဤအရာများကို ရှင်းလင်းစွာ သိမြင်လာသောအခါ၊ လုံးလုံးလျားလျား နားလည်ပြီး ပိုင်းခြားသိမြင်လာသောအခါမှသာ ယင်းတို့ကို သင့်တော်သောအချိန်နှင့် သင့်တော်သော ပတ်ဝန်းကျင်၌ စွန့်လွှတ်နိုင်ပြီး ဤသို့အားဖြင့် ၎င်းတို့၏ အတွင်းအကျဆုံးသော စိတ်နှလုံးကို လုံးဝ ပြောင်းလဲခြင်း ကြုံရစေနိုင်သည်။ ၎င်းတို့သည် စာတန်နှင့်သက်ဆိုင်သောအရာများအားလုံးကို နှင်ထုတ်ပြီး ဘုရားနှုတ်ကပတ်တော်နှင့် သမ္မာတရားအား လက်ခံသောအခါတွင် ၎င်းတို့သည် လူသစ်များဖြစ်လာကြသည်။ ၎င်းတို့က လူများနှင့် အမှုအရာများကို ရှုမြင်သည့် အမြင်၊ ရှုထောင့်နှင့် ရပ်တည်ချက်တို့က လုံးဝ ပြောင်းလဲသည့်အခါမှသာ ၎င်းတို့သည် လူများ၊ အမှုအရာများကို ဘုရားနှုတ်ကပတ်တော်နှင့်အညီ မှန်ကန်စွာ၊ တိကျစွာ ရှုမြင်နိုင်သည်။ ထို့နောက်တွင် ၎င်းတို့သည် အတော်အတန် သန့်စင်သောလူများ၊ ဖြူစင်သောသူများ ဖြစ်လာကြသည်။ ယခုတွင် လူတို့သည် ဤအရာကို မရရှိနိုင်သေးပေ။ ၎င်းတို့သည် ၎င်းတို့၏ စိတ်နှလုံးတွင် သမ္မာတရားအနည်းငယ်ကို နားလည်ကောင်း နားလည်နိုင်သော်လည်း အဓိပ္ပာယ်မရှိသောအမြင်များနှင့် မှားယွင်းပြီး မဖြစ်နိုင်သောအရာမျိုးစုံ၏ ညစ်ညမ်းစေမှုကို ခံရဆဲဖြစ်သည်။ ၎င်းတို့သည် ဘုရားနှုတ်ကပတ်တော်နှင့် သမ္မာတရားတစ်ဝက်ကို လက်ခံပြီး အခြားတစ်ဝက်ကို ပစ်ပယ်သည်။ ၎င်းတို့သည် အနည်းငယ်ကို ရွေးပြီး လက်ခံသည်။ အနည်းငယ်ကို အတိုင်းအတာအမျိုးမျိုးဖြင့် လက်ခံသည်။ သို့တိုင်အောင် ၎င်းတို့၏ စိတ်နှလုံးတွင် စာတန်က ၎င်းတို့အတွင်းသို့ သွတ်သွင်းသော စာတန်၏ အတွေးများ၊ တွေးခေါ်ပုံများနှင့် မှန်သယောင်ရှိသော်လည်း မှားနေသောအရာများအတွက် အစဉ်သဖြင့် နေရာချန်ထားသည်။ ထိုအရာများကို ၎င်းတို့၏ စိတ်နှလုံးထဲတွင် အစဉ်သဖြင့် သိမ်းဆည်းထားကြ၏။ လူတို့အတွင်း၌ရှိသော ဤအရာများသည် ၎င်းတို့၏စိတ်၊ ၎င်းတို့၏ အကဲဖြတ်မှုနှင့် လူများ၊ အမှုအရာများကို ၎င်းတို့ ရှုမြင်သည့် အမြင်ရှုထောင့်များအပေါ် သက်ရောက်သည်။ ဤသည်မှာ သမ္မာတရားကို ၎င်းတို့ လက်ခံသည့် အတိုင်းအတာအပေါ်တွင် အလွန်ကြီးမားစွာ သက်ရောက်မှုရှိသည်။

စာတန်က ရိုးရာယဉ်ကျေးမှုကို အသုံးပြုပြီး လူတို့အတွင်းသို့ သွတ်သွင်းသော အကျင့်စာရိတ္တဆိုင်ရာ ဆိုရိုးစကားအမျိုးမျိုးကြောင့်ဖြစ်သည့် လူသားမျိုးနွယ်၏ ဖောက်ပြန်ပျက်စီးမှုနှင့် ထင်ယောင်ထင်မှား ဖြစ်စေခြင်းတို့သည် ကျယ်ပြန့်သည်။ ဤသည်မှာ တရုတ်လူမျိုးများအပေါ်တွင်သာ ကန့်သတ်ထားသောအရာမဟုတ်ပေ။ ထိုထက် လူသားမျိုးနွယ်အားလုံးဆီသို့၊ နေရာအရပ်ရပ်နှင့် အချိန်ကာလတိုင်းဆီသို့ ရောက်ရှိသည်။ ယင်းသည် လူတို့၏ မျိုးဆက်များ တစ်ဆက်ပြီးတစ်ဆက်အပေါ်သို့ သက်ရောက်ပြီး ထိန်းချုပ်သည်။ ပြီးလျှင် မတူညီသော လူမျိုးများ၊ နိုင်ငံများ၊ ဘာသာရေးများတွင် ရှိသောလူတို့အပေါ် သက်ရောက်ပြီး ထိန်းချုပ်သည်။ ဤအရာကို လူတို့ နားလည်သည်နှင့် “ရိုးရာယဉ်ကျေးမှု”နှင့် သက်ဆိုင်သည့် အထူးပြုစကားလုံးမှာ “တရုတ်”သာ မဟုတ်ပေ။ မည်သည့်နိုင်ငံ၊ သို့မဟုတ် လူမျိုးမဆို၏ ရိုးရာယဉ်ကျေးမှုသည် စာတန်ထံမှလာပြီး စာတန်၏ ဖောက်ပြန်ပျက်စီးစေခြင်းမှ ပေါ်ပေါက်လာခြင်းဖြစ်သည်ဟု ဆိုနိုင်သည်။ ဥပမာအားဖြင့် ဂျပန်ရိုးရာယဉ်ကျေးမှု၊ ကိုရီးယားရိုးရာယဉ်ကျေးမှု၊ အိန္ဒိယရိုးရာယဉ်ကျေးမှု၊ ဖိလစ်ပိုင်ရိုးရာယဉ်ကျေးမှု၊ ဗီယက်နမ်ရိုးရာယဉ်ကျေးမှု၊ အာဖရိကရိုးရာယဉ်ကျေးမှု၊ လူဖြူတို့၏ ရိုးရာယဉ်ကျေးမှု၊ ထို့အပြင် ဘာသာတရားများမှ ဖြစ်ပေါ်သော ဂျူးဘာသာ၊ ခရစ်ယာန်ဘာသာ၊ ကစ်သလစ်ဝါဒတို့၏ ရိုးရာယဉ်ကျေးမှုများနှင့် အခြားသော ရိုးရာယဉ်ကျေးမှုများရှိသည်။ ဤရိုးရာယဉ်ကျေးမှုအားလုံးသည် သမ္မာတရားနှင့် ကွဲလွဲဆန့်ကျင်ပြီး လူများ၊ အမှုအရာများကို လူတို့က ရှုမြင်ပုံနှင့် ကျင့်ကြံပြုမူပြီး လုပ်ဆောင်ပုံတို့နှင့်ပတ်သက်သည့် လူတို့၏ အမြင်များ၊ ရပ်တည်ချက်များ၊ အမြင်ရှုထောင့်များအပေါ်သို့ အလွန်အမင်း သက်ရောက်မှုရှိသည်။ ၎င်းတို့သည် လူတို့၏ အတွင်းအကျဆုံးသော အတွေးများနှင့် စိတ်နှလုံးတွင် နက်နဲသောအရာထင်ကျန်ခဲ့သော နာမည်ကြီးနေသော အမှတ်တံဆိပ်များကဲ့သို့ဖြစ်သည်။ ယင်းတို့သည် လူတို့၏ ဘဝများအပေါ်၊ လူတို့၏ ရှင်သန်နေထိုင်ရေးစည်းကမ်းများအပေါ်၊ ဘဝတွင် လူတို့ လိုက်လျှောက်သည့် လမ်းကြောင်းများနှင့် ၎င်းတို့၏ ပြုမူနေထိုင်မှု၏ ဦးတည်ချက်နှင့် ပန်းတိုင်များအပေါ် ဩဇာလွှမ်းမိုးသည်။ ယင်းတို့သည် လူတို့လိုက်စားသည့် ပန်းတိုင်များအပေါ်ပင် ဩဇာလွှမ်းမိုးသည်။ ဤအရာများသည် လူတို့က အပြုသဘောဆောင်သောအရာများ၊ ဘုရားနှုတ်ကပတ်တော်၊ သမ္မာတရားနှင့် ဘုရားသခင်အပေါ် မှတ်ယူသည့် သဘောထားကို ပြင်းထန်စွာ နှောင့်ယှက်ပြီး ထိခိုက်သည်။ ယင်းတို့သည် လူများ၊ အမှုအရာများကို လူတို့ရှုမြင်ပုံ၊ ကျင့်ကြံပြုမူပြီး လုပ်ဆောင်ပုံတို့နှင့် ပတ်သက်သည့် လူတို့၏ ရပ်တည်ချက်များ၊ အမြင်များကိုလည်း ပြင်းထန်စွာ ထိခိုက်ပြီး နှောင့်ယှက်သည်မှာ အမှန်ပင်ဖြစ်သည်။ ဆိုလိုသည်မှာ ယင်းတို့သည် လူတို့က သမ္မာတရားကို လက်ခံပြီး လက်တွေ့လုပ်ဆောင်နေခြင်းအပေါ် ပြင်းထန်စွာ သက်ရောက်မှုရှိခြင်းဖြစ်သည်။ အဆုံးတွင် အကျိုးဆက်မှာ အဘယ်နည်း။ (လူတို့သည် ကယ်တင်ခြင်းရယူရန် ၎င်းတို့၏ အခွင့်အရေးကို ဆုံးရှုံးရသည်။) မှန်သည်။ နောက်ဆုံး၌ သက်ရောက်ခြင်းခံရသည်မှာ ကယ်တင်ခြင်းကို လူတို့ ရယူခြင်းဖြစ်သည့် အရေးပါသောအမှုကိစ္စဖြစ်သည်။ ဤသည်မှာ ဆိုးရွားသော အကျိုးဆက်ဖြစ်သည် မဟုတ်လော။ (ဟုတ်သည်။) ဤသည်မှာ အလွန်ပင် ဆိုးရွားသော အကျိုးဆက်ဖြစ်သည်။ တစ်စုံတစ်ယောက်က အမှုအရာများကို မြင်သည့်ပုံစံ၊ အမှုအရာများကို မြင်ရန် မည်သည့်အမြင်ရှုထောင့်မျိုးကို ခံယူသည်၊ အမှုအရာများကို မြင်ရန် မည်သည့်အမြင်များကို ခံယူပြီး မည်သည့်အယူအဆများကို သိုဝှက်ထားရှိသည်တို့ အားလုံးမှာ သူ၏ ဖောက်ပြန်ပျက်စီးသော စိတ်သဘောထားအပေါ်နှင့် သူ၏ အတွေးထဲတွင်ရှိသော အရာများအပေါ် အခြေခံပြီး အဆုံးအဖြတ်ပေးသည်။ သူ၏ အတွေးတွင်ရှိသော အရာများမှာ အပြုသဘောဆောင်လျှင် သူသည် လူများ၊ အမှုအရာများကို မှန်ကန်သော အမြင်ရှုထောင့်မှ ကြည့်ရှုမည်။ သူ၏အတွေးတွင်ရှိသော အရာများမှာ အပျက်သဘောဆောင်ပြီး တက်ကြွမှုမရှိဘဲ စာတန်ဆီမှလာခြင်းဖြစ်လျှင် သူသည် လူများ၊ အမှုအရာများကို မမှန်ကန်သော၊ အဓိပ္ပာယ်မရှိသော အမြင်ရှုထောင့်များ၊ ရပ်တည်ချက်များ၊ အမြင်များမှ မလွဲမသွေ ကြည့်ရှုလိမ့်မည်ဖြစ်ပြီး အဆုံးတွင် ဤသည်မှာ သူလိုက်လျှောက်သည့် လမ်းကြောင်းအပေါ်သို့ သက်ရောက်မှုရှိလိမ့်မည်။ လူများ၊ အမှုအရာများကို သင်ရှုမြင်သည့် ရပ်တည်ချက်များ၊ အမြင်များ၊ ရှုထောင့်များသည် မှားယွင်းလျှင် သင်၏ လိုက်စားမှု၏ ပန်းတိုင်နှင့် ဦးတည်ချက်သည်လည်း မှားယွင်းသည်။ သင်၏ပြုမူနေထိုင်မှုတွင် သင်လိုက်လျှောက်သည့်လမ်းကြောင်းမှာလည်း ထို့အတူဖြစ်သည်။ ဤမှားယွင်းသောအရာများကို သင် ဆက်လက်လုပ်ဆောင်လျှင် သင်သည် ကယ်တင်ခြင်းရယူဖို့ အခွင့်အရေးလုံးဝ ရှိမည်မဟုတ်ပေ။ သင်လိုက်လျှောက်သော လမ်းကြောင်းက မှားယွင်းနေသောကြောင့်ဖြစ်သည်။ လူများ၊ အမှုအရာများကို သင်ရှုမြင့်သည့် ရှုထောင့်များ၊ ရပ်တည်ချက်များ၊ အတွေးအမြင်များသည် မှန်ကန်လျှင် ဖြစ်ပေါ်လာသော ရလဒ်သည်လည်း မှန်ကန်လိမ့်မည်။ ယင်းတို့သည် အပြုသဘောဆောင်သောအရာများနှင့် သက်ဆိုင်မည်ဖြစ်ပြီး သမ္မာတရားနှင့် ဆန့်ကျင်ကွဲလွဲမည်မဟုတ်ပေ။ လူသည် သမ္မာတရားနှင့်ကိုက်ညီသော ရှုထောင့်များမှနေ၍ လူများ၊ အမှုအရာများကို ရှုမြင်သောအခါတွင် သူရွေးချယ်သောလမ်းကြောင်းသည်လည်း မှန်မည်ဖြစ်ပြီး သူ၏ ပန်းတိုင်နှင့် ဦးတည်ချက်သည်လည်း ထို့အတူဖြစ်လိမ့်မည်။ အဆုံးတွင် ကယ်တင်ခြင်းကို ရယူဖို့ မျှော်လင့်ချက်ရှိလိမ့်မည်။ သို့ရာတွင် ယခုအခါ၌ လူတို့သည် စာတန်က နေရာယူပြီး ထိန်းချုပ်ခြင်းကို ခံရသောကြောင့် လူများ၊ အမှုအရာများကို ၎င်းတို့ ရှုမြင်သည့် ရှုထောင့်များ၊ ရပ်တည်ချက်များ၊ အမြင်များသည် မှားယွင်းသည်။ ဤအတွက်ကြောင့် ၎င်းတို့၏ လိုက်စားမှုနှင့် ၎င်းတို့လိုက်လျှောက်သည့် လမ်းကြောင်းသည်လည်း မှားယွင်းသည်။ ဥပမာ လူတို့သည် ကျော်ကြားမှုနှင့် အကျိုးအမြတ်အတွက်၊ သိက္ခာအတွက်၊ အဆင့်အတန်းအတွက် အလုပ်လုပ်ပြီး အဖိုးအခပေးဆပ်သောအခါ ဤလမ်းကြောင်းမှာ မှားယွင်းသလော။ (မှားယွင်းသည်။) လူတို့က ဤသို့သော မှားယွင်းသည့်လမ်းကြောင်းပေါ်သို့ စတင်လျှောက်လှမ်းသည်မှာ အဘယ်သို့ဖြစ်ရသနည်း။ ၎င်းတို့က ဤသို့သောအမှုအရာမျိုးအပေါ် သဘောထားသည့် ရှုထောင့်၊ အမြင်၊ စမှတ်တို့က မှားယွင်းသောကြောင့် မဟုတ်သလော။ (ဟုတ်ပါသည်။) ဤအတွက်ကြောင့် လူတို့သည် မှားယွင်းသောလမ်းကြောင်းပေါ်သို့ စတင် လျှောက်လှမ်းကြသည်။ ပြီးလျှင် လူတို့သည် ဤသို့သော မှားယွင်းသောလမ်းကြောင်းကို ဆက်လက်၍ လိုက်လျှောက်နေလျှင် အဆုံး၌ ကယ်တင်ခြင်းကို ရယူနိုင်မည်လော။ ရယူနိုင်မည်မဟုတ်ပေ။ သင်သည် စာတန်က သင့်အတွင်းသို့ သွတ်သွင်းထားခဲ့သော အတွေး၊ သို့မဟုတ် အမြင်တစ်ခုခုနှင့်အညီ လူများ၊ အမှုအရာများကို ရှုမြင်လျှင်၊ ကျင့်ကြံပြုမူပြီး လုပ်ဆောင်လျှင် သင်လျှောက်သောလမ်းကြောင်းသည် မလွဲမသွေ ပျက်စီးခြင်းလမ်းကြောင်း ဖြစ်လိမ့်မည်။ ကယ်တင်ခြင်းဆီသို့ လမ်းကြောင်း လုံးဝ ဖြစ်လိမ့်မည်မဟုတ်ပေ။ အဘယ်ကြောင့်ဆိုသော် ယင်းသည် ကယ်တင်ခြင်းဆီသို့ လမ်းကြောင်းနှင့် အတိအကျပင် ဆန့်ကျင်ပြီး ကွဲလွဲနေသောကြောင့်ဖြစ်သည်။ လူတို့သည် ဤမှားယွင်းသော လမ်းကြောင်းနောက်သို့လိုက်လျှင် ကယ်တင်ခြင်းရယူရန် ၎င်းတို့၏ ကိုယ်ပိုင်အခွင့်အရေးကို ဖျက်ဆီးသည်။ ယင်းသည် လုံးဝ မရှိတော့ပေ။ ပြီးလျှင် ၎င်းတို့သည် ကယ်တင်ခြင်းသို့ ဦးတည်သည့်လမ်းကြောင်းကို မည်သည့်အခါမျှ မလျှောက်နိုင်ပေ။ သို့ရာတွင် သင်သည် မှန်ကန်သော အမြင်ဖြင့် လိုက်စားလျှင်၊ ဘုရားနှုတ်ကပတ်တော်နှင့်အညီ လူများ၊ အမှုအရာများကို ရှုမြင်ပြီး ကျင့်ကြံပြုမူကာ လုပ်ဆောင်လျှင် ဖြစ်ပေါ်လာသော လက်တွေ့လုပ်ဆောင်မှုစည်းမျဉ်းများသည် အပြုသဘောဆောင်လိမ့်မည်။ သင်၏ လမ်းကြောင်းသည် အပြုသဘောဆောင်လိမ့်မည်။ ပြီးလျှင် သင်သည် မှန်ကန်သောနေရာမှ စတင်သောကြောင့် အဆုံး၌ သင်လိုက်လျှောက်သည့်လမ်းကြောင်းမှာလည်း မှန်ကန်လိမ့်မည်။ ဤသို့သော လမ်းကြောင်းကို သင်လိုက်လျှောက်လျှင် သင်သည် ကယ်တင်ခြင်းကို အသေအချာရယူနိုင်လိမ့်မည်။ ဤသမ္မာတရားရှုထောင့်သည် အတော်အတန် လေးနက်ပြီး သင်တို့အများစုက နားမလည်လောက်ပေ။ သင်တို့သည် ယင်းကို အသိအမှတ်ပြုခြင်းမရှိ။ ပြီးလျှင် ဤသမ္မာတရား စစ်မှန်မှု၏ သွင်ပြင်လက္ခဏာကို ယခုအထိ မပိုင်ဆိုင်ပေ။ သင်တို့သည် မှားယွင်းသောအမြင်များ၊ သို့မဟုတ် မှန်ကန်သော အမြင်များကို အခြေခံပြီး လူများ၊ အမှုအရာများကို ရှုမြင်ကာ ကျင့်ကြံပြုမူပြီး လုပ်ဆောင်သည်ကို မသိပေ။ သင်တို့တွင် ဤအတွေ့အကြုံမရှိသေးပေ။ ယခုအချိန်တွင် သင်တို့သည် ပြုမူဆောင်ရွက်ရန်၊ မိမိ၏ ခွန်အားကို အသုံးချရန်၊ အားစိုက်ထုတ်ရန်၊ အဖိုးအခပေးဆပ်ရန်သာ သိကြပြီး သင်တို့၏ အတွင်းအကျဆုံးသော စိတ်နှလုံးတွင်ရှိသော အတွေးအမြင်များကို မည်သည့်အရာက ထိခိုက်ပြီး ထိန်းချုပ်သည်ကို ဆန်းစစ်ရန်အတွက်မူ အစပြုလုပ်ဆောင်ခြင်းပင်မရှိပေ။ ထို့ကြောင့် ဤအကြောင်းအရာသည် သင်တို့နှင့် အတော်အတန် အလှမ်းဝေးပြီး ဤနေရာတွင် ယင်းအကြောင်းပြောဆိုခြင်းကို ငါတို့ ရပ်တန့်မည်ဖြစ်သည်။

အကျင့်စာရိတ္တဆိုင်ရာ ဆိုရိုးစကားများ၏ အနှစ်သာရကို ငါတို့ ယခုပြောခဲ့ကြသည်။ ယင်းနှင့် ဆက်နွှယ်မှုရှိသည့် အတိုင်းအတာသည် တရုတ်ပြည်မကြီးတွင်သာ ကန့်သတ်ထားခြင်းမရှိဘဲ လူသားမျိုးနွယ်အားလုံးအထိ ပါဝင်သည်။ ဤသည်မှာ အဘယ်ကြောင့်ဆိုသော် လူသားမျိုးနွယ်အားလုံးသည် ဆိုးယုတ်သူ၏ လက်ထဲတွင် ရှိသောကြောင့်လည်းကောင်း၊ သက်ရှိလူသားတိုင်းသည် စာတန်၏ ဖျက်ဆီးခြင်းကို အလွန်အမင်းခံထားရကာ စာတန်၏ ထိန်းချုပ်မှုအောက်တွင် ရှိသောကြောင့်လည်းကောင်း ဖြစ်သည်။ ဤအရာကို ပြောဆိုခြင်းအတွက် မှန်ကန်မှုရှိသည့် အခြေပြုချက်တစ်ခုရှိသည်။ စာတန်၏ ဖျက်ဆီးခြင်းကို ခံထားရသည်မှာ တရုတ်ပြည်မကြီးရှိလူများသာမဟုတ်ဘဲ လူသားမျိုးနွယ်အားလုံး စာတန်၏ ဖျက်ဆီးခြင်းကို ခံထားရခြင်းဖြစ်သည်။ သက်ရှိလူသားအားလုံးသည် ဆိုးယုတ်သူ၏ လက်ထဲတွင် ရှိသည်။ လူသားမျိုးနွယ်သည် စာတန်၏ ဖျက်ဆီးခြင်းအား အလွန်အမင်းခံထားရသည်ကို လူအားလုံးက အတိုင်းအတာတစ်ခုအထိ မြင်နိုင်သည်။ စာတန်က လူတို့၏ အတွေးများသို့ အကျင့်စာရိတ္တဆိုင်ရာ ဆိုရိုးစကားအမျိုးမျိုးကို သွတ်သွင်းခြင်း၊ လူတို့ကို အထင်အမြင်မှားစေရန်၊ ထိန်းချုပ်ရန်၊ ဘောင်ခတ်ရန်အတွက် ဤနည်းလမ်းကို အသုံးပြုခြင်း၊ ဤသို့ဖြင့် လူတို့အား ဖျက်ဆီးရန်ဖြစ်သည့် သူ၏ ရည်ရွယ်ချက် အထမြောက်ခြင်းတို့အပေါ် ငါတို့ မိတ်သဟာယပြုလာသည်မှာ ယခုတွင် အချိန်အတန်ကြာပြီဖြစ်သည်။ ဤအချက်သည် တရုတ်လူမျိုးအပေါ်တွင်သာ ကန့်သတ်မထားဘဲ မတူညီသော လူမျိုးများ၊ မတူညီသော နိုင်ငံသားများ၊ မတူညီသော လူမျိုးစုများရှိ လူအားလုံးတွင် တည်ရှိသည်။ သက်ရှိလူသားအားလုံးသည် စာတန်၏ ဖျက်ဆီးခြင်းကို အလွန်အမင်း ခံထားရသည်။ လူမျိုးနှင့် မျိုးနွယ်စုအားလုံးပါဝင်သည်။ စာတန်က ရိုးရာယဉ်ကျေးမှုကို အသုံးပြုပြီး လူတို့၌ သွတ်သွင်းသော ပိုင်းခြားသိမြင်ရန် ခက်ခဲသည့် အမျိုးစုံလင်သော မှန်သယောင်ရှိပြီး မှားယွင်းသော အရာများနှင့် အတော်အတန် အပြုသဘောဆောင်ပြီး လူတို့၏ ကိုယ်ကျင့်တရားများ၊ အတွေးအခေါ်နှင့် ကြိုက်နှစ်သက်မှုများနှင့် ကိုက်ညီသည်ဟု လူတို့က မြင်သော ဆိုရိုးစကားများကပင် အမှန်တကယ်တွင် လူသားမျိုးနွယ်ကို စာတန် ဖျက်ဆီးခြင်း၌ အားလုံးပါဝင်သည်။ ဆိုလိုသည်မှာ သက်ရှိလူသားအားလုံးသည် ဤနည်းဖြင့် စာတန်၏ ဖျက်ဆီးခြင်းကို ခံရသည်။ မည်သည့်လူမျိုးစု၊ အမျိုးအနွယ်၊ သို့မဟုတ် နိုင်ငံသားမဆို၏ လူသားအားလုံး၊ မည်သည့်နေရာတွင်မဆို မွေးဖွားသော၊ သို့မဟုတ် ကမ္ဘာမြေရှိ မည်သည့်ဒေသ၊ သို့မဟုတ် နယ်မြေတွင်မဆိုရှိသော လူသားအားလုံးသည် စိတ်နှင့် နှလုံး နှစ်မျိုးလုံးတွင် စာတန်၏ အထင်အမြင်မှားစေခြင်း၊ ထိန်းချုပ်ခြင်း၊ ဖျက်ဆီးခြင်းကို အလွန်အမင်းခံထားရသည်။ သင်သည် မည်သည့်နေရာတွင်၊ သို့မဟုတ် မည်သည့်အချိန်တွင် မွေးဖွားသည်ဖြစ်စေ၊ သို့မဟုတ် မည်သည့်လူမျိုးစု၊ သို့မဟုတ် နိုင်ငံတွင် သင် မွေးဖွားသည်ဖြစ်စေ သင်သည် ခြွင်းချက်မရှိဘဲ သင့်အတွင်းသို့ စာတန်က သွတ်သွင်းခဲ့သော ရိုးရာယဉ်ကျေးမှု၏ ဆိုရိုးစကားများ၏ ထင်ယောင်ထင်မှားဖြစ်စေခြင်း၊ ဖျက်ဆီးခြင်းကို ခံရပြီးဖြစ်သည်။ ထို့ကြောင့် ငါတို့သည် တရုတ်ရိုးရာယဉ်ကျေးမှုကိုသာ ပိုင်းခြားစိစစ်နေရုံကြောင့် သင်ကိုယ်တိုင်၏ နိုင်ငံ၊ သို့မဟုတ် လူမျိုးတွင် ဆိုးယုတ်သော ယဉ်ကျေးမှုနောက်ခံ မရှိဟုလည်းကောင်း၊ သင်သည် တရုတ်လူမျိုးများထက်ပို၍ သာသည်ဟုလည်းကောင်း မထင်သင့်သကဲ့သို့ တရုတ်လူမျိုးများထက် သင်က ပို၍ ဂုဏ်ယူထိုက်ပြီး မြင့်မြတ်သည်ဟု သင်ခံစားရသည့် သာလွန်သည့် ခံစားချက်လည်း မရှိသင့်ပေ။ ဤသာလွန်သည့် ခံစားချက်သည် မှားယွင်းသော အယူအဆဖြစ်သည်။ ယင်းသည် မှားယွင်းသည်။ အဓိပ္ပာယ်မရှိပေ။ ယင်းသည် မိုက်မဲသည်ဟုပင် ဆိုနိုင်သည်။ ဖောက်ပြန်ပျက်စီးသော လူသားမျိုးနွယ်အကြောင်းကို ပြောသရွေ့ သင်သည် သင့်ကိုယ်သင် ထည့်မတွက်ဘဲ ချန်မထားသင့်ပေ။ ဖောက်ပြန်ပျက်စီးသော လူသားမျိုးနွယ်အကြောင်းကို ပြောသရွေ့ သင်လည်း ပါဝင်သည်။ သင်သည် ဖောက်ပြန်ပျက်စီးသော လူသားဟု ဆိုသရွေ့ သင်၏ အတွင်းအကျဆုံးသော စိတ်နှလုံးသည် စာတန်က သင့်အတွင်းသို့ သွတ်သွင်းထားသော ရိုးရာယဉ်ကျေးမှုက ကြီးစိုးနေသော အတွေးများဖြင့် ပြည့်နေသည်မှာ အမှန်ဖြစ်၏။ ဤသည်မှာ မငြင်းနိုင်သော အချက်ဖြစ်သည်။ ထာဝရ ပြောင်းလဲ၍မရသော အချက်ဖြစ်သည်။ သင်တို့သည် ဤအချက်ကို ရှင်းလင်းစွာ နားလည်ရမည်။ ဤသည်မှာ မေးစရာမလိုဘဲ သံသယမရှိရပေ။ ဤအကြောင်းအရာအား မိတ်သဟာယဖွဲ့ခြင်းကို ဤနေရာတွင် ငါတို့ အဆုံးသတ်မည်။

ဓ။ “ရွှံ့နွံထဲမှ ပြစ်မျိုးမှဲ့မထင် ထိုးထွက်ခြင်း၊ ကြည်လင်သော ရေဂယက်တွင် ကူးခတ်သည့်တိုင် ဝင့်ဝါသည့်ပုံမပေါက်ခြင်း” ဟူသည်ကို စိစစ်ခြင်း

ယခင်အခေါက်က “လူကြီးလူကောင်းတစ်ဦး၏ စကားက သူ၏ ကတိဝန်ခံချက် ဖြစ်သည်” ဆိုသည့် အကြောင်းအရာကို ငါတို့ မိတ်သဟာယပြုခဲ့ကြသည်။ ဤသည်မှာ အကျင့်စာရိတ္တနှင့်ပတ်သက်ပြီး လူတို့ကို ဖောက်ပြန်ပျက်စီးစေရန်အတွက် စာတန်အသုံးပြုသော ဆိုရိုးစကားတစ်ခုဖြစ်သည်။ ဤဆိုရိုးစကားကို ထောက်ခံအားပေးခြင်းသည် လူတို့၏ အတွေးအခေါ်အပေါ် သိသာသော သက်ရောက်မှုရှိစေပြီး ယင်းသည် အခြားသော အကျင့်စာရိတ္တဆိုင်ရာ ဆိုရိုးစကားများကဲ့သို့ပင် အဓိပ္ပာယ်မရှိဖြစ်ပြီး အမှန်တရားနှင့် မကိုက်ညီပေ။ တစ်စုံတစ်ယောက်က မည်သည့်အရာကို ပြောသည်ဖြစ်စေ ထိုသူက ထိုအရာကို လုပ်ဆောင်သရွေ့ သူသည် မြင့်မြတ်သော ကိုယ်ကျင့်တရားနှင့် ဂုဏ်ပြုထိုက်သော အကျင့်စရိုက်ရှိသည်ဟု အခြားလူများက ထင်မြင်ကြပြီး ဤသည်မှာ အလွန်ပင် အဓိပ္ပာယ်မရှိဘဲ ရယ်ဖွယ်ရာလည်းဖြစ်သည်။ ဤဆိုရိုးစကားသည် အလွန်ပင် အဓိပ္ပာယ်မရှိသော၊ ရယ်ဖွယ်ကောင်းသော မိစ္ဆာဒိဋ္ဌိများ၊ အတွေးမှားများဖြစ်ခြင်းတွင် အခြားသော အကျင့်စာရိတ္တဆိုင်ရာ ဆိုရိုးစကားများအားလုံးနှင့် အတူတူပင်ဖြစ်သည်။ ယင်းတို့အားလုံးကို ဤသို့ ညွှန်းဆိုနိုင်ပြီး အလွန်အကျွံအဓိပ္ပာယ်မရှိခြင်း၊ စိစစ်မှုကို လက်မခံနိုင်ခြင်းအဖြစ်လည်း အဓိပ္ပာယ်သတ်မှတ်နိုင်သည်။ ယနေ့ “ရွှံ့နွံထဲမှ ပြစ်မျိုးမှဲ့မထင် ထိုးထွက်ခြင်း၊ ကြည်လင်သော ရေဂယက်တွင် ကူးခတ်သည့်တိုင် ဝင့်ဝါသည့်ပုံမပေါက်ခြင်း” ဆိုသည့် အကျင့်စာရိတ္တဆိုင်ရာ ဆိုရိုးစကားကို ကြည့်ကြစို့။ ယင်းကို စနစ်တကျ မိတ်သဟာယမပြုမီတွင် ဤဆိုရိုးစကားအား မည်သို့ရှင်းပြရမည်ကို သင်တို့ ချင့်ချိန်စဉ်းစားဖူးသလော။ ယင်း၏ အနှစ်သာရကို မည်သို့ ပိုင်းခြားစိစစ်နိုင်သနည်း။ ယင်း၏အတွင်းတွင် မည်သည့်အဆိပ်ကို ကိုင်စွဲထားသနည်း။ ဤဆိုရိုးစကားမှတစ်ဆင့် လူတို့အတွင်းသို့ စာတန် သွတ်သွင်းလိုသော အတွေးများမှာ အဘယ်နည်း။ စာတန်၏ မလိုမုန်းထားသော ရည်ရွယ်ချက်မှာ အဘယ်နည်း။ စာတန်က ဤဆိုရိုးစကားကို အသုံးပြုပြီး လူသားများ၏ မည်သည့်ကဏ္ဍကို ဖောက်ပြန်ပျက်စီးစေသနည်း။ ဤအရာများကို သင်တို့ ချင့်ချိန်စဉ်းစားဖူးသလော။ “ရွှံ့နွံထဲမှ ပြစ်မျိုးမှဲ့မထင် ထိုးထွက်ခြင်း၊ ကြည်လင်သော ရေဂယက်တွင် ကူးခတ်သည့်တိုင် ဝင့်ဝါသည့်ပုံမပေါက်ခြင်း” ဆိုသည့် ဆိုရိုးစကားကို မကောင်းသောလူများအတိုင်းလိုက်၍ မလုပ်ဆောင်ခြင်းနှင့် မကောင်းသော လွှမ်းမိုးမှုများမှ မိမိကိုယ်ကို ကာကွယ်နိုင်ခြင်းအဖြစ် ရိုးရှင်းစွာ ရှင်းလင်းပြနိုင်သည်။ လူတစ်ယောက်က အခြားလူတစ်ယောက်ကို ရွှံ့နွံထဲမှ ပြစ်မျိုးမှဲ့မထင် ထိုးထွက်သူအဖြစ် အကဲဖြတ်သည်ဖြစ်စေ၊ အကဲမဖြတ်သည်ဖြစ်စေ၊ လူတစ်ဦးက ဤဆိုရိုးကို မိမိထံတွင် သရုပ်ထင်စေလိုသည်ဖြစ်စေ၊ မထင်လိုသည်ဖြစ်စေ ယေဘုယျအနေဖြင့်ဆိုလျှင် ၎င်းတို့သည် မည်သို့သောသူမျိုးဖြစ်သနည်း။ ၎င်းတို့သည် အလွန်ပင် ဖျက်ဆီး၍မရ၊ ဖြောင့်မတ်သည်၊ ပွင့်လင်းပြီး ရိုးသားသည်ဟုလည်းကောင်း၊ မြင့်မြတ်သော ကိုယ်ကျင့်စရိုက်ရှိသည့် လူကြီးလူကောင်းများဖြစ်သည်ဟုလည်းကောင်း အခိုင်အမာပြောဆိုကြသည်။ သို့သော် ၎င်းတို့သည် ဤခေတ်၊ ဤကမ္ဘာ၊ ဤလူသားမျိုးနွယ်၊ ပြီးလျှင် ဤနိုင်ငံ၊ ဤအစိုးရ၊ ဤအာဏာပိုင်တို့ကိုပင် ဤသို့မဟုတ်ဟု မြင်ကြသည်။ ဤလူတို့သည် အမှုအရာများကို အဆိုးမြင်စွာဖြင့် ကြည့်ရှုလေ့ရှိပြီး လက်တွေ့အရှိတရားကို မကျေမနပ်ဖြစ်လေ့မရှိသလော။ ၎င်းတို့က မိမိတို့၏ စိတ်နှလုံးထဲတွင် ကြီးမားသော ရည်မှန်းချက်များ ထားရှိသော်လည်း အချိန်မှားယွင်းပြီး မွေးဖွားလာသည်ဟုလည်းကောင်း၊ ၎င်းတို့တွင် ပင်ကိုစွမ်းရည် ရှိသော်လည်း အသုံးပြု၍မရဟုလည်းကောင်း မကြာခဏခံစားရသည်။ အရာရှိလောကတွင်ဖြစ်စေ၊ လူ့အဖွဲ့အစည်းတွင်ဖြစ်စေ ၎င်းတို့၏လမ်းကို ပိတ်ဆို့သော ယုတ်မာသောသူများ အစဉ်သဖြင့်ရှိသည်ဟုလည်းကောင်း၊ ၎င်းတို့တွင် ကြီးကျယ်ခမ်းနားသော၊ ဗျူဟာကျသော စိတ်များရှိကာ ၎င်းတို့သည် နာမည်ကြီးပုဂ္ဂိုလ်များ ဖြစ်သည့်တိုင်အောင် မည်သူကမျှ ၎င်းတို့၏ ပင်ကိုစွမ်းရည်ကို မသိမြင်ကြ၊ သို့မဟုတ် ၎င်းတို့အား အရေးကြီးသောအလုပ်များကို ကိုင်တွယ်ခွင့် လုံးဝ မပေးကြဟုလည်းကောင်း ၎င်းတို့က ယုံကြည်သည်။ ၎င်းတို့သည် လက်တွေ့အရှိတရားကို မကျေမနပ်ဖြစ်ပြီး အဆိုးမြင်လာကြသောကြောင့် ၎င်းတို့သည် မကောင်းသော လွှမ်းမိုးမှုများမှ မိမိတို့ကိုယ်ကို ကာကွယ်ပြီး ပြစ်မျိုးမှဲ့မထင်ဖြစ်လိမ့်မည်ဟု ဆိုလျက် ၎င်းတို့က မိမိတို့ကိုယ်ကို သရုပ်ဖော်ပြရန် “ရွှံ့နွံထဲမှ ပြစ်မျိုးမှဲ့မထင် ထိုးထွက်ခြင်း၊ ကြည်လင်သော ရေဂယက်တွင် ကူးခတ်သည့်တိုင် ဝင့်ဝါသည့်ပုံမပေါက်ခြင်း”ဟူသည့် ဤစကားကို အသုံးပြုကြသည်။ တဲ့တိုးပြောရလျှင် ဤသို့သောလူတို့သည် မိမိတို့ကိုယ်ကို သန့်စင်သည်၊ မြင့်မြတ်သည်ဟု မြင်ပြီး လက်တွေ့အရှိတရားကို ကျေနပ်မှုမရှိကြပေ။ ၎င်းတို့တွင် မည်သည့် စစ်မှန်သော ပင်ကိုစွမ်းရည်၊ သို့မဟုတ် စစ်မှန်သော အရည်အချင်းမျှ သေချာပေါက် မရှိပေ။ ပြီးလျှင် လူများ၊ အမှုအရာများကို ၎င်းတို့ ရှုမြင်သော၊ ကျင့်ကြံပြုမူပြီး လုပ်ဆောင်သော အမြင်ရှုထောင့်များသည် မလွဲမသွေ မှန်ကန်ခြင်း၊ သို့မဟုတ် လက်တွေ့ကျခြင်းမရှိပေ။ ၎င်းတို့သည် မည်သည့်အရာကိုမျှလည်း မလွဲမသွေ စွမ်းဆောင်ရရှိခြင်းမရှိသည်မှာလည်း မှန်ပေ၏။ သို့တိုင်အောင် ၎င်းတို့သည် မိမိတို့ကိုယ်ကို သာမန်လူများနှင့် ကွဲပြားသည်ဟု ယုံကြည်ကြသည်။ ပြီးလျှင် “တစ်လောကလုံးက နောက်ကျိသည်၊ ငါတစ်ဦးတည်းသာ သန့်စင်သည်၊ လူအားလုံးက မူးယစ်နေသည်၊ ငါတစ်ဦးတည်းသာ မူးယစ်ခြင်းမရှိပေ” ဟု အစဉ်သဖြင့် ညည်းညူနေသည်။ ယင်းမှာ သေမျိုးဖြစ်ကြသော လောကကို စိတ်ပျက်ပြီး ကမ္ဘာလောက၏ ကောက်ကျစ်ဆိုးယုတ်မှုနှင့် မှောင်မိုက်မှုကို မကြာခဏ မြင်နေသကဲ့သို့ဖြစ်သည်။ အတိအကျဆိုရလျှင် ဤသို့သောလူတို့သည် အဆိုးမြင်တတ်ကြသည်။ ၎င်းတို့သည် နိုင်ငံရေးနှင့် စီးပွားရေးကဏ္ဍများကို မုန်းတီးကြသည်။ စာပေ၊ အနုပညာနှင့် ပညာရေး အသိုင်းအဝိုင်းများကို မုန်းတီးကြသည်။ ၎င်းတို့၏ လိုက်စားမှုများအပေါ် ပညာဉာဏ်ရှိသူများ၏ အမြင်ရှုထောင့်များကို ၎င်းတို့ မုန်းတီးကြသည်။ လယ်သမားများနှင့် ဘာသာရေးယုံကြည်မှုရှိသူများကို အထင်အမြင်သေးကြသည်။ ဤလူတို့သည် မည်သို့သောလူမျိုးဖြစ်သနည်း။ ၎င်းတို့သည် တစ်မူထူးခြားသော လူစားမျိုးဖြစ်သည် မဟုတ်သလော။ ၎င်းတို့သည် တစ်နည်းနည်းဖြင့် ပုံမှန်မဟုတ်ခြင်း မဖြစ်သလော။ ဤလူတို့တွင် အမှန်တကယ် အရည်အချင်း၊ သို့မဟုတ် သင်ယူလေ့လာခြင်းမရှိပေ။ သင်က ၎င်းတို့ကို လက်တွေ့အလုပ်အချို့ကို လုပ်ခိုင်းလျှင် ၎င်းတို့သည် သေချာပေါက် ထိုအလုပ်ကို လုပ်နိုင်သည့်အရည်အချင်းရှိခြင်းမျိုး မဟုတ်ပေ။ ၎င်းတို့သည် ညည်းတွားရခြင်းကို နှစ်သက်သည်။ ၎င်းတို့၏ အားလပ်သောအချိန်တွင် ၎င်းတို့သည် အချိန်ကာလတစ်ခုအတောအတွင်းတွင်ရှိသော နိုင်ငံရေး၊ အစိုးရ၊ လူ့အဖွဲ့အစည်းနှင့် အုပ်စုတစ်ခုခုရှိ ပုဂ္ဂိုလ်များနှင့်သက်ဆိုင်သော အမှုကိစ္စများကို ချပြရန်အတွက် ဆောင်းပါးများ၊ ကဗျာစုဆောင်းမှုများကို ပုံနှိပ်ထုတ်ဝေကြသည်။ ၎င်းတို့သည် ကိစ္စတစ်ခုကို ယနေ့တွင် ဝေဖန်ပြီး အခြားကိစ္စတစ်ခုကို နောက်တစ်နေ့တွင် ဝေဖန်သည်။ ၎င်းတို့သည် စကားပြောကောင်းသည်။ သို့သော် မည်သည့်အရာကိုမဆို ၎င်းတို့ လုပ်ဆောင်သောအခါတွင် ကမောက်ကမဖြစ်ကြသည်။ အဆုံးတွင် ၎င်းတို့သည် မည်သူနှင့်မဆို သင့်မြတ်ခြင်းမရှိပေ။ မည်သည့်နေရာတွင်မဆို မည်သည့်အရာကိုမျှ မဖြစ်မြောက်ပေ။ ပြီးလျှင် ၎င်းတို့သည် အလုပ်ကို လုပ်နိုင်သည့် အရည်အချင်းမရှိပေ။ ၎င်းတို့က “ငါသည် အလွန် ပါရမီရှိသည်၊ သာမန်လူတို့သည် ငါ၏ အတွေးနယ်ပယ်ကို ရယူနိုင်ခြင်းမရှိ” ဟု လွဲမှားစွာ ယုံကြည်ကြသည်။ ၎င်းတို့သည် မိမိတို့၏ စိတ်နှလုံးတွင် စိတ်ဆင်းရဲကြသည်။ စိတ်ညစ်သည်။ စိတ်ဓာတ်ကျကြသည်။ ၎င်းတို့၏ အားလပ်သောအချိန်တွင် ၎င်းတို့သည် လှည့်လည်သွားလာကြသည်။ သမိုင်းကြောင်းဆိုင်ရာ စိတ်ဝင်စားမှုရှိသော နေရာတစ်ခုခုကို ၎င်းတို့သွားသည့်အခါတိုင်း ၎င်းတို့က “ငါသည် ပိတ်ပင်တားဆီးခံရသည့် ဉာဏ်ကြီးရှင်ဖြစ်သည်၊ ငါသည် နာမည်ကျော်ကြားသော ပုဂ္ဂိုလ်ဖြစ်သည်၊ သို့သော် အမှန်တကယ် ပါရမီကို သိမြင်နိုင်သောသူ အနည်းငယ်သာရှိသည်၊ ငါ့တွင် ရည်မှန်းချက်များရှိသည်၊ ငါသည် အချိန်လွဲမှား၍ မွေးဖွားလာပြီး ကံမကောင်းသည်မှာ စိတ်မကောင်းစရာဖြစ်သည်” ဟူ၍ အော်ဟစ်ကြသည်။ ၎င်းတို့သည် ရည်မှန်းချက်ကြီးပြီး သင်ယူလေ့လာမှု အပြည့်ရှိသည်ဟု မိမိတို့ကိုယ်ကို အစဉ် ယုံကြည်ကြသော်လည်း လူအများထဲမှနေ၍ မည်သည့်အခါမျှ မထင်ပေါ်နိုင်ပေ၊ သို့မဟုတ် အာဏာရှိသူတစ်စုံတစ်ယောက်က ကြီးသောရာထူးကို ပေးအပ်ခြင်းမခံရပေ။ ထို့ကြောင့် ၎င်းတို့သည် အဆိုးမြင်လာပြီး မကျေမနပ်ဖြစ်လာသည်။ လူတိုင်းကို အထင်အမြင်သေးသည်။ အဆုံးတွင် ၎င်းတို့သည် အထီးကျန်ခြင်းအဖြစ် အဆုံးသတ်ရသည်အထိ ဖြစ်သည်။ ဤသည်မှာ သနားစရာမကောင်းသလော။ တဲ့တိုးပြောရလျှင် ဤသို့သောလူတို့သည် ဟိတ်ဟန်များသော၊ အလွန်အမင်း တသီးတခြားနေသော၊ လက်တွေ့အရှိတရားကို ကျေနပ်မှုမရှိသော စိတ်မနှံ့သော လူတစ်စုဖြစ်သည်။ ပြီးလျှင် ၎င်းတို့သည် မိမိတို့၏ ပန်းတိုင်များ ဖြစ်မြောက်အောင်မြင်ခြင်း မရှိဟု အစဉ်ခံစားရသည်။ အမှန်တကယ်တွင် ဤလူတို့သည် မည်သည့်အရာမျှ မဟုတ်ပေ။ မည်သည့်အရာကိုမျှ မဖြစ်မြောက်နိုင်ပေ။ အရာရာတိုင်းကို ဆိုးဝါးစွာ လုပ်ဆောင်သည်။ ၎င်းတို့က အသိပညာအနည်းငယ်ကို သင်ယူရသောအခါတွင် ယင်းကို မပြီးမဆုံးနိုင် ပြောဆိုလျက်ဖြင့် ကြွားဝါကြသည်။ ရှေးကာလအချိန်များ၌ ဤသို့သောလူတို့သည် ကဗျာဖတ်ရွတ်ကြသည်။ တမ်းချင်းများ ရေးသားကြသည်။ ၎င်းတို့၏ စာပေဆိုင်ရာ ကျွမ်းကျင်မှုများကို ကြွားဝါကြသည်။ ၎င်းတို့တွင် ခရေစေ့တွင်းကျဖြစ်လွန်းသည့် ပုံစံရှိသည်။ ယခုအချိန်ကာလတွင် ဤသို့သောလူတို့သည် ကြွားဝါရန် ပို၍ အခွင့်အရေးများစွာရှိကြသည်။ ၎င်းတို့သည် ကိုယ်ပိုင်မီဒီယာကို ပြုလုပ်နိုင်ကြသည်။ ဘလော့များတွင် မှတ်ချက်များ တင်နိုင်ကြသည် စသည်တို့ဖြစ်သည်။ အတော်အတန် လွတ်လပ်သော လူမှုစနစ်ရှိသည့် နိုင်ငံအချို့တွင် ၎င်းတို့သည် လုပ်ငန်းအမျိုးမျိုး၏ အမှောင်ဘက်ခြမ်းကို ကြိမ်ဖန်များစွာ ဖော်ထုတ်ကြသည်။ စာပေ၊ အနုပညာ၊ စီးပွားရေး၊ နိုင်ငံရေးနှင့် ယဉ်ကျေးမှု အခန်းကဏ္ဍများ၏ မှောင်မိုက်ဆိုးယုတ်သော ကဏ္ဍများကဲ့သို့သောအရာများ ဖြစ်သည်။ ၎င်းတို့သည် တစ်နေကုန် ကိစ္စတစ်ခုကို ဝေဖန်ပြီး အခြားကိစ္စတစ်ခုကို သေးသိမ်စေသည်။ မိမိတို့ကိုယ်ကို အလွန်ပါရမီရှိသည်ဟု ယုံကြည်ကြသည်။ ဤအရာများအားလုံးကို ၎င်းတို့ လုပ်ဆောင်ခြင်း၏ အရင်းအမြစ်မှာ ၎င်းတို့နှင့် ပတ်သက်သောအရာမှန်သမျှမှာ ကောင်းမွန်ပြီး မှန်ကန်သည်၊ ၎င်းတို့သည် ကြီးမြတ်ခြင်း၊ ဂုဏ်ကျက်သရေနှင့် မှန်ကန်ခြင်းသို့ ရောက်ရှိပြီးဖြစ်သည်ဟူသော ၎င်းတို့၏ ယုံကြည်မှုဖြစ်သည်။ အတိအကျဆိုရလျှင် ၎င်းတို့သည် မကောင်းသော လွှမ်းမိုးမှုများမှ မိမိတို့ကိုယ်ကို ကာကွယ်ပြီး “ရွှံ့နွံထဲမှ ပြစ်မျိုးမှဲ့မထင် ထိုးထွက်၍ ကြည်လင်သော ရေဂယက်တွင် ကူးခတ်သည့်တိုင် ဝင့်ဝါသည့်ပုံမပေါက်”ကြချေ။ ၎င်းတို့သည် အရာရာတိုင်းကို ရှင်းလင်းစွာမြင်သည်ဟုလည်းကောင်း၊ အရာရာတိုင်းကို နားလည်သည်ဟုလည်းကောင်း ယုံကြည်ကြသည်။ ၎င်းတို့သည် မည်သည့်အရာကိုမဆို လုပ်ဆောင်သော မည်သူကိုမဆို မသိမသာဝေဖန်မှုကို အသုံးပြုကြသည်။ ၎င်းတို့သည် ထိုသူတို့ကို အထင်အမြင်သေးကာ အဖက်မတန်သလို အကြည့်ဖြင့် ကြည့်ကြသည်။ ၎င်းတို့သည် တစ်စုံတစ်ယောက်က လုပ်ဆောင်သည့် မည်သည့်အရာကိုမဆို အစဉ်သဖြင့် ပြောစရာတစ်ခုခုရှိကြသည်။ ပြီးလျှင် ထိုသူတို့ကို ဝေဖန်ပြီး သေးသိမ်အောင်လုပ်ဆောင်ကြသည်။ လက်တွေ့တွင် ၎င်းတို့ကိုယ်တိုင်က မည်သည့်အရာဖြစ်သည်ကို လုံးဝ မသိကြပေ။ ၎င်းတို့သည် အမှုအရာများကို ပြောဆိုသောအခါ မှန်ကန်ပြီး သင့်လျော်သော မည်သည့်ရှုထောင့်နှင့် ရပ်တည်ချက်ကို ခံယူရမည်ကို လုံးဝ မသိကြပေ။ ၎င်းတို့သည် မည်သို့ လက်လွတ်စပယ်ပြောဆိုပြီး ၎င်းတို့ ပြောချင်သည့်မည်သည့်အရာကိုမဆို မဆင်မခြင် ပြောဆိုလျက် မိမိတို့ကိုယ်ကို မည်သို့ဖြည့်ဆည်းရမည်ကိုသာ သိကြသည်။ လူ့အဖွဲ့အစည်းတွင် ဤသို့သောသူများစွာရှိသလော။ (ရှိသည်။) ဤလူများသည် မည်သို့သောသူများဖြစ်သနည်း။ အတိအကျဆိုရလျှင် ၎င်းတို့သည် ဟိတ်ဟန်များသော၊ မိမိတို့ကိုယ်ကို သန့်စင်ကာ မြင့်မြတ်သည်ဟု မြင်သော စိတ်မနှံ့သောလူတစ်စုဖြစ်သည်။ သမိုင်းတစ်လျှောက်တွင် ဤသို့သောသူများစွာရှိခဲ့သည်မဟုတ်လော။ (ရှိခဲ့သည်။) သင်သည် ဤလူတို့ကို မည်သို့ ဖော်ပြပြီး အဓိပ္ပာယ်သတ်မှတ်သင့်သနည်း။ ၎င်းတို့သည် စိတ်ကူးယဉ်သူများမဟုတ်လော။ အတိအကျဆိုရလျှင် ဤလူတို့သည် စိတ်ကူးယဉ်သူများဖြစ်သည်။ ၎င်းတို့သည် လက်ရှိ အမှန်တကယ် နေထိုင်ရာ ပတ်ဝန်းကျင်တွင် နေထိုင်လိုစိတ်မရှိကြပေ။ ၎င်းတို့သည် အစဉ်သဖြင့် စိတ်ကူးယဉ်တွေးတောနေကြပြီး အလွန်သိမ်မွေ့နူးညံ့သော၊ အနှစ်မဲ့သော၊ မမြင်နိုင်သော၊ လက်ဆုပ်လက်ကိုင်မပြနိုင်သောအရာများဖြင့် ပြည့်နေကြသည်။ ၎င်းတို့သည် အမှန်တကယ် မရှိသော၊ အလွန်သိမ်မွေ့နူးညံ့သောကမ္ဘာတွင် နေထိုင်ကြသည်။ ဤလူတို့ကို စိတ်ကူးယဉ်သူများဟုခေါ်သည်။ ဤသို့ဆိုလျှင် ၎င်းတို့သည် အခြားလူများကို အဆင့်အတန်းသတ်မှတ်ရန်အတွက် မည်သည့်ရှုထောင့်ကို ၎င်းတို့ ခံယူကြသနည်း။ ၎င်းတို့က ပို၍ ကိုယ်ကျင့်တရားမြင့်မားသည့်နေရာတွင်နေပြီး အခြားလူများကို အဆင့်သတ်မှတ်ရန်အတွက် ၎င်းတို့၏ စမှတ်မှာ “သင်တို့၏ ဆိုးယုတ်ပြီး မှောင်မိုက်သောအပိုင်းကို ငါ ရှင်းလင်းစွာမြင်နိုင်ပြီး ဖော်ထုတ်နိုင်သည်၊ သင်တို့ လုပ်ဆောင်သော မကောင်းသော၊ ဆိုးယုတ်သောအရာများအား ဖော်ထုတ်နိုင်ခြင်းသည် ငါသည် သင်တို့ကဲ့သို့မဟုတ်ဆိုသည်ကို သက်သေပြသည်” ဟူ၍ ဖြစ်သည်။ ယင်းတို့၏ ဖုံးကွယ်နေသော အဓိပ္ပာယ်မှာ “ငါသည် ‘ရွှံ့နွံထဲမှ ပြစ်မျိုးမှဲ့မထင် ထိုးထွက်ခြင်း၊ ကြည်လင်သော ရေဂယက်တွင် ကူးခတ်သည့်တိုင် ဝင့်ဝါသည့်ပုံမပေါက်ခြင်း’ ဟူသည့် ဤဆိုရိုးသည် ကျွန်ုပ်နှင့်သက်ဆိုင်သည်။ သင်တို့အားလုံးသည် ဤဆိုးယုတ်သော ခေတ်ရေစီးကြောင်းကြောင့် ညစ်ညမ်းသွားကြပြီဖြစ်သည်၊ သင်တို့သည် လူကောင်းများမဟုတ်ကြ” ဟူ၍ ဖြစ်သည်။ ဤသည်မှာ ၎င်းတို့က မိမိတို့ကိုယ်ကို သန့်စင်ပြီး မြင့်မြတ်သည်ဟု မြင်နေခြင်းမဟုတ်လော။ ဤသည်မှာ ၎င်းတို့က မိမိတို့ကိုယ်ကို တန်ဖိုးထားလွန်းပြီး ဟိတ်ဟန်များနေခြင်း မဟုတ်လော။ ဤသည်မှာ လူ့အဖွဲ့အစည်း၏ မှောင်မိုက်သောအပိုင်းကို ဖော်ထုတ်လျက် လက်တွေ့အရှိတရားကို မကျေနပ်လျက်ဖြင့် လက်တွေ့အရှိတရားကို ဝေဖန်ဟန်ဆောင်ပြီး မိမိတို့ကိုယ်ကို မြှင့်တင်ရန် အယောင်ဆောင်ပြီး ကြိုးပမ်းခြင်းမဟုတ်လော။ (ဟုတ်သည်။) ဤသို့ဆိုလျှင် ဤသို့သောလူများကို ငါတို့ မည်သို့ အဓိပ္ပာယ်သတ်မှတ်သနည်း။ “ငါသည် ယခင်က အရှက်မဲ့သောလူများနှင့် ဆုံတွေ့ခဲ့သော်လည်း သင်ကဲ့သို့ အရှက်မဲ့သောသူ မည်သူကိုမျှ ငါ လုံးဝ မတွေ့ခဲ့ပါ” ဟူသော ရိုးရာ ဆိုရိုးစကားတစ်ခုရှိသည်။ ဤအရာက ဤလူတို့ကို မဖော်ပြသလော။ (ဖော်ပြသည်။) ၎င်းတို့သည် အရှက်မရှိကြပေ။ ၎င်းတို့တွင် အမှန်နှင့် အမှားကိုသာ ပြောသောနှုတ်များရှိကြသည်။ သူတစ်ပါးတို့၏ အားနည်းချက်များ၊ အမှားများကိုသာ မြင်သော မျက်လုံးများရှိကြသည်။ ၎င်းတို့၏ ပါးနပ်သော နှုတ်များနှင့် သူတစ်ပါးတို့၏ အားနည်းချက်များ၊ အမှားများကို အများရှေ့တွင် ဖော်ထုတ်ကြသည်။ ဤသို့လုပ်ဆောင်ခြင်းမှတစ်ဆင့် ၎င်းတို့၏ ကိုယ်ပိုင်အမြင်များကို ဖော်ပြပြီး ၎င်းတို့သည် မကောင်းသော လွှမ်းမိုးမှုများမှ မိမိတို့ကိုယ်ကို မည်သို့ကာကွယ်သည်၊ ၎င်းတို့သည် မည်မျှတမူထူးခြားပြီး မြင့်မြတ်သည်ဆိုသည်တို့ကို အခြားလူများအား ပြသည်။ ၎င်းတို့သည် အမှန်တကယ် မြင့်မြတ်သလော။ အမှန်တကယ် တစ်မူထူးခြားသလော။ ၎င်းတို့သည် လူတိုင်းနှင့် အတူတူပင်ဖြစ်သည်။ အခြားလူများက ကျော်ကြားမှုနှင့် အကျိုးအမြတ်ကို လိုက်စားရန်အတွက် မည်သည့်နည်းလမ်းများကို အသုံးပြုပါစေ ၎င်းတို့၏ နည်းလမ်းများက သိသာသည်။ သို့ရာတွင် ဤလူတို့သည် ဂုဏ်ရှိသည့်ဟန်ကို ပြုမူသည်။ သူတစ်ပါးတို့အပေါ် ၎င်းတို့၏ ဖော်ထုတ်ခြင်း၊ ဝေဖန်ခြင်းတို့ကို ၎င်းတို့က မိမိတို့ကိုယ်ကို မြှင့်တင်အားပေးသည့် အကြောင်းအရာများ၊ ခုတုံးများအဖြစ် အသုံးချသည်။ ပြီးလျှင် ၎င်းတို့သည် ထင်ပေါ်ကျော်ကြားပြီး လွှမ်းမိုးမှုရှိရန်အတွက် ဤနည်းများကို အသုံးပြုကြသည်။ ၎င်းတို့သည်လည်း ကျော်ကြားမှုနှင့် အကျိုးအမြတ်ကို လိုက်စားနေသည်မဟုတ်လော။ ၎င်းတို့၏ ပန်းတိုင်များက တူညီသည်ပင်မဟုတ်လော။ ရလဒ်များက တူညီသည်ပင် မဟုတ်လော။ ၎င်းတို့က မတူညီသောနည်းစနစ်၊ နည်းလမ်းများကို အသုံးပြုခြင်းသာ ဖြစ်သည်။ ဤမျှသာ ဖြစ်သည်။ ဤသည်မှာ ယဉ်ကျေးသော စကားကို အသုံးပြုပြီး လူတစ်ယောက်ကို စော်ကားခြင်းနှင့် ရိုင်းပျသောစကားကို အသုံးပြုပြီး လူတစ်ယောက်ကို စော်ကားခြင်းကဲ့သို့ဖြစ်သည်။ စော်ကားသည့် သဘောသဘာဝက တူညီသည်ပင်ဖြစ်သည်။ အခြားလူများက တစ်နည်းဖြင့် ထင်ပေါ်ကျော်ကြားလာကြပြီး ဤလူတို့က အခြားတစ်နည်းဖြင့် ထင်ပေါ်ကျော်ကြားလာသည်။ နောက်ဆုံးရလဒ်က တူညီသည်။ အကြံအစည်၊ ရည်ရွယ်ချက်နှင့် အရင်းခံအကြောင်းတို့သည်လည်း ထို့အတူပင်ဖြစ်သည်။ ထို့ကြောင့် ကွာခြားမှုလုံးဝ မရှိပေ။

လူ့အဖွဲ့အစည်းတွင် “ရွှံ့နွံထဲမှ ပြစ်မျိုးမှဲ့မထင် ထိုးထွက်၍ ကြည်လင်သော ရေဂယက်တွင် ကူးခတ်သည့်တိုင် ဝင့်ဝါသည့်ပုံမပေါက်”ဟု မိမိတို့ကိုယ်ကို ကြေညာသော လူများနှင့်ပတ်သက်ပြီး ထိုသူတို့ကို စိတ်ကူးယဉ်သမားများဟု ငါတို့ အဓိပ္ပာယ်သတ်မှတ်ခဲ့ကြသည်။ ဤသို့သောလူတို့၏ စရိုက်လက္ခဏာများမှာ ၎င်းတို့သည် ထူးကဲစွာပင် တသီးတခြားနေခြင်းဖြစ်သည်။ ၎င်းတို့သည် အခြားမည်သူမဆိုထက်ပို၍ တော်သည်ဟု ထင်သည်။ အခြားလူတိုင်းအား ကျေနပ်ဖွယ်မရှိဟု ၎င်းတို့က မှတ်ယူကြသည်။ အဆုံးတွင် ၎င်းတို့က “သင်တို့အားလုံးသည် နွံနစ်နေကြပြီး ဆိုးယုတ်သော ခေတ်ရေစီးကြောင်းများထဲတွင် နစ်မြုပ်နေကြသည်၊ ငါသည် သင်တို့ထက် သာလွန်သွားခဲ့ပြီ၊ ငါသည် ‘ရွှံ့နွံထဲမှ ပြစ်မျိုးမှဲ့မထင် ထိုးထွက်၍ ကြည်လင်သော ရေဂယက်တွင် ကူးခတ်သည့်တိုင် ဝင့်ဝါသည့်ပုံမပေါက်’” ဟူ၍ ကောက်ချက်ချသည်။ ဤသည်မှာ ၎င်းတို့၏ ဟိတ်ဟန်ကြီးမှုဖြစ်သည်။ ဤသည်မှာ လက်တွေ့အရှိတရားကို ၎င်းတို့ မကျေနပ်သည့်ပုံစံဖြစ်သည်။ ၎င်းတို့ကိုယ်၌က အလွန်အမင်း သန့်ရှင်းပြီး သန့်စင်နေသကဲ့သို့ဖြစ်သည်။ အမှန်တကယ်တွင် ၎င်းတို့သည် အခြားလူများကဲ့သို့ မစွမ်းဆောင်နိုင်ဘဲ အခြားလူများတွင်ရှိသော နည်းလမ်းများ မရှိသောကြောင့်လည်းကောင်း၊ လူအများထဲတွင် ထင်ပေါ်ရန် အစဉ်အားထုတ်နေသော်လည်း မည်သည့်အခါမျှ ဆန္ဒမပြည့်သောကြောင့်လည်းကောင်း၊ ၎င်းတို့သည် အကောင်းဆုံးဖြစ်သော၊ လောကီနှင့်မဆိုင်သော၊ အနှစ်မဲ့သောအရာများကို အစဉ်လိုက်စားနေသော်လည်း မည်သည့်အခါမျှ ကျေနပ်မှုမရှိဘဲ ဤအရာများကို လက်တွေ့အရှိတရားအတွင်းသို့ မည်သည့်အခါမျှ ယူဆောင်မလာနိုင်သောကြောင့်လည်းကောင်း၊ ၎င်းတို့သည် လက်တွေ့အရှိတရားကို ရင်ဆိုင်ရန်၊ သို့မဟုတ် ၎င်းတို့၏ ပြင်းပြသောဆန္ဒများကို လက်လွှတ်ရန် ဆန္ဒမရှိသောကြောင့်လည်းကောင်း အမျိုးအစားနှင့်ပတ်သက်လျှင် ၎င်းတို့သည် အစိုးရ၊ နိုင်ငံရေး၊ အနုပညာ၊ စာပေ၊ ယဉ်ကျေးမှုအသိုင်းအဝိုင်းများကို ရှောင်ရှားရန်မှလွဲ၍ အခြားရွေးချယ်စရာမရှိပေ။ ၎င်းတို့ကို ဤသို့သော အသိုင်းအဝိုင်းများက မကြိုဆိုသောကြောင့်လည်းကောင်း၊ လက်မခံနိုင်သောကြောင့်လည်းကောင်း၊ ၎င်းတို့၏ ရည်မှန်းချက်များကို ဖြစ်မြောက်အောင်မြင်ခြင်း မရှိနိုင်သောကြောင့်လည်းကောင်း၊ ၎င်းတို့၏ ပြင်းပြသော ဆန္ဒများနှင့် ရည်မှန်းချက်များကို အကောင်အထည် မဖော်နိုင်သောကြောင့်လည်းကောင်း အဆုံးတွင် ၎င်းတို့သည် “ရွှံ့နွံထဲမှ ပြစ်မျိုးမှဲ့မထင် ထိုးထွက်၍ ကြည်လင်သော ရေဂယက်တွင် ကူးခတ်သည့်တိုင် ဝင့်ဝါသည့်ပုံမပေါက်”ဟု မိမိတို့ကိုယ်ကို ထုတ်ဖော်ပြောပြီး ၎င်းတို့သည် ခေတ်ရေစီးကြောင်းကို ဆန့်ကျင်သည်၊ ၎င်းတို့တွင် မြင့်မြတ်သောကိုယ်ကျင့်စရိုက်ရှိသည်ဟု ဆိုကြသည်။ ပြီးလျှင် ၎င်းတို့သည် မိမိတို့ကိုယ်ကို နှစ်သိမ့်ရန်အတွက် ဤသို့သောဆိုရိုးစကားများကို အသုံးပြုကြသည်။ သင်တို့သည် ယခုတွင် ၎င်းတို့အား ဤသို့ ငါတို့ မိတ်သဟာယပြုခြင်းအားဖြင့် ဤသို့သောလူများအား မည်သို့ပိုင်းခြားသိမြင်ရမည်ကို သိကြသလော။ ဤလူများသည် အနှစ်သာရတွင် အတိအကျ မည်သို့သောသူများဖြစ်သနည်း။ ၎င်းတို့သည် မည်သည့်အရာမျှမဟုတ်ပေ။ သို့တိုင်အောင် ဟိတ်ဟန်များဆဲဖြစ်သည်။ ဤသည်မှာ တိကျသော အကဲဖြတ်ချက်ဟုတ်သလော။ (ဟုတ်သည်။) ဤသို့သောလူများတွင် ပြင်းပြသောဆန္ဒများ များစွာရှိသည်။ သို့သော် မည်သည့်တစ်ခုကိုမျှ အကောင်အထည် မဖော်နိုင်သကဲ့သို့ မည်သည့်တစ်ခုကမျှ လက်တွေ့အရှိတရားနှင့် မကိုက်ညီပေ။ ၎င်းတို့စဉ်းစားသည့် ဤအရာများသည် အားလုံးနားဝေတိမ်တောင်ဖြစ်ပြီး လက်တွေ့မကျပေ။ ဤလူများသည် တစ်နေကုန် သင့်လျော်သောအလုပ်ကို မလုပ်ကြပေ။ ကဗျာရွတ်ဖတ်ပြီး တမ်းချင်းများရေးစပ်ရန်သာ သိကြသည်။ ကိစ္စတစ်ခုကို ဝေဖန်ပြီး အခြားကိစ္စတစ်ခုကို သေးသိမ်အောင်လုပ်ကြသည်။ ဤသည်မှာ ၎င်းတို့က သင့်လျော်သော မည်သည့်အလုပ်ကိုမျှ မလုပ်ဆောင်ကြခြင်းမဟုတ်လော။ ၎င်းတို့၏ အနှစ်သာရကို ၎င်းတို့၏ အပြုအမူမှနေ၍ မြင်တွေ့နိုင်သည်။ ၎င်းတို့တွင် အမှန်တကယ်ပါရမီ၊ သို့မဟုတ် သင်ယူလေ့လာခြင်းမရှိပေ။ လက်တွေ့အရှိတရားနှင့် ဘဝအပေါ် ၎င်းတို့၏ အတွေးအမြင်များအားလုံးသည် နားဝေတိမ်တောင်ဖြစ်သည်။ မရေရာပေ။ လက်တွေ့မကျပေ။ ထို့ကြောင့် ၎င်းတို့သည် “ရွှံ့နွံထဲမှ ပြစ်မျိုးမှဲ့မထင် ထိုးထွက်ခြင်း၊ ကြည်လင်သော ရေဂယက်တွင် ကူးခတ်သည့်တိုင် ဝင့်ဝါသည့်ပုံမပေါက်ခြင်း” ဆိုသည့် အတွေးမှားနောက်သို့ လိုက်နိုင်ခြင်းဖြစ်သည်။ ၎င်းတို့က ဤအရာကို လူများပို၍ နှစ်သက်လိမ့်မည်ဟု မျှော်လင့်ပြီး ဤသို့ဖြစ်ရန် ကြိုးပမ်းကြသည်။ ဤသည်မှာ မှားယွင်းပြီး အဓိပ္ပာယ်မဲ့သည်။ လူတို့က ဤကဲ့သို့ ဖြစ်လျှင် ၎င်းတို့သည် မည်သည့်အရာကို ရရှိနိုင်သနည်း။ အတိအကျဆိုလျှင် ဤသို့သောလူတို့သည် ဘဝတွင် စစ်မှန်သော ပန်းတိုင်၊ သို့မဟုတ် ဦးတည်ချက်မရှိပေ။ စစ်မှန်သော ယုံကြည်မှုမရှိပေ။ ဘဝတွင် စစ်မှန်သော ရွေးချယ်မှုမရှိပေ။ မှန်ကန်သော လက်တွေ့လုပ်ဆောင်မှု လမ်းကြောင်းမရှိပေ။ ၎င်းတို့၏ အတွေးများသည် တစ်နေကုန် အထိန်းအချုပ်မရှိ၊ အထိန်းအကွပ်မဲ့နေကြသည်။ ထူးဆန်းသော အယူအဆမျိုးစုံကို ၎င်းတို့ လက်သင့်ခံကြသည်။ ၎င်းတို့၏ စိတ်သည် ဖရိုဖရဲဖြစ်သော၊ အနှစ်မဲ့သော၊ လက်တွေ့မကျသောအရာများဖြင့် ပြည့်နေကြပြီး မည်သည့်အရာကမျှ လက်တွေ့မကျပေ။ ဤလူတို့သည် အမှန်တွင် လူသားမျိုးနွယ်နှင့် ခြားနားသည့် အမျိုးအစားဖြစ်သည်။ ၎င်းတို့၏ အတွေးအခေါ်သည် နားဝေတိမ်တောင်ဖြစ်ခြင်းနှင့် အလွန်အမင်း အဓိပ္ပာယ်မရှိခြင်း၊ အစွန်းရောက်ခြင်းနှစ်မျိုးလုံးဖြစ်သည်။ ၎င်းတို့သည် မည်သည့်အုပ်စုတွင်ရှိသည်ဖြစ်စေ၊ ၎င်းတို့သည် လူ့အဖွဲ့အစည်းတွင် အထက်တန်းစား၊ အလယ်တန်းစား၊ အခြေခံလူတန်းစားတွင်ရှိသည်ဖြစ်စေ သူတစ်ပါးတို့နှင့် မည်သည့်အခါမျှ အဆင်မပြေဘဲ လူတို့က လက်ခံခြင်းကို မည်သည့်အခါမျှ မခံရနိုင်ပေ။ ဤသည်မှာ အဘယ်ကြောင့်နည်း။ အဘယ်ကြောင့်ဆိုသော် လူများ၊ အမှုအရာများကို ရှုမြင်သည့် ၎င်းတို့၏ အတွေးအခေါ်၊ ၎င်းတို့၏ လိုက်စားမှုနှင့် အမြင်ရှုထောင့်များသည် အစွန်းရောက်ပြီး မတူညီသော အမျိုးအစား ဖြစ်သောကြောင့်ဖြစ်သည်။ ယဉ်ကျေးစွာဆိုလျှင် ဤလူတို့သည် စိတ်ကူးယဉ်သမားများဖြစ်သည်။ သို့သော် အတိအကျဆိုလျှင် ၎င်းတို့သည် စိတ်ပိုင်းဆိုင်ရာ နာမကျန်းဖြစ်ပြီး စိတ်ပုံမှန်မဟုတ်ကြပေ။ ပြောလော့။ စိတ်ပိုင်းဆိုင်ရာ နာမကျန်းဖြစ်သောသူများသည် သာမန်လူတို့နှင့် ကောင်းစွာအဆင်ပြေနိုင်သလော။ ၎င်းတို့သည် ၎င်းတို့၏ မိတ်ဆွေများ၊ လုပ်ဖော်ကိုင်ဖက်များနှင့် ကောင်းစွာ မသင့်မြတ်နိုင်ရုံသာမက ၎င်းတို့ကိုယ်တိုင်၏ မိသားစုများနှင့်ပင် ကောင်းစွာ မသင့်မြတ်နိုင်ပေ။ ဤလူတို့သည် ၎င်းတို့၏ အမြင်များ၊ ဖော်ပြချက်များကို တင်ပြသောအခါတွင် အခြားလူတို့သည် အနေရခက်ပြီး အလွန်အမင်း မနှစ်မြို့ကြချေ။ ယင်းတို့ကို ၎င်းတို့ လုံးဝ မကြားလိုကြပေ။ ဤဖော်ပြချက်များသည် ခိုင်လုံခြင်းမရှိဘဲ လက်တွေ့ဘဝတွင် အလုပ်မဖြစ်ပေ။ လက်တွေ့ဘဝတွင် လူတို့ရင်ဆိုင်ရသော အခက်အခဲများသည် ၎င်းတို့အတွင်းတွင် ပေါ်ပေါက်နိုင်သည်။ လူတို့၏ အရှိအတိုင်းဖြစ်သော ပတ်ဝန်းကျင်များတွင် ပေါ်ပေါက်နိုင်သည်၊ သို့မဟုတ် ဘဝ၏ နေ့စဉ်အဓိက မရှိမဖြစ် လိုအပ်ချက်များတွင် ပါဝင်နိုင်သည်။ ဤအရာများကို မည်သို့ ရင်ဆိုင်သင့်သနည်း။ ကိုင်တွယ်သင့်သနည်း။ ဖြေရှင်းသင့်သနည်း။ အသေးစား အခက်အခဲများနှင့် ပတ်သက်လျှင် ဘဝ၏ နေ့စဉ်အဓိက မရှိမဖြစ်လိုအပ်ချက်များ ပါဝင်သောအရာများရှိပြီး အကြီးစားအခက်အခဲများနှင့် ပတ်သက်လျှင်မူ ဘဝအပေါ် လူတို့၏ ရှုမြင်သုံးသပ်ချက်၊ ၎င်းတို့၏ ရှင်သန်နေထိုင်ရေးစည်းမျဉ်းများ၊ ၎င်းတို့လိုက်လျှောက်သည့် လမ်းကြောင်း၊ ၎င်းတို့၏ ယုံကြည်မှုများနှင့် ဆက်နွှယ်သောအရာများရှိသည်။ အမှန်တကယ် အဖြစ်ဆုံးသောအရာများမှာ ဤပြဿနာများဖြစ်သည်။ သို့တိုင်အောင် ဤစိတ်ကူးယဉ်သမားများသည် ဤပြဿနာများမှ မိမိတို့ကိုယ်ကို ခွဲထွက်လိုကြပြီး လက်တွေ့ဘဝ အခြေအနေများ၌ မည်သည့်အခါမျှ အသက်မရှင်လိုကြပေ။ လူများ၊ အမှုအရာများကို ၎င်းတို့ ရှုမြင်သည့် ၎င်းတို့၏အမြင်၊ ရှုထောင့်နှင့် ရပ်တည်ချက်သည် ဤအမှန်တကယ်ဖြစ်သော ပြဿနာများအပေါ်တွင် အခြေမခံဘဲ အထိန်းအချုပ်မရှိ၊ အထိန်းအကွပ်မဲ့ကြသည်။ မည်သည့်အရာကို ၎င်းတို့ စဉ်းစားနေသည်ကို သင်လုံးဝ မသိပေ။ ဂြိုဟ်သားများ၏ အတွေးများကို ၎င်းတို့ တွေးနေသကဲ့သို့၊ ဤကမ္ဘာမြေတွင်ရှိသော လူများက ယခင်က မည်သည့်အခါမျှ မကြားဖူးခဲ့သောအရာများကဲ့သို့၊ ၎င်းတို့အတွက် ပုံမှန်မဟုတ်ဟု ထင်ရသည့် အရာများကဲ့သို့ဖြစ်သည်။ ပုံမှန်မဟုတ်သောအရာများအား တစ်စုံတစ်ယောက်က ပြောနေသည်ကို မည်သူက ကြားလိုသနည်း။ လူတို့က ဤလူကို စတွေ့ပြီး သူစကားပြောသည်ကို ကြားရသောအခါတွင် သူပြောသည့်အရာသည် အမှန်ပင် ဆန်းသစ်ပြီး အသစ်ဖြစ်သည်၊ သာမန်လူများက ပြောသည့်အရာထက်ပို၍ အသိအမြင်ကြွယ်ဝပြီး လိမ္မာပါးနပ်သည်ဟု ၎င်းတို့က ခံစားရနိုင်သည်။ သို့သော် အချိန်အတန်ကြာပြီးနောက်တွင် ဤအရာအားလုံးမှာ အဓိပ္ပာယ်မရှိသောအရာများသာ ဖြစ်သည်ဆိုသည်ကို ၎င်းတို့ သဘောပေါက်သွားသောကြောင့် ထိုသူကို မည်သူကမျှ အာရုံမစိုက်တော့ပေ။ ၎င်းတို့က ထိုသူကို အရေးမစိုက်ပေ။ ပြီးလျှင် ထိုသူပြောသည့် မည်သည့်အရာကမျှ ၎င်းတို့၏နားထဲသို့၊ သို့မဟုတ် စိတ်နှလုံးထဲသို့ မဝင်ပေ။ ထိုသူသည် အခြားလူများက သူ့အပေါ်သို့ ဤသို့သောသဘောထားကို ခံယူကျင့်သုံးသောအခါ၌ ဤအခြင်းအရာကို သိမြင်နိုင်သလော။ အချိန်ကြာလာသည်နှင့်အမျှ ၎င်းတို့က သတိထားမိလာပြီး “မည်သူကမျှ ငါ့ကို မနှစ်သက်ကြပေ၊ အဘယ်သို့ ဖြစ်သနည်း၊ အဘယ်ကြောင့် ငါ့ကို မနှစ်သက်ကြသနည်း၊ ဟင်း၊ ဤသည်မှာ ငါသည် နာမည်ကျော်ကြားသောပုဂ္ဂိုလ်ဖြစ်သောကြောင့်ဖြစ်သည်၊ သို့သော် စစ်မှန်သော ပါရမီကို သိမြင်နိုင်သောသူ အနည်းငယ်သာရှိသည်” ဟူ၍ ၎င်းတို့၏ စိတ်နှလုံးတွင် ထင်မြင်ကြသည်။ ကြည့်လော့။ ၎င်းတို့သည် အစဉ်သဖြင့် ဟန်ပန်များသည်။ မိမိတို့ကိုယ်ကို ပါရမီရှိသည်၊ ပါးနပ်သည်၊ စွမ်းဆောင်နိုင်သည်ဟု အစဉ် ယုံကြည်ပြီး အမှန်တကယ်တွင်မူ ၎င်းတို့သည် မည်သည့်အရာမျှ မဟုတ်ပေ။ ၎င်းတို့က မည်သည့်လူအုပ်စုတွင်ရောက်ရှိနေပါစေ ၎င်းတို့အတွက် နောက်ဆုံးရလဒ်နှင့် အဆုံးသတ်မှာ အစဉ်သဖြင့် ငြင်းပယ်ခြင်းဖြစ်သည်။ ဤသည်မှာ ၎င်းတို့က “ရွှံ့နွံထဲမှ ပြစ်မျိုးမှဲ့မထင် ထိုးထွက်ခြင်း၊ ကြည်လင်သော ရေဂယက်တွင် ကူးခတ်သည့်တိုင် ဝင့်ဝါသည့်ပုံမပေါက်ခြင်း” ဟူသည့် ဆိုရိုးစကားကို လိုက်နာကျင့်သုံးခြင်းကြောင့် ဖြစ်သည်။ သင်သည် ဤကဲ့သို့ဖြစ်ရန် ဆန္ဒရှိခဲ့ဖူးလျှင် ချက်ချင်းရပ်တန့်ဖို့ ငါ သင့်ကို ပြောသည်။ ဤလူများသည် ပုံမှန်မဟုတ်သောကြောင့်ဖြစ်သည်။ သင်၏ အတွေးအခေါ်နှင့် သင့်လူ့သဘာဝ၏ အသိစိတ်သည် ပုံမှန်ဖြစ်လျှင် သင်လုပ်ဆောင်သင့်သည့်အရာနှင့် လုပ်ဆောင်နိုင်သည့်အရာကို လုပ်ဆောင်သင့်ပြီး “ရွှံ့နွံထဲမှ ပြစ်မျိုးမှဲ့မထင် ထိုးထွက်၍ ကြည်လင်သော ရေဂယက်တွင် ကူးခတ်သည့်တိုင် ဝင့်ဝါသည့်ပုံမပေါက်”သော သူတစ်ယောက်ဖြစ်ရန် အားမထုတ်သင့်ပေ။ ဤလူတို့သည် အကျင့်ပျက်သောသူဖြစ်ပြီး ကွဲပြားခြားနားသော လူသားအမျိုးအစား ဖြစ်သည်။ ပုံမှန်မဟုတ်ပေ။

“ရွှံ့နွံထဲမှ ပြစ်မျိုးမှဲ့မထင် ထိုးထွက်၍ ကြည်လင်သော ရေဂယက်တွင် ကူးခတ်သည့်တိုင် ဝင့်ဝါသည့်ပုံမပေါက်”သောလူတို့၏ အနှစ်သာရကို ငါတို့ ပိုင်းခြားစိစစ်ခြင်း ပြီးဆုံးသွားသည်နှင့် ဤလူတို့ကို ငါတို့ ဖော်ထုတ်သောအခါတွင် ငါတို့ ပြောခဲ့သည့် လက်တွေ့အရှိတရားကို ကျေနပ်မှုမရှိခြင်းနှင့် အဆိုးမြင်ခြင်းပြဿနာများအကြောင်းကို ပြောကြစို့။ လူအချို့က “ငါတို့သည် ဘုရားသခင်ကို ယုံကြည်ကြသောကြောင့် လူ့အဖွဲ့အစည်း၏ အမှောင်ဘက်ခြမ်းနှင့် လူ့အဖွဲ့အစည်းတွင်ရှိသော ဆိုးယုတ်သည့် ခေတ်ရေစီးကြောင်းများကို ငါတို့ နားလည်သင့်ပြီး ယင်းတို့နောက်သို့ မလိုက်သင့်ပေ၊ ငါတို့သည် မတူညီသော အချိန်ကာလများတွင်ရှိသော၊ ကမ္ဘာလောက၏ မတူညီသော အရပ်တို့တွင်ရှိသော၊ မတူညီသော လူမျိုးများ၊ အုပ်စုများထဲတွင်ရှိသော နိုင်ငံရေး၊ လူသားမျိုးနွယ်၏ ဆိုးယုတ်မှု၊ လူသားမျိုးနွယ်၏ လုပ်ဆောင်နေကျဖြစ်သော ကျင့်သုံးမှု အမျိုးမျိုး၊ လူသားမျိုးနွယ်၏ မှောင်မိုက်ဆိုးယုတ်သော အရာအားလုံးတို့ကိုလည်း နားလည်ရမည်ဖြစ်သည်၊ ဤသို့ လုပ်ဆောင်ခြင်းအားဖြင့် ငါတို့သည် ပိုင်းခြားသိမြင်မှုရှိလာမည်” ဟူ၍ ယုံကြည်ကြသည်။ ဤသည်မှာ လူကို ဘုရားသခင်က တောင်းဆိုသောအရာဖြစ်သလော။ ဤအကြောင်းအရာကို ငါတို့ မိတ်သဟာယမပြုမီတွင် သင်တို့ထဲမှ အချို့က ဤအရာကို သင်တို့၏လိုက်စားမှုအဖြစ် ရွေးချယ်ပြီး ဖြစ်ကောင်းဖြစ်နိုင်သည်။ သို့သော် ယခု သင့်ကို ငါရှင်းလင်းစွာ ပြောသည်။ ဤသည်မှာ သင်လုပ်ဆောင်ရမည့် အရာတစ်ခုမဟုတ်။ ဘုရားသခင်က သင့်ကို တောင်းဆိုသောအရာမဟုတ်။ သင်သည် ဤကမ္ဘာ၊ ဤလူ့အဖွဲ့အစည်း၊ လူသားမျိုးနွယ်၊ သို့မဟုတ် ဤနိုင်ငံရေး၊ စီးပွားရေး၊ စာပေ၊ သို့မဟုတ် ဘာသာရေးအခန်းကဏ္ဍ၊ သို့မဟုတ် လူ့အဖွဲ့အစည်းမှ ဆင်းသက်သော လုပ်ဆောင်နေကျဖြစ်သော လက်တွေ့လုပ်ဆောင်မှုတစ်ခုခု၊ သို့မဟုတ် လူ့အဖွဲ့အစည်းတွင်ရှိသော မည်သည့်အုပ်စု၊ သို့မဟုတ် အင်အားစုမဆို၏ လည်ပတ်လုပ်ဆောင်သည့် နည်းလမ်း စသည်တို့ကို နားလည်ဖို့ မလိုအပ်ပေ။ ဤသည်မှာ သင် သင်ယူဖို့ လိုအပ်သည့် သင်ခန်းစာမဟုတ်ပေ။ သင်သည် လက်တွေ့အရှိတရားကို ကျေနပ်မှုမရှိဖို့ မလိုအပ်ပေ။ မကောင်းသော လွှမ်းမိုးမှုများမှ သင့်ကိုယ်သင် ကာကွယ်ဖို့ မလိုအပ်ပေ။ ဤသည်မှာ သင်ခံယူသင့်သည့် ရပ်တည်ချက်၊ သို့မဟုတ် အမြင်ရှုထောင့်မဟုတ်ပေ။ ပြီးလျှင် သင်ခံယူသင့်သည့် အမြင်မဟုတ်ပေ။ ဘုရားသခင်က သင့်ကို ရွေးချယ်ခဲ့ပြီး သင့်အား သူ့အပေါ် ယုံကြည်စေပြီး သူ့နောက်သို့ လိုက်စေသည်။ သူသည် သင့်အား လူသားမျိုးနွယ်ကို ဆန့်ကျင်ရန်၊ လူ့အဖွဲ့အစည်းကို ဆန့်ကျင်ရန်၊ သို့မဟုတ် နိုင်ငံရေးကို ဆန့်ကျင်ရန်၊ သို့မဟုတ် နိုင်ငံတော်ကို ဆန့်ကျင်ရန် မတောင်းဆိုသကဲ့သို့ မည်သည့်အုပ်စု၊ လူမျိုး၊ သို့မဟုတ် ဘာသာတရားကိုမျှ ဆန့်ကျင်ရန်လည်း မတောင်းဆိုပေ။ သူသည် သင့်အား သူ့နောက်သို့လိုက်ပြီး စာတန်ကို ငြင်းပယ်ရန်၊ သူ့ရှေ့သို့လာပြီး သူ၏ နှုတ်ကပတ်တော်များကို လက်ခံကာ ကျိုးနွံနာခံရန်၊ သူ၏ လမ်းခရီးကို လိုက်လျှောက်ရန်၊ သူ့ကို ကြောက်ရွံ့ပြီး မကောင်းမှုကို ရှောင်ကြဉ်ရန်မျှသာ တောင်းဆိုသည်။ ဘုရားသခင်က သင့်အား လူသားမျိုးနွယ်ကို ဆန့်ကျင်ရန်၊ လူ့အဖွဲ့အစည်းကို ဆန့်ကျင်ရန်၊ သို့မဟုတ် နိုင်ငံတော်ကို ဆန့်ကျင်ရန် လုံးဝ မတောင်းဆိုပေ။ ပို၍ အတိအကျဆိုရလျှင် ဘုရားသခင်က သင့်အား အစိုးရတစ်ခုခုကို ဆန့်ကျင်ရန်၊ လူမှုဆိုင်ရာ၊ သို့မဟုတ် နိုင်ငံရေးစနစ်တစ်ခု၊ သို့မဟုတ် နိုင်ငံရေးမူဝါဒတစ်ခုကို ဆန့်ကျင်ရန် လုံးဝ မတောင်းဆိုပေ။ ဘုရားသခင်က သင့်အား ဤသို့သောအရာ တစ်ခုကိုမျှ မည်သည့်အခါမျှ မလုပ်ဆောင်ခိုင်းပေ။ လူအချို့က “လူသားမျိုးနွယ်အားလုံးသည် ငါတို့ကို ငြင်းပယ်သည်၊ ဆန့်ကျင်သည်၊ ညှဉ်းပန်းနှိပ်စက်သည်၊ ငါတို့သည် ထကြွပြီး ၎င်းတို့ကို ဆန့်ကျင်ခြင်း၊ ၎င်းတို့ကို ယှဉ်ပြိုင်တိုက်ခိုက်ခြင်းသည် မှားယွင်းသလော၊ ၎င်းတို့အားလုံးက ငါတို့ကို ဆန့်ကျင်ကြသည်၊ ထို့ကြောင့် ငါတို့က အဘယ်ကြောင့် ၎င်းတို့ကို မဆန့်ကျင်နိုင်သနည်း” ဟု ဆိုကြသည်။ သင်က ကိုယ်တိုင်ကိုယ်ကျ မည်သို့ ထင်မြင်ပါစေ၊ လုပ်ဆောင်ပါစေ၊ သို့မဟုတ် လူ့အဖွဲ့အစည်း၊ ကမ္ဘာလောက၊ လူမျိုးနိုင်ငံစနစ်များ နှင့်ပတ်သက်ပြီး သင်ကိုယ်တိုင်က မည်သည့် အမြင်မျိုးကို ကိုင်ဆောင်သည်ဖြစ်စေ ယင်းသည် သင်၏ ကိုယ်ပိုင်ကိစ္စဖြစ်ပြီး ဘုရားသခင်က သင့်အား လိုက်လျှောက်ရန်တောင်းဆိုသည့် လမ်းခရီးနှင့် လုံးဝ သက်ဆိုင်မှုမရှိသကဲ့သို့ ဘုရားသခင်၏ သွန်သင်မှု၊ သို့မဟုတ် သတ်မှတ်ချက်များနှင့်လည်း သက်ဆိုင်မှုမရှိပေ။ လူအချို့က “ဤအရာများသည် ဘုရားသခင်၏ သွန်သင်မှုများနှင့် လုံးဝ သက်ဆိုင်မှုမရှိ၊ ဘုရားသခင်က ကျွန်ုပ်တို့ကို တောင်းဆိုသောအရာမဟုတ်၊ ဘုရားသခင်က ကျွန်ုပ်တို့ကို လုပ်ဆောင်ရန် စေခိုင်းသည့်အရာမဟုတ်ဟု ကိုယ်တော်က ဆိုသည့်အတွက် ဤသို့ဆိုလျှင် ဘုရားသခင်က စာတန်၊ လူမှုရေးရေပန်းစားမှုများ၊ လူ့အဖွဲ့အစည်း၏ အမှောင်ဘက်ခြမ်းတို့အပြင် ဘာသာတရားကို အဘယ်ကြောင့် ဖော်ထုတ်သနည်း” ဟု ဆိုကြသည်။ ဘုရားသခင်က ဤအရာများကို သင်နားလည်နိုင်ရန်အတွက်သာ ဖော်ထုတ်ခြင်းဖြစ်သည်။ ဘုရားသခင် ဖော်ထုတ်သော ဤအရာများသည် လူတို့၏ ဖောက်ပြန်ပျက်စီးသော စိတ်သဘောထားများနှင့် ဆက်နွှယ်နေပြီး လူတို့၌ ရှိသော ဘုရားသခင်ကို အာခံသည့် အမြင်များ၊ အယူအဆများနှင့် ဆက်နွှယ်နေသောကြောင့် ဖြစ်သည်။ ထို့ကြောင့် ဤအခြေအနေမျိုးတွင် ဤသို့သော အကြောင်းအရာများကို အသေအချာ မိတ်သဟာယဖွဲ့ပြီး ဤသို့သော ဥပမာများကို အသုံးပြုရမည်။ ရည်ရွယ်ချက်မှာ ဖောက်ပြန်ပျက်စီးသော လူသားမျိုးနွယ်က ထုတ်ဖော်သော ဆိုးယုတ်သော စိတ်သဘောထားများကို ပို၍တိကျစွာ၊ လက်တွေ့ကျစွာ လူတို့ သိမြင်နိုင်စေရန်အတွက် စာတန်က ၎င်းတို့အတွင်းသို့ သွတ်သွင်းသည့် အမျိုးမျိုးသော လွဲမှားသော အတွေးအမြင်များ၊ ဘုရားသခင်ကို အာခံသော အယူအဆများအားလုံးကို ပိုင်းခြားသိမြင်နိုင်စေရန်အတွက် ဖြစ်သည်။ ဤမျှသာဖြစ်သည်။ ဤသည်မှာ လူတို့အနေဖြင့် နိုင်ငံရေးကို ကိုယ်တိုင်ကိုယ်ကျ ဆန့်ကျင်နိုင်ရန်၊ လူ့အဖွဲ့အစည်းကို ဆန့်ကျင်နိုင်ရန်၊ လူသားမျိုးနွယ်ကို ဆန့်ကျင်နိုင်ရန်အတွက် လုပ်ဆောင်ခြင်းမဟုတ်ပေ။ ဘုရားသခင်က လူတို့အား လက်တွေ့အရှိတရားကို ကျေနပ်မှုမရှိရန်၊ အဆိုးမြင်ရန်၊ သို့မဟုတ် မကောင်းသော လွှမ်းမိုးမှုများမှ မိမိတို့ကိုယ်ကို ကာကွယ်ရန် မည်သည့်အခါမျှ မတောင်းဆိုပေ။ လူအချို့က “ဘုရားသခင်က ငါ့အား ဤသို့ဖြစ်ရန် လုံးဝ မတောင်းဆိုသော်လည်း ငါသည် လက်တွေ့အရှိတရားအပေါ် အဆိုးမြင်ပြီး ကျေနပ်မှုမရှိသောကြောင့်သာ၊ ဘုရားအိမ်တော်တွင် တရားမျှတခြင်း၊ ဖြောင့်မတ်ခြင်းရှိပြီး ဤနေရာတွင် သမ္မာတရားက ကြီးစိုးသည်ဟု ငါခံစားရသောကြောင့်သာ၊ ဤနေရာတွင် ငါသည် မျှတစွာ ဆက်ဆံခံရသောကြောင့်သာ ဘုရားသခင်ကို ယုံကြည်ခြင်းဖြစ်သည်” ဟု ဆိုကြသည်။ ဤသည်မှာ သင်၏ ကိစ္စဖြစ်ပြီး ဘုရားသခင် တောင်းဆိုသည့်အရာနှင့် လုံးဝ မသက်ဆိုင်ပေ။ လူတိုင်းက မတူညီသောအကြောင်းပြချက်များဖြင့် ဘုရားသခင်ကို ယုံကြည်ကြခြင်းဖြစ်သည်မှာ မှန်သည်။ လူအချို့က ကောင်းချီးများရရန် ဘုရားသခင်ကို ယုံကြည်သည်။ အချို့က ကပ်ဘေးများကို လွတ်မြောက်ရန်ဖြစ်သည်။ အချို့က ၎င်းတို့၏ မကျန်းမာမှု ပျောက်ကင်းရန်ဖြစ်သည်။ အချို့က အနာဂတ်တွင် ကောင်းမွန်သော ခရီးပန်းတိုင်တစ်ခုရှိရန် ဖြစ်သည်။ ပြီးလျှင် လက်တွေ့အရှိတရားကို ကျေနပ်မှုမရှိသော၊ ကမ္ဘာလောကကို ကျေနပ်မှုမရှိသော၊ လူ့အဖွဲ့အစည်းကို ကျေနပ်မှုမရှိသော၊ သို့မဟုတ် လူ့အဖွဲ့အစည်းတွင် မျှတစွာ ဆက်ဆံခြင်းမခံရသောသူအချို့ရှိသည်။ ထို့ကြောင့် သက်သာမှုနှင့် အရိပ်အာဝါသကို ရှာဖွေလျက် ဘုရားအိမ်တော်သို့ လာကြသည်။ ဘုရားသခင်အပေါ် ယုံကြည်ခြင်းတွင် လူတိုင်း၏ အမြင်များနှင့် ဘုရားသခင်အပေါ် ၎င်းတို့၏ ယုံကြည်ခြင်းအတွက် ၎င်းတို့၏ နဂိုရည်ရွယ်ချက်၊ သို့မဟုတ် အရင်းခံအကြောင်းရင်းတို့က ကွဲပြားသည်။ မိမိတို့၏ စိတ်နှလုံးတွင် ဤအရာများမရှိသော၊ ဘုရားသခင်ကိုသာ ယုံကြည်လိုပြီး ဘုရားသခင်အား ယုံကြည်ခြင်းသည် ကောင်းသောအရာဖြစ်သည်ဟု ခံစားရသောသူများလည်းရှိသည်။ မည်သို့ပင်ဖြစ်စေ လက်တွေ့အရှိတရားအပေါ် အဆိုးမြင်ပြီး ကျေနပ်မှုမရှိသော ထိုသူများက ဘုရားသခင်ကို ယုံကြည်လာသောအခါတွင် ဘုရားသခင်က ၎င်းတို့သည် အသေးစားဆုကျေးဇူးရှိရုံဖြင့်၊ သို့မဟုတ် ပါရမီရှိရုံဖြင့် ၎င်းတို့ကို မချီးကျူးပေ၊ သို့မဟုတ် ကြင်နာစွာ မဆက်ဆံပေ။ ဤသည်မှာ သမ္မာတရားကို ၎င်းတို့ လက်မခံသောကြောင့်လည်းကောင်း၊ လွန်ကဲစွာ မာနထောင်လွှားကာ မိမိကိုယ်ကို အမှန်ထင်ပြီး သူတစ်ပါးတို့ကို အထင်သေးသောကြောင့်လည်းကောင်း ဖြစ်သည်။ ဤသို့သောသူတို့သည် သမ္မာတရားကို လက်ခံရန် အလွန့်အလွန် ခက်ခဲမှုရှိကြသည်။ သင်တို့သည် ဤသို့သောလူတို့အပေါ် မျှော်လင့်ချက် မထားရှိသင့်သကဲ့သို့ သင်တို့ကိုယ်တိုင် ဤသို့သောသူများ မဖြစ်သင့်ပေ။ ငါသည် သင်တို့အား ရိုးသားရန်၊ သမ္မာတရားကို လိုက်စားရန်၊ ဘုရားနှုတ်ကပတ်တော်ကို ကျိုးနွံနာခံရန်၊ ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်ရန်သာ ပြောသည်။ ထို့ကြောင့် သင်က လူ့အဖွဲ့အစည်းကို ကျေနပ်မှုမရှိဘဲ ရှင်းလင်းစွာ နားလည်ရုံဖြင့်၊ သို့မဟုတ် သင်သည် အထူးလုပ်ငန်းတစ်ခုကို ယခင်က ပါဝင်လုပ်ဆောင်ခဲ့ပြီး ထိုလုပ်ငန်း၏ အမှောင်ဘက်ခြမ်းကို ပို၍ လေးနက်စွာ နားလည်မှုရှိရုံဖြင့် ဘုရားသခင်အပေါ် သင်၏ ယုံကြည်မှုတွင် သင့်၌ အရည်အချင်းနှင့် ဝိညာဉ်ရင့်ကျက်မှုရှိသည်ဟုလည်းကောင်း၊ ဘုရားသခင်က သင့်ကို ချစ်သည်ဟုလည်းကောင်း၊ သင်သည် ဘုရားသခင်၏ သတ်မှတ်ထားသော စံနှုန်းများနှင့် ကိုက်ညီသည်ဟုလည်းကောင်း၊ သင်သည် အရည်အသွေးပြည့်မီသော ဖန်ဆင်းခံဖြစ်သည်ဟုလည်းကောင်း လုံးဝ မယုံကြည်နှင့်။ သင်က ဤသို့သောအရာကို ယုံကြည်လျှင်မူ သင်က မှားယွင်းနေသည်ဟုလည်းကောင်း၊ အခြေအနေကို သင်အကဲဖြတ်သည့် အမြင်များက မှားယွင်းနေသည်ဟုလည်းကောင်း၊ အမှုအရာများကို သင်မြင်သည့် ရှုထောင့်က မှားယွင်းနေသည်ဟုလည်းကောင်း၊ သင်ခံယူနေသည့် ရပ်တည်ချက်က မှားယွင်းနေသည်ဟုလည်းကောင်း ငါဆိုသည်။ အဘယ်ကြောင့် ဤအရာကို ငါဆိုသနည်း။ သင်ခံယူသော ရပ်တည်ချက်နှင့် လူများ၊ အမှုအရာများကို သင်မြင်သည့် အမြင်ရှုထောင့်များသည် ဘုရားနှုတ်ကပတ်တော်ကို အခြေမခံဘဲ သမ္မာတရားကို စံအဖြစ် မထားရှိသောကြောင့် ငါဆိုသည်။ သင်သည် လောကီဆန်သောလူတို့၏ ရှုထောင့်ကို အစဉ်သဖြင့် ခံယူပြီး လက်တွေ့အရှိတရားကို မကျေမနပ်ဖြစ်ကာ အဆိုးမြင်လျှင် သင်သည် ၎င်းတို့ကို မုန်းတီးလိမ့်မည်။ ၎င်းတို့ကို တိုက်ခိုက်ပြီး ဆန့်ကျင်ရုန်းကန်လိုလိမ့်မည်။ မည်သည့်အရာက မှန်သည်၊ မည်သည့်အရာက မှားသည်ဆိုသည်ကို ၎င်းတို့အား ကျိုးကြောင်းပြပြောဆိုပြီး ငြင်းခုံလိုလိမ့်မည်။ သင်သည် လူသားမျိုးနွယ်ကို ပြောင်းလဲလိုလိမ့်မည်။ လူ့အဖွဲ့အစည်းကို ပြောင်းလဲလိုလိမ့်မည်။ နိုင်ငံတစ်နိုင်ငံ၏ နိုင်ငံရေးစနစ်ကိုပင် ပြောင်းလဲလိုလိမ့်မည်။ မိမိတို့နိုင်ငံ၏ နိုင်ငံရေးဆိုင်ရာ အာဏာရှိသူများ၏ အမှောင်ဘက်ခြမ်းကိုပင် ဖော်ထုတ်လိုသောသူအချို့ရှိပြီး ဤသို့လုပ်ဆောင်ခြင်းအားဖြင့် ၎င်းတို့သည် စာတန်ကို ငြင်းပယ်ပြီး သမ္မာတရားအား လက်တွေ့လုပ်ဆောင်နေခြင်း ဖြစ်သည်ဟု ၎င်းတို့က ယုံကြည်ကြသည်။ ဤအရာတို့အားလုံးမှာ မှားယွင်းသည်။ နိုင်ငံရေးဆိုင်ရာ အာဏာရှိသူများ၏ အသိုင်းအဝန်းတွင်းတွင်လည်းကောင်း၊ စီးပွားရေး အသိုင်းအဝန်းအတွင်းတွင်လည်းကောင်း၊ သို့မဟုတ် အနုပညာနှင့် စာပေအသိုင်းအဝန်းအတွင်းတွင်လည်းကောင်း အမှုအရာ မည်မျှများပြားစွာ ဖြစ်ပျက်နေပါစေ မည်သည့်အရာကမျှ သမ္မာတရားအား သင်လိုက်စားခြင်းနှင့် လုံးဝ မသက်ဆိုင်ပေ။ ဤသို့သောအရာများကို သင်မည်မျှသိပါစေ အားလုံးက အသုံးမဝင်ပေ။ ဤသည်မှာ သင်က စာတန်၏ အနှစ်သာရကို သိသည်၊ သို့မဟုတ် သင်၏ အတွင်းအကျဆုံးသော စိတ်နှလုံးထဲတွင် စာတန်ကို ငြင်းပယ်နိုင်သည်ဟု ထုတ်ဖော်ပြသခြင်းမရှိပေ။ ဤသို့သောအရာများကို သင်မည်မျှသိပါစေ၊ သို့မဟုတ် နားလည်ပါစေ၊ သင်၏ နားလည်မှုက မည်မျှအသေးစိတ်ပါစေ၊ မှန်ကန်ပါစေ၊ တိကျပါစေ ယင်းက သမ္မာတရားအား သင်လက်တွေ့လုပ်ဆောင်နေသည်ဟုလည်းကောင်း၊ သင်သည် သင့်ကိုယ်သင်သိကျွမ်းနေသည်၊ သို့မဟုတ် သင်သည် သင်၏အတွင်းရှိ ဆိုးယုတ်သော အတွေးအမြင်များကို ပိုင်းခြားစိစစ်နေသည်ဟုလည်းကောင်း ပြသခြင်းမရှိသကဲ့သို့ သင်က ဘုရားနှုတ်ကပတ်တော်နှင့် သမ္မာတရားကို ချစ်သည်ဟုလည်း ပြသခြင်းမရှိပေ။ ဘုရားသခင်ကို သင်ကြောက်ရွံ့သည်ဟု ပို၍ပင် ထုတ်ဖော်ပြသခြင်းမရှိပေ။ သင်က လူ့အဖွဲ့အစည်းနှင့်ပတ်သက်ပြီး အနည်းငယ်ကို နားလည်ရုံဖြင့်၊ သို့မဟုတ် လုပ်ငန်းတစ်ခု၏ အတွင်းကျသော စည်းကမ်းများ၊ လူအများစုမသိသည့် မိစ္ဆာဒိဋ္ဌိအယူအချို့ကို သိရုံဖြင့်၊ သင်သည် လူ့အဖွဲ့အစည်းအပေါ် အဆိုးမြင်ပြီး ကျေနပ်မှုမရှိဘဲ လူ့အဖွဲ့အစည်း၏ အမှောင်ဘက်ခြမ်းကို ဖော်ထုတ်ရန် သတ္တိရှိရုံဖြင့် သင်သည် မြင့်မြတ်ပြီး ဂုဏ်ပြုထိုက်သောသူ၊ သူတစ်ပါးတို့ထက်သာသောသူဖြစ်သည်၊ သင်သည် “ရွှံ့နွံထဲမှ ပြစ်မျိုးမှဲ့မထင် ထိုးထွက်၍ ကြည်လင်သော ရေဂယက်တွင် ကူးခတ်သည့်တိုင် ဝင့်ဝါသည့်ပုံမပေါက်”ဟု မထင်မြင်နှင့်။ ဘုရားသခင်က ဤသို့သောလူများကို အလိုမရှိပေ။

အချို့လူတို့သည် ဘုရားသခင်အား မယုံကြည်မီတွင် ကြောက်ရွံ့ပြီး တွေဝေနေကြကာ လူ့အဖွဲ့အစည်း၏ အမှောင်ဘက်ခြမ်းကို မဖော်ထုတ်ရဲပေ။ ဤသို့လုပ်ဆောင်ရန် သတ္တိမရှိပေ။ ယခုတွင် ဘုရားသခင်ကို ၎င်းတို့ ယုံကြည်သောအခါ ဘုရားသခင်က ၎င်းတို့အား ရဲဆေးတင်ပေးပြီး ထောက်ပံ့အားဖြည့်ပေးသည်ဟု ၎င်းတို့ ခံစားရသောကြောင့် ဤသို့သောအရာများကို ဖော်ထုတ်ရန် မကြောက်ရွံ့တော့ပေ။ ဒီမိုကရေစီနိုင်ငံများသို့ သွားရောက်ပြီး စီစီပီဟူသည့် မကောင်းဆိုးဝါး၏ မကောင်းမှုပြုခြင်းအချို့ကို ဖော်ထုတ်ရဲသူအချို့ပင်ရှိသည်။ ထို့နောက်တွင် ဤလူတို့က ၎င်းတို့သည် သမ္မာတရားကို နားလည်သည်၊ ၎င်းတို့တွင် ဝိညာဉ်ရင့်ကျက်မှုရှိပြီး ဘုရားသခင်အပေါ် ယုံကြည်ခြင်းရှိသည်ဟု ခံစားကြရသည်။ ဤအရာအားလုံးမှာ မှားယွင်းသော အတွေးအမြင်များဖြစ်သည်။ ဤအရာများကို လိုက်စားရန်မှာ ၎င်းတို့အတွက် အဓိပ္ပာယ်မရှိပေ။ သင်သည် လက်တွေ့အရှိတရားကို ကျေနပ်မှု ရှိသည်ဖြစ်စေ၊ မရှိသည်ဖြစ်စေ၊ သင်သည် အဆိုးမြင်သည်ဖြစ်စေ၊ မမြင်သည်ဖြစ်စေ သင်သည် လူ့အဖွဲ့အစည်း၏ အထက်တွင်ရှိပါစေ၊ သင်သည် “ရွှံ့နွံထဲမှ ပြစ်မျိုးမှဲ့မထင် ထိုးထွက်၍ ကြည်လင်သော ရေဂယက်တွင် ကူးခတ်သည့်တိုင် ဝင့်ဝါသည့်ပုံမပေါက်”သူဖြစ်ပါစေ မည်သည့်အရာကမျှ ဘုရားသခင်အတွက် အရေးမပါပေ။ ဤသို့သောအရာများကို သူ မကြည့်ပေ။ ဘုရားသခင်က မည်သည့်အရာကို ကြည့်သနည်း။ ဘုရားသခင်သည် ပထမဦးစွာ သင်၏ အတွင်းအကျကျ စိတ်နှလုံးထဲတွင်ရှိသော စာတန်ဆီမှလာသော အတွေးအမြင်များကို သင် သိမြင်ခြင်းရှိမရှိကိုလည်းကောင်း၊ ယင်းတို့ကို သင် သိမြင်သည်နှင့် သင်သည် ယင်းတို့ကို ဖော်ထုတ်ပြီး သူတစ်ပါးတို့အား ပွင့်လင်းစွာ ပြောခြင်းရှိမရှိကိုလည်းကောင်း၊ ယင်းတို့ကို သင် ရှင်းလင်းစွာ နားလည်သည်နှင့် ယင်းတို့ကို ငြင်းပယ်ခြင်း ရှိမရှိကိုလည်းကောင်း ကြည့်သည်။ ထို့အပြင် ဘုရားသခင်သည် လက်တွေ့ဘဝတွင် သမ္မာတရားအား သတိရှိရှိဖြင့် သင် လိုက်စားခြင်းရှိမရှိ၊ လူများ၊ အမှုအရာများကို သင်ရှုမြင်ခြင်း၊ ကျင့်ကြံပြုမူပြီး လုပ်ဆောင်ခြင်းတွင် သမ္မာတရား စည်းမျဉ်းများကို သင်သတိရှိရှိဖြင့် ရှာဖွေခြင်းရှိမရှိနှင့် သမ္မာတရားအပေါ် သင်၏ သဘောထားက အတိအကျ မည်သို့ရှိသည်ဆိုသည်တို့ကို ကြည့်သည်။ ဤသည်မှာ သင့်စိတ်နှလုံးတွင် ရှင်းလင်းရမည့် အရာတစ်ခုဖြစ်သည်။ လူအချို့သည် အတိတ်နှင့် ပစ္စုပ္ပန်ကာလအကြောင်း ဆွေးနွေးရသည်ကို နှစ်သက်သည်။ သမိုင်းနန်းတွင်း ခြေပုန်းခုတ်ခြင်းများအကြောင်းကို စကားကြောရှည်ကာ အားမာန်ပါပါ ပြောဆိုသည်။ နိုင်ငံရေး အသိုင်းအဝန်းအတွင်းတွင် မည်သည့်အချိန်ကာလ၌ မည်သည့်ကြီးမားသော ဖြစ်ရပ်များဖြစ်ပျက်ခဲ့သည်၊ အခြေအမြစ်ရှိသောပြဿနာများက မည်သည့်အရာဖြစ်သည်၊ အဓိကကျသော အချိန်အခိုက်အတန့်များ၌ မည်သူက ပါဝင်လှုပ်ရှားခဲ့သည် စသည်တို့ကို အလွန်အသေးစိတ်ကျစွာ ကျယ်ကျယ်ပြန့်ပြန့် ရှင်းလင်းဖော်ပြသည်။ ထို့နောက်တွင် ၎င်းတို့က ဝိညာဉ်ရင့်ကျက်မှုရှိသည်၊ ၎င်းတို့သည် ဖြောင့်မှန်ပြီး အလွန်ပင် တရားမျှတစိတ် ရှိသည်ဟု ထင်မြင်ကြပြီး “ကြည့်လော့၊ ငါသည် လူ့အဖွဲ့အစည်းကို အလွန်ပင် ကျေနပ်မှုမရှိပေ။ ငါ၏ စူးစိုက်အကြည့်သည် အရာရှိလောက၏ မှောင်မိုက်မှုကို ထိုးဖောက်သည်၊ ငါသည် ယင်းကို လေးနက်စွာ၊ နှံ့စပ်စွာ နားလည်သည်” ဟု ဆိုသည်။ ဤသို့သောအရာများကို ပြောဆိုခြင်းသည် မည်သည့် အကျိုးရှိသနည်း။ မည်သူ့ကို မြှောက်ပင့်ပြောဆိုရန် သင် ကြိုးစားနေသနည်း။ ဘုရားသခင်ကို ဖြစ်သလော။ သင်သည် မည်မျှ အသိဉာဏ်ထက်မြက်သည်၊ အမှုအရာများစွာကို သင်သိသည်ဆိုသည်ကို ကြွားဝါနေခြင်းဖြစ်သလော။ ဤအရာများအား ပြောဆိုခြင်းသည် အသုံးမဝင်ပေ။ ငါသည် အွန်လိုင်းတွင် တန်ဖိုးမရှိသော အမှိုက်တစ်စုံတစ်ခုကိုမျှ လုံးဝ မကြည့်ခဲ့သကဲ့သို့ မည်သည့်သတင်း၊ အချက်အလက်မျိုးကိုမဆို တစ်ခါမျှ စိတ်မဝင်စားခဲ့ဖူးပေ။ ဤအရာများကို ငါ အဘယ်ကြောင့် မကြည့်သနည်း။ အဘယ်ကြောင့်ဆိုသော် ယင်းသည် စိတ်အနှောင့်အယှက်ဖြစ်စေပြီး ရွံရှာဖွယ်ဖြစ်သည်။ လူအချို့က ၎င်းတို့သည် ဘုရားသခင်ကို ယုံကြည်လိုက်သည်နှင့် ၎င်းတို့တွင် တရားမျှတစိတ်ရှိရမည်ဟု ယုံကြည်ကြသည်။ ပြီးလျှင် ၎င်းတို့သည် နာမည်ကြီးသူများ၊ လူသိများသူများ၊ နိုင်ငံရေးသမားများတို့နှင့်ပတ်သက်ပြီး မှတ်ချက်များ မကြာခဏပေးကာ အဓိပ္ပာယ်မရှိ ပြောဆိုကြသည်။ ၎င်းတို့သည် လူတိုင်းအမြင်ပွင့်စေရန် မျှော်လင့်ပြီး ဤလူတို့၏ အတွင်းရေးဘဝများကို အများရှေ့သို့ချပြကြသည်။ ၎င်းတို့သည် စွယ်စုံရသကဲ့သို့လည်းကောင်း၊ အမြော်အမြင်ရှိသူများဖြစ်သကဲ့သို့လည်းကောင်း၊ လျှို့ဝှက်ချက်အားလုံးကို သိသကဲ့သို့လည်းကောင်း၊ အလွန်ပင် ပါးနပ်သည်၊ နှံ့စပ်သည်၊ ဖြောင့်မှန်သည်ဟူသကဲ့သို့လည်းကောင်း ခံစားရသည်။ ဤသို့သောအရာများကို သိခြင်းတွင် မည်သည့်အကျိုးရှိသနည်း။ သမ္မာတရားကို သင်လက်တွေ့လုပ်ဆောင်နေသည်ဟု ပြသသလော။ သင်သည် သမ္မာတရားကို နားလည်ပြီးဖြစ်သည်ဟု ပြသလော။ သင့်တွင် ဝိညာဉ်ရင့်ကျက်မှုရှိသည်ဟု ပြသလော။ (မပြပေ။) သင်သည် လူ့အဖွဲ့အစည်းတွင် ဤအရာများအကြောင်း ပြောဆိုခြင်းကို မရပ်တန့်နိုင်ပေ။ သို့သော် သင်သည် သမ္မာတရားစည်းမျဉ်းများနှင့်အညီ သင့်မျက်စိရှေ့တည့်တည့်တွင်ရှိသော အရာများနှင့် သင် လုပ်ဆောင်ရမည့် တာဝန်ကို မည်သို့ လုပ်ဆောင်ရမည်ဆိုသည်နှင့်ပတ်သက်ပြီး တစ်စုံတစ်ခုကို ပြောနိုင်သလော။ မပြောနိုင်ပေ။ သင့်တွင် ပြောစရာမရှိပေ။ လူ့အဖွဲ့အစည်းတွင်ရှိသော ထိုအရာများကို သင် မည်မျှသိပါစေ ယင်းက သင်သည် သမ္မာတရားကို နားလည်သည်၊ သို့မဟုတ် သင့်တွင် အမှန်တကယ် ဝိညာဉ်ရင့်ကျက်မှုရှိသည်ဆိုသည်ကို ထုတ်ဖော်ပြသခြင်းမရှိပေ။ သင်သည် သတင်းအတုအယောင်များနှင့် အတွေးမှားများကို ပိုင်းခြားသိမြင်နိုင်ရုံဖြင့် သင့်တွင် ဝိညာဉ်ရင့်ကျက်မှုရှိသည်ဟုလည်းကောင်း၊ သင်သည် ကမ္ဘာလောကကို စွန့်လွှတ်ခဲ့ပြီး စာတန်ကို ငြင်းပယ်ခဲ့ပြီဟုလည်းကောင်း၊ သင်သည် စာတန်နောက်သို့ မလိုက်တော့ဟုလည်းကောင်း၊ သင်သည် ဘုရားသခင်အပေါ် ယုံကြည်မှုရှိပြီး သူ့အပေါ် သစ္စာရှိသည်ဟုလည်းကောင်း မထင်မြင်နှင့်။ ဤအရာအားလုံးသည် လွဲမှားသော အမြင်များဖြစ်ပြီး ဤမည်သည့်အရာကမျှ အသက်ကို လုံးဝ ကိုယ်စားမပြုပေ။ သင်က “ငါသည် လက်တွေ့အရှိတရားကို မကျေနပ်လေလေ၊ အဆင်းနီသောနဂါးကြီးကို ဖော်ထုတ်လေလေ၊ အဆင်းနီသောနဂါးကြီးကို ငါမုန်းတီးလေလေ၊ ကမ္ဘာလောကကို ငါ မုန်းတီးလေလေ၊ အဆိုးမြင်လေလေ၊ ဘုရားသခင်က ပျော်ရွှင်လေလေ၊ ငါ့ကို ပို၍ နှစ်သက်လေလေဖြစ်သည်မဟုတ်လော” ဟု တွေးလျှင် သင်သည် မှားယွင်းသည်။ ဤအရာများကို သင်လိုက်စားလေလေ၊ ထိုလမ်းကြောင်းကို သင်လိုက်လျှောက်လေလေ၊ ဘုရားသခင်က သင့်အား နှစ်သက်မှု လျော့နည်းလေလေဖြစ်ပြီး ဘုရားသခင်က သင့်ကို အလွန်အမင်းမနှစ်မြို့လေ ဖြစ်သည်။ ဤလောကီဆန်သောအရာများကို သင်လိုက်စားလေလေ၊ ဘုရားသခင်က သင့်အား နှစ်သက်မှုလျော့နည်းလေလေဖြစ်သည်မှာ အဘယ်ကြောင့်နည်း။ သင်က လမ်းမှန်နောက်ကို မလိုက်ခြင်း၊ သင့်လျော်သောအလုပ်ကို မလုပ်ခြင်းကြောင့် ဖြစ်သည်။ ထို့ကြောင့် သင့်တွင် အချိန်အနည်းငယ်ရှိသောအခါ ဘုရားနှုတ်ကပတ်တော်ကို ပို၍ ဖတ်နိုင်သည်။ ဓမ္မသီချင်းများကို နားထောင်နိုင်သည်။ သင်၏ ညီအစ်ကိုမောင်နှမများ၏ ဘဝအတွေ့အကြုံဆိုင်ရာ သက်သေခံချက်များကို နားထောင်နိုင်သည်။ ဘုရားနှုတ်ကပတ်တော်များကို လူတိုင်း ချင့်ချိန်စဉ်းစားပြီး မိတ်သဟာယဖွဲ့နိုင်သည်။ သင်၏ အသက်ဝင်ရောက်မှု၊ သို့မဟုတ် သင်၏ ကယ်တင်ခြင်းလိုက်စားမှုနှင့် လုံးဝ မသက်ဆိုင်သော အတင်းအဖျင်းများအကြောင်း မမေးနှင့်။ ယင်းကို အလုပ်လုပ်စရာမရှိသောသူများက လုပ်ဆောင်ကြခြင်းဖြစ်သည်။ လူ့အဖွဲ့အစည်း ဖွံ့ဖြိုးတိုးတက်သည့်ပုံစံ၊ ကမ္ဘာကြီးက မည်သည့်လမ်းကြောင်းကို သွားမည်၊ လူသားမျိုးနွယ်က မည်မျှ ညစ်ပေပြီးဆိုးယုတ်သည်၊ နိုင်ငံရေးက မည်မျှမှောင်မိုက်သည်ဆိုသော ဤအရာများသည် သင်နှင့် သက်ဆိုင်မှုရှိသလော။ လူ့အဖွဲ့အစည်းနှင့် ကမ္ဘာလောကသည် မှောင်မိုက်ခြင်း၊ ဆိုးယုတ်ခြင်း၊ ညစ်ပေခြင်းမရှိလျှင် ကယ်တင်ခြင်းကို သင်ရရှိမည်လော။ (မရရှိပါ။) ထိုအရာများသည် သင်နှင့် လုံးဝ မသက်ဆိုင်ပေ။ ကယ်တင်ခြင်းကို သင် ရရှိနိုင်ခြင်းရှိမရှိသည် သမ္မာတရားမည်မျှကို သင်လက်ခံပြီး နားလည်သည်၊ သမ္မာတရားစစ်မှန်မှု မည်မျှသို့ သင်ဝင်ရောက်သည်တို့နှင့်သာ သက်ဆိုင်ပြီး သင့်တာဝန်ကို မည်မျှကောင်းစွာ ထမ်းဆောင်သည်နှင့် သက်ဆိုင်သည်။ ဤအနည်းငယ်သောအရာများနှင့်သာ သက်ဆိုင်သည်။ အချိန်ကုန်ဖို့အတွက် လူသိများသူများ၏ ကျက်သရေမဲ့ပြီး ညစ်ညူးသော အပြုအမူများကို ဖော်ထုတ်ကာ သင်မည်မျှ ထက်မြက်ပြီး သူတစ်ပါးတို့ထက်သာကြောင်း ကြွားလုံးထုတ်ရင်း နာမည်ကြီးသူများနှင့် လူသိများသူများအပေါ် မကြာခဏ မှတ်ချက်များမပေးနှင့်။ ထိုအရာများကို လုပ်ဆောင်ခြင်းသည် မိုက်မဲသည်။ ထိုသို့သောသူမဖြစ်နှင့်။ ယင်းသည် မည်သည့် သင့်လျော်သောအလုပ်ကိုမျှ မလုပ်သော၊ လမ်းမှန်ကို မလျှောက်သောသူဖြစ်သည်။

ယခုအခါတွင် “ရွှံ့နွံထဲမှ ပြစ်မျိုးမှဲ့မထင် ထိုးထွက်၍ ကြည်လင်သော ရေဂယက်တွင် ကူးခတ်သည့်တိုင် ဝင့်ဝါသည့်ပုံမပေါက်” ဟူသည့် အကျင့်စာရိတ္တဆိုင်ရာ ဆိုရိုးစကား၏ အနှစ်သာရနှင့်ပတ်သက်ပြီး ငါတို့ အတော်များများ မိတ်သဟာယဖွဲ့ပြီး ပိုင်းခြားစိစစ်ခဲ့ပြီးဖြစ်သည်။ ထို့အပြင် ဤဆိုရိုးစကားကို အမှန်အဖြစ်ယူပြီး ကျင့်ကြံပြုမူခြင်းနှင့်ပတ်သက်သည့် သဘောထားနှင့် အမြင်များ၊ ထို့အပြင် ဘုရားသခင်၏ သတ်မှတ်ချက်များနှင့် သဘောထားက မည်သည့်အရာတို့ ဖြစ်သည်ဆိုသည်ကိုလည်း ငါတို့ ရှင်းလင်းစွာ မိတ်သဟာယဖွဲ့ပြီးဖြစ်သည်မဟုတ်လော။ (ဟုတ်ပါသည်။) သင်တို့သည်လည်း ယခုတွင် လူတို့လိုက်လျှောက်သင့်သည့် လမ်းကြောင်းကို နားလည်သည်မဟုတ်လော။ (နားလည်ပါသည်။) ဤနေရာတွင် ငါတို့ ပြောသော အဆိုးမြင်ဝါဒသည် အပြုသဘောဆောင်သောအရာဖြစ်သလော။ လက်တွေ့အရှိတရားကို ကျေနပ်မှုမရှိခြင်းသည် အပြုသဘောဆောင်သောအရာ ဖြစ်သလော။ မကောင်းသော လွှမ်းမိုးမှုများမှ မိမိကိုယ်ကို ကာကွယ်ခြင်းသည် အပြုသဘောဆောင်သောအရာဖြစ်သလော။ (မဟုတ်ပါ။) ဤမည်သည့်အရာကမျှ အပြုသဘောဆောင်သောအရာမဟုတ်ပေ။ ဤအရာများသည် သင် ကျင့်ကြံပြုမူပြီး လုပ်ဆောင်ရန်အတွက် အခြေခံအုတ်မြစ်များမဟုတ်ဆိုသည်ကို ငါတို့ အသေအချာ ဆိုနိုင်သည်။ ယင်းတို့သည် သင် ကျင့်ကြံပြုမူပြီး လုပ်ဆောင်ရန်အတွက် အခြေခံအုတ်မြစ်များ ဖြစ်မလာသင့်ပေ။ ယင်းတို့သည် သင် ကျင့်ကြံပြုမူပြီး လုပ်ဆောင်ရန် သင့်အတွက် စည်းမျဉ်းများ ပို၍ပင် ဖြစ်မလာသင့်ပေ။ ထို့ကြောင့် ဤအရာများသည် သင်လက်လွှတ်ပြီး ငြင်းပယ်သင့်သည့်အရာများဖြစ်သည်။ သင်တို့သည် ရိုးရာယဉ်ကျေးမှုမှလာသော ဤဆိုရိုးစကားများ၊ သီအိုရီများကို ရှင်းလင်းစွာ ပိုင်းခြားသိမြင်ပြီး အလုံးစုံ စွန့်လွှတ်သင့်သည်။ ဤဟုတ်မှန်သယောင်ရှိသော်လည်း မှားယွင်းနေသောအရာများကို သမ္မာတရားအဖြစ် မမှတ်ယူသင့်ပေ၊ သို့မဟုတ် သမ္မာတရားနှင့် မရှုပ်ထွေးသင့်ပေ။ ဤသည်မှာ အဘယ်ကြောင့်ဆိုသော် ဤအရာများသည် လူသားမျိုးနွယ်ကြားတွင် နှစ်မည်မျှကြာရှည်စွာ လည်ပတ်နေသည်ဖြစ်စေ၊ လူသားမျိုးနွယ်ကြားတွင် ယင်းတို့သည် မည်မျှအထိနက်နဲစွာ အမြစ်တွယ်နေသည်ဖြစ်စေ ယင်းတို့သည် သမ္မာတရားရှေ့တွင် တစ်ခဏကြာပင် မရပ်တည်နိုင်သောကြောင့်ဖြစ်သည်။ ယင်းတို့သည် တကယ်ကို အပြုသဘောဆောင်သောအရာများ မဟုတ်သလို သမ္မာတရားကဲ့သို့ တန်းတူပြောဆိုရန် မထိုက်တန်ပေ။ ဤအရာများသည် လူတို့အပေါ် အပြုသဘောဆောင်သော သက်ရောက်မှု လုံးဝ မရှိပေ။ ယင်းတို့သည် လူတို့ကို ဦးဆောင်ပြီး မှန်ကန်သော လမ်းကြောင်းပေါ်သို့ ပို့ဆောင်မပေးနိုင်ရုံသာမကဘဲ ဤအရာနှင့် ပြောင်းပြန်ပင်ဖြစ်ပြီး လူတို့အား လမ်းမှား တစ်ခုပြီး တစ်ခုပေါ်သို့ ပို့ဆောင်ကာ လူတို့အား တသီးတခြားဖြစ်စေပြီး အရှက်မဲ့စေသည်။ မိမိကိုယ်ကို သိမြင်မှုနှင့် ကျိုးကြောင်းဆီလျော်မှု နည်းပါးစေသည်။ ဘုရားသခင်အား လူတို့ကို ရွံမုန်းစေပြီး လူတို့ကြောင့် စက်ဆုပ်ရွံရှာမှုဖြစ်စေသည်။ သင်သည် ဤအရာများကို လက်လွှတ်လျှင်၊ ဤအယူအဆများကို လက်လွှတ်လျှင်၊ ဤအတွေးအမြင်များကို လက်လွှတ်လျှင်၊ လူများ၊ အမှုအရာများကို မည်သို့ရှုမြင်ပြီး ကျင့်ကြံပြုမူကာ လုပ်ဆောင်ရမည်ဆိုသည့် စာတန်ဆီမှလာသည့် ဤနည်းလမ်းများ၊ အခြေခံအုတ်မြစ်များကို လက်လွှတ်လျှင် ဘုရားသခင်ရှေ့ကိုလာပြီး ဘုရားနှုတ်ကပတ်တော်နှင့် အလုံးစုံကိုက်ညီလျက် လူများ၊ အမှုအရာများကို ရှုမြင်ကာ ကျင့်ကြံပြုမူပြီး လုပ်ဆောင်လျှင် ဤအရာများသည် သင့်အပေါ်၌ သက်ရောက်မှုရှိမည်မဟုတ်ပေ။ လက်တွေ့အရှိတရားကို ကျေနပ်မှုမရှိခြင်းနှင့် အဆိုးမြင်စိတ်ရှိခြင်းပြဿနာနှင့်ပတ်သက်လျှင် ဘုရားသခင်က သင့်အား လူ့အဖွဲ့အစည်း၌ မည်သည့်မှောင်မိုက်ခြင်း ခိုအောင်းနေသည်ကို နားလည်ရန်၊ သို့မဟုတ် သင်ယူရန် အားထုတ်ကြိုးစားဖို့ မလိုအပ်ပေ။ ကမ္ဘာလောကနှင့် လူသားမျိုးနွယ်သည် စာတန်၏ ဖျက်ဆီးခြင်းကို ခံရသည်၊ ၎င်းတို့သည် ဆိုးယုတ်သူ၏ လက်ထဲတွင်တည်ရှိသည်ဆိုသည့် အနှစ်သာရနှင့် အလုံးစုံကို သင်သိဖို့သာ လိုအပ်သည်။ လူမှုခေတ်ရေစီးကြောင်းများ၊ ထုံးတမ်းဓလေ့များ၊ ရိုးရာယဉ်ကျေးမှု၊ အသိပညာ၊ ပညာရေးဖြစ်စေ၊ မည်သည့်အဆင့်တွင်မဆို၊ မည်သည့်ကဏ္ဍနှင့်မဆို ပတ်သက်ပြီး၊ သို့မဟုတ် မည်သည့်လုပ်ငန်းတွင်မဆို အားလုံးက စာတန်၏ အတွေးအမြင်များ၊ စာတန်၏ မိစ္ဆာဒိဋ္ဌိအယူများ၊ အတွေးမှားများနှင့် ပြည့်နေသည်။ မည်သည့်နိုင်ငံ၊ လူမျိုးစုဖြစ်စေ၊ လူ့အဖွဲ့အစည်းရှိ မည်သည့်လူအုပ်စု၊ အဖွဲ့အစည်းဖြစ်စေ ၎င်းတို့အပေါ်တွင် သမ္မာတရားနှင့် ဘုရားနှုတ်ကပတ်တော်တို့ စိုးမိုးခြင်းမရှိပေ။ မျှတခြင်း၊ သို့မဟုတ် ဖြောင့်မတ်ခြင်းကို ၎င်းတို့အတွင်း၌ မြင်နိုင်ရန်မှာ ပို၍ပင် ဖြစ်နိုင်ခြေနည်းပါးသည်ဆိုသည်မှာ အမှန်ပင်ဖြစ်သည်။ ဤသည်မှာ သေချာသည်။ ဤအရာကို သင် သိရုံသက်သက် ရှိသရွေ့ လုံလောက်သည်။ ဤအရာအပြင် အရေးကြီးဆုံးသောအရာမှာ သင်၏ စိတ်နှလုံးကို ငြိမ်သက်စေသည့်အပြင် သင့်ကိုယ်သင် ဘုရားနှုတ်ကပတ်တော်ဖြင့် ပြင်ဆင်ထားရန်၊ စာတန်ဆီမှလာသော သင့်အတွင်းတွင် ရှိသော မိစ္ဆာဒိဋ္ဌိအယူများ၊ အတွေးမှားများ၊ အတွေးအမြင်များကို သိမြင်ရန်ဖြစ်သည်။ ဤအရာများကို အမှန်တကယ် နားလည်ခြင်းအားဖြင့်သာ ယင်းတို့ကို သင် အမှန်တကယ် သိမြင်နိုင်သည်။ ဤအရာများကို သင် အမှန်တကယ် သိမြင်မှသာ ယင်းတို့ကို အမှန်တကယ် ငြင်းပယ်နိုင်ပြီး လက်လွှတ်နိုင်သည်။ ယင်းတို့ကို သင် အမှန်တကယ် လက်လွှတ်နိုင်မှသာ သမ္မာတရားကို လုံးဝဥဿုံလက်ခံခြင်းနှင့် နာခံခြင်း ရှိနိုင်သည်။ ဤသို့အားဖြင့် သင်လိုက်လျှောက်သည့် လမ်းကြောင်းမှာ မှန်ကန်သောလမ်း ဖြစ်လိမ့်မည်။ အလင်းပေးခြင်း ခံရမည်။ သင်၏ပန်းတိုင်သည်လည်း မှန်ကန်သော ပန်းတိုင်ဖြစ်လိမ့်မည်။ အဆုံး၌ ကယ်တင်ခြင်းကို သင်ရယူခြင်းသည် မငြင်းနိုင်သော အချက်တစ်ခု ဖြစ်လိမ့်မည်။ ဤအတွက်ကြောင့် သင်၏ အတွေးများကို ကမောက်ကမဖြစ်စေပြီး သင်၏ အမြင်များကို ဖျက်လိုဖျက်ဆီးလုပ်ရန်အတွက် စာတန်က သင့်အတွင်းသို့ သွတ်သွင်းသော မိစ္ဆာဒိဋ္ဌိအယူများ၊ အတွေးမှားများ၊ အတွေးအမြင်များအား လုံးဝ ခွင့်ပြု၍မရခြင်းဖြစ်သည်။ သင်သည် လက်တွေ့အရှိတရားကို အဆိုးမြင်ပြီး မကျေမနပ်ဖြစ်ကာ ဤသို့ဖြင့် ထုံထိုင်းလာပြီး သင့်ကိုယ်သင်နှင့် သူတစ်ပါးတို့ကိုပါ လှည့်စားခြင်းတို့ မဖြစ်ရပေ။ ထိုအစား သမ္မာတရားကို သင် လိုက်စားရမည်။ သမ္မာတရားကို သင်၏ အသက်အဖြစ် ရရှိရမည်။ စစ်မှန်သော လူသား၏ ပုံသဏ္ဌာန်ကို အသက်ရှင်နေထိုင်ရမည်။ သင့်တာဝန်ကို ကောင်းစွာ ထမ်းဆောင်ရမည်။ ဤသည်မှာ သင်၏ သင့်လျော်သောအလုပ်ဖြစ်ပြီး သင် ယခုလိုက်လျှောက်သင့်သော လမ်းကြောင်းဖြစ်သည်။ လူ့အဖွဲ့အစည်း အခြေအနေ၊ နိုင်ငံ၊ သို့မဟုတ် လုပ်ငန်းတစ်ခုခုနှင့် ပတ်သက်လျှင် ဤအရာများသည် သင်နှင့် လုံးဝ မသက်ဆိုင်ပေ။ အဘယ်ကြောင့်နည်း။ ယင်းတို့သည် သမ္မာတရားအား သင်လိုက်စားမှုအပေါ် သက်ရောက်မှုမရှိသောကြောင့်ဖြစ်သည်။ ယင်းတို့သည် သမ္မာတရားအား သင်လိုက်စားခြင်းနှင့် ဆက်နွှယ်မှုမရှိပေ။ သင်၏ အဆုံးသတ်ဖြင့် ဆက်နွှယ်မှုမရှိပေ။ ပြီးလျှင် ကယ်တင်ခြင်းအား သင်ရယူခြင်းနှင့် ဆက်နွှယ်မှုမရှိပေ။ နားလည်သလော။ (နားလည်ပါသည်။) ဤအရာကို သင်နားလည်သည်နှင့် သမ္မာတရားကို မည်သို့လိုက်စားပြီး အသက်ကိုရရှိရမည်ဆိုသည်ကို သင် ရှင်းလင်းစွာသိသင့်သည်။

၂၀၂၂ ခုနှစ်၊ ဇူလိုင်လ ၁၄ ရက်


လူတို့သည် အဘယ်ကြောင့် သမ္မာတရားကို လိုက်စားရမည်နည်း

လတ်တလောတွင် ကိုယ်ကျင့်တရား အပြုအမူနှင့်ဆက်နွှယ်သည့် အဆိုအမိန့်အချို့ကို ငါတို့ အဓိကအားဖြင့် မိတ်သဟာယ ပြုနေခဲ့ကြသည်။ ရိုးရာယဉ်ကျေးမှုတွင် တင်ပြထားသည့် ကိုယ်ကျင့်တရား အပြုအမူ နှင့်ဆိုင်သော သွင်ပြင်လက္ခဏာတိုင်းနှင့် ပတ်သက်သည့် အဆိုများကို ငါတို့ တစ်ခုချင်း စိစစ်၊ စိတ်ဖြာလေ့လာဆွေးနွေးကာ ဖော်ထုတ်ကြပြီးဖြစ်သည်။ ဤအရာက လူတို့အား ရိုးရာယဉ်ကျေးမှုတွင် အပြုသဘောဆောင်သောအရာများအဖြစ် မှတ်ယူထားသည့် ကိုယ်ကျင့်တရား အပြုအမူနှင့်ပတ်သက်သော အဆိုအမိန့်အမျိုးမျိုးအပေါ် ပိုင်းခြားသိမြင်စေပြီး ယင်းတို့၏ အနှစ်သာရကို ရိပ်စားမိစေသည်။ လူတစ်ဦးသည် ဤအဆိုများအပေါ် ရှင်းလင်းသည့် သိနားလည်မှုရှိသည့်အခါ ထိုအရာများကို ၎င်းတို့ စတင်၍ အလွန်အမင်း မနှစ်မြို့ဖြစ်လိမ့်မည်ဖြစ်ပြီး ငြင်းပယ်နိုင်ကြလိမ့်မည်။ ထို့နောက်တွင် လက်တွေ့ဘဝတွင် ဤအရာများကို ၎င်းတို့ တဖြည်းဖြည်း လက်လွှတ်နိုင်ကြလေသည်။ ရိုးရာယဉ်ကျေးမှုကို ၎င်းတို့၏ ထောက်ခံခြင်း၊ မျက်ကန်းယုံကြည်ခြင်းနှင့် လိုက်နာစောင့်ထိန်းခြင်းအား ဘေးဖယ်ထားခြင်းအားဖြင့် ၎င်းတို့သည် ဘုရားနှုတ်ကပတ်တော်များကို လက်ခံနိုင်ကြလိမ့်မည်ဖြစ်ပြီး ရိုးရာယဉ်ကျေးမှုကို အစားထိုးနိုင်ရန်အလို့ငှာ ဘုရားသခင်၏ တောင်းဆိုချက်များနှင့် လူတစ်ဦး ပိုင်ဆိုင်သင့်သည့် သမ္မာတရား စည်းမျဉ်းများကို မိမိတို့ စိတ်နှလုံးတွင် ၎င်းတို့ လက်ခံနိုင်ကြလိမ့်မည်။ ဤသို့ဖြင့် ထိုလူသည် လူသားပုံသဏ္ဌာန်တစ်ခုကို အသက်ရှင်နေထိုင်နိုင်လိမ့်မည်ဖြစ်ပြီး ဘုရားသခင်၏ အသိအမှတ်ပြုခြင်းကို ရရှိနိုင်လိမ့်မည်။ အချုပ်အားဖြင့် လူသားမျိုးနွယ်၏ ရိုးရာယဉ်ကျေးမှုက ထောက်ခံသည့် ကိုယ်ကျင့်တရား အပြုအမူ နှင့်ပတ်သက်သော ပြောဆိုချက်အမျိုးမျိုးကို စိတ်ဖြာလေ့လာဆွေးနွေးခြင်း၏ ရည်မှန်းချက်မှာ ကိုယ်ကျင့်တရား အပြုအမူ နှင့် ပတ်သက်သည့် ဤပြောဆိုချက်များ၏ နောက်ကွယ်တွင် တည်ရှိသော အနှစ်သာရနှင့် လူသားမျိုးနွယ်ကို ဖောက်ပြန်ပျက်စီးစေရန်၊ အထင်အမြင်မှားစေရန်နှင့် ထိန်းချုပ်ရန် ထိုအရာများကို စာတန်အသုံးပြုပုံတို့အပေါ် ရှင်းလင်းသည့် ချင့်ချိန်နိုင်စွမ်းနှင့် အသိပညာတို့ကို လူတို့အား ပေးရန် ဖြစ်သည်။ ထိုသို့ဖြင့် သမ္မာတရားက မည်သည့်အရာဖြစ်ပြီး အပြုသဘောဆောင်သော အရာများက မည်သည့်အရာများဖြစ်သည်ကို လူတို့က အတိအကျ ပိုင်းခြားသိမြင်နိုင်ကြလိမ့်မည်။ တိတိကျကျပြောရလျှင် ကိုယ်ကျင့်တရား အပြုအမူနှင့်ပတ်သက်သည့် ဤအဆိုအမိန့်များကို ယင်းတို့၏ အနှစ်သာရ၊ စစ်မှန်သော သဘာဝနှင့် စာတန်၏ လှည့်ကွက်အထိ ရှင်းလင်းစွာ သိမြင်ပြီးနောက်တွင် လူတို့သည် သမ္မာတရားက မည်သည့်အရာ အတိအကျဖြစ်သည်ကို သိရှိနိုင်စွမ်း ရှိသင့်ကြပေသည်။ လူတို့ထဲတွင် သွတ်သွင်းထားသည့် ရိုးရာယဉ်ကျေးမှုအပြင် ကိုယ်ကျင့်တရား အပြုအမူနှင့်ပတ်သက်သော အဆိုများကို သမ္မာတရားနှင့် မပေါင်းစည်းလိုက်နှင့်။ ဤအရာများသည် သမ္မာတရား မဟုတ်၊ သမ္မာတရားကို အစားမထိုးနိုင်သကဲ့သို့ ဧကန်မုချ သမ္မာတရားနှင့် မည်သို့မျှ ပတ်သက်ခြင်း မရှိပေ။ ရိုးရာယဉ်ကျေးမှုကို မည်သည့် အမြင်ရှုထောင့်မှ သင်ရှုမြင်သည်ဖြစ်စေ၊ ယင်း၌ မည်သည့် သတ်သတ်မှတ်မှတ်ဖြစ်သော အဆိုအမိန့်များ သို့မဟုတ် သတ်မှတ်ချက်များ ရှိသည်ဖြစ်စေ ယင်းသည် လူသားမျိုးနွယ်အပေါ် စာတန်၏ ညွှန်ကြားမှု၊ အယူဝါဒ သွတ်သွင်းမှု၊ အထင်အမြင်မှားစေမှုနှင့် ဦးနှောက်ကျင်းခြင်းကိုသာ ကိုယ်စားပြုသည်။ စာတန်၏ လှည့်ကွက်၊ သဘာဝ အနှစ်သာရတို့ကို ကိုယ်စားပြုသည်။ သမ္မာတရား၊ ဘုရားသခင်၏ တောင်းဆိုချက်များနှင့် လုံးဝ ဆက်နွှယ်ခြင်းမရှိ။ ထို့ကြောင့် ကိုယ်ကျင့်တရား အပြုအမူအရ၊ သို့မဟုတ် ထိုကိုယ်ကျင့်တရား အပြုအမူကို သင်၏ အကောင်အထည် ဖော်ခြင်းအရ၊ သို့မဟုတ် ထိုအရာအပေါ် သင်၏ သဘောပေါက်မှုအရ သင်၏ လက်တွေ့လုပ်ဆောင်မှု မည်မျှကောင်းမွန်သည်ဖြစ်စေ ယင်းမှာ သင်သည် သမ္မာတရားကို လက်တွေ့လုပ်ဆောင်နေကြောင်း၊ သို့မဟုတ် သင်သည် လူ့သဘာဝ၊ ဆင်ခြင်တုံတရားရှိသည့် လူတစ်ဦးဖြစ်ကြောင်းကို မဆိုလိုသကဲ့သို့ သင်သည် ဘုရားသခင်၏ ရည်ရွယ်ချက်များကို အထမြောက်စေသည်ဟု သေချာပေါက် မဆိုလိုပေ။ ကိုယ်ကျင့်တရား အပြုအမူနှင့် ပတ်သက်သည့် အဆိုအမိန့်၊ သတ်မှတ်ချက်များသည် မည်သည့်လူစားမျိုး၊ သို့မဟုတ် အပြုအမူကို ရည်ရွယ်သည်ဖြစ်စေ လူသားအပေါ် ဘုရားသခင်၏ တောင်းဆိုချက်များနှင့် မည်သို့မျှ မပတ်သက်ချေ။ လက်တွေ့လုပ်ဆောင်ရန် လူကို ဘုရားသခင် တောင်းဆိုသည့် သမ္မာတရား၊ သို့မဟုတ် လူသား လိုက်နာစောင့်ထိန်းသင့်သည့် စည်းမျဉ်းများနှင့် ဘာမျှမပတ်သက်ပေ။ ဤမေးခွန်းကို သင်တို့ ချင့်ချိန်စဉ်းစားပြီးပြီလော။ ထိုအရာကို ယခု ရှင်းလင်းစွာ သင်တို့ မြင်ကြပြီလော။ (မြင်ပါသည်။)

ရိုးရာယဉ်ကျေးမှု၏ ဤအမျိုးမျိုးသော အဆိုအမိန့်များနှင့်ပတ်သက်၍ အသေးစိတ် မိတ်သဟာယပြုခြင်းနှင့် တစ်ခုချင်းဖော်ပြသည့် စိတ်ဖြာလေ့လာ ဆွေးနွေးမှုမရှိဘဲနှင့် လူတို့သည် ထိုအရာ တင်ပြသည့် အဆိုအမိန့်များက မှားယွင်းကာ လှည့်ဖြားတတ်ပြီး မခိုင်လုံကြောင်းကို မမြင်နိုင်ကြပေ။ ထို့ကြောင့် ၎င်းတို့ စိတ်နှလုံး၏ အတွင်းကျကျ နေရာများတွင် လူတို့က ရိုးရာယဉ်ကျေးမှု၏ အမျိုးမျိုးသော အဆိုအမိန့်များကို မိမိတို့ လုပ်ဆောင်၊ ကျင့်ကြံပြုမူပုံတွင် လိုက်နာစောင့်ထိန်းသင့်သည့် အယူဝါဒ၊ သို့မဟုတ် စည်းမျဉ်းများ၏ တစ်စိတ်တစ်ပိုင်းအဖြစ် ရှုမြင်ကြဆဲဖြစ်သည်။ ၎င်းတို့သည် ရိုးရာယဉ်ကျေးမှုတွင် ကောင်းမြတ်သည့်အရာအဖြစ် မှတ်ယူထားသည့် အပြုအမူများနှင့် ကိုယ်ကျင့်တရား အပြုအမူ ကို သမ္မာတရားအဖြစ် သဘောထားကြဆဲဖြစ်ကာ ထိုအရာများကို သမ္မာတရားနှင့်ပင် ပေါင်းစပ်လျက် ထိုသို့ လိုက်နာစောင့်ထိန်းကြသည်။ သာ၍ ဆိုးရွားသေးသည်မှာ လူတို့သည် ထိုအရာများကို မှန်ကန်သည့်အလား၊ အပြုသဘောဆောင်သော အရာများဖြစ်သည့်အလား၊ ပြီးလျှင် သမ္မာတရားပင် ဖြစ်သည့်အလား ဟောပြောကာ မြှင့်တင်အားပေးကြခြင်းဖြစ်သည်။ ထိုအရာများက လူတို့ကို အထင်အမြင်မှားစေကြသည်၊ စိတ်အနှောင့်အယှက် ပေးပြီး သမ္မာတရားကို လက်ခံရန် ဘုရားသခင်ရှေ့မှောက်သို့လာခြင်းမှ ၎င်းတို့ကို တားဆီးလေသည်။ ဤသည်မှာ အားလုံးမြင်နိုင်သည့် အစစ်အမှန်ဆုံးသော ပြဿနာတစ်ခု ဖြစ်သည်။ လူတို့က ကောင်းမြတ်ပြီး အပြုသဘောဆောင်သည့်အရာအဖြစ် တွေးဆမိသည့် ကိုယ်ကျင့်တရား အပြုအမူ နှင့်ပတ်သက်သော အဆိုအမိန့်များကို လူတို့က သမ္မာတရားအဖြစ် မကြာခဏ သဘောထားကြသည်။ ၎င်းတို့က စုဝေးပွဲများတွင် ရချိန်၌လည်းကောင်း၊ ဘုရားနှုတ်ကပတ်တော်များအကြောင်း ပြောဆိုနေချိန်၌လည်းကောင်း မိတ်သဟာယပြုပြီး ဟောပြောရန် ရိုးရာယဉ်ကျေးမှုမှ အဆိုများနှင့် စကားများကို ကိုးကားပင် ကိုးကားကြလိမ့်မည်။ ဤသည်မှာ အလွန်ဆိုးရွားသော ပြဿနာတစ်ခု ဖြစ်သည်။ ဤကိစ္စမျိုး၊ သို့မဟုတ် အဖြစ်အပျက်မျိုးသည် ဘုရားအိမ်တော်တွင် မဖြစ်ပွားသင့်သော်လည်း မကြာခဏ ဖြစ်ပွားလေ့ရှိ၏။ အလွန် ဖြစ်လေ့ဖြစ်ထရှိသော ပြဿနာတစ်ခု ဖြစ်သည်။ ဤအရာက နောက်ထပ် ပြဿနာတစ်ခုကို ထင်ရှားစေသည်။ လူတို့သည် ရိုးရာယဉ်ကျေးမှုနှင့် ကိုယ်ကျင့်တရားဆိုင်ရာ အဆိုအမိန့်များ၏ အနှစ်သာရမှန်ကို အတိအကျ နားမလည်ကြသည့်အခါ ၎င်းတို့သည် ရိုးရာယဉ်ကျေးမှုမှလာသော ကိုယ်ကျင့်တရားဆိုင်ရာ အဆိုအမိန့်များကို အပြုသဘောဆောင်သည့်အရာများအဖြစ် သဘောထားပြုမူကာ သမ္မာတရားအား အစားထိုးရန်ဖြစ်စေ၊ ယင်း၏နေရာတွင် ဝင်ရောက်နေရာယူရန်ဖြစ်စေ မကြာခဏ အသုံးပြုလေ့ရှိကြသည်။ ဤသည်မှာ ဖြစ်လေ့ဖြစ်ထရှိသော ဖြစ်ရပ်တစ်ခုလော။ (ဟုတ်ပါသည်။) ဥပမာအားဖြင့် “အခြားသူများကို ကြင်နာပါ”၊ “သဟဇာတဖြစ်ခြင်းသည် ဘဏ္ဍာသိုက်တစ်ခုဖြစ်သည်၊ သည်းခံစိတ်ရှည်ခြင်းက အကျင့်ကောင်းတစ်ခုဖြစ်သည်”၊ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်”၊ “ကွပ်မျက်ပြီးသားလူတစ်ဦးကို ခေါင်းဖြတ်လျှင် အကျိုးမရှိပါ။ တတ်နိုင်သည့်နေရာတိုင်းတွင် သက်ညှာပါ”၊ “ညောင်စေ့လောက် ကျေးဇူးပြုခံရရင် ညောင်ပင်ကြီးလောက် ကျေးဇူးပြန်ဆပ်ရမည်” ကဲ့သို့သော ရိုးရာယဉ်ကျေးမှုထဲရှိ အဆိုအမိန့်များနှင့် “မိတ်ဆွေအတွက် အသက်စွန့်မည်” ဆိုသည့်အရာနှင့် “သစ္စာစောင့်သိသော နိုင်ငံသားတစ်ဦးသည် မင်းနှစ်ပါးကို အလုပ်အကျွေးမပြုပါ၊ မိန်းမကောင်းတစ်ဦးသည် လင်နှစ်ဦးနှင့် အိမ်ထောင်မပြုပါ” ဆိုသကဲ့သို့သော သာ၍ပင် ရေပန်းစားသည့် အဆိုအမိန့်များသည် လူတို့ ကျင့်ကြံပြုမူသည့် အယူဝါဒများနှင့် လူတစ်ဦး၏ မြင့်မြတ်မှုကို အကဲဖြတ်သည့် စံများနှင့် စံနှုန်းများ ဖြစ်လာနှင့်ကြပြီး ဖြစ်သည်။ ထို့ကြောင့် ဘုရားနှုတ်ကပတ်တော်နှင့် သမ္မာတရားကို များစွာ ကြားပြီးနောက်တွင်ပင် လူတို့သည် ရိုးရာယဉ်ကျေးမှု၏ အဆိုအမိန့်များနှင့် သဘောတရားများကို အခြားသူများအား အကဲဖြတ်ကာ အမှုအရာများကို ရှုမြင်ရန် အသုံးပြုသည့် စံနှုန်းများအဖြစ် အသုံးပြုနေကြဆဲ ဖြစ်သည်။ ဤတွင် ပြဿနာမှာ အဘယ်နည်း။ ဤအရာက အလွန်ဆိုးရွားသော ပြဿနာတစ်ခုကို ထင်ရှားစေသည်၊ ယင်းမှာ ရိုးရာယဉ်ကျေးမှုက လူ၏ စိတ်နှလုံးအတွင်းနက်နက်တွင် အလွန်အရေးကြီးသော နေရာတစ်ခုကို ယူထားခြင်း ဖြစ်သည်။ ထိုအရာက ဤအရာကို ထင်ရှားစေသည် မဟုတ်လော။ (ထင်ရှားစေပါသည်။) လူတို့၌ စာတန် သွတ်သွင်းပြီးဖြစ်သည့် အမျိုးမျိုးသော ပြောဆိုချက်များအားလုံးသည် ၎င်းတို့စိတ်နှလုံးများတွင် နက်ရှိုင်းစွာ အမြစ်တွယ်ပြီးဖြစ်သည်။ ထိုအရာများသည် လူသားမျိုးနွယ်အားလုံး၏ ဘဝများ၊ ပတ်ဝန်းကျင်များနှင့် လူမှုအဖွဲ့အစည်းများတွင် လွှမ်းမိုးပြီး ခေတ်ရေစီးကြောင်း ဖြစ်လာပြီးဖြစ်သည်။ ထို့ကြောင့် ရိုးရာယဉ်ကျေးမှုသည် လူတို့ စိတ်နှလုံးများ၏ အတွင်းကျကျနေရာများတွင် အရေးကြီးသည့် နေရာတစ်ခုကို ယူထားရုံမက လူများနှင့် အမှုအရာများကို ၎င်းတို့ ရှုမြင်သည့်၊ ၎င်းတို့ ကျင့်ကြံပြုမူကာ လုပ်ဆောင်သည့် စည်းမျဉ်းများ၊ သဘောထားများ၊ အမြင်များနှင့် နည်းစနစ်များကိုလည်း နက်ရှိုင်းစွာ လွှမ်းမိုးကာ ထိန်းချုပ်လေသည်။ ဘုရားနှုတ်ကပတ်တော်များ၏ သိမ်းပိုက်မှုအပြင် ယင်းတို့၏ ဖော်ထုတ်ခြင်း၊ တရားစီရင်ခြင်းနှင့် ပြစ်တင်ဆုံးမခြင်းတို့ကို လူတို့ လက်ခံပြီးသည့်နောက်တွင်ပင် ရိုးရာယဉ်ကျေးမှု၏ ဤစိတ်ကူးများသည် ၎င်းတို့၏ ဝိညာဉ်ရေးရာ နယ်ပယ်များနှင့် ၎င်းတို့ စိတ်နှလုံး၏ အတွင်းကျကျရှိ အရေးကြီးသော နေရာတစ်ခုကို ယူထားဆဲဖြစ်သည်။ ဤသည်မှာ ထိုအရာများက လူများနှင့် အမှုအရာများကို ၎င်းတို့ ရှုမြင်ပုံ၊ ၎င်းတို့ ပြုမူနေထိုင်ကာ ဆောင်ရွက်ပုံကို အခြေခံသည့် ဦးတည်ချက်၊ ရည်မှန်းချက်များ၊ စည်းမျဉ်းများ၊ သဘောထားများနှင့် ရှုထောင့်အမြင်များကို ထိန်းချုပ်သည်ဟု ဆိုလိုပေသည်။ ဤသည်မှာ လူတို့သည် စာတန်၏ ဖမ်းဆီးခြင်းကို လုံးဝ ခံရပြီးဖြစ်သည်ဟု ဆိုလိုသည် မဟုတ်လော။ ဤသည်မှာ အမှန်တရားတစ်ခု မဟုတ်လော။ (ဟုတ်ပါသည်။) အမှန်တရားတစ်ခု ဖြစ်၏။ လူတို့ အသက်ရှင်နေထိုင်ပုံနှင့် ဘဝတွင် မိမိတို့ရည်မှန်းချက်များ၊ အမှုအရာများနှင့် ဖြစ်ရပ်များအားလုံးကို ၎င်းတို့ ချဉ်းကပ်သည့် အမြင်များနှင့် သဘောထားများသည် ၎င်းတို့ထဲတွင် စာတန်က အားပေးတိုက်တွန်းပြီး သွတ်သွင်းထားသည့် ရိုးရာယဉ်ကျေးမှုအပေါ် လုံးဝ အခြေခံထားလေသည်။ ရိုးရာယဉ်ကျေးမှုက လူတို့အသက်များတွင် အဓိကဖြစ်သော နေရာကို ယူသည်။ ဘုရားရှေ့မှောက်သို့ လာကာ သူ၏ နှုတ်ကပတ်တော်များကို ကြားပြီးနောက်တွင်၊ ပြီးလျှင် ဘုရားသခင်ထံမှ မှန်ကန်သော အဆိုများနှင့် အမြင်များအချို့ကို လက်ခံပြီးနောက်တွင်ပင် ရိုးရာယဉ်ကျေးမှုမှ အမျိုးမျိုးသော အတွေးများသည် ၎င်းတို့၏ ဝိညာဉ်ရေးရာ နယ်ပယ်များနှင့် ၎င်းတို့ စိတ်နှလုံး၏ အတွင်းနက်နက်နေရာများရှိ အဓိကကျသည့်၊ အရေးကြီးသော နေရာတစ်ခုကို ယူထားဆဲ ဖြစ်သည်ဟု ဆိုကောင်းဆိုနိုင်ပေသည်။ ဤအတွေးများကြောင့် လူတို့သည် ဘုရားသခင်၊ သူ၏ နှုတ်ကပတ်တော်များနှင့် အမှုတော်တို့ကို ရိုးရာယဉ်ကျေးမှု၏ နည်းစနစ်များ၊ အမြင်များနှင့် သဘောထားများကိုအသုံးပြုလျက် မရှုမြင်ဘဲ မနေနိုင်ကြချေ။ ၎င်းတို့သည် ဘုရားသခင်၏ နှုတ်ကပတ်တော်များ၊ အမှုတော်၊ ကိုယ်ပိုင်လက္ခဏာနှင့် အနှစ်သာရတို့ကိုပင် ထိုအရာများကို အခြေခံ၍ ဝေဖန်၊ စိစစ်ကာ လေ့လာကြလိမ့်မည်။ ထိုသို့ဖြစ်သည် မဟုတ်လော။ (ဟုတ်ပါသည်။) ယင်းမှာ ငြင်းမရနိုင်သည့် အမှန်တရားတစ်ခု ဖြစ်သည်။ လူတို့သည် ဘုရားနှုတ်ကပတ်တော်များနှင့် အမှုတော်၊ ဘုရားသခင်၏ လုပ်ဆောင်ချက်များ၊ အနှစ်သာရ၊ တန်ခိုးနှင့် ဉာဏ်ပညာတို့၏ သိမ်းပိုက်ခြင်း ခံရသည့်အချိန်တွင်ပင် ရိုးရာယဉ်ကျေးမှုက လူတို့စိတ်နှလုံးများ၏ အတွင်းနက်နက်နေရာများရှိ အရေးကြီးသည့် နေရာတစ်ခုကို ယူထားဆဲဖြစ်သည်မှာ များပြားလှသဖြင့် ထိုအရာကို မည်သည့်အရာကမျှ အစားထိုး မရသည်အထိ ဖြစ်သည်။ ပင်ကိုအားဖြင့် ယင်းသည် ဘုရားနှုတ်ကပတ်တော်များ၊ သမ္မာတရားနှင့် ပတ်သက်လျှင်လည်း မှန်ကန်ပေသည်။ လူတို့သည် ဘုရားသခင်၏ သိမ်းပိုက်ခြင်းကို ခံရသည့်အချိန်တွင်ပင် သူ၏ နှုတ်ကပတ်တော်များနှင့် သမ္မာတရားသည် ၎င်းတို့ စိတ်နှလုံးများတွင် ရိုးရာယဉ်ကျေးမှုကို အစားမထိုးနိုင်ပေ။ ဤသည်မှာ အလွန် ဝမ်းနည်းစရာဖြစ်ပြီး ထိတ်လန့်ဖွယ်ရာ ဖြစ်သည်။ လူတို့သည် ဘုရားသခင်နောက်လိုက်နေစဉ်၊ သူ၏ နှုတ်ကပတ်တော်များကို နားထောင်နေစဉ်၊ သူ့ထံမှ သမ္မာတရားနှင့် အမျိုးမျိုးသော စိတ်ကူးများကို လက်ခံနေစဉ်တွင် ရိုးရာယဉ်ကျေးမှုကို ဖက်တွယ်ထားကြသည်။ အပေါ်ယံအားဖြင့် ဤလူများသည် ဘုရားသခင်နောက်သို့ လိုက်နေပုံရသော်လည်း ရိုးရာယဉ်ကျေးမှုနှင့် စာတန်က ၎င်းတို့ထဲတွင် သွတ်သွင်းပြီးဖြစ်သည့် အမျိုးမျိုးသော စိတ်ကူးများ၊ အမြင်များနှင့် ရှုထောင့်အမြင်များသည် ၎င်းတို့ စိတ်နှလုံးများတွင် မယိမ်းယိုင်သကဲ့သို့ အစားမထိုးနိုင်သည့် နေရာတစ်ခုကို စွဲကိုင်ထားလေသည်။ လူတို့သည် ဘုရားနှုတ်ကပတ်တော်များကို နေ့စဉ် စားသောက်ပြီး ထိုနှုတ်ကပတ်တော်များကို မကြာခဏ ဆုတောင်းဖတ်ရှုကာ ချင့်ချိန်စဉ်းစားသော်လည်း လူများနှင့် အမှုအရာများကို ၎င်းတို့ ရှုမြင်ပုံအပြင်၊ ၎င်းတို့ ကျင့်ကြံပြုမူကာ လုပ်ဆောင်ပုံတို့ကို အခြေခံသည့် အခြေခံကျသော အမြင်များ၊ စည်းမျဉ်းများနှင့် နည်းစနစ်များသည် ရိုးရာယဉ်ကျေးမှုအပေါ် အခြေခံထားဆဲ ဖြစ်သည်။ ထို့ကြောင့် ရိုးရာယဉ်ကျေးမှုက လူတို့အား ၎င်း၏ ကြိုးကိုင်ညွှန်ကြားခြင်း၊ စီစဉ်ညွှန်ကြားခြင်းများနှင့် ထိန်းချုပ်မှုတို့ကိုခံရစေခြင်းအားဖြင့် ၎င်းတို့၏နေ့စဉ်ဘဝကို ထိခိုက်လေသည်။ ယင်းမှာ ၎င်းတို့ကိုယ်ပိုင် အရိပ်ကဲ့သို့ မဖယ်ရှားနိုင်၊ မလွတ်ကင်းနိုင်ဖွယ်ရာ ဖြစ်သည်။ ဤသည်မှာ အဘယ်ကြောင့်နည်း။ အဘယ်ကြောင့်ဆိုသော် လူတို့သည် ရိုးရာယဉ်ကျေးမှုနှင့် စာတန်က ၎င်းတို့ထဲတွင် သွတ်သွင်းထားပြီးဖြစ်သည့် အမျိုးမျိုးသော စိတ်ကူးများနှင့် အမြင်များကို ၎င်းတို့၏ စိတ်နှလုံး အတွင်းနက်နက်နေရာများမှ မတူးဆွ၊ မစိတ်ဖြာမလေ့လာနိုင်၊ သို့မဟုတ် မဖော်ထုတ်နိုင်သောကြောင့် ဖြစ်သည်။ ၎င်းတို့သည် ဤအရာများကို သဘောမပေါက်နိုင်၊ ထိုးထွင်းမမြင်နိုင်၊ မပုန်ကန်နိုင်၊ သို့မဟုတ် မစွန့်ပစ်နိုင်ပေ။ ၎င်းတို့သည် လူတို့ကို ဘုရားသခင် ပြောသည့် နည်းလမ်းဖြင့်၊ သို့မဟုတ် ဘုရားသခင်က သွန်သင်ပြီး ညွှန်ကြားသည့် နည်းလမ်းဖြင့် လူများနှင့် အမှုအရာများကို မမြင်နိုင်၊ မကျင့်ကြံမပြုမူနိုင် သို့မဟုတ် မလုပ်ဆောင်နိုင်ကြချေ။ ဤအရာကြောင့် လူအများစုသည် မည်သည့် အကျပ်အတည်းမျိုးဖြင့် အသက်ရှင်ကြဆဲ ဖြစ်သနည်း။ ဘုရားသခင်၏ ရည်ရွယ်ချက်များကို မဆန့်ကျင်ဘဲ၊ သို့မဟုတ် သမ္မာတရားကို မဆန့်ကျင်ဘဲ ဘုရားသခင်၏ နှုတ်ကပတ်တော်များကို အခြေခံ၍ လူများနှင့် အမှုအရာများကို ရှုမြင်ရန်၊ ကျင့်ကြံပြုမူနေထိုင်ပြီး လုပ်ဆောင်ရန် မိမိတို့ စိတ်နှလုံးတွင် ဆန္ဒ နက်နက်တစ်ခု ရှိခြင်းဖြင့် ဖြစ်သည်။ သို့သော် အကာအကွယ်မဲ့စွာနှင့် အလိုအလျောက် ၎င်းတို့သည် စာတန် သွန်သင်သည့် နည်းစနစ်များအတိုင်း လူတို့နှင့် ဆက်လက် ဆက်ဆံကြဆဲဖြစ်သည်၊ ပြုမူနေထိုင်ပြီး ကိစ္စရပ်များကို ကိုင်တွယ်ကြဆဲ ဖြစ်သည်။ စိတ်နှလုံးတွင်၊ လူတို့သည် သမ္မာတရားကို တောင့်တကြပြီး၊ ဘုရားသခင်အတွက် အားကောင်းသော စိတ်ဆန္ဒတစ်ခု ပိုင်ဆိုင်ရန်၊ ဘုရားသခင်၏ နှုတ်ကပတ်တော်များအတိုင်း လူများနှင့် အမှုအရာများကို ရှုမြင်၊ ကျင့်ကြံပြုမူပြီး၊ လုပ်ဆောင်ရန်နှင့် သမ္မာတရား၏ စည်းမျဉ်းများကို မချိုးဖောက်ရန် ဆန္ဒရှိသည့်တိုင် အမှုအရာများက မိမိတို့ ဆန္ဒများနှင့် ဆန့်ကျင်လျက် အမြဲ အဆုံးသတ်လေသည်။ မိမိတို့၏ အားထုတ်မှုများကို နှစ်ဆဖြစ်စေပြီးသည့်နောက်တွင်ပင် ၎င်းတို့ ရရှိသည့် ရလဒ်သည် မိမိတို့ ဆန္ဒရှိသည့်အရာ မဖြစ်သေးချေ။ လူတို့သည် မည်သို့ ရုန်းကန်သည်ဖြစ်စေ၊ အားထုတ်မှု မည်မျှ ထည့်သည်ဖြစ်စေ၊ အပြုသဘောဆောင်သော အရာများကို ချစ်ခြင်းရရှိဖို့ ၎င်းတို့ မည်မျှ ဆုံးဖြတ်ပြီး ဆန္ဒရှိသည်ဖြစ်စေ အဆုံးတွင် တကယ့်ဘဝတွင် ၎င်းတို့ လက်တွေ့လုပ်ဆောင်နိုင်သည့် သမ္မာတရားနှင့် ၎င်းတို့ စွဲကိုင်နိုင်သည့် သမ္မာတရား စံသတ်မှတ်ချက်များမှာ အခါကျဲ၍ အလာနည်းလေသည်။ ဤသည်မှာ လူတို့ စိတ်နှလုံး နက်နက်တွင် ၎င်းတို့ကို စိတ်သောကအရောက်စေဆုံးသော အရာ ဖြစ်သည်။ ဤအရာအတွက် အကြောင်းရင်းမှာ အဘယ်နည်း။ အကြောင်းရင်းတစ်ခုမှာ လူတို့ကို ရိုးရာယဉ်ကျေးမှုက သွန်သင်သည့် အမျိုးမျိုးသော စိတ်ကူးများနှင့် အမြင်များက ၎င်းတို့၏ စိတ်နှလုံးကို စိုးမိုးပြီး၊ ၎င်းတို့၏ စကားများ၊ လုပ်ဆောင်ချက်များ၊ စိတ်ကူးများအပြင် ၎င်းတို့ ကျင့်ကြံပြုမူပြီး လုပ်ဆောင်သည့် နည်းနိဿယများနှင့် နည်းလမ်းတို့အား ထိန်းချုပ်ထားဆဲ ဖြစ်သောကြောင့်သာ ဖြစ်သည်။ ထို့ကြောင့် လူတို့သည် ရိုးရာယဉ်ကျေးမှုကို သဘောပေါက်ရန်၊ ထိုရိုးရာယဉ်ကျေးမှုကို စိတ်ဖြာလေ့လာပြီး ဖော်ထုတ်ရန်၊ ပိုင်းခြားသိမြင်ကာ ရိပ်စားမိရန်နှင့် နောက်ဆုံးတွင် ထာဝရ စွန့်ပစ်ရန်အလို့ငှာ ဖြစ်စဉ်တစ်ခုကို ကြုံရမည် ဖြစ်သည်။ ဤအရာကို လုပ်ဆောင်ရန် အလွန် အရေးကြီး၏။ ရွေးချယ်၍ရသည့်အရာတစ်ခု မဟုတ်။ ဤသည်မှာ အဘယ့်ကြောင့်ဆိုသော် ရိုးရာယဉ်ကျေးမှုသည် လူတို့ စိတ်နှလုံး အတွင်းနက်နက်တွင် စိုးမိုးနှင့်ပြီးဖြစ်ကာ ၎င်းတို့ကိုယ်တိုင်၏ ဖြစ်တည်မှုတစ်ခုလုံးကိုပင် စိုးမိုးထားသောကြောင့် ဖြစ်သည်။ ဤသည်မှာ မိမိတို့ဘဝများတွင်၊ လူတို့သည် ၎င်းတို့၏ ကျင့်ကြံပြုမူပုံတွင်လည်းကောင်း၊ ကိစ္စရပ်များကို ကိုင်တွယ်ပုံတွင်လည်းကောင်း သမ္မာတရားကို မချိုးဖောက်ဘဲမနေနိုင်သကဲ့သို့၊ ယခင်က ၎င်းတို့ဖြစ်ခဲ့သည့်အတိုင်း ရိုးရာယဉ်ကျေးမှု၏ ထိန်းချုပ်ခြင်းနှင့် လွှမ်းမိုးခြင်းကို ယနေ့ထက်တိုင် မခံရဘဲ မနေနိုင်ကြခြင်းကို ဆိုလိုပေသည်။

အကြင်သူသည် ဘုရားသခင်ကို မိမိတို့ ယုံကြည်မှုတွင် သမ္မာတရားကို လုံးဝ လက်ခံရန်နှင့် ထိုသမ္မာတရားကို လုံးလုံးလျားလျား လက်တွေ့လုပ်ဆောင်ကာ ရရှိရန် ဆန္ဒရှိပါက ရိုးရာယဉ်ကျေးမှု၏ အမျိုးမျိုးသော စိတ်ကူးများနှင့် အမြင်များကို နက်ရှိုင်း၊ တိကျစွာ တူးဖော်ခြင်း၊ စိစစ်ခြင်းနှင့် သိရှိခြင်းအားဖြင့် အစပြုရမည်။ ရိုးရာယဉ်ကျေးမှု၏ ဤစိတ်ကူးများသည် လူတိုင်း၏ စိတ်နှလုံးရှိ အရေးကြီးသော နေရာတစ်ခုကို ယူထားသည့်တိုင် အမျိုးမျိုးသော လူများသည် ထိုအရာ၏ အယူဝါဒ သွတ်သွင်းခြင်းနှင့်ဆိုင်သည့် မတူကွဲပြားသော ရှုထောင့်များကို ဖက်တွယ်ကြသည်မှာ သိသာထင်ရှားလေသည်။ လူအသီးသီးက ထိုအရာ၏ မတူကွဲပြားသော အစိတ်အပိုင်းတစ်ခုကို အာရုံစိုက်သည်။ လူအချို့က၊ “မိတ်ဆွေအတွက် အသက်စွန့်မည်” ဟူသော အဆိုကို အထူးသဖြင့် ထောက်ခံအားပေးကြသည်။ ၎င်းတို့သည် မိမိတို့ မိတ်ဆွေများကို အလွန် သစ္စာစောင့်သိကြပြီး သစ္စာစောင့်သိခြင်းသည် အခြားမည်သည့်အရာမဆိုထက် ၎င်းတို့အတွက် သာ၍ အရေးကြီးလေသည်။ သစ္စာစောင့်သိခြင်းသည် ၎င်းတို့၏ အသက်ဖြစ်သည်။ ၎င်းတို့ မွေးသည့်နေ့မှစ၍ သစ္စာစောင့်သိခြင်းအတွက် အသက်ရှင်ကြသည်။ လူအချို့သည် ကျေးဇူးကို တကယ် တန်ဖိုးထားကြ၏။ တစ်စုံတစ်ဦးထံမှ ကျေးဇူးတစ်ခုကို ၎င်းတို့ ရရှိပါက ထိုကျေးဇူး ကြီးသည်ဖြစ်စေ၊ သေးသည်ဖြစ်စေ၊ ၎င်းတို့က နှလုံးသွင်းပြီး ထိုကျေးဇူးကို ပြန်ဆပ်ခြင်းသည် ၎င်းတို့တစ်သက်လုံးတွင် အရေးအကြီးဆုံးသောအရာ ဖြစ်လာသည်။ ထိုအရာက ၎င်းတို့တစ်ဘဝလုံးတွင် ၎င်းတို့၏ အထူးတာဝန်ဖြစ်လာသည်။ လူအချို့က အခြားသူများ၏ အကောင်းမြင်ခံရအောင် လုပ်ခြင်းကို တန်ဖိုးထားကြသည်။ ဂုဏ်သရေရှိကာ မြင့်မြတ်သည့်၊ ရည်မွန်သည့် လူစားမျိုး ဖြစ်လာခြင်းနှင့် အခြားသူများအား မိမိတို့အပေါ် လေးစားပြီး အထင်ကြီးစေခြင်းကို အာရုံစိုက်ကြသည်။ ၎င်းတို့သည် အခြားသူများအား မိမိတို့အပေါ် အကောင်းပြောစေချင်သည်၊ နာမည်ဂုဏ်သတင်းကောင်းတစ်ခု ရှိချင်ကြသည်၊ အချီးမွမ်းခံချင်ကြသည်၊ လူတိုင်းထံမှ အလွန်ထောက်ခံမှုကို ရရှိလိုကြသည်။ လူအသီးသီးသည် ရိုးရာယဉ်ကျေးမှု၊ ကိုယ်ကျင့်တရား အပြုအမူနှင့်ဆိုင်သော အဆိုအမျိုးမျိုးကို မိမိတို့လိုက်စားရာတွင် မတူညီသည့် အာရုံစိုက်မှုတစ်ခု ရှိသည်။ အချို့က ကျော်ကြားမှုနှင့် အကျိုးအမြတ်ကို တန်ဖိုးထားသည်။ အခြားသူတို့က တည်ကြည်မှုကို တန်ဖိုးထားသည်။ အချို့က စင်ကြယ်မှုကို တန်ဖိုးထားသည်။ အချို့မှာ ကျေးဇူး ပြန်ဆပ်ခြင်းကို တန်ဖိုးထားကြလေသည်။ အချို့က သစ္စာစောင့်သိခြင်းကို တန်ဖိုးထားသည်၊ အခြားသူတို့က စေတနာသဒ္ဓါတရားကို တန်ဖိုးထားပြီး အချို့မှာ ရည်မွန်မှုကို တန်ဖိုးထားကြသည်။ ၎င်းတို့သည် လူတိုင်းအပေါ် တလေးတစား ဆက်ဆံပြီး လူတိုင်းအပေါ် ကောင်းသော အမူအကျင့်ရှိကြသည်၊ အခြားသူတို့အား အစဉ်သဖြင့် လမ်းဖယ်ပေးပြီး ဦးစားပေးကြသည် စသည်တို့ ဖြစ်သည်။ လူတိုင်းတွင် မတူကွဲပြားသော အာရုံစိုက်မှုတစ်ခု ရှိ၏။ ထို့ကြောင့် ရိုးရာယဉ်ကျေးမှုက သင့်ကို မည်သို့ ထိခိုက်ပြီး ထိန်းချုပ်သည်ကို နားလည်လိုပါက သင်၏ စိတ်နှလုံးတွင် ထိုအရာက မည်မျှ လေးနက်မှု သယ်ဆောင်သည်ကို သိရှိလိုပါက သင်မည်သည့်လူစားမျိုးဖြစ်သည်၊ မည်သည့်အရာကို သင်တန်ဖိုးထားသည်ဆိုသည်တို့ကို သင် စိစစ်ရမည်။ “ရည်မွန်ခြင်း”နှင့် “စေတနာသဒ္ဓါတရား”ကို သင်အရေးစိုက်သလော။ “ယုံကြည်ထိုက်ခြင်း”၊ သို့မဟုတ် “သည်းခံခြင်း”ကို သင် တန်ဖိုးထားသလော။ အမျိုးမျိုးသော အမြင်ရှုထောင့်များမှလည်းကောင်း၊ သင်၏ အမှန်တကယ်ဖြစ်သော အပြုအမူကို အခြေခံ၍လည်းကောင်း ရိုးရာယဉ်ကျေးမှု၏ မည်သည့် သွင်ပြင်လက္ခဏာက သင့်အပေါ် အနက်ရှိုင်းဆုံး လွှမ်းမိုးမှုရှိသည်ဆိုသည်နှင့် ရိုးရာယဉ်ကျေးမှုကို သင်အဘယ်ကြောင့် လိုက်စားနေသည်ဆိုသည်တို့ကို သင် စိစစ်ရမည်။ ရိုးရာယဉ်ကျေးမှု၏ မည်သည့် အနှစ်သာရကို သင်လိုက်စားသည်ဖြစ်စေ သင်သည် ထိုသို့သော လူစားမျိုးပင် ဖြစ်သည်။ သင် မည်သည့်လူစားမျိုး ဖြစ်သည်ဖြစ်စေ ယင်းမှာ သင့်အသက်ကို စိုးမိုးခြယ်လှယ်သည့်အရာ ဖြစ်သည်။ ပြီးလျှင် သင့်အသက်ကို မည်သည့်အရာက စိုးမိုးခြယ်လှယ်သည်ဖြစ်စေ ယင်းမှာ သင် သဘောပေါက်ရန်၊ စိတ်ဖြာလေ့လာဆွေးနွေးရန်၊ ရိပ်စားမိရန်၊ ပုန်ကန်ရန်နှင့် စွန့်ပစ်ရန် လိုအပ်သည့် အရာဖြစ်သည်။ ထိုအရာကို သင် တူးဆွပြီး သိနားလည်မှု ရရှိပြီးသည့်နောက်တွင် သင်သည် ရိုးရာယဉ်ကျေးမှုမှ မိမိကိုယ်ကို တဖြည်းဖြည်း အဆက်အသွယ်ဖြတ်နိုင်သည်။ ထိုအရာကို အမှန်တကယ် စွန့်ပစ်နိုင်ပြီး နောက်ဆုံးတွင် ထိုအရာမှ လုံးဝ ထွက်ပြေးလွတ်မြောက်ကာ သင်၏ စိတ်နှလုံး အတွင်းနက်နက်နေရာများမှ ထိုအရာကို ဖြတ်တောက်နိုင်ပေသည်။ ထို့နောက်တွင် ထိုအရာကို သင် လုံးလုံးလျားလျား ပုန်ကန်ကာ အမြစ်ဖြတ်နိုင်လိမ့်မည်။ ဤအရာကို သင် လုပ်ဆောင်ပြီးသည်နှင့်တစ်ပြိုင်နက် ရိုးရာယဉ်ကျေးမှုသည် သင့်အသက်တွင် အရေးအကြီးဆုံးသော အခန်းကဏ္ဍကို ဆောင်ရွက်လိမ့်မည် မဟုတ်တော့ပေ။ ထိုအစား ဘုရားနှုတ်ကပတ်တော်များနှင့် သမ္မာတရားက သင့်စိတ်နှလုံး၏ အတွင်းနက်နက်နေရာများတွင် ဦးဆောင်သည့် အခန်းကဏ္ဍကို တဖြည်းဖြည်း ယူလိမ့်မည်ဖြစ်ပြီး သင်၏ အသက်ဖြစ်လာလိမ့်မည်။ ဘုရားနှုတ်ကပတ်တော်များနှင့် သမ္မာတရားသည် အရေးကြီးသည့် နေရာတစ်ခုကို တဖြည်းဖြည်း ယူလိမ့်မည်ဖြစ်ပြီး ဘုရားနှုတ်ကပတ်တော်များနှင့် ဘုရားသခင်သည် သင့်စိတ်နှလုံး ပလ္လင်ထက်တွင် ထိုင်ကာ သင်၏ ရှင်ဘုရင်အဖြစ် စိုးစံလိမ့်မည်။ သင်၏ အစိတ်အပိုင်းရှိသမျှကို နေရာယူလိမ့်မည်။ ထိုအခါ အသက်ရှင်ခြင်း သောကဖိစီးမှုသည် သာ၍ နည်းပါးသွားလိမ့်မည် မဟုတ်လော။ သင်၏ ဘဝသည် စိတ်သောကဖိစီးမှု လျော့သည်ထက် လျော့နည်းသွားလိမ့်မည် မဟုတ်လော။ (ဟုတ်ပါသည်။) သင့်စံအဖြစ် သမ္မာတရားရှိလျက် လူများနှင့် အမှုအရာများကို ဘုရားနှုတ်ကပတ်တော်များနှင့်အညီ အပြည့်အဝ ရှုမြင်ရန်၊ ကျင့်ကြံပြုမူပြီး လုပ်ဆောင်ရန်မှာ သင့်အတွက် သာ၍ လွယ်ကူလိမ့်မည်မဟုတ်လော။ (ဟုတ်ပါသည်။) များစွာ လွယ်ကူလိမ့်မည်။ သင်တို့အားလုံးသည် နေ့စဉ် မိမိတို့၏ တာဝန်များနှင့် အလွန်အလုပ်များသည်ကို ငါမြင်ရသည်။ ဘုရားနှုတ်ကပတ်တော်များကို ဖတ်ရှုခြင်းအပြင် သင်တို့သည် နေ့စဉ် သမ္မာတရားကို မိတ်သဟာယပြုရမည်၊ ဖတ်ရှုရမည်၊ နားထောင်ရမည်၊ အာဂုံဆောင်ကာ ရေးသားရမည်။ သင်သည် အချိန်နှင့် အားအင်များစွာ ကုန်ဆုံးသည်၊ ကြီးမားသည့် အဖိုးအခပေးသည်၊ အလွန်ဆင်းရဲဒုက္ခခံပြီး အယူဝါဒ များစွာ နားလည်ကောင်းနားလည်နိုင်သည်။ သို့ရာတွင် သင်၏ တာဝန်ကို ထမ်းဆောင်ခြင်းနှင့် ပတ်သက်လာသည့်အခါ သမ္မာတရားကို သင် လက်တွေ့မလုပ်ဆောင်နိုင်သကဲ့သို့ စည်းမျဉ်းများကို သဘောမပေါက်နိုင်သည်မှာ အလွန်ဆိုး၏။ သင်သည် ကြိမ်ဖန်များလှစွာ သမ္မာတရား၏ သွင်ပြင်လက္ခဏာ အမျိုးမျိုးကို နားထောင်ကာ မိတ်သဟာယပြုပြီးဖြစ်သော်လည်း သင့်အပေါ် တစ်စုံတစ်ရာ ကျရောက်သည့်အခါ ဘုရားနှုတ်ကပတ်တော်များအား မည်သို့ တွေ့ကြုံရမည်၊ လက်တွေ့လုပ်ဆောင်ရမည်၊ သို့မဟုတ် အသုံးပြုရမည်ဆိုသည်ကို သင် မသိ။ သမ္မာတရားအား မည်သို့ လက်တွေ့လုပ်ဆောင်ရမည်ကို သင်မသိချေ။ ထိုသမ္မာတရားကို သင် ရှာဖွေကာ အခြားသူများနှင့် ဆွေးနွေးရဦးမည် ဖြစ်သည်။ လူတစ်ဦး၏ စိတ်နှလုံးတွင် ဘုရားနှုတ်ကပတ်တော်များ အမြစ်တွယ်ရန် အတွက် အဘယ်ကြောင့် အချိန်ကြာရသနည်း။ ဘုရားနှုတ်ကပတ်တော်များမှတစ်ဆင့် သမ္မာတရားကို နားလည်ပြီး စည်းမျဉ်းများအတိုင်း ပြုမူရန် အဘယ်ကြောင့် အလွန်ခက်ခဲသနည်း။ ထိုအရာသည် လူတို့အပေါ် ရိုးရာယဉ်ကျေးမှုက အသုံးပြုသည့် ကြီးမားသော လွှမ်းမိုးမှုကို ဤအရာ၏ အဓိက အကြောင်းတရားအဖြစ် ထည့်မတွက်ဘဲထား၍ မရပေ။ ထိုအရာက လူတို့စိတ်နှလုံးများတွင် အရေးကြီးသော နေရာတစ်ခုကို အချိန်အတော်ကြာ ယူထားပြီးဖြစ်ကာ လူတို့၏ အတွေးများနှင့် စိတ်များကို ထိန်းချုပ်လေသည်။ ရိုးရာယဉ်ကျေးမှုက လူ၏ ဖောက်ပြန်ပျက်စီးသော စိတ်သဘောထားများကို ဇက်ကုန်ဖွင့်ပေးသည်။ ၎င်းတို့သည် သားသတ်သမားက ဓားကိုင်သကဲ့သို့၊ ငါးက ရေကိုသဘောထားသကဲ့သို့ ထိုအရာများကို စိတ်အေးလက်အေး ထုတ်ဖော်ပြကြသည်။ ဤသို့ဖြစ်သည် မဟုတ်လော။ (ဟုတ်ပါသည်။) ရိုးရာယဉ်ကျေးမှုသည် လူ၏ ဖောက်ပြန်ပျက်စီးသော စိတ်သဘောထားများနှင့် နီးကပ်စွာ ဆက်နွှယ်သည်။ ထိုအရာများသည် အတူတကွ အလုပ်လုပ်ကာ တစ်ခုနှင့်တစ်ခု အားပေးကြသည်။ ဖောက်ပြန်ပျက်စီးသော စိတ်သဘောထားများ ရိုးရာယဉ်ကျေးမှုနှင့် ဆုံသောအခါ၊ ငါးနှင့်ရေကဲ့သို့ မိမိတို့၏ အပြည့်အဝ လုပ်နိုင်စွမ်းများကို ပြစားနိုင်ကြသည်။ ဖောက်ပြန်ပျက်စီးသော စိတ်သဘောထားများသည် ရိုးရာယဉ်ကျေးမှုကို နှစ်သက်ပြီး လိုအပ်သည်။ ထို့ကြောင့် နှစ်ထောင်ချီသော ရိုးရာယဉ်ကျေးမှု၏ ပုံသွင်းမှုအောက်တွင် လူသည် စာတန်အားဖြင့် ယခင်ထက် သာ၍ နက်ရှိုင်းစွာ ဖောက်ပြန်ပျက်စီးပြီးဖြစ်ကာ လူ၏ ဖောက်ပြန်ပျက်စီးသော စိတ်သဘောထားများသည် သာ၍ သာ၍ ဆိုးရွားပြင်းထန်ကာ ကြီးမားလာပြီးဖြစ်သည်။ ယင်း၏ ဟန်ဆောင်မှုအောက်နှင့် ပြရုပ်တင်ခြင်းအတွင်းတွင် ဤစိတ်သဘောထားများသည် ယခင်ထက် သာ၍ ဆိုးရွားပြင်းထန်လာရုံမက သာ၍ သာ၍လည်း ဖုံးကွယ်ထားလေသည်။ မာနထောင်လွှားမှု၊ လှည့်ဖြားမှု၊ ကောက်ကျစ်ဆိုးယုတ်မှု၊ စိတ်နှလုံးမာကျောခြင်းနှင့် သမ္မာတရားကို အလွန်အမင်း မနှစ်မြို့ခြင်းကဲ့သို့သော စိတ်သဘောထားများသည် တိုး၍ နက်ရှိုင်းစွာ ဖုံးကွယ်ပြီး ဝှက်ထားလေသည်။ ထိုအရာများသည် ထိုးထွင်းသိမြင်ရန် လူတို့အတွက် ခက်ခဲစေလျက် တိုး၍ တိုး၍ ဉာဏ်များသော နည်းလမ်းများဖြင့် ပေါ်လွင်လေသည်။ ထို့ကြောင့် ရိုးရာယဉ်ကျေးမှု၏ ပုံသွင်းခြင်း၊ သွန်သင်ခြင်း၊ အထင်အမြင်မှားစေခြင်းနှင့် ထိန်းချုပ်မှုအောက်တွင် လူသားမျိုးနွယ်၏ လောကသည် တဖြည်းဖြည်း မည်သည့်အရာ ဖြစ်လာပြီနည်း။ မကောင်းဆိုးဝါးများ၏ လောကတစ်ခု ဖြစ်လာပြီဖြစ်သည်။ လူတို့သည် လူသားများကဲ့သို့ အသက်မရှင်ကြချေ။ ၎င်းတို့တွင် လူသားပုံသဏ္ဌာန်၊ သို့မဟုတ် လူ့သဘာဝ မရှိကြချေ။ သို့တိုင် ရိုးရာယဉ်ကျေးမှုကို ဖက်တွယ်သောသူများ၊ အချိန်ကြာမြင့်စွာ အယူဝါဒ သွတ်သွင်းခံရပြီးသူများ၊ ထိုအရာ စိမ့်ဝင်ပျံ့နှံ့ပြီး စွဲကပ်ခြင်း ခံရသောသူများသည် မိမိတို့ကိုယ်ပိုင် ကြီးမြတ်မှု၊ မြင့်မြတ်ခြင်း၊ ထူးကဲသာလွန်ခြင်းတို့ကို တိုး၍ တိုး၍ လက်ခံယုံကြည်လာကြပြီးဖြစ်သည်။ ၎င်းတို့သည် အလွန့်အလွန် အတ္တဆန်ကြသည်။ ၎င်းတို့ အရေးမပါကြောင်း၊ တန်ဖိုးမဲ့ကြောင်း၊ သေးနုပ်သည့် ဖန်ဆင်းခံတစ်ဦး ဖြစ်ကြောင်းကို ၎င်းတို့မည်သူမျှ မတွေးကြပေ။ သာမန်လူတစ်ဦးဖြစ်ရန် ၎င်းတို့ မည်သူမျှ မလိုလားကြပေ။ အားလုံးက ကျော်ကြားရန်၊ ကြီးမြတ်ရန်၊ ပညာရှိဂုရုများဖြစ်ရန် ဆန္ဒရှိကြသည်။ ရိုးရာယဉ်ကျေးမှု၏ ပုံသွင်းမှုအောက်တွင် လူတို့သည် မိမိတို့ကိုယ်ကိုထက် သာလွန်ချင်ရုံမက တစ်လောကလုံးနှင့် လူသားမျိုးနွယ်အားလုံးထက် သာလွန်ချင်ကြလေသည်။ “သာ၍ မြင့်စွာ၊ သာ၍ မြင့်မားစွာ ငါ ပျံသန်းချင်”ဟု ဆိုသည့် ဘာသာတရားမရှိသူများ သီဆိုသော သီချင်းနှင့် “ငါသည် ငှက်ငယ်လေးတစ်ကောင်သာ၊ ပျံချင်သော်လည်း မြင့်မားစွာ မပျံနိုင်”ဟု ဆိုသည့် သီချင်းတစ်ပုဒ်ကို သင် ကြားပြီးဖြစ်သည်။ ဤစကားလုံးများသည် ဆင်ခြင်တုံတရားကင်းမဲ့ပြီး လူ့သဘာဝနှင့် ဆင်ခြင်တုံတရားအားလုံး ကင်းမဲ့သည် မဟုတ်လော။ စာတန်၏ ရိုင်းစိုင်းသော ဟစ်ကြွေးသံ မဟုတ်လော။ (ဟုတ်ပါသည်။) စာတန်၏ စိတ်မနှံ့သော ဟစ်ကြွေးသံဖြစ်သည်။ ထို့ကြောင့် အကြင်သူက မည်သို့ကြည့်သည်ဖြစ်စေ၊ ရိုးရာယဉ်ကျေးမှု၏ အဆိပ်သည် လူ၏ စိတ်နှလုံးထဲသို့ အချိန်ကြာမြင့်စွာက စိမ့်ဝင်ပြီးဖြစ်ကာ ညတွင်းချင်း ဖယ်ရှား၍ရနိုင်သည့် အရာတစ်ခု မဟုတ်ပေ။ ကိုယ်ရေးကိုယ်တာ အပြစ်အနာအဆာ၊ သို့မဟုတ် မကောင်းသည့် အကျင့်တစ်ခုကို အောင်နိုင်ခြင်းလောက် မလွယ်ကူပေ။ သင်သည် သင်၏ အတွေးများ၊ အမြင်များနှင့် ဖောက်ပြန်ပျက်စီးသော စိတ်သဘောထားများကို တူးဆွရမည်ဖြစ်ပြီး ရိုးရာယဉ်ကျေးမှု၏ အဆိပ်ရှိသော အမြစ်ကို သမ္မာတရားနှင့်အညီ သင့်အသက်မှ အမြစ်ဖြတ်ရမည်။ ထို့နောက်တွင် သင်သည် ဘုရားနှုတ်ကပတ်တော်များနှင့် သတ်မှတ်ချက်များအတိုင်း လူများနှင့် အမှုအရာများကို ရှုမြင်ရန်၊ ကျင့်ကြံပြုမူပြီး လုပ်ဆောင်ရန်လိုအပ်ကာ သူ၏ နှုတ်ကပတ်တော် သမ္မာတရားကို သင်၏ အသက်ဖြစ်အောင် လုပ်ဆောင်ရန် လိုအပ်သည်။ ဤအရာကို လုပ်ဆောင်ခြင်းအားဖြင့်သာ ဘုရားသခင်နောက်လိုက်ခြင်းနှင့် သူ့ကို ယုံကြည်ရာတွင် မှန်ကန်သည့် လမ်းကြောင်းကို သင် အမှန်တကယ် လျှောက်လှမ်းနေလိမ့်မည်။

သမ္မာတရားကို လိုက်စားခြင်း၏ အဓိပ္ပာယ်နှင့် အရေးကြီးမှု

ငါတို့သည် ရိုးရာယဉ်ကျေးမှုနှင့် သက်ဆိုင်သည့် အကြောင်းအရာကို များစွာ စိတ်ဖြာလေ့လာဆွေးနွေးပြီး ဖော်ထုတ်နှင့်ပြီးဖြစ်ကာ ထိုအကြောင်း အသေးစိတ် မိတ်သဟာယပြုကြပြီး ဖြစ်သည်။ ထိုအရာနှင့်ပတ်သက်၍ ငါတို့ မည်မျှ မိတ်သဟာယပြုခဲ့သည်ဖြစ်စေ၊ အချိန်မည်မျှကြာကြာ မိတ်သဟာယပြုခဲ့သည်ဖြစ်စေ သမ္မာတရားကို လူတို့ လိုက်စားစဉ် ထွက်ပေါ်သည့် မျိုးစုံသော အခက်အခဲများကို၊ သို့မဟုတ် ၎င်းတို့၏ အသက်ဝင်ရောက်မှုတွင် တည်ရှိသည့် အမျိုးမျိုးသော အခက်အခဲများနှင့် ပြဿနာများကို ဖြေရှင်းရန် ရည်မှန်းချက်က ရှိနေဆဲဖြစ်သည်။ ရည်မှန်းချက်မှာ အတားအဆီးများ၊ ပိတ်ဆို့မှုများနှင့် အခက်အခဲများအားလုံးကို ဖယ်ရှားရန် ဖြစ်သည်။ ထိုအရာများကြားတွင် ရိုးရာယဉ်ကျေးမှု၏ အမျိုးမျိုးသော အဆိုများ၊ စိတ်ကူးများနှင့် အမြင်များက သမ္မာတရားကို လူတို့ လိုက်စားခြင်းအား တားဆီးသည့် အဓိကကျသော အရာများ ဖြစ်သည်။ ယခုနေ့ရက်အချိန်တွင် ငါတို့သည် ရိုးရာယဉ်ကျေးမှုနှင့် သက်ဆိုင်သည့် အကြောင်းအရာကို အခြေခံအားဖြင့် ပြီးစီးပြီးဖြစ်သည်။ သို့ဆိုလျှင် သမ္မာတရား လိုက်စားခြင်းနှင့် ဆက်နွှယ်သည့် အကြောင်းအရာများအပေါ် ငါတို့ မိတ်သဟာယပြု၍ ပြီးသွားပြီလော။ (မပြီးသေးပါ။) ရိုးရာယဉ်ကျေးမှုနှင့်ဆိုင်သည့် ငါတို့၏ မိတ်သဟာယနှင့် စိတ်ဖြာလေ့လာဆွေးနွေးမှုတို့သည် သမ္မာတရား လိုက်စားခြင်းနှင့် ဆက်နွှယ်ခဲ့ပါသလော။ (ဆက်နွှယ်ခဲ့ပါသည်။) သမ္မာတရား လိုက်စားခြင်းနှင့် ဆက်နွှယ်ခဲ့၏။ ရိုးရာယဉ်ကျေးမှုသည် သမ္မာတရား လိုက်စားခြင်း လမ်းကြောင်းပေါ်တွင် လူတို့ ရင်ဆိုင်ရသည့် အကြီးမားဆုံးသော အခက်အခဲဖြစ်သည်။ ယခုတွင် လူ၏ သမ္မာတရား လိုက်စားခြင်းအတွက် အကြီးမားဆုံးသော အတားအဆီးဖြစ်သည့် ရိုးရာယဉ်ကျေးမှုအကြောင်း မိတ်သဟာယပြုခြင်းကို ငါတို့ လုပ်ဆောင်ပြီးသွားပြီ ဖြစ်သည့်အတွက် ယနေ့တွင် “လူသည် အဘယ်ကြောင့် သမ္မာတရားကို လိုက်စားရမည်နည်း”ဟူသည့် မေးခွန်းနှင့် ပတ်သက်၍ ငါတို့ မိတ်သဟာယပြုကြမည်။ လူသည် အဘယ်ကြောင့် သမ္မာတရားကို လိုက်စားရမည်နည်း။ ဤမေးခွန်းနှင့် ပတ်သက်၍ ယခင်က ငါတို့ မိတ်သဟာယပြုပြီးပြီလော။ ထိုအရာနှင့် ပတ်သက်၍ အဘယ်ကြောင့် ငါတို့ မိတ်သဟာယပြုရမည်နည်း။ ယင်းမှာ အရေးကြီးသော မေးခွန်းတစ်ခု ဖြစ်သလော။ (ဟုတ်ပါသည်။) အဘယ်ကြောင့် အရေးကြီးသနည်း။ သင်တို့၏ အတွေးများကို ဝေမျှကြလော့။ (ကျွန်ုပ်၏ သိနားလည်မှုမှာ သမ္မာတရားကို လိုက်စားခြင်းသည် လူ၏ ကယ်တင်ခြင်းနှင့် တိုက်ရိုက် ဆက်နွှယ်ပါသည်။ ကျွန်ုပ်တို့အားလုံးတွင် ပြင်းပြင်းထန်ထန် ဖောက်ပြန်ပျက်စီးသည့် စိတ်သဘောထားများရှိကြပြီး ငယ်ရွယ်စဉ်ကတည်းက အယူဝါဒသွတ်သွင်းခံရကာ ရိုးရာယဉ်ကျေးမှု၏ အလွန်အမင်း အဆိပ်ခတ်ခြင်း ခံရပြီးဖြစ်သောကြောင့် သမ္မာတရားကို ကျွန်ုပ်တို့ လိုက်စားရန် လိုအပ်သည်၊ သို့မဟုတ်ပါက စာတန်ထံမှ လာသည့် ဖောက်ပြန်ပျက်စီးသော အရာများကို ကျွန်ုပ်တို့ ပိုင်းခြားသိမြင်နိုင်မည် မဟုတ်ပါ။ ကျွန်ုပ်တို့အနေဖြင့် သမ္မာတရားကိုလည်း လက်တွေ့လုပ်ဆောင်နိုင်မည် မဟုတ်သကဲ့သို့ အပြုသဘောဆောင်စွာနှင့် ဘုရားသခင်၏ ရည်ရွယ်ချက်များနှင့်အညီ ဖြစ်စွာ မည်သို့ ပြုမူရမည်ကို သိနိုင်ကြမည် မဟုတ်ပါ။ ကျွန်ုပ်တို့အနေဖြင့် ကျွန်ုပ်တို့၏ ဖောက်ပြန်ပျက်စီးသော စိတ်သဘောထားများအတိုင်း လုပ်ဆောင်ကာ ကျင့်ကြံပြုမူရန်မှလွဲ၍ ရွေးချယ်စရာ ရှိမည်မဟုတ်ပါ။ ဤသည်မှာ ဘုရားသခင်ကို ယုံကြည်သူများ ဖြစ်ပုံဖြစ်ပါက အဆုံးတွင် သူတို့သည် အသက်ရှင်သော စာတန် ဖြစ်နေဦးမည်ဖြစ်သည်။ ဘုရားသခင် ကယ်တင်မည့် တစ်စုံတစ်ဦး ဖြစ်မည် မဟုတ်ပါ။ ထို့ကြောင့် သမ္မာတရား လိုက်စားခြင်းသည် အလွန်အရေးကြီးပါသည်။ ထို့အပြင် ကျွန်ုပ်တို့၏ ဖောက်ပြန်ပျက်စီးသော စိတ်သဘောထားများကို သမ္မာတရား လိုက်စားခြင်းမှတစ်ဆင့်သာ သန့်စင်နိုင်ပေသည်။ လူများနှင့် အမှုအရာများကို ကျွန်ုပ်တို့ ရှုမြင်သင့်ပုံနှင့် ပတ်သက်၍ ကျွန်ုပ်တို့၏ မှားယွင်းသည့် အမြင်များကို ပြုပြင်ရန်လည်းကောင်း၊ ကျွန်ုပ်တို့ ကျင့်ကြံပြုမူပြီး ဆောင်ရွက်ဖို့အတွက်လည်းကောင်း တစ်ခုတည်းသော နည်းလမ်းဖြစ်သည်။ လူတစ်ဦးသည် သမ္မာတရားကို နားလည်ပြီး ရရှိနိုင်သည့်နောက်တွင်သာ မိမိတို့ တာဝန်ကို စံနှုန်းပြည့်မီသည့် နည်းလမ်းတစ်ခုဖြင့် လုပ်ဆောင်ပြီး ဘုရားသခင်ကို ကျိုးနွံနာခံသော လူတစ်ဦး ဖြစ်လာနိုင်ပါသည်။ သို့မဟုတ်ပါက အသင်းတော်အလုပ်ကို နှောင့်ယှက်၊ တားဆီးမည့် အရာများကို မိမိတို့တာဝန်များတွင် လုပ်ဆောင်မိရန် မိမိတို့၏ ဖောက်ပြန်ပျက်စီးသော စိတ်သဘောထားများနောက် အလိုအလျောက် လိုက်မိလိမ့်မည် ဖြစ်ပါသည်။) သင်တို့သည် အချက်နှစ်ချက်ကို ပြောခဲ့၏။ ငါ၏ မေးခွန်းမှာ အဘယ်နည်း။ (လူသည် အဘယ်ကြောင့် သမ္မာတရားကို လိုက်စားရမည်နည်း ဖြစ်ပါသည်။) ယင်းသည် ရိုးရှင်းသည့် မေးခွန်း ဖြစ်သလော။ ရိုးရှင်းသည့်၊ အကြောင်းနှင့်အကျိုး မေးခွန်းဖြစ်ပုံရသည်။ သမ္မာတရား လိုက်စားခြင်းသည် လူတစ်ဦး၏ ကယ်တင်ခြင်းနှင့် တစ်နည်းတစ်ဖုံ ဆက်နွှယ်ပြီး နောက်တစ်နည်းအားဖြင့် နှောင့်ယှက်မှု၊ သို့မဟုတ် အဖျက်အမှောင့်လုပ်ခြင်းများ မဖန်တီးခြင်းနှင့် ဆက်နွှယ်သည်ဆိုသည့် အမြင်ကို သင်တို့အားလုံး ရှိကြသလော။ (ရှိပါသည်။) သင်တို့ ထိုသို့ ပြောသည့်အခါ မေးခွန်းသည် အတော် ရိုးရှင်းပုံရ၏။ အမှန်တကယ် ထိုမျှရိုးရှင်းပါသလော။ သင်တို့၏ အတွေးများကို ဝေမျှပြောပြကြလော့။ (“လူသည် အဘယ်ကြောင့် သမ္မာတရား လိုက်စားရမည်နည်း”ဟူသည့် မေးခွန်းသည် အယူဝါဒဆိုင်ရာ ရှုထောင့်အမြင်တစ်ခုမှ ဖြေရန် သာ၍ရိုးရှင်းသော်လည်း အမှန်တကယ် လက်တွေ့လုပ်ဆောင်ခြင်းနှင့် လက်တွေ့ကျမှုထဲသို့ ဝင်ရောက်ခြင်းတို့ ပါဝင်သည့်အခါ မရိုးရှင်းပါဟု ကျွန်ုပ် ထင်ပါသည်။) “လူသည် အဘယ်ကြောင့် သမ္မာတရား လိုက်စားရမည်နည်း” ဤအရာက မေးခွန်းမည်မျှကို ခြုံငုံမိပါသနည်း။ သမ္မာတရား လိုက်စားခြင်း၏ အရေးပါမှုမှာ အဘယ်အရာဖြစ်သည်၊ ယင်းအတွက် အကြောင်းရင်းများမှာ အဘယ်အရာများ ဖြစ်သည်ဟူသကဲ့သို့သော မေးခွန်းများကို ခြုံငုံမိပါသည်။ အခြားမည်သည့်အရာ ရှိသေးသနည်း။ (သမ္မာတရား လိုက်စားခြင်း၏ အရေးကြီးမှုဖြစ်သည်။) မှန်ပေ၏။ သမ္မာတရား လိုက်စားခြင်း၏ အရေးကြီးမှုကိုလည်း ခြုံငုံသည်။ ထိုအရာတွင် ဤမေးခွန်းများ ပါဝင်သည်။ ဤအရာများကို ထည့်သွင်းစဉ်းစားသည့်အခါ “လူသည် အဘယ်ကြောင့် သမ္မာတရားကို လိုက်စားရမည်နည်း”ဟူသည့် မေးခွန်းသည် ရိုးရှင်းပါသလော။ (မရိုးရှင်းပါ။) ထိုအရာများအရ “လူသည် အဘယ်ကြောင့် သမ္မာတရားကို လိုက်စားရမည်နည်း”ဟူသည့် မေးခွန်းကို တစ်ဖန် တွေးဆလော့။ ပထမဦးစွာ ပြန်ကြည့်လော့။ သမ္မာတရား လိုက်စားခြင်းဟူသည်မှာ မည်သည့်အဓိပ္ပာယ် ဖြစ်သနည်း။ မည်သို့ အဓိပ္ပာယ် ဖွင့်ဆိုရမည်နည်း။ (သမ္မာတရားကို စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်များနှင့်အညီ လူများနှင့် အမှုအရာများကို ရှုမြင်ကာ ကျင့်ကြံပြုမူပြီး လုပ်ဆောင်ရန် ဖြစ်ပါသည်။) ယင်းသည် မှန်ကန်ပါသလော။ “အပြည့်အဝ”ဟူသည့် စကားလုံးကို သင်တို့ လွတ်သွားသည်။ တစ်ဖန် ဖတ်ကြလော့။ (သမ္မာတရားကို စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်များနှင့်အညီ အပြည့်အဝ လူများနှင့် အမှုအရာများကို ရှုမြင်ကာ ကျင့်ကြံပြုမူပြီး လုပ်ဆောင်ရန်ဖြစ်ပါသည်။) “လူသည် အဘယ်ကြောင့် သမ္မာတရားကို လိုက်စားရမည်နည်း”ဟူသည့် မေးခွန်းသည် လူများနှင့် အမှုအရာများအပေါ် လူတို့၏ အမြင်များနှင့် ၎င်းတို့၏ ကိုယ်ပိုင်ကျင့်ကြံပြုမူခြင်း၊ လုပ်ဆောင်ချက်များနှင့် ဆက်နွှယ်ပေသည်။ ထိုအရာမှာ လူများနှင့် အမှုအရာများကို လူတို့က မည်သို့ ရှုမြင်သင့်သည်၊ မည်သို့ ကျင့်ကြံပြုမူပြီး လုပ်ဆောင်သင့်သည်ဆိုသည်နှင့် ၎င်းတို့အနေဖြင့် သမ္မာတရားကို မိမိတို့၏ စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်များနှင့်အညီ အပြည့်အဝ လူများနှင့် အမှုအရာများကို ရှုမြင်ကာ ကျင့်ကြံပြုမူပြီး အဘယ်ကြောင့် လုပ်ဆောင်သင့်သည်ဆိုသည့် အကြောင်း ဖြစ်သည်။ ၎င်းတို့သည် ဤသို့ အမှုအရာများကို လိုက်စားရသည့် အကြောင်းအရင်း ဟူသည်မှာ ဤမေးခွန်း၏ ရင်းမြစ် ဖြစ်သည် မဟုတ်လော။ ဤသည်မှာ အခြေခံကျသော မေးခွန်း မဟုတ်လော။ (ဟုတ်ပါသည်။) ယခုတွင် သင်တို့သည် မေးခွန်း၏ အခြေခံကျသော ဆိုလိုရင်းကို နားလည်ကြပြီ ဖြစ်သည်။ “လူသည် အဘယ်ကြောင့် သမ္မာတရားကို လိုက်စားရမည်နည်း”ဟူသည့် မေးခွန်းအကြောင်း ပြန်ဆွေးနွေးကြစို့။ ဤမေးခွန်းသည် မရိုးရှင်းပေ။ ယင်းက သမ္မာတရား လိုက်စားခြင်း၏ အရေးပါမှုနှင့် တန်ဖိုးကို ခြုံငုံပြီး ယင်းနှင့်ပတ်သက်၍ အရေးအကြီးဆုံးဖြစ်သည့် အခြားအရာတစ်ခု ရှိသည်။ လူ၏ အနှစ်သာရနှင့် ဗီဇများအရ ၎င်းတို့သည် သမ္မာတရားကို မိမိတို့ အသက်အဖြစ် လိုအပ်ကြသောကြောင့် သမ္မာတရားကို လိုက်စားရမည်ဖြစ်သည်။ ပင်ကိုအားဖြင့် ဤအရာသည်လည်း လူသားမျိုးနွယ်၏ အနာဂတ်နှင့် ရှင်သန်ရေးတို့နှင့် ဆက်နွှယ်ပေသည်။ ရိုးရှင်းစွာ ပြောရလျှင် သမ္မာတရားကို လိုက်စားခြင်းသည် လူတို့၏ ကယ်တင်ခြင်း၊ ၎င်းတို့၏ ဖောက်ပြန်ပျက်စီးသော စိတ်သဘောထားများ ပြောင်းလဲခြင်းတို့နှင့် ဆက်နွှယ်ပေသည်။ ၎င်းတို့၏ နေ့စဉ် အသက်တာများ၌ လူတို့ အသက်ရှင်နေထိုင်ကြသည့် မတူကွဲပြားသော အရာများ၊ ၎င်းတို့၏ ထုတ်ဖော်ခြင်းများ၊ ၎င်းတို့၏ အပြုအမူများနှင့်လည်း ပင်ကိုအားဖြင့် ဆက်နွှယ်ပေသည်။ လူတို့သည် သမ္မာတရားကို မလိုက်စားပါက ၎င်းတို့ ကယ်တင်ခံရမည့် အခွင့်အရေးသည် သုညဖြစ်သည်ဟု မှန်ကန်တိကျစွာ ဆိုနိုင်ပေသည်။ လူတို့သည် သမ္မာတရားကို မလိုက်စားပါက ၎င်းတို့အနေဖြင့် ဘုရားသခင်ကို အတိုက်အခံ လုပ်နေမည့်၊ သစ္စာဖောက်ပြီး ငြင်းပယ်နိုင်ချေ တစ်ရာရာခိုင်နှုန်း ရှိပေသည်။ ၎င်းတို့သည် ဘုရားသခင်ကို အချိန်မရွေး၊ နေရာမရွေး အတိုက်အခံ လုပ်ကာ သစ္စာဖောက်နေနိုင်ပြီး အသင်းတော်အလုပ်နှင့် ဘုရားအိမ်တော်အလုပ်ကို အဖျက်အမှောင့်လုပ်နေနိုင်သည်မှာ၊ သို့မဟုတ် အချိန်မရွေး နေရာမရွေး အဖျက်အမှောင့်လုပ်ခြင်းများ သို့မဟုတ် နှောင့်ယှက်မှုများ ဖြစ်စေသည့် တစ်စုံတစ်ရာကို လုပ်ဆောင်နေနိုင်သည်မှာလည်း သဘာဝ အလျောက်သာ ဖြစ်၏။ ၎င်းတို့၏ နေ့စဉ် အသက်တာများတွင် မြင်တွေ့ကာ နားလည်နိုင်သည့် သမ္မာတရားကို လူတို့ လိုက်စားရမည့် အရိုးရှင်းဆုံးနှင့် အခြေခံအကျဆုံး အကြောင်းရင်းအချို့ ရှိ၏။ သို့ရာတွင် ယနေ့တွင် “လူသည် အဘယ်ကြောင့် သမ္မာတရားကို လိုက်စားရမည်နည်း”ဟူသည့် မေးခွန်း၏ အရေးပါလှသည့် အပိုင်းအချို့ကိုသာ ငါတို့ မိတ်သဟာယပြုမည်ဖြစ်သည်။ လူတို့က အယူဝါဒနှင့် ပတ်သက်သည့်အရာတစ်ခုအဖြစ် နားလည်ကာ အသိအမှတ်ပြုထားသော ဤမေးခွန်း၏ အခြေခံအကျဆုံး သွင်ပြင်လက္ခဏာများကို ငါတို့ မိတ်သဟာယပြုနှင့်ပြီး ဖြစ်သည်။ ထို့ကြောင့် ယနေ့တွင် ထိုအခြေခံကျပြီး ရိုးရှင်းသော မေးခွန်းများနှင့်ပတ်သက်၍ ငါတို့ မိတ်သဟာယပြုမည်မဟုတ်။ အဓိကကျသည့် အရိပ်လက္ခဏာအချို့ကို မိတ်သဟာယပြုရန်မှာ ကျွန်ုပ်တို့အတွက် လုံလောက်လိမ့်မည်။ သမ္မာတရား လိုက်စားခြင်းဟူသော အကြောင်းအရာကို ငါတို့ အဘယ်ကြောင့် မိတ်သဟာယပြုနေကြပါသနည်း။ ထိုအကြောင်းအရာအတွင်း၌ သာ၍ အရေးကြီးသော မေးခွန်းအချို့၊ လူတို့ မရိပ်စားမိသကဲ့သို့ မသိရှိကြသည့်၊ သဘောမပေါက်ကြသော်လည်း ၎င်းတို့၏ သဘောပေါက်ခြင်းနှင့် သိနားလည်မှုတို့ လိုအပ်သည့် မေးခွန်းများ ရှိသည်မှာ သိသာထင်ရှားပါသည်။

၁။ ဘုရားသခင်၏ ရှုထောင့်မှ ကြည့်လျှင် လူတို့သည် အဘယ်ကြောင့် သမ္မာတရားကို လိုက်စားရမည်နည်း

လူသည် အဘယ်ကြောင့် သမ္မာတရားကို လိုက်စားရမည်နည်း။ လူတို့ သဘောပေါက်ကာ သိနားလည်ပြီးသားဖြစ်သည့် ဤအရာ၏ အခြေခံကျသော သွင်ပြင်လက္ခဏာများဖြင့်ဖြစ်စေ၊ လူတို့ သိပြီးသားဖြစ်သည့် အယူဝါဒမှဖြစ်စေ ငါတို့ အစပြုမည် မဟုတ်။ သို့ဆိုလျှင် မည်သည့်နေရာမှ ငါတို့ အစပြုမည်နည်း။ ဘုရားသခင်၏ စီမံခန့်ခွဲမှု အစီအစဉ်၊ ဘုရားသခင်၏ ရည်မှန်းချက်များနှင့် ပတ်သက်သော ဤမေးခွန်း၏ ရင်းမြစ်တွင် ငါတို့ အစပြုရမည်။ မေးခွန်း၏ ရင်းမြစ်တွင် အစပြုခြင်းသည် မည်သည့်အရာကို ဆိုလိုပါသနည်း။ ဘုရားသခင်၏ စီမံခန့်ခွဲမှု အစီအစဉ်၊ ဘုရားသခင်၏ လူသားမျိုးနွယ်ကို ဖန်ဆင်းခြင်းတို့နှင့် ငါတို့ အစပြုမည်ဟု ဆိုလိုသည်။ လူတို့ တည်ရှိခဲ့ကြကတည်းက အသက်ရှင်သည့် သတ္တဝါ၊ အဖန်ဆင်းခံ လူသားမျိုးနွယ်က ဘုရားသခင်၏ ထွက်သက်ဝင်သက်ကို ရရှိခဲ့ကတည်းက ၎င်းတို့၏ အတန်းအစားများထဲမှ အုပ်စုတစ်စုကို ရရှိရန် ဘုရားသခင် စီစဉ်ပြီးဖြစ်သည်။ ဤအုပ်စုသည် သူ၏ နှုတ်ကပတ်တော်များကို သဘောပေါက်၊ နားလည်ကာ လိုက်နာစောင့်ထိန်းနိုင်လိမ့်မည်။ ၎င်းတို့သည် သူ၏ နှုတ်ကပတ်တော်များနှင့်အညီ အရာခပ်သိမ်းအတွက်၊ ဘုရားသခင်၏ ဖန်ဆင်းခြင်း အမြောက်အမြားအတွက်၊ ယင်း၏ အပင်များ၊ တိရစ္ဆာန်များ၊ သစ်တောများ၊ သမုဒ္ဒရာများ၊ မြစ်များ၊ ရေကန်များ၊ တောင်တန်းများ၊ ချောင်းငယ်များ၊ လွင်ပြင်များ အစရှိသည်တို့အတွက် ဘဏ္ဍာစိုးများအဖြစ် ဆောင်ရွက်နိုင်ကြလိမ့်မည်။ ဤအစီအစဉ်ကို ဘုရားသခင် ပြုလုပ်ပြီးနောက်တွင် သူသည် သူ၏ မျှော်လင့်ချက်များကို လူသားမျိုးနွယ်အပေါ် လျော်ညီစွာ စတင်ထားရှိလေသည်။ တစ်နေ့တွင် လူတို့သည် ဤလူသားမျိုးနွယ်အတွက်၊ လောကတွင် တည်ရှိသည့် အရာခပ်သိမ်းတို့နှင့် ထိုအရာများထဲတွင် အသက်ရှင်သည့် မတူကွဲပြားသော သတ္တဝါများအတွက် ဘဏ္ဍာစိုးများအဖြစ် ဆောင်ရွက်နိုင်ကြလိမ့်မည် ဖြစ်ပြီး ၎င်းတို့အနေဖြင့် သူပြဋ္ဌာန်းထားသည့် နည်းလမ်းများ၊ စည်းမျဉ်းများနှင့် ဥပဒေသများအတိုင်း၊ သေဝပ်သော နည်းလမ်းတစ်ခုဖြင့် ထိုသို့ လုပ်ဆောင်နိုင်ကြမည်ဟု သူ မျှော်လင့်သည်။ ဘုရားသခင်သည် ဤအစီအစဉ်နှင့် ဤမျှော်လင့်ချက်များကို ပုံဖော်နှင့်ပြီး ဖြစ်သော်လည်း သူ၏ နောက်ဆုံး ရည်မှန်းချက်ကို ရရှိရန် အလွန်အချိန်ကြာလိမ့်မည် ဖြစ်သည်။ ထိုအရာသည် ဆယ်နှစ်၊ အနှစ်နှစ်ဆယ်၊ သို့မဟုတ် အနှစ်တစ်ရာ၊ နှစ်ရာအတွင်း ပြီးမြောက်နိုင်သည့် အရာတစ်ခု မဟုတ်သကဲ့သို့ အနှစ်တစ်ထောင်၊ နှစ်ထောင်အတွင်း သေချာပေါက် မပြီးမြောက်နိုင်ပေ။ အနှစ်ခြောက်ထောင် ကြာလိမ့်မည် ဖြစ်သည်။ ဤလုပ်ငန်းစဉ်အတောအတွင်းတွင် လူသားမျိုးနွယ်သည် အမျိုးမျိုးသော ကာလများ၊ သက်တမ်းများ၊ ခေတ်များနှင့် မတူကွဲပြားသော ဘုရားသခင်၏ အမှုတော်အဆင့်များကို တွေ့ကြုံရန် လိုအပ်သည်။ ကောင်းကင်တွင် ကြယ်များ လှုပ်ရှားခြင်း၊ ပင်လယ်များ ခမ်းခြောက်ခြင်းနှင့် ကျောက်ဆောင်များ တစ်စစီပဲ့ကြွေခြင်းများ တွေ့ကြုံရန် ၎င်းတို့ လိုအပ်သည်။ ရုတ်တရက်ဖြစ်သည့် ကြီးမားနက်ရှိုင်းသော အပြောင်းအလဲကို ၎င်းတို့ တွေ့ကြုံရန် လိုအပ်သည်။ ပထမဆုံးနှင့် အနည်းပါးဆုံးသော လူသားများမှစ၍ လူသားမျိုးနွယ်သည် ကြီးမားသည့် ဘဝအတက်အကျများနှင့် ဤလောက၏ လောကဓံတရားများနှင့် အပြောင်းအလဲများကို တွေ့ကြုံရပြီးဖြစ်သည်။ ထို့နောက်တွင် လူတို့သည် အရေအတွက်အားဖြင့် တဖြည်းဖြည်း တိုးပွားကာ အတွေ့အကြုံ တဖြည်းဖြည်း ရရှိကြပြီး လူသားမျိုးနွယ်၏ စိုက်ပျိုးရေး၊ စီးပွားရေးနှင့် အသက်ရှင်မှု၊ ရှင်သန်ရေး နည်းလမ်းများသည် တဖြည်းဖြည်း ပြောင်းလဲကာ နည်းလမ်းသစ်များ ဖြစ်ပေါ်စေပြီး ဖြစ်သည်။ ကာလတစ်ခုခု၊ ခေတ်တစ်ခုခုသို့ ရောက်ရှိပြီးသည့်အခါတွင်သာ လူတို့သည် ဘုရားသခင်က ၎င်းတို့အား တရားစီရင်ကာ ပြစ်တင်ဆုံးမပြီး သိမ်းပိုက်မည့် အဆင့်ကို စွမ်းဆောင်ရရှိနိုင်ပြီး ထိုအဆင့်တွင် ဘုရားသခင်သည် ၎င်းတို့ကို သမ္မာတရား၊ သူ၏ နှုတ်ကပတ်တော်နှင့် သူ၏ ရည်ရွယ်ချက်တို့ကို ဖော်ပြလိမ့်မည် ဖြစ်သည်။ ဤအဆင့်ကို ရောက်ရှိရန် လူသားမျိုးနွယ်သည် ဤလောကရှိ အရာခပ်သိမ်းတို့ တွေ့ကြုံပြီးဖြစ်သည့်အတိုင်း ကြီးမားသည့် ကသောင်းကနင်းဖြစ်ခြင်းကို တွေ့ကြုံပြီး ဖြစ်သည်။ ရုတ်တရက်ဖြစ်သည့် ကြီးမားနက်ရှိုင်းသော အပြောင်းအလဲက ကောင်းကင်နှင့် စကြဝဠာတွင် ဖြစ်ပျက်သည်မှာလည်း ဖြစ်ရိုးဖြစ်စဉ်သာ ဖြစ်လေသည်။ ဤပြောင်းလဲမှု တစ်သီတစ်တန်းများသည် ဘုရားသခင်၏ စီမံခန့်ခွဲမှုနှင့်အတူ တဖြည်းဖြည်း ဖြစ်ပွားကာ ပေါ်ထွန်းပြီး ဖြစ်သည်။ လူတို့အတွက် ဘုရားသခင်ရှေ့မှောက်လာကာ သူ၏ သိမ်းပိုက်မှု၊ တရားစီရင်ခြင်း၊ ပြစ်တင်ဆုံးမခြင်းနှင့် သူ့နှုတ်ကပတ်တော်များ၏ ထောက်ပံ့မှုကို လက်ခံရန် အတော်ကြာမြင့်စွာသော အချိန်ကို ယူခဲ့ရသည်။ သို့ရာတွင် ယင်းမှာ ကိစ္စမရှိပေ။ ယင်းမှာ ဘုရားသခင်၏ အစီအစဉ်ဖြစ်ပြီး သူ၏ ဆန္ဒဖြစ်သောကြောင့် ဘုရားသခင် စောင့်ဆိုင်းနိုင်၏။ သူ၏ အစီအစဉ်နှင့် ဆန္ဒတို့ကြောင့် ဘုရားသခင်သည် အချိန်ကြာမြင့်စွာ စောင့်ဆိုင်းရမည်ဖြစ်သည်။ လက်ရှိအချိန်အထိ ဘုရားသခင်စောင့်ဆိုင်းနေခဲ့သည်မှာ အမှန်တကယ်ကို အလွန်ပင် အချိန်ကြာမြင့်ခဲ့ပြီဖြစ်၏။

လူသားမျိုးနွယ်သည် မသိနားမလည်မှု၊ ထင်ယောင်ထင်မှားဖြစ်ခြင်းနှင့် စိတ်ရှုပ်ထွေးခြင်းနှင့်ဆိုင်သည့် ၎င်းတို့၏ ကနဦးအဆင့်ကို ဖြတ်သန်းပြီးသည့်နောက်တွင် ဘုရားသခင်သည် ၎င်းတို့ကို ပညတ်တော်ခေတ်ထဲသို့ ဦးဆောင်ခဲ့သည်။ လူသားမျိုးနွယ်သည် ခေတ်သစ်၊ ဘုရားသခင်၏ စီမံခန့်ခွဲမှုထဲရှိ ခေတ်ထဲသို့ ဝင်ရောက်ခဲ့ပြီးဖြစ်သော်လည်း လူတို့သည် သိုးစုများကဲ့သို့ ထိန်းမနိုင်သိမ်းမရသည့်၊ စည်းကမ်းမဲ့သော ဘဝများကို အသက်မရှင်တော့သော်လည်း၊ ၎င်းတို့ ဘဝများအတွက် လမ်းပြမှု၊ ညွှန်ကြားမှု၊ ပညတ်တရား၏ ညွှန်ကြားပေးခြင်း ရှိခဲ့သည့် ပတ်ဝန်းကျင်တစ်ခုထဲသို့ ၎င်းတို့ ဝင်ရောက်ပြီး ဖြစ်သော်လည်း လူတို့သည် ၎င်းတို့ကို သွန်သင်ထားခဲ့သည့်၊ ပြောပြခဲ့သည့်၊ ပညတ်တရားက အသိပေးခဲ့သည့်၊ သို့မဟုတ် လူသား ဘဝ၏ နယ်ပယ်အတွင်း သိထားနှင့်ခဲ့သည့် ရိုးရှင်းသော အရာအနည်းငယ်ကိုသာ သိရှိခဲ့ကြသည်။ ဥပမာအားဖြင့် ခိုးခြင်းဆိုသည်မှာ မည်သည့်အရာဖြစ်သည်၊ သို့မဟုတ် သူ့မယားနှင့်ပြစ်မှားခြင်းဆိုသည်မှာ မည်သည့်အရာဖြစ်သည်၊ လူသတ်ခြင်းက မည်သည့်အရာဖြစ်သည်၊ လူသတ်မှုအတွက် လူတို့ မည်သို့ တာဝန်ခံရမည်၊ မိမိ၏ အိမ်နီးချင်းများနှင့် မည်သို့ ဆက်ဆံရမည်၊ ဤအရာ၊ သို့မဟုတ် ထိုအရာ လုပ်ဆောင်ခြင်းအတွက် လူတို့ မည်သို့ တာဝန်ခံရမည်ဆိုသည်တို့ ဖြစ်သည်။ လူသားမျိုးနွယ်သည် မည်သည့်အရာမျှ ၎င်းတို့ မသိခဲ့သကဲ့သို့ နားမလည်ခဲ့ကြသည့် ၎င်းတို့၏ ကနဦး အခြေအနေများမှသည် ဘုရားသခင်က ၎င်းတို့ကို အသိပေးခဲ့သည့် လူသား ကိုယ်ပိုင်ကျင့်ကြံပြုမူခြင်းနှင့်သက်ဆိုင်သော ရိုးရှင်းသည့်၊ ပဓာနကျသော ပညတ်တရားအချို့ကို သင်ယူခြင်းအဖြစ်သို့ ရောက်လာခဲ့ကြပြီ ဖြစ်သည်။ ဘုရားသခင်က ဤပညတ်တရားများကို ကြေညာခဲ့ပြီးနောက်တွင် ပညတ်တရားအောက်တွင် အသက်ရှင်ကြသည့် လူများသည် စည်းမျဉ်းများကို လိုက်လျှောက်ပြီး ပညတ်တရားကို လိုက်နာစောင့်ထိန်းရမည်ကို သိခဲ့ကြပြီး ၎င်းတို့၏ စိတ်များနှင့် အတွင်း နယ်ပယ်များတွင် ပညတ်တရားသည် ၎င်းတို့၏ အပြုအမူအတွက် အထိန်းနှင့် လမ်းညွှန်ချက်တစ်ခုအဖြစ် ဆောင်ရွက်ခဲ့ပြီး လူသားမျိုးနွယ်သည် လူ၏ ကနဦး ပုံသဏ္ဌာန်တစ်ခု ရှိခဲ့ကြသည်။ ဤလူများက ၎င်းတို့အနေဖြင့် စည်းမျဉ်းအချို့ကို လိုက်လျှောက်ပြီး ပညတ်တရားအချို့ကို လိုက်နာစောင့်ထိန်းသင့်ကြောင်း သိခဲ့ကြသည်။ ထိုအရာများကို ၎င်းတို့ မည်မျှကောင်းစွာ လိုက်လျှောက်ပြီး ထိုအရာများကို မည်မျှ တင်းကျပ်စွာ လိုက်နာစောင့်ထိန်းကြသည်ဖြစ်စေ၊ မည်သို့ဆိုစေ ဤလူများသည် ပညတ်တော်ခေတ်မတိုင်မီ ရှိခဲ့သူများထက် လူသားပုံသဏ္ဌာန် သာ၍ ရှိခဲ့ကြသည်။ ၎င်းတို့၏ အပြုအမူနှင့် ဘဝများအရ ၎င်းတို့သည် စံနှုန်းတစ်ခုခုအထိ ကန့်သတ်ချက်အချို့ဖြင့် ပြုမူကာ အသက်ရှင်ခဲ့ကြသည်။ ၎င်းတို့သည် တစ်ချိန်ကကဲ့သို့ ဘာလုပ်ရမှန်းမသိဖြစ်ကာ မသိနားမလည် မဖြစ်ကြတော့သကဲ့သို့ ဘဝ၌ ရည်မှန်းချက်များ အလွန်ကင်းမဲ့ခြင်း မရှိကြတော့ချေ။ ဘုရားသခင်၏ ပညတ်တရားများနှင့် ၎င်းတို့ထံ ဘုရားသခင် ကြေညာခဲ့သည့် အဆိုများအားလုံးသည် ၎င်းတို့၏ စိတ်နှလုံးများတွင် အမြစ်တည်ကြပြီး နေရာတစ်ခုခု ယူထားခဲ့ကြသည်။ လူသားမျိုးနွယ်သည် ဘာလုပ်ရမှန်းမသိ မဖြစ်ကြတော့ချေ။ ၎င်းတို့သည် ရည်မှန်းချက်၊ ဦးတည်ချက် သို့မဟုတ် အထိန်း မရှိဘဲ အသက်မရှင်ကြတော့ချေ။ ဤသို့ဖြစ်လင့်ကစား ၎င်းတို့သည် ဘုရားသခင်၏ အစီအစဉ်များ၊ ဆန္ဒများနှင့် သက်ဆိုင်သည့် လူများဖြစ်ရန် စံမမီဖြစ်နေဆဲ ဖြစ်သည်။ ၎င်းတို့သည် အရာခပ်သိမ်း၏ ဆရာသခင်များအဖြစ် ပြုမူဆောင်ရွက်နိုင်စွမ်းရှိခြင်းမှ အလှမ်းဝေးနေဆဲ ဖြစ်သည်။ ဘုရားသခင်သည် စောင့်ဆိုင်းကာ စိတ်ရှည်ရန် လိုအပ်နေဆဲ ဖြစ်သည်။ ပညတ်တရားအောက်တွင် အသက်ရှင်ကြသည့် လူများသည် ဘုရားသခင်ကို ကိုးကွယ်ရန် သိခဲ့ကြသော်လည်း ဟန်တစ်ခုမျှအဖြစ်သာ ၎င်းတို့ ထိုသို့လုပ်ဆောင်ကြလေသည်။ ၎င်းတို့ စိတ်နှလုံး အတွင်းနက်နက် နေရာများရှိ ဘုရားသခင်၏ နေရာနှင့် ပုံသဏ္ဌာန်သည် ဘုရားသခင်၏ စစ်မှန်သည့် ကိုယ်ပိုင်လက္ခဏာနှင့် အနှစ်သာရမှ လုံးဝ ကွဲပြားနေခဲ့သည်။ ထို့ကြောင့် ၎င်းတို့သည် ဘုရားသခင် အလိုရှိသည့် အဖန်ဆင်းခံ လူသားများ မဟုတ်သေးသကဲ့သို့ ဘုရားသခင် မျှော်မှန်းသည့် လူများ၊ အရာခပ်သိမ်းအတွက် ဘဏ္ဍာစိုးများအဖြစ် ဆောင်ရွက်နိုင်စွမ်း ရှိသည့်သူများ မဟုတ်သေးချေ။ ၎င်းတို့၏ စိတ်နှလုံး အတွင်းနက်နက် နေရာများတွင် ဘုရားသခင်၏ အနှစ်သာရ၊ ပင်ကိုလက္ခဏာနှင့် အဆင့်အတန်းတို့သည် လူသားမျိုးနွယ်ကို အုပ်ချုပ်သူ၏ အနှစ်သာရ၊ ပင်ကိုလက္ခဏာနှင့် အဆင့်အတန်းတို့မျှသာ ဖြစ်ပြီး လူတို့သည် ထိုအုပ်ချုပ်သူ၏ နာခံလိုက်လျှောက်သူများ၊ သို့မဟုတ် အကျိုးခံစားရသူများဖြစ်ရုံမျှထက် ဘာမျှ မပိုပေ။ ထို့ကြောင့် ဘုရားသခင်သည် ပညတ်တရားအောက်တွင် အသက်ရှင်ပြီး ပညတ်တရားကိုသာ သိရှိကြသည့် ဤလူများကို ရှေ့ဆက်နေဖို့ ဦးဆောင်ရန် လိုအပ်နေဆဲ ဖြစ်သည်။ ဤလူများသည် ပညတ်တရားမှလွဲ၍ မည်သည့်အရာကိုမျှ နားမလည်ခဲ့ကြချေ။ အရာခပ်သိမ်းအတွက် ဘဏ္ဍာစိုးများအဖြစ် မည်သို့ ဆောင်ရွက်ရမည်ကို ၎င်းတို့ မသိခဲ့ကြ။ ဘုရားသခင် မည်သူဖြစ်သည်ကို ၎င်းတို့ မသိကြသကဲ့သို့ မှန်ကန်သည့် အသက်ရှင်သန်နည်းကို မသိခဲ့ကြချေ။ ၎င်းတို့သည် ဘုရားသခင်၏ တောင်းဆိုချက်များအတိုင်း မည်သို့ ကျင့်ကြံပြုမူပြီး အသက်ရှင်ရမည်ကို မသိကြသကဲ့သို့ ယခင်ထက် မည်သို့ သာ၍ အဓိပ္ပာယ်ရှိစွာ အသက်ရှင်ရမည်၊ သို့မဟုတ် မိမိတို့ဘဝများတွင် လူတို့က မည်သည့်အရာ လိုက်စားသင့်သည် အစရှိသည်တို့ကို မသိခဲ့ကြချေ။ ပညတ်တရားအောက် အသက်ရှင်ကြသော လူတို့သည် ဤအရာများကို လုံးဝ မသိနားမလည်ဖြစ်ကြသည်။ ပညတ်တရားမှအပ ဤလူများသည် ဘုရားသခင်၏ သတ်မှတ်ချက်များအကြောင်း၊ သမ္မာတရားအကြောင်း သို့မဟုတ် ဘုရားနှုတ်ကပတ်တော်များအကြောင်း ဘာမျှ မသိခဲ့ကြချေ။ ဤသို့ ဖြစ်သောကြောင့် ဘုရားသခင်သည် လူသားမျိုးနွယ်က ပညတ်တရားအောက်တွင် တည်ရှိသည်နှင့်အမျှ ၎င်းတို့ကို သည်းခံမြဲသည်းခံနေခဲ့ရသည်။ ဤလူများသည် ၎င်းတို့မတိုင်မီ ရောက်လာခဲ့ကြသူများထက် ကြီးမားသည့် ခြေလှမ်းတစ်ခု သာလွန်ခဲ့ကြသည်။ ၎င်းတို့က အနည်းဆုံးအနေဖြင့် အပြစ်တရား မည်သည့်အရာဖြစ်ပြီး ပညတ်တရားကို ၎င်းတို့ လိုက်နာစောင့်ထိန်းကာ လိုက်လျှောက်၍ ပညတ်တရား၏ ကန့်သတ်ချက်အောက်တွင် အသက်ရှင်သင့်ကြောင်း နားလည်ခဲ့ကြသည်။ သို့ရာတွင် ဘုရားသခင်၏ သတ်မှတ်ချက်များနှင့် စံမမီဖြစ်နေဆဲ ဖြစ်သည်။ သို့ပါလျက် ဘုရားသခင်သည် စိတ်ထက်သန်စွာ မျှော်လင့်ကာ စောင့်ဆိုင်းနေဆဲ ဖြစ်သည်။

ခေတ်များ တိုးတက်မှုနှင့်အတူ၊ လူသားမျိုးနွယ် တိုးတက်မှုနှင့်အတူ၊ အရာခပ်သိမ်း လည်ပတ်မှုများနှင့်အတူ၊ ဘုရားလက်တော်၏ အစီအစဉ်များ၊ သူ၏ အချုပ်အခြာအာဏာ၊ လမ်းပြမှုနှင့် ဦးဆောင်မှုတို့နှင့်အတူ၊ လူသားမျိုးနွယ်၊ အရာခပ်သိမ်းနှင့် စကြဝဠာကြီးတစ်ခုလုံးသည် ယခင်ထက် ရှေ့ဆက်နေသည်။ ပညတ်တရားအောက် လူသားမျိုးနွယ်သည် ပညတ်တရားအားဖြင့် နှစ်ထောင်ချီ ဘောင်ခတ်ခြင်း ခံရပြီးနောက်တွင် ပညတ်တရားကို မထိန်းသိမ်းနိုင်တော့သကဲ့သို့ ဘုရားသခင် အစပြုခဲ့သည့် နောက်တစ်ခေတ်ဖြစ်သည့် ကျေးဇူးတော်ခေတ်ထဲသို့ ဘုရားသခင်၏ အမှုတော်နောက် လိုက်ခဲ့ကြသည်။ ကျေးဇူးတော်ခေတ် ရောက်ရှိရာတွင် ဘုရားသခင်သည် ကြိုတင်ဟောကိန်းထုတ်ရန် ပရောဖက်များကို သူစေလွှတ်ခဲ့သည့်အချက်အပေါ် အဆိုပြုထားသည့် သူ၏ အမှုတော်ကို စတင်သည်။ ဤအမှု၏ အဆင့်သည် လူတို့က မိမိတို့ အယူအဆများဖြင့် စိတ်ကူးထားသလောက် ညင်သာခြင်း မရှိ၊ သို့မဟုတ် လိုချင်ဖွယ်မရှိသကဲ့သို့ ၎င်းတို့ တွေးထင်ထားသလောက် စိတ်မချမ်းသာရပေ။ ထိုအစား အပြင်ပန်းမှကြည့်လျှင် အရာရာသည် ပရောဖက်ပြုချက်နှင့် ဆန့်ကျင်နေပုံရသည်။ ဤအခြေအနေများမှ လူက လုံးဝ မှန်းဆခဲ့မည်မဟုတ်သည့် အမှန်တရားတစ်ခု ပေါ်ထွက်လာခဲ့သည်။ ကားစင်တင်ခံခဲ့ရသည့် သခင်ယေရှုအဖြစ် ဘုရားသခင် လူ့ဇာတိခံခဲ့သည့် ဇာတိခန္ဓာနှင့်ဆိုင်သော အမှန်တရား ဖြစ်သည်။ ဤအရာအားလုံးကို လူက ကြိုမမြင်နိုင်ခဲ့ပေ။ အပြင်ပန်းမှကြည့်လျှင် ဤအရာအားလုံးသည် ရက်စက်၊ သွေးစွန်းသည့် အဖြစ်အပျက်၊ ရှုမြင်ရန် ဆိုးရွားသည့်အရာဖြစ်ပုံရသည့်တိုင် ယင်းသည် ဘုရားသခင်၏ ပညတ်တော်ခေတ်ကို အဆုံးသတ်ခြင်းနှင့် ခေတ်သစ်တစ်ခုကို အစပြုခြင်း၏ အစ ဖြစ်ခဲ့သည်။ ဤခေတ်သစ်သည် သင်တို့အားလုံး ယခု သိရှိကြသည့် ကျေးဇူးတော်ခေတ် ဖြစ်သည်။ ကျေးဇူးတော်ခေတ်သည် ပညတ်တော်ခေတ်ရှိ ဘုရားသခင်၏ ပရောဖက်ပြုချက်များကို အာခံခြင်းဖြင့် ရောက်လာခဲ့သည်ဟု ထင်ရသည်။ ကားတိုင်တွင် သံမှိုရိုက်နှက်ခံရသည့် ဘုရားသခင်၏ လူ့ဇာတိခံ ခန္ဓာပုံသဏ္ဌာန်ဖြင့်လည်း သေချာပေါက် ရောက်လာပေသည်။ ဤအဖြစ်အပျက်အားလုံးသည် ၎င်းတို့အတွက် အသင့်ဖြစ်သော အခြေအနေများဖြင့် အလွန်ပင် ရုတ်တရုက်ဖြစ်ပြီး သဘာဝကျစွာ ဖြစ်ပျက်ခဲ့သည်။ ယင်းမှာ ဘုရားသခင်က ခေတ်ဟောင်းကို အဆုံးသတ်ပြီး ခေတ်သစ်တစ်ခုကို အစပျိုးရန်၊ ခေတ်သစ်တစ်ခုကို ဆောင်ကြဉ်းရန် အသုံးပြုခဲ့သည့် နည်းလမ်းဖြစ်သည်။ ဤခေတ်၏ တကယ့်အစတွင် ဖြစ်ပျက်ခဲ့သည့် အရာအားလုံးက အလွန် ရက်စက်ပြီး သွေးစွန်းကာ မတွေးတတ်အောင်ဖြစ်၍ ရုတ်ခြည်းပင် ရောက်ရှိခြင်းဖြစ်ကာ မည်သည့်အရာမျှသည် လူက စိတ်ကူးခဲ့သလောက် အံ့ဖွယ်မဖြစ်၊ ညင်သာခြင်း မရှိခဲ့သော်လည်း၊ ကျေးဇူးတော်ခေတ်၏ အဖွင့်ဖြစ်ရပ်သည် ရှုမြင်ရန် ဆိုးရွားပြီး နှလုံးကြေကွဲစရာဖြစ်သော်လည်း ထိုအရာ၌ ဝမ်းမြောက်ဖွယ်ရာအချက်တစ်ခုမှာ အဘယ်နည်း။ ပညတ်တော်ခေတ် အဆုံးသတ်ခြင်းဆိုသည်မှာ ဘုရားသခင်သည် ပညတ်တရားအောက်ရှိ လူသားမျိုးနွယ်၏ အမျိုးမျိုးသော အပြုအမူများကို သည်းခံရန် မလိုအပ်တော့ဟု ဆိုလိုသည်။ လူသားမျိုးနွယ်သည် ဘုရားသခင်၏ အမှုတော်နှင့် သူ၏ အကြံအစည်နှင့်အညီ ခေတ်သစ်ထဲသို့ ကြီးမားသည့် ခြေလှမ်း ရှေ့ဆက်လှမ်းခဲ့ပြီးဖြစ်သည်ဟု ဆိုလိုသည်။ ယင်းမှာ ဘုရားသခင်၏ စောင့်ဆိုင်းခြင်း နေ့ရက်ကာလများ တိုတောင်းစေခဲ့ပြီဟုလည်း ဆိုလိုသည်မှာ အမှန်ဖြစ်၏။ လူသားမျိုးနွယ်သည် အသစ်သော သက်တမ်း၊ ခေတ်သစ်ထဲသို့ ဝင်ရောက်ခဲ့သည်၊ ဆိုလိုသည်မှာ ဘုရားသခင်၏ အမှုတော်သည် ရှေ့ဆက် ကြီးမားသည့် ခြေလှမ်းလှမ်းခဲ့ပြီးဖြစ်ကာ သူ၏ အမှုတော် ရှေ့ဆက်သည်နှင့်အမျှ သူ၏ ဆန္ဒသည် တဖြည်းဖြည်း အကောင်အထည်ပေါ်လာမည်ဟု ဆိုလိုပေသည်။ ကျေးဇူးတော်ခေတ် ရောက်ရှိခြင်းသည် အစတွင် သိပ်နှစ်သက်ဖွယ် မရှိခဲ့သော်လည်း ဘုရားသခင် မြင်သည့်အတိုင်းဆိုပါက သူ အလိုရှိသည့် လူသားမျိုးနွယ်ဖြစ်သော မကြာမီ ထွက်ပေါ်မည့် လူသားမျိုးနွယ်သည် သူ၏ သတ်မှတ်ချက်များ၊ ရည်မှန်းချက်များနှင့် သာ၍ ယခင်ထက် နီးကပ်လာနေခဲ့ပေသည်။ ဤသည်မှာ ကြည်နူးဖွယ်ကောင်းပြီး ချီးကျူးထိုက်သည့်အရာ၊ အောင်ပွဲခံထိုက်သည့် တစ်စုံတစ်ရာ ဖြစ်သည်။ လူသားမျိုးနွယ်သည် ဘုရားသခင်ကို ကားတိုင်ထက်တွင် သံမှိုရိုက်နှက်ခဲ့ကာ ယင်းသည် လူတို့အတွက် မြင်ရသည်မှာ ဝမ်းနည်းဖွယ်ကောင်းသော အရာတစ်ခုဖြစ်ခဲ့သော်ငြားလည်း ခရစ်တော် ကားတိုင်ထက်တွင် သံမှိုရိုက်နှက်ခံခဲ့ရသည့် တကယ့် အခိုက်အတန့်သည် ဘုရားသခင်၏ နောက်တစ်ခေတ်ဖြစ်သည့် ကျေးဇူးတော်ခေတ် ရောက်လာခဲ့ပြီဖြစ်ကြောင်း၊ ထိုခေတ်ရှိ ဘုရားသခင်၏ အမှုတော်သည် အစပြုလုနီးနီး ဖြစ်ကြောင်းကို ဆိုလိုပေသည်။ ထို့ထက်ပို၍ ထိုအရာမှာ ဘုရားသခင်၏ လူ့ဇာတိခံယူခြင်း ထိုဖြစ်ရပ်၏ ကြီးမားသော အမှုတော်သည် ပြီးမြောက်ခဲ့ပြီဖြစ်သည်ဟု ဆိုလိုပေသည်။ ဘုရားသခင်သည် လောကလူများကို အောင်နိုင်သူအဖြစ် အသစ်သော နာမနှင့် ပုံသဏ္ဌာန်ဖြင့် ရင်ဆိုင်မည်ဖြစ်ပြီး သူ၏ အမှုသစ် အကြောင်းအရာများကို လူသားမျိုးနွယ်အား ဖွင့်ပြကာ မြင်စေမည်ဖြစ်သည်။ ထိုအချိန်အတောအတွင်းတွင် လူသားမျိုးနွယ်၏ ကဏ္ဍအတွက်မူ ၎င်းတို့သည် ပညတ်တရားအပေါ် မကြာခဏ ချိုးဖောက်ခြင်းများဖြင့် အဆက်မပြတ် စိတ်အနှောင့်အယှက်ဖြစ်ရတော့မည် မဟုတ်သကဲ့သို့ ပညတ်တရားကို ချိုးဖောက်ခြင်းအတွက် ပညတ်တရား၏အပြစ်ပေးခြင်းကို ခံရတော့မည် မဟုတ်ပေ။ ကျေးဇူးတော်ခေတ် ရောက်ရှိခြင်းက လူသားမျိုးနွယ်ကို ဘုရားသခင်၏ ယခင် အမှုတော်မှ ထွက်လာခွင့်ပေးပြီး အမှုတော်အတွက် အဆင့်သစ်များနှင့် နည်းလမ်းသစ်တစ်ခုနှင့်အတူ သစ်လွင်သော အမှုတော် ပတ်ဝန်းကျင်တစ်ခုထဲသို့ ဝင်ရောက်ခွင့်ပေးခဲ့သည်။ ထိုအရာက လူသားမျိုးနွယ်ကို ဝင်ရောက်မှုအသစ်နှင့် အသက်အသစ်တစ်ခု အခွင့်ပေးခဲ့ပြီး တစ်လှမ်းသာ၍ နီးကပ်သွားသည့် ဘုရားသခင်နှင့် လူကြား ဆက်ဆံရေးတစ်ခုကို ဖြစ်ပေါ်ခွင့်ပေးခဲ့သည်မှာ အမှန်ဖြစ်၏။ ဘုရားသခင်၏ လူ့ဇာတိခံယူခြင်းကြောင့် လူသည် ဘုရားသခင်နှင့် မျက်နှာချင်းဆိုင်လာနိုင်ခဲ့သည်။ လူသည် ဘုရားသခင်၏ တကယ့် စစ်မှန်သော အသံနှင့် စကားများကို ကြားခဲ့ရသည်။ သူ့အမှုတော်၏ ပုံစံအပြင် သူ၏ စိတ်သဘောထား စသည်တို့ကို လူက မြင်ခဲ့သည်။ လူသည် ကဏ္ဍတိုင်းတွင် ဤအရာကို မိမိတို့ကိုယ်တိုင် နားများဖြင့် ကြားပြီး မိမိတို့ကိုယ်ပိုင် မျက်စိများဖြင့် မြင်ခဲ့ရသည်။ ဘုရားသခင်သည် တကယ်ကို ဧကန်အမှန် လူတို့ကြား ရောက်လာခဲ့ပြီဖြစ်ကြောင်း၊ ဘုရားသခင်သည် တကယ်ကို ဧကန်အမှန် လူကို မျက်နှာချင်းဆိုင်ခဲ့ကြောင်း၊ ဘုရားသခင်သည် လူသားမျိုးနွယ်ကြား အသက်ရှင်ရန် အမှန်တကယ်၊ ဧကန်အမှန် ကြွလာခဲ့ပြီဖြစ်ကြောင်းတို့ကို ၎င်းတို့ ကွက်ကွက်ကွင်းကွင်း တွေ့ကြုံခဲ့ကြသည်။ ထိုလူ့ဇာတိခံယူခြင်းတွင် ဘုရားသခင်၏ အမှုတော်ကာလသည် ကြာရှည်ခြင်း မရှိခဲ့သော်လည်း ယင်းက လူသားနှင့် ဘုရားသခင် အတူတကွ ရှင်သန်နေထိုင်ခြင်းနှင့်ပတ်သက်သော စစ်မှန်သည့် ခံစားမှုမျိုးကို ထိုခေတ်က လူသားမျိုးနွယ်အား ခိုင်မာပြီး စိတ်ချရသော အတွေ့အကြုံကို ပေးခဲ့သည်။ ထိုသို့သော အရာများကို တွေ့ကြုံခံစားမိခဲ့သည့်အချိန်က အကြာကြီးမဟုတ်သော်လည်း ဘုရားသခင်သည် သူ၏ လူ့ဇာတိခံယူခြင်း ဖြစ်ရပ်တွင် နှုတ်ကပတ်တော်များစွာ ပြောဆိုခဲ့ပြီး ထိုနှုတ်ကပတ်တော်များသည် အတော် တိကျခဲ့၏။ များစွာသော အလုပ်ကိုလည်း သူ လုပ်ဆောင်ခဲ့ပြီး သူ့နောက်သို့လိုက်သည့် လူများစွာလည်း ရှိခဲ့သည်။ လူသားမျိုးနွယ်သည် ခေတ်ဟောင်း၏ ပညတ်တရားအောက်တွင် မိမိတို့ ဘဝကို အပြီးအပြတ် အဆုံးသတ်ပြီး အပြည့်အဝ သစ်လွင်သည့် ခေတ်တစ်ခုဖြစ်သည့် ကျေးဇူးတော်ခေတ်သို့ ရောက်လာခဲ့ကြသည်။

ခေတ်သစ်ထဲသို့ ဝင်ရောက်ပြီးနောက်တွင် လူသားမျိုးနွယ်သည် ပညတ်တရား၏ ကန့်သတ်ချက်များအောက်တွင် အသက်မရှင်တော့ဘဲ ဘုရားသခင်၏ အသစ်သော သတ်မှတ်ချက်များနှင့် အသစ်သော နှုတ်ကပတ်တော်များအောက်တွင် အသက်ရှင်ပေသည်။ ဘုရားသခင်၏ အသစ်သော နှုတ်ကပတ်တော်များနှင့် အသစ်သော သတ်မှတ်ချက်များကြောင့် လူသားမျိုးနွယ်သည် ပုံသဏ္ဌာန်ကွဲပြားခြားနားသည့် အသက်အသစ်တစ်ခု၊ ပုံသဏ္ဌာန်နှင့် ပါဝင်သည့်အရာ ကွဲပြားခြားနားသည့် ဘုရားသခင်၌ ယုံကြည်မှုရှိသည့် အသက်တစ်ခုကို ဖြစ်ပေါ်စေခဲ့ကြသည်။ ဤအသက်သည် လူ့အပေါ် ဘုရားသခင်၏ သတ်မှတ်ချက်များ ပြည့်မီရန်အတွက် ပညတ်တရားအောက်တွင် ယခင်အသက်ထက် ခြေတစ်လှမ်း သာ၍ နီးကပ်လာခဲ့သည်။ ဘုရားသခင်သည် လူသားမျိုးနွယ်အတွက် အသစ်သော ပညတ်ချက်များ ခင်းကျင်းခဲ့ပြီး လူသားမျိုးနွယ်အတွက် ထိုအချိန်ကထက် သာ၍ မှန်ကန်တိကျကာ သာ၍လိုက်ဖက်သည့် အသစ်သော အပြုအမူဆိုင်ရာ စံနှုန်းများအပြင် လူများနှင့် အမှုအရာများအပေါ် လူ၏ အမြင်များအတွက်၊ ပြီးလျှင် ၎င်းတို့၏ ကိုယ်ပိုင်ကျင့်ကြံပြုမူခြင်းနှင့် လုပ်ဆောင်ချက်များအတွက် စံများနှင့် စည်းမျဉ်းများကို ခင်းကျင်းလေသည်။ ထိုအချိန်က သူပြောဆိုခဲ့သည့် စကားများသည် ယခု စကားများလောက် အသေးမစိတ်ခဲ့သကဲ့သို့ ယခုလောက် အင်မတန် များပြားသည့် ပမာဏမရှိခဲ့ပေ။ သို့တိုင် ထိုအချိန်က ပညတ်တရားအောက်မှ ထွက်လာရုံရှိသေးသည့် လူအတွက်၊ ထိုစကားများနှင့် သတ်မှတ်ချက်များက လုံလောက်ခဲ့ပေသည်။ ထိုအချိန်က လူတို့၏ ဝိညာဉ်ရင့်ကျက်မှုနှင့် ၎င်းတို့၌ ရှိသည့်အရာများကို ထောက်သော် ဤသည်တို့မှာ ၎င်းတို့ စွမ်းဆောင်ရရှိပြီး ရယူနိုင်သည့် တစ်ခုတည်းသော အရာများသာ ဖြစ်သည်။ ဥပမာအားဖြင့် ဘုရားသခင်က လူတို့ကို နှိမ့်ချရန်၊ စိတ်ရှည်ရန်၊ သည်းခံရန်၊ ကားတိုင်ကို ထမ်းရန် စသည်တို့ကို ပြောခဲ့သည်။ ဤသည်တို့မှာ ပညတ်တရား၏ နောက်ပိုင်းတွင် လူအပေါ် ဘုရားသခင် ပြုသည့် သာ၍ပင် တိကျသော၊ လူ့သဘာဝ အသက်ရှင်နေထိုင်ခြင်းနှင့် သက်ဆိုင်သည့် တောင်းဆိုချက်များ ဖြစ်ခဲ့သည်။ ထို့အပြင် ပညတ်တရားအောက်တွင် အသက်ရှင်ခဲ့သည့် လူသည် ကျေးဇူးတော်ခေတ် ရောက်ရှိခြင်းကြောင့် ဘုရားသခင်ထံမှ ပေါများပြီး ပုံမှန်စီးဆင်းသည့် ကျေးဇူးတော်၊ ကောင်းချီးများနှင့် အခြား ထိုသို့သောအရာများ မွေ့လျော်ခဲ့လေသည်။ ထိုခေတ်ကာလရှိ လူသားမျိုးနွယ်သည် ပန်းခင်းလမ်းသဖွယ် အသက်ရှင်နေခဲ့ကြသည်။ လူတိုင်းက ပျော်ရွှင်ခဲ့ကြပြီး လူတိုင်းသည် ဘုရားသခင်၏ အချစ်တော်၊ သူ့လက်ဖဝါးထဲက ကလေးသူငယ်တစ်ဦး ဖြစ်ခဲ့သည်။ ၎င်းတို့အနေဖြင့် ပညတ်တော်များကို စောင့်ထိန်းခဲ့ရပြီး ထို့အပြင် လူ၏ အယူအဆများနှင့် စိတ်ကူးများဖြင့် ကိုက်ညီသည့် အပြုအမူကောင်းအနည်းငယ်လည်း ရှိခဲ့ရသည်။ သို့သော် လူသားမျိုးနွယ်အတွက် ဘုရားသခင်၏ ကျေးဇူးတော်ကို ပျော်မွေ့ခြင်းသည် သာ၍ အတိုင်းအတာကြီးမားခဲ့သည်။ ဥပမာအားဖြင့် နတ်ဆိုးစွဲခြင်းအားဖြင့် ဖြစ်သည့် ရောဂါများ ပျောက်ကင်းခဲ့ကြပြီး ၎င်းတို့အတွင်းရှိ ဆိုးရွားသော မကောင်းဆိုးဝါးများနှင့် နတ်ဆိုးများ နှင်ထုတ်ခံခဲ့ကြရသည်။ လူတို့သည် ဒုက္ခရောက်သည့်အခါ၊ သို့မဟုတ် လိုအပ်မှုရှိသည့်အခါ ၎င်းတို့၏ အမျိုးမျိုးသော ရောဂါများမှ ကုသပျောက်ကင်းခြင်းရဖို့၊ ၎င်းတို့၏ ဇာတိခန္ဓာ၏ အလိုဆန္ဒကို ဖြည့်ဆည်းပေးခြင်းခံရပြီး အစားအသောက် ကျွေးမွေးကာ အဝတ်အစား ဆင်ယင်ခြင်း ခံကြရဖို့အလို့ငှာ ဘုရားသခင်သည် ၎င်းတို့အတွက် ခြွင်းချက်များပြုလုပ်ကာ နိမိတ်လက္ခဏာနှင့် အံ့ဖွယ်ရာများကို ပြသခဲ့သည်။ ထိုခေတ်တွင် လူအတွက် မွေ့လျော်ခံစားရန် ကျေးဇူးတော် အလွန်များခဲ့ပြီး ကောင်းချီးများ အလွန်များခဲ့သည်။ ပညတ်တော်များကို ရိုးရှင်းစွာ လိုက်နာစောင့်ထိန်းခြင်းအပြင် လူသားမျိုးနွယ် လုပ်နိုင်ခဲ့သည်မှာ အများဆုံး စိတ်ရှည်ခြင်း၊ သည်းခံခြင်း၊ ချစ်ခင်ခြင်း စသည်တို့သာ ဖြစ်သည်။ လူသည် သမ္မာတရားနှင့်ပတ်သက်၍ဖြစ်စေ၊ လူတို့အပေါ် ဘုရားသခင်၏ သတ်မှတ်ချက်များနှင့်ပတ်သက်၍ဖြစ်စေ နောက်ထပ်အရာတစ်ခုမျှကို အရိပ်အမြွက်မျှပင် သိနားလည်ခြင်း မရှိပေ။ အဘယ်ကြောင့်ဆိုသော် လူသည် ကျေးဇူးတော်နှင့် ဘုရားသခင်၏ ကောင်းချီးများကို မွေ့လျော်ရန် အပြည့်အဝ ရည်ရွယ်ထားသောကြောင့်ဖြစ်ပြီး ထိုအချိန်က လူသားများအား သခင်ယေရှု ပေးခဲ့သော ကတိတော်ကြောင့် လူသည် ဘုရားသခင်၏ ကျေးဇူးတော်အား မွေ့လျော်ခြင်းကို စတင်ကျင့်သားရကာ အဆုံးသတ်မည့်ပုံစံမရှိပေ။ လူသားမျိုးနွယ်သည် ဘုရားသခင်ကို ၎င်းတို့ ယုံကြည်ပါက ဘုရားသခင်၏ ကျေးဇူးတော်ကို မွေ့လျော်သင့်ကြောင်း၊ ယင်းမှာ ၎င်းတို့ ရထိုက်သော ဝေစုဖြစ်ကြောင်း တွေးထင်ခဲ့သည်။ သို့ရာတွင် ဖန်ဆင်းရှင်ကို ကိုးကွယ်ရန်၊ သို့မဟုတ် ဖန်ဆင်းခံတစ်ဦး၏ အဆင့်အတန်းကို ယူရန်၊ ပြီးလျှင် ဖန်ဆင်းခံတစ်ဦး၏ တာဝန်ကို ထမ်းဆောင်ရန်နှင့် ကောင်းမွန်သည့် ဖန်ဆင်းခံတစ်ဦးဖြစ်ရန် ၎င်းတို့ မသိခဲ့ကြပေ။ ဘုရားသခင်ကို မည်သို့ ကျိုးနွံနာခံရမည်၊ သို့မဟုတ် သူ့ကို မည်သို့ သစ္စာစောင့်သိရမည်၊ သူ၏ နှုတ်ကပတ်တော်များကို လက်ခံပြီး လူများနှင့် အမှုအရာများအပေါ် ၎င်းတို့ အမြင်များ၊ ၎င်းတို့၏ ကျင့်ကြံပြုမူခြင်းနှင့် လုပ်ဆောင်ချက်များအတွက် အခြေခံအဖြစ် မည်သို့ အသုံးပြုရမည်ကိုလည်း မသိခဲ့ကြချေ။ ထိုသို့သော အရာတိုင်းကို လူသည် အတော်လေး မသိနားမလည်ဖြစ်ခဲ့သည်။ ပြီးလျှင် ဘုရားသခင်၏ ကျေးဇူးတော်ကို ရသင့်ရထိုက်သည့်အတိုင်း မွေ့လျော်ခြင်းအပြင် လူသည် ဖြစ်သင့်ဖြစ်ထိုက်သည့်အတိုင်း သေပြီးနောက်တွင် ကောင်းကင်ဘုံထဲသို့ ဝင်ရောက်ပြီး သခင်နှင့်အတူ ကောင်းမြတ်သည့် ကောင်းချီးများကို အတူတကွ မွေ့လျော်ခံစားလိုခဲ့ကြသည်။ ထို့အပြင် ကျေးဇူးတော်ခေတ်တွင် အသက်ရှင်သည့်၊ ကျေးဇူးတော်နှင့် ကောင်းချီးများကြားတွင် အသက်ရှင်ခဲ့ကြသည့် လူသားမျိုးနွယ်က ဘုရားသခင်သည် သနားကရုဏာ ပြည့်ဝသည့်၊ ချစ်ခင်တတ်သည့် ဘုရားသခင်သာ ဖြစ်ကြောင်း၊ သူ၏ အနှစ်သာရသည် သနားကရုဏာနှင့် မေတ္တာကျေးဇူးတော် ဖြစ်ကာ အခြားမည်သည့်အရာမျှ မဟုတ်ကြောင်း မှားယွင်းစွာ ယုံကြည်ခဲ့ကြသည်။ ၎င်းတို့အဖို့ သနားကရုဏာနှင့် မေတ္တာကျေးဇူးတော်တို့သည် ဘုရားသခင်၏ ကိုယ်ပိုင်လက္ခဏာ၊ အဆင့်အတန်းနှင့် အနှစ်သာရ၏ သင်္ကေတဖြစ်သည်။ ၎င်းတို့အဖို့ သမ္မာတရား၊ လမ်းခရီးနှင့် အသက်က ဘုရားသခင်၏ ကျေးဇူးတော်နှင့် ကောင်းချီးများ ဖြစ်သည်ဟု ဆိုလိုသည်။ သို့မဟုတ် ကားတိုင်ထမ်းပြီး ကားတိုင်လမ်း လျှောက်ခြင်းသက်သက်သာ ဖြစ်ကောင်း ဖြစ်နိုင်ပေသည်။ ဘုရားသခင်အပေါ်လူတို့ သိမြင်မှုနှင့် သူ့အပေါ် အခြေခံကျသော သဘောထားအပြင် လူသားမျိုးနွယ်နှင့် လူတို့ကိုယ်တိုင်အပေါ် ၎င်းတို့၏ အခြေခံသဘောထားနှင့် အသိပညာတို့အတွက် ကျေးဇူးတော်ခေတ်တွင် ရှိခဲ့သည်မှာ ဤမျှသာ ဖြစ်သည်။ သို့ဖြစ်၍ အကြောင်းရင်း အရင်းအမြစ်ကို ကြည့်လျှင်၊ ဤအခြေအနေများသို့ ဆိုက်ရောက်စေသည်မှာ မည်သည့်အရာ အတိအကျ ဖြစ်ပါသနည်း။ မည်သူ့ကိုမျှ အပြစ်တင်စရာမရှိပေ။ သာ၍ ခိုင်လုံစွာနှင့် သာ၍ စေ့စေ့စပ်စပ် အမှုမပြုခြင်း၊ သို့မဟုတ် စကားမပြောဆိုခြင်းအတွက် ဘုရားသခင်ကို သင် အပြစ်တင်၍ မရသကဲ့သို့ လူအပေါ်သို့လည်း တာဝန်လွှဲချ၍ မရပေ။ အဘယ်ကြောင့်နည်း။ လူသည် ဖန်ဆင်းခံ လူသားမျိုးနွယ်၊ ဖန်ဆင်းခံ သတ္တဝါတစ်ဦး ဖြစ်သည်။ ၎င်းတို့သည် ပညတ်တော်မှ လွတ်လာကာ ကျေးဇူးတော်ခေတ်သို့ ရောက်လာခဲ့ကြသည်။ ဘုရားသခင်၏ အမှုတော် တိုးတက်သည်နှင့်အမျှ ထိုအမှုတော်နှင့်ပတ်သက်၍ လူသည် နှစ်ပေါင်းမည်မျှ တွေ့ကြုံပြီးဖြစ်နိုင်သည်ဖြစ်စေ လူက ရရှိနိုင်ပြီး သိနိုင်သည့်အရာမှာ လူအပေါ် ဘုရားသခင် ပေးသနားခဲ့သည့်အရာ၊ ဘုရားသခင် လုပ်ဆောင်ခဲ့သည့်အရာသာ ဖြစ်သည်။ သို့ရာတွင် ထိုအရာမှလွဲ၍ ဘုရားသခင် မလုပ်ဆောင်ခဲ့သည့်အရာ၊ မပြောခဲ့သည့်အရာနှင့် သူ ထုတ်ဖော်မပြခဲ့သည့်အရာတို့ကို လူသားမျိုးနွယ်သည် နားလည်နိုင်စွမ်း၊ သို့မဟုတ် သိရှိနိုင်စွမ်း မရှိချေ။ သို့ရာတွင် ဓမ္မဓိဋ္ဌာန်ကျသည့် အခြေအနေများကိုလည်းကောင်း၊ အခြေအနေတစ်ခုလုံး ခြုံငုံ၍လည်းကောင်း ကြည့်သည့်အခါ နှစ်ထောင်ချီ တိုးတက်ခဲ့ကြသည့် လူသားမျိုးနွယ်သည် ကျေးဇူးတော်ခေတ်သို့ ရောက်လာခဲ့ကြချိန်တွင် ၎င်းတို့သည် ထိုမျှသာ သိနားလည်နိုင်ခဲ့ပြီး ဘုရားသခင်သည် သူလုပ်ဆောင်နေခဲ့သည့် ထိုသို့သော အမှုကိုသာ လုပ်ဆောင်နိုင်ခဲ့သည်။ ဤသည်မှာ အဘယ့်ကြောင့်ဆိုသော် ပညတ်တရားမှ လွတ်လာခဲ့ကြသည့် လူသားမျိုးနွယ် လိုအပ်ခဲ့သည့်အရာမှာ စုံလင်စေခြင်းခံရရန် မဆိုထားနှင့်၊ ပြစ်တင်ဆုံးမခြင်း၊ သို့မဟုတ် တရားစီရင်ခြင်း ခံရရန် မဟုတ်သကဲ့သို့ သိမ်းပိုက်ခြင်းခံရရန်လည်း မဟုတ်သောကြောင့် ဖြစ်သည်။ ထိုအချိန်တွင် လူသားမျိုးနွယ် လိုအပ်သည့်အရာ တစ်ခုတည်းရှိခဲ့သည်။ ထိုအရာမှာ အဘယ်နည်း။ အပြစ်ဖြေရာယဇ်၊ ဘုရားသခင်၏ တန်ဖိုးရှိသော အသွေးတော် ဖြစ်သည်။ ဘုရားသခင်၏ တန်ဖိုးရှိသော အသွေးတော်၊ ထိုအပြစ်ဖြေရာယဇ်သည် လူသားမျိုးနွယ်က ပညတ်တော်ခေတ်မှ လွတ်လာသည်နှင့်အမျှ လိုအပ်ခဲ့သည့် တစ်ခုတည်းသောအရာ ဖြစ်သည်။ ထို့ကြောင့် ထိုခေတ်ကာလတွင် လူသားမျိုးနွယ်၏ လိုအပ်ချက်များနှင့် တကယ့် အခြေအနေများကြောင့် ထိုအချိန်က လုပ်ဆောင်ရမည့် ဘုရားသခင်၏ အမှုတော်မှာ သူ၏ ကိုယ်ပိုင် လူ့ဇာတိခံယူခြင်း၏ တန်ဖိုးရှိသော အသွေးတော်ကို အပြစ်ဖြေရာယဇ်တစ်ခုအနေဖြင့် ပူဇော်ရန်ဖြစ်ခဲ့သည်။ ယင်းမှာ ပညတ်တရားအောက်တွင် အသက်ရှင်နေထိုင်နေသော လူသားမျိုးနွယ်ကို ရွေးနုတ်ရန် တစ်ခုတည်းသော နည်းလမ်းဖြစ်ခဲ့သည်။ ဘုရားသခင်သည် သူ၏ အဖိုးတန်သော အသွေးတော်ကို အဖိုးအခနှင့် အပြစ်ဖြေရာယဇ်အဖြစ်သုံး၍ လူသားမျိုးနွယ်၏ အပြစ်ကို ဖျက်ပစ်ခဲ့သည်။ ပြီးလျှင် လူသည် ၎င်းတို့၏ အပြစ်များ ဖျက်ပစ်မခံရမချင်း၊ ဘုရားသခင်၏ ရှေ့မှောက်တွင် အပြစ်မဲ့ဖြစ်လာရန်နှင့် သူ၏ ကျေးဇူးတော်နှင့် မပြတ်သော လမ်းပြမှုတို့ကို လက်ခံရန် ရပ်တည်ချက် မရှိခဲ့ပေ။ ဘုရားသခင်၏ အဖိုးတန်သော အသွေးတော်သည် လူသားမျိုးနွယ်အဖို့ ပူဇော်ခြင်းခံခဲ့ရပြီး လူသားမျိုးနွယ်အတွက် ပူဇော်ခံခဲ့ရသည်နှင့်အမျှ လူသားမျိုးနွယ်သည် ရွေးနုတ်ခြင်းခံ၍ ရနိုင်ခဲ့လေသည်။ ယခုတင် ရွေးနုတ်ခြင်းခံခဲ့ရသည့် လူသားမျိုးနွယ်သည် မည်သည့်အရာကို နားလည်ပြီးဖြစ်နိုင်မည်နည်း။ ယခုတင် ရွေးနုတ်ခြင်းခံခဲ့သည့် လူသားမျိုးနွယ်သည် မည်သည့်အရာကို လိုအပ်ခဲ့မည်နည်း။ လူသားမျိုးနွယ်သည် ချက်ချင်း သိမ်းပိုက်၊ တရားစီရင်ကာ ပြစ်တင်ဆုံးမခြင်းခံခဲ့ရပါက ထိုအရာကို လက်ခံနိုင်စွမ်း ပိုင်ဆိုင်ခဲ့မည် မဟုတ်ပေ။ ၎င်းတို့သည် လက်ခံနိုင်စွမ်း မရှိခဲ့ကြသကဲ့သို့ ၎င်းတို့၏ အခြေအနေများမှာ ဤအရာအားလုံးကို နားမလည်နိုင်သည်အထိ ဖြစ်ခဲ့ကြသည်။ ထို့ကြောင့် ဘုရားသခင်၏ အပြစ်ဖြေရာယဇ်အပြင် သူ၏ ကျေးဇူးတော်၊ ကောင်းချီးများ၊ သည်းခံခြင်း၊ စိတ်ရှည်ခြင်း၊ သနားကရုဏာနှင့် မေတ္တာကျေးဇူးတော်အပြင် လူသားမျိုးနွယ်သည် ထိုအချိန်က ဖြစ်ခဲ့ကြသည့်အတိုင်း လူ၏ အပြုအမူအပေါ် ဘုရားသခင် ပြုလုပ်သည့် ရိုးရှင်းသော သတ်မှတ်ချက်အနည်းငယ်ထက်ပို၍ လက်မခံနိုင်ခဲ့ပေ။ ထိုအရာများထက် မပိုပေ။ လူ၏ ကယ်တင်ခြင်းအပေါ် သာ၍ နက်ရှိုင်းစွာ ခြုံငုံမိသည့် သမ္မာတရား အားလုံးအတွက်မှု လူသားမျိုးနွယ်က မည်သည့် မှားယွင်းသော စိတ်ကူးများနှင့် အမြင်များ ရှိကြသည်ကိုလည်းကောင်း၊ မည်သည့် ဖောက်ပြန်ပျက်စီးသော စိတ်သဘောထားများ ၎င်းတို့ ရှိကြသည်ကိုလည်းကောင်း၊ ဘုရားသခင်အပေါ် မည်သည့် ပုန်ကန်မှု အနှစ်သာရများ ရှိကြသည်ကိုလည်းကောင်း၊ ငါတို့ လတ်တလောတွင် မိတ်သဟာယပြုပြီးသည့်အတိုင်း ရိုးရာယဉ်ကျေးမှုနှင့်ဆိုင်သည့် မည်သည့်အနှစ်သာရကို လူသားမျိုးနွယ် ထိန်းသိမ်းသည်ကိုလည်းကောင်း၊ စာတန်က လူသားမျိုးနွယ်ကို မည်သို့ ဖောက်ပြန်ပျက်စီးစေသည်ကိုလည်းကောင်း စသည်တို့ကို ထိုအချိန်က လူသားမျိုးနွယ်က မည်သည့်အရာကိုမျှ လုံးဝ နားမလည်နိုင်ခဲ့ပေ။ ထိုကဲ့သို့သော အခြေအနေများတွင် ဘုရားသခင်သည် အရိုးရှင်းဆုံး နည်းလမ်းများဖြင့်၊ အလွယ်ကူအရှင်းလင်းဆုံး နည်းလမ်းများဖြင့် ကိုယ်ပိုင်ကျင့်ကြံပြုမူခြင်းအတွက် အခြေခံအကျဆုံးသော သတ်မှတ်ချက်များနှင့်အတူ လူသားမျိုးနွယ်အပေါ် သတိပေးဆုံးမပြီး သတ်မှတ်ချက်များ ပြုလုပ်ရုံသာ တတ်နိုင်ခဲ့သည်။ ထို့ကြောင့် ကျေးဇူးတော်ခေတ်မှ လူသားမျိုးနွယ်သည် ကျေးဇူးတော်ကိုသာ မွေ့လျော်နိုင်ခဲ့ပြီး အပြစ်ဖြေရာယဇ်အဖြစ် ဘုရားသခင်၏ တန်ဖိုးရှိသော အသွေးတော်ကို အကန့်အသတ်မဲ့ မွေ့လျော်နိုင်ခဲ့သည်။ သို့ရာတွင် ကျေးဇူးတော်ခေတ်၌ အကြီးမားဆုံးသော အရာကို ပြီးမြောက်နှင့်ခဲ့ပြီး ဖြစ်သည်။ ယင်းမှာ မည်သည့်အရာနည်း။ ထိုအရာမှာ ဘုရားသခင် ကယ်တင်မည့် လူသားမျိုးနွယ်သည် ဘုရားသခင်၏ တန်ဖိုးရှိသော အသွေးတော်အားဖြင့် မိမိတို့၏ အပြစ် ခွင့်လွှတ်ခံခဲ့ရခြင်း ဖြစ်သည်။ ဤအရာသည် ဝမ်းမြောက်ဖွယ်ရာဖြစ်၏။ ကျေးဇူးတော်ခေတ်တွင် ဘုရားသခင် လုပ်ဆောင်ခဲ့သည့် အကြီးမားဆုံးသော အရာဖြစ်သည်။ လူ၏ အပြစ် ခွင့်လွှတ်ခံခဲ့ရပြီး လူသည် ဘုရားသခင်၏ ရှေ့မှောက်တွင် အပြစ်ရှိသော လူ့ဇာတိ ပုံသဏ္ဌာန်ဖြင့် သို့မဟုတ် အပြစ်သားအဖြစ် မလာတော့ဘဲ ထိုအစား အပြစ်ဖြေရာယဇ်အားဖြင့် မိမိတို့၏ အပြစ်များ ခွင့်လွှတ်ခံရကာ ဘုရားသခင်ရှေ့မှောက်သို့လာရန် ယခုတွင် အရည်အချင်း ပြည့်မီသွားပြီးသော်ငြားလည်း ဘုရားသခင်နှင့် လူသား၏ ဆက်နွှယ်မှုသည် အဖန်ဆင်းခံတစ်ဦးနှင့် ဖန်ဆင်းရှင်တို့၏ ဆက်နွှယ်မှုအဖြစ်သို့ မရောက်သေးချေ။ ထိုအရာမှာ အဖန်ဆင်းခံ လူသားမျိုးနွယ်နှင့် ဖန်ဆင်းရှင်တို့၏ ဆက်နွှယ်မှု မဟုတ်သေးချေ။ ကျေးဇူးတော်အောက်ရှိ လူသားမျိုးနွယ်သည် ၎င်းတို့အပေါ် ဘုရားသခင် တောင်းဆိုသည့် အခန်းကဏ္ဍ၊ အရာခပ်သိမ်း၏ အရှင်သခင်နှင့် အုပ်ချုပ်သူ၏ အခန်းကဏ္ဍမှ အလွန်ဝေးကွာနေဆဲ ဖြစ်သည်။ ထို့ကြောင့် ဘုရားသခင် စောင့်ဆိုင်းခဲ့ရသည်။ စိတ်ရှည်ခဲ့ရသည်။ ဘုရားသခင်က စောင့်ဆိုင်းခြင်းဆိုသည်မှာ မည်သည့်အရာကို ဆိုလိုသနည်း။ ထိုအချိန်က လူသားမျိုးနွယ်သည် ဘုရားသခင်၏ ကျေးဇူးတော်အလယ်၊ ဘုရားသခင်၏ ကျေးဇူးတော်ခေတ် အမှုတော် နည်းလမ်းအမျိုးမျိုးအလယ်တွင် ဆက်လက် အသက်ရှင်ခဲ့ရသည်ဟု ဆိုလိုပေသည်။ ဘုရားသခင်သည် လူသားမျိုးနွယ် လက်တစ်ဆုပ်စာ၊ သို့မဟုတ် အမျိုးအနွယ်တစ်ခုထက်ပို၍ များစွာ ကယ်တင်ချင်သည်။ သူ၏ ကယ်တင်ခြင်းသည် လူသားမျိုးနွယ်တစ်ခု၊ သို့မဟုတ် ဂိုဏ်းဂဏတစ်ခုအတွင်းရှိသူများအပေါ်တွင်သာ လုံးဝ ကန့်သတ်ထားခြင်း မဟုတ်ပါ။ ထို့ကြောင့် ပညတ်တော်ခေတ်ကို ကြုံခဲ့ရသည့်အတိုင်းပင် ကျေးဇူးတော်ခေတ်ကို နှစ်ထောင်ချီကြာ ကြုံရဖို့ ရှိခဲ့သည်။ လူသားမျိုးနွယ်သည် ဘုရားသခင် ဦးဆောင်လမ်းပြသည့် ခေတ်သစ်တွင် တစ်နှစ်ပြီးတစ်နှစ်၊ မျိုးဆက်တစ်ဆက်ပြီး တစ်ဆက် ဆက်လက် အသက်ရှင်ရန် လိုအပ်ခဲ့၏။ လူသည် ခေတ်မည်မျှကို ဤသို့ကြုံရမည်၊ ကြယ်များတွင် အပြောင်းအလဲမည်မျှရှိသည်၊ ပင်လယ်မည်မျှက ခမ်းခြောက်ပြီး ကျောက်ဆောင်များ ရေတိုက်စားသွားသည်၊ သမုဒ္ဒရာမည်မျှသည် မြေဇာကောင်းသော မြေသို့ လမ်းကြောင်း ပေးသည်ဖြစ်စေ ၎င်းတို့သည် ကာလအမျိုးမျိုးတွင် လူသားမျိုးနွယ်၏ မတူကွဲပြားသော အပြောင်းလဲများနှင့် ကမ္ဘာမြေ၏ အမှုအရာ အမြောက်အမြား၌ ဖြစ်ပျက်နေသည့် မတူကွဲပြားသော အပြောင်းအလဲများကို ကြုံရမည်ဖြစ်သည်။ ဤအရာအားလုံးကို ၎င်းတို့ တွေ့ကြုံရသည်နှင့်အမျှ ဘုရားသခင်၏ နှုတ်ကပတ်တော်များ၊ သူ၏ အမှုတော်နှင့် ကျေးဇူးတော်ခေတ်တွင် လူသားမျိုးနွယ်အပေါ် သခင်ယေရှု၏ ကယ်တင်ခြင်း အမှန်တရားသည် အိမ်ထောင်စုတိုင်းက သိရှိကြသည်အထိ လမ်းများနှင့် လမ်းကြိုလမ်းကြားများတစ်လျှောက်၊ နေရာအနှံ့၊ ကမ္ဘာမြေ၏ အဝေးလံဆုံးသော နေရာများသို့ ပျံ့နှံ့သွားလေသည်။ ယင်းမှာ ပညတ်တော်ခေတ်နောက်တွင် လာသော ကျေးဇူးတော်ခေတ်ဖြစ်သည့် ထိုခေတ်သည် အဆုံးသတ်သို့ ရောက်လာရန် ရည်ရွယ်သည့်အချိန် ဖြစ်သည်။ ဤကာလတွင် ဘုရားသခင် ပြုခဲ့သည့် အမှုတော်သည် တိတ်ဆိတ်စွာ စောင့်ဆိုင်းရန်မျှသာ မဟုတ်။ သူသည် စောင့်ဆိုင်းလျက်ရှိစဉ်တွင် ကျေးဇူးတော်ခေတ်၏ လူသားမျိုးနွယ်အပေါ် မတူကွဲပြားသော နည်းလမ်းများဖြင့် ဧကန် အမှုပြုလေသည်။ သူ၏ လုပ်ဆောင်ချက်များ၊ အမှုတော်၊ စကားနှင့် သူ အမှုပြုသည့် အမှန်တရားများနှင့် ကျေးဇူးတော်ခေတ်ရှိ သူ၏ ရည်ရွယ်ချက်များသည် သူ ရွေးချယ်မည့် လူတိုင်း၏ နားသို့ရောက်ရှိရန်အလို့ငှာ ဤခေတ်၏ လူသားမျိုးနွယ်အပေါ် ကျေးဇူးတော်နှင့်ကောင်းချီးများ ပေးသနားလျက် သူ၏ ကျေးဇူးတော် အခြေပြု အမှုတော်ကို သူဆက်လက်လုပ်ဆောင်ခဲ့သည်။ ၎င်းတို့အနေဖြင့် သူ၏ ရှေ့မှောက်သို့ အပြစ်ရှိသော လူ့ဇာတိ ပုံသဏ္ဌာန်ဖြင့်၊ အပြစ်သားအဖြစ် မလာကြတော့ရန်အလို့ငှာ သူသည် သူ ရွေးချယ်မည့် လူတိုင်းအား အပြစ်ဖြေရာယဇ်ကို အသုံးချနိုင်စေခဲ့သည်။ ဘုရားသခင်နှင့် လူ၏ ဆက်ဆံရေးသည် ပညတ်တော်ခေတ်ကကဲ့သို့ သူ့ကို လုံးဝ မမြင်ရသည့် ဆက်ဆံရေးမဟုတ်တော့ဘဲ ထိုထက် တစ်ဆင့်ပို၍ ယုံကြည်သူများနှင့် သခင်ကြား၊ ခရစ်ယာန်များနှင့် ခရစ်တော်ကြား ဆက်ဆံရေးတစ်ခု ဖြစ်သော်လည်း ထိုသို့သော ဆက်ဆံရေးသည် ဘုရားသခင် နောက်ဆုံးလိုချင်သည့် လူသားမျိုးနွယ်နှင့် ဘုရားကြား၊ ဖန်ဆင်းခံများနှင့် ဖန်ဆင်းရှင်ကြား ဆက်ဆံရေး မဟုတ်ပေ။ ထိုအချိန်က ၎င်းတို့၏ ဆက်ဆံရေးသည် ဖန်ဆင်းခံများနှင့် ဖန်ဆင်းရှင်တို့ကြား ဆက်ဆံရေးမှ သိသာစွာပင် အတော် အလှမ်းဝေးနေဆဲဖြစ်သော်လည်း ပညတ်တော်ခေတ်က လူသားမျိုးနွယ်နှင့် ဘုရားသခင်ကြား ဆက်ဆံရေးနှင့် ယှဉ်ကြည့်သည့်အခါ ထိုအရာက ကြီးမားသည့် တိုးတက်မှုကို ကိုယ်စားပြုလေသည်။ ထိုအရာသည် ဝမ်းမြောက်ခြင်းနှင့် ချီးမွမ်းထိုက်ခြင်းအတွက် အကြောင်းရင်းဖြစ်၏။ သို့ရာတွင် ထိုသို့ဖြစ်စေကာမူ ဘုရားသခင်သည် လူသားမျိုးနွယ်ကို ဦးဆောင်ရန် လိုအပ်ခဲ့ဆဲဖြစ်၏။ မိမိတို့၏ စိတ်နှလုံး နက်ရှိုင်းသည့် နေရာများက ဘုရားသခင်အကြောင်း အယူအဆများ၊ စိတ်ကူးများ၊ တောင်းလျှောက်မှုများ၊ တောင်းဆိုမှုများ၊ ပုန်ကန်မှုများ၊ အတိုက်အခံလုပ်ခြင်းများနှင့် ပြည့်သည့် လူသားမျိုးနွယ်ကို ဘုရားသခင် ရှေ့ဆက် ဦးဆောင်ရန် လိုအပ်နေဆဲ ဖြစ်သည်။ အဘယ်ကြောင့်နည်း။ အဘယ်ကြောင့်ဆိုသော် ထိုသို့သော လူသားမျိုးနွယ်သည် ဘုရားသခင်၏ ကျေးဇူးတော်ကို မွေ့လျော်ခြင်းအကြောင်း သိပြီးကောင်းသိနိုင်ပြီး ဘုရားသခင်သည် သနားကရုဏာနှင့်ပြည့်ကာ ချစ်ခင်တတ်သည်ဟု သိပြီးကောင်း သိပြီးနိုင်သော်လည်း ယင်းကို ကျော်လွန်၍ ဘုရားသခင်၏ စစ်မှန်သော ကိုယ်ပိုင် လက္ခဏာ၊ အဆင့်အတန်းနှင့် အနှစ်သာရအကြောင်း လုံးဝ မသိနားမလည်ခဲ့ကြသောကြောင့် ဖြစ်သည်။ အဘယ်ကြောင့်ဆိုသော် ထိုသို့သော လူသားမျိုးနွယ်သည် စာတန်၏ ဖောက်ပြန်ပျက်စီးစေခြင်းကို ကြုံရပြီးဖြစ်သောကြောင့် ဘုရားသခင်၏ ကျေးဇူးတော်ကို ၎င်းတို့ မွေ့လျော်ခဲ့သော်လည်း ၎င်းတို့၏ အနှစ်သာရ၊ ၎င်းတို့၏ စိတ်နှလုံး အတွင်းထဲရှိ အမျိုးမျိုးသော အယူအဆများနှင့် အတွေးများသည် ဘုရားသခင်နှင့် ကွဲလွဲနေပြီး သူ့ကို ဆန့်ကျင်ရပ်တည်နေဆဲဖြစ်သည်။ လူသည် အရည်အချင်းပြည့်မီသော ဖန်ဆင်းခံတစ်ဦး မည်သို့ ဖြစ်ရမည်ကိုမဆိုထားနှင့် ဘုရားသခင်အား မည်သို့ ကျိုးနွံနာခံရမည်၊ သို့မဟုတ် ဖန်ဆင်းခံတစ်ဦး၏ တာဝန်ကို မည်သို့ ထမ်းဆောင်ရမည်ဆိုသည်ကိုပင် မသိခဲ့ချေ။ ထို့ထက်သာ၍ ဖန်ဆင်းရှင်အား မည်သို့ ကိုးကွယ်ရမည်ဆိုသည်ကို သိရှိသူ မည်သူမျှ မရှိပေ။ လောက၏ အမှုအရာများအားလုံးကို ထိုမျှ အတိုင်းအတာတစ်ခုထိ ဖောက်ပြန်ပျက်စီးသည့် လူသားမျိုးနွယ်ထံ လက်လွှဲခဲ့မည်ဆိုပါက ထိုအရာတို့ကို စာတန်ထံ လက်လွှဲလိုက်ခြင်းနှင့် အတူတူဖြစ်ပေမည်။ အကျိုးဆက်များက ခွဲခြားစရာ တစ်ခုမျှမရှိဘဲ လုံးဝ တစ်ထေရာတည်း ဖြစ်ခဲ့ပေမည်။ ထို့ကြောင့် ဘုရားသခင်သည် သူ၏ အမှုတော်ကို ဆက်လုပ်ရန်၊ လူသားမျိုးနွယ်အား သူ လုပ်ဆောင်မည့် အမှုတော်၏ နောက်တစ်ဆင့်ထဲသို့ ဆက်လက်ဦးဆောင်ရန် လိုအပ်ခဲ့သည်။ ထိုအဆင့်သည် အချိန်ကြာမြင့်စွာ ဘုရားသခင် စောင့်ဆိုင်းခဲ့သည့် တစ်စုံတစ်ရာ၊ အချိန်ကြာမြင့်စွာ သူမျှော်လင့်စောင့်စားခဲ့သည့် တစ်စုံတစ်ရာနှင့် သူ၏ ယခင်က သည်းခံပုံမျိုးဖြင့် အချိန်ကြာမြင့်စွာ ပေးဆပ်ခဲ့သည့် တစ်စုံတစ်ရာ ဖြစ်သည်။

ယခုအခါ နောက်ဆုံးတွင်မူ လူသားမျိုးနွယ်သည် ဘုရားသခင်၏ လုံလောက်ပြီး အလျှံပယ်ဖြစ်သော ကျေးဇူးတော်ကို မွေ့လျော်ပြီးဖြစ်သဖြင့် မည်သည့် ရှုထောင့်မဆိုမှ ရှုမြင်လင့်ကစား ဤလောကနှင့် ဤလူသားမျိုးနွယ်သည် ဘုရားသခင်က လူသားမျိုးနွယ်ကို စစ်မှန်သည့် ကယ်တင်ခြင်း အမှုအား လုပ်ဆောင်မည့်အဆင့်တစ်ခုသို့ ရောက်လာကြပြီဖြစ်သည်။ လူသားမျိုးနွယ်ကို ဘုရားသခင်က သိမ်းပိုက်၊ ပြစ်တင်ဆုံးမကာ တရားစီရင်မည့် အချိန်၊ လူသားမျိုးနွယ်ကို စုံလင်စေရန်နှင့် ထိုအရာများထဲတွင် အရာခပ်သိမ်း၏ ဘဏ္ဍာစိုးဖြစ်နိုင်သည့် အုပ်စုတစ်စုကို လူသားမျိုးနွယ်မှ ရရှိရန် သမ္မာတရားများစွာ သူဖော်ပြမည့်အချိန်ကာလသို့ ၎င်းတို့ ရောက်လာကြပြီးဖြစ်သည်။ ဤအချိန်ကာလ ရောက်လာသည့်အခါ ဘုရားသခင်သည် စိတ်ရှည်ရန် မလိုအပ်တော့သကဲ့သို့ ကျေးဇူးတော်တွင် အသက်ရှင်ရန် ကျေးဇူးတော်ခေတ်၏ လူသားမျိုးနွယ်ကို ဆက်လက်ဦးဆောင်ရန် မလိုတော့ပေ။ ကျေးဇူးတော်၌ အသက်ရှင်နေသည့် လူသားမျိုးနွယ်အတွက် သူ ဆက်လက် ထောက်ပံ့ပေးရန်၊ သို့မဟုတ် ၎င်းတို့ကို ထိန်းကျောင်းရန်၊ သို့မဟုတ် စောင့်ရှောက်ရန်၊ သို့မဟုတ် ကာကွယ်ပေးရန် မလိုအပ်တော့ပေ။ လူသားမျိုးနွယ်ကို ကျေးဇူးတော်၊ ကောင်းချီးများနှင့် မမောနိုင် မပန်းနိုင်၊ အကြွင်းမဲ့ ထောက်ပံ့ပေးရန် မလိုအပ်တော့ပေ။ ၎င်းတို့သည် သူ့ကို လုံးဝ ကိုးကွယ်ခြင်းမရှိဘဲ သူ၏ ကျေးဇူးတော်ကို လောဘတကြီးနှင့် အရှက်မဲ့စွာ တောင်းခံသည်နှင့်အမျှ ကျေးဇူးတော်၌ရှိသည့် လူသားမျိုးနွယ်နှင့်ပတ်သက်၍ သူသည် အကြွင်းမဲ့ စိတ်ရှည်ရန် မလိုအပ်တော့ပေ။ ဤအရာအစား ဘုရားသခင် လုပ်ဆောင်မည့်အရာမှာ သူ၏ ရည်ရွယ်ချက်များ၊ သူ၏ စိတ်သဘောထား၊ သူ့နှလုံးသား၏ စစ်မှန်သော အသံနှင့် သူ၏ အနှစ်သာရကို ဖော်ပြရန် ဖြစ်သည်။ ဤအချိန်အတောအတွင်းတွင် ဘုရားသခင်သည် လူသားမျိုးနွယ်ကို ၎င်းတို့ လိုအပ်သည့် အမျိုးစုံသော သမ္မာတရားများ၊ နှုတ်ကပတ်တော်များနှင့် ထောက်ပံ့ပေးနေစဉ်တွင် သူ၏ စစ်မှန်သော စိတ်သဘောထားဖြစ်သည့် ဖြောင့်မတ်သော စိတ်သဘောထားကိုလည်း ထုတ်ဖော်ကာ ဖော်ပြနေပေသည်။ သူ၏ ဖြောင့်မတ်သော စိတ်သဘောထားကို ဖော်ပြရာတွင် သူသည် တရားစီရင်ခြင်းနှင့် ရှုတ်ချခြင်း စကားရပ် အနည်းငယ်ကို အနှစ်မဲ့စွာ ပေးပြီး ထိုအရာနှင့်ပတ်သက်၍ အပြီးသတ်လိုက်သည့်အလား မဟုတ်ပေ။ ထိုအစား လူသားမျိုးနွယ်၏ ဖောက်ပြန်ပျက်စီးခြင်း၊ ၎င်းတို့၏ အနှစ်သာရနှင့် ၎င်းတို့၏ ဆိုးယုတ်သော အကျည်းတန်မှုကို ဖော်ထုတ်ရန် အချက်အလက်များကို သူ အသုံးပြုသည်။ လူသားမျိုးနွယ်၏ ပုန်ကန်မှု၊ အတိုက်အခံလုပ်ခြင်းနှင့် သူ့အပေါ် ငြင်းပယ်ခြင်းအပြင်၊ သူနှင့် ပတ်သက်သည့် ၎င်းတို့၏ အမျိုးမျိုးသော အယူအဆများနှင့် သူ့အပေါ် သစ္စာဖောက်ခြင်းတို့ကို သူ ဖော်ထုတ်သည်။ ဤကာလတွင် သူဖော်ပြသည့်အရာအများစုသည် လူသားမျိုးနွယ်ထံ သူ ရရှိစေသည့် သနားကရုဏာနှင့် မေတ္တာကျေးဇူးတော်တို့ကို ကျော်လွန်ပေသည်။ ယင်းမှာ လူသားမျိုးနွယ်အတွက် သူ ရှိသည့် မုန်းတီးမှု၊ ရွံရှာမှု၊ မနှစ်သက်ခြင်းနှင့် ရှုတ်ချခြင်းတို့ ဖြစ်သည်။ ဘုရားသခင်၏ စိတ်သဘောထားနှင့် ပင်ကိုလက္ခဏာတွင် ဤရုတ်ခြည်းဖြစ်သည့် လုံးဝဥဿုံဖြစ်သော အလှည့်အပြောင်း၊ သို့မဟုတ် ပြောင်းလဲခြင်းက လူသားမျိုးနွယ်ကို မမျှော်လင့်ဘဲ အငိုက်မိသွားစေပြီး လက်ခံနိုင်စွမ်းမရှိ ဖြစ်စေသည်။ ဘုရားသခင်သည် သူ၏ စိတ်သဘောထားနှင့် နှုတ်ကပတ်တော်များကို ကြီးမားသော တန်ခိုးအာဏာဖြင့် ရုတ်တရက် ဖော်ပြ၏။ လူသားမျိုးနွယ် လိုအပ်သမျှအားလုံးနှင့်ပတ်သက်၍လည်း အလွန်ကြီးမားသည့် စိတ်ရှည်သည်းခံခြင်းဖြင့် သူ ထောက်ပံ့လေသည်။ မတူကွဲပြားသော နည်းလမ်းများဖြင့်လည်းကောင်း၊ မတူကွဲပြားသော ရှုထောင့်များမှလည်းကောင်း ဘုရားသခင်သည် ဖန်ဆင်းရှင်တစ်ဦးအဖြစ် သူ၏ ရပ်တည်ချက် ရှုထောင့်မှ အဖန်ဆင်းခံများကို ဆက်ဆံရမည့် အသင့်တော်ဆုံး၊ အကိုက်ညီဆုံး၊ အခိုင်လုံဆုံးနှင့် တိုက်ရိုက်အကျဆုံး နည်းလမ်းများဖြင့် လူသားမျိုးနွယ်ကို စကားပြောကာ သူ၏ စိတ်သဘောထားကို ဖော်ပြလေသည်။ ယင်းတို့မှာ နှစ်ပေါင်း ခြောက်ထောင်ကြာ စောင့်ဆိုင်းခြင်းဖြင့် ဘုရားသခင် တောင့်တနေခဲ့သည့် အပြောနှင့် အလုပ်ညီသော နည်းလမ်းများ ဖြစ်သည်။ အနှစ်ခြောက်ထောင်ကြာ တောင့်တခြင်း၊ အနှစ်ခြောက်ထောင်ကြာ စောင့်ဆိုင်းခြင်း၊ ဤသည်တို့က သူ၏ အနှစ်ခြောက်ထောင် မျှော်လင့်စောင့်စားမှု ပါရှိလျက် ဘုရားသခင်၏ အနှစ်ခြောက်ထောင်ကြာ စိတ်ရှည်ခြင်းကို ပြောဆိုပေသည်။ လူသားမျိုးနွယ်သည် ဘုရားသခင်၏ ဖန်ဆင်းခြင်းကို ခံရလင့်ကစား ကြယ်များပြောင်းလဲကာ သမုဒ္ဒရာများ ရွေ့လျားပြောင်းလဲခြင်းဟူသည့် နှစ်ခြောက်ထောင်ကြာ မရပ်မနား ပြောင်းလဲမှုကို တွေ့ကြုံရပြီးသည့်နောက်တွင် ၎င်းတို့သည် ကနဦးက ဘုရားသခင် ဖန်ဆင်းခဲ့သည့် အနှစ်သာရမျိုးဖြင့် လူသားမျိုးနွယ် မဟုတ်တော့ပေ။ သို့ဖြစ်၍ ယနေ့ ဘုရားသခင်သည် မိမိ၏အမှုတော်ကို စတင်တော်မူသောအခါ၊ ကိုယ်တော်မြင်တွေ့တော်မူသော လူသားမျိုးနွယ်သည် ဘုရားသခင် မျှော်လင့်တော်မူသည့်အရာဖြစ်သော်ငြားလည်း ကိုယ်တော် ရွံရှာစက်ဆုပ်တော်မူသည့်အရာလည်းဖြစ်သည်၊ ကိုယ်တော် မကြည့်ရက်နိုင်သည့်အရာလည်း ဖြစ်သည်မှာလည်း အမှန်ပင်တည်း။ ဤနေရာတွင် အချက်သုံးချက်ကို ငါ ပြောခဲ့သည်။ ထိုအရာများကို သင်တို့ သတိရကြသလော။ ဘုရားသခင် မျှော်လင့်ထားသည့်အရာ ဖြစ်သော်လည်း ထိုသို့သော လူသားမျိုးနွယ်သည် သူ၏ စက်ဆုပ်ခြင်းကိုလည်း ခံရသည်။ အခြားတစ်ခုမှာ အဘယ်နည်း။ (ဘုရားသခင်အတွက် ၎င်းတို့ကို ရှုမြင်ရသည်မှာ အလွန် ဝမ်းနည်းစရာ ဖြစ်ပါသည်။) ၎င်းတို့သည် ဘုရားသခင်အတွက် ရှုမြင်ရန် အလွန်ဝမ်းနည်းစရာလည်း ဖြစ်သည်။ ဤအရာသုံးခုလုံးသည် လူ့အထဲတွင် တစ်ပြိုင်နက်တည်း တည်ရှိနေသည်။ ဘုရားသခင် မျှော်လင့်ထားသည်မှာ မည်သည့်အရာ ဖြစ်သနည်း။ ပညတ်တော်ကို တွေ့ကြုံကာ ထို့နောက် ရွေးနုတ်ခြင်းကို တွေ့ကြုံပြီးသည့်နောက်တွင် ထိုသို့သော လူသားမျိုးနွယ်သည် လူက ထိန်းသိမ်းသင့်သည့်၊ အခြေခံကျသော ပညတ်တရားအချို့နှင့် ပညတ်ချက်အချို့ကို သိနားလည်ခြင်း အခြေခံအုတ်မြစ်ပေါ် နောက်ဆုံးတွင် ယနေ့ထိတိုင် လျှောက်လှမ်းကြပြီး အာဒံနှင့် ဧဝဖြစ်ခဲ့သကဲ့သို့ မိမိတို့စိတ်နှလုံး အတွင်း၌ ဗလာနတ္တိဖြစ်သည့် ရိုးရှင်းသော လူသားမျိုးနွယ်တစ်ခု ဖြစ်တော့မည်မဟုတ်။ ထိုအစား ၎င်းတို့၏ စိတ်နှလုံးတွင် အသစ်သောအရာများ အတိုင်းအတာတစ်ခု ရှိမည်ဖြစ်သည်။ ထိုအရာများမှာ လူသားမျိုးနွယ် ပိုင်ဆိုင်မည်ဟု ဘုရားသခင် မျှော်လင့်ထားသည့် အရာများ ဖြစ်သည်။ သို့တိုင် တစ်ချိန်တည်းမှာပင် လူသားမျိုးနွယ်သည် ဘုရားသခင် စက်ဆုပ်သည့် လူသားမျိုးနွယ်လည်း ဖြစ်နေသည်။ ထိုသို့ဖြစ်လျှင် ဘုရားသခင် စက်ဆုပ်သည့်အရာမှာ မည်သည့်အရာနည်း။ သင်တို့အားလုံး မသိကြသလော။ (လူ၏ ပုန်ကန်မှုနှင့် အတိုက်အခံလုပ်ခြင်း ဖြစ်သည်။) လူသားမျိုးနွယ်သည် ဆိုးရွားသော ဘဝတစ်ခုကို ရှင်သန်လျက် လူလည်း သိပ်မဟုတ်၊ မကောင်းဆိုးဝါးလည်းမဟုတ်ဘဲ စာတန်၏ ဖောက်ပြန်ပျက်စီးသော စိတ်သဘောထားဖြင့် ပြည့်နေသည်။ လူသားမျိုးနွယ်သည် မြွေ၏ ဆွဲဆောင်မှုကို မခံရပ်နိုင်အောင် သိပ်မရိုးရှင်းတော့ချေ။ လူသားမျိုးနွယ်သည် အားလုံးသော အမှုအရာများ၊ ဖြစ်ရပ်များတို့နှင့် စပ်လျဉ်း၍ မိမိတို့ကိုယ်ပိုင် အတွေးများနှင့် အမြင်များ၊ မိမိတို့ကိုယ်ပိုင် တိကျသော အယူအဆများနှင့် မိမိတို့ကိုယ်ပိုင် နည်းလမ်းများ ရှိသော်လည်း လူများနှင့် အမှုအရာများအပေါ် လူသားမျိုးနွယ်၏ အမြင်များတွင်၊ သို့မဟုတ် ၎င်းတို့၏ ကိုယ်ပိုင်ကျင့်ကြံပြုမူခြင်းနှင့် လုပ်ဆောင်ချက်များတွင် ဘုရားသခင် အလိုရှိသည့်အရာ မည်သည့်အရာမျှ လုံးဝ မရှိချေ။ လူသားမျိုးနွယ်သည် စဉ်းစားပြီး အမြင်များကို စွဲကိုင်နိုင်ကာ မိမိတို့ လုပ်ဆောင်ချက်များအတွက် ကိုယ်ပိုင် အကြောင်းပြချက်များ၊ နည်းလမ်းများနှင့် သဘောထားများ ရှိကြသော်လည်း ၎င်းတို့ ပိုင်ဆိုင်သည့် ဤအရာအားလုံးက စာတန်၏ ဖောက်ပြန်ပျက်စီးခြင်း၌ ဇစ်မြစ်ရှိလေသည်။ အားလုံးက စာတန်၏ အမြင်များနှင့် အတွေးအခေါ်များပေါ် အခြေပြုသည်။ လူသည် ဘုရားသခင်ရှေ့သို့ ရောက်လာသည့်အခါ ၎င်းတို့၏ စိတ်နှလုံးတွင် ဘုရားသခင်အပေါ် ကျိုးနွံနာခံမှု အရိပ်အယောင် မရှိသကဲ့သို့ ရိုးသားစစ်မှန်မှု တစ်ခုတလေလည်း မရှိပေ။ လူသည် စာတန်၏ အဆိပ်အတောက်များဖြင့် ပြည့်ဝပြီး ၎င်း၏ ပညာရေး၊ အတွေးများနှင့် ဖောက်ပြန်ပျက်စီးသော စိတ်သဘောထားတို့ဖြင့် ပြည့်နေသည်။ ဤအရာက မည်သည့်အရာကို ညွှန်ပြသနည်း။ ၎င်းတို့၏ တည်ရှိခြင်း နည်းလမ်းနှင့် ဘုရားသခင်အပေါ် ဆက်ဆံသည့် သဘောထားကို ပြောင်းလဲရန်အလို့ငှာ သာ၍ တိကျစွာ ဆိုရလျှင် ၎င်းတို့၏ လူများနှင့် အမှုအရာများအပေါ် အမြင်များနှင့် ၎င်းတို့၏ ကိုယ်ပိုင်ကျင့်ကြံပြုမူခြင်းနှင့် လုပ်ဆောင်ချက်များအတွက် စံနှုန်းများနှင့် နည်းလမ်းများကို ပြောင်းလဲရန်အလို့ငှာ ဘုရားသခင်သည် လူအတွက် များစွာသော နှုတ်ကပတ်တော်များ ပြောဆိုကာ အမှုများစွာ လုပ်ဆောင်ရမည်ဖြစ်သည်။ ဤအရာအားလုံး သက်ရောက်မှုမရှိမီတွင် လူသားမျိုးနွယ်သည် ဘုရားသခင်၏ အမြင်တွင် စက်ဆုပ်ခြင်းခံရသူ ဖြစ်သည်။ သူ၏ စက်ဆုပ်ခြင်းခံရသူတစ်ဦးကို ဘုရားသခင် ကယ်တင်သည့်အခါ မည်သည့်အရာကို ဘုရားသခင် လိုအပ်ပါသနည်း။ သူ၏ စိတ်နှလုံးတွင် ဝမ်းမြောက်မှု ရှိသလော။ ပျော်ရွှင်မှု ရှိသလော။ စိတ်သက်သာမှု ရှိသလော။ (မရှိပါ။) စိတ်သက်သာမှု လုံးဝ မရှိသကဲ့သို့ မည်သည့် ပျော်ရွှင်မှုမျှလည်း မရှိပေ။ သူ၏ စိတ်နှလုံးသည် စက်ဆုပ်ခြင်းဖြင့် ပြည့်နေ၏။ ထိုသို့သော အခြေအနေများတွင် မမောနိုင်မပန်းနိုင် စကားပြောခြင်းမှလွဲ၍ ဘုရားသခင် လုပ်ဆောင်မည့်အရာမှာ သည်းခံခြင်းကို ကျင့်သုံးရန် ဖြစ်သည်။ ဤသည်မှာ သူ၏ အမြင်မှတစ်ဆင့် စက်ဆုပ်မှုအဖြစ် မြင်ရသည်နှင့်အမျှ ထိုသို့သော လူသားမျိုးနွယ်အပေါ် ဘုရားသခင် ခံစားသည့်အရာ၏ ဒုတိယ အရိပ်လက္ခဏာ ဖြစ်သည်။ တတိယ အရိပ်လက္ခဏာမှာ ၎င်းတို့ကို ရှုမြင်ရသည်မှာ အလွန်ဝမ်းနည်းဖွယ် ဖြစ်ခြင်း ဖြစ်သည်။ လူသားမျိုးနွယ်ကို ဖန်ဆင်းရာတွင် ဘုရားသခင်၏ မူလ အကြံအရ၊ လူနှင့် ဘုရားသခင်၏ ဆက်ဆံရေးသည် မိဘနှင့် ကလေး ဆက်ဆံရေး၊ မိသားစုဆက်ဆံရေး ဖြစ်သည်။ ဤဆက်ဆံရေး ရှုထောင့်သည် လူသားမျိုးနွယ်၏ သွေးချင်းဆက်နွှယ်မှုများကဲ့သို့ မဖြစ်နိုင်သော်လည်း ဘုရားသခင်အဖို့ ယင်းသည် လူသားမျိုးနွယ်၏ ဇာတိဆိုင်ရာ သွေးချင်းဆက်နွှယ်မှုများထက် သာလွန်သည်။ ကနဦး ဘုရားသခင် ဖန်ဆင်းခဲ့သည့် လူသားမျိုးနွယ်သည် နောက်ဆုံးသော ကာလတွင် သူ မြင်ရသည့် လူသားမျိုးနွယ်နှင့် ပုံသဏ္ဌာန်အားဖြင့် လုံးဝ ကွဲပြားခြားနား၏။ အစအဦးတွင် လူသည် ရိုးရှင်းပြီး ကလေးဆန်သော ပုံသဏ္ဌာန်ရှိခဲ့ပြီး ၎င်းတို့ မသိနားမလည်ခဲ့သော်လည်း ၎င်းတို့၏ စိတ်နှလုံးက ဖြူစင်ကာ သန့်ရှင်း၏။ ၎င်းတို့၏ စိတ်နှလုံး နက်နက်ထဲက ကြည်လင်ပြတ်သားမှုနှင့် ပွင့်လင်းမြင်သာမှုကို ၎င်းတို့၏ မျက်လုံးများတွင် မြင်နိုင်သည်။ ၎င်းတို့သည် ယခု လူတွင်ရှိသည့် အမျိုးမျိုးသော ဖောက်ပြန်ပျက်စီးသည့် စိတ်သဘောထားများ မရှိခဲ့ကြချေ။ စိတ်နှလုံးမာကျောခြင်း၊ မာနထောင်လွှားခြင်း၊ ကောက်ကျစ်ဆိုးယုတ်မှု၊ သို့မဟုတ် လှည့်ဖြားမှုတို့ မရှိခဲ့ကြသကဲ့သို့ သေချာပေါက် သမ္မာတရားကို အလွန်အမင်း မနှစ်မြို့သည့် စိတ်သဘောထား မရှိခဲ့ကြချေ။ လူ၏ စကားနှင့် လုပ်ရပ်များမှ၊ ၎င်းတို့၏ မျက်လုံးများမှ၊ ၎င်းတို့၏ မျက်နှာမှ၊ ထိုလူသားမျိုးနွယ်သည် ဘုရားသခင်က အစအဦး၌ ဖန်ဆင်းခဲ့ပြီး သူ မျက်နှာသာပေးခဲ့သည့် လူသားမျိုးနွယ်ဖြစ်သည်ကို မြင်နိုင်သည်။ သို့ရာတွင် အဆုံး၌ ဘုရားသခင်သည် လူသားမျိုးနွယ်ကို တစ်ဖန် ကြည့်ရှုလေ့လာသည့်အခါ လူ၏ စိတ်နှလုံးသည် အတွင်းကျကျ နေရာများ၌ သိပ် မရှင်းလင်းတော့သကဲ့သို့ ၎င်းတို့၏ မျက်လုံးများသည်လည်း သိပ်မရှင်းတော့ချေ။ လူ၏ စိတ်နှလုံးသည် စာတန်၏ ဖောက်ပြန်ပျက်စီးသော စိတ်သဘောထားများဖြင့် ပြည့်ကာ ဘုရားသခင်နှင့် ဆုံသည့်အခါ ၎င်းတို့၏ မျက်နှာ၊ စကားနှင့် လုပ်ရပ်များသည် သူ့အတွက် စက်ဆုပ်ဖွယ်ဖြစ်လေသည်။ သို့ရာတွင် မည်သူမျှ မငြင်းနိုင်သည့် အမှန်တရားတစ်ခုရှိပြီး ထိုသို့သော လူသားမျိုးနွယ်သည် သူ၏ မျက်လုံးများဖြင့် ရှုမြင်ရသည်မှာ အလွန် ဝမ်းနည်းဖွယ်ဖြစ်သည်ဟု ဘုရားသခင် ပြောသည်မှာ ဤအမှန်တရားကြောင့် ဖြစ်သည်။ ယင်းမှာ မည်သည့် အမှန်တရား ဖြစ်သနည်း။ ယင်းမှာ မည်သူမျှ မငြင်းနိုင်သည့် ဤအရာဖြစ်သည်။ ဘုရားသခင်သည် သူ့ရှေ့မှောက်သို့ နောက်တစ်ကြိမ် ရောက်လာပြီဖြစ်သည့် ဤလူသားမျိုးနွယ်ကို မိမိကိုယ်တိုင်၏ လက်ဖြင့် ဖန်ဆင်းခဲ့သော်လည်း ၎င်းတို့သည် အစအဦး၌ ရှိခဲ့သည့် လူသားမျိုးနွယ် မဟုတ်တော့ချေ။ လူ၏ မျက်လုံးများမှသည် အတွေးများ၊ ၎င်းတို့၏ စိတ်နှလုံး အတွင်းကျကျထိတိုင် ဘုရားသခင်အပေါ် အတိုက်အခံလုပ်ခြင်း၊ သစ္စာဖောက်ခြင်းတို့နှင့် ပြည့်နေသည်။ လူ၏ မျက်လုံးများမှသည် ၎င်းတို့၏ အတွေးများနှင့် ၎င်းတို့၏ စိတ်နှလုံး အတွင်းကျကျထိတိုင် ထိုအရာများမှ ထုတ်ဖော်ပြသည့်အရာများသည် စာတန်၏ ဖောက်ပြန်ပျက်စီးသော စိတ်သဘောထားထက် တစ်ပြားသားမျှ မလျော့ပေ။ စိတ်နှလုံးမာကျောခြင်း၊ မာနထောင်လွှားခြင်း၊ လှည့်ဖြားခြင်း၊ ကောက်ကျစ်ဆိုးယုတ်မှုနှင့် သမ္မာတရားကို အလွန်အမင်း မနှစ်မြို့ခြင်း နှင့်ဆိုင်သည့် လူ၏ စာတန်ဆန်သော စိတ်သဘောထားများသည် ၎င်းတို့၏ အကြည့်နှင့် မျက်နှာအမူအရာများမှ ထပ်တူထပ်မျှ ဖုံးကွယ်ခြင်းမရှိဘဲ အလိုအလျောက် ထုတ်ဖော်ပြလေသည်။ ဘုရားနှုတ်ကပတ်တော်နှင့် ရင်ဆိုင်ရသည့်အခါ၊ သို့မဟုတ် ဘုရားသခင်နှင့် တေ့တေ့ဆိုင်ဆိုင် ရင်ဆိုင်ရသည့်အခါတွင်ပင် လူ၏ ဖောက်ပြန်ပျက်စီး၍ စာတန်ဆန်သော စိတ်သဘောထားနှင့် စာတန် ဖျက်ဆီးထားသော လူ၏ အနှစ်သာရတို့က ဤနည်းဖြင့် ဖုံးကွယ်ခြင်းမရှိဘဲ ထုတ်ဖော်ပြလေသည်။ ဤအမှန်တရား ပေါ်ထွက်လာခြင်းက ဘုရားသခင်ကို မည်သည့်အရာ ခံစားစေသည်ဆိုသည်ကို အမိအရပြောနိုင်သည့် စကားရပ်တစ်ခုသာရှိပြီး ယင်းမှာ “ရှုမြင်ရသည်မှာ အလွန်ဝမ်းနည်းဖွယ်ဖြစ်သည်”ဟူ၍ ဖြစ်သည်။ လူတို့ မိမိတို့ကိုယ်ကို တွေ့ရှိရသည့် အခြေအနေများနှင့် အနေအထားများ၏ သီးသန့် ရှုထောင့်တစ်ခုစီအရ လူတို့၏ ကြီးမားသောပတ်ဝန်းကျင် မည်သို့ပင်ဖြစ်ပါစေ ယနေ့အချိန်နှင့် ယနေ့ခေတ်သို့ ရောက်လာပြီဖြစ်သည့် လူသားမျိုးနွယ်သည် ဘုရားအမှုတော်၏ တတိယနှင့် နောက်ဆုံးအဆင့်အတွက် ဘုရားသခင်၏သတ်မှတ်ချက်များနှင့်သက်ဆိုင်သော အဆင့်၊ လူသားမျိုးနွယ်ကို ကယ်တင်ခြင်းအဆင့်သို့ ရောက်လာကြပြီဖြစ်သည်။ သို့တိုင် ဘုရားသခင်သည် ဤလူသားမျိုးနွယ်အတွက် မျှော်လင့်စောင့်စားမှုအပြည့် ရှိသည့်အတိုင်းပင် သူသည် ၎င်းတို့အတွက် အမုန်းတရားလည်း အပြည့်ရှိလေသည်။ ဘုရားသခင်သည် လူသားမျိုးနွယ်၏ ဖောက်ပြန်ပျက်စီးခြင်းနှင့် ဆိုင်သည့် ဖြစ်ရပ်များ တစ်ခုပြီးတစ်ခု မြင်သည်နှင့်အမျှ ၎င်းတို့သည် ရှုမြင်ခံရသည်မှာ အလွန် ဝမ်းနည်းဖွယ်ရာဖြစ်သည်ဟု ခံစားနေရဆဲဖြစ်သည်မှာ အမှန်ဖြစ်သည်။ သို့တိုင် ဝမ်းမြောက်၍ စိတ်သက်သာရာရသည့်အရာမှာ ဘုရားသခင်သည် လူ့ကိုယ်စား အကျိုးမရှိသည့် စိတ်ရှည်ခြင်းနှင့် အကျိုးမရှိသည့် စောင့်ဆိုင်းခြင်းကို အာရုံစိုက်ရန် မလိုအပ်တော့ခြင်း ဖြစ်သည်။ သူ လုပ်ဆောင်ရန် လိုအပ်သည့်အရာမှာ အနှစ်ခြောက်ထောင်ကြာ သူစောင့်ဆိုင်းပြီးဖြစ်သည့်၊ အနှစ်ခြောက်ထောင်ကြာ သူမျှော်မှန်းထားသည့်အမှုနှင့် အနှစ်ခြောက်ထောင်ကြာ သူမျှော်လင့်စောင့်ဆိုင်းပြီး ဖြစ်သည့်အမှု၊ သူ၏ နှုတ်ကပတ်တော်များ၊ သူ၏ စိတ်သဘောထားနှင့် သမ္မာတရားတိုင်းကို ဖော်ပြသည့် အမှု ဖြစ်သည်။ ဤသည်မှာ ဘုရားသခင် ရွေးချယ်ပြီးဖြစ်သည့် ဤလူသားမျိုးနွယ်ကြားတွင် ဘုရားသခင် အချိန်ကြာမြင့်စွာ စောင့်ဆိုင်းပြီးဖြစ်သည့် လူတစ်စု၊ အရာခပ်သိမ်း၏ ဘဏ္ဍာစိုးဖြစ်လာမည့်သူနှင့် အရာခပ်သိမ်း၏ အရှင်သခင် ဖြစ်လာမည့်သူတို့ ထွက်ပေါ်လာလိမ့်မည်ဟု ဆိုလိုသည်မှာလည်း မှန်ပေ၏။ အခြေအနေတစ်ခုလုံးကို ကြည့်သည့်အခါ အရာရာသည် မျှော်လင့်ထားသည့်အရာမှ အလွန် အလှမ်းဝေးနေပြီဖြစ်သည်။ အရာရာသည် အလွန် နာကျင်ဖွယ်၊ ဝမ်းနည်းဖွယ် ဖြစ်လေပြီ။ သို့ရာတွင် ဘုရားသခင်၏ ပျော်ရွှင်မှုနှင့် အထိုက်တန်ဆုံးသော အရာမှာ အချိန်ကာလနှင့် မတူကွဲပြားသော ခေတ်တို့ ကုန်လွန်ခြင်းကြောင့် စာတန်၏ ဖောက်ပြန်ပျက်စီးခြင်းကို ခံရသည့် လူသားမျိုးနွယ်၏ နေ့ရက်ကာလများ ကုန်ဆုံးသွားခြင်း ဖြစ်သည်။ လူသားမျိုးနွယ်သည် ပညတ်တော်၏ ဗတ္တိဇံနှင့် ဘုရားသခင်၏ ရွေးနုတ်ခြင်းကို ကြုံတွေ့ရပြီး ဖြစ်သည်။ နောက်ဆုံးတွင် ၎င်းတို့သည် ဘုရားသခင်၏ ပြစ်တင်ဆုံးမခြင်း၊ တရားစီရင်ခြင်းနှင့် သူ၏ သိမ်းပိုက်ခြင်းတို့ကို လက်ခံခြင်း၏ အဆုံးသတ် ရလဒ်အနေဖြင့် လူသားမျိုးနွယ် ကယ်တင်ခံရသည့် အဆင့်ဖြစ်သော ဘုရားသခင် လုပ်ဆောင်မည့် အမှုတော်၏ နောက်ဆုံးအဆင့်သို့ ရောက်လာကြပြီဖြစ်သည်။ လူသားမျိုးနွယ်အဖို့၊ ဤသည်မှာ ကြီးမြတ်သည့် သတင်းဖြစ်သည်မှာ သေချာပြီး ဘုရားသခင်အဖို့ ယင်းမှာ အချိန်ကြာမြင့်စွာ မျှော်လင့်စောင့်စားခဲ့ရသည့် အရာတစ်ခု ဖြစ်သည်မှာ သေချာပေါက် ဖြစ်ပေသည်။ မည်သည့် ရှုထောင့်မဆိုမှ မြင်ရသည့်အတိုင်းပင်၊ ဤအရာသည် လူသားမျိုးနွယ်အားလုံး၏ အကြီးမြတ်ဆုံးသော ခေတ် ပေါ်ထွန်းခြင်း ဖြစ်သည်။ လူသားမျိုးနွယ်၏ ဖောက်ပြန်ပျက်စီးခြင်း ရှုထောင့်မှဖြစ်စေ၊ လောက၏ ရေပန်းစားမှု၊ သို့မဟုတ် လူမှုရေး ဖွဲ့စည်းတည်ဆောက်ပုံ၊ သို့မဟုတ် လူသားမျိုးနွယ်၏ နိုင်ငံရေး၊ သို့မဟုတ် တစ်ကမ္ဘာလုံး၏ အရင်းအမြစ်များ သို့မဟုတ် လက်ရှိ ကပ်ဘေးများ၏ ရှုထောင့်မှဖြစ်စေ မည်သည့် ရှုထောင့်မဆိုမှ မြင်ရသည့်အတိုင်းပင် လူသားမျိုးနွယ်၏ ရလဒ်သည် နီးကပ်လာပြီ ဖြစ်သည်။ ဤလူသားမျိုးနွယ်သည် နောက်ဆုံးအဆင့်သို့ ရောက်လာပြီဖြစ်သည်။ သို့တိုင် ဤသည်မှာ ဘုရားသခင်၏ အမှုတော်တွင် အထွတ်အထိပ် အဖြစ်ဆုံးသော အချိန်ကာလ၊ လူ၏ သတိရခြင်းနှင့် ဝမ်းမြောက်၍ စိတ်သက်သာရာရခြင်းတို့နှင့် အထိုက်တန်ဆုံးသော အချိန်ကာလဖြစ်ပြီး သူ၏ စီမံခန့်ခွဲမှု အစီအစဉ်နှင့်ပတ်သက်၍ ဘုရားသခင်၏ အမှုတော် အနှစ်ခြောက်ထောင်တွင် အရေးအကြီးဆုံးနှင့် အရေးအပါဆုံးသော အချိန်ကာလ၊ လူသားမျိုးနွယ်၏ ကံကြမ္မာကို ဆုံးဖြတ်သည့်အချိန်ကာလလည်း အမှန်ဖြစ်ပေ၏။ ထို့ကြောင့် လူသားမျိုးနွယ်ထံ မည်သည့်အရာ ဖြစ်ပျက်သည်ဖြစ်စေ၊ ပြီးလျှင် အချိန်မည်မျှကြာ ဘုရားသခင် စောင့်ဆိုင်းပြီး စိတ်ရှည်မှုကို ကျင့်သုံးသည်ဖြစ်စေ အားလုံး ထိုက်တန်လေပြီဖြစ်၏။

ဆွေးနွေးရန် ငါတို့ စတင်ခဲ့သည့် “လူတို့သည် အဘယ်ကြောင့် သမ္မာတရားကို လိုက်စားရမည်နည်း”ဟူသည့် အကြောင်းအရာကို ပြန်သွားကြစို့။ ဘုရားသခင်၏ စီမံခန့်ခွဲမှု အစီအစဉ်သည် လူသားမျိုးနွယ်ကြားတွင် အမှုတော်၏ အဆင့်သုံးဆင့်အဖြစ်သို့ ခွဲထားသည်။ သူသည် ယခင်အဆင့်နှစ်ဆင့်ကို ပြီးစီးနှင့်ပြီးဖြစ်သည်။ ပစ္စုပ္ပန်ကာလအထိ ထိုအဆင့်များကို ကြည့်သည့်အခါ ပညတ်တရားဖြစ်စေ၊ ပညတ်ချက်များဖြစ်စေ လူသားအတွက် ထိုအရာများ၏ အသုံးဝင်မှုမှာ ပညတ်တရား၊ ပညတ်ချက်များ၊ ဘုရားသခင်၏ အမည်နာမ၊ မိမိတို့ စိတ်နှလုံး၏ နေရာများရှိ ယုံကြည်ခြင်း၊ အပြုအမူကောင်းအနည်းငယ်နှင့် ကောင်းမွန်သည့် သက်ဝင်ယုံကြည်မှုအနည်းငယ်ကို ၎င်းတို့အား ထိန်းသိမ်းစေခြင်းထက် ဘာမျှမပိုပေ။ လူသည် အရာခပ်သိမ်း၏ ဘဏ္ဍာစိုးတစ်ဦးဖြစ်ခြင်းနှင့် အရာခပ်သိမ်းအပေါ် အရှင်သခင်ဖြစ်လာခြင်းတည်းဟူသော ဘုရားသခင် တောင်းဆိုသည့် စံနှုန်းနှင့် လျော်ညီအောင် အသက်ရှင်ရန် အခြေခံအားဖြင့် ပျက်ကွက်လေသည်။ ထိုသို့ ဖြစ်သည် မဟုတ်လော။ ၎င်းတို့သည် အခြေခံအားဖြင့် ထိုအရာနှင့် လျော်ညီအောင် နေရန် ပျက်ကွက်ကြလေသည်။ ပညတ်တော်နှင့် ကျေးဇူးတော်ခေတ်ကို ဖြတ်သန်းရပြီးဖြစ်သည့် လူသည် ၎င်းတို့ လုပ်ဆောင်ရန် ဘုရားသခင် တောင်းဆိုသည့်အရာကို လုပ်ဆောင်ခိုင်းပါက ပညတ်တော်အားဖြင့်၊ သို့မဟုတ် ကျေးဇူးတော်ခေတ်တွင် ၎င်းတို့အပေါ် ပေးသနားသည့် ကျေးဇူးတော်နှင့် ကောင်းချီးများအားဖြင့်သာ အရာခပ်သိမ်းကို သဘောထားပြုမူကြမည်ဖြစ်သည်။ ဤသည်မှာ လူသည် အရာခပ်သိမ်း၏ ဘဏ္ဍာစိုးဖြစ်သင့်သည်ဟူသည့် ဘုရားသခင် တောင်းဆိုသည့် စံနှုန်းကို လွန်စွာ မမီသကဲ့သို့ လူသားမျိုးနွယ်သည် ၎င်းတို့ လုပ်ဆောင်ရန် ဘုရားသခင် တောင်းဆိုသည့် အရာများနှင့် ၎င်းတို့ ဖြည့်ဆည်းရန် ဘုရားသခင် တောင်းဆိုသည့် တာဝန်နှင့် ဝတ္တရားတို့ကို ပြီးမြောက်ခြင်းငှာ လွန်စွာ စံမမီပေ။ လူသည် ၎င်းတို့အနေဖြင့် အရာခပ်သိမ်း၏ အရှင်သခင်များနှင့် နောင်တစ်ခေတ်၏ အရှင်သခင်များ ဖြစ်သင့်သည်ဟူသည့် ဘုရားသခင် တောင်းဆိုသည့် စံနှုန်းကို တကယ် မပြည့်မီနိုင်၊ သို့မဟုတ် လျော်ညီအောင်မနေနိုင်ပေ။ ထို့ကြောင့် သူ့အမှုတော်၏ နောက်ဆုံးအဆင့်တွင် ဘုရားသခင်၏ တောင်းဆိုချက် စံနှုန်းများက မည်သည့်အရာဖြစ်သည်၊ အရာခပ်သိမ်းကို ၎င်းတို့ မည်သို့သဘောထားပြုမူသင့်သည်၊ အရာခပ်သိမ်းကို ၎င်းတို့ မည်သို့ ရှုမြင်သင့်သည်၊ အရာခပ်သိမ်း၏ ဘဏ္ဍာစိုးများ ၎င်းတို့ ဖြစ်သင့်ပုံ၊ ၎င်းတို့၏ တည်ရှိခြင်း အခြေအနေက မည်သည့်အရာ ဖြစ်သင့်သည်ဆိုသည်နှင့် ဖန်ဆင်းရှင်၏ အုပ်စိုးမှုအောက်ရှိ စစ်မှန်သော ဖန်ဆင်းခံများအဖြစ် ဘုရားသခင်၏ ရှေ့မှောက်တွင် ၎င်းတို့ မည်သည့် ပုံစံဖြင့် အသက်ရှင်သင့်သည်ဆိုသည်တို့ကို လူက သိရှိနိုင်ရန်အလို့ငှာ လူသားမျိုးနွယ် လိုအပ်သည့် သမ္မာတရားအားလုံးနှင့် ၎င်းတို့ လိုအပ်သည့် လက်တွေ့လုပ်ဆောင်မှု စည်းမျဉ်းများကို ထိုအရာများ၏ ကဏ္ဍစုံလင်စွာဖြင့် ဘုရားသခင်က လူတို့ကို ဖော်ပြပြီး ပြောပြလေသည်။ လူသည် ဤအရာများကို နားလည်သည်နှင့် တစ်ပြိုင်နက် ၎င်းတို့အတွက် ဘုရားသခင်၏ သတ်မှတ်ချက်များက မည်သည့်အရာများ ဖြစ်သည်ကိုလည်း ၎င်းတို့ သိကြလေသည်။ ဤအရာများကို ၎င်းတို့ ဖြည့်ဆည်းပြီးသည်နှင့်တစ်ပြိုင်နက် ၎င်းတို့အတွက် ဘုရားသခင်၏ တောင်းဆိုချက် စံနှုန်းများကိုလည်း ဖြည့်ဆည်းပြီးဖြစ်လိမ့်မည်။ ပညတ်တော်၊ ပညတ်ချက်များနှင့် အပြုအမူအတွက် ရိုးရှင်းသော စံသတ်မှတ်ချက်များသည် သမ္မာတရားအတွက် အစားထိုးစရာ မဟုတ်သဖြင့် ဘုရားသခင်သည် နောက်ဆုံးသော ကာလတွင် လူ၏ လက်တွေ့လုပ်ဆောင်မှု၊ ၎င်းတို့၏ ကျင့်ကြံပြုမူခြင်းနှင့် လုပ်ဆောင်ချက်များ၊ လူများနှင့် အမှုအရာများအပေါ် ၎င်းတို့၏ အမြင်များနှင့် ပတ်သက်သည့် အလွန်များသည့် နှုတ်ကပတ်တော်များနှင့် သမ္မာတရားများကို ဖော်ပြလေသည်။ လူများနှင့် အမှုအရာများကို မည်သို့ ရှုမြင်ရမည်ဆိုသည်နှင့် မည်သို့ကျင့်ကြံပြုမူကာ ဆောင်ရွက်ရမည်ဆိုသည်တို့ကို ဘုရားသခင်က လူအား ပြောပြလေသည်။ ဤအရာအားလုံးကို ဘုရားသခင် ပြောပြသည်မှာ မည်သည့်အရာကို ဆိုလိုသနည်း။ သင်သည် ဤသမ္မာတရားအားလုံးနှင့်အညီ လူများနှင့် အမှုအရာများကို ရှုမြင်ပြီး ကျင့်ကြံပြုမူကာ ဆောင်ရွက်ရန်နှင့် ထိုနည်းအားဖြင့် လောကတွင် အသက်ရှင်ရန် ဘုရားသခင် တောင်းဆိုသည်ဟု ဆိုလိုပေသည်။ မည်သည့် တာဝန်မျိုးကို သင် ထမ်းဆောင်ပြီး မည်သည့် တာဝန်ပေးစေခိုင်းချက်မျိုးကို ဘုရားသခင်ထံမှ သင်လက်ခံသည်ဖြစ်စေ၊ သင့်အပေါ် သူ၏ သတ်မှတ်ချက်များ မပြောင်းလဲပေ။ ဘုရားသခင်၏ သတ်မှတ်ချက်များကို သင်နားလည်ပြီးသည်နှင့်တစ်ပြိုင်နက် ဘုရားသခင်သည် သင့်ဘေးတွင် ရှိသည်ဖြစ်စေ၊ မရှိသည်ဖြစ်စေ၊ သင့်ကို စေ့စေ့စပ်စပ် ကြည့်ရှုစစ်ဆေးနေခြင်း ရှိသည်ဖြစ်စေ၊ မရှိသည်ဖြစ်စေ သင် နားလည်သည့်အတိုင်း သူ၏ သတ်မှတ်ချက်များနှင့်အညီ သင်သည် လက်တွေ့လုပ်ဆောင်ရမည်၊ သင်၏ တာဝန်ကို ထမ်းဆောင်ကာ သင့်အပေါ် ဘုရားသခင်၏ တာဝန်ပေးစေခိုင်းချက်ကို ပြီးမြောက်ရမည်ဖြစ်သည်။ ဤသို့ဖြင့်သာ သင်သည် ဘုရားသခင် ယုံကြည်စိတ်ချရသည့်၊ စံနှုန်းပြည့်မီပြီး ဘုရားသခင်၏ တာဝန်ပေးစေခိုင်းချက်နှင့် ထိုက်တန်သည့်သူ၊ အရာခပ်သိမ်း၏ အရှင်သခင်တစ်ဦး ဧကန်အမှန် ဖြစ်လာနိုင်ပေသည်။ ဤအရာက လူသည် အဘယ်ကြောင့် သမ္မာတရားကို လိုက်စားရမည်နည်းဟူသည့် အကြောင်းအရာတွင် ပါဝင်သည် မဟုတ်လော။ (ပါဝင်ပါသည်။) ယခု သင်တို့ နားလည်ပြီလော။ ဤသည်တို့မှာ ဘုရားသခင် ဆောင်ကြဉ်းမည့် အမှန်တရားများ ဖြစ်သည်။ ထို့ကြောင့် သမ္မာတရားကို လိုက်စားခြင်းသည် မိမိ၏ ဖောက်ပြန်ပျက်စီးသော စိတ်သဘောထားကို စွန့်ပယ်ခြင်းနှင့် ဘုရားသခင်ကို အတိုက်အခံမလုပ်ခြင်း သက်သက်မျှသာ မဟုတ်ပေ။ သမ္မာတရားကို လိုက်စားခြင်းတွင် ငါတို့ပြောနေကြသည့် သာ၍ ကြီးမားသော အရေးပါမှုနှင့် သာ၍ ကြီးမားသော တန်ဖိုးရှိလေသည်။ အမှန်ပင် လူသား၏ ခရီးပန်းတိုင်နှင့် ကံကြမ္မာ ပါဝင်၏။ သင် နားလည်ပါသလော။ (နားလည်ပါသည်။) လူတို့သည် အဘယ်ကြောင့် သမ္မာတရားကို လိုက်စားရမည်နည်း။ အကြောင်းပြချက် အသေးစားကို လူနားလည်သည့် အခြေခံအကျဆုံးသော အယူဝါဒများအားဖြင့် ဖော်ပြထားသည်။ ကျယ်ပြန့်စွာကြည့်လျှင် အဓိကအကျဆုံး အကြောင်းရင်းမှာ ဘုရားသခင်၏ အမြင်ရှုထောင့်မှ ကြည့်ရလျှင် သမ္မာတရား လိုက်စားခြင်းသည် လူသားမျိုးနွယ်အပေါ် သူ၏ စီမံခန့်ခွဲမှု၊ လူသားမျိုးနွယ်အပေါ် သူ၏ မျှော်မှန်းချက်များနှင့်လည်းကောင်း၊ လူသားမျိုးနွယ်အပေါ် သူထားရှိသည့် မျှော်လင့်ချက်များနှင့်လည်းကောင်း ဆက်နွှယ်လေသည်။ ယင်းသည် ဘုရားသခင်၏ စီမံခန့်ခွဲမှု အစီအစဉ်၏ အစိတ်အပိုင်းတစ်ခု ဖြစ်သည်။ ဤအရာကို အခြေခံ၍ အကဲဖြတ်ရလျှင် သင် မည်သူဖြစ်စေ၊ ဘုရားသခင်ကို သင် မည်မျှကြာအောင် ယုံကြည်ပြီးသည်ဖြစ်စေ သမ္မာတရားကို သင် မလိုက်စားပါက၊ သို့မဟုတ် ထိုသမ္မာတရားကို မချစ်ပါက အဆုံးတွင် ဖယ်ရှားရှင်းလင်းခြင်း၏ ပစ်မှတ်တစ်ခု မလွဲမသွေ ဖြစ်လိမ့်မည် ဖြစ်သည်။ ဤသည်မှာ အလွန် သိသာထင်ရှားပေသည်။ ဘုရားသခင်သည် အမှုတော်၏ အဆင့်သုံးဆင့်ကို လုပ်ဆောင်သည်။ သူသည် လူသားမျိုးနွယ်ကို ဖန်ဆင်းခဲ့ကတည်းက စီမံခန့်ခွဲမှု အစီအစဉ်တစ်ခုရှိပြီး သူသည် လူသားမျိုးနွယ်အပေါ် ထိုစီမံခန့်ခွဲမှုအစီအစဉ်၏ အဆင့်အသီးသီးကို ဆက်လက်အကောင်အထည်ဖော်ဆောင်ရွက်ပြီး ဖြစ်ကာ လူသားမျိုးနွယ်ကို မျက်မှောက်နေ့ရက်အထိ တစ်လှမ်းချင်း ဆက်လက်ဦးဆောင်ပြီး ဖြစ်သည်။ လူသားမျိုးနွယ်ကို သူဖော်ပြထားသည့် သမ္မာတရားများနှင့် သူပြောထားသည့် သူ သတ်မှတ်ထားသော စံသတ်မှတ်ချက်များ၏ ရှုထောင့်တိုင်းတို့ကို လူတို့အတွင်း သွတ်သွင်းပြီး ယင်းတို့ကို လူ၏ အသက်နှင့် လက်တွေ့ကျမှုအဖြစ် ပြောင်းလဲဖို့ ဖြစ်သည့် နောက်ဆုံးရည်မှန်းချက်ဖြင့် ဘုရားသခင်သည် သူ၏ ကြီးမားသည့် အဖိုးအခများစွာကို အသုံးပြုပြီးဖြစ်ကာ အချိန်ကြာမြင့်စွာပင် သူ ခါးစည်းခံပြီးဖြစ်သည်။ ဘုရားသခင်၏ အမြင်တွင် ဤသည်မှာ အင်မတန် အရေးကြီးသော ကိစ္စတစ်ခု ဖြစ်ပြီး ဘုရားသခင်သည် ထိုအရာနှင့်ပတ်သက်၍ ထိုသို့ အလေးအနက်ထားပေသည်။ ဘုရားသခင်သည် အလွန်များသည့် နှုတ်ကပတ်တော်များကို ဖော်ပြပြီးဖြစ်ကာ ထိုသို့မဖော်ပြမီတွင် သူသည် ပြင်ဆင်သည့် အလုပ်များစွာ လုပ်ဆောင်ခဲ့သည်။ အဆုံးတွင် သူဖော်ပြပြီးဖြစ်သည့်နောက်တွင် ဤနှုတ်ကပတ်တော်များကို သင် မလိုက်စားပါက၊ သို့မဟုတ် ယင်းတို့ထဲသို့ မဝင်ရောက်ပါက ဘုရားသခင်သည် သင့်ကို မည်သို့ ရှုမြင်လိမ့်မည်နည်း။ သင့်ကို ဘုရားသခင်က မည်သည့်စီရင်ဆုံးဖြတ်ချက် ချမည်နည်း။ ဤသည်မှာ အလွန်သိသာထင်ရှားပေသည်။ ထို့ကြောင့် သင်၏ အစွမ်းအစ၊ အသက်အရွယ်၊ သို့မဟုတ် ဘုရားသခင်ကို သင်ယုံကြည်ခဲ့သည့် နှစ်ကာလအရေအတွက် မည်မျှဖြစ်စေ လူတစ်ဦးချင်းစီနှင့်ပတ်သက်ပါက သင်သည် သမ္မာတရားကို လိုက်စားခြင်း လမ်းကြောင်းအတွက် အားထုတ်မှုများပြုသင့်ပေသည်။ သင်သည် ဓမ္မဓိဋ္ဌာန်ကျသော မည်သည့် ဆင်ခြေများကိုမျှ အလေးမထားသင့်ပေ။ သင်သည် သမ္မာတရားကို အကြွင်းမဲ့ လိုက်စားသင့်၏။ ဖြစ်သလို မနေနှင့်။ သင်သည် သမ္မာတရား လိုက်စားခြင်းကို သင်၏ အသက်တာတွင် ကြီးမားသည့် ကိစ္စတစ်ခုအဖြစ် ခံယူပြီး ယင်းအတွက် ကြိုးစားမှုနှင့် သင်၏ အားထုတ်မှုများ ပြုသည်ဆိုပါစို့၊ ပြီးလျှင် အဆုံး၌ သင် အလိုရှိသလောက် သမ္မာတရားကို မရရှိနိုင်၊ မဆိုက်ရောက်နိုင်ခဲ့ပေ။ သို့သော် ဘုရားသခင်က သမ္မာတရား လိုက်စားမှုအပေါ် သင်၏ သဘောထားနှင့် သင်၏ရိုးသားစစ်မှန်မှုတို့ကို ထောက်ရှု၍ သင့်တင့်လျောက်ပတ်သော ခရီးပန်းတိုင်တစ်ခုကို သူပေးမည်ဟု ပြောပါက ယင်းမှာ ကောင်းလိုက်မည့် ဖြစ်ခြင်းပါတကား။ ယခုအခါတွင်မူ သင်၏ ခရီးပန်းတိုင်၊ သို့မဟုတ် အဆုံးသတ်က မည်သည့်အရာဖြစ်လိမ့်မည်ဆိုသည်ကိုဖြစ်စေ၊ မည်သည့်အရာ ဖြစ်ပျက်လိမ့်မည်ဆိုသည်နှင့် အနာဂတ်တွင် မည်သည့်အရာ ဖြစ်မည်ကိုဖြစ်စေ၊ ကပ်ဘေးကို သင် ရှောင်ရှားနိုင်ကာ သေမည် ဟုတ်မဟုတ်ဟူသည်ကိုဖြစ်စေ အာရုံမစိုက်နှင့်။ ဤအရာများကို မတွေးနှင့်၊ သို့မဟုတ် ဤအရာများနှင့် စပ်လျဉ်း၍ တောင်းဆိုမှုများ မပြုနှင့်။ ဘုရားနှုတ်ကပတ်တော်များနှင့် သတ်မှတ်ချက်များကိုသာ အာရုံစိုက်ပြီး သမ္မာတရားကို လိုက်စားလာကာ သင်၏ တာဝန်ကို ကောင်းစွာ ထမ်းဆောင်၍ ဘုရားသခင်၏ ရည်ရွယ်ချက်များကို ဖြည့်ဆည်းဖို့အတွက် ဆောင်ရွက်လော့၊ ပြီးလျှင် ဘုရားသခင်၏ အနှစ်ခြောက်ထောင် စောင့်ဆိုင်းခဲ့ရခြင်းနှင့်လည်းကောင်း၊ သူ၏ အနှစ်ခြောက်ထောင် မျှော်လင့်စောင့်စားခဲ့ရခြင်းနှင့်လည်းကောင်း ထိုက်တန်အောင်နေလော့။ ဘုရားသခင်ကို နှစ်သိမ့်မှုအချို့ ပေးလော့။ သူ့အား သင့်ထံတွင် မျှော်လင့်ချက်ကို မြင်ခွင့်ပေးပြီး သူ၏ ဆန္ဒများ သင့်အထဲ၌ အကောင်အထည် ဖော်ခွင့်ပေးလော့။ ငါ့ကို ပြောလော့၊ ထိုသို့ သင်လုပ်ဆောင်ခဲ့ပါက ဘုရားသခင်သည် သင့်ကို မတရားသဖြင့် ဆက်ဆံမည်လော။ ဧကန်မဟုတ်ပေ။ အဆုံးသတ် ရလဒ်များသည် သင်က ဆန္ဒရှိခဲ့မည့်အရာကဲ့သို့ မဟုတ်လျှင်ပင် သင်သည် ဖန်ဆင်းခံတစ်ဦးအနေဖြင့် ထိုအမှန်တရားကို မည်သို့ သဘောထားပြုမူသင့်သနည်း။ သင်သည် မည်သည့် ကိုယ်ရေးကိုယ်တာ ရည်မှန်းချက်တစ်ခုမျှမရှိဘဲ အရာခပ်သိမ်းတွင် ဘုရားသခင်၏ စီစဉ်ညွှန်ကြားမှုများနှင့် အစီအစဉ်များကို ကျိုးနွံနာခံသင့်ပေသည်။ ဤသည်မှာ ဖန်ဆင်းခံများ ခံယူသင့်သည့် ရှုထောင့်အမြင် မဟုတ်လော။ (ဟုတ်ပါသည်။) ဤစိတ်ဓာတ်ရှိခြင်းက မှန်ကန်ပေသည်။ ယင်းနှင့်အတူ လူတို့သည် အဘယ်ကြောင့် သမ္မာတရား လိုက်စားရမည်နည်းဆိုသည့်အရာ၏ အဓိက ဆိုလိုရင်းနှင့်ပတ်သက်၍ ငါတို့၏ မိတ်သဟာယကို ငါတို့ အဆုံးသတ်မည်။

၂။ လူ၏ ရှုထောင့်မှကြည့်လျှင် လူတို့သည် အဘယ်ကြောင့် သမ္မာတရားကို လိုက်စားရမည်နည်း

ယခုတင်ပြုခဲ့သည့် ငါတို့၏ မိတ်သဟာယက ဘုရားသခင်၏ စီမံခန့်ခွဲမှု အစီအစဉ်အရ လူသည် အဘယ်ကြောင့် သမ္မာတရား လိုက်စားရမည်နည်းဆိုသည်ကို ဘုရားသခင်၏ ရှုထောင့်အမြင်မှ အဓိက ကြည့်ခဲ့သည်။ အခြားဖက်မှ မြင်ရသည့်အတိုင်း ထိုအရာသည် အတော်အတန် သာ၍ ရိုးရှင်း၏။ လူကိုယ်တိုင်အရ လူ၏ ရှုထောင့်မှကြည့်လျှင် လူသည် အဘယ်ကြောင့် သမ္မာတရားကို လိုက်စားရမည်နည်း။ အရိုးရှင်းဆုံးအားဖြင့်ဆိုသော် လူသည် သမ္မာတရားကို နားမလည်ဘဲ ပညတ်တော်ကို စောင့်ထိန်းခြင်းကိုသာ လိုက်စားလျက် ပညတ်တော်အောက်၌ အသက်ရှင်မည်ဆိုလျှင် နောက်ဆုံး၌ မည်သို့ဖြစ်လာမည်နည်း။ နောက်ဆုံး၌ ဖြစ်ပျက်လာနိုင်သည့် တစ်ခုတည်းသောအရာမှာ ပညတ်တော်ကို မစောင့်ထိန်းနိုင်ခြင်းကြောင့် ပညတ်တော်၏ စီရင်ခြင်းကို လူသားတို့ ခံရခြင်းပင် ဖြစ်ပေမည်။ ယင်းမှသည် ကျေးဇူးတော်ခေတ်သို့ ရောက်သည်။ ထိုခေတ်တွင် လူသည် များစွာ နားလည်ပြီး လူနှင့်ပတ်သက်၍ အသစ်သော သတင်းအချက်အလက်များစွာ၊ ကိုယ်ပိုင်ကျင့်ကြံပြုမူခြင်းအတွက် လမ်းညွှန်ချက်များနှင့် ပညတ်ချက်များကို ဘုရားသခင်ထံမှ ၎င်းတို့ ရရှိခဲ့ကြသည်။ အယူဝါဒအရ လူသည် ကောင်းစွာ အကျိုးအမြတ်ရရှိခဲ့သည်။ သို့ရာတွင် လူသည် သမ္မာတရားကို နားလည်ခြင်းမရှိဘဲ ဘုရားသခင်၏ ကွယ်ကာမှု၊ မျက်နှာသာပေးခြင်း၊ ကောင်းချီးများနှင့် ကျေးဇူးတော်တို့ကို သာ၍ လက်ခံရရှိဖို့ မျှော်လင့်နေခဲ့သေး၏။ လူ၏ ရှုထောင့်အမြင်မှာ ဘုရားသခင်အပေါ် တောင်းဆိုချက်များ ပြုလုပ်ခြင်းတစ်ခု ဖြစ်နေဆဲဖြစ်ပြီး ထိုတောင်းဆိုချက်များကို ၎င်းတို့ ပြုလုပ်သည်နှင့်အမျှ ၎င်းတို့ လိုက်စားမှုသည် လူ့ဇာတိနှင့် ဆိုင်သည့် ဘဝ၊ လူ့ဇာတိ၏ ဇိမ်ခံစရာများနှင့် သာ၍ ကောင်းသော ဇာတိဆိုင်ရာ အသက်ရှင်ခြင်းကို ရည်ရွယ်ကာ ဦးတည်နေဆဲ ဖြစ်သည်။ ၎င်းတို့ လိုက်စားမှု၏ ရည်မှန်းချက်မှာ သမ္မာတရားနှင့် ကွဲလွဲမှုတွင်ရှိကာ ထိုသမ္မာတရားကို ဆန့်ကျင်နေဆဲ ဖြစ်သည်။ လူသည် သမ္မာတရား လိုက်စားခြင်းအား စံမမီဖြစ်နေဆဲဖြစ်ပြီး သမ္မာတရားက အကြင်သူ၏ တည်ရှိခြင်းအတွက် အကြောင်းပြချက်အဖြစ် ရပ်တည်သည့် ထိုသို့သော စစ်မှန်သည့် ဘဝထဲသို့ မဝင်ရောက်နိုင်ချေ။ ကျေးဇူးတော်ခေတ်၏ ပညတ်တရားများ၊ သို့မဟုတ် ပညတ်ချက်များနှင့် ချုပ်ချယ်မှုများအားလုံးကို နားလည်ခြင်း အခြေခံအုတ်မြစ်တစ်ခုပေါ်၊ သမ္မာတရားကို နားမလည်သေးခြင်း အခြေခံအုတ်မြစ်တစ်ခုပေါ်တွင် အသက်ရှင်သည်နှင့်အမျှ ဤသည်တို့မှာ လူ့ဘဝ၏ လက်တွေ့အရှိတရားများဖြစ်သည်။ ဤသည်တို့မှာ လူ့ဘဝ၏ လက်တွေ့အရှိတရားများ ဖြစ်ချိန်တွင် မသိလိုက်ဘဲနှင့် ၎င်းတို့သည် မိမိတို့၏ ဦးတည်ချက်များကို မကြာခဏ ပျောက်ဆုံးကြလိမ့်မည်။ ထိုအရာမှာ လူတို့က “ကျွန်ုပ် စိတ်ရှုပ်ထွေးပြီး ဘာလုပ်ရမှန်း မသိပါ”ဟု ဆိုကြသည့်အတိုင်းသာ ဖြစ်သည်။ ထိုသို့သော တောက်လျှောက် စိတ်ရှုပ်ထွေးမှု အခြေအနေများတွင် လူသည် ဟာတာတာဖြစ်ခြင်းထဲသို့ မကြာခဏ ကျဆင်းသွားလိမ့်မည်။ ၎င်းတို့၏ ဘဝ ရည်ရွယ်ချက် ပျောက်ဆုံးသွားခဲ့ကာ တကယ့် ဘဝက ကြုံရသည့် အမျိုးမျိုးသော လူများ၊ အဖြစ်အပျက်များနှင့် အမှုအရာများအား မည်သို့ ရင်ဆိုင်ရမည်၊ သို့မဟုတ် ထိုအရာများကို ရင်ဆိုင်ရန် မည်သည့် မှန်ကန်သည့် စနစ် အသုံးပြုသင့်သည်ကို မဆိုထားနှင့်၊ လူသည် အဘယ်ကြောင့် အသက်ရှင်သည်၊ သို့မဟုတ် အနာဂတ်က မည်သည့်အရာ ဖြစ်လိမ့်မည်ဆိုသည်ကိုပင် မသိချေ။ ပညတ်ချက်များကို ၎င်းတို့ ထိန်းသိမ်းကာ ဘုရားသခင်၏ ကျေးဇူးတော်၊ ကောင်းချီးများစွာကို မွေ့လျော်သည့်ကြားမှပင် အဆင့်အတန်း၊ ကြွယ်ဝမှု၊ အလားအလာကောင်းသည့် အနာဂတ်၊ မိမိတို့ ရွယ်တူများကြားတွင် ထူးချွန်ခြင်း၊ အလားအလာကောင်းသော အိမ်ထောင်ရေးများ၊ အိမ်ထောင်ရေး စိတ်ချမ်းသာမှုနှင့် အခွင့်အလမ်းတို့ကို လိုက်စားသည့် ဘုရားသခင်နောက်လိုက်များ၊ ယုံကြည်သူများစွာပင်ရှိကြပြီး ယနေ့ လူမှုအဖွဲ့အစည်းတွင် ၎င်းတို့သည် ဇာတိပကတိ၏ ပျော်ရွှင်မှု၊ ဘဝနှင့် သောကကင်းဝေးခြင်းတို့ကို လိုက်စားကြလေသည်။ ၎င်းတို့သည် ဇိမ်ခံစရာ အိမ်ကြီးရခိုင်များနှင့် ကားများကို လိုက်စားကြသည်။ လျို့ဝှက်ဆန်းကြယ်မှုများနှင့် လူသားမျိုးနွယ်၏ အနာဂတ်ကို စူးစမ်းရင်း ကမ္ဘာအနှံ့ ခရီးသွားခြင်းကို လိုက်စားကြသည်။ ပညတ်ချက်များနှင့် အပြုအမူဆိုင်ရာ စံများ တစ်ပြုံတစ်ခေါင်းနှင့်ဆိုင်သည့် စည်းမျဉ်းစည်းကမ်းများနှင့် ချုပ်ထိန်းမှုများအပေါ် ၎င်းတို့ လက်ခံရာတွင် လူသားမျိုးနွယ်သည် အနာဂတ်နှင့် လူသားမျိုးနွယ်၏ လျှို့ဝှက်ဆန်းကြယ်မှုများနှင့် လူသားမျိုးနွယ်၏ ဉာဏ်က မမီနိုင်သည့် ကိစ္စရပ်တိုင်းကို စူးစမ်းရန် မိမိတို့၏ အထုံပါခြင်းကို မစွန့်ပယ်နိုင်မြဲ ရှိနေကြလေသည်။ လူတို့သည် ထိုသို့ပြုကြသည်နှင့်အမျှ မကြာခဏ အလွန် အနှစ်မဲ့ခံစားကာ ဝမ်းနည်းညိုးငယ်၊ စိတ်ထိခိုက်၊ မခံမရပ်နိုင်ဖြစ်၍ နေမထိထိုင်မထိဖြစ်ပြီး စိုးရွံ့ကြသည်မှာ ၎င်းတို့အပေါ် ကျရောက်သည့် အရာများစွာနှင့် ပတ်သက်၍ မိမိတို့၏ တဇောက်ကန်းဖြစ်ခြင်းနှင့် စိတ်ခံစားချက်များကို ထိန်းချုပ်ရန် ခက်ခဲနေကြလေသည်။ အလုပ်တွင် အဆင်မပြေသော အခြေအနေများ၊ သို့မဟုတ် အိမ်တွင်း စိတ်ဝမ်းကွဲမှုများ၊ အိမ်တွင်း စိတ်မချမ်းသာမှုများ၊ အိမ်ထောင်ရေး စိတ်မချမ်းသာမှုများ၊ သို့မဟုတ် လူမှုအဖွဲ့အစည်း၏ ခွဲခြားဆက်ဆံမှုများကဲ့သို့သော စိတ်အနှောင့်အယှက်ပေးသည့် အခြေအနေတစ်ခုတလေကို ကြုံရသည့်အခါ စိတ်မချမ်းမသာဖြစ်ခြင်း၊ စိတ်အားငယ်ခြင်း၊ ဖိနှိပ်ချုပ်ချယ်ခံရခြင်း စသည်တို့ထဲသို့ စတင်ကျရောက်သွားသည့် လူအချို့ ရှိ၏။ ခံစားချက် အစွန်းရောက်မှုများထဲသို့ ကျဆင်းသွားသည့် လူအချို့ပင် ရှိသည်။ ကိုယ့်အသက်ကို အစွန်းရောက်နည်းဖြင့် အဆုံးသတ်ရန် ရွေးချယ်သူအချို့ပင် ရှိသည်။ အထီးတည်းနေခြင်းနှင့် အထီးကျန်ခြင်းကို ရွေးချယ်သည့် အခြားသူများ ရှိသည်မှာ အမှန်ဖြစ်၏။ ဤအရာက လူ့အဖွဲ့အစည်းတွင် မည်သည့်အရာကို ဖြစ်ပေါ်စေပြီးဖြစ်သနည်း။ ဧကစာကျင့်သူများ၊ ယောက်ျားနှင့် မိန်းမ၊ ဆေးဝါးကုသမှု ခံယူနေရသည့် စိတ်ကျဝေဒနာ စသည်တို့ ဖြစ်သည်။ ခရစ်ယာန်များ၏ ဘဝများတွင်လည်း ဤဖြစ်စဉ်များ ကင်းမဲ့ခြင်း မရှိပေ။ မကြာခဏ ဖြစ်ပျက်တတ်သည်။ အားလုံးကို အနှစ်ချုပ်လိုက်သည့်အခါတွင် ယင်း၏ အရင်းအမြစ်အဖြစ်၊ ဤအရာ၏ အကြောင်းတရားမှာ လူသားမျိုးနွယ်သည် သမ္မာတရားက မည်သည့်အရာဖြစ်သည်ကိုဖြစ်စေ၊ လူသည် မည်သည့်နေရာမှ ရောက်လာပြီး မည်သည့်နေရာသို့ သွားသည်ကိုဖြစ်စေ၊ အဘယ်ကြောင့် လူသည် အသက်ရှင်ပြီး မည်သို့ အသက်ရှင်သင့်သည်ကိုဖြစ်စေ နားမလည်ခြင်း ဖြစ်ပေသည်။ ၎င်းတို့ ကြုံရသည့် လူများ၊ အဖြစ်အပျက်များနှင့် အမှုအရာမျိုးစုံကို ရင်ဆိုင်ရသည့်အခါ ၎င်းတို့အနေဖြင့် ဖန်ဆင်းရှင်၏ အချုပ်အခြာအာဏာနှင့် စီစဉ်ညွှန်ကြားမှုများအောက်တွင် ပျော်ရွှင်စွာနှင့် စိတ်အေးသက်သာစွာ အသက်ရှင်နိုင်ရန်အလို့ငှာ ဤအမှုအရာအားလုံးအား မည်သို့ ကိုင်တွယ်၊ ဖြေရှင်း၊ ဖယ်ရှားရမည်၊ သို့မဟုတ် မည်သို့ ဆန်းစစ်ပြီး ထိုးထွင်မြင်ရမည်ဆိုသည်ကို မသိကြချေ။ လူသားမျိုးနွယ်သည် ဤအစွမ်းအစမရှိပေ။ ဘုရားသခင်၏ သမ္မာတရား ဖော်ပြခြင်းမရှိဘဲ၊ လူများနှင့် အမှုအရာများကို မည်သို့ ရှုမြင်သင့်ပြီး မည်သို့ ကျင့်ကြံပြုမူကာ လုပ်ဆောင်သင့်သည်ဆိုသည်ကို လူအား သူပြောပြခြင်းမရှိဘဲနှင့် လူသားများသည် မိမိတို့ကိုယ်ပိုင် အားထုတ်မှုများ၊ မိမိတို့ ရရှိသည့် အသိပညာ၊ ပြီးလျှင် မိမိတို့ သဘောပေါက်သည့် ဘဝ ကျွမ်းကျင်မှုများနှင့် နားလည်သည့် လောကစည်းမျဉ်းများအပြင်၊ ကျင့်ကြံပြုမူခြင်းအတွက် စည်းမျဉ်းများ၊ သို့မဟုတ် လောကီဆိုင်ရာ ဆက်ဆံမှုများအတွက် အတွေးအခေါ်များကို မှီခိုကြလေသည်။ ၎င်းတို့သည် လူသားဘဝနှင့်ဆိုင်သည့် ၎င်းတို့၏ အတွေ့အကြုံနှင့် ထိုအရာကို ၎င်းတို့၏ ထိတွေ့ခြင်း၊ ပြီးလျှင် စာအုပ်များမှ သင်ယူပြီးဖြစ်သည့် အမှုအရာများအပေါ်၌ပင် မှီခိုကြလေသည်။ သို့ရာတွင် တကယ့် ဘဝက ၎င်းတို့အပေါ် ဆိုက်ရောက်စေသည့် အခက်အခဲများအားလုံးနှင့် ရင်ဆိုင်ရသည့်အခါ ၎င်းတို့သည် ထိရောက်စွာ မစွမ်းဆောင်နိုင်ဖြစ်နေဆဲ ဖြစ်သည်။ ထိုသို့သော လက်တွေ့လောက ပတ်ဝန်းကျင်တစ်ခုတွင် အသက်ရှင်သူများအတွက် ကျမ်းစာဖတ်ခြင်းသည် အကြောင်းမထူးပေ။ ယေဟောဝါထံ ဆုတောင်းခြင်းမဆိုထားနှင့်၊ သခင်ယေရှုထံ ဆုတောင်းခြင်းသည်ပင် အကြောင်းမထူးပေ။ ရှေးပရောဖက်များ ကြိုတင်ဟောကိန်းထုတ်ထားသည့်အရာကို ဖတ်ရှုခြင်းသည်လည်း ၎င်းတို့၏ မည်သည့်ပြဿနာကိုမျှ မဖြေရှင်းပေးနိုင်ပေ။ ထို့ကြောင့် လူအချို့သည် ကမ္ဘာအနှံ့ ခရီးသွားကြသည်။ လနှင့် အင်္ဂါဂြိုဟ်ကို သွားလေ့လာစူးစမ်းကြသည်၊ သို့မဟုတ် အနာဂတ်ကို ကြိုတင်ဟောကိန်ထုတ်နိုင်ပြီး မိမိတို့နှင့် စကားစမြည် ပြောနိုင်သည့် ပရောဖက်များကို ရှာဖွေကြသည်။ သို့ရာတွင် ဤအရာများကို ၎င်းတို့ လုပ်ဆောင်ပြီးသည်နှင့် ၎င်းတို့ စိတ်နှလုံးများသည် နေမထိထိုင်မထိဖြစ်လျက် ပျော်ရွှင်မှု ကင်းမဲ့ရသကဲ့သို့ နှစ်သိမ့်မှုမခံစားရခြင်း ဖြစ်မြဲဖြစ်နေသည်။ ၎င်းတို့၏ တိုးတက်ရေး ဦးတည်ချက်နှင့် ရည်မှန်းချက်မှာ ၎င်းတို့အဖို့ အလွန် မသေချာမရေရာဖြစ်ပြီး အလွန်အနှစ်မဲ့သည်ဟု ခံစားရဆဲ ဖြစ်သည်။ အလုံးစုံအနေဖြင့် လူသားမျိုးနွယ်၏ ဘဝသည် အလွန် အနှစ်မပါဗလာသက်သက် ဖြစ်နေမြဲဖြစ်သည်။ အကြောင်းမှာ ယင်းသည် လူသားမျိုးနွယ် ဘဝ၏ ပိုနေမြဲ ကျားနေမြဲ အခြေအနေဖြစ်သောကြောင့် ၎င်းတို့သည် မိမိတို့ကိုယ်ကို ဖျော်ဖြေရန် နည်းလမ်းများစွာ တီထွင်ဖန်တီးကြသည်။ ဥပမာအားဖြင့် အနောက်တိုင်းသားများ မွေ့လျော်ကြသည့် ခေတ်ပေါ် ဗီဒီယို ဂိမ်းများ၊ ဘန်ဂျီး ခုန်ခြင်း၊ ရေလွှာလှိုင်းစီးခြင်း၊ တောင်တက်ခြင်း၊ အမြင့်လေထီးခုန်ခြင်းနှင့် တရုတ်လူမျိုး နှစ်သက်သည့် ပြဇာတ်များ၊ သီချင်းများနှင့် အကများအပြင် အရှေ့တောင်အာရှ၏ မိန်းမလျာ ရှိုးပွဲများ ဟူ၍ ဖြစ်သည်။ မိမိတို့၏ ဝိညာဉ်ရေးရာ နယ်ပယ်များနှင့် အသွေးအသား တပ်မက်မှုများကို ဖြည့်ဆည်းသည့် အရာများကိုပင် လူတို့ ကြည့်ရှုကြသည်။ သို့တိုင် ၎င်းတို့၏ ဖျော်ဖြေမှုက မည်သည့်အရာဖြစ်စေ၊ ၎င်းတို့ မည်သည့်အရာကို ကြည့်ရှုကြသည်ဖြစ်စေ အနာဂတ်အတွက်မူ လူတို့၏ အတွင်းအကျဆုံး စိတ်နှလုံးများက ရှုပ်ထွေးနေမြဲ ဖြစ်သည်။ တစ်စုံတစ်ဦးသည် ကမ္ဘာအနှံ့ အကြိမ်မည်မျှ ရောက်ခဲ့သည်ဖြစ်စေ၊ သို့မဟုတ် လနှင့် အင်္ဂါဂြိုဟ်သို့ ရောက်ရှိပြီးလျှင်ပင်၊ ၎င်းတို့ ပြန်လာပြီး အနည်းငယ် အတည်တကျနေထိုင်သည်နှင့်တစ်ပြိုင်နက် ယခင်က ဖြစ်ခဲ့သည့်အတိုင်းသာ လုံးဝ အားကုန်သွားကြသည်။ တစ်ခုခုဖြစ်မည်ဆိုလျှင်ပင် မသွားလိုက်လျှင်ပင် အကောင်းသား၊ သွားလိုက်ရသဖြင့် ၎င်းတို့သည် သာ၍ပင် ဝမ်းနည်းပြီး၊ နေမထိထိုင်မထိ ဖြစ်ကြလိမ့်မည်။ ၎င်းတို့ အလွန် ဟာတာတာဖြစ်ကာ အလွန် အစွမ်းမဲ့ပြီး အလွန် စိတ်ရှုပ်ထွေးကာ တုန်လှုပ်လွန်းသဖြင့် ဖြစ်လာမည့်အရာနှင့် မသိသည့်အရာကို လေ့လာစူးစမ်းလိုစိတ် ရှိရသည့် အကြောင်းရင်းမှာ မိမိတို့ကိုယ်ကို မည်သို့ ဖျော်ဖြေရမည်ကို မသိခြင်း၊ မည်သို့ အသက်ရှင်ရမည်ကို မသိခြင်းဖြစ်ကြောင်း လူသားမျိုးနွယ်က တွေးထင်လေသည်။ ဘဝကို မည်သို့ မွေ့လျော်ရမည်၊ သို့မဟုတ် ပစ္စုပ္ပန်ကို မည်သို့ မွေ့လျော်ရမည်ကို လူတို့ မသိခြင်းကြောင့် ဖြစ်သည်ဟု ၎င်းတို့ တွေးထင်ကြသည်။ ၎င်းတို့၏ စိတ်ပါဝင်စားမှုများနှင့် ဝါသနာများက ရိုးရှင်းသည်။ သိပ်ကျယ်ပြန့်ခြင်း မရှိဟု ၎င်းတို့ တွေးထင်ကြသည်။ သို့တိုင် မည်သို့သောစိတ်ပါဝင်စားမှုများကို လူတို့ ထားရှိသည်ဖြစ်စေ၊ မည်သို့သော ဖျော်ဖြေမှုများတွင် ၎င်းတို့ တွေ့ကြုံခံစားသည်ဖြစ်စေ ကမ္ဘာအနှံ့ မည်သည့်နေရာများသို့ ၎င်းတို့ ရောက်ရှိပြီးသည်ဖြစ်စေ ၎င်းတို့ အသက်ရှင်ပုံနှင့် ၎င်းတို့ တည်ရှိခြင်း၏ ဦးတည်ချက်နှင့် ရည်မှန်းချက်တို့သည် မိမိတို့ ဆန္ဒရှိသည့်အတိုင်း မဟုတ်ဟု လူသားမျိုးနွယ်က ခံစားကြဆဲဖြစ်သည်။ အကျဉ်းချုပ်ဆိုရလျှင် ယေဘုယျအားဖြင့် လူတို့ ခံစားရသည့်အရာမှာ အနှစ်မဲ့ခြင်းနှင့် ငြီးငွေ့ခြင်း ဖြစ်သည်။ ဤအနှစ်မဲ့ခြင်းနှင့် ငြီးငွေ့ခြင်းတို့ကြောင့် လူအချို့သည် လောက၏ စားကောင်းသောက်ဖွယ် ရသာမွန်များကို အရသာခံလိုကြ၏။ သွားသည့်နေရာတိုင်းတွင် ၎င်းတို့သည် စားသောက်ရန် စိတ်ပိုင်းဖြတ်ကြသည်။ အခြားသူတို့မှာ သွားသည့်နေရာတိုင်းတွင် ပျော်ပါးရန် စိတ်ပိုင်းဖြတ်ကြပြီး ၎င်းတို့၏ စိတ်နှလုံး တင်းတိမ်သမျှအထိ ပျော်ပါး၊ စားသောက်ပြီး မိမိတို့ကိုယ်ကို ဖျော်ဖြေကြလေသည်။ သို့တိုင် စားသောက်၊ ပျော်ပါးပြီးသည်နှင့်တစ်ပြိုင်နက် ယခင်ထက် သာ၍ အနှစ်မဲ့ခံစားကြရလေသည်။ ဤအရာနှင့်ပတ်သက်၍ အဘယ်အရာကို လုပ်ဆောင်ရမည်နည်း။ ဤခံစားချက်ကို အဘယ်ကြောင့် ခါချရန် မဖြစ်နိုင်သနည်း။ လူတို့သည် ထွက်ပေါက်မရှိသော အခြေအနေတစ်ခုတွင် ရှိသည့်အခါ ၎င်းတို့ထဲမှ အချို့သည် မူးယစ်ဆေးများကို စတင်သုံးစွဲလာကြသည်၊ ဘိန်းစားလာကြသည်၊ စိတ်ကြွဆေးကို သုံးကာ ရုပ်ဝတ္ထု ပစ္စည်းမျိုးစုံဖြင့် မိမိတို့ကိုယ်ကို လှုံ့ဆော်လာကြလေသည်။ ရလဒ်မှာ အဘယ်နည်း။ လူ၏ စိတ်ဗလာဖြစ်မှုနှင့် ပတ်သက်လာသည့်အခါ ဤနည်းစနစ်များထဲမှ တစ်ခုတလေသည် အကျိုးတစ်ခုတလေ သက်ရောက်မှုရှိပါသလော။ ထိုအရာများမှ တစ်ခုတလေသည် ပြဿနာများကို အရင်းအမြစ်မှ ဖြေရှင်းနိုင်သလော။ (မဖြေရှင်းနိုင်ပါ။) အဘယ်ကြောင့် မဖြေရှင်းနိုင်သနည်း။ အဘယ်ကြောင့်ဆိုသော် လူသားများသည် မိမိတို့ ခံစားချက်များဖြင့် အသက်ရှင်ကြသောကြောင့် ဖြစ်သည်။ ၎င်းတို့သည် သမ္မာတရားကို နားမလည်ကြ၊ သို့မဟုတ် အနှစ်မဲ့ခြင်း၊ မသက်မသာဖြစ်ခြင်း၊ စိတ်ရှုပ်ထွေးခြင်း၊ အစရှိသည့် လူသားမျိုးနွယ်၏ ပြဿနာများကို မည်သည့်အရာက ဖြစ်ပေါ်စေသည်ဆိုသည်ကို မသိကြသကဲ့သို့ ထိုအရာများအား မည်သည့် နည်းလမ်းဖြင့် ဖြေရှင်းရမည်ဆိုသည်လည်း မသိကြချေ။ ၎င်းတို့က ဇာတိပကတိဆိုင်ရာ မွေ့လျော်မှုကို ဖြည့်ဆည်းပေးပြီး မိမိတို့၏ အသွေးအသား စိတ်ဝိညာဉ်လောက တင်းတိမ်ပြီး ကျေနပ်လျှင် မိမိတို့ စိတ်ဝိညာဉ်ရှိ အနှစ်မဲ့သော ခံစားချက် ရှိလိမ့်မည်မဟုတ်တော့ဟု တွေးထင်ကြလေသည်။ ယင်းမှာ အလုပ်ဖြစ်သည့်ပုံစံဖြစ်သလော။ အမှန်တရားမှာ ထိုသို့မဟုတ်ပေ။ ဤတရားဒေသနာများကို သင် နားထောင်ပြီးနောက် အယူဝါဒအဖြစ် လက်ခံခဲ့သော်လည်း ထိုတရားဒေသနာများကို လုံးဝ လိုက်စားခြင်း၊ သို့မဟုတ် လက်တွေ့လုပ်ဆောင်ခြင်း မရှိပါက၊ ပြီးလျှင် ဘုရားသခင်၏ ဤနှုတ်ကပတ်တော်များကို လူများနှင့် အမှုအရာများအပေါ် သင်၏ ရှုမြင်ခြင်းများ၊ သင်၏ ကိုယ်ပိုင်ကျင့်ကြံပြုမူခြင်းနှင့် လုပ်ဆောင်ချက်များအတွက် အခြေခံနှင့် စံအဖြစ် မယူပါက သင်၏ တည်ရှိခြင်း နည်းလမ်းနှင့် ဘဝအပေါ် အမြင်သည် လုံးဝ ပြောင်းလဲလိမ့်မည် မဟုတ်။ ထိုအရာများ မပြောင်းလဲပါက သင်၏ အသက်တာ၊ အသက်တာနေထိုင်မှုပုံစံနှင့် အသက်တာ တည်ရှိခြင်း၏ တန်ဖိုးတို့သည် လုံးဝ ပြောင်းလဲလိမ့်မည် မဟုတ်ဟု ဆိုလိုပေသည်။ သင့်အသက်၏ တည်ရှိခြင်းနှင့် တန်ဖိုးတို့ လုံးဝ ပြောင်းလဲလိမ့်မည်မဟုတ်ပါက၊ ယင်းမှာ မည်သည့်အရာကို ဆိုလိုသနည်း။ ယင်းက အနှေးနှင့်အမြန်ဆိုသလို တစ်နေ့တွင် သင် နားလည်သည့် အယူဝါဒသည် သင့်အဖို့ စိတ်ဝိညာဉ်၏ အချက်အချာကျသော အစိတ်အပိုင်းများအဖြစ် ထင်ရလိမ့်မည်ဟု ဆိုလိုပေသည်။ အခြေအနေများက တောင်းဆိုသည့်အခါ ထိုအရာများသည် အနှေးနှင့်အမြန်ဆိုသလို သင့်အဖို့ ပေါ်ပင်ရေပန်းစားသော စကားလုံးများနှင့် သဘောတရားများ၊ သင့်အတွင်းပိုင်း နယ်ပယ်ရှိ အနှစ်မဲ့ ခံစားချက်ကို သင် ဖြည့်စွက်ပေးရန် အသုံးပြုမည့်အရာများ ဖြစ်သွားလိမ့်မည်။ သင့်လိုက်စားမှု၏ ဦးတည်ချက်နှင့် ရည်မှန်းချက်တို့ မပြောင်းလဲပါက သင်သည် ဘုရားနှုတ်ကပတ်တော်များ တစ်ခုမျှ မကြားဖူးသည့် လူများနှင့် တူလိမ့်မည်။ သင့်လိုက်စားမှု၏ ဦးတည်ချက်နှင့် ရည်မှန်းချက်မှာ ဖျော်ဖြေမှု၊ ဇာတိဆိုင်ရာ စိတ်သက်သာမှုကို ရှာဖွေခြင်းတစ်ခု ဖြစ်နေဦးမည် ဖြစ်သည်။ ကမ္ဘာလောကကို ခရီးသွားခြင်းနှင့် လျှို့ဝှက်ဆန်းကြယ်မှုများကို စူးစမ်းခြင်းအားဖြင့် သင်၏ အနှစ်မဲ့မှုနှင့် စိတ်ရှုပ်ထွေးခြင်းကို ဖြေရှင်းရန် သင် ကြိုးစားဦးမည် ဖြစ်သည်။ ထိုအခါ သင်သည် ထိုလူများကဲ့သို့ တူညီသည့်လမ်းကြောင်းကို လျှောက်နေမိမည်မှာ သေချာပေသည်။ လောက၏ ရသာမွန်များကို မြည်းစမ်းကာ ထိုလောက၏ ကြီးကျယ်ခမ်းနားသော ဇိမ်ခံစရာများကို မွေ့လျော်ပြီးနောက်တွင် ၎င်းတို့သည် အနှစ်မဲ့ခံစားရပြီး သင်သည်လည်း ထိုသို့ဖြစ်လိမ့်မည်။ သင်သည် မှန်သော လမ်းခရီးနှင့် ဘုရားသခင်၏ နှုတ်ကပတ်တော်များကို စွဲကိုင်ကောင်းစွဲကိုင်နိုင်သော်လည်း ထိုအရာများကို သင်မလိုက်စားပါက၊ သို့မဟုတ် လက်တွေ့မလုပ်ဆောင်ပါက စစ်မှန်သည့် ပျော်ရွှင်ခြင်းမရှိဘဲ၊ စစ်မှန်သည့် ဝမ်းမြောက်ခြင်းမရှိဘဲ၊ စစ်မှန်သည့် လွတ်လပ်မှုမရှိသကဲ့သို့ ထို့ထက်ပို၍ စစ်မှန်သည့် ငြိမ်သက်ခြင်းမရှိဘဲ မကြာခဏ အနှစ်မဲ့ခြင်းကို ခံစားကာ တုန်လှုပ်၍ မကျေမချမ်းဖြစ်ပြီး စိတ်ဖိစီးလျက် ထိုလူများကဲ့သို့ သင် အဆုံးသတ်သွားလိမ့်မည်။ ထို့နောက် အဆုံးတွင် သင်၏ အဆုံးသတ်သည် ၎င်းတို့ကဲ့သို့ အလားတူဖြစ်လိမ့်မည်။

လူ၏ အဆုံးသတ်နှင့် ပတ်သက်လာသည့်အခါ ဘုရားသခင်သည် မည်သည့်အရာကို ကြည့်ရှုသနည်း။ သူ၏ နှုတ်ကပတ်တော် မည်မျှကို သင် ဖတ်ရှုပြီးဖြစ်သည်၊ သို့မဟုတ် တရားဒေသနာ မည်မျှ နားထောင်ပြီးဖြစ်သည်ကို သူမကြည့်ပေ။ ဤအရာများကို ဘုရားသခင် မကြည့်ပေ။ သင် လိုက်စားမှုတွင် သမ္မာတရား မည်မျှ သင် ရရှိပြီးဖြစ်သည်၊ သမ္မာတရား မည်မျှကို သင်လက်တွေ့လုပ်ဆောင်နိုင်သည်ဆိုသည်တို့ကို သူကြည့်သည်။ သင့်ဘဝတွင် လူများနှင့် အမှုအရာများအပေါ် သင်၏ အမြင်များအတွက်၊ သင်၏ ကိုယ်ပိုင်ကျင့်ကြံပြုမူခြင်းနှင့် လုပ်ဆောင်ချက်များအတွက် သူ၏ နှုတ်ကပတ်တော်များကို အခြေခံအဖြစ်နှင့် သမ္မာတရားကို စံအဖြစ် သင်သဘောထားခြင်း ရှိမရှိ၊ ထိုသို့သော အတွေ့အကြုံနှင့် သက်သေခံချက် သင် ရှိမရှိဆိုသည်ကို သူ ကြည့်သည်။ သင်၏ နေ့စဉ်အသက်တာနှင့် ဘုရားသခင်နောက် သင်လိုက်သည့်ဖြစ်စဉ်တွင် ထိုသို့သော သက်သေခံချက် မရှိသကဲ့သို့ ဤအရာများထဲမှ တစ်ခုမျှ လုံးဝ သက်သေပြမထားပါက ဘုရားသခင်သည် သင့်ကို ဘာသာတရားမရှိသူများအား သဘောထားသကဲ့သို့ အလားတူ သဘောထားလိမ်မ့ည်။ သူ့ထံမှ ထိုသို့သော သဘောထားခြင်းသည် အဆုံးသတ်ဖြစ်သလော။ မဟုတ်ပေ။ ဘုရားသခင်သည် သင့်ကို ထိုသို့သဘောထားကာ ထိုသို့ ပစ်ထားလိုက်ဖို့ ဆိုသည်မှာ အလှမ်းဝေးပေသည်။ ထိုအစား သူသည် ထိုသို့ဖြင့် သင်၏ အဆုံးသတ်ကို ဆုံးဖြတ်လိမ့်မည်။ ဘုရားသခင်သည် သင် လျှောက်လှမ်းသည့် လမ်းကြောင်းကြောင့် သင်၏ အဆုံးသတ်ကို အဆုံးအဖြတ်ပေး၏။ သင်၏ လိုက်စားမှုနှင့် ရည်မှန်းချက်ပန်းတိုင်မျိုးစုံ၌ သင် ဆောင်ရွက်ပုံ၊ သမ္မာတရားအပေါ် သင်၏ သဘောထားပြုမူခြင်းနှင့် သမ္မာတရား လိုက်စားခြင်း လမ်းကြောင်းပေါ် သင် ခြေချခြင်း ရှိမရှိဆိုသည်တို့ကို အခြေခံ၍ သင်၏ အဆုံးသတ်ကို သူ အဆုံးအဖြတ်ပေးသည်။ သူ အဆုံးအဖြတ်ပေးပုံက ထိုသို့ဖြစ်သည်မှာ အဘယ်ကြောင့်နည်း။ သမ္မာတရားကို တကယ် လိုက်စားခြင်းမရှိသူ တစ်စုံတစ်ဦးသည် ဘုရားနှုတ်ကပတ်တော်များကို ဖတ်ရှုကာ များစွာ ကြားဖူးသည့်တိုင် သူ၏ နှုတ်ကပတ်တော်များကို လူများနှင့် အမှုအရာများအပေါ် မိမိတို့ အမြင်များအပြင် မိမိတို့၏ ကိုယ်ပိုင်ကျင့်ကြံပြုမူခြင်းနှင့် လုပ်ဆောင်ချက်များအတွက် စံနှုန်းအဖြစ် သဘောမထားနိုင်သေးသည့်အခါ ထိုလူသည် အဆုံးတွင် ကယ်တင်ခံရနိုင်မည် မဟုတ်သည်သာဖြစ်၏။ အရေးအကြီးဆုံးသော အရာမှာ ဤသို့ဖြစ်သည်။ ထိုလူသည် ကျန်ရှိနေမည်ဆိုပါက မည်သည့်အရာ ဖြစ်လာနိုင်မည်နည်း။ အရာခပ်သိမ်း၏ အရှင်သခင်တစ်ဦး ဖြစ်လာနိုင်မည်လော။ ဘုရားသခင်ကိုယ်စား အရာခပ်သိမ်း၏ ဘဏ္ဍာစိုးတစ်ဦး ဖြစ်နိုင်မည်လော။ ၎င်းတို့သည် တာဝန်ပေးစေခိုင်းချက်နှင့် ထိုက်တန်သလော။ ယုံကြည်ကိုးစားခြင်းနှင့် ထိုက်တန်သလော။ ဘုရားသခင်သည် အရာခပ်သိမ်းကို သင့်ထံ လက်လွှဲပေးခဲ့ပါက ဘုရားသခင် ဖန်ဆင်းထားသည့် သက်ရှိသတ္တဝါများကို လက်လွတ်စပယ် သတ်ဖြတ်လျက်၊ ဘုရားသခင် ဖန်ဆင်းထားသည့် အရာခပ်သိမ်းကို လက်လွတ်စပယ် ကွယ်ပျောက်စေလျက် လူသားမျိုးနွယ်အပေါ် ဘုရားသခင် ပေးသနားခဲ့သည့်အရာ အရာခပ်သိမ်းကို လက်လွတ်စပယ် ဖျက်ဆီးရမ်းကားလျက်၊ လူသားမျိုးနွယ်က ယခုတွင် လုပ်ဆောင်သကဲ့သို့ သင်လုပ်ဆောင်မည်လော။ လုပ်မည်မှာ အမှန်ဖြစ်၏။ ထို့ကြောင့် ဘုရားသခင်သည် ဤလောကနှင့် အရာခပ်သိမ်းကို သင့်ထံ လက်လွှဲမည်ဆိုပါက အရာခပ်သိမ်းသည် နောက်ဆုံးတွင် မည်သည့်အရာကို ရင်ဆိုင်ရမည်နည်း။ ၎င်းတို့တွင် စစ်မှန်သည့် ဘဏ္ဍာစိုး ရှိမည်မဟုတ်။ စာတန်ဖောက်ပြန်ပျက်စီးစေသည့် လူသားမျိုးနွယ်အားဖြင့် ၎င်းတို့သည် နတ္တိအဖြစ်သို့ ဖျက်ဆီးခံရကာ ကွယ်ပျောက်သွားကြမည်ဖြစ်သည်။ နောက်ဆုံးတွင် အရာခပ်သိမ်း၊ အရာခပ်သိမ်းထဲရှိ သက်ရှိတ္တဝါများနှင့် စာတန်ဖောက်ပြန်ပျက်စီးစေသော လူသားမျိုးနွယ်သည် အလားတူ ကံကြမ္မာကို ရင်ဆိုင်ရပေမည်။ ဘုရားသခင်၏ ဖျက်ဆီးခြင်းကို ၎င်းတို့ ခံရပေမည်။ ဤအရာမှာ ဘုရားသခင် တွေ့မြင်ရန် မျှော်လင့်သည့် အရာတစ်ခု မဟုတ်။ ထို့ကြောင့် ထိုသို့သော လူတစ်ဦးသည် ဘုရားနှုတ်ကပတ်တော်များစွာကို ကြာပြီး သူ၏ နှုတ်ကပတ်တော်များအတွင်းရှိ အယူဝါဒ အတော်များများကိုသာ နားလည်သည့်တိုင် အရာခပ်သိမ်းအပေါ် အရှင်သခင်ဖြစ်သည့် တာဝန်ကို မယူနိုင်ပါက၊ သို့မဟုတ် ဘုရားနှုတ်ကပတ်တော်များနှင့်အညီ လူများနှင့် အမှုအရာများကို မရှုမြင်နိုင်သကဲ့သို့ ကျင့်ကြံပြုမူကာ လုပ်ဆောင်နိုင်ခြင်း မရှိသေးပါက ၎င်းတို့သည် မထိုက်တန်သောကြောင့် ဘုရားသခင်သည် ၎င်းတို့ထံ မည်သည့်အရေးကိစ္စကိုမျှ သေချာပေါက် အပ်နှံလိမ့်မည် မဟုတ်ပေ။ ဘုရားသခင်သည် သူ အပင်ပန်းခံ ဖန်ဆင်းထားသည့် အရာခပ်သိမ်းအား စာတန် ဖောက်ပြန်ပျက်စီးစေသည့် လူသားမျိုးနွယ်အားဖြင့် ဒုတိယအကြိမ် နတ္တိအဖြစ်သို့ ကွယ်ပျောက်ကာ ဖျက်ဆီးခံရသည်ကို မမြင်လိုသကဲ့သို့ အနှစ်ခြောက်ထောင်ကြာ သူ စီမံခန့်ခွဲခဲ့သည့် လူသားမျိုးနွယ်က ထိုသို့သော လူသားများလက်တွင် ဖျက်ဆီးခံရသည်ကိုလည်း သူမမြင်လိုပေ။ သူ မြင်လိုသည့် တစ်ခုတည်းသော အရာမှာ အရာခပ်သိမ်း၏ နိယာမ၊ ဘုရားသခင် မိန့်ကြားခဲ့သည့် ပညတ်ချက်များနှင့်အညီ ဆက်လက် ရှင်သန်လျက် ဘုရားသခင်၏ စောင့်ရှောက်မှု၊ ကွယ်ကာမှုနှင့် ဦးဆောင်မှုအောက်၊ သူ၏ ကယ်တင်ခြင်းကို ရရှိသည့် လူတစ်စု၏ ဘဏ္ဍာစိုးအရိုက်အရာအောက်တွင် သူ အပင်ပန်းခံထားသည့် ဖန်ဆင်းခြင်းနှင့်ဆိုင်သော အရာခပ်သိမ်းတို့၏ ဆက်လက်တည်ရှိခြင်း ဖြစ်သည်။ သို့ဆိုလျှင် ထိုသို့သော ကြီးလေးသည့် တာဝန်ကို ထမ်းနိုင်သည့်သူများမှာ မည်သည့်လူစားမျိုးများ ဖြစ်ကြသနည်း။ အမျိုးအစားတစ်မျိုးသာရှိပြီး ထိုအမျိုးအစားမှာ ငါပြောသည့်သူများ၊ သမ္မာတရားကို လိုက်စားသည့်သူများ၊ ခရေစေ့တွင်းကျ ဘုရားနှုတ်ကပတ်တော်များနှင့်အညီ၊ သမ္မာတရားအား မိမိတို့၏ စံအဖြစ်ရှိလျက် လူများနှင့် အမှုအရာများကို ရှုမြင်နိုင်ပြီး ကျင့်ကြံပြုမူကာ လုပ်ဆောင်နိုင်သည့် လူစားမျိုးများ ဖြစ်သည်။ ထိုသို့သော လူများသည် ယုံကြည်ကိုးစားထိုက်၏။ ၎င်းတို့၏ တည်ရှိခြင်း နည်းလမ်းသည် စာတန် ဖောက်ပြန်ပျက်စီးစေပြီးသည့် လူသားမျိုးနွယ်၏ နည်းလမ်းများမှ လုံးဝ လွတ်လာပြီးဖြစ်သည်။ ၎င်းတို့ လိုက်စားမှု၏ ရည်မှန်းချက်နှင့် နည်းလမ်းတွင် လူများနှင့် အမှုအရာများအပေါ် ၎င်းတို့ အမြင်များနှင့် ၎င်းတို့၏ ကိုယ်ပိုင်ကျင့်ကြံပြုမူခြင်းနှင့် လုပ်ဆောင်ချက်များတွင် ၎င်းတို့သည် ဘုရားနှုတ်ကပတ်တော်များနှင့် အပြည့်အဝ ကိုက်ညီနိုင်ကြပြီး သမ္မာတရားကို မိမိတို့၏ စံအဖြစ် အပြည့်အဝ သဘောထားနိုင်ကြသည်။ ထိုသို့သော လူများသည် ဆက်လက် အသက်ရှင်ရန် အမှန်တကယ် ထိုက်တန်သူများနှင့် အရာခပ်သိမ်းကို ဘုရားသခင်က ၎င်းတို့လက်ထဲ လွှဲပေးရန် ထိုက်တန်သူများဖြစ်သည်။ ဘုရားသခင်၏ တာဝန်ပေးစေခိုင်းချက်အဖြစ် အလွန် ကြီးလေးသည့် တာဝန်ကို ထမ်းနိုင်သူများမှာ ဤလူများ ဖြစ်သည်။ ဘုရားသခင်သည် သမ္မာတရား မလိုက်စားသည့် လူစားမျိုးထံ အရာခပ်သိမ်းကို အသေအချာ လွှဲပေးလိမ့်မည် မဟုတ်။ သူ၏ နှုတ်ကပတ်တော်များကို နားမထောင်သူများထံ အရာခပ်သိမ်းကို သူ သေသေချာချာ လွှဲပေးလိမ့်မည် မဟုတ်သကဲ့သို့ ထိုသို့သောလူများကို မည်သည့် အလုပ်တာဝန်မျှ သူ သေသေချာချာ အပ်နှံမည် မဟုတ်ပေ။ ၎င်းတို့သည် ဘုရားသခင်၏ စေခိုင်းချက် မပြောနှင့် မိမိတို့တာဝန်များကိုပင် ကောင်းစွာ မထမ်းဆောင်နိုင်ကြချေ။ ဘုရားသခင်က ၎င်းတို့ထံ အရာခပ်သိမ်းကို အပ်နှံမည်ဆိုပါက ၎င်းတို့အနေဖြင့် သစ္စာစောင့်သိမှု လုံးဝ ရှိမည်မဟုတ်သကဲ့သို့ သူ၏ နှုတ်ကပတ်တော်အတိုင်းလည်း ပြုမူကြမည် မဟုတ်ပေ။ ပျော်ရွှင်သည့်အခါ အလုပ်အနည်းငယ်လုပ်ပြီး မပျော်ရွှင်သည့်အခါ စားခြင်း၊ သောက်ခြင်းနှင့် ပျော်ပါးခြင်းကို သွားလုပ်ကြမည်ဖြစ်သည်။ ၎င်းတို့သည် ဘုရားသခင်၏ တာဝန်ပေးစေခိုင်းချက်ကို သစ္စာစောင့်သိမှု တစ်ခုမျှမရှိဘဲ မကြာခဏ အနှစ်မဲ့ကာ စိတ်တထင့်ထင့်ဖြစ်ရပြီး စိတ်နှလုံးတွင် မည်သည့်အရာ လုပ်ရမည်မသိ ဖြစ်ကြပေမည်။ ထိုသို့သောလူများသည် အသေအချာပင် ဘုရားသခင် အလိုရှိသောသူများ မဟုတ်ပေ။ ထို့ကြောင့် ဘုရားသခင်၏ ရည်ရွယ်ချက်များကို သင် နားလည်ပြီး ဖောက်ပြန်ပျက်စီးသည့် လူသားမျိုးနွယ်၏ ချို့တဲ့ခြင်းများအပြင် ဖောက်ပြန်ပျက်စီးသော လူသားမျိုးနွယ်က မည်သည့် လမ်းကြောင်း ရွေးချယ်သင့်သည်ကို သိပါက သမ္မာတရားကို လိုက်စားခြင်းအားဖြင့် သင် အစပြုသင့်၏။ ဘုရားနှုတ်ကပတ်တော်ကို နားထောင်ပြီး သမ္မာတရားကို သင်၏ စံအဖြစ်ထားရှိလျက်၊ ဘုရားနှုတ်ကပတ်တော်များနှင့်အညီ အပြည့်အဝ လူများနှင့် အမှုအရာများကို ရှုမြင်၍ ကျင့်ကြံပြုမူကာ လုပ်ဆောင်သည့် ဦးတည်ချက်ဖြင့် အစပြုလော့။ သင့်ကိုယ်သင် ဤရည်မှန်းချက်၊ ဤဦးတည်ချက်နှင့် ကိုက်ညီစေလော့။ ပြီးလျှင် အနှေးနှင့်အမြန်ဆိုသလို ဘုရားသခင်က သင်၏ အသုံးခံမှုများနှင့် ပေးဆပ်မှုကို အောက်မေ့သတိရသည်ကာ လက်ခံသည့် နေ့ရက်ရောက်လာလိမ့်မည်။ ထို့နောက်တွင် သင်၏ အသက်ရှင်သန်ခြင်းတွင် တန်ဖိုးရှိလိမ့်မည်။ ဘုရားသခင်က သင့်ကို အသိအမှတ်ပြုလိမ့်မည်ဖြစ်ပြီး သင်သည် သာမန်လူတစ်ဦး ဖြစ်တော့မည်မဟုတ်။ နောဧက သင်္ဘောကို ဆောက်လုပ်ရာတွင် မဆုတ်မနစ် ကြိုးပမ်းလုပ်ဆောင်သလောက် သင့်ကို လုပ်ဆောင်ရန် တောင်းဆိုမထားသော်လည်း အနည်းဆုံးအနေဖြင့် ဤတစ်သက်တာအတွက် သင် မဆုတ်မနစ် ကြိုးပမ်းရမည်။ သင်သည် အနှစ်တစ်ရာနှင့် နှစ်ဆယ် အသက်ရှင်လိမ့်မည်လော။ မည်သူမျှမသိသော်လည်း၊ ယင်းမှာ ခေတ်သစ် လူသားမျိုးနွယ်၏ သက်တမ်းမဟုတ်ဟု ပြော၍ရပေသည်။ ယခု သမ္မာတရားကို လိုက်စားခြင်းသည် သင်္ဘောဆောက်ခြင်းထက် များစွာ သာ၍ လွယ်ကူသည်။ သင်္ဘောဆောက်ရန် ခက်ခဲလိုက်မည့်ဖြစ်ခြင်းဖြစ်ပြီး ထိုအချိန်က ခေတ်သစ် ကိရိယာများ မရှိခဲ့ချေ။ ထို့အပြင် မသင့်လျော်သော ပတ်ဝန်းကျင်တစ်ခုတွင် လူသားခွန်အားဖြင့် လုံးဝ လုပ်ဆောင်ခဲ့ရပေသည်။ ကူညီမည့်သူ အနည်းငယ်ဖြင့် အချိန်အတော်ကြာ ယူခဲ့ရသည်။ သင်္ဘောဆောက်ခြင်းထက် ယခုတွင် သမ္မာတရားကို လိုက်စားရန် သင့်တို့အတွက် များစွာ သာ၍ လွယ်ကူပေသည်။ သမ္မာတရားကို လိုက်စားခြင်းနှင့် ပတ်သက်သရွေ့ သင်၏ အတိုင်းအတာ ကြီးမားသည့် ပတ်ဝန်းကျင်နှင့် သင့်ဘဝ၏ အတိုင်းအတာ သေးငယ်သည့် အခြေအနေများက သင်တို့ကို ထိုမျှ အရေးသာစေပြီး ထိုမျှ အဆင်ပြေစေလေသည်။

“လူတို့သည် အဘယ်ကြောင့် သမ္မာတရားကို လိုက်စားရမည်နည်း” နှင့်ပတ်သက်သည့် ယနေ့ မိတ်သဟာယသည် အကြောင်းအရာ၏ သွင်ပြင်လက္ခဏာနှစ်ခုကို ခြုံငုံပြီးဖြစ်သည်။ တစ်ခုမှာ ဘုရားသခင်၏ ရှုထောင့်အမြင်မှ သူ၏ စီမံခန့်ခွဲမှု အစီအစဉ်၊ သူ၏ အလိုဆန္ဒများနှင့် သူ၏ တမ်းတမှုအကြောင်း ရိုးရှင်းသည့် မိတ်သဟာယဖြစ်သည်။ အခြားတစ်ခုမှာ လူတို့ကိုယ်တိုင်၌ ရှိသည့် ပြဿနာများအပေါ် ၎င်းတို့ ကိုယ်ပိုင် ရှုထောင့်အမြင်မှ စိစစ်မှုတစ်ခု ဖြစ်သည်၊ ယင်းက သမ္မာတရား လိုက်စားခြင်း၏ လိုအပ်ချက်နှင့် အရေးပါမှုကို ရှင်းပြရန် အသုံးတော်ခံ၏။ ထိုရှုထောင်များအနက် တစ်ခုခုအရ သမ္မာတရား လိုက်စားခြင်းသည် လူအတွက် အဆုံးစွန် အရေးကြီးပြီး အလွန်အရေးပါသည့် အဆောတလျင် ဆောင်ရွက်ရန် လိုအပ်သည့်အရာ ဖြစ်သည်။ မည်သည့် ရှုထောင့်မှမဆို မြင်ရသည့်အတိုင်း သမ္မာတရား လိုက်စားခြင်းသည် ဘုရားသခင်၏ နောက်လိုက်တိုင်း၊ သူ၏ နှုတ်ကပတ်တော်ကို ကြားပြီးသည့်သူတိုင်း ဘဝတွင် ရွေးချယ်သင့်သည့် လမ်းကြောင်းနှင့် ရည်မှန်းချက်ဖြစ်သည်။ သမ္မာတရား လိုက်စားခြင်းကို ရည်သန်မျှော်မှန်းချက် သို့မဟုတ် ဆန္ဒတစ်မျိုးကဲ့သို့ မယူဆသင့်သကဲ့သို့ ထိုအရာနှင့်ပတ်သက်သည့် အဆိုများကို ဝိညာဉ်ရေးရာ စိတ်ဖြေသိမ့်မှုတစ်မျိုးအဖြစ်လည်း သဘောမထားသင့်ပေ။ ထိုထက် အကြင်သူသည် မိမိတို့ဘဝ၏ ရည်မှန်းချက်များနှင့် မိမိတို့ တည်ရှိခြင်း ပုံစံ ပြောင်းလဲနိုင်ရန်အလို့ငှာ ဘုရားသခင် ပြောဆိုသည့် စကားများနှင့် လူအတွက် သူ၏ သတ်မှတ်ချက်များကို ယူပြီး တကယ့်ဘဝတွင် မိမိတို့၏ လက်တွေ့လုပ်ဆောင်မှုအတွက် စည်းမျဉ်းများနှင့် အခြေခံအကြောင်းရင်းအဖြစ်သို့ အတော်ကို လက်တွေ့ကျစွာ ပြောင်းလဲစေရမည်။ ယင်းက အကြင်သူ၏ ဘဝကိုလည်း သာ၍ တန်ဖိုးရှိစေသည်မှာ အမှန်ဖြစ်၏။ ဤသို့ဖြင့် သမ္မာတရားကို သင် လိုက်စားသည်နှင့်အမျှ သာ၍ သေးငယ်သည့် အတိုင်းအတာအားဖြင့် သင် လျှောက်သည့် လမ်းနှင့် သင်၏ ရွေးချယ်မှုတို့ မှန်ကန်လိမ့်မည်။ ကြီးမားသည့် အတိုင်းအတာအားဖြင့် သင်သည် သမ္မာတရားကို လိုက်စားသောကြောင့် သင်၏ ဖောက်ပြန်ပျက်စီးသော စိတ်သဘောထားကို နောက်ဆုံးတွင် သင် ဖယ်ရှားလိမ့်မည်ဖြစ်ပြီး ကယ်တင်ခံရလိမ့်မည်။ ကယ်တင်ခြင်းခံရမည့်သူများသည် ဘုရားသခင် မြင်သကဲ့သို့ သူ၏ မျက်ဆန်များ သို့မဟုတ် သူ့လက်ထဲမှ ရတနာများသာ မဟုတ်သည့်အပြင် သူ၏နိုင်ငံတော်၏ သာမန်အမာခံများသက်သက်မျှ သာ၍ပင် မဟုတ်ချေ။ အနာဂတ် လူသားမျိုးနွယ်ဝင်တစ်ဦးဖြစ်သည့် သင့်ထံသို့ ရောက်လာမည့် ကောင်းချီးသည် ဧကန်အမှန် ကြီးမားသည်။ ယခင်က မမြင်ဖူးသေးသကဲ့သို့ နောက်တစ်ဖန် မည်သည့်အခါတွင်မျှ မြင်ရမည်မဟုတ်သည့် ကောင်းချီးအမျိုးအစားတစ်ခု ဖြစ်သည်။ ကောင်းမြတ်သည့်အရာများသည် သင်၏ စိတ်က ကြံဆမရနိုင်သည့် နည်းလမ်းတစ်ခုဖြင့် သင့်ထံ တစ်ခုပြီးတစ်ခု ရောက်လာလိမ့်မည်။ မည်သို့ဆိုစေ ယခု ဦးစွာပထမ လုပ်ဆောင်ရမည့်အရာမှာ သမ္မာတရားကို လိုက်စားခြင်း ရည်မှန်းချက်ကို ထူထောင်ရန် ဖြစ်သည်။ ဤရည်မှန်းချက်ကို ထူထောင်ခြင်းသည် သင်၏ ဝိညာဉ်ရေးရာ နယ်ပယ် အနှစ်သာရမဲ့ခြင်းကို ဖြေရှင်းရန် မရည်ရွယ်သကဲ့သို့ သင့်စိတ်နှလုံး အတွင်းကျဆုံးနေရာရှိ မွန်းကျပ်မှုနှင့် နာကြည်းမှု၊ သို့မဟုတ် မသေချာမှုနှင့် စိတ်ရှုပ်ထွေးခြင်းတို့ကို ဖြေရှင်းရန်လည်း မရွည်ရွယ်ပေ။ ယင်းမှာ ထိုအရာအတွက် မဟုတ်။ ထိုအစား အကြင်သူ ကျင့်ကြံပြုမူကာ လုပ်ဆောင်နိုင်သည့် စစ်မှန်ကာ လက်တွေ့ကျသော ရည်မှန်းချက်တစ်ခုအဖြစ် ဦးတည်ရန် ရည်ရွယ်ပေသည်။ ထိုမျှ ရိုးရှင်းပေသည်။ ရိုးရှင်းသည်ဟု သင်တို့ မထင်သလော။ ထိုသို့ သင်တို့ မပြောဝံ့သော်လည်း အမှန်တရားမှာ ထိုအရာက အတော်ရိုးရှင်းပေသည်။ ယင်းက လူတစ်ဦးသည် သမ္မာတရား လိုက်စားရန် သန္နိဋ္ဌာန်ရှိမရှိဟူ၍ ရိုးရိုးလေးဖြစ်သည်။ သင်သည် အမှန်ပင် သန္နိဋ္ဌာန်ရှိပါက တိကျသည့် လက်တွေ့လုပ်ဆောင်မှု လမ်းကြောင်းမရှိသော သမ္မာတရားမှာ အဘယ်နည်း။ အားလုံး လမ်းကြောင်းများ ရှိကြသည် မဟုတ်လော။ (ရှိပါသည်။) မည်သည့် နယ်ပယ်တွင်မဆို သမ္မာတရား လက်တွေ့လုပ်ဆောင်မှုအတွက် တိကျသည့် အခြေခံတစ်ခုရှိရန်နှင့် အမှုတော်ရှိ မည်သည့် စီမံကိန်းမဆိုအတွက် တိကျသည့် လက်တွေ့လုပ်ဆောင်မှု စည်းမျဉ်းများရှိရန်ဖြစ်သည့် ဤရည်မှန်းချက်သည် အမှန်တကယ် သန္နိဋ္ဌာန်ရှိသောသူများက စွမ်းဆောင်ရရှိနိုင်သည့်အရာ ဖြစ်သည်။ အချို့က “ပြဿနာများကို ကြုံရသည့်အခါ မည်သို့ လက်တွေ့လုပ်ဆောင်ရမည်ကို ကျွန်ုပ် မသိသေးပါ”ဟု ဆိုကောင်းဆိုနိုင်သည်။ ယင်းမှာ ရှာဖွေရန် သင်ပျက်ကွက်သောကြောင့် ဖြစ်သည်။ သင် ရှာဖွေခဲ့လျှင် လမ်းကြောင်းတစ်ခု ရှိပေမည်။ ဆိုရိုးတစ်ခု ရှိသည် မဟုတ်လော။ “ရှာကြလော့။ ရှာလျှင်တွေ့မည်။ တံခါးကိုခေါက်ကြလော့။ ခေါက်လျှင်ဖွင့်မည်” (ရှင်မဿဲခရစ်ဝင် ၇:၇) ဟူ၍ ဖြစ်သည်။ သင်တို့ ရှာပြီးပြီလော။ တံခါးခေါက်ပြီးပြီလော။ ဘုရားနှုတ်ကပတ်တော်များကို ဖတ်ရှုသည်နှင့်အမျှ သမ္မာတရားကို သင်တို့ ချင့်ချိန်စဉ်းစားပြီးပြီလော။ ထိုချင့်ချိန်စဉ်းစားမှုတွင် သင်အားထုတ်ပါက အားလုံးကို နားလည်နိုင်လိမ့်မည်။ သမ္မာတရားအားလုံး ဘုရားနှုတ်ကပတ်တော်တွင် ရှိသည်။ ထိုအရာကို သင် ဖတ်ပြီး ချင့်ချိန်စဉ်းစားရန်သာ လိုအပ်သည်။ အလဟဿမနေနှင့်။ လေးလေးနက်နက် အာရုံစိုက်လော့။ သင်ကိုယ်တိုင် မဖြေရှင်းနိုင်သည့် ပြဿနာများနှင့် ပတ်သက်၍ ဘုရားသခင်ထံ သင် ဆုတောင်းရမည်ဖြစ်ပြီး အတန်ကြာ သမ္မာတရားကို ရှာဖွေရန် လိုအပ်လိမ့်မည်ဖြစ်ကာ တစ်ခါတစ်ရံ သင်သည် စိတ်ရှည်ကာ ဘုရားသခင်ကို သူ၏အချိန်အားလျော်စွာ စောင့်ဆိုင်းရန် လိုအပ်သည်။ သင့်အတွက် ပတ်ဝန်းကျင်တစ်ခုကို ဘုရား သတ်မှတ်ပေးပြီး ထိုပတ်ဝန်းကျင်ထဲတွင် အရာအားလုံးကို သူ ထုတ်ဖော်ပြကာ သင်၏ စိတ်နှလုံးကို ရှင်းလင်းပြတ်သားမှု ဆောင်ကြဉ်းလျက် သူ၏ နှုတ်ကပတ်တော်တစ်ပိုဒ်ကို သင့်အတွက် ဉာဏ်အလင်းပေးပြီး သင်သည် တိကျသော လက်တွေ့လုပ်ဆောင်မှု စည်းမျဉ်းများရှိပါက ထိုသို့ဖြင့် သင်သည် သိနားလည်ပြီးဖြစ်လိမ့်မည် မဟုတ်လော။ ထို့ကြောင့် သမ္မာတရား လိုက်စားခြင်းသည် ထိုသို့သော စိတ်ကူးသက်သက်ဖြစ်သည့် အရာတစ်ခုမဟုတ်သကဲ့သို့ အလွန်လည်း မခက်ခဲပေ။ သင်၏ နေ့စဉ်ဘဝမှဖြစ်စေ၊ သင်၏ တာဝန်မှဖြစ်စေ၊ အသင်းတော်အလုပ်မှဖြစ်စေ၊ အခြားသူများနှင့် သင်၏ ဆက်ဆံမှုများမှဖြစ်စေ မည်သည့်ရှုထောင့်မဆိုမှ မြင်ရသည့်အတိုင်း သင်သည် လက်တွေ့လုပ်ဆောင်မှုအတွက် ဦးတည်ချက်နှင့် စံများကို ထောက်ပြရန် သမ္မာတရားကို ရှာ၍ရနိုင်ပေသည်။ ယင်းမှာ လုံးဝ မခက်ခဲပေ။ တကယ်ကို ဘုရားနှုတ်ကပတ်တော်များစွာ ရှိပြီး အလွန်များသည့် တရားဒေသနာများကို သင် နားထောင်ကာ သမ္မာတရား၏ သွင်ပြင်လက္ခဏာတိုင်းနှင့်ပတ်သက်၍ အလွန်များသည့် မိတ်သဟာယရှိသောကြောင့် လူအတွက် ဘုရားသခင်ကို ယခုယုံကြည်ရန်မှာ အတိတ်ကာလထက် များစွာ သာ၍ လွယ်ကူပေသည်။ တစ်စုံတစ်ဦးသည် ဝိညာဉ်ရေးရာ နားလည်သဘောပေါက်မှု ရှိကာ အစွမ်းအစရှိပါက ၎င်းတို့ နားလည်နှင့်ပြီး ဖြစ်လိမ့်မည်။ ဝိညာဉ်ရေးရာ နားလည်သဘောပေါက်မှု ကင်းမဲ့ပြီး ညံ့ဖျင်းသည့် အစွမ်းအစရှိသူများသာ ဤအရာ၊ ထိုအရာကို ၎င်းတို့ နားမလည်ဟု အမြဲပြောပြီး အမှုအရာများကို လုံးဝ ထိုးထွင်းမမြင်နိုင်သူများဖြစ်သည်။ ၎င်းတို့အပေါ်တစ်စုံတစ်ရာ ကျရောက်သည်နှင့် စိတ်ရှုပ်ထွေးသွားကြသည်။ သမ္မာတရားနှင့်ပတ်သက်သည့် မိတ်သဟာယက ထိုစိတ်ရှုပ်ထွေးမှုကို ရှင်းသွားစေသော်လည်း အတန်ငယ်ကြာပြီးနောက်တွင် ၎င်းတို့ တစ်ဖန် စိတ်ရှုပ်ထွေးကြပြန်သည်။ ဤသည်မှာ ၎င်းတို့က လောကတွင် စိုးရိမ်ကြောင့်ကြမှုမရှိဘဲ မိမိတို့ နေ့ရက်ကာလများကို ကုန်ဆုံးစေကြသောကြောင့်သာ ဖြစ်သည်။ ၎င်းတို့သည် အလွန်ပျင်းရိ၍သာ ရှိကြပြီး မရှာဖွေကြချေ။ ဘုရားနှုတ်ကပတ်တော်များအားလုံးသည် အလွယ်တကူနားလည်ရသည့် ဘုံဘာသာစကားဖြစ်သဖြင့် သင်သည် ရှာဖွေပြီး ဘုရားသခင်၏ ဆက်စပ်သော နှုတ်ကပတ်တော်များကိုသာ ပို၍ ဖတ်ရှုလျှင် အမှုအရာများအားလုံးသည် နားလည်ရလွယ်လိမ့်မည်။ ထိုနှုတ်ကပတ်တော်များကို စိတ်ပိုင်းဆိုင်ရာ ချို့တဲ့သူများမှလွဲ၍ မည်သည့် ပုံမှန်လူမဆို နားလည်နိုင်သည်။ ဤနှုတ်ကပတ်တော်များက အမှုအရာများစွာကို ရှင်းလင်းစွာဖော်ပြပြီး သင့်ကို အရာရာ ပြောပြသည်။ သမ္မာတရား လိုက်စားခြင်းကို အရေးကြီးကိစ္စတစ်ခုအဖြစ် သင် မမြင်ဘဲမနေပါက စိတ်နှလုံးတွင် သမ္မာတရား ရရှိရန် တောင့်တပြီး ထိုသမ္မာတရား လိုက်စားခြင်းကို ဘဝတွင် အရေးအကြီးဆုံးသော အရာအဖြစ် သဘောထားပါက သင့်ကို သမ္မာတရားအား သိနားလည်ခြင်းနှင့် လက်တွေ့လုပ်ဆောင်ခြင်းမှ မည်သည့်အရာကမျှ မဟန့်တားနိုင်၊ သို့မဟုတ် မထိန်းထားနိုင်ပေ။

သမ္မာတရားကို လိုက်စားခြင်း၏ အရိုးရှင်းဆုံးသော လက်တွေ့လုပ်ဆောင်ခြင်းမှာ သင်သည် ဘုရားသခင်ထံမှ အရာခပ်သိမ်းကို ခံယူရမည်ဖြစ်ပြီး အရာရာ၌ ကျိုးနွံနာခံရမည်ဟူ၍ ဖြစ်သည်။ ယင်းမှာ ကဏ္ဍတစ်ခု ဖြစ်သည်။ အခြားကဏ္ဍမှာ သင်၏ တာဝန်နှင့် တာဝန်ဝတ္တရားများနှင့် ပတ်သက်လာသည့်အခါတွင်လည်ကောင်း၊ ပို၍ ကျယ်ပြန့်သော အမြင်ဖြင့်ဆိုရလျှင် ဘုရားသခင်က သင့်အား ပေးအပ်သော တာဝန်ပေးစေခိုင်းချက်၊ ဘုရားသခင်က သင့်အား ခွဲဝေပေးသော အရေးကြီးသည့် အလုပ်အချို့တို့နှင့် ပတ်သက်လာသည့်အခါတွင်လည်ကောင်း သင်သည် အစဉ်သဖြင့် အဖိုးအခကို ပေးဆပ်သင့်သည်ဟူ၍ ဖြစ်သည်။ ယင်းမှာ မည်မျှပင် ခက်ခဲစေကာမူ သင်သည် အလွန်တရာ ကြိုးပမ်းအားထုတ်ရန် လိုအပ်သည်ဖြစ်စေ၊ ညှဉ်းပန်းနှိပ်စက်ခြင်း သင့်အပေါ် ကျရောက်သည်ဖြစ်စေ၊ သင်၏အသက်ကိုပင် အန္တရာယ်ဖြစ်စေသည်ဖြစ်စေ သင်သည် အဖိုးအခကို မငြိုငြင်ဘဲ သင်၏ သစ္စာစောင့်သိခြင်းကို ပူဇော်ဆက်ကပ်လျက် အသေခံသည်အထိ ကျိုးနွံနာခံရန် ဖြစ်သည်။ ဤသည်မှာ သမ္မာတရားကို လိုက်စားခြင်း၏ တကယ့် သရုပ်သကန်တစ်ခု၊ တကယ့် ပေးဆပ်စိုက်ထုတ်ခြင်းတစ်ခုနှင့် စစ်မှန်သော လက်တွေ့လုပ်ဆောင်ခြင်းတစ်ခု ဖြစ်သည်။ ခက်ခဲသလော။ (မခက်ခဲပါ။) ခက်ခဲခြင်းမရှိဟု ပြောသောလူများကို ငါ နှစ်သက်သည်၊ အကြောင်းမှာ ၎င်းတို့တွင် သမ္မာတရားကို လိုက်စားခြင်းနှင့်ပတ်သက်၍ တောင့်တသော၊ စိတ်ပိုင်းဖြတ်သော၊ ယုံကြည်သော စိတ်နှလုံး ရှိသောကြောင့် ဖြစ်သည်၊ ၎င်းတို့၏ စိတ်နှလုံးထဲတွင် ဤခွန်အား ရှိကြသည်၊ သို့ဖြစ်၍ ၎င်းတို့အပေါ် ကျရောက်သည့် မည်သည့်အရာမျှ ခက်ခဲခြင်းမရှိပေ။ စိုးရိမ်စရာအချက်မှာ အချို့လူတို့သည် လူတို့ မကြာခဏ ဖော်ပြလေ့ရှိသည့် မိမိကိုယ်ကို ယုံကြည်မှုကင်းမဲ့ခြင်းကဲ့သို့ပင် ယုံကြည်ခြင်း ကင်းမဲ့ကြခြင်း ဖြစ်သည်။ ထိုသို့သောအခြေအနေတွင် ၎င်းတို့သည် ပျက်စီးကြလေပြီ။ လူတစ်ဦးသည် အလားအလာမရှိတော့သောသူတစ်ဦးဖြစ်ပြီး မည်သည့်လုပ်သင့်လုပ်ထိုက်သော အလုပ်ကိုမျှ လုပ်ဆောင်ရန် စိတ်အားထက်သန်မှု မရှိသော်လည်း စားခြင်း၊ သောက်ခြင်း၊ ပျော်ပါးခြင်းတို့နှင့် ပတ်သက်လာသောအခါတွင်မူ အသက်ဝင်လာသည်ဟု ဆိုကြပါစို့။ သို့သော်လည်း ၎င်းတို့သည် အခက်အခဲများနှင့် ရင်ဆိုင်ရသောအခါ အပျက်သဘောဆောင်လာကြပြီး သမ္မာတရားအကြောင်း မိတ်သဟာယဖွဲ့ခြင်းနှင့် ပတ်သက်လာသောအခါတွင်မူ စိတ်အားထက်သန်မှု ကင်းမဲ့သည့်အပြင် စိတ်အားထက်သန်မှု အနည်းငယ်မျှပင် မရှိကြပေ။ ၎င်းတို့သည် မည်သို့သော လူစားမျိုးဖြစ်သနည်း။ ၎င်းတို့သည် သမ္မာတရားကို မချစ်သောသူတစ်ဦး ဖြစ်သည်။ လူသားသည် ကျေးဇူးတော်ခေတ် သို့မဟုတ် ပညတ်တော်ခေတ်တွင် သမ္မာတရားကို လိုက်စားရန် တောင်းဆိုခံခဲ့ရပါက ယင်းမှာ ၎င်းတို့အတွက် အမှုအရာများကို အနည်းငယ် ခက်ခဲစေခဲ့မည်ဖြစ်ပြီး လွယ်ကူခဲ့မည်မဟုတ်ပေ။ ဤသည်မှာ ထိုအချိန်က လူသားမျိုးနွယ်၏ အခြေအနေများမှာ ကွဲပြားခဲ့သကဲ့သို့ ၎င်းတို့အတွက် ဘုရားသခင်၏ သတ်မှတ်ထားသော စံနှုန်းများမှာလည်း ကွဲပြားခဲ့သောကြောင့် ဖြစ်သည်။ သို့ဖြစ်၍ ယခင်ခေတ်များတွင် နောဧ၊ အာဗြဟံ၊ ယောဘနှင့် ပေတရုတို့ကဲ့သို့သော ထင်ရှားသော ပုဂ္ဂိုလ်များမှလွဲ၍ ဘုရားသခင်၏ နှုတ်ကပတ်တော်များကို နားထောင်ပြီး သူ့ကို ကျိုးနွံနာခံနိုင်သောသူများစွာ မရှိခဲ့ပေ။ သို့သော် ဘုရားသခင်သည် ထိုခေတ်နှစ်ခေတ်မှ လူတို့ကို အပြစ်မတင်ခဲ့ပေ၊ အကြောင်းမှာ ကယ်တင်ခြင်းအတွက် စံနှုန်းများနှင့် ကိုက်ညီရန် မည်သို့ ပြုမူရမည်ကို သူက ၎င်းတို့အား မပြောခဲ့သောကြောင့် ဖြစ်သည်။ အဆုံးတွင် နောက်ဆုံးသောကာလရှိ ဤအမှုအဆင့်၌ ဘုရားသခင်သည် လူတို့အား ၎င်းတို့ လက်တွေ့လုပ်ဆောင်ရမည့် သမ္မာတရားများ၏ ကဏ္ဍတိုင်းကို ရှင်းလင်းစွာ ပြောပြတော်မူသည်။ လူတို့သည် ထိုအရာများကို လက်တွေ့မလုပ်ဆောင်သေးဘဲ ဘုရားသခင်၏ တောင်းဆိုချက်များကို မဖြည့်ဆည်းနိုင်သေးပါက ဘုရားသခင်သည် ထိုအရာအတွက် တာဝန်မရှိပေ။ ယင်းမှာ ၎င်းတို့ သမ္မာတရားကို မချစ်ခြင်းနှင့်လည်းကောင်း၊ သမ္မာတရားကို အလွန်အမင်း မနှစ်မြို့ခြင်းနှင့်လည်းကောင်း သက်ဆိုင်သည့် ပြဿနာတစ်ရပ် ဖြစ်သည်။ သို့ဖြစ်၍ ဘုရားသခင်၏ အလုပ်ကို တွေ့ကြုံခံစားရသည့် ဤလက်ရှိကာလတွင် လူတို့အား သမ္မာတရားကို လိုက်စားစေခြင်းသည် ၎င်းတို့အတွက် အမှုအရာများကို ခက်ခဲစေခြင်းမဟုတ်ဘဲ ယင်းမှာ ၎င်းတို့ အောင်မြင်အောင် လုပ်ဆောင်နိုင်စွမ်းရှိသော အရာတစ်ခု ဖြစ်သည်။ ရှုထောင့်တစ်ခုအရ ဘုရားသခင်၏ ဤတောင်းဆိုချက်သည် လုံးဝ သင့်လျော်ပေသည်။ အခြားရှုထောင့်တစ်ခုအရမူ လူတို့တွင် သမ္မာတရားကို လိုက်စားရန်အတွက် လုံလောက်သော အခြေအနေများနှင့် လုံလောက်သော အခြေခံအုတ်မြစ်တစ်ခု ရှိကြသည်။ တစ်စုံတစ်ဦးသည် အဆုံးတွင် သမ္မာတရားကို မရရှိသေးပါက ထိုသူ၏ ပြဿနာများမှာ အလွန်အမင်း ပြင်းထန်သောကြောင့်သာ ဖြစ်သည်။ ထိုသို့သောသူတစ်ဦးသည် ၎င်းတို့ ခံစားရသည့် မည်သည့်အပြစ်ဒဏ်ကိုမဆို၊ ၎င်းတို့ ရရှိသည့် မည်သည့်အဆုံးသတ်ကိုမဆို၊ ၎င်းတို့ ကြုံတွေ့ရသည့် မည်သည့်သေခြင်းတရားကိုမဆို ထိုက်တန်ပေသည်။ ၎င်းတို့သည် သနားခြင်းနှင့် မထိုက်တန်ပေ။ ဘုရားသခင်အတွက်မူ လူတို့အတွက် သနားခြင်း သို့မဟုတ် ကရုဏာထားခြင်းကဲ့သို့သော ဝေါဟာရများ မရှိပေ။ သူသည် မိမိ၏ စိတ်သဘောထား၊ သူ ချမှတ်ထားသော ပညတ်များနှင့် စည်းမျဉ်းများ၊ လူတို့အပေါ်ထားရှိသော သူ၏ တောင်းဆိုချက်များနှင့် ထိုသူ၌ရှိသော သရုပ်သကန်များအပေါ် အခြေခံ၍ လူတစ်ဦး ရသင့်ရထိုက်သော အဆုံးသတ်ကို တရားစီရင်ပြီး လူတစ်ဦးအတွက် ဤဘဝနှင့် နောင်ဘဝသည် မည်သို့ဖြစ်သည်ကို ဆုံးဖြတ်၏။ ယင်းမှာ ထိုမျှပင် ရိုးရှင်းလှသည်။ ဘုရားသခင်သည် အဆုံးတွင် လူမည်မျှ ရှင်သန်ကျန်ရစ်မည်ကိုဖြစ်စေ၊ မည်မျှ နောက်ဆုံးတွင် အပြစ်ဒဏ်ပေးခြင်း ခံရမည်ကိုဖြစ်စေ ဂရုမစိုက်ပေ။ ဤစကားများမှ သင်တို့ အဘယ်အရာကို နားလည်ခဲ့သနည်း။ ဤစကားများက သင်တို့အား မည်သည့်အချက်အလက်ကို ပေးသည်ကို သင်တို့ သိသလော။ သင်တို့ ဖြေဆိုရန် လုံလောက်အောင် တော်ပြီး ဉာဏ်ထက်မြက်ခြင်း ရှိမရှိကို ငါ ကြည့်ရှုမည်။ သင်တို့ မဖြေဆိုနိုင်ကြပေ၊ သို့ဖြစ်၍ ငါသည် သင်တို့ကို စကားတစ်ခွန်းတည်းဖြင့် အကဲဖြတ်မည်၊ ယင်းမှာ စဉ်းစားဉာဏ်မဲ့ခြင်း ဖြစ်သည်။ အဘယ်ကြောင့် ငါက သင်တို့ကို စဉ်းစားဉာဏ်မရှိဟု ပြောရသနည်း။ ငါသည် သင်တို့ကို ပြောပြမည်။ ဘုရားသခင်သည် လူမည်မျှ ရှင်သန်ကျန်ရစ်မည်ကိုဖြစ်စေ၊ မည်မျှ အဆုံးတွင် ဖျက်ဆီးခြင်းနှင့် အပြစ်ဒဏ်ပေးခြင်း ခံရမည်ကိုဖြစ်စေ ဂရုမစိုက်ဟု ငါ ပြောခဲ့သည်။ ဤအရာက သင်တို့ကို အဘယ်အရာ ပြောပြသနည်း။ ယင်းက ဘုရားသခင်သည် လူအရေအတွက်ကို ကြိုတင်ပြဋ္ဌာန်းထားခြင်း မရှိကြောင်းနှင့် သင်သည် ယင်းအတွက် ကြိုးစားအားထုတ်နိုင်ကြောင်းကို သင်တို့အား ပြောပြသည်။ ဘုရားသခင်သည် သင်၊ အခြားတစ်စုံတစ်ဦး သို့မဟုတ် အခြားသူများ နောက်ဆုံးတွင် ရှင်သန်ကျန်ရစ်မည်ကိုဖြစ်စေ၊ အပြစ်ဒဏ်ပေးခြင်း ခံရမည်ဟူသည်ကိုဖြစ်စေ မသတ်မှတ်ပေ။ သူသည် သင်တို့၏ သရုပ်သကန်များကို ကြည့်ရှုလိမ့်မည်။ ဘုရားသခင်သည် ယခု သူ ပြုသည့်အတိုင်း စကားပြောပြီး အလုပ်လုပ်တော်မူသည်။ သူသည် လူတိုင်းကို မျှတစွာ ဆက်ဆံပြီး လူတိုင်းကို လုံလောက်သော အခွင့်အရေး ပေးတော်မူသည်။ သူသည် သင့်အား လုံလောက်သော အခွင့်အရေး၊ လုံလောက်သော ကျေးဇူးတော်နှင့် သူ၏ နှုတ်ကပတ်တော်များ၊ သူ၏ အလုပ်၊ သူ၏ သနားကရုဏာနှင့် သည်းခံခြင်းတို့၏ လုံလောက်သော အတိုင်းအတာတစ်ခုကို ပေးတော်မူသည်။ သူသည် လူတိုင်းအပေါ် မျှတပေသည်။ သင်သည် သမ္မာတရားကို လိုက်စားပြီး ဘုရားသခင်နောက်သို့ လိုက်သည့် လမ်းကြောင်းပေါ်တွင် စတင်လျှောက်လှမ်းခဲ့ပါက၊ သင်သည် မည်မျှကြီးမားသော ဆင်းရဲဒုက္ခကို ခံစားရသည်ဖြစ်စေ၊ မည်မျှများပြားသော အခက်အခဲများကို ကြုံတွေ့ရသည်ဖြစ်စေ သမ္မာတရားကို လက်ခံနိုင်ပြီး သင်၏ ဖောက်ပြန်ပျက်စီးသော စိတ်သဘောထားများ သန့်စင်ခြင်းခံရပါက သင်သည် ကယ်တင်ခြင်းခံရလိမ့်မည်။ သင်သည် ဘုရားသခင်အတွက် သက်သေခံနိုင်ပြီး စံနှုန်းပြည့်မီသော ဖန်ဆင်းခံတစ်ဦး၊ အရာခပ်သိမ်း၏ စံနှုန်းပြည့်မီသော သခင်တစ်ဦး ဖြစ်လာနိုင်ပါက သင်သည် ရှင်သန်ကျန်ရစ်လိမ့်မည်။ သင် အသက်ရှင်ကျန်ပါက သင့်ထံတွင် ကောင်းမွန်သည့် ကုသိုလ်ကံတစ်ခု ရှိသောကြောင့် ဖြစ်မည်မဟုတ်။ ထို့ထက် သင်၏ ကိုယ်ပိုင် အသုံးခံခြင်းများ၊ အားထုတ်မှုများနှင့် သင်၏ ကိုယ်ပိုင် လိုက်စားမှုကြောင့် ဖြစ်လိမ့်မည်။ ထိုအရာမှာ သင် ထိုက်တန်ပြီး အခွင့်ရှိသည့်အရာ ဖြစ်လိမ့်မည်။ သင့်ကို အခြား အပိုမည်သည့်အရာမျှ ဘုရားသခင်ပေးဖို့ လိုအပ်မည်မဟုတ်။ ဘုရားသခင်သည် သင့်ကို အပိုဆောင် လမ်းပြမှုနှင့် ပျိုးထောင်မှုကို မပေးပေ။ သင့်ကို အပိုဆောင်း စကားများ သူ မပြော၊ သို့မဟုတ် အထူးမျက်နှာသာ မပေး။ ဤအရာများကို သူ မလုပ်ဆောင်ပေ။ သဘာဝတွင် ဖြစ်သည့်အတိုင်းပင် ထိုအရာမှာ အသင့်လျော်ဆုံးသူ၏ ရှင်ကျန်ခြင်း ဖြစ်သည်။ ဘုရားသခင် သတ်မှတ်ထားသည့် နိယာမများနှင့် ဥပဒေသများအတိုင်း တိရစ္ဆာန်အသီးသီးသည် မည်သည့် အရေအတွက်ဖြင့် ၎င်းတို့ မွေးဖွားပြီး သေဆုံးသည်ဖြစ်စေ မိမိ၏ သားပေါက်များကို မွေးကြသည်။ ရှင်ကျန်နိုင်သော အကောင်များက ရှင်ကျန်ကြပြီး မရှင်နိုင်သော အကောင်များက သေဆုံးကာ ထို့နောက်တွင် အသစ်မွေးဖွားကြသည်။ ထို့နောက်တွင် ၎င်းတို့ မည်မျှရှင်ကျန်နိုင်သည်ဖြစ်စေ ယင်းမှာ ရှိသည့်အကောင်အရေအတွက်ပင်တည်း။ မကောင်းသည့် နှစ်ကာလတစ်ခုတွင် တစ်ကောင်တစ်လေမျှ မရှင်ကျန်ပေ။ ကောင်းမွန်သည့် နှစ်ကာလတစ်ခုတွင် ပို၍များသောအကောင်များ ရှင်ကျန်ကြသည်။ အဆုံးတွင် အရာခပ်သိမ်းက ဟန်ချက်တစ်ခုကို ထိန်းသိမ်းကြ၏။ ထို့ကြောင့် ဘုရားသခင်သည် သူ ဖန်ဆင်းခဲ့သည့် လူသားမျိုးနွယ်ကို မည်သို့ ဆက်ဆံသနည်း။ ဘုရားသခင်၏ သဘောထားသည် အတူတူပင်ဖြစ်၏။ ထိုသို့ဖြင့် သူသည် မည်သည့်ပြန်လည်ပေးလျော်မှုကိုမျှ မမျှော်လင့်ဘဲ လူတိုင်းအား ၎င်းတို့၏ အခွင့်အရေးကို မျှတစွာပေးပြီး ထိုသို့ဖြင့် သူသည် လူတိုင်းကို လူသိရှင်ကြား စကားပြောလေသည်။ သူသည် လူတိုင်းကို သနားကရုဏာထားပြီး လူတိုင်းကို မြှင့်တင်သည်။ လူတိုင်းကို ဦးဆောင်ကာ ကြည့်ရှုစောင့်ရှောက်ပြီး ကွယ်ကာသည်။ အဆုံးတွင် သင်သည် သမ္မာတရားကို လိုက်စားခြင်းအားဖြင့် ရှင်ကျန်ကာ ဘုရားသခင်၏ တောင်းဆိုချက် စံနှုန်းများကို ပြည့်မီပါက အောင်မြင်ပြီး ဖြစ်လိမ့်မည်။ သို့သော် သင့်ကိုယ်သင် ကံအကြောင်းမလှဟု တွေးလျက် သင်၏ နေ့ရက်ကာလများကို နားဝေတိမ်တောင်ဖြစ်စွာ အမြဲ ကုန်ဆုံးနေပါက မည်သည့်အရာကို လုပ်ဆောင်ရမည်မသိဘဲလျက် သမ္မာတရားကို လိုက်စားခြင်း၊ သို့မဟုတ် မှန်သော လမ်းခရီးကို လျှောက်လှမ်းခြင်းမရှိဘဲ သင့်ခံစားချက်များဖြင့် အမြဲ အသက်ရှင်ရင်း အမြဲတစေ မမှီနိုင်သည့်ပန်းကို လှမ်းလေ့ရှိပါက အဆုံးတွင် မည်သည့်အရာမျှ သင် ရရှိလိမ့်မည်မဟုတ်။ သင်သည် သင့်အထဲတွင် ဘုရားသခင် လုပ်ဆောင်သည့် အမှုကို လျစ်လျူရှုလျက် သင့်ကို သူ ဦးဆောင်သည်ကို၊ သို့မဟုတ် သင့်ကို အခွင့်အရေးများ၊ ပဲ့ပြင်ဆုံးမမှု၊ အသိဉာဏ်ပွင့်လင်းခြင်းနှင့် ထောက်ပံ့မှုတို့ ပေးသည်ကို အနည်းငယ်မျှ အရေးမထားဘဲ သင်၏ နေ့ရက်ကာလများကို အိုးနင်းခွက်နင်းနှင့်ပင် ပြီးမြောက်သွားရန် အမြဲ ဆန္ဒရှိပါက သင်သည် ခံစားချက်မဲ့သည့် မိုက်မဲသူဖြစ်ကြောင်း သူမြင်လိမ့်မည်ဖြစ်ပြီး သင့်ကို သူ လျစ်လျူရှုလိမ့်မည်။ သမ္မာတရားကို သင် လိုက်စားသည့်နေ့တွင် ဘုရားသခင်သည် သင့်အပေါ် အမှုပြုလိမ့်မည်။ သင်၏ ပြစ်မှားမှုများကို သူမအောက်မေ့ပေ။ သမ္မာတရားကို သင် မလိုက်စားပါက ဘုရားသခင်သည် သင့်ကို အတင်းအဓမ္မလုပ်မည်မဟုတ်၊ သို့မဟုတ် တရွတ်တိုက် ဆွဲခေါ်သွားမည်မဟုတ်။ သင်လိုက်စားပါက ရရှိလိမ့်မည်။ မလိုက်စားပါက ရမည်မဟုတ်။ လူတို့သည် မိမိတို့ နှစ်သက်သည့်အတိုင်း သမ္မာတရားကို လိုက်စားနိုင်သည်၊ သို့မဟုတ် မလိုက်စားလည်း ရပေသည်။ ဆုံးဖြတ်ရန်မှာ သူတို့ကိစ္စဖြစ်သည်။ ဘုရားသခင်၏ အမှုတော် အဆုံးသတ်သို့ ရောက်လာသည့်အခါ သူသည် သင်၏ အဖြေစာရွက်ကို တောင်းလိမ့်မည်ဖြစ်ပြီး သမ္မာတရား၏ စံနှုန်းများဖြင့် သင့်ကို တိုင်းတာလိမ့်မည်။ သင်သည် သက်သေခံချက် လုံးဝ မရှိပါက ဖယ်ရှားရှင်းလင်းခံရမည်။ ရှင်ကျန်နိုင်မည်မဟုတ်။ သင်က “ကျွန်ုပ်သည် တာဝန်များစွာ ထမ်းဆောင်ကာ များစွာပင် အလုပ်လုပ်ပေးပြီးဖြစ်သည်။ များစွာ အသုံးခံခဲ့ကာ များစွာ ပေးဆပ်ပြီးဖြစ်သည်”ဟု ဆိုလိမ့်မည်။ ဘုရားသခင်က “သို့သော် သမ္မာတရားကို သင်လိုက်စားခဲ့သလော”ဟု ပြောလိမ့်မည်။ သင်သည် ထိုအရာကို အချိန်ယူစဉ်စားပြီး ဘုရားသခင်ကို သင်ယုံကြည်ခဲ့သည် အနှစ်နှစ်ဆယ်၊ သုံးဆယ်၊ လေးဆယ်၊ သို့မဟုတ် ငါးဆယ်အတွင်းတွင် သမ္မာတရားကို သင်မလိုက်စားခဲ့သည့်ပုံ ပေါ်လိမ့်မည်။ ဘုရားသခင်က “သင်ကိုယ်တိုင်က သမ္မာတရားကို မလိုက်စားခဲ့ကြောင်း ပြောသည်။ သို့ဆိုလျှင် သင် ထွက်သွားလော့။ သင်နှစ်သက်သည့်နေရာသို့ သွားလော့”ဟု ပြောလိမ့်မည်။ သင်က “သူကယ်သင့်သည်ထက် လူတစ်ဦး လျှော့ကယ်သည်ကို၊ အရာခပ်သိမ်းအပေါ် အရှင်သခင်တစ်ဦး လျော့နည်းသွားသည်ကို ဘုရားသခင်က ဝမ်းနည်းစရာတစ်ခုအဖြစ် မစဉ်းစားပါသလား”ဟု သင် ပြောလိမ့်မည်။ ဤအချိန်တွင် ဘုရားသခင်က ယင်းကို ဝမ်းနည်းစရာအဖြစ် ထင်ဦးမည်လော။ ဘုရားသခင်သည် အချိန်ကြာသင့်သလောက် ကြာအောင် စိတ်ရှည်ပြီးဖြစ်သည်။ သူသည် ကြာသင့်သလောက်ကြာအောင် စောင့်ဆိုင်းပြီးဖြစ်သည်။ သင့်အတွက် သူ၏ မျှော်လင့်ချက်များသည် ကုန်ဆုံးပြီး ဖြစ်လိမ့်မည်။ သူသည် သင့်အပေါ် ထားရှိသည့် သူ၏မျှော်လင့်ချက် ဆုံးရှုံးပြီးဖြစ်လိမ့်မည်ဖြစ်ကာ သင့်ကို အလေးထားတော့မည် မဟုတ်။ သင့်အတွက် သူ မျက်ရည်တစ်စက်မျှ ကျမည်မဟုတ်၊ သို့မဟုတ် သင့်အကျိုးအတွက် နောက်ထပ် မည်သည့် နာကျင်မှု၊ ဆင်းရဲဒုက္ခမျှ သူ ခံစားမည်မဟုတ်။ ယင်းမှာ အဘယ်ကြောင့်နည်း။ အဘယ်ကြောင့်ဆိုသော အရာခပ်သိမ်း၏ အဆုံးသတ်သည် ပြီးဆုံးကာ ဘုရားသခင်၏ အမှုတော်သည် အဆုံးသို့ ရောက်လိမ့်မည်ဖြစ်ပြီး သူ၏ စီမံခန့်ခွဲခြင်း အစီအစဉ် အဆုံးသတ်လာလိမ့်မည်ဖြစ်၍ သူအနားယူလိမ့်မည်။ ဘုရားသခင်သည် မည်သူအတွက်မျှ ပျော်ရွှင်လိမ့်မည်မဟုတ်သကဲ့သို့ မည်သူအတွက်မျှ နာကျင်ခံစားလိမ့်မည်မဟုတ်၊ သို့မဟုတ် မျက်ရည်ကျ၊ ငိုကြွေးလိမ့်မည် မဟုတ်။ လူတစ်ဦးတလေ ရှင်ကျန်သည်ကို၊ သို့မဟုတ် လူတစ်ဦးတလေက အရာခပ်သိမ်းအပေါ် အရှင်သခင်ဖြစ်လာနိုင်သည်ကို သူ ဝမ်းမြောက်၊ ဝမ်းသာဖြစ်လိမ့်မည် မဟုတ်သည်မှာ အမှန်ဖြစ်၏။ ဤသည်မှာ အဘယ်ကြောင့်နည်း။ ဘုရားသခင်သည် ဤလူသားမျိုးနွယ်အပေါ် အချိန်များစွာ၊ အချိန်ကြာရှည်လွန်းစွာ ကုန်ဆုံးပြီးဖြစ်ကာ သူ အနားယူရန် လိုအပ်သည်။ သူ၏ အနှစ်ခြောက်ထောင် စီမံခန့်ခွဲမှုနှင့်ပတ်သက်၍ ထိုမျှဖြင့် အဆုံးသတ်လိုက်ရန် လိုအပ်ပြီး ယင်းကို မည်သို့မျှ အလေးဂရုပြုတော့မည် မဟုတ်၊ သို့မဟုတ် မည်သည့်အရာကိုမျှ စီစဉ်တော့မည်မဟုတ်၊ သို့မဟုတ် လူသားအပေါ် မည်သည့် စကားမျှ၊ မည်သည့်အမှုမျှ ပြုတော့မည် မဟုတ်ပေ။ သူသည် အနာဂတ်အမှုတော်နှင့် ရောက်လာမည့် နေ့ရက်များကို နောက်တစ်ခေတ်၏ အရှင်သခင်များကို လက်လွှဲပေးလိမ့်မည်။ သို့ဆိုလျှင် သင်တို့ကို ငါ ပြောနေသည့်အရာမှာ မည်သည့်အရာနည်း။ ယင်းမှာ ဤအရာဖြစ်၏။ အဆုံးတွင် လူမည်မျှ ကျန်ရှိနေလိမ့်မည်ဆိုသည်နှင့် မည်သူက ကျန်ရှိနေနိုင်လိမ့်မည်ဆိုသည်ကို ယခု သင်တို့ သိသည်နှင့်အမျှ ထိုအတွက် သင်တို့အယောက်တိုင်း ကြိုးပမ်းနိုင်ကြပြီး ထိုသို့ လုပ်ဆောင်ခြင်းအတွက် တစ်ခုတည်းသော လမ်းကြောင်းမှာ သမ္မာတရားကို လိုက်စားခြင်းတည်း။ သင်၏ နေ့ရက်ကာလများကို မဖြုန်းနှင့်။ နားဝေတိမ်တောင် ဖြစ်ရန်မှာ အဆင်ပြေမည်မဟုတ်။ သင် ပေးဆပ်သည့် မည်သည့်အရာကိုမျှ ဘုရားသခင် မအောက်မေ့တော့သကဲ့သို့ သင် မည်သည့်လမ်းကြောင်းကို လျှောက်သည်ဖြစ်စေ၊ သင်၏ အဆုံးသတ်က မည်သည့်အရာဖြစ်လိမ့်မည်ဆိုသည်ကိုဖြစ်စေ၊ ဂရုမစိုက်တော့သည့် နေ့တစ်နေ့ ရောက်လာပါက ထိုနေ့တွင် သင်၏ အဆုံးသတ်ကို အမှန်တကယ် ချမှတ်ထားပေလိမ့်မည်။ ယခု သင်တို့ လုပ်ဆောင်ရမည့်အရာမှာ မည်သည့်အရာနည်း။ ဘုရားသခင်၏ စိတ်နှလုံးက လူသားမျိုးနွယ်အတွက် အားသွန်ခွန်စိုက် လုပ်နေဆဲဖြစ်စဉ်၊ လူသားမျိုးနွယ်အတွက် အစီအစဉ်များ ပြုလုပ်နေဆဲဖြစ်စဉ်၊ လူသား လူပ်ရှားမှုနှင့် အမူအရာတိုင်းအပေါ် ဘုရားသခင် ဝမ်းနည်းပြီး သောကရောက်နေသေးစဉ် သင်သည် အမြန်ဆုံး ရွေးချယ်မှု ပြုရမည်ဖြစ်ကာ သင်၏ လိုက်စားမှုနှင့်သက်ဆိုင်သော ပန်းတိုင်နှင့် ဦးတည်ချက်တို့ကို သတ်မှတ်ရမည်။ သင်၏ အစီအစဉ်များကို ပြုလုပ်ရန် ဘုရားသခင်၏ အနားယူသည့် နေ့ရက်ကာလများ ရောက်လာသည်အထိ မစောင့်ဆိုင်းနှင့်။ ထိုအချိန်ထိ သင်သည် စစ်မှန်သည့် မချိတင်ကဲဖြစ်ခြင်း၊ နောင်တ၊ ပူဆွေးမှုနှင့် ငိုမြည်တမ်းတခြင်းတို့ မခံစားပါက အားလုံး အလွန် နောက်ကျလာလိမ့်မည်။ မည်သူကမျှ သင့်ကို ကယ်တင်နိုင်လိမ့်မည် မဟုတ်သကဲ့သို့ ဘုရားသခင်သည်လည်း ကယ်တင်နိုင်လိမ့်မည် မဟုတ်။ ဤသည်မှာ အဘယ့်ကြောင့်ဆိုသော် ဘုရားသခင်၏ အစီအစဉ် အမှန်တကယ် ပြီးဆုံးပြီး နောက်ဆုံး အမှတ်အသားကို သူ ပြုလုပ်ပြီးဖြစ်ကာ သူ၏ အစီအစဉ်နှင့် ပတ်သက်၍ ထိုမျှဖြင့် အဆုံးသတ်လိုက်သည့် အခိုက်အတန့်ဖြစ်သော အချိန်ကျရောက်လာသည်အခါ သူ အမှုပြုတော့မည် မဟုတ်ပေ။ ဘုရားသခင်သည် အနားယူခြင်း လိုအပ်၏။ သူသည် သူ၏ အနှစ်ခြောက်ထောင် စီမံခန့်ခွဲမှု အစီအစဉ်မှ ပေါ်ပေါက်လာသည့် အသီးအပွင့်များကို အရသာခံပြီး သူ့အတွက် ကျန်ရှိသည့် လူသားများ၏ အရာခပ်သိမ်းအပေါ် ဘဏ္ဍာထိန်းအရိုက်အရာကို မွေ့လျော်ရန်လိုအပ်သည်။ ဘုရားသခင် မွေ့လျော်လိုသည့် အရာမှာ ကျန်ရှိသည့် လူသားများက သူ သတ်မှတ်ခဲ့သည့် နိယာမများနှင့် ဥပဒေသများအတိုင်း၊ သူ အလိုရှိသည့် မည်သည့်အရာကိုမျှ၊ သို့မဟုတ် သူ ဆန္ဒရှိသည့် မည်သည့်အရာကိုမျှ ချိုးဖောက်ခြင်းမရှိဘဲ အချိန်ရာသီများ၊ အရာခပ်သိမ်းနှင့် လူသားမျိုးနွယ်အတွက် သူ ဖန်ဆင်းခဲ့သည့် နိယာမနှင့်အညီ စနစ်တကျ အရာခပ်သိမ်းကို စီမံခန့်ခွဲနေသည့် မြင်ကွင်း ဖြစ်သည်။ ဘုရားသခင်သည် သူ၏ ငြိမ်သက်ခြင်းချမ်းသာကို မွေ့လျော်ခံစားလိုသည်။ လူသားမျိုးနွယ်အတွက် နောက်ထပ် စိုးရိမ်ပူပန်ခြင်းဖြစ်စေ၊ ၎င်းတို့အတွက် အလုပ်လုပ်ခြင်းဖြစ်စေ မရှိဘဲ သူ၏ ကိုယ်စိတ်ချမ်းသာမှုကို သူ မွေ့လျော်ခံစားလိုသည်။ ဤအရာကို သင် နားလည်သလော။ (နားလည်ပါသည်။) ထိုနေ့ရက်သည် မကြာခင် ရောက်လာလိမ့်မည်။ အာဒံနှင့် ဧဝံတို့ အချိန်ကာလက လူသား အသက်ရှည်ခြင်းအကြောင်း ငါတို့ ဆွေးနွေးပြောဆိုရမည်ဆိုလျှင် လူတို့သည် မိမိတို့အတွက် ရာစုနှစ်ကာလများ ကျန်ရှိနေဆဲ ဖြစ်ကောင်းဖြစ်နိုင်ပြီး ကျန်ရှိသည့် အချိန်ကာလသည် အတော်လေး ရှည်ကြာမည် ဖြစ်သည်။ နောဧက သင်္ဘောကို ဆောက်လုပ်ရန် အချိန်မည်မျှကြာသည်ကို ကြည့်လော့။ ယနေ့တွင် မဖြစ်စလောက် နည်းပါးသော လူများကသာ အနှစ်တစ်ရာထက်ပိုမို အသက်ရှင်လိမ့်မည်ဟု ငါထင်သည်။ ပြီးလျှင် သင်သည် အနှစ် ၉၀၊ သို့မဟုတ် အနှစ်တစ်ရာ အသက်ရှင်လျှင်ပင် ဆယ်စုနှစ်မည်မျှ သင့်အဖို့ ကျန်ရှိသနည်း။ များစွာ မကျန်တော့ပေ။ သင်သည် ယနေ့တွင် အသက်နှစ်ဆယ်ဖြစ်ပြီး အသက် ကိုးဆယ်ထိ အသက်ရှင်နိုင်မည်ဖြစ်သောကြောင့် နောက်ထပ် အနှစ် ၇၀ သင် အသက်ရှင်လိမ့်မည်ဆိုလျှင်ပင် ယင်းသည် နောဧက သင်္ဘောကို ဆောက်လုပ်ရန် ကုန်ခဲ့သည့်အချိန်ထက် လျော့နည်းနေဆဲ ဖြစ်သည်။ ဘုရားသခင်အတွက် အနှစ်ခြောက်ထောင်သည် မျက်တောင်တစ်ခတ်သာဖြစ်ပြီး လူအတွက် အနှစ် ခြောက်ဆယ်၊ ရှစ်ဆယ်၊ သို့မဟုတ် အနှစ်တစ်ရာ ဖြစ်သည့်အရာသည် ဘုရားသခင်အဖို့ စက္ကန့်အနည်းငယ်၊ အလွန်ဆုံး မိနစ်အနည်းငယ်၊ မျက်တောင်တစ်ခတ်သာ ဖြစ်သည်။ မှန်ကန်သည့် လမ်းကြောင်းကို မလျှောက်သော၊ သို့မဟုတ် သမ္မာတရားကို မလိုက်စားသော လူများကပင် မကြာခဏ “ဘဝက တိုတောင်းသည်။ မျက်တောင်တစ်ခတ်တွင် ငါတို့ အိုမင်းသွားကြသည်။ မျက်တောင်တစ်ခတ်တွင် အိမ်က သားသမီးများ၊ မြေးများနှင့် ပြည့်သွားသည်။ မျက်တောင်တစ်ခတ်တွင် ကျွန်ုပ်တို့၏ ဘဝများက ကုန်ဆုံးသွားကြလေပြီ”ဟု ပြောကြသည်။ ထို့ကြောင့် သင်သည် သမ္မာတရားကို အမှန်တကယ် လိုက်စားမည်ဆိုပါက အဘယ်သို့နည်း။ သင့်အတွက် အချိန်သည် သာ၍ပင် အရေးတကြီးဖြစ်ပေသည်။ သမ္မာတရားကို မလိုက်စားသည့်အပြင်အနှစ်သာရမဲ့သည့် လောကကြီးတွင် အသက်ရှင်သည့် လူများသည် မိမိတို့ နေ့ရက်ကာလများကို ဖြုန်းတီးကြပြီး အချိန်က အတော်မြန်ဆန်စွာ ကုန်ဆုံးသွားသည်ဟု ၎င်းတို့အားလုံး ခံစားကြရသည်။ သင်သည် သမ္မာတရားကို အမှန် လိုက်စားပါမည်ဆိုပါက အဘယ်သို့ဖြစ်သနည်း။ ဘုရားသခင် သတ်မှတ်ပေးသည့် မည်သည့် ပတ်ဝန်းကျင်မဆို၊ မည်သည့် လူ၊ ဖြစ်ရပ် သို့မဟုတ် အမှုအရာများမဆို အတန်ကြာ တွေ့ကြုံရန် သင့်အတွက် လုံလောက်သော အရာတစ်ခု ဖြစ်သည်။ အချိန်အတော်ကြာပြီးနောက်တွင်သာ သင်သည် ထိုအသိပညာ၊ ထိုးထွင်းအမြင်နှင့် အတွေ့အကြုံ အနည်းငယ်မျှကို ရရှိလိမ့်မည်။ ထိုအရာမှာ မလွယ်ကူပေ။ ထိုအသိပညာနှင့် အတွေ့အကြုံတို့ကို သင် အမှန်တကယ် ရှိသည့်အခါ သင် တွေးမိလာလိမ့်မည်။ “ဘုရားရေ။ လူဟာ တစ်သက်တာ သမ္မာတရား လိုက်စားခြင်းမှ များစွာ အကျိုးမရရှိပါတကား”ဟူ၍ဖြစ်၏။ မိမိတို့၏ အတွေ့အကြုံဆိုင်ရာ သက်သေခံချက် စာတမ်းတိုများကို ယခု ရေးသားနေကြသည့် လူများစွာရှိပြီး ဘုရားသခင်ကို အနှစ်နှစ်ဆယ်၊ သို့မဟုတ် သုံးဆယ်ကြာ ယုံကြည်ပြီးသူအချို့က လွန်ခဲ့သည့် ဆယ်နှစ်၊ သို့မဟုတ် အနှစ်နှစ်ဆယ်ကာလမှ မိမိတို့၏ ကျရှုံးမှုများနှင့် ပြိုလဲမှုများအကြောင်းသာ ရေးသားကြသည်ကို ငါ မြင်သည်။ လတ်တစ်လောဖြစ်သည့် အရာတစ်ခုခုနှင့် ၎င်းတို့၏ လက်ရှိ အသက်ဝင်ရောက်မှုအကြောင်းကို ၎င်းတို့ ရေးသားချင်ကြသော်လည်း တစ်ခုမျှ မရှိကြချေ။ ၎င်းတို့၏ အတွေ့အကြုံသည် သနားစရာကောင်းလောက်အောင် မစို့မပို့ ဖြစ်လေသည်။ အတွေ့အကြုံဆိုင်ရာ သက်သေခံချက် ဆောင်းပါးများကို ရေးသားရာတွင် လူအချို့သည် မိမိတို့၏ အတိတ်က ကျရှုံးမှုများနှင့် ပြိုလဲမှုများကို ပြန်ကြည့်ရမည်ဖြစ်ပြီး အားနည်းသည့် မှတ်ဉာဏ်များ ရှိသူများသည် ထိုအရာများကို ပြန်အမှတ်ရရန် အခြားသူများ၏ အကူအညီ လိုအပ်လေသည်။ ထိုအနည်းငယ်မျှသည် ဘုရားသခင်ကို ၎င်းတို့ ယုံကြည်ခဲ့သည့် ဆယ်နှစ်၊ အနှစ်နှစ်ဆယ်၊ အနှစ်သုံးဆယ်အတွင်း၌ပင် ၎င်းတို့ ရရှိပြီးသမျှ ဖြစ်ပြီး၊ ချရေးရန်မှာ ခက်ခဲသော အလုပ် ဖြစ်သည်။ အချို့သော ဆောင်းပါးများသည် အဆက်အစပ် အဆီအငေါ် မတည့်ပေ။ ထိုစာတမ်းများ၏ အဆက်အစပ် အဆီအငေါ်မတည့်သည့် အပိုင်းများကို အတင်းအဓမ္မ ပေါင်းစည်းထားလေသည်။ အမှန်တွင် ဤအရာများကို အသက်တာအတွေ့အကြုံအဖြစ်ပင် ယူဆ၍ မရပေ။ ထိုအရာများသည် အသက်နှင့် မည်သည့်ပတ်သက်မှုမျှ မရှိ။ ယင်းမှာ လူက သမ္မာတရားကို မလိုက်စားသည့်အခါ သနားစဖွယ် ဖြစ်ပုံဖြစ်သည်။ ထိုသို့ ဖြစ်သည် မဟုတ်လော။ (ဟုတ်ပါသည်။) ယင်းမှာ ဖြစ်သည့်ပုံစံဖြစ်သည်။ သင်တို့ တစ်ဦးမျှ ဘုရားသခင်၏ အမှုတော် အဆုံးသတ်သည့် နေ့ရက်ထိရောက်မည်မဟုတ်ဟု ငါ မျှော်လင့်သည်။ သင်သည် ဘုရားသခင်နှင့် ပတ်သက်၍ နောင်တရ၊ ဒူးထောက်ကာ “ယခု ကျွန်ုပ်ကိုယ်ကျွန်ုပ် သိပါပြီ။ သမ္မာတရားကို မည်သို့ လိုက်စားရမည်ကို ကျွန်ုပ်ယခု သိပါပြီ”ဟု ပြောဆိုသည်။ အလွန်နောက်ကျသွားပေပြီ။ ဘုရားသခင်က သင့်ကို အရေးစိုက်မည်မဟုတ်။ သင်သည် သမ္မာတရားကို လိုက်စားသော သူတစ်ဦး ဟုတ်မဟုတ်၊ မည်သည့် ဖောက်ပြန်ပျက်စီးသော စိတ်သဘောထားမျိုး သင် ရှိသည်၊ သို့မဟုတ် သူ့အပေါ် မည်သည့် သဘောထားမျိုးရှိသည်ကို သူ ဂရုစိုက်မည်မဟုတ်တော့သကဲ့သို့ စာတန်၏ ဖောက်ပြန်ပျက်စီးစေခြင်းကို သင် မည်မျှနက်ရှိုင်းစွာ ခံရပြီးဖြစ်သည် သို့မဟုတ် သင် မည်သည့်လူစားမျိုး ဖြစ်သည်ဆိုသည်တို့ကိုလည်း သူ ဂရုစိုက်လိမ့်မည် မဟုတ်။ ထိုသို့ ဖြစ်ပျက်သည့်အခါ သင်သည် ဝမ်းခေါင်းအထိ အေးစိမ့်သွားမည် မဟုတ်လော။ (ဟုတ်ပါသည်။) ယခု စိတ်ကူးကြည့်လော။ ထိုအခိုက်အတန့် အမှန်တကယ် ရောက်လာပါက သင် ဝမ်းနည်းမည် မဟုတ်လော။ (ဟုတ်ပါသည်။) အဘယ်ကြောင့် ဝမ်းနည်းမည်နည်း။ သွယ်ဝိုက်ညွှန်းဆိုလိုသောအရာမှာ သင်သည် နောက်ထပ် အခွင့်အရေး လုံးဝ ရမည်မဟုတ်ပေ။ ဘုရားသခင်၏ နှုတ်ကပတ်တော်ကို သင် တစ်ဖန် လုံးဝ ကြားရမည်မဟုတ်သကဲ့သို့ ဘုရားသခင်သည် သင့်အပေါ် တစ်ဖန် လုံးဝ စိုးရိမ်ပူပန်တော့မည် မဟုတ်။ သင်သည် သူ့အတွက် အရေးထားရသည့် လူတစ်ဦး၊ သို့မဟုတ် သူ၏ ဖန်ဆင်းခံတစ်ဦး တစ်ဖန် လုံးဝ ဖြစ်မည်မဟုတ်။ သင်သည် သူနှင့် မည်သည့် ဆက်နွှယ်မှုမျှ လုံးဝ ရှိမည်မဟုတ်။ ထိုအရာကို တွေးကြည်ရန်မှာ မည်မျှ ကြောက်မက်ဖွယ်ကောင်းလိုက်လေခြင်း။ ယင်းကို ယခု သင် ပုံဖော်ကြည့်နိုင်သည့်တိုင် ထိုသို့သော အခြေအနေတစ်ခုသို့ သင်ရောက်ရှိသည့်နေ့ အမှန်တကယ် ရောက်လာပါက သင်သည် အံ့အားသင့်သွားလိမ့်မည် မဟုတ်လော။ ယင်းမှာ ကျမ်းစာက ပြောသည့်အတိုင်းသာ ဖြစ်လိမ့်မည်။ ထိုအချိန်ကာလ ရောက်လာသည့်အခါ လူတို့သည် ငိုကြွေးမြည်တမ်းလျက်၊ မိမိတို့ အံသွားများကြိတ်လျက်၊ မိမိတို့ သေဆုံးသည့်အလား အင်မတန် ငိုကြွေးလျက် မိမိတို့ ရင်နှင့်ကျောကို ထုကြလိမ့်မည်။ သေအောင် ငိုကြွေးခြင်းသည် အသုံးဝင်လိမ့်မည် မဟုတ်။ အားလုံး အလွန် နောက်ကျသွားလိမ့်မည်။ ဘုရားသခင်သည် သင်၏ ဘုရားသခင် ဖြစ်လိမ့်မည် မဟုတ်တော့သကဲ့သို့ သင်သည် ဘုရားသခင်၏ ဖန်ဆင်းခံတစ်ဦး ဖြစ်တော့မည် မဟုတ်။ သင်သည် သူနှင့် မည်သည့် ဆက်နွှယ်မှုမျှ ရှိတော့မည် မဟုတ်။ သူသည် သင့်ကို အလိုရှိလိမ့်မည် မဟုတ်။ သင်မည်သို့ဖြစ်သည်ဆိုသည်မှာ ဘုရားသခင်နှင့် မည်သည့် ပတ်သက်မှုမျှ နောက်ထပ်ရှိလိမ့်မည် မဟုတ်။ သင်သည် သူ၏ စိတ်နှလုံးတွင် ရှိတော့မည် မဟုတ်သကဲ့သို့၊ သင့်အတွက် သူ မည်သို့မျှ စိုးရိမ်တော့မည် မဟုတ်ပေ။ ထိုအခါ သင်သည် ဘုရားသခင်ကို သင်၏ ယုံကြည်မှု လမ်းကြောင်း အဆုံးသတ်သို့ ရောက်ရှိပြီး ဖြစ်လိမ့်မည် မဟုတ်လော။ (ဟုတ်ပါသည်။) ထို့ကြောင့် ဘုရားသခင်က သင့်ကို ပစ်ပစ်ခါခါငြင်းသည့် အချိန်ကာလတစ်ခု ရှိကောင်းရှိနိုင်သည်ဟု သင်ပုံဖော်နိုင်ပါက လက်ရှိပစ္စုပ္ပန်ကာလကို သင်မြတ်နိုးတန်ဖိုးထားသင့်ပေသည်။ ဘုရားသခင်သည် သင့်ကို ပြစ်တင်ဆုံးမနိုင်သည်၊ သို့မဟုတ် တရားစီရင်နိုင်သည်၊ သို့မဟုတ် သင့်ကို ကိုင်တွယ်ဖြေရှင်းကာ ပြုပြင်နိုင်သည်။ သူသည် သင့်ကို ကျိန်ပင်ကျိန်ဆဲကာ ပျစ်ပျစ်နစ်နစ် ကြိမ်းမောင်းနိုင်သည်။ ဤအရာအားလုံးက မြတ်နိုးတန်ဖိုးထားထိုက်ပေသည်။ ဘုရားသခင်သည် အနည်းဆုံးအနေဖြင့် သင့်ကို သူ၏ ဖန်ဆင်းခံတစ်ဦးအဖြစ် အသိအမှတ်ပြုနေဆဲဖြစ်ပြီး သင့်အတွက် အနည်းဆုံးအနေဖြင့် မျှော်လင့်ချက်များ ရှိနေဆဲဖြစ်ကာ သင်သည် အနည်းဆုံးအနေဖြင့် သူ၏ စိတ်နှလုံးထဲတွင် ရှိနေဆဲဖြစ်၍ သင့်ကို ကြိမ်းမောင်းကာ ကျိန်ဆဲရန် ဆန္ဒရှိနေဆဲဖြစ်သည်။ ယင်းမှာ သူ၏ စိတ်နှလုံးတွင် သင့်အတွက် စိုးရိမ်နေဆဲဖြစ်သည်ဟု ဆိုလိုပေသည်။ ဤစိုးရိမ်မှုသည် တစ်စုံတစ်ဦးက မိမိ၏ အသက်ဖြင့် အလဲအလှယ်လုပ်၍ ရနိုင်သည့် အရာတစ်ခု မဟုတ်ပေ။ ကိုင်း၊ မမိုက်မဲကြနှင့်။ သင် နားလည်သလော။ (နားလည်ပါသည်။) နားလည်ပါက သင်သည် အမှန်တကယ် မမိုက်မဲပေ။ သင်သည် မိုက်မဲသည့်ပုံစံ ဟန်ဆောင်နေခြင်း မဟုတ်လော။ သင် အမှန်တကယ် မိုက်မဲခြင်းမရှိဟု ငါ မျှော်လင့်သည်။ ဤအရာများကို သင် နားလည်ပြီးဖြစ်ပါက သင်၏ နေ့ရက်ကာလများကို မဖြုန်းနှင့်။ သမ္မာတရားကို လိုက်စားခြင်းသည် လူ့ဘဝ၏ အရေးကြီးသည့် ကိစ္စတစ်ခု ဖြစ်သည်။ အခြားမည်သည့် အရေးကိစ္စမျှသည် သမ္မာတရား လိုက်စားခြင်းလောက် အရေးမကြီးသကဲ့သို့ အခြားမည်သည့် ကိစ္စမျှသည် တန်ဖိုးအားဖြင့် သမ္မာတရား ရရှိခြင်းကို မကျော်လွန်ပေ။ ယနေ့ထိတိုင် ဘုရားသခင်နောက်လိုက်ရန်မှာ လွယ်ကူခဲ့သလော။ အမြန်လုပ်ကာ သင်၏ သမ္မာတရားလိုက်စားခြင်းကို အရေးပါမှုတစ်ခု ဖြစ်စေလော့။ နောက်ဆုံးသော ကာလထဲက အမှု၏ ဤအဆင့်သည် ဘုရားသခင်က သူ၏ အနှစ်ခြောက်ထောင် စီမံခန့်ခွဲမှု အစီအစဉ်တွင် လူတို့အပေါ် လုပ်ဆောင်သည့် အမှု၏ အရေးကြီးဆုံးသော အဆင့်ဖြစ်သည်။ သမ္မာတရားကို လိုက်စားခြင်းသည် သူ၏ ရွေးချယ်ထားသော လူတို့အပေါ် ဘုရားသခင် ထားရှိသည့် အမြင့်ဆုံးသော မျှော်လင့်ချက် ဖြစ်သည်။ လူတို့အနေဖြင့် သမ္မာတရား လိုက်စားခြင်းဖြစ်သည့်၊ မှန်ကန်သော လမ်းကြောင်းကို လျှောက်မည်ဟု သူ မျှော်လင့်သည်။ ဘုရားသခင်ကို မျှော်လင့်ချက်များကို ဖြည့်ဆည်းရန် မပျက်ကွက်စေနှင့်၊ သူ့ကို စိတ်မပျက်စေနှင့်၊ ပြီးလျှင် နောက်ဆုံး အချိန်ရောက်လာသည့်အခါ သူ့စိတ်နှလုံးမှ သင့်ကို ဖယ်ရှားကာ သင့်အတွက် မစိုးရိမ်တော့အောင် မဖြစ်စေနှင့် သို့မဟုတ် သင့်အတွက် အမုန်းတရား တစ်စက်မျှပင် ရှိမည်မဟုတ်ခြင်းမျိုး မဖြစ်စေနှင့်။ ယင်းကို ထိုအဆင့်သို့ မရောက်စေနှင့်။ နားလည်ပါသလော။ (နားလည်ပါသည်။)

ယနေ့ ငါတို့ မိတ်သဟာယ၏ ခေါင်းစဉ်မှာ အဘယ်အရာဖြစ်ခဲ့ပါသနည်း။ (လူသည် အဘယ်ကြောင့် သမ္မာတရားကို လိုက်စားရမည်နည်း ဖြစ်ပါသည်။) လူသည် အဘယ်ကြောင့် သမ္မာတရားကို လိုက်စားရမည်နည်းဆိုသည်မှာ အနည်းငယ် ခက်ခဲနက်နဲသော အကြောင်းအရာဖြစ်သည် မဟုတ်လော။ အဘယ်ကြောင့် ခက်ခဲနက်နဲပါသနည်း။ အရေးကြီးသောကြောင့် ဖြစ်၏။ လူတိုင်း၏ အနာဂတ်အတွက်၊ လူတိုင်း၏ အသက်အတွက်၊ ပြီးလျှင် နောက်တစ်ခေတ်တွင် လူတိုင်း တည်ရှိမည့်နည်းလမ်းအတွက် အဆုံးစွန် အရေးကြီးသောအရာ ဖြစ်သည်။ ထို့ကြောင့် သင်တို့သည် ထိုအကြောင်းအရာနှင့် ပတ်သက်၍ သင့်ထံတွင် သာ၍ စွဲမှတ်သွားစေရန် ယနေ့ ဆွေးနွေးပြောဆိုချက်ကို နောက်ထပ်နှစ်ကြိမ် နားထောင်လိမ့်မည်ဟု ငါ မျှော်လင့်သည်။ အတိတ်ကာလတွင် သင်သည် သမ္မာတရားကို လိုက်စားခဲ့သည်ဖြစ်စေ၊ သမ္မာတရားကို လိုက်စားရန် သင်လိုလားနေသည်ဖြစ်စေ “လူတို့သည် အဘယ်ကြောင့် သမ္မာတရားကို လိုက်စားရမည်နည်း”နှင့်သက်ဆိုင်သည့် အကြောင်းအရာနှင့်ပတ်သက်သည့် ယနေ့၏ မိတ်သဟာယမှစ၍ ရှေ့ဆက် သမ္မာတရားကို လိုက်စားဖို့ ရွေးချယ်ခြင်းအတွက် သင်၏ ဆုံးဖြတ်ချက်ကို ချမှတ်ကာ သင်၏ စိတ်စွမ်းအားကို တင်းထားရန် ကြိုးပမ်းလော့။ ထိုအရာမှာ အကောင်းဆုံးသော ရွေးချယ်မှု ဖြစ်သည်။ ထိုသို့ သင် လုပ်ဆောင်နိုင်သလော။ (လုပ်ဆောင်နိုင်ပါသည်။) ကောင်းပေသည်။ လူသည် သမ္မာတရားကို အဘယ်ကြောင့် လိုက်စားရမည်နည်းဆိုသည်နှင့် ပတ်သက်၍ ယနေ့ ငါတို့ မိတ်သဟာယပြုခဲ့ကြသည်။ မိတ်သဟာယအတွက် ငါတို့၏ နောက်ထပ်အကြောင်းအရာမှာ “သမ္မာတရားကို လိုက်စားရန်နည်းလမ်း” ဖြစ်သည်။ ယခု ထိုအရာ မည်သည့်အရာဖြစ်သည်ကို သင်တို့အား ငါ ပြောပြပြီးဖြစ်သည့်အတွက် အနည်းငယ် ချင့်ချိန်စဉ်းစားကာ သင်တို့၏စိတ်နှလုံးတွင် ထိုအကြောင်းအရာနှင့် ပတ်သက်၍ မည်သည့် အသိပညာရှိသည်ကို ကြည့်လော့။ ဦးစွာပထမ ထိုအရာကို အနည်းငယ် ကြိုတင်ဆန်းစစ်လော့။ ယနေ့၏ မိတ်သဟာယသည် ဤတွင် နိဂုံးချုပ်၏။

၂၀၂၂ ခုနှစ်၊ စက်တင်ဘာလ ၃ ရက်


သမ္မာတရားကို လိုက်စားရန်နည်းလမ်း (၁)

ပြီးခဲ့သည့် စုဝေးပွဲတွင် မည်သည့် အကြောင်းအရာကို ငါတို့ မိတ်သဟာယပြုခဲ့ကြသနည်း။ (လူသည် အဘယ်ကြောင့် သမ္မာတရားကို လိုက်စားရမည်နည်း ဖြစ်ပါသည်။) မိတ်သဟာယပြုခြင်း ပြီးသည့်နောက်တွင် ကြိုတင်ပြင်ဆင်ချက် အကြောင်းအရာတစ်ခုကို သင်တို့အား ငါ ပေးခဲ့သည်။ ထိုအရာမှာ မည်သည့်အရာနည်း။ (သမ္မာတရားကို လိုက်စားရန်နည်းလမ်း ဖြစ်ပါသည်။) ဤအကြောင်းအရာနှင့် ပတ်သက်၍ သင်တို့ ချင့်ချိန်စဉ်းစားပြီးကြပြီလော။ (ဘုရားသခင်၊ ကျွန်ုပ် အနည်းငယ် စဉ်းစားပြီးပါပြီ။ သမ္မာတရားကို လိုက်စားခြင်းနှင့် ပတ်သက်လာသည့်အခါ နေ့စဉ် ကျွန်ုပ်တို့ ကြုံရသည့် လူများ၊ အဖြစ်အပျက်များနှင့် အမှုအရာများ၌ ကျွန်ုပ်တို့၏ ဖောက်ပြန်ပျက်စီးခြင်းနှင့် ဖောက်ပြန်ပျက်စီးသော စိတ်သဘောထားများ ပွင့်အံထွက်ခြင်းများကို ဆန်းစစ်ခြင်း အကြောင်းဖြစ်ပြီး ထို့နောက်တွင် ဤပြဿနာများကို ဖြေရှင်းရန် သမ္မာတရားကို ရှာဖွေခြင်း ဖြစ်သည်။ တစ်ချိန်တည်းတွင် တာဝန် ထမ်းဆောင်ခြင်းသည် အချို့သော စည်းမျဉ်းများကို ခြုံငုံမိသောကြောင့် မတူကွဲပြားသည့် တာဝန်များကို ကိုင်တွယ်သည့်အခါ ဤစည်းမျဉ်းများအတိုင်း မည်သို့ ဆောင်ရွက်ရမည်ဆိုသည်ကို သိနားလည်ရန် ဆီလျော်သည့် သမ္မာတရားကို ကျွန်ုပ်တို့ ရှာဖွေရပါမည်။ ယင်းသည် သမ္မာတရား လိုက်စားခြင်းကို လက်တွေ့လုပ်ဆောင်သည့် နောက်ထပ် နည်းလမ်းတစ်ခု ဖြစ်ပါသည်။) ထို့ကြောင့် အချက်တစ်ချက်အနေဖြင့် မိမိ၏ နေ့စဉ်အသက်တာတွင် သမ္မာတရားကို ရှာဖွေခြင်းဖြစ်ပြီး နောက်တစ်ချက်မှာ မိမိတာဝန်ကို ထမ်းဆောင်နေစဉ် သမ္မာတရား စည်းမျဉ်းများကို ရှာဖွေခြင်းအားဖြင့် ဖြစ်သည်။ ဤလိုက်စားမှု၏ အခြားသော သွင်ပြင်လက္ခဏာ တစ်ခုတလေ ရှိသလော။ ဤသည်မှာ ခက်ခဲသည့် အကြောင်းအရာမဖြစ်သင့်၊ ဟုတ်ပါသလော။ “သမ္မာတရားကို လိုက်စားရန် နည်းလမ်း”အပေါ် သင်တို့ ချင့်ချိန်စဉ်းစားခဲ့ကြပါသလော။ ထိုအရာအပေါ် သင်တို့ မည်သို့ ချင့်ချိန်စဉ်းစားခဲ့ကြသနည်း။ ဤအကြောင်းအရာအပေါ် ချင့်ချိန်စဉ်းစားခြင်းသည် ထိုအကြောင်း စဉ်းစားရင်းနှင့် ထိုချင့်ချိန်စဉ်းစားခြင်းမှတစ်ဆင့် ရရှိသည့် အသိပညာနှင့်ပတ်သက်၍ မှတ်စုများပြုလုပ်ရင်း အချိန် အတိုင်းအတာအချို့ လိုအပ်ပေမည်။ သင်သည် ထိုအရာကို အမြန်ကြည့်ရုံသာကြည့်ပြီး အနည်းငယ် စဉ်းစားသော်လည်း ထိုအရာနှင့်ပတ်သက်ပြီး အချိန်ယူခြင်း၊ အားစိုက်ခြင်းမရှိ၊ သို့မဟုတ် ထိုအကြောင်းကို သေချာစွာ စဉ်းစားခြင်းမရှိပါက ယင်းမှာ ချင့်ချိန်စဉ်းစားခြင်း မဟုတ်။ ချင့်ချိန်စဉ်းစားခြင်းဆိုသည်မှာ ကိစ္စရပ်ကို လေးနက်စွာ သင်စဉ်းစားသည်၊ ထိုအရာကို တွေးဆရာတွင် သင် တကယ်ကို အားထုတ်သည်၊ ခိုင်မာသည့် အသိပညာအချို့ကို သင် ရရှိပြီး ဉာဏ်အလင်းပေးခြင်းနှင့် အလင်းပြခြင်းကို သင်ရရှိကာ အချို့သော ဆုလာဘ်များကို သင် အကျိုးခံစားရသည်ဟု ဆိုလိုပေသည်။ ဤသည်တို့မှာ ချင့်ချိန်စဉ်းစားခြင်းမှတစ်ဆင့် ရရှိသည့် ရလဒ်များ ဖြစ်သည်။ ယခုတွင် သင်တို့သည် ဤအကြောင်းအရာအပေါ် အမှန်တကယ် ချင့်ချိန်စဉ်းစားခဲ့ကြသလော။ သင်တို့တစ်ဦးမျှ ထိုအရာအပေါ် အမှန်တကယ် ချင့်ချိန်စဉ်းစားခြင်း မရှိခဲ့ကြ၊ ဟုတ်ပါသလော။ ပြီးခဲ့သည့်အကြိမ်တွင် သင်တို့ ပြင်ဆင်နိုင်ကြရန်အလို့ငှာ ငါသည် သင်တို့ကို ကြိုတင်ပြင်ဆင်ချက်၊ အကြောင်းအရာတစ်ခုကို ပေးခဲ့သော်လည်း ထိုအကြောင်းအရာအပေါ် သင်တို့ တစ်ဦးမျှ ချင့်ချိန်စဉ်းစားခြင်း မရှိခဲ့သကဲ့သို့ ထိုအရာကို သင်တို့ အလေးအနက် မထားခဲ့ကြချေ။ ငါသည် သင်တို့ အရန်သင့်ခူးခပ်ပေးမည်ဟု သင်တို့ မျှော်လင့်နေခဲ့ကြသလော။ သို့မဟုတ် သင်က၊ “ဤအကြောင်းအရာသည် အလွန်ရိုးရှင်းသည်။ ယင်းနှင့်ပတ်သက်၍ နက်နဲစေ့စပ်မှု မရှိပါ။ ထိုအရာကို ငါတို့ သဘောပေါက်နှင့်ပြီးသား ဖြစ်သည်။ ထို့ကြောင့် ချင့်ချိန်စဉ်းစားရန် မလိုပါ။ ငါတို့ နားလည်ပြီးသား ဖြစ်သည်”ဟု တွေးကြသလော။ သို့မဟုတ် သမ္မာတရားနှင့် ဆက်နွှယ်သည့် မေးခွန်းများနှင့် ကိစ္စရပ်များကို သင်တို့ စိတ်မဝင်စားခြင်း ဖြစ်သလော။ ပြဿနာမှာ မည်သည့်အရာ ဖြစ်သနည်း။ သင်တို့သည် အလုပ်များလွန်းခြင်း မဖြစ်နိုင်၊ ဟုတ်ပါသလော။ အမှန်တွင် အကြောင်းရင်းမှာ အဘယ်နည်း။ (ဘုရားသခင်၏ မေးခွန်းများကို နားထောင်ပြီး မိမိကိုယ်ကို သုံးသပ်ပြီးနောက်တွင် အဓိကအကြောင်းရင်းမှာ သမ္မာတရားကို ကျွန်ုပ် မချစ်ခြင်း ဖြစ်သည်ဟု ထင်ပါသည်။ ဘုရားနှုတ်ကပတ်တော်များကို ကျွန်ုပ် အလေးအနက် မထားခဲ့သကဲ့သို့ သမ္မာတရားအပေါ် လေးနက်စွာ မချင့်ချိန်မစဉ်းစားခဲ့ပါ။ အရန်သင့် ခူးခပ်ပေးသည်ကို ကျွန်ုပ်လည်း မျှော်လင့်နေခဲ့သည်။ ဘုရားသခင်က ထိုအကြောင်းအရာအပေါ် မိတ်သဟာယပြုခြင်း ပြီးစီးသည်နှင့် ထိုအရာကို ကျွန်ုပ် နားလည်နိုင်မည်ဟု မျှော်လင့်နေခဲ့ပါသည်။ ယင်းမှာ ကျွန်ုပ်တွင် ရှိခဲ့သည့် သဘောထား ဖြစ်ပါသည်။) လူအများစုသည် ဤသို့ ဖြစ်ကြသလော။ သင်တို့သည် အရန်သင့်ခူးခပ်ပေးသည်ကို ခံရလေ့ရှိပုံရသည်။ သမ္မာတရားနှင့် ပတ်သက်လာသည့်အခါ သင်တို့သည် သိပ်မစေ့စပ်ကြသကဲ့သို့ အားထုတ်မှုများစွာ မပြုလုပ်ကြချေ။ အမှုအရာများကို ကြောင်းကျိုးမမြင်ဘဲ လုပ်ဆောင်ခြင်းနှင့် ဟိုသည်ပြေးလွှားခြင်းကို သင်တို့ အထူးသဖြင့် နှစ်သက်ကြသည်။ သင်တို့ လုပ်ဆောင်သမျှမှာ သင်တို့အချိန်ကို ဖြုန်းတီးခြင်း ဖြစ်သည်။ သင်တို့သည် သမ္မာတရားကို ကိုင်တွယ်ဖြေရှင်းသည့်အခါ နားဝေတိမ်တောင်ဖြစ်ကြပြီး အလေးအနက် သဘောမထားကြ။ ယင်းမှာ သင်တို့၏ စစ်မှန်သော အခြေအနေ ဖြစ်သည်။

သမ္မာတရားကို လိုက်စားရန် နည်းလမ်းသည် ဘုရားအိမ်တော်၌ အများအားဖြင့် မိတ်သဟာယအပြုဆုံးသော အကြောင်းအရာများထဲမှ တစ်ခု ဖြစ်သည်။ သမ္မာတရားကို လိုက်စားရန် နည်းလမ်းနှင့် ပတ်သက်၍ အယူဝါဒအချို့ကို လူအများစုက နားလည်ကြပြီး အချို့သော ထိုအရာကို လက်တွေ့လုပ်ဆောင်ရန် လုပ်နည်းကိုင်နည်းများနှင့် နည်းလမ်းများကို သိကြသည်။ စစ်မှန်သော အတွေ့အကြုံအချို့ကို အနည်းနှင့်အများ ရှိကြသည့်သူ၊ ဘုရားသခင်ကို အချိန်အတော်ကြာ ယုံကြည်ပြီးသည့် လူအချို့ရှိပြီး ၎င်းတို့သည် ကျရှုံးမှုများနှင့် ပြိုလဲမှုများကိုလည်း တွေ့ကြုံကြပြီးဖြစ်ကာ အပျက်သဘောဆောင်ခြင်းနှင့် အားနည်းခြင်းတို့ ရှိကြပြီး ဖြစ်သည်။ သမ္မာတရားကို လိုက်စားခြင်း ဖြစ်စဉ်တွင် ၎င်းတို့သည် အနိမ့်အမြင့်၊ အတက်အကျများစွာကိုလည်း တွေ့ကြုံကြပြီးဖြစ်ကာ သမ္မာတရားကို လိုက်စားရာတွင် မိမိတို့၏ အတွေ့အကြုံများမှ ၎င်းတို့ သင်ယူကြပြီးဖြစ်သကဲ့သို့ အချို့သော ဆုလာဘ်များ ရှိကြပြီးဖြစ်သည်။ ပင်ကိုအားဖြင့် ၎င်းတို့သည် မိမိတို့၏ ဘဝများ၊ သို့မဟုတ် ပတ်ဝန်းကျင်များတွင် အခက်အခဲများနှင့် တားဆီးပိတ်ပင်မှုများစွာအပြင် အမျိုးမျိုးသော တကယ့် ပြဿနာများကိုလည်း ကြုံကြရပြီး ဖြစ်သည်။ တိုတိုပြောရလျှင် လူအများစုသည် လုပ်နည်းလုပ်ဟန်တွင် ဖြစ်စေ၊ သို့မဟုတ် လက်တွေ့ကျသည့် ပြဿနာအချို့မှတစ်ဆင့်ဖြစ်စေ၊ သမ္မာတရား လိုက်စားခြင်းနှင့် ပတ်သက်၍ အဆင့်အချို့ ရှိကြပြီး ထိုအရာနှင့်ဆိုင်သည့် အယူဝါဒဆိုင်ရာ အသိပညာအချို့လည်း ရှိကြလေသည်။ လူတို့သည် ဘုရားသခင်ကို စတင် ယုံကြည်ပြီးသည်နှင့်၊ သို့မဟုတ် သမ္မာတရား လိုက်စားခြင်း လမ်းကြောင်းကို စလျှောက်သည်နှင့်တစ်ပြိုင်နက် ထိုလမ်းကြောင်းပေါ်တွင် အဖိုးအခ အမှန်တကယ် ပေးပြီးသည်ဖြစ်စေ၊ သို့မဟုတ် သမ္မာတရား လိုက်စားခြင်းအတွက် မိမိတို့၏ လုပ်နည်းကိုင်နည်းတွင် အနည်းငယ်သာ အားထုတ်ပြီးသည်ဖြစ်စေ ၎င်းတို့အားလုံးသည် ထိုအရာအပေါ် သိနားလည်မှုအချို့ အနည်းနှင့်အများ ရှိကြလိမ့်မည်။ သမ္မာတရားကို ချစ်သောသူတို့အတွက် ဤသိနားလည်မှုသည် စစ်မှန်ပြီး တန်ဖိုးရှိသော ဆုလာဘ်များကို ကိုယ်စားပြုသော်လည်း သမ္မာတရားကို မလိုက်စားသောသူတို့မှာမူ အတွေ့အကြုံမရှိ၊ မိမိတို့၏ အတွေ့အကြုံမှ သင်ယူမှုမရှိ၊ သို့မဟုတ် ဆုလာဘ်မရှိကြချေ။ အချုပ်ဆိုရလျှင် လူအများစုသည် ချီတုံချတုံဖြစ်စွာ ရှေ့ဆက်နေကြပြီး သမ္မာတရားကို လိုက်စားစဉ်တွင် “စောင့်ကြည့်” သဘောထားကို ထားရှိနေကြသော်လည်း တစ်ချိန်တည်းတွင် ထိုအရာကို လိုက်စားသကဲ့သို့ ခံစားရသည့်အရာကို အနည်းငယ် တွေ့ကြုံနေကြရသည်။ လူအများစု၏ အတွေးများ၊ အမြင်များ သို့မဟုတ် အသိတွင် သမ္မာတရားလိုက်စားခြင်းသည် အပြုသဘောဆောင်သော အရာတစ်ခုဖြစ်ပြီး အကြီးမားဆုံးသော အရေးပါမှုရှိ၏။ ၎င်းတို့က ထိုအရာမှာ လူတို့ လိုက်စားသင့်သည့် ဘဝရည်မှန်းချက်တစ်ခုအဖြစ်၊ ပြီးလျှင် ထို့ထက်ပို၍ ဘဝတွင် ၎င်းတို့ လိုက်လျှောက်သင့်သည့် မှန်ကန်သော လမ်းအဖြစ် တွေးထင်ကြသည်။ အယူအဆဆိုင်ရာ အဆင့်တစ်ခုပေါ်တွင် ဖြစ်စေ၊ ၎င်းတို့၏ တကယ့် အတွေ့အကြုံနှင့် အသိပညာကို အခြေခံ၍ဖြစ်စေ လူအားလုံးသည် သမ္မာတရား လိုက်စားခြင်းအား ကောင်းမွန်သည့် အရာတစ်ခုနှင့် အပြုသဘော အဆောင်ဆုံးသော အရာအဖြစ် မှတ်ယူကြသည်။ သမ္မာတရား လိုက်စားခြင်း၊ သို့မဟုတ် ထိုသမ္မာတရားကို လိုက်စားခြင်း လမ်းကြောင်းနှင့် နှိုင်းယှဉ်နိုင်သည့် လူသားမျိုးနွယ် ပါဝင်ဆောင်ရွက်သော လိုက်စားမှု၊ သို့မဟုတ် လမ်းကြောင်း မရှိပေ။ သမ္မာတရား လိုက်စားခြင်းသည် လူသားများ လိုက်လျှောက်သင့်သည့် တစ်ခုတည်းသော လမ်းဖြစ်သည်။ လူသားမျိုးနွယ်ဝင်တစ်ဦးအနေဖြင့် သမ္မာတရား လိုက်စားခြင်းသည် လူတိုင်း၏ ဘဝရည်မှန်းချက်ဖြစ်သင့်ပြီး ထိုအရာကို လူတို့အတွက် လိုက်လျှောက်ရမည့် မှန်ကန်သည့် လမ်းကြောင်းအဖြစ် ၎င်းတို့ ရှုမြင်သင့်ကြပေသည်။ ယခုတွင် အကြင်သူသည် သမ္မာတရားကို မည်သို့ လိုက်စားသင့်သနည်း။ ယခုလေးတင် လူအများစုက သဘောတူမည်မှာ သေချာသလောက် ဖြစ်မည့် ရိုးရှင်းသော၊ အယူအဆဆိုင်ရာ စိတ်ကူးအချို့ကို သင်တို့ တင်ပြလာခဲ့ကြသည်။ ဤလိုက်စားမှုများနှင့် လက်တွေ့လုပ်ဆောင်မှုမျိုးသည် သမ္မာတရား လိုက်စားခြင်းနှင့် ဆက်နွှယ်သည်ဟု လူတိုင်းက ထင်ကြသည်။ သမ္မာတရား လိုက်စားခြင်းနှင့် တိတိကျကျ ဆက်နွှယ်သည့် အရာများမှာ မိမိကိုယ်ကို သိမြင်မှု ရရှိခြင်း၊ ဝန်ချခြင်းနှင့် နောင်တရခြင်း၊ ထို့နောက်တွင် လက်တွေ့လုပ်ဆောင်ရမည့် သမ္မာတရား စည်းမျဉ်းများကို ဘုရားနှုတ်ကပတ်တော်များမှ ရှာတွေ့ခြင်းနှင့် နောက်ဆုံးတွင် မိမိ၏ နေ့စဉ်ဘဝတွင် သူ၏ နှုတ်ကပတ်တော်များကို အသက်ရှင်နေထိုင်ခြင်း၊ သမ္မာတရား စစ်မှန်မှုထဲသို့ ဝင်ရောက်ခြင်းမျှသာ ဖြစ်သည်ဟု ၎င်းတို့ ယုံကြည်ကြသည်။ ဤသည်မှာ သမ္မာတရားကို လိုက်စားရန် နည်းလမ်းအပေါ် လူအများစု ရှိကြသည့် သာမန် သိနားလည်ခြင်းနှင့် သဘောပေါက်ခြင်း ဖြစ်သည်။ သင်တို့ သတိပြုမိပြီး သဘောပေါက်နိုင်သည့် နည်းလမ်းများမှလွဲ၍ သမ္မာတရား လိုက်စားခြင်းအတွက် သာ၍ တိကျသည့် လက်တွေ့လုပ်ဆောင်မှု လမ်းကြောင်းများနှင့် နည်းစနစ်အချို့တို့ကို ငါ အကျဉ်းချုပ်ထားသည်။ ယနေ့တွင် သမ္မာတရားကို လိုက်စားရန်နည်းလမ်းနှင့်ပတ်သက်၍ သာ၍ အသေးစိတ်ကျသော အချက်အလက်များဖြင့် ငါတို့ မိတ်သဟာယပြုမည်ဖြစ်သည်။

သမ္မာတရားကို လိုက်စားခြင်းအတွက် လက်တွေ့လုပ်ဆောင်ရန် လမ်းကြောင်းနှစ်ခု - လက်လွှတ်ခြင်းနှင့် ဆက်ကပ်ခြင်း

သင်တို့ စာရင်းမှတ်ထားပြီးဖြစ်သည့် နည်းစနစ် အနည်းငယ်အပြင် ငါသည် သာ၍ အသေးစိတ်ကျစွာဖြင့် လုပ်ဆောင်ပြီးဖြစ်ကာ သမ္မာတရားကို လိုက်စားရန် နည်းလမ်းအတွက် နည်းစနစ်နှစ်ခုကို ငါ အကျဉ်းချုပ်ထားသည်။ နည်းစနစ်တစ်ခုမှာ “လက်လွှတ်ခြင်း” ဖြစ်သည်။ ဤသည်မှာ ရိုးရှင်းပါသလော။ (ရိုးရှင်းပါသည်။) ဤသည်မှာ စိတ်ကူးယဉ်သက်သက် မဟုတ်သကဲ့သို့ ရှုပ်ထွေးခြင်းလည်း မရှိပေ။ မှတ်မိပြီး နားလည်ရန် လွယ်ကူသည်။ ထိုအရာကို လက်တွေ့လုပ်ဆောင်ခြင်းသည် ခက်ခဲမှု အဆင့်တစ်ခုထိ ပါဝင်နိုင်သည်မှာ အမှန်ပင်ဖြစ်၏။ သင်မြင်သလော၊ ဤနည်းစနစ်သည် သင်တို့ တင်ပြခဲ့သည့်အရာတစ်ခုထက် များစွာ သာ၍ ရိုးရှင်း၏။ သင်တို့ ပြောခဲ့သည့်အရာမှာ သဘောတရား တစ်ပုံတစ်ခေါင်းသာ ဖြစ်သည်။ ထိုအရာများသည် အဆင့်မြင့်ကာ နက်နဲပုံရပြီး ထိုအရာများနှင့်ပတ်သက်၍ ခိုင်လုံသောအမြင်တစ်ခု ရှိသော်လည်း ထိုအရာများသည် ယခုတင် သင်တို့ကို ငါပြောခဲ့သည့် အရာထက် များစွာ သာ၍ ခက်ခဲရှုပ်ထွေးလေသည်။ ပထမဆုံး နည်းစနစ်မှာ “လက်လွှတ်ခြင်း”ဖြစ်ပြီး ဒုတိယမှာ “ဆက်ကပ်ခြင်း” ဖြစ်သည်။ စုစုပေါင်း စကားနှစ်ခွန်း၊ ဤနည်းစနစ်နှစ်ခုသာ ဖြစ်သည်။ ထိုအရာများကို ကြည့်ရုံမျှဖြင့် လူတို့ နားလည်နိုင်ပြီး ထိုအရာများအကြောင်းကို မိတ်သဟာယမပြုဘဲနှင့် မည်သို့ လက်တွေ့လုပ်ဆောင်ရမည်ကို သိကြသည်။ မှတ်မိရန်လည်း လွယ်ကူသည်။ ပထမဆုံး နည်းစနစ်မှာ အဘယ်နည်း။ (လက်လွှတ်ခြင်းဖြစ်ပါသည်။) ဒုတိယမှာ အဘယ်နည်း။ (ဆက်ကပ်ခြင်း ဖြစ်ပါသည်။) သင် မြင်သလော။ ထိုအရာများသည် ရိုးရှင်းသည် မဟုတ်လော။ (ရိုးရှင်းပါသည်။) သင်တို့ ပြောခဲ့သည့်အရာထက် များစွာ သာ၍ လိုရင်းတိုရှင်းကျသည်။ ဤသည်ကို မည်သို့ ခေါ်ဆိုပါသနည်း။ ပြတ်သားခြင်းဟု ခေါ်ပါသည်။ သာ၍ နည်းပါးသော စကားလုံးများကို အသုံးပြုခြင်းသည် တစ်စုံတစ်ရာ ပြတ်သားသည်ဟု သေချာပေါက် ဆိုလိုသလော။ (မဆိုလိုပါ။) တစ်စုံတစ်ရာသည် ပြတ်သားခြင်းရှိမရှိဆိုသည်မှာ အရေးမကြီးပေ။ အရေးပါလှသည့်အရာမှာ အဓိကအချက်ကို ပြောဆိုထားခြင်း ရှိမရှိနှင့် လူတို့က လက်တွေ့လုပ်ဆောင်သည့်အခါ လက်တွေ့အသုံးဝင်ခြင်း ရှိမရှိ ဖြစ်သည်။ ထို့အပြင် ထိုအရာကို လက်တွေ့လုပ်ဆောင်ခြင်းအားဖြင့် မည်သည့် ရလဒ်များ စွမ်းဆောင်ရရှိသည်၊ လူတို့၏ လက်တွေ့ကျသော အခက်အခဲများကို ဖြေရှင်းပေးနိုင်ခြင်း ရှိမရှိ၊ သမ္မာတရား လိုက်စားခြင်း လမ်းကြောင်းကို လျှောက်ရန် လူတို့အား ကူညီခြင်းရှိမရှိ၊ လူတို့အား မိမိတို့၏ ဖောက်ပြန်ပျက်စီးသော စိတ်သဘောထားများကို အရင်းအမြစ်မှ ဖြေရှင်းခွင့်ပေးခြင်း ရှိမရှိဆိုသည်နှင့် ထိုအရာကို လက်တွေ့လုပ်ဆောင်ခြင်းက လူတို့အား ဘုရားသခင်ရှေ့မှောက်သို့လာပြီး သူ၏ နှုတ်ကပတ်တော်များနှင့် သမ္မာတရားကို လက်ခံကာ ထိုသို့ဖြင့် သမ္မာတရား လိုက်စားခြင်းက ရယူရမည့် ရလဒ်များနှင့် ရည်မှန်းချက်များကို စွမ်းဆောင်ရရှိရန် ကူညီခြင်း ရှိမရှိဆိုသည်တို့ကို ကြည့်ရန် အရေးကြီး၏။ ဤသည်မှာ မှန်ကန်ပါ၏လော။ (မှန်ပါသည်။) ယခု သင်တို့သည် “လက်လွှတ်ခြင်း”နှင့် “ဆက်ကပ်ခြင်း”နှင့်ဆိုင်သည့် ဤနည်းစနစ်နှစ်ခုကို ကြားကြပြီးဖြစ်ကာ သိရှိကြပေသည်။ ဤနည်းစနစ်နှစ်ခုနှင့် သမ္မာတရား လိုက်စားခြင်းကြား ဆက်နွှယ်မှုမှာ အဘယ်နည်း။ ထိုအရာများသည် သင်တို့ ဖော်ပြခဲ့ကြသည့် နည်းစနစ်များနှင့် ဆက်နွှယ်သလော၊ သို့မဟုတ် ထိုနည်းစနစ်များနှင့် ကွဲလွဲဆန့်ကျင်သလော။ ဤသည်မှာ သိပ်မရှင်းသေးပေ၊ ဟုတ်ပါသလော။ (သိပ်မရှင်းသေးပါ။) ယေဘုယျပြောရလျှင် သမ္မာတရား လိုက်စားခြင်းကို လက်တွေ့လုပ်ဆောင်ခြင်းနှင့် ဆိုင်သည့် တိကျသော နည်းစနစ်များမှာ ငါ ယခုတင် ဆွေးနွေးခဲ့သည့် နှစ်ခုဖြစ်သည်။ ဤနည်းစနစ်နှစ်ခုထဲမှ ပထမတစ်ခု လက်လွှတ်ခြင်း၏ တိကျသော ပါဝင်သည့်အကြောင်းအရာမှာ မည်သည့်အရာဖြစ်သနည်း။ “လက်လွှတ်ခြင်း”ဟူသည့် စကားလုံးများကို သင်တို့ ကြားသည့်အခါ သင်တို့တွေးနိုင်သည့် အရိုးရှင်းဆုံးနှင့် တိုက်ရိုက်အကျဆုံးသောအရာမှာ မည်သည့်အရာဖြစ်သနည်း။ အကြင်သူသည် ဤနည်းစနစ်ကို မည်သို့ လက်တွေ့လုပ်ဆောင်သနည်း။ ထိုအရာ၏ တိကျသည့် အစိတ်အပိုင်းများနှင့် ပါဝင်သော အကြောင်းအရာမှာ အဘယ်နည်း။ (မိမိ၏ ဖောက်ပြန်ပျက်စီးသော စိတ်သဘောထားကို လက်လွှတ်ခြင်းဖြစ်ပါသည်။) မိမိ၏ ဖောက်ပြန်ပျက်စီးသော စိတ်သဘောထားမှလွဲ၍ အခြားမည်သည့်အရာ ရှိသေးသနည်း။ (အယူအဆများနှင့် စိတ်ကူးများ ဖြစ်ပါသည်။) အယူအဆများနှင့် စိတ်ကူးများ၊ ခံစားချက်များ၊ မိမိ၏ အလိုဆန္ဒနှင့် မိမိ၏ နှစ်သက်မှုများ ဖြစ်၏။ အခြားမည်သည့်အရာ ရှိသေးသနည်း။ (လောကီဆိုင်ရာ ဆက်ဆံမှုများအတွက် ဆိုးယုတ်သော အတွေးအခေါ်များ၊ မှားယွင်းသည့် စံနှုန်းများနှင့် ဘဝအပေါ် အမြင်များဖြစ်သည်။) (မိမိ၏ ကြံရွယ်ချက်များနှင့် စိတ်ဆန္ဒများဖြစ်သည်။) တိုတိုပြောရလျှင် လူတို့သည် မိမိတို့ လက်လွှတ်သင့်သည့်အရာများကို စဉ်းစားရန် ကြိုးစားကြသည့်အခါ ဖောက်ပြန်ပျက်စီးသော စိတ်သဘောထားများနှင့် ဆက်နွှယ်သည့် အမျိုးမျိုးသော အပြုအမူများအပြင် လူတို့၏ အတွေးများနှင့် အမြင်များကို ဖန်တီးသည့် အရာများကိုလည်း စဉ်းစားကြသည်။ ထို့ကြောင့် အဓိကအပိုင်းနှစ်ပိုင်း ရှိ၏။ တစ်ပိုင်းတွင် ဖောက်ပြန်ပျက်စီးသော စိတ်သဘောထားများပါဝင်ပြီး အခြားတစ်ပိုင်းတွင် လူတို့၏ အတွေးများနှင့် အမြင်များ ပါဝင်သည်။ ဤအရာနှစ်ခုအပြင် အခြား မည်သည့်အရာကို သင်တို့ စဉ်းစားနိုင်သနည်း။ သင်တို့သည် အလွန် ဇဝေဇဝါဖြစ်ကြသည် မဟုတ်လော။ ဤအတွက် အကြောင်းရင်းမှာ အဘယ်နည်း။ အကြောင်းရင်းမှာ သင်တို့စိတ်ထဲ ချက်ချင်း ရောက်လာသည့်အရာများသည် ဘုရားသခင်ကို စတင်ယုံကြည်ကတည်းက သင်တို့၏ နေ့စဉ်ဘဝ၌ သင်တို့ မကြာခဏ ကြုံရပြီး လူတို့ မကြာခဏ ပြောဆိုကြသည့် အကြောင်းအရာများ ဖြစ်သောကြောင့် ဖြစ်သည်။ သို့ရာတွင် လူတို့တွင် တည်ရှိသော်ငြားလည်း မည်သူမျှ မပြောသည့် ပြဿနာများအတွက်မူ ထိုအရာများကို သင်တို့ မသိကြ၊ သတိမပြုမိကြ၊ ထိုအရာများကို သင်တို့ မတွေးမိကြသကဲ့သို့ ချင့်ချိန်စဉ်းစားရမည့် ပြဿနာများအဖြစ်လည်း မည်သည့်အခါတွင်မျှ မမြင်ကြလေပြီ။ ဤသည်မှာ သင်တို့ ဇဝေဇဝါဖြစ်ရသည့် အကြောင်းရင်း ဖြစ်သည်။ နောက်ထပ် ငါတို့ မိတ်သဟာယပြုမည့် ကိစ္စရပ်ကို သင်တို့အား အချိန်ယူ စဉ်းစားကာ သေချာစွာ ငါသုံးသပ်ဆင်ခြင်စေချင်ပြီး ထိုအရာနှင့် ပတ်သက်၍ သင်တို့တွင် နက်နဲသည့် ထင်မြင်ချက်တစ်ခု ရစေချင်သောကြောင့် ဤအရာကို သင်တို့နှင့်အတူ ငါဆွေးနွေးနေခြင်း ဖြစ်သည်။

သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း

၁။ အပျက်သဘောဆောင်သော စိတ်ခံစားချက် အမျိုးမျိုးကို လက်လွှတ်ခြင်း

ယခုတွင် သမ္မာတရားကို မည်သို့ လိုက်စားရမည်ဆိုသည်နှင့် ဆက်နွှယ်သော အဓိကကျသည့် အရာနှစ်ခုနှင့်ပတ်သက်၍ ငါတို့ မိတ်သဟာယပြုကြမည်။ နံပါတ်တစ် လက်လွှတ်ခြင်းနှင့် နံပါတ်နှစ် ဆက်ကပ်ခြင်းတို့ ဖြစ်သည်။ ပထမအရာဖြစ်သည့် လက်လွှတ်ခြင်းကို မိတ်သဟာယပြုခြင်းအားဖြင့် စတင်ကြစို့။ ဤသည်မှာ ခံစားချက်များ၊ လောကီဆိုင်ရာ ဆက်ဆံမှုများအတွက် အတွေးအခေါ်များ၊ ထင်ရာစိုင်းသည့်စိတ်၊ ကောင်းချီးများအတွက် လိုအင်ဆန္ဒနှင့် အခြား ထိုသို့သော အဓိပ္ပာယ်ကောက်ယူချက်များကို ရိုးရှင်းစွာ လက်လွှတ်ခြင်း မဟုတ်ပေ။ ယနေ့တွင် ငါ မိတ်သဟာယပြုမည့် “လက်လွှတ်ခြင်း”ကို လက်တွေ့လုပ်ဆောင်မှုသည် သာ၍ တိကျသော ရွေးချယ်သတ်မှတ်ခြင်းရှိပြီး လူတို့က မိမိတို့၏ နေ့စဉ်ဘဝများတွင် ဆန်းစစ်ကာ လက်တွေ့လုပ်ဆောင်ခြင်း လိုအပ်၏။ လက်လွှတ်ခြင်းနှင့် စပ်လျဉ်း၍ မည်သည့်အရာကို ပထမဆုံး ဖော်ပြရမည်နည်း။ လူတို့သည် သမ္မာတရားကို ၎င်းတို့ လိုက်စားရာတွင် ပထမဆုံး လက်လွှတ်ရမည့်အရာမှာ အမျိုးမျိုးသော လူသား စိတ်ခံစားချက်များ ဖြစ်သည်။ ဤအမျိုးမျိုးသော စိတ်ခံစားမှုများကို ငါ ဖော်ပြသည့်အချိန်တွင် မည်သည့်အရာကို သင်တို့ တွေးမိပါသနည်း။ ဤစိတ်ခံစားမှုများတွင် မည်သည့်အရာ ပါဝင်သနည်း။ (တဇောက်ကန်းဖြစ်ခြင်း၊ တစ်ဇွတ်ထိုးနိုင်ခြင်းနှင့် မတက်မကြွဖြစ်ခြင်းတို့ ဖြစ်သည်။) တဇောက်ကန်းဖြစ်ခြင်းသည် စိတ်ခံစားမှု တစ်ခုလော။ (စိတ်ခံစားမှုဆိုသည်မှာ လူတို့က မိမိတို့၏ တာဝန်များကို မိမိတို့ ခံစားပုံအတိုင်း ထမ်းဆောင်နေကြစဉ် အမှုအရာများကို လုပ်ဆောင်သည့်အချိန်ကို ဆိုလိုကြောင်း ကျွန်ုပ် နားလည်ပါသည်။ သူတို့ စိတ်ချမ်းသာခြင်း ရှိမရှိဆိုသည့်အပေါ် မူတည်လျက် အမှုအရာများအပေါ် မတူကွဲပြားသည့် သဘောထားများကို သူတို့ ခံယူကြပါသည်။) ဤသည်တို့မှာ ငါပြောဆိုနေခဲ့သည့် စိတ်ခံစားမှုများ ဖြစ်သလော။ ဤသည်မှာ စိတ်ခံစားမှုများကို ရှင်းပြရမည့်ပုံဖြစ်သလော။ (ဘုရားသခင်၊ စိတ်ခံစားမှုအပေါ် ကျွန်ုပ်၏ သိနားလည်မှုမှာ ထိုစိတ်ခံစားမှုများတွင် အများအားဖြင့် ပျော်ရွှင်ကြည်နူးမှု၊ ဒေါသ၊ ဝမ်းနည်းမှုနှင့် ဝမ်းမြောက်ခြင်းတို့နှင့်အတူ၊ စိတ်ကသိကအောက်ဖြစ်ခြင်း၊ စိတ်အနှောင့်အယှက်ဖြစ်ခြင်းတို့ ပါဝင်ပါသည်။) ဤသည်မှာ သင့်လျော်သည့် ခြုံငုံကောက်ချက်ချမှုတစ်ခု ဖြစ်သည်။ သို့ဆိုလျှင် လူတို့က မိမိတို့ ခံစားသည့်ပုံစံအတိုင်း အမှုအရာများကို လုပ်ဆောင်ခြင်းနှင့် ပတ်သက်၍ ယခုတင် မည်သည့်အရာကို ဖော်ပြခဲ့သနည်း၊ ယင်းသည် စိတ်ခံစားမှုတစ်ခုလော။ (သရုပ်သကန်တစ်ခုသာ ဖြစ်ပါသည်။) စိတ်ခံစားမှု၏ သရုပ်သကန်မျိုးတစ်ခု ဖြစ်သည်။ စိတ်မကောင်းခြင်း၊ ကသိကအောက်ဖြစ်ကာ စိတ်ဓာတ်ကျခြင်းဖြစ်သည်။ ဤအရာအားလုံးမှာ စိတ်ခံစားမှု၏ သရုပ်သကန်များ ဖြစ်သော်လည်း စိတ်ခံစားမှု၏ အဓိပ္ပာယ်ဖွင့်ဆိုချက် လုံးဝ မဟုတ်ပေ။ ထို့ကြောင့် လူတို့သည် သမ္မာတရားကို လိုက်စားရာတွင် ပထမဆုံး မိမိတို့ လက်လွှတ်ရန် လိုအပ်သောအရာဖြစ်သည့် အမျိုးမျိုးသော စိတ်ခံစားချက်များကို မည်သို့ သိနားလည်သင့်သနည်း။ လူများသည် အမျိုးမျိုးသော စိတ်ခံစားချက်များကို လက်လွှတ်သည့်အခါတွင် မည်သည့်အရာကို လက်လွှတ်နေကြသနည်း။ ထိုအရာမှာ အမျိုးမျိုးသော အခြေအနေများနှင့် ဆက်စပ်အကြောင်းအရာများတွင် ဖြစ်ပေါ်တတ်သည့်အပြင် အမျိုးမျိုးသော လူများ၊ အဖြစ်အပျက်များ၊ အမှုအရာများနှင့်ပတ်သက်သည့် စိတ်နေစိတ်ထားများ၊ အတွေးများနှင့် စိတ်ခံစားမှုများကို လက်လွှတ်ရန် ဖြစ်သည်။ ဤစိတ်ခံစားမှုများထဲမှ အချို့သည် လူတစ်ဦး၏ ထင်ရာစိုင်းသည့်စိတ် ဖြစ်လာသည်။ ပြီးလျှင် အချို့သည် လူတစ်ဦး၏ ထင်ရာစိုင်းသည့် စိတ်ဖြစ်မလာသော်လည်း ထိုအရာများသည် ထိုလူ၏ လုပ်ဆောင်ချက်များ၌ ၎င်း၏ သဘောထားကို မကြာခဏ ထိခိုက်နိုင်နေဆဲ ဖြစ်သည်။ ထို့ကြောင့် ဤစိတ်ခံစားမှုများတွင် မည်သည့်အရာ ပါဝင်သနည်း။ ဥပမာအားဖြင့် ၎င်းတို့တွင် စိတ်မချမ်းမြေ့ခြင်း၊ အမုန်းတရား၊ ဒေါသ၊ ကသိကအောက်ဖြစ်ခြင်း၊ စိတ်မသက်သာခြင်းအပြင် အလိုဆန္ဒချုပ်တည်းခြင်း၊ သိမ်ငယ်ခြင်းနှင့် ဝမ်းမြောက်ခြင်း မျက်ရည်များ ငိုကြွေးခြင်းတို့ ပါဝင်သည်။ ဤအရာအားလုံးကို စိတ်ခံစားမှုများအဖြစ် ယူဆ၍ရသည်။ ဤသည်တို့မှာ စိတ်ခံစားမှုများ၏ ခိုင်လုံသော သရုပ်သကန်များ ဖြစ်သလော။ (ဟုတ်ပါသည်။) ဤအရာကို ပြောပြီးသည့်နောက်တွင် စိတ်ခံစားမှုတစ်ခုဆိုသည်မှာ မည်သည့်အရာဖြစ်သည်ကို သင်တို့ သိကြပါသလော။ ယင်းတို့သည် သင်တို့ ဖော်ပြခဲ့သည့် မတက်မကြွဖြစ်ခြင်းနှင့် တဇောက်ကန်းဖြစ်ခြင်းတို့နှင့် ပတ်သက်မှု တစ်ခုတလေ ရှိပါသလော။ (မရှိပါ။) ဆက်နွှယ်မှု မရှိပေ။ ထို့ကြောင့် သင်တို့ ဖော်ပြခဲ့သည့် ထိုအရာများသည် မည်သည့်အရာများ ဖြစ်ပါသနည်း။ (ဖောက်ပြန်ပျက်စီးသော စိတ်သဘောထားများ ဖြစ်ပါသည်။) ထိုအရာများသည် ဖောက်ပြန်ပျက်စီးသော စိတ်သဘောထားများ၏ သရုပ်သကန် အမျိုးအစားတစ်ခု ဖြစ်သည်။ ယခုတင် ငါ စာရင်းမှတ်ခဲ့သည့် စိတ်ခံစားမှုများဖြစ်သည့် အလိုဆန္ဒချုပ်တည်းခြင်း၊ စိတ်မချမ်းမြေ့ခြင်း၊ သိမ်ငယ်ခြင်း စသည်တို့သည် ဖောက်ပြန်ပျက်စီးသော စိတ်သဘောထားများနှင့် ပတ်သက်မှု တစ်ခုတလေ ရှိပါသလော။ (ဘုရားသခင် ယခုလေးတင် ပြောဆိုသည့် စိတ်ခံစားမှုများသည် ဖောက်ပြန်ပျက်စီးသော စိတ်သဘောထားများနှင့် ဆက်နွှယ်မှုမရှိပါ။ ထိုအရာများသည် ဖောက်ပြန်ပျက်စီးသော စိတ်သဘောထားများကို မဖြစ်စေပါ၊ သို့မဟုတ်ပါက ဖောက်ပြန်ပျက်စီးသော စိတ်သဘောထားများ အဆင့်ကို မရောက်ကြသေးပါ။) သို့ဆိုလျှင် ထိုအရာများသည် အဘယ်အရာများဖြစ်သနည်း။ ထိုအရာများသည် သာမန်လူ့သဘာဝ၏ ပျော်ရွှင်ကြည်နူးမှု၊ ဒေါသ၊ ဝမ်းနည်းမှုနှင့် ဝမ်းမြောက်ခြင်းတို့ဖြစ်ပြီး လူတို့က အချို့သော အခြေအနေများကို ကြုံရသည့်အခါ ထွက်ပေါ်သည့် စိတ်ခံစားမှုများနှင့် ပေါ်လွင်လာသည့် သရုပ်သကန်များ ဖြစ်၏။ အချို့မှာ ဖောက်ပြန်ပျက်စီးသော စိတ်သဘောထားများအားဖြင့် ဖြစ်လာခဲ့ခြင်း ဖြစ်ကောင်းဖြစ်နိုင်သော်လည်း အခြားအရာများမှာ ထိုအဆင့်ကို မရောက်သေးသကဲ့သို့ ဖောက်ပြန်ပျက်စီးသော စိတ်သဘောထားများနှင့် ဆက်နွှယ်သောအရာများ မဟုတ်သည့်တိုင် ဤအရာများသည် လူတို့၏ အတွေးများတွင် ဧကန်အမှန် တည်ရှိလေသည်။ ထိုသို့သော အခြေအနေများတွင် လူတို့က မည်သည့် အခြေအနေကို ကြုံရသည်ဖြစ်စေ၊ ဆက်စပ်အကြောင်းအရာက မည်သည့်အရာ ဖြစ်စေ ဤစိတ်ခံစားမှုများသည် ၎င်းတို့၏ ဝေဖန်အကဲဖြတ်နိုင်စွမ်းနှင့် အမြင်များကို မကြာခဏ အလိုအလျောက် လွှမ်းမိုးလိမ့်မည်ဖြစ်ပြီး လူတို့ ယူသင့်သည့် နေရာနှင့် လျှောက်သင့်သည့် လမ်းကြောင်းတို့ကို လွှမ်းမိုးလိမ့်မည်။ ငါတို့ ယခုတင် ပြောခဲ့ကြသည့် အမျိုးမျိုးသော စိတ်ခံစားမှုများသည် အဓိကအားဖြင့် တော်တော် အပျက်သဘောဆောင်လေသည်။ တော်တော် ကြားနေသည့်၊ သိပ်အပျက်သဘောမဆောင်သောအရာ၊ သို့မဟုတ် အပြုသဘောမဆောင်သောအရာ တစ်ခုတလေ ရှိသလော။ မရှိ၊ အတော်အတန် အပြုသဘောဆောင်သောအရာ တစ်ခုမျှ မရှိပေ။ စိတ်အားငယ်ခြင်း၊ စိတ်မချမ်းမြေ့ခြင်း၊ အမုန်းတရား၊ ဒေါသ၊ သိမ်ငယ်ခြင်း၊ စိတ်ကသိကအောက်ဖြစ်ခြင်း၊ စိတ်မသက်မသာဖြစ်ခြင်းနှင့် အလိုဆန္ဒချုပ်တည်းခြင်းဟူသည့် ဤအရာအားလုံးသည် အတော်လေး အပျက်သဘောဆောင်သော စိတ်ခံစားမှုများ ဖြစ်၏။ ဤစိတ်ခံစားမှုများထဲမှ တစ်ခုတလေသည် လူတို့အား ဘဝ၊ လူသား ဖြစ်တည်မှုနှင့် ဘဝတွင် ၎င်းတို့ ကြုံရသည့် အခြေအနေများကို ခိုင်မာစွာ ရင်ဆိုင်နိုင်စေသလော။ အပြုသဘောဆောင်သည့်အရာတစ်ခုမျှ မရှိလေသလော။ (မရှိပါ။) ထိုအရာများအားလုံးသည် အတော်အတန် အပျက်သဘောဆောင်သော စိတ်ခံစားမှုများ ဖြစ်ကြသည်။ ထို့ကြောင့် မည်သည့် စိတ်ခံစားမှုများသည် အတော်အတန် သာ၍ ကောင်းမွန်ပါသနည်း။ တမ်းတခြင်းနှင့် လွမ်းဆွတ်ခြင်းများကရော အဘယ်သို့ရှိသနည်း။ (ထိုအရာများသည် တော်တော် ကြားနေဖြစ်သောအရာများ ဖြစ်သည်။) ဟုတ်ပေ၏၊ ထိုအရာများသည် ကြားနေဖြစ်နိုင်သည်။ အခြား မည်သည့်အရာရှိသေးသနည်း။ အတိတ်ကို တသလွမ်းဆွတ်ခြင်း၊ တောင့်တခြင်းနှင့် ချစ်ခင်မြတ်နိုးခြင်းတို့ဖြစ်၏။ ငါတို့ပြောသည့် ဤခံစားမှုများသည် မည်သည့်အရာကို ရည်ညွှန်းသနည်း။ ထိုအရာများသည် လူသား စိတ်နှလုံးနှင့် စိတ်ဝိညာဉ် အတွင်းနက်နက်နေရာများတွင် မကြာခဏ ကွယ်ဝှက်ထားသည့် အရာများ ဖြစ်သည်။ ယင်းတို့သည် လူတို့ စိတ်နှလုံးများနှင့် အတွေးများကို မကြာခဏ နေရာယူနိုင်ပြီး အမှုအရာများကို လုပ်ဆောင်ခြင်းအပေါ် လူတို့၏ခံစားချက်များ၊ အမြင်များနှင့် သဘောထားများအပေါ် မကြာခဏ ထိခိုက်နိုင်သည်။ ထို့ကြောင့် ဤစိတ်ခံစားမှုများကို လူတို့၏ တကယ့် ဘဝများတွင်၊ သို့မဟုတ် ဘုရားသခင်ကို ၎င်းတို့၏ ယုံကြည်မှုနှင့် သမ္မာတရား လိုက်စားခြင်းတွင် တွေ့ရှိနိုင်သည်ဖြစ်စေ၊ မတွေ့ရှိနိုင်သည်ဖြစ်စေ၊ ယင်းတို့က လူတို့၏ နေ့စဉ်ဘဝများကို သာ၍ ကြီးမားသော အတိုင်းအတာဖြင့်ဖြစ်စေ၊ သာ၍ နည်းပါးသော အတိုင်းအတာဖြင့်ဖြစ်စေ ဝင်ရောက်စွက်ဖက်လိမ့်မည်၊ သို့မဟုတ် လွှမ်းမိုးလိမ့်မည်ဖြစ်ပြီး ၎င်းတို့၏ တာဝန်များအပေါ် ၎င်းတို့၏ သဘောထားများကို ထိခိုက်လိမ့်မည် ဖြစ်သည်။ ထိုအရာများက သမ္မာတရားကို လူတို့လိုက်စားနေစဉ်တွင် ၎င်းတို့၏ ဝေဖန်အကဲဖြတ်နိုင်စွမ်းနှင့် ၎င်းတို့ ခံယူသည့် နေရာတို့ကိုလည်း ထိခိုက်လိမ့်မည်ဖြစ်ပြီး အထူးသဖြင့် ဤတော်တော် မတက်ကြွသကဲ့သို့ အပျက်သဘောဆောင်သည့် စိတ်ခံစားချက်များသည် လူတို့အပေါ် ကြီးမားသည့် သက်ရောက်မှုတစ်ခု ရှိလိမ့်မည်။ လူတို့သည် မှတ်ဉာဏ်များ ဖြစ်ပေါ်ကာ မိမိတို့ကိုယ်ပိုင် ထွေပြားသော စိတ်ခံစားမှုများကို စတင် သတိပြုမိသည့်အခါ၊ သို့မဟုတ် အဖြစ်အပျက်များနှင့် အမှုအရာများ၊ ပတ်ဝန်းကျင်နှင့် အခြားလူတို့ကို သတိပြုမိသည့် အသိစိတ်တစ်ခု စတင်ပုံဖော်သည့်အခါ ၎င်းတို့၏ အမျိုးမျိုးသော စိတ်ခံစားမှုများသည် တဖြည်းဖြည်း စတင်ဖြစ်ပေါ်လာ ရုပ်လုံးပေါ်လာလေသည်။ ထိုအရာများ ရုပ်လုံးပေါ်ပြီးသည်နှင့်တစ်ပြိုင်နက် လူတို့သည် သာ၍ အသက်အရွယ် ကြီးရင့်လာကာ လောကီ ကိစ္စရပ်များကို သာ၍တွေ့ကြုံသည်နှင့်အမျှ ဤခံစားမှုများသည် ၎င်းတို့ တစ်ဦးစီ လူ့သဘာဝ၏ အဓိကဖြစ်သော အင်္ဂါရပ်တစ်ခု ဖြစ်လာရင်း ၎င်းတို့အတွင်း၊ ၎င်းတို့ စိတ်နှလုံး၏ အတွင်းကျကျ နေရာများအတွင်းတွင် တဖြည်းဖြည်း သာ၍ သာ၍ ခိုင်မာစွာ အမြစ်တွယ်လာလေသည်။ ထိုစိတ်ခံစားမှုများက ၎င်းတို့ တစ်ဦးစီ၏ ပင်ကိုအရည်အသွေး၊ ၎င်းတို့၏ ပျော်ရွှင်ကြည်နူးမှု၊ ဒေါသ၊ ဝမ်းနည်းမှုနှင့် ဝမ်းမြောက်ခြင်း၊ ၎င်းတို့၏ မက်မောခြင်းများအပြင်၊ ဘဝတွင် ရည်မှန်းချက်များနှင့် ဦးတည်ချက်တို့ကို ၎င်းတို့၏ လိုက်စားမှု၊ စသည်တို့အား တဖြည်းဖြည်း ညွှန်ကြားလေသည်။ ထို့ကြောင့် ဤစိတ်ခံစားမှုများသည် လူအယောက်စီတိုင်းအတွက် မရှိမဖြစ်ဖြစ်သည်။ ဤအရာကို ငါ အဘယ်ကြောင့် ပြောသနည်း။ အဘယ်ကြောင့်ဆိုသော် လူတို့သည် အနီးဝန်းကျင်ရှိ ပတ်ဝန်းကျင်အပေါ် ခံစားချက်အရဖြစ်သော အသိတစ်ခု စတင်ရှိသည်နှင့်တစ်ပြိုင်နက် ဤစိတ်ခံစားမှုများသည် ၎င်းတို့၏ ပျော်ရွှင်ကြည်နူးမှု၊ ဒေါသ၊ ဝမ်းနည်းမှုနှင့် ဝမ်းမြောက်ခြင်းတို့ကို တဖြည်းဖြည်း လွှမ်းမိုးသောကြောင့် လူများ၊ အဖြစ်အပျက်များနှင့် အမှုအရာများအပေါ် ၎င်းတို့၏ ဝေဖန်အကဲဖြတ်နိုင်စွမ်းနှင့် သိမြင်ခြင်းတို့ကို လွှမ်းမိုးကာ ၎င်းတို့၏ ပင်ကိုအရည်အသွေးကို လွှမ်းမိုးကြသောကြောင့် ဖြစ်သည်။ ထိုစိတ်ခံစားမှုများက လူတို့သည် မိမိတို့၏ အနီးဝန်းကျင်ရှိ လူများ၊ အဖြစ်အပျက်များနှင့် အမှုအရာများအား ရင်ဆိုင်ကာ ကိုင်တွယ်ပုံနှင့်ပတ်သက်သော ၎င်းတို့၏ သဘောထားများနှင့် အမြင်တို့ကိုလည်း လွှမ်းမိုးလိမ့်မည်မှာ အမှန်ဖြစ်၏။ သာ၍ပင် အရေးကြီးသည်မှာ ဤအပျက်သဘောဆောင်သော စိတ်ခံစားမှုများသည် လူတို့ ကျင့်ကြံပြုမူပုံအပြင် ၎င်းတို့ လိုက်စားသည့် ရည်မှန်းချက်များနှင့် လူသား ကျင့်ကြံပြုမူခြင်းအတွက် ၎င်းတို့၏ အခြေပြုချက်ကို စိုးမိုးနေသည့် နည်းလမ်းများနှင့် စည်းမျဉ်းများကို လွှမ်းမိုးလေသည်။ ငါပြောပြီးသည့်အရာမှာ နားလည်ရန် မလွယ်ကြောင်းနှင့် သာ၍ စိတ်ကူးယဉ်သက်သက် ဖြစ်နိုင်ကြောင်း သင် ခံစားကောင်းခံစားမိနိုင်သည်။ ငါ သင့်ကို ဥပမာပေးမည်ဖြစ်ပြီး ထို့နောက်တွင် အမှုအရာများကို အနည်းငယ် သာ၍ သင် နားလည်ကောင်း နားလည်သွားနိုင်သည်။

က။ သိမ်ငယ်သော စိတ်ခံစားချက်

အချို့သောလူတို့သည် ငယ်စဉ်ကတည်းက ဉာဏ်ထိုင်းကြပြီး စကားကို လုံးစေ့ပတ်စေ့ မပြောတတ်ကြသည့်အပြင် ရုပ်ရည်မပြေပြစ်ကြသောကြောင့် ၎င်းတို့၏ မိသားစုများနှင့် လူ့အဖွဲ့အစည်းရှိ အခြားသူတို့က ၎င်းတို့နှင့်ပတ်သက်၍ အပျက်သဘောဆောင်သော မှတ်ချက်အချို့ကို ပေးကြသည်။ ဥပမာအားဖြင့် လူတို့က “ဤကလေးသည် ဉာဏ်ထိုင်းသည်၊ သူသည် အမှုအရာများအပေါ် တုံ့ပြန်မှုနှေးကွေးပြီး စကားပြောရာတွင် ညံ့ဖျင်းသောသူတစ်ဦး ဖြစ်သည်။ ထိုသူ၏ ကလေးကို ကြည့်ပါဦး၊ သူမ၏ ချိုချိုသာသာ စကားပြောဆိုခြင်းက လူတို့ကို အမှန်တကယ်ပင် စွဲဆောင်သည်။ ဤကလေးသည် လူတို့နှင့် တွေ့သောအခါ အဘယ်အရာ ပြောရမည်ကို သို့မဟုတ် လူတို့ကို မည်သို့ ပျော်ရွှင်စေရမည်ကို မသိသည့်အပြင် သူ အမှားတစ်စုံတစ်ရာ လုပ်မိသောအခါတွင်လည်း မိမိကိုယ်ကို မည်သို့ ရှင်းပြရမည် သို့မဟုတ် မှန်ကြောင်း ရှင်းချက်ထုတ်ရမည်ကို မသိပေ။ ဤကလေးသည် လူအတစ်ဦး ဖြစ်သည်” ဟု ပြောဆိုကြမည်ဖြစ်သည်။ ၎င်းတို့၏ မိဘများက ဤသို့ ပြောဆိုကြပြီး ၎င်းတို့၏ ဆွေမျိုးများ၊ မိတ်ဆွေများနှင့် ဆရာများကလည်း ထိုသို့ပင် ပြောဆိုကြသည်။ ဤပတ်ဝန်းကျင်သည် ထိုသို့သော လူတစ်ဦးချင်းစီအပေါ်တွင် မသိမသာ ဖိအားတစ်ခု သက်ရောက်စေပြီး ၎င်းတို့အား စိတ်သဘောထားတစ်မျိုးကို အမှုမဲ့အမှတ်မဲ့ ဖြစ်ပေါ်စေသည်။ အဘယ်သို့သော စိတ်သဘောထားမျိုးနည်း။ ၎င်းတို့သည် မိမိတို့ ရွက်ကြမ်းရေကျိုဖြစ်ပြီး မည်သူမျှ မိမိတို့၏ ရုပ်ရည်ကို မနှစ်သက်ဟုလည်းကောင်း၊ မိမိတို့၏ ပညာရေးတွင် အဆင့်ကောင်းများ မရရှိသည့်အပြင် တုံ့ပြန်မှု နှေးကွေးသည်ဟုလည်းကောင်း ခံစားကြရသည်။ ၎င်းတို့သည် အခြားသူများကို မြင်သောအခါ ပါးစပ်ဖွင့်၍ စကားပြောရန် အစဉ်သဖြင့် ရှက်ကြောက်နေကြပြီး လူတို့က ၎င်းတို့အား တစ်စုံတစ်ရာ ပေးသောအခါ ကျေးဇူးတင်စကား ပြောဆိုရန် အလွန် ရှက်ကြောက်နေကြသည်။ ၎င်းတို့က “အဘယ်ကြောင့် ငါသည် ဤသို့ စကားပြောရာတွင် ညံ့ဖျင်းရသနည်း။ အဘယ်ကြောင့် အခြားလူတို့သည် ဤသို့ စကားအလွန်တတ်ကြရသနည်း။ ငါသည် တုံးအသူတစ်ဦးသာ ဖြစ်သည်” ဟု မိမိတို့ဘာသာ တွေးထင်ကြသည်။ မသိစိတ်ထဲတွင် ၎င်းတို့သည် မိမိတို့ အလွန်ပင် အသုံးမကျဟု ထင်ကြသော်လည်း ထိုသို့ အသုံးမကျခြင်း၊ ထိုသို့ တုံးအခြင်းကို ဝန်ခံရန်ကား မလိုလားကြသေးပေ။ ၎င်းတို့၏ စိတ်နှလုံးထဲတွင် “ငါသည် တကယ်ပင် ထိုသို့ တုံးအနေသလော။ ငါသည် တကယ်ပင် ထိုသို့ မနှစ်သက်ဖွယ်ကောင်းသလော” ဟု မိမိတို့ကိုယ်ကို မကြာခဏ မေးလေ့ရှိကြသည်။ ၎င်းတို့၏ မိဘများက ၎င်းတို့ကို မနှစ်သက်ကြသကဲ့သို့ ၎င်းတို့၏ ညီအစ်ကိုမောင်နှမများ၊ ဆရာများနှင့် အတန်းဖော်များကလည်း မနှစ်သက်ကြပေ။ အခါအားလျော်စွာလည်း ၎င်းတို့၏ မိသားစုဝင်များ၊ ဆွေမျိုးများနှင့် မိတ်ဆွေများက ၎င်းတို့နှင့်ပတ်သက်၍ “သူသည် အရပ်ပုသည်၊ သူ၏ မျက်လုံးနှင့် နှာခေါင်းတို့သည် သေးငယ်ပြီး ထိုသို့သော ရုပ်ရည်ဖြင့် သူကြီးလာသောအခါ များစွာ အရာရောက်မည်မဟုတ်ပေ” ဟု ပြောဆိုကြသည်။ ဤပတ်ဝန်းကျင်မျိုးတွင် ၎င်းတို့သည် အစပိုင်း၌ မိမိတို့၏ စိတ်နှလုံးထဲတွင် အတိုက်အခံလုပ်ခြင်းကို ခံစားရခြင်းမှ မိမိတို့၏ ပျော့ကွက်များနှင့် ချို့တဲ့မှုများကို တဖြည်းဖြည်း လက်ခံကာ အသိအမှတ်ပြုသည်အထိ ဖြစ်လာကြသော်လည်း တစ်ချိန်တည်းမှာပင် ၎င်းတို့၏ စိတ်နှလုံး နက်ရှိုင်းရာ၌ အပျက်သဘောဆောင်သော စိတ်ခံစားချက်တစ်ခု ဖြစ်ပေါ်လာသည်။ ဤစိတ်ခံစားချက်ကို အဘယ်အရာဟု ခေါ်သနည်း။ သိမ်ငယ်စိတ် ဖြစ်သည်။ သိမ်ငယ်စိတ်ရှိသော လူတို့သည် မိမိတို့၏ အားနည်းချက်များကိုသာ မြင်ပြီး မိမိတို့၏ အားသာချက်များကို မမြင်ကြပေ။ ၎င်းတို့သည် မိမိတို့ ဆွဲဆောင်မှုမရှိကြောင်း၊ မချစ်ခင်ဖွယ်ကောင်းကြောင်း၊ မိမိတို့၏ စိတ်များသည် မထက်မြက်ဘဲ တုံ့ပြန်မှုများ နှေးကွေးကြောင်းနှင့် လူတို့၏စိတ်ကို မမှန်းဆတတ်ကြောင်း အစဉ်သဖြင့် ခံစားကြရသည်။ တိုတိုပြောရလျှင် ၎င်းတို့သည် လုံးလုံးလျားလျား အသုံးမကျဟု ခံစားကြရသည်။ ဤသိမ်ငယ်စိတ်သည် သင်၏ စိတ်နှလုံးအတွင်း၌ တဖြည်းဖြည်း လွှမ်းမိုးလာပြီး ယင်းသည် သင်၏ စိတ်နှလုံးကို ရစ်ပတ်ချည်နှောင်ထားသည့် ဖယ်ရှား၍မရသော စိတ်ခံစားချက်တစ်ခု ဖြစ်လာသည်။ သင်သည် ကြီးပြင်းလာပြီး လောကထဲသို့ ထွက်သွားပြီးသည့်နောက်တွင် သို့မဟုတ် အိမ်ထောင်ပြုပြီး သင်၏ အလုပ်အကိုင်ကို တည်ထောင်ပြီးသည့်နောက်တွင် သင်၏ လူမှုအဆင့်အတန်းနှင့် ရာထူး မည်သို့ပင်ဖြစ်စေကာမူ ငယ်စဉ်ကတည်းက သင့်အား ပြုစုပျိုးထောင်မှုတွင် သွတ်သွင်းခံခဲ့ရသော ဤသိမ်ငယ်စိတ်သည် သင့်အပေါ် ဆက်လက်၍ သက်ရောက်မှုရှိပြီး ထိန်းချုပ်နေဆဲဖြစ်ကာ အခြားလူတို့ထက် ပို၍ နိမ့်ကျသည်ဟု သင့်အား ဘက်ပေါင်းစုံမှ ခံစားရစေသည်။ သင်သည် ဘုရားသခင်ကို စတင်ယုံကြည်ပြီး အသင်းတော်သို့ ဝင်ရောက်ပြီးသည့်နောက်တွင်ပင် စကားမပြောတတ်ကြောင်း၊ အစွမ်းအစ ညံ့ဖျင်းပြီး ရုပ်ရည် သာမန်သာဖြစ်ကြောင်းနှင့် အရေးကြီးသော တာဝန်တစ်ခုတလေကိုမျှ မထမ်းဆောင်နိုင်ကြောင်း ထင်နေဆဲဖြစ်သည်။ သင်က “ငါ တတ်နိုင်သမျှကိုသာ လုပ်ဆောင်မည်။ ငါသည် ခေါင်းဆောင်တစ်ဦးဖြစ်ရန် လိုက်စားဖို့ မလိုအပ်ပေ၊ နက်နဲသော သမ္မာတရားများကို နားလည်ရန် လိုက်စားဖို့ မလိုအပ်ပေ၊ ငါသည် အရေးမပါဆုံးသောသူတစ်ဦး ဖြစ်ရန်သာ ဆန္ဒရှိပြီး ငါ့ကို အခြားသူတို့က ကြိုက်သလို ဆက်ဆံနိုင်သည်” ဟု တွေးထင်သည်။ အယောင်ဆောင်ခေါင်းဆောင်များ သို့မဟုတ် အန္တိခရစ်များ ပေါ်ပေါက်လာသောအခါ သင်သည် ၎င်းတို့ကို ဖော်ထုတ်ရန် မရဲဝံ့ပေ။ သင်၏ အစွမ်းအစသည် ညံ့ဖျင်းပြီး ၎င်းတို့လောက် မတော်သည့်အပြင် ၎င်းတို့ကို ပိုင်းခြားသိမြင်နိုင်ခြင်း သို့မဟုတ် ဖော်ထုတ်နိုင်ခြင်း မရှိဟု သင် ခံစားရသည်။ သင်ကိုယ်တိုင်သည် အယောင်ဆောင် ခေါင်းဆောင်တစ်ဦး သို့မဟုတ် အန္တိခရစ်တစ်ဦး မဟုတ်သရွေ့၊ အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို မဖြစ်စေသရွေ့ ထိုမျှသည် လုံလောက်ပြီဟု သင် တွေးထင်သည်။ သင်၏ စိတ်နှလုံး နက်ရှိုင်းရာတွင် သင်သည် မကောင်းသည့်အပြင် အခြားလူတို့နှင့် မယှဉ်နိုင်ကြောင်း၊ အခြားလူတိုင်းသည် ကယ်တင်ခြင်းခံရမည့်သူများ ဖြစ်နိုင်ပြီး အလွန်ဆုံးအနေဖြင့် အစေခံသူတစ်ဦးသာ ဖြစ်ကြောင်း ခံစားရသောကြောင့် သမ္မာတရားကို လိုက်စားခြင်းသည် သင့်အတွက် အလှမ်းဝေးသည်ဟု ထင်မြင်လေသည်။ သင်သည် သမ္မာတရား မည်မျှကို နားလည်နိုင်သည်ဖြစ်စေ၊ ဘုရားသခင်သည် သင့်အား သင်ရှိသည့် အစွမ်းအစမျိုး ရှိရန်နှင့် သင်ဖြစ်နေသည့် ရုပ်ရည်မျိုး ဖြစ်ရန် ကြိုတင်သတ်မှတ်ထားခဲ့ပြီးဖြစ်သည့်အတွက် ကိုယ်တော်သည် သင့်အား အစေခံသူတစ်ဦးမျှသာ ဖြစ်ရန် ကြိုတင်သတ်မှတ်ထားခဲ့ခြင်း ဖြစ်နိုင်ပြီး သမ္မာတရားကို လိုက်စားခြင်း၊ ကယ်တင်ခြင်းခံရခြင်း၊ သို့မဟုတ် ခေါင်းဆောင်တစ်ဦး သို့မဟုတ် ကြီးကြပ်ရေးမှူးတစ်ဦးအဖြစ် အစေခံခြင်းတို့နှင့် သင် မည်သို့မျှ မသက်ဆိုင်ဟု ခံစားနေဆဲဖြစ်သည်။ သို့ဖြစ်၍ သင်သည် အရေးမပါဆုံးသော အစေခံသူတစ်ဦးအဖြစ်နှင့်သာ ကြိတ်မှိတ်လက်ခံလိုက်သည်။ သင်သည် ဤသိမ်ငယ်သော စိတ်ခံစားချက်ဖြင့် မွေးဖွားလာခြင်း ဖြစ်ချင်မှ ဖြစ်မည်၊ သို့သော် အခြားတစ်ဖက်တွင်မူ သင်၏ မိသားစု ပတ်ဝန်းကျင်နှင့် သင့်အား ပြုစုပျိုးထောင်မှုက သင့်အပေါ် ထိုးနှက်ချက်အချို့ကို သက်ရောက်စေခဲ့သောကြောင့် သို့မဟုတ် သင့်အပေါ် မသင့်လျော်သော အဆုံးအဖြတ်များ ချမှတ်ခဲ့သောကြောင့် ဤအရာက သင့်၌ သိမ်ငယ်သော စိတ်ခံစားချက်ကို ဖြစ်ပေါ်စေခဲ့သည်။ ဤစိတ်ခံစားချက်သည် သင်၏ သမ္မာတရားကို လိုက်စားခြင်းနှင့် ဖန်ဆင်းခံတစ်ဦး၏ တာဝန်ကို ထမ်းဆောင်ခြင်းအပေါ် သက်ရောက်မှုရှိပြီး သင်၏ ကယ်တင်ခြင်းကို ရရှိခြင်းအပေါ်တွင်လည်း သက်ရောက်မှုရှိလိမ့်မည်။ သင်၏ သမ္မာတရားကို လိုက်စားရန် စိတ်ပိုင်းဖြတ်မှုသည် ဖိနှိပ်ခံရသည်နှင့်တစ်ပြိုင်နက် သင်၏ သမ္မာတရားကို လိုက်စားရန်နှင့် ဖန်ဆင်းခံတစ်ဦး၏ တာဝန်ကို ထမ်းဆောင်ရန် ကြိုးစားအားထုတ်ဖို့ စေ့ဆော်မှုသည် ဖိနှိပ်ခံရလိမ့်မည်။ ဤဖိနှိပ်ခြင်းသည် သင်၏ ပတ်ဝန်းကျင် သို့မဟုတ် မည်သည့်လူပုဂ္ဂိုလ်ကြောင့်မျှ ဖြစ်ပေါ်လာခြင်းမဟုတ်သည့်အပြင် ဘုရားသခင်က သင် ထိုသို့ ခံစားရရန် အမိန့်ဖြင့်ပြဋ္ဌာန်းထားခြင်းလည်း ဧကန်မုချ မဟုတ်ပေ။ ထိုအစား ယင်းသည် သင်၏ စိတ်နှလုံး နက်ရှိုင်းရာရှိ အလွန်အမင်း အပျက်သဘောဆောင်သော စိတ်ခံစားချက်တစ်ခုကြောင့်သာ ဖြစ်ပေါ်လာခြင်း ဖြစ်သည်။ ဤသည်မှာ မမှန်ကန်သလော။ (မှန်ကန်ပါသည်။)

အပေါ်ယံအားဖြင့် သိမ်ငယ်စိတ်သည် လူတို့၌ ပေါ်လွင်ထင်ရှားသော စိတ်ခံစားချက်တစ်ခုဖြစ်သည်၊ သို့သော် အမှန်တွင် ယင်း၏ အရင်းခံအကြောင်းရင်းမှာ စာတန်၏ ဖောက်ပြန်ပျက်စီးစေခြင်း၊ လူတို့နေထိုင်သည့် ပတ်ဝန်းကျင်နှင့် လူတို့၏ ကိုယ်ပိုင် ဓမ္မဓိဋ္ဌာန်ကျသော အကြောင်းရင်းများ ဖြစ်ကြသည်။ လူသားမျိုးနွယ်အားလုံးသည် ဆိုးယုတ်သောသူ၏ အာဏာအောက်တွင် တည်ရှိပြီး စာတန်၏ နက်ရှိုင်းစွာ ဖောက်ပြန်ပျက်စီးစေခြင်းကို ခံရကာ မည်သူမျှ မိမိတို့၏ သားသမီးများကို သမ္မာတရားနှင့် ဘုရားသခင်၏ နှုတ်ကပတ်တော်များအတိုင်း သွန်သင်လေ့ကျင့်ပေးခြင်း မရှိကြပေ၊ ထိုအစား ၎င်းတို့သည် စာတန်ထံမှ လာသောအရာများအတိုင်း ထိုသို့ပြုကြသည်။ ထို့ကြောင့် စာတန်၏ အမှုအရာများကို အသုံးပြု၍ နောက်မျိုးဆက်နှင့် လူသားမျိုးနွယ်တစ်ရပ်လုံးကို သွန်သင်လေ့ကျင့်ပေးခြင်း၏ အကျိုးဆက်မှာ လူတို့၏ စိတ်သဘောထားများနှင့် အနှစ်သာရကို ဖောက်ပြန်ပျက်စီးစေခြင်းအပြင် လူတို့၌ အပျက်သဘောဆောင်သော စိတ်ခံစားချက်များကို ဖြစ်ပေါ်စေခြင်း ဖြစ်သည်။ ဖြစ်ပေါ်သည့် အပျက်သဘောဆောင်သော စိတ်ခံစားမှုများသည် ယာယီဖြစ်ပါက လူတစ်ဦး၏ ဘဝကို ကြီးမားသည့် သက်ရောက်မှုတစ်ခု ရှိလိမ့်မည် မဟုတ်ပေ။ သို့ရာတွင် လူတစ်ဦး၏ အတွင်းကျကျ စိတ်နှလုံးနှင့် စိတ်ဝိညာဉ်တို့အတွင်းတွင် အပျက်သဘောဆောင်သော စိတ်ခံစားမှုတစ်ခုသည် နက်ရှိုင်းစွာ အမြစ်တွယ်လာပြီး ထိုနေရာတွင် ဖျက်မရအောင် တွယ်ကပ်လာနေပါက ၎င်းတို့သည် ထိုအရာနှင့်ပတ်သက်၍ လုံးဝ မမေ့ပျောက်နိုင်ပါက၊ သို့မဟုတ် မဖယ်ရှားနိုင်ပါက ထိုလူ၏ ဆုံးဖြတ်ချက်တိုင်း၊ လူမျိုးစုံ၊ အဖြစ်အပျက်မျိုးစုံနှင့် အမှုအရာမျိုးစုံကို ၎င်းတို့ ချဉ်းကပ်သည့်နည်းလမ်း၊ စည်းမျဉ်းနှင့်ဆိုင်သည့် အဓိကကျသော ကိစ္စများကို ရင်ဆိုင်ရသည့်အခါ ၎င်းတို့ ရွေးချယ်သည့်အရာနှင့် မိမိတို့ဘဝတွင် ၎င်းတို့ လျှောက်သည့် လမ်းကြောင်းတို့ကို သေချာပေါက် ထိခိုက်လိမ့်မည်။ ဤသည်မှာ တကယ့် လူမှုအဖွဲ့အစည်းက လူတစ်ဦးစီတိုင်းအပေါ် ရှိသည့် သက်ရောက်မှု ဖြစ်သည်။ အခြားသော သွင်ပြင်လက္ခဏာမှာ လူတို့၏ ကိုယ်ပိုင် ဓမ္မဓိဋ္ဌာန်ကျသော အကြောင်းပြချက်များဖြစ်သည်။ ဆိုလိုသည်မှာ လူတို့သည် ကြီးပြင်းလာသည်နှင့်အမျှ မိမိတို့ ရရှိကြသည့် ပညာရေးနှင့် သွန်သင်မှုများ၊ ၎င်းတို့ လက်ခံသည့် ကျင့်ကြံပြုမူရန် နည်းလမ်းများနှင့်အတူ အတွေးများနှင့် စိတ်ကူးများအားလုံးအပြင် အမျိုးမျိုးသော လူသားအဆိုများ၊ အားလုံးသည် စာတန်ထံမှ လာသည်မှာ လူတို့က ၎င်းတို့ ကြုံရသည့် ဤပြဿနာများကို မှန်ကန်သည့် ရှုထောင့်အမြင်နှင့် ရှုထောင့်မှ ကိုင်တွယ်ပြီး ပပျောက်စေနိုင်စွမ်းမရှိသည်အထိပင် ဖြစ်ပေသည်။ ထို့ကြောင့် ဤကြမ်းတမ်းသော ပတ်ဝန်းကျင်၏ လွှမ်းမိုးမှုအောက်တွင် အမှုမဲ့အမှတ်မဲ့ဆိုသလို ယင်း၏ ဖိနှိပ်ခြင်းနှင့် ထိန်းချုပ်ခြင်းကို ခံရလျက် လူသည် သိမ်ငယ်စိတ်ကဲ့သို့သော အမျိုးမျိုးသော အပျက်သဘောဆောင်သော စိတ်ခံစားချက်များကို အလိုအလျောက် ဖြစ်ပေါ်လာပြီး သူ ဖြေရှင်းရန်၊ ပြောင်းလဲရန် သို့မဟုတ် ပပျောက်စေရန် စွမ်းရည်မရှိသော ပြဿနာများကို တိုက်လှန်ရန် ကြိုးစားဖို့ ယင်းတို့ကို အသုံးပြုသည်။ သင်၏ မိဘများ၊ ဆရာများ၊ သင်၏ အကြီးအကဲများနှင့် သင်၏ ပတ်ဝန်းကျင်ရှိ အခြားသူများအားလုံးသည် သင်၏ အစွမ်းအစ၊ လူ့သဘာဝနှင့် ကိုယ်ကျင့်စရိုက်တို့အပေါ် လက်တွေ့မကျသော အကဲဖြတ်ချက်တစ်ခု ရှိသည်ဟု ဆိုကြပါစို့၊ အဆုံးတွင် ဤအရာက သင့်အပေါ် ပြုလုပ်သည့်အရာမှာ သင့်ကို တိုက်ခိုက်ခြင်း၊ ဖိနှိပ်ခြင်း၊ မွန်းကျပ်စေခြင်း၊ ချည်နှောင်ခြင်းနှင့် တုပ်နှောင်ခြင်းတို့ ဖြစ်သည်။ နောက်ဆုံးတွင် သင်သည် ခုခံရန် မည်သည့်စွမ်းရည်မျှ မရှိသောအခါ သင်၏ မကျေနပ်ချက်များကို တိတ်တဆိတ် မျိုသိပ်ထားသည့် ဘဝကို ရွေးချယ်ရန်မှလွဲ၍ အခြားရွေးချယ်စရာမရှိသည့်အပြင် ဤသို့သော မတရားပြီး တရားမျှတမှုမရှိသော လက်တွေ့အရှိတရားမျိုးကို အင်တင်တင်ဖြင့် လက်ခံပြီး နှုတ်ပိတ်၍ သည်းခံရန် ရွေးချယ်ရသည်။ သင်သည် ဤလက်တွေ့အရှိတရားကို လက်ခံသောအခါ အဆုံးတွင် သင့်၌ ဖြစ်ပေါ်လာသော စိတ်ခံစားချက်မှာ ပျော်ရွှင်မှု၊ ကျေနပ်မှု သို့မဟုတ် အပြုသဘောဆောင်သော သို့မဟုတ် စိတ်အားတက်ကြွဖွယ်ရာ တစ်စုံတစ်ခု မဟုတ်ပေ၊ သင်သည် ပိုမိုသော စေ့ဆော်မှုနှင့် ပိုကြီးမားသော ဦးတည်ချက်အသိဖြင့် အသက်မရှင်သည့်အပြင် လူ့ဘဝအတွက် တိကျပြီး မှန်ကန်သော ပန်းတိုင်များကို လိုက်စားခြင်းကိုမူ သာ၍ပင် မပြုဘဲ ထိုအစား နက်ရှိုင်းသော သိမ်ငယ်စိတ်တစ်ခု သင့်၌ ဖြစ်ပေါ်လာသည်။ ဤစိတ်ခံစားချက် သင့်၌ ဖြစ်ပေါ်လာသောအခါ သင်သည် အကူအညီ မဲ့သည်ဟု ခံစားရသည်။ သင်သည် အမြင်တစ်ခုကို ဖော်ပြရန် လိုအပ်သော ကိစ္စရပ်တစ်ခုကို ကြုံတွေ့ရသောအခါ သင် ပြောလိုသည့်အရာနှင့် သင် ဖော်ပြလိုသော အမြင်ကို သင်၏ အတွင်းအကျဆုံး စိတ်နှလုံးထဲတွင် အကြိမ်မည်မျှ စဉ်းစားလိမ့်မည်ကို မည်သူမျှ မသိနိုင်သည့်တိုင် သင်သည် ယင်းကို ထုတ်ဖော်ပြောထွက်ရန် မဝံ့ရဲသေးပေ။ သင် ကိုင်စွဲထားသော အမြင်နှင့် တူညီသော အမြင်ကို တစ်စုံတစ်ဦးက ဖော်ပြသောအခါ သင်သည် သင်၏ စိတ်နှလုံးထဲတွင် အတည်ပြုချက်တစ်ခုကိုသာ ခံစားရသည်။ သင်သည် အခြားလူများထက် မညံ့ကြောင်း အတည်ပြုချက်တစ်ခု ဖြစ်သည်။ သို့သော် တူညီသော အခြေအနေ ထပ်မံဖြစ်ပွားသောအခါ သင်သည် မိမိကိုယ်ကို “ငါ သတိလက်လွတ် ပြော၍မရ၊ ထင်ပေါ်အောင် လုပ်၍မရ၊ သို့မဟုတ် ကိုယ့်ကိုယ်ကိုယ် လှောင်ရယ်စရာ အဖြစ်ခံ၍မရ။ ငါသည် ညံ့ဖျင်းသည်၊ ငါသည် စဉ်းစားဉာဏ်မဲ့သည်၊ ငါသည် ဉာဏ်ထိုင်းသည်။ ငါသည် ပုန်းကွယ်တတ်ဖို့ သင်ယူရန် လိုအပ်သည်။ နားသာထောင်၍ စကားမပြောဘဲ နေဖို့သာ လိုအပ်သည်” ဟု ပြောနေဆဲ ဖြစ်သည်။ ဤအရာမှ ငါတို့ မြင်နိုင်သည်မှာ သိမ်ငယ်စိတ် ဖြစ်ပေါ်လာသည့် အချိန်မှစ၍ လူတစ်ဦး၏ အတွင်းအကျဆုံး စိတ်နှလုံးထဲတွင် နက်ရှိုင်းစွာ အမြစ်တွယ်သွားသည့်အခါ ၎င်းတို့သည် မိမိတို့၏ လွတ်လပ်စွာ ရွေးချယ်ပိုင်ခွင့်နှင့် ဘုရားသခင် ပေးသနားထားသော ၎င်းတို့၏ တရားဝင် အခွင့်အရေးများ နုတ်ယူခြင်းခံကြရသည် မဟုတ်လော။ (ဟုတ်ပါသည်။) ဤနည်းအားဖြင့် ၎င်းတို့သည် ဤအရာများ နုတ်ယူခြင်းခံလိုက်ရသည်။ မည်သူက ၎င်းတို့ထံမှ ဤအရာများကို အတိအကျ နုတ်ယူခဲ့သနည်း။ သင် တိတိကျကျ မပြောနိုင်၊ မှန်သလော။ သင်တို့ထဲမှ မည်သူမျှ တိတိကျကျ မပြောနိုင်ပေ။ အကြောင်းမှာ၊ ဤဖြစ်စဉ်တစ်လျှောက်လုံး သင်သည် သားကောင်ဖြစ်သည်သာမက ကျူးလွန်သူလည်း ဖြစ်သည်။ သင်သည် အခြားလူများ၏ သားကောင်ဖြစ်ပြီး သင်သည် သင်ကိုယ်တိုင်၏ သားကောင်လည်း ဖြစ်သည်။ အဘယ်ကြောင့် ထိုသို့ဖြစ်ရသနည်း။ သင့်၌ ဖြစ်ပေါ်လာသော သိမ်ငယ်စိတ်၏ အကြောင်းရင်းတစ်ခုမှာ သင်ကိုယ်တိုင်၏ ဓမ္မဓိဋ္ဌာန်ကျသော အကြောင်းရင်းများဖြစ်သည်ဟု ငါ ယခုလေးတင် ပြောခဲ့သည်။ သင်သည် လွတ်လပ်သော အသိစိတ်တစ်ခု စတင်ရှိလာကတည်းက အမှုအရာများကို သင်၏ ဝေဖန်သုံးသပ်ခြင်းအတွက် အခြေခံသည် စာတန်၏ ဖောက်ပြန်ပျက်စီးခြင်းမှ အရင်းခံခဲ့ပြီး အမှုအရာများအပေါ် သင်၏ အမြင်များသည် လူ့အဖွဲ့အစည်းနှင့် လူသားမျိုးနွယ်က သင့်၌ သွတ်သွင်းခဲ့ခြင်းဖြစ်ပြီး ဘုရားသခင်က သင့်ကို သင်ကြားပေးခဲ့ခြင်း မဟုတ်ပေ။ ထို့ကြောင့် သင်၏ သိမ်ငယ်စိတ် မည်သည့်အချိန် သို့မဟုတ် မည်သည့်အခြေအနေတွင် ဖြစ်ပေါ်ခဲ့သည်ဖြစ်စေ၊ သင်၏ သိမ်ငယ်စိတ် မည်သည့်အတိုင်းအတာအထိ ဖွံ့ဖြိုးတိုးတက်ခဲ့သည်ဖြစ်စေ သင်သည် ဤစိတ်ခံစားချက်၏ အလိုအလျောက် ချည်နှောင်ခြင်းနှင့် ထိန်းချုပ်ခြင်းကို ခံရပြီး သင်၏ ပတ်ဝန်းကျင်ရှိ လူများ၊ ဖြစ်ရပ်များနှင့် အမှုအရာများကို သင်၏ ချဉ်းကပ်ပုံတွင် စာတန်က သင့်၌ သွတ်သွင်းခဲ့သော ဤနည်းလမ်းများကို သင် အသုံးပြုသည်။ သိမ်ငယ်စိတ်သည် သင်၏ စိတ်နှလုံး၏ နက်ရှိုင်းရာတွင် နက်ရှိုင်းစွာ အမြစ်တွယ်သွားသောအခါ ယင်းသည် သင့်အပေါ် နက်ရှိုင်းသော အကျိုးသက်ရောက်မှု ရှိသည်သာမက လူများနှင့် အမှုအရာများအပေါ် သင်၏ အမြင်များ၊ သင်၏ ကျင့်ကြံပြုမူခြင်းနှင့် လုပ်ရပ်များကိုလည်း စိုးမိုးသည်။ ထို့ကြောင့် သိမ်ငယ်မှု ခံစားချက်များ၏ စိုးမိုးခြင်းခံရသူများသည် လူများနှင့် အမှုအရာများကို မည်သို့ မြင်ကြပါသနည်း။ ၎င်းတို့သည် အခြားသူများကို မိမိတို့ထက် ပိုတော်သည်ဟု မှတ်ယူကြပြီး အန္တိခရစ်များကိုလည်း မိမိတို့ကိုယ်တိုင်ထက် တော်သည်ဟု ရှုမြင်ကြလေသည်။ အန္တိခရစ်များသည် ဆိုးယုတ်သော စိတ်သဘောထားများ ရှိကြပြီး လူ့သဘာဝ ညံ့ဖျင်းသော်လည်း ၎င်းတို့က ထိုအန္တိခရစ်များကို အတုယူကာ လေ့လာသင်ယူရမည့် စံနမူနာထားထိုက်သူများအဖြစ် သဘောထားကြဆဲ ဖြစ်သည်။ ၎င်းတို့က မိမိတို့ကိုယ်ကို “ကြည့်ပါ၊ သူတို့တွင် မကောင်းသည့် စိတ်သဘောထားနှင့် ဆိုးယုတ်သည့် လူ့သဘာဝတို့ ရှိကြသော်လည်း ဆုကျေးဇူးရှိပြီး အလုပ်တွင် ငါ့ထက် သာ၍ တတ်စွမ်းနိုင်ကြသည်။ သူတို့သည် အခြားသူများရှေ့တွင် မိမိတို့၏ စွမ်းရည်များကို အေးအေးဆေးဆေး ပြသနိုင်ကြပြီး အလွန်များသည့် လူတို့ရှေ့တွင် မျက်နှာပူခြင်း၊ သို့မဟုတ် ရင်တုန်ပန်းတုန်ဖြစ်ခြင်းမရှိဘဲ စကားပြောနိုင်ကြသည်။ သူတို့ တကယ်ကို သတ္တိရှိကြသည်။ ငါသည် သူတို့နှင့်ယှဉ်မရပါ။ ငါလုံလောက်အောင် သတ္တိမရှိပါ”ဟုပင် ဆိုကြသည်။ ဤအရာကို မည်သည့်အရာက ဖြစ်စေသနည်း။ အကြောင်းရင်း တစ်စိတ်တစ်ပိုင်းမှာ သင်၏ သိမ်ငယ်မှု ခံစားချက်များက လူတို့၏ အနှစ်သာရများအပေါ် သင်၏ အကဲဖြတ်မှုအပြင် အခြားသူတို့ကို ရှုမြင်ခြင်းနှင့် ပတ်သက်လာသည့်အခါ သင်၏ ရှုထောင့်အမြင်နှင့် ရှုထောင့်ကို ထိခိုက်ပြီးခြင်း ဖြစ်ပေသည်။ ဤသို့ ဖြစ်သည် မဟုတ်လော။ (ဟုတ်ပါသည်။) သို့ဆိုလျှင် သိမ်ငယ်မှု ခံစားချက်များက သင်၏ ကျင့်ကြံပြုမူပုံကို မည်သို့ ထိခိုက်ပါသနည်း။ သင်က “ကျွန်ုပ်သည် ဆုကျေးဇူး၊ အစွမ်းအစမရှိဘဲ မွေးရာပါ နုံအပြီး အရာရာကို သင်ယူရာတွင် နှေးကွေးသည်။ ထိုလူကို ကြည့်ပါ။ တစ်ခါတစ်ရံ အနှောင့်အယှက်များနှင့် ဆူပူမှုများ ဖြစ်စေပြီး ထင်ရာမြင်ရာနှင့် မဆင်မခြင် ပြုမူကြသော်လည်း အနည်းဆုံးအနေဖြင့် ဆုကျေးဇူးရှိပြီး အစွမ်းအစများ ရှိကြသည်။ သင် သွားသည့်နေရာတိုင်းတွင် သူတို့သည် လူတို့က အသုံးပြုချင်ကြသည့် လူစားမျိုးများ ဖြစ်ပြီး ကျွန်ုပ်မှာ ထိုသို့ မဟုတ်ပါ”ဟု မိမိကိုယ်ကို ပြောသည်။ တစ်ခုတလေ ဖြစ်ပျက်သည့် အခါတိုင်းတွင် သင် ပထမဆုံး လုပ်ဆောင်သည့်အရာမှာ မိမိကိုယ်ကို ထင်မြင်ချက်ပေးပြီး မိမိကိုယ်ကို လူတို့နှင့် အဆက်ဖြတ်လိုက်ခြင်း ဖြစ်သည်။ ပြဿနာက မည်သည့်အရာဖြစ်ပါစေ သင်သည် နောက်ဆုတ်ပြီး ကနဦးခြေလှမ်းလှမ်းခြင်းကို ရှောင်ရှားကာ တာဝန်ယူရမည်ကို ကြောက်ရွံ့လေသည်။ သင်က “ကျွန်ုပ်သည် မွေးရာပါ နုံအပါသည်။ မည်သည့်နေရာသို့ ကျွန်ုပ် သွားသည်ဖြစ်စေ မည်သူကမျှ ကျွန်ုပ်ကို မနှစ်သက်ပါ။ ကျွန်ုပ် အရဲစွန့်၍ မရပါ၊ ကျွန်ုပ်၏ မပြောပလောက်သော စွမ်းရည်များကို ကြွား၍ မဖြစ်ပါ။ တစ်စုံတစ်ဦးက ကျွန်ုပ်ကို ချီးကျူးပါက ယင်းမှာ ကျွန်ုပ် အဆင်ပြေသည်ဟု သက်သေပြပါသည်။ သို့ရာတွင် မည်သူကမျှ ကျွန်ုပ်ကို မချီးကျူးပါက အလုပ်ကို ကျွန်ုပ် တာဝန်ယူပြီး ကောင်းစွာ လုပ်နိုင်သည်ဟု ပြောဖို့ ကနဦးခြေလှမ်းလှမ်းရန်မှာ ကျွန်ုပ်အတွက် ဖြစ်မည်မဟုတ်ပါ။ ထိုအရာနှင့် ပတ်သက်၍ ယုံကြည်စိတ်ချမှုမရှိပါက ယုံကြည်စိတ်ချသည်ဟု ကျွန်ုပ် ပြော၍ မရပါ။ ကျွန်ုပ် အမှားလုပ်မိလျှင် အဘယ်သို့နည်း။ ထိုအခါ မည်သည့်အရာကို လုပ်ရမည်နည်း။ ပြုပြင်ခြင်း ခံရလျှင်ရော။ အလွန် အရှက်ရပေမည်။ ယင်းမှာ အရှက်ရစရာ ဖြစ်မည် မဟုတ်ပါလား။ ထိုအရာကို ဖြစ်ခွင့်ပေး၍ မရပါ”ဟု မိမိကိုယ်ကို ပြောသည်။ တစ်ချက်ကြည့်လော့၊ ထိုအရာသည် သင်၏ ကျင့်ကြံပြုမူခြင်းကို ထိခိုက်ပြီ မဟုတ်လော။ သင်၏ ကျင့်ကြံပြုမူပုံအပေါ် သင်၏ သဘောထားကို သင်၏ သိမ်ငယ်မှု ခံစားချက်များက အတိုင်းအတာတစ်ခုအထိ လွှမ်းမိုးပြီး ထိန်းချုပ်လေသည်။ ထိုအရာကို သင်၏ သိမ်ငယ်မှု ခံစားချက်များ၏ အကျိုးဆက်တစ်ခုဟု အတိုင်းအတာ တစ်ခုအထိ ခေါ်ဆို၍ရပေသည်။

ဤသိမ်ငယ်သော စိတ်ခံစားချက်များ၏ လွှမ်းမိုးမှုအောက်တွင် လူအမျိုးမျိုးတို့အား ၎င်းတို့သည် လူ့သဘာဝရှိသည့်လူများ ဟုတ်မဟုတ်၊ သာမန်လူ့သဘာဝရှိသည့်လူများ၊ သို့မဟုတ် လူ့သဘာဝမရှိသူများ၊ သို့မဟုတ် ဆိုးယုတ်သော လူ့သဘာဝရှိသူများ ဟုတ်မဟုတ် ဆိုသည်ကို သင်လေ့လာသည့်ပုံအား ထိုအရာက မည်သို့ ထိခိုက်သနည်း။ လူတို့အပေါ် သင်၏ အမြင်တစ်ခုမျှသည် ဘုရားသခင်၏ သတ်မှတ်ချက်များကို ပြည့်မီရန် မဆိုထားနှင့်၊ သမ္မာတရား၊ သို့မဟုတ် ဘုရားနှုတ်ကပတ်တော်များနှင့် မကိုက်ညီပေ။ တစ်ချိန်တည်းတွင် ဤသိမ်ငယ်သော စိတ်ခံစားချက်များ၏ လွှမ်းမိုးမှုအောက်တွင် သင်သည် အသေအချာ သတိရှိစွာနှင့် မဝံ့မရဲ ပြုမူနေထိုင်ရန် ရွေးချယ်ပြီး အချိန်အများစုတွင် သင်သည် မတက်မကြွဖြစ်ကာ စိတ်မချမ်းမသာဖြစ်နေသည်။ သင်သည် တက်ကြွမှုနှင့် ရှေ့ဆက်အားထုတ်ခြင်းအတွက် စိတ်ပိုင်းဖြတ်ချက် သို့မဟုတ် စေ့ဆော်မှု မရှိဘဲ အပြုသဘောဆောင်ပြီး တက်ကြွသည့် လိုအင်ဆန္ဒအချို့နှင့် အလုပ် အနည်းအကျဉ်းကို တာဝန်ယူလိုစိတ် ရှိသည့်အခါ သင်က “ဤသည်မှာ ငါမာနထောင်လွှားနေခြင်း မဟုတ်လော။ ကိုယ့်ကိုယ်ကိုယ် ရှေ့တန်းတင်နေခြင်း မဟုတ်လော။ ငါ့ကိုယ်ငါ ကြွားလုံးထုတ်နေခြင်း မဟုတ်လော။ ကြွားဝါနေခြင်း မဟုတ်လော။ ဤသည်မှာ အဆင့်အတန်းအတွက် ငါ၏ ဆန္ဒမဟုတ်လော”ဟု တွေးသည်။ မိမိကိုယ်ပိုင် လုပ်ဆောင်ချက်များ၏ သဘောသဘာဝက မည်သည့်အရာ အတိအကျဖြစ်သည်ကို သင် သဘောမပေါက်နိုင်ချေ။ လူသားမျိုးနွယ်၏ သဘာဝကျသည့် လိုအပ်ချက်များ၊ လိုလိုလားလားရှိမှု၊ စိတ်ပိုင်းဖြတ်ချက်နှင့် ဆန္ဒများအပြင် သင် စွမ်းဆောင်ရရှိသည့်အရာ၊ မှန်ကန်ပြီး သင် လုပ်ဆောင်နေသင့်သည့်အရာ၊ ဤအရာများကို သင်သည် သင်၏ စိတ်နှလုံးတွင် အကြိမ်များစွာ ပြန်ပြောင်းစဉ်းစားကာ တွေးဆလိမ့်မည်။ ညတွင် မအိပ်စက်နိုင်သည့်အခါ “ထိုအလုပ်ကို ငါတာဝန်ယူသင့်သလား။ အို၊ သို့သော် ငါသည် လုံလောက်အောင် မတော်ပါ။ ငါ မလုပ်ဝံ့ပါ။ ငါသည် နုံအပြီး ထုံထိုင်းသည်။ ထိုလူတွင်ရှိသည့် ဆုကျေးဇူးများ ငါ့မှာ မရှိသကဲ့သို့ အစွမ်းအစလည်း မရှိပါ”ဟု အထပ်ထပ်အဖန်ဖန် သင် ချင့်ချိန်စဉ်းစားလိမ့်မည်။ သင် အစာစားသည့်အခါ “သူတို့က တစ်နေ့ သုံးနပ်စားကြပြီး သူတို့တာဝန်ကို ကောင်းစွာ ထမ်းဆောင်ကြကာ သူတို့၏ ဘဝက တန်ဖိုးရှိသည်။ ငါက တစ်နေ့ သုံးနပ်စားသော်လည်း ငါ့တာဝန်ကို ကောင်းစွာ မထမ်းဆောင်သကဲ့သို့ ငါ့ဘဝက တန်ဖိုး ဘာဆိုဘာမျှ မရှိပါ။ ငါသည် ဘုရားသခင်နှင့် ညီအစ်ကို မောင်နှမများကို အကြွေးတင်သည်။ ငါသည် အစားအစာ တစ်ပန်းကန်နှင့်ပင် မထိုက်တန်သကဲ့သို့ စားပင်မစားသင့်ပါ”ဟု သင် တွေးသည်။ တစ်စုံတစ်ဦးက အလွန် သူရဲဘောကြောင်သည့်အခါ သူသည် အသုံးမကျဖြစ်ပြီး မည်သည့်အရာကိုမျှ မပြီးမြောက်နိုင်ပေ။ ၎င်းတို့ထံ မည်သည့်အရာ ဖြစ်ပျက်သည်ဖြစ်စေ သူရဲဘောကြောင်သည့် လူများသည် အခက်အခဲအချို့နှင့် ကြုံရသည့်အခါ နောက်ပြန်တွန့်သွားကြသည်။ ဤသို့ အဘယ်ကြောင့် လုပ်ဆောင်ကြသနည်း။ အကြောင်းရင်းတစ်ခုမှာ ဤအရာကို ၎င်းတို့၏ သိမ်ငယ်သော စိတ်ခံစားချက်က ဖြစ်စေခြင်း ဖြစ်သည်။ ၎င်းတို့သည် သိမ်ငယ်ကြသောကြောင့် လူတို့ရှေ့ မသွားဝံ့ကြချေ။ မိမိတို့ ယူသင့်သည့် တာဝန်နှင့် ဝတ္တရားများကိုပင် မယူနိုင်ကြသကဲ့သို့ မိမိတို့၏ စွမ်းရည်နှင့် အစွမ်းအစ နယ်ပယ်အတွင်းနှင့် မိမိတို့ကိုယ်ပိုင် လူ့သဘာဝ အတွေ့အကြုံ နယ်ပယ်အတွင်းရှိ ၎င်းတို့ အမှန်တကယ် စွမ်းဆောင်ရရှိနိုင်စွမ်းရှိသည့်အရာကို တာဝန်မယူနိုင်ကြချေ။ ဤသိမ်ငယ်သော စိတ်ခံစားချက်သည် ၎င်းတို့ လူ့သဘာဝ၏ သွင်ပြင်လက္ခဏာတိုင်းကို ထိခိုက်၏။ ၎င်းတို့၏ တည်ကြည်မှုကို ထိခိုက်ပြီး ၎င်းတို့၏ ပင်ကိုစရိုက်ကိုလည်း ထိခိုက်သည်မှာ အမှန်ဖြစ်၏။ အခြားသူများအနီးတွင် ရှိချိန် ၎င်းတို့သည် မိမိတို့ ကိုယ်ပိုင် အမြင်များကို ဖော်ပြခဲကြပြီး ၎င်းတို့ကိုယ်ပိုင် ရှုထောင့်၊ သို့မဟုတ် အယူအဆအား ၎င်းတို့ ရှင်းသည်ကို တစ်ခါမျှ သင် မကြားရချေ။ ပြဿနာတစ်ခုကို ၎င်းတို့ ကြုံရသည့်အခါ စကားမပြောဝံ့ကြဘဲ ထိုအစား စဉ်ဆက်မပြတ် နောက်တွန့်ကာ နောက်ဆုတ်ကြလေသည်။ လူအနည်းငယ် ရှိသည့်အခါ ထိုသူတို့ကြားတွင် ထိုင်ရလောက်အောင် သတ္တိရှိကြသော်လည်း လူများစွာရှိသည့်အခါ အခြားသူများကြား မလာဝံ့ဘဲလျက် ထောင့်တစ်နေရာကို ရှာပြီး အလင်းရောင် မှိန်သည့်နေရာကို ဦးတည်ကြလေသည်။ တစ်စုံတစ်ရာကို ခိုင်မာစွာနှင့် တက်ကြွစွာ ပြောဆိုပြီး မိမိတို့ တွေးသည့်အရာ မှန်ကန်သည်ဟု ပြသရန် မိမိတို့ကိုယ်ပိုင် အမြင်များနှင့် အယူအဆများကို ဖော်ပြချင်သည်ဟု ၎င်းတို့ ခံစားရသည့်အခါတိုင်းတွင် ထိုသို့လုပ်ဆောင်ရန် သတ္တိပင် မရှိကြချေ။ ထိုသို့သော စိတ်ကူးများ ရှိသည့်အခါတိုင်းတွင် ၎င်းတို့၏ သိမ်ငယ်သော စိတ်ခံစားချက်သည် တစ်ပြိုင်နက် ပွင့်အံထွက်လာပြီး “မည်သည့်အရာကိုမျှ မပြောနှင့်။ သင်သည် မတော်ပါ။ သင်၏ အမြင်များကို မဖော်ပြနှင့်။ သင်၏ စိတ်ကူးများကို မိမိဘာသာ သိမ်းထားပါ။ သင်အမှန်တကယ် ပြောချင်သည့်အရာတစ်ခုခု သင့်စိတ်နှလုံးတွင်ရှိလျှင် ကွန်ပျူတာပေါ်တွင် မှတ်ချက်တစ်ခုသာ ပြုလုပ်ပြီး ထိုအရာကို မိမိဘာသာ ပြန်ပြောင်းစဉ်းစားပါ။ အခြား မည်သူတစ်ဦးတစ်ယောက်ကိုမျှ ထိုအကြောင်းကို သင်သိခွင့်ပေးရမည်မဟုတ်။ တစ်စုံတစ်ရာ သင်အမှားပြောမိလျှင် မည်သို့ ဖြစ်မည်နည်း။ ယင်းမှာ အလွန်ပင် အရှက်ရစရာ ဖြစ်လိမ့်မည်”ဟု ၎င်းတို့ကို ပြောလျက် ၎င်းတို့ကို ထိန်းချုပ်ကာ ချုပ်တည်းစေလေသည်။ ဤအသံက သင်ပြောလိုသည့် စကားများကို ပြန်မျိုသိပ်စေလျက် ဤအရာကို မလုပ်ဆောင်ရန်၊ ထိုအရာကို မလုပ်ဆောင်ရန်၊ ဤအရာကို မပြောရန်၊ ထိုအရာကို မပြောရန် သင့်ကို ပြောမြဲပြောနေသည်။ သင့်စိတ်နှလုံးတွင် အချိန်ကြာမြင့်စွာ သင် ပြန်ပြောင်းတွေးနေခဲ့သည့် သင် ပြောလိုသောအရာ တစ်စုံတစ်ခုရှိသည့်အခါ သင် နောက်ဆုတ်ကာ ထိုအရာကို မပြောဝံ့ချေ၊ သို့မဟုတ်ပါက ထိုအရာကို သင် မပြောသင့်ဟု ယုံကြည်လျက် ပြောဆိုရန် ရှက်မိပြီး သင် ပြောမိပါက အချို့သော စည်းမျဉ်းများကို ဖောက်ဖျက်မိပြီး ဖြစ်သည့်အလား၊ ဥပဒေကို ချိူးဖောက်မိပြီးဖြစ်သည့်အလား သင် ခံစားလေသည်။ တစ်နေ့တွင် သင်၏ ကိုယ်ပိုင် အမြင်များကို သင် တက်ကြွစွာ ဖော်ပြသည့်အခါ သင့်စိတ်အတွင်းနက်နက်တွင် နှိုင်းယှဉ်၍မရအောင် စိတ်အနှောင့်အယှက်ဖြစ်ပြီး မသက်မသာ ခံစားရလေသည်။ အလွန် စိတ်မသက်မသာဖြစ်သည့် ဤခံစားချက်သည် တဖြည်းဖြည်း လျော့ပါးသွားသော်လည်း သင်၏ သိမ်ငယ်သော စိတ်ခံစားချက်သည် စကားပြောလိုခြင်း၊ မိမိကိုယ်ပိုင် အမြင်များကို ဖော်ပြလိုခြင်း၊ ပုံမှန်လူတစ်ဦး ဖြစ်လိုခြင်းနှင့် အခြားလူတိုင်းနှင့်သာ တူလိုခြင်းအတွက် သင် ရှိထားသည့် စိတ်ကူးများ၊ ရည်ရွယ်ချက်များနှင့် အစီအစဉ်များကို ဖြည်းညင်းစွာ ချုပ်တည်းလိုက်လေသည်။ သင့်ကို နားမလည်သူများက သင်သည် စကားနည်းသူ၊ နှုတ်ဆိတ်သူ၊ ရှက်တတ်သည့် ပင်ကိုစရိုက်ရှိသူ၊ လူအုပ်ထဲမှ မထင်ပေါ်ချင်သူတစ်ဦးအဖြစ် ယုံကြည်လိုက်သည်။ အခြားလူများစွာရှေ့တွင် သင် စကားပြောသည့်အခါ သင်သည် ရှက်တက်တက်ဖြစ်ပြီး မျက်နှာနီမြန်းသွားသည်။ သင်သည် အတော်အတန် တသီးတသန့်နေတတ်ပြီး အမှန်တွင် သင် သိမ်ငယ်နေသည်ကို သင်တစ်ဦးသာ သိ၏။ သင်၏ စိတ်နှလုံးသည် ဤသိမ်ငယ်သော စိတ်ခံစားချက်ဖြင့် ပြည့်နေပြီး ဤစိတ်ခံစားချက်သည် အချိန်ကြာမြင့်စွာ ထင်ရှားနေခဲ့သည်။ ယာယီဖြစ်သော စိတ်အနေအထားတစ်ခုခု မဟုတ်ချေ။ ထို့ထက် သင့်စိတ်ဝိညာဉ်၏ အတွင်းနက်နက်မှ သင်၏ အတွေးများကို တင်းကျပ်စွာ ထိန်းချုပ်လေသည်။ သင်၏ နှုတ်ကို တင်းကျပ်စွာ ပိတ်ပြီး ထို့ကြောင့် အမှုအရာများကို သင် မည်မျှ မှန်ကန်စွာ နားလည်သည်ဖြစ်စေ၊ သို့မဟုတ် လူများ၊ အဖြစ်အပျက်များနှင့် အမှုအရာများအပေါ် မည်သည့် အမြင်များနှင့် အယူအဆများ သင်၌ ရှိသည်ဖြစ်စေ၊ မည်သည့်အခါတွင်မျှ ကျယ်ကျယ် မပြောဝံ့ဘဲလျက် အမှုအရာများကို သင်၏ ကိုယ်ပိုင်စိတ်နှလုံးထဲတွင်သာ စဉ်းစားပြီး ပြန်ပြောင်းတွေးဝံ့လေသည်။ သင်ပြောသည့်အရာကို အခြားလူများက လက်ခံမည်ဖြစ်စေ၊ သို့မဟုတ် သင့်ကို ပြုပြင်ကာ ဝေဖန်မည်ဖြစ်စေ၊ ထိုသို့သော ရလဒ်ကို သင် ရင်ဆိုင်ဝံ့၊ မြင်ဝံ့လိမ့်မည် မဟုတ်။ ဤသည်မှာ အဘယ်ကြောင့်နည်း။ သင်၏ စိတ်ထဲတွင် ရှိသော သင်၏ သိမ်ငယ်သော စိတ်ခံစားချက်က “ထိုအရာကို မလုပ်နှင့်၊ သင်သည် ထိုအရာအတွက် တကယ်ကို စံမမီပါ။ ထိုအစွမ်းအစမျိုး သင်မရှိပါ။ ထိုလက်တွေ့ကျမှုမျိုး မရှိပါ၊ ထိုအရာကို သင်မလုပ်သင့်ပါ၊ သင်သည် ထိုပုံစံမျိုးမဟုတ်ပါ။ ယခု မည်သည့်အရာကိုမျှ မလုပ်၊ မည်သည့်အရာကိုမျှ မတွေးနှင့်။ သိမ်ငယ်မှုဖြင့် အသက်ရှင်ခြင်းအားဖြင့်သာ သင်သည် သင်အစစ်အမှန် ဖြစ်လိမ့်မည်။ သမ္မာတရားကို လိုက်စားရန်၊ သို့မဟုတ် သင်၏ စိတ်နှလုံးကို ဖွင့်ဟပြီး အခြားလူများ လုပ်ဆောင်သည့်အတိုင်း သင် ပြောလိုသည့်အရာပြောကာ အခြားသူများနှင့် ဆက်သွယ်ရန် သင် အရည်အချင်း မပြည့်မီပါ။ ယင်းမှာ သင်သည် မတော်သောကြောင့် သူတို့လောက် မတော်သောကြောင့် ဖြစ်သည်”ဟု သင့်ကို ပြောနေသောကြောင့် ဖြစ်သည်။ ဤသိမ်ငယ်သော စိတ်ခံစားချက်သည် လူတို့ စိတ်များထဲတွင် လူတို့၏ အတွေးများကို လမ်းညွှန်သည်။ ပုံမှန်လူတစ်ဦး ထမ်းဆောင်သင့်သည့် တာဝန်ဖြည့်ဆည်းခြင်းနှင့် ၎င်းတို့ အသက်ရှင်နေထိုင်သင့်သည့် ပုံမှန်လူ့သဘာဝနှင့်သက်ဆိုင်သော ဘဝကို အသက်ရှင်ခြင်းမှ ၎င်းတို့ကို ချုပ်ချယ်ကန့်သတ်ထားစဉ်တွင် လူများနှင့် အမှုအရာများကို ၎င်းတို့ မှတ်ယူပုံ၊ ၎င်းတို့ ကျင့်ကြံပြုမူကာ လုပ်ဆောင်ကြပုံနှင့်သက်ဆိုင်သည့် နည်းလမ်းနှင့် နည်းစနစ်များ၊ ဦးတည်ချက်နှင့် ရည်မှန်းချက်တို့ကိုလည်း ညွှန်ကြားလေသည်။ ၎င်းတို့အနေဖြင့် ရိုးသားသောလူတစ်ဦး ဖြစ်သင့်သည်ဟု ယုံကြည်ပြီး ရိုးသားသော လူတစ်ဦးဖြစ်ခြင်းကို မွေ့လျော်လျှင်ပင် ရိုးသားသော လူတစ်ဦး ဖြစ်ခြင်းနှင့်ဆိုင်သည့် ဘဝထဲသို့ ဝင်ရောက်ရန်အလို့ငှာ ရိုးသားသော လူတစ်ဦး ဖြစ်လိုသည့် ၎င်းတို့၏ ဆန္ဒကို စကားများဖြင့်၊ လုပ်ဆောင်ချက်များဖြင့် လုံးဝ မဖော်ပြဝံ့ကြချေ။ ၎င်းတို့၏ သိမ်ငယ်သော စိတ်ခံစားချက်ကြောင့် ရိုးသားသော လူတစ်ဦးပင် မဖြစ်ဝံ့ကြတော့ချေ။ ၎င်းတို့သည် သတ္တိလုံးဝ ကင်းမဲ့ကြ၏။ ရိုးသားသည့် တစ်စုံတစ်ရာကို ၎င်းတို့ ပြောဆိုသည့်အခါ ၎င်းတို့ အနီးအနားရှိ လူများကို ကမန်းကတန်းကြည့်ပြီး “တစ်ဦးတစ်ယောက်သည် ငါ့အပေါ် ထင်မြင်ချက်တစ်ခု ဖြစ်ပေါ်နေသလား။ ‘သင်သည် ရိုးသားသူတစ်ဦးဖြစ်ရန် ကြိုးစားနေသည်ပေါ့။ သင်ကယ်တင်ခံရဖို့သက်သက် ရိုးသားသောလူတစ်ဦး ဖြစ်ချင်သည် မဟုတ်ပါလား။ ဤသည်မှာ ကောင်းချီးခံစားလိုစိတ်သာ ဖြစ်သည် မဟုတ်ပါလား’ဟု သူတို့ တွေးကြလိမ့်မည်လား။ အို မဖြစ်ပါ၊ မည်သည့်အရာကိုမျှ ငါ မပြောရဲပါ။ သူတို့အားလုံးက ရိုးသားစွာ စကားပြောနိုင်ကြသည်။ မပြောနိုင်သည်မှာ ငါသာ ဖြစ်သည်။ သူတို့ကဲ့သို့ ငါ အရည်အချင်း မပြည့်မီပါ။ ငါသည် အနိမ့်ကျဆုံးအဆင့် ဖြစ်သည်”ဟု တွေးကြသည်။ ဤအပျက်သဘောဆောင်သော စိတ်ခံစားချက်တစ်ခုဖြစ်သည့် သိမ်ငယ်သော စိတ်ခံစားချက်သည် သက်ရောက်မှု စတင် ရှိလာပြီး လူတို့၏ အတွင်းကျကျ စိတ်နှလုံးများတွင် အမြစ်တွယ်ပြီးသည်နှင့်တစ်ပြိုင်နက် ၎င်းတို့အနေဖြင့် သမ္မာတရားကို မလိုက်စားပါက ထိုအရာကို အမြစ်ဖြတ်ပြီး ထိုအရာ၏ ဘောင်ခတ်ခြင်းမှ ရုန်းထွက်လွတ်မြောက်ရန် အလွန် ခက်ခဲလိမ့်မည်ဖြစ်ကာ ၎င်းတို့ လုပ်သမျှတိုင်းတွင် ထိုအရာ၏ ဘောင်ခတ်ခြင်းကို ခံရလိမ့်မည် ဖြစ်သည်ကို ဤတိကျသော သရုပ်သကန်များနှင့် ထုတ်ဖော်ပြချက်များမှ ငါတို့ တွေ့မြင်နိုင်သည်။ ဤစိတ်ခံစားချက်ကို ဖောက်ပြန်ပျက်စီးသော စိတ်သဘောထားအဖြစ် ပြော၍မရနိုင်သော်လည်း ပြင်းထန်သည့် အပျက်သဘောဆောင်သော အကျိုးဆက်ကို ဖြစ်စေနှင့်ပြီး ဖြစ်သည်။ ထိုအရာက ၎င်းတို့၏ လူ့သဘာဝကို ပြင်းထန်စွာ ထိခိုက်နစ်နာစေပြီး ၎င်းတို့ ပုံမှန်လူ့သဘာဝ၏ အမျိုးမျိုးသော စိတ်ခံစားချက်များ၊ စကားနှင့် လုပ်ရပ်များအပေါ် အလွန်ဆိုးရွားသည့် အကျိုးဆက်များဖြင့် ကြီးမားသည့် အပျက်သဘောဆောင်သော သက်ရောက်မှုတစ်ခု ရှိလေသည်။ ယင်း၏ သေးငယ်သော လွှမ်းမိုးမှုမှာ ၎င်းတို့၏ ပင်ကိုစရိုက်၊ ၎င်းတို့၏ မက်မောမှုများနှင့် ရည်မှန်းချက်များကို ထိခိုက်ရန်ဖြစ်သည်။ ယင်း၏ အကြီးစား လွှမ်းမိုးမှုက ဘဝတွင် ၎င်းတို့၏ ရည်မှန်းချက်များနှင့် ဦးတည်ချက်များကို ထိခိုက်ရန် ဖြစ်သည်။ ဤသိမ်ငယ်သော စိတ်ခံစားချက်၏ အကြောင်းတရားများမှ၊ ယင်း၏ ဖြစ်စဉ်နှင့် လူတစ်ဦးထံ ဆောင်ကြဉ်းသည့် အကျိုးဆက်များမှ၊ သင် ကြည့်သည့် မည်သည့် ရှုထောင့်မဆိုမှ၊ ထိုအရာမှာ လူတို့ လက်လွှတ်သင့်သည့် အရာတစ်ခု ဖြစ်သည် မဟုတ်လော။ (ဟုတ်ပါသည်။) လူအချို့က “ကျွန်ုပ် သိမ်ငယ်သည်ဟုလည်းကောင်း၊ ဘောင်ခတ်ခြင်းမျိုး တစ်ခုတလေအောက်တွင် ရှိသည်ဟုလည်းကောင်း မထင်ပါ။ မည်သူကမျှ ကျွန်ုပ်ကို ရန်မစဖူး၊ မသေးသိမ်စေဖူးသကဲ့သို့ မည်သူကမျှ ကျွန်ုပ်ကို မချုပ်ထိန်းဖူးပါ။ ကျွန်ုပ် အလွန် လွတ်လပ်စွာ အသက်ရှင်သောကြောင့် ယင်းမှာ ဤသိမ်ငယ်သော စိတ်ခံစားချက် ကျွန်ုပ်တွင်မရှိဟု ဆိုလိုသည် မဟုတ်ပါလား”ဟု ပြောကြသည်။ ယင်းမှာ မှန်ကန်ပါသလော။ (မမှန်ပါ၊ တစ်ခါတစ်ရံတွင် ထိုသိမ်ငယ်သော စိတ်ခံစားချက် ကျွန်ုပ်တို့ ရှိနေကြဆဲဖြစ်ပါသည်။) သင်တို့သည် ထိုအရာကို အတိုင်းအတာ အနည်းနှင့်အများ ရှိကောင်းရှိနိုင်ကြဆဲ ဖြစ်သည်။ ထိုအရာက သင်၏ အတွင်းကျကျ စိတ်နှလုံးကို မစိုးမိုးနိုင်သော်လည်း အချို့ ဖြစ်ရပ်များတွင် တစ်ခဏအတွင်း ဖြစ်ပေါ်နိုင်သည်။ ဥပမာအားဖြင့် သင့်ထက်သာ၍များပြားသော ပါရမီရှိသူ၊ သင့်ထက်သာ၍ အထူးကျွမ်းကျင်မှုများနှင့် ဆုကျေးဇူးများရှိသည့် တစ်စုံတစ်ဦး၊ သင့်ထက်သာ၍ ကြီးစိုးသည့်၊ သင့်ထက်သာ၍ ခြယ်လှယ်လွန်းသည့်၊ သင့်ထက်သာ၍ ဆိုးယုတ်သည့်၊ သင့်ထက်သာ၍ အရပ်မြင့်ပြီး သာ၍ ဆွဲဆောင်မှုရှိသည့်၊ လူမှုအဖွဲ့အစည်းတွင် အဆင့်အတန်းရှိသည့်၊ ကြွယ်ဝချမ်းသာသည့်၊ သာ၍ ပညာတတ်ပြီး သင့်ထက်သာ၍ မြင့်မားသည့် အဆင့်အတန်းရှိသူ၊ သာ၍ အသက်အရွယ် ကြီးရင့်ပြီး ဘုရားသခင်ကို သာ၍ ကြာရှည်စွာ ယုံကြည်ခဲ့သည့် တစ်စုံတစ်ဦး၊ အတွေ့အကြုံနှင့် ဘုရားသခင်ကို ၎င်းတို့၏ ယုံကြည်မှုတွင် သာ၍ စစ်မှန်မှုရှိသည့် တစ်စုံတစ်ဦးဖြစ်သော၊ သင် ပုဂ္ဂိုလ်ရေးအရ ကိုးကွယ်သည့် တစ်စုံတစ်ဦးနှင့် သင် ကြုံရသည့်အခါ သင်၏ သိမ်ငယ်သော စိတ်ခံစားချက်ကို ထွက်ပေါ်မလာအောင် သင်မတားဆီးနိုင်ပေ။ ဤစိတ်ခံစားချက် ဖြစ်ပေါ်သည့်အခါ သင်၏ “အလွန် လွတ်လပ်စွာ အသက်ရှင်ခြင်း” သည် ပျောက်ကွယ်သွားသည်။ သင်သည် ကြောက်တတ်လာပြီး သင်၏ သတ္တိ ပျောက်ဆုံးသွားသည်။ သင်၏ စကားများအား မည်သို့ စီကုံးရမည်ကို သင် တွေးဆသည်။ သင်၏ မျက်နှာအမူအရာ သဘာဝမကျ ဖြစ်လာသည်၊ သင်၏ စကားများနှင့် လှုပ်ရှားမှုများတွင် သင်သည် ချုပ်တည်းထားရသည်ဟု ခံစားရပြီး မိမိကိုယ်ကို စတင် ပြရုပ်တင်လာလေသည်။ သင်၏ သိမ်ငယ်သော စိတ်ခံစားချက်များ ထွက်ပေါ်ခြင်းကြောင့် ဤအရာများနှင့် အခြားသော သရုပ်သကန်များ ဖြစ်ပျက်လေသည်။ ဤသိမ်ငယ်သော စိတ်ခံစားချက်သည် တဒင်္ဂမျှသာဖြစ်သည်မှာ အမှန်ပင်ဖြစ်ပြီး ဤစိတ်ခံစားချက် ဖြစ်ပေါ်သည့်အခါ သင်သည် မိမိကိုယ်ကို ဆန်းစစ်ရန်၊ မြော်မြင်တတ်ပြီး ထိုအရာ၏ ဘောင်ခတ်ခြင်းကို မခံရန်သာ လိုအပ်ပေသည်။

ခ။ အမုန်းတရားနှင့် ဒေါသ စိတ်ခံစားချက်များ

ငါတို့ ယနေ့တွင် ဆွေးနွေးနေကြသည့် လက်လွှတ်ရန် လိုအပ်သော စိတ်ခံစားချက် အမျိုးမျိုးတို့သည် လူတို့၏ စိတ်ဝိညာဉ်များထဲတွင် နက်ရှိုင်းစွာ စွဲခိုင်နေသည့် အရာများ ဖြစ်သည်။ သင့်အပေါ် ဤအရာများရှိသည့် သက်ရောက်မှုသည် ယာယီဖြစ်သောအရာတစ်ခု မဟုတ်ဘဲ ယင်းတို့၏ သက်ရောက်မှုသည် ကျယ်ပြန့်ပြီး နက်နဲ၏။ ညသန်းခေါင်တွင် အိပ်စက်ရန် သင် အခက်တွေ့သည့်အခါ၊ သင် တစ်ဦးတည်းရှိသည့်အခါ သင့်ထံတွင် အပျက်သဘောဆောင်သည့် စိတ်ခံစားချက်များကို ဖြစ်စေပြီး သင်၏ မှတ်ဉာဏ်တွင် နက်ရှိုင်းစွာ အမြစ်တွယ်ထားသည့် ထိုလူများ၊ အဖြစ်အပျက်များနှင့် အမှုအရာများသည် သင့်စိတ်အပေါ်ယံကြောတွင် တဖြည်းဖြည်း ပေါ်လာလေသည်။ သင့်အထဲတွင် အပျက်သဘောဆောင်သော စိတ်ခံစားချက်မျိုးစုံ ဖြစ်စေခဲ့သည့် သင့်မှတ်ဉာဏ်နက်နက်ထဲရှိ ဤလူများ၊ အဖြစ်အပျက်များနှင့် အမှုအရာများအားလုံးသည် စကားတစ်လုံး၊ အသံတစ်သံ၊ ကျိန်ခြင်းအမင်္ဂလာတစ်ခု၊ မရှုမလှ ရှုံးနှိမ့်ခြင်းတစ်ခု၊ ဖြစ်ရပ်တစ်ခု၊ အမှုအရာတစ်ခု၊ လူတစ်စု သို့မဟုတ် အဖြစ်အပျက် တစ်သီတစ်တန်းဖြင့် အစမှ အဆုံးထိ ရုပ်ရှင်ကားတစ်ကားကဲ့သို့ သင့်စိတ်တွင် ပေါ်လာသည်။ သင်က မသိလိုက်ဘဲ နောက်ဆုံး၌ သင့်စိတ်ဝိညာဉ် အတွင်းနက်နက်တွင် ကွယ်ဝှက်ထားသည့် ထိုအပျက်သဘောဆောင်သည့် စိတ်ခံစားချက်များထဲသို့၊ သင်၏ ခံစားချက်များ၊ သင်၏ လူ့သဘာဝ၊ သင်၏ ပင်ကိုအရည်အသွေးနှင့် အနာဂတ်ဘဝတို့ကို သက်ရောက်မှုရှိသည့် ထိုအခိုက်အတန့်ထဲသို့ သင် ပြန်မရောက်မချင်း ထိုအရာသည် အဖန်ဖန် ပေါ်လာလေသည်။ သင် တစ်ကိုယ်တည်းရှိသည့်အခါ အခက်အခဲများကို ရင်ဆိုင်ရသည်။ ဆုံးဖြတ်ချက် ချရန်ရှိသည့်အခါနှင့် မျှော်လင့်ချက် ပျက်သုဉ်းသည့်အခါ သင်သည် မိမိ၏ အတွင်းကျကျ ဖြစ်တည်မှုကို သင့်ကို နာကျင်စေခဲ့သည့် ထိုအခြေအနေ၊ ထိုဖြစ်ရပ်နှင့် ထိုလူစုဆီသို့ ပြန်ရောက်စေလျက် ဘောလုံးတစ်လုံးကဲ့သို့ ခွေကာ လူတိုင်းကို မရှောင်ရှားဘဲ မနေနိုင်ချေ။ ဤလူများ၊ အဖြစ်အပျက်များနှင့် အမှုအရာများသည် သင့်ကို ဝေဖန်ထိုးနှက်ခံရသည်ဟု ခံစားရစေပြီး သင့်ကို နာကျင်စေကာ သင့်အထဲတွင် အပျက်သဘောဆောင်သော စိတ်ခံစားမှုမျိုးစုံ ထည့်သော်လည်း သင်သည် စိတ်ဓာတ်ကျဆင်းကာ စိတ်မချမ်းမြေ့ဖြစ်သည့်အခါ၊ ကျရှုံးမှုနှင့် သင် ရင်ဆိုင်ရသည့်အခါ၊ သင်သည် ပြုပြင်ခံရသည့်အခါ၊ သို့မဟုတ် ညီအစ်ကို မောင်နှမများ၏ ငြင်းပယ်ခြင်းခံရသည့်အခါ မျှော်လင့်ချက်ကင်းမဲ့နေခြင်းဖြစ်စေ၊ မုန်းတီးခြင်းဖြစ်စေ၊ ဒေါသဖြစ်စေ၊ သိမ်ငယ်မှုဖြစ်စေ သင့်ဘဝအပေါ် လွှမ်းမိုးမှု ဖြစ်စေသည့် ထိုအပျက်သဘောဆောင်သော စိတ်ခံစားချက်ထဲသို့ သင် ပြန်မရောက်ဘဲ မနေနိုင်ချေ။ ဤစိတ်ခံစားမှုများသည် သင့်ထံ နာကျင်မှုမျိုးစုံ ဆောင်ကြဉ်းပေးသော်လည်း သို့မဟုတ်ပါက သင့်ကို စိတ်မသက်မသာ ဖြစ်စေသော်လည်း၊ ငိုကြွေးစေသော်လည်း၊ စိတ်ကသိကအောက် ဖြစ်စေသော်လည်း ထိုအခိုက်အတန့်တွင် သင် ခံစားခဲ့ရသည့် ထိုအပျက်သဘောဆောင်သည့် စိတ်ခံစားမှုများဆီသို့ အမြဲ ပြန်မသွားရန် သင့်ကိုယ်သင် မတားဆီးနိုင်ဘဲ ရှိနေဆဲ ဖြစ်သည်။ ထိုအခိုက်အတန့်ဆီသို့ သင် ပြန်သွားသည့်အခါ ထိုအပျက်သဘောဆောင်သော စိတ်ခံစားမှုသည် သင့်အပေါ် သူ၏လွှမ်းမိုးမှုကို တစ်ဖန် အားကောင်းစေသည်။ ဤအပျက်သဘောဆောင်သော စိတ်ခံစားမှုက သင့်ကို ထိခိုက်သည့်အခါ၊ အသိပေးပြီး အဖန်ဖန် သတိပေးသည့်အခါ ထိုအရာက ဘုရားနှုတ်ကပတ်တော်များကို သင်၏ နားထောင်မှုနှင့် သမ္မာတရား စည်းမျဉ်းများကို သိနားလည်ခြင်းအား မသိမသာ နှောင့်ယှက်နေပေသည်။ သင်၏ အတွင်းကျကျ စိတ်နှလုံးတွင် ဤအပျက်သဘောဆောင်သော စိတ်ခံစားမှုများ တစ်ဖန် ဖြစ်ပေါ်သည့်အခါ၊ သင်၏ အတွေးများအပေါ် ယင်းတို့က အခိုင်အမာ လွှမ်းမိုးခြယ်လှယ် လာသည့်အခါ သမ္မာတရား၌ သင်၏ စိတ်ပါဝင်စားမှုသည် အလွန်အမင်း မနှစ်မြို့ခြင်း အဖြစ်သို့ပင် ပြောင်းလျက် တိုး၍ အားနည်းသွားလိမ့်မည်၊ သို့မဟုတ် အာခံသည့်ခံစားချက်များ ဖြစ်ပေါ်နိုင်သည်။ အတိတ်ကာလတွင် သင် ရရှိပြီးဖြစ်သည့် နာကျင်ပြီး မမျှတသော ဆက်ဆံမှုကြောင့် သာ၍ ကြီးမားသော ရန်လိုစိတ်ဖြင့် လူသားမျိုးနွယ်နှင့် လူ့အဖွဲ့အစည်းကို သင် ကြည့်ကောင်းကြည့်နိုင်ပြီး ဖြစ်ပြီးသည့် အရာတိုင်းအပြင် အနာဂတ်တွင် ဖြစ်မည့်အရာတိုင်းကိုလည်း ဧကန်အမှန် မုန်းကောင်း မုန်းနိုင်ပေသည်။ ဤစိတ်ခံစားချက်များသည် သင်၏ စိတ်နှလုံးအတွင်းတွင် စဉ်ဆက်မပြတ် ထင်ရှားပြီး သင်၏ ခံစားချက်များ၊ သင်၏ အခြေအနေနှင့် သင်၏ အနေအထားကို ထပ်တလဲလဲ လွှမ်းမိုးသည်။ ယင်းတို့သည် သင်၏တာဝန်ကို ထမ်းဆောင်ရာတွင် သင် ခံစားပုံအပြင် သင်၏ တာဝန်ကို ထမ်းဆောင်ရာတွင် သင်၏ သဘောထားနှင့် အမြင်များနှင့် သမ္မာတရား လိုက်စားခြင်းအတွက် သင်၏ စိတ်တွန်းအားနှင့် စိတ်ပိုင်းဖြတ်ချက်တို့ကို အမှန်ပင် ထပ်တလဲလဲ လွှမ်းမိုးလေသည်။ တစ်ခါတစ်ရံတွင် သင်သည် သမ္မာတရား လိုက်စားရန်နှင့် မည်သည့်အခါတွင်မျှ တစ်ဖန် စိတ်ဓာတ်ကျခြင်း မခံစားရန်၊ သင်သည် ထိုမျှ မတော်ကြောင်း လုံးဝ မယုံကြည်ရန်နှင့် တစ်ဖန် နောက်မဆုတ်ရန် သင်၏ စိတ်ပိုင်းဖြတ်ချက်ကို ချမှတ်ရုံမျှသာ ရှိသေးသည်။ သို့ရာတွင် သင်၏ စိတ်နှလုံးသည် တစ်ဒင်္ဂမျှဖြစ်သော အပျက်သဘောဆောင်သည့် ခံစားချက်များနှင့် ပြည့်သွားသည့်အခါ သမ္မာတရား လိုက်စားခြင်းအတွက် သင်၏စိတ်တွန်းအားသည် အရိပ်အယောင်ပင် မမြင်ရဘဲ ချက်ချင်း ပျောက်ကွယ်လျက် လုံးဝ ပျောက်ဆုံးသွားနိုင်သည်။ ဤအခြေအနေမျိုးတွင် သမ္မာတရား လိုက်စားရန် သင်၏ စိတ်တွန်းအား သဲလွန်စမရှိဘဲ ပျောက်ကွယ်သွားသည့်အခါ သမ္မာတရား လိုက်စားမှုသည် စိတ်ဝင်စားဖွယ်မရှိဟု သင် ခံစားရပြီး ဘုရားသခင်ကို ယုံကြည်ခြင်းနှင့် ကယ်တင်ခံရခြင်းသည် သင့်အတွက် မည်သည့် အဓိပ္ပာယ်မျှ မရှိပေ။ ဤခံစားချက်နှင့် အခြေအနေမျိုး ပေါ်ပေါက်ခြင်းသည် သင့်အား ဘုရားသခင်၏ ရှေ့မှောက်သို့ တစ်ဖန် လာရန် မလိုမလား ဖြစ်စေသည်၊ သင်သည် ဘုရားနှုတ်ကပတ်တော်များကို လက်တွေ့လုပ်ဆောင်ရန်၊ သို့မဟုတ် သမ္မာတရားကို လိုက်စားသူတစ်ဦး ဖြစ်လာရန် စိတ်ပိုင်းဖြတ်မှု တစ်ခုတလေ ရှိဖို့ဖြစ်စေ၊ ဆန္ဒရှိဖို့ဖြစ်စေ မဆိုထားနှင့်၊ ဘုရားနှုတ်ကပတ်တော်များကို ဆုတောင်းရင်းဖြင့် ဖတ်ရှုရန်ဖြစ်စေ၊ ဘုရားနှုတ်ကပတ်တော်များကို နားထောင်ရန်ဖြစ်စေ သင့်အား မလိုမလား ဖြစ်စေလေသည်။ ဤသည်မှာ သမ္မာတရား လိုက်စားခြင်း လမ်းကြောင်းပေါ် လျှောက်ကြသည့် လူများအပေါ် ဤအမျိုးမျိုးသော အပျက်သဘောဆောင်သည့် ခံစားချက်များက ရှိသည့် ကြီးမားသော အတားအဆီးနှင့် သက်ရောက်မှု ဖြစ်သည်။ သာ၍ တိကျမှန်ကန်စွာပြောရလျှင် ထိုအရာများသည် လူတို့ကို အနှောင့်အယှက်များနှင့် ထိခိုက်နစ်နာမှု ဖြစ်စေပြီး သင် စုစည်းလိုက်နိုင်သည့် စိတ်ချယုံကြည်မှု အနည်းငယ်မျှနှင့် ယခုတင် သင်နားလည်ပြီးရုံသာ ရှိသည့် အပြုအမူ စည်းမျဉ်းအနည်းငယ်ကို မကြာခဏ နုတ်ယူသွားကာ အချည်းနှီး ဖြစ်သွားစေသည်။ တစ်ခဏချင်းတွင် ထိုအရာများက သင့်အား ဘုရားသခင်၏ တည်ရှိခြင်း၊ ဘုရားသခင်၏ ကောင်းချီးများ၊ ဘုရားသခင်၏ အချုပ်အခြာအာဏာနှင့် သင့်အတွက် ထောက်ပံ့မှုတို့ကို သင်၏ အတွင်းကျကျ စိတ်နှလုံးတွင် သတိမမူမိနိုင်အောင် ဖြစ်စေပြီး ချက်ချင်း သင်သည် ဤအပျက်သဘောဆောင်သော စိတ်ခံစားချက်များထဲမှ စိတ်ခံစားချက်တစ်ခုခုဖြင့် ပြည့်သွားလေသည်။ သင်သည် ဤအပျက်သဘောဆောင်သော စိတ်ခံစားချက်များဖြင့် ပြည့်သွားသည့်အခါ သင်၏ ဖောက်ပြန်ပျက်စီးသော စိတ်သဘောထားသည် သင့်ကို ချက်ချင်း ထိန်းချုပ်သွားလိမ့်မည်။ သင်၏ ဖောက်ပြန်ပျက်စီးသော စိတ်သဘောထား၏ ထိန်းချုပ်မှုကို သင် ခံရသည့်အခါ သင်သည် မတူကွဲပြားသော လူတစ်ဦး ချက်ချင်း ဖြစ်လာကာ သင့်အနီးအနားရှိ လူများ၊ အဖြစ်အပျက်များနှင့် အမှုအရာများကို မတူကွဲပြားသည့် သဘောသဘာဝ ပြသလေသည်။ ယခင်က သင်၌ ရှိခဲ့သည့် ချစ်ခြင်းမေတ္တာ မရှိတော့ပေ။ ယခင်က သင်၌ ရှိခဲ့သည့် စိတ်ရှည်ခြင်း မရှိတော့။ ဆင်းရဲဒုက္ခခံပြီး အဖိုးအခပေးရန်၊ အခက်အခဲများကို ခါးစည်းခံပြီး အလုပ်ကြိုးစားလုပ်ဆောင်ရန် ယခင်က ရှိခဲ့သည့် အားအင် မရှိတော့။ သင်၏ တာဝန်ကို ကောင်းစွာ ထမ်းဆောင်ရန်အတွက် အစာမစားဘဲနေပြီး အနည်းငယ် အအိပ်လျှော့ရန် သင်၌ ရှိခဲ့သည့် စိတ်တွန်းအားသည် မရှိတော့သကဲ့သို့ ယင်း၏နေရာကို အစားထိုးသည့်အရာမှာ လူတစ်ဦးစီတိုင်းကို ရန်လိုစိတ် ဖြစ်သည်။ လူတိုင်းအတွက် သင် ခံစားရသည့် ဤရန်လိုစိတ်၏ အဓိက ရင်းမြစ်မှာ အဘယ်နည်း။ ထိုအရာသည် သင်၏ ဖောက်ပြန်ပျက်စီးသော စိတ်သဘောထားမှ လာသကဲ့သို့ အပျက်သဘောဆောင်သည့် စိတ်ခံစားမှုများ သင့်ထံတွင် ပေါ်ပေါက်စေခဲ့သည့် အတိတ်ကာလတွင် သင် တွေ့ကြုံပြီးဖြစ်သည့် အခြေအနေများ၊ လူများ၊ အဖြစ်အပျက်များနှင့် အမှုအရာများထံမှလည်း လာပေသည်။ သင်က “သူများတွေကို ကျွန်တော် သည်းညည်းခံပေမဲ့ ကျွန်တော့်ကို ဘယ်သူက သည်းညည်းခံသလဲ။ သူများတွေကို ကျွန်တော် နားလည်မှုပေးပေမဲ့ ဘယ်သူက ကျွန်တော့်ကို နားလည်မှုပေးသလဲ။ ကျွန်တော့် မိဘတွေ၊ ညီအစ်ကိုမောင်နှမတွေကတောင် ကျွန်တော့်ကို ဘာနားလည်မှုမှ မပေးဘူး။ တခြားလူတွေအားလုံးက အမှားတွေ လုပ်ကြတဲ့အတွက် ကျွန်တော်လည်း အမှားလုပ်မိနိုင်ပါတယ်။ သူများတွေ ပြုပြင်ခံရချိန်မှာ အပျက်သဘောဆောင်မှုကို ဖွင့်ပြနိုင်တဲ့အတွက် ကျွန်တော်လည်း ဘယ်လိုလုပ် ဖွင့်မပြဘဲ နေမှာလဲ။ သူများတွေက ဩဇာလွှမ်းမိုးမှုနဲ့ ရာထူးအတွက် တခြားလူတွေကို ပါးပါးနပ်နပ် ယှဉ်ပြိုင်နိုင်ကြတယ်။ ဒါကြောင့် ကျွန်တော်က ဘာလို့ မလုပ်နိုင်ရမှာလဲ။ ခင်ဗျားလုပ်နိုင်ရင် ကျွန်တော်လည်း လုပ်နိုင်တယ်။ တခြားလူတွေက ကိုယ့်တာဝန် ထမ်းဆောင်နေချိန်မှာ လိမ်လည်လှည့်စားပြီး ကိုယ့်တာဝန်တွေကို ခေါင်းရှောင်ဖို့ ကြိုးစားကြတယ်။ ဒါကြောင့် ကျွန်တော်လည်း လုပ်မယ်။ တခြားလူတွေက သမ္မာတရား မလိုက်စားလို့ ကျွန်တော်လည်း လိုက်စားမှာမဟုတ်ဘူး။ တခြားသူတွေက စည်းမျဉ်း မရှိဘဲ ပြုမူကြလို့ ကျွန်တော်လည်း ပြုမူမယ်။ တခြားလူတွေက ဘုရားအိမ်တော်ရဲ့ အကျိုးစီးပွားတွေကို မကာကွယ်ကြလို့ ကျွန်တော်လည်း ကာကွယ်မှာ မဟုတ်ဘူး။ တခြားလူတိုင်း လုပ်တာကိုပဲ ကျွန်တော် လိုက်လုပ်လိုက်ရုံပဲရှိမယ်။ ဒါနဲ့ ပတ်သက်လို့ ဘာပြဿနာရှိလဲ”ဟု ဆိုသည်။ ဤသည်မှာ မည်သည့် သရုပ်သကန်မျိုး ဖြစ်ပါသနည်း။ သင်ထုတ်ဖော်ပြသည့် သင်၏ အတွေးအရ ကြည့်သည်ဖြစ်စေ၊ စိတ်သဘောထားအရ ကြည့်သည်ဖြစ်စေ သင်သည် လုံးဝဥဿုံ ပြောင်းလဲသွားသည်မှာ အခြားလူတစ်ဦး ဖြစ်လာပြီးဖြစ်သည့်အလားပင် ဖြစ်၏။ ဤတွင် မည်သည့်အရာ ဖြစ်ပျက်နေပါသနည်း။ ဖြစ်ကြောင်းရင်းမြစ်မှာ သင်သည် အတွင်း၌ ပြောင်းလဲမှုတစ်ခု ကြုံရပြီးဖြစ်ပေသည်။ အပေါ်ယံအနေဖြင့် သင်သည် မပြောင်းလဲသည့်ပုံရနိုင်ပြီး သင်၏ နေ့စဉ် လုပ်ရိုးလုပ်စဉ် မပြောင်းလဲပေ။ သင်၏ စကားလေယူလေသိမ်း မပြောင်းလဲ။ သင်၏ သွင်ပြင် မပြောင်းလဲသကဲ့သို့ မည်သူမျှက သင့်ကို ဦးဆောင်နေခြင်း မရှိ သို့မဟုတ် သင့်နောက်ကွယ်တွင် လှုံ့ဆော်နေခြင်း မရှိပေ။ သို့ဆိုလျှင် အဘယ်ကြောင့် ရုတ်တရက် စိတ်ခံစားချက် တစ်ဟုန်ထိုးတက်ခြင်း ဖြစ်ပါသနည်း။ အကြောင်းရင်းတစ်ခုမှာ ထိုအရာကို သင့်စိတ်နှလုံး အတွင်းနက်နက်၌ ထည့်ထားသည့် အပျက်သဘောဆောင်သော စိတ်ခံစားမှုများက ဖြစ်ပေါ်စေခြင်း ဖြစ်သည်။ မိမိစိတ်အတွင်း၌ အမုန်းတရား၊ ဒေါသနှင့်ဆိုင်သည့် အပျက်သဘောဆောင်သော စိတ်ခံစားချက်များကို အမြဲ သိုထားသည့် တစ်စုံတစ်ဦးသည် မိမိတို့၏ အခြေအနေ ကောင်းမွန်သည့်အခါ ဆုတောင်းရန်၊ ဘုရားနှုတ်ကပတ်တော် ဖတ်ရှုရန် ဘုရားသခင်၏ ရှေ့မှောက်သို့ မကြာခဏ လာလိမ့်မည်ဖြစ်ပြီး သမ္မာတရားကို လိုက်စားကာ မိမိတို့ တာဝန်ကို ထမ်းဆောင်နေချိန်တွင် အရာရာ ပုံမှန် ရှေ့ဆက်ဖို့ သေချာစေလိမ့်မည်။ မိမိတို့ အကြိုက်မဟုတ်သည့် တစ်စုံတစ်ရာကို ၎င်းတို့ ကြုံရပါက၊ သို့မဟုတ် အလုပ်နှင့် ဘဝတွင် အချို့သော ဆုတ်ဆိုင်းမှု၊ ကျရှုံးမှု သို့မဟုတ် အရှက်ရခြင်းတို့ကို ကြုံရပါက၊ သို့မဟုတ် သိက္ခာ ဆုံးရှုံးမှုအချို့၊ မိမိတို့ အကျိုးစီးပွားများအား ထိခိုက်နစ်နာမှု ခံစားရပါက ၎င်းတို့အတွင်းရှိ အပျက်သဘောဆောင်သော စိတ်ခံစားမှုများက ဆောင်ကြဉ်းလာသည့် အမုန်းတရားနှင့် ဒေါသတို့က ၎င်းတို့ကို အမျက်ဒေါသဖြင့် ထိန်းမနိုင်သိမ်းမရ ဖြစ်လာစေပြီး ဒေါသအိုးပေါက်ကွဲသွားစေသည်။ ဆိုးယုတ်သောလူများ၏ နှိပ်စက်ခြင်း၊ သို့မဟုတ် အလျဉ်းသင့်သလို ရိုက်နှက်ခြင်း သို့မဟုတ် မိမိတို့၏ ပိုင်ဆိုင်မှု အသိမ်းခံရခြင်း သို့မဟုတ် ဆိုးယုတ်သော လူတို့၏ အနိုင်ကျင့်ခြင်း သို့မဟုတ် အရှက်ပင်ခွဲ ခံရခြင်းကဲ့သို့သော ထူးထူးခြားခြားဖြစ်သည့် အဖြစ်အပျက်အချို့ကို ယခင်က ၎င်းတို့ ကြုံခဲ့ခြင်း ဖြစ်ကောင်းဖြစ်မည်။ လူအချို့သည် လုပ်ဖော်ကိုင်ဖက်များ သို့မဟုတ် အထက်လူကြီးများက အလုပ်တွင် ခက်ခဲအောင်လုပ်သည်ကို ခံကောင်းခံရနိုင်ပြီး လူအချို့မှာ ၎င်းတို့၏ ညံ့ဖျင်းသည့် ပညာရေး စွမ်းဆောင်ရည်၊ အိမ်တွင် မကောင်းသည့် အခြေအနေတို့ကြောင့်၊ သို့မဟုတ် ၎င်းတို့၏ မိဘများသည် လယ်သမားများဖြစ်ပြီး လူမှုအဖွဲ့အစည်း၏ နိမ့်ကျသော အဆင့်အတန်းမှ လာခြင်းဖြစ်၍ စသည်တို့ကြောင့် ကျောင်းတွင် အတန်းဖော်များနှင့် ဆရာများ၏ ခွဲခြားဆက်ဆံခြင်းနှင့် မမျှတသည့် ဆက်ဆံမှုတို့ကို ခံစားရပြီး ဖြစ်ကောင်း ဖြစ်နိုင်သည်။ လူတစ်ဦးသည် လူမှုအဖွဲ့အစည်းတွင် မမျှတသော ဆက်ဆံမှုမျိုးစုံကို ခံစားရသည့်အခါ၊ ၎င်းတို့၏ လူ့အခွင့်အရေးများ ခွာချခြင်းခံရသည့်အခါ၊ သို့မဟုတ် ၎င်းတို့၏ အကျိုးစီးပွားများ သိမ်းယူခံရသည့်အခါ သို့မဟုတ် ၎င်းတို့၏ ပိုင်ဆိုင်မှုကို ၎င်းတို့ထံမှ ယူဆောင်သွားခံရသည့်အခါ အမုန်းတရား မျိုးစေ့များသည် ၎င်းတို့ စိတ်နှလုံး၏ အတွင်းနက်နက် နေရာများ၌ အလိုအလျောက် မျိုးစေ့ချခြင်း ခံလာရပြီး ထုံးစံအတိုင်း ၎င်းတို့သည် ဤအမုန်းတရားကို လူမှုအဖွဲ့အစည်း၊ လူသားမျိုးနွယ်နှင့် မိမိတို့၏ မိသားစုအရင်းအချာ၊ မိမိတို့၏ မိတ်ဆွေများနှင့် ဆွေမျိုးများကို ချဉ်းကပ်သည့် နည်းလမ်းထဲသို့ ရောက်ရှိသွားစေကြသည်။ မိမိတို့ စိတ်နှလုံးများတွင် အမုန်းတရား မျိုးစေ့ချထားပြီးဖြစ်သူတို့၏ အမြင်များသည် ဤအမုန်းတရား၏ လွှမ်းမိုးမှု ခံရပြီး ၎င်းတို့၏ စိတ်ခံစားချက်များသည်လည်း ထိုအရာ၏ လွှမ်းမိုးခြင်းကို အလိုအလျောက် ခံရလိမ့်မည်။

အမုန်းတရားက လူတစ်ဦး စိတ်နှလုံးအတွင်းတွင် နက်နက် အမြစ်တွယ်ပြီးသည်နှင့်တစ်ပြိုင်နက် ထိုအမုန်းတရားသည် စိတ်ခံစားမှုတစ်ခု ဖြစ်လာပြီး တစ်စုံတစ်ဦးက ဤအမုန်းတရား စိတ်ခံစားမှုအတွင်းတွင် အသက်ရှင်သည့်အခါ လူသားမျိုးနွယ်အပေါ်နှင့် မည်သည့် ကိစ္စပေါ်တွင်မဆို ၎င်းတို့၏ ရှုထောင့်အမြင်သည် မမှန်ကန်တော့ပေ။ လူများနှင့် အမှုအရာများအပေါ် ၎င်းတို့၏ အမြင်များသည် တိမ်းစောင်းလာပြီး ၎င်းတို့ ပုံမှန်မြင်သည့်ပုံနှင့် ဆန့်ကျင်လာသည်။ ပုံမှန်ဖြစ်ပြီး လျော်ကန်သော မည်သည့် လူ၊ အဖြစ်အပျက်ကိုမဆိုဖြစ်စေ၊ မည်သည့်အမှုအရာကိုမဆိုဖြစ်စေ မှန်ကန်စွာ ၎င်းတို့ သဘောပေါက်နားလည်နိုင်ခြင်း မရှိဘဲ ထိုအရာများကိုလည်း ၎င်းတို့ ဝေဖန်ကာ ရှုတ်ချကြလိမ့်မည်ဖြစ်သည်။ ၎င်းတို့၏ နာကြည်းမှုနှင့် အမုန်းတရားတို့ကို ဖွင့်ထုတ်ရန် အခွင့်အရေးတစ်ခုကို ၎င်းတို့ အမြဲ ရှာကြသည်။ တစ်နေ့တွင် ၎င်းတို့သည် တန်ခိုးအာဏာနှင့် လွှမ်းမိုးမှု ရှိလိမ့်မည် ဖြစ်ကြောင်းနှင့် ဤနာကြည်းမှုများအားလုံးကို ၎င်းတို့ ပြုပြင်နိုင်လိမ့်မည်ဖြစ်ကာ အတိတ်တွင် ၎င်းတို့အား အနိုင်ကျင့်ပြီး နာကျင်အောင် လုပ်သူများအပေါ် လက်စားချေခြင်းကို အရယူနိုင်ကြလိမ့်မည်ဟု မျှော်လင့်ကြသည်။ သို့ရာတွင် လောလောဆယ်၌ ၎င်းတို့သည် ဤအရာကို စွမ်းဆောင်ရရှိရန် သင့်တော်သည့် နည်းလမ်းမရှိကြသောကြောင့် နောက်ဆုံးတွင် ၎င်းတို့အထဲမှ အချို့က ဘုရားသခင်ကို ယုံကြည်လာကြလိမ့်မည်။ ဘုရားသခင်ကို ၎င်းတို့ စတင်ယုံကြည်ပြီးနောက်တွင် ၎င်းတို့က “ဪ၊ အခု ငါ ဘုရားသခင်ကို ယုံကြည်ပြီး ကိုယ့်ခေါင်းကိုယ် မော့နိုင်ပြီ။ အဲဒီဆိုးယုတ်တဲ့သူတွေ သူတို့နဲ့ ထိုက်တန်တာတွေကိုသာ ရရှိအောင် ငါ့အတွက် အမှုကိစ္စတွေကို ဘုရားသခင်ကို ဆုံးဖြတ်ခွင့် ပေးလိုက်မယ်။ ဒါ ကောင်းတယ်” ဟု တွေးကြသည်။ ထို့ကြောင့် ယခုတွင် ဘုရားသခင်ကို ၎င်းတို့ ယုံကြည်ကြသောကြောင့် မိမိတို့၏ အမုန်းတရားနှင့် ဒေါသတို့ကို စိတ်အတွင်းနက်နက်တွင် ၎င်းတို့ မြှုပ်နှံထားကြသည်။ တစ်နေ့တွင် မိမိတို့၏ အားထုတ်မှုများက ကောင်းမွန်သည့်ကံကို ၎င်းတို့ထံ ဆောင်ကြဉ်းကာ အမှုအရာများကို ပြောင်းလဲပေးလိမ့်မည် ဖြစ်ကြောင်းနှင့် ၎င်းတို့ သာ၍ စိတ်ဓာတ်ကြံ့ခိုင်လာကာ မပျော့ညံ့တော့သည့် နေ့ရောက်လာသည့်အခါ ၎င်းတို့ကို အနိုင်ကျင့်ပြီး အလွန် အရှက်ရစေခဲ့သူများ အပြစ်ပေးခံရသည်ကို သေချာစေမည်ဖြစ်ကြောင်း မျှော်လင့်လျက် ၎င်းတို့သည် မိမိတို့ကိုယ်ကို အသုံးခံရန်၊ အဖိုးအခပေးရန်၊ ဆင်းရဲဒုက္ခခံရန်၊ ဘုရားအိမ်တော်တွင် ဟိုသည် ပြေးလွှားကာ အလုပ်လုပ်ကြရန် အစွမ်းကုန် အားထုတ်ကြသည်။ ဤအရာအားလုံးကို လုပ်ဆောင်ရာတွင် ၎င်းတို့၏ ရည်ရွယ်ချက်မှာ ထိုသို့သော အဆုံးမဲ့ နာကျင်မှုနှင့် အရှက်ရခြင်းတို့ကို ၎င်းတို့အား ဖြစ်စေသည့်သူများအပေါ် ရောက်စေသည့် အပြစ်ဒဏ်နှင့် ဒဏ်ခတ်ခံရခြင်းတို့ကို မိမိတို့၏ မျက်လုံးများဖြင့်တပ်အပ် မျက်မြင်ကြုံတွေ့ရန် ဖြစ်သည်။ ၎င်းတို့သည် အဖိုးအခပေးကာ မိမိတို့ကိုယ်ကို အသုံးခံလျက် ဤခံစားမှုကို ဘုရားသခင်၌ မိမိတို့၏ ယုံကြည်မှုထဲသို့ ရောက်ရှိစေသည်။ အပေါ်ယံတွင် ထိုအရာမှာ ၎င်းတို့အနေဖြင့် မည်သည့်အရာကိုမျှ လုံးဝ စောဒက မတက်သည့်အလား၊ သို့မဟုတ် ဆန္ဒမရှိသည့်အလား၊ သို့မဟုတ် တောင်းဆိုခြင်း မရှိသည့်အလား ဘုရားအိမ်တော်တွင် မိမိတို့ တာဝန်ကို စိတ်နှလုံးအကြွင်းမဲ့ ခေါင်းမဖော်တမ်း ထမ်းဆောင်နေပြီး မည်သည့် ဆင်းရဲဒုက္ခပမာဏမျှ မကြီးမားလွန်းသည့်အလား ထင်ရပေသည်။ သို့သော် အမှန်တွင် ၎င်းတို့၏ အတွင်းကျကျ စိတ်နှလုံးထဲရှိ ထိုအမုန်းတရားနှင့် ဒေါသ စိတ်ခံစားမှုများသည် မပြေလည်မြဲ ဆက်ရှိနေပြီး ထိုအရာများကို ၎င်းတို့က လက်မလွှတ်ကြချေ။ တစ်စုံတစ်ဦးက မိမိ၏ ထင်မြင်ယူဆချက်ကို ပေးပြီး ၎င်းတို့၏ ဖောက်ပြန်ပျက်စီးသော စိတ်သဘောထားကို ထောက်ပြသည်နှင့် ချက်ချင်း ၎င်းတို့သည် ဤပြဿနာကို ရင်ဆိုင်ပြီး ဖြေရှင်းရန်အလို့ငှာ ၎င်းတို့၏ အမုန်းတရားနှင့် ဒေါသခံစားမှုများထဲသို့ မသိစိတ်၏ စေ့ဆော်မှုအရ ချက်ချင်း ပြန်ထွက်ပြေးသွားကြသည်။ ၎င်းတို့က “ခင်ဗျားက ကျွန်တော့်ကို ချိုးချိုးဖဲ့ဖဲ့ ပြောနေတာလား။ ကျွန်တော်က ရိုးသားဖြောင့်မတ်တယ်လို့ ခင်ဗျားထင်လို့ ကျွန်တော့်ကို အနိုင်ကျင့်ဖို့ ခင်ဗျား ကြိုးစားနေတာလား။ ဒါကြောင့် လူတွေ အများကြီးက ကျွန်တော့်ကို အနိုင်ကျင့်ကြပေမဲ့ အဲဒီလူတွေအတွက် အဆုံးသတ်က ဘာဖြစ်မယ်ဆိုတာကို စောင့်သာ ကြည့်နေလိုက်”ဟု တွေးကြသည်။ လူတစ်ယောက်ယောက်က ၎င်းတို့အကြောင်း တစ်ခုခုပြောလိုက်သည်နှင့် ထိုသို့ပြောဆိုခြင်းက တမင်တကာ မရည်ရွယ်လျှင်ပင် ၎င်းတို့ကို နာကျင်စေလေသည်။ သို့ရာတွင် ထိုလူက စိတ်ခုစရာစကားအချို့ကို ထည့်ပြောလိုက်လျှင် အရာရာနှင့်ပတ်သက်၍ မုန်းတီးသော ခံစားချက်ဆီသို့ အမှုမဲ့အမှတ်မဲ့ ပြန်ရောက်သွားလျက် ၎င်းတို့၏ အမုန်းတရားနှင့် ဒေါသ စိတ်ခံစားမှုတို့ ထကြွလာသည်။ ဤရှုထောင့်အမြင်၊ ဤစိတ်ခံစားမှုက၊ လူများနှင့် အမှုအရာများအပေါ် ၎င်းတို့၏ ရှုထောင့်အမြင်နှင့် သဘောထား၊ ပြီးလျှင် ၎င်းတို့ ကျင့်ကြံပြုမူပြီး လုပ်ဆောင်သည့် ပုံစံများနှင့် နည်းလမ်းများကို ထိခိုက်သည်မှာ သိသာပေသည်။ ၎င်းတို့ထံ မည်သူက သဘာဝကျသော အယူအဆများနှင့် အကြံများ တင်ပြသည်ဖြစ်စေ ၎င်းတို့က “ငါ့ကို သူတို့က အထင်သေးပြီး အနိုင်ကျင့်ချင်နေကြတယ်။ ငါက အလွယ်လေး ကြိုးကိုင်ခြယ်လှယ်လို့ ရတယ်များ သူတို့ ထင်နေကြသလား” ဟု အမြဲ တွေးကြသည်။ ၎င်းတို့သည် အမှုကိစ္စများကို လုပ်ဆောင်ရာတွင် ဤရှုထောင့်အမြင်နှင့် ဤနည်းလမ်းအား အခြေအနေကို ကိုင်တွယ်ဖြေရှင်းရန် အသုံးပြုကြပြီး ထိုသို့ဖြစ်နေစဉ်တစ်လျှောက်တွင် ၎င်းတို့၏ အမုန်းတရားနှင့် ဒေါသ စိတ်ခံစားမှုတို့သည် ၎င်းတို့၏ စိတ်နှလုံးတွင် သာ၍ ခိုင်မာစွာ အမြစ်တွယ်လေသည်။ အမုန်းတရားနှင့် ဒေါသ စိတ်ခံစားမှုတို့သည် ၎င်း၏ အတွင်းကျကျ စိတ်နှလုံးတွင် နက်ရှိုင်းစွာ စွဲခိုင်လာသည်နှင့် ထိုအရာများ အဆက်မပြတ် ကြီးထွားပြီး ထိုလူက လူများ၊ အဖြစ်အပျက်များနှင့် အမှုအရာမျိုးစုံတို့ကို ရင်ဆိုင်ရန် ထိုအရာများကို အဆက်မပြတ် အသုံးပြုကာ လူတိုင်းကို မုန်းရမည်ဖြစ်ကြောင်းနှင့် မည်သူကမျှ သူ့အပေါ် မကောင်းကြောင်း မိမိကိုယ်ကို စဉ်ဆက်မပြတ်လည်း အသိပေးနေလေသည်။ တစ်စုံတစ်ဦးသည် ၎င်းတို့အပေါ် ကောင်းသည်ဟု တစ်ခဏကြာ ယုံကြည်လျှင်ပင် သိပ်မကြာမီ ၎င်းတို့က “ဒီလို မတွေးလိုက်နဲ့။ ဘုရားကလွဲပြီး ဘယ်သူက အမှန်တကယ် ကောင်းမြတ်လို့လဲ။ လူကောင်းတွေဆိုတာ မရှိဘူး။ လူတိုင်းက ခင်ဗျားရဲ့ ကံမကောင်းတဲ့ ဖြစ်ရပ်တွေကို နှစ်ထောင်းအားရ ဖြစ်ကြပြီး ခင်ဗျားကို ဘယ်သူကမှ အဆင်မပြေစေချင်ကြဘူး။ ခင်ဗျားက မာယာကင်းတယ်လို့ ထင်ကြလို့ ခင်ဗျားကို သူတို့ အနိုင်ကျင့်ကြတာ။ ပြီးတော့ ခင်ဗျား တစ်ခုခုမှာ ဖြစ်မြောက်အောင်မြင်တာကို မြင်တော့ ခင်ဗျားကို သူတို့ မြှောက်ပင့်ပေးပြီး ကပ်ပါးရပ်ပါး လုပ်ဖို့လောက်ပဲ ကြိုးစားကြတာ။ ဒါကြောင့် ဘယ်သူ့ကိုမှ မယုံနဲ့။ ပြီးတော့ ဘယ်သူ့ကိုမှ ကြင်နာမှုနဲ့ မကြည့်နဲ့။ သူများတွေနဲ့ ပတ်သက်လို့ ခင်ဗျား သတိထားပြီး သံသယရှိနေမှ ဖြစ်မှာ”ဟု မိမိတို့ကိုယ်ကို မရည်ရွယ်ဘဲ အမှုမဲ့အမှတ်မဲ့ ပြောကြလေသည်။ တစ်စုံတစ်ဦးက ၎င်းတို့ကို စကားတစ်ခွန်း ပြောသည့်အခါတိုင်းတွင် ၎င်းတို့က “သူက ငါ့ကို ရန်မူနေတာလား။ သူဘာလို့ အဲဒါကို ပြောတာလဲ။ ငါ့ကို တိုက်ခိုက်ပြီး တစ်ခုခုအတွက် စာရင်းရှင်းဖို့ သူကြိုးစားနေတာလား။ သူက ငါ့ကို ကြိုးကိုင်ခြယ်လှယ်နေတာလား”ဟု တွေးလျက် ထိုအရာကို စိစစ်ကြလေသည်။ ဤမသင်္ကာမှု၊ အမုန်းတရားနှင့် ဒေါသ ခံစားချက်များသည် ၎င်းတို့ကို အဖန်တလဲလဲ အသိပေးပြီး လူမျိုးစုံ၊ အဖြစ်အပျက်မျိုးစုံနှင့် အမှုအရာမျိုးစုံတို့ကို ချဉ်းကပ်ကာ ကိုင်တွယ်ဖြေရှင်းရာတွင် ဤခံစားချက်များကို အမှုမဲ့အမှတ်မဲ့ အသုံးပြုစေသည့်တိုင် ဤအရာများက အပျက်သဘောဆောင်သော စိတ်ခံစားမှု အမျိုးအစားပေါင်းစုံ ဖြစ်သည်ကို ၎င်းတို့ကိုယ်တိုင်က လုံးဝ မသိကြချေ။ ဤအပျက်သဘောဆောင်သော စိတ်ခံစားမှုများသည် ၎င်းတို့၏ ဝေဖန်ပိုင်းခြားနိုင်စွမ်းကို တင်းကျပ်စွာ ထိန်းချုပ်ပြီး ၎င်းတို့၏ အတွေးကို တင်းကျပ်စွာ ချည်နှောင်ကာ မည်သည့်လူ၊ အဖြစ်အပျက် သို့မဟုတ် အမှုအရာကိုမဆို မှန်ကန်သည့် ရှုထောင့်အမြင် သို့မဟုတ် ရှုထောင့်ဖြင့် ရှုမြင်ခြင်းမှ ၎င်းတို့ကို တားဆီးလေသည်။ အကြင်သူသည် ဤအပျက်သဘောဆောင်သော စိတ်ခံစားမှုများ၏ စိုးမိုးခြယ်လှယ်မှုအောက်တွင် စတင် အသက်ရှင်သည့်အခါ ထိုအရာ၏ ထိန်းချုပ်မှုမှ ရုန်းထွက်လွတ်မြောက်ရန် အလွန် ခက်လာသည်။ လူတစ်ဦးသည် ဤအပျက်သဘောဆောင်သော စိတ်ခံစားမှုများကို လက်မလွှတ်မီတွင် လူများ၊ အဖြစ်အပျက်များနှင့် အမှုအရာများကို ထိုအရာများဖြင့် ကြည့်ရှုလျက်၊ လူများ၊ အဖြစ်အပျက်များနှင့် အမှုအရာများကို ဤအပျက်သဘောဆောင်သော စိတ်ခံစားမှုများမှ ထွက်ပေါ်သည့် မမှန်ကန်သော အမြင်များဖြင့် ချဉ်းကပ်ရင်း ထိုအရာများအတွင်းတွင် အမှုမဲ့အမှတ်မဲ့ အသက်ရှင်မိလေသည်။ ပထမဦးစွာ ဤအရာကြောင့် မလွဲမသွေ အစွန်းရောက်ခြင်း၊ မသင်္ကာမှု၊ သံသယနှင့် တဇောက်ကန်းဖြစ်ခြင်းတို့ပင် ဖြစ်လာပြီး အခြားသူများကိုလည်း ရန်လိုစိတ်ဖြင့် ၎င်း ကြည့်ရှုကာ တိုက်ခိုက်လိမ့်မည်ဖြစ်သည်။ ဤအပျက်သဘောဆောင်သော စိတ်ခံစားမှုများသည် ထိုလူ၏ စိတ်နှလုံးအတွင်းရှိ ၎င်း၏ အတွေးများနှင့် အမြင်များကိုလည်းကောင်း၊ ၎င်းတို့၏ စကားနှင့် လုပ်ဆောင်ချက်တိုင်းကိုလည်းကောင်း ညွှန်ကြားလေသည်။ ထို့ကြောင့် ဤလူသည် အပျက်သဘောဆောင်သော စိတ်ခံစားမှုများဖြင့် နွံနစ်လာသည့်အခါ ၎င်းသည် သမ္မာတရားကို လိုက်စားသည့် သူတစ်ဦးဖြစ်ပါက ဤအပျက်သဘောဆောင်သော စိတ်ခံစားမှုများသည် အတားအဆီးများ ဖြစ်ပေါ်စေကာ ၎င်း၏ စိတ်နှလုံးနှင့် အသိဉာဏ်ပေါ် သက်ရောက်မှုတစ်ခု ရှိသောကြောင့် ၎င်းအနေဖြင့် သမ္မာတရားကို လက်တွေ့လုပ်ဆောင်မှု များစွာ လျော့နည်းသွားသည်။ ဤအပျက်သဘောဆောင်သော စိတ်ခံစားမှုများက ဖြစ်စေသည့် ရောနှောမှု၊ နှောင့်ယှက်ခြင်းနှင့် ထိခိုက်နစ်နာခြင်းတို့ကြောင့် ၎င်းလက်တွေ့လုပ်ဆောင်နိုင်သည့် သမ္မာတရားတွင် အကန့်အသတ်တစ်ခု ရှိပြီး အခြေအနေ အချို့ကို ကြုံရသည့်အခါ မိမိ ခံစားချက်များ၏ လွှမ်းမိုးမှုကို အမြဲ ခံရလေသည်။ အရေးအကြီးဆုံးသော သက်ရောက်မှုမှာ ၎င်းသည် ဤအပျက်သဘောဆောင်သော စိတ်ခံစားမှု အမျိုးမျိုး၏ လွှမ်းမိုးမှုအောက်တွင် ကျရောက်ခြင်း ဖြစ်သောကြောင့် သမ္မာတရားကို လက်တွေ့လုပ်ဆောင်ခြင်းက ၎င်းအတွက် ပင်ပန်းနွမ်းနယ်စရာ ဖြစ်လာလေသည်။ ၎င်းသည် သာမန်လူ့သဘာဝ၏ အသိစိတ်နှင့် ဆင်ခြင်တုံတရားတို့ကိုဖြစ်စေ၊ ဘုရားသခင် ဖန်ဆင်းထားသည့် လွတ်လပ်သော အလိုဆန္ဒနှင့် ဗီဇကိုဖြစ်စေ မိမိ၏ အနီးအနားရှိ လူများနှင့် အမှုအရာများကို ချဉ်းကပ်ရာတွင်၊ ပြီးလျှင် မိမိ၏ အနီးဝန်းကျင်ရှိ လူများနှင့် အမှုအရာများကို ဝေဖန်ပိုင်းခြားရာတွင် လူက လက်တွေ့လုပ်ဆောင်ပြီး စောင့်ထိန်းသင့်သည့် သမ္မာတရား စည်းမျဉ်းများကိုဖြစ်စေ အသုံးပြုနိုင်ခြင်း မရှိပေ။

အပျက်သဘောဆောင်သော စိတ်ခံစားချက်များကို ဖြေရှင်းခြင်းလမ်းကြောင်း

ယခုထက်ထိ ငါ ပြောဆိုပြီးသည့် ဤအရာများမှ မည်သည့်နည်းဖြင့်မဆို သင် ကြည့်သည်ဖြစ်စေ အမျိုးမျိုးသော အပျက်သဘောဆောင်သည့် စိတ်ခံစားချက်များသည် လူတစ်ဦးစီတိုင်း၏ စိတ်များကို အတိုင်းအတာ အနည်းနှင့်အများ နေရာယူကြသည်မှာ သိသာထင်ရှားပေသည်။ လူတို့၏ စိတ်များကို ၎င်းတို့ နေရာယူသောကြောင့် သမ္မာတရားကို ၎င်းတို့ လက်တွေ့လုပ်ဆောင်သည့်အခါတွင် အခက်အခဲ ပမာဏ အနည်းငယ် ဖြစ်ပေါ်လိမ့်မည်။ ထိုအကြောင်းကြောင့် သမ္မာတရားကို လိုက်စားခြင်း ဖြစ်စဉ်ကို ၎င်းတို့ ဖြတ်သန်းရသည့်အခါတွင် လူတို့သည် ၎င်းတို့ထဲတွင် အပျက်သဘောဆောင်သော စိတ်ခံစားချက်များ ဖြစ်ပေါ်စေသည့် လူများ၊ အဖြစ်အပျက်များနှင့် အမှုအရာများကို အဆက်မပြတ် လက်လွှတ်ရမည်။ ဥပမာအားဖြင့် အစောပိုင်းက ငါတို့ ဆွေးနွေးခဲ့ကြသည့် အပျက်သဘောဆောင်သော သိမ်ငယ်ခြင်း စိတ်ခံစားချက် ဖြစ်သည်။ သင်၏သိမ်ငယ်သော စိတ်ခံစားချက်ကို မည်သည့် အခြေအနေက ဖြစ်ပေါ်စေသည်ဖြစ်စေ၊ မည်သူ မည်သည့် အဖြစ်အပျက်က ဖြစ်ပေါ်စေသည်ဖြစ်စေ သင်၏ ကိုယ်ပိုင် အစွမ်းအစ၊ သင်၏ ကိုယ်ပိုင် အားသာချက်၊ သင်၏ ပါရမီများနှင့် သင်၏ ကိုယ်ပိုင် ကိုယ်ကျင့်စရိုက်အပေါ် မှန်ကန်သည့် သိနားလည်မှု သင် ရှိထားသင့်သည်။ သိမ်ငယ်နေရန်မှာ မမှန်သကဲ့သို့ ထောင်လွှားနေရန်မှာလည်း မမှန်ပေ။ ထိုအရာနှစ်ခုလုံးသည် အပျက်သဘောဆောင်သော စိတ်ခံစားချက်များ ဖြစ်သည်။ သိမ်ငယ်မှုက သင်၏ လုပ်ရပ်များ၊ သင်၏ အတွေးများကို ချည်နှောင်နိုင်ပြီး သင်၏ အမြင်များနှင့် ရှုထောင့်အမြင်ကို လွှမ်းမိုးနိုင်သည်။ အလားတူစွာ ထောင်လွှားမှုကလည်း ဤအပျက်သဘောဆောင်သည့် သက်ရောက်မှု ရှိသည်။ ထို့ကြောင့် ယင်းမှာ သိမ်ငယ်စိတ်ဖြစ်စေ၊ အခြားသော အပျက်သဘောဆောင်သော စိတ်ခံစားချက်ဖြစ်စေ၊ သင်သည် ဤစိတ်ခံစားချက် ဖြစ်ပေါ်လာစေရန် ဦးဆောင်သော လူတို့ထံမှ မှတ်ချက်များအပေါ် မှန်ကန်သော နားလည်မှုတစ်ခု ရှိသင့်သည်။ ပထမဦးစွာ ထိုမှတ်ချက်များသည် တိကျမှန်ကန်မှုမရှိကြောင်းကို သင် နားလည်သင့်ပြီး ယင်းမှာ သင်၏ အစွမ်းအစ၊ သင်၏ အရည်အချင်း သို့မဟုတ် သင်၏ ကိုယ်ကျင့်စရိုက်နှင့် ပတ်သက်သည်ဖြစ်စေ ၎င်းတို့ သင့်အပေါ် ပြုလုပ်သော အကဲဖြတ်ချက်များနှင့် ကောက်ချက်ချမှုများအားလုံးသည် တိကျမှန်ကန်မှုမရှိပေ။ သို့ဆိုလျှင် သင်သည် သင့်ကိုယ်သင် တိကျစွာ မည်သို့ အကဲဖြတ်ပြီး သိနိုင်မည်နည်း၊ သိမ်ငယ်စိတ်မှ မည်သို့ ရုန်းထွက်လွတ်မြောက်နိုင်မည်နည်း။ သင်သည် သင့်ကိုယ်သင် သိရန်အတွက် ဘုရားသခင်၏ နှုတ်ကပတ်တော်များကို အခြေခံအဖြစ် ယူသင့်သည်။ သင်၏ လူ့သဘာဝ မည်သို့ရှိသည်၊ သင်၏ အစွမ်းအစနှင့် အရည်အချင်းများ အမှန်တကယ် မည်သို့ရှိသည်၊ သင်၌ မည်သည့်အားသာချက်များ ရှိသည်ကို သိရန် ကြိုးစားလော့။ ဥပမာအားဖြင့် သင်သည် သီချင်းဆိုခြင်းကို နှစ်သက်လေ့ရှိပြီး ကောင်းစွာ သီဆိုသော်လည်း သင်သည် ဂီတသံစဉ် အတက်အကျ ခွဲခြားနိုင်စွမ်း မရှိကြောင်းနှင့် သင်၏ သီဆိုခြင်းသည် ကီးမကိုက်ကြောင်း ပြောလျက် သင့်ကို လူအချို့က ဝေဖန်မြဲဝေဖန်ကာ သေးသိမ်စေသောကြောင့် သင်သည် ကောင်းစွာ သီချင်းဆိုနိုင်ခြင်းမရှိဟု ခံစားရပြီး အခြားသူများရှေ့တွင် ထိုသို့မလုပ်ဆောင်ဝံ့တော့ဟု ဆိုပါစို့။ ထိုလောကီလူသားတို့၊ ထိုနားဝေတိမ်တောင်ဖြစ်သော လူများနှင့် သာမညောင်ည လူများက သင်နှင့်ပတ်သက်၍ မှန်ကန်တိကျမှုမရှိသော အကဲဖြတ်ချက်များနှင့် ဝေဖန်သုံးသပ်မှုများကို ပြုလုပ်သောကြောင့် သင်၏ လူ့သဘာဝက ရထိုက်သည့် လုပ်ပိုင်ခွင့်များကို ကန့်သတ်ပစ်ကာ သင်၏ ပါရမီကို ဖိနှိပ်လေသည်။ အကျိုးဆက်အနေဖြင့် သင်သည် သီချင်းတစ်ပုဒ်ကိုပင် မဆိုဝံ့သကဲ့သို့ မိမိတစ်ဦးတည်း ရှိသည့်အခါတွင်သာ သင်သည် သီချင်းအော်ဆိုပြီး စိတ်လွတ်ကိုယ်လွတ်နေဖို့ သတ္တိရှိလေသည်။ သာမန်အားဖြင့် သင်သည် ဆိုးဆိုးရွားရွား ဖိနှိပ်ခံထားရသောကြောင့် အတိအကျပင်လျှင် သင်တစ်ဦးတည်း မဟုတ်သည့်အခါ သီချင်း မဆိုဝံ့ခြင်း ဖြစ်၏။ တစ်ဦးတည်း ရှိသည့်အခါတွင်သာ သင်သည် သီချင်းဆိုဝံ့သည်၊ ကျယ်ကျယ်နှင့် ကြည်လင်စွာ သီချင်းဆိုနိုင်သည့်အချိန်တွင် ပျော်မွေ့ခံစားသည်၊ ယင်းမှာ ကောင်းလိုက်သည့်၊ လွတ်လပ်လိုက်သည့်၊ လွတ်မြောက်လိုက်သည့် အချိန်ပါတကား။ ထိုသို့ ဖြစ်သည် မဟုတ်လော။ သင့်ကို လူတို့လုပ်ဆောင်သည့် ထိခိုက်နစ်နာမှုကြောင့်၊ သင် အမှန်တကယ် လုပ်ဆောင်နိုင်သည့်အရာက မည်သည့်အရာ ဖြစ်သည်၊ မည်သည့်အရာတွင် သင် တော်ပြီး မည်သည့်အရာတွင် မတော်သည်ဆိုသည်တို့ကို သင် ရှင်းလင်းစွာ မသိ၊ မမြင်နိုင်ချေ။ ဤအခြေအနေမျိုးတွင် သင်သည် မှန်ကန်သည့် အကဲဖြတ်မှု ပြုလုပ်ပြီး ဘုရားနှုတ်ကပတ်တော်များအတိုင်း သင့်ကိုယ်သင် မှန်မှန်ကန်ကန် နှိုင်းဆချင့်ချိန်ရမည်ဖြစ်သည်။ သင် သိရှိပြီးသည့်အရာနှင့် သင်၏ အားသာချက်များ တည်ရှိသည့်နေရာကို သင် သတ်မှတ်သင့်ပြီး သင် လုပ်နိုင်စွမ်းရှိသည့် မည်သည့်အရာကိုမဆို လုပ်ဆောင်သင့်သည်။ သင် မလုပ်နိုင်သည့် အရာများ၊ သင်၏ အားနည်းချက်များနှင့် ချို့ယွင်းချက်များအတွက်မူ ထိုအရာများကို သင် ဆင်ခြင်သုံးသပ်ကာ သိသင့်ပြီး သင်၏ အစွမ်းအစက မည်သို့ရှိသည်ကိုလည်းကောင်း ထိုအရာက ကောင်းခြင်း၊ ညံ့ခြင်း ရှိမရှိဆိုသည်ကိုလည်းကောင်း တိကျမှန်ကန်သော အကဲဖြတ်ချက်နှင့် သိနားလည်မှု ရှိသင့်သည်။ သင်ကိုယ်တိုင်၏ ပြဿနာများအပေါ် နားမလည်နိုင်လျှင်ဖြစ်စေ၊ ရှင်းလင်းသည့် သိမြင်မှု မရှိနိုင်လျှင်ဖြစ်စေ သင့်အနီးအနားရှိ သိနားလည်မှုရှိသည့်လူများကို သင့်အပေါ် အကဲဖြတ်ချက်ပြုလုပ်ရန် တောင်းဆိုသင့်သည်။ ၎င်းတို့ ပြောဆိုသည့်အရာ မှန်ကန်တိကျခြင်း ရှိသည်ဖြစ်စေ၊ မရှိသည်ဖြစ်စေ သင့်အဖို့ ကိုးကားရန် အနည်းဆုံးအနေဖြင့် တစ်စုံတစ်ခုကို သင့်အား ပေးမည်ဖြစ်ပြီး မိမိကိုယ်ကို အခြေခံကျသော အကဲဖြတ်ချက် သို့မဟုတ် စရိုက်လက္ခဏာ သရုပ်ဖော်ခြင်းတစ်ခု ရရှိဖို့ သင့်ကို ထောက်ကူပေးမည်ဖြစ်သည်။ ထိုအခါ သင်သည် အပျက်သဘောဆောင်သည့် ဤစိတ်ခံစားချက်နှင့်ဆိုင်သော၊ သင်၏ သိမ်ငယ်သော စိတ်ခံစားချက်နှင့်ဆိုင်သော ပဓာနကျသည့် ပြဿနာကို ဖြေရှင်းနိုင်ပြီး ထိုအရာများမှ တဖြည်းဖြည်း လွတ်လာလိမ့်မည်။ သိမ်ငယ်သော စိတ်ခံစားချက်ကို ပိုင်းခြားသိမြင်နိုင်ကာ ယင်းမှ နိုးထကာ သမ္မာတရားကို ရှာဖွေပါက ယင်းကို ဖြေရှင်းရန် လွယ်ကူ၏။

မမျှတသည့် ဆက်ဆံရေးကို ခံစားရပြီးသူများ၊ လူ့အဖွဲ့အစည်း၊ ၎င်းတို့၏ အမျိုးမျိုးသော အလုပ်အကိုင်များနှင့် အမျိုးမျိုးသော ပတ်ဝန်းကျင်များတွင် မတရားစွာ ဆက်ဆံခံခဲ့ရပြီး ခွဲခြားဆက်ဆံခံခဲ့ရသူများအဖို့ မိမိတို့တွင် ထွက်ပေါ်သည့် အမုန်းတရား၊ ဒေါသတို့နှင့်ဆိုင်သည့် ခံစားချက်များကို ဖြေရှင်းရန် လွယ်ကူသလော။ (လွယ်ကူပါသည်။) ထိုအရာများသည် မည်သို့ ပြေလည်သွားသနည်း။ (သူတို့သည် လူများ၊ အဖြစ်အပျက်များနှင့် အမှုအရာများအားလုံးကို ဘုရားနှုတ်ကပတ်တော်များအတိုင်း မှတ်ယူရမည်။ အမုန်းတရား၊ ဒေါသနှင့်ဆိုင်သည့် ဤအပျက်သဘောဆောင်သော စိတ်ခံစားချက်များကို လက်လွှတ်ရမည်ဖြစ်ပြီး အတိတ်တွင် သူတို့ကို နာကျင်စေခဲ့သည့် လူများ၊ အဖြစ်အပျက်များနှင့် အမှုအရာများကို လက်လွှတ်ရမည်။) “လက်လွှတ်ခြင်း”သည် စကားလုံးများသာ ဖြစ်သည်။ သင် မည်သို့ လက်လွှတ်သနည်း။ ဥပမာအားဖြင့် အမျိုးသမီးတစ်ဦးသည် အမျိုးသားတစ်ဦးနှင့် ချိန်းတွေ့ပြီး အိပ်ရာထဲရောက်အောင် ထိုအမျိုးသား၏ လှည့်စားမှုခံရကာ သူ့ကို ငွေပေးမိသည်အထိ အလိမ်ခံလိုက်ရပြီး ဤအရာကို သူမ တွေးမိသည့်အခါတိုင်းတွင် ရုတ်တရက် ဒေါသထွက်လေသည်။ ဤဒေါသထွက်သည့်အခါ သူမသည် လက်သီးများဆုပ်ကာ သူမ၏ စိတ်နှလုံးနက်ရှိုင်းရာတွင် အမုန်းတရားဖြင့် ပြည့်သွားသည်။ ထိုလူ၏ မျက်နှာကို သူမ မြင်ယောင်သည်။ သူ ပြောခဲ့သမျှကို သူမ တွေးသည်။ သူမကို နာကျင်စေအောင် သူလုပ်ခဲ့သမျှကို သူမ တွေးပြီး ဤအရာများကို သူမ တွေးလေ၊ သာ၍ စိတ်ဆိုးလေ၊ သာ၍ ဒေါသထွက်လေ၊ သာ၍ ဒေါသူပုန်ထလေဖြစ်ပြီး သူမ၏ အမုန်းတရားက သာ၍ ကြီးထွားလေ ဖြစ်သည်။ ထိုအရာကို သူမ တွေးမြဲတွေးနေပြီး သူမ၏ တာဝန်ကို မလုပ်ချင်သည့်တိုင် အနားမယူဘဲ ဆက်သာ အလုပ်လုပ်ပြီး အခြားသူများနှင့် စကားပြောရန် မိမိကိုယ်ကို ပြောရင်း သူမသည် သာ၍ ဆိုးသည်ထက် ဆိုးရွားစွာ ခံစားရကာ ညတွင် အိပ်မရသည့်အခါ အိပ်မောကျရန် အိပ်ဆေးများကို မှီခိုရမည်ဖြစ်သည်။ သူမသည် တစ်ကိုယ်တည်း မနေဝံ့ပေ သို့မဟုတ် သူမ စိတ်နှလုံးကို အနားမပေးဝံ့ပေ။ သူမကိုယ်သူမ တစ်ကိုယ်တည်းရှိသည်ကို တွေ့ရသည့်အခိုက်အတန့်၊ သူမ အနားယူလိုက်သည့် အခိုက်အတန့်တွင် ဤအမုန်းတရားက သူမအထဲတွင် တစ်ဟုန်ထိုး ထွက်လာကာ သူမ လက်စားချေချင်သည်။ သူမကို နာကျင်အောင်လုပ်သူအား သေစေချင်သည်မှာ အသေဆိုးလေ ကောင်းလေပင် ဖြစ်သည်။ ထိုလူသည် ဝမ်းနည်းစရာ သေဆုံးခြင်းဖြင့် ဆုံးပါးသွားသည့် သတင်းကို တစ်နေ့တွင် သူမ အမှန်တကယ် ကြားရပါက၊ ထိုအခါမှသာ သူမ၏ အမုန်းတရား၊ ဒေါသတို့နှင့်ဆိုင်သည့် ခံစားချက်များကို သူမ လက်လွှတ်နိုင်လေသည်။ ထိုအကြောင်းကို တွေးလော့။ ထိုသူ အမှန်တကယ် သေဆုံးခဲ့ပါက၊ သူသည် သူနှင့် ထိုက်သင့်ရာကို ရရှိပြီး အပြစ်ပေးခံခဲ့ရပါက အမုန်းတရားနှင့် ဒေါသကို ဖြစ်ပေါ်စေခဲ့သည့် ထိုအဖြစ်အပျက်နှင့် သင်၏ အတွင်းကျကျ စိတ်နှလုံးတွင် အလွန်နက်ရှိုင်းစွာ မြှုပ်နှံထားသည့် ထိုမှတ်ဉာဏ်ကို သင် ဖျောက်ပစ်နိုင်မည်လော။ ထိုအဖြစ်အပျက်၏ အမုန်းတရားကို သင် အမှန်တကယ် လက်လွှတ်နိုင်မည်လော။ ထိုအရာသည် အမှန်တကယ် ပျောက်ကွယ်နိုင်မည်လော။ (ပျောက်ကွယ်နိုင်မည် မဟုတ်ပါ။) သို့ဆိုလျှင် သင့်ကို နာကျင်အောင်လုပ်သည့် ထိုလူကို ပျောက်ကွယ်သွားစေပြီး အပြစ်ဒဏ်ပေးခြင်းကို ခံစားစေခြင်း သို့မဟုတ် အဆိုးရွားဆုံးသော သေခြင်းဖြင့် သေစေခြင်း သို့မဟုတ် အပြစ်ဒဏ်ခံစေခြင်း သို့မဟုတ် မကောင်းသည့် အဆုံးသတ်သို့ ရောက်စေခြင်းသည် အမုန်းတရားနှင့် ဒေါသကို ဖြေရှင်းရန် နည်းလမ်းဖြစ်သလော။ ယင်းသည် အမုန်းတရားနှင့် ဒေါသတို့ကို လက်လွှတ်ရန် နည်းလမ်း ဖြစ်သလော။ (မဟုတ်ပါ။) ထို့ကြောင့် လူအချို့က “ခင်ဗျားက အမုန်းတရား၊ ဒေါသတို့နဲ့ဆိုင်တဲ့ ဒီစိတ်ခံစားချက်တွေကို သိုထားတာကို တွေ့ရှိရတဲ့အခါမှာ ဒီစိတ်ခံစားချက်တွေကို လက်လွှတ်သင့်တယ်”ဟု ပြောကြသည်။ ဤသည်မှာ လက်တွေ့လုပ်ဆောင်မှု လမ်းကြောင်းဖြစ်သလော။ (မဟုတ်ပါ။) သို့ဆိုလျှင် တစ်စုံတစ်ဦးက “ဒီစိတ်ခံစားချက်တွေကို လက်လွှတ်သင့်တယ်”ဟု ပြောသည့်အခါ မည်သည့်အရာ ဖြစ်သနည်း။ (အယူဝါဒ ဖြစ်ပါသည်။) မှန်သည်၊ အယူဝါဒ ဖြစ်သည်။ လက်တွေ့လုပ်ဆောင်မှု လမ်းကြောင်း မဟုတ်ပေ။ သိမ်ငယ်သည့် ခံစားချက်ကို မည်သို့ ဖြေရှင်းရမည်ဆိုသည်ကို သင်တို့ကို ငါ ယခုတင် ပြောပြပြီးဖြစ်ကာ ဤသည်မှာ သိမ်ငယ်မှုကို လက်လွှတ်ရန် နည်းလမ်းတစ်ခု ဖြစ်သည်။ ယခုတွင် သင်တို့သည် လက်တွေ့လုပ်ဆောင်မှု လမ်းကြောင်း ရှိကြပြီလော။ (ရှိပါပြီ။) သို့ဆိုလျှင် အမုန်းတရားနှင့် ဒေါသကို သင်တို့ မည်သို့ လက်လွှတ်ကြသနည်း။ ထိုအရာများကို မစဉ်းစားခြင်းသည် လက်တွေ့လုပ်ဆောင်မှု လမ်းကြောင်း ဖြစ်သလော။ (မဟုတ်ပါ။) ထိုအရာများကို သင်၏ မှတ်ဉာဏ်မှ ထုတ်ပစ်ရန် လူအချို့က ပြောကြသည်။ ဤသည်မှာ ပြဿနာကို ဖြေရှင်းရန် နည်းလမ်းဖြစ်သလော။ ယင်းမှာ သင်သည် ဤအရာများကို လက်လွှတ်ပြီးဖြစ်သည်ဟု ဆိုလိုမည်လော။ (ဆိုလိုမည် မဟုတ်ပါ။) သင်တို့၏ခေါင်းများကို ခါခြင်း၊ မျက်လုံးများကို မှိတ်ခြင်းနှင့် မည်သည့်အရာကိုမျှ မစဉ်းစားခြင်း သို့မဟုတ် သင့်ကိုယ်သင် အလုပ်များစေခြင်းသည် ဤပြဿနာကို ဖြေရှင်းသည့် နည်းလမ်းမဟုတ်ပေ။ ပြီးလျှင် ဤသည်မှာ အပျက်သဘောဆောင်သော စိတ်ခံစားချက်များကို လက်လွှတ်ရန် မှန်ကန်သည့် လက်တွေ့လုပ်ဆောင်မှု လမ်းကြောင်း မဟုတ်ပေ။ ထို့ကြောင့် လက်တွေ့လုပ်ဆောင်မှု လမ်းကြောင်းသည် အတိအကျ မည်သည့်အရာ ဖြစ်သနည်း။ ဤအရာများကို သင် မည်သို့ လက်လွှတ်နိုင်သနည်း။ ဤပြဿနာကို သင် မည်သို့ ဖြေရှင်းနိုင်သနည်း။ ဤအရာကို လုပ်ဆောင်ခြင်းနှင့် ပတ်သက်၍ ကောင်းမွန်သည့် နည်းလမ်းတစ်ခု သင်၌ ရှိသလော။ ဤအရာများကို လက်လွှတ်ရန် ယင်းတို့ကို သင် ရင်ဆိုင်ရမည်။ ထိုအရာများမှ သင် ပုန်းကွယ်ခြင်း သို့မဟုတ် ထွက်ပြေးခြင်း မပြုရ။ တစ်ကိုယ်တည်းဖြစ်မည်ကို သင် မစိုးရွံ့လေသလော။ ဤအဖြစ်အပျက်ကို ပြန်သတိရရန် သင် မစိုးရွံ့သလော။ သင်၏ ဒဏ်ရာကို တစ်စုံတစ်ဦးက ပြန်ဆွမည်ကို သင် မစိုးရွံ့သလော။ ထို့ကြောင့် ထိုအရာကို ရင်ဆိုင်ကာ အတိတ်တွင် သင့်ကို ဒဏ်ရာရစေခဲ့ပြီး အမုန်းတရားနှင့် ဒေါသကို ခံစားစေခဲ့သည့် ထိုလူများ၊ အဖြစ်အပျက်များနှင့် အမှုအရာများအပြင် သင့်အပေါ် နက်ရှိုင်းသည့် သက်ရောက်မှုတစ်ခု ချန်ထားရစ်ခဲ့သူများနှင့် သင် အမှတ်ရနိုင်သည့် ထိုလူများအားလုံးကို မှတ်ပြီး အားလုံးကို ချရေးလော့။ ၎င်းတို့၏ လူ့သဘာဝကို ဘုရားနှုတ်ကပတ်တော်များနှင့်အညီ တစ်ခုပြီးတစ်ခု ပိုင်းခြားသိမြင်လော့။ ၎င်းတို့၏ စိတ်သဘောထားများကို သိရှိလော့။ ၎င်းတို့၏ အနှစ်သာရကို စိတ်ဖြာလေ့လာဆွေးနွေးကာ ထုတ်ဖော်ပြပြီး သိရှိ၍ ထိုလူများ မည်သည့်အရာ အတိအကျဖြစ်သည်ကို မြင်လော့။ သင်ရလာနိုင်သည့် တစ်ခုတည်းသော ကောက်ချက်ဖြစ်သည့် သင်၏ နောက်ဆုံး ကောက်ချက်မှာ ထိုလူများအားလုံး ဆိုးယုတ်သည်၊ မကောင်းဆိုးဝါးများ ဖြစ်ကြပြီး လူများမဟုတ်ဟူ၍ ဖြစ်ပေလိမ့်မည်။ သင့်ကို နာကျင်စေရန် သို့မဟုတ် ထောင်ဖမ်းရန်နှင့် ဒုက္ခပေးရန် မည်သည့် နည်းစနစ်ကို ၎င်းတို့ သုံးသည်ဖြစ်စေ ၎င်းတို့၏ အနှစ်သာရသည် လူများမဟုတ်။ မကောင်းဆိုးဝါး၏ အနှစ်သာရဖြစ်ပြီး ၎င်းတို့သည် ဘုရားသခင် ရွေးချယ်ထားသူများ လုံးဝ မဟုတ်ပေ။ ထိုလူများထဲတွင် ဘုရားသခင်၏ အိမ်တော်သို့ လာနိုင်စွမ်းရှိသူ တစ်ဦးမျှမရှိ၊ သင်ကမူ ဘုရားသခင် ရွေးချယ်ထားသူ ဖြစ်ပေသည်။ သင်သည် ဘုရားအိမ်တော်တွင် တရားဒေသနာများကို နားထောင်နိုင်သည်။ ဘုရားအိမ်တော်တွင် သင်၏ တာဝန်ကို ထမ်းဆောင်နိုင်ပြီး ဘုရားသခင်ရှေ့မှောက်သို့ သင် လာနိုင်သည်။ ဤသည်မှာ ဘုရားသခင်က သင့်ကို ပြုစုပျိုးထောင်ပေးခြင်းနှင့် သင့်ကို ကြင်နာမှု ပြသခြင်း ဖြစ်သည်။ တစ်ဖက်တွင်မူ ထိုလူများသည် ဘုရားသခင်၏ အမြင်တွင် လူများအဖြစ် လုံးဝ မှတ်ယူခံရခြင်း မရှိလေပြီ။ ထို့ကြောင့် သင်သည် ဘုရားသခင်ကို စတင် ယုံကြည်သည်နှင့် သင်သည် ထိုသူတို့နှင့် ကင်းအောင် နေသင့်သည်။ ၎င်းတို့နှင့် ပေါင်းဖော်လိုစိတ်ရှိနေဆဲဖြစ်ပါက ထိုသူများကို သင် ဧကန်မုချ လွှမ်းမိုးနိုင်လိမ့်မည်မဟုတ်သကဲ့သို့ ထိုသူတို့၏ ဖိနှိပ်မှုနှင့် နှိပ်စက်မှုတို့ကို သင် ခံရလိမ့်မည်။ ထိုသူတို့၏ ခွဲခြားဆက်ဆံခြင်းနှင့် စော်ကားခြင်းတို့ကို ခံရလိမ့်မည်။ ထိုသူတို့၏ ဒုက္ခပေးခြင်းကို ခံရလိမ့်မည်။ ထိုသူတို့၏ မတရားဖိနှိပ်ခြင်းကိုပင် သင် ခံရလိမ့်မည်။ ၎င်းတို့ လုပ်ဆောင်သမျှတိုင်းသည် မကောင်းဆိုးဝါးများ လုပ်ဆောင်သည့်အရာနှင့် စာတန်လုပ်ဆောင်သည့်အရာတို့ကို ထင်ထင်ရှားရှား ပြသသည်။ ၎င်းတို့နှင့် ပေါင်းဖော်ရခြင်းနှင့် ခိုက်ရန်ဖြစ်ခြင်းကို သင် မွေ့လျော်ပါက သင်သည်လည်း လူတစ်ဦး မဟုတ်ပေ။ သင်သည် ၎င်းတို့နှင့် အတူတူပင် ဖြစ်ပြီး ၎င်းတို့ကဲ့သို့ အလားတူ အမှုအရာများကို လုပ်နိုင်စွမ်း ရှိပေသည်။ ဤသည်မှာ မကောင်းဆိုးဝါးများသည် လူတို့ကို ထောင်ဖမ်းရုံမက အချင်းချင်းကိုလည်း ဒုက္ခပေးကြသောကြောင့် ဖြစ်သည်။ ဤသည်မှာ မကောင်းဆိုးဝါး၏ သဘောသဘာဝ ဖြစ်သည်။ သင်သည် ဘုရားသခင်၏ ရွေးချယ်ခြင်းခံရကာ ဘုရားသခင် ဖန်ဆင်းသည့် လူသားမျိုးနွယ်နှင့် သင် သက်ဆိုင်သည့်အလား သင့်ကို မြင်ရသည့်အခါ မကောင်းဆိုးဝါးများသည် သင့်ကို အဘယ်သို့ မမဲဘဲ နေနိုင်မည်နည်း။ သင့်ကို ၎င်းတို့ အဘယ်သို့ မနာကျင်စေဘဲ၊ ထောင်မဖမ်းဘဲ နေနိုင်ကြမည်နည်း။ ၎င်းတို့သည် လူတိုင်းကို အန္တရာယ်ပြုသည်။ ၎င်းတို့သည် အချင်းချင်း အန္တရာယ် ပြုကြသောကြောင့် လူတို့ကို ပို၍ပင် အလျှော့ပေးလိမ့်မည် မဟုတ်၊ သို့မဟုတ် ပို၍ပင် အနှောင့်အယှက်မပေးဘဲ နေလိမ့်မည်မဟုတ်ပေ။ ဤအရာက ဤလောကနှင့် လူသားမျိုးနွယ်သည် ဘီလူးသရဲစီးနေကြပြီး စာတန်၏ လုပ်ဆောင်ချက်များဖြင့် လုံးလုံးလျားလျား လွှမ်းမိုးခြင်း ခံရကြောင်းကို ထင်ရှားစေသည်။ လူကောင်းတစ်ဦးဖြစ်ရန်မှာ အလွန့်အလွန် ခက်ခဲပြီး မည်သူတစ်ဦး၏ ကြိုးကိုင်ခြယ်လှယ်ခြင်းကိုမျှ မခံချင်သည့် သာမန်လူတစ်ဦးမျှသာ ဖြစ်ရန်မှာလည်း အလွန့်အလွန် ခက်ခဲ၏။ ထိုအရာကို ရှောင်ရှားရန် သင် ကြိုးစားသော်လည်း မရနိုင်။ ဤသည်မှာ လောကကြီး၏ အမှန်တရား ဖြစ်သည်။ ကျောင်းစတက်ရလောက်အောင် သိနားလည်ခြင်းမှနေ၍ လူမှုအဖွဲ့အစည်းထဲသို့ ဝင်ရောက်ခြင်းနှင့် အလုပ်စလုပ်ခြင်း၊ သေဆုံးခြင်းအထိ တစ်လျှောက်လုံး မည်သူသည် မိမိ၏ တစ်သက်တာအတွင်းတွင် လုံးဝ ကြိုးကိုင်ခြယ်လှယ်ခံရခြင်း၊ သို့မဟုတ် လှည့်ဖြားခြင်းနှင့် နှိပ်စက်ညှဉ်းပန်းခြင်းတို့ကို မခံရလေပြီနည်း။ ဤသို့သောသူ တစ်ဦးမျှ မရှိပေ။ သင်သည် မည်မျှ ကျွမ်းကျင်ပါစေ၊ တတ်စွမ်းနိုင်ပါစေ၊ သင့်ကို ကြိုးကိုင်ခြယ်လှယ်ရန် သင့်ထက် သာ၍ ဖြုံရလောက်သည့် တစ်စုံတစ်ဦး အမြဲရှိလိမ့်မည်။ သို့ရာတွင် ခြားနားချက်မှာ လူတို့တွင် ရှင်သန်ခြင်းအတွက် မတူကွဲပြားသည့် အတွေးအခေါ်များ ရှိခြင်း ဖြစ်သည်။ လူအချို့သည် ဒုက္ခကို သည်းညည်းခံကာ ကျိတ်မှိတ်လက်ခံကြသော်လည်း အချို့မှာ မတူပေ။ အကြိမ်များစွာ လှည့်ဖြားခံရခြင်းကို တွေ့ကြုံရပြီး ၎င်းတို့ နောက်ထပ် မခံနိုင်တော့သည့်အထိ အနိုင်ကျင့်ခံရကာ အလွန်ပြင်းထန်စွာ ဒုက္ခဆင်းရဲခံရပြီးနောက်တွင် အမုန်းတရားနှင့် ဒေါသကဲ့သို့သော စိတ်ခံစားချက်များ ၎င်းတို့ထဲတွင် ပေါ်ထွက်ပြီး လူသားမျိုးနွယ်ကိုရော လူမှုအဖွဲ့အစည်းကိုပါ မုန်းကြလေသည်။ သင့်ကို ဒုက္ခပေးသူများ၏ အနှစ်သာရနှင့် သဘောသဘာဝကို သင် သိနားလည်ကာ ၎င်းတို့၏ အနှစ်သာရသည် မကောင်းဆိုးဝါးများ၏ အနှစ်သာရဖြစ်ကြောင်း သင် မြင်သည်နှင့် သင် ခံစားရသည့် အမုန်းတရားနှင့် ဒေါသတို့သည် လူတို့အပေါ် ဦးတည်ခြင်း မရှိတော့ဘဲ မကောင်းဆိုးဝါးများအပေါ် ဦးတည်ပေသည်။ သို့ဆိုလျှင် သင်၏ အမုန်းတရား လျော့နည်းသွားသလော။ (လျော့နည်းသွားပါသည်။) သင်၏ အမုန်းတရားသည် အတော်အတန် လျော့သွားသည်။ အတော်အတန် လျော့ခြင်း၏ အကျိုးကျေးဇူးမှာ အဘယ်နည်း။ ယင်းမှာ ထိုအခြေအနေမျိုးကို သင် တစ်ဖန်ကြုံရသည့်အခါ သင်သည် တစ်ဖန် စိတ်လှုပ်ရှား ထိခိုက်လွယ်မည် မဟုတ်သကဲ့သို့ ထိုအခြေအနေကို တဇောက်ကန်းနည်းဖြင့် သဘောထားမည်မဟုတ်ခြင်းပင် ဖြစ်သည်။ ထိုအစား ထိုအရာကို သင် မှန်ကန်စွာ သဘောထားလိမ့်မည်။ ဘုရားနှုတ်ကပတ်တော်များနှင့် သမ္မာတရားကို အသုံးပြုလျက် ထိုအရာကို ပိုင်းခြားသိမြင်ကာ ကိုင်တွယ်လိမ့်မည်။ သင့်ကို တစ်ဖန် ဒုက္ခပေးခဲ့သူများကို လူ့သဘာဝ၏ အသိစိတ်နှင့် ဆင်ခြင်တုံတရား ရှုထောင့်မှ ရှုမြင်လိမ့်မည်ဖြစ်ပြီး ထိုသူများကို သင် ကိုင်တွယ်ရာတွင် ဘုရားသခင်က သင့်ကို သွန်သင်ထားသည့် နည်းလမ်း၊ ဘုရားသခင်က သင့်ကို ပြောပြခဲ့သည့် နည်းလမ်းနှင့် စည်းမျဉ်းများကို သင် အသုံးပြုလိမ့်မည်။ သင့်ကို ဘုရားသခင် ပြောပြခဲ့သည့် နည်းလမ်းကို အသုံးပြုလျက် ၎င်းတို့ကို သင် ကိုင်တွယ်သည့်အခါ သင့်အထဲတွင် အမုန်းတရားနှင့် ဒေါသတို့ တစ်ဖန် ဖြစ်ပေါ်ရမည့်အစား လူသားမျိုးနွယ်၏ ဖောက်ပြန်ပျက်စီးခြင်းကို သင် သိရှိလာလိမ့်မည်၊ မကောင်းဆိုးဝါးများ၏ သဘောသဘာဝကို သိရှိကာ ဘုရားနှုတ်ကပတ်တော်များက သမ္မာတရားဖြစ်သည်ဟု သာ၍ များစွာ နက်နဲပြီး တစ်စတစ်စ ပြောင်းလဲ တိုးတက်သော နည်းလမ်းဖြင့် သင် ခိုင်မာစေကာ မှန်ကန်ကြောင်း အတည်ပြုလာလိမ့်မည်။ ဤသို့သော ကိစ္စရပ်တစ်ခုကို ရှုမြင်ရန် သင့်ကို ဘုရားသခင် ပြောပြခဲ့သည့် ဘုရားနှုတ်ကပတ်တော်များနှင့် နည်းလမ်းများကိုလည်းကောင်း၊ သင့်ကို သူ သွန်သင်ပေးခဲ့သော နည်းလမ်းကိုလည်းကောင်း သင် အသုံးပြုသည့်အခါ ဤကိစ္စရပ်သည် သင့်ကို တစ်ဖန် ဒုက္ခပေးမည် မဟုတ်သကဲ့သို့ သင်၏ အမုန်းတရားနှင့် ဒေါသတို့ကို နက်သည်ထက် နက်အောင် လုပ်မည် မဟုတ်။ ထိုမျှပင်မက ဆန့်ကျင်ဘက်အနေဖြင့် ထိုအရာက သင်၏ အတွင်းကျကျ စိတ်နှလုံးထဲရှိ အမုန်းတရားနှင့် ဒေါသတို့ကို တဖြည်းဖြည်း လျော့ပါးစေလိမ့်မည်။ ပြီးလျှင် သင်သည် ဤကိစ္စမျိုးကို အဖန်ဖန် ကြုံရသည်နှင့်အမျှ သင်၏ ဝိညာဉ်ရင့်ကျက်မှု ကြီးထွားကာ သင်၏ စိတ်သဘောထား ပြောင်းလဲလိမ့်မည်။

ငါတို့ ဆွေးနွေးနေခဲ့ကြသည့် ထိုအတိတ်မှ အမုန်းတရားနှင့် ဒေါသတို့ကို မည်သို့ အတိအကျ သင် လက်လွှတ်ရမည်ဆိုသည်အတွက်မူ ရှုထောင့်တစ်ခုမှာ ဤလူသားမဟုတ်ဟု ခေါ်ဆိုသော သူများကို ရှင်းလင်းစွာ မြင်ရန် ၎င်းတို့၏ သဘာဝ အနှစ်သာရတို့သည် စာတန်နှင့်လည်းကောင်း၊ နတ်ဆိုးနှင့်လည်းကောင်း သက်ဆိုင်ကြောင်း၊ ၎င်းတို့၏ အနှစ်သာရသည် လူတို့အဖို့ အန္တရာယ်ရှိကြောင်း၊ ၎င်းတို့၏ အနှစ်သာရသည် နတ်ဆိုးများ၊ စာတန်နှင့် အဆင်းနီသော နဂါးကြီးတို့၏ အနှစ်သာရနှင့် တထေရာတည်းဖြစ်ပြီး အရင်းအမြစ်တူကြကြောင်း၊ ထိုအရာများသည် သင့်ကို ထောင်ဖမ်းကြောင်း၊ စာတန်က လူသားမျိုးနွယ်ကို ဖောက်ပြန်ပျက်စီးစေသည့်အတိုင်း သင့်ကို ဒုက္ခပေးကြောင်းအား ရှင်းလင်းစွာ သိမြင်ရန် ဖြစ်သည်။ ဤအခြေအနေကို သင် နားလည်သည်နှင့် သင်၏ အမုန်းတရားနှင့် ဒေါသ စိတ်ခံစားချက်များကို အတော်အတန် သင် လက်လွှတ်သည် မဟုတ်လော။ (လက်လွှတ်ပါသည်။) လူအချို့က “ဒါတွေကို နားလည်နေရုံနဲ့ မလုံလောက်ဘူး။ တစ်ခါတလေ ဒီအကြောင်းကို စဉ်းစားတာနဲ့ ကျွန်တော့်မှာ စိတ်မကောင်းဖြစ်ရတယ်” ဟု ပြောကြသည်။ သင် စိတ်မကောင်းဖြစ်သည့်အခါ မည်သည့်အရာကို လုပ်ဆောင်သင့်သနည်း။ မည်သည့် ဝမ်းနည်းမှုမျှ လုံးဝ မရှိဘဲ သင် ရှိနေနိုင်သလော။ အမာရွတ်များက မိမိတို့၏ အမှတ်အသားများကို အမြဲ ချန်ထားသော်လည်း ဤအမှတ်အသားများ ရှိခြင်းသည် သေချာပေါက် မကောင်းသည့်အရာ မဟုတ်ပေ။ သင့်အထဲတွင် အမုန်းတရားနှင့် ဒေါသတို့ ပေါ်ပေါက်စေသည်မှာ၊ လူမှုအဖွဲ့အစည်းထဲရှိ မမျှတမှုကို သင့်အား သတိပြုမိခွင့်ပေးသည်မှာ၊ လူသားမျိုးနွယ်၏ ယုတ်မာမှု၊ မလိုမုန်းထားမှုနှင့် ဆိုးယုတ်မှုတို့ကို သင့်အား သတိပြုခွင့်ပေးပြီး လောက၏ မမျှတမှုနှင့် အနိဋ္ဌာရုံမြင်ကွင်းကို သတိပြုမိခွင့်ပေးကာ ထိုသို့ဖြင့် အလင်းအတွက် တမ်းတစိတ်နှင့် ဤဆင်းရဲဒုက္ခအားလုံးမှ သင့်ကို ကယ်တင်ရန် ကယ်တင်ရှင်ကို တောင့်တမှု သင့်အထဲတွင် ပေါ်ပေါက်အောင် ပြုလုပ်ပေးသည်မှာ လူမှုအဖွဲ့အစည်းထဲရှိ ဤမမျှတမှု ဖြစ်စဉ်များနှင့် ဤလူများ၊ အဖြစ်အပျက်များနှင့် အမှုအရာများ အတိအကျပင် ဖြစ်ပေသည်။ ထို့ကြောင့် ဤစိတ်ဆန္ဒအတွက် ဆက်စပ်အကြောင်းအရာတစ်ခု ရှိသလော။ (ရှိပါသည်။) ဤစိတ်ဆန္ဒသည် အလွယ်တကူ ဖြစ်လာသလော။ (ဖြစ်မလာပါ။) လူသားမျိုးနွယ်ကြား သို့မဟုတ် လူမှုအဖွဲ့အစည်းထဲတွင် သင်သည် မည်သည့်အခါတွင်မျှ ဒုက္ခပေးခြင်း မခံခဲ့ရပါက အနီးဝန်းကျင်တွင် လူကောင်းများစွာ ရှိသည်ဟု သင် ထင်မှတ်ပေမည်။ သင် အပြင်ထွက်ပြီး ခလုတ်တိုက်မိကာ တစ်စုံတစ်ဦးသည် သင့်ကို လာထူပေးပါက သို့မဟုတ် သင်သည် စျေးဝယ်ထွက်သော်လည်း ငွေအလုံအလောက် မပါဘဲ သင့်ဘေးနားရှိ လူက သင့်ကို ကူညီပေးပါက သို့မဟုတ် သင့်ပိုက်ဆံအိတ် ကျပျောက်ပြီး တစ်စုံတစ်ဦးက ကောက်ရကာ သင့်ထံ ပြန်လာပေးပါက အနီးဝန်းကျင်တွင် လူကောင်းများစွာ ရှိသည်ဟု သင် ထင်ပေမည်။ သင်သည် ဤစိတ်နေစိတ်ထားနှင့် လူမှုအဖွဲ့အစည်းအပေါ် ဤသိနားလည်မှု ရှိခြင်းဖြင့် လူသားမျိုးနွယ်အပေါ် ဘုရားသခင်၏ ကယ်တင်ခြင်း အဓိပ္ပာယ် သို့မဟုတ် ကယ်တင်ခြင်းအမှုကို ဘုရားသခင် လုပ်ဆောင်ခြင်း လိုအပ်ချက်အပေါ် သိနားလည်မှု မည်မျှ သင်၌ ရှိလိမ့်မည်နည်း။ ကယ်တင်ရှင် ကြွလာပြီး ဒုက္ခပင်လယ်မှ သင့်ကို ကယ်တင်ရန်အတွက် သင်၏ စိတ်ဆန္ဒသည် မည်မျှ ကြီးမားလိမ့်မည်နည်း။ ထိုအရာကို သင် သိပ်အလိုရှိလိမ့်မည် မဟုတ်၊ ဟုတ်သလော။ ယင်းမှာ အလိုဆန္ဒတစ်မျိုး၊ စိတ်ကူးယဉ်မှုတစ်မျိုးသာ ဖြစ်ပေမည်။ တစ်စုံတစ်ဦးသည် လောကတွင် အခက်အခဲနှင့် ဆင်းရဲဒုက္ခကို သာ၍ ကြုံရလေ၊ မမျှတသည့် ဆက်ဆံမှုမျိုးစုံကို ခံစားရလေ၊ သို့မဟုတ် တစ်နည်းအားဖြင့် ပြောရလျှင် မိမိအထဲတွင် လူသားမျိုးနွယ်နှင့် လူမှုအဖွဲ့အစည်းအပေါ် နက်နဲသည့် အမုန်းတရားနှင့် ဒေါသတို့ ပေါ်ပေါက်သည့် တစ်စုံတစ်ဦးသည် ဤလူမှုအဖွဲ့အစည်းထဲနှင့် လူများကြားတွင် သာ၍ ကြာရှည်စွာ အသက်ရှင်လေ ဘုရားသခင်က ဤဆိုးယုတ်သော ခေတ်ကို ဖြစ်နိုင်သမျှ အမြန်ဆုံး အဆုံးသတ်ရန်၊ ဤဆိုးယုတ်သော လူသားမျိုးနွယ်ကို ဖြစ်နိုင်သမျှ အမြန်ဆုံး ဖျက်ဆီးရန်၊ ၎င်းတို့၏ ဒုက္ခပင်လယ်မှ အမြန်ဆုံး ကယ်တင်ရန်၊ ဆိုးယုတ်သူများအပေါ် ဒဏ်ခတ်ခံရခြင်းကို အတင်းတောင်းဆိုပြီး ကောင်းသောသူများကို ကွယ်ကာရန်အတွက် ဆန္ဒရှိလေ ဖြစ်ကြလိမ့်မည်။ ထိုသို့ ဖြစ်သည် မဟုတ်လော။ (ဟုတ်ပါသည်။) ထို့ကြောင့် ယခု ဤအခြေအနေတွင် သင်က “အိုး၊ အဲဒီမကောင်းဆိုးဝါးတွေကို ငါ တကယ်ကို ကျေးဇူးတင်ရမယ်။ ငါ့အပေါ် သူတို့ရဲ့ မမျှတတဲ့ ဆက်ဆံမှု၊ ခွဲခြားဆက်ဆံမှု၊ စော်ကားမှုနဲ့ ဖိနှိပ်မှုတို့အတွက် သူတို့ကို ငါ ကျေးဇူးတင်ရမယ်။ ဘုရားရှေ့မှောက်ကို ငါ့ကို အတင်းလာခိုင်းတာ၊ လောကီ ဒါမှမဟုတ် ဒီလူတွေကြားက ဘဝကို နောက်ထပ် စွဲလမ်းတောင့်တ မနေအောင် လုပ်တာ၊ ဘုရားအိမ်တော်ကို လိုလိုလားလား လာဖို့၊ ဘုရားသခင်ရဲ့ ရှေ့မှောက်ကို လာဖို့၊ ကိုယ့်ကိုယ်ကိုယ် ဘုရားအတွက် လိုလိုလားလား အသုံးတော်ခံဖို့၊ ငါ့ရဲ့ ဘဝတစ်ခုလုံးကို ဆက်ကပ်ဖို့၊ အဓိပ္ပာယ်ရှိတဲ့ ဘဝတစ်ခုကို အသက်ရှင်ပြီး ဆိုးယုတ်တဲ့လူတွေနဲ့ နောက်ထပ် မပေါင်းတော့ဖို့၊ လိုလားအောင် လုပ်တာက သူတို့ရဲ့ မကောင်းမှုတွေနဲ့ ငါ့အပေါ် ပေးတဲ့ ဒုက္ခတွေပဲ။ ဒါမှမဟုတ်ရင် ငါက လောကီရေပန်းစားမှုတွေနောက်ကို လိုက်ပြီး ကျော်ကြားမှု၊ အကျိုးအမြတ်၊ ဘဝကောင်းကောင်း၊ ဇာတိပကတိရဲ့ ပျော်ရွှင်မှုတွေနဲ့ ကောင်းမွန်တဲ့ အနာဂတ်တစ်ခုကို လိုက်စားရင်း သူတို့လိုပဲ ဖြစ်နေဦးမှာ။ အခုတော့ ငါက ဘုရားသခင်ကို ယုံကြည်လို့ ဒီလိုကွေ့ကောက်တဲ့ လမ်းကြောင်းကို လျှောက်ဖို့ မလိုတော့ဘူး။ သူတို့ကို ရန်လိုစိတ်နဲ့ ငါမကြည့်တော့ဘူး။ သူတို့က အမြဲတမ်း ဘယ်သူတွေ ဖြစ်နေခဲ့လဲဆိုတာကို ငါမြင်ရပြီ။ သူတို့က အစေခံမှုပေးဖို့ ရှိနေကြတာ။ သူတို့က ဘုရားအမှုတော်အတွက် အဖြည့်ခံတွေပဲ။ သူတို့ မရှိဘဲနဲ့ ဒီလောကနဲ့ ဒီလူသားမျိုးနွယ်ရဲ့ အနှစ်သာရက ဘာလဲဆိုတာကို ငါအတိအကျ မြင်နိုင်မှာ မဟုတ်ဘူး။ ဒီလောကနဲ့ ဒီလူသားမျိုးနွယ်က ပိုပိုပြီး နှစ်သက်ပျော်ရွှင်စရာ ကောင်းတယ်လို့ ထင်နေမိဦးမှာပဲ။ ဒီဆင်းရဲဒုက္ခကို အခု ငါ ကြုံရပြီးပြီဆိုတော့ ငါ့ရဲ့ ပြင်းပြတဲ့ ဆန္ဒတွေနဲ့ မျှော်လင့်ချက်တွေကို ဒီလောကမှာ၊ ဒါမှမဟုတ် ကြီးမြတ်တဲ့ ဘယ်သူမဆိုရဲ့ လက်ထဲမှာ ထားတော့မှာ မဟုတ်ဘူး။ အဲဒီအစား ဘုရားနိုင်ငံတော်တည်လာဖို့နဲ့ ဘုရားသခင်ရဲ့ တရားမျှတမှုနဲ့ ဖြောင့်မတ်ခြင်းတို့ ထိန်းချုပ်ဖို့ကိုသာ ငါမျှော်လင့်မိတယ်”ဟု တွေးဆလေသည်။ ဤသို့ ချင့်ချိန်စဉ်းစားခြင်းအားဖြင့် သင်၏ အမုန်းတရားနှင့် ဒေါသ စိတ်ခံစားချက်များသည် တဖြည်းဖြည်း လျော့ပါးသွားသည် မဟုတ်လော။ (လျော့ပါးသွားပါသည်။) ထိုအရာများ လျော့ပါးသွား၏။ ပြီးလျှင် လူများ၊ အဖြစ်အပျက်များနှင့် အမှုအရာများအပေါ် သင်၏ စိတ်နှလုံးအတွင်းရှိ ရှုထောင့်အမြင်များနှင့် ရှုမြင်ချက်များသည် အပြောင်းအလဲတစ်ခု ကြုံရပြီ မဟုတ်လော။ ဤအရာက အနာဂတ်တွင် သင် လျှောက်လှမ်းမည့် လမ်းကြောင်း၊ သင်၏ ရွေးချယ်မှုများနှင့် သင်၏ ရည်မှန်းချက်များသည် တဖြည်းဖြည်း အပြောင်းအလဲတစ်ခုကို ကြုံနေရကြောင်းနှင့် သင်သည် မှန်ကန်သည့် ရည်မှန်းချက်များနှင့် ဦးတည်ချက်တို့ကို လိုက်စားခြင်းဆီသို့ တဖြည်းဖြည်း ပြောင်းလဲနေကြောင်း ညွှန်ပြသည် မဟုတ်လော။ (ဟုတ်ပါသည်။) သင်၏ စိတ်နှလုံးကို ကြေကွဲစေသည့် အတိတ်က ဖြစ်ပျက်ခဲ့သော အရာများနှင့် သင့်အား လောကကို မုန်းတီးစေသည့် အရာများကို သင် အမှတ်ရလေသည်။ ထိုအရာများ၏ အဓိပ္ပာယ်နှင့် အနှစ်သာရကို သင် ရှင်းလင်းစွာ မြင်ပြီးသည်နှင့် သင်၏ စိတ်နှလုံးသည် ဘုရားသခင်အပေါ် ကျေးဇူးတင်ရှိခြင်းနှင့်ပြည့်လာသည်။ ကျေးဇူးတင်ရှိခြင်းဖြင့် သင် ပြည့်လာသည့်အခါ ထိုအရာကို မွေ့လျော်ခြင်းတွင် သင် နစ်မြုပ်သွားသည် မဟုတ်လော။ ထိုအခါ သင်က “ဘုရားသခင်ကို မယုံကြည်တဲ့ ဘာသာတရားမရှိသူတွေက စာတန်ဖြစ်သည့် နတ်ဆိုးမင်းကိုယ်တိုင်ရဲ့ အထင်အမြင်မှားအောင် လုပ်တာ၊ ဒုက္ခပေးတာ၊ ဝါးမျိုတာတို့ကို ခံနေကြရတုန်းပဲ။ အရမ်းကို သနားစရာပါပဲ။ ဘုရားသခင်ကို ငါ ယုံကြည်ပြီး ဘုရားရှေ့မှောက်ကို မလာခဲ့ရင် လောကီကို လိုက်စားရင်း၊ ကျော်ကြားမှု၊ အကျိုးအမြတ်နဲ့ အဆင့်အတန်းတို့ကို ရရှိဖို့ ကြိုးစားရင်း ဟိုဟိုဒီဒီ ပြေးလွှားရင်း၊ အရမ်းများတဲ့ ဆင်းရဲဒုက္ခတွေကို ဖြတ်သန်းရင်း လမ်းကြောင်းပြောင်းဖို့ လုံးဝကို မတွေးမိကြတဲ့ သူတို့လိုမျိုးသာ ငါဖြစ်မှာပဲ။ မရှောင်လွှဲနိုင်တဲ့ အပြစ်မှာ ငါ နစ်မြုပ်မှာ။ ဝမ်းနည်းစရာကြီးပဲ။ အခု ဘုရားသခင်ကို ငါယုံကြည်တယ်။ သမ္မာတရားကို နားလည်ပြီး ဒီကိစ္စကို ရိပ်စားမိနိုင်တယ်။ လူတို့ လိုက်လျှောက်သင့်တဲ့ လမ်းကြောင်းက သမ္မာတရားကို လိုက်စားတာပဲ။ ဒါဟာ အဖိုးအတန်ဆုံး၊ အဓိပ္ပာယ်အရှိဆုံးပဲ။ အခု အဲဒီဆင်းရဲဒုက္ခကို ငါ ကြုံစရာမလိုတော့အောင် ဘုရားသခင်က ငါ့ကို ဒီလိုမျိုး ကြင်နာမှုကို ပြသပြီးတဲ့အတွက် ငါဟာ ဘုရားသခင်နောက်ကို အဆုံးအထိ လိုက်ဖို့၊ သူ့ရဲ့ နှုတ်ကပတ်တော်တွေကို နားထောင်ဖို့၊ သူ့ရဲ့ နှုတ်ကပတ်တော်တွေနဲ့အညီ အသက်ရှင်နေထိုင်ဖို့နဲ့ လူသားတစ်ယောက်လိုမျိုး လုံးဝ အသက်မရှင်နေခဲ့တဲ့ အရင်တုန်းကပုံစံမျိုး ငါအသက်မရှင်တော့ဖို့ စိတ်ပိုင်းဖြတ်ချက်ကို ချမှတ်မယ်”ဟု တွေးသည် မဟုတ်လော။ သင် မြင်သည့်အတိုင်း ဤကောင်းမွန်သည့် ရည်မှန်းချက် ပေါ်ပေါက်လေပြီ ဟုတ်သလော။ လူတို့၏ အတွေးများနှင့် အသိအတွင်းတွင် မှန်ကန်သည့် ရည်မှန်းချက်များနှင့် ဘဝဦးတည်ချက်တို့သည် တဖြည်းဖြည်း ရုပ်လုံးပေါ်လာပြီ မဟုတ်လော။ ပြီးလျှင် ယခုတွင် ၎င်းတို့သည် ဘဝ၌ မှန်ကန်သည့် လမ်းကြောင်းပေါ် တက်ရောက်နိုင်ကြသည် မဟုတ်လော။ (ဟုတ်ပါသည်။) ထို့ကြောင့် ဤအပြုသဘောဆောင်သည့် ခံစားချက်များနှင့် ပြင်းပြသည့် စိတ်ဆန္ဒတို့ ပေါ်ပေါက်သည့်အခါ ထိုအပျက်သဘောဆောင်သော စိတ်ခံစားချက်များကို တွေးရန် လိုအပ်သေးသလော။ ထိုအရာများကို အတန်ကြာ သေချာစဉ်းစားပြီးနောက် သို့မဟုတ် သင် နားလည်သည်အထိ ထိုအရာများကို အကြိမ်အတော်များများ အချိန်ယူ စဉ်းစားပြီးနောက်တွင် ဤကိစ္စများက သင်၏ စိတ်ကို မနှောင့်ယှက်တော့သည့်အခါ သို့မဟုတ် ထိုအချိန် သင် လျှောက်သည့် လမ်းကြောင်းကို မထိန်းချုပ်တော့သည့်အခါ သင်သည် အမုန်းတရား၊ ဒေါသတို့နှင့်ဆိုင်သည့် ဤစိတ်ခံစားချက်များကို သတိမပြုမိဘဲ လက်လွှတ်လေသည်။ ထိုအရာများက သင်၏ စိတ်နှလုံးကို နေရာမယူတော့သကဲ့သို့ အချိန်ကြာသည်နှင့်အမျှ သင်၏ ဖောက်ပြန်ပျက်စီးသည့် စိတ်သဘောထား ပြဿနာကို သင် ဖြေရှင်းလေသည်။ သင်၏ ဖောက်ပြန်ပျက်စီးသော စိတ်သဘောထားကို ဖြေရှင်းခြင်း ကိစ္စသည် သမ္မာတရား လိုက်စားခြင်းနှင့် ဆက်နွှယ်သလော။ (ဆက်နွှယ်ပါသည်။) ယင်းမှာ သင်သည် ဘဝတွင် မှန်ကန်သည့် လမ်းကြောင်းပေါ် တက်ရောက်ပြီးဖြစ်သည်ဟု ဆိုလိုသည် မဟုတ်လော။ မှန်ကန်သည့် လမ်းကြောင်းပေါ် တက်ရောက်ရန် မခက်ပေ။ ပထမဦးစွာ လောက၊ အကြင်သူ၏ လူ့သဘာဝနှင့် လူသားမျိုးနွယ်အပေါ် အမှန်တရားများနှင့် မကိုက်ညီသည့် သင်၏ အမျိုးမျိုးသော အမြင်များအားလုံးကို လက်လွှတ်ရမည်။ အမှန်တရားနှင့် မကိုက်ညီသည့် ဤအမြင်များကို သင် မည်သို့ ရှင်းလင်းစွာ မြင်နိုင်သနည်း။ ထိုအရာများကို မည်သို့ သင် ဖြေရှင်းနိုင်သနည်း။ အမှန်တရားနှင့် မကိုက်ညီသည့် ဤအမြင်များသည် သင့်စိတ်နှလုံး၏ စိတ်ခံစားချက်များအတွင်းတွင် တည်နေပြီး ယင်းတို့သည် သင့်လူ့သဘာဝ၏ အကဲဖြတ်ခြင်းနှင့် အတွေးတို့သာမက သင်၏ အကျင့်စရိုက်၊ သင်၏ စကားနှင့် လုပ်ရပ်များအပြင် သင်၏ အသိစိတ်နှင့် ဆင်ခြင်တုံတရားတို့ကို ဧကန်အမှန် ညွှန်ကြားလေသည်။ သာ၍ အရေးကြီးသည်မှာ ထိုအရာများက ဘဝတွင် သင်၏ ရည်မှန်းချက်များနှင့် သင် လျှောက်သည့် လမ်းကြောင်းတို့ကို ညွှန်ကြားကာ လွှမ်းမိုးလေသည်။ ထို့ကြောင့် အပျက်သဘောဆောင်သော စိတ်ခံစားချက်များအားလုံးကို လက်လွှတ်ပြီး သင့်အပေါ် ထိန်းချုပ်သည့် ခံစားချက်များ အားလုံးကို လက်လွှတ်လော့။ ဤသည်မှာ သမ္မာတရားကို လိုက်စားရာတွင် သင် လက်တွေ့လုပ်ဆောင်သင့်သည့် ပထမဆုံး အဆင့်ဖြစ်သည်။ ပထမဦးစွာ အမျိုးမျိုးသော အပျက်သဘောဆောင်သည့် စိတ်ခံစားချက်များနှင့် ဆိုင်သော ပြဿနာကို ဖြေရှင်းလော့။ ထိုအရာများကို သင် ရှာဖွေတွေ့ရှိသည်နှင့်အမျှ ဖြေရှင်းပြီး မည်သည့် ပြဿနာကိုမျှ နောက်ချန်မထားနှင့်။ ဤပြဿနာများ ပြေလည်သွားသည့်အခါ သင်သည် သမ္မာတရားကို သင်၏ လိုက်စားမှုတွင် ဤအပျက်သဘောဆောင်သော စိတ်ခံစားချက်များကို သယ်ဆောင်ရင်း ချုပ်နှောင်ခံရတော့မည် မဟုတ်သကဲ့သို့ သင်သည် သမ္မာတရားကို ရှာဖွေနိုင်ကာ ဖောက်ပြန်ပျက်စီးသော စိတ်သဘောထားကို ထုတ်ဖော်ပြသည့်အခါ ဖြေရှင်းနိုင်လိမ့်မည်။ ဤသည်မှာ စွမ်းဆောင်ရရှိရန် လွယ်ကူသောအရာတစ်ခု ဖြစ်သလော။ အမှန်တကယ် ထိုသို့ မလွယ်ကူပေ။

ဤအပျက်သဘောဆောင်သော စိတ်ခံစားချက်များကို ငါ မိတ်သဟာယပြုကာ စိတ်ဖြာလေ့လာဆွေးနွေးနေစဉ်တွင် ငါ ပြောသည့်အရာကို သင်တို့အတွက် သင်တို့ အသုံးပြုကြပြီးပြီလော။ လူအချို့က “ကျွန်တော်က ငယ်ပြီး ဘဝအတွေ့အကြုံ အဲဒီလောက် မရှိဘူး။ ဘယ်ဆုတ်ဆိုင်းမှု၊ ဒါမှမဟုတ် ကျရှုံးမှုတွေကိုမှ ကျွန်တော် မကြုံရသေးဘူး။ ဒါမှမဟုတ် ဘယ်စိတ်ဒဏ်ရာမှလည်း မတွေ့ကြုံရသေးဘူး။ ဒါဟာ ကျွန်တော့်မှာ အပျက်သဘောဆောင်တဲ့ စိတ်ခံစားချက် တစ်ခုမှ မရှိဘူးဆိုတဲ့ သဘော မဟုတ်လား”ဟု ဆိုကြသည်။ လူတိုင်းက ထိုအပျက်သဘောဆောင်သော စိတ်ခံစားချက်များ ရှိကြသည်။ လူတိုင်းသည် အခက်အခဲများစွာ ကြုံရလိမ့်မည်ဖြစ်ပြီး အပျက်သဘောဆောင်သော စိတ်ခံစားချက်များ ဖြစ်ပေါ်နိုင်ခြေရှိလိမ့်မည်။ ဥပမာအားဖြင့် ဤခေတ်ရှိ လူ့အဖွဲ့အစည်း၏ ဆိုးယုတ်သော ရေပန်းစားမှုများနှင့်ဆိုင်သည့် နောက်ခံကြောင့် ကလေးသူငယ်များစွာသည် တစ်ခုလပ် မိဘများ၏ အိမ်ထောင်စုများတွင် ကြီးပြင်းလာကြရသည်။ အချို့မှာ မိခင်မေတ္တာ မခံစားရ၊ အချို့မှာ ဖခင်မေတ္တာ မခံစားရပေ။ လူတစ်ယောက်သည် မိခင် သို့မဟုတ် ဖခင်၏ ချစ်ခြင်းမေတ္တာ မခံစားရဘဲရှိပါက တစ်စုံတစ်ရာ လိုနေသည်ဟု ၎င်းတို့ကို ယူဆ၍ ရသည်။ သင်၏ ဖခင် သို့မဟုတ် မိခင်၏ မေတ္တာကို သင် ဆုံးရှုံးရသည့် မည်သည့် အသက်အရွယ်တွင်မဆို သာမန်လူ့သဘာဝ ရှုထောင့်မှကြည့်လျှင် ထိုအရာက သင့်အပေါ် အတိုင်းအတာ အနည်းနှင့် အများ သက်ရောက်မှုရှိလိမ့်မည်။ လူအချို့သည် မိမိဘာသာ သီးသန့်နေကြလိမ့်မည်။ အချို့မှာ သိမ်ငယ်မှုခံစားရလိမ့်မည်။ အချို့မှာ စိတ်ကသိကအောက် ဖြစ်လာလိမ့်မည်။ အချို့မှာ စိတ်မအေးခြင်းနှင့် မလုံခြုံမှု ခံစားချက်တစ်ခု ရှိလိမ့်မည်ဖြစ်ပြီး အချို့မှာ ဆန့်ကျင်ဘက် လိင်ကို ခွဲခြားဆက်ဆံကာ ရှောင်ရှားလိမ့်မည်။ မည်သို့ဆိုစေ ဤအထူးအခြေအနေတွင် ကြီးပြင်းကြသူများသည် အတိုင်းအတာ အနည်းနှင့် အများမဆို မိမိတို့၏ သာမန် လူ့သဘာဝအတွင်း၌ မူမမှန်မှုအချို့ ဖြစ်ပေါ်ကြလိမ့်မည် ဖြစ်သည်။ ခေတ်သစ် စကားအရ ၎င်းတို့သည် အနည်းငယ် လွဲချော်နေကြသည်။ ဥပမာအားဖြင့် ဖခင်မေတ္တာ မခံစားရဘဲ ကြီးပြင်းသည့် မိန်းကလေးများသည် အမျိုးသားများနှင့် ပတ်သက်လာသည့်အခါ အတော်အတန် အတွေ့အကြုံမရှိ ဖြစ်လိမ့်မည်။ ငယ်သည့် အရွယ်မှစ၍ မိမိတို့ကိုယ်ပိုင် အခြေခံလိုအပ်ချက်များအား မည်သို့ တာဝန်ယူဖြည့်ဆည်းရမည်ကို ၎င်းတို့ သင်ယူရမည်ဖြစ်ပြီး ၎င်းတို့၏ မိခင်များ လုပ်ဆောင်ကြသည့်အတိုင်းပင် အမှုအရာများအတွက် မည်သို့ စိုးရိမ်ပူပန်ပြီး တာဝန်ယူရမည် သို့မဟုတ် မိမိတို့ကိုယ်ကို၊ မိမိတို့၏ မိခင်များနှင့် မိသားစုများကို မည်သို့ ကာကွယ်ရမည်ဆိုသည်ကို စောစီးစွာ အမှတ်တမဲ့ သင်ယူရင်း မိသားစု ငွေကြေးနှင့်ဆိုင်သော လေးလံသည့် ဝန်ထုပ်နှင့် ဆောင်ရွက်ရန် လိုအပ်သည့် အမျိုးမျိုးသော အလုပ်တာဝန်များကိုပင် တာဝန်ယူရလိမ့်မည်။ ၎င်းတို့သည် မိမိတို့ကိုယ်ကို ကွယ်ကာခြင်းနှင့် စပ်လျဉ်း၍ အားကောင်းသော အသိစိတ်မရှိကြဘဲ အားကောင်းသည့် သိမ်ငယ်စိတ်များ ရှိကြလိမ့်မည်။ ထိုအရာကို မသိဘဲနှင့် ဤအထူးအခြေအနေတွင် ၎င်းတို့ ကြီးပြင်းသည်နှင့် တစ်ပြိုင်နက် ၎င်းတို့တွင် ချို့တဲ့မှုအချို့ ရှိသည့်အလား မိမိတို့၏ အတွင်းကျကျ စိတ်နှလုံးတွင် မရည်ရွယ်ဘဲ ခံစားမိကြလိမ့်မည်ဖြစ်ပြီး ဤခံစားချက်က အတိတ်ကာလရှိ ၎င်းတို့၏ ဝေဖန်ပိုင်းခြားနိုင်စွမ်း သို့မဟုတ် ဆုံးဖြတ်ချက်တို့ကို ပြင်းထန်စွာ ထိခိုက်ဖူးသည်ဖြစ်စေ၊ မထိခိုက်ဖူးသည်ဖြစ်စေ ၎င်းတို့တွင် ရှိသည့် ခံစားချက် ဖြစ်သည်။ တိုတိုပြောရလျှင် လူတစ်ဦးသည် အပြည့်အဝ အရွယ်ရောက်သည်နှင့် ၎င်းတို့၏ အတွေးများကို ညွှန်ကြားသည့် အချိန်ကြာမြင့်စွာ ရှိပြီးဖြစ်သော အပျက်သဘောဆောင်သည့် စိတ်ခံစားချက်အချို့ ရှိလိမ့်မည် ဖြစ်ပြီး ထိုအရာများ ရှိခြင်းအတွက် အမြဲ အကြောင်းရင်းတစ်ခု ရှိလေသည်။ ဥပမာအားဖြင့် တစ်ခုလပ်မိဘ၏ အိမ်ထောင်စုတွင် ကြီးပြင်းသော သားယောက်ျားလေးအချို့သည် ဖခင်မရှိဘဲ မိခင်တစ်ဦးတည်းသာရှိပါက ၎င်းတို့၏ မိခင်နှင့်အတူ အိမ်မှုကိစ္စများအား မည်သို့ တာဝန်ယူရမည်ဆိုသည်ကို အသက်အရွယ် အစောပိုင်းကတည်းက သင်ယူမိကြသည်။ ၎င်းတို့၏ အကျင့်စရိုက်များက အတော်အတန် မိခင်သဘော ဆန်လာလေသည်။ ၎င်းတို့သည် မိန်းကလေးများ စောင့်ရှောက်ရသည်ကို နှစ်သက်ပျော်မွေ့ပြီး ၎င်းတို့ကို စာနာကြသည်။ မိန်းကလေးများအပေါ် လက်ခံကြိုဆိုပြီး အမျိုးသမီးများကို ကာကွယ်ပေးရသည်ကို မွေ့လျော်ကာ အမျိုးသားများအပေါ် အတော်အတန် အာဃာတ ထားတတ်ကြလေသည်။ အမျိုးသားများအားလုံးသည် တာဝန်မဲ့ပြီး တာဝန်မသိတတ်ကြောင်းနှင့် မှန်ကန်ပြီး သင့်လျော်သည့်အရာကို ၎င်းတို့ မလုပ်ဆောင်ကြကြောင်း ယုံကြည်လျက် စိတ်ထဲတွင် အမျိုးသားများကို သဘောမကျသကဲ့သို့ မနှစ်မြို့မှုမျိုး ရေးရေးမျှကိုပင် ခံစားသူအချို့ ရှိသည်။ ဤလူများထဲတွင် အတော်လေး ပုံမှန်ဖြစ်သည့်သူ အချို့ရှိသည်မှာ အမှန် ဖြစ်သည်။ သို့ရာတွင် အမျိုးသား သို့မဟုတ် အမျိုးသမီးများနှင့် ပတ်သက်၍ သီးခြားဖြစ်သော၊ လက်တွေ့မကျသော သို့မဟုတ် မသင့်လျော်သော အတွေးအချို့ရှိကြသူ အချို့ ရှိလိမ့်မည်မှာ ရှောင်လွှဲမရသကဲ့သို့ ဤသူများအားလုံးသည် မိမိတို့ လူ့သဘာဝထဲ၌ ချို့တဲ့မှုများနှင့် ပြစ်ချက်များ ရှိကြပေသည်။ သင်သည် ဤသို့သော ပြဿနာတစ်ခုရှိသည်ကို တစ်စုံတစ်ဦးက သိပြီး သင့်ကို ထောက်ပြပါက သို့မဟုတ် သင်သည် မိမိကိုယ်ကို ဆန်းစစ်ခြင်းမှတစ်ဆင့် မိမိကိုယ်တိုင်တွင် ဤဆိုးရွားသည့် အပျက်သဘောဆောင်သော စိတ်ခံစားချက်မျိုးရှိကြောင်းနှင့် ထိုအရာက လူများနှင့် အမှုအရာများကို သင် ရှုမြင်ပုံနှင့် သင် ကျင့်ကြံပြုမူကာ လုပ်ဆောင်ပုံတွင် သင်၏ ရွေးချယ်မှုများနှင့် လက်တွေ့လုပ်ဆောင်မှုကို ထိခိုက်နေနှင့်ကြောင်း သင် ရှာဖွေတွေ့ရှိကာ သိရှိလာပါက သင်သည် မိမိကိုယ်ကို သုံးသပ်ကာ သိရှိသင့်ပေသည်။ ဘုရားနှုတ်ကပတ်တော်များအရ ဤအပျက်သဘောဆောင်သော စိတ်ခံစားချက်များကို သင် ပိုင်းခြားသိမြင်ကာ ဖြေရှင်းသင့်သည်။ ဤအပျက်သဘောဆောင်သော စိတ်ခံစားချက်၏ အချည်အနှောင်များ၊ ထိန်းချုပ်မှုနှင့် လွှမ်းမိုးမှုတို့ကို စွန့်ပယ်ရန် သင် ကြိုးပမ်းသင့်သည်။ သင့် လူ့သဘာဝ၏ ပျော်ရွှင်မှု၊ ဒေါသ၊ ဝမ်းနည်းမှု၊ ဝမ်းမြောက်ခြင်း၊ အတွေး၊ ဝေဖန်ပိုင်းခြားနိုင်စွမ်း၊ အသိစိတ်နှင့် ဆင်ခြင်တုံတရားတို့ကို အစွန်းရောက်လျက် သို့မဟုတ် ယင်းတို့၏ အကန့်အသတ်များကို ကျော်လွန်လျက် ပုံပျက်လာခြင်းမှ တားဆီးရန် ကြိုးစားသင့်သည်။ အခြား မည်သည့်အရာ ရှိသေးသနည်း။ ဤအရာများကို ဖြစ်ပျက်ခြင်းမှ တားဆီးရန် သင် ကြိုးပမ်းပြီးသည်နှင့် သာမန် လူ့သဘာဝ၏ အသိစိတ်နှင့် ဆင်ခြင်တုံတရားရှိသည့်၊ ပြီးလျှင် လူကို ဘုရားသခင် ပေးပြီးသော သာမန် လူ့သဘာဝ၏ ဗီဇများနှင့် လွတ်လပ်သော အလိုဆန္ဒရှိသည့် ပုံမှန်ဘဝတစ်ခုကို သင် အသက်ရှင်နိုင်လိမ့်မည်။ ဆိုလိုသည်မှာ သင်သည် သင်၏ အတွေးများ၊ ဗီဇများ၊ လွတ်လပ်သော အလိုဆန္ဒ၊ ဝေဖန်ပိုင်းခြားနိုင်စွမ်းနှင့် ဘုရားသခင် ပြဋ္ဌာန်းထားသည့် သာမန်လူ့သဘာဝ နယ်ပယ်အတွင်းရှိ သင်၏ အသိစိတ်နှင့် ဆင်ခြင်တုံတရားတို့ကို ထိန်းသိမ်းရန် သင် ကြိုးပမ်းလေသည်။ ထို့ကြောင့် မည်သည့် အပျက်သဘောဆောင်သော စိတ်ခံစားချက်က သင့်ကို ထိန်းချုပ်နေသည်ဖြစ်စေ၊ သင်သည် သင်၏ ထိုသာမန်လူ့သဘာဝ၏ သွင်ပြင်လက္ခဏာနှင့်ပတ်သက်၍ ပြဿနာတစ်ခု ရှိပေသည်။ ဤအရာကို သင် နားလည်သည် ဟုတ်သလော။ (ဟုတ်ပါသည်။)

လူတို့၏ သမ္မာတရား လိုက်စားမှုကို လူ့သဘာဝ၏ ပုံမှန်အသိစိတ်၊ ဆင်ခြင်တုံတရား၊ ဗီဇ၊ လွတ်လပ်သော အလိုဆန္ဒတို့နှင့် ပုံမှန်လူ့သဘာဝ၏ လွတ်လပ်သော စိတ်ဆန္ဒအပြင် ပုံမှန် လူသား စိတ်ခံစားမှုအမျိုးမျိုးအရ စွမ်းဆောင်ရရှိပေသည်။ သင် မြင်သလော၊ လူကို ဘုရားသခင် ပေးထားသည့် သာမန်လူ့သဘာဝ၏ နယ်ပယ်အတွင်းတွင် အစွန်းရောက်သောအရာ တစ်ခုမျှမရှိ၊ လွန်ကဲသောအရာ တစ်ခုမျှမရှိ၊ လိုရာဆွဲတွေးသောအရာ တစ်ခုမျှ မရှိသကဲ့သို့ ပင်ကိုအရည်အသွေး ခွဲထွက်ခြင်း သို့မဟုတ် သွေဖည်ခြင်း မရှိပေ။ လွန်ကဲခြင်းသည် မည်သို့ ထင်ရှားသနည်း။ သင်သည် အသုံးမကျဟုလည်းကောင်း၊ ဘာမျှမဟုတ်ဟုလည်းကောင်း အမြဲ တွေးခြင်းမှာ လွန်ကဲသည် မဟုတ်လော။ ဤသည်မှာ လက်တွေ့မကျ ဖြစ်သည် မဟုတ်လော။ (ဟုတ်ပါသည်။) အမျိုးသားများကို ကြောင်းကျိုးမမြင်စွာ အထင်ကြီးလွန်းခြင်း၊ အမျိုးသားသည် တော်ကြကြောင်း၊ အမျိုးသားများသည် အမျိုးသမီးများထက် သာ၍ တတ်စွမ်းနိုင်ကြောင်း၊ အမျိုးသမီးများသည် အရည်အချင်းမပြည့်မီကြောင်း၊ အမျိုးသမီးများသည် အသုံးမကျကြကြောင်း၊ ၎င်းတို့သည် အမျိုးသားများလောက် မစွမ်းဆောင်နိုင်ကြောင်းနှင့် ခြုံကြည့်ရလျှင် ၎င်းတို့သည် အမျိုးသားများလောက် မတော်ကြကြောင်း ယုံကြည်ခြင်းမှာ လွန်ကဲသည် မဟုတ်လော။ (လွန်ကဲပါသည်။) အမှုအရာများကို အစွန်းရောက်သည်အထိ သဘောထားခြင်းသည် မည်သို့ ထင်ရှားပါသနည်း။ သင် အလိုအလျောက် စွမ်းဆောင်ရရှိနိုင်သည့် အရာထက် အမြဲ ကျော်လွန်လုပ်ဆောင်လိုခြင်းနှင့် အစဉ်သဖြင့် သင်၏ လုပ်ဆောင်နိုင်စွမ်းထက် ကျော်လွန်လုပ်ဆောင်လိုခြင်း ဖြစ်သည်။ လူအချို့က အခြားသူများသည် တစ်ည ငါးနာရီအိပ်ပြီးနောက် တစ်နေ့လုံး ပုံမှန်အတိုင်း ဆက်အလုပ်လုပ်နိုင်ကြသည်ကို မြင်သောကြောင့် ၎င်းတို့က တစ်ညတွင် လေးနာရီကြာ အိပ်ကာ ရက်မည်မျှခံနိုင်သည်ကို ကြည့်ကို ကြည့်ရမည်ဟု ဖြစ်လာသည်။ လူအချို့သည် အခြားသူများက တစ်နေ့ နှစ်နပ်စားပြီး အားအင် အလျှံပယ်ရှိကြကြောင်း၊ တစ်နေ့တာလုံး ဆက်အလုပ်လုပ်နိုင်ကြကြောင်း မြင်ကြသောကြောင့် ၎င်းတို့က တစ်နေ့ တစ်နပ် စားကို စားရမည်ဟု ဖြစ်လာသည်။ ဤသည်မှာ ရုပ်ပိုင်းဆိုင်ရာအတွက် အန္တရာယ်ရှိသည် မဟုတ်လော။ သင် တတ်စွမ်းနိုင်သည်ထက် သာ၍ တတ်စွမ်းနိုင်ပုံပေါ်ရန် အမြဲကြိုးစားခြင်း၏ အကျိုးမှာ အဘယ်နည်း။ သင်သည် မည်သည့်အရာအတွက် ကိုယ့်ဇာတိခန္ဓာဖြင့်ကိုယ် ပြိုင်ဆိုင်နေသနည်း။ အသက် ငါးဆယ်အရွယ် လူအချို့သည် သွားများကျိုးကြပြီး အရိုးများကိုပင် မဝါးနိုင် သို့မဟုတ် ကြံချောင်းကို မကိုက်နိုင်ကြတော့ချေ။ ၎င်းတို့က “မစိုးရိမ်ပါနဲ့။ ငါ့မှာ သွားနှစ်ချောင်း၊ သုံးချောင်းလောက် ကျိုးလို့ရပါတယ်။ ကိစ္စမရှိဘူး။ ဆက်ဝါးနေမှာပဲ။ ဒီအခက်အခဲကို ငါ အောင်မြင်ကျော်လွှားမှရမှာ။ အောင်မြင်ကျော်လွှားဖို့ မကြိုးစားရင် ငါဟာ ပျော့ညံ့ပြီး အသုံးမကျရုံပဲ ရှိတော့တယ်” ဟု ဆိုကြသည်။ ဤသည်မှာ အမှုအရာများကို အစွန်းရောက်သည်အထိ သဘောထားခြင်း မဟုတ်လော။ (ဟုတ်ပါသည်။) သင် မစွမ်းဆောင် မရရှိနိုင်သည့်အရာနှင့် သင်၏ လူ့သဘာဝက အလိုအလျောက် မရယူနိုင်သည့်အရာကို စွမ်းဆောင် ရရှိရမည်ဟု သင် ခံစားရသည်။ သင်၏ ပါရမီ၊ ဉာဏ်ပညာ သို့မဟုတ် ဝိညာဉ်ရင့်ကျက်မှုတို့ဖြင့် သို့မဟုတ် သင် လေ့လာသင်ယူပြီးသည့် အရာများဖြင့် သို့မဟုတ် သင်၏ အသက်အရွယ်နှင့် လိင်အမျိုးအစားဖြင့် ထိုအရာများကို သင် မရယူနိုင်ပေ။ သို့သော် ထိုအရာများကို သင် မရယူနိုင်သော်လည်း ရယူရမည်ဟု သင် ခံစားနေရဆဲ ဖြစ်သည်။ အမျိုးသမီးအချို့က “ငါတို့ မိန်းမတွေက ယောက်ျားတွေ လုပ်နိုင်တဲ့ အရာကို လုပ်နိုင်တယ်။ ယောက်ျားတွေက အဆောက်အဦးတွေ ဆောက်နိုင်လို့ ငါတို့လည်း ဆောက်နိုင်တယ်။ ယောက်ျားတွေက လေယာဉ်တွေကို မောင်းနိုင်လို့ ငါတို့လည်း မောင်းနိုင်တာပဲ။ ယောက်ျားတွေက လက်ဝှေ့သမားတွေ ဖြစ်နိုင်လို့ ငါတို့လည်း ဖြစ်နိုင်တာပဲ။ ယောက်ျားတွေက ပေါင်နှစ်ရာလေးတဲ့ အိတ်တစ်အိတ်ကို ထမ်းနိုင်လို့ ငါတို့လည်း ထမ်းနိုင်တာပဲ”ဟု ဆိုလျက် မိမိတို့၏ အစွမ်းအစများကို ချဲ့ကားပြောဆိုကြသည်။ သို့ရာတွင် အဆုံး၌ ထိုအရာ၏ ဖိအားကို အလွန်ခံကြရသည်မှာ ၎င်းတို့သည် သွေးများပင် ထွေးထုတ်ကြသည်အထိ ဖြစ်သည်။ ၎င်းတို့သည် မိမိတို့ တတ်နိုင်သည်ထက် သာ၍ တတ်နိုင်သည့်ပုံပေါ်ရန် ကြိုးစားနေကြသေးသလော။ ဤသည်မှာ အစွန်းရောက်သည် မဟုတ်လော။ လွန်ကဲသည် မဟုတ်လော။ ဤသရုပ်သကန်များအားလုံးသည် အစွန်းရောက်ပြီး လွန်ကဲ၏။ အဓိပ္ပာယ်မရှိသည့် လူများသည် ပြဿနာများကို မကြာခဏ စဉ်းစားကာ လူများ၊ အဖြစ်အပျက်များနှင့် အမှုအရာများကို ဤနည်းဖြင့် ရှုမြင်ကြပြီး ဤသည်မှာ ပြဿနာများကို ၎င်းတို့ ကိုင်တွယ်ကာ ဖြေရှင်းသည့်ပုံစံလည်း ဖြစ်ပေသည်။ ထို့ကြောင့် လူတို့သည် ဤလွန်ကဲသော သရုပ်သကန်များကို ဖြေရှင်းလိုပါက ပထမဦးစွာ ထိုအစွန်းရောက်သည့် အရာများကို ၎င်းတို့ အဆုံးသတ်ပြီး လက်လွှတ်ရမည်။ ဤအရာများထဲမှ အဆိုးရွားဆုံးမှာ ၎င်းတို့၏ အတွင်းကျကျ စိတ်နှလုံးများအတွင်းရှိ အစွန်းရောက်သည့် အမျိုးမျိုးသော စိတ်ခံစားမှုများ ဖြစ်သည်။ အချို့သော အခြေအနေများအောက်တွင် ဤစိတ်ခံစားမှုများက ၎င်းတို့အား အစွန်းရောက်သော အတွေးများ ရှိစေပြီး အစွန်းရောက်သော နည်းလမ်းများ အသုံးပြုစေကာ ထိုသို့ဖြင့် ၎င်းတို့ကို လမ်းလွဲသွားစေသည်။ ဤအစွန်းရောက်သည့် စိတ်ခံစားမှုများသည် လူတို့အား မိုက်မဲသည့်ပုံ၊ မသိနားမလည်ဖြစ်ကာ နုံအသည့်ပုံ ပေါ်စေရုံမက လမ်းလည်းလွဲစေပြီး ဆုံးရှုံးမှုကို ခံစားရစေသည်။ ဘုရားသခင်သည် သမ္မာတရား လိုက်စားသည့် ပုံမှန်လူတစ်ဦးကို လိုချင်သည်။ အဓိပ္ပာယ်မဲ့သောသူ၊ လွန်ကဲပြီး အစွန်းရောက်သောသူအား သမ္မာတရားကို မလိုက်စားစေလိုပေ။ ဤသည်မှာ အဘယ်ကြောင့်နည်း။ အဓိပ္ပာယ်မဲ့ပြီး အစွန်းရောက်သော လူများသည် သမ္မာတရား သိနားလည်နိုင်စွမ်း သက်သက်ကို မဆိုထားနှင့်၊ အမှုအရာများကို မှန်ကန်စွာ သိနားလည်နိုင်စွမ်းပင် မရှိကြချေ။ အစွန်းရောက်ပြီး လွဲချော်တတ်သောလူများသည် သမ္မာတရားကို နားလည်ရန်၊ ချဉ်းကပ်ရန်နှင့် လက်တွေ့လုပ်ဆောင်ရန် အစွန်းရောက်သည့် နည်းလမ်းများကိုလည်း သုံးကြသည်။ ဤသည်မှာ ၎င်းတို့အတွက် အလွန်အန္တရာယ်များပြီး ဒုက္ခပေးတတ်လေသည်။ ကြီးမားသည့် ဆုံးရှုံးမှုကို ၎င်းတို့ ခံစားလိမ့်မည်ဖြစ်ပြီး ထိုအရာက ဘုရားသခင်ကို ဆိုးရွားစွာ ဂုဏ်အသရေညှိုးစေလိမ့်မည်။ သမ္မာတရားကို လက်တွေ့လုပ်ဆောင်ဖို့အတွက် သင်၏ လုပ်ဆောင်နိုင်စွမ်းထက် ကျော်လွန်လုပ်ဆောင်ရန် သို့မဟုတ် အစွန်းရောက်ပြီး လုံးလုံးလျားလျား ဆန်းသစ်သော နည်းလမ်းများ သင် အသုံးပြုရန် ဘုရားသခင်အတွက် မလိုအပ်ပေ။ ထိုအစား ကဏ္ဍအားလုံးတွင် သင်၏ လူ့သဘာဝ ပုံမှန်ဖြစ်သည့် အခြေအနေအများအောက်တွင်လည်းကောင်း၊ သင် နားလည်နိုင်ပြီး စွမ်းဆောင်ရရှိနိုင်သည့် လူ့သဘာဝ နယ်ပယ်အတွင်းတွင်လည်းကောင်း သူသည် သင့်ကို ဘုရားနှုတ်ကပတ်တော်များအား လက်တွေ့လုပ်ဆောင်စေလိုသည်၊ သမ္မာတရားကို လက်တွေ့လုပ်ဆောင်စေလိုပြီး သူ၏ တောင်းဆိုချက်များကို ဖြည့်ဆည်းစေချင်သည်။ နောက်ဆုံး ရည်မှန်းချက်မှာ သင်၏ ဖောက်ပြန်ပျက်စီးသော စိတ်သဘောထား ပြောင်းလဲရန်၊ သင်၏ အတွေးများနှင့် အမြင်များအားလုံး တဖြည်းဖြည်း ပြုပြင်ကာ ပြောင်းလဲရန်၊ လူ၏ ဖောက်ပြန်ပျက်စီးသော စိတ်သဘောထားများအပေါ် သင်၏ သိနားလည်မှုနှင့် ဘုရားသခင်နှင့်သက်ဆိုင်သည့် သင်၏ အသိပညာတို့ တိုး၍ နက်သည်ထက် နက်လာကာ ထိုသို့ဖြင့် ဘုရားသခင်အား သင်၏ ကျိုးနွံနာခံခြင်းကို သာ၍ ခိုင်ခံ့ကာ လက်တွေ့ကျစေရန်အတွက် ဖြစ်သည်။ ဤသည်မှာ ကယ်တင်ခြင်းကို သင် ရရှိမည့်နည်းလမ်း ဖြစ်သည်။

အပျက်သဘောဆောင်သည့် စိတ်ခံစားချက် အမျိုးမျိုးကို မည်သို့ လက်လွှတ်ရမည်ဆိုသည့်အပေါ် မိတ်သဟာယ ပြုရန်မှာ ငါ့အတွက် အဓိပ္ပာယ်ရှိသလော။ (ရှိပါသည်။) ထိုသို့လုပ်ဆောင်ရာတွင် ငါ၏ ရည်ရွယ်ချက်မှာ အဘယ်နည်း။ ဤအပျက်သဘောဆောင်သည့် စိတ်ခံစားချက် အမျိုးမျိုးသည် အချိန်ကြာမြင့်စွာက ထွက်ပေါ်ခဲ့သည်ဖြစ်စေ၊ ယခု ပစ္စုပ္ပန်ကာလတွင် ထွက်ပေါ်နေကြသည်ဖြစ်စေ သင်သည် ထိုအရာများအတွက် မှန်ကန်သည့် ချဉ်းကပ်မှု ယူနိုင်ရန်၊ မှန်ကန်သည့်နည်းဖြင့် ထိုအရာများကို ပပျောက်စေပြီး ဖြေရှင်းနိုင်ရန်၊ ဤမှားယွင်းသော၊ အပျက်သဘောဆောင်သော စိတ်ခံစားချက်များကို နောက်ချန်ထားနိုင်ရန်နှင့် မည်သည့်အရာ ဖြစ်ပျက်သည်ဖြစ်စေ ဤအပျက်သဘောဆောင်သည့် ခံစားမှုများထဲ သင် နွံနစ်လာခြင်းမရှိတော့သည် အခြေအနေထိ တဖြည်းဖြည်း ရောက်လာနိုင်ရန်အလို့ငှာ ဖြစ်၏။ အပျက်သဘောဆောင်သော စိတ်ခံစားချက်အမျိုးမျိုး တစ်ဖန် ထွက်ပေါ်သည့်အခါ သင်သည် အသိစိတ်နှင့် ချင့်ချိန်နိုင်စွမ်းရှိလိမ့်မည်၊ သင့်ကို ထိုအရာများက ပေးသည့် ဒုက္ခကို သိလိမ့်မည်ဖြစ်ပြီး ထိုအရာများကိုလည်း သင် တဖြည်းဖြည်း လက်လွှတ်ရမည်မှာ အမှန်ဖြစ်၏။ ဤစိတ်ခံစားချက်များ ထွက်ပေါ်သည့်အခါ မိမိကိုယ်ကို ချုပ်ထိန်းခြင်းကို သင် လက်တွေ့လုပ်ဆောင်နိုင်လိမ့်မည် ဖြစ်ပြီး ဉာဏ်ပညာကို အသုံးပြုနိုင်လိမ့်မည်ဖြစ်ကာ ထိုအရာများကို သင်လက်လွှတ်နိုင်လိမ့်မည် သို့မဟုတ် ထိုအရာများကို ဖြေရှင်းပြီး ကိုင်တွယ်ရန် သမ္မာတရားကို ရှာဖွေနိုင်လိမ့်မည်။ မည်သို့ဆိုစေ မှန်ကန်သည့် နည်းလမ်းများ၊ မှန်ကန်သည့် သဘောထားဖြင့် လူများ၊ အမှုအရာများကို သင် ရှုမြင်ပုံနှင့် သင် ကျင့်ကြံပြုမူကာ လုပ်ဆောင်ပုံတွင်ရှိသည့် မှန်ကန်သည့် ရပ်တည်ချက်တို့အား သင် ခံယူကျင့်သုံးခြင်းကို ထိုအရာများက မထိခိုက်စေသင့်ပေ။ ဤသို့ဖြင့် သမ္မာတရားကို လိုက်စားရာတွင် သင်၏ လမ်းကြောင်းတစ်လျှောက်ရှိ အတားအဆီးများနှင့် ပိတ်ဆို့နေသောအရာများသည် ယခင်ထက် တိုး၍ နည်းသွားလိမ့်မည်။ သင်သည် ဘုရားသခင် တောင်းဆိုသည့် ပုံမှန်လူ့သဘာဝ နယ်ပယ်အတွင်းတွင် သမ္မာတရားကို အနှောင့်အယှက်မရှိဘဲ သို့မဟုတ် ယခင်ထက် သာ၍ နည်းပါးသည့် အနှောင့်အယှက်များဖြင့် လိုက်စားနိုင်လိမ့်မည်ဖြစ်ပြီး အခြေအနေမျိုးစုံ၌ သင် ထုတ်ဖော်ပြသည့် ဖောက်ပြန်ပျက်စီးသော စိတ်သဘောထားများကို သင် ဖြေရှင်းလိမ့်မည်။ ယခုတွင် သင်တို့သည် အပျက်သဘောဆောင်သည့် စိတ်ခံစားချက် အမျိုးမျိုးအား ဖြေရှင်းပုံနှင့် စပ်လျဉ်း၍ ရှေ့ဆက်လမ်းတစ်ခု ရှိကြပြီလော။ ပထမဦးစွာ သင် ထုတ်ဖော်ပြသည့် ဖောက်ပြန်ပျက်စီးခြင်းနှင့် စပ်လျဉ်း၍ သင့်ကိုယ်သင် ဆန်းစစ်ပြီး ဤအပျက်သဘောဆောင်သည့် စိတ်ခံစားချက်များက စိတ်ထဲတွင် သင့်ကို လွှမ်းမိုးနေခြင်း ရှိမရှိနှင့် သင်သည် ဤအပျက်သဘောဆောင်သည့် စိတ်ခံစားချက်များကို လူများနှင့် အမှုအရာများအား သင် ရှုမြင်ပုံနှင့် သင် ကျင့်ကြံပြုမူကာ လုပ်ဆောင်ပုံတို့သို့ ယူဆောင်ခြင်း ရှိမရှိဆိုသည်တို့ကို ကြည့်လော့။ ထို့အပြင် လူများနှင့် အမှုအရာများကို ရှုမြင်ရန်နှင့် ကျင့်ကြံပြုမူကာ လုပ်ဆောင်ရန် မှန်ကန်သည့် နည်းလမ်းများနှင့် နည်းစနစ်များကို အသုံးပြုဖို့ သင်၏ အတွင်းကျကျ စိတ်နှလုံးအတွင်းရှိ သင်၏ မှတ်ဉာဏ်ထဲတွင် နက်ရှိုင်းစွာ စွဲမြဲနေသော ကိစ္စရပ်များကို ဆန်းစစ်ပြီး သင့်ထံ ဖြစ်ပျက်ပြီးသည့် ဤအရာများသည် အမာရွတ် သို့မဟုတ် အမှတ် တစ်ခုခု ချန်ထားခြင်းရှိမရှိနှင့် သင့်ကို စဉ်ဆက်မပြတ် ထိန်းချုပ်နေခြင်း ရှိမရှိဆိုသည်တို့ကို ကြည့်လော့။ ဤသို့ဖြင့် အတိတ်ကာလတွင် သင် နာကျင်ခံစားရသည့်အခါ ထွက်ပေါ်သည့် အပျက်သဘောဆောင်သော စိတ်ခံစားချက် အမျိုးမျိုးကို ထုတ်ဖော်တွေ့ရှိရသည့်အခါ ဆက်လက်၍ သင် လုပ်ဆောင်သင့်သည့်အရာမှာ ထိုအရာများကို တစ်ခုပြီးတစ်ခု သမ္မာတရားနှင့်အညီ စိတ်ဖြာလေ့လာဆွေးနွေး၍ ပိုင်းခြားသိမြင်ကာ ဖြေရှင်းရန် ဖြစ်သည်။ ဥပမာအားဖြင့် လူအချို့သည် ခေါင်းဆောင်များ ဖြစ်လာရန် အကြိမ်တော်တော်များများ ရာထူးတိုး ခံရသော်လည်း အကြိမ်တော်တော်များများ အစားထိုးခံရပြီးဖြစ်ကာ သို့မဟုတ် တာဝန်ပြောင်းခြင်း ခံရပြီးဖြစ်ကာ အလွန်အပျက်သဘောဆောင်သော စိတ်ခံစားချက်များက ထိုသူတို့ထံတွင် ထွက်ပေါ်လေသည်။ ရာထူးတိုးခံရပြီးနောက် အကြိမ်ကြိမ် အစားထိုးခံရကာ တာဝန်ပြောင်းခြင်းခံရသည့် ဤဖြစ်စဉ်တစ်လျှောက်တွင် ထိုအရာက အဘယ်ကြောင့် ဖြစ်ပျက်နေသည်ကို ၎င်းတို့ မည်သည့်အခါတွင်မျှ လုံးဝ သဘောမပေါက်ကြသောကြောင့်၊ မိမိတို့ကိုယ်ပိုင် ချို့တဲ့မှုများနှင့် အားနည်းချက်များ၊ ၎င်းတို့၏ ကိုယ်ပိုင် ဖောက်ပြန်ပျက်စီးခြင်း သို့မဟုတ် ၎င်းတို့ ကျုးလွန်မိသည့် ပြစ်မှားမှု၏ ဖြစ်ကြောင်းရင်းမြစ်က မည်သည့်အရာ ဖြစ်သည်ဆိုသည်တို့ကို ၎င်းတို့ လုံးဝ မသိကြချေ။ ၎င်းတို့သည် ဤပြဿနာများကို မည်သည့်အခါတွင်မျှ မဖြေရှင်းကြသကဲ့သို့ ၎င်းတို့ စိတ်အတွင်းနက်နက်တွင် ထင်မြင်ချက်တစ်ခု ကျန်ရှိပြီး ၎င်းတို့က “ဒါက ဘုရားအိမ်တော်က လူတွေကို အသုံးပြုတဲ့ပုံစံပဲ။ ခင်ဗျားက အသုံးပြုခံနေတဲ့အချိန်မှာ ချီးမြှင့်တာခံနေရတယ်။ ပြီးတော့ အသုံးပြုမခံနေရတဲ့အချိန်မှာ ထုတ်ပယ်တာခံရတယ်” ဟု တွေးကြ၏။ ဤခံစားချက်မျိုး ရှိသည့်လူတို့သည် လူမှုအဖွဲ့အစည်းတွင် ရင်ဖွင့်နိုင်သည့် နေရာတစ်ခု ရှိကောင်းရှိနိုင်သော်လည်း ဘုရားအိမ်တော်တွင် ရင်ဖွင့်နိုင်သည့် နေရာမရှိ၊ ရင်ဖွင့်ရမည့် နည်းလမ်း မရှိသကဲ့သို့ ရင်ဖွင့်ရမည့် ပတ်ဝန်းကျင်မရှိဟု သင် ခံစားရသောကြောင့် သင် လုပ်နိုင်သမျှမှာ မျိုသိပ်လိုက်ဖို့ ဖြစ်သည်။ ဤမျိုသိပ်ခြင်းသည် စစ်မှန်သည့် လက်လွှတ်ခြင်း မဟုတ်ဘဲ ထို့ထက် ထိုအရာကို သင်၏ စိတ်နှလုံး နက်ရှိုင်းရာထဲ၌ မြှုပ်နှံလိုက်ခြင်း ဖြစ်သည်။ တစ်နေ့တွင် မိမိတို့တာဝန်ကို ကောင်းစွာ ထမ်းဆောင်မည်ဖြစ်ပြီး ဤသည်ကို ညီအစ်ကို မောင်နှမများက မြင်ကြပါက သူတို့က ၎င်းတို့ကို ခေါင်းဆောင်အဖြစ် တစ်ဖန် ရွေးချယ်ကြလိမ့်မည်ဟု စဉ်းစားကြသည့် လူအချို့ရှိ၏။ မိမိတို့တာဝန်ကို တိတ်ဆိတ်စွာ ဆက်လုပ်ဆောင်ပြီး တစ်ဖန် ခေါင်းဆောင် မဖြစ်ချင်တော့သည့် လူအချို့လည်းရှိကာ ၎င်းတို့က “ကျွန်‌တော့်ကို ဘယ်သူကပဲ ရာထူးတိုးပေးပါစေ ကျွန်တော် ခေါင်းဆောင်လုပ်မှာ မဟုတ်ဘူး။ ကျွန်တော် သိက္ခာကျတာ မခံနိုင်ဘူး။ အဲဒီနာကျင်မှုကိုလည်း မခံနိုင်ဘူး။ ဘယ်သူက ခေါင်းဆောင်ဖြစ်ပါစေ၊ ဘယ်သူက အစားထိုးခံရပါစေ ကျွန်တော်နဲ့ မပတ်သက်ဘူး။ ကျွန်တော်ကတော့ ခေါင်းဆောင်ထပ်လုပ်မှာ မဟုတ်ဘူး။ ဒါကြောင့် အစားထိုးခံရတာက ဖြစ်လာတဲ့ ဝေဖန်ထိုးနှက်ခံရတဲ့ နာကျင်မှုနဲ့ ခံစားချက်တို့ကို သည်းညည်းခံဖို့ လိုမှာ မဟုတ်ဘူး။ ကျွန်တော့်အလုပ်ကိုပဲ ကျွန်တော် ကောင်းကောင်း လုပ်ပြီး ဒီတာဝန်ကို ယူပါမယ်။ ကျွန်တော့်အတွက် ဘယ်ပန်းတိုင်နဲ့ အဆုံးသတ်တို့က စောင့်နေတယ်ဆိုတာကတော့ ဘုရားလက်ထဲကို လွှဲလိုက်တယ်။ ဒါကတော့ ဘုရားသခင်ရဲ့ သဘောအတိုင်းပါပဲ”ဟု ဆိုကြလေသည်။ ဤသည်မှာ မည်သည့် စိတ်ခံစားချက်မျိုး ဖြစ်သနည်း။ သိမ်ငယ်မှု ဖြစ်သည်ဟု ဆိုရန်မှာ အပြည့်အဝ မှန်ကန်တိကျခြင်း မရှိပေ။ စိတ်ဓာတ်ကျခြင်းဟု ခေါ်ခြင်းသည် သင့်လျော်သည်ဟု ငါထင်သည်။ စိတ်ဓာတ်ကျခြင်း၊ စိတ်မချမ်းမြေ့ခြင်း၊ မပွင့်လင်းခြင်းနှင့် အလိုဆန္ဒချုပ်တည်းခြင်း ဖြစ်သည်။ ၎င်းတို့က၊ “ဘုရားအိမ်တော်က တရားမျှတမှုကို ထိန်းသိမ်းတဲ့နေရာ ဖြစ်တာတောင် ငါက ခဏခဏဆိုသလို ရာထူးတိုးခံရလိုက်၊ အစားထိုးခံရလိုက် ဖြစ်နေတယ်။ မတရားသဖြင့် ခံရတယ်လို့ ငါခံစားရတယ်။ ဒါပေမဲ့လည်း ငြင်းခုံဖို့ နည်းလမ်းမရှိတော့ ကျိုးနွံနာခံရုံပဲ ရှိတာပေါ့။ ဒါက ဘုရားအိမ်တော်လေ။ ဘယ်မှာများသွားပြီး ငါ့ကိစ္စကို ငြင်းခုံကန့်ကွက်လို့ ရနိုင်မှာလဲ။ ငါလည်း ဒီလိုမျိုး နေသားကျနေပါပြီ။ ကမ္ဘာပေါ်က လူတစ်ယောက်မှ ငါ့ကို အထင်မကြီးကြဘူး။ ဘုရားအိမ်တော်မှာလည်း ဒီလိုပါပဲ။ အနာဂတ်မှာ ကိစ္စတွေ ဘယ်လိုဖြစ်မလဲဆိုတာကို မတွေးတော့ရုံပေါ့”ဟု စဉ်းစားကြသည်။ တစ်နေ့လုံး ၎င်းတို့သည် စိတ်မကောင်း ဖြစ်နေကြသည်။ မည်သည့်အရာကိုမျှ စိတ်မဝင်စားနိုင်ကြ၊ ၎င်းတို့ လုပ်သမျှအရာရာကို အိုးနင်းခွက်နင်းဖြင့် ပြီးသွားကြသည်။ ၎င်းတို့ လုပ်နိုင်သည့်အရာ အနည်းငယ်ကို ၎င်းတို့ လုပ်ဆောင်ကြပြီး အခြား မည်သည့်အရာကိုမျှ မလုပ်ကြချေ။ ၎င်းတို့ စာလေ့လာခြင်းမရှိ၊ အားထုတ်မှု မလုပ်၊ မည်သည့်အရာကိုမျှ နက်ရှိုင်းစွာ မစဉ်းစားကြသကဲ့သို့ အဖိုးအခပေးရန် မလိုမလား ဖြစ်နေကြလေသည်။ အဆုံးတွင် ၎င်းတို့သည် အလွန် မြန်ဆန်စွာ အားအင်ကုန်ခမ်းသွားကြသည်၊ အစတွင် ၎င်းတို့ရှိခဲ့သည့် စိတ်ထက်သန်မှု လျော့ပါးသွားသည်။ မည်သည့်အရာကမျှ ၎င်းတို့နှင့် ပတ်သက်ခြင်းမရှိဟု ၎င်းတို့ တွေးကြပြီး ယခင်ကဖြစ်ခဲ့သည့် ၎င်းတို့၏ ဖြစ်ခြင်းသည် သေဆုံးသွားပြီဖြစ်သည်။ ဤသည်မှာ စိတ်မချမ်းမြေ့ခြင်း မဟုတ်လော။ (ဟုတ်ပါသည်။) တစ်စုံတစ်ဦးက ၎င်းတို့ကို “အစားထိုးခံရတာနဲ့ပတ်သက်ပြီး ခင်ဗျား ဘယ်လိုခံစားရလဲ”ဟု မေးသည်။ ၎င်းတို့က “အင်း၊ ကျွန်တော့် အစွမ်းအစက ညံ့ဖျင်းတယ်။ ကျွန်တော် ဘယ်လိုခံစားသင့်လဲ။ ကျွန်တော် နားမလည်ပါဘူး”ဟု ဖြေကြသည်။ ပြီးလျှင် အခြားသောလူက “ခေါင်းဆောင်အနေနဲ့ နောက်တစ်ခါ အရွေးခံရမယ်ဆိုရင် ခင်ဗျား ခေါင်းဆောင်လုပ်ချင်မလား”ဟု ၎င်းတို့ကို မေးကြသည်။ ပြီးလျှင် ၎င်းတို့က “အို၊ ဘာအတွက်များ အဲဒါကို လုပ်ချင်ရမှာလဲ။ လက်တွေ့မကျဘူး။ ကျွန်တော့်အစွမ်းအစက ညံ့ဖျင်းတယ်။ ပြီးတော့ ဘုရားရဲ့ ရည်ရွယ်ချက်တွေ အထမြောက်အောင် ကျွန်တော် မလုပ်နိုင်ဘူး” ဟု ပြန်ဖြေကြသည်။ ၎င်းတို့ စိတ်ပျက်လက်ပျက်ဖြစ်ပြီး လက်လျှော့ပြီးဖြစ်သည်ဟု ပြောခြင်းသည် လုံးဝ လက်တွေ့မကျပေ။ ၎င်းတို့သည် အမြဲ စိတ်မကောင်း ဖြစ်ကြသည်၊ စိတ်ဓာတ်ကျကြသည်၊ မပွင့်လင်းကြသကဲ့သို့ စိတ်မချမ်းမြေ့ဖြစ်ကြလေသည်။ မည်သူကိုမျှ မိမိတို့ စိတ်နှလုံးထဲ ရှိသည့်အရာကို ၎င်းတို့ မပြောလိုကြပေ။ ၎င်းတို့ ရင်မဖွင့်ချင်ကြသကဲ့သို့ မိမိတို့ကိုယ်ပိုင် ပြဿနာများ၊ အခက်အခဲများ၊ ဖောက်ပြန်ပျက်စီးသော အခြေအနေများနှင့် ဖောက်ပြန်ပျက်စီးသော စိတ်သဘောထားများကို မဖြေရှင်းချင်ကြပေ။ ၎င်းတို့သည် ဆက်လက်၍ ရဲရင့်သည့် ဂိုက်ဖမ်းထားလိုက်ကြသည်။ ဤသည်မှာ မည်သည့် စိတ်ခံစားချက်ဖြစ်သနည်း။ (စိတ်ဓာတ်ကျခြင်း ဖြစ်ပါသည်။) ၎င်းတို့သည် “ဘုရားသခင် ခိုင်းသမျှကို ကျွန်တော်လုပ်မယ်။ ပြီးရင် အသင်းတော်က ကျွန်တော့်အတွက် စီစဉ်ပေးသမျှ ဘယ်အလုပ်ကိုမဆို ကျွန်တော် အလုပ်ကြိုးစားမယ်။ ကျွန်တော့်ကို အစွမ်းအစညံ့ဖျင်းအောင် ဖန်ဆင်းထားတဲ့သူက ကျွန်တော်မဟုတ်တဲ့အတွက် အလုပ်ကို ပြီးအောင်မလုပ်နိုင်ရင် ကျွန်တော့်ကို အပြစ်မတင်နဲ့” ဟူသော စိတ်ကူးတစ်ခုကိုလည်း ဖက်တွယ်ကြလေသည်။ စင်စစ်အားဖြင့် ထိုသို့သော လူတစ်ဦးသည် ဘုရားသခင်ကို အမှန်တကယ် ယုံကြည်ပြီး စိတ်ပိုင်းဖြတ်ချက်များ ရှိကြသည်။ ၎င်းတို့သည် ဘုရားသခင်ကို မည်သည့်အခါတွင်မျှ စွန့်ခွာမည်မဟုတ်၊ မိမိတို့တာဝန်ကို မည်သည့်အခါတွင်မျှ စွန့်မည် မဟုတ်သကဲ့သို့ ဘုရားသခင်နောက်သို့ အမြဲ လိုက်ကြလိမ့်မည် ဖြစ်သည်။ အသက်ဝင်ရောက်မှုကိုဖြစ်စေ၊ မိမိကိုယ်ကို သုံးသပ်ခြင်းကိုဖြစ်စေ၊ မိမိတို့၏ ဖောက်ပြန်ပျက်စီးသော စိတ်သဘောထားကို ဖြေရှင်းခြင်းအားဖြစ်စေ ၎င်းတို့ အာရုံမစိုက်ကြခြင်းသာ ဖြစ်သည်။ ဤသည်မှာ မည်သည့် ပြဿနာမျိုး ဖြစ်သနည်း။ ဤသို့ ယုံကြည်ခြင်းအားဖြင့် သမ္မာတရားကို ၎င်းတို့ ရရှိနိုင်သလော။ ဤသည်မှာ ၎င်းတို့အတွက် ဒုက္ခပေးတတ်သည် မဟုတ်လော။ (ဒုက္ခပေးတတ်ပါသည်။) ၎င်းတို့ သေသည်အထိ အရိုက်နှက်ခံရလျှင်ပင် ဘုရားသခင်ကို မယုံကြည်ဟု ပြောရန်မှာ ၎င်းတို့အတွက် မဖြစ်နိုင်ပေ။ သို့ရာတွင် အချို့သော သီးသန့် အခြေအနေများကြောင့် သီးသန့် အခြေအနေများနှင့် ဖြစ်စဉ်များကို ၎င်းတို့ ကြုံရပြီးဖြစ်ကာ သီးခြားလူအချို့က အချို့သော အရာများကို ပြောပြီးဖြစ်သောကြောင့် ၎င်းတို့အနေဖြင့် တစ်ဖန် ထမရပ်နိုင်သကဲ့သို့ မည်သည့်အားအင်မျှ မမွေးနိုင်အောင် မောပန်းနွမ်းနယ်ပြီး အားနည်းသွားကြလေသည်။ ၎င်းတို့တွင် အပျက်သဘောဆောင်သော စိတ်ခံစားချက်များ ရှိသည်ကို ဤအရာက ပြသည် မဟုတ်လော။ (ပြပါသည်။) အပျက်သဘောဆောင်သော စိတ်ခံစားချက်များ ရှိခြင်းသည် ပြဿနာရှိကြောင်း သက်သေပြပြီး ပြဿနာရှိသည့်အခါ သင် ဖြေရှင်းသင့်ပေသည်။ ဖြေရှင်းသင့်သည့် ပြဿနာများကို ဖြေရှင်းရန် နည်းလမ်းနှင့် လမ်းကြောင်းတစ်ခု အမြဲရှိ၏။ ထိုအရာများသည် ဖြေရှင်းမရနိုင်သည့်အရာ မဟုတ်ချေ။ ထိုအရာမှာ သင်သည် ပြဿနာများကို ရင်ဆိုင်နိုင်ခြင်းရှိမရှိနှင့် ထိုပြဿနာကို ဖြေရှင်းလိုခြင်းရှိမရှိဆိုသည့်အပေါ်သာ မူတည်သည်။ သင် ဖြေရှင်းလိုပါက ဖြေရှင်းမရနိုင်သည့် အလွန်ခက်သော ပြဿနာ မရှိပေ။ သင်သည် ဘုရားသခင်ရှေ့မှောက်သို့ လာပြီး သူ၏ နှုတ်ကပတ်တော်များ၌ သမ္မာတရားကို ရှာဖွေကာ အခက်အခဲတိုင်းကို သင် ဖြေရှင်းနိုင်ပေသည်။ သို့ရာတွင် သင်၏ စိတ်ပျက်လက်ပျက်ဖြစ်ခြင်း၊ စိတ်ဓာတ်ကျခြင်း၊ စိတ်မချမ်းမြေ့ခြင်းနှင့် ဖိနှိပ်ချုပ်ချယ်ခံရခြင်းတို့သည် သင်၏ ပြဿနာများကို ကူမဖြေရှင်းပေးနိုင်ရုံမက ဆန့်ကျင်ဘက်အနေဖြင့် ထိုအရာများက သင်၏ ပြဿနာများအား ယခင်ထက် သာ၍ ပြင်းထန်လာစေနိုင်ပြီး ဆိုးသည်ထက် ဆိုးသွားစေနိုင်သည်။ ဤအရာကို သင် ယုံကြည်သလော။ (ယုံကြည်ပါသည်။) ထို့ကြောင့် ယခု မည်သည့် စိတ်ခံစားချက်များကို သင် ဖက်တွယ်ထားသည်ဖြစ်စေ၊ မည်သည့် စိတ်ခံစားချက်များထဲသို့ သင် ယခု ကျရောက်ပြီးသည်ဖြစ်စေ ဤမှားယွင်းသည့် ခံစားချက်များကို သင် နောက်ချန်ထားနိုင်လိမ့်မည်ဟု ငါ မျှော်လင့်သည်။ သင့်ထံတွင် မည်သည့် အကြောင်းပြချက်များ ရှိသည်ဖြစ်စေ၊ ဆင်ခြေများ ရှိသည်ဖြစ်စေ၊ မူမမှန်သည့် စိတ်ခံစားချက်တစ်ခုထဲသို့ သင် ကျရောက်သည်နှင့် သင်သည် အစွန်းရောက် စိတ်ခံစားချက်တစ်ခုထဲသို့ ကျရောက်ပြီး ဖြစ်သည်။ ဤအစွန်းရောက် စိတ်ခံစားချက်ထဲသို့ သင် ကျရောက်ပြီးသည့်အခါတွင် ထိုစိတ်ခံစားချက်က သင်၏ လိုက်စားမှု၊ သင်၏ စိတ်ပိုင်းဖြတ်ချက်များနှင့် အလိုဆန္ဒများအပြင် ဘဝတွင် သင် လိုက်စားသည့် ပန်းတိုင်များကို ဧကန်မုချ ထိန်းချုပ်လိမ့်မည်ဖြစ်ပြီး ဤအရာ၏ အကျိုးဆက်များက ပြင်းထန်ပေသည်။

နောက်ဆုံးတွင် ငါသည် သင်တို့ကို ပြောလိုသည့်အရာမှာ ယာယီ စိတ်ခံစားချက်တစ်ခုက သင်၏ တစ်သက်တာ သမ္မာတရားကို လိုက်စားခြင်းအပေါ် သက်ရောက်မှုရှိစေကာ သင်၏ ကယ်တင်ခြင်းအတွက် မျှော်လင့်ချက်ကို ဖျက်ဆီးသည်ကို ခွင့်မပြုနှင့်။ သင်တို့ နားလည်သလော။ (နားလည်ပါသည်။) သင်၏ ဤစိတ်ခံစားချက်သည် အပြုသဘောမဆောင်သည်သာမက ပို၍ တိတိကျကျ ပြောရလျှင် ယင်းသည် အမှန်တကယ်တွင် ဘုရားသခင်နှင့် သမ္မာတရားကို ဆန့်ကျင်နေခြင်း ဖြစ်သည်။ ဤသည်မှာ ပုံမှန် လူ့သဘာဝအတွင်းရှိ စိတ်ခံစားချက်တစ်ခုဖြစ်သည်ဟု သင် ထင်ကောင်းထင်မည်၊ သို့သော် ဘုရားသခင်၏ အမြင်တွင်မူ ဤသည်မှာ စိတ်ခံစားချက်ဆိုင်ရာ ရိုးရှင်းသော ကိစ္စရပ်တစ်ခုမဟုတ်ဘဲ ဘုရားသခင်ကို ဆန့်ကျင်သည့် နည်းလမ်းတစ်ခု ဖြစ်သည်။ လူတို့သည် ဘုရားသခင်၊ ဘုရားသခင်၏ နှုတ်ကပတ်တော်များနှင့် သမ္မာတရားကို အတိုက်အခံလုပ်ရန် နည်းလမ်းတစ်ခုအဖြစ် ဤအပျက်သဘောဆောင်သော စိတ်ခံစားချက်များကို အသုံးပြုကြသည်။ ထို့ကြောင့် သင်သည် သမ္မာတရားကို လိုက်စားရန် ဆန္ဒရှိသည့်အတွက် အပျက်သဘောဆောင်သော စိတ်ခံစားချက်များက သင်၏ စိတ်နှလုံးကို စိုးမိုးထားခြင်း ရှိမရှိကို မြင်တွေ့ရန် မိမိကိုယ်ကို စေ့စေ့စပ်စပ် ဆန်းစစ်သင့်သည်၊ ယင်းက သင့်အား သမ္မာတရားကို ခေါင်းမာစွာ၊ မိုက်မဲစွာ ဆက်လက်ဆန့်ကျင်စေပြီး ဘုရားသခင်နှင့် ယှဉ်ပြိုင်စေသည်။ မိမိကိုယ်ကို ဆန်းစစ်ခြင်းအားဖြင့် သင်၏ စိတ်နှလုံးသည် အပျက်သဘောဆောင်သော စိတ်ခံစားချက်များ၏ ဘောင်ခတ်ခြင်းခံနေရဆဲဖြစ်သည်ကို သင် အမှန်တကယ် သဘောပေါက်ပြီးဖြစ်လျှင် သင်သည် ယင်းတို့ကို ဦးစွာ စွန့်လွှတ်ရန် ငါ တောင်းဆိုသည်။ ယင်းတို့ကို ဆက်လက်စွဲကိုင်ထားရန် ဆင်ခြေများ မပေးတော့နှင့်၊ ပြီးလျှင် ယင်းတို့ကို ပုံမှန် စိတ်အခြေအနေတစ်ခုအဖြစ် သာ၍ပင် မမှတ်ယူနှင့်၊ သို့မဟုတ်ပါက ယင်းတို့သည် သင်၏ အလားအလာများနှင့် ပန်းတိုင်ကို ဖျက်ဆီးလိမ့်မည်ဖြစ်ပြီး သင်၏ သမ္မာတရားကို လိုက်စားကာ ကယ်တင်ခြင်းကို ရရှိရန် အခွင့်အရေးနှင့် မျှော်လင့်ချက်ကို ဖျက်ဆီးလိမ့်မည်။ ယနေ့အတွက် မိတ်သဟာယကို ဤမျှနှင့် ငါ အဆုံးသတ်မည်။

၂၀၂၂ ခုနှစ်၊ စက်တင်ဘာလ ၂၄ ရက်


သမ္မာတရားကို လိုက်စားရန်နည်းလမ်း (၂)

သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း

၁။ အပျက်သဘောဆောင်သော စိတ်ခံစားချက် အမျိုးမျိုးကို လက်လွှတ်ခြင်း

ယခင် ငါတို့၏ စုဝေးပွဲတွင် ကြီးမားသည့် အကြောင်းအရာတစ်ခုနှင့်ပတ်သက်၍ ငါတို့ မိတ်သဟာယပြုခဲ့ကြသည်။ သမ္မာတရားကို လိုက်စားရန် နည်းလမ်း ဖြစ်သည်။ သမ္မာတရားကို လိုက်စားရန် နည်းလမ်း ဟူသည့် ဤကိစ္စရပ်နှင့်ပတ်သက်၍ ငါတို့ မည်သို့ မိတ်သဟာယပြုခဲ့ကြသနည်း။ (ဘုရားသခင်သည် သွင်ပြင်လက္ခဏာ နှစ်ခုနှင့်ပတ်သက်၍ မိတ်သဟာယပြုပေးခဲ့ပါသည်။ ပထမတစ်ခုမှာ “လက်လွှတ်ခြင်း”၊ ဒုတိယတစ်ခုမှာ “ရည်စူးအပ်နှံခြင်း” ဖြစ်သည်။ လက်လွှတ်ခြင်းအရ လူ့အထဲတွင် တည်ရှိသည့် အပျက်သဘောဆောင်သော စိတ်ခံစားမှုများအကြောင်း ဘုရားသခင် ပြောဆိုဆွေးနွေးခဲ့ပါသည်။ အထူးသဖြင့် သိမ်ငယ်ခြင်း၊ ဒေါသ၊ အမုန်းတရားတို့နှင့်ဆိုင်သော အပျက်သဘောဆောင်သည့် စိတ်ခံစားချက်များက ကျွန်ုပ်တို့ တာဝန်အပေါ် ရှိသည့် တိကျသော သက်ရောက်မှုများနှင့် အကျိုးဆက်များအပေါ် ဘုရားသခင် မိတ်သဟာယပြုခဲ့ပါသည်။ ဘုရားသခင်၏ မိတ်သဟာယက သမ္မာတရားကို လိုက်စားရန် နည်းလမ်းနှင့်ဆိုင်သည့် မတူကွဲပြားသော သိနားလည်ခြင်းတစ်ခု ကျွန်ုပ်တို့ကို ပေးခဲ့ပါသည်။ ကျွန်ုပ်တို့အနေဖြင့် နေ့စဉ် ကျွန်ုပ်တို့ ထုတ်ဖော်ပြသည့် အပျက်သဘောဆောင်သော စိတ်ခံစားမှုများကို မကြာခဏ လျစ်လျူရှုမိနေပြီး ကျွန်ုပ်တို့၏ အပျက်သဘောဆောင်သော စိတ်ခံစားမှုများကို ပုံမှန်အားဖြင့် ပိုင်းခြားသိမြင်ခြင်း၊ သို့မဟုတ် သိနားလည်ခြင်း မရှိကြပုံကို ကျွန်ုပ်တို့ မြင်ခဲ့သည်။ ကျွန်ုပ်တို့သည် ဤကဲ့သို့သော လူစားမျိုးသာဖြစ်သည်ဟူသော တစ်ဖက်သတ် အကဲဖြတ်ချက်တစ်ခုကို ကျွန်ုပ်တို့ ပြုလုပ်ကြသည်။ ဤအပျက်သဘောဆောင်သော စိတ်ခံစားမှုများကို ကျွန်ုပ်တို့၏ တာဝန်ထဲသို့ ကျွန်ုပ်တို့ ယူဆောင်ကြပြီး ဤအရာက ထိုတာဝန်၏ ရလဒ်များအပေါ် တိုက်ရိုက် သက်ရောက်မှုတစ်ခု ရှိပါသည်။ ထိုအရာက လူများနှင့် အမှုအရာများကို ကျွန်ုပ်တို့ ကြည့်ရှုပုံနှင့် ကျွန်ုပ်တို့ အသက်တာများရှိ ပြဿနာများ ကိုင်တွယ်ဖြေရှင်းပုံတို့ကိုလည်း လွှမ်းမိုးသည်။ ဤအရာက သမ္မာတရား လိုက်စားခြင်း လမ်းကြောင်းကို လျှောက်ရန် ကျွန်ုပ်တို့အတွက် အလွန့်အလွန် ခက်ခဲသွားစေပါသည်။) ငါတို့၏ ပြီးခဲ့သည့် စုဝေးပွဲတွင် သမ္မာတရားကို လိုက်စားရန် နည်းလမ်းနှင့်ပတ်သက်၍ ငါ မိတ်သဟာယပြုခဲ့၏။ လက်တွေ့လုပ်ဆောင်မှုနှင့် ပတ်သက်လာသည့်အခါ အဓိက လမ်းကြောင်းနှစ်ခု ရှိ၏။ လက်လွှတ်ခြင်းလမ်းကြောင်းနှင့် ရည်စူးအပ်နှံခြင်း လမ်းကြောင်းဖြစ်သည်။ ပြီးခဲ့သည့်အကြိမ်တွင် ပထမလမ်းကြောင်းဖြစ်သည့် လက်လွှတ်ခြင်း၏ ပထမ သွင်ပြင်လက္ခဏာနှင့် ဆက်စပ်သည့် အဓိက ကိစ္စရပ်များကို ငါအကျဉ်းရုံးခဲ့သည်။ ယင်းမှာ အကြင်သူသည် အမျိုးမျိုးသော စိတ်ခံစားမှုများကို လက်လွှတ်ရမည်ဟူ၍ ဖြစ်သည်။ ဤသည်တို့မှာ အဓိကအားဖြင့် အပျက်သဘောဆောင်သော စိတ်ခံစားမှုများ ဖြစ်သည်။ မူမမှန်သည့်၊ ယုတ္တိမရှိသော စိတ်ခံစားမှုများနှင့် အသိစိတ်၊ ဆင်ခြင်တုံတရားတို့နှင့် မကိုက်ညီသည့် စိတ်ခံစားမှုများ ဖြစ်သည်။ ဤအရာများထဲမှ ငါတို့၏ မိတ်သဟာယသည် သိမ်ငယ်ခြင်း၊ ဒေါသနှင့် အမုန်းတရားတည်းဟူသော အပျက်သဘောဆောင်သည့် စိတ်ခံစားမှုများအပြင် ဤအပျက်သဘောဆောင်သော စိတ်ခံစားမှုများအတွင်း အသက်ရှင်ခြင်းမှ အကျိုးဆက်ဖြစ်ပေါ်သည့် အပြုအမူအချို့၊ အချို့သော သီးခြား အခြေအနေများ၊ သို့မဟုတ် ဖွံ့ဖြိုးဆဲဖြစ်သော နောက်ခံ၏ အကျိုးဆက်တစ်ခုအဖြစ် ဖြစ်ပေါ်သည့် အပျက်သဘောဆောင်သော စိတ်ခံစားမှုအမျိုးမျိုးနှင့် မူမမှန်သည့် အကျင့်စရိုက်က ထင်ဟပ်စေသည့် အပျက်သဘောဆောင်သော စိတ်ခံစားမှုများအပေါ် အာရုံစိုက်ခဲ့သည်။ အဘယ်ကြောင့် ဤအပျက်သဘောဆောင်သော စိတ်ခံစားမှုများကို လက်လွှတ်ရမည်နည်း။ အဘယ်ကြောင့်ဆိုသော် ဓမ္မဓိဋ္ဌာန်ကျကျ ပြောရလျှင် ဤအပျက်သဘောဆောင်သော စိတ်ခံစားမှုများသည် လူများ၊ အဖြစ်အပျက်များ၊ သို့မဟုတ် အမှုအရာများကို ရင်ဆိုင်ရသည့်အခါ ၎င်းတို့ ခံယူသည့် ရပ်တည်ချက်ကို လွှမ်းမိုးရင်း လူတို့၌ အပျက်သဘောဆောင်သော ပုံသေအတွေးအခေါ်များနှင့် ရှုထောင့်အမြင်များကို ဖြစ်ပေါ်စေသောကြောင့် ဖြစ်သည်။ ထို့ကြောင့် ဤလက်တွေ့လုပ်ဆောင်နည်း၏ ပထမဆုံး သွင်ပြင်လက္ခဏာဖြစ်သည့် လက်လွှတ်ခြင်းသည် လူတို့အနေဖြင့် အပျက်သဘောဆောင်သည့် စိတ်ခံစားမှုမျိုးစုံကို လက်လွှတ်ရန် လိုအပ်၏။ ပြီးခဲ့သည့်အကြိမ်တွင် ဤအပျက်သဘောဆောင်သည့် စိတ်ခံစားမှုများနှင့် ပတ်သက်၍ မိတ်သဟာယအချို့ကို ငါတို့ ဝေမျှခဲ့ကြသည်။ သို့ရာတွင် ငါတို့ မိတ်သဟာယပြုခဲ့သည့် သိမ်ငယ်မှု၊ ဒေါသနှင့် အမုန်းတရားတို့အပြင် ပုံမှန်လူ့သဘာဝ၏ အမြင်များကို သက်ရောက်မှုရှိနိုင်သည့် စိတ်ခံစားမှုမျိုးစုံ ရှိသည်မှာ အမှန်ဖြစ်၏။ ထိုစိတ်ခံစားမှုများသည် ပုံမှန်လူ့သဘာဝ၏ အသိစိတ်၊ ဆင်ခြင်တုံတရား၊ အတွေးနှင့် အကဲဖြတ်မှုတို့ကို ဝင်ရောက်စွက်ဖက်နိုင်သကဲ့သို့ လူ၏ သမ္မာတရား လိုက်စားခြင်း ရလဒ်များကို ထိခိုက်နိုင်သည်။ ဤသည်မှာ ဤအပျက်သဘောဆောင်သောအရာများသည် လူသားမျိုးနွယ်အနေဖြင့် မိမိ၏ သမ္မာတရားလိုက်စားမှုတွင် ပထမဆုံး လက်လွှတ်ရမည့်အရာများ ဖြစ်သည်ဟု ဆိုလိုပေသည်။ ယနေ့ ငါတို့၏ မိတ်သဟာယသည် ယခုလက်ရှိ ဆွေးနွေးနေသည့် အကြောင်းအရာဖြစ်သည့် အမျိုးမျိုးသော အပျက်သဘောဆောင်သည့် စိတ်ခံစားမှုများကို လက်လွှတ်ရန် နည်းလမ်းကို ဆက်လက်ဆွေးနွေးသွားမည် ဖြစ်သည်။ ပထမဦးစွာ အပျက်သဘောဆောင်သော စိတ်ခံစားမှုများ၏ အမျိုးမျိုးသော သရုပ်သကန်များအပေါ် ငါတို့ မိတ်သဟာယပြုကြမည်ဖြစ်ပြီး ဤသရုပ်သကန်များအပေါ် ငါ၏ မိတ်သဟာယမှတစ်ဆင့် လူသည် အပျက်သဘောဆောင်သည့် စိတ်ခံစားမှုများနှင့်ဆိုင်သော အသိပညာကို ရရှိနိုင်သည်၊ မိမိကိုယ်ကို ထိုအရာများနှင့် နှိုင်းယှဉ်ကြည့်နိုင်ပြီးနောက် မိမိ၏ နေ့စဉ်အသက်တာတွင် ထိုအရာများကို တစ်ခုပြီးတစ်ခု စတင်ဖြေရှင်းနိုင်ပေသည်။ သမ္မာတရားကို ရှာဖွေခြင်းနှင့် သိနားလည်ခြင်းမှတစ်ဆင့်၊ ပြီးလျှင် အပျက်သဘောဆောင်သော အတွေးများနှင့် အယူအဆများအပြင် ထိုအပျက်သဘောဆောင်သော စိတ်ခံစားမှုများက လူတို့အထဲမှ ဖြစ်ပေါ်စေသည့် မူမမှန်သည့် ရှုထောင့်အမြင်များနှင့် ရပ်တည်ချက်များကို သိရှိခြင်းနှင့် စိတ်ဖြာလေ့လာဆွေးနွေးခြင်းမှတစ်ဆင့် ထိုအပျက်သဘောဆောင်သော စိတ်ခံစားမှုများကို ၎င်းတို့ စတင် ဖြေရှင်းနိုင်ကြသည်။

ဂ။ စိတ်မချမ်းမသာဖြစ်ခြင်း စိတ်ခံစားချက်

၁။ မိမိ၏ ကံကြမ္မာသည် ဆိုးရွားသည်ဟု ယုံကြည်ခြင်းကြောင့် စိတ်မချမ်းမသာဖြစ်မှုကို ခံစားရခြင်း

ပြီးခဲ့သည့်အကြိမ်တွင် “စိတ်မချမ်းမြေ့ခြင်း”နှင့်ဆိုင်သည့် အပျက်သဘောဆောင်သော စိတ်ခံစားမှုအကြောင်း ငါတို့ ပြောဆိုဆွေးနွေးခဲ့ကြသည်။ ဦးစွာပထမ လူအများစုသည် ဤစိတ်မချမ်းမြေ့သည့် စိတ်ခံစားချက် ရှိကြသလော။ စိတ်မချမ်းမြေ့ခြင်းဖြစ်သည့် ခံစားချက်မျိုးနှင့် စိတ်အခြေအနေမျိုးအပြင် ထိုစိတ်မချမ်းမြေ့ခြင်း၏ သရုပ်သကန်များက မည်သည့်အရာဖြစ်သည်ကို သင်တို့ သိနားလည်နိုင်ကြသလော။ (နားလည်နိုင်ပါသည်။) ဤတစ်ခုသည် နားလည်ရန် လွယ်ကူ၏။ “စိတ်မချမ်းမြေ့ခြင်း”အကြောင်းကို အလွန် ကျယ်ကျယ်ပြန့်ပြန့် ငါတို့ ပြောမည်မဟုတ်၊ ဘုရားသခင်ကို ယုံကြည်ပြီး နောက်သို့လိုက်သောသူတို့၌ စိတ်မချမ်းမြေ့ခြင်းစိတ်ခံစားမှုအားဖြင့် ဖြစ်ပေါ်သည့် သရုပ်သကန်များကိုသာ ငါတို့ ဖော်ပြမည်ဖြစ်သည်။ “စိတ်မချမ်းမြေ့ခြင်း”သည် မည်သည့်အရာကို ဆိုလိုသနည်း။ စိတ်ပျက်အားလျော့ခြင်း၊ စိတ်မချမ်းသာခြင်း၊ သင်လုပ်ဆောင်သည့် မည်သည့်အရာကိုမျှ စိတ်မဝင်စားခြင်း၊ စိတ်ဓာတ်ခွန်အား မရှိခြင်း၊ စိတ်လှုံ့ဆော်မှုမရှိခြင်း၊ သင် လုပ်ဆောင်သည့် အရာများတွင် အတော်လေး အပျက်သဘောဆောင်ပြီး မတက်ကြွသည့် သဘောထားရှိခြင်းနှင့် မည်သည့် ထကြွလုံ့လရှိသည့် စိတ်ပိုင်းဖြတ်မှုမျှ မရှိခြင်းကို ဆိုလိုသည်။ ထို့ကြောင့် ဤသရုပ်သကန်များ၏ ဖြစ်ကြောင်းရင်းမြစ်မှာ အဘယ်နည်း။ ဤသည်မှာ စိတ်ဖြာလေ့လာဆွေးနွေးရမည့် အဓိကကိစ္စ ဖြစ်သည်။ စိတ်မချမ်းမြေ့ခြင်း၏ အမျိုးမျိုးသော သရုပ်သကန်များအပြင် အမှုအရာများ လုပ်ဆောင်ရာတွင် ဤအပျက်သဘောဆောင်သော စိတ်ခံစားမှုများက ဖြစ်ပေါ်စေသည့် မတူကွဲပြားသော စိတ်အခြေအနေများ၊ အတွေးများနှင့် သဘောထားများကို သင်နားလည်သည်နှင့်တစ်ပြိုင်နက် ဤအပျက်သဘောဆောင်သော စိတ်ခံစားချက်များအတွက် အကြောင်းတရားများက မည်သည့်အရာများဖြစ်သည်၊ ဆိုလိုသည်မှာ ဤအပျက်သဘောဆောင်သော စိတ်ခံစားချက်များနောက်ကွယ်တွင် တည်ရှိသည့် ထိုအရာများကို လူတို့တွင် ဖြစ်ပေါ်စေသည့် ဖြစ်ကြောင်းရင်းမြစ်များက မည်သည့်အရာများဖြစ်သည်ကို သင်နားလည်သင့်သည်။ လူတို့သည် အဘယ်ကြောင့် စိတ်မချမ်းမြေ့ကြသနည်း။ အမှုအရာများကို လုပ်ဆောင်ရန် ၎င်းတို့ အဘယ်ကြောင့် မည်သည့် စိတ်လှုံ့ဆော်မှုမျှ မခံစားကြသနည်း။ အဘယ်ကြောင့် အမှုအရာများကို လုပ်ဆောင်သည့်အခါ ၎င်းတို့သည် အမြဲ အလွန် အပျက်သဘောဆောင်၊ မတက်မကြွဖြစ်ပြီး စိတ်ပိုင်းဖြတ်မှု မရှိဘဲ ဖြစ်ကြသနည်း။ ဤအရာအတွက် အကြောင်းရင်းတစ်ခု ရှိသည်မှာ သိသာသည်။ ဥပမာအားဖြင့် အမှုအရာများကို လုပ်ဆောင်သည့်အခါ အမြဲ စိတ်မချမ်းမြေ့ဘဲ မတက်ကြွသည့်၊ မည်သည့် အားအင်မျှ မစုစည်းနိုင်သည့် တစ်စုံတစ်ဦးကို သင် မြင်သည်။ ၎င်းတို့၏ စိတ်ခံစားမှုများနှင့် သဘောထားတို့သည် သိပ်အပြုသဘောမဆောင်သကဲ့သို့၊ သို့မဟုတ် အကောင်းမြင်စိတ် မရှိသကဲ့သို့ ထိုသို့သော အပျက်သဘောဆောင်သော၊ အပြစ်တင်ပြီး စိတ်ပျက်လက်ပျက်ဖြစ်သော သဘောထားတစ်ခု အမြဲ ဖော်ပြကြသည်။ သင်သည် ၎င်းတို့ကို အကြံပေးသော်လည်း ထိုအကြံကို ၎င်းတို့ လုံးဝ နားမထောင်ကြသကဲ့သို့ ၎င်းတို့ကို သင်ထောက်ပြသည့် နည်းလမ်းသည် မှန်ကန်သည့် နည်းလမ်းဖြစ်ပြီး သင်၏ တွေးခေါ်မြော်မြင်မှုက အလွန် ကောင်းသည်ဟု ၎င်းတို့ ဝန်ခံသော်ငြားလည်း အမှုအရာများကို လုပ်ဆောင်သည့်အခါ မည်သည့် အားအင်မျှ ၎င်းတို့ မစုစည်းနိုင်သကဲ့သို့ အပျက်သဘောဆောင်ကာ မတက်ကြွဘဲ ရှိနေကြဆဲ ဖြစ်သည်။ ဆိုးရွားသည့် ကိစ္စရပ်များတွင် ၎င်းတို့၏ ခန္ဓာကိုယ်လှုပ်ရှားမှုများ၊ ပုံပန်း၊ လမ်းလျှောက်သည့်ပုံ၊ ၎င်းတို့၏ စကားလေသံနှင့် ပြောသည့် စကားလုံးများမှ ဤလူ၏ စိတ်ခံစားမှုများသည် အထူးသဖြင့် စိတ်မချမ်းမြေ့ကြောင်း၊ မိမိတို့ လုပ်ဆောင်သမျှတိုင်းတွင် အားအင်ကင်းမဲ့ကြောင်းနှင့် ၎င်းတို့သည် ပျော့ကြေနေသည့် သစ်သီးများကဲ့သို့ဖြစ်ကာ ၎င်းတို့နှင့်အတူ အချိန်များစွာ ကုန်ဆုံးသောသူ မည်သူမဆိုသည် ၎င်းတို့အားဖြင့် ထိခိုက်ခံရလိမ့်မည်ဖြစ်ကြောင်းကို သင် မြင်နိုင်သည်။ ဤအရာအားလုံး အဘယ်သို့ဖြစ်သနည်း။ စိတ်မချမ်းမြေ့ခြင်းဖြင့် အသက်ရှင်သော လူများ ဖော်ပြသည့် အမျိုးမျိုးသော အပြုအမူများ၊ မျက်နှာအမူအရာများ၊ စကားပြောသည့်လေသံများအပြင် အတွေးများ၊ ရှုထောင့်အမြင်များပင်လျှင် အပျက်သဘောဆောင်သော ကြန်အင်လက္ခဏာများ ရှိကြ၏။ သို့ဆိုလျှင် ဤအပျက်သဘောဆောင်သော ဖြစ်ရပ်များ၏ နောက်ကွယ်ရှိ အကြောင်းရင်းမှာ အဘယ်နည်း။ မည်သည့်နေရာတွင် အရင်းအမြစ် တည်ပါသနည်း။ စိတ်မချမ်းမြေ့ခြင်းနှင့်ဆိုင်သည့် အပျက်သဘောဆောင်သော စိတ်ခံစားမှု ဖြစ်ပေါ်ခြင်းအတွက် ဖြစ်ကြောင်းရင်းမြစ်မှာ လူတိုင်းအတွက် ကွဲပြားသည်မှာ အမှန်ဖြစ်၏။ ယင်းအထဲမှ လူတစ်မျိုးတစ်စား၏ စိတ်မချမ်းမြေ့ခြင်းစိတ်ခံစားချက်သည် မိမိတို့ကိုယ်ပိုင် ဆိုးရွားသည့် ကံကြမ္မာကို အတောမသတ်သော ယုံကြည်မှုမှ ဖြစ်ပေါ်နိုင်သည်။ ဤသည်မှာ အကြောင်းတရားတစ်ခု မဟုတ်လော။ (ဟုတ်ပါသည်။) ၎င်းတို့ ငယ်ရွယ်ချိန်တွင် ကျေးလက်ဒေသ၊ သို့မဟုတ် ဆင်းရဲနွမ်းပါးသည့် ဒေသတစ်ခုတွင် ၎င်းတို့ နေထိုင်ခဲ့ကြ၏။ ၎င်းတို့၏ မိသားစုသည် ဥစ္စာဓန ကြွယ်ဝချမ်းသာခြင်း မရှိကြသကဲ့သို့ ရိုးရှင်းသည့် ပရိဘောဂများမှလွဲ၍ သိပ်အဖိုးတန်သည့်အရာ တစ်ခုမျှ မရှိကြပေ။ ၎င်းတို့တွင် အဝတ်အထည်တစ်စုံ၊ သို့မဟုတ် နှစ်စုံလောက်သာ ရှိပြီး အပေါက်များပေါက်နေလျှင်ပင် ဝတ်ရသည်အထိ ဖြစ်သည်။ အများအားဖြင့် အဆင့်အတန်းရှိသည့် စားကောင်းသောက်ဖွယ်များကို လုံးဝ မစားနိုင်ခဲ့ကြဘဲ ထိုအစား အသားစားရန် နှစ်သစ်ကူး၊ သို့မဟုတ် အခါကြီးရက်ကြီးများကို စောင့်ဆိုင်းခဲ့ကြရသည်။ တစ်ခါတစ်ရံ ၎င်းတို့ ဆာလောင်ငတ်မွတ်ကြပြီး နွေးနွေးထွေးထွေး နေရန် ဝတ်ဖို့ အလုံအလောက်မရှိကြသကဲ့သို့ အသားများ တစ်ဇလုံအပြည့် စားရခြင်းဟူသည်မှာ စိတ်ကူးယဉ်အိပ်မက်တစ်ခု ဖြစ်ပြီး သစ်သီးတစ်လုံး စားရဖို့ ရှာတွေ့ခြင်းသည်ပင် ခက်ခဲပေသည်။ ထိုသို့သော ပတ်ဝန်းကျင်တစ်ခုတွင် အသက်ရှင်ရင်း မြို့ကြီးပြကြီးတွင် အသက်ရှင်နေထိုင်ကြသည့်၊ မိဘများက ဥစ္စာဓနပေါကြွယ်ဝသည့်၊ မိမိတို့ စားလိုသည့် မည်သည့်အရာကိုမဆို စားနိုင်ပြီး ဝတ်လိုသည့် မည်သည့်အရာကိုမဆို ဝတ်နိုင်သည့်၊ ၎င်းတို့ အလိုရှိသည့် မည်သည့်အရာကိုမဆို ချက်ချင်းရကာ အမှုအရာများနှင့် ပတ်သက်၍ နှံ့စပ်သည့် အခြားသူများနှင့် ၎င်းတို့ ကွဲပြားခြားနားသည်ဟု ခံစားကြရလေသည်။ ၎င်းတို့က “၎င်းတို့သည် ထိုသို့ ကံကောင်းကြသည်။ အဘယ်ကြောင့် ငါ၏ ကံ အလွန်ဆိုးရပါသနည်း”ဟု တွေးကြ၏။ ၎င်းတို့သည် လူအုပ်ထဲမှ အမြဲ ထင်ပေါ်လိုကာ မိမိတို့ ကံကြမ္မာကို ပြောင်းလဲလိုကြသည်။ သို့ရာတွင် လူတစ်ယောက်၏ ကံကြမ္မာကို ပြောင်းလဲရန်မှာ မလွယ်ကူချေ။ အကြင်သူသည် ထိုသို့သော အခြေအနေတစ်ခုတွင် မွေးဖွားလာသည့်အခါ ၎င်းတို့ ကြိုးစားကောင်း ကြိုးစားနိုင်သော်လည်း မိမိတို့ ကံကို မည်မျှ ၎င်းတို့ ပြောင်းလဲနိုင်ကြသနည်း၊ ပြီးလျှင် ထိုကံကို မည်မျှ သာ၍ ကောင်းအောင် လုပ်နိုင်ကြသနည်း။ ၎င်းတို့ အရွယ်ရောက်လာသည့်နောက်တွင် လူမှုအဖွဲ့အစည်းထဲတွင် ၎င်းတို့ သွားသည့် နေရာတိုင်းတွင် အတားအဆီးများ၏ ပိတ်ပင်ခြင်း ခံရသည်။ သွားသည့် နေရာတိုင်းတွင် အနိုင်ကျင့်ခံရကြသောကြောင့် ၎င်းတို့ အလွန် ကံအကြောင်းမလှဟု အမြဲ ခံစားကြသည်။ ၎င်းတို့က “အဘယ်ကြောင့် ငါ အလွန် ကံမကောင်းရသနည်း။ အဘယ်ကြောင့် ခက်ထန်သည့်လူများနှင့် ငါအမြဲ ဆုံရသနည်း။ ကလေးအရွယ်ဖြစ်ခဲ့ချိန်တွင် ဘဝက ခက်ခဲခဲ့ပြီး ထိုသို့သာ ဖြစ်နေခဲ့သည်။ ယခုတွင် ငါ အရွယ်ရောက်ပြီ၊ ဘဝက အလွန် ဆိုးရွားနေဆဲဖြစ်သည်။ ငါလုပ်နိုင်သည့်အရာကို အမြဲ ပြသလိုသော်လည်း အခွင့်အရေး လုံးဝ မရခဲ့ပါ။ မည်သည့်အခါတွင်မျှ အခွင့်အရေးမရခဲ့လျှင်လည်း ရှိပါစေတော့။ ငါ အလုပ်ကြိုးစားလုပ်ပြီး ကောင်းမွန်သည့် ဘဝကို အသက်ရှင်ရန် လုံလောက်သည့် ငွေကိုသာ ရှာလိုက်ချင်သည်။ ထိုသို့ပင် အဘယ်ကြောင့် ငါ မလုပ်နိုင်ရသနည်း။ ကောင်းမွန်သည့် ဘဝတစ်ခုကို အသက်ရှင်နေထိုင်ခြင်းသည် အဘယ်သို့ အလွန် ခက်ခဲရပါသနည်း။ အခြားလူတိုင်းထက် သာလွန်သည့် ဘဝတစ်ခုကို ငါ အသက်ရှင်ဖို့ မလိုပါ။ အနည်းဆုံးအနေဖြင့် မြို့ကြီးပြကြီးတွင် နေထိုင်သူတစ်ဦး၏ ဘဝတွင် အသက်ရှင်လိုပြီး လူတို့၏ အထင်သေးခြင်း မခံချင်သကဲ့သို့ ဒုတိယ၊ သို့မဟုတ် တတိယတန်းစား နိုင်ငံသား မဖြစ်လိုပါ။ အနည်းဆုံးအနေဖြင့် လူတို့သည် ငါ့ကို ခေါ်သောအခါ၊ ‘ဟေ့ ခင်ဗျား၊ ဒီကိုလာ’ဟု အော်မည်မဟုတ်ပါ။ အနည်းဆုံးအနေဖြင့် ငါ့ကို နာမည်တပ်၍ ခေါ်မည်ဖြစ်ပြီး လေးစားစွာ ခေါ်ဆိုမည်ဖြစ်သည်။ သို့ရာတွင် ငါ့မှာမူ လေးစားစွာ ခေါ်ဆိုခြင်းပင် မခံရပေ။ အဘယ်ကြောင့် ငါ၏ ကံကြမ္မာသည် အလွန် ရက်စက်ရသနည်း။ မည်သည့်အချိန်တွင် အဆုံးသတ်လိမ့်မည်နည်း”ဟု တွေးလိမ့်မည်။ ထိုသို့သော လူတစ်ဦးသည် ဘုရားသခင်ကို မယုံကြည်သည့်အခါ ထိုကံကြမ္မာကို ရက်စက်သည်ဟု မှတ်ယူကြသည်။ ဘုရားသခင်ကို ၎င်းတို့ စတင်ယုံကြည်ပြီး ဤသည်မှာ စစ်မှန်သော လမ်းခရီးဖြစ်ကြောင်း မြင်လာကြသည့်နောက်တွင် ၎င်းတို့က “ယခင်က ဆင်းရဲဒုက္ခအားလုံး ထိုက်တန်ပါသည်။ အားလုံးကို ဘုရားသခင်က စီစဉ်ညွှန်ကြားပြီး လုပ်ဆောင်ခဲ့ခြင်း ဖြစ်ကာ ဘုရားသခင်က ကောင်းစွာ လုပ်ဆောင်ခဲ့သည်။ ထိုသို့ ငါဆင်းရဲဒုက္ခမခံစားခဲ့ရပါက ဘုရားသခင်ကို ငါ ယုံကြည်လာမည် မဟုတ်ပါ။ ယခု ဘုရားသခင်ကို ငါ ယုံကြည်သဖြင့် သမ္မာတရားကို ငါ လက်ခံနိုင်လျှင် ငါ၏ ကံကြမ္မာသည် ပိုကောင်းသွားဖို့ ပြောင်းလဲသင့်ပါသည်။ ယခုတွင် ငါသည် ညီအစ်ကို မောင်နှမများနှင့်အတူ အသင်းတော်တွင် တန်းတူညီသော ဘဝကို အသက်ရှင်နိုင်ပြီး လူတို့က ငါ့ကို ‘ညီအစ်ကို’၊ သို့မဟုတ် ‘ညီအစ်မ’ဟု ခေါ်ကြပြီး ငါ့ကို လေးစားစွာ ခေါ်ဆိုကြသည်။ ယခု ငါသည် အခြားသူများ၏ လေးစားမှုကို ရရှိသည့် ခံစားချက်ကို မွေ့လျော်ခံစားရသည်”ဟု စဉ်းစားကြသည်။ ၎င်းတို့၏ ကံကြမ္မာ ပြောင်းလဲပြီးဖြစ်သည့်အလား ထင်ရပြီး ၎င်းတို့အနေဖြင့် ဆင်းရဲဒုက္ခမခံစားရတော့သကဲ့သို့ မကောင်းသည့် ကံမရှိတော့ဟု ထင်ရသည်။ ဘုရားသခင်ကို ၎င်းတို့ စတင်ယုံကြည်ပြီးသည်နှင့်တစ်ပြိုင်နက် ဘုရားအိမ်တော်တွင် မိမိတို့၏ တာဝန်ကို ကောင်းစွာ ထမ်းဆောင်ဖို့ မိမိတို့၏ စိတ်ဆုံးဖြတ်ချက်ကို ချမှတ်ကြသည်။ အခက်အခဲကို သည်းညည်းခံလာနိုင်ပြီး အလုပ်ကြိုးစားနိုင်ကြသည်၊ မည်သည့် ကိစ္စတွင်မဆို အခြားမည်သူမဆိုထက် သာ၍ သည်းညည်းခံနိုင်ကြပြီး လူအများစု၏ လက်ခံမှုနှင့် လေးစားသမှုကို ရရှိရန် ကြိုးပမ်းကြသည်။ ၎င်းတို့သည် အသင်းတော် ခေါင်းဆောင်တစ်ဦး၊ ကြီးကြပ်သည့် တစ်စုံတစ်ဦး၊ သို့မဟုတ် အဖွဲ့ခေါင်းဆောင်တစ်ဦးအဖြစ်ပင် အရွေးချယ်ခံရနိုင်သည်ဟု တွေးထင်ကြပြီး ထို့နောက်တွင် ၎င်းတို့သည် မိမိတို့၏ ဘိုးဘေးများနှင့် မိသားစုကို ဂုဏ်ပြုနေကြမည် မဟုတ်ပါလော။ ထို့နောက်တွင် ၎င်းတို့က မိမိတို့၏ ကံကြမ္မာကို ပြောင်းလဲကြပြီး ဖြစ်မည် မဟုတ်လော။ သို့ရာတွင် လက်တွေ့အရှိတရားက မိမိတို့ ဆန္ဒများအတိုင်း အတော်လေး ဖြစ်မြောက်လာခြင်းမရှိသကဲ့သို့ ၎င်းတို့ စိတ်ပျက်အားလျော့လာကြပြီး “ဘုရားသခင်ကို ငါနှစ်ချီယုံကြည်ပြီးဖြစ်ကာ ငါ၏ ညီအစ်ကို မောင်နှမများနှင့် ငါအလွန် အဆင်ပြေသော်လည်း ခေါင်းဆောင်တစ်ဦး၊ ကြီးကြပ်သည့် တစ်စုံတစ်ဦး၊ သို့မဟုတ် အဖွဲ့ခေါင်းဆောင်တစ်ဦး ရွေးချယ်ဖို့ ဖြစ်လာသည့်အခါတိုင်း အဘယ်သို့ ငါ၏ အလှည့် လုံးဝ မဖြစ်ရသနည်း။ ငါ အလွန်ရိုးရှင်းပုံရသောကြောင့်လား၊ သို့မဟုတ် လုံလောက်အောင် ကောင်းစွာ ထမ်းဆောင်ခြင်းမရှိသေးသကဲ့သို့ ငါ့ကို မည်သူမျှ သတိမထားမိသေးသောကြောင့်လား။ မဲပေးကြသည့်အခါတိုင်း ငါ မျှော်လင့်ချက် အနည်းငယ် ရှိနိုင်ပြီး အဖွဲ့ခေါင်းဆောင်တစ်ဦးအဖြစ် အရွေးခံရမည်ဆိုလျှင်ပင် ငါဝမ်းသာမည်ဖြစ်သည်။ ဘုရားသခင်ကို ပြန်ပေးဆပ်ရန် စိတ်ထက်သန်မှု အပြည့် ရှိသော်လည်း မဲပေးကြချိန် ငါ လုံးဝ ချန်ထားခံရသည့်အခါတိုင်း ငါ စိတ်သာပျက်သွားရသည်။ ယင်းနှင့်ပတ်သက်၍ အဘယ်သို့ဖြစ်ပါသနည်း။ ငါသည် သာမညောင်ညလူတစ်ဦး၊ သာမန်လူတစ်ဦး၊ ငါ့တစ်ဘဝလုံး မထူးခြားသည့် တစ်စုံတစ်ဦးသာ အမှန်တကယ် ဖြစ်နိုင်သည်များ ဖြစ်နိုင်မည်လော။ ငါ၏ ကလေးဘဝ၊ ငါ၏ ငယ်ရွယ်သည့် အချိန်နှင့် သက်လတ်ပိုင်းနှစ်ကာလများကို ပြန်ကြည့်သည့်အခါ ငါနင်းလျှောက်ပြီးဖြစ်သည့် ဤလမ်းကြောင်းသည် အမြဲ အလွန် သာမညောင်ညဖြစ်ခဲ့ပြီး မှတ်သားဖွယ် တစ်ခုမျှ မလုပ်ဆောင်ခဲ့သေးပါ။ ငါ့ထံတွင် မည်သည့် ရည်မှန်းချက်မျှ မရှိခြင်း၊ သို့မဟုတ် ငါ၏ အစွမ်းအစက အလွန် ချို့တဲ့လွန်းခြင်း မဟုတ်သကဲ့သို့ လုံလောက်သည့် အားထုတ်မှု မစိုက်ထုတ်ခြင်း၊ သို့မဟုတ် အခက်အခဲကို ငါ သည်းညည်းမခံနိုင်ခြင်း မဟုတ်ပါ။ ငါ့ထံတွင် စိတ်ပိုင်းဖြတ်ချက်များနှင့် ပန်းတိုင်များ ရှိပြီး ငါရည်မှန်းချက်ရှိသည်ဟုပင် ပြော၍ ရသည်။ ထို့ကြောင့် လူအုပ်မှ ငါ လုံးဝ မထင်ပေါ်နိုင်သည်မှာ အဘယ်ကြောင့်နည်း။ နောက်ဆုံး စိစစ်ချက်တွင် ငါ၌ မကောင်းသည့် ကံတစ်ခုရှိပြီး ဆင်းရဲဒုက္ခခံစားခြင်းအတွက် ငါ ကံဇာတာပါကာ ဤသည်မှာ ငါ့အတွက် အမှုအရာများကို ဘုရားသခင် စီစဉ်ပြီးဖြစ်သည့်ပုံ ဖြစ်သည်”ဟု တွေးကြလေသည်။ ထိုအရာကို ၎င်းတို့ တဝဲလည်လည် တွေးလေ၊ ၎င်းတို့၏ ကံကြမ္မာ ဆိုးရွားသည်ဟု တွေးလေ ဖြစ်သည်။ မိမိတို့ တာဝန်များကို သာမန် လုပ်ရိုးလုပ်စဉ် လုပ်ဆောင်ရာတွင် အကြံပေးချက်များအချို့ကို ၎င်းတို့ ပြုလုပ်လျှင်၊ သို့မဟုတ် အမြင်အချို့ ဖော်ပြပြီး ပြန်လည်ချေပချက်တစ်ခု အမြဲ ရရှိပြီး မည်သူကမျှ ၎င်းတို့ကို နားမထောင်၊ သို့မဟုတ် အလေးအနက် သဘောမထားလျှင် သာ၍ပင် ၎င်းတို့ စိတ်မချမ်းမြေ့ဘဲ “အို၊ ငါ့ ကံကြမ္မာ အလွန်ဆိုးသည်။ ငါရှိသည့် အဖွဲ့တိုင်းတွင် ငါ၏ ရှေ့ဆက်လမ်းကို ပိတ်ဆို့ပြီး ဖိနှိပ်နေသည့် ခက်ထန်သော လူအချို့ အမြဲရှိသည်။ မည်သူကမျှ ငါ့ကို အလေးအနက် မထားသကဲ့သို့ ငါ မည်သည့်အခါတွင်မျှ မထင်ပေါ်နိုင်ပါ။ အားလုံး အနှစ်ချုပ်လိုက်သည့်အခါ ငါ၏ကံက ဆိုးသည်ဟူသည့် ဤဘူတာကိုသာ ဆိုက်လေသည်”ဟု တွေးကြသည်။ ၎င်းတို့ထံ မည်သည့်အရာ ဖြစ်ပျက်သည်ဖြစ်စေ၊ ထိုအရာကို ၎င်းတို့၏ကံ မကောင်းခြင်းအဖြစ် အမြဲ မှတ်ယူကြသည်။ ၎င်းတို့သည် မကောင်းသည့် ကံရှိခြင်းနှင့်ဆိုင်သည့် ဤစိတ်ကူးထဲသို့ စဉ်ဆက်မပြတ် အားထုတ်ကြသည်။ ထိုအရာအပေါ် သာ၍ နက်ရှိုင်းသည့် သိနားလည်မှုနှင့် သဘောပေါက်ခြင်း ရှိရန် ကြိုးပမ်းကြပြီး ထိုအရာကို မိမိတို့ စိတ်များတွင် ပြန်ပြောင်းတွေးသည့်အခါ ၎င်းတို့၏ စိတ်ခံစားမှုများသည် ယခင်ထက် သာ၍ စိတ်မချမ်းမြေ့ဖြစ်လာကြသည်။ မိမိတို့ တာဝန်ကို ထမ်းဆောင်ရာတွင် အသေးစား အမှားတစ်ခု ၎င်းတို့ ပြုမိသည့်အခါတွင် ၎င်းတို့က “အို၊ ထိုသို့သော မကောင်းသည့်ကံ ရှိနေချိန်တွင် ငါ့တာဝန်ကို ငါအဘယ်သို့ ကောင်းစွာ လုပ်နိုင်မည်နည်း”ဟု တွေးကြသည်။ စုဝေးပွဲများတွင် ၎င်းတို့၏ ညီအစ်ကို မောင်နှမများက မိတ်သဟာယပြုပေးကြပြီး အမှုအရာများကို ၎င်းတို့ အဖန်ဖန် တွေးကြသော်လည်း နားမလည်ကြသကဲ့သို့ “အို ထိုသို့သော မ‌ကောင်းသည့်ကံရှိနေချိန်တွင် အမှုအရာများကို ငါ အဘယ်သို့ နားလည်နိုင်မည်နည်း”ဟု တွေးကြသည်။ ၎င်းတို့ထက် စကားပြောကောင်းသည့်သူ၊ ၎င်းတို့ထက် သာ၍ ရှင်းလင်းပြီး သာ၍ အလင်းပေးသည့်နည်းလမ်းဖြင့် မိမိတို့၏ သိနားလည်မှုကို ရှင်းပြသည့် တစ်စုံတစ်ဦးကို ၎င်းတို့ တွေ့သည့်အခါတိုင်းတွင် သာ၍ပင် စိတ်မချမ်းမြေ့ဖြစ်သွားကြသည်။ အခက်အခဲများကို သည်းညည်းခံနိုင်ပြီး အဖိုးအခပေးနိုင်သည့်သူ၊ မိမိတို့တာဝန်ကို ထမ်းဆောင်ရာတွင် ရလဒ်များ ဖြစ်ထွန်းသည့်သူ၊ မိမိတို့ ညီအစ်ကို မောင်နှမများ၏ လက်ခံမှုကို ရရှိပြီး ရာထူးတိုးခြင်းခံရသူ တစ်စုံတစ်ဦးကို ၎င်းတို့ မြင်သည့်အခါ ၎င်းတို့၏ စိတ်နှလုံးတွင် မပျော်မရွှင်ဖြစ်ကြသည်။ တစ်စုံတစ်ဦးက ခေါင်းဆောင်တစ်ဦး၊ သို့မဟုတ် အမှုဆောင်တစ်ဦး ဖြစ်လာသည်ကို ၎င်းတို့ မြင်သည့်အခါ သာ၍ပင် စိတ်မချမ်းမြေ့ကြဘဲ သီဆိုပြီး ကခုန်ရာတွင် ၎င်းတို့ထက် တော်သည့် တစ်စုံတစ်ဦးကို ၎င်းတို့ မြင်ပြီး ထိုလူထက် သာ၍ နိမ့်ကျသည်ဟု ၎င်းတို့ ခံစားရသည့်အခါ ၎င်းတို့ စိတ်မချမ်းမြေ့ဖြစ်ကြသည်။ မည်သည့် လူများ၊ အဖြစ်အပျက်များ၊ သို့မဟုတ် အမှုအရာများကို ၎င်းတို့ ကြုံရသည်ဖြစ်စေ၊ သို့မဟုတ် မည်သည့် အခြေအနေများကိုမဆို ၎င်းတို့ အမှတ်မထင် တွေ့ကြုံသည်ဖြစ်စေ၊ ဤစိတ်ဓာတ်ကျသည့် စိတ်ခံစားချက်များဖြင့် ထိုအရာများကို အမြဲ တုံ့ပြန်ကြသည်။ ၎င်းတို့ အဝတ်အစားထက် အနည်းငယ် သာ၍ကောင်းသည့် အဝတ်အစားများကို ဝတ်ဆင်သည့်သူ၊ သို့မဟုတ် ဆံပင်ပုံစံ အနည်းငယ် ပိုကောင်းသည့် တစ်စုံတစ်ဦးကို မြင်သည့်အခါတွင်ပင် ၎င်းတို့ အမြဲ ဝမ်းနည်းပြီး နောက်ဆုံးတွင် ထိုစိတ်မချမ်းမြေ့သည့် စိတ်ခံစားမှုဆီသို့ ပြန်ရောက်သွားသည်အထိ ၎င်းတို့၏ စိတ်နှလုံးတွင် မနာလိုမှုနှင့် အားကျမှုတို့ ဖြစ်ပေါ်လေသည်။ ၎င်းတို့ တွေးမိသည့် အကြောင်းပြချက်များမှာ အဘယ်နည်း။ ၎င်းတို့က “အို၊ ဤသည်မှာ ငါ၏ ကံ မကောင်းသောကြောင့် မဟုတ်ပါလား။ ငါသည် အနည်းငယ် သာ၍ ကြည့်ကောင်းလျှင်၊ သူတို့လောက် ငါခံ့ညားလျှင်၊ ကြည့်ကောင်းသည့် ပုံပန်းဖြင့် အရပ်ရှည်လျှင်၊ အဝတ်အစားကောင်းများနှင့် ငွေများစွာရှိလျှင်၊ ကောင်းမွန်သည့် မိဘများ ရှိလျှင် အမှုအရာများသည် ယခုဖြစ်သည့်ပုံထက် ကွာခြားမည် မဟုတ်ပါလား။ ထိုအခါလူတို့သည် ငါ့ကို အထင်ကြီးလေးစားပြီး အားကျကာ မနာလိုဖြစ်ကြမည် မဟုတ်ပါလား။ အဆုံးတွင်တော့ ငါ၏ ကံ မကောင်းသကဲ့သို့ ထိုအရာအတွက် အခြားမည်သူကိုမျှ ငါ အပြစ်တင်၍ မရပါ။ ထိုသို့သော မကောင်းသည့်ကံဖြင့် မည်သည့်အရာမျှ ငါ့အတွက် မှန်ကန်စွာ ဖြစ်ပျက်ခြင်းမရှိသကဲ့သို့ တစ်စုံတစ်ရာအပေါ် လဲကျခြင်းမရှိဘဲ မည်သည့်နေရာကိုမျှ ငါ လျှောက်သွား၍ မရပါ။ ငါ၏ မကောင်းသည့် ကံသာဖြစ်ပြီး ထိုအရာနှင့်ပတ်သက်၍ ငါလုပ်ဆောင်နိုင်သည့်အရာ ဘာမျှမရှိပါ”ဟု တွေးကြသည်။ အလားတူစွာ ၎င်းတို့ ပြုပြင်ခံရသည့်အခါ၊ သို့မဟုတ် ညီအစ်ကို မောင်နှမများက ၎င်းတို့ကို အပြစ်ဖော်ဆုံးမသည့်အခါ၊ သို့မဟုတ် ဝေဖန်သည့်အခါ၊ သို့မဟုတ် ၎င်းတို့ကို အကြံများပေးသည့်အခါ စိတ်မချမ်းမြေ့သည့် စိတ်ခံစားချက်ဖြင့် ထိုအရာကို ၎င်းတို့ တုံ့ပြန်ကြသည်။ မည်သို့ဆိုစေ၊ ၎င်းတို့ထံ တစ်စုံတစ်ရာ ဖြစ်ပျက်သည်ဖြစ်စေ၊ သို့မဟုတ် ၎င်းတို့ အနီးဝန်းကျင်ရှိ အရာရာတိုင်းကိုဖြစ်စေ ၎င်းတို့၏ စိတ်မချမ်းမြေ့သော စိတ်ခံစားချက်များမှ ဖြစ်ပေါ်သည့် အမျိုးမျိုးသော အပျက်သဘောဆောင်သည့် အတွေးများ၊ အမြင်များ၊ သဘောထားများနှင့် ရှုထောင့်အမြင်များဖြင့် ၎င်းတို့ အစဉ်သဖြင့် တုံ့ပြန်ကြလေသည်။

မိမိတို့ကိုယ်ကို မကောင်းသည့် ကံတစ်ခုရှိသည်ဟု အမြဲတွေးကြသည့် ဤကဲ့သို့သော လူများသည် မိမိတို့၏ စိတ်နှလုံးများက ကြီးမားသည့် ကျောက်ဆောင်ကြီးတစ်ခု၏ ထုချေခြင်းခံရသကဲ့သို့ စဉ်ဆက်မပြတ် ခံစားကြရလေသည်။ ၎င်းတို့ထံ ဖြစ်ပျက်သည့်အရာတိုင်းသည် ၎င်းတို့၏ မကောင်းသည့် ကံကြောင့် ထိုသို့ဖြစ်ပျက်သည်ဟု ၎င်းတို့ အမြဲ ယုံကြည်ကြသောကြောင့် မည်သည့်အရာဖြစ်ပျက်သည်ဖြစ်စေ၊ ထိုအရာကို မည်သို့မျှ ၎င်းတို့ မပြောင်းလဲနိုင်ဟု ခံစားကြသည်။ သို့ဆိုလျှင် မည်သည့်အရာကို ၎င်းတို့ လုပ်ဆောင်ကြသနည်း။ ၎င်းတို့သည် အပျက်သဘောသာဆောင်ကြပြီး အားထုတ်မှုလျော့ကာ ၎င်းတို့၏ ကံအကြောင်းမလှမှုများကို ကျိတ်မှိတ်လက်ခံကြလေသည်။ မိမိတို့၏ ကံအကြောင်း မလှမှုများကို ၎င်းတို့ ကျိတ်မှိတ်လက်ခံကြသည်ဟု ငါပြောသည့်အခါ မည်သည့်အရာကို ငါ ဆိုလိုသနည်း။ ၎င်းတို့က “အို၊ ဘဝတစ်လျှောက် ဤသို့သာ ငါ တော်စွလျော်စွ ကြုံရာကျပန်း နေလိုက်မည်”ဟု တွေးကြသည်။ အခြားသူများ ပြုပြင်ခြင်း ခံရသည့်အခါ ထိုလူများသည် မိမိတို့ကိုယ်ကို သုံးသပ်နိုင်ပြီး “ငါသည် အဘယ်ကြောင့် ပြုပြင်ခြင်း ခံရသနည်း။ သမ္မာတရား စည်းမျဉ်းများနှင့် ဆန့်ကျင်သည့် အရာကို ငါ လုပ်မိပြီလား။ မည်သည့် ဖောက်ပြန်ပျက်စီးသော စိတ်သဘောထားများကို ငါထုတ်ဖော်ပြမိပြီနည်း။ ငါ၏ သိနားလည်မှုသည် လုံလောက်အောင် နက်ရှိုင်းပြီး ခိုင်မာပါသလား။ ဤကိစ္စရပ်များကို ငါ မည်သို့ နားလည်ပြီး ဖြေရှင်းသင့်သနည်း”ဟု ပြောကြသည်။ ဤသို့သော အရာများကို ၎င်းတို့ ပြောကြပြီး ဤသည်မှာ သမ္မာတရား လိုက်စားသည့် တစ်စုံတစ်ဦး ဖြစ်သည်။ သို့သော် မကောင်းသည့်ကံဟု ခေါ်ဆိုသည့်အရာရှိသော လူသည် ပြုပြင်ခံရသည့်အခါ အခြားသူများက ၎င်းတို့ကို အထင်သေးကြောင်း၊ ၎င်းတို့၏ ကံသည် မကောင်းကြောင်းနှင့် ထို့ကြောင့် မည်သူကမျှ ၎င်းတို့ကို မနှစ်သက်ကြောင်း၊ ပြီးလျှင် ၎င်းတို့ကို ပြုပြင်လိုသည့် မည်သူမဆို ၎င်းတို့ကို ပြုပြင်နိုင်ကြောင်း ခံစားကြသည်။ မည်သူကမျှ ၎င်းတို့ကို ပြုပြင်ခြင်း မရှိသည့်အခါ စိတ်မချမ်းမြေ့ခြင်းသည် အနည်းငယ် သက်သာသွားသော်လည်း တစ်စုံတစ်ဦးက ၎င်းတို့ကို ပြုပြင်သည့်အခါ ၎င်းတို့၏ စိတ်မချမ်းမြေ့ခြင်းက သာ၍ပင် ဆိုးသွား၏။ အခြားလူများ ပြုပြင်ခြင်းခံရသည့်အခါ ရက်အတော်ကြာ အပျက်သဘောဆောင်သွားနိုင်သည်။ ၎င်းတို့သည် ဘုရားနှုတ်ကပတ်တော်များကို ဖတ်ရှုပြီး မိမိတို့ ညီအစ်ကို မောင်နှမများ၏ အကူအညီနှင့် အားပေးမှုတို့ဖြင့် သမ္မာတရားကို ၎င်းတို့ လက်ခံလာနိုင်ကာ မိမိတို့ကိုယ်ကို တဖြည်းဖြည်း ပြောင်းလဲကြပြီး အပျက်သဘောဆောင်သည့် အခြေအနေကို နောက်ချန်ထားကြသည်။ သို့သော် မကောင်းသည့်ကံရှိသည်ဟု မိမိတို့ကိုယ်ကို တွေးထင်ကြသူများသည် ထိုအပျက်သဘောဆောင်သော စိတ်ခံစားမှုများကို နောက်ချန်ထားခြင်း မရှိရုံသာမက ဆန့်ကျင်ဘက်အနေဖြင့် ၎င်းတို့တွင် ဧကန်အမှန် မကောင်းသည့် ကံတစ်ခုရှိသည်ဟု သာ၍ပင် သေချာလာကြသည်။ ဤသည်မှာ အဘယ်ကြောင့်နည်း။ ၎င်းတို့သည် မိမိတို့၏ ကျွမ်းကျင်မှုများ အပြည့်အဝ လုံးဝ အသုံးပြုခြင်း မခံရကြောင်း၊ ၎င်းတို့သည် အစဉ်သဖြင့် ပြုပြင်ခြင်း ခံရသကဲ့သို့ သူတစ်ပါးအတွက် ကြားကခံရသူအဖြစ် အသုံးပြုခံရကြောင်း ခံစားရလျက် ဘုရားအိမ်တော်သို့ ရောက်လာကြသည်။ ၎င်းတို့က “သင်တို့ မြင်ကြပါသလား။ အခြားလူများသည် ဤအရာကို လုပ်ဆောင်ကြပြီး ပြုပြင်ခြင်း မခံရပါ။ ထို့ကြောင့် ဤအရာကို ငါ လုပ်ဆောင်သည့်အခါ အဘယ်သို့ဖြစ်ပြီး ပြုပြင်ခြင်းခံရပါသနည်း။ ဤအရာက ငါ၏ ကံမကောင်းသည်ကို ပြသသည်မှာ ဧကန်အမှန်ဖြစ်၏”ဟု တွေးထင်ကြသည်။ ထို့ကြောင့် ၎င်းတို့သည် ဤအရာကို စိတ်မချမ်းမြေ့ဘဲ စိတ်ပျက်လက်ပျက်ဖြစ်သွားကြသည်။ အခြားလူများက ၎င်းတို့ကို သမ္မာတရားနှင့် ပတ်သက်၍ မိတ်သဟာယပြုရန် မည်သို့ ကြိုးစားကြသည်ဖြစ်စေ နားဝင်ခြင်းမရှိသကဲ့သို့ ၎င်းတို့က “သင်တို့သည် ခဏမျှသာ ပြုပြင်ခြင်းခံရသော်လည်း ကျွန်ုပ်အတွက် မတူပါ။ မည်သည့်အရာကိုမျှ ကျွန်ုပ် မှန်အောင် မလုပ်ဆောင်နိုင်သကဲ့သို့ ပြုပြင်ခြင်းခံရခြင်းကို သည်းညည်းခံရန် မွေးဖွားခဲ့ခြင်း ဖြစ်သည်။ မည်သူကိုမျှ ကျွန်ုပ် အပြစ်တင်၍မရပါ။ ကျွန်ုပ်၏ ကံ မကောင်းခြင်းသာ ဖြစ်ပါသည်”ဟူ၍ ပြောကြလေသည်။ ၎င်းတို့က မိမိတို့ကိုယ်ကို မကောင်းသည့် ကံတစ်ခု ရှိဖို့နှင့် ၎င်းတို့ အသက်ရှင်သရွေ့ ဤသို့သာ အမြဲဖြစ်လိမ့်မည်ဖြစ်ကြောင်း အမြဲ ယုံကြည်ကြသောကြောင့် လူတို့အား သမ္မာတရားကို လိုက်စားရန်နည်းလမ်း၊ အဖန်ဆင်းခံတစ်ဦး၏ တာဝန်ကို ထမ်းဆောင်ရန်နည်းလမ်းနှင့် မိမိတို့တာဝန်ကို စံမီအောင် ထမ်းဆောင်ရန် နည်းလမ်းတို့ကို ဘုရားအိမ်တော်က မည်မျှပြောဆိုသည်ဖြစ်စေ ထိုအရာတစ်ခုမျှ နားဝင်ခြင်း မရှိပေ။ ၎င်းတို့၏ ကံသည် ဆိုးကြောင်း ၎င်းတို့ အစဉ်အမြဲ သေချာနေကြသောကြောင့် သမ္မာတရား လိုက်စားခြင်းနှင့် ကယ်တင်ခြင်း ရရှိခြင်းတည်းဟူသော ဤကောင်းသည့် အရာသည် ၎င်းတို့နှင့် မည်သည့် ပတ်သက်မှုမျှ မရှိကြောင်း ခံစားကြသည်။ ထို့ကြောင့် ၎င်းတို့သည် မိမိတို့ တာဝန်ကို အလွန် တာဝန်သိစွာ ထမ်းဆောင်ခြင်း မရှိပေ။ ၎င်းတို့သည် မိမိတို့ စိတ်နှလုံးတွင် “မကောင်းသည့် ကံရှိသော လူတို့သည် မိမိတို့တာဝန်ကို ကောင်းစွာ မထမ်းဆောင်နိုင်ကြပါ။ ကောင်းသည့် ကံရှိသော လူတို့သာ မိမိတို့တာဝန်ကို ကောင်းစွာ ထမ်းဆောင်နိုင်ကြသည်။ တစ်စုံတစ်ဦးသည် ကောင်းသည့် ကံတစ်ခုရှိသည့်အခါ ၎င်းတို့ သွားသည့်နေရာတိုင်းတွင် လူတို့က ၎င်းတို့ကို နှစ်သက်ကြပြီး အရာရာက ၎င်းတို့အတွက် အဆင်ပြေချောမွေ့သည်။ ငါသည် မကောင်းသည့်ကံတစ်ခု ရှိပြီး ခက်ထန်သည့် လူများနှင့် အမြဲ အမှတ်မထင်ဆုံရသည်။ ငါ့တာဝန်များ လုပ်ဆောင်ရသည်ကို ငါ လုံးဝ စိတ်မချမ်းသာပါ။ ဤကံအကြောင်းမလှမှုများသည် တစ်ခုပြီးတစ်ခု ရောက်လာသည်”ဟု သေချာနေကြလေသည်။ ၎င်းတို့သည် မိမိတို့ကိုယ်ကို မကောင်းသည့် ကံရှိသည်ဟု ယုံကြည်ကြသောကြောင့် အမြဲ စိတ်ပျက်အားလျော့ကာ စိတ်မချမ်းမြေ့ဖြစ်ကြသည်။ သမ္မာတရား လိုက်စားခြင်းသည် ဆွေးနွေးရမည့် တစ်စုံတစ်ရာသာ ဖြစ်ကြောင်းနှင့် ၎င်းတို့ကဲ့သို့သော မကောင်းသည့် ကံရှိသည့် တစ်စုံတစ်ဦးသည် သမ္မာတရား လိုက်စားခြင်းအားဖြင့် မည်သည့်အရာမျှ လုံးဝ စွမ်းဆောင်ရရှိနိုင်ခြင်း မရှိဟု အမြဲ ယုံကြည်ကြသည်။ ၎င်းတို့အနေဖြင့် သမ္မာတရားကို လိုက်စားလျှင်ပင် အဆုံး၌ မည်သည့်အရာမျှ ရရှိကြမည်မဟုတ်ဟု ခံစားကြပြီး “မကောင်းသည့် ကံရှိသောလူတို့သည် နိုင်ငံတော်ထဲသို့ အဘယ်သို့ ဝင်ရောက်နိုင်မည်နည်း။ မကောင်းသည့်ကံရှိသော လူတို့သည် အဘယ်သို့ ကယ်တင်ခြင်း ရယူနိုင်မည်နည်း”ဟု အမြဲ တွေးကြသည်။ ထိုအရာကို ၎င်းတို့ မယုံကြည်ဝံ့ကြ၊ ထို့ကြောင့် ၎င်းတို့သည် “ငါ၏ ကံသည် မကောင်းသကဲ့သို့ ဆင်းရဲဒုက္ခခံဖို့ ငါမွေးဖွားခဲ့သောကြောင့် ရှင်သန်ပြီး အဆုံးတွင် အလုပ်လုပ်ပေးသူတစ်ဦးဖြစ်လာရန်မှာ သိပ်ဆိုးမည်မဟုတ်ပါ။ ယင်းမှာ ငါ့ဘိုးဘေးများ၏ ကောင်းမှုများက ငါ့ထံတွင် အကျိုးဖြစ်ပြီး ကောင်းသောကံဖြင့် ငါ့ကို သူတို့ ကောင်းချီးပေးကြမည့် သဘောဖြစ်လိမ့်မည်။ ငါ၏ ယုံကြည်ခြင်းသည် မကောင်းသောကြောင့်၊ ချက်ပြုတ်ခြင်း၊ သန့်ရှင်းခြင်း၊ သို့မဟုတ် ညီအစ်ကို မောင်နှမများ၏ ကလေးများကို စောင့်ရှောက်ခြင်း၊ သို့မဟုတ် တောက်တိုမယ်ရအချို့ စသည်တို့ကဲ့သို့သော မထူးခြားသည့် တာဝန်အချို့ကိုသာ လုပ်ဆောင်ရန် သင့်တော်သည်။ ဘုရားအိမ်တော်တွင် ထင်ပေါ်ခွင့်ပေးမည့် အလုပ်များအတွက်မူ ငါ အသက်ရှင်သရွေ့ ထိုအလုပ်များနှင့် ပတ်သက်စရာ မည်သည့်အရာမျှ မရှိသည်မှာ သေချာသလောက် ဖြစ်သည်။ သင် မြင်ပါသလား၊ ငါသည် ဘုရားအိမ်တော်ကို စိတ်ထက်သန်မှုအပြည့်ဖြင့် လာခဲ့ပြီး မည်သို့ အဆုံးသတ်သွားလေပြီနည်း။ ချက်ပြုတ်ခြင်းနှင့် ကာယအလုပ်များသာ လုပ်ရသည်။ ငါ မည်မျှ မောပန်းနွမ်းနယ်သည်၊ သို့မဟုတ် ထိုအရာမည်မျှ ခက်ခဲသည်ကို မည်သူမျှ သတိမထားမိပါ၊ မည်သူမျှ မမြင်သကဲ့သို့ မည်သူမျှ ဂရုမစိုက်ပါ။ ဤသည်မှာ ခက်ခဲသည့် ကံတစ်ခုမဟုတ်လျှင်၊ မည်သည့်အရာဖြစ်သည်ကို ငါ မသိပါ။ အခြားလူများမှာ ရုပ်ရှင်တစ်ကားပြီးတစ်ကား၊ ဗီဒီယို တစ်ခုပြီးတစ်ခု ရိုက်ကူးလျက် ခေါင်းဆောင် မင်းသားများ၊ သို့မဟုတ် အရံများ ဖြစ်ကြသည်။ ကောင်းလိုက်လေခြင်း။ ငါသည် လုံးဝ တစ်ကြိမ်တစ်ခါမျှ မထင်ပေါ်ဖူးပါ။ ခက်ခဲလိုက်သည့် ကံပါတကား။ ငါ၏ ကံကြမ္မာသည် အလွန်ဆိုးသည်။ ငါ၏ မကောင်းသည့် ကံအတွက် မည်သူကို အပြစ်တင်ရမည်နည်း။ ငါ၏ အပြစ် မဟုတ်ပါသလား။ သေမည့်အချိန်ရောက်သည်အထိ ငါ ဆက်သာ အသက်ရှင်နေလိုက်တော့မည်”ဟု တွေးလျက် မိမိတို့ကိုယ်ကို စဉ်ဆက်မပြတ် ဘောင်ခတ်နေကြသည်။ ၎င်းတို့သည် ဤအပျက်သဘောဆောင်သော စိတ်ခံစားမှုထဲသို့ နက်သည်ထက်နက်အောင် ကျဆင်းသွားကြသည်။ ၎င်းတို့သည် မိမိတို့ကိုယ်ပိုင် အပျက်သဘောဆောင်သော စိတ်ခံစားမှုများ၊ သို့မဟုတ် ထိုစိတ်ခံစားမှုများ အဘယ်ကြောင့် ဖြစ်လာကြသည်၊ သို့မဟုတ် ဤအရာတစ်ခုတလေသည် ကောင်းသည့်ကံ၊ သို့မဟုတ် ဆိုးသည့်ကံရှိခြင်းနှင့် ပတ်သက်မှု တစ်ခုတလေ ရှိမရှိဆိုသည်တို့ကို သုံးသပ်ကာ သိရှိနိုင်ခြင်း မရှိရုံမျှမက ဤအရာများကို နားလည်ရန် သမ္မာတရားကို ရှာဖွေခြင်းလည်း မရှိကြဘဲ ၎င်းတို့၏ ပြဿနာများအားလုံးသည် မိမိတို့၏ မကောင်းသည့် ကံကြောင်းဖြစ်သည်ဟူသော စိတ်ကူးကိုလည်း ကြောင်းကျိုးမမြင်စွာ ဖက်တွယ်ကြလေသည်။ ဤအရာ၏ အကျိုးဆက်မှာ ၎င်းတို့သည် ဤအပျက်သဘောဆောင်သော စိတ်ခံစားမှုများထဲသို့ နက်သည်ထက်နက်အောင် ကျဆင်းသွားကြပြီး မိမိတို့ကိုယ်ကို လွတ်မြောက်အောင် လုပ်နိုင်ခြင်း မရှိကြချေ။ အဆုံးတွင် ၎င်းတို့က မိမိတို့ကိုယ်ကို မကောင်းသည့် ကံရှိသည်ဟု အမြဲ ယုံကြည်ကြသောကြောင့် စိတ်ပျက်လက်ပျက်ဖြစ်သွားကြသည်၊ မည်သည့် စစ်မှန်သည့် ရည်ရွယ်ချက်မျှ မရှိဘဲ အသက်ရှင်ကြပြီး သေခြင်းအတွက် စောင့်ဆိုင်းလျက် အစာစားရုံ၊ အိပ်ရုံသာ ရှိကြသည်။ ထိုသို့ဖြင့် ၎င်းတို့သည် သမ္မာတရား လိုက်စားခြင်း၊ မိမိတို့တာဝန်ကို ကောင်းစွာ ထမ်းဆောင်ခြင်း၊ ကယ်တင်ခြင်းကို ရယူခြင်းနှင့် ဘုရားသခင်၏ အခြား ထိုသို့သော သတ်မှတ်ချက်များကို တိုး၍ စိတ်ဝင်စားမှု ကင်းမဲ့လာကြသကဲ့သို့ ဤအရာများကို သာ၍ သာ၍ တွန်းလှန်ကာ ငြင်းပယ်ကြလေသည်။ ၎င်းတို့၏ မကောင်းသည့် ကံကို ထုံးစံအတိုင်း သမ္မာတရား မလိုက်စားခြင်းနှင့် ကယ်တင်ခြင်း ရယူရန် မတတ်နိုင်ခြင်းတို့အတွက် အကြောင်းပြချက်အဖြစ် ၎င်းတို့ သဘောထားကြလေသည်။ ၎င်းတို့သည် မိမိတို့ ကြုံရသည့် အခြေအနေများတွင် မိမိတို့ကိုယ်ပိုင် ဖောက်ပြန်ပျက်စီးသော စိတ်သဘောထားများ၊ သို့မဟုတ် အပျက်သဘောဆောင်သော စိတ်ခံစားမှုများအား စိတ်ဖြာလေ့လာဆွေးနွေးကာ ထိုသို့ဖြင့် မိမိတို့၏ ဖောက်ပြန်ပျက်စီးသော စိတ်သဘောထားများကို သိရှိလာကာ ဖြေရှင်းခြင်း မရှိကြဘဲ ထို့ထက် ၎င်းတို့၏ စိတ်မချမ်းမြေ့ခြင်းစိတ်ခံစားချက်ထဲသို့ သာ၍ပင်နက်အောင် ကျဆင်းဖို့ ၎င်းတို့တွင် အကျိုးဆက်ဖြစ်ပေါ်စေရင်း မကောင်းသည့် ကံရှိခြင်းအပေါ် ၎င်းတို့၏ အမြင်ကို ၎င်းတို့ ကြုံဆုံကာ တွေ့ကြုံခံစားရသည့် လူ၊ အဖြစ်အပျက်နှင့် အမှုအရာတိုင်းအား တုံ့ပြန်ပုံတွင် အသုံးပြုကြလေသည်။ ထိုသို့ ဖြစ်သည် မဟုတ်လော။ (ဟုတ်ပါသည်။) ထို့ကြောင့် လူတို့သည် ၎င်းတို့တွင် မကောင်းသည့် ကံတစ်ခုရှိသည်ဟု ယုံကြည်စေသည့် ဤစိတ်မချမ်းမြေ့ခြင်း စိတ်ခံစားမှုသည် မှန်ကန်သလော၊ မမှန်ကန်သလော။ (မမှန်ကန်ပါ။) အဘယ်သို့ မမှန်ကန်ပါသနည်း။ (ဤစိတ်ခံစားမှုသည် အတော်လေး အစွန်းရောက်သည်ဟု ကျွန်ုပ် ထင်ပါသည်။ ၎င်းတို့သည် မိမိတို့၏ မကောင်းသည့် ကံကို မိမိတို့ထံ ဖြစ်ပျက်သည့် အရာတိုင်းအား ရှင်းပြပြီး ဘောင်ခတ်ပုံထဲသို့ ယူဆောင်ကြသည်။ အမှုအရာများ ၎င်းတို့ထံ ဖြစ်ပျက်သည့်အခါ ဤပြဿနာများ အဘယ်ကြောင့် ဖြစ်ပေါ်သည်ဆိုသည့်အပေါ် ၎င်းတို့ သုံးသပ်ကာ ကောက်ချက်ချခြင်း မရှိကြသကဲ့သို့ ရှာဖွေခြင်း၊ သို့မဟုတ် ချင့်ချိန်စဉ်းစားခြင်းလည်း မရှိကြချေ။ ထိုအရာမှာ အမှုအရာများကို ချဉ်းကပ်ရန် လုံးဝ အစွန်းရောက်ပြီး ဘောင်ခတ်သည့် နည်းလမ်းတစ်ခု ဖြစ်ပါသည်။) အမှုအရာများကို ချဉ်းကပ်ရန် ဤအစွန်းရောက်ပြီး အဓိပ္ပာယ်မရှိသည့် နည်းလမ်းသည် အဘယ်သို့ ဖြစ်လာသနည်း။ ဤစိတ်မချမ်းမြေ့သည့် စိတ်ခံစားချက်၏ ဖြစ်ကြောင်းရင်းမြစ်မှာ အဘယ်နည်း။ (ဤစိတ်ခံစားမှု၏ ဖြစ်ကြောင်းရင်းမြစ်မှာ သူတို့သည် မှားယွင်းသည့် လမ်းကြောင်းကို လိုက်လျှောက်နေခြင်းဖြစ်ပြီး သူတို့ လိုက်စားမှု၏ စမှတ်သည် မှားယွင်းခြင်း ဖြစ်သည်။ ၎င်းတို့တွင် အထိန်းအကွပ်မဲ့သော စိတ်ဆန္ဒများ ရှိကြသည်။ မိမိတို့ကိုယ်ကို အခြားသူများနှင့် အမြဲ ပြိုင်ဆိုင်ကာ နှိုင်းယှဉ်နေကြပြီး မိမိတို့၏ အထိန်းအကွပ်မဲ့သော စိတ်ဆန္ဒများကို ၎င်းတို့ မဖြည့်ဆည်းနိုင်သည့်အခါ ၎င်းတို့အတွင်းရှိ အပျက်သဘောဆောင်သော စိတ်ခံစားမှုက ခေါင်းထောင်လာသည်။) ဤကိစ္စ၏ အနှစ်သာရကို သင်တို့ ရှင်းလင်းစွာ နားမလည်ကြသေး။ ထိုအရာမှာ အဓိကအားဖြင့် “ကံ”နှင့်ဆိုသည့် ကိစ္စအပေါ် ၎င်းတို့၏ အမြင် မမှန်ကန်ခြင်း ဖြစ်သည်။ ၎င်းတို့သည် ကောင်းသည့်ကံတစ်ခုကို အမြဲ လိုက်စားနေကြသည်၊ သို့မဟုတ် ၎င်းတို့သည် မိမိတို့ ကံကြမ္မာကို အရာရာ ၎င်းတို့အတွက် အဆင်ပြေချောမွေ့ပြီး လွယ်ကူစေချင်ကြသည်။ ၎င်းတို့သည် လူတို့၏ ကံများကို အမြဲ ကြည့်နေကြပြီး ထိုသို့သော အရာတစ်ခုကို ၎င်းတို့ စတင် လိုက်စားသည့်အခါ ၎င်းတို့ထံ မည်သည့်အရာ ဖြစ်ပျက်သနည်း။ မတူကွဲပြားသော ပတ်ဝန်းကျင်အားလုံးတွင် အသက်ရှင်သူများကို ၎င်းတို့ ကြည့်ကြသည်၊ မည်သည့်အရာကို ထိုသူတို့ စားကြသည်၊ မည်သည့်အရာ ဝတ်ကြသည်၊ မည်သည့်အရာ မွေ့လျော်ကြသည်ဆိုသည်တို့ကို ကြည့်ကြပြီးနောက် မိမိတို့၏ ကိုယ်ပိုင် အခြေအနေဖြင့် ယင်းတို့ကို နှိုင်းယှဉ်ကြည့်ကြကာ မည်သည့်ကဏ္ဍတွင်ဆို ၎င်းတို့ ညံ့ကြသည်ဟုလည်းကောင်း၊ အခြားလူတိုင်းက ၎င်းတို့ထက် သာသည်ဟုလည်းကောင်း ခံစားကြပြီး ထို့ကြောင့် မိမိတို့ကိုယ်ကို မကောင်းသည့် ကံတစ်ခုရှိသည်ဟု ယုံကြည်မိကြလေသည်။ အမှန်တွင် ၎င်းတို့သည် အညံ့ဆုံးသောသူများ သေချာပေါက်မဟုတ်ကြဘဲ မိမိတို့ကိုယ်ကို အခြားသူများနှင့် အမြဲ နှိုင်းယှဉ်မှုများနှင့် အကဲဖြတ်မှုများ ပြုလုပ်ကြခြင်း၊ “ကံ”နှင့်ဆိုင်သော ဤကိစ္စကို တွေးဆပြီး စောင့်ကြည့်လေ့လာရာတွင် အမြဲ အားထုတ်နေခြင်းနှင့် ထိုအရာကို နှိုက်နှိုက်ချွတ်ချွတ် လေ့လာနေကြခြင်း ဖြစ်သည်။ ၎င်းတို့သည် မိမိတို့ကိုယ်ကို ချောင်ပိတ်မိစေပြီး ရှေ့ဆက်ရမည့်လမ်းမရှိဘဲ ဖြစ်စေကာ နောက်ဆုံးတွင် အပျက်သဘောထဲသို့ ကျဆင်းသွားစေသည်အထိ အမြဲ အကဲဖြတ်လျက် ကံသည် ကောင်းခြင်း၊ ဆိုးခြင်း ရှိမရှိဆိုသည့်အပေါ် ရှုထောင့်နှင့် အမြင်ကို အရာရာအား အကဲဖြတ်ရာတွင် ၎င်းတို့ အသုံးပြုကြလေသည်။ ၎င်းတို့သည် အမှုအရာများ၏ အနှစ်သာရများကို ကြည့်ရမည့်အစား ဖြစ်ပျက်သည့် အရာရာကို အကဲဖြတ်ရန် ကံကောင်းခြင်း၊ ဆိုးခြင်း ရှိမရှိဆိုသည့်အပေါ် အမြင်ကို စဉ်ဆက်မပြတ် အသုံးပြုကြသည်။ ဤအရာကို လုပ်ဆောင်ရာတွင် မည်သည့်အမှားကို ၎င်းတို့ ပြုမိကြသနည်း။ ၎င်းတို့၏ အတွေးများနှင့် အမြင်များ လွဲချော်နေသကဲ့သို့ ကံနှင့်ပတ်သက်သည့် ၎င်းတို့၏ စိတ်ကူးများ မမှန်ကန်ချေ။ လူ၏ ကံသည် မည်သူမျှ ရှင်းလင်းစွာ နားမလည်နိုင်သည့် အနက်နဲဆုံးသော ကိစ္စတစ်ခု ဖြစ်သည်။ လူတစ်ဦး၏ ကံကြမ္မာ ကောင်းခြင်း၊ ဆိုးခြင်း ရှိမရှိဆိုသည်ကို ညွှန်ပြသည်မှာ လူတစ်ဦး၏ မွေးသည့်ရက်စွဲ၊ သို့မဟုတ် ၎င်းတို့ မွေးဖွားသည့် အချိန်အတိအကျ မဟုတ်ပေ။ ထိုအရာမှာ နက်နဲမှုတစ်ခု ဖြစ်သည်။

ကောင်းသည်ဖြစ်စေ၊ ဆိုးသည်ဖြစ်စေ လူတစ်ဦး၏ ကံကြမ္မာအပေါ် ဘုရားသခင်၏ အစီအစဉ်ကို လူ၏ အမြင်များ၊ သို့မဟုတ် ဗေဒင်ဆရာ၏ အမြင်များဖြင့် ရှုမြင်ရမည်၊ သို့မဟုတ် အကဲဖြတ်ရမည်မဟုတ်သကဲ့သို့ ထိုလူက မိမိ တစ်သက်တာတွင် ကြွယ်ဝမှုနှင့် ဂုဏ်အသရေမည်မျှ မွေ့လျော်သည်၊ သို့မဟုတ် ၎င်းတို့ မည်မျှ ဆင်းရဲဒုက္ခ တွေ့ကြုံခံစားရသည်၊ သို့မဟုတ် ရှေ့ရေးများ၊ ကျော်ကြားမှုနှင့် အကျိုးအမြတ်တို့အတွက် ၎င်းတို့ လိုက်စားရာတွင် မည်မျှ အောင်မြင်သည်ဆိုသည်တို့အရ အကဲဖြတ်ရန်လည်း မဟုတ်ပေ။ သို့တိုင် ဤသည်မှာ ၎င်းတို့တွင် မကောင်းသည့်ကံရှိသည်ဟု ပြောသောသူတို့ ပြုမိသည့် ဆိုးရွားသော အမှား အတိအကျဖြစ်သည့်အပြင် လူအများစုက အသုံးပြုသည့် တစ်ဦးတစ်ယောက်၏ ကံကြမ္မာကို အကဲဖြတ်သော နည်းလမ်းတစ်ခုလည်း ဖြစ်ပေသည်။ လူအများစုသည် မိမိတို့ကိုယ်ပိုင် ကံကြမ္မာကို မည်သို့ အကဲဖြတ်ကြသနည်း။ လောကီလူတို့သည် လူတစ်ဦး ကံကြမ္မာ ကောင်းခြင်း၊ ဆိုးခြင်း ရှိမရှိဆိုသည်ကို မည်သို့ အကဲဖြတ်ကြသနည်း။ အဓိကအားဖြင့် ထိုလူ၏ဘဝ အဆင်ပြေချောမွေ့ခြင်း ရှိမရှိ၊ ကြွယ်ဝခြင်းနှင့် ဂုဏ်အသရေကို ၎င်းတို့ မွေ့လျော်ခံစားနိုင်ခြင်း ရှိမရှိ၊ အခြားသူများထက် သာလွန်သည့် ဘဝနေထိုင်မှုပုံစံကို ၎င်းတို့ အသက်ရှင်နိုင်ခြင်း ရှိမရှိ၊ ၎င်းတို့ မည်မျှ ဆင်းရဲဒုက္ခခံပြီး ၎င်းတို့၏ တစ်သက်တာအတွင်းတွင် မွေ့လျော်ခံစားရန် မည်မျှရှိကြသည်၊ ၎င်းတို့ အချိန်မည်မျှကြာ အသက်ရှင်ကြသည်၊ မည်သည့် အသက်မွေးမှုလုပ်ငန်း ရှိကြသည်၊ ၎င်းတို့၏ ဘဝသည် အလုပ်ကို ပင်ပန်းကြီးစွာလုပ်ကိုင်ရခြင်းဖြင့် ပြည့်နေခြင်း၊ သို့မဟုတ် သက်သောင့်သက်သာဖြစ်ပြီး လွယ်ကူခြင်း ရှိမရှိဆိုသည်တို့အပေါ် ၎င်းတို့ အခြေပြုကြလေသည်။ လူတစ်ဦး၏ ကံကြမ္မာ ကောင်းခြင်း၊ ဆိုးခြင်း ရှိမရှိဆိုသည်ကို အကဲဖြတ်ရန် ဤအရာများနှင့် နောက်ထပ်အရာများကို ၎င်းတို့ အသုံးပြုကြလေသည်။ သင်တို့သည်လည်း ဤကဲ့သို့ပင် အကဲဖြတ်ကြသည် မဟုတ်လော။ (အကဲဖြတ်ပါသည်။) သို့ဆိုလျှင် သင်တို့ အကြိုက်မဟုတ်သည့် တစ်စုံတစ်ရာကို သင်တို့အများစု ကြုံရသည့်အခါ၊ ခက်ခဲသည့်အချိန်များ ရှိသည့်အခါ၊ သို့မဟုတ် သာလွန်သည့် ဘဝနေထိုင်မှု ပုံစံတစ်ခုကို သင် မွေ့လျော်ခံစားနိုင်ခြင်း မရှိသည့်အခါ သင့်ထံတွင် မကောင်းသည့် ကံရှိသည်ဟု သင်တွေးမိလိမ့်မည်ဖြစ်ပြီး စိတ်မချမ်းမြေ့ခြင်းထဲသို့ ကျဆင်းသွားလိမ့်မည်။ မိမိတို့တွင် မကောင်းသည့် ကံရှိသည်ဟု ဆိုသောသူတို့သည် သေချာပေါက် အမှန်တကယ် မကောင်းသည့်ကံ မရှိကြသကဲ့သို့ ကောင်းသည့်ကံရှိသည်ဟု ဆိုသောသူတို့သည်လည်း သေချာပေါက် ကောင်းသည့်ကံရှိကြသည် မဟုတ်။ ကံကို ကောင်းခြင်း ဆိုးခြင်းအဖြစ် မည်သို့ အတိအကျ တိုင်းတာပါသနည်း။ သင်သည် ဘုရားသခင်ကို ယုံကြည်ပါက သင်၏ ကံကောင်းပြီး ဘုရားသခင်ကို မယုံကြည်ပါက မကောင်းပေ။ ဤသို့ပြောရန် မှန်ကန်ပါသလော။ (သေချာပေါက် မမှန်ပါ။) သင်တို့က “သေချာပေါက် မမှန်ပါ”ဟု ဆိုကြသည်။ ဆိုလိုသည်မှာ အမှန်တကယ် မကောင်းသည့်ကံရှိသည့် ဘုရားသခင်ကို ယုံကြည်သူအချို့နှင့် ကောင်းသည့်ကံရှိသည့်သူအချို့ ရှိသည်ဟု ဆိုလိုပေသည်။ ထိုသို့ဖြစ်လျှင် ဘုရားသခင်ကို မယုံကြည်သော လူအချို့သည်လည်း ကောင်းသည့်ကံရှိပြီး အချို့က မကောင်းသည့်ကံ ရှိကြ၏။ ဤသို့ ပြောရန် မှန်ကန်ပါသလော။ (မမှန်ပါ၊ မှားပါသည်။) ဤသို့ပြောရခြင်းအတွက် သင်တို့၏ အကြောင်းပြချက်ကို ပြောကြလော့။ ဤသည်မှာ အဘယ်ကြောင့် မှားယွင်းရသနည်း။ (လူတစ်ဦး၏ ကံကြမ္မာသည် ဘုရားသခင်ကို ယုံကြည်ခြင်းရှိမရှိဆိုသည်နှင့် ပတ်သက်မှု တစ်ခုတလေရှိသည်ဟု ကျွန်ုပ် မယုံကြည်ပါ။) မှန်ပေ၏။ လူတစ်ဦး၏ ကံကြမ္မာကောင်းခြင်း၊ ဆိုးခြင်း ရှိမရှိဆိုသည်မှာ ဘုရားသခင်ကို ယုံကြည်မှုနှင့် မည်သို့မျှ ပတ်သက်ခြင်း မရှိပေ။ သို့ဆိုလျှင် မည်သည့်အရာနှင့် ပတ်သက်သနည်း။ ထိုအရာသည် လူတို့ လျှောက်လှမ်းသည့် လမ်းကြောင်း၊ သို့မဟုတ် ၎င်းတို့၏ လိုက်စားမှုနှင့် တစ်ခုတလေ ပတ်သက်မှုရှိသလော။ တစ်စုံတစ်ဦးသည် သမ္မာတရားကို လိုက်စားလျှင် ကောင်းသည့် ကံရှိသော်လည်း မလိုက်စားလျှင် ခက်ခဲသည့်ကံရှိသည်ဟူ၍ ဖြစ်ပါသလော။ ငါ့ကို ပြောလော့၊ မုဆိုးမတစ်ဦးသည် ကောင်းမွန်သည့် ကံတစ်ခု ရှိသလော။ လောကီလူတို့အတွက်မူ မုဆိုးမများသည် မကောင်းသည်ကံ ရှိကြ၏။ ၎င်းတို့သည် မိမိတို့ အသက် သုံးဆယ်၊ လေးဆယ်ဝန်းကျင်အရွယ်တွင် မုဆိုးမဖြစ်ပါက မကောင်းသည့်ကံ အမှန်တကယ် ရှိကြသည်။ ဤသည်မှာ ၎င်းတို့အတွက် အမှန်တကယ် ခက်ခဲ၏။ သို့ရာတွင် မုဆိုးမတစ်ဦးသည် မိမိတို့၏ လင်ယောက်ျားကို ဆုံးရှုံးရသောကြောင့် များစွာ ဆင်းရဲဒုက္ခခံရပြီး ဘုရားသခင်ကို ယုံကြည်လာပါက ၎င်းတို့၏ ကံသည် ခက်ခဲပါသလော။ (မခက်ခဲပါ။) မုဆိုးမမဖြစ်သေးသည့်သူတို့သည် ၎င်းတို့အတွက် အရာရာ အဆင်ပြေလျက်၊ ထောက်ပံ့မှု၊ အစားအစာနှင့် အဝတ်အစားများစွာ၊ သားသမီးများနှင့် မြေးများနှင့် စုံလင်သော မိသားစုတစ်ခုဖြင့်၊ မည်သည့် အခက်အခဲမျှမရှိဘဲ၊ သို့မဟုတ် မည်သည့် ဝိညာဉ်ရေးရာ အလိုဆန္ဒမျှ မခံစားရဘဲ ပျော်ရွှင်သည့် ဘဝတစ်ခုကို အသက်ရှင်နေရကာ သက်သောင့်သက်သာ ရှိသော ဘဝတစ်ခုကို ရှင်သန်နေရသောကြောင့် ဘုရားသခင်ကို ၎င်းတို့ မယုံကြည်သကဲ့သို့ ၎င်းတို့ထံ ဧဝံဂေလိတရားကို သင်ဖြန့်ဝေဖို့ မည်သို့ ကြိုးစားသည်ဖြစ်စေ ဘုရားသခင်ကို ၎င်းတို့ ယုံကြည်ကြမည်မဟုတ်။ သို့ဆိုလျှင် မည်သူသည် ကောင်းမွန်သည့် ကံရှိပါသနည်း။ (မုဆိုးမသည် ဘုရားသခင်ကို ယုံကြည်လာပြီဖြစ်သောကြောင့် ကောင်းမွန်သည့်ကံ ရှိပါသည်။) သင်တို့ မြင်သလော၊ လောကီလူတို့သည် မုဆိုးမအား ဆိုးသည့် ကံရှိမည်ဟု မှတ်ယူကြပြီး သူမသည် အလွန်များစွာ ဆင်းရဲဒုက္ခခံစားရသည့်နောက် ဦးတည်ချက် ပြောင်းလဲကာ မတူကွဲပြားသည့် လမ်းကြောင်းတစ်ခုကို စတင်လိုက်လျှောက်ပြီး ဘုရားသခင်ကို သူမ ယုံကြည်ကာ ဘုရားသခင်နောက်သို့လိုက်လေသည်။ ဤအရာက သူမသည် ယခု ကောင်းသည့်ကံကြမ္မာတစ်ခု ရှိပြီး ပျော်ရွှင်စွာ အသက်ရှင်နေသည်ဟု ဆိုလိုသည် မဟုတ်လော။ (ဟုတ်ပါသည်။) သူမ၏ မကောင်းသည့် ကံကြမ္မာသည် ကောင်းသည့် ကံကြမ္မာအဖြစ်သို့ ပြောင်းလဲသွားပြီး ဖြစ်သည်။ သူမတွင် မကောင်းသည့် ကံရှိသည်ဟု သင် ပြောလျှင် ဘဝတွင် သူမ၏ ကံသည် အမြဲ ဆိုးလောက်ပြီး ထိုအရာကို သူမ ပြောင်းလဲ၍မရပေ။ သို့ဆိုလျှင် ထိုကံကို မည်သို့များ ပြောင်းလဲ၍ရပါသနည်း။ ဘုရားသခင်ကို သူမ စတင်ယုံကြည်ချိန်တွင် သူမ၏ ကံကြမ္မာ ပြောင်းလဲသွားခဲ့လေသလော။ (မဟုတ်ပါ။ အမှုအရာများအပေါ် သူမ၏ အမြင်များ ပြောင်းလဲသွားသောကြောင့် ဖြစ်ပါသည်။) အမှုအရာများကို သူမ မှတ်ယူသည့် နည်းလမ်း ပြောင်းလဲသွားပြီးဖြစ်သောကြောင့် ဖြစ်သည်။ သူမ၏ ကိုယ်ပိုင် ကံနှင့်ဆိုင်သော ဓမ္မဓိဋ္ဌာန်ကျသော အမှန်တရားသည် ပြောင်းလဲသွားပြီလော။ (မပြောင်းလဲပါ။) မုဆိုးမက ဘုရားသခင်ကို မယုံကြည်မီတွင် သူမသည် “သူ့ကို ကြည့်ပါ၊ သူသည် ထိုသို့သော ကောင်းသည့် ကံတစ်ခု ရှိသည်။ သူ့တွင် လင်ယောက်ျားတစ်ဦး၊ အိမ်တစ်အိမ်ရှိသည်။ ပျော်ရွှင်ပြီး ကျေနပ်ရောင့်ရဲသည့် ဘဝတစ်ခုကို အသက်ရှင်နေထိုင်သည်။ မုဆိုးမဖြစ်ရသည့် ဤစိတ်ဆင်းရဲမှုကို သူ မခံစားရပါ”ဟု တွေးရင်း မုဆိုးမ မဖြစ်ခဲ့သော အမျိုးသမီးကို သူမ အားကျခဲ့သည်။ သို့သော် ဘုရားသခင်ကို သူမ ယုံကြည်သည့်နောက်တွင်မူ သူမက “ယခု ဘုရားသခင်ကို ငါယုံကြည်ပြီး ဘုရားသခင်က သူ့နောက်လိုက်ရန် ငါ့ကို ရွေးချယ်ပြီးဖြစ်ကာ ငါ့တာဝန်ကို ငါ ထမ်းဆောင်ပြီး သမ္မာတရား ရရှိနိုင်သည်။ အနာဂတ်တွင် ကယ်တင်ခြင်းကို ငါရရှိပြီး နိုင်ငံတော်ထဲသို့ ဝင်ရောက်မည်ဖြစ်သည်။ ဤသည်မှာ ကောင်းလိုက်သည့် ကံပါတကား။ သူကမူ မုဆိုးမ မဖြစ်ခဲ့သော်လည်း သူ၏ ကံကြမ္မာမှာ အဘယ်နည်း။ သူသည် ဘဝကို မွေ့လျော်ရန် အမြဲ ကြိုးစားနေခဲ့သည်။ ကျော်ကြားမှု၊ အကျိုးအမြတ်နှင့် အဆင့်အတန်းကို လိုက်စားနေခဲ့သည်၊ မိမိ၏ အသက်မွေးမှုလုပ်ငန်းတွင် အဆင်ပြေပြီး ကြီးပွားချမ်းသာခြင်းနှင့် ကြွယ်ဝခြင်းကို မွေ့လျော်ရန် မျှော်လင့်နေသော်လည်း နောက်ပိုင်း သူ သေသွားသည့်အခါ ငရဲကို သွားရဦးမည် ဖြစ်သည်။ သူ့ထံတွင် မကောင်းသည့်ကံ ရှိသည်။ ငါ၏ ကံကြမ္မာသည် သူ့ထက် ပိုကောင်းသည်”ဟု တွေးလေသည်။ သူ၏ အမြင်များ ပြောင်းလဲသွားပြီးဖြစ်သော်လည်း ဓမ္မဓိဋ္ဌာန်ကျသော အမှန်တရားများ မပြောင်းလဲသေးပေ။ ဘုရားသခင်ကို မယုံကြည်သူသည် “အောင်မာ။ ငါ၏ ကံကြမ္မာသည် သင့်ထက် ပိုကောင်းသည်။ သင်သည် မုဆိုးမတစ်ဦး ဖြစ်သည်၊ ငါမုဆိုးမမဟုတ်ပါ။ ငါ့ဘဝသည် သင့်ထက် ပိုကောင်းသည်။ ငါ့ထံတွင် ကောင်းသည့် ကံကြမ္မာရှိသည်”ဟု ဆက်လက် တွေးတောနေဆဲ ဖြစ်လေသည်။ သို့ရာတွင် ဘုရားသခင်ကို ယုံကြည်လာပြီးဖြစ်သည့် အမျိုးသမီး၏ အမြင်တွင် သူမသည် ကောင်းသည့် ကံကြမ္မာ မရှိပေ။ ဤအပြောင်းအလဲသည် အဘယ်သို့ ဖြစ်လာလေပြီနည်း။ ထိုမုဆိုးမ၏ ဓမ္မဓိဋ္ဌာန်ကျသော ပတ်ဝန်းကျင် ပြောင်းလဲသွားပြီလော။ (မပြောင်းလဲပါ။) သို့ဆိုလျှင် သူမ၏ အမြင်များသည် အဘယ်သို့ ပြောင်းလဲသွားပြီနည်း။ (အမှုအရာများ ကောင်းခြင်း၊ ဆိုးခြင်း ရှိမရှိဆိုသည်ကို အကဲဖြတ်ခြင်းအတွက် သူမ၏ စံများ ပြောင်းလဲပြီးဖြစ်ပါသည်။) ဟုတ်ပေ၏၊ အမှုအရာများကို အကဲဖြတ်ပြီး ကိစ္စရပ်များကို မှတ်ယူပုံအပေါ် သူမ၏ အမြင်များ ပြောင်းလဲပြီးဖြစ်သည်။ သူမသည် မုဆိုးမမဟုတ်သည့် အမျိုးသမီးက ကောင်းသည့်ကံရှိသည်ဟု တွေးခြင်းမှသည် ထိုအမျိုးသမီးက မကောင်းသည့် ကံရှိသည်ဟု တွေးခြင်းအဖြစ်သို့၊ ပြီးလျှင် မိမိကိုယ်ကို မကောင်းသည့် ကံရှိသည်ဟု တွေးခြင်းမှသည် ကောင်းသည့်ကံရှိသည်ဟု တွေးခြင်းအဖြစ်သို့ ရောက်ရှိပြီး ဖြစ်သည်။ ဤအမြင်နှစ်ခုသည် ယခင် ဖြစ်ခဲ့သည့်ပုံစံမှ လုံးဝ ကွဲပြားသွားသည်။ လုံးဝ ပြောင်းလဲသွားပြီဖြစ်သည်။ ဤတွင် မည်သည့်အရာ ဖြစ်ပျက်နေပါသနည်း။ ဓမ္မဓိဋ္ဌာန်ကျသော အမှန်တရားများနှင့် ပတ်ဝန်းကျင်တို့ မပြောင်းလဲသေးသောကြောင့် သူမသည် အမှုအရာများအပေါ် အမြင်များ အဘယ်သို့ ပြောင်းလဲသွားရပါသနည်း။ (သမ္မာတရားနှင့် အပြုသဘောဆောင်သော အရာများကို သူမ လက်ခံပြီးနောက်တွင် အမှုအရာများကို ကောင်းခြင်း၊ သို့မဟုတ် ဆိုးခြင်းအဖြစ် အကဲဖြတ်ခြင်းအပေါ် သူမ၏ အမြင်များတွင် မှန်ကန်သည့် စံများကို ယခု သူမ အသုံးပြုပါသည်။) အမှုအရာများအပေါ် သူမ၏ အမြင်များ ပြောင်းလဲပြီးဖြစ်သော်လည်း တကယ့် အမှန်တရားများ ပြောင်းလဲပြီလော။ (မပြောင်းလဲပါ။) မုဆိုးမသည် မုဆိုးမဖြစ်နေဆဲဖြစ်ပြီး ပျော်ရွှင်စွာ အသက်ရှင်သည့် အမျိုးသမီးသည် ပျော်ရွှင်စွာ အသက်ရှင်နေဆဲ ဖြစ်သည်။ တကယ့် အဖြစ်မှန်များတွင် မည်သည့် အပြောင်းအလဲမျှ မရှိခဲ့ပါ။ ထို့ကြောင့် အဆုံးတွင် မည်သူသည် ကောင်းသည့် ကံရှိပြီး မည်သူသည် မကောင်းသည့်ကံ ရှိပါသနည်း။ သင်တို့ ရှင်းပြနိုင်သလော။ မုဆိုးမက သူမတွင် မကောင်းသည့်ကံရှိသည်ဟု တွေးထင်လေ့ရှိသည်။ အကြောင်းရင်းတစ်ခုမှာ သူမ၏ ဓမ္မဓိဋ္ဌာန်ကျသော အသက်ရှင်ခြင်း အခြေအနေ ဖြစ်ပြီး နောက်ထပ် အကြောင်းရင်းတစ်ခုမှာ သူမ၏ ဓမ္မဓိဋ္ဌာန်ကျသော ပတ်ဝန်းကျင်က ဖြစ်စေသည့် အတွေးများနှင့် အမြင်များ ဖြစ်သည်။ ဘုရားသခင်ကို သူမ လက်ခံပြီးနောက်တွင် ဘုရားနှုတ်ကပတ်တော်များကို ဖတ်ရှုခြင်းနှင့် သမ္မာတရားအချို့ကို သိနားလည်လာခြင်းအားဖြင့် သူမ၏ အတွေးများသည် ထိုသိနားလည်မှုအတိုင်း လိုက်လုပ်ပြီး ပြောင်းလဲကာ အမှုအရာများအပေါ် သူမ၏ ရှုထောင့်အမြင် ကွဲပြားခြားနားသွားသည်။ ထို့ကြောင့် ဘုရားသခင်ကို သူမ ယုံကြည်လာပြီးသည့်နောက်တွင် မိမိကိုယ်ကို မကောင်းသည့်ကံဇာတာရှိသည်ဟု မစဉ်းစားတော့ဘဲ ကောင်းသည့်ကံဇာတာရှိသည့် တစ်စုံတစ်ဦးအဖြစ် စဉ်းစားလေသည်။ အဘယ့်ကြောင့်ဆိုသော် သူမသည် ဘုရားသခင်၏ အမှုတော်ကို လက်ခံရန် အခွင့်အရေး ရရှိခဲ့ပြီး သမ္မာတရားကို နားလည်ကာ ကယ်တင်ခြင်း ရယူနိုင်သောကြောင့် ဖြစ်သည်။ ဤသည်မှာ ဘုရားသခင်က ကြိုတင်စီမံထားသည့် တစ်စုံတစ်ရာဖြစ်ပြီး သူမသည် ကောင်းချီးအခံစားရဆုံး ဖြစ်သည်။ ဘုရားသခင်ကို သူမ ယုံကြည်သည်နှင့် ယခင်က သူမလိုက်စားခဲ့သည့် ရည်မှန်းချက်ပန်းတိုင်များနှင့် ကွဲပြားသည့် သမ္မာတရား လိုက်စားခြင်းအပေါ် လုံးဝဥဿုံ အာရုံစိုက်လေသည်။ သူမ၏ အသက်ရှင်ခြင်း အခြေအနေများ၊ အသက်ရှင်ခြင်း ပတ်ဝန်းကျင်နှင့် သူမ၏ ဘဝအရည်အသွေးတို့သည် ယခင်အတိုင်းသာ ရှိနေပြီး မပြောင်းလဲသေးသော်လည်း အမှုအရာများအပေါ် သူမ၏ အမြင်များ ပြောင်းလဲပြီးဖြစ်သည်။ လက်တွေ့အရှိတရားတွင် သူမသည် ဘုရားသခင်ကို ယုံကြည်သောကြောင့် ကောင်းသည့် ကံဇာတာတစ်ခု အမှန်တကယ် ရှိလာပြီလော။ သေချာပေါက် ရှိမလာပေ။ ယခုတွင် ဘုရားသခင်ကို သူမ ယုံကြည်သောကြောင့် သူမတွင် မျှော်လင့်ချက်ရှိခြင်းဖြစ်သည်၊ မိမိစိတ်နှလုံးတွင် စိတ်ကျေနပ်မှုအချို့ သူမ ခံစားရသည်။ သူမ လိုက်စားနေသည့် ရည်မှန်းချက် ပန်းတိုင် ပြောင်းလဲပြီးဖြစ်သည်၊ သူမ၏ အမြင်များ ကွဲပြားသွားသည်။ ထို့ကြောင့် သူမ၏ လက်ရှိ အသက်ရှင်နေထိုင်သည့် ပတ်ဝန်းကျင်က သူမကို ပျော်ရွှင်စေသည်၊ စိတ်ကျေနပ်စေသည်၊ ဝမ်းမြောက်စေပြီး အေးချမ်းစေသည်။ ယခုတွင် သူမ၏ ကံဇာတာသည် အလွန်ကောင်းကြောင်း၊ မုဆိုးမမဖြစ်သေးသည့် အမျိုးသမီး၏ ကံဇာတာထက် များစွာ ပိုကောင်းကြောင်း သူမ ခံစားမိလေသည်။ ယခင်က သူမကိုယ်သူမ မကောင်းသည့် ကံဇာတာရှိသည်ဟု ယုံကြည်လျက် စွဲကိုင်ခဲ့သည့် အမြင်သည် မှားယွင်းကြောင်း ယခုတွင်မှ သူမ သဘောပေါက်မိလေသည်။ ဤအရာမှ မည်သည့်အရာကို သင် မြင်နိုင်ပါသနည်း။ “ကောင်းသည့် ကံဇာတာ” နှင့် “ဆိုးသည့် ကံဇာတာ”ကဲ့သို့သော အရာများ ရှိသလော။ (မရှိပါ။) မရှိပေ။

ဘုရားသခင်သည် လူတို့၏ ကံကြမ္မာများကို အချိန်ကြာမြင့်စွာက ကြိုတင်စီမံခဲ့ပြီး ထိုအရာများသည် ပြောင်းလဲမရပေ။ ဤ “ကောင်းသော ကံ” နှင့် “ဆိုးသောကံ”တို့သည် လူတစ်ဦးနှင့်တစ်ဦး မတူကြသကဲ့သို့ ထိုအရာများသည် ပတ်ဝန်းကျင်၊ လူတို့ ခံစားပုံနှင့် ၎င်းတို့ လိုက်စားသည့်အရာတို့အပေါ် မူတည်လေသည်။ ထို့ကြောင့် တစ်ဦးတစ်ယောက်၏ ကံကြမ္မာသည် ကောင်းလည်း မကောင်းသကဲ့သို့ ဆိုးလည်းမဆိုးရခြင်း ဖြစ်သည်။ သင့်အနေဖြင့် အလွန်ခက်ခဲသည့် ဘဝကို ရှင်သန်ကောင်း ရှင်သန်နိုင်သော်လည်း “ငါသည် ချမ်းသာကြွယ်ဝပြီး သက်သောင့်သက်သာရှိသော ဘဝကို အသက်ရှင်ဖို့ မျှော်လင့်နေခြင်း မဟုတ်ပါ။ စားစရာနှင့် ဝတ်စရာ လုံလုံလောက်လောက် ရှိရုံဖြင့် ငါ ပျော်ရွှင်ချမ်းမြေ့ပါသည်။ လူတိုင်းသည် မိမိတို့ တစ်သက်တာအတွင်းတွင် ဆင်းရဲဒုက္ခခံစားရပါသည်။ လောကီလူတို့က ‘မိုးရွာနေခြင်းမရှိပါက သက်တံကို သင် မမြင်နိုင်ပါ’ဟု ဆိုကြသည်။ ထို့ကြောင့် ဆင်းရဲဒုက္ခခံစားရခြင်းတွင် တန်ဖိုးရှိလေသည်။ ဤသည်မှာ သိပ်မဆိုးပါ၊ ပြီးလျှင် ငါ၏ ကံဇာတာသည် မဆိုးပါ။ အထက်ကောင်းကင်က ငါ့ကို စိတ်ဆင်းရဲမှုအချို့၊ စမ်းသပ်မှုများအချို့နှင့် အတိဒုက္ခများကို ပေးပြီးဖြစ်သည်။ ယင်းမှာ သူသည် ငါ့ကို အထင်ကြီးသောကြောင့် ဖြစ်သည်။ ဤသည်မှာ ကောင်းသည့် ကံဇာတာ ဖြစ်ပါသည်”ဟု တွေးကောင်းတွေးပေမည်။ ဆင်းရဲဒုက္ခခံစားရခြင်းသည် မကောင်းသည့်အရာတစ်ခု ဖြစ်ကြောင်း၊ ၎င်းတို့သည် မကောင်းသည့် ကံဇာတာတစ်ခု ရှိသည့်သဘောဖြစ်ကြောင်းနှင့် ဆင်းရဲဒုက္ခခံစားရခြင်း မရှိသည့်၊ ကိုယ်စိတ်ချမ်းသာပြီး စိတ်အေးလက်အေးဖြစ်သည့် ဘဝတစ်ခုသည်သာ ၎င်းတို့တွင် ကောင်းမွန်သည့် ကံဇာတာတစ်ခုရှိသည့် သဘောဖြစ်ကြောင်း လူအချို့က တွေးထင်ကြသည်။ ဘာသာတရားမရှိသူများက ဤအရာကို “အယူအဆနှင့်ဆိုင်သည့် ကိစ္စတစ်ခု”ဟု ခေါ်ဆိုကြသည်။ ဘုရားသခင်ကို ယုံကြည်သူတို့သည် ဤ“ကံဇာတာ”နှင့်ဆိုင်သည့် ကိစ္စကို မည်သို့ မှတ်ယူကြသနည်း။ ကျွန်ုပ်တို့သည် “ကောင်းသည့် ကံ”၊ သို့မဟုတ် “ဆိုးသည့် ကံ”တစ်ခု ရှိခြင်းအကြောင်း ပြောကြသလော။ (မပြောကြပါ။) ဤသို့သော အရာများကို ကျွန်ုပ်တို့ မပြောကြပါ။ သင်သည် ဘုရားသခင်ကို ယုံကြည်သောကြောင့် ကောင်းသော ကံတစ်ခုရှိသည်ဆိုပါစို့။ ထို့နောက်တွင် သင်၏ ယုံကြည်မှု၌ မှန်ကန်သည့် လမ်းကြောင်း မလျှောက်လျှင်၊ သင် အပြစ်ပေးခံရ၊ ဖော်ထုတ်ခံရပြီး ဖယ်ရှားရှင်းလင်းခြင်းခံရလျှင် သင်သည် ကောင်းသည့် ကံရှိသည်ဟု ဆိုလိုသလော၊ မကောင်းသည့် ကံရှိသည်ဟု ဆိုလိုသလော။ ဘုရားသခင်ကို သင် မယုံကြည်ပါက သင်သည် တကယ်ကို ဖော်ထုတ်မခံရနိုင်ပေ၊ သို့မဟုတ် ဖယ်ရှားရှင်းလင်းခြင်းမခံရနိုင်ပေ။ ဘာသာတရားမရှိသူများနှင့် ဘာသာရေးသမားများသည် လူတို့ကို ဖော်ထုတ်ခြင်းအကြောင်း၊ သို့မဟုတ် လူတို့ကို ပိုင်းခြားသိမြင်ခြင်းအကြောင်း မပြောကြသကဲ့သို့ လူတို့ ရှင်းလင်းခံရသည့်အကြောင်း၊ သို့မဟုတ် ဖယ်ရှားရှင်းလင်းခြင်းခံရသည့်အကြောင်းလည်း မပြောကြချေ။ ထိုအရာမှာ လူတို့အနေဖြင့် ဘုရားသခင်ကို ယုံကြည်နိုင်သည့်အခါ ကောင်းသည့် ကံတစ်ခုရှိသည်ဟု ဆိုလိုခြင်း ဖြစ်လောက်သော်လည်း အဆုံးတွင် ၎င်းတို့ အပြစ်ပေးခံရပါက ၎င်းတို့တွင် မကောင်းသည့်ကံရှိသည်ဟု ဆိုလိုသလော။ အချိန်တစ်မိနစ်တွင် ၎င်းတို့၏ ကံဇာတာသည် ကောင်းမွန်၏၊ နောက်တစ်မိနစ်တွင် ၎င်းတို့၏ ကံဇာတာ ဆိုးသွားသည်။ ထို့ကြောင့် ယင်းမှာ မည်သည့်အရာ ဖြစ်ပါသနည်း။ ယင်းမှာ တစ်စုံတစ်ဦးသည် ကောင်းသည့် ကံဇာတာ ရှိမရှိကို အကဲဖြတ်၍ရသည့် တစ်စုံတစ်ရာ မဟုတ်၊ လူတို့သည် ဤကိစ္စရပ်ကို အကဲဖြတ်၍မရပေ။ အားလုံးကို ဘုရားသခင်က လုပ်ဆောင်ထားခြင်း ဖြစ်ပြီး ဘုရားသခင် စီစဉ်သမျှတိုင်းသည် ကောင်းမွန်၏။ လူတစ်ဦးစီတိုင်း၏ ကံကြမ္မာလမ်းကြောင်း၊ သို့မဟုတ် ၎င်းတို့ ကြုံရသည့် ပတ်ဝန်းကျင်၊ လူများ၊ အဖြစ်အပျက်များနှင့် အမှုအရာများ၊ ပြီးလျှင် မိမိတို့၏ ဘဝအသက်တာများအတွင်း တွေ့ကြုံရသည့် ဘဝလမ်းကြောင်းသည် အားလုံး ကွဲပြားခြင်းသာ ဖြစ်သည်။ ဤအရာများသည် လူတစ်ဦးမှတစ်ဦးသို့ ကွဲပြားခြားနားလေသည်။ လူတစ်ဦးစီတိုင်း၏ အသက်ရှင်မှု ပတ်ဝန်းကျင်နှင့် ၎င်းတို့ ကြီးပြင်းသည့် ပတ်ဝန်းကျင်နှစ်ခုလုံးသည် ၎င်းတို့အတွက် ဘုရားသခင် စီမံထားခြင်းဖြစ်ပြီး အားလုံး ကွဲပြားလေသည်။ မိမိတို့ အသက်တာများအတွင်း လူတစ်ဦးစီတိုင်း ကြုံရသည့် အရာများသည် အားလုံး ကွဲပြား၏။ ကောင်းသည့်ကံ၊ သို့မဟုတ် ဆိုးသည့်ကံဟု ခေါ်ဆိုသည့်အရာ မရှိပေ။ အားလုံးကို ဘုရားသခင် စီစဉ်ပြီး အားလုံးကို ဘုရားသခင် လုပ်ဆောင်ခြင်း ဖြစ်သည်။ ကိစ္စရပ် အားလုံးကို ဘုရားသခင် လုပ်ဆောင်ခြင်းဖြစ်သည်ဟူသည့် ရှုထောင့်အမြင်မှ ငါတို့ မှတ်ယူပါက ဘုရားသခင် လုပ်ဆောင်သမျှတိုင်းသည် ကောင်းမွန်ပြီး မှန်ကန်ပေသည်။ လူတို့၏ နှစ်ခြိုက်ခြင်းများ၊ ခံစားချက်များ၊ ရွေးချယ်မှုများနှင့် ဆိုင်သည့် ရှုထောင့်အမြင်မှ လူအချို့သည် ကျော်ကြားမှု၊ အကျိုးအမြတ်နှင့် နာမည်ဂုဏ်သတင်းကောင်းတစ်ခုကို ရွေးချယ်လျက် သက်သောင့်သက်သာရှိသည့် ဘဝကို အသက်ရှင်ရန်၊ လောကတွင် ချမ်းသာကြွယ်ဝခြင်း ရှိပြီး အဘက်ဘက်က ပြည့်စုံသော ဘဝကို အသက်ရှင်ရန် ရွေးချယ်ကြခြင်းသာ ဖြစ်သည်။ ဤသည်မှာ ၎င်းတို့အနေဖြင့် ကောင်းသည့် ကံရှိခြင်းဖြစ်ကြောင်းနှင့် တစ်သက်တာ သာမညောင်ည ဖြစ်ခြင်းနှင့် မအောင်မြင်ခြင်း၊ လူမှုအဖွဲ့အစည်း၏ အောက်ခြေတွင် အမြဲ အသက်ရှင်ခြင်းသည် မကောင်းသည့် ကံဖြစ်သည်ဟု ၎င်းတို့ ယုံကြည်ကြသည်။ ဤသည်မှာ လောကီအရာများကို လိုက်စားရင်းနှင့် လောကတွင် အသက်ရှင်ရန် ကြိုးစားရင်း ဘာသာတရားမရှိသူများနှင့် လောကီလူတို့၏ အမှုအရာများအပေါ် ရှုမြင်ပုံဖြစ်ပြီး ဤသည်မှာ ကောင်းသည့် ကံနှင့် မကောင်းသည့်ကံဆိုင်ရာ စိတ်ကူး ဖြစ်ပေါ်ပုံဖြစ်သည်။ ကောင်းသည့်ကံနှင့် မကောင်းသည့်ကံဆိုင်ရာ စိတ်ကူးသည် လူသားများ၏ ကျဉ်းမြောင်းသည့် သိနားလည်မှုနှင့် ကံကြမ္မာအပေါ် အပေါ်ယံ အသိအမြင်မှ၊ ပြီးလျှင် ၎င်းတို့ မည်မျှ ရုပ်ပိုင်းဆိုင်ရာ ဆင်းရဲဒုက္ခခံရသည်ဆိုသည်နှင့် ၎င်းတို့တွင် ပျော်မွေ့ခံစားမှု မည်မျှရှိသည်၊ ပြီးလျှင် ကျော်ကြားမှုနှင့် အကျိုးအမြတ် မည်မျှတို့ကို ၎င်းတို့ ကြိုးပမ်းရရှိသည် စသည်တို့အပေါ် လူတို့၏ အကဲဖြတ်မှုများမှ ဖြစ်ပေါ်ခြင်းသာ ဖြစ်သည်။ အမှန်တွင် ထိုအရာကို လူ၏ ကံကြမ္မာအပေါ် ဘုရားသခင်၏ စီစဉ်မှုနှင့် အချုပ်အခြာအာဏာ ရှုထောင့်အမြင်မှ ကြည့်ပါက ကောင်းသည့် ကံ၊ သို့မဟုတ် ဆိုးသည့်ကံနှင့်ဆိုင်သည့် ထိုသို့သော အဓိပ္ပာယ်ကောက်ယူချက်များ မရှိပေ။ ဤသည်မှာ တိကျမှန်ကန်သည် မဟုတ်လော။ (မှန်ကန်ပါသည်။) လူ၏ ကံကြမ္မာကို ဘုရားသခင်၏ အချုပ်အခြာအာဏာ ရှုထောင့်အမြင်မှ မှတ်ယူပါက ဘုရားသခင် လုပ်ဆောင်သမျှသည် ကောင်းမွန်ပြီး ထိုအရာမှာ လူတစ်ဦးစီတိုင်း လိုအပ်သည့် အရာ ဖြစ်သည်။ ဤသည်မှာ အဘယ်ကြောင့်ဆိုသော် အတိတ်နှင့် ပစ္စုပ္ပန် ဘဝများတွင် အကြောင်းနှင့် အကျိုး ပါဝင်ပြီး၊ ထိုအရာများကို ဘုရားသခင် စီမံထားခြင်းဖြစ်သည်။ ထိုအရာများအပေါ် ဘုရားသခင်က အချုပ်အခြာအာဏာ စွဲကိုင်ပြီး ထိုအရာများကို ဘုရားသခင် ကြံစည်ကာ စီစဉ်ခြင်း ဖြစ်သည်။ လူသားမျိုးနွယ်၌ ရွေးချယ်စရာ မရှိပေ။ ဤရှုထောင့်အမြင်မှ ထိုအရာကို ငါတို့ ကြည့်ပါက လူတို့သည် မိမိတို့ကိုယ်ပိုင် ကံကြမ္မာကို ကောင်းမည်၊ ဆိုးမည်ဟု အကဲမဖြတ်သင့်ပေ၊ ဟုတ်ပါသလော။ လူတို့သည် ဤကိစ္စရပ်နှင့်ပတ်သက်၍ အကဲဖြတ်မှုများ သာမန်ကာလျှံကာ ပြုလုပ်ကြပါက ၎င်းတို့သည် ဆိုးရွားသည့် အမှားတစ်ခုကို ပြုလုပ်မိကြခြင်း ဖြစ်သည် မဟုတ်လော။ ဘုရားသခင်၏ အကြံအစည်များ၊ အစီအစဉ်များနှင့် အချုပ်အခြာအာဏာတို့ကို အကဲဖြတ်သည့် အမှားကို ၎င်းတို့ ပြုမိကြခြင်း ဖြစ်သည် မဟုတ်လော။ (ဟုတ်ပါသည်။) ထိုအမှားသည် ဆိုးရွားသည့် အမှားတစ်ခု မဟုတ်လော။ ထိုအရာက ဘဝတွင် ၎င်းတို့ လျှောက်လှမ်းသည့် လမ်းကြောင်းကို ထိခိုက်မည် မဟုတ်လော။ (ထိခိုက်မည်ဖြစ်သည်။) ထို့နောက်တွင် ထိုအမှားက ၎င်းတို့ကို ပျက်စီးခြင်းသို့ ဆိုက်ရောက်စေလိမ့်မည်။

လူတို့သည် ၎င်းတို့၏ ကံကြမ္မာအပေါ် ဘုရားသခင်၏ အချုပ်အခြာအာဏာ၊ အစီအစဉ်တို့နှင့် ပတ်သက်လာသည့်အခါတွင် မည်သည့်အရာကို လုပ်ဆောင်သင့်သနည်း။ (ဘုရားသခင်၏ စီစဉ်ညွှန်ကြားမှုများနှင့် အစီအစဉ်များကို ကျိုးနွံနာခံသင့်သည်။) ရှေးဦးစွာ ဖန်ဆင်းရှင်က သင့်အတွက် အဘယ်ကြောင့် ဤကံကြမ္မာမျိုးနှင့် ရှင်သန်ခြင်း ပတ်ဝန်းကျင်မျိုးကို စီစဉ်ပေးခဲ့သည်၊ အချို့သောအရာများကို အဘယ်ကြောင့် သင့်အား ကြုံတွေ့စေပြီး တွေ့ကြုံခံစားစေသည်၊ ပြီးလျှင် သင်၏ ကံကြမ္မာသည် အဘယ်ကြောင့် ဤကဲ့သို့ဖြစ်နေသည်တို့ကို သင် ရှာဖွေသင့်သည်။ ဤအရာမှနေ၍ သင်၏ စိတ်နှလုံးက မည်သည့်အရာကို တမ်းတပြီး မည်သည့်အရာကို လိုအပ်သည်ကို သင်နားလည်သင့်ပြီး ဘုရားသခင်၏ အချုပ်အခြာအာဏာနှင့် စီစဉ်မှုများကို သင် သိလာသင့်သည်။ ဤအရာများကို သင်နားလည်ကာ သိမြင်ပြီးသည့်နောက်တွင် သင် မလုပ်ဆောင်သင့်သည့်အရာမှာ မိမိဘာသာ ရွေးချယ်ခြင်း၊ ဖီဆန်ခြင်း၊ ငြင်းဆန်ခြင်း၊ အတိုက်အခံလုပ်ခြင်း သို့မဟုတ် ရုန်းထွက်လွတ်မြောက်ရန် ကြိုးစားခြင်းတို့ ဖြစ်သည်။ ဘုရားသခင်နှင့် အပေးအယူလုပ်ဖို့ မကြိုးစားသင့်သည်မှာ ပြောစရာမလိုပေ။ ထိုအစား သင် ကျိုးနွံနာခံသင့်သည်။ အဘယ်ကြောင့် ကျိုးနွံနာခံသင့်သနည်း။ အကြောင်းမှာ သင်သည် ဖန်ဆင်းခံတစ်ဦး ဖြစ်သောကြောင့် သင်၏ ကံကြမ္မာကို စီစဉ်ညွှန်ကြားနိုင်ခြင်း မရှိသကဲ့သို့ ယင်းနှင့်ပတ်သက်၍ သင်သည် အချုပ်အခြာအာဏာ မကိုင်စွဲနိုင်သောကြောင့် ဖြစ်သည်။ သင်၏ ကံကြမ္မာအပေါ် ဘုရားသခင်က ဆုံးဖြတ်ပိုင်ခွင့်ရှိသည်။ သင်၏ ကံကြမ္မာနှင့် ရင်ဆိုင်ရသည့်အခါတွင် သင်သည် ပြုသမျှနုရမည်ဖြစ်ပြီး မည်သည့်ရွေးချယ်မှုမျှ ပြု၍မရနိုင်ပေ။ သင်လုပ်ဆောင်သင့်သည့် တစ်ခုတည်းသောအရာမှာ နာခံခြင်းဖြစ်သည်။ သင့်ကံကြမ္မာနှင့် ပတ်သက်ပြီး ကိုယ်ပိုင်ရွေးချယ်မှုများ မလုပ်ဆောင်သင့်၊ သို့မဟုတ် မရှောင်ကြဉ်သင့်ပေ။ ဘုရားသခင်နှင့် အပေးအယူမလုပ်သင့်သကဲ့သို့ အတိုက်အခံလုပ်ခြင်း သို့မဟုတ် စောဒကတက်ခြင်း မပြုလုပ်သင့်ပေ။ အထူးသဖြင့် “ဘုရားသခင်က ငါ့အတွက် စီစဉ်ပေးထားတဲ့ ကံကြမ္မာက မကောင်းဘူး။ စိတ်ဆင်းရဲစရာကောင်းပြီး သူများတွေရဲ့ ကံကြမ္မာထက် ပိုဆိုးတယ်၊” သို့မဟုတ် “ငါ့ ကံကြမ္မာက မကောင်းဘူး။ ပျော်ရွှင်မှု၊ ကြွယ်ဝမှု တစ်ခုမှ မခံစားရဘူး။ ဘုရားက ငါ့အတွက် အကြောင်းအရာတွေကို ဆိုးဆိုးရွားရွား စီစဉ်ပေးထားတယ်” ဆိုသောအရာမျိုးတို့ကို သင်မပြောသင့်သည်မှာလည်း မှန်သည်။ ဤစကားများသည် ထင်မြင်ယူဆချက်များဖြစ်ပြီး ဤအရာများကို ပြောဆိုခြင်းအားဖြင့် သင်သည် သင်၏ နေရာကို ကျော်လွန်နေခြင်းဖြစ်သည်။ ဤအရာများသည် ဖန်ဆင်းခံတစ်ဦးက ပြောသင့်သည့်အရာများ မဟုတ်။ ဖန်ဆင်းခံတစ်ဦးတွင် ရှိသင့်သည့် အမြင်ရှုထောင့်များ၊ သို့မဟုတ် သဘောထားများမဟုတ်ပေ။ ထိုအစား ကံကြမ္မာအပေါ် ဤအမျိုးမျိုးသော မှားယွင်းပြီး အဓိပ္ပာယ်မဲ့သည့် နားလည်မှုများ၊ အဓိပ္ပာယ်သတ်မှတ်ချက်များ၊ အမြင်များနှင့် သဘောပေါက်နားလည်ခြင်းများကို သင် လက်လွှတ်သင့်သည်။ တစ်ချိန်တည်းတွင် သင့်အတွက် ဘုရားသခင်က စီစဉ်ပေးထားသော ကံကြမ္မာ၏ တစ်စိတ်တစ်ပိုင်းအဖြစ် ဖြစ်ပျက်မည့်အရာများအားလုံးကို နာခံရန်အတွက် မှန်ကန်သော သဘောထားနှင့် ရပ်တည်မှုကို သင်ခံယူနိုင်သင့်သည်။ အတိုက်အခံမပြုသင့်ပေ။ သင်သည် စိတ်မချမ်းမြေ့ဘဲ ကောင်းကင်ဘုံသည် မမျှတကြောင်း၊ ဘုရားသခင်က သင့်အတွက် အမှုအရာများကို ဆိုးရွားစွာ စီစဉ်ပေးထားကြောင်း၊ သင့်အား အကောင်းဆုံးကို မပေးကြောင်း သေချာပေါက် စောဒကမတက်သင့်ပေ။ ကံကြမ္မာနှင့်သက်ဆိုင်သောကိစ္စနှင့် ပတ်သက်လာသည့်အခါတွင် ဖန်ဆင်းခံများသည် ရွေးချယ်ခွင့်မရှိပေ။ ဘုရားသခင်သည် သင့်အား ဤဝတ္တရားမျိုးကို မပေးခဲ့သကဲ့သို့ သင့်အပေါ် ဤလုပ်ပိုင်ခွင့်ကို မအပ်နှင်းခဲ့ပေ။ ထို့ကြောင့် သင်သည် ရွေးချယ်မှုများ ပြုလုပ်ရန်၊ ဘုရားသခင်အား အငြင်းအခုံပြုလုပ်ရန်၊ သို့မဟုတ် ဘုရားသခင်အား ဖြည့်စွက်တောင်းဆိုမှုများ ပြုရန် မကြိုးစားသင့်ပေ။ ဘုရားသခင်၏ အစီအစဉ်များက မည်သည့်အရာများ ဖြစ်ပါစေ ယင်းတို့နှင့် လိုက်လျောညီထွေ ဖြစ်အောင် ပြင်ဆင်ပြီး ယင်းတို့ကို ရင်ဆိုင်သင့်သည်။ ဘုရားသခင်က မည်သည့်အရာကို စီစဉ်ထားသည်ဖြစ်စေ ရင်ဆိုင်သင့်ပြီး တွေ့ကြုံပြီး နားလည်သဘောပေါက်ရန် ကြိုးစားသင့်သည်။ သင့်အတွက် ဘုရားသခင် စီစဉ်ထားပေးသည့် သင်တွေ့ကြုံသင့်သော အရာအားလုံးကို အပြည့်အဝ ကျိုးနွံနာခံသင့်သည်။ သင့်အတွက် ဘုရားသခင်က စီစဉ်ထားသော ကံကြမ္မာနှင့် သင်အလိုက်သင့်နေသင့်သည်။ တစ်စုံတစ်ခုကို သင် မနှစ်သက်လျှင်ပင်၊ သို့မဟုတ် ယင်းကြောင့် သင် ဒုက္ခခံရလျှင်ပင်၊ သင်၏ သိက္ခာနှင့် ဂုဏ်တို့ကို ခြိမ်းခြောက်ပြီး ဖိနှိပ်လျှင်ပင် ယင်းသည် သင် တွေ့ကြုံသင့်သည့်အရာတစ်ခု ဖြစ်သရွေ့ ဘုရားသခင်က သင့်အတွက် စီစဉ်ညွှန်ကြားပြီး စီစဉ်ပေးသောအရာတစ်ခု ဖြစ်သရွေ့ သင် ကျိုးနွံနာခံသင့်ပြီး ယင်းနှင့်ပတ်သက်၍ သင်သည် ရွေးချယ်မှုတစ်ခုမျှ ပြု၍မရနိုင်ပေ။ ဘုရားသခင်သည် လူတို့၏ ကံကြမ္မာများကို စီစဉ်ပြီး ယင်းတို့အပေါ်တွင် အချုပ်အခြာအာဏာရှိသောကြောင့် ထိုကံကြမ္မာများနှင့် ပတ်သက်၍ သူနှင့် ညှိနှိုင်း၍မရနိုင်ပေ။ ထို့ကြောင့် လူတို့သည် အသိတရားရှိပြီး ပုံမှန်လူ့သဘာဝ၏ ဆင်ခြင်တုံတရားကို ပိုင်ဆိုင်လျှင် ၎င်းတို့၏ ကံကြမ္မာသည် မကောင်းဟူ၍ အစဉ်သဖြင့် စောဒကမတက်သင့်ပေ။ ထို့ထက်ပို၍ပင် ၎င်းတို့၏ ကံကြမ္မာသည် ဆိုးသည်ဟု ခံစားရသောကြောင့် ၎င်းတို့၏ တာဝန်၊ ၎င်းတို့၏ ဘဝ၊ ဘုရားသခင်ကို ၎င်းတို့၏ ယုံကြည်ခြင်းတွင် လိုက်လျှောက်သည့် လမ်းကြောင်း၊ ဘုရားသခင်က စီစဉ်ထားသော အခြေအနေများအားလုံး၊ သို့မဟုတ် လူအပေါ် ဘုရားသခင်၏ တောင်းဆိုချက်များအားလုံးကို စိတ်မချမ်းမသာဖြစ်သော သဘောထားဖြင့် မချဉ်းကပ်သင့်ပေ။ ဤစိတ်မချမ်းမသာဖြစ်ခြင်းမျိုးသည် ရိုးရှင်းသော သို့မဟုတ် တဒင်္ဂ ပုန်ကန်ခြင်း မဟုတ်သကဲ့သို့ ဖောက်ပြန်ပျက်စီးသည့် စိတ်သဘောထားတစ်ခု၏ ခဏတာ ထုတ်ဖော်ခြင်းလည်း မဟုတ်ပေ၊ ဖောက်ပြန်ပျက်စီးသည့် အခြေအနေတစ်ခု ထုတ်ဖော်ခြင်း သာ၍ပင် မဟုတ်ပေ။ ထိုအစား ဘုရားသခင်ကို အသံတိတ် အာခံခြင်းဖြစ်သည့်အပြင် ၎င်းတို့အတွက် ဘုရားသခင် စီစဉ်သည့် ကံကြမ္မာကို မကျေနပ်ချက်မှ ပေါက်ဖွားလာသည့် အသံတိတ် အာခံခြင်းတစ်ခု ဖြစ်သည်။ ထိုအရာသည် ရိုးရှင်းသည့် အပျက်သဘောဆောင်သော စိတ်ခံစားမှုတစ်ခု ဖြစ်သော်လည်း လူတို့ထံ ထိုအရာက ဆောင်ကြဉ်းသည့် အကျိုးဆက်များသည် ဖောက်ပြန်ပျက်စီးသော စိတ်သဘောထားက ဆောင်ကြဉ်းသည့် အကျိုးဆက်များထက် သာ၍ ဆိုးရွားလေသည်။ ထိုအရာက သင့်ကို သင်ထမ်းဆောင်သင့်သည့် တာဝန်အတွက်၊ ပြီးလျှင် သင့်ကိုယ်ပိုင် နေ့စဉ်ဘဝနှင့် ဘဝခရီးအတွက် အပြုသဘောဆောင်သည့် မှန်ကန်သော သဘောထားအား မခံယူရန် တားဆီးရုံသာမက သာ၍ ဆိုးရွားသည်မှာ ထိုအရာက သင့်အား စိတ်မချမ်းမသာဖြစ်ခြင်းကြောင့် ပျက်စီးဆုံးရှုံးရန်လည်း ဖြစ်စေသည်။ ထို့ကြောင့် သင်သည် ဉာဏ်ပညာရှိသောသူတစ်ဦး ဖြစ်ပါက သင်၏ မှားယွင်းပြီး အဓိပ္ပာယ်မဲ့သော အမြင်များကို အမြန်ပြောင်းလဲသင့်သည်၊ ဘုရားနှုတ်ကပတ်တော်များအရ သင့်ကိုယ်သင် ပြန်လည်သုံးသပ်ပြီး သိရှိလာသင့်ကာ သင့်ထံတွင် မကောင်းသောကံရှိသည်ဟု မည်သည့်အရာက သင့်အား ယုံကြည်စေသည်ကို သိမြင်သင့်သည်။ မည်သည့်နည်းဖြင့် သင်၏ ဂုဏ်သိက္ခာ ထိခိုက်ခံရပြီးဖြစ်သည်၊ သို့မဟုတ် မည်သည့်နည်းဖြင့် သင်၏ စိတ်နှလုံး နာကျင်ရသည်၊ မည်သည့်အရာက သင့်ထံတွင် မကောင်းသည့်ကံ ရှိသည်ဟူသည့် ခံစားချက်ကဲ့သို့သော အပျက်သဘောဆောင်သည့် အတွေးများဖြင့် အကျိုးဆက်ဖြစ်ပေါ်သည်၊ မည်သည့်အရာက မျက်မှောက်ခေတ်ထိတိုင်ပင် သင် လုံးဝ နာလန်မထူရသည့် စိတ်မချမ်းမသာဖြစ်ခြင်းနှင့်ဆိုင်သော အပျက်သဘောဆောင်သည့် စိတ်ခံစားမှုထဲသို့ ကျဆင်းစေသည်ဆိုသည်တို့ကို မြင်ရန် ကြည့်သင့်သည်။ ဤသည်မှာ သင် သုံးသပ်ပြီး ဆန်းစစ်သင့်သည့် ကိစ္စတစ်ခုဖြစ်သည်။ အချို့သော ကိစ္စများသည် သင့်စိတ်နှလုံးတွင် နက်ရှိုင်းစွာ စွဲထင်ကောင်းစွဲထင်နိုင်သည်၊ သို့မဟုတ် တစ်စုံတစ်ဦးက သင်၏ ကိုယ့်သိက္ခာကိုယ် လေးစားသည့် ခံစားချက်ကို ထိခိုက်နာကျင်စေသည့် ဆိုးယုတ်သည့် တစ်စုံတစ်ရာကို သင့်အား ပြောကောင်းပြောနိုင်ပြီး ဤအရာက သင့်ထံတွင် မကောင်းသည့်ကံဇာတာရှိသည်ဟု သင့်အား ခံစားစေကာ ထိုသို့ဖြင့် သင်သည် စိတ်မချမ်းမြေ့ဘဲဖြစ်သွားသည်။ သို့မဟုတ် သင့်ဘဝတွင်၊ သို့မဟုတ် သင် ကြီးပြင်းသည့်အခါတွင် စာတန်၊ သို့မဟုတ် လောက၏ အချို့သော အတွေး၊ သို့မဟုတ် အမြင် ဖြစ်ပေါ်ပြီး သင့်အား ကံကြမ္မာအပေါ် ဤမမှန်ကန်သည့် သိနားလည်မှု ရှိစေပြီး သင့်ထံတွင် ကောင်းသည့်ကံ၊ သို့မဟုတ် ဆိုးသည့်ကံ ရှိမရှိဆိုသည်ကို အလွန့်အလွန် သတိထားလာစေခြင်း ဖြစ်ကောင်းဖြစ်မည်။ သို့မဟုတ် တစ်ချိန်ချိန်တွင် စိတ်ပျက်စရာ တစ်စုံတစ်ရာကို တွေ့ကြုံပြီးနောက် သင်သည် အထူးသဖြင့် သင်၏ ကံကြမ္မာကို အလေးအနက်ထားလာကာ သတိထားမိလာပြီးနောက် သင်၏ ကံကြမ္မာကို ပြောင်းလဲခြင်းအား သင် အလွန့်အလွန် စိတ်ပြင်းပြလာကာ ရည်စူးဆက်ကပ်လာခဲ့သည်မှာ ဖြစ်ကောင်းဖြစ်မည်။ ဤသည်တို့မှာ သင် ဆန်းစစ်သင့်သည့် အရာများသာ ဖြစ်သည်။ သို့သော် ဤအရာများအပေါ် မည်သို့ ဆန်းစစ်မှု ပြုလင့်ကစား နောက်ဆုံးတွင် သင် နားလည်လာသင့်သည့်အရာမှာ ဤသို့ဖြစ်၏။ သင်၏ ကိုယ်ပိုင် ကံကြမ္မာကို အကဲဖြတ်ရန် ကံသည် ကောင်းခြင်း၊ သို့မဟုတ် ဆိုးခြင်း ရှိမရှိဆိုသည့်အပေါ် အတွေးများနှင့် အမြင်များကို သင်အသုံးမပြုသင့်ပေ။ လူတစ်ဦး၏ ဘဝကံကြမ္မာကို ဘုရားသခင် လက်ထဲတွင် ဆုပ်ကိုင်ထားပြီး ထိုအရာကို အချိန်ကြာမြင့်စွာကတည်းက ဘုရားသခင် စီစဉ်ခဲ့ခြင်း ဖြစ်သည်။ ဤသည်မှာ လူတို့ ပြောင်းလဲနိုင်သည့် တစ်စုံတစ်ရာ မဟုတ်။ သို့ရာတွင် မိမိတို့ တစ်သက်တာအတွင်း လူတစ်ဦး လျှောက်လှမ်းသည့် လမ်းကြောင်းမျိုးနှင့် တန်ဖိုးရှိသည့် ဘဝတစ်ခုကို ၎င်းတို့ အသက်ရှင်ခြင်း ရှိမရှိဆိုသည်တို့မှာ မိမိတို့ကိုယ်တိုင်အတွက် လူတို့ ပြုလုပ်နိုင်သည့် ရွေးချယ်မှုများ ဖြစ်သည်။ သင်သည် တန်ဖိုးရှိသည့် ဘဝတစ်ခု အသက်ရှင်ရန်၊ တန်ဖိုးရှိသည့် အရာများအတွက် မိမိဘဝကို အသက်ရှင်ရန်၊ ဖန်ဆင်းရှင်၏ အစီအစဉ်များနှင့် စီမံမှု၊ ပြီးလျှင် လူသားမျိုးနွယ်၏ တရားမျှတသည့် အကြောင်းတရားအတွက် အသက်ရှင်ရန် ရွေးချယ်နိုင်သည်။ အပြုသဘောဆောင်သော အရာများအတွက် အသက်ရှင်ရမည့်အစား ကျော်ကြားမှုနှင့် အကျိုးအမြတ်အတွက်၊ ဌာနဆိုင်ရာ ဝန်ထမ်း အလုပ်အကိုင်တစ်ခုအတွက်၊ ငွေကြေးနှင့် လောကီခေတ်ရေစီးကြောင်းများအတွက် အသက်ရှင်ရန်လည်း သင် ဆုံးဖြတ်နိုင်သည်မှာ အမှန်ဖြစ်၏။ မည်သို့မျှ တန်ဖိုးတစ်ခုတလေ မရှိသည့် ဘဝတစ်ခုကို အသက်ရှင်ပြီး လမ်းလျှောက်နေသည့် အလောင်းတစ်ကောင်ကဲ့သို့ နေရန် သင် ဆုံးဖြတ်နိုင်သည်။ ဤသည်တို့အားလုံးမှာ သင် ပြုလုပ်နိုင်သည့် ရွေးချယ်မှုများဖြစ်သည်။

ဤသို့ မိတ်သဟာယပြုခြင်းအားဖြင့် ၎င်းတို့တွင် မကောင်းသည့် ကံ ရှိသည်ဟု အမြဲတစေ ပြောဆိုသော လူတို့၏ အတွေးများနှင့် အမြင်များသည် မှန်ကန်ခြင်း၊ သို့မဟုတ် မှားယွင်းခြင်း ရှိမရှိဆိုသည်ကို သင်တို့ နားလည်ပြီလော။ (မှားပါသည်။) ဤလူများသည် အစွန်းရောက်ဝါဒတွင် နွံနစ်လာသောကြောင့် စိတ်မချမ်းမြေ့သည့် ခံစားမှုကို တွေ့ကြုံကြရသည်မှာ သိသာထင်ရှားပေသည်။ အစွန်းရောက်သည့် အတွေးများနှင့် အမြင်များရှိသဖြင့် ဤအစွန်းရောက်သည့် စိတ်မချမ်းမြေ့ခြင်းစိတ်ခံစားမှုရှိကြသောကြောင့် ဘဝတွင် ဖြစ်ပျက်သည့်အရာများကို မှန်ကန်စွာ ၎င်းတို့ မရင်ဆိုင်နိုင်ကြချေ။ လူတို့ ရှိသင့်သည့် လုပ်ငန်းဆောင်တာများကို ပုံမှန် မလုပ်ဆောင်နိုင်ကြသကဲ့သို့ အဖန်ဆင်းခံတစ်ဦး၏ အလုပ်များ၊ တာဝန်များ၊ သို့မဟုတ် ဝတ္တရားများကို မထမ်းဆောင်နိုင်ကြချေ။ ထို့ကြောင့် ၎င်းတို့သည် ငါတို့၏ ပြီးခဲ့သည့် မိတ်သဟာယတွင် ဆွေးနွေးခဲ့ကြသည့် အပျက်သဘောဆောင်သော စိတ်ခံစားမှုများထဲသို့ ကျဆင်းသွားကြသည့် လူအမျိုးမျိုးနှင့် တူကြပေသည်။ မိမိတို့တွင် မကောင်းသည့် ကံရှိသည်ဟု ယုံကြည်သော ဤလူများသည် ဘုရားသခင်ကို ယုံကြည်ပြီး အမှုအရာများကို စွန့်လွှတ်နိုင်ကြသည့်တိုင်၊ မိမိတို့ကိုယ်ကို အသုံးခံပြီး ဘုရားသခင်နောက် လိုက်နိုင်ကြသည့်တိုင်၊ ၎င်းတို့သည်လည်း ဘုရားအိမ်တော်တွင် မိမိတို့တာဝန်ကို လွတ်လပ်ကာ လွတ်မြောက်ပြီး စိတ်အေးလက်အေးဖြစ်သည့် နည်းလမ်းတစ်ခုဖြင့် မထမ်းဆောင်နိုင်ကြချေ။ ဤသည်ကို အဘယ်ကြောင့် ၎င်းတို့ မလုပ်ဆောင်နိုင်ကြသနည်း။ အဘယ်ကြောင့်ဆိုသော် ၎င်းတို့အထဲရှိ အစွန်းရောက် စိတ်ခံစားမှုများ ဖြစ်ပေါ်စေသည့် အစွန်းရောက်ပြီး မူမမှန်သော အတွေးများနှင့် အမြင်များကို ၎င်းတို့စိတ်ထဲ၌ သိုထားသောကြောင့် ဖြစ်သည်။ ဤအစွန်းရောက်သည့် စိတ်ခံစားမှုများက အမှုအရာများကို ၎င်းတို့ အကဲဖြတ်ပုံ၊ ၎င်းတို့ စဉ်းစားသည့် နည်းလမ်းနှင့် အမှုအရာများအပေါ် ၎င်းတို့၏ အမြင်များအား အစွန်းရောက်ကာ မမှန်ကန်သကဲ့သို့ လိုရာဆွဲတွေးသည့် ရှုထောင့်အမြင်မှ ဖြစ်လာစေသည်။ ၎င်းတို့သည် ကိစ္စရပ်များနှင့် လူတို့အား ဤအစွန်းရောက်ပြီး မမှန်ကန်သည့် ရှုထောင့်အမြင်မှ မှတ်ယူတတ်ကြသည်။ ထိုသို့ဖြင့် ဤအပျက်သဘောဆောင်သည့် စိတ်ခံစားမှု၏ သက်ရောက်မှုနှင့် လွှမ်းမိုးမှုအောက်တွင် ထပ်တလဲလဲ အသက်ရှင်နေကြသည်၊ လူများနှင့် အမှုအရာများကို ရှုမြင်ပြီး ကျင့်ကြံပြုမူကာ ဆောင်ရွက်နေကြလေသည်။ အဆုံးတွင် ၎င်းတို့ မည်သို့ အသက်ရှင်သည်ဖြစ်စေ အလွန် မောပန်းပုံရကြသည်မှာ ဘုရားသခင်ကို မိမိတို့၏ ယုံကြည်မှုနှင့် သမ္မာတရား လိုက်စားမှုအတွက် စိတ်ထက်သန်မှု မစုစည်းနိုင်တော့အောင် ဖြစ်ကြလေသည်။ မိမိတို့ ဘဝကို အသက်ရှင်ရန် မည်သို့ ၎င်းတို့ ရွေးချယ်ကြသည်ဖြစ်စေ၊ ၎င်းတို့သည် မိမိတို့တာဝန်ကို အပြုသဘောဆောင်စွာ၊ သို့မဟုတ် တက်ကြွစွာ ထမ်းဆောင်နိုင်ခြင်း မရှိကြသကဲ့သို့ ဘုရားသခင်ကို နှစ်များစွာ ယုံကြည်ကြလင့်ကစား သမ္မာတရားကို လိုက်စားရန်၊ သို့မဟုတ် သမ္မာတရား စည်းမျဉ်းများနှင့်အညီ လက်တွေ့လုပ်ဆောင်ရန် မဆိုထားနှင့်၊ မိမိတို့တာဝန်ကို စိတ်နှလုံးအကြွင်းမဲ့နှင့် ဉာဏ်ရှိသမျှဖြင့် ထမ်းဆောင်ခြင်း၊ သို့မဟုတ် မိမိတို့တာဝန်ကို စိတ်ကျေနပ်ဖွယ် ထမ်းဆောင်ခြင်းအား မည်သည့်အခါမျှ အာရုံမစိုက်ကြသည်မှာ အမှန်ဖြစ်၏။ ဤသည်မှာ အဘယ်ကြောင့်နည်း။ နောက်ဆုံး စိစစ်မှုအရ ၎င်းတို့တွင် မကောင်းသည့် ကံရှိသည်ဟု အမြဲ တွေးထင်ကြသောကြောင့် ဖြစ်ပြီး ဤအရာက ၎င်းတို့အား အကြီးအကျယ် စိတ်မချမ်းမြေ့သည့် စိတ်ခံစားချက်များရှိစေသည်။ ၎င်းတို့သည် မိမိတို့အလုပ်၊ တာဝန်များနှင့် ဝတ္တရားများကို ဆက်ကပ်သင့်သည့် သစ္စာစောင့်သိမှုအား ဆက်ကပ်ရန် စိတ်ပိုင်းဖြတ်မှု၊ သို့မဟုတ် ဇွဲတစ်ခုတလေ မဆိုထားနှင့်၊ မည်သည့် သက်ဝင်လှုပ်ရှားမှုမျှ မရှိဘဲ၊ အပြုသဘောဆောင်သည့်၊ သို့မဟုတ် အကောင်းမြင်သည့် အပြုအမူတစ်ခုမျှ ထုတ်ဖော်ပြခြင်းမရှိဘဲ လမ်းလျှောက်နေသည့် အလောင်းကောင်တစ်ကောင်ကဲ့သို့ လုံးဝ စိတ်ပျက်အားငယ်ကာ အစွမ်းမဲ့လာကြလေသည်။ ထိုထက် ၎င်းတို့သည် နေ့ရက်ကာလများကို ရောက်တတ်ရာရာနှင့် နားဝေတိမ်တောင်ဖြစ်စွာ အမှုမဲ့အမှတ်မဲ့ ဖြတ်ကျော်လျက် ပေါ့ဆသည့် သဘောထားတစ်ခုနှင့်အတူ တစ်နေ့ပြီးတစ်နေ့ အင်တင်တင်ဖြင့် ရုန်းကန်ကြလေသည်။ ၎င်းတို့ အချိန်မည်မျှကြာအောင် တော်စွလျော်စွ ကြုံရာကျပန်း နေကြလိမ့်မည်ကို ၎င်းတို့ မသိကြ။ အဆုံးတွင် အားကိုးအားထားမရှိဘဲ “အို၊ တတ်နိုင်သရွေ့ ငါ တော်စွလျော်စွ ဆက်နေလိုက်မည်။ တစ်နေ့ ငါ ဆက်မနေနိုင်တော့သကဲ့သို့ အသင်းတော်က ငါ့ကို နှင်ထုတ်ကာ ဖယ်ရှားရှင်းလင်းလိုလျှင် သူတို့ ငါ့ကို ဖယ်ရှားရှင်းလင်းလိုက်သင့်သည်။ ထိုအရာမှာ ငါ့မှာ မကောင်းသည့်ကံ ရှိသောကြောင့် ဖြစ်သည်”ဟု ဆိုလျက် မိမိတို့ကိုယ်ကို သတိပေးဖို့သာ ရှိတော့သည်။ သင်တို့ မြင်သလော၊ ၎င်းတို့ ပြောသည့်အရာပင်လျှင် အလွန် အရှုံးပေးရာကျ၏။ ဤစိတ်မချမ်းမြေ့ခြင်း စိတ်ခံစားမှုသည် ရိုးရှင်းသည့် စိတ်အခြေအနေတစ်ခုသာ မဟုတ်ဘဲ သာ၍ အရေးကြီးသည်မှာ ထိုစိတ်ခံစားမှုတွင် လူတို့၏ အတွေးများ၊ စိတ်နှလုံးများနှင့် ၎င်းတို့၏ လိုက်စားမှုအပေါ် အကြီးအကျယ် ဖျက်ဆီးတတ်သော သက်ရောက်မှုတစ်ခု ရှိလေသည်။ သင်သည် သင်၏ စိတ်မချမ်းမြေ့သည့် စိတ်ခံစားချက်ကို အချိန်မီပြီး မြန်ဆန်သည့် ပုံစံဖြင့် မပြောင်းလဲနိုင်ပါက ယင်းက သင်၏ တစ်ဘဝလုံးကို ထိခိုက်လိမ့်မည်သာမက သင်၏ အသက်ကိုလည်း ဖျက်ဆီးကာ သင့်ကို သေခြင်းသို့ ပို့လိမ့်မည် ဖြစ်သည်။ ဘုရားသခင်ကို သင်ယုံကြည်လျှင်ပင် သမ္မာတရားကို ရရှိနိုင်မည်မဟုတ်သကဲ့သို့ ကယ်တင်ခြင်းကို ရယူနိုင်မည်မဟုတ်။ အဆုံးတွင် သင်ပျက်စီးဆုံးရှုံးလိမ့်မည်။ ထို့ကြောင့် မိမိတို့၏ ကံကြမ္မာ ဆိုးသည်ဟု ယုံကြည်သောသူတို့သည် ယခုတွင် အသိတရား ရှိသင့်ကြပေသည်။ ၎င်းတို့၏ ကံကြမ္မာ ကောင်းခြင်း၊ ဆိုးခြင်း ရှိမရှိဆိုသည်ကို အမြဲ စူးစမ်းခြင်း၊ ကံကြမ္မာတစ်မျိုးမျိုးကို အမြဲ လိုက်စားခြင်း၊ မိမိတို့ ကံကြမ္မာနှင့်ပတ်သက်၍ အမြဲ စိုးရိမ်ခြင်းဟူသည်တို့မှာ ကောင်းသည့်အရာတစ်ခု မဟုတ်ပေ။ သင်၏ ကံကြမ္မာကို အမြဲ အလေးအနက် သဘောထားလျက် နှောင့်ယှက်မှု၊ သို့မဟုတ် စိတ်ပျက်ခြင်း အနည်းငယ် သင်ကြုံရသည့်အခါ၊ သို့မဟုတ် ကျရှုံးမှု၊ ဆုတ်ဆိုင်းမှုများ၊ သို့မဟုတ် အရှက်ရခြင်းများဖြစ်လာသည့်အခါ ထိုအရာမှာ သင်၏ ကိုယ်ပိုင် မကောင်းသည့် ကံကြမ္မာနှင့် သင့်ကိုယ်ပိုင် ဆိုးရွားသည့်ကံကြောင့်ဖြစ်သည်ဟု သင် အလျင်အမြန် ယုံကြည်လာသည်။ ထို့ကြောင့် သင်သည် မကောင်းသည့် ကံကြမ္မာရှိသည့် တစ်စုံတစ်ဦးဖြစ်ကြောင်း၊ အခြားလူများကဲ့သို့ ကောင်းသည့် ကံကြမ္မာမရှိကြောင်း မိမိကိုယ်ကို ထပ်တလဲလဲ အသိပေးပြီး စိတ်မချမ်းမြေ့ခြင်းနှင့်ဆိုင်သော အပျက်သဘောဆောင်သော စိတ်ခံစားမှု၏ ဝန်းရံ၊ ချည်နှောင်ကာ ဖမ်းမိခြင်းခံရလျက် ထိုအရာမှ မလွတ်မြောက်နိုင်ဘဲ စိတ်မချမ်းမြေ့ခြင်းထဲ ထပ်တလဲလဲ နစ်မြုပ်သွားလေသည်။ ဤသည်မှာ ဖြစ်ပျက်ရန် အလွန် ထိတ်လန့်ဖွယ်ရာဖြစ်ပြီး အန္တရာယ်များပေသည်။ ဤစိတ်မချမ်းမြေ့ခြင်း စိတ်ခံစားမှုက သင့်ကို သာ၍ မာနထောင်လွှားလာရန်၊ သို့မဟုတ် လှည့်ဖြားတတ်လာရန် မဖြစ်စေနိုင်သော်လည်း၊ သို့မဟုတ် သင့်အား ဆိုးယုတ်မှု၊ သို့မဟုတ် ခေါင်းမာမှု၊ သို့မဟုတ် ထိုသို့သော အခြားဖောက်ပြန်ပျက်စီးသည့် စိတ်သဘောထားများကို ထုတ်ဖော်ပြစေခြင်း မရှိနိုင်သော်လည်း သင့်အနေဖြင့် ဖောက်ပြန်ပျက်စီးသည့် စိတ်သဘောထားတစ်ခုကို ထုတ်ဖော်ပြပြီး ဘုရားသခင်ကို အာခံသည့် အဆင့်၊ သို့မဟုတ် ဖောက်ပြန်ပျက်စီးသည့် စိတ်သဘောထားတစ်ခုကို သင်ထုတ်ဖော်ပြပြီး သမ္မာတရား စည်းမျဉ်းများကို ချိုးဖောက်သည့် အဆင့်၊ သို့မဟုတ် နှောင့်ယှက်ခြင်းများနှင့် အဖျက်အမှောင့်လုပ်ခြင်းများကို သင် ဖြစ်စေသည့်အဆင့်၊ သို့မဟုတ် မကောင်းသည့် လုပ်ဆောင်ချက်များ လုပ်ဆောင်သည့်အဆင့်သို့ မရောက်နိုင်သော်လည်း အနှစ်သာရအရ ဤစိတ်မချမ်းမြေ့ခြင်း စိတ်ခံစားမှုသည် လက်တွေ့အရှိတရားနှင့် ပတ်သက်၍ လူတို့၏ စိတ်မကျေနပ်မှုနှင့်ဆိုင်သော အဆိုးရွားဆုံး သရုပ်သကန်တစ်ခု ဖြစ်သည်။ အနှစ်သာရအနေဖြင့် လက်တွေ့အရှိတရားနှင့် ပတ်သက်၍ စိတ်မကျေနပ်မှုနှင့်ဆိုင်သော ဤသရုပ်သကန်သည် ဘုရားသခင်၏ အချုပ်အခြာအာဏာနှင့် အစီအစဉ်များကို စိတ်မကျေနပ်မှုတစ်ခုလည်း ဖြစ်၏။ ပြီးလျှင် ဘုရားသခင်၏ အချုပ်အခြာအာဏာနှင့် အစီအစဉ်များကို စိတ်မကျေနပ်ခြင်း၏ အကျိုးဆက်များမှာ အဘယ်နည်း။ ထိုအရာများသည် ဧကန်မုချ အလွန် ဆိုးရွားပြီး အနည်းဆုံးအနေဖြင့် သင့်ကို ဘုရားသခင်အား ပုန်ကန်ကာ အာခံစေလိမ့်မည်ဖြစ်ပြီး ဘုရားသခင်၏ မိန့်မြွက်ချက်များနှင့် ထောက်ပံ့ပေးကမ်းမှုများကို လက်မခံနိုင်ဖြစ်စေကာ ဘုရားသခင်၏ သွန်သင်ချက်များ၊ တိုက်တွန်းမှုများ၊ အသိပေးချက်များနှင့် သတိပေးချက်များတို့ကို နားမလည်နိုင်ဖြစ်စေ၍ ကြားနာဖို့ရန် မလိုမလားဖြစ်စေလိမ့်မည် ဖြစ်သည်။ သင်သည် စိတ်မချမ်းမြေ့ခြင်းစိတ်ခံစားမှုဖြင့် ပြည့်သောကြောင့် ဘုရားသခင်၏ လက်ရှိ မိန့်မြွက်ချက်များကို လက်မခံနိုင်သကဲ့သို့ သင့်အတွက် ဘုရားသခင်၏ လက်တွေ့ကျသော အလုပ်ကိုဖြစ်စေ၊ သန့်ရှင်းသော ဝိညာဉ်တော်၏ ဉာဏ်အလင်းပေးခြင်း၊ လမ်းပြခြင်း၊ အကူအညီ၊ အားပေးမှုနှင့် ပံ့ပိုးမှုတို့ကိုဖြစ်စေ လက်ခံရန် မဖြစ်နိုင်ပေ။ ဘုရားသခင်သည် အမှုပြုနေသော်လည်း ထိုအရာကို သင်မခံစားနိုင်ပေ။ ဘုရားသခင်နှင့် သန့်ရှင်းသော ဝိညာဉ်တော် အမှုပြုနေသော်လည်း ထိုအရာကို သင် လက်မခံနိုင်ပေ။ ဘုရားသခင်ထံမှ ဤအပြုသဘောဆောင်သည့် အရာများ၊ ဤသတ်မှတ်ချက်များနှင့် ဤပံ့ပိုးမှုတို့ကို သင် လက်မခံနိုင်ပေ။ သင်၏ စိတ်နှလုံးသည် ဤစိတ်မချမ်းမြေ့ခြင်း စိတ်ခံစားမှုဖြင့်သာ ပြည့်ကာ နေရာယူခြင်းခံရပြီး ဘုရားသခင် လုပ်ဆောင်သည့် မည်သည့်အရာမျှ သင့်အပေါ် သက်ရောက်မှုတစ်ခုတလေ မရှိပေ။ အဆုံးတွင် သင်သည် ဘုရားအမှုတော်၏ အဆင့်တိုင်းကို လွဲချော်လိမ့်မည်၊ ဘုရားသခင့် မိန့်မြွက်ချက်များ၏ ကဏ္ဍတိုင်းကို လွဲချော်လိမ့်မည်ဖြစ်ပြီး ဘုရားသခင်၏ အမှုတော်နှင့် သင့်အတွက် သူ၏ ထောက်ပံ့မှု အဆင့်တိုင်းကိုပင် သင် လွဲချော်လိမ့်မည်။ ဘုရားသခင်၏မိန့်မြွက်ချက်များနှင့် သူ့အမှုတော်၏ အဆင့်များ အားလုံး ပြီးပြည့်စုံသွားသည့်အခါ သင်၏ စိတ်မချမ်းမြေ့သည့် ခံစားချက်ကို သင် ဖြေရှင်းမရနိုင် ဖြစ်နေဦးမည်ဖြစ်သည်။ ယင်းကို သင် နောက်ချန်ထားနိုင်လိမ့်မည် မဟုတ်။ သင်သည် စိတ်မချမ်းမြေ့ခြင်းစိတ်ခံစားမှုဖြင့် ဝန်းရံကာ ပြည့်နေဆဲဖြစ်လိမ့်မည်ဖြစ်ပြီး ထို့နောက်တွင် ဘုရားသခင်၏ အမှုတော်ကို သင် လုံးဝ လွဲချော်သွားပြီး ဖြစ်လိမ့်မည်။ ဘုရားသခင်၏ အမှုတော်ကို သင် လုံးဝ လွဲချော်ပြီး ဖြစ်သည်နှင့်တစ်ပြိုင်နက် နောက်ဆုံးတွင် သင်သည် လူပုံအလယ်တွင် လူသားမျိုးနွယ်အပေါ် ဘုရားသခင်၏ တရားစီရင်ခြင်းနှင့် ရှုတ်ချမှုတို့ကို ရင်ဆိုင်ရလိမ့်မည်ဖြစ်ပြီး ယင်းမှာ လူသားမျိုးနွယ်၏ အဆုံးသတ်များကို ဘုရားသခင် ကြေညာမည့် အချိန် ဖြစ်သည်။ ထိုအခါတွင်မှ သင်က “အို၊ ဘုရားသခင်၏ အချုပ်အခြာအာဏာနှင့် အစီအစဉ်တို့ကို ကျိုးနွံနာခံနိုင်ရန်အလို့ငှာ ဘုရားသခင်၏ အကူအညီနှင့် ထောက်ပံ့မှုတို့ကို ရှာဖွေရန်၊ သူ၏ ပံ့ပိုးမှုကို ရှာဖွေရန်၊ သူ၏ ပြစ်တင်ဆုံးမခြင်းနှင့် တရားစီရင်ခြင်းတို့ကို မည်သို့ လက်ခံပြီး သန့်စင်ခြင်းခံရမည်ဆိုသည်ကို ရှာဖွေရန် ငါ ကိုယ့်ကိုယ်ကိုယ် သုံးသပ်သင့်သည်၊ ဤစိတ်မချမ်းမြေ့သည့် စိတ်ခံစားချက်ကို နောက်ချန်ထားသင့်သည်၊ ဘုရားနှုတ်ကပတ်တော်များကို ပိုဖတ်သင့်သည်၊ ဘုရားရှေ့မှောက်သို့ ငါလာသင့်သည်”ဟု သဘောပေါက်လိမ့်မည်။ အလွန်နောက်ကျသွားပေပြီ။ ထိုအရာအားလုံး ယခု သင်၏ နောက်တွင်ကျန်ခဲ့ပြီဖြစ်သည်။ ယခု အသိတရားရရန် အလွန်နောက်ကျသွားပြီဖြစ်ပြီး သင့်ကို စောင့်ဆိုင်းသည့်အရာသည် အဘယ်အရာနည်း။ သင်သည် ရင်ဘတ်စည်တီးကာ ငိုကြွေးမြည်တမ်းပြီး နောင်တနှင့် ပြည့်လိမ့်မည်။ စိတ်မချမ်းမြေ့ခြင်းသည် စိတ်ခံစားမှုတစ်မျိုးသာ ဖြစ်သော်လည်း ထိုအရာ၏ သဘာဝနှင့် ဖြစ်ပေါ်စေသည့် အကျိုးဆက်များသည် အလွန် ဆိုးရွားသောကြောင့် သင်သည် မိမိကိုယ်ကို သေချာစွာ ဆန်းစစ်သင့်ပြီး ဤစိတ်မချမ်းမြေ့ခြင်း စိတ်ခံစားချက်အား သင့်ကို လွှမ်းမိုးခွင့်၊ သို့မဟုတ် သင်၏ အတွေးများနှင့် သင် လိုက်စားသည့် ရည်မှန်းချက်များကို ထိန်းချုပ်ခွင့် မပေးသင့်ပေ။ ထိုအရာကို သင် ဖြေရှင်းရမည်ဖြစ်ပြီး သင်၏ သမ္မာတရားလိုက်စားခြင်း လမ်းကြောင်းပေါ် ခလုတ်တံသင်းတစ်ခု၊ သို့မဟုတ် ဘုရားသခင်ရှေ့မှောက်သို့ လာခြင်းမှ သင့်ကို ပိတ်ဆို့တားဆီးသည့် တံတိုင်းတစ်ခု ဖြစ်လာခွင့်မပေးရပေ။ ထိုအရာကို သင် ရှင်းလင်းစွာ သိလာနိုင်လျှင်၊ သို့မဟုတ် မိမိကိုယ်ကို ဆန်းစစ်ခြင်းမှတစ်ဆင့် ဤဆိုးရွားသော စိတ်မချမ်းမြေ့ခြင်းစိတ်ခံစားမှုကို ရှာတွေ့လျှင် လမ်းကြောင်းကို ချက်ချင်း ပြောင်းလဲသင့်သည်။ ဤစိတ်ခံစားမှုကို လက်လွှတ်ကာ ဤစိတ်မချမ်းမြေ့ခြင်းနှင့်ဆိုင်သည့် စိတ်ခံစားချက်ကို နောက်ချန်ထားသင့်သည်။ “ဘုရားသခင် မည်သည့်အရာကို ပြောသည်ဖြစ်စေ၊ လုပ်ဆောင်သည်ဖြစ်စေ ငါ၏ ကံကြမ္မာဆိုးသည်ကို ငါ သိသည်။ မကောင်းသည့် ကံကြမ္မာ ရှိသောကြောင့် ငါ စိတ်မချမ်းမြေ့ဖြစ်သင့်သည်။ မကောင်းသည့် ကံကြမ္မာ ရှိသောကြောင့် ထိုအရာကို ငါ လက်သာခံလိုက်ပြီး မျှော်လင့်ချက်အားလုံးကို လက်လွှတ်လိုက်သင့်သည်”ဟု ခေါင်းမာစွာ စဉ်းစားရင်း သင်၏ လမ်းကြောင်းကို ခေါင်းမာမာဖြင့် မဖက်တွယ်နှင့်။ ထိုသို့သော အပျက်သဘောဆောင်သည့် သဘောထားတစ်ခုဖြင့် ဖြစ်သမျှ အရာရာတိုင်းကို ရင်ဆိုင်ခြင်းသည် စွဲစွဲမြဲမြဲ ခေါင်းမာခြင်း ဖြစ်သည်။ သင့်ထံတွင် စိတ်မချမ်းမြေ့ခြင်းနှင့်ဆိုင်သည့် စိတ်ခံစားချက် ရှိသည်ကို သင်သဘောပေါက်သည့်အခါ မိမိကိုယ်ကို ပြောင်းလဲပြီး တတ်နိုင်သမျှ အမြန်ဆုံး ထိုအရာကို ဖြေရှင်းသင့်သည်။ ထို့နောက်တွင် အသိတရားရရန် အလွန် နောက်ကျသွားလိမ့်မည် ဖြစ်သဖြင့် သင့်ကို ထိုအရာက လုံးဝ ထိန်းချုပ်သွားပြီးဖြစ်သည်အထိ မစောင့်ဆိုင်းနှင့်။

ငါ့ကို ပြောလော့၊ ကံကြမ္မာကို ယုံကြည်ခြင်းသည် သမ္မာတရား လိုက်စားခြင်းနှင့်ဆိုင်သော ဖော်ပြချက်တစ်ခုလော။ (မဟုတ်ပါ။) သို့ဆိုလျှင် ကံကြမ္မာနှင့်ဆိုင်သည့် ကိစ္စရပ်ကို ချဉ်းကပ်ရာတွင် လူတို့ ရှိသင့်သည့် မှန်ကန်သော သဘောထားမှာ အဘယ်နည်း။ (ဘုရားသခင်၏ စီစဉ်ညွှန်ကြားမှုများနှင့် အစီအစဉ်များကို ၎င်းတို့ ယုံကြည်ပြီး ကျိုးနွံနာခံသင့်သည်။) မှန်ပေ၏။ တစ်စုံတစ်ဦးသည် မိမိတို့၏ ကံကြမ္မာ ကောင်းခြင်း၊ ဆိုးခြင်း ရှိမရှိဆိုသည်ကို အမြဲ အာရုံစိုက်ပါက ထိုအရာက မည်သည့် ပြဿနာကို ဖြေရှင်းနိုင်သနည်း။ မိမိတို့၏ ကံကြမ္မာ ဆိုးကြောင်း သိမှတ်သော်လည်း မိမိတို့၏ မကောင်းသည့် ကံကြမ္မာကို ဘုရားသခင်က စီစဉ်ညွှန်ကြားကာ စီစဉ်ထားခြင်းဖြစ်ကြောင်း ယုံကြည်ပြီး ဘုရားသခင်၏ အချုပ်အခြာအာဏာနှင့် အစီအစဉ်များကို ကျိုးနွံနာခံရန် လိုလားခြင်းဟူသည့် ဤရှုထောင့်အမြင်သည် မှန်ကန်သလော၊ မမှန်ကန်သလော။ (မမှန်ပါ၊ မှားပါသည်။) အဘယ်သို့ မှားသနည်း။ (ထိုရှုထောင့်အမြင်သည် မိမိတို့ကံကြမ္မာ ကောင်းခြင်း၊ ဆိုးခြင်းအပေါ် အဓိပ္ပာယ်ကောက်ခြင်းအား စွဲကိုင်နေဆဲ ဖြစ်သောကြောင့် ဖြစ်ပါသည်။) ဤသည်မှာ စည်းမျဉ်းတစ်ခု ဖြစ်သလော။ ဤနေရာတွင် လူတို့ သိနားလည်သင့်သည့် သမ္မာတရားမှာ အဘယ်နည်း။ (ကံကြမ္မာကို ကောင်းသည်၊ ဆိုးသည်ဟု ပြော၍မရနိုင်ပါ။ ဘုရားသခင် ကြိုတင်စီမံသည့် အရာရာတိုင်း ကောင်းမြတ်ပြီး လူတို့က ဘုရားသခင်၏ စီစဉ်ညွှန်ကြားမှုအားလုံးကို ကျိုးနွံနာခံသင့်ကြသည်။) ကံကြမ္မာကို ဘုရားသခင် စီစဉ်ညွှန်ကြားပြီး စီစဉ်သည်ဆိုသည်ကို လူတို့ ယုံကြည်သင့်ပြီး ထိုအရာအားလုံးကို ဘုရားသခင် ညွှန်ကြားကာ စီစဉ်သည့်အတွက် ထိုအရာ ကောင်းသည်၊ ဆိုးသည်ကို ၎င်းတို့ ပြောဆို၍မရပေ။ ထိုကံကြမ္မာ ကောင်းခြင်း၊ သို့မဟုတ် ဆိုးခြင်း ရှိမရှိဆိုသည်ကို လူတို့၏ ရှုထောင့်အမြင်၊ အယူအဆများ၊ နှစ်ခြိုက်မှုများနှင့် ခံစားချက်များအရ အကဲဖြတ်ခြင်းဖြစ်ပြီး ဤအကဲဖြတ်မှုသည် ၎င်းတို့၏ စိတ်ကူးများနှင့် အမြင်များအပေါ် အခြေခံကာ သမ္မာတရားနှင့် မကိုက်ညီပေ။ လူအချို့က “ကျွန်ုပ်တွင် အလွန်ကောင်းသည့် ကံတစ်ခု ရှိသည်။ ယုံကြည်သူ မိသားစုတစ်စုထဲတွင် ကျွန်ုပ် မွေးဖွားခဲ့သည်။ ဘာသာတရားမရှိသူများ၏ လောက ပတ်ဝန်းကျင်၏ လွှမ်းမိုးမှုကို ကျွန်ုပ် လုံးဝ မခံခဲ့ရသကဲ့သို့ ဘာသာတရားမရှိသူများ၏ ရေပန်းစားမှုများဖြင့် မည်သည့်အခါတွင်မျှ ကျွန်ုပ် လွှမ်းမိုးခြင်း၊ သွေးဆောင်ဖြားယောင်းခြင်း၊ သို့မဟုတ် အထင်အမြင်မှားစေခြင်း မခံရဖူးပါ။ ကျွန်ုပ်တွင်လည်း ဖောက်ပြန်ပျက်စီးသည့် စိတ်သဘောထားများ ရှိလင့်ကစား အသင်းတော်တွင် ကျွန်ုပ် ကြီးပြင်းခဲ့ပြီး မည်သည့်အခါတွင်မျှ လမ်းမလွဲဖူးပါ။ ထိုသို့သော ကောင်းမွန်သည့် ကံကြမ္မာတစ်ခု ကျွန်ုပ်တွင် ရှိပါသည်”ဟု ဆိုကြသည်။ ၎င်းတို့ ပြောသည့်အရာသည် မှန်ကန်သလော။ (မမှန်ပါ။) အဘယ်ကြောင့် မမှန်သနည်း။ (ယုံကြည်သူ မိသားစုတစ်စုတွင် ၎င်းတို့ မွေးဖွားခြင်းကို ဘုရားသခင် ကြိုတင်စီမံထားခြင်းဖြစ်သည်။ ထိုအရာမှာ ဘုရားသခင်၏ အချုပ်အခြာအာဏာနှင့် အစီအစဉ်များဖြစ်သည်။ ၎င်းတို့၏ ကံကြမ္မာ ကောင်းခြင်း၊ ဆိုးခြင်းနှင့် ပတ်သက်ခြင်း မရှိပါ။) မှန်၏၊ သင် ပြောသည်မှာ ထိထိမိမိ ရှိလေသည်။ ဤသည်မှာ ဘုရားသခင်၏ အချုပ်အခြာအာဏာနှင့် အစီအစဉ်များဖြစ်သည်။ ထိုအရာမှာ ဘုရားသခင်က လူ၏ ကံကြမ္မာများအပေါ် စီစဉ်ပြီး အချုပ်အခြာအာဏာ စွဲကိုင်သည့် ပုံစံတစ်ခု ဖြစ်ပြီး ကံကြမ္မာ ဖြစ်တည်နိုင်သည့် ပုံစံတစ်ခု ဖြစ်သည်။ လူတို့သည် ဤကိစ္စကို အကဲဖြတ်ရန် ၎င်းတို့၏ ကံကြမ္မာ ကောင်းခြင်း၊ ဆိုးခြင်း ရှိမရှိဆိုသည်ကို အသုံးမပြုရပေ။ လူအချို့က ခရစ်ယာန် မိသားစုတွင် ၎င်းတို့ ဖွားမြင်သောကြောင့် ၎င်းတို့၏ ကံကြမ္မာ ကောင်းမွန်သည်ဟု ဆိုကြသည်။ သို့ဆိုလျှင် ဤအရာကို သင် မည်သို့ ချေပမည်နည်း။ သင်က “သင်သည် ခရစ်ယာန် မိသားစုတွင် မွေးဖွားခဲ့ပြီး သင့်တွင် ကောင်းသည့် ကံရှိသည်ဟု ပြောသောကြောင့် ခရစ်ယာန် မိသားစုတွင် မမွေးဖွားခဲ့သူ မှန်သမျှ မကောင်းသည့်ကံ ရှိနိုင်ခြင်း ဖြစ်ရပေမည်။ ထိုလူအားလုံးအတွက် ဘုရားသခင် စီစဉ်သည့် ကံကြမ္မာအားလုံး ဆိုးသည်ဟု သင်ပြောနေခြင်းဖြစ်ပါသလား”ဟု ပြောကောင်းပြောပေမည်။ ၎င်းတို့ကို ဤသို့ ချေပရန်မှာ မှန်ကန်သလော။ (မှန်ပါသည်။) ၎င်းတို့ကို ဤသို့ချေပရန်မှာ မှန်ကန်၏။ ၎င်းတို့ကို ဤသို့ ချေပခြင်းအားဖြင့် ခရစ်ယာန်မိသားစုများတွင် မွေးဖွားကြသည့် လူများက ကောင်းသည့် ကံကြမ္မာရှိခြင်းအကြောင်း ၎င်းတို့ ပြောသည့်အရာမှာ မခိုင်လုံသကဲ့သို့ သမ္မာတရားနှင့် မကိုက်ညီကြောင်း သင် ပြသနေခြင်း ဖြစ်သည်။ ယခုတွင် ကောင်းသည့်ကံများနှင့် ဆိုးသည့် ကံကြမ္မာများအပေါ် သင်တို့၏ အယူအဆ အနည်းငယ် သာ၍ မှန်ကန်သလော။ (မှန်ကန်ပါသည်။) ကံကြမ္မာကို ယုံကြည်ခြင်း ကိစ္စရပ်အပေါ် အမှန်ကန်ဆုံး၊ အသင့်လျော်ဆုံးဖြစ်ပြီး သမ္မာတရားနှင့် ကိုက်ညီသည့် မည်သည့် အမြင်ကို လူတို့ စွဲကိုင်သင့်ကြသနည်း။ ပထမဦးစွာ လောကီလူတို့၏ ရှုထောင့်အမြင်မှ ကံကြမ္မာကို ကောင်းခြင်း၊ ဆိုးခြင်းအဖြစ် သင် အကဲဖြတ်၍ မရပေ။ ထို့အပြင် လူသားမျိုးနွယ်ဝင်တိုင်း၏ ကံကြမ္မာကို ဘုရားသခင်၏ လက်တော်က စီစဉ်ထားခြင်းဖြစ်ကြောင်း သင် ယုံကြည်သင့်သည်။ လူအချို့က “ဘုရားသခင်၏ လက်တော်က စီစဉ်ထားခြင်းဆိုသည်မှာ ထိုအရာကို ဘုရားသခင် ကိုယ်တိုင်က စီစဉ်သည်ဟု ဆိုလိုသလော”ဟု မေးကြသည်။ မဟုတ်ပေ။ လူ၏ ကံကြမ္မာများကို ဘုရားသခင် စီစဉ်သည့် မရေမတွက်နိုင်သော နည်းလမ်းများ၊ နည်းစနစ်များနှင့် လမ်းကြောင်းများ ရှိပြီး ယင်းတို့နှင့်ပတ်သက်၍ ဝိညာဉ်ရေးရာ နယ်ပယ်တွင် ခက်ခဲရှုပ်ထွေးသော အသေးစိတ်အကြောင်းအရာများ ရှိသည်ကို ဤနေရာတွင် ငါပြောမည် မဟုတ်ချေ။ ထိုအရာမှာ အလွန် ခက်ခဲရှုပ်ထွေးသော ကိစ္စတစ်ခုဖြစ်သော်လည်း ယေဘုယျပြောရလျှင် အားလုံးကို ဖန်ဆင်းရှင်က စီစဉ်ထားခြင်း ဖြစ်သည်။ ဤအစီအစဉ်များထဲမှ အချို့ကို ဘုရားသခင် ကိုယ်တိုင်က လူအမျိုးမျိုးအတွက် ပြုလုပ်ထားခြင်းဖြစ်သော်လည်း အချို့မှာမူ ဘုရားသခင် သတ်မှတ်သည့် စည်းမျဉ်းစည်းကမ်းများ၊ စီမံအုပ်ချုပ်ရေးဆိုင်ရာ အမိန့်များ၊ စည်းမျဉ်းများနှင့် စနစ်များအတိုင်း လူအမျိုးအစားများနှင့် လူအုပ်စု အမျိုးမျိုးတို့ကို အတန်းအစားခွဲခြင်း ပါဝင်သည်။ ဘုရားသခင် သတ်မှတ်ထားသည့် ၎င်းတို့၏ အတန်းအစားနှင့် ၎င်းတို့ ကံကြမ္မာ၏ လမ်းကြောင်းအတိုင်း လူတို့၏ ကံကြမ္မာများကို ဝိညာဉ်ရေးရာ နယ်ပယ်တွင် စီစဉ်ထားပြီး ဖန်တီးထားခြင်းဖြစ်ကာ ထို့နောက်တွင် ၎င်းတို့ မွေးဖွားလာကြခြင်း ဖြစ်သည်။ ဤသည်မှာ အလွန် အသေးစိတ်ကျသည့် ကိစ္စရပ်တစ်ခု ဖြစ်သော်လည်း ယေဘုယျ ပြောရလျှင် ဘုရားသခင်က စီစဉ်ပြီး ထိုအရာအားလုံးအပေါ် အချုပ်အခြာအာဏာ စွဲကိုင်ပေသည်။ ဘုရားသခင်၏ အချုပ်အခြာအာဏာနှင့် အစီအစဉ်များတွင် သူ၏ အချုပ်အခြာအာဏာနှင့် အစီအစဉ်များ၏ မူများ၊ ဥပဒေသများနှင့် စည်းမျဉ်းများ ပါဝင်၏။ ဤနေရာတွင် ကောင်းခြင်း၊ ဆိုးခြင်း မရှိ၊ အားလုံးသည် အကြောင်းနှင့် အကျိုးပါဝင်လျက် ဘုရားသခင်အတွက် ပင်ကို လုပ်ရိုးလုပ်စဉ်တစ်ခုသာဖြစ်သည်။ ကံကြမ္မာအကြောင်း လူတို့ ခံစားပုံနှင့် စပ်လျဉ်း၍ ၎င်းတို့တွင် ကောင်းသည့် ခံစားချက်များနှင့် ဆိုးသည့် ခံစားချက်များ ရှိနိုင်သည်။ အရာရာ အဆင်ပြေချောမွေ့သည့် ကံကြမ္မာများ ရှိနိုင်သည်၊ အတားအဆီးများနှင့် ပြည့်သည့် ကံကြမ္မာများ ရှိနိုင်သည်၊ ခက်ခဲသည့် ကံကြမ္မာများနှင့် ပျော်ရွှင်မှုမရှိသည့် ကံကြမ္မာများ ရှိနိုင်သည်။ ကောင်းသည့်ကံကြမ္မာများ၊ သို့မဟုတ် ဆိုးသည့် ကံကြမ္မာများဟူ၍ မရှိပေ။ ကံကြမ္မာအပေါ် မည်သည့်သဘောထားကို လူတို့ ရှိသင့်ကြသနည်း။ သင်သည် ဖန်ဆင်းရှင်၏ အစီအစဉ်များကို လိုက်နာသင့်သည်၊ ဤအရာခပ်သိမ်းအပေါ် ဖန်ဆင်းရှင်၏ အစီအစဉ်များရှိ သူ၏ ရည်ရွယ်ချက်နှင့် အဓိပ္ပာယ်တို့ကို တက်ကြွစွာနှင့် အစွမ်းကုန် ရှာဖွေသင့်ပြီး သမ္မာတရားအပေါ် သိနားလည်မှု ရရှိသင့်သည်၊ သင့်အတွက် ဘုရားသခင် စီစဉ်ထားသည့် ဤဘဝတွင် သင်၏ အကြီးမားဆုံး လုပ်ငန်းဆောင်တာများကို ဆောင်ရွက်သင့်သည်၊ အဖန်ဆင်းခံတစ်ဦး၏ အလုပ်များ၊ တာဝန်များနှင့် ဝတ္တရားများကို ကောင်းမွန်စွာ ဖြည့်ဆည်းသင့်ပြီး ဖန်ဆင်းရှင်က သင်နှင့်ပတ်သက်၍ ကျေနပ်အားရပြီး သင့်ကို အောက်မေ့သတိရသည်အထိ သင်၏ ဘဝကို သာ၍ အဓိပ္ပာယ်ရှိစေပြီး သာ၍ တန်ဖိုးရှိစေသင့်ပေသည်။ သာ၍ပင် ကောင်းမည့်အရာမှာ သင်၏ ရှာဖွေခြင်းနှင့် အားသွန်ခွန်စိုက် အားထုတ်မှုမှတစ်ဆင့် ကယ်တင်ခြင်း ရယူရန်ဖြစ်သည်မှာ အမှန်ဖြစ်၏။ ဤသည်မှာ အကောင်းဆုံးသော ရလဒ်ဖြစ်ပေမည်။ မည်သို့ဆိုစေ ကံကြမ္မာနှင့် စပ်လျဉ်း၍ အဖန်ဆင်းခံ လူသားမျိုးနွယ်က ရှိသင့်သည့် အသင့်လျော်ဆုံးသော သဘောထားမှာ အကြောင်းမဲ့ အကဲဖြတ်ပြီး အဓိပ္ပာယ်သတ်မှတ်သည့်၊ သို့မဟုတ် ထိုအရာကို ကိုင်တွယ်ဖြေရှင်းရန် အစွန်းရောက်သော နည်းစနစ်များကို အသုံးပြုသည့် သဘောထား မဟုတ်ပေ။ လူတို့အနေဖြင့် များစွာပို၍ပင် မိမိတို့၏ ကံကြမ္မာကို ခုခံရန်၊ ရွေးချယ်ရန်၊ သို့မဟုတ် ပြောင်းလဲရန် မကြိုးစားသင့်ဘဲ ထို့ထက် ထိုအရာကို အသိအမှတ်ပြုရန် မိမိတို့ စိတ်နှလုံးကို အသုံးပြုသင့်ပြီး ထိုကံကြမ္မာကို အပြုသဘောဆောင်စွာ ရင်မဆိုင်မီတွင် ရှာဖွေ၊ လေ့လာစူးစမ်းပြီး လိုက်နာသင့်ကြပေသည်။ နောက်ဆုံးတွင် ဘဝ၌ ဘုရားသခင်က သင့်အတွက် ချမှတ်ထားသည့် အသက်ရှင်ခြင်း ပတ်ဝန်းကျင်နှင့် ခရီးစဉ်တွင် ဘုရားသခင် သင့်ကို သွန်သင်သည့် ပြုမူခြင်းနည်းလမ်းကို သင် ရှာဖွေသင့်သည်၊ သင့်ကို လျှောက်လှမ်းရန် ဘုရားသခင် တောင်းဆိုသည့် လမ်းကြောင်းကို ရှာဖွေသင့်ပြီး ဤနည်းဖြင့် သင့်အတွက် ဘုရားသခင် စီစဉ်ပြီးဖြစ်သည့် ကံကြမ္မာကို တွေ့ကြုံသင့်ကာ အဆုံးတွင် သင်သည် ကောင်းချီးခံစားရလိမ့်မည်။ သင့်အတွက် ဖန်ဆင်းရှင်က စီစဉ်ထားသည့် ကံကြမ္မာကို သင် ဤနည်းဖြင့် တွေ့ကြုံသည့်အခါ သင် ခံစားရလာသည့် အရာမှာ ပူဆွေးခြင်း၊ ဝမ်းနည်းခြင်း၊ မျက်ရည်များ၊ နာကျင်မှု၊ စိတ်ပျက်ခြင်းနှင့် ကျရှုံးမှုများသာမက သာ၍ အရေးကြီးသည်မှာ ဝမ်းမြောက်ခြင်း၊ ငြိမ်သက်ခြင်းနှင့် နှစ်သိမ့်ခြင်းအပြင် သင့်အပေါ် ဖန်ဆင်းရှင် ပေးသနားသည့် သမ္မာတရား၏ ဉာဏ်အလင်းပေးခြင်းနှင့် အလင်းပြခြင်းတို့ကိုလည်း သင် တွေ့ကြုံခံစားရလိမ့်မည်။ ထို့အပြင် သင်၏ ဘဝလမ်းကြောင်းတစ်လျှောက် သင်လမ်းပျောက်လာသည့်အခါ၊ စိတ်ပျက်ခြင်းနှင့် ကျရှုံးမှုတို့ဖြင့် သင် ရင်ဆိုင်ရပြီး ရွေးချယ်မှုပြုရန်ရှိသည့်အခါ ဖန်ဆင်းရှင်၏ လမ်းပြမှုကို သင် တွေ့ကြုံလိမ့်မည်ဖြစ်ပြီး အဆုံးတွင် သင်သည် အဓိပ္ပာယ်အရှိဆုံးသော ဘဝကို မည်သို့ အသက်ရှင်ရမည်ဆိုသည်နှင့်သက်ဆိုင်သည့် သိနားလည်မှု၊ အတွေ့အကြုံနှင့် အသိအမှတ်ပြုခြင်းတို့ကို ရရှိလိမ့်မည်။ ထို့နောက် ဘဝတွင် သင်သည် မည်သည့်အခါတွင်မျှ နောက်တစ်ဖန် လမ်းပျောက်တော့မည်မဟုတ်။ စဉ်ဆက်မပြတ် ပူပန်သောကရောက်သည့် အခြေအနေတစ်ခုတွင် သင် တစ်ဖန် ရှိမည်မဟုတ်သကဲ့သို့ သင်၏ ကံ ဆိုးသည်ဟု သင်ခံစားရသောကြောင့် စိတ်မချမ်းမြေ့သည့် စိတ်ခံစားချက်ထဲသို့ ကျဆင်းရန်မဆိုထားနှင့်၊ မကောင်းသည့် ကံရှိခြင်းအကြောင်းကို သင် တစ်ဖန် တစ်ကြိမ်တစ်ခါမျှ ညည်းတွားမည် မဟုတ်ပေ။ သင်သည် ဤသဘောထားရှိပြီး သင့်အတွက် ဖန်ဆင်းရှင်က စီစဉ်ထားပြီးဖြစ်သည့် ကံကြမ္မာကို ရင်ဆိုင်ရန် ဤနည်းလမ်းကို အသုံးပြုပါက သင်၏ လူ့သဘာဝသည် သာ၍ ပုံမှန် ဖြစ်လာလိမ့်မည်ဖြစ်ကာ သင်သည် ပုံမှန်လူ့သဘာဝရှိလာလိမ့်မည်ဖြစ်ပြီး ပုံမှန် လူ့သဘာဝနှင့်ဆိုင်သည့် အမှုအရာများကို ရှုမြင်ခြင်းအတွက် အတွေးအခေါ်၊ အမြင်ရှုထောင့်များနှင့် စည်းမျဉ်းများ ရှိလာလိမ့်မည်ဖြစ်သည်သာမက ဘဝ၏ အဓိပ္ပာယ်အပေါ် ဘာသာတရားမရှိသူများက မည်သည့်အခါတွင်မျှ ရှိလိမ့်မည်မဟုတ်သည့် အမြင်များနှင့် သိနားလည်မှုတို့ ရှိလာလိမ့်မည်မှာ အမှန်ဖြစ်၏။ဘာသာတရားမရှိသူများက “ကျွန်ုပ်တို့ မည်သည့်နေရာမှ လာကြသနည်း။ ကျွန်ုပ်တို့ မည်သည့်နေရာသို့ သွားကြသနည်း။ အဘယ်ကြောင့် ကျွန်ုပ်တို့ အသက်ရှင်ကြသနည်း”ဟု အမြဲ ပြောနေကြသည်။ ဤမေးခွန်းများကို မေးသည့် တစ်စုံတစ်ဦး အမြဲရှိပြီး အဆုံးတွင် မည်သည့် အဖြေများကို ၎င်းတို့ တွေးမိကြသနည်း။ အဖြေများဖြင့်မဟုတ်ဘဲ မေးခွန်းများဖြင့် ၎င်းတို့ အဆုံးသတ်သွားကြသည်။ ဤမေးခွန်းများအတွက် အဖြေများကို ၎င်းတို့ အဘယ်ကြောင့် ရှာမတွေ့နိုင်ကြသနည်း။ အချို့သော ဉာဏ်ထက်သည့် လူတို့သည် ကံကြမ္မာကို ယုံကြည်ကြသော်လည်း ကံကြမ္မာနှင့်ဆိုင်သည့် ကိစ္စရပ်အား မည်သို့ ချဉ်းကပ်ရမည်ဆိုသည်ကို၊ သို့မဟုတ် ၎င်းတို့ ကံကြမ္မာတွင် ဖြစ်ပေါ်သည့် အမျိုးစုံသော အခက်အခဲများ၊ စိတ်ပျက်မှုများ၊ ကျရှုံးမှုများနှင့် စိတ်မချမ်းမြေ့မှုတို့ကို မည်သို့ ကိုင်တွယ်ဖြေရှင်းရမည်ဆိုသည်ကို ၎င်းတို့ မသိကြချေ။ မိမိတို့ကံကြမ္မာတွင်ဖြစ်ပျက်သော ၎င်းတို့ကို ဝမ်းမြောက်ကာ ပျော်ရွှင်စေသည့် အမှုအရာများကို မည်သို့ ကိုင်တွယ်ဖြေရှင်းရမည်ဆိုသည်ကိုလည်း ၎င်းတို့ မသိကြ။ ထိုအရာများအား မည်သို့ ကိုင်တွယ်ရမည်ကို ၎င်းတို့ မသိကြချေ။ တစ်မိနစ်တွင် ၎င်းတို့၌ ကောင်းသည့်ကံ ရှိသည်ဟု ပြောသည်၊ နောက်တစ်မိနစ်တွင် ဆိုးသည့်ကံတစ်ခုရှိသည်ဟု ၎င်းတို့ ပြောကြသည်။ တစ်မိနစ်တွင် ၎င်းတို့၌ ပျော်ရွှင်သည့် ဘဝတစ်ခုရှိသည်ဟုဆိုသည်၊ နောက်တစ်မိနစ်တွင် ၎င်းတို့၌ ကံအကြောင်းမလှသည့် ဘဝတစ်ခု ရှိသည်ဟု ဆိုကြလေသည်။ နှုတ်တစ်ခုတည်းဖြင့် ဤအရာနှစ်ခုလုံးကို ၎င်းတို့ ပြောကြ၏။ ၎င်းတို့ ပျော်ရွှင်သည့်အခါ တစ်မျိုးပြောပြီး မပျော်ရွှင်သည့်အခါ နောက်တစ်မျိုး ပြောကြသည်။ ၎င်းတို့အတွက် အမှုအရာများ အဆင်ပြေချောမွေ့နေသည့်အခါ တစ်မျိုး ပြောပြီး အမှုအရာများ အဆင်ပြေချောမွေ့ခြင်း မရှိသည့်အခါ နောက်တစ်မျိုး ပြောကြသည်။ မိမိတို့က ကံအကြောင်းမလှဟု ပြောသည်မှာ ၎င်းတို့ဖြစ်ပြီး မိမိတို့၏ ကံကြမ္မာက ကောင်းမွန်သည်ဟု ပြောသောသူတို့မှာလည်း ၎င်းတို့ပင်ဖြစ်သည်။ ၎င်းတို့သည် ရှင်းလင်းပြတ်သားမှု၊ သို့မဟုတ် သိနားလည်မှုတို့နှင့် အသက်မရှင်ကြသည်မှာ သိသာထင်ရှားပေသည်။ ၎င်းတို့သည် မြူထဲတွင် စမ်းတဝါးဝါး အမြဲ ဖြစ်နေသည်၊ ထွက်ပေါက်မရှိဘဲ စိတ်ရှုပ်ထွေးမှုဖြင့် အသက်ရှင်နေသည်။ ထို့ကြောင့် လူတို့အနေဖြင့် ကံကြမ္မာကို မည်သို့ မှန်ကန်စွာ သဘောထားသင့်သည်နှင့် စပ်လျဉ်း၍လည်းကောင်း၊ ၎င်းတို့သည် မည်သည့်အရာကို လုပ်ဆောင်သင့်သည်နှင့် စပ်လျဉ်း၍ လည်းကောင်း၊ ဘဝတွင် ဤအဓိကကိစ္စရပ်အား ၎င်းတို့ မည်သို့ ရင်ဆိုင်သင့်သည်နှင့် စပ်လျဉ်း၍လည်းကောင်း ရှင်းလင်းသည့် သိနားလည်မှုနှင့် ရှင်းလင်းသည့် ရှေ့ဆက်ရမည့်လမ်းကြောင်းတစ်ခု ရှိသင့်ပေသည်။ ဤကိစ္စရပ် ပြေလည်သွားသည်နှင့်တစ်ပြိုင်နက် ကံကြမ္မာအပေါ် လူတို့၏ သဘောထားများနှင့် အမြင်များ အတော်အတန် မှန်ကန်သင့်ပြီး သမ္မာတရား စည်းမျဉ်းများနှင့် အညီဖြစ်သင့်ကာ ထို့နောက်တွင် ဤကိစ္စရပ်၌ ၎င်းတို့ မည်သည့်အခါတွင်မျှ အစွန်းရောက်လိမ့်မည် မဟုတ်ပေ။

ကံကြမ္မာနှင့် ပတ်သက်၍ ငါ ယခုတင် မိတ်သဟာယပြုခဲ့သည့် အဆိုများသည် သမ္မာတရားနှင့် ကိုက်ညီသလော။ (ကိုက်ညီပါသည်။) သမ္မာတရားနှင့် ကိုက်ညီသည့် အဆိုများ၏ ဝိသေသလက္ခဏာများက မည်သည့်အရာဖြစ်သည်ကို သင်တို့ သိကြသလော။ (လူတို့သည် ထိုအရာများကို ကြားသည့်အခါ ပိုရှင်းလင်းပြီး ပိုစိတ်အေးလက်အေးဖြစ်ကြသည်။) (ထိုအရာများသည် သာ၍ လက်တွေ့ကျပြီး လက်တွေ့လုပ်ဆောင်မှု လမ်းကြောင်းများ ပါရှိသည်။) မှန်ပေ၏၊ ၎င်းတို့သည် ပို၍ လက်တွေ့ကျကြ၏။ ဤသည်မှာ ထိုအရာကို ပြောဆိုရန် သာ၍ မှန်ကန်တိကျသော နည်းလမ်းတစ်ခု ဖြစ်သည်။ ဤအရာကို ဖော်ပြရန် သာ၍ မှန်ကန်တိကျသည့် နည်းလမ်းများပင် ရှိ၏။ နောက်ထပ် မည်သူ ပြောမည်နည်း။ (ထိုအဆိုများသည် လူတို့၏ လက်ရှိ ပြဿနာများကို ဖြေရှင်းပေးနိုင်ပါသည်။) ဤသည်မှာ ထိုအဆိုများ၏ လက်တွေ့ကျမှု အကျိုးတရားဖြစ်သည်။ ထိုအဆိုများသည် လက်တွေ့ကျသောကြောင့် ပြဿနာများကို ဖြေရှင်းပေးနိုင်သည်။ လူတို့သည် ကံကြမ္မာကို ယုံကြည်ကြသော်လည်း ၎င်းတို့၏ စိတ်များသည် ကောင်းသည့် ကံများ၊ ဆိုးသည့် ကံများနှင့်ဆိုင်သော စိတ်ကူးဖြင့် အမြဲ တွယ်ငြိနေသည်။ ထို့ကြောင့် ငါ့ကို ပြောလော့၊ ၎င်းတို့၏ အတွင်းကျကျ စိတ်နှလုံးများတွင် ၎င်းတို့သည် လွတ်မြောက်ကာ လွတ်လပ်ကြသလော၊ သို့မဟုတ် ချည်နှောင်ခံရကြသလော။ (ချည်နှောင်ခံရကြပါသည်။) သင်သည် သမ္မာတရားကို နားမလည်ပါက ဤစိတ်ကူးများဖြင့် စဉ်ဆက်မပြတ် ချည်နှောင်ခြင်းခံရမည်ဖြစ်သည်။ သမ္မာတရားကို သင်နားလည်သည်နှင့် ထိုအရာမှာ လက်တွေ့ကျကြောင်းနှင့် ရှေ့ဆက်လမ်းတစ်ခု သင်ရှိကြောင်း ခံစားရခြင်းအပြင် အခြားမည်သည့်အရာကို သင် ခံစားရလိမ့်မည်နည်း။ (လွတ်မြောက်ပါမည်။) မှန်ပေ၏။ သင်သည် လွတ်လပ်ကာ လွတ်မြောက်သွားလိမ့်မည်။ သင်သည် လက်တွေ့လုပ်ဆောင်မှု လမ်းကြောင်းရှိပြီး ပိတ်မိနေခြင်း မရှိတော့သည့်အခါ သင်၏ စိတ်ဝိညာဉ်သည် ထိုအခါ လွတ်မြောက်ပြီး လွတ်လပ်မည် မဟုတ်လော။ ထိုလွဲချော်နေသကဲ့သို့ အဓိပ္ပာယ်မရှိသည့် အမြင်များသည် သင်၏ အတွေးများ၊ သို့မဟုတ် သင်၏ လက်ခြေတို့ကို ချည်နှောင်နိုင်လိမ့်မည် မဟုတ်။ သင်သည် လိုက်လျှောက်ရန် လမ်းကြောင်းတစ်ခု ရှိလိမ့်မည်ဖြစ်ပြီး ထိုအမြင်များ၏ ထိန်းချုပ်ခြင်း ခံရလိမ့်မည် မဟုတ်တော့ချေ။ လူ၏ ကံကြမ္မာများနှင့် ပတ်သက်၍ ဘုရားသခင် မိတ်သဟာယပြုသည်ကို သင် ကြားသည်နှင့်တစ်ပြိုင်နက် သင်သည် လွတ်လပ်ကာ လွတ်မြောက်လိမ့်မည်ဖြစ်ပြီး သင်က “အို၊ သို့ဆိုလျှင် ထိုသို့ဖြစ်ဖြစ်သည်ပေါ့။ အမယ်လေး၊ ကံကြမ္မာနှင့် ပတ်သက်သည့် ကျွန်ုပ်၏ သိနားလည်မှုသည် ယခင်က အလွန် လွဲချော်ခဲ့သကဲ့သို့ အစွန်းရောက်ခဲ့ပါတကား။ ယခု ကျွန်ုပ် နားလည်ပြီဖြစ်ပြီး ကံ ကောင်းခြင်း၊ ဆိုးခြင်းနှင့်ဆိုင်သည့် မှားယွင်းပြီး အဓိပ္ပာယ်မဲ့သော စိတ်ကူးအားဖြင့် ကျွန်ုပ် စိတ်အနှောင့်အယှက် မဖြစ်တော့ပါ။ ထိုအရာအားဖြင့် ကျွန်ုပ် စိတ်သောက မရောက်တော့ပါ။ ဤအရာကို ကျွန်ုပ် နားမလည်ခဲ့လျှင် တစ်မိနစ်တွင် ကျွန်ုပ်၏ ကံကြမ္မာကောင်းပြီး ချက်ချင်း နောက်တစ်မိနစ်တွင် ဆိုးသည်ဆိုသည်ကို အမြဲတစေ တွေးနေမိမည်ဖြစ်ပြီး ကျွန်ုပ်၏ ကံကြမ္မာက ကောင်းခြင်း၊ ဆိုးခြင်း ရှိမရှိဆိုသည်ကို ကျွန်ုပ် တွေးနေမိမည်ဖြစ်သည်။ ထိုအရာကို စဉ်ဆက်မပြတ် ကျွန်ုပ် စိုးရိမ်နေမိမည်ဖြစ်သည်”ဟု သင်ပြောလိမ့်မည်။ ဤသမ္မာတရားကို သင်နားလည်သည်နှင့် လိုက်လျှောက်ရန် လမ်းကြောင်းတစ်ခု သင် ရှိလိမ့်မည်၊ ထိုကိစ္စရပ်အပေါ် မှန်ကန်တိကျသည့် အယူအဆတစ်ခု ရှိလိမ့်မည်ဖြစ်ပြီး မှန်ကန်သည့် လက်တွေ့လုပ်ဆောင်မှု လမ်းကြောင်းတစ်ခု ရှိလိမ့်မည်။ ဤသည်မှာ သင်သည် လွတ်လပ်ပြီး လွတ်မြောက်သည်ဟု ဆိုလိုပေသည်။ ထို့ကြောင့် တစ်စုံတစ်ဦး၏ စကားများသည် သမ္မာတရား စည်းမျဉ်းများနှင့် ကိုက်ညီခြင်း ရှိမရှိဆိုသည်နှင့် ထိုစကားများသည် သမ္မာတရား ဟုတ်မဟုတ်ဆိုသည်တို့ကို ပိုင်းခြားသိမြင်ရန်အလို့ငှာ ဤစကားများ လက်တွေ့ကျခြင်း ရှိမရှိဆိုသည်ကို သင်နားထောင်ရမည်။ တစ်ချိန်တည်းတွင် ဤစကားများကို သင်ကြားသည်နှင့်တစ်ပြိုင်နက် သင်၏ အခက်အခဲများနှင့် ပြဿနာများက ပြေလည်သွားခြင်း ရှိမရှိဆိုသည်ကို သင်လေ့လာစောင့်ကြည့်ရမည်။ ပြေလည်သွားပါက သင့်ထံမှ လေးလံသည့် ဝန်တစ်ခု ချီမခံလိုက်ရသကဲ့သို့ သင် လွတ်လပ်ကာ လွတ်မြောက်သွားလိမ့်မည်။ ထို့ကြောင့် သမ္မာတရား စည်းမျဉ်းများကို သင် နားလည်လာသည့်အချိန်တိုင်းတွင် အချို့သော ဆက်နွှယ်သည့် ပြဿနာများကို သင် ဖြေရှင်းနိုင်လိမ့်မည်ဖြစ်ပြီး အချို့သော သမ္မာတရားများကို လက်တွေ့လုပ်ဆောင်နိုင်လိမ့်မည် ဖြစ်ကာ ဤအရာက သင့်ကို လွတ်မြောက်ပြီး လွတ်လပ်စေလိမ့်မည်။ ဤသည်မှာ ရလဒ်ဖြစ်မည် မဟုတ်လော။ (ဟုတ်ပါသည်။) ယခုတွင် သမ္မာတရားက မည်သည့် အကျိုးတရား အတိအကျရှိသည်ကို သင် နားလည်ပြီလော။ (နားမလည်ပါသည်။) သမ္မာတရားသည် မည်သည့် အကျိုးတရား ရှိနိုင်သနည်း။ (လူတို့၏ စိတ်ဝိညာဉ်များကို လွတ်လပ်စေကာ လွတ်မြောက်စေနိုင်ပါသည်။) သမ္မာတရားသည် ဤအကျိုးတရားတစ်ခုတည်းသာ ရှိသလော။ ဤခံစားချက်တစ်ခုတည်းသာ ရှိသလော။ (အဓိကအားဖြင့် အမှုအရာများအပေါ် လူတို့ သိုထားသည့် မှားယွင်းပြီး အဓိပ္ပာယ်မဲ့သကဲ့သို့ အစွန်းရောက်သော အမြင်များကို ထိုသမ္မာတရားက ဖြေရှင်းပေးပါသည်။ လူတို့က ဖြူစင်ပြီး သမ္မာတရားနှင့် ကိုက်ညီသည့် နည်းလမ်းဖြင့် အမှုအရာများကို ရှုမြင်သည်နှင့်တစ်ပြိုင်နက် ၎င်းတို့သည် မိမိတို့ စိတ်ဝိညာဉ်များတွင် လွတ်မြောက်ကာ လွတ်လပ်သွားလိမ့်မည်ဖြစ်ပြီး စာတန်ထံမှ လာသည့် အပျက်သဘောဆောင်သော အရာများ၏ ချည်နှောင်ခြင်း သို့မဟုတ် နှောင့်ယှက်ခြင်း ခံရတော့မည် မဟုတ်ပါ။) သင်၏ စိတ်ဝိညာဉ်တွင် လွတ်လပ်ပြီး လွတ်မြောက်သည့် ခံစားချက်အပြင် အလွန်အရေးပါသည့်အရာမှာ သင့်အနေဖြင့် မှားယွင်းပြီး လွဲချော်နေသည့် အတွေးများနှင့် အမြင်များ၏ ချည်နှောင်ခြင်း၊ သို့မဟုတ် စိုးမိုးခြယ်လှယ်ခြင်း မခံရတော့ဖို့အလို့ငှာ ထိုအရာက အချို့သော သမ္မာတရား စစ်မှန်မှုထဲသို့ သင့်အား ဝင်ရောက်နိုင်စေခြင်း ဖြစ်သည်။ ထိုအရာများ၏ နေရာကို သမ္မာတရား လက်တွေ့လုပ်ဆောင်ခြင်း စည်းမျဉ်းများက နေရာယူလိုက်ပြီးနောက် ထိုသမ္မာတရား စစ်မှန်မှုထဲသို့ သင်ဝင်ရောက်နိုင်ပေသည်။ ၎င်းတို့တွင် မကောင်းသည့် ကံကြမ္မာတစ်ခု ရှိသည်ဟု တွေးထင်သောကြောင့် စိတ်မချမ်းမြေ့ခြင်း ခံစားရသော လူတို့၏ သရုပ်သကန်များနှင့် ပတ်သက်၍ ငါ၏ မိတ်သဟာယကို ဤနေရာတွင် ငါအဆုံးသတ်မည်။

၂။ မိမိ၏ ကံသည် ညံ့ဖျင်းသည်ဟု ယုံကြည်ခြင်းကြောင့် စိတ်မချမ်းမသာဖြစ်မှုကို ခံစားရခြင်း

လူအချို့ စိတ်မချမ်းမြေ့ဖြစ်လာကြသည့် နောက်ထပ် အကြောင်းရင်းတစ်ခုမှာ ၎င်းတို့သည် မိမိတို့၏ ကံများ ထိုမျှဆိုးသည်ဟု မတွေးထင်ကြသော်လည်း ၎င်းတို့ အမြဲ ကံမကောင်းကြကြောင်းနှင့် မယုံကြည်သူများက “ကံနတ်ဘုရားက ကျွန်ုပ်ကို အမြဲ ကျော်သွားသည်”ဟု ပြောကြသည့်အတိုင်းပင် ၎င်းတို့ထံ ကောင်းမွန်သည့်အရာ မည်သည့်အရာမျှ တစ်ကြိမ်တစ်ခါမျှ မဖြစ်ကြောင်း ခံစားရခြင်း ဖြစ်သည်။ ၎င်းတို့၏ အခြေအနေများ ထိုမျှဆိုးသည်ဟု ၎င်းတို့ မခံစားရသကဲ့သို့ ၎င်းတို့ အရပ်မြင့်ပြီး ကြည့်ကောင်းသော်လည်း၊ ပညာတတ်ပြီး ပါရမီရှိကာ တတ်စွမ်းနိုင်သော အမှုဆောင်များဖြစ်သော်လည်း ကံနတ်ဘုရားက အဘယ်ကြောင့် ၎င်းတို့ကို လုံးဝ မျက်နှာသာမပေးသည်ကို ၎င်းတို့ သိချင်မိကြသည်။ ဤအရာက ၎င်းတို့ကို အမြဲ စိတ်မကျေမနပ် ဖြစ်စေပြီး မိမိတို့ကိုယ်ကို ကံမကောင်းဟု အမြဲ တွေးကြလေသည်။ ကောလိပ်ဝင်ခွင့် စာမေးပွဲများ ၎င်းတို့ ဖြေဆိုကြသည့် နှစ်မှစတင်၍ ၎င်းတို့၏ စိတ်နှလုံးများက ကောလိပ်တက်ဖို့အတွက် မျှော်လင့်ချက်အပြည့်ဖြစ်သော်လည်း စာမေးပွဲဖြေဆိုရသည့် နေ့ရက်ရောက်လာသည့်အခါ တုပ်ကွေးမိပြီး အဖျားတက်ကြသည်။ ဤအရာက စာမေးပွဲများတွင် ၎င်းတို့ စွမ်းဆောင်ပုံကို ထိခိုက်ပြီး နှစ်မှတ် သုံးမှတ်အလိုဖြင့် ကောလိပ်ဝင်ခွင့်ကို ၎င်းတို့ လွဲချော်သွားကြသည်။ ၎င်းတို့သည် မိမိတို့ကိုယ်ကို “ငါ အဘယ်သို့ အလွန် ကံမကောင်းနိုင်ရသနည်း။ ငါသည် စာလေ့လာရာတွင် တော်ပြီး စာအလွန်ကြိုးစားနေကျဖြစ်သည်။ ငါ့နှယ် ကောလိပ်ဝင်ခွင့် စာမေးပွဲ ရက်ကျမှပဲ အဘယ်ကြောင့်များ ကြံကြံဖန်ဖန် အဖျားတက်ခဲ့ရပါသနည်း။ ယင်းမှာ ကံဆိုးခြင်းဖြစ်သည်။ သွားပါပြီ။ ငါ့ဘဝတွင် ပထမဆုံး အဓိကကျသည့်ပွဲကျမှ ငါ နောက်ကောက်ကျခဲ့လေပြီ။ ယခု ငါမည်သည့်အရာကို လုပ်ဆောင်သင့်သနည်း။ အနာဂတ်တွင် ငါ၏ ကံ သာ၍ ကောင်းမည်ဟု မျှော်လင့်မိသည်”ဟု တွေးကြလေသည်။ သို့ရာတွင် နောက်ပိုင်း ၎င်းတို့၏ ဘဝများတွင် အခက်အခဲများနှင့် ပြဿနာမျိုးစုံတို့ကို ၎င်းတို့ ကြုံဆုံကြသည်။ ဥပမာအနေဖြင့် စီးပွားရေးလုပ်ငန်းအချို့က ဝန်ထမ်းသစ် ငှားရမ်းပြီး ၎င်းတို့ အလုပ်လျှောက်ဖို့ အသင့်ဖြစ်နေချိန်တွင်ပင် အလုပ်နေရာလစ်လပ်မှုများအားလုံး လူပြည့်သွားပြီး ကုမ္ပဏီက အခြားမည်သူကိုမျှ မလိုအပ်တော့ကြောင်း ၎င်းတို့ သိလိုက်ရသည်။ ၎င်းတို့က “ငါသည် အဘယ်ကြောင့် ထိုသို့ မကောင်းသည့် ကံရှိနိုင်ရသနည်း။ ကောင်းသည့် တစ်စုံတစ်ရာ ရောက်လာသည့်အခါတိုင်း ငါ့ကို အဘယ်ကြောင့် ဤအတိုင်း ကျော်သွားရသနည်း။ မကောင်းလိုက်သည့် ကံပါတကား”ဟု တွေးမိလေသည်။ ပြီးလျှင် တစ်နေရာရာ၌ ၎င်းတို့ အလုပ်စလုပ်သည့် ပထမနေ့တွင် အခြားသော လူတို့သည် မန်နေဂျာ၊ လက်ထောက်မန်နေဂျာနှင့် ဌာနခေါင်းဆောင်အဖြစ်သို့ ရာထူးတိုးခံရကြသည်။ ၎င်းတို့ မည်မျှ အလုပ်ကြိုးစားသည်ဖြစ်စေ အသုံးမဝင်ပေ။ ရာထူးတိုးခံရရန် နောက်တစ်ကြိမ်ကိုသာ ၎င်းတို့ စောင့်ဆိုင်းကြရသည်။ ၎င်းတို့အနေဖြင့် အလုပ်တွင် ကောင်းစွာ ထမ်းဆောင်ပြီး ၎င်းတို့၏ အထက်လူကြီးများက ၎င်းတို့ကို ကောင်းစွာ အလေးထားသောကြောင့် နောက်တစ်ကြိမ်တွင် ရာထူးတိုးခံရမည်ဟု ၎င်းတို့ တွေးထင်ကြသော်လည်း အဆုံးတွင် ၎င်းတို့၏ အထက်လူကြီးများက မန်နေဂျာတစ်ဦးကို အခြားတစ်နေရာရာမှ ခေါ်ဆောင်လာပြီး ၎င်းတို့ တစ်ဖန် အခွင့်အရေး ဆုံးရှုံးသွားပြန်သည်။ ၎င်းတို့က မိမိတို့ကိုယ်ကို “ဪ၊ ငါ့ထံတွင် မကောင်းသည့် ကံ အမှန်တကယ် ရှိပုံရသည်။ ငါ တစ်ခါမျှ ကံမကောင်းဖူးပါ။ ကံနတ်ဘုရားက ငါ့ကို လုံးဝ မျက်နှာသာမပေးပါ”ဟု တွေးလေသည်။ နောက်ပိုင်းတွင် ၎င်းတို့သည် ဘုရားသခင်ကို ယုံကြည်လာပြီး စာရေးသားမှုကို ၎င်းတို့ မွေ့လျော်သည်နှင့်အမျှ စာသားအခြေပြု တာဝန်ကို ထမ်းဆောင်နိုင်ဖို့ ၎င်းတို့ မျှော်လင့်သော်လည်း အဆုံးတွင် စာမေးပွဲ၌ ၎င်းတို့ သိပ်ကောင်းစွာ မဖြေဆိုကြဘဲ ကျရှုံးကြလေသည်။ ၎င်းတို့က “ခါတိုင်း ငါ ကောင်းစွာ စာရေးလေ့ရှိသည်။ ထို့ကြောင့် စာမေးပွဲကို ငါ အဘယ်ကြောင့် ကောင်းစွာ မဖြေဆိုနိုင်ရပါသနည်း။ ဘုရားသခင်က ငါ့ကို ဉာဏ်အလင်းမပေးခဲ့ပါ၊ ဦးဆောင်လမ်းပြခြင်း မရှိခဲ့ပါ။ စာအခြေပြုတာဝန်ကို ထမ်းဆောင်ခြင်းအားဖြင့် ဘုရားနှုတ်ကပတ်တော်များကို သာ၍ ငါ စားသောက်ပြီး သမ္မာတရားကို သာ၍ နားလည်နိုင်မည်ဟု ငါ တွေးခဲ့သည်။ ငါကံမကောင်းခဲ့သည်မှာ စိတ်မကောင်းစရာပင်ဖြစ်သည်။ အစီအစဉ်က အစီအစဉ်ကောင်းတစ်ခုဖြစ်သော်လည်း တကယ်ကို ဖြစ်မလာခဲ့ပါ”ဟု တွေးကြသည်။ အဆုံးတွင် ၎င်းတို့က “ဧဝံဂေလိ အဖွဲ့ထဲဝင်၍ ငါ ဧဝံဂေလိ သွားဖြန့်မည်”ဟု ဆိုလျက် အခြားတာဝန်များစွာထဲမှ ရွေးလိုက်ကြသည်။ ဧဝံဂေလိအဖွဲ့နှင့်ဆိုင်သော အရာများသည် အစကောင်းပြီး မိမိတို့၏ ကျွမ်းကျင်မှုများကို ၎င်းတို့ ကောင်းကောင်း အသုံးပြုနိုင်သည့်အလား ဤတစ်ကြိမ်တွင် မိမိတို့နေရာကို ရှာတွေ့ပြီဖြစ်သည့်အလား ၎င်းတို့ ခံစားရသည်။ ၎င်းတို့ တော်သည်၊ မိမိတို့အလုပ်တွင် တတ်စွမ်းနိုင်သည်ဟု ၎င်းတို့ တွေးမိပြီး လက်တွေ့ကျသည့် အလုပ်ကိုလုပ်ဆောင်ရန် ၎င်းတို့ လိုလားနေကြသည်။ အားထုတ်မှုဖြင့် အချို့သော ရလဒ်များကို စွမ်းဆောင်ရရှိရန် ၎င်းတို့ စီမံနိုင်ပြီး ကြီးကြပ်ရေးမှူးတစ်ဦး ဖြစ်လာကြသည်။ သို့ရာတွင် ၎င်းတို့ တစ်စုံတစ်ရာ အမှားလုပ်မိပြီး ၎င်းတို့၏ ခေါင်းဆောင်က သိသွားသည်။ ၎င်းတို့ လုပ်ဆောင်မိသည့်အရာသည် စည်းမျဉ်းများကို ဆန့်ကျင်ကြောင်းနှင့် အသင်းတော်အလုပ်ကို သက်ရောက်မှု ရှိကြောင်း အပြောခံရသည်။ ၎င်းတို့၏ အဖွဲ့သည် ပြုပြင်ခံရသည့်နောက်တွင် တစ်စုံတစ်ဦးက ၎င်းတို့အား “သင် ရောက်မလာမီက ငါတို့ အတော်ကို အဆင်ပြေနေခဲ့ကြသည်။ ထို့နောက်တွင် သင် ရောက်ရှိပြီး ပထမဦးဆုံး ကျွန်ုပ်တို့ ပြုပြင်ခြင်း ခံရသည်”ဟု ပြောလေသည်။ ၎င်းတို့က “ဤသည်မှာ ငါ၏ မကောင်းသည့် ကံဖြစ်နေဆဲဖြစ်သည် မဟုတ်ပါလား”ဟု တွေးကြသည်။ အတန်ငယ် ကြာပြီးနောက်တွင် လူတို့သည် ဧဝံဂေလိအလုပ်ထဲမှ အပြောင်းအလဲများကြောင့် နေရာပြောင်းခြင်းခံရပြီး ၎င်းတို့က ကြီးကြပ်ရေးမှူးတစ်ဦးအဖြစ်မှသည် အခြားသော အဖွဲ့ဝင်တစ်ဦးမျှအဖြစ်သို့ ပြန်ရောက်သွားပြီး ဧဝံဂေလိ ဖြန့်ဝေဖို့ ဒေသသစ်တစ်ခုဆီသို့ စေလွှတ်ခြင်းခံရကြသည်။ ၎င်းတို့က၊ “အို မဟုတ်သေးပါ၊ ငါသည် အပေါ်တက်မည့်အစား အောက်ဆင်းနေသည်။ ငါ မရောက်မီက မည်သူမျှ နေရာပြောင်းမခံခဲ့ရပါ။ ထို့ကြောင့် ယခု ငါရောက်သည့်အချိန်ကျမှ အဘယ်သို့ ဤနေရာပြောင်းမှုကြီးက ဖြစ်ပျက်နေရပါသနည်း။ ယခု ငါ့ကို ဤနေရာသို့ အပို့ခံရပြီ၊ မည်သည့်အခါမျှ ရာထူးတိုးမည့် မျှော်လင့်ချက် ငါ့မှာ မရှိလေပြီ”ဟု တွေးမိကြသည်။ ဤနယ်မြေဒေသသစ်တွင် အသင်းတော်သစ် အနည်းငယ်နှင့် အသင်းသားသစ် အနည်းငယ်ရှိသည်။ အလုပ်အစပြုစေရန် အခက်အခဲများ ၎င်းတို့ တွေ့ကြုံကြပြီး ၎င်းတို့တွင် မည်သည့် အတွေ့အကြုံမျှ မရှိကြချေ။ အတန်ကြာ ၎င်းတို့ ထိုအရာကို အဖြေရှာရမည်ဖြစ်ပြီး ဘာသာစကား အခက်အခဲများလည်း ရှိသောကြောင့် မည်သည့်အရာကို ၎င်းတို့ လုပ်ဆောင်နိုင်ကြသနည်း။ ၎င်းတို့သည် မိမိတို့၏ တာဝန်များကို စွန့်လွှတ်လိုသော်လည်း ၎င်းတို့ မဝံ့ရဲကြချေ။ မိမိတို့တာဝန်များကို ကောင်းစွာ လုပ်ဆောင်လိုကြသော်လည်း ထိုအရာမှာ အလွန် ခက်ခဲပြီး ခြေကုန်လက်ပန်းကျစရာဖြစ်ကာ ၎င်းတို့က “အို၊ ငါအလွန် ကံခေသောကြောင့်ဖြစ်သည်။ ငါ့ ကံကို ငါ မည်သို့ ပြောင်းလဲနိုင်မည်နည်း”ဟု တွေးကြသည်။ ၎င်းတို့တွင် မကောင်းသည့်ကံရှိသည်ဟု အမြဲ ခံစားလျက် ၎င်းတို့ လှုပ်ရှားမှုတိုင်းကို ပိတ်ဆို့သည့် တစ်စုံတစ်ရာနှင့်အတူ ၎င်းတို့ လှည့်သည့် နေရာတိုင်းတွင် အတားအဆီး ကြုံတွေ့ရပြီး ၎င်းတို့ လှမ်းသည့် ခြေလှမ်းတိုင်းသည် အလွန် ခက်ခဲလေသည်။ ရလဒ်အချို့ ရရှိဖို့ရန်နှင့် မျှော်လင့်ချက်အနည်းငယ် တွေ့မြင်ရန် ၎င်းတို့အတွက် အားထုတ်မှုများစွာ လိုအပ်ပြီး ထို့နောက်တွင် ၎င်းတို့၏ အခြေအနေများ ပြောင်းလဲကာ မျှော်လင့်ချက်များ ပျောက်ကွယ်သွားပြီး ၎င်းတို့အနေဖြင့် အစမှ ပြန်လည်စတင်ရုံမှလွဲ၍ ရွေးချယ်စရာ မရှိကြပေ။ ၎င်းတို့က “ရလဒ်အနည်းငယ် ရရှိပြီး လူတို့၏ လက်ခံမှုရရန် ငါ့အတွက် အဘယ်ကြောင့် အလွန် ခက်ခဲသနည်း။ လူတစ်စုတွင် ခိုင်ခိုင်မာမာ ခြေကုပ်ယူရန် အဘယ်ကြောင့် အလွန် ခက်ခဲရသနည်း။ လူတို့ လက်ခံပြီး နှစ်သက်သည့် တစ်စုံတစ်ဦးဖြစ်ရန် အဘယ်ကြောင့် အလွန် ခက်ခဲရသနည်း။ အရာရာ အဆင်ပြေပြီး ချောမွေ့ရန်အတွက် အဘယ်ကြောင့် အလွန် ခက်ခဲရသနည်း။ ငါ့ဘဝတွင် အဘယ်ကြောင့် အမှုအရာများစွာ မှားယွင်းသွားရပါသနည်း။ အဘယ်ကြောင့် အတားအဆီးများ အလွန်များရသနည်း။ ငါ လုပ်သမျှတိုင်းတွင် အဘယ်ကြောင့် အမြဲ အတားအဆီးကြုံနေရသနည်း”ဟု တွေးလျက် ပိုပိုပြီး စိတ်မချမ်းမြေ့ဖြစ်လာကြသည်။ အထူးသဖြင့် လူအချို့သည် မည်သည့်နေရာသို့ ၎င်းတို့ သွားသည်ဖြစ်စေ မိမိတို့တာဝန်များကို မည်သည့်အခါမျှ ကောင်းစွာ မထမ်းဆောင်ကြသကဲ့သို့ ၎င်းတို့ အမြဲ အစားထိုးခံရပြီး ဖယ်ရှားရှင်းလင်းခြင်းခံရသည်။ ၎င်းတို့သည် “ငါသည် လုံးဝ သတိပြုမိခြင်း မခံရသည့် လျင်မြန်သော မြင်းတစ်ကောင်ကဲ့သို့ ဖြစ်သည်။ “လျင်မြန်သည့် မြင်းများစွာရှိသော်လည်း ၎င်းတို့ကို သတိပြုမိနိုင်သူ အနည်းငယ်သာ ရှိသည်”ဟူသော ဆိုရိုးအတိုင်းပင် ငါသည် ရှာဖွေတွေ့ရှိခြင်း မခံရသေးသည့် လျင်မြန်သော မြင်းတစ်ကောင်ကဲ့သို့ ဖြစ်သည်။ နောက်ဆုံးတွင် ငါသည် ကံမကောင်းခြင်းသာဖြစ်ပြီး မည်သည့်နေရာသို့ ငါသွားသည်ဖြစ်စေ မည်သည့်အရာကိုမျှ ငါ မစွမ်းဆောင်နိုင်၊ သို့မဟုတ် မည်သည့် နယ်ပယ်တွင်မျှ ငါ ကောင်းစွာ မလုပ်ဆောင်နိုင်ပါ။ ငါ၏ အစွမ်းအစများကို ငါ လုံးဝ အသုံးမချနိုင်ပါ၊ သို့မဟုတ် မကြွားဝါနိုင်ပါ၊ သို့မဟုတ် ငါအလိုရှိသည့်အရာကို မရနိုင်ပါ။ အို ငါသည် အလွန် ကံခေပါတကား။ ဤနေရာတွင် အဘယ်သို့ ဖြစ်နေပါသနည်း”ဟု တွေးလျက် ၎င်းတို့ အလွန် စိတ်မချမ်းမြေ့ဖြစ်ကာ မိမိတို့ကိုယ်ကို ကံခေသည်ဟု အမြဲ ယုံကြည်ကြလေသည်။ ၎င်းတို့တွင် မကောင်းသည့် ကံရှိသည်ဟု အမြဲ ၎င်းတို့ ခံစားပြီး “အို မဟုတ်ဘူး။ အခြားသော တာဝန်ကို ငါ့ကို ကျေးဇူးပြုပြီး ပြောင်းရွှေ့ခွင့်မပေးလိုက်ပါနှင့်” သို့မဟုတ် “အို မဟုတ်ဘူး၊ ကျေးဇူးပြုပြီး မကောင်းသည့်အရာ တစ်ခုမျှ ဖြစ်ခွင့်မပေးလိုက်ပါနှင့်” သို့မဟုတ် “အို မဟုတ်ဘူး။ မည်သည့်အရာကိုမျှ ကျေးဇူးပြုပြီး ပြောင်းလဲခွင့် မပေးလိုက်ပါနှင့်” သို့မဟုတ် “အို မဟုတ်ဘူး၊ ကျေးဇူးပြုပြီး နောက်ထပ် ကြီးမားသည့် ပြဿနာတစ်ခုမျှ ဖြစ်ခွင့်မပေးလိုက်ပါနှင့်”ဟု တွေးလျက် အပူလုံးဖြင့် နေ့တိုင်းအချိန်ကုန်ဆုံးကြသည်။ ၎င်းတို့သည် စိတ်မချမ်းမြေ့ဖြစ်ရုံသာမက အလွန့်အလွန် စိတ်မသက်မသာ ဖြစ်ကြသည်၊ ဂနာမငြိမ်ဖြစ်ကြသည်၊ ကသိကအောက်ဖြစ်ကြပြီး ကြောင့်ကြလျက်ရှိကြသည်။ ၎င်းတို့၏ ကံသည် ဆိုးသည်ဟု ၎င်းတို့ အမြဲတွေးကြသောကြောင့် အလွန့်အလွန် စိတ်မချမ်းမြေ့ဖြစ်ပြီး ဤစိတ်မချမ်းမြေ့ခြင်းက ကံမကောင်းခြင်းနှင့်ဆိုင်သည့် ၎င်းတို့၏ နှလုံးသွင်းအရဖြစ်သော ခံစားချက်မှ ဖြစ်ပေါ်ခြင်း ဖြစ်သည်။ ၎င်းတို့သည် ကံမကောင်းဟု အမြဲ ခံစားကြသည်။ မည်သည့်အခါတွင်မျှ ရာထူးတိုးခြင်း မခံရကြ။ ၎င်းတို့သည် အဖွဲ့ခေါင်းဆောင်၊ သို့မဟုတ် ကြီးကြပ်ရေးမှူးတစ်ဦး လုံးဝ မဖြစ်နိုင်ကြသကဲ့သို့ လူအုပ်မှ ထင်ပေါ်ဖို့ အခွင့်အရေး မည်သည့်အခါတွင်မျှ မရရှိကြချေ။ ဤကောင်းသည့်အရာများသည် ၎င်းတို့ထံ မည်သည့်အခါတွင်မျှ မဖြစ်သကဲ့သို့ ဤသည်မှာ အဘယ်ကြောင့် ထိုသို့ဖြစ်သည်ကို ၎င်းတို့ နားမလည်နိုင်ကြပေ။ ၎င်းတို့က “မည်သည့် ကဏ္ဍတွင်မဆို ငါ ချို့တဲ့ခြင်းမရှိပါ။ ထို့ကြောင့် ငါသွားသည့်နေရာတိုင်းတွင် မည်သူမဆိုက ငါ့ကို အဘယ်ကြောင့် မနှစ်သက်ကြပါသနည်း။ မည်သူကိုမျှ ငါ စိတ်မဆိုးစေခဲ့ပါ၊ သို့မဟုတ် တစ်စုံတစ်ဦးကို ငါ အခက်မတွေ့စေလိုခဲ့ပါ။ ထို့ကြောင့် ငါသည် အဘယ်ကြောင့် အလွန် ကံခေရပါသနည်း”ဟု တွေးမိကြလေသည်။ ထိုသို့သော ခံစားချက်များကို ၎င်းတို့ အမြဲ ဖက်တွယ်ကြသောကြောင့် ဤစိတ်မချမ်းမြေ့ခြင်း စိတ်ခံစားမှုသည် ၎င်းတို့အား “သင်သည် ကံခေသည်၊ ထို့ကြောင့် မိမိဘာသာ အားရကျေနပ်မနေနှင့်၊ ထောင်ထောင် ထောင်ထောင် သွားမနေနှင့်၊ ပြီးလျှင် အမြဲ မထင်ပေါ်လိုနှင့်။ သင်သည် ကံခေသောကြောင့် ခေါင်းဆောင်တစ်ဦး ဖြစ်လာဖို့ စဉ်းပင်မစဉ်းစားနှင့်။ သင်သည် ကံခေသောကြောင့် သင်၏ တာဝန်ကို ထမ်းဆောင်နေချိန် သာ၍ ဂရုစိုက်ရမည်၊ ပြီးလျှင် တစ်နေ့ သင် ဖော်ထုတ်ခံရပြီး အစားထိုးခံရမည်စိုးသဖြင့်၊ သို့မဟုတ် တစ်စုံတစ်ဦးက သင့်နောက်ကွယ်တွင် သင့်ကို တိုင်ကြားပြီး သင့်ကို ပျက်စီးစေဖို့ တစ်စုံတစ်ရာကို မလွှတ်တမ်းအသုံးချမည် စိုးသဖြင့်၊ သို့မဟုတ် သင်သည် အမြဲ ဦးဆောင်နေပြီး အမှားတစ်ခုပြုမိကာ ပြုပြင်ခြင်းခံရမည်ကို စိုးသဖြင့် အနည်းငယ် ချုပ်တည်းထားရမည်။ သင့်အနေဖြင့် ခေါင်းဆောင်တစ်ဦး ဖြစ်လာလျှင်ပင် သင်သည် ဓားသွားတစ်လျှောက် လှမ်းလျှောက်နေသည့်အလား တစ်ချိန်လုံး ဂရုစိုက်ရဦးမည်ဖြစ်ပြီး သတိထားရဦးမည်ဖြစ်သည်။ မာနထောင်လွှားခြင်း မရှိနှင့်၊ သင် နှိမ့်ချရမည်”ဟု ပြောဆိုလျက် အမြဲ အသိပေးနေသည်။ ဤအပျက်သဘောဆောင်သော စိတ်ခံစားမှုက ၎င်းတို့ကို နှိမ့်ချရန်၊ အရှက်ရ၍ အမြီးကုပ်ပြီးနေရန်နှင့် ထပ်မံ၍ ဂုဏ်သိက္ခာတစ်ခုတလေဖြင့် လုံးဝ ကျင့်ကြံပြုမူခြင်း မရှိရန် ၎င်းတို့ကို တစ်ချိန်လုံး အသိပေးနေသည်။ ၎င်းတို့၏ ကံဇာတာဆိုးသည်ဟူသော စိတ်ကူး၊ အတွေး၊ ရှုထောင့်အမြင်၊ သို့မဟုတ် အသိသည် အပြုသဘောမဆောင်ရန်၊ သို့မဟုတ် မတက်ကြွရန်၊ ရဲရဲတင်းတင်း မပြောဆိုရန်နှင့် အရဲမစွန့်ရန် ၎င်းတို့ကို တစ်ချိန်လုံး အသိပေးနေသည်။ ထိုအစား ၎င်းတို့အနေဖြင့် အခြားသူများရှေ့တွင် အသက်မရှင်ဝံ့ဘဲလျက် ဆက်လက် စိတ်မချမ်းမြေ့ဖြစ်ရမည်ဖြစ်သည်။ လူတိုင်းက တစ်အိမ်တည်းတွင် ရှိလျှင်ပင် ၎င်းတို့အနေဖြင့် မမြင်သာရန် ထိုင်ဖို့ မထင်ရှားသော နေရာတစ်ခုကို ရှာရမည်ဖြစ်သည်။ ၎င်းတို့အနေဖြင့် မာနထောင်လွှားမှု တစ်ခုတလေ စတင်ပြသည်နှင့် ၎င်းတို့၏ မကောင်းသည့်ကံက ၎င်းတို့ကို ရှာတွေ့လိမ့်မည်ဖြစ်သောကြောင့် ၎င်းတို့ အလွန် မာနထောင်လွှားသည်ဟု အထင်မရှိစေရပေ။ စိတ်မချမ်းမြေ့ခြင်းခံစားမှုက ၎င်းတို့ကို စဉ်ဆက်မပြတ် ဝန်းရံထားပြီး ၎င်းတို့၏ အတွင်းကျကျ စိတ်နှလုံးများတွင် ဤအရာများကို အမြဲ သတိပေးနေသောကြောင့် ၎င်းတို့သည် မိမိတို့ လုပ်ဆောင်သမျှတိုင်းတွင် ကြောက်တတ်ပြီး သတိထားနေကြသည်။ ၎င်းတို့သည် မိမိတို့ စိတ်နှလုံးများတွင် အမြဲ စိတ်တထင့်ထင့်ဖြစ်ကြသည်။ ၎င်းတို့၏ သင့်တင့်လျောက်ပတ်သည့်နေရာကို ၎င်းတို့ လုံးဝ ရှာမတွေ့နိုင်ကြသကဲ့သို့ မိမိတို့၏ တာဝန်များနှင့် ဝတ္တရားများကို ဖြည့်ဆည်းရာတွင် မိမိတို့ စိတ်နှလုံးအကြွင်းမဲ့၊ ဉာဏ်အစွမ်း ရှိသမျှဖြင့် လုံးဝ အားမထုတ်နိုင်ကြချေ။ တစ်စုံတစ်ရာကို ၎င်းတို့ သတိထားနေပြီး တစ်စုံတစ်ရာ ဖြစ်ပျက်ဖို့ စောင့်ဆိုင်းနေကြသည့်အလား ဖြစ်သည်။ ၎င်းတို့သည် မကောင်းသည့်ကံ ရောက်လာခြင်းကို သတိထားနေခြင်း၊ ၎င်းတို့အပေါ် ၎င်းတို့၏ မကောင်းသည့်ကံက ယူဆောင်လာမည့် မကောင်းသည့်အရာများနှင့် အရှက်ရခြင်းများကို သတိထားနေကြခြင်း ဖြစ်သည်။ ထို့ကြောင့် မိမိတို့ အတွင်းကျကျ စိတ်နှလုံးများတွင် ရုန်းကန်မှုများမှလွဲ၍ လူများနှင့် အမှုအရာများကို ၎င်းတို့ ရှုမြင်ပြီး ပြုမူကျင့်ကြံကာ ဆောင်ရွက်သည့် နည်းလမ်းများနှင့် နည်းစနစ်များကို စိုးမိုးခြယ်လှယ်သည်မှာ စိတ်မချမ်းမြေ့ခြင်းခံစားမှု သာ၍ဖြစ်ပေသည်။ မိမိတို့ကိုယ်ပိုင် အပြုအမူကို တိုင်းတာရန်နှင့် လူများ၊ အမှုအရာများကို ၎င်းတို့ ရှုမြင်ပြီး ပြုမူကျင့်ကြံကာ ဆောင်ရွက်ပုံတို့ မှန်ကန်ခြင်း ရှိမရှိဆိုသည်ကို အကဲဖြတ်ရန် ကောင်းသည့်ကံနှင့် မကောင်းသည့်ကံတို့ကို အမြဲ အသုံးပြုကြသည်။ ထို့ကြောင့် ၎င်းတို့သည် ဤစိတ်မချမ်းမြေ့ခြင်းစိတ်ခံစားမှုထဲသို့ ထပ်တလဲလဲ ကျဆင်းပြီး မိမိတို့ကိုယ်ကို မလွတ်မြောက်စေနိုင်ကြသကဲ့သို့ ဤ “ကံခေခြင်း”ဆိုသည့် အရာများကို ရင်ဆိုင်ရန်၊ သို့မဟုတ် ၎င်းတို့၏ ဆိုးရွားသော ကံဟု ၎င်းတို့ ခေါ်ဆိုသည့်အရာကို ကိုင်တွယ်ရန်၊ သို့မဟုတ် ဖြေရှင်းရန် မှန်ကန်သည့် အတွေးနှင့် အမြင်များကို အသုံးမပြုနိုင်ရသည့် အကြောင်းရင်း ဖြစ်သည်။ ဤကဲ့သို့သော ရက်စက်သည့် သံသရာထဲတွင် ၎င်းတို့သည် ဤစိတ်မချမ်းမြေ့ခြင်း စိတ်ခံစားမှု၏ ထိန်းချုပ်ခြင်းနှင့် လွှမ်းမိုးခြင်းကို စဉ်ဆက်မပြတ် ခံရလေသည်။ အားထုတ်မှုများစွာဖြင့် ၎င်းတို့သည် မိမိတို့ စိတ်နှလုံးများကို ဖွင့်ဟနိုင်ပြီး အခြားသူများနှင့် မိမိတို့၏ အခြေအနေများ၊ သို့မဟုတ် စိတ်ကူးများအကြောင်း မိတ်သဟာယ ပြုနိုင်ကြသော်လည်း ထို့နောက်တွင် စုဝေးပွဲများ၌ မိတ်သဟာယတွင် ညီအစ်ကို မောင်နှမများက ပြောဆိုသည့် စကားလုံးများသည် ၎င်းတို့၏ အခြေအနေများနှင့် ၎င်းတို့ ပြဿနာ၏ အချက်တို့နှင့်ပတ်သက်၍ တမင်သော်လည်းကောင်း၊ မတော်တဆသော်လည်းကောင်း ထည့်သွင်းဆွေးနွေးမိလေသည်။ ထိုအရာက ၎င်းတို့အား မိမိတို့၏ မာနနှင့် ဂုဏ်သိက္ခာ ထိခိုက်သကဲ့သို့ ခံစားစေသည်။ ဤသည်မှာ ၎င်းတို့ ကိုယ်ပိုင် မကောင်းသည့် ကံ၏ သရုပ်သကန်တစ်ခုဖြစ်သည်ဟု ၎င်းတို့ ယုံကြည်ကြဆဲဖြစ်ပြီး “သင် မြင်လား။ ငါ့ စိတ်နှလုံး၌ ရှိသည့်အရာကို ပြောဆိုရန် ငါ့အတွက် အလွန် ခက်ခဲပြီး ငါပြောလိုက်သည်နှင့် ထိုအရာကို တစ်စုံတစ်ဦးက မလွှတ်တမ်း အသုံးချ၍ ငါ့ကို ဖျက်ဆီးရန် ကြိုးစားသည်။ ကျွန်ုပ် အလွန် ကံခေပါသည်”ဟု တွေးကြလေသည်။ ဤသည်မှာ ၎င်းတို့၏ မကောင်းသည့်ကံ အလုပ်လုပ်နေခြင်းဖြစ်ကြောင်းနှင့် လူတစ်ဦး ကံခေသည့်အခါ အရာရာသည် ၎င်းတို့ကို လုံးဝ ဆန့်ကျင်ကြောင်း ၎င်းတို့ ယုံကြည်ကြလေသည်။

၎င်းတို့ ကံခေသည်ဟု အမြဲ တွေးသည့် လူတို့နှင့်ပတ်သက်၍ ပြဿနာမှာ အဘယ်နည်း။ ၎င်းတို့၏ လုပ်ရပ်များ မှန်ကန်ခြင်း၊ မှားယွင်းခြင်း ရှိမရှိဆိုသည်ကို တိုင်းတာရန်နှင့် မည်သည့် လမ်းကြောင်း ၎င်းတို့ လျှောက်သင့်သည်၊ ၎င်းတို့ တွေ့ကြုံသင့်သည့် အရာများနှင့် ရင်ဆိုင်ရသည့် ပြဿနာတစ်ခုတလေကို ချိန်ဆရန် ကံစံနှုန်းကို အမြဲ အသုံးပြုကြသည်။ ဤသည်မှာ မှန်သလော၊ မှားသလော။ (မှားပါသည်။) ၎င်းတို့သည် မကောင်းသည့် အရာများကို ကံခေခြင်းနှင့် ကောင်းသည့်အရာများကို ကံကောင်းခြင်း၊ သို့မဟုတ် အကျိုးပြုခြင်းအဖြစ် ဖော်ပြကြသည်။ ဤရှုထောင့်အမြင်သည် မှန်သလော၊ မှားသလော။ (မှားပါသည်။) အမှုအရာများကို ဤရှုထောင့်အမြင်မျိုးမှ အကဲဖြတ်ခြင်းသည် မှားယွင်း၏။ ထိုအရာမှာ အမှုအရာများကို အကဲဖြတ်ခြင်းအတွက် အစွန်းရောက်ပြီး မမှန်ကန်သည့် နည်းစနစ်နှင့် စံနှုန်းတစ်ခု ဖြစ်သည်။ ဤနည်းစနစ်မျိုးသည် လူတို့ကို စိတ်မချမ်းမြေ့ခြင်းထဲသို့ မကြာခဏ ကျဆင်းစေပြီး ၎င်းတို့ကို စိတ်မသက်မသာဖြစ်စေကာ မည်သည့်အရာမျှ မိမိတို့ သဘောအတိုင်း တစ်ကြိမ်တစ်ခါမျှ မဖြစ်ကြောင်းနှင့် မိမိတို့အလိုရှိသည့်အရာကို မည်သည့်အခါတွင်မျှ မရရှိကြောင်း ခံစားစေသည်။ ယင်းက နောက်ဆုံးတွင် ၎င်းတို့ကို စဉ်ဆက်မပြတ် စိတ်သောကရောက်၊ ကသိကအောက်ဖြစ်ပြီး စိတ်တထင့်ထင့် ခံစားစေလေသည်။ ဤအပျက်သဘောဆောင်သော စိတ်ခံစားမှုများ ပြေလည်သွားခြင်း မရှိသည့်အခါ ဤလူများသည် စိတ်မချမ်းမြေ့ခြင်းထဲသို့ စဉ်ဆက်မပြတ် ကျဆင်းပြီး ဘုရားသခင်က ၎င်းတို့ကို မျက်နှာသာပေးခြင်း မရှိဟု ခံစားစေသည်။ ဘုရားသခင်သည် ၎င်းတို့ကို မဟုတ်ဘဲ အခြားသူများကို ကျေးဇူးပြုခြင်းဖြင့်ဆက်ဆံကြောင်းနှင့် ၎င်းတို့ကို မဟုတ်ဘဲ အခြားသူများကို ဘုရားသခင် စောင့်ရှောက်ကြောင်း တွေးထင်ကြသည်။ “အဘယ်ကြောင့် ငါ အမြဲ စိတ်မသက်မသာ ဖြစ်ပြီး စိတ်သောက ခံစားရသနည်း။ အဘယ့်ကြောင့် ဆိုးသည့်အရာများသည် ငါ့အပေါ် အမြဲဖြစ်ပျက်နေရသနည်း။ အဘယ်ကြောင့် ကောင်းမွန်သည့်အရာများ ငါ့ထံ လုံးဝ ရောက်မလာသနည်း။ တစ်ကြိမ်တစ်ခါမျှသာ ငါတောင်းဆိုနေခြင်း ဖြစ်သည်”ဟူ၍ ဖြစ်၏။ ဤမှားယွင်းသည့် အတွေးနှင့် ရှုထောင့်အမြင် နည်းလမ်းမျိုးဖြင့် အမှုအရာများကို သင်ရှုမြင်သည့်အခါ ကောင်းသည့်ကံနှင့် မကောင်းသည့်ကံတို့၏ ထောင်ချောက်ထဲသို့ သင် သက်ဆင်းမိလိမ့်မည်။ ဤထောင်ချောက်ထဲသို့ သင် အဆက်မပြတ် ကျဆင်းသည့်အခါ စဉ်ဆက်မပြတ် စိတ်မချမ်းမြေ့ဖြစ်လိမ့်မည်။ ဤစိတ်မချမ်းမြေ့ခြင်းအလယ်တွင် သင့်အပေါ် ကျရောက်သည့် အရာများက ကံကောင်းခြင်း၊ ကံခေခြင်း ရှိမရှိဆိုသည်ကို သင်သည် အထူးသဖြင့် သတိထားနေမိလိမ့်မည်။ ဤအရာဖြစ်ပျက်သည့်အခါ ကံကောင်းခြင်း၊ ကံဆိုးခြင်းနှင့်ဆိုင်သည့် ဤရှုထောင့်အမြင်နှင့် စိတ်ကူးက သင့်ကို ထိန်းချုပ်ပြီးဖြစ်ကြောင်း သက်သေပြပေသည်။ သင်သည် ဤရှုထောင့်အမြင်မျိုး၏ ထိန်းချုပ်ခြင်းခံရသည့်အခါ လူများ၊ အဖြစ်အပျက်များနှင့် အမှုအရာများအပေါ် သင်၏ အမြင်များနှင့် သဘောထားတို့သည် ပုံမှန် လူ့သဘာဝ၏ အသိစိတ်နှင့် ဆင်ခြင်တုံတရား အပိုင်းအခြားအတွင်းတွင် မရှိတော့ဘဲ အစွန်းရောက်မှုမျိုးထဲသို့ ကျဆင်းသွားပြီ ဖြစ်သည်။ ဤအစွန်းရောက်မှုထဲသို့ သင် ကျဆင်းသွားသည့်အခါ သင်၏ စိတ်မချမ်းမြေ့ခြင်းမှ သင် လွတ်လာလိမ့်မည် မဟုတ်။ တစ်ချိန်ပြီးတစ်ချိန် သင် ဆက်လက် စိတ်မချမ်းမြေ့ဘဲ နေမိလိမ့်မည်ဖြစ်ပြီး သင်သည် ပုံမှန်အားဖြင့် စိတ်မချမ်းမြေ့ခြင်းမရှိလျှင်ပင် တစ်စုံတစ်ရာ မှားယွင်းသွားသည်နှင့်တစ်ပြိုင်နက်၊ ကံခေသည့် အရာတစ်ခု ဖြစ်ပျက်သည်ဟု သင် ခံစားရသည်နှင့်တစ်ပြိုင်နက် စိတ်မချမ်းမြေ့ခြင်းထဲသို့ သင် ချက်ချင်း ကျဆင်းသွားလိမ့်မည်။ ဤစိတ်မချမ်းမြေ့ခြင်းက သင်၏ ပုံမှန် ဝေဖန်ပိုင်းခြားနိုင်စွမ်း၊ ဆုံးဖြတ်ချက်ချခြင်းနှင့် သင်၏ ပျော်ရွှင်မှု၊ ဒေါသ၊ ဝမ်းနည်းမှုနှင့် ဝမ်းမြောက်မှုတို့ကိုပင် ထိခိုက်လိမ့်မည်။ သင်၏ ပျော်ရွှင်မှု၊ ဒေါသ၊ ဝမ်းနည်းမှုနှင့် ဝမ်းမြောက်ခြင်းတို့ကို ထိုအရာက ထိခိုက်သည့်အခါ သင်၏ တာဝန် ထမ်းဆောင်ခြင်းအပြင် ဘုရားသခင်နောက်လိုက်ရန် သင်၏ လိုအင်နှင့် စိတ်ဆန္ဒတို့ကို နှောင့်ယှက်ကာ ဖျက်ဆီးလိမ့်မည်။ ဤအပြုသဘောဆောင်သောအရာများ ဖျက်ဆီးခံရသည့်အခါ သင် နားလည်လာပြီးဖြစ်သည့် သမ္မာတရား အနည်းငယ်သည် ပျောက်ချင်းမလှ ပျောက်သွားလိမ့်မည်ဖြစ်ပြီး သင့်အဖို့ လုံးဝ အကူအညီ ဖြစ်လိမ့်မည် မဟုတ်။ ထို့ကြောင့် ဤရက်စက်သည့် သံသရာထဲသို့ သင် ကျဆင်းသည့်အခါ သင် နားလည်သည့် သမ္မာတရား စည်းမျဉ်းအနည်းငယ်ကို လက်တွေ့လုပ်ဆောင်ရန် သင့်အတွက် ခက်ခဲလိမ့်မည်ဖြစ်သည်။ သင်သည် အင်တင်တင်ဖြင့် အဖိုးအခတစ်ခု ပေးဆပ်နိုင်သည်မှာ၊ အခက်အခဲ အနည်းငယ် ခံနိုင်ပြီး မိမိလုပ်ဆောင်လိုသည့်အရာများကို လုပ်ဆောင်နေစဉ် ရိုးသားစစ်မှန်မှုတစ်စကို ပြနိုင်သည်မှာ သင်၏ ကံရှိလာသည်ဟု သင် ခံစားရသည့်အချိန် စိတ်မချမ်းမြေ့ခြင်းဖြင့် သင်ဖိစီးခြင်းမခံရသည့်အချိန်တွင်သာ ဖြစ်သည်။ ကံက သင့်ကို စွန့်ခွာပြီးဖြစ်ကြောင်းနှင့် သင့်ထံ ကံအကြောင်းမလှသည့် အရာများ တစ်ဖန် ဖြစ်ပျက်နေသည်ဟု သင်ခံစားရသည်နှင့်တစ်ပြိုင်နက် သင်၏ စိတ်မချမ်းမြေ့ခြင်းသည် မကြာမီ သင့်ကို တစ်ဖန် ထိန်းချုပ်ကာ သင်၏ ရိုးသားစစ်မှန်မှု၊ သစ္စာစောင့်သိခြင်းနှင့် အခက်အခဲ သည်းညည်းခံလိုစိတ်တို့သည် ချက်ချင်း သင့်ကို စွန့်ခွာလေသည်။ ထို့ကြောင့် မိမိတို့ ကံခေသည်ဟု တွေးထင်သူ၊ သို့မဟုတ် ကံကို အလေးအနက် သဘောထားသည့်သူများသည် မိမိတို့ ကံကြမ္မာများ ဆိုးသည်ဟု တွေးထင်သည့် လူများကဲ့သို့သာ ဖြစ်သည်။ ၎င်းတို့တွင် မကြာခဏ အလွန် အစွန်းရောက်သည့် စိတ်ခံစားမှုများ ရှိကြသည်။ အထူးသဖြင့် စိတ်မချမ်းမြေ့ခြင်းကဲ့သို့သော အပျက်သဘောဆောင်သည့် စိတ်ခံစားမှုများထဲသို့ ၎င်းတို့ မကြာခဏ ကျဆင်းကြသည်။ ၎င်းတို့သည် အထူးသဖြင့် အပျက်သဘောဆောင်ကာ အားနည်းကြပြီး စိတ်အခြေအနေပင် ပြောင်းလဲလွယ်ကြသည်။ ကံကောင်းသည်ဟု ၎င်းတို့ ခံစားရသည့်အခါ ဝမ်းမြောက်ခြင်းနှင့် ပြည့်ကြသည်၊ အားအင်နှင့် ပြည့်ကြပြီး အခက်အခဲများကို သည်းညည်းခံကာ အဖိုးအခ ပေးနိုင်ကြလေသည်။ ညတွင် လျှော့အိပ်နိုင်ကြပြီး နေ့ချိန်အတောအတွင်းတွင် အစားလျှော့စားနိုင်ကြသည်။ မည်သည့် အခက်အခဲကိုမဆို ၎င်းတို့ ဒုက္ခခံလိုစိတ် ရှိနေကြပြီး ခဏတာ စိတ်လှုပ်ရှားတက်ကြွပါက မိမိတို့ အသက်များကိုပင် ပူဇော်ရန် ဆန္ဒရှိကြလေသည်။ သို့ရာတွင် လတ်တလော ၎င်းတို့ ကံခေကြောင်း ခံစားရသည့် အခိုက် ၎င်းတို့အတွက် မည်သည့်အရာမျှ အဆင်ပြေပုံမရသည့်အခါ စိတ်မချမ်းမြေ့ခြင်းစိတ်ခံစားမှုက ၎င်းတို့၏ စိတ်နှလုံးကို ချက်ချင်း ထိန်းချုပ်သွားသည်။ ယခင်က ၎င်းတို့ ပြုခဲ့သည့် သန္နိဋ္ဌာန်နှင့် ဆုံးဖြတ်ချက်တို့သည် အားလုံး အချည်းနှီးဖြစ်သွားသည်။ ရုတ်တရက် ၎င်းတို့သည် လေလျော့သည့် ဘောလုံးတစ်လုံးကဲ့သို့ မည်သည့် အားအင်မျှ မစုစည်းနိုင်ဖြစ်ကြသည်၊ သို့မဟုတ် မည်သည့်အရာကိုမျှ လုပ်ဆောင်ရန်၊ သို့မဟုတ် ပြောဆိုရန် လုံးဝ လိုလားခြင်းမရှိဘဲ ဗွက်အိုင်တစ်အိုင်ကဲ့သို့ ဖြစ်သွားကြလေသည်။ ၎င်းတို့က “သမ္မာတရား စည်းမျဉ်းများ၊ သမ္မာတရား လိုက်စားခြင်း၊ ကယ်တင်ခြင်း ရယူခြင်း၊ ဘုရားသခင်ကို ကျိုးနွံနာခံခြင်း ဟူသည့် ဤအရာတစ်ခုမျှ ငါနှင့် မည်သည့် ပတ်သက်မှုမျှမရှိပါ။ ငါသည် ကံခေပြီး သမ္မာတရား မည်မျှ လက်တွေ့လုပ်ဆောင်သည်ဖြစ်စေ၊ သို့မဟုတ် အဖိုးအခ မည်မျှ ပေးဆပ်သည်ဖြစ်စေ အသုံးမဝင်ပါ။ ကယ်တင်ခြင်းကို ငါ လုံးဝ ရရှိလိမ့်မည် မဟုတ်ပါ။ ငါ ဇာတ်သိမ်းပေပြီ။ ငါသည် ကံမကောင်းသည့် အဆောင်တစ်ခု၊ ကံအကြောင်းမလှသည့် လူတစ်ဦးကဲ့သို့ ဖြစ်သည်။ ကောင်းပြီ၊ ရှိစေတော့၊ မည်သို့ဆိုစေ ငါကံမကောင်းပါ”ဟု တွေးကြလေသည်။ မြင်ကြသလော၊ တစ်မိနစ်တွင် ၎င်းတို့သည် ပေါက်ထွက်တော့မည့် လေအလွန်ပြည့်သော ဘောလုံးတစ်လုံးကဲ့သို့ ဖြစ်ကြပြီး နောက်တစ်မိနစ်တွင် ၎င်းတို့ သိမ်ငယ်သွားကြသည်။ ဤသည်မှာ ဒုက္ခပေးတတ်သည် မဟုတ်လော။ ဤဒုက္ခသည် အဘယ်သို့ ဖြစ်လာသနည်း။ ဖြစ်ကြောင်းရင်းမြစ်မှာ အဘယ်နည်း။ ၎င်းတို့သည် စတော့စျေးကွက်ကို တက်ခြင်း ကျခြင်းရှိမရှိ၊ အစုရှယ်ယာများကို အမြတ်နှင့်ရောင်းချရန် ဝယ်ယူရမည့် စျေးကွက်၊ သို့မဟုတ် ထုတ်ရောင်းသူများ၍ ထိုးကျနေသော စျေးကွက် ဟုတ်မဟုတ်ဆိုသည်ကို စောင့်ကြည့်နေသည့်အလား၊ မိမိတို့၏ ကိုယ်ပိုင် အခွင့်အလမ်းများကို အမြဲ စောင့်ကြည့်နေကြသည်။ ၎င်းတို့သည် မိမိတို့ ကံကိစ္စနှင့် ပတ်သက်၍ အမြဲ မူမှန်ခြင်းမရှိ၊ အလွန့်အလွန် သတိထားတတ်ကြပြီး အလွန့်အလွန် ခေါင်းမာကြသည်။ ဤအစွန်းရောက်သည့် လူစားမျိုးသည် မိမိတို့ကိုယ်ပိုင် အခွင့်အလမ်းနှင့်ပတ်သက်၍ အလွန် ဂရုစိုက်လွန်းပြီး မိမိတို့ စိတ်အခြေအနေများပေါ် အခြေခံပြီး အသက်ရှင်ကြသောကြောင့် စိတ်မချမ်းမြေ့ခြင်းစိတ်ခံစားမှုထဲသို့ မကြာခဏ နွံနစ်လာကြရသည်။ မနက် အိပ်ရာထချိန် စိတ်အခြေအနေ မကောင်းပါက “အို မဟုတ်သေးပါ။ ယနေ့သည် ကံကောင်းသည့် နေ့တစ်နေ့ မဟုတ်မည်ကို ငါ ဧကန် ပြောရဲသည်။ ငါ့ဘယ်ဖက် မျက်ခမ်းလှုပ်နေသည်မှာ ရက်အတော်ကြာ နေခဲ့သည်၊ ငါ၏ လျှာသည် မာတောင့်နေပြီး ငါ့ ဦးနှောက်က နှေးကွေးလေးကန်နေသည်။ အစာစားနေစဉ် ငါ့လျှာကို ငါကိုက်မိပြီး ပြီးခဲ့သည့်ည အိပ်နေချိန် အိပ်မက်မကောင်းခဲ့ပါ”ဟု တွေးကြလေသည်။ သို့မဟုတ် ၎င်းတို့က “ယနေ့ တစ်စုံတစ်ဦး ပြောသည့် ပထမဆုံး ငါ ကြားရသော စကားများမှာ မကောင်းသည့် နိမိတ်တစ်ခုနှင့် တူသည်”ဟု တွေးကြသည်။ ၎င်းတို့သည် ဤ တောင်စဉ်ရေမရ စကားများကို ဗလုံးဗထွေး ဆက်ကာ ရွတ်ဆိုရင်း၊ ထိုသို့သောအရာများကို လေ့လာမှုပြုရင်း စဉ်ဆက်မပြတ် တစ်ပါးသူအပေါ် ယုံမှားသံသယ လွန်ကဲကြသည်။ မိမိတို့ကိုယ်ပိုင် အခွင့်အလမ်း၊ ဦးတည်ချက်နှင့် စိတ်အခြေအနေအကြောင်း နေ့စဉ်နှင့် အချိန်ကာလတိုင်းတွင် အလွန့်အလွန် ပူပန်တတ်ကြလေသည်။ အသင်းတော်ရှိ ၎င်းတို့ ညီအစ်ကို မောင်နှမများအားလုံးက ၎င်းတို့အပေါ် အသုံးပြုသော အကြည့်များ၊ သဘောထားနှင့် လေသံတို့ကိုပင်လျှင် ၎င်းတို့ လေ့လာစောင့်ကြည့်တတ်ကြသည်။ ၎င်းတို့၏ စိတ်နှလုံးများသည် ဤအရာများ၏ နေရာယူခြင်းခံရသည်။ ယင်းက ၎င်းတို့ကို စဉ်ဆက်မပြတ် စိတ်မချမ်းမြေ့ဖြစ်စေလေသည်။ ၎င်းတို့သည် ကောင်းမွန်သည့် အခြေအနေတွင် မရှိကြကြောင်း ၎င်းတို့ သိကြသည့်တိုင် ဘုရားသခင်ထံ ဆုမတောင်း၊ သို့မဟုတ် ထိုအရာကို ဖြေရှင်းရန် သမ္မာတရား ရှာဖွေခြင်း မရှိကြသကဲ့သို့ မည်သည့် ဖောက်ပြန်ပျက်စီးသော စိတ်သဘောထားများကို ၎င်းတို့ ထုတ်ဖော်ပြသည်ဖြစ်စေ ထိုအရာများကို ၎င်းတို့ အာရုံတစ်ခုတလေ စိုက်ခြင်းမရှိ၊ သို့မဟုတ် အလေးအနက် သဘောထားခြင်း မရှိကြချေ။ ဤသည်မှာ ပြဿနာတစ်ခု မဟုတ်လော။ (ဟုတ်ပါသည်။)

၎င်းတို့တွင် ကောင်းသည့်ကံ၊ သို့မဟုတ် ဆိုးသည့် ကံ ရှိမရှိဆိုသည်နှင့် ပတ်သက်၍ အမြဲ ပူပန်သော ဤလူများအနေဖြင့် အမှုအရာများအပေါ် ၎င်းတို့ ရှုမြင်ပုံသည် မှန်ကန်သလော။ ကောင်းသည့်ကံ၊ သို့မဟုတ် ဆိုးသည့်ကံ တည်ရှိသလော။ (မရှိပါ။) မတည်ရှိဟု ဆိုရခြင်းအတွက် အခြေခံအကြောင်းရင်းမှာ အဘယ်နည်း။ (နေ့စဉ် ကျွန်ုပ် ကြုံဆုံသည့် လူများနှင့် ကျွန်ုပ်တို့ထံ ဖြစ်ပျက်သည့် အရာများကို ဘုရားသခင်၏ အချုပ်အခြာအာဏာနှင့် အစီအစဉ်များက သတ်မှတ်ထားခြင်း ဖြစ်သည်။ ကောင်းသည့်ကံ၊ သို့မဟုတ် ဆိုးသည့်ကံကဲ့သို့သော အရာများမရှိပါ။ အရာရာသည် လိုအပ်မှုကြောင့် ဖြစ်ပျက်ခြင်း ဖြစ်ပြီး ထိုအရာနောက်ကွယ်တွင် အဓိပ္ပာယ်ရှိပါသည်။) ယင်းမှာ မှန်ကန်သလော။ (မှန်ကန်ပါသည်။) ဤအမြင်သည် မှန်ကန်ပြီး ဤသည်မှာ ကံမတည်ရှိခြင်းအကြောင်း ပြောဆိုခြင်းအတွက် အယူအဆဆိုင်ရာ အခြေခံအကြောင်းရင်း ဖြစ်သည်။ သင့်ထံ မည်သည့်အရာ ဖြစ်ပျက်သည်ဖြစ်စေ၊ ကောင်းသည့်အရာဖြစ်စေ၊ မကောင်းသည့်အရာဖြစ်စေ အားလုံးက လေးရာသီတစ်လျှောက် ဖြစ်သည့် ရာသီဥတုကဲ့သို့ပင် ပုံမှန်ဖြစ်၏။ နေ့တိုင်း နေမသာနိုင်ပေ။ နေသာသည့်နေ့များကို ဘုရားသခင် စီစဉ်ထားခြင်းဖြစ်ပြီး တိမ်ထူသော နေ့ရက်များ၊ မိုး၊ လေနှင့် မုန်တိုင်းတို့ကိုမူ ဘုရားသခင် စီစဉ်ထားခြင်းမဟုတ်ဟု သင် ဆို၍ မရပေ။ အရာရာကို ဘုရားသခင်၏ အချုပ်အခြာအာဏာနှင့် အစီအစဉ်များက သတ်မှတ်ထားခြင်းဖြစ်ပြီး သဘာဝ ပတ်ဝန်းကျင်က ဖြစ်ပေါ်စေခြင်း ဖြစ်သည်။ ဤသဘာဝ ပတ်ဝန်းကျင်သည် ဘုရားသခင် စီစဉ်ပြီး ထူထောင်သည့် နည်းဥပဒေသများနှင့် စည်းမျဉ်းများအတိုင်း ဖြစ်ပေါ်၏။ ဤအရာအားလုံးသည် လိုအပ်ပြီး အရေးပါသောကြောင့် ရာသီဥတုက မည်သည့်အရာဖြစ်စေ၊ သဘာဝ နည်းဥပဒေသများက ဖြစ်ပေါ်စေပြီး ဆောင်ကြဉ်းလာခြင်း ဖြစ်သည်။ ထိုအရာ၌ ကောင်းသည့်အရာ၊ သို့မဟုတ် ဆိုးသည့်အရာ တစ်ခုမျှမရှိ။ ထိုအရာနှင့်ပတ်သက်၍ လူတို့၏ ခံစားချက်များသာ ကောင်းခြင်း၊ ဆိုးခြင်း ဖြစ်သည်။ မိုးရွာနေချိန်၊ လေထန်နေချိန်၊ သို့မဟုတ် တိမ်ထူနေချိန်၊ သို့မဟုတ် မိုးသီးမုန်တိုင်းများအတွင်းတွင် လူတို့သည် စိတ်မချမ်းသာကြချေ။ လူတို့သည် အထူးသဖြင့် မိုးရွာပြီး စိုထိုင်းသည့်အခါ မနှစ်သက်ကြချေ။ ၎င်းတို့၏ အဆစ်များ နာကျင်ပြီး အားနည်းသည်ဟု ခံစားရသည်။ သင်သည် မိုးရွာသောနေ့များနှင့် ပတ်သက်၍ စိတ်မချမ်းမသာဖြစ်ကောင်းဖြစ်နိုင်သော်လည်း မိုးရွာသောနေ့များသည် ကံမကောင်းပါဟု သင် ပြောနိုင်သလော။ ဤသည်မှာ လူတို့၌ ရာသီဥတုလှုံ့ဆော်ပေးသည့် ခံစားချက်တစ်ခုမျှသာဖြစ်သည်။ ကံသည် မိုးရွာနေသည်ဟူသောအချက်နှင့် လုံးဝမပတ်သက်ချေ။ နေသာသည့်နေ့များသည် ကောင်းမွန်သည်ဟု သင်ဆိုကောင်းဆိုမည်။ မိုးတစ်စက်မျှ မရွာဘဲ သုံးလကြာ နေသာလျှင် လူတို့ စိတ်ချမ်းသာကြသည်။ နေ့စဉ် နေရောင်ကို ၎င်းတို့ မြင်နိုင်ပြီး ရံဖန်ရံခါ ပါးလျသော လေပြည်လေညင်းဖြင့် ခြောက်သွေ့ပြီး နွေးထွေးကာ အိမ်အပြင်ဘက်သို့ ၎င်းတို့ ထွက်ချင်သည့်အခါတိုင်း ထွက်နိုင်လေသည်။ သို့ရာတွင် အပင်များက ထိုအရာကို သည်းမခံနိုင်သကဲ့သို့ မိုးခေါင်မှုကြောင့် ကောက်ပဲသီးနှံများ သေဆုံးလေသည်။ ထို့ကြောင့် ထိုနှစ်တွင် ရိတ်သိမ်းရခြင်း မရှိပေ။ သို့ဆိုလျှင် သင် စိတ်ချမ်းသာခြင်းသည် အမှန်တကယ် ကောင်းသည်ဟု ဆိုလိုသလော။ စားဖို့ အစားအစာမရှိသည့် ဆောင်ဦးရာသီရောက်လာသည့်အခါ သင်က “အလိုလေး၊ နေသာသည့် နေ့များစွာ ရှိခြင်းသည်လည်း မကောင်းပါ။ မိုးမရွာလျှင် ကောက်ပဲသီးနှံများ ထိခိုက်သည်၊ ရိတ်သိမ်းဖို့ အစားအစာမရှိသကဲ့သို့ လူတို့ ဆာလောင်ငတ်မွတ်ကြရသည်”ဟု ဆိုနေရလိမ့်မည်။ ဤအချိန်တွင် မဆုံးနိုင်သော နေသာသည့် နေ့များလည်း မကောင်းသည်ကို သင် သဘောပေါက်သွားသည်။ အမှန်တရားမှာ တစ်စုံတစ်ရာနှင့် ပတ်သက်၍ လူတစ်ဦး စိတ်ချမ်းသာခြင်း၊ စိတ်မချမ်းသာခြင်းသည် အမှုအရာကိုယ်တိုင်၏ အနှစ်သာရထက် မိမိတို့ကိုယ်ပိုင် တစ်ကိုယ်ကောင်းဆန်သော ရည်ရွယ်ချက်များ၊ ဆန္ဒများနှင့် ကိုယ်ကျိုးစီးပွားတို့အပေါ် အခြေခံခြင်း ဖြစ်သည်။ ထို့ကြောင့် တစ်စုံတစ်ရာ ကောင်းခြင်း၊ ဆိုးခြင်း ရှိမရှိဆိုသည်ကို လူတို့ တိုင်းတာသည့် အခြေခံအကြောင်းရင်းမှာ မှန်ကန်တိကျခြင်း မရှိပေ။ အခြေခံအကြောင်းရင်းက မှန်ကန်တိကျခြင်း မရှိသောကြောင့် ၎င်းတို့ နောက်ဆုံးချသည့် ကောက်ချက်များမှာလည်း မှန်ကန်တိကျခြင်း မရှိပေ။ ကောင်းသည့် ကံနှင့် ဆိုးသည့်ကံ အကြောင်းအရာကို ပြန်သွားရလျှင် ယခု ကံနှင့်ဆိုင်သော ဤဆိုရိုးသည် ခိုင်လုံခြင်း မရှိကြောင်းနှင့် ကောင်းခြင်း မရှိသကဲ့သို့ ဆိုးခြင်းလည်း မရှိကြောင်းကို လူတိုင်း သိရှိကြပြီဖြစ်သည်။ ကောင်းသည်ဖြစ်စေ၊ ဆိုးသည်ဖြစ်စေ သင် ကြုံရသည့် လူများ၊ အဖြစ်အပျက်များနှင့် အမှုအရာများအားလုံးကို ဘုရားသခင်၏ အချုပ်အခြာအာဏာနှင့် အစီအစဉ်များက သတ်မှတ်ထားခြင်းဖြစ်သောကြောင့် ထိုအရာများကို သင့်တင့်လျောက်ပတ်စွာ သင် ရင်ဆိုင်သင့်သည်။ ဘုရားသခင်ထံမှ ကောင်းသည့်အရာကို ခံယူပြီး ဘုရားသခင်ထံမှ မကောင်းသည့်အရာကိုလည်း ခံယူလော့။ ကောင်းသည့်အရာများ ဖြစ်ပျက်သည့်အခါ သင်ကံကောင်းကြောင်းနှင့် မကောင်းသည့်အရာများ ဖြစ်ပျက်သည့်အခါ သင် ကံခေသည်ဟု မဆိုနှင့်။ ဤအရာများအားလုံးအတွင်းတွင် လူတို့အတွက် သင်ယူရမည့် သင်ခန်းစာများရှိသည်ဟုသာ ဆိုနိုင်သည်။ ယင်းတို့ကို မငြင်းပယ်သင့်ပေ၊ သို့မဟုတ် မရှောင်ကြဉ်သင့်ပေ။ ကောင်းသောအရာများအတွက် ဘုရားသခင်ကို ကျေးဇူးတင်လော့။ သို့သော် မကောင်းသည့်အရာအားလုံးကို ဘုရားသခင် စီစဉ်ထားခြင်း ဖြစ်သောကြောင့် ထိုအရာများအတွက်လည်း ဘုရားသခင်ကို ကျေးဇူးတင်လော့။ ကောင်းသည့် လူများ၊ အဖြစ်အပျက်များ၊ အမှုအရာများက ၎င်းတို့ သင်ယူသင့်သည့် သင်ခန်းစာများကို ပေးသော်လည်း မကောင်းသည့် လူများ၊ အဖြစ်အပျက်များ၊ အမှုအရာများနှင့် ပတ်ဝန်းကျင်များမှ သင်ယူရမည့်အရာ သာ၍ပင်ရှိ၏။ ဤအရာများသည် အကြင်သူ၏ ဘဝတစ်စိတ်တစ်ပိုင်း ဖြစ်သင့်သည့် အတွေ့အကြုံများနှင့် ဖြစ်ရပ်များသာ ဖြစ်သည်။ ထိုအရာများကို တိုင်းတာရန် ကံနှင့်ဆိုင်သည့် စိတ်ကူးကို လူတို့ အသုံးမပြုသင့်ပေ။ ထို့ကြောင့် အမှုအရာများ ကောင်းခြင်း၊ ဆိုးခြင်း ရှိမရှိဆိုသည်ကို အကဲဖြတ်ရန် ကံကို အသုံးပြုသည့် လူတို့၏ အတွေးများနှင့် ရှုထောင့်အမြင်များသည် အဘယ်နည်း။ ထိုလူတို့၏ အနှစ်သာရမှာ အဘယ်နည်း။ ကောင်းသည့်ကံနှင့် ဆိုးသည့်ကံကို အဘယ်ကြောင့် ၎င်းတို့ အလွန် အာရုံစိုက်ကြသနည်း။ ကံအပေါ် များစွာ အာရုံစိုက်သည့်လူများသည် မိမိတို့ကံ ကောင်းရန် မျှော်လင့်ကြသလော၊ သို့မဟုတ် ကံဆိုးရန် မျှော်လင့်ကြသလော။ (ကံကောင်းရန် မျှော်လင့်ကြပါသည်။) မှန်ပေ၏။ အမှန်တွင် ၎င်းတို့သည် ကောင်းသည့်ကံနှင့် ကောင်းသည့်အရာများ ၎င်းတို့ထံ ဖြစ်ပျက်ဖို့အတွက် လိုက်စားအားထုတ်ကြပြီး ထိုအရာများကို ၎င်းတို့ ကောင်းကောင်း အသုံးချကာ ထိုအရာများမှ အကျိုးအမြတ်များ ရယူကြသည်။ အခြားသူများ မည်မျှ ဆင်းရဲဒုက္ခခံစားရသည်၊ သို့မဟုတ် အခြားသူများက ဆင်းရဲဒုက္ခ၊ သို့မဟုတ် အခက်အခဲမည်မျှ သည်းညည်းခံရမည်ဆိုသည်ကို ၎င်းတို့ ဂရုမစိုက်ကြချေ။ ကံမကောင်းသည့်အရာအဖြစ် ၎င်းတို့ မြင်သည့် မည်သည့်အရာကိုမျှ မိမိတို့ထံ မဖြစ်စေချင်ကြပေ။ တစ်နည်းအားဖြင့်ဆိုသော် ၎င်းတို့ထံ မကောင်းသည့်အရာ မည်သည့်အရာမျှ ၎င်းတို့ မဖြစ်စေချင်ကြပေ။ အနှောင့်အယှက်များ၊ ကျရှုံးမှုများ၊ သို့မဟုတ် အရှက်ရစရာများ၊ ပြုပြင်ခံရခြင်း၊ အမှုအရာများ ဆုံးရှုံးခြင်း၊ အခွင့်အရေး ဆုံးရှုံးခြင်းနှင့် လှည့်စားခံရခြင်းများ မဖြစ်စေချင်ကြပေ။ ထိုအရာများထဲမှ တစ်ခုတလေဖြစ်ပျက်ပါက မကောင်းသည့် ကံအဖြစ် မှတ်ယူလိုက်ကြသည်။ မည်သူက ထိုအရာကို စီစဉ်သည်ဖြစ်စေ မကောင်းသည့်အရာများ ဖြစ်ပျက်လျှင် ထိုအရာမှာ ကံမကောင်းခြင်း ဖြစ်သည်။ ၎င်းတို့သည် ရာထူးတိုးခံရခြင်း၊ လူအုပ်မှ ထင်ပေါ်ခြင်းနှင့် အခြားသူများ၏ ထိခိုက်နစ်နာမှုမှ အကျိုးကျေးဇူး ခံစားရခြင်းမှသည် တစ်စုံတစ်ရာမှ အကျိုးအမြတ်ရခြင်း၊ ငွေများစွာ ရှာခြင်း၊ သို့မဟုတ် အဆင့်မြင့် အရာရှိတစ်ဦး ဖြစ်ခြင်းအထိ ကောင်းသည့်အရာများအားလုံး ၎င်းတို့ထံ ဖြစ်ပျက်ရန် မျှော်လင့်ကြပြီး ယင်းမှာ ကောင်းသည့်ကံဟု ၎င်းတို့ တွေးထင်ကြလေသည်။ ၎င်းတို့သည် မိမိတို့ ကြုံရသည့် လူများ၊ အဖြစ်အပျက်များနှင့် အမှုအရာများကို ကံပေါ်အခြေခံ၍ အမြဲ တိုင်းတာကြသည်။ မကောင်းသည့်ကံကို မဟုတ်ဘဲ ကောင်းသည့်ကံကို လိုက်စားနေကြသည်။ အမှုအရာ အနည်းငယ်မျှ မှားယွင်းသည်နှင့်တစ်ပြိုင်နက် ၎င်းတို့ ဒေါသထွက်၊ စိတ်အနှောင့်အယှက်ဖြစ်ပြီး မကျေမနပ်ဖြစ်ကြသည်။ ဘွင်းဘွင်း ပြောရလျှင် ဤလူစားမျိုးများသည် တစ်ကိုယ်ကောင်းဆန်၏။ ၎င်းတို့သည် အခြားလူများ၏ ထိခိုက်နစ်နာမှုမှ မိမိတို့အတွက် အကျိုးကျေးဇူးခံစားခြင်း၊ မိမိတို့ကိုယ်ကိုအတွက် အကျိုးအမြတ် ဖန်တီးခြင်း၊ ထိပ်ဆုံးသို့ ရောက်လာခြင်းနှင့် လူအုပ်ထဲမှ ထင်ပေါ်ခြင်းတို့ကို လိုက်စားအားထုတ်ကြသည်။ ၎င်းတို့ တစ်ဦးတည်းထံတွင် ကောင်းသည့်အရာမှန်သမျှ ဖြစ်ပျက်လျှင် ၎င်းတို့ စိတ်ကျေနပ်ကြမည်ဖြစ်သည်။ ဤသည်မှာ ၎င်းတို့၏ သဘာဝ အနှစ်သာရဖြစ်သည်။ ၎င်းတို့၏ စစ်မှန်သော သဘောသဘာဝ ဖြစ်သည်။

လူတိုင်းသည် ဘဝတွင် ဆုတ်ဆိုင်းမှုများနှင့် ကျရှုံးမှုများစွာ ဖြတ်သန်းရမည်။ စိတ်ကျေနပ်မှုဖြင့်သာ ပြည့်ဝသည့် ဘဝတစ်ခု မည်သူ ရှိပါသနည်း။ မည်သူသည် ကျရှုံးမှုများ၊ သို့မဟုတ် ဆုတ်ဆိုင်းမှုများ တစ်ခုမျှ လုံးဝ မတွေ့ကြုံရသနည်း။ တစ်ခါတစ်ရံ အမှုအရာများသည် သင့်အတွက် အဆင်မပြေသည့်အခါ၊ သို့မဟုတ် ဆုတ်ဆိုင်းမှုများနှင့် ကျရှုံးမှုများကို သင် အမှတ်မထင် တွေ့ရသည့်အခါ ဤသည်မှာ မကောင်းသည့်ကံမဟုတ်။ သင် တွေ့ကြုံသင့်သည့်အရာ ဖြစ်သည်။ ထိုအရာမှာ အစာစားသကဲ့သို့ ဖြစ်သည်။ အချဉ်၊ အချို၊ အခါးနှင့် အစပ် ထပ်တူထပ်မျှ သင် စားရမည်ဖြစ်သည်။ လူတို့သည် ဆားမပါဘဲ မဖြစ်သကဲ့သို့ ငံသည့် အစားအစာအချို့ကို စားရမည်ဖြစ်သည်။ သို့သော် ဆားများစွာ သင် စားလွန်းပါက၊ သင်၏ ကျောက်ကပ် ထိလိမ့်မည်။ အချို့သော ရာသီအချိန်ကာလများတွင် ချဉ်သောအစာများကို သင်စားရမည်၊ သို့သော် အလွန်များစွာ စားရန်မှာ သင်၏ သွား သို့မဟုတ် အစာအိမ်အတွက် မကောင်းသည်နှင့်အမျှ အဆင်ပြေမည် မဟုတ်။ အရာရာကို ချင့်ချင့်ချိန်ချိန် စားပေးရမည်ဖြစ်သည်။ သင်သည် ချဉ်သည့်အစာ၊ ငံသည့်အစာနှင့် ချိုသည့်အစာများ စားပြီး ခါးသည့် အစာအချို့ကိုလည်း စားရမည်ဖြစ်သည်။ ခါးသည့် အစာများသည် အတွင်း အင်္ဂါအချို့အတွက် ကောင်းမွန်သောကြောင့် အနည်းငယ် သင်စားပေးရမည်။ လူတစ်ဦး၏ ဘဝသည်လည်း အလားတူ ဖြစ်၏။ သင့်ဘဝ၏ အဆင့်တိုင်းတွင် သင် အမှတ်မထင် တွေ့ကြုံရသည့် လူများ၊ အဖြစ်အပျက်များနှင့် အမှုအရာများ အများစုသည် သင်၏ အကြိုက် ဖြစ်မည်မဟုတ်။ ဤသည်မှာ အဘယ်ကြောင့်နည်း။ အဘယ်ကြောင့်ဆိုသော် လူတို့သည် မတူကွဲပြားသည့် အရာများကို လိုက်စားကြသောကြောင့် ဖြစ်သည်။ သင်သည် ကျော်ကြားမှု၊ အကျိုးအမြတ်နှင့် အဆင့်အတန်းနှင့် ကြွယ်ဝမှုတို့ကို လိုက်စားပြီး အခြားသူများထက် သာလွန်သူဖြစ်ရန်နှင့် ကြီးမားသည့် အောင်မြင်မှု စွမ်းဆောင်ရရှိရန် စသည်တို့ကို ကြိုးစားပါက အမှုအရာများ၏ ၉၉ ရာခိုင်နှုန်းသည် သင့်အကြိုက် ဖြစ်မည်မဟုတ်။ ကံအကြောင်းမလှသည့်ဖြစ်ရပ်သာ ဖြစ်သည်ဟု လူတို့ ပြောသည့်အတိုင်းသာ ဖြစ်သည်။ သို့ရာတွင် သင်မည်မျှ ကံကောင်းသည်၊ သို့မဟုတ် ကံမကောင်းသည်ဟူသည့် စိတ်ကူးကို သင် စွန့်လွှတ်ပြီး အမှုအရာများကို တည်ငြိမ်စွာနှင့် မှန်ကန်စွာ သင် သဘောထားပါက အမှုအရာအများစုသည် အလွန် သဘောမကျစရာ မဖြစ်သည်ကို၊ သို့မဟုတ် ကိုင်တွယ်ဖြေရှင်းရန် မခက်ခဲသည်ကို သင် တွေ့ရှိရလိမ့်မည်။ သင်၏ ရည်မှန်းချက်များနှင့် စိတ်ဆန္ဒများကို သင် လက်လွှတ်သည့်အခါ သင့်အပေါ် ကျရောက်သည့် ကံအကြောင်းမလှသော မည်သည့်ဖြစ်ရပ်ကိုမဆို ငြင်းပယ်ခြင်း၊ သို့မဟုတ် ရှောင်ရှားခြင်းအား သင် ရပ်တန့်ပြီး သင်မည်မျှ ကံကောင်းသည်၊ သို့မဟုတ် ကံမကောင်းသည်ဆိုသည်အားဖြင့် ထိုသို့သောအရာများကို အကဲဖြတ်ခြင်းအား သင် ရပ်တန့်သည့်အခါ ကံအကြောင်းမလှသည့် ဖြစ်ရပ်နှင့် မကောင်းသောအရာအဖြစ် သင်မြင်လေ့ရှိခဲ့သည့် အရာများစွာတို့ကို ယခုတွင် ကောင်းသည့်အရာအဖြစ် သင် ယခု မြင်လိမ့်မည်။ မကောင်းသည့်အရာများက ကောင်းသည့်အရာများအဖြစ်သို့ ပြောင်းလဲသွားလိမ့်မည်။ သင်၏ စိတ်နေစိတ်ထားနှင့် အမှုအရာများကို သင် ရှုမြင်သည့် နည်းလမ်းတို့သည် ပြောင်းလဲသွားလိမ့်မည်။ ထိုအရာက သင့်ကို သင်၏ ဘဝအတွေ့အကြုံနှင့်ပတ်သက်၍ မတူကွဲပြားစွာ ခံစားနိုင်စေလိမ့်မည်ဖြစ်ပြီး တစ်ချိန်တည်းတွင် မတူကွဲပြားသည့် ဆုလာဘ်များကို ရိတ်သိမ်းနိုင်စေလိမ့်မည်။ ဤသည်မှာ စိတ်ကူးမရသည့် ဆုလာဘ်များကို သင့်ထံ ဆောင်ကြဉ်းမည့် သာမန်ထက်လွန်ကဲသော အတွေ့အကြုံဖြစ်သည်။ ထိုအရာမှာ ဆိုးသည့်အရာတစ်ခုမဟုတ်၊ ကောင်းသည့်အရာတစ်ခု ဖြစ်သည်။ ဥပမာအားဖြင့် လူအချို့သည် အမြဲ အသိအမှတ်ပြုခြင်း ခံကြရသည်။ ၎င်းတို့သည် ရာထူးတိုးခြင်း အမြဲခံရသည်။ ချီးမွမ်းခြင်းနှင့် ခွန်အားပေးခြင်းကို ၎င်းတို့ အမြဲ ရကြသည်။ မိမိတို့ ညီအစ်ကို မောင်နှမများထံမှ လက်ခံမှုကို မကြာခဏရကြပြီး လူတိုင်းက အားကျမှုဖြင့် ၎င်းတို့ကို ကြည့်ကြသည်။ ဤသည်မှာ ကောင်းသည့် အရာတစ်ခုလော။ ထိုလူများသည် မိမိတို့ဘက်တွင် ကံတရား ရှိသောကြောင့် ဤအရာများ ဖြစ်ပျက်ခြင်းဖြစ်သည်ဟု လူအများစုက တွေးထင်ကြသည်။ ၎င်းတို့က “ကြည့်ပါ၊ ထိုလူသည် အစွမ်းအစကောင်း ရှိသည်၊ မွေးရာပါ ကံကောင်းပြီး သူ့ဘဝတွင် အဆင်ပြေသည်။ သူသည် ကောင်းမွန်သည့် အခွင့်အရေးများ ရပြီး ရာထူးတိုးမှုများကို ရရှိသည်။ သူသည် အမှန်တကယ် ကံကောင်းခြင်းသာ ဖြစ်သည်”ဟု ပြောကြသည်။ ၎င်းတို့သည် အလွန့်အလွန် အားကျကြသည်။ သို့တိုင် အဆုံးတွင် ထိုလူသည် နှစ်အနည်းငယ်အတွင်း ထုတ်ပယ်ခံရပြီး သာမန် ယုံကြည်သူတစ်ဦး ဖြစ်လာသည်။ ထိုအရာနှင့်ပတ်သက်၍ သူ ငိုကြွေးပြီး မိမိကိုယ်ကို ကြိုးဆွဲချရန် ကြိုးစားကာ ရက်အနည်းငယ်အတွင်းတွင် သူရှင်းထုတ်ခံလိုက်ရသည်။ ဤသည်မှာ ကောင်းသည့် ကံလော။ ထိုသို့ သင် ကြည့်ပါက သူသည် ပြင်းပြင်းထန်ထန် ကံဆိုးလှပေသည်။ သို့ရာတွင် ထိုအရာမှာ အမှန်တကယ် မကောင်းသည့် ကံနှင့်ဆိုင်သော ကိစ္စဖြစ်သလော။ (မဟုတ်ပါ။) အမှန်တွင် သူသည် မကောင်းသည့် ကံရှိခြင်းမဟုတ်။ မှန်ကန်သည့် လမ်းကြောင်းကို သူမလိုက်လျှောက်ခဲ့ခြင်း ဖြစ်သည်။ မှန်ကန်သည့် လမ်းကြောင်းကို သူမလိုက်လျှောက်ခဲ့သောကြောင့် “ကံကောင်း”သည်ဟု လူတို့ မြင်သော အရာများ သူ့ထံ ဖြစ်ပျက်သည့်အခါ ထိုအရာများသည် သူ၏ ပျက်စီးခြင်းကို အရှိန်မြှင့်စေသည့် စုံစမ်းသွေးဆောင်ခြင်း၊ ထောင်ချောက်နှင့် အထောက်အကူတစ်ခု ဖြစ်လာခဲ့သည်။ ဤသည်မှာ ကောင်းသည့်အရာတစ်ခုလော။ သူသည် ရာထူးတိုးခံရဖို့၊ အခြားလူတိုင်းထက် သာဖို့၊ အဓိက အာရုံစိုက်ခြင်းခံရသူဖြစ်ဖို့နှင့် အရာရာတိုင်း အဆင်ပြေပြီး မိမိဖြစ်စေလိုသည့်အတိုင်းဖြစ်ဖို့ အမြဲ ရည်ရွယ်ချက် ကြီးစွာထားခဲ့သည်။ သို့သော် အဆုံးတွင် မည်သည့်အရာ ဖြစ်ပျက်ခဲ့သနည်း။ သူ ဖယ်ရှားရှင်းလင်းခြင်းခံခဲ့ရသည် မဟုတ်လော။ ဤသည်မှာ မှန်ကန်သည့် လမ်းကြောင်းကို လူတို့ မလိုက်လျှောက်သည့်အချိန်တွင် ဖြစ်လာသည့် ရလဒ်ဖြစ်သည်။ ကောင်းသည့် ကံကို လိုက်စားခြင်း ကိုယ်၌က မှန်ကန်သော လမ်းကြောင်း မဟုတ်။ ကံတရားကို လိုက်စားသည့် လူတို့သည် မကောင်းသည့် အရာအားလုံး၊ မလိုလားအပ်သောအရာများအဖြစ် လူတို့ မှတ်ယူလေ့ရှိသည့် အရာအားလုံး၊ လူတို့၏ စိတ်အခြေအနေများနှင့် ဇာတိအသွေးအသား အကျိုးစီးပွားများနှင့် မကိုက်ညီသည့်အရာများကို ငြင်းပယ်ပြီး ရှောင်ရှားရန်မှာ သေချာ၏။ ဤအရာများ ဖြစ်ပွားခြင်းကို ၎င်းတို့ ကြောက်ရွံ့ကြသည်၊ ရှောင်ရှားပြီး ငြင်းပယ်ကြလေသည်။ ဤအရာများ ဖြစ်ပျက်သည့်အခါ “ကံမကောင်း”သောအရာများအဖြစ် ၎င်းတို့ ပုံဖော်လိုက်ကြသည်။ ထိုအရာများကို ကံမကောင်းဟု ၎င်းတို့ တွေးထင်သည့်အခါ သမ္မာတရားကို ၎င်းတို့ ရှာဖွေနိုင်ကြသလော။ (မရှာဖွေနိုင်ပါ။) သမ္မာတရား မရှာဖွေနိုင်သကဲ့သို့ မိမိတို့ ကံမကောင်းဟု အမြဲ တွေးထင်ကြသည့် ထိုလူများသည် မှန်ကန်သော လမ်းကြောင်း လျှောက်နိုင်သည်ဟု သင်ထင်သလော။ (မထင်ပါ။) ဧကန်မုချ မလျှောက်နိုင်ကြပေ။ ထို့ကြောင့် ကံကို အမြဲ လိုက်စားသူများ၊ မိမိတို့ ကံတရားကိုသာ အမြဲ အာရုံစိုက်ပြီး မိမိတို့ ကံတရားကို စိတ်ကူးမှန်းဆကြည့်နေသော လူတို့သည် မှန်ကန်သည့် လမ်းကြောင်း မလိုက်လျှောက်ကြသည့် လူများ ဖြစ်သည်။ ထိုသို့သော လူများသည် မိမိတို့၏ သင့်တင့်လျောက်ပတ်သော တာဝန်များကို အာရုံမစိုက်ကြသကဲ့သို့ မှန်ကန်သည့် လမ်းကြောင်းကို မလိုက်လျှောက်ကြသောကြောင့် စိတ်မချမ်းမြေ့ခြင်းထဲသို့ ဆက်လက်ကျဆင်းနေကြသည်။ ဤသည်မှာ ၎င်းတို့ ကိုယ်တိုင်၏ အပြစ်ဖြစ်ပြီး ၎င်းတို့နှင့် ထိုက်တန်၏။ ယင်းမှာ ၎င်းတို့သည် မှားယွင်းသော လမ်းကြောင်းကို လိုက်လျှောက်သောကြောင့် ဖြစ်သည်။ ၎င်းတို့သည် စိတ်မချမ်းမြေ့ခြင်းထဲသို့ ကျဆင်းထိုက်ကြသည်။ ဤစိတ်မချမ်းမြေ့ခြင်းထဲမှ ထွက်လာရန် လွယ်ကူသလော။ အမှန်တွင် လွယ်ကူ၏။ သင်၏ မှားယွင်းသည့် ရှုထောင့်အမြင်များကိုသာ လက်လွှတ်လော့။ အရာရာ အဆင်ပြေဖို့၊ သို့မဟုတ် သင် အလိုရှိသည့်နည်းလမ်းအတိုင်း အတိအကျဖြစ်ဖို့၊ သို့မဟုတ် အဆင်ပြေချောမွေ့စွာ ဖြစ်ဖို့ မမျှော်လင့်နှင့်။ တလွဲဖြစ်သွားသည့် အရာများကို မကြောက်နှင့်၊ မခုခံနှင့်၊ သို့မဟုတ် မငြင်းပယ်နှင့်။ ထိုအစား သင်၏ အတိုက်အခံလုပ်ခြင်းကို လက်လွှတ်လော့၊ စိတ်ငြိမ်ငြိမ်ထားပြီး ကျိုးနွံနာခံမှု သဘောထားဖြင့် ဘုရားသခင်၏ ရှေ့မှောက်သို့လာပြီး ဘုရားသခင် စီစဉ်သမျှအားလုံးကို လက်ခံလော့။ “ကောင်းသည့်ကံ”ဟုခေါ်သည့် အရာကို မလိုက်စားနှင့်၊ ပြီးလျှင် “မကောင်းသည့်ကံ”ဟုခေါ်သည့် အရာကို မငြင်းနှင့်။ ဘုရားသခင်ကို သင်၏ စိတ်နှလုံးနှင့် ဖြစ်တည်မှုတစ်ခုလုံး ပေးလော့။ သူ့ကို ဆောင်ရွက်ခြင်းနှင့် စီစဉ်ညွှန်ကြားခြင်းတို့ကို လုပ်ဆောင်ခွင့်ပေးပြီး သူ၏ စီစဉ်ညွှန်ကြားခြင်းနှင့် အစီအစဉ်များကို ကျိုးနွံနာခံလော့။ သင်လိုအပ်သည့်အခါ သင်လိုအပ်သည့်အရာကို ဘုရားသခင်က ထိုက်တန်သော အတိုင်းအတာဖြင့် သင့်ကို ပေးလိမ့်မည်။ သင် အမှတ်မထင် ဆုံရသည့် လူများ၊ အဖြစ်အပျက်များနှင့် အမှုအရာများမှ သင် သင်ယူနေသင့်သည့် သင်ခန်းစာများကို သင်ယူနိုင်ရန်အလို့ငှာ သင်၏ လိုအပ်ချက်များနှင့် ချို့တဲ့ခြင်းများအတိုင်း သင်လိုအပ်သည့် ပတ်ဝန်းကျင်များ၊ လူများ၊ အဖြစ်အပျက်များနှင့် အမှုအရာများကို သူ စီစဉ်ညွှန်ကြားလိမ့်မည်။ ဤအရာအားလုံးအတွက် မရှိမဖြစ် လိုအပ်ချက်မှာ ဘုရားသခင်၏ စီစဉ်ညွှန်ကြားမှုများနှင့် အစီအစဉ်များအပေါ် ကျိုးနွံနာခံမှု စိတ်နေစိတ်ထားတစ်ခု သင် ရှိရမည်ဟူ၍ ဖြစ်သည်မှာ အမှန်ဖြစ်၏။ ထို့ကြောင့် ပြီးပြည့်စုံခြင်းကို မလိုက်စားနှင့်။ မလိုလားအပ်သည့်၊ ကသိကအောက်ဖြစ်စေသော၊ သို့မဟုတ် သဘောမကျစရာဖြစ်သော အရာများ ဖြစ်ပွားခြင်းကို မငြင်းပယ်နှင့်၊ သို့မဟုတ် မကြောက်နှင့်။ ပြီးလျှင် မကောင်းသည့်အရာများ ဖြစ်ပွားခြင်းကို အတွင်းကျိတ် အတိုက်အခံလုပ်ရန် သင်၏ စိတ်မချမ်းမြေ့ခြင်းကို အသုံးမပြုနှင့်။ ဥပမာအားဖြင့် အဆိုတော်တစ်ဦးသည် တစ်နေ့တာ လည်ချောင်းနာပြီး ကောင်းစွာ မဖျော်ဖြေပါက ၎င်းတို့က “ငါအလွန် ကံဆိုးပါတကား။ ဘုရားသခင်သည် အဘယ်ကြောင့် ငါ့အသံကို မစောင့်ရှောက်ပေးသနည်း။ ပုံမှန်အားဖြင့် ကိုယ့်ဘာသာဆိုလျှင် ငါ ကောင်းစွာ သီဆိုနိုင်လေ့ရှိခဲ့သော်လည်း ယနေ့တွင် လူတိုင်းရှေ့ သီချင်းသီဆိုရန် မိမိကိုယ်ကို အရှက်ရစေမိလေပြီ။ ငါ့ အသံအနိမ့်အမြင့်ကို မှန်အောင် မလုပ်နိုင်သကဲ့သို့ အသံအနှေးအမြန်ကိုလည်း မထိန်းနိုင်ခဲ့ပါ။ ငါ့ကိုယ်ငါ ဂုဏ်အသရေညှိုးအောင် လုပ်နေမိပြီ”ဟု တွေးကြလေသည်။ သင့်ကိုယ်သင် ဂုဏ်သရေညှိုးအောင်လုပ်ခြင်းသည် ကောင်းသောအရာဖြစ်သည်။ ယင်းသည် သင်၏ ကိုယ်ပိုင်အားနည်းချက်များနှင့် သင်၏ ဘဝင်မာနကို ချစ်ခြင်းအား မြင်ရန် ကူညီပေးသည်။ သင်၏ ပြဿနာများက မည်သည့်နေရာတွင် တည်ရှိသည်ကို ပြပြီး သင်သည် ပြည့်စုံသောသူမဟုတ်သည်ကို ရှင်းလင်းစွာ နားလည်ရန် ကူညီပေးသည်။ ပြည့်စုံသောသူဟူသည်မှာ မရှိသလို သင့်ကိုယ်သင် ဂုဏ်သရေညှိုးအောင်လုပ်ခြင်းသည် အလွန်ပင် သာမန်ဖြစ်သည်။ လူအားလုံးသည် မိမိတို့ကိုယ်ကို ဂုဏ်သရေညှိုးအောင်လုပ်သော၊ သို့မဟုတ် အရှက်ရသော အချိန်များကို တွေ့ကြုံကြရသည်။ လူအားလုံး ကျရှုံးကြသည်။ အနှောင့်အယှက်များ ကြုံတွေ့ရသည်။ အားနည်းချက်များ ရှိကြသည်။ သင့်ကိုယ်သင် ဂုဏ်သရေညှိုးအောင်လုပ်ခြင်းသည် မဆိုးရွားပေ။ သင်သည် သင့်ကိုယ်သင် ဂုဏ်သရေညှိုးအောင် လုပ်မိသော်လည်း ရှက်ခြင်းမရှိသကဲ့သို့ စိတ်ထဲတွင် စိတ်မချမ်းမြေ့ခြင်းမရှိသောအခါတွင် သင်က အရေထူသည်ဟု မဆိုလိုပေ။ ယင်းသည် သင့်ကိုယ်သင် ဂုဏ်သရေညှိုးအောင်လုပ်ခြင်းကြောင့် သင်၏ ဂုဏ်သတင်းကို ထိခိုက်ခြင်းရှိမရှိကို သင် ဂရုမစိုက်ဟု ဆိုလိုသည်။ သင်၏ ဘဝင်မာနသည် သင်၏ အတွေးများထဲတွင် နေရာယူနေခြင်းမရှိတော့ဟု ဆိုလိုသည်။ သင်၏ လူ့သဘာဝတွင် ရင့်ကျက်ပြီးဖြစ်သည်ဟု ဆိုလိုသည်။ ဤသည်မှာ အလွန်ကောင်းသည်။ ဤသည်မှာ ကောင်းသောအရာမဟုတ်သလော။ ကောင်းသောအရာဖြစ်သည်။ သင်သည် ကောင်းစွာ ထမ်းဆောင်ခဲ့ခြင်းမရှိ၊ သို့မဟုတ် သင့်တွင် မကောင်းသောကံရှိသည်ဟု မထင်မြင်နှင့်။ ဤနောက်ကွယ်တွင်ရှိသော အရှိအတိုင်းဖြစ်သည့် အကြောင်းရင်းများကို မရှာဖွေနှင့်။ ဤသည်မှာ ပုံမှန်ဖြစ်သည်။ သင်သည် မိမိကိုယ်ကို ဂုဏ်အသရေညှိုးအောင် လုပ်မိနိုင်သည်၊ အခြားသူများသည် မိမိတို့ကိုယ်ကို ဂုဏ်အသရေညှိုးအောင် လုပ်မိနိုင်သည်၊ လူတိုင်းက မိမိတို့ကိုယ်ကို ဂုဏ်သရေညှိုးအောင် လုပ်မိနိုင်သည်။ နောက်ဆုံးတွင် လူတိုင်း အတူတူဖြစ်ကြောင်း၊ အားလုံးသည် သာမန်လူများ၊ အားလုံး သေမျိုးများဖြစ်ကြောင်း၊ မည်သူမျှ အခြားမည်သူထက်မျှ မကြီးမြတ်ကြောင်းနှင့် မည်သူမျှ အခြားမည်သူမဆိုထက် မည်သို့မျှ မတော်ကြောင်း သင်တွေ့ရှိရလိမ့်မည်။ လူတိုင်းသည် တစ်ခါတစ်ရံ မိမိတို့ကိုယ်ကို ဂုဏ်အသရေညှိုးအောင် လုပ်မိကြသောကြောင့် မည်သူမျှသည် အခြားမည်သူတစ်ဦးတလေကိုမျှ မလှောင်သင့်ပေ။ သင့်အနေဖြင့် အတော်များသည့် ကျရှုံးမှုများကို တွေ့ကြုံပြီးသည်နှင့် သင်၏ လူ့သဘာဝတွင် သင် တဖြည်းဖြည်း ရင့်ကျက်လာသည်။ ထို့ကြောင့် ဤအရာများကို တစ်ဖန် သင် ကြုံရသည့်အခါတိုင်းတွင် ဘောင်ခတ်ခံရတော့မည် မဟုတ်သကဲ့သို့ သင့်တာဝန်အပေါ် ပုံမှန် ထမ်းဆောင်မှုကို ထိုအရာများက သက်ရောက်မှုရှိလိမ့်မည် မဟုတ်ပေ။ သင်၏ လူ့သဘာဝသည် ပုံမှန်ဖြစ်လိမ့်မည်ဖြစ်ပြီး သင်၏ လူ့သဘာဝ ပုံမှန်ဖြစ်သည့်အခါ သင်၏ ဆင်ခြင်တုံတရားသည်လည်း ပုံမှန် ဖြစ်လိမ့်မည်။

ကံတရားနောက်လိုက်ခြင်းအား မွေ့လျော်သော ဤလူများသည် ဤဘဝတွင် ကောင်းသည့် အခွင့်အလမ်း နောက်လိုက်ကြသည့် လူများ၊ အမှုအရာများကို အစွန်းရောက် သဘောထားကြသူများ ဖြစ်သည်။ ဤလူများ လိုက်စားသည့်အရာသည် မှားယွင်းပြီး ထိုအရာကို ၎င်းတို့ လက်လွှတ်သင့်သည်။ ဤမလိုလားအပ်သည့် အရာများကို မည်သို့ ကိုင်တွယ်ပြီး မှန်ကန်သည့် ချဉ်းကပ်မှု ပြုလုပ်ရမည်ဆိုသည့်အပေါ် ယခုတင် ငါတို့ မိတ်သဟာယပြုခဲ့ကြသည်။ ယခုတွင် ဤအရာကို သင်တို့ နားလည်ကြပြီလော။ ဤအရာနှင့်ပတ်သက်၍ မည်သို့ ငါတို့ မိတ်သဟာယပြုခဲ့ကြသနည်း။ (ဘုရားသခင် စီစဉ်ညွှန်ကြားသည့် အရာတိုင်းကို လူတို့ ကျိုးနွံနာခံသင့်သည်။ ပြီးပြည့်စုံသည့် လူများဖြစ်လာရန် သူတို့ မကြိုးစားရသကဲ့သို့ သူတို့ကို အရှက်ရစေသည့် မည်သည့်အရာကိုမဆို မကြောက်ရ၊ သို့မဟုတ် ဖြစ်ပျက်နေသည့် သဘောမကျစရာဖြစ်သော မည်သည့်အရာကိုမဆို သူတို့ မကြောက်ရပါ။ ပြီးလျှင် လူတို့သည် ဤအရာများ ဖြစ်ပျက်သည့်အခါ အတိုက်အခံလုပ်ရန် မိမိတို့၏ စိတ်မချမ်းမြေ့သည့် စိတ်ခံစားချက်ကို အသုံးမပြုရပါ။) သင်တို့စိတ်ကို တည်ငြိမ်စေပြီး မှန်ကန်သည့် တွေးခေါ်မှုအလေ့အထဖြင့် အားလုံးကို ရင်ဆိုင်လော့။ သင့်ထံ မကောင်းသည့်အရာများ ဖြစ်ပျက်သည့်အခါ ထိုအရာများကို ချဉ်းကပ်ပြီး ဖြေရှင်းရန် မှန်ကန်သည့် လမ်းကြောင်း ရှိရမည်ဖြစ်ပြီး ထိုအရာများကို ကောင်းစွာ သင်မကိုင်တွယ်လျှင်ပင် စိတ်မချမ်းမြေ့ခြင်းထဲသို့ မကျဆင်းသင့်ပေ။ သင် ကျရှုံးပါက တစ်ဖန် ကြိုးစားနိုင်သည်။ အဆိုးဆုံးအနေဖြင့် ကျရှုံးမှုသည် သင်ခန်းစာတစ်ခုဖြစ်ပြီး သင်ကျရှုံးလျှင်ပင် မကြိုက်ခြင်း၊ အတိုက်အခံလုပ်ခြင်း၊ ငြင်းပယ်ခြင်းနှင့် ထွက်ပြေးခြင်းထက် သာ၍ ကောင်းနေဆဲ ဖြစ်သည်။ ထို့ကြောင့် မည်သည့်အရာ ဖြစ်ပျက်သည်ဖြစ်စေ၊ သို့မဟုတ် အနာဂတ်တွင် မည်သည့်အရာ သင်ရင်ဆိုင်ရမည်ဖြစ်စေ၊ ထိုအရာကို သင်၏ ကံ ကောင်းခြင်း၊ ဆိုးခြင်းနှင့်ဆိုင်သော အမြင်ဖြင့် အကဲဖြတ်ရန် မဆိုထားနှင့်၊ သင်မည်သည့်အခါတွင်မျှ မငြင်းပယ်သင့်ပေ၊ သို့မဟုတ် ထိုအရာမှ လွတ်မြောက်အောင် မကြိုးစားသင့်ပေ။ အရာရာကို ဘုရားသခင်၏ လက်တော်က စီစဉ်ညွှန်ကြားကြောင်းကို သင်အခိုင်အမာပြောသည့်အတွက် ဖြစ်ပျက်သည့် မကောင်းသည့်အရာများကို ငြင်းပယ်ရန် မဆိုထားနှင့်၊ ဤအရာများအားလုံးကို သင်၏ ကံကောင်းခြင်း၊ ဆိုးခြင်းနှင့်ဆိုင်သော အမြင်နှင့် တွေးခေါ်မှုအလေ့အထဖြင့် သင် အကဲမဖြတ်သင့်ပေ။ စိတ်မချမ်းမြေ့ခြင်းစိတ်ခံစားမှုဖြင့်လည်း ဤအရာများကို သင် မချဉ်းကပ်သင့်သည်မှာ အမှန်ဖြစ်၏။ ထို့ထက် ဤအရာများကို ကြုံဆုံပြီး ချဉ်းကပ်ရန် တက်ကြွသည့် သဘောထားနှင့် အပြုသဘောဆောင်သည့် စိတ်အခြေအနေတစ်ခုကို သင် ခံယူသင့်ပြီး သင်ယူရန် မည်သည့် သင်ခန်းစာများ ရှိသည်ဆိုသည်နှင့် ထိုအရာများမှ မည်သည့် သိနားလည်မှုကို သင် ကောက်ယူသင့်သည်ဆိုသည်တို့ကို ကြည့်သင့်သည်။ ဤသည်မှာ သင် လုပ်ဆောင်သင့်သည့်အရာ ဖြစ်သည်။ ထိုအခါ သင်၏ အတွေးများနှင့် အမြင်များသည် မှန်ကန်မည် မဟုတ်လော။ (မှန်ကန်မည်ဖြစ်သည်။) ပြီးလျှင် ဖြစ်ပျက်နေသည့် အချို့သော မကောင်းသည့်၊ ကံအကြောင်း မလှသည့် အရာများကို တစ်ဖန် သင် ရင်ဆိုင်သည့်အခါ ထိုအရာများကို ဘုရားနှုတ်ကပတ်တော်များအတိုင်း သင်ချဉ်းကပ်နိုင်ပေသည်။ သင်သည် မှန်ကန်သည့် အတွေးများနှင့် အမြင်များ ရှိလိမ့်မည်ဖြစ်ပြီး ဤနည်းဖြင့် သင်၏ လူ့သဘာဝနှင့် ဆင်ခြင်တုံတရားတို့ ပုံမှန် ဖြစ်လာလိမ့်မည်။ ထိုအရာကို ဤသို့ သင် ကြည့်သည့်အခါ မှန်ကန်သည့် အမြင်ရှိရန် အလွန် အရေးကြီးသည် မဟုတ်လော။ ဘုရားနှုတ်ကပတ်တော်များအတိုင်း ကံကြမ္မာနှင့်ဆိုင်သည့် ကိစ္စရပ်ကို ရှင်းလင်းစွာ သိနားလည်ရန် အလွန်တရာ အရေးကြီးသည် မဟုတ်လော။ (ဟုတ်ပါသည်။) ယခု ကံကောင်းခြင်း၊ ဆိုးခြင်းနှင့်ဆိုင်သည့် ဤအဆိုနှင့်ပတ်သက်၍ မိတ်သဟာယကို ငါတို့ ပြီးဆုံးတော့မည်ဖြစ်သဖြင့် သင်တို့ ယခု နားလည်ကြပြီလော။ (နားလည်ပါပြီ။) ဤပြဿနာမျိုး၏ အနှစ်သာရကို သင် နားလည်နိုင်ပါက ကံကြမ္မာနှင့်ဆိုင်သည့် ကိစ္စရပ်အပေါ် မှန်ကန်သည့် အမြင် ရှိလိမ့်မည်ဖြစ်သည်။

၃။ ဆိုးရွားသော ပြစ်မှားမှုများကို ကျူးလွန်ပြီးသောကြောင့် စိတ်မချမ်းမသာဖြစ်မှုကို ခံစားရခြင်း

စိတ်မချမ်းမြေ့ခြင်းနှင့်ဆိုင်သည့် စိတ်ခံစားမှုထဲသို့ လူတို့ ကျဆင်းကြခြင်းအတွက် အခြားသော အကြောင်းတရားတစ်ခုလည်း ရှိ၏။ ယင်းမှာ ၎င်းတို့ အသက်အရွယ် ရမလာမီ၊ သို့မဟုတ် လူကြီးများအဖြစ်သို့ ၎င်းတို့ အရွယ်ရောက်ပြီးနောက်တွင် လူတို့အပေါ် ဖြစ်ပျက်သည့် အချို့သော အမှုကိစ္စတစ်စုံတစ်ရာဖြစ်သည့် ပြစ်မှားမှုအချို့ကို ကျူးလွန်မိကြခြင်း၊ သို့မဟုတ် ရူးနှမ်းသော အရာများ၊ မိုက်မဲသော အရာများနှင့် မသိနားမလည်သော အရာများ အချို့ကို လုပ်ဆောင်မိကြခြင်း ဖြစ်သည်။ ၎င်းတို့ လုပ်ဆောင်မိပြီးဖြစ်သည့် ဤပြစ်မှားမှုများကြောင့်၊ ဤရူးနှမ်းပြီး မသိနားမလည်သော အရာများကြောင့် စိတ်မချမ်းမြေ့ခြင်းထဲသို့ ၎င်းတို့ ကျဆင်းကြသည်။ ဤစိတ်မချမ်းမြေ့ခြင်းမျိုးသည် မိမိကိုယ်ကို ရှုတ်ချခြင်းတစ်ခုဖြစ်ပြီး ၎င်းတို့ မည်သည့် လူစားမျိုးဖြစ်သည်ကို စိစစ်သတ်မှတ်ခြင်းမျိုးလည်း ဖြစ်သည်။ ဤပြစ်မှားမှုမျိုးသည် တစ်စုံတစ်ဦးကို ဆဲဆိုခြင်း၊ သို့မဟုတ် ၎င်းတို့နောက်ကွယ်တွင် တစ်စုံတစ်ဦးကို အပုပ်ချခြင်း၊ သို့မဟုတ် ထိုသို့ သိမ်ဖျင်းသော တစ်စုံတစ်ရာသက်သက် ဧကန်မုချ မဟုတ်ဘဲ ထိုထက် အရှက်တရား၊ တစ်ဦးတစ်ယောက်၏ ကိုယ်ရည်ကိုယ်သွေးနှင့် ဂုဏ်သိက္ခာ၊ ပြီးလျှင် ဥပဒေပင် ပါဝင်သော အရာတစ်ခု ဖြစ်သည်။ ၎င်းတို့သည် အဖြစ်အပျက်ကို အဆက်မပြတ် စိတ်ထဲတွေးသည်နှင့်အမျှ၊ စိတ်မချမ်းမြေ့ခြင်းနှင့်ဆိုင်သည့် စိတ်ခံစားမှုသည် မျက်မှောက်အချိန်ထိ တစ်လျှောက်လုံး ၎င်းတို့ စိတ်နှလုံး အတွင်းနက်နက်တွင် နည်းနည်းချင်းစီ စုစည်းနေသည်။ ဤပြစ်မှားမှုများမှာ အဘယ်နည်း။ ယခုတင် ငါ ပြောသည့်အတိုင်း ထိုအရာများမှာ လူများက ကလေးသူငယ်များအနေဖြင့်ဖြစ်စေ၊ လူကြီးများအနေဖြင့်ဖြစ်စေ လုပ်ဆောင်မိသည့် မသိနားမလည်၊ ရူးနှမ်းပြီး မိုက်မဲသော အရာများဖြစ်သည်။ ဤအရာများတွင် မည်သည့်အရာများ ပါဝင်သည်ကို သင်တို့ သိကြသလော။ ရူးနှမ်း၊ မိုက်မဲပြီး မသိနားမလည်သောအရာများဖြစ်သည့် ဤအရာများတွင် အခြားသူများကို ထိခိုက်နစ်နာစေသော်လည်း သင့်ကိုယ်သင် အကျိုးခံစားစေသည့် အရာများ၊ ပြောရန်ခက်သည့် အရာများနှင့် သင် အရှက်ရသည့် အရာများ ပါဝင်သည်။ ထိုအရာမှာ သင့်ကို ဤစိတ်မချမ်းမြေ့ခြင်းနှင့်ဆိုင်သည့် စိတ်ခံစားမှုထဲသို့ ကျဆင်းစေသည့် ညစ်ညမ်းသော၊ စက်ဆုပ်ဖွယ်ဖြစ်သော၊ မဖွယ်မရာ၊ သို့မဟုတ် မတော်တရော် ဖြစ်သော တစ်စုံတစ်ရာ ဖြစ်ကောင်းဖြစ်နိုင်သည်။ ဤစိတ်မချမ်းမြေ့ခြင်းသည် ရိုးရှင်းသည့် မိမိကိုယ်ကို အပြစ်တင်မှုမျိုးတစ်ခုသာ မဟုတ်ဘဲ၊ ထိုထက် မိမိကိုယ်ကို ရှုတ်ချခြင်းတစ်ခု ဖြစ်သည်။ ငါ အကြမ်းဖျင်းဖော်ပြသည့် ဤနယ်ပယ်အတွင်းတွင် မည်သည့်အရာ ပါဝင်ကောင်းပါဝင်မည်ကို သင်တို့ တွေးနိုင်သလော။ ဥပမာတစ်ခုကို ပေးလော့။ (လူတကာနှင့် သောင်းပြောင်း လိင်ဆက်ဆံခြင်းဖြစ်သည်။) လူတကာနှင့် သောင်းပြောင်း လိင်ဆက်ဆံခြင်းသည် တစ်ခုဖြစ်သည်မှာ မှန်၏။ ဥပမာအားဖြင့် လူအချို့သည် မိမိတို့၏ လင်ယောက်ျား၊ သို့မဟုတ် ဇနီးကို အတွေး၊ သို့မဟုတ် လုပ်ဆောင်ချက်ဖြင့် သစ္စာဖောက်မိကြပြီး ဖြစ်သည်။ လူအချို့သည် အိမ်ထောင်ရေး ဖောက်ပြန်ခြင်းကို ကျူးလွန်မိကြပြီး လူတကာနှင့် သောင်းပြောင်း လိင်ဆက်ဆံခြင်းတွင် ပါဝင်ပတ်သက်မိကြသော်လည်း ထိုအရာကို ၎င်းတို့ မစွန့်လွှတ်ကြသေးသကဲ့သို့ မည်သူနှင့် ၎င်းတို့ ဖောက်ပြားချင်ကြသည်ဆိုသည်ကို အမြဲ တွေးနေကြသည်။ လူအချို့မှာ ငွေကြောင့် အခြားသူများကို လိမ်လည်လှည့်စားကြပြီးဖြစ်သည်၊ ငွေပမာဏ အမြောက်အမြားပင် ဖြစ်ကောင်းဖြစ်နိုင်သည်။ လူအချို့မှာ အခြားသူများ ပိုင်ဆိုင်သည့် ပစ္စည်းများကို ခိုးယူကြပြီးဖြစ်ကာ လူအချို့မှာ အခြားသူများကို အမှုဆင်ကြပြီးဖြစ်သည်၊ သို့မဟုတ် လက်တုံ့ပြန်မှု အရယူကြပြီး ဖြစ်သည်။ ဤအရာများထဲမှ အချို့မှာ ဥပဒေချိုးဖောက်ခြင်းနှင့် နီးစပ်လာစဉ်တွင် အချို့မှာ ဧကန်အမှန် ဥပဒေ ဖောက်ဖျက်ခြင်းတွင် ရှိ၏။ အချို့မှာ ကိုယ်ကျင့်တရား ဘောင်များ၏ တကယ့် အစွန်းများတွင် ရှိကောင်းရှိနိုင်သော်လည်း အချို့မှာ ပုံမှန် လူ့သဘာဝ၏ ကျင့်ဝတ်များကို ဧကန်အမှန် ဆန့်ကျင်နေနိုင်သည်။ ဤအရာများကို လူတို့၏ အတွင်းကျကျ စိတ်နှလုံးများ၏ မှတ်ဉာဏ်များထဲတွင် နက်နက် မြှုပ်နှံထားပြီး တစ်ချိန်ပြီးတစ်ချိန် စိတ်ထဲ တွေးမိတတ်ကြသည်။ သင်သည် မိမိဘာသာ တစ်ကိုယ်တည်းရှိသည်ကို သိရချိန် ညနက်သန်းခေါင်တွင် သင် အိပ်စက်မရနိုင်ဖြစ်သည့်အခါ ဤအရာများကို သင် မတွေးဘဲ မနေနိုင်ပေ။ ထိုအရာများသည် သင့်စိတ်အမြင်ရှေ့တွင် ရုပ်ရှင်ကားတစ်ကားကဲ့သို့ တစ်ကွက်ပြီးတစ်ကွက် ပြသနေပြီး ထိုအရာများကို သင်ဖျက်၍ မရနိုင်၊ သို့မဟုတ် ခါချမရနိုင်ပေ။ ဤအရာများကို သင်တွေးမိသည့်အခါတိုင်းတွင် သင် စိတ်မချမ်းမြေ့ဖြစ်ရသည်၊ မျက်နှာပူရသည်၊ သင်၏ စိတ်နှလုံး တုန်လှုပ်ရသည်၊ သင်အရှက်ရပြီး သင်၏ စိတ်ဝိညာဉ်သည် စိုးရိမ်ပူပန်မှုဖြင့် ပြည့်နေသည်။ ဘုရားသခင်ကို သင် ယုံကြည်သော်လည်း သင်လုပ်မိပြီးဖြစ်သည့် ဤအရာများ မနေ့ကပင် ဖြစ်ခဲ့သည့်အလား သင် ခံစားနေရဆဲ ဖြစ်သည်။ ထိုအရာများမှ သင် ထွက်ပြေးမရနိုင်၊ ပုန်းကွယ်မရနိုင်သကဲ့သို့ ထိုအရာများကို မည်သို့ နောက်ချန်ရမည်ဆိုသည်ကို သင် မသိချေ။ သင် လုပ်မိသည့်အရာကို အခြားလူအနည်းငယ်ကသာ သိသော်လည်း၊ သို့မဟုတ် မည်သူမျှ သိကောင်းသိမည် မဟုတ်သော်လည်း သင့်စိတ်နှလုံးတွင် စိုးရိမ်ပူပန်မှု ခံစားချက် ရေးရေးမျှ သင်ခံစားရသည်။ ဤစိုးရိမ်ပူပန်မှုမှာ စိတ်မချမ်းမြေ့ခြင်းဖြစ်လာပြီး ဤစိတ်မချမ်းမြေ့ခြင်းက ဘုရားသခင်နောက်သို့ သင်လိုက်ပြီး မိမိတာဝန်ကို ထမ်းဆောင်စဉ် သင့်အား စွပ်စွဲနေသလို ခံစားရစေသည်။ ဤစွပ်စွဲခံရသည့် ခံစားချက်သည် သင့်ကိုယ်ပိုင် အသိစိတ်မှ၊ ဥပဒေမှ၊ သို့မဟုတ် သင်၏ ကိုယ်ကျင့်တရား၊ ကျင့်ဝတ်များနှင့်ဆိုင်သော သင်၏ အသိစိတ်မှ ဖြစ်လာခြင်း ဟုတ်မဟုတ်ဆိုသည်ကို သင် သေချာပေါက် မပြောနိုင်ပေ။ မည်သို့ဆိုစေ ဤအရာများကို လုပ်ဆောင်မိသည့် လူတို့သည် သီးခြားအရာအချို့ ဖြစ်ပျက်သည့်အခါ၊ သို့မဟုတ် အချို့သော ပတ်ဝန်းကျင်နှင့် အခြေအနေများ တစ်ခုခုတွင် စိုးရိမ်ပူပန်မှုကို မကြာခဏ အမှုမဲ့အမှတ်မဲ့ ခံစားကြရသည်။ ဤစိတ်မသက်သာသည့် ခံစားချက်က ၎င်းတို့ကို နက်ရှိုင်းသည့် စိတ်မချမ်းမြေ့ခြင်းထဲသို့ အမှုမဲ့အမှတ်မဲ့ ကျဆင်းစေပြီး မိမိတို့၏ စိတ်မချမ်းမြေ့ခြင်းဖြင့် ၎င်းတို့ ချည်နှောင်ခြင်းနှင့် ကန့်သတ်ခြင်း ခံလာရကြသည်။ သမ္မာတရားနှင့် ပတ်သက်သည့် တရားဒေသနာ၊ သို့မဟုတ် မိတ်သဟာယတစ်ခုကို ၎င်းတို့ နားထောင်သည့်အခါတိုင်းတွင် ဤစိတ်မချမ်းမြေ့ခြင်းက ၎င်းတို့၏ စိတ်ထဲနှင့် ၎င်းတို့၏ အတွင်းကျကျ စိတ်နှလုံးထဲ တဖြည်းဖြည်း ဖြစ်ပေါ်လာပြီး ၎င်းတို့က “ငါ ဤအရာကို လုပ်ဆောင်နိုင်ပါသလား။ သမ္မာတရားကို ငါလိုက်စားနိုင်ပါသလား။ ကယ်တင်ခြင်းကို ငါ ရရှိနိုင်ပါသလား။ ငါသည် မည်သည့် လူစားမျိုးဖြစ်ပါသနည်း။ ထိုအရာကို ယခင်က ငါ လုပ်ခဲ့သည်၊ ထိုလူစားမျိုး ငါ ဖြစ်လေ့ရှိခဲ့သည်။ ငါသည် ကယ်တင်မခံရနိုင်တော့ပြီလား။ ဘုရားသခင်က ငါ့ကို ကယ်တင်ဦးမည်လား”ဟု မေးလျက် မိမိတို့ကိုယ်ကို ဖိ၍ စစ်ဆေးနေမိကြသည်။ လူအချို့သည် တစ်ခါတစ်ရံ ၎င်းတို့၏ စိတ်မချမ်းမြေ့သည် စိတ်ခံစားချက်ကို လက်လွှတ်နိုင်ကြပြီး နောက်ချန်ထားရစ်နိုင်ကြသည်။ ၎င်းတို့သည် မိမိတို့၏ ရိုးသားစစ်မှန်မှုနှင့် မိမိတို့ စုစည်းနိုင်သည့် အားအင်ရှိသမျှကို ယူပြီး မိမိတို့အလုပ်၊ မိမိတို့၏ ဝတ္တရားများနှင့် တာဝန်များကို ထမ်းဆောင်ရာတွင် အသုံးပြုကြပြီး သမ္မာတရားကို လိုက်စားခြင်းနှင့် ဘုရားနှုတ်ကပတ်တော်များ ချင့်ချိန်စဉ်းစားရာတွင် စိတ်နှင့်နှလုံးကိုပင် အကြွင်းမဲ့ ထားရှိနိုင်ကြကာ ဘုရားနှုတ်ကပတ်တော်များထဲသို့ မိမိတို့ အားထုတ်မှုများကို စိုက်ထုတ်ကြသည်။ သို့သော် ထူးခြားသည့် အနေအထား၊ သို့မဟုတ် အခြေအနေ အစပြုလာသည့်အခိုက်တွင် စိတ်မချမ်းမြေ့သည် စိတ်ခံစားမှုက ၎င်းတို့ကို တစ်ဖန် ထိန်းချုပ်ပြီး မိမိတို့ စိတ်နှလုံးနက်နက်တွင် စွပ်စွဲခြင်း တစ်ဖန်ခံစားရစေသည်။ ၎င်းတို့က “ယခင်က ထိုအရာကို သင် လုပ်ဆောင်ခဲ့ပြီး သင်သည် ထိုလူစားမျိုး ဖြစ်သည်။ ကယ်တင်ခြင်းကို သင် ရရှိနိုင်ပါသလား။ သမ္မာတရားကို လက်တွေ့လုပ်ဆောင်ရာတွင် အဓိပ္ပာယ်တစ်ခုတလေ ရှိပါသလား။ သင် လုပ်ဆောင်မိပြီး ဖြစ်သည့်အရာအပေါ် ဘုရားသခင် မည်သည့်အရာကို တွေးပါသနည်း။ သင် လုပ်ဆောင်မိသည့်အတွက် ဘုရားသခင်က သင့်ကို ခွင့်လွှတ်လိမ့်မည်လား။ ယခုတွင် ဤသို့ အဖိုးအခပေးဆပ်ခြင်းသည် ထိုပြစ်မှားမှုအတွက် ထေမိစေနိုင်ပါသလား”ဟု မိမိတို့ဘာသာ တွေးကြသည်။ ၎င်းတို့သည် မိမိတို့ကိုယ်ကို မကြာခဏ အပြစ်ဖော်ဆုံးမကြပြီး စိတ်ထဲတွင် စွပ်စွဲခြင်းခံစားရကြသကဲ့သို့ မေးခွန်းများဖြင့် မိမိတို့ကိုယ်ကို အမြဲ သံသယထားနေကြသည်၊ အမြဲ ဖိစစ်နေကြလေသည်။ ၎င်းတို့သည် ဤစိတ်မချမ်းမြေ့သည့် ခံစားချက်များကို လုံးဝ နောက်ချန်မထားနိုင်၊ သို့မဟုတ် မစွန့်ပယ်နိုင်ကြသကဲ့သို့ ၎င်းတို့ လုပ်ဆောင်မိပြီးဖြစ်သည့် ရှက်ဖွယ်သော အရာနှင့်ပတ်သက်၍ မစဲသော စိုးရိမ်ပူပန်မှု ခံစားချက်တစ်ခု ခံစားကြရသည်။ ထို့ကြောင့် ဘုရားသခင်ကို နှစ်များစွာ ယုံကြည်ပြီးဖြစ်လင့်ကစား ဘုရားသခင် ပြောဆိုပြီးသည့် အရာတစ်ခုတလေကို ၎င်းတို့ လုံးဝ နားမထောင်ဖူးသကဲ့သို့ နားမလည်ခဲ့သည့်အလား ဖြစ်လေသည်။ ထိုအရာမှာ ၎င်းတို့အနေဖြင့် ကယ်တင်ခြင်း ရရှိခြင်းသည် ၎င်းတို့နှင့် ပတ်သက်မှုတစ်ခုတလေ ရှိမရှိ၊ ၎င်းတို့ လွတ်ငြိမ်းခွင့်ပေးခံရပြီး ရွေးနုတ်ခံရနိုင်ခြင်း ရှိမရှိ၊ သို့မဟုတ် ဘုရားသခင်၏ တရားစီရင်ခြင်း၊ ပြစ်တင်ဆုံးမခြင်းနှင့် ကယ်တင်ခြင်းတို့ကို ရရှိရန် ၎င်းတို့ အရည်အချင်း ပြည့်မီခြင်းရှိမရှိဆိုသည်ကို ၎င်းတို့ မသိကြသည့်အလား ဖြစ်သည်။ ဤအရာအားလုံးကို ၎င်းတို့ မသိကြချေ။ မည်သည့် အဖြေကိုမျှ ၎င်းတို့ မရရှိသောကြောင့်၊ ပြီးလျှင် တိကျမှန်ကန်သည့် မည်သည့် ထင်မြင်ချက်တစ်ခုမျှ ၎င်းတို့ မရရှိကြသောကြောင့် စိတ်ထဲတွင် စဉ်ဆက်မပြတ် ၎င်းတို့ စိတ်မချမ်းမြေ့ဖြစ်ကြသည်။ ၎င်းတို့၏ အတွင်းကျကျ စိတ်နှလုံးတွင် ၎င်းတို့ လုပ်ဆောင်ခဲ့သည့်အရာကို အဖန်ဖန် ၎င်းတို့ အမှတ်ရကြသည်။ အားလုံး အစပြုခဲ့ပုံနှင့် အဆုံးသတ်ခဲ့ပုံကို သတိရလျက်၊ အစမှအဆုံးထိ အားလုံးကို သတိရလျက် မိမိတို့ စိတ်တွင် ထိုအရာကို အဖန်အဖန် ပြန်တွေးမိကြသည်။ ထိုအရာကို ၎င်းတို့ မည်သို့ပင် ပြန်လည်သတိရသည်ဖြစ်စေ ၎င်းတို့ အပြစ်ရှိသည်ဟု အမြဲ ခံစားရသောကြောင့် နှစ်ချီကြာ ဤကိစ္စနှင့်ပတ်သက်၍ ၎င်းတို့ စဉ်ဆက်မပြတ် စိတ်မချမ်းမြေ့ခြင်းခံစားကြရသည်။ မိမိတို့တာဝန်ကို ၎င်းတို့ ထမ်းဆောင်သည့် အချိန်တွင်ပင်၊ အလုပ်တစ်ခုခုကို ၎င်းတို့ ကြီးကြပ်သည့်အချိန်တွင်ပင် ကယ်တင်ခံရမည့် မျှော်လင့်ချက် မရှိသကဲ့သို့ ၎င်းတို့ ခံစားကြရဆဲ ဖြစ်သည်။ ထို့ကြောင့် ၎င်းတို့သည် သမ္မာတရား လိုက်စားခြင်းကို မည်သည့်အခါတွင်မျှ အတိအလင်း ရင်ဆိုင်ခြင်း မရှိကြသကဲ့သို့ ထိုအရာကို အမှန်ကန်ဆုံးနှင့် အရေးအကြီးဆုံးသော အရာတစ်ခုအဖြစ် မှတ်ယူခြင်း မရှိကြချေ။ ၎င်းတို့ ပြုလုပ်မိပြီးဖြစ်သည့် အမှား၊ သို့မဟုတ် အတိတ်ကာလက ၎င်းတို့ လုပ်ဆောင်ပြီးသည့် အရာကို လူအများစုက ဆိုးဝါးစွာ ထင်မြင်ခဲ့ကြကြောင်း၊ သို့မဟုတ် လူတို့၏ ရှုတ်ချခြင်းနှင့် စက်ဆုပ်ခြင်းကို ၎င်းတို့ ခံရနိုင်ကြောင်း၊ သို့မဟုတ် ဘုရားသခင်၏ ရှုတ်ချခြင်းကိုပင် ခံရနိုင်ကြောင်း ၎င်းတို့ ယုံကြည်ကြလေသည်။ ဘုရားသခင်၏ အမှုတော် မည်သည့်အဆင့်တွင် ရှိသည်ဖြစ်စေ၊ သို့မဟုတ် မိန့်မြွက်ချက် မည်မျှ သူပြုလုပ်ပြီးသည်ဖြစ်စေ သမ္မာတရား လိုက်စားခြင်း ကိစ္စရပ်ကို မှန်ကန်သည့် နည်းလမ်းဖြင့် ၎င်းတို့ လုံးဝ ရင်ဆိုင်ခြင်း မရှိကြချေ။ ဤသည်မှာ အဘယ်ကြောင့်နည်း။ ၎င်းတို့သည် မိမိတို့၏ စိတ်မချမ်းမြေ့ခြင်းကို နောက်ချန်ထားရန် သတ္တိ မရှိကြ။ ဤသည်မှာ ဤအရာများကို တွေ့ကြုံရခြင်းမှ ဤလူစားမျိုးက ကောက်ချက်ဆွဲသည့် နောက်ဆုံး ကောက်ချက်ဖြစ်ပြီး မှန်ကန်သည့် ကောက်ချက်ကို ၎င်းတို့ မဆွဲကြသောကြောင့် မိမိတို့၏ စိတ်မချမ်းမြေ့ခြင်းကို ၎င်းတို့ နောက်ချန်ထားရစ်နိုင်စွမ်း ရှိကြချေ။

ကြီးမားသည်ဖြစ်စေ၊ သေးငယ်သည်ဖြစ်စေ အချို့သော ပြစ်မှားမှု၊ သို့မဟုတ် အခြားသောအရာကို ကျူးလွန်မိပြီး ဖြစ်သည့် လူများစွာရှိသည်မှာ သေချာသော်လည်း ဆိုးရွားသည့် ပြစ်မှားမှုများ၊ ကိုယ်ကျင့်တရား နယ်ပယ်များကို ကျော်လွန်သည့် ပြစ်မှားမှုမျိုးကို ကျူးလွန်မိသူ အလွန်နည်းပါးနိုင်သည်။ အခြားသော ပြစ်မှားမှု အမျိုးမျိုး ကျူးလွန်သူများအကြောင်းကို ဤနေရာတွင် ငါတို့ ပြောမည်မဟုတ်။ ဆိုးရွားသည့် ပြစ်မှားမှုများ ကျူးလွန်မိသူများနှင့် ကိုယ်ကျင့်တရားနှင့် လူ့ကျင့်ဝတ် နယ်ပယ်များကို ကျော်လွန်သည့် ပြစ်မှားမှုမျိုးကို ကျူးလွန်မိသည့် လူများ မည်သည့်အရာ လုပ်ဆောင်သင့်သည်ဆိုသည်ကိုသာ ငါတို့ ပြောဆိုဆွေးနွေးမည် ဖြစ်သည်။ ဤနေရာတွင် ကိုယ်ကျင့်တရား နယ်ပယ်များကို ကျော်လွန်သည့် ပြစ်မှားမှုများအကြောင်း ငါ ပြောနေခြင်းဖြစ်သဖြင့် ဆိုးရွားသည့် ပြစ်မှားမှုများ ကျုးလွန်မိသည့် လူများအတွက်မူ ဤသည်မှာ ဘုရားသခင်၏ စိတ်သဘောထားကို ပုန်ကန်ပြစ်မှားခြင်းနှင့် သူ၏ စီမံအုပ်ချုပ်ရေးဆိုင်ရာ အမိန့်များကို ချိုးဖောက်နေခြင်းတို့ မပါဝင်ပေ။ သင်တို့ နားလည်ကြသလော။ ဘုရားသခင်၏ စိတ်သဘောထား၊ သူ၏ အနှစ်သာရ၊ သို့မဟုတ် သူ၏ ကိုယ်ပိုင်လက္ခဏာနှင့် အဆင့်အတန်းကို ပုန်ကန်ပြစ်မှားသည့် ပြစ်မှားမှုများအကြောင်းကို ငါ ပြောဆိုနေခြင်း မဟုတ်သကဲ့သို့ ဘုရားသခင်ကို ပြစ်မှားစော်ကားသည့် ပြစ်မှားမှုများအကြောင်း ငါ ပြောနေခြင်း မဟုတ်ပေ။ ငါ ပြောဆိုနေသည်မှာ ကိုယ်ကျင့်တရား နယ်ပယ်များကို ကျော်လွန်သည့် ပြစ်မှားမှုများအကြောင်း ဖြစ်သည်။ ဤကဲ့သို့သော ပြစ်မှားမှုများ ကျူးလွန်မိပြီးဖြစ်သည့် ထိုလူများက မိမိတို့၏ စိတ်မချမ်းမြေ့ခြင်းစိတ်ခံစားချက်ကို မည်သို့ ဖြေရှင်းနိုင်သည်ဆိုသည်နှင့် ပတ်သက်၍ ပြောရမည့်အရာ တစ်စုံတစ်ခုလည်း ရှိပေသည်။ ထိုသို့သော လူများသည် ၎င်းတို့ လျှောက်လှမ်းနိုင်သည့် လမ်းကြောင်းနှစ်ခုရှိပြီး ထိုအရာမှာ ရိုးရှင်းသည့် ကိစ္စရပ်တစ်ခု ဖြစ်သည်။ ပထမဦးစွာ သင်လုပ်ဆောင်ခဲ့သည့်အရာကို သင် လက်လွှတ်နိုင်သည်၊ သို့မဟုတ် သင့်တွင် အခြားလူတစ်ဦးကို သင် တောင်းပန်ပြီး ၎င်းတို့ကို ပြုမှားမိခြင်းအတွက် ကျေလည်အောင် ပေးဆပ်ရန် အခွင့်အရေးရှိသည်ဟု သင့် စိတ်နှလုံးတွင် ခံစားရပါက ၎င်းတို့ကို သင် ပြုမှားမိခြင်းအတွက် ကျေလည်အောင် သွားရောက် ပေးဆပ်ကာ တောင်းပန်နိုင်သည်။ ပြီးလျှင် အေးချမ်းခြင်းနှင့် သောကကင်းဝေးခြင်း ခံစားချက်များ သင့်စိတ်ဝိညာဉ်ထံ ပြန်လည်ရောက်လာလိမ့်မည်။ ဤအရာကို လုပ်ဆောင်ရန် သင် အခွင့်အရေးမရှိပါက၊ ဤသည်မှာ မဖြစ်နိုင်ပါက၊ သင်၏ အတွင်းကျကျ စိတ်နှလုံးတွင် သင်၏ကိုယ်ပိုင် ပြဿနာကို အမှန်တကယ် သိရှိလာခြင်း မရှိပါက၊ သင် လုပ်ဆောင်မိပြီးဖြစ်သည့် ဤအရာ မည်မျှဆိုးရွားလှသည်ကို သင် သဘောပေါက်ပြီး သင် အမှန်တကယ် နောင်တရပါက ဝန်ချပြီး နောင်တရရန် ဘုရားသခင်၏ ရှေ့မှောက်သို့ သင် လာသင့်ပေသည်။ သင်လုပ်ဆောင်မိသည့် အရာကို သင် တွေးပြီး စွပ်စွဲခံရသည်ဟု ခံစားရသည့်အခါတိုင်း ယင်းမှာ ဝန်ချပြီး နောင်တရရန် ဘုရားသခင် ရှေ့မှောက်သို့ သင် လာသင့်သည့် အချိန် အတိအကျဖြစ်သည်။ ဘုရားသခင်၏ အပြစ်ဖြေခြင်းနှင့် ခွင့်လွှတ်ခြင်းတို့ကို ရရှိရန် သင်၏ ရိုးသားစစ်မှန်မှုနှင့် စစ်မှန်သော ခံစားချက်များကို သင် ယူဆောင်လာရမည်။ ပြီးလျှင် ဘုရားသခင်၏ အပြစ်ဖြေခြင်းနှင့် ခွင့်လွှတ်ခြင်းကို သင်မည်သို့ ရရှိနိုင်သနည်း။ ဤသည်မှာ သင်၏ စိတ်နှလုံးအပေါ် မူတည်သည်။ ယင်းမှာ ပြစ်မှားမှုဖြစ်စေ၊ အပြစ်တရားတစ်ခုဖြစ်စေ သင်သည် ရိုးသားစစ်မှန်စွာ ဝန်ခံကာ သင်၏ အမှားနှင့် ပြဿနာတို့ကို အမှန်တကယ် အသိအမှတ်ပြု၍ သင် လုပ်ဆောင်ခဲ့သည့်အရာကို ဝန်ခံလျှင်၊ စစ်မှန်သော ဝန်ခံချက် သဘောထားတစ်ခုကို ခံယူပြီး သင်လုပ်ဆောင်ခဲ့သည့်အရာအတွက် တကယ့်အမုန်းတရားကို ခံစားရကာ သင့်ကိုယ်သင် အမှန်တကယ် ပြောင်းလဲ၍ ထိုမှားယွင်းသည့်အရာကို မည်သည့်အခါမျှ ထပ်မလုပ်လျှင် ဘုရားသခင်၏ အပြစ်ဖြေပေးခြင်းနှင့် ခွင့်လွှတ်ခြင်းတို့ကို သင် လက်ခံရရှိသည့်နေ့တစ်ရက် နောက်ဆုံးတွင် ရောက်လာလိမ့်မည်။ ဆိုလိုသည်မှာ ဘုရားသခင်သည် သင် ယခင်က ပြုခဲ့သော မသိနားမလည်ဘဲ မိုက်မဲပြီး ညစ်ညူးသော အရာများကို အခြေခံ၍ သင်၏ အဆုံးသတ်ကို သတ်မှတ်တော့မည် မဟုတ်ဟူ၍ ဖြစ်သည်။ ဤအဆင့်သို့ သင်ရောက်ရှိသည့်အခါ ထိုကိစ္စကို ဘုရားသခင် လုံးဝ မေ့လျော့လိမ့်မည်။ သင်သည် ကွာခြားမှု အနည်းငယ်မျှမရှိဘဲ အခြားသော ပုံမှန်လူများကဲ့သို့သာ ဖြစ်လိမ့်မည်။ သို့ရာတွင် ဤအရာအတွက် အကြောင်းပြချက်မှာ သင်သည် ရိုးသားစစ်မှန်ရမည်ဖြစ်ပြီး ဒါဝိဒ်ကဲ့သို့ စစ်မှန်သော နောင်တ သဘောထားတစ်ခု ရှိရမည်ဖြစ်သည်။ ဒါဝိဒ်သည် သူကျူးလွန်မိခဲ့သည့် ပြစ်မှားမှုအတွက် မည်မျှ မျက်ရည်ကျခဲ့ပါသနည်း။ မရေမတွက်နိုင်သည့် မျက်ရည်များ ဖြစ်သည်။ သူ အကြိမ်မည်မျှ ငိုကြွေးခဲ့ပါသနည်း။ အကြိမ် မရေမတွက်နိုင်အောင် ဖြစ်သည်။ သူ ငိုကြွေးခဲ့သည့် မျက်ရည်များကို ဤစကားများဖြင့် ဖော်ပြနိုင်သည်။ “အကျွန်ုပ်ခုတင်ကို ကိုယ်မျက်ရည်၌ တညဉ့်လုံးမျှောသည်”ဟူ၍ ဖြစ်သည်။ သင်၏ ပြစ်မှားမှု မည်မျှ ဆိုးရွားသည်ကို ငါ မသိ။ အမှန်တကယ် ဆိုးရွားပါက သင်၏ မျက်ရည်များ၌ သင့်ခုတင် မျောပါသည်အထိ ငိုကြွေးရန် သင်လိုကောင်းလိုအပ်နိုင်သည်။ ဘုရားသခင်၏ ခွင့်လွှတ်ခြင်း မရရှိနိုင်မီ ထိုအဆင့်ထိ သင် ဝန်ချပြီး နောင်တရရန် လိုအပ်နိုင်သည်။ ဤအရာကို သင် မလုပ်ဆောင်ပါက သင်၏ ပြစ်မှားမှုသည် ဘုရားသခင်၏ အမြင်တွင် အပြစ်တစ်ခု ဖြစ်လာမည် စိုးရပြီး ထိုအရာအပေါ် သင် အပြစ်ဖြေလွှတ်ခြင်း ခံရလိမ့်မည် မဟုတ်။ ထို့နောက်တွင် သင်ဒုက္ခရောက်လိမ့်မည်ဖြစ်ပြီး ဤအရာနှင့် ပတ်သက်၍ နောက်ထပ် တစ်ခုတလေ ပြောဆိုခြင်းတွင် အဓိပ္ပာယ်ရှိမည် မဟုတ်ပေ။ ထို့ကြောင့် ဘုရားသခင်၏ အပြစ်ဖြေခြင်းနှင့် ခွင့်လွှတ်ခြင်းတို့ကို ရရှိခြင်းအတွက် ပထမခြေလှမ်းမှာ သင်သည် ရိုးသားစစ်မှန်ရမည်ဖြစ်ပြီး အမှန်တကယ် ဝန်ချကာ နောင်တရရန် လက်တွေ့ကျသည့် လုပ်ရပ်ကို လုပ်ဆောင်ရမည် ဖြစ်သည်။ လူအချို့က “ထိုအကြောင်းကို လူတိုင်းအား ကျွန်ုပ် ပြောပြရန် လိုပါသလား”ဟု မေးကြသည်။ မလိုအပ်ပေ။ ဘုရားသခင်ထံ သင့်ဘာသာ သွားပြီး ဆုသာတောင်းလော့။ သင်၏ စိတ်နှလုံးတွင် သင် နေမထိထိုင်မသာဖြစ်ပြီး စွပ်စွဲခံရသည့်အခါတိုင်းတွင် ဆုတောင်းပြီး သူ၏ ခွင့်လွှတ်ခြင်းကို ရရှိရန် ဘုရားသခင်ရှေ့မှောက်သို့ ချက်ချင်း လာသင့်သည်။ လူအချို့က “ဘုရားသခင်က ကျွန်ုပ်ကို ခွင့်လွှတ်ပြီးဖြစ်ကြောင်း မသိရှိမီ ကျွန်ုပ် မည်မျှ ဆုတောင်းရမည်နည်း”ဟု မေးကြသည်။ ဤကိစ္စရပ်ဖြင့် သင်စွပ်စွဲခြင်းမခံရတော့သည့်အခါ၊ ဤကိစ္စရပ်ကြောင့် စိတ်မချမ်းမြေ့ခြင်းထဲသို့ သင် မကျဆင်းတော့သည့်အခါ ယင်းမှာ ရလဒ်များကို သင် ရရှိပြီးဖြစ်မည့် အချိန်ဖြစ်ပြီး ထိုအရာက ဘုရားသခင်သည် သင့်ကို အပြစ်ဖြေလွှတ်ပြီးဖြစ်ကြောင်း ပြလိမ့်မည်။ မည်သည့်လူ၊ မည်သည့်အာဏာနှင့် မည်သည့်ပြင်ပအင်အားစုကမျှ သင့်ကို အဖျက်အမှောင့် မလုပ်နိုင်သည့်အခါ၊ ပြီးလျှင် သင်သည် မည်သည့်လူ၊ ဖြစ်ရပ် သို့မဟုတ် အမှုအရာ၏ ဘောင်ခတ်ခြင်းမျှ မခံရသည့်အခါ ယင်းသည် ရလဒ်များကို သင်စွမ်းဆောင်ရရှိပြီးဖြစ်မည့် အချိန်ဖြစ်လေသည်။ ဤသည်မှာ သင် လျှောက်လှမ်းရန် လိုအပ်သည့် ပထမခြေလှမ်း ဖြစ်သည်။ ဒုတိယခြေလှမ်းမှာ အပြစ်ဖြေလွှတ်ခြင်းအတွက် ဘုရားသခင်ကို စဉ်ဆက်မပြတ် တောင်းပန်နေစဉ်တွင် သင်၏ တာဝန်ကို သင် ထမ်းဆောင်သည်နှင့်အမျှ သင်လိုက်လျှောက်သင့်သည့် စည်းမျဉ်းများကို တက်ကြွစွာ လိုက်ရှာသင့်သည်။ ဤအရာကို ထမ်းဆောင်ခြင်းအားဖြင့်သာ သင်၏ တာဝန်ကို ကောင်းစွာ သင် ထမ်းဆောင်နိုင်လိမ့်မည်။ ဤသည်မှာလည်း လက်တွေ့ကျသည့် လုပ်ရပ်တစ်ခု၊ သင်၏ ပြစ်မှားမှုကို ထေမိစေပြီး သင် နောင်တရကြောင်းနှင့် သင့်ကိုယ်သင် ပြောင်းလဲပြီးဖြစ်ကြောင်း သက်သေပြသည့် လက်တွေ့ကျသော သရုပ်သကန်တစ်ခုနှင့် သဘောထားတစ်ခု ဖြစ်သည်မှာ အမှန်ဖြစ်၏။ ဤသည်မှာ သင်လုပ်ဆောင်သင့်သည့် တစ်စုံတစ်ရာ ဖြစ်သည်။ သင်၏ တာဝန်၊ ဘုရားသခင် သင့်ကို ပေးသည့် စေခိုင်းချက်တာဝန်ကို သင် မည်မျှကောင်းစွာ ထမ်းဆောင်ပါသနည်း။ ထိုအရာကို စိတ်မချမ်းမြေ့သည့် သဘောထားဖြင့် သင် ချဉ်းကပ်သလော၊ သို့မဟုတ် သင့်ကို ဘုရားသခင် လိုက်လျှောက်ရန် တောင်းဆိုသည့် စည်းမျဉ်းများဖြင့် ချဉ်းကပ်သလော။ သင်၏ သစ္စာစောင့်သိခြင်းကို သင် ပူဇော်သလော။ မည်သည့် အခြေခံအကြောင်းရင်းအရ ဘုရားသခင်က သင့်ကို ဖြေလွှတ်ရမည်နည်း။ နောင်တတရား တစ်ခုတလေ သင်ဖော်ပြပြီးပြီလော။ ဘုရားသခင်ထံ မည်သည့်အရာကို သင်ပြသနေပါသနည်း။ ဘုရားသခင်၏ အပြစ်ဖြေလွှတ်ခြင်းကို သင် ရရှိရန် ဆန္ဒရှိပါက ပထမဦးစွာ သင် ရိုးသားစစ်မှန်ရမည်။ တစ်နည်းအားဖြင့် သင်သည် လေးနက်သည့် ဝန်ချခြင်း သဘောထားတစ်ခု ရှိရမည်ဖြစ်ပြီး သင်၏ ရိုးသားစစ်မှန်မှုကိုလည်း ယူဆောင်လာကာ သင်၏ တာဝန်ကို ကောင်းစွာ ထမ်းဆောင်ရမည်။ သို့မဟုတ်ပါက ပြောစရာ မည်သည့်အရာမျှ မရှိပေ။ ဤအရာနှစ်ခုကို သင်လုပ်ဆောင်နိုင်ပါက၊ ဘုရားသခင်က သင်၏ အပြစ်များမှ သင့်ကို ဖြေလွှတ်ပေးအောင် သင်၏ စစ်မှန်ရိုးသားမှုနှင့် ကောင်းမွန်သည့် ယုံကြည်ခြင်းဖြင့် ဘုရားသခင်ကို သင်တို့ထိနိုင်ပါက သင်သည် အခြားလူများကဲ့သို့ပင် ဖြစ်လိမ့်မည်။ အခြားလူများကို ဘုရားသခင် ကြည့်ရှုသကဲ့သို့ သင့်ကိုလည်း ကြည့်ရှုလိမ့်မည်။ အခြားလူများကို သူ ဆက်ဆံသကဲ့သို့ သင့်ကိုလည်း ဆက်ဆံလိမ့်မည်ဖြစ်ပြီး အခြားလူများကို သူလုပ်ဆောင်သကဲ့သို့ သင့်ကို သူ တရားစီရင်ပြီး ပြစ်တင်ဆုံးမလိမ့်မည်၊ သင့်ကို စစ်ကြောပြီး သန့်စင်စေလိမ့်မည်။ သင်သည် မည်သို့မျှ ခြားနားစွာ ဆက်ဆံခြင်းခံရလိမ့်မည် မဟုတ်။ ဤသို့ဖြင့် သင်သည် သမ္မာတရား လိုက်စားရန် စိတ်ပိုင်းဖြတ်ချက်နှင့် စိတ်ဆန္ဒ ရှိလိမ့်မည်ဖြစ်ရုံသာမက သင်၏ သမ္မာတရား လိုက်စားမှုတွင်လည်း အလားတူစွာ ဘုရားသခင်က သင့်ကို ဉာဏ်အလင်း ပေးလိမ့်မည်၊ လမ်းပြလိမ့်မည်ဖြစ်ပြီး သင့်ကို ထောက်ပံ့ပေးလိမ့်မည်။ ယခုတွင် သင်သည် ရိုးသားစစ်မှန်သည့် စိတ်ဆန္ဒတစ်ခုနှင့် လေးနက်သည့် သဘောထားတစ်ခု ရှိသောကြောင့် ဘုရားသခင်သည် သင့်ကို အခြား မည်သူနှင့်မျှ မည်သည့် ကွဲပြားခြားနားမှုမျှမရှိဘဲ ဆက်ဆံလိမ့်မည်၊ အခြားလူများကဲ့သို့ပင် ကယ်တင်ခြင်း ရရှိရန် အခွင့်အရေး သင်ရှိလိမ့်မည်မှာ အမှန်ဖြစ်၏။ ဤအရာကို သင်နားလည်သည်လော။ (နားလည်ပါသည်။) ဆိုးရွားသည့် ပြစ်မှားမှုတစ်ခုကို ကျူးလွန်ခြင်းသည် အထူး ကိစ္စရပ်တစ်ခု ဖြစ်သည်။ ထိုအရာသည် ထိတ်လန့်စရာမဟုတ်ဟု ငါတို့ ပြော၍မရ။ အလွန်ဆိုးရွားသည့် ပြဿနာတစ်ခု ဖြစ်သည်။ သာမန် ဖောက်ပြန်ပျက်စီးသော စိတ်သဘောထား၊ သို့မဟုတ် တစ်စုံတစ်ဦးက မမှန်ကန်သည့် အတွေးနှင့် အမြင်အချို့ ရှိခြင်းနှင့် တူညီသော အရာ မဟုတ်ပေ။ ထိုအရာမှာ အမှန်တကယ် ဖြစ်ပျက်သည့်၊ အဖြစ်မှန်ဖြစ်လာသည့် တစ်စုံတစ်ရာဖြစ်ပြီး ဆိုးရွားသည့် အကျိုးဆက်များကို ဖြစ်ပေါ်စေသည့် အရာ ဖြစ်သည်။ ထို့ကြောင့် ထိုအရာကို အထူးနည်းလမ်းဖြင့် သဘောထားသင့်သည်။ သို့ရာတွင် ထိုအရာကို အထူးနည်းလမ်းဖြင့် သဘောထားသည်ဖြစ်စေ၊ ပုံမှန်နည်းလမ်းဖြင့် သဘောထားသည်ဖြစ်စေ ရှေ့ဆက်ရမည့် လမ်းတစ်ခုနှင့် ထိုအရာကို ဖြေရှင်းရမည့် နည်းလမ်းတစ်ခု အမြဲရှိပြီး ဤသည်မှာ သင့်ကို ငါ ပြောပြပြီး ဦးဆောင်လမ်းပြသည့် နည်းလမ်းများ၊ နည်းစနစ်များနှင့်အညီ သင် လက်တွေ့လုပ်ဆောင်နိုင်ခြင်း ရှိမရှိဆိုသည့်အပေါ် မူတည်သည်။ သင်သည် အမှန်တကယ် ဤနည်းဖြင့် လက်တွေ့လုပ်ဆောင်ပါက အဆုံးတွင် ကယ်တင်ခြင်း ရရှိရန် သင်၏ မျှော်လင့်ချက်များသည် အခြားလူများနှင့် တူညီလိမ့်မည်။ ဤအရာအားလုံးကို ဖြေရှင်းခြင်းသည် လူတို့က မိမိတို့၏ စိတ်မချမ်းမြေ့ခြင်း စိတ်ခံစားချက်ကို နောက်ချန် ထားနိုင်စေရန်မျှသာ မဟုတ်ပေ။ အဆုံးစွန် ရည်မှန်းချက်မှာ ၎င်းတို့၏ စိတ်မချမ်းမြေ့ခြင်း စိတ်ခံစားချက်ကို ဖြေရှင်းပေးခြင်းအားဖြင့် လူများ၊ အဖြစ်အပျက်များနှင့် အမှုအရာများကို ၎င်းတို့ ကြုံသည့်အခါ ပုံမှန်လူ့သဘာဝ၏ အသိစိတ်နှင့် ဆင်ခြင်တုံတရား နယ်ပယ်အတွင်းရှိ ဤအရာများအားလုံးကို မှန်ကန်သည့် ချဉ်းကပ်မှု ၎င်းတို့ လုပ်ဆောင်နိုင်ရန် အလို့ငှာ ဖြစ်သည်။ ၎င်းတို့အနေဖြင့် အစွန်းရောက်မသွားရသကဲ့သို့ ခေါင်းမာရမည် မဟုတ်။ ၎င်းတို့သည် ဘုရားသခင်၏ ရည်ရွယ်ချက်များကို ရှာဖွေခြင်းနှင့် သမ္မာတရား ရှာဖွေခြင်းတွင် ရှေ့ဆက်လုပ်ဆောင်သင့်သည်၊ သမ္မာတရားကို မိမိတို့၏ စံအဖြစ် အသုံးပြုလျက် ဘုရားသခင်၏ နှုတ်ကပတ်တော်များအတိုင်း အပြည့်အဝ လူများနှင့် အမှုအရာများကို ရှုမြင်နိုင်ပြီး ပြုမူကျင့်ကြံကာ ဆောင်ရွက်နိုင်ကြသည်အထိ ဖန်ဆင်းခံတစ်ဦး ကောင်းမွန်စွာ ဖြည့်ဆည်းရမည့် ဝတ္တရားများနှင့် တာဝန်များကို ကောင်းမွန်စွာ ဖြည့်ဆည်းသင့်ကြသည်။ လူတို့သည် ဤစစ်မှန်မှုထဲသို့ ဝင်ရောက်ပြီးသည်နှင့်တစ်ပြိုင်နက် ကယ်တင်ခြင်း လမ်းကြောင်းကို ၎င်းတို့ တဖြည်းဖြည်း ချဉ်းကပ်နေကြလိမ့်မည် ဖြစ်ပြီး ဤသို့ဖြင့် ကယ်တင်ခြင်း ရရှိမည့် မျှော်လင့်ချက် ရှိကြလိမ့်မည်။ ဆိုးရွားသည့် ပြစ်မှားမှုမှ ဖြစ်ပေါ်သော စိတ်မချမ်းမြေ့ခြင်းနှင့်ဆိုင်သည့် စိတ်ခံစားမှုများကို ဖြေရှင်းပုံနှင့်ဆိုင်သည့် လမ်းကြောင်းသည် ယခုတွင် သင်တို့အတွက် ရှင်းသွားပြီလော။ (ရှင်းသွားပါပြီ။)

စိတ်မချမ်းမြေ့ခြင်းနှင့်ဆိုင်သည့် စိတ်ခံစားမှုကို ဖြေရှင်းခြင်းသည် ခက်ခဲသော ပြဿနာတစ်ခု ဖြစ်သလော။ ဘဝတွင် အရေးပါသည့် ကိစ္စရပ်များ ပါဝင်သည်နှင့်အမျှ၊ ဘုရားသခင်ကို ၎င်းတို့၏ ယုံကြည်မှုတွင် လူတို့ လျှောက်လှမ်းသည့် လမ်းကြောင်း ပါဝင်သည်နှင့်အမျှ အနာဂတ်တွင် ၎င်းတို့ ကယ်တင်ခြင်း ရရှိနိုင်ခြင်း ရှိမရှိ၊ သို့မဟုတ် ၎င်းတို့၏ ယုံကြည်မှုအားလုံး အချည်းနှီး ဖြစ်မည်၊ မဖြစ်မည်ဆိုသည်တို့ ပါဝင်သည်နှင့်အမျှ အလွန်ခက်ခဲသည်ဟု ငါ ထင်၏။ ဤသည်မှာ ကြီးမားသည့် ကိစ္စတစ်ခု ဖြစ်သည်။ အပေါ်ယံအားဖြင့် ထုတ်ဖော်ပြထားသည့် အရာမှာ စိတ်ခံစားမှုတစ်ခုဖြစ်သည့်တိုင် အမှန်တွင် ဤခံစားချက်များ ဖြစ်ပေါ်ခြင်းအတွက် အကြောင်းရင်းများ ရှိလေသည်။ ယနေ့တွင် ဤအကြောင်းရင်းများနှင့် ပတ်သက်၍ ရှင်းလင်းစွာ ငါ မိတ်သဟာယပြုပြီးဖြစ်သည်။ ဤအကြောင်းတရားများနှင့်ဆိုင်သည့် ပြဿနာကို ဖြေရှင်းရန် ရှေ့ဆက်ရမည့်လမ်းတစ်ခုကို ငါ ယခု ပေးပြီးဖြစ်သည်။ ထို့ကြောင့် ယခုတွင် စိတ်မချမ်းမြေ့ခြင်း နှင့်ဆိုင်သည့် စိတ်ခံစားမှုကို အဆင်သင့် ဖြေရှင်းနိုင်သလော။ (ဖြေရှင်းနိုင်ပါသည်။) သဘောတရားအရ ဖြေရှင်းပြီး ဖြစ်သည်။ အယူဝါဒဆိုင်ရာ သိနားလည်မှုရှိပြီးနောက် ဤအယူဝါဒနှင့် အတိတ်မှ သင် လုပ်ဆောင်ခဲ့သည့်အရာကို နှိုင်းယှဉ်ကြည့်ခြင်း၊ ဘဝတွင်ရှိသော သင်၏ အခက်အခဲများ၊ သင်၏ အတွေးတွင်ရှိသော အခက်အခဲများကို တဖြည်းဖြည်း ဖြေရှင်းရန် ဤအယူဝါဒကို အခြေခံအကြောင်းရင်းတစ်ခုအဖြစ် အသုံးပြုခြင်းနှင့် ဤလမ်းကြောင်းကို တစ်သမတ်တည်း လျှောက်လှမ်းခြင်းအားဖြင့် သမ္မာတရား လိုက်စားမှုတွင်ရှိသော လမ်းကြောင်းပေါ် သင် တဖြည်းဖြည်း အစပြုနိုင်ပေသည်။ ပြဿနာကို ဖြေရှင်းရန် ဤနည်းလမ်းကို သင် မည်သို့ ထင်မြင်ပါသနည်း။ (ကောင်းပါသည်။) ဤသည်မှာ ပြဿနာကို လူတို့ ဖြေရှင်းရမည့်ပုံ ဖြစ်သည်။ ၎င်းတို့ မဖြေရှင်းပါက ၎င်းတို့အတွင်းရှိ ရှုပ်ထွေးခက်ခဲသည့် ပြဿနာများဖြစ်သည့်၊ ၎င်းတို့၏ အတွေးထဲက ပြဿနာများ၊ ၎င်းတို့ စိတ်နှလုံးထဲက ပြဿနာများ၊ ၎င်းတို့၏ စိတ်ပိုင်းဆိုင်ရာ ပြဿနာများအပြင် ၎င်းတို့၏ ဖောက်ပြန်ပျက်စီးမှုများဖြစ်သည့် ဤအရာများသည် ၎င်းတို့ကို တင်းကျပ်စွာ ချည်နှောင်ပေသည်။ ၎င်းတို့သည် ဤသို့ ချည်နှောင်ခြင်းခံရကာ ပိတ်မိလာကြသည်။ တစ်ချိန်လုံး ဆင်းရဲဒုက္ခခံကာ ပင်ပန်းနွမ်းနယ်ကြသည်။ ရယ်ရမည်လား၊ သို့မဟုတ် ငိုရမည်လားဆိုသည်ကို ၎င်းတို့ မသိကြသကဲ့သို့ ထွက်ပေါက်တစ်ခုကို မည်သည့်အခါတွင်မျှ ရှာမတွေ့နိုင်ကြချေ။ ယနေ့၏ မိတ်သဟာယကို သင်နားထောင်ပြီးသည့်အခါတွင် ထိုအရာကို သေချာစွာ သင်တွေးဆပြီး ထိုအရာနှင့်ဆိုင်သည့် အယူဝါဒဆိုင်ရာ သိနားလည်မှုတစ်ခုကို သင် ရှိလာနိုင်သည်။ ထို့နောက်တွင် သင်၏ နေ့စဉ်ဘဝ၌ သင်၏ လက်တွေ့ကျသည့် အတွေ့အကြုံများနှင့် ကိုယ်ရေးကိုယ်တာ အတွေ့အကြုံများမှတစ်ဆင့် သင်၏ ဖောက်ပြန်ပျက်စီးသော စိတ်သဘောထားနှင့်ဆိုင်သည့် ဤအပျက်သဘောဆောင်သော စိတ်ခံစားမှုများနှင့် အမျိုးမျိုးသော အခြေအနေများမှ သင်တဖြည်းဖြည်း လွတ်လာနိုင်ပေသည်။ ထိုအရာများကို သင်နောက်ချန်ထားသည်နှင့်တစ်ပြိုင်နက် သင်သည် အမှန်တကယ် လွတ်မြောက်ပြီး လွတ်လပ်လိမ့်မည်သာမက သမ္မာတရား စစ်မှန်မှုထဲသို့ သင်ဝင်ရောက်ပြီး ဖြစ်လိမ့်မည်သာမက အရေးအကြီးဆုံးမှာ သမ္မာတရားကို သင်နားလည်ပြီးဖြစ်လိမ့်မည်၊ သမ္မာတရားကို ရရှိပြီးဖြစ်လိမ့်မည်ဖြစ်ပြီး သမ္မာတရား စစ်မှန်မှုကို သင်အသက်ရှင်နေထိုင်နိုင်လိမ့်မည်။ ထိုအခါ သင်သည် ကြီးမားစွာ အသုံးဝင်လိမ့်မည်ဖြစ်ပြီး တန်ဖိုးရှိသည့် ဘဝတစ်ခုကို အသက်ရှင်နေလိမ့်မည်။ ထိုသို့ အသက်ရှင်ရန် သင်တို့ ဆန္ဒရှိကြသလော။ (ဆန္ဒရှိပါသည်။) လူအများစုသည် သမ္မာတရားကို နားလည်လိုပြီး သမ္မာတရား စစ်မှန်မှုထဲသို့ ဝင်ရောက်လိုကြကာ မိမိတို့၏ ဘဝများကို ဇာတိပကတိ၏ အပျက်သဘောဆောင်သော စိတ်ခံစားမှုများ၊ ဇာတိပကတိ၏ ရာဂစိတ်ပြင်းထန်သော စိတ်ဆန္ဒများ၊ လောကီ ရေပန်းစားမှုများနှင့် ဖောက်ပြန်ပျက်စီးသော စိတ်သဘောထားများဖြင့် မကုန်ဆုံးလိုကြပေ။ ထိုဘဝမျိုးသည် အလွန် ခက်ခဲပြီး ခြေကုန်လက်ပန်းကျစရာ ဖြစ်သည်။ သင်သည် ဤဖောက်ပြန်ပျက်စီးသော စိတ်သဘောထားများနှင့် အပျက်သဘောဆောင်သော စိတ်ခံစားမှုများဖြင့် အသက်ရှင်ပါက သင်၏ ဘဝသည် ကောင်းမွန်သည့် ရလဒ် ရှိလိမ့်မည်လော။ ဤအပျက်သဘောဆောင်သော စိတ်ခံစားမှုများဖြင့် အသက်ရှင်ခြင်းသည် စာတန်၏ အာဏာအောက်တွင် အသက်ရှင်ခြင်း ဖြစ်သည်။ ထိုအရာမှာ အသားကြိတ်စက်တစ်ခုထဲတွင် အသက်ရှင်ရသကဲ့သို့ ဖြစ်သည်။ အနှေးနှင့်အမြန် ဝါးမျိုခြင်းခံရလိမ့်မည်ဖြစ်ပြီး ထွက်ပေါက်တစ်ခု ရှာတွေ့ရန် ခက်ခဲ၏။ သို့ရာတွင် သမ္မာတရားကို သင် လက်ခံနိုင်ပါက စိတ်ရှုပ်ထွေးမှုနှင့် စိတ်ဆင်းရဲမှုကို နောက်ချန်ထားမည့် မျှော်လင့်ချက်ရှိပြီး အပျက်သဘောဆောင်သော စိတ်ခံစားမှုများ၏ နှောင်ဖွဲ့ခြင်းနှင့် စိတ်ရှုပ်ထွေးစေခြင်းမှ လာသည့် စိတ်ဆင်းရဲမှုမှ သင်လွတ်မြောက်နိုင်လိမ့်မည်။

ယနေ့တွင် အကြောင်းအရာတစ်ခုထက် ပို၍ မိတ်သဟာယပြုရန် မူလက ငါ စီစဉ်ထားခဲ့သော်လည်း စိတ်မချမ်းမြေ့ခြင်းနှင့်ပတ်သက်၍ အချိန်ကြာမြင့်စွာ ငါမိတ်သဟာယပြုမိသွားခဲ့ပေပြီ။ မည်သည့် ကိစ္စရပ်ကိုမဆို ပြောရမည့်အရာ များစွာ ရှိ၏။ စကားလုံးအနည်းငယ်ဖြင့် မည်သည့်အရာကိုမျှ ရှင်းလင်းစွာ ရှင်းပြ၍ မရနိုင်ပေ။ မည်သည့်အရာအကြောင်းကို ငါ ပြောသည်ဖြစ်စေ ကိစ္စရပ်တစ်ခု၏ အယူဝါဒကိုသာ ငါ ရှင်းပြပြီးနောက် မရပ်နားလိုက်နိုင်ပါ။ မည်သည့် ကိစ္စရပ်မဆို သမ္မာတရားနှင့် လက်တွေ့အရှိတရားတို့၏ သွင်ပြင်လက္ခဏာများစွာ ပါဝင်သည်။ လူတို့၏ အတွေးများနှင့် အမြင်များ၊ ၎င်းတို့ ပြုမူနေထိုင်သည့် နည်းလမ်းများနှင့် နည်းစနစ်များ၊ ၎င်းတို့ လျှောက်လှမ်းသည့် လမ်းကြောင်းများပါဝင်ပြီး ဤအရာအားလုံးသည် သင်တို့၏ ကယ်တင်ခြင်း ရရှိခြင်းနှင့် ဆက်နွှယ်လေသည်။ သမ္မာတရားတစ်ခု၊ သို့မဟုတ် အကြောင်းအရာတစ်ခုအပေါ် မိတ်သဟာယပြုနေချိန်တွင် ငါအမှုမဲ့အမှတ်မဲ့ ဖြစ်၍ မရပေ။ ထို့ကြောင့် တကျည်ကျည်လုပ်နေသည့် အဖွားအိုတစ်ဦးကဲ့သို့ ငါတတ်နိုင်သည့် နည်းလမ်းပေါင်းစုံဖြင့် ဤအရာများကို သင်တို့ထံ အဖန်ဖန် ပြောဆိုရန် ငါ ကြိုးစားရခြင်း ဖြစ်သည်။ ထိုအရာကို စိတ်အနှောင့်အယှက်ပေးသည်ဟု စောဒကမတက်နှင့်၊ ပြီးလျှင် လေရှည်လွန်းခြင်းအကြောင်းကို မညည်းညူနှင့်။ အကြောင်းအရာတစ်ခုနှင့်ပတ်သက်၍ ယခင်က ငါ ပြောဆိုပြီးဖြစ်နိုင်သောကြောင့် ထိုအရာတစ်ခုအပေါ် တစ်ဖန် အဘယ်ကြောင့် ပြောရသနည်း။ ထိုအရာနှင့်ပတ်သက်၍ ငါ တစ်ဖန်ပြောဆိုပါက ထိုအရာကို သင် တစ်ဖန် နားထောင်နိုင်ပြီး ပြန်လည်ဆန်းစစ်ခြင်းအဖြစ် မှတ်ယူ၍ရသည်။ အဆင်ပြေသည် မဟုတ်လော။ (အဆင်ပြေပါသည်။) တိုတိုပြောရလျှင် သမ္မာတရားနှင့် သင်လျှောက်သည့် လမ်းကြောင်းနှင့်ဆက်နွှယ်သော ကိစ္စရပ်များကို တာဝန်သိစွာ သင် ချဉ်းကပ်ရမည်ဖြစ်ပြီး အမှုမဲ့အမှတ်မဲ့ မဖြစ်ရပေ။ သာ၍ အသေးစိတ် ငါပြောပြီး သာ၍ အသေးစိတ် ငါဆွေးနွေးလေလေ အခြားသော သွင်ပြင်လက္ခဏာများအပြင် အမျိုးမျိုးသော သမ္မာတရားများကြား ဆက်နွှယ်မှုများ၊ ထိုအရာများကြား အသေးစိတ် ကွဲပြားမှုများနှင့် ဆက်စပ်မှုများပေါ် သင်၏ သိနားလည်မှုသည် သာ၍ အသေးစိတ်ကျကာ ရှင်းလင်းလာလေ ဖြစ်သည်။ ယေဘုယျ ဝေါဟာရဖြင့် ငါပြောပြီး အချို့သော အရာများအကြောင်းကို ခြုံငုံလျက်သာ ပြောဆိုရမည်ဆိုလျှင် သင်တို့အနေဖြင့် ထိုအရာများကို နားလည်ရခက်ပြီး ဝင်ရောက်ရန် ခက်ခဲသည်ကို တွေ့ရလိမ့်မည်ဖြစ်ကာ မိမိတို့ဘာသာ ဤအရာများကို ချင့်ချိန်စဉ်းစားပြီး သဘောပေါက်ရန် ကြိုးစားခြင်းသည် သင်တို့အတွက် ပင်ပန်းနွမ်းနယ်စရာ ဖြစ်မည်၊ ဟုတ်ပါသလော။ (ဟုတ်ပါသည်။) ဥပမာအားဖြင့် ယနေ့အတွက် ငါတို့၏ အကြောင်းအရာမှာ ကံကြမ္မာ၊ ကံတရားနှင့် အတိတ်တွင် လူတို့ ကျူးလွန်မိကြသည့် သီးခြား ပြစ်မှားမှုများမှ ထွက်ပေါ်သော အပျက်သဘောဆောင်သည့် စိတ်ခံစားမှုများ ဖြစ်သည်။ သင်တို့သည် မိမိတို့ဘာသာ ဤအရာများကို စဉ်းစားနိုင်မည် မဟုတ်သကဲ့သို့ သင်တို့ စဉ်းစားခဲ့လျှင်ပင် ထိုအရာများမှ ထွက်ပေါက် ရှိမည်မဟုတ်ပေ။ ဤအရာများအတွင်းရှိ သမ္မာတရားကို သင် နားမလည်သောကြောင့် အတိတ်က ကျူးလွန်မိခဲ့သည့် သီးသန့် ပြစ်မှားမှုများနှင့်ဆိုင်သော ကိစ္စရပ်အတွက် မှန်ကန်သည့် အဖြေကို သင် လုံးဝ ရှာတွေ့နိုင်လိမ့်မည်မဟုတ်သကဲ့သို့ သင့်ကို အစဉ်အမြဲ စိတ်အနှောင့်အယှက်ပေးကာ နှောင့်ဖွဲ့လျက်၊ ငြိမ်သက်ခြင်း၊ ဝမ်းမြောက်ခြင်း၊ လွတ်လပ်မှုနှင့် လွတ်မြောက်မှုတို့နှင့်ဆိုင်သော သင်၏ အတွင်းကျကျ စိတ်နှလုံးကို လုယူရင်း၊ သင့်အတွက် ထိုအရာသည် အမြဲ ဉာဏ်မမီနိုင်သောအရာဖြစ် ကျန်ရှိနေလိမ့်မည် ဖြစ်သည်။ သို့မဟုတ် ကိစ္စရပ်ကို သင် မှန်ကန်စွာ မကိုင်တွယ်ခဲ့သကဲ့သို့ မှန်ကန်သည့် လမ်းကြောင်းကို မလိုက်လျှောက်ခဲ့သောကြောင့် ဤအရာက သင်၏ ကယ်တင်ခြင်း ရရှိခြင်းအပေါ် သက်ရောက်မှုတစ်ခု ရှိခဲ့သည်မှာ ဖြစ်ကောင်းဖြစ်နိုင်သည်။ အဆုံးတွင် လူအချို့သည် စွန့်ပစ်ကာ ဖယ်ရှားရှင်းလင်းသည်ကို ခံခဲ့ရသည်။ အဘယ်ကြောင့် ဤသို့ ဖြစ်မည်နည်း။ ၎င်းတို့သည် အတိတ်တွင် ပြောမထွက်အောင်ဆိုးရွားသော အရာအချို့ကို လုပ်ဆောင်ခဲ့ကြပြီး ထိုအရာများကို ကောင်းစွာ မကိုင်တွယ်ခဲ့ကြသကဲ့သို့ ထိုအရာများအတွက် အပြစ်ဖြေခြင်း ရရှိခဲ့ကြသောကြောင့် ဖြစ်သည်။ ၎င်းတို့၏ စိတ်နှလုံးများသည် အမြဲတစေ ဤအရာများ၏ နှောင်ဖွဲ့ခြင်း ခံခဲ့ရသည်။ ၎င်းတို့သည် သမ္မာတရား မလိုက်စားလိုကြ၊ မိမိတို့ တာဝန်ကို ပေါ့ပေါ့ဆဆ ပုံစံဖြင့် ထမ်းဆောင်ခဲ့ကြသည်။ သမ္မာတရား စစ်မှန်မှုထဲသို့ ၎င်းတို့ မဝင်ရောက်ခဲ့ကြသကဲ့သို့ သမ္မာတရား လိုက်စားရန်မှာ ၎င်းတို့အတွက် မျှော်လင့်ချက်မဲ့သကဲ့သို့ ခံစားခဲ့ကြသည်။ ၎င်းတို့သည် ဤအပျက်သဘောဆောင်သော အမြင်ကို တကယ့်အဆုံးထိ သယ်ဆောင်ခဲ့ကြ၏။ အတွေ့အကြုံဆိုင်ရာ သက်သေခံချက်အကြောင်း ၎င်းတို့ လုံးဝ မပြောကြသကဲ့သို့ သမ္မာတရားကို မရရှိခဲ့ကြချေ။ ထို့နောက်တွင်မှ ၎င်းတို့ စတင်နောင်တရကြသော်လည်း အလွန် နောက်ကျခဲ့ပေသည်။ ထို့ကြောင့် ဤကိစ္စရပ်အားလုံးသည် သမ္မာတရား၊ ကယ်တင်ခြင်း ရရှိခြင်းနှင့် ဆက်နွှယ်သလော။ (ဆက်နွှယ်ပါသည်။) ဤအရာများ သင့်ထံ မဖြစ်ပျက်ခဲ့သောကြောင့်၊ သို့မဟုတ် အခြားတစ်စုံတစ်ဦးထံ မဖြစ်ပျက်ခဲ့သောကြောင့်၊ သို့မဟုတ် သင့်အနီးဝန်းကျင်ရှိ လူများထံ မဖြစ်ပျက်ခဲ့သောကြောင့်သက်သက် ထိုအရာများ တည်ရှိခြင်းမရှိဟု မတွေးထင်လေနှင့်။ သင့်ကို ပြောပြမည်၊ ထိတ်လန့်စရာ အကျိုးဆက်တစ်ခုတလေဖြင့် အကျိုးဆက် မဖြစ်ပေါ်သေးသည့် သိက္ခာမဲ့သော အရာအချို့ကို ယခင်က သင် လုပ်ကောင်းလုပ်ဆောင်ခဲ့နိုင်သည်၊ သို့မဟုတ် ဤအပျက်သဘောဆောင်သော စိတ်ခံစားမှုမျိုးထဲ ယခင်က သင် နွံနစ်လာပြီးဖြစ်နိုင်သည်၊ သို့မဟုတ် ယခုတွင် ထိုအရာ၌ နွံနစ်နေနိုင်သည်၊ ထိုအရာကို သင် သတိမပြုမိသကဲ့သို့ မသိလိုက်ခြင်းသာဖြစ်ပြီး ထို့နောက် တစ်နေ့တွင် စစ်မှန်သည့် အရာတစ်ခု ဖြစ်ပျက်ကာ ဤစိတ်ခံစားမှုက သင့်အပေါ် ပြင်းထန်သည့် သက်ရောက်မှုတစ်ခု ရှိပြီး ဆိုးရွားသည့် အကျိုးဆက်ရလဒ်များ ဖြစ်ပေါ်လေသည်။ သင့်ကိုယ်သင် နက်ရှိုင်းစွာ ဆန်းစစ်သည့်အခါတွင်သာ သင်သည် မသိလိုက်ဘဲနှင့် နှစ်များစွာကြာ၊ သို့မဟုတ် ထို့ထက်ပင် ပို၍ ကြာမြင့်စွာ ဤအပျက်သဘောဆောင်သည့် စိတ်ခံစားမှုထဲ နွံနစ်ပြီးဖြစ်ကြောင်းကို သင် သိလိုက်ရသည်။ ထို့ကြောင့် လူတို့သည် ဤအရာများကို တဖြည်းဖြည်း သိရှိရန်အလို့ငှာ အဆက်မပြတ် ချင့်ချိန်စဉ်းစား၊ သုံးသပ်၊ နားလည်၊ အသိအမှတ်ပြုပြီး တွေ့ကြုံရန် လိုအပ်ရခြင်း ဖြစ်သည်။ နောက်ဆုံးတွင် ဤအရာများကို ရှာဖွေတွေ့ရှိခြင်းသည် သင့်အတွက် အလွန့်အလွန် ကောင်းမွန်သည့် သတင်းဖြစ်သည့် သဘောဖြစ်ပြီး ကယ်တင်ခြင်း ရရှိရန် ကြီးမားသည့် အခွင့်အရေးတစ်ခု ဖြစ်သည်။ ထိုအရာများကို သင်ရှာဖွေတွေ့ရှိသည့်အခါ ဤသည်မှာ ထိုအရာများကို သင်နောက်ချန်ထားဖို့ အခွင့်အရေး၊ သို့မဟုတ် မျှော်လင့်ချက်ရှိသည့် အချိန်ဖြစ်လိမ့်မည်ဖြစ်ပြီး ယနေ့ ငါပြောပြီးဖြစ်သည့် အကြောင်းအရာသည် အချည်းနှီး ပြောဆိုခြင်း ဖြစ်လိမ့်မည် မဟုတ်ပေ။ မည်သည့် သမ္မာတရားကိုမျှ၊ မည်သည့် အကြောင်းအရာနှင့် မည်သည့် စကားများကိုမျှ တစ်ရက်၊ နှစ်ရက်အတွင်း လုံးဝ နားမလည်နိုင်သကဲ့သို့ တွေ့ကြုံ၍ မရနိုင်ပေ။ ထိုအရာတွင် သမ္မာတရား ပါဝင်သည့်အတွက်၊ လူ့သဘာဝ၊ လူတို့၏ ဖောက်ပြန်ပျက်စီးသော စိတ်သဘောထားများ၊ လူတို့ လျှောက်လှမ်းသည့် လမ်းကြောင်းနှင့် လူတို့၏ ကယ်တင်ခြင်း ရရှိခြင်းတို့ ပါဝင်သည်။ ထို့ကြောင့် မည်သည့် သမ္မာတရားကိုမျှ သင် လျစ်လျူရှု၍ မရနိုင်ဘဲ ထိုသမ္မာတရားအားလုံးကို တာဝန်သိသည့် ချဉ်းကပ်မှုတစ်ခု လုပ်ဆောင်ရမည်။ ဤသမ္မာတရားများကို သင် ကောင်းစွာ နားမလည်သေးသကဲ့သို့ သင့်ထံတွင် မည်သည့် ပြဿနာများရှိသည်ကို ဤသမ္မာတရားများအတိုင်း သင်ကိုယ်သင် မည်သို့ ဆန်းစစ်ရမည်ကို သင် မသိသေးလျှင်ပင် ထိုအရာများကို နှစ်အနည်းငယ် သင် တွေ့ကြုံပြီးနောက်တွင် ဤသမ္မာတရားများက သင်၏ ဖောက်ပြန်ပျက်စီးသော စိတ်သဘောထားများ၏ ဘောင်ခတ်ခြင်းမှ သင့်ကို ကယ်တင်လိမ့်မည်ဖြစ်ပြီး ထိုသမ္မာတရားများသည် သင့်ကို ကယ်တင်သည့် အဖိုးတန်သော သမ္မာတရားများ ဖြစ်လာလိမ့်မည်မှာ ဖြစ်ကောင်းဖြစ်နိုင်ပေသည်။ ထိုသို့ဖြစ်သည့်အခါ ဤသမ္မာတရားများသည် သင့်ကို ဘဝတစ်လျှောက် မှန်ကန်သည့် လမ်းကြောင်းပေါ် လမ်းပြလိမ့်မည်ဖြစ်ပြီး ဆယ်နှစ်ခန့်အကြာတွင် ဤစကားများနှင့် ဤသမ္မာတရားများသည် သင်၏ အတွေးများနှင့် အမြင်များကို လုံးဝ ပြောင်းလဲပြီး ဖြစ်လိမ့်မည်ဖြစ်ကာ ဘဝတွင် သင်၏ ရည်မှန်းချက်များနှင့် ဦးတည်ချက်ကို လုံးဝ ပြောင်းလဲပေးပြီး ဖြစ်လိမ့်မည်။

ယင်းမှာ ယနေ့အတွက် ငါတို့၏ မိတ်သဟာယ အဆုံးသတ်ဖြစ်သည်။ နှုတ်ဆက်ခဲ့ပါသည်။

၂၀၂၂ ခုနှစ်၊ အောက်တိုဘာလ ၁ ရက်


သမ္မာတရားကို လိုက်စားရန်နည်းလမ်း (၃)

သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း

၁။ အပျက်သဘောဆောင်သော စိတ်ခံစားချက် အမျိုးမျိုးကို လက်လွှတ်ခြင်း

ပြီးခဲ့သည့် စုဝေးပွဲတွင် ငါတို့၏ မိတ်သဟာယ၌ မည်သည့်နေရာသို့ ငါတို့ ရောက်ခဲ့ကြသနည်း။ အဓိကအားဖြင့် လက်တွေ့လုပ်ဆောင်မှု သွင်ပြင်လက္ခဏာနှစ်ခုဖြစ်သည့် အဓိကအကြောင်းအရာနှစ်ခုနှင့် ဆက်နွှယ်သည့် သမ္မာတရား လိုက်စားရန်နည်းလမ်းနှင့် ပတ်သက်၍ ငါတို့ မိတ်သဟာယပြုနေခဲ့ကြသည်။ ပထမဆုံးမှာ အဘယ်နည်း။ (ပထမမှာ လက်လွှတ်ခြင်းဖြစ်ပါသည်။) ပြီးလျှင် ဒုတိယမှာ အဘယ်နည်း။ (ဒုတိယမှာ မိမိကိုယ်ကို ရည်စူးဆက်ကပ်ခြင်း ဖြစ်ပါသည်။) ပထမသည် လက်လွှတ်ခြင်းဖြစ်ပြီး ဒုတိယမှာ မိမိကိုယ်ကို ရည်စူးဆက်ကပ်ခြင်း ဖြစ်သည်။ “လက်လွှတ်ခြင်း” လက်တွေ့လုပ်ဆောင်မှုနှင့် စပ်လျဉ်း၍ အမျိုးမျိုးသော အပျက်သဘောဆောင်သည့် စိတ်ခံစားမှုများကို လက်လွှတ်ခြင်းနှင့် ပတ်သက်ပြီး ငါတို့ ပထမဦးစွာ မိတ်သဟာယပြုခဲ့ကြသည်။ “လက်လွှတ်ခြင်း”၏ ပထမဆုံး သွင်ပြင်လက္ခဏာတွင် အမျိုးမျိုးသော အပျက်သဘောဆောင်သည့် စိတ်ခံစားမှုများကို လက်လွှတ်ခြင်း ပါဝင်သည်။ ထို့ကြောင့် အမျိုးမျိုးသော အပျက်သဘောဆောင်သည့် စိတ်ခံစားမှုများကို လက်လွှတ်ခြင်းအကြောင်း ငါတို့ ပြောဆိုသည့်အခါ မည်သည့် စိတ်ခံစားမှုများကို ငါတို့ ထုတ်ဖော်ပြောဆိုခဲ့ကြသနည်း။ (ပထမအကြိမ်တွင် ဘုရားသခင်က သိမ်ငယ်မှု၊ မုန်းတီးမှုနှင့် ဒေါသအကြောင်းကို ပြောဆိုခဲ့ပြီးနောက် ဒုတိယအကြိမ်တွင် စိတ်ဓာတ်ကျခြင်းအကြောင်းကို ပြောခဲ့ပါသည်။) ပထမအကြိမ်တွင်၊ မုန်းတီးမှု၊ ဒေါသနှင့် သိမ်ငယ်မှုတို့ကို လက်လွှတ်ရန် လိုအပ်သည့်အကြောင်း ငါ ပြောခဲ့သည်။ ဤအပျက်သဘောဆောင်သော စိတ်ခံစားမှုသုံးခုသည် အဓိကအားဖြင့် ငါ ပြောဆိုခဲ့သည့် အကြောင်းအရာဖြစ်ပြီး စိတ်ဓာတ်ကျမှုနှင့်ပတ်သက်၍လည်း အလျဉ်းသင့်၍ ငါ ထည့်သွင်းပြောဆိုခဲ့သည်။ ဒုတိယအကြိမ်တွင် အပျက်သဘောဆောင်သော စိတ်ခံစားချက်များထဲမှ တစ်ခုဖြစ်သည့် စိတ်ဓာတ်ကျခြင်းကို လက်လွှတ်ခြင်းအား လက်တွေ့လုပ်ဆောင်ခြင်းအကြောင်းကို ငါပြောခဲ့သည်။ လူတို့သည် အကြောင်းရင်းမျိုးစုံကြောင့် စိတ်ဓာတ်ကျနိုင်ပြီး ပြီးခဲ့သည့်အကြိမ်တွင် စိတ်ဓာတ်ကျခြင်းနှင့် ဆိုင်သည့် အပျက်သဘောဆောင်သော စိတ်ခံစားမှု ဖြစ်လာနိုင်သည့် နည်းလမ်းအချို့အကြောင်းကို ငါ အဓိက ပြောဆိုခဲ့သည်။ ငါ့ကို ပြောလော့၊ စိတ်ဓာတ်ကျခြင်း စိတ်ခံစားမှု ဖြစ်လာခြင်းအတွက် ငါ ပေးခဲ့သည့် အဓိက အကြောင်းတရားများမှာ မည်သည့်အရာများ ဖြစ်သနည်း။ (ဘုရားသခင်၊ အားလုံးပေါင်း အကြောင်းတရား သုံးခု ရှိပါသည်။ ပထမမှာ လူတို့က မိမိတို့တွင် မကောင်းသည့် ကံကြမ္မာတစ်ခုရှိသည်ဟု အမြဲ ခံစားခြင်း ဖြစ်သည်။ ဒုတိယမှာ လူတို့သည် အမှုအရာများ သူတို့ထံ ဖြစ်ပျက်သည့်အခါ မိမိတို့၏ မကောင်းသည့် ကံကို အပြစ်တင်ကြခြင်း ဖြစ်ပြီး တတိယမှာ အတိတ်တွင် လူတို့က ဆိုးရွားသည့် ပြစ်မှားမှုများကို ကျူးလွန်မိပြီးချိန်တွင်၊ သို့မဟုတ် မိုက်မဲသည့်အရာ၊ သို့မဟုတ် မသိနားမလည်သည့်အရာကို လုပ်ဆောင်မိချိန်တွင်၊ ထိုအရာက သူတို့ကို စိတ်ဓာတ်ကျခြင်းထဲသို့ ကျဆင်းသွားစေခဲ့သည်။) ဤသည်တို့မှာ အဓိက အကြောင်းတရားသုံးခု ဖြစ်သည်။ ပထမမှာ လူတို့က မိမိတို့၏ ကံကြမ္မာက ဆိုးသည်ဟု ယုံကြည်ကြသောကြောင့် ဖြစ်ပြီး၊ ထို့ကြောင့် ၎င်းတို့ မကြာခဏ စိတ်ဓာတ်ကျကြသည်။ ဒုတိယမှာ လူတို့က မိမိတို့ကိုယ်ကို ကံခေသည်ဟု ယုံကြည်ကြသောကြောင့်ဖြစ်ပြီး ထို့ကြောင့်လည်း မကြာခဏ စိတ်ဓာတ်ကျကြလေသည်။ ပြီးလျှင် တတိယမှာ လူတို့သည် ၎င်းတို့ကို မကြာခဏ စိတ်ဓာတ်ကျစေသည့် ဆိုးရွားသော ပြစ်မှားမှုများကို ကျူးလွန်မိကြပြီးဖြစ်သောကြောင့် ဖြစ်သည်။ ဤသည်တို့မှာ အဓိက အကြောင်းတရား သုံးခုဖြစ်သည်။ စိတ်ဓာတ်ကျခြင်း စိတ်ခံစားမှုသည် ခဏတစ်ဖြုတ်ဖြစ်သော အပျက်သဘောဆောင်ခြင်း၊ သို့မဟုတ် ဝမ်းနည်းခြင်း ခံစားချက်တစ်ခု မဟုတ်။ ထို့ထက် အချို့သော အကြောင်းတရားများက ဖြစ်စေသည့် စိတ်ထဲရှိ ပုံမှန်ဖြစ်ပြီး မကြာခဏ ပေါ်ပေါက်သော အပျက်သဘောဆောင်သည့် စိတ်ခံစားမှုတစ်ခု ဖြစ်သည်။ ဤအပျက်သဘောဆောင်သော စိတ်ခံစားမှုက လူတို့အား အပျက်သဘောဆောင်သော အတွေးများ၊ အမြင်များနှင့် ရှုထောင့်များစွာ ရှိစေပြီး များစွာသော အစွန်းရောက်ကာ လွဲချော်နေသည့် အတွေးများ၊ အမြင်များ၊ အပြုအမူများနှင့် နည်းစနစ်များကိုပင် ရှိစေသည်။ ထိုအရာမှာ ယာယီဖြစ်သော စိတ်အခြေအနေ၊ သို့မဟုတ် ခဏတစ်ဖြုတ်ဖြစ်သော စိတ်ကူးတစ်ခု မဟုတ်။ လူတို့ကို ၎င်းတို့၏ အတွင်းကျကျ စိတ်နှလုံးများနှင့် စိတ်ဝိညာဉ် အတွင်းနက်နက်တွင် ပူးတွဲပါရှိလျက် တစ်ချိန်လုံး လူတို့နှင်အတူရှိပြီး ၎င်းတို့၏ အတွေးများနှင့် လုပ်ရပ်များတွင် အတူရှိသည့်၊ မကြာခဏ ပေါ်ပေါက်ပြီး ပုံမှန်ဖြစ်သော အပျက်သဘောဆောင်သည့် စိတ်ခံစားမှုတစ်ခု ဖြစ်သည်။ ဤအပျက်သဘောဆောင်သည့် စိတ်ခံစားမှုက လူတို့၏ ပုံမှန်လူ့သဘာဝ အသိစိတ်နှင့် ဆင်ခြင်တုံတရားတို့ကို ထိခိုက်သည်သာမက၊ လူများနှင့် အမှုအရာများကို လူတို့ ကြည့်သည့်ပုံစံနှင့် ၎င်းတို့၏ နေ့စဉ်အသက်တာများ၌ ၎င်းတို့၏ အပြုအမူနှင့် လုပ်ရပ်များတွင် ၎င်းတို့ ရှိကြသည့် အမျိုးမျိုးသော ရှုထောင့်များ၊ အမြင်များနှင့် ရှုထောင့်အမြင်များအပေါ်သို့လည်း သက်ရောက်မှုတစ်ခု ရှိနိုင်ပေသည်။ ထို့ကြောင့် သင်၏ အသိစိတ်နှင့် ဆင်ခြင်တုံတရားအပြင် သင့်လူ့သဘာဝ၏ အတွေးတို့ ပုံမှန်ဖြစ်လာကာ လက်တွေ့ကျလာရန်အလို့ငှာ၊ ပြီးလျှင် လူများနှင့် အမှုအရာများကို သင်ကြည့်သည့်နည်းလမ်းနှင့် သင်၏ နေ့စဉ်အသက်တာတွင် ပြုမူနေထိုင်ပြီး အမှုအရာများ လုပ်ဆောင်သည့် နည်းလမ်းတို့သည် ဤအပျက်သဘောဆောင်သော စိတ်ခံစားချက်များ၏ သက်ရောက်မှု၊ ထိန်းချုပ်ခြင်း၊ သို့မဟုတ် ဖိစီးခြင်းတို့ကိုပင် မခံရတော့ရန်အလို့ငှာ ထိုခံစားမှုများကို တဖြည်းဖြည်း နောက်ချန်ထားရစ်ဖို့ ကြိုးပမ်းရင်း ယင်းတို့ကို လက်လွှတ်ကာ တစ်ခုပြီးတစ်ခု မပြောင်းလဲစေမီတွင် မတူကွဲပြားသော အပျက်သဘောဆောင်သည့် ခံစားမှုများကို စိစစ်ရန်၊ စိတ်ဖြာလေ့လာဆွေးနွေးပြီး သတိပြုရန်မှာ ငါတို့အတွက် လိုအပ်ပေသည်။ ဤသည်မှာ ဤအမျိုးမျိုးသော အပျက်သဘောဆောင်သည့် စိတ်ခံစားချက်များကို စိတ်ဖြာလေ့လာ ဆွေးနွေးခြင်းနှင့် ပိုင်းခြားသိမြင်ခြင်းတို့၏ အဓိက ရည်မှန်းချက် ဖြစ်သည်။ အဓိက ရည်မှန်းချက်မှာ သင့်အနေဖြင့် ငါပြောသည့်အရာကို နားထောင်၊ သိရှိရန်၊ နားလည်ပြီးနောက်တွင် ထားလိုက်ရန် မဟုတ်ဘဲ ထို့ထက် အပျက်သဘောဆောင်သော စိတ်ခံစားမှုများက လူတို့အဖို့ မည်မျှပင် အန္တရာယ်ရှိကြောင်း ငါ၏ စကားများမှ သိရှိရန်၊ ထိုအရာများက မည်မျှ အန္တရာယ်ရှိကြောင်းနှင့် လူတို့၏ နေ့စဉ်အသက်တာများ၊ လူများနှင့် အမှုအရာများကို ၎င်းတို့ ရှုမြင်ပုံနှင့် ၎င်းတို့ ပြုမူနေထိုင်ကာ ကျင့်ကြံပုံတို့ကို မည်မျှ ကြီးမားသည့် သက်ရောက်မှုရှိကြောင်းတို့ကို သိရှိရန်အတွက် ဖြစ်သည်။

ဤအပျက်သဘောဆောင်သော စိတ်ခံစားမှုများသည် ဖောက်ပြန်ပျက်စီးသော စိတ်သဘောထားများနှင့် ဖောက်ပြန်ပျက်စီးသော အနှစ်သာရတစ်ခု အဆင့်သို့ အတိုင်းအတာတစ်ခုအထိ မရောက်သော်လည်း လူတို့၏ ဖောက်ပြန်ပျက်စီးသော စိတ်သဘောထားများပေါ် အခြေခံသည့် ၎င်းတို့၏ လုပ်ဆောင်ချက်များအတွက် အခြေခံအကြောင်းရင်းကို ပံ့ပိုးပေးကာ လူတို့သည် ဤအပျက်သဘောဆောင်သော စိတ်ခံစားမှုများ၏ ပံ့ပိုးမှုကို ခံရစဉ်တွင် မိမိတို့၏ ဖောက်ပြန်ပျက်စီးသော စိတ်သဘောထားများဖြင့် အသက်ရှင်ရန် အကြောင်းရင်းအပြင် မည်သူကိုမဆို၊ သို့မဟုတ် မည်သည့်အရာကိုမဆို မိမိတို့၏ ဖောက်ပြန်ပျက်စီးသော စိတ်သဘောထားများပေါ် အခြေခံ၍ ရှုမြင်ရန် အကြောင်းရင်းကိုလည်း သာ၍ ပေးလျက် လူတို့၏ ဖောက်ပြန်ပျက်စီးသော စိတ်သဘောထားများကို အတိုင်းအတာတစ်ခုအထိ အမှန်ပံ့ပိုးပေးကာ ပိုမိုဆိုးဝါးစေသည်ဆိုသည့်အပေါ်လည်း ယခင်က ငါတို့ မိတ်သဟာယပြုခဲ့ကြသည်။ ထို့ကြောင့် ဤအပျက်သဘောဆောင်သော စိတ်ခံစားမှုအားလုံးသည် အမျိုးမျိုးသော အတိုင်းအတာများအထိ လူတို့၏ နေ့စဉ်အသက်တာများကို သက်ရောက်မှုရှိပြီး လူတို့၏ အမျိုးမျိုးသော အတွေးများကို အတိုင်းအတာတစ်ခုအထိ သက်ရောက်၍ ထိန်းချုပ်ကာ သမ္မာတရားနှင့် ဘုရားသခင်အပေါ် ၎င်းတို့ ရှိကြသည့် သဘောထားများ၊ ရှုထောင့်အမြင်များနှင့် ရှုထောင့်များကို လွှမ်းမိုးလေသည်။ ဤအပျက်သဘောဆောင်သော စိတ်ခံစားမှုများက လူတို့အပေါ် ကောင်းမွန်သည့် သက်ရောက်မှု လုံးဝ မရှိသကဲ့သို့ မည်သည့် အပြုသဘောဆောင်၊ အထောက်အကူဖြစ်သည့် အကျိုးတရားမျှ မရှိဘဲ ဆန့်ကျင်ဘက်အနေဖြင့် လူတို့ကို ထိခိုက်နစ်နာရုံသာ ဖြစ်စေနိုင်သည်ဟု ပြော၍ရနိုင်ပေသည်။ ထို့ကြောင့် လူတို့သည် ဤအပျက်သဘောဆောင်သော စိတ်ခံစားမှုများအတွင်း အသက်ရှင်ကြသည့်အခါ ၎င်းတို့၏ စိတ်နှလုံးများသည် ထိုစိတ်ခံစားမှုများ၏ လွှမ်းမိုးခြင်းနှင့် ထိန်းချုပ်ခြင်းတို့ကို အလိုအလျောက် ခံရပြီး ၎င်းတို့အနေဖြင့် အပျက်သဘောဆောင်ခြင်း အခြေအနေတစ်ခုတွင် အသက်ရှင်ခြင်းမှ မိမိတို့ကိုယ်ကို တားဆီးမရနိုင်သကဲ့သို့ လူများနှင့် အမှုအရာများအပေါ် အဓိပ္ပာယ်မရှိသည့် ရှုထောင့်များမှ အစွန်းရောက်သော အမြင်များကိုပင် ၎င်းတို့ ခံယူကြ၏။ လူတို့သည် လူတစ်ဦး၊ သို့မဟုတ် အမှုအရာတစ်ခုကို အပျက်သဘောဆောင်သည့် စိတ်ခံစားမှုများ၏ အမြင်နှင့် ရှုထောင့်မှ ရှုမြင်သည့်အခါ ၎င်းတို့ ဖြစ်ပေါ်စေသည့် အပြုအမူများ၊ ချဉ်းကပ်မှုများ၊ ပြီးလျှင် ကျင့်ကြံခြင်းနှင့် လုပ်ရပ်များ၏ အကျိုးတရားများမှာ အစွန်းရောက်၊ အပျက်သဘောဆောင်ပြီး စိတ်ဓာတ်ကျသည့် စိတ်ခံစားမှုများဖြင့် အလိုအလျောက် ရောနှောသွားလိမ့်မည် ဖြစ်သည်။ ဤအပျက်သဘောဆောင်၊ စိတ်ဓာတ်ကျပြီး အစွန်းရောက်သော စိတ်ခံစားမှုများသည် လူတို့အား ဘုရားသခင်ကို မနာခံဖြစ်စေလိမ့်မည်၊ ဘုရားသခင်နှင့် ပတ်သက်၍ စိတ်မကျေမနပ်ဖြစ်စေလိမ့်မည်၊ ဘုရားသခင်ကို အပြစ်တင်၊ သူ့ကို အာခံစေပြီး ဆန့်ပင်ဆန့်ကျင်စေလိမ့်မည် ဖြစ်သည့်အပြင် သူ့ကို မုန်းစေမည်မှာ အမှန်ဖြစ်၏။ ဥပမာအနေဖြင့် ၎င်းတို့တွင် မကောင်းသည့် ကံကြမ္မာရှိသည်ဟု လူတစ်ဦးက ယုံကြည်သည့်အခါ ထိုအရာအတွက် မည်သူ့ကို ၎င်းတို့ အပြစ်တင်ကြသနည်း။ ၎င်းတို့ ပြောကောင်းပြောမည် မဟုတ်သော်လည်း မိမိတို့၏ စိတ်နှလုံးတွင် ဘုရားသခင်က အမှားမှားအယွင်းယွင်း ပြုမူဆောင်ရွက်ခဲ့ကြောင်းနှင့် သူတရားမျှတမှုမရှိကြောင်း ယုံကြည်ကြပြီး ၎င်းတို့က “ဘုရားသခင်သည် အဘယ်ကြောင့် သူ့ကို အလွန် ရုပ်ချောစေသနည်း။ အဘယ်ကြောင့် သူ့ကို ထိုသို့သော ကြီးမြတ်သည့် မိသားစုတစ်စုတွင် မွေးဖွားခွင့်ပေးသနည်း။ သူ့ကို အဘယ်ကြောင့် ထိုသို့သော ဆုကျေးဇူးများ သူ ပေးခဲ့သနည်း။ ထိုသို့သော အစွမ်းအစကောင်းကို သူ့အားပေးခဲ့ပါသနည်း။ အဘယ်ကြောင့် ငါ၏ အစွမ်းအစသည် အလွန်ညံ့ရသနည်း။ ဘုရားသခင်သည် အဘယ်ကြောင့် သူ့ကို ခေါင်းဆောင်တစ်ဦး ဖြစ်ရန် စီစဉ်ခဲ့ပါသနည်း။ အဘယ်ကြောင့် မည်သည့်အခါတွင်မျှ ငါ့အလှည့်မရောက်ရသနည်း။ တစ်ကြိမ်တစ်ခါမျှပင် ငါခေါင်းဆောင်တစ်ဦးအဖြစ် လုံးဝ မရောက်ရသနည်း။ သူ့အတွက် အဘယ်ကြောင့် အရာရာ အလွန်အဆင်ချောပြီး မည်သည့်အရာကိုမဆို ငါ လုပ်ဆောင်သည့်အခါ လုံးဝ မှန်ကန်ခြင်း၊ သို့မဟုတ် အဆင်ချောခြင်း မရှိရပါသနည်း။ အဘယ်ကြောင့် ငါ၏ ကံကြမ္မာသည် အလွန် စိတ်ပျက်စရာ ဖြစ်ရပါသနည်း။ ငါ့ထံ ဖြစ်ပျက်သည့်အရာများသည် အဘယ်ကြောင့် အလွန် ကွဲပြားရသနည်း။ အဘယ်ကြောင့် မကောင်းသည့်အရာများသာ ငါ့ထံ ဖြစ်ပျက်ရပါသနည်း”ဟု တွေးကြသည်။ စိတ်ဓာတ်ကျသော စိတ်ခံစားမှုများမှ ဖြစ်ပေါ်သည့် ဤအတွေးများသည် လူတို့အား ဘုရားသခင်ကို အပြစ်မတင်စေသော်လည်း ၎င်းတို့၏ နှလုံးသွင်းအရဖြစ်သော အသိဖြင့် ဘုရားသခင်နှင့် မိမိတို့၏ ကံကြမ္မာကို မဆန့်ကျင်စေသော်လည်း ထိုအရာများက လူတို့အား မိမိတို့၏ အတွင်းကျကျ စိတ်နှလုံးများတွင် မနာခံသည့်၊ စိတ်မကျေနပ်၊ မကျေမချမ်းဖြစ်သည့်၊ မနာလိုအားကျပြီး မုန်းတီးသည့် စိတ်ခံစားမှုများထဲသို့ မကြာခဏနှင့် အလိုအလျောက် ကျဆင်းသွားစေသည်။ ဆိုးရွားသည့် ကိစ္စများတွင် ထိုအရာများက လူတို့အား သာ၍ အစွန်းရောက်သည့် အတွေးများနှင့် အပြုအမူများကိုပင် ဖြစ်စေနိုင်သည်။ ဥပမာအားဖြင့် လူအချို့သည် အခြားတစ်စုံတစ်ဦးက ၎င်းတို့ထက် သာ၍ ကောင်းစွာ ဆောင်ရွက်ပြီး ဘုရားသခင်၏ ချီးကျူးခြင်းခံရသည်ကို မြင်သည့်အခါ ၎င်းတို့ မနာလိုဖြစ်ပြီး စက်ဆုပ်မှု ခံစားကြသည်။ အကျိုးဆက်အနေဖြင့် သိမ်ဖျင်းသော လုပ်ရပ်တစ်သီတစ်တန်းက အသက်ဝင်လာသည်။ အခြားလူ၏ မကောင်းကြောင်းကို ၎င်းတို့ ပြောဆိုပြီး နောက်ကွယ်တွင် ထိုလူတို့ကို ၎င်းတို့ သေးသိမ်စေကြသည်။ ကလိမ်ကကျစ်ကျပြီး ဆင်ခြင်တုံတရားမဲ့သော အရာအချို့ စသည်တို့ကို ၎င်းတို့ တိတ်တဆိတ် လုပ်ဆောင်ကြလေသည်။ ဤကိစ္စများ တစ်သီတစ်တန်း ဖြစ်ပေါ်ခြင်းသည် ၎င်းတို့၏ စိတ်ဓာတ်ကျခြင်းနှင့် အပျက်သဘောဆောင်သော စိတ်ခံစားမှုများနှင့် တိုက်ရိုက် ဆက်နွှယ်လေသည်။ ၎င်းတို့၏ စိတ်ဓာတ်ကျသော စိတ်ခံစားမှုများမှ ဖြစ်ပေါ်သည့် ဤအတွေးများ၊ အပြုအမူများနှင့် လုပ်နည်းကိုင်နည်း တစ်သီတစ်တန်းတို့မှာ ပထမတွင် စိတ်ခံစားမှုမျိုးများအဖြစ်သာ ထင်ရသော်လည်း အမှုအရာများ တိုးတက်သည်နှင့်အမျှ ဤအပျက်သဘောဆောင်ပြီး စိတ်ဓာတ်ကျသော စိတ်ခံစားမှုများသည် လူတို့အား မိမိတို့၏ ဖောက်ပြန်ပျက်စီး ဆိုးယုတ်သည့် စိတ်သဘောထားများဖြင့် အသက်ရှင်ရန် တိုး၍တိုး၍ တိုက်တွန်းခွန်အားပေးလေသည်။ သို့ရာတွင် လူတို့သည် သမ္မာတရားကို နားလည်ပြီး ပုံမှန်လူ့သဘာဝဖြင့် အသက်ရှင်ပါက ၎င်းတို့အတွင်း၌ ဤအပျက်သဘောဆောင်ပြီး စိတ်ဓာတ်ကျသည့် စိတ်ခံစားမှုများ ဖြစ်ပေါ်သည့်အခါ ၎င်းတို့၏ အသိစိတ်နှင့် ဆင်ခြင်တုံတရားတို့က လုပ်ရပ်များအဖြစ်သို့ ချက်ချင်း ရောက်ကာ ဤလူများသည် ဤစိတ်ဓာတ်ကျသည့် စိတ်ခံစားမှုများ ရှိနေခြင်းနှင့် နှောင့်ယှက်ခြင်းတို့ကို သတိမူမိနိုင်ကြကာ ထိုအရာများကို ရိပ်စားမိနိုင်ကြလေသည်။ ထို့နောက်တွင် ၎င်းတို့သည် မိမိတို့၏ စိတ်ဓာတ်ကျသော စိတ်ခံစားမှုများကို အလွန် မြန်ဆန်စွာ နောက်ချန်ထားနိုင်ကြပြီး ၎င်းတို့၏ လက်ရှိ အခြေအနေများတွင် လူများ၊ အဖြစ်အပျက်များနှင့် အမှုအရာများကို ၎င်းတို့ ကြုံရသည့်အခါ စဉ်းစားချင့်ချိန်နိုင်သော အကဲဖြတ်မှုများကို ၎င်းတို့ ပြုလုပ်နိုင်ကြပြီး ၎င်းတို့ ကြုံရသည့် အခြေအနေများနှင့် တွေ့ကြုံရသည့် အမှုအရာများကို မှန်ကန်သည့် ရှုထောင့်အမြင်မှ အကျိုးသင့်အကြောင်းသင့် မှတ်ယူနိုင်ကြလေသည်။ လူတို့သည် ဤအရာများကို အကျိုးသင့်အကြောင်းသင့် လုပ်ဆောင်ကြသည့်အခါ ၎င်းတို့ စွမ်းဆောင်ရရှိနိုင်မည့် အခြေခံအကျဆုံးသော အရာမှာ ပုံမှန်လူ့သဘာဝ အသိစိတ်နှင့် ဆင်ခြင်တုံတရားတို့၏ အုပ်စိုးမှုကို လက်ခံရန် ဖြစ်သည်။ သာ၍ပင်ကောင်းမွန်သည်မှာ ၎င်းတို့သည် သမ္မာတရားကို နားလည်ပါက ၎င်းတို့၏ အသိစိတ်နှင့် ဆင်ခြင်တုံတရားတို့အရ သာ၍ စဉ်းစားချင့်ချိန်နိုင်သော ပုံစံဖြင့် သမ္မာတရား စည်းမျဉ်းများနှင့်အညီ ပြုမူဆောင်ရွက်နိုင်ကြလိမ့်မည်ဖြစ်ပြီး မိမိတို့ ဖောက်ပြန်ပျက်စီးသည့် စိတ်သဘောထားများ၏ ထိန်းချုပ်နိုင်ခြင်းအောက်တွင် ကျင့်ကြံပြုမူလိမ့်မည်၊ သို့မဟုတ် ဆောင်ရွက်ကြလိမ့်မည် မဟုတ်ပေ။ သို့ရာတွင် အပျက်သဘောဆောင်သော စိတ်ခံစားမှုများက ၎င်းတို့၏ အတွေးများ၊ အမြင်များနှင့် အမှုကိစ္စများကို ၎င်းတို့ ကိုင်တွယ်ပြီး ကျင့်ကြံပြုမူပုံတို့ကို လွှမ်းမိုးလျက် ၎င်းတို့၏ စိတ်နှလုံးများတွင် ကြီးစိုးသည့် နေရာယူထားပါက ဤအပျက်သဘောဆောင်သည့် စိတ်ခံစားမှုများက ဘဝတွင် ၎င်းတို့၏ တိုးတက်မှုကို အလိုအလျောက် ထိခိုက်လိမ့်မည်ဖြစ်ပြီး အခြေအနေမျိုးစုံ၌ ၎င်းတို့၏ အတွေးများ၊ ရွေးချယ်မှုများ၊ အပြုအမူနှင့် လုပ်နည်းကိုင်နည်းများ ပိတ်ဆို့ခံရပြီး နှောင့်ယှက်ခံရခြင်း အဖြစ်သို့ ဆိုက်ရောက်စေလိမ့်မည်။ တစ်နည်းအားဖြင့် ဤအပျက်သဘောဆောင်သော စိတ်ခံစားမှုများက လူတို့အား စိတ်အေးသက်သာခံစားစေပြီး မိမိတို့၏ ဖောက်ပြန်ပျက်စီးသော စိတ်သဘောထားများဖြင့် အသက်ရှင်ခြင်းကို မှန်ကန်ကြောင်းပြစေလျက် လူတို့၏ ဖောက်ပြန်ပျက်စီးသော စိတ်သဘောထားများကို ပံ့ပိုးလေသည်။ နောက်တစ်နည်းအားဖြင့် လူတို့အား အပြုသဘောဆောင်သော အရာများကိုလည်း အတိုက်အခံလုပ်စေပြီး အလင်းကို မမြင်လိုဘဲလျက် အပျက်သဘောဆောင်ခြင်းထဲတွင် အသက်ရှင်စေသည်။ ဤနည်းဖြင့် လူတို့တွင် အပျက်သဘောဆောင်သော စိတ်ခံစားမှုများသည် သာ၍ သောင်းကျန်းပြီး ဆိုးရွားလာကာ အသိစိတ်နှင့် ဆင်ခြင်တုံတရား နယ်ပယ်များအတွင်းတွင် အကျိုးသင့်အကြောင်းသင့် ပြုမူရန် လူတို့အား လုံးဝ ခွင့်မပြုပေ။ ထိုအစား ထိုစိတ်ခံစားမှုများသည် လူတို့အား သမ္မာတရား ရှာဖွေခြင်းနှင့် ဘုရားသခင် ရှေ့မှောက်တွင် အသက်ရှင်ခြင်းမှ တားဆီးကာ ဤသို့ဖြင့် လူတို့သည် အပျက်သဘောဆောင်မှု ခံစားရသည်သာမက ဘုရားသခင်ထံမှလည်း ဝေးစွာ သွေဖည်လျက် သာ၍ပင် အလိုအလျောက် အကျင့်ပျက်လာကြသည်။ ပြီးလျှင် ဤကဲ့သို့ ဆက်လက်ဖြစ်သည့်အရာများ၏ အကျိုးဆက်များမှာ မည်သည့်အရာများ ဖြစ်လိမ့်မည်နည်း။ အပျက်သဘောဆောင်သော စိတ်ခံစားမှုများက လူတို့၏ ဖောက်ပြန်ပျက်စီးသော စိတ်သဘောထားများကို ဖြေရှင်းမပေးနိုင်ရုံမက ထိုစိတ်သဘောထားများကို ပံ့ပိုးပေးလိမ့်မည်။ ယင်းက လူတို့အား မိမိတို့၏ ဖောက်ပြန်ပျက်စီးသော စိတ်သဘောထားများအပေါ် အခြေခံ၍ အမှုကိစ္စများကို ကိုင်တွယ်စေကာ ပြုမူနေထိုင်စေလိမ့်မည် ဖြစ်ပြီး မိမိတို့သဘောအတိုင်း လုပ်ဆောင်စေလိမ့်မည်။ လူတို့သည် မှားယွင်းပြီး အစွန်းရောက်သော အတွေးများနှင့် အမြင်များ၏ စိုးမိုးခြင်းခံရသည့်အခါ မည်သည့်အရာကို လုပ်ဆောင်ကြလိမ့်မည်နည်း။ အသင်းတော်၏ အလုပ်ကို ၎င်းတို့ နှောင့်ယှက်ကြလိမ့်မည်လော။ အပျက်သဘောဆောင်ခြင်းကို ၎င်းတို့ ဖြန့်ဝေပြီး ဘုရားသခင်နှင့် ဘုရားအိမ်တော်၏ အလုပ် အစီအစဉ်များကို ဝေဖန်ကြလိမ့်မည်လော။ ဘုရားသခင်ကို ၎င်းတို့ အပြစ်တင်ပြီး အာခံကြလိမ့်မည်လော။ ၎င်းတို့ မုချလုပ်ဆောင်ကြလိမ့်မည်။ ဤသည်တို့မှာ အဆုံးစွန်သော အကျိုးဆက်များ ဖြစ်သည်။ မနာခံမှု၊ စိတ်မကျေနပ်မှု၊ အပျက်သဘောဆောင်ခြင်းနှင့် ဆန့်ကျင်ခြင်းတို့ကဲ့သို့သော ချဉ်းကပ်မှုတစ်သီတစ်တန်းသည် လူတို့အတွင်း၌ ဖြစ်ပေါ်၏။ ဤသည်တို့မှာ အပျက်သဘောဆောင်သည့် စိတ်ခံစားမှုများက လူတို့၏ စိတ်နှလုံးများတွင် ကြာမြင့်သည့် အချိန်ကာလတစ်ခုအတွင်း ကြီးစိုးသော နေရာတစ်ခု ယူထားခြင်း၏ အကျိုးဆက်များသာ ဖြစ်သည်။ လူတို့က မခံစားနိုင်မည့်ပုံရသည့်၊ ထိုစိတ်ခံစားမှု တည်ရှိခြင်းကို သိပင်မသိနိုင်၊ သို့မဟုတ် ၎င်းတို့အပေါ် ထိုစိတ်ခံစားမှုက ရှိနေသည့် မည်သည့် အကျိုးတရားကိုမဆို ခံပင် မခံစားနိုင်သည့် အလွန်သေးငယ်သော အပျက်သ‌ဘောဆောင်သည့် စိတ်ခံစားမှုတစ်ခုကိုသာ ကြည့်လော့။ ဤသေးငယ်သည့် အပျက်သဘောဆောင်သည့် စိတ်ခံစားမှုသည် မွေးစတည်းမှ ၎င်းတို့နှင့်အတူ ရှိပြီးဖြစ်သည့်အလား ၎င်းတို့နောက် နေရာအနှံ့ လိုက်နေဆဲဖြစ်သည်။ ထိုစိတ်ခံစားမှုသည် လူတို့အား ပုံစံနှင့် အရွယ်အစား ပေါင်းစုံကို ထိခိုက်နစ်နာစေပြီး သင့်ဘဝက သင်နှင့်တစ်ချိန်လုံး ရှိနေသကဲ့သို့ပင် ထိုစိတ်ခံစားမှုက သင်နှင့် တစ်ချိန်လုံး ယှဉ်တွဲတည်ရှိနေသည်အထိ သင့်ကို စဉ်ဆက်မပြတ် ဝန်းရံနေသည်၊ ခြိမ်းခြောက်နေသည်၊ ဖိနှိပ်နေပြီး ချည်နှောင်နေသည့်တိုင် သင်သည် ထိုစိတ်ခံစားမှုအတွင်းတွင် မကြာခဏ အသက်ရှင်ပြီး “ဤသည်မှာ လူတို့ စဉ်းစားရမည့်ပုံစံဖြစ်သည်။ ထိုအရာနှင့်ပတ်သက်၍ မည်သည့်အရာမျှ မမှားပါ။ အလွန် ပုံမှန်ဖြစ်ပါသည်။ အဘယ်သူသည် ဤကဲ့သို့သော အမြဲဖြစ်ပေါ်နေသော အတွေးများ မရှိပါသနည်း။ အပျက်သဘောဆောင်သော စိတ်ခံစားမှုအချို့ကို မည်သူ မရှိပါသနည်း”ဟူသကဲ့သို့သော အရာများကို စဉ်းစားရင်း၊ ထိုစိတ်ခံစားမှုကို အမှုမဲ့အမှတ်မဲ့ လက်ခံထားရင်း လုံးဝ သတိမမူမိကြချေ။ သင်သည် ဤအပျက်သဘောဆောင်သည့် စိတ်ခံစားမှုများက သင့်ကို ဖြစ်နေစေသည့် အန္တရာယ်ကို မခံစားရသော်လည်း ထိုအန္တရာယ်သည် အလွန်အစစ်အမှန်ဖြစ်ကာ သင်သည် သင်၏ ဖောက်ပြန်ပျက်စီးသော စိတ်သဘောထားများကို အလိုအလျောက် ပွင့်အံထွက်စေရန်နှင့် နောက်ဆုံးတွင် အရာရာကို သင်၏ ဖောက်ပြန်ပျက်စီးသော စိတ်သဘောထားများအပေါ် အခြေခံ၍ သင်လုပ်ဆောင်သည်အထိ သင်၏ ဖောက်ပြန်ပျက်စီးသော စိတ်သဘောထားများအရ ဆောင်ရွက်ကာ ကျင့်ကြံပြုမူရန် သင်သည် ထိုစိတ်ခံစားမှု၏ လှုံ့ဆော်ခြင်းကို အမှုမဲ့အမှတ်မဲ့ မကြာခဏ ခံစားရလိမ့်မည်ဖြစ်သည်။ ဤအရာ၏ နောက်ဆုံးရလဒ်များက မည်သည့်အရာများဖြစ်သည်ကို သင်စိတ်ကူးကြည့်နိုင်သည်။ ထိုရလဒ်များက သမ္မာတရားနှင့် ဘုရားသခင်၏ ချီးကျူးခြင်းတို့ကို ရရှိရန် လူတို့အား ကူညီပေးနိုင်သည့်အရာ တစ်ခုတလေဖြစ်ဖို့ကို မဆိုထားနှင့် အကျိုးပြုသည့်အရာ၊ သို့မဟုတ် အပြုသဘောဆောင်သည့်အရာ တစ်ခုမျှ မရှိဘဲ အားလုံးက အပျက်သဘောဆောင်သည့်အရာ၊ ကောင်းကျိုးမပြုသော အရာများသာ ဖြစ်သည်။ ဤသည်တို့မှာ အကောင်းမြင်သော ရလဒ်များ မဟုတ်ပေ။ ထို့ကြောင့် လူတစ်ဦး၌ အပျက်သဘောဆောင်သော စိတ်ခံစားမှုများ တည်ရှိသရွေ့ အပျက်သဘောဆောင်သော အတွေးများနှင့် အမြင်များက ၎င်းတို့၏ ဘဝကို အကြီးအကျယ် လွှမ်းမိုးကာ စိုးမိုးခြယ်လှယ်လိမ့်မည်။ အပျက်သဘောဆောင်သော အတွေးများနှင့် အမြင်များက ၎င်းတို့၏ ဘဝကို လွှမ်းမိုးကာ စိုးမိုးခြယ်လှယ်သရွေ့ သမ္မာတရား လိုက်စားခြင်း၊ သမ္မာတရားကို လက်တွေ့လုပ်ဆောင်ခြင်းနှင့် ထိုသမ္မာတရား စစ်မှန်မှုထဲသို့ ဝင်ရောက်ခြင်းမှ ၎င်းတို့ကို တားဆီးနေသည့် ကြီးမားသော အတားအဆီးများ ရှိနေလိမ့်မည်ဖြစ်သည်။ ထို့ကြောင့် ထိုအရာအားလုံးကို ဖြေရှင်းနိုင်ရန်အလို့ငှာ ဤအပျက်သဘောဆောင်သော စိတ်ခံစားမှုများကို ကျွန်ုပ်တို့ ဆက်လက် ဖော်ထုတ်ပြီး စိတ်ဖြာလေ့လာဆွေးနွေးရန် လိုအပ်ပေသည်။

ဃ။ သောကရောက်မှု၊ ကြောင့်ကြမှုနှင့် စိုးရိမ်မှု စိတ်ခံစားချက်များ

ငါတို့ ယခုတင် မိတ်သဟာယပြုကြပြီးဖြစ်သည့် အပျက်သဘောဆောင်သော စိတ်ခံစားမှုများသည် ဆိုးရွားသည့် အကျိုးတရားတစ်ခုရှိပြီး လူတို့အား ဆိုးရွားပြင်းထန်သည့် အန္တရာယ်ဖြစ်စေသော်လည်း လူတို့ကို ထိုနည်းတူ လွှမ်းမိုးကာ အန္တရာယ်ပေးသည့် အခြားသော အပျက်သဘောဆောင်သည့် စိတ်ခံစားမှုများ ရှိ၏။ ငါတို့ ပြောဆိုနှင့်ပြီးသားဖြစ်သည့် မုန်းတီးခြင်း၊ ဒေါသ၊ သိမ်ငယ်ခြင်းနှင့် စိတ်ဓာတ်ကျခြင်းတည်းဟူသော အပျက်သဘောဆောင်သည့် စိတ်ခံစားမှုများအပြင် စိတ်ဖိစီးခြင်း၊ ပူပန်သောကနှင့် စိုးရိမ်မှုတည်းဟူသော အပျက်သဘောဆောင်သည့် စိတ်ခံစားမှုများ ရှိသည်။ ဤစိတ်ခံစားမှုများသည် ထိုနည်းတူ လူတို့၏ အတွင်းကျကျ စိတ်နှလုံးများတွင် နက်နက် အမြစ်တွယ်နေပြီး လူတို့နှင့်အတူ ၎င်းတို့၏ နေ့စဉ်အသက်တာများနှင့် ၎င်းတို့၏ စကားလုံးများ၊ လုပ်ရပ်များတွင် လိုက်ပါနေသည်။ လူတို့ထံ အမှုအရာများ ဖြစ်ပျက်သည့်အခါ ထိုစိတ်ခံစားမှုများသည်လည်း ၎င်းတို့အတွင်း ထွက်ပေါ်သည့် အတွေးများနှင့် အမြင်များအပြင် ၎င်းတို့ ခံယူသည့် ရှုထောင့်များနှင့် ရှုထောင့်အမြင်များကိုလည်း ထိခိုက်လေသည်။ ယနေ့တွင် စိတ်ဖိစီးခြင်း၊ ပူပန်သောကနှင့် စိုးရိမ်မှုတည်းဟူသော အပျက်သဘောဆောင်သည့် စိတ်ခံစားမှုများကို ငါတို့ စိတ်ဖြာလေ့လာဆွေးနွေးကာ ဖော်ထုတ်ကြမည်ဖြစ်ပြီး လူတို့အား ၎င်းတို့ကိုယ်တိုင်အတွင်းတွင် ထိုစိတ်ခံစားမှုများကို ရှာတွေ့ရန် ကူညီဖို့ ကြိုးပမ်းအားထုတ်ကြမည်ဖြစ်သည်။ လူတို့သည် မိမိတို့ကိုယ်တိုင်အတွင်းရှိ ဤအပျက်သဘောဆောင်သော စိတ်ခံစားမှုများကို ရှာဖွေတွေ့ရှိသည့်နောက်တွင် ၎င်းတို့အတွက် နောက်ဆုံး ရည်မှန်းချက်မှာ ဤအပျက်သဘောဆောင်သော စိတ်ခံစားမှုများကို လုံးလုံးလျားလျား သိရှိရန်၊ ထိုစိတ်ခံစားမှုများကို ရှင်းထုတ်ရန်၊ ထိုစိတ်ခံစားမှုများ၏ လွှမ်းမိုးမှုအောက်တွင် အသက်မရှင်တော့ရန်နှင့် ဤအပျက်သဘောဆောင်သော စိတ်ခံစားမှုများကို မိမိတို့၏ အခြေခံအကြောင်းရင်းနှင့် အခြေခံအုတ်မြစ်အဖြစ်ရှိလျက် အသက်ရှင်ပြီး ကျင့်ကြံပြုမူခြင်း မရှိတော့ရန် ဖြစ်သည်။ ပထမဦးစွာ “စိတ်ဖိစီးခြင်း၊ ပူပန်သောကနှင့် စိုးရိမ်မှု”ဟူသည့် စကားလုံးများကို ကြည့်ကြစို့။ ထိုစကားလုံးများက စိတ်ခံစားမှုများကို ဖော်ပြသည့်နည်းလမ်းများ ဖြစ်သည် မဟုတ်လော။ (ဟုတ်ပါသည်။) ဤအကြောင်းအရာနှင့် ပတ်သက်၍ ငါတို့ မိတ်သဟာယမပြုမီတွင် သင့်အနေဖြင့် “စိတ်ဖိစီးမှု၊ ပူပန်သောကနှင့် စိုးရိမ်မှု”တို့၏ အခြေခံအကျဆုံး အယူအဆ ရှိရန်အလို့ငှာ ပထမဦးစွာ ထိုအရာအပေါ် ချင့်ချိန်စဉ်းစားကြည့်ကြစို့။ သင့်အနေဖြင့် ထိုစကားလုံးများအပေါ် တိုက်ရိုက် သိနားလည်မှုအဖြစ်သို့ ရောက်ရှိသည်ဖြစ်စေ၊ သို့မဟုတ် ထိုစကားလုံးများ၏ တိုက်ရိုက် အဓိပ္ပာယ်ကို ကျော်လွန်သည့် သာ၍ နက်ရှိုင်းသော သိနားလည်မှုတစ်ခုကို ရရှိသည်ဖြစ်စေ၊ ဤအပျက်သဘောဆောင်သော စိတ်ခံစားမှုများအပေါ် အခြေခံကျသည့် အသိတစ်ခု သင် ရှိလိမ့်မည်။ ပထမဦးစွာ အတိတ်တွင် မည်သည့်အရာက သင့်ကို စိုးရိမ်စေပြီးဖြစ်သည်၊ သို့မဟုတ် မည်သည့်အရာများနှင့် ပတ်သက်၍ စိတ်ဖိစီးမှု၊ ပူပန်သောကနှင့် စိုးရိမ်မှုတို့ကို သင် အမြဲ ခံစားရသည်ဆိုသည်ကို ငါ့ကို ပြောလော့။ ထိုအရာများသည် သင့်ကို ဖိနေသည့် ကျောက်တုံးကြီးတစ်ခုကဲ့သို့၊ သင့်နောက်လိုက်နေသည့်၊ ချည်နှောင်နေသည့် အရိပ်တစ်ခုကဲ့သို့ ဖြစ်နိုင်သည်။ (ဘုရားသခင်၊ ကျွန်ုပ် စကားအနည်းငယ်ပြောပါမည်။ ကျွန်ုပ်၏ တာဝန်တွင် မည်သည့်ရလဒ်မျှ ကျွန်ုပ် မရရှိသည့်အခါ ဤစိတ်ခံစားမှုသည် အတော်လေး သိသာပြီး ကျွန်ုပ် ဖော်ထုတ်ခံရပြီး ဖယ်ရှားရှင်းလင်းခံရခြင်းရှိမရှိဆိုသည်နှင့် ကျွန်ုပ်တွင် ကောင်းမွန်သည့် အနာဂတ်နှင့် ခရီးပန်းတိုင် ရှိမရှိဆိုသည်တို့ကို ကျွန်ုပ် စိုးရိမ်မိသည်။ ကျွန်ုပ်၏ တာဝန်တွင် ရလဒ်များ ကျွန်ုပ် ရရှိသည့်အခါ ဤကဲ့သို့ ကျွန်ုပ် မခံစားရသော်လည်း အချိန်အတော်ကြာ ရလဒ်များ မရရှိသည့်အခါတိုင်းတွင် ဤအပျက်သဘောဆောင်သည့် စိတ်ခံစားမှုမျိုးက အလွန့်အလွန် သိသာထင်ရှားလာသည်။) ဤသည်မှာ စိတ်ဖိစီးခြင်း၊ ပူပန်သောကနှင့် စိုးရိမ်ခြင်းတည်းဟူသော အပျက်သဘောဆောင်သည့် စိတ်ခံစားမှုများ၏ သရုပ်သကန်တစ်ခု မဟုတ်လော။ (ဟုတ်ပါသည်။) မှန်ပေ၏။ ဤအပျက်သဘောဆောင်သော စိတ်ခံစားမှုမျိုးသည် ၎င်းတို့၏ အတွေးများကို စဉ်ဆက်မပြတ် လွှမ်းမိုးလျက် လူတို့၏ အတွင်းကျကျ စိတ်နှလုံးများတွင် တစ်ချိန်လုံး ကွယ်ဝှက်နေသည်။ မကောင်းသည့်အရာ မည်သည့်အရာမျှ မဖြစ်ပျက်သည့်အခါ ဤအပျက်သဘောဆောင်သော စိတ်ခံစားမှုမျိုးကို လူတို့ မခံစားရသော်လည်း၊ ထိုအရာမှာ ရနံ့တစ်ခုကဲ့သို့၊ ဓာတ်ငွေ့တစ်မျိုးကဲ့သို့၊ သို့မဟုတ် လျှပ်စစ်လှိုင်းတစ်ခုကဲ့သို့ပင် သာ၍ ဖြစ်ပေသည်။ ထိုအရာကို သင် မမြင်ရသကဲ့သို့ ထိုအရာကို သင် သတိမမူမိသည့်အခါ ယင်းကို ခံစား၍ပင် မရနိုင်ပေ။ သို့ရာတွင် ဆဌမအာရုံဟု ခေါ်သည့်အရာကဲ့သို့ သင်၏ အတွင်းကျကျ စိတ်နှလုံးတွင် ထိုအရာ၏ ပါရှိခြင်းကို သင် အမြဲခံစားနိုင်ပြီး ဤအတွေးနှင့် စိတ်ခံစားမှုမျိုး၏ တည်ရှိခြင်းကို မသိစိတ်၏ စေ့ဆော်မှုအရ သင် အမြဲ ခံစားနိုင်လေသည်။ သင့်တော်သည့် အချိန်၊ သင့်တော်သည့် နေရာနှင့် သင့်တော်သည့် အခြေအနေတွင် ဤအပျက်သဘောဆောင်သည့် စိတ်ခံစားမှုမျိုးသည် တစ်စတစ်စ ပေါ်ထွန်းလိမ့်မည် ဖြစ်ကာ နည်းနည်းချင်း ပေါ်ထွက်လာလိမ့်မည်။ ထိုသို့ ဖြစ်သည် မဟုတ်လော။ (ဟုတ်ပါသည်။) ထို့ကြောင့် အခြားမည်သည့်အရာက သင်တို့ကို စိတ်ဖိစီး၊ ပူပန်သောကရောက်စေပြီး စိုးရိမ်စေပါသနည်း။ ယခုတင် ဖော်ပြထားသည့် အရာမှလွဲ၍ မည်သည့်အရာမျှ မရှိလေသလော။ သို့ဆိုလျှင် သင်သည် အလွန် ပျော်ရွှင်စွာနှင့် စိုးရိမ်မှုမရှိ၊ မည်သည့် ပူပန်သောကမျှမရှိဘဲနှင့် မည်သည့်အရာနှင့်ပတ်သက်၍မျှ စိတ်ဖိစီးခြင်းမရှိဘဲ အသက်ရှင်နေခြင်း ဖြစ်ရမည်။ သို့ဆိုလျှင် သင်သည် လွတ်လပ်သည့် လူတစ်ဦး ဧကန်အမှန် ဖြစ်ပေမည်။ ထိုသို့ ဖြစ်သလော။ (မဟုတ်ပါ။) ကောင်းပြီ၊ သို့ဆိုလျှင် သင်တို့၏ စိတ်နှလုံးများတွင် မည်သည့်အရာ ရှိသည်ကို ငါ့အား ပြောကြလော့။ (ကျွန်ုပ်၏ တာဝန်တွင် ကောင်းစွာ ထမ်းဆောင်ခြင်း မရှိသည့်အခါ နာမည်ဂုဏ်သတင်းနှင့် အဆင့်အတန်း ဆုံးရှုံးမည်ကို ကျွန်ုပ် အမြဲ စိုးရိမ်နေခဲ့သည်။ ကျွန်ုပ်၏ ညီအစ်ကို မောင်နှမများက ကျွန်ုပ်အပေါ် မည်သည့်အရာ တွေးထင်ကြမည်ဆိုသည်နှင့် ကျွန်ုပ်၏ ခေါင်းဆောင်က ကျွန်ုပ်အပေါ် မည်သည့်အရာ တွေးထင်မည်ဆိုသည်တို့ကို ကျွန်ုပ် စိုးရိမ်နေခဲ့သည်။ ထို့အပြင် ကျွန်ုပ်၏ တာဝန်ကို လုပ်ဆောင်ရန် ကျွန်ုပ်၏ ညီအစ်ကို မောင်နှမများနှင့်အတူ အလုပ်လုပ်ပြီး ကျွန်ုပ်၏ ဖောက်ပြန်ပျက်စီးသော စိတ်သဘောထားများကို ကျွန်ုပ် ဆက်လက် ထုတ်ဖော်ပြနေချိန်တွင် ဘုရားသခင်ကို အချိန် အလွန်ကြာမြင့်စွာ ကျွန်ုပ် ယုံကြည်ပြီးဖြစ်သည့်တိုင် လုံးဝ ပြောင်းလဲခြင်း မရှိသေးသကဲ့သို့ ဤသို့သာ ဆက်ဖြစ်လျှင် တစ်နေ့ ကျွန်ုပ်ဖယ်ရှားရှင်းလင်းခံရကောင်း ခံရမည်ဆိုသည်ကို ကျွန်ုပ် အမြဲ စိုးရိမ်နေမိပါသည်။ ဤသည်တို့မှာ ကျွန်ုပ်တွင်ရှိသည့် သံသယများ ဖြစ်သည်။) ဤသံသယများ သင့်တွင် ရှိသည့်အခါတွင် စိတ်ဖိစီးခြင်း၊ ပူပန်သောကနှင့် စိုးရိမ်မှုတည်းဟူသော အပျက်သဘောဆောင်သည့် စိတ်ခံစားမှုများ သင့်အထဲတွင် ထွက်ပေါ်သလော။ (ထွက်ပေါ်ပါသည်။) ထို့ကြောင့် သင်တို့၏ တာဝန်များကို သင်တို့ ကောင်းစွာ ထမ်းဆောင်ခြင်းမရှိကြသောကြောင့် သင်တို့ အများစု ပူပန်သောကရောက်ပြီး စိုးရိမ်ကြသည်၊ မှန်ပါသလော။ (များသောအားဖြင့်၊ ကျွန်ုပ်၏ အနာဂတ်နှင့် ကံကြမ္မာအကြောင်း ကျွန်ုပ် စိုးရိမ်မိပါသည်။) မိမိ၏ အနာဂတ်နှင့် ကံကြမ္မာအကြောင်း စိုးရိမ်ခြင်းသည် ထင်ပေါ်သော အရာတစ်ခု ဖြစ်သည်။ လူတို့သည် ဘုရားသခင် စီစဉ်ညွှန်ကြားသည့် ပတ်ဝန်းကျင်များနှင့် သူ၏ အချုပ်အခြာအာဏာတို့ကို မရိပ်စားမိနိုင်သည့်အခါ၊ နားလည်၊ လက်ခံခြင်း၊ သို့မဟုတ် ကျိုးနွံနာခံခြင်း မရှိနိုင်သည့်အခါ၊ မိမိတို့၏ နေ့စဉ်ဘဝများတွင် အခက်အခဲအမျိုးမျိုးကို လူတို့ ရင်ဆိုင်ရသည့်အခါ၊ သို့မဟုတ် ဤအခက်အခဲများသည် ပုံမှန်လူတို့ ခံနိုင်သည့်အရာကို ကျော်လွန်သည့်အခါ၊ ၎င်းတို့သည် စိုးရိမ်မှုနှင့် ပူပန်သောကမျိုးစုံကို မသိစိတ်၏စေ့ဆော်မှုအရ ခံစားရပြီး စိတ်ဖိစီးမှုပင် ခံစားကြရသည်။ မနက်ဖြန်၊ သို့မဟုတ် ဖိန်းနွှဲခါက မည်ကဲ့သို့ဖြစ်မည်၊ သို့မဟုတ် အနည်းငယ်သော နှစ်ကာလအတွင်း အမှုအရာများ မည်သို့ဖြစ်မည်၊ သို့မဟုတ် ၎င်းတို့၏ အနာဂတ်က မည်သို့ဖြစ်မည်ဆိုသည်တို့ကို ၎င်းတို့ မသိကြသောကြောင့် အမှုအရာမျိုးစုံနှင့်ပတ်သက်၍ စိတ်ဖိစီးမှု၊ ပူပန်သောကနှင့် စိုးရိမ်မှုတို့ကို ခံစားကြလေသည်။ အမှုအရာမျိုးစုံနှင့်ပတ်သက်၍ စိတ်ဖိစီးမှု၊ ပူပန်သောကနှင့် စိုးရိမ်မှုတို့ကို လူတို့ ခံစားရသည့် အခြေအနေမှာ မည်သည့်အရာ ဖြစ်သနည်း။ ဘုရားသခင်၏ အချုပ်အခြာအာဏာကို ၎င်းတို့ မယုံကြည်ခြင်း ဖြစ်သည်။ ဆိုလိုသည်မှာ ဘုရားသခင်၏ အချုပ်အခြာအာဏာကို ၎င်းတို့ မယုံကြည်နိုင်သကဲ့သို့ မရိပ်စားမိနိုင်ခြင်း ဖြစ်သည်။ မိမိတို့ ကိုယ်ပိုင် မျက်စိများဖြင့် ထိုအရာကို မြင်လျှင်ပင် နားလည်ကြမည်မဟုတ်၊ သို့မဟုတ် ယုံကြည်ကြမည် မဟုတ်ပေ။ ဘုရားသခင်က ၎င်းတို့၏ ကံကြမ္မာအပေါ် အချုပ်အခြာအာဏာ စွဲကိုင်ကြောင်း ၎င်းတို့ မယုံကြည်ကြ။ ၎င်းတို့၏ အသက်တာများက ဘုရားသခင်၏ လက်ထဲတွင်ရှိသည်ကို ၎င်းတို့ မယုံကြည်ကြ။ ထို့ကြောင့် ဘုရားသခင်၏ အချုပ်အခြာအာဏာနှင့် အစီအစဉ်များအပေါ် မယုံကြည်မှုက ၎င်းတို့ စိတ်နှလုံးများတွင် ထွက်ပေါ်ပြီးနောက် အပြစ်တင်မှု ဖြစ်ပေါ်ကာ ၎င်းတို့ ကျိုးနွံနာခံနိုင်ခြင်း မရှိကြချေ။ အပြစ်တင်ခြင်းနှင့် ကျိုးနွံနာခံမှု မရှိနိုင်ခြင်းတို့အပြင် ၎င်းတို့သည် မိမိတို့ကိုယ်ပိုင် ကံကြမ္မာ၏ ဆရာသခင်များ ဖြစ်လိုကြပြီး ၎င်းတို့ကိုယ်ပိုင် ကိုယ်စွမ်းကိုယ်စဖြင့် ပြုမူဆောင်ရွက်လိုကြလေသည်။ ထို့နောက် မိမိတို့ကိုယ်ပိုင် ကိုယ်စွမ်းကိုယ်စဖြင့် ၎င်းတို့ စတင် ပြုမူဆောင်ရွက်သည့်နောက်တွင် ဖြစ်လာသည့် တကယ့် အခြေအနေမှာ မည်သည့်အရာနည်း။ ၎င်းတို့ လုပ်ဆောင်နိုင်သမျှမှာ မိမိတို့ကိုယ်ပိုင် အစွမ်းအစနှင့် စွမ်းရည်များအပေါ် မှီခိုလျက် အသက်ရှင်ခြင်း ဖြစ်သော်လည်း မိမိတို့ ကိုယ်ပိုင် အစွမ်းအစနှင့် စွမ်းရည်များဖြင့် ၎င်းတို့ မရရှိနိုင်၊ အလှမ်းမမီနိုင်၊ သို့မဟုတ် မပြီးမြောက်နိုင်သည့် အရာများစွာရှိ၏။ ဥပမာအားဖြင့် အနာဂတ်တွင် ၎င်းတို့ထံ မည်သည့်အရာ ဖြစ်ပျက်လိမ့်မည်၊ ၎င်းတို့ ကောလိပ် တက်ရောက်နိုင်ခြင်း ရှိမရှိ၊ ကောလိပ်ပြီးသွားသည့်အခါ အလုပ်ကောင်း ရနိုင်ခြင်း ရှိမရှိဆိုသည်နှင့် အလုပ်တစ်ခု ရသည်နှင့် ၎င်းတို့အတွက် အရာရာ အဆင်ပြေခြင်း ရှိမရှိဆိုသည်တို့ဖြစ်သည်။ ၎င်းတို့ အမြင့်သို့တက်လှမ်းပြီး ချမ်းသာချင်လျှင် နှစ်အနည်းငယ်အတွင်း ၎င်းတို့၏ ရည်မှန်းချက်များနှင့် လိုအင်ဆန္ဒများကို ၎င်းတို့ ရရှိနိုင်ခြင်း ရှိမရှိဖြစ်သည်။ ထို့နောက် ၎င်းတို့ ဘဝလက်တွဲဖော်တစ်ဦးကို ရှာတွေ့ပြီး အိမ်ထောင်ပြုကာ မိသားစုတစ်ခု အစပြုချင်သည့်အခါ ၎င်းတို့အတွက် မည်သည့် လက်တွဲဖော်မျိုးက သင့်တော်မည်ဆိုသည်တို့ ဖြစ်သည်။ လူအတွက် ဤကဲ့သို့သော အရာများသည် မသိရပေ။ ထိုသို့သော အရာများကို မသိရသောကြောင့် လူတို့သည် ဘာလုပ်ရမည်မှန်း မသိကြချေ။ ဘာလုပ်ရမည်မှန်း လူတို့ မသိကြသည့်အခါ စိတ်ဖိစီး၊ ပူပန်သောကရောက်ပြီး စိုးရိမ်လာကြသည်။ ၎င်းတို့အတွက် အနာဂတ်တွင်ဖြစ်နိုင်သည့် အရာတိုင်းနှင့်ပတ်သက်၍ ၎င်းတို့ စိတ်ဖိစီး၊ ပူပန်သောကရောက်ကာ စိုးရိမ်ကြသည်။ ဤသည်မှာ အဘယ်ကြောင့်နည်း။ အဘယ်ကြောင့်ဆိုသော် ပုံမှန် လူ့သဘာဝ၏ ပိုင်နက်အတွင်းတွင် လူတို့သည် ဤအရာများကို မခံမရပ်နိုင်ဖြစ်ကြခြင်းသာ ဖြစ်သည်။ အနည်းငယ်သော နှစ်ကာလအချိန်တွင် ၎င်းတို့ မည်သို့ဖြစ်မည်ကို မည်သူမျှ မသိ၊ အနာဂတ်တွင် ၎င်းတို့၏ အလုပ်ဖြစ်စေ၊ အိမ်ထောင်ဖြစ်စေ၊ သားသမီးများဖြစ်စေ မည်ကဲ့သို့ဖြစ်မည်ကို မည်သူမျှ မသိကြချေ။ ဤအရာများကို လူတို့ မသိကြခြင်းသာ ဖြစ်သည်။ ဤသည်မှာ ပုံမှန်လူ့သဘာဝ အစွမ်းအစများ၏ အပိုင်းအခြားအတွင်းတွင် ကြိုသိနိုင်သည့် အရာများ မဟုတ်သကဲ့သို့ ယင်းမှာ ထိုအရာများနှင့်ပတ်သက်၍ လူတို့ အမြဲ စိတ်ဖိစီး၊ ပူပန်သောကရောက်ပြီး စိုးရိမ်ကြသည့် အကြောင်းရင်း ဖြစ်သည်။ လူတစ်ဦး၏ စိတ်က မည်မျှ ရိုးရှင်းသည်ဖြစ်စေ၊ ၎င်းတို့ စဉ်းစားနိုင်သရွေ့ ၎င်းတို့ အရွယ်ရောက်သည်နှင့်တစ်ပြိုင်နက် ဤအပျက်သဘောဆောင်သော စိတ်ခံစားမှုများက ၎င်းတို့၏ အတွင်းကျကျစိတ်နှလုံးထဲတွင် တစ်ခုပြီးတစ်ခု ထွက်ပေါ်လိမ့်မည်။ လူတို့အတွင်းတွင် အဘယ်ကြောင့် စိတ်ဖိစီးမှု၊ ပူပန်သောကနှင့် စိုးရိမ်မှုတို့ ဖြစ်ပေါ်သနည်း။ အဘယ်ကြောင့်ဆိုသော် လူတို့သည် မိမိတို့ အစွမ်းအစ နယ်ပယ်အလွန်တွင်ရှိသည့် အမှုအရာများအကြောင်းကို အမြဲ စိုးရိမ်ပူပန်ပြီး စိတ်အနှောင့်အယှက်ဖြစ်ကြခြင်းကြောင့် ဖြစ်သည်။ ၎င်းတို့သည် မိမိတို့ အစွမ်းအစ နယ်ပယ်အလွန်တွင် ရှိသည့် အရာများကို အမြဲ သိလိုကြသည်၊ နားလည်လိုကြပြီး စွမ်းဆောင်ရရှိလိုကြသကဲ့သို့ ပုံမှန် လူ့သဘာဝ အစွမ်းအစများ၏ အပိုင်းအခြား ပြင်ပတွင်ရှိသည့် အရာများကိုပင် ထိန်းချုပ်လိုကြလေသည်။ ဤအရာအားလုံးကို ၎င်းတို့ ထိန်းချုပ်လိုကြပြီး ထိုမျှသာမက ဤအရာများ ဖြစ်ပေါ်မှု၏ နည်းဥပဒေသများနှင့် ရလဒ်များကိုလည်း မိမိတို့ကိုယ်ပိုင် အလိုဆန္ဒအတိုင်း တိုးတက်ကာ ပြည့်စုံစေချင်ကြလေသည်။ ထို့ကြောင့် ထိုသို့သော ယုတ္တိမရှိသည့် အတွေးများဖြင့် စိုးမိုးခံရလျက် လူတို့သည် စိတ်ဖိစီးမှု၊ ပူပန်သောကနှင့် စိုးရိမ်မှုတို့ကို ခံစားပြီး ဤစိတ်ခံစားမှုများ၏ အကျိုးဆက်များမှာ လူတစ်ဦးနှင့်တစ်ဦး မတူပေ။ မည်သည့်အရာနှင့်ပတ်သက်၍ လူတို့ အလွန်အမင်း စိတ်ဖိစီး၍ ပူပန်သောကရောက်ကာ၊ သို့မဟုတ် စိုးရိမ်ကာ ထိုသို့ဖြင့် ဤအပျက်သဘောဆောင်သော စိတ်ခံစားမှုများ ဖြစ်ပေါ်စေသည်ဖြစ်စေ ထိုအရာများကို လူတို့ အလွန် လေးနက်စွာ သဘောထားသင့်ပြီ ဖြေရှင်းရန် သမ္မာတရားကို ရှာဖွေသင့်ကြပေသည်။

၁။ မိမိအနာဂတ်နှင့်ပတ်သက်၍ သောကရောက်မှု၊ ကြောင့်ကြမှုနှင့် စိုးရိမ်မှုတို့ကို ခံစားရခြင်း

စိတ်ဖိစီးခြင်း၊ ပူပန်သောကနှင့် စိုးရိမ်မှုတည်းဟူသော အပျက်သဘောဆောင်သည့် စိတ်ခံစားမှုများနှင့်ပတ်သက်၍ အဓိကအားဖြင့် ရှုထောင့်နှစ်ခုမှ ငါတို့ မိတ်သဟာယပြုမည်။ ပထမရှုထောင့်မှာ လူတို့ မည်သည့်အရာဖြစ်သည်ကို သိမြင်ရန်နှင့် ထိုမှ စိတ်ဖိစီးမှု၊ ပူပန်သောကနှင့် စိုးရိမ်မှုတို့နှင့်ဆိုင်သော အပျက်သဘောဆောင်သည့် စိတ်ခံစားမှုများ ထွက်ပေါ်ခြင်းအတွက် အကြောင်းရင်းများ မည်သည့်အရာ အတိအကျဖြစ်သည်ဆိုသည်နှင့် ထိုစိတ်ခံစားမှုများ မည်သို့ ထွက်ပေါ်သည်ဆိုသည်တို့ကို သိမြင်ရန် လူတို့၏ အခက်အခဲများကို စိတ်ဖြာလေ့လာ ဆွေးနွေးရန်ဖြစ်မည်။ ဒုတိယရှုထောင့်မှာ ဘုရားသခင်၏ အမှုတော်အပေါ် လူတို့ ရှိကြသည့် သဘောထားအမျိုးမျိုးအရ စိတ်ဖိစီးမှု၊ ပူပန်သောကနှင့် စိုးရိမ်မှုတို့နှင့်ဆိုင်သည့် အပျက်သဘောဆောင်သော စိတ်ခံစားမှုများကို စိတ်ဖြာလေ့လာ ဆွေးနွေးရန် ဖြစ်မည်။ သင်တို့ နားလည်ကြသလော။ (နားလည်ပါသည်။) ရှုထောင့် မည်မျှရှိပါသနည်း။ (နှစ်ခုရှိပါသည်။) ငါတို့သည် စိတ်ဖိစီးမှု၊ ပူပန်သောကနှင့် စိုးရိမ်မှုတို့နှင့်ဆိုင်သော အပျက်သဘောဆောင်သည့် စိတ်ခံစားမှုများ ထွက်ပေါ်ရခြင်းအတွက် အကြောင်းရင်းများကို ပထမဦးစွာ လူတို့ရှိသည့် အခက်အခဲများမှနေ၍ စိတ်ဖြာလေ့လာ ဆွေးနွေးမည်ဖြစ်ပြီး ဒုတိယအနေဖြင့် ဘုရားသခင်၏ အမှုတော်အပေါ် လူတို့၏ သဘောထားများမှ စိတ်ဖြာလေ့လာ ဆွေးနွေးမည်ဖြစ်သည်။ ငါ့ကို ပြန်ပြောကြလော့။ (ကျွန်ုပ်တို့သည် စိတ်ဖိစီးမှု၊ ပူပန်သောကနှင့် စိုးရိမ်မှုတို့နှင့်ဆိုင်သော အပျက်သဘောဆောင်သည့် စိတ်ခံစားမှုများ ထွက်ပေါ်ခြင်းအတွက် အကြောင်းရင်းများကို ပထမဦးစွာ လူတို့ရှိသည့် အခက်အခဲများမှနေ၍ စိတ်ဖြာလေ့လာ ဆွေးနွေးမည်ဖြစ်ပြီး ဒုတိယအနေဖြင့် ဘုရားသခင်၏ အမှုတော်အပေါ် လူတို့၏ သဘောထားများမှ စိတ်ဖြာလေ့လာ ဆွေးနွေးမည်ဖြစ်သည်။) လူတို့တွင်ရှိနိုင်သည့် အခက်အခဲများစွာ ရှိသည်။ ထိုအရာများအားလုံးမှာ မိမိတို့၏ နေ့စဉ်အသက်တာများတွင် လူတို့ ကြုံဆုံရသည့်အရာများ၊ ပုံမှန်လူ့သဘာဝနှင့်ဆိုင်သည့် ဘဝတစ်ခုကို အသက်ရှင်ခြင်း နယ်ပယ်အတွင်းတွင် မကြာခဏ ဖြစ်ပေါ်သည့် အခက်အခဲများ ဖြစ်သည်။ ပြီးလျှင် ဤအခက်အခဲများသည် မည်သို့ ဖြစ်လာကြသနည်း။ လူတို့သည် မနိုင်ဝန်ထမ်းရန် အမြဲ ကြိုးစားနေကြသောကြောင့်၊ ၎င်းတို့ ကိုယ်ပိုင် ကံကြမ္မာကို ထိန်းချုပ်ရန်၊ မိမိတို့ အနာဂတ်ကို ကြိုတင် သိရှိရန် ကြိုးစားနေကြသောကြောင့် ဖြစ်လာကြခြင်း ဖြစ်သည်။ ၎င်းတို့၏ အနာဂတ် ကြည့်မကောင်းပါက ထိုကံကြမ္မာကို ပြန်ညှိပြီး ပြုပြင်ရန် အဆောင်မန္တာန် ကျွမ်းသူ၊ သို့မဟုတ် ဗေဒင်ဆရာကို ချက်ချင်း သွားရှာကြ၏။ ထို့ကြောင့် လူတို့သည် မိမိတို့၏ နေ့စဉ် ဘဝများတွင် အလွန်များသည့် အခက်အခဲများ ကြုံကြပြီး လူတို့အား စိတ်ဖိစီးခြင်း၊ ပူပန်သောကနှင့် စိုးရိမ်မှုတည်းဟူသော အပျက်သဘောဆောင်သည့် စိတ်ခံစားမှုများထဲသို့ မကြာခဏ ကျဆင်းသွားစေသည်မှာ ဤအခက်အခဲများ ဖြစ်သည်။ ဤအခက်အခဲများမှာ မည်သည့်အရာများ ဖြစ်သနည်း။ လူတို့က မိမိတို့၏ အကြီးမားဆုံးသော အခက်အခဲအဖြစ် ယူဆသည့်အရာကို ပထမဆုံး တစ်ချက်ကြည့်ကြစို့။ ယင်းမှာ အဘယ်နည်း။ ၎င်းတို့၏ အနာဂတ် အလားအလာများ ဖြစ်သည်၊ ဆိုလိုသည်မှာ ဤတစ်သက်တာတွင် လူတစ်ဦး၏ အနာဂတ်က မည်သည့်အရာ ဖြစ်မည်၊ အနာဂတ် ၎င်းတို့ ချမ်းသာကြွယ်ဝမည်လော၊ သို့မဟုတ် သာမန်ဖြစ်မည်လော၊ ၎င်းတို့ ထင်ပေါ်နိုင်မည်လော၊ ကြီးမားသည့် အောင်မြင်မှု ရရှိနိုင်ပြီး လောကကြီးနှင့် လူများကြားတွင် ကြီးပွားမည်လောဟူ၍ ဖြစ်သည်။ အထူးသဖြင့် ဘုရားသခင်ကို ယုံကြည်သူများထဲတွင် အခြားသူများအား အနာဂတ်တွင် မည်သည့်အရာ ဖြစ်ပျက်လိမ့်မည်ကို ၎င်းတို့ သိကောင်းမသိနိုင်သော်လည်း မိမိတို့ ကိုယ်ပိုင် အနာဂတ်နှင့်ပတ်သက်၍ ၎င်းတို့ မကြာခဏ စိုးရိမ်ပြီး “ဘုရားသခင်ကို ယုံကြည်ခြင်းအတွက် ဤမျှသာရှိပါသလား။ အနာဂတ်တွင် လူအုပ်ထဲမှ ငါ တစ်ကြိမ်တစ်ခါမျှ ထင်ပေါ်လိမ့်မည်လား။ ဘုရားအိမ်တော်တွင် အရေးပါသည့် အခန်းကဏ္ဍကို ငါ ယူနိုင်လိမ့်မည်လား။ ငါသည် အဖွဲ့ခေါင်းဆောင်တစ်ဦး၊ သို့မဟုတ် ကြီးကြပ်သည့် တစ်စုံတစ်ဦး ဖြစ်နိုင်လိမ့်မည်လား။ ငါသည် ခေါင်းဆောင်တစ်ဦး ဖြစ်နိုင်မည်လား။ ငါ့ထံ မည်သည့်အရာ ဖြစ်ပျက်မည်နည်း။ ဘုရားအိမ်တော်တွင် ငါ၏တာဝန်ကို ဤသို့ ငါ စဉ်ဆက်မပြတ် ထမ်းဆောင်လျှင် အဆုံးတွင် ငါ မည်သည့်အရာ ဖြစ်လာလိမ့်မည်နည်း။ ကယ်တင်ခြင်းကို ငါ ရရှိလိမ့်မည်လား။ အနာဂတ် အလားအလာတစ်ခုတလေ ငါ ရှိပါသလား။ လောကတွင် ငါ၏ အလုပ်ကို ဆက်လုပ်ရန် လိုအပ်နေဆဲ ဖြစ်ပါသလား။ ယခင်က ငါ သင်ယူနေခဲ့သည့် အတတ်ပညာဆိုင်ရာ ကျွမ်းကျင်မှုကို ငါ ဆက်လေ့လာရန်၊ သို့မဟုတ် ပိုမိုအဆင့်မြင့်သည့် ပညာရေးကို လေ့လာဆည်းပူးရန် လိုအပ်ပါသလား။ ဘုရားအိမ်တော်တွင် ငါ၏ တာဝန်ကို အချိန်ပြည့် ငါ ဆက်လက်ထမ်းဆောင်နိုင်လျှင် ဘဝ၏ အခြေခံလိုအပ်ချက်များနှင့် ပတ်သက်၍ မည်သည့် ပြဿနာမျှ ငါမရှိသင့်ပါ။ သို့သော် ငါ၏ တာဝန်ကို ငါ ကောင်းစွာ ထမ်းဆောင်ခြင်း မရှိသကဲ့သို့ တာဝန်ပြောင်းခံရပြီး အစားထိုးခံရလျှင် ငါ မည်သို့ အသက်ရှင်ရမည်နည်း။ ငါအစားထိုးမခံရ၊ ဖယ်ရှားရှင်းလင်းခြင်း မခံရမီ ထိုနောက်ဆုံး ဖြစ်လာနိုင်ဖွယ် အခြေအနေအတွက် ပြင်ဆင်ရန် ယခု ငါအခွင့်အရေး ယူသင့်ပါသလား”ဟု အမြဲ တွေးကြသည်။ ၎င်းတို့သည် ဤအရာများနှင့်ပတ်သက်၍ တွေးကြပြီး ၎င်းတို့တွင် စုဆောင်းငွေ အချို့ရှိသည်ကို မြင်ကာ “ငါစုထားသည့်အရာအပေါ် နှစ်ကာလမည်မျှ ငါ ခံနိုင်မည်နည်း။ ယခုတွင် ငါသည် အသက်သုံးဆယ်ရှိပြီး ဆယ်နှစ်အတွင်းတွင် အသက်လေးဆယ်ရှိတော့မည်ဖြစ်သည်။ အသင်းတော်မှ ငါဖယ်ရှားခံရလျှင် လောကထဲသို့ ပြန်သွားသည့်အခါ အခြေအနေကို ငါ အမီလိုက်နိုင်လိမ့်မည်လား။ ဆက်အလုပ်လုပ်ခွင့် ပေးရလောက်အောင် ငါ၏ ကျန်းမာရေး ကောင်းလိမ့်မည်လား။ ဆက်အသက်ရှင်ရန် လုံလုံလောက်လောက် ငါ ရှာနိုင်လိမ့်မည်လား။ အသက်ရှင်ဖို့ ငါအခက်တွေ့လိမ့်မည်လား။ ဘုရားအိမ်တော်တွင် ငါ၏ တာဝန်ကို ငါ ထမ်းဆောင်သော်လည်း အဆုံးထိ ငါ့ကို ဘုရားသခင်က ထိန်းသိမ်းလိမ့်မည်လား”ဟု တွေးကြလေသည်။ ဤအရာများအကြောင်းကို ၎င်းတို့ တစ်ချိန်လုံး တွေးကြသော်လည်း မည်သည့်အခါတွင်မျှ အဖြေများ ရှာမတွေ့ကြချေ။ မည်သည့် ကောက်ချက်မျှ လုံးဝ မရှိသော်လည်း ဤအရာများကို ၎င်းတို့ ဆက်ပြီး မတွေးဘဲ မနေနိုင်ပေ။ ထိုအရာကို ၎င်းတို့ မထိန်းချုပ်နိုင်။ အချို့သော ဆုတ်ဆိုင်းမှု၊ သို့မဟုတ် အခက်အခဲကို ၎င်းတို့ ကြုံရသည့်အခါ၊ သို့မဟုတ် ၎င်းတို့ လိုချင်သည့်အတိုင်း တစ်စုံတစ်ရာ မဖြစ်သည့်အခါ ၎င်းတို့၏ အတွင်းကျကျ စိတ်နှလုံးများတွင် မည်သူကိုမျှ ပြောဆိုခြင်းမရှိဘဲ ဤအရာများကို ၎င်းတို့ စဉ်းစားကြသည်။ လူအချို့သည် ပြုပြင်ခံရသည့်အခါ၊ မိမိတို့တာဝန်များတွင် ၎င်းတို့ အစားထိုးခံရသည့်အခါ၊ မတူကွဲပြားသော တာဝန်များကို ၎င်းတို့ ပြန်လည်တာဝန် ခွဲအပ်ခံရသည့်အခါ၊ သို့မဟုတ် အချို့သော အကျပ်အတည်း၊ သို့မဟုတ် အခြားသောအရာနှင့် ၎င်းတို့ ကြုံဆုံရသည့်အခါ၊ ၎င်းတို့သည် နောက်ဆုတ်သည့် လမ်းတစ်ခုကို အလိုအလျောက် ရှာဖွေကြပြီး မိမိတို့၏ နောက်ထပ်ခြေလှမ်းများအတွက် အစီအစဉ်များနှင့် အကြံများ မဖန်တီးဘဲ မနေနိုင်ကြချေ။ အဆုံးတွင် မည်သည့်အရာ ဖြစ်လင့်ကစား လူတို့သည် မိမိတို့ စိုးရိမ်၊ ပူပန်ပြီး စိတ်ဖိစီးသည့် အရာများအတွက် မကြာခဏ အစီအစဉ်များနှင့် အကြံများ ဖန်တီးနေကြဆဲ ဖြစ်သည်။ ဤသည်တို့မှာ လူတို့က မိမိတို့ကိုယ်ပိုင် အနာဂတ် အလားအလာများအတွက် စဉ်းစားကြသည့် အရာများဖြစ်သည် မဟုတ်လော။ လူတို့သည် မိမိတို့ကိုယ်ပိုင် အနာဂတ်အလားအလာများကို လက်မလွှတ်နိုင်သောကြောင့် ဤအပျက်သဘောဆောင်သော စိတ်ခံစားမှုများ ဖြစ်ပေါ်သည် မဟုတ်လော။ (ဟုတ်ပါသည်။) လူတို့သည် အထူးသဖြင့် စိတ်ထက်သန်ကြသည့်အခါနှင့် မိမိတို့ တာဝန်များကို ထမ်းဆောင်ရာတွင် အမှုအရာများက အလွန် အဆင်ချောစွာ ဖြစ်နေသည့်အခါ၊ အထူးသဖြင့် ၎င်းတို့ ရာထူးတိုးခံရသည့်အခါ၊ အရေးပါသည့် လုပ်ငန်း တာဝန်အချို့အတွက် အသုံးပြုခံရသည့်အခါ၊ ညီအစ်ကို မောင်နှမအများစု၏ အားပေးမှုကို ၎င်းတို့ မွေ့လျော်သည့်အခါနှင့် မိမိတို့ကိုယ်ပိုင် တန်ဖိုး ထင်ဟပ်သည့်အခါ ဤအရာများအကြောင်းကို ၎င်းတို့ မစဉ်းစားကြချေ။ ၎င်းတို့၏ နာမည်ဂုဏ်သတင်း၊ အဆင့်အတန်းနှင့် အကျိုးစီးပွားများ ခြိမ်းခြောက်ခံရသည်နှင့် တစ်ပြိုင်နက် စိတ်ဖိစီးမှု၊ ပူပန်သောကနှင့် စိုးရိမ်မှုတည်းဟူသော အပျက်သဘောဆောင်သည့် စိတ်ခံစားမှုများထဲသို့ ပြန်မရောက်ဘဲ မနေနိုင်ကြချေ။ ဤအပျက်သဘောဆောင်သော စိတ်ခံစားမှုများထဲသို့ ၎င်းတို့ ပြန်သွားသည့်အခါ ဤအပျက်သဘောဆောင်သည့် စိတ်ခံစားမှုများကို ၎င်းတို့ ချဉ်းကပ်ပုံချဉ်းကပ်နည်းမှာ ထိုအရာများမှ ထွက်ပြေးရန်၊ သို့မဟုတ် ထိုအရာများကို ငြင်းပယ်ရန် မဟုတ်ဘဲ ထို့ထက် ထိုအရာများကို အလိုဖြည့်ဆည်းပေးရန်နှင့် ဤစိတ်ဖိစီးမှု၊ ပူပန်သောကနှင့် စိုးရိမ်မှု ခံစားချက်များထဲသို့ ကျဆင်းသွားဖို့ ကြိုးစားလုပ်ဆောင်ရန်၊ ထိုအရာများထဲသို့ သာ၍ နက်ရှိုင်းစွာ သွားရန်ဖြစ်သည်။ ဤသို့ ငါ အဘယ်ကြောင့် ပြောသနည်း။ လူတို့သည် ဤအပျက်သဘောဆောင်သော စိတ်ခံစားမှုများထဲသို့ ကျဆင်းသည့်အခါ ၎င်းတို့တွင် နောက်ထပ် အကြောင်းပြချက်၊ နောက်ထပ်ဆင်ခြေတစ်ခု ရှိကြပြီး မိမိတို့ အနာဂတ်အတွက်နှင့် မိမိတို့၏ နောက်ခြေလှမ်းများအတွက် အစီအစဉ်များကို လွတ်လပ်စွာ ပြုလုပ်နိုင်ကြလေသည်။ ဤအစီအစဉ်များကို ၎င်းတို့ ပြုလုပ်နေစဉ်တွင် ဤသည်မှာ ဖြစ်သင့်သည့်ပုံဖြစ်ကြောင်း၊ ဤသည်မှာ ၎င်းတို့ လုပ်ဆောင်နေသင့်သည့်အရာဖြစ်ကြောင်း ၎င်းတို့ တွေးထင်ကြပြီး၊ “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော”ဟူသည့် ဆိုရိုးနှင့် သင်၏ အနာဂတ်နှင့် ကံကြမ္မာအတွက် တင်ကူး အစီအစဉ်မလုပ်သကဲ့သို့ မစဉ်းစားလျှင် အခြားမည်သူကမျှ သင့်အတွက် ထိုအရာများကို စိုးရိမ်ပေးမည်မဟုတ်သကဲ့သို့ သင့်အတွက် ဂရုစိုက်ပေးလိမ့်မည် မဟုတ်ဟု အဓိပ္ပာယ်ရသည့် “အနာဂတ်အတွက် မစီစဉ်သောသူသည် ချက်ချင်း ဒုက္ခတွေ့လိမ့်မည်”ဟူသော အခြားဆိုရိုးကို အသုံးပြုလေသည်။ သင်၏ နောက်ခြေလှမ်းအား မည်သို့ လှမ်းရမည်ကို သင် မသိသည့်အခါ ကသိကအောက် ဖြစ်ခြင်း၊ နာကျင်မှုနှင့် စိတ်မလုံခြင်းတို့ကို သင်ရင်ဆိုင်ရလိမ့်မည် ဖြစ်ပြီး ဆင်းရဲဒုက္ခခံပြီး အခက်အခဲများ သည်းညည်းခံရမည့်သူမှာ သင် ဖြစ်လိမ့်မည်။ ထို့ကြောင့် လူတို့က ၎င်းတို့ အလွန်တော်သည်ဟု ခံစားကြပြီး ၎င်းတို့လှမ်းသည့် ခြေလှမ်းတိုင်းတွင် ရှေ့ဆယ်လှမ်းကို ကြည့်ထားကြလိမ့်မည်ဖြစ်သည်။ အခက်အခဲ၊ သို့မဟုတ် စိတ်ပျက်မှု တစ်ခုတလေ ကြုံရသည်နှင့် မိမိတို့ကိုယ်ကို ကာကွယ်ရန်၊ ၎င်းတို့၏ အနာဂတ်နှင့် ဘဝတွင် ၎င်းတို့၏ နောက်ခြေလှမ်းကို မချွတ်ချော်နိုင်စေရန်၊ စားဖို့အစာနှင့် ဝတ်ဖို့အဝတ်ရှိရန်၊ လမ်းများတွင် လှည့်လည်သွားလာခြင်း မရှိရန်နှင့် အစာ၊ သို့မဟုတ် အဝတ် လိုအပ်ခြင်းမရှိရန်အလို့ငှာ စိတ်ဖိစီးခြင်း၊ ပူပန်သောကနှင့် စိုးရိမ်မှုတည်းဟူသော ၎င်းတို့၏ အပျက်သဘောဆောင်သည့် စိတ်ခံစားမှုများဆီသို့ ချက်ချင်း ပြန်ရောက်သွားကြလေသည်။ ထို့ကြောင့် ဤအပျက်သဘောဆောင်သော စိတ်ခံစားမှုများ၏ လွှမ်းမိုးမှုအောက်တွင် ၎င်းတို့က၊ “ငါ တင်ကြို၍ အစီအစဉ်များ ပြုလုပ်ရမည်၊ အချို့သော အရာများကို ချုပ်တည်းထားရမည် ဖြစ်ပြီး ကိုယ့်ကိုယ်ကိုယ် ဆုတ်ခွာနိုင်သည့် နည်းလမ်းအလုံအလောက် ချန်ထားရမည်။ ငါ နုံအ၍ မရ။ ငါ၏ ကံကြမ္မာသည် ငါ့လက်တွင် ရှိသည်။ လူတို့က၊ ‘ကျွန်ုပ်တို့၏ ကံကြမ္မာသည် ဘုရားလက်ထဲတွင် ရှိပြီး ဘုရားသခင်က လူ၏ ကံကြမ္မာများအပေါ် အချုပ်အခြာအာဏာ စွဲကိုင်သည်’ဟု မကြာခဏ ပြောကြသော်လည်း ဤသည်မှာ အနှစ်မဲ့ အလာပသလ္လာပများသာ ဖြစ်သည်။ အဘယ်သူသည် ဤအရာကို အမှန်တကယ် မြင်ဖူးသနည်း။ ငါတို့၏ ကံကြမ္မာများအပေါ် ဘုရားသခင်သည် အချုပ်အခြာအာဏာကို မည်သို့ စွဲကိုင်ပါသနည်း။ တစ်ဦးတလေအတွက် ဘုရားသခင်က အစာ တစ်နေ့သုံးနပ် ကိုယ်တိုင်ကိုယ်ကျ စီစဉ်ပေးသည်ကို၊ သို့မဟုတ် ဘဝတွင် ၎င်းတို့ လိုအပ်သမျှအားလုံး စီစဉ်ပေးသည်ကို မည်သူ အမှန်တကယ် မြင်ဖူးသနည်း။ မည်သူမျှ မမြင်ဖူးပါ”ဟု တွေးလျက် မိမိတို့ကိုယ်ကို မကြာခဏ သတိပေးကြသည်။ ဘုရားသခင်၏ အချုပ်အခြာအာဏာကို ၎င်းတို့ မမြင်သည့်အခါနှင့် မိမိတို့၏ အနာဂတ် အလားအလာများအတွက် စိတ်ဖိစီး၊ ပူပန်သောကရောက်ပြီး စိုးရိမ်ပါက၊ ဤအပျက်သဘောဆောင်သော စိတ်ခံစားမှုများသည် ၎င်းတို့အတွက် ကာကွယ်မှုတစ်ခု၊ အကာကွယ်ပေးသော ဒိုင်းလွှားတစ်ခု၊ လုံခြုံဘေးကင်းသည့် ကွန်းခိုရာတစ်ခုကဲ့သို့ ဖြစ်သည်ဟု လူများက ယုံကြည်ကြသည်။ ၎င်းတို့သည် အနာဂတ်အတွက် အစီအစဉ်များ ပြုလုပ်ရန်၊ မနက်ဖြန်နှင့်ပတ်သက်၍ ၎င်းတို့ စိုးရိမ်ပူပန်ရမည်ဖြစ်ကြောင်း၊ သူတို့သည် တစ်နေ့လုံး မိမိတို့ကိုယ်ကို အစားအစာ အပြည့်သိပ်ထည့်ရုံမက ပျင်းရိလျက်နေရမည် မဟုတ်ကြောင်း၊ မိမိအတွက် အစီအစဉ်များ ပြုလုပ်ခြင်း၊ မိမိအတွက် ထွက်ပေါက်တစ်ခုရှာခြင်းနှင့် မိမိကိုယ်ပိုင် အနာဂတ်အတွက် နေ့ရော ညပါ အလုပ်လုပ်ခြင်းသည် မမှားကြောင်း စဉ်ဆက်မပြတ် မိမိတို့ကိုယ်ကို သတိပေးကာ အသိပေးကြလေသည်။ ဤသည်မှာ သဘာဝကျပြီး လုံးဝ တရားကာ ရှက်ရမည့် တစ်စုံတစ်ရာ မဟုတ်ကြောင်း မိမိတို့ကိုယ်ကို ပြောကြလေသည်။ ထို့ကြောင့် လူတို့သည် စိတ်ဖိစီးခြင်း၊ ပူပန်သောကနှင့် စိုးရိမ်မှုတို့ကို အပျက်သဘောဆောင်သော စိတ်ခံစားမှုများအဖြစ် ယုံကြည်ကြသော်လည်း ထိုအရာများကို ခံစားခြင်းသည် မကောင်းသည့် အရာတစ်ခုဖြစ်သည်ဟု ၎င်းတို့ လုံးဝ မတွေးထင်ကြချေ။ ဤအပျက်သဘောဆောင်သော စိတ်ခံစားမှုများက ၎င်းတို့ကို တစ်နည်းနည်းဖြင့် ထိခိုက်နစ်နာစေမည် ဖြစ်ကြောင်း၊ သို့မဟုတ် ထိုအရာများသည် သမ္မာတရားကို ၎င်းတို့ လိုက်စားခြင်းနှင့် သမ္မာတရား စစ်မှန်မှုထဲသို့ ဝင်ရောက်ခြင်းအတွက် အတားအဆီးများ ဖြစ်နိုင်ကြောင်းတို့ကို ၎င်းတို့ လုံးဝ မတွေးမိကြချေ။ ထိုအစား ၎င်းတို့က ထိုအရာများကို မမောနိုင် မပန်းနိုင် မွေ့လျော်ခံစားကြပြီး ဤအပျက်သဘောဆောင်သည့် စိတ်ခံစားမှုများအတွင်းတွင် လိုလိုလားလားနှင့် မမောနိုင်မပန်းနိုင် အသက်ရှင်ကြလေသည်။ ဤသည်မှာ အဘယ့်ကြောင့်ဆိုသော် ဤအပျက်သဘောဆောင်သော စိတ်ခံစားမှုများအတွင်းတွင် အသက်ရှင်ခြင်းနှင့် ၎င်းတို့၏ အနာဂတ် အလားအလာများနှင့်ပတ်သက်၍ စဉ်ဆက်မပြတ် စိတ်ဖိစီး၊ ပူပန်သောကရောက်ကာ စိုးရိမ်ခြင်းတို့အားဖြင့်သာ ၎င်းတို့ လုံခြုံမှုရှိနိုင်သည်ဟု ၎င်းတို့ ယုံကြည်ကြသောကြောင့် ဖြစ်သည်။ သို့မဟုတ်ပါက အခြားအဘယ်သူသည် မိမိတို့၏ အနာဂတ်နှင့်ပတ်သက်၍ စိတ်ဖိစီး၊ သောကရောက်ကာ စိုးရိမ်လိမ့်မည်နည်း။ မည်သူမျှ စိုးရိမ်လိမ့်မည် မဟုတ်။ ၎င်းတို့ မိမိတို့ကိုယ်ကို ချစ်သည်ထက် မည်သူကမျှ ၎င်းတို့ကို သာ၍ မချစ်၊ ၎င်းတို့ နားလည်သကဲ့သို့ မည်သူကမျှ ၎င်းတို့ကို နားမလည်ပေ၊ သို့မဟုတ် ၎င်းတို့သဘောပေါက်သကဲ့သို့ ၎င်းတို့ကို သဘောမပေါက်ကြချေ။ ထို့ကြောင့် ထိုသို့သော အပျက်သဘောဆောင်သည့် စိတ်ခံစားမှုများ တည်ရှိခြင်းသည် ၎င်းတို့အဖို့ အန္တရာယ်ရှိသည်ဟု လူတို့က အတိုင်းအတာ တစ်ခုခုအထိလည်းကောင်း၊ စကားများနှင့် အယူဝါဒများအရလည်းကောင်း သတိပြုမိနိုင်လျှင်ပင် ဤအပျက်သဘောဆောင်သော စိတ်ခံစားမှုများက ၎င်းတို့အား မိမိတို့ကိုယ်ပိုင် အနာဂတ်အား သဘောပေါက်ရန်နှင့် ထိန်းချုပ်ရန် ခိုင်မာစွာ ဆုပ်ကိုင်ဖို့ ကိုယ်စွမ်းကိုယ်စ ပေးသောကြောင့် ထိုသို့သော အပျက်သဘောဆောင်သည့် စိတ်ခံစားမှုများကို စွန့်ရန် ၎င်းတို့ မလိုမလားဖြစ်နေကြဆဲ ဖြစ်သည်။ ဤသို့ပြောရန် မှန်ကန်သလော။ (မှန်ကန်ပါသည်။) ထို့ကြောင့် လူတို့အဖို့ ၎င်းတို့ အနာဂတ်နှင့်ပတ်သက်၍ စိုးရိမ်ခြင်း၊ ပူပန်သောက ရောက်ခြင်းနှင့် စိတ်ဖိစီးခြင်းတို့သည် ကြီးမားသော တာဝန်ယူခြင်း ကိစ္စတစ်ခု ဖြစ်သည်။ ရှက်ဖွယ်မဟုတ်သကဲ့သို့၊ သနားစဖွယ်၊ မုန်းတီးဖွယ်မဟုတ်ဘဲ ၎င်းတို့အတွက် အမှုအရာများ ဖြစ်သင့်သည့်အတိုင်းသာ ဖြစ်သည်။ ထို့ကြောင့် ဤအပျက်သဘောဆောင်သော စိတ်ခံစားမှုများသည် မွေးကတည်းက ၎င်းတို့နှင့်အတူ ရှိပြီးဖြစ်သည့်အလား လက်လွှတ်ရန် လူတို့အတွက် အလွန်ခက်ခဲရခြင်း ဖြစ်သည်။ ၎င်းတို့ မွေးကတည်းက လူတို့ စဉ်းစားသည့်အရာဟူသမျှမှာ ၎င်းတို့ကိုယ်တိုင်အတွက် ဖြစ်ပြီး ၎င်းတို့အဖို့ အရေးအကြီးဆုံး ကိစ္စမှာ ၎င်းတို့၏ ကိုယ်ပိုင် အနာဂတ် ရှေ့ရေးများ ဖြစ်သည်။ ၎င်းတို့အနေဖြင့် မိမိတို့ အနာဂတ်ကို ခိုင်မာစွာ စွဲကိုင်ပြီး ဆက်လက်စောင့်ရှောက်ပါက စိုးရိမ်မှုကင်းမဲ့သည့် ဘဝတစ်ခုကို အသက်ရှင်ကြလိမ့်မည်ဟု ၎င်းတို့ တွေးထင်ကြလေသည်။ ကောင်းမွန်သည့် အနာဂတ်အလားအလာများဖြင့် မိမိတို့ အလိုရှိသမျှတိုင်းကို ၎င်းတို့ ပိုင်ဆိုင်ကြလိမ့်မည်ဖြစ်ပြီး အားလုံး အလွယ်ကလေးဖြစ်လိမ့်မည်ဟု ၎င်းတို့ တွေးထင်ကြသည်။ ထို့ကြောင့် လူတို့သည် မိမိတို့ အနာဂတ်နှင့်ပတ်သက်၍ အဖန်ဖန် စိတ်ဖိစီး၊ ပူပန်သောကရောက်ပြီး စိုးရိမ်သည့် ခံစားချက်ကို မည်သည့်အခါတွင်မျှ ငြီးငွေ့ခြင်း မရှိကြချေ။ ဘုရားသခင်က သူ၏ ကတိတော်ကို ပေးပြီးဖြစ်လျှင်ပင်၊ လူတို့သည် ဘုရားသခင်ထံမှ ကျေးဇူးတော်များစွာ မွေ့လျော်ခံစား၊ သို့မဟုတ် ရရှိပြီးဖြစ်လျှင်ပင်၊ လူသားမျိုးနွယ်အပေါ် ဘုရားသခင်က ကောင်းချီးမျိုးစုံ ပေးသနားပြီး အခြား ထိုသို့သော အမှန်တရားများကို ၎င်းတို့ မြင်ပြီးဖြစ်လျှင်ပင် လူတို့သည် စိတ်ဖိစီးခြင်း၊ ပူပန်သောကနှင့် စိုးရိမ်ခြင်းတည်းဟူသော အပျက်သဘောဆောင်သည့် စိတ်ခံစားမှုများတွင် အသက်ရှင်လိုကြဆဲဖြစ်ပြီး မိမိတို့ အနာဂတ်အတွက် အစီအစဉ်များနှင့် အကြံအစည်များ ပြုလုပ်လိုကြဆဲ ဖြစ်သည်။

၂။ မိမိအိမ်ထောင်နှင့်ပတ်သက်၍ သောကရောက်မှု၊ ကြောင့်ကြမှုနှင့် စိုးရိမ်မှုတို့ကို ခံစားရခြင်း

အနာဂတ်အလားအလာများအပြင် အခြားအရေးကြီးသည့် တစ်စုံတစ်ရာ၊ လူတို့ မကြာခဏလည်း စိတ်ဖိစီး၊ ပူပန်သောကရောက်ပြီး စိုးရိမ်ကြသည့် တစ်စုံတစ်ရာရှိပြီး ယင်းမှာ အိမ်ထောင်ရေး ဖြစ်သည်။ လူအချို့က ထိုအရာနှင့်ပတ်သက်၍ စိုးရိမ်ခြင်းမရှိကြသကဲ့သို့ အသက် သုံးဆယ်အရွယ်တွင် အိမ်ထောင်မပြုကြသေးသည့် လူများစွာ ယခုတွင်ရှိကြသောကြောင့် မိမိတို့ အသက်သုံးဆယ်အရွယ်တွင် အိမ်ထောင်မပြုကြသေးသည်ကို ပူပန်ခြင်း မရှိကြချေ။ ဤသည်မှာ လူမှုအဖွဲ့အစည်းတွင် မကြာခဏ တွေ့မြင်ရသည့် တစ်စုံတစ်ရာဖြစ်ပြီး ထိုအတွက် မည်သူကမျှ သင့်ကို လှောင်ရယ်ခြင်းမရှိသကဲ့သို့ သင်နှင့်ပတ်သက်၍ တစ်စုံတစ်ရာ မှားယွင်းသည်ဟု မည်သူကမျှ မပြောချေ။ သို့ရာတွင် တစ်စုံတစ်ဦးသည် မိမိတို့ အသက်လေးဆယ်အရွယ်ရောက်သည့် အချိန်တွင် အိမ်ထောင်မပြုပါက ၎င်းတို့ စိတ်ထဲတွင် အထိတ်တလန့်ဖြစ်ခြင်း ယဲ့ယဲ့ စတင်ခံစားကြရပြီး “လက်တွဲဖော် ငါ ရှာသင့်လား၊ မရှာသင့်ဘူးလား။ ငါအိမ်ထောင်ပြုသင့်လား၊ မပြုသင့်ဘူးလား။ ငါအိမ်ထောင် မပြုသကဲ့သို့ မိသားစုတစ်စု မရှိလျှင် မည်သည့် သားသမီးမျှ မရှိလျှင် ငါ အသက်အရွယ်ရလာသည့်အခါ ငါ့ကို စောင့်ရှောက်မည့်သူ တစ်ဦးတလေ ရှိလိမ့်မည်လား။ ငါဖျားနာသည့်အခါ တစ်ဦးတလေက ငါ့ကို တာဝန်ယူလိမ့်မည်လား။ ငါ သေသည့်အခါ ငါ၏ ဈာပနကို တစ်ဦးတလေက တာဝန်ယူလိမ့်မည်လား”ဟု တွေးကြသည်။ လူတို့သည် ဤအရာများအကြောင်းကို စိုးရိမ်ကြသည်။ အိမ်ထောင်ပြုခြင်းနှင့် ပတ်သက်၍ မစီစဉ်သူများသည် အလွန် စိတ်ဖိစီး၊ ပူပန်သောကရောက်ခြင်း သို့မဟုတ် စိုးရိမ်ခြင်း မရှိကြချေ။ ဥပမာအားဖြင့် လူအချို့က၊ “ယခု ဘုရားသခင်ကို ကျွန်ုပ် ယုံကြည်ပြီး မိမိကိုယ်ကို ဘုရားသခင်အတွက် အသုံးခံရန် လိုလားလျက်ရှိပါသည်။ လက်တွဲဖော်တစ်ဦးကို ကျွန်ုပ် ရှာမည် မဟုတ်သကဲ့သို့ အိမ်ထောင်ပြုမည် မဟုတ်ပါ။ ကျွန်ုပ် မည်မျှ အသက်အရွယ်ကြီးရင့်သည်ဖြစ်စေ ဤအရာများနှင့်ပတ်သက်၍ စိတ်ဖိစီးမည်မဟုတ်ပါ”ဟု ဆိုကြသည်။ ဆယ်နှစ်၊ အနှစ် ၂၀ ကြာ လူလွတ်ဖြစ်ပြီးသည့်၊ အသက် ၂၀ အရွယ်မှသည် ၄၀ အရွယ် ထိတိုင် လူလွတ်ဖြစ်ပြီးသည့် လူလွတ်များသည် မည်သည့် အကြီးစား ပူပန်မှုများမျှ မရှိသင့်ပေ။ ၎င်းတို့အနေဖြင့် ပတ်ဝန်းကျင်ဆိုင်ရာ အကြောင်းခံများ၊ သို့မဟုတ် ဓမ္မဓိဋ္ဌာန်ကျသော အကြောင်းရင်းများကြောင့်၊ ဘုရားသခင်ကို ၎င်းတို့ ယုံကြည်ပြီး မိမိတို့တာဝန်ကို ထမ်းဆောင်ရင်း အလုပ်များသောကြောင့်၊ ပြီးလျှင် ၎င်းတို့၏ လတ်တလော ဆုံးဖြတ်ချက် မပြောင်းလဲသေးသောကြောင့်၊ ရံဖန်ရံခါ အနည်းငယ်မျှသော စိုးရိမ်မှုနှင့် စိတ်ဖိစီးမှု အချို့ ခံစားနိုင်သော်လည်း ၎င်းတို့ ခံစားသည့် စိုးရိမ်မှုမျိုးသည် ရေးရေးမျှသာဖြစ်ပြီး မကြာခဏသာ ရောက်လာတတ်ကာ ကြီးမားသည့် ကိစ္စမဟုတ်ပေ။ ပုံမှန် တာဝန်ထမ်းဆောင်ခြင်းကို မထိခိုက်သည့် ဤစိတ်ခံစားမှုမျိုးသည် လူတို့အဖို့ အန္တရာယ် မဖြစ်သကဲ့သို့ အပျက်သဘောဆောင်သော စိတ်ခံစားမှုအဖြစ် မှတ်ယူ၍မရနိုင်ပေ။ ဆိုလိုသည်မှာ ဤကိစ္စရပ်သည် သင့်အတွက် အပျက်သဘောဆောင်သော စိတ်ခံစားမှုတစ်ခုအဖြစ်သို့ ပြောင်းမသွားသေးပေ။ အိမ်ထောင်ပြုနှင့်ပြီးသူတို့အတွက်မူ မည်သည့်အရာမျိုးများနှင့် ပတ်သက်၍ ၎င်းတို့ စိုးရိမ်ကြသနည်း။ လင်နှင့် မယားနှစ်ဦးလုံး ဘုရားသခင်ကို ယုံကြည်ပြီး မိမိတို့တာဝန်များကို ထမ်းဆောင်ကြပါက ဤအိမ်ထောင်သည် ထိန်းသိမ်းခံရလိမ့်မည်လော။ မိသားစု တည်ရှိသလော။ သားသမီးများကရော အဘယ်သို့နည်း။ ထို့အပြင် နှစ်ဦးထဲမှတစ်ဦးက သမ္မာတရားကို လိုက်စားပြီး အခြားတစ်ဦးက မလိုက်စားပါက၊ သမ္မာတရား မလိုက်စားသည့်တစ်ဦးသည် လောကနောက်အမြဲလိုက်ပါက ချမ်းသာကြွယ်ဝသည့် ဘဝတစ်ခုကို လိုက်စားပြီး သမ္မာတရား လိုက်စားသူက မိမိတာဝန်ကို အမြဲ ထမ်းဆောင်ချင်သော်လည်း သမ္မာတရား မလိုက်စားသည့်တစ်ယောက်က ရံဖန်ရံခါ မကျေနပ်ချက်အချို့ကို ဖွင့်ပြောရင်း၊ သို့မဟုတ် မိမိ အိမ်ထောင်ဖက်ကို စိတ်ပျက်အားလျော့စေရန် အပျက်သဘောဆောင်သည့်အရာများ ပြောဆိုရင်း မိမိအိမ်ထောင်ဖက်ကို တားဆီးရန် အမြဲ ကြိုးစားသော်လည်း ကသိကအောက်ဖြစ်ရပါက သမ္မာတရား လိုက်စားသည့်တစ်ယောက်က “အို၊ ငါ့ယောက်ျားသည် ဘုရားသခင်ကို အမှန်တကယ် မယုံကြည်ပါ။ ထို့ကြောင့် အနာဂတ်တွင် ငါတို့ မည်သို့ ဖြစ်လိမ့်မည်နည်း။ ငါတို့ ကွာရှင်းရလျှင် ငါ တစ်ကိုယ်တည်းဖြစ်ပြီး အသက်မွေးမှုကို ထိန်းသိမ်းနိုင်မည်မဟုတ်ပါ။ သူနှင့် ငါ နေပါက တူညီသည့် လမ်းကြောင်းကို ငါတို့ လျှောက်နေကြမည်မဟုတ်ပါ။ မတူကွဲပြားသည့် အိမ်မက်များကို ငါတို့ သိုထားနေကြမည် ဖြစ်ပြီး ထို့နောက်တွင် ငါ မည်သည့်အရာကို လုပ်ဆောင်ရမည်နည်း”ဟု တွေးလေသည်။ ဤအရာများနှင့်ပတ်သက်၍ ၎င်းတို့ စိတ်ဖိစီး၊ ပူပန်သောက ရောက်ပြီး စိုးရိမ်ကြလေသည်။ ဘုရားသခင်ကို ၎င်းတို့ စတင်ယုံကြည်သည်နှင့် ညီအစ်မအချို့က ၎င်းတို့၏ ခင်ပွန်းများက ဘုရားသခင်ကို မယုံကြည်ကြသော်လည်း ဘုရားသခင်၌ မိမိတို့၏ ကိုယ်ပိုင်ယုံကြည်မှုကို ပိတ်ဆို့ရန် အလွန်တရာ ကြိုးစားကြခြင်းမရှိသကဲ့သို့ ၎င်းတို့ ညှဉ်းပန်းနှိပ်စက်ခြင်း မခံရသောကြောင့် ကွာရှင်းရန် အကြောင်းပြချက်မရှိဟု ယုံကြည်ကြသည်။ သို့ရာတွင် ၎င်းတို့ အတူတကွ ပေါင်းသင်းပါက ၎င်းတို့ ဘောင်ခတ်ခံရကာ လွှမ်းမိုးခံရသည်ဟု အမြဲ ခံစားကြရသည်။ မည်သည့်အရာအားဖြင့် ၎င်းတို့ ဩဇာလွှမ်းမိုးခြင်းခံရသနည်း။ မိမိတို့၏ ချစ်ခင်မှုအားဖြင့် ဘောင်ခတ်ခံရကာ လွှမ်းမိုးခံရကြပြီး မိသားစုဘဝရှိ အမျိုးမျိုးသော အခက်အခဲများနှင့် အိမ်ထောင်ရေးတို့က အကြီးစားလည်းမဟုတ်၊ အသေးစားလည်း မဟုတ်သည့် အရာမျိုးနှင့်ဆိုင်သည့် စိတ်ဖိစီးခြင်း၊ ပူပန်သောကနှင့် စိုးရိမ်မှုအချို့ကို ၎င်းတို့အား တွေ့ကြုံဖို့ဖြစ်စေရင်း ၎င်းတို့၏ စိတ်နှလုံး အတွင်းနက်နက် နေရာများတွင် အမှုအရာများကို ရံဖန်ရံခါ လှုံ့ဆော်ပေးလေသည်။ ထိုသို့သော အခြေအနေများအောက်တွင် အိမ်ထောင်ရေးသည် ပုံမှန် မိသားစုဘဝကို ထိန်းသိမ်းသည့် လုပ်ရိုးလုပ်စဉ်တစ်ခုဖြစ်ပြီး ဇနီးများ၏ ပုံမှန် တွေးခေါ်မှု၊ ၎င်းတို့၏ ပုံမှန်ဘဝများနှင့် ၎င်းတို့၏ ပုံမှန် တာဝန်ထမ်းဆောင်မှုကိုပင် ချုပ်နှောင်သည့်တစ်စုံတစ်ရာ ဖြစ်လာလေသည်။ အိမ်ထောင်ရေး ဆက်လက်ရှင်သန်စေဖို့မှာ ခက်ခဲသော်လည်း ထိုအရာမှ မိမိတို့ကိုယ်ကို မလွတ်မြောက်စေနိုင်ကြချေ။ ထိုသို့သောအိမ်ထောင်ရေးကို ဆက်ရှင်သန်စေရန် သတ်သတ်မှတ်မှတ် အကြောင်းပြချက် မရှိသကဲ့သို့ ကွာရှင်းရန်လည်း ၎င်းတို့အတွက် အကြောင်းရင်းမရှိပေ။ မည်သည့် လုပ်ရပ်ကိုမဆို လုပ်ဆောင်ရန် လုံလောက်သည့် အကြောင်းပြချက်မရှိပေ။ ပြုလုပ်ရမည့် မှန်ကန်သည့် ရွေးချယ်မှုက မည်သည့်အရာဖြစ်သည်ကို ၎င်းတို့ မသိကြသကဲ့သို့ လုပ်ဆောင်ရန် မှားယွင်းသည့်အရာ မည်သည့်အရာ ဖြစ်သည်ကို မသိကြချေ။ ထို့ကြောင့် ၎င်းတို့တွင် စိတ်ဖိစီးမှု၊ ပူပန်သောကနှင့် စိုးရိမ်မှုတို့ ဖြစ်ပေါ်လေသည်။ ဤစိတ်ဖိစီးခြင်း၊ ပူပန်သောကနှင့် စိုးရိမ်မှု ခံစားချက်များသည် ၎င်းတို့ စိတ်များတွင် စဉ်ဆက်မပြတ် ပေါ်နေပြီး ၎င်းတို့၏ နေ့စဉ်ဘဝများတွင် ၎င်းတို့ကို ချည်နှောင်နေကာ ထိုအရာများက ၎င်းတို့၏ ပုံမှန်ဘဝကိုလည်း ထိခိုက်လေသည်။ မိမိတို့တာဝန်များကို ထမ်းဆောင်နေစဉ်တွင် ဤအရာများက ၎င်းတို့ စိတ်များတွင် အမြဲ ပေါ်နေပြီး ၎င်းတို့၏ အတွင်းကျကျ စိတ်နှလုံးတွင် ထွက်ပေါ်နေသည်။ ၎င်းတို့တာဝန်များ ပုံမှန် ထမ်းဆောင်ခြင်းကို လွှမ်းမိုးနေသည်။ ဤအရာများက ဇနီးမယားများ လုပ်ဆောင်သင့်သည့်အရာ၊ သို့မဟုတ် ၎င်းတို့ မည်သည့် ရွေးချယ်မှု ပြုလုပ်သင့်သည်ဆိုသည်နှင့်ပတ်သက်၍ ရှင်းလင်းသည့် စကားလုံးတစ်ခု ဖြစ်ပုံမရသော်လည်း ဤကိစ္စရပ်များက ၎င်းတို့အား ဖိစီးခံရကာ ရုန်းထွက်မရဖြစ်စေသည့် စိတ်ဖိစီးခြင်း၊ ပူပန်သောကနှင့် စိုးရိမ်မှုတည်းဟူသော အပျက်သဘောဆောင်သည့် စိတ်ခံစားမှုများထဲသို့ နက်နက် နွံနစ်လာစေသည်။ ဤသည်မှာ နောက်ထပ် အခက်အခဲမျိုးတစ်ခု မဟုတ်လော။ (ဟုတ်ပါသည်။) ဤသည်မှာ နောက်ထပ် အခက်အခဲမျိုး၊ အိမ်ထောင်ရေးက ဖြစ်စေသည့် အခက်အခဲတစ်ခု ဖြစ်သည်။

၃။ မိမိ၏ မိသားစုနှင့် သားသမီးများနှင့် ပတ်သက်၍ သောကရောက်မှု၊ ကြောင့်ကြမှုနှင့် စိုးရိမ်မှုတို့ကို ခံစားရခြင်း

ဘုရားသခင်ကို ယုံကြည်လာသောကြောင့် အသင်းတော် အသက်တာ အသက်ရှင်ကြသည့်၊ ဘုရားနှုတ်ကပတ်တော်များကို ဖတ်ရှုပြီး မိမိတို့တာဝန်ကို ထမ်းဆောင်ကြသည့်၊ မိမိတို့၏ မယုံကြည်သည့် သားသမီးများ၊ မိမိတို့၏ ဇနီးမယားများ (လင်ယောက်ျားများ)၊ မိမိတို့၏ မိဘများ၊ သို့မဟုတ် မိမိတို့၏ မိတ်ဆွေများ၊ ဆွေမျိုးများနှင့် ပုံမှန် ပေါင်းသင်းဆက်ဆံရန် မည်သည့် အချိန်မျှ မရှိကြသည့်သူများလည်း ရှိသည်။ အထူးသဖြင့် မိမိတို့၏ မယုံကြည်သည့် သားသမီးများကို ၎င်းတို့ ကောင်းမွန်စွာ စောင့်ရှောက်နိုင်လိမ့်မည် မဟုတ်၊ သို့မဟုတ် ၎င်းတို့၏ သားသမီးများ တောင်းဆိုသည့် မည်သည့်အရာကိုမျှ လုပ်ဆောင်နိုင်လိမ့်မည် မဟုတ်သောကြောင့် မိမိတို့ သားသမီးများ၏ အနာဂတ်နှင့် အလားအလာများအကြောင်းကို ၎င်းတို့ စိုးရိမ်ကြလေသည်။ အထူးသဖြင့် သားသမီးများ ကြီးပြင်းလာသည့်အခါ လူအချို့က စတင် စိုးရိမ်သောက ရောက်ကြသည်။ ကျွန်ုပ်၏ ကလေးသည် ကောလိပ် တက်လိမ့်မည်လား၊ မတက်လိမ့်မည်လား။ ကောလိပ် ရောက်သည့်အခါ သူတို့ မည်သည့်ဘာသာရပ် ယူကြလိမ့်မည်နည်း။ ကျွန်ုပ်၏ ကလေးသည် ဘုရားသခင်ကို မယုံကြည်သကဲ့သို့ ကောလိပ် တက်ချင်သည်။ ထို့ကြောင့် ဘုရားသခင်ကို ယုံကြည်သည့် တစ်စုံတစ်ဦးအနေဖြင့် ကျွန်ုပ်သည် သူတို့၏ စာလေ့လာမှုများအတွက် ငွေသွင်းပေးသင့်ပါသလား။ သူတို့၏ နေ့စဉ် လိုအပ်ချက်များကို တာဝန်ယူပြီး သူတို့၏ စာလေ့လာမှုများတွင် ကျွန်ုပ် ပံ့ပိုးသင့်ပါသလား။ သူတို့ အိမ်ထောင်ပြုသည့်အချိန် ရောက်လာသည့်အခါ အလုပ်တစ်ခုရှိလာပြီး မိမိတို့ကိုယ်ပိုင် မိသားစုနှင့် ကလေးများ ရှိလာကြသည့်အခါ မည်သည့် အခန်းကဏ္ဍကို ကျွန်ုပ် ဆောင်ရွက်သင့်ပါသနည်း။ မည်သည့်အရာများကို ကျွန်ုပ် လုပ်သင့်ပြီး မည်သည့်အရာများကို မလုပ်သင့်ပါသနည်း။ ဤအရာများနှင့် ပတ်သက်၍ ၎င်းတို့ မသိကြချေ။ ဤကဲ့သို့သော တစ်စုံတစ်ရာ ဖြစ်လာသည်နှင့် မိမိတို့သည် ထိုသို့သော အခြေအနေတစ်ခုတွင် ရှိသည်ကို တွေ့ရှိရသည်နှင့် ၎င်းတို့ ကြောင်သွားကာ မည်သည့်အရာ လုပ်ဆောင်ရမည်မှန်း မသိကြသကဲ့သို့ ထိုသို့သော အရာများအား မည်သို့ ကိုင်တွယ်ရမည်ကို မသိကြချေ။ အချိန်ကုန်လွန်သည်နှင့်အမျှ ဤအရာများနှင့် စပ်လျဉ်း၍ စိတ်ဖိစီးမှု၊ ပူပန်သောကနှင့် စိုးရိမ်မှုတို့ ဖြစ်ပေါ်လေသည်။ မိမိတို့ ကလေးအတွက် ဤအရာများကို ၎င်းတို့ လုပ်ဆောင်ပါက ဘုရားသခင်၏ ရည်ရွယ်ချက်များကို ဆန့်ကျင်မိပြီး ဘုရားသခင်ကို သဘောမကျ ဖြစ်စေမိမည်ကို ၎င်းတို့ ကြောက်ရွံ့ကြသကဲ့သို့ ဤအရာများကို မလုပ်ဆောင်ပါကလည်း မိမိတို့၏ မိဘ ဝတ္တရားများ မကျေပွန်သကဲ့သို့ မိမိတို့၏ ကလေးနှင့် အခြားမိသားစုဝင်များ၏ အပြစ်တင်ခြင်းခံရမည်ကို ကြောက်ရွံ့ကြသည်။ ဤအရာများကို လုပ်ဆောင်ပါက သက်သေခံချက် ဆုံးရှုံးမည်ကို ကြောက်ကြပြီး မလုပ်ဆောင်ပါကလည်း လောကီလူတို့၏ ရယ်သွမ်းသွေးခြင်းနှင့် မိမိတို့ အိမ်နီးချင်းများ၏ လှောင်ပြောင်ခြင်း၊ ပြက်ရယ်ပြုခြင်းနှင့် ဝေဖန်ခြင်းတို့ ခံရမည်ကို ကြောက်ရွံ့ကြသည်။ ဘုရားသခင်ကို ဂုဏ်သရေညှိုးစေမိမည်ကို ၎င်းတို့ ကြောက်ရွံ့ကြသော်လည်း မိမိတို့အတွက် မကောင်းသည့် ဂုဏ်သတင်းရရှိစေမိမည်ဖြစ်ကာ မိမိမျက်နှာ မပြနိုင်အောင် အလွန်အရှက်ရမည်ကိုလည်း စိုးရွံ့ကြသည်။ ဤအရာများနှင့်ပတ်သက်၍ ၎င်းတို့ ချီတုံချတုံဖြစ်သည်နှင့်အမျှ ၎င်းတို့၏ စိတ်နှလုံးများတွင် စိတ်ဖိစီးခြင်း၊ ပူပန်သောကနှင့် စိုးရိမ်မှုတို့ ဖြစ်ပေါ်လေသည်။ မည်သည့်အရာ လုပ်ဆောင်ရမည်မသိခြင်းနှင့်ပတ်သက်၍ ၎င်းတို့ စိတ်ဖိစီးကြသည်။ မည်သည့်အရာကို ၎င်းတို့ ရွေးချယ်သည်ဖြစ်စေ မှားယွင်းသည့်အရာ လုပ်ဆောင်မိမည်ဆိုသည်နှင့် ၎င်းတို့ လုပ်ဆောင်သည့် မည်သည့်အရာမဆို သင့်လျော်ခြင်း ရှိမရှိဆိုသည်ကို မသိခြင်းနှင့်ပတ်သက်၍ ၎င်းတို့ ပူပန်သောကရောက်ကြပြီး ဤအရာများ ဆက်ဖြစ်နေပါက တစ်နေ့ ထိုအရာများကို ၎င်းတို့ နိုင်နိုင်နင်းနင်း ကိုင်တွယ်နိုင်ခြင်း ရှိမည်မဟုတ်သကဲ့သို့ ၎င်းတို့ မအောင်မြင်မှုတစ်ခု ရှိပါက အမှုအရာများက ၎င်းတို့အတွက် သာ၍ ခက်ခဲမည်ကို ၎င်းတို့ စိုးရိမ်ကြလေသည်။ ဤကဲ့သို့သော အခြေအနေတစ်ခုတွင်ရှိကြသည့် လူများသည် ကြီးမားသည့် အရာများဖြစ်စေ၊ သေးငယ်သည့် အရာများဖြစ်စေ ဘဝတွင် ရုတ်တရက်ပေါ်ပေါက်သည့် ဤအရာများအားလုံးနှင့် ပတ်သက်၍ စိတ်ဖိစီး၊ ပူပန်သောကရောက်ပြီး စိုးရိမ်ကြလေသည်။ ၎င်းတို့ထဲတွင် ဤအပျက်သဘောဆောင်သော စိတ်ခံစားချက်များ ဖြစ်ပေါ်သည်နှင့် ဤစိတ်ဖိစီးမှု၊ ပူပန်သောကနှင့် စိုးရိမ်မှုတို့ထဲ ၎င်းတို့ နွံနစ်လာကြပြီး မိမိတို့ကိုယ်ကို မလွတ်မြောက်စေနိုင်ကြချေ။ ဤအရာကို လုပ်ဆောင်လျှင် မှားသည်၊ ထိုအရာကို လုပ်ဆောင်လျှင် မှားပြီး လုပ်ဆောင်ရန် မှန်ကန်သည့်အရာ မည်သည့်အရာဖြစ်သည်ကို ၎င်းတို့ မသိကြချေ။ အခြားလူများကို ၎င်းတို့ ကျေနပ်စေလိုကြသော်လည်း ဘုရားသခင်အား မကျေနပ်စေမည်ကို ကြောက်ရွံ့ကြသည်။ ၎င်းတို့ အကောင်း ပြောခံရဖို့အလို့ငှာ အခြားလူများအတွက် အမှုအရာများကို ၎င်းတို့ လုပ်ဆောင်ချင်ကြသော်လည်း ဘုရားသခင်ကို ဂုဏ်အသရေ မညှိုးနွှမ်းစေချင်ကြ၊ သို့မဟုတ် ၎င်းတို့ကို ဘုရားသခင် စက်ဆုပ်ဖို့ မဖြစ်စေချင်ကြပေ။ ထို့ကြောင့် ဤစိတ်ဖိစီးခြင်း၊ ပူပန်သောကနှင့် စိုးရိမ်မှုထဲသို့ ၎င်းတို့ အမြဲ နွံနစ်လာကြခြင်း ဖြစ်သည်။ အခြားလူများအတွက်နှင့် ၎င်းတို့ ကိုယ်တိုင်အတွက်ပါ ၎င်းတို့ စိတ်ဖိစီးကြသည်။ အခြားလူများအတွက်အပြင် ၎င်းတို့ ကိုယ်တိုင်အတွက်ပါ အမှုအရာများနှင့်ပတ်သက်၍ ပူပန်သောကရောက်ကြပြီး အခြားလူများအတွက်အပြင် ၎င်းတို့ ကိုယ်တိုင်အတွက်ပါ အမှုအရာများနှင့်ပတ်သက်၍ ၎င်းတို့ စိုးရိမ်သောက ရောက်ကြလေသည်။ ထို့ကြောင့် ၎င်းတို့ မလွတ်မြောက်နိုင်သည့် အခက်အခဲနှစ်ဆဖြင့် နွံနစ်လာကြလေသည်။ ဤကဲ့သို့သော အပျက်သဘောဆောင်သည့် စိတ်ခံစားမှုများသည် ၎င်းတို့၏ နေ့စဉ်ဘဝများကို ထိခိုက်သည်သာမက ၎င်းတို့၏ တာဝန်များ ထမ်းဆောင်ခြင်းကို ထိခိုက်သည့်အပြင် ၎င်းတို့၏ သမ္မာတရား လိုက်စားခြင်းကိုပါ အတိုင်းအတာတစ်ခုအထိ ထိခိုက်နေသည်မှာ အမှန်ဖြစ်၏။ ဤသည်မှာ အခက်အခဲတစ်မျိုးဖြစ်သည်။ ဆိုလိုသည်မှာ ဤအရာများသည် အိမ်ထောင်ရေး၊ မိသားစုဘဝနှင့် ကိုယ်ရေးကိုယ်တာဘဝတို့နှင့် ဆက်နွှယ်သည့် အခက်အခဲများဖြစ်ပြီး လူတို့က စိတ်ဖိစီးမှု၊ ပူပန်သောကနှင့် စိုးရိမ်မှုထဲ မကြာခဏ ပိတ်မိလာကြသည်မှာ ဤအခက်အခဲများကြောင့် ဖြစ်သည်။ လူတို့သည် ဤအပျက်သဘောဆောင်သော စိတ်ခံစားမှုများထဲ ပိတ်မိလာကြသည့်အခါ သနားခံရကြမည်မဟုတ်လော။ (ဟုတ်ပါသည်။) ၎င်းတို့ သနားခံရကြမည်လော။ သင်တို့က ၎င်းတို့အပေါ် အလွန်စာနာနေဆဲဖြစ်ကြောင်း ပြလျက် “သနားခံရကြပါမည်”ဟု ဆိုကြဆဲဖြစ်သည်။ တစ်စုံတစ်ဦးသည် အပျက်သဘောဆောင်သည့် စိတ်ခံစားမှုတစ်ခုတွင် နွံနစ်လာသည့်အခါ ထိုအပျက်သဘောဆောင်သည့် စိတ်ခံစားမှု၏ နောက်ခံအကြောင်းအရာက မည်သည့်အရာဖြစ်လင့်ကစား ထိုစိတ်ခံစားမှု ထွက်ပေါ်ခြင်း၏ အကြောင်းရင်းမှာ အဘယ်နည်း။ ပတ်ဝန်းကျင်ကြောင့်လော၊ ထိုလူ၏ အနီးအနာရှိ လူများ၊ အဖြစ်အပျက်များနှင့် အမှုအရာများကြောင့်လော။ သို့မဟုတ် ဘုရားသခင် ဖော်ပြသည့် သမ္မာတရားက ၎င်းတို့ကို နှောင့်ယှက်သောကြောင့်လော။ ထိုလူကို ထိခိုက်သည်မှာ ပတ်ဝန်းကျင်လော၊ သို့မဟုတ် ဘုရားနှုတ်ကပတ်တော်များက ၎င်းတို့၏ အသက်တာများကို နှောင့်ယှက်ခြင်း ဖြစ်သလော။ အကြောင်းရင်း အတိအကျမှာ မည်သည့်အရာနည်း။ သင်တို့ သိကြသလော။ ငါ့ကို ပြောလော့၊ လူတို့၏ ပုံမှန် ဘဝများတွင်ဖြစ်စေ၊ ၎င်းတို့၏ တာဝန် ထမ်းဆောင်မှုတွင်ဖြစ်စေ သမ္မာတရားကို ၎င်းတို့ လိုက်စားပြီး သမ္မာတရားကို လက်တွေ့လုပ်ဆောင်ရန် လိုလားနေပါက ဤအခက်အခဲများ ရှိပါသလော။ (မရှိပါ။) ဤအခက်အခဲများသည် ဓမ္မဓိဋ္ဌာန်ကျသော အမှန်တရားအရ ပါရှိခြင်း ဖြစ်သည်။ ထိုအရာများ မပါရှိဟု သင်တို့ ဆိုသောကြောင့် ဤအခက်အခဲများကို သင်တို့ ဖြေရှင်းပြီးသည်များ ဖြစ်နိုင်မည်လော။ ထိုသို့ သင်တို့ လုပ်ဆောင်နိုင်စွမ်းရှိကြသလော။ ဤအခက်အခဲများသည် ဖြေရှင်းမရနိုင်သကဲ့သို့ ဓမ္မဓိဋ္ဌာန်ကျသော အမှန်တရားအရ ပါရှိနေကြလေသည်။ သမ္မာတရား လိုက်စားသော လူတို့တွင် ဤအခက်အခဲများ၏ ရလဒ်မှာ မည်သည့်အရာ ဖြစ်လိမ့်မည်နည်း။ ပြီးလျှင် သမ္မာတရား မလိုက်စားသောသူတို့တွင် ထိုအရာများ၏ ရလဒ်သည် မည်သည့်အရာ ဖြစ်လိမ့်မည်နည်း။ ၎င်းတို့တွင် လုံးဝ မတူကွဲပြားသည့် ရလဒ်နှစ်ခု ရှိလိမ့်မည်။ သမ္မာတရားကို လူတို့ လိုက်စားပါက ဤအခက်အခဲများတွင် ၎င်းတို့ ပါဝင်ပတ်သက်မိလိမ့်မည် မဟုတ်သကဲ့သို့ စိတ်ဖိစီးခြင်း၊ ပူပန်သောကရောက်ခြင်းနှင့် စိုးရိမ်ပူပန်ခြင်းတည်းဟူသော အပျက်သဘောဆောင်သည့် စိတ်ခံစားမှုထဲ ကျဆင်းကြမည်မဟုတ်။ ဆန့်ကျင်ဖက်အနေဖြင့် လူတို့သည် သမ္မာတရား မလိုက်စားပါက ဤအခက်အခဲများသည် ၎င်းတို့တွင် မပြောင်းမလဲပင် ပါရှိနေပြီး ရလဒ်က မည်သည့်အရာ ဖြစ်လိမ့်မည်နည်း။ သင် မလွတ်မြောက်နိုင်ရန်အလို့ငှာ ထိုအရာများက သင့်ကို နှောင်ဖွဲ့လိမ့်မည်ဖြစ်ပြီး ထိုအရာများကို သင် မဖြေရှင်းနိုင်ပါက နောက်ဆုံးတွင် ထိုအရာများက သင်၏ အတွင်းကျကျ စိတ်နှလုံးတွင် ရစ်ပတ်ငြိတွယ်ထုံးဖွဲ့လာသည့် အပျက်သဘောဆောင်သော စိတ်ခံစားမှုများ ဖြစ်လာလိမ့်မည်။ ထိုခံစားချက်များက သင်၏ ပုံမှန်ဘဝနှင့် သင်၏ တာဝန်များ ပုံမှန်ထမ်းဆောင်ခြင်းတို့ကို ထိခိုက်လိမ့်မည်ဖြစ်ပြီး သင့်ကို ဖိစီးကာ လွတ်မြောက်မှု ရှာမတွေ့နိုင် ဖြစ်စေလိမ့်မည်။ ဤသည်မှာ ထိုအရာများ သင့်အပေါ် ရှိမည့် ရလဒ်ဖြစ်သည်။ ဤရလဒ်နှစ်ခုသည် မတူကွဲပြားကြသည် မဟုတ်လော။ (ဟုတ်ပါသည်။) ထို့ကြောင့် ယခုတင် ငါ ပေးခဲ့သည့် မေးခွန်းဆီသို့ ပြန်သွားကြစို့။ မည်သည့်အရာကို ငါမေးခဲ့သနည်း။ (လူတို့တွင် အပျက်သဘောဆောင်သည့် စိတ်ခံစားမှုများ ဖြစ်ပေါ်စေသည်မှာ ပတ်ဝန်းကျင်ဆိုင်ရာ လွှမ်းမိုးမှုများလော၊ ဘုရားနှုတ်ကပတ်တော်များက နှောင့်ယှက်ခြင်းလော။) သို့ဆိုလျှင် အကြောင်းရင်းမှာ အဘယ်နည်း။ အဖြေမှာ အဘယ်နည်း။ (သမ္မာတရားကို လူတို့ မလိုက်စားသောကြောင့် ဖြစ်ပါသည်။) မှန်ပေ၏။ ထိုအရာများထဲမှ တစ်ခုမျှ မဟုတ်ဘဲ ထို့ထက် သမ္မာတရားကို လူတို့ မလိုက်စားသောကြောင့် ဖြစ်သည်။ လူတို့သည် သမ္မာတရားကို မလိုက်စားသည့်အခါ အစွန်းရောက်သည့် အတွေးများနှင့် အပျက်သဘောဆောင်သည့် စိတ်ခံစားမှုများထဲ ၎င်းတို့ မကြာခဏ နွံနစ်လာကြပြီး မလွတ်မြောက်နိုင်ကြချေ။ ယခုလေးတင် ငါ မေးခဲ့သည့် မေးခွန်းကို ထပ်ပြောလော့။ (လူတို့တွင် အပျက်သဘောဆောင်သည့် စိတ်ခံစားမှုများ ထွက်ပေါ်ခြင်းအတွက် အကြောင်းရင်းမှာ ၎င်းတို့၏ ပတ်ဝန်းကျင်၊ ၎င်းတို့ အနီးအနားရှိ လူများ၊ အဖြစ်အပျက်များနှင့် အမှုအရာများဖြစ်သလော၊ သို့မဟုတ် ဘုရားသခင် ဖော်ပြသည့် သမ္မာတရားက လူတို့ကို နှောင့်ယှက်သောကြောင့် ဖြစ်သလော။) ရိုးရှင်းစွာ ပြောရလျှင် ပတ်ဝန်းကျင်ဆိုင်ရာ လွှမ်းမိုးမှုများကြောင့်လော၊ သို့မဟုတ် ဘုရားနှုတ်ကပတ်တော်များက လူတို့ကို နှောင့်ယှက်သောကြောင့်လော။ အဘယ်တစ်ခုဖြစ်သနည်း။ (တစ်ခုမျှမဟုတ်ပါ။) မှန်၏၊ တစ်ခုမျှမဟုတ်ပေ။ ပတ်ဝန်းကျင်များက လူတိုင်းကို မျှတစွာ လွှမ်းမိုးသည်။ သမ္မာတရားကို သင် လိုက်စားလျှင် အချို့သော ပတ်ဝန်းကျင်ကြောင့် အပျက်သဘောဆောင်သည့် စိတ်ခံစားမှုများထဲသို့ သင် ကျဆင်းမည်မဟုတ်။ သို့သော် သမ္မာတရားကို သင် မလိုက်စားပါက သင်သည် သင်၏ ပတ်ဝန်းကျင်အားဖြင့် အဖန်ဖန် လွှမ်းမိုးမှုကို အလွန် သဘာဝအားဖြင့် ခံလာရလိမ့်မည်ဖြစ်ပြီး စိတ်ဖိစီးမှု၊ ပူပန်သောက၊ စိုးရိမ်မှုတို့နှင့်ဆိုင်သည့် အပျက်သဘောဆောင်သော စိတ်ခံစားမှုများထဲ သင်အကြိမ်ကြိမ် ပိတ်မိလာလိမ့်မည်ဖြစ်သည်။ ဤရှုထောင့်အမြင်မှ ထိုအရာကို ကြည့်သည့်အခါ သမ္မာတရားကို လိုက်စားခြင်းသည် အရေးကြီးသည် မဟုတ်လော။ (အရေးကြီးပါသည်။) ဖြစ်ပျက်သမျှ အရာရာတိုင်းတွင် ရှာဖွေရမည့် သမ္မာတရား စည်းမျဉ်းများရှိ၏။ သို့သော် အမှန်တွင် သမ္မာတရားကို လူတို့ မလိုက်စားသကဲ့သို့ သမ္မာတရား စည်းမျဉ်းများကို မရှာဖွေကြသောကြောင့်၊ သို့မဟုတ်လျှင် ဘုရားသခင် တောင်းဆိုသည့်အရာ၊ သမ္မာတရား စည်းမျဉ်းများက မည်သည့်အရာဖြစ်သည်၊ မည်သည့် လမ်းကြောင်း ၎င်းတို့ လက်တွေ့လုပ်ဆောင်သင့်သည်ဆိုသည်နှင့် လက်တွေ့လုပ်ဆောင်မှုအတွက် စံများက မည်သည့်အရာများ ဖြစ်သည်ဆိုသည်တို့ကို ၎င်းတို့ ရှင်းလင်းစွာ သိကြသော်လည်း ထိုအရာများကို မည်သည့် အလေးဂရုပြုမူမျှ မရှိကြ၊ သို့မဟုတ် မလိုက်လျှောက်ကြသောကြောင့် မိမိတို့၏ ကိုယ်ပိုင် ရွေးချယ်မှုများနှင့် အစီအစဉ်များ ၎င်းတို့ အမြဲ ပြုလုပ်ကြသည့်အခါ အဆုံးတွင် ၎င်းတို့ထံ မည်သည့်အရာ ဖြစ်ပျက်လိမ့်မည်နည်း။ လူတို့သည် ဤအရာ၊ ထိုအရာအကြောင်း အမြဲ စိုးရိမ်လျက် ဘုရားနှုတ်ကပတ်တော်များနှင့်အညီ လက်တွေ့ မလုပ်ဆောင်သည့်အခါ ရလဒ်တစ်ခုတည်းသာ ရှိပြီး ယင်းမှာ စိတ်ဖိစီးခြင်း၊ ပူပန်သောကနှင့် စိုးရိမ်မှုများထဲသို့ ၎င်းတို့ နွံနစ်လာကြကာ တစ်ဖန် ပြန်မထွက်နိုင်ကြခြင်း ဖြစ်သည်။ အမှုအရာများက မိမိတို့ဆန္ဒရှိသည့်အတိုင်း အမြဲ ဖြစ်ရန်၊ အခြားလူများကို ဆက်ပျော်ရွှင်စေဖို့အပြင် ဘုရားသခင်၏ လက်ခံမှုကို ရရှိရန် မိမိတို့ကိုယ်ပိုင် စိတ်ကူးများအပေါ် အမြဲမှီခိုအားကိုးရန်မှာ လူတို့အတွက် ဖြစ်နိုင်သလော။ မဖြစ်နိုင်ပေ။ ၎င်းတို့က ၎င်းတို့ အနီးဝန်းကျင်ရှိ လူတိုင်း ပျော်ရွှင်၊ စိတ်ကျေနပ်စေကာ ၎င်းတို့ကို ချီးမွမ်းမှုအပြည့်ရှိစေသည့် နည်းလမ်းဖြင့် အမှုအရာများကို အမြဲ ကိုင်တွယ်လိုကြသည်။ ၎င်းတို့သည် လူကောင်းများအဖြစ် အခေါ်ခံချင်ကြပြီး ဘုရားသခင်ကို စိတ်ကျေနပ်စေချင်ကြကာ ဤစံနှုန်းကို ၎င်းတို့ မပြည့်မီပါက စိတ်ဖိစီးကြလေသည်။ ၎င်းတို့ စိတ်ဖိစီးခံစားရန် ထိုက်တန်ကြသလော။ (ထိုက်တန်ပါသည်။) ဤသည်မှာ လူတို့က မိမိတို့အတွက် ရွေးချယ်ကြသည့်အရာ ဖြစ်သည်။

လွဲချော်တတ်သော လူအချို့က ပြောကြသည်မှာ “ဘုရားသခင်သည် အလွန်များသည့် နှုတ်ကပတ်တော်များ မပြောခဲ့လျှင် လူကောင်းတစ်ဦး ဖြစ်ခြင်း၏ ကိုယ်ကျင့်တရား စံနှုန်းများအတိုင်း အမှုအရာများကို ကျွန်ုပ် လုပ်ဆောင်မိမည်ဖြစ်သည်။ ယင်းမှာ အလွန် ရိုးရှင်းမည်ဖြစ်ပြီး အလွန်များသည့် ထွက်ဆိုချက်များ ရှိမည်မဟုတ်ပါ။ ကျေးဇူးတော်ခေတ်ကဲ့သို့ပင် လူတို့သည် ပညတ်ချက်များကို စောင့်ထိန်းခဲ့ကြပြီး သည်းညည်းခံကာ စိတ်ရှည်ခဲ့ကြသည်၊ ပြီးလျှင် ကားတိုင်ထမ်းကာ ဆင်းရဲဒုက္ခခံခဲ့ကြပြီး အလွန် ရိုးရှင်းခဲ့သည်။ ယင်းမှာ အဆုံးသတ်ဖြစ်ခဲ့သည် မဟုတ်ပါလား။ ယခုတွင် ဘုရားသခင် ပြောထားသည့် အလွန်များသော သမ္မာတရားများနှင့် မိတ်သဟာယတွင် ပေးထားသည့် အလွန်များသော လက်တွေ့လုပ်ဆောင်မှု စည်းမျဉ်းများတို့ဖြင့် လူတို့သည် ထိုမျှ ကြာမြင့်သည့် အချိန်ကာလနောက်တွင် အဘယ်ကြောင့် ထိုအရာများကို စွမ်းဆောင်နိုင်ခြင်း မရှိသနည်း။ လူတို့၏ အစွမ်းအစများသည် အလွန် ချို့တဲ့နေပြီး ထိုအရာအားလုံးကို ၎င်းတို့ နားမလည်နိုင်ကြသကဲ့သို့ ၎င်းတို့ မစွမ်းဆောင်မရရှိနိုင်သည့် သမ္မာတရားများစွာရှိပါသည်။ သမ္မာတရားကို လူတို့ လက်တွေ့လုပ်ဆောင်ရာတွင်လည်း အခက်အခဲများစွာရှိပြီး ထိုအရာကို ၎င်းတို့ နားလည်လျှင်ပင် စွမ်းဆောင်ရရှိရန် အခက်တွေ့နေကြဆဲ ဖြစ်သည်။ သမ္မာတရားကို သင်နားလည်ပြီး လက်တွေ့လုပ်ဆောင်ခြင်း မရှိလျှင် စိတ်မသက်မသာ ခံစားရသော်လည်း ထိုသမ္မာတရားကို သင်လက်တွေ့လုပ်ဆောင်သည့်အခါ အလွန်များသည့် လက်တွေ့ကျသော အခက်အခဲများ ရှိပါသည်”ဟူ၍ ဖြစ်သည်။ ဘုရားနှုတ်ကပတ်တော်များက ၎င်းတို့ကို နှောင့်ယှက်နေသည်ဟု လူတို့ ယုံကြည်ကြသော်လည်း အမှန်တွင် ဖြစ်ပုံမှာ ဤသို့ဖြစ်သလော။ (မဟုတ်ပါ။) ဤသည်မှာ ယုတ္တိမတန်ခြင်းနှင့် ဆင်ခြင်တုံတရားမဲ့ခြင်းဟု ခေါ်သည်။ ၎င်းတို့သည် သမ္မာတရားကို အလွန်အမင်း မနှစ်မြို့သည့်အပြင် မလိုက်စားကြသကဲ့သို့ လက်တွေ့လုပ်ဆောင်ခြင်း မရှိကြဘဲ ဝိညာဉ်ရေးရာ ပြည့်သည့်ပုံ ဟန်ဆောင်ချင်နေကြဆဲ သမ္မာတရားကို လက်တွေ့လုပ်ဆောင်သည့်ပုံ ဟန်ဆောင်ချင်နေကြဆဲ ဖြစ်ပြီး ကယ်တင်ခြင်းကို ရယူချင်ကြလေသည်။ အဆုံးတွင် ဤအရာများကို ၎င်းတို့ မစွမ်းဆောင်၊ မရရှိနိုင်ကြသည့်အခါ “ဤအရာများအားလုံးကို အဘယ်သူ ဟန်ချက်ညီစေနိုင်သနည်း။ ဘုရားသခင်က သူ၏ စံနှုန်းများကို အနည်းငယ် နိမ့်စေလျှင် ပိုကောင်းမည်ဖြစ်ပြီး ထို့နောက်တွင် လူတို့ အဆင်ပြေကြမည်၊ ဘုရားသခင် အဆင်ပြေမည်၊ လူတိုင်း အဆင်ပြေမည်ဖြစ်သည်။ ယင်းမှာ အလွန့်အလွန်ပင် ကောင်းမွန်သည့်အသက်တာ ဖြစ်မည်တကား”ဟု တွေးလျက် စိတ်ဓာတ်ကျကာ စိတ်ဖိစီးကြလေသည်။ ဤကဲ့သို့လူများသည် ဘုရားသခင် ပြောသည့် စကားများက လူတို့အပေါ် မငဲ့ကွက်ခြင်းဖြစ်သည်ဟု အမြဲ တွေးကြသည်။ အမှန်တွင် စိတ်ဖိစီးခြင်း၊ ပူပန်သောကနှင့် စိုးရိမ်မှု ခံစားချက်များ ၎င်းတို့ ရှိကြသည့်အခါ အမှုအရာများစွာနှင့် ပတ်သက်၍ ဘုရားသခင်ကို ၎င်းတို့ စိတ်ကျေနပ်ခြင်း မရှိကြချေ။ အထူးသဖြင့် သမ္မာတရား စည်းမျဉ်းများကို ၎င်းတို့ ချဉ်းကပ်ပုံနှင့် ပတ်သက်လာသည့်အခါ ထိုစည်းမျဉ်းများကို ၎င်းတို့ စွမ်းဆောင်ရရှိနိုင်ခြင်း၊ သို့မဟုတ် ရယူနိုင်ခြင်း မရှိကြ၊ ထိုစည်းမျဉ်းများအကြောင်းကို လုံးဝ မပြောနိုင်ကြဘဲ စိတ်ဖိစီးခြင်း၊ ပူပန်သောကနှင့် စိုးရိမ်မှုထဲသို့ ၎င်းတို့ နွံနစ်လာရင်း အခြားလူများ၏ အမြင်ရှိ ၎င်းတို့၏ နာမည်ဂုဏ်သတင်းနှင့် သိက္ခာအပေါ်လည်းကောင်း၊ ကောင်းချီးခံစားလိုသည့် ၎င်းတို့၏ ဆန္ဒအပေါ်တွင်လည်းကောင်း ဆိုးရွားသည့် သက်ရောက်မှုတစ်ခု ရှိပြီး ထိုအကြောင်းကြောင့် ၎င်းတို့ ကျေနပ်အားရခြင်း မရှိသည့် ဘုရားသခင်လုပ်ဆောင်သော အရာများစွာရှိသည်ဟု ၎င်းတို့ ယုံကြည်ကြခြင်း ဖြစ်သည်။ “ဘုရားသခင်သည် ဖြောင့်မတ်သည်။ ထိုအရာကို ကျွန်ုပ် မငြင်းပါ။ ဘုရားသခင်သည် သန့်ရှင်းပြီး ထိုအရာကိုလည်း ကျွန်ုပ် မငြင်းပါ။ ဘုရားသခင် ပြောဆိုသမျှအရာရာသည် သမ္မာတရားဖြစ်မှာ သေချာပေသည်။ ယခုတွင် ဘုရားသခင် ပြောသည့်အရာက အဆင့်မြင့်လွန်းကာ လူတို့အပေါ် သူ၏ တောင်းဆိုချက်များ တင်းကျပ်လွန်းခြင်းသည်သာ ဝမ်းနည်းစရာတစ်ခုဖြစ်ပြီး ထိုအရာအားလုံးကို စွမ်းဆောင်ရရှိရန် လူတို့အတွက် မလွယ်ကူပါ”ဟု ပြောသည့်သူအချို့ပင် ရှိသည်။ ၎င်းတို့တွင် သမ္မာတရားအတွက် ချစ်ခြင်းမေတ္တာ မရှိသကဲ့သို့ တာဝန်အားလုံးကို ဘုရားသခင်အပေါ် ထားရှိလိုက်ကြသည်။ ဘုရားသခင် ဖြောင့်မတ်ပြီး ဘုရားသခင် သန့်ရှင်းသည်ဟူသည့် အဆိုဖြင့် ၎င်းတို့ စတင်ပြီး ဤအရာအားလုံး မှန်ကန်သည်ဟု ယုံကြည်ကြသည်။ ဘုရားသခင်သည် ဖြောင့်မတ်သည်၊ ဘုရားသခင် သန့်ရှင်းသည်။ ဘုရားသခင်၏ အနှစ်သာရကို အသိအမှတ်ပြုရန် သင့်အတွက် လိုအပ်သလော။ ဤသည်တို့မှာ အမှန်တရားများ ဖြစ်သည်။ ထိုအရာများသည် ယင်းတို့ကို သင် အသိအမှတ်ပြုသောကြောင့်သာ မှန်ကန်ခြင်း မဟုတ်။ ဘုရားသခင်အပေါ် ၎င်းတို့ အပြစ်တင်ခြင်းအတွက် စီရင်ခြင်းမခံရရန်အလို့ငှာ ဘုရားသခင် ဖြောင့်မတ်ကြောင်း၊ ဘုရားသခင် သန့်ရှင်းကြောင်း ကမန်းကတန်း ၎င်းတို့ ပြောကြသည်။ သို့ရာတွင် ဘုရားသခင် ဖြောင့်မတ်ကာ သန့်ရှင်းခြင်းနှင့်ပတ်သက်၍ မည်သည့်အရာကို ၎င်းတို့ ပြောကြသည်ဖြစ်စေ၊ စိတ်ဖိစီးခြင်း၊ ပူပန်သောကနှင့် စိုးရိမ်မှုတည်းဟူသော ၎င်းတို့၏ အပျက်သဘောဆောင်သည့် စိတ်ခံစားမှုများသည် ပါရှိနေဆဲဖြစ်ပြီး ဤစိတ်ခံစားမှုများ ပါရှိရုံမက ဤစိတ်ခံစားမှုများကို လက်လွှတ်ရန် ၎င်းတို့ မလိုမလားဖြစ်နေကြသည်၊ ထိုအရာများကို စွန့်ခွာထားခဲ့ရန် မလိုမလားဖြစ်နေကြသည်၊ ၎င်းတို့၏ လက်တွေ့လုပ်ဆောင်မှု စည်းမျဉ်းများကို ပြောင်းလဲရန်၊ ၎င်းတို့ လိုက်စားမှု၏ ဦးတည်ချက်ကို ပြောင်းလဲရန်နှင့် ဘဝတစ်လျှောက် ၎င်းတို့ လိုက်လျှောက်သည့် လမ်းကြောင်းကို ပြောင်းလဲရန် မလိုမလား ဖြစ်နေကြလေသည်။ ထိုသို့သော လူများသည် သနားစဖွယ်ဖြစ်ပြီး မုန်းတီးဖွယ်လည်း ဖြစ်သည်။ ၎င်းတို့သည် တကယ်ကို စာနာစိတ်နှင့် မတန်ကြသကဲ့သို့ ၎င်းတို့ မည်မျှ ဆင်းရဲဒုက္ခ ခံစားရသည်ဖြစ်စေ၊ ငါတို့၏ သနားခြင်းနှင့် မတန်ကြချေ။ ငါတို့ လုပ်ဆောင်ရန် လိုအပ်သမျှမှာ ၎င်းတို့ကို စကားအနည်းငယ် ပြောရန်ဖြစ်သည်။ ထိုအရာမှာ နည်းပင်နည်းသေး၏။ အလွန်စိတ်ဖိစီးခြင်းကြောင့် သင် သေဆုံးပါက မည်သူကမျှ သင့်ကို သနားဦးမည်မဟုတ်။ သင်၏ ပြဿနာများကို ဖြေရှင်းရန် သမ္မာတရားကိုမရှာအောင် အဘယ်သူက လုပ်သနည်း။ သင်သည် ဘုရားသခင်အား ကျိုးနွံနာခံပြီး သမ္မာတရားကို လက်တွေ့မလုပ်ဆောင်နိုင်အောင် အဘယ်သူက လုပ်သနည်း။ အဘယ်သူအတွက် သင်သည် စိတ်ဖိစီး၊ ပူပန်သောကရောက်ကာ စိုးရိမ်သနည်း။ သမ္မာတရားကို ရရှိရန် ထိုအရာများကို သင် ခံစားနေခြင်း ဖြစ်သလော။ သို့မဟုတ် ဘုရားသခင်ကို ရရှိရန်လော။ သို့မဟုတ် ဘုရားအမှုတော်အတွက်လော။ သို့မဟုတ် ဘုရားသခင်၏ ဘုန်းတော်အတွက်လော။ (မဟုတ်ပါ။) သို့ဆိုလျှင် ထိုစိတ်ခံစားမှုများကို သင် မည်သည့်အရာအတွက် ခံစားနေသနည်း။ သင်ကိုယ်တိုင်အတွက်၊ သင်၏ သားသမီးများအတွက်၊ သင်၏ မိသားစုအတွက်၊ သင်၏ ကိုယ့်သိက္ခာကိုယ် လေးစားခြင်းအတွက်၊ သင်၏ နာမည်ဂုဏ်သတင်းအတွက်၊ သင်၏ အနာဂတ်နှင့် ရှေ့ရေးများအတွက်၊ မိမိနှင့်ပတ်သက်သည့် အရာရာတိုင်းအတွက်သာ ဖြစ်သည်။ ထိုသို့သောလူတစ်ဦးသည် မည်သည့်အရာကိုမျှ မစွန့်၊ သို့မဟုတ် မည်သည့်အရာကိုမျှ လက်မလွှတ်၊ သို့မဟုတ် မည်သည့်အရာကိုမျှ ပုန်ကန်ခြင်းမရှိ သို့မဟုတ် မည်သည့်အရာကိုမျှ စွန့်ပစ်ခြင်း မရှိချေ။ ၎င်းတို့သည် ဘုရားသခင်ကို စစ်မှန်သော ယုံကြည်ခြင်းမရှိသကဲ့သို့ မိမိတို့တာဝန် ထမ်းဆောင်ခြင်းကို စစ်မှန်သည့် သစ္စာစောင့်သိခြင်း မရှိကြချေ။ ဘုရားသခင်ကို ၎င်းတို့၏ ယုံကြည်မှုတွင် မိမိတို့ကိုယ်ကို အမှန်တကယ် အသုံးခံခြင်း မရှိကြ၊ ကောင်းချီးများ ရရှိရန်သာ ယုံကြည်ကြပြီး ကောင်းချီးများ ရရှိရန် ခံယူချက်တစ်ခုဖြင့်သာ ဘုရားသခင်ကို ယုံကြည်ကြသည်။ ၎င်းတို့သည် ဘုရားသခင်၊ ဘုရားသခင်၏ အမှုတော်နှင့် ဘုရားသခင်၏ ကတိတော်များကို “ယုံကြည်ခြင်း” အပြည့်ရှိကြသော်လည်း ထိုသို့သော ယုံကြည်ခြင်းကို ဘုရားသခင် အသိအမှတ်ပြုခြင်း မရှိသကဲ့သို့ မအောက်မေ့ဘဲ စက်ဆုပ်လေသည်။ ထိုသို့သော လူများသည် ဘုရားသခင်က ၎င်းတို့အပေါ် တောင်းဆိုသည့် မည်သည့်ကိစ္စကိုမဆို ကိုင်တွယ်ခြင်းအတွက် စည်းမျဉ်းများကို လိုက်လျှောက်ခြင်း၊ သို့မဟုတ် လက်တွေ့လုပ်ဆောင်ခြင်း မရှိကြ၊ ၎င်းတို့ လက်လွှတ်သင့်သည့် အရာများကို လက်မလွှတ်ကြ၊ လက်လျှော့သင့်သည့်အရာများကို လက်မလျှော့ကြ၊ စွန့်ပစ်သင့်သည့်အရာများကို မစွန့်ပစ်ကြသကဲ့သို့၊ ပူဇော်သင့်သည့် သစ္စာစောင့်သိမှုကို ပေးအပ်ပူဇော်ကြခြင်း မရှိပေ။ ထို့ကြောင့် ၎င်းတို့သည် စိတ်ဖိစီးခြင်း၊ ပူပန်သောကနှင့် စိုးရိမ်မှုတည်းဟူသော အပျက်သဘောဆောင်သည့် စိတ်ခံစားမှုများထဲသို့ ကျဆင်းထိုက်ကြသည်။ ၎င်းတို့ မည်မျှ ဆင်းရဲဒုက္ခ ခံစားသည်ဖြစ်စေ၊ မိမိတို့ကိုယ်တိုင်အတွက်သာ ထိုသို့ ခံစားကြသည်၊ မိမိတို့တာဝန်အတွက်နှင့် အသင်းတော်၏ အလုပ်အတွက် မဟုတ်ပေ။ ထို့ကြောင့် ထိုသို့သော လူများသည် သမ္မာတရားကို အမှန်တကယ် လိုက်စားခြင်း မရှိကြချေ။ ၎င်းတို့သည် ဘုရားသခင်ကို အမည်ခံ ယုံကြည်ကြသည့် လူတစ်သိုက်သာ ဖြစ်သည်။ ဤသည်မှာ မှန်သော လမ်းခရီးဖြစ်ကြောင်း ၎င်းတို့ အတိအကျ သိကြသော်လည်း လက်တွေ့လုပ်ဆောင်ခြင်း မရှိကြသကဲ့သို့ လိုက်လျှောက်ခြင်းလည်း မရှိကြချေ။ ၎င်းတို့၏ ယုံကြည်ခြင်းသည် သနားစဖွယ်ဖြစ်ပြီး ဘုရားသခင်၏ ထောက်ခံမှုကို မရနိုင်သကဲ့သို့ ထိုယုံကြည်ခြင်းကို ဘုရားသခင် အောက်မေ့လိမ့်မည်မဟုတ်။ ထိုသို့သော လူများသည် ၎င်းတို့၏ နေအိမ်ဘဝများရှိ အမျိုးစုံသော အခက်အခဲများကြောင့် စိတ်ဖိစီးခြင်း၊ ပူပန်သောကနှင့် စိုးရိမ်ခြင်းတည်းဟူသော အပျက်သဘောဆောင်သည့် စိတ်ခံစားမှုများထဲ နွံနစ်လာကြလေသည်။

၄။ မိမိ၏ ဖျားနာမှုနှင့်ပတ်သက်၍ သောကရောက်မှု၊ ကြောင့်ကြမှုနှင့် စိုးရိမ်မှုတို့ကို ခံစားရခြင်း

ထို့နောက် ကျန်းမာရေး နုံချာသည့်သူများ၊ ကြံ့ခိုင်မှုအခြေအနေနည်းပြီး အားအင် ချို့တဲ့သည့် သူများ၊ အကြီးစား၊ သို့မဟုတ် အသေးစား နာမကျန်းဖြစ်ခြင်းဖြင့် မကြာခဏ နေမကောင်း ဖြစ်သည့်သူများ၊ နေ့စဉ်ဘဝတွင် လိုအပ်သည့် အခြေခံအမှုအရာများကိုပင် မလုပ်ဆောင်နိုင်သည့်သူများ၊ ပုံမှန်လူများကဲ့သို့ အသက်မရှင်နိုင်၊ သို့မဟုတ် ထူထူထောင်ထောင် မဖြစ်နိုင်သည့်သူများ ရှိသည်။ ထိုသို့သောလူများသည် မိမိတို့တာဝန်များကို ထမ်းဆောင်နေစဉ်တွင် မကြာခဏ သက်သောင့်သက်သာမရှိ ခံစားရပြီး နေမကောင်း ဖြစ်ကြသည်။ အချို့မှာ ရုပ်ပိုင်းဆိုင်ရာအရ အားနည်းကြသည်၊ အချို့မှာ တကယ့် နာမကျန်းမှုများ ရှိကြပြီး ရောဂါတစ်မျိုးမဟုတ် တစ်မျိုး ဖြစ်နိုင်သည့် အလားအလာ ရှိသူများလည်း ရှိသည်မှာ အမှန်ဖြစ်၏။ ၎င်းတို့တွင် ထိုသို့သော လက်တွေ့ကျသည့် ရုပ်ပိုင်းဆိုင်ရာ အခက်အခဲများ ရှိသောကြောင့် ထိုသို့သောလူများသည် အပျက်သဘောဆောင်သည့် စိတ်ခံစားမှုများထဲသို့ မကြာခဏ ကျဆင်းပြီး စိတ်ဖိစီးမှု၊ ပူပန်သောကနှင့် စိုးရိမ်မှုတို့ကို ခံစားကြလေသည်။ ၎င်းတို့သည် မည်သည့်အရာနှင့် ပတ်သက်၍ စိတ်ဖိစီး၊ ပူပန်သောကရောက်ပြီး စိုးရိမ်နေကြသနည်း။ မိမိတို့၏ တာဝန်ကို ဤသို့ ဆက်လက် ထမ်းဆောင်နေလျှင် ဤသို့ ဘုရားသခင်အတွက် မိမိတို့ကိုယ်ကို အသုံးခံပြီး ပြေးလွှားနေကာ ဤသို့ အမြဲ ပင်ပန်းနွမ်းနယ်နေလျှင် ၎င်းတို့၏ ကျန်းမာရေးက ပိုပိုပြီး ဆိုးရွားလိမ့်မည်လော။ ၎င်းတို့ အသက် ၄၀ သို့မဟုတ် ၅၀ အရွယ်ရောက်သည့်အခါ မိမိတို့ အိပ်ရာများတွင် လှဲနေကြရမည်လောဟူသည်ကို ၎င်းတို့ စိုးရိမ်ကြသည်။ ဤစိုးရိမ်မှုများ ခိုင်လုံသလော။ ဤအရာကို ကိုင်တွယ်ဖြေရှင်းသည့် ခိုင်မာသော နည်းလမ်းတစ်ခုကို တစ်ဦးတလေက ပေးလိမ့်မည်လော။ ဤအတွက် အဘယ်သူသည် တာဝန်ယူလိမ့်မည်နည်း။ အဘယ်သူ တာဝန်ရှိလိမ့်မည်နည်း။ နုံချာသည့် ကျန်းမာရေးရှိသူများနှင့် ရုပ်ပိုင်းဆိုင်ရာ ကျန်းမာရေးမကောင်းသူများသည် ထိုသို့သော အရာများနှင့်ပတ်သက်၍ စိတ်ဖိစီး၊ ပူပန်သောကရောက်ကာ စိုးရိမ်ကြလေသည်။ နာမကျန်းမှုတစ်ခု ရှိသည့်လူများသည် “အို ငါ၏ တာဝန်ကို ကောင်းစွာ ထမ်းဆောင်ရန် ငါစိတ်ပိုင်းဖြတ်ထားသော်လည်း ဤနာမကျန်းမှု ငါ ရလေပြီ။ အန္တရာယ်မှ ကွယ်ကာရန် ဘုရားသခင်ကို ငါတောင်းလျှောက်ပြီး ဘုရားသခင်၏ ကွယ်ကာမှုဖြင့် ငါစိုးရွံ့ရန် မလိုပါ။ သို့သော် ငါ၏ တာဝန်များကို ထမ်းဆောင်နေချိန် ငါ ခြေကုန်လက်ပန်း ကျသွားသည့်အခါ ငါ၏ ရောဂါ ပြန်ထလိမ့်မည်လား။ ငါ၏ ရောဂါ အမှန်တကယ် ထလာခဲ့လျှင် မည်သည့်အရာကို ငါ လုပ်ရမည်နည်း။ ခွဲစိတ်မှုခံရန် ဆေးရုံတက်ဖို့ ငါ လိုအပ်ပါက ထိုအတွက် ပေးရမည့် ငွေ ငါ့မှာမရှိပါ။ ထို့ကြောင့် ငါ၏ ကုသမှုအတွက် ပေးဖို့ ငွေမချေးလျှင် ငါ၏ ရောဂါ သာ၍ပင် ဆိုးသွားလိမ့်မည်လော။ တကယ်ကို ဆိုးလာလျှင် ငါသေလိမ့်မည်လော။ ထိုသို့သော သေခြင်းကို ပုံမှန်သေခြင်းတစ်ခုအဖြစ် မှတ်ယူနိုင်မည်လော။ ငါ အမှန် သေဆုံးလျှင် ငါ ထမ်းဆောင်ပြီးဖြစ်သည့် တာဝန်များကို ဘုရားသခင် အောက်မေ့လိမ့်မည်လော။ ကောင်းမှုများ လုပ်ဆောင်ပြီးဖြစ်သည်ဟု ငါ မှတ်ယူခံရလိမ့်မည်လော။ ငါသည် ကယ်တင်ခြင်းကို ရရှိမည်လော”ဟု မကြာခဏ စဉ်းစားကြသည်။ ၎င်းတို့ နေမကောင်းကြောင်း သိကြသူအချို့လည်း ရှိ၏။ ဆိုလိုသည်မှာ ၎င်းတို့တွင် တကယ် နာမကျန်းဖြစ်ခြင်း အချို့ သို့မဟုတ် အခြားတစ်ခု၊ ဥပမာအားဖြင့် အစာအိမ်ရောဂါများ၊ ခါးနှင့် ခြေထောက် နာကျင်ကိုက်ခဲမှု၊ အဆစ်ရောင်နာရောဂါ၊ ဒူလာရောဂါအပြင် အရေပြားရောဂါများ၊ မီးယပ်ရောဂါများ၊ အသည်းရောဂါ၊ သွေးတိုးရောဂါ၊ နှလုံးရောဂါ စသည်တို့ ရှိကြသည်ကို ၎င်းတို့ သိကြသည်။ ၎င်းတို့က “ငါ၏ တာဝန်ကို ဆက်ထမ်းဆောင်လျှင် ငါ၏ နာမကျန်းဖြစ်ခြင်းအတွက် ကုသစရိတ်ကို ဘုရားအိမ်တော်က ပေးလိမ့်မည်လော။ ငါ၏ နာမကျန်းမှုက ပိုဆိုးသွားပြီး ငါ့တာဝန် ထမ်းဆောင်ခြင်းကို ထိခိုက်လျှင် ဘုရားသခင်က ငါ့ကို ကုသပျောက်ကင်းစေလိမ့်မည်လော။ အခြားလူတို့သည် ဘုရားသခင်ကို ယုံကြည်ပြီးနောက်တွင် ကုသပျောက်ကင်းသွားကြပြီး ဖြစ်သောကြောင့် ငါလည်း ကုသပျောက်ကင်းမည်လော။ အခြားသူများကို ဘုရားသခင်က သနားကြင်နာမှု ပြသကဲ့သို့ပင် ငါ့ကိုလည်း သူကုသပျောက်ကင်းစေမည်လော။ ငါ၏ တာဝန်ကို ငါသစ္စာစောင့်သိစွာ ထမ်းဆောင်လျှင် ဘုရားသခင်က ငါ့ကို အနာငြိမ်းစေသင့်သော်လည်း ဘုရားသခင် ငါ့ကို အနာငြိမ်းစေဖို့ ငါ ဆန္ဒရှိရုံသာဖြစ်ပြီး သူက အနာမငြိမ်းစေပါက မည်သည့်အရာကို ငါ လုပ်ရမည်နည်း”ဟု တွေးကြသည်။ ဤအရာများကို ၎င်းတို့ စဉ်းစားသည့်အခါတိုင်းတွင် ၎င်းတို့၏ စိတ်နှလုံးများ၌ နက်နဲသည့် ပူပန်သောကတစ်ခု ထွက်ပေါ်နေသည်ကို ခံစားကြရသည်။ မိမိတို့၏ တာဝန်ကို ထမ်းဆောင်ခြင်းအား မည်သည့်အခါတွင်မျှ ၎င်းတို့ ရပ်တန့်ခြင်း မရှိကြသကဲ့သို့ လုပ်သင့်သည့်အရာကို အမြဲ လုပ်ကြသော်လည်း မိမိတို့၏ နာမကျန်းမှု၊ မိမိတို့၏ ကျန်းမာရေး၊ အနာဂတ်အကြောင်းနှင့် မိမိတို့၏ အသက်တာနှင့် သေခြင်းတို့အကြောင်း စဉ်ဆက်မပြတ် စဉ်းစားနေကြသည်။ နောက်ဆုံးတွင် “ဘုရားသခင်က ငါ့ကို အနာငြိမ်းစေလိမ့်မည်၊ ဘုရားသခင်က ငါ့ကို ဘေးကင်းလုံခြုံစေလိမ့်မည်။ ငါ့ကို ဘုရား စွန့်ပစ်မည် မဟုတ်သကဲ့သို့ ငါ နေမကောင်းဖြစ်သည်ကို မြင်လျှင် ဘုရားသခင်က ရပ်နေပြီး မည်သည့်အရာမျှ မလုပ်ဆောင်ဘဲ နေမည်မဟုတ်”ဟု ဆန္ဒရှိစွာ တွေးတောလျက် ကောက်ချက်ချလိုက်ကြသည်။ ထိုသို့သော အတွေးများအတွက် အခြေခံအကြောင်းရင်း မရှိသကဲ့သို့ ထိုအရာများကို အယူအဆတစ်မျိုးအဖြစ်ပင် ပြော၍ ရနိုင်သည်။ ထိုသို့သော အယူအဆများနှင့် ဤကဲ့သို့သော စိတ်ကူးများဖြင့် လူတို့သည် ၎င်းတို့၏ လက်တွေ့ကျသော အခက်အခဲများကို လုံးဝ ဖြေရှင်းနိုင်လိမ့်မည် မဟုတ်သကဲ့သို့ ၎င်းတို့၏ အတွင်းကျကျ စိတ်နှလုံးများတွင် ၎င်းတို့၏ ကျန်းမာရေး၊ နာမကျန်းမှုများနှင့်ပတ်သက်၍ ရေးတေးတေး စိတ်ဖိစီး၊ သောကရောက်ပြီး စိုးရိမ်ကြလေသည်။ ဤအရာများအတွက် မည်သူက တာဝန်ယူမည်၊ သို့မဟုတ် ၎င်းတို့အတွက် တစ်ဦးတလေက တာဝန်ယူမည်၊ မယူမည်ကို ၎င်းတို့ လုံးဝ မသိကြချေ။

၎င်းတို့ အမှန်တကယ် နာမကျန်းမဖြစ်ကြသကဲ့သို့ မည်သည့်အရာဖြင့်မျှ ရောဂါရှာမတွေ့သော်လည်း ၎င်းတို့တွင် ငုပ်နေသော ရောဂါအချို့ရှိသည်ကို သိကြသည့်သူအချို့လည်း ရှိသည်။ မည်သည့် ငုပ်နေသော ရောဂါနည်း။ ဥပမာအားဖြင့် နှလုံးရောဂါ၊ ဆီးချိုရောဂါ၊ သို့မဟုတ် သွေးတိုးရောဂါကဲ့သို့သော မျိုးရိုးလိုက်သည့် ရောဂါတစ်ခု ဖြစ်နိုင်သည်၊ သို့မဟုတ် မှတ်ဉာဏ်ချွတ်ယွင်းခြင်း၊ အကြောအားနည်း၍ ခြေလက်တုန်သော ရောဂါ၊ သို့မဟုတ် ကင်ဆာတစ်မျိုးမျိုး ဖြစ်နိုင်သည်။ ဤသည်တို့မှာ ငုပ်နေသော ရောဂါများ ဖြစ်သည်။ လူအချို့က ထိုသို့သော မိသားစုတစ်စုတွင် မွေးဖွားကတည်းက ဤမျိုးရိုးဗီဇနှင့်ဆိုင်သည့် ရောဂါက ၎င်းတို့ကို အနှေးနှင့်အမြန် ဖိစီးနှိပ်စက်မည်ကို သိကြသည်။ ဘုရားသခင်ကို ၎င်းတို့ ယုံကြည်ပြီး သမ္မာတရားကို လိုက်စားလျှင်၊ မိမိတို့တာဝန်ကို ကောင်းစွာ ထမ်းဆောင်လျှင်၊ လုံလောက်သည့် ကောင်းမှုကုသိုလ်များ ဆောင်ရွက်ပြီး ဘုရားသခင်ကို စိတ်ကျေနပ်စေနိုင်လျှင် ဤငုပ်နေသည့် ရောဂါက ၎င်းတို့ကို လွန်သွားပြီး ၎င်းတို့အပေါ် မကျရောက်လာဘဲ နေမည်လားဆိုသည်ကို ၎င်းတို့ တွေးကြသည်။ သို့ရာတွင် ဘုရားသခင်သည် ၎င်းတို့ထံ ထိုသို့သော ကတိတစ်ခုကို လုံးဝ မပေးခဲ့သကဲ့သို့ ၎င်းတို့တွင် ဘုရားသခင်၌ ဤသို့သော ယုံကြည်မှုမျိုး မရှိဖူးကြသကဲ့သို့ အာမခံချက်တစ်ခုတလေ လုံးဝ မပြုလုပ်ဝံ့ကြ၊ သို့မဟုတ် လက်တွေ့မကျသည့် စိတ်ကူးတစ်ခုတလေ မရှိဝံ့ကြချေ။ မည်သည့် အာမခံချက်၊ သို့မဟုတ် ယုံကြည်စိတ်ချမှုမျှ မရှိကြသောကြောင့် ၎င်းတို့သည် မိမိတို့၏ တာဝန်များကို ထမ်းဆောင်ရာတွင် အားအင်များစွာ သုံးပြီး ကြီးမားသည့် အားထုတ်မှုကို ထုတ်သုံးကြသည်။ ဆင်းရဲဒုက္ခခံခြင်းနှင့် အဖိုးအခပေးခြင်းအပေါ် အာရုံစိုက်ကြပြီး “ငါ ပထမဆုံး ဆင်းရဲဒုက္ခခံပြီး ငါ၏ ပျော်ရွင်မှုကို နောက်ဆုံးမှ ရယူသောသူ ဖြစ်မည်”ဟု တွေးလျက် အခြားသူများထက် အမြဲ သာ၍ လုပ်ဆောင်ကြလိမ့်မည်ဖြစ်ပြီး အခြားသူများထက် သာ၍ ထင်ပေါ်ကြလိမ့်မည်ဖြစ်သည်။ ၎င်းတို့သည် ဤဆောင်ပုဒ်မျိုးဖြင့် မိမိတို့ကိုယ်ကို အမြဲ လှုံ့ဆော်ကြသည့်တိုင် မိမိတို့၏ ငုပ်နေသော ရောဂါနှင့်ပတ်သက်၍ ၎င်းတို့စိတ်ထဲရှိ အကြောက်တရားနှင့် စိုးရိမ်မှုတို့ကို မောင်းထုတ်၍ မရနိုင်သကဲ့သို့ ဤစိုးရိမ်မှု၊ ဤစိတ်ဖိစီးမှုသည် ၎င်းတို့နှင့်အတူ အမြဲရှိလေသည်။ ၎င်းတို့အနေဖြင့် ဆင်းရဲဒုက္ခကို သည်းညည်းခံနိုင်ပြီး အလုပ်ကြိုးစားကာ မိမိတို့တာဝန်များကို ထမ်းဆောင်ရာတွင် အဖိုးအခပေးရန် လိုလားနေကြသော်လည်း ဘုရားသခင်၏ ကတိတော်၊ သို့မဟုတ် ထိုအကြောင်းအရာနှင့် ပတ်သက်၍ ဘုရားသခင်ထံမှ တိကျသည့် စကားတစ်ခွန်းကို မရရှိနိုင်ကြဟု ၎င်းတို့ ခံစားရဆဲဖြစ်သောကြောင့် ဤကိစ္စရပ်နှင့် စပ်လျဉ်း၍ စိတ်ဖိစီးမှု၊ ပူပန်သောကနှင့် စိုးရိမ်မှုတို့ဖြင့် ဆက်လက်ပြည့်နေကြလေသည်။ မိမိတို့၏ ငုပ်နေသော ရောဂါနှင့်ပတ်သက်၍ တစ်ခုခု မလုပ်ဆောင်မိရန် အစွမ်းကုန် ကြိုးစားကြသော်လည်း တစ်နေ့နေ့ တစ်ချိန်ချိန်တွင်၊ သို့မဟုတ် ၎င်းတို့ မသိလိုက်ဘဲ ဤငုပ်နေသော ရောဂါ ၎င်းတို့အပေါ် ရုတ်တရက် ဖြစ်ပေါ်ခြင်းမှ တားဆီးဖို့ ရိုးရာဆေးမျိုးစုံကို ၎င်းတို့ ရံဖန်ရံခါ အမှုမဲ့အမှတ်မဲ့ ရှာဖွေကြဆဲ ဖြစ်သည်။ လူအချို့မှာ တရုတ်ဆေးဖက်ဝင်အပင်အချို့ကို သုံးစွဲဖို့ မကြာမကြာ ပြင်ဆင်ကောင်း ပြင်ဆင်နိုင်သည်။ လူအချို့က လိုအပ်သည့်အခါ သုံးစွဲနိုင်သည့် အသင့်ဖော်စပ်ထားသည့် ရိုးရာဆေးမြီးတိုများကို ရံဖန်ရံခါ သွားတောင်းနေကြစဉ်တွင် လူအချို့မှာ ၎င်းတို့ လေ့ကျင့်ခန်းလုပ်ပြီး စမ်းသပ်လုပ်ဆောင်နိုင်ရန်အလို့ငှာ လေ့ကျင့်ခန်း အကြံဉာဏ်များကို အွန်လိုင်းတွင် မကြာမကြာ သွားရှာကြသည်။ ငုပ်နေသည့် ရောဂါတစ်ခုသာ ဖြစ်ကောင်းဖြစ်နိုင်သော်လည်း ၎င်းတို့၏ စိတ်ထဲ၌ ထိပ်ဆုံးနေရာတွင် ရှိနေဆဲဖြစ်သည်။ ဤလူများသည် နေမကောင်း မဖြစ်နိုင်သော်လည်း၊ သို့မဟုတ် ရောဂါလက္ခဏာ တစ်ခုတလေ လုံးဝ မရှိနိုင်သော်လည်း ထိုအရာနှင့်ပတ်သက်၍ စိုးရိမ်မှုနှင့် သောကတို့ဖြင့် ပြည့်နေကြဆဲဖြစ်ကာ ဆုတောင်းခြင်း၊ သို့မဟုတ် မိမိတို့တာဝန်များကို ထမ်းဆောင်ခြင်းမှတစ်ဆင့် ၎င်းတို့ထဲမှ ဤအပျက်သဘောဆောင်သည့် စိတ်ခံစားမှုများကို ပိုမိုကောင်းမွန်လာစေဖို့၊ သို့မဟုတ် ပပျောက်စေဖို့ အမြဲ မျှော်လင့်လျက် ၎င်းတို့စိတ်ထဲတွင် ထိုအရာနှင့်ပတ်သက်၍ စိတ်ဖိစီးပြီး စိတ်ဓာတ်ကျနေကြလေသည်။ အနာဂတ်တွင် နာမကျန်းဖြစ်မည်ကို စိုးရိမ်ကြသူများနှင့် ချို့တဲ့သည့် ကျန်းမာရေးဖြင့် မွေးဖွားလာကြသူများ၊ ရောဂါအကြီးစားဖြစ်ခြင်း မရှိသော်လည်း အသေးစား အပယိကဖျားနာမှုကြောင့် စဉ်ဆက်မပြတ် ဝေဒနာခံစားနေရသူများနှင့်အတူ အမှန်တကယ် နာမကျန်းမှုတစ်ခု ရှိကြသည့်၊ သို့မဟုတ် ငုပ်နေသည့် ရောဂါတစ်ခု ရှိကြသည့် ဤလူများသည် ဇာတိခန္ဓာ၏ နာမကျန်းမှုနှင့် အမျိုးမျိုးသော အခက်အခဲများနှင့် ပတ်သက်၍ စဉ်ဆက်မပြတ် စိတ်ဖိစီးကာ စိုးရိမ်ကြလေသည်။ ထိုအရာများကို ၎င်းတို့ လွတ်မြောက်ရန်၊ ထိုအရာများမှ ထွက်ပြေးရန် ဆန္ဒရှိကြသော်လည်း ထိုသို့လုပ်ဆောင်ရန် နည်းလမ်း မရှိကြချေ။ ထိုအရာများကို လက်လွှတ်ရန် ဆန္ဒရှိကြသော်လည်း မလုပ်နိုင်ကြချေ။ ၎င်းတို့ထံမှ ဤနာမကျန်းမှုများနှင့် အခက်အခဲများ ယူဆောင်ဖို့ ဘုရားသခင်ကို ၎င်းတို့ တောင်းလျှောက်ချင်ကြသော်လည်း ဤတောင်းလျှောက်မှုမျိုးအတွက် ကျိုးကြောင်းပြချက် မရှိသည်ကို ခံစားရသောကြောင့် ထိုစကားများ မပြောနိုင်ကြသကဲ့သို့ ရှက်မိကြလေသည်။ ဤကိစ္စရပ်များနှင့် စပ်လျဉ်း၍ ဘုရားသခင်ကို အသနားခံရမည်မဟုတ်မှန်း ၎င်းတို့ ကောင်းစွာ သိကြသော်လည်း မိမိတို့ စိတ်နှလုံးများတွင် အစွမ်းမဲ့သကဲ့သို့ ခံစားကြရသည်။ ဘုရားသခင်အပေါ် မိမိတို့၏ မျှော်လင့်ချက်အားလုံး ထားရှိလျှင် ၎င်းတို့ သာ၍ စိတ်အေးချမ်းမည်လော။ ၎င်းတို့၏ အသိစိတ် နှစ်သိမ့်ခံရမည်လောဟု ၎င်းတို့ တွေးကြသည်။ ထို့ကြောင့် ၎င်းတို့၏ အတွင်းကျကျ စိတ်နှလုံးများတွင် ဤကိစ္စရပ်နှင့်ပတ်သက်၍ တိတ်ဆိတ်စွာ ၎င်းတို့ မကြာမကြာ ဆုတောင်းကြသည်။ ဘုရားသခင်ထံမှ နောက်ထပ်ဖြစ်စေ၊ မမျှော်လင့်ဘဲဖြစ်စေ မျက်နှာသာ သို့မဟုတ် ကျေးဇူးအချို့ ၎င်းတို့ ရရှိပါက အနည်းငယ်သော ဝမ်းမြောက်မှု၊ သို့မဟုတ် နှစ်သိမ့်မှုကို ခံစားကြရသည်။ ဘုရားအိမ်တော်ထံမှ အထူးဂရုစိုက်ခြင်း လုံးဝ မရရှိသကဲ့သို့ ဘုရားသခင်ထံမှ မည်သည့် သနားကြင်နာမှုမျှ လုံးဝ မခံစားရပါက စိတ်ဖိစီးခြင်း၊ သောကနှင့် စိုးရိမ်မှုတည်းဟူသော အပျက်သဘောဆောင်သည့် စိတ်ခံစားမှုများထဲသို့ အမှုမဲ့အမှတ်မဲ့ ၎င်းတို့ တစ်ဖန် ကျဆင်းသွားကြသည်။ မွေးဖွားခြင်း၊ အိုမင်းသည့်အရွယ်၊ နာမကျန်းမှုနှင့် သေခြင်းတို့သည် လူသားမျိုးနွယ်ကြားတွင် မပြတ်တမ်းဖြစ်ပြီး ဘဝတွင် ရှောင်လွှဲ၍မရသော်လည်း မိမိတို့တာဝန်များကို ထမ်းဆောင်သည်ဖြစ်စေ၊ မထမ်းဆောင်သည်ဖြစ်စေ ဇာတိခန္ဓာ၏ အခက်အခဲများ၊ ရောဂါများနှင့်ပတ်သက်၍ စိတ်ဖိစီးခြင်း၊ ပူပန်သောက ရောက်ခြင်းနှင့် စိုးရိမ်မှုထဲသို့ ကျဆင်းသွားကြသည့် ရုပ်ပိုင်းဆိုင်ရာ ကျန်းမာရေးအခြေအနေ တစ်ခုခု၊ သို့မဟုတ် အထူး နာမကျန်းဖြစ်ခြင်းတစ်ခုခု ရှိကြသည့်သူများရှိသည်။ မိမိတို့ နာမကျန်းမှုနှင့်ပတ်သက်၍ ၎င်းတို့ စိုးရိမ်ကြသည်၊ မိမိတို့၏ နာမကျန်းမှုက မိမိတို့ကို ဖြစ်စေမည့် အခက်အခဲများစွာနှင့်ပတ်သက်၍ ၎င်းတို့၏ နာမကျန်းမှုက ဆိုးရွားလာခြင်း ရှိမရှိ၊ အမှန်ဆိုးရွားလာပါက အကျိုးဆက်များက မည်သည့်အရာများ ဖြစ်လိမ့်မည်ဆိုသည်နှင့် ထိုနာမကျန်းမှုကြောင့် ၎င်းတို့ သေဆုံးမည်လောဆိုသည်တို့ကို စိုးရိမ်ကြသည်။ အထူး အခြေအနေများနှင့် အချို့သော ဆက်စပ်စဉ်းစားရမည့် အကြောင်းအရာများတွင် ဤမေးခွန်းတစ်သီတစ်တန်းက ၎င်းတို့ကို စိတ်ဖိစီးခြင်း၊ ပူပန်သောကနှင့် စိုးရိမ်မှုထဲသို့ နွံနစ်လာစေပြီး မိမိတို့ကိုယ်ကို မလွတ်မြောက်စေနိုင်ကြချေ။ ၎င်းတို့တွင် ရှိသည်ဟု သိထားပြီးသားဖြစ်သည့် ဆိုးရွားသော ရောဂါကြောင့်၊ သို့မဟုတ် ရှောင်ရှားရန် မည်သည့်အရာမျှ ၎င်းတို့ မလုပ်ဆောင်နိုင်သည့် ငုပ်နေသော ရောဂါတစ်ခုကြောင့် လူအချို့သည် စိတ်ဖိစီးခြင်း၊ ပူပန်သောကနှင့် စိုးရိမ်မှု အခြေအနေတစ်ခုတွင်ပင် အသက်ရှင်ကြပြီး ဤအပျက်သဘောဆောင်သည့် စိတ်ခံစားမှုများ၏ လွှမ်းမိုးခြင်း၊ သက်ရောက်ခြင်းနှင့် ထိန်းချုပ်ခြင်းတို့ကို ၎င်းတို့ ခံရလေသည်။ ဤအပျက်သဘောဆောင်သော စိတ်ခံစားမှုများ၏ ထိန်းချုပ်မှုအောက်သို့ ၎င်းတို့ ကျရောက်သည်နှင့် လူအချို့သည် ကယ်တင်ခြင်း ရရှိမည့် အခွင့်အရေးနှင့် မျှော်လင့်ချက်ရှိသမျှကို လုံးဝ လက်လျှော့လိုက်ကြသည်။ မိမိတို့တာဝန် ထမ်းဆောင်ခြင်းနှင့် ဘုရားသခင်၏ သနားကြင်နာခြင်းကို ရရှိမည့် အခွင့်အရေး တစ်ခုတလေကိုပင် လက်လျှော့ရန် ၎င်းတို့ ရွေးချယ်ကြသည်။ ထိုအစား အခြားမည်သူ၏ အကူအညီကိုမျှ မတောင်းဘဲ မည်သည့် အခွင့်အရေးမျှ မစောင့်မျှော်ဘဲ မိမိတို့ရောဂါကို ရင်ဆိုင်ပြီး ကိုင်တွယ်ရန် ၎င်းတို့ ရွေးချယ်ကြသည်။ မိမိတို့၏ နာမကျန်းမှုကို ကုသခြင်းအတွက် မိမိတို့ကိုယ်ကို ၎င်းတို့ ရည်စူးအပ်နှံကြသည်။ မည်သည့်တာဝန်မျှ ၎င်းတို့ ထမ်းဆောင်ခြင်း မရှိကြတော့သကဲ့သို့ မိမိတို့တာဝန်ကို ရုပ်ပိုင်းအရ ၎င်းတို့ ထမ်းဆောင်နိုင်လျှင်ပင် မထမ်းဆောင်ဘဲ ရှိနေကြဆဲဖြစ်သည်။ ဤအတွက် အကြောင်းရင်းမှာ အဘယ်နည်း။ ၎င်းတို့က “ငါ၏ နာမကျန်းမှုသည် ဤသို့ဆက်ဖြစ်ပြီး ဘုရားသခင်က ငါ့ကို မကုသလျှင် ယခု ငါထမ်းဆောင်သည့်ပုံစံအတိုင်း ငါ၏ တာဝန်ကို ငါဆက်လက်ထမ်းဆောင်နိုင်ပြီး အဆုံးတွင် ငါသေဆုံးနိုင်ဆဲဖြစ်သည်။ ငါ၏ တာဝန်ထမ်းဆောင်ခြင်းကို ရပ်တန့်ပြီး ကုသမှုကို ရှာပါက နောက်ထပ် နှစ်အတော်များများ ငါ အသက်ရှင်နိုင်မည်ဖြစ်ပြီး ထိုရောဂါ ကုသ၍ပင် ပျောက်ကင်းနိုင်သည်။ ငါ၏ တာဝန်ကို ငါဆက်ထမ်းဆောင်နေပြီး ဘုရားသခင်က ငါ့ကို ကုသမည်ဟု မပြောလျှင် ငါ၏ ကျန်းမာရေး သာ၍ပင် ဆိုးသွားပေမည်။ ငါ၏ တာဝန်ကို နောက်ထပ် ၁၀ နှစ်၊ အနှစ် ၂၀ ထမ်းဆောင်ပြီးနောက် မသေဆုံးချင်ပါ။ နောက်ထပ် နှစ်အနည်းငယ် ငါ အသက်ရှင်ချင်သည်။ ငါ သိပ်မြန်မြန်၊ သိပ်စောစော မသေချင်ပါ”ဟု စိုးရိမ်ကြလေသည်။ ထို့ကြောင့် ၎င်းတို့သည် ဘုရားအိမ်တော်တွင် မိမိတို့တာဝန်ကို အချိန်တစ်ခုကြာ ထမ်းဆောင်ကြသည်၊ အချိန်တစ်ခုကြာ လိုက်နာစောင့်ထိန်းကြပြီး အချိန်တစ်ခုကြာ မည်သည့်အရာ ဖြစ်ပျက်သည်ကို စောင့်ကြည့်ကြပြီးနောက် “ငါ၏ တာဝန်ကို ငါ ထမ်းဆောင်နေခဲ့သော်လည်း ငါ၏ နာမကျန်းမှုက သက်သာမှုတစ်ခုတလေ မရှိသကဲ့သို့ လျော့ပါးသွားခြင်းလည်း မရှိလေပြီ။ သက်သာဖို့ မျှော်လင့်ချက် မရှိသည့်အလား ထင်ရသည်။ ယခင်အချိန်က အရာရာကို ငါ စွန့်လွှတ်ပြီး ငါ့တာဝန်ကို သစ္စာရှိစွာ ထမ်းဆောင်လျှင် ဘုရားသခင်က ငါ့ထံမှ ဤရောဂါကို ယူဆောင်သွားကောင်း ယူဆောင်သွားမည်ဟု စဉ်းစားလျက် အစီအစဉ်တစ်ခု ငါရှိခဲ့သည်။ သို့သော် ငါ စီစဉ်ထားသည့်အတိုင်း၊ တွက်ဆပြီး ဆန္ဒရှိခဲ့သည့်အတိုင်း မည်သည့်အရာမျှ ဖြစ်မလာလေပြီ။ ငါ၏ နာမကျန်းမှုက ယခင်အတိုင်းသာ ရှိနေသည်။ ဤနှစ်ကာလများအားလုံး ကုန်လွန်သွားပြီး ဤရောဂါ မည်သို့မျှ သက်သာခြင်း မရှိသေးပါ။ ဤရောဂါကို ငါ့ဖာသာ ကုသရမည့်ပုံရသည်။ အခြားမည်သူ့ကိုမျှ ငါ အားကိုး၍မရ၊ အခြားမည်သူမျှ အားကိုး၍မရနိုင်ပါ။ ကိုယ့်ကြမ္မာကိုယ် ဖန်တီးမှရတော့မည်။ ဆေးပညာကဲ့သို့ပင် သိပ္ပံပညာနှင့် နည်းပညာတို့သည်လည်း ယခုတွင် အလွန်တိုးတက်နေသည်၊ ရောဂါမျိုးစုံကို ကုသရန် ထိရောက်သည့် ဆေးများ ရရှိနိုင်နေပြီဖြစ်ပြီး အရာရာအတွက် ဆန်းသစ်သည့် ကုသနည်းများ ရှိသည်။ ဤရောဂါကို ကုသနိုင်သည်မှာ ငါသေချာသည်”ဟု စတင်တွေးမိကြလေသည်။ ထိုသို့သော အစီအစဉ်များ ပြုလုပ်ပြီးနောက်တွင် အချို့သော ဖြေရှင်းချက်များ နောက်ဆုံး ရရှိသည်အထိ အွန်လိုင်းတွင် ၎င်းတို့ စတင်ရှာဖွေကြသည်၊ သို့မဟုတ် ဟိုသည်မေးပြီး စုံစမ်းမေးမြန်းမှုများ ပြုကြလေသည်။ အဆုံးတွင် မည်သည့် ဆေးဝါး သုံးစွဲရမည်၊ မိမိတို့၏ နာမကျန်းမှုအား မည်သို့ ကုသရမည်၊ မည်သို့ လေ့ကျင့်ခန်းလုပ်ပြီး ကိုယ်ကိုယ်တိုင်၏ ကျန်းမာရေးအား မည်သို့ စောင့်ရှောက်ရမည်ဆိုသည်တို့ကို ၎င်းတို့ ဆုံးဖြတ်ကြလေသည်။ ၎င်းတို့က “ငါ့တာဝန်ကို ငါမထမ်းဆောင်ဘဲ ဤရောဂါကုသခြင်းအပေါ် အာရုံစိုက်လျှင်၊ ကုသပျောက်ကင်းမည့် မျှော်လင့်ချက်ရှိသည်။ ဤရောဂါမျိုး ပျောက်ကင်းသည့် ဖြစ်ရပ်များ အလွန်များသည်”ဟု တွေးကြ၏။ ဤသို့ အတန်ငယ် စီစဉ်ကာ ကြံစည်ပြီးနောက်တွင် မိမိတို့တာဝန်ကို မထမ်းဆောင်တော့ရန် နောက်ဆုံးတွင် ၎င်းတို့ ဆုံးဖြတ်ပြီး မိမိတို့၏ နာမကျန်းမှုကို ကုသခြင်းက ၎င်းတို့၏ နံပါတ်တစ် ဦးစားပေးဖြစ်လာသည်။ ၎င်းတို့အဖို့ အသက်ရှင်ခြင်းထက် မည်သည့်အရာမျှ သာ၍ အရေးမကြီးချေ။ ၎င်းတို့၏ စိတ်ဖိစီးခြင်း၊ သောကနှင့် စိုးရိမ်မှုတို့သည် လက်တွေ့ကျသည့် လုပ်ရပ်တစ်မျိုးအဖြစ်သို့ ပြောင်းသွားသည်။ ၎င်းတို့၏ သောကနှင့် စိုးရိမ်မှုတို့သည် အတွေးများ ဖြစ်ရုံမျှမှသည် လုပ်ရပ်တစ်မျိုးအဖြစ်သို့ ပြောင်းသွားသည်။ ဘာသာတရားမရှိသူများတွင် ဤသို့ဆိုထားသည့် ဆိုရိုးတစ်ခု ရှိသည်။ “လုပ်ဆောင်ချက်သည် အတွေးထက် သာ၍ကောင်းပြီး လုပ်ဆောင်ချက်ထက် သာ၍ပင် ကောင်းမွန်သည်မှာ နှောင့်နှေးခြင်းမရှိသည့် လုပ်ဆောင်ချက် ဖြစ်သည်”ဟူ၍တည်း။ ထိုသို့သော လူများသည် စဉ်းစားပြီးနောက် လုပ်ဆောင်ကြပြီး မြန်မြန်ဆန်ဆန် လုပ်ဆောင်ကြသည်။ တစ်နေ့တွင် မိမိတို့၏ ရောဂါကုသခြင်းအကြောင်း တွေးမိပြီး နောက်နေ့မနက်တွင် မိမိတို့၏ ပစ္စည်းများကို ထုပ်ပိုးကာ ထွက်ဖို့အသင့် ဖြစ်ကြသည်။ လအနည်းငယ်အကြာတွင် မိမိတို့၏ နာမကျန်းမှု ပျောက်ကင်းခြင်းမရှိဘဲ ၎င်းတို့ သေဆုံးကြသည့် သတင်းဆိုး ရောက်ရှိလာသည်။ ၎င်းတို့၏ နာမကျန်းမှုမှ ၎င်းတို့ နာလန်ထူခဲ့ကြသလော။ (နာလန်မထူခဲ့ကြပါ။) မိမိဘာသာ ရောဂါတစ်ခုကို ကုသပျောက်ကင်းစေရန်မှာ သေချာပေါက် မဖြစ်နိုင်သော်လည်း ဘုရားအိမ်တော်တွင် သင်၏ တာဝန်ကို ထမ်းဆောင်နေချိန် နာမကျန်းဖြစ်မည် မဟုတ်သည်မှာ သေချာသလော။ ထိုသို့သော ကတိတစ်ခုကို မည်သူကမျှ သင့်ကို ပေးလိမ့်မည်မဟုတ်။ ထို့ကြောင့် မည်သို့ သင် ရွေးချယ်သင့်ပြီး နာမကျန်းဖြစ်လာခြင်း ကိစ္စကို မည်သို့ သင် ချဉ်းကပ်သင့်သနည်း။ အလွန်ရိုးရှင်းပြီး လိုက်လျှောက်ရမည့် လမ်းကြောင်းတစ်ခု ရှိ၏။ သမ္မာတရားကို လိုက်စားလော့။ သမ္မာတရားကို လိုက်စားပြီး ဘုရားနှုတ်ကပတ်တော်များနှင့် သမ္မာတရား စည်းမျဉ်းများအတိုင်း ကိစ္စရပ်ကို မှတ်ယူလော့။ ဤသည်မှာ လူတို့ရှိသင့်သည့် သိနားလည်မှု ဖြစ်သည်။ ပြီးလျှင် သင် မည်သို့ လက်တွေ့လုပ်ဆောင်သင့်သနည်း။ ဤအတွေ့အကြုံအားလုံးကို သင် ယူပြီး သင် ရရှိပြီးသည့် သိနားလည်မှုနှင့် သင် နားလည်ပြီးဖြစ်သည့် သမ္မာတရားစည်းမျဉ်းများကို သမ္မာတရားနှင့် ဘုရားနှုတ်ကပတ်တော်များအတိုင်း လက်တွေ့လုပ်ဆောင်ကာ ထိုအရာများကို သင်၏ လက်တွေ့အရှိတရားနှင့် အသက်ဖြစ်စေခြင်း ဖြစ်သည်။ ဤသည်မှာ ရှုထောင့်တစ်ခု ဖြစ်သည်။ နောက်ထပ်ရှုထောင့်တစ်ခုမှာ သင်၏ တာဝန်ကို သင်စွန့်ပစ်ရမည်မဟုတ်။ သင် နာမကျန်းဖြစ်သည်ဖြစ်စေ၊ နာကျင်မှုဝေဒနာခံစားရသည်ဖြစ်စေ ထွက်သက်တစ်ခု ကျန်ရှိသရွေ့၊ သင် အသက်ရှင်နေသေးသရွေ့၊ သင်စကားပြောပြီး လမ်းလျှောက်နေသေးသရွေ့ သင်၏ တာဝန်ကို ထမ်းဆောင်ရန် သင့်တွင် အားအင်ရှိနေပြီး အသိတရားရှိရှိ လက်တွေ့ကျသော စိတ်နေသဘောထားဖြင့် သင်၏ တာဝန်ကို ထမ်းဆောင်ရာတွင် ကောင်းမွန်စွာ ပြုမူသင့်သည်။ အဖန်ဆင်းခံတစ်ဦး၏ တာဝန်၊ သို့မဟုတ် ဖန်ဆင်းရှင်က သင့်ကို ပေးထားသည့် တာဝန်ကို သင်စွန့်ပစ်ရမည်မဟုတ်။ သင် မသေသေးသရွေ့ သင်၏ တာဝန်ကို သင် ဖြည့်ဆည်းသင့်ပြီး ကောင်းမွန်စွာ ပြီးစီးအောင်လုပ်သင့်သည်။ လူအချို့က “ကိုယ်တော် ပြောသည့် ဤအရာများသည် သိပ်ငဲ့ကွက်ခြင်း မရှိပါ။ ကျွန်ုပ် နေမကောင်းဖြစ်နေပြီး ခံရခက်သည်”ဟု ပြောကြသည်။ သင့်အတွက် ခက်ခဲသည့်အခါ အနားယူနိုင်ပြီး မိမိကိုယ်ကို ဂရုစိုက်ကာ ကုသမှု ခံယူနိုင်သည်။ သင်၏ တာဝန်ကို သင် ထမ်းဆောင်ရန် ဆန္ဒရှိနေဆဲဖြစ်ပါက သင်၏ အလုပ်ပမာဏကို သင် လျှော့ချနိုင်ပြီး သင်၏ နာလန်ထူမှုကို မထိခိုက်သည့် သင့်တော်သော တာဝန်တစ်ခုခုကို သင်ထမ်းဆောင်နိုင်သည်။ ဤအရာက သင်၏ စိတ်နှလုံးတွင် သင်၏တာဝန်ကို မစွန့်ပစ်သေးကြောင်း၊ သင်၏ စိတ်နှလုံးသည် ဘုရားသခင်ထံမှ သွေဖည်ခြင်း မရှိသေးကြောင်း၊ သင့်စိတ်နှလုံးတွင် ဘုရားသခင်၏ နာမကို မစွန့်ပစ်သေးကြောင်းနှင့် သင်၏ စိတ်နှလုံးတွင် သင့်တော်သော အဖန်ဆင်းခံတစ်ဦးဖြစ်ရန် ဆန္ဒကို မစွန့်ပစ်သေးကြောင်း သက်သေပြလိမ့်မည်။ လူအချို့က “ထိုအရာအားလုံးကို ကျွန်ုပ် လုပ်ဆောင်ပြီးဖြစ်သည်။ ထို့ကြောင့် ဘုရားသခင်က ကျွန်ုပ်ထံမှ နာမကျန်းမှုကို ယူဆောင်သွားလိမ့်မည်လော”ဟု ဆိုကြသည်။ သူယူဆောင်မည်လော။ (သေချာပေါက် ယူဆောင်မည် မဟုတ်ပါ။) သင့်ထံမှ ထိုနာမကျန်းမှုကို ဘုရားသခင်သည် ယူဆောင်သွားသည်ဖြစ်စေ၊ မယူဆောင်သွားသည်ဖြစ်စေ၊ ဘုရားသခင်က သင့်ကို ကုသပျောက်ကင်းစေသည်ဖြစ်စေ၊ မပျောက်ကင်းစေသည်ဖြစ်စေ သင် လုပ်ဆောင်သည့် အရာသည် အဖန်ဆင်းခံတစ်ဦး လုပ်ဆောင်သင့်သည့် အရာဖြစ်သည်။ ရုပ်ပိုင်းအရ သင်၏ တာဝန်ကို သင်ထမ်းဆောင်နိုင်စွမ်း ရှိသည်ဖြစ်စေ၊ မရှိသည်ဖြစ်စေ၊ အလုပ်တစ်ခုခုကို သင် တာဝန်ယူနိုင်သည်ဖြစ်စေ၊ မယူနိုင်သည်ဖြစ်စေ၊ သင်၏ ကျန်းမာရေးက သင်၏ တာဝန်ကိုထမ်းဆောင်ရန် အခွင့်ပေးသည်ဖြစ်စေ၊ မပေးသည်ဖြစ်စေ သင်၏ စိတ်နှလုံးက ဘုရားထံမှ သွေဖည်သွားရမည်မဟုတ်သကဲ့သို့ သင်၏ စိတ်နှလုံးတွင် သင်၏ တာဝန်ကို သင် မစွန့်ပစ်ရပေ။ ဤနည်းဖြင့် သင်သည် သင်၏ တာဝန်များ၊ သင်၏ ဝတ္တရားများနှင့် သင်၏ အလုပ်ကို ဖြည့်ဆည်းလိမ့်မည်။ ဤသည်မှာ သင် စွဲကိုင်သင့်သည့် သစ္စာရှိခြင်း ဖြစ်သည်။ သင်၏ လက်ဖြင့် အမှုအရာများကို သင် မလုပ်ဆောင်နိုင်ရုံဖြင့်၊ သို့မဟုတ် သင်စကားမပြောနိုင်တော့ရုံဖြင့်၊ သို့မဟုတ် သင်၏ မျက်စိများက မမြင်တော့ရုံဖြင့်၊ သို့မဟုတ် သင်၏ ခန္ဓာကိုယ်ကို မလှုပ်ရှားနိုင်တော့ရုံဖြင့် ဘုရားသခင်က သင့်ကို အနာငြိမ်းစေသင့်ပြီး သူက သင့်ကို အနာမငြိမ်းစေပါက သင်၏ အတွင်းကျကျ စိတ်နှလုံးတွင် သူ့ကို သင်ငြင်းပယ်လိုကာ သင်၏ တာဝန်ကို စွန့်ပစ်ပြီး ဘုရားသခင်ကို စွန့်ခွာချင်သည်ဟု သင် မတွေးရ။ ထိုသို့သော လုပ်ရပ်တစ်ခု၏ သဘောသဘာဝမှာ အဘယ်နည်း။ (ဘုရားသခင်အပေါ် သစ္စာဖောက်ခြင်းတစ်ခု ဖြစ်သည်။) သစ္စာဖောက်ခြင်းတစ်ခု ဖြစ်၏။ ၎င်းတို့ နေမကောင်း မဖြစ်သည့်အခါ လူအချို့သည် ဆုတောင်းရန် ဘုရားသခင်ရှေ့မှောက်သို့ မကြာခဏ လာလိမ့်မည်ဖြစ်ပြီး ၎င်းတို့ နေမကောင်းဖြစ်ကာ ၎င်းတို့၏ မျှော်လင့်ချက် အားလုံးကို ဘုရားသခင်အပေါ် ထားရှိလျက် ဘုရားသခင်က ၎င်းတို့ကို အနာငြိမ်းစေမည်ဟု မျှော်လင့်သည့်အခါ ဘုရားသခင်ရှေ့မှောက်သို့ ၎င်းတို့ လာကြဦးမည်ဖြစ်ပြီး သူ့ကို စွန့်ပစ်ကြမည် မဟုတ်ပေ။ သို့ရာတွင် အချိန်ကာလအချို့ ကုန်လွန်ပြီး ဘုရားသခင်က ၎င်းတို့ကို ကုသပျောက်ကင်းစေခြင်း မရှိသေးသည့်နောက် ဘုရားသခင်ကို ၎င်းတို့ စိတ်ပျက်လာကြသည်။ မိမိတို့ စိတ်နှလုံး အတွင်းနက်နက်တွင် ဘုရားသခင်ကို စွန့်ပစ်မိကြပြီး မိမိတို့တာဝန်များကို စွန့်ပစ်ကြသည်။ ၎င်းတို့၏ နာမကျန်းမှုက သိပ်မဆိုးလှသကဲ့သို့ ဘုရားသခင်က ၎င်းတို့ကို ကုသပျောက်ကင်းစေခြင်း မရှိသည့်အခါ လူအချို့က ဘုရားသခင်ကို မစွန့်ပစ်ကြပေ။ သို့ရာတွင် ၎င်းတို့၏ နာမကျန်းမှု ဆိုးရွားလာပြီး သေခြင်းကို ရင်ဆိုင်နေရသည့်အခါ ဘုရားသခင်က ၎င်းတို့ကို ဧကန်မုချ ကုသပျောက်ကင်းစေခြင်း မရှိကြောင်း၊ သေဖို့အတွက်သာ ဤတစ်ချိန်လုံး ၎င်းတို့ စောင့်ဆိုင်းမိလေပြီဖြစ်ကြောင်း ၎င်းတို့ သေချာသိသွားကြလေသည်။ ထို့ကြောင့် ဘုရားသခင်ကို မိမိတို့ စိတ်နှလုံးများတွင် စွန့်ပစ်ကာ ငြင်းပယ်ကြလေသည်။ ဘုရားသခင်က ၎င်းတို့ကို ကုသပျောက်ကင်းစေခြင်း မရှိလျှင် ဘုရားသခင် တည်ရှိခြင်း မရှိသည်မှာ ဖြစ်ရမည်။ ဘုရားသခင်က ၎င်းတို့ကို ကုသပျောက်ကင်းစေခြင်း မရှိလျှင် ဘုရားသခင်သည် ဘုရားသခင် လုံးဝ မဟုတ်သကဲ့သို့ မယုံကြည်ထိုက်သည်မှာ ဖြစ်ရမည်ဟု ၎င်းတို့ ယုံကြည်ကြလေသည်။ ဘုရားသခင်က ၎င်းတို့ကို ကုသပျောက်ကင်းစေခြင်း မရှိသောကြောင့် ဘုရားသခင်ကို ယုံကြည်နေခဲ့ခြင်းအား နောင်တရကြပြီး သူ့ကို ယုံကြည်ခြင်းအား ရပ်တန့်လိုက်ကြသည်။ ဤသည်မှာ ဘုရားသခင်အပေါ် သစ္စာဖောက်ခြင်း မဟုတ်လော။ ဤသည်မှာ ဘုရားသခင်အပေါ် ဆိုးရွားသည့် သစ္စာဖောက်ခြင်းတစ်ခု ဖြစ်သည်။ ထို့ကြောင့် ထိုသို့ သင် လုံးဝ မလုပ်ဆောင်ရပေ။ သေသည်အထိ ဘုရားသခင်ကို ကျိုးနွံနာခံသူတို့သာ စစ်မှန်သော ယုံကြည်ခြင်း ရှိကြ၏။

နာမကျန်းမှု ဖြစ်ပေါ်လာသည့်အခါ မည်သည့် လမ်းကြောင်းကို လူတို့ လိုက်လျှောက်သင့်သနည်း။ ၎င်းတို့ မည်သို့ ရွေးချယ်သင့်သနည်း။ လူတို့သည် စိတ်ဖိစီးခြင်း၊ သောကနှင့် စိုးရိမ်မှုထဲသို့ မကျဆင်းသင့်သကဲ့သို့၊ မိမိတို့ကိုယ်ပိုင် အနာဂတ် ရှေ့ရေးများနှင့် လမ်းကြောင်းများကို မစဉ်းစားသင့်ပေ။ ထို့ထက် ဤကဲ့သို့သော အချိန်များ၊ ထိုသို့သော အထူးအခြေအနေနှင့် ဆက်စပ်အကြောင်းအရာများတွင် မိမိတို့ကိုယ်ကို လူတို့ သာ၍ တွေ့ရှိပြီး ထိုသို့သော လောလောလတ်လတ် အခက်အခဲများတွင် မိမိတို့ကိုယ်ကို တွေ့ရှိရလေ သမ္မာတရားကို သာ၍ ရှာဖွေပြီး လိုက်စားသင့်ပေသည်။ ဤအရာကို လုပ်ဆောင်ခြင်းအားဖြင့်သာ အတိတ်တွင် သင် ကြားပြီးသည့် တရားဒေသနာများနှင့် သင် နားလည်ပြီးသည့် သမ္မာတရားတို့ အချည်းနှီးဖြစ်လိမ့်မည် မဟုတ်သကဲ့သို့ အကျိုးသက်ရောက်မှု ရှိလိမ့်မည်ဖြစ်သည်။ ဤသို့သော အခက်အခဲများတွင် မိမိကိုယ်ကို တွေ့ရှိရလေ သင်၏ ကိုယ်ပိုင်ဆန္ဒများကို သင် သာ၍ စွန့်လွှတ်သင့်ပြီး ဘုရားသခင်၏ စီစဉ်ညွှန်ကြားမှုများကို ကျိုးနွံနာခံသင့်သည်။ သင့်အတွက် ဤအခြေအနေမျိုးကို ပြင်ဆင်ခြင်းနှင့် ဤအနေအထားကို စီစဉ်ရာတွင် ဘုရားသခင်၏ ရည်ရွယ်ချက်မှာ စိတ်ဖိစီးခြင်း၊ သောကနှင့် စိုးရိမ်မှု စိတ်ခံစားချက်များထဲသို့ သင့်အား ကျဆင်းသွားစေဖို့ မဟုတ်သကဲ့သို့၊ နာမကျန်းမှု ကျရောက်သည့်အခါ သူ သင့်ကို ကုသပျောက်ကင်းစေလိမ့်မည်လောဆိုသည်ကို ကြည့်ဖို့ ဘုရားသခင်ကို သင် စစ်ဆေးကာ ထိုသို့ဖြင့် ကိစ္စရပ်၏ အမှန်တရားကို သိရှိရန် ကြိုးစားဖို့အလို့ငှာလည်း မဟုတ်ပေ။ ထိုသို့သော အခြေအနေများနှင့် အနေအထားများတွင် လက်တွေ့ကျသည့် သင်ခန်းစာများကို သင်ယူနိုင်ရန်၊ သမ္မာတရားနှင့် ဘုရားသခင်ကို ကျိုးနွံနာခံခြင်းထဲသို့ သာ၍ နက်ရှိုင်းသည့် ဝင်ရောက်မှု ရရှိရန်အလို့ငှာနှင့် လူများ၊ အဖြစ်အပျက်များနှင့် အမှုအရာများအားလုံးကို ဘုရားသခင် စီစဉ်ညွှန်ကြားပုံအား သာ၍ ရှင်းလင်းစွာနှင့် တိကျမှန်ကန်စွာ သင် သိရှိရန်အလို့ငှာ ဤအထူးအခြေအနေများနှင့် အနေအထားများကို သင့်အတွက် ဘုရားသခင် ပြင်ဆင်ပေးသည်။ လူ၏ ကံကြမ္မာများသည် ဘုရားသခင်၏ လက်တွင်ရှိပြီး ထိုအရာကို လူတို့ ခံစားနိုင်သည်ဖြစ်စေ၊ မခံစားနိုင်သည်ဖြစ်စေ၊ ထိုအရာကို ၎င်းတို့ အမှန်တကယ် သိသည်ဖြစ်စေ၊ မသိသည်ဖြစ်စေ ဘုရားသခင်ကို ကျိုးနွံနာခံသင့်ပြီး အတိုက်အခံမလုပ်သင့်၊ မငြင်းပယ်သင့်သကဲ့သို့ ဧကန်မုချ မစစ်ဆေးသင့်ပေ။ မည်သို့ပင်ဆိုစေ သင် သေဆုံးသွားနိုင်ပြီး သင် ဘုရားသခင်ကို အတိုက်အခံလုပ်၊ ငြင်းပယ်ကာ စစ်ဆေးပါက သင်၏ အဆုံးသတ်သည် မည်သည့်အရာ ဖြစ်လိမ့်မည်မှာ အလွန်သိသာပေသည်။ ဆန့်ကျင်ဘက်အနေဖြင့် အလားတူ အခြေအနေများနှင့် အနေအထားများတွင် သင်သည် အဖန်ဆင်းခံတစ်ဦးက ဖန်ဆင်းရှင်၏ စီစဉ်ညွှန်ကြားမှုများအား မည်သို့ ကျိုးနွံနာခံသင့်သည်ကို ရှာဖွေနိုင်ပါက၊ သင့်အတွက် ဘုရားသခင် ဖြစ်စေသည့် အခြေအနေများတွင် မည်သည့် သင်ခန်းစာများ သင်ယူရမည်ဆိုသည်နှင့် မည်သည့် ဖောက်ပြန်ပျက်စီးသော စိတ်သဘောထားများ သိရမည်ဆိုသည်တို့ကို ရှာဖွေနိုင်ပြီး ထိုသို့သော အခြေအနေများတွင် ဘုရားသခင်၏ ရည်ရွယ်ချက်များကို သင်နားလည်နိုင်ကာ ဘုရားသခင်၏ တောင်းဆိုချက်များကို ပြည့်မီရန် သင်၏ သက်သေခံချက်ကို ကောင်းမွန်စွာ သက်သေခံနိုင်ပါက ဤသည်မှာ သင်လုပ်ဆောင်သင့်သည့်အရာ ဖြစ်သည်။ တစ်စုံတစ်ဦးအတွက် အကြီးစားဖြစ်စေ၊ အသေးစားဖြစ်စေ နာမကျန်းမှုတစ်ခု ဖြစ်စေရန် ဘုရားသခင် စီစဉ်သည့်အခါ ထိုသို့လုပ်ဆောင်ရာတွင် ဘုရားသခင်၏ ရည်ရွယ်ချက်မှာ နေမကောင်းခြင်း၊ နာမကျန်းမှုက သင့်ကို ဖြစ်စေသည့် အန္တရာယ်၊ နာမကျန်းမှုက သင့်ကိုဖြစ်စေသည့် အဆင်မပြေမှုများနှင့် အခက်အခဲများအပြင် နာမကျန်းမှုက သင့်ကို ခံစားစေသည့် ခံစားချက် အမြောက်အမြားအားလုံးကို ခရေစေ့တွင်းကျ သင့်အား နားလည်စေဖို့ မဟုတ်ပေ။ သူ၏ ရည်ရွယ်ချက်မှာ သင့်အတွက် နေမကောင်းခြင်းမှတစ်ဆင့် နာမကျန်းဖြစ်ခြင်းကို နားလည်ခံစားစေရန် မဟုတ်။ ထို့ထက် သူ၏ ရည်ရွယ်ချက်မှာ သင့်အတွက် နာမကျန်းဖြစ်ခြင်းမှတစ်ဆင့် သင်ခန်းစာများ သင်ယူဖို့၊ ဘုရားသခင်၏ ရည်ရွယ်ချက်များကို မည်သို့သဘောပေါက်ရမည်ကို မည်သို့ ခံစားရမည်ကို သင်ယူဖို့၊ သင် နာမကျန်းဖြစ်သည့်အခါ သင် ထုတ်ဖော်ပြသည့် ဖောက်ပြန်ပျက်စီးသော စိတ်သဘောထားများနှင့် ဘုရားသခင်အပေါ် သင် ခံယူသည့် သဘောထားများကို သိရှိရန်၊ ဘုရားသခင်ကို စစ်မှန်သည့် ကျိုးနွံနာခံမှုအား သင်စွမ်းဆောင်ရရှိနိုင်ရန်နှင့် သင်၏ သက်သေခံချက်တွင် ခိုင်ခိုင်မာမာ ရပ်တည်နိုင်ရန်အလို့ငှာ ဘုရားသခင်၏ အချုပ်အခြာအာဏာနှင့် အစီအစဉ်များကို မည်သို့ ကျိုးနွံနာခံရမည်ဆိုသည်ကို သင်ယူရန် ဖြစ်သည်။ ဤသည်မှာ လုံးဝ အဓိက သော့ချက်ဖြစ်သည်။ ဘုရားသခင်သည် နာမကျန်းဖြစ်ခြင်းမှတစ်ဆင့် သင့်ကို ကယ်တင်ကာ သန့်စင်ရန် ဆန္ဒရှိသည်။ သင်နှင့်ပတ်သက်၍ မည်သည့်အရာကို သန့်စင်စေရန် သူ ဆန္ဒရှိသနည်း။ ဘုရားသခင်အပေါ် သင်၏ လွန်ကဲသော ဆန္ဒများနှင့် တောင်းဆိုချက်များအားလုံးကို သန့်စင်စေရန်နှင့် ရှင်ကျန်ပြီး အသက်ရှင်ရန် ဖြစ်သည့်နည်းဖြင့် သင် ပြုလုပ်သည့် အမျိုးမျိုးသော တွက်ချက်မှုများ၊ အကဲဖြတ်ချက်များနှင့် အစီအစဉ်များကိုပင် သန့်စင်စေရန် သူ ဆန္ဒရှိသည်။ ဘုရားသခင်က သင့်ကို အစီအစဉ်များ ပြုလုပ်ရန် မစေခိုင်းပေ။ သင့်ကို အကဲဖြတ်ရန် သူ မစေခိုင်းသကဲ့သို့ သူ့အပေါ် လွန်ကဲသည့် ဆန္ဒများတစ်ခုတလေ ထားရှိခွင့် သူ မပေးပေ။ သင့်အနေဖြင့် သူ့ကို ကျိုးနွံနာခံရန်နှင့် သင်၏ ကျိုးနွံနာခံခြင်းကို လက်တွေ့လုပ်ဆောင်မှုနှင့် အတွေ့အကြုံတွင် နာမကျန်းမှုအပေါ် သင်၏ ကိုယ်ပိုင် သဘောထားကို သိရှိရန်၊ ပြီးလျှင် သင့်ကို သူ ပေးသည့် ဤရုပ်ခန္ဓာ အခြေအနေများအပြင် သင်၏ ကိုယ်ပိုင် ကိုယ်ရေးကိုယ်တာ ဆန္ဒများအပေါ် သင်၏ သဘောထားကို သိရှိရန်သာ သူတောင်းဆိုသည်။ ဤအရာများကို သင် သိရှိလာသည့်အခါ ဘုရားသခင်က သင့်အတွက် နာမကျန်းဖြစ်ခြင်း အခြေအနေများ စီစဉ်ဖွဲ့စည်းခဲ့သည်မှာ၊ သို့မဟုတ် သင့်ကို ဤရုပ်ခန္ဓာအခြေအနေများ သူ ပေးခဲ့သည်မှာ သင့်အတွက် မည်မျှ အကျိုးရှိသည်ဆိုသည်ကို သင် အသိအမှတ်ပြုနိုင်ပြီး သင်၏ စိတ်သဘောထားကို ပြောင်းလဲခြင်းအတွက်၊ ကယ်တင်ခြင်းကို သင် ရယူခြင်းအတွက်၊ ပြီးလျှင် သင်၏ အသက်ဝင်ရောက်ခြင်းအတွက် ထိုအရာများ မည်မျှပင် အထောက်အကူပြုသည်ဆိုသည်ကို သင်နားလည်ခံစားနိုင်ပေသည်။ ထို့ကြောင့် နာမကျန်းမှု ဖြစ်ပေါ်လာသည့်အခါ ထိုနာမကျန်းမှုအား မည်သို့ လွတ်မြောက်နိုင်မည်၊ သို့မဟုတ် ထိုအရာမှ မည်သို့ ထွက်ပြေးနိုင်သည်၊ သို့မဟုတ် ထိုအရာကို မည်သို့ ငြင်းပယ်နိုင်သည်ဆိုသည်ကို သင် အမြဲ တွေးမနေရပေ။ လူအချို့က “ထိုအရာမှ ကျွန်ုပ် ထွက်မပြေးရ၊ သို့မဟုတ် ထိုအရာကို မငြင်းပယ်ရသကဲ့သို့ လွတ်မြောက်ဖို့ မကြိုးစားရဟု သင် ပြောသည်။ ထို့ကြောင့် သင်ဆိုလိုသည်မှာ ထိုအရာအတွက် ကျွန်ုပ် သွားရောက် ကုသမှု မခံယူရဟူ၍ ဖြစ်သည်”ဟု ဆိုကြသည်။ ထိုသို့ ငါ လုံးဝ မပြောခဲ့ပေ။ ယင်းမှာ သင်၏ မမှန်ကန်သည့် သိနားလည်မှုဖြစ်သည်။ သင်၏ နာမကျန်းမှုကို စိတ်ဝင်တစား ကုသရာတွင် သင့်ကို ငါအားပေး၏၊ သို့သော် ငါသည် သင်၏ နာမကျန်းမှုဖြင့် သင့်အား တနုံ့နုံ့ မရှင်သန်စေလိုပေ၊ သို့မဟုတ် နာမကျန်းမှုက ဖြစ်စေသည့် ဝေဒနာအားလုံးကြောင့် နောက်ဆုံးတွင် ဘုရားသခင်ထံမှ သင် သွေဖည်သွားပြီး ဘုရားသခင်ကို သင်စွန့်ပစ်သည်အထိ သင်၏ နာမကျန်းမှုက ဖြစ်စေသည့် သက်ရောက်မှုကြောင့် စိတ်ဖိစီးခြင်း၊ သောကနှင့် စိုးရိမ်မှုထဲသို့ သင့်အား မကျဆင်းစေလိုပေ။ သင်၏ နာမကျန်းမှုက သင့်အား ကြီးမားသည့် ဆင်းရဲဒုက္ခဖြစ်စေပြီး ကုသမှု ခံယူရန်နှင့် သင်၏ နာမကျန်းမှု ပျောက်သွားရန်အတွက် သင် ဆန္ဒရှိပါက အဆင်ပြေသည်မှာ အမှန်ဖြစ်၏။ ထိုအရာမှာ သင်၏ လုပ်ပိုင်ခွင့်ဖြစ်သည်။ ကုသမှု ရယူရန် သင့်တွင် လုပ်ပိုင်ခွင့်ရှိပြီး မည်သူမျှ သင့်ကို တားဆီးပိုင်ခွင့်မရှိပေ။ သို့ရာတွင် သင်၏ နာမကျန်းဖြစ်ခြင်းတွင် သင် တနုံ့နုံ့ မရှင်သန်ရသကဲ့သို့ ကုသမှုကို သင် ခံယူနေသောကြောင့် သင်၏ တာဝန်ကို ထမ်းဆောင်ရန် မငြင်းပယ်ရ၊ သို့မဟုတ် သင်၏ တာဝန်ကို မစွန့်ပစ်ရ၊ သို့မဟုတ် ဘုရားသခင်၏ စီစဉ်ညွှန်ကြားမှုများနှင့် အစီအစဉ်များကို မငြင်းပယ်ရပေ။ သင်၏ နာမကျန်းမှု မပျောက်ကင်းနိုင်ဘဲ သင်သည် စိတ်ဖိစီးခြင်း၊ သောကနှင့် စိုးရိမ်မှုထဲသို့ ကျဆင်းသွားပြီး ဘုရားသခင်နှင့် စပ်လျဉ်း၍ ညည်းညူခြင်းများနှင့် သံသယများဖြင့် သင် ပြည့်နေကာ ဘုရားသခင်၌ ယုံကြည်ခြင်းပင် ပျောက်ဆုံး၍ မျှော်လင့်ခြင်း ပျောက်ဆုံးပြီး သင်၏ တာဝန်များကို စွန့်ပစ်ရန် ရွေးချယ်လေသည်။ ဤသည်မှာ အမှန်တကယ် မလုပ်သင့်သည့်အရာတစ်ခု ဖြစ်သည်။ နာမကျန်းမှုကို ရင်ဆိုင်နေရချိန်တွင် သင်သည် ကုသမှုကို စိတ်ဝင်တစား ရှာဖွေနိုင်သော်လည်း ထိုအရာကို အပြုသဘောဆောင်သည့် သဘောထားဖြင့်လည်း သင် ချဉ်းကပ်သင့်သည်။ သင်၏ နာမကျန်းမှု မည်မျှ ကုသ၍ရနိုင်သည်၊ ယင်းကို ကုသပျောက်ကင်းနိုင်ခြင်း ရှိမရှိနှင့် အဆုံးတွင် ဖြစ်ပျက်နိုင်သည့် မည်သည့်အရာမဆိုအတွက်မူ သင်သည် အမြဲ ကျိုးနွံနာခံသင့်ပြီး မညည်းညူသင့်ပေ။ သင်သည် အဖန်ဆင်းခံတစ်ဦးဖြစ်ပြီး သင့်ထံတွင် အခြား ရွေးချယ်စရာ မရှိသည့်အတွက် ဤသည်မှာ သင် ခံယူသင့်သည့် သဘောထားဖြစ်သည်။ သင်က “ဤရောဂါမှ ငါကုသပျောက်ကင်းလျှင် ထိုအရာမှာ ဘုရားသခင်၏ ကြီးမြတ်သည့် တန်ခိုးတော်ဖြစ်ကြောင်း ကျွန်ုပ် ယုံကြည်ပါမည်။ သို့သော် ကျွန်ုပ် ကုသပျောက်ကင်းခြင်း မရှိလျှင် ဘုရားသခင်ကို ကျွန်ုပ် ကျေနပ်အားရမည်မဟုတ်ပါ။ ဘုရားသခင်သည် အဘယ်ကြောင့် ကျွန်ုပ်အား ဤရောဂါကို ပေးသနည်း။ ဤရောဂါကို သူ အဘယ်ကြောင့် မကုသပေးသနည်း။ အဘယ်ကြောင့် ဤရောဂါကို ကျွန်ုပ် ရရှိပြီး အခြားတစ်စုံတစ်ဦးက မရသနည်း။ ကျွန်ုပ် မလိုချင်ပါ။ ထိုမျှ ငယ်သောအရွယ်တွင် ကျွန်ုပ် အဘယ်ကြောင့် စောစီးစွာ သေဆုံးရမည်နည်း။ အခြားလူများ ဆက်လက် အသက်ရှင်ကြရသည်မှာ အဘယ်သို့ဖြစ်သနည်း။ အဘယ်ကြောင့်နည်း”ဟု ပြော၍မရပေ။ အကြောင်းအရင်းဟူသည် မရှိ။ ယင်းမှာ ဘုရားသခင်၏ စီစဉ်ညွှန်ကြားမှု ဖြစ်သည်။ သူသည် အမှုအရာများကို ဤသို့ စီစဉ်ပြီး ကြံစည်ထားခဲ့သည်။ အကြောင်းရင်း မရှိသကဲ့သို့ အဘယ်ကြောင့်နည်းဟု သင် မမေးသင့်။ အဘယ်ကြောင့်နည်းဟု မေးမြန်းခြင်းသည် ပုန်ကန်သည့် စကားဖြစ်ပြီး ဤသည်မှာ အဖန်ဆင်းခံတစ်ဦး မေးသင့်သည့် မေးခွန်းတစ်ခု မဟုတ်။ အဘယ်ကြောင့်ဟု သင် မေးပါက သင်သည် အလွန် ပုန်ကန်တတ်၊ အလွန် ခေါင်းမာလွန်းသောကြောင့် ဖြစ်သည်ဟုသာ ဆိုနိုင်ပေသည်။ တစ်စုံတစ်ရာက သင့်ကို စိတ်မကျေမနပ် ဖြစ်စေသည့်အခါ၊ သို့မဟုတ် သင်ဆန္ဒ ရှိသည့်အတိုင်း ဘုရားသခင် မလုပ်ဆောင်၊ သို့မဟုတ် သင့်သဘောအတိုင်း ဖြစ်ခွင့်မပေးသည့်အခါ၊ သင်သည် ဝမ်းနည်းလာသည်၊ မကျေမချမ်းဖြစ်ပြီး သင်က အဘယ်ကြောင့်နည်းဟု အမြဲ မေးသည်။ ထို့ကြောင့် ဘုရားသခင်က သင့်ကို “အဖန်ဆင်းခံတစ်ဦးအဖြစ်၊ သင်၏တာဝန်ကို သင် အဘယ်ကြောင့် ကောင်းစွာ မလုပ်ဆောင်သနည်း။ သင်၏ တာဝန်ကို သင် အဘယ်ကြောင့် သစ္စာစောင့်သိစွာ မထမ်းဆောင်လေပြီနည်း”ဟု မေးသည်။ သင်မည်သို့ တုံ့ပြန်မည်နည်း။ သင်က “အကြောင်းရင်း မရှိပါ။ ကျွန်ုပ်သည် ဤကဲ့သို့သာဖြစ်သည်”ဟု ပြောသည်။ ဤအဖြေသည် လက်ခံနိုင်ဖွယ်ဖြစ်သလော။ (မဖြစ်ပါ။) ဘုရားသခင် သင့်ကို ထိုသို့ပြောခြင်းသည် လက်ခံနိုင်ဖွယ် ဖြစ်သော်လည်း ဘုရားသခင်အား သင် ထိုသို့ပြောခြင်းမှာမူ လက်မခံနိုင်ဖွယ် ဖြစ်၏။ သင်သည် မှားယွင်းသည့်နေရာတွင် ရပ်တည်နေပြီး သင်သည် ဆင်ခြင်တုံတရား ကင်းမဲ့လွန်း၏။ အဖန်ဆင်းခံတစ်ဦးက မည်သည့်အခက်အခဲများကို ကြုံရသည်ဖြစ်စေ ဖန်ဆင်းရှင်၏ အစီအစဉ်များနှင့် စီစဉ်ညွှန်ကြားမှုများကို သင်ကျိုးနွံနာခံသင့်သည်မှာ လုံးဝ သဘာဝကျပြီး ကျိုးကြောင်းခိုင်လုံမျှတလေသည်။ ဥပမာအားဖြင့် သင်၏ မိဘများက သင့်ကို မွေးဖွားပေးခဲ့သည်၊ ပြုစုပျိုးထောင်ခဲ့ပြီး ၎င်းတို့ကို မိခင်နှင့် ဖခင်ဟု သင်ခေါ်သည်။ ဤသည်မှာ လုံးဝ သဘာဝကျပြီး ကျိုးကြောင်းခိုင်လုံမျှတကာ ဤသည်မှာ ဖြစ်သင့်သည့်ပုံစံ ဖြစ်သည်။ အဘယ်ကြောင့်နည်းဟူသည်မှာ မရှိပေ။ ထို့ကြောင့် ဘုရားသခင်က သင့်အတွက် ဤအရာအားလုံးကို စီစဉ်ညွှန်ကြားပြီး ကောင်းချီးများကို သင်မွေ့လျော်ခံစားရသည်ဖြစ်စေ၊ အခက်အခဲများကို ခံစားရသည်ဖြစ်စေ ဤအရာသည်လည်း လုံးဝ သဘာဝကျပြီး ကျိုးကြောင်းခိုင်လုံမျှတကာ ထိုကိစ္စတွင် သင်ရွေးချယ်စရာမရှိပေ။ တကယ့်အဆုံးထိ သင်ကျိုးနွံနာခံနိုင်ပါက ပေတရုကဲ့သို့ ကယ်တင်ခြင်း ရရှိလိမ့်မည်။ သို့ရာတွင် ခဏတာ နာမကျန်းမှုအချို့ကြောင့် ဘုရားသခင်ကို သင် စောဒကတက်ပါက စွန့်ပစ်ပြီး သစ္စာဖောက်ပါက ယခင်က သင် လုပ်ဆောင်ပြီးဖြစ်သည့် စွန့်လွှတ်ခြင်း၊ အသုံးခံခြင်း၊ သင်၏တာဝန် ထမ်းဆောင်ခြင်းနှင့် အဖိုးအခ ပေးဆပ်ခြင်းအားလုံးသည် အချည်းနှီး ဖြစ်လိမ့်မည်။ ဤသည်မှာ အဘယ့်ကြောင့်ဆိုသော် သင်၏ အတိတ်က အလုပ်ကြိုးစားမှုအားလုံးသည် အဖန်ဆင်းခံတစ်ဦး၏ တာဝန်ကို ကောင်းစွာ ထမ်းဆောင်ရန်၊ သို့မဟုတ် အဖန်ဆင်းခံတစ်ဦးအဖြစ် သင်၏ သင့်လျော်သော နေရာကို ယူရန် သင့်အတွက် မည်သည့် အခြေခံအုတ်မြစ်မျှ ချခင်းပေးပြီး ဖြစ်လိမ့်မည် မဟုတ်သကဲ့သို့ သင်နှင့်ပတ်သက်၍ မည်သည့်အရာမျှ ပြောင်းလဲစေပြီး ဖြစ်လိမ့်မည်မဟုတ်။ ထို့နောက်တွင် ဤအရာက သင့်အား သင်၏ နာမကျန်းမှုကြောင့် ဘုရားသခင်ကို သစ္စာဖောက်စေလိမ့်မည် ဖြစ်ပြီး သင်၏ အဆုံးသတ်သည် အဆုံးတွင် အပြစ်ပေးခံရမည့် ပေါလု၏ အဆုံးသတ်ကဲ့သို့ ဖြစ်လိမ့်မည်။ ဤသို့ စရိုက်လက္ခဏာကို သရုပ်ဖော်ခြင်း အကြောင်းရင်းမှာ ယခင်က သင် လုပ်ဆောင်ပြီးသမျှတိုင်းသည် သရဖူတစ်ခုကို ရရှိနိုင်ဖို့ရန်အလို့ငှာနှင့် ကောင်းချီးများ ရရှိခြင်းအတွက် ဖြစ်ခဲ့သောကြောင့် ဖြစ်သည်။ နာမကျန်းမှုနှင့် သေခြင်းကို သင်နောက်ဆုံး ရင်ဆိုင်ရသည့်အခါ မည်သည့် မကျေနပ်ချက်မျှ မရှိဘဲ သင် ကျိုးနွံနာခံနိုင်ဆဲဖြစ်ပါက ထိုအရာမှာ ယခင်က လုပ်ဆာင်ခဲ့သမျှအားလုံးသည် ဘုရားသခင်အတွက် စစ်မှန်ရိုးသားစွာနှင့် လိုလိုလားလား လုပ်ဆောင်ခဲ့ခြင်း ဖြစ်ကြောင်း သက်သေပြပေသည်။ သင်သည် ဘုရားသခင်ကို ကျိုးနွံနာခံပြီး နောက်ဆုံးတွင် သင်၏ ကျိုးနွံနာခံမှုက ဘုရားသခင်၌ သင်၏ ယုံကြည်ခြင်းအသက်တာအတွက် ပြီးပြည့်စုံသော အဆုံးသတ်တစ်ခုကို သတ်မှတ်လိမ့်မည်ဖြစ်ပြီး ဤအရာကို ဘုရားသခင်က အသိအမှတ်ပြုပေသည်။ ထို့ကြောင့် နာမကျန်းမှုက သင့်ကို ကောင်းမွန်သည့် အဆုံးသတ်တစ်ခု ဖြစ်စေနိုင်သည်၊ သို့မဟုတ် သင့်ကို မကောင်းသည့် အဆုံးသတ်တစ်ခု ဖြစ်စေနိုင်ပေသည်။ သင် ဖြစ်လာသည့် အဆုံးသတ် အမျိုးအစားသည် သင် လိုက်လျှောက်သည့် လမ်းကြောင်းနှင့် ဘုရားသခင်အပေါ် သင်၏ သဘောထားက မည်သည့်အရာ ဖြစ်သည်ဆိုသည်တို့အပေါ် တည်မှီပေသည်။

နာမကျန်းမှုကြောင့် အပျက်သဘောဆောင်သည့် စိတ်ခံစားမှုများထဲသို့ လူများ ကျဆင်းခြင်း ပြဿနာသည် ယခု ပြေလည်သွားပြီလော။ (ပြေလည်သွားပါပြီ။) နာမကျန်းမှုကို မည်သို့ ရင်ဆိုင်ရမည်ဆိုသည်နှင့် ပတ်သက်၍ မှန်ကန်သည့် စိတ်ကူးနှင့် အမြင်များ ယခု သင်တို့ ရှိကြပြီလော။ (ရှိကြပါပြီ။) ဤအရာကို မည်သို့ လက်တွေ့လုပ်ဆောင်ရမည်ဆိုသည်ကို သင်တို့ သိကြသလော။ မသိပါက သင့်ကို ငါ ဝှက်ဖဲ၊ လုပ်ဆောင်ရန် အကောင်းဆုံးသော အရာကို ပေးမည်။ ထိုအရာ မည်သည့်အရာဖြစ်သည်ကို သင်တို့ သိကြသလော။ သင်တို့အပေါ် နာမကျန်းမှု ကျရောက်သည် ဆိုကြပါစို့၊ ပြီးလျှင် အယူဝါဒ မည်မျှ သင်နားလည်သည်ဖြစ်စေ ထိုအရာကို သင်မအောင်မြင်နိုင်သေးဘဲ သင်၏ စိတ်နှလုံးသည် စိတ်ဖိစီး၊ သောကရောက်ပြီး စိုးရိမ်မိလာဆဲ ဖြစ်ကာ ထိုကိစ္စရပ်ကို တည်ငြိမ်စွာ သင် ရင်မဆိုင်နိုင်ရုံသာမက သင်၏ စိတ်နှလုံးသည်လည်း ညည်းညူခြင်းများဖြင့် ပြည့်နေသည်။ သင်က “အဘယ်ကြောင့် အခြားတစ်ဦးတလေသည် ဤရောဂါဖြင့် နာမကျန်းမဖြစ်သနည်း။ အဘယ်ကြောင့် ငါ့ကို ဤရောဂါရစေသနည်း။ ဤအရာ အဘယ်သို့ ငါ့ထံ ဖြစ်ပျက်ရသနည်း။ ငါ ကံခေပြီး မကောင်းသည့် ကံကြမ္မာ ရှိသောကြောင့် ဖြစ်သည်။ မည်သူကိုမျှ ငါ လုံးဝ ပုန်ကန်ပြစ်မှားခြင်းမရှိဖူးသကဲ့သို့ မည်သည့် အပြစ်ကိုမျှ ငါမကျူးလွန်လေပြီ။ ထို့ကြောင့် အဘယ်ကြောင့် ဤအရာ ငါ့ထံ ဖြစ်ပျက်ရသနည်း။ ဘုရားသခင်သည် ငါ့ကို အလွန် မမျှမတ ဆက်ဆံနေသည်”ဟု စဉ်ဆက်မပြတ် တွေးနေလေသည်။ သင် မြင်သလော။ စိတ်ဖိစီးမှု၊ သောကနှင့် စိုးရိမ်မှုတို့အပြင် သင်သည် အပျက်သဘောဆောင်သည့် စိတ်ခံစားမှုများ တစ်ခုပြီးတစ်ခုလိုက်လာရင်း သင် မည်မျှ အလိုရှိနိုင်သည်ဖြစ်စေ ထိုအရာများကို လွတ်မြောက်ရန် မည်သည့်နည်းလမ်းမှမရှိဘဲ စိတ်မချမ်းမသာဖြစ်ခြင်းထဲသို့လည်း ကျဆင်းသွားပေသည်။ ထိုအရာသည် တကယ့် နာမကျန်းမှုတစ်ခု ဖြစ်သောကြောင့် ထိုအရာကို သင့်ထံမှ အလွယ်တကူ ယူဆောင်မခံရ၊ သို့မဟုတ် ကုသပျောက်ကင်းစေခြင်း မခံရပေ။ သို့ဆိုလျှင် မည်သည့်အရာကို သင် လုပ်ဆောင်သင့်သနည်း။ သင်သည် ကျိုးနွံနာခံလိုသော်လည်း မနာခံနိုင်သကဲ့သို့ တစ်နေ့တွင် သင်ကျိုးနွံနာခံပါက နောက်တစ်နေ့တွင် သင်၏ အခြေအနေ သာ၍ ဆိုးပြီး ထိုအရာ အလွန်နာကျင်ထိခိုက်ရကာ ထို့နောက်တွင် သင် ကျိုးနွံနာခံလိုခြင်း မရှိတော့သကဲ့သို့ တစ်ဖန် စတင် ညည်းညူလာလေသည်။ သင်သည် တစ်ချိန်လုံး ဤသို့ တုံ့ပြန်လူးလာ ဖြစ်နေသောကြောင့် မည်သည့်အရာကို သင် လုပ်ဆောင်သင့်သနည်း။ အောင်မြင်ခြင်း၏ လျှို့ဝှက်ချက်ကို သင့်အား ငါ ပြောမည်။ သင့်အနေဖြင့် အကြီးစား နာမကျန်းမှု ကြုံရသည်ဖြစ်စေ၊ အသေးစား နာမကျန်းမှုတစ်ခု ကြုံရသည်ဖြစ်စေ သင်၏ နာမကျန်းမှု ဆိုးရွားသွားသည့် အခိုက်၊ သို့မဟုတ် သေခြင်းကို သင် ရင်ဆိုင်နေရသည့်အခိုက်တွင် အကြောင်းအရာ တစ်ခုကိုသာ သတိရလော့။ သေခြင်းကို မကြောက်နှင့်။ ကင်ဆာနောက်ဆုံးအဆင့်တွင် သင် ရှိနေလျှင်ပင် သင်၏ နာမကျန်းမှုတစ်ခု၏ သေနှုန်းက အလွန်မြင့်လျှင်ပင် သေခြင်းကို မကြောက်နှင့်။ သင်၏ ဆင်းရဲဒုက္ခမည်မျှ ကြီးမားလင့်ကစား သေခြင်းကို ကြောက်ရွံ့ပါက သင်သည် ကျိုးနွံနာခံလိမ့်မည် မဟုတ်။ လူအချို့က “သင် ဤသို့ ပြောသည်ကို ကြားရသည့်အခါ ကျွန်ုပ် လှုံ့ဆော်ခံရပြီး သာ၍ပင် ကောင်းသည့် စိတ်ကူးတစ်ခု ရှိပါသည်။ သေခြင်းကို ကျွန်ုပ် ကြောက်ရွံ့မည် မဟုတ်သည်သာမက ထိုအတွက် ကျွန်ုပ် တောင်းလျှောက်မည်။ ယင်းက ဖြတ်ကျော်ရန် သာ၍ လွယ်ကူသွားစေမည် မဟုတ်ပါလား”ဟု ဆိုကြသည်။ သေခြင်းအတွက် အဘယ်ကြောင့် တောင်းလျှောက်မည်နည်း။ သေခြင်းအတွက် တောင်းလျှောက်ခြင်းသည် အစွန်းရောက် စိတ်ကူးတစ်ခု ဖြစ်သည်။ သေခြင်းကို မကြောက်ရွံ့ခြင်းမှာမူ ခံယူရမည့် ယုတ္တိတန်သော သဘောထားတစ်ခု ဖြစ်သည်။ ယင်းမှာ မှန်သည်မဟုတ်လော။ (မှန်ပါသည်။) သေခြင်းကို မကြောက်ရန် သင် ခံယူသင့်သည့် မှန်ကန်သော သဘောထားမှာ အဘယ်နည်း။ သင်သေဆုံးသွားနိုင်လောက်အောင် သင်၏ နာမကျန်းမှု အလွန်ဆိုးရွားပြီး ထိုအတွက် နာမကျန်းမှု ကူးစက်ခံရသည့်လူသည် အသက်အရွယ် မည်မျှရှိသည်ဖြစ်စေ သေနှုန်းက မြင့်မားကာ နာမကျန်းမှု ကူးစက်ခံရသည့်အချိန်မှသည် သေဆုံးသည့်အချိန်က အလွန်တိုတောင်းပါက သင်၏ စိတ်နှလုံးတွင် မည်သည့်အရာကို သင် စဉ်းစားသင့်သနည်း။ “သေခြင်းကို ငါမကြောက်ရ။ အဆုံးတွင် လူတိုင်း သေရသည်။ သို့သော် ဘုရားသခင်ကို ကျိုးနွံနာခံခြင်းသည် လူအများစု မလုပ်ဆောင်နိုင်သည့် အရာတစ်ခုဖြစ်ပြီး ဘုရားသခင်ကို ကျိုးနွံနာခံခြင်းအား လက်တွေ့လုပ်ဆောင်ရန် ဤနာမကျန်းမှုကို ငါ အသုံးပြု၍ရသည်။ ဘုရားသခင်၏ စီစဉ်ညွှန်ကြားမှုများနှင့် အစီအစဉ်များကို ကျိုးနွံနာခံသည့် အတွေးနှင့် သဘောထားတို့ကို ငါ ရှိသင့်ပြီး သေခြင်းကို ငါမကြောက်ရ”ဟူ၍ ဖြစ်သည်။ သေခြင်းသည် လွယ်၏၊ အသက်ရှင်ခြင်းထက် များစွာ သာ၍ လွယ်ကူ၏။ သင့်အနေဖြင့် ပြင်းထန်သော ဝေဒနာဖြင့် ရှိနိုင်ပြီး ထိုအရာကို သင် သတိမပြုမိဘဲရှိမည်ဖြစ်ကာ သင်၏ မျက်လုံးများကို ပိတ်သည်နှင့် သင်၏ ထွက်သက်ရပ်သွားသည်၊ သင့်ဝိညာဉ်က ကိုယ်ခန္ဓာကို စွန့်ပြီး သင့်ဘဝ အဆုံးသတ်လေသည်။ ဤသည်မှာ သေခြင်း၏ ဖြစ်စဉ်ပင် ဖြစ်သည်။ ဤမျှ ရိုးရှင်းပေသည်။ သေခြင်းကို မကြောက်ရွံ့ခြင်းသည် ခံယူရမည့် သဘောထားတစ်ခု ဖြစ်သည်။ ဤအရာအပြင် သင်၏ နာမကျန်းမှု ဆိုးရွားသွားမည်၊ မဆိုးရွားသွားမည်၊ သို့မဟုတ် သင် ကုသပျောက်ကင်းမရနိုင်ပါက သေဆုံးမည်လော၊ သို့မဟုတ် သင် မသေမချင်း အချိန်မည်မျှကြာလိမ့်မည်၊ သို့မဟုတ် သေမည့်အချိန်ရောက်လာသည့်အခါ မည်သည့်ဝေဒနာ ခံစားရမည်ဆိုသည်တို့ကို သင် မစိုးရိမ်ရ။ ဤအရာများကို သင် မစိုးရိမ်ရပေ။ ဤသည်တို့မှာ သင်စိုးရိမ်သင့်သည့်အရာများ မဟုတ်။ ဤသည်မှာ အဘယ့်ကြောင့်ဆိုသော် နေ့ရက်ရောက်လာရမည်ဖြစ်ပြီး ထိုနေ့ရက်သည် တစ်နှစ်နှစ်၊ တစ်လလနှင့် ရက်တစ်ရက်ရက်တွင် ရောက်လာရမည် ဖြစ်သည်။ ထိုအရာမှ သင် ပုန်းကွယ်၍ မရနိုင်သကဲ့သို့ မရှောင်ရှားနိုင်ပေ။ ထိုအရာမှာ သင်၏ ကံကြမ္မာ ဖြစ်သည်။ သင်၏ ကံကြမ္မာဟု ခေါ်သောအရာကို ဘုရားသခင်က ကြိုတင်စီမံထားပြီးဖြစ်ကာ သူက စီစဉ်နှင့်ပြီး ဖြစ်သည်။ သင်၏ နှစ်ကာလသက်တမ်းနှင့် သင် သေဆုံးသည့် အသက်အရွယ်နှင့် အချိန်ကာလတို့ကို ဘုရားသခင်က သတ်မှတ်ပြီးသားဖြစ်ပေသည်။ ထို့ကြောင့် သင် မည်သည့်အရာကို စိုးရိမ်နေသနည်း။ ထိုအရာနှင့်ပတ်သက်၍ သင် စိုးရိမ်နိုင်သော်လည်း ယင်းက မည်သည့်အရာကိုမျှ ပြောင်းလဲစေမည် မဟုတ်။ ထိုအရာနှင့်ပတ်သက်၍ သင်စိုးရိမ်နိုင်သော်လည်း ထိုအရာ မဖြစ်အောင် သင်တား၍မရနိုင်ပေ။ ထိုအရာနှင့်ပတ်သက်၍ သင် စိုးရိမ်နိုင်သော်လည်း ထိုနေ့ကို ရောက်မလာအောင် သင်မတားနိုင်ပေ။ ထို့ကြောင့် သင်၏ စိုးရိမ်မှုသည် မလိုလားအပ်သကဲ့သို့ ထိုအရာလုပ်ဆောင်သမျှမှာ သင့်နာမကျန်းမှု၏ ဝန်ထုပ်ကို ယခင်ထက် သာ၍ လေးလံစေခြင်း ဖြစ်သည်။ ရှုထောင့်တစ်ခုမှာ မစိုးရိမ်ရန် ဖြစ်ပြီး အခြားမှာ သေခြင်းကို မကြောက်ရွံ့ရန် ဖြစ်သည်။ နောက်ထပ် ရှုထောင့်တစ်ခုမှာ “ကျွန်ုပ် သေသည့်နောက်တွင် ကျွန်ုပ်၏ လင်ယောက်ျား (ဇနီးမယား)က ပြန်အိမ်ထောင်ပြုလိမ့်မည်လော။ ကျွန်ုပ်၏ ကလေးကို မည်သူ စောင့်ရှောက်လိမ့်မည်နည်း။ ကျွန်ုပ်၏ တာဝန်ကို မည်သူ တာဝန်ယူလိမ့်မည်နည်း။ မည်သူက ကျွန်ုပ်ကို သတိရလိမ့်မည်နည်း။ ကျွန်ုပ် သေသည့်နောက်တွင် ဘုရားသခင်က ကျွန်ုပ်တို့ အဆုံးသတ်ကို မည်သည့်အရာ ဖြစ်ရန် သတ်မှတ်လိမ့်မည်နည်း”ဟု ဆိုလျက် စိုးရိမ်သောက မရောက်ရန် ဖြစ်သည်။ ဤသို့သော ကိစ္စရပ်များမှာ သင်စိုးရိမ်သင့်သည့်အရာများ မဟုတ်။ သေဆုံးသမျှ လူအားလုံးသည် မိမိတို့ သွားရမည့် သင့်လျော်သော နေရာရှိကြပြီး ဘုရားသခင်က အစီအစဉ်များ ပြုလုပ်ပြီး ဖြစ်သည်။ အသက်ရှင်နေကြသူများသည် ဆက်လက် အသက်ရှင်နေကြလိမ့်မည်။ မည်သည့်လူတစ်ဦးမျှ၏ တည်ရှိခြင်းက လူသားမျိုးနွယ်၏ ပုံမှန် လှုပ်ရှားမှုနှင့် ရှင်သန်မှုတို့ကို ထိခိုက်လိမ့်မည် မဟုတ်သကဲ့သို့ မည်သည့်လူတစ်ဦးမျှ၏ ပျောက်ကွယ်ခြင်းက မည်သည့်အရာကိုမျှ ပြောင်းလဲမသွားစေပေ။ ထို့ကြောင့် ဤအရာများသည် သင် စိုးရိမ်သင့်သည့် အရာများ မဟုတ်ပေ။ သင်၏ အမျိုးမျိုးသော ဆွေမျိုးများနှင့်ပတ်သက်၍ စိုးရိမ်ရန် မလိုအပ်သကဲ့သို့ သင် သေဆုံးသည့်နောက်တွင် တစ်ဦးတလေက သင့်ကို သတိရမည်လောဆိုသည်နှင့် ပတ်သက်၍ သာ၍ပင် စိုးရိမ်ရန် မလိုအပ်ပေ။ တစ်ဦးတလေက သင့်ကို သတိရခြင်းတွင် အဘယ်အဓိပ္ပာယ်ရှိမည်နည်း။ သင်သည် ပေတရုကဲ့သို့ ဖြစ်မည်ဆိုပါက သင့်ကို သတိရခြင်းအတွက် တန်ဖိုးတစ်ခုခု ရှိပေမည်။ သင်သည် ပေါလုကဲ့သို့ဖြစ်မည်ဆိုပါက လူတို့ထံ သင် ယူဆောင်သမျှမှာ ဘေးဒုက္ခဖြစ်မည်ဖြစ်သောကြောင့် တစ်ဦးတလေက သင့်ကို အဘယ်ကြောင့် သတိရလိုမည်နည်း။ သာ၍ လက်တွေ့ကျသော အတွေးဖြစ်သည့် လူတို့ စိုးရိမ်တတ်သော နောက်ထပ် ကိစ္စရပ်တစ်ခုရှိ၏။ ၎င်းတို့က “ကျွန်ုပ် သေသည်နှင့် ဤလောကကို ကျွန်ုပ် တစ်ဖန် မြင်ရတော့မည်မဟုတ်သကဲ့သို့ ဤအရာအားလုံးနှင့်ဆိုင်သည့် ရုပ်ဝတ္ထုဘဝကို ကျွန်ုပ် လုံးဝ တစ်ဖန် မွေ့လျော်ခံစားနိုင်မည် မဟုတ်ပါ။ ကျွန်ုပ် သေသည်နှင့် ဤလောကရှိ မည်သည့်အရာကမျှ ကျွန်ုပ်နှင့် ပတ်သက်တော့မည် မဟုတ်သကဲ့သို့ အသက်ရှင်ခြင်း ခံစားချက် ရှိတော့မည်မဟုတ်ပါ။ ကျွန်ုပ် သေသည်နှင့် မည်သည့်နေရာသို့ ကျွန်ုပ် သွားလိမ့်မည်နည်း”ဟု ပြောကြသည်။ သင်မည်သည့်နေရာသို့ သွားသည်ဆိုသည်မှာ သင်စိုးရိမ်သင့်သည့်အရာတစ်ခု မဟုတ်သကဲ့သို့ သင်စိုးရိမ်သောက ခံစားသင့်သည့်အရာတစ်ခုလည်း မဟုတ်ပေ။ သင်သည် အသက်ရှင်သည့် လူတစ်ဦး ဖြစ်တော့မည် မဟုတ်သကဲ့သို့ ရုပ်ဝတ္ထုလောက၏ လူများ၊ အဖြစ်အပျက်များ၊ အမှုအရာများ၊ ပတ်ဝန်းကျင်များ အစရှိသည်တို့ကို သင် လုံးဝ တစ်ဖန် ခံစားရတော့မည် မဟုတ်သည်ကို စိုးရိမ်နေသည်။ ဤသည်မှာ သင်မစိုးရိမ်သင့်သည့် အရာတစ်ခု သာ၍ပင်ဖြစ်ပြီး ဤအရာများကို သင် လက်မလွှတ်နိုင်လျှင်ပင် အသုံးဝင်မည်မဟုတ်။ သို့ရာတွင် သင့်ကို နှစ်သိမ့်မှု အနည်းငယ် ဆောင်ကြဉ်းနိုင်သည့်အရာမှာ သင်၏ သေခြင်း၊ သို့မဟုတ် သင်၏ ထွက်ခွာခြင်းသည် သင်၏ နောက်ထပ် လူဝင်စားခြင်းအတွက် အသစ်သော အစပြုခြင်းတစ်ခု၊ သာ၍ ကောင်းသည့် အစပြုခြင်းတစ်ခု၊ ကောင်းမွန်သော အစပြုခြင်းတစ်ခု၊ လုံးဝ ကောင်းသည့် အစပြုခြင်းတစ်ခု၊ သင်၏ ဝိညာဉ် တစ်ဖန် ပြန်လာရန်အတွက် အစပြုခြင်းတစ်ခု ဖြစ်ကောင်းဖြစ်နိုင်ပေသည်။ မတူကွဲပြားသည့် နည်းလမ်းတစ်ခုနှင့် မတူကွဲပြားသည့် အသွင်တစ်ခုဖြင့် တည်ရှိရန် သင် ပြန်လာကောင်း ပြန်လာနိုင်သည်နှင့်အမျှ ထိုအရာသည် သေချာပေါက် မကောင်းသည့် အရာတစ်ခု ဖြစ်လိမ့်မည်မဟုတ်ပေ။ မည်သည့် အသွင်ယူမည်ဆိုသည်အတွက်မူ ဘုရားသခင်နှင့် ဖန်ဆင်းရှင်၏ အစီအစဉ်များအပေါ် အတိအကျ တည်မှီသည်။ ဤအချိန်တွင် လူတိုင်း စောင့်ကြည့်ရုံစောင့်ကြည့်သင့်သည်ဟု ဆိုနိုင်ပေသည်။ ဤဘဝတွင် သင် သေဆုံးပြီးသည့်နောက် ပိုမိုကောင်းမွန်သည့် နည်းလမ်းနှင့် ပိုမိုကောင်းမွန်သည့် အသွင်ဖြင့် အသက်ရှင်ရန် သင် ရွေးချယ်ပါက သင်၏ နာမကျန်းမှုက မည်မျှဆိုးရွားသွားလင့်ကစား အရေးအကြီးဆုံးသော အရာမှာ ထိုအရာကို သင် မည်သို့ ရင်ဆိုင်သည်ဆိုသည်နှင့် မည်သည့် ကောင်းမှုကုသိုလ်များကို သင် ပြင်ဆင်သင့်သည်ဆိုသည်တို့ဖြစ်ပြီး သင်၏ အဓိပ္ပာယ်မဲ့သည့် စိတ်ဖိစီးခြင်း၊ သောကနှင့် စိုးရိမ်မှုတို့ မဟုတ်ချေ။ ဤသို့ သင် စဉ်းစားလိုက်သည့်အခါ သေခြင်းနှင့်ဆိုင်သည့် သင်၏ ကြောက်ရွံ့မှု၊ ထိတ်လန့်မှုနှင့် ငြင်းပယ်မှု အဆင့်သည် လျော့နည်းသွားသည် မဟုတ်လော။ (ဟုတ်ပါသည်။) ယခုတင် ငါတို့ ရှုထောင့်မည်မျှ ပြောဆိုခဲ့သနည်း။ တစ်ခုမှာ သေခြင်းကို မကြောက်ရွံ့ခြင်း ဖြစ်သည်။ အခြားအရာများမှာ အဘယ်နည်း။ (ကျွန်ုပ်တို့၏ နာမကျန်းမှု ဆိုးရွားခြင်း ရှိမရှိဆိုသည်ကို ကျွန်ုပ်တို့ စိုးရိမ်ရမည်မဟုတ်သကဲ့သို့ ကျွန်ုပ်တို့၏ အိမ်ထောင်ဖက်များ၊ သားသမီးများ၊ သို့မဟုတ် ကျွန်ုပ်တို့ကိုယ်ပိုင် အဆုံးသတ်များနှင့် ခရီးပန်းတိုင်များ စသည်တို့နှင့်ပတ်သက်၍ ပူပန်သောကခံစားရမည် မဟုတ်ပါ။) ဤအရာအားလုံးကို ဘုရားသခင်၏ လက်ထဲတွင် အပ်ထားလော့။ အခြားမည်သည့်အရာ ရှိသေးသနည်း။ (ကျွန်ုပ်တို့ သေပြီးသည့်နောက် မည်သည့်နေရာသို့ သွားသည်ဆိုသည်ကို ကျွန်ုပ်တို့ စိုးရိမ်ရမည်မဟုတ်ပါ။) ဤအရာများနှင့် ပတ်သက်၍ စိုးရိမ်ရန်မှာ အသုံးမဝင်ပေ။ ပစ္စုပ္ပန်တွင် အသက်ရှင်ပြီး လက်ရှိအချိန်တွင် သင် လုပ်သင့်နေသည့် အရာများကို လုပ်ဆောင်လော့။ အနာဂတ်တွင် အမှုအရာများ မည်သို့ဖြစ်မည်ကို သင် မသိသောကြောင့် ဤအရာအားလုံးကို ဘုရားလက်ထဲ သင် အပ်ထားသင့်သည်။ အခြားမည်သည့်အရာများ ရှိသေးသနည်း။ (ကျွန်ုပ်တို့၏ အနာဂတ် ခရီးပန်းတိုင်အတွက် ကောင်းမှုကုသိုလ်များ ကျွန်ုပ်တို့ အမြန်ပြင်ဆင်သင့်ပါသည်။) မှန်ပေ၏၊ လူတို့သည် အနာဂတ်အတွက် ကောင်းမှုကုသိုလ်များ ပြင်ဆင်သင့်ပြီး သမ္မာတရားကို လိုက်စားသင့်ကာ သမ္မာတရားကို နားလည်၍ သမ္မာတရား စစ်မှန်မှုကို ပိုင်ဆိုင်သည့် လူများဖြစ်သင့်ကြသည်။ လူအချို့က “ယခု သင်သည် သေခြင်းအကြောင်း ပြောနေသည်။ ထို့ကြောင့် အနာဂတ်တွင် လူတိုင်း သေခြင်းကို ရင်ဆိုင်ရမည်ဟု သင် ဆိုလိုပါသလား။ ဤသည်မှာ မကောင်းသည့် နိမိတ်တစ်ခု ဖြစ်ပါသလား”ဟု ဆိုကြသည်။ ဤသည်မှာ မကောင်းသည့် နိမိတ်တစ်ခု မဟုတ်သကဲ့သို့ တစ်ဦးတလေကို သေခြင်းသို့ ကျိန်ဆဲခြင်းဖြစ်ဖို့ မဆိုထားနှင့် သင့်ကို ကာကွယ်ရေး ကာကွယ်ဆေးတစ်ခု ပေးနေခြင်းလည်း မဟုတ်ပေ။ ဤစကားများသည် ကျိန်ဆဲခြင်းများ မဟုတ်။ သို့ဆိုလျှင် မည်သည့်အရာများဖြစ်သနည်း။ (လူတို့အတွက် လက်တွေ့လုပ်ဆောင်မှု လမ်းကြောင်းတစ်ခု ဖြစ်ပါသည်။) မှန်၏၊ ထိုအရာများသည် လူတို့ လက်တွေ့လုပ်ဆောင်သင့်သည့်အရာဖြစ်သည်။ လူတို့ စွဲကိုင်သင့်သည့် မှန်ကန်သည့် အမြင်များနှင့် သဘောထားများဖြစ်ပြီး လူတို့ နားလည်သင့်သည့် သမ္မာတရားများ ဖြစ်သည်။ နာမကျန်းဖြစ်ခြင်း တစ်ခုတလေ မရှိသည့် လူတို့ပင်လျှင် သေခြင်းကို ရင်ဆိုင်ရန် ဤသဘောထားမျိုးလည်း ခံယူသင့်သည်။ ထို့ကြောင့် လူအချို့က “သေခြင်းကို ကျွန်ုပ်တို့ မကြောက်လျှင် သေခြင်းက ကျွန်ုပ်တို့အပေါ် ရောက်လာလိမ့်မည်မဟုတ်ဟု ဆိုလိုပါသလား”ဟု ဆိုကြသည်။ ဤသည်မှာ သမ္မာတရား ဖြစ်သလော။ (မဟုတ်ပါ။) သို့ဆိုလျှင် အဘယ်အရာနည်း။ (အယူအဆတစ်ခုနှင့် ၎င်းတို့၏ စိတ်ကူးဖြစ်သည်။) ထိုအရာမှာ လွဲချော်နေသည်၊ အကျိုးသင့် အကြောင်းသင့် တွေးခေါ်မြော်မြင်မှု ဖြစ်ပြီး ဆိုးယုတ်သည့် အတွေးအခေါ်ဖြစ်သည်။ သမ္မာတရား မဟုတ်ပေ။ သေခြင်းကို သင် မကြောက်ပါက၊ သို့မဟုတ် စိုးရိမ်ခြင်း မရှိပါက သေခြင်းက သင့်အပေါ် ရောက်လာလိမ့်မည် မဟုတ်သကဲ့သို့ သင် သေမည် မဟုတ်ဟူသည်မှာ မမှန်ပေ။ ဤသည်မှာ သမ္မာတရား မဟုတ်ပေ။ ငါ ပြောနေသည့်အရာမှာ သေခြင်းနှင့် နာမကျန်းမှုအပေါ် လူတို့ ရှိသင့်သည့် သဘောထားဖြစ်သည်။ ဤသဘောထားမျိုးကို သင် ခံယူသည့်အခါ စိတ်ဖိစီးမှု၊ သောကနှင့် စိုးရိမ်မှုတို့နှင့်ဆိုင်သည့် အပျက်သဘောဆောင်သော စိတ်ခံစားမှုများကို သင်စွန့်လွှတ်နိုင်သည်။ ထိုအခါ သင်သည် သင်၏ နာမကျန်းမှုကို စွဲလမ်းနေလိမ့်မည်မဟုတ်သကဲ့သို့ သင်၏ အတွေးနှင့် သင့်စိတ်ဝိညာဉ်လောကသည် သင်၏ နာမကျန်းမှုနှင့်ဆိုင်သော အမှန်တရား၏ ထိခိုက်နစ်နာစေခြင်း၊ သို့မဟုတ် နှောင့်ယှက်ခြင်းကို ခံရလိမ့်မည် မဟုတ်ပေ။ လူတို့ ရင်ဆိုင်ရသည့် ကိုယ်ရေးကိုယ်တာ အခက်အခဲများထဲမှ တစ်ခုမှာ ၎င်းတို့၏ အနာဂတ် ရှေ့ရေးများဖြစ်ပြီး နောက်တစ်ခုမှာ နာမကျန်းဖြစ်ခြင်းနှင့် သေခြင်းဖြစ်သည်။ အနာဂတ်ရှေ့ရေးများနှင့် သေခြင်းတို့က လူတို့၏ စိတ်နှလုံးများကို ထိန်းချုပ်နိုင်သော်လည်း ဤပြဿနာနှစ်ခုကို သင် မှန်ကန်စွာ ရင်ဆိုင်ပြီး သင်၏ အပျက်သဘောဆောင်သော စိတ်ခံစားမှုများကို အောင်မြင်နိုင်ပါက သာမညောင်ည အခက်အခဲများက သင့်ကို အနိုင်ယူလိမ့်မည် မဟုတ်ပေ။

၅။ မိမိ၏ ဇာတိပကတိ အသက်တာနှင့်ပတ်သက်၍ သောကရောက်မှု၊ ကြောင့်ကြမှုနှင့် စိုးရိမ်မှုတို့ကို ခံစားရခြင်း

နာမကျန်းမှုအပြင်၊ လူတို့သည် မိမိတို့၏ ဘဝများတွင် အခြားသော တကယ့် ပြဿနာအချို့နှင့်ပတ်သက်၍ မကြာခဏ စိတ်ဖိစီးပြီး သောကရောက်ကာ စိုးရိမ်ကြလေသည်။ ဘဝတွင် တကယ့် ပြဿနာများစွာ ရှိ၏။ ဥပမာအားဖြင့်၊ သင့်အိမ်တွင် စောင့်ရှောက်ခြင်း သို့မဟုတ် ပြုစုပျိုးထောင်ခြင်း လိုအပ်သည့် သက်ကြီးရွယ်အိုများ သို့မဟုတ် ကလေးသူငယ်များ၊ သင်၏ သားသမီးများ၏ ကျောင်းစရိတ်နှင့် နေထိုင်မှု အသုံးစရိတ်များအတွက် လိုအပ်သည့် ငွေများ၊ ဆေးကုသရန် ငွေလိုအပ်နေသော သက်ကြီးရွယ်အိုများနှင့် နေ့စဉ် နေထိုင်မှု အသုံးစရိတ်များအတွက် လိုအပ်သည့် များပြားသော ငွေပမာဏများရှိသည်။ သင်သည် မိမိတာဝန်ကို ထမ်းဆောင်လိုသော်လည်း၊ သင်၏ အလုပ်ကို စွန့်လျှင်၊ သင် မည်သို့ အသက်ရှင်နေထိုင်မည်နည်း။ သင်၏ နေအိမ်စုဆောင်းငွေများ အလျင်အမြန် ကုန်ဆုံးသွားလိမ့်မည်ဖြစ်သောကြောင့်၊ ထို့နောက်တွင် မည်သည့်ငွေမျှမရှိဘဲ သင် မည်သည့်အရာကို လုပ်မည်နည်း။ သင် ငွေထွက်ရှာပါက၊ သင်၏ တာဝန်ကို ထမ်းဆောင်ရာတွင် နှောင့်နှေးမှုများ ဖြစ်စေလိမ့်မည်ဖြစ်သည်။ သို့သော် သင်၏တာဝန်ကို ထမ်းဆောင်ရန် သင်၏ အလုပ်ကို စွန့်ပါက၊ အိမ်တွင်ရှိသော အခက်အခဲများကို ဖြေရှင်းရန် နည်းလမ်းရှိလိမ့်မည် မဟုတ်ပေ။ ဤသို့ဆိုလျှင် မည်သည့်အရာကို သင် လုပ်ဆောင်သင့်သနည်း။ လူများစွာတို့သည် ထိုသို့သော အရာများဖြင့် ရုန်းကန်ပြီး စိတ်ရှုပ်ထွေးကြသည်။ ထို့ကြောင့် ဘုရားသခင်၏ နေ့ရက် ရောက်လာဖို့ အားလုံး တောင့်တကြပြီး၊ မည်သည့်အချိန်တွင် ကြီးမားသည့် ကပ်ဘေးများ ကျရောက်လိမ့်မည်ဆိုသည်နှင့် အစားအစာများသိုလှောင်ရန် လိုအပ်ခြင်းရှိမရှိဆိုသည်တို့ကို တွေးကြသည်။ ၎င်းတို့ ပြင်ဆင်ပါက၊ အိမ်တွင် ငွေပိုငွေလျှံ မရှိသကဲ့သို့ ဘဝက အလွန် ခက်ခဲလာသည်။ အခြားလူများက ပိုကောင်းမွန်သည့် အဝတ်အစားများ ဝတ်ဆင်ကြပြီး ပိုကောင်းသည့် အစားအစာများ စားကြသည်ကို ၎င်းတို့ မြင်ကာ မပျော်မရွှင်ဖြစ်ပြီး၊ မိမိတို့၏ ဘဝက အလွန်ခက်ခဲသည်ဟု ခံစားကြလေသည်။ ၎င်းတို့သည် အချိန်အတော်ကြာ အသားမစားဘဲနေပြီး၊ ကြက်ဥအချို့ရှိပါက စားရန် ဝန်လေးကြကာ ထိုကြက်ဥများကို စျေးတွင် အမြန်သွားရောင်းပြီး ဒေါ်လာ အနည်းအကျဉ်း ရကြလေသည်။ ဤအခက်အခဲများအားလုံးကို ၎င်းတို့ တွေးသည်နှင့်အမျှ၊ စတင် စိုးရိမ်လာကြသည်။ “ဤခက်ခဲသည့်နေ့ရက်များ မည်သည့်အချိန်တွင် အဆုံးသတ်လာလိမ့်မည်နည်း၊ ‘ဘုရား၏ နေ့ရက် ရောက်လာတော့မည်၊ ဘုရား၏ နေ့ရက်ရောက်လာတော့မည်’၊ ပြီးလျှင် ‘ဘုရား၏ အလုပ်သည် မကြာမီ အဆုံးသတ်တော့မည်’ ဟု သူတို့ အမြဲ ပြောကြသည်၊ သို့သော် ဤအရာ မည်သည့်အချိန်တွင် အမှန်တကယ် ဖြစ်ပျက်မည်ဆိုသည်ကို တစ်ဦးတလေက မည်သည့်အချိန်တွင် ငါ့ကို ပြောကြလိမ့်မည်နည်း၊ ဤအရာကို အသေအချာ မည်သူ ပြောနိုင်သနည်း”ဟူ၍ ဖြစ်သည်။ လူအချို့သည် အိမ်နှင့်ဝေးရာတွင် တာဝန်ကို ထမ်းဆောင်လျက် နှစ်ချီကုန်ဆုံးကြပြီး၊ ၎င်းတို့က၊ “ငါ့ကလေးများ ယခု မည်မျှကြီးနေသည် သို့မဟုတ် ငါ၏ မိဘများ ကျန်းမာရေး ကောင်းမကောင်းဆိုသည်ကို ငါ မသိပါ။ ဤနှစ်များတစ်လျှောက်လုံး ငါ အိမ်နှင့်အဝေးတွင် ရှိပြီးဖြစ်ကာ သူတို့ကို မစောင့်ရှောက်ခဲ့ပါ၊ သူတို့တွင် အခက်အခဲတစ်ခုခု ရှိကြပါသလား၊ သူတို့ နာမကျန်းဖြစ်လျှင် မည်သို့လုပ်ကြလိမ့်မည်နည်း၊ သူတို့ကို တစ်ဦးတလေက စောင့်ရှောက်လိမ့်မည်လား၊ ငါ့ မိဘများသည် ယခု အသက် ၈၀ သို့မဟုတ် ၉၀ အရွယ် ရှိရပေမည်၊ သူတို့ အသက်ရှင်သေးလားဆိုသည်ကိုပင် ငါ မသိပါ”ဟု မကြာမကြာ တွေးကြလေသည်။ ဤအရာများကို ၎င်းတို့ စဉ်းစားသည့်အခါ၊ အမည်မသိသည့် သောကသည် သူတို့ စိတ်နှလုံးများထဲ ထွက်ပေါ်လာလေသည်။ ၎င်းတို့ သည် စိတ်သောကခံစားခြင်းအပြင်၊ စိုးရိမ်ကြလိမ့်မည်ဖြစ်သော်လည်း စိုးရိမ်ခြင်းက မည်သည့်အရာကိုမျှ လုံးဝ မဖြေရှင်းပေးသောကြောင့်၊ ၎င်းတို့ စတင် စိတ်ဖိစီးလာကြသည်။ ၎င်းတို့ အလွန် စိတ်ဖိစီးကြသည့်အခါ၊ ၎င်းတို့၏ အာရုံစိုက်မှုက ဘုရားသခင်၏ အမှုတော်နှင့် ဘုရားသခင်၏ နေ့ရက်ဆီသို့ လှည့်သွားပြီး၊ “အဘယ်ကြောင့် ဘုရား၏ နေ့ရက် မရောက်သေးသနည်း၊ ဤသို့ ဟိုယောင်ယောင်သည်ယောင်နှင့်သီးသန့်နေထိုင်ရသည့် ဘဝတစ်ခုကို ငါတို့ အမြဲ အသက်ရှင်ရမည်လား၊ မည်သည့်အချိန်တွင် ဘုရား၏ နေ့ရက် ရောက်ရှိလိမ့်မည်နည်း၊ မည်သည့်အချိန်တွင် ဘုရား၏ အမှုတော် အဆုံးသတ်လာလိမ့်မည်နည်း၊ ဤကမ္ဘာလောကကို ဘုရားက မည်သည့်အချိန်တွင် ဖျက်ဆီးလိမ့်မည်နည်း၊ ဘုရား၏ နိုင်ငံတော်သည် မည်သည့်အချိန်တွင် ကမ္ဘာမြေကြီးပေါ် ထင်ရှားလိမ့်မည်နည်း၊ ဘုရား၏ ဇာတိအဖြစ်တော် ပေါ်ထွန်းသည်ကို မည်သည့်အခါတွင် ငါတို့ မြင်ရလိမ့်မည်နည်း”ဟု တွေးကြလေသည်။ ဤအရာများနှင့် ပတ်သက်၍ ၎င်းတို့ အဖန်ဖန် စဉ်းစားကြပြီး၊ ၎င်းတို့၏ စိတ်နှလုံးများတွင် စိုးရိမ်မှု၊ သောကနှင့် စိတ်ဖိစီးမှုဆိုင်ရာ အပျက်သဘောဆောင်သော စိတ်ခံစားမှုများ ထိုးတက်လာလေသည်။ ၎င်းတို့သည် စိုးရိမ်သည့် အမူအရာတစ်ခု ချက်ချင်း ဖြစ်ပေါ်သွားသည်။ ဝမ်းမြောက်ခြင်း မခံစားရတော့ပေ။ နုံးချည့်စွာလမ်းလျှောက်ကြသည်။ မည်သည့်စားချင်စိတ်မျှမရှိဘဲ အစာစားကြပြီး၊ နေ့စဉ် စိတ်ထွေလျက်ဖြင့် အချိန်ကုန်ဆုံးကြသည်။ ထိုသို့သော အပျက်သဘောဆောင်သည့် စိတ်ခံစားမှုများအတွင်း အသက်ရှင်သည်မှာ ကောင်းမွန်သည့် အရာတစ်ခု ဖြစ်သလော။ (မဟုတ်ပါ။) ဘဝရှိ သေးငယ်သည့် အခက်အခဲတစ်ခုပင်လျှင် လူတို့ကို ရံဖန်ရံခါ မတက်ကြွခြင်းနှင့်ဆိုင်သည့် ဤအပျက်သဘောဆောင်သော စိတ်ခံစားမှုများထဲသို့ ကျဆင်းသွားစေနိုင်ပြီး၊ တစ်ခါတစ်ရံ မည်သည့် အကြောင်းပြချက်မျှ လုံးဝမရှိဘဲ၊ သို့မဟုတ် မည်သည့် အထူး အခြေအနေတစ်ခုမျှမရှိဘဲ၊ သို့မဟုတ် မည်သည့် လူတစ်ဦးတလေကမျှ အထူးတလည်ဖြစ်သော မည်သည့်အရာမျှ ပြောဆိုခြင်းမရှိဘဲနှင့်ပင်၊ ဤအပျက်သဘောဆောင်သော စိတ်ခံစားမှုများသည် လူတို့၏ စိတ်နှလုံးများထဲ အမှုမဲ့အမှတ်မဲ့ တလိပ်လိပ်တက်လာလေသည်။ ဤအပျက်သဘောဆောင်သော စိတ်ခံစားမှုများက လူတို့၏ စိတ်နှလုံးများထဲ တလိပ်လိပ်တက်လာသည့်အခါ၊ ဘုရားသခင်၏ နေ့ရက် ရောက်ရှိဖို့အတွက်၊ သူ၏ အမှုတော် အဆုံးသတ်လာဖို့အတွက်နှင့် သူ၏နိုင်ငံတော် ရောက်လာဖို့အတွက်၊ တမ်းတလျက် လူတို့တွင်ရှိသည့် စိတ်ဆန္ဒများသည် သာ၍ပင် ခိုင်မာလာလေသည်။ လူအချို့သည်၊ “အို ဘုရားသခင်၊ ဤကမ္ဘာလောကနှင့် ဤလူသားမျိုးနွယ်ကို ကျွန်ုပ် မုန်းပါသည်၊ ကျေးဇူးပြုပြီး ဖြစ်နိုင်သမျှ မြန်မြန် အားလုံးကို အဆုံးသတ်ပါ၊ လူတို့၏ သွေးသား ဘဝများကို အဆုံးသတ်ပြီး၊ ဤအခက်အခဲအားလုံးကို အဆုံးသတ်ပေးပါ”ဟု လေးနက်စွာ ဒူးထောက်ပြီး ဘုရားသခင်ထံ မျက်ရည်လှိုင်းများဖြင့်ပင် ဆုတောင်းကြလေသည်။ ၎င်းတို့သည် ရလဒ်မရှိဘဲ ဤသို့ ကြိမ်ဖန်များစွာ ဆုတောင်းကြပြီး၊ စိုးရိမ်မှု၊ သောကနှင့် စိတ်ဖိစီးမှုဆိုင်ရာ အပျက်သဘောဆောင်သည့် စိတ်ခံစားမှုများသည် ၎င်းတို့ စိတ်နှလုံးများကို ပတ်စည်းကာ ၎င်းတို့ကို နက်နဲစွာ လွှမ်းမိုးပြီး လွှမ်းခြုံလျက်၊ ၎င်းတို့၏ အတွေးများနှင့် စိတ်ဝိညာဉ် အတွင်းနက်နက်တွင် ကျန်ရှိနေပေသည်။ အမှန်တွင်၊ ဘုရားသခင်၏ နေ့ရက် စောစောရောက်လာရန်၊ ဘုရားသခင်၏ အမှုတော် စောစော အဆုံးသတ်လာရန်၊ ၎င်းတို့ ဖြစ်နိုင်သမျှ မြန်မြန် ကောင်းချီးများ ရရှိရန်၊ ကောင်းမွန်သည့် ခရီးပန်းတိုင်တစ်ခု ၎င်းတို့ ရှိကြရန်၊ ကောင်းကင်ဘုံထဲသို့ သို့မဟုတ် မိမိတို့ကိုယ်ပိုင် အယူအဆများဖြင့် ၎င်းတို့ စိတ်ကူးပြီး တောင့်တသည့် နိုင်ငံတော်ထဲသို့ ဝင်ရောက်ရန် ၎င်းတို့ တောင့်တသောကြောင့်သာ ဤသို့ဖြစ်ပျက်ခြင်း ဖြစ်သည်။ ထို့ကြောင့် ၎င်းတို့သည် မိမိတို့၏ အတွင်းကျကျ စိတ်နှလုံးများတွင် ဤအရာများနှင့် ပတ်သက်၍ အမြဲ လှုံ့ဆော်ခံရခြင်း ဖြစ်သည်။ အပေါ်ယံအားဖြင့် ၎င်းတို့ လှုံ့ဆော်ခံနေရသည်ကို မိမိတို့ကိုယ်ကို ပြကြသော်လည်း အမှန်တွင် ၎င်းတို့သည် စိတ်ဖိစီး၊ သောကရောက်ပြီး စိုးရိမ်နေကြခြင်း ဖြစ်သည်။ ထိုသို့သော စိတ်ဖိစီးခြင်း၊ ပူပန်သောကနှင့် စိုးရိမ်မှုဆိုင်ရာ ခံစားချက်များက လူတို့ကို စဉ်ဆက်မပြတ် ဝန်းရံနေသည့်အခါ၊ “ဘုရားသခင်၏ နေ့ရက် စောစော ရောက်မလာသကဲ့သို့ ဘုရားသခင်၏ အမှုတော်က ဖြစ်နိုင်သမျှ မြန်မြန် ပြီးပြည့်စုံမည်မဟုတ်လျှင်၊ အလုပ်ကြိုးစားလုပ်ဖို့ ငါ၏ ငယ်ရွယ်မှုနှင့် အစွမ်းအစကို ငါ ကောင်းစွာ အသုံးပြုသင့်သည်၊ ငါ အလုပ်လုပ်ပြီး ငွေရှာချင်သည်၊ လောကတွင် အတန်ငယ် အလုပ်ကြိုးစားပြီး၊ ဘဝကို မွေ့လျော်ချင်သည်။ ဘုရားသခင်၏ နေ့ရက် စောစော ရောက်လာခြင်းမရှိလျှင်၊ ငါ အိမ်ပြန်ပြီး ငါ့မိသားစုနှင့် ပြန်ပေါင်းစည်းချင်သည်၊ လက်တွဲဖော် ရှာချင်သည်၊ အတန်ငယ် ကောင်းစွာ အသက်ရှင်ချင်သည်၊ ငါ့မိဘများကို ထောက်ပံ့ချင်သည်၊ ငါ့သားသမီးများကို ပြုစုပျိုးထောင်ချင်သည်၊ ငါ အိုမင်းသည့်အခါ၊ သားသမီးများစွာ ရှိမည်ဖြစ်ပြီး၊ သူတို့က ငါနှင့်အတူ နေထိုင်ကာ မိသားစုဘဝကို ငါတို့ မွေ့လျော်ခံစားကြမည်၊ ကောင်းလိုက်သည့် မြင်ကွင်းပါတကား၊ ချိုမြိန်လိုက်သည့် ပုံရိပ်တစ်ခုပါတကား”ဟု တွေးလျက်၊ နိုးကြားထကြွသော အတွေးတစ်ခု ရကြလေသည်။ ဤသို့ စဉ်းစားလျက်ဖြင့် ထိုဘဝမျိုး မွေ့လျော်ရန် မျှော်လင့်စောင့်စားကြလေသည်။ ဘုရားသခင်၏ နေ့ရက် ဤနေရာသို့ စောစောရောက်လာမည်ဖြစ်ကြောင်းနှင့် ဘုရားသခင်၏ အမှုတော် မကြာမီ အဆုံးသတ်လာမည်ဖြစ်ကြောင်း လူတို့ စဉ်းစားမိသည့်အခါတိုင်းတွင်၊ ၎င်းတို့၏ ဆန္ဒများ သာ၍ပင် ပြင်းထန်စွာ ပြင်းပြကြပြီး ဘုရားသခင်၏ အမှုတော် ဖြစ်နိုင်သမျှ အမြန်ဆုံး အဆုံးသတ်ဖို့အတွက် ၎င်းတို့၏ တမ်းတမှုသည် သာ၍ပင် တိုး၍ ပြင်းထန်လာသည်။ ထိုသို့သော အခြေအနေတစ်ခုတွင်၊ အမှန်တရားများက လူတို့ ဆန္ဒရှိသည့်အရာနှင့် မကိုက်ညီသည့်အခါ၊ ဘုရားသခင်၏ အမှုတော် အဆုံးသတ်ခြင်း သို့မဟုတ် ဘုရားသခင်၏ နေ့ရက် ရောက်ရှိခြင်းနှင့်ဆိုင်သည့် လက္ခဏာတစ်ခုမျှ လူတို့ မမြင်ရသည့်အခါ၊ ၎င်းတို့၏ စိတ်ဖိစီးခြင်း၊ ပူပန်သောကရောက်ခြင်းနှင့် စိုးရိမ်ခြင်း ခံစားချက်များ ယခင်ထက် တိုး၍ ပြင်းထန်လာသည်။ အနည်းငယ်သော နှစ်ကာလအတွင်းတွင် ၎င်းတို့ အိုမင်းသွားကြပြီး ၎င်းတို့ အိုမင်းသည့် အသက်အရွယ်တွင် ၎င်းတို့ကို စောင့်ရှောက်မည့် လက်တွဲဖော် ရှာမတွေ့ကြသည့်အခါ စိုးရိမ်ကြလေသည်။ ဘုရားအိမ်တော်တွင် မိမိတို့၏ တာဝန်ကို စဉ်ဆက်မပြတ် ထမ်းဆောင်ပြီး၊ လူမှုအဖွဲ့အစည်းနှင့် ဆက်နွှယ်မှုအားလုံး ဖြတ်နှင့်ပြီးဖြစ်လျှင်၊ အသက်ရှင်နေထိုင်ရန် အိမ်ပြန်လာသည့်အခါ လူမှုအဖွဲ့အစည်းထဲသို့ ပြန်ပေါင်းစပ်နိုင်လိမ့်မည်လားဆိုသည်ကို ၎င်းတို့ စိုးရိမ်ကြသည်။ နှစ်အနည်းငယ်အတွင်းတွင် စီးပွားရေးလုပ်ငန်းထဲသို့ ၎င်းတို့ ပြန်သွားလျှင် သို့မဟုတ် အလုပ်သွားပြန်လုပ်လျှင်၊ အချိန်ကာလများကို ၎င်းတို့ အမှီလိုက်နိုင်မည်လား၊ လူအုပ်ထဲမှ ၎င်းတို့ ထင်ပေါ်နိုင်လိမ့်မည်လားဆိုသည်နှင့် ၎င်းတို့ ရှင်သန်နိုင်လိမ့်မည်လားဆိုသည်တို့ကို ၎င်းတို့ စိုးရိမ်ကြလေသည်။ ထိုသို့သော အရာများကို ၎င်းတို့ သာ၍ စိုးရိမ်ပြီး၊ ထိုအရာများနှင့်ပတ်သက်၍ ၎င်းတို့ သာ၍ သောကရောက်ပြီး စိတ်ဖိစီးလေ၊ မိမိတို့တာဝန်ကို တည်ငြိမ်စွာ သာ၍ မထမ်းဆောင်နိုင်သကဲ့သို့ ဘုရားအိမ်တော်တွင် ဘုရားသခင်နောက် မလိုက်နိုင်လေ ဖြစ်သည်။ ထိုသို့ဖြင့်၊ မိမိတို့ အနာဂတ်၊ ၎င်းတို့၏ အလားအလာများနှင့် ၎င်းတို့၏ မိသားစု ဘဝနှင့်ပတ်သက်၍ ပိုပိုပြီး စိုးရိမ်ကြသည့်အပြင်၊ အနာဂတ်တွင် ဘဝ၌ ဖြစ်ပေါ်နိုင်သည့် အခက်အခဲအားလုံးနှင့်ပတ်သက်၍ စိုးရိမ်နေကြလေသည်။ ၎င်းတို့သည် တတ်နိုင်သမျှ စဉ်းစားကြသည်၊ တတ်နိုင်သမျှ စိုးရိမ်ကြသည်။ မိမိတို့၏ မြေးများနှင့် ၎င်းတို့၏ မြေးများ၏ သားစဉ်မြေးဆက်များအတွက် ဘဝက မည်သို့ဖြစ်လိမ့်မည်ဆိုသည်တို့ကိုပင် စိုးရိမ်ကြသည်။ ၎င်းတို့၏ အတွေးများသည် ဝေးဝေး ရောက်ကြသည်၊ အလွန် စေ့စေ့စပ်စပ် တွေးကြပြီး အရာရာကို အစမှအဆုံးတိုင် တွေးကြလေသည်။ လူတို့သည် ဤစိုးရိမ်မှုများ၊ သောကများနှင့် စိတ်ဖိစီးမှု ခံစားချက်များရှိကြသည့်အခါ၊ ၎င်းတို့သည် မိမိတို့ တာဝန်များကို တည်ငြိမ်စွာ ထမ်းဆောင်နိုင်ခြင်း ရှိမလာကြသကဲ့သို့၊ ဘုရားသခင်နောက်သို့ တကယ်ကို မလိုက်နိုင်ကြဘဲ၊ ထိုအစား မကြာခဏ နိုးကြားထကြွသည့် အတွေးများရှိကြပြီး၊ သဘောထား ခုတစ်မျိုး တော်ကြာတစ်မျိုး ပြောင်းကြလေသည်။ ဧဝံဂေလိအလုပ်က အလွန်အဆင်ပြေနေသည်ကို ၎င်းတို့ မြင်သည့်အခါ၊ “ဘုရားသခင်၏ နေ့ရက် မကြာခင် ရောက်လာတော့မည်။ ငါ၏ တာဝန်ကို ငါ ကောင်းစွာ ထမ်းဆောင်ရမည်၊ ဟုတ်သည်၊ လုပ်စမ်းပါလေ၊ နောက်ထပ် နှစ်အနည်းငယ် ငါ ဆက်လုပ်ရမည်၊ ယခုတွင် လုပ်ဆောင်ရန်မှာ မကြာတော့ပါ၊ ဤဆင်းရဲဒုက္ခအားလုံး ထိုက်တန်လိမ့်မည်ဖြစ်ပြီး အားလုံး အကျိုးဖြစ်ထွန်းလိမ့်မည်ဖြစ်ကာ ငါ နောက်ထပ် စိုးရိမ်မှုများ ရှိလိမ့်မည်မဟုတ်”ဟု တွေးကြလေသည်။ သို့ရာတွင် အနှစ်အနည်းငယ်ကြာပြီးနောက်၊ ကြီးမားသည့် ကပ်ဘေးများ ရောက်ရှိမလာသေးသကဲ့သို့၊ မည်သူကမျှ ဘုရားသခင်၏ နေ့ရက်ကို မပြောကြသောကြောင့် ၎င်းတို့၏ စိတ်နှလုံးများ အေးစက်သွားကြသည်။ ဤစိတ်ဖိစီးမှု၊ သောကနှင့် စိုးရိမ်မှုတို့အပြင်၊ ၎င်းတို့၏ နိုးကြားထကြွသော အတွေးများသည် သွားလိုက်၊ လာလိုက်ဆက်ဖြစ်နေပြီး ဤသို့ အဖန်ဖန် ထပ်တလဲလဲဖြစ်နေသည်၊ အလုံးစုံသော အခြေအနေနှင့် ဘုရားအိမ်တော်ရှိ အခြေအနေအတိုင်း အဆုံးမဲ့ သံသရာဖြင့် လှည့်လည်ဖြစ်ပေါ်နေပြီး၊ ထိုအရာများကို ထိန်းချုပ်ရန် ၎င်းတို့ လုပ်ဆောင်နိုင်သည့်အရာ မည်သည့်အရာမျှ မရှိချေ။ တစ်ဦးတလေက မည်သည့်အရာကို ပြောဆိုသည်ဖြစ်စေ၊ ၎င်းတို့ ရောက်ရှိနေသည့် အခြေအနေကို ၎င်းတို့ မပြောင်းလဲနိုင်ကြချေ။ ထိုသို့သော လူများရှိသလော။ (ရှိပါသည်။) ဤကဲ့သို့သော လူများအတွက် ခိုင်မာစွာ ရပ်တည်ရန် လွယ်ကူသလော။ (မလွယ်ကူပါ။) မိမိတို့ တာဝန်များကို ထမ်းဆောင်ရာတွင် ၎င်းတို့၏ သဘောထားနှင့် စိတ်အခြေအနေ၊ ပြီးလျှင် မိမိတို့တာဝန်များအတွက် ၎င်းတို့ ကျင့်သုံးသည့် အားအင်ပမာဏတို့သည် “နောက်ဆုံးရ သတင်း”အပေါ် အားလုံး အခြေခံကြလေသည်။ လူအချို့က၊ “ယုံကြည်စိတ်ချနိုင်သည့် သတင်းအရ၊ ဘုရားသခင်၏ ဧဝံဂေလိတရားသည် အံ့ဖွယ်ရာ ပျံ့နှံ့နေသည်”ဟု ဆိုကြသည်။ ပြီးလျှင် လူအချို့က၊ “နောက်ဆုံးရ သတင်းမှာ ကပ်ဘေးများသည် ကမ္ဘာလောကအနှံ့ ယခု မကြာခဏ ဖြစ်ပျက်နေပြီး၊ သိရသလောက်တွင် ကမ္ဘာလောက၏ အခြေအနေနှင့် ကပ်ဘေးများက ယခုတွင် ဗျာဒိတ်ကျမ်းထဲက ထိုထိုသော ကပ်ဘေးကို ပြီးပြည့်စုံစေသည်။ ဘုရားသခင်၏ အမှုတော်သည် မကြာခင် ပြီးစီးတော့မည်ဖြစ်သည်၊ ဘုရားသခင်၏ နေ့ရက်သည် မကြာခင် ဤနေရာတွင် ရှိလိမ့်မည်ဖြစ်ပြီး၊ ဘာသာရေးလောကတစ်ခုလုံးသည် အုတ်အော်သောင်းတင်း ဖြစ်နေသည်”ဟု ဆိုကြသည်။ “နောက်ဆုံးရ သတင်း” သို့မဟုတ် “ယုံကြည်စိတ်ချရသည့် သတင်း”ကို ၎င်းတို့ ကြားသည့်အခါတိုင်း၊ ၎င်းတို့၏ စိတ်ဖိစီးမှု၊ ပူပန်သောကနှင့် စိုးရိမ်မှုတို့သည် ခဏတာ ရပ်တန့်သွားပြီး၊ ၎င်းတို့ကို နှောင့်မယှက်တော့သကဲ့သို့၊ ၎င်းတို့သည် မိမိတို့၏ နိုးကြားထကြွသည့် အတွေးများကို အချိန်တစ်ခုကြာ ထွက်သွားခွင့်ပေးလိုက်ကြသည်။ သို့ရာတွင်၊ မည်သည့် “ယုံကြည်စိတ်ချရသော သတင်း”တစ်ခုမျှ သို့မဟုတ် မည်သည့် “တိကျမှန်ကန်သော သတင်း”တစ်ခုမျှ လတ်တလော မကြားရသည့်အခါ၊ ၎င်းတို့၏ စိတ်ဖိစီးမှု၊ ပူပန်သောကနှင့် စိုးရိမ်မှုတို့အပြင် ၎င်းတို့၏ နိုးကြားထကြွသော အတွေးများသည် စတင်စီးထွက်လာလေသည်။ အလုပ်အတွက် မည်သည့်နေရာတွင် လျှောက်ရမည်၊ မည်သည့်နေရာတွင် အလုပ်လုပ်ရမည်၊ ကလေးမည်မျှရှိမည်၊ နှစ်အနည်းငယ်အတွင်းတွင် ၎င်းတို့၏ ကလေးများ မည်သည့်နေရာတွင် ကျောင်းသွားရမည်၊ မိမိတို့၏ ကောလိပ်ကျောင်းလခအတွက် မည်သို့ ပြင်ဆင်ရမည်ဆိုသည်တို့ကိုပင် လူအချို့က စဉ်းစားလျက် ပြင်ဆင်ကြပြီး၊ အိမ်တစ်အိမ်၊ မြေ သို့မဟုတ် ကားတစ်စီးကို ဝယ်ဖို့ရန်ပင် စီစဉ်ကြလေသည်။ သို့ရာတွင် “ယုံကြည်စိတ်ချရသည့် သတင်း”ကို ကြားသည်နှင့် ဤအရာများ ခဏတာ တန့်သွားသည်။ ဤသည်မှာ ရယ်စရာတစ်ခုနှင့် တူသည်မဟုတ်လော။ (တူပါသည်။) ဘုရားသခင်ကို နှစ်ပေါင်းများစွာ ယုံကြည်ပြီး ဘုရားသခင်၏ အမှုကို သိရှိလာပြီးသည့်နောက်တွင် လူအချို့သည် “ဘုရားသခင်ကို ယုံကြည်ခြင်းသည် အသက်တာတွင် မှန်ကန်သော လမ်းကြောင်းဖြစ်သည်။ ယင်းသည် အဓိပ္ပာယ် အရှိဆုံးသော အသက်တာ ဖြစ်သည်။ ဤနည်းဖြင့် အသက်ရှင်သန်ခြင်းသည် တန်ဖိုး အရှိဆုံးဖြစ်သည်။ ဘုရားသခင်က ကျွန်ုပ်ကို မည်သို့ ဦးဆောင်လမ်းပြပါစေ၊ ဘုရားသခင် မည်သည့်အရာကို လုပ်ပါစေ ဘုရားသခင် လုပ်ဆောင်သမျှသည် လူများကို ကယ်တင်ရန် လုပ်ဆောင်ခြင်းဖြစ်သည်ကို ကျွန်ုပ် သေချာသောကြောင့် ဘုရားသခင်ကို ကျွန်ုပ် အဆုံးထိတိုင်အောင် လိုက်လျှောက်မည်။ ကောင်းကင်နှင့် မြေကြီး အိုဟောင်းသွားသည်အထိ၊ နေများက တည်နေရာ ပြောင်းလဲသွားသည်အထိကြာသည်ဖြစ်စေ၊ ပင်လယ်များ ခမ်းခြောက်သွားသည်အထိ၊ ကျောက်ဆောင်များ မြေမှုန့်သို့ ပြောင်းသွားသည်အထိ၊ သို့မဟုတ် ပင်လယ်များ ကုန်းမြေဖြစ်လာကာ ကုန်းမြေသည် ပင်လယ်များဖြစ်လာသည်အထိ ကြာသည်ဖြစ်စေ၊ ကျွန်ုပ်၏ စိတ်နှလုံး မပြောင်းလဲရှိနေပြီး အရိုးစွဲနေသည်။ ကျွန်ုပ် အသက်တာ၏ ကျန်ရှိသည့်အချိန်များအတွက် ကျွန်ုပ်၏ စိတ်နှလုံးကို ဘုရားသခင်ထံ ပေးအပ်ထားမည်ဖြစ်ပြီး ဤအသက်တာ၏နောက်တွင် နောက်အသက်တာရှိလျှင် ဘုရားသခင်နောက်သို့ ကျွန်ုပ် လိုက်ဦးမည်ဖြစ်သည်” ဟုပြောလျက် ဘုရားသခင်ကို သက်သေခံနိုင်ကြသည်။ သို့ရာတွင် မိမိတို့ ဘဝများ၌ အခက်အခဲများစွာရှိကြသည့် ဤလူများသည် ဤသို့ မစဉ်းစားကြချေ။ ဘုရားသခင်၌ ၎င်းတို့၏ ယုံကြည်ခြင်းတွင် လောလောဆယ် စောင့်ကြည့်ခြင်းမျှသာ ပါဝင်ပြီး အသက်ရှင်သင့်သည်ဟု မိမိတို့ တွေးထင်သည့် မည်သည့်နည်းလမ်းဖြင့်မဆို မိမိတို့ဘဝများကို ၎င်းတို့ အသက်ရှင်ကြလေသည်။ ဘုရားသခင်ကို ယုံကြည်ရုံဖြင့် ၎င်းတို့၏ ဘဝနေထိုင်မှုပုံစံများ သို့မဟုတ် နဂိုမူလ လိုက်စားမှုများကို ၎င်းတို့ ပြောင်းလဲမည် မဟုတ်ချေ။ ၎င်းတို့သည် မည်သည့်အရာကိုမျှ လုံးဝ မပြောင်းလဲဘဲ ဘုရားသခင်ကို နှစ်ချီ၍ ယုံကြည်ကြပြီး ဘာသာတရားမရှိသူများကဲ့သို့ပင် ၎င်းတို့ ယခင်က အစဉ်သဖြင့် အသက်ရှင်နေထိုင်ခဲ့ကြသကဲ့သို့ ဆက်လက်၍ အသက်ရှင်နေထိုင်ကြလေသည်။ သို့တိုင်အောင် ဘုရားသခင်ကို ယုံကြည်ခြင်းတွင် ထူးခြားသောအရာတစ်ခု ပါဝင်သည်။ ယင်းမှာ ဘုရားသခင်၏ နေ့ရက်သည် မကြာမီ ရောက်လာတော့မည် ဖြစ်သည်၊ ဘုရားသခင်၏ နိုင်ငံတော်သည် မကြာမီ ရောက်လာတော့မည် ဖြစ်သည်၊ ကြီးမားသော ဘေးဒုက္ခများ ကျရောက်လိမ့်မည် ဖြစ်ပြီး ဘုရားသခင်ကို ယုံကြည်သူများသည် ဘေးဒုက္ခများမှ ရုန်းထွက်လွတ်မြောက်နိုင်လိမ့်မည် ဖြစ်သည်၊ ၎င်းတို့သည် ဘေးဒုက္ခများထဲသို့ ကျရောက်မည် မဟုတ်ဘဲ ကယ်တင်ခြင်း ခံရနိုင်သည်။ ယင်းမှာ ဘုရားသခင်ကို ယုံကြည်ခြင်းအား ၎င်းတို့ အလွန့်အလွန် စိတ်ဝင်စားကြသည့် ဤထူးခြားသော အရာကြောင့်သာ ဖြစ်သည်။ ထို့ကြောင့် ဘုရားသခင်၌ ၎င်းတို့၏ ယုံကြည်မှုတွင် ၎င်းတို့၏ ရည်ရွယ်ချက်နှင့် အာရုံစိုက်သည့်အရာမှာ အစဉ် ဤအရာတစ်ခုတည်းသာ ဖြစ်သည်။ တရားဒေသနာ မည်မျှ နားထောင်ကြသည်ဖြစ်စေ၊ သို့မဟုတ် လူတို့ မိတ်သဟာယပြုသည့် သမ္မာတရား မည်မျှ ကြားကြသည်ဖြစ်စေ၊ သို့မဟုတ် ဘုရားသခင်ကို အချိန်မည်မျှကြာ ယုံကြည်ပြီးသည်ဖြစ်စေ၊ ဘုရားသခင်ကို ၎င်းတို့ ယုံကြည်သည့်နည်းလမ်းသည် တစ်ကြိမ်တစ်ခါမျှ မပြောင်းလဲသကဲ့သို့၊ ထိုအရာကို ၎င်းတို့ လုံးဝ မစွန့်ကြချေ။ ၎င်းတို့ကြားသည့် တရားဒေသနာများကြောင့်ဖြစ်စေ၊ ၎င်းတို့ နားလည်သည့် သမ္မာတရားများကြောင့်ဖြစ်စေ၊ ဘုရားသခင်၌ ယုံကြည်မှုအပေါ် ၎င်းတို့၏ မှားယွင်းသည့် အမြင်များကို ပြောင်းလဲခြင်း မရှိ သို့မဟုတ် လက်လွှတ်ခြင်း မရှိကြချေ။ ထို့ကြောင့်၊ အပြင်လောကရှိ အခြေအနေ သို့မဟုတ် ဘုရားအိမ်တော်တွင် ပြောင်းလဲမှုအချို့ ရှိသည်ဖြစ်စေ၊ ပြောဆိုချက်အချို့ရှိသည်ဖြစ်စေ၊ ထိုအရာက ၎င်းတို့၏ အတွင်းကျကျ စိတ်နှလုံးများတွင် အပူပန်ဆုံးဖြစ်သည့် ဤအရာအပေါ် သက်ရောက်မှုတစ်ခု အမြဲ ရှိလေသည်။ ဘုရားသခင်၏ အမှုတော် မကြာခင် ပြီးစီးတော့မည်ဆိုသည်ကို ၎င်းတို့ ကြားပါက၊ ၎င်းတို့ အလွန့်အလွန် ဝမ်းသာကြသည်။ သို့ရာတွင် ဘုရားသခင်၏ အမှုတော် ပြီးစီးရန် အလွန် စောသေးသည်ကို ကြားရပြီး ၎င်းတို့ ဆက်မရှင်သန်နိုင်ပါက၊ ၎င်းတို့၏ စိတ်ဖိစီးမှု၊ ပူပန်သောကနှင့် စိုးရိမ်မှုတို့သည် တဖြည်းဖြည်း ပို၍ ကြီးထွားလိမ့်မည်ဖြစ်ပြီး၊ ဘုရားသခင်၏ အိမ်တော်နှင့် ၎င်းတို့၏ ညီအစ်ကို မောင်နှမများကိုအချိန်မရွေး စွန့်ခွာရန်၊ ဘုရားအိမ်တော်နှင့် ပြတ်ပြတ်သားသား ကင်းကွာမှုတစ်ခု ပြုလုပ်ရန် စတင် ကြလိမ့်မည်ဖြစ်သည်။ ၎င်းတို့၏ ညီအစ်ကို မောင်နှမများ၏ ဆက်သွယ်ရေး အချက်အလက်များအားလုံးနှင့် ၎င်းတို့၏ မက်ဆေ့ချ်များအားလုံးကို လုံးဝ ဖျက်ပစ်ပြီး၊ ဘုရားအိမ်တော်က ၎င်းတို့ကို ပေးပို့ခဲ့သည့် ဘုရားနှုတ်ကပတ်တော် စာအုပ်များကို အသင်းတော်ထံ ပြန်ပို့ရန် အချိန်မရွေး စတင် ပြင်ဆင်ကြသူများလည်း ရှိသည်။ ၎င်းတို့က၊ “ဤဘုရားသခင်ကို ယုံကြည်ခြင်းနှင့် သမ္မာတရား လိုက်စားခြင်း လမ်းကြောင်းအား ငါ အမှန်တကယ် ဆက်လိုက်လျှောက်၍ မဖြစ်ပါ။ ဘုရားသခင်ကို ယုံကြည်ခြင်းဆိုသည်မှာ ပျော်ရွှင်သည့် ဘဝတစ်ခု အသက်ရှင်မည်၊ သားသမီးများ ရှိမည်၊ ကောင်းချီးများ ရရှိပြီး ကောင်းကင်နိုင်ငံထဲသို့ ဝင်ရောက်မည်ကို ဆိုလိုသည်ဟု ငါ ထင်ခဲ့သည်။ ယခုတွင် ဤလှပသည့် အိမ်မက် ကြေမွပျက်စီးသွားပြီဖြစ်သောကြောင့်၊ ပျော်ရွှင်သည့် ဘဝတစ်ခုကို အသက်ရှင်ရန်၊ သားသမီးများရှိရန်နှင့် ဘဝကို မွေ့လျော်ရန် ငါ ရွေးချယ်ဦးမည်ဖြစ်သည်။ သို့တိုင် ဘုရား၌ ငါ၏ ယုံကြည်မှုကို ငါ မစွန့်နိုင်သေးပါ။ ဤဘဝတွင် အဆတစ်ရာ ရရှိပြီး၊ နောက်ဘဝတွင် ထာဝရအသက်ရရှိနိုင်မည့် အခွင့်အရေး ရှိလျှင်၊ ယင်းမှာ သာ၍ ကောင်းမည် မဟုတ်ပါလား”ဟု တွေးကြသည်။ ဤသည်မှာ ဘုရားသခင်၌ ယုံကြည်မှုအပေါ် ၎င်းတို့၏ အမြင်ဖြစ်သည်။ ၎င်းတို့၏ အစီအစဉ်ဖြစ်ပြီး၊ ၎င်းတို့ လုပ်ဆောင်သည့်အရာလည်း ဖြစ်သည်မှာ အမှန်ဖြစ်၏။ ဤသည်မှာ ဘုရားသခင်၌ ၎င်းတို့၏ ယုံကြည်မှုတွင် မိမိတို့၏ စိတ်ကူးများအပေါ် မှီခိုသည့်သူများ၊ မိမိတို့၏ သွေးသား ဘဝများနှင့်ပတ်သက်၍ စိတ်ဖိစီးမှု၊ ပူပန်သောကနှင့် စိုးရိမ်မှုတို့ကို အမြဲခံစားကြသူများ၏ အတွင်းကျကျ စိတ်နှလုံးများရှိ အတွေးနှင့် စီစဉ်မှု ဖြစ်ပြီး၊ ထိုအရာက ၎င်းတို့ လိုက်စားသည့်အရာနှင့် ဘုရားသခင်ကို ယုံကြည်မှုတွင် ၎င်းတို့ လိုက်လျှောက်သည့် လမ်းကြောင်းတို့ကို ကိုယ်စားပြုလေသည်။ ၎င်းတို့ စိတ်အဝင်စားဆုံးသော အရာမှာ မည်သည့်အရာဖြစ်သနည်း။ ၎င်းတို့ စိတ်အဝင်စားဆုံးသော အရာမှာ ဘုရားသခင်၏ နေ့ရက် ရောက်ရှိမည့်အချိန်၊ ဘုရားသခင်၏ အမှုတော် အဆုံးသတ်မည့်အချိန်၊ ကြီးမားသည့် ကပ်ဘေးများ ကျရောက်မည့်အချိန်နှင့် ကြီးမားသည့် ကပ်ဘေးများကို ၎င်းတို့ လွတ်မြောက်နိုင်လိမ့်မည်လား ဆိုသည်တို့ ဖြစ်သည်။ ဤသည်မှာ ၎င်းတို့ စိတ်အဝင်စားဆုံးသော အရာဖြစ်သည်။

မိမိတို့၏ ဇာတိပကတိ ဘဝများနှင့်ပတ်သက်၍ အမြဲ စိတ်ဖိစီး၊ ပူပန်သောကရောက်ပြီး စိုးရိမ်ကြသူများနှင့် ပတ်သက်သရွေ့၊ ဘုရားသခင်၌ ၎င်းတို့၏ ယုံကြည်မှုရှိ ၎င်းတို့၏ လိုက်စားမှုသည် “ဤဘဝတွင် အဆတစ်ရာ ရရှိပြီး၊ နောက်ဘဝတွင် ထာဝရအသက်ရရှိရန်” ဖြစ်သည်။ သို့ရာတွင် ဘုရားသခင်၏ အမှုတော် မည်မျှ တိုးတက်ပြီးဖြစ်သည်၊ ဘုရားသခင်ကို ယုံကြည်သူတို့သည် ကယ်တင်ခြင်း ရရှိခြင်း ရလဒ်ကို ရရှိခြင်းရှိမရှိ၊ လူမည်မျှက သမ္မာတရား ရရှိပြီးဖြစ်သည်၊ ဘုရားသခင်ကို သိရှိလာကာ ကောင်းမွန်သည့် သက်သေခံချက်ကို သက်သေခံပြီးဖြစ်သည်ဆိုသည်နှင့်ပတ်သက်၍ ဤအရာများက ၎င်းတို့နှင့် မည်သည့် ပတ်သက်မှုမျှ မရှိသည့်အလား ၎င်းတို့ မကြားလိုကြချေ။ ဤသို့ဆိုလျှင် မည်သည့်အရာကို ၎င်းတို့ ကြားချင်ကြသနည်း။ (ဘုရားသခင်၏ အမှုတော် မည်သည့်အချိန်တွင် အဆုံးသတ်မည်ဆိုသည်ကို ဖြစ်သည်။) ၎င်းတို့တွင် သာ၍ ကြီးမားသည့် မျှော်လင့်ချက်ရှိသည်မဟုတ်လော။ လူအများစုသည် အလွန် စိတ်သဘောထားသေးသိမ်ကြသည်။ မည်သည့်အရာကို ၎င်းတို့ အာရုံစိုက်သည်ကို ကြည့်လော့။ ကြီးမားသည့် အရာများအတွက်သာ ၎င်းတို့ မျှော်လင့်ကြ၏။ မြင့်မားသည့် အခြေအနေတွင် ၎င်းတို့ ရှိကြသည်တကား။ လူအများစုသည် စိတ်သဘောထားဆိုင်ရာ ပြောင်းလဲမှုများအကြောင်း၊ ဘုရားသခင်ကို ကျိုးနွံနာခံခြင်းအကြောင်း၊ သစ္စာရှိစွာ မိမိတို့တာဝန်ကို ထမ်းဆောင်ခြင်းအကြောင်း၊ သမ္မာတရား စည်းမျဉ်းများနှင့်အညီ အမှုအရာများကို လုပ်ဆောင်ခြင်းအကြောင်းတို့ကို အစဉ်ပြောဆိုလျက် အလွန် အောက်တန်းကျကြသည်သာ ဖြစ်သည်။ ဤလူများသည် မည်သည့်အရာများ ဖြစ်ကြသနည်း။ ၎င်းတို့သည် စိတ်သဘောထား သေးသိမ်လွန်းကြ၏။ တရုတ်လူမျိုးများသည် မည်သည့်အရာကို ပြောကြသနည်း။ ၎င်းတို့ အလွန်နိမ့်ကျကြသည်။ နိမ့်ကျသည်ဆိုသည်မှာ မည်သည့်အရာကို ဆိုလိုသနည်း။ အောက်တန်းကျလွန်းခြင်း ဖြစ်သည်။ ပြီးလျှင် ဤလူများသည် မည်သည့်အရာကို အာရုံစိုက်ကြသနည်း။ ကြီးမြတ်သည့်အရာများ၊ မြင့်မားသည့် အရာများ၊ စျေးကြီးသည့်အရာများကို မျှော်လင့်ကြသည်။ စျေးကြီးသည့်အရာများကို မျှော်လင့်သူတို့သည် ဘုရားသခင်က တစ်နေ့တွင် သူနှင့်တွေ့ဆုံရန် ၎င်းတို့ကို လေထဲ ချီဆောင်လိမ့်မည်ဟု အချည်းနှီးမျှော်လင့်ဆဲဖြစ်လျက်၊ အမြဲ တရိပ်ရိပ် တိုးတက်ချင်ကြသည်။ သင်သည် ဘုရားသခင်ကို တွေ့ဆုံချင်သော်လည်း၊ ဘုရားသခင်က သင့်ကို တွေ့ဆုံလိုခြင်း ရှိမရှိဆိုသည်ကို မမေးချေ။ ဤအံ့ဩဖွယ်အရာများကိုသာ သင် ဆက်လိုချင်နေသည်။ သင်သည် ဘုရားသခင်ကို အကြိမ်အနည်းငယ်သာ တွေ့ဆုံလေပြီလော။ လူတို့သည် ဘုရားသခင်ကို မသိကြသောကြောင့်၊ သူ့ကို သင် တွေ့ဆုံသည့်အခါ၊ သူ့ကို အာခံမိနေလိမ့်ဦးမည် ဖြစ်သည်။ ဤသို့ဆိုလျှင် ဤလူများ၏ စိတ်ဖိစီးမှု၊ ပူပန်သောကနှင့် စိုးရိမ်မှုနောက်ကွယ်ရှိ အကြောင်းရင်းမှာ အဘယ်နည်း။ ထိုအရာမှာ အမှန်တကယ်၎င်းတို့ ဘဝများရှိ အခက်အခဲများကြောင့်သာ ဖြစ်သလော။ မဟုတ်ပေ၊ ၎င်းတို့ဘဝများတွင် အမှန်တကယ် အခက်အခဲများ ရှိကြသောကြောင့် မဟုတ်၊ ၎င်းတို့သည် ဘုရားသခင်၌ ၎င်းတို့၏ ယုံကြည်မှုကို ၎င်းတို့၏ ဇာတိပကတိဘဝများအပေါ် အာရုံစိုက်သောကြောင့် ဖြစ်သည်။ ၎င်းတို့ လိုက်စားမှု၏ အာရုံသည် သမ္မာတရား မဟုတ်ဘဲ၊ ထိုထက် ပျော်ရွှင်သည့် ဘဝတစ်ခုကို အသက်ရှင်ရန်၊ ကောင်းမွန်သည့် ဘဝကို မွေ့လျော်ရန်နှင့် ကောင်းမွန်သည့် အနာဂတ်ကို မွေ့လျော်ရန် ဖြစ်သည်။ ဤလူများ၏ ပြဿနာများသည် ဖြေရှင်းရန် လွယ်ကူပါသလော။ အသင်းတော်တွင် ဤကဲ့သို့သော လူများရှိသလော။ ၎င်းတို့သည် အခြားသူများအား၊ “အို၊ ဘုရားသခင်၏ နေ့ရက် မည်သည့်အချိန်တွင် ရောက်လာလိမ့်မည်နည်း။ ဘုရားသခင် အမှုတော် အဆုံးသတ်တော့မည်ဟု ပြီးခဲ့သည့် နှစ်အတော်များများတွင် ပြောထားသည် မဟုတ်ပါလား။ သို့ဆိုလျှင် အဘယ်ကြောင့် အဆုံးမသတ်သေးသနည်း” ဟု အမြဲ မေးနေကြသည်။ ဤကဲ့သို့သော လူများကို ကိုင်တွယ်ဖြေရှင်းရန် နည်းလမ်းတစ်ခုတလေ ရှိသလော။ ၎င်းတို့ထံ စကားတစ်ခွန်း ပြောပြီး၊ “မကြာခင် အဆုံးသတ်လိမ့်မည်”ဟုသာ ပြောပြလော့။ ဤကဲ့သို့သော လူများနှင့် ပတ်သက်လာသည့်အခါ၊ ပထမဦးစွာ ၎င်းတို့ကို၊ “သင်သည် ဤအရာအကြောင်းကို အမြဲ မေးနေသည်။ အစီအစဉ်အချို့ကို သင် ပြုလုပ်ပြီးပါပြီလား။ ပြုလုပ်ပြီးဖြစ်လျှင်၊ ဤနေရာတွင် မနေချင်သည့်အခါ ဒုက္ခခံပြီး မနေပါနှင့်။ သင် အလိုရှိသည့်အတိုင်းသာ သွားပါ။ သင်၏ ကိုယ်ပိုင်ဆန္ဒများကို မဆန့်ကျင်နှင့်။ ပြီးလျှင် မိမိကိုယ်ကိုအတွက် ဘဝကို ခက်ခဲအောင်မပြုလုပ်နှင့်။ ဘုရားအိမ်တော်သည် သင့်ကို ဤနေရာတွင် ထိန်းသိမ်းနေခြင်း မဟုတ်၊ ဤနေရာတွင် သင့်ကို လှောင်ပိတ်နေခြင်း မဟုတ်ပေ။ သင် အလိုရှိသည့် မည်သည့်အချိန်တွင်မဆို ထွက်သွားနိုင်သည်။ တစ်ဆင့်စကားနှင့်ပတ်သက်၍ အသစ်အဆန်း မည်သည့်အရာရှိသည်ဟု အမြဲ မေးမနေနှင့်။ တစ်ဆင့်စကားမှလာသော သတင်းတစ်ခုခုနှင့်ပတ်သက်ပြီး ‘မကြာမီ’ဟုသည် သင့်အား ပြောခံရလိမ့်မည်။ ထိုအဖြေနှင့် ပတ်သက်၍ သင် ကျေနပ်အားရခြင်း မရှိပါက၊ သင့်စိတ်နှလုံးတွင် အစီအစဉ်များ သင် ပြုလုပ်နှင့်ပြီးဖြစ်ကာ မည်သည့်နည်းဖြင့်မဆို ထိုအစီအစဉ်များကို အနှေးနှင့်အမြန် ပြီးစီးအောင်မြင်အောင် လုပ်လိမ့်မည်ဆိုပါက၊ ကျွန်ုပ်၏အကြံကို ယူလော့။ သင်၏ ဘုရားနှုတ်ကပတ်တော် စာအုပ်များကို ဖြစ်နိုင်သမျှ မြန်မြန် အသင်းတော်ထံ ပြန်ပေးလော့၊ သင်၏ ပစ္စည်းကို ထုပ်ပိုးကာ သွားလော့။ ကျွန်ုပ်တို့သည် အချင်းချင်း နှုတ်ဆက်စကား ဆိုရုံမျှသာဆိုကြမည်ဖြစ်ပြီး၊ ဤအရာများနှင့် ပတ်သက်၍ တစ်ဖန် သင် စိတ်ဖိစီး၊ ပူပန်သောကရောက်ရန် သို့မဟုတ် စိုးရိမ်ရန် တစ်ကြိမ်တစ်ခါမျှ လိုအပ်မည်မဟုတ်ပေ။ အိမ်သို့ပြန်ပြီး သင်၏ ဘဝကို ရှင်သန်လော့။ သင် အဆင်ပြေဖို့ ဆန္ဒပြုပါ၏။ ပျော်ရွှင်ပြီး ရောင့်ရဲသည့် ဘဝတစ်ခုကို ပိုင်ဆိုင်ရန် သင့်ကို ကျွန်ုပ် ဆန္ဒပြုပါ၏။ အနာဂတ်တွင် အရာရာ သင့်အတွက် အလုပ်ဖြစ်ဖို့ ကျွန်ုပ် မျှော်လင့်သည်”ဟု ပြောလော့။ ဤသည်ကို သင် မည်သို့ တွေးထင်ပါသနည်း။ (ကောင်းပါသည်။) အသင်းတော်ကို စွန့်ခွာရန် ၎င်းတို့ကို အကြံပေးလော့။ ၎င်းတို့ကို ထိန်းသိမ်းရန် မကြိုးစားနှင့်။ အဘယ်ကြောင့် ထိန်းသိမ်းရန် မကြိုးစားရမည်နည်း။ (၎င်းတို့သည် ဘုရားသခင်ကို အမှန်တကယ် မယုံကြည်ကြသောကြောင့်၊ ၎င်းတို့ကို ထိန်းသိမ်းရာတွင် အဓိပ္ပာယ်မရှိပေ။) မှန်ပေ၏။ ၎င်းတို့သည် မယုံကြည်သူများ ဖြစ်သည်။ မယုံကြည်သူများကို ထိန်းသိမ်းခြင်းနှင့် မနှင်ထုတ်ခြင်းတွင် မည်သည့် အဓိပ္ပာယ်ရှိမည်နည်း။ လူအချို့က၊ “သို့သော် ၎င်းတို့သည် ဆိုးယုတ်သည့်အရာ မည်သည့်အရာမျှ မလုပ်ဆောင်ခဲ့သကဲ့သို့၊ မည်သည့်အရာကိုမျှ နှောင့်ယှက်ခြင်း မရှိခဲ့ပါ”ဟု ဆိုကြသည်။ တစ်ခုတလေကို ၎င်းတို့ နှောင့်ယှက်ရန် လိုအပ်သလော။ ငါ့ကို ပြောလော့၊ လူတစ်စုတွင် ဤကဲ့သို့သော တစ်စုံတစ်ဦး ရှိနေခြင်းသည် နှောင့်ယှက်မှုတစ်ခု မဟုတ်လော။ ၎င်းတို့ သွားသည့်နေရာတိုင်းတွင်၊ ၎င်းတို့၏ ကိုယ်နှုတ်အမူအရာနှင့် လုပ်ရပ်တို့သည် နှောင့်ယှက်မှုတစ်ခုကို ဖြစ်စေနှင့်ပေသည်။ ၎င်းတို့သည် ဝိညာဉ်ရေးရာ ဆက်ကပ်မှုများကို လုံးဝ ဆောင်ရွက်ခြင်းမရှိ၊ ဘုရားနှုတ်ကပတ်တော်များကို လုံးဝ ဖတ်ရှုခြင်းမရှိ၊ လုံးဝ ဆုတောင်းခြင်း မရှိ သို့မဟုတ် စုဝေးပွဲများတွင် မိတ်သဟာယပြုခြင်း မရှိကြချေ။ ၎င်းတို့သည် တစ်ဆင့်စကားနှင့်ပတ်သက်၍ အသစ်အဆန်း မည်သည့်အရာရှိသည်ဆိုသည်ကို အမြဲ မေးမြန်းလျက် မိမိတို့တာဝန်များကို ဟန်ဆောင်လုပ်ပြရုံသာ လုပ်ပြကြလေသည်။ ၎င်းတို့သည် ထူးထူးခြားခြားပင် စိတ်လှုပ်ရှားထိခိုက်လွယ်ပြီး၊ ပြောင်းလဲလွယ်ကြလေသည်။ စားခြင်း၊ သောက်ခြင်းနှင့် မိမိတို့ကိုယ်ကို မွေ့လျော်ခြင်းကိုလည်း ထူးထူးခြားခြား အာရုံစိုက်ကြပြီး၊ ပျင်းရိသည့်သူ၊ စားသောက်ရာတွင် မွေ့လျော်ကြသည့်သူ၊ အိပ်ရာတွင် မွေ့လျော်ကြသူ၊ ဗရုတ်ကျသောသူ၊ ဘုရားအိမ်တော်တွင် အရေအတွက်ကိုသာ ဖြည့်ရန် ရှိကြသူအချို့ပင် ရှိသည်။ ၎င်းတို့သည် မိမိတို့တာဝန်များကို ထမ်းဆောင်ခြင်းအား စိတ်မဝင်စားသကဲ့သို့၊ လတ်လျားလတ်လျားနေသူများသာ ဖြစ်သည်။ ဘုရားအိမ်တော်သို့ ၎င်းတို့ လာကြသည့်အခါ၊ မိမိတို့ကိုယ်ကို အကျိုးရှိစေမည့် အမှုအရာများကိုသာ ရှာဖွေနေကြပြီး၊ အခွင့်အရေးယူကြလေသည်။ ၎င်းတို့ အခွင့်အရေး မယူနိုင်ပါက၊ မဆိုင်းမတွ ထွက်သွားကြလိမ့်မည်။ ၎င်းတို့သည် မဆိုင်းမတွ ထွက်သွားကြမည်ဆိုသည်ကို သိရသည့်အခါ၊ နောက်ကျသည်ထက် စောစော ထွက်သွားသည်မှာ ပိုကောင်းသည် မဟုတ်လော။ ဤကဲ့သို့သော လူများသည် အဆုံးထိပင် အလုပ်မလုပ်ပေးနိုင်ကြသကဲ့သို့ ၎င်းတို့၏ အလုပ်လုပ်ပေးခြင်းသည် ကောင်းကျိုးမရှိပေ။ ၎င်းတို့ အလုပ်လုပ်ပေးကြသည့်အခါ၊ မှန်ကန်သည့် အရာများကို မလုပ်ဆောင်ကြချေ။ ၎င်းတို့သည် မယုံကြည်သူများသာ ဖြစ်သည်။ ဘုရားသခင်ကို ၎င်းတို့၏ ယုံကြည်မှုတွင်၊ ကိစ္စရပ်များကို တတိယရှုထောင့်အမြင်မှ ၎င်းတို့ မှတ်ယူကြသည်။ ဘုရားသခင်၏ အိမ်တော် ကြီးပွားသည့်အခါ၊ ကောင်းချီးခံစားရမည့် မျှော်လင့်ချက်ရှိသည်၊ အကျိုးအမြတ်ရှိသည်၊ ဘုရားသခင်၌ ၎င်းတို့၏ ယုံကြည်မှု အချည်းနှီးမဖြစ်ကြောင်း၊ ၎င်းတို့ အခွင့်အရေး ဆုံးရှုံးခြင်းမရှိကြောင်းနှင့် နိုင်သည့်ဘက်တွင် ၎င်းတို့ ရှိသည်မှာ သေချာသည်ဟု တွေးလျက် ပျော်ရွှင်ကြသည်။ သို့ရာတွင်၊ ဘုရားသခင်၏ အိမ်တော်သည် ဆိုးယုတ်သည့် အင်အားစုများ၏ ဖိနှိပ်ခြင်းခံရပါက၊ လူမှုအဖွဲ့အစည်း၏ စွန့်ပစ်ခြင်းခံရပါက၊ အသရေဖျက်ခြင်းနှင့် ညှဉ်းပန်းနှိပ်စက်ခြင်းတို့ကို ခံရပြီး၊ ကြောက်မက်ဖွယ်ဖြစ်သော အကျပ်အတည်းတွင်ရှိပါက၊ ၎င်းတို့သည် စိတ်မပျက်ရုံသာမက လှောင်ပြောင်ကြလေသည်။ ဤကဲ့သို့သော လူများကို အသင်းတော်ထဲတွင် ငါတို့ ထိန်းသိမ်း၍ ရသလော။ (မရပါ။) ၎င်းတို့သည် မယုံကြည်သူများနှင့် ရန်သူများ ဖြစ်ကြသည်။ ရန်သူတစ်ဦးသည် သင်၏ ဘေးတွင်ပင် ရှိသည့်တိုင် သင်သည် ၎င်းတို့ကို ညီအစ်ကို မောင်နှမအဖြစ် မှတ်ယူပါက၊ သင်သည် မိုက်မဲသည် မဟုတ်လော။ ဤကဲ့သို့သော လူများသည် လိုလိုလားလား အလုပ်မလုပ်ပေးနိုင်ပါက၊ နှင်ထုတ်ခံရသင့်သည်၊ မှန်ပါသလော။ (မှန်ပါသည်။) ဧကန်အမှန်ပင်ဖြစ်သည်။ ထိုအရာကို ချက်ချင်း၊ အကုန်အစင် လုပ်ဆောင်လော့။ ၎င်းတို့ကို အကြံပေးရန် မလိုအပ်။ ၎င်းတို့ကို ထွက်သွားရန်သာ အပြတ်အသတ် တောင်းဆိုလော့။ ၎င်းတို့ကို လေကုန်ခံပြောရန် မလိုအပ်ပေ။ ၎င်းတို့ကို အထုပ်အပိုးဖြင့် အိမ်သို့ သင် ပြန်ပို့လိုက်သင့်သည်။ အနှစ်သာရအားဖြင့်၊ ၎င်းတို့သည် ဘုရားအိမ်တော်နှင့် သက်ဆိုင်သောလူများ မဟုတ်။ အသင်းတော်ထဲသို့ ကိုယ့်နည်းကိုယ့်ဟန်ဖြင့် ဝင်ရောက်သည့် မယုံကြည်သူများသာ ဖြစ်သည်။ ၎င်းတို့ လာသည့်နေရာသို့သာ ၎င်းတို့ ပြန်သွားနိုင်ပြီး၊ သင်သည် ၎င်းတို့ကို ထွက်သွားဖို့သာ တောင်းဆိုနိုင်သည်။ အသင်းတော်ထဲသို့ ၎င်းတို့ ဝင်ရောက်ပြီးသည့်နောက်တွင်၊ လူအချို့သည် အမှန်တကယ်ပင် ၎င်းတို့ကိုယ်တိုင်နှင့် ညီအစ်ကို မောင်နှမများ၊ ဘုရားအိမ်တော်တို့ကြား ရှင်းလင်းပြတ်သားသည့် ခြားနားမှုကို သတ်မှတ်ကြသည်။ ဤသည်မှာ အဘယ့်ကြောင့်ဆိုသော် ၎င်းတို့ လုပ်ဆောင်ရန် လာသည့်အရာကို ၎င်းတို့ သိကြသောကြောင့်လည်းကောင်း၊ ၎င်းတို့ အမှန်တကယ် ယုံကြည်ခြင်း ရှိမရှိဆိုသည့်အပြင် ဘုရားသခင်၏ အမှုတော် အဆုံးသတ်လာမည့်အချိန်နှင့် စပ်လျဉ်း၍ ၎င်းတို့၏ မျှော်လင့်ချက်များနှင့် ကောင်းချီးများ ၎င်းတို့ ရရှိနိုင်ခြင်း ရှိမရှိဆိုသည်ကို သိရှိကြသောကြောင့်လည်းကောင်း၊ ဘုရားအိမ်တော်၏ မည်သည့်အလုပ်မျှ သို့မဟုတ် လူတို့ ဝင်ရောက်ရန် ဘုရားသခင် တောင်းဆိုသည့် မည်သည့် သမ္မာတရားမျှ ၎င်းတို့နှင့် မည်သို့မျှ လုံးဝ ပတ်သက်ခြင်းမရှိသောကြောင့်လည်းကောင်း ဖြစ်သည်။ ဤအရာများကို ၎င်းတို့ အာရုံမစိုက်ကြချေ။ အသင်းတော်က ဖတ်ရှုရန် ၎င်းတို့ကို ပေးပို့သည့် ဘုရားနှုတ်ကပတ်တော် စာအုပ်များကို ၎င်းတို့ မဖတ်ကြသကဲ့သို့၊ ထုပ်ပိုးမှုအပြင်အဆင်ကို မဖွင့်ရသေးဘဲ ထိုစာအုပ်များကို အနီးအနားတွင် ဤအတိုင်း ထားလိုက်လေသည်။ ထိုသို့သော လူများသည် ဘုရားသခင်ကို ယုံကြည်ကြသည်ဟုသာ ပြောကြ၏။ အပေါ်ယံအားဖြင့် အခြားသူများကဲ့သို့ ၎င်းတို့ ယုံကြည်မည့်ပုံရပြီး၊ မိမိတို့ တာဝန်များကို ထမ်းဆောင်ရန် ဟန်ဆောင်လုပ်ပြကြလေသည်။ ဘုရားနှုတ်ကပတ်တော်များကို တစ်ကြိမ်တစ်ခါမျှ မဖွင့်ဖူးကြ။ စာတစ်မျက်နှာမျှပင် မလှန်ဖူးကြ။ ထိုအရာတစ်ခုမျှ ၎င်းတို့ မဖတ်ဖူးကြပေ။ ဘုရားအိမ်တော်က အွန်လိုင်းတွင် တင်ထားသည့် အတွေ့အကြုံဆိုင်ရာ သက်သေခံချက် ဗီဒီယိုများ၊ ဧဝံဂေလိ ရုပ်ရှင်များ သို့မဟုတ် ဓမ္မတေးသီချင်းများ၊ စသည်တို့ကိုလည်း ၎င်းတို့ လုံးဝ မကြည့်ကြချေ။ အများအားဖြင့် မည်သည့်အရာကို ၎င်းတို့ ကြည့်ရှုကြသနည်း။ အဓိပ္ပာယ်မရှိသောအရာကိုသာ ကြည့်ရှုလျက်၊ လူကြိုက်များသော ရှိုးပွဲများ၊ ဗီဒီယိုကလစ်များနှင့် ဟာသဇာတ်လမ်းများကို ကြည့်ရှုကြသည်။ ဤလူများသည် မည်သည်များဖြစ်ကြသနည်း။ ၎င်းတို့သည်၊ “ယခုတွင် ဧဝံဂေလိအလုပ်သည် နိုင်ငံမည်မျှအထိ ပျံ့နှံ့ပြီနည်း။ လူမည်မျှသည် ဘုရားသခင်ထံ လှည့်လာကြပြီနည်း။ နိုင်ငံမည်မျှတွင် အသင်းတော်များကို ယခု တည်ထောင်ပြီးပြီနည်း။ အသင်းတော်မည်မျှ ရှိသနည်း။ ဘုရားသခင်၏ အမှုတော်သည် မည်သည့်အဆင့်တွင် ရှိသနည်း”ဟူသည်တို့ကို မေးမြန်းရန် အသင်းတော်သို့ ရံဖန်ရံခါ လည်ပတ်ကြလေသည်။ ၎င်းတို့၏ အားလပ်သည့်အချိန်တွင်၊ ဤအရာများအကြောင်းကို အမြဲ မေးကြသည်။ ဤလူသည် သူလျှိုတစ်ဦးဖြစ်ကြောင်း သံသယတစ်ခု ရှိသည် မဟုတ်လော။ ငါ့ကိုပြောလော့၊ ဤကဲ့သို့သော တစ်စုံတစ်ဦးကို ထိန်းသိမ်းရန်မှာ အဆင်ပြေသလော။ (အဆင်မပြေပါ။) ၎င်းတို့သည် မိမိဆန္ဒအလျောက် အသင်းတော်ကို မစွန့်ခွာပါက၊ သင်သည် ၎င်းတို့ကို သိရှိသည်နှင့် ဖယ်ရှားပြီး၊ ဤဘေးဆိုးများမှ အသင်းတော်ကို ဖယ်ရှားရမည်။ ၎င်းတို့ကို ထိန်းသိမ်းခြင်းသည် အဓိပ္ပာယ်မဲ့ပြီး၊ ဒုက္ခဖြစ်စေလိမ့်မည်။ ထို့ကြောင့်၊ ဤလူများ စိတ်ဖိစီး၊ ပူပန်သောကရောက်ပြီး စိုးရိမ်ကြသည့် အရာများသည် ငါတို့နှင့် မည်သို့မျှ မပတ်သက်ပေ။ ၎င်းတို့ကို အကြံပေးရန် ဒုက္ခမခံနှင့်၊ ပြီးလျှင် ၎င်းတို့နှင့်အတူ သမ္မာတရားကို မိတ်သဟာယပြုရန်မှာ အသုံးမဝင်ပေ။ ၎င်းတို့ကို ဖယ်ရှားလိုက်ပြီး ထိုအရာနှင့်ပတ်သက်၍ အပြီးသတ်လော့။ ဤကဲ့သို့သော လူများကို ကိုင်တွယ်ဖြေရှင်းရန် ဤသည်မှာ အကောင်းဆုံး နည်းလမ်း ဖြစ်သည်။

၆။ မိမိ၏ အိုမင်းလာသော အသက်အရွယ်နှင့်ပတ်သက်၍ သောကရောက်မှု၊ ကြောင့်ကြမှုနှင့် စိုးရိမ်မှုတို့ကို ခံစားရခြင်း

မယုံကြည်သူများအပြင်၊ ညီအစ်ကို မောင်နှမများထဲတွင် အသက် ၆၀ မှ ၈၀ သို့မဟုတ် ၉၀ ခန့်ထိရှိပြီး၊ မိမိတို့၏ အိုမင်းသည့် အသက်အရွယ်ကြောင့် အချို့သော အခက်အခဲများလည်း တွေ့ကြုံကြရသည့် သက်ကြီးရွယ်အိုများလည်း ရှိသည်။ ၎င်းတို့၏ အသက်အရွယ် ထိုသို့ဖြစ်စေကာမူ၊ ၎င်းတို့၏ အတွေးအခေါ်သည် သေချာပေါက် မှန်ကန်ခြင်း သို့မဟုတ် ယုတ္တိတန်ခြင်း သိပ်မရှိသကဲ့သို့၊ ၎င်းတို့၏ စိတ်ကူးများနှင့် အမြင်များသည် သမ္မာတရားနှင့် သေချာပေါက် ကိုက်ညီခြင်း မရှိပေ။ ဤသက်ကြီးရွယ်အိုများသည် အလားတူ ပြဿနာများသာ ရှိကြပြီး၊ ၎င်းတို့က၊ “ငါ့ ကျန်းမာရေး သိပ်မကောင်းတော့သကဲ့သို့ မည်သည့်တာဝန်ကို ငါ ထမ်းဆောင်နိုင်သည်နှင့်ပတ်သက်၍ အကန့်အသတ်ရှိသည်။ ဤသေးငယ်သည့် တာဝန်ကိုသာ ငါ ထမ်းဆောင်လျှင်၊ ဘုရားသခင်က ငါ့ကို သတိရပါမည်လား။ တစ်ခါတစ်ရံတွင် ငါ နာဖျားတတ်ပြီး ငါ့ကို စောင့်ရှောက်ဖို့ တစ်စုံတစ်ဦး လိုအပ်သည်။ ငါ့ကို စောင့်ရှောက်ရန် မည်သူမျှ မရှိသည့်အခါ၊ ငါ့တာဝန်ကို ငါ ထမ်းဆောင်နိုင်ခြင်း မရှိပါ။ ထို့ကြောင့် မည်သည့်အရာကို ငါ လုပ်ဆောင်နိုင်သနည်း။ ငါသည် အိုမင်းပြီး၊ ဘုရားနှုတ်ကပတ်တော်များကို ဖတ်သည့်အခါ ထိုနှုတ်ကပတ်တော်များကို မမှတ်မိနိုင်သကဲ့သို့ သမ္မာတရားကို နားလည်ရန် ငါ့အတွက် ခက်ခဲသည်။ သမ္မာတရားနှင့် ပတ်သက်၍ မိတ်သဟာယပြုနေချိန်တွင်၊ ကမောက်ကမဖြစ်ပြီး ယုတ္တိမရှိသော ပုံစံဖြင့် ငါ စကားပြောပြီး ဝေမျှထိုက်သည့် မည်သည့် အတွေ့အကြုံမျှ မရှိပါ။ ငါသည် အိုမင်းပြီဖြစ်ပြီး၊ လုံလောက်သည့် အားအင်မရှိပါ။ ငါ့အမြင်အာရုံသည် သိပ်မကောင်းသကဲ့သို့ ငါ မသန်မာတော့ပါ။ အရာရာသည် ငါ့အတွက် ခက်ခဲ၏။ ငါ့တာဝန်ကို ငါ မထမ်းဆောင်နိုင်ရုံမက၊ အမှုအရာများကို ငါ အလွယ်တကူ မေ့ပြီး၊ တလွဲဖြစ်စေသည်။ တစ်ခါတစ်ရံ ငါ စိတ်ရှုပ်ထွေးပြီး အသင်းတော်နှင့် ငါ၏ ညီအစ်ကို မောင်နှမများအတွက် ပြဿနာများဖြစ်စေသည်။ ငါသည် ကယ်တင်ခြင်း ရရှိလိုပြီး သမ္မာတရားကို လိုက်စားလိုသော်လည်း၊ အလွန်ခက်ခဲသည်။ မည်သည့်အရာကို ငါ လုပ်နိုင်သနည်း”ဟု အမြဲ စိုးရိမ်ပူပန်ကြလေသည်။ ဤအရာများကို ၎င်းတို့ တွေးသည့်အခါ၊ “ဘုရားသခင်ကို ငါ ဤအသက်အရွယ်တွင်သာ စတင် ယုံကြည်လာခဲ့သည်မှာ အဘယ်သို့ ဖြစ်ရသနည်း။ မိမိတို့ အသက် ၂၀ နှင့် ၃၀ ခန့်အရွယ်တွင် ရှိကြသူများ သို့မဟုတ် မိမိတို့ အသက် ၄၀၊ ၅၀ ခန့်အရွယ်တွင်ရှိသူများနှင့်ပင် ငါ အဘယ်သို့ မတူရသနည်း။ အလွန်အိုမင်းသည့် ယခုအချိန်တွင်သာ ဘုရားသခင်၏ အမှုတော်ကို ငါ အဘယ်သို့ အမှတ်မထင် ကြုံလာရသနည်း။ ငါ့ ကံကြမ္မာ ဆိုးခြင်းတော့ မဟုတ်ပါ။ အနည်းဆုံးအနေဖြင့် ဘုရားသခင်၏ အမှုတော်ကို ယခု ငါ ကြုံရပြီဖြစ်သည်။ ငါ့ ကံကြမ္မာ ကောင်းမွန်ပြီး၊ ဘုရားသခင်က ငါ့ကို သနားကြင်နာလေပြီ။ ငါ ပျော်ရွှင်ချမ်းမြေ့ခြင်းမရှိသည့်အရာ တစ်ခုသာရှိပြီး ထိုအရာမှာ ငါ အိုမင်းလွန်းခြင်း ဖြစ်သည်။ ငါ့ မှတ်ဉာဏ် သိပ်မကောင်းသကဲ့သို့၊ ငါ့ ကျန်းမာရေးလည်း ထိုမျှမကောင်းပါ။ သို့သော် ငါ့မှာ ခိုင်ခံ့ပြီး မယိမ်းယိုင်သည့် အတွင်းခွန်အား ရှိပါသည်။ ငါ့ ခန္ဓာကိုယ်က ငါ့ကို မနာခံတော့ခြင်းသာဖြစ်ပြီး၊ စုဝေးပွဲများတွင် အတန်ငယ် နားထောင်ပြီးနောက် ငါ အိပ်ငိုက်သွားသည်။ တစ်ခါတစ်ရံ ငါ ဆုတောင်းဖို့ မျက်လုံးများမှိတ်ပြီးနောက် အိမ်မောကျသွားကာ ဘုရားနှုတ်ကပတ်တော်များကို ဖတ်ချိန်တွင် ငါ့စိတ်က ပျံ့လွင့်နေသည်။ အနည်းငယ်မျှ ဖတ်ပြီးနောက်တွင်၊ ငါ အိပ်ငိုက်သွားပြီး၊ တစ်မှေးအိပ်မိကာ နှုတ်ကပတ်တော်များကို သဘောမပေါက်ပါ။ ငါ မည်သည့်အရာကို လုပ်ဆောင်နိုင်သနည်း။ ထိုသို့သော လက်တွေ့ကျသည့် အခက်အခဲများဖြင့်၊ သမ္မာတရားကို ငါ လိုက်စားပြီး နားလည်နိုင်သေးပါသလား။ နားမလည်နိုင်လျှင်၊ သမ္မာတရား စည်းမျဉ်းများအတိုင်း ငါ လက်တွေ့လုပ်ဆောင်နိုင်ခြင်းမရှိလျှင်၊ ငါ၏ ယုံကြည်မှုအားလုံးသည် အချည်းနှီးဖြစ်မည် မဟုတ်ပါလား။ ကယ်တင်ခြင်း ရရှိရန် ငါ ပျက်ကွက်မည်မဟုတ်ပါလား။ မည်သည့်အရာကို ငါ လုပ်ဆောင်နိုင်သနည်း။ ငါ အလွန် စိုးရိမ်မိသည်။ ဤအသက်အရွယ်တွင်၊ မည်သည့်အရာမျှ အရေးမကြီးတော့ပါ။ ဘုရားသခင်ကို ယခု ငါ ယုံကြည်သည့်အတွက်၊ ငါ့မှာ နောက်ထပ် စိုးရိမ်မှုများမရှိတော့ပါ၊ စိတ်သောကရောက်စရာ မည်သည့်အရာမျှ မရှိသကဲ့သို့၊ ငါ၏ သားသမီးများ အရွယ်ရောက်ပြီး သူတို့ကို စောင့်ရှောက်ဖို့ သို့မဟုတ် ပြုစုပျိုးထောင်ဖို့ ငါ့ကို မလိုအပ်ကြတော့ပါ။ ဘဝတွင် ငါ့တွင် ကျန်ရှိသည့် နှစ်ကာလများ၌ ငါ၏ အကြီးမားဆုံးသော ဆန္ဒမှာ သမ္မာတရားကို လိုက်စားရန်၊ ဖန်ဆင်းခံတစ်ဦး၏ တာဝန်ကို လုပ်ဆောင်ရန်နှင့် နောက်ဆုံးတွင် ကယ်တင်ခြင်း ရရှိရန်ဖြစ်သည်။ သို့ရာတွင် ငါ၏ တကယ့် အခြေအနေဖြစ်သည့် အသက်အရွယ်ကြောင့် အမြင်ဝေဝါးပြီး၊ စိတ်ရှုပ်ထွေးခြင်း၊ ကျန်းမာရေး ချို့တဲ့ခြင်း၊ မိမိတာဝန်ကို ကောင်းစွာ မထမ်းဆောင်နိုင်ခြင်းနှင့် တစ်ခါတစ်ရံ ငါ တတ်နိုင်သမျှ လုပ်ဆောင်ရန် ကြိုးစားချိန်တွင် ပြဿနာများ ဖန်တီးနေမိခြင်းတို့ကို ယခု ကြည့်သည့်အခါ၊ ကယ်တင်ခြင်း ရရှိခြင်းသည် ငါ့အတွက် လွယ်ကူမည်မဟုတ်သည့်ပုံ ပေါ်ပေသည်”ဟု တွေးလျက် စတင်စိုးရိမ်သောကရောက်ကြလေသည်။ ဤအရာများကို ၎င်းတို့ အဖန်ဖန် တွေးကြပြီး၊ တိုး၍ ပူပန်သောကရောက်ကြပြီးနောက်၊ “လူငယ်များထံသို့သာ ကောင်းသည့်အရာများ ဖြစ်ပျက်ပြီး အိုမင်းသော လူများထံသို့ မဖြစ်ပျက်သည့်အလား ထင်ရသည်။ အမှုအရာများက မည်မျှ ကောင်းမွန်သည်ဖြစ်စေ၊ ထိုအရာများကို ငါ မွေ့လျော်နိုင်တော့မည် မဟုတ်သည့်အလား ထင်ရသည်”ဟု တွေးကြလေသည်။ ဤအရာများကို ၎င်းတို့ စဉ်းစားလေလေ၊ ၎င်းတို့ စိုးရိမ်သောကရောက်ပြီး ကြောင့်ကြလေလေဖြစ်သည်။ ၎င်းတို့သည် မိမိတို့ကိုယ်ကိုနှင့် ပတ်သက်၍ စိုးရိမ်ကြရုံမက၊ နာကျင်မှုကိုလည်းခံစားကြရလေသည်။ ၎င်းတို့ ငိုကြွေးလျှင်၊ အမှန်တကယ်တွင် ငိုကြွေးဖို့မထိုက်တန်ဟု ခံစားကြပြီး၊ မငိုကြွေးပါကလည်း၊ ထိုဝေဒနာ၊ ထိုနာကျင်မှုသည် ၎င်းတို့နှင့်အတူ အမြဲရှိလေသည်။ ဤသို့ဆိုလျှင် မည်သည့်အရာကို ၎င်းတို့ လုပ်ဆောင်သင့်သနည်း။ အထူးသဖြင့်၊ မိမိတို့ အချိန်ရှိသမျှကို ဘုရားသခင်အတွက် မိမိတို့ကိုယ်ကို အသုံးခံရင်းနှင့် မိမိတို့တာဝန်ကို ထမ်းဆောင်ရင်း ကုန်ဆုံးချင်ကြသည့် သက်ကြီးရွယ်အိုအချို့ ရှိကြသော်လည်း၊ ၎င်းတို့သည် ရုပ်ပိုင်းအရ မကျန်းမာကြပေ။ အချို့မှာသွေးတိုးရှိပြီး တချို့မှာ သွေးထဲ သကြားဓာတ် မြင့်မားကြသည်၊ တချို့မှာ အစာအိမ်ပြဿနာများ ရှိကြပြီး၊ ၎င်းတို့၏ ကာယခွန်အားက ၎င်းတို့တာဝန်၏ တောင်းဆိုချက်များကို အမီမလိုက်နိုင်သောကြောင့် ၎င်းတို့ စိုးရိမ်သောကရောက်ကြလေသည်။ ငယ်ရွယ်သောလူများက စားနိုင်၊ သောက်နိုင်သည်ကို၊ ပြေးနိုင်၊ ခုန်နိုင်သည်ကို ၎င်းတို့ မြင်ကြပြီး၊ အားကျကြလေသည်။ ငယ်ရွယ်သောလူများက ထိုသို့သော အရာများ လုပ်ဆောင်သည်ကို ၎င်းတို့ မြင်လေ၊ “ငါ့တာဝန်ကို ငါ ကောင်းစွာ ထမ်းဆောင်ပြီး သမ္မာတရားကို လိုက်စားကာ နားလည်ချင်သည်။ ပြီးလျှင် သမ္မာတရားကို လက်တွေ့လည်း လုပ်ဆောင်ချင်သည်။ ဤသို့ဆိုလျှင် အဘယ်ကြောင့် အလွန် ခက်ခဲရသနည်း။ ငါ အလွန် အိုမင်းပြီး အသုံးမကျပါ။ ဘုရားသခင်သည် အိုမင်းသော လူများကို အလိုမရှိပါသလား။ အိုမင်းသော လူများသည် အမှန်တကယ် အသုံးမဝင်ပါသလား။ ငါတို့သည် ကယ်တင်ခြင်းကို မရနိုင်ပါသလား”ဟု တွေးလျက်၊ သာ၍ စိတ်ဖိစီးမှု ခံစားကြလေသည်။ ၎င်းတို့သည် ထိုအကြောင်းကို မည်သို့ စဉ်းစားသည်ဖြစ်စေ၊ ဝမ်းနည်းပြီး ပျော်ရွှင်ချမ်းမြေ့ခြင်း မခံစားနိုင်ကြပေ။ ထိုသို့သော အလွန်ကောင်းသော အချိန်ကာလတစ်ခုနှင့် ထိုသို့သော ကြီးမြတ်သည့် အခွင့်အရေးတစ်ခုကို ၎င်းတို့ မလွဲချော်ချင်ကြသည့်တိုင်၊ ငယ်ရွယ်သည့်လူများ လုပ်ဆောင်သကဲ့သို့ မိမိတို့ကိုယ်ကို အသုံးမခံနိုင်ကြသကဲ့သို့ မိမိတို့တာဝန်ကို ၎င်းတို့၏ စိတ်နှလုံးနှင့် စိတ်ဝိညာဉ် အကြွင်းမဲ့ဖြင့် မထမ်းဆောင်နိုင်ကြချေ။ ဤသက်ကြီးရွယ်အိုများသည် ၎င်းတို့၏ အသက်အရွယ်ကြောင့်၊ နက်ရှိုင်းသည့် စိတ်ဖိစီးမှု၊ ပူပန်သောကနှင့် စိုးရိမ်မှုထဲသို့ ကျဆင်းကြသည်။ အခက်အခဲ၊ အနှောင့်အယှက်၊ ဆင်းရဲဒုက္ခ သို့မဟုတ် အတားအဆီးအချို့ကို ၎င်းတို့ ကြုံရသည့်အချိန်တိုင်းတွင်၊ မိမိတို့၏ အသက်အရွယ်ကို ၎င်းတို့ အပြစ်တင်ကြပြီး၊ မိမိတို့ကိုယ်ကိုပင် မုန်းတီးကာ မိမိတို့ကိုယ်ကို သဘောမကျကြပေ။ သို့ရာတွင် မည်သို့ပင်ဖြစ်စေ အကြောင်းမထူး၊ ဖြေရှင်းချက် မရှိသကဲ့သို့ ရှေ့ဆက်ရမည့်လမ်း မရှိကြချေ။ ၎င်းတို့တွင် အမှန်တကယ် ရှေ့ဆက်ရမည့်လမ်း မရှိခြင်းများ ဖြစ်နိုင်မည်လော။ ဖြေရှင်းချက် တစ်ခုတလေ ရှိပါသလော။ (သက်ကြီးရွယ်အိုများသည်လည်း မိမိတို့တာဝန်များကို မိမိတို့ တတ်နိုင်သလောက် ထမ်းဆောင်သင့်ပါသည်။) သက်ကြီးရွယ်အိုများက ၎င်းတို့ တတ်နိုင်သလောက် ၎င်းတို့၏ တာဝန်များကို ထမ်းဆောင်ခြင်းမှာ လက်ခံနိုင်စရာဖြစ်သည်မဟုတ်လော။ သက်ကြီးရွယ်အိုများသည် မိမိတို့၏ အသက်အရွယ်ကြောင့် သမ္မာတရားကို မလိုက်စားနိုင်တော့သည်လော။ သမ္မာတရားကို ၎င်းတို့ နားလည်နိုင်စွမ်း မရှိသလော။ (နားလည်နိုင်စွမ်း ရှိကြပါသည်။) သက်ကြီးရွယ်အိုများသည် သမ္မာတရားကို နားလည်နိုင်ကြသလော။ ၎င်းတို့သည် အချို့ကို နားလည်နိုင်ကြပြီး၊ ငယ်ရွယ်သည့် လူများပင်လည်း အားလုံးကို နားမလည်နိုင်ကြချေ။ သက်ကြီးရွယ်အိုများသည် ၎င်းတို့ မရှင်းမလင်းဖြစ်ကြကြောင်း၊ ၎င်းတို့ မှတ်ဉာဏ်မကောင်းကြောင်းနှင့် ထို့ကြောင့် သမ္မာတရားကို ၎င်းတို့ နားမလည်နိုင်ကြောင်း ယုံကြည်လျက်၊ အမြဲ နားလည်မှုလွဲခြင်းတစ်ခုရှိကြသည်။ ၎င်းတို့ မှန်ကန်ပါသလော။ (မမှန်ပါ။) ငယ်ရွယ်သောလူများသည် သက်ကြီးရွယ်အိုများထက် သာ၍ များစွာ အားအင်ရှိကြပြီး၊ ရုပ်ပိုင်းအရ သာ၍ သန်မာကြသော်လည်း၊ အမှန်တွင် ၎င်းတို့၏ နားလည်၊ သဘောပေါက်ပြီး သိနိုင်စွမ်းသည် သက်ကြီးရွယ်အိုများနှင့် အတူတူပင် ဖြစ်သည်။ သက်ကြီးရွယ်အိုများသည်လည်း တစ်ချိန်က ငယ်ရွယ်ခဲ့ကြသည် မဟုတ်လော။ ၎င်းတို့သည် မွေးရာပါ အိုမင်းကြခြင်း မဟုတ်သကဲ့သို့၊ ငယ်ရွယ်သည့်လူများသည်လည်း တစ်နေ့တွင် အားလုံး အိုမင်းသွားကြမည်ဖြစ်သည်။ သက်ကြီးရွယ်အိုများက ၎င်းတို့ အိုမင်းကြသောကြောင့်၊ ရုပ်ပိုင်းအရ အားနည်းပြီး နေထိုင်မကောင်းသကဲ့သို့ မကောင်းသည့် မှတ်ဉာဏ်များ ရှိကြသောကြောင့် ငယ်ရွယ်သော လူများနှင့် ကွာခြားကြသည်ဟု အမြဲ တွေးမနေရပေ။ အမှန်တွင်၊ ကွာခြားမှုမရှိ။ ကွာခြားမှုမရှိဟု ဆိုသည့်အခါ မည်သည့်အရာကို ငါ ဆိုလိုသနည်း။ တစ်စုံတစ်ဦးသည် အိုမင်းသည်ဖြစ်စေ၊ ငယ်ရွယ်သည်ဖြစ်စေ၊ ၎င်းတို့၏ ဖောက်ပြန်ပျက်စီးသော စိတ်သဘောထားများမှာ အတူတူပင်ဖြစ်သည်၊ အမှုအရာမျိုးစုံအပေါ် ၎င်းတို့၏ သဘောထားနှင့် အမြင်များ တူညီပြီး၊ အမှုအရာမျိုးစုံအပေါ် ၎င်းတို့၏ ရှုထောင့်အမြင်နှင့်ရပ်တည်ချက်တို့သည် အတူတူပင်ဖြစ်သည်။ သို့ဖြစ်၍ သက်ကြီးရွယ်အိုများသည် ၎င်းတို့က ပို၍ အသက်ကြီးသောကြောင့်၊ လူငယ်များထက် သာ၍ နည်းပါးသော လွန်လွန်ကဲကဲ စိတ်ဆန္ဒများ ရှိသောကြောင့်၊ ၎င်းတို့က ပို၍ တည်ငြိမ်အောင် နေနိုင်သောကြောင့် ၎င်းတို့တွင် အထိန်းအကွပ်မဲ့သော ရည်မှန်းချက်များဖြစ်စေ၊ စိတ်ဆန္ဒများဖြစ်စေ၊ သာ၍ နည်းပါးသော စိတ်သဘောထားများဖြစ်စေ မရှိဟု မတွေးရပေ။ ဤသည်မှာ နားလည်မှုလွဲခြင်းတစ်ခု ဖြစ်သည်။ ငယ်ရွယ်သည့် လူများသည် ရာထူးအတွက် သူတစ်ပါးကို ချနင်းနိုင်ကြသည်။ သို့ဆိုလျှင် သက်ကြီးရွယ်အိုများသည် ရာထူးအတွက် သူတစ်ပါးကို မချနင်းနိုင်ကြသလော။ ငယ်ရွယ်သည့်လူများသည် စည်းမျဉ်းများကို ဆန့်ကျင်သည့်အရာများ လုပ်ဆောင်နိုင်ပြီး ထင်ရာမြင်ရာ ပြုမူနိုင်သည်။ သို့ဆိုလျှင် သက်ကြီးရွယ်အိုများသည်လည်း အလားတူ မလုပ်ဆောင်နိုင်ကြသလော။ (လုပ်ဆောင်နိုင်ကြပါသည်။) ငယ်ရွယ်သည့်လူများသည် မာနထောင်လွှားနိုင်သည်၊ သို့ဆိုလျှင် သက်ကြီးရွယ်အိုများသည်လည်း မာနထောင်လွှားနိုင်ခြင်း မရှိကြသလော။ သို့ရာတွင်၊ သက်ကြီးရွယ်အိုများ မာနထောင်လွှားကြသည့်အခါ၊ ၎င်းတို့၏ အိုမင်းသည့် အသက်အရွယ်ကြောင့်၊ သိပ်ရန်မူတတ်ခြင်း မရှိကြသကဲ့သို့၊ ထိုမျှ သဘောထားမြင့်မြတ်သော မာနထောင်လွှားမှု မဟုတ်ချေ။ ငယ်ရွယ်သော လူများသည် ၎င်းတို့၏ ကွေးနိုင်ဆန့်နိုင်သော ခြေလက်များနှင့် စိတ်များကြောင့် သာ၍ သိသာသည့် မာနထောင်လွှားမှု သရုပ်သကန်များကို ပြကြစဉ်တွင်၊ သက်ကြီးရွယ်အိုများသည် ၎င်းတို့၏ မာတောင့်သည့် ခြေလက်များနှင့် တင်းမာသော စိတ်များကြောင့် သာ၍ မသိသာသည့် မာနထောင်လွှားမှု သရုပ်သကန်များ ပြကြလေသည်။ သို့ရာတွင် ၎င်းတို့၏ မာနထောင်လွှားမှု အနှစ်သာရနှင့် ဖောက်ပြန်ပျက်စီးသော စိတ်သဘောထားများသည် အတူတူပင်ဖြစ်သည်။ သက်ကြီးရွယ်အိုတစ်ဦးသည် ဘုရားသခင်ကို အချိန်မည်မျှ ယုံကြည်ပြီးသည်ဖြစ်စေ၊ သို့မဟုတ် မိမိတို့တာဝန်ကို နှစ်ပေါင်းမည်မျှ ထမ်းဆောင်ပြီးသည်ဖြစ်စေ၊ ၎င်းတို့သည် သမ္မာတရား လိုက်စားမှုတွင် မရှိပါက၊ ၎င်းတို့၏ ဖောက်ပြန်ပျက်စီးသော စိတ်သဘောထားများ ရှိနေလိမ့်မည်ဖြစ်သည်။ ဥပမာအားဖြင့်၊ တစ်ကိုယ်တည်းနေထိုင်သည့် အချို့သော သက်ကြီးရွယ်အိုများသည် မိမိတို့ဘာသာ နေထိုင်နေကျဖြစ်ပြီး၊ မိမိတို့ နည်းလမ်းများကို ပြောင်းလဲလိုခြင်း မရှိကြချေ။ စားခြင်း၊ အိပ်ခြင်းနှင့် အနားယူခြင်းတို့အတွက် အချိန်များနှင့် မိမိတို့ကိုယ်ပိုင် အစီအစဉ်များကို သတ်မှတ်ပြီးဖြစ်ကာ မိမိတို့ ဘဝများထဲက အမှုအရာများ၏ စနစ်ကျမှုကို နှောင့်ယှက်ရန် လိုလားခြင်း မရှိကြချေ။ ဤသက်ကြီးရွယ်အိုများသည် အပြင်ပန်းမှ အံ့ဩလောက်စရာလူများကဲ့သို့ ထင်ရသော်လည်း၊ ၎င်းတို့တွင် ဖောက်ပြန်ပျက်စီးသော စိတ်သဘောထားများ ရှိဆဲဖြစ်ပြီး၊ ၎င်းတို့နှင့် အချိန်ကြာမြင့်စွာ ပေါင်းသင်းဆက်ဆံပြီးနောက်တွင် ဤအရာကို သင် သိရှိလာပေသည်။ အချို့သော သက်ကြီးရွယ်အိုများသည် အလွန့်အလွန် ပြောင်းလဲလွယ်ပြီး မာနထောင်လွှားကြသည်။ ၎င်းတို့အနေဖြင့် မိမိတို့ စားလိုသည့်အရာကို လုံးဝ ရှိရမည်ဖြစ်ပြီး၊ အားလပ်ချိန်အတွက် ၎င်းတို့ တစ်နေရာရာသို့ သွားလိုသည့်အခါ မည်သူမျှ မတားဆီးနိုင်ပေ။ တစ်စုံတစ်ရာကို လုပ်ဆောင်ခြင်းနှင့်ပတ်သက်၍ ၎င်းတို့ အာရုံစိုက်သည့်အခါ၊ ရိုင်းစိုင်းသည့် မြင်းလားများက ၎င်းတို့ကို တရွတ်တိုက်ဆွဲခေါ်သွား၍ မရနိုင်ပေ။ ၎င်းတို့ကို မည်သူကမျှ မပြောင်းလဲနိုင်သကဲ့သို့၊ ၎င်းတို့၏ ဘဝတစ်ခုလုံးတွင် ပြောင်းလဲလွယ်ကြလေသည်။ ထိုသို့သော ခေါင်းမာသည့် သက်ကြီးရွယ်အိုများသည် ထိန်းရကျောင်းရခက်သော လူငယ်များထက် သာ၍ပင် ဒုက္ခပေးတတ်သည်။ ထို့ကြောင့်၊ လူအချို့က၊ “သက်ကြီးရွယ်အိုများသည် ငယ်ရွယ်သည့်လူများလောက် နက်ရှိုင်းစွာ ဖောက်ပြန်ပျက်စီးခြင်း မရှိကြချေ။ သက်ကြီးရွယ်အိုများသည် သာ၍ ရှေးရိုးဆန်ပြီး၊ မပွင့်လင်းသည့် အချိန်ကာလတစ်ခုကို ဖြတ်သန်းအသက်ရှင်ကြပြီး၊ ထို့ကြောင့် ဤသက်ကြီးရွယ်အို မျိုးဆက်သည် အလွန်နက်ရှိုင်းစွာ ဖောက်ပြန်ပျက်စီးခြင်း မရှိကြ”ဟု ပြောသည့်အခါ၊ ဤအဆိုသည် မှန်ကန်ပါသလော။ (မမှန်ကန်ပါ။) ဤသည်မှာ ၎င်းတို့ ကိုယ်တိုင်အတွက် ကတ်သီးကတ်ဖဲ့ပြောခြင်း ဖြစ်သည်။ ငယ်ရွယ်သည့်လူများသည် အခြားသူများနှင့် အလုပ်မလုပ်ချင်ကြသကဲ့သို့ သက်ကြီးရွယ်အိုများသည် အလားတူပင် ဖြစ်နိုင်သည် မဟုတ်လော။ (ဖြစ်နိုင်ပါသည်။) သက်ကြီးရွယ်အိုအချို့က၊ “ကျွန်ုပ်သည် နှစ်ကာလများအနေဖြင့် ကြီးရင့်သည်။ သင် အသက်မည်မျှ ရှိသနည်း။ အသက်ကြီးသူသည် ကျွန်ုပ်လား၊ သို့မဟုတ် သင်လား။ ဤအရာကို သင်ကြားလိုမည်မဟုတ်။ သို့သော် ဤအဆောက်အဦး ဝန်းကျင်တွင် ကျွန်ုပ် ရှိနေခဲ့သည်မှာ အလွန်ကြာမြင့်ခဲ့ပြီ ဖြစ်ပြီး ကျွန်ုပ်ပြောသည်ကို သင် နားထောင်ရမည်။ ကျွန်ုပ် အတွေ့အကြုံရှိပြီး နှံ့စပ်သည်။ အသင် ငယ်ရွယ်သည့် ကလေးများသည် မည်သည့်အရာ နားလည်ကြသနည်း။ သင် မမွေးမီကပင် ဘုရားသခင်ကို ကျွန်ုပ် ယုံကြည်နေခဲ့သည်”ဟု ဆိုလျက်၊ မိမိတို့၏ အိုမင်းသည့် အရွယ်ကို အမြဲ ကြွားလုံးထုတ်ရင်းနှင့် မိမိတို့၏ ဝါရင့်သမ္ဘာရင့် နှစ်ကာလများအပေါ် ဂုဏ်ယူရင်း ငယ်ရွယ်သည့် လူများထက်ပင် သာ၍ ပြင်းထန်သော ဖောက်ပြန်ပျက်စီးသည့် စိတ်သဘောထားများ ရှိကြလေသည်။ ဤသည်မှာ သာ၍ ဒုက္ခပေးတတ်သည် မဟုတ်လော။ (ဟုတ်ပါသည်။) ၎င်းတို့တွင် “အသက်ကြီးသူ”ဟူသည့် ဂုဏ်ပုဒ်ရှိသည်နှင့်၊ အသက်ကြီးသောလူများသည် သာ၍ ဒုက္ခပေးတတ်ကြလေသည်။ ထို့ကြောင့် သက်ကြီးရွယ်အိုများသည် သမ္မာတရားကို မလိုက်စားနိုင်ခြင်း မဆိုထားနှင့်၊ လုပ်ဆောင်ရန် မည်သည့်အရာမျှ မရှိကြခြင်း မဟုတ်သကဲ့သို့၊ မိမိတို့တာဝန်များကို မထမ်းဆောင်နိုင်ကြခြင်းလည်း မဟုတ်ပေ။ ၎င်းတို့အတွက် လုပ်ဆောင်စရာများစွာ ရှိ၏။ သင်၏ တစ်သက်တာအတွင်း သင် စုဆောင်းပြီးဖြစ်သည့် အမျိုးမျိုးသော အယူလွဲများနှင့် အတွေးမှားများအပြင်၊ အမျိုးမျိုးသော အစဉ်အလာ စိတ်ကူးများနှင့် အယူအဆများ၊ မသိနားမလည်သည့်၊ ခေါင်းမာသည့်အရာများ၊ ရှေးရိုးစွဲ အရာများ၊ ယုတ္တိမရှိသည့် အရာများနှင့် သင် စုဆောင်းပြီးသည့် လိုရာဆွဲပြောသော အရာများအားလုံး သင့်စိတ်နှလုံးတွင် စုပုံနေပြီးဖြစ်ကာ ဤအရာများကို ဖော်ထုတ်၊ စိတ်ဖြာလေ့လာပြီး သတိပြုရန် သင်သည် သာ၍ပင် အချိန်ကုန်ဆုံးသင့်ပေသည်။ သင့်အနေဖြင့် လုပ်ဆောင်ရန် မည်သည့်အရာမျှ မရှိသည်မှာ မဟုတ်ပေ၊ သို့မဟုတ် သင် မျှော်လင့်ချက် ကုန်ဆုံးသည့်အခါ စိတ်ဖိစီး၊ ပူပန်သောကရောက်သင့်သည်ဆိုသည်မှာ မဟုတ်ပေ။ ဤသည်မှာ သင်၏ အလုပ်မဟုတ်သကဲ့သို့ တာဝန်လည်း မဟုတ်ချေ။ ဦးစွာပထမ၊ သက်ကြီးရွယ်အိုများသည် မှန်ကန်သည့် တွေးခေါ်မှုအလေ့အထ ရှိသင့်ကြသည်။ သင်သည် အသက်ကြီးနိုင်ပြီး ရုပ်ပိုင်းအရ အတော်အတန် အိုမင်းနေနိုင်သော်လည်း၊ ငယ်ရွယ်သည့် တွေးခေါ်မှု အလေ့အထ ရှိသင့်နေဆဲ ဖြစ်သည်။ သင်သည် အသက်အိုမင်းလာနေသော်လည်း၊ သင်၏ တွေးခေါ်ခြင်းသည် နှေးကွေးပြီး သင်၏ မှတ်ဉာဏ်အားနည်းသော်လည်း၊ သင့်ကိုယ်သင် သိရှိနိုင်ဆဲ၊ ငါပြောသည့် စကားများကို နားလည်နိုင်ဆဲဖြစ်ပြီး၊ သမ္မာတရားကို နားလည်နိုင်ဆဲဖြစ်ပါက၊ ယင်းမှာ သင်သည် အိုမင်းခြင်းမရှိကြောင်းနှင့် သင်၏ အစွမ်းအစသည် ချို့တဲ့ခြင်း မရှိကြောင်း သက်သေပြပေသည်။ တစ်စုံတစ်ဦးသည် အသက် ၇၀ အရွယ်ခန့်တွင်ရှိသော်လည်း၊ သမ္မာတရားကို နားမလည်နိုင်ပါက၊ ဤသည်မှာ ၎င်းသည် သမ္မာတရားကို နားလည်နိုင်ခြင်း မရှိအောင်ပင် ဝိညာဉ်ရင့်ကျက်မှု အလွန်သေးငယ်ကြောင်း ပြပေသည်။ ထို့ကြောင့် အသက်အရွယ်သည် သမ္မာတရားနှင့် ပတ်သက်လာသည့်အခါ ဆက်စပ်မှုမရှိ။ ထို့အပြင်၊ အသက်အရွယ်သည် ဖောက်ပြန်ပျက်စီးသည့် စိတ်သဘောထားများနှင့် ပတ်သက်လာသည့်အခါတွင်လည်း ဆက်စပ်မှုမရှိပေ။ စာတန်သည် နှစ်ထောင်သောင်းချီ၊ နှစ်သန်းရာချီ တည်ရှိပြီးဖြစ်ကာ စာတန်ဖြစ်နေဆဲဖြစ်သည့်တိုင် “စာတန်” ဟူသော စကားလုံး၏ ရှေ့တွင် အထူးပြုသော နာမဝိသေသနတစ်ခုကို ဖြည့်ရဦးမည်ဖြစ်ပြီး၊ ယင်းမှာ နောက်ပိတ်ဆုံး အဆင့်ထိ ဆိုးယုတ်သည်ဟု အဓိပ္ပာယ်ရသည့် “ရှေးဟောင်းစာတန်”ဟူ၍ ဖြစ်သည်၊ မှန်ပါသလော။ (မှန်ပါသည်။) ဤသို့ဆိုလျှင် သက်ကြီးရွယ်အိုများသည် မည်သို့ လက်တွေ့လုပ်ဆောင်သင့်ကြသနည်း။ ရှုထောင့်တစ်ခုမှာ သင်သည် ငယ်ရွယ်သည့်လူများကဲ့သို့ အလားတူ တွေးခေါ်မှုအလေ့အထ ရှိသင့်သည်၊ သမ္မာတရားကို လိုက်စားပြီး မိမိကိုယ်ကို သိရှိသင့်သည်။ ပြီးလျှင် သင့်ကိုယ်သင် သိရှိလာသည်နှင့်၊ နောင်တရသင့်ပေသည်။ နောက်ထပ် ရှုထောင့်တစ်ခုမှာ သင့်အနေဖြင့် သင့်တာဝန်ကို ထမ်းဆောင်ရာတွင် စည်းမျဉ်းများ ရှာဖွေသင့်ပြီး၊ သမ္မာတရား စည်းမျဉ်းများနှင့်အညီ လက်တွေ့လုပ်ဆောင်သင့်သည်။ သင်သည် အိုမင်းကြောင်း၊ နှစ်ကာလများအားဖြင့် ကြီးရင့်ကြောင်း၊ ငယ်ရွယ်သည့်လူများရှိသော နိုးကြားထကြွသည့် အတွေးများ မရှိကြောင်း၊ ငယ်ရွယ်သည့်လူများတွင်ရှိသည့် ဖောက်ပြန်ပျက်စီးသော စိတ်သဘောထားများ မရှိကြောင်း၊ ဤဘဝတွင် အရာရာကို သင် တွေ့ကြုံပြီးဖြစ်ကြောင်း၊ ထိုအရာအားလုံးထဲသို့ ထိုးထွင်းသိမြင်မှု ရရှိပြီးဖြစ်ကြောင်း၊ ထို့ကြောင့် သင့်ထံတွင် အထိန်းအကွပ်မဲ့သည့် ရည်မှန်းချက်များ သို့မဟုတ် စိတ်ဆန္ဒများမရှိကြောင်းဆိုလျက်၊ မိမိကိုယ်ကို သမ္မာတရားလိုက်စားခြင်းမှ မဖယ်ရှားသင့်ပေ။ ဤအရာကို ပြောဆိုခြင်းအားဖြင့် သင် အမှန်တကယ် ဆိုလိုသည့်အရာမှာ၊ “ကျွန်ုပ်၏ ဖောက်ပြန်ပျက်စီးသော စိတ်သဘောထားများသည် ထိုမျှ မဆိုးရွားပါ၊ ထို့ကြောင့် သမ္မာတရားလိုက်စားခြင်းသည် သင်တို့ ငယ်ရွယ်သည့်လူများအတွက် ဖြစ်သည်။ ကျွန်ုပ်တို့ အိုမင်းသော လူများနှင့် မည်သည့် ပတ်သက်မှုမျှမရှိပါ။ ကျွန်ုပ်တို့ အိုမင်းသည့် လူများသည် မည်သည့်အလုပ်ကိုမဆိုကိုသာ လုပ်ဆောင်ကြပြီး၊ ဘုရားအိမ်တော်တွင် ကျွန်ုပ်တို့ တတ်နိုင်သည့် မည်သည့်အားထုတ်မှုကိုမဆို ထုတ်သုံးကြပြီးနောက် ကျွန်ုပ်တို့တာဝန်ကို ကောင်းစွာ လုပ်ဆောင်ပြီးဖြစ်ကာ ကယ်တင်ခံရလိမ့်မည်။ လူတို့၏ ဖောက်ပြန်ပျက်စီးသော စိတ်သဘောထားများ၊ အန္တိခရစ် စိတ်သဘောထားများနှင့် အန္တိခရစ် အနှစ်သာရများကို ဘုရားသခင် ထုတ်ဖော်ပြခြင်းအတွက်မူ၊ ယင်းမှာ သင်တို့ ငယ်ရွယ်သည့်လူများ နားလည်သင့်သည့်အရာ ဖြစ်သည်။ ထိုအရာကို သင်တို့ သေချာစွာ နားထောင်နိုင်ပြီး၊ သင်တို့အား ကျွန်ုပ်တို့က ကောင်းစွာ ဧည့်ခံကာ သင်တို့ကို ဘေးကင်းလုံခြုံစေရန် ပတ်ဝန်းကျင်များကို စောင့်ကြည့်ပေးခြင်းတို့သည် လုံလောက်ပေသည်။ ကျွန်ုပ်တို့ အိုမင်းသည့် လူများတွင် အထိန်းအကွပ်မဲ့သည့် ရည်မှန်းချက်များ မရှိပါ။ ကျွန်ုပ်တို့သည် အိုမင်းလာနေသည်၊ ငါတို့ ဦးနှောက်များက တုံ့ပြန်မှု နှေးကွေးပြီး၊ ထို့ကြောင့် ငါတို့၏ တုံ့ပြန်မှုအားလုံး အပြုသဘောဆောင်ခြင်း ဖြစ်သည်။ ငါတို့ မသေမီတွင်၊ ကြင်နာသနားစိတ် ရှိလာကြသည်။ လူတို့ အိုမင်းသွားကြသည့်အခါ၊ လိမ္မာလာကြသောကြောင့် ကျွန်ုပ်တို့သည် လိမ္မာသော လူများဖြစ်သည်”ဟူ၍ ဖြစ်သည်။ ၎င်းတို့ အမှန်တကယ် ဆိုလိုသည့်အရာမှာ ၎င်းတို့တွင် မည်သည့် ဖောက်ပြန်ပျက်စီးသော စိတ်သဘောထားမျှ မရှိဟူ၍ ဖြစ်သည်။ သက်ကြီးရွယ်အိုများသည် သမ္မာတရား လိုက်စားရန် မလိုအပ်ကြောင်း၊ သို့မဟုတ် သမ္မာတရား လိုက်စားခြင်းသည် သင်တို့၏ အသက်အရွယ်အပေါ် မူတည်၍ ကွဲပြားခြားနားသည်ဟု မည်သည့်အချိန်တွင် ငါတို့ ဆိုဖူးကြသနည်း။ ဤသည်ကို ငါတို့ ဆိုဖူးကြသလော။ မဆိုဖူးကြပေ။ ဘုရားအိမ်တော်တွင်၊ ပြီးလျှင် သမ္မာတရားနှင့် ပတ်သက်လာသည့်အခါတွင်၊ သက်ကြီးရွယ်အိုများသည် အထူးအုပ်စုတစ်ခု ဖြစ်ကြသလော။ မဟုတ်ကြပေ။ သင်၏ ဖောက်ပြန်ပျက်စီးသော စိတ်သဘောထားများ၊ သင့်ဖောက်ပြန်ပျက်စီးခြင်း၏ နက်ရှိုင်းမှု၊ သမ္မာတရား လိုက်စားရန် သင် အရည်အချင်း ပြည့်မီခြင်း ရှိမရှိ၊ ကယ်တင်ခြင်းကို သင် ရရှိနိုင်ခြင်း ရှိမရှိ၊ သို့မဟုတ် သင် ကယ်တင်ခံရဖို့ ဖြစ်နိုင်ခြေအဘယ်သို့ရှိသည်ဆိုသည်တို့နှင့် ပတ်သက်လာသည့်အခါတွင်ကဲ့သို့ပင်၊ သမ္မာတရားနှင့် ပတ်သက်လာသည့်အခါ အသက်အရွယ်သည် ဆက်စပ်မှုမရှိပေ။ ထိုသို့ဖြစ်သည် မဟုတ်လော။ (ဟုတ်ပါသည်။) ယခုတွင် သမ္မာတရားနှင့်ပတ်သက်၍ နှစ်ပေါင်းများစွာ ငါတို့ မိတ်သဟာယပြုကြပြီးဖြစ်သော်လည်း၊ လူတို့၏ မတူကွဲပြားသော အသက်အရွယ်အများအတိုင်း မတူကွဲပြားသော သမ္မာတရား အမျိုးအစားများကို ငါတို့ လုံးဝ မိတ်သဟာယမပြုကြဖူးပေ။ ငယ်ရွယ်သည့် လူများအတွက်ဖြစ်စေ၊ သက်ကြီးရွယ်အိုများအတွက်ဖြစ်စေ သမ္မာတရားကို မည်သည့်အခါတွင်မျှ အထူးသီးသန့် မိတ်သဟာယမပြုဖူးသကဲ့သို့ ဖောက်ပြန်ပျက်စီးသော စိတ်သဘောထားများကိုလည်း ထုတ်ဖော်ပြခြင်းမရှိဖူးပေ။ ၎င်းတို့သည် အိုမင်းသည့် အရွယ်၊ တင်းမာသော အတွေးနှင့် အသစ်သောအရာများကို လက်ခံနိုင်စွမ်းမရှိခြင်းတို့ကြောင့် ၎င်းတို့၏ ဖောက်ပြန်ပျက်စီးသော စိတ်သဘောထားများ အလိုအလျောက် လျော့နည်းကာ ပြောင်းလဲသွားသည်ဟုလည်း ပြောဆိုထားခြင်း မရှိလေပြီ။ ဤအရာများကို မည်သည့်အခါတွင်မျှ မပြောဆိုဖူးပေ။ လူတို့၏ အသက်အရွယ်အရနှင့် သက်ကြီးရွယ်အိုများကို ထည့်မတွက်ဘဲ ချန်ထားလျက် သမ္မာတရားတစ်ခုကိုမျှ သတ်သတ်မှတ်မှတ် မိတ်သဟာယ မပြုဖူးပေ။ သက်ကြီးရွယ်အိုများသည် အသင်းတော်တွင်၊ ဘုရားအိမ်တော်တွင် သို့မဟုတ် ဘုရားသခင်၏ ရှေ့မှောက်တွင် အထူးအုပ်စုတစ်စု မဟုတ်ဘဲ၊ ထိုထက် အခြား မည်သည့်အသက်အရွယ်အုပ်စုမဆိုနှင့် အတူတူပင် ဖြစ်သည်။ ၎င်းတို့နှင့် ပတ်သက်၍ ထူးခြားသည့်အရာ မည်သည့်အရာမျှ မရှိ။ ၎င်းတို့အနေဖြင့် အခြားသူများထက် အနည်းငယ်ပို၍ ကြာရှည်စွာ အသက်ရှင်နေထိုင်ပြီးဖြစ်ခြင်း၊ အခြားသူများထက် နှစ်အနည်းငယ် စောစွာ ဤလောကထဲသို့ ရောက်ရှိခဲ့ခြင်း၊ ၎င်းတို့၏ ဆံပင်များက အခြားသူများထက် အနည်းငယ် သာ၍ ဖြူခြင်းနှင့် ၎င်းတို့၏ ခန္ဓာကိုယ်များသည် အခြားသူများထက် အနည်းငယ် စောစီးစွာ အိုမင်းသွားခြင်းသာ ဖြစ်သည်။ ဤအရာများအပြင် မည်သည့် ကွာခြားမှုမျှ မရှိပေ။ ထို့ကြောင့်၊ သက်ကြီးရွယ်အိုများက၊ “ငါသည် အိုမင်းသည်၊ ထို့ကြောင့် ငါသည် ကောင်းမွန်စွာ ပြုမူသောလူတစ်ဦးဖြစ်သည်ဟုလည်းကောင်း၊ ငါ့ထံတွင် ဖောက်ပြန်ပျက်စီးသော စိတ်သဘောထားများ မရှိဟုလည်းကောင်း၊ ငါ့ထံတွင် ဖောက်ပြန်ပျက်စီးခြင်း အနည်းငယ်သာ ရှိသည်ဟုလည်းကောင်း ဆိုလိုသည်”ဟု အမြဲတွေးပါက၊ ဤသည်မှာ မှားယွင်းသော သိနားလည်မှုတစ်ခု ဖြစ်သည် မဟုတ်လော။ (ဟုတ်ပါသည်။) အတော်အတန် အရှက်မဲ့သည် မဟုတ်လော။ အချို့သော သက်ကြီးရွယ်အိုများသည် နောက်ဆုံးပိတ်အထိ ဉာဏ်များလျက် ကောက်ကျစ်အိုမင်းသည့် လူလိမ်လူညစ်များ ဖြစ်ကြသည်။ အမှန်တွင် ၎င်းတို့၏ ဖောက်ပြန်ပျက်စီးသည့် စိတ်သဘောထားများ၏ ပွင့်အံထွက်မှုများသည် အခြားလူများထက် မလျော့နည်းချိန်တွင်၊ ၎င်းတို့၌ ဖောက်ပြန်ပျက်စီးသည့် စိတ်သဘောထားများ မရှိကြောင်းနှင့် ၎င်းတို့၏ ဖောက်ပြန်ပျက်စီးသော စိတ်သဘောထားများ ဟောင်းနွမ်းစုတ်ပြတ်သွားပြီးဖြစ်ကြောင်းကိုပင် ပြောဆိုကြသည်။ လက်တွေ့တွင် ဤသက်ကြီးရွယ်အိုမျိုး၏ ဖောက်ပြန်ပျက်စီးသော စိတ်သဘောထားများနှင့် လူ့သဘာဝ အရည်အသွေးတို့ကို ငါတို့ ဖော်ပြနိုင်သည့် နည်းလမ်းများစွာ ရှိသည်။ ဥပမာအားဖြင့်၊ “ကောက်ကျစ်အိုမင်းသည့် လူလိမ်လူညစ်များ”နှင့် “ရင့်သော ဂျင်းက အစပ်ဆုံး၊ အတွေ့အကြုံက ငယ်ရွယ်မှုကို အနိုင်ယူသည်”ဟူသော ဤနှစ်ခုလုံးက “အိုမင်းသော (ရင့်သော)”ဟူသည့် စကားကို သုံးသည်၊ မှန်ပါသလော။ (မှန်ပါသည်။) “အိုမင်းသော”ဟူသည့် စကားလုံးကို သုံးသည့် အခြား မည်သည့်ဖော်ပြချက်များ ရှိသနည်း။ (အိုမင်းသော အကြံသမားများဖြစ်ပါသည်။) ဟုတ်ပေ၏၊ ထိုအရာ “အိုမင်းသော အကြံသမားများ”သည် ကောင်းသည့် ဖော်ပြချက်တစ်ခုဖြစ်သည်။ သင် မြင်သလော၊ ထိုအရာအားလုံးက “အိုမင်းသော”ဟူသည့် စကားလုံး သုံးသည်။ ထို့နောက် “စာတန်အို” နှင့် “နတ်ဆိုးအိုများ”၊ စံပြုလောက်သည့် ဝါရင့်များ ရှိသည်။ သက်ကြီးရွယ်အို အုပ်စုတစ်စု၏ တစ်စိတ်တစ်ပိုင်းဖြစ်သည့်အခါ လူတို့သည် မည်သည့်အရာကို ယုံကြည်ကြသနည်း။ ၎င်းတို့က၊ “ကျွန်ုပ်တို့၏ ဖောက်ပြန်ပျက်စီးသော စိတ်သဘောထားများအားလုံး ဟောင်းနွမ်းစုတ်ပြတ်သွားပြီဖြစ်သည်။ ဖောက်ပြန်ပျက်စီးသော စိတ်သဘောထားများသည် ငယ်ရွယ်သော လူများအတွက် ပြဿနာတစ်ခု ဖြစ်သည်။ သင်တို့သည် ကျွန်ုပ်တို့ထက် သာ၍ နက်ရှိုင်းစွာ ဖောက်ပြန်ပျက်စီးသည်”ဟု ယုံကြည်ကြသည်။ ဤသည်မှာ တမင်လိုရာဆွဲပြီး မမှန်မကန်ပြောခြင်းတစ်ခု ဖြစ်သည် မဟုတ်လော။ ၎င်းတို့သည် မိမိကိုယ်ကို ကောင်းသည့်ပုံစံတစ်ခုဖြင့် ခြယ်မှုန်းပြီး ကိုယ့်ဂုဏ်ကိုယ်ဖော်ချင်ကြသော်လည်း အမှန်တွင် ဤသည်မှာ မမှန်သကဲ့သို့ အမှုအရာများသည် ထိုသို့မဟုတ်ပေ။ “နတ်ဆိုးအိုများ”၊ “စာတန်အို”၊ “အိုမင်းသော အကြံသမားများ”၊ “ကောက်ကျစ်အိုမင်းသော လူလိမ်လူညစ်များ” နှင့် “မိမိ၏ အိုမင်းသော အသက်အရွယ်ကို ကြွားလုံးထုတ်ခြင်း”ဆိုသည့် “အိုမင်းသော”ဟူသည့် စကားကို အသုံးပြုသော ဤဖော်ပြချက်များသည် ကောင်းသည့်အရာများ မဟုတ်သကဲ့သို့ အပြုသဘောဆောင်သည့်အရာများ မဟုတ်ပေ။

သက်ကြီးရွယ်အိုများအား သတိပေးချက်တစ်ခု ပေးရန်၊ ၎င်းတို့ကို အကြံပေးပြီး လမ်းပြရန်နှင့် ငယ်ရွယ်သော လူတို့အားလည်း ကာကွယ်ဆေးထိုးပေးရန် ဤအရာနှင့်ပတ်သက်၍ ငါတို့ ယခု မိတ်သဟာယပြုနေကြခြင်း ဖြစ်သည်။ ဤအရာများကို ပြောခြင်း၏ ရည်ရွယ်ချက်မှာ အဓိကအားဖြင့် မည်သည့်ပြဿနာကို ဖြေရှင်းရန် ဖြစ်သနည်း။ ဤသက်ကြီးရွယ်အိုများ၏ စိတ်ဖိစီးမှု၊ ပူပန်သောကနှင့် စိုးရိမ်မှုတို့ကို ဖြေရှင်းရန်နှင့် ဤစိတ်ဖိစီးမှု၊ ပူပန်သောကနှင့် စိုးရိမ်မှုတို့ကို မလိုလားအပ်သကဲ့သို့ မလိုအပ်ကြောင်း ၎င်းတို့ နားလည်သည်ကို သေချာစေရန် ဖြစ်သည်။ တာဝန်တစ်ခုကို သင် ထမ်းဆောင်ရန် ဆန္ဒရှိပြီး သင်သည် တာဝန်တစ်ခု ထမ်းဆောင်ရန် သင့်တော်ပါက၊ ဘုရားအိမ်တော်က သင့်ကို ငြင်းလိမ့်မည်လော။ (ငြင်းမည်မဟုတ်ပါ။) ဘုရားအိမ်တော်က တာဝန်တစ်ခုထမ်းဆောင်ရန် သင့်ကို အခွင့်အရေးတစ်ခု သေချာပေါက် ပေးလိမ့်မည်။ “သင်သည် အိုမင်းသောကြောင့် တာဝန်ထမ်းဆောင်၍မရပါ။ ထွက်သွားပါ။ သင့်ကို ငါတို့ အခွင့်အရေးပေးမည် မဟုတ်ပါ”ဟု လုံးဝ ပြောလိမ့်မည် မဟုတ်။ ထိုသို့မဟုတ်၊ ဘုရားအိမ်တော်သည် လူအားလုံးကို မျှမျှတတ ဆက်ဆံသည်။ သင်သည် တာဝန်တစ်ခု ထမ်းဆောင်ခြင်းအတွက် သင့်တော်ပြီး၊ ကွယ်ဝှက်ထားသည့် အန္တရာယ်တစ်ခုခု မရှိသရွေ့၊ ဘုရားအိမ်တော်က သင့်ကို အခွင့်အရေးတစ်ခု ပေးလိမ့်မည်ဖြစ်ပြီး၊ သင် တတ်နိုင်သမျှ တာဝန်တစ်ခုကို ထမ်းဆောင်ရန် ခွင့်ပြုလိမ့်မည်။ ထို့အပြင်၊ သင်သည် သင့်ကိုယ်သင် သိမြင်မှုရှိပြီး သမ္မာတရားလိုက်စားရန် ဆန္ဒရှိပါက၊ တစ်ဦးတလေက သင့်ကို လှောင်ပြောင်ပြီး၊ “သင်ကဲ့သို့သော လူအိုတစ်ယောက်သည် သမ္မာတရားကို လိုက်စားရန် အရည်အချင်း ပြည့်မီပါသလား”ဟု ပြောလိမ့်မည်လော။ သင့်ကို တစ်ဦးတလေက လှောင်ပြောင်လိမ့်မည်လော။ (လှောင်ပြောင်လိမ့်မည် မဟုတ်။) တစ်ဦးတလေက၊ “သင်သည် အိုမင်းပြီး စိတ်ရှုပ်ထွေးသည်။ သမ္မာတရားကို သင် လိုက်စားရာတွင် မည်သည့် အဓိပ္ပာယ်ရှိပါသနည်း။ သင့်လောက် အိုမင်းသော တစ်စုံတစ်ဦးကို ဘုရားသခင်က ကယ်တင်မည် မဟုတ်ပါ”ဟု ပြောလိမ့်မည်လော။ (ပြောလိမ့်မည် မဟုတ်ပါ။) ပြောမည်မဟုတ်။ လူတိုင်းသည် သမ္မာတရားရှေ့တွင် တန်းတူညီမျှဖြစ်ပြီး လူတိုင်း မျှတစွာ ဆက်ဆံခံရသည်။ သင်က သမ္မာတရားကို လိုက်စားမည်မဟုတ်ခြင်းနှင့် “ငါသည် အိုမင်းပြီး မည်သည့်တာဝန်ကိုမျှ ထမ်းဆောင်နိုင်ခြင်း မရှိပါ”ဟု အမြဲတွေးလျက်၊ မိမိအသက်အရွယ်ကို အမြဲ ဆင်ခြေပေးတတ်သူ ဖြစ်လာခြင်းသာ ဖြစ်သည်။ အမှန်တွင်၊ သင့် အစွမ်းအစသင့်သလောက် ထမ်းဆောင်နိုင်သည့် တာဝန်များစွာရှိသည်။ မည်သည့်တာဝန်ကိုမျှ သင် မထမ်းဆောင်သကဲ့သို့၊ ထိုအစား အခြားသူများကို ဩဝါဒပေးချင်လျက် သင်၏ အိုမင်းသော အသက်အရွယ်ကို ကြွားလုံးထုတ်ပါက၊ သင့်ကို မည်သူ နားထောင်ချင်မည်နည်း။ မည်သူမျှ နားထောင်ချင်မည် မဟုတ်။ သင်က၊ “အို၊ အသင် ငယ်ရွယ်သောလူများသည် အမှုအရာများကို နားကိုမလည်ကြပါ”၊ “အို၊ အသင် ငယ်ရွယ်သော လူများသည် တစ်ကိုယ်ကောင်းသာ ဆန်ကြသည်”၊ “အို အသင် ငယ်ရွယ်သော လူများသည် မာနထောင်လွှားခြင်းသာ ဖြစ်ကြသည်” ဆိုသည်နှင့် “အို၊ အသင် ငယ်ရွယ်သောလူများသည် ပျင်းရိရုံသာရှိကြသည်။ ကျွန်ုပ်တို့ အိုမင်းသောလူများသည် အလုပ်ကြိုးစားကြပြီး၊ ကျွန်ုပ်တို့ခေတ်တွင် ကျွန်ုပ်တို့သည် ထိုထိုသောအရာ ဖြစ်ခဲ့သည်”ဟု အမြဲပြောလေသည်။ ထိုသို့သော အရာများကို ပြောဆိုခြင်း၏ အသုံးဝင်မှုမှာ အဘယ်နည်း။ သင်၏ “ခမ်းနားသော” သမိုင်းအကြောင်းကို ဆက်မပြောနှင့်။ မည်သူကမျှ မကြားချင်ပေ။ ထိုခေတ်နောက်ကျသော အရာများကို ပြောခြင်းသည် အဓိပ္ပာယ်မရှိပေ။ ထိုအရာများသည် သမ္မာတရားကို ကိုယ်စားမပြုပေ။ တစ်စုံတစ်ရာအကြောင်း သင် ပြောလိုပါက၊ သမ္မာတရားနှင့်ပတ်သက်၍ အားထုတ်မှုအချို့ကို ပြုလုပ်လော့၊ သမ္မာတရားကို အနည်းငယ် သာ၍ နားလည်လော့၊ မိမိကိုယ်ကို သိရှိလော့၊ သင့်ကိုယ်သင် အခြား သာမန်လူတစ်ဦးကဲ့သို့ မြင်ပြီး၊ အခြားသူများ၏ လေးစားခြင်း ခံရသင့်သည့်၊ အခြားသူများ၏ ရိုသေကိုင်းရှိုင်းခြင်းခံရသင့်သည့်၊ အခြားသူများ၏ အထင်ကြီးခြင်းခံရသင့်ပြီး သင့်အနီးဝန်းကျင်တွင် အခြားလူများ ဝိုင်းအုံလျက်ရှိသည့် အထူးအဖွဲ့ဝင်တစ်ဦးအဖြစ် မမြင်နှင့်။ ဤသည်မှာ လွန်ကဲသည့် ဆန္ဒတစ်ခုဖြစ်ပြီး၊ မှားယွင်းသည့် အတွေးဖြစ်သည်။ အသက်အရွယ်သည် သင့်ကိုယ်ပိုင်လက္ခဏာ၏ သင်္ကေတတစ်ခု မဟုတ်။ အသက်အရွယ်သည် အရည်အချင်းပြည့်မီခြင်းကို ကိုယ်စားမပြုသကဲ့သို့၊ အသက်အရွယ်သည် သမ္မာတရား သို့မဟုတ် လူ့သဘာဝကို သင် ပိုင်ဆိုင်ကြောင်း ကိုယ်စားပြုဖို့မဆိုထားနှင့် ဝါရင့်မှုကိုလည်း ကိုယ်စားမပြုပေ။ ပြီးလျှင် အသက်အရွယ်သည် သင်၏ ဖောက်ပြန်ပျက်စီးသော စိတ်သဘောထားများကို ဆုတ်ယုတ်မသွားစေနိုင်ပေ။ ထို့ကြောင့်၊ သင်သည် အခြားသူများနှင့် အတူတူပင် ဖြစ်သည်။ သင့်ကိုယ်သင် အခြားသူများနှင့် ကွဲထွက်စေရန် သင့်ကိုယ်သင် “သက်ကြီးရွယ်အို”အဖြစ် အမြဲ တံဆိပ်မခတ်နှင့်၊ ပြီးလျှင် သင့်ကိုယ်သင် သန့်ရှင်းသူအဖြစ်ပင် သီးသန့်မထားနှင့်။ ယင်းမှာ သင့်ကိုယ်သင် လုံးဝ မသိကြောင်းပြပေသည်။ သက်ကြီးရွယ်အိုများသည် ၎င်းတို့ အသက်ရှင်နေစဉ်တွင်၊ သမ္မာတရားကို လိုက်စားရန်၊ အသက်ဝင်ရောက်မှုကို လိုက်စားပြီး၊ မိမိတို့တာဝန်ကို ထမ်းဆောင်ရန်ညီအစ်ကို မောင်နှမများနှင့် အတူတကွ ညီညွတ်စွာ အလုပ်လုပ်ရန် သာ၍ပင် ကြိုးပမ်းသင့်ကြပေသည်။ ဤနည်းဖြင့်သာ ၎င်းတို့၏ ဝိညာဉ်ရင့်ကျက်မှု ကြီးထွားနိုင်သည်။ သက်ကြီးရွယ်အိုများသည် မိမိတို့ကိုယ်ကို အခြားသူများအဖို့ ဝါရင့်သူအဖြစ် လုံးဝ မယူဆသင့်သကဲ့သို့၊ မိမိတို့၏ အိုမင်းသည့် အသက်အရွယ်ကို ကြွားလုံးမထုတ်သင့်ပေ။ ငယ်ရွယ်သောလူများသည် ဖောက်ပြန်ပျက်စီးသော စိတ်သဘောထားမျိုးစုံကို ထုတ်ဖော်ပြနိုင်ကြပြီး၊ သင်သည်လည်း ထုတ်ဖော်ပြနိုင်၏။ ငယ်ရွယ်သည့်လူများက မိုက်မဲသည့်အရာမျိုးစုံကို လုပ်ဆောင်နိုင်ပြီး၊ သင်သည်လည်း လုပ်ဆောင်နိုင်၏။ ငယ်ရွယ်သော လူများသည် မိမိတို့၏ စိတ်အတွင်းတွင် အယူအဆများ ထားရှိကြပြီး သက်ကြီးရွယ်အိုများလည်းဤသို့လုပ်ဆောင်ကြသည်။ ငယ်ရွယ်သောလူများသည် ပုန်ကန်တတ်ကြပြီး၊ သက်ကြီးရွယ်အိုများလည်း ပုန်ကန်တတ်ကြသည်။ ငယ်ရွယ်သော လူများသည် အန္တိခရစ် စိတ်သဘောထားများ ထုတ်ဖော်ပြနိုင်ကြပြီး၊ သက်ကြီးရွယ်အိုများလည်း ထုတ်ဖော်ပြနိုင်ကြသည်။ ငယ်ရွယ်သောလူများသည် အထိန်းအကွပ်မဲ့သည့် ရည်မှန်းချက်များနှင့် စိတ်ဆန္ဒများ ရှိကြပြီး သက်ကြီးရွယ်အိုများလည်း အနည်းငယ်မျှ ကွာခြားမှုမရှိဘဲ ရှိကြသည်။ ငယ်ရွယ်သောလူများသည် အနှောင့်အယှက်များနှင့် ဆူပူမှုများ ဖြစ်စေနိုင်ပြီး၊ အသင်းတော်မှ ဖယ်ရှားခံရနိုင်သကဲ့သို့ သက်ကြီးရွယ်အိုများလည်း ဖယ်ရှားခံရနိုင်သည်။ ထို့ကြောင့်၊ မိမိတို့တာဝန်ကို အစွမ်းကုန် ကောင်းစွာ ထမ်းဆောင်နိုင်ခြင်းအပြင်၊ ၎င်းတို့ လုပ်ဆောင်နိုင်သည့် အမှုအရာများစွာ ရှိ၏။ သင်သည် ထုံအခြင်း၊ စိတ်မနှံ့ခြင်းမရှိသကဲ့သို့ သမ္မာတရားကို နားမလည်နိုင်ခြင်း မရှိပါက၊ ပြီးလျှင် မိမိကိုယ်ကို မစောင့်ရှောက်နိုင်ခြင်း မဟုတ်ပါက၊ သင် လုပ်ဆောင်သင့်သည့်အရာများစွာ ရှိ၏။ ငယ်ရွယ်သည့်လူများကဲ့သို့ပင်၊ သင်သည် သမ္မာတရားကို လိုက်စားနိုင်သည်၊ သမ္မာတရားကို ရှာဖွေနိုင်ပြီး၊ ဆုတောင်းရန် ဘုရားသခင်ရှေ့မှောက်သို့ သင် မကြာခဏ လာသင့်သည်၊ သမ္မာတရား စည်းမျဉ်းများကို ရှာဖွေသင့်ပြီး၊ သမ္မာတရားကို သင်၏ စံအဖြစ် ထားရှိလျက် ဘုရားနှုတ်ကပတ်တော်များအတိုင်း လုံးလုံးလျားလျား လူများနှင့် အမှုအရာများကို ရှုမြင်ကာ ကျင့်ကြုံပြုမူပြီး ဆောင်ရွက်ရန် ကြိုးပမ်းသင့်သည်။ ဤသည်မှာ သင် လိုက်လျှောက်သင့်သည့် လမ်းကြောင်းဖြစ်ပြီး၊ သင့်ထံတွင် အနည်းငယ်ဖျားနာမှု များစွာရှိသောကြောင့်၊ သို့မဟုတ် သင်၏ ခန္ဓာကိုယ်သည် အိုမင်းရင့်ရော်နေခြင်းကြောင့် သင့်အနေဖြင့် စိတ်ဖိစီး၊ ပူပန်သောကမရောက်သင့်၊ သို့မဟုတ် မစိုးရိမ်သင့်ပေ။ စိတ်ဖိစီးမှု၊ ပူပန်သောကနှင့် စိုးရိမ်မှုတို့ကို ခံစားခြင်းသည် လုပ်ဆောင်ရန် မှန်ကန်သည့်အရာ မဟုတ်ပေ။ ထိုအရာများသည် ယုတ္တိမရှိသည့် သရုပ်သကန်များ ဖြစ်သည်။ သက်ကြီးရွယ်အိုများသည် ၎င်းတို့၏ “သက်ကြီး”ဂုဏ်ပုဒ်ကို လက်လွှတ်သင့်ကြသည်၊ ငယ်ရွယ်သော လူများနှင့် ပေါင်းသင့်ပြီး၊ ၎င်းတို့နှင့် တန်းတူရည်တူများကဲ့သို့ ထိုင်သင့်သည်။ သင်သည် လေးစားထိုက်သည့် မြင့်မားသော မွန်မြတ်မှုရှိသည်၊ သင်သည် အလွန့်အလွန် အရည်အချင်း ပြည့်မီသည်၊ ငယ်ရွယ်သည့်လူများကို သင် စီမံခန့်ခွဲနိုင်သည်၊ ငယ်ရွယ်သည့်လူများအဖို့ သင်တို့သည် ဝါကြီးသူများ၊ အသက်ကြီးသူများ ဖြစ်သည်ဟု အမြဲတွေးလျက်၊ ငယ်ရွယ်သည့်လူများကို ထိန်းချုပ်ရန် အမြဲ ရည်မှန်းချက်ရှိလျက်နှင့် ငယ်ရွယ်သည့်လူများကို စီမံခန့်ခွဲရန် အမြဲ စိတ်ဆန္ဒရှိလျက်၊ သင်၏ အိုမင်းသော အသက်အရွယ်ကို သင် ကြွားလုံးမထုတ်ရပေ၊ ဤသည်မှာ လုံးလုံးလျားလျား ဖောက်ပြန်ပျက်စီးသော စိတ်သဘောထား ဖြစ်သည်။ သက်ကြီးရွယ်အိုများသည် ငယ်ရွယ်သည့် လူများကဲ့သို့ပင် ဖောက်ပြန်ပျက်စီးသည့် စိတ်သဘောထားများရှိပြီး ဘဝတွင် ဖောက်ပြန်ပျက်စီးသော စိတ်သဘောထားများကို မကြာခဏ ထုတ်ဖော်ပြကြသကဲ့သို့၊ ငယ်ရွယ်သည့် လူများကဲ့သို့ပင် မိမိတို့တာဝန်များကို ထမ်းဆောင်နေချိန်တွင်၊ သက်ကြီးရွယ်အိုများသည် သင့်တော်သောအရာကို အဘယ်ကြောင့် လုပ်ဆောင်ခြင်းမရှိသကဲ့သို့၊ ထိုအစား မိမိတို့ အိုမင်းသည့် အသက်အရွယ်နှင့် သေဆုံးသည့်နောက် ၎င်းတို့ထံ မည်သည့်အရာဖြစ်ပျက်သည်ဆိုသည်နှင့် ပတ်သက်၍ အမြဲ စိတ်ဖိစီး၊ ပူပန်သောကရောက်ပြီး စိုးရိမ်ကြသနည်း။ ငယ်ရွယ်သည့် လူများကဲ့သို့ပင် မိမိတို့တာဝန်များကို အဘယ်ကြောင့် ၎င်းတို့ ထမ်းဆောင်ခြင်း မရှိကြသနည်း။ ငယ်ရွယ်သည့် လူများကဲ့သို့ သမ္မာတရားကို လိုက်စားခြင်း မရှိကြသနည်း။ ဤအခွင့်အရေးကို သင့်အား ပေးထားပြီးဖြစ်သောကြောင့်၊ ထိုအခွင့်အရေးကို သင် ဆုပ်ကိုင်ခြင်းမရှိသကဲ့သို့ သင်သည် မကြားနိုင်၊ မမြင်နိုင်ဘဲ၊ မိမိကိုယ်ကို မစောင့်ရှောက်နိုင်အောင် အမှန်တကယ် အလွန် အိုမင်းသွားပါက၊ သင် နောင်တရလိမ့်မည်ဖြစ်ပြီး၊ သင်၏ ဘဝသည် ဤသို့ဖြင့် ကုန်လွန်သွားလိမ့်မည်ဖြစ်သည်။ သင် နားလည်ပါသလော။ (နားလည်ပါသည်။)

သက်ကြီးရွယ်အိုများ၏ အပျက်သဘောဆောင်သော စိတ်ခံစားမှုများသည် ယခုတွင် ပြေလည်သွားပြီလော။ သင်တို့ အသက်ကြီးလာသည့်အခါ၊ သင်တို့၏ အိုမင်းသည့် အသက်အရွယ်ကို သင်တို့ ကြွားလုံးထုတ်ကြလိမ့်မည်လော။ သင်တို့သည် ကောက်ကျစ် အိုမင်းသော လူလိမ်လူညစ်များနှင့် အိုမင်းသော အကြံသမားများ ဖြစ်လာကြလိမ့်မည်လော။ သင်တို့သည် အိုမင်းသော လူတစ်ဦးကို မြင်သည့်အခါ၊ “အသက်ကြီးသော ညီအစ်ကို” သို့မဟုတ် “အသက်ကြီးသော ညီအစ်မ”ဟု သင်တို့ ခေါ်လိမ့်မည်လော။ ၎င်းတို့တွင် နာမည်များရှိသော်လည်း သင်က ၎င်းတို့၏ နာမည်များဖြင့် မခေါ်ဘဲ၊ ထိုအစား “အသက်ကြီးသော”ဟူသည့် စကားလုံးကို ထည့်သည်။ သင်သည် သက်ကြီးရွယ်အိုများကို စကားပြောနေချိန်တွင် “အသက်ကြီးသော”ဟူသည့် စကားလုံးကို အမြဲ ထည့်ပါက၊ ထိုအရာက ၎င်းတို့ကို ထိခိုက်နစ်နာစေမည် မဟုတ်လော။ ၎င်းတို့က မိမိတို့ကိုယ်ကို အိုမင်းကြောင်း တွေးနှင့်ကြပြီးဖြစ်ကာ အပျက်သဘောဆောင်သော စိတ်ခံစားမှုများ ရှိနှင့်ကြပြီးဖြစ်သည်။ ထို့ကြောင့် ၎င်းတို့ကို သင်က “အသက်ကြီးသောသူ”ဟု ခေါ်ပါက၊ ထိုအရာမှာ သင်က ၎င်းတို့အား၊ “သင်သည် အိုမင်းသည်၊ ကျွန်ုပ်ထက် အိုမင်းပြီး မည်သည့်အသုံးမျှ မဝင်တော့ပါ”ဟု ပြောနေသကဲ့သို့ ဖြစ်သည်။ သင်က ဤသို့ ပြောသည်ကို ကြားသည့်အခါ ၎င်းတို့ စိတ်လက်ချမ်းသာကြလိမ့်မည်လော။ သေချာပေါက် စိတ်မချမ်းမြေ့ ဖြစ်ကြလိမ့်မည်။ ၎င်းတို့ကို သင် ဤသို့ ရည်ညွှန်းပါက၊ ထိုအရာက ၎င်းတို့ကို ထိခိုက်နာကျင်စေလိမ့်မည် မဟုတ်လော။ သက်ကြီးရွယ်အိုအချို့သည် သင်က ၎င်းတို့ကို ဤသို့ ရည်ညွှန်းခြင်းကို ကြားသည့်အခါ ကျေနပ်ကြလိမ့်မည်ဖြစ်ပြီး၊ “ကြည့်လော့။ ငါ့ထံတွင် လေးစားထိုက်သည့် မြင့်မားသော မွန်မြတ်မှုနှင့် ထိုက်တန်သည့် နာမည်ဂုဏ်သတင်းတစ်ခု ရှိသည်။ ညီအစ်ကို မောင်နှမများက ငါ့ကို မြင်သည့်အခါ၊ နာမည်ဖြင့် မခေါ်ကြပါ။ ဘုရားအိမ်တော်တွင်၊ လူတို့သည် အိုမင်းသော လူများကို ဦးလေး၊ အဖိုး သို့မဟုတ် အဖွားဟု မခေါ်ကြပါ။ ထိုအစား၊ ညီအစ်ကို မောင်နှမများက ငါ့ကို ရည်ညွှန်းသည့်အခါ၊ ‘အသက်ကြီးသော’ဟူသည့် စကားကိုထည့်ကာ ‘အသက်ကြီးသော ညီအစ်ကို’ (သို့မဟုတ် ‘အသက်ကြီးသော ညီအစ်မ’) ဟု ခေါ်သည်။ ငါ မည်မျှ သိက္ခာရှိသည်ကို ကြည့်ပါ၊ အခြားသူများရှေ့တွင် ငါ မည်မျှ လေးစားဖွယ်ဖြစ်သည်ကို ကြည့်ပါ။ ဘုရားအိမ်တော်သည် ကောင်းမြတ်သည်။ လူများသည် အသက်ကြီးသူကို ရိုသေပြီး ငယ်ရွယ်သူများကို ဂရုစိုက်ကြသည်”ဟု တွေးကြလိမ့်မည်။ သင်သည် လေးစားထိုက်ပါသလော။ သင်၏ ညီအစ်ကို မောင်နှမများအား မည်သည့် စိတ်ဓာတ်မြှင့်တင်ရေး သင် ယူဆောင်ပေးပြီးပြီနည်း။ မည်သည့် အကျိုးကျေးဇူးများကို ၎င်းတို့ထံ သင် ယူဆောင်ပြီးပြီနည်း။ ဘုရားအိမ်တော်အတွက် သင်၏ ပံ့ပိုးမှုမှာ အဘယ်နည်း။ သမ္မာတရား မည်မျှကို သင် နားလည်သနည်း။ သမ္မာတရား မည်မျှကို သင် လက်တွေ့လုပ်ဆောင်သနည်း။ သင့်ကိုယ်သင် လေးစားထိုက်သည့် မြင့်မားသော မွန်မြတ်မှုရှိသည်ဟု သင် တွေးထင်သည့်တိုင်၊ မည်သည့် ပံ့ပိုးမှုမျှ လုံးဝ မရှိပေ။ ထို့ကြောင့် သင့် ညီအစ်ကို မောင်နှမများ၏ “အသက်ကြီးသော ညီအစ်ကို” သို့မဟုတ် “အသက်ကြီးသော ညီအစ်မ”ဟု ခေါ်ခြင်းကို သင် ခံထိုက်ပါသလော။ လုံးဝ မခံထိုက်ပေ။ သင်သည် မိမိ၏ အိုမင်းသော အသက်အရွယ်ကို ကြွားလုံးထုတ်ပြီး၊ အခြားသူများအား သင့်ကို အမြဲ လေးစားစေချင်သည်။ “အသက်ကြီးသော ညီအစ်ကို” သို့မဟုတ် “အသက်ကြီးသော ညီအစ်မ”ဟု ရည်ညွှန်းခြင်းခံရမည်မှာ ကောင်းပါသလော။ (မကောင်းပါ။) မကောင်းသော်လည်း ထိုအရာကို ငါ မကြာခဏ ကြားရသည်။ ထိုအရာမှာ အလွန်ဆိုးသည့်တိုင် လူတို့သည် သက်ကြီးရွယ်အိုများကို ဤသို့ မကြာခဏ ရည်ညွှန်းနေကြဆဲ ဖြစ်သည်။ ဤအရာက မည်သည့် အခြေအနေမျိုးကို ဖန်တီးသနည်း။ စက်ဆုပ်ဖွယ်ဖြစ်သည် မဟုတ်လော။ သက်ကြီးရွယ်အိုတစ်ဦးကို သင်က “အသက်ကြီးသော ညီအစ်ကို” သို့မဟုတ် “အသက်ကြီးသော ညီအစ်မ”ဟု သင် ရည်ညွှန်းလေ၊ ၎င်းတို့က မိမိတို့ကိုယ်ကို အရည်အချင်းပြည့်မီသည်ဟု တွေးထင်လေဖြစ်ပြီး၊ မိမိတို့ကိုယ်ကို လေးစားထိုက်သည့် မြင့်မားသော မွန်မြတ်မှုရှိသည်ဟု တွေးထင်လေဖြစ်သည်။ ၎င်းတို့ကို “အသက်ကြီးသော ဘယ်သူဘယ်ဝါ”အဖြစ် သင် ရည်ညွှန်းလေလေ၊ ၎င်းတို့က မိမိတို့သည် ထူးခြားသည်၊ အခြားလူများထက် ပိုအရေးပါပြီး ပိုတော်သည်ဟုထင်လေလေ၊ ၎င်းတို့၏ စိတ်နှလုံးများက အခြားလူများကို ဦးဆောင်ခြင်းဘက်သို့ တိမ်းညွတ်လေဖြစ်ပြီး ၎င်းတို့သည် သမ္မာတရားလိုက်စားခြင်းမှ သွေဖည်လေဖြစ်သည်။ ၎င်းတို့သည် မိမိတို့ကိုယ်ကို အခြားသူများထက် ပိုတော်သကဲ့သို့ အမြဲ မှတ်ယူလျက်၊ အခြားသူများကို မနှစ်မြို့ဖွယ်ဖြစ်ကြောင်း အမြဲ တွေ့ရှိလျက်၊ အခြားသူများတွင် ရှိသည့် ပြဿနာများကို အမြဲ မြင်ကာ ၎င်းတို့ ကိုယ်တိုင်၌မူ မည်သည့်အမှားမျှ မမြင်ဘဲလျက် အခြားသူများကို အမြဲ ဦးဆောင်ပြီး စီမံချင်ကြသည်။ ငါ့ကို ပြောလော့၊ ဤကဲ့သို့သော လူတစ်ဦးသည် သမ္မာတရားကို လိုက်စားနိုင်သေးသလော။ မလိုက်စားနိုင်ပေ။ ထို့ကြောင့် လူတို့ကို “အသက်ကြီးသော ညီအစ်ကို” သို့မဟုတ် “အသက်ကြီးသော ညီအစ်မ”ဟု ရည်ညွှန်းခြင်းသည် ၎င်းတို့အတွက် အကျိုးမရှိသကဲ့သို့ ၎င်းတို့ကို နာကျင်စေခြင်းနှင့် ထိခိုက်နစ်နာစေခြင်းကိုသာ ဖြစ်စေနိုင်သည်။ ၎င်းတို့ကို အမည်နာမဖြင့် ရိုးရှင်းစွာ သင် ခေါ်ပြီး “အသက်ကြီးသော”ဟူသည့် ဂုဏ်ပုဒ်ကို ရုတ်သိမ်းပါက၊ ၎င်းတို့ကို မှန်ကန်သည့်ပုံစံဖြင့် သင် မှတ်ယူပြီး၊ ၎င်းတို့နှင့် တန်းတူရည်တူ နေထိုင်ပါက၊ ၎င်းတို့၏ အခြေအနေနှင့် စိတ်နေစိတ်ထားတို့ ပုံမှန်ဖြစ်လာလိမ့်မည်ဖြစ်ပြီး၊ ၎င်းတို့၏ ဝါရင့်နှစ်ကာလများနှင့် ပတ်သက်၍ မိမိတို့ကိုယ်ကို ဂုဏ်ယူတော့မည်မဟုတ်သကဲ့သို့ အခြားသူများကို အထင်သေးတော့မည် မဟုတ်ပေ။ ဤသို့ဖြင့်၊ မိမိတို့ကိုယ်ကို အခြားသူများနှင့် တန်းတူရည်တူများအဖြစ် မှတ်ယူရန် ၎င်းတို့အတွက် လွယ်ကူလာလိမ့်မည်။ မိမိတို့ကိုယ်ကိုနှင့် အခြားသူများကို မှန်ကန်စွာ မှတ်ယူနိုင်လိမ့်မည်။ မိမိတို့ကိုယ်ကို အခြားသူများကဲ့သို့ပင်၊ သာမန်လူများကဲ့သို့ပင် တူညီစွာ မြင်နိုင်လိမ့်မည်ဖြစ်ပြီး အခြားသူများထက် ပိုတော်ခြင်း မရှိဟု မြင်နိုင်လိမ့်မည်။ ဤသို့ဖြင့် ၎င်းတို့၏ အခက်အခဲများသည် သာ၍ သေးငယ်သွားလိမ့်မည်ဖြစ်ပြီး၊ မိမိတို့၏ ကြီးရင့်သော နှစ်ကာလများနှင့် သမ္မာတရားကို ၎င်းတို့ မရရှိသေးသောကြောင့် ဖြစ်ပေါ်နိုင်သည့် အပျက်သဘောဆောင်သော စိတ်ခံစားမှုများကို တွေ့ကြုံရလိမ့်မည် မဟုတ်သကဲ့သို့၊ ထို့နောက်တွင် သမ္မာတရား လိုက်စားခြင်းအပေါ် ၎င်းတို့ မျှော်လင့်ချက် ရှိကြလိမ့်မည်။ ဤအပျက်သဘောဆောင်သော စိတ်ခံစားမှုများ မဖြစ်ပေါ်သည့်အခါ၊ ၎င်းတို့သည် မိမိတို့၏ ကိုယ်ပိုင် ပြဿနာများ၊ အထူးသဖြင့် မိမိတို့၏ ဖောက်ပြန်ပျက်စီးသော စိတ်သဘောထားများကို မှန်ကန်သည့် တွေးခေါ်မှုအလေ့အထဖြင့် မှတ်ယူကြလိမ့်မည်။ ဤအရာက ၎င်းတို့၏ သမ္မာတရား လိုက်စားခြင်း၊ ၎င်းတို့၏ မိမိကိုယ်ကို သိခြင်းနှင့် သမ္မာတရား လိုက်စားခြင်း လမ်းကြောင်းကို လိုက်လျှောက်နိုင်စွမ်းတို့အပေါ် အပြုသဘောဆောင်ပြီး အထောက်အကူဖြစ်သော အကျိုးတစ်ခု ရှိပေသည်။ ထိုအခါ သက်ကြီးရွယ်အိုများတွင်ရှိသည့် အပျက်သဘောဆောင်သော စိတ်ခံစားမှုများနှင့် ပတ်သက်သည့် ပြဿနာ ပြေလည်သွားမည် မဟုတ်လော။ (ပြေလည်သွားမည်ဖြစ်သည်။) ပြေလည်သွားမည်ဖြစ်ပြီး၊ နောက်ထပ် အခက်အခဲများ ရှိမည်မဟုတ်တော့ပေ။ ထို့ကြောင့် ပထမဦးစွာ မည်သည့် တွေးခေါ်မှုအလေ့အထကို သက်ကြီးရွယ်အိုများက ခံယူသင့်သနည်း။ အပြုသဘောဆောင်သော တွေးခေါ်မှုအလေ့အထကို ခံယူရမည်။ ၎င်းတို့အနေဖြင့် အမြော်အမြင်ရှိရမည်သာမကဘဲ သဘောထားလည်းကြီးရမည်။ ငယ်ရွယ်သော လူများနှင့်ပတ်သက်၍ အမှုအရာများကို ၎င်းတို့ ရေးကြီးခွင့်ကျယ် မလုပ်ဘဲ လူငယ်များအတွက် စံနမူနာဖြစ်ပြီး လမ်းပြပေးသင့်သည်။ ငယ်ရွယ်သူများအပေါ် မကြမ်းတမ်းလွန်းရပေ။ ငယ်ရွယ်သောလူများတွင် မြန်ဆန်သည့် စိတ်ရှိပြီး အဆောတလျင် စကားပြောကြသောကြောင့် ၎င်းတို့နှင့် ပတ်သက်၍ အမှုအရာများကို ရေးကြီးခွင့်ကျယ် မလုပ်နှင့်။ ၎င်းတို့သည် ငယ်ရွယ်ကြသည်၊ မရင့်ကျက်ကြသကဲ့သို့၊ အတွေ့အကြုံမရှိကြချေ။ နှစ်အနည်းငယ် ထိန်းသိမ်းကြပ်မတ်ပေးခြင်းက ၎င်းတို့ကို မှန်ကန်စေလိမ့်မည်။ ဤသည်မှာ အမှုအရာများ ဖြစ်သင့်သည့်ပုံဖြစ်ပြီး သက်ကြီးရွယ်အိုများသည် ဤအရာကို နားလည်သင့်ကြပေသည်။ ဤသို့ဆိုလျှင် သမ္မာတရားနှင့် ကိုက်ညီမှုရှိသည့် မည်သည့် တွေးခေါ်မှု အလေ့အထကို သက်ကြီးရွယ်အိုများက ခံယူသင့်သနည်း။ ၎င်းတို့သည် ငယ်ရွယ်သည့် လူများကို မှန်မှန်ကန်ကန် ဆက်ဆံသင့်ပြီး တစ်ချိန်တည်းတွင်၊ မိမိတို့ကိုယ်ကို အလွန်အတွေ့အကြုံရှိပြီး ထိုးထွင်းအမြင်ရှိသည် တွေးလျက်၊ မာနထောင်လွှားခြင်း၊ စိတ်ကြီးဝင်ခြင်းမရှိရပေ။ မိမိတို့ကိုယ်ကို သာမန်လူများအဖြစ်နှင့် အခြားလူတိုင်းနှင့် အတူတူကဲ့သို့ပင် ၎င်းတို့ မှတ်ယူသင့်ကြပေသည်။ ဤသည်မှာ လုပ်ဆောင်ရန် မှန်ကန်သည့်အရာဖြစ်သည်။ သက်ကြီးရွယ်အိုများသည် ၎င်းတို့ အသက်အရွယ်၏ ချုပ်ထိန်းခြင်းကို ခံရမည်မဟုတ်သကဲ့သို့ ငယ်ရွယ်သည့် လူတစ်ဦး၏ တွေးခေါ်မှုအလေ့အထတစ်ခု ရှိခြင်းအဖြစ်သို့ ပြောင်းလဲရမည်မဟုတ်။ ငယ်ရွယ်သည့် လူတစ်ဦး၏ တွေးခေါ်မှု အလေ့အထရှိခြင်းအဖြစ်သို့ ပြောင်းလဲခြင်းသည်လည်း ပုံမှန်မဟုတ်သောကြောင့် သင့်အသက်အရွယ်၏ ချုပ်ထိန်းခြင်းကိုသာ မခံနှင့်။ “အို၊ ငါ အလွန် အသက်ကြီးပြီ။ ဤအရာကို ငါ မလုပ်နိုင်ပါ။ ဤအရာကို ငါ မပြောနိုင်ပါ၊ ထိုအရာကို ငါ မလုပ်နိုင်ပါ။ ငါ အသက်ကြီးသောကြောင့်၊ ငယ်ရွယ်သည့်လူများက ငါ့ကို အထင်မသေးရန်အလို့ငှာ၊ ငယ်ရွယ်သည့်လူများ မြင်ဖို့ရန်အတွက်သာ ငါ ဤသို့ ဖြစ်ရမည်၊ ထိုသို့ဖြစ်ရမည်၊ ပုံစံတစ်ခုခုဖြင့် ငါ ထိုင်ရမည်ဖြစ်ပြီး ပုံစံတစ်ခုခုဖြင့် ငါ ရပ်ရမည်ဖြစ်ပြီး ကောင်းသည့် ပုံစံတစ်ခုခုဖြင့်ပင် စားသောက်ရမည်”ဟု အမြဲ တွေးမနေနှင့်။ ဤတွေးခေါ်မှု အလေ့အထသည် မှားယွင်းပြီး၊ ဤအရာကို တွေးခြင်းအားဖြင့်၊ သင်သည် မှားယွင်းသည့် အတွေးအမျိုးအစားတစ်ခု၏ ထိန်းချုပ်ခြင်းခံရပြီး ကန့်သတ်ခံရခြင်း ဖြစ်သည်။ သင်သည် အနည်းငယ် ဟန်ဆောင်ထားသည်၊ အတုအယောင်နှင့် အယောင်ဆောင်ဖြစ်သည်။ သင့် အသက်အရွယ်၏ ချုပ်ထိန်းခြင်း မခံနှင့်၊ အခြားလူတိုင်းကဲ့သို့ နေလော့၊ သင် လုပ်ဆောင်နိုင်သည့် မည်သည့်အရာကိုမဆို လုပ်ဆောင်ပြီး လုပ်သင့်သည့်အရာကို လုပ်ဆောင်လော့။ ဤသို့ဖြင့်၊ သင်သည် ပုံမှန် တွေးခေါ်မှု အလေ့အထတစ်ခု ရှိလိမ့်မည်။ သင် နားလည်ပါသလော။ (နားလည်ပါသည်။) ထို့ကြောင့် သက်ကြီးရွယ်အိုတစ်ဦးသည် ပုံမှန် တွေးခေါ်မှု အလေ့အထတစ်ခု ရှိသည့်အခါ၊ ၎င်း၏ ကြီးရင့်သည့်နှစ်ကာလများကြောင့် ၎င်းထဲတွင် ဖြစ်ပေါ်နိုင်သည့် အပျက်သဘောဆောင်သော စိတ်ခံစားမှု အမျိုးမျိုးသည် ၎င်းပင် မသိလိုက်ဘဲနှင့် ပျောက်ကွယ်သွားပေသည်။ ဤအပျက်သဘောဆောင်သော စိတ်ခံစားချက်များသည် ၎င်းကို ချည်နှောင်ထားခြင်း မရှိတော့ဘဲ ဤစိတ်ခံစားချက်များက ဖြစ်ပေါ်စေသည့် ဒုက္ခသည်လည်း ပျောက်ကွယ်သွားသည်။ ထို့နောက်တွင် ၎င်း၏ လူ့သဘာဝနှင့် ၎င်း၏ ဆင်ခြင်တုံတရားတို့အားလုံးသည်လည်း အတော်အတန် ပုံမှန်ဖြစ်လာလေသည်။ ပုံမှန် အသိစိတ်နှင့် ဆင်ခြင်တုံတရား ရှိခြင်းနှင့်ဆိုင်သည့် အကြောင်းပြချက်အောက်တွင်၊ လူတို့၏ စမှတ်သည် သမ္မာတရား လိုက်စားခြင်း၊ မိမိတို့တာဝန်ကို ထမ်းဆောင်ခြင်း၊ မည်သည့် လှုပ်ရှားမှုနှင့် မည်သည့် အလုပ်တွင်မဆို ပါဝင်ခြင်းအတွက် အတော်အတန် မှန်ကန်လာပြီး၊ စွမ်းဆောင်ရရှိသည့် ရလဒ်များသည်လည်း အတော်အတန် မှန်ကန်ပေသည်။ ပထမဦးစွာ၊ သက်ကြီးရွယ်အိုများသည် မိမိတို့ အသက်အရွယ်၏ ချုပ်ထိန်းခြင်း ခံရလိမ့်မည်မဟုတ်ဘဲ၊ မိမိတို့ ကိုယ်ပိုင်စွမ်းရည်ကို ဓမ္မဓိဋ္ဌာန်ကျစွာနှင့် လက်တွေ့ကျကျ အကဲဖြတ်နိုင်လိမ့်မည်၊ မိမိတို့ လုပ်သင့်သည့်အရာကို လုပ်နိုင်လိမ့်မည်၊ အခြားလူများကဲ့သို့ ဖြစ်နိုင်လိမ့်မည်ဖြစ်ပြီး၊ မိမိတို့ ထမ်းဆောင်သင့်သည့် တာဝန်ကို အစွမ်းကုန် ထမ်းဆောင်နိုင်ကြလိမ့်မည် ဖြစ်သည်။ ငယ်ရွယ်သည့် လူများက၊ “သင်သည် အလွန် အသက်ကြီးပြီ၊ သင်သည် ကျွန်ုပ်အတွက် အလျှော့မပေးသကဲ့သို့ ကျွန်ုပ်ကို မစောင့်ရှောက်ပါ။ သင်သည် အလွန်အသက်ကြီးပြီ၊ သင် အတွေ့အကြုံရှိသင့်သော်လည်း၊ အမှုအရာများကို မည်သို့လုပ်ဆောင်ရမည်ဆိုသည်နှင့်ပတ်သက်၍ ကျွန်ုပ်ကို သင် အကြံများ မပေးသကဲ့သို့၊ သင်နှင့်အတူ ရှိခြင်းအတွက် မည်သည့် အကျိုးမျှ မရှိပါ။ သင်သည် အသက်ကြီးပြီဖြစ်သောကြောင့်၊ ငယ်ရွယ်သည့်လူများအပေါ် မည်သို့ နားလည်ရမည်ဆိုသည်ကို အဘယ်သို့ သင် မသိရသနည်း”ဟု မတွေးသင့်ပေ။ ဤသို့ ပြောဆိုသည်မှာ မှန်ကန်သလော။ (မမှန်ကန်ပါ။) သက်ကြီးရွယ်အိုများအပေါ် ထိုသို့သော တောင်းဆိုချက်များ ပြုလုပ်ရန် မသင့်တော်ပေ။ ထို့ကြောင့် လူအားလုံးသည် သမ္မာတရားရှေ့မှောက်တွင် တန်းတူဖြစ်သည်။ သင်၏ အတွေးအားလုံးသည် လက်တွေ့ကျပါက၊ ဓမ္မဓိဋ္ဌာန်ကျပါက၊ မှန်ကန်ပြီး ယုတ္တိတန်ပါက၊ သမ္မာတရား စည်းမျဉ်းများနှင့် မုချ ကိုက်ညီလိမ့်မည်။ သင်သည် ဓမ္မဓိဋ္ဌာန်ကျသည့် အခြေအနေ၊ အကြောင်းတရား၊ ပတ်ဝန်းကျင်အားဖြင့် သို့မဟုတ် အကြောင်းခံတစ်ခုတလေဖြင့်ပင် ထိခိုက်ခြင်းမခံရပါက၊ လူတို့ လုပ်ဆောင်သင့်သည့်အရာကိုသာ သင် လုပ်ဆောင်ပြီး လူတို့အား လုပ်ဆောင်ရန် ဘုရားသခင် သွန်သင်သည့်အရာကိုသာ လုပ်ဆောင်ပါက၊ သင် လုပ်ဆောင်သည့်အရာသည် အခြေခံအားဖြင့် သမ္မာတရားနှင့် ကိုက်ညီမှုရှိလျက် မုချ သင့်လျော်ကာ မှန်ကန်လိမ့်မည်။ သင်သည် မိမိ၏ အိုမင်းသော အသက်အရွယ်ကြောင့်လည်း စိတ်ဖိစီးခြင်း၊ ပူပန်သောကနှင့် စိုးရိမ်မှုဆိုင်ရာ အပျက်သဘောဆောင်သော စိတ်ခံစားမှုများထဲ နွံနစ်လာလိမ့်မည် မဟုတ်သကဲ့သို့ ဤပြဿနာ ပြေလည်သွားလိမ့်မည်။

ကောင်းပြီ၊ ယနေ့၏ မိတ်သဟာယကို ဤနေရာတွင် ငါ အဆုံးသတ်မည်။ နှုတ်ဆက်ပါသည်။

၂၀၂၂ ခုနှစ်၊ အောက်တိုဘာလ ၂၂ ရက်


သမ္မာတရားကို လိုက်စားရန်နည်းလမ်း (၄)

ဖြည့်စွက်ချက်- သမ္မာတရားကို အလွန်အမင်း မနှစ်မြို့ပြီး မုန်းတီးသူတို့သည် ဖယ်ရှားရှင်းလင်းခြင်းကို မလွဲမသွေ ခံရမည်။

ဤနှစ်ကာလများတစ်လျှောက်လုံး ဘုရားသခင်ကို ယုံကြည်ပြီးနောက်တွင် သင်တို့ အနီးဝန်းကျင်ရှိ လူများနှင့် အမှုအရာများအပြင် အပြင်လောကရှိ အခြေအနေတွင် အတောမသတ်သော ပြောင်းလဲမှုကို သင်တို့ သတိပြုမိပြီးပြီလော။ အထူးသဖြင့် ပြီးခဲ့သည့် နှစ်အနည်းငယ်တွင် ကြီးမားသည့် အပြောင်းအလဲတစ်ခုတလေ ဖြစ်ပျက်နေသည်ကို သင်တို့ မြင်ပြီးပြီလော။ (မြင်ပြီးပါပြီ။) ဤအရာကို သင်တို့ မြင်ပြီးပြီလော။ ပြီးလျှင် ထိုအရာနှင့်ပတ်သက်၍ ကောက်ချက်တစ်ခုတလေ သင်တို့ ချပြီးကြပြီလော။ (ဘုရားသခင်၏ အမှုတော်သည် မိမိ၏ အဆုံးသတ်ဆီသို့ နီးကပ်လာနေပါသည်။) မှန်ပေ၏၊ ဘုရားသခင်၏ အမှုတော်သည် ဧကန်အမှန် အဆုံးသတ်သို့ နီးကပ်လာနေပြီဖြစ်ပြီး သင့်အနီးဝန်းကျင်ရှိ လူများ၊ အဖြစ်အပျက်များ၊ အမှုအရာများနှင့် ပတ်ဝန်းကျင်များသည် အတောမသတ်သော ပြောင်းလဲမှု အခြေအနေတစ်ခုတွင် ရှိသည်။ ဥပမာအားဖြင့် ယခင်က ဤအဖွဲ့တွင် လူဆယ်ဦး ရှိခဲ့သည်၊ ယခုတွင် ရှစ်ဦး ရှိသည်။ အခြားနှစ်ဦး အဘယ်သို့ ဖြစ်သနည်း။ တစ်ဦးသည် အဝေးသို့ အပို့ခံရပြီး တစ်ဦးမှာ မိမိ၏ တာဝန်တွင် အစားထိုးခံခဲ့ရသည်။ အသင်းတော်ထဲရှိ မတူကွဲပြားသော လူအမျိုးအစားအားလုံးသည် အတောမသတ်သော ပြောင်းလဲမှုကို ကြုံတွေ့နေရပြီး စဉ်ဆက်မပြတ် ဖော်ထုတ်ခြင်း ခံနေကြရသည်။ ပထမတွင် လူအချို့သည် အလွန် စိတ်ထက်သန်ပုံရသော်လည်း အတန်ငယ်ကြာပြီးနောက် ၎င်းတို့သည် ဆက်မလုပ်ဆောင်နိုင်အောင် ရုတ်တရက် အားနည်းလာကာ အလွန် အပျက်သဘောဆောင်လာကြလေသည်။ အစတွင် ၎င်းတို့ ရှိခဲ့သည့် စိတ်ထက်သန်မှု၊ တက်ကြွသော အားအင်နှင့် သစ္စာစောင့်သိမှုဟု ခေါ်သောအရာတို့သည် အားလုံး မရှိတော့၊ ဆင်းရဲဒုက္ခကို သည်းညည်းခံရန်ဖြစ်သည့် ၎င်းတို့၏ စိတ်ပိုင်းဖြတ်ခြင်းသည် မရှိတော့ပေ။ ၎င်းတို့သည် ဘုရားသခင်ကို ယုံကြည်ခြင်းအား လုံးဝ စိတ်ပါဝင်စားခြင်း မရှိကြသကဲ့သို့ ရုတ်တရက် မတူကွဲပြားသော လူများအဖြစ် ထင်ရကြပြီး အဘယ်ကြောင့်ဖြစ်သည်ကို မည်သူမျှ မသိပေ။ ပတ်ဝန်းကျင်တို့သည်လည်း ပြောင်းလဲမှုကို စဉ်ဆက်မပြတ် ကြုံနေရသည်။ လူတို့၏ ပတ်ဝန်းကျင်များတွင် မည်သည့် ပြောင်းလဲမှုများ ဖြစ်ပျက်နေပါသနည်း။ အချို့သောနေရာများတွင် ပတ်ဝန်းကျင်သည် ရန်လိုနေပြီး နှိပ်စက်ညှဉ်းပန်းမှုက ပြင်းထန်နေသည်။ ထို့ကြောင့် လူတို့သည် အတူတကွ မစုဝေးနိုင်ကြတော့ပေ၊ သို့မဟုတ် ၎င်းတို့၏ ညီအစ်ကို မောင်နှမများနှင့် အဆက်အသွယ်မလုပ်နိုင်ကြပေ။ အချို့သော နေရာများတွင် ပတ်ဝန်းကျင်သည် အတော်အတန် သာ၍ ကောင်းမွန်ပြီး သာ၍ လုံခြုံဘေးကင်းသည်။ အခြားသော နေရာများတွင် မိမိတာဝန်ကို ထမ်းဆောင်ခြင်းအတွက် ပတ်ဝန်းကျင်နှင့် အသက်ရှင်နေထိုင်မှု အခြေအနေများသည် ယခင်ထက် အတော်အတန် သာ၍ အကျိုးကျေးဇူးပြုသည်၊ ငြိမ်သက်အေးချမ်းပြီး တည်ငြိမ်ကာ ထိုနေရာတွင်ရှိသည့် လူများသည် ယခင်က ရှိခဲ့သည့် လူများထက် သာ၍ များစွာ ကောင်းမွန်ကြလေသည်။ ၎င်းတို့အားလုံးသည် ဘုရားသခင်အတွက် ရိုးသားစစ်မှန်စွာ အသုံးခံကြသည်။ ဆင်းရဲဒုက္ခများကို သည်းညည်းခံနိုင်ပြီး အဖိုးအခပေးနိုင်သည့် လူများ သာ၍ များသည်။ အလုပ် စီမံကိန်းအားလုံး သာ၍ ချောမွေ့စွာ တိုးတက်သည်၊ အလုပ်က သာ၍ အချိန်တိုတိုနှင့် အကျိုးများစွာ တိုးတက်ပြီး မြင်ရသည့် ရလဒ်များနှင့် အကျိုးဆက်များသည် သာ၍ ယုံကြည်စိတ်ချရပြီး စိတ်ကျေနပ်ဖွယ် ဖြစ်သည်။ ထို့အပြင် အလုပ် စီမံကိန်းများကို ဆောင်ရွက်သည့် အစီအစဉ်များ၊ ပုံစံများနှင့် နည်းလမ်းများသည် စဉ်ဆက်မပြတ် တိုးတက်နေသည်။ တိုတိုပြောရလျှင် လူတို့သည် မှားယွင်းပြီး အပျက်သဘောဆောင်သည့် လူမျိုးစုံ၊ အဖြစ်အပျက်မျိုးစုံနှင့် အမှုအရာမျိုးစုံ စဉ်ဆက်မပြတ် ဖြစ်ပေါ်နေသည်ကို တွေ့ရသော်လည်း ကောင်းမွန်၊ မှန်ကန်ပြီး၊ အပြုသဘောဆောင်သော လူမျိုးစုံ၊ အဖြစ်အပျက်မျိုးစုံနှင့် အမှုအရာမျိုးစုံတို့သည်လည်း စဉ်ဆက်မပြတ် ထွက်ပေါ်နေသည်မှာ အမှန်ဖြစ်၏။ အမှန်တွင် အမျိုးမျိုးသော အပြုသဘောဆောင်သည့် အရာများနှင့် အပျက်သဘောဆောင်သည့် အရာများ စဉ်ဆက်မပြတ် တစ်လှည့်စီ ဖြစ်ကာ ပြောင်းလဲနေသဖြင့် လူတို့သည် ထိုသို့သော ပတ်ဝန်းကျင်များတွင် အသက်ရှင်နေထိုင်ကြသည့်အချိန်တွင် နောက်ဆုံးတွင် အကျိုးခံစားရသည့်သူများမှာ ဘုရားသခင်ကို ပြင်းပြင်းထန်ထန် တောင့်တသူများ၊ သမ္မာတရားကို လိုက်စားပြီး သမ္မာတရားကို တမ်းတသောသူများ ဖြစ်သည်။ ၎င်းတို့သည် အလင်းနှင့် တရားမျှတခြင်းကို တမ်းတသူများ ဖြစ်စဉ်တွင် သမ္မာတရားကို မလိုက်စားသူများ၊ မကောင်းမှုထဲတွင် လိုက်ပါသွားပြီး သမ္မာတရားကို အလွန်အမင်း မနှစ်မြို့သူများသည် ဖော်ထုတ်ခံရ၏၊ ဖယ်ရှားရှင်းလင်းခြင်းခံရပြီး မတူကွဲပြားသော လူများ၊ အဖြစ်အပျက်များ၊ အမှုအရာများ၊ ပတ်ဝန်းကျင်များနှင့် ဆက်စပ်၍ ပစ်ပယ်ခံရလေသည်။ ဤမတူကွဲပြားသော ပတ်ဝန်းကျင်များ၊ လူများနှင့် အဖြစ်အပျက်များအားလုံး ဖော်ထုတ်ခံရပြီး အသစ်သော ပတ်ဝန်းကျင်များ၊ လူများနှင့် အဖြစ်အပျက်များ စဉ်ဆက်မပြတ် ဖြစ်ပေါ်နေသဖြင့် ဘုရားသခင်၏ ရည်ရွယ်ချက်များသည် အဘယ်အရာနည်း။ ဘုရားသခင်ကို ဤနှစ်များ တစ်လျှောက်လုံး ယုံကြည်ပြီးသည့်နောက်တွင် ဤအရာအပေါ် သိနားလည်မှုတစ်ခု သင်တို့ ရှိကြပါသလော။ အနည်းဆုံးအနေဖြင့် ဘုရားသခင်သည် ဤအရာအားလုံးကို စီစဉ်ညွှန်ကြားနေကြောင်းနှင့် ဘုရားသခင်သည် ဤအရာများအားလုံးကို အမြဲ လမ်းပြနေခဲ့ကြောင်း သင်တို့ ခံစားမိကြသလော။ (ခံစားမိပါသည်။) ဤအရာအားလုံးကို လုပ်ဆောင်ရာတွင် ဘုရားသခင်၏ ရည်ရွယ်ချက်နှင့် အဓိပ္ပာယ်မှာ သူ့နောက်လိုက်သောသူတို့အား သင်ခန်းစာများ သင်ယူနိုင်စေရန်၊ ထိုထွင်းအမြင်နှင့် အတွေ့အကြုံတွင် ကြီးထွားနိုင်စေရန်၊ ထိုသို့ဖြင့် သမ္မာတရား စစ်မှန်မှုထဲသို့ တဖြည်းဖြည်း ဝင်ရောက်နိုင်စေရန် ဖြစ်သည်။ ဤအရာကို သင်တို့ မိမိတို့ကိုယ်တိုင် စွမ်းဆောင်ရရှိပြီးပြီလော။ လူတို့သည် အလုပ်နှင့် မည်မျှ အလုပ်များသည်ဖြစ်စေ၊ သို့မဟုတ် ၎င်းတို့၏ ပတ်ဝန်းကျင်သည် မည်မျှ အကျိုးကျေးဇူးပြုသည်ဖြစ်စေ၊ သို့မဟုတ် မည်မျှ မလိုလားအပ်သည်ဖြစ်စေ၊ ဘုရားသခင်၌ ၎င်းတို့၏ ယုံကြည်မှုရှိ ၎င်းတို့၏ ရည်ရွယ်ချက်မှာ သမ္မာတရားကို ပြောင်းလဲခြင်းမရှိဘဲ လိုက်စားရန် ဖြစ်၏။ လူတို့သည် အလုပ်များသောကြောင့် အမှုအရာများနှင့် အလုပ်ရှုပ်သောကြောင့်၊ သို့မဟုတ် ၎င်းတို့၏ မလိုလားဖွယ် ဖြစ်သော ပတ်ဝန်းကျင်ကို ရှောင်ကြဉ်လိုသောကြောင့် သမ္မာတရား လိုက်စားရန် မမေ့လျော့ရပေ၊ သို့မဟုတ် ဤအခြေအနေအားလုံးကို ဘုရားသခင်က စီစဉ်ထားခြင်း ဖြစ်ကြောင်းကို မမေ့လျော့ရ၊ သို့မဟုတ် ဘုရားသခင်၏ ရည်ရွယ်ချက်မှာ ၎င်းတို့အနေဖြင့် ဤအမျိုးမျိုးသော အခြေအနေများတွင် သင်ခန်းစာများ သင်ယူရန်၊ လူမျိုးစုံ၊ အဖြစ်အပျက်မျိုးစုံနှင့် အမှုအရာမျိုးစုံတို့ကြား မည်သို့ ပိုင်းခြားသိမြင်ရမည်ဆိုသည်ကို သင်ယူရန်၊ သမ္မာတရားကို နားလည်ရန်၊ ထိုးထွင်းအမြင်၌ ကြီးထွားရန်နှင့် ဘုရားသခင်ကို သိရှိရန်အတွက် ဖြစ်သည်ကို မမေ့လျော့ရပေ။ ဤအရာများကို သင်တို့ စွမ်းဆောင်ရရှိပြီးခြင်း ရှိမရှိဆိုသည်ကို သင်တို့အားလုံး အလွန်အလေးအနက်ထားသည့် အနှစ်ချုပ်တစ်ခု ပြုလုပ်သင့်ကြပေသည်။

လတ်တလော နှစ်ကာလများတွင် အသင်းတော် အလုပ်သည် အလွန့်အလွန် များနေခဲ့သောကြောင့် အဖွဲ့အသီးသီးရှိ အသင်းသားများကို ပြောင်းရွှေ့ခြင်းနှင့် တာဝန်ပြောင်းခြင်းအပြင် ထုတ်ဖော်ခြင်း၊ ဖယ်ရှားရှင်းလင်းခြင်းနှင့် သန့်စင်ခြင်းတို့သည် အတော်ပင် မကြာခဏ ဖြစ်ပေါ်နေခဲ့သည်။ ဤအလုပ်ကို ဆောင်ရွက်သည့် လုပ်ငန်းစဉ်တွင် အသင်းသားများကို ပြောင်းရွှေ့ခြင်းသည် အထူးသဖြင့် အတိုင်းအတာအားဖြင့် မကြာခဏဖြစ်ကာ များပြားနေခဲ့သည်။ သို့ရာတွင် အပြောင်းအရွှေ့များ မည်မျှ ဖြစ်ပျက်ခဲ့သည်ဖြစ်စေ၊ သို့မဟုတ် အမှုအရာများ မည်မျှ ပြောင်းလဲသည်ဖြစ်စေ ဘုရားသခင်ကို အမှန်တကယ် ယုံကြည်ပြီး တောင့်တသူများရှိ သမ္မာတရား လိုက်စားရန် စိတ်ပိုင်းဖြတ်ချက်သည် ပြောင်းလဲခြင်းမရှိ၊ ၎င်းတို့၏ ကယ်တင်ခြင်း ရရှိလိုစိတ်သည် ပြောင်းလဲခြင်း မရှိ၊ ဘုရားသခင်၌ ၎င်းတို့၏ ယုံကြည်ခြင်းသည် ပြောင်းလဲခြင်း မရှိသကဲ့သို့ ၎င်းတို့သည် ကောင်းမွန်သည့် ဦးတည်ချက်ဖြင့် အမြဲ တိုးတက်နေကြပြီး မိမိတို့တာဝန်ကို ထမ်းဆောင်ရာတွင် ယနေ့ထိ ဆက်လက် အပတ်တကုတ်ကြိုးစားကြပြီး ဖြစ်သည်။ စဉ်ဆက်မပြတ် တာဝန်ပြောင်းခံရခြင်းမှတစ်ဆင့် ၎င်းတို့၏ မှန်ကန်သည့်နေရာကို ရှာတွေ့ပြီး မိမိတို့တာဝန်တွင် စည်းမျဉ်းများကို မည်သို့ ရှာဖွေရမည်ကို သင်ယူကြသည့်သူများထက်ပင် များစွာ ပိုတော်သည့်သူများ ရှိကြသည်။ သို့ရာတွင် သမ္မာတရား မလိုက်စားသူများ၊ အပြုသဘောဆောင်သော အရာများကို မချစ်သူများနှင့် သမ္မာတရားကို အလွန်အမင်း မနှစ်မြို့သောသူများသည် ကောင်းစွာ ထမ်းဆောင်ခြင်း မရှိကြချေ။ လူအချို့သည် အမှန်တွင် ၎င်းတို့၏ အတွင်းပိုင်း အခြေအနေက အလုံးစုံ ကမောက်ကမ ဖြစ်နေနှင့်ပြီး လုံးဝ ဝမ်းနည်းညိုးငယ်ကာ အပျက်သဘောဆောင်နေချိန် လတ်တလောတွင် မိမိတို့တာဝန်များကို ဆက်လက်ထမ်းဆောင်ရန် မိမိတို့ကိုယ်ကို ဖိအားပေးနေကြသည်။ သို့သော် ၎င်းတို့သည် အသင်းတော်ကို မစွန့်ခွာကြသေးသကဲ့သို့ ဘုရားသခင်ကို ၎င်းတို့ ယုံကြည်ကြသည့်အလား ထင်ရပြီး မိမိတို့ တာဝန်များကို ထမ်းဆောင်နေကြဆဲဖြစ်သော်လည်း အမှန်တွင် ၎င်းတို့၏ စိတ်နှလုံးများက ပြောင်းလဲပြီးဖြစ်ကာ ဘုရားသခင်ထံမှ ၎င်းတို့ သွေဖည်ကာ ဘုရားသခင်ကို စွန့်ပစ်ကြပြီးဖြစ်သည်။ လူအချို့သည် “ကျွန်ုပ်၏ ငယ်ရွယ်မှုကို ကျွန်ုပ် မဖြုန်းတီးနိုင်ပါ။ ကျွန်ုပ်တို့ တစ်ကြိမ်သာ ငယ်ရွယ်ကြရပြီး ကျွန်ုပ်၏ ငယ်ရွယ်မှုကို ကျွန်ုပ် လုံးဝ ဖြုန်းတီး၍ မဖြစ်ပါ။ ဘုရား ရှိသည်ကို ကျွန်ုပ် စိတ်နှလုံးတွင် ယုံကြည်သော်လည်း သမ္မာတရားကို လိုက်စားရန် သင်၏ ငယ်ရွယ်မှုကို စတေးနေသည့် သင့်ကဲ့သို့ ကျွန်ုပ် မရိုးအနိုင်ပါ။ ကျွန်ုပ်သည် အိမ်ထောင်ပြုပြီး မိမိဘဝကို ပြည့်ပြည့်ဝဝ အသက်ရှင်သင့်သည်။ ဘဝက တိုတောင်းပြီး နှစ်အနည်းငယ်သာ ကျွန်ုပ်တို့ ငယ်ရွယ်သည်။ ထိုနှစ်အနည်းငယ်က မျက်စိတစ်မှိတ်တွင် ပြီးဆုံးသွားသည်။ ကျွန်ုပ်၏ ငယ်ရွယ်မှုကို ဤနေရာတွင် ကျွန်ုပ် ဖြုန်းကို မဖြုန်းတီးနိုင်ပါ။ ကျွန်ုပ်၏ ငယ်ရွယ်မှု မကုန်ဆုံးမီ ကျွန်ုပ်သည် ပူပင်ကြောင့်ကြမဲ့ပြီး နှစ်အနည်းငယ် ဘဝကို အပြည့်အဝ အသက်ရှင်နိုင်သည်”ဟု ဆိုလျက် အိမ်ထောင်ပြုကာ မိမိတို့၏ ဘဝများကို ရှင်သန်ရန် အိမ်ပြန်သွားကြသည်။ လူအချို့သည် ၎င်းတို့၏ ချမ်းသာကြွယ်ဝလာမည့် အိပ်မက်များကို ဆက်လက်လိုက်စားအားထုတ်ကြသည်။ လူအချိူ့သည် အရာရှိ အလုပ်အကိုင်တစ်ခုကို ဆက်လက် လိုက်စားအားထုတ်ကြပြီး အရာရှိတစ်ဦး၊ သို့မဟုတ် ဗျူရိုကရက်တစ်ဦး ဖြစ်လာမည့် ၎င်းတို့၏ အိပ်မက်ကို အကောင်အထည်ဖော်ကြသည်။ အချို့တို့သည် သားသမီးများထွန်းကားဖို့ကို လိုက်စားကြသဖြင့် အိမ်ထောင်ပြုပြီး မိသားစုတစ်ခုကို စတင်ကြသည်။ လူအချို့မှာ ဘုရားသခင်၌ ၎င်းတို့၏ ယုံကြည်မှုအတွက် လိုက်လံဖမ်းဆီးခြင်းခံရသည်၊ အားနည်းကာ မကျန်းမမာဖြစ်လာသည်အထိ နှစ်ချီ နှိပ်စက်ခံကြရပြီးနောက် ၎င်းတို့၏ ကျန်ရှိသည့် နှစ်ကာလများကို အသက်ရှင်နေထိုင်ရန် ၎င်းတို့၏ တာဝန်များကို စွန့်ပစ်ကာ အိမ်ပြန်သွားကြလေသည်။ လူတိုင်း၏ အခြေအနေသည် မတူပေ။ လူအချို့သည် မိမိတို့ ဆန္ဒအလျောက် စွန့်ခွာကြပြီး မိမိတို့ အမည်များကို စာရင်းမှဖျက်စေကြသည်။ အချို့မှာ ဖယ်ရှားခံရသည့် မယုံကြည်သူများဖြစ်ပြီး အချို့မှာ မကောင်းမှုမျိုးစုံ လုပ်ဆောင်ကာ နှင်ထုတ်ခံရကြသည်။ ဤလူများအားလုံး၏ အရိုးများအတွင်းတွင် မည်သည့်အရာ တည်ရှိသနည်း။ ၎င်းတို့၏ အနှစ်သာရသည် အဘယ်နည်း။ ထိုအရာကို သင်တို့ ရှင်းလင်းစွာ မြင်ကြပြီလော။ ဤလူများ၏ ဇာတ်လမ်းများ သင်တို့၏ နားသို့ ရောက်ရှိသည့်အခါတိုင်းတွင် သင်တို့ အလွန် တို့ထိခြင်းခံရကြသလော။ သင်တို့က “၎င်းတို့သည် အဘယ်သို့ ဤကဲ့သို့ ဖြစ်သွားကြသနည်း။ ထိုသို့သော အဆုံးသတ်တစ်ခုသို့ ၎င်းတို့ အဘယ်သို့ ကျဆင်းသွားနိုင်ရသနည်း။ ၎င်းတို့သည် ယခင်က ဤသို့ မဟုတ်ခဲ့ကြပါ၊ ၎င်းတို့သည် ချီးကျူးလောက်စရာ ဖြစ်ခဲ့ကြသည်။ ထို့ကြောင့် ၎င်းတို့သည် အဘယ်သို့ အလွန် လျင်မြန်စွာ ပြောင်းလဲသွားနိုင်ရသနည်း”ဟု တွေးကောင်းတွေးနိုင်သည်။ သင် မည်သို့ တွေးဆသည်ဖြစ်စေ၊ ဤအရာများကို အဖြေရှာမရနိုင်ပေ၊ သို့မဟုတ် နားလည်၍ မရနိုင်ပေ။ ထိုအရာကို သင် အတန်ငယ် စဉ်းစားပြီး “ဤလူသည် အပျက်သဘောဆောင်သော အရာများကို မချစ်ပါ။ မယုံကြည်သူတစ်ဦး ဖြစ်သည်”ဟု တွေးသည်။ အချိန်အချို့ကြာပြီးနောက်တွင် ဤလူများ လုပ်ဆောင်သည့် အရာများ၊ ၎င်းတို့၏ စွမ်းဆောင်ရည်၊ အပြုအမူ၊ ၎င်းတို့၏ စကားနှင့် မှတ်ချက်အချို့၊ ပြီးလျှင် ၎င်းတို့၏ လိုက်စားမှုတို့သည် သင်၏ စိတ်တွင် သို့မဟုတ် လူတို့၏ အသိဉာဏ်တွင် လျော့ပါးသွားပြီး ထို့နောက်တွင် ဤအရာများကို သင် မေ့လျော့ကာ ၎င်းတို့နှင့် ပတ်သက်သည့် သင်၏ ခံစားချက်များ တဖြည်းဖြည်း ပျောက်ကွယ်သွားလေသည်။ ထိုသို့သော လူများ၊ အဖြစ်အပျက်များ၊ သို့မဟုတ် အမှုအရာများ တစ်ဖန် ဖြစ်ပေါ်သည့်အခါ သင်က “အို၊ မစဉ်းစားဝံ့အောင်ပါလား။ သူတို့ အဘယ်သို့ ဖြစ်နိုင်ရသနည်း။ သူတို့သည် ယခင်က ဤကဲ့သို့ မဟုတ်ခဲ့ကြပါ။ ငါ နားကိုမလည်နိုင်ပါ”ဟု တစ်ဖန် တွေးမိလေသည်။ သင်သည် အလားတူ အရာများကို တစ်ဖန် ခံစားမိကာ အလားတူ သိနားလည်မှု ရှိလေသည်။ ငါ့ကို ပြောလော့၊ ဤလူများ ဖော်ထုတ်ခံရပြီး ဖယ်ရှားရှင်းလင်းခံရသည့်အခါ ဝမ်းနည်းစရာတစ်ခု ဖြစ်သလော။ (မဖြစ်ပါ။) ဤလူများကို သင်တို့ သတိရလွမ်းဆွတ်ခြင်း မရှိကြသလော။ (မရှိပါ။) ဤလူများ၏ အကျိုးစီးပွားကို သင်တို့ ခုခံပေးကြသည် မဟုတ်လော။ (မခုခံပေးကြပါ။) သို့ဆိုလျှင် သင်တို့သည် အလွန် အကြင်နာမဲ့ခြင်း ဖြစ်ရမည်။ သင်တို့အားလုံးသည် အဘယ်သို့ အလွန် စာနာစိတ်မရှိကြသနည်း။ ၎င်းတို့သည် အသင်းတော်ကို စွန့်ခွာကြပြီးဖြစ်သည်။ ၎င်းတို့၏ အကျိုးစီးပွားအတွက် သင်တို့ အဘယ်သို့ မခုခံပေးကြသနည်း။ ၎င်းတို့အတွက် စာနာစိတ်၊ သို့မဟုတ် သနားကရုဏာ အဘယ်သို့ မရှိကြသနည်း။ ၎င်းတို့အတွက် အဘယ်သို့ သင်သည် သနားစိတ် မရှိသနည်း။ သင်သည် စာနာနိုင်စွမ်းမရှိခြင်းသာ ဖြစ်သလော။ သင်သည် အကြင်နာမဲ့သလော။ (မဟုတ်ပါ။) ငါ့ကို ပြောလော့၊ ဤသည်မှာ ဘုရားအိမ်တော်အတွက် ထိုသို့သော လူများကို ကိုင်တွယ်ဖြေရှင်းရန် သင့်လျော်သော နည်းလမ်းတစ်ခု ဖြစ်သလော။ (ဟုတ်ပါသည်။) အဘယ်သို့ သင့်လျော်ပါသနည်း။ ငါ့ကို ပြောလော့။ (ဤလူများသည် နှစ်များစွာကြာ ဘုရားသခင်ကို ယုံကြည်ပြီးဖြစ်ကာ အလွန်များသော သမ္မာတရားကို ကြားကြပြီးဖြစ်သည်မှာ ၎င်းတို့အတွက် ထိုသို့သော နည်းလမ်းတစ်ခုဖြင့် ယခု ပြုမူကာ ဘုရားသခင်ကို သစ္စာဖောက်ပြီး သူ့ထံမှ သွေဖည်ခြင်းက ၎င်းတို့သည် ကျွန်ုပ်တို့၏ သနားစိတ်နှင့် မထိုက်တန်သကဲ့သို့ သတိရ လွမ်းဆွတ်ခြင်းနှင့် မထိုက်တန်သည့် မယုံကြည်သူများ ဖြစ်ကြောင်း ပြပါသည်။) ထို့ကြောင့် ဘုရားသခင်ကို ၎င်းတို့ စတင်ယုံကြည်ကြချိန်တွင် ၎င်းတို့သည် စိတ်ထက်သန်မှုဖြင့် ပြည့်ခဲ့ကြသည်၊ မိမိတို့ အိမ်များ၊ မိမိတို့၏ အလုပ်များကို စွန့်ခဲ့ကြပြီး မကြာခဏ ပေးကမ်းလှူဒါန်းမှုများ ပြုခဲ့ကြကာ ဘုရားအိမ်တော်အတွက် ဘေးအန္တရာယ်များသော အလုပ်များကို တာဝန်ယူခဲ့ကြသည်။ သို့ရာတွင် ၎င်းတို့ကို သင်ကြည့်လိုက်ရာတွင် ၎င်းတို့အားလုံးသည် ဘုရားသခင်အတွက် မိမိတို့ကိုယ်ကို စစ်မှန်ရိုးသားစွာ အသုံးခံခဲ့ကြသည်။ ထို့ကြောင့် ယခုတွင် ၎င်းတို့ အဘယ်သို့ဖြစ်ပြီး ပြောင်းလဲသွားပြီး ဖြစ်သနည်း။ ဘုရားသခင်က ၎င်းတို့ကို မနှစ်သက်ခဲ့သကဲ့သို့ အစကတည်းမှ ၎င်းတို့ကို အသုံးပြုခဲ့ကြသောကြောင့်လော။ (မဟုတ်ပါ။) ဘုရားသခင်သည် လူတိုင်းကို မျှတစွာနှင့် တန်းတူ ဆက်ဆံပြီး အားလုံးကို အခွင့်အရေးများ ပေးသည်။ ၎င်းတို့အားလုံးသည် အသင်းတော်အသက်တာကို အသက်ရှင်ခဲ့ကြသည်၊ ဘုရားနှုတ်ကပတ်တော်များကို စားသောက်ခဲ့ကြပြီး ဘုရားသခင်၏ ထောက်ပံ့ပေးခြင်း၊ ရေလောင်းပေးခြင်းနှင့် ထိန်းကျောင်းပေးခြင်းခံရလျက် အသက်ရှင်ခဲ့ကြသည်။ ထို့ကြောင့် ၎င်းတို့သည် အဘယ်သို့ ဖြစ်ပြီး အလွန် ပြောင်းလဲသွားရသနည်း။ ဘုရားသခင်ကို ၎င်းတို့ စတင်ယုံကြည်ခဲ့ချိန်က ၎င်းတို့၏ အပြုအမူနှင့် အသင်းတော်ကို ၎င်းတို့ စွန့်ခွာခဲ့သည့်အချိန်က ၎င်းတို့၏ အပြုအမူမှာ ၎င်းတို့သည် လူနှစ်ဦးကဲ့သို့ ဖြစ်ကြသည်။ ဘုရားသခင်သည် ၎င်းတို့အား မျှော်လင့်ချက် ပျောက်ဆုံးစေပြီလော။ ဘုရားအိမ်တော်နှင့် ဘုရားသခင်၏ လုပ်ဆောင်ချက်များက ၎င်းတို့အား ပြင်းပြင်းထန်ထန် စိတ်ပျက်စေပြီလော။ ဘုရားသခင်၊ ဘုရားသခင် မိန့်မြွက်သည့် စကားများ၊ သို့မဟုတ် ဘုရားသခင် လုပ်ဆောင်သည့် အမှုတော်သည် ၎င်းတို့၏ ဂုဏ်သိက္ခာကို ထိခိုက်စေပြီလော။ (မဟုတ်ပါ။) သို့ဆိုလျှင် အကြောင်းရင်းမှာ အဘယ်နည်း။ ဤအရာကို အဘယ်သူ ရှင်းပြနိုင်သနည်း။ (ဘုရားသခင်ကို ယုံကြည်လာခဲ့ကြသည့် ဤလူများသည် ကောင်းချီးများအတွက်ဖြစ်သော ၎င်းတို့ လိုအင်၏ စိုးမိုးခြင်းခံခဲ့ရသည်ဟု ကျွန်ုပ် ထင်ပါသည်။ ၎င်းတို့သည် ကောင်းချီးများရရှိရန်အတွက်သာ ဘုရားသခင်ကို ယုံကြည်ခဲ့ခြင်း ဖြစ်၏။ ကောင်းချီးများ ရရှိမည့် မျှော်လင့်ချက် မရှိသည်ကို ၎င်းတို့ တွေ့သည့်အခိုက်တွင် ဘုရားသခင်ထံမှ ၎င်းတို့ သွေဖည်သွားကြသည်။) ၎င်းတို့၏ ရှေ့တည့်တည့်တွင် ကောင်းချီးတစ်ခု ရှိသည် မဟုတ်လော။ ၎င်းတို့၏ တာဝန်များ ထမ်းဆောင်ခြင်းကို ရပ်တန့်ရမည့် အချိန်မဟုတ်သေးပေ။ သို့ဆိုလျှင် မည်သည့်အရာအတွက် ၎င်းတို့ ထိုမျှ အလောတကြီး ဖြစ်ကြသနည်း။ အဘယ်သို့ဖြစ်ပြီး ဤအရာကိုပင် ၎င်းတို့ နားမလည်နိုင်ကြသနည်း။ (ဘုရားသခင်၊ ဤလူများသည် ဘုရားသခင်ကို စတင် ယုံကြည်လာခဲ့ကြချိန်တွင် ၎င်းတို့၏ စိတ်ထက်သန်မှုနှင့် ကောင်းမွန်သော ကြံရွယ်ချက်အပေါ် ၎င်းတို့ မှီခိုခဲ့ကြပြီး အချို့သော အရာများကို ၎င်းတို့ လုပ်ဆောင်နိုင်ခဲ့ကြသော်လည်း ယခုတွင် ဘုရားအိမ်တော်သည် ယင်း၏ အလုပ်အားလုံးကို ပိုပိုပြီး လေးနက်စွာ သဘောထားနေသည်။ လူတို့က အမှုအရာများအား သမ္မာတရား စည်းမျဉ်းများနှင့်အညီ လုပ်ဆောင်ရန် ဘုရားအိမ်တော်က တောင်းဆိုသည်။ သို့သော် ဤလူများသည် သမ္မာတရားကို လက်မခံကြပါ။ မိမိတို့ တာဝန်များကို ထမ်းဆောင်နေချိန်တွင် မိမိတို့ နှစ်သက်သည့် မည်သည့်အရာကိုမဆို လုပ်ဆောင်ရင်း ဒေါသတကြီး လျှောက်ရမ်းကြပြီး မကြာခဏ ပြုပြင်ခံရကြသည်။ ထို့ကြောင့် မိမိတို့ နေသည့်အတိုင်း ကြုံရာကျပန်း ဆက်နေ၍မရတော့ကြောင်း သူတို့ တိုး၍ ခံစားရပြီး နောက်ဆုံးတွင် ဘုရားအိမ်တော်ကို သူတို့ စွန့်ခွာကြသည်။ ဤသည်မှာ အကြောင်းအရင်းတစ်ခု ဖြစ်သည်ဟု ကျွန်ုပ် ထင်ပါသည်။) ၎င်းတို့ နေသည့်အတိုင်း ကြုံရာကျပန်း ဆက်နေ၍ မရဟူသည်မှာ ပြောဆိုခြင်းသည် မှန်ကန်သည့် အရာတစ်ခုလော။ (ဟုတ်ပါသည်။) ၎င်းတို့ နေသည့်အတိုင်း ကြုံရာကျပန်း ဆက်နေ၍မရဟူသည်မှာ အမှုအရာများကို ဖြစ်သလိုလုပ်ကြသည့် လူများနှင့် စပ်လျဉ်း၍ ပြောဆိုထားခြင်း ဖြစ်သည်။ ဘုရားသခင်ကို ယုံကြည်လာသည့်၊ အမှုအရာများကို ဖြစ်သလိုမလုပ်ကြသည့်၊ အလွန် စိတ်ထက်သန်ကြသည့်၊ ဤကိစ္စရပ်ကို အလွန် လေးနက်စွာ သဘောထားကြသည့် လူအချို့ ရှိသည်။ ထို့ကြောင့် ၎င်းတို့သည် အဘယ်သို့ဖြစ်ပြီး ဆက်လုပ်ဆောင်နေခဲ့ကြခြင်း မရှိသနည်း။ (အဘယ်ကြောင့်ဆိုသော် သူတို့၏ တကယ့် သဘောသဘာဝအားဖြင့် ဤလူများသည် သမ္မာတရားကို မချစ်ကြပေ။ ၎င်းတို့သည် ကောင်းချီးများ ရရှိရန်အတွက် ဘုရားသခင်ကို ယုံကြည်လာကြခြင်း ဖြစ်သည်။ ဘုရားအိမ်တော်က သမ္မာတရားအကြောင်း အမြဲ ပြောဆိုနေသည်ကို သူတို့ မြင်ကြပြီး သမ္မာတရားကို အလွန်အမင်း မနှစ်မြို့ကာ ထိုသမ္မာတရားအပေါ် အတိုက်အခံလုပ်ကြ၍ စုဝေးပွဲများ တက်ရောက်ပြီး တရားဒေသနာများကို နားထောင်ရန် ဆန္ဒ နည်းသည်ထက် နည်းလာကြကာ ဤသည်မှာ သူတို့ ဖော်ထုတ်ခံရသည့်ပုံစံ ဖြစ်သည်။) ဤသည်မှာ အခြေအနေတစ်မျိုးဖြစ်ပြီး ဤကဲ့သို့သော လူများစွာ ရှိသည်။ မိမိတို့၏ တာဝန်များကို ပေါ့ပေါ့ဆဆ ပုံစံဖြင့် အမြဲ ထမ်းဆောင်ကြသည့်၊ မိမိတို့ တာဝန်ကို မည်သည့်အခါတွင်မျှ ကောင်းစွာ ထမ်းဆောင်ခြင်း မရှိကြသည့်၊ သို့မဟုတ် မည်သည့်တာဝန်ကိုမဆို ၎င်းတို့ လုပ်ဆောင်သည်ဖြစ်စေ ထိုအတွက် တာဝန်ယူခြင်း မရှိသည့် လူအချို့လည်း ရှိသည်။ ၎င်းတို့ မတတ်စွမ်းနိုင်ခြင်း၊ သို့မဟုတ် ၎င်းတို့၏ အစွမ်းအစသည် အလုပ်နှင့် ကိုက်ညီမှုမရှိခြင်း မဟုတ်၊ ၎င်းတို့သည် မနာခံတတ်သကဲ့သို့ ဘုရားအိမ်တော် တောင်းဆိုသည့်အရာအတိုင်း အမှုအရာများကို ၎င်းတို့ မလုပ်ဆောင်ကြခြင်း ဖြစ်သည်။ ၎င်းတို့သည် ဒေါသတကြီး လျှောက်ရမ်းကာ မိမိတို့ နှစ်သက်သည့် မည်သည့်အရာကိုမဆို လုပ်ဆောင်သောကြောင့် နောက်ဆုံးတွင် အနှောင့်အယှက်များနှင့် ဆူပူမှုများ ဖြစ်စေသည်အထိတိုင် မိမိတို့ လုပ်ဆောင်လိုသည့် မည်သည့်ပုံစံဖြင့်မဆို အမှုအရာများကို အမြဲ လုပ်ဆောင်ကြလေသည်။ ၎င်းတို့ မည်သို့ ပြုပြင်ခံရသည်ဖြစ်စေ၊ နောင်တမရကြသောကြောင့် နောက်ဆုံးတွင် မောင်းထုတ်ခြင်း ခံရကြသည်။ မောင်းထုတ်ခံရကြသည့် ဤလူများသည် အလွန် စက်ဆုပ်ဖွယ် စိတ်သဘောထားတစ်ခုနှင့် မာနထောင်လွှားသော လူ့သဘာဝတစ်ခု ရှိကြသည်။ ၎င်းတို့ သွားသည့်နေရာတိုင်းတွင် အဆုံးအဖြတ် ပေးလိုကြသည်။ လူတိုင်းကို အထင်သေးကြပြီး နောက်ဆုံး ဖယ်ရှားခံရသည်အထိတိုင် အာဏာရှင်များကဲ့သို့ ပြုမူကြလေသည်။ အချို့သော လူများသည် အစားထိုးခံရကာ ဖယ်ရှားရှင်းလင်းခြင်းခံရသည့်နောက်၊ ၎င်းတို့ သွားသည့် မည်သည့်နေရာတွင်မဆို မည်သည့်အရာမျှ အဆင်ပြေချောမွေ့ခြင်း မရှိသကဲ့သို့ မည်သူကမျှ ၎င်းတို့ကို တန်ဖိုးထားခြင်း မရှိ၊ သို့မဟုတ် ၎င်းတို့ကို အာရုံစိုက်ခြင်း မရှိကြကြောင်း ခံစားကြရသည်။ မည်သူကမျှ ၎င်းတို့ကို အထင်ကြီးခြင်း မရှိကြတော့ပေ။ ၎င်းတို့သည် အဆုံးအဖြတ် မပေးနိုင်ကြတော့ပေ။ မိမိတို့ အလိုရှိသည့်အရာကို မရနိုင်ကြသကဲ့သို့ ကောင်းချီးမင်္ဂလာများ ရရှိရန် မဆိုထားနှင့်၊ အဆင့်အတန်း တစ်ခုတလေ ရရှိမည့် မျှော်လင့်ချက်လည်း မရှိကြပေ။ ၎င်းတို့သည် အသင်းတော်ထဲတွင် ကြုံရာကျပန်း နေလို့ရမည့် မျှော်လင့်ချက် မရှိတော့၊ ထိုအတွက် ၎င်းတို့ စိတ်ဝင်စားမှုမရှိကြတော့ဟု ခံစားကြရပြီး ထို့ကြောင့် ထွက်ခွာရန် ရွေးချယ်ကြသည်။ ဤကဲ့သို့သော လူများစွာ ရှိ၏။

မိမိတို့၏ ထွက်ခွာရခြင်းအကြောင်းရင်းက ဖယ်ရှားရှင်းလင်းခြင်းခံရသူအများစု၏ အကြောင်းရင်းနှင့် တူသည့် လူအချို့လည်း ရှိသည်။ ဤလူများသည် ဘုရားသခင်ကို အချိန်မည်မျှကြာ ယုံကြည်ပြီးသည်ဖြစ်စေ ဘုရားအိမ်တော်၌ ၎င်းတို့ ကိုယ်တိုင်ကိုယ်ကျ တွေ့ကြုံပြီး မြင်သည့်အရာမှာ ဘုရားအိမ်တော်တွင် စုဝေးခြင်းများသည် ဘုရားနှုတ်ကပတ်တော်များ မရပ်မနား ဖတ်ရွတ်ခြင်းနှင့် သမ္မာတရားအပေါ် မိတ်သဟာယပြုခြင်း၊ မိမိကိုယ်ကို သိခြင်းအကြောင်း၊ သမ္မာတရားကို လက်တွေ့လုပ်ဆောင်ခြင်း၊ တရားစီရင်ခြင်းနှင့် ပြစ်တင်ဆုံးမခြင်းတို့ကို လက်ခံခြင်း၊ ပြုပြင်ခံရခြင်းကို လက်ခံခြင်း၊ သမ္မာတရား စည်းမျဉ်းများအတိုင်း မိမိတာဝန်ကို ထမ်းဆောင်ခြင်းတို့အကြောင်းကို ပြောဆိုခြင်း၊ စိတ်သဘောထားဆိုင်ရာ ပြောင်းလဲမှုနှင့် မိမိ၏ ဖောက်ပြန်ပျက်စီးသော စိတ်သဘောထားများကို စွန့်ပယ်ခြင်းနှင့်ပတ်သက်၍ ပြောဆိုဆွေးနွေးခြင်းအကြောင်း ဖြစ်ကြသည်။ အသင်းတော် အသက်တာတွင် မိတ်သဟာယပြုသည့် အမှုဖြစ်စေ၊ အထက်မှ ပေးသည့် တရားဒေသနာများနှင့် မိတ်သဟာယတွင် ခြုံငုံသည့် အကြောင်းအရာတစ်ခုဖြစ်စေ ဘုရားသခင် လုပ်ဆောင်သည့် အမှုနှင့်ပတ်သက်သော အကြောင်းအရာသည် သမ္မာတရား ဖြစ်၏၊ အားလုံး ဘုရားနှုတ်ကပတ်တော်များ ဖြစ်ပြီး အားလုံး အပြုသဘောဆောင်ပေသည်။ သို့ရာတွင် ဤလူများသည် သမ္မာတရားကို လုံးဝ လက်ခံခြင်း မရှိကြချေ။ ၎င်းတို့သည် မူလက ကောင်းချီးများ ရရှိရန်နှင့် အခွင့်အရေးယူရန် ဘုရားသခင်ကို ယုံကြည်လာခဲ့ကြခြင်း ဖြစ်သည်။ ၎င်းတို့၏ သဘာဝ အနှစ်သာရကို ကြည့်သည့်အခါ ၎င်းတို့သည် အပြုသဘောဆောင်သည့် အရာများ၊ သို့မဟုတ် သမ္မာတရားကို မချစ်ကြရုံမက သာ၍ ဆိုးရွားစွာပင် ၎င်းတို့သည် အပြုသဘောဆောင်သော အရာများနှင့် သမ္မာတရားအပေါ် ပစ်ပစ်ခါခါငြင်းကြသကဲ့သို့ ရန်လိုကြလေသည်။ ထို့ကြောင့် ဘုရားအိမ်တော်သည် သမ္မာတရားအပေါ် သာ၍ မိတ်သဟာယပြုလေ၊ သမ္မာတရားကို လက်တွေ့လုပ်ဆောင်ခြင်းအကြောင်း ပြောဆိုလေ သမ္မာတရား လိုက်စားခြင်းနှင့် စည်းမျဉ်းများနှင့်အညီ အမှုအရာများ လုပ်ဆောင်ခြင်းအကြောင်း ပြောဆိုလေ ဤလူများသည် စိတ်ထဲတွင် သာ၍ ဘဝင်မကျဖြစ်ကာ အော့နှလုံးနာလေဖြစ်ပြီး နားထောင်ရန် လိုလားခြင်းမရှိလေ ဖြစ်သည်။ ငါ့ကို ပြောလော့၊ ဤလူများ နားထောင်ချင်ကြသည့်အရာမှာ မည်သည့်အရာ ဖြစ်သနည်း။ သင်တို့ သိကြသလော။ (ခရီးပန်းတိုင်များနှင့် ကောင်းချီးများ ရရှိခြင်းအကြောင်း၊ ပြီးလျှင် ဧဝံဂေလိဖြန့်ဝေခြင်း အလုပ်က မကြုံစဖူး အဆင့်သို့ ရောက်ရှိခြင်းအကြောင်းကို သူတို့ နားထောင်ရန် နှစ်သက်ကြပါသည်။) ၎င်းတို့ ကြားလိုသည့် အရာအချို့ ရှိသည်။ ၎င်းတို့သည် ဆောင်ပုဒ်များ ဟစ်ကြွေးရန်၊ အယူဝါဒ ဟောပြောရန်နှင့် ဓမ္မပညာ၊ သီအိုရီနှင့် နက်နဲမှုများအကြောင်း ပြောဆိုရန်လည်း နှစ်သက်ကြသည်။ ၎င်းတို့သည် ဘုရားသခင်၏ အမှုတော်က မည်သည့်အချိန်တွင် အဆုံးသတ်သို့ ရောက်လာလိမ့်မည်ဟုလည်းကောင်း၊ မည်သည့်အချိန်တွင် ကြီးမားသည့် ကပ်ဘေးများ ကျရောက်လိမ့်မည်ဟုလည်းကောင်း၊ လူသားမျိုးနွယ်၏ အနာဂတ် ခရီးပန်းတိုင်က မည်သည့်အရာ ဖြစ်လိမ့်မည်ဟုလည်းကောင်း၊ ကပ်ဘေးများ ရောက်လာသည့်အခါ ဆိုးယုတ်သည့် အင်အားစုများ မည်သို့ ဖျက်ဆီးခံရလိမ့်မည်ဟုလည်းကောင်း၊ နိမိတ်လက္ခဏာများနှင့် အံ့ဖွယ်ရာအချို့ကို ဘုရားသခင် မည်သို့ ပြုလိမ့်မည်ဟုလည်းကောင်း၊ ဘုရားအိမ်တော်၏ အင်အားစုများနှင့် အတိုင်းအတာသည် မည်သို့ စဉ်ဆက်မပြတ် တိုးချဲ့ကာ ကြီးထွားနေလိမ့်မည်ဟုလည်းကောင်း၊ ၎င်းတို့သည်လည်း မည်သို့ ကြွားဝါလျက် ထောင်ထောင်ထောင်ထောင်နှင့် သွားကြလိမ့်မည်ဟုလည်းကောင်း စသည့်အကြောင်းများကို မကြာမကြာ ပြောဆိုကြသည်။ ထို့အပြင် ၎င်းတို့အတွက် အရေးအကြီးဆုံးသော အရာမှာ ၎င်းတို့အနေဖြင့် စဉ်ဆက်မပြတ် ရာထူးတိုးခြင်းခံရကာ ဘုရားအိမ်တော်တွင် အသုံးပြုခံရမည့်အကြောင်း ဖြစ်သည်။ ဤနည်းဖြင့် ၎င်းတို့သည် ဘုရားအိမ်တော်တွင် အချိန်တစ်ခုကြာ ကြုံရာကျပန်း နေနိုင်ကြလိမ့်မည်ဖြစ်သော်လည်း ကြုံရာကျပန်း နေနေကြစဉ်တွင် ဘုရားသခင်၊ သို့မဟုတ် ဘုရားအိမ်တော်က လုပ်ဆောင်သည့် မည်သည့်အမှုမျှသည် ၎င်းတို့ ဖြစ်စေချင်သည့်အရာ မဟုတ်သကဲ့သို့ ၎င်းတို့ ကြားကာ မြင်သည့်အရာမှန်သမျှမှာ သမ္မာတရားနှင့် ပတ်သက်သည့် ကိစ္စရပ်များ ဖြစ်သည်။ ထို့ကြောင့် ၎င်းတို့၏ စိတ်နှလုံးများထဲတွင် အသင်းတော်အသက်တာကို ၎င်းတို့ အလွန်အမင်း မနှစ်မြို့ကြချေ။ ထိုအရာကို ၎င်းတို့ စိတ်မဝင်စားကြ၍ ဂနာမငြိမ်ဖြစ်ကြကာ မနေနိုင်ကြသကဲ့သို့ ထိုအရာ၏ ညှဉ်းဆဲခြင်းကို ခံစားကြရသည်။ လူအချို့သည် “မကောင်းသည့် လုပ်ရပ်တစ်ခုကို ကျွန်ုပ် ကျူးလွန်မည်၊ အပြုသဘော အချို့ကို ဖွင့်ထုတ်မည်ဖြစ်ပြီး မကောင်းသည့်အရာ တစ်ခုခုကို လုပ်မည်။ ထိုအခါ အသင်းတော်က ကျွန်ုပ်ကို ရှင်းလင်းကာ နှင်ထုတ်မည်ဖြစ်သည်။ ထို့ကြောင့် အသင်းတော်ကို စွန့်ခွာရာတွင် ကျွန်ုပ် လုံးဝ တရားလိမ့်မည်”ဟု ဆိုလျက် အသင်းတော်ကို စွန့်ခွာရန် ဆင်ခြေတစ်ခု၊ အကြောင်းပြချက်တစ်ခုနှင့် ယိုးမယ်ဖွဲ့ခြင်းတစ်ခုကို ရှာကြပြီး နည်းလမ်းတစ်ခုကို ရှာကြသည်။ ထို့နောက် မိမိတို့၏ နိုင်ငံခြား ဝင်ခွင့်ပါမစ်များကို ဖြေရှင်းရန် ထွက်သွားသည့်အခါ မိမိတို့၏ ဘုရားနှုတ်ကပတ်တော် စာအုပ်များကို အပ်နှံကာ မိမိတို့ ပစ္စည်းများကို ထုပ်ပိုးပြီး နှုတ်ဆက်ခြင်းပင် မရှိဘဲ ထွက်ခွာသွားကြသူများ ရှိသည်။ ဤလူများသည် လူရမ်းကားများနှင့် မိန်းမပျက်များကဲ့သို့ ဖြစ်ပြီး ပုံမှန်လူများ လုပ်ဆောင်သည့် နည်းလမ်းဖြင့် အမှုအရာများကို လုပ်ဆောင်ခြင်း မရှိကြချေ။ မွန်မြတ်သော အမျိုးသမီးများနှင့် ပုံမှန်လူများ စဉ်းစားသည့်အရာ၊ အခြားလူများ အနီးဝန်းကျင်တွင် ရှိသည့်အခါ ပြောဆိုသည့်အရာများသည် ဘဝကို အသက်ရှင်ပုံနှင့်ဆိုင်သည့် လေးနက်သော ကိစ္စရပ်များ ဖြစ်သည်။ ကောင်းမွန်သည့် ဘဝတစ်ခုကို မည်သို့ အသက်ရှင်ရမည်၊ မိမိ၏ တစ်မိသားစုလုံးကို မည်သို့ ကောင်းစွာ စားသောက်နိုင်စေရမည်၊ မည်သို့ အဝတ်အစားကောင်းများ ဝတ်နိုင်စေပြီး နေထိုင်ရန် ကောင်းမွန်သည့် နေရာတစ်ခု မည်သို့ ရှိနိုင်စေရမည်၊ မိမိတို့၏ သားသမီးများကို အရွယ်ရောက်သူများအဖြစ်သို့ မည်သို့ ပြုစုပျိုးထောင်ရမည်ဆိုသည်နှင့် မိမိတို့၏ သားသမီးများအား မှန်ကန်သည့် လမ်းကြောင်းကို မည်သို့ လိုက်လျှောက်စေရမည်ဟူသည့် အရာများသည် ၎င်းတို့ စဉ်းစားသည့် အရာများ ဖြစ်သည်။ သို့ရာတွင် ထိုလူရမ်းကားများနှင့် မိန်းမပျက်များသည် ဤအရာများအကြောင်းကို လုံးဝ မစဉ်းစားကြချေ။ ဤသင့်တင့်လျောက်ပတ်သော ကိစ္စရပ်များကို ၎င်းတို့နှင့်အတူ သင် ပြောဆိုဆွေးနွေးပါက သင့်အားဖြင့် ၎င်းတို့ စိတ်အနှောင့်အယှက်ဖြစ်ကြသည်၊ သင့်ကို ၎င်းတို့ မုန်းကြပြီး သင်နှင့် ကင်းအောင်နေကြလေသည်။ ထို့ကြောင့် ၎င်းတို့ စဉ်းစားသည်မှာ မည်သည့်အရာဖြစ်သနည်း။ စားခြင်း၊ သောက်ခြင်းနှင့် ပါတီတက်ခြင်းအကြောင်းကို ၎င်းတို့ အမြဲ စဉ်းစားနေကြသလော။ (စဉ်းစားနေကြပါသည်။) ၎င်းတို့သည် စားခြင်း၊ သောက်ခြင်းနှင့် ပါတီတက်ခြင်းအပြင် လိုချင်မက်မောသော အရာများအကြောင်းကို အမြဲ စဉ်းစားနေကြသည်။ ဤအရာများအကြောင်းကို ပုံမှန်လူများထံ ၎င်းတို့ ပြောဆိုသည့်အခါ၊ ပုံမှန်လူများက မတုံ့ပြန်ကြချေ။ ပုံမှန်လူများသည် ၎င်းတို့နှင့် မတူကြ၊ ၎င်းတို့တွင် ပြောဆိုရန် တူညီသော စကားအကြောင်းအရာ မရှိကြသကဲ့သို့ အမြင်မတူကြချေ။ ပုံမှန်လူများ ပြောဆိကြသည့်အရာများမှာ ၎င်းတို့ စိတ်နှလုံးများတွင် မရှိကြ။ ထိုအရာများကို ၎င်းတို့ သည်းမခံနိုင်ကြသကဲ့သို့ နားမထောင်လိုကြချေ။ ထိုသို့ အသက်ရှင်ခြင်းသည် မိမိတို့ကိုယ်ကို ဆိုးဆိုးရွားရွား မှားယွင်းစေဖို့ဖြစ်ပြီး ချုပ်ချယ်ခြင်းခံရလျက်နှင့် မည်သည့် လွတ်လပ်မှုမျှမရှိဘဲ အသက်ရှင်ဖို့ ဖြစ်သည်ဟု ၎င်းတို့ တွေးထင်ကြလေသည်။ ဆန့်ကျင်ဖက် လိင်ဖြစ်သည့် အသင်းသားတစ်ဦးကို သွေးဆောင်ဖြားယောင်းရန် အမြဲ လှပစွာ ဝတ်စားဆင်ယင်ခြင်းသည် စိတ်လှုပ်ရှားရပြီး ပူပြင်ကြောင့်ကြမဲ့ အသက်ရှင်နည်းတစ်ခုဖြစ်သည်ဟု ၎င်းတို့ တွေးထင်ကြသည်။ ၎င်းတို့အဖို့ ထိုအရာမှာ ပြီးပြည့်စုံသည့် ဘဝ ဖြစ်သည်။ အသင်းတော်ကို စွန့်ခွာသည့် ဤလူများသည် ဘာသာတရားမရှိသူများ၏ ဘဝများကို အားကျကြသည်၊ အပြစ်တရားနှင့်ဆိုင်သည့် ပျော်ရွှင်မှုများကို အားကျကြပြီး မယုံကြည်သူများ လုပ်ဆောင်သည့် နည်းလမ်းအတိုင်း မိမိတို့၏ နေ့ရက်ကာလများကို ကုန်ဆုံးခြင်းနှင့် ဘာသာတရားမရှိသူများ အသက်ရှင်သည့် နည်းလမ်းအတိုင်း အသက်ရှင်ခြင်းသည် စိတ်လှုပ်ရှားပြီး ပျော်ရွှင်သည့် ဘဝတစ်ခုကို ၎င်းတို့ အသက်ရှင်နိုင်သည့် တစ်ခုတည်းသော နည်းလမ်းဖြစ်ကာ မိမိတို့ကိုယ်ကို စိတ်ပျက်အောင် မလုပ်ဘဲ အသက်ရှင်ရန် တစ်ခုတည်းသော နည်းလမ်းဖြစ်သည်ဟု ၎င်းတို့ တွေးထင်ကြသည်။ လူရမ်းကားများနှင့် မိန်းမပျက်များကဲ့သို့ပင် ဤမယုံကြည်သူများသည် ပုံမှန် လူ့သဘာဝ မရှိကြသကဲ့သို့ ပုံမှန် လူများမဟုတ်ကြ။ အပြုသဘောဆောင်သည့် တစ်စုံတစ်ရာကို လုပ်ဆောင်ရန် ၎င်းတို့အား သင် တောင်းဆိုပါက ၎င်းတို့၏ ရိုးတွင်းခြင်ဆီများနှင့် ၎င်းတို့၏ သဘာဝ အနှစ်သာရ နက်နက်ထဲတွင် အပြုသဘောဆောင်သည့် အရာများကို ၎င်းတို့ မချစ်ကြသကဲ့သို့ သမ္မာတရားကို အလွန်အမင်း မနှစ်မြို့ခြင်းကြောင့် ထိုအရာကို လုပ်ဆောင်ရန် ၎င်းတို့ လုံးဝ ငြင်းကြလေသည်။ မည်သည့်အရာများကို ၎င်းတို့ လုပ်ဆောင်ကြသနည်း။ အသင်းတော်ရှိ ညီအစ်ကို မောင်နှမများကြားတွင် မိမိတို့၏ တာဝန်ကို ထမ်းဆောင်စဉ်တွင် ၎င်းတို့ မည်သည့်အရာကို လုပ်ဆောင်ကြသနည်း။ ၎င်းတို့သည် မိမိတို့ တာဝန်များကို ပေါ့ပေါ့ဆဆပုံစံဖြင့် ထမ်းဆောင်ကြသည်၊ အဆင့်မြင့်ပုံရသည့် သဘောတရားကို ပြောဆိုကြသည်၊ ဆောင်ပုဒ်များကို အမြဲ အော်ဟစ်ကြသော်လည်း မည်သည့်အရာကိုမျှ အမှန်တကယ် လုပ်ဆောင်နေခြင်း မရှိကြ။ ဤသည်မှာ ၎င်းတို့၏ မူမမှန်သော အပြုအမူဖြစ်သည်။ မိမိတို့တာဝန်ကို ထမ်းဆောင်ရန် ၎င်းတို့သည် မည်သည့်အခါတွင်မျှ အစွမ်းကုန်လုပ်ဆောင်ခြင်း မရှိကြ၊ အမြဲ ပေါ့ပေါ့ဆဆ ဖြစ်ကြပြီး ဟန်ဆောင်လုပ်ပြရုံမျှ လုပ်ပြကြသည်၊ အခြားသူများ မြင်ရန်သာ အမှုအရာများကို လုပ်ဆောင်နေကြစဉ်တွင် အခြားလူများအနီးတွင် သိက္ခာနှင့် အကျိုးအမြတ်အတွက်လည်း အမြဲ မလိမ့်တစ်ပတ်လုပ်ရန် ကြိုးစားနေကြသည်။ ဤဆိုးယုတ်သော လူများသည် အခြားလူများကိုလည်း ဒုက္ခရောက်စေကြပြီး ၎င်းတို့ကို ဖိနှိပ်ကြကာ ဆိုးယုတ်သောလူများ ရှိသည့်နေရာတိုင်းတွင် ငြိမ်သက်ခြင်းနှင့် ငြိမ်းချမ်းခြင်း မရှိ၊ ပရမ်းပတာဖြစ်ခြင်းသာ ရှိသည်။ ဆိုးယုတ်သောလူများ ကြီးကြပ်သောကြောင့် အလုပ်သည် အကျိုးရှိစွာ တိုးတက်ခြင်း မရှိရုံမက တုံ့ဆိုင်းရပ်တန့်သွားသည်။ အသင်းတော်ကို ဆိုးယုတ်သောလူများ ထိန်းချုပ်သောကြောင့် လူကောင်းများ အနိုင်ကျင့်ခံရသည်၊ အသင်းတော်သည် မခံမရပ်နိုင်အောင် ပရမ်းပတာ ဖြစ်လာသည်၊ ဘုရားသခင် ရွေးချယ်ထားသူများ၏ ယုံကြည်ခြင်းက အအေးမဟုတ် အပူမဟုတ် နွေးရုံဖြစ်လာမည် ဖြစ်ပြီး ၎င်းတို့ အပျက်သဘောဆောင်ကာ အားနည်းလာလိမ့်မည်။ ဆိုးယုတ်သောလူများ ရှိသည့်နေရာတိုင်းတွင် နှောင့်ယှက်တတ်ပြီး ဖျက်ဆီးတတ်သည့် အခန်းကဏ္ဍကို ၎င်းတို့ လုပ်ဆောင်ကြသည်။ ဆိုးယုတ်သော လူများ၏ အသိသာဆုံး သရုပ်သကန်မှာ မိမိတို့၏ တာဝန်များကို ထမ်းဆောင်ရန် ၎င်းတို့၏ မလိုလားခြင်း ဖြစ်သည်။ မိမိတို့ တာဝန်များကို ၎င်းတို့ ထမ်းဆောင်လျှင်ပင် ပေါ့ပေါ့ဆဆ ပုံစံဖြင့် လုပ်ဆောင်ကြပြီး မည်သည့်အခါတွင်မျှ လေးလေးနက်နက် သဘောမထားကြချေ။ မိမိတို့ တာဝန်များကို ထမ်းဆောင်ရာတွင် အခြားသူများကိုလည်း နှောင့်ယှက်ကြသည်။ နောက်ထပ် ပြောရမည့် အချက်တစ်ခုရှိပြီး ထိုအချက်မှာ ဆိုးယုတ်သော လူများသည် ဘုရားနှုတ်ကပတ်တော်များကို လုံးဝ ဖတ်ရှုခြင်း မရှိ၊ အခြားသူများနှင့် သမ္မာတရားကို လုံးဝ မိတ်သဟာယပြုခြင်း မရှိသကဲ့သို့ ၎င်းတို့၏ ဘုရားနှုတ်ကပတ်တော် စာအုပ်များကိုပင် မည်သည့်အခါတွင်မျှ ဖွင့်ဖူးခြင်း မရှိကြချေ။ လူအချို့က “ဘုရားနှုတ်ကပတ်တော်များကို ၎င်းတို့ မဖတ်ကြသော်လည်း တရား​ဒေသနာများကို နားထောင်ကြဆဲ ဖြစ်သည်”ဟု ဆိုလျက် ဆိုးယုတ်သော လူများကိုယ်စား ဟုတ်မှန်သလို ရှိသော်လည်း စင်စစ်မှားနေသော အကြောင်းပြချက်များကို ပြုလုပ်ကြသည်။ သို့ရာတွင် ထိုအရာများကို ၎င်းတို့ နားလည်ကြပါသလော။ ၎င်းတို့သည် တကယ်ကို လေးလေးနက်နက် နားထောင်ကြခြင်း မရှိ၊ ဘုရားအိမ်တော်က ထုတ်လုပ်သည့် ဗီဒီယိုများနှင့် ရုပ်ရှင်များကို လုံးဝ ကြည့်ရှုခြင်း မရှိ၊ ဓမ္မတေးသီချင်းများကို နားထောင်ကြခြင်း မရှိ၊ အတွေ့အကြုံဆိုင်ရာ သက်သေခံချက်များကို နားထောင်ကြခြင်း မရှိသကဲ့သို့ တရားဒေသနာများ ဖမ်းယူထားသည့် အသံများကို နားထောင်ကြခြင်း မရှိပေ။ စုဝေးပွဲများတွင် ၎င်းတို့ အိပ်ငိုက်ကြပြီး မိမိတို့၏ ဖုန်းများကို ကလိကြကာ ဖျော်ဖြေရေး အစီအစဉ်များကို ကြည့်နေသည့်သူအချို့ပင် ရှိသည့်အပြင် အပြာရုပ်ရှင်များကို ကြည့်ကြသူအချို့လည်းရှိ၏။ တစ်နေ့လုံး ၎င်းတို့ လုပ်ဆောင်သည့်အရာ မည်သည့်အရာမျှသည် ဘုရားသခင်ကို ယုံကြည်ခြင်း၊ သို့မဟုတ် သမ္မာတရား လိုက်စားခြင်းနှင့် မည်သို့မျှ ပတ်သက်မှုမရှိပေ။ ဘုရားအိမ်တော်က သမ္မာတရားနှင့်ပတ်သက်၍ ပိုပိုပြီး အသေးစိတ် မိတ်သဟာယပြုသည်နှင့်အမျှ သမ္မာတရားနှင့် အပြုသဘောဆောင်သော အရာများအပေါ် ၎င်းတို့ခံစားရသော အော့နှလုံးနာခြင်းသည် တိုး၍ သိသာထင်ရှားလာသည်။ ၎င်းတို့သည် ဂနာမငြိမ်ဖြစ်ကြပြီး အချိန် အကန့်အသတ်အတွင်းတွင် ၎င်းတို့ သည်းခံနိုင်ကြသည်၊ မိမိတို့ အလွန် တောင့်တကြသည့် ကောင်းမွန်သော ခရီးပန်းတိုင်၊ ကောင်းမွန်သော အဆုံးသတ်နှင့် ကြီးမားသည့် ကပ်ဘေးများကို ၎င်းတို့ မမြင်နိုင်ကြဘဲ ဤအရာများကို ၎င်းတို့ အချည်းနှီး စောင့်ဆိုင်းကြ၏။ ဤအရာများကို ၎င်းတို့ အချည်းနှီး စောင့်ဆိုင်းကြသောကြောင့် ၎င်းတို့၏ စိတ်နှလုံးများသည် ဝရုန်းသုန်းကားအခြေအနေတွင် ရှိသည် မဟုတ်လော။ (ရှိပါသည်။) မည်သည့် ဝရုန်းသုန်းကားအခြေအနေမျိုး ဖြစ်သနည်း။ ၎င်းတို့သည် မိမိတို့၏ စိတ်နှလုံးများတွင် အမြဲ တွက်ချက်နေကြသည် မဟုတ်လော။ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းကို လက်ခံရန်၊ ဘုရားသခင်၏ အချုပ်အခြာအာဏာနှင့် အစီအစဉ်များကို လက်ခံရန်၊ ဘုရားအိမ်တော်၏ အစီအစဉ်များကို ကျိုးနွံနာခံရန်နှင့် အချိန်မရွေး၊ နေရာမရွေး မိမိတို့၏ တာဝန်များကို ထမ်းဆောင်ရာတွင် အစွမ်းကုန်ပေးဆပ်ရန် ၎င်းတို့ မည်သည့်အခါတွင်မျှ ပြင်ဆင်ထားခြင်း မရှိပေ။ ၎င်းတို့၏ တွေးခေါ်မှု အလေ့အထမှာ အဘယ်နည်း။ ၎င်းတို့သည် မိမိတို့၏ ပစ္စည်းများကို ထုပ်ပိုးပြီး ထွက်သွားရန် အချိန်မရွေး၊ နေရာမရွေး အသင့်ဖြစ်နေကြသည်။ ၎င်းတို့သည် အချိန်မရွေး ထွက်ခွာရန်၊ အသင်းတော်နှင့် ညီအစ်ကို မောင်နှမများကို နှုတ်ဆက်ရန် လုံးဝ အဆက်အသွယ်ဖြတ်ပြီး အနှောင်အဖွဲ့အားလုံးကို ဖြတ်ရန် အချိန်ကြာမြင့်စွာက အသင့်ဖြစ်နေကြပြီးဖြစ်သည်။ ၎င်းတို့ ထွက်ခွာသည့်အချိန်သည် ၎င်းတို့ သည်းခံနိုင်သည့် အချိန်အကန့်အသတ်၏ အဆုံးသို့ ရောက်သွားသည့်အချိန် ဖြစ်သည်။ ထိုသို့ဖြစ်သည် မဟုတ်လော။ (ဟုတ်ပါသည်။)

၎င်းတို့ အစားထိုးခံရပြီးသည့်နောက်တွင်၊ သို့မဟုတ် ဖယ်ရှားရှင်းလင်းခြင်းခံရပြီးသည့်နောက်တွင် လူအချို့သည် အကြောင်းပြချက်ကို ပဓာနမထားဘဲ မိမိတို့တာဝန်ကို ထမ်းဆောင်ရာတွင် အစွမ်းကုန် လုံ့လစိုက်ထုတ်နိုင်ကြဆဲ ဖြစ်သည်။ လူအချို့သည် သမ္မာတရားကို လုံးဝ ရှာဖွေခြင်း မရှိကြ။ ထို့ကြောင့် မိမိတို့ တာဝန်ကို မထမ်းဆောင်တော့ရန် ၎င်းတို့ ဆုံးဖြတ်ကြသည်။ ၎င်းတို့သည် မိမိတို့ တာဝန်ကို ထမ်းဆောင်နေစဉ်တွင် အသင်းတော် အသက်တာကို ရှောင်ရှားပြီး မိမိတို့တာဝန်ကို ထမ်းဆောင်ခြင်းမရှိရန် အ​မြဲ အလိုရှိလျက် ထိုတာဝန်အပေါ် အော့နှလုံးနာခြင်းနှင့် စိတ်မရှည်ခြင်းတို့ကို ထုတ်ဖော်ပြနှင့်နေခဲ့ကြသည်။ ဤလူများသည် သမ္မာတရားကို စိတ်ဝင်စားခြင်း မရှိကြသောကြောင့် အသင်းတော် အသက်တာ ရှင်သန်ခြင်းကို ပျော်မွေ့ခြင်းမရှိကြသကဲ့သို့ မိမိတို့တာဝန်ကို ထမ်းဆောင်ရန် လိုလားနေခြင်း မရှိကြချေ။ ၎င်းတို့အနေဖြင့် ကောင်းချီးများ ရရှိနိုင်ရန်အလို့ငှာ ဘုရားသခင်၏ နေ့ရက် ရောက်ရှိခြင်းကိုသာ မျှော်လင့်စောင့်စားကြသည်။ မိမိတို့ ဖြစ်သည့်အတိုင်း ဖြစ်သလိုဆက်ဖြစ်နေ၍ မရနိုင်ကြ၊ ကပ်ဘေးများက ကြီးမားသည်ထက် ကြီးမားလာနေသည်ကို ၎င်းတို့ မြင်ကြပြီး အသွေးအသား ပျော်ရွှင်မှုများကို ယခု မရှာဖွေလျှင် ထိုသို့လုပ်ဆောင်ရန် အခွင့်အရေး ဆုံးရှုံးလိမ့်မည်ဟု ၎င်းတို့ ထင်မြင်ကြလေသည်။ ထို့ကြောင့် ၎င်းတို့သည် နောက်ပြန် လှည့်ကြည့်ခြင်းပင် မရှိဘဲ၊ ဝန်လေးခြင်းတစ်စက်မျှ လုံးဝ မရှိဘဲ အသင်းတော်ကို စွန့်ခွာကြလေသည်။ ထိုအချိန်မှစ၍ ကျယ်ပြောလှသော လူပင်လယ်ထဲတွင် ၎င်းတို့ ပျောက်ကွယ်သွားကြပြီး အသင်းတော်ရှိ မည်သူကမျှ ၎င်းတို့အကြောင်းကို နောက်ထပ်မကြားရတော့ပေ။ ဤသည်မှာ ဤမယုံကြည်သူများ ဖော်ထုတ်ခံရပြီး ဖယ်ရှားရှင်းလင်းခြင်းခံရသည့်ပုံ ဖြစ်သည်။ ဘုရားအိမ်တော်က သမ္မာတရားနှင့်ပတ်သက်၍ မိတ်သဟာယပြုကာ သမ္မာတရားကို လက်တွေ့လုပ်ဆောင်ပြီး စစ်မှန်မှုထဲသို့ ဝင်ရောက်ရန် လူတို့ကို တောင်းဆိုလေ၊ ၎င်းတို့ အော့နှလုံးနာခြင်း သာ၍ ခံစားရလေဖြစ်ပြီး ထိုအရာကို လုံးဝ မကြားချင်ကြပေ။ ဤအရာများကို ၎င်းတို့ လက်မခံကြရုံမက အတိုက်အခံ လုပ်ကြလေသည်။ အခြေအနေကို ၎င်းတို့ အလွန်ကောင်းစွာ နားလည်ကြသည်။ မိမိတို့ကိုယ်တိုင်ကဲ့သို့သော လူများသည် ဘုရားအိမ်တော်တွင် နေရာမရှိကြောင်း၊ မိမိတို့၏ ယုံကြည်ခြင်းတွင် ၎င်းတို့သည် ဘုရားသခင်အတွက် အမှန်တကယ် မိမိတို့ကိုယ်ကို အသုံးခံခြင်း မရှိကြကြောင်း၊ မိမိတို့တာဝန်ကို ထမ်းဆောင်ရာတွင် ၎င်းတို့ ရှိသမျှအရာတိုင်းကို ပေးဆပ်ခြင်း မရှိကြကြောင်း၊ မိမိတို့တာဝန်တွင် ၎င်းတို့ အမြဲ ပေါ့ပေါ့ဆဆဖြစ်ကြကြောင်းနှင့် သမ္မာတရားအပေါ် ပြင်းထန်သော အော့နှလုံးနာခြင်းနှင့် အလွန်ရွံမုန်းခြင်းတို့ ၎င်းတို့ ခံစားကြရကြောင်းတို့ကို ၎င်းတို့ သိကြသည်။ အနှေးနှင့် အမြန်၊ ၎င်းတို့ ဖယ်ရှားရှင်းလင်းခံရလိမ့်မည်ဖြစ်ကြောင်း၊ ဤသည်မှာ မုချ ရလဒ်ဖြစ်လိမ့်မည်ဖြစ်ကြောင်းကိုလည်း ၎င်းတို့ သိကြသည်။ ၎င်းတို့သည် “မည်သို့ဆိုစေ ငါကဲ့သို့သော တစ်စုံတစ်ဦးသည် ကောင်းချီးများကို မုချ ရရှိလိမ့်မည်မဟုတ်။ ထို့ကြောင့် ယခု ထွက်ခွာပါက၊ နှစ်အနည်းငယ်ကြာ လောကကြီးတွင် ဘဝကို ပျော်မွေ့ပါက၊ နှစ်အနည်းငယ်ကြာ ကောင်းမွန်သည့် ဘဝကို ရှင်သန်ပြီး မိမိကိုယ်ကို တန်ဖိုးမထားခြင်းမပြုလုပ်ပါက အကောင်းဆုံးဖြစ်သည်”ဟု တွေးလျက် မိမိတို့၏ အစီအစဉ်များကို အချိန်ကြာမြင့်စွာတည်းက ချမှတ်ထားပြီးဖြစ်သည်။ ၎င်းတို့သည် ဤကဲ့သို့သော အစီအစဉ်များ ပြုလုပ်ကြသည် မဟုတ်လော။ (ပြုလုပ်ကြပါသည်။) ထိုသို့သော ကြံရွယ်ချက်များနှင့် အစီအစဉ်များဖြင့် လူတို့သည် မိမိတို့တာဝန်ကို ကောင်းစွာ ထမ်းဆောင်နိုင်ကြသလော။ မထမ်းဆောင်နိုင်ပေ။ ထို့ကြောင့် ဤလူများသည် နှစ်ပေါင်းမည်မျှကြာ ဘုရားသခင်ကို ယုံကြည်ပြီးသည်ဖြစ်စေ ဘုရားသခင်၊ ဘုရားအိမ်တော်၊ အသင်းတော်၊ ညီအစ်ကို မောင်နှမများ၊ သို့မဟုတ် အသင်းတော်အသက်တာနှင့် ခွဲခွာရန် ဝန်လေးခြင်း မခံစားကြချေ။ ၎င်းတို့ ထွက်ခွာမည်ဖြစ်ကြောင်း တစ်နေ့တွင် ပြောဆိုကြပြီး နောက်တစ်နေ့တွင် ဘာသာတရားမရှိသူတစ်ဦးကဲ့သို့ပင် ချက်ချင်း ဝတ်စားလျက်၊ စကားပြောကာ ပြုမူလျက် ဘာသာတရားမရှိသူတစ်ဦးကဲ့သို့ ဝတ်စားဆင်ယင်ကြသည်၊ စျေးကြီး၍ လှပသော အဝတ်များကို စမတ်ကျကျ ဝတ်ဆင်ကြပြီး မိတ်ကပ် အလွန်အကျွံ လိမ်းကြသည်။ မျက်စိနောက်စရာကောင်းသည့် ပွဲတက်အဝတ်အစားများကို ဝတ်ဆင်ကြပြီး ၎င်းတို့သည် သင့်အဖို့ သင့်တော်သည့်ပုံမရကြသည့်တိုင် သင့်အတွက် ၎င်းတို့ မည်သို့ပုံပေါ်သည်ကို မသိဘဲနေကြလေသည်။ ၎င်းတို့ အလွန် လျင်မြန်စွာ ပြောင်းလဲကြသည်မှာ အဘယ်သို့ဖြစ်သနည်း။ (၎င်းတို့သည် မိမိတို့ အစီအစဉ်များကို အချိန်ကြာမြင့်စွာက ချမှတ်ထားပြီးဖြစ်သောကြောင့်ဖြစ်ပြီး ဤသည်မှာ ၎င်းတို့၏ သဘောသဘာဝ ဖြစ်သည့်ပုံဖြစ်သည်။) မှန်ပေ၏။ ၎င်းတို့သည် မိမိတို့ အစီအစဉ်များကို အချိန်ကြာမြင့်စွာက ချမှတ်ထားပြီးဖြစ်သည်။ မိမိတို့ မထွက်ခွာမီ ရက်အနည်းငယ်တွင်သာ ဤအစီအစဉ်များကို ၎င်းတို့ စိတ်ကူးရခြင်းမဟုတ်ဘဲ ထို့ထက် ဤအရာကို လုပ်ဆောင်မည်ဟု အချိန်ကြာမြင့်စွာက ၎င်းတို့ စိတ်ပိုင်းဖြတ်ခဲ့ကြခြင်း ဖြစ်သည်။ ၎င်းတို့ မည်သို့ စားသောက်ပြီး ပါတီပွဲတက်မည်၊ မည်သို့ ကျင့်ကြံပြုမူမည်ဆိုသည်နှင့် မည်သို့ အသက်ရှင်နေထိုင်ကြမည်ဆိုသည်တို့ကို ၎င်းတို့ ကြံစည်ကာ စီစဉ်နေကြပြီး ဖြစ်သည်။ ၎င်းတို့သည် နေ့စဉ် တရားဒေသနာများကို နားထောင်ခြင်းနှင့် စုဝေးပွဲများ တက်ရောက်ခြင်းတို့ကို နှစ်သက်ရန် မဆိုထားနှင့်၊ အသင်းတော် အသက်တာ အသက်ရှင်ခြင်း၊ သို့မဟုတ် မိမိတို့ တာဝန်ကို ထမ်းဆောင်ခြင်း၊ သို့မဟုတ် သမ္မာတရားအပေါ် မိတ်သဟာယပြုခြင်းတို့ကိုပင် မနှစ်သက်ကြချေ။ ၎င်းတို့သည် ဤအသင်းတော် အသက်တာမျိုးကို သေလောက်အောင် ငြီးငွေ့ကြပြီး ကောင်းချီးများ ရရှိခြင်း၊ ကောင်းမွန်သော ခရီးပန်းတိုင်တစ်ခု ရရှိခြင်းနှင့် ကြီးမားသော ကပ်ဘေးများကို လွတ်မြောက်ခြင်းတို့အတွက် မဟုတ်ပါက တစ်နေ့တာမျှပင် ဆက်လက်၍ နေနိုင်ကြမည်မဟုတ်ပေ။ ဤသည်မှာ ၎င်းတို့၏ စစ်မှန်သော သဘောသဘာဝ ဖြစ်သည်။ ထို့ကြောင့် ထိုသို့သောလူများကို သင် အမှတ်မထင်တွေ့ရသည့်အခါ မည်သို့ ကိုင်တွယ်သင့်သနည်း။ ပါးနပ်သော စကားများဖြင့် ၎င်းတို့ကို သင်ဖျောင်းဖျပြောဆိုမည်လော သို့မဟုတ် နောက်ထပ် ထောက်ပံ့မှုနှင့် အကူအညီ ပေးလိမ့်မည်လော။ သို့မဟုတ် ၎င်းတို့ သွားကြသည်ကို မြင်ရသဖြင့် သင် ဝမ်းနည်းပြီး ၎င်းတို့ကို ကြိုးစားပြောင်းလဲရန် သင်၏ ချစ်ခြင်းမေတ္တာကို အသုံးပြုလိမ့်မည်လော။ ၎င်းတို့ကို သင် မည်သို့ ချဉ်းကပ်သင့်သနည်း။ (၎င်းတို့ကို ချက်ချင်း ထွက်ခွာရန်နှင့် ဘာသာတရားမရှိသူများ၏ လောကသို့ သွားရန် ကျွန်ုပ်တို့ တောင်းဆိုသင့်ပါသည်။) မှန်၏၊ လောကထဲသို့ ပြန်သွားရန် ၎င်းတို့ကို တောင်းဆိုပြီး ၎င်းတို့နှင့်ပတ်သက်၍ ဒုက္ခမခံတော့နှင့်။ သင်က “နောင်တွင် သင်၏ ဆုံးဖြတ်ချက်ကို နောင်တမရရန်အလို့ငှာ သေချာစဉ်းစားပါ”ဟု ၎င်းတို့ကို ပြောသည်။ ၎င်းတို့က “ကျွန်ုပ် သေချာစဉ်းစားပြီးဖြစ်ကာ အနာဂတ်တွင် မည်သည့် အခက်အခဲ ကျွန်ုပ် ရင်ဆိုင်ရသည်ဖြစ်စေ နောက်ပြန်လှည့်မည်မဟုတ်သကဲ့သို့ နောင်တရမည် မဟုတ်ပါ”ဟု ဆိုကြသည်။ သင်က “သို့ဆိုလျှင် သွားပါ။ မည်သူကမျှ သင့်ကို တားဆီးမနေပါ။ သင် အဆင်ပြေဖို့ ကျွန်ုပ်တို့အားလုံး ဆန္ဒပြုသည်။ သင်၏ ရည်သန်မျှော်မှန်းချက်များကို စွမ်းဆောင်ရရှိပြီး သင်ဆန္ဒရှိသည့် အိမ်မက်များ အကောင်အထည်ပေါ်စေဖို့ မျှော်လင့်ပါသည်။ အခြားသူများ ကယ်တင်ခြင်းခံရသည်ကို သင် မြင်သည့်နေ့ရက် ရောက်လာသည့်အခါ မည်သည့် မနာလိုမှုမျှ၊ သို့မဟုတ် နောင်တမျှ မခံစားဖို့ကိုလည်း ကျွန်ုပ်တို့ မျှော်လင့်ပါသည်။ နှုတ်ဆက်ပါသည်”ဟု ဆိုသည်။ ဤသည်မှာ ၎င်းတို့ကို ပြောဆိုရန် အလွန် သင့်တင့်လျောက်ပတ်သောအရာတစ်ခု ဖြစ်သည် မဟုတ်လော။ (ဟုတ်ပါသည်။) ထို့ကြောင့် ဤကဲ့သို့သော လူများနှင့် စပ်လျဉ်း၍ သွင်ပြင်လက္ခဏာတစ်ခုမှာ သင်သည် ၎င်းတို့၏ သဘာဝ အနှစ်သာရကို ရှင်းလင်းစွာ မြင်ရမည်ဖြစ်စဉ်တွင် အခြားသော သွင်ပြင်လက္ခဏာတစ်ခုမှာ သင့်တင့်လျောက်ပတ်သော နည်းလမ်းဖြင့် ၎င်းတို့ကို သင် ချဉ်းကပ်ရမည်ဖြစ်သည်။ ၎င်းတို့သည် မယုံကြည်သူများ၊ ဘာသာတရားမရှိသူများဖြစ်သည့်တိုင် အလုပ်လုပ်ပေးရန် လိုလားပြီး နာခံနိုင်ကာ ကျိုးနွံနာခံနိုင်ပါက သမ္မာတရားကို ၎င်းတို့ မလိုက်စားလျှင်ပင် ၎င်းတို့ကို ဒုက္ခမပေးနှင့်၊ ပြီးလျှင် ရှင်းလင်းပစ်ခြင်း မပြုနှင့်။ ထိုအစား ၎င်းတို့အားဆက်အလုပ်လုပ်ပေးရန် ခွင့်ပြုပြီး ၎င်းတို့ကို သင် ကူညီနိုင်ပါက ကူညီလော့။ အလုပ်လုပ်ပေးရန်ပင် ၎င်းတို့ ဆန္ဒမရှိသကဲ့သို့ ပေါ့ပေါ့ဆဆ ဖြစ်လာပြီး မကောင်းသည့် လုပ်ရပ်များကို ကျူးလွန်လာကြပါက လိုအပ်သည့် အရာမှန်သမျှကို ငါတို့ လုပ်ဆောင်ပြီးဖြစ်သည်။ ၎င်းတို့ ထွက်သွားလိုပါက ထွက်သွားခွင့်ပေးလော့၊ ပြီးလျှင် ၎င်းတို့ သွားပြီးသည့်အခါ သတိရလွမ်းဆွတ်ခြင်း မရှိနှင့်။ ၎င်းတို့သည် ထွက်သွားသင့်သည့် အချိန် ရောက်နေခြင်းဖြစ်ကာ ထိုသို့သောလူများသည် မယုံကြည်သူများဖြစ်သည့်အတွက် သင်၏ သနားခြင်းနှင့် မထိုက်တန်ပေ။ သာ၍ သနားဖွယ်ဖြစ်သည်မှာ အလွန့်အလွန် မိုက်မဲသည့်၊ မိမိတို့ကို မောင်းထုတ်သည့်သူများအပေါ် ကိုယ်ရေးကိုယ်တာ ခံစားချက်များ အမြဲ ရှိကြသည့်၊ ၎င်းတို့ကို အမြဲ သတိရကြသည့်၊ ၎င်းတို့ကိုယ်စား ပြောပေးကြသည့်၊ ၎င်းတို့၏ အကျိုးစီးပွားအတွက် ခုခံပေးကြပြီး ၎င်းတို့အတွက် ငိုယိုပြီး ဆုတောင်းကာ အသနားပင်ခံကြသည့် လူအချို့ ရှိကြခြင်း ဖြစ်သည်။ ဤလူများ လုပ်ဆောင်ကြသည့်အရာနှင့်ပတ်သက်၍ သင်တို့ မည်သည့်အရာကို စဉ်းစားမိကြသနည်း။ (အလွန် မိုက်မဲပါသည်။) အဘယ်သို့ မိုက်မဲသနည်း။ (ထွက်သွားကြသူများသည် မယုံကြည်သူများဖြစ်သည်၊ ၎င်းတို့သည် သမ္မာတရားကို လက်ခံခြင်း မရှိကြ၊ တကယ်ကို ဆုတောင်းပေးထိုက်ခြင်း မရှိကြသလို သတိရထိုက်ခြင်း မရှိကြပါ။ ဘုရားသခင်က အခွင့်အရေးများပေးသည့် သူများနှင့် ကယ်တင်ခံရမည့် မျှော်လင့်ချက်ရှိသူတို့သည်သာ အခြားသူများ၏ မျက်ရည်များ၊ ဆုတောင်းချက်များနှင့် ထိုက်တန်ပေသည်။ တစ်စုံတစ်ဦးသည် မယုံကြည်သူများ၊ သို့မဟုတ် နတ်ဆိုးများအတွက် ဆုတောင်းပါက သူတို့သည် အလွန်မိုက်မဲပြီး မသိနားမလည်ကြပါ။) သွင်ပြင်လက္ခဏာတစ်ခုမှာ ၎င်းတို့သည် ဘုရားသခင်ရှိသည်ကို အမှန်တကယ် မယုံကြည်ကြခြင်း ဖြစ်သည်။ ၎င်းတို့သည် မယုံကြည်သူများဖြစ်၏။ အခြားသော သွင်ပြင်လက္ခဏာမှာ ဤလူများ၏ သဘာဝ အနှစ်သာရသည် ဘာသာတရားမရှိသူတစ်ဦး၏ သဘာဝ အနှစ်သာရ ဖြစ်သည်။ ဤနေရာတွင် သွယ်ဝိုက်ညွှန်းဆိုသည့် အဓိပ္ပာယ်မှာ အဘယ်နည်း။ ၎င်းတို့သည် လူများ လုံးဝ မဟုတ်ကြဘဲ ၎င်းတို့၏ သဘာဝ အနှစ်သာရသည် နတ်ဆိုးတစ်ကောင်၊ စာတန်၏ သဘာဝ အနှစ်သာရဖြစ်ကာ ဤလူများသည် ဘုရားသခင်ကို ဆန့်ကျင်ကြခြင်း ဖြစ်သည်။ ဤသည်မှာ ၎င်းတို့၏ သဘာဝ အနှစ်သာရနှင့် စပ်လျဉ်း၍ အမှုအရာများ ဖြစ်ပုံဖြစ်သည်။ သို့တိုင် အခြားသော သွင်ပြင်လက္ခဏာတစ်ခုရှိပြီး ထိုသွင်ပြင်လက္ခဏာမှာ ဘုရားသခင်သည် နတ်ဆိုးများကို မဟုတ်ဘဲ လူများကို ရွေးချယ်ခြင်းဖြစ်သည်။ ထို့ကြောင့် ငါ့ကို ပြောလော့၊ ဤနတ်ဆိုးများသည် ဘုရားသခင် ရွေးချယ်ထားသည့် လူများဖြစ်သလော၊ ပြီးလျှင် ၎င်းတို့သည် ဘုရားသခင်၏ ရွေးချယ်ခြင်းခံရကြသလော။ (မဟုတ်ပါ။) ၎င်းတို့သည် ဘုရားသခင် ရွေးချယ်ထားသည့် လူများ မဟုတ်ပေ။ ထို့ကြောင့် သင်သည် ဤလူများနှင့် စိတ်ခံစားမှုဆိုင်ရာ တွယ်ငြိခြင်း အမြဲရှိပြီး ၎င်းတို့ သွားသည်ကို ဝမ်းနည်းမိပါက ထိုအရာက သင့်ကို မိုက်မဲသူတစ်ဦး ဖြစ်စေသည် မဟုတ်လော။ ယင်းက သင့်အား ဘုရားသခင်ကို ဆန့်ကျင်စေသည် မဟုတ်လော။ စစ်မှန်သည့် ညီအစ်ကို မောင်နှမများအပေါ် နက်ရှိုင်းသည့် ခံစားချက်များမရှိဘဲ ဤနတ်ဆိုးများအတွက် နက်ရှိုင်းသည့် ခံစားချက်များ ထားရှိပါက သင်သည် မည်သည့်အရာ ဖြစ်ပါသနည်း။ အနည်းဆုံးအနေဖြင့် သင်သည် နားဝေတိမ်တောင်ဖြစ်နေ၏၊ လူများကို ဘုရားနှုတ်ကပတ်တော်များအတိုင်း သင် ရှုမြင်ခြင်း မရှိပေ။ သင်သည် မှန်ကန်သည့် ရှုထောင့်ဖြင့် ကျင့်ကြံပြုမူခြင်း မရှိသေးသကဲ့သို့ စည်းမျဉ်းဖြင့် ကိစ္စရပ်များကို ကိုင်တွယ်ခြင်း မရှိပေ။ သင်သည် နားဝေတိမ်တောင်ဖြစ်နေသည့် လူတစ်ဦး ဖြစ်သည်။ သင်သည် ဤနတ်ဆိုးများထဲမှ တစ်ဦးအတွက် ခံစားချက်များရှိပါက သင်က “အို၊ သို့သော် သူသည် ထိုမျှ သဘောကောင်းသည့် လူတစ်ဦးဖြစ်ပြီး ငါတို့တွင် အင်မတန်ကောင်းသော ဆက်ဆံရေးတစ်ခု ရှိသည်။ ငါတို့ အတူတကွ အဆင်ပြေနေကြပြီး သူက ငါ့ကို များစွာ ကူညီပေးသည်။ ငါအားနည်းသည့်အခါ အင်မတန် နှစ်သိမ့်မှု သူ ပေးပြီး ငါ ကိစ္စများကို အမှားလုပ်မိသည့်အခါ သူ ငါ့ကို စိတ်ရှည်ကာ သည်းခံပေးသည်။ သူသည် အလွန် ချစ်ခင်ဖွယ်ဖြစ်သည်”ဟု တွေးမိလိမ့်မည်။ ၎င်းသည် သင်အတွက်သာ ဤသို့ ဖြစ်ခဲ့ခြင်း ဖြစ်သည်။ ထို့ကြောင့် သင်အဘယ်အရာ ဖြစ်ပါသနည်း။ အခြားသော ဖောက်ပြန်ပျက်စီးသည့် သာမန် လူသားတစ်ဦးသာ ဖြစ်သည် မဟုတ်လော။ ပြီးလျှင် ထိုလူသည် သမ္မာတရားကို မည်သို့ သဘောထားသနည်း၊ ဘုရားသခင်ကို မည်သို့ ဆက်ဆံပြီး သူ့ကို ဘုရားအိမ်တော်က ပေးအပ်ထားသည့် တာဝန်ကို မည်သို့ သဘောထားသနည်း။ ဤရှုထောင့်အမြင်များမှ အမှုအရာများကို သင် အဘယ်ကြောင့် မမြင်ပါသနည်း။ သင်၏ သွေးသား မျက်လုံးများနှင့် ခံစားချက်များဖြင့် သင်၏ ကိုယ်ပိုင် ကိုယ်ရေးကိုယ်တာ အကျိုးစီးပွားနှင့်ဆိုင်သည့် ရှုထောင့်များမှ အမှုအရာများကို ကြည့်မြင်ရန်မှာ မှန်ကန်တိကျပါသလော။ (မမှန်ကန်ပါ။) မမှန်ကန်သည်မှာ သိသာထင်ရှားပေသည်။ ပြီးလျှင် ထိုအရာမှာ အမှုအရာများကို ကြည့်မြင်ရန် မှန်ကန်တိကျသည့် နည်းလမ်းတစ်ခု မဟုတ်သည်နှင့်အမျှ သင် လက်လွှတ်သင့်ပြီး ထိုလူကို သင်မှတ်ယူသည့် ရှုထောင့်အမြင်နှင့် ရှုထောင့်တို့ကို ပြောင်းလဲသင့်သည်။ ဘုရားနှုတ်ကပတ်တော်များကို သင်၏ အခြေခံအကြောင်းရင်းအဖြစ် သဘောထားလျက် ထိုလူကို ချဉ်းကပ်ပြီး ကိုင်တွယ်ရန် သင် ကြိုးစားသင့်သည်။ ဤသည်မှာ ဘုရားသခင် ရွေးချယ်ထားသည့်လူများ ခံယူသင့်သည့် ရှုထောင့်နှင့် ၎င်းတို့ ရှိသင့်သည့် သဘောထားဖြစ်သည်။ မိုက်မဲသောသူတစ်ဦး မဖြစ်နှင့်။ အခြားသူများအတွက် သနားခြင်းကရုဏာကို သင်ခံစားရသောကြောင့် သင်သည် ကြင်နာတတ်သော လူတစ်ဦးဖြစ်သည်ဟု သင်ထင်မြင်သလော။ သင်သည် မည်သည့် စည်းမျဉ်းမျှ လုံးဝ မရှိဘဲ အလွန့်အလွန် မိုက်မဲပေသည်။ သင်သည် လူတို့ကို ဘုရားနှုတ်ကပတ်တော်များအတိုင်း ဆက်ဆံခြင်း မရှိပေ။ သင်သည် စာတန်ဖက်တွင် ရပ်တည်နေပြီး စာတန်နှင့် နတ်ဆိုးများကို စာနာထောက်ထားနေသည်။ သင်၏ စာနာမှုသည် ဘုရားသခင် ရွေးချယ်ထားသည့် လူများ၊ သို့မဟုတ် ဘုရားသခင် ကယ်တင်လိုသည့် သူများကို ဦးတည်ခြင်းမရှိသကဲ့သို့ စစ်မှန်သည့် ညီအစ်ကို မောင်နှမများကို ဦးတည်ခြင်း မရှိပေ။

မယုံကြည်သူများဖြစ်သော ဤလူများသည် မိမိတို့တာဝန်ကို ထမ်းဆောင်ရန် လုံးဝ လိုလားနေခြင်း မရှိသကဲ့သို့ မိမိတို့ နှစ်သက်သည့် မည်သည့်ပုံစံဖြင့်မဆို အမြဲ ထမ်းဆောင်ကြသည်။ သမ္မာတရားနှင့်ပတ်သက်၍ ၎င်းတို့နှင့် မည်မျှ မိတ်သဟာယပြုသည်ဖြစ်စေ ၎င်းတို့ လက်မခံကြသကဲ့သို့ သမ္မာတရား အနည်းငယ်ကို ၎င်းတို့ နားလည်ကြလျှင်ပင် လက်တွေ့လုပ်ဆောင်ကြခြင်း မရှိပေ။ ၎င်းတို့ ထုတ်ဖော်ပြသသည့် အခြားသော အဓိက သရုပ်သကန် ရှိ၏။ ယင်းမှာ မည်သည့်အရာနည်း။ ၎င်းတို့သည် မိမိတို့ တာဝန်ကို ပေါ့ပေါ့ဆဆ ပုံစံဖြင့် အမြဲ ထမ်းဆောင်ကြပြီးဖြစ်သည်၊ ၎င်းတို့သည် အမြဲ ပေါ့ပေါ့ဆဆ ဖြစ်ကြပြီး နောင်တရရန် ခေါင်းမာစွာ ငြင်းပယ်ကြသည်။ ၎င်းတို့သည် မိမိတို့ ကိုယ်ပိုင် အရေးကိစ္စများတွင် အလွန် အာရုံစိုက်ကြသည်၊ စိတ်ထက်သန်ကြပြီး အသေးစိတ်လုပ်ဆောင်ကြကာ ထိုအရာများကို လုံးဝ လျစ်လျူမရှုဝံ့ကြချေ။ ၎င်းတို့၏ အစားအစာနှင့် အဝတ်အစား၊ ၎င်းတို့၏ အဆင့်အတန်း၊ နာမည်ဂုဏ်သတင်း၊ ကိုယ့်သိက္ခာကိုယ် လေးစားခြင်း၊ သွေးသား ပျော်ရွှင်မှုများ၊ ၎င်းတို့၏ နာမကျန်းဖြစ်ခြင်းများ၊ ၎င်းတို့၏ အနာဂတ်၊ ရှေ့ရေးများ၊ အငြိမ်းစားယူခြင်းနှင့် ၎င်းတို့ ကိုယ်တိုင်၏ သေခြင်းတရားနှင့် စပ်လျဉ်းသည့် ကိစ္စရပ်များအကြောင်းကိုပင် သေချာစွာ စဉ်းစားကြပြီး ဖြစ်သည်။ ၎င်းတို့သည် အခြေခံများအားလုံးကို ခြုံငုံသဘောပေါက်ပြီး ဖြစ်သည်။ သို့ရာတွင် မိမိတို့ တာဝန်ကို ထမ်းဆောင်ခြင်းနှင့် ဆက်စပ်သည့် ကိစ္စရပ်များနှင့် ပတ်သက်လာသည့်အခါ သမ္မာတရားကို လိုက်စားရန် မဆိုထားနှင့် ၎င်းတို့ လုံးဝ အာရုံစိုက်ခြင်း မရှိကြချေ။ လူအချို့သည် စုဝေးပွဲတစ်ခုတက်ရောက်သည့်အခါတိုင်းတွင် အိပ်ငိုက်ကာ တစ်မှေးအိပ်ကြပြီး ငါ၏ အသံကို ကြားသည့်အခါတွင် အော့နှလုံးနာခြင်းကိုပင် ခံစားကြရသည်။ ၎င်းတို့သည် အလွန်အမင်း ဘဝင်မကျဖြစ်ကြသည်၊ ဂနာမငြိမ်ဖြစ်ကြသည်၊ ခြေလက်ဆန့်ကာ သမ်းဝေကြသည်၊ မိမိတို့ နားများကို ကုတ်ကာ ပါးများကို ပွတ်ကြသည်။ တိရိစ္ဆာန်များကဲ့သို့ ၎င်းတို့ ပြုမူကြ၏။ လူအချို့က “စုဝေးပွဲများတွင် တရားဒေသနာများက ရှည်ကြာပြီး လူအချို့သည် ထိုမျှကြာကြာ ငြိမ်ငြိမ် မထိုင်နိုင်ကြပါ”ဟု ဆိုကြသည်။ အမှန်တွင် တစ်ခါတစ်ရံ၌ စုဝေးပွဲ စရုံသာရှိသေးပြီး ၎င်းတို့ စတင် ဂနာမငြိမ်ဖြစ်ကြကာ နားထောင်သည်နှင့်အမျှ အော့နှလုံးနာခြင်းကို ခံစားကြလေသည်။ ထို့ကြောင့် ၎င်းတို့သည် တရားဒေသနာများ၊ သို့မဟုတ် ဘုရားနှုတ်ကပတ်တော်များကို လုံးဝ နားမထောင်ကြခြင်း ဖြစ်သည်။ တစ်စုံတစ်ဦးက သမ္မာတရားအပေါ် မိတ်သဟာယ ပြုနေသည်ကို ကြားသည်နှင့် အော့နှလုံးနာခြင်းကို ၎င်းတို့ ခံစားရပြီး လူတို့က မမှိတ်မသုန် အာရုံစူးစိုက်မှုဖြင့် နားထောင်ခြင်းအား မြင်ရသည်ကို ၎င်းတို့ ငြီးငွေ့ကာ စိတ်ကုန်ကြလေသည်။ ထိုသို့သော လူများ၏ သဘာဝ အနှစ်သာရမှာ အဘယ်နည်း။ ၎င်းတို့သည် လူသား အရေခွံကို ဝတ်ဆင်ထားကြသည်။ အပြင်ပန်းတွင် ၎င်းတို့သည် လူသားများဖြစ်ကြသော်လည်း အရေခွံကို ပြန်ခွာမည်ဆိုပါက ၎င်းတို့သည် နတ်ဆိုးများဖြစ်ကြသည်၊ လူသားများ မဟုတ်ပေ။ ဘုရားသခင်သည် များစွာသောသူများကို ကယ်တင်ခံရစေချင်သည်၊ လူ့သဘာဝရှိကြသည့်သူများကို ကယ်တင်ခံရစေချင်သည်။ သူသည် နတ်ဆိုးများကို ကယ်တင်မခံရစေချင်ပေ။ နတ်ဆိုးများကို ဘုရားသခင် မကယ်တင်ပေ။ ဤအရာကို သင် အမြဲ သတိရရမည်ဖြစ်ပြီး မမေ့လျော့ရပေ။ လူသား အရေခွံ ဝတ်ဆင်ထားသော်လည်း မိမိ၏ သဘာဝနှင့် အနှစ်သာရက နတ်ဆိုးတစ်ဦး၏ သဘာဝနှင့် အနှစ်သာရဖြစ်သည့် သူများထဲမှ မည်သူနှင့်မျှ သင်ပေါင်းသင်းဆက်ဆံခြင်းမပြုရ။ ထိုသို့သော လူတစ်ဦးနှင့် ဆက်နွှယ်မှုအားလုံး သင် မဖြတ်သကဲ့သို့ ၎င်းတို့ကို စိတ်ကျေနပ်စေရန်နှင့် မြှောက်ပင့်ရန် သင် ကြိုးစားပါက သင်သည် စာတန်၏ ပြက်လုံးတစ်ခု ဖြစ်လာလိမ့်မည်ဖြစ်ပြီး ဘုရားသခင်က သင့်ကို စက်ဆုပ်ကာ “အသင် မျက်ကန်း လူမိုက်၊ မည်သူကိုမျှ သင်နားမလည်နိုင်ပါ”ဟု ဆိုလိမ့်မည်။ ဘုရားသခင်သည် နတ်ဆိုးများကို မကယ်တင်ပေ၊ နားပါသလော။ (နားလည်ပါသည်။) ဘုရားသခင်သည် နတ်ဆိုးများကို မကယ်တင်သကဲ့သို့ နတ်ဆိုးများကို ရွေးကောက်ခြင်းမပြုပေ။ နတ်ဆိုးများသည် ဘုရားသခင်ကို ကျိုးနွံနာခံရန် မဆိုထားနှင့်၊ သမ္မာတရားကို မည်သည့်အခါတွင်မျှ မချစ်နိုင်သကဲ့သို့ သမ္မာတရားကို မလိုက်စားနိုင်ပေ။ ၎င်းတို့သည် ဘုရားသခင်ကို မည်သည့်အခါတွင်မျှ ကျိုးနွံနာခံနိုင်ခြင်း မရှိကြချေ။ ၎င်းတို့သည် ဘုရားသခင်ကို ယုံကြည်ကြသည်မှာ သူ၏ ဖြောင့်မတ်ခြင်းနှင့် တရားမျှတမှုကို ချစ်သောကြောင့် မဟုတ်သကဲ့သို့ ကယ်တင်ခြင်း ရရှိခြင်းကို လိုက်စားနိုင်ရန်အလို့ငှာလည်း မဟုတ်ပေ။ ဘုရားသခင်အပေါ် ယောဘ၏ ကြောက်ရွံ့ခြင်းနှင့် မကောင်းမှု ရှောင်ကြဉ်ခြင်းကို အော့နှလုံးနာခြင်းနှင့် အထင်သေးခြင်းကို ဖော်ပြကြပြီး ၎င်းတို့၏ စိတ်နှလုံးများထဲတွင် သမ္မာတရား လိုက်စားခြင်း ကိစ္စရပ်အပေါ် အလွန် အော့နှလုံးနာခြင်းနှင့် အတိုက်အခံလုပ်ခြင်းတို့ကို ခံစားကြရသည်။ သင်တို့သည် ငါ့ကို မယုံကြည်ပါက မောင်းထုတ်ခံရပြီး ဖော်ထုတ်ခံရပြီးဖြစ်သည့် သင့်အနီးအနား ရှိသူတို့ကိုသာ ကြည့်ပြီး ၎င်းတို့၏ အရိုးများအတွင်း တည်ရှိသည့်အရာ မည်သည့်အရာ ဖြစ်သည်၊ အခြားမည်သူမျှ နားမထောင်သည့်အခါ ၎င်းတို့ မည်သည့်အရာ ပြောကြသည်၊ မည်သည့်အရာကို ၎င်းတို့ ဂရုစိုက်ကြသည်၊ မိမိတို့ကိုယ်ပိုင် ဘဝ၊ ရှင်သန်မှုနှင့် ၎င်းတို့ အနီးဝန်းကျင်ရှိ လူများ၊ အဖြစ်အပျက်များနှင့် အမှုအရာများအပေါ် ၎င်းတို့၏ သဘောထားက မည်သည့်အရာဖြစ်သည်ဆိုသည့်အပြင် မည်သည့်အရာကို ၎င်းတို့ ပြောဆိုပြီး မည်သည့်အမြင်များကို ဖော်ပြကြသည်ဆိုသည်တို့ကို ကြည့်လော့။ ဤဖော်ပြချက်များနှင့် ပွင့်အံထွက်မှုအားလုံးမှ ၎င်းတို့ မည်သည့်အရာသာဖြစ်သည်၊ အဘယ်ကြောင့် ထွက်သွားနိုင်ကြသည်ဆိုသည်နှင့် ဘုရားအိမ်တော်က ၎င်းတို့ကို အဘယ်ကြောင့် ရှင်းလင်းပစ်သည်ဆိုသည်တို့ကို သင်ရှင်းရှင်းလင်းလင်း မြင်နိုင်ပေသည်။ ဤသည်မှာ သင်ယူထိုက်သည့် သင်ခန်းစာတစ်ခု မဟုတ်လော။ (ဟုတ်ပါသည်။) ပြီးလျှင် သင်တို့ သင်ယူပြီးသည့် သင်ခန်းစာမှာ အဘယ်နည်း။ သင်တို့ နားလည်ပြီးသည့်အရာမှာ အဘယ်နည်း။ (ဤလူများ၏ အရိုးများအတွင်း နက်နက်တွင် သူတို့သည် သမ္မာတရားကို မချစ်ကြသကဲ့သို့ သမ္မာတရားကို အလွန်အမင်း မနှစ်မြို့ကြကြောင်းကို မည်သို့ သိမြင်ကာ နားလည်ရမည်ဆိုသည်ကို ကျွန်ုပ်တို့ သင်ယူပြီးဖြစ်ပါသည်။ သူတို့သည် ဘုရားအိမ်တော်တွင် ကြုံရာကျပန်းသာ နေကြပြီး အနှေးနှင့်အမြန် ရှင်းလင်းခံရလိမ့်မည်ဖြစ်သည်။) အမှုအရာများကို ဤသို့ သင် မြင်ပါက သင်သည် သင်ခန်းစာ သင်ယူပြီးကြောင်း ပြသပေသည်။

ဝိညာဉ်ရေးရာနယ်ပယ်ရှိ နတ်ဆိုးများနှင့် စာတန်တို့သည် သမ္မာတရားကို မည်သို့ အလွန်အမင်း မနှစ်မြို့ခြင်းကို ခံစားကြပြီး ရန်လိုကြသည်ဆိုသည်ကို သင်မြင်နိုင်သလော။ နတ်ဆိုးများနှင့် စာတန်သည် ဘုရားသခင်ကို မည်သို့ အာခံပြီး ပြစ်မှားစော်ကားသည်ကို သင် မြင်နိုင်သလော။ နတ်ဆိုးများနှင့် စာတန်သည် ဘုရားသခင်ကို တိုက်ခိုက်ရန် မည်သည့် စကားများ၊ ဆိုရိုးများနှင့် နည်းစနစ်များ အသုံးပြုသည်ကို သင်မြင်နိုင်သလော။ ဘုရားသခင်က နတ်ဆိုးများနှင့် စာတန်အား မည်သည့်အရာကို လုပ်ဆောင်ခွင့်ပေးသည်၊ ထိုအရာကို ၎င်းတို့ မည်သို့ လုပ်ဆောင်ကြပြီး ၎င်းတို့၏ သဘောထားက မည်သည့်အရာ ဖြစ်သည်ဆိုသည်တို့ကို သင် မြင်နိုင်သလော။ (မမြင်နိုင်ပါ။) ဤအရာများကို သင် မမြင်နိုင်ပေ။ ထို့ကြောင့် ဘုရားသခင် ပြောသည့် မည်သည့်အရာမဆိုသည် သင့်စိတ်နှလုံးတွင် စိတ်ကူးစိတ်သန်းတစ်ခု၊ သို့မဟုတ် ရုပ်ပုံတစ်ခုမျှသာ ဖြစ်သည်။ အမှန်တရား မဟုတ်ချေ။ သင်သည် ဤအရာများကို မိမိဘာသာ မမြင်လေသောကြောင့်၊ သင်လုပ်ဆောင်နိုင်သမျှမှာ သင်၏ စိတ်ကူးစိတ်သန်းအပေါ် မှီခိုကာ ထိုသို့သော သရုပ်ဖော်ခြင်းတစ်ခုကို စိတ်ကူးရန်၊ သို့မဟုတ် လုပ်ဆောင်ချက် တစ်မျိုးမျိုးကို စိတ်ကူးရန် ဖြစ်သည်။ သို့ရာတွင် လူသား အရေခွံဝတ်ဆင်ထားသည့် ဤအသက်ရှင်သော နတ်ဆိုးများနှင့် စာတန်များကို သင် ကြုံရသည့်အခါ သင်သည် နတ်ဆိုးများနှင့် စာတန်များ၏ စကားနှင့် လုပ်ရပ်များအပြင် ဘုရားသခင်အပေါ် ၎င်းတို့၏ ဝေဖန်ခြင်း၊ တိုက်ခိုက်ခြင်း၊ အာခံခြင်းနှင့် ပြစ်မှားစော်ကားခြင်းများ၏ အမှန်တရားများနှင့် သက်သေအထောက်အထားတို့ကိုပါ လက်တွေ့ကျကျ ထိတွေ့လာရပေသည်။ သမ္မာတရားကို အလွန်အမင်း မနှစ်မြို့ဘဲ မုန်းတီးသည့် ၎င်းတို့၏ စိတ်သဘောထားကို လုံးဝ ကြည်လင်ပြတ်သားမှုဖြင့် သင်မြင်ရလိမ့်မည်။ လူသား အရေခွံကို ဝတ်ဆင်ကြသည့် ဤနတ်ဆိုးများနှင့် စာတန်များသည် ဝိညာဉ်ရေးရာနယ်ပယ်ရှိ နတ်ဆိုးများနှင့် စာတန်က ဘုရားသခင်ကို တိုက်ခိုက်သည့် နည်းလမ်းအတိုင်းပင် ဘုရားသခင်ကို တိုက်ခိုက်ကြလေသည်။ ၎င်းတို့သည် လုံးဝ တူညီကြ၏၊ လူသား အရေခွံကို ဝတ်ဆင်ထားသည့် နတ်ဆိုးများနှင့် စာတန်များသည်သာ ဘုရားသခင်ကို တိုက်ခိုက်ရန် မတူကွဲပြားသည့် ပုံစံတစ်ခုကို ခံယူကြခြင်း ဖြစ်သည်။ သို့တိုင် ၎င်းတို့၏ အနှစ်သာရက တူညီနေသည်။ ၎င်းတို့သည် လူသားအရေခွံကို ဝတ်ဆင်ကြပြီး လူသားများအဖြစ်သို့ ပြောင်းလဲကြသော်လည်း ဘုရားသခင်ကို ဝေဖန်၊ တိုက်ခိုက်ကာ အာခံပြီး ပြစ်မှားစော်ကားလာကြဆဲဖြစ်သည်။ လူ့ဇာတိဖြင့် ဤနတ်ဆိုးများနှင့် စာတန်များအပြင် မယုံကြည်သူများက ဘုရားသခင်ကို ဝေဖန်၊ တိုက်ခိုက်ကာ အာခံကြသည့် နည်းလမ်းနှင့် သူ၏ အမှုတော်ကို ၎င်းတို့ ဆွဲချပြီး အသင်းတော်အလုပ်ကို အနှောင့်အယှက်ပေးကြပုံမှာ ဝိညာဉ်ရေးရာနယ်ပယ်ရှိ နတ်ဆိုးများနှင့် စာတန်က ဤအရာအားလုံးကို လုပ်ဆောင်ကြသည့် နည်းလမ်း အတိအကျ ဖြစ်ပေသည်။ ထို့ကြောင့် ကမ္ဘာလောကရှိ နတ်ဆိုးများနှင့် စာတန်များက ဘုရားသခင်ကို အာခံကြပုံအား သင် မြင်သည့်အခါ ဝိညာဉ်ရေးရာနယ်ပယ်ရှိ နတ်ဆိုးများနှင့် စာတန်က ဘုရားသခင်ကို အာခံကြပုံအား သင် မြင်နေခြင်း ဖြစ်သည်။ ကွာခြားမှု လုံးဝ မရှိပေ။ ထိုအရာများသည် တူညီသည့် အရင်းအမြစ်မှ လာပြီး တူညီသည့် သဘာဝ အနှစ်သာရ ပိုင်ဆိုင်ကြကာ ထို့ကြောင့် တူညီသည့် အရာများကို လုပ်ဆောင်ကြခြင်း ဖြစ်သည်။ မည်သည့် ပုံသဏ္ဌာန်ကို ၎င်းတို့ ယူကြသည်ဖြစ်စေ အားလုံးက တူညီသည့် အရာများကို လုပ်ဆောင်ကြ၏။ ထို့ကြောင့် လူသား အရေခွံကို ဝတ်ဆင်ထားကြသည့် ဤနတ်ဆိုးများနှင့် စာတန်များသည် ၎င်းတို့၏ သဘာဝကြောင့်လည်းကောင်း၊ ၎င်းတို့ မလုပ်ဘဲ မနေနိုင်သောကြောင့်လည်းကောင်း ဘုရားသခင်ကို အာခံကာ တိုက်ခိုက်ကြပြီး သမ္မာတရားအပေါ် ပြင်းထန်သော အော့နှလုံးနာခြင်းနှင့် အတိုက်အခံလုပ်ခြင်းတို့ကို ထုတ်ဖော်ပြသကြလေသည်။ ၎င်းတို့ မလုပ်ဘဲမနေနိုင်ကြဟု အဘယ်ကြောင့် ငါ ဆိုရသနည်း။ ၎င်းတို့သည် အခြားလူသားများနှင့်အတူတကွ အသက်ရှင်လျက်၊ တစ်နေ့ အစာသုံးနပ်စားလျက်၊ လူသား ပညာရေးနှင့် အသိပညာတို့ကို လေ့လာလျက် အခြားလူသားများ ရှိကြသည့် တူညီသည့် ဘဝ ကျွမ်းကျင်မှုများနှင့် အသက်ရှင်ခြင်း နည်းလမ်းများဖြင့် လူသားဖြစ်သည့်ပုံပေါ်ကြ၏။ သို့ရာတွင် ၎င်းတို့၏ အတွင်းပိုင်း ဝိညာဉ်သည် အခြားလူသားများနှင့် မတူကြသကဲ့သို့ ၎င်းတို့၏ အနှစ်သာရလည်း မတူပေ။ ထို့ကြောင့် ဤလူများ မည်သည့်အရာ ဖြစ်သည်ကို ဆုံးဖြတ်ပေးသည်မှာ ၎င်းတို့ စွဲကိုင်ကြသည့် အမြင်များနှင့် ၎င်းတို့ တတ်စွမ်းနိုင်သည့်အရာများ၏ နောက်ကွယ်ရှိ အနှစ်သာရ၊ အရင်းအမြစ်နှင့် ဇာတိဖြစ်သည်။ ၎င်းတို့သည် ဘုရားသခင်ကို တိုက်ခိုက်ပြီး ပြစ်မှားစော်ကားပါက နတ်ဆိုးများ ဖြစ်ကြပြီး လူသားများ မဟုတ်ပေ။ လူသား အရေခွံဖြင့် ၎င်းတို့ ပြောသည့်အရာများသည် မည်သို့မည်ပုံ နားကြားကောင်းသည်ဖြစ်စေ၊ သို့မဟုတ် မှန်ကန်သည်ဖြစ်စေ ၎င်းတို့၏ သဘာဝ အနှစ်သာရသည် နတ်ဆိုးများ၏ သဘာဝ အနှစ်သာရဖြစ်သည်။ နတ်ဆိုးများသည် လူတို့ကို အထင်အမြင်မှားစေရန် နားကြားကောင်းသည့် အရာများကို ပြောဆိုနိုင်သည့်တိုင် သမ္မာတရားကို လက်တွေ့လုပ်ဆောင်ရန် မဆိုထားနှင့်၊ သမ္မာတရားကို လုံးဝ လက်ခံခြင်း မရှိကြချေ။ ဤသည်မှာ လုံးဝ မှန်ပေသည်။ ဆိုးယုတ်သောလူများနှင့် အန္တိခရစ်များအပြင် ဘုရားသခင်ကို အာခံပြီး သစ္စာဖောက်သောသူများကို ကြည့်လော့။ ၎င်းတို့သည် ဤလူစားမျိုး ဖြစ်ကြသည် မဟုတ်လော။ ၎င်းတို့အားလုံးသည် နားကြားကောင်းသည့် အရာများကို ပြောနိုင်စွမ်း ရှိကြသော်လည်း လက်တွေ့ကျသည့် မည်သည့်အရာကိုမျှ လုပ်ဆောင်နိုင်စွမ်း မရှိကြချေ။ ၎င်းတို့သည် အဆင့်အတန်းနှင့် တန်ခိုးအာဏာရှိသည့် လူများကိုလည်းကောင်း၊ အထူးသဖြင့် ၎င်းတို့၏ အနီးဆုံး အထက်လူကြီးများကိုလည်းကောင်း လေးစားမှုအချို့ ပြသနိုင်ပြီး နားကြားကောင်းသည့် အရာများ ပြောနိုင်ကြသော်လည်း ဘုရားသခင်၏ ရှေ့မှောက်သို့ လာကြသည့်အခါ လူ့ဇာတိခံ ဘုရားသခင်အတွက် အနိမ့်ဆုံး လေးစားမှုကိုပင် ပြသခြင်း မရှိကြချေ။ ဘုရားသခင်အတွက် အချို့သော ကိစ္စများကို ကိုင်တွယ်ရန် ၎င်းတို့ကို သင် စေခိုင်းပါက အမှန်တကယ် လုပ်ဆောင်လိုခြင်း မရှိကြသကဲ့သို့ ၎င်းတို့ လုပ်ဆောင်လိုလျှင်ပင် ပေါ့ပေါ့ဆဆဖြစ်သော နည်းလမ်းတစ်ခုဖြင့် လုပ်ဆောင်ကြလေသည်။ ၎င်းတို့သည် ဘုရားသခင်ကို အဘယ်ကြောင့် ဤသို့ ဆက်ဆံနိုင်စွမ်း ရှိကြသနည်း။ ၎င်းတို့ကို စိတ်ပျက်စေသည်မှာ သမ္မာတရား ဖြစ်သလော။ ဘုရားသခင်ကို ၎င်းတို့ကို စိတ်ပျက်စေမိပြီလော။ ယခင်က ၎င်းတို့နှင့် ဘုရားသခင် ပြောဆိုဆက်ဆံပြီးပြီလော။ ဤမေးခွန်းများအတွက် အဖြေမှာ မပြောဆို မဆက်ဆံရသေးပါဟုသာ ဖြစ်သည်။ ဘုရားသခင်သည် ၎င်းတို့ကို တစ်ကြိမ်တစ်ခါမျှ မတွေ့ဆုံဖူးပေ။ ထို့ကြောင့် ဤလူများသည် ဘုရားသခင်နှင့် သမ္မာတရားအပေါ် ဤသဘောထားမျိုး ထားရှိကြသည်မှာ အဘယ်သို့ဖြစ်သနည်း။ အကြောင်းရင်းတစ်ခု ရှိပြီး ယင်းမှာ ၎င်းတို့၏ သဘာဝ အနှစ်သာရသည် ပင်ကိုအားဖြင့် ဘုရားသခင်ကို ဆန့်ကျင်သောကြောင့် ဖြစ်သည်။ ထို့ကြောင့် ၎င်းတို့သည် လုံးဝ စဉ်းလဲစွာပင် ထိုသို့လုပ်ဆောင်လျက် ဘုရားသခင်ကို လှောင်ကာ ပြစ်မှားစော်ကားပြီး ၎င်းတို့ စိတ်နှလုံများထဲတွင် ဘုရားသခင်ကို အထင်အမြင်သေး၊ ဝေဖန်ကာ မတိုက်ခိုက်ဘဲ မနေနိုင်ကြခြင်း ဖြစ်သည်။ ဤအရာကို ၎င်းတို့၏ သဘာဝ အနှစ်သာရက ဆုံးဖြတ်ပေသည်။ ၎င်းတို့သည် ဤအရာများကို မိမိတို့၏ နှုတ်များမှ ဖွင့်ဟနေသည့် စကားများဖြင့် မည်သည့် အားထုတ်မှုမျှ မရှိဘဲ လုပ်ဆောင်ကြလေသည်၊ ဤအရာများကို စဉ်းစားဆင်ခြင်ခြင်း မရှိဘဲ၊ အမှုမဲ့အမှတ်မဲ့ဖြင့် အလိုအလျောက်ပင် ထုတ်ဖော်ကြသည်။ ၎င်းတို့သည် အခြားလူများ၊ အဆင့်အတန်းရှိသည့် လူများနှင့် သာမန်လူများကို လေးစားမှု ပြနိုင်ကြသော်လည်း ဘုရားသခင်နှင့် သမ္မာတရားကို လုံးဝ စက်ဆုပ်ကြလေသည်။ ၎င်းတို့သည် မည်သည့်အရာများ ဖြစ်ကြသနည်း။ (နတ်ဆိုးများ ဖြစ်ပါသည်။) မှန်ပေ၏၊ ၎င်းတို့၏ အသက်အရွယ် မည်မျှပင်ရှိပါစေ ၎င်းတို့သည် လူသားများ မဟုတ်ဘဲ နတ်ဆိုးများ ဖြစ်ကြ၏။ လူအချို့က “၎င်းတို့ ငယ်ရွယ်ကြပြီး အမှုအရာများကို နားမလည်ကြခြင်းသာ ဖြစ်မည်”ဟု ဆိုကြသည်။ ၎င်းတို့ ငယ်ရွယ်ပြီး အမှုအရာများကို နားမလည်ကြဟု သင်တို့ တွေးထင်ကြသော်လည်း ကမ္ဘာလောကနှင့် လူမှုအဖွဲ့အစည်းထဲသို့ ၎င်းတို့ သွားကြပြီး ပိုမိုအသက်ကြီးသည့် လူများကို မြင်သည့်အခါ ထိုသူတို့ကို ၎င်းတို့ သင့်တင့်လျောက်ပတ်စွာ ခေါ်ဝေါ်ကြသည်။ ဘုရားသခင်ကို မြင်သည့်အခါတွင်သာ ၎င်းတို့သည် ဘုရားသခင်ကို တလေးတစား ခေါ်ဝေါ်ရမည့်အစား “ဟေး”၊ သို့မဟုတ် “ဟိုလူ”၊ သို့မဟုတ် “ခင်ဗျား”ဟုသာ ခေါ်ဝေါ်ကြခြင်း ဖြစ်သည်။ ၎င်းတို့သည် ဘုရားသခင်ကို အမည်တပ်ခေါ်ဝေါ်ခြင်း မရှိကြချေ။ ၎င်းတို့သည် လူ့အဖွဲ့အစည်းတွင် လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်ရကောင်းမှန်းသိကြပြီး ၎င်းတို့သည် အကျင့်သိက္ခာမြင့်ကာ ယဉ်ကျေးကြသည်။ သို့ရာတွင် ဘုရားသခင်၏ ရှေ့မှောက်သို့ ၎င်းတို့ ရောက်လာကြသည့်အခါ ဤအရာများကို မလုပ်ဆောင်နိုင်ကြသကဲ့သို့ သူ့ကို မည်သို့ အရိုအသေပေးရမည်ကို နားမလည်ကြချေ။ ထို့ကြောင့် ၎င်းတို့သည် မည်သည့်အရာများ ဖြစ်ကြသနည်း။ (နတ်ဆိုးများ ဖြစ်ကြသည်။) ၎င်းတို့သည် နတ်ဆိုးများ၊ နတ်ဆိုးစင်စစ်များ ဖြစ်ကြ၏။ ၎င်းတို့သည် လူမှုအဖွဲ့အစည်းထဲရှိ ဂုဏ်သတင်းကြီးသော လူများ၊ အဆင့်အတန်း ရှိသူများ၊ ၎င်းတို့ လေးစားသည့်သူများနှင့် အကျိုးအမြတ်အချို့ ၎င်းတို့ ရရှိသည့် သူများကိုပင် လေးစားမှုပြကာ ယဉ်ကျေးနိုင်ကြသည်။ ဘုရားသခင်၏ ရှေ့မှောက်သို့ ၎င်းတို့ လာကြသည့်အခါတွင်သာ လေးစားမှု၊ သို့မဟုတ် ယဉ်ကျေးမှု လုံးဝ မပြကြဘဲ ထိုအစား ပွင့်ပွင့်လင်းလင်း စက်ဆုပ်ကာ အထင်သေးသည့် သဘောထားဖြင့် ဆက်ဆံလျက် သူ့ကို ချက်ချင်း တိုး၍ အတိုက်အခံ လုပ်ကြလေသည်။ ၎င်းတို့သည် မည်သည့်အရာများ ဖြစ်ကြသနည်း။ ၎င်းတို့သည် နတ်ဆိုးများ၊ နတ်ဆိုးစင်စစ်များ ဖြစ်ကြ၏။ ဤမယုံကြည်သူများ၊ ဘုရားအိမ်တော်ထဲသို့ ထိုးဖောက်ဝင်ရောက်ကြပြီး ထို့နောက်တွင် ရှင်းလင်းပစ်ခြင်းခံရကာ ထုတ်ပယ်ခံရသည့် ဤလူများအားလုံးသည် တစ်ရာရာခိုင်နှုန်း ဤလူစားမျိုး ဖြစ်သည်။ ၎င်းတို့သည် ဘုရားသခင်ကို ဆက်ဆံသည့်နည်းလမ်းတွင် အလွန်ပင် အတိုက်အခံလုပ်ကာ အထင်သေးကာ လူတို့အား ထမ်းဆောင်ရန် ဘုရားသခင် တောင်းဆိုသည့် တာဝန်နှင့် ပတ်သက်လာသည့်အခါ သာ၍ပင် အလေးဂရုပြုခြင်း မရှိကြချေ။ လူမှုအဖွဲ့အစည်းထဲရှိ ၎င်းတို့၏ အဆင့်အတန်း၊ ၎င်းတို့ မည်မျှ ပညာတတ်သည်၊ သို့မဟုတ် ၎င်းတို့၏ အသက်အရွယ်၊ သို့မဟုတ် လိင်က မည်သည့်အရာဖြစ်စေ ၎င်းတို့၏ သဘာဝသည် တူညီ၏။ ကမ္ဘာလောကထဲတွင် ၎င်းတို့ နေထိုင်အသက်ရှင်ကြပြီး ၎င်းတို့အား တစ်စုံတစ်ခု လုပ်ဆောင်ရန် စေခိုင်းသည့် အရာရှိတစ်ဦးကို ကြုံရသည့်အခါ မြေပေါ် ခယဝပ်တွားပြီး အမြန်ပင် အလွန်အကျွံ အရိုအသေပေးဖို့ စိတ်အားထက်သန်ကြသည်။ အရာရှိ၏ ကျေးကျွန်များဖြစ်ရန် ၎င်းတို့ ဆန္ဒရှိကြပြီး စိတ်လိုလက်ရရှိကာ မိမိတို့ စဉ်းစားနိုင်သည့် အကောင်းဆုံးသော နည်းလမ်းဖြင့် ၎င်းတို့ကို မြှောက်ပင့်ရန် ကြိုးစားကြလိမ့်မည် ဖြစ်သည်။ ကျော်ကြားသူတစ်ဦး၊ သို့မဟုတ် သမ္မတတစ်ဦးထံမှ လက်ဆွဲနှုတ်ဆက်ခြင်း၊ သို့မဟုတ် ပွေ့ဖက်ခြင်း ခံရပါက ဂုဏ်ယူကြပြီး မိမိတို့၏ လက်များကို တစ်ဖန် လုံးဝ ဆေးကြောလိမ့်မည်မဟုတ်၊ သို့မဟုတ် မိမိတို့၏ အဝတ်အစားများကို ၎င်းတို့ အသက်ရှင်သရွေ့ လဲကောင်း လဲလိမ့်မည်မဟုတ်ပေ။ ဤကျော်ကြားသူများနှင့် ကြီးမြတ်သည့် လူများသည် ဘုရားသခင်ထက်ပင် ပိုမို မြင့်မားကာ ကြီးမြတ်သည်ဟု ၎င်းတို့ ခံစားကြပြီး ထိုအကြောင်းကြောင့် ၎င်းတို့၏ စိတ်နှလုံးများထဲတွင် ဘုရားသခင်ကို အထင်အမြင်သေးနိုင်စွမ်း ရှိကြခြင်း ဖြစ်သည်။ မည်သည့်အရာကို ဘုရားသခင် ပြောဆိုသည်ဖြစ်စေ၊ သို့မဟုတ် မည်သည့်အမှုကို သူ လုပ်ဆောင်သည်ဖြစ်စေ ဤလူများက ထိုအရာကို ဖော်ထုတ်ပြောဆိုထိုက်သည်ဟု မယူဆကြချေ။ ထိုအရာကို ဖော်ထုတ်ပြောဆိုထိုက်သည်ဟု ၎င်းတို့ မယူဆကြရုံမက ဘုရားနှုတ်ကပတ်တော်များနှင့်ပတ်သက်၍ စဉ်ဆက်မပြတ် စိတ်ထက်သန်စွာ ပါဝင်ဆောင်ရွက်ပြီး ထိုနှုတ်ကပတ်တော်များကို ပြောင်းလဲချင်ကြသည်။ ထိုနှုတ်ကပတ်တော်များအား မိမိတို့ကိုယ်ပိုင် အဓိပ္ပာယ်ကို ပေါင်းထည့်ချင်ကြသည်။ ၎င်းတို့ တွေးထင်သည့်အရာနှင့် လုံးဝ ကိုက်ညီအောင် လုပ်ချင်ကြသည်။ ဤသည်တို့မှာ မိမိတို့၏ သဘာဝ အနှစ်သာရနှင့်ပတ်သက်၍ ပြဿနာများ ရှိကြသည့် လူများသာ ဖြစ်သည်။ ငါ့ကို ပြောလော့၊ နတ်ဆိုးများနှင့် သက်ဆိုင်သည့် ဤလူများ၊ သို့မဟုတ် နတ်ဆိုးများ၏ သဘာဝ အနှစ်သာရ ရှိကြသည့် ဤလူများကို ဘုရားအိမ်တော်တွင် ရှိနေခွင့်ပြုရန်မှာ သင့်တော်သလော။ (မသင့်တော်ပါ။) မသင့်တော်ပေ။ ၎င်းတို့သည် ဘုရားသခင် ရွေးချယ်ထားသည့် လူများနှင့် မတူပေ။ ဘုရားသခင် ရွေးချယ်ထားသည့် လူများသည် ဘုရားသခင်ရွေးချယ်ထားခြင်းဖြစ်ပြီး ဤလူများမှာမူ နတ်ဆိုးများနှင့် စာတန်နှင့် သက်ဆိုင်ပေသည်။

အသင်းတော်တစ်ပါးဟု ခေါ်ဆိုရန် မည်သည့် လူစားမျိုးများသည် အတူတကွ စုဝေးရမည်နည်း။ ဘုရားအိမ်တော်တွင် မည်သည့် လူစားမျိုးများကို အလိုရှိပြီး ဘုရားအိမ်တော်သည် မည်သည့် လူစားမျိုးများနှင့် သက်ဆိုင်သနည်း။ ငါ့ကို ပြောလော့။ (ဘုရားသခင်ကို အမှန်တကယ် ယုံကြည်ပြီး သမ္မာတရားကို လိုက်စားသည့် လူများဖြစ်ပါသည်။) ဤသည်မှာ အနည်းငယ် ပြင်းထန်လွန်း၏။ ငါ့အမြင်အရဆိုလျှင် အနိမ့်ဆုံး ကန့်သတ်ချက်နှင့် အနိမ့်ဆုံး စံနှုန်းမှာ အလုပ်လုပ်ပေးရန် လိုလားလျက်ရှိကြသည့် လူများ ဖြစ်ရမည်ဖြစ်သည်။ ၎င်းတို့သည် သမ္မာတရားအတွက် ချစ်ခြင်းမေတ္တာ မရှိကောင်း မရှိနိုင်သော်လည်း ယင်းမှာ သမ္မာတရားကို ၎င်းတို့ အလွန်အမင်း မနှစ်မြို့သည်ဟု မဆိုလိုပေ။ ၎င်းတို့သည် ဘုရားအိမ်တော်က လုပ်ခိုင်းသည့်အရာကို မေးခွန်းမမေးဘဲ လုပ်ဆောင်ကြပြီး နာခံတတ်ကာ ကျိုးနွံနိုင်ကြသည်။ သမ္မာတရား လိုက်စားခြင်းအတွက် သတ်မှတ်ချက်များနှင့် ပတ်သက်လာသည့်အခါ လူအချို့သည် အစွမ်းအစ မဲ့နေသည်ဟု မိမိတို့ကိုယ်ကို တွေးထင်ကြသည်။ ထိုအရာ လုပ်ဆောင်ရသည်ကို ၎င်းတို့ မွေ့လျော်ခြင်း မရှိကြသကဲ့သို့ ထိုမျှ စိတ်ဝင်စားခြင်း မရှိကြချေ။ တရားဒေသနာများကို မကြာခဏ နားထောင်ခြင်းသည် လက်ခံနိုင်ဖွယ်ဖြစ်ပြီး တစ်ခါတစ်ရံ တရားဒေသနာများကို နားထောင်ချိန်တွင် ၎င်းတို့ အိပ်မောကျ၍ နိုးသည့်အခါ “ငါမည်သည့်အရာကို ယခုတင် နားထောင်နေခဲ့သနည်း။ ငါမေ့သွားလေပြီ။ အလုပ်သွားလုပ်သင့်ပြီ။ ငါ့အလုပ်ကို ငါလုပ်ခြင်းသည်သာ ငါ့အတွက် လုံလောက်သည်”ဟု တွေးကြလေသည်။ ၎င်းတို့သည် ထိန်းမနိုင် သိမ်းမရမဖြစ်ကြဘဲ၊ သို့မဟုတ် အနှောင့်အယှက်မဖြစ်စေကြဘဲ ၎င်းတို့အတွက် မည်သည့်အလုပ်ကို စီစဉ်ပေးသည်ဖြစ်စေ၊ အလုပ်ကြိုးစားကြလေသည်။ ၎င်းတို့သည် တကယ့် ရိုးသားစစ်မှန်မှု ဟန်ပန်တစ်ခု ရှိကြပြီး ၎င်းတို့သည် ဒူပေနာပေခံ ရှေးလုပ်သားများကဲ့သို့ ဖြစ်သည်။ ၎င်းတို့၏ ပိုင်ရှင်က အလုပ်လုပ်ရန်သာ ၎င်းတို့ကို ပြောလိုက်ပြီး ကြိတ်ဆုံကျောက် လှည့်ခြင်းဖြစ်စေ၊ ထယ်ဆွဲခြင်းဖြစ်စေ၊ စိုက်ကွင်းများတွင် အလုပ်လုပ်ခြင်းဖြစ်စေ၊ လှည်းတစ်စီးကို ဆွဲခြင်းဖြစ်စေ ၎င်းတို့တွင် တကယ့် စစ်မှန်ရိုးသားမှု ဟန်ပန်တစ်ခု အစဉ် ရှိကာ မည်သည့် ပြဿနာမျှ မဖြစ်စေဘဲ အလုပ်များကို အပြီးသတ်နိုင်ကြလေသည်။ ၎င်းတို့ စဉ်းစားသည့်အရာ မည်သည့်အရာ ဖြစ်သနည်း။ “အလုပ်လုပ်ပေးသူတစ်ဦးဖြစ်သည်ဟု ကျွန်ုပ်ကို ပြောထားသောကြောင့် ကျွန်ုပ် အလုပ်လုပ်ပေးမည်။ ကျွန်ုပ်သည် မည်သည့်အရာနှင့်မျှ ထိုက်တန်ခြင်းမရှိပါ၊ ကျွန်ုပ်သည် နိမ့်ကျသည့် အညတြတစ်ဦး ဖြစ်သည်။ ဘုရားသခင်အတွက် အလုပ်လုပ်ပေးခြင်းအားဖြင့် သူသည် ကျွန်ုပ်ကို ချီးမြှောက်ပြီး ကျွန်ုပ် လုံးဝ မတရားခံရသည်ဟု မခံစားရပါ”ဟူ၍ ဖြစ်သည်။ သင် မြင်သလော၊ ဤသည်မှာ ၎င်းတို့တွင်ရှိသည့် သဘောထား ဖြစ်သည်။ ထို့ကြောင့် ဤကဲ့သို့သော လူများကို ဘုရားအိမ်တော်တွင် ထိန်းသိမ်းသင့်၏။ ၎င်းတို့တွင် အပြစ်များ၊ ဟာကွက်များနှင့် မကောင်းသည့် အလေ့အထအချို့ ရှိကောင်းရှိနိုင်သော်လည်း၊ သို့မဟုတ် ၎င်းတို့အနေဖြင့် အစွမ်းအစတွင် ချို့တဲ့နေနိုင်သော်လည်း သို့မဟုတ် မိုက်မဲနေနိုင်သော်လည်း ဤလူအားလုံးကို ငါ တောင့်ခံပြီး သည်းခံနိုင်သည်။ ထိုအရာမှာ ပြဿနာမဟုတ်သကဲ့သို့ ဤလူများကို အခွင့်အရေးများ ငါ ပေး၏။ မည်သည့် အခွင့်အရေးများ ဖြစ်သနည်း။ အလုပ်လုပ်ပေးရန်၊ သို့မဟုတ် ကယ်တင်ခြင်း ရရှိရန် ၎င်းတို့ကို ငါ အခွင့်အရေး ပေးသလော။ နှစ်ခုလုံးဖြစ်သည်မှာ အမှန်ဖြစ်၏။ အဖန်ဆင်းခံများအနေဖြင့် ၎င်းတို့သည် ဘုရားသခင်ကို အလုပ်လုပ်ပေးရန်၊ ဘုရားအိမ်တော်တွင် အလုပ်လုပ်ပေးရန် လိုလားလျက်ရှိကြပြီး ထိုသို့လုပ်ဆောင်ရန်မှာ ၎င်းတို့၏ လုပ်ပိုင်ခွင့် ဖြစ်သည်။ ထို့အပြင် ၎င်းတို့တွင် ရှိသည့် ဤစိတ်ဆန္ဒဖြင့် ကယ်တင်ခြင်း ရရှိရန် ၎င်းတို့သည် အခွင့်အရေး ပေးခံရသင့်ပေသည်။ သို့တိုင် “သို့သော် သူတို့သည် ကယ်တင်ခြင်းရရှိရန် မကြိုးစားကြပါ”ဟု ပြောသော သူအချို့ ရှိ၏။ ကယ်တင်ခြင်းရရှိရန် ၎င်းတို့ မကြိုးစားပါက ယင်းမှာ ၎င်းတို့ ကိစ္စဖြစ်၏။ သို့သော် အနည်းဆုံးအနေဖြင့် ဤလူများသည် အထူး မျက်နှာသာပေးခြင်း ခံရနိုင်ပြီး ကယ်တင်ခြင်း ရရှိရန် အခွင့်အရေး ပေးခံရနိုင်ကာ ၎င်းတို့တွင် ကယ်တင်ခံရဖို့ အခွင့်အရေး ရှိပေသည်။ “၎င်းတို့တွင် အခွင့်အရေးရှိသည်”ဟု ဆိုခြင်းအားဖြင့် မည်သည့်အရာကို ငါဆိုလိုသနည်း။ ၎င်းတို့၏ အစွမ်းအစ ချို့တဲ့နေကာ ၎င်းတို့ အနည်းငယ် မိုက်မဲပြီး မိမိတို့ တာဝန်ကို ထမ်းဆောင်ရာတွင် အလွန် ကြီးသည့်၊ သို့မဟုတ် အရေးပါသည့် အလုပ်ကို တာဝန်မယူနိုင်ကြဘဲ သာမန် တာဝန်တစ်ခုကိုသာ လုပ်ဆောင်ကြ၍ ဘုရားအိမ်တော်တွင် အလွန် အရေးပါသည့် အခန်းကဏ္ဍကို ၎င်းတို့ မဆောင်ရွက်ကြသလို ဘုရားသခင်က သူ၏ အမှုတော်ကို တိုးချဲ့နေစဉ်တွင် အရေးပါသည့် မည်သည့်အလုပ်ကိုမျှ ၎င်းတို့ တာဝန်ယူခြင်း မရှိဘဲ ၎င်းတို့သည် ကြီးမားသည့် ပံ့ပိုးမှု မပြုကြသော်လည်း ဘုရားသခင်အတွက် အလုပ်လုပ်ပေးရန် လိုလားလျက်ရှိသည့် ဤစိတ်ဆန္ဒ ၎င်းတို့တွင် ရှိကြသောကြောင့် ၎င်းတို့သည် အထူး မျက်နှာသာပြခြင်းခံရကာ ကယ်တင်ခံရမည့် အခွင့်အရေးပေးခြင်း ခံရသည်ဟု ငါဆိုလိုပေသည်။ ဤသည်မှာ ၎င်းတို့ အပေးခံရသည့် အထူး မျက်နှာသာဖြစ်သည်။ ဘုရားသခင်သည် လူတစ်ဦးစီတိုင်းကို အခွင့်အရေးများစွာ ပေး၏။ ဘုရားသခင်သည် လူတို့ကို မျှတစွာ ဆက်ဆံပါသလော။ (ဆက်ဆံပါသည်။) အဘယ်ကြောင့်ဆိုသော် ၎င်းတို့ မည်မျှ အားနည်သည်ဖြစ်စေ၊ ၎င်းတို့၏ အစွမ်းအစ မည်မျှ ချို့တဲ့နေသည်ဖြစ်စေ၊ ၎င်းတို့ မည်မျှ မိုက်မဲသည်ဖြစ်စေ၊ ၎င်းတို့သည် သာမန်နှင့် ဖောက်ပြန်ပျက်စီးသော လူသားမျိုးနွယ်ဝင်များ ဖြစ်ကြသည်။ ၎င်းတို့သည် သမ္မာတရားကို အလွန်တက်ကြွစွာ ကိုယ်တိုင်ကိုယ်ကျ မလိုက်စားကြခြင်းသာဖြစ်သော်လည်း ၎င်းတို့သည် အခြေခံအားဖြင့် လူသားများသာ ဖြစ်သည်။ အဆုံးတွင် သမ္မာတရားကို ၎င်းတို့ ရရှိနိုင်သည်ဖြစ်စေ၊ သို့မဟုတ် ကယ်တင်ခြင်း ရရှိနိုင်သည်ဖြစ်စေ၊ မရှိနိုင်သည်ဖြစ်စေ ဘုရားသခင်နှင့် ပတ်သက်သရွေ့ ဤလူများကို ဘုရားသခင်ကို ဆန့်ကျင်သည့် ထိုမယုံကြည်သူများနှင့် နတ်ဆိုးများမှ လုံးဝ ကွဲပြားခြားနားသည့် ပုံစံခွက်တစ်ခုမှ ဖန်ဆင်းထားပြီး ၎င်းတို့တွင် မတူကွဲပြားသည့် အနှစ်သာရတစ်ခု ရှိသည့်အတွက် သူသည် ၎င်းတို့အပေါ် ကြင်နာသနားခြင်းကို ပေးသနားပြီး အထူး မျက်နှာသာပေးလေသည်။ ထိုလူများသည် နတ်ဆိုးများနှင့် ဘုရားသခင်၏ ရန်သူများဖြစ်ပြီး ဤလူများမှာမူ အလုပ်လုပ်ပေးရန်သာ ကြိုးစားကာ အလုပ်လုပ်ပေးခြင်းအတွက်သာ နေသားကျနေကြလင့်ကစား ၎င်းတို့၏ စိတ်နှလုံးများတွင် ဘုရားသခင်ကို အတိုက်အခံလုပ်ခြင်း မရှိကြချေ။ ၎င်းတို့သည် ဘုရားသခင်ကို လုံးဝ တက်ကြွစွာ တိုက်ခိုက်ကြလိမ့်မည်မဟုတ်၊ ဝေဖန်ကြလိမ့်မည်မဟုတ်၊ သို့မဟုတ် ဘုရားသခင်ကို ပြစ်မှားစော်ကားကြလိမ့်မည် မဟုတ်သကဲ့သို့ ဘုရားသခင်အပေါ် အပြုသဘောဆောင်ပြီး မှန်ကန်သည့် သဘောထားတစ်ခု ထားရှိကြသည်။ ဆိုလိုသည်မှာ ၎င်းတို့ ကယ်တင်ခြင်း ရရှိနိုင်သည်ဖြစ်စေ၊ မရရှိနိုင်သည်ဖြစ်စေ ဘုရားသခင်ကို အလုပ်လုပ်ပေးရန် လိုလားနေကြခြင်း ဖြစ်သည်။ ထို့နောက် ဤထက် အနည်းငယ် ပိုကောင်းသူနှင့် ၎င်းတို့ အလုပ်လုပ်ပေးသည့် အချိန်အတောအတွင်းတွင် သမ္မာတရားအချို့ကို ၎င်းတို့ တတ်နိုင်သမျှ လက်တွေ့လုပ်ဆောင်ကြသူ၊ သမ္မာတရား စည်းမျဉ်းအချို့ကို တက်ကြွစွာနှင့် စိတ်ထက်သန်စွာ ရှာဖွေကြသူများနှင့် စည်းမျဉ်းများကို မဆန့်ကျင်မိရန် ကြိုးပမ်းကြသူအချို့ ရှိကြသည်။ ဤသည်မှာ ၎င်းတို့ ပိုင်ဆိုင်သည့် စိတ်ဆန္ဒနှင့် သဘောထား ဖြစ်သောကြောင့် ဘုရားသခင်သည် ၎င်းတို့အပေါ် သနားကြင်နာမှု ပေးသနားလေသည်။ ၎င်းတို့ကို မမျှမတ ဘုရားသခင် မဆက်ဆံပေ။ သူသည် ၎င်းတို့အပေါ် တကယ်ကို လက်မလျှော့သကဲ့သို့ ၎င်းတို့ကို အမြဲ အခွင့်အရေးများ ပေး၏။ ဘုရားသခင်၏ အမှုတော် အဆုံးသတ်လာသည့် အချိန်အရောက်တွင် ဘုရားသခင်ကို ကျိုးနွံနာခံမှုအား ၎င်းတို့ စွမ်းဆောင်ရရှိနိုင်ပြီး စာတန်၏ လွှမ်းမိုးမှုကို လွတ်မြောက်နိုင်ကြပါက ဘုရားသခင်သည် ၎င်းတို့ကို နိုင်ငံတော်ထဲသို့ ဦးဆောင်သွားလိမ့်မည်။ ဤသည်မှာ ၎င်းတို့ ရှိသင့်သည့် ခရီးပန်းတိုင်ဖြစ်သည်။ ဘုရားသခင်သည် ဤလူများကို ကယ်တင်လိုပြီး ၎င်းတို့အပေါ် လက်လျှော့မည် မဟုတ်ပေ။ ဤအရာကို ဘုရားသခင် မည်သို့ လုပ်ဆောင်ပြီး ဤစကားများကို ပြည့်စုံစေမည်ဆိုသည်အတွက်မူ တစ်နေ့တွင် သင်တို့ သိကြလိမ့်မည်။ နတ်ဆိုးများနှင့် စာတန်များအပေါ် ဘုရားသခင်၏ သဘောထားမှာ အဘယ်နည်း။ (သူသည် ၎င်းတို့ကို အလွန်အမင်း မနှစ်မြို့ပါ။) သူ၏ သဘောထားမှာ သူသည် ၎င်းတို့ကို အလွန်အမင်း မနှစ်မြို့ခြင်း ဖြစ်သည်။ ၎င်းတို့ကို သူအလွန်အမင်း မနှစ်မြို့သည်မှာ ပြောရန်မလိုပေ။ ဘုရားသခင်သည် သင့်တော်သည့် အချိန်နှင့် နေရာ၊ သင့်တော်သည့် အခြေအနေတွင်၊ သင့်တော်သည့် အရာများဖြင့် အစေခံမှု ပေးရန် နတ်ဆိုးများနှင့် စာတန်များကို အသုံးပြုပြီး အစေခံမှုကို ၎င်းတို့ ပေးပြီးသည်နှင့် မည်သည့် စဉ်းစားဆင်ခြင်မှုမျှမရှိဘဲ မောင်းထုတ်ခံရကြသည်။ သမ္မာတရားကို မလိုက်စားသကဲ့သို့ သမ္မာတရားကို အလွန်အမင်း မနှစ်မြို့သည့် ၎င်းတို့၏ သဘာဝ အနှစ်သာရသည် အခြေအနေမျိုးစုံတွင် စဉ်ဆက်မပြတ် ဖော်ထုတ်ခြင်းခံရကြသည်။ ဘုရားသခင်သည် ၎င်းတို့ကို လုံးဝ မုန်းတီးကာ ၎င်းတို့ကို အလွန်အမင်း စက်ဆုပ်သည့်အတွက် ၎င်းတို့အပေါ် သနားကြင်နာမှု ပေးသနားခြင်း မရှိပေ။ သို့ရာတွင် ညံ့ဖျင်းသည့် အစွမ်းအစများရှိသည့်၊ အချို့မှာ နားဝေတိမ်တောင်ပင် ဖြစ်နိုင်သည့် ဤလူနုံလူအများသည် ဘုရားသခင်အတွက် အလုပ်လုပ်ပေးရန် လိုလားနေကြပြီး “ဘုရားသခင်ထံ အလုပ်လုပ်ပေးရန် ဆန္ဒရှိခြင်းနှင့် ထိုအရာကို မည်သည့်အခါတွင်မျှ နောင်တမရခြင်း”နှင့်ဆိုင်သော သဘောထားနှင့် စိတ်ပိုင်းဖြတ်မှုတို့ကို ၎င်းတို့ ထားရှိကြလေသည်။ ထို့ကြောင့် နေ့စဉ်အသက်တာတွင် ဘုရားသခင်သည် ၎င်းတို့၏ နုံအမှုကို အမြဲ ခွင့်လွှတ်ပေးလိမ့်မည်ဖြစ်ပြီး ၎င်းတို့၏ အားနည်းမှုကို သည်းခံပေးလိမ့်မည် ဖြစ်သည့်အပြင် ၎င်းတို့ကို ကာကွယ်ကာ စောင့်ရှောက်ပေးလိမ့်မည် ဖြစ်သည်။ ဘုရားသခင်က ၎င်းတို့ကို ကာကွယ်ကာ စောင့်ရှောက်ပေးလိမ့်မည်ဟု ငါ ပြောသည့်အခါ မည်သည့်အရာကို ငါ ဆိုလိုသနည်း။ ဘုရားသခင်က ၎င်းတို့ သဘောပေါက်နိုင်သည့် သမ္မာတရား အနည်းအငယ်၏ တိုက်ရိုက် အဓိပ္ပာယ်များနှင့် စပ်လျဉ်း၍ ၎င်းတို့ကို ဉာဏ်အလင်းပေးလိမ့်မည်ဖြစ်ပြီး ၎င်းတို့ သဘောပေါက်နိုင်သည့် သမ္မာတရားများကို နားလည်ခွင့်ပေးလိမ့်မည်ဟု ငါ ဆိုလိုပေသည်။ ဘုရားသခင်သည် ၎င်းတို့အပေါ် ငြိမ်သက်ခြင်းနှင့် ဝမ်းမြောက်ခြင်း ပေးသနားလျက် ၎င်းတို့နှင့်အတူ ပါရှိပြီး စုံစမ်းသွေးဆောင်ခြင်း ၎င်းတို့ ကြုံရသည့်အခါ ထိုအရာမှ ၎င်းတို့ကို ကာကွယ်ရန် ဘုရားသခင်သည် ၎င်းတို့အတွက် သင့်လျော်သော ပတ်ဝန်းကျင်များကို စီစဉ်ပေးလိမ့်မည်။ အဓိက စုံစမ်းနှောင့်ယှက်မှုများမှာ အဘယ်နည်း။ စုံစမ်းနှောင့်ယှက်မှု များစွာရှိ၏။ အိမ်ထောင်ရေး၊ အမျိုးသားနှင့် အမျိုးသမီးများကြား မလျော်ကန်သော ဆက်ဆံရေးများ၊ ငွေ၊ အဆင့်အတန်း၊ ကျော်ကြားမှုနှင့် အကျိုးအမြတ်၊ နာမည်ဂုဏ်သတင်းအပြင် ကောင်းမွန်သော အလုပ်တစ်ခုနှင့် ကောင်းမွန်သည့် လစာအကျိုးခံစားခွင့် စသည်တို့ဖြစ်သည်။ ဤအရာအားလုံးသည် စုံစမ်းသွေးဆောင်ခြင်းများ ဖြစ်သည်။ ပြီးလျှင် အခြားမည်သည့်နည်းလမ်းများဖြင့် လူတို့ကို ဘုရားသခင် ကွယ်ကာပေးသနည်း။ သင့်ကို ဆင်းရဲဒုက္ခခံရခြင်းမှ တားဆီးပေးရန် နာမကျန်းဖြစ်ခြင်းမှ သင့်ကို ကုသပျောက်ကင်းစေသည်။ ဆိုးယုတ်သော လူများ၏ ထောင်ဖမ်းခံရခြင်းနှင့် တိုက်ခိုက်ခံရခြင်း စသည်တို့ မဖြစ်အောင် သင့်ကို သူ ကာကွယ်ပေးသည်။ ထို့အပြင် အချို့သော အခက်အခဲများ၊ သို့မဟုတ် ဘေးဒုက္ခဆိုက်စေပုံရသည့် အချို့သော အရာများ သင် ကြုံရသည့်အခါ ဘုရားအိမ်တော်တွင် ဘုရားသခင်အား သင် ဆန္ဒရှိသည့်အတိုင်း အဆုံးထိ ချောမွေ့စွာ အလုပ်လုပ်ပေးနိုင်စေလျက် ဤဘေးဒုက္ခများနှင့် အခက်အခဲများမှ သင့်ကို ကွယ်ကာပေးရန် အချို့သော လူများ၊ အဖြစ်အပျက်များနှင့် အမှုအရာများကို ဘုရားသခင် စီစဉ်ပေးလိမ့်မည်။ ဤသည်မှာ ကောင်းသော အရာတစ်ခုဖြစ်သည် မဟုတ်လော။ (ဟုတ်ပါသည်။) ထို့ကြောင့် အရာရာတိုင်း အဆင်ပြေချောမွေ့စွာ ဖြစ်နိုင်စေရန်နှင့် သင်ဆန္ဒရှိသည့်အတိုင်း အရာရာ ဖြစ်ဖို့အတွက် ဤသည်မှာ မည်သည့်နေရာမှ လာပါသနည်း။ (ဘုရားသခင်၏ ကွယ်ကာမှုမှ လာပါသည်။) မှန်၏၊ ဘုရားသခင်၏ ကွယ်ကာမှုမှ၊ သင့်ကို ဘုရားသခင် စောင့်ရှောက်ခြင်းမှ၊ ပြီးလျှင် ဘုရားသခင်၏ သနားကြင်နာမှုမှ လာပေသည်။ သို့ရာတွင် နတ်ဆိုးများနှင့် သက်ဆိုင်သည့် လူများသည် ဆိုးယုတ်သော အရာများကို မလုပ်ဆောင်ဘဲ မနေနိုင်ကြချေ။ ၎င်းတို့ လုပ်ဆောင်သမျှတိုင်းတွင် အမှားများ ပြုလုပ်ကြပြီး ၎င်းတို့အားလုံးသည် ဆိုးယုတ်သည့် ရည်ရွယ်ချက်များ ထားရှိကြသည်။ စုံစမ်းသွေးဆောင်ခြင်းများထဲသို့ မကြာခဏ ကျရောက်ခြင်းက ၎င်းတို့အတွက် ပုံမှန်ဖြစ်သည်။ မိုးကောင်းကင်မှ ရုတ်တရက်ကျလာသော ကျောက်တုံးကြီးတစ်တုံးသည် ၎င်းတို့ ခေါင်းကို ဝင်တိုက်မိပြီး ၎င်းတို့ ပိပြားကာ သေဆုံးသွားသည့်အလား ထိုအရာမှာ ၎င်းတို့ လိုအပ်သည့်အရာ အတိအကျဖြစ်သည်။ ဘုရားသခင်ကို အလုပ်လုပ်ပေးရန် လိုလားလျက်ရှိကြသော လူတို့သည် ဤအရာများကိုလည်း ကြုံရလိမ့်မည်ဖြစ်သော်လည်း ဘုရားသခင်၏ အံ့ဖွယ်ရာ ကွယ်ကာမှုကြောင့် ဤကပ်ဘေးသည် ၎င်းတို့အပေါ် ကျရောက်ခြင်းမရှိ၊ ၎င်းတို့ကို လွန်သွားပြီး ၎င်းတို့က “ဘုရားသခင်သည် ငါ့ကို ကွယ်ကာပေးနေသည်။ ငါ သေမည့်အချိန် မရောက်သေးပါ”ဟု မိမိတို့ စိတ်နှလုံးများထဲတွင် ပြောဆိုကြလေသည်။ သင်သည် သူ့အတွက် အသုံးဝင်သေးသည်နှင့်အမျှ ဘုရားသခင်သည် သင့်ကို အသက်ရှင်အောင်ထားလေသည်။ ဘုရားသခင်သည် သင့်ဘဝကို သင့်အား ပေးပြီး သင်သည် သူ့ကို အလုပ်လုပ်ပေးရန် လိုလားလျက်ရှိကာ မိမိကိုယ်ကို သူ့အား ပူဇော်သည့်အတွက် သင့်ကို ဘုရားသခင် အဘယ်ကြောင့် မကာကွယ်ပေးဘဲ နေမည်နည်း။ ဘုရားသခင်သည် သင့်ကို မုချ ကာကွယ်ပေးလိမ့်မည်။ ဘုရားသခင်သည် လူတို့ထံမှ များစွာ အလိုရှိပါသလော။ (များစွာ အလိုမရှိပါ။) ဘုရားသခင်ကို အလုပ်လုပ်ပေးရန် လိုလားနေကြသည့် ထိုလူများသည် စင်စစ်အားဖြင့် အလွန် ပါရမီမရှိကြသကဲ့သို့ ၎င်းတို့၏ အစွမ်းအစသည်လည်း ထိုမျှ မကောင်းပေ။ ၎င်းတို့သည် သမ္မာတရားအပေါ် သဘောပေါက်နားလည်ခြင်း နည်းပါးသည်မှာ အချို့သော စကားများနှင့် အယူဝါဒများကိုသာ နားလည်နိုင်ကာ အခြားလူများပြောသည့်အတိုင်း ပြောဆိုရန် သင်ယူနိုင်ကြသည်အထိပင် ဖြစ်၏။ သို့ရာတွင် သမ္မာတရား စည်းများကို ၎င်းတို့ တကယ်ကို သဘောမပေါက်နိုင်ကြသကဲ့သို့ သမ္မာတရား လိုက်စားခြင်း၊ သို့မဟုတ် ကယ်တင်ခြင်း ရရှိခြင်းသို့ မရောက်ရှိနိုင်ကြချေ။ ဘုရားသခင်ကို ၎င်းတို့၏ ကျိုးနွံနာခံမှုသည် ဘုရားအိမ်တော်က ၎င်းတို့ကို ပြောသည့်အရာအား လုပ်ဆောင်ခြင်း ပါဝင်ရုံမျှပါဝင်ပြီး သမ္မာတရားကို ၎င်းတို့ ကျိုးနွံနာခံနိုင်ဖို့ လုံးဝ မဖြစ်နိုင်ပေ။ ထို့ကြောင့် ၎င်းတို့သည် သာမန် ဖောက်ပြန်ပျက်စီးသော လူသားများ ဖြစ်သလို ဘုရားသခင်ကို အလုပ်လုပ်ပေးရန် ၎င်းတို့ လိုလားနေကြသဖြင့် ၎င်းတို့ကို ဘုရားသခင် မစွန့်ပစ်ပေ။ ထို့ကြောင့် ဖယ်ရှားပစ်ခြင်းခံရသည့် ထိုလူများသည် သေချာပေါက် ကောင်းမြတ်ခြင်း မရှိကြပေ။ သင်တို့သည် အမှန်တကယ် လူကောင်းများဖြစ်ကြပါက၊ သင်တို့သည် အမှန်တကယ် ဘုရားသခင်၏ ရွေးကောက်ခြင်းခံရပြီးဖြစ်သည့် လူများ ဖြစ်ပါက သင်တို့သည် ဘုရားသခင်ကို ကျိုးနွံနာခံခြင်း သဘောထားတစ်ခု၊ ဘုရားသခင်ကို အလုပ်လုပ်ပေးရန် လိုလားနေသည့် စိတ်ဆန္ဒနှင့် သဘောထား အမှန်တကယ် ရှိပြီး ထိုအရာကို မည်သည့်အခါတွင်မျှ နောင်တမရပါက ဘုရားသခင်သည် သင့်ကို မည်သည့်အခါတွင်မျှ လုံးဝ စွန့်ပစ်မည်မဟုတ်ဘဲ ထိုအစား သင့်ကို သနားကြင်နာမှု ပြလိမ့်မည်။ ဤသည်မှာ သင့်အဖို့ ကောင်းချီးတစ်ခု ဖြစ်လိမ့်မည်ဖြစ်ပြီး ဘုရားသခင်သည် ဤကဲ့သို့သော လူများကို အလိုရှိ၏။ ဤကဲ့သို့သော လူများကို ဘုရားသခင် အလိုရှိ၏။ ၎င်းတို့သည် သမ္မာတရားကို မလိုက်စားကြသကဲ့သို့ ၎င်းတို့၏ အစွမ်းအစက ချို့တဲ့နေသောကြောင့် သမ္မာတရားကို နားမလည်နိုင်ကြသည့်တိုင် ဘုရားသခင်ကို အလုပ်လုပ်ပေးရန် လိုလားနေကြပေသည်။ ဘုရားသခင် အလိုရှိသည့် အခြားသော လူစားမျိုးများမှာ သမ္မာတရားကို လိုက်စားရန် ဆန္ဒရှိသည့်သူများ၊ သမ္မာတရားကို ချစ်သည့်သူများ၊ တရားမျှတမှု၊ ဖြောင့်မတ်ခြင်းနှင့် အပြုသဘောဆောင်သည့် အရာများကို ချစ်သောသူများ၊ သမ္မာတရားကို ကျိုးနွံနာခံရန် ဆန္ဒရှိသူများနှင့် သမ္မာတရားကို နားလည်ကာ သဘောပေါက်သည်နှင့်၊ သမ္မာတရားကို သိရှိကာ သဘောပေါက်လာပြီးဖြစ်သည်နှင့် သမ္မာတရားနှင့်အညီ နာခံ၊ ကျိုးနွံပြီး လက်တွေ့လုပ်ဆောင်နိုင်ကြသည့်သူများ ဖြစ်သည်။ ထို့အပြင် ဤလူများသည် သမ္မာတရား လိုက်စားပြီး ကယ်တင်ခြင်း ရရှိရန် စိတ်ပိုင်းဖြတ်ချက် ရှိကြပြီး ဘုရားသခင်ကို မည်သည့်အခါတွင်မျှ သံသယမရှိကြချေ။ ဤလူများသည် ဘုရားသခင် ချစ်ပြီး ကယ်တင်လိုစိတ်ရှိသည့်သူများဖြစ်သည်မှာ အမှန်ဖြစ်၏။ သို့ရာတွင် သင်သည် ဤစံနှုန်းကို ပြည့်မီနိုင်ပါသလော။ ပြီးလျှင် ထိုစံနှုန်းကို သင် မပြည့်မီနိုင်ပါက မည်သည့်အရာကို သင်လုပ်ဆောင်လိမ့်မည်နည်း။ အနည်းဆုံးအနေဖြင့် ဘုရားသခင်နှင့် သမ္မာတရားအပေါ် သင်၏ သဘောထားသည် နတ်ဆိုးများနှင့် စာတန်၏ သဘောထား မဖြစ်ရပေ။ သင်သည် အနည်းဆုံး ဘုရားသခင်၏ လက်ခံမှု စံနှုန်းနှင့် နီးစပ်ရမည်ဖြစ်ပြီး ဘုရားသခင်ကို အလုပ်လုပ်ပေးရန် လိုလားနေရမည်။ သင်သည် ဘုရားသခင်ကို ဆန့်ကျင်ရာတွင် မိမိကိုယ်ကို အမြဲ ထားရှိပါက၊ ဘုရားသခင်ကို ဆန့်ကျင်ပြုမူပါက၊ ပြီးလျှင် ဘုရားသခင်ကို သင် အမြဲ တိုက်ခိုက်နေပြီး သင်၏ စိတ်နှလုံးတွင် ပြစ်မှားစော်ကားနေပါက ဒုက္ခပေးတတ်ပြီး အန္တရာယ်များသည့် အခြေအနေတစ်ခုတွင် ရှိသည်ကို သင်သည် မိမိကိုယ်ကို တွေ့ရှိရလိမ့်မည်။ ဘုရားသခင်အပေါ် သင် မည်သည့် သဘောထား စွဲကိုင်သည်ဆိုသည်နှင့်ပတ်သက်၍ သင်၏ စိတ်နှလုံးထဲတွင် သင်ရှင်းလင်းနေသင့်ပြီး ဤနေရာတွင် ငါ ပြောနေသည့် မတူကွဲပြားသော လူအမျိုးအစားများအတိုင်း သင့်ကိုယ်သင် အမျိုးအစားခွဲသင့်သည်။

သမ္မာတရား လိုက်စားခြင်းသည် အလွန် အရေးကြီးသော်လည်း လူတို့က သမ္မာတရားကို မလိုက်စားကြပါက လမ်းဆုံးထိ မရောက်နိုင်ဟု မဆိုလိုပေ။ ယင်းမှာ သေချာပေါက် မဟုတ်ပေ။ လူအားလုံးသည် အဖန်ဆင်းခံများဖြစ်ကြပြီး ၎င်းတို့သည် နတ်ဆိုးများ၊ သို့မဟုတ် စာတန်များ မဟုတ်သရွေ့၊ ဘုရားသခင်ကို တက်ကြွစွာ တိုက်ခိုက်ကြလိမ့်မည် မဟုတ်၊ သို့မဟုတ် ရှင်းလင်းသည့် အသိဖြင့် ဘုရားသခင်ကို တက်ကြွစွာ တိုက်ခိုက်ကာ ပြစ်မှားစော်ကားကြလိမ့်မည် မဟုတ်ပေ။ ထို့ကြောင့် ဘုရားသခင်သည် သာမန် ဖောက်ပြန်ပျက်စီးသော လူသားမျိုးနွယ်အတွက် မျှတကာ လက်တွေ့ကျပြီး သူသည် အားလုံးကို ကယ်တင်ခြင်းရရှိရန် အခွင့်အရေး ပေး၏။ လူသည် ကယ်တင်ခြင်း ရရှိခြင်းကို တွေ့ကြုံသည့်အခါ ဘုရားသခင်သည် ၎င်းတို့ကို သနားကြင်နာသည်၊ ၎င်းတို့ကို ကွယ်ကာပေးပြီး စောင့်ရှောက်သည်။ သို့ဆိုလျှင် နတ်ဆိုးများနှင့် စာတန်များ ဖြစ်ကြသည့် လူများအပေါ် ဘုရားသခင်၏ သဘောထားမှာ အဘယ်နည်း။ ၎င်းတို့သည် ဘုရားသခင်ကို မိမိတို့၏ ရန်သူအဖြစ် မြင်ပြီး ဘုရားသခင်ကို အဆက်မပြတ် ဝေဖန်၊ တိုက်ခိုက်ကာ ပြစ်မှားစော်ကားကြသည်၊ သူ၏ အမှုတော်ကို ဖျက်ဆီးကြပြီး နောင်တရရန် မည်သည့်အခါတွင်မျှ မသိကြချေ။ ၎င်းတို့သည် အခြားလူများနှင့် ဆက်ဆံပါက ၎င်းတို့နှင့် ကောင်းစွာအဆင်ပြေသည့် သူအချို့ ရှိကြလိမ့်မည်ဖြစ်သော်လည်း ဘုရားသခင် ရှေ့မှောက်သို့ ၎င်းတို့ လာကြသည့်အခါတွင်သာ ဘုရားသခင်နှင့် တစ်မိနစ်မျှပင်၊ သို့မဟုတ် တစ်စက္ကန့်မျှပင် လုံးဝ အဆင်မပြေကြခြင်းဖြစ်သည်။ ၎င်းတို့သည် ဘုရားသခင်နှင့်အတူ အလုပ်မလုပ်နိုင်၊ သို့မဟုတ် သူနှင့်အတူယှဉ်တွဲ မတည်ရှိနိုင်၊ သို့မဟုတ် မည်သည့်အရာနှင့်ပတ်သက်၍မျှ သူနှင့် သဘောတူညီမှု မရရှိနိုင်ကြသကဲ့သို့ ဤအရာက ၎င်းတို့သည် စံပြ နတ်ဆိုးများနှင့် စာတန်များဖြစ်ကြောင်း ပြပေသည်။ ဘုရားသခင်သည် ထိုသို့သော လူများကို လုံးဝ သည်းမခံသကဲ့သို့ ဘုရားအိမ်တော်က ထိုသို့သောလူများကို လုံးဝ ထိန်းသိမ်းခြင်း မရှိပေ။ လူတစ်ဦးသည် ဖော်ထုတ်ခြင်းခံရပါက ရှင်းလင်းပစ်ခြင်းခံရသည်။ လူနှစ်ယောက် ဖော်ထုတ်ခြင်းခံရပါက ရှင်းထုတ်ခံရကြသည်။ မည်မျှများစွာသောသူတို့ ဖော်ထုတ်ခြင်းခံရပါစေ ယင်းမှာ များစွာတို့ ဖယ်ရှားခြင်းခံရသည့်ပုံ ဖြစ်သည်။ ၎င်းတို့ ဖော်ထုတ်ခံရသည့်နေ့သည် ၎င်းတို့ ဆုံးခန်းတိုင်သည့်နေ့ဖြစ်သည်။ သင် မြင်သလော၊ လူကောင်းများ ရာထူးတိုးခြင်းခံရပြီး အရေးပါသည့် နေရာတစ်ခုခုတွင် အသုံးပြုခြင်း ခံရသည့်အခါ ယင်းမှာ ၎င်းတို့ စုံလင်ခြင်းခံရသည့်အချိန်၊ ကောင်းချီးခံစားရပြီး အကြီးမားဆုံးသော အကျိုးကို ခံစားရသည့်အချိန် ဖြစ်သည်။ ဆိုးယုတ်သောလူများနှင့် နတ်ဆိုးများ ရာထူးတိုးခံရပြီး အသုံးပြုခံရသည့်အခါ အလိုအလျောက် ဖော်ထုတ်ခံရပြီး ဖယ်ရှားရှင်းလင်းခြင်းခံရကာ ၎င်းတို့၏ နောက်ဆုံးနေ့ရက် ရောက်ရှိပြီးဖြစ်သည်။ သင့်အနီးဝန်းကျင်ရှိ ဖော်ထုတ်ခံခဲ့ရသည့်၊ လတ်တလောတွင်၊ သို့မဟုတ် အစောပိုင်းက ဖယ်ရှားရှင်းလင်းခြင်းခံခဲ့ရသည့်၊ သို့မဟုတ် ရှင်းလင်းပစ်ခြင်းခံခဲ့ရသည့် သူများနှင့် နောက်ဆုံးတွင် မိမိတို့၏ အမည်များ စားရင်းဖျက်ခြင်းခံခဲ့ရပြီးသည့် သူများအကြောင်းကို စဉ်းစားကြည့်လော့။ ၎င်းတို့ ဖယ်ရှားရှင်းလင်းခံခဲ့ရသည်မှာ ဘုရားအိမ်တော်တွင် ၎င်းတို့၏ “အသက်မွေးမှုလုပ်ငန်း” အထွတ်အထိပ်သို့ ရောက်ရှိသည့်အချိန်တွင် ဖြစ်သည်၊ ၎င်းတို့၏ နောက်ဆုံးသော နေ့ရက် ရောက်ရှိခဲ့ပြီးဖြစ်ကာ ဘုရားသခင်၌ ၎င်းတို့၏ ယုံကြည်ခြင်းကို ဆန့်ကျင်လျက် ကြီးမားသည့် ကာလအပိုင်းအခြား အမှတ်အသားတစ်ခု ရေးထားသည်။ မယုံကြည်သူများသည် အသင်းတော်ထဲတွင် ဝင်လိုက် ထွက်လိုက် ရှိကြပြီး မိမိတို့အတွက် သင့်တော်သည့် နေရာတစ်ခုကို ရှာမတွေ့နိုင်ကြသကဲ့သို့ မည်သည့် တာဝန်ကိုမျှ မထမ်းဆောင်နိုင်ကြချေ။ မကောင်းသည့် လုပ်ရပ်တစ်ခုခုကို ၎င်းတို့ ကျူးလွန်မိသည်နှင့် ဖော်ထုတ်ခံရကြပြီး ၎င်းတို့၏ နောက်ဆုံးနေ့ရက် ရောက်ရှိပြီးဖြစ်သည်။ နတ်ဆိုးများသည် ကြီးမားသည့်အရာများကို လုပ်ဆောင်ပြီး မိမိတို့အတွက် နာမည်ကျော်ကြားမှု ရလိုကြကာ ဂုဏ်အသရေဖြင့် ၎င်းတို့ အပျော်မြူးဆုံးသော နေ့ရက်သည် ၎င်းတို့၏ နောက်ဆုံးနေ့ဖြစ်သည်။ ဤသို့ အဘယ်ကြောင့် ငါ ဆိုရသနည်း။ သင်တို့ သိကြသလော။ ဤသည်မှာ အမှုအရာများ ဖြစ်သည့်ပုံဖြစ်သည်။ ၎င်းတို့သည် မိမိတို့ဘာသာ အားရအကျေနပ်ဆုံး ဖြစ်သည်မှာ ဂုဏ်အသရေဖြင့် ၎င်းတို့ အပျော်မြူးဆုံးဖြစ်နေသောအချိန်တွင်ဖြစ်ပြီး ၎င်းတို့ မိမိတို့ကိုယ်ကို မေ့လျော့ရန် အလားအလာအများဆုံးမှာ ၎င်းတို့ မိမိတို့ဘာသာ အားရအကျေနပ်ဆုံးသော အချိန်တွင်ဖြစ်သည် မဟုတ်လော။ (ဟုတ်ပါသည်။) ၎င်းတို့ အောင်မြင်မှု မရှိသကဲ့သို့ ဂုဏ်အသရေ မရှိသည့်အချိန်တွင် ဤနတ်ဆိုးများသည် မိမိတို့ ခေါင်းများကို ငုံ့မြဲငုံ့ထားကြသည်။ သို့ရာတွင် ၎င်းတို့ ခေါင်းများ ငုံ့မြဲငုံ့ထားကြသည်ဟု ငါ ပြောရုံဖြင့် သမ္မာတရားကို ၎င်းတို့ လက်တွေ့လုပ်ဆောင်နိုင်ကြသည်ဟု မဆိုလိုပေ။ ၎င်းတို့သည် ဘုရားသခင်ကို ကြောက်ရွံ့သည့် စိတ်နှလုံးဖြင့် မဟုတ်ဘဲ အမှုအရာများကို အလွန် ဂရုစိုက်စွာနှင့် သတိရှိစွာ၊ အမြဲ သတိထားသည့် စိတ်နှလုံးဖြင့် လုပ်ဆောင်ကြခြင်းသာ ဖြစ်သည်။ အခွင့်အရေးတစ်ခုကို မြင်သည်နှင့်၊ သို့မဟုတ် မိမိတို့ကိုယ်ကို တန်ခိုးအာဏာနှင့် အဆင့်အတန်းအချို့ ရှိသည်ကို တွေ့ရှိသည်နှင့်၊ ၎င်းတို့သည် လေနှင့် မိုးကို အမိန့်ပေးနိုင်သည်ကို တွေ့ရှိရသည်နှင့် ၎င်းတို့သည် မိမိတို့ဘာသာ အားရကျေနပ်ကာ “ငါ့အချိန်ရောက်လာပြီ။ ယခုအချိန်သည် ငါ၏ အစွမ်းအစများနှင့် အားသာချက်များကို ထုတ်ကာ ငါ၏ လုပ်နိုင်စွမ်းများကို ပြသရမည့်အချိန် ဖြစ်သည်”ဟု တွေးလျက် မိမိတို့ကိုယ်ကို မေ့လျော့သွားကြသည်။ ပြီးလျှင် ချက်ချင်း ထ၍ လုပ်ဆောင်ကြသည်။ ၎င်းတို့ လုပ်ရပ်များ နောက်ကွယ်ရှိ အရင်းခံအကြောင်းမှာ မည်သည့်အရာ ဖြစ်ပြီး ၎င်းတို့ လုပ်ရပ်များ၏ အရင်းအမြစ်မှာ မည်သည့်အရာ ဖြစ်သနည်း။ ၎င်းတို့ လုပ်ရပ်များ၏ လှုံ့ဆော်မှုနှင့် ရင်းမြစ်တို့သည် မည်သည့်နေရာမှ ပေါက်ဖွားသနည်း။ နတ်ဆိုးများ၊ စာတန်နှင့် ၎င်းတို့၏ အထိန်းအကွပ်မဲ့သော ရည်မှန်းချက်များနှင့် စိတ်ဆန္ဒများမှ ပေါက်ဖွားလာခြင်း ဖြစ်သည်။ ထိုသို့သော အခြေအနေများအောက်တွင် ၎င်းတို့ လုပ်ဆောင်သည့် အရာများသည် သမ္မာတရား စည်းမျဉ်းများနှင့် ကိုက်ညီပါသလော။ ၎င်းတို့သည် အမှုအရာများကို လုပ်ဆောင်စဉ်တွင် ဘုရားသခင်ကို ကြောက်ရွံ့သည့် စိတ်နှလုံးတစ်ခု ရှိကြပါသလော။ ဘုရားအိမ်တော် တောင်းဆိုသည့် အရာနှင့်အညီ ကိစ္စရပ်များကို ၎င်းတို့ ကိုင်တွယ်နိုင်ကြပါသလော။ ဤမေးခွန်းများအားလုံးအတွက် အဖြေမှာ မလုပ်နိုင်ဟုသာ ဖြစ်သည်၊ ၎င်းတို့ မလုပ်နိုင်ကြပေ။ ပြီးလျှင် အကျိုးဆက်များမှာ အဘယ်နည်း။ (သူတို့သည် နှောင့်ယှက်ခြင်းများနှင့် အဖျက်အမှောင့်လုပ်ခြင်းများ ဖြစ်စေကြပါသည်။) မှန်ပေ၏၊ အကျိုးဆက်များမှာ ပြင်းထန်သည့် နှောင့်ယှက်ခြင်းများနှင့် အဖျက်အမှောင့်လုပ်ခြင်းများကို ၎င်းတို့ ဖြစ်စေကြကာ ဘုရားအိမ်တော်နှင့် အသင်းတော် အလုပ်ကိုပင် ပြင်းထန်သည့် အာရုံပျက်စေမှုများနှင့် ဆုံးရှုံးမှုများ ဖြစ်စေကြခြင်း ဖြစ်သည်။ သို့ဆိုလျှင် ဘုရားအိမ်တော်တွင် လူတို့ကို ကိုင်တွယ်ရမည့်ပုံနှင့်ဆိုင်သည့် စည်းမျဉ်းများနှင့်အညီ အသင်းတော်အလုပ်ကို ထိုသို့သော အကျိုးဆက်များ ဖြစ်စေသည့် လူများအား မည်သို့ ကိုင်တွယ်သင့်ပါသနည်း။ ကိစ္စရပ်သည် သေးငယ်သည့်အရာတစ်ခု ဖြစ်ပါက ၎င်းတို့ အစားထိုးခံရသင့်ပြီး ကိစ္စရပ်သည် ဆိုးရွားသည့်အရာတစ်ခုဖြစ်ပါက ၎င်းတို့ ရှင်းလင်းခံရသင့်သည်။ တစ်စုံတစ်ဦးသည် ရာထူးတိုးခြင်းခံရကာ အရေးပါသည့် နေရာတစ်ခုခုတွင် အသုံးပြုခြင်းခံရသည့်အခါ၊ သို့မဟုတ် အလုပ်အချို့ကို လုပ်ဆောင်ရန် ၎င်းတို့ စီစဉ်ပေးခြင်းခံရသည့်အခါ ဘုရားအိမ်တော်သည် အလုပ်လုပ်ခြင်းနှင့်ဆိုင်သည့် စည်းမျဉ်းများနှင့်ပတ်သက်၍ ၎င်းတို့နှင့် ရှင်းလင်းစွာ အမြဲ မိတ်သဟာယပြုလိမ့်မည် ဖြစ်သည်။ ထိုလူကို စည်းမျဉ်းများနှင့် အသေးစိတ်အချက်များစွာ ပြောဆိုထားပြီး ၎င်းတို့ နားလည်ကာ သဘောပေါက်ပြီး အားလုံးကို ချရေးပြီးသည့်အခါတွင်သာ အလုပ်လွှဲပြောင်းခြင်း ပြီးမြောက်သည်ဟု ယူဆပေသည်။ သို့ရာတွင် ၎င်းတို့အနေဖြင့် အလုပ်အချို့ကို လုပ်ပြီး မိမိတို့တာဝန်ကို ထမ်းဆောင်သင့်သည့်အချိန်တွင် လှစ်ဟလျက်ရှိသည့် ၎င်းတို့၏ နတ်ဆိုး လက်သည်းများဖြင့် အားကြိုးမာန်တက် လုပ်ကြပြီး ၎င်းတို့၏ တကယ့်ပုံစံ ဖြစ်သည့် နတ်ဆိုးသည် စတင် ပေါ်ထွက်လာသည်။ ၎င်းတို့သည် ဘုရားအိမ်တော်က တောင်းဆိုသည့် စည်းမျဉ်းများနှင့်အညီ အမှုအရာများကို လုံးဝ မလုပ်ဆောင်ကြဘဲ ထိုအစား အမှုအရာများကို ၎င်းတို့ နှစ်သက်သည့် မည်သည့်ပုံစံဖြင့်မဆို၊ ၎င်းတို့ ဆန္ဒရှိသည့် မည်သည့်ပုံစံဖြင့်မဆို လုပ်ဆောင်လျက် မိမိတို့ကိုယ်တိုင် အလိုရှိသည့်အတိုင်း အမှုအရာများကို လုံးလုံးလျားလျား လုပ်ဆောင်ကြလေသည်။ မည်သူကမျှ ၎င်းတို့ကို မထိန်းချုပ်နိုင်သကဲ့သို့ “ဘုရားအိမ်တော်၊ ဘုရားသခင်နှင့် သမ္မာတရားအားလုံး ဘေးဖယ်နေ၍ ရသည်။ ဤနေရာတွင် ငါ ဦးစီးဦးဆောင်နေသည်”ဟု တွေးလျက် မည်သူကိုမျှ နားမထောင်မကြချေ။ ဤသည်မှာ အမှုအရာများကို နတ်ဆိုးများ လုပ်ဆောင်သည့်ပုံဖြစ်ပြီး တာဝန်နှင့် သမ္မာတရားအပေါ် နတ်ဆိုးများ ထားရှိကြသည့် သဘောထားဖြစ်သည်။ သင်သည် သမ္မာတရားအပေါ် ထိုသို့သော သဘောထားတစ်ခု ရှိပါက ဖော်ထုတ်ခံရလိမ့်မည်။ သင်သည် ဘုရားအိမ်တော်၏ အလုပ်နှင့် သင်၏ တာဝန်ကို မဖြစ်စလောက် အရေးကိစ္စများအဖြစ် သဘောထားပြီး သင်လိုက်လျှောက်ဖို့ ဘုရားအိမ်တော်က လမ်းညွှန်မှုပေးပြီးဖြစ်သည့် စည်းမျဉ်းများအတိုင်း အမှုအရာများကို မလုပ်ဆောင်ပါက သင်သည် ယဉ်ကျေးသမှုဖြင့် ဆက်ဆံခံရလိမ့်မည် မဟုတ်။ ဘုရားအိမ်တော်သည် လူတို့ကို ကိုင်တွယ်သည့် စည်းမျဉ်းများ ရှိ၏။ မိမိတို့၏ ရာထူးများမှ ထုတ်ပယ်ခံသင့်သူများ ထုတ်ပယ်ခံရပြီး ရှင်းလင်းခြင်းခံရသင့်သူများ ရှင်းလင်းခြင်းခံရကာ ထိုအရာနှင့်ပတ်သက်၍ ပြောဆိုရန် ထိုမျှသာရှိ၏။ ထိုသို့ဖြစ်သည် မဟုတ်လော။ ဤသည်မှာ ဘုရားအိမ်တော်က လုပ်ဆောင်သည့်အရာ ဖြစ်သည် မဟုတ်လော။ ပြီးလျှင် ဤသည်မှာ ထိုနတ်ဆိုးများ ထုတ်ဖော်ပြခံရသည့်ပုံစံ မဟုတ်လော။ ဤသည်မှာ အမှုအရာများကို လုပ်ဆောင်ခြင်းအတွက် ၎င်းတို့၏ အရင်းခံ အကြောင်း၊ ၎င်းတို့ လုပ်ရပ်များ၏ အရင်းအမြစ်နှင့် အမှုအရာများကို ၎င်းတို့ လုပ်ဆောင်သည့် နည်းလမ်းဖြစ်သည်မဟုတ်လော။ (ဟုတ်ပါသည်။) ၎င်းတို့ကို ဤသို့ ကိုင်တွယ်ခြင်းအားဖြင့် ဘုရားအိမ်တော်သည် ၎င်းတို့ကို မတော်မတရား ဆက်ဆံနေခြင်းလော။ (မဟုတ်ပါ။) ယင်းမှာ ၎င်းတို့ကို ကိုင်တွယ်ရန် သင့်တော်သည့် နည်းလမ်းဖြစ်သလော။ (ဟုတ်ပါသည်။) ထိုအရာမှာ တကယ်ကို အလွန် သင့်လျော်ပေသည်။ ပုံမှန် လူတစ်ဦးသည် မိမိတို့ တာဝန်ကို လက်ခံသည်၊ ရာထူးတိုးခြင်းကို လက်ခံပြီး အရေးပါသည့် နေရာတစ်ခုခုတွင် အသုံးပြုခြင်း ခံရသည်။ ၎င်းတို့သည် မိမိတို့ အလုပ်ကို မိမိတို့ကိုယ်ပိုင် စွမ်းရည်များနှင့် အစွမ်းအစအတိုင်းနှင့် ပိုကြီးမားသည့်၊ သို့မဟုတ် ပိုလျော့နည်းသည့် အတိုင်းအတာအတိုင်း၊ ၎င်းတို့ နားလည်သည့် အလုပ်စည်းမျဉ်းများအတိုင်း၊ သို့မဟုတ် ၎င်းတို့ လိုက်လျှောက်ရန် ဘုရားအိမ်တော်က လမ်းညွှန်မှု ပြုထားသည့်အတိုင်း ဆောင်ရွက်ကြသည်။ ဖောက်ပြန်ပျက်စီးသော စိတ်သဘောထားများကို ၎င်းတို့ မကြာခဏ ထုတ်ဖော်ပြသည့် အချက်ရှိသော်ငြားလည်း ဤအရာက ၎င်းတို့၏ တာဝန် ပုံမှန်ထမ်းဆောင်မှုကို သက်ရောက်ခြင်း မရှိပေ။ မည်သည့် အခက်အခဲများကို ၎င်းတို့ ကြုံရသည်ဖြစ်စေ၊ မည်သည့် မမှန်ကန်သည့် အခြေအနေတွင် ၎င်းတို့ ရှိသည်ကို မိမိတို့ကိုယ်ကို တွေ့ရှိရသည်ဖြစ်စေ၊ သို့မဟုတ် မည်သည့် နှောင့်ယှက်မှုကို ၎င်းတို့ သည်းညည်းခံရသည်ဖြစ်စေ အဆုံးတွင် မိမိတို့ တာဝန် ထမ်းဆောင်မှုတွင် အပြုသဘောဆောင်သော ရလဒ်အချို့ကို ၎င်းတို့ စွမ်းဆောင်ရရှိလိမ့်မည်ဖြစ်ပြီး ဤရလဒ်များသည် အားလုံးအတွက် လက်ခံနိုင်ဖွယ်ဖြစ်သည်။ သို့ရာတွင် ထိုမယုံကြည်သူများသည် မိမိတို့ တာဝန်ကို အချိန်မည်မျှကြာ ထမ်းဆောင်နေပြီးဖြစ်လင့်ကစား မည်သည့် အပြုသဘောဆောင်သည့် ရလဒ်မျှ လုံးဝ စွမ်းဆောင်ရရှိခြင်း မရှိကြချေ။ ၎င်းတို့သည် မကောင်းသည့် အရာများကို အမြဲလုပ်ဆောင်ကြပြီး အမှုအရာများကို ပျက်စီးစေရန် ကြိုးစားကြကာ ဤအရာက အသင်းတော်အလုပ်ကို ထိခိုက်ရုံမက ၎င်းတို့၏ အလုပ်ဝန်းကျင်တွင် ဆိုးရွားသော အခြေအနေတစ်ခု ဖန်တီးရင်းနှင့် ထိုအရာကို ကမောက်ကမအခြေအနေတစ်ခု ဖြစ်စေလျက် အသင်းတော်၏ အကျိုးစီးပွားများကိုလည်း ထိခိုက်နစ်နာစေသည်။ နတ်ဆိုးတစ်ဦးသည် အလုပ်အချို့ကို နှောင့်ယှက်ပြီး ဖျက်ဆီးပါက ဘုရားအိမ်တော်၏ လူ့နှင့်ငွေကြေးအရင်းအမြစ်များကို ဖြုန်းတီးခြင်းနှင့် ဘုရားသခင် ရွေးချယ်ထားသူများစွာကို အမျက်ထွက်စေခြင်းတို့ဖြင့် နောက်ကွယ်တွင် အလုပ်ကို အစမှနေ၍ ပြန်လုပ်ဆောင်နေသည့် လူများစွာရှိရပေမည်။ နတ်ဆိုး ဖယ်ရှားခံရသည်နှင့် အသင်းတော် အလုပ်သည် တောက်ပသည့် အသွင်သစ်တစ်ခုကို ချက်ချင်း ခံယူကာ အလုပ်၏ ရလဒ်များ ကွဲပြားသွားသည်။ နှောင့်ယှက်ခြင်းများနှင့် အဖျက်အမှောင့်လုပ်ခြင်းများ ဖြစ်စေသည့် နတ်ဆိုးသည် တားမြစ်ပိတ်ပင်ခံရသည်၊ လူတို့သည် လွတ်လပ်ပြီး လွတ်မြောက်သည့် စိတ်နေစိတ်ထားတစ်ခု ရှိလာကြသည်။ အလုပ် ကျွမ်းကျင်မှုက တိုးပွားပြီး လူတိုင်း မိမိတို့တာဝန်များကို ပုံမှန် ထမ်းဆောင်ကြသည်။ ထို့ကြောင့် နတ်ဆိုးများနှင့် စာတန်နှင့်သက်ဆိုင်သော ဤလူများသည် အပြင်ပန်းတွင် လူများဖြစ်ပုံပေါ်ကာ ၎င်းတို့ အသက်မည်မျှကြီးသည်ဖြစ်စေ၊ သို့မဟုတ် မည်မျှ ပညာတတ်ကြသည်ဖြစ်စေ ၎င်းတို့ ဆိုးယုတ်သောလူများဖြစ်သရွေ့ ဆိုးယုတ်သည့် လုပ်ရပ်များကို ဆောင်ရွက်နိုင်ပြီး လူတို့ကို ဖောက်ပြန်ပျက်စီးစေပြီး နှောင့်ယှက်နေသည့် နတ်ဆိုးများနှင့် စာတန်၏ အခန်းကဏ္ဍကို ပါဝင်ဆောင်ရွက်ကြလေသည်။ ဥပမာအားဖြင့် လူတိုင်း စားရန် မျှော်လင့်စောင့်စားနေကြသည့် ကြက်သား စွပ်ပြုတ်တစ်အိုးကို သင် ချက်ပြုတ်နေချိန်တွင် ယင်ကောင်တစ်ကောင်သည် ရုတ်တရက် စွပ်ပြုတ်ထဲ ကျသွားသည်။ ငါ့ကို ပြောလော့၊ ဤကြက်သားစွပ်ပြုတ်သည် စား၍ ရနိုင်သေးသလော။ ထိုအရာအတွက် ဖြေရှင်းချက်တစ်ခုမျှ မရှိပေ။ သင်သည် ထိုစွပ်ပြုတ်ကို သွန်ပစ်ရမည်သာဖြစ်ပြီး နှစ်နာရီ၊ သို့မဟုတ် သုံးနာရီကြာအလုပ်သည် အချည်းနှီးဖြစ်သွား၏။ ထို့နောက် သင်သည် အိုးကို အကြိမ်တော်တော်များများ ဆေးကြောရမည်ဖြစ်ပြီး ဆေးကြောပြီးသည့်နောက်တွင်ပင် သင့်အဖို့ ထိုအိုးသည် သန့်ရှင်းသည့်ပုံ မရသကဲ့သို့ ရွံရှာမှု အရိပ်အယောင် သင်ခံစားနေရသည်။ မည်သည့်အရာက သင့်ကို အာရုံပျက်စေခဲ့သနည်း။ (ယင်ကောင်ဖြစ်ပါသည်။) ယင်ကောင်သည် အလွန် သေးငယ်သော်လည်း ယင်း၏ ညစ်ညမ်းစေသည့် အနှစ်သာရသည် အလွန် စက်ဆုပ်ရွံရှာဖွယ်ဖြစ်သည်။ နတ်ဆိုးများနှင့်ဆိုင်သည့် ဤလူများသည် ယင်ကောင်များကဲ့သို့ ဖြစ်ကြ၏။ ၎င်းတို့သည် အသင်းတော်ထဲသို့ ထိုးဖောက်ဝင်ရောက်လာကြပြီး အသင်းတော် အသက်တာ၏ ပုံမှန် ဖွဲ့စည်းပုံစနစ်ကို ပြင်းထန်သည့် နှောင့်ယှက်မှု ဖြစ်စေကြကာ အသင်းတော်အလုပ်၏ ပုံမှန် တိုးတက်မှုကို နှောင့်ယှက်ကြသည်။ ထို့ကြောင့် ယခုတွင် သင်သည် နတ်ဆိုးများနှင့် သက်ဆိုင်သည့် ဤလူများအပေါ် ရှင်းလင်းသည့် သိနားလည်မှုတစ်ခု ရှိပြီလော။ ၎င်းတို့အား အစေခံမှုအချို့ကို လုပ်ဆောင်စေပြီး မိမိတို့ တာဝန်ကို ကောင်းစွာ ထမ်းဆောင်စေရန် ကြိုးစားခြင်းသည် ဝက်တစ်ကောင်ကို ပျံစေရန် ကြိုးစားခြင်းထက် သာ၍ ခက်ခဲ၏။ ထိုအရာမှာ ငါးတစ်ကောင်ကို ကုန်းမြေပေါ်တွင်နေစေရန် ကြိုးစားခြင်းကဲ့သို့ ဖြစ်သည်။ အခက်ခဲဆုံးသော အရာမှာ မယုံကြည်သူများကို မိမိတို့တာဝန်အား သစ္စာစောင့်သိစွာ ထမ်းဆောင်စေရန် ကြိုးစားခြင်းကဲ့သို့ပင် နတ်ဆိုးများနှင့် စာတန်များအား သမ္မာတရားကို လက်တွေ့လုပ်ဆောင်စေရန် ကြိုးစားခြင်း ဖြစ်သည်။ ဤသည်မှာ အမှုအရာများ ဖြစ်သည့်ပုံစံဖြစ်သည်။ စာတန်နှင့် ဆိုင်သည့် လူများနှင့် မယုံကြည်သူများကို သင် အမှတ်မထင်ကြုံရပြီး ခဏတာ တစ်စုံတစ်ရာ ကူလုပ်ပေးဖို့ ၎င်းတို့ကို သင်တောင်းဆိုရန် လိုအပ်ပါက အဆင်ပြေသည်။ သို့ရာတွင် တာဝန်အချို့ကို ထမ်းဆောင်ရန်၊ သို့မဟုတ် အလုပ်အချို့ကို လုပ်ဆောင်ရန် ၎င်းတို့အတွက် သင်စီစဉ်ပေးပါက သင်သည် ကြောင်းကျိုးမမြင်ခြင်းဖြစ်ကာ လှည့်စားခံနေရခြင်း ဖြစ်သည်။ အထူးသဖြင့် အရေးပါသည့် အလုပ်အချို့ကို လုပ်ဆောင်ရန် ၎င်းတို့အား သင် စေခိုင်းပါက သင်သည် သာ၍ပင် မိုက်မဲနေခြင်း ဖြစ်သည်။ တစ်စုံတစ်ရာနှင့်ပတ်သက်၍ သင့်ကို ကူညီရန် သင့်တော်သည့်သူ မည်သူကိုမျှ သင် အမှန်တကယ် ရှာမတွေ့နိုင်သောကြောင့် ၎င်းတို့ကို အကူအညီ တောင်းပါက တစ်စုံတစ်ရာ လုပ်ဆောင်ပေးရန် ၎င်းတို့ကို တောင်းဆိုခြင်းသည် ကိစ္စမရှိသော်လည်း ၎င်းတို့ကို သင်စောင့်ကြည့်ရမည်ဖြစ်ပြီး ကိစ္စရပ်ကို ဘေးချိတ်မထားရပေ။ ထိုသို့သော လူများသည် လုံးဝ စိတ်မချရပေ။ ၎င်းတို့သည် လူသားများမဟုတ်ဘဲ နတ်ဆိုးများ ဖြစ်ကြသောကြောင့် လုံးဝ စိတ်မချရပေ။ ထို့ကြောင့် ယခုတွင် အဖွဲ့များကို ကြီးကြပ်သည့် လူများ၊ သို့မဟုတ် အဖွဲ့ခေါင်းဆောင်များနှင့် အဓိကကျသည့် တာဝန်များနှင့် အရေးကြီးသည့် အလုပ်ကို ထမ်းဆောင်ကြသည့် သူများကို တစ်ချက် ဝေ့ကြည့်ပြီး ၎င်းတို့သည် ဤနတ်ဆိုးများကဲ့သို့ ဖြစ်ကြသလောဆိုသည်ကို ကြည့်လော့။ ၎င်းတို့ကို သင်အစားထိုး၍ရပါက တတ်နိုင်သမျှ မြန်မြန် အစားထိုးလော့။ ၎င်းတို့၏ နေရာကိုယူရန် သင့်တော်သည့်သူမရှိသဖြင့် ၎င်းတို့ကို သင်အစားမထိုးနိုင်ပါက ၎င်းတို့ကို သေချာစောင့်ကြည့်လော့၊ ၎င်းတို့ကို ကြီးကြပ်ကာ နီးကပ်စွာ နောက်မှလိုက်လော့။ သင်သည် နတ်ဆိုးများနှင့် စာတန်များကို နှောင့်ယှက်မှုများ ပြုလုပ်ခွင့် မပေးရပေ။ နတ်ဆိုးသည် အမြဲ နတ်ဆိုးတစ်ဦး ဖြစ်လိမ့်မည်၊ ၎င်းတို့တွင် လူ့သဘာဝ မရှိသကဲ့သို့ အသိစိတ်နှင့် ဆင်ခြင်တုံတရား မရှိပေ။ ဤအရာကို သင် အမြဲ သတိရရမည်။ မယုံကြည်သူများအားလုံးသည် နတ်ဆိုးများ၊ စာတန်နှင့် သက်ဆိုင်ကြပြီး ၎င်းတို့ကို သင် မယုံကြည်ရပေ။ ဤအကြောင်းအရာနှင့်ပတ်သက်၍ မိတ်သဟာယပြုခြင်းကို ဤနေရာတွင် ရပ်ကြပါစို့။

သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း


၁။ အပျက်သဘောဆောင်သော စိတ်ခံစားချက် အမျိုးမျိုးကို လက်လွှတ်ခြင်း

ဃ။ သောကရောက်မှု၊ ကြောင့်ကြမှုနှင့် စိုးရိမ်မှု စိတ်ခံစားချက်များ

သမ္မာတရား လိုက်စားရန် နည်းလမ်းနှင့်ပတ်သက်၍ ယခင်က ငါတို့ မိတ်သဟာယပြုခဲ့ချိန်တွင် အကြောင်းအရာနှစ်ခုအကြောင်း ငါတို့ ပြောဆိုခဲ့ကြသည်။ ပထမတစ်ခုမှာ အဘယ်နည်း။ (လက်လွှတ်ခြင်း ဖြစ်ပါသည်။) ယင်းတို့ထဲမှ တစ်ခုမှာ လက်လွှတ်ခြင်း ဖြစ်သည်။ အခြားတစ်ခုမှာ အဘယ်နည်း။ (ရည်စူးအပ်နှံခြင်း ဖြစ်ပါသည်။) ရည်စူးအပ်နှံခြင်း ဖြစ်သည်။ ပထမတစ်ခုဖြစ်သည့် “လက်လွှတ်ခြင်း” အကြောင်းကို ငါတို့ သုံးကြိမ် ပြောဆိုခဲ့ကြသည်။ ပြီးခဲ့သည့်အခေါက်တွင် မည်သည့်အရာကို ငါတို့ မိတ်သဟာယပြုခဲ့သနည်း။ (ပြီးခဲ့သည့်အခေါက်တွင် လူတို့အထဲ၌ စိတ်ဖိစီးခြင်း၊ ပူပန်သောကနှင့် စိုးရိမ်မှုတို့နှင့်ဆိုင်သော အပျက်သဘောဆောင်သည့် စိတ်ခံစားချက်များ အဘယ်ကြောင့် ဖြစ်ပေါ်သည်ဆိုသည့် အကြောင်းရင်းများကို ၎င်းတို့ ရင်ဆိုင်ရသည့် အခက်အခဲများနှင့် ဘုရားသခင်၏ အမှုတော်နှင့် သမ္မာတရားအပေါ် ၎င်းတို့၏ သဘောထားဆိုင်ရာ ရှုထောင့်အမြင်မှ ဘုရားသခင် စိတ်ဖြာလေ့လာဆွေးနွေးခဲ့ပါသည်။) စိတ်ဖိစီးမှု၊ ပူပန်သောကနှင့် စိုးရိမ်မှုတို့နှင့်ဆိုင်သော အပျက်သဘောဆောင်သော စိတ်ခံစားမှုများ ဖြစ်ပေါ်ရသည့် အကြောင်းရင်း များစွာရှိသော်လည်း ယေဘုယျအားဖြင့် ထိုအရာများသည် သမ္မာတရားကို လူတို့ နားမလည်ကြခြင်းတည်းဟူသော ဓမ္မဓိဋ္ဌာန်ကျသော အကြောင်းရင်းက ဖြစ်စေတည်း။ ဤသည်မှာ အကြောင်းရင်းတစ်ခု ဖြစ်သည်။ အခြားအကြောင်းရင်းတစ်ခု ရှိပြီး ယင်းမှာ သမ္မာတရားကို လူတို့ မလိုက်စားကြခြင်းတည်းဟူသော အဓိက အကြောင်းရင်း ဖြစ်သည်။ လူတို့သည် သမ္မာတရားကို နားမလည်၊ သို့မဟုတ် မလိုက်စားကြသကဲ့သို့ ဘုရားသခင်၌ စစ်မှန်သည့် ယုံကြည်ခြင်း မရှိကြသည့်အခါ ၎င်းတို့ အမှန်တကယ် ကျိုးနွံနာခံခြင်း မရှိကြသကဲ့သို့ ယင်းမှာ ၎င်းတို့အထဲတွင် အပျက်သဘောဆောင်သည့် စိတ်ခံစားမှုမျိုးစုံ အလိုအလျောက် ဖြစ်ပေါ်ရသည့် အကြောင်းရင်း ဖြစ်သည်။ နေ့စဉ်ဘဝတွင် မိမိတို့ အသက်တာများ၌ လူတို့ တွေ့ကြုံကြသည့် လက်တွေ့ကျသော အခက်အခဲများနှင့် မိမိတို့၏ အတွေးတွင် ၎င်းတို့ ကြုံရသည့် အမျိုးမျိုးသော ပြဿနာများအားလုံးကြောင့် ၎င်းတို့၏ တကယ့်လက်တွေ့ ပတ်ဝန်းကျင်များတွင် အပျက်သဘောဆောင်သည့် စိတ်ခံစားမှုမျိုးစုံ ခံစားရလျက် အဆုံးသတ်ကြသည်။ အထူးသဖြင့် ပြီးခဲ့သည့် အခေါက်တွင် ငါတို့ ပြောဆိုခဲ့သည့် စိတ်ဖိစီးမှုများ၊ ပူပန်သောကနှင့် စိုးရိမ်မှုဆိုင်ရာ အပျက်သဘောဆောင်သော စိတ်ခံစားမှုများအားလုံးသည် လူတို့က မိမိတို့၏ သွေးသား ဘဝများနှင့် ဆက်နွှယ်သော အခက်အခဲများနှင့် ပြဿနာမျိုးစုံကို ရင်ဆိုင်ရသောကြောင့် ဖြစ်ပေါ်ကြလေသည်။ ဤပြဿနာများကို လူတို့ ကြုံရသည့်အခါ မိမိတို့၏ မှားယွင်းသည့် အမြင်များ၊ ဤကိစ္စရပ်များနှင့် ပတ်သက်သည့် မိမိတို့၏ မှားယွင်းသည့် အတွေးများနှင့် အမြင်များကို လက်လွှတ်ခွင့်ပေးသည့်အပြင် ဤအရာများကို ကိုင်တွယ်ခြင်း၊ ချဉ်းကပ်ခြင်းတို့နှင့်ဆိုင်သော ၎င်းတို့၏ မမှန်ကန်သည့် နည်းလမ်းများကို လက်လွှတ်ခွင့်ပေးသည့် ဘုရားနှုတ်ကပတ်တော်များရှိ ၎င်းတို့ နားလည်ပြီး လက်တွေ့လုပ်ဆောင်သင့်သည့် သမ္မာတရားကို ရှာဖွေရန်မဆိုထားနှင့် သမ္မာတရားကို ၎င်းတို့ မရှာဖွေကြသောကြောင့်၊ သို့မဟုတ် ဘုရားသခင် ပြောသည့်အရာကို မယုံကြည်ကြသောကြောင့် နေ့ရက်များ ကုန်ဆုံး၊ အချိန် ကုန်လွန်ပြီး နေ့စဉ်ဘဝတွင် လူတို့ ရင်ဆိုင်ရသည့် အမျိုးမျိုးသော အခက်အခဲများသည် ၎င်းတို့၏ စိတ်နှလုံးများ အတွင်းနက်နက်တွင် ၎င်းတို့ကို နှောင့်ယှက်ပြီး ဘောင်ခတ်သည့် အတွေးမျိုးစုံကို ဖြစ်စေသည်။ ၎င်းတို့ မသိလိုက်ဘဲ ဤအတွေးများသည် ၎င်းတို့၏ သွေးသား ဘဝများနှင့် ၎င်းတို့ ရင်ဆိုင်ရသည့် မတူကွဲပြားသော ကိစ္စများအားလုံးနှင့် ပတ်သက်၍ စိတ်ဖိစီးခြင်း၊ ပူပန်သောက၊ စိုးရိမ်မှုတို့နှင့်ဆိုင်သည့် ခံစားချက်များကို ဖြစ်စေသည်။ အမှန်တွင် လူတို့သည် ဘုရားသခင်၏ ရှေ့မှောက်သို့ ရောက်မလာကြသေးသည့်အခါ၊ သို့မဟုတ် သမ္မာတရားအပေါ် သိနားလည်မှု မရှိကြသည့်အခါ ဤကိစ္စရပ်များသည် စိတ်ဖိစီးခြင်း၊ ပူပန်သောက၊ စိုးရိမ်မှုတို့နှင့်ဆိုင်သည့် ခံစားချက်များကို လူတစ်ဦးစီတိုင်းတွင် ခြားနားသည့် အတိုင်းအတာတစ်ခုအထိ ဖြစ်စေသည်။ ထိုအရာမှာ ရှောင်လွှဲမရနိုင်ပေ။ ဇာတိပကတိဖြင့် အသက်ရှင်သောသူတို့အတွက်၊ ၎င်းတို့ထံ ဖြစ်ပျက်သည့် မည်သည့်အရာမဆိုသည် ၎င်းတို့၏ ဘဝများနှင့် အတွေးများကို နှောင့်ယှက်ခြင်းနှင့် သက်ရောက်မှုတစ်ခုခု ဖြစ်စေလိမ့်မည်။ ဤနှောင့်ယှက်မှုနှင့် သက်ရောက်မှုသည် ၎င်းတို့ သည်းခံပြီး ခံနိုင်သည်ထက် ပိုလာသည့်အခါ၊ သို့မဟုတ် ၎င်းတို့၏ ဗီဇများ၊ အစွမ်းအစများနှင့် လူမှုအဆင့်အတန်းတို့က ထိုအရာများကို ထိန်းသိမ်းရန်၊ သို့မဟုတ် ဤအခက်အခဲများကို ဖြေရှင်းရန်၊ သို့မဟုတ် ပပျောက်စေရန် မလုံလောက်သည့်အခါ စိတ်ဖိစီးမှု၊ ပူပန်သောကနှင့် စိုးရိမ်မှုတို့သည် ၎င်းတို့ စိတ်နှလုံး အတွင်းနက်နက်တွင် အလိုအလျောက် ဖြစ်ပေါ်ကာ စုဝေးကြလိမ့်မည်ဖြစ်ပြီး ဤခံစားချက်များသည် ၎င်းတို့၏ ပုံမှန် အခြေအနေဖြစ်လာလိမ့်မည်။ မိမိ၏ အနာဂတ် ရှေ့ရေးများ၊ အစားအသောက်နှင့် အိမ်ထောင်ရေး၊ မိမိ၏ အနာဂတ် ရှင်သန်ရေး၊ သို့မဟုတ် ကျန်းမာရေး၊ မိမိ၏ ဇရာအချိန်နှင့် မိမိ၏ အဆင့်အတန်း ပြီးလျှင် လူမှုအဖွဲ့အစည်းထဲက နာမည်ဂုဏ်သတင်းတို့ကဲ့သို့သော အရာအမျိုးမျိုးနှင့်ပတ်သက်၍ စိုးရိမ်သောက ရောက်ခြင်းသည် လူတို့၏ သမ္မာတရားကို နားမလည်ခြင်းနှင့် ဘုရားသခင်ကို မယုံကြည်ခြင်း အခြေခံအကြောင်းနှင့်ပတ်သက်၍ လူသားမျိုးနွယ်တစ်ရပ်လုံး ကြုံတွေ့နေရသည့် တူညီသောအခြေအနေတစ်ခု ဖြစ်သည်။ သို့ရာတွင် လူတို့သည် ဘုရားသခင်ကို ယုံကြည်လာကြသည်နှင့် တစ်ပြိုင်နက် သမ္မာတရား အနည်းငယ်ကို ၎င်းတို့ နားလည်ကြသည့်အခါ သမ္မာတရား လိုက်စားရန် ၎င်းတို့၏ စိတ်ဆုံးဖြတ်ချက်သည် သာ၍ အားကောင်းမြဲ အားကောင်းနေလိမ့်မည်။ ဤသို့ဖြင့် ၎င်းတို့ ကြုံရသည့် လက်တွေ့ကျသော အခက်အခဲများနှင့် ပြဿနာများသည် တဖြည်းဖြည်း လျော့နည်းသွားလိမ့်မည်ဖြစ်ပြီး စိတ်ဖိစီးမှု၊ ပူပန်သောက၊ စိုးရိမ်ခြင်းတို့နှင့်ဆိုင်သော အပျက်သဘောဆောင်သည့် စိတ်ခံစားမှုများသည် တဖြည်းဖြည်း အားနည်းကာ လျော့သွားလိမ့်မည်။ ဤအရာသည် အလွန် သဘာဝကျ၏။ ဤသည်မှာ အဘယ့်ကြောင့်ဆိုသော် လူတို့သည် ဘုရားနှုတ်ကပတ်တော် များစွာကို ဖတ်ရှုပြီး ဘုရားသခင်၌ ၎င်းတို့၏ ယုံကြည်မှုတွင် သမ္မာတရားအချို့ကို နားလည်လာသည့်အခါ မိမိတို့၏ ဘဝများတစ်လျှောက် ၎င်းတို့ ကြုံရသည့် ပြဿနာများ၏ အနှစ်သာရ၊ အရင်းအမြစ်နှင့် မူလဇာစ်မြစ်တို့ကို ဘုရားနှုတ်ကပတ်တော်များနှင့်အညီ ၎င်းတို့ အမြဲ ချိန်ဆကာ ချဉ်းကပ်ကြလိမ့်မည်။ နောက်ဆုံး စိစစ်မှုတွင် ၎င်းတို့၏ ကံကြမ္မာနှင့် မိမိတို့ ဘဝများတွင် ၎င်းတို့ တွေ့ကြုံသည့် ဤအရာများအားလုံးသည် ဘုရားလက်ထဲတွင်ရှိသည်ကို နောက်ဆုံးတွင် ၎င်းတို့ နားလည်လာကြလိမ့်မည်ဖြစ်ပြီး ထို့ကြောင့် ဤအရာအားလုံးသည် ဘုရားသခင်၏ အချုပ်အခြာအာဏာ အောက်တွင်ရှိကာ ထိုအရာတစ်ခုမျှ ၎င်းတို့၏ ထိန်းချုပ်မှုအောက်တွင် မရှိကြောင်းကို ယေဘုယျ ရှုထောင့်အမြင်တစ်ခုမှ နားလည်ကြလိမ့်မည် ဖြစ်သည်။ ထို့ကြောင့် လူတို့အတွက် လုပ်ဆောင်ရန် အရိုးရှင်းဆုံးသော အရာမှာ ကျိုးနွံနာခံရန်၊ ကောင်းကင်ဘုံ၏ အစီအစဉ်များနှင့် အချုပ်အခြာအာဏာတို့ကို ကျိုးနွံနာခံရန် ဖြစ်သည်။ ၎င်းတို့သည် မိမိတို့၏ ကံကြမ္မာကို ဆန့်ကျင်တွန်းလှန်ခြင်း မပြုသင့်ဘဲ ကိစ္စရပ်တစ်ခုတလေကို ကြုံရသည့်အခါ ဘုရားသခင်၏ ရည်ရွယ်ချက်များကို အပြုသဘောဆောင်စွာနှင့် တက်ကြွစွာ ၎င်းတို့ ရှာဖွေသင့်ပြီး ထိုနေရာမှ ထိုပြဿနာကို ဖြေရှင်းရန် အသင့်လျော်ဆုံးသော နည်းလမ်းကို ရှာသင့်ကြပေသည်။ ဤသည်မှာ လူတို့ နားလည်သင့်သည့် အခြေခံအကျဆုံးသော အရာတစ်ခု ဖြစ်သည်။ ဆိုလိုသည်မှာ လူတို့သည် ဘုရားသခင်ကို ယုံကြည်လာသည့်နောက်တွင် ၎င်းတို့ နားလည်သည့် သမ္မာတရားကြောင့်သော်လည်းကောင်း၊ ဘုရားသခင်ကို အခြေခံအားဖြင့် ၎င်းတို့ ကျိုးနွံနာခံကြသောကြောင့်သော်လည်းကောင်း ၎င်းတို့၏ စိတ်ဖိစီးမှု၊ ပူပန်သောကနှင့် စိုးရိမ်မှုတို့ တဖြည်းဖြည်း လျော့သွားလေသည်။ ဤသည်မှာ ဤစိတ်ခံစားမှုများက ၎င်းတို့ကို အလွန် ဆိုးဆိုးရွားရွား စိတ်အနှောင့်အယှက် ပေးနိုင်တော့မည်မဟုတ်ကြောင်း၊ သို့မဟုတ် ၎င်းတို့ကို ခေါင်းနောက်အောင်၊ သို့မဟုတ် စိတ်ရှုပ်အောင် လုပ်နိုင်တော့မည် မဟုတ်ကြောင်း၊ သို့မဟုတ် ၎င်းတို့၏ အနာဂတ်သည် မျှော်လင့်အားရဖွယ် မရှိကဲ့သို့ မရေမရာဖြစ်သဖြင့် ၎င်းတို့ကို ဤအရာများနှင့်ပတ်သက်၍ မကြာခဏ စိတ်ဖိစီး၊ သောကရောက်ကာ စိုးရိမ်အောင် လုပ်နိုင်တော့မည် မဟုတ်ကြောင်း ဆိုလိုပေသည်။ ဆန့်ကျင်ဘက်အနေဖြင့် ၎င်းတို့သည် ဘုရားသခင်ကို ယုံကြည်လာပြီး သမ္မာတရားအချို့ကို နားလည်လာကာ ဘဝတွင် အမှုအရာမျိုးစုံအပေါ် ချင့်ချိန်နိုင်စွမ်းနှင့် သိနားလည်မှုအချို့ ရှိလာကြပြီးဖြစ်သောကြောင့်၊ သို့မဟုတ် ဤအရာများကို ကိုင်တွယ်ရန် သာ၍ သင့်လျော်သော နည်းလမ်းတစ်ခု ရှိလာကြပြီးဖြစ်သောကြောင့် စိတ်ဖိစီးခြင်း၊ ပူပန်သောက၊ စိုးရိမ်မှုတို့နှင့်ဆိုင်သည့် ၎င်းတို့၏ အပျက်သဘောဆောင်သော စိတ်ခံစားမှုများသည် တဖြည်းဖြည်း လျော့သွားပေလိမ့်မည်။ သို့ရာတွင် သင်သည် ဘုရားသခင်ကို နှစ်များစွာ ယုံကြည်ပြီးဖြစ်ကာ တရားဒေသနာများစွာကို နားထောင်ပြီးဖြစ်သော်လည်း စိတ်ဖိစီးခြင်း၊ ပူပန်သောက၊ စိုးရိမ်မှုတို့နှင့်ဆိုင်သော ၎င်းတို့၏ အပျက်သဘောဆောင်သည့် စိတ်ခံစားမှုများသည် ဖယ်ထုတ်ခြင်းမခံရသေး၊ သို့မဟုတ် အားနည်းမသွားသေးပေ။ ဆိုလိုသည်မှာ ဘုရားသခင်ကို သင်ယုံကြည်လာခြင်းမရှိမီက လူများနှင့် အမှုအရာများကို သင် ရှုမြင်ပုံနှင့် သင် ကျင့်ကြံပြုမူကာ ဆောင်ရွက်ပုံအပြင် သင်၏ အတွေးများ၊ အမြင်များနှင့် အမှုအရာများကို သင် ကိုင်တွယ်သည့် နည်းလမ်းတို့နှင့်သက်ဆိုင်သည့် သင်၏ သဘောထားမှာ မပြောင်းလဲသေးပေ။ အဓိပ္ပာယ်မှာ ဘုရားသခင်ကို သင် ယုံကြည်လာခဲ့သည့်နောက်တွင် သင်သည် သမ္မာတရားကို လက်မခံခဲ့၊ သို့မဟုတ် သမ္မာတရားကို မရရှိခဲ့၊ သို့မဟုတ် ဘုရားနှုတ်ကပတ်တော်များကို ဖတ်ရှုကာ တရားဒေသနာများကို နားထောင်ပြီးသည့်နောက် ဤပြဿနာများကို ဖြေရှင်းရန် ထိုသို့ဖြင့် စိတ်ဖိစီးခြင်း၊ ပူပန်သောက၊ စိုးရိမ်မှုတို့နှင့်ဆိုင်သည့် ဤအပျက်သဘောဆောင်သော စိတ်ခံစားမှုများကို ဖြေရှင်းခြင်းငှာ သမ္မာတရားကို သင် အသုံးမပြုခဲ့ပေ။ ဤသည်မှာ ဤအပျက်သဘောဆောင်သည့် စိတ်ခံစားမှုများကို ဖြေရှင်းရန် သမ္မာတရားကို မည်သည့်အခါတွင်မျှ မရှာဖွေပါက ဤအရာက သင့်ထံတွင် ပြဿနာတစ်ခုရှိသည်ကို ပြသည် မဟုတ်လော။ (ပြသပါသည်။) ထိုအရာက မည်သည့်ပြဿနာကို ပြပါသနည်း။ သင်သည် နှစ်ပေါင်းများစွာကြာ ဘုရားသခင်၌ ယုံကြည်သူတစ်ဦး ဖြစ်ပြီးလင့်ကစား သင်၏ အနာဂတ်သည် လုံးဝ မျှော်လင့်အားရဖွယ်မရှိသကဲ့သို့ စိတ်ပျက်စရာကောင်းသည်ဟု သင်ခံစားရဆဲဖြစ်သည်။ သင်၏ စိတ်နှလုံးထဲတွင် မကြာခဏ အနှစ်မဲ့ပြီး ကူကယ်ရာမဲ့နေဆဲ ဖြစ်ပြီး မကြာခဏ လမ်းပျောက်ကာ ရှေ့ဆက်ရမည့် လမ်းမရှိဟု ခံစားရဆဲဖြစ်သည်။ သင်၏ ဘဝက မည်သည့်နေရာသို့ ဦးတည်နေသည်ကို သင် မသိသကဲ့သို့ သင်သည် လမ်းကြောင်းမရှိဘဲ၊ ရှေ့ဆက်သွားရမည့် ဦးတည်ချက်မရှိဘဲ မြူထဲတွင် စမ်းတဝါးဝါး သွားနေကဲ့သို့ သင် ခံစားရဆဲဖြစ်သည်။ ဤသည်မှာ မည်သည့်အရာကို ဆိုလိုသနည်း။ အနည်းဆုံးအနေဖြင့် သမ္မာတရားကို သင် မရရှိသေးဟု ဆိုလိုပေသည်၊ မှန်သလော။ ပြီးလျှင် သမ္မာတရားကို သင် မရရှိသေးပါက ဤနှစ်ကာလများတစ်လျှောက်လုံး သင် လုပ်ဆောင်နေခဲ့သည့်အရာမှာ မည်သည့်အရာဖြစ်သနည်း။ သမ္မာတရားကို သင် လိုက်စားနေပြီး ဖြစ်သလော။ (မလိုက်စားခဲ့ပါ။) သင်သည် အမှုအရာများကို စွန့်နေခဲ့စဉ် မိမိကိုယ်ကို အသုံးခံကာ သင်၏ တာဝန်များကို ထမ်းဆောင်နေခဲ့စဉ်တွင် သမ္မာတရားကို လိုက်စားနေခဲ့ခြင်း မရှိသကဲ့သို့ လက်တွေ့ကျသည့် ပြဿနာများကို ဖြေရှင်းရန် သမ္မာတရားကို အသုံးပြုနေခဲ့ခြင်း မရှိပါက ဤတစ်ချိန်လုံး မည်သည့်အရာကို သင် လုပ်ဆောင်နေခဲ့သနည်း။ (အချိန်ဖြုန်းခြင်းနှင့် ကြုံရာကျပန်း နေခြင်းဖြစ်ပါသည်။) မိမိတို့ တာဝန်ကို ပေါ့ပေါ့ဆဆ ပုံစံဖြင့် ထမ်းဆောင်ကြသည့် လူများစွာရှိပြီး ဤလူများသည် အမှန်တကယ် အလုပ်လုပ်ပေးနေကြ၏။ အလုပ်လုပ်ပေးသူများသည် မိမိတို့တာဝန်များကို ထမ်းဆောင်နိုင်ခြင်း၊ အဖိုးအခအချို့ပေးခြင်းနှင့် အနည်းငယ် ဆင်းရဲဒုက္ခခံခြင်းတို့ကို လက်ခံကြရသော်လည်း သမ္မာတရားကို လိုက်စားခြင်း မရှိကြချေ။ ထို့ကြောင့် ဘုရားသခင်ကို နှစ်ပေါင်းများစွာ ယုံကြည်သည့်နောက်တွင် ၎င်းတို့ လုံးဝ မပြောင်းလဲကြသေးခြင်း ဖြစ်သည်။ ဤလူများသည် အမှန်တကယ်ပင် အလုပ်လုပ်ပေးသူများဖြစ်ပြီး ပြောလေ့ရှိသည့်အရာကို ငါတို့ ပြောရမည်ဆိုပါက ၎င်းတို့သည် ဘာသာရေး လှုပ်ရှားမှုများတွင် ပါဝင်ပတ်သက်နေခြင်း ဖြစ်သည်ဟု ဆိုနိုင်ပေသည်။ ဘာသာရေးလောကရှိ ထိုဘာသာရေး လူပ်ရှားမှုများကို တစ်ချက်ကြည့်လော့။ တနင်္ဂနွေနေ့များတွင် လူတို့သည် ဝတ်ပြုကိုးကွယ်ရန်နှင့် စုဝေးပွဲများ ပြုလုပ်ရန် သွားကြပြီး အများအားဖြင့် ၎င်းတို့သည် နံနက်အချိန်များတွင် ဆုတောင်းကြသည်၊ ကောင်းချီးမင်္ဂလာ တောင်းလျှောက်ကြသည်၊ အရာရာအတွက် ကျေးဇူးတော်ချီးမွမ်းကြသည်၊ မိမိတို့၏ ဆုတောင်းချက်များဖြင့် လူများကို ကောင်းချီးပေးကြပြီး အခြားလူများကို မြင်သည့်အခါ “ဘုရားသခင် သင့်ကို ကောင်းချီးပေးပါစေ၊ ဘုရားသခင် သင့်ကို ကွယ်ကာပါစေ”ဟု ပြောကြသည်။ ၎င်းတို့သည် ဧဝံဂေလိ လက်ခံရန် အလားအလားရှိသည့် သူတစ်ဦးကို မြင်သည့်အခါ ဧဝံဂေလိ ဟောပြောကြပြီး ထိုသူကို သမ္မာကျမ်းစာမှ ကျမ်းတစ်ပိုဒ်ကို ဖတ်ပြကြသည်။ ပိုတော်သည့်သူများသည် ဘုရားကျောင်းကို သန့်ရှင်းရေး သွားလုပ်ကြပြီး တရားဟောဆရာတစ်ပါးလာသည့်အခါ မိမိတို့အိမ်များတွင် စိတ်ထက်သန်စွာ ဧည့်ဝတ်ပြုကြသည်။ သက်ကြီးရွယ်အိုများ ၎င်းတို့၏ ဘဝများတွင် အခက်အခဲများရှိသည်ကို ကြုံရသည့်အခါ ၎င်းတို့က ကူညီပံ့ပိုးကြပြီး ထိုသူတို့ကို ကူညီရာတွင် ပျော်ရွှင်ကြသည်။ ဤအရာများသည် ဘာသာရေးလှုပ်ရှားမှုများသာ ဖြစ်သည် မဟုတ်လော။ ရှင်ပြန်ထမြောက်ခြင်းနေ့တွင် ရှင်ပြန်ခြင်း ကြက်ဥများကို စားသုံးခြင်း၊ ခရစ္စမတ်ပွဲတော်ကို ကျင်းပခြင်းနှင့် ခရစ္စမတ် ဓမ္မတေးသီချင်းများကို သီဆိုခြင်းတို့သည် ၎င်းတို့ ပါဝင်ပတ်သက်သည့် လှုပ်ရှားမှုများ ဖြစ်သည်။ သင်တို့၏ ယခု လှုပ်ရှားမှုများကို ဘာသာရေးသမားများက လုပ်ဆောင်သည့် လှုပ်ရှားမှုများထက် အတော်လေး မကြာခဏ ပိုမိုလုပ်ဆောင်ပေသည်။ သင်တို့ထဲမှ များစွာတို့သည် သင်တို့၏ အိမ်များကို စွန့်ခွာကာ သင်တို့၏ တာဝန်များကို အချိန်ပြည့် ထမ်းဆောင်ကြသည်။ နံနက်တွင် သင်တို့၏ ဝိညာဉ်ရေးရာ ဝတ်ပြုခြင်းများကို သင်တို့ ဆောင်ရွက်ကြသည်၊ နေ့အချိန်တွင် အသင်းတော် အလုပ်အချို့ကို ဆောင်ရွက်ကြသည်၊ ပုံမှန် စုဝေးပွဲများကို သင်တို့ သွားကြပြီး ဘုရားနှုတ်ကပတ်တော်များကို ဖတ်ရှုကာ ညခင်းအချိန်တွင် အိပ်ရာမဝင်မီ ဘုရားသခင်ထံ ဆုတောင်း၍ သင့်ကို ကွယ်ကာဖို့၊ တစ်ညတာကောင်းမွန်သည့် အိပ်စက်ခြင်းကို သင့်အားပေးဖို့နှင့် မကောင်းသည့် အိပ်မက်များကို ဖယ်ရှားပေးဖို့ သူ့ကို တောင်းလျှောက်လေသည်။ ထို့နောက် နောက်တစ်နေ့တွင် ထိုအရာအားလုံးကို သင်တို့ တစ်ဖန် လုပ်ဆောင်ကြသည်။ သင်တို့၏ နေ့စဉ် ဘဝများသည် အလွန်အမင်း ပုံမှန်ဖြစ်သည့်တိုင် အလွန်အမင်းလည်း ပေါ့ပြက်ပြီး ငြီးငွေ့ဖွယ်ဖြစ်သည်။ အချိန်ကြာမြင့်စွာ မည်သည့်အရာမျှ သင်မရရှိသကဲ့သို့ မည်သည့်အရာမျှ သင် နားမလည်ပေ။ ပြီးလျှင် သင်သည် ဤအခြေခံအကျဆုံး အပျက်သဘောဆောင်သည့် စိတ်ခံစားမှုများကို လုံးဝ မသုံးသပ်သကဲ့သို့၊ သို့မဟုတ် အသိအမှတ်ပြုခြင်း မရှိသကဲ့သို့ ထိုအရာများကို သင်တို့ တစ်ကြိမ်တစ်ခါမျှ ဖော်ထုတ်ခြင်း၊ သို့မဟုတ် ဖြေရှင်းခြင်းလည်း မရှိပေ။ သင်၏ အားလပ်သည့် အချိန်တွင်၊ သို့မဟုတ် သင်၏ တာဝန်တွင် သင်၏ အကြိုက်မဟုတ်သည့် တစ်စုံတစ်ရာကို သင် ကြုံရသည့်အခါ၊ သို့မဟုတ် သင်၏ မိဘများ နေမကောင်းဖြစ်ကြသည်၊ သို့မဟုတ် အိမ်တွင် ကံအကြောင်းမလှသည့် တစ်စုံတစ်ရာ ဖြစ်ပျက်သည်ဟု ဆိုထားသည့် စာတိုတစ်ခုကို အိမ်မှ သင် ရရှိသည့်အခါ သင်၏ တာဝန်ကို သင်မထမ်းဆောင်ချင်တော့သကဲ့သို့ သုံးလေးရက်ကြာ အားနည်းလာသည်။ သင် အားနည်းနေစဉ်တွင် အချိန်ကြာမြင့်စွာ သင်၏ စိတ်ထဲတွင် စုဝေးနေခဲ့သည့် ထိုအပျက်သဘောဆောင်သော စိတ်ခံစားမှုများသည် တစ်ဖန် ပေါက်ထွက်လာသည်။ နေ့ရော ညပါ ထိုအရာများအကြောင်းကို သင်စဉ်းစားပြီး ထိုအရာများသည် အရိပ်များကဲ့သို့ သင့်နောက်လိုက်နေသည်။ ဘုရားသခင်ကို မယုံကြည်မီက ၎င်းတို့ ထားရှိခဲ့ကြသည့် အတွေးများနှင့် အမြင်များသည် ၎င်းတို့ အားနည်းပြီး အပျက်သဘောဆောင်ခြင်း ခံစားနေရချိန်တွင် ရုတ်တရက် ပွင့်ထွက်သည့် သူအချို့ပင် ရှိကြပြီး ၎င်းတို့က “ငါ ကောလိပ်တက်လို့ အဓိကဘာသာရပ်အချို့ကို လေ့လာခဲ့ပြီး အလုပ်ကောင်းတစ်ခု ရှာခဲ့လျှင် အကောင်းသား။ ယခုလောက်ဆို ငါအိမ်ထောင်ပင် ကျပြီးဖြစ်နိုင်သည်။ ငါ၏ ဟိုအတန်းဖော်သည် ငါတို့ ကျောင်းအတူတက်ခဲ့ချိန်က ဘာမျှ မထူးခြားသကဲ့သို့ ထင်ခဲ့ရသော်လည်း ကျောင်းပြီးသွားသည့်နောက်တွင် သူက ကောလိပ်တက်ခဲ့သည်။ သူ အလုပ်ရပြီးနောက် ရာထူးတိုးပြီး ယခုတွင် ပြီးပြည့်စုံသည့် ပျော်ရွှင်ချမ်းမြေ့သော အိမ်ထောင်ဘဝ ရှိလေသည်။ သူတွင် ကားတစ်စီးနှင့် အိမ်တစ်လုံးရှိကာ နှစ်သက်ပျော်ရွှင်ဖွယ် ဘဝတစ်ခု အသက်ရှင်နေထိုင်နေသည်”ဟု တွေးကြသည်။ ဤအရာများကို ၎င်းတို့ စဉ်းစားပြီး အပျက်သဘောဆောင်သည့် ဤအခြေအနေများထဲ ဖြည်းဖြည်းချင်း မသိမသာ ကျရောက်သွားချိန်တွင် အပျက်သဘောဆောင်သည့် စိတ်ခံစားမှုမျိုးစုံ တစ်ပြိုင်နက် ပေါက်ထွက်လာသည်။ အိမ်အကြောင်း၊ မိမိတို့၏ မိခင်အကြောင်းကို ၎င်းတို့ စဉ်းစားမိကြသည်၊ အမှုအရာများ ဖြစ်လေ့ရှိခဲ့ပုံအတွက် ၎င်းတို့ ဝမ်းနည်းပက်လက်ဖြစ်ကာ ကောင်းသောအရာများ၊ ဆိုးသောအရာများ၊ နာကျင်ဖွယ်သော အရာများ၊ ပျော်ရွှင်ဖွယ်သော အရာများနှင့် မမေ့လျော့နိုင်ဖွယ်သောအရာများအားလုံး ၎င်းတို့ စိတ်များထဲ ပြည့်လျှမ်းသွားပြီး ဤအရာအားလုံးကို ၎င်းတို့ စဉ်းစားသည့်အခါ ဝမ်းနည်းလာကာ ၎င်းတို့၏ မျက်လုံးများမှ မျက်ရည်များ လိမ့်ဆင်းကျလာသည်။ ဤအရာအားလုံးက မည်သည့်အရာကို ပြသပါသနည်း။ သင် အသက်ရှင်လေ့ရှိသည့် ပုံစံနှင့် သင့်ဘဝကို စီမံခန့်ခွဲလေ့ရှိခဲ့သည့် ပုံစံတို့သည် မကြာမကြာ ထွက်ပေါ်နိုင်ပြီး သင်၏ လက်ရှိဘဝနှင့် ယခု သင့်ဘဝ၏ အခြေအနေကို နှောင့်ယှက်နိုင်ကြောင်း ပြသပေသည်။ ဤအရာများသည် ယခု သင့်ဘဝကို သင် အသက်ရှင်သည့် နည်းလမ်းနှင့် သင့်ဘဝ သဘောထားအပြင်၊ အမှုအရာများအပေါ် သင်၏ အမြင်များကိုပင် စိုးမိုးနိုင်သည်။ ယင်းတို့သည် သင်၏ ဘဝကို စဉ်ဆက်မပြတ် နှောင့်ယှက်ကာ စိုးမိုး၏။ ဤသည်မှာ သင့်ဘက်က တမင်ရည်ရွယ်ခြင်း မဟုတ်သော်လည်း သင်သည် ဤအပျက်သဘောဆောင်သည့် စိတ်ခံစားမှုများထဲ အလိုအလျောက် နွံနစ်လာသည့် ကိစ္စတစ်ခု ဖြစ်သည်။ သင့်ထံတွင် ဤစိတ်ခံစားမှုများ မရှိဟု သင် ယခု တွေးထင်ကောင်း တွေးထင်နိုင်သော်လည်း အချိန်နှင့် ပတ်ဝန်းကျင်တို့ အခါအခွင့်မသင့်သေးသောကြောင့်သာဖြစ်သည်။ အချိန်နှင့် ပတ်ဝန်းကျင်တို့ အခါအခွင့်သင့်လာသည်နှင့် အချိန်မရွေး နေရာမရွေး ဤအလားတူ စိတ်ခံစားမှုများထဲသို့သာ သင် ဖြည်းဖြည်းချင်း မသိမသာ ကျရောက်သွားနိုင်သည်။ ယခုတွင် ဤစိတ်ခံစားမှုများထဲသို့ သင်ဖြည်းဖြည်းချင်း မသိမသာ ကျရောက်သွားသည့်အခါ သင်သည် အန္တရာယ်ကျရောက်လေပြီ။ သင်၏ မူလ အသက်ရှင်သည့် ပုံစံထဲသို့ အချိန်မရွေး၊ နေရာမရွေး ပြန်ရောက်ပြီး သင်၏ မူလ အတွေးများနှင့် အမြင်များ၏ စိုးမိုးခြယ်လှယ်မှုအောက် ကျဆင်းသွားဖို့ အန္တရာယ်ရှိပေသည်။ ဤသည်မှာ အလွန် အန္တရာယ်များပေသည်။ ဤအန္တရာယ်က သင့်ထံမှ ကယ်တင်ခြင်း ရရှိမည့် သင်၏ အခွင့်အရေးကို အချိန်မရွေး နေရာမရွေး ဖယ်ရှားနိုင်ပြီး ထိုအရာက သင့်ကို အချိန်မရွေး နေရာမရွေး ဘုရားသခင်ကို ယုံကြည်ခြင်းလမ်းကြောင်းမှ ဝေးကွာသွားစေနိုင်ပေသည်။ ထို့ကြောင့် ယခုတွင် တာဝန်ထမ်းဆောင်ရန် သင်၏ သန္နိဋ္ဌာန်နှင့် စိတ်ဆန္ဒတို့ မည်မျှ အားကောင်းသည်ဖြစ်စေ၊ သို့မဟုတ် သင် နားလည်သည့် သမ္မာတရားများက မည်မျှ နက်နဲပြီး မြင့်မားသည်ဟု သင် တွေးထင်သည်ဖြစ်စေ၊ သို့မဟုတ် သင်၏ ဝိညာဉ်ရင့်ကျက်မှုသည် မည်မျှ ကြီးမားသည်ဖြစ်စေ၊ သင်၏ အတွေးများ မပြောင်းလဲသရွေ့၊ ဘဝအပေါ် သင်၏ အမြင် မပြောင်းလဲသရွေ့၊ သင့်ဘဝကို သင် အသက်ရှင်သည့် နည်းလမ်း မပြောင်းလဲသရွေ့၊ ပြီးလျှင် ဘဝတွင် သင် အလိုရှိသည့်အရာအတွက် သင်၏ စိတ်ဆန္ဒ မပြောင်းလဲသရွေ့၊ ထိုအရာအားလုံးသည် ဤစိတ်ခံစားမှုများ၏ လမ်းညွှန်မှုအောက်တွင် ရှိသရွေ့ အချိန်တိုင်းနှင့် နေရာတိုင်းတွင် သင်သည် အန္တရာယ်ရိနေလိမ့်မည်။ သင်သည် ဤအတွေးများနှင့် အမြင်များ၏ ဝါးမျိုခြင်း၊ လွှမ်းမိုးခြင်းနှင့် ထိန်းချုပ်ခြင်းတို့ကို အချိန်မရွေး နေရာမရွေး ခံရနိုင်သည့်အခါ သင်အန္တရာယ်ရှိပေသည်။ ထို့ကြောင့် ဤအပျက်သဘောဆောင်သည့် စိတ်ခံစားမှုများကို ပေါ့ပေါ့တန်တန် သဘောမထားနှင့်။ အချိန်မရွေးနှင့် နေရာမရွေး ထိုအရာများသည် ကယ်တင်ခြင်းရရှိရန် သင်၏ အခွင့်အရေးကို ဖယ်ရှားပစ်နိုင်ပြီး ကယ်တင်ခံရမည့် သင်၏ အခွင့်အရေးကို ဖျက်ဆီးနိုင်ကာ ဤသည်မှာ သေးငယ်သည့် ကိစ္စရပ်တစ်ခု မဟုတ်ပေ။

လူ၏ အပျက်သဘောဆောင်သော စိတ်ခံစားမှုများ အားလုံးသည် ၎င်းတို့၏ အမျိုးမျိုးသော မှားယွင်းသည့် အတွေးများ၊ မှားယွင်းသော အမြင်များ၊ မှားယွင်းသော အသက်ရှင်နည်းများနှင့် မှားယွင်းဆိုးယုတ်သော ဘဝ အတွေးအခေါ်များက ဖြစ်စေခြင်း ဖြစ်သည်။ အထူးသဖြင့် သင်တို့၏ လက်တွေ့ဘဝများတွင် ဖြစ်ပျက်သည့် အရာအချို့လည်း ရှိသည်၊ ဤအရာများ၏ အနှစ်သာရကို သင်တို့ ရှင်းလင်းစွာ သဘောမပေါက်နိုင်သည့် အချိန်များတွင် ဤအရာများ ဖြစ်ပေါ်ပုံအားဖြင့် သင်သည် အလွန်လွယ်ကူစွာ အထိတ်တလန့် ဖြစ်ပြီး ဝိုင်းရံပိတ်ဆို့ခံလာရနိုင်၍ စိတ်ရှုပ်ထွေးမှုထဲသို့ အလွန် အလွယ်တကူ ကျရောက်နိုင်ကာ ထိုသို့ဖြင့် အသက်ရှင်ခြင်း နည်းလမ်းဟောင်းများထဲသို့ ပြန်ကျရောက်သွားနိုင်ပေသည်။ သင်သည် မရည်ရွယ်ဘဲ မိမိကိုယ်ကို ကာကွယ်မိလိမ့်မည်၊ ဘုရားသခင်ကို စွန့်ပစ်မိမည်၊ သမ္မာတရားကို စွန့်ပစ်ပြီး ထွက်ပေါက်တစ်ခု ရှာရန်၊ အသက်ရှင်နည်းကို ရှာဖွေရန်နှင့် ဆက်လက်အသက်ရှင်ရန် မျှော်လင့်ချက်ကို ရှာဖွေဖို့ အစဉ်အလာရှိပြီး ယုံကြည်စိတ်ချ၍အရနိုင်ဆုံးအဖြစ် သင်ယုံကြည်သည့် သင်၏ ကိုယ်ပိုင် နည်းစနစ်များနှင့် နည်းလမ်းများကို သင် အသုံးပြုမိလိမ့်မည်။ အပေါ်ယံအားဖြင့် ဤအပျက်သဘောဆောင်သည့် စိတ်ခံစားမှုများသည် စိတ်ခံစားမှုများသက်သက်အဖြစ် ရှိနေသော်လည်း ဤစိတ်ခံစားမှုများကို စကားလုံးများဖြင့် ငါတို့ ဖော်ပြပါက ယင်းတို့ကို တိုက်ရိုက်အဓိပ္ပာယ်ကောက်သည့်အခါတွင် လျှော့တွက်ခံရပြီး အလွန် မဆိုးရွားသည့် ပုံရလေသည်။ လူအချို့သည် မိမိတို့၏ အသက်များကို ကယ်တင်မည့် ကောက်ရိုးတစ်မျှင်ကို တွယ်ဖက်နေသည့်အလား ဤအပျက်သဘောဆောင်သည့် စိတ်ခံစားမှုများကို တင်းကျပ်စွာ ဖက်တွယ်ကြပြီး လက်လွှတ်ကြမည် မဟုတ်သကဲ့သို့ ၎င်းတို့သည် ဤအရာများအားဖြင့် တင်းကျပ်စွာ ချည်နှောင်ကာ ချုပ်ချယ်ခြင်း ခံရလေသည်။ အမှန်တွင် ဤအပျက်သဘောဆောင်သော စိတ်ခံစားမှုများအားဖြင့် ၎င်းတို့ ချည်နှောင်ခံရခြင်းကို မိမိတို့၏ ရှင်သန်မှုအတွက် လူက မှီခိုသည့် အမျိုးမျိုးသော နည်းလမ်းများအပြင် ၎င်းတို့ကို စိုးမိုးသည့် ၎င်းတို့၏ အမျိုးမျိုးသော အတွေးများနှင့် အမြင်များ၊ ပြီးလျှင် ဘဝနှင့် အသက်ရှင်ခြင်းအပေါ် ၎င်းတို့၏ သဘောထားအမျိုးမျိုးတို့က အမှန်တကယ် ဖြစ်စေခြင်း ဖြစ်သည်။ ထို့ကြောင့် စိတ်ဓာတ်ကျခြင်း၊ စိတ်ဖိစီးခြင်း၊ ပူပန်သောက၊ စိုးရိမ်မှု၊ သိမ်ငယ်ခြင်း၊ မုန်းတီးမှု၊ ဒေါသ စသည်တို့နှင့်ဆိုင်သော ခံစားချက်များအားလုံးသည် အပျက်သဘောဆောင်သော်လည်း ဤအရာများအပေါ် အမှီပြု၍ရနိုင်သည်ဟု လူတို့က တွေးထင်ကြဆဲဖြစ်ပြီး ဤစိတ်ခံစားမှုများထဲသို့ ၎င်းတို့ ကျရောက်သည့်အခါတွင်သာ ၎င်းတို့ လုံခြုံစိတ်ချရသည်ဟု ခံစားကြပြီး မိမိတို့ကိုယ်ကို ရှာတွေ့ကြကာ ၎င်းတို့ တည်ရှိသည်ဟု ခံစားကြသည်။ အမှန်တွင် ဤစိတ်ခံစားမှုများထဲ နွံနစ်လာကြသည့်လူများသည် သမ္မာတရားနှင့် ဆန့်ကျင်ဘက်တွင် သွားနေပြီး သမ္မာတရားအပြင် မှန်ကန်သည့် တွေးခေါ်မှု နည်းလမ်းများ၊ မှန်ကန်သည့် အတွေးများနှင့် အမြင်များ၊ ၎င်းတို့တွင် ရှိရန် ဘုရားသခင် ပြောသည့်အရာများအပေါ် မှန်ကန်သည့် သဘောထားနှင့် အမြင်များဆီမှ သွေဖည်သွားကြသည်။ မည်သည့် အပျက်သဘောဆောင်သော စိတ်ခံစားမှုများ သင် တွေ့ကြုံနေသည်ဖြစ်စေ ထိုအရာထဲသို့ သင် သာ၍ နက်ရှိုင်းစွာ ကျဆင်းလေ ထိုအရာ၏ ချည်နှောင်ခြင်းကို သင်ခံရလေဖြစ်လိမ့်မည်။ ထိုအရာ၏ ချည်နှောင်ခြင်းကို သင်ခံရလေ၊ မိမိကိုယ်ကို ကာကွယ်ရန် လိုအပ်ချက်ကို သင်ခံစားရလေဖြစ်လိမ့်မည်။ မိမိကိုယ်ကို ကာကွယ်ရန် လိုအပ်ချက်ကို သင် ခံစားရလေ အသက်ရှင်ရန် အခွင့်အရေးများကို ရရှိပြီး ကမ္ဘာလောကကို အောင်နိုင်ဖို့ အသက်ရှင်နည်း အမျိုးမျိုးကို ရှာတွေ့ရန်၊ လောကတွင် သင် ရင်ဆိုင်ရသည့် အခက်အခဲများ အားလုံးအပေါ် အောင်မြင်မှု ရယူရန်နှင့် ဘဝ၏ အခက်အခဲများနှင့် ဆင်းရဲဒုက္ခများအားလုံးကို အောင်မြင်ကျော်လွှားရန် သာ၍ စိတ်ဓာတ်ကြံ့ခိုင်ပြီး သာ၍ တတ်စွမ်းကာ အရည်အချင်းရှိဖို့ သင်မျှော်လင့်လေဖြစ်လိမ့်မည်။ ဤစိတ်ခံစားမှုများထဲသို့ သင်ကျဆင်းလေ ဘဝတွင် သင် အမှတ်မထင်ကြုံရသည့် အခက်အခဲများအားလုံးကို ထိန်းချုပ်ရန်၊ သို့မဟုတ် ဖြေရှင်းရန် အမှန်တကယ် အလိုရှိလေဖြစ်သည်။ ထိုသို့ဖြစ်သည် မဟုတ်လော။ (ဟုတ်ပါသည်။) သို့ဆိုလျှင် လူ၏ ဤအတွေးများသည် မည်သို့ ဖြစ်ပေါ်သနည်း။ အိမ်ထောင်ပြုခြင်းကို ဥပမာတစ်ခုအနေဖြင့် ယူကြစို့။ သင်သည် အိမ်ထောင်ပြုခြင်းနှင့်ပတ်သက်၍ စိတ်ဖိစီးသည်၊ ပူပန်သောကရောက်ပြီး စိုးရိမ်သော်လည်း ဤအရာအားလုံး၏ နောက်ကွယ်ရှိ ပြဿနာမှာ အတိအကျ မည်သည့်အရာ ဖြစ်သနည်း။ မည်သည့်အရာနှင့်ပတ်သက်၍ သင်စိုးရိမ်နေသနည်း။ ဤစိုးရိမ်မှုသည် မည်သည့်နေရာမှ လာသနည်း။ ဤအိမ်ထောင်ပြုခြင်းကို ကံကြမ္မာက စီစဉ်ကာ အုပ်စိုးခြင်း ဖြစ်ကြောင်းနှင့် ကောင်းကင်ဘုံက စီစဉ်ပြီး အုပ်စိုးခြင်းဖြစ်ကြောင့် သင် မသိခြင်းမှ လာပေသည်။ ဤအရာကို မသိဘဲလျက် သင်သည် “မည်သည့် လက်တွဲဖော်မျိုးကို ငါရှာဖွေသင့်သနည်း။ သူတို့ မည်မျှ အရပ်ရှည်သင့်သနည်း။ ၎င်းတို့ မည်သို့မည်ပုံ ဖြစ်သင့်သနည်း။ မည်သည့် ပင်ကိုစရိုက်မျိုး ၎င်းတို့ ရှိသင့်ကြသနည်း။ ၎င်းတို့ မည်မျှ ပညာတတ်သင့်သနည်း။ မည်သည့် မိသားစုမျိုးမှ ၎င်းတို့ လာသင့်သနည်း” ဟူသောအရာများကို ထပ်တလဲလဲ တွေးလျက် အမှုအရာများကို မိမိကိုယ်တိုင်အတွက် အမြဲ ဆုံးဖြတ်ချင်သည်၊ စီစဉ်၊ ရည်ရွယ်ကာ ကြံစည်ချင်ကြသည်။ သင်၏ အစီအစဉ်များ ပို၍ စေ့စပ်သေချာလေ၊ သင် စိုးရိမ်သောကရောက်လေ ဖြစ်သည်၊ ထိုသို့ဖြစ်သည်မဟုတ်လော။ သင်၏ သတ်မှတ်ချက်များ သာ၍ မြင့်မားသွားပြီး ပိုများသည့် သတ်မှတ်ချက်များများ ရှိလေ၊ သင် သာ၍ စိုးရိမ်သောကရောက်လေဖြစ်သည်၊ မှန်ပါသလော။ ပြီးလျှင် လက်တွဲဖော်တစ်ဦး ရှာတွေ့ရန် ခက်လေဖြစ်သည်၊ ဟုတ်သလော။ (ဟုတ်ပါသည်။) တစ်စုံတစ်ဦးသည် သင့်အတွက် သင့်တော်သည်၊ မသင့်တော်သည်ဆိုသည်ကို သင် မသိသည့်အခါ သင်၏ အခက်အခဲများ သာ၍ ကြီးမားလာပြီး သင်၏ အခက်အခဲများ သာ၍ ကြီးမားလေ၊ စိတ်ဖိစီးခြင်းနှင့် ပူပန်သောကတည်းဟူသော သင်၏ ခံစားချက်များ သာ၍ ပြင်းထန်လာလေဖြစ်သည်၊ မှန်သလော။ စိတ်ဖိစီးခြင်းနှင့် ပူပန်သောကတည်းဟူသော သင်၏ ခံစားချက်များ သာ၍ ပြင်းထန်လာလေ၊ ဤခံစားချက်များက သင့်ကို အရှုပ်အထွေးထဲသို့ ရောက်ရှိသွားစေလေ ဖြစ်သည်။ ထို့ကြောင့် ဤပြဿနာကို သင် မည်သို့ ဖြေရှင်းသနည်း။ အိမ်ထောင်ပြုခြင်း၏ အနှစ်သာရကို သင် နားလည်ပြီး ရှေ့ဆက်ရမည့် မှန်ကန်သည့် နည်းလမ်းနှင့် သွားရမည့် ဦးတည်ချက်ကို သင် နားလည်သည်ဆိုပါစို့၊ သို့ဆိုလျှင် အိမ်ထောင်ပြုခြင်းအတွက် ခံယူရန် မည်သည့်အရာသည် မှန်ကန်သည့် ချဉ်းကပ်မှုဖြစ်သနည်း။ သင်က “အိမ်ထောင်ပြုခြင်းသည် ဘဝတွင် ကြီးမားသော အဖြစ်အပျက်တစ်ခု ဖြစ်ပြီး လူတို့က မည်သည့်အရာကို ရွေးချယ်သည်ဖြစ်စေ ထိုအရာအားလုံးကို အချိန်ကြာမြင့်စွာက ကြိုတင်စီမံထားပြီးဖြစ်သည်။ သင်၏ အိမ်ထောင်ဖက် မည်သူဖြစ်မည်ဆိုသည်နှင့် သူတို့ မည်ကဲ့သို့ဖြစ်မည်ဆိုသည်ကို ဘုရားသခင်သည် အချိန်ကြာမြင့်စွာက စီမံကာ စီစဉ်ခဲ့ခြင်း ဖြစ်သည်။ လူတို့သည် အလွန် အလောတကြီး မဖြစ်ရ၊ သို့မဟုတ် မိမိတို့၏ နှစ်သက်မှုများကို မဆိုထားနှင့် မိမိတို့၏ စိတ်ကူးစိတ်သန်းများအပေါ် အမှီမပြုရပေ။ မိမိ၏ စိတ်ကူးစိတ်သန်းများနှင့် နှစ်သက်မှုများအပေါ် အမှီပြုခြင်းနှင့် အလောတကြီး ဖြစ်လွန်းခြင်းတို့သည် မသိနားမလည်မှု၏ သရုပ်သကန်များသာဖြစ်ပြီး လက်တွေ့အရှိတရားနှင့် မကိုက်ညီပေ။ လူတို့သည် မိမိတို့၏ စိတ်ကူးယဉ်မှုများကို အထိန်းအကွပ်မဲ့ ခွင့်မပြုရသကဲ့သို့ စိတ်ကူးစိတ်သန်းအားလုံးသည် လက်တွေ့အရှိတရားနှင့် သဘောကွဲလွဲပေသည်။ လုပ်ဆောင်ရန် လက်တွေ့အကျဆုံးသော အရာမှာ အမှုအရာများကို သူတို့ဘာသာ ဖြစ်ခွင့်ပေးပြီး သင့်အတွက် ဘုရားသခင် စီစဉ်ပေးပြီးသည့်လူကို စောင့်ဆိုင်းရန်ဖြစ်သည်”ဟု သင် ဆိုသည်။ ထို့ကြောင့် သင်၏ အခြေခံအုတ်မြစ်အဖြစ် ဤသဘောတရားနှင့် ဤလက်တွေ့ကျသည့် သိနားလည်မှုတို့ကို ရှိလျက် ဤကိစ္စရပ်နှင့်စပ်လျဉ်း၍ သင် မည်သို့ လက်တွေ့လုပ်ဆောင်သင့်သနည်း။ သင်သည် ယုံကြည်ခြင်း ရှိသင့်သည်၊ ဘုရားသခင်၏ အချိန်ကို စောင့်ဆိုင်ပြီး ဘုရားသခင်၏ အစီအစဉ်ကို စောင့်ဆိုင်းသင့်သည်။ ဘုရားသခင်သည် သင့်အတွက် ဤဘဝတွင် သင့်တော်သည့် လက်တွဲဖော် စီစဉ်ပေးပါက သင့်တော်သည့် အချိန်၊ သင့်တော်သည့် နေရာနှင့် သင့်တော်သည့် ပတ်ဝန်းကျင်တွင် ၎င်းတို့ ပေါ်ထွက်လာလိမ့်မည်။ အခြေအနေများ အသင့်ဖြစ်သည့်အချိန်တွင် ထိုအရာ ဖြစ်ပျက်လိမ့်မည်ဖြစ်ပြီး သင် လုပ်ဆောင်ရန် လိုအပ်သမျှမှာ ထိုသို့သော အချိန်ကာလတစ်ခုနှင့် ထိုသို့သော နေရာ၊ ပတ်ဝန်းကျင်တစ်ခုတွင် ဤကိစ္စရပ်နှင့် ပူးပေါင်းဆောင်ရွက်သည့်သူတစ်ဦး ဖြစ်ရန်ဖြစ်သည်။ သင်လုပ်ဆောင်နိုင်သည့် တစ်ခုတည်းသောအရာမှာ စောင့်ဆိုင်းရန်၊ ဤအချိန်ကို စောင့်ဆိုင်းရန်၊ ဤနေရာကို စောင့်ဆိုင်းရန်၊ ဤပတ်ဝန်းကျင်ကို စောင့်ဆိုင်းရန်၊ ဤလူ ပေါ်လာမည်ကို စောင့်ဆိုင်းရန်၊ ဤအရာအားလုံး ဖြစ်ပျက်ဖို့ကို စောင့်ဆိုင်းရန်ဖြစ်သည်။ တက်ကြွခြင်းဖြစ်စေ၊ မတက်ကြွခြင်းဖြစ်စေ မရှိဘဲ ထိုအစား ဤအရာအားလုံး ဖြစ်ပျက်ပြီး ရောက်ရှိဖို့အတွက် စောင့်ဆိုင်းခြင်းသာ ဖြစ်သည်။ “စောင့်ဆိုင်းခြင်း” ဟု ဆိုရာတွင် ငါအဘယ်အရာကို ဆိုလိုသနည်း။ တက်ကြွခြင်းရော မတက်ကြွခြင်းပါ မရှိဘဲ ကျိုးနွံနာခံသည့် သဘောထားတစ်ခု ရှိခြင်းကို ငါဆိုလိုသည်။ ဤသဘောထားသည့် နားပူနားဆာလုပ်ခြင်းမရှိဘဲ ရှာဖွေပြီး ကျိုးနွံနာခံတတ်သည့် သဘောထားတစ်ခု ဖြစ်သည်။ သင်သည် ဤသဘောထားမျိုးကို ခံယူပြီးသည်နှင့် အိမ်ထောင်ပြုခြင်းနှင့်ပတ်သက်၍ စိတ်ဖိစီး၊ ပူပန်သောကရောက်ပြီး စိုးရိမ်နေလိမ့်ဦးမည်လော။ (စိုးရိမ်လိမ့်မည် မဟုတ်ပါ။) အမှန်တရားများနှင့် သဘောကွဲလွဲသည့် သင်၏ တစ်ဦးချင်း အစီအစဉ်များ၊ စိတ်ကူးစိတ်သန်းများ၊ ဆန္ဒများ၊ နှစ်ခြိုက်ခြင်းများနှင့် သင်၏ မသိနားမလည်သည့် အတွေးအားလုံး ပျောက်ကွယ်သွားသည်။ ထို့နောက် သင်၏ စိတ်နှလုံးသည် တည်ငြိမ်သွားပြီး အိမ်ထောင်ပြုခြင်းနှင့်ဆိုင်သည့် ကိစ္စရပ်နှင့်ပတ်သက်၍ နောက်ထပ် အပျက်သဘောဆောင်သော စိတ်ခံစားမှုများကို သင် မခံစားရတော့ပေ။ သင်သည် ဤကိစ္စရပ်နှင့် စပ်လျဉ်း၍ စိုးရိမ်သောကကင်းသွားသည်၊ လွတ်မြောက်ကာ လွပ်လပ်သွားပြီး အမှုအရာများကို ၎င်းတို့ဘာသာ ဖြစ်ခွင့်ပေးလေသည်။ မှန်ကန်သည့် သဘောထား သင် ရှိလာသည်နှင့် သင် လုပ်ဆောင်သမျှနှင့် သင်ဖော်ပြသမျှတိုင်းသည် ယုတ္တိတန်ပြီး လျော်ကန်လာလေသည်။ သင်၏ ပုံမှန် လူ့သဘာဝ အတွင်းမှ ပင်ကိုအားဖြင့် ထင်ရှားသည့် စိတ်ခံစားမှုများသည် စိတ်ဖိစီးခြင်း၊ ပူပန်သောကနှင့် စိုးရိမ်မှုတို့ မဖြစ်နိုင်တော့ဘဲ ထိုထက် ထိုစိတ်ခံစားမှုများသည် အေးချမ်းကာ တည်ငြိမ်သွား၏။ စိတ်ခံစားမှုများသည် စိတ်ဓာတ်ကျစရာမဖြစ်၊ သို့မဟုတ် အစွန်းရောက်ခြင်း မရှိပေ။ သင် စောင့်ဆိုင်းရုံသာရှိ၏။ သင့်စိတ်နှလုံးတွင် ဤကိစ္စရပ်နှင့် စပ်လျဉ်း၍ သင့်အတွက် တစ်ခုတည်းသော လက်တွေ့လုပ်ဆောင်ခြင်းနည်းလမ်းနှင့် သဘောထားမှာ စောင့်ဆိုင်းရန်နှင့် ကျိုးနွံနာခံရန်ဖြစ်သည်။ “ကျွန်ုပ်အတွက် ဘုရားသခင် စီစဉ်သည့်အရာအားလုံးကို ကျွန်ုပ် ကျိုးနွံနာခံရန် ဆန္ဒရှိပါသည်။ ကျွန်ုပ်တွင် ကိုယ်ရေးကိုယ်တာ သတ်မှတ်ချက်များ၊ သို့မဟုတ် အစီအစဉ်များ မရှိပါ”ဟူ၍ ဖြစ်သည်။ ထို့နောက်တွင် သင်သည် ဤအပျက်သဘောဆောင်သော စိတ်ခံစားမှုများကို လက်လွှတ်ပြီးဖြစ်သည် မဟုတ်လော။ ပြီးလျှင် ထိုအရာမှာ ဤစိတ်ခံစားမှုများ မထွက်ပေါ်ရန်အလို့ငှာ ဖြစ်သည် မဟုတ်လော။ ထိုအရာများကို သင် အမှန်ခံစားရလျှင်ပင် တဖြည်းဖြည်း လက်လွှတ်မည် မဟုတ်လော။ သို့ဆိုလျှင် မည်သည့် ဖြစ်စဉ်မျိုးသည် ဤအပျက်သဘောဆောင်သော စိတ်ခံစားမှုများကို လက်လွှတ်ခြင်း ဖြစ်စဉ်ဖြစ်သနည်း။ ယင်းမှာ သမ္မာတရား လိုက်စားခြင်း၏ သရုပ်သကန်တစ်ခုလော။ ထိုအရာက သင်သည် သမ္မာတရားကို လိုက်စားကာ လက်တွေ့လုပ်ဆောင်နေကြောင်း ပြပေသည်။ သမ္မာတရား လိုက်စားခြင်းမှတစ်ဆင့် စွမ်းဆောင်ရရှိသည့် အဆုံးသတ်ရလဒ်မှာ သမ္မာတရားကို လက်တွေ့လုပ်ဆောင်ခြင်းနှင့် သက်ဆိုင်ပေသည်။ သမ္မာတရားကို လက်တွေ့လုပ်ဆောင်ခြင်းမှတစ်ဆင့် လက်တွေ့အကောင်အထည်ဖော်ခြင်း ဖြစ်သည်။ သင်သည် သမ္မာတရားကို လက်တွေ့လုပ်ဆောင်ခြင်းအဆင့်အား အောင်မြင်သည့်အခါ သင်၏ စိတ်ဖိစီးခြင်း၊ ပူပန်သောကနှင့် စိုးရိမ်မှုတို့သည် အရိပ်များကဲ့သို့ သင့်နောက်လိုက်လိမ့်မည် မဟုတ်တော့ပေ။ သင်၏ အတွင်းကျကျ စိတ်နှလုံးမှ ထိုအရာများ လုံးလုံးလျားလျား ဖယ်ရှားခံရပြီး ဖြစ်လိမ့်မည်။ ဤစိတ်ခံစားမှုများကို ဖယ်ရှားခြင်း ဖြစ်စဉ်သည် လက်လွှတ်ခြင်း ဖြစ်စဉ် ဖြစ်သလော။ (ဟုတ်ပါသည်။) သမ္မာတရားကို လက်တွေ့လုပ်ဆောင်ခြင်းသည် ဤမျှ ရိုးရှင်း၏။ လွယ်ကူသလော။ သမ္မာတရားကို လက်တွေ့လုပ်ဆောင်ခြင်းသည် အတွေးများနှင့် အမြင်များ ပြောင်းလဲခြင်းတစ်ခု ဖြစ်ပြီး အမှုအရာများအပေါ် မိမိ၏ သဘောထား ပြောင်းလဲခြင်းတစ်ခု သာ၍ပင် ဖြစ်လေသည်။ ရိုးရှင်းသည့် အပျက်သဘောဆောင်သော စိတ်ခံစားမှုတစ်ခုကို လက်လွှတ်ရန်၊ အကြင်သူသည် ဤဖြစ်စဉ်ကို လက်တွေ့လုပ်ဆောင်ကာ စွမ်းဆောင်ရရှိရမည်။ ပထမဦးစွာ မိမိ၏ အတွေးများနှင့် အမြင်များ ပြောင်းလဲခြင်းတစ်ခု၊ ထို့နောက်တွင် လက်တွေ့လုပ်ဆောင်ရန် မိမိ၏ သဘောထား ပြောင်းလဲခြင်းတစ်ခုကို တွေ့ကြုံလော့။ ထိုမတိုင်မီတွင် အကြင်သူတစ်ဦး လက်တွေ့လုပ်ဆောင်သည့် နည်းလမ်း၊ မိမိ၏ လက်တွေ့လုပ်ဆောင်ခြင်း စည်းမျဉ်းများနှင့် လက်တွေ့လုပ်ဆောင်ခြင်း လမ်းကြောင်း ပြောင်းလဲခြင်းကို ကြုံရခြင်း ဖြစ်သည်။ ထို့နောက်တွင် ထိုအပျက်သဘောဆောင်သည့် စိတ်ခံစားမှုကို သင် လက်လွှတ်ပြီး ဖြစ်မည်မဟုတ်လော။ ဤမျှရိုးရှင်းပေသည်။ “လက်လွှတ်ခြင်း”မှတစ်ဆင့် သင် စွမ်းဆောင်ရရှိသည့် နောက်ဆုံး ရလဒ်မှာ သင်သည် ဤအပျက်သဘောဆောင်သည့် စိတ်ခံစားမှု၏ နှောင့်ယှက်ခြင်း၊ စိတ်ရှုပ်စေခြင်းနှင့် ထိန်းချုပ်ခြင်း မခံရတော့သကဲ့သို့ တစ်ချိန်တည်းတွင် သင်သည် ဤအပျက်သဘောဆောင်သည့် စိတ်ခံစားမှုက ဖြစ်စေသည့် အပျက်သဘောဆောင်သော အတွေးနှင့် အမြင်မျိုးစုံတို့၏ ခြောက်လှန့်ခြင်း မခံရတော့ပေ။ ဤသို့ဖြင့် သင်သည် စိုးရိမ်သောကကင်းဝေးကာ လွတ်လပ်ပြီး လွတ်မြောက်ခြင်း ခံစားလျက် အသက်ရှင်လိမ့်မည်။ စိုးရိမ်သောကကင်းဝေးကာ လွတ်လပ်ပြီး လွတ်မြောက်မှု ခံစားရခြင်းသည် လူသား ခံစားချက်များသာ ဖြစ်သည်မှာ အမှန်ဖြစ်၏။ လူတို့ အမှန်တကယ် ရရှိသည့် အကျိုးကျေးဇူးမှာ သမ္မာတရားကို ၎င်းတို့ သိနားလည်လာကြခြင်း ဖြစ်သည်။ လူ၏ တည်ရှိခြင်း အခြေခံအကြောင်းရင်းမှာ သမ္မာတရားနှင့် ဘုရားသခင်၏ နှုတ်ကပတ်တော်များ ဖြစ်သည်။ လူတို့သည် မိမိကိုယ်ကို ကာကွယ်ခြင်းအတွက် အမျိုးမျိုးသော အပျက်သဘောဆောင်သည့် စိတ်ခံစားမှုများအတွင်းတွင် အသက်ရှင်ရန် မိမိတို့၏ စိတ်ကူးစိတ်သန်းများအပေါ် အမှီပြုပါက မိမိတို့ကိုယ်ကို ကာကွယ်ရန် မိမိတို့ကိုယ်ကို အားကိုးပြီး မိမိတို့ကိုယ်ပိုင် အစွမ်းအစများ၊ နည်းလမ်းများနှင့် နည်းစနစ်များကို အမှီပြုကာ မိမိတို့ ကိုယ်ပိုင် လမ်းကြောင်းကို လျှောက်ကြပါက ၎င်းတို့သည် သမ္မာတရားနှင့် ဘုရားသခင်ထံမှ သွေဖည်ကြပြီးဖြစ်လိမ့်မည်ဖြစ်ကာ စာတန်၏ အာဏာအောက်တွင် အလိုအလျောက် အသက်ရှင်လာမိကြလိမ့်မည်။ ထို့ကြောင့် သင်သည် ဤအလားတူ အခက်အခဲများနှင့် အခြေအနေများကို ရင်ဆိုင်ရသည့်အခါ သင်၏ စိတ်နှလုံးတွင် သိနားလည်မှု ရှိသင့်ပြီး “ဤအရာများနှင့်ပတ်သက်၍ ငါ စိုးရိမ်ရန် မလိုအပ်ပါ။ စိုးရိမ်ခြင်းတွင် အဓိပ္ပာယ်မရှိပါ။ ဉာဏ်ထက်ပြီး ပညာရှိသောလူများသည် ဘုရားသခင်ပေါ် အမှီပြုပြီး ဤအရာအားလုံးကို ဘုရားသခင်ထံ အပ်နှံလိမ့်မည်၊ သူ၏ အချုပ်အခြာအာဏာကို ကျိုးနွံနာခံလိမ့်မည်၊ ဘုရားသခင် စီစဉ်သည့် အရာအားလုံးကို စောင့်ဆိုင်းကာ ဘုရားသခင် စီစဉ်သည့် အချိန်၊ နေရာ၊ လူ သို့မဟုတ် အမှုအရာများကို စောင့်ဆိုင်းလိမ့်မည်။ လူက လုပ်ဆောင်သင့်ပြီး လုပ်ဆောင်နိုင်သည်မှာ ပူးပေါင်းဆောင်ရွက်ပြီး ကျိုးနွံနာခံရန်သာဖြစ်သည်။ ဤသည်မှာ အသိတရားအရှိဆုံးသော ရွေးချယ်မှုဖြစ်သည်”ဟု သင် အလိုအလျောက် တွေးလိမ့်မည်။ သင်သည် ဤအရာကို မလုပ်ဆောင်သကဲ့သို့ ဤသို့ လက်တွေ့လုပ်ဆောင်ခြင်း မရှိပါက ဘုရားသခင် စီစဉ်သည့် အရာရာတိုင်းသည် အဆုံးတွင် ဖြစ်ပျက်လိမ့်ဦးမည်ဖြစ်သည်။ မည်သည့်လူ၊ မည်သည့် အဖြစ်အပျက်နှင့် မည်သည့် အခြေအနေမျှ လူ၏ အလိုဆန္ဒအားဖြင့် ပြောင်းလဲမသွားနိုင်ပေ။ လူ၏ စိတ်ဖိစီးခြင်း၊ ပူပန်သောကနှင့် စိုးရိမ်မှုတို့သည် အဓိပ္ပာယ်မဲ့သည့် အနစ်နာခံမှုတစ်ခုဖြစ်ပြီး လူ၏ မိုက်မဲသော အတွေးများနှင့် မသိနားမလည်သည့် သရုပ်သကန်များသာ ဖြစ်သည်။ သင်၏ စိတ်ဖိစီးခြင်း၊ ပူပန်သောကနှင့် စိုးရိမ်မှု ခံစားချက်များက မည်မျှ နက်နဲ၊ ပြင်းထန်သည်ဖြစ်စေ၊ ကိစ္စရပ်တစ်ခုကို သင် မည်မျှ စေ့စေ့စပ်စပ် စဉ်းစားသည်ဖြစ်စေ၊ အဆုံးတွင် အချည်းနှီးဖြစ်ပြီး ဖယ်ရှားခံရမည်ဖြစ်သည်။ နောက်ဆုံး အချက်များနှင့် ရလဒ်များသည် လူ၏ အလိုဆန္ဒအားဖြင့် ပြောင်းလဲမသွားနိုင်ပေ။ လူသည် အဆုံးတွင် ဘုရားသခင်၏ အချုပ်အခြာအာဏာနှင့် အစီအစဉ်များအောက်တွင် အသက်ရှင်ရမည် ဖြစ်သည်။ ဤအရာများကို မည်သူမျှ မပြောင်းလဲနိုင်သကဲ့သို့ ဤအရာအားလုံးကို မည်သူမျှ ချိုးဖျက်လွတ်မြောက်ခြင်း မရှိနိုင်ပေ။ ထိုသို့ ဖြစ်သည် မဟုတ်လော။ (ဟုတ်ပါသည်။)

ယခုတွင် နာမကျန်းဖြစ်ခြင်းအကြောင်းကို ပြောကြစို့။ လူ၏ ဤအိုမင်းသည့် ခန္ဓာနှင့် ပတ်သက်လာသည့်အခါ မည်သည့် နာမကျန်းဖြစ်ခြင်းကို လူတို့ ရရှိသည်မှာ အရေးမကြီးပေ၊ ၎င်းတို့ သက်သာနိုင်သည်ဖြစ်စေ၊ သို့မဟုတ် မည်သည့်အတိုင်းအတာထိ ၎င်းတို့ ဆင်းရဲဒုက္ခခံရသည်ဖြစ်စေ၊ ထိုအရာတစ်ခုမျှသည် ၎င်းတို့ သဘောအတိုင်း မဟုတ်၊ အားလုံး ဘုရားသခင်၏လက်တွင် ရှိ၏။ သင်နာမကျန်းဖြစ်သည့်အခါ ဘုရားသခင်၏ စီစဉ်ညွှန်ကြားမှုများကို သင်ကျိုးနွံနာခံပြီး ဤအမှန်တရားကို သည်းညည်းခံကာ လက်ခံရန် လိုလားလျက်ရှိပါက သင့်ထံတွင် ဤနာမကျန်းဖြစ်ခြင်း ရှိနေလိမ့်ဦးမည်ဖြစ်သည်။ ဤအချက်ကို သင် လက်မခံပါက ဤနာမကျန်းဖြစ်ခြင်းကို သင် ဖယ်ရှားနိုင်ဦးမည်မဟုတ်၊ ဤသည်မှာ အမှန်တရားတစ်ခုဖြစ်၏။ သင်သည် သင်၏ နာမကျန်းမှုကို တစ်ရက်တာ အပြုသဘောဆောင်စွာ ရင်ဆိုင်နိုင်သည်၊ သို့မဟုတ် တစ်ရက်တာ အပျက်သဘောဆောင်စွာ ရင်ဆိုင်နိုင်သည်။ ဆိုလိုသည်မှာ သင်၏ သဘောထားက မည်သို့ဖြစ်ပါစေ သင် နာမကျန်းဖြစ်သည်ဆိုသည့် အချက်ကို သင် မပြောင်းလဲနိုင်ပေ။ ဉာဏ်ထက်သည့်လူများသည် မည်သည့် ရွေးချယ်မှုကို လုပ်ဆောင်ကြသနည်း။ ပြီးလျှင် မိုက်မဲသည့်လူများသည် မည်သည့် ရွေးချယ်မှုကို ပြုလုပ်ကြသနည်း။ မိုက်မဲသောလူများသည် စိတ်ဖိစီးခြင်း၊ ပူပန်သောကနှင့် စိုးရိမ်မှု ခံစားချက်များဖြင့် အသက်ရှင်ရန် ရွေးချယ်ကြလိမ့်မည်။ ၎င်းတို့သည် ဤခံစားချက်များတွင် နွံပင် နစ်လာကြလိမ့်မည်ဖြစ်ပြီး ပြန်ထွက်ရန် ဆန္ဒရှိလိမ့်မည် မဟုတ်။ ၎င်းတို့ကို ပေးထားသည့် မည်သည့်အကြံကိုမျှ ၎င်းတို့ နားမထောင်ကြသကဲ့သို့ “အို၊ ဤနာမကျန်းဖြစ်ခြင်းကို ငါအဘယ်သို့ ရရှိခဲ့ပါသနည်း။ ပင်ပန်းခြင်းက ဖြစ်စေခဲ့သည်လား။ စိုးရိမ်မှုက ဖြစ်စေခဲ့သလော။ သို့မဟုတ် အရှက်အကြောက်က ဖြစ်စေခဲ့သလော”ဟု တွေးဆကြသည်။ နေ့စဉ် ၎င်းတို့က “ထိုအရာကို အဘယ်ကြောင့် ငါ သတိမထားမိခဲ့သနည်း။ ငါ အဘယ်သို့ဖြစ်ပြီး အလွန် နုံအကာ မိမိတာဝန်ကို အလွန် ရိုးသားစွာ ထမ်းဆောင်နိုင်ခဲ့ရသနည်း။ အခြားသူတို့မှာမူ နှစ်စဉ် ကျန်းမာရေး ဆေးစစ်မှုရရှိကြပြီး အနည်းဆုံး ၎င်းတို့၏ သွေးပေါင်ချိန်တိုင်းကာ ဓာတ်မှန်ရိုက်ကြရသည်။ ငါ ကျန်းမာရေး ဆေးစစ်မှု သွားခံယူသင့်သည်ကို ငါ အဘယ်ကြောင့် သဘောမပေါက်ခဲ့ရသနည်း။ အခြားလူများသည် အလွန် ဂရုတစိုက် အသက်ရှင်ကြသည်။ အဘယ်သို့ ငါသည် အလွန် ထုံထိုင်းစွာ အသက်ရှင်ခဲ့ရသနည်း။ ဤနာမကျန်းမှုကို ငါ ရခဲ့ပြီး ထိုအရာကို သိပင်မသိခဲ့ပါ။ အို၊ ဤနာမကျန်းဖြစ်ခြင်းအတွက် ငါ ကုသမှု ခံယူရမည်။ မည်သည့် ကုသမှုကို ငါ ရနိုင်သနည်း”ဟု တွေးလျက် ၎င်းတို့ မည်သို့ နာမကျန်းဖြစ်ပြီး ထိုနာမကျန်းဖြစ်ခြင်းက မည်သည့်အချိန်တွင် စတင်ခဲ့သည်ဆိုသည်တို့ကို ၎င်းတို့ တွေးကြလေသည်။ ထို့နောက် ဤနာမကျန်းဖြစ်ခြင်းကို ၎င်းတို့ မည်သို့ ရရှိခဲ့သည်၊ မည်သည့်အရာက ဖြစ်စေခဲ့သည်၊ တရုတ်ဆေးပညာဖြင့် မည်သို့ ကုသရမည်၊ အနောက်တိုင်းဆေးပညာဖြင့် မည်သို့ ကုသရမည်ဆိုသည်နှင့် မည်သည့် ရိုးရာဆေးမြီးတိုများ ရှိသည်ဆိုသည်တို့ကို အွန်လိုင်းတွင် သွားရှာဖွေကြသည်။ ဤအရာအားလုံးကို ၎င်းတို့ စိစစ်ရှာဖွေကြသည်။ ထို့နောက်တွင် နာမကျန်းဖြစ်ရခြင်းနှင့်ပတ်သက်၍ အမြဲ စိုးရိမ်၊ သောကရောက်ပြီး စိတ်မရှည်ဖြစ်ကာ အိမ်တွင် တရုတ်ဆေးကို သောက်ကြပြီးနောက် အနောက်တိုင်းဆေးကို သောက်၍ အချိန်ကြာလာသည်နှင့်အမျှ မိမိတို့တာဝန် ထမ်းဆောင်ခြင်းကို ရပ်လိုက်ကြသည်။ ဘုရားသခင်၌ ၎င်းတို့၏ ယုံကြည်ခြင်းကို စွန့်ပယ်လိုက်ကြသည်။ ယုံကြည်ခြင်းကို ရပ်တန့်ကာ မိမိတို့၏ နာမကျန်းဖြစ်ခြင်းကို မည်သို့ ကုသရမည်ဆိုသည်ကိုသာ တွေးကြလေသည်။ ၎င်းတို့၏ တာဝန်မှာ ယခုတွင် မိမိတို့၏ နာမကျန်းဖြစ်ခြင်းကို ကုသခြင်း ဖြစ်သည်။ ၎င်းတို့သည် မိမိတို့၏ နာမကျန်းဖြစ်ခြင်းအားဖြင့် စိုးမိုးခြင်းခံရကြသည်၊ နာမကျန်း ဖြစ်သွားရခြင်းနှင့်ပတ်သက်၍ နေ့စဉ် ၎င်းတို့ စိတ်ဖိစီးပြီး တစ်ယောက်ယောက်ကို ၎င်းတို့ တွေ့သည့်အခါ “အို၊ ဤနာမကျန်း ဖြစ်ခြင်းကို ကျွန်ုပ် ဤသို့ ရခဲ့သည်။ ငါ့ထံ ဖြစ်ပျက်နေသည့်အရာသည် သင့်အတွက် သင်ခန်းစာတစ်ခု ဖြစ်ပါစေ၊ ပြီးလျှင် သင် နာမကျန်းဖြစ်သည့်အခါ သွားစစ်ဆေးပြီး ကုသမှု ခံယူရမည်ဖြစ်သည်။ သင်၏ ကျန်းမာရေးကို ဂရုစိုက်ခြင်းသည် အရေးအကြီးဆုံး ဖြစ်ပါသည်။ သင်သည် စဉ်းစားဉာဏ်ရှိရမည်ဖြစ်ပြီး အလွန် မထုံထိုင်းရပါ”ဟု ပြောကြသည်။ ၎င်းတို့ အမှတ်မထင် တွေ့ဆုံသည့်သူတိုင်းကို ဤအရာများ ပြောကြသည်။ နာမကျန်း ဖြစ်ရခြင်းအားဖြင့် ၎င်းတို့တွင် ဤအတွေ့အကြုံရှိပြီး ဤသင်ခန်းစာ သင်ယူကြလေသည်။ ၎င်းတို့ နာမကျန်းဖြစ်သည်နှင့် စားသည့်အခါ ဂရုစိုက်ကြပြီး လမ်းလျှောက်ကြသည့်အခါ ဂရုစိုက်ကြကာ မိမိတို့ကိုယ်တိုင်၏ ကျန်းမာရေးကို မည်သို့ ဂရုစိုက်ရမည်ဆိုသည်ကို ၎င်းတို့ သင်ယူကြသည်။ အဆုံးတွင် ၎င်းတို့ ကောက်ချက်တစ်ခု ချကြသည်။ “လူတို့သည် မိမိတို့ကိုယ်တိုင်၏ ကျန်းမာရေးကို ဂရုစိုက်ရန် မိမိကိုယ်ကိုသာ အားကိုးရမည်။ ဤပြီးခဲ့သည့် နှစ်အနည်းငယ်တွင် ကျွန်ုပ်၏ ကျန်းမာရေးကို စောင့်ရှောက်ရန် ကျွန်ုပ် သိပ်အာရုံမစိုက်ခဲ့သကဲ့သို့ ကျွန်ုပ် အာရုံမစိုက်မိသည့် အခိုက်တွင် ဤသို့ နာမကျန်းဖြစ်သွားသည်။ ကံကောင်းထောက်မစွာ ကျွန်ုပ် စောစော သိခဲ့ရသည်။ နောက်မှ သိခဲ့ရမည်ဆိုပါက ကျွန်ုပ် အဆုံးသတ်သွားပေမည်။ ငယ်သည့်အရွယ်တွင် နာမကျန်းဖြစ်ပြီး သေဆုံးဖို့ဆိုသည်မှာ အလွန် ကံခေခြင်းဖြစ်ပေမည်။ ကျွန်ုပ်သည် ဘဝကို မွေ့လျော်ခံစားနိုင်ခြင်းပင် မရှိသေးပါ။ ကျွန်ုပ် မစားရသေးသည့် စားဖို့ကောင်းသောအရာများစွာရှိပြီး မရောက်ဖူးသေးသည့် ပျော်စရာကောင်းသည့် နေရာများစွာ ရှိသည်”ဟူ၍ ဖြစ်သည်။ ၎င်းတို့ နာမကျန်းဖြစ်ကာ ဤကောက်ချက်ဆွဲကြသည်။ ၎င်းတို့ နာမကျန်းဖြစ်သော်လည်း မသေကြသကဲ့သို့ မိမိတို့ကိုယ်ကို ပါးနပ်ပြီး နာမကျန်းဖြစ်ခြင်းကို အချိန်မီ သိလိုက်ရသည်ဟု ယုံကြည်ကြသည်။ ဤအရာအားလုံးသည် ဘုရားသခင်၏ အချုပ်အခြာအာဏာကြောင့်ဖြစ်ပြီး သူ ကြိုတင်စီမံထားခြင်းဖြစ်ကြောင်း ပြီးလျှင် တစ်စုံတစ်ဦးသည် သေမည်မဟုတ်ပါက နာမကျန်းဖြစ်ခြင်းဖြင့် ၎င်းတို့ မည်မျှ ပြင်းထန်စွာ ထိုးနှက်ခံရသည်ဖြစ်စေ မသေနိုင်သေးသကဲ့သို့ တစ်စုံတစ်ဦးသည် သေဆုံးရမည်ဆိုပါက နာမကျန်းမဖြစ်ဘဲနှင့်ပင်လျှင် သေကြလိမ့်မည်ဖြစ်သည်။ ဤအရာကို ၎င်းတို့ နားမလည်ကြပေ။ ၎င်းတို့၏ နာမကျန်းဖြစ်ခြင်းက ၎င်းတို့ကို လိမ္မာပါးနပ်စေပြီးဖြစ်သည်ဟု ၎င်းတို့ ယုံကြည်ကြချိန်တွင် အမှန်၌ ၎င်းတို့၏ “လိမ္မာပါးနပ်မှု”နှင့်ပတ်သက်၍ ၎င်းတို့ အတွေးလွန်ကြခြင်းဖြစ်ကာ အလွန် မိုက်မဲကြပေသည်။ သမ္မာတရားလိုက်စားသည့် လူများက နာမကျန်းဖြစ်ခြင်း ကြုံရသည့်အခါ စိတ်ဖိစီးခြင်း၊ ပူပန်သောကနှင့် စိုးရိမ်မှု ခံစားချက်များတွင် ၎င်းတို့ နွံနစ်လာကြလိမ့်မည်လော။ (နွံနစ်လာကြလိမ့်မည် မဟုတ်ပါ။) နာမကျန်းဖြစ်ခြင်းအပေါ် မည်သည့် ချဉ်းကပ်နည်းကို ၎င်းတို့ ခံယူကြလိမ့်မည်နည်း။ (ပထမဦးစွာ ၎င်းတို့ ကျိုးနွံနာခံနိုင်ကြပြီး ထို့နောက်တွင် ၎င်းတို့ နာမကျန်းဖြစ်စဉ်တွင် ဘုရားသခင်၏ ရည်ရွယ်ချက်များကို နားလည်ရန် ကြိုးစားကာ ၎င်းတို့တွင် မည်သည့် ဖောက်ပြန်ပျက်စီးသော စိတ်သဘောထားများရှိကြသည်ကို သုံးသပ်ကြသည်။) ဤစကားအနည်းငယ်သည် ပြဿနာကို ဖြေရှင်းနိုင်သလော။ ၎င်းတို့ လုပ်ဆောင်သမျှမှာ သုံးသပ်ခြင်းဖြစ်ပါက မိမိတို့၏ နာမကျန်းဖြစ်ခြင်းကို ကုသရန် ၎င်းတို့ လိုအပ်လိမ့်ဦးမည် မဟုတ်လော။ (ကုသမှုကိုလည်း ၎င်းတို့ ရှာဖွေကြပါလိမ့်မည်။) ဟုတ်ပေ၏၊ ထိုအရာမှာ ကုသသင့်သည့် ရောဂါတစ်ခု၊ အကြီးစား နာမကျန်းဖြစ်ခြင်းတစ်ခု၊ သို့မဟုတ် ကုသမှု မရှာဖွေလျှင် ပိုဆိုးသွားနိုင်သည့် နာမကျန်းဖြစ်ခြင်းတစ်ခုဖြစ်ပါက ထိုရောဂါကို ကုသရမည်။ ဤသည်မှာ ဉာဏ်ထက်သည့်လူများ လုပ်ဆောင်သည့်အရာ ဖြစ်သည်။ မိုက်မဲသည့်လူများ နာမကျန်းမဖြစ်သည့်အခါ “အို၊ ငါ နာမကျန်းဖြစ်နိုင်သွားနိုင်သလော။ နာမကျန်းဖြစ်လျှင် ပိုဆိုးသွားလိမ့်မည်လော။ ထိုရောဂါကို ငါ ရလိမ့်မည်လော။ ထိုရောဂါကို ငါ တကယ်ရသွားပါက သေချိန်မတိုင်ဘဲ သေလိမ့်မည်လော။ ငါ သေသည့်အခါ အလွန်နာကျင်လိမ့်မည်လော။ ပျော်ရွှင်ချမ်းမြေ့သည့် ဘဝတစ်ခုကို ငါ အသက်ရှင်ရလိမ့်မည်လော။ ထိုရောဂါကို ငါ ရသွားလျှင် ငါ၏ သေခြင်းအတွက် အစီအစဉ်များပြုလုပ်ပြီး ဘဝကို တတ်နိုင်သမျှမြန်မြန် မွေ့လျော်ခံစားသင့်သလော”ဟု အမြဲ စိုးရိမ်ကြသည်။ မိုက်မဲသောလူများသည် ဤကဲ့သို့သော အရာများနှင့်ပတ်သက်၍ မကြာခဏ စိတ်ဖိစီး၊ သောကရောက်ပြီး စိုးရိမ်ကြလိမ့်မည်။ ဤကိစ္စရပ်တွင် ၎င်းတို့သည် သမ္မာတရားကို လုံးဝ မရှာဖွေကြချေ၊ သို့မဟုတ် ၎င်းတို့ နားလည်သင့်သည့် သမ္မာတရားများကို မရှာဖွေကြချေ။ သို့ရာတွင် ဉာဏ်ထက်သောလူများမှာမူ အခြားတစ်စုံတစ်ဦး နာမကျန်ဖြစ်သွားသည့်အချိန်တွင်ဖြစ်စေ၊ ၎င်းတို့ကိုယ်တိုင် နာမကျန်းမဖြစ်သေးသည့်အချိန်တွင်ဖြစ်စေ ဤကိစ္စရပ်တွင် သိနားလည်မှုနှင့် ထိုးထွင်းအမြင်အချို့ ရှိကြလေသည်။ ထို့ကြောင့် မည်သည့် သိနားလည်မှုနှင့် ထိုးထွင်းအမြင်တို့ကို ၎င်းတို့ ရှိသင့်ကြသနည်း။ ဦးစွာပထမ တစ်စုံတစ်ဦးသည် စိတ်ဖိစီး၊ သောကရောက်ပြီး စိုးရိမ်နေရုံဖြင့် နာမကျန်းဖြစ်ခြင်းသည် သူ့ကို ကျော်သွားမည်လော။ (ကျော်မည်မဟုတ်ပါ။) ငါ့ကို ပြောလော့၊ တစ်စုံတစ်ဦးသည် နာမကျန်းဖြစ်ခြင်းတစ်ခုခုဖြင့် နာမကျန်းဖြစ်မည့်အချိန်၊ အသက်အရွယ်တစ်ခုခုတွင် ၎င်းတို့၏ ကျန်းမာရေးက မည်ကဲ့သို့ ဖြစ်မည်ဆိုသည်နှင့် အကြီးစား၊ သို့မဟုတ် ဆိုးရွားသည့် နာမကျန်းဖြစ်ခြင်းတစ်ခုခုကို ၎င်းတို့ ကူးစက်ရရှိမည်လောဆိုသည်တို့သည် ကံစီမံပြီးသား ဖြစ်သည် မဟုတ်လော။ ဖြစ်ပေ၏၊ ပြီးလျှင် ယင်းမှာ သေချာပေသည်၊ သင့်ကို ငါ ပြောမည်။ ယခုတွင် ဘုရားသခင်က သင့်အတွက် အမှုအရာများကို ကြိုတင်စီမံပုံအား ငါတို့ ဆွေးနွေးမည်မဟုတ်။ လူတို့၏ သွင်ပြင်များ၊ မျက်နှာပေါက်များ၊ ခန္ဓာကိုယ်အချိုးအစားနှင့် ၎င်းတို့၏ မွေးရက်များကို အားလုံး ရှင်းလင်းစွာ သိရှိထားပေသည်။ ဘာသာတရားမရှိသည့် နတ်ကတော်များ၊ ဗေဒင်ဆရာများ၊ နက္ခတ်ဗေဒပညာရှင်များနှင့် လူတို့၏ လက္ခဏာများကို အတိတ်နိမိတ်ကောက်နိုင်သည့်သူများသည် လူတို့၏ လက္ခဏာများ၊ မျက်နှာများနှင့် မွေးရက်များမှ မည်သည့်အချိန်တွင် ၎င်းတို့ ကပ်ဘေးတစ်ခု ရှိမည်ဆိုသည်နှင့် မည်သည့်အချိန်တွင် ကံအကြောင်းမလှခြင်းတစ်ခုခု ကြုံရမည်ဆိုသည်တို့ကို ပြောနိုင်ကြသည်။ ဤအရာအားလုံးကို သတ်မှတ်ထားနှင့်ပြီးဖြစ်သည်။ ထို့ကြောင့် တစ်စုံတစ်ဦး နာမကျန်းဖြစ်သည့်အခါ ယင်းကို မောပန်းနွမ်းနယ်မှု၊ ဒေါသခံစားမှုများက ဖြစ်စေသည့်အလား၊ သို့မဟုတ် ၎င်းတို့ ဆင်းရဲနုံချာစွာ အသက်ရှင်နေထိုင်ပြီး အာဟာရချို့တဲ့ကြသောကြောင့်ဖြစ်သည့်အလား ထင်ရနိုင်သည်။ အပေါ်ယံတွင် ဤသို့ ထင်ကောင်းထင်ရနိုင်သည်။ ဤအခြေအနေသည် လူတိုင်းနှင့် သက်ဆိုင်သောကြောင့် သက်တူရွယ်တူ အုပ်စုထဲရှိ လူအချို့သည် အဘယ်ကြောင့် ဤရောဂါရသော်လည်း အခြားသူများက မရကြသနည်း။ ဤကဲ့သို့ဖြစ်ရန် ကံစီမံထားခြင်း ဖြစ်သလော။ (ဟုတ်ပါသည်။) သာမန်လူ၏ ဝေါဟာရအရဆိုလျှင် ကံစီမံထားခြင်း ဖြစ်သည်။ ထိုအရာကို သမ္မာတရားနှင့် ကိုက်ညီသည့် စကားများဖြင့် ငါတို့ မည်သို့ ဆိုကြသနည်း။ ဤအရာအားလုံးသည် ဘုရားသခင်၏ အချုပ်အခြာအာဏာနှင့် အစီအစဉ်များအောက်တွင် ဖြစ်လာခြင်း ဖြစ်သည်။ ထို့ကြောင့် သင်၏ အစားအသောက်၊ နေရာထိုင်ခင်းနှင့် အသက်ရှင်နေထိုင်မှု ပတ်ဝန်းကျင်တို့က မည်သည့်အရာဖြစ်စေ၊ ထိုအရာများသည် သင် နာမကျန်းဖြစ်မည့်အချိန်၊ သို့မဟုတ် မည်သည့် နာမကျန်းဖြစ်ခြင်းက သင့်ကို ဖိစီးနှိပ်စက်မည်ဆိုသည်တို့နှင့် မည်သည့် ပတ်သက်မှုမျှ မရှိပေ။ ဘုရားသခင်ကို မယုံကြည်သည့် လူများသည် ဓမ္မဓိဋ္ဌာန်ကျသော ရှုထောင့်တစ်ခုမှ အကြောင်းရင်းများကို အမြဲရှာဖွေကြပြီး “သင်လေ့ကျင့်ခန်းပိုလုပ်ပြီး ဟင်းသီးဟင်းရွက် ပိုစားကာ အသား လျော့စားရမည်”ဟု ဆိုလျက် နာမကျန်းဖြစ်ခြင်း၏ အကြောင်းတရားများကို အမြဲအလေးထားကြသည်။ အမှန်တကယ် ထိုသို့ ဖြစ်သလော။ မည်သည့်အသားမျှ လုံးဝ မစားသည့်လူများသည်လည်း သွေးတိုးနှင့် ဆီးချိုတို့ကို အလားတူ ရနေနိုင်ဆဲဖြစ်ပြီး သက်သတ်လွတ်သမားများသည် မြင့်မားသည့် ကိုလက်စထရောဓာတ် ရှိနိုင်ဆဲ ဖြစ်သည်။ ဆေးပညာသည် ဤအရာများအတွက် မှန်ကန်တိကျသော၊ သို့မဟုတ် ယုတ္တိတန်သော ရှင်းလင်းချက် မပေးထားပေ။ သင့်ကို ငါ ပြောမည်၊ လူအတွက် ဘုရားသခင် ဖန်ဆင်းပြီးသည့် မတူကွဲပြားသော အစားအစာအားလုံးသည် လူက စားရမည့် အစားအစာများ ဖြစ်သည်။ အလွန်အကျွံ စားမည့်အစား ချင့်ချင့်ချိန်ချိန်သာ စားလော့။ သင်၏ ကျန်းမာရေးကို မည်သို့ ဂရုစိုက်ရမည်ဆိုသည်ကို သင်ယူရန် လိုအပ်သော်လည်း နာမကျန်းဖြစ်ခြင်းအား မည်သို့ ကာကွယ်တားဆီးရမည်ဆိုသည်ကို အမြဲ လေ့လာလိုခြင်းသည် မှားယွင်း၏။ ငါတို့ ယခုတင် ပြောသည့်အတိုင်းပင် တစ်စုံတစ်ဦး၏ ကျန်းမာရေးသည် အသက်အရွယ်တစ်ခုခုတွင် မည်ကဲ့သို့ ဖြစ်လိမ့်မည်ဆိုသည်နှင့် အကြီးစား နာမကျန်းဖြစ်ခြင်းတစ်ခု ၎င်းတို့ ကူးစက်ရရှိမည် မရရှိမည်ဆိုသည်တို့ကို ဘုရားသခင်က အားလုံး စီစဉ်ထားပေသည်။ ဘာသာတရားမရှိသူများသည် ဘုရားသခင်ကို မယုံကြည်ကြသကဲ့သို့ လက်ဖဝါးများ၊ မွေးရက်များနှင့် မျက်နှာများဖြင့် ဤအရာများကို ကြည့်ပေးရန် တစ်စုံတစ်ဦးကို သွားရှာကြပြီး ဤအရာများကို ၎င်းတို့ ယုံကြည်ကြလေသည်။ သင်သည် ဘုရားသခင်ကို ယုံကြည်ပြီး တရားဒေသနာများနှင့် သမ္မာတရားအပေါ် မိတ်သဟာယများကို မကြာခဏ နားထောင်သောကြောင့် ဤအရာကို သင်မယုံကြည်ပါက သင်သည် မယုံကြည်သူတစ်ဦးသာ ဖြစ်သည်။ အရာရာက ဘုရားသခင်၏ လက်ထဲတွင်ရှိသည်ကို သင် အမှန်တကယ် ယုံကြည်ပါက ဤအရာများကို သင် ယုံကြည်သင့်သည်။ ဆိုးရွားသည့် နာမကျန်းဖြစ်ခြင်း၊ အကြီးစား နာမကျန်းဖြစ်ခြင်း၊ အသေးစား နာမကျန်းဖြစ်ခြင်းနှင့် ကျန်းမာရေးတို့ အားလုံးသည် ဘုရားသခင်၏ အချုပ်အခြာအာဏာနှင့် အစီအစဉ်များအောက်တွင် ကျရောက်ပေသည်။ ဆိုးရွားသည့် နာမကျန်းဖြစ်ခြင်းတစ်ခု ဖြစ်ပေါ်ခြင်းနှင့် အသက်အရွယ်တစ်ခုခုတွင် တစ်စုံတစ်ဦး၏ ကျန်းမာရေး မည်ကဲ့သို့ဖြစ်မည်ဆိုသည်တို့မှာ မတော်တဆဖြစ်သည့်အရာများ မဟုတ်သကဲ့သို့ ဤအရာကို နားလည်ရန်မှာ အပြုသဘောဆောင်ပြီး တိကျမှန်ကန်သည့် သိနားလည်မှု ရှိရန် ဖြစ်သည်။ ဤသည်မှာ သမ္မာတရားနှင့် ကိုက်ညီပါသလော။ (ကိုက်ညီပါသည်။) သမ္မာတရားနှင့် ကိုက်ညီသည်၊ သမ္မာတရားဖြစ်သည်၊ ဤအရာကို သင် လက်ခံသင့်ပြီး ဤကိစ္စရပ်အပေါ် သင်၏ သဘောထားနှင့် အမြင်များ ပြောင်းလဲသင့်ပေသည်။ ပြီးလျှင် ဤအရာများ ပြောင်းလဲသွားသည်နှင့် မည်သည့်အရာ ပြေလည်သွားပါသနည်း။ သင်၏ စိတ်ဖိစီးခြင်း၊ ပူပန်သောကနှင့် စိုးရိမ်မှု ခံစားချက်များ ပြေလည်သွားသည် မဟုတ်လော။ အနည်းဆုံးအနေဖြင့် နာမကျန်းဖြစ်ခြင်းနှင့်ပတ်သက်သည့် စိတ်ဖိစီးခြင်း၊ ပူပန်သောကနှင့် စိုးရိမ်မှုတည်းဟူသော သင်၏ အပျက်သဘောဆောင်သည့် စိတ်ခံစားမှုများသည် သဘောတရားအရ ပြေလည်သွားပေသည်။ သင်၏ သိနားလည်မှုသည် သင်၏ အတွေးများနှင့် အမြင်များကို ပြောင်းလဲစေပြီးဖြစ်သောကြောင့် သင်၏ အပျက်သဘောဆောင်သည့် စိတ်ခံစားမှုများကို ဖြေရှင်းပေးသည်။ ဤသည်မှာ သွင်ပြင်လက္ခဏာတစ်ခု ဖြစ်သည်။ တစ်စုံတစ်ဦး နာမကျန်းဖြစ်မည် မဖြစ်မည်၊ မည်သည့် ဆိုးရွားသော နာမကျန်းဖြစ်ခြင်းကို သူ ရရှိမည်ဆိုသည်နှင့် ဘဝ၏ အဆင့်တစ်ခုစီတွင် ၎င်း၏ ကျန်းမာရေးက မည်ကဲ့သို့ ဖြစ်မည်ဆိုသည်တို့ကို လူ၏ အလိုဆန္ဒအားဖြင့် ပြောင်းလဲ၍မရနိုင်ဘဲ ထိုထက် အားလုံးကို ဘုရားသခင်က ကြိုတင်စီမံထားခြင်း ဖြစ်သည်။ လူအချို့က “သို့ဆိုလျှင် ကျွန်ုပ် နာမကျန်းမဖြစ်လိုလျှင် အဆင်ပြေပါသလား။ ကျွန်ုပ်ထံမှ နာမကျန်းဖြစ်ခြင်းကို ယူဆောင်သွားရန် ဘုရားသခင်ကို ကျွန်ုပ် တောင်းလျှောက်လိုလျှင် အဆင်ပြပါသလား။ ဤဘေးဒုက္ခနှင့် ကံအကြောင်းမလှခြင်းမှ လွတ်ကင်းအောင် ကျွန်ုပ်ကို ဦးဆောင်လမ်းပြပေးဖို့ ဘုရားသခင်ကို ကျွန်ုပ် တောင်းလျှောက်လိုလျှင် အဆင်ပြေပါသလား”ဟု ဆိုကြသည်။ သင်တို့ မည်သို့ တွေးထင်ကြသနည်း။ ဤအရာများ အဆင်ပြေပါသလော။ (အဆင်မပြေပါ။) သင်သည် ဤအရာကို ထိုမျှသေချာမှုဖြင့် ပြောဆိုသော်လည်း ဤအရာများကို မည်သူမျှ ရှင်းလင်းစွာ နားမလည်နိုင်ပေ။ တစ်စုံတစ်ဦးသည် မိမိ၏ တာဝန်ကို သစ္စာစောင့်သိစွာ ထမ်းဆောင်ပြီး သမ္မာတရားကို လိုက်စားရန် စိတ်ပိုင်းဖြတ်ချက် ရှိကောင်းရှိကာ ဘုရားအိမ်တော်ရှိ အချို့သောအလုပ်အတွက် ၎င်းသည် အလွန် အရေးပါကောင်းပါနိုင်သည်။ ပြီးလျှင် ဘုရားသခင်သည် သူ၏ အမှုတော်အတွက် တာဝန်ယူလိမ့်မည်ဖြစ်သဖြင့် ၎င်း၏ တာဝန်၊ ၎င်း၏ အလုပ်နှင့် ၎င်း၏ ရုပ်ပိုင်းဆိုင်ရာ အားအင်နှင့် ခွန်အားတို့ကို ထိခိုက်သည့် ဤဆိုးရွားသော နာမကျန်းဖြစ်ခြင်းကို ၎င်းတို့ထံမှ ယူဆောင်ကောင်း ယူဆောင်သွားနိုင်သည်။ သို့ရာတွင် ဤကဲ့သို့သော လူတစ်ဦး ရှိပါ၏လော။ ဤသို့ မည်သူဖြစ်လေသနည်း။ သင် မသိပေ၊ ဟုတ်သလော။ ဤကဲ့သို့သော လူများ ရှိကောင်းရှိနိုင်သည်။ ဤကဲ့သို့သော လူများ အမှန်တကယ် ရှိမည်ဆိုပါက ဘုရားသခင်သည် ၎င်းတို့၏ နာမကျန်းဖြစ်ခြင်း၊ သို့မဟုတ် ကံအကြောင်း မလှသည့်ဖြစ်ရပ်ကို စကားတစ်ခွန်းမျှဖြင့် ယူဆောင်သွားနိုင်မည် မဟုတ်လော။ အတွေးတစ်ချက်မျှဖြင့် ထိုအရာကို ဘုရားသခင် လုပ်ဆောင်နိုင်မည် မဟုတ်လော။ ဘုရားသခင်၏ အတွေးမှာ “ဤလူသည် ဤအသက်အရွယ်တွင် တစ်လလ၌ နာမကျန်းဖြစ်ခြင်းတစ်ခု ကြုံရလိမ့်မည်။ ယခုတွင် ၎င်းသည် မိမိ၏ အလုပ်နှင့် အလုပ်များနေသောကြောင့် ဤနာမကျန်းဖြစ်ခြင်းကို ရမည်မဟုတ်။ ဤနာမကျန်းဖြစ်ခြင်းကို ၎င်းတွေ့ကြုံရန် မလိုအပ်ပါ။ ထိုအရာက ၎င်းကို ကျော်လွန်ပါလေ့စေ”ဟူ၍ ဖြစ်သည်။ ဤအရာ အဘယ်ကြောင့် မဖြစ်သင့်သည်ဆိုသည့် အကြောင်းရင်း မရှိသကဲ့သို့ ဘုရားသခင်ထံမှ စကားတစ်ခွန်းသာ လိုပေမည်၊ မှန်သလော။ သို့ရာတွင် ထိုသို့သော ကောင်းချီးတစ်ခုကို အဘယ်သူ ရရှိနိုင်မည်နည်း။ ထိုသို့သော စိတ်ပိုင်းဖြတ်ခြင်းနှင့် သစ္စာစောင့်သိခြင်းကို အမှန်တကယ် ပိုင်ဆိုင်ပြီး ဘုရားသခင်၏ အမှုတော်တွင် ဤလုပ်ငန်းဆောင်တာကို အမှန်တကယ် အစေခံနိုင်သူ မည်သူမဆို ထိုသူအတွက် ထိုသို့သော ကောင်းချီးမင်္ဂလာတစ်ခုကို ရရှိရန် ဖြစ်နိုင်ပေသည်။ ဤသည်မှာ ငါတို့ ဆွေးနွေးရန် လိုအပ်သည့် အကြောင်းအရာ မဟုတ်သောကြောင့် ယခု ထိုအကြောင်းကို ငါတို့ ပြောဆိုဆွေးနွေးမည် မဟုတ်။ နာမကျန်းဖြစ်ခြင်းအကြောင်းကို ငါတို့ ပြောဆိုဆွေးနွေးနေခြင်း ဖြစ်သည်။ ဤသည်မှာ မိမိတို့၏ တစ်သက်တာအတွင်း လူအများစု တွေ့ကြုံရမည့် တစ်စုံတစ်ရာဖြစ်သည်။ ထို့ကြောင့် မည်သည့် အချိန်၊ သို့မဟုတ် မည်သည့် အသက်အရွယ်တွင် လူတို့၏ ခန္ဓာကိုယ်များကို ဖိစီးမည့် နာမကျန်းဖြစ်ခြင်း အမျိုးအစားနှင့် ၎င်းတို့၏ ကျန်းမာရေးက မည်ကဲ့သို့ဖြစ်မည်ဆိုသည်တို့မှာ ဘုရားသခင် စီစဉ်ထားသည့် အရာအားလုံးဖြစ်ပြီး လူတို့သည် မိမိတို့ကိုယ်တိုင်အတွက် ဤအရာများကို ဆုံးဖြတ်၍မရနိုင်ပေ။ လူတစ်ဦး မွေးဖွားလာသည့်အချိန်ကဲ့သို့ပင်ဖြစ်သည်၊ ၎င်းသည် မိမိကိုယ်တိုင်အတွက် မဆုံးဖြတ်နိုင်ပေ။ ထို့ကြောင့် သင့်ကိုယ်သင်အတွက် ဆုံးဖြတ်၍မရနိုင်သည့် အရာများနှင့်ပတ်သက်၍ စိတ်ဖိစီး၊ သောကရောက်ပြီး စိုးရိမ်ခြင်းသည် မိုက်မဲသည် မဟုတ်လော။ (မိုက်မဲပါသည်။) လူတို့သည် မိမိတို့ဘာသာ ဖြေရှင်းနိုင်သည့် အရာများကို ဖြေရှင်းခြင်းအား အစပြုသင့်ပြီး မိမိတို့ဘာသာ မလုပ်ဆောင်နိုင်သည့် အရာများအတွက်မူ ဘုရားသခင်ကို စောင့်ဆိုင်းသင့်၏။ လူတို့သည် ဘုရားသခင်ကို တိတ်ဆိတ်စွာ ကျိုးနွံနာခံပြီး ၎င်းတို့ကို ကွယ်ကာရန် တောင်းလျှောက်သင့်သည်။ ဤသည်မှာ လူတို့ရှိသင့်သည့် တွေးခေါ်မှု အလေ့အထဖြစ်သည်။ နာမကျန်းဖြစ်ခြင်းက အမှန်တကယ် ထိုးနှက်ပြီး သေခြင်းက အမှန်တကယ် နီးကပ်လာသည့်အခါတွင် လူတို့သည် ကျိုးနွံနာခံသင့်ပြီး ဘုရားသခင်ကို စောဒကမတက်သင့်၊ သို့မဟုတ် မပုန်ကန်သင့်၊ သို့မဟုတ် ဘုရားသခင်ကို ပြစ်မှားစော်ကားသည့်အရာများ၊ သို့မဟုတ် သူ့ကို တိုက်ခိုက်သည့်အရာများအား မပြောဆိုသင့်ပေ။ ထိုအစား လူတို့သည် အဖန်ဆင်းခံများအဖြစ် ရပ်တည်ပြီး ဘုရားသခင်ထံမှ လာသည့်အရာအားလုံးကို တွေ့ကြုံကာ အသိအမှတ်ပြုသင့်သည်။ ၎င်းတို့သည် အမှုအရာများကို ၎င်းတို့ကိုယ်တိုင်အတွက် ရွေးချယ်ရန် မကြိုးစားသင့်ပေ။ ဤသည်မှာ သင်၏ ဘဝကို တန်ဖိုးတက်စေသည့် အထူးအတွေ့အကြုံတစ်ခု ဖြစ်သင့်ပြီး ထိုအရာမှာ သေချာပေါက် မကောင်းသည့် အရာတစ်ခု မဟုတ်၊ မှန်သလော။ ထို့ကြောင့် နာမကျန်းဖြစ်ခြင်းနှင့် ပတ်သက်လာသည့်အခါ လူတို့သည် ပထမဦးစွာ နာမကျန်းဖြစ်ရခြင်း ဇာစ်မြစ်နှင့် ပတ်သက်၍ ၎င်းတို့၏ မှားယွင်းသော အတွေးများနှင့် အမြင်များကို ဖြေရှင်းသင့်ပြီး ထို့နောက်တွင် ဤအရာနှင့်ပတ်သက်၍ ၎င်းတို့ စိုးရိမ်ကြလိမ့်မည် မဟုတ်တော့ပေ။ ထို့အပြင် လူတို့သည် သိသည့်အရာ၊ သို့မဟုတ် မသိသည့်အရာများကို ထိန်းချုပ်ပိုင်ခွင့်မရှိကြသကဲ့သို့ ဤအရာများအားလုံးသည် ဘုရားသခင်၏ အချုပ်အခြာအာဏာအောက်တွင် ရှိကြသည်နှင့်အမျှ ထိုအရာများကို ၎င်းတို့ ထိန်းချုပ်နိုင်စွမ်းလည်း မရှိကြချေ။ လူတို့ ရှိသင့်သည့် သဘောထားနှင့် လက်တွေ့လုပ်ဆောင်မှု စည်းမျဉ်းများမှာ စောင့်ဆိုင်းပြီး ကျိုးနွံနာခံရန် ဖြစ်သည်။ လက်တွေ့လုပ်ဆောင်ရန် သိနားလည်ခြင်းမှ အားလုံးကို သမ္မာတရား စည်းမျဉ်းများနှင့်အညီ လုပ်ဆောင်သင့်သည်။ ဤသည်မှာ သမ္မာတရား လိုက်စားရန် ဖြစ်၏။

လူအချို့သည် “ကျွန်ုပ်၏ မကျန်းမာခြင်းက ပိုဆိုးသွားလျှင် ကျွန်ုပ် ကြံ့ကြံ့ခံနိုင်လိမ့်မည်လော။ ကျွန်ုပ်၏ ကျန်းမာရေးအခြေအနေ ဆိုးရွားလျှင် ကျွန်ုပ်အသက်ကို နုတ်ယူသွားမည်လော။ ခွဲစိတ်ကုသမှုတစ်ခု ခံယူရန် ကျွန်ုပ် လိုအပ်လိမ့်မည်လော။ ကျွန်ုပ် ခွဲစိတ်ကုသမှုခံယူလျှင် ခွဲစိတ်စားပွဲပေါ်တွင် ကျွန်ုပ် သေဆုံးသွားလိမ့်မည်လော။ ကျွန်ုပ် ကျိုးနွံနာခံပြီးဖြစ်သည်။ ဤနာမကျန်းမှုကြောင့် ကျွန်ုပ်၏ အသက်ကို ဘုရားသခင် နုတ်ယူလိမ့်မည်လား”ဟု ဆိုလျက် မိမိတို့၏ နာမကျန်းဖြစ်ခြင်းအကြောင်းကို အမြဲ စိုးရိမ်နေကြလေသည်။ ဤအရာများကို စဉ်းစားရာတွင် အဘယ်အဓိပ္ပာယ်ရှိသနည်း။ ဤအရာများကို သင် မစဉ်းစားဘဲ မနေနိုင်ပါက ဘုရားသခင်ထံ ဆုတောင်းသင့်သည်။ မိမိကိုယ်ကို အားကိုးခြင်းသည် အကျိုးမရှိပေ။ ထိုအရာကို သင် မုချ ကြံ့ကြံ့ခံနိုင်လိမ့်မည် မဟုတ်။ မည်သူမျှ နာမကျန်းဖြစ်ခြင်းကို သည်းညည်းမခံချင်ကြသကဲ့သို့ နာမကျန်းဖြစ်သည့်အခါ မည်သူမျှ အပြုံးများဖြင့် ပြည့်နေခြင်း၊ အလွန့်အလွန် ဝမ်းသာကာ အောင်ပွဲခံခြင်း မရှိပေ။ ယင်းမှာ ပုံမှန် လူ့သဘာဝ မဟုတ်သောကြောင့် ဤသို့ဖြစ်သောသူ မည်သူမျှ မရှိပေ။ ပုံမှန်လူများ နာမကျန်းဖြစ်ကြသည့်အခါ ၎င်းတို့ အမြဲ ဝေဒနာခံစားကာ စိတ်မချမ်းမြေ့ဖြစ်ကြလိမ့်မည်ဖြစ်ပြီး ၎င်းတို့ သည်းညည်းခံနိုင်သည့် အကန့်အသတ်တစ်ခု ရှိကြလေသည်။ သို့ရာတွင် မှတ်သားရမည့်အရာတစ်ခု ရှိ၏။ လူတို့သည် နာမကျန်းဖြစ်သည့်အခါ မိမိတို့၏ နာမကျန်းဖြစ်ခြင်းကို မိမိတို့ဘာသာ ဖယ်ရှားပြီး လွတ်မြောက်ရန် မိမိတို့ကိုယ်ပိုင် စွမ်းရည်အပေါ် အားထားဖို့ အမြဲ တွေးပါက အဆုံးသတ်ရလဒ်သည် မည်သည့်အရာ ဖြစ်မည်နည်း။ ၎င်းတို့၏ နာမကျန်းဖြစ်ခြင်းအပြင် သာ၍ပင် ၎င်းတို့ ဝေဒနာခံစားပြီး စိတ်မချမ်းမြေ့ဖြစ်ကြမည် မဟုတ်လော။ ထို့ကြောင့် လူတို့သည် မိမိတို့ကိုယ်ကို နာမကျန်းဖြစ်ခြင်းဖြင့် ဝန်းရံခံရသည်ကို တွေ့ရလေ၊ သမ္မာတရားကို ၎င်းတို့ သာ၍ ရှာဖွေသင့်လေဖြစ်ပြီး ဘုရားသခင်၏ ရည်ရွယ်ချက်များအတိုင်း လက်တွေ့လုပ်ဆောင်ရမည့် နည်းလမ်းကို ရှာဖွေသင့်လေ ဖြစ်သည်။ လူတို့သည် နာမကျန်းဖြစ်ခြင်းဖြင့် ဝန်းရံခံရလေ၊ ဘုရားသခင် ရှေ့မှောက်သို့ ၎င်းတို့ သာ၍ လာသင့်ပြီး မိမိတို့ကိုယ်ပိုင် ဖောက်ပြန်ပျက်စီးခြင်းနှင့် ဘုရားသခင်အပေါ် ၎င်းတို့ ပြုလုပ်သည့် မလျော်ကန်သော တောင်းဆိုချက်များကို ၎င်းတို့ သိရှိသင့်လေ ဖြစ်သည်။ သင်သည် နာမကျန်းဖြစ်ခြင်းဖြင့် ဝန်းရံခံရလေ၊ သင်၏ စစ်မှန်သော ကျိုးနွံနာခံမှုသည် သာ၍ စစ်ဆေးခံရလေဖြစ်သည်။ ထို့ကြောင့် သင် နာမကျန်းဖြစ်သည့်အခါ ဘုရားသခင်၏ စီစဉ်ညွှန်ကြားမှုများကို သင်၏ ဆက်လက် ကျိုးနွံနာခံနိုင်စွမ်းနှင့် သင်၏ ကိုယ်ပိုင် ​မကျေနပ်ချက်များ၊ ယုတ္တိမတန်သည့် တောင်းဆိုချက်များကို ပုန်ကန်နိုင်စွမ်းက သင်သည် သမ္မာတရားကို အမှန်တကယ် လိုက်စားပြီး ဘုရားသခင်ကို အမှန်တကယ် ကျိုးနွံနာခံသူတစ်ဦးဖြစ်ကြောင်း၊ သင်သည် သက်သေခံနေကြောင်း၊ ဘုရားသခင်ကို သင်၏ သစ္စာစောင့်သိခြင်းနှင့် ကျိုးနွံနာခံခြင်းတို့သည် စစ်မှန်ပြီး စမ်းသပ်စစ်ဆေးမှုကို အောင်မြင်နိုင်ကြောင်းနှင့် ဘုရားသခင်ကို သင်၏ သစ္စာစောင့်သိခြင်းနှင့် ကျိုးနွံနာခံခြင်းတို့သည် ဆောင်ပုဒ်များနှင့် အယူဝါဒမျှသာ မဟုတ်ကြောင်း ပြသပေသည်။ ဤသည်မှာ နာမကျန်းဖြစ်သည့်အခါ လူတို့ လက်တွေ့လုပ်ဆောင်သင့်သည့် အရာ ဖြစ်သည်။ သင် နာမကျန်းဖြစ်သည့်အခါ ထိုအရာမှာ သင်၏ ယုတ္တိမတန်သော တောင်းဆိုချက်များနှင့် ဘုရားသခင်အကြောင်း သင်၏ လက်တွေ့မကျသည့် စိတ်ကူးစိတ်သန်းများ၊ အယူအဆများကို ထုတ်ဖော်ပြသရန် ဖြစ်ပြီး ဘုရားသခင်၌ သင်၏ ယုံကြည်ခြင်းနှင့် သူ့အပေါ် သင်၏ ကျိုးနွံနာခံမှုတို့ကိုလည်း စမ်းသပ်စစ်ဆေးရန် ဖြစ်သည်။ ဤအရာများနှင့်ပတ်သက်သည့် စမ်းသပ်စစ်ဆေးခြင်းကို သင် အောင်မြင်ပါက သင်သည် စစ်မှန်သည့် သက်သေခံချက်နှင့် ဘုရားသခင်၌ သင့်ယုံကြည်ခြင်း၊ ဘုရားသခင်ကို သင်၏ သစ္စာစောင့်သိခြင်းနှင့် သူ့ကို သင်၏ ကျိုးနွံနာခံခြင်းတို့နှင့်ဆိုင်သော စစ်မှန်သော သက်သေအထောက်အထား ရှိပေသည်။ ဤသည်မှာ ဘုရားသခင် အလိုရှိသည့်အရာဖြစ်ပြီး အဖန်ဆင်းခံတစ်ဦး ပိုင်ဆိုင်ကာ အသက်ရှင်နေထိုင်သင့်သည့် အရာဖြစ်သည်။ ဤအရာများအားလုံးသည် အပြုသဘောဆောင်ကြသည် မဟုတ်လော။ (အပြုသဘောဆောင်ကြပါသည်။) ဤအရာများသည် လူတို့ လိုက်စားသင့်ကြသည့် အရာများအားလုံး ဖြစ်၏။ ထို့အပြင် ဘုရားသခင်သည် သင့်ကို နာမကျန်းဖြစ်ခွင့်ပေးပါက သင်၏ နာမကျန်းဖြစ်ခြင်းကိုလည်း သင့်ထံမှ အချိန်နှင့် နေရာမရွေး ယူဆောင်သွားနိုင်သည် မဟုတ်လော။ (ယူဆောင်သွားနိုင်ပါသည်။) ဘုရားသခင်သည် သင်၏ နာမကျန်းဖြစ်ခြင်းကို သင့်ထံမှ အချိန်နှင့် နေရာမရွေး ယူဆောင်သွားနိုင်သောကြောင့် သူသည် သင်၏ နာမကျန်းဖြစ်ခြင်းကို သင့်အထဲတွင် ဆက်ရှိစေပြီး သင့်ကို လုံးဝ မစွန့်ခွာဘဲရော ဖြစ်စေနိုင်သလော။ (ဖြစ်စေနိုင်ပါသည်။) ပြီးလျှင် ဤနာမကျန်းဖြစ်ခြင်းကိုပင် သင့်အား လုံးဝ မစွန့်ခွာရန် ဘုရားသခင် ဖြစ်စေပါက သင်၏ တာဝန်ကို သင်ထမ်းဆောင်နိုင်သေးသလော။ ဘုရားသခင်၌ သင်၏ ယုံကြည်ခြင်းကို သင် ဆက်လက်ထိန်းသိမ်းနိုင်သလော။ ဤသည်မှာ စမ်းသပ်စစ်ဆေးမှုတစ်ခု ဖြစ်သည် မဟုတ်လော။ (ဟုတ်ပါသည်။) သင်သည် နာမကျန်းဖြစ်ပြီးနောက် လအတော်ကြာပြီးနောက်တွင် နာလန်ထူလာပါက ဘုရားသခင်၌ သင်၏ ယုံကြည်ခြင်း၊ သူ့အပေါ် သင်၏ သစ္စာစောင့်သိခြင်းနှင့် ကျိုးနွံနာခံခြင်းတို့သည် စမ်းသပ်စစ်ဆေးခြင်း မခံရသကဲ့သို့ သင့်ထံတွင် သက်သေခံချက် မရှိပေ။ နာမကျန်းဖြစ်ခြင်းကို လအနည်းငယ်ကြာ ကြံ့ကြံ့ခံရန်မှာ လွယ်ကူသော်လည်း သင်၏ နာမကျန်းဖြစ်ခြင်းက နှစ်နှစ်၊ သို့မဟုတ် သုံးနှစ်ကြာ ဆက်ရှိနေပြီး သင်၏ ယုံကြည်ခြင်းနှင့် ဘုရားသခင်ကို ကျိုးနွံနာခံပြီး သစ္စာစောင့်သိရန် သင်၏ ဆန္ဒတို့သည် ပြောင်းလဲရမည့်အစား တိုး၍ စစ်မှန်လာပါက ဤသည်မှာ သင်သည် ဘဝတွင် ကြီးထွားပြီးဖြစ်ကြောင်း ပြသသည် မဟုတ်လာ။ ဤအကျိုးကို သင် ခံစားရသည် မဟုတ်လော။ (ခံစားရပါသည်။) ထို့ကြောင့် သမ္မာတရားကို အမှန်တကယ် လိုက်စားသူ တစ်စုံတစ်ဦး နာမကျန်းဖြစ်စဉ်တွင် မိမိ၏ နာမကျန်းဖြစ်ခြင်းက ဆောင်ကြဉ်းသည့် အကျိုးကျေးဇူး အမြောက်အမြားကို ကြုံရပြီး ကိုယ်တိုင်ကိုယ်ကျ တွေ့ကြုံခံစားရလေသည်။ ၎င်းသည် မိမိ၏ နာမကျန်းဖြစ်ခြင်းကို ရှောင်ရှားရန် စိုးရိမ်တကြီး မကြိုးစား၊ သို့မဟုတ် ၎င်း၏ နာမကျန်းဖြစ်ခြင်းက ရှည်ကြာနေပါက ရလဒ်က မည်သည့်အရာ ဖြစ်လိမ့်မည်၊ မည်သည့် ပြဿနာများ ဖြစ်စေလိမ့်မည်၊ ပိုဆိုးသွားလိမ့်မည်လော၊ သို့မဟုတ် ၎င်းသေဆုံးသွားလိမ့်မည်လားဆိုသည်တို့ကို မစိုးရိမ်ချေ။ ထိုသို့သော အရာများနှင့်ပတ်သက်၍ စိုးရိမ်မှုမရှိပေ။ ထိုသို့သော အရာများနှင့်ပတ်သက်၍ စိုးရိမ်းမှုမရှိခြင်းအပြင် ၎င်းသည် အပြုသဘောဆောင်စွာ ဝင်ရောက်နိုင်ပြီး ဘုရားသခင်၌ ယုံကြည်ခြင်း ရှိနိုင်သကဲ့သို့ အမှန်တကယ် ကျိုးနွံနာခံကာ သစ္စာစောင့်သိနိုင်ကြလေသည်။ ဤသို့ လက်တွေ့လုပ်ဆောင်ခြင်းအားဖြင့် ၎င်းတွင် သက်သေခံချက် ရှိလာပြီး ဤအရာသည်လည်း ၎င်း၏ အသက်ဝင်ရောက်မှုနှင့် စိတ်သဘောထားဆိုင်ရာ ပြောင်းလဲမှုကို ကြီးမားစွာ အကျိုးပြုကာ ၎င်း၏ ကယ်တင်ခြင်းရရှိခြင်းအတွက် ခိုင်မာသည့် အခြေခံအုတ်မြစ်တစ်ခု တည်ဆောက်ပေးလေသည်။ ယင်းမှာ နှစ်သက်ဖွယ်ဖြစ်လိုက်လေခြင်းပါတကား။ ထို့အပြင် နာမကျန်းဖြစ်ခြင်းသည် ကြီးမားနိုင်သည်၊ သို့မဟုတ် သေးငယ်နိုင်သည်၊ သို့သော် ကြီးမားသည်ဖြစ်စေ၊ သေးငယ်သည်ဖြစ်စေ ထိုနာမကျန်းဖြစ်ခြင်းက လူတို့ကို အမြဲ ပြုပြင်ပေးသည်။ လူတို့သည် အချို့သော နာမကျန်းဖြစ်ခြင်းကို ကြုံရပြီးနောက် ဘုရားသခင်အပေါ် မိမိတို့၏ ယုံကြည်ခြင်းကို မဆုံးရှုံးကြ၊ ၎င်းတို့သည် ကျိုးနွံနာခံတတ်ပြီး ညည်းညူခြင်း မရှိကြ၊ ၎င်းတို့၏ အပြုအမူသည် အခြေခံအားဖြင့် လက်ခံနိုင်ဖွယ်ဖြစ်ကာ ထို့နောက် နာမကျန်းဖြစ်ခြင်း မရှိတော့သည့်အခါ အကျိုးတရားအချို့ကို ၎င်းတို့ ခံစားရကြပြီး အလွန် ကျေနပ်အားရကြသည်။ ဤသည်မှာ သာမန် နာမကျန်းဖြစ်ခြင်းကို လူတို့ကြုံရသည့်အခါ ဖြစ်ပျက်သည့်အရာ ဖြစ်သည်။ ၎င်းတို့သည် အချိန်ကြာမြင့်စွာ နာမကျန်းမဖြစ်ကြသကဲ့သို့ သည်းညည်းခံနိုင်ကြပြီး နာမကျန်းဖြစ်ခြင်းသည် အခြေခံအားဖြင့် ၎င်းတို့ သည်းညည်းခံနိုင်သည့် အတိုင်းအတာအတွင်းတွင် ဖြစ်လေသည်။ သို့ရာတွင် အတန်ကြာ ကုသမှုခံယူပြီးနောက် ပိုသက်သာလာသော်လည်း တစ်ဖန် ပြန်ဖြစ်လာကာ ပိုဆိုးသွားတတ်သည့် နာမကျန်းဖြစ်ခြင်း အချို့ရှိ၏။ နာမကျန်းဖြစ်ခြင်းက နောက်ဆုံး ကုသ၍ မရနိုင်တော့သကဲ့သို့ ခေတ်သစ် ဆေးပညာ၌ အသုံးပြုနိုင်သည့် နည်းလမ်းအားလုံးက အရာမရောက်တော့သည့် အတိုင်းအတာတစ်ခုကို ရောက်ရှိသည်အထိတိုင် ဤအရာက အကြိမ်ကြိမ် ဖြစ်လေသည်။ မည်သည့် အတိုင်းအတာထိ နာမကျန်းဖြစ်ခြင်းက ရောက်ရှိသနည်း။ ဖိစီးခံရသည့် လူက နေရာမရွေး၊ အချိန်မရွေး သေဆုံးသွားနိုင်သည့် အတိုင်းအတာအထိ ရောက်ရှိပေသည်။ ဤအရာက မည်သည့်အရာကို ညွှန်ပြသနည်း။ ထိုလူ၏ အသက်သည် အကန့်အသတ်ရှိကြောင်း ညွှန်ပြပေသည်။ ထိုအရာမှာ ၎င်းတို့ နာမကျန်းမဖြစ်ကြသကဲ့သို့ သေခြင်းက အလှမ်းဝေးပြီး ထိုသေခြင်းကို သိမြင်ခံစားရသည့် အချိန် မဟုတ်ဘဲ ထိုထက် ထိုလူက မိမိ၏ သေမည့်နေ့ရက် နီးပြီဖြစ်ပြီး သေခြင်းကို ရင်ဆိုင်နေရပြီဖြစ်ကြောင်း ခံစားရပေသည်။ သေခြင်းကို ရင်ဆိုင်ရခြင်းသည် လူတစ်ဦး၏ဘဝတွင် အခက်ခဲဆုံး၊ အရေးအပါဆုံးသော အချိန် ရောက်ရှိခြင်း၏ ရှေ့ပြေးနိမိတ်ဖြစ်၏။ ထို့ကြောင့် မည်သည့်အရာကို သင် လုပ်ဆောင်သနည်း။ စိတ်ဖိစီး၊ သောကရောက်ပြီး စိုးရိမ်ကြသူတို့သည် မိမိတို့ ဘဝတွင် အခက်ခဲဆုံးသော အခိုက်အတန့် နောက်ဆုံးတွင် ရောက်ရှိသည်အထိ မိမိတို့၏ သေခြင်းနှင့်ပတ်သက်၍ စဉ်ဆက်မပြတ် ပူပန်သောကရောက်၊ စိတ်ဖိစီးပြီး စိုးရိမ်ကြလိမ့်မည်ဖြစ်ကာ ၎င်းတို့ ပူပန်သောကရောက်၊ စိတ်ဖိစီးပြီး စိုးရိမ်ကြသည့်အရာများက နောက်ဆုံးတွင် အဖြစ်မှန်တစ်ခု ဖြစ်လာလေသည်။ သေခြင်းကို ၎င်းတို့ ကြောက်လေ၊ သေခြင်းက သာ၍ နီးလာလေဖြစ်ကာ သေခြင်းကို မြန်မြန် ရင်ဆိုင်လိုစိတ် လျော့နည်းလေဖြစ်ပြီးသည့်တိုင် မမျှော်လင့်ဘဲ သေခြင်းက ၎င်းတို့အပေါ် အံ့အားသင့်စရာ တိုက်ခိုက်မှုတစ်ခု ပြုလေသည်။ မည်သည့်အရာကို ၎င်းတို့ လုပ်ဆောင်သင့်သနည်း။ သေခြင်းကို ရှောင်ရှားရန်၊ ငြင်းပယ်ရန်၊ ဆန့်ကျင်ရန်၊ ထိုသေခြင်းနှင့်ပတ်သက်၍ ညည်းညူရန် ၎င်းတို့ ကြိုးစားကြသလော၊ သို့မဟုတ် ဘုရားသခင်နှင့် အပေးအယူလုပ်ရန် ကြိုးစားကြသလော။ ဤနည်းစနစ်များထဲမှ မည်သည့်အရာက အလုပ်ဖြစ်လိမ့်မည်နည်း။ ထိုအရာတစ်ခုမျှ အလုပ်ဖြစ်လိမ့်မည် မဟုတ်သကဲ့သို့ ၎င်းတို့၏ စိတ်ဖိစီးခြင်းနှင့် ပူပန်သောကတို့သည် အချည်းနှီးဖြစ်၏။ မိမိတို့၏ သေခြင်း အခိုက်အတန့်ကို ရောက်ရှိသည့်အချိန်တွင် ဝမ်းနည်းဖွယ်အကောင်းဆုံးသော အရာမှာ မည်သည့်အရာ ဖြစ်သနည်း။ ၎င်းတို့သည် ဝက်သားနီချက် စားရသည်ကို နှစ်သက်လေ့ရှိကြသော်လည်း လွန်ခဲ့သည့် နှစ်အနည်းငယ်အတွင်းတွင် ထိုအရာကို သိပ်များစွာ မစားခဲ့ရသကဲ့သို့ အကြီးအကျယ် ဝေဒနာခံစားကြရပြီးဖြစ်ကာ မိမိတို့၏ ဘဝ အဆုံးသတ်သို့ ရောက်ရှိနေကြပြီဖြစ်သည်။ ၎င်းတို့သည် ဝက်သားနီချက်အကြောင်းကို စဉ်းစားပြီး တစ်ဖန် စားချင်ကြသော်လည်း ၎င်းတို့၏ ကျန်းမာရေးက ထိုအတွက် မသင့်တော်သကဲ့သို့ ၎င်းတို့ စား၍မရ၊ ထိုအရာမှာ အလွန်အဆီများလွန်းလေသည်။ ၎င်းတို့သည် မိမိတို့ကိုယ်ကို ဆွဲဆောင်မှုရှိစေပြီး ဝတ်စားဆင်ယင်ခြင်းကို နှစ်သက်လေ့ရှိကြသည်။ ယခုတွင် ၎င်းတို့ သေတော့မည်ဖြစ်ပြီး ၎င်းတို့သည် ဝတ်ကောင်းစားလှများဖြင့် ပြည့်နေသည့် မိမိတို့၏ အဝတ်ဗီရိုကို တစ်ထည်မျှ ထုတ်မဝတ်နိုင်ဘဲ ငေးစိုက်ကြည့်ရန်သာ တတ်နိုင်တော့သည်။ သေခြင်းတရားသည် ဝမ်းနည်းဖွယ် ကောင်းလိုက်လေခြင်း။ သေခြင်းသည် အရာအားလုံးထဲ၌ နာကျင်ဖွယ် အကောင်းဆုံးသောအရာဖြစ်ပြီး ထိုသေခြင်းကို ၎င်းတို့ စဉ်းစားသည့်အခါ မိမိတို့၏ နှလုံးသားကို ဓားတစ်စင်းက မွှေနေပြီး ၎င်းတို့၏ ကိုယ်ခန္ဓာ တစ်ခုလုံးတွင်ရှိသည့် အရိုးအားလုံး ကျောက်ကျောအဖြစ် ပြောင်းလဲသွားသကဲ့သို့ ၎င်းတို့ ခံစားရလေသည်။ သေခြင်းကို ၎င်းတို့ စဉ်းစားသည့်အခါ ဝမ်းနည်းကြေကွဲပြီး ငိုညဉ်းချင်ကြသည်၊ မျက်ရည်ကျချင်ကြသည်၊ ၎င်းတို့ အမှန်တကယ် ငိုညဉ်းကြသည်၊ အမှန်တကယ် မျက်ရည်ကျကြပြီး သေခြင်းအား ရင်ဆိုင်ရမည့်အကြောင်းကို စိတ်ထိခိုက်ခံစားကြသည်။ ၎င်းတို့က “ငါသည် အဘယ်ကြောင့် မသေချင်ရသနည်း။ သေခြင်းကို ငါ အဘယ်ကြောင့် အလွန် ကြောက်ရသနည်း။ ယခင်က ငါ ဆိုးရွားစွာ နာမကျန်း မဖြစ်ခဲ့ချိန်တွင် သေခြင်းက ကြောက်လန့်စရာဖြစ်သည်ဟု မတွေးမိခဲ့ပါ။ မည်သူသည် သေခြင်းကို ရင်မဆိုင်ရဘဲ ရှိမည်နည်း။ မည်သူ မသေဆုံးဘဲ ရှိသနည်း။ သို့ဆိုလျှင် ငါ့ကို သေခွင့်ပေးလော့။ ထိုအကြောင်းကို ယခု တွေးသည့်အခါ ယင်းမှာ ပြောဆိုရန် ထိုမျှ လွယ်ကူသည့်အရာတစ်ခု မဟုတ်သကဲ့သို့ သေခြင်း အမှန်တကယ် ရောက်လာသည့်အခါ ဖြေရှင်းရန် ထိုမျှလွယ်ကူသည့် အရာတစ်ခု မဟုတ်ပါ။ ငါ အဘယ်ကြောင့် အလွန် ဝမ်းနည်းရပါသနည်း”ဟု တွေးကြသည်။ သေခြင်းအကြောင်းကို သင် တွေးသည့်အခါ သင် ဝမ်းနည်းသလော။ သေခြင်းကို တွေးသည့်အခါတိုင်းတွင် သင်ဝမ်းနည်းပြီး နာကျင်ရကာ သင့်ကို ပူပန်သောကနှင့် စိုးရိမ်မှု အဖြစ်စေဆုံးသော ဤအရာသည် နောက်ဆုံးတွင် ရောက်ရှိလာလေသည်။ ထို့ကြောင့် ဤသို့ သင် စဉ်းစားလေ၊ သင်ကြောက်ရွံ့မှု ခံစားရလေ၊ ကူကယ်ရာမဲ့ ခံစားရလေဖြစ်ပြီး သင်ဝေဒနာခံစားရလေဖြစ်သည်။ သင်၏ စိတ်နှလုံးသည် နှစ်သိမ့်မှု မရှိသကဲ့သို့ သင် မသေလိုပေ။ သေခြင်းနှင့်ဆိုင်သည့် ဤကိစ္စရပ်ကို အဘယ်သူ ဖြေရှင်းနိုင်သနည်း။ မည်သူမျှ မဖြေရှင်းနိုင်သကဲ့သို့ သင်သည် ထိုအရာကို သင့်ဘာသာ မုချ မဖြေရှင်းနိုင်ပေ။ သင်မသေချင်ပေ၊ သို့ဆိုလျှင် မည်သည့်အရာကို သင်လုပ်ဆောင်နိုင်သနည်း။ သင် သေကိုသေရဦးမည်ဖြစ်ပြီး သေခြင်းကို မည်သူမျှ လွှဲရှောင်မရနိုင်ပေ။ သေခြင်းသည် လူတို့အား ဘောင်ခတ်ပိတ်ဆို့သည်။ ၎င်းတို့၏ စိတ်နှလုံးများတွင် ၎င်းတို့ မသေချင်ကြသော်လည်း ၎င်းတို့ တစ်ချိန်လုံး တွေးသမျှမှာ သေခြင်းဖြစ်ပြီး ဤသည်မှာ ၎င်းတို့ မသေဆုံးမီတွင်ပင် သေအံ့ဆဲဆဲဖြစ်ရသည့် အကြောင်းကိစ္စတစ်ခု ဖြစ်သည် မဟုတ်လော။ ၎င်းတို့ အမှန်တကယ် သေဆုံးသွားနိုင်သလော။ မည်သည့်အချိန်တွင် ၎င်းတို့ သေမည်၊ သို့မဟုတ် မည်သည့် နှစ်ကာလတွင် ၎င်းတို့ သေမည်ဆိုသည်ကို မည်သူ ကျိန်းသေပြောဝံ့သနည်း။ ဤအရာများကို မည်သူ သိရှိနိုင်သနည်း။ လူအချို့က “ကျွန်ုပ်သည် ကျွန်ုပ်၏ ကံအတွက် ဗေဒင်မေးထားပြီးဖြစ်ကာ ကျွန်ုပ် သေမည့် နှစ်၊ လ၊ ရက်နှင့် ကျွန်ုပ် မည်သို့မည်ပုံသေမည်ဆိုသည်တို့ကို သိပါသည်”ဟု ပြောကြသည်။ သင်သည် ဤအရာကို ကျိန်းသေ ပြောဝံ့ပါသလော။ (မပြောဝံ့ပါ။) ဤအရာကို သင် ကျိန်းသေ မသိနိုင်ပေ။ မည်သည့်အချိန်တွင် သင်သေမည်ကို သင် မသိ၊ ဤသည်မှာ သာမညဖြစ်သည်။ အလွန်အရေးပါသည့် ကိစ္စရပ်မှာ သင်၏ နာမကျန်းဖြစ်ခြင်းက သင့်ကို သေခြင်းနှင့် အမှန်တကယ် နီးကပ်စေသည့်အခါတွင် မည်သည့် သဘောထားကို သင် ခံယူသည်ဆိုသည့်အရာ ဖြစ်သည်။ ဤသည်မှာ သင် တွေးဆပြီး စဉ်းစားသင့်သည့် မေးခွန်းတစ်ခု ဖြစ်သည်။ သင်သည် သေခြင်းကို ကျိုးနွံနာခံခြင်း သဘောထားဖြင့် ရင်ဆိုင်လိမ့်မည်လော၊ သို့မဟုတ် အတိုက်အခံလုပ်ခြင်း၊ ငြင်းပယ်ခြင်း၊ သို့မဟုတ် မလိုလားခြင်း သဘောထားဖြင့် သေခြင်းကို သင် ချဉ်းကပ်လိမ့်မည်လော။ မည်သည့် သဘောထား သင် ရှိသင့်သနည်း။ (ကျိုးနွံနာခံခြင်း သဘောထားတစ်ခု ဖြစ်ပါသည်။) ဤကျိုးနွံနာခံခြင်းသည် ပြောရုံမျှဖြင့် စွမ်းဆောင်၍ မရရှိနိုင်သကဲ့သို့ လက်တွေ့လုပ်ဆောင်နိုင်သည့်အရာ မဟုတ်ပေ။ ဤကျိုးနွံနာခံခြင်းကို သင် မည်သို့ စွမ်းဆောင်ရရှိနိုင်သနည်း။ လိုလားလျက်ရှိသည့် ကျိုးနွံနာခံခြင်းကို စွမ်းဆောင်မရရှိနိုင်မီတွင် မည်သည့် သိနားလည်မှု ရှိရန် သင် လိုအပ်ပါသနည်း။ ဤသည်မှာ မရိုးရှင်ပေ၊ ဟုတ်ပါသလော။ (မရိုးရှင်းပါ။) သို့ဆိုလျှင် သင်တို့ စိတ်နှလုံးများထဲတွင် ရှိသည့်အရာကို ပြောကြလော့။ (ကျွန်ုပ် ဆိုးရွားစွာ နာမကျန်းဖြစ်လျှင် ကျွန်ုပ် အမှန်တကယ် သေဆုံးလျှင်ပင် ထိုအရာမှာ ဘုရားသခင်၏ အချုပ်အခြာအာဏာအောက်တွင်သာ ရှိမည်ဖြစ်ပြီး သူစီစဉ်ထားခြင်း ဖြစ်မည်ဟု ကျွန်ုပ် တွေးပါမည်။ လူသည် အလွန် နက်ရှိုင်းစွာ ဖောက်ပြန်ပျက်စီးသည်မှာ ကျွန်ုပ် သေဆုံးရမည်ဆိုလျှင် ထိုအရာမှာ ဘုရားသခင်၏ ဖြောင့်မတ်ခြင်းအားဖြင့် ဖြစ်ပေမည်။ ကျွန်ုပ် လုံးဝ အသက်ရှင်ရမည်ဟူ၍ မဟုတ်ပါ။ လူသည် ဘုရားသခင်အပေါ် ထိုသို့တောင်းဆိုမှုတစ်ခု ပြုလုပ်ရန် အရည်အချင်း မပြည့်မီပါ။ ဤအရာအပြင် ယခု ဘုရားသခင်ကို ကျွန်ုပ် ယုံကြည်သဖြင့် မည်သည့်အရာ ဖြစ်ပျက်သည်ဖြစ်စေ ဘဝတွင် မှန်ကန်သည့် လမ်းကြောင်းကို ကျွန်ုပ် မြင်ပြီးဖြစ်ကာ အလွန်များသည့် သမ္မာတရားများကို နားလည်ပြီးဖြစ်သည်မှာ မကြာခင် ကျွန်ုပ် သေရမည်ဆိုလျှင်ပင် အားလုံး ထိုက်တန်မည်ဟု ကျွန်ုပ် တွေးမိပါသည်။) ဤသည်မှာ စဉ်းစားရန် မှန်ကန်သည့် နည်းလမ်း ဖြစ်သလော။ ဤအရာသည် အထောက်အပံ့ပေးသည့် သဘောတရားတစ်ခုခုကို ဖြစ်စေသလော။ (ဖြစ်စေပါသည်။) အခြားမည်သူ ပြောမည်နည်း။ (ဘုရားသခင်၊ နာမကျန်းဖြစ်ခြင်းတစ်ခုကို တစ်နေ့ ကျွန်ုပ် အမှန်တကယ် ကြုံရပြီး သေကောင်းသေနိုင်သည်ဆိုလျှင် သေခြင်းကို မည်သို့ဖြစ်စေ ရှောင်ရှားရန် နည်းလမ်းမရှိပါ။ ဤသည်မှာ ဘုရားသခင်၏ ကြိုတင်စီမံထားခြင်းနှင့် အချုပ်အခြာအာဏာဖြစ်ပြီး ကျွန်ုပ် မည်မျှ စိုးရိမ်သောကရောက်သည်ဖြစ်စေ၊ စိုးရိမ်သည်ဖြစ်စေ အကျိုးမရှိပါ။ ကျွန်ုပ်တွင် ကျန်ရှိသည့် အချိန်အနည်းငယ်ကို ကျွန်ုပ်၏ တာဝန်အား မည်သို့ ကောင်းစွာ ထမ်းဆောင်နိုင်သည်ဆိုသည်ကို အာရုံစိုက်ရင်း ကုန်ဆုံးသင့်ပါသည်။ ကျွန်ုပ် အမှန်တကယ် သေဆုံးလျှင်ပင် နောင်တများ ရှိလိမ့်မည် မဟုတ်ပါ။ တကယ့် အဆုံးသတ်တွင် ဘုရားသခင်နှင့် ဘုရားသခင်၏ အစီအစဉ်များကို ကျိုးနွံနာခံနိုင်ခြင်းသည် ကြောက်ရွံ့ခြင်း၊ ထိတ်လန့်ခြင်းတို့ဖြင့် အသက်ရှင်ခြင်းထက် များစွာ ပိုကောင်းပါသည်။) ဤသိနားလည်မှုအပေါ် သင်တို့ မည်သည့်အရာ စဉ်းစားမိပါသနည်း။ ဤသည်မှာ အနည်းငယ် သာ၍ ကောင်းပါသလော။ (ကောင်းပါသည်။) မှန်ပေ၏၊ ဤသည်မှာ သေခြင်းနှင့်ဆိုင်သည့် ကိစ္စရပ်ကို သင် မှတ်ယူသင့်သည့်ပုံဖြစ်သည်။ လူတိုင်း ဤဘဝတွင် သေခြင်းကို ရင်ဆိုင်ရမည်၊ ဆိုလိုသည်မှာ သေခြင်းသည် မိမိတို့၏ ခရီးအဆုံး၌ လူတိုင်း ရင်ဆိုင်ရမည့်အရာ ဖြစ်သည်။ သို့ရာတွင် သေခြင်းနှင့်ဆိုင်သည့် မတူကွဲပြားသော အင်္ဂါရပ်များစွာ ရှိ၏။ ဤအရာများထဲမှ တစ်ခုမှာ ဘုရားသခင် ကြိုတင်စီမံထားသည့် အချိန်တွင် သင်သည် သင်၏ တာဝန်ကို ပြီးစီးပြီးဖြစ်ကာ ဘုရားသခင်သည် သင်၏ ဇာတိခန္ဓာ အသက်ကို နိဂုံးချုပ်လိုက်ပြီး သင်၏ ဇာတိခန္ဓာအသက်က အဆုံးသတ်တစ်ခုသို့ ရောက်လာလင့်ကစား ဤသည်မှာ သင်၏ အသက် အဆုံးသတ်သွားခြင်းဖြစ်သည်ဟု မဆိုလိုပေ။ လူတစ်ဦးသည် ဇာတိခန္ဓာမရှိသည့်အခါ ၎င်းတို့၏ အသက်အဆုံးတိုင်သွားပေသည်။ ထိုသို့ဖြစ်သလော။ (မဟုတ်ပါ။) သေပြီးနောက်တွင် သင်၏ အသက် တည်ရှိသည့် ပုံသဏ္ဌာန်သည် သင် အသက်ရှင်နေခဲ့စဉ် ဘုရားသခင်၏ အမှုတော်နှင့် နှုတ်ကပတ်တော်များကို သင် သဘောထားခဲ့ပုံအပေါ် မူတည်ပေသည်။ ဤသည်မှာ အလွန် အရေးကြီး၏။ သေပြီးနောက် သင် တည်ရှိသည့် ပုံသဏ္ဌာန်၊ သို့မဟုတ် သင် တည်ရှိမည်၊ မတည်ရှိမည်ဆိုသည်မှာ သင်အသက်ရှင်နေစဉ် ဘုရားသခင်နှင့် သမ္မာတရားအပေါ် သင်၏ သဘောထားအပေါ် မူတည်လိမ့်မည်။ သင် အသက်ရှင်နေစဉ် သေခြင်းနှင့် နာမကျန်းမှုမျိုးစုံကို သင် ရင်ဆိုင်ရသည့်အခါ သမ္မာတရားအပေါ် သင်၏ သဘောထားမှာ ပုန်ကန်ခြင်း၊ ဆန့်ကျင်ခြင်းနှင့် သမ္မာတရားကို အလွန်အမင်း မနှစ်မြို့ခြင်း သဘောထားတစ်ခု ဖြစ်ပါက သင်၏ ဇာတိခန္ဓာအသက် အဆုံးတိုင်သွားမည့် အချိန်ရောက်လာသည့်အခါ သေဆုံးပြီးနောက် မည်သည့် နည်းလမ်းဖြင့် သင် တည်ရှိလိမ့်မည်နည်း။ သင်သည် အခြား တစ်နည်းနည်းဖြင့် မုချ တည်ရှိလိမ့်မည်ဖြစ်ပြီး သင်၏ အသက်သည် မုချ ဆက်ရှိလိမ့်မည် မဟုတ်။ အပြန်အလှန်အားဖြင့် သင် အသက်ရှင်နေစဉ် ဇာတိခန္ဓာတွင် အသိရှိနေချိန် သမ္မာတရားနှင့် ဘုရားသခင်အပေါ် သင်၏ သဘောထားသည် ကျိုးနွံနာခံခြင်းနှင့် သစ္စာစောင့်သိခြင်းတစ်ခုဖြစ်ကာ သင်သည် စစ်မှန်သည့် ယုံကြည်ခြင်းရှိပါက သင်၏ ဇာတိခန္ဓာ အသက် အဆုံးသတ်တစ်ခုသို့ ရောက်လာလျှင်ပင် သင်၏ အသက်သည် အခြားသောလောကတွင် မတူကွဲပြားသည့် ပုံသဏ္ဌာန်တစ်ခုဖြင့် ဆက်လက် တည်ရှိလိမ့်မည်ဖြစ်သည်။ ဤသည်မှာ သေခြင်းနှင့်ဆိုင်သည့် ရှင်းပြချက်တစ်ခု ဖြစ်သည်။ မှတ်သားရမည့် အခြားသောအရာတစ်ခုရှိပြီး ယင်းမှာ သေခြင်းနှင့်ဆိုင်သည့် ကိစ္စရပ်သည် အခြားသော ကိစ္စရပ်များကဲ့သို့ တူညီသည့် သဘောသဘာဝ ရှိပေသည်။ ထိုအရာသည် လူ၏ အလိုဆန္ဒဖြင့် ပြောင်းလဲ၍ရနိုင်ရန် မဆိုထားနှင့် မိမိတို့ကိုယ်ကိုအတွက် ရွေးချယ်ရန်မှာ လူတို့ သဘောအတိုင်း မဟုတ်ပေ။ သေခြင်းသည် ဘဝတွင်ရှိသည့် အခြားသော အရေးပါသည့် မည်သည့်အဖြစ်အပျက်နှင့်မဆို တူညီပေသည်။ ဖန်ဆင်းရှင်၏ ကြိုတင်စီမံထားခြင်းနှင့် အချုပ်အခြာအာဏာ အောက်တွင် လုံးဝ ရှိ၏။ တစ်စုံတစ်ဦးသည် သေဖို့အတွက် အနူးအညွတ် တောင်းပန်မည်ဆိုပါက ၎င်းတို့ သေချာပေါက် သေကောင်း မသေနိုင်ပေ။ အသက်ရှင်ဖို့ အနူးအညွတ် တောင်းပန်မည်ဆိုလျှင် သေချာပေါက် ရှင်ကောင်းမရှင်နိုင်ပေ။ ဤအရာအားလုံးသည် ဘုရားသခင်၏ အချုပ်အခြာအာဏာနှင့် ကြိုတင်စီမံထားခြင်းအောက်တွင် ရှိပြီး ဘုရားသခင်၏ ဩဇာအာဏာအားဖြင့်၊ ဘုရားသခင်၏ ဖြောင့်မတ်သော စိတ်သဘောထားအားဖြင့်၊ ပြီးလျှင် ဘုရားသခင်၏ အချုပ်အခြာအာဏာနှင့် အစီအစဉ်များအားဖြင့် ပြောင်းလဲကာ ဆုံးဖြတ်ထားခြင်း ဖြစ်သည်။ ထို့ကြောင့် သင်သည် ဆိုးရွားသည့် နာမကျန်းမှုတစ်ခု၊ သေစေနိုင်ခြေရှိသည့် ဆိုးရွားသော နာမကျန်းမှုတစ်ခု ကူးစက်ခံရသည်ဆိုပါစို့၊ သင် သေချာပေါက် သေလိမ့်မည်မဟုတ်။ သင် သေမည်၊ မသေမည်ကို မည်သူ ဆုံးဖြတ်သနည်း။ (ဘုရားသခင် ဆုံးဖြတ်ပါသည်။) ဘုရားသခင် ဆုံးဖြတ်၏။ ထိုသို့သော အရာတစ်ခုကို ဘုရားသခင် ဆုံးဖြတ်ပြီး လူတို့က မဆုံးဖြတ်နိုင်သည့်အတွက် လူတို့သည် မည်သည့်အရာနှင့်ပတ်သက်၍ ပူပန်သောကရောက်ကာ စိတ်ဖိစီးကြသနည်း။ သင်၏ မိဘများ မည်သူဖြစ်သည်ဆိုသည်နှင့် မည်သည့်အချိန်နှင့် နေရာတွင် သင် မွေးဖွားသည်ဆိုသည်တို့ကဲ့သို့ ဖြစ်သည်။ ဤအရာများကိုလည်း သင် ရွေးချယ်၍မရနိုင်ပေ။ ဤကိစ္စရပ်များတွင် အမြော်အမြင်အရှိဆုံးသော ရွေးချယ်မှုမှာ ဤအရာများကို ၎င်းတို့ဘာသာ ဖြစ်ခွင့်ပေးရန်၊ ကျိုးနွံနာခံရန်၊ မရွေးချယ်ရန်၊ ဤကိစ္စရပ်အပေါ် မည်သည့် အတွေး၊ သို့မဟုတ် အားအင်မျှ မသုံးစွဲရန်နှင့် ထိုအရာနှင့်ပတ်သက်၍ စိတ်ဖိစီးခြင်း၊ ပူပန်သောကရောက်ခြင်း၊ သို့မဟုတ် စိုးရိမ်ခြင်း မရှိရန် ဖြစ်သည်။ လူတို့သည် မိမိတို့ကိုယ်ကိုအတွက် မရွေးချယ်နိုင်ကြသည့်အတွက် ဤကိစ္စရပ်အပေါ် အလွန်များသော အားအင်နှင့် အတွေး သုံးစွဲခြင်းသည် မိုက်မဲပြီး ဉာဏ်အမြော်အမြင်မရှိပေ။ အလွန်တရာ အရေးကြီးသည့် သေခြင်းနှင့်ဆိုင်သော ကိစ္စရပ်ကို ရင်ဆိုင်ရသည့်အခါ လူတို့ လုပ်ဆောင်သင့်သည့်အရာမှာ ထိုအရာနှင့်ပတ်သက်၍ စိတ်ဖိစီးခြင်းရှိရန်၊ သို့မဟုတ် စိုးရိမ်သောကရောက်ရန်၊ သို့မဟုတ် ကြောက်ရွံ့ရန် မဟုတ်ဘဲ မည်သည့်အရာ ဖြစ်သနည်း။ လူတို့ စောင့်ဆိုင်းသင့်သည်၊ ဟုတ်ပါသလော။ (ဟုတ်ပါသည်။) မှန်ပါသလော။ စောင့်ဆိုင်းခြင်းဆိုသည်မှာ သေခြင်းကို စောင့်ဆိုင်းခြင်းဟု ဆိုလိုသလော။ သေခြင်းကို ရင်ဆိုင်ရသည့်အခါ သေရန် စောင့်ဆိုင်းခြင်းလော။ ဤသည်မှာ မှန်ကန်သလော။ (မဟုတ်ပါ။ လူတို့သည် ထိုသေခြင်းကို အပြုသဘောဆောင်စွာ ရင်ဆိုင်သင့်ပြီး ကျိုးနွံနာခံသင့်ကြပါသည်။) မှန်ပေ၏၊ သေခြင်းကို စောင့်ဆိုင်းခြင်း မဟုတ်ပေ။ သေခြင်းအပေါ် ကြောက်လန့်ခြင်း မရှိနှင့်၊ ပြီးလျှင် သေခြင်းအကြောင်း တွေးလျက် သင်၏ အားအင်ရှိသမျှကို အသုံးမပြုနှင့်။ “ငါ သေလိမ့်မည်လား။ မည်သည့်အချိန်တွင် ငါ သေလိမ့်မည်နည်း။ သေပြီးနောက် မည်သည့်အရာကို ငါ လုပ်ဆောင်လိမ့်မည်နည်း”ဟု တစ်နေ့လုံး မစဉ်းစားနှင့်။ ထိုအကြောင်းကို တွေးကိုမတွေးနှင့်။ လူအချို့က “ထိုအကြောင်းကို အဘယ်ကြောင့် မတွေးရမည်နည်း။ ကျွန်ုပ် သေတော့မည့်အချိန်တွင် အဘယ်ကြောင့် ထိုအကြောင်းကို မတွေးရမည်နည်း”ဟု ဆိုကြသည်။ အဘယ်ကြောင့်ဆိုသော် သင်သေမည်၊ မသေမည်ကို မသိရသကဲ့သို့ ဘုရားသခင်က သင့်ကို သေခွင့်ပြုမည်လောဟူသည်ကို မသိရသောကြောင့် ဖြစ်သည်။ ဤအရာများကို မသိရပေ။ အထူးသဖြင့် မည်သည့်အချိန်တွင် သင်သေမည်၊ မည်သည့်နေရာတွင် သင်သေမည်၊ မည်သည့်အချိန်ကာလတွင် သင် သေမည်၊ သို့မဟုတ် သင်သေသည့်အခါ သင်၏ ခန္ဓာက မည်သို့ ခံစားရလိမ့်မည်ဆိုသည်တို့ကို မသိရပေ။ သင်မသိသည့်အရာများအကြောင်း တွေးတောရင်းနှင့် တွေးဆရင်း ဦးနှောက်ခြောက်ခံစဉ်းစားခြင်းနှင့် ထိုအရာများအကြောင်း ပူပန်သောကရောက်ပြီး စိုးရိမ်ခြင်းအားဖြင့် သင့်ကို မိုက်မဲစေသည် မဟုတ်လော။ သင့်ကို မိုက်မဲစေသည့်အတွက်၊ ဤအရာများနှင့်ပတ်သက်၍ သင် ဦးနှောက်ခြောက်ခံ မစဉ်းစားသင့်ပေ။

လူတို့သည် မိမိတို့ဘာသာ ကိုင်တွယ်ဖြေရှင်းနေရသည်ဟု တွေ့ရှိရသည့် မည်သည့် ကိစ္စရပ်ကိုမဆို တက်ကြွသည့်၊ အပြုသဘောဆောင်သည့် သဘောထားတစ်ခုဖြင့် ၎င်းတို့ အမြဲ ချဉ်းကပ်သင့်ပြီး ဤသည်မှာ သေခြင်း ကိစ္စရပ်နှင့် ပတ်သက်လာသည့်အခါ သာ၍ပင် မှန်ကန်ပေသည်။ တက်ကြွသော၊ အပြုသဘောဆောင်သော သဘောထားတစ်ခု ရှိခြင်းသည် သေခြင်းကို ကြိတ်မှိတ်လက်ခံခြင်း၊ သို့မဟုတ် သေခြင်းကို စောင့်ဆိုင်းခြင်း၊ သို့မဟုတ် သေခြင်းကို အပြုသဘောဆောင်စွာနှင့် တက်ကြွစွာ လိုက်စားအားထုတ်ခြင်းကို မဆိုလိုပေ။ ထိုအရာသည် သေခြင်းကို လိုက်စားအားထုတ်ခြင်း၊ သေခြင်းကို ကြိတ်မှိတ်လက်ခံခြင်း၊ သို့မဟုတ် သေခြင်းကို စောင့်ဆိုင်းခြင်းဟု မဆိုလိုပါက မည်သည့်အရာကို ဆိုလိုသနည်း။ (ကျိုးနွံနာခံခြင်း ဖြစ်ပါသည်။) ကျိုးနွံနာခံခြင်းသည် သေခြင်းနှင့်ဆိုင်သည့် ကိစ္စရပ်အပေါ် သဘောထားတစ်မျိုးဖြစ်ပြီး သေခြင်းကို လက်လွှတ်ခြင်းနှင့် ထိုသေခြင်းအကြောင်း မစဉ်းစားခြင်းသည် ကိုင်တွယ်ရန် အကောင်းဆုံး နည်းလမ်းဖြစ်သည်။ လူအချို့က “ထိုအကြောင်းကို အဘယ်ကြောင့် မစဉ်းစားရမည်နည်း။ ထိုသေခြင်းကို ကျွန်ုပ် သေချာ မစဉ်းစားလျှင် ထိုသေခြင်းကို ကျွန်ုပ် အောင်မြင်ကျော်လွှားနိုင်ပါလိမ့်မည်လား။ သေချာ မစဉ်းစားလျှင် လက်လွှတ်နိုင်ပါလိမ့်မည်လား”ဟု ပြောကြသည်။ သင် လက်လွှတ်နိုင်လိမ့်မည်။ ယင်းမှာ အဘယ်ကြောင့်နည်း။ ငါ့ကို ပြောလော့၊ သင့်မိဘများကို သင့်ကို ကိုယ်ဝန်ရခဲ့ကြချိန်တွင် မွေးဖွားရန်မှာ သင်၏ စိတ်ကူးဖြစ်ခဲ့သလော။ သင်၏ သွင်ပြင်၊ သင်၏ အသက်အရွယ်၊ သင် အလုပ်လုပ်သည့် လုပ်ငန်း၊ ယခု ဤနေရာတွင် သင် ထိုင်နေသည့် အဖြစ်မှန်နှင့် ယခု သင်ခံစားနေရသည့်ပုံစံတို့အားလုံးကို ဖြစ်တည်လာရန် သင်စဉ်းစားခဲ့သလော။ ဤအရာအားလုံး ဖြစ်တည်လာရန် သင်မစဉ်းစားခဲ့ပေ၊ ရက်များနှင့် လများကုန်လွန်ခြင်းမှတစ်ဆင့် သင်ယခုရှိသည့်အခြေအနေ ရောက်သည်အထိတိုင် တစ်နေ့ပြီးတစ်နေ့ သင်၏ ပုံမှန်ဘဝကို သင် နေ့စဉ် အသက်ရှင်ခြင်းမှတစ်ဆင့် ဖြစ်လာခြင်း ဖြစ်ကာ ဤသည်မှာ အလွန် ဖြစ်ရိုးဖြစ်စဉ်ဖြစ်သည်။ သေခြင်းသည်လည်း အလားတူပင် ဖြစ်၏။ မသိလိုက်ဘဲနှင့် သင်သည် အရွယ်ရောက်သူတစ်ဦး အဖြစ် ကြီးပြင်းလာကာ သက်လတ်ပိုင်းဖြစ်လာပြီး သက်ကြီးရွယ်အို ဖြစ်လာ၍ သင်၏ နောက်ဆုံးသော နှစ်ကာလများထဲသို့ ရောက်ရှိလာပြီးနောက် သေခြင်းတရား ရောက်လာသည်။ ထိုအကြောင်းကို မတွေးနှင့်။ ထိုအရာများအကြောင်း မတွေးခြင်းအားဖြင့် သင်မတွေးသည့်အရာကို ရှောင်ရှား၍ မရနိုင်သကဲ့သို့ ထိုအရာများအကြောင်း တွေးခြင်းအားဖြင့်လည်း ထိုအရာများသည် စောစော ဖြစ်လာကြလိမ့်မည် မဟုတ်ပေ။ ထိုအရာများကို လူ၏ အလိုဆန္ဒအားဖြင့် ပြောင်းလဲမရနိုင်ပေ၊ မှန်ပါသလော။ ထိုအရာများအကြောင်းကို မတွေးလေနှင့်။ “ထိုအရာများအကြောင်းကို မတွေးလေနှင့်”ဟု ငါ ဆိုသည့်အခါ မည်သည့်အရာကို ငါ ဆိုလိုသနည်း။ အလှမ်းမဝေးသည့် အနာဂတ်တွင် ဤအရာ အမှန်တကယ် ဖြစ်တော့မည်ဆိုပါက ထိုအကြောင်းကို အမြဲ စဉ်းစားခြင်းသည် သင့်အပေါ် မမြင်နိုင်သည် ဖိအားတစ်ခုကဲ့သို့ ခံစားရလိမ့်မည်ဖြစ်သောကြောင့် ဖြစ်သည်။ ဤဖိအားက သင့်ကို ဘဝနှင့် ရှင်သန်ခြင်းအား စိုးရွံ့စေလိမ့်မည်၊ သင်သည် တက်ကြွပြီး အပြုသဘောဆောင်သော သဘောထား မရှိဘဲ ဖြစ်လိမ့်မည်ဖြစ်ပြီး ထိုအစား သာ၍ပင် စိတ်ဓာတ်ကျလာလိမ့်မည်။ သေခြင်းကို ရင်ဆိုင်နေရသည့် လူတစ်ဦးသည် မည်သည့်အရာကိုမျှ စိတ်ဝင်စားခြင်းမရှိ၊ သို့မဟုတ် မည်သည့်အရာအပေါ်မျှ အပြုသဘောဆောင်သည့် သဘောထား မရှိသောကြောင့် ၎င်းတို့ စိတ်ဓာတ်ကျခြင်းသာ ခံစားရသည်။ ၎င်းတို့ သေဆုံးတော့မည်၊ အားလုံး ဆုံးခန်းတိုင်ပြီဖြစ်သည်၊ တစ်စုံတစ်ရာကို လိုက်စားခြင်း၊ တစ်စုံတစ်ရာကို လုပ်ဆောင်ခြင်းတွင် မည်သည့် အဓိပ္ပာယ်မျှ မရှိတော့၊ ၎င်းတို့တွင် မည်သည့် မျှော်လင့်ချက်မျှ၊ သို့မဟုတ် စိတ်ပါဝင်စားမှုမျှ မရှိတော့သကဲ့သို့ ၎င်းတို့ လုပ်ဆောင်သမျှတိုင်းသည် သေခြင်းအတွက် ပြင်ဆင်ခြင်းနှင့် သေခြင်းလမ်းကြောင်းသို့ ဦးတည်နေခြင်းဖြစ်သောကြောင့် ၎င်းတို့ လုပ်ဆောင်သည့်အရာ မည်သည့်အရာမဆိုသည် အဘယ် အဓိပ္ပာယ် ရှိပါသနည်း။ ထို့ကြောင့် ၎င်းတို့ လုပ်ဆောင်သည့်အရာတိုင်းသည် အပျက်သဘောဆောင်ခြင်းနှင့် သေခြင်း၏ အရိပ်လက္ခဏာများနှင့် သဘောသဘာဝတစ်ခုကို သယ်ဆောင်၏။ သို့ဆိုလျှင် သေခြင်းနှင့်ပတ်သက်၍ သင် မစဉ်းစားဘဲနေနိုင်သလော။ ယင်းမှာ စွမ်းဆောင်ရရှိရန် လွယ်ကူသလော။ ဤကိစ္စသည် သင့်ကိုယ်ပိုင် စိတ်ပိုင်းဆိုင်ရာကျိုးကြောင်းဆင်ခြင်မှုနှင့် စိတ်ကူးယဉ်မှုတို့၏ ရလဒ်တစ်ခုသာဖြစ်မည်ဆိုလျှင် သင်သည် ကိုယ့်ကိုယ်ကိုယ် မှားယွင်းသောနှိုးဆော်ချက်တစ်ခု ပေးထားလေပြီ၊ ကိုယ့်ကိုယ်ကိုယ် ကြောက်လန့်စေပြီး အလှမ်းမဝေးသည့် အနာဂတ်တွင် ထိုအရာ ဖြစ်ပျက်မည်မဟုတ်သည်မှာ ရှင်းပေသည်၊ သို့ဖြစ်၍ သင်သည် ထိုအရာကို အဘယ်အတွက် စဉ်းစားနေပါသနည်း။ ဤအရာက သာ၍ပင် မလိုအပ်စေပေ။ ဖြစ်ပျက်ရမည့်အရာသည် အမြဲ ဖြစ်ပျက်လိမ့်မည်။ မဖြစ်ပျက်မည့်အရာများသည် သင် ထိုအကြောင်းကို မည်သို့ စဉ်းစားသည်ဖြစ်စေ၊ ဖြစ်ပျက်လိမ့်မည်မဟုတ်။ ထိုအရာကို စိုးရိမ်ခြင်းသည် အချည်းနှီး ဖြစ်သကဲ့သို့ ထိုအရာကို ကြောက်ရွံ့ခြင်းသည် အချည်းနှီးဖြစ်၏။ စိုးရိမ်ခြင်းအားဖြင့် သေခြင်းကို ရှောင်လွှဲမရနိုင်သကဲ့သို့ သင်ကြောက်ရွံ့နေရုံဖြင့် ထိုသေခြင်းက သင့်ကို ကျော်လွန်သွားလိမ့်မည် မဟုတ်။ ထို့ကြောင့် သွင်ပြင်လက္ခဏာ တစ်ခုမှာ သင်၏ စိတ်နှလုံးအတွင်းမှ သေခြင်းနှင့်ဆိုင်သည့် ကိစ္စရပ်ကို သင် လက်လွှတ်သင့်ပြီး ယင်းကို အရေးပါသည်ဟု မမှတ်ယူနှင့်။ သေခြင်းသည် သင်နှင့် မည်သို့မျှ မပတ်သက်သည့်အလား ဘုရားသခင်ထံ ထိုသေခြင်းကို သင်အပ်နှံသင့်၏။ ထိုအရာမှာ ဘုရားသခင် စီစဉ်သည့်အရာတစ်ခု ဖြစ်သောကြောင့် ဘုရားသခင်အား ထိုအရာကို စီစဉ်ခွင့်ပေးလော့။ ထိုအခါ ရိုးရှင်းလာသည် မဟုတ်လော။ အခြားသော သွင်ပြင်လက္ခဏာတစ်ခုမှာ သေခြင်းအပေါ် တက်ကြွပြီး အပြုသဘောဆောင်သော သဘောထားတစ်ခု သင် ရှိသင့်၏။ ငါ့ကို ပြောလော့၊ ကမ္ဘာအနှံ့ရှိ ဘီလီယံနှင့်ချီသော လူများထဲတွင် မည်သူသည် အလွန်များသည့် ဘုရားသခင်၏ နှုတ်ကပတ်တော်များကို ကြားရန်၊ အသက်၏ အလွန်များသည့် သမ္မာတရားများစွာကို သိနားလည်ပြီး အလွန်များသည့် နက်နဲမှုများစွာကို နားလည်ရန် အလွန် ကောင်းချီးခံစားရသနည်း။ ထိုသူတို့ထဲမှ မည်သူသည် ဘုရားသခင်၏ လမ်းပြမှု၊ ထောက်ပံ့မှု၊ သူ၏ စောင့်ရှောက်ခြင်းနှင့် ကွယ်ကာမှုတို့ကို ကိုယ်တိုင်ကိုယ်ကျ ရရှိပါသနည်း။ မည်သူသည် အလွန် ကောင်းချီးခံစားရသနည်း။ အလွန် နည်းပါး၏။ ထို့ကြောင့် ယနေ့တွင် ဘုရားအိမ်တော်၌ အသက်ရှင်နေနိုင်ကြသည့်၊ သူ၏ ကယ်တင်ခြင်းကို ရရှိပြီး သူ၏ ထောက်ပံ့မှုကို ရရှိနေနိုင်ကြသည့် သင်တို့ အနည်းငယ်သည် ထိုအရာအားလုံးကို ရရှိသောကြောင့် ယခု သေမည်ဆိုလျှင်ပင် တန်ပေသည်။ သင်တို့သည် အလွန် ကောင်းချီးခံစားကြရ၏၊ မှန်သည် မဟုတ်လော။ (မှန်ပါသည်။) ထိုအရာကို ဤရှုထောင့်အမြင်မှ ကြည့်သည့်အခါ သေခြင်းနှင့်ဆိုင်သည့် ကိစ္စအားဖြင့် သင်တို့ အလွန့်အလွန် မကြောက်လန့်သင့်သကဲ့သို့ ထိုအရာအားဖြင့် ဘောင်ခတ်မခံသင့်ကြပေ။ လောက၏ ဂုဏ်အသရေနှင့် ကြွယ်ဝချမ်းသာမှု တစ်ခုတလေကို သင်မမွေ့လျော်ရသေးသော်လည်း ဖန်ဆင်းရှင်၏ သနားခြင်း ကရုဏာကို ရရှိပြီးဖြစ်ကာ အလွန်များသည့် ဘုရားနှုတ်ကပတ်တော်များကို ကြားရပြီးဖြစ်သည်။ ဤသည်မှာ အလွန့်အလွန် ပျော်ရွှင်ဖွယ်ဖြစ်သည် မဟုတ်လော။ (ဟုတ်ပါသည်။) ဤဘဝတွင် နှစ်ပေါင်းမည်မျှကြာ သင် အသက်ရှင်သည်ဖြစ်စေ၊ ဘုရားအမှုတော်ရှိ သင်၏ တာဝန်ကို သင် စဉ်ဆက်မပြတ် ထမ်းဆောင်နေပြီးဖြစ်သောကြောင့်၊ သမ္မာတရားကို သင်နားလည်ပြီးဖြစ်သောကြောင့်၊ အသက်၏ နက်နဲမှုများကို နားလည်ပြီးဖြစ်ကာ ဘဝတွင် သင် လိုက်စားသင့်သည့် လမ်းကြောင်းနှင့် ပန်းတိုင်များကို နားလည်ပြီးဖြစ်သောကြောင့် အားလုံး တန်နေကာ သင်သည် အလွန်များစွာ ရရှိပြီးဖြစ်သဖြင့် သင့်ထံတွင် နောင်တမရှိပေ။ သင်သည် အကျိုးရှိသော ဘဝတစ်ခုကို အသက်ရှင်ပြီးဖြစ်သည်။ ထိုအရာကို သင် အလွန် ရှင်းလင်းစွာ မရှင်းပြနိုင်လျှင်ပင် အချို့သော သမ္မာတရားများကို လက်တွေ့လုပ်ဆောင်နိုင်ပြီး အချို့သော စစ်မှန်မှုကို ပိုင်ဆိုင်နိုင်ကာ ယင်းက သင်သည် အချို့သော အသက် အထောက်အပံ့ကို ရရှိပြီးဖြစ်သကဲ့သို့ ဘုရားသခင်၏ အမှုတော်မှ အချို့သော သမ္မာတရားများကို နားလည်ပြီးဖြစ်ကြောင်း သက်သေပြပေသည်။ သင်သည် အလွန်များစွာ၊ စစ်မှန်သော ကြွယ်ဝချမ်းသာမှုတစ်ခုကို ရရှိပြီးဖြစ်ကာ ယင်းမှာ အင်မတန် ကြီးမားသည့် ကောင်းချီးမင်္ဂလာ တစ်ခုပါတကား။ လူသား သမိုင်းအစကတည်းက ခေတ်ကာလတစ်လျှောက်လုံးတွင် မည်သူကမျှ ဤကောင်းချီးမင်္ဂလာကို မွေ့လျော်ရခြင်း မရှိသေးသည့်တိုင် သင်သည် မွေ့လျော်နေရ၏။ ယခုတွင် သင် သေဆုံးရန် လိုလားနေသလော။ ထိုသို့သော လိုလားမှုဖြင့် သေခြင်းအပေါ် သင်၏ သဘောထားသည် အမှန်တကယ် ကျိုးနွံနာခံတတ်ပေမည်၊ ဟုတ်ပါသလော။ (ဟုတ်ပါသည်။) သွင်ပြင်လက္ခဏာတစ်ခုမှာ လူတို့သည် စစ်မှန်သည့် သိနားလည်မှု ရှိသင့်သည်၊ အပြုသဘောဆောင်စွာနှင့် တက်ကြွစွာ ပူးပေါင်းဆောင်ရွက်သင့်ပြီး အမှန်တကယ် ကျိုးနွံနာခံသင့်ကြကာ သေခြင်းအပေါ် မှန်ကန်သည့် သဘောထား ရှိသင့်ကြ၏။ ဤသို့ဖြင့် သေခြင်းနှင့်ပတ်သက်၍ လူတို့၏ စိတ်ဖိစီးခြင်း၊ ပူပန်သောကနှင့် စိုးရိမ်မှု ခံစားချက်များသည် များစွာ လျော့ပါးသွားသည် မဟုတ်လော။ (ဟုတ်ပါသည်။) ထိုအရာများသည် အလွန်လျော့ပါးသွားပေသည်။ လူအချို့က “ယခုလေးတင် ဤမိတ်သဟာယကို ကျွန်ုပ် နားထောင်ပြီး ဖြစ်သော်လည်း ဤခံစားချက်များ အလွန်များစွာ လျော့ပါးသွားသည့်အလား မခံစားရပါ။ အချိန်အချို့ ယူရမည်ထင်သည်။ အထူးသဖြင့် သက်ကြီးရွယ်အိုများနှင့် နာမကျန်းဖြစ်ခြင်းတစ်ခု ရှိကြသူတို့သည် သေခြင်းအကြောင်းကို များစွာ စဉ်းစားကြသည်”ဟု ဆိုကြသည်။ လူတို့သည် မိမိတို့ကိုယ်ပိုင် အခက်အခဲများကို သိကြ၏။ လူအချို့သည် အချိန်ကြာမြင့်စွာ နာမကျန်းဖြစ်ပြီးသည့်အခါ ၎င်းတို့သည် အားလုံးကို ပေါင်းရုံးပြီး “ဤနှစ်ကာလများတစ်လျှောက်လုံး ဘုရားသခင်ကို ငါယုံကြည်ပြီးဖြစ်ကာ ငါကဲ့သို့ အလားတူ နာမကျန်းမှု ရခဲ့ကြသည့်လူများသည် အချိန်ကြာမြင့်စွာက သေဆုံးကြပြီးဖြစ်သည်။ သူတို့ လူပြန်ဝင်စားခဲ့ကြမည်ဆိုလျှင် ယခု သူတို့ အသက်နှစ်ဆယ်၊ သုံးဆယ်အရွယ်တွင် ရှိကြပေမည်။ ဘုရားသခင်၏ ကျေးဇူးတော်အားဖြင့် အားလုံးကို အခမဲ့ရရှိလျက် နှစ်ပေါင်းများစွာ ငါ အသက်ရှင်ပြီးဖြစ်သည်။ ဘုရားသခင်ကို ငါမယုံကြည်ခဲ့ပါက ယခုတွင် ငါ သေဆုံးခဲ့သည်မှာ ကြာခဲ့ပေမည်။ ဆေးစစ်ရန်အတွက် ဆေးရုံသို့ ငါ သွားခဲ့ချိန်တွင် ဆရာဝန်များ အလန့်တကြားဖြစ်သွားခဲ့ကြသည်။ ကြီးမားလိုက်သည့် အကျိုးကျေးဇူးနှင့် ကောင်းချီးတစ်ခု ငါ ရှိလေခြင်းပါတကား။ လွန်ခဲ့သည့် အနှစ် ၂၀တွင် ငါ သေဆုံးခဲ့ပြီးဖြစ်ပါက ဤသမ္မာတရားများနှင့် တရားဒေသနာများကို ငါကြားရပြီးဖြစ်မည် မဟုတ်သကဲ့သို့ ထိုအရာများကို နားလည်ပြီးဖြစ်မည် မဟုတ်ပါ။ ထိုသို့ ငါ သေဆုံးခဲ့မည်ဆိုလျှင် မည်သည့်အရာမျှ ငါ ရရှိပြီးဖြစ်မည် မဟုတ်ပေ။ ငါ အသက်ရှည်ရှည် နေခဲ့ရမည်ဆိုလျှင်ပင် အားလုံးက အနှစ်မဲ့ကာ အချည်းနှီးဖြစ်သော ဘဝတစ်ခု ဖြစ်ခဲ့ပေမည်။ ယခုတွင် ဤအပိုဆောင်း နှစ်ကာလများအားလုံးကို ငါ အသက်ရှင်ရပြီးဖြစ်ကာ အလွန်များစွာ မျက်နှာသာပေးခံရပြီးဖြစ်သည်။ ဤနှစ်ကာလများ တစ်လျှောက်လုံး သေခြင်းအကြောင်းကို ငါ မတွေးခဲ့သကဲ့သို့ ထိုသေခြင်းကို ငါ မကြောက်ပါ”ဟု တွေးကြလေသည်။ လူတို့သည် သေခြင်းကို အမြဲ ကြောက်ရွံ့ပါက သေခြင်းနှင့် ပတ်သက်သည့် မေးခွန်းများအားလုံးကို ၎င်းတို့ အမြဲ တွေးကြလိမ့်မည် ဖြစ်သည်။ လူတို့သည် သေဖို့ မစိုးရွံ့သကဲ့သို့ သေခြင်းကို မကြောက်လန့်ပါက ထိုအရာက ၎င်းတို့သည် လုံလောက်သည်ထက်ပို၍ ဆင်းရဲဒုက္ခခံရပြီးဖြစ်ကာ သေခြင်းအပေါ် မကြောက်လန့်ကြတော့ကြောင်းကို ပြပေသည်။ လူအချို့က “တစ်စုံတစ်ဦးသည် သေခြင်းကို မကြောက်လန့်ပါက ယင်းမှာ သူတို့သည် သေခြင်းကို ရှာဖွေနေကြသည်ဟု ဆိုလိုပါသလား”ဟု ဆိုကြသည်။ မဟုတ်၊ ယင်းမှာ မမှန်ပေ။ သေခြင်းကို ရှာဖွေခြင်းသည် အပျက်သဘောဆောင်သည့် သဘောထားတစ်မျိုး၊ မပွင့်လင်းသော သဘောထားတစ်ခုဖြစ်ပြီး သေခြင်းအကြောင်း မစဉ်းစားခြင်းနှင့်ပတ်သက်၍ ယခင်က ငါ ပြောဆိုခဲ့သည့်အရာမှာမူ ဓမ္မဓိဋ္ဌာန်ကျသော၊ အပြုသဘောဆောင်သော သဘောထားတစ်ခု ဖြစ်သည်။ ယင်းမှာ သေခြင်းကို တုန်လှုပ်မှုကင်းကင်းဖြင့် ရှုမြင်ခြင်း၊ ထိုသေခြင်းကို အလွန်အရေးပါသည့်အရာအဖြစ် မမြင်ခြင်း၊ ထိုသေခြင်းကို အင်မတန် ဝမ်းနည်းဖွယ်၊ ပူပန်သောကဖြစ်စေသည့် အဖြစ်အပျက်တစ်ခုအဖြစ် မစဉ်းစားခြင်း၊ ထိုသေခြင်းအကြောင်း မစိုးရိမ်တော့ခြင်း၊ ထိုသေခြင်းနှင့်ပတ်သက်၍ မပူပန်တော့ခြင်း၊ သေခြင်းအားဖြင့် စိုးရိမ်သောကမရောက်ခြင်း၊ သေခြင်းကို ဝေးဝေး နောက်ချန်ထားခဲ့ခြင်းတို့ဖြစ်သည်။ ဤအရာကို လုပ်ဆောင်နိုင်သည့်လူများသည် သေခြင်းနှင့်ဆိုင်သည့် ကိုယ်ပိုင် အသိပညာနှင့် အတွေ့အကြုံတို့ ရှိကြ၏။ တစ်စုံတစ်ဦးသည် နာမကျန်းဖြစ်ခြင်းနှင့် သေခြင်းတို့၏ နှောင်ဖွဲ့ခြင်းနှင့် ဘောင်ခတ်ခြင်း အမြဲခံရပါက၊ စိတ်ဖိစီးခြင်း၊ ပူပန်သောကနှင့် စိုးရိမ်မှုတည်းဟူသော အပျက်သဘောဆောင်သည့် စိတ်ခံစားမှုများဖြင့် အမြဲ နွံနစ်နေပါက၊ မိမိတို့၏ တာဝန်ကို ပုံမှန် မထမ်းဆောင်နိုင်ပါက၊ သို့မဟုတ် ပုံမှန် အသက်မရှင်နိုင်ပါက ၎င်းတို့သည် သေခြင်းနှင့် ပတ်သက်၍ အတွေ့အကြုံဆိုင်ရာ သက်သေခံချက်ကို ပို၍ နားထောင်သင့်သည်၊ သေခြင်းကို တုန်လှုပ်မှုကင်းကင်းဖြင့် ရှုမြင်နိုင်သူများက ထိုသေခြင်းကို တွေ့ကြုံကာ မိမိတို့၏ အတွေ့အကြုံဖြင့် သေခြင်းကို နားလည်ကြပုံတို့အား ၎င်းတို့ ကြည့်သင့်ပြီး ထို့နောက်တွင် တန်ဖိုးရှိသည့် တစ်စုံတစ်ရာကို ရရှိနိုင်ကြလိမ့်မည်။

သေခြင်းသည် ဖြေရှင်းရန် လွယ်ကူသည့် ပြဿနာတစ်ခု မဟုတ်သကဲ့သို့ လူ၏ အကြီးမားဆုံးသော အခက်အခဲဖြစ်သည်။ တစ်စုံတစ်ဦးက သင့်အား “သင်၏ ဖောက်ပြန်ပျက်စီးသော စိတ်သဘောထားများသည် အလွန် နက်ရှိုင်းပြီး သင်၏ လူ့သဘာဝသည်လည်း မကောင်းပါ။ သမ္မာတရားကို လေးနက်စွာ သင် လိုက်စားခြင်း မရှိသကဲ့သို့ အနာဂတ်တွင် မကောင်းသည့်အရာများစွာ လုပ်ဆောင်ပါက ငရဲသို့ ကျဆင်းသွားပြီး အပြစ်ပေးခံရလိမ့်မည်”ဟု ပြောပါက နောက်ပိုင်းတွင် အတန်ငယ် သင် စိတ်မချမ်းမသာဖြစ်ကောင်း ဖြစ်နိုင်သည်။ ထိုအရာကို သင်တွေးဆနေနိုင်ပြီး တစ်ညတာ အိပ်စက်ပြီးနောက်တွင် များစွာ စိတ်သက်သာရာရနိုင်ပြီးနောက် အလွန် စိတ်မချမ်းမသာ မခံစားရပေ။ သို့ရာတွင် သေစေနိုင်သည့် နာမကျန်းဖြစ်ခြင်းတစ်ခုဖြင့် သင် နာမကျန်းဖြစ်ပြီး ကြာကြာ အသက်ရှင်ဖို့မရှိပါက ယင်းမှာ တစ်ညတာ အိပ်စက်ခြင်းဖြင့် ဖြေရှင်း၍ရနိုင်သည့် အရာတစ်ခု မဟုတ်သကဲ့သို့ ထိုအရာကို အလွန် လွယ်ကူစွာ လက်လွှတ်၍ မရနိုင်ပေ။ ဤကိစ္စရပ်တွင် သင်သည် အချိန်တစ်ခုကြာ စိတ်ချုပ်တည်းထားရန် လိုအပ်သည်။ သမ္မာတရားကို စစ်မှန်စွာ လိုက်စားသောသူတို့သည် ထိုကိစ္စရပ်ကို နောက်ချန်ထားနိုင်ကြသည်၊ အရာရာတွင် သမ္မာတရားကို ရှာဖွေပြီး ထိုအရာကို ဖြေရှင်းရန် သမ္မာတရားကို အသုံးပြုနိုင်ကြသည်။ ၎င်းတို့ မဖြေရှင်းနိုင်သည့် ပြဿနာ မရှိပေ။ သို့ရာတွင် လူတို့သည် လူ၏ နည်းလမ်းများကို အသုံးပြုပါက နောက်ဆုံးတွင် ၎င်းတို့သည် သေခြင်းနှင့်ပတ်သက်၍ စဉ်ဆက်မပြတ် စိတ်ဖိစီး၊ ပူပန်သောကရောက်ပြီး စိုးရိမ်မှု ခံစားရုံသာ ရှိနိုင်ကြလိမ့်မည်။ အမှုအရာများကို ဖြေရှင်း၍မရနိုင်သည့်အခါ ယင်းတို့ကို ကြိုးစားဖြေရှင်းရန် အစွန်းရောက်သော ဆောင်ရွက်မှုများကို လုပ်ဆောင်ကြသည်။ လူအချို့သည် “သို့ဆိုလျှင် ကျွန်ုပ် သေသာသေလိုက်မည်။ မည်သူသည် သေခြင်းကို ကြောက်ရွံ့ပါသနည်း။ သေပြီးနောက် ကျွန်ုပ် လူပြန်ဝင်စားရုံ ဝင်စားမည်ဖြစ်ပြီး တစ်ဖန် အသက်ရှင်မည်”ဟု ဆိုလျက် စိတ်ဓာတ်ကျပြီး အပျက်သဘောဆောင်သော ချဉ်းကပ်နည်းတစ်ခုကို ခံယူကြသည်။ ဤအရာကို သင်မှန်ကြောင်း အတည်ပြုနိုင်ပါသလော။ သင်သည် နှစ်သိမ့်သည့် စကားအချို့ကိုသာ ရှာနေခြင်းဖြစ်ပြီး ယင်းက ပြဿနာကို မဖြေရှင်းပေးချေ။ မြင်နိုင်သည့်အရာဖြစ်စေ၊ မမြင်နိုင်သည့်အရာဖြစ်စေ၊ အထည်ကိုယ်ဒြပ်ရှိသောအရာဖြစ်စေ၊ မရှိသောအရာဖြစ်စေ အားလုံးနှင့် အရာရာတိုင်းကို ဖန်ဆင်းရှင်၏ လက်တော်တွင် ထိန်းချုပ်ထားပြီး အုပ်စိုးထားပေသည်။ မည်သူမျှက မိမိတို့ကိုယ်ပိုင် ကံကြမ္မာကို မထိန်းချုပ်နိုင်သကဲ့သို့ နာမကျန်းဖြစ်ခြင်းအပေါ်ဖြစ်စေ၊ သေခြင်းအပေါ် ဖြစ်စေ လူက ရှိသင့်သည့် တစ်ခုတည်းသော သဘောထားမှာ သိနားလည်ခြင်း၊ လက်ခံခြင်းနှင့် ကျိုးနွံနာခံခြင်းနှင့်ဆိုင်သော သဘောထားဖြစ်သည်။ လူတို့သည် မိမိတို့၏ စိတ်ကူးစိတ်သန်းများ၊ သို့မဟုတ် အယူအဆများအပေါ် မမှီခိုသင့်ကြပေ၊ ဤအရာများနှင့်ဆိုင်သည့် ထွက်ပေါက်တစ်ခုကို ၎င်းတို့ မရှာဖွေသင့်ကြသကဲ့သို့ ယင်းတို့ကို ငြင်းပယ်ခြင်း၊ သို့မဟုတ် အတိုက်အခံလုပ်ခြင်းတို့ကို သာ၍ပင် မလုပ်ဆောင်သင့်ကြပေ။ သင်သည် သင်၏ ကိုယ်ပိုင် နည်းစနစ်များကို အသုံးပြုလျက် နာမကျန်းဖြစ်ခြင်းနှင့် သေခြင်း ကိစ္စရပ်များကို ဖြေရှင်းရန် ကြောင်းကျိုးမမြင်စွာ ကြိုးစားပါက သင်ကြာရှည်အသက်ရှင်လေ၊ သာ၍ ဆင်းရဲဒုက္ခ ခံစားရလေဖြစ်လိမ့်မည်၊ သာ၍ စိတ်ဓာတ်ကျလေဖြစ်ကာ သာ၍ ရုန်းထွက်မရခံစားရလေ ဖြစ်လိမ့်မည်။ အဆုံးတွင် သင်သည် သေခြင်းလမ်းကြောင်းကို လျှောက်လှမ်းရဆဲဖြစ်လိမ့်မည်ဖြစ်ပြီး သင်၏ အဆုံးသတ်သည် အမှန်တကယ် သင်၏ သေခြင်းနှင့် အလားတူဖြစ်လိမ့်မည်။ သင် ဧကန်အမှန် သေရလိမ့်မည်။ သမ္မာတရားကို တက်ကြွစွာ သင် ရှာဖွေနိုင်ပြီး သင့်အတွက် ဘုရားသခင် စီစဉ်ပြီးဖြစ်သည့် နာမကျန်းဖြစ်ခြင်းကို သိနားလည်ခြင်းနှင့် စပ်လျဉ်း၍ဖြစ်စေ၊ သေခြင်းကို ရင်ဆိုင်ခြင်းနှင့် စပ်လျဉ်း၍ ဖြစ်စေ သမ္မာတရားကို သင် အပြုသဘောဆောင်စွာနှင့် တက်ကြွစွာ ရှာဖွေနိုင်ပါက ဤအဓိက အဖြစ်အပျက်မျိုးနှင့် စပ်လျဉ်း၍ ဖန်ဆင်းရှင်၏ စီစဉ်ညွှန်ကြားမှုများ၊ အချုပ်အခြာအာဏာနှင့် အစီအစဉ်များကို ရှာဖွေနိုင်ပြီး စစ်မှန်သည့် ကျိုးနွံနာခံမှုကို စွမ်းဆောင်ရရှိနိုင်ပါက ဤသည်မှာ ဘုရားသခင်၏ ရည်ရွယ်ချက်များနှင့် ကိုက်ညီပေသည်။ ဤအရာအားလုံးကို နိုင်နိုင်နင်းနင်း ဆောင်ရွက်နိုင်ရန် လူ၏ အစွမ်းအစနှင့် နည်းစနစ်များအပေါ် သင်မှီခိုအားကိုးပြီး ယင်းတို့ကို ဖြေရှင်းရန်၊ သို့မဟုတ် ရှောင်ရှားရန် ပြင်းပြင်းထန်ထန် ကြိုးစားပါက ဤကိစ္စရပ်တွင် သင့်ကို သက်သေခံခြင်း မရှိစေလျက် ဘုရားသခင်နှင့် သမ္မာတရားအပေါ် စစ်မှန်သည့် သိနားလည်မှု၊ လက်ခံမှုနှင့် ကျိုးနွံနာခံမှုတို့ကို သင်မထားရှိသောကြောင့် သင် သေဆုံးခြင်း မရှိသကဲ့သို့ သေခြင်းနှင့်ဆိုင်သည့် အခက်အခဲကို ရှောင်ရှားရန် သင် ယာယီ စီမံနိုင်လျှင်ပင် နောက်ဆုံးရလဒ်မှာ ဤအလားတူ ကိစ္စရပ်ကို တစ်ဖန် သင် ကြုံရသည့်အခါ သင့်အတွက် ကြီးမားသော စမ်းသပ်စစ်ဆေးမှုတစ်ခု ဖြစ်လိမ့်ဦးမည်ဖြစ်သည်။ သင်သည် ဘုရားသခင်ကို သစ္စာဖောက်ပြီး ပြိုလဲနိုင်သည့် အလားအလာ ရှိနေဆဲ ဖြစ်လိမ့်မည်ဖြစ်ပြီး ဤသည်မှာ သင့်အတွက် ဧကန် အန္တရာယ်ရှိသောအရာတစ်ခု ဖြစ်လိမ့်မည်။ ထို့ကြောင့် သင်သည် ယခု နာမကျန်းဖြစ်ခြင်း၊ သို့မဟုတ် သေခြင်းကို အမှန်တကယ် ရင်ဆိုင်နေရပါက သင့်ကို ငါ ပြောမည်၊ သေခြင်းတရား အမှန်တကယ် ရောက်လာရာတွင် သင့်ကို အံ့အားသင့်စေသလို ကြောင်သွားစေ၍ ဦးနှောက်ခြောက်ပြီး ကူကယ်ရာမဲ့စေကာ၊ ထိုသို့ဖြင့် သင်၏ အသက်တည်သရွေ့ နောင်တရမည့် အရာများကို သင့်အား လုပ်ဆောင်စေမည်ဖြစ်သဖြင့် ထိုသို့ သေခြင်းတရားကို စောင့်ဆိုင်းမည့်အစား သမ္မာတရားကို ရှာဖွေပြီး ဤပြဿနာကို အမြစ်မှဖြေရှင်းရန် ဤလက်တွေ့ကျသည့် အခြေအနေကို ယခု ကောင်းစွာ အသုံးပြုခြင်းက သာ၍ ကောင်းပေသည်။ သင် နောင်တရပြီး ဝမ်းနည်းရသည့် အရာများ လုပ်ဆောင်မိပါက ဤအရာက သင့်ကို ပျက်စီးဆုံးရှုံးခြင်းသို့ ဆိုက်ရောက်စေနိုင်သည်။ ထို့ကြောင့် ပြဿနာက မည်သည့်အရာဖြစ်စေ ထိုကိစ္စရပ်နှင့်ပတ်သက်၍ သင် ရှိသင့်သည့် သိနားလည်မှုနှင့် သင်နားလည်သင့်သည့် သမ္မာတရားများဖြင့် သင်၏ ဝင်ရောက်မှုကို အမြဲ အစပြုသင့်သည်။ နာမကျန်းဖြစ်ခြင်းကဲ့သို့သော အရာများနှင့်ပတ်သက်၍ သင်သည် စဉ်ဆက်မပြတ် စိတ်ဖိစီး၊ သောကရောက်ပြီး စိုးရိမ်ကာ ဤအပျက်သဘောဆောင်သော စိတ်ခံစားမှုမျိုးများအတွင်း ဝန်းရံခံရလျက် အသက်ရှင်ရပါက ယခု သမ္မာတရားကို သင် စတင်ရှာဖွေသင့်ပြီး ဤပြဿနာများကို တတ်နိုင်သမျှမြန်မြန် ဖြေရှင်းသင့်ပေသည်။

စိတ်ဖိစီးခြင်း၊ ပူပန်သောကနှင့် စိုးရိမ်မှုကဲ့သို့သော အပျက်သဘောဆောင်သည့် စိတ်ခံစားမှုများတွင် အခြားအပျက်သဘောဆောင်သော စိတ်ခံစားမှု အမျိုးအစား အမျိုးမျိုးကဲ့သို့ပင် တူညီသည့် သဘောသဘာဝ ရှိကြ၏။ ထိုအရာများမှာ လူတို့က သမ္မာတရားကို နားမလည်သကဲ့သို့ မိမိတို့၏ အမျိုးစုံသော ဆိုးယုတ်သည့် ဖောက်ပြန်ပျက်စီးသော စိတ်သဘောထားများအားဖြင့် ချုပ်နှောင်ခံရလျက် အသက်ရှင်ကြသောကြောင့်၊ သို့မဟုတ်လျှင် ၎င်းတို့သည် ဆိုးယုတ်သော အတွေးမျိုးစုံဖြင့် ပတ်လည်ဝိုင်းခံရကာ သက်ရောက်မှုခံရလျက် အသက်ရှင်ကြသောကြောင့် ၎င်းတို့ထဲတွင် ထွက်ပေါ်သည့် အပျက်သဘောဆောင်သော စိတ်ခံစားမှုမျိုးစုံ ဖြစ်သည်။ ဤအပျက်သဘောဆောင်သည့် စိတ်ခံစားမှုများသည် လူတို့အား မမှန်ကန်သည့် အတွေးများနှင့် အမြင်မျိုးစုံတို့ဖြင့် အမြဲတစေ အသက်ရှင်စေသည့်အပြင် မိမိတို့၏ သမ္မာတရား လိုက်စားမှုကို ထိခိုက်ကာ ပိတ်ဆို့ဟန့်တားသည့် အတွေးများနှင့် အမြင်မျိုးစုံတို့ဖြင့် စဉ်ဆက်မပြတ် ထိန်းချုပ်ခြင်းခံရစေလေသည်။ စိတ်ဖိစီးခြင်း၊ ပူပန်သောကနှင့် စိုးရိမ်မှုတည်းဟူသော ဤအပျက်သဘောဆောင်သည့် စိတ်ခံစားမှုအမျိုးအစားများသည် လူတို့၏ ဘဝများကို နှောင့်ယှက်သည်၊ ၎င်းတို့၏ ဘဝများကို ညွှန်ကြားပြီး ၎င်းတို့ သမ္မာတရား လိုက်စားခြင်းကို ထိခိုက်ကာ သမ္မာတရား မလိုက်စားရန် ၎င်းတို့အား တားဆီးသည်မှာ အမှန်ဖြစ်၏။ ထို့ကြောင့် ဤအပျက်သဘောဆောင်သည့် စိတ်ခံစားမှုများသည် ရိုးရှင်းသည့် သဘောအနေဖြင့် စိတ်ခံစားမှုများ ဖြစ်သော်လည်း ၎င်းတို့၏ လုပ်ငန်းဆောင်တာကို လျှော့တွက်၍ မရပေ။ ထိုစိတ်ခံစားမှုများက လူတို့အပေါ် ရှိသည့် အကျိုးတရားနှင့် လူတို့၏ လိုက်စားမှုနှင့် ၎င်းတို့ လျှောက်လှမ်းသည့် လမ်းကြောင်းတို့အပေါ် ဖြစ်ပေါ်စေသည့် အကျိုးဆက်များမှာ အန္တရာယ်များပေသည်။ မည်သို့ဆိုစေ တစ်စုံတစ်ဦးသည် မိမိကို နှောင့်ယှက်ရန် ထွက်ပေါ်နေသည့် အပျက်သဘောဆောင်သော စိတ်ခံစားမှုမျိုးစုံ မကြာခဏ ရှိသည့်အခါ ဤအပျက်သဘောဆောင်သည့် စိတ်ခံစားမှုများ အဘယ်ကြောင့် မကြာခဏ ထွက်ပေါ်သည်ဆိုသည်နှင့် ၎င်းတို့သည် ဤအပျက်သဘောဆောင်သည့် စိတ်ခံစားမှုများဖြင့် မကြာခဏ အဘယ်ကြောင့် စိတ်အနှောင့်အယှက်ဖြစ်ရကြသည်ဆိုသည်တို့ကို ချက်ချင်း ဖော်ထုတ်ကာ စိတ်ဖြာလေ့လာဆွေးနွေးသင့်ကြသည်။ ထို့အပြင် ပတ်ဝန်းကျင်တစ်ခုခုတွင် ဤအပျက်သဘောဆောင်သည့် စိတ်ခံစားမှုများက ထိုလူကို စဉ်ဆက်မပြတ် စိတ်အနှောင့်အယှက် ပေးလိမ့်မည်ဖြစ်ပြီး ၎င်းတို့၏ သမ္မာတရား လိုက်စားမှုကို ကြီးစွာ နှောင့်ယှက်လိမ့်မည်။ ဤအရာများမှာ လူတို့ နားလည်သင့်သည့် အရာများ ဖြစ်သည်။ ဤအရာများကို ၎င်းတို့ နားလည်သည်နှင့်တစ်ပြိုင်နက် ၎င်းတို့အတွက် နောက်ထပ် လုပ်ဆောင်ရမည့်အရာမှာ ဤကိစ္စရပ်တွင် သမ္မာတရားကို မည်သို့ ရှာဖွေပြီး နားလည်ရမည့်အကြောင်း စဉ်းစားရန်၊ ဤမမှန်ကန်သည့် အတွေးများနှင့် အမြင်များဖြင့် ဆက်လက် စိတ်အနှောင့်အယှက် ပေးခြင်းမခံရဖို့နှင့် ထိခိုက်မခံရဖို့ ကြိုးပမ်းရန်၊ ပြီးလျှင် ယင်းတို့ကို ၎င်းတို့အား ဘုရားသခင် သွန်သင်ပေးခဲ့သည့် သမ္မာတရား စည်းမျဉ်းများဖြင့် အစားထိုးရန် ဖြစ်သည်။ သမ္မာတရား စည်းမျဉ်းများကို ၎င်းတို့ နားလည်ပြီးဖြစ်သည်နှင့် ၎င်းတို့အတွက် နောက်ထပ်ခြေလှမ်းတစ်ခုမှာ ၎င်းတို့ကို ဘုရားသခင် သွန်သင်ပေးပြီးဖြစ်သည့် သမ္မာတရား စည်းမျဉ်းများနှင့်အညီ လက်တွေ့လုပ်ဆောင်ရန် ဖြစ်သည်။ ဤအရာကို ၎င်းတို့ လုပ်ဆောင်စဉ်တွင် ထိုအပျက်သဘောဆောင်သော စိတ်ခံစားမှုများအားလုံးသည် ၎င်းတို့ကို နှောင့်ယှက်ရန် ထွက်ပေါ်လာကြမည်ဖြစ်သည်မှာ ၎င်းတို့ပင် မသိလိုက်ဘဲနှင့် ဤအပျက်သဘောဆောင်သည့် စိတ်ခံစားမှုများ အားလုံးကို တစ်ခုပြီးတစ်ခု တဖြည်းဖြည်း ဖြေရှင်းပြီး ပုန်ကန်ခဲ့သည်အထိပင် ဖြစ်လိမ့်မည်။ ထို့ကြောင့် အမျိုးမျိုးသော အပျက်သဘောဆောင်သည့် စိတ်ခံစားမှုများအပေါ် ပြေလည်အောင် ဖြေရှင်းပေးခြင်းသည် မည်သည့်အရာအပေါ် အမှီပြုပါသနည်း။ ထိုစိတ်ခံစားမှုများနှင့်ဆိုင်သည့် လူတို့၏ စိတ်ဖြာလေ့လာဆွေးနွေးမှုနှင့် သိနားလည်မှုတို့အပေါ် အမှီပြုသည်၊ လူတို့၏ သမ္မာတရား လက်ခံမှုအပေါ် အမှီပြုပြီး ထို့ထက်ပင်ပို၍ လူတို့၏ သမ္မာတရား လိုက်စားမှုနှင့် လက်တွေ့လုပ်ဆောင်မှုတို့အပေါ် အမှီပြုပေသည်။ ထိုသို့ဖြစ်သည် မဟုတ်လော။ (ဟုတ်ပါသည်။) လူတို့သည် သမ္မာတရားကို တဖြည်းဖြည်း လိုက်စားကာ လက်တွေ့လုပ်ဆောင်သည်နှင့်အမျှ ၎င်းတို့၏ အမျိုးမျိုးသော အပျက်သဘောဆောင်သည့် စိတ်ခံစားမှုအားလုံး တဖြည်းဖြည်း ပြေလည်ကာ လက်လွှတ်ခြင်း ခံရလေသည်။ ထို့ကြောင့် ထိုအရာကို ယခုတွင် ကြည့်သည့်အခါ မည်သည့်အရာကို လက်လွှတ်ပြီး ဖြေရှင်းရန် ပိုလွယ်ကူသည်ဟု သင်ထင်သနည်း၊ ဤအပျက်သဘောဆောင်သော စိတ်ခံစားမှုများလော၊ သို့မဟုတ် ဖောက်ပြန်ပျက်စီးသော စိတ်သဘောထားများလော။ (အပျက်သဘောဆောင်သော စိတ်ခံစားမှုများသည် ဖြေရှင်းရန် သာ၍ လွယ်ကူပါသည်။) အပျက်သဘောဆောင်သော စိတ်ခံစားမှုများကို ဖြေရှင်းရန် သာ၍ လွယ်ကူသည်ဟု သင် တွေးထင်သလော။ ထိုအရာမှာ လူတစ်ဦးနှင့်တစ်ဦး ကွဲပြား၏။ တစ်ခုက အခြားတစ်ခုထက် ပို၍ ခက်သည်၊ သို့မဟုတ် ပို၍ လွယ်ကူသည်။ လူပုဂ္ဂိုလ်ပေါ်တွင်သာ မူတည်လေသည်။ မည်သို့ဆိုစေ အပျက်သဘောဆောင်သော စိတ်ခံစားမှုများကို လက်လွှတ်ခြင်းအပေါ် မိတ်သဟာယပြုခြင်းဖြင့် အစပြုလျက် စိတ်သဘောထားဆိုင်ရာ ပြောင်းလဲခြင်းအတွက် လူတို့၏ လိုက်စားခြင်းအပေါ် အကြောင်းအရာအချို့ကို ငါတို့ ဖြည့်စွက်ပြီးဖြစ်ကာ ယင်းမှာ အမျိုးမျိုးသော အပျက်သဘောဆောင်သည့် စိတ်ခံစားမှုများကို လက်လွှတ်ခြင်း ဖြစ်သည်။ အပျက်သဘောဆောင်သည့် စိတ်ခံစားမှုများကို လက်လွှတ်ခြင်းသည် အဓိကအားဖြင့် အချို့သော မမှန်ကန်သည့် အတွေးများနှင့် အမြင်များကို ဖြေရှင်းရန် လုပ်ဆောင်ခြင်းဖြစ်ပြီး မိမိ၏ အပျက်သဘောဆောင်သော စိတ်သဘောထားများကို ဖြေရှင်းခြင်းမှာမူ ဖောက်ပြန်ပျက်စီးသော စိတ်သဘောထားများ၏ အနှစ်သာရကို သိနားလည်ခြင်းတစ်ခု လိုအပ်၏။ ငါ့ကို ပြောလော့၊ မည်သည့်အရာသည် သာ၍ လွယ်ကူသနည်း၊ အပျက်သဘောဆောင်သည့် စိတ်ခံစားမှုများကို ဖြေရှင်းခြင်းလော၊ သို့မဟုတ် ဖောက်ပြန်ပျက်စီးသော စိတ်သဘောထားများကို ဖြေရှင်းခြင်းလော။ အမှန်တွင် မည်သည့် ပြဿနာမျှ ဖြေရှင်းရန် မလွယ်ကူပေ။ သင်သည် အမှန်တကယ် စိတ်ပိုင်းဖြတ်ထားပြီး သမ္မာတရားကို ရှာဖွေနိုင်ပါက သင် ဖြေရှင်းရန် ကြိုးပမ်းသည့် မည်သည့်ပြဿနာမဆို ပြဿနာတစ်ခု လုံးဝ ဖြစ်လိမ့်မည် မဟုတ်။ သို့ရာတွင် သမ္မာတရားကို သင် မလိုက်စားသကဲ့သို့ ဤပြဿနာနှစ်ခုသည် မည်မျှ ဆိုးရွားသည်ကိုသာ သတိပြုမိနိုင်ခြင်း မရှိပါက မည်သည့်ပြဿနာကို ဖြေရှင်းရန် သင် ကြိုးစားသည်ဖြစ်စေ၊ လွယ်ကူမည် မဟုတ်။ ဤအပျက်သဘောဆောင်သည့် ကောင်းကျိုးမပြုသော အရာများနှင့် ပတ်သက်လာသည့်အခါ ယင်းတို့ကို ဖြေရှင်းရန်အလို့ငှာ သမ္မာတရားကို သင် လက်ခံရန်၊ လက်တွေ့လုပ်ဆောင်ပြီး ကျိုးနွံနာခံရန် လိုအပ်ပြီး ယင်းတို့ကို အပြုသဘောဆောင်သော အရာများဖြင့် အစားထိုးရန် လိုအပ်သည်။ ဤသည်မှာ အစဉ်အမြဲ လုပ်ငန်းစဉ်ဖြစ်ပြီး လူတို့က အပျက်သဘောဆောင်သည့် အရာများကို ပုန်ကန်ရန်နှင့် အပြုသဘောဆောင်ပြီး ထိရောက်သည့် အရာများနှင့် သမ္မာတရားနှင့်ကိုက်ညီသည့် အရာများကို လက်ခံရန် အမြဲ လိုအပ်သည်။ သွင်ပြင်လက္ခဏာတစ်ခုမှာ သင်၏ အတွေးများနှင့် အမြင်များကို တိုးတက်စေရန်ဖြစ်ပြီး တစ်ခုမှာ သင်၏ စိတ်သဘောထားများကို တိုးတက်စေရန် ဖြစ်သည်။ တစ်ခုမှာ သင်၏ အတွေးများနှင့် အမြင်များကို ဖြေရှင်းရန်ဖြစ်ပြီး တစ်ခုမှာ သင်၏ ဖောက်ပြန်ပျက်စီးသော စိတ်သဘောထားများကို ဖြေရှင်းရန် ဖြစ်သည်။ ဤအရာနှစ်ခုသည် တစ်ခါတစ်ရံ အတူတကွ ပေါ်ထွက်ပြီး အချင်းချင်း သက်ဆိုင်သည်မှာ အမှန်ဖြစ်၏။ မည်သို့ဆိုစေ အပျက်သဘောဆောင်သည့် စိတ်ခံစားမှုများကို လက်လွှတ်ခြင်းသည် သမ္မာတရားကို လိုက်စားနေချိန် လူတို့ လက်တွေ့လုပ်ဆောင်သင့်သည့်အရာတစ်ခု ဖြစ်သည်။ ကောင်းပြီ၊ ယနေ့ မိတ်သဟာယကို ဤနေရာတွင် အဆုံးသတ်ကြစို့။

၂၀၂၂ ခုနှစ်၊ အောက်တိုဘာလ ၂၉ ရက်


သမ္မာတရားကို လိုက်စားရန်နည်းလမ်း (၅)

သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း

၁။ အပျက်သဘောဆောင်သော စိတ်ခံစားချက် အမျိုးမျိုးကို လက်လွှတ်ခြင်း

ဤအချိန်ကာလအတွင်းတွင် သမ္မာတရားအား လိုက်စားပုံ၏ ပထမလက္ခဏာအပိုင်းဖြစ်သော စွန့်လွှတ်ခြင်းကို ငါတို့ မိတ်သဟာယဖွဲ့ခဲ့သည်။ ဤအကြောင်းအရာ၏ ပထမအပိုင်းဖြစ်သော အပျက်သဘောဆောင်သော စိတ်ခံစားချက်အမျိုးမျိုးအား စွန့်လွှတ်ခြင်းအကြောင်းကို ငါတို့ အဓိကအားဖြင့် ပြောခဲ့ကြသည်။ အပျက်သဘောဆောင်သော စိတ်ခံစားချက်အမျိုးမျိုးအား စွန့်လွှတ်ခြင်းအကြောင်းကို ငါတို့ အကြိမ်မည်မျှ ဆွေးနွေးခဲ့သနည်း။ (လေးကြိမ်ဖြစ်ပါသည်။) သင်တို့၌ အပျက်သဘောဆောင်သော စိတ်ခံစားချက်များကို စွန့်လွှတ်ခြင်းအတွက် လမ်းကြောင်းတစ်ခုခုရှိသလော။ ငါတို့ မိတ်သဟာယဖွဲ့ပြီး စိစစ်ခဲ့ကြသည့် အပျက်သဘောဆောင်သော စိတ်ခံစားချက်အမျိုးမျိုးသည် အပေါ်ယံတွင် စိတ်ခံစားချက်၊ သို့မဟုတ် အတွေးအမျိုးအစားများ ဖြစ်သည့်ပုံစံရှိသော်လည်း အမှန်တွင် အရင်းအမြစ်မှာ ယင်းတို့သည် လူတို့၏ ဘဝအပေါ် မှားယွင်းသော ရှုမြင်သုံးသပ်ချက်များနှင့် စံနည်းစနစ်များ၊ လူတို့၏ မှားယွင်းပြီး အဓိပ္ပာယ်မဲ့သော အတွေးများနှင့် အမြင်ရှုထောင့်များမှတစ်ဆင့် အရင်းခံသည်။ လူတို့၏ အမျိုးမျိုးသော ဖောက်ပြန်ပျက်စီးသည့် စိတ်သဘောထားများကြောင့် မှားယွင်းပြီး အဓိပ္ပာယ်မဲ့သော အတွေးအမျိုးမျိုးနှင့် အမြင်ရှုထောင့်အမျိုးမျိုး ပေါ်ထွက်လာပြီး ရလဒ်အနေဖြင့် အပျက်သဘောဆောင်သော စိတ်ခံစားချက်အမျိုးမျိုး ထွက်ပေါ်လာသည်မှာ မှန်သည်။ ထို့ကြောင့် အပျက်သဘောဆောင်သော စိတ်ခံစားချက်အမျိုးမျိုး ထွက်ပေါ်ခြင်းတွင် နဂိုမူလအရင်းအမြစ်နှင့် အကြောင်းရင်းရှိသည်။ ငါတို့ဆွေးနွေးခဲ့ပြီးသည့် အပျက်သဘောဆောင်သော စိတ်ခံစားချက်များသည် ခဏတာဖြစ်သော၊ သို့မဟုတ် စိတ်လိုက်မာန်ပါ ပြုလုပ်တတ်သော အတွေးများမဟုတ်သကဲ့သို့ ဤစကားများ၏ ရိုးရှင်းသော အဓိပ္ပာယ်တွင်ရှိသော အတွေးအမြင်များ၊ သို့မဟုတ် ခဏတာဖြစ်သော စိတ်ခံစားချက်များလည်း မဟုတ်ပေ။ ဤစိတ်ခံစားချက်များသည် လူတို့၏ ဘဝနေမှုပုံစံ၊ ၎င်းတို့ လက်တွေ့လုပ်ဆောင်သည့်အရာ၊ ၎င်းတို့၏ အတွေးအမြင်များ၊ ထို့အပြင် လူများနှင့် အမှုအရာများကို ၎င်းတို့ရှုမြင်သည့် အမြင်ရှုထောင့်များနှင့် သဘောထားများအပေါ် လွှမ်းမိုးနိုင်စွမ်းရှိသည်။ ဤအပျက်သဘောဆောင်သော စိတ်ခံစားချက်များကို လူတို့၏ နှလုံးသားထဲနှင့် စိတ်တွင် နက်ရှိုင်းစွာ ဖုံးကွယ်ထားသည်။ ထိုစိတ်ခံစားချက်များသည် လူတို့၏ နေ့စဉ်အသက်တာများတွင် အစဉ်မပြတ် လိုက်ပါနေပြီး အမျိုးမျိုးသော လူများ၊ ဖြစ်ရပ်များ၊ အမှုအရာများကို ကြည့်သောအခါတွင် ၎င်းတို့ထားရှိသည့် အမြင်ရှုထောင့်များနှင့် ရပ်တည်ချက်များအပေါ် သက်ရောက်မှုရှိသည်။ ဤအပျက်သဘောဆောင်သော စိတ်ခံစားချက်များသည် လူတို့၏ နေ့စဉ်အသက်တာများ၊ ကိုယ်ပိုင်ကျင့်ကြံပြုမူခြင်းနှင့် အသက်တာ၌ ၎င်းတို့ရွေးချယ်သည့် လမ်းကြောင်းများအပေါ် သိသာသော ဆိုးကျိုးများရှိလေသည်။ ယင်းတို့သည် လူတို့အတွက် ကောင်းကျိုးမပြုသော အကျိုးဆက်အမျိုးမျိုးကို သတိမပြုမိဘဲ ရရှိစေသည်။ ထို့ကြောင့် လူတို့သည် သမ္မာတရားအား လိုက်စားခြင်းမှတစ်ဆင့် ဤအပျက်သဘောဆောင်သော စိတ်ခံစားချက်များကို တဖြည်းဖြည်းချင်း နားလည်ပြီး ဖြေရှင်းကာ ယင်းတို့ကို တဖြည်းဖြည်းချင်း စွန့်လွှတ်ရမည်။ ဤအပျက်သဘောဆောင်သော စိတ်ခံစားချက်များကို စွန့်လွှတ်ခြင်းသည် သင်မစဉ်းစားတော့သော၊ ပြီးနောက်တွင် သင့်အပေါ် ကြီးစိုးခြင်းမရှိတော့သော ရုပ်ဝတ္ထုပစ္စည်းများကို စွန့်ပစ်ခြင်းကဲ့သို့မဟုတ်ပေ။ ယင်းမှာ ထိုစကားလုံး၏ ရိုးရှင်းသော အဓိပ္ပာယ်အတိုင်း တစ်စုံတစ်ခုကို ကောက်ယူပြီး စွန့်လွှတ်ခြင်းမျိုးမဟုတ်ပေ။ ဤသို့ဆိုလျှင် ဤအကြောင်းအရာတွင် “စွန့်လွှတ်ခြင်း” ဆိုသည်မှာ မည်သည့်အဓိပ္ပာယ်ရသနည်း။ ယင်းမှာ သင်သည် သမ္မာတရားကို နားလည်သည်အထိ လူများ၊ အမှုအရာများကို သင်ရှုမြင်သည့် သင်၏ မမှန်ကန်သော အတွေးအမြင်များ၊ မမှန်ကန်သော အမြင်ရှုထောင့်များနှင့် သဘောထားများကို အဓိကအားဖြင့် ဖော်ထုတ်ပြီး စိစစ်ရမည်ဟု ဆိုလိုသည်။ ထို့နောက်တွင် သင်သည် သင်၏ အပျက်သဘောဆောင်သော စိတ်ခံစားချက်များကို အမှန်တကယ် စွန့်ပစ်နိုင်လိမ့်မည်။ သင်၌ မည်သို့သော အပျက်သဘောဆောင်သည့် စိတ်ခံစားချက်များ ဖြစ်ပေါ်ပါစေ သမ္မာတရားအား လက်တွေ့လုပ်ဆောင်ခြင်းအတွက် စည်းမျဉ်းများနှင့် လမ်းကြောင်းများကို သင်ပိုင်ဆိုင်သည်အထိ ဆီလျော်မှုရှိသော သမ္မာတရားများကို ရှာဖွေခြင်းအားဖြင့် ယင်းတို့ကို ဖြေရှင်းရမည်။ ထိုအခါမှသာ သင်သည် အပျက်သဘောဆောင်သော စိတ်ခံစားချက်များ၏ ညှဉ်းပန်းမှု၊ ချည်နှောင်မှုနှင့် လွှမ်းမိုးမှုတို့မှ လုံးလုံးလျားလျား လွတ်မြောက်နိုင်ကာ နောက်ဆုံးတွင် သမ္မာတရားအပေါ်နှင့် ဘုရားသခင် သတ်မှတ်ထားသည့် ပတ်ဝန်းကျင်များအပေါ် နာခံနိုင်စွမ်းကို ရရှိနိုင်သဖြင့် သင်၏ သက်သေခံချက်တွင် ခိုင်မာစွာ ရပ်တည်နိုင်သည်။ သင်သည် သမ္မာတရားအား သင်၏ စံသတ်မှတ်ချက်အဖြစ် ထားရှိပြီး ဘုရားသခင်၏ နှုတ်ကပတ်တော်များနှင့်အညီ လူများနှင့် အမှုအရာများကို ရှုမြင်ကာ သင်ကိုယ်တိုင် ကျင့်ကြံနေထိုင်ပြီး ပြုမူဆောင်ရွက်ရမည်။ ဤသို့ လုပ်ဆောင်ခြင်းအားဖြင့်သာ သင်၏ အပျက်သဘောဆောင်သော စိတ်ခံစားချက်များနှင့်အတူ မမှန်ကန်သော အတွေးများနှင့် အမြင်ရှုထောင့်များကို လုံးလုံးလျားလျား လက်လွှတ်နိုင်မည်။ ယင်းတို့ကို လုံးလုံးလျားလျား လက်လွှတ်နိုင်ရန်အတွက် အဘယ့်ကြောင့် ဤသို့သော ရှုပ်ထွေးသည့်ဖြစ်စဉ် လိုအပ်သနည်း။ အကြောင်းရင်းမှာ ဤအပျက်သဘောဆောင်သော စိတ်ခံစားချက်များသည် လက်ဆုပ်လက်ကိုင် ပြနိုင်သောအရာများ မဟုတ်ပေ။ ယင်းတို့သည် လူတစ်ယောက်၏စိတ်ကို ခဏတာ ပိုင်ဆိုင်သော သို့မဟုတ် ဖိစီးနှိပ်စက်သော စိတ်ခံစားချက်များမဟုတ်ပေ။ ယင်းတို့သည် လူတို့အထဲတွင် ဖြစ်ပေါ်လာပြီး အခြေကျနေသော၊ ယခင်ကတည်းက တည်ရှိသော သို့မဟုတ် နက်နဲစွာ အရိုးပင်စွဲနေသော အတွေးများနှင့် အမြင်ရှုထောင့်များပင်ဖြစ်ကာ လူတို့အပေါ် ယင်းတို့၏ လွှမ်းမိုးမှုသည် အထူးပင် ပြင်းထန်သည်။ ထို့ကြောင့် ဤအပျက်သဘောဆောင်သော စိတ်ခံစားချက်များကို စွန့်လွှတ်ရန်အတွက် အမျိုးမျိုးသော နည်းလမ်းများနှင့် အဆင့်များ လိုအပ်သည်။ ဤစွန့်လွှတ်ခြင်းဖြစ်စဉ်သည် သမ္မာတရားအား လိုက်စားခြင်းဖြစ်စဉ်လည်း ဖြစ်သည် မဟုတ်လော။ (ဟုတ်ပါသည်။) ဤအပျက်သဘောဆောင်သော စိတ်ခံစားချက်များကို စွန့်လွှတ်ခြင်းဖြစ်စဉ်သည် အမှန်ပင် သမ္မာတရားအား လိုက်စားခြင်းဖြစ်စဉ် ဖြစ်သည်။ ထို့ကြောင့် အပျက်သဘောဆောင်သော စိတ်ခံစားချက်များကို ရင်ဆိုင်ရန် တစ်ခုတည်းသောနည်းလမ်းမှာ ဘုရားနှုတ်ကပတ်တော်များကို အခြေခံ၍ သမ္မာတရားအား ရှာဖွေပြီး ယင်းတို့ကို ဖြေရှင်းခြင်းဖြစ်သည်။ ဤမိန့်ဆိုချက်၏ အဓိပ္ပာယ်ကို သင်တို့နားလည်သလော။ (နားလည်ပါသည်။)

အပျက်သဘောဆောင်သော စိတ်ခံစားချက်များကို ငါတို့ ရှေးဦးစွာ စတင် မိတ်သဟာယဖွဲ့သောအခါ ငါတို့ ယခင်က မိတ်သဟာယဖွဲ့ခဲ့သည့် သမ္မာတရားအမျိုးမျိုးသည် အကြမ်းဖျင်းအနေဖြင့် ဤအကြောင်းအရာနှင့် မသက်ဆိုင်သေးပေ၊ ထို့ကြောင့် ယင်းသည် သင်တို့အားလုံးအတွက် သိပ်မရင်းနှီးသော အကြောင်းအရာတစ်ခုဖြစ်သည်။ လူတို့သည် အပျက်သဘောဆောင်သော စိတ်ခံစားချက်များရှိခြင်းက သာမန်ဖြစ်သည်ဟု ထင်ကြပြီး ထိုစိတ်ခံစားချက်များသည် ဖောက်ပြန်ပျက်စီးသော စိတ်သဘောထားနှင့် ကွာခြားသည်ဟု ထင်ကြသည်။ အပျက်သဘောဆောင်သော စိတ်ခံစားချက်များသည် ဖောက်ပြန်ပျက်စီးသော စိတ်သဘောထားများမဟုတ်၊ တစ်ခုနှင့်တစ်ခု လုံးဝမသက်ဆိုင်ဟု ၎င်းတို့ ယုံကြည်ကြသည်။ ဤသည်မှာ မမှန်ကန်ပေ။ အပျက်သဘောဆောင်သော စိတ်ခံစားချက်များသည် လူတို့အပေါ် သက်ရောက်မှုမရှိသည့် ခဏတာဖြစ်သော အတွေးများ၊ သို့မဟုတ် အယူအဆများသာဖြစ်သည်ဟု လူအချို့က ယုံကြည်ကြသည်။ ထို့ကြောင့် ထိုစိတ်ခံစားချက်များကို စွန့်လွှတ်သည်ဖြစ်စေ၊ မစွန့်လွှတ်သည်ဖြစ်စေ အရေးမပါဟု ယုံကြည်ကြသည်။ ယခုတွင် မိတ်သဟာယဖွဲ့ခြင်းနှင့် စိစစ်ခြင်း ကဏ္ဍအဆင့်ဆင့်အားဖြင့် အပျက်သဘောဆောင်သော စိတ်ခံစားချက်များသည် လူတို့အပေါ် သက်ရောက်မှု အမှန်တကယ်ပင် ရှိသည်ကို သက်သေပြပြီးဖြစ်သည်။ ယခင်က ငါတို့သည် ဖောက်ပြန်ပျက်စီးသော စိတ်သဘောထားများကို နားလည်ခြင်းနှင့် ပိုင်းခြားစိစစ်ခြင်းအား အစဉ် မိတ်သဟာယဖွဲ့ခဲ့ပြီး ဖောက်ပြန်ပျက်စီးသော စိတ်သဘောထားများကို ဖော်ထုတ်စဉ် အပျက်သဘောဆောင်သော စိတ်ခံစားချက်များအကြောင်း အနည်းငယ်သာ ပြောဆိုခဲ့သော်လည်း များစွာ အသေးစိတ်ကျကျ မိတ်သဟာယမပြုခဲ့ပေ။ ယခု ခိုင်လုံသော ဆွေးနွေးမှုအချို့ ပြုလုပ်ပြီးနောက်တွင် သင်တို့၏ နေ့စဉ်အသက်တာ၌ ဤအပျက်သဘောဆောင်သော စိတ်ခံစားချက်များကို စိစစ်ပြီး နားလည်ရန် ဤအကြောင်းအရာကို သင်တို့ အာရုံစိုက်ပြီး စတင်သင်ယူနိုင်ဖို့ ငါမျှော်လင့်သည်။ ဤစိတ်ခံစားချက်များ၏ အနှစ်သာရကို သင် နားလည်သောအခါ ယင်းတို့ကို သင်ငြင်းပယ်ပြီး ပုန်ကန်ကာ တဖြည်းဖြည်းချင်း စွန့်လွှတ်နိုင်သည်။ ဤအပျက်သဘောဆောင်သော စိတ်ခံစားချက်များကို စွန့်လွှတ်ပြီးသည့်အခါမှသာ သမ္မာတရားအား လိုက်စားရာ၌ လမ်းကြောင်းမှန်ပေါ်သို့ ရောက်နိုင်ပြီး သမ္မာတရားအား လိုက်စားခြင်းလမ်းကြောင်းပေါ်တွင် စတင်လျှောက်လှမ်းနိုင်သည်။ ဤသည်တို့မှာ သင်လျှောက်ရမည့် ခြေလှမ်းများဖြစ်သည်။ ရှင်းလင်းသလော။ (ရှင်းပါသည်။) အပျက်သဘောဆောင်သော စိတ်ခံစားချက်များသည် လူတို့၏ ဘဝများ၊ ဖြစ်တည်မှု၊ လူတို့လျှောက်သည့် လမ်းကြောင်းတို့နှင့် ပတ်သက်လာသည့်အခါတွင် ဖောက်ပြန်ပျက်စီးသော စိတ်သဘောထားများကဲ့သို့သော အတိုင်းအတာမျိုးဖြင့် လူတို့အား ဖိစီးပြီး ထိန်းချုပ်ခြင်း မရှိကောင်းမရှိနိုင်သော်လည်း ဤအပျက်သဘောဆောင်သော စိတ်ခံစားချက်များကိုလည်း ရှောင်လွှဲ၍မရပေ။ လူများ၏ အတွေးများကို ချည်နှောင်ခြင်း၊ သမ္မာတရားကို ၎င်းတို့ လက်ခံရာတွင် လွှမ်းမိုးခြင်းတို့နှင့် ပတ်သက်သည့်အခါတွင်လည်းကောင်း၊ ၎င်းတို့သည် မှန်ကန်သော လမ်းကြောင်းကို လျှောက်လှမ်းခြင်း ရှိမရှိနှင့် ပတ်သက်သည့်အခါတွင်လည်းကောင်း အခြေအနေတစ်ခုနှင့် အတိုင်းအတာတစ်ခုအထိ သူတို့၌ရှိသော အပျက်သဘောဆောင်သည့် သက်ရောက်မှုများသည် ၎င်းတို့၏ ဖောက်ပြန်ပျက်စီးသော စိတ်သဘောထားများ၏ သက်ရောက်မှုများထက် အရေးပါမှု လျော့နည်းခြင်း မရှိပေ။ သင်တို့သည် သင်တို့၏ နောင်ကာလ လိုက်စားမှု၊ အတွေ့အကြုံနှင့် ကျင့်ထုံးတို့တွင် ဤအရာကို တဖြည်းဖြည်းချင်း စတင် တွေ့ကြုံခံစားလာမည်ဖြစ်သည်။ ယခုအချိန်တွင် သင်တို့သည် ဤအကြောင်းအရာကို တွေ့ကြုံခါစပင်ရှိသောကြောင့် သင်တို့ထဲမှ အချို့သည် ဤအရာကို တန်ဖိုးထားဖို့မဆိုနှင့်၊ သတိပြုမိခြင်း၊ သို့မဟုတ် သိမြင်ခြင်း လုံးဝရှိမည် မဟုတ်ပေ။ သင်သည် ဤအကြောင်းအရာကို နောင်ကာလတွင် တွေ့ကြုံသောအခါ အပျက်သဘောဆောင်သော စိတ်ခံစားချက်များသည် မြင်ရသလောက် ရိုးရှင်းခြင်းမရှိသည်ကို ခံစားရလိမ့်မည်။ ယင်းတို့သည် လူတို့၏ အတွေးများထဲတွင်၊ စိတ်နှလုံးထဲတွင်၊ ထို့အပြင် လူတို့၏ မသိစိတ်ထဲတွင်ပင် အရေးပါသော နေရာနှင့် ကွက်လပ်ကို ဝင်ယူကြသည်။ ဤအပျက်သဘောဆောင်သော စိတ်ခံစားချက်များသည် လူတစ်ဦးချင်းစီအား ကြီးမားသော အတိုင်းအတာအထိ ၎င်းတို့၏ ဖောက်ပြန်ပျက်စီးသော စိတ်သဘောထားများအပေါ် အခြေခံ၍ ပြုမူဆောင်ရွက်ရန် အားဖြည့်ပေးပြီး တွန်းအားပေးသည်၊ ထို့အပြင် ဖောက်ပြန်ပျက်စီးသော စိတ်သဘောထားများက လူတို့အပေါ်တွင်ရှိသော ဘောင်ခတ်မှုနှင့် ချည်နှောင်မှုကို အားဖြည့်ပြီး တွန်းအားပေးသည်ဟု ဆိုနိုင်သည်။ ယင်းတို့သည် လူများနှင့် အမှုအရာများကို လူတို့ ရှုမြင်သည့်၊ ကျင့်ကြံပြုမူပြီး ပြုမူဆောင်ရွက်သည့်ပုံစံနှင့် ပတ်သက်လျှင် လူတို့အား ၎င်းတို့၏ ဖောက်ပြန်ပျက်စီးသော စိတ်သဘောထားများနှင့်အညီ ခေါင်းမာစွာဖြင့် အသက်ရှင်စေသည်၊ ထို့ကြောင့် ဤအပျက်သဘောဆောင်သော စိတ်ခံစားချက်များကို သင်တို့ လျှော့မတွက်သင့်ပေ။ အမှန်တွင် တစ်ဖက်တွင် အပျက်သဘောဆောင်သော စိတ်ခံစားချက်များအတွင်း၌ ဖုံးကွယ်ထားသည့် အပျက်သဘောဆောင်သော အတွေးများနှင့် အမြင်ရှုထောင့်များ များစွာရှိပြီး အခြားတစ်ဖက်တွင် အပျက်သဘောဆောင်သော စိတ်ခံစားချက်အမျိုးမျိုးသည် လူတို့၏ ဖောက်ပြန်ပျက်စီးသော စိတ်သဘောထားများအတွင်း၌ အတိုင်းအတာအမျိုးမျိုးဖြင့် ဖုံးကွယ်နေကြသည်။ အတိုချုပ်အားဖြင့်ဆိုလျှင် ဤအပျက်သဘောဆောင်သော စိတ်ခံစားချက်များသည် လူတို့၏ စိတ်နှလုံးတွင် နေရာယူပြီး လူတို့၏ ဖောက်ပြန်ပျက်စီးသော စိတ်သဘောထားများနှင့် တူညီသော အနှစ်သာရရှိသည်။ ၎င်းတို့နှစ်ခုလုံးသည် အပျက်သဘောဆောင်ခြင်း၏ ရှုထောင့်များဖြစ်ပြီး အပျက်သဘောဆောင်သော အရာများဖြစ်သည်။ ဤနေရာတွင် “အပျက်သဘောဆောင်သောအရာများ” ဆိုသည်မှာ မည်သည့်အရာကို ဆိုလိုသနည်း။ မည်သည့်အရာကို ရည်ညွှန်းသနည်း။ ရှုထောင့်တစ်ခုမှာ ဤအပျက်သဘောဆောင်သော စိတ်ခံစားချက်များသည် လူတို့၏ အသက်ဝင်ရောက်မှုတွင် အပြုသဘောဆောင်သော နေရာ၌ မရှိပေ။ ၎င်းတို့သည် သင့်အား ဘုရားသခင်ရှေ့သို့ လာရန်၊ ဘုရားရည်ရွယ်ချက်များကို တက်ကြွစွာ ရှာဖွေရန်၊ ထို့နောက်တွင် ဘုရားသခင်အား ကျိုးနွံနာခံခြင်းရှိရန် လမ်းပြမပေးနိုင်ပေ၊ သို့မဟုတ် မကူညီနိုင်ပေ။ ဤအပျက်သဘောဆောင်သော စိတ်ခံစားချက်များသည် လူတို့၏ စိတ်နှလုံးအတွင်း၌ ဖုံးကွယ်နေသောအခါ ၎င်းတို့၏ စိတ်နှလုံးသည် ဘုရားသခင်ထံမှ ဝေးကွာသည်။ ၎င်းတို့သည် ဘုရားသခင်အား သတိထားပြီး ရှောင်ကြဉ်ကြသည်။ ၎င်းတို့သည် ဘုရားသခင်အား လျှို့ဝှက်စွာ၊ မသိမသာနှင့် မသိစိတ်မှနေ၍ သံသယရှိခြင်း၊ ငြင်းဆန်ခြင်း၊ ဝေဖန်အပြစ်တင်ခြင်းတို့ ပြုလုပ်ကောင်း ပြုလုပ်နိုင်သည်။ ဤအမြင်ရှုထောင့်မှကြည့်လျှင် ဤအပျက်သဘောဆောင်သော စိတ်ခံစားချက်များသည် အပြုသဘောဆောင်သောအရာများ ဟုတ်သလော။ (မဟုတ်ပါ။) ယင်းမှာ ရှုထောင့်တစ်ခုဖြစ်သည်။ အခြားရှုထောင့်တွင် ဤအပျက်သဘောဆောင်သော စိတ်ခံစားချက်များသည် လူတို့အား သမ္မာတရားကို နာခံရန် ဘုရားရှေ့သို့ မခေါ်ဆောင်ပေ။ ၎င်းတို့သည် လူတို့အား သမ္မာတရားနှင့် ကွဲလွဲပြီး ဆန့်ကျင်သည့် လမ်းကြောင်းများ၊ ပန်းတိုင်များ၊ ဦးတည်ချက်များဆီသို့ ခေါ်ဆောင်သည်။ ဤသည်မှာ သံသယရှိစရာမလိုပေ။ ဤအပျက်သဘောဆောင်သော စိတ်ခံစားချက်များက လူတစ်ယောက်အတွင်း၌ လုပ်ဆောင်သည့်အရာမှာ သူ့အား မိမိကိုယ်ကို ကာကွယ်စေရန်၊ သူ၏ လူ့ဇာတိ အကျိုးစီးပွားများကို ကာကွယ်ပေးရန်နှင့် သူ၏ ဘဝင်မြင့်မှု၊ မာနနှင့် အဆင့်အတန်းကို ထိန်းသိမ်းစေရန်ဖြစ်သည်။ ယင်းတို့သည် သင့်အား စဉ်ဆက်မပြတ် ဘောင်ခတ်ပြီး ချည်နှောင်သည်။ ဘုရားနှုတ်ကပတ်တော်အား နားမထောင်ရန်၊ ရိုးသားသူတစ်ယောက် မဖြစ်ရန်၊ သမ္မာတရားအား လက်တွေ့မလုပ်ဆောင်ရန် တားဆီးသည်။ သင်သည် သမ္မာတရားကို လက်တွေ့လုပ်ဆောင်လျှင် ဆုံးရှုံးမှုဖြစ်မည်၊ သိက္ခာနှင့် အဆင့်အတန်းကို ဆုံးရှုံးရမည်၊ သူတစ်ပါးတို့၏ လှောင်ပြောင်ခြင်းကို ခံရမည်၊ သင်၏ သရုပ်မှန်ကို လူအများရှေ့တွင် ဖော်ထုတ်ခြင်းခံရမည်ဟူ၍ ယင်းတို့က သင့်အား ယုံကြည်စေသည်။ ဤအပျက်သဘောဆောင်သော စိတ်ခံစားချက်များသည် လူတို့ကို ထိန်းချုပ်ပြီး ၎င်းတို့၏ အတွေးများကို ကြီးစိုးကာ ၎င်းတို့အား ဤအပျက်သဘောဆောင်သော အရာများကိုသာ စဉ်းစားစေသည်။ ယခုတွင် ဤအပျက်သဘောဆောင်သောအရာများ၏ အနှစ်သာရသည် သမ္မာတရားနှင့် ဆန့်ကျင်သလော။ (ဆန့်ကျင်ပါသည်။) ဤသို့ဆိုလျှင် အပျက်သဘောဆောင်သော စိတ်ခံစားချက်များသည် သင့်အား ဤအရာများကို စဉ်ဆက်မပြတ် သတိပေးလျက်ရှိနေစဉ် တစ်ချိန်တည်းတွင် သင့်အား သမ္မာတရားကို လက်တွေ့လုပ်ဆောင်ခြင်းနှင့် လိုက်စားခြင်းမရှိရန်လည်း အစဉ်မပြတ် ဟန့်တားနေသည်။ ယင်းတို့သည် သမ္မာတရားအား သင်၏လိုက်စားခြင်းအပေါ် တံတိုင်းများအဖြစ်လည်းကောင်း၊ သမ္မာတရား စစ်မှန်မှုအတွင်းသို့ ဝင်ရောက်သည့် သင်၏ လမ်းကြောင်းအပေါ် အတားအဆီးအဖြစ်လည်းကောင်း ရှိနေ၏။ သမ္မာတရားအား သင်လက်တွေ့လုပ်ဆောင်လိုသောအချိန်တိုင်း၊ ရိုးသားစွာ ပြောဆိုလိုသောအချိန်တိုင်း၊ ဘုရားသခင်၏ အချုပ်အခြာအာဏာနှင့် အစီအစဉ်များကို ကျိုးနွံနာခံလိုသောအချိန်တိုင်း၊ စည်းမျဉ်းများနှင့်အညီ လုပ်ဆောင်လိုသောအချိန်တိုင်း၊ သို့မဟုတ် ဘုရားသခင်အတွက် သင့်ကိုယ်သင် ရိုးသားစစ်မှန်စွာ အသုံးခံလိုသောအချိန်တိုင်း၊ အဖိုးအခ ပေးဆပ်လိုသောအချိန်တိုင်းနှင့် ဘုရားသခင်အပေါ် သင်၏ သစ္စာရှိမှုကို ပြသလိုသောအချိန်တိုင်းတွင် ဤအပျက်သဘောဆောင်သော စိတ်ခံစားချက်များက ရုတ်တရက် ပွင့်ထွက်လာကာ သမ္မာတရားအား သင်လက်တွေ့လုပ်ဆောင်ခြင်းကို တားဆီးလေသည်။ ၎င်းတို့သည် သင်၏ အတွေးများတွင် အဆက်မပြတ် ထွက်ပေါ်လာပြီး သင်၏ စိတ်တွင် လျှပ်တစ်ပြက် ပေါ်ထွက်လာကာ ဤသို့လုပ်ဆောင်ခြင်းအားဖြင့် မည်သည့်အရာကို သင်ဆုံးရှုံးရမည်၊ သင်၏ အဆုံးသတ်က မည်သည့်အရာဖြစ်မည်၊ အကျိုးဆက်များက မည်သည့်အရာဖြစ်မည်နှင့် မည်သည့်အရာကို သင်ရရှိနိုင်မည်ဆိုသည်တို့ကို သင့်အား ပြောပြသည်။ ၎င်းတို့သည် သင့်အား ထပ်ခါထပ်ခါ အသိပေးကာ သတိပေးပြီး သမ္မာတရားအား သင်လက်ခံခြင်း၊ လက်တွေ့လုပ်ဆောင်ခြင်းနှင့် ဘုရားသခင်အား နာခံခြင်းမရှိစေရန် တားဆီးသည်။ ထိုအစား ယင်းတို့သည် သင့်အား မိမိအတွက်ကို စဉ်းစားစေသည်။ သင်၏ ကိုယ်ပိုင် အကျိုးစီးပွားများကို စဉ်းစားစေသည်။ ရလဒ်အနေဖြင့် သင်သည် သမ္မာတရားအား လက်တွေ့မလုပ်ဆောင်နိုင်ပေ၊ သို့မဟုတ် ဘုရားသခင်အား တကယ်ကို မနာခံနိုင်ပေ။ ရုတ်ခြည်းပင် သင်၏ အတွေးများသည် ဤအပျက်သဘောဆောင်သော စိတ်ခံစားချက်များ၏ ချည်နှောင်ခြင်းနှင့် ထိန်းချုပ်ခြင်းကို ခံရသည်။ သင်သည် အစ၌ သမ္မာတရားကို လက်တွေ့လုပ်ဆောင်လိုသော်လည်း၊ ဘုရားသခင်အား ကျိုးနွံနာခံလိုစိတ်ရှိပြီး ဘုရားသခင်အား ကျေနပ်စေလိုသော်လည်း သင့်အတွင်း၌ အပျက်သဘောဆောင်သော စိတ်ခံစားချက်များ ဖြစ်ပေါ်လာသောအခါ သင်သည် မရည်ရွယ်ဘဲ ယင်းတို့နောက်သို့လိုက်ပြီး ယင်းတို့၏ ထိန်းချုပ်ခြင်းကို ခံရသည်။ ယင်းတို့သည် သင်၏ နှုတ်ကို ပိတ်ပြီး သင်၏ လက်နှင့်ခြေများကို ချည်နှောင်ကာ သင်လုပ်သင့်သည့်အရာကို မလုပ်ရန်နှင့် သင်ပြောသင့်သည့်စကားများကို မပြောဆိုရန် တားဆီးသည်။ ထိုထက် သင်သည် နောက်ဆုံး၌ မှားယွင်းသော၊ လှည့်စားသော၊ ဝေဖန်အပြစ်တင်သော စကားများကို ပြောခြင်း၊ သမ္မာတရားနှင့် ဆန့်ကျင်သော လုပ်ရပ်များအား လုပ်ဆောင်ခြင်းတို့ကို ပြုလုပ်မိသည်။ သင်၏ စိတ်နှလုံးသည် ရုတ်ခြည်း မှောင်မိုက်လာပြီး စိတ်ဆင်းရဲသည့် အခြေအနေတွင် ပိတ်မိတတ်သည်။ သင်၏ နဂိုမူလစိတ်ကူးများနှင့် အစီအစဉ်များက ကောင်းသည်။ သမ္မာတရားကို လက်တွေ့လုပ်ဆောင်လိုသည်၊ သင်၏ တာဝန်ကို ကောင်းစွာ ထမ်းဆောင်ရန် သင်၏ သစ္စာစောင့်သိခြင်းကို ပူဇော်ဆက်ကပ်လိုသည်၊ ထို့အပြင် သမ္မာတရားကို လက်တွေ့လုပ်ဆောင်ရန် တွန်းအား၊ လိုအင်ဆန္ဒနှင့် စိတ်ပိုင်းဖြတ်မှုရှိသည်။ သို့သော် အရေးပါသော အချိန်အခိုက်အတန့်များတွင် ဤအပျက်သဘောဆောင်သော စိတ်ခံစားချက်များက သင့်အား ထိန်းချုပ်သွားသည်။ သင်သည် ယင်းတို့ကို ပုန်ကန်ရန် သို့မဟုတ် ငြင်းပယ်ရန် အစွမ်းမရှိဘဲ အဆုံးတွင် သင်သည် ဤအပျက်သဘောဆောင်သော စိတ်ခံစားချက်များကို အရှုံးပေးခြင်းသာ လုပ်ဆောင်နိုင်သည်။ အပျက်သဘောဆောင်သော စိတ်ခံစားချက်များက လူတို့ကို ခြောက်လှန့်ပြီး နှောင့်ယှက်သောအခါ၊ လူတို့၏ အတွေးများကို ထိန်းချုပ်ပြီး သမ္မာတရားအား လက်တွေ့မလုပ်ဆောင်ရန် တားဆီးသောအခါ လူတို့သည် အလွန်ပင် အစွမ်းမဲ့သည့်၊ အကူအညီမဲ့သည့်၊ သနားစဖွယ်ဖြစ်သည့်ပုံပေါက်သည်။ အကြီးစား ပြဿနာများ မဖြစ်သောအခါ၊ စည်းမျဉ်းများ မပါဝင်သောအခါတွင် လူတို့က ၎င်းတို့သည် အကန့်အသတ်မဲ့သော အားအင်ရှိသည် ဟူ၍လည်းကောင်း၊ စိတ်ဓာတ်ကြံ့ခိုင်မှုနှင့် ယုံကြည်မှုတွင် အားကြီးသည် ဟူ၍လည်းကောင်းထင်ကြပြီး ၎င်းတို့သည် စိတ်ဓာတ်လှုံ့ဆော်မှုအပြည့် ရှိသည်ဟု ခံစားရသည်။ ၎င်းတို့က ဘုရားသခင်အား ချစ်၍မဝဟု ထင်မှတ်ကြသည်။ ၎င်းတို့သည် ဘုရားသခင်ကို ကြောက်ရွံ့သော စိတ်နှလုံးရှိသည်ဟူ၍လည်းကောင်း၊ မည်သည့်အမှားကိုမျှ မလုပ်ဆောင်နိုင်ဟူ၍လည်းကောင်း၊ အနှောင့်အယှက်၊ သို့မဟုတ် အဖျက်အဆီးများကို ဖန်တီးနိုင်စွမ်း မရှိဟူ၍လည်းကောင်း၊ မကောင်းမှုကို တမင်လုပ်နိုင်စွမ်း သေချာပေါက် မရှိဟူ၍လည်းကောင်း ထင်ကြသည်။ သို့သော် တစ်စုံတစ်ခု ဖြစ်ပျက်သောအခါ ၎င်းတို့သည် ၎င်းတို့ တုံ့ပြန်သည့်ပုံစံကို အဘယ်ကြောင့် မထိန်းနိုင်ကြသနည်း။ ၎င်းတို့၏ ဤမရည်ရွယ်ဘဲလုပ်ဆောင်သော လုပ်ရပ်များသည် စီစဉ်၍လုပ်ဆောင်ခြင်း၊ သို့မဟုတ် ဆန္ဒအလျောက်လုပ်ဆောင်ခြင်း မဟုတ်သော်လည်း ဖြစ်ပျက်နေသေးပြီး လက်တွေ့အရှိတရားဖြစ်လာကာ ယင်းတို့မှာ ထိုလူများက ပြုမူဆောင်ရွက်လိုသည့်ပုံစံနှင့် လုံးဝမတူပေ။ ဤအရာများ ဖြစ်ပျက်ခြင်းနှင့် ဤသို့သော ဖြစ်ရပ်များ ထပ်ခါထပ်ခါ ပေါ်ပေါက်ခြင်းသည် အပျက်သဘောဆောင်သော စိတ်ခံစားချက်များကြောင့်ဖြစ်သည်ဟု ဆိုနိုင်သည်။ လူတို့အပေါ် အပျက်သဘောဆောင်သော စိတ်ခံစားချက်များ၏ သက်ရောက်မှုနှင့် လူတို့အပေါ် ယင်းတို့၏ ထိန်းချုပ်မှုသည် လူတို့ ထင်မြင်သည့်အတိုင်း မရိုးရှင်းသကဲ့သို့ အလွယ်တကူ ဖြေရှင်း၍မရ၊ လက်လွှတ်ရန် သို့မဟုတ် ပုန်ကန်ရန် လုံးဝလွယ်ကူခြင်းမရှိဆိုသည်မှာ ရှင်းသည်။ လူတို့က ၎င်းတို့၏ ဆောင်ပုဒ်များကို မည်မျှကျယ်လောင်စွာ အော်ဟစ်ပါစေ၊ ၎င်းတို့၏ စိတ်ဓာတ်ကြံ့ခိုင်မှုက မည်မျှအားကြီးပါစေ၊ သို့မဟုတ် ၎င်းတို့၏ မျှော်လင့်ချက်များက မည်မျှမြင့်ပါစေ၊ သို့မဟုတ် ဘုရားသခင်ကို ချစ်သော ၎င်းတို့၏ စိတ်နှလုံးနှင့် ယုံကြည်ခြင်းတို့က မည်မျှ ကြီးမားပါစေ လက်တွေ့အရှိတရားနှင့် ရင်ဆိုင်ရသောအခါ ထိုစိတ်ဓာတ်ကြံ့ခိုင်မှုနှင့် ယုံကြည်ခြင်း၊ ထိုမျှော်လင့်ချက်များနှင့် ရည်သန်မျှော်မှန်းချက်များသည် အဘယ်ကြောင့် မည်သည့်သက်ရောက်မှုမျှ မရှိရသနည်း။ ၎င်းတို့သည် ခဏတာဖြစ်သော အပျက်သဘောဆောင်သည့် စိတ်ခံစားချက်များဖြင့် အဘယ်သို့ လွှမ်းမိုးပြီး ဖိနှိပ်ခြင်းခံရသနည်း။ အပျက်သဘောဆောင်သော စိတ်ခံစားချက်များသည် လူတို့၏ အသက်တာများတွင် အမြစ်တွယ်နေသည်မှာ ရှင်းသည်။ ယင်းတို့သည် လူတို့၏ ဖောက်ပြန်ပျက်စီးသော စိတ်သဘောထားများနှင့် ယှဉ်တွဲတည်ရှိပြီး ဖောက်ပြန်ပျက်စီးသော စိတ်သဘောထားများကဲ့သို့ပင် လူတို့၏ အတွေးများ၊ အမြင်ရှုထောင့်များကို လွှမ်းမိုးပြီး ထိန်းချုပ်နိုင်စွမ်းရှိသည်။ တစ်ချိန်တည်းတွင် ပို၍ဆိုးစွာပင် လူတို့၏ စကားလုံးများနှင့် လုပ်ရပ်များကို ထိန်းချုပ်သည်။ ဤအရာသာမက လူတို့၏ အတွေးနှင့် စိတ်ကူးတိုင်း၊ အခြေအနေမျိုးစုံကို ရင်ဆိုင်ရာတွင် လူတို့၏ လုပ်ဆောင်မှုနှင့် အပြုအမူတိုင်းကို ထိန်းချုပ်သည်။ ထို့ကြောင့် ဤအပျက်သဘောဆောင်သော စိတ်ခံစားချက်များကို ဖြေရှင်းရန် အလွန်အရေးကြီးသည်မဟုတ်လော။ (အလွန်အရေးကြီးပါသည်။) အပျက်သဘောဆောင်သော စိတ်ခံစားချက်များသည် အပြုသဘောဆောင်သောအရာများ မဟုတ်၊ ဤသည်ကို နည်းလမ်းနှစ်ခုဖြင့် ပုံဖော်နိုင်သည်။ ပထမအနေဖြင့် အပျက်သဘောဆောင်သော စိတ်ခံစားချက်များသည် လူတစ်ယောက်အား ဘုရားသခင်ရှေ့သို့ တက်ကြွစွာ ရောက်လာရန် မခေါ်ဆောင်နိုင်ပေ။ ဒုတိယအနေဖြင့် ယင်းတို့သည် လူတစ်ယောက်အား လက်တွေ့အရှိတရားကို ရင်ဆိုင်ရာတွင် သူဆန္ဒရှိသည့်အတိုင်း သမ္မာတရားအား အောင်မြင်စွာ လက်တွေ့လုပ်ဆောင်ပြီး သမ္မာတရားအတွင်းသို့ ဝင်ရောက်ရန် အခွင့်ကိုမပေးပေ။ ၎င်းတို့သည် သမ္မာတရားအား လူတို့ လိုက်စားခြင်းအတွက် အတားအဆီးများ ဖြစ်သည်။ လူတို့အား သမ္မာတရားကို ရှာဖွေပြီး လက်တွေ့လုပ်ဆောင်ခြင်းမပြုရန် တားဆီးသည်။ ထို့ကြောင့် အပျက်သဘောဆောင်သော စိတ်ခံစားချက်များကို ဖြေရှင်းရမည်။ အပျက်သဘောဆောင်သော စိတ်ခံစားချက်များ၏ သက်ရောက်မှုနှင့် အနှစ်သာရကို ကြည့်ခြင်းအားဖြင့် ၎င်းတို့သည် အပြုသဘောဆောင်သောအရာများ မဟုတ်သည်ကို မြင်နိုင်သည်။ ထို့အပြင် ၎င်းတို့၏ အနှစ်သာရတွင် လူတို့အား ချုပ်ချယ်ပြီး ထိန်းချုပ်နိုင်စွမ်းသည် ဖောက်ပြန်ပျက်စီးသော စိတ်သဘောထားများထက် အတိုင်းအတာတစ်ခုအထိ ပို၍ကြီးမားသည်ဟု ဆိုနိုင်သည်။ ထို့ကြောင့် ဤအပျက်သဘောဆောင်သော စိတ်ခံစားချက်များ၏ ဖြစ်တည်မှုသည် ဆိုးရွားသော ပြဿနာတစ်ခုဖြစ်သည်ဟု သင်တို့ဆိုမည်လော။ (ဆိုမည်ဖြစ်သည်။) ဤအပျက်သဘောဆောင်သော စိတ်ခံစားချက်များကို မဖြေရှင်းလျှင် မည်သည့်အကျိုးဆက်များကို မျှော်လင့်နိုင်သနည်း။ ဤစိတ်ခံစားချက်များသည် လူတစ်ယောက်အား အပျက်သဘောဆောင်ခြင်း၌ ကြာရှည်စွာ အသက်ရှင်စေလိမ့်မည်ဖြစ်ကာ၊ ယင်းတို့သည် လူများအား ချုပ်ချယ်ပြီး ချည်နှောင်ကာ သမ္မာတရားအား လိုက်စားခြင်းကို တားဆီးရန် ပို၍ပင် အားကြီးသော အစွမ်းရှိသည်။ ထိုသို့သော ဆိုးရွားသည့် ပြဿနာကို ဖြေရှင်းသင့်သလော။ ဖြေရှင်းသင့်သည်။ လူတို့သည် ၎င်းတို့၏ ဖောက်ပြန်ပျက်စီးသော စိတ်သဘောထားများကို ကိုင်တွယ်သည့် တစ်ချိန်တည်းတွင် ၎င်းတို့၏ အပျက်သဘောဆောင်သော စိတ်ခံစားချက်များကိုလည်း ဖြေရှင်းသင့်သည်။ လူတို့သည် ၎င်းတို့၏ အပျက်သဘောဆောင်သော စိတ်ခံစားချက်များနှင့် ဖောက်ပြန်ပျက်စီးသော စိတ်သဘောထားများကို ဖြေရှင်းလျှင် သမ္မာတရားအား ၎င်းတို့ လိုက်စားခြင်းသည် အလွန်ပို၍ ချောမွေ့မည်ဖြစ်ပြီး သိသာထင်ရှားသော မည်သည့်အတားအဆီးမျှ ရှိမည်မဟုတ်ပေ။

ဖောက်ပြန်ပျက်စီးသော စိတ်သဘောထားများသည် လူများ၏ အပေါ်ယံအဆင့် ထုတ်ဖော်ပြခြင်းများ၏ နောက်ကွယ်တွင်လည်းကောင်း၊ လုပ်နည်းကိုင်နည်းအချို့၏ နောက်ကွယ်တွင်လည်းကောင်း၊ အချို့သော အခြေအနေများ၏ နောက်ကွယ်တွင်လည်းကောင်း တည်ရှိနေကြသည်။ ထို့ကြောင့် အပျက်သဘောဆောင်သော စိတ်ခံစားချက်များကို သင်မည်သို့ ပိုင်းခြားသိမြင်သနည်း။ အပျက်သဘောဆောင်သော စိတ်ခံစားချက်များနှင့် ဖောက်ပြန်ပျက်စီးသော စိတ်သဘောထားများကြား သင်မည်သို့ ခွဲခြားသိမြင်သနည်း။ ဤအရာကို သင်တို့ ယခင်က တွေးတောခဲ့ဖူးသလော။ (မတွေးတောခဲ့ဖူးပါ။) စိတ်သဘောထားများနှင့် စိတ်ခံစားချက်များသည် မတူညီသော အမျိုးအစားနှစ်ခုဖြစ်သည်။ ငါတို့သည် စိတ်သဘောထားများနှင့် စိတ်ခံစားချက်များအကြောင်းကိုသာ ပြောလျှင် ၎င်းတို့၏ တိုက်ရိုက်အဓိပ္ပာယ်ကြား ခွဲခြားသိမြင်ရန် လွယ်ကူသလော။ စိတ်သဘောထားသည် လူတစ်ယောက်၏ သဘာဝ အနှစ်သာရမှ ထုတ်ဖော်ပြသော အရာများကို ရည်ညွှန်းသော်လည်း စိတ်ခံစားချက်များသည် တစ်စုံတစ်ခုကို လုပ်ဆောင်နေစဉ်တွင် အခြေခံအားဖြင့် လူတို့၌ ရှိသည့် စိတ်ပိုင်းဆိုင်ရာ အခြေအနေတစ်မျိုးဖြစ်သည်။ ဤဝေါဟာရများကို မည်သို့တိုက်ရိုက် အနက်ဖွင့်ပါစေ၊ မည်သို့ပင်ဖြစ်စေ လူတို့၏ စိတ်ခံစားချက်များတွင်၊ အထူးသဖြင့် လူတို့၏ အပျက်သဘောဆောင်သော စိတ်ခံစားချက်များတွင် အပျက်သဘောဆောင်သော အတွေးများစွာ ပါဝင်သည်။ လူတစ်ယောက်သည် ဤအပျက်သဘောဆောင်သော စိတ်ခံစားချက်များကို ထားရှိသောအခါ ဤသို့လုပ်ဆောင်ခြင်းကြောင့် သူသည် အပျက်သဘောဆောင်သော အခြေအနေတစ်ခုတွင် အသက်ရှင်ပြီး အမျိုးမျိုးသော မမှန်ကန်သော အတွေးများ၊ အမြင်ရှုထောင့်များ၏ ကြီးစိုးမှုအောက်တွင် အသက်ရှင်စေနိုင်သည်မဟုတ်လော။ (ဟုတ်သည်။) ဤအပျက်သဘောဆောင်သော စိတ်ခံစားချက်များသည် လူတို့၏ စိတ်နှလုံးထဲတွင် ကြာရှည်စွာ ကွယ်ဝှက်နေနိုင်ပြီး လူတို့သည် သမ္မာတရားကို နားမလည်လျှင် ၎င်းတို့သည် ဤစိတ်ခံစားချက်များကို မည်သည့်အခါမျှ သတိပြုမိမည်မဟုတ်၊ သို့မဟုတ် ဤစိတ်ခံစားချက်များ တည်ရှိနေမှုကို မည်သည့်အခါမျှ ခံစားရမည်မဟုတ်။ ဤစိတ်ခံစားချက်များသည် လူတို့၏ ဖောက်ပြန်ပျက်စီးသော စိတ်သဘောထားများကဲ့သို့ပင် ၎င်းတို့နှင့် အချိန်ပြည့် အတူရှိနေသည်။ အချိန်များစွာတွင် ဤအပျက်သဘောဆောင်သော စိတ်ခံစားချက်များသည် လူတို့၏ အမျိုးမျိုးသော မမှန်ကန်သည့် အတွေးများ၊ အမြင်ရှုထောင့်များအတွင်းတွင် ကွယ်ဝှက်နေပြီး ဤမမှန်ကန်သော အတွေးများနှင့် အမြင်ရှုထောင့်များသည် လူတို့အား ဘုရားသခင်ကို သံသယဖြစ်စေသည်။ ၎င်းတို့၏ စစ်မှန်သော ယုံကြည်ခြင်းကို ဆုံးရှုံးစေသည်။ ဘုရားသခင်အပေါ် ကျိုးကြောင်းမသင့်သော တောင်းဆိုမှုမျိုးစုံကိုပင် ပြုလုပ်စေပြီး ၎င်းတို့၏ ပုံမှန်ဆင်ခြင်တုံတရားကို ဆုံးရှုံးစေသည်။ မတူညီသော အကြောင်းပြချက်များ၊ အတွေးများ၊ အမြင်ရှုထောင့်များ၏ ကွယ်ဝှက်ထားခြင်း၌ ဤအပျက်သဘောဆောင်သော စိတ်ခံစားချက်များသည် လူတစ်ယောက်၏ ဖောက်ပြန်ပျက်စီးသော စိတ်သဘောထားအတွင်းတွင် ကွယ်ဝှက်နေပြီး သူ၏ အမျိုးမျိုးသော မမှန်ကန်သော အတွေးများနှင့် အမြင်ရှုထောင့်များအတွင်းတွင် ကွယ်ဝှက်နေကာ ထိုလူ၏ သဘာဝ အနှစ်သာရကို အပြည့်အဝ ကိုယ်စားပြုနေသည်။ ဖောက်ပြန်ပျက်စီးသော စိတ်သဘောထားများသည် လူတို့၏ ကိုယ်ပိုင်ကျင့်ကြံနေထိုင်မှုနှင့် ပြုမူဆောင်ရွက်မှုများမှတစ်ဆင့် ဖွင့်ပြသော အမျိုးမျိုးသော အခြေအနေများ၌ ၎င်းတို့ဘာသာ ပေါ်လွင်လေသည်။ ဤမတူညီသော အခြေအနေများအတွင်းတွင် လူတို့၏ ဖောက်ပြန်ပျက်စီးသော စိတ်သဘောထားများရှိသည်။ အပျက်သဘောဆောင်သော စိတ်ခံစားချက်များနှင့် ဖောက်ပြန်ပျက်စီးသော စိတ်သဘောထားများသည် တစ်ခုနှင့်တစ်ခု ကွဲပြားသော်လည်း အချို့သော နေရာများတွင် ၎င်းတို့ကြား၌ လိုအပ်သော ဆက်စပ်မှုရှိသည်။ ၎င်းတို့သည် တစ်ခုနှင့်တစ်ခု ရောယှက်ပြီး ခွဲ၍မရနိုင်ခြင်းပင် ဖြစ်နိုင်သည်။ အချို့နေရာများတွင် ၎င်းတို့သည် တစ်ခုနှင့်တစ်ခု ပံ့ပိုးပေးနိုင်ပြီး အားဖြည့်ပေးနိုင်သည်။ တစ်ခုအပေါ်တစ်ခု မှီခိုနိုင်ပြီး ယှဉ်တွဲလျက်တည်ရှိနိုင်သည်။ ဥပမာ ယခင်အခေါက်က ငါတို့ မိတ်သဟာယပြုခဲ့သော စိတ်ဖိစီးမှု၊ စိုးရိမ်မှု၊ စိတ်သောကတို့သည် အပျက်သဘောဆောင်သော စိတ်ခံစားမှုတစ်မျိုးဖြစ်သည်။ လူတို့အား စိတ်ဖိစီးမှု၊ စိုးရိမ်မှု၊ စိတ်သောကရောက်မှုတွင် အသက်ရှင်စေသည်မှာ ဤအပျက်သဘောဆောင်သော စိတ်ခံစားမှုမျိုးဖြစ်သည်။ လူတို့သည် ဤစိတ်ခံစားချက်များအတွင်းတွင် ပိတ်မိနေသောအခါ ၎င်းတို့သည် အချို့သော အတွေးများ၊ အမြင်ရှုထောင့်များ အလိုအလျောက် ဖြစ်ပေါ်ကာ ဘုရားသခင်အား သံသယဝင်ခြင်း၊ မှန်းဆခြင်း၊ သတိထားကာကွယ်ခြင်း၊ နားလည်မှုလွဲခြင်း၊ ပြီးလျှင် ဝေဖန်အပြစ်တင်ခြင်းနှင့် တိုက်ခိုက်ခြင်းပင် ဖြစ်စေလိမ့်မည်။ ၎င်းတို့သည် ဘုရားသခင်အပေါ် ကျိုးကြောင်းမသင့်သော၊ အပေးအယူဆန်သော တောင်းဆိုမှုများကိုလည်း ပြုလုပ်နိုင်သည်။ ဤအချိန်တွင် ဤ အပျက်သဘောဆောင်သော စိတ်ခံစားချက်များက ဖောက်ပြန်ပျက်စီးသော စိတ်သဘောထားတစ်ခုအဖြစ် အရှိန်မြှင့်သွားပြီဖြစ်သည်။ ဤသို့ဆိုလျှင် ဤဥပမာမှတစ်ဆင့် မည်သည့်အရာကို သင်တို့ နားလည်သနည်း။ အပျက်သဘောဆောင်သော စိတ်ခံစားချက်များနှင့် ဖောက်ပြန်ပျက်စီးသော စိတ်သဘောထားများအကြားတွင် သင် ပိုင်းခြားသိမြင်နိုင်သလော။ ငါ့အား ပြောလော့။ (အပျက်သဘောဆောင်သော စိတ်ခံစားချက်များသည် မမှန်ကန်သော အတွေးနှင့် အမြင်ရှုထောင့်အချို့ကို ဖြစ်ပေါ်စေပြီး ဖောက်ပြန်ပျက်စီးသော စိတ်သဘောထားများကမူ ပို၍ နက်နဲကာ လူတို့အား ဘုရားသခင်ကို နားလည်မှုလွဲစေပြီး သတိထားကာကွယ်စေသည်။) ငါ ဥပမာတစ်ခု ပေးမည်။ စိတ်ဖိစီးမှု၊ စိုးရိမ်မှုနှင့် စိတ်သောက၏ အပျက်သဘောဆောင်သော စိတ်ခံစားချက်များကို ကြည့်လော့။ လူတစ်ယောက်က နာမကျန်းဖြစ်ပြီး သူ၏ အနာရောဂါကို တွေးကာ ရလဒ်အနေဖြင့် စိတ်ဖိစီးမှု၊ စိုးရိမ်မှုနှင့် စိတ်သောကကို တွေ့ကြုံခံစားရသည် ဆိုပါစို့။ ဤအရာများက သူ၏ စိတ်နှလုံးကို ထိန်းချုပ်ပြီး သူ၏ အနာရောဂါက ဆိုးရွားလာမည်ကို ကြောက်ရွံ့စေကာ သေခြင်းနှင့်အတူပါလာသော အကျိုးဆက်အမျိုးမျိုးကို ကြောက်ရွံ့စေသည်။ ထို့နောက်တွင် သူသည် သေခြင်းကို စတင်ကြောက်ရွံ့လာသည်။ သေခြင်းကို ငြင်းပယ်လာသည်။ သေခြင်းမှ လွတ်မြောက်လိုသည်။ ဤအတွေးနှင့် စိတ်ကူးတသီတသန်းသည် သူ၏ အနာရောဂါကြောင့် ပေါ်ပေါက်လာခြင်းဖြစ်သည်။ ဤအနာရောဂါ အခြေအနေတွင် ဤလူသည် ထိန်းမနိုင်သိမ်းမရဖြစ်သော အတွေးများစွာ ဖြစ်ပေါ်သည်။ ဤထိန်းမနိုင်သိမ်းမရဖြစ်သော အတွေးများ၏ အရင်းအမြစ်သည် သူ၏ ဇာတိပကတိ၏ အကျိုးစီးပွားများကို အခြေခံပြီး ဘုရားသခင်က အရာအားလုံးကို အချုပ်အခြာအာဏာ ကိုင်စွဲသည်ဆိုသည့်အချက်အပေါ်တွင်၊ သို့မဟုတ် သမ္မာတရားအပေါ်တွင် အခြေမခံသည်မှာ ရှင်းသည်။ ထို့ကြောင့် ဤအရာများကို အပျက်သဘောဆောင်သော စိတ်ခံစားချက်များအဖြစ် ငါတို့ သရုပ်ဖော်ခြင်း ဖြစ်သည်။ ထိုသူသည် သူ၏ အနာရောဂါကြောင့် စိတ်ညစ်သည်။ သို့သော် အနာရောဂါက သူ့အပေါ်တွင် ရောက်ရှိနေပြီဖြစ်သည်။ သူသည် ယင်းကို ရင်ဆိုင်ရမည်။ မလွတ်မြောက်နိုင်ပေ။ ထို့ကြောင့် သူသည် “ဒုက္ခပါပဲ။ ဤအနာရောဂါကို ငါ မည်သို့ ရင်ဆိုင်သင့်သနည်း။ ကုသသင့်သလော။ မကုသသင့်သလော။ မကုသလျှင် မည်သို့ ဖြစ်မည်နည်း။ ကုသလျှင် မည်သို့ ဖြစ်မည်နည်း” ဟူ၍ တွေးသည်။ သူသည် တွေးရင်းဖြင့် စိတ်ဖိစီးလာသည်။ သူ၏ အနာရောဂါနှင့်ပတ်သက်ပြီး သူ့၌ရှိသော အမျိုးမျိုးသော အတွေးအမြင်များက သူ့အား စိတ်ဖိစီးမှု၊ စိုးရိမ်မှုနှင့် စိတ်သောကတို့ထဲတွင် ပိတ်မိနေစေသည်။ ဤသို့ဆိုလျှင် ဤအပျက်သဘောဆောင်သော စိတ်ခံစားချက်က သက်ရောက်မှုရှိနေပြီမဟုတ်လော။ (ဟုတ်သည်။) သူသည် သူ၏ အနာရောဂါကို စတင်တွေ့ကြုံခံစားရသောအခါ ကုသရန် ကြိုးစားဖို့ ရည်ရွယ်သည်။ သို့သော် ထို့နောက်တွင် ဤသို့ လုပ်ဆောင်ခြင်းက မသင့်လျော်ဟု ခံစားရပြီး သူ၏ တာဝန်ကို သာမန် ထမ်းဆောင်ရင်း သူ၏ ယုံကြည်ခြင်းဖြင့် အသက်ရှင်ရန်စီစဉ်သည့်တိုင် ထိုအနာရောဂါက ပိုဆိုးလာမည်ကိုလည်း စိတ်ပူလျက်ရှိသည်။ ဤအရာကို ကိုင်တွယ်ရန် သင့်လျော်သည့်နည်းလမ်းက အဘယ်နည်း။ သူ့တွင် လမ်းကြောင်းမရှိပေ။ သူ၏ အပျက်သဘောဆောင်သော စိတ်ခံစားချက်များ၏ ကြီးစိုးမှုအောက်တွင် သူသည် ဤကိစ္စနှင့်ပတ်သက်ပြီး အစဉ်သဖြင့် စိတ်ဖိစီးသည်၊ စိုးရိမ်သည်၊ စိတ်သောကရောက်သည်။ ထိုသူ၏ အတွင်း၌ စိတ်ဖိစီးမှု၊ စိုးရိမ်မှုနှင့် စိတ်သောကတို့ ဖြစ်ပေါ်လာသည်နှင့် သူသည် ၎င်းတို့ကို လက်မလွှတ်နိုင်ပေ။ သူ၏ အနာရောဂါကြောင့် ဒုက္ခခံရသည်။ သူသည် မည်သည့်အရာကို လုပ်ဆောင်သင့်သနည်း။ သူသည် “ကိစ္စမရှိပေ၊ ငါသည် ဘုရားသခင်ကို ယုံကြည်သည်၊ ဘုရားသခင်က ငါ့အား ကုသပေးမည်၊ ငါ့တွင် ယုံကြည်ခြင်းရှိသည်” ဟူ၍ စတင်စဉ်းစားသည်။ သို့ရာတွင် အချိန်ကာလတစ်ခု ကြာပြီးနောက်တွင် အနာရောဂါက သက်သာမလာပေ။ ဘုရားသခင်ကလည်း သူ့အား ကုသမပေးပေ။ ထိုသူသည် ဤကိစ္စနှင့်ပတ်သက်ပြီး ဆက်လက်၍ စိတ်ဖိစီးခြင်း၊ စိုးရိမ်ခြင်း၊ စိတ်သောကရောက်ခြင်းတို့ ဖြစ်ကာ “ဘုရားသခင်က ငါ့အား ကုသမည်လော၊ မကုသမည်လော၊ ငါစောင့်ဆိုင်းဖို့သာလိုသည်။ ဘုရားသခင်က ငါ့အား ကုသပေးလိမ့်မည်။ ငါ့တွင် ယုံကြည်ခြင်းရှိသည်” ဟူ၍ ဆိုသည်။ သူက ယုံကြည်ခြင်းရှိသည်ဟု ပြောသော်လည်း စိတ်ထဲတွင်မူ သူသည် အမှန်တကယ်တွင် သူ၏ အပျက်သဘောဆောင်သော စိတ်ခံစားချက်များထဲ၌ နေထိုင်နေပြီး “ဘုရားသခင်က ငါ့အား ကုသမပေးလျှင် ငါသည် အလွန်ဖျားနာပြီး သေလျှင် အဘယ်သို့ ဖြစ်မည်နည်း။ ငါ၏ တာဝန်ကို ထမ်းဆောင်ခြင်းက အချည်းနှီးဖြစ်မည်လော။ မည်သည့်ကောင်းချီးများကိုမျှ မရရှိနိုင်ဖြစ်မည်လော။ ငါ့အား ကုသပေးရန် ဘုရားသခင်အား တောင်းဆိုသင့်သည်” ဟူ၍ တွေးသည်။ ဤသို့ဖြင့် သူသည် ဘုရားသခင်ထံ ဆုတောင်းကာ “ဘုရားသခင် ကျွန်ုပ်၏ တာဝန်ကို ထမ်းဆောင်ခဲ့သည့် နှစ်များစွာကို အခြေခံပြီး ကျွန်ုပ်၏ အနာရောဂါကို ကိုယ်တော် ယူဆောင်ပေးနိုင်သလော” ဟူ၍ ဆိုသည်။ သူသည် ဆက်လက်၍ တွေးတောသောအခါ “ဘုရားသခင်အား ဤသို့ တောင်းဆိုခြင်းသည် မမှန်ပေ။ ငါသည် ဘုရားသခင်အပေါ် ဤသို့သော အလွန်အကြူးတောင်းဆိုမှုများကို မပြုလုပ်သင့်ပေ။ ငါ့တွင် ယုံကြည်ခြင်းရှိသင့်သည်” ဟူ၍ သဘောပေါက်သွားသည်။ သူသည် ယုံကြည်ခြင်းရှိသောအခါ သူ၏ အနာရောဂါက အနည်းငယ်သက်သာသကဲ့သို့ ခံစားရသည်။ သို့သော်အချိန်အတန်ကြာပြီးနောက်တွင် သူသည် “ငါ၏ အနာရောဂါက အမှန်တကယ် သက်သာသကဲ့သို့ မခံစားရပေ။ အမှန်တွင် ပို၍ ဆိုးလာသည့် ပုံစံရှိသည်၊ မည်သည့်အရာကို ငါလုပ်ဆောင်သင့်သနည်း။ ငါ၏ တာဝန်တွင် ပို၍ ကြိုးစားပြီး ပို၍ အားစိုက်ထုတ်မည်။ ပို၍ ဒုက္ခခံမည်။ ပို၍ အဖိုးအခပေးဆပ်မည်။ ဘုရားသခင်က ငါ့အား ကုသစေရန် ငါ ကြိုးပမ်းမည်။ ငါ၏ သစ္စာရှိခြင်းနှင့် ယုံကြည်ခြင်းကို ဘုရားသခင်အား ပြမည်။ ဤစမ်းသပ်မှုအား ငါလက်ခံနိုင်သည်ကို ပြမည်” ဟူ၍ တွေးသည်။ အချိန်အနည်းငယ်ကြာပြီးနောက်တွင် သူ၏ အနာရောဂါက သက်သာလာရုံမကဘဲ ပိုဆိုးလာပြီး သူသည် ပို၍ ပို၍ နေမကောင်းဖြစ်လာကာ “ဘုရားသခင်က ငါ့ကို မကုသသေးပေ။ မည်သည့်အရာကို ငါလုပ်ဆောင်သင့်သနည်း။ ဘုရားသခင်က ငါ့အား ကုသပေးမည်လော။ မကုသမည်လော” ဟူ၍ စဉ်းစားသည်။ သူ၏ စိတ်ဖိစီးမှု၊ စိုးရိမ်မှုနှင့် စိတ်သောကတို့သည် ပို၍ ပြင်းထန်လာသည်။ ဤအခြေအနေတွင် သူသည် သူ၏ အနာရောဂါကြောင့် စိတ်ဖိစီးမှု၊ စိုးရိမ်မှုနှင့် စိတ်သောကတို့ကဲ့သို့သော အပျက်သဘောဆောင်သည့် စိတ်ခံစားချက်များထဲတွင် အဆက်မပြတ် အသက်ရှင်သည်။ ရံဖန်ရံခါဖြင့် သူသည် ဘုရားသခင်အပေါ် “ယုံကြည်ခြင်း” အချို့ ဖြစ်ပေါ်ပြီး သူ၏ သစ္စာစောင့်သိမှုကို ပူဇော်ဆက်ကပ်ပြီး စိတ်ပိုင်းဖြတ်ချက် အနည်းငယ်ကို ရံဖန်ရံခါ ချမှတ်သည်။ သူသည် မည်သည့်အရာကို လုပ်ဆောင်ပါစေ၊ မည်သည့်နည်းလမ်းကို သုံးပါစေ၊ မည်သို့ပင်ဖြစ်စေ သူသည် စိတ်ဖိစီးမှု၊ စိုးရိမ်မှု၊ စိတ်သောက ခံစားချက်များဖြင့် အစဉ်သဖြင့် ပိတ်မိနေသည်။ သူသည် သူ၏ အနာရောဂါ၏ အလေးအနက် ချည်နှောင်ခြင်းကို ခံရသည်။ သူလုပ်ဆောင်သမျှသည် သူ၏ အနာရောဂါကို သက်သာစေဖို့၊ ကုသဖို့၊ ထိုအနာရောဂါမှ လွတ်မြောက်မှုကို ရှာဖွေဖို့ ဖြစ်သည်။ လူတစ်ယောက်သည် ဤသို့သော အပျက်သဘောဆောင်သည့် စိတ်ခံစားချက်များကြားတွင် အသက်ရှင်သောအခါ သူသည် သူ၏ အနာရောဂါကို အကျဉ်းချုံး စဉ်းစားခြင်းသာမဟုတ်ဘဲ ထိုအပျက်သဘောဆောင်သော စိတ်ခံစားချက်များ၏ ကြီးစိုးမှုအောက်တွင် သူ၏ စဉ်းစားခြင်းက မကြာခဏပင် အလွန်နိုးကြားမှုရှိသည်။ ဤနိုးကြားသော အတွေးများသည် မပြီးဆုံးစေနိုင်သောအခါ၊ သို့မဟုတ် လက်တွေ့အရှိတရားက သူ အလိုရှိသည့်အရာနှင့် မကိုက်ညီသောအခါ ရံဖန်ရံခါတွင် သူ၏ စိတ်ဆန္ဒကို ဆန့်ကျင်ပြီး သူ၏ စိတ်ထဲမှ များပြားသော အယူအဆများ၊ သို့မဟုတ် ချဉ်းကပ်မှုများပင် ထွက်ပေါ်လာသည်။ သူက “ဘုရားသခင်က ငါ့အား မကုသပေးလျှင် ငါ၏ တာဝန်ကို ထမ်းဆောင်ဆဲဖြစ်မည်၊ သို့သော် ဘုရားသခင်က ငါ့အား အမှန်တကယ်ပင် ကုသမည်မဟုတ်လျှင် သူ့အပေါ် ငါ၏ ယုံကြည်ခြင်းက အသုံးမဝင်ပေ၊ အနာရောဂါကို ငါကိုယ်တိုင် ကုသရလိမ့်မည်” ဟူ၍ ဆိုသည်။ သင် တွေ့သလော။ သူသည် “ဘုရားသခင်က ငါ့အား မကုသလျှင် ငါ၏တာဝန်ကို ကောင်းစွာ ထမ်းဆောင်ဆဲဖြစ်မည်၊ ဤသည်မှာ ဘုရားသခင်က ငါ့အား စစ်ကြောနေခြင်းဖြစ်သည်” ဟု တွေးသော်လည်း တစ်ချိန်တည်းတွင်ပင် သူသည် “ဘုရားသခင်က ငါ့အား အမှန်တကယ် ကုသမည်မဟုတ်လျှင် အနာရောဂါကို ငါကိုယ်တိုင် ကုသရမည်၊ ငါကိုယ်တိုင် ကုသရမည်ဆိုလျှင် ငါ၏ တာဝန်ကို ထမ်းဆောင်မည်မဟုတ်၊ ဘုရားသခင်အပေါ် ငါ၏ ယုံကြည်ခြင်းက ငါ၏ အနာရောဂါကိုပင် မပျောက်ကင်းစေနိုင်လျှင် အဘယ်ကြောင့် ဘုရားသခင်ကို ယုံကြည်သင့်သနည်း၊ ဘုရားသခင်က အဘယ်ကြောင့် အခြားလူများကို ကုသပြီး ငါ့ကို မကုသသနည်း” ဟူ၍လည်း တွေးသည်။ သူသည် သူ၏ အပျက်သဘောဆောင်သော စိတ်ခံစားချက်များက အဆက်မပြတ် ရစ်ပတ်ခြင်းကို ခံရသည်။ သူသည် သူ၏ မမှန်ကန်သော အတွေးအမြင်များကို ပြောင်းပြန်လှန်ခြင်း၊ သို့မဟုတ် ပြောင်းလဲခြင်းကို မလုပ်ဆောင်နိုင်ရုံသာမက ဤအပျက်သဘောဆောင်သော စိတ်ခံစားချက်များသည် သူ့အား တဖြည်းဖြည်းချင်းဖြင့် ဘုရားသခင်ကို နားလည်မှုလွဲစေသည်။ ဘုရားသခင်အား စောဒကတက်စေသည်။ သူ၏ အနာရောဂါကို တွေ့ကြုံခံစားခြင်းဖြစ်စဉ်အချိန်အတွင်းတွင် ဘုရားသခင်အား သံသယဖြစ်စေသည်။ ဤဖြစ်စဉ်သည် သူ၏ အပျက်သဘောဆောင်သော စိတ်ခံစားချက်များ တဖြည်းဖြည်းချင်း ပြောင်းလဲပြီး သူ၏ ဖောက်ပြန်ပျက်စီးသော စိတ်သဘောထားဖြင့် ပြုမူဆောင်ရွက်ခြင်းအတွင်းသို့ ဝင်ရောက်သွားခြင်းဖြစ်သည်။ ဖောက်ပြန်ပျက်စီးသော စိတ်သဘောထားတစ်ခုက လူတစ်ယောက်၏ ပြုမူဆောင်ရွက်မှုများကို ဦးဆောင်လိုက်သည်နှင့် ထိုသူသည် အပျက်သဘောဆောင်သော စိတ်ခံစားချက်များကိုသာ ပိုင်ဆိုင်ခြင်းမဟုတ်တော့ဘဲ သူ၏ အတွင်းတွင် အချို့သော အတွေးအမြင်များ၊ ဝေဖန်အကဲဖြတ်ခြင်းများ၊ စိတ်ပိုင်းဖြတ်ချက်များလည်း ဖြစ်ပေါ်လာမည်။ ပြီးလျှင် အချို့သော ပြုမူဆောင်ရွက်မှုများကို လုပ်ဆောင်လိမ့်မည်။ စိတ်ခံစားချက်တစ်မျိုးက အခြေအနေတစ်မျိုးအဖြစ် ပြောင်းလဲသွားသောအခါ ယင်းသည် အပျက်သဘောဆောင်သော စိတ်ခံစားချက်များ၊ တစ်စုံတစ်ခုကို စဉ်းစားခြင်း၊ သို့မဟုတ် အခြေအနေတစ်ခုတွင် အသက်ရှင်နေထိုင်ခြင်းတို့နှင့် သက်ဆိုင်သည့်ကိစ္စမျှသာ မဟုတ်တော့ဘဲ ဤအခြေအနေမှ အတွေးအမြင်များ၊ စိတ်ပိုင်းဖြတ်ချက်များကို ဖြစ်စေခြင်း၊ လှုပ်ရှားမှုနှင့် ပြုမူဆောင်ရွက်မှုများကို ဖြစ်စေခြင်းနှင့် သက်ဆိုင်သည်။ ဤသို့ဆိုလျှင် ဤအတွေးအမြင်များ၊ လှုပ်ရှားမှုများနှင့် ပြုမူဆောင်ရွက်မှုများကို မည်သည့်အရာက ကြီးစိုးသနည်း။ ၎င်းတို့ကို ကြီးစိုးသည်မှာ ဖောက်ပြန်ပျက်စီးသော စိတ်သဘောထားတစ်ခု ဖြစ်သည်။ ယခုတွင် ဤပြောင်းလဲခြင်း ဖြစ်စဉ်က ချောမွေ့သွားပြီမဟုတ်လော။ (ဟုတ်သည်။) အစတွင် လူတို့သည် အခြေအနေတစ်ခုအတွင်းတွင် အပျက်သဘောဆောင်သော စိတ်ခံစားချက်များ ဖြစ်ပေါ်သည်။ ဤအပျက်သဘောဆောင်သော စိတ်ခံစားချက်များသည် ရိုးရှင်းသော အတွေးအမြင်များ၊ အယူအဆများ အနည်းငယ်သာဖြစ်သည်။ သို့သော် ဤအယူအဆအားလုံးသည် အပျက်သဘောဆောင်သည်။ ဤအပျက်သဘောဆောင်သော အယူအဆများသည် လူတို့၏ စိတ်ခံစားချက်အတွင်းတွင် မပြောင်းမလဲ တည်ရှိမြဲ တည်ရှိနေပြီး ဆက်လက်၍ မမှန်ကန်သော အခြေအနေအမျိုးမျိုးကို ဖြစ်ပေါ်စေသည်။ လူတို့သည် မမှန်ကန်သော အခြေအနေများ၌ အသက်ရှင်နေသောအခါ၊ မည်သည့်အရာလုပ်ဆောင်ရမည်၊ မည်သို့လုပ်ဆောင်ရမည်၊ မည်သည့်နည်းလမ်းများကို ခံယူရမည်ဆိုသည်ကို ဆုံးဖြတ်သောအခါ ၎င်းတို့အတွင်းတွင် မှားယွင်းသော အမြင်ရှုထောင့်များနှင့် သီအိုရီများ ဖြစ်ပေါ်လာပြီး ထို့နောက်တွင် ၎င်းတို့၏ ဖောက်ပြန်ပျက်စီးသော စိတ်သဘောထား ပါဝင်ပတ်သက်လာသည်။ ဤမျှ ရိုးရှင်းသည်။ ယခု ရှင်းလင်းသလော။ (ရှင်းလင်းပါသည်။) ဤသို့ဆိုလျှင် ငါ့အား ပြောလော့။ (အချို့သော အခြေအနေများတွင် လူတို့သည် အပျက်သဘောဆောင်သော စိတ်ခံစားချက်အချို့ကို ဖြစ်ပေါ်စေသည်။ အစတွင် ဤအပျက်သဘောဆောင်သော စိတ်ခံစားချက်များသည် အပျက်သဘောဆောင်သော အယူအဆ အနည်းငယ်ထက်မပိုပေ။ ဤအပျက်သဘောဆောင်သော အယူအဆများက ဆက်လက်၍ အမျိုးမျိုးသော မမှန်ကန်သော အခြေအနေများ ဖြစ်ပေါ်စေပြီး လူတို့က မည်သည့်အရာလုပ်ဆောင်ရမည်ကို စတင် ဆုံးဖြတ်ကာ အချို့သောနည်းလမ်းများကို ခံယူကျင့်သုံးလာသောအခါ ၎င်းတို့သည် အချို့သော အတွေးများ၊ သီအိုရီများ၏ ကြီးစိုးခြင်းကို ခံလာရသည်။ ဤသို့ဆိုလျှင် ဤသည်မှာ ၎င်းတို့၏ ဖောက်ပြန်ပျက်စီးသော စိတ်သဘောထား ပါဝင်ပတ်သက်လေသည်။) ဤအရာကို တွေးတောပြီး သင်တို့ နားလည်သလောဆိုသည်ကို ကြည့်လော့။ ဤသည်မှာ မရိုးရှင်းသလော။ (ရိုးရှင်းသည်။) ရိုးရှင်းသည့် ပုံစံရှိသည်။ သို့သော် အပျက်သဘောဆောင်သော စိတ်ခံစားချက်များနှင့် ဖောက်ပြန်ပျက်စီးသော စိတ်သဘောထားများကို ခွဲခြားသိမြင်နိုင်သလော။ ၎င်းတို့သည် သီအိုရီအရ ခွဲခြားသိမြင်ရန် လွယ်ကူသည်ဖြစ်စေ၊ မလွယ်ကူသည်ဖြစ်စေ၊ မည်သို့ပင်ဖြစ်စေ သင်တို့သည် အပျက်သဘောဆောင်သော စိတ်ခံစားချက်များနှင့် ဖောက်ပြန်ပျက်စီးသော စိတ်သဘောထားများကြား ကွာခြားမှုကို နားလည်ကြပြီလော။ (နားလည်ပါပြီ။)

ငါတို့ မိတ်သဟာယဖွဲ့ခဲ့သည့် အမျိုးမျိုးသော အပျက်သဘောဆောင်သည့် စိတ်ခံစားချက်များက သင်တို့ကိုယ်တိုင်၏ စိတ်နှလုံးထဲတွင် တည်ရှိလျှင် သင်တို့သည် ယင်းတို့ကို ပိုင်းခြားသိမြင်ပြီး စိစစ်နိုင်သလော။ (၎င်းတို့ကို အတန်ငယ် ပိုင်းခြားသိမြင်နိုင်သည်။) သင်တို့သည် ယင်းတို့ကို ပိုင်ဆိုင်လျှင် ယင်းတို့ကို ပိုင်းခြားသိမြင်နိုင်သင့်သည်။ အပျက်သဘောဆောင်သော စိတ်ခံစားချက်များကို ပိုင်းခြားသိမြင်ခြင်း ရည်ရွယ်ချက်သည် ယင်းတို့ကို အကြမ်းဖျင်း သဘောတရားအရ နားလည်မှုရှိရုံမျှသာ မဟုတ်ပေ၊ သို့မဟုတ် ၎င်းတို့၏ အဓိပ္ပာယ်ကို နားလည်ရုံမျှသာ မဟုတ်ပေ။ ယင်းတို့ကို လက်တွေ့ ပိုင်းခြားသိမြင်ပြီးနောက်တွင် အပျက်သဘောဆောင်သော စိတ်ခံစားချက်များ၏ ညှဉ်းပန်းမှုမှ လွတ်မြောက်ရန်၊ လူတို့အတွင်းတွင် မတည်ရှိသင့်သော ဤအပျက်သဘောဆောင်သော စိတ်ခံစားချက်အမျိုးမျိုးကို စွန့်လွှတ်ရန်ဖြစ်သည်။ ငါတို့ အစောပိုင်းက မိတ်သဟာယပြုခဲ့သော အပျက်သဘောဆောင်သည့် စိတ်ခံစားချက်များကဲ့သို့ ဖြစ်သည်။ ယခုတွင် ငါတို့ ယခု မိတ်သဟာယပြုခဲ့သည့် အပျက်သဘောဆောင်သော စိတ်ခံစားချက်များနှင့် ဖောက်ပြန်ပျက်စီးသော စိတ်သဘောထားများကြား ကွာခြားမှုကို အခြေခံပြီး အပျက်သဘောဆောင်သော စိတ်ခံစားချက်များသည် လူတို့အား ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖွင့်ပြစေသည့် အကြောင်းရင်း၊ သို့မဟုတ် အခြေအနေတစ်ခုဖြစ်သည်ဟု ငါတို့ ဆိုနိုင်သလော။ ဥပမာ အနာရောဂါဖြစ်ရပ်တွင် သင်သည် အနာရောဂါကြောင့် စိတ်ဖိစီးမှု၊ စိုးရိမ်မှုနှင့် စိတ်သောကတို့ကဲ့သို့သော အပျက်သဘောဆောင်သည့် စိတ်ခံစားချက်များ မဖြစ်လျှင် သင်သည် ဤကိစ္စနှင့်ပတ်သက်ပြီး အသိပညာနှင့် အတွေ့အကြုံရှိသည်ကိုလည်းကောင်း၊ သင်သည် မှန်ကန်သော အတွေးအမြင်များနှင့် စစ်မှန်သော ကျိုးနွံနာခံခြင်းကို ပိုင်ဆိုင်သည်ကိုလည်းကောင်း သက်သေပြသည်။ အကျိုးဆက်အနေဖြင့် ထိုအကြောင်းအရာတွင် သင်၏ အတွေးများနှင့် လုပ်ရပ်များသည် သမ္မာတရားနှင့် ကိုက်ညီသင့်သည်။ အပြန်အလှန်အနေဖြင့် သင်သည် အကြောင်းကိစ္စတစ်ခုခုနှင့် ပတ်သက်ပြီး အပျက်သဘောဆောင်သော စိတ်ခံစားချက်များကို အဆက်မပြတ် ကြုံတွေ့ကာ ယင်းကြောင့် အပျက်သဘောဆောင်သော စိတ်ခံစားချက်များတွင် အဆက်မပြတ် ပိတ်မိနေလျှင် ဤ အပျက်သဘောဆောင်သော စိတ်ခံစားချက်များကြောင့် သင့်တွင် အပျက်သဘောဆောင်သော အခြေအနေအမျိုးမျိုး ဖြစ်ပေါ်လာမည်မှာ သဘာဝပင်ဖြစ်သည်။ ဤအပျက်သဘောဆောင်သော အခြေအနေများသည် ဤမမှန်ကန်သော အခြေအနေများ၌ သင်ရှိနေစဉ်တွင် သင်၏ ဖောက်ပြန်ပျက်စီးသော စိတ်သဘောထားကို သင့်အား အလိုအလျောက် ဖွင့်ပြစေလိမ့်မည်။ ထို့နောက်တွင် သင်သည် စာတန်ဆန်သော အတွေးအခေါ်များကို အခြေခံပြီး လုပ်ဆောင်လိမ့်မည်။ အဘက်ဘက်တွင် သမ္မာတရားအား ချိုးဖောက်လိမ့်မည်။ သင်၏ ဖောက်ပြန်ပျက်စီးသော စိတ်သဘောထားဖြင့် အသက်ရှင်လိမ့်မည်။ ထို့ကြောင့် အပျက်သဘောဆောင်သော စိတ်ခံစားချက်များနှင့် ဖောက်ပြန်ပျက်စီးသော စိတ်သဘောထားများကို ငါတို့ မည်သို့ ခွဲခြားသိမြင်ပါစေ အနှစ်ချုပ်လျှင် ဤအရာနှစ်ခုသည် ဆက်စပ်နေပြီး ခွဲ၍မရပေ။ အထူးသဖြင့် အပျက်သဘောဆောင်သော စိတ်ခံစားချက်များနှင့် ဖောက်ပြန်ပျက်စီးသော စိတ်သဘောထားတို့ နှစ်ခုလုံးသည် အပျက်သဘောဆောင်သော အရာများဖြစ်သည်ဆိုသည့် တူညီသည့် အနှစ်သာရရှိသည်။ ယင်းတို့သည် တူညီသော အနှစ်သာရနှင့် အခြေခံအတွေးအမြင်များရှိသည်။ အပျက်သဘောဆောင်သော စိတ်ခံစားချက်များဖြစ်ပေါ်စေသည့် အတွေးအမြင်များအားလုံးက အပျက်သဘောဆောင်သည်။ ယင်းတို့အားလုံးသည် စာတန်ဆန်သော အတွေးအခေါ်များဖြစ်သည်။ ပြီးလျှင် ဤအပျက်သဘောဆောင်သောအရာများသည် လူတို့အား ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖွင့်ပြစေပြီး ၎င်းတို့၏ ဖောက်ပြန်ပျက်စီးသော စိတ်သဘောထားများကို အခြေခံကာ ကျင့်ကြံပြုမူပြီး လုပ်ဆောင်စေသည်။ ဤသို့မဟုတ်သလော။ (ဟုတ်သည်။)

င။ ဖိနှိပ်ချုပ်ချယ်ခံရသည့် စိတ်ခံစားချက်

ယခင်တစ်ခေါက်က စိတ်ဖိစီးမှု၊ စိုးရိမ်မှုနှင့် စိတ်သောကတို့ကဲ့သို့သော အပျက်သဘောဆောင်သော စိတ်ခံစားချက်များကို ငါတို့ မိတ်သဟာယဖွဲ့ခဲ့သည်။ ယခုတွင် ငါတို့သည် အပျက်သဘောဆောင်သော စိတ်ခံစားချက်များ၏ အခြားရှုထောင့်တစ်ခုကို မိတ်သဟာယဖွဲ့မည်။ ယင်းသည် စိတ်ဖိစီးခြင်း၊ စိုးရိမ်ခြင်း၊ စိတ်သောကတို့နှင့် အနှစ်သာရတွင် တူညီလုနီးပါးဖြစ်သော်လည်း သဘောသဘာဝတွင် ပို၍ပင် အပျက်သဘောဆောင်သည်။ ဤစိတ်ခံစားချက်သည် အဘယ်နည်း။ ယင်းသည် လူတို့၏ နေ့စဉ်အသက်တာ၌ မကြာခဏ အကြုံတွေ့ရဆုံးသော ဖိနှိပ်ချုပ်ချယ်ခြင်း ဟူသော စိတ်အခြေအနေဖြစ်သည်။ “ဖိနှိပ်ချုပ်ချယ်ခြင်း” ဆိုသည့် ဝေါဟာရကို သင်တို့အားလုံး ကြားဖူးသလော။ (ကြားဖူးသည်။) ဤသို့ဆိုလျှင် “ဖိနှိပ်ချုပ်ချယ်ခြင်း” ဆိုသည့် စကားကို အသုံးပြုပြီး ဝါကျတစ်ကြောင်း၊ သို့မဟုတ် ဥပမာတစ်ခု ပေးလော့။ ငါ အရင်စ၍ ပေးမည်။ လူအချို့က “အို ငါသည် တာဝန်ထမ်းဆောင်စဉ်တွင် မကြာခဏ ဖိနှိပ်ချုပ်ချယ်မှုကို ခံစားရပြီး လွတ်မြောက်အောင် မလုပ်နိုင်ပေ” ဟု ဆိုကြသည်။ ဤစာကြောင်းသည် မှန်ကန်စွာ တည်ဆောက်ထားခြင်းဖြစ်သလော။ (ဖြစ်သည်။) ယခုတွင် သင်တို့၏ အလှည့်ဖြစ်သည်။ (ကျွန်ုပ်သည် ကျွန်ုပ်အပေါ်သို့ အမှုအရာများ ကျရောက်သောအခါ ဖောက်ပြန်ပျက်စီးခြင်းကို အစဉ် ဖွင့်ပြသည်။ အစဉ်သဖြင့် ဆင်ခြင်သုံးသပ်ပြီး ကိုယ့်ကိုယ်ကိုယ် သိရန် ကြိုးစားရသည်။ ထို့ကြောင့် ကျွန်ုပ်သည် ဖိနှိပ်ချုပ်ချယ်မှုကို ခံစားရသည်။) သင်တို့သည် မိမိကိုယ်ကို အလွန်အကျွံသိမြင်ရန် ကြိုးစားသောကြောင့် ဖိနှိပ်ချုပ်ချယ်မှုကို ခံစားရခြင်းဖြစ်သည်။ ဤ ဖိနှိပ်ချုပ်ချယ်မှုနှင့် ဆက်စပ်သည့် အခြေအနေမှာ အဘယ်နည်း။ မည်သည့်အရာကြောင့် ဖြစ်သနည်း။ သင်သည် မည်သည့်အရာမျှ မဟုတ်သည်ကို သိပြီး သင့်တွင် မျှော်လင့်ချက်မရှိ၊ သို့မဟုတ် သင့်အတွက် စောင့်ဆိုင်းနေသည့် ခရီးပန်းတိုင် မရှိသည့်ပုံစံရှိသည်၊ သင်သည် ကယ်တင်ခြင်းခံရရန် မျှော်လင့်ချက်မရှိ၊ ထို့ကြောင့် ဖိနှိပ်ချုပ်ချယ်မှုကို ခံစားရခြင်းဖြစ်သည်။ အခြားမည်သူက ဝေမျှပြောပြလိုသနည်း။ (အဆင်းနီသောနဂါးကြီး၏ နိုင်ငံတွင် ဘုရားသခင်အား ယုံကြည်ခြင်းသည် လူတို့အား ဖိနှိပ်ချုပ်ချယ်မှုကို ခံစားရစေသည်။) ဤသည်မှာ မိမိပတ်ဝန်းကျင်ကြောင့် ဖိနှိပ်ချုပ်ချယ်မှုကို ခံစားရခြင်းဖြစ်သည်။ (ကျွန်ုပ်၏ တာဝန်ကို ထမ်းဆောင်နေစဉ်တွင် ခေါင်းဆောင်၏ စဉ်ဆက်မပြတ် ကြီးကြပ်မှုကို ခံရခြင်းကြောင့် ကျွန်ုပ်သည် ဖိနှိပ်ချုပ်ချယ်မှုကို ခံစားရသည်။) ဤသို့ဆိုခြင်းမှာ မှန်သည်။ ယင်းသည် ဖိနှိပ်ချုပ်ချယ်မှု၏ စိတ်ခံစားချက်ကို ခိုင်လုံစွာ ဖော်ပြသည်။ (ကျွန်ုပ်သည် ကျွန်ုပ်၏တာဝန်ကို ထမ်းဆောင်နေစဉ်တွင် ကျရှုံးမှုများနှင့် အဆင်မပြေမှုများကို အစဉ်သဖြင့် ကြုံတွေ့ရသည်။ ဤအတွက်ကြောင့် ဖိနှိပ်ချုပ်ချယ်မှုကို ခံစားရသည်။) အနှောင့်အယှက်များနှင့် ကျရှုံးမှုများက သင်တို့အား ဖိနှိပ်ချုပ်ချယ်မှုကို ခံစားရစေသည်။ ရှေ့ဆက်ရန် လမ်းမရှိသကဲ့သို့ ဖြစ်သည်။ သင်တို့၏ အလုပ်က ဖြည်းညှင်းစွာ ရှေ့ဆက်သောအခါ ဖိနှိပ်ချုပ်ချယ်ခြင်းကို ခံစားရသလော။ (ခံစားရသည်။) ယင်းတွင် အတော်အတန် အပြုသဘောဆောင်သော အနက်အဓိပ္ပာယ်တစ်ခုရှိသည်။ ဆက်၍ ပြောလော့။ (ကျွန်ုပ်သည် တာဝန်ထမ်းဆောင်စဉ်တွင် အစဉ်သဖြင့် ပြုပြင်ခြင်းခံရသောအခါတွင် ဖိနှိပ်ချုပ်ချယ်မှုကို ခံစားရသည်။) ဤသည်မှာ လက်တွေ့အရှိတရား ဖြစ်သည်မဟုတ်လော။ (ကျွန်ုပ်သည် တာဝန်တွင် ရလဒ်ကောင်းများ မရသောအခါ ဖိနှိပ်ချုပ်ချယ်မှုကို ခံစားရသည်။) ဤဖိနှိပ်ချုပ်ချယ်မှု၏ အကြောင်းရင်းမှာ အဘယ်နည်း။ အမှန်တကယ်ပင် ရလဒ်ကောင်းများကို မရရှိသောကြောင့်ဖြစ်သလော။ သင်၏ တာဝန်သည် ပြောင်းလဲခြင်းခံရမည်ကို၊ သို့မဟုတ် သင်သည် ဖယ်ရှားရှင်းလင်းခြင်းခံရမည်ကို မကြောက်သလော။ (ကြောက်သည်။) သင်၏ ဖိနှိပ်ချုပ်ချယ်ခံရမှုအတွက် ခိုင်လုံသော အကြောင်းပြချက်များရှိသည်။ အခြား ဖိနှိပ်ချုပ်ချယ်ခံရသည့် ခံစားချက်တစ်ခုခုရှိသလော။ ငါ့အား ပြောလော့။ (ကျွန်ုပ်၏ တွဲဖက်အားလုံးသည် ကျွန်ုပ်ထက် တော်သည်။ ထို့ကြောင့် ကျွန်ုပ်သည် ဖိနှိပ်ချုပ်ချယ်မှုကို ခံစားရသည်။) ဤသည်မှာ မနာလိုခြင်း၊ ဖိနှိပ်ချုပ်ချယ်ခံရခြင်းကြောင့်ဖြစ်သော ပြဿနာဖြစ်သည်။ အခြား ဖိနှိပ်ချုပ်ချယ်ခံရခြင်း ပြဿနာတစ်ခုခုရှိသလော။ (ကျွန်ုပ်၏ အလုပ်နယ်ပယ်တွင် ကြာရှည်စွာ တိုးတက်မှုမရှိသောကြောင့် ဖိနှိပ်ချုပ်ချယ်မှုကို ခံစားရသည်။) ဤသည်မှာ ဖိအားဖြစ်သလော၊ ဖိနှိပ်ချုပ်ချယ်မှုဖြစ်သလော။ ဖိအားအနည်းငယ်ဖြစ်သည်။ ဤသို့ဆိုလျှင် ဤဖိအားရှိခြင်းသည် ကောင်းသောအရာဖြစ်သည်။ ဤဖိအားကို တွန်းအားအဖြစ် ပြောင်းဖို့သာ လိုသည်မဟုတ်လော။ အဖွဲ့တစ်ခုစီ၏ အဖွဲ့ဝင်များ၏ တာဝန်များက အစဉ်သဖြင့် ပြုပြင်ပြောင်းလဲခြင်းခံရသောအခါ သင်တို့သည် ဖိနှိပ်ချုပ်ချယ်ခြင်းကို မခံစားရသလော။ (ခံစားရသည်။) ဤသို့ဆိုလျှင် သင်တို့သည်လည်း ဖိနှိပ်ချုပ်ချယ်မှုကို ခံစားရသည်။ သင်တို့ဖော်ပြသော စာကြောင်းများကိုကြည့်လျှင် သင်တို့အားလုံးသည် ဖိနှိပ်ချုပ်ချယ်ခြင်းခံရသော စိတ်ခံစားချက်ကို တွေ့ကြုံခံစားရသည့် ပုံစံရှိသည်။ လူတို့၏ အတွင်းစိတ်သည် အလွန်ပင် နေသားမကျသည့်၊ အစဉ်သဖြင့် မတည်မငြိမ်ဖြစ်နေသည့်၊ မမြင်နိုင်သော ဖိအားတစ်မျိုး၏ အောက်တွင်ရှိသည့် ပုံစံရှိသည်။ ထို့ကြောင့် ၎င်းတို့အတွင်းတွင် ဖိနှိပ်ချုပ်ချယ်ခံရမှု စိတ်ခံစားချက် ဖြစ်ပေါ်ခြင်းဖြစ်သည်။ ထို့နောက်တွင် ၎င်းတို့သည် ဤအပျက်သဘောဆောင်သော ဖိနှိပ်ချုပ်ချယ်ခံရသည့် စိတ်ခံစားချက်ထဲတွင် အသက်ရှင်ကြသည်။ ဤသည်မှာ ကောင်းသောအရာဟုတ်သလော။ (မဟုတ်ပါ။) ကောင်းသောအရာမဟုတ်ပေ။ ဤသို့ဆိုလျှင် ယင်းကို မဖြေရှင်းသင့်သလော။ ကောင်းသောအရာမဟုတ်သောကြောင့် ဖြေရှင်းသင့်သည်။ လူတို့သည် အပျက်သဘောဆောင်သော စိတ်ခံစားချက်အတွင်းတွင် စဉ်ဆက်မပြတ် အသက်ရှင်သောအခါ ယင်းစိတ်ခံစားချက်က မည်သည့်အရာဖြစ်စေ ယင်းသည် သေးငယ်သော အဆင့်တွင် ၎င်းတို့၏ ကိုယ်နှင့် စိတ်တွင် ကောင်းကျိုးမပြုသော သက်ရောက်မှုများကို ဖြစ်စေနိုင်သည်။ ၎င်းတို့ ကျန်းမာစွာ အသက်ရှင်ပြီး သန်မာစွာ ကြီးထွားခြင်းကို တားဆီးနိုင်သည်။ ကြီးမားသော အဆင့်တွင် လူတို့အပေါ် အပျက်သဘောဆောင်သော စိတ်ခံစားချက်အမျိုးမျိုး၏ သက်ရောက်မှုက အစားအစာ၊ အဝတ်အစား၊ နေရာထိုင်ခင်း၊ သယ်ယူပို့ဆောင်ရေးတို့ကဲ့သို့သော လူတို့၏ နေ့စဉ်အသက်တာများတွင်ရှိသည့် အခြေခံလိုအပ်ချက်များအပြင် အခြားအရာများအပေါ်ပါ သက်ရောက်မှုရှိသည်။ ပို၍ အရေးကြီးသည်မှာ ယင်းသည် လူများ၊ အမှုအရာများအပေါ် ၎င်းတို့ ရှုမြင့်သည့်ပုံစံအပြင် ၎င်းတို့၏ ကိုယ်ပိုင်ကျင့်ကြံပြုမူခြင်းနှင့် ပြုမူဆောင်ရွက်မှုကိုပါ သက်ရောက်သည်။ ပို၍ အသေးစိတ်ဆိုရလျှင် လူတို့၏ တာဝန်တွင် ၎င်းတို့၏ ထိရောက်မှု၊ တိုးတက်မှု၊ အကျိုးသက်ရောက်မှုတို့အပေါ် လွှမ်းမိုးသည်။ ပို၍ အရေးကြီးသည်မှာ လူတို့၏ တာဝန်ကို ထမ်းဆောင်ခြင်းအားဖြင့် ၎င်းတို့ ရရှိသည့်အရာနှင့် ဘုရားသခင်အပေါ် ၎င်းတို့၏ ယုံကြည်ခြင်းမှ ၎င်းတို့ ရိတ်သိမ်းသင့်သည့် အကျိုးအမြတ်များအပေါ် သက်ရောက်သည်မှာ ပြောစရာမလိုပေ။ လူတို့၏ စိတ်သည် ဤအပျက်သဘောဆောင်သော စိတ်ခံစားချက်များ၏ ဒုက္ခပေးခြင်း၊ ချည်နှောင်ခြင်းကို ခံရသည်။ ၎င်းတို့၏ စိတ်နှလုံးသည် မကြာခဏ နှောင့်ယှက်ခြင်းခံရသည်။ ၎င်းတို့သည် ဂနာမငြိမ်ဖြစ်ခြင်း၊ စိုးရိမ်ပူပန်ခြင်း၊ စိတ်လိုက်မာန်ပါဖြစ်ခြင်းတို့ကဲ့သို့သော ခံစားချက်များအတွင်းတွင် တည်ရှိသည်။ လူတို့သည် ဤခံစားချက်များတွင် ပိတ်မိနေသောအခါ ၎င်းတို့၏ ပုံမှန် အသိစိတ်နှင့် ဆင်ခြင်တုံတရား၊ ထို့အပြင် ၎င်းတို့၏ သာမန်ဘဝနှင့် တာဝန်ကို ပုံမှန်ထမ်းဆောင်ခြင်းတို့ကို အနှောင့်အယှက်ဖြစ်စေသည်၊ ထိခိုက်စေသည်၊ ပျက်စီးစေသည်။ ထို့ကြောင့် သင်တို့သည် ဤအပျက်သဘောဆောင်သော စိတ်ခံစားချက်များကို ချက်ချင်း ဖြေရှင်းပြီး သင်၏ ပုံမှန်ဘဝနှင့် အလုပ်ကို ဆက်၍ ထိခိုက်ခြင်းအား တားဆီးသင့်သည်။ ယနေ့ ငါတို့ ဆွေးနွေးခဲ့သည့် ဖိနှိပ်ချုပ်ချယ်ခံရမှု အယူအဆသည် ငါတို့ အစောပိုင်းက ပြောခဲ့သော အပျက်သဘောဆောင်သော စိတ်ခံစားချက်အမျိုးမျိုးဖြင့် အနှစ်သာရတွင် တူညီသည်။ လူတို့သည် မကြာခဏ စိတ်ပူပြီး များစွာသောအရာများအား သံသယရှိကြသည်၊ သို့မဟုတ် ၎င်းတို့၏ စိတ်နှလုံးအတွင်းထဲတွင် စိုးရိမ်ပူပန်မှုများစွာကို ထားရှိကြသည်။ ထို့ကြောင့် ၎င်းတို့သည် ဖိနှိပ်ချုပ်ချယ်မှုကို ခံစားရသည်။ ဤဖိနှိပ်ချုပ်ချယ်ခံရသည့် စိတ်ခံစားချက်ကို မဖြေရှင်းဘဲ ကြာရှည်စွာရှိနေလျှင် လူတို့သည် ၎င်းတို့၏ စိတ်နှလုံးအတွင်းထဲတွင် ပို၍ပင် စိတ်ပူပြီး စိတ်အနှောင့်အယှက်ဖြစ်လိမ့်မည်။ အချို့သော ပတ်ဝန်းကျင်များနှင့် အခြေအနေများတွင် လူတို့သည် လူ့သဘာဝ၏ အသိစိတ်နှင့် ဆင်ခြင်တုံတရား၏ ထိန်းချုပ်မှုအောက်မှပင် လွတ်သွားနိုင်ပြီး ၎င်းတို့၏ အခြေအနေများကို ကျော်လွှားရန်အတွက် အစွန်းရောက်နည်းလမ်းအချို့ကို လုပ်ဆောင်နိုင်သည်။ ဤသည်မှာ အဘယ်ကြောင့်ဆိုသော် လူသား၏ ကိုယ်ခန္ဓာ၏ ပင်ကိုစွမ်းရည်သည် အချို့သော အပျက်သဘောဆောင်သော စိတ်ခံစားချက်များကို တောင့်ခံခြင်းတွင် အကန့်အသတ် ရှိသောကြောင့်ဖြစ်သည်။ ထိုအကန့်အသတ်နှင့် အထွတ်အထိပ်သို့ ရောက်သောအခါ လူတို့သည် ၎င်းတို့၏ စိတ်ခံစားချက်များကို ထွက်ပေါက်ရှာရန်အတွက် ၎င်းတို့၏ စိတ်နှလုံးအတွင်းထဲတွင် တည်ရှိသော ယုတ္တိမရှိသည့် အယူအဆများအားလုံးကို ရင်ဖွင့်ရန်အတွက် လူ့သဘာဝ၏ အသိစိတ်၏ ချုပ်ထိန်းမှုများကို ချိုးဖောက်ပြီး အစွန်းရောက်နည်းလမ်းအချို့ကို ခံယူကျင့်သုံးလိမ့်မည်။

၁။ မိမိကျေနပ်သလို လုပ်ဆောင်၍မရခြင်းကြောင့် ဖိနှိပ်ချုပ်ချယ်ခံရသည်ဟု ခံစားရခြင်း

သင်တို့သည် သင်တို့ဖော်ပြခဲ့သော စာကြောင်းများမှတစ်ဆင့် လူတို့က ဖိနှိပ်ချုပ်ချယ်မှုကို ခံစားရသည့် မတူညီသော အကြောင်းပြချက်အချို့ကို ယခု ဖော်ပြခဲ့သည်။ ယနေ့တွင် ဤအပျက်သဘောဆောင်သော ဖိနှိပ်ချုပ်ချယ်ခံရသည့် စိတ်ခံစားချက်က လူတို့တွင် ထွက်ပေါ်လာရသည့် အကြောင်းရင်းနှင့် အကြောင်းပြချက်သုံးခုကို ငါတို့ အဓိက မိတ်သဟာယဖွဲ့မည်။ ပထမတစ်ခုမှာ လူများစွာတို့သည် ၎င်းတို့၏ နေ့စဉ်အသက်တာများတွင်ဖြစ်စေ၊ တာဝန်များကို ထမ်းဆောင်နေစဉ်တွင်ဖြစ်စေ ၎င်းတို့ နှစ်သက်သလို မလုပ်ဆောင်နိုင်ဟု ခံစားကြရသည်။ ဤသည်မှာ ပထမအကြောင်းပြချက်ဖြစ်သည်။ မိမိနှစ်သက်သလို လုပ်ဆောင်နိုင်စွမ်းမရှိခြင်းဖြစ်သည်။ မိမိနှစ်သက်သလို မလုပ်ဆောင်နိုင်ခြင်းဆိုသည်မှာ မည်သည့်အရာကို ဆိုလိုသနည်း။ မိမိ၏ စိတ်တွင် ဖြစ်ပေါ်သော လိုအင်ဆန္ဒတိုင်းကို မလုပ်ဆောင်နိုင်ခြင်းကို ဆိုလိုသည်။ မိမိတို့ အလိုရှိသည့်အရာကို အလိုရှိသည့်အချိန်တွင် အလိုရှိသည့်ပုံစံအတိုင်း လုပ်ဆောင်နိုင်ခြင်းသည် ဤလူတို့၏ အလုပ်နှင့် ဘဝနှစ်ခုလုံးတွင်ရှိသော လိုအပ်ချက်ဖြစ်သည်။ သို့ရာတွင် ဥပဒေများ၊ ရှင်သန်ရာပတ်ဝန်းကျင်များ၊ သို့မဟုတ် အုပ်စုတစ်ခု၏ စည်းကမ်းများ၊ စနစ်များ၊ ပြဋ္ဌာန်းမှုများနှင့် စည်းကမ်းဆိုင်ရာ စီမံချက်များ စသည်ဖြင့်တို့အပါအဝင် အမျိုးမျိုးသော အကြောင်းပြချက်များကြောင့် လူတို့သည် ၎င်းတို့၏ ဆန္ဒများ၊ စိတ်ကူးများနှင့်အညီ မလုပ်ဆောင်နိုင်ကြပေ။ အကျိုးဆက်အနေဖြင့် ၎င်းတို့၏ စိတ်နှလုံးအတွင်းတွင် ဖိနှိပ်ချုပ်ချယ်မှုကို ခံစားရသည်။ တဲ့တိုးပြောရလျှင် လူတို့သည် မတရားသဖြင့်ခံရသည်ဟု ခံစားရသောကြောင့် ဤဖိနှိပ်ချုပ်ချယ်ခံရစိတ် ဖြစ်ပေါ်ခြင်းဖြစ်သည်။ လူအချို့မှာ မတရားခံရသည်ဟုပင် ခံစားရသည်။ မိမိနှစ်သက်သလို မလုပ်ဆောင်နိုင်ခြင်းသည် ပွင့်လင်းစွာ ပြောရလျှင် မိမိ၏ စိတ်ဆန္ဒအတိုင်း မလုပ်ဆောင်နိုင်ခြင်းကို ဆိုလိုသည်။ အမျိုးမျိုးသော အရှိအတိုင်းဖြစ်သော ပတ်ဝန်းကျင်များနှင့် အခြေအနေများ၏ အကြောင်းပြချက်နှင့် ကန့်သတ်ချက်အမျိုးမျိုးကြောင့် တစ်ဇွတ်ထိုး မလုပ်နိုင်ခြင်း၊ သို့မဟုတ် လွတ်လပ်စွာ ပျော်မွေ့၍ မရခြင်းကို ဆိုလိုသည်။ ဥပမာ လူအချို့သည် တာဝန်ထမ်းဆောင်စဉ်တွင် အစဉ်သဖြင့် ဝတ်ကျေတမ်းကျေဆန်ပြီး အချောင်ခိုရန် နည်းလမ်းများရှာကြသည်။ တစ်ခါတစ်ရံတွင် အသင်းတော်အလုပ်သည် အလျင်အမြန်လုပ်ဖို့ လိုသည်။ သို့သော် ၎င်းတို့က ၎င်းတို့နှစ်သက်သလိုသာ လုပ်ဆောင်လိုသည်။ ၎င်းတို့သည် ကျန်းမာရေး အလွန်ကောင်းသည်ဟု မခံစားရလျှင်၊ သို့မဟုတ် သုံးလေးရက်ကြာ စိတ်ညစ်ညူးနေပြီး စိတ်ဓာတ်ကျနေလျှင် ၎င်းတို့သည် အသင်းတော်အလုပ်ကို လုပ်ဆောင်ရန် ဆင်းရဲဒုက္ခကို ခံပြီး အဖိုးအခ ပေးဆပ်လိုစိတ်မရှိပေ။ ၎င်းတို့သည် အထူးပင် ပျင်းရိပြီး သက်သာခြင်းကို တပ်မက်သည်။ ၎င်းတို့သည် စိတ်ဓာတ်တွန်းအားမရှိသောအခါ ၎င်းတို့၏ ကိုယ်ခန္ဓာက နှေးကွေးလာသည်။ လှုပ်ရှားချင်စိတ် ရှိမည်မဟုတ်။ သို့သော် ၎င်းတို့သည် ခေါင်းဆောင်များက ပြုပြင်ခြင်းကို ခံရခြင်း၊ ညီအစ်ကိုမောင်နှမများက ပျင်းရိသည်ဟု အပြောအဆိုခံရခြင်းတို့ကို ကြောက်ရွံ့သောကြောင့် အခြားလူတိုင်းနှင့် အလုပ်ကို တွန့်ဆုတ်စွာ ထမ်းဆောင်ခြင်းမှလွဲ၍ အခြားရွေးချယ်စရာမရှိပေ။ သို့ရာတွင် ၎င်းတို့သည် ဤအရာနှင့်ပတ်သက်ပြီး အလွန်ပင် စိတ်မပါခြင်း၊ မပျော်ရွှင်ခြင်း၊ တွန့်ဆုတ်ခြင်းတို့ ဖြစ်လိမ့်မည်။ ၎င်းတို့သည် မတရားခံရသည်၊ နစ်နာသည်ဟု ခံစားရပြီး မွန်းကျပ်ကာ မောပန်းနွမ်းနယ်လိမ့်မည်။ ၎င်းတို့သည် မိမိတို့၏ ကိုယ်ပိုင်စိတ်ဆန္ဒအတိုင်း လုပ်ဆောင်လိုသော်လည်း ဘုရားအိမ်တော်၏ သတ်မှတ်ချက်များ၊ ပြဋ္ဌာန်းချက်များကို မချိုးဖောက်ရဲပေ၊ သို့မဟုတ် မဆန့်ကျင်ရဲပေ။ ရလဒ်အနေဖြင့် အချိန်ကြာလာသောအခါ ဖိနှိပ်ချုပ်ချယ်ခြင်းဆိုသည့် စိတ်ခံစားချက်တစ်ခုသည် ၎င်းတို့တွင် စတင်ထွက်ပေါ်လာသည်။ ဤဖိနှိပ်ချုပ်ချယ်ခံရသည့် စိတ်ခံစားချက်က ၎င်းတို့တွင် အမြစ်တွယ်လာသည်နှင့် ၎င်းတို့သည် တဖြည်းဖြည်းချင်းဖြင့် စိတ်ဓာတ်ကျကာ အားနည်းသည့် ပုံစံ ပေါ်လာလိမ့်မည်။ စက်တစ်ခုကဲ့သို့ပင် ၎င်းတို့သည် ၎င်းတို့ လုပ်ဆောင်သည့်အရာကို ရှင်းလင်းစွာ နားလည်ခြင်းမရှိတော့ပေ။ သို့သော် ၎င်းတို့သည် ၎င်းတို့အား ခိုင်းသည့်အရာမှန်သမျှကို ၎င်းတို့အား ခိုင်းထားသည့် နည်းလမ်းအတိုင်း နေ့စဉ် လုပ်ဆောင်ဆဲဖြစ်လိမ့်မည်။ ၎င်းတို့သည် ရပ်နားခြင်းမရှိဘဲ၊ ခဏနားခြင်းမရှိဘဲ၊ တာဝန်ထမ်းဆောင်သည့် ပတ်ဝန်းကျင်များမှ ထွက်ခွာခြင်းမရှိဘဲ ၎င်းတို့၏ အလုပ်တာဝန်များကို အပေါ်ယံတွင် ဆက်လက် ဆောင်ရွက်လိမ့်မည်။ သို့တိုင်အောင် ၎င်းတို့၏ စိတ်နှလုံးတွင် ဖိနှိပ်ချုပ်ချယ်မှုကို ခံစားရမည်ဖြစ်ပြီး ၎င်းတို့၏ ဘဝသည် ခြေကုန်လက်ပန်းကျဖွယ်ဖြစ်ပြီး နစ်နာမှုများဖြင့် ပြည့်နေသည်ဟု ထင်မြင်လိမ့်မည်။ ၎င်းတို့၏ လက်ရှိ အကြီးမားဆုံးသော ဆန္ဒသည် တစ်နေ့တွင် သူတစ်ပါးတို့၏ ထိန်းချုပ်ခြင်းကို မခံရရန်၊ ဘုရားအိမ်တော်၏ ပြဋ္ဌာန်းမှုများ၏ ကန့်သတ်ခြင်းကို မခံရရန်၊ ဘုရားအိမ်တော်၏ အစီအစဉ်များမှ လွတ်မြောက်ရန်ဖြစ်သည်။ ၎င်းတို့သည် ၎င်းတို့ အလိုရှိသည့်အရာမှန်သမျှကို ၎င်းတို့ အလိုရှိသည့် အချိန်တွင် လုပ်ဆောင်လိုပြီး စိတ်ပါလျှင် အလုပ်အနည်းငယ်လုပ်ဆောင်ကာ စိတ်မပါလျှင် မလုပ်ဆောင်လိုကြပေ။ ၎င်းတို့သည် မည်သည့် အပြစ်တင်ခြင်းမဆိုမှလည်းကောင်း၊ ပြုပြင်ခံရခြင်းတို့မှလည်းကောင်း၊ ၎င်းတို့အား ကြီးကြပ်သည့်၊ စောင့်ကြည်သည့်၊ ဦးဆောင်သည့် မည်သူမဆိုထံမှလည်းကောင်း လွတ်မြောက်ရန် တောင့်တကြသည်။ ထိုနေ့ရောက်လာသောအခါ အလွန်ပင်ကောင်းသော နေ့ဖြစ်လိမ့်မည်၊ အလွန်လွတ်လပ်ပြီး လွတ်မြောက်လိမ့်မည်ဟု ၎င်းတို့ ထင်ကြသည်။ သို့ရာတွင် ၎င်းတို့သည် ထွက်ခွာရန်၊ သို့မဟုတ် လက်လျှော့ရန် မလိုလားကြသေးပေ။ ၎င်းတို့က ၎င်းတို့တာဝန်များကို မထမ်းဆောင်လျှင်၊ ၎င်းတို့က တစ်နေ့တွင် အမှန်ပင် မိမိတို့နှစ်သက်သည့်အတိုင်း လုပ်ဆောင်ပြီး လွတ်လပ်ကာ လွတ်မြောက်လျှင် ဘုရားသခင်ထံမှ အလိုအလျောက် သွေဖည်သွားမည်ကို ကြောက်ရွံ့ကြသည်။ ဘုရားသခင်က ၎င်းတို့ကို အလိုမရှိတော့လျှင် မည်သည့်ကောင်းချီးကိုမျှ မရရှိနိုင်မည်ကို ကြောက်ရွံ့ကြသည်။ လူအချို့က မိမိတို့သည် အကျပ်အတည်းတစ်ခုတွင် ရောက်ရှိနေသည်ကို တွေ့ရှိကြရသည်။ ၎င်းတို့က ညီအစ်ကိုမောင်နှမများအား ညည်းတွားပြရန် ကြိုးစားလျှင် ထုတ်ပြောရန် ခက်ခဲနေသည်ကို တွေ့ရှိရမည်။ ဘုရားသခင်ဘက်လှည့်ပြီး ဆုတောင်းလျှင် ၎င်းတို့၏ နှုတ်အား မဖွင့်ဟနိုင်သည်ကို ခံစားရမည်။ ၎င်းတို့က စောဒကတက်လျှင် ၎င်းတို့ကိုယ်တိုင်က မှားယွင်းနေသည်ဟု ခံစားရမည်။ စောဒကမတက်လျှင် ၎င်းတို့သည် သက်သောင့်သက်သာရှိမည်မဟုတ်ပေ။ ၎င်းတို့၏ ဘဝများက အဘယ်ကြောင့် မတရားသဖြင့် ခံရသည်ဟုသော ခံစားချက်ဖြင့် အလွန်ပြည့်နေသည်ကိုလည်းကောင်း၊ ၎င်းတို့၏ ကိုယ်ပိုင်စိတ်ဆန္ဒနှင့် အလွန်ဆန့်ကျင်နေသည်ကိုလည်းကောင်း၊ အလွန် မောပန်းဖွယ်ဖြစ်နေသည်ကိုလည်းကောင်း စဉ်းစားတွေးတောကြသည်။ ၎င်းတို့သည် ဤသို့ အသက်မရှင်လိုပေ။ လူတိုင်းနှင့်တူညီလျက် မရှိလိုပေ။ ၎င်းတို့ အလိုရှိသည့်အရာမှန်သမျှကို ၎င်းတို့ အလိုရှိသည့်ပုံစံအတိုင်း လုပ်ဆောင်လိုကြပြီး အဘယ်ကြောင့် ဤအရာကို မဖြစ်မြောက်နိုင်သည်ကို ၎င်းတို့ တွေးတောကြသည်။ ၎င်းတို့သည် ကိုယ်ခန္ဓာက မောပန်းနွမ်းနယ်သည်ဟုသာ ခံစားရခဲ့သော်လည်း ယခုတွင် ၎င်းတို့၏ စိတ်နှလုံးကလည်း ပင်ပန်းသည်။ ၎င်းတို့တွင် မည်သည့်အရာဖြစ်ပျက်နေသည်ကို နားမလည်ကြပေ။ ပြောလော့။ ဤသည်မှာ ဖိနှိပ်ချုပ်ချယ်မှုခံရသော စိတ်ခံစားချက်များကြောင့် ဖြစ်ခြင်း မဟုတ်လော။ (ဟုတ်သည်။)

လူအချို့က “ယုံကြည်သူများက လွတ်လပ်ပြီး ချုပ်ချယ်မှုကင်းသည်၊ ယုံကြည်သူများသည် အထူးပင် ပျော်ရွှင်၊ ငြိမ်းချမ်းပြီး ဝမ်းမြောက်ဖွယ်ဘဝများကို နေထိုင်ကြသည်ဟု လူတိုင်းက ဆိုသည်။ ကျွန်ုပ်သည် အဘယ်ကြောင့် အခြားလူများကဲ့သို့ ပျော်ရွှင်စွာ၊ ငြိမ်းချမ်းစွာ အသက်မရှင်နိုင်သနည်း။ အဘယ်ကြောင့် မည်သည့် ဝမ်းမြောက်မှုကိုမျှ မခံစားရသနည်း။ အဘယ်ကြောင့် အလွန် ဖိနှိပ်ချုပ်ချယ်မှုနှင့် ပင်ပန်းနွမ်းနယ်မှုကို ခံစားရသနည်း။ အခြားလူများက အလွန်ပျော်ရွှင်သော ဘဝများကို နေထိုင်ရသည်မှာ အဘယ်သို့နည်း။ ကျွန်ုပ်၏ ဘဝသည် အဘယ်ကြောင့် အလွန် စိတ်မချမ်းမြေ့ဖွယ်ဖြစ်သနည်း” ဟူ၍ ဆိုကြသည်။ ငါ့အားပြောလော့။ ဤအရာ၏ အကြောင်းရင်းမှာ အဘယ်နည်း။ ၎င်းတို့၏ ဖိနှိပ်ချုပ်ချယ်ခံရမှုသည် မည်သည့်အရာကြောင့်ဖြစ်သနည်း။ (၎င်းတို့၏ ရုပ်ခန္ဓာတို့သည် ကျေနပ်ခြင်းမရှိဘဲ ၎င်းတို့၏ အသွေးအသားက ဒုက္ခခံရသည်။) လူတစ်ယောက်သည် မိမိ၏ ရုပ်ခန္ဓာက ဒုက္ခခံရပြီး မိမိမှာလည်း မတရားခံရသည်ဟု ခံစားရသောအခါ သူ၏ နှလုံးသားနှင့် စိတ်တွင် ယင်းကို လက်ခံနိုင်လျှင် သူ၏ ရုပ်ပိုင်းဆိုင်ရာ ဒုက္ခက အလွန်ကြီးမားခြင်းမရှိတော့ဟု ခံစားရမည်မဟုတ်လော။ သူသည် သူ၏ နှလုံးသားနှင့် စိတ်တွင် နှစ်သိမ့်ခြင်း၊ ငြိမ်သက်ခြင်း၊ ဝမ်းမြောက်ခြင်းကို ရှာတွေ့လျှင် ဖိနှိပ်ချုပ်ချယ်မှုကို ခံစားရဦးမည်လော။ (မခံစားရပါ။) ထို့ကြောင့် ဖိနှိပ်ချုပ်ချယ်မှုသည် ရုပ်ပိုင်းဆိုင်ရာ ဒုက္ခကြောင့်ဖြစ်သည်ဟု ဆိုခြင်းသည် မခိုင်လုံပေ။ ရုပ်ပိုင်းဆိုင်ရာ ဒုက္ခကို အလွန်အကျွံ ခံစားရခြင်းကြောင့် ဖိနှိပ်ချုပ်ချယ်ခံရမှု ဖြစ်ပေါ်လာလျှင် သင်တို့သည် ဒုက္ခခံနေရခြင်းမဟုတ်လော။ သင်တို့နှစ်သက်သလို မလုပ်ဆောင်နိုင်ခြင်းကြောင့် ဖိနှိပ်ချုပ်ချယ်မှုကို ခံစားရသလော။ သင်တို့ နှစ်သက်သလို မလုပ်ဆောင်နိုင်သောကြောင့် ဖိနှိပ်ချုပ်ချယ်ခံရသော စိတ်ခံစားချက်များတွင် ပိတ်မိနေသလော။ (မဟုတ်ပါ။) သင်တို့၏ နေ့စဉ်အလုပ်များတွင် အလုပ်ရှုပ်သလော။ (အတော်အတန် အလုပ်ရှုပ်သည်။) သင်တို့အားလုံးသည် မနက်မှ ညအထိ အလုပ်လုပ်လျက်ဖြင့် အတော်လေး အလုပ်ရှုပ်ကြသည်။ အိပ်ခြင်းနှင့် စားခြင်းမှလွဲ၍ သင်တို့သည် ကွန်ပြူတာရှေ့တွင် တစ်နေကုန်နီးပါး ကုန်ဆုံးပြီး သင်တို့၏ မျက်လုံးနှင့် ဦးနှောက်ကို ပင်ပန်းစေသည်။ သင်တို့၏ ကိုယ်ခန္ဓာကို ပင်ပန်းနွမ်းနယ်စေသည်။ သို့သော် ဖိနှိပ်ချုပ်ချယ်မှုကို သင်တို့ ခံစားရသလော။ ဤပင်ပန်းခြင်းက သင်တို့တွင် ဖိနှိပ်ချုပ်ချယ်မှုကို ဖြစ်ပေါ်စေသလော။ (မဖြစ်ပေါ်စေပါ။) လူတို့၏ ဖိနှိပ်ချုပ်ချယ်ခံရခြင်းကို မည်သည့်အရာက ဖြစ်စေသနည်း။ ရုပ်ပိုင်းဆိုင်ရာ မောပန်းနွမ်းနယ်မှုကြောင့် မဟုတ်သည်မှာ သေချာသည်။ ဤသို့ဆိုလျှင် မည်သည့်အရာက ဖြစ်စေသနည်း။ လူတို့သည် ရုပ်ပိုင်းဆိုင်ရာ သက်သာမှုနှင့် ပျော်ရွှင်မှုကို စဉ်ဆက်မပြတ် ရှာဖွေလျှင်၊ ရုပ်ပိုင်းဆိုင်ရာ ပျော်ရွှင်မှုနှင့် သက်သာမှုကို စဉ်ဆက်မပြတ် လိုက်စားလျှင်၊ ဒုက္ခမခံလိုလျှင် ရုပ်ပိုင်းဆိုင်ရာ ဒုက္ခအနည်းငယ်၊ သူတစ်ပါးတို့ထက် အနည်းငယ်ပို၍ ဒုက္ခခံခြင်း၊ သို့မဟုတ် ပုံမှန်ထက် အနည်းငယ်ပို၍ အလုပ်ပိသည်ဟု ခံစားရခြင်းသည်ပင် ၎င်းတို့အား ဖိနှိပ်ချုပ်ချယ်မှုကို ခံစားရစေလိမ့်မည်။ ဤသည်မှာ ဖိနှိပ်ချုပ်ချယ်မှုကို ဖြစ်စေသည့်အရာတစ်ခုဖြစ်သည်။ လူတို့သည် ရုပ်ပိုင်းဆိုင်ရာ ဒုက္ခအနည်းငယ်ကို အလွန်ဆိုးရွားသည်ဟု မသတ်မှတ်လျှင်၊ ရုပ်ပိုင်းဆိုင်ရာ သက်သာမှုကို မလိုက်စားဘဲ ဘုရားသခင်အား ကျေနပ်စေရန်အတွက် ၎င်းတို့၏ တာဝန်များကို ကောင်းမွန်စွာ ဖြည့်ဆည်းရန် သမ္မာတရားအား လိုက်စားပြီး ရှာဖွေလျှင် ၎င်းတို့သည် ရုပ်ပိုင်းဆိုင်ရာ ဒုက္ခကို မကြာခဏ ခံစားရမည်မဟုတ်ပေ။ ၎င်းတို့သည် အနည်းငယ်အလုပ်ရှုပ်ခြင်း၊ ပင်ပန်းခြင်း၊ သို့မဟုတ် အားကုန်ခြင်းကို ရံဖန်ရံခါ ခံစားရလျှင်ပင် အိပ်ပျော်ပြီးနောက်တွင် နိုးထသောအခါ သက်သာလိမ့်မည်။ ထို့နောက် ၎င်းတို့၏ အလုပ်ကို ဆက်လက် လုပ်ဆောင်လိမ့်မည်။ ၎င်းတို့၏ အာရုံစိုက်မှုသည် ၎င်းတို့၏တာဝန်နှင့် အလုပ်အပေါ်တွင် ရှိလိမ့်မည်။ ရုပ်ပိုင်းဆိုင်ရာ ပင်ပန်းနွမ်းနယ်မှု အနည်းငယ်ကို သိသာထင်ရှားသော ပြဿနာတစ်ခုအဖြစ် သတ်မှတ်မည်မဟုတ်ပေ။ သို့ရာတွင် လူတို့၏ အတွေးထဲတွင် ပြဿနာတစ်ခုပေါ်လာပြီး ၎င်းတို့သည် ရုပ်ပိုင်းဆိုင်ရာ သက်သာမှုကို စဉ်ဆက်မပြတ် လိုက်စားသောအခါ ၎င်းတို့၏ ရုပ်ခန္ဓာက အနည်းငယ် နစ်နာခြင်း၊ သို့မဟုတ် စိတ်ကျေနပ်မှုကို ရှာမတွေ့နိုင်ခြင်းဖြစ်သည့် မည်သည့်အချိန်မဆိုတွင် ၎င်းတို့အတွင်း၌ အပျက်သဘောဆောင်သော စိတ်ခံစားချက်အချို့ ဖြစ်ပေါ်လိမ့်မည်။ ဤသို့ဆိုလျှင် မိမိနှစ်သက်သလို အစဉ် လုပ်ဆောင်လိုပြီး မိမိ၏ ဇာတိပကတိကို အလိုလိုက်ကာ ဘဝကို ပျော်မွေ့လိုသော ဤသို့သောသူမျိုးသည် ကျေနပ်ခြင်း မရှိသည့်အခါတိုင်းတွင် ဤအပျက်သဘောဆောင်သော ဖိနှိပ်ချုပ်ချယ်ခံရသည့် စိတ်ခံစားချက်အတွင်းတွင် အဘယ်ကြောင့် မကြာခဏ ပိတ်မိနေမည်နည်း။ (သက်သာခြင်းနှင့် ရုပ်ပိုင်းဆိုင်ရာ ပျော်မွေ့မှုကို လိုက်စားသောကြောင့်ဖြစ်သည်။) ဤသည်မှာ လူအချို့အတွက် မှန်သည်။ ရုပ်ပိုင်းဆိုင်ရာ သက်သာခြင်းကို မလိုက်စားသော အခြားလူအုပ်စုတစ်ခုရှိသည်။ ၎င်းတို့သည် ၎င်းတို့စိတ်ကူးပေါက်သလို လုပ်ဆောင်ပြီး ၎င်းတို့၏ ကိုယ်ပိုင် စိတ်အခြေအနေနောက်သို့ လိုက်ရန် အားထုတ်ကြသည်။ ၎င်းတို့သည် ပျော်ရွှင်သောအခါ ဒုက္ခကို ပို၍ ခံနိုင်သည်။ တစ်နေ့လုံး အဆက်မပြတ် အလုပ်လုပ်နိုင်သည်။ ၎င်းတို့အား ပင်ပန်းသလောဟု သင်မေးလျှင် ၎င်းတို့က “ငါ မပင်ပန်းပါ၊ ငါ၏ တာဝန်ကိုထမ်းဆောင်ခြင်းက ငါ့အား အဘယ်သို့ ပင်ပန်းစေနိုင်မည်နည်း” ဟူ၍ ဆိုလိမ့်မည်။ သို့သော် တစ်နေ့တွင် ၎င်းတို့က မပျော်ရွှင်လျှင် သင်က ၎င်းတို့အား တစ်စုံတစ်ခုကို အချိန်အနည်းငယ်ပို၍ လုပ်ဆောင်ရန် တောင်းဆိုလျှင်ပင် ၎င်းတို့က စိတ်အနှောင့်အယှက် ဖြစ်လိမ့်မည်။ သင်က ၎င်းတို့ကို အနည်းငယ် အပြစ်ဖော်ဆုံးမလျှင် ၎င်းတို့က “ဆက်၍ မပြောတော့နှင့်၊ ငါသည် ဖိနှိပ်ချုပ်ချယ်ခြင်းခံရသည်၊ သင်ဆက်၍ ပြောနေလျှင် ငါ၏ တာဝန်ကို ထမ်းဆောင်မည်မဟုတ်၊ ဤသည်မှာ သင်၏ အမှားဖြစ်လိမ့်မည်၊ နောင်အချိန်တွင် ငါက ကောင်းချီးများ မရရှိလျှင် သင့်တာဝန်ဖြစ်လိမ့်မည်၊ သင်သည် ဤအတွက် အားလုံး တာဝန်ခံရလိမ့်မည်” ဟူ၍ ဆိုလိမ့်မည်။ လူတို့သည် မူမမှန်သော အခြေအနေတွင်ရှိနေသောအခါ၌ စိတ်အပြောင်းအလဲ မြန်တတ်ကြသည်။ တစ်ခါတစ်ရံတွင် ၎င်းတို့သည် ဒုက္ခခံပြီး အဖိုးအခပေးဆပ်နိုင်စွမ်းရှိလိမ့်မည်။ သို့သော် အခြားအချိန်များတွင် အနည်းငယ်ဒုက္ခခံရခြင်းကို ညည်းညူလိမ့်မည်။ အသေးစား ပြဿနာတစ်ခုကပင် ၎င်းတို့ကို စိတ်မချမ်းမသာ ဖြစ်စေလိမ့်မည်။ ၎င်းတို့သည် မကောင်းသော စိတ်အခြေအနေတွင် ရှိသောအခါ ၎င်းတို့၏ တာဝန်များကို ထမ်းဆောင်ခြင်း၊ ဘုရားနှုတ်ကပတ်တော်ကို ဖတ်ခြင်း၊ ဓမ္မတေးများ သီဆိုခြင်း၊ သို့မဟုတ် စုဝေးပွဲများတက်ပြီး တရားဒေသနာများ နားထောင်ခြင်းတို့ကို လုပ်ဆောင်လိုမည် မဟုတ်တော့ပေ။ ၎င်းတို့သည် အချိန်အတန်ကြာအထိ တစ်ယောက်တည်းသာ နေလိုကြလိမ့်မည်။ ပြီးလျှင် မည်သူမဆို ၎င်းတို့ကို ကူညီရန်၊ သို့မဟုတ် ပံ့ပိုးရန် ဖြစ်နိုင်မည်မဟုတ်ပေ။ ရက်အနည်းငယ် ကြာပြီးနောက်တွင် ၎င်းတို့သည် အခြေအနေပြန်ကောင်းလာပြီး စိတ်ကြည်လာနိုင်သည်။ ၎င်းတို့အား ကျေနပ်ခြင်းမရှိစေနိုင်သည့် မည်သည့်အရာမဆို ၎င်းတို့ကို ဖိနှိပ်ချုပ်ချယ်ခြင်းကို ခံစားရစေလိမ့်မည်။ ဤသို့သောသူမျိုးသည် အထူးပင် တစ်ဇွတ်ထိုး လုပ်ဆောင်သည်မဟုတ်လော။ (ဟုတ်သည်။) ၎င်းတို့သည် အထူးပင် တစ်ဇွတ်ထိုး လုပ်ဆောင်သည်။ ဥပမာ ၎င်းတို့သည် ချက်ချင်း အိပ်လိုလျှင် ထိုသို့ မရမက လုပ်ဆောင်လိမ့်မည်။ ၎င်းတို့က “ငါသည် ပင်ပန်းသည်၊ ယခုချက်ချင်း အိပ်လိုသည်၊ အားအင်မရှိလျှင် အိပ်မှဖြစ်မည်” ဟူ၍ ဆိုလိမ့်မည်။ လူတစ်ယောက်က “ဆယ်မိနစ်ပို၍ ထိန်းမထားနိုင်သလော၊ ဤအလုပ်က မကြာခင်တွင်ပင် ပြီးလိမ့်မည်၊ ထို့နောက်တွင် ငါတို့အားလုံး အနားယူနိုင်သည်၊ အဘယ်သို့နည်း” ဟု ပြောလျှင် ၎င်းတို့က “မဖြစ်ပေ၊ ငါ ချက်ချင်းအိပ်မှဖြစ်မည်” ဟု ပြန်ပြောလိမ့်မည်။ တစ်စုံတစ်ယောက်က ၎င်းတို့ကို ဖျောင်းဖျလျှင် ၎င်းတို့က တွန့်ဆုတ်စွာဖြင့် အချိန်ခဏကြာ ထိန်းထားလိမ့်မည်။ သို့သော် ၎င်းတို့သည် ဖိနှိပ်ချုပ်ချယ်သည်ဟု ခံစားရပြီး စိတ်ရှုပ်လိမ့်မည်ဖြစ်သည်။ ၎င်းတို့သည် ဤအမှုအရာများနှင့်ပတ်သက်ပြီး မကြာခဏ ဖိနှိပ်ချုပ်ချယ်မှုကို ခံစားရပြီး ညီအစ်ကိုမောင်နှမများ၏ အကူအညီကို လက်ခံလိုစိတ်မရှိပေ၊ သို့မဟုတ် ခေါင်းဆောင်များ၏ ကြီးကြပ်မှုကို ခံယူလိုစိတ်မရှိပေ။ ၎င်းတို့က အမှားတစ်ခုပြုလုပ်လျှင် အခြားလူများကို ၎င်းတို့အား ပြုပြင်ခွင့် ပေးမည်မဟုတ်ပေ။ ၎င်းတို့သည် မည်သည့်နည်းဖြင့်မျှ ကန့်သတ်ခံရဖို့ ဆန္ဒမရှိပေ။ ၎င်းတို့က “ငါသည် ပျော်ရွှင်မှုကို ရှာတွေ့နိုင်ရန်အတွက် ဘုရားသခင်ကို ယုံကြည်ခြင်းဖြစ်သည်၊ သို့ဖြစ်၍ အဘယ်ကြောင့် မိမိကိုယ်ကို အခက်အခဲဖြစ်အောင် လုပ်ဆောင်ရမည်နည်း၊ ငါ၏ ဘဝက အဘယ်ကြောင့် အလွန် ပင်ပန်းနွမ်းနယ်ဖွယ် ဖြစ်သင့်သနည်း၊ လူတို့သည် ပျော်ရွှင်စွာ နေထိုင်သင့်သည်၊ ဤစည်းမျဉ်းများ၊ ထိုစနစ်များကို အလွန် အရေးမစိုက်သင့်ပေ။ ၎င်းတို့ကို အစဉ်လိုက်နာခြင်းက မည်သို့ အသုံးဝင်သနည်း။ ယခုအချိန်၊ ယခုအခိုက်အတန့်တွင် ငါအလိုရှိသည့်အရာ မှန်သမျှကို လုပ်ဆောင်မည်၊ သင်တို့ထဲမှ မည်သူကမျှ ဤအရာနှင့်ပတ်သက်ပြီး ပြောစရာတစ်ခုခုမရှိသင့်ပေ” ဟူ၍ တွေးကြသည်။ ဤသို့သောသူမျိုးသည် အထူးပင် တစ်ဇွတ်ထိုးလုပ်ပြီး အပျော်အပါး၌ မွေ့လျော်သည်။ ၎င်းတို့သည် မိမိတို့ကိုယ်ကို မည်သည့်ချုပ်ထိန်းမှုကိုမျှ မခံစားစေသကဲ့သို့ မည်သည့်အလုပ်ပတ်ဝန်းကျင်တွင်မှ ချုပ်ထိန်းမှုကို မခံစားလိုပေ။ ၎င်းတို့သည် ဘုရားအိမ်တော်၏ စည်းမျဉ်းစည်းကမ်းများကို မလိုက်နာလိုကြပေ။ ၎င်းတို့သည် လူတို့၏ ကိုယ်ပိုင်ကျင့်ကြံပြုမူခြင်းတွင် ကိုင်စွဲသင့်သည့် စည်းမျဉ်းများကို လက်ခံလိုစိတ်မရှိကြပေ။ အသိစိတ်နှင့် ဆင်ခြင်တုံတရားက ၎င်းတို့လုပ်ဆောင်သင့်သည်ဟု ပြောသောအရာကိုပင် မလိုက်နာလိုကြပေ။ ၎င်းတို့ နှစ်သက်သလို လုပ်ဆောင်လိုသည်။ ၎င်းတို့အား ပျော်ရွှင်စေသည့်အရာမှန်သမျှကို လုပ်ဆောင်လိုသည်။ ၎င်းတို့အား အကျိုးရှိစေပြီး သက်သောင့်သက်သာ ဖြစ်စေသည့်အရာမှန်သမျှကို လုပ်ဆောင်လိုသည်။ ဤချုပ်ထိန်းမှုများ၏ အောက်တွင် နေထိုင်ခြင်းသည် ၎င်းတို့၏ စိတ်ဆန္ဒကို ချိုးဖောက်လိမ့်မည် ဟူ၍လည်းကောင်း၊ မိမိကိုယ်ကို နှိပ်စက်သည့်ပုံစံမျိုး ဖြစ်မည်ဟူ၍လည်းကောင်း၊ ၎င်းတို့အတွက် ကိုယ်ရောစိတ်ပါ ဖိစီးခြင်း ဖြစ်မည်ဟူ၍လည်းကောင်း၊ လူတို့သည် ဤသို့ အသက်မရှင်သင့်ဟူ၍လည်းကောင်း ၎င်းတို့က ယုံကြည်ကြသည်။ လူတို့သည် လွတ်လပ်စွာ၊ ချုပ်ချယ်မှုကင်းစွာ နေထိုင်သင့်သည်၊ ၎င်းတို့၏ အသွေးအသားနှင့် တပ်မက်မှုများ၊ ထို့အပြင် ၎င်းတို့ ရည်သန်မျှော်မှန်းချက်များနှင့် ဆန္ဒများကို စိတ်လွတ်လက်လွတ် မွေ့လျော်သင့်သည်ဟု ၎င်းတို့က ထင်ကြသည်။ ၎င်းတို့သည် အကျိုးဆက်များ၊ သို့မဟုတ် အခြားလူများ၏ ခံစားချက်များကို စဉ်းစားဖို့မလိုဘဲ၊ အထူးသဖြင့် ၎င်းတို့၏ ကိုယ်ပိုင်တာဝန်နှင့် ဝတ္တရားများကို စဉ်းစားစရာမလိုဘဲ၊ သို့မဟုတ် ယုံကြည်သူများ ထမ်းဆောင်သင့်သည့် တာဝန်များ၊ သို့မဟုတ် ၎င်းတို့ ကိုင်စွဲပြီး အသက်ရှင်နေထိုင်သင့်သည့် သမ္မာတရား လက်တွေ့ကျမှုများ၊ သို့မဟုတ် ၎င်းတို့ လိုက်လျှောက်သင့်သည့် အသက်လမ်းကြောင်းတို့ကို စဉ်းစားဖို့မလိုဘဲ ၎င်းတို့၏ အယူအဆအားလုံးကို အလိုလိုက်သင့်သည်ဟူ၍လည်းကောင်း၊ ဆန္ဒရှိသည့်အရာ မှန်သမျှကို ပြောသင့်သည်ဟူ၍လည်းကောင်း၊ လုပ်ဆောင်လိုသည့်အရာမှန်သမျှကို လုပ်ဆောင်သင့်သည်ဟူ၍လည်းကောင်း၊ သွားလိုသည့်နေရာမှန်သမျှကို သွားသင့်သည်ဟူ၍လည်းကောင်း ထင်မြင်ကြသည်။ ဤလူအုပ်စုသည် လူ့အဖွဲ့အစည်းနှင့် အခြားလူများကြားတွင် အစဉ်သဖြင့် ၎င်းတို့ နှစ်သက်သလို လုပ်ဆောင်လိုကြသည်။ သို့သော် မည်သည့်နေရာကို ၎င်းတို့ သွားသည်ဖြစ်စေ ထိုအရာကို လုံးဝ မရရှိနိုင်ပေ။ ဘုရားအိမ်တော်က လူအခွင့်အရေးကို အလေးပေးသည်ဟူ၍လည်းကောင်း၊ လူတို့အား လွတ်လပ်မှု အပြည့်အဝပေးအပ်သည်ဟူ၍လည်းကောင်း၊ လူ့သဘာဝကို ဂရုစိုက်သည်ဟူ၍လည်းကောင်း၊ လူတို့အား သည်းခံစိတ်ရှည်ခြင်းကို အရေးစိုက်သည်ဟူ၍လည်းကောင်း ၎င်းတို့က ယုံကြည်ကြသည်။ ၎င်းတို့က ဘုရားအိမ်တော်ကို လာပြီးနောက်တွင် ၎င်းတို့၏ အသွေးအသားနှင့် ဆန္ဒများတွင် လွတ်လပ်စွာ ပျော်မွေ့နိုင်သင့်သည်ဟု ထင်ကြသည်။ သို့သော် ဘုရားအိမ်တော်က စီမံအုပ်ချုပ်ရေးဆိုင်ရာ အမိန့်များ၊ စည်းမျဉ်းများရှိသောကြောင့် ၎င်းတို့ နှစ်သက်သလို မလုပ်ဆောင်နိုင်သေးပေ။ ထို့ကြောင့် ၎င်းတို့၏ ဤအပျက်သဘောဆောင်သော ဖိနှိပ်ချုပ်ချယ်ခံရသည့် စိတ်ခံစားချက်သည် ဘုရားအိမ်တော်ကို ၎င်းတို့ ဝင်ရောက်ပြီးသည့်နောက်တွင်ပင် ဖြေရှင်းနိုင်မည်မဟုတ်ပေ။ ၎င်းတို့သည် တာဝန်တစ်မျိုးမျိုးကို ထမ်းဆောင်ရန်၊ သို့မဟုတ် မည်သည့်တာဝန်ကိုမဆို ပြီးမြောက်ရန်၊ သို့မဟုတ် စစ်မှန်သောသူဖြစ်ရန် အသက်မရှင်ပေ။ ဘုရားသခင်အပေါ် ၎င်းတို့၏ ယုံကြည်ခြင်းသည် ဖန်ဆင်းခံတစ်ယောက်၏ တာဝန်ကို ထမ်းဆောင်ရန်၊ ၎င်းတို့၏ တာဝန်ကို ပြီးမြောက်ရန်၊ ကယ်တင်ခြင်းရရှိရန် မဟုတ်ပေ။ ၎င်းတို့နှင့်အတူရှိသောလူများ၊ ၎င်းတို့ ရောက်ရှိနေသော ပတ်ဝန်းကျင်၊ သို့မဟုတ် ၎င်းတို့ ပါဝင်လုပ်ဆောင်နေသော အလုပ်အကိုင်တို့က မည်သို့ရှိသည်ဖြစ်စေ ၎င်းတို့၏ အဆုံးစွန်ပန်းတိုင်က မိမိတို့ကိုယ်ကို ရှာဖွေပြီး အလိုဖြည့်ရန်ဖြစ်သည်။ ၎င်းတို့လုပ်ဆောင်သမျှ၏ ရည်ရွယ်ချက်သည် ဤအရာကို ဗဟိုပြုသည်။ မိမိကိုယ်ကို အလိုဖြည့်ခြင်းသည် ၎င်းတို့၏ တစ်သက်တာ လိုအင်ဆန္ဒနှင့် ၎င်းတို့လိုက်စားမှု၏ ပန်းတိုင်ဖြစ်သည်။

သင်တို့ထဲမှ အချို့သည် ညီအစ်ကိုမောင်နှမများကို ဧည့်ခံပြီး ၎င်းတို့အတွက် အစားအစာချက်ပြုတ်ရန် တာဝန်ရှိသည်။ ဤသို့ဆိုလျှင် ညီအစ်ကိုမောင်နှမများအား မည်သည့်အစားအစာကို စားလိုသည်ကို သင်မေးဖို့လိုသည်။ ဘုရားအိမ်တော်၏ စည်းမျဉ်းများနှင့် လိုအပ်ချက်များက မည်သည်တို့ဖြစ်သည်ကို သင့်ကိုယ်သင် မေးလော့။ ထို့နောက်တွင် ဤစည်းမျဉ်းနှစ်မျိုးပေါ်တွင် အခြေခံပြီး ၎င်းတို့ကို ဧည့်ခံလော့။ သင်သည် တရုတ်မြောက်ပိုင်းမှ လူများကို ဧည့်ခံလျှင် ပေါက်စီ၊ မန်ထိုနှင့် အစာသွတ်ပေါက်စီတို့ကဲ့သို့သော ဂျုံကို အခြေခံပြုလုပ်သော အစားအစာများကို ပို၍ပြုလုပ်လော့။ ရံဖန်ရံခါတွင် တရုတ်တောင်ပိုင်းမှ လူများစားသည့် ထမင်း၊ သို့မဟုတ် ဆန်ခေါက်ဆွဲများကိုလည်း ပြုလုပ်နိုင်သည်။ ဤအရာအားလုံးက လက်ခံနိုင်ဖွယ်ဖြစ်သည်။ သင် ဧည့်ခံသည့်သူအများစုက တရုတ်တောင်ပိုင်းက ဖြစ်သည်ဆိုပါစို့။ ၎င်းတို့က ဂျုံကို အခြေခံသော အစားအစာများကို မနှစ်သက်ပေ။ ထမင်းကို ပို၍ နှစ်သက်သည်။ ၎င်းတို့က ထမင်းလုံးဝ မစားရလျှင် အစားအစာတစ်နပ် မစားရသေးသကဲ့သို့ ခံစားရသည်။ ထို့ကြောင့် သင်သည် ၎င်းတို့ကို ဧည့်ခံလျှင် ထမင်းကို မကြာခဏ ပိုချက်ပြီး သင်၏ ဟင်းများက တရုတ်တောင်ပိုင်းရှိလူများ၏ အကြိုက်နှင့် ကိုက်ညီအောင် သေချာလုပ်ဆောင်လော့။ သင်သည် တရုတ်တောင်ပိုင်းနှင့် မြောက်ပိုင်းနှစ်ခုလုံးရှိလူများကို ဧည့်ခံလျှင် အစားအစာနှစ်မျိုးကို ပြုလုပ်ပြီး လူတို့အား ၎င်းတို့ နှစ်သက်သည့်အရာကို ရွေးစေကာ လွတ်လပ်စွာ ရွေးချယ်ခွင့်ပြုလော့။ ညီအစ်ကိုမောင်နှမများအား ဤသို့ ဧည့်ခံခြင်းသည် စည်းမျဉ်းများနှင့်ညီသည်။ အလွန်ပင် ရိုးရှင်းသော ကိစ္စဖြစ်သည်။ လူအများစုက ကျေနပ်သရွေ့ လုံလောက်သည်။ ကျေနပ်မှုမရှိသော သူများနှင့်မတူသောသူအနည်းငယ်အတွက် စိတ်ပူဖို့မလိုပေ။ သို့ရာတွင် ဧည့်ခံရန်တာဝန်ရှိသည့်သူသည် သမ္မာတရားကို နားမလည်ဘဲ အမှုကိစ္စများကို စည်းမျဉ်းနှင့်အညီ မည်သို့လုပ်ဆောင်ရမည်ကို မသိလျှင်၊ မိမိ၏ ကိုယ်ပိုင်နှစ်သက်မှုကို အခြေခံပြီး အစဉ်လုပ်ဆောင်လျှင် လူတို့က နှစ်သက်စွာ သုံးဆောင်လိမ့်မည်ဟုတ်မဟုတ်ကို မစဉ်းစားဘဲ မိမိပြုလုပ်လိုသည့် အစားအစာမှန်သမျှကို ပြုလုပ်နေလျှင် ဤသည်မှာ မည်သည်ပြဿနာမျိုးဖြစ်သနည်း။ အလွန်အကျွံ တစ်ဇွတ်ထိုးလုပ်ခြင်းနှင့် တစ်ကိုယ်ကောင်းဆန်ခြင်းတစ်မျိုးဖြစ်သည်။ လူအချို့သည် တရုတ်တောင်ပိုင်းမှဖြစ်ပြီး ၎င်းတို့ ဧည့်ခံသည့်လူအများစုမှာ မြောက်ပိုင်းမှ ဖြစ်သည်။ ၎င်းတို့သည် ညီအစ်ကိုမောင်နှမများက အလေ့အကျင့် ရှိသည်မရှိသည်ကို မစဉ်းစားဘဲ နေ့စဉ် ထမင်းချက်သည်။ သင်က ၎င်းတို့ကို ပြုပြင်ပြီး အကြံအချို့ပေးရန် ကြိုးစားသောအခါ ၎င်းတို့အတွင်းတွင် စိတ်ခံစားချက်တစ်မျိုး ထွက်ပေါ်လာသည်။ ၎င်းတို့၏ စိတ်နှလုံးက အတိုက်အခံဖြစ်လာပြီး မနာခံခြင်းဖြစ်လာသည်။ မကျေမနပ်မှုများ ပြည့်လာသည်။ ၎င်းတို့က “ဘုရားအိမ်တော်တွင် ချက်ပြုတ်ခြင်းသည် မလွယ်ကူပေ။ ဤလူများကို ကျွေးမွေးရခြင်းသည် အလွန်ခက်ခဲသည်။ သင်တို့အတွက် ချက်ပြုတ်ဖို့ရန် မနက်မှ ညအထိ ကြိုးစားလုပ်ရသည်။ သို့သော် သင်တို့က ကြေးများနေဆဲဖြစ်သည်။ ထမင်းစားခြင်းက အဘယ်ပြဿနာရှိသနည်း။ ငါတို့ တောင်ပိုင်းသားများက တစ်ရက်တွင် ထမင်းသုံးနပ်မစားသလော။ ဤသည်မှာ အလွန်ကောင်းသော အသက်ရှင်သည့် နည်းလမ်းမဟုတ်သလော။ ငါတို့သည် သင်တို့ထက် ပို၍သန်မာပြီး ပို၍ အားအင်ရှိသည်။ ခေါက်ဆွဲများ၊ ပေါက်စီများကို အစဉ်စားခြင်းက မည်သို့များ အလွန်ကောင်းနေရသနည်း။ ထိုအရာများမှ ဗိုက်ပြည့်နိုင်သလော။ ငါ့အတွက် ခေါက်ဆွဲများက အဘယ်ကြောင့် စား၍ မကောင်းသနည်း။ ခေါက်ဆွဲများကို စား၍ အဘယ်ကြောင့် ငါမတင်းတိမ်ရသနည်း။ မည်သို့ပင်ဖြစ်စေ ငါလုပ်နိုင်သည့်အရာ မရှိ၊ ဘုရားအိမ်တော်တွင် ငါ၏ တာဝန်ကို ထမ်းဆောင်ရန်အတွက် ငါသည် သည်းခံပြီး ကိုယ့်ကိုယ်ကိုယ် ချုပ်တည်းရမည် ထင်သည်။ ကိုယ့်ကိုယ်ကိုယ် မချုပ်တည်းလျှင် ဖြုတ်ချခံရနိုင်သည်၊ သို့မဟုတ် ဖယ်ရှားရှင်းလင်းခံရနိုင်သည်၊ ဤသို့ဆိုလျှင် ခေါက်ဆွဲများ၊ ပေါက်စီများကို ငါ ပြုလုပ်ရမည်သာဖြစ်သည်” ဟူ၍ ဆိုသည်။ ၎င်းတို့သည် မကျေမနပ်ဖြင့် နေစဉ် ဤသို့ ဆက်လက်လုပ်ဆောင်ကာ “ငါသည် ထမင်းတစ်နပ်ပင် မစားရပေ။ ငါသည် အစားစားတိုင်းတွင် ထမင်းကို စားလိုခြင်းသာဖြစ်သည်၊ ထမင်းမစားရလျှင် အသက်မရှင်နိုင်ပေ၊ ထမင်းစားချင်သည်” ဟူ၍ တွေးကြသည်။ ၎င်းတို့သည် စိတ်မပါစွာဖြင့် ခေါက်ဆွဲများ၊ ပေါက်စီများကို နေ့စဉ် ပြုလုပ်သော်လည်း ၎င်းတို့၏ စိတ်အခြေအနေက အလွန်အမင်း နိမ့်ကျသည်။ အဘယ်ကြောင့် အလွန်အမင်း နိမ့်ကျနေသနည်း။ ဖိနှိပ်ချုပ်ချယ်ခံရသည်ဟု ၎င်းတို့က ခံစားရသောကြောင့်ဖြစ်သည်။ ၎င်းတို့က “ငါသည် သင်တို့အား ကျွေးမွေးပြီး သင်တို့စားလိုသည့်အစားအစာကို ချက်ပြုတ်ရသည်၊ ငါစားလိုသည့် အစားအစာကို မချက်ပြုတ်ရပေ၊ သင်တို့ကိုတော့ အစဉ်ကျေနပ်အောင် လုပ်ဆောင်ရပြီး ငါ့စိတ်ကျေနပ်မှုအတွက် အဘယ်ကြောင့် မလုပ်ဆောင်ရသနည်း” ဟူ၍ တွေးကြသည်။ ၎င်းတို့သည် စိတ်ထိခိုက်ပြီး ဖိနှိပ်ချုပ်ချယ်သည်ဟု ခံစားရသည်။ ၎င်းတို့၏ ဘဝက ပင်ပန်းနွမ်းနယ်သည်ဟု ခံစားရသည်။ ၎င်းတို့သည် အပိုအလုပ်ဖြစ်သော မည်သည့်အလုပ်ကိုမဆို လုပ်ဖို့ ငြင်းဆန်ပြီး အလုပ်အနည်းငယ် လုပ်သောအခါတွင် ဝတ်ကျေတမ်းကျေပုံစံဖြင့် လုပ်ဆောင်သည်။ ၎င်းတို့သည် မည်သည့်အလုပ်ကိုမျှ မလုပ်လျှင် ဖြုတ်ချခြင်းခံရမည်ကိုဖြစ်စေ၊ ရှင်းလင်းပစ်ခံရမည်ကိုဖြစ်စေ ကြောက်ကြသည်။ အကျိုးဆက်အနေဖြင့် ၎င်းတို့လုပ်ဆောင်နိုင်သည့် တစ်ခုတည်းသောအရာမှာ တွန့်ဆုတ်စွာ၊ စိတ်မပါစွာဖြင့် ပြုမူဆောင်ရွက်ပြီး ၎င်းတို့၏ တာဝန်ကို ဤသို့ ထမ်းဆောင်ခြင်းသာ ဖြစ်သည်။ ပျော်ရွှင်ခြင်း၊ လွတ်လပ်ခြင်း၊ သို့မဟုတ် ချုပ်ချယ်မှုကင်းခြင်းတို့ဖြစ်သော မည်သည့်အချိန်အခိုက်အတန့်ကိုမျှ မကြုံတွေ့ရပေ။ လူတို့က ၎င်းတို့ကို “ညီအစ်ကိုမောင်နှမများကို ဧည့်ခံခြင်းနှင့် အစားအစာများ ချက်ပြုတ်ခြင်းကို သင် မည်သို့ခံစားရသနည်း” ဟု မေးသည်။ ၎င်းတို့က “အမှန်တကယ်တွင် ထိုမျှ ပင်ပန်းခြင်းမဟုတ်ပေ။ သို့သော် ဖိနှိပ်ချုပ်ချယ်ခံရသလို ခံစားမိသည်” ဟု ပြန်ဖြေသည်။ လူတို့က “အဘယ်ကြောင့် ဖိနှိပ်ချုပ်ချယ်ခံရသလို ခံစားရသနည်း။ သင့်တွင် ဆန်၊ ဂျုံ၊ ဟင်းသီးဟင်းရွက်ရှိသည်၊ သင့်တွင် အရာအားလုံးရှိသည်။ ဤအရာများကို ဝယ်ရန် သင်၏ ကိုယ်ပိုင်ပိုက်ဆံကို သုံးရန်ပင် မလိုပေ၊ သင်သည် ရံဖန်ရံခါတွင် အလွန်ပင်ပန်းစွာလုပ်ပြီး အခြားလူများထက် အနည်းငယ်ပို၍ လုပ်ဖို့သာလိုသည်။ ဤသည်မှာ သင်လုပ်ဆောင်သင့်သည့် အရာမဟုတ်လော။ ဘုရားသခင်ကို ယုံကြည်ခြင်းနှင့် တာဝန်ထမ်းဆောင်ခြင်းသည် ဝမ်းမြောက်ဖွယ်ရာများ ဖြစ်သည်။ မိမိဆန္ဒအလျောက် လုပ်ဆောင်ရခြင်းဖြစ်သည်။ ဤသို့ဆိုလျှင် အဘယ်ကြောင့် ဖိနှိပ်ချုပ်ချယ်မှုကို ခံစားရသနည်း” ဟူ၍ ပြောသည်။ ၎င်းတို့က “ငါသည် ဤအရာများကို မိမိဆန္ဒအလျောက် လုပ်ဆောင်သော်လည်း ထမင်းကို မကြာခဏ မစားရဘဲ ငါ နှစ်သက်သလို မလုပ်ဆောင်နိုင်ပေ။ ငါနှစ်သက်သည့်အရာကို စားရခြင်း၊ အရသာရှိသည်ဟု ငါမြင်သည့်အရာကို စားရခြင်းမရှိပေ။ ငါသည် ကိုယ့်ကိုယ်ကိုယ်အတွက် အရသာရှိသော တစ်ခုခုသော ချက်ဖို့ ကြိုးစားသည်ကို တွေ့သွားလျှင် ဝေဖန်ခြင်းခံရမည်ကို စိုးရိမ်သည်။ ထို့ကြောင့် ဖိနှိပ်ချုပ်ချယ်မှုကို ခံစားရပြီး မည်သည့်အခါမျှ မပျော်ရွှင်ပေ” ဟူ၍ ပြန်ပြောသည်။ ဤသို့သောလူများသည် အစားအစာအတွက် ၎င်းတို့၏ ဆန္ဒကို မဖြည့်ဆည်းနိုင်သောကြောင့် ဖိနှိပ်ချုပ်ချယ်မှုခံရသော စိတ်ခံစားချက်များထဲတွင် အသက်ရှင်ကြသည်။

လူအချို့သည် အသင်းတော်၏ လယ်ကွင်းများတွင် ဟင်းသီးဟင်းရွက်များ စိုက်ကြသည်။ ၎င်းတို့သည် ဤအရာကို မည်သို့ လုပ်ဆောင်သင့်သနည်း။ ဥတုသုံးပါး၊ ရာသီဥတုအခြေအနေ၊ အပူချိန်နှင့် ကျွေးဖို့ လိုအပ်သည့် လူအရေအတွက်ကို အခြေခံပြီး သင့်တော်သော ဟင်းသီးဟင်းရွက်များကို စိုက်ပျိုးသင့်သည်။ ဟင်းသီးဟင်းရွက် အမျိုးမျိုးကို ပျိုးထောင်ခြင်းနှင့်ပတ်သက်၍ ဘုရားအိမ်တော်တွင် စည်းမျဉ်းများရှိပြီး လူများစွာအတွက် အခက်အခဲ ဖြစ်နိုင်သည်။ လူတို့နေ့စဉ် စားသုံးလိုသော ဟင်းသီးဟင်းရွက်အချို့ရှိပြီး လူတို့က စားသုံးရန် မနှစ်သက်သော ဟင်းသီးဟင်းရွက်အချို့လည်း ရှိသည်။ အချို့သော ဟင်းသီးဟင်းရွက် အရေအတွက်ကို စည်းကမ်းဖြင့် ထိန်းသိမ်းထားပြီး အခြားဟင်းသီးဟင်းရွက်များကိုမူ ရာသီအလိုက် စားသုံးသည်။ ဤသို့ဖြင့် လူတို့စားနိုင်သည့်ပမာဏကို ကန့်သတ်ထားသည်။ လူအချို့က “အို ဤဟင်းသီးဟင်းရွက်များကို ငါတို့ မည်သည့်အခါမျှ အပြည့်အဝ နှစ်သက်စွာ စားသုံးရမည်မဟုတ်ပေ။ အနည်းငယ် စားသုံးပြီးနောက်တွင် ကုန်သွားသည်။ လူတိုင်း ဝလင်စွာ စားသုံးရန်အတွက် အလုံအလောက်မရှိပေ။ ချယ်ရီခရမ်းချဉ်သီးများကဲ့သို့ ဖြစ်သည်။ အကြိမ်တိုင်းတွင် လက်တစ်ဆုပ်စာ မပြည့်တပြည့်မျှသာ ရရှိသည်။ ပြီးလျှင် အရသာပင် မခံရသေးမီ ကုန်သွားသည်။ အသီးများကို ပန်းကန်လုံးအပြည့်သာ စားရလျှင် အလွန်ကောင်းမည်” ဟူ၍ တွေးကြသည်။ ဤသို့ဖြင့် လူဆယ်ယောက်ခန့် နေထိုင်သောနေရာတွင် ချယ်ရီခရမ်းချဉ်သီးပင် နှစ်ရာကို စိုက်ပျိုးကြသည်။ ၎င်းတို့သည် မနက်တွင် နိုးထသည်နှင့် တစ်ပြိုင်နက် ပန်းကန်လုံးအပြည့် စတင်စားကြပြီး ညမအိပ်မီအထိ ဆက်လက်၍ စားကြသည်။ ချယ်ရီခရမ်းချဉ်သီးများနှင့် ရိုးရိုးခရမ်းချဉ်သီးများကို ပန်းကန်လုံးအပြည့် စားသုံးခြင်း၊ ခြင်းတစ်တောင်းစာ သခွားသီးများကို စားခြင်းသည် ၎င်းတို့အတွက် အလွန်စိတ်လှုပ်ရှားဖွယ်ဖြစ်သည်။ ထိုနေ့ရက်များသည် ကောင်းကင်ဘုံ နေ့ရက်များဖြစ်သည်၊ ဝမ်းမြောက်ဖွယ်အတိ ဖြစ်သည်ဟု ၎င်းတို့ ခံစားသည်။ ဤသို့သောလူများသည် ၎င်းတို့၏ ပြုမူဆောင်ရွက်မှုများတွင် ဘုရားအိမ်တော်၏ ပြဋ္ဌာန်းချက်များကို လိုက်မလျှောက်နိုင်ပေ။ ပြီးလျှင် သိပ္ပံစည်းမျဉ်းများကို ၎င်းတို့ မလိုက်နာနိုင်ပေ။ ၎င်းတို့သည် မည်သူ့စကားကိုမျှ နားမထောင်လိုပေ။ ၎င်းတို့၏ ကိုယ်ပိုင်အကျိုးစီးပွားများကို ဦးစားပေးသည်။ အရာရာ၌ ကိုယ့်ကိုယ်ကိုယ်အတွက်သာ ထည့်တွက်စဉ်းစားသည်။ ပြီးလျှင် မိမိနှစ်သက်သလို လုပ်ဆောင်သည်။ ရလဒ်အနေဖြင့် ဘုရားအိမ်တော်၏ ထိန်းချုပ်မှု၊ ကြီးကြပ်မှုနှင့် စီမံမှုတို့အောက်တွင် သစ်သီးများကို ပလုတ်ပလောင်းစားချင်သောသူများသည် ကန့်သတ်ခြင်းခံရပြီး အချို့မှာ ပြုပြင်ခြင်း ခံရသည်။ ငါ့အား ပြောလော့။ ၎င်းတို့သည် ယခုတွင် မည်သို့ခံစားရမည်ဟု သင်တို့ ထင်သနည်း။ ၎င်းတို့သည် အလွန့်အလွန် စိတ်ပျက်ခြင်းကို မခံစားရသလော။ ကမ္ဘာလောကသည် မျှော်လင့်အားရဖွယ် မရှိဘဲ ဘုရားအိမ်တော်တွင် ချစ်ခြင်း၊ သို့မဟုတ် နွေးထွေးခြင်းမရှိဟု ၎င်းတို့ မခံစားရသလော။ ၎င်းတို့သည် အလွန့်အလွန် ဖိနှိပ်ချုပ်ချယ်မှုကို မခံစားရသလော။ (ခံစားရပါသည်။) ၎င်းတို့က “ငါနှစ်သက်သလို လုပ်ဆောင်ခြင်းက မည်သို့ မှားယွင်းနေသနည်း။ ဟင်းသီးဟင်းရွက်အချို့ကို နှစ်သက်စွာ စားသုံး၍မရသလော။ ၎င်းတို့က ချယ်ရီခရမ်းချဉ်သီးများကို ပန်းကန်လုံးအပြည့်စားခွင့်ပင် မပေးပေ။ တွန့်တိုလိုက်လေခြင်း။ ဘုရားအိမ်တော်က လူတို့ကို လွတ်လပ်ခွင့်မပေးပေ။ ချယ်ရီခရမ်းချဉ်သီးများကို ငါတို့ စားလိုလျှင် ကျွေးဖို့လိုအပ်သည့် လူအရေအတွက်ကို အခြေခံပြီးသာ ငါတို့ကို စိုက်ခိုင်းသည်။ အပင်နှစ်ရာ၊ သို့မဟုတ် သုံးရာကို ငါစိုက်ခြင်းက မည်သည့်ပြဿနာ ရှိသနည်း။ စား၍မကုန်လျှင် တိရစ္ဆာန်များကိုသာ ကျွေးလိုက်မည်” ဟူ၍ စဉ်ဆက်မပြတ် စဉ်းစားကြသည်။ သင့်အနေဖြင့် ပန်းကန်လုံးအပြည့်စားရန် သင့်လျော်သလော။ သင်စားသောက်သည့်အရာကို အတန်အသင့်၊ အကန့်အသတ်ဖြင့် မစားသင့်သလော။ ဘုရားသခင်က ဖန်ဆင်းသော အစားအစာအမျိုးမျိုးကို လူတို့စားသည့် အချိုးအစားသည် အစားအစာ ထွက်ရှိသည့်ပမာဏနှင့် ရာသီအလိုက် ထွက်ရှိမှုအပေါ်တွင် အခြေခံသင့်သည်။ အဓိကစားကုန်များသည် အထွက်နှုန်းများသည့် အစားအစာများ ဖြစ်သင့်ပြီး အထွက်နှုန်းနည်းသော၊ ရာသီတိုတောင်းသော၊ ကြီးထွားမှု အချိန်ကာလ တိုတောင်းသော၊ သို့မဟုတ် အထွက်နှုန်း ကန့်သတ်ထားသော အစားအစာများကို ပို၍ နည်းပါးသော အရေအတွက်ဖြင့် စားသုံးသင့်သည်။ အချို့သော နေရာများတွင် လူတို့သည် ထိုအစားအစာများကို လုံးဝပင် မစားပေ။ ပြီးလျှင် ၎င်းတို့က မည်သည့်အကျိုးရှိသောအရာကိုမျှ ဆုံးရှုံးခြင်းမရှိပေ။ ဤသည်မှာ အကျိုးအကြောင်းသင့်လျော်မှုရှိသည်။ လူတို့သည် အစဉ်သဖြင့် လိုအင်ဆန္ဒများရှိပြီး မိမိတို့၏ အစာစားချင်စိတ်ကို အစဉ်သဖြင့် အလိုလိုက်လိုကြသည်။ ဤသည်မှာ သင့်လျော်သလော။ အစဉ်သဖြင့် ဆန္ဒများ၊ အစာစားချင်စိတ်များ ထားရှိခြင်းသည် မသင့်လျော်ပေ။ ဘုရားအိမ်တော်တွင် သူ့စည်းကမ်းများနှင့်သူ ရှိသည်။ ဘုရားအိမ်တော်ရှိ အလုပ်၏ ကဏ္ဍအားလုံးတွင် စည်းမျဉ်းစည်းကမ်းများ၊ စီမံမှုနှင့် သင့်လျော်သော စနစ်များရှိသည်။ သင်သည် ဘုရားအိမ်တော်၏ အဖွဲ့ဝင် ဖြစ်လိုလျှင် ဘုရားအိမ်တော်၏ စည်းမျဉ်းစည်းကမ်းများကို တစ်သဝေမတိမ်း လိုက်နာသင့်သည်။ မထီမဲ့မြင် မပြုလုပ်သင့်ဘဲ လူတိုင်းက ကျေနပ်ဖွယ်ဖြစ်သည်ဟု မြင်သည့် ပုံစံဖြင့် ကျိုးနွံနာခံပြီး ပြုမူဆောင်ရွက်တတ်အောင် သင်ယူသင့်သည်။ ဤသည်မှာ အသိစိတ်နှင့် ဆင်ခြင်တုံတရား၏ စံနှုန်းများနှင့် ကိုက်ညီသည်။ ဘုရားအိမ်တော်၏ မည်သည့်စည်းမျဉ်းစည်းကမ်းများကမျှ လူတစ်ယောက်တည်း၏ အကျိုးအမြတ်အတွက် တည်ဆောက်ထားခြင်း မဟုတ်ပေ။ ဘုရားအိမ်တော်ရှိ လူတိုင်းအတွက် တည်ဆောက်ထားခြင်း ဖြစ်သည်။ ဘုရားအိမ်တော်၏ အလုပ်နှင့် အကျိုးစီးပွားများကို ကာကွယ်ရန် ရည်ရွယ်သည်။ ဤစည်းမျဉ်းစည်းကမ်းများနှင့် စနစ်များသည် ကျိုးကြောင်းသင့်လျော်မှုရှိပြီး လူတို့သည် အသိစိတ်နှင့် ဆင်ခြင်တုံတရားကို ပိုင်ဆိုင်လျှင် ၎င်းတို့ကို လိုက်နာသင့်သည်။ ထို့ကြောင့် သင်သည် မည်သည့်အရာကို လုပ်ဆောင်နေသည်ဖြစ်စေ တစ်ချက်က ဘုရားအိမ်တော်၏ စည်းမျဉ်းစည်းကမ်းများနှင့်၊ စနစ်များနှင့်အညီ လုပ်ဆောင်ရမည်။ အခြားတစ်ချက်မှာ သင်သည် သင်၏ တစ်ကိုယ်ရေ အကျိုးစီးပွားများနှင့် အမြင်ရှုထောင့်ကို အခြေခံပြီး စဉ်ဆက်မပြတ် ပြုမူဆောင်ရွက်ခြင်းထက် ဤအရာအားလုံးကို ထိန်းသိမ်းရန်လည်း သင့်တွင် တာဝန်နှင့် ဝတ္တရားရှိသည်။ ဤသို့မဟုတ်သလော။ (ဟုတ်ပါသည်။) သင်သည် ဘုရားအိမ်တော်တွင် နေထိုင်ပြီး အလုပ်လုပ်နေစဉ်တွင် အထူးပင် ဖိနှိပ်ချုပ်ချယ်ခြင်း ခံရသည်ဟု ခံစားရလျှင် ယင်းမှာ ဘုရားအိမ်တော်၏ စည်းမျဉ်းစည်းကမ်းများ၊ စနစ်များ၊ သို့မဟုတ် စီမံမှုဆိုင်ရာ နည်းလမ်းများ၏ ပြဿနာတစ်ခုခုကြောင့်မဟုတ်ဘဲ သင်၏ တစ်ကိုယ်ရေ ပြဿနာသာဖြစ်သည်။ သင်သည် ဘုရားအိမ်တော်တွင် အစဉ်သဖြင့် မိမိကိုယ်ကို လိုက်လျောလိုပြီး မိမိကိုယ်တိုင်၏ ဆန္ဒများကို ဖြည့်ဆည်းလိုသည်၊ အစဉ်သဖြင့် အလွန်အမင်း ဖိနှိပ်ချုပ်ချယ်မှု၊ မလွတ်လပ်မှုနှင့် ချုပ်ချယ်ခံရမှုကို ခံစားရပြီး ငြိမ်သက်ခြင်း၊ သို့မဟုတ် ဝမ်းမြောက်ခြင်း တစ်စက်မျှ မရှိဟု ဆိုပါစို့။ သင်သည် အစဉ်သဖြင့် သက်သောင့်သက်သာမရှိဖြစ်ပြီး မတရားပြုခံရသည်၊ မည်သည့်ကိစ္စတွင်မဆို သင်နှစ်သက်သလို မလုပ်ဆောင်နိုင်၊ သင်နှစ်သက်သလို မစားနိုင်၊ မဝတ်နိုင်၊ ခေတ်ဆန်စွာ သို့မဟုတ် ဆွဲဆောင်မှုရှိစွာ ဝတ်ဆင်ခွင့်မရှိ၊ ဤအရာများကြောင့် သင်သည် နေ့စဉ် စိတ်မချမ်းမြေ့ဘဲ အနေရခက်သည် ဆိုပါစို့။ သင်သည် ညီအစ်ကိုမောင်နှမများနှင့် ဆက်ဆံခြင်းက အနေရခက်သည်ဟု အစဉ်မြင်ပြီး “ဤလူများသည် အစဉ်သဖြင့် ငါနှင့်အတူ သမ္မာတရားအကြောင်းကို မိတ်သဟာယဖွဲ့သည်၊ အလွန်ပင် စိတ်အနှောင့်အယှက်ပေးသည်။ ငါသည် ဤသို့ ကျင့်ကြံပြုမူခြင်း မပြုလိုပေ။ ငါသည် ပျော်ရွှင်စွာ၊ ရောင့်ရဲစွာနှင့် လွတ်လပ်စွာ အသက်ရှင်လိုခြင်းသာဖြစ်သည်။ ငါသည် ဘုရားသခင်ကို ယုံကြည်ရာတွင် ငါစိတ်ကူးသလောက် ပျော်ရွှင်ခြင်းနှင့် လွတ်လပ်ခြင်း မရှိပါ။ ငါသည် မည်သူ၏ ချုပ်ချယ်ခြင်းကိုမျှ မခံလိုပေ။ ငါ့အား စီမံပြီး စိတ်ကျဉ်းကျပ်အောင် လုပ်နေသည့်သူများက အစဉ်သဖြင့် ရှိနေပြီး ဖိနှိပ်ချုပ်ချယ်မှုကို ခံစားရသည်” ဟူ၍ စဉ်းစားသည်ဆိုပါစို့။ ဤသို့သောသူများသည် ဤနေထိုင်ရာ ပတ်ဝန်းကျင်မျိုးကို မနှစ်သက်ဘဲ အလွန်အမင်း မနှစ်မြို့ခြင်းကို ခံစားရသည်။ သို့ရာတွင် ကောင်းချီးရရှိရန်အတွက် ၎င်းတို့သည် ဆက်ကပ်အပ်နှံဖို့မှလွဲ၍ ရွေးချယ်စရာမရှိပေ။ ၎င်းတို့၏ အားမလိုအားမရဖြစ်ခြင်းကို ထွက်ပေါက်ရှာရန် မည်သည့်နေရာမျှ မရှိပေ။ ၎င်းတို့သည် မအော်ဟစ်ရဲဘဲ မကြာခဏ ဖိနှိပ်ချုပ်ချယ်မှုကို ခံစားရသည်။ ဤသို့သောလူများကို ကိုင်တွယ်ဖြေရှင်းခြင်းအတွက် တစ်ခုတည်းသော ဖြေရှင်းချက်ဖြစ်သည့် အကောင်းဆုံးနည်းလမ်းမှာ ၎င်းတို့အား “သင်သည် ထွက်သွားလို့ရသည်။ သင်အလိုရှိသလို သွားပြီး စားလော့၊ သင် ဆန္ဒရှိသည့် အဝတ်ကို ဝတ်ဆင်လော့၊ သင် အလိုရှိသည့် ဘဝကို ရှင်သန်လော့၊ သင် လုပ်ဆောင်လိုသည့်အရာများကို လုပ်ဆောင်လော့၊ သင် အလိုရှိသည့် အသက်မွေးအလုပ်ကို လုပ်ဆောင်လော့၊ သင် လိုက်စားလိုသည့် ပန်းတိုင်နှင့် ဦးတည်ချက်ကို လိုက်စားလော့။ ဘုရားအိမ်တော်က သင့်အား ဆွဲမထားပေ။ သင်၏ လက်နှင့် ခြေသည် ချုပ်ချယ်မှုကင်းပြီး လွတ်မြောက်သည်။ သင်၏ စိတ်နှလုံးသည်လည်း ထို့အတူဖြစ်သည်။ သင်သည် မည်သူ၏ ချည်နှောင်ခြင်းကိုမျှ မခံရပေ။ ပန်းတိုင်တစ်ခုခုကိုရရှိရန်အတွက် ဘုရားအိမ်တော်တွင် သင့်ကိုယ်သင် ဆက်ကပ်အပ်နှံခြင်းမှလွဲ၍ သင်သည် ဘုရားအိမ်တော်တွင် နေရမည်၊ နေဖို့ လိုအပ်ပြီး မဖြစ်မနေ နေမှရမည်၊ ဤသို့မဟုတ်လျှင် ဘုရားအိမ်တော်က သင့်အား တစ်စုံတစ်ခု ပြုလုပ်မည်ဟု ပြောကာ သင့်အပေါ်သို့ မည်သူကမျှ ဤစည်းမျဉ်းစည်းကမ်းများကို မချမှတ်ပေ” ဟူ၍ ပြောခြင်းဖြစ်သည်။ ငါသည် သင့်အား အမှန်အတိုင်း ပြောနေခြင်းဖြစ်သည်။ ဘုရားအိမ်တော်က သင့်အား မည်သည့်အရာကိုမျှ လုပ်ဆောင်မည်မဟုတ်။ သင် ထွက်ခွာလိုလျှင် အချိန်မရွေး ထွက်ခွာသွားနိုင်သည်။ ဘုရားအိမ်တော်၏ စာအုပ်များကို အသင်းတော်ထံသို့ ပြန်အပ်ပြီး သင့်၌ရှိသော မည်သည့်အလုပ်ကိုမဆိုသာ လွှဲပြောင်းပေးလော့။ သင် နှစ်သက်သည့်အချိန်တွင် ထွက်ခွာနိုင်သည်။ ဘုရားအိမ်တော်က သင့်အား မကန့်သတ်ပေ။ ဘုရားအိမ်တော်သည် သင့်အတွက် အကျဉ်းစခန်း၊ သို့မဟုတ် ထောင်မဟုတ်ပေ။ ဘုရားအိမ်တော်သည် လွတ်လပ်သောနေရာ ဖြစ်သည်။ ပြီးလျှင် တံခါးများကို အဆီးအတားမဲ့ ဖွင့်ထားသည်။ သင်သည် ဖိနှိပ်ချုပ်ချယ်မှုကို ခံစားရလျှင် သင်နှစ်သက်သလို မလုပ်ဆောင်ရသောကြောင့်ဖြစ်သည်။ ပြီးလျှင် ဤသည်မှာ ဤနေရာသည် သင်နှင့် မသင့်တော်ဆိုသည့် သဘောဖြစ်သည်။ ဤသည်မှာ သင်တွေ့ရှိလိုသည့် ပျော်ရွှင်သော အိမ်မဟုတ်သကဲ့သို့ သင်နေသင့်သည့်နေရာလည်း မဟုတ်ပေ။ သင်သည် သင်၏ စိတ်ဆန္ဒကို အလွန်ဆန့်ကျင်နေသည့် ပုံစံဖြင့် အသက်ရှင်နေလျှင် ထွက်သွားသင့်သည်။ နားလည်သလော။ ဘုရားအိမ်တော်သည် မည်သည့်အခါမျှ မယုံကြည်သူများကို၊ သို့မဟုတ် သမ္မာတရားအား မလိုက်စားသူများကို အတင်းအဓမ္မ မစေခိုင်းပေ။ သင်သည် စီးပွားရေးလုပ်လိုလျှင်၊ ချမ်းသာလိုလျှင်၊ အသက်မွေးအလုပ်ရှိလိုလျှင်၊ သို့မဟုတ် ကမ္ဘာလောကထဲသို့ စွန့်စားခန်းဝင်ပြီး အောင်မြင်မှုရရှိလိုလျှင် ဤသည်မှာ သင်၏ တစ်ကိုယ်ရေ လိုက်စားမှုဖြစ်ပြီး လောကီကမ္ဘာထဲသို့ ပြန်သွားသင့်သည်။ ဘုရားအိမ်တော်သည် လူတို့၏ လွတ်လပ်ခွင့်ကို မည်သည့်အခါမျှ မကန့်သတ်ပေ။ ဘုရားအိမ်တော်၏ တံခါးများသည် အဆီးအတားမဲ့ ဖွင့်ထားသည်။ မယုံကြည်သူများ၊ သမ္မာတရားအား မလိုက်စားသူများသည် အချိန်မရွေး ထွက်သွားနိုင်သကဲ့သို့ ဘုရားအိမ်တော်မှ ထွက်ခွာနိုင်သည်။

လူအချို့သည် ၎င်းတို့၏ တာဝန်များကို ထမ်းဆောင်ရန်၊ သမ္မာတရားအား မိတ်သဟာယဖွဲ့ရန် စိတ်မပါကြပေ။ ၎င်းတို့သည် အသင်းတော်အသက်တာကို နေသားမကျသေးပေ။ နေသားကျအောင် မနေနိုင်ပေ။ ပြီးလျှင် အစဉ်သဖြင့် အထူးပင် စိတ်ဒုက္ခရောက်ပြီး အကူအညီမဲ့သလို ခံစားရသည်။ ဤသို့ဆိုလျှင် ထိုလူများကို ငါပြောမည်။ သင်သည် လျင်မြန်စွာ ထွက်ခွာသင့်သည်။ သင်၏ ကိုယ်ပိုင်ပန်းတိုင်နှင့် ဦးတည်ချက်ကို ရှာဖွေရန်အတွက် လောကီကမ္ဘာထဲသို့ သွားလော့။ ပြီးလျှင် သင် အသက်ရှင်သင့်သည့် ဘဝကို အသက်ရှင်လော့။ ဘုရားအိမ်တော်က မည်သူ့ကိုမျှ လုံးဝ အတင်းအဓမ္မမခိုင်းစေပေ။ အသင်းတော်၏ စည်းမျဉ်းစည်းကမ်းများ၊ စနစ်များ၊ သို့မဟုတ် စီမံအုပ်ချုပ်ရေးဆိုင်ရာ အမိန့်များသည် သင် တစ်ဦးတည်းကို ပစ်မှတ်ထားခြင်း လုံးဝ မရှိပေ။ ၎င်းတို့သည် ခက်ခဲသည်ဟု သင်မြင်လျှင်၊ မလိုက်နာနိုင်လျှင်၊ အထူးပင် စိတ်မချမ်းမြေ့ဘဲ ဖိနှိပ်ချုပ်ချယ်မှုကို ခံစားရလျှင် သင် ထွက်သွားဖို့ ရွေးချယ်နိုင်သည်။ သမ္မာတရားကို လက်ခံပြီး စည်းမျဉ်းများကို ထိန်းသိမ်းနိုင်သူများသည် အသင်းတော်တွင် ဆက်၍နေရန် သင့်တော်သူများဖြစ်သည်။ သင်သည် ဘုရားအိမ်တော်တွင် ဆက်၍နေရန် မသင့်တော်ဟု ခံစားရလျှင် သင့်အတွက် အခြားသင့်တော်သည့်နေရာတစ်ခုရှိမည်လော။ ရှိသည်။ ကမ္ဘာလောကသည် ကျယ်ပြန့်သည်။ သင့်အတွက် သင့်တော်သည့်နေရာ ရှိလိမ့်မည်။ အချုပ်အားဖြင့် သင်သည် ဤနေရာတွင် ဖိနှိပ်ချုပ်ချယ်မှုကို ခံစားရလျှင်၊ လွတ်မြောက်မှုကို ရှာမတွေ့လျှင်၊ သင်သည် မကြာခဏ ထွက်ပေါက်ရှာလိုပြီး သင်၏ သဘာဝက အစဉ်သဖြင့် ပွင့်ထွက်နိုင်ခြေ ရှိလျှင် သင်သည် အန္တရာယ်ရှိနေပြီး ဘုရားအိမ်တော်တွင် နေဖို့ မသင့်တော်ပေ။ ကမ္ဘာလောကသည် ကျယ်ပြန့်သည်။ သင့်အတွက် သင့်တော်သည့်နေရာတစ်ခု အစဉ်သဖြင့် ရှိလိမ့်မည်။ သင့်ဘာသာ ရှာဖွေဖို့အတွက် အချိန်ယူလော့။ ဤသည်မှာ ဤကိစ္စကို သင့်လျော်သည့် ကိုင်တွယ်နည်းတစ်ခု မဟုတ်သလော။ ယင်းသည် ယုတ္တိတန်သည် မဟုတ်လော။ (ယုတ္တိတန်ပါသည်။) ဤလူတို့သည် အလွန်ပင် နေရခက်ပြီး သင်က ၎င်းတို့ကို ဤနေရာတွင် ထားရှိလိုဆဲဖြစ်လျှင် သင်က မိုက်မဲခြင်းမဟုတ်လော။ ၎င်းတို့အား ထွက်ခွာခွင့်ပေးပြီး ၎င်းတို့၏ အိပ်မက်ကို အကောင်အထည်ဖော်ရာတွင် အောင်မြင်စေဖို့ ဆန္ဒပြုကြစို့။ ဟုတ်ပြီလော။ ၎င်းတို့၏ အိပ်မက်များက အဘယ်သို့ဖြစ်သနည်း။ (ချယ်ရီခရမ်းချဉ်သီးများကို ပန်းကန်လုံးအပြည့် စားရန်ဖြစ်ပါသည်။) တစ်နှစ်ပတ်လုံး အစားစားတိုင်းတွင် ထမင်းနှင့် ငါးကိုလည်း ၎င်းတို့ စားလိုသည်။ အခြားမည်သည့်အိပ်မက်များရှိသနည်း။ နေ့စဉ် သဘာဝအလျောက် နိုးထရန်၊ ၎င်းတို့အလိုရှိသည့် မည်သည့်အချိန်တွင်မဆို အလုပ်လုပ်ရန်၊ အလုပ်မလုပ်လိုသည့်အခါ ၎င်းတို့ကို မည်သူကမျှ စီမံခြင်း၊ သို့မဟုတ် ကြီးကြပ်ခြင်း မရှိရန် ဖြစ်သည်။ ဤသည်မှာ ၎င်းတို့၏ အိပ်မက်မဟုတ်လော။ (ဟုတ်သည်။) မည်မျှပင် ကြီးကျယ်ခမ်းနားသည့် အိပ်မက်ဖြစ်သနည်း။ အဆင့်မြင့်လိုက်လေခြင်း။ ဤသို့သောသူများသည် ကောင်းမွန်သော ရှေ့ရေးများ ရှိသလော။ ၎င်းတို့၏ သင့်တင့်လျောက်ပတ်သော အလုပ်ကို အာရုံစိုက်သလော။ (မစိုက်ပါ။) အနှစ်ချုပ်လျှင် ဤသို့သောသူများသည် ဖိနှိပ်ချုပ်ချယ်မှုကို အစဉ်သဖြင့် ခံစားရသည်။ ရိုးရှင်းစွာ ဆိုရလျှင် ၎င်းတို့၏ ဆန္ဒသည် ၎င်းတို့၏ ဇာတိပကတိကို အလိုလိုက်ပြီး ၎င်းတို့၏ ဆန္ဒကို ဖြည့်ဆည်းဖို့ဖြစ်သည်။ ၎င်းတို့သည် အလွန်ပင် တစ်ကိုယ်ကောင်းဆန်လွန်းသည်။ ၎င်းတို့သည် စည်းကမ်းများကို လျစ်လျူရှုပြီး အမှုကိစ္စများကို စည်းမျဉ်းနှင့်အညီ မကိုင်တွယ်ဘဲ ၎င်းတို့၏ ကိုယ်ပိုင်ခံစားချက်များ၊ နှစ်သက်မှုများနှင့် ဆန္ဒများကို အခြေခံ၍သာ အမှုအရာများကို လုပ်ဆောင်ပြီး ၎င်းတို့၏ ကိုယ်ကျိုးကို အခြေခံ၍သာ ပြုမူဆောင်ရွက်လျက် အရာရာကို ၎င်းတို့ စိတ်ကူးပေါက်သကဲ့သို့၊ ကျေနပ်သကဲ့သို့ လုပ်ဆောင်လိုကြသည်။ ၎င်းတို့သည် ပုံမှန် လူ့သဘာဝ ကင်းမဲ့ပြီး ဤသို့သောသူများသည် ၎င်းတို့၏ သင့်တင့်လျောက်ပတ်သော အလုပ်ကို အရေးမစိုက်ပေ။ ၎င်းတို့၏ သင့်တင့်လျောက်ပတ်သော အလုပ်ကို အရေးမစိုက်သောသူတို့သည် ၎င်းတို့ လုပ်ဆောင်သမျှတွင်၊ ၎င်းတို့ သွားသည့်နေရာတိုင်းတွင် ဖိနှိပ်ချုပ်ချယ်မှုကို ခံစားရသည်။ ၎င်းတို့က တစ်ဦးတည်း နေထိုင်နေလျှင်ပင် ဖိနှိပ်ချုပ်ချယ်မှုကို ခံစားရမည်ဖြစ်သည်။ ချိုသာစွာ ပြောဆိုရလျှင် ဤလူတို့သည် အလားအလာကောင်းသော ပုဂ္ဂိုလ်များမဟုတ်ဘဲ ၎င်းတို့၏ သင့်တင့်လျောက်ပတ်သော အလုပ်ကို အရေးမစိုက်ပေ။ ပို၍ အတိအကျဆိုရလျှင် ၎င်းတို့၏ လူ့သဘာဝသည် မူမမှန်ဘဲ ၎င်းတို့သည် အနည်းငယ် ဉာဏ်နည်းသောသူများဖြစ်သည်။ ၎င်းတို့၏ သင့်တင့်လျောက်ပတ်သော အလုပ်ကို အရေးစိုက်သော သူများသည် မည်သည့်ပုံစံရှိသနည်း။ ၎င်းတို့သည် အစားအစာ၊ အဝတ်အထည်၊ နေအိမ်နှင့် သယ်ယူပို့ဆောင်ရေးတို့ကဲ့သို့သော ၎င်းတို့၏ အခြေခံလိုအပ်ချက်များကို ရိုးရှင်းသောနည်းလမ်းဖြင့် မှတ်ယူသောသူများ ဖြစ်သည်။ ဤအရာများသည် သာမန်စံနှုန်းကို ပြည့်မီသရွေ့ ၎င်းတို့အတွက် လုံလောက်သည်။ ၎င်းတို့သည် ဘဝတွင်ရှိသော ၎င်းတို့၏ လမ်းကြောင်း၊ လူသားများအဖြစ် ၎င်းတို့၏ အထူးတာဝန်၊ ၎င်းတို့၏ ဘဝအပေါ် ရှုမြင်သုံးသပ်ချက်နှင့် စံနှုန်းများကို ပို၍ အရေးစိုက်ကြသည်။ အလားအလာမရှိသောသူများသည် မည်သည့်အရာကို တစ်နေကုန် တွေးတောကြသနည်း။ ၎င်းတို့သည် မည်သို့ အချောင်ခိုရမည်၊ တာဝန်ကို ရှောင်နိုင်ရန်အတွက် မည်သို့ လှည့်စားရမည်၊ မည်သို့ ကောင်းစွာ စားသောက်ပြီး ပျော်အောင်နေရမည်၊ ရုပ်ပိုင်းဆိုင်ရာ သက်သာမှုနှင့် ဇိမ်ခံမှုတို့ဖြင့် မည်သို့ အသက်ရှင်ရမည်ဆိုသည်တို့ကို အစဉ်သဖြင့် တွေးတောနေပြီး မည်မည်ရရဖြစ်သော အရာများကို ထည့်မစဉ်းစားပေ။ ထို့ကြောင့် ၎င်းတို့သည် ဘုရားအိမ်တော်တွင် ၎င်းတို့၏ တာဝန်များကို ထမ်းဆောင်ရသည့် နေရာနှင့် ပတ်ဝန်းကျင်တွင် ဖိနှိပ်ချုပ်ချယ်မှုကို ခံစားရသည်။ ဘုရားအိမ်တော်က လူတို့အား ၎င်းတို့၏တာဝန်များကို ပို၍ ကောင်းစွာ ထမ်းဆောင်နိုင်ရန်အတွက် ၎င်းတို့၏ တာဝန်များနှင့် ဆက်နွှယ်သည့် အထွေထွေနှင့် အတတ်ပညာပိုင်းဆိုင်ရာ အသိပညာအချို့ကို သင်ယူဖို့ တောင်းဆိုသည်။ သမ္မာတရားအား လူတို့ ပို၍ နားလည်မှုရှိနိုင်ရန်၊ သမ္မာတရား၏ လက်တွေ့ကျမှုအတွင်းသို့ ဝင်ရောက်နိုင်ရန်၊ ပြုမူဆောင်ရွက်မှုတိုင်းအတွက် စည်းမျဉ်းများက မည်သည့်အရာဖြစ်သည်ကို သိနိုင်ရန်အတွက် ဘုရားအိမ်တော်သည် လူတို့အား ဘုရားနှုတ်ကပတ်တော်ကို ကြိမ်ဖန်များစွာ စားသောက်ဖို့ တောင်းဆိုသည်။ ဘုရားအိမ်တော်က မိတ်သဟာယပြုပြီး ပြောဆိုသည့် ဤအရာများအားလုံးသည် လူတို့၏ ဘဝများနှင့် ၎င်းတို့၏ တာဝန်များကို ထမ်းဆောင်ခြင်း နယ်ပယ်အတွင်းတွင် ကျရောက်သော အကြောင်းအရာများ၊ လက်တွေ့ကျသော အမှုကိစ္စများ စသည်တို့နှင့် ဆက်နွှယ်ပြီး လူတို့အား ၎င်းတို့၏ သင့်တင့်လျောက်ပတ်သော အလုပ်ကို အရေးစိုက်ရန်၊ မှန်ကန်သော လမ်းကြောင်းကို လျှောက်ရန် ကူညီပေးဖို့ ရည်ရွယ်သည်။ ၎င်းတို့၏ သင့်တင့်လျောက်ပတ်သော အလုပ်ကို အရေးမစိုက်သော၊ မိမိတို့ နှစ်သက်သလို လုပ်ဆောင်သော ဤလူများသည် ဤ သင့်တင့်လျောက်ပတ်သောအရာများကို မလုပ်ဆောင်လိုပေ။ ၎င်းတို့ အလိုရှိသည့်အရာမှန်သမျှကို လုပ်ဆောင်ခြင်းအားဖြင့် ၎င်းတို့ ရရှိလိုသည့် အဆုံးစွန်ပန်းတိုင်မှာ ရုပ်ပိုင်းဆိုင်ရာ ဇိမ်ခံမှု၊ သာယာမှုနှင့် သက်သာမှုတို့ဖြစ်ပြီး မည်သည့်နည်းဖြင့်မျှ ချုပ်ထိန်းခြင်းကိုဖြစ်စေ၊ မတရားပြုခြင်းကိုဖြစ်စေ မခံရရန်ဖြစ်သည်။ ၎င်းတို့ စားလိုသည့်အရာမှန်သမျှကို ကျေနပ်လောက်အောင် စားနိုင်ပြီး ၎င်းတို့ နှစ်သက်သကဲ့သို့ လုပ်ဆောင်ရန် ဖြစ်သည်။ ၎င်းတို့၏ ကိုယ်ကျင့်စရိုက်နှင့် စိတ်အတွင်းတွင်ရှိသော လိုက်စားမှုကြောင့် ဖိနှိပ်ချုပ်ချယ်မှုကို ၎င်းတို့ မကြာခဏ ခံစားရခြင်းဖြစ်သည်။ သင်သည် ၎င်းတို့နှင့် သမ္မာတရားအကြောင်းကို မည်သို့ မိတ်သဟာယဖွဲ့ပါစေ ၎င်းတို့က ပြောင်းလဲမည်မဟုတ်ပေ။ ၎င်းတို့၏ ဖိနှိပ်ချုပ်ချယ်ခံရမှုက ပြေလည်မည်မဟုတ်ပေ။ ၎င်းတို့သည် ဤသို့သောသူမျိုးများသာ ဖြစ်သည်။ ၎င်းတို့သည် ၎င်းတို့၏ သင့်တင့်လျောက်ပတ်သော အလုပ်ကို အာရုံမစိုက်သောသူများသာဖြစ်သည်။ အပေါ်ယံတွင် မည်သည့် ကြီးမားသော မကောင်းမှုကိုမျှ လုပ်ဆောင်ခဲ့သည့် ပုံစံမရှိသော်လည်း၊ သို့မဟုတ် မကောင်းသောသူများ ဖြစ်သည့် ပုံစံမရှိသော်လည်း၊ စည်းမျဉ်းများနှင့် စည်းမျဉ်းစည်းကမ်းများကို ထိန်းသိမ်းရန် ပျက်ကွက်သည့် ပုံစံမျှသာရှိသော်လည်း လက်တွေ့တွင် ၎င်းတို့၏ သဘာဝအနှစ်သာရသည် ၎င်းတို့၏ သင့်တင့်လျောက်ပတ်သော အလုပ်ကို အရေးမစိုက်ခြင်း၊ သို့မဟုတ် လမ်းမှန်ကို မလိုက်လျှောက်ခြင်းသာ ဖြစ်သည်။ ဤသို့သောသူများသည် ပုံမှန်လူ့သဘာဝ၏ အသိစိတ်နှင့် ဆင်ခြင်တုံတရားကင်းမဲ့သည်။ ပြီးလျှင် ပုံမှန်လူ့သဘာဝ၏ အသိဉာဏ်ကို ၎င်းတို့ မရရှိနိုင်ပေ။ ၎င်းတို့သည် ပုံမှန်လူ့သဘာဝရှိသောလူများက လိုက်စားသင့်သည့် ပန်းတိုင်များ၊ သို့မဟုတ် ပုံမှန်လူ့သဘာဝရှိသောလူများ ခံယူသင့်သည့် ဘဝသဘောထားများနှင့် ဖြစ်တည်မှု နည်းလမ်းများကို စဉ်းစားခြင်း၊ တွေးတောခြင်း၊ သို့မဟုတ် လိုက်စားခြင်းမရှိပေ။ ၎င်းတို့ စိတ်များသည် ရုပ်ပိုင်းဆိုင်ရာ သက်သာမှုနှင့် သာယာမှုကို မည်သို့ရှာဖွေရမည်ဆိုသည့် အတွေးများနှင့် နေ့စဉ် ပြည့်နေသည်။ သို့ရာတွင် အသင်းတော်၏ နေထိုင်ရာ ပတ်ဝန်းကျင်တွင် ၎င်းတို့၏ ရုပ်ပိုင်းဆိုင်ရာ နှစ်သက်မှုများကို မဖြည့်ဆည်းနိုင်သောကြောင့် အနေရခက်ပြီး ဖိနှိပ်ချုပ်ချယ်မှုကို ခံစားရသည်။ ဤသည်မှာ ၎င်းတို့၏ စိတ်ခံစားချက်များ ဖြစ်ပေါ်လာသည့် ပုံစံဖြစ်သည်။ ငါ့ကို ပြောလော့။ ဤသို့သောသူများတွင် ပင်ပန်းနွမ်းနယ်သော ဘဝများမရှိသလော။ (ရှိပါသည်။) ၎င်းတို့၏ ဘဝများက သနားစဖွယ်ဖြစ်သလော။ (သနားစဖွယ် မဖြစ်ပါ။) မှန်သည်။ ၎င်းတို့သည် သနားစဖွယ်မဟုတ်ပေ။ ပေါ့ပေါ့တန်တန် ဆိုရလျှင် ဤလူတို့သည် ၎င်းတို့၏ သင့်တင့်လျောက်ပတ်သော အလုပ်ကို အရေးမစိုက်သောသူများဖြစ်သည်။ လူ့အဖွဲ့အစည်းတွင် ၎င်းတို့၏ သင့်တင့်လျောက်ပတ်သော အလုပ်ကို အာရုံမစိုက်သူများမှာ မည်သူတို့ ဖြစ်သနည်း။ လူပေလူတေများ၊ မိုက်ရူးရဲများ၊ တစ်ဝက်တစ်ပျက်သမားများ၊ လူရမ်းကားများ၊ လူဆိုးလူမိုက်များနှင့် လူလေလူလွင့်များ ဖြစ်သည်။ ၎င်းတို့သည် မည်သည့် ကျွမ်းကျင်မှုများ သို့မဟုတ် အရည်အချင်းများကိုမျှ သင်ယူရန် ဆန္ဒမရှိကြပေ၊ ပြီးလျှင် ၎င်းတို့သည် အလေးအနက်ထားရသော အသက်မွေးဝမ်းကျောင်းမှုများတွင် ပါဝင်ရန် သို့မဟုတ် စားဝတ်နေရေး ဖူလုံစေနိုင်သော အလုပ်တစ်ခုကို ရှာဖွေရန် မလိုလားဘဲ ထိုအစား မိမိတို့၏နေ့ရက်များကို အချိန်ဖြုန်း၍ ကြုံရာကျပန်း ကုန်ဆုံးစေလိုကြသည်။ ၎င်းတို့သည် လူ့အဖွဲ့အစည်း၏ လူပေလူတေများနှင့် လူလေလူလွင့်များ ဖြစ်ကြသည်။ ၎င်းတို့သည် အသင်းတော်ထဲသို့ ထိုးဖောက်ဝင်ရောက်ကြပြီး မစိုက်ဘဲ ရိတ်သိမ်းရန်နှင့် ဘဝကို ပျော်မွေ့ခံစားရန် လိုလားနေဆဲဖြစ်ကာ ကောင်းချီးများကို ရယူလိုကြသည်။ ထိုသို့သောလူများသည် အခွင့်အရေးသမားများ ဖြစ်ကြသည်။ ဤအခွင့်အရေးသမားများသည် ၎င်းတို့၏ တာဝန်များကို ထမ်းဆောင်ရန် မည်သည့်အခါမျှ စိတ်မပါကြပေ။ အမှုအရာများသည် ၎င်းတို့အလိုအတိုင်း အနည်းငယ်မျှပင် မဖြစ်ပါက ၎င်းတို့သည် ဖိနှိပ်ချုပ်ချယ်မှုကို ခံစားရသည်။ ၎င်းတို့သည် အစဉ်သဖြင့် လွတ်လပ်စွာ နေထိုင်ရန် ဆန္ဒရှိကြသည်၊ ၎င်းတို့သည် မည်သည့်အလုပ်အမျိုးအစားကိုမျှ လုပ်ဆောင်ရန် မလိုလားသည့်တိုင် ကောင်းမွန်သော အစားအစာကို စားသုံးရန်နှင့် ကောင်းမွန်သော အဝတ်အစားကို ဝတ်ဆင်ရန်ကိုမူ လိုလားနေဆဲဖြစ်ကာ ၎င်းတို့အလိုရှိသည့် မည်သည့်အရာကိုမဆို စားသုံးပြီး ၎င်းတို့အလိုရှိသည့် မည်သည့်အချိန်တွင်မဆို အိပ်စက်လိုကြသည်။ ၎င်းတို့သည် ဆင်းရဲဒုက္ခ အနည်းငယ်ကိုပင် ကြံ့ကြံ့မခံလိုကြဘဲ အပျော်အပါးလိုက်စားသည့် ဘဝတစ်ခုကိုသာ ဆန္ဒရှိကြသည်။ ဤလူများသည် အသက်ရှင်နေရသည်ကိုပင် ပင်ပန်းသည်ဟု မြင်ကြသည်၊ ၎င်းတို့သည် အပျက်သဘောဆောင်သော စိတ်ခံစားချက်များဖြင့် ချည်နှောင်ခံနေရသည်။ ၎င်းတို့သည် မိမိတို့အလိုရှိသကဲ့သို့ မလုပ်ဆောင်နိုင်သောကြောင့် မကြာခဏ ပင်ပန်းပြီး စိတ်ရှုပ်ထွေးသည်ဟု ခံစားရသည်။ ၎င်းတို့သည် လုပ်သင့်လုပ်ထိုက်သော အလုပ်ကို အရေးစိုက်ရန် သို့မဟုတ် လုပ်သင့်လုပ်ထိုက်သော ကိစ္စရပ်များကို ကိုင်တွယ်ရန် မလိုလားကြပေ၊ ၎င်းတို့သည် အလုပ်တစ်ခုကို စွဲမြဲစွာလုပ်ရခြင်းနှင့် အစမှအဆုံးတိုင် အဆက်မပြတ် လုပ်ဆောင်ရခြင်းတို့ကို မလိုလားဘဲ ယင်းကို ၎င်းတို့အပေါ် ကျရောက်သည့်အလုပ်နှင့် ၎င်းတို့၏ ကိုယ်ပိုင်တာဝန်အဖြစ်လည်းကောင်း၊ ၎င်းတို့၏ ဝတ္တရားနှင့် တာဝန်အဖြစ်လည်းကောင်း သဘောထားပြုမူကာ ကောင်းမွန်စွာ လုပ်ဆောင်ပြီး ရလဒ်များ ထွက်ပေါ်စေရန်၊ ဖြစ်နိုင်သမျှ အကောင်းဆုံးသော ထိရောက်မှုကို ရရှိစေရန်တို့ကို မလိုလားကြပေ၊ ၎င်းတို့သည် ထိုနည်းလမ်းအတိုင်း မည်သည့်အခါမျှ မစဉ်းစားခဲ့ကြပေ။ ၎င်းတို့သည် ဝတ်ကျေတမ်းကျေ ပုံစံဖြင့်သာ ပြုမူလိုပြီး ၎င်းတို့၏ တာဝန်ကို ဝမ်းစာရှာရန် နည်းလမ်းတစ်ခုအဖြစ် အသုံးပြုလိုကြသည်။ ၎င်းတို့သည် စည်းမျဉ်းစည်းကမ်း သို့မဟုတ် ဖိအား အနည်းငယ်နှင့် ရင်ဆိုင်ရသည့်အခါ၊ သို့မဟုတ် တာဝန်အချို့ကို ထမ်းဆောင်ရန် တောင်းဆိုခြင်းခံရသည့်အခါ သို့မဟုတ် အနည်းငယ် ပိုမြင့်သော စံနှုန်းတစ်ခုဖြင့် သတ်မှတ်ခြင်းခံရသည့်အခါ ၎င်းတို့သည် နာလိုခံခက်ဖြစ်လာပြီး ဖိနှိပ်ချုပ်ချယ်မှုကို ခံစားရသည်၊ ဤအပျက်သဘောဆောင်သော စိတ်ခံစားချက်သည် ၎င်းတို့အတွင်း၌ ပေါ်ပေါက်လာသည်။ အသင်းတော်အသက်တာ၏ ပတ်ဝန်းကျင်တွင် နေထိုင်ခြင်းသည် စိတ်ဒုက္ခရောက်ရပြီး ဖိနှိပ်ချုပ်ချယ်သည်ဟု ခံစားရသည်။ ဤအရာအတွက် အခြေခံအကြောင်းရင်းတစ်ခုမှာ ဤကဲ့သို့သောလူများသည် သမ္မာတရားကို လက်မခံဘဲ မိမိတို့အလိုရှိသမျှကိုသာ လုပ်ဆောင်လိုကြခြင်း၊ ၎င်းတို့တွင် ပုံမှန်လူ့သဘာဝမရှိခြင်းနှင့် ၎င်းတို့၏ ဆင်ခြင်တုံတရား ချို့ယွင်းနေခြင်းတို့ ဖြစ်သည်။ ၎င်းတို့သည် တစ်နေ့လုံး အဓိပ္ပာယ်မရှိသော စိတ်ကူးယဉ်မှုများတွင် နစ်မျောနေကြပြီး အိပ်မက်ထဲတွင်၊ တိမ်တိုက်ထဲတွင် နေထိုင်ကာ အစဉ်သဖြင့် လက်တွေ့မကျသော အိပ်မက်များ မက်နေကြသည်။ ထို့ကြောင့် ၎င်းတို့၏ ဖိနှိပ်ချုပ်ချယ်ခံရမှုကို ဖြေရှင်းဖို့ အလွန်ခက်ခဲခြင်းဖြစ်သည်။ ၎င်းတို့သည် သမ္မာတရားကို စိတ်မဝင်စားဘဲ မယုံကြည်သူများဖြစ်သည်။ ငါတို့ လုပ်ဆောင်နိုင်သည့် တစ်ခုတည်းသောအရာမှာ ၎င်းတို့အား ဘုရားအိမ်တော်မှ ထွက်ခွာရန် ကမ္ဘာလောကဆီသို့ ပြန်သွားကာ ၎င်းတို့၏ ကိုယ်ပိုင်ငြိမ်းအေးပြီး သက်သာသည့်နေရာကိုရှာခိုင်းခြင်းသာ ဖြစ်လေသည်။

ဘုရားသခင်ကို အမှန်တကယ် ယုံကြည်သူများ အားလုံးသည် ၎င်းတို့၏ သင့်တင့်လျောက်ပတ်သော အလုပ်ကို အရေးစိုက်သောသူများ ဖြစ်သည်။ ၎င်းတို့အားလုံးသည် မိမိတို့၏တာဝန်များကို ထမ်းဆောင်လိုစိတ် ရှိကြသည်။ အလုပ်တစ်ခုကို တာဝန်ယူထမ်းရွက်နိုင်ပြီး ၎င်းတို့၏ အစွမ်းအစနှင့် ဘုရားအိမ်တော်၏ သတ်မှတ်ချက်များနှင့်အညီ ကောင်းစွာ လုပ်ဆောင်နိုင်စွမ်း ရှိသည်။ အလုပ်စတင်ခါစတွင် သင်သည် မည်သည့်အရာကို လုပ်ဆောင်ရမည်ကို ရှင်းလင်းသော စိတ်ကူးတစ်ခု မရှိနိုင်သေးဘဲ သို့မဟုတ် စည်းမျဉ်းများကို သဘောမပေါက်နိုင်သေးဘဲ အနည်းငယ် ပင်ပန်းသည်ဟု ခံစားရနိုင်သည်မှာ ပြောစရာမလိုပေ။ သို့သော် သင်သည် သင်၏အပိုင်းကို လုပ်ဆောင်ရန် စိတ်ပိုင်းဖြတ်ချက်ရှိလျှင်၊ သမ္မာတရား စည်းမျဉ်းများကို ရှာဖွေလိုစိတ်ရှိလျှင်၊ အခြားသူများနှင့် သဟဇာတဖြစ်သော ပူးပေါင်းဆောင်ရွက်မှုကို ရရှိနိုင်လျှင် သင်၏ တာဝန်ထမ်းဆောင်မှုသည် အလိုအလျောက် ရလဒ်များ ထွက်ပေါ်လာလိမ့်မည်ဖြစ်ပြီး တစ်ချိန်တည်းမှာပင် သင်သည် သမ္မာတရားကို အလွယ်တကူ လက်တွေ့လုပ်ဆောင်နိုင်ကာ သင်၏ ဖောက်ပြန်ပျက်စီးသော စိတ်သဘောထားများကို ဖယ်ရှားနိုင်မည်ဖြစ်ပြီး သင်၏ တာဝန်ထမ်းဆောင်မှုတွင် စံနှုန်းပြည့်မီလိမ့်မည်ဖြစ်သည်။ သို့ဖြစ်၍ သင်သည် အဖိုးအခ အနည်းငယ် ပေးဆပ်ရမည်။ သင်သည် မိမိအလိုအတိုင်း ပြုမူလိုသောစိတ် ပြင်းပြသည့်အခါ ဘုရားသခင်ထံ ဆုတောင်းရမည်ဖြစ်ပြီး၊ ကိုယ်တော်အား သင့်ကို ဆုံးမပဲ့ပြင်ပေးရန် တောင်းလျှောက်ရမည်၊ ပြီးလျှင် သင်သည် ဇာတိပကတိကို ပုန်ကန်ပြီး သင့်ကိုယ်သင် ချုပ်တည်းရမည်ဖြစ်ကာ သင်၏ တစ်ကိုယ်ကောင်းဆန်သော ဆန္ဒများကို တဖြည်းဖြည်း လျော့နည်းသွားစေရမည်။ သင်သည် အရေးကြီးသော ကိစ္စများတွင်လည်းကောင်း၊ အရေးကြီးသော အချိန်များတွင်လည်းကောင်း၊ အရေးကြီးသော တာဝန်များတွင်လည်းကောင်း ဘုရားသခင်၏ အကူအညီကို ရှာဖွေရမည်။ သင်သည် အမှန်တကယ် စိတ်ပိုင်းဖြတ်ချက်ရှိပါက ဘုရားသခင်အား သင့်ကို ရိုက်နှက်၍ ဆုံးမပဲ့ပြင်ပေးရန်နှင့် သမ္မာတရားကို သင်နားလည်နိုင်အောင် သင့်ကို ဉာဏ်ပွင့်စေရန် တောင်းလျှောက်သင့်သည်၊ ထိုနည်းအားဖြင့် သင်သည် ပိုမိုကောင်းမွန်သော ရလဒ်များကို ရရှိလိမ့်မည်။ သင်သည် စစ်မှန်သော စိတ်ပိုင်းဖြတ်ချက်ရှိပြီး ဆုတောင်းရန်နှင့် အသနားခံရန် ဘုရားသခင်ရှေ့မှောက်သို့ လာပါက ဘုရားသခင်သည် သင့်ကို ဉာဏ်ပွင့်စေလိမ့်မည်၊ သူသည် သင်၏ အခြေအနေနှင့် သင်၏ အတွေးများကို ပြောင်းလဲပေးလိမ့်မည်။ သန့်ရှင်းသောဝိညာဉ်တော်သည် သင့်ကို အနည်းငယ် တို့ထိလျက်၊ သင့်ကို အနည်းငယ် ဉာဏ်ပွင့်စေလျက် အလုပ်အနည်းငယ် လုပ်ဆောင်ပါက သင်၏ စိတ်နှလုံးသည် ပြောင်းလဲသွားမည်ဖြစ်ပြီး သင်၏ အခြေအနေသည် ပြောင်းလဲသွားလိမ့်မည်။ သင်၏ အခြေအနေတွင် ဤပြောင်းလဲမှု ဖြစ်ပေါ်သည့်အခါ သင်၏ ဖိနှိပ်ချုပ်ချယ်သော စိတ်ခံစားချက်များသည် အတိုင်းအတာတစ်ခုအထိ သက်သာသွားလိမ့်မည်ဖြစ်ပြီး သင်သည် ယခင်ကနှင့် မတူတော့ပေ။ သင်သည် ဤသို့ အသက်ရှင်ရခြင်းသည် မပင်ပန်းဟု ခံစားရလိမ့်မည်။ သင်သည် ဘုရားအိမ်တော်တွင် သင်၏ တာဝန်ကို ထမ်းဆောင်ရာ၌ ပျော်ရွှင်မှုကို တွေ့ရှိလိမ့်မည်။ သင်၏ တာဝန်ကို ထမ်းဆောင်ရာတွင် ဆင်းရဲဒုက္ခကို ကြံ့ကြံ့ခံနိုင်ခြင်း၊ အဖိုးအခ ပေးဆပ်နိုင်ခြင်း၊ စည်းမျဉ်းများကို လိုက်နာခြင်းနှင့် စည်းမျဉ်းများအပေါ် အခြေခံ၍ အမှုအရာများကို လုပ်ဆောင်ခြင်းသာလျှင် ပုံမှန်လူတစ်ဦး အသက်ရှင်နေထိုင်သင့်သည့် ဘဝမျိုးဖြစ်သည်ဟု သင်ခံစားရလိမ့်မည်။ သင်သည် သမ္မာတရားအားဖြင့် အသက်ရှင်ပြီး သင်၏ တာဝန်ကို ကောင်းမွန်စွာ ထမ်းဆောင်သည့်အခါ သင်၏ စိတ်နှလုံးသည် တည်ငြိမ်ပြီး ငြိမ်သက်ခြင်းရှိသည်ကိုလည်းကောင်း၊ ဤနည်းလမ်းဖြင့် အသက်ရှင်ခြင်းသာလျှင် အဓိပ္ပာယ်ရှိသည်ကိုလည်းကောင်း သင်ခံစားရလိမ့်မည်။ သင်က “ဤအရာကို ယခင်က အဘယ်ကြောင့် ငါ မသိခဲ့သနည်း။ အဘယ်ကြောင့် ငါ အလွန် တစ်ဇွတ်ထိုးလုပ်ဆောင်ခဲ့သနည်း။ ယခင်က စာတန်၏ အတွေးအခေါ်များနှင့် စိတ်သဘောထားအတိုင်း ငါ အသက်ရှင်ခဲ့ပြီး လူအဖြစ်လည်းမဟုတ်၊ တစ္ဆေသူရဲအဖြစ်လည်း မဟုတ်ဘဲ အသက်ရှင်ခဲ့သည်၊ အသက်ရှင်လေလေ၊ ဝေဒနာခံစားရလေလေဖြစ်သည်။ ယခု သမ္မာတရားကို ငါနားလည်သောအခါ ငါ၏ ဖောက်ပြန်ပျက်စီးသော စိတ်သဘောထားကို အနည်းငယ် ဖယ်ရှားနိုင်သည်။ ပြီးလျှင် ငါ၏တာဝန်ကို ကောင်းစွာ ထမ်းဆောင်လျက်၊ သမ္မာတရားကို လက်တွေ့လုပ်ဆောင်လျက် အချိန်ကုန်ဆုံးသောဘဝ၏ စစ်မှန်သော ငြိမ်သက်ခြင်းနှင့် ဝမ်းမြောက်ခြင်းကို ငါ ခံစားရနိုင်သည်” ဟု တွေးလိမ့်မည်။ ဤသို့ဆိုလျှင် သင်၏ စိတ်အခြေအနေက ပြောင်းလဲသွားပြီးဖြစ်မည် မဟုတ်လော။ (ဟုတ်ပါသည်။) သင်၏ ဘဝက ယခင်က အဘယ်ကြောင့် ဖိနှိပ်ချုပ်ချယ်မှုကို ခံစားရပြီး စိတ်မချမ်းမြေ့ရသည်ကို သဘောပေါက်သည်နှင့်၊ သင်၏ ဒုက္ခ၏ အရင်းအမြစ်ကို ရှာတွေ့ပြီး ပြဿနာကို ဖြေရှင်းလိုက်သည်နှင့် သင်သည် ပြောင်းလဲရန် မျှော်လင့်ချက်ရှိလိမ့်မည်။ သင်သည် သမ္မာတရားအတွက် အားထုတ်သရွေ့၊ ဘုရားနှုတ်ကပတ်တော်တို့အပေါ် ပို၍ အားစိုက်ထုတ်သရွေ့၊ သမ္မာတရားကို ပို၍ မိတ်သဟာယပြုပြီး သင်၏ ညီအစ်ကိုမောင်နှမများ၏ အတွေ့အကြုံဆိုင်ရာ သက်သေခံချက်များကိုလည်း နားထောင်သရွေ့ သင့်တွင် ပို၍ ရှင်းလင်းသော လမ်းကြောင်းရှိလာလိမ့်မည်။ ဤသို့ဆိုလျှင် သင်၏ အခြေအနေက တိုးတက်လာမည်မဟုတ်လော။ သင်၏ အခြေအနေက တိုးတက်လျှင် သင်၏ ဖိနှိပ်ချုပ်ချယ်ခံရသော စိတ်ခံစားချက်များက တဖြည်းဖြည်းချင်း သက်သာသွားလိမ့်မည် ဖြစ်ပြီး သင့်အား နှောင်ဖွဲ့မည် မဟုတ်တော့ပေ။ အထူးအခြေအနေများ၊ သို့မဟုတ် အကြောင်းအရာများ၌ ဖိနှိပ်ချုပ်ချယ်မှု ခံစားချက်နှင့် ဝေဒနာတို့က ရံဖန်ရံခါ ဖြစ်ပေါ်နိုင်သည်မှာ မှန်သည်။ သို့သော် သင်သည် ထိုအရာများကို ဖြေရှင်းရန် သမ္မာတရားကို ရှာဖွေသရွေ့ ဤဖိနှိပ်ချုပ်ချယ်ခံရသည့် စိတ်ခံစားချက်များက ပျောက်ကွယ်သွားလိမ့်မည်။ သင်သည် တာဝန်ထမ်းဆောင်နေစဉ်တွင် သင်၏ ရိုးသားစစ်မှန်မှု၊ အားအင်အပြည့်နှင့် သစ္စာစောင့်သိမှုတို့ကို ပေးအပ်နိုင်မည် ဖြစ်ပြီး ကယ်တင်ခြင်းအတွက် မျှော်လင့်ချက်ရှိလိမ့်မည်။ သင်သည် ဤသို့သော ပြောင်းလဲမှုကို ဖြတ်သန်းနိုင်လျှင် ဘုရားအိမ်တော်မှ ထွက်ခွာဖို့မလိုပေ။ ဤပြောင်းလဲမှုကို ဖြတ်သန်းနိုင်သည့် သင်၏ အရည်အချင်းက သင့်တွင် မျှော်လင့်ချက် ရှိနေသေးသည်၊ ပြောင်းလဲရန် မျှော်လင့်ချက်၊ ကယ်တင်ခြင်းအတွက် မျှော်လင့်ချက် ရှိနေသေးသည်ဆိုသည်ကို သက်သေပြလိမ့်မည်။ သင်သည် ဘုရားအိမ်တော်၏ အဖွဲ့ဝင်တစ်ယောက် ဖြစ်နေဆဲ ဖြစ်သော်လည်း အမျိုးမျိုးသော တစ်ကိုယ်ကောင်းဆန်သော ရည်ရွယ်ချက်များနှင့် ကိုယ့်ကိုယ်ကိုယ်အတွက် စဉ်းစားမှုများ၊ သို့မဟုတ် အမျိုးမျိုးသော မကောင်းသော အလေ့အကျင့်များနှင့် အယူအဆများ၏ လွှမ်းမိုးခြင်းကို အလွန်ကြာရှည်စွာနှင့် အလွန်နက်နဲစွာ ခံခဲ့ရသဖြင့် သင်၏ အသိစိတ်က ထုံထိုင်းကာ ခံစားချက် ဆုံးရှုံးသွားစေသည်၊ သင်၏ ဆင်ခြင်တုံတရားနှင့် မှန်ကန်စွာ သိမြင်နိုင်စွမ်းတို့ ယိုယွင်းပျက်စီးသွားသည်၊ သင်၏ အရှက်စိတ်ကို တဖြည်းဖြည်းချင်း ဆုတ်ယုတ်လျော့ပါးစေသည်ဆိုသည်ကို သက်သေပြလိမ့်မည်။ ဤသို့ပြောင်းလဲမှုကို သင် ဖြတ်သန်းနိုင်လျှင် သင့်အား နေထိုင်ရန်၊ သင်၏ တာဝန်ကို ကောင်းစွာ ထမ်းဆောင်ရန်၊ သင်၏ အထူးတာဝန်ကို အောင်မြင်စေရန်၊ သင့်တွင်ရှိနေသော အလုပ်ကို နှံ့စပ်စွာ ပြီးဆုံးစေရန် ဘုရားအိမ်တော်က ကြိုဆိုလိမ့်မည်။ ဤအပျက်သဘောဆောင်သော စိတ်ခံစားချက်ရှိသူများအား ချစ်ခင်သော စိတ်နှလုံးဖြင့်သာ ကူညီနိုင်သည်မှာ ပြောစရာမလိုပေ။ လူတစ်ယောက်သည် သမ္မာတရားကို လက်ခံရန် စဉ်ဆက်မပြတ် ငြင်းဆန်ပြီး ထပ်ခါထပ်ခါ သတိပေးချက်များရှိသော်လည်း နောင်တမရဘဲ ရှိနေလျှင် ငါတို့သည် ထိုသူအား ထွက်သွားဖို့ နှုတ်ဆက်သင့်သည်။ သို့သော် တစ်စုံတစ်ယောက်က ပြောင်းလဲရန်၊ မိမိကိုယ်ကို ခြေဦးလှည့်ရန်၊ သူ၏ လမ်းကြောင်းကို နောက်ပြန်လှည့်ရန် အမှန်တကယ် လိုလားလျှင် ငါတို့သည် ထိုသူအား နေထိုင်ရန် နွေးထွေးစွာ ကြိုဆိုသည်။ ထိုသူက အမှန်တကယ် နေထိုင်လိုစိတ်ရှိပြီး သူ၏ ယခင်က ချဉ်းကပ်မှုများနှင့် ရှင်သန်နေထိုင်သည့်နည်းလမ်းများကို ပြောင်းလဲလိုစိတ် ရှိသရွေ့၊ သူ၏ တာဝန်ကို ထမ်းဆောင်စဉ်တွင် ပြောင်းလဲခြင်းကို တဖြည်းဖြည်းချင်း ဖြတ်သန်းနိုင်သရွေ့၊ တာဝန်ကို ထမ်းဆောင်သည်မှာ ကြာလေလေ ပို၍ ကောင်းမွန်လာလေလေဖြစ်သရွေ့ ဤသို့သောလူများကို နေထိုင်ရန် ကြိုဆိုပြီး ဆက်လက်၍ တိုးတက်မည်ဟု ငါတို့ မျှော်လင့်သည်။ ငါတို့သည် ထိုသူအတွက် အလွန်ကောင်းသော ဆန္ဒကိုလည်း ပြုသည်။ သူ၏ အပျက်သဘောဆောင်သော စိတ်ခံစားချက်များမှ လွတ်မြောက်နိုင်ရန်လည်းကောင်း၊ ထိုစိတ်ခံစားများ၏ ချည်နှောင်မှုကို မခံရနိုင်ရန်လည်းကောင်း၊ သို့မဟုတ် ထိုအရာများ၏ အရိပ်၏ လွှမ်းခြုံခြင်းကို မခံရတော့ရန်လည်းကောင်း၊ ထိုအစား သူ၏ သင့်တင့်လျောက်ပတ်သော အလုပ်ကို အာရုံစိုက်ပြီး လမ်းမှန်ကို လျှောက်နိုင်ရန်လည်းကောင်း၊ ဘုရားသခင်၏ သတ်မှတ်ချက်များနှင့်အညီ ပုံမှန်လူတို့ ပြုသင့်သည့် အရာကို ပြုမူဆောင်ရွက်ပြီး အသက်ရှင်နေထိုင်နိုင်ရန်လည်းကောင်း၊ ဘုရားသခင်၏ သတ်မှတ်ချက်များနှင့်အညီ ဘုရားအိမ်တော်တွင် သူ၏ တာဝန်များကို ပုံမှန် ကောင်းမွန်စွာ ထမ်းဆောင်နိုင်ရန်လည်းကောင်း၊ ဘဝတွင် အလေလိုက် မနေတော့ရန်လည်းကောင်း ငါတို့ ဆန္ဒပြုသည်။ အလားအလာရှိသော အနာဂတ်များ ရှိရန်လည်းကောင်း၊ မိမိနှစ်သက်သည့်အရာမှန်သမျှကို နောက်ထပ် လုပ်ဆောင်မည့်အစား၊ သို့မဟုတ် သာယာမှုကို ရှာဖွေခြင်းနှင့် ရုပ်ပိုင်းဆိုင်ရာ ပျော်မွေ့မှုကိုသာ အရေးစိုက်မည့်အစား မိမိ၏ တာဝန်များကို ထမ်းဆောင်ခြင်း၊ ဘဝတွင် မိမိလျှောက်သော လမ်းကြောင်း၊ ပုံမှန်လူ့သဘာဝကို အသက်ရှင်နေထိုင်ခြင်းတို့နှင့် ဆက်နွှယ်သည့် အကြောင်းအရာများကို ပို၍ စဉ်းစားရန်လည်းကောင်း ငါတို့ ဆန္ဒပြုသည်။ သူသည် ဘုရားအိမ်တော်တွင် ပျော်ရွှင်စွာ၊ လွတ်လပ်စွာနှင့် ချုပ်ချယ်မှုကင်းစွာ နေထိုင်နိုင်ရန်၊ ငြိမ်သက်ခြင်း၊ ဝမ်းမြောက်ခြင်းကို နေ့စဉ် တွေ့ကြုံခံစားနိုင်ရန်၊ ဤနေရာတွင် သူ၏ ဘဝ၌ နွေးထွေးမှုနှင့် ပျော်မွေ့မှုကို ခံစားနိုင်ရန် ငါတို့ စိတ်နှလုံးအပြည့်အဝဖြင့် ဆန္ဒပြုသည်။ ဤသည်မှာ အကြီးမြတ်ဆုံး ဆန္ဒပြုခြင်းမဟုတ်လော။ (ဟုတ်ပါသည်။) ငါ၏ ဆန္ဒပြုခြင်းက ပြီးဆုံးပြီဖြစ်သည်။ ပြီးလျှင် သင်တို့အားလုံးအား ထိုသူအတွက် သင်တို့၏ စိတ်နှလုံးထဲမှလာသော ဆန္ဒများကို ပြုရန် ငါ ဖိတ်ခေါ်သည်။ (ကျွန်ုပ်တို့၏ စိတ်နှလုံးထဲမှလာသော ဆန္ဒမှာ သူသည် ဘုရားအိမ်တော်တွင် ပျော်ရွှင်စွာ၊ လွတ်လပ်စွာ၊ ချုပ်ချယ်မှုကင်းစွာနေထိုင်နိုင်ရန်၊ ငြိမ်သက်ခြင်းနှင့် ဝမ်းမြောက်ခြင်းကို နေ့စဉ် တွေ့ကြုံခံစားနိုင်ရန်နှင့် ဤနေရာတွင် သူ၏ ဘဝ၌ နွေးထွေးခြင်းနှင့် ပျော်မွေ့ခြင်းကို ခံစားနိုင်ရန်ဖြစ်သည်။) အခြားမည်သည့်အရာရှိသေးသနည်း။ ဖိနှိပ်ချုပ်ချယ်ခံရသော စိတ်ခံစားချက်များ၏ ဆုပ်ကိုင်မှုတွင် အသက်မရှင်တော့ရန် စိတ်နှလုံးအပြည့်အဝဖြင့် ဆန္ဒပြုခြင်းဆိုလျှင် အဘယ်သို့နည်း။ (ဟုတ်ကဲ့၊ ကောင်းပါသည်။) ဤသည်မှာ ငါ၏ ဆန္ဒဖြစ်သည်။ ထိုသူအတွက် အခြားဆန္ဒပြုချက်တစ်ခုခုရှိသေးသလော။ (ကျွန်ုပ်၏ စိတ်နှလုံးထဲမှလာသော ဆန္ဒသည် သူ၏ သင့်တင့်လျောက်ပတ်သောအလုပ်ကို အရေးစိုက်နိုင်ရန်၊ မိမိ၏တာဝန်ကို ကောင်းစွာ ထမ်းဆောင်ခြင်းတွင် ဆက်လက်၍ တိုးတက်စေရန် ဖြစ်သည်။) ဤသည်မှာ ကောင်းသော ဆန္ဒတစ်ခုဟုတ်သလော။ (ဟုတ်ပါသည်။) အခြားဆန္ဒတစ်ခုခု ရှိသေးသလော။ (ကျွန်ုပ်၏ စိတ်နှလုံးထဲမှလာသော ဆန္ဒမှာ သူသည် မကြာမီတွင် ပုံမှန်လူ့သဘာဝဖြင့် စတင်၍ အသက်ရှင်နေထိုင်နိုင်ရန် ဖြစ်သည်။) ဤဆန္ဒပြုချက်သည် အလွန် အဆင့်မြင့်ခြင်း မရှိနိုင်သော်လည်း လက်တွေ့ကျသည်ဟု ငါထင်သည်။ လူသားများသည် ပုံမှန်လူ့သဘာဝကို အသက်ရှင်နေထိုင်သင့်ပြီး ဖိနှိပ်ချုပ်ချယ်မှုကို မခံစားရသင့်ပေ။ အခြားသူများ ခံနိုင်သည့် ဆင်းရဲဒုက္ခများကို ငါတို့ အဘယ်ကြောင့် မခံနိုင်သနည်း။ လူတစ်ယောက်သည် ပုံမှန်လူ့သဘာဝ၏ အသိစိတ်၊ ဆင်ခြင်တုံတရားနှင့် အရှက်စိတ်အပြင် လိုက်စားမှုများ၊ ဖြစ်တည်မှုအတွက် နည်းလမ်းများနှင့် ပုံမှန်လူတို့တွင် ရှိသင့်သော သူ၏ လိုက်စားမှုတွင်ရှိသော သင့်လျော်သော ပန်းတိုင်များကို ပိုင်ဆိုင်လျှင် သူသည် ဖိနှိပ်ချုပ်ချယ်မှုကို ခံစားရမည် မဟုတ်ပေ။ ဤသည်မှာ အတော်အတန် ကောင်းသော ဆန္ဒပြုချက်တစ်ခုမဟုတ်လော။ (ဟုတ်ပါသည်။) အခြားမည်သည့်အရာ ရှိသေးသနည်း။ (ကျွန်ုပ်၏ စိတ်နှလုံးထဲမှလာသော ဆန္ဒပြုချက်မှာ သူသည် မိမိ၏ညီအစ်ကိုမောင်နှမများနှင့် သဟဇာတဖြစ်စွာ ပူးပေါင်းဆောင်ရွက်ရန်၊ ဘုရားအိမ်တော်တွင် ဘုရားသခင်၏ ချစ်ခြင်းကို ခံစားရန်၊ ဘုရားအိမ်တော်၏ စည်းမျဉ်းများနှင့်အညီ လုပ်ဆောင်ရန် ဖြစ်သည်။) ဤသတ်မှတ်ချက်က အဆင့်မြင့်သလော။ (မမြင့်ပါ။) အဆင့်မမြင့်သောကြောင့် ယင်းသည် ဖြစ်မြောက်ရန် လွယ်ကူသလော။ ဘုရားအိမ်တော်၏ ချစ်ခြင်းကို ခံစားခြင်းသည် လက်တွေ့အရှိတရားနှင့် အတော်အတန် ကိုက်ညီသည်။ ယင်းသည် ဤလူများ လိုအပ်သည့်အရာ မဟုတ်လော။ (ဟုတ်ပါသည်။) ဤသို့သော လူတို့အတွက် သတ်မှတ်ချက်များသည် မမြင့်မားပေ။ ပုံမှန်လူ့သဘာဝ၏ အသိစိတ်နှင့် ဆင်ခြင်တုံတရားကို ၎င်းတို့ ပိုင်ဆိုင်ဖို့လိုသည်။ ၎င်းတို့သည် အလဟဿ မနေသင့်ပေ၊ သို့မဟုတ် ဘဝတွင် အလေလိုက် မနေသင့်ပေ။ ၎င်းတို့သည် အသက်ရှင်နေထိုင်တတ်ရန်လည်းကောင်း၊ ၎င်းတို့၏ သင့်တင့်လျောက်ပတ်အလုပ်ကို အရေးစိုက်တတ်ရန်လည်းကောင်း၊ ၎င်းတို့တာဝန်ရှိသော အရာများနှင့် ၎င်းတို့၏ တာဝန်များကို တာဝန်ယူ ထမ်းရွက်တတ်ရန်လည်းကောင်း သင်ယူသင့်သည်။ ထို့နောက်တွင် ၎င်းတို့သည် မည်သို့ အသက်ရှင်ရမည်ကိုလည်းကောင်း၊ ပုံမှန်လူ့သဘာဝကို မည်သို့ အသက်ရှင်နေထိုင်ရမည်ကိုလည်းကောင်း၊ ၎င်းတို့ တာဝန်ရှိသောအရာများနှင့် တာဝန်များကို မည်မျှ ကောင်းစွာ ထမ်းဆောင်ရမည်ကိုလည်းကောင်း သင်ယူဖို့လိုအပ်သည်။ ဤသို့လုပ်ဆောင်ရာတွင် ၎င်းတို့သည် ဘုရားအိမ်တော်၌ သက်သာခြင်း၊ ငြိမ်သက်ခြင်းနှင့် ဝမ်းမြောက်ခြင်းကို ခံစားရနိုင်မည်။ ပြီးလျှင် ၎င်းတို့သည် ဤနေရာတွင် နေထိုင်ပြီး တာဝန်များကို ထမ်းဆောင်လိုစိတ်ရှိလိမ့်မည်။ ၎င်းတို့၏ ဖိနှိပ်ချုပ်ချယ်ခံရသော၊ အပျက်သဘောဆောင်သော စိတ်ခံစားချက်များကို ရုန်းထွက်လွတ်မြောက်ပြီးနောက်တွင် ၎င်းတို့သည် နည်းနည်းချင်းဆိုသလို သမ္မာတရားကို လိုက်စားနိုင်ပြီး အခြားသူများနှင့် သဟဇာတဖြစ်စွာ ပူးပေါင်းဆောင်ရွက်နိုင်မည်။ ဤသည်တို့မှာ ဤသို့သော လူတို့အတွက် သတ်မှတ်ချက်များ ဖြစ်သည်။ ၎င်းတို့၏ အသက်အရွယ်က မည်သို့ဖြစ်စေ ငါတို့၌ ၎င်းတို့အတွက် ကြီးကျယ်ခမ်းနားသော ဆန္ဒပြုချက်များ၊ သို့မဟုတ် အဆင့်မြင့်သော သတ်မှတ်ချက်များမရှိပေ။ ငါတို့ ပြောဆိုခဲ့သည့် ဤဆန္ဒပြုချက်များနှင့် သတ်မှတ်ချက်များသာ ရှိသည်။ ပထမဦးစွာ၎င်းတို့သည် မိမိတို့၏ သင့်တင့်လျောက်ပတ်သော အလုပ်ကို အရေးစိုက်တတ်အောင် သင်ယူရန်လည်းကောင်း၊ အရွယ်ရောက်ပြီးဖြစ်သော ပုံမှန်လူတစ်ယောက်၏ တာဝန်များနှင့် ဝတ္တရားများကို တာဝန်ယူ ထမ်းရွက်ရန်လည်းကောင်း၊ ထို့နောက်တွင် စည်းကမ်းများကို လိုက်နာရန်လည်းကောင်း၊ စီမံမှု၊ ကြီးကြပ်မှုနှင့် ဘုရားအိမ်တော်၏ ပြုပြင်ခြင်းကို လက်ခံရန်လည်းကောင်း၊ ၎င်းတို့၏ တာဝန်များကို ကောင်းစွာ ထမ်းဆောင်ရန်လည်းကောင်း သင်ယူဖို့ လိုအပ်သည်။ ဤသည်မှာ အသိစိတ်နှင့် ဆင်ခြင်တုံတရား ရှိသောသူတစ်ယောက် ခံယူသင့်သည့် မှန်ကန်သော သဘောထားဖြစ်သည်။ ဒုတိယအနေဖြင့် ၎င်းတို့သည် တာဝန်များ၊ ဝတ္တရားများ၊ ပုံမှန်လူ့သဘာဝ၏ အသိစိတ်နှင့် ဆင်ခြင်တုံတရားပါဝင်သော အတွေးအမြင်များနှင့် ပတ်သက်ပြီး မှန်ကန်သော နားလည်မှုနှင့် အသိအမြင်ရှိသင့်သည်။ သင်၏ အပျက်သဘောဆောင်သော စိတ်ခံစားချက်များနှင့် ဖိနှိပ်ချုပ်ချယ်ခံရမှုကို ဖယ်ရှားသင့်သည်။ ပြီးလျှင် သင်၏ ဘဝတွင် ဖြစ်ပေါ်လာသော အခက်အခဲအမျိုးမျိုးကို မှန်ကန်စွာ ရင်ဆိုင်သင့်သည်။ သင့်အတွက် ဤအရာများသည် အပိုအလုပ်များ၊ သို့မဟုတ် ဝန်ထုပ်ဝန်ပိုးများ၊ သို့မဟုတ် ချည်နှောင်မှုများမဟုတ်ဘဲ ပုံမှန် အရွယ်ရောက်သူတစ်ယောက်အနေဖြင့် ခံယူသင်သည့်အရာများ ဖြစ်သည်။ ဤသည်မှာ အရွယ်ရောက်သူတိုင်းသည် လိင်က မည်သို့ရှိသည်ဖြစ်စေ၊ အစွမ်းအစက မည်သို့ရှိသည်ဖြစ်စေ၊ မည်မျှ အရည်အချင်း ရှိသည်ဖြစ်စေ၊ မည်သည့်ပင်ကိုစွမ်းရည်များကို ပိုင်ဆိုင်သည်ဖြစ်စေ အရွယ်ရောက်သူများ နေသားတကျ ဖြစ်ရမည့် နေထိုင်ရာပတ်ဝန်းကျင်များ၊ သင်တို့ တာဝန်ယူ ဆောင်ရွက်သင့်သည့် တာဝန်များ၊ ဝတ္တရားများနှင့် အထူးတာဝန်များ၊ သင်တို့ တာဝန်ယူ ထမ်းရွက်သင့်သည့်အလုပ်တို့ အပါအဝင် အရွယ်ရောက်သူများ ခံယူသင့်သည့် အရာများအားလုံးကို ခံယူရမည်ဆိုသည့် အဓိပ္ပာယ်ဖြစ်သည်။ ရှေးဦးစွာ အခြားသူများကို သင့်အား ဝတ်စားဆင်ယင်ပြီး ကျွေးမွေးဖို့ မျှော်လင့်မည့်အစား၊ သို့မဟုတ် ရှင်သန်ရပ်တည်နိုင်ရန်အတွက် အခြားသူများ၏ အလုပ်လုပ်ခြင်း၏ အသီးအပွင့်များကို အားကိုးမည့်အစား ဤအရာများကို အပြုသဘောဆောင်စွာ လက်ခံသင့်သည်။ ထို့အပြင် သင်သည် အမျိုးမျိုးသော စည်းကမ်းအမျိုးအစားများ၊ စည်းမျဉ်းစည်းကမ်းများနှင့် စီမံမှုတို့ကို ကျင့်သားရပြီး လက်ခံတတ်အောင် သင်ယူသင့်သည်။ ဘုရားအိမ်တော်၏ စီမံအုပ်ချုပ်ရေးဆိုင်ရာ အမိန့်များကို လက်ခံသင့်သည်။ ပြီးလျှင် အခြားလူတို့ကြားတွင် ဖြစ်တည်မှုနှင့် ဘဝတစ်ခုကို ကျင့်သားရအောင် သင်ယူသင့်သည်။ ပုံမှန်လူ့သဘာဝ၏ အသိစိတ်နှင့် ဆင်ခြင်တုံတရားကို ပိုင်ဆိုင်သင့်သည်။ သင့်အနီးတွင်ရှိသော လူများ၊ ဖြစ်ရပ်များနှင့် အမှုအရာများကို မှန်ကန်စွာ ချဉ်းကပ်သင့်သည်။ ပြီးလျှင် သင်တွေ့ဆုံရသည့် အမျိုးမျိုးသော ပြဿနာများကို မှန်ကန်စွာ ကိုင်တွယ်ပြီး ဖြေရှင်းသင့်သည်။ ဤအရာများအားလုံးသည် ပုံမှန်လူ့သဘာဝ ရှိသောသူတစ်ယောက် ကိုင်တွယ်ဖြေရှင်းသင့်သည့် အရာများဖြစ်သည်။ ဤသည်မှာ အရွယ်ရောက်သူတစ်ယောက် ရင်ဆိုင်သင့်သည့် ဘဝနှင့် နေထိုင်ရာ ပတ်ဝန်းကျင်ဖြစ်သည်ဟုလည်း ဆိုနိုင်သည်။ ဥပမာ အရွယ်ရောက်သူတစ်ယောက်အနေဖြင့် သင်၏ ဘဝက မည်မျှခက်ခဲနိုင်သည်ဖြစ်စေ သင်၏ မိသားစုကို ထောက်ပံ့ရန်နှင့် ကျွေးမွေးရန် သင်၏ ကိုယ်ပိုင်အရည်အချင်းများကို အမှီပြုသင့်သည်။ ဤသည်မှာ သင် ခါးစည်းခံသင့်သည့် ဆင်းရဲဒုက္ခဖြစ်သည်။ သင် ကောင်းမွန်စွာထမ်းဆောင်သင့်သည့် တာဝန်ဖြစ်ပြီး သင်ပြီးမြောက်သင့်သည့် ဝတ္တရားဖြစ်သည်။ အရွယ်ရောက်သူတစ်ယောက်က တာဝန်ယူ ဆောင်ရွက်သင့်သည့် တာဝန်များကို သင် ထမ်းရွက်သင့်သည်။ သင်သည် ဒုက္ခမည်မျှကို ခါးစည်းခံရသည်ဖြစ်စေ၊ သို့မဟုတ် သင်ပေးဆပ်သည့် အဖိုးအခက မည်မျှကြီးသည်ဖြစ်စေ၊ မည်မျှသောခါးသီးမှုကို ခံစားရသည်ဖြစ်စေ သင်၏ နာကြည်းမှုများကို မျိုသိပ်ပြီး မည်သည့် အပျက်သဘောဆောင်သော စိတ်ခံစားချက်မျှ မဖြစ်သင့်ပေ၊ သို့မဟုတ် မည်သူ့ကိုမျှ စောဒကမတက်သင့်ပေ။ အဘယ်ကြောင့်ဆိုသော် ဤသည်မှာ အရွယ်ရောက်သူများ ခံယူသင့်သည့်အရာဖြစ်သည်။ အရွယ်ရောက်သူတစ်ယောက်အနေဖြင့် သင်သည် ဤအရာများကို တာဝန်ယူ ထမ်းရွက်ရမည်။ စောဒကတက်ခြင်း၊ သို့မဟုတ် အတိုက်အခံပြုခြင်းမရှိရပေ။ ပြီးလျှင် အထူးသဖြင့် ၎င်းတို့ကို ရှောင်ရှားခြင်း၊ သို့မဟုတ် ငြင်းပယ်ခြင်းမရှိရပေ။ ဘဝတွင် အလေလိုက်နေခြင်း၊ အလဟဿနေထိုင်ခြင်း၊ မိမိနှစ်သက်သလို လုပ်ဆောင်ခြင်း၊ တစ်ဇွတ်ထိုးလုပ်ဆောင်ခြင်း၊ သို့မဟုတ် ပြောင်းလဲလွယ်ခြင်း၊ မိမိလုပ်ဆောင်လိုသည့်အရာကို လုပ်ဆောင်ပြီး မလုပ်ဆောင်လိုသည့်အရာကို မလုပ်ဆောင်ခြင်းတို့သည် ဘဝတွင် အရွယ်ရောက်သူတစ်ယောက် ရှိသင့်သော သဘောထားမဟုတ်ပေ။ အရွယ်ရောက်သူတိုင်းသည် ဆင်းရဲဒုက္ခများ၊ နာမကျန်းမှုများနှင့် အမျိုးမျိုးသော အခက်အခဲများကဲ့သို့သော ဖိအားများကို မည်မျှ ရင်ဆိုင်ရပါစေ အရွယ်ရောက်သူတစ်ယောက်၏ တာဝန်များကို တာဝန်ယူ ထမ်းရွက်ရမည်။ ဤအရာများသည် လူတိုင်း ကြုံတွေ့ပြီး ခံယူသင့်သည့် အရာများဖြစ်သည်။ ဤသည်မှာ ပုံမှန်လူတစ်ယောက်၏ ဘဝ၏ ပကတိအခြေအနေဖြစ်သည်။ သင်သည် ဖိအားကို မခံနိုင်လျှင်၊ ဆင်းရဲဒုက္ခကို ကြံ့ကြံ့မခံနိုင်လျှင်၊ သို့မဟုတ် ထိုးနှက်မှုများကို မခံနိုင်လျှင် ယင်းက သင်၌ ဇွဲလုံ့လ သို့မဟုတ် စိတ်ပိုင်းဖြတ်ချက် မရှိကြောင်းနှင့် သင်သည် အလွန် ပျော့ညံ့ပြီး အသုံးမကျကြောင်း ဆိုလိုသည်။ လူတိုင်းသည် လူ့အဖွဲ့အစည်း၌ဖြစ်စေ၊ ဘုရားအိမ်တော်၌ဖြစ်စေ မိမိတို့၏ အသက်တာတွင် ဤဆင်းရဲဒုက္ခကို ခံနိုင်ရမည်။ ဤသည်မှာ အရွယ်ရောက်ပြီးသူတိုင်း ခံယူသင့်သော တာဝန်ဝတ္တရားဖြစ်သည်၊ ၎င်းတို့ ထမ်းပိုးသင့်သော ဝန်ထုပ်ဖြစ်ပြီး မည်သူမျှ ရှောင်လွှဲ၍မရပေ။ သို့ဖြစ်၍ သင်သည် ယင်းကို ရှောင်တိမ်းရန် မကြိုးစားသင့်ပေ။ သင်သည် ဤဆင်းရဲဒုက္ခအားလုံးမှ အစဉ်သဖြင့် ရုန်းထွက်လိုလျှင် သို့မဟုတ် လွတ်မြောက်လိုလျှင် သင်၏ ဖိနှိပ်ချုပ်ချယ်သော စိတ်ခံစားချက် ထွက်ပေါ်လာမည်ဖြစ်ပြီး ယင်းသည် သင့်ကို အစဉ်သဖြင့် ရစ်ပတ်ချည်နှောင်လိမ့်မည်။ သို့သော် သင်သည် ဤအရာအားလုံးကို ကောင်းစွာ သဘောပေါက်နားလည်ပြီး လက်ခံနိုင်လျှင်၊ ယင်းကို သင်၏ ဘဝနှင့် ဖြစ်တည်မှု၏ မရှိမဖြစ် အစိတ်အပိုင်းတစ်ခုအဖြစ် ရှုမြင်လျှင် ဤပြဿနာများကြောင့် သင်သည် အပျက်သဘောဆောင်သော စိတ်ခံစားချက်များ ဖြစ်ပေါ်လာတော့မည် မဟုတ်ပေ။ တစ်ဖက်တွင် သင်သည် အရွယ်ရောက်ပြီးသူများ ရှိသင့်ပြီး တာဝန်ယူထမ်းဆောင်သင့်သော တာဝန်များနှင့် ဝတ္တရားများကို ထမ်းပိုးရန် သင်ယူရမည်။ အခြားတစ်ဖက်တွင် သင်သည် ပုံမှန်လူ့သဘာဝ၌ သင်၏ နေထိုင်မှုနှင့် အလုပ်လုပ်သည့် ပတ်ဝန်းကျင်တွင် အခြားသူများနှင့် သဟဇာတဖြစ်စွာ အတူယှဉ်တွဲနေထိုင်ရန် သင်ယူသင့်သည်။ သင်နှစ်သက်သလိုသာ မလုပ်ဆောင်နှင့်။ သဟဇာတဖြစ်စွာ အတူယှဉ်တွဲနေထိုင်ခြင်း၏ ရည်ရွယ်ချက်မှာ အဘယ်နည်း။ ယင်းမှာ အရွယ်ရောက်ပြီးသူတစ်ဦးအနေဖြင့် သင်ဖြည့်ဆည်းသင့်သော အလုပ်နှင့် ဝတ္တရားများနှင့် တာဝန်များကို ပိုမိုကောင်းမွန်စွာ ပြီးမြောက်စေရန် ဖြစ်သည်။ သင်သည် မည်သည့်အလုပ်ကိုပင် သို့မဟုတ် မည်သည့်တာဝန်ကိုပင် ထမ်းဆောင်ပါစေ၊ အန္တရာယ်နှင့် ရင်ဆိုင်ရသည့်အခါ၊ စာတန်၏ စွမ်းအားများ၏ နှောင့်ယှက်မှုများ၊ ဖျက်စီးမှုများနှင့် ရင်ဆိုင်ရသည့်အခါ သင်သည် ဆုံးရှုံးမှုများကို အနည်းဆုံးဖြစ်အောင် လျှော့ချနိုင်ရမည်ဖြစ်ပြီး ဤသို့ဖြင့် သင်၏အလုပ်နှင့် တာဝန်၏ရလဒ်များ အနည်းငယ် ပိုမိုကောင်းမွန်လာမည်ဖြစ်သည်။ ဤသည်မှာ စိတ်ပိုင်းဖြတ်ချက်ရှိသူတစ်ဦး ဖြစ်မြောက်အောင်မြင်သင့်သည့်အရာ ဖြစ်သည်။ သင်သည် ပုံမှန်လူ့သဘာဝကို ပိုင်ဆိုင်ပါက အလုပ်လုပ်သည့်အခါ ဤအရာကို ပြီးမြောက်အောင် လုပ်ဆောင်သင့်သည်။ အလုပ်ဖိအားနှင့်ပတ်သက်လျှင် ယင်းသည် အထက်မှဖြစ်စေ၊ ဘုရားအိမ်တော်မှဖြစ်စေ၊ သို့မဟုတ် ညီအစ်ကိုမောင်နှမများက သင့်အပေါ် ပေးသော ဖိအားဖြစ်စေ ယင်းသည် သင်ခံယူသင့်သည့်အရာ ဖြစ်သည်။ သင်က “ဖိအားကြောင့် ကျွန်ုပ် ဤအရာကို လုပ်တော့မည် မဟုတ်ပါ။ ကျွန်ုပ်က ဘုရားအိမ်တော်တွင် မိမိ၏တာဝန်ထမ်းဆောင်ပြီး အလုပ်လုပ်ရာ၌ နားနားနေနေရှိမှု၊ အေးဆေးသက်သာရှိမှု၊ ပျော်ရွှင်မှုနှင့် သက်သာခြင်းတို့ကိုသာ ရှာနေခြင်းဖြစ်သည်” ဟု ပြော၍မရပေ။ ဤသည်မှာ အလုပ်ဖြစ်မည်မဟုတ်၊ ပြီးလျှင် ဤသည်မှာ ပုံမှန်အရွယ်ရောက်ပြီးသူတစ်ဦး ပိုင်ဆိုင်သင့်သည့် အတွေးမဟုတ်ပေ၊ ဘုရားအိမ်တော်သည် သင် သက်သာခြင်းတွင် မွေ့လျော်ခံစားနေရန် နေရာတစ်ခုမဟုတ်ပေ။ လူတိုင်းသည် မိမိတို့၏ ဘဝနှင့် အလုပ်တွင် ဖိအားနှင့် စွန့်စားမှု ပမာဏတစ်ခုကို ယူကြရသည်။ မည်သည့်အလုပ်တွင်မဆို အထူးသဖြင့် ဘုရားအိမ်တော်တွင် သင်၏ တာဝန်ကို ထမ်းဆောင်ရာ၌ သင်သည် အကောင်းဆုံးသော ရလဒ်များအတွက် ကြိုးစားသင့်သည်။ ကျယ်ပြန့်သော အတိုင်းအတာအရ ဤသည်မှာ ဘုရားသခင်၏ သွန်သင်ချက်နှင့် တောင်းဆိုချက်ဖြစ်သည်။ သေးငယ်သော အတိုင်းအတာအရ ဤသည်မှာ လူတိုင်း၏ ကျင့်ကြံပြုမူခြင်းနှင့် လုပ်ဆောင်ချက်များတွင် ပိုင်ဆိုင်သင့်သည့် သဘောထား၊ ရှုမြင်ပုံ၊ စံနှုန်းနှင့် စည်းမျဉ်းတို့ဖြစ်သည်။ သင်သည် ဘုရားအိမ်တော်တွင် တာဝန်တစ်ခုကို ထမ်းဆောင်သည့်အခါ ဘုရားအိမ်တော်၏ ပြဋ္ဌာန်းချက်များနှင့် စနစ်များကို လိုက်နာရန် သင်ယူရမည်ဖြစ်ပြီး ကောင်းမွန်စွာ ပြုမူနေထိုင်သည့်နည်းလမ်းဖြင့် ကျင့်ကြံနေထိုင်လျက် စည်းမျဉ်းများကို လိုက်နာရန် သင်ယူရမည်။ ဤသည်မှာ ကိုယ်ပိုင်ကျင့်ကြံပြုမူခြင်းတွင် မရှိမဖြစ်သော အစိတ်အပိုင်းတစ်ခု ဖြစ်သည်။ သင်သည် အလုပ်လုပ်ရမည့်အစား သင်၏ လိုအင်ဆန္ဒများကိုသာ ဖြည့်ဆည်းနေခြင်းအားဖြင့် ဘာသာတရားမရှိသူများကဲ့သို့ မည်သည့်အရာကိုမျှ အလေးအနက်မထားဘဲ၊ သင်၏နေ့ရက်များကို အလဟဿနေထိုင်လျက်၊ သို့မဟုတ် မကောင်းမှုများကို မဆင်မခြင်ကျူးလွန်လျက် သင်၏ ကိုယ်ပိုင်ရှင်သန်ခြင်း နည်းလမ်းနောက်သို့ လိုက်လျက် သင်၏ အချိန်အားလုံးကို မကုန်ဆုံးသင့်ပေ။ သင့်ကို အခြားသူများက စက်ဆုပ်ရွံရှာစေရန် မလုပ်ဆောင်နှင့်။ မျက်စိစပါးမွေးဆူးစရာ မဖြစ်စေနှင့်၊ သို့မဟုတ် အခြားသူများအား ဒုက္ခပေးသောသူ မဖြစ်စေနှင့်။ သင့်အား လူတိုင်းက ရှောင်ရန်၊ သို့မဟုတ် ငြင်းပယ်ရန် မလုပ်ဆောင်နှင့်။ ပြီးလျှင် မည်သည့်အလုပ်အပိုင်းတွင်မဆို အတားအဆီး၊ သို့မဟုတ် ခလုတ်တံသင်း မဖြစ်စေနှင့်။ ဤသည်မှာ ပုံမှန်အရွယ်ရောက်သူတစ်ယောက် ပိုင်ဆိုင်သင့်သည့် အသိစိတ်နှင့် ဆင်ခြင်တုံတရားဖြစ်သည်။ ပြီးလျှင် မည်သည့် ပုံမှန်အရွယ်ရောက်သူမဆို ခံယူသင့်သည့် တာဝန်လည်း ဖြစ်သည်။ ဤအရာတို့သည် ဤတာဝန်ကို ခံရန်အတွက် သင်လုပ်ဆောင်ရမည့်အရာများတွင် ပါဝင်သည်။ နားလည်သလော။ (နားလည်ပါသည်။)

သင်သည် စိတ်ဓာတ်ကြံ့ခိုင်မှုရှိသူတစ်ယောက်ဖြစ်လျှင်၊ လူတို့ ခံယူသင့်သည့် တာဝန်များနှင့် ဝတ္တရားများ၊ ပုံမှန်လူ့သဘာဝရှိသောသူများ ရရှိရမည့်အရာများ၊ သင့်လိုက်စားမှု၏ ဦးတည်ချက်နှင့် ပန်းတိုင်အဖြစ် အရွယ်ရောက်သူများ အောင်မြင်ရမည့်ထိုအရာများကို သင် ကိုင်တွယ်နိုင်လျှင်၊ သင်၏ တာဝန်များကို တာဝန်ယူ ထမ်းရွက်နိုင်လျှင် သင်သည် မည်သည့်အဖိုးအခကို ပေးဆပ်သည်ဖြစ်စေ၊ မည်သည့်စိတ်ဆင်းရဲမှုကို ခါးစည်းခံရသည်ဖြစ်စေ ညည်းညူမည်မဟုတ်ပေ။ ပြီးလျှင် ထိုအရာများကို ဘုရားသခင်၏ သတ်မှတ်ချက်များနှင့် ရည်ရွယ်ချက်များအဖြစ် သင် သိမြင်သရွေ့ မည်သည့် ဆင်းရဲဒုက္ခကိုမဆို ခါးစည်းခံနိုင်ပြီး သင်၏တာဝန်ကို ကောင်းစွာ ဖြည့်ဆည်းနိုင်လိမ့်မည်။ ထိုအချိန်တွင် သင်၏ စိတ်အခြေအနေက ကွဲပြားလိမ့်မည်ဖြစ်သည်။ သင်၏ စိတ်နှလုံးတွင် ငြိမ်သက်ခြင်းနှင့် တည်ငြိမ်ခြင်းကို ခံစားရမည်၊ ပြီးလျှင် ပျော်ရွှင်ဝမ်းမြောက်မှုကို တွေ့ကြုံခံစားရမည်။ သင်တွေ့သလော။ လူတို့သည် မိမိတို့၏ တာဝန်များကို ပုံမှန်ထမ်းဆောင်နိုင်လျှင်၊ ဘုရားသခင်၏ တာဝန်ပေးစေခိုင်းချက်ကို ထမ်းရွက်နိုင်ပြီး အသက်တာ၌ မှန်ကန်သော လမ်းကြောင်းအပေါ် စတင်လျှောက်လှမ်းနိုင်လျှင် ၎င်းတို့၏ စိတ်နှလုံးထဲတွင် ငြိမ်သက်ခြင်းနှင့် ဝမ်းမြောက်ခြင်းတို့ကို ခံစားရပြီး တည်ငြိမ်မှုနှင့် ပျော်ရွှင်ဝမ်းမြောက်မှုတို့ကို တွေ့ကြုံခံစားရသည်။ ၎င်းတို့သည် သမ္မာတရားကို ဆက်လက်၍ လိုက်စားနိုင်ပြီး စည်းမျဉ်းများနှင့်အညီ ၎င်းတို့ ပြုမူဆောင်ရွက်ကာ မိမိတို့၏ တာဝန်ကို ကောင်းစွာ ထမ်းဆောင်ခြင်းအထိ ရောက်ရှိနိုင်လျှင် ၎င်းတို့သည် ပြောင်းလဲမှု အနည်းငယ်ကို ကြုံတွေ့ပြီးဖြစ်လိမ့်မည်။ ဤသို့သောသူများသည် အသိစိတ်နှင့် ဆင်ခြင်တုံတရားကို ပိုင်ဆိုင်သောသူများဖြစ်သည်။ ၎င်းတို့သည် မည်သည့် အခက်အခဲကိုမဆို ကျော်လွှားပြီး မည်သည့်အလုပ်ကိုမဆို ထမ်းရွက်နိုင်သော တည်ကြည်သောသူများ ဖြစ်သည်။ ၎င်းတို့သည် ခရစ်တော်၏ စစ်သားကောင်းများ ဖြစ်သည်။ ၎င်းတို့သည် လေ့ကျင့်မှုများကို လုပ်ဆောင်ပြီးဖြစ်ကာ မည်သည့်အခက်အခဲကမျှ ၎င်းတို့ကို အနိုင်မယူနိုင်ပေ။ ငါ့ကို ပြောလော့။ ဤသို့သော ကိုယ်ပိုင် ကျင့်ကြံပြုမူခြင်းကို သင်တို့ မည်သို့ ထင်သနည်း။ ဤလူများသည် ခံနိုင်ရည်မရှိသလော။ (ရှိပါသည်။) ၎င်းတို့သည် အမှန်ပင် ခံနိုင်ရည်ရှိပြီး လူတို့က ၎င်းတို့ကို လေးစားသည်။ ဤသို့သောသူတို့သည် ဖိနှိပ်ချုပ်ချယ်မှုကို ခံစားရဦးမည်လော။ (မခံစားရပါ။) ဤသို့ဆိုလျှင် ဤ ဖိနှိပ်ချုပ်ချယ်ခံရသည့် စိတ်ခံစားချက်များကို မည်သို့ ပြောင်းလဲခဲ့သနည်း။ မည်သည့်အကြောင်းပြချက်ကြောင့် ဤ ဖိနှိပ်ချုပ်ချယ်ခံရသည့် စိတ်ခံစားချက်များက ၎င်းတို့ကို ဒုက္ခပေးခြင်း မရှိသကဲ့သို့ ၎င်းတို့ကို သက်ရောက်ခြင်းလည်း မရှိရသနည်း။ (၎င်းတို့သည် အပြုသဘောဆောင်သော အရာများကို ချစ်ပြီး ၎င်းတို့တာဝန်တွင် ဝန်တာ ထမ်းရွက်သောကြောင့်ဖြစ်ပါသည်။) မှန်သည်။ ဤသည်မှာ မိမိ၏ သင့်တင့်လျောက်ပတ်သောအလုပ်ကို အရေးစိုက်ခြင်းနှင့် သက်ဆိုင်သည်။ လူတို့သည် သင့်တင့်လျောက်ပတ်သော ကိစ္စများအပေါ်တွင် ၎င်းတို့၏ စိတ်ကို ထားရှိသောအခါ ပုံမှန်လူ့သဘာဝ၏ အသိစိတ်နှင့် ဆင်ခြင်တုံတရားအပြင် ၎င်းတို့ ပိုင်ဆိုင်သည့် တာဝန်သိစိတ်နှင့် အထူးတာဝန် သိသည့်စိတ်က အလုပ်လုပ်သောအခါတွင် ၎င်းတို့အား မည်သည့်နေရာတွင် ထားရှိပါစေ ကောင်းစွာ လုပ်ဆောင်နိုင်ကြသည်။ ၎င်းတို့သည် ဖိနှိပ်ချုပ်ချယ်ခံရမှု၊ စိတ်ဖိစီးမှု၊ သို့မဟုတ် စိတ်မချမ်းမသာဖြစ်ခြင်း လုံးဝမရှိဘဲ မည်သည့်အလုပ်ကိုမဆို အောင်မြင်နိုင်သည်။ ဘုရားသခင်က ဤသို့သောလူများကို ကောင်းချီးပေးသည်ဟု သင် ထင်သလော။ အသိစိတ်၊ ဆင်ခြင်တုံတရားနှင့် ပုံမှန်လူ့သဘာဝကို ပိုင်ဆိုင်သောသူတို့သည် သမ္မာတရားအား လိုက်စားရာတွင် အခက်အခဲများကို ရင်ဆိုင်ရမည်လော။ (ရင်မဆိုင်ရပါ။) ပုံမှန်လူ့သဘာဝ၏ လိုက်စားမှုများ၊ အမြင်ရှုထောင့်များနှင့် နည်းလမ်းများကို အခြေခံလျှင် သမ္မာတရားကို လိုက်စားခြင်းသည် ၎င်းတို့အတွက် အလွန်ခက်ခဲမည်မဟုတ်ပေ။ လူတို့သည် ဤအဆင့်သို့ ရောက်သောအခါ သမ္မာတရားအား နားလည်ခြင်း၊ သမ္မာတရားအား လက်တွေ့လုပ်ဆောင်ခြင်း၊ သမ္မာတရားစည်းမျဉ်းများနှင့်အညီ ပြုမူဆောင်ရွက်ခြင်းနှင့် သမ္မာတရား လက်တွေ့ကျမှုထဲသို့ ဝင်ရောက်ခြင်းတို့ဖြင့် မဝေးတော့ပေ။ ဤတွင် “မဝေးခြင်း”က မည်သည့်အရာကို ဆိုလိုသနည်း။ ဤသည်မှာ ၎င်းတို့၏ ကိုယ်ပိုင်ကျင့်ကြံနေထိုင်မှုအပေါ် ၎င်းတို့၏ အမြင်ရှုထောင့်နှင့် ၎င်းတို့ ရွေးချယ်ခဲ့သော ဖြစ်တည်မှုနည်းလမ်းတို့သည် လုံးဝပင် အပြုသဘောဆောင်ပြီး တက်ကြွမှုရှိသည်၊ အခြေခံအားဖြင့် ဘုရားသခင်တောင်းဆိုသည့် ပုံမှန်လူ့သဘာဝနှင့် ညီသည်ဟု ဆိုလိုသည်။ ဘုရားသခင်၏ ချမှတ်သည့် စံနှုန်းများသို့ ရောက်ရှိပြီးဖြစ်သည်ဟု ဆိုလိုသည်။ ဤစံနှုန်းများကို ပြည့်မီသည်နှင့် ဤသို့သော ပုဂ္ဂိုလ်များသည် သမ္မာတရားကို ကြားသောအခါတွင် နားလည်နိုင်ကြသည်။ ပြီးလျှင် ၎င်းတို့အတွက် သမ္မာတရားကို လက်တွေ့လုပ်ဆောင်ရန် များစွာ ပို၍ပင် ခက်ခဲခြင်း မရှိတော့ပေ။ သမ္မာတရား စစ်မှန်မှုအတွင်းသို့ ဝင်ရောက်ရန်နှင့် သမ္မာတရား စည်းမျဉ်းများနှင့်အညီ လုပ်ဆောင်ရန် ၎င်းတို့အတွက် လွယ်ကူလိမ့်မည်။ ပုံမှန်လူ့သဘာဝရှိသောလူများ လုပ်ဆောင်သင့်သည့် အရာများတွင် စုစုပေါင်း ကဏ္ဍမည်မျှရှိသနည်း။ အကြမ်းဖျဉ်းအနေဖြင့် သုံးခုရှိသည်။ ၎င်းတို့သည် မည်သည့်အရာများဖြစ်သနည်း။ ငါ့ကို ပြောလော့။ (ပထမတစ်ခုမှာ အရွယ်ရောက်သူတစ်ယောက်တွင် ရှိသင့်ပြီး ခံယူသင့်သည့် တာဝန်များနှင့် ဝတ္တရားများကို ခံယူတတ်ရန် သင်ယူခြင်းဖြစ်သည်။ ဒုတိယတစ်ခုမှာ မိမိနေထိုင်ရာ၊ အလုပ်လုပ်ရာ ပတ်ဝန်းကျင်တွင် ပုံမှန်လူ့သဘာဝ ထားရှိလျက် အခြားသူများနှင့် သဟဇာတဖြစ်စွာ ယှဉ်တွဲနေထိုင်တတ်ရန်နှင့် မိမိနှစ်သက်သလို မလုပ်ဆောင်ရန် သင်ယူခြင်းဖြစ်သည်။ တတိယတစ်ခုမှာ ပုံမှန်လူ့သဘာဝ၏ ဆင်ခြင်တုံတရားနယ်ပယ်အတွင်းတွင် ဘုရားသခင်၏ သွန်သင်မှုများကို လိုက်နာခြင်း၊ စည်းကမ်းများကို လိုက်နာခြင်းဟု အဓိပ္ပာယ်ရသော မိမိ၏ ကိုယ်ပိုင်ကျင့်ကြံပြုမူခြင်းတွင် ရှိသင့်သည့် သဘောထား၊ အမြင်ရှုထောင့်၊ စံနှုန်းများနှင့် စည်းမျဉ်းများကို လိုက်နာခြင်းဖြစ်သည်။) ဤကဏ္ဍသုံးခုသည် ပုံမှန်လူ့သဘာဝ ရှိသောလူများ ပိုင်ဆိုင်သင့်သည့်အရာများ ဖြစ်သည်။ လူတို့သည် ဤကဏ္ဍများကို စတင်စဉ်းစားပြီး အာရုံစိုက်လျှင်၊ ၎င်းတို့ကို ဦးတည်ပြီး ကြိုးစားလျှင် ၎င်းတို့၏ သင့်တင့်လျောက်ပတ်သောအလုပ်ကို စတင် အရေးစိုက်လာမည် ဖြစ်သည်။ ဤသို့ဆိုလျှင် ၎င်းတို့သည် အပျက်သဘောဆောင်သော စိတ်ခံစားချက်များကို တွေ့ကြုံခံစားရဦးမည်လော။ ဖိနှိပ်ချုပ်ချယ်မှုကို ခံစားရဦးမည်လော။ သင်သည် သင်၏ သင့်တင့်လျောက်ပတ်သောအလုပ်ကို အရေးစိုက်ပြီး သင်၏ သင့်တင့်လျောက်ပတ်သော အရေးကိစ္စများကို ကိုင်တွယ်သောအခါ၊ အရွယ်ရောက်သူများ ခံယူသင့်သည့် တာဝန်များနှင့် ဝတ္တရားများကို ထမ်းရွက်သောအခါ အလွန့်အလွန် အလုပ်ရှုပ်နေမည်ဖြစ်သောကြောင့် သင့်တွင် လုပ်ဆောင်စရာနှင့် စဉ်းစားစရာ များစွာရှိနေလိမ့်မည်။ အထူးသဖြင့် လက်ရှိတွင် ဘုရားအိမ်တော်၌ ၎င်းတို့၏ တာဝန်ကို ထမ်းဆောင်နေသောသူများအတွက် ဖိနှိပ်ချုပ်ချယ်မှုကို ခံစားရရန် အချိန်တစ်ခုခုရှိသလော။ အချိန်မရှိပေ။ ဤသို့ဆိုလျှင် ဖိနှိပ်ချုပ်ချယ်မှုကို ခံစားရသော၊ စိတ်မကြည်မလင်ဖြစ်သော၊ အနည်းငယ် မကောင်းသောအရာတစ်ခုကို ကြုံရသည့်အခါတိုင်းတွင် အားငယ်သော၊ သို့မဟုတ် စိတ်မချမ်းမသာဖြစ်သောသူများက မည်သည့်အရာမှားနေသနည်း။ ၎င်းတို့သည် မှန်ကန်သောအရာများနှင့် အချိန်ကုန်ဆုံးခြင်းမရှိဘဲ အလဟဿနေနေခြင်းဖြစ်သည်။ ၎င်းတို့သည် ၎င်းတို့၏ သင့်တင့်လျောက်ပတ်သောအလုပ်ကို အရေးမစိုက်ခြင်း၊ ၎င်းတို့ လုပ်ဆောင်သင့်သည့်အရာများကို မမြင်နိုင်ခြင်း၊ ဤသို့ဖြင့် ၎င်းတို့၏ စိတ်များက မတက်မကြွရှိနေပြီး ၎င်းတို့၏အတွေးများက အထိန်းအကွပ်မဲ့နေခြင်းဖြစ်သည်။ ၎င်းတို့သည် လျှောက်လှမ်းရန် မည်သည့်လမ်းကြောင်းမျှ မရှိဘဲ ထပ်ခါထပ်ခါ စဉ်းစားကြသောကြောင့် ဖိနှိပ်ချုပ်ချယ်မှုကို ခံစားရသည်။ ၎င်းတို့သည် စဉ်းစားလေလေ၊ ထိခိုက်နစ်နာပြီး အကူအညီမဲ့သကဲ့သို့ ခံစားရလေလေဖြစ်သည်။ ပြီးလျှင် ၎င်းတို့တွင် လမ်းကြောင်း မရှိလေလေ၊ ၎င်းတို့၏ ဘဝများသည် မထိုက်တန်ပေ၊ ၎င်းတို့သည် စိတ်ဆင်းရဲရသည်ဟု ထင်လေလေဖြစ်ပြီး ဝမ်းနည်းလေလေဖြစ်သည်။ ၎င်းတို့သည် ရုန်းထွက်လွတ်မြာက်ရန်အတွက် အစွမ်းမရှိပေ။ အဆုံးတွင် ဤ ဖိနှိပ်ချုပ်ချယ်ခံရသည့် စိတ်ခံစားချက်များတွင် ပိတ်မိလာသည်။ ဤသည်မှာ မမှန်သဟုတ်လော။ (မှန်ပါသည်။) စင်စစ်အားဖြင့် သင်လုပ်ဆောင်သင့်သည့် အရာများစွာ ရှိသောကြောင့်၊ သင်စဉ်းစားတွေးတောသင့်သည့် သင့်တင့်လျောက်ပတ်သောအရာများစွာရှိပြီး ထိုအသုံးမဝင်သောအရာများ၊ သာယာမှုကိုရှာဖွေသော ထိုလှုပ်ရှားမှုများကို စဉ်းစားရန် အချိန်ရှိမည် မဟုတ်သောကြောင့် ဤပြဿနာက ဖြေရှင်းရန် လွယ်ကူသည်။ ဤသို့သောအရာများကို စဉ်းစားရလောက်အောင် စိတ်များက ပျင်းရိငြီးငွေ့နေသော သူတို့သည် အလုပ်လုပ်ခြင်းထက် သက်သောင့်သက်သာ နေဖို့ကို ပို၍ နှစ်သက်ကြသည်။ ၎င်းတို့သည် အလွန်ပင် အပျင်းထူးသော လူလေလူလွင့်များဖြစ်သည်။ ၎င်းတို့၏ သင့်တင့်လျောက်ပတ်သောအလုပ်ကို အရေးမစိုက်ကြပေ။ ၎င်းတို့၏ သင့်တင့်လျောက်ပတ်သောအလုပ်ကို အရေးမစိုက်သော သူများသည် ဖိနှိပ်ချုပ်ချယ်ခံရသော စိတ်ခံစားချက်များတွင် ပိတ်မိနေသည်ကို မိမိတို့ကိုယ်ကို မကြာခဏ တွေ့ရှိကြရသည်။ အရေးစိုက်ရန်လိုအပ်သည့် အရေးကြီးသောအရာများ တောင်ပုံရာပုံ ရှိနေစဉ်တွင် ဤလူတို့သည် မှန်ကန်သောအရာများနှင့် အချိန်ကုန်ဆုံးခြင်း မရှိပေ။ ၎င်းတို့သည် ထိုအရာများကို မစဉ်းစားကြပေ၊ သို့မဟုတ် မလုပ်ဆောင်ကြပေ။ ထိုအစား ၎င်းတို့သည် ၎င်းတို့၏ စိတ်ကို ရောက်တတ်ရာရာ တွေးတောရန်၊ ၎င်းတို့၏ ရုပ်ခန္ဓာအပေါ် စောဒကတက်ပြီး ညည်းတွားရန်၊ ၎င်းတို့၏ အနာဂတ်အတွက် စိတ်ပူရန်၊ ၎င်းတို့ခါးစည်းခံခဲ့သည့် ဝေဒနာနှင့် ၎င်းတို့ ပေးဆပ်ခဲ့သည့် အဖိုးအခများအပေါ် သောကရောက်ရန် အချိန်ကို ရှာကြသည်။ ဤအရာအားလုံးကို ၎င်းတို့ မဖြေရှင်းနိုင်သောအခါ၊ မခံနိုင်သောအခါ၊ သို့မဟုတ် ဤစိတ်ပျက်မှုများအတွက် ထွက်ပေါက်ရှာသောအခါ ၎င်းတို့သည် ဖိနှိပ်ချုပ်ချယ်မှုကို ခံစားရသည်။ ၎င်းတို့သည် ဘုရားအိမ်တော်မှ ထွက်ခွာရန် စဉ်းစားသောအခါ ကောင်းချီးများအား ရရှိခွင့်ကို လက်လွတ်ဆုံးရှုံးရမည်ကို ကြောက်ကြသည်။ မကောင်းမှုလုပ်လျှင် ငရဲသို့ သွားရမည်ကို ကြောက်ရွံ့သည်။ ပြီးလျှင် ၎င်းတို့သည် သမ္မာတရားအား လိုက်စားရန်၊ သို့မဟုတ် ၎င်းတို့၏ တာဝန်များကို သင့်လျော်စွာ ထမ်းဆောင်ရန်လည်း စိတ်မပါကြပေ။ ရလဒ်အနေဖြင့် ၎င်းတို့သည် ဖိနှိပ်ချုပ်ချယ်မှုကို ခံစားရသည်။ ဤသည်မှာ မမှန်သလော။ (မှန်ပါသည်။) မှန်သည်။ လူတစ်ယောက်သည် သူ၏ သင့်တင့်လျောက်ပတ်သောအလုပ်ကို အရေးစိုက်ပြီး လမ်းမှန်ကို လျှောက်လျှင် ဤစိတ်ခံစားချက်များ ဖြစ်ပေါ်မည်မဟုတ်ပေ။ ခဏတာဖြစ်သော အထူး အခြေအနေများကြောင့် ဖိနှိပ်ချုပ်ချယ်ခံရသော စိတ်ခံစားချက်များကို တွေ့ကြုံလျှင်ပင် ထိုအရာများသည် ယာယီဖြစ်သော စိတ်အခြေအနေများသာဖြစ်လိမ့်မည်။ အဘယ်ကြောင့်ဆိုသော် မှန်ကန်သော ဘဝနေထိုင်နည်းနှင့် ဖြစ်တည်မှုအပေါ် မှန်ကန်သော အမြင်ရှုထောင့် ရှိသောလူတို့သည် ဤအပျက်သဘောဆောင်သော စိတ်ခံစားချက်များကို အလျင်အမြန် အောင်မြင်ကျော်လွှားသွားလိမ့်မည်။ ရလဒ်အနေဖြင့် သင်သည် ဖိနှိပ်ချုပ်ချယ်ခံရသော စိတ်ခံစားချက်များတွင် ပိတ်မိနေသည်ဟု သင့်ကိုယ်သင် မကြာခဏ တွေ့ရှိရမည်မဟုတ်ပေ။ ဤသည်မှာ ဤသို့သော ဖိနှိပ်ချုပ်ချယ်ခံရသည့် စိတ်ခံစားချက်များက သင့်ကို နှောင့်ယှက်မည်မဟုတ်ဟု ဆိုလိုသည်။ သင်သည် ခဏတာဖြစ်သော မကောင်းသော စိတ်အခြေအနေများကို ကြုံတွေ့နိုင်သော်လည်း ထိုအရာများထဲတွင် ပိတ်မိနေမည်မဟုတ်ပေ။ ဤသည်မှာ သမ္မာတရားအား လိုက်စားခြင်း၏ အရေးကြီးပုံကို မီးမောင်းထိုးပြသည်။ သင်သည် သင်၏ သင့်တင့်လျောက်ပတ်သော အလုပ်ကို အရေးစိုက်ရန် အားထုတ်လျှင်၊ အရွယ်ရောက်သူများ ခံယူသင့်သည့် တာဝန်များကို ခံယူလျှင်၊ ပုံမှန်ဖြစ်သော၊ ကောင်းမွန်သော၊ အပြုသဘောဆောင်ပြီး တက်ကြွသော ဖြစ်တည်မှုပုံစံကို လိုက်စားလျှင် ဤအပျက်သဘောဆောင်သော စိတ်ခံစားချက်များ ဖြစ်ပေါ်မည်မဟုတ်ပေ။ ဤ ဖိနှိပ်ချုပ်ချယ်ခံရသည့် စိတ်ခံစားချက်များသည် သင့်ထံသို့ သက်ရောက်မည် မဟုတ်ပေ၊ သို့မဟုတ် သင့်ထံ၌ စွဲကပ်နေမည်မဟုတ်ပေ။

ဤသို့ဆိုလျှင် ဖိနှိပ်ချုပ်ချယ်မှုခံစားရခြင်းကို ဖြေရှင်းခြင်းနှင့်သက်ဆိုင်သည့် ပြဿနာနှင့် အခက်အခဲအကြောင်းကို ငါတို့ မိတ်သဟာယပြု၍ ပြီးဆုံးသွားပြီဖြစ်သည်။ ဤတွင် အစောပိုင်းက ပြောခဲ့သည့် ကဏ္ဍသုံးခု ပါဝင်သည်။ ဖိနှိပ်ချုပ်ချယ်ခြင်းခံရသည့် စိတ်ခံစားချက်များ၏ ချည်နှောင်ခြင်းကို ခံရသူများ၊ ဖိနှိပ်ချုပ်ချယ်ခြင်းခံရသည့် စိတ်ခံစားချက်များတွင် ပိတ်မိနေပြီး ရုန်းထွက်လွတ်မြောက်လိုသည့် ဆန္ဒရှိသူများသည် ဤစိတ်ခံစားချက်များ၏ ထိန်းချုပ်ခြင်းကို မခံရတော့ရန် ငါတို့၏ စိတ်နှလုံးထဲမှ လှိုက်လှိုက်လှဲလှဲ ဆန္ဒပြုသည်။ ဖိနှိပ်ချုပ်ချယ်ခံရသည့် အပျက်သဘောဆောင်သော စိတ်ခံစားချက်များမှ မကြာမီတွင် လွတ်မြောက်နိုင်ပြီး ပုံမှန်လူတစ်ယောက်၏ ပုံသဏ္ဌာန်ကို အသက်ရှင်နေထိုင်ကာ ပုံမှန်ဖြစ်သော၊ သင့်လျော်သော ဖြစ်တည်မှုနည်းလမ်းကို ခံယူနိုင်ဖို့ ငါတို့ မျှော်လင့်သည်။ ဤသည်မှာ ကောင်းမွန်သော ဆန္ဒပြုချက်ဟုတ်သလော။ (ဟုတ်ပါသည်။) ဤသို့ဆိုလျှင် သင်တို့လည်း ဆန္ဒပြုသင့်သည်။ (ဖိနှိပ်ချုပ်ချယ်ခံရသည့် စိတ်ခံစားချက်များ၏ ချည်နှောင်ခြင်းကို ခံရသူများ၊ ဖိနှိပ်ချုပ်ချယ်ခြင်းခံရသော စိတ်ခံစားချက်များတွင် ပိတ်မိနေပြီး ရုန်းထွက်လွတ်မြောက်လိုသည့် ဆန္ဒရှိသူများသည် ဤစိတ်ခံစားချက်များ၏ ထိန်းချုပ်ခြင်းကို မခံရတော့ရန် ကျွန်ုပ်တို့ ဆန္ဒပြုသည်။ ဖိနှိပ်ချုပ်ချယ်ခံရသည့် အပျက်သဘောဆောင်သော စိတ်ခံစားချက်များမှ မကြာမီတွင် လွတ်မြောက်နိုင်ပြီး ပုံမှန်လူတစ်ယောက်၏ ပုံသဏ္ဌာန်ကို အသက်ရှင်နေထိုင်ကာ ပုံမှန်ဖြစ်သော၊ သင့်လျော်သော ဖြစ်တည်မှုနည်းလမ်းကို ခံယူနိုင်ဖို့ ကျွန်ုပ်တို့ မျှော်လင့်သည်။) ဤဆန္ဒပြုချက်သည် လက်တွေ့ကျသည်။ ယခုအခါတွင် ငါတို့၏ ဆန္ဒများကို ဖော်ပြပြီးသောအခါ၌ အဆုံးတွင် ဤလူတို့သည် ဖိနှိပ်ချုပ်ချယ်ခံရသည့် စိတ်ခံစားချက်များမှ လွတ်မြောက်နိုင်ခြင်းရှိမရှိသည် ၎င်းတို့ကိုယ်တိုင်၏ ရွေးချယ်မှုများအပေါ်တွင် မူတည်သည်။ ဤသည်မှာ ရိုးရှင်းသော ကိစ္စတစ်ခုဖြစ်သင့်သည်။ အမှန်တကယ်တွင် ယင်းသည် ပုံမှန်လူ့သဘာဝရှိသော လူတို့ ပိုင်ဆိုင်သင့်သော အရာတစ်ခုဖြစ်သည်။ လူတစ်ယောက်သည် သမ္မာတရားနှင့် အပြုသဘောဆောင်သော အရာများကို လိုက်စားရန် စိတ်ဓာတ်ကြံ့ခိုင်မှုနှင့် လိုလားမှုကောင်းကောင်းရှိလျှင် ဖိနှိပ်ချုပ်ချယ်ခံရသော စိတ်ခံစားချက်များမှ ရုန်းထွက်လွတ်မြောက်ရန် သူ့အတွက် လွယ်ကူလိမ့်မည်။ ခက်ခဲသော အလုပ်တစ်ခုဖြစ်မည်မဟုတ်ပေ။ လူတစ်ယောက်သည် သမ္မာတရားနှင့် အပြုသဘောဆောင်သော အရာများအား လိုက်စားခြင်းကို မပျော်မွေ့လျှင်၊ အပြုသဘောဆောင်သော အရာများကို မနှစ်သက်လျှင် ၎င်းတို့အား ဖိနှိပ်ချုပ်ချယ်ခံရသော စိတ်ခံစားချက်များထဲတွင် ဆက်လက်၍ ပိတ်မိနေစေလော့။ ၎င်းတို့အား လွှတ်ထားလော့။ ၎င်းတို့အတွက် ဆန္ဒပြုချက်များကို ဖော်ပြဖို့မလိုပေ။ ဟုတ်သလော။ (ဟုတ်ပါသည်။) ဤသည်မှာ အခြေအနေကို ကိုင်တွယ်သည့် အခြားနည်းလမ်းတစ်ခုဖြစ်သည်။ ပြဿနာတိုင်းတွင် ဖြေရှင်းချက်ရှိသည်။ ပြီးလျှင် သမ္မာတရားစည်းမျဉ်းများနှင့် လူတို့၏ တကယ့်အခြေအနေများကို အခြေခံ၍ အရာရာတိုင်းကို ကိုင်တွယ်ပြီး ဖြေရှင်းနိုင်သည်။ ယနေ့တွင် ငါတို့၏ ဆန္ဒပြုချက်များ ပြီးဆုံးပြီဖြစ်သည်။ ပြီးလျှင် မတူညီသော အခြေအနေအချို့ကိုလည်း ငါတို့ နှံ့စပ်စွာ မိတ်သဟာယပြုပြီးဖြစ်သည်။ ဤသို့သောသူမျိုးနှင့် ပတ်သက်ပြီး ပြောရန် လိုအပ်သည့်အရာရာတိုင်းကို ငါတို့ ပြောပြီးဖြစ်သောကြောင့် ဤနေရာတွင် ဤဆွေးနွေးမှုကို အဆုံးသတ်ကြစို့။

၂၀၂၂ ခုနှစ်၊ နိုဝင်ဘာလ ၁၂ ရက်


သမ္မာတရားကို လိုက်စားရန်နည်းလမ်း (၆)

သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း

၁။ အပျက်သဘောဆောင်သော စိတ်ခံစားချက် အမျိုးမျိုးကို လက်လွှတ်ခြင်း

ငါတို့သည် ယခင်အခေါက်က “လက်လွှတ်ခြင်း” အကြောင်းကို မိတ်သဟာယဖွဲ့ခဲ့သည်။ ယင်းသည် သမ္မာတရားအား လိုက်စားရန် နည်းလမ်းအတွက် လက်တွေ့လုပ်ဆောင်ရန် စည်းမျဉ်းများထဲမှ တစ်ခုဖြစ်သည်။ “လက်လွှတ်ခြင်း”၏ ပထမအပိုင်းမှာ အပျက်သဘောဆောင်သော စိတ်ခံစားချက်များအားလုံးကို လက်လွှတ်ခြင်းကို ဆိုလိုသည်။ ဤအကြောင်းအရာကို ငါတို့ အကြိမ်အတန်ငယ် မိတ်သဟာယဖွဲ့ပြီး ဖြစ်သည်။ ယခင်အခေါက်က ဖိနှိပ်ချုပ်ချယ်ခံရခြင်းဟူသည့် အပျက်သဘောဆောင်သော စိတ်ခံစားချက်ကို ငါတို့ မိတ်သဟာယဖွဲ့ခဲ့သလော။ (ဖွဲ့ခဲ့သည်။) ဤအရာနှင့်ပတ်သက်ပြီး မည်သည့်အရာကို ငါတို့ မိတ်သဟာယ ဖွဲ့ခဲ့သနည်း။ လူတို့အား မည်သည့်အရာက ဖိနှိပ်ချုပ်ချယ်ခြင်းကို ခံစားရစေသနည်း။ (ဘုရားသခင် မိတ်သဟာယဖွဲ့သည်မှာ လူတို့သည် ၎င်းတို့၏ တာဝန်များတွင် မိမိတို့ ကျေနပ်သလို လုပ်ဆောင်ကြပြီး အသင်းတော်၏ စည်းမျဉ်းစည်းကမ်းများကို လိုက်နာလိုစိတ်မရှိပေ၊ သို့မဟုတ် ချုပ်ထိန်းမှုများကို ခံယူလိုစိတ်မရှိပေ။ စည်းမျဉ်းများနှင့်အညီ ပြုမူဆောင်ရွက်ရန် ၎င်းတို့၏ ခေါင်းမာမှုနှင့် ပျက်ကွက်မှုကြောင့် ၎င်းတို့သည် ၎င်းတို့တာဝန်ကို ကောင်းစွာ မလုပ်နိုင်ပေ။ ထို့ကြောင့် ၎င်းတို့သည် မကြာခဏ ပြုပြင်ခြင်းကို ခံရသည်။ ၎င်းတို့သည် သမ္မာတရားကို ရှာဖွေခြင်းအားဖြင့် ၎င်းတို့၏ ပြုမူဆောင်ရွက်မှုများကို ဆင်ခြင်သုံးသပ်ခြင်း မရှိဘဲ ၎င်းတို့၏ ပြဿနာများကို ဖြေရှင်းရန် ပျက်ကွက်လျှင် ၎င်းတို့သည် ဖိနှိပ်ချုပ်ချယ်ခြင်းကို ခံစားရမည်။) ယခင်တစ်ခေါက်က ဖိနှိပ်ချုပ်ချယ်ခံရသည့် အပျက်သဘောဆောင်သော စိတ်ခံစားချက်ကို လူတို့ ခံစားရသည့် အခြေအနေတစ်မျိုးကို ငါတို့ မိတ်သဟာယပြုခဲ့သည်။ ယင်းမှာ အဓိကအနေဖြင့် ၎င်းတို့ စိတ်ကျေနပ်သလို မလုပ်ဆောင်နိုင်သောကြောင့်ဖြစ်သည်။ ထိုမိတ်သဟာယမှာ အဓိကအားဖြင့် လူတို့သည် ၎င်းတို့ စိတ်ကျေနပ်သလို မလုပ်ဆောင်နိုင်သည့် အခြေအနေများ၊ လူတို့သည် စိတ်ကျေနပ်သလို လုပ်ဆောင်လိုသည့် အရာများ၊ ဖိနှိပ်ချုပ်ချယ်ခံရသည့် စိတ်ခံစားချက်တွင် သာယာနေသည့် လူများတွင်တွေ့ရလေ့ရှိသော အပြုအမူများမှာ မည်သည့်အရာများ ဖြစ်သည်ဆိုသည်တို့နှင့် သက်ဆိုင်သည်။ ထို့နောက်တွင် ငါတို့သည် ဤစိတ်ခံစားချက်ကို ဖြေရှင်းရန် လျှောက်လှမ်းရမည့် လမ်းကြောင်းကို မိတ်သဟာယဖွဲ့ခဲ့သည်။ အပျက်သဘောဆောင်သော စိတ်ခံစားချက်များကို လက်လွှတ်ခြင်းဖြစ်သည့် ဤမိတ်သဟာယများကို ကြားပြီးနောက်တွင် သင်တို့သည် ကောက်ချက်တစ်ခုခု ချခဲ့သလော။ ယင်းတို့သည် လူ၏ အပျက်သဘောဆောင်သော စိတ်ခံစားမှုများပြသခြင်းကို ဖွင့်ပြနေသလော၊ သို့မဟုတ် ယင်းတို့ကို လက်လွှတ်ရန် လမ်းကြောင်းကို လူတို့အား ပြောပြနေခြင်းဖြစ်သလော။ အပျက်သဘောဆောင်သော စိတ်ခံစားချက်များကို လက်လွှတ်သည့် ဤကျင့်ကြံမှုသည် မည်သည့်အရာသို့ ဦးတည်သနည်း။ ဤမိတ်သဟာယများကို နားထောင်ပြီးနောက်တွင် ဤအရာကို သင်တို့ တွေးတောခဲ့သလော။ (ဘုရားသခင်၊ ကျွန်ုပ်၏ နားလည်မှုမှာ ဤကျင့်ကြံမှုသည် အမှုအရာများအပေါ် လူတို့၏ အမြင်များဆီသို့ ဦးတည်သည်။) မှန်သည်။ ဤသည်မှာ ကဏ္ဍတစ်ခုဖြစ်သည်။ ယင်းသည် အမှုအရာများအပေါ် လူတို့၏ အမြင်များနှင့် သက်ဆိုင်သည်။ ဤအမြင်များသည် အဓိကအားဖြင့် အမျိုးမျိုးသော လူများ၊ အကြောင်းအရာများ၊ အမှုကိစ္စများအား ရင်ဆိုင်ရာတွင် လူတစ်ယောက်က ဖက်တွယ်သော အယူအဆ၊ အမြင်အမျိုးမျိုးတို့နှင့် သက်ဆိုင်သည့်အပြင် မိမိတို့၏ ပုံမှန်လူ့အသက်တာနှင့် တည်ရှိမှုတို့တွင် ကြုံတွေ့ရသည့် ပြဿနာအမျိုးမျိုးကို အဓိကအားဖြင့် ဦးတည်ထားသည်။ ဥပမာအနေဖြင့် သူတစ်ပါးတို့နှင့် မည်သို့ အပြန်အလှန်ဆက်ဆံရမည်၊ မလိုမုန်းထားမှုကို မည်သို့ ထိန်းသိမ်းရမည်ဆိုသည်တို့ ပါဝင်ပြီး ဘဝတွင် အိမ်ထောင်၊ မိသားစု၊ အလုပ်၊ ရှေ့ရေး၊ ဖျားနာမှု၊ အိုမင်းရင့်ရော်မှု၊ သေခြင်းနှင့် အသေးအဖွဲကိစ္စများအပေါ် လူတစ်ယောက် ရှိသင့်သော သဘောထား ပါဝင်သည်။ အခြားသောပြဿနာများထဲတွင် မိမိ၏ ပတ်ဝန်းကျင်ကို မည်သို့ ရင်ဆိုင်သင့်သည်၊ မိမိ ထမ်းဆောင်သင့်သည့် တာဝန်ကို မည်သို့ ရင်ဆိုင်သင့်သည်ဆိုသည်တို့လည်း ပါဝင်သည်။ ဤအရာများ ပါဝင်သလော။ (ပါဝင်သည်။) လူတစ်ဦးသည် သာမန်လူသားဘဝ၊ ဖြစ်တည်မှုတို့နှင့် သက်ဆိုင်သော စည်းမျဉ်းနှင့်ပတ်သက်သည့် အကြီးစားပြဿနာများနှင့် အမှုကိစ္စများအတွက်မူ မှန်ကန်သော အယူအဆ၊ အမြင်နှင့် သဘောထားရှိလျှင် သူ၏ လူ့သဘာဝသည် အတော်အတန်ပင် ပုံမှန်ဖြစ်လိမ့်မည်။ ငါဆိုလိုသည့် “ပုံမှန်” ဆိုသည်မှာ အမှုအရာများအပေါ် ပုံမှန်အသိစိတ်၊ ပုံမှန် အမြင်ရှုထောင့်နှင့် ရပ်တည်ချက်တို့ ရှိခြင်းဖြစ်သည်။ မှန်ကန်သော အယူအဆနှင့် အမြင်များကို ပိုင်ဆိုင်သောသူတို့သာလျှင် သမ္မာတရားကို လိုက်စားသောအခါ သမ္မာတရားအား နားလည်ပြီး ဝင်ရောက်ရန် လွယ်ကူလိမ့်မည်။ ဤသည်မှာ လူများ၊ အမှုအရာများအပေါ် ပုံမှန်အယူအဆ၊ ပုံမှန်အမြင်ရှုထောင့်၊ ရပ်တည်ချက်ရှိသူတို့သာလျှင် သမ္မာတရားအား ၎င်းတို့ လိုက်စားရာ၌ သေချာသော ရလဒ်များကို ရရှိနိုင်မည်ဟု ဆိုလိုသည်။ လူများ၊ အမှုအရာများအပေါ် လူတစ်ယောက်၏ အမြင်ရှုထောင့်နှင့် ရပ်တည်ချက်၊ သူ၏ အယူအဆများ၊ အမြင်များနှင့် သဘောထားတို့ အားလုံးသည် အပျက်သဘောဆောင်ကာ ပုံမှန်လူ့သဘာဝ၏ အသိစိတ်၊ ဆင်ခြင်တုံတရားတို့နှင့် မကိုက်ညီဘဲ အစွန်းရောက်ပြီး ခေါင်းမာလျှင်၊ မသန့်စင်လျှင်၊ အတိုချုပ်အားဖြင့် ယင်းတို့အားလုံးသည် အပျက်သဘောဆောင်ပြီး ကောင်းကျိုးမပြုလျှင်၊ စိတ်ဓာတ်ကျစေလျှင်၊ ဤသို့သော အပျက်သဘောဆောင်သော အယူအဆနှင့် အမြင်များကို ပိုင်ဆိုင်သောသူတစ်ယောက်သည် သမ္မာတရားကို လိုက်စားလျှင် သူသည် သမ္မာတရားကို နားလည်ပြီး လက်တွေ့လုပ်ဆောင်ရန် လွယ်ကူသည်ဟု မြင်လိမ့်မည်လော။ (မြင်မည်မဟုတ်ပါ။) သဘောတရားဆိုင်ရာ အမြင်ရှုထောင့်မှ ပြောရန် သင်တို့အတွက် အလွန်ရိုးရှင်းသည်။ သို့သော် လက်တွေ့တွင် သင်တို့သည် အမှန်တကယ် နားမလည်ပေ။ ရိုးရှင်းစွာ ဆိုရလျှင် ငါတို့ မိတ်သဟာယဖွဲ့နေသည့် အပျက်သဘောဆောင်သော စိတ်ခံစားချက်အမျိုးမျိုးနှင့် ပတ်သက်လျှင် လူတစ်ယောက်သည် သူ၏ ဘဝနှင့် သူ၏ ဘဝလမ်းကြောင်းတွင် သူကြုံတွေ့ရသော အမျိုးမျိုးသောလူများ၊ အကြောင်းအရာများ၊ အမှုကိစ္စများအပေါ် အပျက်သဘောဆောင်သော၊ မတိကျသော အမြင်ရှုထောင့်နှင့် ရပ်တည်ချက်ရှိလျှင် သူသည် သမ္မာတရားအား နားလည်ခြင်းကို ရရှိနိုင်မည်လော။ (မရရှိနိုင်ပါ။) သူသည် အပျက်သဘောဆောင်သော စိတ်ခံစားချက်များတွင် အစဉ်သဖြင့် သာယာနေလျှင် ဘုရားနှုတ်ကပတ်တော်အပေါ် သန့်စင်သော သဘောပေါက်နားလည်မှုရှိနိုင်သလော။ (မရှိနိုင်ပါ။) ထိုသူသည် အပျက်သဘောဆောင်သော စိတ်ခံစားချက်များနှင့်သက်ဆိုင်သော အတွေးများနှင့် အမြင်များ၏ ကြီးစိုးခြင်း၊ ထိန်းချုပ်ခြင်း၊ လွှမ်းမိုးခြင်းကို အစဉ်ခံရလျှင် အမှုအရာများ အားလုံးအပေါ် သူ၏ အမြင်ရှုထောင့်နှင့် ရပ်တည်ချက်သည်၊ သူ့အပေါ် ဖြစ်ပျက်သောအရာများအပေါ် သူ၏ အမြင်များသည် အပျက်သဘောဆောင်မည် မဟုတ်လော။ (အပျက်သဘောဆောင်မည် ဖြစ်သည်။) ဤတွင် “အပျက်သဘောဆောင်သော” ဆိုသည်မှာ မည်သည့်အရာကို ဆိုလိုသနည်း။ ရှေးဦးစွာ ယင်းသည် အမှန်တရားနှင့် အရှိအတိုင်းဖြစ်သော နိယာမတို့ကို ဆန့်ကျင်သည်ဟု ငါတို့ ဆိုနိုင်သလော။ ယင်းသည် လူသားက လိုက်နာသင့်သည့် သဘာဝနိယာမများနှင့် ဘုရားသခင်၏ အချုပ်အခြာအာဏာ၏ အမှန်တရားကိုပါ ချိုးဖောက်သလော။ (ချိုးဖောက်သည်။) လူတို့သည် ဘုရားနှုတ်ကပတ်တော်ကို နားထောင်ပြီး ဖတ်ရှုစဉ်တွင် ဤအပျက်သဘောဆောင်သော အယူအဆများ၊ အမြင်များရှိနေလျှင် ၎င်းတို့သည် ဘုရားနှုတ်ကပတ်တော်ကို အမှန်တကယ် လက်ခံပြီး နာခံနိုင်သလော။ ဘုရားသခင်အား နာခံခြင်း၊ ဘုရားသခင်နှင့် သဟဇာတဖြစ်ခြင်းကို ရရှိနိုင်သလော။ (မရရှိနိုင်ပါ။) ဤအရာကို ပုံဖော်ပြသည့် ဥပမာတစ်ခုပေးလော့။ ဤသို့အားဖြင့် သင်တို့ နားလည်ခြင်းရှိမရှိကို ငါမြင်နိုင်သည်။ လူတစ်ယောက်သည် အိမ်ထောင်၊ မိသားစု၊ သားသမီး၊ သို့မဟုတ် ဖျားနာမှု၊ အနာဂတ်၊ ကံကြမ္မာ၊ သူ၏ ဘဝက ချောမွေ့ခြင်းရှိမရှိ၊ သူ၏ တန်ဖိုး၊ လူမှုအဆင့်အတန်း၊ တစ်ကိုယ်ရေ အကျိုးစီးပွားများ၊ စသည်တို့ကဲ့သို့သော ပြဿနာများဖြစ်သည့် သူ၏ဘဝနှင့် ရှင်သန်ရေးနှင့်သက်ဆိုင်သည့် အကြီးစားပြဿနာများကို သူ ကိုင်တွယ်ဖြေရှင်းသည့် ဥပမာတစ်ခုကို ရှာလော့။ (လူတို့သည် ဖျားနာမှုနှင့် ရင်ဆိုင်ရသောအခါ စိတ်သောက၊ စိုးရိမ်မှု၊ ပူပင်မှုတို့ကဲ့သို့သော အပျက်သဘောဆောင်သော စိတ်ခံစားချက်များတွင် သာယာနေပြီး သေရမည်ကို အလွန်အမင်း ကြောက်ရွံ့ကြကြောင်း ပြီးခဲ့သည့်အခေါက်က ဘုရားသခင် မိတ်သဟာယပြုခဲ့သည်ကို ကျွန်ုပ် အမှတ်ရမိသည်။ ဤသည်မှာ ၎င်းတို့တာဝန်ကို ထမ်းဆောင်ပြီး သာမန်ဘဝကို နေထိုင်ရန် ၎င်းတို့၏ အရည်အချင်းကို ထိခိုက်သည်။ အရှိအတိုင်းဖြစ်သော နိယာမများကို မလိုက်နာနိုင်အောင် ဖြစ်စေသည်။ လက်တွေ့တွင် လူတို့၏ သေခြင်း၊ ရှင်ခြင်း၊ မည်သည့်အချိန်တွင် ဖျားနာသည်၊ မည်မျှ ဒုက္ခခံရသည်ဆိုသည်တို့အားလုံးကို ဘုရားသခင်က ကြိုတင်ပြဋ္ဌာန်းပြီး ဖြစ်သည်။ လူတို့သည် ဤအခြေအနေများကို သင့်လျော်သော၊ အပြုသဘောဆောင်သော သဘောထားဖြင့် ရင်ဆိုင်တွေ့ကြုံသင့်သည်။ ၎င်းတို့ လိုအပ်သည့် ကုသမှုကို ခံယူသင့်သည်။ ၎င်းတို့ လုပ်ဆောင်သင့်သည့် တာဝန်ကို လုပ်ဆောင်သင့်သည်။ ဖြစ်တည်မှု၏ အပြုသဘောဆောင်သော အခြေအနေကို ထိန်းသိမ်းပြီး ၎င်းတို့၏ ဖျားနာမှုထဲတွင် ပိတ်မိမနေသင့်ပေ။ သို့သော် လူတို့သည် အပျက်သဘောဆောင်သော စိတ်ခံစားချက်များတွင် သာယာနေသောအခါ ဘုရားသခင်၏ အချုပ်အခြာအာဏာကို မယုံကြည်ကြပေ။ ဘုရားသခင်က ၎င်းတို့၏ ရှင်ခြင်း၊ သေခြင်းကို ကြိုတင်ပြဋ္ဌာန်းပြီးဖြစ်သည်ကို ၎င်းတို့ မယုံကြည်ကြပေ။ ၎င်းတို့၏ ဖျားနာမှုအတွက်သာ စိုးရိမ်ကြသည်။ ကြောက်ရွံ့ကြသည်။ စိတ်သောကရောက်ကြသည်။ ၎င်းတို့သည် ပို၍ စိုးရိမ်ပြီး ကြောက်ရွံ့လာကြသည်။ ၎င်းတို့သည် လူသား၏ ကံကြမ္မာအပေါ် ဘုရားသခင်၏ အချုပ်အခြာအာဏာ၏ သမ္မာတရားအားဖြင့် အုပ်စိုးခြင်းမခံရဘဲ ၎င်းတို့၏ စိတ်နှလုံးတွင် ဘုရားသခင် မတည်ရှိပေ။) ဤသည်မှာ အလွန်ကောင်းသော ဥပမာဖြစ်သည်။ ဤသည်မှာ သေခြင်း၊ ရှင်ခြင်း၏ အရေးပါသော ကိစ္စအပေါ်တွင် လူတို့၌ မည်သည့်အမြင်ရှိသင့်သည်ဆိုသည့် မေးခွန်းနှင့် သက်ဆိုင်သလော။ (သက်ဆိုင်သည်။) သင်တို့အားလုံးသည် ဤအကြောင်းအရာနှင့်ပတ်သက်ပြီး တစ်ခုခု သိကြသလော။ ဤသည်မှာ မိမိကိုယ်တိုင်၏ ရှင်ခြင်း၊ သေခြင်းကို ရင်ဆိုင်ရသည့် မေးခွန်းဖြစ်သည်။ ဤသည်မှာ သာမန်လူ့သဘာဝ၏ နယ်ပယ်အတွင်းတွင်ရှိသော ပြဿနာများနှင့် သက်ဆိုင်သလော။ (သက်ဆိုင်သည်။) ဤသည်မှာ လူတိုင်းရင်ဆိုင်ရမည့် အကြီးစား ပြဿနာတစ်ခုဖြစ်သည်။ သင်သည် အသက်ငယ်ရွယ်လျှင်ပင်၊ သို့မဟုတ် ကျန်းမာရေးကောင်းပြီး သေရေး၊ ရှင်ရေးကိစ္စများကို ရင်မဆိုင်ရသေးလျှင်၊ သို့မဟုတ် မတွေ့ကြုံသေးလျှင်ပင် သင်ရင်ဆိုင်တွေ့ကြုံရမည့် နေ့ရက်သည် မလွှဲမရှောင်သာ ရောက်လာမည်ဖြစ်သည်။ ဤသည်မှာ လူတိုင်း ရင်ဆိုင်ရမည့်အရာတစ်ခုဖြစ်သည်။ သင်သည် သာမန်လူတစ်ယောက်အနေဖြင့် ထိုအရာ၏ သက်ရောက်မှုကို သင်ကိုယ်တိုင် ခံရသည်ဖြစ်စေ၊ သို့မဟုတ် ထိုအရာနှင့် အလှမ်းဝေးသည်ဖြစ်စေ၊ မည်သို့ပင်ဖြစ်စေ ယင်းသည် ဘဝတွင် သင်ရင်ဆိုင်ရမည့် အရေးပါဆုံးသော အမှုကိစ္စဖြစ်သည်။ ထို့ကြောင့် လူတို့သည် သေခြင်းနှင့် သက်ဆိုင်သော အရေးပါသောကိစ္စကို ရင်ဆိုင်ရသောအခါ ဤပြဿနာအား မည်သို့ ကိုင်တွယ်သင့်သည်ဆိုသည်ကို လူတို့ မတွေးတောသင့်သလော။ ယင်းကို ကိုင်တွယ်ဖြေရှင်းရန် လူသား၏ နည်းလမ်းအချို့ကို ၎င်းတို့ ခံယူမည်မဟုတ်လော။ လူတို့သည် မည်သည့်အမြင်ကို စွဲကိုင်သင့်သနည်း။ ဤသည်မှာ လက်တွေ့ပြဿနာတစ်ခု မဟုတ်သလော။ (ဟုတ်သည်။) လူတို့သည် အပျက်သဘောဆောင်သော စိတ်ခံစားချက်များ၌ သာယာနေလျှင် မည်သည့်အရာကို ၎င်းတို့ စဉ်းစားမည်နည်း။ ဤအရာကို ယခင်က ငါတို့ မိတ်သဟာယပြုခဲ့သည်။ လူတို့သည် အပျက်သဘောဆောင်သော စိတ်ခံစားချက်များ၏ အတွေး၊ အမြင်များဖြင့် နေထိုင်လျှင် ၎င်းတို့၏ လုပ်ရပ်များနှင့် ဖော်ပြချက်များသည် သမ္မာတရားနှင့် ကိုက်ညီသလော၊ မကိုက်ညီသလော။ ၎င်းတို့သည် သာမန်လူ့သဘာဝ၏ စဉ်းစားပုံနှင့် ကိုက်ညီသလော၊ မကိုက်ညီသလော။ (မကိုက်ညီပါ။) ၎င်းတို့သည် သမ္မာတရားနှင့် ကိုက်ညီဖို့ မဆိုထားနှင့်။ သာမန်လူ့သဘာဝ၏ စဉ်းစားပုံနှင့်ပင် ကိုက်ညီမှုမရှိပေ။ ၎င်းတို့သည် အရှိအတိုင်း ဖြစ်သော အချက်အလက်များ၊ သို့မဟုတ် အရှိအတိုင်း ဖြစ်သော နိယာမများနှင့် မကိုက်ညီပေ။ ပြီးလျှင် ၎င်းတို့သည် ဘုရားသခင်၏ အချုပ်အခြာအာဏာနှင့် သေချာပေါက် မကိုက်ညီပေ။

အပျက်သဘောဆောင်သော စိတ်ခံစားချက်အမျိုးမျိုးကို လက်လွှတ်ခြင်းနှင့်ပတ်သက်သည့် ငါတို့ မိတ်သဟာယ၏ အဆုံးစွန်ရလဒ်မှာ အဘယ်နည်း။ သာမန်လူ့သဘာဝ၏ စဉ်းစားပုံနှင့် အသိစိတ်ကို ပိုင်ဆိုင်ရန်၊ တစ်နည်းအားဖြင့် သာမန်လူ့သဘာဝနှင့် အသိစိတ်ရှိသူတစ်ယောက် ပိုင်ဆိုင်သင့်သည့် အတွေး၊ အမြင်၊ ရှုထောင့်တို့ကို ပိုင်ဆိုင်ရန်အတွက် “လက်လွှတ်ခြင်း” ကို မည်သို့ အတိအကျ ဆောင်ရွက်ပြီး ကျင့်သုံးနိုင်သနည်း။ ဤ “လက်လွှတ်ခြင်း” တွင် ပါဝင်သော အသေးစိတ် အဆင့်များ၊ လက်တွေ့လုပ်ဆောင်မှု လမ်းကြောင်းများမှာ အဘယ်နည်း။ ပထမအဆင့်မှာ သင် ရင်ဆိုင်ရသည့် အကြောင်းအရာများအပေါ် သင်၏ အမြင်တို့ မှန်ကန်ခြင်းရှိမရှိနှင့် သင်၏ အမြင်များတွင် အပျက်သဘောဆောင်သော စိတ်ခံစားချက်တစ်ခုခု ရှိမရှိမဟုတ်လော။ ဤသည်မှာ ပထမအဆင့်ဖြစ်သည်။ ဥပမာ ဖျားနာခြင်း၊ သေခြင်းအား ကိုင်တွယ်ဖြေရှင်းခြင်းအကြောင်းဖြစ်သော ငါတို့ အစောပိုင်းက ထုတ်ပြောခဲ့သော ဥပမာနှင့် ပတ်သက်ပြီး သင်၏အမြင်ရှုထောင့်များတွင် ဤကိစ္စရပ်များနှင့်ပတ်သက်၍ စိတ်သောက၊ ပူပင်ခြင်း၊ စိုးရိမ်ခြင်းကဲ့သို့ အပျက်သဘောဆောင်သော စိတ်ခံစားချက် တစ်ခုတလေ ရှိမရှိကိုလည်းကောင်း၊ သင်၏ စိတ်သောက၊ ပူပင်ခြင်း၊ စိုးရိမ်ခြင်းတို့ ထွက်ပေါ်လာသည့်ပုံစံတို့ကိုလည်းကောင်း ထိုသို့သော ကိစ္စရပ်များအပေါ် သင်၏ အမြင်ရှုထောင့်များကို ဦးစွာ ပိုင်းခြား စိစစ်သင့်သည်။ ပြီးလျှင် ဤပြဿနာများ၏ အရင်းအမြစ်ကို အသေးစိတ် ရှာဖွေသင့်သည်။ ထို့နောက် ဆက်လက်၍ ပိုင်းခြားစိစစ်လော့။ ဤကိစ္စများကို သင် အပြည့်အဝနားမလည်သည်ကို သင် ရှာဖွေတွေ့ရှိလိမ့်မည်။ လူသားမျိုးနွယ်၏ အရာရာတိုင်းသည် ဘုရားသခင်၏ လက်ထဲတွင်ရှိပြီး သူ၏ အချုပ်အခြာအာဏာအောက်တွင် ရှိသည်ကို သင် ရှင်းလင်းစွာ မသိမြင်သေးပေ။ လူတို့သည် နာမကျန်းဖြစ်သောအခါ၊ သို့မဟုတ် သေခြင်းနှင့် ရင်ဆိုင်ရသောအခါ ဤအရာများအတွင်းတွင် ပိတ်မိမနေသင့်ပေ။ ထိုအစား ၎င်းတို့သည် ဖျားနာခြင်း၊ သို့မဟုတ် သေခြင်းတရား၏ ခြိမ်းခြောက်ခြင်း၊ သို့မဟုတ် လွှမ်းမိုးခြင်းကို မခံရဘဲ ဘုရားသခင်၏ အစီအစဉ်များနှင့် စီစဉ်ညွှန်ကြားမှုများကို နာခံသင့်သည်။ ဤအရာများကို မကြောက်သင့်သကဲ့သို့ ၎င်းတို့ ကိုယ်တိုင်၏သာမန်ဘဝများနှင့် တာဝန်ထမ်းဆောင်မှုကိုလည်း လွှမ်းမိုးခွင့်မပြုသင့်ပေ။ တစ်ဖက်တွင် ၎င်းတို့သည် ဖျားနာခြင်းကို ဖြတ်သန်းနေစဉ်တွင် ဘုရားသခင်၏ အချုပ်အခြာအာဏာကို တက်ကြွစွာ တွေ့ကြုံခံစားပြီး တန်ဖိုးထားသင့်ကာ သူ၏ စီစဉ်ညွှန်ကြားမှုများနှင့် အစီအစဉ်များကို နာခံသင့်သည်။ လိုအပ်သောအခါတွင် ၎င်းတို့သည် ကုသမှု ခံယူနိုင်သည်။ ဆိုလိုသည်မှာ ၎င်းတို့သည် ဤဖြစ်စဉ်ကို တက်ကြွစွာဖြင့် ရင်ဆိုင်၊ တွေ့ကြုံပြီး တန်ဖိုးထားသင့်သည်။ အခြားတစ်ဖက်တွင် ၎င်းတို့သည် ဤကိစ္စများနှင့်ပတ်သက်ပြီး ၎င်းတို့စိတ်နှလုံးတွင် မှန်ကန်သော နားလည်မှုကို ထားသင့်ပြီး အရာရာတိုင်းက ဘုရားလက်ထဲ၌ ရှိသည်ကို ယုံကြည်သင့်သည်။ လူသားများသည် ၎င်းတို့အပိုင်းကိုသာ လုပ်ဆောင်နိုင်သည်။ ကျန်သည့် ကိစ္စများအတွက် ကောင်းကင်ဘုံ၏ အလိုကို နာခံသင့်သည်။ အကြောင်းမှာ အရာရာတိုင်းသည် ဘုရားသခင်၏ လက်ထဲတွင်ရှိပြီး လူတို့၏ သေရေးနှင့် ရှင်ရေးတို့အားလုံးကို ဘုရားသခင်က ကြိုတင် ပြဋ္ဌာန်းထားသောကြောင့်ဖြစ်သည်။ လူတို့သည် ၎င်းတို့ လုပ်ဆောင်သင့်သည့်အရာကို လုပ်ဆောင်လျှင်ပင် ဤအရာအားလုံး၏ အဆုံးစွန်သော ရလဒ်သည် ၎င်းတို့၏ အလိုဆန္ဒအတိုင်း ပြောင်းလဲမသွားပေ။ လူတို့က သတ်မှတ်ဆုံးဖြတ်ခြင်း မဟုတ်ပေ။ မှန်သလော။ (မှန်သည်။) သင်သည် ဖျားနာခြင်းနှင့် ရင်ဆိုင်ရသောအခါ သင်၏ ကိုယ်ပိုင်စိတ်နှလုံးကို ဦးစွာ ဆန်းစစ်ပြီး အပျက်သဘောဆောင်သော စိတ်ခံစားချက်တိုင်းကို ခွဲခြားဖော်ထုတ်သင့်သည်။ အမှုကိစ္စအပေါ် သင်၏ နားလည်မှုနှင့် သင့်စိတ်နှလုံးတွင် ကိုင်စွဲသော အမြင်တို့ကို အကဲဖြတ်ပြီး သင်သည် အပျက်သဘောဆောင်သော စိတ်ခံစားချက်များ၏ ဘောင်ခတ်မှု သို့မဟုတ် ချည်နှောင်မှုအောက်တွင်ရှိမရှိနှင့် ဤအပျက်သဘောဆောင်သော စိတ်ခံစားချက်များက မည်သို့ ဖြစ်ပေါ်လာသည်တို့ကို အကဲဖြတ်သင့်သည်။ သင်သည် အောက်ပါတို့ကို ပိုင်းခြားစိစစ်သင့်သည်။ မည်သည့်အရာကို သင်စိတ်ပူသည်၊ မည်သည့်အရာကို သင်ကြောက်ရွံ့သည်၊ မည်သည့်နေရာတွင် ယုံကြည်စိတ်ချမှုမရှိသည်၊ သင်၏ ဖျားနာမှုကြောင့် မည်သည့်အရာကို သင်လက်မလွှတ်နိုင်သည်တို့ကဲ့သို့သောအရာများဖြစ်သည်။ ပြီးလျှင် သင့်အား စိုးရိမ်စေသော၊ ထိတ်လန့်စေသော၊ သို့မဟုတ် ကြောက်ရွံ့စေသော ဤအရာများ ဖြစ်ပေါ်ရခြင်း အကြောင်းရင်းကို ဆန်းစစ်ပြီး တဖြည်းဖြည်းချင်းဖြင့် တစ်ခုချင်းစီ ဖြေရှင်းသင့်သည်။ သင်သည် ရှေးဦးစွာ သင့်အတွင်းတွင် ဤအပျက်သဘောဆောင်သော အရိပ်လက္ခဏာများ ရှိမရှိကို ပိုင်းခြားစိစစ်ပြီး စူးစမ်းရှာဖွေသင့်သည်။ ရှိနေလျှင် ယင်းတို့သည် မှန်ကန်ခြင်းရှိမရှိ၊ သမ္မာတရားနှင့် မကိုက်ညီသည့် အရိပ်လက္ခဏာရှိမရှိကို ပိုင်းခြားစိစစ်ပြီး သေချာအောင် လုပ်ဆောင်လော့။ သမ္မာတရားနှင့် မကိုက်ညီသည့် အရိပ်လက္ခဏာများ တွေ့လျှင် ယင်းတို့ကို ဖြေရှင်းရန်အတွက် ဘုရားနှုတ်ကပတ်တော်တွင် အဖြေရှာပြီး သမ္မာတရားအား တဖြည်းဖြည်းချင်း ရှာဖွေသင့်သည်။ သင်သည် ဤအပျက်သဘောဆောင်သော အရိပ်လက္ခဏာများ၏ ဒုက္ခပေးခြင်း၊ ထိခိုက်ခြင်း၊ ချည်နှောင်ခြင်းကို မခံရသည့် အခြေအနေသို့ ရောက်အောင် ကြိုးပမ်းပြီး သင်၏ သာမန်ဘဝ၊ သို့မဟုတ် အလုပ်၊ သို့မဟုတ် တာဝန်ထမ်းဆောင်ခြင်းကို မထိခိုက်စေရန်၊ သို့မဟုတ် သင်၏ ဘဝအစီအစဉ်ကို မနှောင့်ယှက်စေရန် လုပ်ဆောင်သင့်သည်။ ပြီးလျှင် ယင်းတို့သည် ဘုရားသခင်အား သင်ယုံကြည်ခြင်း၊ ဘုရားသခင်နောက်သို့ လိုက်ခြင်းကို အသေအချာပင် မထိခိုက်သင့်သည်မှာ ပြောစရာမလိုပေ။ အနှစ်ချုပ်လျှင် ပန်းတိုင်မှာ သင် ကြုံရသည့်၊ သို့မဟုတ် ကြုံရမည့် ဤသို့သော ပြဿနာမျိုးကို အသိစိတ်၊ မှန်ကန်ခြင်း၊ အရှိအတိုင်းဖြစ်ခြင်း၊ တိကျခြင်းတို့ဖြင့် နောက်ဆုံးတွင် သင် ရင်ဆိုင်နိုင်ရန်ဖြစ်သည်။ ဤသည်မှာ လက်လွှတ်ခြင်း၏ လုပ်ငန်းစဉ်မဟုတ်လော။ (ဟုတ်သည်။) ဤသည်မှာ အတိအကျဖြစ်သော လက်တွေ့လုပ်ဆောင်မှု လမ်းကြောင်းဖြစ်သည်။ အတိအကျဖြစ်သော လက်တွေ့လုပ်ဆောင်မှု လမ်းကြောင်းမှာ မည်သည့်အရာဖြစ်သည်ကို သင်တို့ အနှစ်ချုပ်ပြနိုင်သလော။ (ရှေးဦးစွာ မိမိရင်ဆိုင်ရသည့် အမှုကိစ္စကို နားလည်ရန်၊ ဤဖြစ်စဉ်တွင် မိမိ၌ အပျက်သဘောဆောင်သော စိတ်ခံစားချက်တစ်ခုခုရှိမရှိ ပိုင်းခြားစိစစ်ရန် လိုအပ်သည်။ ထို့နောက်တွင် ဘုရားနှုတ်ကပတ်တော်၌ အဖြေရှာရန်၊ ယင်းတို့ကို ဖြေရှင်းရန်အတွက် သမ္မာတရားကို ရှာဖွေရန်၊ ဤအပျက်သဘောဆောင်သော စိတ်ခံစားချက်များအားဖြင့် မိမိတို့ကိုယ်ကို ဒုက္ခမပေးမိစေရန်၊ မိမိ၏ ဘဝနှင့် တာဝန်ထမ်းဆောင်ခြင်းကိုလည်း မထိခိုက်စေရန် လိုအပ်သည်။ ပြီးလျှင် မိမိ တွေ့ကြုံရသည့် အမှုကိစ္စများသည် ဘုရားသခင်၏ အချုပ်အခြာအာဏာနှင့် အစီအစဉ်များမှ ထွက်ပေါ်လာခြင်း ဖြစ်သည်ကိုလည်း ယုံကြည်သင့်သည်။ လူတို့သည် ဤသို့သော နားလည်မှုမျိုးဖြင့် နောက်ဆုံးတွင် နာခံခြင်းရှိနိုင်ပြီး အပြုသဘောဆောင်သော၊ တက်ကြွမှုရှိသော လက်တွေ့လုပ်ဆောင်မှုကို လုပ်ဆောင်နိုင်သည်။) ပြောလော့။ လူတို့သည် အပျက်သဘောဆောင်သော စိတ်ခံစားချက်များထဲ၌ နေထိုင်လျှင် ဖျားနာမှုကို ရင်ဆိုင်ရသည့်အခါတိုင်းတွင် ၎င်းတို့ ဖြစ်လေ့ရှိသည့် အပြုအမူမှာ အဘယ်နည်း။ သင့်တွင် အပျက်သဘောဆောင်သော စိတ်ခံစားချက်များရှိသောအခါ အဘယ်သို့ သင် သတိထားမိသနည်း။ (ရှေးဦးစွာ ကြောက်ရွံ့မှုများစွာရှိသည်။ ပြီးလျှင် “ဤသည်မှာ မည်သည့်ရောဂါမျိုးဖြစ်သနည်း၊ မကုသနိုင်လျှင် အလွန် ဒုက္ခခံရမည်လော၊ အဆုံးတွင် သေဆုံးမည်လော၊ နောက်ပိုင်းတွင် ငါ၏ တာဝန်ကို ထမ်းဆောင်နိုင်ဦးမည်လော” ဟူသည့် ရောက်တတ်ရာရာ အတွေးများ ရှိလာသည်။ ဤအရာများကို ကျွန်ုပ်တို့ စဉ်းစားကြမည်။ စိုးရိမ်ကြပြီး ကြောက်ရွံ့ကြမည်။ လူအချို့သည် ၎င်းတို့၏ ကျန်းမာရေးကို ပို၍ အာရုံစိုက်လာကြပြီး တာဝန်ထမ်းဆောင်ခြင်း အဖိုးအခကို မပေးဆပ်လိုကြပေ။ ၎င်းတို့က လျှော့၍ အဖိုးအခ ပေးဆပ်လျှင် ၎င်းတို့၏ ရောဂါသည် သက်သာကောင်း သက်သာနိုင်သည်ဟု ထင်ကြသည်။ ဤအရာများအားလုံးသည် အပျက်သဘောဆောင်သော စိတ်ခံစားချက်များ ဖြစ်သည်။) အပျက်သဘောဆောင်သော စိတ်ခံစားချက်များကို ရှုထောင့်နှစ်ခုမှနေ၍ စူးစမ်းစစ်ဆေးနိုင်သည်။ ရှုထောင့်တစ်ခုတွင် သင်သည် သင်ကိုယ်တိုင်၏ စိတ်ထဲတွင် မည်သည့်အရာကို စဉ်းစားနေသည်ကို သိသင့်သည်။ သင်နာမကျန်းဖြစ်သောအခါ သင်က “အို ဤရောဂါကို ငါအဘယ်သို့ရသနည်း၊ တစ်ယောက်ယောက်က ငါ့အားလက်ဆင့်ကမ်းပေးလိုက်သလော၊ ငါ ပင်ပန်းနေသောကြောင့်ဖြစ်သလော၊ ငါသည် မိမိကိုယ်ကိုဆက်၍ ပင်ပန်းအောင်လုပ်လျှင် ဤရောဂါက ဆိုးလာမည်လော၊ ပို၍ နာကျင်မည်လော” ဟူ၍ စဉ်းစားနိုင်သည်။ ဤသည်မှာ ရှုထောင့်တစ်ခုဖြစ်သည်။ သင်၏ အတွေးထဲတွင် အမှုအရာများကို သိမြင်နိုင်သည်။ အခြားရှုထောင့်တစ်ခုမှ ကြည့်လျှင် သင့်၌ ဤအတွေးများရှိသောအခါ ယင်းတို့သည် သင်၏ အပြုအမူ၌ မည်သို့ ဖော်ပြသနည်း။ လူတို့တွင် အတွေးများရှိသောအခါ ယင်းကြောင့် ၎င်းတို့၏ လုပ်ဆောင်မှုများကို လွှမ်းမိုးခြင်းခံရသည်။ လူတို့၏ လုပ်ဆောင်မှုများ၊ အပြုအမူနှင့် နည်းလမ်းများအားလုံးသည် အမျိုးမျိုးသော အတွေးများ၏ အုပ်စိုးခြင်းကို ခံရသည်။ လူတို့တွင် ဤအပျက်သဘောဆောင်သော စိတ်ခံစားချက်များရှိသောအခါ အမျိုးမျိုးသော အတွေးများ ဖြစ်ပေါ်လာသည်။ ဤအတွေးများ၏ အုပ်စိုးခြင်းကို ခံရသောကြောင့် တာဝန်ထမ်းဆောင်ခြင်းနှင့် ပတ်သက်ပြီး ၎င်းတို့၏ သဘောထား၊ သို့မဟုတ် နည်းလမ်းများသည် ပြောင်းလဲမှုတစ်ခုကို ကြုံရသည်။ ဥပမာ ယခင်က တစ်ခါတစ်ရံတွင် ၎င်းတို့သည် အိပ်ရာမှ နိုးသည်နှင့် တစ်ပြိုင်နက် ၎င်းတို့တာဝန်ကို စတင်ထမ်းဆောင်ကြသည်။ သို့သော် ယခုတွင် အိပ်ရာမှ ထဖို့ အချိန်ရောက်သောအခါ “ဤရောဂါသည် မောပန်းနွမ်းနယ်ခြင်းကြောင့် ဖြစ်နိုင်သလော၊ အနည်းငယ်ပို၍ အိပ်စက်သင့်ခြင်း ဖြစ်နိုင်သည်၊ ငါသည် အလွန် ဒုက္ခခံပြီး မောပန်းနွမ်းနယ်လေ့ရှိသည်၊ ယခုတွင် ရောဂါ ပိုဆိုးမသွားစေရန် ငါ၏ ကိုယ်ခန္ဓာကို ဂရုစိုက်ဖို့အတွက် အာရုံစိုက်ဖို့ လိုအပ်သည်” ဟူ၍ စတင် တွေးတောလာကြသည်။ ဤထပ်တလဲလဲအတွေးများ၏ ထိန်းချုပ်ခြင်းကို ခံရပြီး ၎င်းတို့သည် ပုံမှန်ထက်ပို၍ နောက်ကျပြီးမှ ထကြတော့သည်။ အစာစားခြင်းနှင့် ပတ်သက်လျှင် ၎င်းတို့က “ငါ၏ ရောဂါသည် အာဟာရနည်းပါးခြင်းနှင့် ဆက်စပ်နိုင်သည်၊ ယခင်က မည်သည့်အရာကိုမဆို ငါစားနိုင်သည်၊ ယခု ရွေးချယ်ရတော့မည်၊ ငါ၏ အာဟာရ လိုအပ်ချက်ကို ဖြည့်တင်းပေးနိုင်ပြီး ကိုယ်ခန္ဓာ သန်စွမ်းရန်အတွက် ဥနှင့် အသားများကို ပို၍ စားသင့်သည်၊ ဤသို့ဆိုလျှင် ငါ၏ ရောဂါကြောင့် ဒုက္ခခံရတော့မည် မဟုတ်ပေ” ဟူ၍ တွေးတောကြသည်။ ၎င်းတို့သည် တာဝန်ထမ်းဆောင်ခြင်းနှင့် ပတ်သက်လျှင် ၎င်းတို့၏ ကိုယ်ခန္ဓာကို မည်သို့ စောင့်ရှောက်ရမည်ကိုလည်း စဉ်ဆက်မပြတ် စဉ်းစားကြသည်။ ယခင်က တစ်နာရီ၊ နှစ်နာရီ ဆက်တိုက် အလုပ်လုပ်ပြီးနောက်တွင် ၎င်းတို့သည် အများဆုံးအနေဖြင့် အကြောဆန့်သည်၊ သို့မဟုတ် ထရပ်ပြီး ဟိုဟိုသည်သည် လမ်းလျှောက်သည်။ သို့သော် ယခုတွင် မိမိတို့ကိုယ်ကို မပင်ပန်းစေရန် နာရီဝက်ကြာပြီးတိုင်းတွင် ဟိုဟိုသည်သည် လမ်းလျှောက်ရန် မိမိတို့ကိုယ်ကို စည်းကမ်းသတ်မှတ်ထားကြသည်။ စုဝေးပွဲများ၌ မိတ်သဟာယ ဖွဲ့သည့်အချိန်တိုင်းတွင် တတ်နိုင်သမျှ အနည်းဆုံးပြောဖို့ရန် ကြိုးစားပြီး “ငါ၏ ကိုယ်ခန္ဓာကို ဂရုစိုက်တတ်ရန် သင်ယူဖို့လိုသည်” ဟူ၍ စဉ်းစားကြသည်။ ယခင်က လူတစ်ယောက်က မည်သည့်မေးခွန်းကို မေးသည်ဖြစ်စေ၊ သို့မဟုတ် မည်သည့်အချိန်တွင်ဖြစ်စေ ၎င်းတို့က တွန့်ဆုတ်ခြင်းမရှိဘဲ ဖြေပေးသည်။ သို့သော် ယခုတွင် ၎င်းတို့၏ အားအင်ကို ချွေတာရန်အတွက် လျှော့၍ စကားပြောဆိုလိုကြသည်။ တစ်ယောက်ယောက်က မေးခွန်းများစွာ မေးလျှင် “ငါ အနားယူဖို့ လိုသည်” ဟူ၍ ပြောသည်။ ကြည့်လော့။ ၎င်းတို့သည် ၎င်းတို့၏ ရုပ်ခန္ဓာကို အထူးအရေးစိုက်လာကြသည်။ ဤသည်မှာ ယခင်ကနှင့် ကွာခြားသည်။ မကြာခဏပင် ၎င်းတို့သည် အစားအစာဆိုင်ရာ ဖြည့်စွက်စာများကို စားရန်၊ သစ်သီးများစားပြီး ပုံမှန် လေ့ကျင့်ခန်းလုပ်ရန်လည်း စဉ်ဆက်မပြတ် အာရုံစိုက်ကြသည်။ ၎င်းတို့သည် “ယခင်က ငါသည် အလွန်နုံအပြီး မသိနားမလည်ဖြစ်ကာ ငါ၏ ခန္ဓာကိုယ်အား မည်သို့ ဂရုစိုက်ရမည်ကို မသိပေ၊ ငါ၏ စားချင်စိတ်နောက်သို့လိုက်ပြီး အစားကြူးလျက် မွေ့လျော်နေခဲ့သည်၊ ယခု ငါ၏ ခန္ဓာကိုယ်က ပြဿနာရှိလာသောကြောင့် ငါ၏ ကျန်းမာရေးကို အာရုံမစိုက်လျှင်၊ ငါ၏ ရောဂါက ပြင်းထန်လာပြီး တာဝန်မထမ်းဆောင်နိုင်လျှင် ကောင်းချီးများကို ငါ ရရှိဦးမည်လော၊ နောင်တွင် ငါ၏ ခန္ဓာကိုယ်ကို ဂရုစိုက်ရန် အာရုံစိုက်ပြီး မည်သည့် ဖျားနာမှုမျှ ထွက်ပေါ်လာခွင့်ပြု၍ မဖြစ်ပေ” ဟူ၍ စဉ်းစားကြသည်။ ထို့ကြောင့် ၎င်းတို့သည် ၎င်းတို့၏ ကျန်းမာရေးကို အာရုံစိုက်လာပြီး ၎င်းတို့၏ တာဝန်များကို အပြည့်အဝ ဆက်ကပ်အပ်နှံလျက် မထမ်းဆောင်တော့ပေ။ ၎င်းတို့သည် ယခင်က တာဝန်ထမ်းဆောင်စဉ်တွင် ၎င်းတို့ ခံယူခဲ့သော ဒုက္ခနှင့် ပေးဆပ်ခဲ့သော အဖိုးအခတို့နှင့်ပတ်သက်ပြီး နောင်တရကာ မကျေမနပ်ပင် ဖြစ်ကြသည်။ ဤအတွေးများနှင့် အပြုအမူများသည် အပျက်သဘောဆောင်သော စိတ်ခံစားချက်များ၏ လွှမ်းမိုးခြင်းကို ခံရပြီး အပျက်သဘောဆောင်သော စိတ်ခံစားချက်များမှ ထွက်ပေါ်လာခြင်းမဟုတ်လော။ ဤအတွေးများ၊ အပြုအမူများသည် အမှန်ပင် ဤအပျက်သဘောဆောင်သော စိတ်ခံစားချက်များကြောင့် ဖြစ်သည်။ ဤသို့ဆိုလျှင် ၎င်းတို့၏ အပျက်သဘောဆောင်သော စိတ်ခံစားချက်များနှင့်အတူ ဤအတွေးများ၊ အပြုအမူများသည် ၎င်းတို့ကို ဘုရားသခင်အား ပို၍ ယုံကြည်စေရန်၊ တာဝန်ထမ်းဆောင်ခြင်း၌ ပို၍ ဆက်ကပ်အပ်နှံရန် ကူညီပေးနိုင်သလော။ သေချာပေါက် ကူညီမပေးနိုင်ပေ။ အဆုံးစွန်ရလဒ်က အဘယ်သို့ ဖြစ်မည်နည်း။ ၎င်းတို့သည် ဆက်ကပ်အပ်နှံခြင်းမရှိဘဲ ဝတ်ကျေတမ်းကျေ ပုံစံဖြင့် ၎င်းတို့တာဝန်ကို ထမ်းဆောင်လိမ့်မည်။ အမှုအရာများကို ၎င်းတို့လုပ်ဆောင်သောအခါ သမ္မာတရားကို ရှာဖွေပြီး သမ္မာတရား စည်းမျဉ်းများနှင့်အညီ လုပ်ဆောင်နိုင်သလော။ (မလုပ်ဆောင်နိုင်ပါ။) ၎င်းတို့သည် ဤအပျက်သဘောဆောင်သော စိတ်ခံစားချက်များ၏ ထိန်းချုပ်ခြင်းကို ခံရလျက် ၎င်းတို့ အလိုရှိသည့် မည်သည့်အရာကိုမဆို လုပ်ဆောင်မည်ဖြစ်ပြီး သမ္မာတရားကို ဘေးဖယ်ထားကာ သမ္မာတရားကို တန်ဖိုးထားမည်မဟုတ်၊ သို့မဟုတ် လက်တွေ့လုပ်ဆောင်မည်မဟုတ်ပေ။ ၎င်းတို့ လုပ်ဆောင်သမျှသည်၊ ၎င်းတို့ လက်တွေ့လုပ်ဆောင်သမျှသည် ၎င်းတို့၏ ကိုယ်ပိုင် အပျက်သဘောဆောင်သော စိတ်ခံစားချက်များက ဖြစ်ပေါ်စေသော အတွေးများကို ဗဟိုပြုလိမ့်မည်။ ဤသို့သောသူတစ်ယောက်သည် သမ္မာတရားအား လိုက်စားခြင်း ရှိနိုင်သလော။ (မရှိနိုင်ပါ။) ဤသို့ဆိုလျှင် ဤသို့သော အတွေးများသည် သာမန်လူ့သဘာဝရှိသောသူများ ရှိသင့်သော အတွေးဟုတ်သလော။ (မဟုတ်ပါ။) ဤသို့သော အတွေးများသည် သာမန်လူ့သဘာဝရှိသောသူများ ရှိသင့်သည့် အတွေးများ မဟုတ်သောကြောင့် ၎င်းတို့သည် မည်သည့်နေရာတွင် လွဲနေသည်ဟု သင်တို့ ထင်မြင်သနည်း။ (လူတို့တွင် ဘုရားသခင်၏ အချုပ်အခြာအာဏာနှင့် အစီအစဉ်များကို နားလည်မှု လုံးဝမရှိပါ။ လက်တွေ့တွင် ဤဖျားနာမှုများအားလုံးသည် ဘုရားသခင်၏ လက်ထဲတွင်ရှိသည်။ လူတစ်ယောက် ခံယူသင့်သည့် ဒုက္ခပမာဏသည်လည်း ဘုရားသခင်က သတ်မှတ်ပြီး စီစဉ်သည်။ သို့ရာတွင် လူတစ်ယောက်သည် အပျက်သဘောဆောင်သော စိတ်ခံစားချက်များနှင့် နေထိုင်သောအခါ လျှို့ဝှက်ကြံစည်မှုကို ကျင့်သုံးတတ်ကြပြီး မှားယွင်းပြီး အဓိပ္ပာယ်မဲ့သော အတွေးအခေါ်များနှင့် အမြင်များ၏ ထိန်းချုပ်ခြင်းကို ခံရသည်။ ၎င်းတို့သည် လူသား၏ နည်းလမ်းများကို အမှီပြုပြီး ၎င်းတို့၏ ကိုယ်ပိုင်ရုပ်ခန္ဓာကို မြတ်နိုးသည်။) လူတစ်ယောက်သည် သူ၏ ရုပ်ခန္ဓာကို ဤသို့ မြတ်နိုးခြင်းသည် မှန်ကန်သလော။ လူတစ်ယောက်သည် သူ၏ ရုပ်ခန္ဓာကို အလွန်အမင်း အရေးစိုက်ပြီး ကောင်းစွာ စားသောက်လျှင်၊ ကျန်းမာသန်မြန်စေလျှင် ယင်းသည် သူ့အတွက် အဘယ်သို့ တန်ဖိုးရှိသနည်း။ ဤသို့ အသက်ရှင်ရာတွင် မည်သည့် အဓိပ္ပာယ်ရှိသနည်း။ လူတစ်ယောက်ဘဝ၏ တန်ဖိုးမှာ အဘယ်နည်း။ စားခြင်း၊ သောက်ခြင်း၊ ပျော်ပါးခြင်းကဲ့သို့သော ဇာတိပကတိ သာယာမှုများ၌ မွေ့လျော်ဖို့အတွက်သာ ဖြစ်သလော။ (မဟုတ်ပါ။) ဤသို့ဆိုလျှင် မည်သည့်အရာဖြစ်သနည်း။ ကျေးဇူးပြုပြီး သင်တို့၏ အတွေးများကို ဝေမျှလော့။ (ဖန်ဆင်းခံတစ်ယောက်၏ တာဝန်ကို ထမ်းဆောင်ရန်ဖြစ်သည်။ ဤသည်မှာ အနည်းဆုံးအနေဖြင့် လူတစ်ယောက်က သူ၏ ဘဝတွင် စွမ်းဆောင်ရရှိသင့်သည့်အရာ ဖြစ်သည်။) ဤသည်မှာ မှန်သည်။ ပြောလော့။ လူတစ်ယောက်၏ ဘဝတစ်လျှောက်လုံးတွင် သူ၏ နေ့စဉ်ပြုမူဆောင်ရွက်မှုများ၊ အတွေးများသည် ဖျားနာခြင်း၊ သေခြင်းတို့အား ရှောင်ကြဉ်ခြင်း၊ သူ၏ ကိုယ်ခန္ဓာကို ကျန်းမာစေပြီး ရောဂါဘယကင်းဝေးစေခြင်း၊ အသက်ရှည်ဖို့အတွက် ကြိုးပမ်းခြင်းတို့ကိုသာ အာရုံစိုက်လျှင် ဤသည်မှာ လူတစ်ယောက်၏ ဘဝတွင် ရှိသင့်သော တန်ဖိုးဖြစ်သလော။ (မဟုတ်ပါ။) ယင်းသည် လူတစ်ယောက်၏ ဘဝတွင် ရှိသင့်သော တန်ဖိုးမဟုတ်ပေ။ ဤသို့ဆိုလျှင် လူတစ်ယောက်၏ ဘဝတွင် ရှိသင့်သော တန်ဖိုးမှာ အဘယ်နည်း။ ယခုပင် တစ်ယောက်က ဖန်ဆင်းခံတစ်ယောက်၏ တာဝန်အား ထမ်းဆောင်ခြင်းကို ပြောခဲ့သည်။ ယင်းသည် အသေးစိတ်အချက်တစ်ခုဖြစ်သည်။ အခြား မည်သည့်အရာ ရှိသေးသနည်း။ ဆုတောင်းစဉ်တွင်၊ သို့မဟုတ် သန္နိဋ္ဌာန်ချစဉ်တွင် သင်တို့၌ ထားလေ့ရှိသော ရည်မှန်းချက်များကို ပြောလော့။ (ကျွန်ုပ်တို့အတွက် ဘုရားသခင်၏ အစီအစဉ်များနှင့် စီစဉ်ညွှန်ကြားမှုများကို နာခံရန်ဖြစ်သည်။) (ဘုရားသခင်က ကျွန်ုပ်တို့အတွက် တာဝန်ချပေးသည့် ကဏ္ဍကို ကောင်းစွာ လုပ်ဆောင်ရန်၊ ကျွန်ုပ်တို့၏ စေခိုင်းချက်နှင့် တာဝန်ကို ဖြည့်ဆည်းရန် ဖြစ်သည်။) အခြား မည်သည့်အရာရှိသေးသနည်း။ တစ်ချက်တွင် ယင်းသည် ဖန်ဆင်းခံတစ်ဦး၏ တာဝန်ကို ဖြည့်ဆည်းခြင်းဖြစ်သည်။ အခြားတစ်ချက်တွင် သင်၏ အရည်အချင်းနှင့် လုပ်ဆောင်နိုင်စွမ်းအတွင်း ရှိသော အရာမှန်သမျှကို သင်တတ်နိုင်သမျှ အကောင်းဆုံး လုပ်ဆောင်ခြင်း၊ အနည်းဆုံးအနေဖြင့် သင်၏ အသိစိတ်က သင့်ကို အပြစ်မတင်သော၊ သင်၏ ကိုယ်ပိုင်အသိတရားဖြင့် ငြိမ်းချမ်းစွာနေနိုင်ပြီး သူတစ်ပါးတို့၏ အမြင်တွင် လက်ခံနိုင်ဖွယ်ဖြစ်သည်ဟု သက်သေပြသောနေရာသို့ ရောက်ရှိခြင်းဖြစ်သည်။ နောက်တစ်ဆင့် တက်လျှင် သင်၏ ဘဝတစ်လျှောက်တွင် သင်မွေးဖွားသည့် မိသားစု၊ သင်၏ ပညာရေးနောက်ခံ၊ သို့မဟုတ် သင်၏ အစွမ်းအစက မည်သို့ရှိသည်ဖြစ်စေ ဘဝတွင် လူတို့ နားလည်သဘောပေါက်သင့်သည့် သဘောတရားများကို သင် နားလည်မှုအချို့ ရှိရမည်။ ဥပမာ မည်သို့သော လမ်းကြောင်းမျိုးကို လူတို့ လျှောက်သင့်သည်၊ မည်သို့ အသက်ရှင်သင့်သည်၊ အဓိပ္ပာယ်ရှိသောဘဝကို မည်သို့ အသက်ရှင်သင့်သည်ဆိုသည်တို့ဖြစ်သည်။ သင်သည် အနည်းဆုံးအနေဖြင့် ဘဝ၏ စစ်မှန်သော တန်ဖိုးအနည်းငယ်ကို စူးစမ်းလေ့လာသင့်သည်။ ဤဘဝကို အချည်းနှီး အသက်ရှင်၍ မရပေ။ ပြီးလျှင် ဤကမ္ဘာမြေပေါ်သို့ အချည်းနှီးရောက်ရှိလာ၍ မရပေ။ အခြားအချက်တွင် သင်သည် သင်၏ဘဝသက်တမ်းအချိန်အတွင်းတွင် သင်၏ တာဝန်ကို ဖြည့်ဆည်းရမည်။ ဤသည်မှာ အရေးကြီးဆုံးဖြစ်သည်။ ကြီးမားသော အထူးတာဝန်၊ တာဝန် သို့မဟုတ် ဝတ္တရားတစ်ခုကို ပြီးမြောက်အောင် လုပ်ဆောင်ခြင်းနှင့်ပတ်သက်၍ ငါတို့ ပြောမည် မဟုတ်။ သို့သော် အနည်းဆုံးအနေဖြင့် တစ်စုံတစ်ခုကို သင်ဖြစ်မြောက်သင့်သည်။ ဥပမာ အသင်းတော်တွင် လူအချို့သည် ဧဝံဂေလိ ဖြန့်ဝေခြင်းအမှုကို အားကုန်စိုက်ထုတ်၍ လုပ်ဆောင်ကြပြီး ၎င်းတို့ တစ်ဘဝလုံး၏ အားအင်ကို ဆက်ကပ်အပ်နှံကြသည်။ အဖိုးအခ ကြီးစွာပေးဆပ်ပြီး လူများစွာကို ရရှိကြသည်။ ဤအတွက်ကြောင့် ၎င်းတို့၏ ဘဝများသည် အချည်းနှီးအသက်ရှင်ခဲ့ခြင်းမရှိ၊ ၎င်းတို့သည် တန်ဖိုးရှိပြီး ကိုယ်စိတ်ချမ်းသာမှု ရှိသည်ဟူ၍ ၎င်းတို့က ခံစားရသည်။ ဖျားနာခြင်း၊ သို့မဟုတ် သေခြင်းကို ရင်ဆိုင်ရသောအခါ ၎င်းတို့၏ တစ်ဘဝလုံးကို အနှစ်ချုပ်ပြီး ၎င်းတို့ အစဉ်လုပ်ဆောင်ခဲ့သမျှတိုင်းကို၊ ၎င်းတို့ လျှောက်ခဲ့သောလမ်းကို ပြန်လည်စဉ်းစားသောအခါ ၎င်းတို့၏ စိတ်နှလုံးတွင် စိတ်သက်သာမှုကို တွေ့ရှိကြသည်။ အပြစ်တင်ခြင်း၊ သို့မဟုတ် နောင်တရခြင်းကို ၎င်းတို့ မခံစားရပေ။ လူအချို့သည် အသင်းတော်ကို ဦးဆောင်စဉ်တွင်၊ သို့မဟုတ် အလုပ်ကဏ္ဍတစ်ခုအတွက် တာဝန်ခံရစဉ်တွင် အစွမ်းကုန် လုပ်ဆောင်ကြသည်။ ၎င်းတို့၏ စွမ်းရည် အပြည့်အဝကို ထုတ်လွှတ်ကြပြီး အားကုန် ထုတ်သုံးကြသည်။ ၎င်းတို့ လုပ်ဆောင်သည့်အလုပ်အတွက် အားအင်အလုံးစုံကို အသုံးပြုပြီး အဖိုးအခပေးဆပ်ကြသည်။ ၎င်းတို့သည် အားကြီးပြီး ခိုင်မာစွာ ရပ်တည်ရန်၊ နောက်မဆုတ်ရန်၊ ထိုအစား ဘုရားသခင်၏ မျက်မှောက်တော်သို့ ပြန်လာပြီး နောက်ဆုံး၌ ဘုရားသခင်အတွက်ပင် သက်သေခံရန်အတွက် ၎င်းတို့၏ ကိုယ်ပိုင်အားနည်းချက်များနှင့် အပျက်သဘောဆောင်ခြင်းတို့အလယ်တွင် ၎င်းတို့၏ ရေလောင်းခြင်း၊ ခေါင်းဆောင်ခြင်း၊ ကူညီပံ့ပိုးခြင်းမှတစ်ဆင့် လူများစွာကို ကူညီကြသည်။ ထို့အပြင် ၎င်းတို့ ခေါင်းဆောင်သည့် အချိန်ကာလအတွင်းတွင် အရေးပါသော အလုပ်များစွာကို ပြီးမြောက်ကြပြီး ဆိုးယုတ်သောသူ တော်တော်များများကို ရှင်းလင်းပစ်သည်။ ဘုရားသခင် ရွေးချယ်ထားသောလူများကို ကာကွယ်ပေးသည်။ ကြီးမားသော ဆုံးရှုံးမှုအချို့ကို ပြန်လည် ရယူပေးသည်။ ဤအောင်မြင်မှုအားလုံးသည် ၎င်းတို့ ခေါင်းဆောင်သည့်အချိန်အတွင်းတွင် ဖြစ်ပေါ်သည်။ ၎င်းတို့လျှောက်ခဲ့သည့်လမ်းကြောင်းကို ပြန်ကြည့်လျှင်၊ ဤနှစ်များတစ်လျှောက်တွင် ၎င်းတို့လုပ်ဆောင်ခဲ့သည့် အလုပ်နှင့် ပေးဆပ်ခဲ့သည့် အဖိုးအခကို ပြန်ပြောင်းတွေးကြည့်လျှင် ၎င်းတို့သည် နောင်တရခြင်း၊ သို့မဟုတ် အပြစ်တင်ခြင်းကို မခံစားရပေ။ ၎င်းတို့သည် ဤအရာများကို လုပ်ဆောင်ခြင်းနှင့်ပတ်သက်၍ မည်သည့်နောင်တမျှ မခံစားရဘဲ တန်ဖိုးရှိသည့်အသက်တာကို အသက်ရှင်နေထိုင်ခဲ့ပြီးဖြစ်ကြောင်းနှင့် ၎င်းတို့၏ စိတ်နှလုံးတွင် တည်ငြိမ်မှုနှင့် ကိုယ်စိတ်ချမ်းသာမှုတို့ ရှိကြသည်ဟု ယုံကြည်ကြ၏။ ယင်းမှာ ကောင်းလှပါတကား။ ဤသည်မှာ ၎င်းတို့ ရရှိပြီးဖြစ်သည့် အသီးအပွင့်ဖြစ်သည် မဟုတ်လော။ (ဟုတ်ပါသည်။) ဤတည်ငြိမ်ပြီး သက်သာသည့် ခံစားချက်သည်၊ ဤနောင်တများမရှိခြင်းသည် အပြုသဘောဆောင်သော အရာများနှင့် သမ္မာတရားကို လိုက်စားခြင်း၏ ရလဒ်နှင့် ရိတ်သိမ်းမှုဖြစ်သည်။ လူတို့အပေါ် မြင့်မားသောစံနှုန်းများကို မထားရှိကြစို့နှင့်။ လူတစ်ယောက်က သူ၏ ဘဝတစ်လျှောက်တွင် သူလုပ်ဆောင်သင့်သည့်၊ သို့မဟုတ် လုပ်ဆောင်ရန် လိုလားသည့် အလုပ်တစ်ခုနှင့် ရင်ဆိုင်ရသည့် အခြေအနေတစ်ခုကို စဉ်းစားကြည့်ကြစို့။ သူ၏ နေရာကို ရှာတွေ့ပြီးနောက်တွင် သူသည် သူ၏နေရာတွင် ခိုင်မာစွာရပ်တည်သည်၊ သူ၏ နေရာကို စွဲကိုင်ထားသည်၊ အပန်းတကြီးလုပ်ရသော အားထုတ်မှုနှင့် သူ၏ အင်အားအားလုံးတို့ကို အသုံးပြုကာ သူ လုပ်ဆောင်သင့်ပြီး ပြီးမြောက်သင့်သည့်အရာကို အောင်မြင်ပြီး ပြီးမြောက်လေသည်။ ၎င်းတို့သည် နောက်ဆုံးတွင် ရှင်းလင်းပြောဆိုရန်အတွက် ဘုရားရှေ့၌ ရပ်သောအခါ အတော်အတန်ပင် ကျေနပ်မှုရှိကြပြီး ၎င်းတို့၏ စိတ်နှလုံးတွင် အပြစ်တင်ခြင်း၊ သို့မဟုတ် နောင်တရခြင်း မရှိပေ။ ၎င်းတို့သည် စိတ်သက်သာရာရကာ တစ်စုံတစ်ခုကို ရရှိပြီးဖြစ်သည်ဟုလည်းကောင်း၊ တန်ဖိုးရှိသော အသက်တာတစ်ခုကို အသက်ရှင်နေထိုင်ခဲ့ပြီးဖြစ်သည်ဟုလည်းကောင်း ခံစားကြရသည်။ ဤသည်မှာ ကြီးမားသော ပန်းတိုင် ဖြစ်သလော။ ယင်း၏အရွယ်အစားက မည်သို့ရှိပါစေ ယင်းသည် လက်တွေ့ကျခြင်း ရှိသလောဟူသည်ကို ငါ့ကို ပြောလော့။ (လက်တွေ့ကျသည်။) ယင်းသည် အသေးစိတ်ကျသလော။ လုံလောက်စွာပင် အသေးစိတ်ကျပြီး လုံလောက်စွာပင် လက်တွေ့ကျသည်။ ပြီးလျှင် လုံလောက်စွာပင် အရှိအတိုင်းဖြစ်သည်။ ဤသို့ဆိုလျှင် တန်ဖိုးရှိသောဘဝကို နေထိုင်ပြီး အဆုံးတွင် ဤရိတ်သိမ်းမှုမျိုးကို ရရှိရန်အတွက် လူတစ်ဦးသည် ၎င်းနေထိုင်မကောင်းဖြစ်လာသည်အထိ မိမိကိုယ်ကို ခြေကုန်လက်ပန်းကျစေလျှင်ပင် သူ၏ ရုပ်ခန္ဓာက အနည်းငယ်ဒုက္ခခံပြီး အဖိုးအခ အနည်းငယ် ပေးရသည်မှာ ထိုက်တန်သည်ဟု သင် ထင်သလော။ (ထိုက်တန်ပါသည်။) လူတစ်ယောက်သည် ဤလောကသို့ ရောက်လာသောအခါ ဇာတိပကတိ ပျော်မွေ့မှုအတွက် မဟုတ်သကဲ့သို့ စားခြင်း၊ သောက်ခြင်း၊ ပျော်ပါးခြင်းအတွက်လည်း မဟုတ်ပေ။ ထိုအရာများအတွက် အသက်မရှင်သင့်ပေ။ ဤသည်မှာ လူသားဘဝ၏ တန်ဖိုးမဟုတ်သကဲ့သို့ မှန်ကန်သော လမ်းကြောင်းလည်းမဟုတ်ပေ။ လူသားဘဝ၏ တန်ဖိုးနှင့် လိုက်လျှောက်ရန် လမ်းမှန်တွင် တန်ဖိုးရှိသောအရာတစ်ခုကို ဖြစ်မြောက်ခြင်းနှင့် တန်ဖိုးရှိသော အလုပ်တစ်ခု၊ သို့မဟုတ် များစွာကို ပြီးမြောက်ခြင်းတို့ ပါဝင်သည်။ ဤသည်မှာ အသက်မွေးအလုပ်ဟု မခေါ်ပေ။ လမ်းမှန်ဟု ခေါ်ပြီး သင့်လျော်သော အလုပ်တာဝန်ဟုလည်း ခေါ်သည်။ ပြောလော့။ လူတစ်ယောက်သည် တန်ဖိုးရှိသောအလုပ်အချို့ကို ပြီးမြောက်ရန်၊ အဓိပ္ပာယ်ရှိသော၊ တန်ဖိုးရှိသော ဘဝကို အသက်ရှင်ရန်၊ သမ္မာတရားကို လိုက်စားပြီး ရယူရန်အတွက် အဖိုးအခပေးဆပ်ဖို့ ထိုက်တန်သလော။ သင်သည် အမှန်တကယ်ပင် သမ္မာတရားကို နားလည်ခြင်းအား လိုက်စားရန်၊ ဘဝတွင် လမ်းမှန်ပေါ်သို့ စတင်လျှောက်လှမ်းရန်၊ သင့်တာဝန်ကို ကောင်းစွာ ထမ်းဆောင်ရန်၊ တန်ဖိုးရှိပြီး အဓိပ္ပာယ်ရှိသော ဘဝကို အသက်ရှင်ရန် ဆန္ဒရှိလျှင် သင်၏ အားအင်အလုံးစုံကို ပေးဆပ်ရန်၊ အဖိုးအခများအားလုံးပေးဆပ်ရန်၊ သင်၏အချိန်နှင့် ဘဝသက်တမ်း တစ်ခုလုံးကို ပေးဆပ်ရန် တွန့်ဆုတ်မည်မဟုတ်။ ဤအချိန်ကာလအတွင်းတွင် ဖျားနာခြင်းအနည်းငယ်ကို သင်ကြုံတွေ့ရလျှင် ယင်းသည် အရေးကြီးမည်မဟုတ်၊ သင့်အား ဒုက္ခပေးမည်မဟုတ်ပေ။ ဤသည်မှာ ဘဝတစ်လျှောက်လုံး အေးဆေးပြီး လွတ်လပ်ခြင်း၊ အလဟဿနေထိုင်ခြင်း၊ အာဟာရကောင်းကောင်း ပြည့်ဝပြီး ကျန်းမာသည်အထိ ရုပ်ခန္ဓာကို ပျိုးထောင်၍ အဆုံး၌ အသက်ရှည်ခြင်းတို့ထက် အလွန်ပင်ပို၍ သာလွန်သည် မဟုတ်လော။ (ဟုတ်ပါသည်။) ဤရွေးချယ်စရာနှစ်ခုထဲမှ မည်သည့်တစ်ခုက တန်ဖိုးရှိသောဘဝ ဖြစ်သနည်း။ လူတို့သည် အဆုံးတွင် သေခြင်းကို ရင်ဆိုင်ရသောအခါ မည်သည့်တစ်ခုက ၎င်းတို့ကို သက်သာခြင်း၊ နောင်တမရှိခြင်းကို ယူဆောင်လာနိုင်သနည်း။ (အဓိပ္ပာယ်ရှိသော ဘဝကို အသက်ရှင်ခြင်း ဖြစ်သည်။) အဓိပ္ပာယ်ရှိသော အသက်တာကို အသက်ရှင်နေခြင်းဖြစ်သည်။ ဤအရာက သင်၏ စိတ်နှလုံးထဲတွင် သင်သည် တစ်စုံတစ်ခုကို ရရှိပြီးဖြစ်ကာ စိတ်သက်သာရာရပြီးဖြစ်သည်ဟု ဆိုလိုသည်။ကောင်းစွာစားသောက်ပြီး သေသည်အထိ ပန်းသွေးရောင် အသားအရည်ကို ထိန်းသိမ်းထားသူများကမူ အဘယ်သို့ ရှိသနည်း။ ၎င်းတို့သည် အဓိပ္ပာယ်ရှိသောဘဝကို မလိုက်စားပေ။ ထို့ကြောင့် သေဆုံးသောအခါ ၎င်းတို့သည် မည်သို့ ခံစားရသနည်း။ (အချည်းနှီး အသက်ရှင်ခဲ့သကဲ့သို့ ခံစားရသည်။) “အချည်းနှီး အသက်ရှင်ခြင်း” ဟူသည့် ဤစကားနှစ်လုံးသည် ပြတ်သားသည်။ “အချည်းနှီး အသက်ရှင်ခြင်း” ဆိုသည်မှာ မည်သည့်အရာကို ဆိုလိုသနည်း။ (ဘဝကို ဖြုန်းတီးခြင်းကို ဆိုလိုသည်။) အချည်းနှီး အသက်ရှင်ခြင်း၊ ဘဝကို ဖြုန်းတီးခြင်းဆိုသည့် ဤစကားနှစ်ခုအတွက် အခြေပြုချက်မှာ အဘယ်နည်း။ (၎င်းတို့ဘဝ၏ အဆုံးတွင် မည်သည့်အရာကိုမျှ ၎င်းတို့ မရရှိခဲ့သည်ကို တွေ့ရှိရသည်။) ဤသို့ဆိုလျှင် လူတစ်ယောက်သည် မည်သည့်အရာကို ရရှိသင့်သနည်း။ (သူသည် သမ္မာတရားကို ရရှိသင့်သည်၊ သို့မဟုတ် ဤဘဝတွင် တန်ဖိုးရှိသော၊ အဓိပ္ပာယ် ရှိသောအရာများ ဖြစ်မြောက်သင့်သည်။ ဖန်ဆင်းခံတစ်ဦး လုပ်ဆောင်သင့်သည့်အရာများကို ကောင်းမွန်စွာ လုပ်ဆောင်သင့်သည်။ သူသည် ဤအရာများအားလုံးကို လုပ်ဆောင်ရန် ပျက်ကွက်ပြီး သူ၏ ရုပ်ခန္ဓာအတွက်သာ အသက်ရှင်လျှင် သူ၏ဘဝကို အချည်းနှီးအသက်ရှင်ခဲ့ပြီး ဖြုန်းတီးခဲ့သည်ဟု ခံစားရမည်။) သူသည် သေခြင်းကို ရင်ဆိုင်ရသောအခါ သူ၏ ဘဝတစ်လျှောက်တွင် လုပ်ဆောင်ခဲ့သည့်အရာများကို တွေးတောလိမ့်မည်။ “အို ငါသည် နေ့စဉ် စားခြင်း၊ သောက်ခြင်း၊ ပျော်ပါးခြင်းကိုသာ စဉ်းစားခဲ့သည်၊ ငါ၏ ကျန်းမာရေးက ကောင်းပြီး မည်သည့်ဖျားနာမှုကိုမျှ မကြုံခဲ့ရပေ၊ ငါ၏ တစ်ဘဝလုံးက ငြိမ်းချမ်းသည်၊ သို့သော် ယခုတွင် ငါအသက်ကြီးပြီး သေတော့မည်ဖြစ်သဖြင့် သေပြီးနောက်တွင် အဘယ်သို့ သွားမည်နည်း၊ ငရဲသို့သွားမည်လော၊ ကောင်းကင်ဘုံသို့ သွားမည်လော၊ ဘုရားသခင်က ငါ၏ အဆုံးသတ်ကို မည်သို့ စီစဉ်မည်နည်း၊ ငါ၏ ခရီးပန်းတိုင်အတွက် မည်သည့်နေရာသို့ သွားရမည်နည်း” ဟူ၍ ဆိုလိမ့်မည်။ သူသည် စိတ်မအေးနိုင်ဖြစ်လိမ့်မည်။ သူသည် သူ၏ဘဝတစ်လျှောက်တွင် ရုပ်ခန္ဓာ သက်သာမှုကို မွေ့လျော်လျက်ဖြင့် ယခင်က သတိပြုမိခြင်း လုံးဝမရှိခဲ့ပေ။ သို့သော် ယခုတွင် သေခြင်းက နီးကပ်လာသောအခါ စိတ်မအေးနိုင်ဖြစ်ကြသည်။ သူသည် စိတ်မအေးနိုင်ဖြစ်သောကြောင့် ပြင်ဆင်မှုများ ပြုလုပ်ဖို့ စတင်စဉ်းစားမည်မဟုတ်လော။ ဤအခြေအနေတွင် ပြုပြင်ရန် အချိန်ရှိသေးသလော။ (မရှိတော့ပါ။) သူသည် ပြေးလွှားရန် အင်အားမရှိတော့သကဲ့သို့ စကားပြောဆိုရန်လည်း အားမရှိတော့ပေ။ သူသည် အနည်းငယ် အဖိုးအခ ပေးဆပ်လိုလျှင်ပင်၊ သို့မဟုတ် ဆင်းရဲဒုက္ခ အနည်းငယ် ခံလိုလျှင်ပင် သူ၏ ကိုယ်ကာယအင်အားသည် မလုံလောက်ပေ။ အပြင်ထွက်ပြီး ဧဝံဂေလိ ဟောလိုလျှင်ပင် ဤသို့ လုပ်ဆောင်ရန်အတွက် ကိုယ်လက်ကြံ့ခိုင်မှုမရှိပေ။ ထို့အပြင် သူသည် မည်သည့်သမ္မာတရားကိုမျှ နားမလည်ဘဲ အနည်းငယ်မျှပင် မိတ်သဟာယမဖွဲ့နိုင်ပေ။ ထိုသူအတွက် ပြုပြင်မှုများ ပြုလုပ်ရန် အချိန်မရှိတော့ပေ။ သူသည် ဓမ္မသီချင်းအချို့ကို နားထောင်လိုသည် ဆိုပါစို့။ နားထောင်လျက်ဖြင့် အိပ်ပျော်သွားသည်။ တရားဒေသနာတစ်ခုကို နားထောင်လိုသည်ဆိုပါစို့။ နားထောင်လျက်ဖြင့် ငိုက်မျဉ်းလာသည်။ သူ့တွင် အားအင်မရှိတော့ပေ။ အာရုံမစိုက်နိုင်ပေ။ ဤနှစ်များတစ်လျှောက်တွင် သူလုပ်ဆောင်ခဲ့သည့်အရာ၊ သူ၏ အားအင်တို့ကို မည်သည့်နေရာ၌ အသုံးချခဲ့သည်ဆိုသည်တို့ကို စဉ်းစားသည်။ ယခုတွင် သူသည် နှစ်လွန်နေပြီဖြစ်သည်။ သူ၏ သင့်လျော်သောအလုပ်ကို လုပ်ဆောင်လိုသော်လည်း သူ၏ ယိုယွင်းနေသော ကိုယ်ခန္ဓာက ခွင့်မပြုတော့ပေ။ သူ့တွင် အားအင်မရှိတော့ခြင်းပင်ဖြစ်သည်။ ဆန္ဒရှိလျှင်ပင် မည်သည့်အရာကိုမျှ မသင်ယူနိုင်ပေ။ သူ၏ တုံ့ပြန်မှုများသည်လည်း နှေးကွေးသည်။ သမ္မာတရားများစွာကို နားမလည်နိုင်ပေ။ သူသည် သူတစ်ပါးတို့နှင့် မိတ်သဟာယဖွဲ့ရန် ကြိုးစားသောအခါ လူတိုင်းက အလုပ်ရှုပ်ပြီး သူနှင့် မိတ်သဟာယဖွဲ့ရန် အချိန်မရှိပေ။ သူလုပ်ဆောင်သမျှတွင် စည်းမျဉ်း၊ သို့မဟုတ် လမ်းကြောင်းမရှိပေ။ အဆုံးတွင် မည်သို့ ဖြစ်ပျက်သနည်း။ သူသည် တွေးတောလေလေ၊ စိတ်မအေးနိုင်လေလေဖြစ်သည်။ တွေးတောလေလေ၊ နောင်တရလေလေဖြစ်သည်။ တွေးတောလေလေ၊ နောင်တများက စုပုံလာလေလေဖြစ်သည်။ အဆုံး၌ သေခြင်းကို စောင့်ဆိုင်းရုံမှလွဲ၍ အခြားရွေးချယ်စရာမရှိပေ။ သူ၏ ဘဝသည် ပြီးဆုံးသွားပြီး ပြုပြင်မှုများလုပ်ဆောင်ရန် မဖြစ်နိုင်ပေ။ သူသည် နောင်တရသလော။ (ရသည်။) အလွန်နောက်ကျသွားပြီ ဖြစ်သည်။ အချိန်မရှိတော့ပေ။ သူသည် သေခြင်းကို ရင်ဆိုင်ရသောအခါ ရုပ်ခန္ဓာ သက်သာသည့်ဘဝကို ပျော်မွေ့ခြင်းသည် လုံးဝပင် အနှစ်မရှိဆိုသည်ကို သဘောပေါက်သွားသည်။ သူသည် အရာရာကို သိမြင်သွားပြီး သမ္မာတရားကို လိုက်စားပြီး တာဝန်ထမ်းဆောင်ရန်၊ တစ်စုံတစ်ခုကို ကောင်းစွာ လုပ်ဆောင်ရန် နောက်ပြန်လှည့်ချင်သော်လည်း မည်သည့်နေရာတွင်မဆို မည်သည့်အရာကိုမျှ မဖြစ်မြောက်နိုင်၊ သို့မဟုတ် မကြိုးပမ်းနိုင်ပေ။ ဤဘဝသည် ပြီးဆုံးလုနီးပြီဖြစ်သည်။ နောင်တများနှင့် အဆုံးသတ်ပြီး ကြီးစွာသော နောင်တနှင့် စိတ်ပူပင်မှုတို့ကို သယ်ဆောင်သွားသည်။ သေခြင်းကို ရင်ဆိုင်ရသောအခါ ဤသို့လူမျိုးတို့၏ နောက်ဆုံးရလဒ်မှာ အဘယ်နည်း။ ၎င်းတို့သည် နောင်တ၊ သံဝေဂရလျက်၊ စိုးရိမ်ပူပင်လျက်ဖြင့်သာ သေဆုံးနိုင်သည်။ ၎င်းတို့၏ ဘဝသည် အချည်းနှီးအသက်ရှင်ခဲ့ခြင်းဖြစ်သည်။ ၎င်းတို့၏ ရုပ်ခန္ဓာသည် မည်သည့် ဆင်းရဲဒုက္ခကိုမျှ မခံခဲ့ရပေ။ လေမထိဘဲ၊ နေရောင်မကျရောက်ဘဲ၊ မည်သည့်စွန့်စားမှုကိုမျှ မလုပ်ဆောင်ဘဲ သက်သာခြင်းကိုသာ ၎င်းတို့ ခံစားခဲ့သည်။ မည်သည့် အဖိုးအခကိုမျှ မပေးဆပ်ခဲ့ပေ။ ကျန်းမာရေးကောင်းစွာ အသက်ရှင်ခဲ့ပြီး မည်သည့်ရောဂါကိုမျှ တွေ့ကြုံမှု မရှိသလောက်ဖြစ်သည်။ အအေးမိခြင်းပင် မရှိလုနီးပါးဖြစ်သည်။ ၎င်းတို့သည် ၎င်းတို့၏ ရုပ်ခန္ဓာကို ကောင်းစွာ ဂရုစိုက်ခဲ့သော်လည်း ကံမကောင်းစွာဖြင့် မည်သည့်တာဝန်ကိုမျှ ၎င်းတို့ မထမ်းဆောင်ခဲ့ပေ၊ သို့မဟုတ် မည်သည့်သမ္မာတရားကိုမျှ မရရှိခဲ့ပေ။ သေခါနီး အခိုက်အတန့်တွင်သာ နောင်တရကြသည်။ ၎င်းတို့သည် အမှန်တကယ် နောင်တရလျှင် အဘယ်သို့နည်း။ ဤသည်မှာ ၎င်းတို့ကိုယ်တိုင်၏ လုပ်ရပ်များ၏ ရလဒ်အဖြစ် ဒုက္ခခံရခြင်းဟု ခေါ်သည်။

လူတစ်ယောက်သည် တန်ဖိုးရှိသော၊ အဓိပ္ပာယ်ရှိသော ဘဝကို နေထိုင်လိုလျှင် သမ္မာတရားကို လိုက်စားရမည်။ ရှေးဦးစွာ သူသည် ဘဝအပေါ်တွင် မှန်ကန်သော သဘောထားရှိရမည်ဖြစ်ပြီး ဘဝတွင်၊ သူ၏ ဘဝလမ်းကြောင်းတွင် သူရင်ဆိုင်ရသော ကိစ္စကြီးငယ်အမျိုးမျိုးအပေါ်တွင်လည်း မှန်ကန်သော အတွေးအမြင်များရှိရမည်။ သူ၏ ဘဝလမ်းကြောင်း တစ်လျှောက်တွင်၊ သို့မဟုတ် သူ၏ နေ့စဉ်အသက်တာတစ်လျှောက်တွင် သူကြုံတွေ့ရသော ပြဿနာအမျိုးမျိုးကို အစွန်းရောက်သော၊ သို့မဟုတ် တစ်ယူသန်သော အတွေးအမြင်များ အသုံးပြုလျက် ချဉ်းကပ်မည့်အစား ဤအမှုကိစ္စများအားလုံးကို မှန်ကန်သော ရှုထောင့်၊ ရပ်တည်ချက်မှနေ၍လည်း ကြည့်ရှုသင့်သည်။ ဤအမှုကိစ္စများကို လောကီနှင့်ဆိုင်သော အမြင်ရှုထောင့်မှနေ၍လည်း မရှုမြင်ရသည်မှာ ပြောစရာမလိုပေ။ ထိုအစား ဤသို့သော အပျက်သဘောဆောင်သည့်၊ မမှန်ကန်သည့် အတွေးအမြင်များကို လက်လွှတ်သင့်သည်။ သင်သည် ဤအရာကို ရရှိလိုလျှင် ရှေးဦးစွာ လူတို့၏ စိတ်တွင်ထားရှိသည့် အပျက်သဘောဆောင်သော အတွေးအမျိုးမျိုးကို ပိုင်းခြားစိစစ်ခြင်း၊ ဖော်ထုတ်ခြင်း၊ သိမြင်ခြင်းတို့ကို လုပ်ဆောင်သင့်သည်။ ထို့နောက်တွင် သင်၏ အပျက်သဘောဆောင်သော စိတ်ခံစားချက်အမျိုးမျိုးကို ပြောင်းလဲပြီး ပြုပြင်ခြင်း၊ ယင်းတို့ကို လက်လွှတ်ခြင်း၊ မှန်ကန်သော၊ အပြုသဘောဆောင်သော အတွေးအမြင်များကို ရရှိခြင်း၊ ထို့အပြင် လူများ၊ အမှုအရာများကို ရှုမြင်ရန် မှန်ကန်သော အမြင်ရှုထောင့်နှင့် ရပ်တည်ချက်ကို ရရှိခြင်းတို့အား လုပ်ဆောင်နိုင်စွမ်းရှိလာသင့်သည်။ ဤသို့ လုပ်ဆောင်ခြင်းအားဖြင့် သင်သည် သမ္မာတရားကို လိုက်စားရန် လိုအပ်သော အသိစိတ်နှင့် ဆင်ခြင်တုံတရားကို ပိုင်ဆိုင်လိမ့်မည်။ လူတစ်ယောက်သည် လူများ၊ အမှုအရာများကို ရှုမြင်ခြင်းအတွက် မှန်ကန်သောအမြင်၊ ရှုထောင့်၊ ရပ်တည်ချက်တို့ကို ပိုင်ဆိုင်သောအခါတွင် ဤသည်မှာ သာမန်လူ့သဘာဝကို ပိုင်ဆိုင်ခြင်းဟု ဆိုလိုသည်ဟု အတိအကျဆိုနိုင်သည်မှာ ပြောစရာမလိုပေ။ လူတို့သည် ဤသာမန်လူ့သဘာဝမျိုးနှင့် ဤမှန်ကန်သောအတွေးအမြင်များကို ပိုင်ဆိုင်လျှင် ၎င်းတို့အနေဖြင့် သမ္မာတရားကို လိုက်စားရန် အလွန်ပင်ပို၍ အခက်အခဲ မရှိဖြစ်လာပြီး အလွန်ပို၍ လွယ်ကူလာသည်။ ဤသည်မှာ လူတစ်ယောက်သည် ခရီးပန်းတိုင်တစ်ခုသို့ ရောက်ရှိလိုသောအခါကဲ့သို့ဖြစ်သည်။ သူသည် လမ်းမှန်ပေါ်တွင်ရှိပြီး မှန်သော ဦးတည်ချက်သို့ ဦးတည်သွားနေလျှင် သူ၏ အရှိန်က မည်သို့ဖြစ်စေ နောက်ဆုံးတွင် ထိုခရီးပန်းတိုင်သို့ ရောက်လိမ့်မည်။ သို့ရာတွင် လူတစ်ယောက်သည် သူရည်ရွယ်သော ခရီးပန်းတိုင်၏ ဆန့်ကျင်ဘက်သို့ ဦးတည်သွားလျှင် သူသွားသည်မှာ မည်မျှမြန်သည်ဖြစ်စေ၊ နှေးသည်ဖြစ်စေ သူ၏ ပန်းတိုင်၏ အဝေးသို့သာ ရောက်လိမ့်မည်။ ထိုဓလေ့သုံးစကားမှာ အဘယ်သို့ရှိသနည်း။ “ခုတ်ရာတခြား၊ ရှရာတစ်လွဲ” ဟူ၍ ဖြစ်သည်။ ဤသည်မှာ လူအချို့က ဘုရားကို ယုံကြည်ပြီး ကယ်တင်ခြင်းကို ရရှိလိုသော်လည်း ကျော်ကြားမှု၊ အကျိုးအမြတ်နှင့် အဆင့်အတန်းနောက်သို့ လိုက်ခြင်းကဲ့သို့ဖြစ်သည်။ ဤသည်မှာ ၎င်းတို့သည် ကယ်တင်ခြင်းရရှိဖို့ မဖြစ်နိုင်ဆိုသည့် အဓိပ္ပာယ်ဖြစ်သည်။ ၎င်းတို့၏ အဆုံးစွန်ရလဒ်က မည်သို့ ဖြစ်မည်နည်း။ အသေချာပင် အပြစ်ဒဏ်ပေးခြင်း ဖြစ်လိမ့်မည်။ ဥပမာပေးရလျှင် လူတစ်ယောက်သည် ကင်ဆာဖြစ်ပြီး သေဖို့ ကြောက်ရွံ့သည်ဆိုပါစို့။ သူသည် သေခြင်းကို လက်ခံဖို့ ငြင်းဆန်ပြီး သူ့အား သေခြင်းမှ ကာကွယ်ရန်၊ သူ၏ အသက်ကို နှစ်အနည်းငယ်ပို၍ တိုးစေရန်အတွက် ဘုရားသခင်ထံသို့ အစဉ်မပြတ်ဆုတောင်းသည်။ သူသည် နှစ်အနည်းငယ်ပို၍ အသက်ရှင်ဖို့ လုပ်ဆောင်နိုင်ပြီး သူ၏ ပန်းတိုင်ကို ရရှိကာ သေခြင်းကို ရှောင်ကြဉ်ခြင်းမှ ရရှိလာသည့် ပျော်ရွှင်မှုကို တွေ့ကြုံခံစားရသော်လည်း သူသည် တစ်ရက်ပြီး တစ်ရက် ဖြတ်သန်းရာတွင် စိတ်ဖိစီးမှု၊ ပူပင်မှု၊ စိတ်သောကတို့ဖြစ်သည့် အပျက်သဘောဆောင်သော စိတ်ခံစားချက်များ ရှိနေသည်။ သူသည် ကံကောင်းသည်ဟု ခံစားရသည်။ ဘုရားသခင်က အလွန်ကောင်းသည်၊ အမှန်ပင် ကြီးကျယ်ခမ်းနားသည်ဟူ၍ သူ ခံစားရသည်။ သူကိုယ်တိုင် ကြိုးစားအားထုတ်မှု၊ ထပ်ခါထပ်ခါ အသနားခံမှု၊ မိမိကိုယ်ကို ချစ်မှု၊ မိမိကိုယ်ကို ဂရုစိုက်မှုတို့မှတစ်ဆင့် သေခြင်းကို ရှောင်ကြဉ်ပြီး အဆုံးတွင် သူ ဆန္ဒရှိသည့်အတိုင်း ဆက်လက်၍ အသက်ရှင်သည်။ သူသည် ဘုရားသခင်၏ ထိန်းသိမ်းခြင်း၊ ကျေးဇူးတော်၊ ချစ်ခြင်း၊ ညှာတာခြင်းတို့အတွက် ကျေးဇူးတော် ချီးမွမ်းသည်။ နေ့စဉ် ဘုရားအား ကျေးဇူးတင်ပြီး ဤအရာအတွက် ကျေးဇူးတော်ချီးမွမ်းရန် ဘုရားရှေ့သို့ လာရောက်သည်။ သူသည် ဓမ္မသီချင်း သီဆိုစဉ်နှင့် ဘုရားနှုတ်ကပတ်တော်အား ဆင်ခြင်စဉ်တွင် မကြာခဏ မျက်ရည်ကျသည်။ ဘုရားသခင်က မည်မျှ အံ့ဩဖွယ်ဖြစ်သည်ကို စဉ်းစားသည်။ “ဘုရားသခင်က အမှန်ပင် သေခြင်းနှင့် ရှင်ခြင်းကို ထိန်းချုပ်သည်၊ သူသည် ငါ့အား အသက်ရှင်ခွင့်ပေးခဲ့သည်” ဟူ၍ ဖြစ်သည်။ သူသည် တာဝန်ကို နေ့စဉ် ထမ်းဆောင်နေစဉ်တွင် ဒုက္ခကို မည်သို့ ဦးစားပေးပြီး သာယာမှုကို နောက်တွင် ထားရမည်၊ အရာရာ၌ သူတစ်ပါးတို့ထက် မည်သို့ ပို၍ကောင်းအောင် လုပ်ဆောင်ရမည်ဆိုသည်တို့ကို မကြာခဏ စဉ်းစားကြသည်။ ဤသို့အားဖြင့် သူကိုယ်တိုင်၏ အသက်ကို ထိန်းသိမ်းပြီး သေခြင်းကို ရှောင်ကြဉ်နိုင်ရန်အတွက် ဖြစ်သည်။ သူသည် နောက်ဆုံးတွင် နှစ်အနည်းငယ်ပို၍ အသက်ရှင်ရပြီး အလွန်ပင် ကျေနပ်ပျော်ရွှင်သည်။ သို့သော် တစ်နေ့တွင် သူ၏ ရောဂါက အခြေအနေပိုဆိုးလာပြီး ဆရာဝန်က နောက်ဆုံးသတိပေးချက်ပြုကာ နောက်ဆုံးအချိန်အတွက် ပြင်ဆင်ရန် ပြောသည်။ ယခုတွင် သူသည် သေခြင်းကို ရင်ဆိုင်ရသည်။ သူသည် အမှန်ပင် သေလုဆဲဆဲဖြစ်သည်။ သူသည် မည်သို့ တုံ့ပြန်မည်နည်း။ သူ အကြောက်ရွံ့ဆုံးသောအရာက သူ့အပေါ်သို့ ကျရောက်လာပြီ၊ သူ အစိုးရိမ်ဆုံးသောအရာက နောက်ဆုံး၌ ရုပ်လုံးပေါ်လာပြီ ဖြစ်သည်။ ထိုသူက ရှုမြင်ပြီး တွေ့ကြုံခံစားဖို့အတွက် အတွန့်ဆုတ်ဆုံးသော နေ့ရက်သည် ရောက်ရှိလာပြီဖြစ်သည်။ ရုတ်ချည်းပင် သူ၏ စိတ်နှလုံးက ဆို့နင့်သွားပြီး သူ၏ စိတ်အခြေအနေက အောက်ဆုံးသို့ရောက်သွားသည်။ သူသည် တာဝန်ထမ်းဆောင်ရန် စိတ်မပါတော့ဘဲ ဘုရားကို ဆုတောင်းရန် စကားလုံးမရှိတော့ပေ။ ဘုရားသခင်အား မချီးမွမ်းလိုတော့ပေ၊ သို့မဟုတ် ဘုရားသခင်က မည်သည့်စကားကိုမဆို ပြောခြင်း၊ မည်သည့်သမ္မာတရားကိုမဆို ပံ့ပိုးပေးခြင်းတို့ကို မကြားလိုတော့ပေ။ ဘုရားသခင်က ချစ်ခြင်း၊ ဖြောင့်မတ်ခြင်း၊ ညှာတာခြင်း၊ ကြင်နာခြင်းဖြစ်သည်ဆိုသည်ကို မယုံကြည်တော့ပေ။ တစ်ချိန်တည်းတွင် သူသည် “ဤနှစ်များတစ်လျှောက်တွင် ငါသည် အစားကောင်းအသောက်ကောင်းများကို ပို၍စားရန်၊ အားလပ်သောအချိန်တွင် အပြင်သွား၍ ပျော်ပါးရန် မေ့လျော့နေခဲ့သည်၊ ယခုတွင် ဤအရာများကို လုပ်ဆောင်ရန် ငါ့၌ အခွင့်အရေးမရှိတော့” ဟူ၍ နောင်တရသည်။ သူ၏ စိတ်သည် နာကြည်းခြင်း၊ ကြေကွဲဝမ်းနည်းခြင်းများနှင့် ပြည့်နေသည်။ သူ၏ စိတ်နှလုံးသည် နာကျင်မှုနှင့် ဘုရားသခင်အပေါ် ညည်းညူမှု၊ မကျေနပ်မှု၊ ငြင်းဆန်မှုတို့နှင့်ပါ ပြည့်နေသည်။ ထို့နောက်တွင် သူသည် နောင်တရလျက် ဤကမ္ဘာမှ စွန့်ခွာသည်။ သူ မထွက်ခွာမီတွင် ဘုရားသခင်က သူ၏ စိတ်နှလုံး၌ ရှိဆဲဖြစ်သလော။ ဘုရားသခင် တည်ရှိခြင်းကို သူ ယုံကြည်ဆဲဖြစ်သလော။ (မယုံကြည်တော့ပါ။) ဤရလဒ်က အဘယ်သို့ ဖြစ်လာသနည်း။ ဤသည်မှာ အစကတည်းက သေခြင်း၊ ရှင်ခြင်းအပေါ် သူ ကိုင်စွဲသည့် မှားယွင်းသော အမြင်ရှုထောင့်များမှ စတင်သည်မဟုတ်လော။ (ဟုတ်သည်။) သူသည် အစကတည်းက မမှန်ကန်သော အတွေးအမြင်များကို ကိုင်စွဲရုံသာမကဘဲ ပို၍ပင် ဆိုးသည်မှာ ထို့နောက်တွင် သူသည် ရှေ့သို့ဆက်၍ လိုက်စားရာ၌ သူ၏ ကိုယ်ပိုင်အတွေးအမြင်များနောက်လိုက်ပြီး ယင်းတို့နှင့်အညီ လုပ်ဆောင်သည်။ မည်သည့်အခါမျှ လက်မလျှော့ပေ။ သူသည် နောက်ပြန်လှည့်မကြည့်ဘဲ ရှေ့သို့ ချီတက်ကာ လမ်းမှားသို့ အမြန်ပြေးသွားခဲ့သည်။ ရလဒ်အနေဖြင့် အဆုံး၌ သူသည် ဘုရားသခင်အပေါ် ယုံကြည်မှု ပျောက်ဆုံးသွားသည်။ သူ၏ ယုံကြည်ခြင်းခရီးသည် ဤသို့ဖြင့် အဆုံးသတ်သွားသည်။ ဤနည်းအားဖြင့် သူ၏ ဘဝက ပြီးဆုံးသည်။ သမ္မာတရားကို သူ ရရှိခဲ့သလော။ ဘုရားသခင်က သူ့အား ရရှိခဲ့သလော။ (မရရှိပါ။) နောက်ဆုံး၌ သူ သေသောအခါ သေခြင်းနှင့်ပတ်သက်၍ သူဖက်တွယ်ထားသည့် အမြင်နှင့် သဘောထားက ပြောင်းလဲခဲ့သလော။ (မပြောင်းလဲပါ။) သူသည် သက်သာခြင်း၊ ဝမ်းမြောက်ခြင်း၊ ငြိမ်သက်ခြင်းတို့နှင့် သေသလော၊ သို့မဟုတ် နောင်တ၊ တွန့်ဆုတ်ခြင်း၊ ခါးသီးခြင်းတို့နှင့် သေသလော။ (သူသည် တွန့်ဆုတ်ခြင်း၊ ခါးသီးခြင်းနှင့် သေသည်။) သူသည် မည်သည့်အရာကိုမျှ လုံးဝ မရရှိခဲ့ပေ။ သမ္မာတရားကို မရရှိပေ။ ဘုရားသခင်ကလည်း သူ့ကို မရရှိခဲ့ပေ။ ဤသို့ဆိုလျှင် ဤသို့သောသူမျိုးသည် ကယ်တင်ခြင်းကို ရရှိခဲ့သည်ဟု သင်တို့ ဆိုမည်လော။ (မဆိုပါ။) သူသည် ကယ်တင်ခြင်းမခံရပေ။ သူ မသေမီတွင် သူသည် များစွာ ပြေးလွှားသွားလာခဲ့ပြီး ကြီးစွာ အသုံးခံခဲ့သည်မဟုတ်လော။ (ဟုတ်သည်။) အခြားလူများကဲ့သို့ပင် သူသည် ဘုရားသခင်ကို ယုံကြည်ပြီး သူ၏ တာဝန်ကို ထမ်းဆောင်သည်။ အပြင်ပန်းတွင် သူနှင့် အခြားလူတိုင်းကြားတွင် ကွာခြားမှု လုံးဝ မရှိသည့်ပုံစံရှိသည်။ ဖျားနာခြင်းနှင့် သေခြင်းကို သူ ကြုံတွေ့သောအခါ သူသည် ဘုရားကို ဆုတောင်းပြီး သူ၏ တာဝန်ကိုလည်း မစွန့်လွှတ်သေးပေ။ ဆက်လက်၍ အလုပ်လုပ်သည်။ သူ ယခင်ကလုပ်သည့် ပမာဏအတိုင်းပင် လုပ်ဆောင်သည်။ သို့ရာတွင် လူတို့နားလည်ပြီး သိမြင်သင့်သည့် အရာတစ်ခုရှိသည်။ ဤလူ၏ စိတ်တွင်ထားရှိသော အတွေးအမြင်များသည် အစဉ်သဖြင့် အပျက်သဘောဆောင်ပြီး မှားယွင်းမှုရှိသည်။ သူ၏ တာဝန်ကို ထမ်းဆောင်စဉ်တွင် သူဒုက္ခခံသည့် ပမာဏ၊ သို့မဟုတ် သူ ပေးဆပ်သည့် အဖိုးအခက မည်သို့ရှိသည်ဖြစ်စေ သူ၏ လိုက်စားမှုတွင် ဤမှားယွင်းသော အတွေးအမြင်များ ထားရှိသည်။ သူသည် ဤအတွေးအမြင်များ၏ ထိန်းချုပ်ခြင်းကို စဉ်ဆက်မပြတ် ခံရပြီး သူ၏ အပျက်သဘောဆောင်သော စိတ်ခံစားချက်များကို သူ့တာဝန်ဆီသို့ ယူဆောင်လာသည်။ သူ၏ ကိုယ်ပိုင်ရှင်သန်ရေးအတွက် အလဲအလှယ်လုပ်ရန် သူ၏ တာဝန်ထမ်းဆောင်ခြင်းကို ဘုရားသခင်အား ပူဇော်ဆက်ကပ်ဖို့၊ သူ၏ ရည်ရွယ်ချက်ကို ရရှိဖို့ ကြိုးပမ်းအားထုတ်သည်။ သူ၏ လိုက်စားမှု၏ ပန်းတိုင်မှာ သမ္မာတရားကို လိုက်စားရန်၊ သို့မဟုတ် ရရှိရန်၊ သို့မဟုတ် ဘုရားသခင်၏ စီစဉ်ညွှန်ကြားမှုနှင့် အစီအစဉ်များအားလုံးကို နာခံရန် မဟုတ်ပေ။ သူ၏ လိုက်စားမှု ပန်းတိုင်မှာ ဤအရာနှင့် လုံးဝ ဆန့်ကျင်ဘက်ဖြစ်သည်။ သူသည် သူ၏ ကိုယ်ပိုင်စိတ်ဆန္ဒနှင့် သတ်မှတ်ချက်များဖြင့် နေထိုင်လိုပြီး သူလိုက်စားလိုသည့်အရာကို ရရှိလိုသည်။ သူ၏ ကိုယ်ပိုင်ကံကြမ္မာကို စီစဉ်ညွှန်ကြားလိုပြီး သူကိုယ်တိုင်၏ ရှင်ခြင်း၊ သေခြင်းကိုပင် စီစဉ်ညွှန်ကြားလိုသည်။ ထို့ကြောင့် လမ်းဆုံးတွင် သူ၏ အဆုံးသတ်မှာ မည်သည့်အရာကိုမျှ လုံးဝ မရရှိခြင်းဖြစ်သည်။ သူသည် သမ္မာတရားကို မရရှိဘဲ အဆုံးတွင် ဘုရားသခင်ကို ငြင်းဆန်ပြီး ဘုရားသခင်အပေါ် ယုံကြည်ခြင်း မရှိတော့ပေ။ သေခြင်းက ချဉ်းကပ်လာသည့်အခါတွင်ပင် သူသည် လူတို့က မည်သို့ အသက်ရှင်သင့်သည်၊ ဖန်ဆင်းခံတစ်ယောက်က ဖန်ဆင်းရှင်၏ စီစဉ်ညွှန်ကြားမှုများနှင့် အစီအစဉ်များကို မည်သို့ သဘောထားသင့်သည်ဆိုသည်တို့ကို နားလည်ရန် မတတ်နိုင်ဆဲဖြစ်သည်။ ဤသည်မှာ သူနှင့်ပတ်သက်ပြီး သနားစရာအကောင်းဆုံး၊ ဝမ်းနည်းစရာ အကောင်းဆုံးသောအရာဖြစ်သည်။ သေအံ့ဆဲဆဲတွင်ပင် လူတစ်ယောက်၏ ဘဝတစ်လျှောက်တွင် အရာရာသည် ဖန်ဆင်းရှင်၏ အချုပ်အခြာအာဏာနှင့် အစီအစဉ်အောက်၌ ရှိသည်ကို နားလည်ရန် မတတ်နိုင်ခဲ့ပေ။ ဖန်ဆင်းရှင်က သင့်အား အသက်ရှင်စေလိုလျှင် သင်သည် သေစေနိုင်သော ရောဂါ၏ ဒုက္ခပေးခြင်းကို ခံရလျှင်ပင် သေမည်မဟုတ်ပေ။ ဖန်ဆင်းရှင်က သင့်အား သေစေလိုလျှင် သင်က ငယ်ရွယ်သည်၊ ကျန်းမာသည်၊ သန်မာသည်ဆိုလျှင်ပင် အချိန်ကျသောအခါ သေရမည်ဖြစ်သည်။ အရာရာတိုင်းသည် ဘုရားသခင်၏ အချုပ်အခြာအာဏာနှင့် အစီအစဉ်အောက်တွင်ရှိသည်။ ဤသည်မှာ ဘုရားသခင်၏ ဩဇာအာဏာဖြစ်သည်။ မည်သည်ကမျှ ယင်းကို မကျော်လွန်နိုင်ပေ။ ဤသို့သော ရိုးရှင်းသော အချက်တစ်ခုကို နားလည်သဘောပေါက်ရန် မတတ်နိုင်ခဲ့ပေ။ ဤသည်မှာ သနားစဖွယ် မဟုတ်သလော။ (ဟုတ်သည်။) သူသည် ဘုရားသခင်ကို ယုံကြည်သော်လည်း၊ စုဝေးပွဲများတက်ပြီး တရားဒေသနာများ နားထောင်သော်လည်း၊ သူ၏ တာဝန်ကို ထမ်းဆောင်သော်လည်း၊ ဘုရားသခင် တည်ရှိခြင်းကို သူ ယုံကြည်သော်လည်း သေခြင်း၊ ရှင်ခြင်းအပါအဝင် လူသား၏ ကံကြမ္မာသည် လူသား၏ အလိုဆန္ဒနှင့် မသက်ဆိုင်ဘဲ ဘုရားသခင်၏ လက်ထဲ၌ရှိသည်ကို အသိအမှတ်ပြုရန် ထပ်ခါထပ်ခါ ငြင်းဆန်သည်။ မည်သူကမျှ သူ ဆန္ဒရှိရုံဖြင့် မသေပေ။ မည်သူကမျှ အသက်ရှင်လိုပြီး သေခြင်းကို ကြောက်ရွံ့ရုံဖြင့် အသက်မရှင်ပေ။ ဤသို့ ရိုးရှင်းသည့်အချက်ကို သဘောမပေါက်နိုင်ပေ။ သေခြင်းနှင့် ရင်ဆိုင်ရတော့မည့်အချိန်တွင်ပင် ဤအရာကို သိမြင်ဖို့ မတတ်နိုင်ခဲ့ပေ။ လူတစ်ယောက်၏ ရှင်ခြင်း၊ သေခြင်းကို သူကိုယ်တိုင် ဆုံးဖြတ်ခြင်းမဟုတ်ဘဲ ဖန်ဆင်းရှင်၏ ကြိုတင်စီမံချက်အပေါ်တွင် မူတည်သည်ကို သူ မသိသေးပေ။ ဤသည်မှာ ဝမ်းနည်းဖွယ်ရာမဟုတ်သလော။ (ဟုတ်သည်။) ထို့ကြောင့် အပျက်သဘောဆောင်သော စိတ်ခံစားချက်အမျိုးမျိုးသည် လူတို့အတွက် အရေးမပါသည့် ပုံစံရှိနိုင်သော်လည်း ယင်းတို့အားလုံးသည် လူတစ်ယောက်က သာမန်လူ့သဘာဝ၏ နယ်ပယ်အတွင်းတွင် လူများ၊ အမှုအရာများကို ရှုမြင်သည့် သဘောထားဖြင့် ပါဝင်ပတ်သက်နေသည်။ လူတစ်ယောက်သည် သာမန်လူသားဘဝနှင့် ဖြစ်တည်မှု၌ ဖြစ်ပေါ်သော အရာအမျိုးအစားတိုင်းကို အပြုသဘောဆောင်စွာ ချဉ်းကပ်နိုင်လျှင် သူ့၌ အတော်အတန်နည်းပါးသော အပျက်သဘောဆောင်သည့် စိတ်ခံစားချက်များသာ ရှိလိမ့်မည်။ သူ၏ အသိစိတ်နှင့် ဆင်ခြင်တုံတရားသည် အတော်အတန်ပင် ပုံမှန်ဖြစ်ပြီး ဤသို့အားဖြင့် သမ္မာတရားကို သူ လိုက်စားပြီး လက်တွေ့အရှိတရားအတွင်းသို့ ဝင်ရောက်ရန် ပို၍ လွယ်ကူမည်၊ သူ ရင်ဆိုင်ရမည့် အခက်အခဲနှင့် အတားအဆီးများ လျော့ကျသွားမည်ဟူ၍လည်း ဆိုနိုင်သည်။ လူတစ်ယောက်၏ စိတ်နှလုံးတွင် အပျက်သဘောဆောင်သော စိတ်ခံစားချက်မျိုးစုံဖြင့် ပြည့်နေလျှင် ဤသည်မှာ သူသည် ဘဝနှင့် ဖြစ်တည်မှု၏ အခက်အခဲများအား ချဉ်းကပ်ရာတွင် အပျက်သဘောဆောင်သော အတွေးအမျိုးမျိုးဖြင့် ပြည့်လျှံနေသည်ဟု အဓိပ္ပာယ်ရပြီး ဤသို့ဆိုလျှင် သမ္မာတရားကို သူ လိုက်စားရာ၌ အတားအဆီးများ၊ အခက်အခဲများကို ပို၍ တွေ့ကြုံရလိမ့်မည်။ သမ္မာတရားကို လိုက်စားရန် သူ၏ စိတ်ဆန္ဒက မပြင်းပြလျှင်၊ စိတ်အားထက်သန်မှု များစွာမရှိလျှင်၊ သို့မဟုတ် ဘုရားသခင်အတွက် အလွန်ကြီးမားသောစိတ်ဆန္ဒမရှိလျှင် သမ္မာတရားကို သူလိုက်စားရာတွင် ရင်ဆိုင်ရသော အခက်အခဲများ၊ အတားအဆီးများသည် ကြီးမားလိမ့်မည်။ ဤသည်မှာ မည်သည့်အရာကို ဆိုလိုသနည်း။ ဤသည်မှာ သူသည် သမ္မာတရား စစ်မှန်မှုအတွင်းသို့ ဝင်ရောက်ရန် ရုန်းကန်ရလိမ့်မည်ဟု ဆိုလိုသည်။ သူ၏ ဖောက်ပြန်ပျက်စီးသော စိတ်သဘောထား၏ ပြင်းထန်မှုကို ဘေးဖယ်ထားပြီး ဤအပျက်သဘောဆောင်သော စိတ်ခံစားချက်များသက်သက်က သူ့အား ချည်နှောင်ပြီး ခြေလှမ်းတိုင်းကို ခက်ခဲစေလိမ့်မည်။ လူအချို့သည် မုန်းတီးမှု၊ ဒေါသ၊ ဝေဒနာ အမျိုးမျိုး၊ သို့မဟုတ် အခြားသော ပြဿနာများနှင့် ရင်ဆိုင်ရသောအခါ ၎င်းတို့တွင် ပေါ်ထွက်လာသော အတွေးအမျိုးမျိုးက အပျက်သဘောဆောင်သည်။ ဆိုလိုသည်မှာ အမှုကိစ္စအားလုံးနီးပါးတွင် သူ၏ အခြေအနေသည် အခြေခံအားဖြင့် အပျက်သဘောဆောင်သော စိတ်ခံစားချက်များ၏ အုပ်စိုးခြင်းကို အစဉ်ခံရသည်။ သင်သည် ဤအပျက်သဘောဆောင်သော စိတ်ခံစားချက်များကို ဖြေရှင်းရန်၊ ဤအပျက်သဘောဆောင်သော စိတ်ခံစားချက် အခြေအနေမှ လွတ်မြောက်ရန်အတွက် လိုအပ်သော စိတ်ခိုင်မာမှုနှင့် ဇွဲလုံ့လမရှိလျှင် သမ္မာတရားစစ်မှန်မှုအတွင်းသို့ သင် ဝင်ရောက်ရန် အလွန်အမင်း ခက်ခဲလိမ့်မည်။ လွယ်ကူမည်မဟုတ်ပေ။ ဤသည်မှာ လူတို့သည် သမ္မာတရားအား လိုက်စားခြင်း၏ လက်တွေ့အရှိတရားအတွင်းသို့ မဝင်ရောက်မီတွင် သာမန်လူ့သဘာဝနှင့် သက်ဆိုင်သည့် ပြဿနာတိုင်းနှင့် ပတ်သက်ပြီး အခြေခံအကျဆုံးသော မှန်ကန်သည့် အတွေးအမြင်၊ ရပ်တည်ချက်တို့ကို ဦးစွာ ပိုင်ဆိုင်ရမည်ဟု ဆိုလိုသည်။ ထိုမှသာ လူတို့သည် သမ္မာတရားကို နားလည်သဘောပေါက်ပြီး လက်ခံနိုင်သည်။ တဖြည်းဖြည်းချင်းဖြင့် သမ္မာတရား စစ်မှန်မှုအတွင်းသို့ ဝင်ရောက်နိုင်သည်။ သမ္မာတရားအား တရားဝင် မလိုက်စားမီတွင် သင်၏ အပျက်သဘောဆောင်သော စိတ်ခံစားချက်အမျိုးမျိုးကို ဦးစွာ ဖြေရှင်းပြီး ဤအဆင့်ကို ကျော်ဖြတ်ရမည်။ လူတို့သည် ဤအဆင့်ကို ကျော်ဖြတ်သွားပြီး အမျိုးမျိုးသော အမှုကိစ္စများနှင့် ပတ်သက်ပြီး ၎င်းတို့၏ အတွေး၊ အမြင်များ၊ ပြီးလျှင် လူများ၊ အမှုအရာများအပေါ် ၎င်းတို့ ရှုမြင်သည့် အမြင်ရှုထောင့်နှင့် ရပ်တည်ချက်တို့အားလုံး မှန်ကန်သွားသည်နှင့် သမ္မာတရားကို လိုက်စားပြီး သမ္မာတရား စစ်မှန်မှုသို့ ဝင်ရောက်ခြင်းသည် ၎င်းတို့အတွက် ပို၍ လွယ်ကူလိမ့်မည်။

င။ ဖိနှိပ်ချုပ်ချယ်ခံရသည့် စိတ်ခံစားချက်

၂။ မိမိ၏ ကျွမ်းကျင်မှုကို အကျိုးရှိရှိ အသုံးမချနိုင်ခြင်းကြောင့် ဖိနှိပ်ချုပ်ချယ်ခံရသည်ဟု ခံစားရခြင်း

ယခင်အခေါက်က လူတို့တွင် ဖိနှိပ်ချုပ်ချယ်ခံရသည့် အပျက်သဘောဆောင်သော စိတ်ခံစားချက် အဘယ်ကြောင့် ထွက်ပေါ်လာရသည်ဆိုသည့် အကြောင်းရင်းတစ်ခုအကြောင်းကို ငါတို့ မိတ်သဟာယဖွဲ့ခဲ့သည်။ လူတို့သည် မိမိတို့ နှစ်သက်သလို မလုပ်ဆောင်နိုင်သောကြောင့် ထိုစိတ်ခံစားချက် ဖြစ်ပေါ်လာခြင်းဖြစ်သည်။ ယနေ့တွင် ဤဖိနှိပ်ချုပ်ချယ်ခံရသည့် အပျက်သဘောဆောင်သော စိတ်ခံစားချက် ထွက်ပေါ်လာခြင်း၏ အခြားအကြောင်းရင်းတစ်ခုအကြောင်းကို ငါတို့ ဆက်၍ မိတ်သဟာယဖွဲ့မည်။ အတိအကျဆိုရသော် လူတို့သည် ၎င်းတို့၏ ကျွမ်းကျင်မှုကို အသုံးမချနိုင်သောကြောင့် ဤဖိနှိပ်ချုပ်ချယ်ခံရသော စိတ်ခံစားချက်ဖြင့် မကြာခဏ အသက်ရှင်ကြခြင်းဖြစ်သည်။ ဤသည်မှာ အခြားအကြောင်းရင်းတစ်ခုမဟုတ်သလော။ (ဟုတ်သည်။) ယခင်အခေါက်က လူအချို့သည် အသင်းတော်တွင်၊ သို့မဟုတ် နေ့စဉ်အသက်တာတွင် မကြာခဏပင် ၎င်းတို့ နှစ်သက်သလို လုပ်ဆောင်လိုကြပြီး အလဟဿ နေထိုင်ကာ သင့်လျော်သော အလုပ်ကို အာရုံစိုက်ရန် ပျက်ကွက်ကြသောကြောင့် ၎င်းတို့၏ ဆန္ဒများ မပြည့်သောအခါ ဖိနှိပ်ချုပ်ချယ်မှုကို ခံစားပုံကို ငါတို့ ပြောဆိုခဲ့သည်။ ဤတစ်ခါတွင် နောက်ထပ်လူတစ်စု၏ ဖော်ပြမှုများကို ငါတို့ မိတ်သဟာယဖွဲ့မည်။ ဤလူတို့သည် အချို့သော ပါရမီ၊ အားသာချက်၊ သို့မဟုတ် အတတ်ပညာပိုင်းဆိုင်ရာ ကျွမ်းကျင်မှုနှင့် အရည်အချင်းများကို ပိုင်ဆိုင်ကြသည်၊ သို့မဟုတ် နည်းပညာပိုင်းဆိုင်ရာ ပညာရပ် အမျိုးအစားတစ်ခုကို ကျွမ်းကျင်တတ်မြောက်ထားကြသည်ဟူ၍ စသည်တို့ ဖြစ်သည်။ သို့တိုင်အောင် ၎င်းတို့သည် အသင်းတော်အတွင်းတွင် ၎င်းတို့၏ ပါရမီ၊ အားသာချက်၊ အတတ်ပညာပိုင်းဆိုင်ရာ ကျွမ်းကျင်မှုများကို အသုံးမချနိုင်ပေ။ ရလဒ်အနေဖြင့် ၎င်းတို့သည် မကြာခဏ စိတ်ဓာတ်ကျကြသည်။ ဤပတ်ဝန်းကျင်တွင် နေထိုင်ရသည့် ဘဝသည် သက်သောင့်သက်သာမရှိ၊ မပျော်ရွှင်သလို ဝမ်းမြောက်မှု ကင်းမဲ့နေသည်ဟူ၍ ခံစားရသည်။ အတိုချုပ်အားဖြင့်ဆိုလျှင် ဤခံစားချက်ကို ဖော်ပြသောစကားသည် ဖိနှိပ်ချုပ်ချယ်ခံရခြင်းဖြစ်သည်။ လောကီလူမှုအဖွဲ့အစည်းတွင် ဤသို့သောလူများကို မည်သို့ခေါ်သနည်း။ ပညာရှင်များ၊ နည်းပညာ ကျွမ်းကျင်သူများ၊ အထူးပြုကျွမ်းကျင်သူများဟု ခေါ်သည်။ အတိုချုပ်အားဖြင့် ဆိုလျှင် ၎င်းတို့ကို ကျွမ်းကျင်ပညာရှင်များအဖြစ် ညွှန်းဆိုကြသည်။ ကျွမ်းကျင်ပညာရှင်များက မည်သို့သော စရိုက်လက္ခဏာများကို ပိုင်ဆိုင်သနည်း။ ၎င်းတို့တွင် ကျယ်သောနဖူးရှိပြီး တောက်ပသော မျက်လုံးရှိသည်။ မျက်မှန်တပ်ပြီး ခေါင်းမော့ထားကြသည်။ လျင်မြန်သော ခြေလှမ်းဖြင့် လမ်းလျှောက်ပြီး အမှုကိစ္စများကို ပြတ်သားစွာ၊ ထိရောက်စွာ ကိုင်တွယ်သည်။ ၎င်းတို့၏ အထင်ရှားဆုံး လက္ခဏာမှာ မည်သည့်နေရာကို ၎င်းတို့ သွားသည်ဖြစ်စေ လက်ဆွဲကွန်ပျူတာများကို သယ်ဆောင်ကြခြင်းဖြစ်သည်။ ၎င်းတို့ကို ပညာရှင်များ၊ နည်းပညာကျွမ်းကျင်သူများအဖြစ် ချက်ချင်း လက်ခံအသိအမှတ်ပြုကြသည်။ အတိုချုပ်အားဖြင့် ဆိုလျှင် ဤသို့သောလူတို့သည် နည်းပညာအမျိုးအစား တစ်ခုခုတွင် အတတ်ပညာရပ်ဆိုင်ရာ အရည်အချင်း၊ သို့မဟုတ် အတော်အတန် ကျွမ်းကျင်မှုရှိကြသည်။ ၎င်းတို့သည် အတတ်ပညာရပ်ဆိုင်ရာ သင်ကြားပြသပေးမှုနှင့် နည်းပြပေးခြင်းတို့ကို ရရှိထားပြီး အတတ်ပညာရပ်ဆိုင်ရာ ညွှန်ကြားမှုနှင့် သင်တန်းတို့ကို တက်ခဲ့ပြီးဖြစ်သည်၊ သို့မဟုတ် ၎င်းတို့ထဲမှ အချို့က အတတ်ပညာရပ်ပိုင်းဆိုင်ရာ နည်းပြခြင်း၊ သင်တန်းပေးခြင်းတို့ကို မရရှိနိုင်သော်လည်း မွေးကတည်းက အချို့သော ပါရမီများ၊ အစွမ်းအစများကို ပိုင်ဆိုင်ကြသည်။ ဤသို့သောလူများကို ပညာရှင်များ၊ နည်းပညာ ကျွမ်းကျင်သူများအဖြစ် လူသိများကြသည်။ ဤလူများသည် အသင်းတော်သို့ ပါဝင်သောအခါ လူ့အဖွဲ့အစည်း၌ နေသောအခါကဲ့သို့ပင် ၎င်းတို့၏ လက်ဆွဲကွန်ပျူတာများကို မကြာခဏ သယ်ဆောင်ကြသည်။ မည်သည့်နေရာတွင် ၎င်းတို့ အလုပ်လုပ်သည်ဖြစ်စေ ပညာရှင်များ၊ နည်းပညာ ကျွမ်းကျင်သူများအဖြစ် အသိအမှတ်ပြုခံလိုကြသည်။ ၎င်းတို့သည် ကျွမ်းကျင်ပညာရှင်များဟု အခေါ်ခံရခြင်းကို မွေ့လျော်ပြီး ၎င်းတို့၏ မျိုးရိုးနာမည်ရှေ့တွင် “ပရော်ဖက်ဆာ” ဟု ထည့်ရခြင်းကို ပို၍ပင် နှစ်သက်ကြသည်ဟူ၍ စသည်တို့ ဖြစ်သည်။ ၎င်းတို့သည် ဤသို့ ခေါ်ဝေါ်ဆက်ဆံခြင်းကို ခံယူလိုသည်။ သို့ရာတွင် အသင်းတော်သည် အထူးနေရာတစ်ခုဖြစ်သည်။ အထူးအလုပ်ကို လုပ်ရသော နေရာဖြစ်သည်။ လောကီလူ့အဖွဲ့အစည်းတွင်ရှိသော မည်သည့်အုပ်စု၊ အသင်းအဖွဲ့၊ အဖွဲ့အစည်းနှင့်မဆို ကွဲပြားသည်။ ဤနေရာတွင် မည်သည့်အရာကို ဆွေးနွေးလေ့ရှိသနည်း။ သမ္မာတရား၊ စည်းမျဉ်း၊ စည်းကမ်း၊ အလုပ်အစီအစဉ်များ၊ ထို့အပြင် ဘုရားအိမ်တော်၏ အကျိုးစီးပွားများကို ကာကွယ်ခြင်းနှင့် ဘုရားသခင်အပေါ် သက်သေခံချက်တို့ကို ဆွေးနွေးသည်။ ပို၍ အခိုင်အမာဆိုရလျှင် လူတို့သည် သမ္မာတရားကို လက်တွေ့လုပ်ဆောင်ရန်၊ ဘုရားနှုတ်ကပတ်တော်နှင့် သမ္မာတရားစည်းမျဉ်းများကို နာခံရန်၊ ဘုရားအိမ်တော်၏ အစီအစဉ်များနှင့် ဘုရားအိမ်တော်က ပြောဆိုသည့် စည်းမျဉ်းများကို နာခံရန် စသည်တို့ကိုလည်း လိုအပ်သည်မှာ ပြောစရာမလိုပေ။ ဤတိကျပြတ်သားသော စည်းကမ်းများကို အားပေးမြှင့်တင်ပြီး ထိုအရာများကို လူတို့ လက်တွေ့လုပ်ဆောင်ပြီး လိုက်နာရန် သတ်မှတ်လိုက်သည်နှင့် တစ်ပြိုင်နက် အသင်းတော်သို့ဝင်ခဲ့သော ဤကျွမ်းကျင်ပညာရှင်များသည် အတော်အတန် မတရားခံရသလို ခံစားရသည်။ ၎င်းတို့ သင်ယူခဲ့သည့် ကျွမ်းကျင်မှုများ၊ သို့မဟုတ် အချို့သော နယ်ပယ်များတွင် ၎င်းတို့ ကိုင်စွဲသော အသိပညာများသည် အသင်းတော်၌ မကြာခဏပင် အသုံးပြုခံရခြင်းမရှိပေ။ ၎င်းတို့ကို အရေးကြီးသောနေရာများသို့ ထားလေ့မရှိ၊ သို့မဟုတ် အထင်ကြီးလေးစားလေ့မရှိပေ။ ၎င်းတို့သည် မကြာခဏ ဘေးပို့ထားခြင်း ခံရသည်။ အလိုလိုအားဖြင့် ဤပုဂ္ဂိုလ်များသည် မကြာခဏ အလဟဿနေနေကြကာ ၎င်းတို့ အရည်အချင်းများသည် အသုံးချခြင်း မခံရသကဲ့သို့ ခံစားရသည်။ ၎င်းတို့သည် မိမိတို့ကိုယ်ကို မည်သို့ စဉ်းစားသနည်း။ “အို ဤသည်မှာ ‘ကျားသည် လွင်ပြင်သို့ဆင်းလာလျှင် ခွေးများ၏ စော်ကားခြင်းကို ခံရမည်’ ဟူသည့် ဆိုရိုးစကားကဲ့သို့ပင်ဖြစ်သည်၊ ယခင်က ဤနိုင်ငံတော်ပိုင်၊ သို့မဟုတ် နိုင်ငံခြားကုမ္ပဏီတစ်ခု၌ ငါ အလုပ်လုပ်ခဲ့စဉ်က မည်မျှ ဂုဏ်သရေရှိလိုက်သနည်း၊ ငါ၏ ကိုယ်ပိုင်အိတ်ကိုပင် သယ်ဖို့မလိုပေ၊ ပြီးလျှင် သူတစ်ပါးတို့က ငါ၏ နေ့စဉ်ဘဝ၏ ကဏ္ဍတိုင်းကို စီစဉ်ပေးပြီး ငါ့အတွက် အလုပ်လုပ်ပေးကြသည်၊ တစ်ခုတလေကိုမျှ စိုးရိမ်ဖို့ မလိုပေ၊ ငါသည် အဆင့်မြင့် ကျွမ်းကျင်ပညာရှင်၊ နည်းပညာရှင်ဆရာတစ်ဆူဖြစ်သည်၊ ထို့ကြောင့် ငါသည် ကုမ္ပဏီတွင် အရေးပါသူဖြစ်သည်၊ အရေးပါသူဆိုသည်မှာ မည်သည့်အရာကို ဆိုလိုသနည်း၊ ယင်းသည် ငါမရှိလျှင် ကုမ္ပဏီက မလည်ပတ်နိုင်၊ မည်သည့်အစီအစဉ်ကိုမျှ ချမှတ်နိုင်မည်မဟုတ်၊ ကုမ္ပဏီဝန်ထမ်းအားလုံး အနားယူရမည်၊ ကုမ္ပဏီသည် ရုတ်သိမ်းရမည့် အန္တရာယ်ရှိမည်၊ ငါမပါ၍ မဖြစ်ပေဟု အဓိပ္ပာယ်ရသည်၊ ထိုနေ့ရက်များသည် ဂုဏ်သရေရှိသော နေ့ရက်များဖြစ်သည်၊ ငါသည် အမှန်ပင် အာရုံစိုက်ခံခဲ့ရသည့် အချိန်ဖြစ်သည်” ဟူ၍ ဖြစ်သည်။ ယခုအခါ ၎င်းတို့သည် ဘုရားသခင်ကို ယုံကြည်သောအခါ တူညီသော ဂုဏ်သရေအဆင့်ကို ခံစားလိုဆဲဖြစ်သည်။ ၎င်းတို့က “ငါ၏ အရည်အချင်းများဖြင့်ဆိုလျှင် ဘုရားအိမ်တော်တွင် ငါ့အတွက် ထင်ပေါ်ရန် နေရာ ပို၍ပင် ရှိသင့်သည်၊ ဤသို့ဆိုလျှင် ငါသည် အဘယ်ကြောင့် အသုံးချခြင်းမခံရသနည်း၊ အသင်းတော်တွင် ခေါင်းဆောင်များ၊ ညီအစ်ကိုမောင်နှမများက အဘယ်ကြောင့် အစဉ်သဖြင့် ငါ့ကို လျစ်လျူရှုထားကြသနည်း၊ အခြားလူများနှင့် ယှဉ်လျှင် ငါက မည်သည့်အရာ ချို့တဲ့နေသနည်း၊ ရုပ်ရည်နှင့်ပတ်သက်လျှင် ငါသည် ကြည့်ကောင်းသည်၊ ပင်ကိုစရိုက်နှင့်ပတ်သက်လျှင် ငါသည် အခြားလူတိုင်းထက် ပို၍ဆိုးခြင်းမရှိ၊ ဂုဏ်သိက္ခာနှင့် ပတ်သက်လျှင် ငါ့တွင် ပြဿနာလုံးဝမရှိ၊ နည်းပညာ ကျွမ်းကျင်မှုနှင့် ပတ်သက်လျှင် ငါသည် ထိပ်ဆုံးကဖြစ်သည်၊ ဤသို့ဆိုလျှင် အဘယ်ကြောင့် မည်သူကမျှ ငါ့အား အာရုံမစိုက်သနည်း၊ ငါ၏ စကားများ၊ အကြံပြုချက်များကို အဘယ်ကြောင့် မည်သူမျှ နားမထောင်သနည်း၊ ငါ့အား ဘုရားအိမ်တော်တွင် အဘယ်ကြောင့် ကောင်းစွာ လက်မခံသနည်း၊ ဘုရားအိမ်တော်က ငါကဲ့သို့သော ကျွမ်းကျင်ပညာရှင်ကို မလိုအပ်ခြင်း ဖြစ်နိုင်သလော၊ ဤနေရာကို ရောက်ကတည်းက ငါ၏ ကျွမ်းကျင်မှုများကို အသုံးပြုရန် မည်သည့်နေရာမျှ မရှိသည်မှာ အဘယ်သို့ ဖြစ်ရသနည်း၊ ဘုရားအိမ်တော်၏ အလုပ် ကဏ္ဍတစ်ခုတွင် ငါ သင်ယူခဲ့သော နည်းပညာကျွမ်းကျင်မှုများကို လိုအပ်ကို လိုအပ်ရမည်၊ ငါ၏ ကျွမ်းကျင်မှုသည် ဤနေရာတွင် တန်ဖိုးအထားခံရသင့်သည်၊ ငါသည် ပညာရှင်တစ်ယောက်ဖြစ်သည်၊ ငါသည် အဖွဲ့ခေါင်းဆောင်၊ ကြီးကြပ်သူ၊ ခေါင်းဆောင်တစ်ယောက် ဖြစ်သင့်သည်၊ အခြားလူများကို ဦးဆောင်သင့်သည်၊ ငါသည် အဘယ်ကြောင့် အစဉ်သဖြင့် အောက်ကလူဖြစ်နေသနည်း၊ မည်သူကမျှ ငါ့ကို အရေးမစိုက်၊ မည်သူကမျှ ငါ့အား မလေးစားပေ၊ မည်သို့ ဖြစ်နေသနည်း၊ ဤသည်မှာ အမှန်ပင် သမ္မာတရားကို ငါ နားမလည်လျှင် ငါ ရရှိသင့်သည့် ဆက်ဆံရေး ဖြစ်သလော” ဟူ၍ စဉ်းစားကြသည်။ ၎င်းတို့သည် ဤမေးခွန်းများကို မိမိတို့ကိုယ်ကို ထပ်ခါထပ်ခါ မေးမြန်းသော်လည်း အဖြေကို လုံးဝ ရှာမရပေ၊ ထို့ကြောင့် ၎င်းတို့သည် ဖိနှိပ်ချုပ်ချယ်မှုကို ခံစားကြရသည်။

သံစုံကျူးအဖွဲ့က သီချင်းသီဆိုရန် စင်ပေါ်သို့ လာသောအခါတွင် ၎င်းတို့၏ ဆံပင်ပုံစံနှင့်ပတ်သက်၍ ငါ့အား တစ်ကြိမ်မေးဖူးသည်။ ငါက “ညီအစ်မများသည် ဆံပင်ကို အနောက်တွင် စု၍ စည်းထားနိုင်သည်၊ သို့မဟုတ်ပါက နားရွက်အထိ သို့မဟုတ် ပခုံးအထိ အရှည်ထား၍ ညှပ်နိုင်သည်၊ နောက်စေ့တွင် ဆံထုံးထုံးခြင်း သို့မဟုတ် ခေါင်းပေါ်တွင် ဆံထုံးထုံးခြင်းတို့ကိုလည်း ပြုလုပ်နိုင်သည်မှာ ပြောစရာမလိုပေ၊ ညီအစ်ကိုများက ခေါင်းတုံးဆံတောက်၊ သို့မဟုတ် အလယ်ခွဲ ပြုလုပ်နိုင်သည်၊ အဆင်တန်ဆာများ၊ သို့မဟုတ် ပုံသွင်းခြင်းတို့ မလိုအပ်ပေ၊ သပ်ရပ်သော၊ သန့်ရှင်းသော၊ သားနားသော၊ သဘာဝကျသော ပုံစံရှိရန်သာ သေချာစေလော့၊ အတိုချုပ်အားဖြင့် တည်ကြည်ပြီး သိက္ခာရှိကာ ခရစ်ယာန်တစ်ယောက်၏ ပုံစံပေါ်သရွေ့ ပြဿနာမရှိပေ၊ အဓိကကျသည့်အရာမှာ ကောင်းစွာသီဆိုပြီး အစီအစဉ်ကို ကောင်းစွာတင်ဆက်ရန်ဖြစ်သည်” ဟု ဆိုခဲ့သည်။ ငါ၏ စကားများကို ရှင်းလင်းစွာ ပြောဆိုခြင်း ဖြစ်သလော။ နားလည်ရန် လွယ်ကူသလော။ (လွယ်ကူသည်။) ယောက်ျားနှင့် မိန်းမနှစ်ဦးလုံးအတွက် ဆံပင်ပုံစံများကို ရှင်းလင်းစွာ ပြောခဲ့သည်။ ဆံပင်ပုံစံများကို ရွေးချယ်ခြင်းအတွက် စည်းမျဉ်းများမှာ အဘယ်နည်း။ ညီအစ်ကိုများသည် ဆံပင်ကို အလယ်ခွဲထားနိုင်သည်၊ သို့မဟုတ် ကတုံးဆံတောက်ထားနိုင်ပြီး ညီအစ်မများက ဆံပင်အတို သို့မဟုတ် အရှည်ထားနိုင်သည်။ ရှည်လျှင် နောက်တွင်စု၍ စည်းထားနိုင်ပြီး တိုလျှင် အလွန်မတိုစေရန်သာ သေချာစေလော့။ ယင်းမှာ စည်းမျဉ်းတစ်ခုဖြစ်သည်။ အခြားစည်းမျဉ်းမှာ သန့်ရှင်းခြင်းနှင့် သေသပ်ခြင်း ဖြစ်သည်။ အပြုသဘောဆောင်ပြီး သိက္ခာရှိသော အသွင်အပြင်ဖြစ်ကာ အပြုသဘောဆောင်သော စရိုက်လက္ခဏာ ဖြစ်သည်။ ငါတို့သည် လူ့အဖွဲ့အစည်းတွင် နာမည်ကြီးသူများဖြစ်ရန် သို့မဟုတ် ထင်ပေါ်ကျော်ကြားသူများဖြစ်ရန် ရည်ရွယ်ခြင်းမရှိပေ။ စွဲမက်ဖွယ်ကောင်းသော ပုံရိပ်ဖြစ်ရန် အားမထုတ်ပေ။ တည်ကြည်ပြီး သိက္ခာရှိသော အသွင်အပြင်သာ ဖြစ်သည်။ အတိုချုပ်အားဖြင့် မိမိသည် သန့်ရှင်းသော၊ သပ်ရပ်သော၊ တည်ကြည်ပြီး သိက္ခာရှိသော ပုံစံရှိသင့်သည်။ ငါ ပြောသည်မှာ ရှင်းလင်းသလော။ ဤစည်းမျဉ်းနှစ်ခုသည် နားလည်ပြီး လုပ်ဆောင်ရန် လွယ်ကူသလော။ (လွယ်ကူပါသည်။) လူတို့သည် ဤစည်းမျဉ်းတို့ကို ကြားသည်နှင့် ၎င်းတို့၏ စိတ်နှလုံး၌ ရှင်းလင်းစွာ နားလည်ကြပြီး ထပ်၍ပြောဆိုရန် မလိုပေ။ ဤအရာအားလုံးကို ရရှိရန် အလွန်လွယ်ကူသည်။ ဆယ်ရက်ကျော် ရက်အနည်းငယ်ကြာပြီးနောက် ၎င်းတို့က ငါ့အား ဗီဒီယိုတစ်ခုပေးပို့သည်။ ထိုဗီဒီယိုကို ကြည့်သောအခါ ညီအစ်မများကို အတန်းလိုက် သုံးတန်း သို့မဟုတ် လေးတန်းဖြင့် မြင်တွေ့ရသည်။ ပထမအတန်းတွင် အားလုံး၌ ပုံသွင်းထားသော ဆံပင်ပုံစံရှိပြီး လူတစ်ယောက်ချင်းစီ၌ မတူညီသော ဆံပင်ပုံစံနှင့် အပြင်အဆင် ရှိကြသည်။ လူတိုင်းက ပုံစံတစ်မျိုးစီဖြစ်ပြီး ပုံစံတိုင်းက အမြင်ဆန်းနေသည်။ အသက်နှစ်ဆယ်အရွယ်ရှိသည့် ညီအစ်မအချို့က အသက်သုံးဆယ် သို့မဟုတ် လေးဆယ်အရွယ်ကဲ့သို့ထင်ရပြီး အချို့မှာ အသက်ကြီးသော အမျိုးသမီးများနှင့် တူသည်။ အတိုချုပ်အားဖြင့် ဆိုရလျှင် လူတစ်ဦးချင်းစီတွင် မတူညီသော ဆံပင်ပုံစံရှိသည်။ ဗီဒီယိုကို ပို့လိုက်သည့်သူက “ကိုယ်တော်ရွေးချယ်ဖို့အတွက် များစွာသော ဆံပင်ပုံစံအမျိုးမျိုးကို ကျွန်ုပ်တို့ စီစဉ်ခဲ့သည်၊ ယင်းတို့ထဲမှ တစ်မျိုးမျိုးကို ရွေးချယ်နိုင်ပြီး ကျွန်ုပ်တို့က ထိုအတိုင်း ဖြစ်အောင် လုပ်ဆောင်နိုင်သည်၊ ကျွန်ုပ်တို့အတွက် ခက်ခဲမည်မဟုတ်၊ ကိုယ်တော်ရွေးချယ်ပြီးနောက်တွင် ကျွန်ုပ်တို့ကိုသာ ပြောလိုက်လျှင် ကျွန်ုပ်တို့ ဖြစ်မြောက်အောင် လုပ်ဆောင်နိုင်သည်၊ ပြဿနာမရှိပါ” ဟု ဆိုသည်။ ဤဗီဒီယိုကိုကြည့်ပြီးနောက် ငါ မည်သို့ခံစားရသည်ဟု သင်တို့ထင်သနည်း။ ငါ အနည်းငယ် စက်ဆုပ်ရွံရှာမိသည်။ ထို့နောက် အနီးကပ် စစ်ဆေးကြည့်သောအခါတွင် စိတ်ရှုပ်လာသည်။ ၎င်းတို့အား ငါရှင်းပြခဲ့သော စည်းမျဉ်းများကို ငါ အမှတ်ရသောအခါ အဆုံးတွင် ငါသည် မှင်တက်သွားမိသည်။ ဘာပြောရမည်ပင် မသိတော့ပေ။ “အို၊ ဤလူတို့သည် လူ့ဘာသာစကားကို နားမလည်” ဟု ငါတွေးမိသည်။ ၎င်းတို့အား ငါပြောခဲ့သည့် စကားများ၊ ငါအသိပေးခဲ့သည့် စည်းမျဉ်းများနှင့် ယင်းတို့အားလုံးသည် မည်သူမဆို နားလည်သဘောပေါက်နိုင်သည့် အရာများဖြစ်ကြောင်းကို ငါတွေးတောခဲ့သည်။ ထိုမျှရိုးရှင်းသောအရာများသည် လူတို့အတွက် မခက်ခဲသည့်အပြင် ထိုအရာများကို ၎င်းတို့ လုပ်ဆောင်နိုင်သည်။ သို့သော် ၎င်းတို့သည် ဤသို့သော ဗီဒီယိုကို အဘယ်ကြောင့် ငါ့ထံသို့ ပို့ရသနည်း။ စုံစမ်းစစ်ဆေးပြီးနောက်တွင် ငါ၏ ဆိုလိုရင်းကို ငါ ရှင်းလင်းစွာ ရှင်းမပြခဲ့ခြင်းကြောင့်မဟုတ်ကြောင်း၊ အထူးသဖြင့် ငါသည် ၎င်းတို့အား မတူညီသော ဆံပင်ပုံစံအမျိုးမျိုးကို ပြုလုပ်ရန် ပြောခဲ့ခြင်း မဟုတ်ကြောင်း ငါသဘောပေါက်ခဲ့သည်။ ဤအပြုအမူအတွက် အကြောင်းရင်းနှစ်ခုရှိသည်။ တစ်ခုမှာ ၎င်းတို့သည် ငါ၏ စကားများကို နားမလည်နိုင်ခဲ့ကြပေ။ အခြားအကြောင်းရင်းမှာ လူတို့သည် တစ်စုံတစ်ခုကို လုပ်ဆောင်နိုင်သည်နှင့် တစ်ပြိုင်နက်၊ တစ်စုံတစ်ခုကို နားလည်ပြီး စွမ်းရည်နှင့် နည်းပညာအချို့ကို ကျွမ်းကျင်တတ်မြောက်သွားသည်နှင့်တစ်ပြိုင်နက် စကြဝဠာရှိ မိမိတို့၏ နေရာကို မသိကြချေ။ ၎င်းတို့သည် မည်သူ့ကိုမျှ မလေးစားဘဲ အစဉ်သဖြင့် ကြွားဝါလိုကြသည်။ အဆုံးစွန်အထိ မာနထောင်လွှားလာကြသည်။ ၎င်းတို့သည် ငါ၏စကားများကို နားလည်လျှင်ပင် လက်မခံပေ၊ သို့မဟုတ် လက်တွေ့မလုပ်ဆောင်ပေ။ ငါ၏ စကားများကို အလေးအနက်မထား၊ အရေးကြီးသည်ဟု မသတ်မှတ်ဘဲ ငါပြောသည့်အရာကို လျစ်လျူရှု၍သာ နေကြသည်။ ၎င်းတို့သည် ၎င်းတို့အား ငါခိုင်းစေသည့်အရာကို၊ သို့မဟုတ် ငါလိုအပ်သည့်အရာကို စိတ်မဝင်စားခြင်းသာ ဖြစ်သည်။ ၎င်းတို့သည် စည်းမျဉ်းများကို ငါ့အား မေးသောအခါ အမှန်တွင် ၎င်းတို့သည် မည်သည့်အရာကို လုပ်ဆောင်မည်၊ မည်သို့ လုပ်ဆောင်မည်ဆိုသည်ကို ဆုံးဖြတ်ပြီးဖြစ်သည်။ ငါ့အား ၎င်းတို့မေးသည့်အချက်မှာ ၎င်းတို့လုပ်ငန်းစဉ်၏ အဆင့်တစ်ခုသာဖြစ်သည်။ ၎င်းတို့အနေဖြင့် ထိုသို့မေးသည်မှာ လှောင်ပြောင်သည့် ပုံစံမျိုးမဟုတ်သလော။ (ဟုတ်ပါသည်။) ၎င်းတို့သည် လှောင်ပြောင်ပြီးနောက်တွင် မည်သည့်အရာကို ငါပြောလိုက်သည်ဖြစ်စေ ငါ့စကားကို လုံးဝ မနာခံဘဲ နောက်ဆုံး၌ ၎င်းတို့အလိုရှိသည့်အရာကို လုပ်ဆောင်ခဲ့သည်။ ၎င်းတို့သည် အလွန်ပင် ထင်ရာစိုင်းခဲ့ကြသည်။ ၎င်းတို့သည် မည်သည့်အရာကို စဉ်းစားနေခဲ့ကြသနည်း။ “ကိုယ်တော်သည် ကျွန်ုပ်တို့ကို လျှော့တွက်သည်၊ ကျွန်ုပ်တို့သည် ကျွမ်းကျင်သော နည်းပညာရှင်များ ဖြစ်သည်၊ ကျွန်ုပ်တို့သည် လူ့အဖွဲ့အစည်းတွင် ဩဇာညောင်းသော သူများနှင့် ဆက်ဆံသည်၊ ကျွန်ုပ်တို့၌ ဤစွမ်းရည်များနှင့် ကျွမ်းကျင်မှုရှိပြီး၊ မည်သည့်နေရာကို ကျွန်ုပ်တို့ သွားသည်ဖြစ်စေ ကောင်းမွန်သည့်ဘဝကို နေထိုင်နိုင်ပြီး လူတို့၏ လေးစားမှုကို ရရှိနိုင်သည်၊ ဘုရားအိမ်တော်သို့ ကျွန်ုပ်တို့ ရောက်လာသည့်အခါမှသာ အစေခံသူဖြစ်လာကြသည်၊ ပြီးလျှင် ကျွန်ုပ်တို့သည် အစဉ်သဖြင့် အထင်သေးခြင်းခံရသည်၊ ကျွန်ုပ်တို့၌ စွမ်းရည်များရှိသည်၊ ကျွန်ုပ်တို့သည် ကျွမ်းကျင်ပညာရှင်များ ဖြစ်သည်၊ သာမန်လူများမဟုတ်၊ ကျွန်ုပ်တို့သည် ဘုရားအိမ်တော်တွင် လေးစားခြင်းခံရသင့်သည်၊ ကိုယ်တော်သည် ကျွန်ုပ်တို့၏ ပါရမီများကို ဤသို့ မဖိနှိပ်သင့်ပါ၊ ဘုရားအိမ်တော်တွင် ကျွန်ုပ်၏ ကျွမ်းကျင်မှုကို ကျွန်ုပ်တို့ အသုံးချသဖြင့် ကိုယ်တော်သည် ကျွန်ုပ်တို့ကို ပံ့ပိုးပြီး ထောက်ခံသင့်သည်” ဟူ၍ ဖြစ်သည်။ ဤသည်မှာ ရိုင်းစိုင်းပြီး မလျော်ကန်သည်မဟုတ်လော။ (ဟုတ်ပါသည်။) ဤတွင် သာမန်လူ့သဘာဝတစ်ခုခု ရှိသလော။ (မရှိပါ။) ဤအရာကို ငါမြင်သောအခါ “အို၊ ဤလူတို့သည် ကျိုးကြောင်းပြပြောဆို၍ မရနိုင်ပေ” ဟူ၍ တွေးမိသည်။ ငါသည် ၎င်းတို့အား စည်းမျဉ်းများကို ပြောဆိုသောအခါ ၎င်းတို့အား “သင်တို့ နားလည်သလော၊ သတိရမည်လော”ဟူ၍ ထပ်ခါထပ်ခါပင် မေးခဲ့သည်။ ၎င်းတို့သည် ငါ့အား အသေအချာပင် ငါ့ရှေ့၌ ကတိပေးခဲ့သော်လည်း ၎င်းတို့သည် လှည့်ပြန်သည်နှင့်တစ်ပြိုင်နက် ၎င်းတို့ ကတိပျက်ကြသည်။ ၎င်းတို့က “ငါသည် ငါ၏တာဝန်ကို ထမ်းဆောင်ရန် လာခြင်းဖြစ်သည်၊ ဘုရားသခင်ကို ကျေနပ်စေရန် လာခြင်းဖြစ်သည်” ဟူ၍ အလွန်ပင် ကြားကောင်းသည့် အရာများကို ပြောဆိုသည်။ ဤသည်မှာ တာဝန်ထမ်းဆောင်ခြင်းဟု သင်ခေါ်ဆိုသည့်အရာ ဖြစ်သလော။ သင်သည် အမှန်ပင် ဘုရားသခင်အား ကျေနပ်စေသလော။ သင်သည် သင်၏ ကိုယ်ပိုင်ဇာတိပကတိကို၊ သင်၏ ဂုဏ်သတင်းကို ကျေနပ်စေခြင်း ဖြစ်သည်။ သင်သည် သင်၏ကိုယ်ပိုင် အသက်မွေးအလုပ်နောက်သို့ လိုက်ရန်အတွက် ရောက်လာခြင်းဖြစ်ပြီး သင့်တာဝန်ကို ထမ်းဆောင်ရန်မဟုတ်ပေ။ တစ်နည်းအားဖြင့် သင်သည် အကြီးအကျယ် ဖရိုဖရဲဖြစ်အောင် ပြုလုပ်ရန်အတွက် ဘုရားအိမ်တော်သို့ လာခြင်းဖြစ်သည်။ ပြောလော့။ ဘုရားအိမ်တော်အလုပ်၏ ကဏ္ဍအားလုံး၌ လူတို့ ထိန်းသိမ်းသင့်သည့် စည်းမျဉ်းများနှင့် ပတ်သက်ပြီး မည်သူက ဆုံးဖြတ်ပိုင်ခွင့်ရှိသနည်း။ သင်လော၊ ဘုရားသခင်လော။ (ဘုရားသခင်သာ ဆုံးဖြတ်ပိုင်ခွင့်ရှိသည်။) သင်၏စကားများက သမ္မာတရားလော၊ ဘုရားသခင်၏ စကားများက သမ္မာတရားလော။ (ဘုရားသခင်၏ စကားများက သမ္မာတရား ဖြစ်သည်။) သင်တို့ပြောသည့် အရာတိုင်းသည် အယူဝါဒမျိုးသာ ဖြစ်သည်။ ထိုအယူဝါဒသည် သမ္မာတရားနှင့် မကိုက်လျှင် အတွေးမှားတစ်ခုဖြစ်လာသည်။ ငါပြောသည့်အရာက သမ္မာတရားဖြစ်သည်ဟု သင်တို့ ဝန်ခံသည်ဆိုလျှင် အဘယ်ကြောင့် လက်မခံနိုင်သနည်း။ သင်တို့ကို ငါစကားပြောသောအခါ သက်ရောက်မှုမရှိသည်မှာ အဘယ်ကြောင့်နည်း။ သင်တို့သည် ငါ့ရှေ့တွင် ကောင်းသောအရာများကို ပြောဆိုကြသော်လည်း ငါ၏နောက်ကွယ်တွင် သမ္မာတရားကို လက်တွေ့မလုပ်ဆောင်ကြပေ။ မည်သည့်အရာ ဖြစ်နေသနည်း။ ဖောက်ပြန်ပျက်စီးသော လူသားမျိုးနွယ်သည် ပါရမီ၊ ကျွမ်းကျင်မှု၊ သို့မဟုတ် အယူအဆအနည်းငယ်မျှ ပိုင်ဆိုင်သောအခါတွင် ၎င်းတို့သည် မာနထောင်လွှားပြီး စိတ်ကြီးဝင်လာကာ မည်သူ့ကိုမဆို နာခံရန် ငြင်းဆန်ကြသည်။ မည်သူမဆိုက ၎င်းတို့ကို ပြောသည့်အရာကို ၎င်းတို့ နားမထောင်ကြပေ။ ဤသည်မှာ အလွန်ပင် ဆင်ခြင်တုံတရား မရှိခြင်း မဟုတ်သလော။ သင်တို့သည် မှန်သည့်အရာကို လုပ်ဆောင်နေသည်ဟု ထင်လျှင် အဘယ်ကြောင့် ငါ့အား စစ်ဆေးခိုင်းသနည်း။ သင်တို့၏ အားနည်းချက်များကို ငါထောက်ပြပြီး သင်တို့၏ အမှားများကို ဖော်ထုတ်သောအခါ အဘယ်ကြောင့် သင်တို့ လက်မခံနိုင်သနည်း။ သင်တို့သည် သမ္မာတရားကို နားမလည်သော်လည်း ငါသည် သမ္မာတရားအကြောင်းကို သင်တို့အား မိတ်သဟာယဖွဲ့ပေးနိုင်သည်။ သမ္မာတရားနှင့်အညီ၊ စည်းမျဉ်းများနှင့်အညီ၊ သန့်ရှင်းသူများကဲ့သို့ လူမှုရေးကျင့်ဝတ်ဖြင့် မည်သို့ ပြုမူဆောင်ရွက်ရမည်ကို ငါသိသည်။ သူတစ်ပါးတို့အား တည်ဆောက်စရာ ဖြစ်စေသည့် ပုံစံဖြင့် မည်သို့လုပ်ဆောင်ရမည်ကို ငါသိသည်။ သင်တို့ သိသလော။ သင်တို့သည် ဤအရာများကိုပင် မသိလျှင် သမ္မာတရားကို အဘယ်ကြောင့် လက်မခံနိုင်သေးသနည်း။ ငါပြောသည့်အတိုင်း အဘယ်ကြောင့် မလုပ်ဆောင်သနည်း။

လူအချို့သည် စာအရေးအသားတွင် ထူးချွန်ကြသည်။ ဘာသာစကားအား စီစဉ်ခြင်း၊ အယူအဆများကို သိစေခြင်းတို့တွင် ၎င်းတို့သည် ပင်ကိုအားဖြင့် ပါရမီရှိသည်။ ၎င်းတို့သည် စာပေကျွမ်းကျင်မှု အဆင့်တစ်ခုကိုလည်း ပိုင်ဆိုင်ပြီး အကြောင်းအရာများကို ဖော်ပြရာ၌ နည်းပညာနှင့် ပုံစံအချို့ကို အသုံးချနိုင်သည်။ သို့သော် ဤအရည်အသွေးများရှိခြင်းက ၎င်းတို့သည် သမ္မာတရားကို နားလည်သည်ဟု ဆိုလိုသလော။ (မဆိုလိုပါ။) ဤသည်မှာ အသိပညာ ကဏ္ဍတစ်ခု၊ လူတစ်ယောက်၏ ဆုကျေးဇူး၊ ပါရမီတို့နှင့်သက်ဆိုင်သော ရှုထောင့်တစ်ခုမျှသာ ဖြစ်သည်။ ဤသည်မှာ သင်သည် ပင်ကိုစွမ်းရည်တစ်ခုကို ပိုင်ဆိုင်သည်ဟုလည်းကောင်း၊ သင်သည် စာအရေးအသားကောင်းပြီး ဘာသာစကားဖြင့် အယူအဆများအား သိနားလည်အောင်လုပ်ခြင်း၌ တော်သည်ဟုလည်းကောင်း၊ သင်သည် စကားလုံးများကို အသုံးပြုရာ၌ ကောင်းစွာ အခြေခိုင်သည်ဟုလည်းကောင်း ဆိုလိုသည်။ အချို့လူတို့သည် ဤသို့သော အရာများ၌ ကျွမ်းကျင်သောကြောင့် “ငါသည် ဘုရားအိမ်တော်တွင် စာကို ထိရောက်ကျွမ်းကျင်စွာ ရေးသားနိုင်သည်။ စာပေအရေးအသားဆိုင်ရာအလုပ်ကို ငါလုပ်ကိုင်ဆောင်ရွက်သင့်သည်” ဟူ၍ စဉ်းစားကြသည်။ စာပေအရေးအသားဆိုင်ရာအလုပ်ကို ပို၍များသော လူတို့ ပါဝင်ဆောင်ရွက်စေသည်မှာ ကောင်းပေသည်။ ဘုရားအိမ်တော်က လိုအပ်သည်။ သို့ရာတွင် ဘုရားအိမ်တော်က လိုအပ်သည့်အရာမှာ သင်ထူးချွန်သည့်အရာမျှသာ မဟုတ်သကဲ့သို့ သင်၏ အတတ်ပညာပိုင်းဆိုင်ရာ လုပ်ကိုင်နိုင်စွမ်းသက်သက်လည်း မဟုတ်ပေ။ သင်၏ အတတ်ပညာပိုင်းဆိုင်ရာ စွမ်းရည်များနှင့် ကျွမ်းကျင်မှုတို့သည် သင်လုပ်ကိုင်ဆောင်ရွက်သည့် အလုပ်အတွက် တန်ဆာပလာများသာ ဖြစ်သည်။ သင်၏ အတတ်ပညာပိုင်းဆိုင်ရာ အရည်အချင်းနှင့် စွမ်းရည်အဆင့်က မည်သို့ရှိသည်ဖြစ်စေ သင်သည် သင့်ကိုယ်သင် ဘုရားအိမ်တော်မှ သတ်မှတ်ထားသည့် စည်းမျဉ်းများနှင့် ညီစေပြီး ဘုရားအိမ်တော်က သတ်မှတ်သည့် အလိုရှိသော ရလဒ်များနှင့် ရည်မှန်းချက်ပန်းတိုင်များကို ရရှိသင့်သည်။ ဘုရားအိမ်တော်သည် ဤရလဒ်များနှင့် ရည်မှန်းချက်ပန်းတိုင်များအတွက် သတ်မှတ်ထားသော စံနှုန်းများနှင့် ဆက်စပ်မှုရှိသော စည်းမျဉ်းများရှိသည်။ သင်ကိုယ်တိုင်၏ အကြိုက် သို့မဟုတ် နှစ်သက်မှုတို့အပေါ် အခြေခံပြီး လုပ်ဆောင်ခွင့်မပြုပေ။ ဥပမာ၊ လူအချို့သည် စာအရေးအသားကောင်းသော စွမ်းရည်များရှိပြီး အသေးစိတ် ရှင်းလင်းဖော်ပြထားသော ဘာသာစကားနှင့်၊ ထင်ထင်ရှားရှား စီစဉ်ထားသော ဇာတ်ကွက် ဇာတ်ညွှန်းများကို ရေးသည်။ သို့သော် ယင်းက အလိုရှိသောရလဒ်ကို ရစေသလော။ ဘုရားသခင်အား သက်သေခံခြင်းဆိုင်ရာ ခံစားမှုရသကို ရရှိဖို့ ဝေးစွ၊ ထိုသို့သော ဇာတ်ညွှန်းများသည် တကယ်ကို အခြေခိုင်ခြင်း မရှိချေ။ သို့ရာတွင် ဤဇာတ်ညွှန်းရေးသူများသည် ထူးခြားဆန်းပြားသော ဘာသာစကားဖြင့် ၎င်းတို့ရေးနိုင်သည့် စွမ်းရည်အပေါ် ကျေနပ်ပြီး ယုံကြည်မှုရှိကြကာ မိမိတို့ကိုယ်ကို အထင်ကြီးကြသည်။ ဇာတ်ညွှန်းတစ်ပုဒ်သည် ဘုရားသခင်အား သက်သေခံခြင်း၊ ဘုရားနှုတ်ကပတ်တော် ဖြန့်ဝေခြင်းနှင့် သက်ဆိုင်သော ခံစားမှုရသကို ပေးစွမ်းရမည်ဖြစ်ကြောင်းကို ၎င်းတို့နားမလည်ပေ။ ဤသည်မှာ ရည်ရွယ်ချက်ဖြစ်သည်။ ဘုရားအိမ်တော်က ဇာတ်ညွှန်းတစ်ပုဒ်သည် ဇာတ်ကောင်က ဖတ်ရှုပြသည့် ဘုရားနှုတ်ကပတ်တော်ကို ပုံဖော်ရမည်ဖြစ်ပြီး ဘုရားအမှုတော်၏ လမ်းပြခြင်းအောက်တွင် ဘုရားနှုတ်ကပတ်တော်ကို တွေ့ကြုံခံစားရခြင်းနှင့် လက်တွေ့လုပ်ဆောင်ခြင်းမှတစ်ဆင့် ဇာတ်ကောင်က ရရှိသည်ဟူသည့် စစ်မှန်သော နားလည်မှုကို ပုံဖော်ရမည်ဟု တောင်းဆိုသည်။ တစ်ဖက်တွင် ယင်းသည် ဘုရားသခင်အပေါ် သက်သေခံချက်အဖြစ် အသုံးတော်ခံရမည်ဖြစ်ပြီး အခြားတစ်ဖက်တွင် ဘုရားနှုတ်ကပတ်တော်ကို ဖြန့်ဝေရမည်။ ထိုမှသာ ဇာတ်ညွှန်းသည် အလိုရှိသောရလဒ်ကို ရရှိသည်။ ဘုရားအိမ်တော်တွင် ဤသတ်မှတ်ချက်များ ရှိသည်။ ဤအရာက လူတို့အတွက် အမှုအရာများကို ခက်ခဲစေသည်ဟု သင်တို့ထင်သလော။ (မထင်ပါ။ မခက်ခဲပါ။) မခက်ခဲပေ။ ဤသည်မှာ ဘုရားအိမ်တော်၏ အလုပ်ဖြစ်သည်။ သို့ရာတွင် ဤဇာတ်ညွှန်းရေးသူများသည် ဤပုံစံဖြင့် လုပ်ဆောင်လိုစိတ်မရှိကြပေ။ ၎င်းတို့၏ သဘောထားမှာ “ငါရေးထားသောအရာသည် ပြည့်စုံကောင်းမွန်ပြီး တိကျသေချာလှပြီဖြစ်သည်၊ သင်သည် ငါ့အား ထိုအချက်အလက်ကို ဖြည့်စွက်ခိုင်းလျှင် ငါ၏ ရည်ရွယ်ချက်နှင့် ကွဲလွဲလိမ့်မည်၊ ဤအရာကို ငါကျေနပ်ခြင်းမရှိ၊ ဤသို့ မရေးလို” ဟူ၍ ဖြစ်သည်။ ဤအချက်အလက်ကို နောက်ပိုင်းတွင် ဝန်လေးစွာဖြင့် ဖြည့်စွက်ခဲ့သော်လည်း ထိုအချိန်၌ ၎င်းတို့၏ စိတ်ခံစားချက်များက သိသိသာသာပင် ပြောင်းလဲသွားပြီဖြစ်သည်။ လူအချို့က “ဘုရားအိမ်တော်တွင် ငါတို့၏တာဝန်ကို ထမ်းဆောင်ရသည်မှာ အလွန်ပင် ဖိနှိပ်ချုပ်ချယ်ခံရသလို ခံစားရသည်၊ ငါတို့ကို ပြုပြင်ပြီး အမှားရှာဖွေနေသည့် လူများ အမြဲရှိသည်၊ ငါသည် အမှန်ပင် ချောင်ပိတ်ခံရသလို ခံစားရသည်။ ‘လူတစ်ဦးသည် တံစက်မြိတ်အောက်တွင် ရပ်နေသောအခါ ခေါင်းငုံ့ရုံမှလွဲ၍ ရွေးချယ်စရာမရှိ’ဟု လူတို့ ဆိုသကဲ့သို့ဖြစ်သည်။ ငါသာ ဆုံးဖြတ်ခွင့်ရှိပြီး ငါ ကျေနပ်သည့်အရာကို ရေးနိုင်လျှင် မည်မျှကောင်းလိမ့်မည်နည်း၊ ဘုရားအိမ်တော်၌ တာဝန်ထမ်းဆောင်နေစဉ်တွင် ငါတို့သည် အစဉ်သဖြင့် အခြားလူများပြောသည်ကို နားထောင်ရပြီး ပြုပြင်ခြင်းကို လက်ခံရသည်၊ အလွန်ပင် ဖိနှိပ်ချုပ်ချယ်လွန်းသည်” ဟူ၍ ပြောကြသည်။ ဤသည်မှာ မှန်ကန်သော သဘောထားဖြစ်သလော။ ယင်းသည် မည်သို့သော စိတ်သဘောထားမျိုး ဖြစ်သနည်း။ ယင်းမှာ မာနထောင်လွှားလွန်းပြီး မိမိကိုယ်ကို မှန်ကန်သည်ဟု ယူမှတ်ခြင်းပင်။ သံစုံကျူးအဖွဲ့၌ မိတ်ကပ်လိမ်းရာတွင် တာဝန်ထမ်းဆောင်သော သူများလည်းရှိသည်။ ၎င်းတို့သည် ဘာသာတရားမရှိသူများ၏ ဆံပင်ပုံစံတို့ကို နှစ်သက်ကြသည်။ သို့သော် ထိုဆံပင်ပုံစံများနှင့်ပတ်သက်၍ အဆုံးသတ်ရလဒ်မှာမူ ငြင်းပယ်ခြင်းခံရသည်။ အဘယ်ကြောင့်နည်း။ အဘယ်ကြောင့်ဆိုသော် ဘုရားအိမ်တော်သည် မကောင်းဆိုးဝါးဆန်သော ဆံပင်ပုံစံများကို အလိုမရှိပေ။ သာမန်ဖြစ်သော၊ သိက္ခာရှိသော၊ တည်ကြည်သော ဆံပင်ပုံစံများကို အလိုရှိသည်။ သင်သည် မည်သည့်ဆံပင်ပုံစံကို ပြုလုပ်နိုင်သည်ဖြစ်စေ ဘာသာတရားမရှိသူများ၏ လောကသို့သွား၍ ပြသနိုင်သည်။ ဤသို့သော ကျွမ်းကျင်ပညာရှင်များကို ၎င်းတို့က လိုအပ်သော်လည်း ဘုရားအိမ်တော်က မလိုအပ်ပေ။ လူအချို့က ၎င်းတို့သည် ဘုရားအိမ်တော်တွင် ဤဆံပင်ပုံစံကို အခမဲ့ ပြင်ပေးလိုသည်ဟု ဆိုသော်လည်း ထိုအချိန်တွင်ပင် ယင်းကို လိုချင်ခြင်း သို့မဟုတ် တန်ဖိုးထားခြင်း မရှိကြချေ။ ယင်းကို မြင်တွေ့ရသည်မှာ စက်ဆုပ်ဖွယ် ဖြစ်သည်။ ဘုရားအိမ်တော်က လိုအပ်သည့်အရာမှာ သင့်အနေဖြင့် သင့်တင့်လျောက်ပတ်မှုရှိသောသူ တစ်ယောက်ကဲ့သို့ သိက္ခာရှိပြီး တည်ကြည်သည့်အသွင်ရှိရန် ဖြစ်သည်။ သင်သည် လှပကျော့ရှင်းနေဖို့၊ နန်းတွင်း မင်းမျိုးမင်းနွယ်တို့၏ အသွင်အပြင်ရှိဖို့ မလိုအပ်သည့်အပြင် မင်းသမီးတစ်ယောက်၊ ဂုဏ်သရေရှိ အမျိုးသမီး၊ ချမ်းသာကြွယ်ဝ၍ ငယ်ရွယ်သော အရှင်သခင်၊ သို့မဟုတ် သခင်တစ်ယောက်ဖြစ်ရန် မလိုအပ်သည်မှာ အသေအချာပင်။ ငါတို့သည် မည်သည့်အဆင့်အတန်း၊ ရာထူး၊ သို့မဟုတ် တန်ဖိုးမျှ မရှိသော သာမန်လူများ၊ သာမန်အဖြစ်ဆုံး၊ ထူးခြားမှုမရှိဆုံးသော လူများသာဖြစ်သည်။ သာမန်လူတစ်ယောက် ဖြစ်ခြင်းသည်လည်းကောင်း၊ မြင့်မြတ်သော၊ ယဉ်ကျေးသိမ်မွေ့သောသူ မဖြစ်ခြင်းသည်လည်းကောင်း၊ သာမန်အဝတ်များကို ဝတ်ပြီး သာမန်လူတစ်ယောက်၏ အသွင်အပြင် ရှိခြင်းသည်လည်းကောင်း၊ ဟန်မဆောင်ခြင်းသည်လည်းကောင်း၊ ရည်မှန်းချက် သို့မဟုတ် လိုအင်ဆန္ဒမရှိဘဲ သင်လုပ်ဆောင်နိုင်သည့်အရာကို မွေ့လျော်ပြီး သာမန်လူတစ်ယောက်၏ ဘဝကို နေထိုင်ခြင်းဖြင့် ကျေနပ်ရောင့်ရဲခြင်းသည်လည်းကောင်း အကောင်းဆုံးဖြစ်သည်။ ဤသည်မှာ အကောင်းဆုံးဖြစ်သည်။ ဤသည်မှာ သာမန်လူ့သဘာဝရှိသော သူတစ်ယောက်၏ ဘဝဖြစ်သည်။ သင်သည် သာမန်လူတစ်ယောက်သာဖြစ်သည်။ သို့တိုင်အောင် သင်သည် မြင့်မြတ်သူတစ်ယောက်ကဲ့သို့ ပြုမူလုပ်ဆောင်ရန် အစဉ် ကြိုးစားနေသည်။ ဤသည်မှာ စက်ဆုပ်ရွံ့ရှာဖွယ် မဟုတ်သလော။ (စက်ဆုပ်ရွံရှာဖွယ်ဖြစ်သည်။) သင်သည် ဘုရားအိမ်တော်တွင် သင်၏ ကျွမ်းကျင်မှုကို ပြသပြီး ကြွားဝါရန် အစဉ် ကြိုးစားနေသည်။ ငါ သင့်အား ပြောမည်။ သင်၏ ကျွမ်းကျင်မှုကို ကြွားဝါခြင်းသည် တန်ဖိုးရှိသလော။ ယင်းသည် အမှန်ပင် တန်ဖိုးရှိလျှင် လက်ခံနိုင်ဖွယ်ဖြစ်သည်။ သို့သော် ဘာမျှတန်ဖိုးမရှိဘဲ ထိုအစား အနှောင့်အယှက်၊ အဖျက်အဆီးဖြစ်စေလျှင် သင်သည် သင်၏ ရွံရှာဖွယ် သဘာဝနှင့် မလိုလားအပ်သော အရည်အသွေးများကို ပြသနေခြင်းသာဖြစ်သည်။ ဤသို့သောအရာများကို ထုတ်ဖော်ပြခြင်း၏ အကျိုးဆက်များကို သင်သိသလော။ မသိလျှင် ကျေးဇူးပြု၍ ယင်းတို့ကို ထုတ်ဖော်မပြနှင့်။ မည်သည့်အရာကို သင်လုပ်ဆောင်နိုင်သည်၊ မည်သည့်နည်းပညာ ကျွမ်းကျင်မှုကို သင်ပိုင်ဆိုင်သည်၊ သင်သည် မည်သည့်အထူးစွမ်းရည်များ၌ အလိုအလျောက် ထူးချွန်သည်၊ သို့မဟုတ် ပိုင်ဆိုင်သည်ဆိုသည်တို့အားလုံးကို မြင့်မြတ်သည်ဟု မသတ်မှတ်ပေ။ သင်သည် သာမန်လူတစ်ယောက်မျှသာ ဖြစ်သည်။ လူအချို့က “ငါသည် ဘာသာစကားအချို့ကို ကျွမ်းကျင်သည်” ဟု ဆိုသည်။ ဤသို့ဆိုလျှင် ဘာသာပြန်အဖြစ် အလုပ်သွားလုပ်ပြီး သင်၏ ဘာသာပြန်အလုပ်ကို ကောင်းစွာ လုပ်ဆောင်လော့။ ဤသို့ဆိုလျှင် သင့်အား လူကောင်းတစ်ယောက်အဖြစ် သတ်မှတ်နိုင်သည်။ လူအချို့က “ငါသည် ရှင်ဟွာအဘိဓာန်တစ်ခုလုံးကို အလွတ်ရွတ်ဆိုနိုင်သည်” ဟု ဆိုကြသည်။ သင်သည် ရှင်ဟွာအဘိဓာန်တစ်ခုလုံးကို မှတ်သားပြီးပြီဆိုလျှင်ကော။ ယင်းက သင့်အား ဧဝံဂေလိဖြန့်ဝေခြင်းကို လုပ်ဆောင်နိုင်စေသလော။ ဘုရားသခင်အပေါ် သက်သေခံခြင်းကို လုပ်ဆောင်နိုင်စေသလော။ လူအချို့က “ငါသည် တစ်ချက်ကြည့်ရုံမျှဖြင့် စာကြောင်းဆယ်ကြောင်းကို ဖတ်နိုင်သည်၊ ငါသည် ဘုရားနှုတ်ကပတ်တော်ကို တစ်ရက်တွင် စာမျက်နှာ ၁၀၀ ဖတ်နိုင်သည်၊ ဤအရည်အချင်းကို ကြည့်လော့၊ အထင်ကြီးစရာ မဟုတ်သလော” ဟူ၍ ဆိုကြသည်။ သင်သည် နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်မှ စာမျက်နှာ ၁၀၀ ကို တစ်ရက်အတွင်း ဖတ်နိုင်သည်မှာ ဖြစ်ကောင်းဖြစ်နိုင်သည်။ သို့သော် ယင်းမှ မည်သည့်အရာကို သင်နားလည်သနည်း။ သမ္မာတရား၏ မည်သည့်ကဏ္ဍကို နားလည်သနည်း။ ယင်းကို လက်တွေ့လုပ်ဆောင်နိုင်သလော။ လူအချို့က “ငါသည် ငယ်ရွယ်စဉ်ကတည်းက ပါရမီရှင်တစ်ယောက်ဖြစ်သည်၊ အသက် ငါးနှစ်ဖြင့် သီချင်းဆိုပြီး ကဗျာများရေးနိုင်သည်” ဟူ၍ ဆိုကြသည်။ ဤသည်မှာ အသုံးဝင်သလော။ ဘာသာတရားမရှိသူများက သင့်အား လေးစားနိုင်သည်။ သို့သော် ဘုရားအိမ်တော်တွင် သင်သည် အသုံးမဝင်ပေ။ ဘုရားသခင်အား ချီးမွမ်းသည့် သီချင်းတစ်ပုဒ်ကို ယခုချက်ချင်း ရေးစပ်ရန် သင့်အား ငါခိုင်းစေသည် ဆိုပါစို့။ သင်လုပ်ဆောင်နိုင်သလော။ မလုပ်ဆောင်နိုင်လျှင် ဤသည်မှာ သမ္မာတရား၏ မည်သည့်ကဏ္ဍကိုမျှ သင်နားမလည်ဟု အဓိပ္ပာယ်ရသည်။ ပါရမီရှိခြင်းသက်သက်သည် အရေးမပါပေ။ သမ္မာတရားအား သင်နားမလည်လျှင် မည်သည့်အရာကိုမျှ သင်ဖြစ်မြောက်မည်မဟုတ်ပေ။ လူတစ်ယောက် ပိုင်ဆိုင်သည့် ဆုကျေးဇူး၊ စွမ်းရည် သို့မဟုတ် ပါရမီတို့က မည်သို့ရှိသည်ဖြစ်စေ လက်တွေ့တွင် ယင်းတို့သည် တန်ဆာပလာများသာ ဖြစ်သည်။ အပြုသဘောဆောင်သော အရာများအတွက် ၎င်းတို့ကို အသုံးပြုနိုင်ပြီး အပြုသဘောဆောင်သော သက်ရောက်မှုရှိလျှင် ယင်းတို့သည် တန်ဖိုးအတန်အသင့်ရှိသည်ဟု ဆိုနိုင်သည်။ အပြုသဘောဆောင်သော အရာများအတွက် ယင်းတို့ကို အသုံးမပြုနိုင်လျှင်၊ သို့မဟုတ် အပြုသဘောဆောင်သော သက်ရောက်မှု မရှိလျှင် ယင်းတို့သည် တန်ဖိုးမရှိသည့်အပြင် ယင်းတို့ကို သင်ယူခြင်းသည် သင့်အတွက် အသုံးမဝင်ဘဲ ဝန်ထုပ်ဝန်ပိုးဖြစ်စေသည်။ သင်သည် ဘုရားအိမ်တော်တွင် သင်၏ တာဝန်ထမ်းဆောင်ခြင်း၌ သမ္မာတရားစည်းမျဉ်းများနှင့်အညီ သင်၏ အတတ်ပညာပိုင်းဆိုင်ရာ စွမ်းရည်များ သို့မဟုတ် ပါရမီများကို အသုံးချပြီး အလုပ်တာဝန်တစ်ခုကို ဖြည့်ဆည်းနိုင်လျှင် သင်၏ အတတ်ပညာပိုင်းဆိုင်ရာ ကျွမ်းကျင်မှုများနှင့် ပါရမီများကို သင့်လျော်သောနေရာ၌ အသုံးတည့်သည်၊ ရည်ရွယ်ချက်တစ်ခုကို ဖြည့်ဆည်းပေးသည်ဟု ပြောဆိုကောင်း ပြောဆိုနိုင်သည်။ ဤသည်မှာ ယင်းတို့ ပိုင်ဆိုင်သော တန်ဖိုးဖြစ်သည်။ အခြားတစ်ဖက်တွင် ယင်းတို့ကို သင်၏ တာဝန်ထမ်းဆောင်ခြင်း၌ လုံးဝ အသုံးမချနိုင်လျှင် သင်၏ အတတ်ပညာပိုင်းဆိုင်ရာ စွမ်းရည်များနှင့် ပါရမီများသည် ငါ့အတွက် တန်ဖိုးမရှိဘဲ တစ်စက်မျှ အသုံးမတည့်ပေ။ ဥပမာ၊ လူအချို့သည် ပင်ကိုအားဖြင့် စကားပြောကောင်းပြီး ရှင်းလင်းစွာ ပြောဆိုနိုင်သည့်အပြင် ကျွမ်းကျင်မှုရှိသော ဘာသာဗေဒပညာရှင်နှင့် တက်ကြွဖျတ်လတ်သော အတွေးအခေါ်သမားများ ဖြစ်ကြသည်။ ဤအရာကို ပါရမီဟု သတ်မှတ်နိုင်သည်။ ကမ္ဘာလောကတွင် ဤသို့သောလူတို့သည် အများပြည်သူရှေ့၌ စကားပြောခြင်း၊ ကြော်ငြာခြင်း သို့မဟုတ် ဆွေးနွေးညှိနှိုင်းခြင်းတို့ကို လုပ်ကိုင်ဆောင်ရွက်လျှင် သို့မဟုတ် တရားသူကြီး၊ ရှေ့နေ သို့မဟုတ် အလားတူ အလုပ်အကိုင်များ၌ အလုပ်လုပ်လျှင် ၎င်းတို့၏ ပါရမီများအတွက် နေရာတစ်ခုရှိသည်။ သို့ရာတွင် ဘုရားအိမ်တော်၌ သင်သည် ဤသို့သောပါရမီကို ပိုင်ဆိုင်သော်လည်း သမ္မာတရား၏ မည်သည့်ကဏ္ဍကိုမျှ နားမလည်လျှင်၊ ရူပါရုံများနှင့်ပတ်သက်သော သမ္မာတရားအား အခြေခံနားလည်မှုပင် မရှိလျှင်၊ ထို့ပြင် ဧဝံဂေလိကို မဖြန့်ဝေနိုင်လျှင်၊ သို့မဟုတ် ဘုရားသခင်အား သက်သေမခံနိုင်လျှင် သင်၏ ဆုကျေးဇူး သို့မဟုတ် ပါရမီသည် တန်ဖိုးနည်းပါးသည်။ သင်သည် သင်၏ ဆုကျေးဇူးအပေါ်တွင် အစဉ်သဖြင့် မှီခိုနေထိုင်ပြီး သင်သွားသည့် နေရာတိုင်း၌ သင်၏ပါရမီကို ထုတ်ပြနေလျှင်၊ စကားများနှင့် အယူဝါဒများကို ကြွားဝါဟောပြောနေလျှင် သင့်အား လူတို့က ရွံရှာလိမ့်မည်။ အဘယ်ကြောင့်ဆိုသော် သင်ပြောဆိုသည့် စကားတိုင်းသည် စက်ဆုပ်ဖွယ် ဖြစ်လာမည်ဖြစ်သောကြောင့်၊ သင်ဖော်ပြသည့် အတွေးအမြင်တိုင်းသည် ငြီးငွေ့ဖွယ်ရာ ဖြစ်လာမည်ဖြစ်သောကြောင့် ဖြစ်သည်။ ဤသို့ဆိုလျှင် ဆိတ်ဆိတ်နေသည်က သင့်အတွက် ပို၍ကောင်းလိမ့်မည်။ သင့်ကိုယ်သင် ထုတ်ဖော်ပြသပြီး တင်ဆက်ရန် ကြိုးစားလေလေ၊ သင်သည် မနှစ်မြို့စရာကောင်းလေလေ ဖြစ်လိမ့်မည်။ လူတို့က “သင်၏ နံဟောင်သော ပါးစပ်ကို ပိတ်လော့၊ သင်ပြောဆိုသည့်အရာ အားလုံးသည် အယူဝါဒဖြစ်သည်၊ မည်သူက နားမလည်ဘဲ ရှိသေးသနည်း၊ သင် တရားဟောနေသည်မှာ နှစ်မည်မျှကြာပြီနည်း၊ သင်၏ စကားများသည် ဖာရိရှဲများ၏စကားနှင့် မကွာခြား၊ အသင်းတော်ပတ်ဝန်းကျင်ကို ညစ်ညမ်းစေသည့် အနှစ်မဲ့သော သဘောတရားများဖြင့် ပြည့်နေသည်၊ မည်သူကမျှ နားမထောင်လိုပေ” ဟူ၍ ဆိုကြလိမ့်မည်။ မြင်သလော။ ယင်းသည် ဒေါသကို နှိုးဆွပြီး လူတို့အား ရွံရှာစေသည်။ ထို့ကြောင့် သင့်အနေဖြင့် သမ္မာတရားကို ပို၍အာရုံစိုက်ခြင်း၊ သမ္မာတရားအား ပို၍နားလည်ရန် အားထုတ်ခြင်းက ပို၍ကောင်းပြီး ဤသည်မှာ စစ်မှန်သော အရည်အချင်းဖြစ်သည်။ ဤအရာကို ငါပြောလေလေ ဤ “လုပ်ရည်ကိုင်ရည်ရှိသော”၊ “ကျွမ်းကျင်သော” လူတို့က ဖိနှိပ်ချုပ်ချယ်မှုကို ခံစားရလေလေဖြစ်ပြီး “ယခု ပြီးဆုံးသွားပြီ၊ လွတ်လမ်းမရှိပေ၊ ကျွန်ုပ်သည် မိမိကိုယ်ကို ပါရမီရှိသည်၊ ထူးချွန်သည်ဖြစ်၍ မည်သည့်နေရာသို့ သွားပါစေ အဓိကကျသော နေရာများ၌ ချထားခြင်းခံရသည်ဟု အစဉ်သတ်မှတ်ခဲ့သည်။ ‘ပတ္တမြားမှန်လျှင် နွံမနစ်’ ဆိုသည့် ဆိုရိုးစကား ရှိသည်မဟုတ်လော။ သို့သော် ကျွန်ုပ်သည် မမျှော်လင့်ဘဲ ဘုရားအိမ်တော်တွင် တိုးတက်ရန် လမ်းမရှိတော့ပေ၊ ဖိနှိပ်ချုပ်ချယ်မှုကို အလွန်တရာပင် ခံစားရသည်၊ ကျွန်ုပ်သည် အဘယ်သို့များ ဤသို့ ဖြစ်လာရသနည်း” ဟူ၍ စဉ်းစားကြသည်။ ဘုရားသခင်အား ယုံကြည်ခြင်းသည် ကောင်းသောအရာတစ်ခုဖြစ်သည်။ ဤသို့ဆိုလျှင် ဤသို့သော ထူးခြားစွာပင် ပါရမီရှိပြီး အဆင့်မြင့်သော ကျွမ်းကျင်ပညာရှင်များသည် ဘုရားအိမ်တော်သို့ ရောက်လာသောအခါ အဘယ်ကြောင့် ဖိနှိပ်ချုပ်ချယ်မှုကို ခံစားရသနည်း။ ၎င်းတို့သည် ဖိနှိပ်ချုပ်ချယ်မှုကို နှစ်များစွာ ခံစားခဲ့ရပြီး ယခုတွင် စိတ်ဓာတ်ကျခြင်းကို ခံစားရသည်။ မည်သို့ စကားပြောရမည်၊ ပြုမူဆောင်ရွက်ရမည်ကိုပင် ၎င်းတို့ မသိတော့ပေ။ အဆုံး၌ အချို့က “ပြုပြင်ခြင်းကို စဉ်ဆက်မပြတ် ခံရခြင်းက အလွန်ပင် ဖိနှိပ်ချုပ်ချယ်မှုကို ခံစားရသည်၊ ယခုတွင် ငါသည် အလွန်ပင်ပို၍ ကောင်းစွာပြုမူလာသည်၊ အသင်းတော်ခေါင်းဆောင်များ၊ သို့မဟုတ် အဖွဲ့ခေါင်းဆောင်များက ပြောသည့်အရာတိုင်းကို ငါ သဘောတူပြီး ‘ဟုတ်သည်’၊ သို့မဟုတ် ‘ရသည်’ ဟူ၍ အစဉ် တုံ့ပြန်သည်” ဟု ဆိုကြသည်။ ၎င်းတို့သည် ကျိုးနွံနာခံပြီး လိုက်နာတတ်သွားသည့် ပုံစံရှိသည်။ သို့သော် ၎င်းတို့သည် စည်းမျဉ်းများကို နားမလည်သေးပေ၊ သို့မဟုတ် ၎င်းတို့တာဝန်များအား မည်သို့ ကောင်းမွန်စွာ ထမ်းဆောင်ရမည်ကို နားမလည်သေးပေ။ ၎င်းတို့သည် ၎င်းတို့နှင့်အတူ ဤဖိနှိပ်ချုပ်ချယ်ခံရသည့် ခံစားမှုကို သယ်ဆောင်ပြီး မခံမရပ်နိုင်ဖြစ်ကာ တန်ဖိုးမထားခြင်းခံရသည်ဟု ခံစားကြရသည်။ ၎င်းတို့၏ ပညာရေးအဆင့်ကို မေးသောအခါ အချို့က “ရိုးရိုးဘွဲ့ကို ရရှိခဲ့သည်” ဟု ဆိုပြီး အခြားလူများက “မဟာဘွဲ့ ရရှိသည်”၊ အခြားလူများက “ပါရဂူဘွဲ့ ရှိသည်”၊ သို့မဟုတ် “ဆေးကျောင်းတွင် ဘွဲ့ရခဲ့သည်”၊ “စာရင်းအင်းပညာ သင်ကြားခဲ့သည်”၊ သို့မဟုတ် “စီးပွားစီမံကို သင်ကြားခဲ့သည်” ဟု ဆိုကြပြီး အခြားသောလူများက ကွန်ပျူတာ ပရိုဂရမ်ရေးဆွဲသူ၊ သို့မဟုတ် အင်ဂျင်နီယာများဖြစ်ကြသည်။ ၎င်းတို့၏ နာမည်ရှေ့၌ “ဒေါက်တာ” ရှိမနေလျှင် အခြားသော တရားဝင် ဂုဏ်ပုဒ်အချို့ရှိကြသည်။ ဤလူများကို ဘုရားအိမ်တော်၌ ဤသို့ ခေါ်ဝေါ်ဆက်ဆံခြင်း မပြုသကဲ့သို့ အထင်ကြီးလေးစားမှုတစ်ခုခုဖြင့် ဆက်ဆံခြင်းလည်း မခံရပေ။ ၎င်းတို့သည် မကြာခဏပင် ဖိနှိပ်ချုပ်ချယ်မှုကို ခံစားရပြီး ပင်ကိုလက္ခဏာ အသိစိတ် ပျောက်ဆုံးကြသည်။ အသင်းတော်တွင် ဂီတပညာရှင်များ၊ အကသမားများ၊ ရုပ်ရှင်ဖန်တီးရေးသမားများ၊ နည်းပညာရှင်များ၊ စီးပွားရေး အတတ်ပညာရှင်များ၊ စီးပွားရေးပါရဂူများနှင့် နိုင်ငံရေးသမားများပင် အပါအဝင် ကျွမ်းကျင်ပညာရှင်မျိုးစုံရှိသည်။ ဤလူတို့သည် ညီအစ်ကိုမောင်နှမများကြား၌ ရှိနေစဉ်တွင် “ငါသည် နိုင်ငံတော်ပိုင် လုပ်ငန်းတစ်ခုတွင် လေးစားခြင်းခံရသော အလုပ်အမှုဆောင်တစ်ယောက်ဖြစ်သည်၊ ငါသည် နိုင်ငံပေါင်းစုံ ကော်ပိုရေးရှင်းတစ်ခု၏ အကြီးတန်း အလုပ်အမှုဆောင်ဖြစ်သည်၊ ငါသည် စီအီးအိုဖြစ်သည်၊ မည်သူ့ကို ငါ ကြောက်ခဲ့ဖူးသနည်း၊ မည်သူ့ကို ငါ ကျိုးနွံနာခံခဲ့ဖူးသနည်း၊ ငါသည် မွေးကတည်းက စီမံခန့်ခွဲမှု အရည်အချင်းများကို ပိုင်ဆိုင်သည်၊ မည်သည့်နေရာသို့ ငါသွားသည်ဖြစ်စေ အာဏာရှိသည့်နေရာတွင် ရှိနေသင့်သည်၊ ဦးဆောင်သည်မှာ ငါဖြစ်သင့်သည်၊ အခြားလူများကို စီမံနေသောသူ အစဉ်ဖြစ်သင့်သည်၊ မည်သူကမျှ ငါ့ကို စီမံ၍မရပေ၊ ထို့ကြောင့် ဘုရားအိမ်တော်တွင် ငါသည် အနည်းဆုံးအနေဖြင့် အဖွဲ့ခေါင်းဆောင်၊ သို့မဟုတ် ဦးဆောင်ရသူဖြစ်သင့်သည်” ဟု မကြာခဏ ပြောကြသည်။ မကြာမီတွင်ပင် ဤလူတို့သည် သမ္မာတရား စစ်မှန်မှု မရှိသည်ကိုလည်းကောင်း၊ မည်သည့်အလုပ်ကိုမဆို လုပ်ဆောင်နိုင်စွမ်း မရှိသည်ကိုလည်းကောင်း၊ အထူးပင် မာနထောင်လွှားပြီး စိတ်ကြီးဝင်သည်ကိုလည်းကောင်း လူတိုင်းက ရှင်းလင်းစွာ သိလာကြသည်။ ၎င်းတို့သည် မည်သည့်တာဝန်ကိုမဆို ကောင်းမွန်စွာ ထမ်းဆောင်ရန် ပျက်ကွက်ကြပြီး အဆုံး၌ ၎င်းတို့ထဲမှ အချို့ကို လက်မှုဆိုင်ရာအလုပ်နှင့် သက်ဆိုင်သော တာဝန်များကိုသာ ချပေးနိုင်သည်။ အခြားလူများကမူ အစဉ်သဖြင့် နာခံလိုစိတ်မရှိကြဘဲ ၎င်းတို့၏ အရည်အချင်းများကို ကြွားဝါရန် အစဉ်သဖြင့် ကြိုးစားကာ အထိန်းအကွပ်မဲ့ ပြုမူလုပ်ဆောင်သည်။ ရလဒ်အနေဖြင့် ၎င်းတို့သည် ပြဿနာများစွာကို ဖြစ်စေပြီး အဖွဲ့သားများကို စိတ်ဆိုးစေကာ နောက်ဆုံးတွင် ရှင်းလင်းပစ်ခြင်းခံရသည်။ ဤလူတို့သည် ဖိနှိပ်ချုပ်ချယ်ခြင်းကို ခံစားရမည်မဟုတ်လော။ အဆုံးတွင် ၎င်းတို့သည် ၎င်းတို့၏ အတွေ့အကြုံကို ဖော်ပြချက်တစ်ခုဖြင့် အနှစ်ချုပ်သည်။ “ဘုရားအိမ်တော်သည် ငါတို့ကဲ့သို့ ပါရမီရှိသောသူများအတွက် နေရာတစ်ခုမဟုတ်ပေ၊ ငါတို့သည် မျိုးရိုးစစ်သော မြင်းများကဲ့သို့ဖြစ်သည်၊ သို့သော် ဘုရားအိမ်တော်တွင် ပိုင်းခြားသိမြင်သော တရားသူကြီးမရှိ၊ ဘုရားကို ယုံကြည်သူတို့သည် မသိနားမလည်ဘဲ များစွာ သိမြင်ခြင်းမရှိပေ၊ အထူးသဖြင့် အဆင့်အမျိုးမျိုးတွင်ရှိသော ခေါင်းဆောင်ဖြစ်သောသူများမှာ ထိုကဲ့သို့ဖြစ်သည်။ ၎င်းတို့သည် သမ္မာတရားကို နားလည်သော်လည်း ငါတို့သည် မျိုးရိုးစစ်သော မြင်းများဖြစ်သည်ကို ၎င်းတို့ မသိမြင်နိုင်ကြပေ၊ ငါတို့၏ ပါရမီများကို သိမြင်နိုင်သည့်သူကို သွား၍ ရှာရမည်” ဟူ၍ ဖြစ်သည်။ အဆုံးတွင် ၎င်းတို့သည် ဤသို့ ကောက်ချက်ချသည်။ “ဘုရားအိမ်တော်တွင် ငါတို့အား နေရာပေးရန်အတွက် နေရာနည်းပါးလွန်းသည်၊ ငါတို့အားလုံးသည် အရေးကြီးပုဂ္ဂိုလ်များဖြစ်သည်၊ ဘုရားကို ယုံကြည်သူများမှာမူ လူ့အဖွဲ့အစည်း၏ နိမ့်ကျသောအဆင့်တွင်ရှိသော နှိမ့်ချသောလူများ ဖြစ်သည်။ လယ်သမားများ၊ လမ်းဘေးဈေးသည်များ၊ အသေးစား စီးပွားရေးသမားများဖြစ်သည်၊ ၎င်းတို့ထဲတွင် ထိပ်ဆုံးအဆင့်တွင်ရှိသော ကျွမ်းကျင်ပညာရှင်များမရှိပေ၊ အသင်းတော်က သေးငယ်သော်လည်း ကမ္ဘာလောကက ကျယ်ပြန့်သည်၊ ဤသို့အလွန်ကြီးမားသော ကမ္ဘာလောက၌ ငါတို့အတွက် နေရာတစ်ခုရှိရမည်၊ ပါရမီရှိသော ငါတို့သည် နောက်ဆုံးတွင် ငါတို့အတွက် အကဲဖြတ်သူတစ်ဦးဦးကို ရှာတွေ့လိမ့်မည်” ဟူ၍ ပြောသော အခြားလူများရှိသည်။ ၎င်းတို့အတွက် အကဲဖြတ်သူကို ရှာရာတွင် ကံကောင်းစေဖို့ ဤလူတို့အား ဆုမွန်ကောင်းတောင်းပေးကြစို့။ (ကောင်းပါပြီ။) ၎င်းတို့အတွက် အကဲဖြတ်သူကို ရှာပြီးနောက်တွင် ၎င်းတို့က ငါတို့အား နှုတ်ဆက်သည့်နေ့တွင် ၎င်းတို့အား နှုတ်ဆက်ညစာ စားပွဲပြုလုပ်ပေးပြီး ၎င်းတို့၏ သင့်တော်သောနေရာကို ရှာတွေ့ဖို့၊ ဖိနှိပ်ချုပ်ချယ်ခံရသည့် မည်သည့်စိတ်ခံစားချက်မဆိုမှ ကင်းလွတ်ဖို့ မျှော်လင့်ကြစို့။ ၎င်းတို့သည် ငါတို့ထက်ပို၍ ကောင်းစွာ နေထိုင်နိုင်ပါစေ။ ငြိမ်သက်ခြင်းရှိသော အသက်တာရှိပါစေ။ ငါတို့သည် ဤသို့ ပြောဆိုခြင်းအားဖြင့် ဖိနှိပ်ချုပ်ချယ်ခံရသော စိတ်ခံစားချက်များရှိသည့် ဤလူတို့သည် အနည်းငယ် စိတ်သက်သာရာရသလော။ ရင်ထဲတွင် တင်းကျပ်နေခြင်း၊ ခေါင်းတွင် ထူပူနေခြင်း၊ စိတ်နှလုံးတွင် လေးလံနေခြင်း၊ ရုပ်ခန္ဓာ မသက်သာခြင်း၊ စိတ်မအေးခြင်းတို့ဖြစ်သော ၎င်းတို့၏ ဤခံစားချက်များသည် ပျောက်သွားသလော။ ၎င်းတို့၏ ဆန္ဒများ အမှန်တကယ် ဖြစ်ပေါ်ရန်၊ ဖိနှိပ်ချုပ်ချယ်မှုကို ၎င်းတို့ မခံစားရတော့ရန်၊ ပျော်ရွှင်စွာ၊ လွတ်လပ်စွာ အသက်ရှင်နိုင်ရန် ငါ မျှော်လင့်သည်။

ပြောလော့။ ဘုရားအိမ်တော်သည် ဤပါရမီရှိသော ပုဂ္ဂိုလ်များအတွက် အခက်အခဲဖြစ်စေရန် တမင်လုပ်ဆောင်နေခြင်းဖြစ်သည်ဟု သင်တို့ ထင်သလော။ (မထင်ပါ။) လုံးဝ မဟုတ်ပေ။ ဤသို့ဆိုလျှင် ဘုရားအိမ်တော်တွင်ရှိသော စည်းမျဉ်းအမျိုးမျိုး၊ အလုပ်အစီအစဉ်များ၊ အလုပ်ကိစ္စတစ်ခုစီအတွက် သတ်မှတ်ချက်များသည် ၎င်းတို့တွင် ဖိနှိပ်ချုပ်ချယ်ခံရသော စိတ်ခံစားချက်များကို အဘယ်ကြောင့် ဖြစ်ပေါ်စေသနည်း။ ဤပါရမီရှိသော ပုဂ္ဂိုလ်များသည် ဘုရားအိမ်တော်တွင် ဖိနှိပ်ချုပ်ချယ်ခံရသော စိတ်ခံစားချက်များအတွင်း၌ အဘယ်ကြောင့် ပိတ်မိနေသနည်း။ ဘုရားအိမ်တော်က အမှားတစ်ခု လုပ်ခဲ့သလော။ သို့မဟုတ် ဘုရားအိမ်တော်က ဤလူများအတွက် အခက်အခဲဖြစ်အောင် တမင်တကာ လုပ်ဆောင်ခြင်းဖြစ်သလော။ (နှစ်ခုလုံး မဟုတ်ပါ။) အယူဝါဒနှင့်ပတ်သက်လျှင် ဤရှင်းပြချက်နှစ်ခုလုံးသည် လုံးဝ မမှန်ကန်သည်ကို သင်တို့အားလုံး နားလည်သည်။ ဤသို့ဆိုလျှင် အဘယ်ကြောင့် ဤသို့ ဖြစ်ပျက်သနည်း။ (အဘယ်ကြောင့်ဆိုသော် လူတို့သည် တာဝန်ထမ်းဆောင်ခြင်းတစ်လျှောက်တွင် လောကီတွင် ၎င်းတို့ ရယူခဲ့သော အတတ်ပညာပိုင်းဆိုင်ရာ ကျွမ်းကျင်မှု၊ သို့မဟုတ် တစ်ကိုယ်ရေ နှစ်သက်မှုများကို ဘုရားအိမ်တော်၏ စည်းမျဉ်းများ၊ သတ်မှတ်ချက်များထဲတွင် ရောနှောကျင့်သုံးလိုက်သောကြောင့် ဖြစ်သည်။) သို့သော် ဘုရားအိမ်တော်သည် ၎င်းတို့အား ဤအရာများကို ဘုရားအိမ်တော်၏ သတ်မှတ်ချက်များ၊ စည်းမျဉ်းများထဲတွင် ရောနှောကျင့်သုံးရန် ခွင့်ပြုသလော။ လုံးဝ ခွင့်မပြုပေ။ လူအချို့သည် ဘုရားအိမ်တော်က ဤအရာကို ခွင့်မပြုသောကြောင့် ဖိနှိပ်ချုပ်ချယ်မှုကို ခံစားရသည်။ ၎င်းတို့သည် မည်သည့်အရာကို လုပ်ဆောင်သင့်သည်ဟု သင်တို့ ထင်သနည်း။ (၎င်းတို့သည် တာဝန်တစ်ခုစီကို မထမ်းဆောင်မီတွင် ထိုတာဝန်အတွက် ဘုရားအိမ်တော်၌ ရှိသော သတ်မှတ်ချက်များ၊ စည်းမျဉ်းများကို ၎င်းတို့ ဦးစွာ နားလည်ရမည်။ ဤစည်းမျဉ်းများကို တိကျစွာ သဘောပေါက်ပြီးနောက်တွင် ၎င်းတို့ ကျွမ်းကျင်တတ်မြောက်ခဲ့သော အတတ်ပညာပိုင်းဆိုင်ရာ ကျွမ်းကျင်မှုကို ကျိုးကြောင်းသင့်သော ပုံစံဖြင့် အသုံးချနိုင်သည်။) ဤစည်းမျဉ်းသည် မှန်ကန်သည်။ ယခု ပြောလော့။ ဘုရားအိမ်တော်တွင် အစဉ်သဖြင့် မိမိ၏ ကျွမ်းကျင်မှုကို ပြသပြီး မိမိ၏ အရည်အချင်းများကို ကြွားဝါလိုခြင်းသည် မှန်ကန်သော စမှတ်ဖြစ်သလော။ (မဟုတ်ပါ။) မည်သို့ မမှန်ကန်ခြင်း ဖြစ်သနည်း။ ကျေးဇူးပြု၍ အကြောင်းရင်းကို ရှင်းပြလော့။ (၎င်းတို့၏ ရည်ရွယ်ချက်သည် ကြွားဝါပြီး မိမိတို့ကိုယ်ကို အသိအမှတ်ပြုခံရစေရန်ဖြစ်သည်။ ၎င်းတို့သည် ၎င်းတို့၏ ကိုယ်ပိုင်အသက်မွေးအလုပ်နောက်သို့ လိုက်နေခြင်းဖြစ်သည်။ ၎င်းတို့သည် ၎င်းတို့၏ တာဝန်များကို မည်သို့ ကောင်းစွာ ထမ်းဆောင်ရမည်၊ သို့မဟုတ် ဘုရားအိမ်တော်၏ အလုပ်ကို အကျိုးဖြစ်စေမည့် ပုံစံဖြင့် မည်သို့ ပြုမူဆောင်ရွက်ရမည်ဆိုသည်ကို မစဉ်းစားပေ။ ထိုအစား ၎င်းတို့သည် ဘုရားအိမ်တော်၏ အကျိုးစီးပွားများကို ကာကွယ်ပေးခြင်း၊ သို့မဟုတ် သမ္မာတရား စည်းမျဉ်းများကို ရှာဖွေခြင်းမရှိဘဲ ၎င်းတို့၏ ကိုယ်ပိုင်နှစ်သက်မှုများနှင့်အညီ ပြုမူဆောင်ရွက်လိုကြသည်။) အခြားလူများက ဤအမှုကိစ္စကို မည်သို့ရှုမြင်သနည်း။ (တစ်စုံတစ်ခု ဖြစ်သည့်အခါတိုင်းတွင် အစဉ်သဖြင့် ကြွားဝါခြင်းသည် ဆိုးယုတ်သော စိတ်သဘောထားဖြစ်သည်။ ၎င်းတို့သည် ၎င်းတို့၏ တာဝန်များကို မည်သို့ထမ်းဆောင်ပြီး ဘုရားသခင်အပေါ် မည်သို့သက်သေခံရမည်ကို မစဉ်းစားပေ။ ၎င်းတို့သည် အစဉ်သဖြင့် မိမိတို့ကိုယ်ကို သက်သေခံလိုကြသည်။ ဤလမ်းကြောင်းသည် ပင်ကိုအားဖြင့် မှားယွင်းသည်။) ဤစမှတ်သည် ပင်ကိုအားဖြင့် မမှန်ကန်ပေ။ ဤသည်မှာ သေချာသည်။ ဤသို့ဆိုလျှင် မည်သို့ မမှန်ကန်ခြင်းဖြစ်သနည်း။ ဤသည်မှာ သင်တို့အားလုံး မချေပနိုင်သည့် ပြဿနာတစ်ခုဖြစ်သည်။ သင်တို့အားလုံးသည် ဖိနှိပ်ချုပ်ချယ်မှုကို ခံစားနေရသည့် ပုံစံရှိသည်။ သင်တို့အားလုံးသည် သင်တို့၏ အရည်အချင်းများကို ထုတ်ဖော်ပြသရန်အတွက် သင်တို့၏ ကျွမ်းကျင်မှုကို ပြသလိုသည့် ပုံစံရှိသည်။ ဤသို့ မဟုတ်သလော။ ဘာသာတရားမရှိသူများကြားတွင် ဆိုရိုးစကားတစ်ခုရှိသည်။ မည်သည့်ဆိုရိုးစကား ဖြစ်သနည်း။ “အဘွားအိုသည် နှုတ်ခမ်းနီဆိုးခြင်းမှာ သင် ကြည့်စရာတစ်ခုခုရှိစေရန်ဖြစ်သည်” ဟူ၍ ဖြစ်သည်။ ဤသည်မှာ “သင်၏ အရည်အချင်းများကို ထုတ်ဖော်ပြသခြင်း” ဆိုသည့် အဓိပ္ပာယ်မဟုတ်လော။ (ဟုတ်သည်။) သင်၏ အရည်အချင်းများကို ထုတ်ဖော်ပြသခြင်းဆိုသည်မှာ သင်၏ လုပ်ဆောင်နိုင်စွမ်းကို ပြသပြီး ကြွားဝါလိုခြင်း၊ သူတစ်ပါးတို့ကြားတွင် သိက္ခာနှင့် အဆင့်အတန်းရလိုခြင်း၊ အထင်ကြီးလေးစားခံရလိုခြင်းကို ဆိုလိုသည်။ အနည်းဆုံးအနေဖြင့် ယင်းသည် “ငါ့တွင် စစ်မှန်သော ကျွမ်းကျင်မှုအချို့ရှိသည်။ ငါသည် သာမန်လူမဟုတ်ပေ။ ငါ့အား အထင်မသေးနှင့်။ ငါသည် ပါရမီရှိသော ပုဂ္ဂိုလ်တစ်ယောက်ဖြစ်သည်” ဟူ၍ သူတစ်ပါးတို့အား အသိပေးအကြောင်းကြားရန် မိမိ၏ အရည်အချင်းများကို ထုတ်ဖော်ပြသဖို့ အခွင့်အရေးကို အသုံးပြုလိုခြင်း ဖြစ်သည်။ အနည်းဆုံးအနေဖြင့် ဤသည်မှာ ယင်းနောက်ကွယ်ရှိ အဓိပ္ပာယ်ဖြစ်သည်။ ဤသို့ဆိုလျှင် တစ်စုံတစ်ယောက်က ဤသို့သော ရည်ရွယ်ချက်များရှိပြီး သူ၏ အရည်အချင်းများကို အစဉ်သဖြင့် ထုတ်ဖော်ပြသလိုလျှင် ဤအရာ၏ သဘောသဘာဝမှာ အဘယ်နည်း။ ၎င်းတို့သည် ၎င်းတို့၏ ကိုယ်ပိုင်အသက်မွေးအလုပ်နောက်သို့ လိုက်လိုသည်။ ၎င်းတို့၏ ကိုယ်ပိုင်အဆင့်အတန်းကို စီမံလိုသည်။ အခြားလူများကြားတွင် ခြေကုပ်ရရှိပြီး သိက္ခာရှိလိုသည်။ ဤမျှ ရိုးရှင်းသည်။ ၎င်းတို့သည် ၎င်းတို့၏ တာဝန်ကို ထမ်းဆောင်ခြင်း၊ သို့မဟုတ် ဘုရားအိမ်တော်အတွက် လုပ်ဆောင်ခြင်း မဟုတ်ပေ။ ၎င်းတို့သည် သမ္မာတရားကို ရှာဖွေခြင်း မဟုတ်သကဲ့သို့ ဘုရားအိမ်တော်၏ စည်းမျဉ်းများ၊ သတ်မှတ်ချက်များနှင့်အညီ ပြုမူဆောင်ရွက်ခြင်းလည်း မဟုတ်ပေ။ ၎င်းတို့သည် မိမိတို့ကိုယ်ကိုအတွက် လုပ်ဆောင်နေခြင်းဖြစ်သည်။ မိမိတို့ကိုယ်ကို ပို၍ များပြားသော လူများ၏ အသိအမှတ်ပြုခံရရန်၊ မိမိတို့၏ တန်ဖိုးနှင့် ဂုဏ်သတင်းကို မြှင့်တင်ရန် ဖြစ်သည်။ လူတို့က ၎င်းတို့အား ကြီးကြပ်ရေးမှူး၊ သို့မဟုတ် ခေါင်းဆောင်အဖြစ် တင်မြှောက်ရန် ၎င်းတို့က လုပ်ဆောင်နေခြင်းဖြစ်သည်။ ၎င်းတို့သည် ခေါင်းဆောင်၊ သို့မဟုတ် အမှုဆောင်အဖြစ် တင်မြှောက်ခံရသည်နှင့် ၎င်းတို့တွင် အဆင့်အတန်းရှိမည် မဟုတ်လော။ ဤသို့ဆိုလျှင် ၎င်းတို့သည် ထင်ပေါ်မည်မဟုတ်လော။ ဤသည်မှာ ၎င်းတို့၏ လိုက်စားမှုဖြစ်သည်။ ၎င်းတို့၏ စမှတ်မှာ ဤမျှ ရိုးရှင်းသည်။ ယင်းသည် အဆင့်အတန်းနောက်လိုက်ခြင်းထက် မပိုပေ။ ၎င်းတို့သည် အဆင့်အတန်းနောက်သို့ ရည်ရွယ်ချက်ရှိရှိဖြင့် လိုက်နေခြင်းဖြစ်သည်။ ၎င်းတို့သည် ဘုရားအိမ်တော်၏ အလုပ်ကို၊ သို့မဟုတ် အကျိုးစီးပွားကို ကာကွယ်နေခြင်းမဟုတ်ပေ။

ဆုကျေးဇူးများ၊ ပါရမီများရှိသောသူတို့သည် ဖိနှိပ်ချုပ်ချယ်ခံရသည့် ခံစားချက်ကို ရှောင်ကြဉ်ရန်အတွက် မည်သို့ လက်တွေ့လုပ်ဆောင်သင့်သနည်း။ ဤသည်မှာ ဖြစ်မြောက်ရန် လွယ်ကူသလော။ (လွယ်ကူသည်။) ဤသို့ဆိုလျှင် သင်၏ ကျွမ်းကျင်မှုကို အသုံးမချနိုင်ခြင်းကြောင့် ဖြစ်ပေါ်သော ဖိနှိပ်ချုပ်ချယ်ခံရသည့် အပျက်သဘောဆောင်သော စိတ်ခံစားချက်များကို မည်သို့ ဖြေရှင်းနိုင်သနည်း။ ရှေးဦးစွာ လူတို့လေ့လာပြီး ကျွမ်းကျင်တတ်မြောက်သည့် နည်းပညာဆိုင်ရာ ကျွမ်းကျင်မှုများသည် မည်သည့်အရာများဖြစ်သည်ကို၊ သို့မဟုတ် မည်သည့် ပါရမီနှင့် ကျွမ်းကျင်မှုအမျိုးအစားကိုမဆို သင် နားလည်ဖို့ လိုသည်။ ယင်းတို့ကိုယ်၌က ဘဝဖြစ်သလော။ (မဟုတ်ပါ။) ယင်းတို့ကို အပြုသဘောဆောင်သောအရာများအဖြစ် အမျိုးအစားသတ်မှတ်နိုင်သလော။ (မသတ်မှတ်နိုင်ပါ။) ယင်းတို့ကို အပြုသဘောဆောင်သောအရာများအဖြစ် အမျိုးအစား မသတ်မှတ်နိုင်ပေ။ အများဆုံးအနေဖြင့် ယင်းတို့သည် အသုံးချခံပစ္စည်း အမျိုးအစားတစ်ခုဖြစ်သည်။ လူ့အဖွဲ့အစည်းတွင်၊ လောကီကမ္ဘာတွင် ယင်းတို့သည် အများဆုံးအနေဖြင့် လူတို့အား မိမိတို့ကိုယ်ကို လုံလောက်စွာ ပံ့ပိုးပေးပြီး ၎င်းတို့၏ ရှင်သန်ရေးကို ထိန်းသိမ်းရန် လုပ်ဆောင်စေနိုင်သော အရည်အချင်းများဖြစ်သည်။ သို့သော် ဘုရားအိမ်တော်၏ အမြင်တွင် သင်သည် နည်းပညာ ကျွမ်းကျင်မှု အမျိုးအစားတစ်ခုကို ရယူခဲ့ခြင်းသာဖြစ်သည်။ ယင်းသည် အသိပညာ တစ်မျိုးသာဖြစ်သည်။ ရိုးရှင်းသော အသိပညာစစ်စစ်တစ်မျိုးဖြစ်သည်။ ယင်းသည် လူတစ်ယောက်၏ မြင့်မြတ်ခြင်း၊ သို့မဟုတ် နိမ့်ကျခြင်းကို ဧကန်မုချ မညွှန်ပြပေ။ လူတစ်ယောက်သည် ကျွမ်းကျင်မှု၊ သို့မဟုတ် အရည်အချင်းတစ်ခုခုကို ပိုင်ဆိုင်ရုံဖြင့် သူတစ်ပါးတို့ထက်ပို၍ မြင့်မြတ်သည်ဟု မဆိုနိုင်ပေ။ ဤသို့ဆိုလျှင် လူတစ်ယောက်၏ မြင့်မြတ်ခြင်း၊ သို့မဟုတ် နိမ့်ကျခြင်းကို မည်သို့ တွေ့မြင်နိုင်သနည်း။ သူ၏ လူ့သဘာဝ၊ သူ၏ လိုက်စားမှုနှင့် သူ လိုက်လျှောက်သည့် လမ်းကြောင်းကို ကြည့်ခြင်းအားဖြင့် ဖြစ်သည်။ နည်းပညာ အရည်အချင်း၊ သို့မဟုတ် ကျွမ်းကျင်မှုသည် မည်သည့်အသေးစိတ် အရည်အချင်း၊ သို့မဟုတ် အသိပညာကို သင်ရယူခဲ့သည်၊ ယင်းအပေါ် သင်၏ နားလည်မှုက မည်မျှ နက်နဲသည်၊ သို့မဟုတ် မည်မျှပေါ့တန်သည်၊ ယင်းတွင် မည်သည့်ကျွမ်းကျင်မှုအဆင့်ကို သင်ရရှိခဲ့သည် ဆိုသည်တို့ကိုသာ ကိုယ်စားပြုနိုင်သည်။ ဤနည်းပညာ အရည်အချင်းများနှင့် ကျွမ်းကျင်မှုသည် ကျွမ်းကျင်လိမ္မာမှု၊ အရေအတွက်၊ အတိမ်အနက်နှင့် ထိုနယ်ပယ်တွင် အတွေ့အကြုံများစွာရှိသလော၊ သို့မဟုတ် အပေါ်ယံ အသိပညာသာ ရှိသလောဆိုသည်တို့နှင့် ပတ်သက်၍သာ ဆွေးနွေးနိုင်သည်။ ယင်းတို့ကို လူတစ်ယောက်၏ လူ့သဘာဝ၏ အရည်အသွေး၊ လိုက်စားမှု၊ သူ လျှောက်သည့်လမ်းကြောင်းတို့ကို အကဲဖြတ်ရန် အသုံးမပြုနိုင်ပေ။ ယင်းတို့သည် အသိပညာ၊ သို့မဟုတ် အသုံးချခံပစ္စည်းတစ်မျိုးသာ ဖြစ်သည်။ ဤအသိပညာ၊ သို့မဟုတ် အသုံးချခံပစ္စည်းသည် သင့်အား ဆက်စပ်မှုရှိသော အလုပ်အချို့ကို လုပ်ဆောင်ကောင်း လုပ်ဆောင်စေနိုင်သည်၊ သို့မဟုတ် အလုပ်တစ်မျိုးမျိုးတွင် ပို၍ အရည်အချင်းရှိအောင် လုပ်ဆောင်ကောင်း လုပ်ဆောင်ပေးနိုင်သည်။ သို့သော် ဤသည်မှာ သင့်အား အလုပ်နှင့်ပတ်သက်ပြီး စိတ်ချရမှုနှင့် အာမခံချက်ပေးသည့် အသက်မွေးမှုကိုသာ ပံ့ပိုးပေးသည်။ ဤမျှသာ ဖြစ်သည်။ လူ့အဖွဲ့အစည်းက သင်၏ နည်းပညာ အရည်အချင်းနှင့် ကျွမ်းကျင်မှုကို မည်သို့ရှုမြင်သည်ဖြစ်စေ၊ မည်သို့ပင်ဖြစ်စေ ဤသည်မှာ ဘုရားအိမ်တော်က ယင်းတို့ကို ရှုမြင်သည့် ပုံစံဖြစ်သည်။ လူတစ်ဦးသည် အထူးအရည်အချင်းတစ်မျိုးမျိုးကို ပိုင်ဆိုင်ရုံဖြင့် ဘုရားအိမ်တော်သည် ထိုသူအား မည်သည့်အခါမျှ တစ်မူထူးခြားစွာ မှတ်ယူမည်မဟုတ်။ ထိုသူအား ရာထူးတိုးပေးရန် ခြွင်းချက်ပြုလုပ်မည်မဟုတ်၊ သို့မဟုတ် ပြုပြင်ခြင်း ပုံစံတစ်ခုခု၊ သို့မဟုတ် ပြစ်တင်ဆုံးမခြင်း၊ တရားစီရင်ခြင်း ပုံစံတစ်ခုခုမှ ကင်းလွတ်ခွင့်ပင် ပြုမည်မဟုတ်။ လူတစ်ယောက်သည် မည်သည့် နည်းပညာအရည်အချင်း၊ သို့မဟုတ် ကျွမ်းကျင်မှုကို ပိုင်ဆိုင်နိုင်ပါစေ သူ၏ ဖောက်ပြန်ပျက်စီးသော စိတ်သဘောထားသည် တည်ရှိဆဲဖြစ်သည်။ သူသည် ဖောက်ပြန်ပျက်စီးသော လူသားတစ်ဦးဖြစ်ဆဲဖြစ်သည်။ လူတစ်ယောက်၏ ဆုကျေးဇူး၊ ပါရမီ၊ နည်းပညာဆိုင်ရာ အရည်အချင်းများသည် သူ၏ ဖောက်ပြန်ပျက်စီးသော စိတ်သဘောထားနှင့် ကွဲပြားပြီး ဆက်စပ်ခြင်းမရှိပေ။ ယင်းတို့သည် သူ၏ လူ့သဘာဝ၊ သို့မဟုတ် စရိုက်လက္ခဏာနှင့်လည်း လုံးဝ မသက်ဆိုင်ပေ။ အချို့သောလူတို့သည် အနည်းငယ်ပို၍ အစွမ်းအစရှိသည်။ အနည်းငယ်ပို၍ အသိဉာဏ်ရှိသည်၊ သို့မဟုတ် ဖြတ်ထိုးဉာဏ်နှင့် သိမြင်နားလည်မှု အနည်းငယ်ပို၍ရှိသည်။ ထို့ကြောင့် ၎င်းတို့သည် နည်းပညာ အရည်အချင်းအချို့ကို သင်ယူသောအခါ အတော်အတန်ပို၍ နက်နဲသော အသိပညာကို ရရှိလေသည်။ ၎င်းတို့သည် အောင်မြင်မှုနှင့် ရလဒ်များကို အနည်းငယ်ပို၍ ရရှိသည်။ ဤပညာရပ်ပါဝင်သော အလုပ်ကို လုပ်ဆောင်သောအခါတွင် ပို၍ အောင်မြင်မှုရှိသည်။ လူ့အဖွဲ့အစည်းတွင် ဤအရာက ၎င်းတို့အား အတော်အတန် ပို၍ ကြီးမားပြီး များပြားသော ငွေကြေးအမြတ်အစွန်းများ၊ ၎င်းတို့၏ နယ်ပယ်တွင် အနည်းငယ်ပို၍ မြင့်သော အဆင့်အတန်း၊ ဝါရင့်မှု၊ သို့မဟုတ် ဂုဏ်သိက္ခာတို့ကို ရရှိစေနိုင်သည်။ ဤမျှသာ ဖြစ်သည်။ မည်သို့ပင်ဖြစ်စေ ဤအရာထဲမှ မည်သည့်အရာကမျှ ၎င်းတို့လျှောက်သည့်လမ်းကြောင်း၊ ၎င်းတို့၏ လိုက်စားမှု၊ သို့မဟုတ် ဘဝနှင့် ဖြစ်တည်မှုအပေါ် ၎င်းတို့၏ သဘောထားတို့ကို မညွှန်ပြပေ။ နည်းပညာ အရည်အချင်းနှင့် ကျွမ်းကျင်မှုတို့သည် အသိပညာနယ်ပယ်သက်သက်၏ အကြောင်းအရာများ ဖြစ်သည်။ လူတစ်ယောက်၏ အတွေးအမြင်၊ သို့မဟုတ် အရာရာတိုင်းအပေါ် ၎င်းတို့ ခံယူသည့် အမြင်ရှုထောင့်၊ ရပ်တည်ချက်တို့နှင့် လုံးဝ မသက်ဆိုင်ပေ။ ၎င်းတို့သည် ဤအရာများဖြင့် မည်သည့်ပုံစံနှင့်မျှ မဆက်စပ်ပေ။ အချို့သော အသိပညာနယ်ပယ်တွင် အားပေးမြှင့်တင်သော အယူအဆများသည် သမ္မာတရားအား နားလည်ခြင်း၊ အပြုသဘောဆောင်သောအရာများအား သိမြင်ခြင်းနှင့်ပတ်သက်ပြီး လူတို့အား အမြင်မှားစေသော မိစ္ဆာဒိဋ္ဌိအယူများ၊ အတွေးမှားများဖြစ်သည်မှာ ပြောစရာမလိုပေ။ ထိုအရာအားလုံးမှာ မတူညီသော အကြောင်းအရာတစ်ခု ဖြစ်သည်။ ဤနေရာတွင် ငါတို့သည် အသိပညာသက်သက်နှင့် နည်းပညာဆိုင်ရာ အရည်အချင်းများကို ရည်ညွှန်းပြောဆိုခြင်းဖြစ်သည်။ ယင်းတို့သည် လူတို့၏ ဖောက်ပြန်ပျက်စီးသော စိတ်သဘောထားများ၊ သို့မဟုတ် သာမန်လူ့သဘာဝအတွက် အပြုသဘောဆောင်သော၊ သို့မဟုတ် တက်ကြွမှုရှိသော ပံ့ပိုးမှု၊ ပြုပြင်မှုတို့ကို မပေးပေ။ ယင်းတို့သည် လူတစ်ယောက်၏ ဖောက်ပြန်ပျက်စီးသော စိတ်သဘောထားကို ကန့်သတ်နိုင်စွမ်း၊ သို့မဟုတ် ချုပ်တည်းနိုင်စွမ်းလည်း မရှိပေ။ ဤသည်မှာ ယင်းတို့၏ သဘာဝဖြစ်သည်။ လူတစ်ယောက်သည် စာပေ၊ ဂီတ၊ သို့မဟုတ် အနုပညာနှင့်သက်ဆိုင်သော မည်သည့်ကဏ္ဍမဆို၊ သိပ္ပံ၊ ဇီဝဗေဒ၊ သို့မဟုတ် ဓါတုဗေဒ၊ သို့မဟုတ် ဒီဇိုင်း၊ ဗိသုကာ၊ ကုန်သွယ်ရေး၊ သို့မဟုတ် လက်မှုပညာ၌ပင် ပါဝင်လုပ်ကိုင်သည်ဖြစ်စေ၊ မည်သည့်နယ်ပယ်ဖြစ်စေ သူ၏ နည်းပညာဆိုင်ရာ အသိပညာ၏ သဘောသဘာဝသည် ဤသို့ဖြစ်သည်။ ဤသည်မှာ ယင်း၏ အနှစ်သာရဖြစ်သည်။ ငါသည် တိကျစွာ ပြောဆိုခဲ့သည်ဟု သင်တို့ ထင်မြင်သလော။ (ထင်မြင်သည်။) မည်သည့်နယ်ပယ်တွင် သင်ပါဝင်လုပ်ဆောင်သည်ဖြစ်စေ၊ သို့မဟုတ် မည်သည့် နည်းပညာဆိုင်ရာ ကျွမ်းကျင်မှုကို သင် လေ့လာသည်ဖြစ်စေ၊ သို့မဟုတ် မွေးရာပါ ကျွမ်းကျင်မှုအချို့ကို သင်ပိုင်ဆိုင်သည်ဖြစ်စေ ယင်းသည် သင်၏ မြင့်မြတ်ခြင်း၊ သို့မဟုတ် နိမ့်ကျခြင်းကို မညွှန်ပြပေ။ ဥပမာ လူ့အဖွဲ့အစည်းတွင် ကုန်သွယ်ရေးနှင့် စီးပွားရေး၌ ပါဝင်လုပ်ဆောင်သောသူများ၊ အထူးသဖြင့်၊ လက်ရွေးစင်လူစုများသည် မြင့်မြတ်သော စရိုက်လက္ခဏာရှိသည်ဟု လူအချို့က ယုံကြည်ကြသည်။ ၎င်းတို့ လေ့လာသင်ယူခဲ့သည့် အသက်မွေးပညာရပ်နှင့် အသိပညာကို လူတို့က အထင်ကြီးလေးစားသောကြောင့်၊ ပြီးလျှင် ၎င်းတို့သည် အထူးပင် မြင့်မားသော ဝင်ငွေရှိသောကြောင့် ၎င်းတို့တွင် မြင့်မားသော လူမှုအဆင့်အတန်းရှိသည်။ သို့ရာတွင် ဤသို့သော ထင်မြင်ချက်သည် ဘုရားအိမ်တော်တွင် မတည်ရှိပေ။ ဘုရားအိမ်တော်သည် ၎င်းတို့အား ဤပုံစံဖြင့် အကဲဖြတ်မည်မဟုတ်ပေ။ ဤကိစ္စကို တန်ဖိုးဖြတ်ရန်အတွက် ဤလူတို့ အသုံးပြုသော စည်းမျဉ်းများ၊ စံနှုန်းများသည် သမ္မာတရားမဟုတ်ဘဲ လူသား၏ နားလည်မှုဖြစ်ပြီး လူသား၏ အသိပညာနှင့် သက်ဆိုင်သောကြောင့် ဤသို့သော အမြင်များသည် ဘုရားအိမ်တော်တွင် ယုတ္တိမတန်ပေ။ အခြားဥပမာပေးရလျှင် လူ့အဖွဲ့အစည်း၌ လူအချို့သည် တံငါသည်၊ လမ်းဘေးဈေးသည်၊ သို့မဟုတ် လက်မှုပညာသည်များဖြစ်သည်။ ၎င်းတို့သည် အဆင့်အတန်းနိမ့်သည်ဟု သတ်မှတ်ပြီး မည်သူကမျှ ၎င်းတို့ကို အထင်ကြီးလေးစားခြင်းမရှိပေ။ သို့ရာတွင် ဘုရားအိမ်တော်၌ ဘုရားသခင်ရွေးချယ်ထားသောလူအားလုံးမှာ တန်းတူညီသည်။ သမ္မာတရား၏ ရှေ့တွင် လူတိုင်းက ညီမျှသည်။ မြင့်မြတ်သော၊ နိမ့်ကျသောလူများကြား ကွာခြားမှုမရှိပေ။ သင်သည် လူ့အဖွဲ့အစည်းတွင် အဆင့်အတန်းမြင့်သောကြောင့်၊ သို့မဟုတ် မြင့်မြတ်သော အလုပ်အကိုင်ကို လုပ်သောကြောင့် ဂုဏ်ရှိသည်ဟု သတ်မှတ်ခံရမည် မဟုတ်သကဲ့သို့ သင်သည် လူ့အဖွဲ့အစည်းတွင် အဆင့်အတန်းနိမ့်သော အလုပ်အကိုင်ကို လုပ်ဆောင်သောကြောင့် နိမ့်ကျသည်ဟု သတ်မှတ်ခြင်း ခံရမည်မဟုတ်ပေ။ ထို့ကြောင့် ဘုရားအိမ်တော်တွင်၊ ဘုရားသခင်၏ အမြင်တွင် သင်၏ ပင်ကိုလက္ခဏာ၊ တန်ဖိုး၊ အဆင့်အတန်းတို့ မြင့်သည်၊ သို့မဟုတ် နိမ့်သည်ဟု သတ်မှတ်ခံရခြင်းသည် သင်၏ အတတ်ပညာပိုင်းဆိုင်ရာ အရည်အချင်း၊ နည်းပညာ ကျွမ်းကျင်မှု၊ သို့မဟုတ် သင်ပိုင်ဆိုင်သော ကျွမ်းကျင်မှုတို့ဖြင့် လုံးဝ မသက်ဆိုင်ပေ။ လူအချို့က “ငါသည် စစ်ထဲတွင် အုပ်ချုပ်သူအရာရှိ၊ ဗိုလ်ချုပ်ကြီး၊ ထိပ်တန်းအရာရှိတစ်ဦး ဖြစ်ခဲ့သည်” ဟု ဆိုသည်။ ငါက ၎င်းတို့အား “သင်သည် ဘေးသို့သွား၍ မတ်တတ်ရပ်လော့” ဟု ဆိုသည်။ အဘယ်ကြောင့် ဘေးတွင် မတ်တတ်ရပ်သင့်သနည်း။ သင်၏ ဆိုးယုတ်သော စိတ်သဘောထားက ဆိုးရွားလွန်းသောကြောင့်ဖြစ်သည်။ သင့်ကို ကြည့်ရသည်မှာ ငါစက်ဆုပ်ရွံရှာသည်။ ရှေးဦးစွာ ဘုရားနှုတ်ကပတ်တော်ကို ဖတ်လျက် အချိန်အချို့ကို ကုန်ဆုံးလော့။ သမ္မာတရားအချို့ကို နားလည်ခြင်းရှိလော့။ လူသားပုံသဏ္ဌာန်အတိုင်း အနည်းငယ် အသက်ရှင်နေထိုင်လော့။ ဤသို့ဆိုလျှင် သင် ပြန်လာသောအခါ လူတိုင်းက သင့်အား လက်ခံနိုင်လိမ့်မည်။ ဘုရားအိမ်တော်တွင် သင်သည် လူ့အဖွဲ့အစည်းတွင် လူတို့က မြင့်မြတ်သည်ဟု သတ်မှတ်သော အလုပ်တစ်မျိုးကို လုပ်ကိုင်ခဲ့ရုံဖြင့် အထင်ကြီးလေးစား ခံရမည်မဟုတ်သကဲ့သို့ သင်သည် လူ့အဖွဲ့အစည်းတွင် တစ်ခါက အဆင့်အတန်းနိမ့်ရုံဖြင့် အထင်သေးခြင်း ခံရမည်မဟုတ်ပေ။ လူတို့ကို အကဲဖြတ်ခြင်းအတွက် ဘုရားအိမ်တော်၏ စံနှုန်းများ၊ စည်းမျဉ်းများမှာ သမ္မာတရား၏ စံသတ်မှတ်ချက်အပေါ်တွင်သာ အခြေခံသည်။ ဤသို့ဆိုလျှင် သမ္မာတရား၏ စံသတ်မှတ်ချက်များမှာ အဘယ်နည်း။ ဤစံသတ်မှတ်ချက်များတွင် အသေးစိတ်ကဏ္ဍများရှိသည်။ ပထမအနေဖြင့် လူတို့ကို ၎င်းတို့၏ လူ့သဘာဝ၏ အရည်အသွေးအပေါ် အခြေခံပြီး အကဲဖြတ်သည်။ ၎င်းတို့တွင် အသိစိတ်၊ ဆင်ခြင်တုံတရား၊ ကောင်းမွန်သော စိတ်နှလုံး၊ တရားမျှတမှုအသိစိတ်ရှိမရှိအပေါ် အခြေခံပြီး အကဲဖြတ်သည်။ ဒုတိယအနေဖြင့် လူတို့သည် သမ္မာတရားကို ချစ်ခြင်းရှိမရှိ၊ မည်သည့်လမ်းကြောင်းကို ၎င်းတို့လျှောက်သည်၊ သမ္မာတရားကို ၎င်းတို့ လိုက်စားသလော၊ အပြုသဘောဆောင်သောအရာများကို ချစ်သလော၊ ဘုရားသခင်၏ မျှတမှုနှင့် ဖြောင့်မတ်ခြင်းကို ချစ်သလော၊ သို့မဟုတ် သမ္မာတရားကို မလိုက်စားသလော၊ သမ္မာတရားနှင့် အပြုသဘောဆောင်သောအရာများကို အလွန်အမင်း မနှစ်မြို့သလော၊ အစဉ်သဖြင့် တစ်ကိုယ်ရေ ကြိုးပမ်းအားထုတ်မှုများကို လုပ်ဆောင်သလော စသည်တို့အပေါ်တွင်အခြေခံပြီး အကဲဖြတ်သည်။ ထို့ကြောင့် နည်းပညာဆိုင်ရာ အရည်အချင်း၊ သို့မဟုတ် ကျွမ်းကျင်မှုတစ်မျိုးမျိုးကို သင်ပိုင်ဆိုင်သည်ဖြစ်စေ၊ မည်သည့်အတတ်ပညာပိုင်းဆိုင်ရာ အရည်အချင်း၊ သို့မဟုတ် ကျွမ်းကျင်မှုမျှ မရှိသည်ဖြစ်စေ ဘုရားအိမ်တော်တွင် သင်သည် မျှတစွာ ဆက်ဆံခြင်းခံရမည်။ ဘုရားအိမ်တော်သည် အစဉ်သဖြင့် ဤသို့ လည်ပတ်သည်။ ယခုတွင် ဤသို့ ဆက်လက်ပြုလုပ်ပြီး နောင်တွင်လည်း ဤသို့ လုပ်ဆောင်မည်ဖြစ်သည်။ ဤစည်းမျဉ်းများ၊ စံနှုန်းများသည် မည်သည့်အခါမျှ ပြောင်းလဲမည်မဟုတ်ပေ။ ထို့ကြောင့် ပြောင်းလဲဖို့ လိုသည့်အရာမှာ ၎င်းတို့၏ ကျွမ်းကျင်မှုကို အသုံးမချနိုင်သောကြောင့် ဖိနှိပ်ချုပ်ချယ်မှုကို ခံစားရသောသူများဖြစ်သည်။ သင်သည် ဘုရားသခင်က ဖြောင့်မတ်သည်ကိုလည်းကောင်း၊ ဘုရားအိမ်တော်ကို ကြီးစိုးသည်မှာ သမ္မာတရား ဖြစ်သည်ကိုလည်းကောင်း၊ ဘုရားအိမ်တော်တွင် မျှတခြင်း၊ ဖြောင့်မတ်ခြင်းရှိသည်ကိုလည်းကောင်း အမှန်တကယ် ယုံကြည်လျှင် နည်းပညာ အရည်အချင်းနှင့် ကျွမ်းကျင်မှုနှင့်ပတ်သက်ပြီး သင်၏ မမှန်ကန်သော အမြင်များ၊ ထင်မြင်ချက်များကို အလျင်အမြန် လက်လွှတ်ရန် သင့်အား ငါခိုင်းစေသည်။ ဆုကျေးဇူးအနည်းငယ်၊ သို့မဟုတ် ကျွမ်းကျင်မှုအနည်းငယ်ကို ပိုင်ဆိုင်ခြင်းသည် သင့်အား သာလွန်စေသည်ဟု မထင်နှင့်။ သင်သည် အခြားသူများ၌ မရှိသော နည်းပညာဆိုင်ရာ အရည်အချင်းများ၊ သို့မဟုတ် ကျွမ်းကျင်မှုကို ပိုင်ဆိုင်နိုင်သော်လည်း သင်၏ လူ့သဘာဝနှင့် ဖောက်ပြန်ပျက်စီးသော စိတ်သဘောထားသည် အခြားလူများ၏ လူ့သဘာဝ၊ ဖောက်ပြန်ပျက်စီးသော စိတ်သဘောထားတို့နှင့် မကွာခြားပေ။ ဘုရားသခင်၏ အမြင်တွင် သင်သည် သာမန်လူတစ်ယောက်သာ ဖြစ်သည်။ သင်နှင့်ပတ်သက်ပြီး ထူးခြားသည့်အရာ လုံးဝ မရှိပေ။ သင်က “ကျွန်ုပ်သည် ရာထူးကြီးသော အရာရှိ ဖြစ်ခဲ့ဖူးသည်” ဟု ဆိုနိုင်သည်။ ဤသို့ဆိုလျှင်လည်း သင်သည် သာမန်လူတစ်ယောက်သာ ဖြစ်နေဆဲဖြစ်သည်။ သင်က “ကျွန်ုပ်သည် ကြီးမြတ်သောအရာများကို အောင်မြင်ခဲ့ဖူးသည်” ဟု ဆိုနိုင်သည်။ ဤသို့ဆိုလျှင်လည်း သင်သည် သာမန်လူတစ်ယောက်သာ ဖြစ်နေဆဲဖြစ်သည်။ သင်က “ကျွန်ုပ်သည် သူရဲကောင်းတစ်ယောက် ဖြစ်ခဲ့ဖူးသည်” ဟု ဆိုနိုင်သည်။ သို့သော် သင်သည် မည်သို့သော သူရဲကောင်း၊ သို့မဟုတ် လူသိများသူဖြစ်ပါစေ အသုံးမဝင်ပေ။ ဘုရားသခင်၏ အမြင်တွင် သင်သည် သာမန်လူတစ်ယောက်သာ ဖြစ်နေဆဲဖြစ်သည်။ ဤသည်မှာ နည်းပညာဆိုင်ရာ အရည်အချင်းများနှင့် ကျွမ်းကျင်မှု အမျိုးအစားအချို့နှင့်ပတ်သက်ပြီး လူတို့ နားလည်သင့်သည့် သမ္မာတရားနှင့် စည်းမျဉ်း၏ ကဏ္ဍတစ်ခုဖြစ်သည်။ အခြားကဏ္ဍတစ်ခုဖြစ်သော ဤအတတ်ပညာပိုင်းဆိုင်ရာ အရည်အချင်းနှင့် ကျွမ်းကျင်မှုကို မည်သို့ ချဉ်းကပ်ရမည်ဆိုသည်မှာ လူတို့ နားလည်သင့်သည့် အသေးစိတ် လက်တွေ့လုပ်ဆောင်မှုလမ်းကြောင်းတစ်ခုဖြစ်သည်။ ရှေးဦးစွာ သင်သည် မည်သည့်အတတ်ပညာပိုင်းဆိုင်ရာ အရည်အချင်း၊ သို့မဟုတ် မည်သည့်ကျွမ်းကျင်မှုကို ပိုင်ဆိုင်သည်ဖြစ်စေ သင်သည် အလုပ်တစ်ခုကို လုပ်ရန်၊ သင်၏ တန်ဖိုးကို ထုတ်ဖော်ပြသရန်၊ လစာရရှိရန်၊ သို့မဟုတ် ပိုက်ဆံရှာရန် ဘုရားအိမ်တော်သို့ ရောက်လာခြင်းမဟုတ်ဆိုသည်ကို သင်၏ အတွေးနှင့် အသိစိတ်ထဲတွင် ရှင်းလင်းစွာ သိဖို့ လိုသည်။ သင်သည် သင်၏ တာဝန်ကို ထမ်းဆောင်ရန် ရောက်လာခြင်းဖြစ်သည်။ ဘုရားအိမ်တော်တွင် သင်၏ တစ်ခုတည်းသော ပင်ကိုလက္ခဏာမှာ ညီအစ်ကို၊ သို့မဟုတ် မောင်နှမတစ်ယောက်အနေဖြင့်သာ ဖြစ်သည်။ တစ်နည်းအားဖြင့် ဘုရား၏အမြင်တွင် ဖန်ဆင်းခံတစ်ယောက် ဖြစ်သည်။ သင့်တွင် ဒုတိယ ပင်ကိုလက္ခဏာမရှိပေ။ ဘုရားသခင်၏ အမြင်တွင် ဖန်ဆင်းခံသည် တိရစ္ဆာန်တစ်ကောင်၊ ဟင်းသီးဟင်းရွက်တစ်ခု၊ သို့မဟုတ် မကောင်းဆိုးဝါးတစ်ကောင်မဟုတ်ပေ။ လူသားတစ်ဦးဖြစ်သည်။ သင်သည် လူသားတစ်ဦးအနေဖြင့် သင်၏ တာဝန်ကို ထမ်းဆောင်သင့်သည်။ လူသားတစ်ဦးအနေဖြင့် သင်၏ တာဝန်ကို ထမ်းဆောင်ခြင်းသည် ဘုရားအိမ်တော်သို့ လာခြင်းအတွက် သင်ရှိသင့်သော အခြေခံအကျဆုံး ပန်းတိုင်ဖြစ်ပြီး သင်ပိုင်ဆိုင်သင့်သော အ‌ခြေခံအကျဆုံး အမြင်ရှုထောင့် ဖြစ်သည်။ သင်က “ငါသည် လူပုဂ္ဂိုလ်တစ်ယောက်ဖြစ်သည်။ သာမန်လူ့သဘာဝ၊ အသိစိတ်နှင့် ဆင်ခြင်တုံတရားရှိသောသူဖြစ်သည်။ ငါသည် ငါ၏တာဝန်ကို ထမ်းဆောင်သင့်သည်” ဟု ဆိုသင့်သည်။ ဤသည်မှာ သဘောတရားအရဆိုလျှင် လူတို့ ဦးစွာ ပိုင်ဆိုင်သင့်သည့် အတွေးအမြင်ဖြစ်သည်။ နောက်တစ်ခုမှာ သင်၏ တာဝန်ကို မည်သို့ ထမ်းဆောင်သင့်သည်ဆိုသည့်အရာ ဖြစ်သည်။ သင်သည် သင့်ကိုယ်သင် နားထောင်သင့်သလော၊ သို့မဟုတ် ဘုရားသခင်ကို နားထောင်သင့်သလော။ (ဘုရားသခင်ကို နားထောင်သင့်သည်။) မှန်သည်။ အဘယ်ကြောင့် ဘုရားသခင်ကို နားထောင်သင့်သနည်း။ စည်းမျဉ်းအရ၊ သဘောတရားအရ လူတို့သည် ဘုရားသခင်အား ၎င်းတို့ နားထောင်ရမည်ကိုလည်းကောင်း၊ ဘုရားသခင်က သမ္မာတရား ဖြစ်သည်ကိုလည်းကောင်း၊ ဘုရားသခင်က ဆုံးဖြတ်ပိုင်ခွင့်ရှိသည်ကိုလည်းကောင်း သိကြသည်။ ဤသည်မှာ သဘောတရားနှင့်ပတ်သက်လျှင် မိမိ၌ ရှိသင့်သည့် အမြင်ဖြစ်သည်။ လက်တွေ့တွင် သင်သည် ဤတာဝန်ကို ထမ်းဆောင်သည်မှာ သင့်ကိုယ်သင်အတွက် မဟုတ်။ သင်၏ မိသားစုအတွက် မဟုတ်။ သင်၏ နေ့စဉ် ဖြစ်တည်မှုအတွက် မဟုတ်။ သင်၏ တစ်ကိုယ်ရေ အသက်မွေးအလုပ်၊ သို့မဟုတ် အားထုတ်ကြိုးပမ်းမှုအတွက် မဟုတ်ပေ။ ဘုရားသခင်၏ အမှုတော်အတွက်ဖြစ်သည်။ လူသားမျိုးနွယ်ကို ကယ်တင်ရန် ဘုရားသခင်၏ စီမံခန့်ခွဲမှုဖြစ်သည်။ သင်၏ တစ်ကိုယ်ရေ အရေးကိစ္စများနှင့် လုံးဝ မသက်ဆိုင်ပေ။ သင်သည် ဤအမြင်ကို နားလည်ပြီး ပိုင်ဆိုင်ဖို့ လိုသည်။ ဤအမြင်ကို ပိုင်ဆိုင်ပြီးနောက်တွင် သင်နောက်ထပ် နားလည်ရမည့်အရာမှာ တာဝန်ထမ်းဆောင်ခြင်းသည် သင်ကိုယ်တိုင်အတွက် မဟုတ်ဘဲ ဘုရားသခင်၏ အမှုတော်အတွက် ဖြစ်သောကြောင့် ဤတာဝန်ကို မည်သို့ ထမ်းဆောင်သင့်သည်၊ ဘုရားအိမ်တော်၏ စည်းမျဉ်းများ၊ သတ်မှတ်ချက်များက အဘယ်သို့ဖြစ်သည်ဆိုသည်တို့နှင့်ပတ်သက်ပြီး ဘုရားသခင်ထံ ဆုတောင်းကာ ရှာဖွေဖို့ လိုသည်။ ဘုရားသခင်က သင့်အား မည်သို့လုပ်ဆောင်ရန် ပြောသည်ဖြစ်စေ သင့်တာဝန်ကို ထမ်းဆောင်လော့။ ဘုရားသခင်က သင့်အား လုပ်ဆောင်ရန် ခိုင်းစေသမျှကို လုပ်ဆောင်လော့။ ယင်းနှင့် ပတ်သက်ပြီး မည်သည့်အရာကိုမျှ မပြောနှင့်။ တွန့်ဆုတ်ခြင်း၊ ငြင်းဆန်ခြင်း မရှိနှင့်။ ဤသည်မှာ အကြွင်းမဲ့ဖြစ်သည်။ ဤသည်မှာ ဘုရားအိမ်တော်ဖြစ်သောကြောင့် ဤနေရာတွင် လူတို့ ထမ်းဆောင်သင့်သည့် တာဝန်များကို ထမ်းဆောင်ခြင်းကသာ ၎င်းတို့အတွက် မှန်ကန်ပြီး သင့်လျော်သည်။ သို့သော် လူတို့သည် ဤအရာများကို မိမိတို့ကိုယ်ကိုအတွက် လုပ်ဆောင်ခြင်းမဟုတ်ပေ။ မိမိတို့၏ နေ့စဉ် ဖြစ်တည်မှု၊ ဘဝ၊ မိသားစု၊ သို့မဟုတ် အသက်မွေးအလုပ်အတွက် လုပ်ဆောင်ခြင်းမဟုတ်ပေ။ ဤသို့ဆိုလျှင် မည်သည့်အရာအတွက် လုပ်ဆောင်သနည်း။ ဘုရားသခင်၏ အမှုတော်အတွက်၊ ဘုရားသခင်၏ စီမံခန့်ခွဲမှုအတွက် ဖြစ်သည်။ ဤအရာတွင် ပါဝင်သည်မှာ မည်သည့်အသေးစိတ် ပညာရပ်၊ သို့မဟုတ် အလုပ်မျိုးဖြစ်စေ၊ ပုဒ်ဖြတ်ပုဒ်ရပ် သင်္ကေတ၊ သို့မဟုတ် ပုံစံချမှတ်ခြင်းတမျှ သေးငယ်သည်ဖြစ်စေ၊ အလုပ်၏ အသေးစိတ်ကိစ္စတစ်ခုတမျှ အရေးပါသည်ဖြစ်စေ အားလုံးက ဘုရားအမှုတော်၏ နယ်ပယ်အတွင်းတွင် ပါဝင်သည်။ ထို့ကြောင့် သင့်၌ အသိစိတ်ရှိလျှင် သင်သည် “ဤအလုပ်ကို ငါ အဘယ်သို့ လုပ်ဆောင်သင့်သနည်း။ ဘုရားသခင်၏ သတ်မှတ်ချက်များက အဘယ်နည်း။ ဘုရားအိမ်တော်က မည်သည့် စည်းမျဉ်းများကို ချမှတ်ထားသနည်း” ဟူ၍ သင့်ကိုယ်သင် ဦးစွာ မေးသင့်သည်။ ထို့နောက်တွင် ဆက်စပ်မှုရှိသော စည်းမျဉ်းများကို တစ်ခုချင်း စာရင်းပြုလုပ်ပြီး စည်းကမ်းစည်းမျဉ်းတစ်ခုစီနှင့်အညီ တင်းကျပ်စွာ ပြုမူဆောင်ရွက်လော့။ စည်းမျဉ်းများနှင့်ညီပြီး ထိုစည်းမျဉ်းများ၏ နယ်ပယ်ကို မကျော်သရွေ့ သင်လုပ်ဆောင်သမျှတိုင်းက သင့်တင့်လျောက်ပတ်လိမ့်မည်။ သင်သည် သင့်တာဝန်ကို ထမ်းဆောင်နေသည်ဟု ဘုရားသခင်က မှတ်ယူပြီး သတ်မှတ်လိမ့်မည်။ ဤသည်မှာ လူတို့ နားလည်သင့်သည့်အရာတစ်ခု မဟုတ်သလော။ (ဟုတ်သည်။) သင်သည် ဤအရာကို နားလည်လျှင် သင်သည် အမှုအရာများကို မည်သို့ လုပ်ဆောင်လိုသည်၊ သို့မဟုတ် မည်သည့်အရာကို လုပ်ဆောင်လိုသည်ဆိုသည်ကို အစဉ်သဖြင့် တွေးတောမနေသင့်ပေ။ ဤသို့စဉ်းစားခြင်း၊ ပြုမူဆောင်ရွက်ခြင်းသည် အသိစိတ်ကင်းမဲ့သည်။ အသိစိတ်ကင်းမဲ့သောအရာများကို လုပ်ဆောင်သင့်သလော။ မလုပ်ဆောင်သင့်ပေ။ သင်သည် ထိုအရာများကို လုပ်ဆောင်လိုလျှင် မည်သို့ ပြုလုပ်သင့်သနည်း။ (မိမိကိုယ်ကို ပုန်ကန်သင့်သည်။) သင်သည် သင့်ကိုယ်သင် ပုန်ကန်ပြီး လက်လွှတ်သင့်သည်။ သင်၏ တာဝန်နှင့် ဘုရားအိမ်တော်၏ သတ်မှတ်ချက်များ၊ စည်းမျဉ်းများကို ဦးစားပေးသင့်သည်။ သင်သည် နေမထိထိုင်မသာဖြစ်လျှင်၊ သင်၏ အားလပ်ချိန်၌ သင် စိတ်ဝင်စားသောအရာများ၊ ဝါသနာများကို ဖြည့်ဆည်းလျှင် ဘုရားအိမ်တော်က ဝင်ရောက်စွက်ဖက်မည်မဟုတ်ပေ။ ဤသည်မှာ သင်နားလည်သင့်သည့်အရာ၏ ကဏ္ဍတစ်ခုဖြစ်သည်။ သင်၏ တာဝန်က မည်သည့်အရာဖြစ်သည်ဆိုသည်နှင့် မည်သို့ ထမ်းဆောင်သင့်သည်ဆိုသည့်အရာဖြစ်သည်။ အခြားကဏ္ဍတစ်ခုမှာ လူတို့၏ အတတ်ပညာပိုင်းဆိုင်ရာ ကျွမ်းကျင်မှုနှင့် အရည်အချင်း၏ ပြဿနာနှင့် သက်ဆိုင်သည်။ အတတ်ပညာပိုင်းဆိုင်ရာ အရည်အချင်း၊ ကျွမ်းကျင်မှုတို့နှင့်သက်ဆိုင်သော အမှုကိစ္စကို မည်သို့ ချဉ်းကပ်သင့်သနည်း။ ဘုရားအိမ်တော်က သင် ထူးချွန်သော၊ သို့မဟုတ် ကျွမ်းကျင်တတ်မြောက်ပြီး ဖြစ်သော အတတ်ပညာပိုင်းဆိုင်ရာ ကျွမ်းကျင်မှုနှင့် အရည်အချင်းများကို ပံ့ပိုးပေးရန် သင့်အား လိုအပ်လျှင် သင်၏ သဘောထားမှာ အဘယ်သို့ ဖြစ်သင့်သနည်း။ သင်သည် သံသယမရှိဘဲ ပံ့ပိုးပေးသင့်သည်။ သင်၏တာဝန်တွင် ဖြစ်နိုင်သမျှ အကြီးဆုံး အတိုင်းအတာအထိ ထိုကျွမ်းကျင်မှုများ၏ အသုံးဝင်မှုကို လုပ်ဆောင်ပြီး ယင်းတို့၏ တန်ဖိုးကို ထုတ်ဖော်ပြသသင့်သည်။ ယင်းတို့ကို အချည်းနှီး မဖြစ်စေသင့်ပေ။ သင်သည် ထိုကျွမ်းကျင်မှုများကို အသုံးချနိုင်သောကြောင့်၊ နားလည်သောကြောင့်၊ ကျွမ်းကျင်တတ်မြောက်ပြီးသောကြောင့် ယင်းတို့ကို အကျိုးရှိရှိ အသုံးချခွင့်ပြုသင့်သည်။ ယင်းတို့ကို အသုံးချခြင်း၏ စည်းမျဉ်းမှာ အဘယ်နည်း။ ထိုစည်းမျဉ်းမှာ ဘုရားအိမ်တော်က မည်သည့်အရာကို လိုအပ်သည်ဖြစ်စေ၊ မည်မျှ လိုအပ်သည်ဖြစ်စေ၊ မည်သည့်အတိုင်းအတာအထိ လိုအပ်သည်ဖြစ်စေ သင်သည် ဤအရည်အချင်းများကို ထိန်းချုပ်သော၊ ချင့်ချိန်သောနည်းဖြင့် အသုံးချခြင်းဖြစ်သည်။ သင့်တာဝန်တွင် သင်၏ နည်းပညာပိုင်း အရည်အချင်းနှင့် ကျွမ်းကျင်မှုကို အသုံးချပြီး ယင်းတို့၏ အသုံးဝင်မှုကို ဖြည့်ဆည်းပေးကာ သင့်တာဝန်တွင် ပို၍ ကောင်းသော ရလဒ်များအား ရရှိစေလော့။ ဤသို့အားဖြင့် သင်၏ အတတ်ပညာပိုင်း အရည်အချင်းနှင့် ကျွမ်းကျင်မှုသည် အကြောင်းရင်းတစ်ခုအတွက် လေ့လာသင်ယူခဲ့ခြင်း ဖြစ်မည် မဟုတ်သလော။ ယင်းတို့သည် တန်ဖိုးရှိမည်မဟုတ်လော။ သင်သည် ကူညီပံ့ပိုးပေးခဲ့ခြင်း ဖြစ်မည် မဟုတ်လော။ (ဟုတ်ပါသည်။) သင်တို့သည် ဤနည်းဖြင့် ကူညီပံ့ပိုးလိုစိတ် ရှိသလော။ (ရှိပါသည်။) ဤသည်မှာ ကောင်းသောအရာဖြစ်သည်။ ဘုရားအိမ်တော်တွင် လုံးဝ အသုံးမဝင်သည့် အရည်အချင်းနှင့် ကျွမ်းကျင်မှုတို့အတွက်မူ ဘုရားအိမ်တော်သည် ယင်းတို့ကို လိုအပ်ခြင်း၊ အားပေးခြင်းမရှိခြင်းသာဖြစ်သည်။ ဤသို့သော အရည်အချင်း၊ သို့မဟုတ် ကျွမ်းကျင်မှုကို ပိုင်ဆိုင်သူတို့သည် ယင်းတို့ကို ထင်ရာမြင်ရာ အသုံးမချသင့်ပေ။ သင်သည် ဤအမှုကိစ္စကို မည်သို့ နားလည်သင့်သနည်း။ (ကျွန်ုပ်သည် ထိုအရည်အချင်းများကို စွန့်ပစ်သင့်ပါသည်။) လုံးဝ မှန်သည်။ အရိုးရှင်းဆုံးသော နည်းမှာ ယင်းတို့ကို စွန့်ပစ်ခြင်း၊ ယင်းတို့ကို လုံးဝ မသင်ယူခဲ့သည့် ပုံစံဖြင့် နေခြင်းဖြစ်သည်။ ပြောလော့။ သင်သည် ယင်းတို့ကို လိုလိုလားလားဖြင့် လက်လွှတ်လျှင် သင့်တာဝန်ကို ထမ်းဆောင်နေစဉ်၌ ယင်းတို့သည် ထွက်ပေါ်လာပြီး သင့်အား နှောင့်ယှက်ဆဲဖြစ်မည်လော။ ဤသို့ ဖြစ်မည်မဟုတ်ပေ။ ဆုံးဖြတ်ရန်မှာ သင့်အပေါ်တွင် မူတည်သည်မဟုတ်လော။ ယင်းတို့သည် အသိပညာ အနည်းငယ်သာဖြစ်သည်။ ယင်းတို့သည် ပြဿနာ မည်မျှ၊ သက်ရောက်မှု မည်မျှ ဖြစ်စေနိုင်သနည်း။ ယင်းတို့ကို သင် လုံးဝ မသင်ယူခဲ့သကဲ့သို့၊ ယင်းတို့ကို သင် မပိုင်ဆိုင်သကဲ့သို့သာ မှတ်ယူလော့။ ဤသို့ဆိုလျှင် ဤအမှုကိစ္စက ပြီးဆုံးသွားမည်မဟုတ်လော။ သင်သည် ဤအမှုကိစ္စကို မှန်ကန်စွာ ကိုင်တွယ်သင့်သည်။ ဘုရားအိမ်တော်က သင့်အား လုပ်ဆောင်ရန် မလိုအပ်သော အရာတစ်ခုဖြစ်လျှင် ကြွားဝါရန်၊ သင်၏ ကိုယ်ပိုင်စိတ်ဝင်စားမှုများကို ဖြည့်ဆည်းပေးရန်၊ သို့မဟုတ် သင်သည် လှည့်ကွက်အနည်းငယ်အား သိသည်ဆိုသည်ကို လူတိုင်းအား ပြသရန် သင်၏ အရည်အချင်းများကို ဆက်တိုက် အတင်း ထုတ်ဖော်ပြသခြင်း မပြုလုပ်နှင့်။ ဤသည်မှာ မှားသည်။ ဤသည်မှာ သင့်တာဝန်ကို ထမ်းဆောင်ခြင်းမဟုတ်ဘဲ အမှတ်ရခြင်း ခံရမည်မဟုတ်ပေ။ ငါ သင့်အား ပြောပြမည်။ ယင်းသည် အမှတ်ရခြင်း ခံရမည်မဟုတ်ရုံသာမကဘဲ ရှုတ်ချခြင်းပါ ခံရမည်။ အဘယ်ကြောင့်ဆိုသော် သင်သည် သင့်တာဝန်ကို ထမ်းဆောင်နေခြင်း မဟုတ်သောကြောင့်၊ တစ်ကိုယ်ရေ အားထုတ်ကြိုးပမ်းမှုများကို လုပ်ဆောင်နေသောကြောင့်ဖြစ်ပြီး ယင်းသည် အလွန်ဆိုးဝါးသည်။ အဘယ်ကြောင့် ဆိုးဝါးသနည်း။ အဘယ်ကြောင့်ဆိုသော် ယင်း၏ သဘောသဘာဝမှာ နှောင့်ယှက်ခြင်းနှင့် ဆူပူမှုဖြစ်စေခြင်း ဖြစ်သည်။ ဘုရားအိမ်တော်က သင့်အား အမှုအရာများကို ဤသို့ မလုပ်ဆောင်ရ၊ သို့မဟုတ် ထိုအရာများကို မလုပ်ဆောင်ရ၊ သို့မဟုတ် ထိုနည်းလမ်းမျိုးကို အသုံးမပြုရဟု ထပ်ခါထပ်ခါ ပြောပြီးဖြစ်သော်လည်း သင်က နားမထောင်ပေ။ သင်က ယင်းတို့ကို ဆက်လက်၍ လုပ်ဆောင်သည်။ လက်လွှတ်ရန် ဆက်လက်၍ ငြင်းဆန်ပြီး မလျှော့တမ်းလုပ်ဆောင်သည်။ ဤသည်မှာ အနှောင့်အယှက်တစ်ခုမဟုတ်လော။ တမင်ရည်ရွယ်ခြင်းမဟုတ်လော။ ဘုရားအိမ်တော်က ဤအရာများအား မလိုအပ်သည်ကို သင်ကောင်းစွာ သိသည်။ သို့တိုင်အောင် သင်သည် ယင်းတို့ကို တမင်တကာ ဆက်လက် လုပ်ဆောင်သည်။ ကြွားဝါခြင်းကို သင်နှစ်သက်ခြင်းသာ မဟုတ်လော။ သင်ပြုလုပ်သော ဗီဒီယိုများ၊ အစီအစဉ်များသည် ဘုရားသခင်အား အရှက်ရစေလျှင် အကျိုးဆက်က မတွေးဝံ့စရာဖြစ်မည်။ သင်၏ ပြစ်မှားမှုက ကြီးမားလိမ့်မည်။ ဤအရာကို သင်နားလည်သည်မဟုတ်လော။ (နားလည်သည်။) ထို့ကြောင့် သင်တစ်ကိုယ်ရေနှစ်သက်သောအရာများနှင့် သင်ပိုင်ဆိုင်သော အတတ်ပညာပိုင်း အရည်အချင်းများအတွက် ယင်းတို့ကို သင် နှစ်သက်လျှင်၊ စိတ်ဝင်စားလျှင်၊ မြတ်နိုးလျှင် အိမ်တွင် သီးသန့်လုပ်ဆောင်လော့။ ဤသို့ လုပ်ဆောင်၍ရသည်။ သို့သော် အများရှေ့တွင် မပြသနှင့်။ သင်သည် တစ်စုံတစ်ခုကို အများရှေ့၌ ပြသလိုလျှင် မြင့်မားသော စံနှုန်းတစ်ခုဖြင့် လုပ်ဆောင်နိုင်ရမည်။ ဘုရားသခင်ကို အရှက်မရစေရပေ၊ သို့မဟုတ် ဘုရားအိမ်တော်ကို နာမည်မဖျက်ရပေ။ ဤသည်မှာ သင်သည် အသိအမြင်ရှိမရှိ၊ သို့မဟုတ် အတတ်ပညာပိုင်း အရည်အချင်းအချို့၌ သင် မည်မျှ ကျွမ်းကျင်သည်ဆိုသည်နှင့် သက်ဆိုင်ခြင်းသက်သက် မဟုတ်ပေ။ ထိုမျှ မရိုးရှင်းပေ။ သင်တို့ လုပ်ဆောင်သည့် အလုပ်တာဝန်အပိုင်းတစ်ခုစီအတွက်၊ ထို့အပြင် အဆင့်တစ်ခုစီတွင် သင်တို့၏ အလုပ်အား လမ်းပြပေးသည့် ဦးတည်ချက်နှင့် ရည်ရွယ်ချက်များအတွက် ဘုရားအိမ်တော်က တောင်းဆိုသော စည်းမျဉ်းများနှင့် စံနှုန်းအတွက် အခြေပြုချက်တစ်ခုရှိသည်။ ယင်းတို့အားလုံးသည် ဘုရားအိမ်တော်၏ အလုပ်နှင့် အကျိုးစီးပွားများကို အကာအကွယ်ပေးရန် ရည်ရွယ်သည်။ ထိုအရာများကို ဖျက်လိုဖျက်ဆီးလုပ်ရန်၊ နှောင့်ယှက်ရန်၊ နာမည်ဖျက်ရန်၊ ဖျက်ဆီးရန် မဟုတ်ပေ။ သင်၏ ကိုယ်ပိုင်အစွမ်းအစ၊ အသိအမြင်၊ အတွေ့အကြုံနှင့် နှစ်သက်မှုတို့သည် ဤအရာများကို အမီမလိုက်နိုင်လျှင်၊ သို့မဟုတ် စံမမီလျှင် သီးသန့် မိတ်သဟာယဖွဲ့လော့။ ဤအရာများကို နားလည်ပြီး အမီလိုက်နိုင်သည့် သူများထံမှ လမ်းပြမှု၊ ကူညီမှုကို တောင်းခံလော့။ အာမခံနှင့်။ သင်တို့အား အချို့သောအရာများကို လုပ်ဆောင်ခွင့် မပြုရုံဖြင့် အပျက်သဘောဆောင်သော စိတ်ခံစားချက်များကို အစဉ် မထားရှိနှင့်။ သင်တို့၏ အနည်းငယ်သော လှည့်ကွက်များသည် ကောင်းမွန်မှု မရှိခြင်းသာဖြစ်သည်။ သင်တို့သည် ကောင်းမွန်ခြင်း ရှိကိုမရှိဟု ငါ အဘယ်ကြောင့်ဆိုသနည်း။ သင်တို့၏ အတွေးအခေါ်များနှင့် အမြင်များသည် လွဲချော်လွန်းသောကြောင့်ဖြစ်သည်။ သင်တို့၏ နှစ်သက်မှု၊ အသိအမြင်၊ အကဲဖြတ်မှုနှင့် အတွေ့အကြုံတို့သည် မလုံလောက်ခြင်း၊ ကျေနပ်ဖွယ်မရှိခြင်းဖြစ်ရုံသာမက ဘာသာရေးအယူအဆဟောင်းများစွာကိုလည်း စိတ်ထဲတွင် ထားရှိသည်။ သင်တို့၏ ဘာသာရေးအယူအဆများသည် များပြားလွန်းပြီး အလွန်ပင် အမြစ်တွယ်နေသည်။ အသက်နှစ်ဆယ်ဝန်းကျင်အရွယ်ရှိသော လူငယ်အချို့သည်ပင် အလွန်ပင် ခေတ်နောက်ကျသော အတွေးများ၊ အယူအဆများရှိကြသည်။ သင်တို့သည် ခေတ်ပေါ် နည်းပညာပိုင်း အရည်အချင်းများကို သင်ယူလေ့လာပြီး အတတ်ပညာပိုင်း အသိပညာအချို့ကို ပိုင်ဆိုင်သော ခေတ်ပေါ်အချိန်ကာလ၏ လူများဖြစ်ကြသော်လည်း သမ္မာတရားကို နားမလည်သောကြောင့် အမျိုးမျိုးသော အမှုကိစ္စများနှင့် သင်တို့ပိုင်ဆိုင်သည့် အတွေးများနှင့်ပတ်သက်သည့် သင်တို့၏ အမြင်၊ ရှုထောင့်၊ ရပ်တည်ချက်တို့အားလုံးသည် ခေတ်နောက်ကျနေသည်။ ထို့ကြောင့် အတတ်ပညာပိုင်း အရည်အချင်း မည်မျှကို သင်တို့ သင်ယူခဲ့သည်ဖြစ်စေ သင်တို့၏ အတွေးများက ခေတ်နောက်ကျလျက် ကျန်ရှိနေသည်။ ဤပြဿနာနှင့် ဤတကယ့်အခြေအနေကို သင်နားလည်ဖို့ လိုသည်။ ထို့ကြောင့် ဘုရားအိမ်တော်က သင့်အားဖယ်ရှားရန်၊ ပိတ်ပင်ရန် တောင်းဆိုသော၊ သို့မဟုတ် သင့်အား အသုံးပြုခွင့်မပေးသော ဤအရာများကို လက်လွှတ်ရမည်။ သင်သည် နာခံရန် သင်ယူဖို့ လိုအပ်သည်။ ဤအရာအတွက် ဖုံးကွယ်နေသော အကြောင်းရင်းများကို သင် နားမလည်လျှင် အနည်းဆုံးအနေဖြင့် သင်သည် နာခံတတ်ဖို့ သင်ယူရန် လုံလောက်သော အကြောင်းပြချက်ကို ပိုင်ဆိုင်ရမည်။ ရှေးဦးစွာ ဘုရားအိမ်တော်၏ သတ်မှတ်ချက်များအပေါ် အခြေခံပြီး ပြုမူဆောင်ရွက်ရမည်။ အာမခံနှင့်။ ရှေးဦးစွာ နာခံရန် သင်ယူလော့။

လူတို့အနေဖြင့် ၎င်းတို့ ပိုင်ဆိုင်သည့် အတတ်ပညာပိုင်း အရည်အချင်းများအပေါ် ထားရှိသင့်သည့် မှန်ကန်သော သဘောထားကို မိတ်သဟာယဖွဲ့ပြီးနောက်တွင် အခြားမည်သည့်အရာကို သင်နားလည်သင့်သနည်း။ သင်၏ တာဝန်ကို ထမ်းဆောင်ခြင်း လုပ်ငန်းစဉ်တွင် သင်သည် နည်းပညာပိုင်း အရည်အချင်း၊ သို့မဟုတ် ကျွမ်းကျင်မှုကို ကောင်းစွာ အသုံးမချသောကြောင့် မအောင်မြင်ဖြစ်ပြီး ရလဒ်အနေဖြင့် အသင်းတော်အလုပ်၌ အနှောင့်အယှက်နှင့် ဆုံးရှုံးမှုများ ဖြစ်ပေါ်လျှင်၊ ပြုပြင်ခြင်းကို သင် ရင်ဆိုင်ရလျှင် မည်သည့်အရာကို သင်လုပ်ဆောင်သင့်သနည်း။ ဤသည်မှာ စီမံရန် လွယ်ကူသည်။ အလျင်အမြန် ပြောင်းလဲပြီး နောင်တရလော့။ သင်၏ အမှားများကို ပြုပြင်ရန် ဘုရားအိမ်တော်က သင့်ကို အခွင့်အရေးပေးလိမ့်မည်။ မည်သူကမျှ ပြည့်စုံခြင်း မရှိသောကြောင့် လူတိုင်းက အမှားလုပ်ပြီး စိတ်ရှုပ်ထွေးသည့် အချိန်အခိုက်အတန့်များရှိကြသည်။ အမှားများက ဒုက္ခမပေးပေ။ စိုးရိမ်ရသည့်အရာမှာ သင်သည် ဤအမှားကိုပင် ဆက်လက်၍ ထပ်ခါထပ်ခါ ပြုလုပ်ပြီး လမ်းဆုံးသို့ မရောက်ခင်အထိ အလားတူအမှားများကို ဆက်တိုက်ကျူးလွန်ကာ မပြောင်းလဲခြင်းဖြစ်သည်။ သင်၏ အမှားများကို သဘောပေါက်လျှင် ပြုပြင်လော့။ ဤသည်မှာ အလွန်ခက်ခဲခြင်းမရှိသည် မဟုတ်လော။ လူတိုင်းက အမှားများကို ပြုလုပ်ကြသောကြောင့် မည်သူကမျှ အခြားလူကို မလှောင်ပြောင်သင့်ပေ။ သင်သည် အမှားများကို ပြုလုပ်ပြီးသည့်နောက်တွင် သင်၏ အမှားများကို အသိအမှတ်ပြုနိုင်လျှင်၊ သင်ခန်းစာ ယူနိုင်လျှင်၊ ပြောင်းလဲနိုင်လျှင် သင်သည် တိုးတက်မှုရှိလိမ့်မည်။ ထို့အပြင် ပြဿနာက သင်၏ အလုပ်၌ ကျွမ်းကျင်မှုမရှိခြင်းကြောင့်ဖြစ်လျှင် သင်သည် ဆက်လက်သင်ယူနိုင်ပြီး လိုအပ်သော အရည်အချင်းများကို ကျွမ်းကျင်တတ်မြောက်နိုင်ကာ ပြဿနာကို ဖြေရှင်းနိုင်သည်။ သင်သည် ထိုအမှားကို နောင်တွင် လုပ်ဆောင်မည်မဟုတ်သည်ကို သေချာနိုင်လျှင် ဤသည်မှာ ပြီးဆုံးမည်မဟုတ်လော။ ဤသည်မှာ အလွန် ရိုးရှင်းသော ကိစ္စဖြစ်သည်။ သင်၏ အတတ်ပညာပိုင်း အရည်အချင်းများကို လွဲမှားစွာ အသုံးချသောကြောင့် သင်သည် အမှားများကို ဆက်တိုက်ပြုလုပ်ပြီး ပြုပြင်ခြင်းကို သင် ရင်ဆိုင်ရရုံဖြင့် ဖိနှိပ်ချုပ်ချယ်မှုကို သင် ခံစားရရန် မလိုပေ။ အဘယ်ကြောင့် ဖိနှိပ်ချုပ်ချယ်မှုကို ခံစားရသနည်း။ သင်သည် အဘယ်ကြောင့် အလွန်ပင် ထိလွယ်ရှလွယ်ဖြစ်သနည်း။ လူတိုင်းတွင် အမှားများ ပြုလုပ်မိသည့် အချိန်များ ရှိကြပြီး ၎င်းတို့ မည်သည့်တာဝန်ကို ထမ်းဆောင်သည်ဖြစ်စေ သို့မဟုတ် မည်သည့်အလုပ်ကို လုပ်ဆောင်သည်ဖြစ်စေ၊ လူတိုင်းသည် ၎င်းတို့၏ အစွမ်းအစနှင့် ထိုးထွင်းအမြင်ထက် ကျော်လွန်သော အမှုအရာများကို ကြုံတွေ့ရကြသည်။ ဤသည်မှာ အလွန် ပုံမှန်ဖြစ်ပြီး သင်သည် ယင်းကို မှန်ကန်စွာ ချဉ်းကပ်ရန် သင်ယူဖို့ လိုအပ်သည်။ မည်သို့ပင်ဖြစ်စေ၊ သင် မည်သည့်အမှားကို ပြုလုပ်သည်ဖြစ်စေ၊ သင်သည် ယင်းကို တက်ကြွသောပုံစံဖြင့် ရင်ဆိုင်သင့်ပြီး ပြဿနာ၏ အရင်းအမြစ်ကို ရှာဖွေကာ ယင်းကို ဖြေရှင်းရန် သမ္မာတရားကို ရှာဖွေသင့်သည်။ အနည်းငယ်သော အခက်အခဲတစ်ခုနှင့် ရင်ဆိုင်ရသည့်အခါ အပျက်သဘောမဆောင်နှင့် သို့မဟုတ် ဖိနှိပ်ချုပ်ချယ်မှုကို မခံစားနှင့်၊ အပျက်သဘောဆောင်သော စိတ်ခံစားချက်များထဲသို့ မကျရောက်နှင့်။ ဤသည်မှာ တစ်ဆိတ်ကို တစ်အိတ်လုပ်ခြင်းဖြစ်ပြီး ယင်းအတွက် မလိုအပ်ပေ။ သင် လုပ်ဆောင်သင့်သည့်အရာမှာ ချက်ချင်းပင် မိမိကိုယ်ကို ဆင်ခြင်သုံးသပ်ရန်ဖြစ်ပြီး အမှားသည် သင်၏ အလုပ်တွင် ကျွမ်းကျင်မှုမရှိခြင်း ပြဿနာကြောင့်လော၊ သင်၏ လုပ်ဆောင်ချက်များတွင် တစ်ကိုယ်ရေ ရည်ရွယ်ချက်များ ရောနှောနေခြင်းကြောင့်လော၊ သို့မဟုတ် သင်၏ အယူအဆများနှင့် စိတ်ကူးများကို အခြေခံ၍ အမှုအရာများကို လုပ်ဆောင်ခြင်းကြောင့်လော ဟူသည်ကို ကြည့်ရှုရန် ဖြစ်သည်။ သင်သည် ဤရှုထောင့်အားလုံးကို ဆန်းစစ်သင့်သည်။ ယင်းမှာ သင်၏ အလုပ်တွင် ကျွမ်းကျင်မှုမရှိခြင်း ပြဿနာဖြစ်ပါက သင်သည် အတတ်ပညာဆိုင်ရာ ကျွမ်းကျင်မှုများကို သင်ယူနိုင်သည် သို့မဟုတ် အတတ်ပညာကို နားလည်သောသူများနှင့် တိုင်ပင်ဆွေးနွေးနိုင်သည်။ သင်၏ ရည်ရွယ်ချက်များ မှားယွင်းနေပါက သို့မဟုတ် သင့်တွင် အယူအဆများနှင့် စိတ်ကူးများ ရှိနေပါက သင်သည် ဘုရားသခင်၏ နှုတ်ကပတ်တော်များထဲတွင် မိမိကိုယ်ကို ဆင်ခြင်သုံးသပ်ပြီး သိကျွမ်းအောင် ကြိုးစားသင့်ကာ ထို့နောက် သင်၏ မှားယွင်းသော ရည်ရွယ်ချက်များ သို့မဟုတ် အယူအဆများကို ပြုပြင်ပြီး ပုန်ကန်ကာ ဘုရားသခင်၏ နှုတ်ကပတ်တော်များအတိုင်း လက်တွေ့လုပ်ဆောင်သင့်သည်။ အမှန်ပင်၊ သင်သည် ပြဿနာကို သင်ကိုယ်တိုင် မဖြေရှင်းနိုင်ပါက အသင်းတော်ခေါင်းဆောင်တစ်ဦး သို့မဟုတ် သမ္မာတရားကို နားလည်သော တစ်စုံတစ်ဦးကို ရှာဖွေကာ မေးမြန်းပြီး မိတ်သဟာယဖွဲ့နိုင်သည်။ ထိုနည်းအားဖြင့် ပြဿနာက ပြေလည်သွားမည် မဟုတ်လော။ နောက်ဆက်တွဲနေ့ရက်များတွင် သင်သည် သင်၏ တာဝန်ကို ဆက်လက်ထမ်းဆောင်သင့်သည်။ သင် အသက်ရှင်နေသရွေ့ သင် ထမ်းဆောင်သင့်သည့် တာဝန်ကို ကောင်းမွန်စွာ ဖြည့်ဆည်းသင့်သည်။ ဤသည်မှာ လူတစ်ဦး၏ ဘဝတစ်လျှောက်လုံး မည်သည့်အခါမျှ မပြောင်းလဲသင့်သော ပန်းတိုင်တစ်ခု ဖြစ်သည်။ မည်သည့်အချိန်၌မဆို သင် မည်သည့်အခက်အခဲများကို ကြုံတွေ့ရသည်ဖြစ်စေ၊ မည်သည့်အဆင်မပြေမှုများနှင့် ကျရှုံးမှုများကို ရင်ဆိုင်ရသည်ဖြစ်စေ သင်သည် ဖိနှိပ်ချုပ်ချယ်မှုကို မခံစားရသင့်ပေ။ သင်သည် အနည်းငယ်သော အခက်အခဲတစ်ခုကို ကြုံတွေ့ရသည့်အခါတိုင်း ဖိနှိပ်ချုပ်ချယ်ခြင်း စိတ်ခံစားချက်ထဲသို့ ကျရောက်ပြီး ရပ်တန့်သွားကာ သင်၏ တာဝန်ကို ထမ်းဆောင်ရန် မည်သည့် စိတ်အားထက်သန်မှုမျှ မရှိတော့ဘဲ ပြိုလဲသွားပါက ဤသည်မှာ အလွန်အသုံးမကျပြီး သတ္တိမရှိလွန်းခြင်း ဖြစ်သည် မဟုတ်လော။ မည်သည့်လူစားမျိုးက အစဉ်သဖြင့် ဖိနှိပ်ချုပ်ချယ်မှုကို ခံစားရသနည်း။ အသုံးမကျသော သူရဲဘောကြောင်သူများသည် မကြာခဏ ဖိနှိပ်ချုပ်ချယ်မှုကို ခံစားရကြသည်။ သို့သော် သင်သည် နှလုံးသားမရှိသူ၊ သို့မဟုတ် အတွေးမရှိသူ မဟုတ်ပေ။ ထို့ကြောင့် သင်သည် မည်သည့်အရာနှင့်ပတ်သက်ပြီး ဖိနှိပ်ချုပ်ချယ်မှုကို ခံစားနေရသနည်း။ လက်ရှိအချိန်ခဏတွင် သင်၏ နည်းပညာပိုင်း အရည်အချင်း၊ သို့မဟုတ် ကျွမ်းကျင်မှုသည် ပုံမှန် အသုံးချခံရမှုမရှိခြင်းသာ ဖြစ်သည်။ ပုံမှန် အသုံးချခံရခြင်းဆိုသည်မှာ မည်သည့်အရာကို ဆိုလိုသနည်း။ ဤသည်မှာ ဘုရားအိမ်တော်၏ သတ်မှတ်ထားသော စံနှုန်းများနှင့် ကိုက်ညီရန် သင့်အပေါ် ဘုရားအိမ်တော်က တောင်းဆိုသည့်အရာကို လုပ်ဆောင်ခြင်း၊ သင်ယူတတ်မြောက်ထားသော နည်းပညာပိုင်း အရည်အချင်းများကို သင်အသုံးချခြင်းကို ဆိုလိုသည်။ ဤသည်မှာ မလုံလောက်သလော။ ဤသည်မှာ ပုံမှန်အသုံးချခြင်းဟု ငါတို့ ခေါ်ဆိုသည့်အရာမဟုတ်သလော။ ဘုရားအိမ်တော်သည် သင်၏ အရည်အချင်းများအား အသုံးချခြင်းကို သင့်အား မတားမြစ်ပေ။ သင့်အနေဖြင့် ယင်းတို့ကို မဆင်မခြင် အသုံးမပြုဘဲ ရည်ရွယ်ချက်ရှိရှိဖြင့်၊ ချင့်ချိန်စွာဖြင့်၊ စံနှုန်းများ၊ စည်းမျဉ်းများဖြင့် အသုံးချစေလိုခြင်းသာဖြစ်သည်။ ဤအရာမှလွဲ၍ ဘုရားအိမ်တော်သည် သင်၏တာဝန်ထမ်းဆောင်ခြင်း မပါဝင်သော ကိစ္စများတွင်၊ သို့မဟုတ် သင်၏ တစ်ကိုယ်ရေဘဝတွင် ဝင်ရောက်စွက်ဖက်ခြင်းမရှိပေ။ သင်၏ တာဝန်ကို ထမ်းဆောင်ခြင်းနှင့် သက်ဆိုင်သော ကိစ္စများတွင်သာ ဘုရားအိမ်တော်၌ တင်းကျပ်သော စည်းကမ်းများ၊ သတ်မှတ်ထားသော စံနှုန်းများရှိသည်။ ထို့ကြောင့် သင်၏ အတတ်ပညာပိုင်း အရည်အချင်းနှင့် ကျွမ်းကျင်မှုတို့ကို ကိုင်တွယ်ခြင်းနှင့်ပတ်သက်လျှင် သင်၏ လက်နှင့် ခြေတို့ကို ချည်နှောင်ထားခြင်း မရှိပေ။ သင်၏ အတွေးများကိုလည်း မထိန်းချုပ်ပေ။ သင်၏ အတွေးများသည် လွတ်လပ်သည်။ သင်၏ လက်နှင့် ခြေသည် လွတ်လပ်သည်။ သင်၏ စိတ်နှလုံးသည်လည်း လွတ်လပ်သည်။ သင့်၌ အပျက်သဘောဆောင်သော စိတ်ခံစားချက်များဖြစ်ပေါ်သောအခါ သင်သည် နောက်ဆုတ်ရန်၊ စိတ်ဓာတ်ကျရန်၊ ငြင်းဆန်ရန်၊ အာခံရန် ရွေးချယ်ခြင်းသာဖြစ်သည်။ သို့သော် သင်သည် အမှုအရာများကို အပြုသဘောဆောင်စွာ ရင်ဆိုင်ရန်၊ ဂရုတစိုက် နားထောင်ရန်၊ ဘုရားအိမ်တော်၏ စည်းမျဉ်းများ၊ စည်းကမ်းများ၊ သတ်မှတ်ချက်များကို လိုက်နာရန် ရွေးချယ်လျှင် သင်သည် လိုက်လျှောက်ရန် လမ်းကြောင်းမရှိခြင်း၊ သို့မဟုတ် လုပ်ဆောင်ရန် အမှုအရာများမရှိခြင်း ဖြစ်မည်မဟုတ်ပေ။ သင်သည် အသုံးမကျသောသူ၊ ပျော့ညံ့သူ၊ သို့မဟုတ် လူနုံလူအတစ်ယောက်မဟုတ်ပေ။ ဘုရားသခင်က သင့်အား လွတ်လပ်သောစိတ်၊ ပုံမှန် အတွေးအခေါ်နှင့် သာမန်လူ့သဘာဝတို့ကို ပေးခဲ့သည်။ ထို့ကြောင့် သင့်တွင် ထမ်းဆောင်ရန် တာဝန်တစ်ခုရှိပြီး သင်၏ ကိုယ်ပိုင်တာဝန်ကို ထမ်းဆောင်သင့်သည်။ ထို့အပြင် သင်သည် အတတ်ပညာပိုင်း အရည်အချင်းများနှင့် ကျွမ်းကျင်မှုတို့ကို ပိုင်ဆိုင်သောကြောင့် ဘုရားအိမ်တော်တွင် သင်သည် အသုံးဝင်သောသူဖြစ်သည်။ သင်သည် အတတ်ပညာပိုင်း အရည်အချင်းများနှင့် ကျွမ်းကျင်မှုများပါဝင်သော ဘုရားအိမ်တော် အလုပ်၏ အချို့သော ကဏ္ဍများတွင် သင် အသုံးချသင့်သည့် သင်၏ ကျွမ်းကျင်မှုကို အသုံးချနိုင်လျှင် သင်၏ နေရာကို ရှာတွေ့လိမ့်မည်ဖြစ်ပြီး ဖန်ဆင်းခံတစ်ယောက်၏ တာဝန်ကို ထမ်းဆောင်လိမ့်မည်။ သင်သည် သင်၏နေရာတွင် ခိုင်မာစွာရပ်တည်ပြီး သင့်တာဝန်ကို ထမ်းဆောင်သရွေ့၊ သင်၏အလုပ်ကို ကောင်းစွာ လုပ်ဆောင်သရွေ့ သင်သည် တန်ဖိုးမဲ့သောသူမဟုတ်ဘဲ အသုံးဝင်သောသူတစ်ယောက်ဖြစ်သည်။ သင်သည် သင့်တာဝန်ကို ထမ်းဆောင်နိုင်လျှင်၊ အတွေးများရှိလျှင်၊ အရည်အချင်းရှိစွာ အလုပ်လုပ်နိုင်လျှင် မည်သည့်အခက်အခဲများကို သင်ရင်ဆိုင်ရသည်ဖြစ်စေ ဖိနှိပ်ချုပ်ချယ်မှုကို မခံစားရသင့်ပေ။ နောက်မဆုတ်သင့်သကဲ့သို့ ငြင်းဆန်ခြင်း၊ ရှောင်ခြင်းလည်း မပြုလုပ်သင့်ပေ။ ယခု ဤအချိန်အခိုက်အတန့်တွင် သင်လုပ်ဆောင်သင့်သည့်အရာမှာ သင့်ကိုယ်သင် မကယ်တင်နိုင်လောက်အောင် အပျက်သဘောဆောင်သော စိတ်ခံစားချက်များတွင် သင့်ကိုယ်သင် နှစ်မြှုပ်မနေရန် ဖြစ်သည်။ သင်သည် ဘုရားအိမ်တော်က တရားမမျှတခြင်းအကြောင်းကိုလည်းကောင်း၊ ညီအစ်ကိုမောင်နှမများက သင့်အား အထင်သေးခြင်းကိုလည်းကောင်း၊ သို့မဟုတ် ဘုရားအိမ်တော်က သင့်အား တန်ဖိုးမထားခြင်း၊ သို့မဟုတ် သင့်အား အခွင့်အရေးများ မပေးခြင်းကိုလည်းကောင်း မကျေမနပ်ဖြစ်နေသော မိန်းမတစ်ယောက်ကဲ့သို့ မညည်းညူသင့်ပေ။ အမှန်တကယ်တွင် ဘုရားအိမ်တော်က သင့်အား အခွင့်အရေးများပေးခဲ့ပြီး သင်ထမ်းဆောင်သင့်သည့်တာဝန်ကို သင့်အား အပ်နှံခဲ့ပြီးဖြစ်သည်။ သို့သော် သင်က ကောင်းစွာ မကိုင်တွယ်ခဲ့ပေ။ သင်၏ ကိုယ်ပိုင်ရွေးချယ်မှုနှင့် လိုအပ်ချက်များကိုသာ စွဲကိုင်ထားသည်။ သင်သည် ဘုရားနှုတ်ကပတ်တော်ကို ဂရုတစိုက် နားမထောင်ပေ၊ သို့မဟုတ် သင့်အလုပ်နှင့်ပတ်သက်ပြီး ဘုရားအိမ်တော်က သင့်အားပြောသည့် စည်းမျဉ်းများကို အရေးမစိုက်ပေ။ သင်သည် ထင်ရာစိုင်းလွန်းသည်။ ထို့ကြောင့် သင်သည် ဖိနှိပ်ချုပ်ချယ်ခံရသည့် အပျက်သဘောဆောင်သော စိတ်ခံစားချက်ထဲတွင် ပိတ်မိနေလျှင် ယင်းသည် မည်သူ့၏တာဝန်မျှမဟုတ်ပေ။ သင်သည် ဤနေရာတွင် သည်းမခံနိုင်ခြင်း ဖြစ်ဖို့ မဆိုထားနှင့်။ ဘုရားအိမ်တော်က သင့်အား စိတ်ပျက်စေခြင်းပင် မဟုတ်ပေ။ ဤသည်မှာ သင့်တာဝန်အား ထမ်းဆောင်ရာတွင် သင်၏ အရည်အချင်းများကို အပြည့်အဝ အသုံးမချသောကြောင့်ဖြစ်သည်။ သင်သည် သင်၏ နည်းပညာဆိုင်ရာ ပညာရပ်နှင့် ကျွမ်းကျင်မှုကို မှန်ကန်စွာ ကိုင်တွယ်ခြင်း၊ သို့မဟုတ် အသုံးချခြင်းမရှိပေ။ သင်သည် ဤအမှုကိစ္စကို ဆင်ခြင်တုံတရားရှိစွာဖြင့် မချဉ်းကပ်ဘဲ စိတ်လိုက်မာန်ပါ အပျက်သဘောဆောင်သော စိတ်ခံစားချက်များဖြင့် ဆန့်ကျင်သည်။ ဤသည်မှာ သင်၏ အမှားဖြစ်သည်။ သင်သည် သင်၏ အပျက်သဘောဆောင်သော စိတ်ခံစားချက်များကို လက်လွှတ်ပြီး ဤဖိနှိပ်ချုပ်ချယ်ခံရသည့် အခြေအနေမှ ထွက်လာလျှင် သင်လုပ်ဆောင်နိုင်သည့် အလုပ်များစွာရှိပြီး သင်လုပ်ဆောင်ဖို့ လိုသည့် အလုပ်များစွာရှိသည်ကို သဘောပေါက်လိမ့်မည်။ ဤအပျက်သဘောဆောင်သော စိတ်ခံစားချက်များထဲမှ ထွက်လာပြီး သင်၏ တာဝန်ကို အပြုသဘောဆောင်သော သဘောထားဖြင့် ရင်ဆိုင်နိုင်လျှင် ရှေ့တွင်ရှိသော လမ်းသည် တောက်ပပြီး မှောင်မဲခြင်းမရှိသည်ကို သင်မြင်လိမ့်မည်။ မည်သူကမျှ သင်၏ မြင်ကွင်းကို ပိတ်မထားပေ။ မည်သူကမျှ သင်၏ ခြေလှမ်းများကိုလည်း မတားဆီးပေ။ သင်က ရှေ့ဆက်ရန် ဆန္ဒမရှိခြင်းသာ ဖြစ်သည်။ သင်၏ နှစ်သက်မှု၊ လိုအင်ဆန္ဒ၊ တစ်ကိုယ်ရေအစီအစဉ်များသည် သင်၏ ခြေလှမ်းများကို နှောင့်နှေးစေသည်။ ဤအရာများကို ဘေးသို့ ဖယ်လော့။ လက်လွှတ်လော့။ ဘုရားအိမ်တော်တွင်ရှိသော အလုပ်ပတ်ဝန်းကျင်၊ ညီအစ်ကိုမောင်နှမများက သင့်အားပေးသည့် ကူညီပံ့ပိုးမှု၊ သင့်တာဝန်ကို ထမ်းဆောင်ခြင်းနှင့် ဘုရားအိမ်တော်၌ အလုပ်လုပ်ခြင်းနည်းလမ်းတို့နှင့် အသားကျစေရန် သင်ယူလော့။ တဖြည်းဖြည်းချင်းဖြင့် သင်၏ နှစ်သက်မှုများ၊ လိုအင်ဆန္ဒများ၊ လက်တွေ့မကျသော၊ စိတ်ကူးယဉ်သော အယူအဆများကို လက်လွှတ်လော့။ တဖြည်းဖြည်းချင်းဖြင့် သင်သည် ဤဖိနှိပ်ချုပ်ချယ်ခံရသည့် အပျက်သဘောဆောင်သော စိတ်ခံစားချက်များထဲမှ အလိုအလျောက် ထွက်လာလိမ့်မည်။ သင်နားလည်ရမည့် နောက်ထပ်တစ်ခုမှာ သင်၏ အတတ်ပညာပိုင်းအရည်အချင်းနှင့် ကျွမ်းကျင်မှုက မည်မျှ အဆင့်မြင့်ပါစေ ယင်းတို့သည် သင်၏ ဘဝကို ကိုယ်စားမပြုဆိုသည့်အရာဖြစ်သည်။ ယင်းတို့သည် ဘဝတွင် သင်၏ ရင့်ကျက်မှု၊ သို့မဟုတ် ကယ်တင်ခြင်းအား သင်ရရှိပြီးသည်ဆိုသည်ကို ကိုယ်စားမပြုပေ။ သင်သည် သင်၏ အတတ်ပညာပိုင်း အရည်အချင်းများနှင့် ကျွမ်းကျင်မှုကို အသုံးပြုလျက် သမ္မာတရား စည်းမျဉ်းများနှင့်အညီ သာမန်ဖြစ်သော၊ နာခံသောပုံစံဖြင့် ဘုရားအိမ်တော်၌ သင့်တာဝန်ကို ထမ်းဆောင်လျှင် သင်သည် ဤနေရာတွင် အဆင်ပြေလျက်ရှိပြီး အမှန်ပင် ဘုရားအိမ်တော်သားတစ်ယောက်ဖြစ်သည်။ သို့ရာတွင် သင်သည် တာဝန်ထမ်းဆောင်သည့်သူအဖြစ် အစဉ် ပုံဖမ်းသည်။ သင်၏တာဝန်ထမ်းဆောင်ရသည့် အခွင့်အရေးကို အခွင့်ကောင်းယူသည်။ ဘုရားအိမ်တော်မှ ပေးသည့် အခွင့်အရေးများကို အခွင့်ကောင်းယူသည်။ သင်၏ ကိုယ်ပိုင်ကျွမ်းကျင်မှုကို အပြည့်အဝ အသုံးချရန် သင်၏ နှစ်သက်မှု၊ ရည်မှန်းချက်နှင့် ဆန္ဒများကို ကိုင်စွဲထားကာ သင်၏ ကိုယ်ပိုင်အသက်မွေးအလုပ်နှင့် တစ်ကိုယ်ရေ ကြိုးပမ်းအားထုတ်မှုများ နောက်လိုက်ရန် ဤအရာကို အသုံးပြုသည်။ ရလဒ်အနေဖြင့် သင်သည် လမ်းဆုံးသို့ရောက်ရှိပြီး ဖိနှိပ်ချုပ်ချယ်မှုကို ခံစားရသည်။ ဤဖိနှိပ်ချုပ်ချယ်မှုကို မည်သူက ဖြစ်စေသနည်း။ သင့်ဘာသာ ဖြစ်စေခြင်းဖြစ်သည်။ သင်သည် ဘုရားအိမ်တော်၌ သင့်တာဝန်ကို ထမ်းဆောင်စဉ်တွင် တစ်ကိုယ်ရေ ကြိုးပမ်းအားထုတ်မှုများနောက်သို့ ဆက်၍ လိုက်လျှင် ဤနေရာ၌ အလုပ်ဖြစ်မည်မဟုတ်ပေ။ သင်သည် နေရာမှား၍ ရောက်လာသောကြောင့် ဖြစ်သည်။ အစမှ အဆုံးအထိ ဘုရားအိမ်တော်၌ ဆွေးနွေးသောအရာမှာ သမ္မာတရားဖြစ်သည်။ ဘုရားသခင်၏ သတ်မှတ်ချက်များနှင့် သူ၏ နှုတ်ကပတ်တော်ဖြစ်သည်။ ဤအရာများမှ လွဲ၍ အခြားပြောစရာမရှိပေ။ ထို့ကြောင့် လူတို့၏ အလုပ်၊ သို့မဟုတ် အသက်မွေးပညာရပ်၏ မည်သည်ကဏ္ဍတွင်မဆို၊ သို့မဟုတ် မည်သည့် အထူးအလုပ်အစီအစဉ်များတွင်မဆို ဘုရားအိမ်တော်က လူတို့အပေါ် ချမှတ်သော သတ်မှတ်ချက်များက မည်သို့ရှိသည်ဖြစ်စေ ထိုသတ်မှတ်ချက်များသည် သီးသန့်ပုဂ္ဂိုလ်တစ်ဦးတစ်ယောက်ကို ရည်ရွယ်ခြင်း မရှိသကဲ့သို့ တစ်စုံတစ်ယောက်ကို ဖိနှိပ်ရန်၊ သို့မဟုတ် တစ်စုံတစ်ယောက်၏ စိတ်ထက်သန်မှု၊ သို့မဟုတ် မာနကို ကွယ်ပျောက်စေရန်လည်း မရည်ရွယ်ပေ။ ယင်းတို့သည် ဘုရားသခင်၏ အမှုတော်အတွက်သာဖြစ်သည်။ ဘုရားသခင်အား သက်သေခံရန်၊ သူ၏ နှုတ်ကပတ်တော်ကို ဖြန့်ဝေရန်၊ လူများကို သူ၏ရှေ့မှောက်သို့ ပို၍ ခေါ်ဆောင်ရန်ဖြစ်သည်။ ဤနေရာတွင်ရှိသော သင်တို့တစ်ဦးချင်းစီတိုင်းအတွက် သမ္မာတရားအား လိုက်စားခြင်း လမ်းကြောင်းပေါ်သို့ အမြန်ဆုံး စတင်လျှောက်လှမ်းရန်၊ သမ္မာတရား၏ စစ်မှန်မှုအတွင်းသို့ ဝင်ရောက်ရန်အတွက်လည်း ရည်ရွယ်သည်မှာ ပြောစရာမလိုပေ။ သင်တို့ နားလည်သလော။ ယနေ့ပြောသော ဥပမာများသည် အချို့သောပုဂ္ဂိုလ်များအပေါ် သက်ရောက်မှုရှိလျှင် စိတ်ဓာတ်မကျနှင့်။ သင်သည် ငါပြောသည့်အရာကို သဘောတူလျှင် လက်ခံလော့။ သင်က သဘောမတူဘဲ ဖိနှိပ်ချုပ်ချယ်မှုကို ခံစားရဆဲဖြစ်လျှင် သင်၏ ဖိနှိပ်ချုပ်ချယ်ခံရမှုကို ဆက်လက်ခံစားလော့။ ဤသို့သောလူတို့သည် ဖိနှိပ်ချုပ်ချယ်မှုကို မည်သည့်အတိုင်းအတာအထိ ခံစားနိုင်သည်ကို ကြည့်ကြစို့။ သမ္မာတရားကို မလိုက်စားဘဲ၊ သို့မဟုတ် မပြောင်းလဲဘဲ ဤသို့သော အပျက်သဘောဆောင်သည့် စိတ်ခံစားချက်များကို သယ်ဆောင်လျက်ဖြင့် ဘုရားအိမ်တော်၌ မည်မျှ တောင့်ခံနိုင်သည်ဆိုသည်ကို ကြည့်ကြစို့။

ဤအပျက်သဘောဆောင်သော စိတ်ခံစားချက်တွင် နေထိုင်သူတို့သည် ဖိနှိပ်ချုပ်ချယ်ခံရခြင်းကို လက်မလွှတ်လျှင် အခြားသော ဆိုးကျိုးတစ်ခုကို ရင်ဆိုင်ရသည်။ ၎င်းတို့သည် အခွင့်အရေးတစ်ခု ပေါ်ပေါက်လာသည်နှင့် တစ်ပြိုင်နက် ထခုန်ပြီး အလုပ်လုပ်ကြသည်။ မိမိကိုယ်ကို ဦးဆောင်ပြီး ဘုရားအိမ်တော်၏ သတ်မှတ်ချက်များ၊ စည်းမျဉ်းစည်းကမ်းများအားလုံးကို လျစ်လျူရှုသည်။ မဆင်မခြင် ပြုမူလုပ်ဆောင်ပြီး ၎င်းတို့၏ ကိုယ်ပိုင်ဆန္ဒများကို အပြည့်အဝ အလိုလိုက်သည်။ ၎င်းတို့က စတင်လုပ်ဆောင်သည်နှင့် အကျိုးဆက်များက မတွေးဝံ့စရာ ဖြစ်သည်။ အနည်းဆုံးအနေဖြင့် ၎င်းတို့သည် ဘုရားအိမ်တော်အပေါ် ဘဏ္ဍာရေး ဆုံးရှုံးမှုများ ဖြစ်စေနိုင်သည်၊ သို့မဟုတ် အများဆုံးအနေဖြင့် အသင်းတော်၏ အလုပ်ကို အနှောင့်အယှက်ပေးနိုင်သည်။ ထိုခေါင်းဆောင်များ၊ ကြီးကြပ်ရေးမှူးများသည် ပြဿနာများကို ဖြေရှင်းရန်အတွက် ၎င်းတို့၏ တာဝန်ကို ခေါင်းရှောင်ပြီး ပျက်ကွက်လျှင် ဘုရားအိမ်တော်၏ ဧဝံဂေလိ ဖြန့်ဝေခြင်းအမှုကိုလည်း ထိခိုက်မည်။ ဤသည်မှာ ဘုရားကို အာခံခြင်း ပါဝင်သည်။ ဤလူများ၌ ဤသို့သော ဖြစ်ရပ်များ၊ အကျိုးဆက်များ ဖြစ်ပေါ်လျှင် ၎င်းတို့၏ အဆုံးသတ်က ရောက်ရှိလာမည်ဖြစ်သည်။ ၎င်းတို့၏ အနာဂတ်ကို ကြိုမြင်ခြင်းထက် ဖိနှိပ်ချုပ်ချယ်ခံရမှုကို စောစီးစွာ လက်လွှတ်ပြီး နည်းပညာပိုင်း အရည်အချင်းနှင့် ကျွမ်းကျင်မှုအပေါ် အထင်ကြီးလွန်းခြင်း၊ အလေးထားခြင်းတို့နှင့်ပတ်သက်ပြီး အဆက်မပြတ် ကိုင်စွဲထားသော သဘောထားများ၊ ထင်မြင်ချက်များကို ပြောင်းလဲလျှင် ၎င်းတို့အတွက် ပို၍ကောင်းသည်။ ၎င်းတို့၏ အမြင်များကို ပြောင်းပြန်လှန်ပြီး ယင်းတို့ကို စွဲလမ်းခြင်းမရှိဖို့ ၎င်းတို့အတွက် အရေးကြီးသည်။ ယင်းတို့အား စွဲလမ်းခြင်းမရှိရသည့် အကြောင်းရင်းမှာ ယင်းတို့သည် ဘုရားအိမ်တော်တွင် အခြေခံအားဖြင့် အရေးမပါသောကြောင့်မဟုတ်၊ သို့မဟုတ် ဤအရာများအပေါ် ငါ၏ အကဲဖြတ်မှု၊ သို့မဟုတ် အပျက်သဘောဆောင်သော ထင်မြင်ချက်ကြောင့်မဟုတ်ပေ။ နည်းပညာပိုင်း အရည်အချင်းနှင့် ကျွမ်းကျင်မှုတို့သည် အခြေခံအားဖြင့် အသုံးချခံပစ္စည်းတစ်မျိုး ဖြစ်သောကြောင့် ဖြစ်သည်။ ယင်းတို့သည် သမ္မာတရား၊ သို့မဟုတ် အသက်ကို ကိုယ်စားမပြုပေ။ ကောင်းကင်နှင့် မြေကြီးမရှိတော့သောအခါ နည်းပညာပိုင်း အရည်အချင်းနှင့် ကျွမ်းကျင်မှုတိုင်းသည်လည်း ပျက်စီးလိမ့်မည်။ လူသားများက ရယူသည့် အပြုသဘောဆောင်သောအရာများနှင့် သမ္မာတရားများကမူ မပျက်စီးရုံသာမကဘဲ မည်သည့်အခါမျှ ပျောက်ပျက်မည်မဟုတ်ပေ။ သင်ပိုင်ဆိုင်သည့် နည်းပညာ အရည်အချင်း၊ သို့မဟုတ် အထူးကျွမ်းကျင်မှုတို့သည် မည်မျှများပြားပါစေ၊ ကြီးမားပါစေ၊ သို့မဟုတ် အစားထိုး၍ မရနိုင်ပါစေ ယင်းတို့သည် လူ့သဘာဝ၊ သို့မဟုတ် ကမ္ဘာလောကကို မပြောင်းလဲနိုင်သကဲ့သို့ လူတို့တွင်ရှိသော သေးငယ်သော အတွေး၊ သို့မဟုတ် အမြင်တစ်ခုကိုပင် မပြောင်းလဲနိုင်ပေ။ ဤအရာတို့သည် သေးငယ်သော အတွေး၊ သို့မဟုတ် အမြင်တစ်ခုကိုပင် မပြောင်းလဲနိုင်ပေ။ လူသားများ၏ ဖောက်ပြန်ပျက်စီးသော စိတ်သဘောထားဆိုလျှင် ဆိုဖွယ်ရာမရှိပေ။ ယင်းကို ပို၍ပင် မပြောင်းလဲနိုင်ပေ။ ယင်းတို့သည် လူ့သဘာဝကို မပြောင်းလဲနိုင်သကဲ့သို့ ကမ္ဘာလောကကိုလည်း မပြောင်းလဲနိုင်ပေ။ လူသားမျိုးနွယ်၏ လက်ရှိအချိန်၊ လာမည့်နေ့ရက်များ၊ သို့မဟုတ် လူသားမျိုးနွယ်၏ အနာဂတ်ကို အဆုံးအဖြတ်မပေးနိုင်ပေ။ လူသားမျိုးနွယ်၏ ကံကြမ္မာကို အသေအချာပင် အဆုံးအဖြတ်မပေးနိုင်ပေ။ ဤသည်မှာ အမှန်တရားသာဖြစ်သည်။ ငါပြောသည်ကို သင်မယုံလျှင် စောင့်၍သာ ကြည့်လော့။ ငါ၏ စကားများကို မယုံလျှင် အသိပညာ၊ နည်းပညာ အရည်အချင်းနှင့် ကျွမ်းကျင်မှုတို့ကဲ့သို့သော အရာများကို ဆက်လက်၍ မြတ်နိုးလော့။ သင်သည် ယင်းတို့ကို အဆုံးထိ မြတ်နိုးသောအခါ မည်သူက နှောင့်နှေးမည်ဖြစ်ပြီး ယင်းတို့ထံမှ မည်သည့်အရာကို ရရှိမည်ကို ကြည့်လော့။ လူအချို့သည် ကွန်ပြူတာနည်းပညာတွင် အလွန်ပင် ကျွမ်းကျင်ပြီး ကောင်းစွာ တတ်သိနားလည်ကာ ဤနယ်ပယ်တွင် သာမန်လူတို့ကို ကျော်လွန်ပြီး ထူးချွန်သည်။ ၎င်းတို့သည် အကြီးတန်း နည်းပညာရှင်များဖြစ်ပြီး ၎င်းတို့သွားသမျှနေရာတိုင်းတွင် သာလွန်မှုရှိသည့် ဟန်ကို ပြုမူပြီး “ငါသည် ကွန်ပြူတာတွင် အလွန်ကျွမ်းကျင်မှုရှိသည်၊ ငါသည် ကွန်ပြူတာ အင်ဂျင်နီယာတစ်ယောက်ဖြစ်သည်” ဟု ထုတ်ဖော်ပြောကြသည်။ သင်သည် ဤသို့ ဆက်လက်၍ ပြုမူလုပ်ဆောင်လျှင် သင်သည် မည်သည့်အတိုင်းအတာအထိ အမှန်တကယ် ရောက်ရှိပြီး မည်သည့်နေရာ၌ အဆုံးသတ်မည်ကို ကြည့်ကြစို့။ သင်သည် ဤရာထူးကို စွန့်ပစ်ပြီး သင့်ကိုယ်သင် ပြန်လည်ပြုပြင်သတ်မှတ်သင့်သည်။ သင်သည် သာမန်လူတစ်ယောက်ဖြစ်သည်။ နည်းပညာ အရည်အချင်းနှင့် ကျွမ်းကျင်မှုသည် လူသားများထံမှလာသည်ကို နားလည်လော့။ ယင်းတို့သည် လူတို့၏ စိတ်ပိုင်းဆိုင်ရာ စွမ်းဆောင်နိုင်စွမ်းနှင့် အတွေးတို့ဖြင့် ကန့်သတ်ထားသည်။ အများဆုံးအနေဖြင့် လူတို့၏ ဦးနှောက်တွင် နူရွန်များကို ပြည့်လျှံစေပြီး လူတို့၏ စိတ်တွင် ခတ်နှိပ်ရာများ၊ လမ်းကြောင်းများကို ကျန်ရစ်စေသည်။ သို့ရာတွင် ယင်းတို့သည် လူတစ်ယောက်၏ အသက်စိတ်သဘောထားအပေါ်၊ သို့မဟုတ် သူ၏ အနာဂတ်လမ်းကြောင်းအပေါ် အပြုသဘောဆောင်သော သက်ရောက်မှုမရှိပေ။ လက်တွေ့အကျိုးအမြတ်ကို မပေးပေ။ သင်သည် သင်ရယူထားသော နည်းပညာ အရည်အချင်း၊ သို့မဟုတ် ကျွမ်းကျင်မှုတို့ကို ဆက်လက်၍ ဖက်တွယ်ထားလျှင်လည်းကောင်း၊ ယင်းတို့ကို လက်လွှတ်လိုစိတ်မရှိဘဲ ယင်းတို့သည် တန်ဖိုးရှိပြီး မြတ်နိုးဖွယ်ဖြစ်သည်ဟု အစဉ် ထင်မြင်လျှင်လည်းကောင်း၊ ယင်းတို့ကို ပိုင်ဆိုင်ခြင်းအားဖြင့် သင်သည် သာလွန်သည်၊ လူအများထက် သာသည်၊ ဂုဏ်သိက္ခာနှင့် ထိုက်တန်သည်ဟု ယုံကြည်လျှင်လည်းကောင်း သင်သည် မိုက်မဲသည်ဟု ငါဆိုသည်။ ထိုအရာများသည် လုံးဝ တန်ဖိုးမရှိပေ။ သင်သည် ထိုအရာများကို လက်လွှတ်ရန်၊ နည်းပညာရှင်၊ သို့မဟုတ် ပညာရှင်ဟူသော ရာထူးမှ ဖယ်ရှားရန်၊ နည်းပညာ၊ အတတ်ပညာပိုင်းဆိုင်ရာ နယ်ပယ်မှ အပြင်သို့ ထွက်ရန်၊ အရာရာကို ပြောဆိုလုပ်ဆောင်တတ်ဖို့ သင်ယူရန်၊ လူတိုင်း၊ အရာရာတိုင်းအား တည်ကြည်ခိုင်မာစွာ ဆက်ဆံရန် ကြိုးစားနိုင်ဖို့ ငါမျှော်လင့်သည်။ စိတ်ကူးယဉ်ဆန်သော အယူအဆများ၌ မပျော်မွေ့နှင့်၊ သို့မဟုတ် လေထဲတွင် တိုက်အိမ်မဆောက်နှင့်။ ထိုအစား သင်သည် အသိတရားရှိရှိ လက်တွေ့ကျသော စိတ်သဘောထားရှိသင့်သည်။ အမှုအရာများကို လက်တွေ့ကျသည့် ပုံစံဖြင့် လုပ်ဆောင်သင့်သည်။ လက်တွေ့ကျသည့် ကျင့်ကြံနေထိုင်မှုကို ထိန်းသိမ်းသင့်သည်။ ရိုးသားစွာ၊ စစ်မှန်စွာ၊ လက်တွေ့ကျစွာ စကားပြောတတ်ဖို့ သင်ယူသင့်ပြီး လူများ၊ အမှုအရာများအပေါ် မှန်ကန်သော အတွေးအမြင်များ၊ ရှုထောင့်များ၊ ရပ်တည်ချက်များကို ထားရှိသင့်သည်။ ဤသည်မှာ အဓိကကျသည်။ ဤသည်မှာ သင်သည် သင်၏ စိတ်နှလုံးတွင် နှစ်များစွာ ကိုင်စွဲခဲ့သော၊ သင်၏ စိတ်နှလုံးနှင့် အတွေးတို့တွင် နေရာယူထားသော နည်းပညာအရည်အချင်းနှင့် ကျွမ်းကျင်မှုကို လက်လွှတ်ပြီး ဖယ်ရှားသည်ဟုလည်းကောင်း၊ သင် မည်သို့ ကျင့်ကြံနေထိုင်ရမည်၊ မည်သို့ ပြောဆိုရမည်၊ လူများ၊ အမှုအရာများကို မည်သို့ ရှုမြင်ရမည်၊ ဘုရားသခင်၏ နှုတ်ကပတ်တော်များ၊ သတ်မှတ်ချက်များနှင့်အညီ သင့်တာဝန်ကို မည်သို့ ထမ်းဆောင်ရမည်ဆိုသကဲ့သို့သော အခြေခံကျသောအရာများကို သင်ယူနိုင်သည်ဟုလည်းကောင်း ဆိုလိုသည်။ ဤသည်မှာ လူတို့လျှောက်သည့်လမ်းကြောင်း၊ လူတို့၏ ဖြစ်တည်မှု၊ အနာဂတ်တို့နှင့် အားလုံးသက်ဆိုင်သည်။ လူတို့လျှောက်သည့်လမ်းကြောင်းများနှင့် လူတို့၏ အနာဂတ်နှင့် သက်ဆိုင်သော ဤအရာများသည် သင်၏ ကံကြမ္မာကို ပြောင်းလဲနိုင်သည်။ သင်၏ ကံကြမ္မာကို အဆုံးအဖြတ်ပေးနိုင်သည်။ သင့်ကို ကယ်တင်နိုင်သည်။ အခြားတစ်ဖက်တွင် နည်းပညာ အရည်အချင်းနှင့် ကျွမ်းကျင်မှုတို့သည် သင်၏ ကံကြမ္မာ၊ သို့မဟုတ် သင့်အနာဂတ်ကို ပြောင်းလဲမပေးနိုင်ပေ။ မည်သည့်အရာကိုမျှ အဆုံးအဖြတ်မပေးနိုင်ပေ။ သင်သည် လူ့အဖွဲ့အစည်းတွင် အလုပ်တစ်ခုလုပ်ရန် ဤအရည်အချင်းနှင့် ကျွမ်းကျင်မှုများကို အသုံးပြုလျှင် သင် ပိုက်ဆံရှာခြင်း၊ သို့မဟုတ် သင့်ဘဝကို အတိုင်းအတာတစ်ခုအထိ တိုးတက်ခြင်းကိုသာ ကူညီပေးနိုင်သည်။ သို့သော် ငါ သင့်အား ပြောမည်။ ဘုရားအိမ်တော်သို့ သင်လာသောအခါ ယင်းတို့သည် မည်သည့်အရာကိုမျှ အဆုံးအဖြတ်မပေးပေ။ ထိုအစား ယင်းတို့သည် သင့်တာဝန်အား ထမ်းဆောင်ခြင်း၌ အတားအဆီးဖြစ်လာနိုင်ပြီး သင့်အား ပုံမှန်၊ သာမန်လူတစ်ယောက်မဖြစ်ရန် တားဆီးလိမ့်မည်။ ထို့ကြောင့် မည်သို့ဖြစ်စေ သင်သည် ရှေးဦးစွာ ယင်းတို့နှင့်ပတ်သက်ပြီး မှန်ကန်သော နားလည်မှုနှင့် အမြင်ရှုထောင့်ရှိရမည်။ သင့်ကိုယ်သင် အထူးပါရမီရှိသူဟု မထင်မြင်နှင့်၊ သို့မဟုတ် ဘုရားအိမ်တော်တွင် သင်သည် သာမန်ထက် ထူးခြားသည်၊ သူတစ်ပါးတို့ထက် သာသည်၊ သို့မဟုတ် သူတစ်ပါးတို့ထက် ပို၍ထူးသည်ဟု မယုံကြည်နှင့်။ သင်သည် လုံးဝ မထူးခြားပေ။ အနည်းဆုံးအနေဖြင့် ငါ၏ အမြင်တွင် ထူးခြားမှုမရှိပေ။ အခြားလူများ၌ မရှိသည့် အချို့သော အထူးအရည်အချင်းများ၊ သို့မဟုတ် အသိပညာနှင့် ကျွမ်းကျင်မှုများကို ပိုင်ဆိုင်ခြင်းကလွဲပြီး သင်သည် အခြားမည်သူမဆိုနှင့် ကွာခြားခြင်းမရှိပေ။ သင်၏ စကားများ၊ လုပ်ရပ်များ၊ ပြုမူဆောင်ရွက်မှုများ၊ သင်၏ အတွေးအမြင်များတို့သည် စာတန်၏ အဆိပ်များဖြင့် ပြည့်နေသည်။ လွဲချော်နေသော၊ အပျက်သဘောဆောင်သော အတွေးအမြင်များဖြင့် ပြည့်နေသည်။ သင်ပြောင်းလဲဖို့ လိုအပ်သည့်အရာများစွာရှိသည်။ သင် ပြုပြင်ဖို့ လိုအပ်သောအရာများစွာရှိသည်။ သင်သည် မိမိဘာသာ အားရကျေနပ်သော၊ ကိုယ့်ကိုယ်ကိုယ် ရောင့်ရဲသော၊ မိမိကိုယ်ကို အထင်ကြီးသော အခြေအနေ၌ ပိတ်မိနေဆဲဖြစ်လျှင် သင်သည် အလွန်မိုက်မဲပြီး သင့်ကိုယ်သင် လိုသည်ထက်ပို၍ အထင်ကြီးသည်။ သင်၏ အတတ်ပညာပိုင်း အရည်အချင်းနှင့် ကျွမ်းကျင်မှုကြောင့် သင်သည် ဘုရားအိမ်တော်အပေါ် ကူညီပံ့ပိုးပေးခြင်းအချို့ကို တစ်ခါက လုပ်ဆောင်ခဲ့လျှင်ပင် ဤအရာများကို ဆက်လက်၍ မြတ်နိုးရန် သင့်အတွက် မထိုက်တန်ပေ။ မည်သည့် အတတ်ပညာပိုင်း အရည်အချင်း၊ သို့မဟုတ် ကျွမ်းကျင်မှုမဆိုသည် သင်၏ တစ်ဘဝလုံးအား မြုပ်နှံရန်၊ ယင်းတို့အား မြတ်နိုးဖို့၊ ထိန်းသိမ်းဖို့၊ ကာကွယ်ဖို့၊ ကိုင်စွဲဖို့အတွက် သင်၏အနာဂတ်နှင့် အလွန်ကောင်းသော ခရီးပန်းတိုင်ကိုပင် ထိခိုက်ရန်၊ ယင်းတို့အတွက် အသက်ရှင်ပြီး သေသည်အထိပင် လုပ်ဆောင်ရန် မထိုက်တန်ပေ။ မည်သည့်ကဏ္ဍတွင်မဆို ယင်းတို့၏ ဖြစ်တည်မှုက သင်၏ အတွေးများ၊ စိတ်ခံစားချက်များအား ထိခိုက်ခွင့်ကိုလည်း သင်မပေးသင့်သည်မှာ မှန်ပေ၏။ ယင်းတို့ကြောင့်၊ ယင်းတို့ကို ဆုံးရှုံးသောကြောင့်၊ သို့မဟုတ် ယင်းတို့ကို မည်သူကမျှ အသိအမှတ်မပြုသောကြောင့် ဖိနှိပ်ချုပ်ချယ်မှုအား ခံစားရခြင်းသည် ပို၍ပင် မဖြစ်သင့်ပေ။ ဤသည်မှာ မိုက်မဲပြီး ဆင်ခြင်တုံတရားမရှိသော ချဉ်းကပ်မှုဖြစ်လိမ့်မည်။ ရှင်းရှင်းပြောရလျှင် ယင်းတို့သည် အဝတ်အစားများကဲ့သို့ ဖြစ်သည်။ အချိန်မရွေး စွန့်ပစ်နိုင်သည်၊ သို့မဟုတ် ကောက်ယူ၍ ဝတ်ဆင်နိုင်သည်။ ယင်းတို့နှင့်ပတ်သက်ပြီး ထူးခြားမှု လုံးဝမရှိပေ။ ယင်းတို့ကို လိုအပ်သောအခါ သင် ဝတ်ဆင်သည်။ မလိုအပ်သည့်အခါတိုင်းတွင် ချွတ်ပြီး စွန့်ပစ်နိုင်သည်။ ယင်းတို့နှင့်ပတ်သက်ပြီး စိတ်ဝင်စားမှုမရှိသင့်ပေ။ ဤသည်မှာ မည်သည့် အသိပညာ၊ အရည်အချင်း၊ သို့မဟုတ် ကျွမ်းကျင်မှုမဆိုတွင် သင်ထားရှိသင့်သည့် သဘောထားနှင့် အမြင်ဖြစ်သည်။ ယင်းတို့ကို သင်၏ ကိုယ်ပိုင်အသက်ကဲ့သို့ မြတ်နိုးခြင်း၊ မှတ်ယူခြင်း၊ ယင်းတို့ကြောင့် ဝမ်းမြောက်ခြင်း၊ ပျော်ရွှင်ခြင်းကို တွေ့ရှိခြင်း၊ သို့မဟုတ် ယင်းတို့အတွက် အသက်ရှင်ခြင်း၊ သေခြင်းတို့ မဖြစ်သင့်ပေ။ ဤမျှ မလိုအပ်ပေ။ သင်သည် ယင်းတို့ကို ဆင်ခြင်တုံတရားရှိရှိဖြင့် ချဉ်းကပ်သင့်သည်။ သင်သည် ယင်းတို့ကြောင့် ဖိနှိပ်ချုပ်ချယ်ခံရသည့် အပျက်သဘောဆောင်သော စိတ်ခံစားချက်များတွင် ပိတ်မိပြီး သင်၏ တာဝန်ထမ်းဆောင်ခြင်းနှင့် သမ္မာတရားအား လိုက်စားခြင်းဖြစ်သော သင်၏ ဘဝ၌ အရေးကြီးဆုံးသော ကိစ္စကို ထိခိုက်လျှင် ဤသည်မှာ ပို၍ပင် လက်မခံနိုင်ဖွယ်ဖြစ်သည်ဆိုသည်မှာ ပြောစရာမလိုပေ။ ယင်းတို့သည် သင်အချိန်မရွေး အသုံးပြုနိုင်သော၊ သို့မဟုတ် စွန့်ပစ်နိုင်သော အသုံးချခံပစ္စည်းမျှသာ ဖြစ်သောကြောင့် သင့်၌ တွယ်တာမှု၊ သို့မဟုတ် ခံစားချက်တစ်ခုခုမဖြစ်ပေါ်သင့်ပေ။ ထို့ကြောင့် သင်ရယူခဲ့သော အတတ်ပညာပိုင်း အရည်အချင်း၊ သို့မဟုတ် ကျွမ်းကျင်မှုကို ဘုရားအိမ်တော်က မည်သို့ဆက်ဆံသည်ဖြစ်စေ၊ ဘုရားအိမ်တော်က ယင်းတို့ကို လက်ခံသည်ဖြစ်စေ၊ သင့်အား ယင်းတို့ကို စွန့်ပစ်ခိုင်းသည်ဖြစ်စေ၊ သို့မဟုတ် ယင်းတို့ကို ရှုတ်ချပြီး ဝေဖန်ခြင်းပင် ပြုလုပ်သည်ဖြစ်စေ သင့်၌ သင်၏ ကိုယ်ပိုင်အယူအဆတစ်ခုခု မရှိသင့်ပေ။ သင်သည် ဘုရားသခင်ထံမှ အမှုကိစ္စကို ခံယူသင့်သည်။ မှန်ကန်သော ရပ်တည်ချက်နှင့် အမြင်ရှုထောင့်တို့ဖြင့် ဆင်ခြင်တုံတရားရှိစွာဖြင့် ရင်ဆိုင်ပြီး ဆက်ဆံသင့်သည်။ ဘုရားအိမ်တော်က သင်၏ အရည်အချင်းများကို အသုံးပြုသော်လည်း သင်၏ ဤအရည်အချင်းများသည် တစ်နည်းနည်းဖြင့် ချို့တဲ့နေလျှင် သင်သည် ယင်းတို့ကို လေ့လာပြီး တိုးတက်အောင် လုပ်ဆောင်နိုင်သည်။ ဘုရားအိမ်တော်က ယင်းတို့ကို အသုံးမချလျှင် သင်သည် တွန့်ဆုတ်ခြင်းမရှိဘဲ၊ အရေးစိုက်ခြင်း လုံးဝမရှိဘဲ၊ အခက်အခဲ လုံးဝ မရှိဘဲ ယင်းတို့ကို လက်လွှတ်သင့်သည်။ ဤမျှ ရိုးရှင်းသည်။ ဘုရားအိမ်တော်က သင်၏ အတတ်ပညာပိုင်း အရည်အချင်းနှင့် ကျွမ်းကျင်မှုကို အသုံးမပြုသည့်အချက်က သင့်အား ပုဂ္ဂိုလ်ရေးအရ ဦးတည်ခြင်း မဟုတ်သကဲ့သို့ သင့်တာဝန်အား ထမ်းဆောင်ခွင့်ကို ပိတ်ပင်ခြင်းလည်း မဟုတ်ပေ။ သင်သည် တာဝန်ထမ်းဆောင်ရန် ပျက်ကွက်လျှင် သင်ကိုယ်တိုင်၏ ပုန်ကန်ခြင်းကြောင့် ဖြစ်သည်။ သင်က “ဘုရားအိမ်တော်က ကျွန်ုပ်နှင့် ကျွန်ုပ်၏ ပင်ကိုစွမ်းရည်များကို အထင်သေးသည်၊ ကျွန်ုပ်ရယူခဲ့သော အသိပညာကို အထင်သေးသည်၊ ပါရမီရှိသောသူတစ်ဦးကဲ့သို့ မဆက်ဆံပေ၊ ထို့ကြောင့် ကျွန်ုပ်၏ တာဝန်ကို မထမ်းဆောင်တော့ပါ” ဟု ဆိုလျှင် တာဝန်မထမ်းဆောင်ခြင်းမှာ သင်ကိုယ်တိုင်ရွေးချယ်ခြင်းဖြစ်သည်။ ဘုရားအိမ်တော်က သင့်အား အခွင့်အလမ်း ပိတ်ပင်ခြင်းမဟုတ်ပေ၊ သို့မဟုတ် သင်၏ လုပ်ဆောင်ပိုင်ခွင့်ကို ယူဆောင်ခြင်းမဟုတ်ပေ။ သင်သည် တာဝန်ထမ်းဆောင်ရန် ပျက်ကွက်လျှင် ယင်းသည် ကယ်တင်ခြင်း ရရှိရန် သင်၏ အခွင့်အလမ်းကို စွန့်လွှတ်ခြင်းနှင့် ညီမျှသည်။ သင်သည် သင်၏ အတတ်ပညာပိုင်းအရည်အချင်း၊ ကျွမ်းကျင်မှု၊ တစ်ကိုယ်ရေ ဂုဏ်သိက္ခာတို့အား ထိန်းသိမ်းရန် ဦးစားပေးသောကြောင့် သင်၏တာဝန်ကို ထမ်းဆောင်ခြင်းနှင့် ကယ်တင်ခြင်းရရှိရန် မျှော်လင့်ချက်ကို စွန့်လွှတ်သည်။ ပြောလော့။ ဤသည်မှာ ဆင်ခြင်တုံတရားရှိခြင်းလော၊ သို့မဟုတ် ဆင်ခြင်တုံတရားမရှိခြင်းလော။ (ဆင်ခြင်တုံတရား မရှိခြင်းဖြစ်သည်။) ဤသည်မှာ မိုက်မဲခြင်းလော၊ အမြော်အမြင်ရှိခြင်းလော။ (မိုက်မဲခြင်းဖြစ်သည်။) ဤသို့ဆိုလျှင် သင် ရွေးချယ်သင့်သည့် လမ်းကြောင်းတစ်ခုရှိသလော။ (ရှိသည်။) လမ်းကြောင်းတစ်ခုရှိသည်။ ဤသို့ဆိုလျှင် သင်သည် ဖိနှိပ်ချုပ်ချယ်မှုကို ခံစားရဆဲဖြစ်သလော။ (မခံစားရတော့ပါ။) ဖိနှိပ်ချုပ်ချယ်မှုကို သင်မခံစားရတော့သည်မဟုတ်လော။ ဖိနှိပ်ချုပ်ချယ်ခံရသော စိတ်ခံစားချက် ရှိသူများနှင့် ထိုစိတ်ခံစားချက်မရှိသူများတွင် ၎င်းတို့၏ တာဝန်များအား ထမ်းဆောင်ခြင်းအပေါ် လုံးဝ မတူညီသော သဘောထားများရှိကြသည်။ အမှုအရာများကို လုပ်ဆောင်ရာ၌ လုံးဝ မတူညီသော နည်းလမ်းများရှိကြသည်။ ဖိနှိပ်ချုပ်ချယ်မှုခံစားရသောသူများသည် မည်သည့်အခါမျှ မပျော်ရွှင်နိုင်ပေ။ ငြိမ်သက်ခြင်း၊ သို့မဟုတ် ဝမ်းမြောက်ခြင်းကို လုံးဝ ခံစားရမည်မဟုတ်ပေ။ တာဝန်ထမ်းဆောင်ခြင်းမှရရှိသည့် ဝမ်းမြောက်မှုနှင့် နှစ်သိမ့်မှုကို တွေ့ကြုံခံစားရမည် မဟုတ်ပေ။ ဤဖိနှိပ်ချုပ်ချယ်ခံရသည့် အပျက်သဘောဆောင်သော စိတ်ခံစားချက်ကို ချိုးဖျက်လွတ်မြောက်ပြီးနောက်တွင် လူတို့သည် ဘုရားအိမ်တော်အတွင်း၌ တာဝန်ထမ်းဆောင်ခြင်းတွင် ပျော်ရွှင်ခြင်း၊ သက်သာခြင်း၊ ဝမ်းမြောက်ခြင်းကို ခံစားရမည်မှာ ပြောစရာမလိုပေ။ ထို့နောက်တွင် လူအချို့သည် သမ္မာတရားအား ၎င်းတို့ လိုက်စားမှုကို အားစိုက်ထုတ်သင့်သည်။ ဤသို့သောလူများအတွက် အနာဂတ်သည် တောက်ပနေလိမ့်မည်။ သို့ရာတွင် သင်သည် စဉ်ဆက်မပြတ် ဖိနှိပ်ချုပ်ချယ်မှုကို ခံစားရပြီး သင့်ကိုယ်သင် လွတ်မြောက်စေရန် သမ္မာတရားကို မရှာဖွေလျှင် ဤအတိုင်း ဆက်လက်ပြုမူပြီး သင်၏ ဖိနှိပ်ချုပ်ချယ်မှု ခံစားရခြင်းကို ဆက်လက်ခံစားကာ သင် မည်မျှတောင့်ခံနိုင်သည်ကို ကြည့်လော့။ သင်သည် ဤဖိနှိပ်ချုပ်ချယ်မှုခံစားရသည့် အခြေအနေ၌ ဆက်လက်၍ရှိနေလျှင် သင်၏ အနာဂတ်က မုံမှိုင်းပြီး ကတ္တရာကဲ့သို့ နက်မှောင်နေလိမ့်မည်။ ဤသို့ဖြင့် မည်သည့်အရာကိုမျှ သင်မမြင်နိုင်ပေ။ ရှေ့တွင် လမ်းကြောင်းရှိမည်မဟုတ်ပေ။ သင်သည် နေ့စဉ် တွေဝေလျက် အသက်ရှင်လိမ့်မည်။ သင်သည် မည်မျှ မသိနားမလည်ဖြစ်လိုက်မည်နည်း။ လက်တွေ့တွင် ဤသည်မှာ အသေးအဖွဲကိစ္စတစ်ခုဖြစ်သည်။ သေးငယ်သော အရာတစ်ခုသာဖြစ်သည်။ သို့သော် လူတို့က ဤအရာမှ မလွတ်မြောက်နိုင်ပေ။ ဤအရာကို လက်မလွှတ်နိုင်ပေ၊ သို့မဟုတ် မပြောင်းလဲနိုင်ပေ။ ၎င်းတို့က ပြောင်းလဲနိုင်လျှင် ၎င်းတို့၏ စိတ်ဓာတ်နှင့် ၎င်းတို့စိတ်နှလုံး၏ ရည်မှန်းချက်များအပြင် ၎င်းတို့၏ လိုက်စားမှုတို့သည်လည်း ကွဲပြားလိမ့်မည်။ ကောင်းပြီ။ ယနေ့ ငါတို့၏ မိတ်သဟာယကို ဤတွင် အဆုံးသတ်မည်။ ဖိနှိပ်ချုပ်ချယ်ခံရသော အပျက်သဘောဆောင်သော စိတ်ခံစားချက်များမှ မကြာမီတွင် သင်တို့ လွတ်မြောက်ဖို့ ငါမျှော်လင့်သည်။

၂၀၂၂ ခုနှစ်၊ နိုဝင်ဘာလ ၁၉ ရက်


သမ္မာတရားကို လိုက်စားရန်နည်းလမ်း (၇)

သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း

၁။ အပျက်သဘောဆောင်သော စိတ်ခံစားချက် အမျိုးမျိုးကို လက်လွှတ်ခြင်း

ဤရာသီအချိန်ကာလ အတောအတွင်းတွင် ငါတို့ အဓိက မိတ်သဟာယဖွဲ့သည့် အကြောင်းအရာမှာ “သမ္မာတရားကို လိုက်စားရန်နည်းလမ်း” ဖြစ်သည်။ ယခင်က သမ္မာတရားအား လိုက်စားခြင်းအတွက် လက်တွေ့လုပ်ဆောင်မှု စည်းမျဉ်းနှစ်ခုကို ငါတို့ အနှစ်ချုပ်ခဲ့သည်။ ပထမ စည်းမျဉ်းမှာ အဘယ်နည်း။ (ပထမ စည်းမျဉ်းမှာ လက်လွှတ်ခြင်း ဖြစ်ပြီး ဒုတိယမှာ ဆက်ကပ်ခြင်းဖြစ်သည်။) ပထမစည်းမျဉ်းမှာ လက်လွှတ်ခြင်းဖြစ်ပြီး ဒုတိယမှာ ဆက်ကပ်ခြင်း ဖြစ်သည်။ “လက်လွှတ်ခြင်း” အကြောင်းအရာကို ငါတို့ မိတ်သဟာယဖွဲ့၍ မပြီးသေးပေ။ “လက်လွှတ်ခြင်း”၏ ပထမ အဓိကဆိုလိုရင်းမှာ အဘယ်နည်း။ (အပျက်သဘောဆောင်သော စိတ်ခံစားချက် အမျိုးမျိုးကို လက်လွှတ်ခြင်း ဖြစ်သည်။) အပျက်သဘောဆောင်သော စိတ်ခံစားချက်အမျိုးမျိုးကို လက်လွှတ်ခြင်းနှင့်ပတ်သက်ပြီး မည်သည့်အရာကို ငါတို့ အဓိက မိတ်သဟာယဖွဲ့ခဲ့သနည်း။ လူတို့ တွေ့ကြုံရသည့် အပျက်သဘောဆောင်သော စိတ်ခံစားချက်များကို ငါတို့ အဓိက မိတ်သဟာယဖွဲ့ပြီး ဖွင့်ပြခဲ့သည်။ လူတို့၏ နေ့စဉ် အသက်တာများတွင်၊ ၎င်းတို့၏ အသက်တာလမ်းကြောင်းတွင် မည်သည့် အပျက်သဘောဆောင်သော စိတ်ခံစားချက်မျိုးတို့က မကြာခဏ လူတို့တွင် ပေါ်ပေါက်လေ့ရှိသည်ဆိုသည်ကိုလည်းကောင်း၊ ယင်းတို့ကို မည်သို့ လက်လွှတ်ရမည်ဆိုသည်ကိုလည်းကောင်း ဖြစ်သည်။ ဤအပျက်သဘောဆောင်သော စိတ်ခံစားချက်များက လူတို့အတွင်းတွင် ခံစားချက်အမျိုးအစားတစ်ခုအဖြစ် ထင်ရှားပေါ်လွင်သည်။ သို့သော် လက်တွေ့တွင် ယင်းတို့သည် လူတို့ကိုင်စွဲသည့် မှားယွင်းပြီး အဓိပ္ပာယ်မဲ့သော အတွေးနှင့် အမြင်ရှုထောင့်အမျိုးမျိုးတို့အားဖြင့် ဖြစ်ပေါ်သည်။ အပျက်သဘောဆောင်သော စိတ်ခံစားချက်အမျိုးမျိုးတို့သည် လူတို့တွင်ရှိသော မတူညီသော အတွေးများ၊ အမြင်ရှုထောင့်များကြောင့် ဖြစ်ပေါ်ပြီး လူတို့အတွင်းတွင် ပေါ်လွင်ကာ ပြသသည်။ ငါတို့ အစောပိုင်းက မိတ်သဟာယပြုခဲ့သည့် အပျက်သဘောဆောင်သော စိတ်ခံစားချက်များ၏ ပြဿနာများ၊ လူတို့၏ အပြုအမူ အမျိုးမျိုးနှင့် ၎င်းတို့၏ အတွေးအမြင်အမျိုးမျိုးတို့အပေါ်ကို အခြေခံလျှင် မည်သည့်ပြဿနာများကို သင်တို့ မြင်တွေ့သနည်း။ တစ်နည်းအားဖြင့် အပြင်ပန်းတွင် အပျက်သဘောဆောင်သော စိတ်ခံစားချက် အမျိုးမျိုး ပြသခြင်းတို့ကို ပိုင်းခြားစိစစ်ခြင်းအားဖြင့် လူတို့၏ အတွေးများတွင် ဖုံးကွယ်နေသော အနှစ်သာရအချို့ကို သင်တို့ သိမြင်နိုင်သလော။ လူတစ်ယောက်တွင် အပျက်သဘောဆောင်သော စိတ်ခံစားချက်များ ပြသသောအခါ၌ ငါတို့သည် ယင်းတို့ကို နှိုက်နှိုက်ချွတ်ချွတ်ရှာဖွေပြီး ဂရုတစိုက် ပိုင်းခြားစိစစ်လျှင် ထိုအပျက်သဘောဆောင်သော စိတ်ခံစားချက်များအတွင်းတွင် ဖုံးကွယ်နေသော လူများ၊ ဖြစ်ရပ်များ၊ အမှုအရာများအပေါ် လူတို့၏ မမှန်ကန်သော အမြင်၊ ရှုထောင့်နှင့် သဘောထားတို့ကို ငါတို့ လေ့လာကြည့်ရှုနိုင်သည်။ ပြီးလျှင် ၎င်းတို့အတွင်းမှ အမျိုးမျိုးသော လူများ၊ အမှုကိစ္စများ၊ အကြောင်းအရာများကို ၎င်းတို့ ကိုင်တွယ်ပြီး အမျိုးအစားခွဲသည့် နည်းလမ်းများကိုပင် ငါတို့ မြင်နိုင်သည်မဟုတ်လော။ (ဟုတ်သည်။) ထို့ကြောင့် ဤအပျက်သဘောဆောင်သော စိတ်ခံစားချက်များကို ပိုင်းခြားစိစစ်ခြင်းနှင့်ပတ်သက်ပြီး ငါတို့ မိတ်သဟာယဖွဲ့ခဲ့သည့် အချိန်အမျိုးမျိုးမှတစ်ဆင့် လူတို့၏ အမျိုးမျိုးသော မှားယွင်းသော၊ အတွေးမှားသော၊ တစ်ဖက်သတ်ဆန်သော၊ အပျက်သဘောဆောင်သော၊ ကောင်းကျိုးမပြုသောအတွေးအမြင်များသည် ၎င်းတို့၏ အပျက်သဘောဆောင်သော စိတ်ခံစားချက်များအတွင်းတွင် ဖုံးကွယ်နေသည်ဟု ငါတို့ ဆိုနိုင်သလော။ ငါတို့ ဤသို့ ဆိုနိုင်သလော။ (ဆိုနိုင်သည်။) ယခုတွင် မည်သည့်အရာကို ငါ ပြောခဲ့သနည်း။ (လူတို့၏ အမျိုးမျိုးသော မှားယွင်းသော၊ အတွေးမှားသော၊ တစ်ဖက်သတ်ဆန်သော၊ အပျက်သဘောဆောင်သော၊ ကောင်းကျိုးမပြုသော အတွေးအမြင်များသည် ၎င်းတို့၏ အပျက်သဘောဆောင်သော စိတ်ခံစားချက်များအတွင်းတွင် ဖုံးကွယ်နေသည်ဟု ဘုရားသခင်က ယခု ပြောခဲ့သည်။) ငါပြောသည်ကို သင်တို့ ရှင်းလင်းစွာ နားလည်သလော။ (ကိုယ်တော်ပြောသည်ကို နားလည်ပါသည်။) ဤအပျက်သဘောဆောင်သော စိတ်ခံစားချက်များကို ငါတို့ မိတ်သဟာယမဖွဲ့လျှင် လူတို့သည် အပြင်သို့ထွက်ပေါ်လာသော ခဏတာ၊ သို့မဟုတ် ရေရှည်ဖြစ်သည့် အပျက်သဘောဆောင်သော စိတ်ခံစားချက်များကို အာရုံအလွန်စူးစိုက်ခြင်း မရှိကောင်းမရှိနိုင်ပေ။ သို့ရာတွင် အပျက်သဘောဆောင်သော စိတ်ခံစားချက်များအတွင်းတွင် ဖုံးကွယ်နေသော အမျိုးမျိုးသော အတွေးအမြင်များကို စိစစ်ပြီးနောက်တွင် လူတို့သည် ဤအမှန်တရားကို အသိအမှတ်ပြုသလော။ အပျက်သဘောဆောင်သော အတွေးအမြင်အမျိုးမျိုးသည် လူတို့၏ မတူညီသော အပျက်သဘောဆောင်သော စိတ်ခံစားချက်များအတွင်းတွင် ဖုံးကွယ်နေကြသည်။ တစ်နည်းအားဖြင့် လူတစ်ယောက်က အပျက်သဘောဆောင်သော စိတ်ခံစားချက်များကို တွေ့ကြုံခံစားရသောအခါ၌ အပြင်ပန်းတွင် ယင်းတို့သည် ခံစားချက်အချို့အနေဖြင့် ဖြစ်ပေါ်နိုင်သည်။ လူတို့သည် ၎င်းတို့၏ စိတ်ခံစားချက်များကို ရင်ဖွင့်နိုင်သည်။ စိတ်ဓာတ်ကျဖွယ် ဖြစ်သောအရာများကို ပြောနိုင်သည်။ အသက်ကင်းမဲ့မှုကို ဖြန့်ပြီး အပျက်သဘောဆောင်သော ရလဒ်အချို့ကို ဖြစ်ပေါ်စေနိုင်သည်၊ သို့မဟုတ် အတော်အတန် အစွန်းရောက်သော အရာများကို လုပ်ဆောင်နိုင်သည်။ ဤသည်မှာ အပြင်ပန်းတွင် ဖွင့်ပြသည့်အရာဖြစ်သည်။ သို့ရာတွင် ဤအပျက်သဘောဆောင်သော စိတ်ခံစားချက်များနှင့် အစွန်းရောက် အပြုအမူများကို ပြသခြင်းနောက်ကွယ်တွင် လူတို့တွင်ရှိသော အပျက်သဘောဆောင်သော အတွေးအမြင်အမျိုးမျိုးတို့ အမှန်တကယ် တည်ရှိသည်။ ထို့ကြောင့် ဤအချိန်ကာလအတောအတွင်းတွင် အပျက်သဘောဆောင်သော စိတ်ခံစားချက်များကို ငါတို့ ဆွေးနွေးနေခဲ့ကြသော်လည်း လက်တွေ့တွင် ငါတို့သည် လူတို့၏ မတူညီသည့် အပျက်သဘောဆောင်သော စိတ်ခံစားချက်များကို ဖော်ထုတ်ခြင်း၊ ပိုင်းခြားစိစစ်ခြင်းအားဖြင့် လူတို့၏ အပျက်သဘောဆောင်သော အတွေးအမြင်အမျိုးမျိုးကို ပိုင်းခြားစိစစ်နေခြင်းဖြစ်သည်။ ဤအတွေးအမြင်များကို ငါတို့ အဘယ်ကြောင့် ဖော်ထုတ်သနည်း။ ဤအပျက်သဘောဆောင်သော အတွေးအမြင်များသည် လူတို့၏ စိတ်ခံစားချက်များအပေါ်ကိုသာ သက်ရောက်မှုရှိသလော။ ဤသည်မှာ ယင်းတို့သည် လူတို့တွင် အပျက်သဘောဆောင်သော စိတ်ခံစားချက်များ ဖြစ်ပေါ်စေသောကြောင့်သာဖြစ်သလော။ မဟုတ်ပေ။ ဤမှားယွင်းသော အတွေးအမြင်များသည် လူတစ်ယောက်၏ စိတ်ခံစားချက်များနှင့် လိုက်စားမှုများကိုသာ လွှမ်းမိုးခြင်းမဟုတ်ပေ။ သို့ရာတွင် ၎င်းတို့၏ စိတ်ခံစားချက်များနှင့် ပြင်ပအပြုအမူများသည် လူတို့ မြင်တွေ့သိမြင်နိုင်သောအရာများဖြစ်သည်။ ထို့ကြောင့် လူတို့၏ အမျိုးမျိုးသော အပျက်သဘောဆောင်သော၊ ကောင်းကျိုးမပြုသော၊ မသင့်လျော်သော အတွေးအမြင်များကို ဖော်ထုတ်ရန် အပျက်သဘောဆောင်သော စိတ်ခံစားချက်များကို ပိုင်းခြားစိစစ်ရာတွင် ရိုးရှင်းပြီး အဆင်ပြေသော နည်းလမ်းကို ငါတို့ အသုံးပြုသည်။ ငါတို့သည် ဤအတွေးအမြင်နှင့် အပျက်သဘောဆောင်သော စိတ်ခံစားချက်များကို ဖော်ထုတ်ခြင်းမှာ ဤအတွေးအမြင်များသည် လူများ၊ အမှုအရာများအပေါ် ရှုမြင်ခြင်း၊ လက်တွေ့ဘဝတွင် ကျင့်ကြံနေထိုင်ခြင်းနှင့် ပြုမူဆောင်ရွက်ခြင်းတွင် လူတို့၏ အမြင်ရှုထောင့်နှင့် ရပ်တည်ချက်တို့နှင့် သက်ဆိုင်သောကြောင့်ဖြစ်သည်။ ယင်းတို့သည် လူတို့၏ ရှင်သန်ရေးပန်းတိုင်များ၊ ဦးတည်ချက်နှင့်လည်း သက်ဆိုင်ပြီး ဘဝအပေါ် ၎င်းတို့၏ အမြင်နှင့်လည်း အလိုအလျောက် သက်ဆိုင်သည်။ ထို့ကြောင့် အပျက်သဘောဆောင်သော စိတ်ခံစားချက်အချို့အား ငါတို့ ဖော်ထုတ်ခြင်းကို လုပ်ဆောင်ခဲ့သည်။ မည်သို့ပင်ဖြစ်စေ အပျက်သဘောဆောင်သော စိတ်ခံစားချက်အမျိုးမျိုးကို မိတ်သဟာယဖွဲ့ခြင်း၏ အဓိကရည်ရွယ်ချက်သည် လူတို့၏ အမျိုးမျိုးသော မှားယွင်းပြီး အဓိပ္ပာယ်မဲ့သော၊ အပျက်သဘောဆောင်သော၊ ကောင်းကျိုးမပြုသော အတွေးအမြင်များကို ဖော်ထုတ်ရန်၊ ပိုင်းခြားစိစစ်ရန်၊ ဖြေရှင်းရန်ဖြစ်သည်။ ဤအပျက်သဘောဆောင်သော အတွေးအမြင်များကို ငါတို့ ဖွင့်ပြခြင်းအားဖြင့် လူတို့သည် အမျိုးမျိုးသော လူများ၊ ဖြစ်ရပ်များ၊ အမှုအရာများအပေါ် ၎င်းတို့၏ အတွေးထဲတွင် တည်ရှိသော မမှန်ကန်သော အမြင်များ၊ သဘောထားများ၊ ရှုထောင့်များကို ရှင်းလင်းစွာ သိမြင်နိုင်လိမ့်မည်။ ဤသည်မှာ ဤအပျက်သဘောဆောင်သော အတွေးအမြင်များကြောင့် ဖြစ်သော အပျက်သဘောဆောင်သော စိတ်ခံစားချက်အမျိုးမျိုးကို ဖြေရှင်းရန် အထောက်အကူပြုသည်။ ဤသို့အားဖြင့် လူတို့အား ဤမှားယွင်းပြီး အဓိပ္ပာယ်မဲ့သော အတွေးအမြင်များကို သိမြင်ပြီး ရိပ်စားမိစေသည်။ ထို့နောက်တွင် ၎င်းတို့သည် မှန်ကန်သော လမ်းကြောင်းကို ရှာဖွေနိုင်သည်။ ဤမှားယွင်းသော အတွေးအမြင်များ ကို လက်လွှတ်နိုင်သည်။ အပြည့်အဝ စွန့်ပစ်နိုင်သည်။ အဆုံးစွန်သော ပန်းတိုင်မှာ လူတို့၏ နေ့စဉ် အသက်တာတွင်၊ သို့မဟုတ် ၎င်းတို့၏ ဘဝလမ်းကြောင်းတစ်လျှောက်တွင် ကြုံတွေ့ရသော အမျိုးမျိုးသော လူများ၊ ဖြစ်ရပ်များ၊ အမှုအရာများကို မှန်ကန်သော အတွေးအမြင်များဖြင့် ရင်ဆိုင်ရန်၊ ချဉ်းကပ်ရန်၊ ကိုင်တွယ်ရန်၊ ဖြေရှင်းရန် အရည်အချင်း ဖြစ်ပေါ်စေဖို့ ဖြစ်သည်။ အနှစ်ချုပ်လျှင် အလိုရှိသော ရလဒ်မှာ အဘယ်နည်း။ လူတို့အနေဖြင့် မိမိတို့အတွင်းတွင် တည်ရှိသော အမျိုးမျိုးသော အပျက်သဘောဆောင်သော အတွေးများကို သိမြင်ပြီး ရိပ်စားခြင်း ရှိစေနိုင်ရန်၊ ယင်းတို့ကို သိမြင်ပြီးနောက်တွင် ၎င်းတို့၏ အသက်တာနှင့် အသက်တာလမ်းကြောင်းတွင် ဤမှားယွင်းသောအတွေးအမြင်များကို ဆက်လက်၍ ပြောင်းလဲပြီး ပြုပြင်ခြင်း ရှိစေနိုင်ရန်၊ သမ္မာတရားနှင့်ညီသော မှန်ကန်သည့် အတွေးအမြင်များကို ရှာဖွေ၊ လက်ခံပြီး နာခံခြင်း ရှိစေနိုင်ရန်၊ အဆုံးတွင် မှန်ကန်သော အတွေးအမြင်များဖြင့် အသက်ရှင်ပြီး ကျင့်ကြံနေထိုင်ခြင်း ရှိစေနိုင်ရန်ဖြစ်သည်။ ဤသို့ ရည်ရွယ်ခြင်းဖြစ်သည်။ သင်တို့ သဘောတူလက်ခံသလော။ (လက်ခံပါသည်။) အပြင်ပန်းတွင် ငါတို့သည် လူတို့၏ အပျက်သဘောဆောင်သော စိတ်ခံစားချက်များကို ဖော်ထုတ်သည်။ သို့သော် အမှန်တကယ်တွင် လူများ၊ ဖြစ်ရပ်များ၊ အမှုအရာများအပေါ် လူတို့၏ မှားယွင်းပြီး အဓိပ္ပာယ်မဲ့သော အတွေးအမြင်များကို ငါတို့ ဖော်ထုတ်ခြင်းဖြစ်သည်။ အမျိုးမျိုးသော လူများ၊ ဖြစ်ရပ်များ၊ အမှုအရာများကို ကြုံတွေ့သောအခါတွင် ယင်းတို့ကို ရင်ဆိုင်ပြီး ကိုင်တွယ်ရန်၊ အဆုံးတွင် လူများ၊ အမှုအရာများကို ရှုမြင်သောအခါ၊ ၎င်းတို့ကျင့်ကြံနေထိုင်ပြီး ပြုမူဆောင်ရွက်သောအခါတွင် သမ္မာတရားစည်းမျဉ်းများနှင့်အညီ လုပ်ဆောင်ရန် မှန်ကန်သော အတွေးအမြင်များကို အသုံးပြုဖို့အတွက် လူတို့ကို ထောက်ကူပေးဖို့ ရည်ရွယ်သည်။ ဤသည်မှာ “သမ္မာတရားကို လိုက်စားရန်နည်းလမ်း”၏ အဓိကဆိုလိုရင်းဆီသို့ ပြန်မရောက်ရှိသလော။ (ရောက်ရှိသည်။)

အပျက်သဘောဆောင်သော စိတ်ခံစားချက်အမျိုးမျိုးကို လက်လွှတ်ခြင်းအကြောင်း မိတ်သဟာယဖွဲ့ခြင်းသည် အဆုံး၌ အဓိကဆိုလိုရင်းမှ သွေဖည်ခြင်းမရှိဘဲ “သမ္မာတရားကို လိုက်စားရန်နည်းလမ်း” ၏ ပိုမိုကျယ်ပြန့်သော အကြောင်းအရာသို့ ပြန်လည်ရောက်ရှိဆဲ ဖြစ်သည်မဟုတ်လော။ (ဟုတ်သည်။) အစပိုင်းတွင် လူအချို့က “အပျက်သဘောဆောင်သော စိတ်ခံစားချက် အမျိုးမျိုးကို လက်လွှတ်ခြင်းသည် သမ္မာတရားအား လိုက်စားခြင်းနှင့် အလွန်သက်ဆိုင်သည့် ပုံစံမရှိ၊ အပျက်သဘောဆောင်သော စိတ်ခံစားချက်များသည် ယာယီစိတ်နေစိတ်ထားများ၊ သို့မဟုတ် ခဏတာဖြစ်သော အတွေးများ၊ အယူအဆများသာဖြစ်သည်” ဟူ၍ ထင်မြင်ကောင်း ထင်မြင်နိုင်သည်။ ယင်းက ခဏတာဖြစ်သော အတွေး၊ သို့မဟုတ် ယာယီစိတ်နေစိတ်ထားသာဖြစ်လျှင် ငါတို့ မိတ်သဟာယဖွဲ့သည့် အပျက်သဘောဆောင်သော စိတ်ခံစားချက်များ၏ နယ်ပယ်အတွင်းတွင် မရှိပေ။ ဤအပျက်သဘောဆောင်သော စိတ်ခံစားချက်များတွင် လူတစ်ဦးက လူများနှင့် အမှုအရာများကို ရှုမြင်သည့်ပုံစံ၊ ၎င်းတို့ကျင့်ကြံနေထိုင်ပြီး ပြုမူဆောင်ရွက်သည့်ပုံစံတို့နှင့် ဆက်နွှယ်သည့် စည်းမျဉ်းနှင့် အနှစ်သာရနှင့်ဆိုင်သော ပြဿနာများပါဝင်သည်။ ဘဝတွင် လူတို့ ထိန်းသိမ်းသင့်သည့် မှန်ကန်သော အမြင်ရှုထောင့်များ၊ ရပ်တည်ချက်များ၊ စည်းမျဉ်းများနှင့် ဘဝနှင့် ရှင်သန်နေထိုင်ရေး နည်းလမ်းများအပေါ် ၎င်းတို့၏ အမြင်များပါ ပါဝင်သည်။ ဤအရာများကို မိတ်သဟာယဖွဲ့ခြင်း၏ အဆုံးစွန်ရည်ရွယ်ချက်မှာ လူတို့သည် ဘဝတွင် အမျိုးမျိုးသော အမှုကိစ္စများကို ရင်ဆိုင်ရသောအခါ ဤအမှုကိစ္စများကို မိမိတို့၏ သဘောသဘာဝအလျောက်၊ သို့မဟုတ် တစ်ဇွတ်ထိုးကိုင်တွယ်ခြင်း မရှိတော့စေရန်၊ သို့မဟုတ် မိမိတို့၏ ဖောက်ပြန်ပျက်စီးသော စိတ်သဘောထားများကို အသုံးပြုလျက် ဤပြဿနာများကို ကိုင်တွယ်ဖြေရှင်းခြင်း မရှိတော့စေရန် ထောက်ကူပေးဖို့ဖြစ်သည်။ ဤသည်မှာ ၎င်းတို့သည် လူ့အဖွဲ့အစည်းမှ ၎င်းတို့အတွင်းသို့ သွတ်သွင်းခဲ့သော ဆိုးယုတ်သော အတွေးအခေါ် အမျိုးမျိုးကို အခြေခံပြီး ဤပြဿနာများကို ကိုင်တွယ်မည် မဟုတ်ဟူ၍လည်း အဓိပ္ပာယ်ရသည်မှာ ပြောစရာမလိုပေ။ ထိုအစား ၎င်းတို့သည် ဤပြဿနာများကို မှန်ကန်သော နည်းဖြင့် ချဉ်းကပ်လိမ့်မည်။ ဘဝတွင် ကြုံတွေ့ရသော ပြဿနာများကို ကိုင်တွယ်ဖြေရှင်းသောအခါ လူတစ်ယောက်အနေဖြင့် အနည်းဆုံး ပိုင်ဆိုင်သင့်သော အသိစိတ်၊ ဆင်ခြင်တုံတရားဖြင့် ချဉ်းကပ်လိမ့်မည်။ ထို့အပြင် သာမန်လူသား၏ အသိစိတ်နှင့် ဆင်ခြင်တုံတရား၏ အခြေခံသတ်မှတ်ချက်များအောက်တွင် ၎င်းတို့သည် ဘဝနှင့် ဖြစ်တည်မှုတွင် ပါဝင်ပြီး ကြုံတွေ့ရသော အမျိုးမျိုးသော လူများ၊ ဖြစ်ရပ်များ၊ အမှုအရာများကို ဘုရားနှုတ်ကပတ်တော်၊ သမ္မာတရားနှင့် ဘုရားသခင် သွန်သင်သော စည်းမျဉ်းအမျိုးမျိုးတို့နှင့်အညီ ကိုင်တွယ်လိမ့်မည်။ အပျက်သဘောဆောင်သော စိတ်ခံစားချက် အမျိုးမျိုးကို မိတ်သဟာယဖွဲ့ခြင်း၊ ပိုင်းခြားစိစစ်ခြင်းသည် ဤရည်ရွယ်ချက်ကို ရရှိရန်အတွက်ဖြစ်သည်။ နားလည်သလော။ (နားလည်ပါသည်။) ငါ့အား ပြောလော့။ (ဤအပျက်သဘောဆောင်သော စိတ်ခံစားချက်များကို မိတ်သဟာယဖွဲ့ခြင်း၊ ပိုင်းခြားစိစစ်ခြင်းတွင် ဘုရားသခင်၏ ရည်ရွယ်ချက်သည် လူတို့အား ၎င်းတို့၏ အပျက်သဘောဆောင်သော စိတ်ခံစားချက်များအတွင်းရှိ မှားယွင်းသော အတွေးအမြင်များကို ပိုင်းခြားသိမြင်ပြီး ပြုပြင်စေရန် ထောက်ကူဖို့ဖြစ်သည်။ ထိုသို့အားဖြင့် ဘဝတွင် ၎င်းတို့ ကြုံတွေ့ရသော အမျိုးမျိုးသော လူများ၊ ဖြစ်ရပ်များ၊ အမှုအရာများကို ဘုရားနှုတ်ကပတ်တော်နှင့် သမ္မာတရား စည်းမျဉ်းများနှင့်အညီ မှန်ကန်စွာကိုင်တွယ်ဖြေရှင်းရန် ဤအပျက်သဘောဆောင်သော စိတ်ခံစားချက်များကို လက်လွှတ်ပြီး အသိစိတ်နှင့် ဆင်ခြင်တုံတရားကို အမှီပြုစေရန်ဖြစ်သည်။ ဤသို့ဖြင့် ၎င်းတို့သည် ဘဝအပေါ် ၎င်းတို့၏ အမြင်ကို တဖြည်းဖြည်းချင်း ပြောင်းလဲစေသည်။ သမ္မာတရားကို အခြေခံပြီး လူများ၊ အမှုအရာများကို ရှုမြင်စေသည်။ သမ္မာတရားနှင့် အညီ ကျင့်ကြံနေထိုင်ပြီး ပြုမူဆောင်ရွက်စေသည်။ ၎င်းတို့၏ သာမန်လူ့သဘာဝအတိုင်း အသက်ရှင်နေထိုင်စေသည်။) ဤအပျက်သဘောဆောင်သော စိတ်ခံစားချက်များကို မိတ်သဟာယမဖွဲ့ခဲ့လျှင်၊ သို့မဟုတ် ပိုင်းခြားစိစစ်ခြင်းမရှိလျှင်၊ လူတို့၏ အပျက်သဘောဆောင်သော အတွေးအမြင်အမျိုးမျိုးကို ငါ မိတ်သဟာယဖွဲ့ခြင်း၊ ဖော်ထုတ်ခြင်းမရှိခဲ့လျှင် လူတို့သည် ၎င်းတို့၏ နေ့စဉ်အသက်တာများ၌ ပြဿနာများကို ကြုံတွေ့ရသောအခါ ၎င်းတို့သည် မှားယွင်းသော ရပ်တည်ချက်နှင့် ရှုထောင့်ကို မကြာခဏ ခံယူပြီး ဤအမှုကိစ္စများကို မှားယွင်းပြီး အဓိပ္ပာယ်မဲ့သော အတွေးအမြင်များဖြင့် ရင်ဆိုင်ခြင်း၊ ကိုင်တွယ်ခြင်း၊ ဖြေရှင်းခြင်းတို့ လုပ်ဆောင်လိမ့်မည်။ ဤသို့ဖြင့် လူတို့သည် ဤအပျက်သဘောဆောင်သော အတွေးများ၏ ကန့်သတ်ခြင်း၊ ချည်နှောင်ခြင်း၊ ထိန်းချုပ်ခြင်းကို ကြီးမားသော အတိုင်းအတာအထိ မကြာခဏ ခံရမည်။ ဘဝတွင်ရှိသော ပြဿနာအမျိုးမျိုးကို ဘုရားသခင်၏ သတ်မှတ်ချက်များနှင့်အညီ၊ သို့မဟုတ် ဘုရားနှုတ်ကပတ်တော်တွင် ဖွင့်ပြသော စည်းမျဉ်းများနှင့် နည်းလမ်းများနှင့်အညီ ကိုင်တွယ်နိုင်မည်မဟုတ်ပေ။ လူတစ်ယောက်သည် အမျိုးမျိုးသော လူများ၊ ဖြစ်ရပ်များ၊ အမှုအရာများအပေါ် မှန်ကန်သောအတွေးအမြင်များနှင့် မှန်ကန်သော ရှုထောင့်၊ ရပ်တည်ချက်တို့ပါ ရှိလျှင် ဤလူများ၊ ဖြစ်ရပ်များ၊ အမှုအရာများကို ၎င်းတို့ ကြုံတွေ့သောအခါ ယင်းတို့ကို မှန်ကန်သော အမြင်ရှုထောင့်ဖြင့်၊ သို့မဟုတ် အနည်းဆုံး သာမန်လူသား၏ အသိစိတ်နှင့် ဆင်ခြင်တုံတရား၏ နယ်ပယ်အတွင်းတွင် ကိုင်တွယ်ရန်၊ မလိုအပ်သော ပြဿနာဆီ ဆိုက်ရောက်စေနိုင်ပြီး မလိုလားအပ်သော အကျိုးဆက်များကို ဖြစ်ပေါ်စေနိုင်သော အမျိုးမျိုးသော ပြဿနာများကို တစ်ဇွတ်ထိုးပုံစံဖြင့်၊ သို့မဟုတ် ၎င်းတို့၏ ဖောက်ပြန်ပျက်စီးသော စိတ်သဘောထားအရ ကိုင်တွယ်ခြင်းကို ရှောင်ကြဉ်ရန် အလွန်ပင် အထောက်အကူပြုလိမ့်မည်။ ဥပမာ လူတစ်ယောက်က အနာဂတ်၊ ဖျားနာခြင်း၊ မိသားစု၊ အိမ်ထောင်၊ ချစ်ခင်မှု၊ ငွေကြေး၊ လူတို့ကြား ဆက်ဆံရေး၊ သူ၏ ကိုယ်ပိုင်ပင်ကိုစွမ်းရည်အပြင် သူ၏ လူမှုအဆင့်အတန်း၊ တန်ဖိုးနှင့် အခြားသော အလားတူ ပြဿနာများအပေါ် ချဉ်းကပ်သည့်ပုံစံသည် သမ္မာတရားအား နားမလည်မီတွင် ၎င်းတို့၏ မိသားစုတွင်၊ သို့မဟုတ် လူ့အဖွဲ့အစည်းတွင် ၎င်းတို့ ကြားခဲ့ရသော၊ သင်ယူခဲ့ရသော၊ သို့မဟုတ် လွှမ်းမိုးခြင်း၊ သက်ရောက်ခြင်း ခံခဲ့ရသော အရာများအပေါ် အခြေခံရုံသာမက ၎င်းတို့ဘာသာ ယူဆောင်လာသော အတွေ့အကြုံ၊ သို့မဟုတ် နည်းလမ်းအချို့ကိုပါ အခြေခံသည်။ လူတစ်ယောက်ချင်းစီသည် အမှုအရာများကို ချဉ်းကပ်ရာတွင် သူများနှင့်မတူသော ကိုယ်ပိုင်နည်းလမ်းရှိကြသည်။ လူတစ်ယောက်ချင်းစီသည် အမှုအရာများကို ကိုင်တွယ်ဖြေရှင်းသောအခါတွင် သဘောထားတစ်ခုခုကို အလေးပေးသည်။ အမှုအရာများကို လူတို့ချဉ်းကပ်သည့် မတူညီသောပုံစံများတွင် တွေ့ရလေ့ရှိသော အချက်အလက်ရှိသည်မှာ ပြောစရာမလိုပေ။ ၎င်းတို့အားလုံးသည် အပျက်သဘောဆောင်သော၊ ကောင်းကျိုးမပြုသော၊ မှားယွင်းပြီး အဓိပ္ပာယ်မဲ့သော သို့မဟုတ် တစ်ဖက်သတ်ဆန်သော အတွေးအမြင်များ၏ ကြီးစိုးခြင်း၊ ချုပ်ကိုင်ခြင်းကို ခံရခြင်းဖြစ်သည်။ ၎င်းတို့၏ အဆုံးစွန် ရည်ရွယ်ချက်မှာ ၎င်းတို့၏ ကိုယ်ပိုင် ကျော်ကြားမှု၊ စည်းစိမ်နှင့် ကိုယ်ကျိုးကို ရရှိရန်ဖြစ်သည်။ ပို၍ အသေးစိတ်ဆိုရလျှင် ဤအတွေးအမြင်များသည် စာတန်က သွတ်သွင်းခြင်း၊ သင်ကြားပေးခြင်းတို့မှ လာသည်။ ယင်းတို့သည် လူသားမျိုးနွယ်တစ်ခုလုံးတွင် စာတန်က ဖြန့်ဝေသော၊ အားပေးသော၊ ပျိုးထောင်သော မှားယွင်းပြီး အဓိပ္ပာယ်မဲ့သော အတွေးအမြင်အမျိုးမျိုးမှ စတင်ဖြစ်ပေါ်သည်ဟူ၍လည်း ဆိုနိုင်သည်။ ဤမှားယွင်းပြီး အဓိပ္ပာယ်မဲ့သော အတွေးအမြင်များ၏ ညွှန်ကြားမှုအောက်တွင် လူတို့သည် မိမိတို့ကိုယ်ကို ကာကွယ်ရန်၊ မိမိတို့ အကျိုးစီးပွား အပြည့်အဝ ရရှိဖို့ သေချာစေရန် ယင်းတို့ကို မသိစိတ်မှနေ၍ အသုံးပြုကြသည်။ ၎င်းတို့သည် ကိုယ်ကျိုးပြည့်ဖို့ရန်အတွက် မိမိတို့ကိုယ်ကို အကာအကွယ်ပေးပြီး ကိုယ်ပိုင်အကျိုးအမြတ် အပြည့်အဝရရှိဖို့ အားထုတ်ရန် လူ့အဖွဲ့အစည်းနှင့် ကမ္ဘာဘလောကမှ စတင်ဖြစ်ပေါ်သော အတွေးအမြင်အမျိုးမျိုးကို အစွမ်းကုန် ကြိုးစား အသုံးချကြသည်။ ဤသို့ ကိုယ်ကျိုးပြည့်ရန် ရည်ရွယ်ချက်အတွက် မည်သည့်အရာကိုမဆို လုပ်ဆောင်ပြီး ကိုယ်ကျင့်တရား စည်းဘောင်များနှင့် အသိစိတ်၊ ဆင်ခြင်တုံတရားတို့ကိုပါ ကျော်လွန် လုပ်ဆောင်လေသည်။ ထို့ကြောင့် ဤအပျက်သဘောဆောင်သော စိတ်ခံစားချက်များ၊ အပျက်သဘောဆောင်သော အတွေးအမြင်များ၏ ညွှန်ကြားမှုအောက်တွင် လူများနှင့် အမှုအရာများအပေါ် လူတစ်ဦးက ရှုမြင်ပုံ၊ ၎င်းတို့ ကျင့်ကြံနေထိုင်ပြီး ပြုမူဆောင်ရွက်ပုံ၏ အဆုံးစွန်ရလဒ်သည် လူတို့ကြားတွင် အပြန်အလှန် အသုံးချခြင်း၊ လှည့်စားခြင်း၊ ထိခိုက်ခြင်း၊ သဘောထားကွဲလွဲခြင်းတို့ကိုသာ ဖြစ်စေနိုင်သည်။ နောက်ဆုံးတွင် အပျက်သဘောဆောင်သော အတွေးအမြင်အမျိုးမျိုး၏ ညွှန်ကြားချက်၊ ချည်နှောင်မှု၊ သို့မဟုတ် သွေးဆောင်မှုအောက်တွင် လူတို့သည် ဘုရားသခင်၏ သတ်မှတ်ချက်များထံမှ ပို၍ ဝေးကွာသွားလိမ့်မည်၊ သို့မဟုတ် ဘုရားသခင်က သွန်သင်သော မည်သို့ ကျင့်ကြံနေထိုင်ပြီး ပြုမူဆောင်ရွက်ရမည်ဆိုသော စည်းမျဉ်းများထံမှပင် ဝေးကွာသွားလိမ့်မည်။ အပျက်သဘောဆောင်သော အတွေးအမျိုးမျိုး၏ ညွှန်ကြားမှု၊ သွေးဆောင်မှုအောက်တွင် လူတို့သည် ဘုရားသခင်က တောင်းဆိုသည့်အတိုင်း သမ္မာတရားကို မည်သည့်အခါမျှ အမှန်တကယ် ရရှိမည်မဟုတ်၊ သို့မဟုတ် သမ္မာတရားအား လက်တွေ့လုပ်ဆောင်မှု၏ စစ်မှန်မှုသို့ ဝင်ရောက်မည်မဟုတ်ဟု ဆိုနိုင်ပေသည်။ သမ္မာတရားအား မိမိတို့၏ စံသတ်မှတ်ချက်အဖြစ် ထားရှိပြီး လူများ၊ အမှုအရာများ၊ မိမိတို့၏ ကျင့်ကြံနေထိုင်မှုနှင့် ပြုမူဆောင်ရွက်မှုများအပေါ် ၎င်းတို့၏ အမြင်များကို ဘုရားနှုတ်ကပတ်တော်အပေါ် အခြေခံခြင်း စည်းမျဉ်းအား လိုက်နာရန်လည်း ၎င်းတို့အတွက် ခက်ခဲလာသည်။ ထို့ကြောင့် လူတို့သည် ၎င်းတို့၏ ကိုယ်ပိုင် အပျက်သဘောဆောင်သော စိတ်ခံစားချက်များကို ဖြေရှင်းရာတွင် အမှန်တကယ်၌ အပျက်သဘောဆောင်သော အတွေးအမြင်အမျိုးမျိုးကို လက်လွှတ်ဖို့လည်း လိုအပ်သည်။ လူတို့သည် ၎င်းတို့အတွင်းတွင်ရှိသော မှားယွင်းသော အတွေးအမြင် အမျိုးမျိုးကို သိမြင်သောအခါမှသာ အပျက်သဘောဆောင်သော စိတ်ခံစားချက်အမျိုးအစားတိုင်းကို လက်လွှတ်နိုင်သည်။ အပျက်သဘောဆောင်သော အတွေးအမြင်များကို လူတို့ လက်လွှတ်သည့်အခါတွင် ၎င်းတို့၏ အပျက်သဘောဆောင်သော စိတ်ခံစားချက်များလည်း များစွာ ပြေလည်သွားသည်မှာ ပြောစရာမလိုပေ။ ဥပမာ အစောပိုင်းက ငါတို့ မိတ်သဟာယဖွဲ့ခဲ့သည့် စိတ်ဓာတ်ကျသော စိတ်ခံစားချက်များကို စဉ်းစားကြည့်ကြစို့။ ရိုးရှင်းစွာဆိုလျှင် လူတစ်ယောက်သည် သူ၏ ကံကြမ္မာက ဆိုးဝါးသည်ဟု စဉ်ဆက်မပြတ် ခံစားရသောကြောင့် ဤအပျက်သဘောဆောင်သော စိတ်ခံစားချက်များ ဖြစ်ပေါ်လျှင် သူ၏ ကံကြမ္မာက ဆိုးဝါးသည်ဆိုသော အတွေးအမြင်များကို ကိုင်စွဲထားသောအခါတွင် သူသည် မသိစိတ်မှနေ၍ စိတ်ဓာတ်ကျသည့် စိတ်ခံစားချက်အတွင်းသို့ နှစ်မြုပ်သွားသည်။ ထို့အပြင် သူ၏ တစ်ဖက်သတ်ဆန်သော အသိစိတ်က သူ၏ ကံကြမ္မာသည် ဆိုးဝါးသည်ဆိုသည့် ယုံကြည်မှုကို ပို၍ အားဖြည့်ပေးသည်။ အနည်းငယ်ခက်ခဲသော၊ ကြိုးစားရသောအရာတစ်ခုကို သူကြုံရသည့်အခါတိုင်းတွင် “အို ငါ၏ ကံကြမ္မာသည် ဆိုးဝါးသည်” ဟူ၍ ထင်သည်။ သူ၏ ဆိုးဝါးသော ကံကြမ္မာဟူ၍ မှတ်ယူလိုက်သည်။ ရလဒ်အနေဖြင့် စိတ်ပျက်အားငယ်ခြင်း၊ မိမိကိုယ်ကို စွန့်ပစ်ခြင်း၊ စိတ်ဓာတ်ကျခြင်းဟူသည့် အပျက်သဘောဆောင်သည့် စိတ်ခံစားချက်ထဲတွင် အသက်ရှင်သည်။ လူတို့သည် ဘဝတွင် ၎င်းတို့ ကြုံတွေ့ရသည့် အမျိုးမျိုးသော အခက်အခဲများကို မှန်မှန်ကန်ကန် ရင်ဆိုင်နိုင်လျှင်လည်းကောင်း၊ သို့မဟုတ် အပျက်သဘောဆောင်သော အတွေးအမြင်များ ဖြစ်ပေါ်သောအခါ သမ္မာတရားကို ရှာဖွေနိုင်လျှင်လည်းကောင်း၊ ယင်းတို့ကို ရင်ဆိုင်ရန် ဘုရားနှုတ်ကပတ်တော်ကို အမှီပြုလျှင်လည်းကောင်း၊ လူသား၏ ကံကြမ္မာက အဘယ်သို့ဖြစ်သည်ဆိုသည်ကို သိမြင်လျှင်လည်းကောင်း၊ ၎င်းတို့၏ ကံကြမ္မာသည် ဘုရားသခင်၏ လက်ထဲတွင်ရှိသည်၊ ဘုရားသခင်က ထိန်းချုပ်သည်ဆိုသည်ကို ယုံကြည်လျှင်လည်းကောင်း ဘဝတွင်ရှိသော ဤဘေးဒုက္ခများ၊ စိန်ခေါ်မှုများ၊ အတားအဆီးများ၊ အခက်အခဲများကို မှန်ကန်စွာ ချဉ်းကပ်နိုင်သည်၊ သို့မဟုတ် ဤအခက်အခဲများကို မှန်ကန်စွာ နားလည်နိုင်သည်။ ဤသို့လုပ်ဆောင်ရာတွင် ဆိုးဝါးသော ကံကြမ္မာရှိသည့် ၎င်းတို့၏ အတွေးအမြင်များသည် တစ်ခုခုပြောင်းလဲသလော။ တစ်ချိန်တည်းတွင် ၎င်းတို့သည် ဤပြဿနာများကို ရင်ဆိုင်ရန် သင့်လျော်သော ရပ်တည်ချက်ရှိသလော။ (ရှိသည်။) ဤပြဿနာများကို ရင်ဆိုင်ရာတွင် လူတို့သည် မှန်ကန်သော ရပ်တည်မှုရှိသောအခါ ၎င်းတို့၏ စိတ်ဓာတ်ကျသည့် ခံစားချက်သည် ပြင်းထန်သည့် အခြေအနေမှ အလယ်အလတ်သို့ ပြောင်းလဲသွားကာ၊ အလယ်အလတ်မှ အနည်းငယ်သို့ ကူးပြောင်းလျက် အနည်းငယ်သာဖြစ်သော အခြေအနေမှ လုံးဝ ကွယ်ပျောက်သွားပြီး ၎င်းတို့၏ ဖြစ်တည်မှုထံမှ ပပျောက်သွားသည်အထိ တဖြည်းဖြည်းချင်း သက်သာလာလေသည်။ အကျိုးဆက်အနေဖြင့် ၎င်းတို့၏ စိတ်ဓာတ်ကျသည့် ခံစားချက်များ မရှိတော့ပေ။ ဤအတွက် အကြောင်းရင်းမှာ အဘယ်နည်း။ ၎င်းတို့ ယခင်က ကိုင်စွဲထားသော “ငါ၏ ကံကြမ္မာသည် ဆိုးဝါးသည်” ဆိုသည့် အတွေးအမြင်က ပြောင်းလဲမှုတစ်ခုကို ကြုံရသောကြောင့်ဖြစ်သည်။ ပြုပြင်ပြီးနောက်တွင် ၎င်းတို့သည် ၎င်းတို့၏ ကံကြမ္မာကို စိတ်ဓာတ်ကျသည့် ခံစားချက်ဖြင့် မရှုမြင်တော့ဘဲ တက်ကြွပြီး အကောင်းမြင်သော သဘောထားဖြင့်၊ ဘုရားသခင်၏ သွန်သင်မှု နည်းလမ်းများဖြင့်၊ လူသားမျိုးနွယ်ကို ဘုရားသခင်ဖွင့်ပြခဲ့သော ကံကြမ္မာ၏ အနှစ်သာရ ရှုထောင့်ဖြင့် ပြဿနာများကို ချဉ်းကပ်သည်။ ထို့ကြောင့် ယခင်က ၎င်းတို့ ကြုံတွေ့ခဲ့သည့် အလားတူပြဿနာမျိုးကို ရင်ဆိုင်ရသောအခါ ဆိုးဝါးသော ကံကြမ္မာရှိသည်ဆိုသည့် အတွေးအမြင်မှတစ်ဆင့် ၎င်းတို့၏ ကံတရားကို မရှုမြင်တော့ပေ။ ပြီးလျှင် ဤပြဿနာများကို စိတ်ဓာတ်ကျသည့် ခံစားချက်ဖြင့် ခုခံခြင်း၊ သို့မဟုတ် ပုန်ကန်ခြင်းမရှိတော့ပေ။ အစပိုင်းတွင် ၎င်းတို့သည် ဥပေက္ခာပြုပြီး ယင်းတို့ကို လျစ်လျူရှုနိုင်သော်လည်း၊ သို့မဟုတ် ကိုင်တွယနိုင်သော်လည်း အချိန်ကြာလာသောအခါ သမ္မာတရား လိုက်စားခြင်းအား ၎င်းတို့ ပို၍ နှိုက်နှိုက်ချွတ်ချွတ်လေ့လာပြီး ဝိညာဉ်ရင့်ကျက်မှု ကြီးထွားလာသောအခါ၊ လူများနှင့် အမှုအရာများကို ရှုမြင်ရာတွင် ၎င်းတို့၏ အမြင်ရှုထောင့်နှင့် ရပ်တည်ချက်တို့က ပို၍ မှန်ကန်လာသောအခါ ၎င်းတို့၏ စိတ်ဓာတ်ကျသည့် ခံစားချက်သည် ပျောက်ကွယ်သွားရုံသာမကဘဲ ၎င်းတို့သည် ပို၍လည်း တက်ကြွပြီး အကောင်းမြင်လာသည်။ နောက်ဆုံးတွင် ၎င်းတို့သည် လူသားကံကြမ္မာ၏ သဘောသဘာဝကို အပြည့်အဝနားလည်ခြင်းနှင့် ရှင်းလင်းသော အသိအမြင်ကို ရရှိသည်။ ၎င်းတို့သည် ဤအမှုကိစ္စများကို ဘုရားသခင်၏ စီစဉ်ညွှန်ကြားမှုအပေါ် နာခံခြင်း သဘောထား၊ သို့မဟုတ် စစ်မှန်မှုဖြင့် မှန်ကန်စွာ ကိုင်တွယ်ပြီး ချဉ်းကပ်နိုင်သည်။ ထိုအဆင့်တွင် ၎င်းတို့သည် ၎င်းတို့၏ စိတ်ဓာတ်ကျသည့် ခံစားချက်များကို အပြည့်အဝ လက်လွှတ်နိုင်သည်။ အပျက်သဘောဆောင်သော စိတ်ခံစားချက်များကို လက်လွှတ်ခြင်းသည် ဘဝတွင် အရေးပါသော အကြောင်းအရာဖြစ်သည့် ဖြစ်စဉ်တစ်ခုပင်ဖြစ်သည်။ အနှစ်ချုပ်လျှင် အပျက်သဘောဆောင်သော စိတ်ခံစားချက်သည် လူတစ်ယောက်၏ စိတ်နှလုံးအတွင်း နက်ရှိုင်းစွာ အမြစ်တွယ်သောအခါ၊ သို့မဟုတ် လူများ၊ အမှုအရာများအပေါ် သူ၏ ရှုမြင်ပုံ၊ ၎င်းတို့၏ ကျင့်ကြံနေထိုင်ပြီး ပြုမူဆောင်ရွက်ပုံတို့ကို လွှမ်းမိုးသောအခါ ယင်းသည် သာမန် အပျက်သဘောဆောင်သော စိတ်ခံစားချက်သက်သက်ထက် ပိုသည်မှာ သံသယရှိစရာမလိုပေ။ ယင်း၏ နောက်ကွယ်တွင် ဤကိစ္စ၊ ထိုကိစ္စများနှင့်ပတ်သက်ပြီး မမှန်ကန်သော အတွေး၊ သို့မဟုတ် အမြင်ရှုထောင့်တစ်ခု တည်ရှိသည်။ ဤသို့သော ဖြစ်ရပ်မျိုးတွင် သင်လုပ်ဆောင်ရန် လိုအပ်သည့်အရာမှာ အပျက်သဘောဆောင်သော စိတ်ခံစားချက်များ၏ အရင်းအမြစ်ကို စိစစ်ရုံသာမကဘဲ ပို၍ အရေးကြီးသည်မှာ သင်၏ အပျက်သဘောဆောင်သော စိတ်ခံစားချက်များအတွင်းတွင် ပုန်းကွယ်နေသော သေမင်းတမန်ကို စစ်ဆေးရန်ဖြစ်သည်။ ဤပုန်းကွယ်နေသော အဓိကအရာမှာ သင်၏ စိတ်နှလုံးတွင် အချိန်ကြာမြင့်စွာ သူ့ဘာသာ အမြစ်တွယ်နေသော အပျက်သဘောဆောင်သော အတွေး၊ သို့မဟုတ် အမြင်ရှုထောင့်တစ်ခု၊ အမှုအရာများအား ကိုင်တွယ်ဖြေရှင်းခြင်းအပေါ် မှားယွင်းသော၊ သို့မဟုတ် မှားယွင်းပြီး အဓိပ္ပာယ်မဲ့သောအတွေး၊ အမြင်ရှုထောင့်တစ်ခုဖြစ်သည်။ မှားယွင်းပြီး အဓိပ္ပာယ်မဲ့သော၊ အပျက်သဘောဆောင်သော အချက်များနှင့် ပတ်သက်လျှင် ဤအတွေး၊ သို့မဟုတ် အမြင်ရှုထောင့်သည် အသေအချာပင် သမ္မာတရားနှင့် ကွဲလွဲပြီး ဆန့်ကျင်နေသည်။ ဤအဆင့်တွင် သင်၏ အလုပ်မှာ ယင်းကို စဉ်းစားရန်၊ ပိုင်းခြားစိစစ်ရန်၊ ရင်းနှီးကျွမ်းဝင်ရန်သာမကဘဲ သင့်အပေါ် ဖြစ်ပေါ်စေသည့် ထိခိုက်မှု၊ သင့်အပေါ်တွင် အသုံးပြုသော ထိန်းချုပ်မှု၊ ချည်နှောင်မှု၊ သမ္မာတရားအား သင်လိုက်စားခြင်းအပေါ်တွင်ရှိသော အပျက်သဘောဆောင်သော သက်ရောက်မှုတို့ကို နှံ့စပ်စွာ နားလည်ရန်ဖြစ်သည်။ ထို့ကြောင့် သင်လုပ်ဆောင်ဖို့ လိုအပ်သောအရာမှာ အပျက်သဘောဆောင်သော အတွေးအမြင်အမျိုးမျိုးကို ဖော်ထုတ်ရန်၊ ပိုင်းခြားစိစစ်ရန်၊ သိမြင်ရန်ဖြစ်သည်။ တစ်ချိန်တည်းတွင် ယင်းတို့ကို ပိုင်းခြားသိမြင်ပြီး ရိပ်စားမိရန်အတွက် ဘုရားသခင် မိတ်သဟာယဖွဲ့သည့် သမ္မာတရားစည်းမျဉ်းများနှင့်အညီ ဘုရားနှုတ်ကပတ်တော်ကို ရှာဖွေရမည်။ သင်၏ မှားယွင်းသော၊ အပျက်သဘောဆောင်သော အတွေးအမြင်များကို သမ္မာတရားဖြင့် အစားထိုးပြီး သင့်အား ရစ်ပတ်နေသော အပျက်သဘောဆောင်သော စိတ်ခံစားချက်များကို အပြည့်အဝ ဖြေရှင်းရမည်။ ဤသည်မှာ အပျက်သဘောဆောင်သော စိတ်ခံစားချက်များအား ဖြေရှင်းခြင်းလမ်းကြောင်းဖြစ်သည်။

လူအချို့က “ငါသည် မိမိကိုယ်ကိုတွင် ယခုအထိ အပျက်သဘောဆောင်သော စိတ်ခံစားချက်တစ်ခုကိုမျှ သတိမပြုမိပေ” ဟု ဆိုကြသည်။ မစိုးရိမ်နှင့်။ အနှေးနှင့် အမြန်ဆိုသလို သင့်တော်သောအချိန်တွင်၊ သင့်လျော်မှုရှိသော ပတ်ဝန်းကျင်တွင်၊ သို့မဟုတ် သင့်လျော်သော အသက်အရွယ်သို့ သင်ရောက်သောအခါတွင်၊ သို့မဟုတ် ဘဝ၌ ထူးခြားသော အရေးပါသော အဆင့်တစ်ခုသို့ ရောက်သောအခါတွင် ဤအပျက်သဘောဆောင်သော စိတ်ခံစားချက်များသည် အလိုအလျောက် ထွက်ပေါ်လာလိမ့်မည်။ သင်သည် ယင်းတို့ကို သတိရှိစွာဖြင့် ရှာဖွေရန်၊ သို့မဟုတ် တူးဆွရန် မလိုအပ်ပေ။ ယင်းတို့သည် လူတိုင်း၏ စိတ်နှလုံးတွင် အနည်းနှင့်အများဆိုသလို အတိုင်းအတာတစ်ခုအထိ တည်ရှိသည်။ ဤသည်မှာ လူတို့သည် လူသားကမ္ဘာလောကတွင် အသက်ရှင်ကြသောကြောင့် ဖြစ်သည်။ မည်သူကမျှ ၎င်းတို့၏ ကိုယ်ပိုင်အတွေးအမြင်များကို ထည့်သွင်းစဉ်းစားခြင်းမရှိဘဲ မည်သည့်အရာကိုမဆို ကွန်ပြူတာတစ်ခုကဲ့သို့ မချဉ်းကပ်ပေ။ လူတို့၏ အတွေးများသည် လှုပ်ရှားမှုရှိသည်။ အပြုသဘောဆောင်သော၊ အပျက်သဘောဆောင်သောအရာများကို လက်ခံနိုင်စွမ်းရှိသည့် သေတ္တာတစ်ခုကဲ့သို့ဖြစ်သည်။ ကံမကောင်းစွာပင် လူတို့သည် အပြုသဘောဆောင်သော အတွေးအမြင်များကို လက်မခံမီ ကြာမြင့်စွာသောအချိန်ကတည်းက စာတန်၊ လူ့အဖွဲ့အစည်းနှင့် ဖောက်ပြန်ပျက်စီးသော လူသားမျိုးနွယ်ထံမှ မှားယွင်းသော၊ မမှန်ကန်သော အတွေးအမြင်အမျိုးမျိုးကို လက်ခံပြီးသားဖြစ်သည်။ ဤမမှန်ကန်သော အတွေးအမြင်များသည် လူတို့၏ ဝိညာဉ်အတွင်းပိုင်းတွင် ပြည့်နေပြီး ၎င်းတို့၏ နေ့စဉ်အသက်တာနှင့် ဘဝလမ်းကြောင်းများကို ပြင်းထန်စွာ ထိခိုက်ပြီး ဝင်ရောက်စွက်ဖက်သည်။ ထို့ကြောင့် အပျက်သဘောဆောင်သော အတွေးအမြင်အမျိုးမျိုးသည် လူတို့၏ ဘဝနှင့် ဖြစ်တည်မှုတို့နှင့်အတူ ယှဉ်တွဲလိုက်ပါသည့် တစ်ချိန်တည်းတွင် အပျက်သဘောဆောင်သော စိတ်ခံစားချက်အမျိုးမျိုးသည်လည်း ၎င်းတို့၏ ဘဝနှင့် ဖြစ်တည်မှု လမ်းကြောင်းတို့နှင့်အတူ လိုက်ပါသည်။ ထို့ကြောင့် လူတစ်ဦးချင်းစီက မည်သို့ရှိသည်ဖြစ်စေ တစ်နေ့တွင် ခဏတာဖြစ်သော အပျက်သဘောဆောင်သော စိတ်ခံစားချက်များသည် သင့်တွင် အနည်းငယ်သာ ရှိရုံမဟုတ်ဘဲ များစွာရှိသည်ကို သင်ရှာဖွေတွေ့ရှိလိမ့်မည်။ သင်သည် အပျက်သဘောဆောင်သော အတွေး၊ သို့မဟုတ် အမြင်ရှုထောင့်တစ်ခုကိုသာ ပိုင်ဆိုင်ရုံမဟုတ်ဘဲ တစ်ချိန်တည်းတွင် သင့်၌ များပြားသော အပျက်သဘောဆောင်သော အတွေးအမြင်များ တည်ရှိနေသည်။ ယင်းတို့သည် ပေါ်လွင်ခြင်း မရှိသေးသော်လည်း ယင်းမှာ သင်၏ မှားယွင်းသောအတွေးအမြင်များကို ဖော်ထုတ်စေနိုင်သည့်၊ သို့မဟုတ် သင်၏ အပျက်သဘောဆောင်သော စိတ်ခံစားချက်များကို ရင်ဖွင့်ပြီး ဖွင့်ပြစေနိုင်သည့် သင့်တော်သော ပတ်ဝန်းကျင်၊ သင့်တင့်မှုရှိသော အချိန်၊ သို့မဟုတ် ပိုမိုဆိုးရွားပြင်းထန်စေသည့်အရာ မရှိသောကြောင့်၊ သို့မဟုတ် ထိုပတ်ဝန်းကျင်၊ သို့မဟုတ် အချိန်က မရောက်ရှိသေးသောကြောင့်သာ ဖြစ်သည်။ ဤအကြောင်းရင်းများထဲမှ တစ်ခုက အသက်ဝင်လာလျှင် ယင်းသည် စနက်တံကဲ့သို့ ပြုမူပြီး သင်၏ အပျက်သဘောဆောင်သော စိတ်ခံစားချက်များနှင့် အပျက်သဘောဆောင်သော အတွေးအမြင်များ ပေါက်ကွဲထွက်စေရန် မီးရှို့ပေးလိမ့်မည်။ သင်သည် မရည်ရွယ်ဘဲနှင့် ယင်းတို့၏ လွှမ်းမိုးခြင်း၊ ထိန်းချုပ်ခြင်း၊ ချည်နှောင်ခြင်းကို ခံရမည်။ ယင်းတို့သည် သင့်အတွက် အတားအဆီးပင် ဖြစ်လာနိုင်ပြီး သင်၏ ရွေးချယ်မှုများကို လွှမ်းမိုးနိုင်သည်။ အချိန်မကျသေး၍သာဖြစ်သည်။ ယင်းမှာ အဘယ်ကြောင့်ဆိုသော် ငါတို့ မိတ်သဟာယဖွဲ့ခဲ့သည့် အပျက်သဘောဆောင်သော စိတ်ခံစားချက်အမျိုးမျိုးသည် လူတို့၏ ဘဝတွင်၊ သို့မဟုတ် လူတို့၏ ဖြစ်တည်မှုလမ်းကြောင်းတွင် ကြုံတွေ့ရနိုင်သော ပြဿနာများဖြစ်သောကြောင့်ဖြစ်သည်။ ပြီးလျှင် ယင်းတို့သည် လူတိုင်းက ၎င်းတို့၏ ဘဝ၊ သို့မဟုတ် ဖြစ်တည်မှုတွင် ရင်ဆိုင်ရသော လက်တွေ့ပြဿနာများဖြစ်သည်။ ၎င်းတို့သည် အနှစ်မဲ့ခြင်းမရှိဘဲ ခိုင်လုံမှုရှိသည်။ ဤအပျက်သဘောဆောင်သော စိတ်ခံစားချက်များသည် မိမိကိုင်စွဲသင့်သည့် စည်းမျဉ်းများ တိုက်ရိုက်ပါဝင်ပြီး မိမိရှိသင့်သည့် ရှင်သန်ရေးအပေါ် ရှုမြင်သုံးသပ်ချက် ပါဝင်သည်။ ငါတို့ အနေဖြင့် ဤပြဿနာများကို အသေအချာတူးဆွပြီး ပိုင်းခြားစိစစ်ရန် လိုအပ်သည်။

င။ ဖိနှိပ်ချုပ်ချယ်ခံရသည့် စိတ်ခံစားချက်

၃။ မိမိ၏ ရည်သန်မျှော်မှန်းချက်များနှင့် လိုအင်ဆန္ဒများကို ကောင်းမွန်စွာ မဖြည့်ဆည်းနိုင်ခြင်းကြောင့် ဖိနှိပ်ချုပ်ချယ်ခံရသည်ဟု ခံစားရခြင်း

ယခင်က “ဖိနှိပ်ချုပ်ချယ်ခံရခြင်း” ဟူသည့် အပျက်သဘောဆောင်သော စိတ်ခံစားချက်ကို ငါတို့ မိတ်သဟာယဖွဲ့ခဲ့သည်။ “ဖိနှိပ်ချုပ်ချယ်ခံရခြင်း”၏ ပြဿနာကို ငါတို့ အကြိမ်မည်မျှ မိတ်သဟာယဖွဲ့ခဲ့သနည်း။ (နှစ်ကြိမ် မိတ်သဟာယဖွဲ့ခဲ့သည်။) ပထမအကြိမ်တွင် မည်သည့်အရာကို ငါတို့ မိတ်သဟာယဖွဲ့သနည်း။ (ပထမအကြိမ်တွင် လူတို့သည် ၎င်းတို့ ကျေနပ်သလို မကြာခဏ မလုပ်ဆောင်နိုင်ဘဲ ဖိနှိပ်ချုပ်ချယ်ခံရသည့် အပျက်သဘောဆောင်သော စိတ်ခံစားချက်များဖြစ်ပေါ်ပုံကို မိတ်သဟာယဖွဲ့ခဲ့သည်။ ဒုတိယအကြိမ်တွင် လူတို့သည် ၎င်းတို့၏ ကျွမ်းကျင်မှုကို အကျိုးရှိရှိ အသုံးမချနိုင်ဘဲ ဖိနှိပ်ချုပ်ချယ်ခံရသည့် အပျက်သဘောဆောင်သော စိတ်ခံစားချက်များရှိသည့် အခြေအနေတွင် မကြာခဏ နေထိုင်ရပုံကို မိတ်သဟာယဖွဲ့ခဲ့သည်။) ဤသွင်ပြင်လက္ခဏာ နှစ်ခုကို ငါတို့ မိတ်သဟာယဖွဲ့ခဲ့သည်။ ယင်းတို့မှတစ်ဆင့် ဤဖိနှိပ်ချုပ်ချယ်ခံရခြင်း အမျိုးအစားနှစ်ခု နောက်ကွယ်တွင် ဘဝအပေါ် လူတို့ ချဉ်းကပ်ပုံနှင့် ပတ်သက်ပြီး ဆင်တူသော ဖုံးကွယ်ထားသော အတွေးအမြင်များရှိသည်ဟု ငါတို့ ဆိုနိုင်သလော။ မိမိကျေနပ်သလို လုပ်ဆောင်နိုင်စွမ်းမရှိခြင်းမှ အရင်းခံသော ပထမအမျိုးအစားသည် မည်သည့်အတွေး၊ သို့မဟုတ် အမြင်ရှုထောင့်ကို ကိုယ်စားပြုသနည်း။ ယင်းသည် အစဉ်သဖြင့် တစ်ဇွတ်ထိုးလုပ်ဆောင်ပြီး တာဝန်မခံယူလိုသည့်၊ တာဝန်ခံယူရန် လိုအပ်မှုကို နားမလည်ဘဲ ရုတ်တရက်ဖြစ်ပေါ်သော စိတ်ဆန္ဒ၊ စိတ်နေစိတ်ထား၊ ခံစားချက်၊ စိတ်ဝင်စားမှုတို့အပေါ် အခြေခံပြီး အမှုအရာများကို လုပ်ဆောင်သည့် စိတ်ဓာတ်ဖြစ်သည်။ ဤသည်မှာ ဘဝအပေါ် လူတို့ ခံယူသည့် သဘောထားတစ်ခုမဟုတ်လော။ (ဟုတ်သည်။) ယင်းသည် ရှင်သန်ရေးနည်းလမ်းတစ်ခုလည်း ဖြစ်သည်။ ယင်းသည် အပြုသဘောဆောင်သော သဘောထားနှင့် ရှင်သန်ရေးနည်းလမ်း ဖြစ်သလော။ (မဖြစ်ပါ။) ယင်းသည် အပြုသဘောမဆောင်ပေ။ လူတို့သည် အစဉ်သဖြင့် မိမိတို့ ကျေနပ်သလို နေထိုင်လိုပြီး စိတ်အခြေအနေ၊ စိတ်ဝင်စားမှု၊ ဝါသနာတို့အပေါ် အခြေခံပြီး အမှုအရာများကို တစ်ဇွတ်ထိုး လုပ်ဆောင်လိုသည်။ ဤသည်မှာ မှန်ကန်သော အသက်ရှင်နည်း မဟုတ်ပေ။ ယင်းသည် အပျက်သဘောဆောင်ပြီး ဖြေရှင်းရန် လိုအပ်သည်။ ဤအပျက်သဘောဆောင်သော သဘောထားနှင့် ရှင်သန်ရေးနည်းလမ်းမှ ဖြစ်ပေါ်သော အပျက်သဘောဆောင်သော စိတ်ခံစားချက်များကို ပို၍ပင် ဖြေရှင်းသင့်သည်မှာ ပြောစရာမလိုပေ။ အခြားအမျိုးအစားမှာ မိမိ၏ ကိုယ်ပိုင်ကျွမ်းကျင်မှုကို အကျိုးရှိရှိ အသုံးမချနိုင်ခြင်းမှတစ်ဆင့် ထွက်ပေါ်သော အပျက်သဘောဆောင်သည့် ဖိနှိပ်ချုပ်ချယ်ခံရသည့် စိတ်ခံစားချက်ဖြစ်သည်။ လူတို့သည် ၎င်းတို့၏ ကျွမ်းကျင်မှုကို ထုတ်ဖော်၍ မပြသနိုင်သောအခါတွင်လည်းကောင်း၊ မိမိတို့ကိုယ်ကို ထုတ်မပြနိုင်သောအခါတွင်လည်းကောင်း၊ မိမိတို့တစ်ဦးချင်းစီ၏ တန်ဖိုးကို မထင်ဟပ်စေနိုင်သောအခါတွင်လည်းကောင်း၊ သူတစ်ပါးတို့၏ အတည်ပြုမှုကို မရရှိနိုင်သောအခါတွင်လည်းကောင်း၊ သို့မဟုတ် ၎င်းတို့ကိုယ်တိုင်၏ နှစ်သက်မှုများကို မဖြည့်ဆည်းနိုင်သောအခါတွင်လည်းကောင်း ၎င်းတို့သည် မပျော်ရွှင်ဘဲ ညှိုးငယ်ပြီး ဖိနှိပ်ချုပ်ချယ်မှုကို ခံစားရသည်။ ဤသည်မှာ ဖြစ်တည်ခြင်း၏ မှန်ကန်သော နည်းလမ်းနှင့် အမြင်ရှုထောင့်ဖြစ်သလော။ (မဖြစ်ပါ။) မမှန်ကန်သောအရာများကို ပြောင်းလဲသင့်ပြီး သမ္မာတရား၊ သာမန်လူ့သဘာဝတို့နှင့် ကိုက်ညီသည့် မှန်ကန်သော နည်းလမ်းဖြင့် ထိုအရာများကို ဖြေရှင်းကာ အစားထိုးရန်အတွက် သမ္မာတရားကို ရှာဖွေသင့်သည်။ ဖိနှိပ်ချုပ်ချယ်ခံရသည့် စိတ်ခံစားချက်များ ထွက်ပေါ်မှုနောက်ကွယ်ရှိ ဤအကြောင်းရင်းနှစ်ခုကို ငါတို့ ယခင်က မိတ်သဟာယဖွဲ့ခဲ့သည်။ မိမိကျေနပ်သလို လုပ်ဆောင်နိုင်စွမ်းမရှိခြင်းနှင့် မိမိ၏ ကျွမ်းကျင်မှုကို အကျိုးရှိရှိ အသုံးမချနိုင်ခြင်းကဲ့သို့သော အရာများဖြစ်သည်။ ဖိနှိပ်ချုပ်ချယ်ခံရသည့် စိတ်ခံစားချက်များ ထွက်ပေါ်ခြင်းတွင် အခြားအကြောင်းရင်းတစ်ခုရှိသည်။ မည်သည့်အရာ ဖြစ်သည်ကို သင်တို့ စဉ်းစားနိုင်သလော။ လူတို့အား ဖိနှိပ်ချုပ်ချယ်ခံရမှုကို ခံစားစေနိုင်သည့် မိမိ၏ ကိုယ်ပိုင်ဖြစ်တည်မှုဆိုင်ရာ အမြင်ရှုထောင့်နှင့် သက်ဆိုင်သော အခြားသောအရာအချို့မှာ အဘယ်နည်း။ သေချာမသိသလော။ အခြားအကြောင်းရင်းမှာ လူတို့သည် ၎င်းတို့၏ ရည်သန်မျှော်မှန်းချက်များနှင့် လိုအင်ဆန္ဒများကို မဖြည့်ဆည်းနိုင်သောကြောင့် ဖိနှိပ်ချုပ်ချယ်မှုကို ခံစားရပြီး ဖိနှိပ်ချုပ်ချယ်ခံရသည့် အပျက်သဘောဆောင်သော စိတ်ခံစားချက်များ ဖြစ်ပေါ်သည်။ ဤအရာကို ခဏ စဉ်းစားကြည့်လော့။ ဤဖိနှိပ်ချုပ်ချယ်ခံရသည့် ပြဿနာသည် တည်ရှိသလော။ လူသားများအတွက် တကယ့် ပြဿနာဖြစ်သလော။ (ဖြစ်သည်။) ငါတို့ အစောပိုင်းက ဆွေးနွေးခဲ့သော မိမိတို့ ကျေနပ်သလို လုပ်ဆောင်လိုသောလူတို့သည် ပို၍ အတ္တဆန်ပြီး တစ်ဇွတ်ထိုးလုပ်ဆောင်တတ်ကြသည်။ ဘဝအပေါ် ၎င်းတို့၏ သဘောထားကို ၎င်းတို့၏ ရုတ်တရက်ဖြစ်ပေါ်သော ဆန္ဒအလျောက် လုပ်ဆောင်ပြီး ၎င်းတို့ အလိုရှိသည့် မည်သည့်အရာကိုမဆို လုပ်ဆောင်ခြင်းဖြင့် အမျိုးအစားသတ်မှတ်သည်။ ၎င်းတို့သည် သူတစ်ပါးတို့အပေါ် ဆရာလုပ်လိုသဖြင့် အသိုင်းအဝိုင်း တစ်ခုအတွင်းတွင် နေထိုင်ရန် မသင့်တော်ပေ။ ၎င်းတို့၏ ရှင်သန်ရေးနည်းလမ်းသည် လူတိုင်းအား ၎င်းတို့ကို အရေးပေးရန် လုပ်ဆောင်ဖို့ဖြစ်သည်။ ၎င်းတို့သည် တစ်ကိုယ်ကောင်းဆန်ပြီး သူတစ်ပါးတို့နှင့် သဟဇာတဖြစ်စွာ မနေထိုင်နိုင်ပေ၊ သို့မဟုတ် သဟဇာတဖြစ်စွာ ပူးတွဲလုပ်ဆောင်နိုင်ခြင်း မရှိပေ။ ဖိနှိပ်ချုပ်ချယ်ခံရမှု ဖြစ်ပေါ်သည့် ဒုတိယလူအမျိုးအစားမှာ အစဉ်သဖြင့် ကြွားဝါလိုသော၊ မိမိကိုယ်ကို ထုတ်ဖော်ပြသလိုသော၊ မိမိက အရေးပါ၍ မိမိတစ်ဦးတည်းဖြင့်သာ လုံလောက်သည်ဟု ထင်သော၊ သူတစ်ပါးတို့အား ဖြစ်တည်ရန် နေရာ လုံးဝ မပေးသောသူဖြစ်သည်။ ၎င်းတို့သည် ကျွမ်းကျင်မှု၊ သို့မဟုတ် ပင်ကိုစွမ်းရည်အနည်းငယ် ပိုင်ဆိုင်သရွေ့ ပတ်ဝန်းကျင်က သင့်တော်သည်ဖြစ်စေ၊ မသင့်တော်သည်ဖြစ်စေ၊ ၎င်းတို့၏ ကျွမ်းကျင်မှုသည် တန်ဖိုးရှိသည်ဖြစ်စေ၊ မရှိသည်ဖြစ်စေ၊ ဘုရားအိမ်တော်တွင် အသုံးပြုနိုင်သည်ဖြစ်စေ၊ အသုံးမပြုနိုင်သည်ဖြစ်စေ ပြသလိုကြလိမ့်မည်။ ဤသို့သောသူမျိုးသည် တသီးပုဂ္ဂလဝါဒကိုလည်း အလေးပေးတတ်ကြသည်မဟုတ်လော။ ဤအရာအားလုံးသည် လူတို့၏ ရှင်သန်ရေးနည်းလမ်းများတွင် ပါဝင်သလော။ (ပါဝင်သည်။) ဤနေထိုင်ရေး၊ ရှင်သန်ရေးနည်းလမ်း နှစ်ခုလုံးသည် မမှန်ကန်ပေ။ ယခုတွင် ငါတို့ အစောပိုင်းက ဆွေးနွေးခဲ့သည့် မိမိ၏ ရည်သန်မျှော်မှန်းချက်များနှင့် ဆန္ဒများကို မဖြည့်ဆည်းနိုင်ခြင်းမှတစ်ဆင့် ဖြစ်ပေါ်သော ဖိနှိပ်ချုပ်ချယ်မှုခံရသည့် အပျက်သဘောဆောင်သော စိတ်ခံစားချက်များကို ပြန်ဆွေးနွေးကြစို့။ အကြောင်းတရား၊ ပတ်ဝန်းကျင်၊ သို့မဟုတ် အချိန်ကာလက မည်သို့ရှိသည်ဖြစ်စေ၊ မည်သည့်အလုပ်မျိုးကို ၎င်းတို့ ပါဝင်ဆောင်ရွက်သည်ဖြစ်စေ အစဉ်သဖြင့် ၎င်းတို့၏ ကိုယ်ပိုင် ရည်သန်မျှော်မှန်းချက်များ၊ လိုအင်ဆန္ဒများ အမှန်တကယ် ဖြစ်ပေါ်ခြင်း ပန်းတိုင်ကို ဗဟိုပြုပြီး ၎င်းတို့၏ စံနှုန်းအဖြစ် သတ်မှတ်သည်။ ၎င်းတို့သည် ဤရည်ရွယ်ချက်ကို အမှန်တကယ် ဖြစ်ပေါ်အောင် မလုပ်နိုင်လျှင်၊ သို့မဟုတ် မပြီးမြောက်နိုင်လျှင် ၎င်းတို့သည် ဖိနှိပ်ချုပ်ချယ်ခံရသကဲ့သို့ ခံစားရပြီး ဝမ်းနည်းကြသည်။ ဤသည်မှာလည်း လူအမျိုးအစားတစ်ခု၏ ရှင်သန်ရေးနည်းလမ်းတစ်ခု မဟုတ်သလော။ (ဟုတ်သည်။) ဤသည်မှာလည်း အချို့သောလူများအတွက် ရှင်သန်ရေးနည်းလမ်းတစ်ခု ဖြစ်သည်။ ဤသို့ဆိုလျှင် ဤရှင်သန်ရေးနည်းလမ်းအားဖြင့် နေထိုင်သောသူများ၏ အဓိကအတွေး၊ သို့မဟုတ် အမြင်ရှုထောင့်မှာ အဘယ်နည်း။ ယင်းမှာ ၎င်းတို့သည် မည်သည့်နေရာတွင်ရှိသည်ဖြစ်စေ၊ မည်သည့်အရာကို လုပ်ဆောင်သည်ဖြစ်စေ ၎င်းတို့တွင် ရည်သန်မျှော်မှန်းချက်များ၊ လိုအင်န္ဒများရှိသရွေ့ ၎င်းတို့၏ ရည်ရွယ်ချက်မှာ ၎င်းတို့၏ ကိုယ်ပိုငရည်သန်မျှော်မှန်းချက်များနှင့် ဆန္ဒများ အမှန်တကယ် ဖြစ်ပေါ်လာစေရန် ဖြစ်သည်။ ဤသည်မှာ ၎င်းတို့၏ ရှင်သန်ရေးနည်းလမ်းနှင့် ပန်းတိုင်ဖြစ်သည်။ သူတစ်ပါးတို့ ပေးဆပ်ရသည့် အဖိုးအခ၊ သို့မဟုတ် သူတစ်ပါးတို့ လုပ်ဆောင်ရသည့် စွန့်လွှတ်အနစ်နာခံမှုများက မည်သို့ရှိသည်ဖြစ်စေ၊ လူမည်မျှက ဝန်ထုပ်ဝန်ပိုးကို ထမ်းရွက်ရသည်ဖြစ်စေ၊ ၎င်းတို့၏ ရည်သန်မျှော်မှန်းချက်များနှင့် ဆန္ဒများအတွက် ၎င်းတို့၏ ကိုယ်ပိုင်အကျိုးစီးပွားများကို စွန့်လွှတ်အနစ်နာခံရသည်ဖြစ်စေ ၎င်းတို့သည် အရှုံးပေးခြင်းမရှိဘဲ ၎င်းတို့၏ ကိုယ်ပိုငရည်သန်မျှော်မှန်းချက်များနှင့် ဆန္ဒများ အမှန်တကယ် ဖြစ်ပေါ်လာစေရန် ပန်းတိုင်ကို လိုက်စားလိမ့်မည်။ ၎င်းတို့သည် တွန့်ဆုတ်ခြင်းမရှိဘဲ သူတစ်ပါးတို့၏ ပခုံးကို ချနင်းရန်၊ သို့မဟုတ် သူတစ်ပါးတို့၏ အကျိုးစီးပွားများကို စတေးရန်ပင် လိုလားကြသည်။ ဤပန်းတိုင်ကို ၎င်းတို့ မရရှိနိုင်လျှင် ဖိနှိပ်ချုပ်ချယ်မှုကို ၎င်းတို့ ခံစားရသည်။ ဤသို့သော အတွေးအမြင်မျိုးက မှန်ကန်သလော။ (မမှန်ကန်ပါ။) မည်သို့ မှားယွင်းသနည်း။ (အလွန်တစ်ကိုယ်ကောင်းဆန်လွန်းသည်။) “တစ်ကိုယ်ကောင်းဆန်ခြင်း” ဆိုသည့် ဝေါဟာရသည် အပြုသဘောဆောင်သလော၊ အပျက်သဘောဆောင်သလော။ (အပျက်သဘောဆောင်သည်။) ယင်းသည် အပျက်သဘောဆောင်ပြီး ကောင်းကျိုးမပြုသောအရာဖြစ်သည်။ ထို့ကြောင့် သမ္မာတရားကို အခြေခံပြီး ယင်းကို ဖြေရှင်းရမည်။

မိမိ၏ ရည်သန်မျှော်မှန်းချက်များနှင့် ဆန္ဒများကို မဖြည့်ဆည်းနိုင်ခြင်းမှ ဖြစ်ပေါ်သည့် ဖိနှိပ်ချုပ်ချယ်ခံရသည့် စိတ်ခံစားချက်များကို မည်သို့ ဖြေရှင်းသင့်သနည်း။ လူတို့တွင်ရှိသော ရည်သန်မျှော်မှန်းချက်နှင့် ဆန္ဒအမျိုးမျိုးကို ဦးစွာ ကြည့်ရှုစစ်ဆေးကြည့်ကြစို့။ ငါတို့၏ မိတ်သဟာယကို ထိုနေရာမှ စကြပါစို့။ (ကောင်းပါပြီ။) ငါတို့၏ မိတ်သဟာယကို လူတို့တွင်ရှိသော ရည်သန်မျှော်မှန်းချက်များနှင့် ဆန္ဒများမှစတင်ခြင်းသည် လူတို့အတွက် နားလည်ပြီး ရှင်းလင်းစွာ စဉ်းစားတွေးတောရန် ပို၍ လွယ်ကူစေသည်။ ထို့ကြောင့် လူတို့တွင်ရှိသော ရည်သန်မျှော်မှန်းချက်များ၊ ဆန္ဒများကို စတင်ကြည့်ကြစို့။ အချို့သော ရည်သန်မျှော်မှန်းချက်များနှင့် ဆန္ဒများမှာ လက်တွေ့ကျပြီး အချို့မှာမူ လက်တွေ့မကျပေ။ လူအချို့တွင် စိတ်ကူးယဉ်ဆန်သော ရည်သန်မျှော်မှန်းချက်များရှိပြီး အချို့တွင် လက်တွေ့ကျသော ရည်သန်မျှော်မှန်းချက်များရှိသည်။ စိတ်ကူးယဉ်ဆန်သူများ၏ ရည်သန်မျှော်မှန်းချက်များကို ငါတို့ ဦးစွာ မိတ်သဟာယပြုသင့်သလော၊ သို့မဟုတ် လက်တွေ့ကျသူများ၏ ရည်သန်မျှော်မှန်းချက်များကို ငါတို့ ဦးစွာ မိတ်သဟာယပြုသင့်သလော။ (လက်တွေ့ကျသူများ၏ ရည်သန်မျှော်မှန်းချက်များကို ဦးစွာ မိတ်သဟာယပြုသင့်သည်။) လက်တွေ့ကျသူများ၏ ရည်သန်မျှော်မှန်းချက်များကို ဦးစွာ မိတ်သဟာယ ပြုသင့်သည်။ လက်တွေ့မကျသော ရည်သန်မျှော်မှန်းချက်များအတွက် အဘယ်သို့ ပြုလုပ်မည်နည်း။ ယင်းတို့ကို ငါတို့ မိတ်သဟာယပြုသင့်သလော၊ မပြုသင့်သလော။ မိတ်သဟာယမပြုလျှင် ယင်းတို့ကို လူတို့ သတိပြုမိမည်လော။ (သတိပြုမိမည်မဟုတ်ပါ။) လူတို့သည် ယင်းတို့ကို မိတ်သဟာယမဖွဲ့ဘဲ သတိပြုမိမည်မဟုတ်လျှင် ယင်းတို့ကို အမှန်ပင် မိတ်သဟာယဖွဲ့ဖို့ လိုအပ်သည်။ လူတို့သည် မိတ်သဟာယဖွဲ့ခြင်းမရှိလျှင်ပင် လက်တွေ့ကျသူများ၏ ရည်သန်မျှော်မှန်းချက်များကို မကြာခဏ သိမြင်တတ်သည်။ ဤအရာများသည် လူတိုင်း၏ အတွေးနှင့် အသိစိတ်တွင် တည်ရှိသည်။ အချို့သော ရည်သန်မျှော်မှန်းချက်များနှင့် ဆန္ဒများသည် အမှန်တကယ် ဖြစ်ပေါ်လာသည်ဖြစ်စေ၊ မဖြစ်ပေါ်လာသည်ဖြစ်စေ ကလေးဘဝမှ လူကြီးဘဝအထိ မပြောင်းလဲဘဲ ကျန်ရှိနေပြီး အချို့မှာမူ အသက်အရွယ်နှင့်အမျှ ပြောင်းလဲသွားသည်။ လူတို့သည် အသက်ကြီးလာပြီး ၎င်းတို့၏ အသိပညာ၊ အမြင်ရှုထောင့်၊ အတွေ့အကြုံတို့ ကျယ်ပြန့်လာသည်နှင့်အမျှ ၎င်းတို့၏ ရည်သန်မျှော်မှန်းချက်များနှင့် ဆန္ဒများက စဉ်ဆက်မပြတ် ပြောင်းလဲသည်။ ၎င်းတို့သည် ပို၍ လက်တွေ့ကျလာသည်။ လက်တွေ့ဘဝနှင့် ပို၍ နီးစပ်လာသည်။ ပို၍ အသေးစိတ်လာသည်။ ဥပမာ လူအချို့သည် ငယ်ရွယ်သောအချိန်တွင် အဆိုတော်ဖြစ်ချင်ကြသည်။ သို့သော် အသက်ကြီးလာသောအခါ ၎င်းတို့သည် တီးလုံးနှင့် လိုက်ဖက်အောင် မသီဆိုနိုင်သည်ကို သဘောပေါက်လာသည်။ ထို့ကြောင့် အဆိုတော် ဖြစ်ခြင်းသည် လက်တွေ့မကျပေ။ ထို့နောက် ၎င်းတို့သည် နာမည်ကြီးရုပ်ရှင်သရုပ်ဆောင်တစ်ယောက်ဖြစ်ရန် စဉ်းစားကြသည်။ နှစ်အနည်းငယ် ကြာပြီးနောက်တွင် ၎င်းတို့သည် မှန်ကိုကြည့်ပြီး ၎င်းတို့သည် ထိုမျှ ဆွဲဆောင်မှုမရှိသည်ကို သဘောပေါက်လာကြသည်။ ၎င်းတို့သည် အနည်းငယ် အရပ်ရှည်သော်လည်း သရုပ်ဆောင်ခြင်း၌ မကျွမ်းကျင်ပေ။ ၎င်းတို့၏ အမူအရာသည် ထိုမျှသဘာဝကျသည့် ပုံစံမရှိပေ။ နာမည်ကြီးရုပ်ရှင်သရုပ်ဆောင်ဖြစ်ခြင်းသည်လည်း လက်တွေ့မကျပေ။ ထို့ကြောင့် ဒါရိုက်တာဖြစ်ရန် စဉ်းစားကြသည်။ ဤသို့ဆိုလျှင် နာမည်ကြီးရုပ်ရှင်သရုပ်ဆောင်များအတွက် ရုပ်ရှင်ရိုက်နိုင်မည်။ ၎င်းတို့သည် အသက်နှစ်ဆယ်ပိုင်းသို့ရောက်လာပြီး ကောလိပ်တွင် အဓိကဘာသာရပ်တစ်ခုကို ရွေးချယ်ရသောအခါ ၎င်းတို့၏ ရည်သန်မျှော်မှန်းချက်သည် ဒါရိုက်တာဖြစ်ခြင်းသို့ ပြောင်းလဲသွားသည်။ ဘွဲ့ရပြီးနောက်တွင် ၎င်းတို့၏ ဒါရိုက်တာဒီပလိုမာကိုရရှိပြီး လက်တွေ့လောကထဲသို့ ဝင်ရောက်သောအခါ၌ ဒါရိုက်တာဖြစ်ခြင်းတွင် ကျော်ကြားမှုနှင့် ဂုဏ်လိုအပ်သည်ကိုလည်းကောင်း၊ အရည်အချင်းများ လိုအပ်သည်ကိုလည်းကောင်း၊ ငွေကြေးအရင်းအမြစ်များလည်း လိုအပ်ပြီး အချက်တိုင်းတွင် ၎င်းတို့က အားနည်းသည်ကိုလည်းကောင်း သဘောပေါက်သွားကြသည်။ မည်သူကမျှ ၎င်းတို့ကို ဒါရိုက်တာအဖြစ် ငှားရမ်းမည်မဟုတ်။ ထို့ကြောင့် ၎င်းတို့သည် ရုပ်ရှင်လောကတွင် ကိုယ်မျှော်လင့်ထားသည်ထက် ပို၍နိမ့်သောအရာကို လက်ခံပြီး လမ်းကြောင်းရှာရသည်။ ဇာတ်ညွှန်းကြီးကြပ်သူ၊ သို့မဟုတ် ထုတ်လုပ်ရေးစီစဉ်သူ ဖြစ်ကောင်းဖြစ်နိုင်သည်။ အချိန်ကြာလာသောအခါ ၎င်းတို့သည် “ထုတ်လုပ်သူတစ်ယောက် လုပ်ခြင်းက ငါ့အတွက် သင့်တော်နိုင်သည်၊ အလုပ်ရှုပ်ပြီး ပိုက်ဆံရှာရသည်ကို ငါ နှစ်သက်သည်၊ စကားကောင်းစွာ ပြောဆိုနိုင်သည်၊ ငါသည် အတော်အတန် ကြည့်ကောင်းသောသူဖြစ်သည်၊ လူတို့က ငါ့အား စိတ်တိုစရာအဖြစ် မမြင်ပေ၊ ငါသည် သူတစ်ပါးတို့နှင့် ကောင်းစွာ ဆက်ဆံနိုင်ပြီး ၎င်းတို့၏ မျက်နှာသာပေးမှုကို ရရှိနိုင်သည်၊ ထုတ်လုပ်ရေးက ငါ့အတွက် ကောင်းစွာ သင့်တော်သောအရာ ဖြစ်ကောင်းဖြစ်နိုင်သည်” ဟူ၍ စဉ်းစားသည်။ ကြည့်လော့။ ၎င်းတို့၏ ရည်သန်မျှော်မှန်းချက်က တဖြည်းဖြည်းချင်း ပြောင်းလဲသွားသည်။ အဘယ်ကြောင့် ပြောင်းလဲသနည်း။ အစပိုင်းတွင် ၎င်းတို့၏ အတွေးများက ဖြည်းဖြည်းချင်း ရင့်ကျက်သွားသောကြောင့်၊ အမှုအရာများအပေါ် ၎င်းတို့၏ သိမြင်နားလည်မှုက ပို၍ တိကျလာသောကြောင့်၊ ပို၍ အရှိအတိုင်းဖြစ်လာပြီး လက်တွေ့ကျလာသောကြောင့် ပြောင်းလဲခြင်းဖြစ်သည်။ ထို့နောက်တွင် လက်တွေ့ဘဝတွင် နေထိုင်လျက်ဖြင့် ၎င်းတို့၏ လက်တွေ့ဘဝ ပတ်ဝန်းကျင်နှင့် ဘဝ၏ လက်တွေ့လိုအပ်ချက်များ၊ ဖိအားများကို အခြေခံပြီး ၎င်းတို့၏ ယခင်က ရည်သန်မျှော်မှန်းချက်များသည် ထိုပတ်ဝန်းကျင်ကြောင့် ဖြည်းဖြည်းချင်း ပြောင်းလဲသွားသည်။ လမ်းဆုံးရောက်သောအခါတွင် ၎င်းတို့သည် ဒါရိုက်တာ မဖြစ်နိုင်ဘဲ ထိုအစား ထုတ်လုပ်သူဖြစ်ရန် ရွေးချယ်ကြသည်။ သို့သော် ထုတ်လုပ်သူဖြစ်ခြင်းသည် တကယ်တမ်းတွင် ၎င်းတို့၏ ရည်သန်မျှော်မှန်းချက်များကို အမှန်တကယ် ဖြစ်ပေါ်စေသလော၊ ဖြစ်မပေါ်စေသလော။ ၎င်းတို့သည် မိမိတို့ဘာသာ လုံးဝ အဖြေမရှာနိုင်ပေ။ မည်သို့ပင်ဖြစ်စေ ၎င်းတို့သည် စတင်ပြီးသည်နှင့် ဆယ်နှစ်ကြာ၊ သို့မဟုတ် အငြိမ်းစားယူသည်အထိပင် လုပ်ဆောင်ကြသည်။ ဤသည်မှာ လက်တွေ့ကျသူများ၏ ရည်သန်မျှော်မှန်းချက်များအား အကြမ်းဖျဉ်း ခြုံငုံသုံးသပ်ချက်ဖြစ်သည်။

လူတို့၏ ရည်သန်မျှော်မှန်းချက်များကို စိတ်ကူးယဉ်သမားများ၏ ရည်သန်မျှော်မှန်းချက်နှင့် လက်တွေ့ကျသူများ၏ ရည်သန်မျှော်မှန်းချက်ဟူ၍ ဤအမျိုးအစားနှစ်ခုအဖြစ် ခွဲခြားနိုင်ပုံကို ငါတို့ ယခုဆွေးနွေးခဲ့ကြသည်။ စိတ်ကူးယဉ်သမားများ၏ ရည်သန်မျှော်မှန်းချက်များကို စတင်ပြောကြစို့။ လက်တွေ့ကျသူများ၏ ရည်သန်မျှော်မှန်းချက်များကို ခွဲခြားသိမြင်ရန် လွယ်ကူသင့်သည်။ တစ်ဖက်တွင် စိတ်ကူးယဉ်သမားများ၏ ရည်သန်မျှော်မှန်းချက်သည် အလွန်ခိုင်လုံခြင်းမရှိဘဲ လက်တွေ့ဘဝနှင့် အတော်အတန် ဝေးကွာသည်။ ၎င်းတို့သည် လူသား၏ ရှင်သန်ရေးတွင်ပါဝင်သော နေ့စဉ်မရှိမဖြစ် လိုအပ်သောအရာများကဲ့သို့သော လက်တွေ့ကျသော အမှုကိစ္စများဖြင့်လည်း အလွန်ပင်အလှမ်းဝေးသည်။ ဤရည်သန်မျှော်မှန်းချက်များသည် ခိုင်လုံသော အယူအဆများရှိသော်လည်း တိကျသော အခြေချသည့်နေရာမရှိပေ။ ဤရည်သန်မျှော်မှန်းချက်များနှင့် ဆန္ဒများသည် စိတ်ကူးယဉ်များဖြစ်သည်၊ အတော်အတန်ပင် အနှစ်မဲ့ပြီး လူသားသဘာဝဖြင့် အဆက်ပြတ်နေသည်ဟု ဆိုနိုင်သည်။ အချို့ကို စိတ်ကူးသက်သက်အဖြစ် သတ်မှတ်နိုင်ပြီး အချို့မှာ တစ်ပိုင်းတစ်စ ဖြစ်နေသော ပင်ကိုစရိုက်မှ ဖြစ်ပေါ်သော ရည်သန်မျှော်မှန်းချက်များနှင့် ဆန္ဒများပင်ဖြစ်သည်။ စိတ်ကူးယဉ်သမားများ၏ ရည်သန်မျှော်မှန်းချက်များမှာ အဘယ်နည်း။ စိတ်ကူးယဉ်ဝါဒသည် နားလည်ရန် လွယ်ကူသင့်သည်။ ယင်းသည် စိတ်ကူးအိပ်မက်၊ စိတ်ကူးယဉ်ဖြစ်သည်။ လက်တွေ့ဘဝရှိ နေ့စဉ်မရှိမဖြစ်လိုအပ်ချက်များနှင့်သက်ဆိုင်သော လက်တွေ့အမှုကိစ္စများနှင့် မသက်ဆိုင်ပေ။ ဥပမာ ကဗျာဆရာတစ်ယောက် ဖြစ်ခြင်း၊ နာမည်ကျော်ကဗျာဆရာတစ်ယောက်ဖြစ်ခြင်း၊ ကမ္ဘာမြေပေါ်တွင် လှည့်လည်သွားလာခြင်း၊ သို့မဟုတ် ဓါးသမားဖြစ်ခြင်း၊ လှည့်လည်သွားလာသော သူရဲကောင်းဖြစ်ခြင်း၊ ကမ္ဘာမြေပေါ်တွင်လည်း လှည့်လည်သွားလာခြင်း၊ အိမ်ထောင်မပြုဘဲ၊ သားသမီးမရှိဘဲ နေခြင်း၊ ဘဝ၏ အသေးအဖွဲကိစ္စများ၏ ချည်နှောင်မှုမှ ကင်းလွတ်ခြင်း၊ နေ့စဉ် မရှိမဖြစ် လိုအပ်ချက်များအား စိုးရိမ်မှု မရှိခြင်း၊ လွယ်ကူသက်သာစွာ နေထိုင်ခြင်း၊ ဟိုဟိုသည်သည်သို့ လွင့်မျောခြင်း၊ အစဉ်သဖြင့် ထာဝရရှင်သန်ပြီး လက်တွေ့ဘဝမှ လွတ်မြောက်ရန် ဆန္ဒပြင်းပြခြင်းတို့ဖြစ်သည်။ ဤသည်မှာ စိတ်ကူးယဉ်သမားများ၏ ရည်သန်မျှော်မှန်းချက်ဖြစ်သလော။ (ဖြစ်သည်။) သင်တို့ထဲရှိ တစ်ယောက်ယောက်တွင် ဤသို့သော အတွေးများရှိသလော။ (မရှိပါ။) တရုတ်နိုင်ငံ၏ အတိတ်ရှိ မူးယစ်ပြီး ကဗျာရေးသော ထိုနာမည်ကြီးသော ကဗျာဆရာများဆိုလျှင် အဘယ်သို့နည်း။ ၎င်းတို့သည် စိတ်ကူးယဉ်သမားများဖြစ်သလော၊ လက်တွေ့ကျသူများဖြစ်သလော။ (စိတ်ကူးယဉ်သမားများဖြစ်သည်။) ၎င်းတို့ ထောက်ခံအားပေးသည့် အယူအဆများသည် စိတ်ကူးယဉ်သမားများ၏ စိတ်ကူးယဉ်များ၊ စိတ်ကူးအိပ်မက်များဖြစ်သည်။ ၎င်းတို့သည် အစဉ်သဖြင့် ဟိုဟိုသည်သည် လွင့်မျောနေကြပြီး မရေရာသော၊ သေချာမှုမရှိသော ဝေါဟာရများဖြင့် ပြောဆိုသည်။ ကမ္ဘာသည် မည်မျှ ငြိမ်းချမ်းသည်၊ လူသားမျိုးနွယ်သည် မည်မျှ ငြိမ်းချမ်းနိုင်သည်၊ လူတို့သည် မည်သို့ သဟဇာတဖြစ်စွာ ယှဉ်တွဲနေထိုင်နိုင်သည်ဆိုသည်တို့ကို စိတ်ကူးကြသည်။ ၎င်းတို့သည် သာမန်လူ့သဘာဝ၏ အသိစိတ်၊ ဆင်ခြင်တုံတရားနှင့် ဘဝ၏ မရှိမဖြစ်လိုအပ်ချက်များမှ မိမိတို့ကိုယ်ကို အဆက်ဖြတ်ကြသည်။ ၎င်းတို့သည် မိမိတို့ကိုယ်ကို ဤလက်တွေ့ဘဝ ပြဿနာများမှ အဆက်ဖြတ်ကြပြီး လက်တွေ့နှင့် လုံးဝ အဆက်ပြတ်နေသော စိတ်ကူးယဉ်ဖြစ်သော၊ သို့မဟုတ် စိတ်ကူးသက်သက်ဖြစ်သော နယ်ပယ်ကို စိတ်ကူးတွေးတောကြသည်။ ၎င်းတို့သည် ထိုနယ်ပယ်အတွင်းတွင်ရှိပြီး ထိုနေရာတွင် နေထိုင်သောသူများအဖြစ် မိမိတို့ကိုယ်ကို ပုံဖော်ကြသည်။ ဤသည်မှာ စိတ်ကူးယဉ်သမား၏ ရည်သန်မျှော်မှန်းချက်မဟုတ်လော။ ရှေးယခင်က ကဗျာတစ်ပုဒ်ရှိသည်။ ကဗျာစာကြောင်းတစ်ခုမှာ “ကျွန်ုပ်သည် လေဟုန်စီးပြီး အိမ်သို့ ပျံသန်းသွားချင်သည်” ဟူ၍ ဖြစ်သည်။ ထိုကဗျာ၏ ခေါင်းစဉ်မှာ အဘယ်နည်း။ (“ရေသံစဉ်” ဖြစ်သည်။) ထိုကဗျာ၏ စာသားများကို ဖတ်လော့။ (“ကျွန်ုပ်သည် လေဟုန်စီးပြီး အိမ်သို့ ပျံသန်းသွားချင်သည်။ ကျောက်စိမ်းနန်းတော်က အလွန်မြင့်သောကြောင့် ကောင်းကင်တွင် အလွန်အေးနေသဖြင့် ကျွန်ုပ်စိုးရွံ့မိသည်။ ကျွန်ုပ်၏ အရိပ်ဖြင့် ကခုန်လျက် သေမျိုးတို့၏ အနှောင်အဖွဲ့ကို ကျွန်ုပ်မခံစားရတော့ပါ။”) “ကျွန်ုပ်၏ အရိပ်ဖြင့် ကခုန်လျက် သေမျိုးတို့၏ အနှောင်အဖွဲ့ကို ကျွန်ုပ်မခံစားရတော့ပါ” ဟုဆိုရာတွင် မည်သည့်အရာကို ဆိုလိုသနည်း။ ဤစာကြောင်းနှစ်ခုသည် မရရှိနိုင်သော၊ သို့မဟုတ် အမှန်တကယ် မဖြစ်လာနိုင်သော ရည်သန်မျှော်မှန်းချက်များရှိသည့် စိတ်ကူးယဉ်သမားတစ်ယောက်၏ ဖိနှိပ်ချုပ်ချယ်မှုခံရသော၊ မကျေမနပ်ဖြစ်သော စိတ်ခံစားချက်များကို ဖော်ပြသလော။ ယင်းတို့သည် ဤဖိနှိပ်ချုပ်ချယ်ခံရသော စိတ်ခံစားချက်အောက်၌ ဖော်ပြသော အရာတစ်ခုဖြစ်သလော။ ဤအရာ၏ အဓိကအချက်မှာ အဘယ်နည်း။ ထိုအချိန်၌ သူရောက်ရှိနေသော ပတ်ဝန်းကျင်နှင့် နောက်ခံကို မည်သည့်စာကြောင်းက ညွှန်ပြနေသနည်း။ “ကောင်းကင်တွင် အလွန်အေးနေသဖြင့် ကျွန်ုပ်စိုးရွံ့မိသည်” ဆိုသည့် စာကြောင်းဖြစ်သလော။ (ဟုတ်သည်။) သူသည် ဖောက်ပြန်ပျက်စီးသော နေရာတစ်ခု ဖြစ်သည့် အရာရှိလောက၏ မှောင်မိုက်ဆိုးယုတ်မှုကို ဖော်ထုတ်နေခြင်းဖြစ်သည်။ သူသည် ထာဝရရှင်သန်သောသူတစ်ယောက်ဖြစ်လိုသည်။ ဤသို့သော ပတ်ဝန်းကျင်နှင့် အခြေအနေမှ လွတ်မြောက်လိုသည်။ အရာရှိတစ်ယောက်အဖြစ်မှ ရိုးရှင်းစွာ နုတ်ထွက်လိုက်ခြင်းက သူ့အတွက် လုံလောက်မည်မဟုတ်သလော။ ဤပတ်ဝန်းကျင်ကို သူ ပြောင်းလဲလိုခြင်း ဖြစ်သလော။ သူသည် ဤသို့သော ပတ်ဝန်းကျင်ကို ကျေနပ်မှုမရှိဘဲ သရည်သန်မျှော်မှန်းသည့် ရှင်သန်နေထိုင်ရာ ပတ်ဝန်းကျင်နှင့် မကိုက်ညီသကဲ့သို့ ခံစားရသည်။ စိတ်အတွင်းထဲတွင် ဖိနှိပ်ချုပ်ချယ်ခံရမှုကို ခံစားရသည်။ ဤသည်မှာ စိတ်ကူးယဉ်သမားတစ်ယောက်၏ ရည်သန်မျှော်မှန်းချက် အမျိုးအစားတစ်ခုဖြစ်သည်။ စိတ်ကူးယဉ်သမား၏ ရည်သန်မျှော်မှန်းချက်များသည် အများအားဖြင့် စိတ်ကူးယဉ်ဆန်သောအရာများသို့ ဦးတည်လေ့ရှိသည်။ ယင်းတို့သည် လက်တွေ့မကျဘဲ စိတ်ကူးသက်သက် ဖြစ်သည်။ လက်တွေ့ဘဝနှင့် အဆက်ပြတ်သည်။ ယင်းမှာ ၎င်းတို့သည် ရုပ်ဝတ္ထုနယ်ပယ်၏ ပြင်ပတွင်ရှိသော အခြားကမ္ဘာတစ်ခုတွင်၊ အမှီအခိုကင်းသော၊ သီးသန့်ဖြစ်သောနေရာတွင် နေထိုင်နေသကဲ့သို့ဖြစ်ပြီး စိတ်ကူးယဉ်မှုများထဲတွင် မွေ့လျော်ပြီး လက်တွေ့အရှိတရားဖြင့် အဆက်ပြတ်နေသည်။ ခေတ်ပေါ် လူ့အဖွဲ့အစည်းတွင် နေထိုင်သော လူအချို့ကဲ့သို့ဖြစ်သည်။ ၎င်းတို့သည် အစဉ်သဖြင့် ရှေးအဝတ်အစားများကို ဝတ်ဆင်လိုသည်။ ၎င်းတို့၏ ဆံပင်ကို ရှေးပုံစံဖြင့် ပုံဖော်သည်။ ရှေးဘာသာစကားဖြင့် ပြောဆိုသည်။ ၎င်းတို့က “အို ဤသို့သောဘဝမျိုးသည် အလွန်ကောင်းလှသည်၊ ထာဝရရှင်သန်နေသူ တစ်ယောက်ကဲ့သို့ဖြစ်သည်၊ လွင့်မျောပြီး လှည့်လည်သွားလာသည်၊ ရုပ်ခန္ဓာ၏ ဒုက္ခများမှ ကင်းလွတ်သည်၊ လက်တွေ့ဘဝ၏ ဆင်းရဲဒုက္ခအမျိုးမျိုးမှ ကင်းလွတ်သည်၊ ဤသို့သော နေထိုင်ရာပတ်ဝန်းကျင်မျိုးတွင် ဖိနှိပ်မှုမရှိ၊ အသုံးချမှုမရှိ၊ စိုးရိမ်ပူပင်မှုမရှိ၊ လူတို့သည် တန်းတူညီမျှသည်၊ တစ်ယောက်နှင့် တစ်ယောက်ကူညီပြီး သဟဇာတဖြစ်စွာ နေထိုင်ကြသည်။ ထိုအကောင်းဆုံးသော နေထိုင်ရာ အခြေအနေများသည် မည်မျှလှပပြီး တပ်မက်ဖွယ်ရှိသနည်း” ဟူ၍ တွေးကြသည်။ ဘာသာတရားမရှိသူများကြားတွင် ဤအရာများနောက်သို့ လိုက်သောသူအချို့ရှိသည်။ လူအချို့သည် ဆင်တူသော သီချင်းများကို သီဆိုကြသည်၊ သို့မဟုတ် ဆင်တူသော ကဗျာများကို ရေးကြသည်၊ သို့မဟုတ် ဆင်တူသော တင်ဆက်မှုများကို ပြုလုပ်ကြသည်။ ရလဒ်အနေဖြင့် လူတို့သည် စိတ်ကူးယဉ်သမားများက အိပ်မက်မက်သည့် ထိုအခြားကမ္ဘာကို ပို၍ပင် တောင့်တကြသည်။ လူအချို့က ဤသီချင်းများကို သီဆိုသောအခါ၊ သို့မဟုတ် ဤသို့ ပြသတင်ဆက်ကြသောအခါ ၎င်းတို့ သီဆိုလေလေ၊ ၎င်းတို့၏ စိတ်အခြေအနေက ညှိုးငယ်လေလေ၊ စိတ်ကူးယဉ်ကမ္ဘာကို တောင့်တပြီး ဖက်တွယ်လေလေဖြစ်သည်။ အဆုံးတွင် မည်သို့ ဖြစ်ပျက်သနည်း။ လူအချို့သည် အချိန်ကြာစွာ သီဆိုပြီးနောက်တွင် ၎င်းတို့၏ စိုးရိမ်ပူပင်မှုများမှ မလွတ်မြောက်နိုင်ဟု ခံစားကြရသည်။ မည်မျှ သီဆိုပါစေ လူသားကမ္ဘာ၏ နွေးထွေးမှုကို ၎င်းတို့ မခံစားနိုင်သေးပေ။ မည်မျှ သီဆိုပါစေ ၎င်းတို့ စိတ်ကူးယဉ်ဝါဒက မြင်ယောင်သည့် နယ်ပယ်က ပိုကောင်းသည်ဟု ခံစားရဆဲဖြစ်သည်။ ၎င်းတို့သည် ကမ္ဘာလောကကို စိတ်ပျက်လာသည်။ ဤလူသားနယ်ပယ်တွင် အသက်မရှင်လိုတော့ပေ။ နောက်ဆုံးတွင် ထိုစိတ်ကူးယဉ်ကမ္ဘာသို့ ၎င်းတို့၏ ကိုယ်ပိုင်နည်းလမ်းဖြင့် သွားရန် ခိုင်မာစွာ ဆုံးဖြတ်ချက်ချကြသည်။ အချို့မှာ အဆိပ်သောက်သည်။ အချို့မှာ အဆောက်အဦးပေါ်မှ ခုန်ချသည်။ အချို့မှာ ၎င်းတို့၏ ဘောင်းဘီဖြင့် မိမိတို့၏ လည်ပင်းကို ညှစ်ကြသည်။ အချို့မှာ ဘုန်းကြီးဖြစ်လာပြီး ဘာသာရေးအကျင့်ကို လိုက်စားကြသည်။ ၎င်းတို့၏ စကားအရ ၎င်းတို့သည် လောကီသံယောဇဉ်များအပေါ် ထင်ယောင်ထင်မှားဖြစ်ခြင်းကို ထိုးထွင်မြင်ပြီးဖြစ်ကြသည်။ အမှန်တကယ်တွင် ကမ္ဘာလောကအား ၎င်းတို့ စိတ်ပျက်ခြင်းကို ဖြေရှင်းရန်အတွက် ဤသို့သော အစွန်းရောက်သည့် လုပ်ဆောင်မှုများ၊ နည်းလမ်းများကို ကျင့်သုံးဖို့ မလိုပေ။ ဤသို့သော ပြဿနာများ၊ အခက်အခဲများကို ကိုင်တွယ်ရန် နည်းလမ်းများစွာရှိသည်။ သို့သော် ဤပြဿနာများ၏ ဖုံးကွယ်နေသော အနှစ်သာရကို ၎င်းတို့ မသိမြင်နိုင်သောကြောင့် အဆုံးတွင် ၎င်းတို့၏ ရည်သန်မျှော်မှန်းချက်များ အမှန်တကယ် ဖြစ်လာစေဖို့ ရည်ရွယ်ချက် အောင်မြင်ရန်အတွက် ဤအခက်အခဲများကို ကိုင်တွယ်ပြီး ယင်းတို့မှ လွတ်မြောက်ရန် အစွန်းရောက်နည်းလမ်းများကို ရွေးချယ်ကြသည်။ ဤသည်မှာ ဘာသာတရားမရှိသူများနှင့် ၎င်းတို့၏ ပြဿနာများကြားတွင် နေထိုင်သော စိတ်ကူးယဉ်သမားအချို့ကို ကိုယ်စားပြုသည်။

ဘုရားအိမ်တော်တွင်၊ အသင်းတော်တွင် ဆင်တူသော ရည်သန်မျှော်မှန်းချက်များ ရှိသည့်သူများရှိသလော။ အသေအချာပင်ရှိသည်။ ထိုသူတို့ကို သင်တို့ မတွေ့ရှိသေးခြင်းသာဖြစ်သည်။ ထို့ကြောင့် ထိုသူတို့အကြောင်းကို သင်တို့အား ငါပြောမည်။ လောကီ၌ရှိနေစဉ်တွင် ဘာသာတရားမရှိသူများကြားရှိ စိတ်ကူးယဉ်သမားများကဲ့သို့ ငြိမ်းချမ်းခြင်း၊ သဟဇာတဖြစ်ခြင်း၊ ငြိမ်သက်အေးချမ်းခြင်း၊ အားလုံးအတွက် တန်းတူညီမျှမှု ရှိခြင်းဖြစ်သည့် အကောင်းဆုံးလူ့အဖွဲ့အစည်းတစ်ခုကို တောင့်တသော ပုဂ္ဂိုလ်များရှိသည်။ ဤအကောင်းဆုံးသော လူ့အဖွဲ့အစည်းသည် ကဗျာဆရာ၊ သို့မဟုတ် စာရေးဆရာအချို့က သရုပ်ဖော်ပြသော စိတ်ကူးယဉ်ကမ္ဘာကဲ့သို့ ဖြစ်သည်။ သို့သော် ယင်းသည် လူတို့၏ အကောင်းဆုံးသော ကမ္ဘာအတွင်းတွင် တည်ရှိသော နေရာများ၊ ဘဝနေနည်း၊ သို့မဟုတ် နေထိုင်ရာ ပတ်ဝန်းကျင်အချို့ကဲ့သို့ ပို၍ ဖြစ်လေ့ရှိသည်မှာ ပြောစရာမလိုပေ။ ဤသို့သော လိုအပ်ချက်များ၊ ရည်သန်မျှော်မှန်းချက်များ၏ တွန်းအားပေးခြင်းခံရသော ဤလူတို့သည် ၎င်းတို့၏ ရည်သန်မျှော်မှန်းချက်များကို လက်တွေ့အကောင်အထည် ဖော်ရန်အတွက် ၎င်းတို့၏ ကိုယ်ပိုင်ယုံကြည်မှုကို မသိစိတ်မှနေ၍ ရှာဖွေကြသည်။ ရှာဖွေစဉ်တွင် ဘုရားသခင်အား ယုံကြည်ခြင်းသည် ကောင်းမွန်သော လမ်းကြောင်းဖြစ်ပြီး ယုံကြည်ခြင်းနှင့်ပတ်သက်ပြီး ကောင်းသော ရွေးချယ်မှုတစ်ခုဖြစ်သည်ကို ၎င်းတို့ ရှာဖွေတွေ့ရှိကြသည်။ ၎င်းတို့သည် ၎င်းတို့၏ ရည်သန်မျှော်မှန်းချက်များကို သယ်ဆောင်လာပြီး လူတို့ကြားတွင် နွေးထွေးမှု၊ ဂရုစိုက်မှု၊ တန်ဖိုးထားခံရမှု၊ ကြည့်ရှုစောင့်ရှောက်ခြင်းခံရမှုတို့ကို ကြုံတွေ့ရဖို့ မျှော်လင့်လျက် ဘုရားအိမ်တော်သို့ ဝင်လာကြသည်။ ပြီးလျှင် ဘုရားသခင်၏ ကြီးမြတ်သော ချစ်ခြင်းနှင့် ကွယ်ကာခြင်းကို ခံစားရရန် ပို၍ပင် မျှော်လင့်ကြသည်မှာ ပြောစရာမလိုပေ။ ၎င်းတို့သည် ၎င်းတို့၏ ရည်သန်မျှော်မှန်းချက်များနှင့် ဘုရားအိမ်တော်သို့ ဝင်လာကြသည်။ ၎င်းတို့သည် ၎င်းတို့၏ တာဝန်များကို ထမ်းဆောင်သည်ဖြစ်စေ၊ မဖြည့်ဆည်းသည်ဖြစ်စေ၊ မည်သို့ပင်ဖြစ်စေ ၎င်းတို့၏ ရည်သန်မျှော်မှန်းချက်များက မပြောင်းမလဲဘဲ ကျန်ရှိနေသည်။ ၎င်းတို့စိတ်အတွင်းတွင် ၎င်းတို့၏ ရည်သန်မျှော်မှန်းချက်များကို အစဉ်သဖြင့် သယ်ဆောင်ပြီး ကိုင်စွဲထားကြသည်။ အစမှ အဆုံးအထိ ၎င်းတို့၏ ရည်သန်မျှော်မှန်းချက်များကို အောက်ပါအတိုင်း ဖော်ပြနိုင်သည်။ ၎င်းတို့သည် ဘုရားအိမ်တော်သို့ ဝင်ရာတွင် ထိုနေရာသည် နွေးထွေးမှုကို ၎င်းတို့ ခံစားနိုင်သော၊ နွေးထွေးမှု၊ ပျော်ရွှင်မှုနှင့် ပျော်ရွှင်သုခတို့ကို မွေ့လျော်နိုင်သော နေရာတစ်ခုဖြစ်ဖို့ မျှော်လင့်ကြသည်။ ပဋိပက္ခ၊ သံသယဖြစ်ခြင်း၊ သို့မဟုတ် လူတို့ကြားတွင် ခွဲခြားဆက်ဆံခံရခြင်းတို့ မရှိသောနေရာ၊ လူတို့ကြားတွင် ဖြစ်ပျက်သော အနိုင်ကျင့်ခြင်း၊ လှည့်စားခြင်း၊ ထိခိုက်ခံရခြင်း၊ သို့မဟုတ် ဖယ်ကြဉ်ခံရခြင်းတို့ မရှိသော နေရာတစ်ခုဖြစ်ဖို့ မျှော်လင့်ကြသည်။ ဤအရာတို့သည် အခြေခံအားဖြင့် ဤသို့သော စိတ်ကူးယဉ်သမားများ၏ စိတ်တွင် တွေ့ရှိနိုင်သော ရည်သန်မျှော်မှန်းချက်များဖြစ်သည်။ ဆိုလိုသည်မှာ လူတို့သည် အချင်းချင်း စက်ပစ္စည်းများကဲ့သို့ ဆက်ဆံသော၊ အသက်ဝင်မှုနှင့် အတွေးအခေါ်တစ်ခုခု ကင်းမဲ့သော၊ ၎င်းတို့ တွေ့ဆုံသောအခါ ခင်မင်ရင်းနှီးမှုကို ပြရန်၊ ရန်လိုမှု မရှိသည်ကိုပြရန် စက်ရုပ်ကဲ့သို့ ပြုံးခြင်း၊ ခေါင်းညိတ်ခြင်း၊ ဦးညွှတ်ခြင်းတို့ ရှိသောနေရာတစ်ခုအဖြစ် ၎င်းတို့က ပုံဖော်ကြသည်။ ဤအကောင်းဆုံးသောနေရာတွင် လူတို့ကြား၌ ကြီးမားသော ချစ်ခြင်းရှိသည်။ တစ်ယောက်နှင့် တစ်ယောက် ဂရုစိုက်နိုင်ကြသည်။ တန်ဖိုးထားနိုင်ကြသည်။ ကြည့်ရှုစောင့်ရှောက်နိုင်ကြသည်။ ကူညီပေးပြီး နားလည်နိုင်ကြသည်။ အလိုက်အထိုက် နေနိုင်ကြသည်။ အချင်းချင်းအတွက် ကာကွယ်ပေးခြင်း၊ ဖုံးဖိပေးခြင်းပင် လုပ်ဆောင်နိုင်ကြသည်။ ဤအရာအားလုံးမှာ စိတ်ကူးယဉ်သမားများက ရည်သန်မျှော်မှန်းပြီး အိပ်မက်မက်သော အရာအချို့ဖြစ်သည်။ ဥပမာ စိတ်ကူးယဉ်သမားများက ဘုရားအိမ်တော်သို့ ဝင်သောအခါ ၎င်းတို့၏ ရည်သန်မျှော်မှန်းချက်နှင့် မျှော်လင့်ချက်များမှာ အသက်ကြီးသူများသည် ငယ်ရွယ်သူများ၏ လေးစားခြင်း၊ တန်ဖိုးထားခြင်း၊ ကြည့်ရှုစောင့်ရှောက်ခြင်း၊ အသေးစိတ်ဂရုစိုက်ပြီး အာရုံစိုက်ခြင်းတို့ကို ခံရကောင်း ခံရနိုင်သည်ဟူ၍ဖြစ်သည်။ လေးစားခြင်းအပြင် လူတို့သည် လေးစားမှုပေးသော အခေါ်အဝေါ်များကို အသုံးပြုပြီး အစ်ကိုကြီးများကို “ဦးလေးကြီးဘယ်သူ”၊ “ဦးလေးဘယ်ဝါ”၊ “ဦးလေး ဘယ်သူ” ဟူ၍ ခေါ်ပြောနှုတ်ဆက်ပြီး အစ်မကြီးများကို “အဘွား ဘယ်သူ”၊ “အဒေါ် ဘယ်သူ”၊ “အစ်မ ဘယ်သူ” ဟူ၍ ခေါ်ပြောနှုတ်ဆက်ပြီး အခြေခံအားဖြင့် လူတိုင်းတွင် ၎င်းတို့အား ခေါ်ဆိုနှုတ်ဆက်သည့် ကိုယ်ပိုင်ပုံစံရှိဖို့လည်း ၎င်းတို့ မျှော်လင့်ကြသည်။ လူတို့သည် အထူးပင် ဖော်ရွေပျူငှာလိမ့်မည်၊ သဟဇာတဖြစ်မည်၊ အပြင်ပန်းတွင် အချင်းချင်း ယဉ်ကျေးမှုရှိမည်၊ အပြင်ပန်းတွင်၊ သို့မဟုတ် စိတ်နှလုံးအတွင်းတွင် မည်သူကမျှ စိတ်ယုတ်မာများ၊ သို့မဟုတ် မကောင်းသောအရာများ၊ သို့မဟုတ် ဆိုးယုတ်သောအရာများ ရှိမည်မဟုတ်ဟူ၍ ၎င်းတို့ မျှော်လင့်ကြသည်။ တစ်စုံတစ်ယောက်က အမှားတစ်ခု ပြုလုပ်လျှင်၊ သို့မဟုတ် အခက်အခဲများကို ကြုံတွေ့လျှင် လူတိုင်းက ထိုသူကို ကူညီရန် ကူညီသောလက်ကို ဆန့်တန်းနိုင်ကြသည်။ ထို့အပြင် ထိုသူကို အလွန်ပင် ဂရုစိုက်သည်းခံလျက် ပံ့ပိုးပေးနိုင်ကြသည်ဟူ၍ ၎င်းတို့က မျှော်လင့်ကြသည်။ အထူးသဖြင့် အားနည်းသောသူများ၊ ကမ္ဘာလောကတွင် သူတစ်ပါးတို့၏ အလွယ်တကူ အနိုင်ကျင့်ခြင်း၊ သို့မဟုတ် ဖိနှိပ်ခြင်းကို ခံရသော အတော်အတန် ရိုးဖြောင့်သောလူများနှင့်ပတ်သက်လျှင် ဤသို့သောသူများ အသင်းတော်သို့၊ ဘုရားအိမ်တော်သို့ ဝင်ရောက်သောအခါ အသေးစိတ် ဂရုစိုက်မှု၊ အာရုံစိုက်မှု၊ အထူးဆက်ဆံမှုတို့ကို လက်ခံရရှိနိုင်ဖို့ကို ၎င်းတို့ ပို၍ပင် မျှော်လင့်ကြသည်။ ဤစိတ်ကူးယဉ်သမားများ ပြောသည့်အတိုင်း ၎င်းတို့သည် ဘုရားအိမ်တော်သို့ ဝင်လာသောအခါ လူတိုင်း ပျော်ရွှင်ပြီး ကျန်းမာဖို့ ၎င်းတို့က ဆန္ဒရှိသည်။ ၎င်းတို့အားလုံးသည် ဘုရားသခင်ကို ယုံကြည်ကြသောကြောင့် အတူတကွနေထိုင်သော မိသားစုကြီးနှင့် မွေးချင်းများ ဖြစ်လိမ့်မည်ဟု ၎င်းတို့ မျှော်လင့်ကြသည်။ အနိုင်ကျင့်ခြင်း၊ အပြစ်ပေးခြင်း၊ ထိခိုက်ခြင်းတို့မရှိသင့်ဟု ၎င်းတို့က ထင်မြင်ကြသည်။ ပြဿနာတစ်ခု ဖြစ်ပေါ်လျှင် လူတို့ကြား၌ အငြင်းပွားခြင်း၊ သို့မဟုတ် စိတ်တိုခြင်း မရှိသင့်ကြောင်း၊ ထိုအစား လူတိုင်းက အချင်းချင်းအပေါ် တည်ငြိမ်စွာ၊ အလွန် စိတ်ရှည်ခြင်း၊ အကူအညီပေးခြင်းတို့ဖြင့် ဆက်ဆံသင့်ကြောင်း၊ သူတစ်ပါးတို့အား သက်သောင့်သက်သာဖြစ်စေရန် အစဉ်လုပ်ဆောင်သင့်ကြောင်း၊ လူတစ်ဦးချင်းစီက သူတစ်ပါးတို့အပေါ် ၎င်းတို့၏ အကောင်းဆုံးသော၊ အကြင်နာဆုံးသောအပိုင်းကိုသာ ပြသင့်ကြောင်း၊ ၎င်းတို့၏ ဆိုးယုတ်သော၊ မကောင်းသောအပိုင်းကို မိမိတို့ဘာသာ သိမ်းဆည်းထားသင့်ကြောင်းတို့ကို ယုံကြည်ကြသည်။ လူတို့သည် တစ်ယောက်နှင့် တစ်ယောက် စက်ရုပ်များကဲ့သို့ ဆက်ဆံသင့်သည်၊ တစ်ယောက်နှင့်တစ်ယောက် အပျက်သဘောဆောင်သောအရာတစ်ခုခု ပြုလုပ်ဖို့ မဆိုထားနှင့် အခြားလူများအပေါ် အပျက်သဘောဆောင်သော အမြင်၊ သို့မဟုတ် ထင်မြင်ချက်တို့ပင် လုံးဝ မရှိသင့်ဟု ၎င်းတို့က ယုံကြည်ကြသည်။ လူတို့သည် သူတစ်ပါးတို့အပေါ် စိတ်စေတနာကောင်း ရှိသင့်သည်၊ “ကောင်းသောသူများ၌ ငြိမ်းချမ်းသည့် ဘဝရှိသည်” ဆိုသည့် ဤစကားပုံက ရှင်းလင်းစွာ ဖော်ပြနေသည်ဟူ၍ ၎င်းတို့က ထင်မြင်ကြသည်။ ဤသို့မှသာ စစ်မှန်သော ဘုရားအိမ်တော်နှင့် စစ်မှန်သော အသင်းတော်ဖြစ်သည်ဟု ၎င်းတို့က ထင်ကြသည်။ သို့ရာတွင် ဤစိတ်ကူးယဉ်သမားများ၏ ရည်သန်မျှော်မှန်းချက်များသည် လက်တွေ့ အကောင်အထည်မပေါ်သေးပေ။ ၎င်းတို့၏ နေရာတွင် ဘုရားအိမ်တော်သည် စည်းမျဉ်းများကို ဗဟိုပြုသည်။ လူတို့ကြား၌ အပြန်အလှန်ကူညီမှု၊ ပံ့ပိုးမှုကို အလေးပေးသည်။ သမ္မာတရားစည်းမျဉ်းများနှင့် ဘုရားနှုတ်ကပတ်တော်ကို အခြေခံပြီး လူမျိုးစုံကို ဆက်ဆံရန် လူတိုင်းအား တောင်းဆိုသည်။ ဘုရားအိမ်တော်သည် အမျိုးအစားမတူညီသော လူတို့ကို ခွဲခြားသိမြင်ခြင်း၊ ၎င်းတို့ကို ပုံစံတစ်မျိုးဖြင့် ဆက်ဆံခြင်းတို့ကဲ့သို့ လူတို့အပေါ် “မငဲ့ကွက်သော” သတ်မှတ်ချက်အချို့ကိုပင် တင်ပြထားသည်။ ဘုရားအိမ်တော်၏ အကျိုးစီးပွားများကို ထိခိုက်နေသော၊ အလုပ် အစီအစဉ်များကို ချိုးဖောက်နေသော၊ သို့မဟုတ် စည်းမျဉ်းများကို ဆန့်ကျင်နေသာ တစ်စုံတစ်ယောက်ကို မြင်လျှင် ရှေ့ထွက်ပြီး ဖော်ထုတ်ကာ ပြုပြင်ရန်လည်း ဘုရားအိမ်တော်က လူတို့အား တောင်းဆိုသည်။ ဤသို့အားဖြင့် ဘုရားအိမ်တော်၏ အကျိုးစီးပွားများကို အကာအကွယ် ပေးနိုင်သည်။ ပြီးလျှင် ဘုရားအိမ်တော်သည် စိတ်ခံစားချက်ကို အခြေခံ၍ မည်သူကိုမဆို ကာကွယ်ပေးရန်၊ သို့မဟုတ် ဖုံးဖိပေးရန် လူတို့အား ခွင့်မပြုပေ။ ဘုရားအိမ်တော်သည် အမျိုးမျိုးသော ခေါင်းဆောင်ပိုင်းအဆင့်များကိုလည်း ချမှတ်ခဲ့သည်မှာ ပြောစရာမလိုပေ။ ကဏ္ဍတစ်ခုတွင် ဘုရားအိမ်တော်သည် အသင်းတော်၏ နေ့စဉ်အလုပ်ကို ကိုင်တွယ်ဖို့ အဆင့်အားလုံးရှိ ခေါင်းဆောင်များကို တောင်းဆိုသည်။ အခြားကဏ္ဍတစ်ခုတွင် အမျိုးမျိုးသော အလုပ်တာဝန်များကို တင်းကျပ်စွာ ကြီးကြပ်ဖို့၊ စီမံဖို့၊ နောက်ဆက်တွဲလိုက်လုပ်ဖို့၊ တစ်ချိန်တည်းတွင် မတူညီသော လူမျိုးစုံ၏ အခြေအနေနှင့် အသင်းတော်အသက်တာအကြောင်းကို တစ်ချိန်လုံး သိရှိထားဖို့၊ နားလည်ဖို့၊ အာရုံစိုက်ဖို့၊ ၎င်းတို့တာဝန်ကို ထမ်းဆောင်စဉ်တွင် ၎င်းတို့တွင်ရှိသော သဘောထားနှင့် ပြုမူလုပ်ဆောင်တတ်သောအရာများကို ကြည့်ရှုလေ့လာဖို့၊ လိုအပ်လျှင် ကျိုးကြောင်းသင့်သော၊ သင့်တင့်လျောက်ပတ်သော ပြင်ဆင်မှုများကို ပြုလုပ်ဖို့ သတ်မှတ်ထားသည်။ လူတစ်ဦးတစ်ယောက်က ဘုရားအိမ်တော်၏ အလုပ်အစီအစဉ်များအား ဆန့်ကျင်နေသည်၊ သို့မဟုတ် စည်းမျဉ်းများကို ချိုးဖောက်ပြီး အသင်းတော်အလုပ်ကို နှောင့်ယှက်ဖျက်ဆီးနေသည်ကို တွေ့ရှိလျှင် ထိုသူကို တင်းကျပ်စွာ ပြုပြင်ဖို့၊ အသေးစား ပုန်ကန်ပြစ်မှားမှုများအတွက် သတိပေးချက်များ ထုတ်ပြန်ဖို့၊ ပို၍ဆိုးသောအမှုကိစ္စများကို သင့်တင့်လျောက်ပတ်စွာ ကိုင်တွယ်ဖို့ကိုလည်း ခေါင်းဆောင်များနှင့် အမှုဆောင်များအား ဘုရားအိမ်တော်က တောင်းဆိုသည်။ ဤအခြေအနေတွင် လူအချို့သည် ရှင်းလင်းခံရခြင်း၊ နှင်ထုတ်ခံရခြင်း၊ သို့မဟုတ် ၎င်းတို့၏ အမည်များ ပယ်ဖျက်ခြင်းတို့ကို ခံရပြီးဖြစ်သည်။ လူတို့သည် တာဝန်အမျိုးမျိုးကို ထမ်းဆောင်ဖို့နှင့် အလုပ်အမျိုးမျိုးကို ပါဝင်ဆောင်ရွက်ဖို့ ဘုရားအိမ်တော်သို့ လာရောက်သည့်အခါတွင် လူများစွာတို့သည် ဘုရားနှုတ်ကပတ်တော်မှလာသည့် ပြစ်တင်ဆုံးမခြင်းနှင့် တရားစီရင်ခြင်းကို ကြားရသည်။ တွေ့မြင်ရသည်၊ သို့မဟုတ် တွေ့ကြုံခံစားရသည်။ ထို့အပြင် အဆင့်အမျိုးမျိုးရှိ ခေါင်းဆောင်များ၏ ပြုပြင်ခြင်းကို တွေ့ကြုံရသည်။ ဘုရားအိမ်တော်တွင် လူတို့ ကြုံတွေ့ရသော ဤပတ်ဝန်းကျင်နှင့် အမှုကိစ္စအမျိုးမျိုးသည် စိတ်ကူးယဉ်သမားများ၏ ရည်သန်မျှော်မှန်းချက်များတွင် ပုံဖော်သော ဘုရားအိမ်တော်နှင့် အသင်းတော်ဖြင့် လုံးဝ ကွာခြားသည်မှာ ယင်းတို့သည် ၎င်းတို့ မျှော်မှန်းချက်များ၏ အပြင်သို့ အလွန်ပင်ရောက်ရှိနေသည်အထိဖြစ်သည်။ ထို့ကြောင့် ၎င်းတို့၏ စိတ်နှလုံးအတွင်းတွင် အလွန်ကြီးမားသော ဖိအားကို ခံစားရသည်။ တစ်ဖက်တွင် ၎င်းတို့သည် အသင်းတော်တွင် ပေါ်ပေါက်သော ဖြစ်ရပ်အမျိုးမျိုး၊ သို့မဟုတ် ပြဿနာများကို ကိုင်တွယ်ရာတွင် အသင်းတော်၏ နည်းလမ်းများ၊ စည်းမျဉ်းများအား မယုံကြည်နိုင်လောက်ဖွယ်ဖြစ်သည်ဟု မြင်ကြသည်။ အခြားတစ်ဖက်တွင် အပြုသဘောဆောင်သောအရာများ၊ အသင်းတော်နှင့် ဘုရားအိမ်တော်တို့နှင့်ပတ်သက်သည့် ၎င်းတို့၏ ရည်သန်မျှော်မှန်းချက်များ၊ မှားယွင်းပြီး အဓိပ္ပာယ်မဲ့သောနားလည်မှုများကြောင့် ၎င်းတို့၏ စိတ်နှလုံးအတွင်းထဲတွင် ဖိနှိပ်ချုပ်ချယ်ခံရသော စိတ်ခံစားချက်များ ထွက်ပေါ်လာသည်။ ဤဖိနှိပ်ချုပ်ချယ်ခံရသော စိတ်ခံစားချက်များ ဖြစ်ပေါ်လာပြီးနောက်တွင် ၎င်းတို့၏ မှားယွင်းသော အတွေးအမြင်များကို ချက်ချင်း မပြုပြင်နိုင်သောကြောင့်၊ သို့မဟုတ် ၎င်းတို့၏ ရည်သန်မျှော်မှန်းချက်များတွင်ရှိသော ပြဿနာများကို ရိပ်စားမိခြင်း၊ ရှင်းလင်းစွာ သိမြင်နိုင်ခြင်းမရှိသောကြောင့် အကျိုးဆက်အနေဖြင့် ၎င်းတို့စိတ်အတွင်းတွင် အယူအဆများစွာ စတင်ထွက်ပေါ်လာသည်။ ထို့အပြင် ၎င်းတို့သည် သမ္မာတရားကို နားမလည်နိုင်သောကြောင့်၊ သို့မဟုတ် ဤအယူအဆများကို ဖြေရှင်းရန် သမ္မာတရားကို အသုံးမပြုနိုင်သောကြောင့် ဤအယူအဆများသည် ၎င်းတို့၏ အတွေးများတွင်၊ သို့မဟုတ် ၎င်းတို့၏ စိတ်ဝိညာဉ်များအတွင်းတွင် အလွန်ပင် အမြစ်တွယ်လာပြီး ၎င်းတို့၏ ဖိနှိပ်ချုပ်ချယ်ခံရသော စိတ်ခံစားချက်များကို အစဉ် ကြီးထွားလာစေပြီး ပို၍ ပြင်းထန်လာစေသည်။ လက်တွေ့တွင် ဘုရားသခင်၊ ဘုရားသခင်၏ အိမ်တော်၊ အသင်းတော်၊ ယုံကြည်သူများ၊ ခရစ်ယာန်များအားလုံးတို့သည် ဤစိတ်ကူးယဉ်သမားများက ၎င်းတို့၏ ရည်သန်မျှော်မှန်းချက်များ၌ စိတ်ကူးထင်မြင်သော ငြိမ်သက်အေးချမ်းသော သုခဘုံ၊ ကောင်းကင်ဘုံ၊ သို့မဟုတ် စိတ်ကူးယဉ်ကမ္ဘာနှင့် သဟဇာတမဖြစ်ပေ။ ရလဒ်အနေဖြင့် ၎င်းတို့၏ စိတ်နှလုံးအတွင်းထဲတွင် တည်ရှိသော ဖိနှိပ်ချုပ်ချယ်ခံရမှုသည် ဆက်လက်၍ စဉ်ဆက်မပြတ် စုဝေးလာသည်။ ၎င်းတို့သည် ဤအရာမှ မိမိတို့ကိုယ်ကို လွတ်မြောက်အောင် ပြုလုပ်ရန် မဖြစ်နိုင်ပေ။ အသင်းတော်တွင် ဤသို့သောသူများရှိသလော။ (ရှိသည်။)

လူအချို့က “ဘုရားအိမ်တော်သည် အဘယ်ကြောင့် တရားစီရင်ခြင်းနှင့် ပြစ်တင်ဆုံးမခြင်းအား လက်ခံခြင်းအကြောင်းကို အစဉ်ပြောဆိုသနည်း။ ဘုရားသခင်အား ယုံကြည်သူများသည် ပြုပြင်ခြင်းကို အဘယ်သို့ ရင်ဆိုင်ရနိုင်ဆဲဖြစ်သနည်း။ ဘုရားအိမ်တော်သည် အဘယ်ကြောင့် လူတို့ကို နှင်ထုတ်သနည်း။ ဤတွင် လုံးဝ ချစ်ခြင်းမရှိပေ။ ‘ကမ္ဘာမြေတွင်ရှိသော ကောင်းကင်ဘုံ’၌ အဘယ်သို့ ဤသို့သောအရာများ ဖြစ်ပျက်နိုင်သနည်း။ အသင်းတော်တွင် အန္တိခရစ်များက အဘယ်သို့ ပေါ်ပေါက်နိုင်သနည်း။ အန္တိခရစ်များက သူတစ်ပါးတို့ကို ဖိနှိပ်ချုပ်ချယ်ခြင်း၊ အပြစ်ပေးခြင်းတို့ဖြစ်သော ဖြစ်ရပ်များ အဘယ်သို့ ရှိနိုင်သနည်း။ အသင်းတော်တွင် ဘုရားအိမ်တော်တွင် လူတို့သည် အဘယ်သို့ တစ်ယောက်နှင့် တစ်ယောက် ဖော်ထုတ်ပြီး စိစစ်နိုင်သနည်း။ အဘယ်သို့ အငြင်းပွားမှုများ ရှိနိုင်သနည်း။ အဘယ်သို့ မနာလိုမှုနှင့် သဘောထားကွဲလွဲမှုရှိနိုင်သနည်း။ မည်သို့ ဖြစ်နေသနည်း။ ကျွန်ုပ်တို့သည် ဘုရားအိမ်တော်သို့ လာရောက်ပြီး ဖြစ်သောကြောင့် ကျွန်ုပ်တို့ကြားတွင် ချစ်ခြင်းရှိသင့်သည်၊ ကျွန်ုပ်တို့အားလုံးသည် တစ်ယောက်နှင့်တစ်ယောက် ကူညီနိုင်သင့်သည်။ ဤအရာများသည် အဘယ်သို့ ဖြစ်ပေါ်နိုင်နေသေးသနည်း” ဟူ၍ ဆိုကြသည်။ ဤအယူအဆများရှိသောသူ များစွာရှိသလော။ လူများစွာတို့သည် ဘုရားအိမ်တော်ကို ၎င်းတို့၏ စိတ်ကူးထင်မြင်မှုမှတစ်ဆင့် ကြည့်ရှုကြသည်။ ယခုတွင် ငါ့အား ပြောလော့။ ဤစိတ်ကူးထင်မြင်မှုများနှင့် အနက်ဖွင့်ဆိုမှုများသည် အရှိအတိုင်း ဖြစ်သလော။ (အရှိအတိုင်း မဖြစ်ပါ။) မည်သည့်နေရာတွင် အရှိအတိုင်းဖြစ်ခြင်း မရှိသနည်း။ (လူသားမျိုးနွယ်သည် အလွန်အမင်း ဖောက်ပြန်ပျက်စီးသည်။ ဘုရားသခင် ကယ်တင်သည့်သူများ အားလုံးတွင် ဖောက်ပြန်ပျက်စီးသော စိတ်သဘောထားများ ရှိကြသည်။ ထို့ကြောင့် ၎င်းတို့သည် သူတစ်ပါးတို့နှင့် ဆက်ဆံသည့်အခါ၌ ဖောက်ပြန်ပျက်စီးမှုကို မလွှဲမရှောင်သာ ဖွင့်ပြလိမ့်မည်။ မနာလိုခြင်းနှင့် သဘောထားကွဲလွဲမှုရှိမည်။ အနိုင်ကျင့်ခြင်း၊ ဖိနှိပ်ခြင်း ဖြစ်ရပ်များရှိမည်။ ဤအရာများ ဖြစ်ပျက်ဖို့က သေချာသည်။ ဤသို့သော စိတ်ကူးယဉ်သမားများက စိတ်ကူးသောအရာများ မရှိပါ။ ထို့အပြင် အသင်းတော်အသက်တာနှင့် အလုပ်ကို ကာကွယ်ရန်အတွက် အသင်းတော်သည် သမ္မာတရား စည်းမျဉ်းများကို အခြေခံပြီး လူတို့ကို ပြုပြင်လိမ့်မည်၊ သို့မဟုတ် လူတို့အား ထိန်းညှိပြီး လူစားထိုးမည်၊ သို့မဟုတ် ဆိုးယုတ်သောလူများနှင့် မယုံကြည်သူများအား ရှင်းလင်းပြီး နှင်ထုတ်မည်။ ဤသည်မှာ စည်းမျဉ်းများနှင့်ညီသည်။ ဤသည်မှာ အဘယ်ကြောင့်ဆိုသော် လူတို့သည် ၎င်းတို့၏ ဖောက်ပြန်ပျက်စီးသော စိတ်သဘောထားများနှင့်အညီ လုပ်ဆောင်သောအခါတွင် အသင်းတော်အလုပ်ကို နှောင့်ယှက်ဖျက်ဆီးကြသောကြောင့်ဖြစ်သည်။ အသင်းတော်သည် ဤသို့သောလူများကို ပြုပြင်ခြင်း၊ လူစားထိုးခြင်း၊ သို့မဟုတ် ဖယ်ရှားခြင်းကဲ့သို့သော ဆောင်ရွက်မှုများကို မလုပ်ဆောင်လျှင် လက်တွေ့ကျမည်မဟုတ်ပါ။) ဤသည်မှာ လက်တွေ့မကျပေ။ ထို့ကြောင့် ဤလူတို့၏ အယူအဆများသည် စိတ်ကူးယဉ်သမားများ၏ ရည်သန်မျှော်မှန်းချက်များဖြစ်ခြင်းဖြစ်သည်။ ၎င်းတို့အားလုံးသည် လက်တွေ့မကျပေ။ အားလုံးက အနှစ်မဲ့ပြီး စိတ်ကူးခြင်းသာ ဖြစ်သည်မဟုတ်လော။ ယခုပင်လျှင် ဤသို့သောလူတို့သည် ဘုရားသခင်အား အဘယ်ကြောင့် ယုံကြည်သင့်သည်ကို နားမလည်သေးပေ။ လူအချို့က “ဘုရားသခင်အား ယုံကြည်ခြင်းသည် ကောင်းသည်။ ဘုရားသခင်အား ယုံကြည်ခြင်းသည် ကောင်းသောအရာများကို လုပ်ဆောင်ပြီး လူကောင်းတစ်ယောက်ဖြစ်ခြင်းကို ဆိုလိုသည်” ဟု ဆိုကြသည်။ ဤဖော်ပြချက်က မှန်ကန်သလော။ (မမှန်ကန်ပါ။) “ဘုရားသခင်အား ယုံကြည်သူများသည် ၎င်းတို့၏ စိတ်နှလုံးတွင် ကောင်းမွန်သော ရည်ရွယ်ချက်များ ရှိသင့်သည်” ဤဖော်ပြချက်သည် မှန်ကန်သလော။ (မမှန်ကန်ပါ။) မိမိ၏ စိတ်နှလုံးတွင် ကောင်းမွန်သော ရည်ရွယ်ချက်များရှိခြင်း ဆိုသည်မှာ မည်သို့သော စကားမျိုးဖြစ်သနည်း။ သင်သည် ဆန္ဒရှိရုံသက်သက်ဖြင့် ကောင်းမွန်သော ရည်ရွယ်ချက်များရှိနိုင်သလော။ သင့်တွင် ကောင်းမွန်သော ရည်ရွယ်ချက်များရှိသလော။ မိမိ၏ စိတ်နှလုံးတွင် ကောင်းမွန်သော ရည်ရွယ်ချက်များရှိခြင်းသည် လူသား၏ ကျင့်ကြံနေထိုင်မှု စည်းမျဉ်းတစ်ခုဖြစ်သလော။ ယင်းသည် ဆောင်ပုဒ်တစ်ခု၊ အယူဝါဒတစ်ခုသာ ဖြစ်သည်။ အနှစ်မရှိသောအရာ ဖြစ်သည်။ သင်၏ ကိုယ်ပိုင်အကျိုးစီးပွားများ ပါဝင်ပတ်သက်ခြင်းမရှိသောအခါ၌ သင်သည် ဤသို့ အလွန်ပင် ကောင်းမွန်စွာ ပြောဆိုနိုင်ပြီး “ငါ၏ စိတ်နှလုံးတွင် ကောင်းမွန်သော ရည်ရွယ်ချက်များရှိသည်၊ ငါသည် သူတစ်ပါးတို့ကို အနိုင်ကျင့်ခြင်း၊ ထိခိုက်ခြင်း၊ လိမ်ညာခြင်း၊ သို့မဟုတ် အခွင့်အရေးယူခြင်းမရှိ” ဟူ၍ တွေးနိုင်သည်။ သို့သော် သင်၏ ကိုယ်ပိုင်အကျိုးစီးပွားများ၊ အဆင့်အတန်း၊ မာနတို့ ပါဝင်ပတ်သက်သောအခါ “မိမိ၏ စိတ်နှလုံးတွင် ကောင်းမွန်သော ရည်ရွယ်ချက်များရှိခြင်း” ဆိုသည့် စကားသည် သင့်အား ထိန်းချုပ်နိုင်စွမ်း ရှိမည်လော။ သင်၏ ဖောက်ပြန်ပျက်စီးသော စိတ်သဘောထားကို ဖြေရှင်းနိုင်သလော။ (မဖြေရှင်းနိုင်ပါ။) ထို့ကြောင့် ဤဖော်ပြချက်သည် အနှစ်မရှိပေ။ သမ္မာတရားမဟုတ်ပေ။ သမ္မာတရားသည် သင်၏ ဖောက်ပြန်ပျက်စီးသော စိတ်သဘောထားကို ဖော်ထုတ်နိုင်သည်။ သင်လုပ်ဆောင်သည့်အရာ အမျိုးအစား၏ အနှစ်သာရနှင့် တကယ့်သဘာဝကို ဖော်ထုတ်ပြီး ပိုင်းခြားစိစစ်နိုင်သည်။ သင်လုပ်ဆောင်သည့်အရာများ၏၊ သင်ဖွင့်ပြသည့် စိတ်သဘောထား၏ အနှစ်သာရကို သတ်မှတ်ဆုံးဖြတ်ပြီး ရှုတ်ချနိုင်သည်။ ထို့နောက်တွင် သင်၏ နေထိုင်သည့်ပုံစံနှင့် သင်၏ ကျင့်ကြံနေထိုင်ပြီး ပြုမူဆောင်ရွက်သည့်ပုံစံကို ပြောင်းလဲရန်အတွက် သင့်အား သင့်လျော်သော လမ်းကြောင်းနှင့် စည်းမျဉ်းများ ပေးအပ်နိုင်သည်။ ဤနည်းအားဖြင့် လူတို့သည် သမ္မာတရားကို လက်ခံနိုင်ပြီး ၎င်းတို့၏ ရှင်သန်နေထိုင်သည့် ပုံစံကို ပြောင်းလဲနိုင်လျှင် ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖြေရှင်းနိုင်သည်။ ဤသို့လုပ်ဆောင်နိုင်သည်မှာ လူတို့အား ၎င်းတို့၏ စိတ်နှလုံး၌ ကောင်းမွန်သော ရည်ရွယ်ချက်များထားရှိရန် တိုက်တွန်းခြင်း မဟုတ်ပေ။ သမ္မာတရားကသာ လုပ်ဆောင်နိုင်သည်။ သမ္မာတရားသည် ဆောင်ပုဒ်များ၊ အယူဝါဒများ၊ သို့မဟုတ် စည်းမျဉ်းစည်းကမ်းများ ပံ့ပိုးပေးခြင်းအားဖြင့် လူတစ်ယောက်၏ ဖောက်ပြန်ပျက်စီးသော စိတ်သဘောထားကို ဖြေရှင်းခြင်းမဟုတ်ဘဲ မိမိ၏ ကျင့်ကြံနေထိုင်ရန် နည်းလမ်းအတွက် စည်းမျဉ်းများ၊ စံသတ်မှတ်ချက်များ၊ ဦးတည်ချက်များကို ပေးခြင်းအားဖြင့် ဖြေရှင်းခြင်းဖြစ်သည်။ သမ္မာတရားသည် လူတို့၏ ဖောက်ပြန်ပျက်စီးသော စိတ်သဘောထားကို အစားထိုး နေရာယူရန် ဤစည်းမျဉ်းများ၊ စံသတ်မှတ်ချက်များနှင့် ဦးတည်ချက်များကို အသုံးပြုသည်။ မိမိတို့ မည်သို့ ကျင့်ကြံနေထိုင်ရမည်ဆိုသည်အတွက် လူတို့၏ စည်းမျဉ်းများ၊ စံသတ်မှတ်ချက်များနှင့် ဦးတည်ချက်များသည် ပြောင်းလဲသွားပြီး ပြုပြင်ခြင်းခံရသောအခါ ၎င်းတို့၏ စိတ်တွင်ရှိသည့် လွဲချော်နေသော အယူအဆနှင့် မှားယွင်းသော အတွေးများအားလုံးသည်လည်း အလိုအလျောက် ပြောင်းလဲသွားသည်။ လူတစ်ယောက်သည် သမ္မာတရားကို နားလည်ပြီး ရရှိသောအခါ သူ၏ အတွေးများသည်လည်း ထိုနားလည်မှုအတိုင်း ပြောင်းလဲသွားသည်။ ယင်းသည် မိမိ၏ စိတ်နှလုံးတွင် ကောင်းမွန်သော ရည်ရွယ်ချက်များ ရှိခြင်းနှင့်မသက်ဆိုင်ဘဲ ၎င်းတို့၏ အတွေးများ၏ အရင်းအမြစ်တွင်၊ ၎င်းတို့၏ စိတ်သဘောထားတွင်၊ ၎င်းတို့၏ အနှစ်သာရတွင် ပြောင်းလဲခြင်းနှင့် သက်ဆိုင်သည်။ ဤသို့သောသူက ဖွင့်ပြပြီး အသက်ရှင်နေထိုင်သည့်အရာသည် အပြုသဘောဆောင်လာသည်။ ၎င်းတို့ ကျင့်ကြံနေထိုင်ပုံ၏ ဦးတည်ချက်၊ ပုံစံ၊ အရင်းအမြစ်တို့အားလုံးသည် ပြောင်းလဲမှုကို ကြုံရသည်။ ၎င်းတို့၏ ပြောဆိုပြုမူမှုများ၌ ဘုရားနှုတ်ကပတ်တော်အား ၎င်းတို့၏ အခြေပြုချက်နှင့် စံသတ်မှတ်ချက်အဖြစ် ထားရှိသည်။ ပြီးလျှင် သာမန်လူ့သဘာဝကို ၎င်းတို့ အသက်ရှင်နေထိုင်နိုင်သည်။ ဤသို့ဆိုလျှင် ၎င်းတို့အား “မိမိတို့၏ စိတ်နှလုံးတွင် ကောင်းသောရည်ရွယ်ချက်များ” ရှိရန်သာ ပြောဆိုခြင်းသည် လိုအပ်ဆဲဖြစ်သလော။ အသုံးဝင်သလော။ ထိုစကားသည် အနှစ်မရှိပေ။ မည်သည့်ပြဿနာကိုမျှ လုံးဝ မဖြေရှင်းနိုင်ပေ။ စိတ်ကူးယဉ်သမားများသည် ဘုရားအိမ်တော်သို့၊ အသင်းတော်သို့ ဝင်လာပြီးနောက်တွင် ၎င်းတို့၏ ရည်သန်မျှော်မှန်းချက်များကို အကောင်အထည် မဖော်နိုင်သေးပေ။ ဤအတွက်ကြောင့် ၎င်းတို့၏ စိတ်နှလုံးတွင် ဖိနှိပ်ချုပ်ချယ်မှုကို ခံစားကြရသည်။ စိတ်ကူးယဉ်သမားအချို့က အစိုးရ၊ သို့မဟုတ် လူ့အဖွဲ့အစည်းအတွင်းသို့ ဝင်ရောက်ပြီးနောက်တွင် ၎င်းတို့၏ ရည်သန်မျှော်မှန်းချက်များက အကောင်အထည်မဖော်နိုင်သည်ကို၊ မပြည့်ဝနိုင်သည်ကို တွေ့ရှိကြသကဲ့သို့ဖြစ်သည်။ ရလဒ်အနေဖြင့် ၎င်းတို့သည် မကြာခဏ စိတ်ပျက်အားလျော့ကြသည်။ လူအချို့သည် အရာရှိများ၊ သို့မဟုတ် ဧကရာဇ်များဖြစ်လာပြီးနောက်တွင် ၎င်းတို့သည် မိမိတို့ကိုယ်ကို အလွန်ကျေနပ်ပြီး အလွန်ပင် မာနထောင်လွှားလာကြသည်။ ကဗျာတစ်ခုတွင် “ပြင်းထန်သောလေသည် မြှင့်တက်ပြီး မိုးတိမ်များက ပြန့်ကျဲသွားသည်” ဆိုသော စာသားကဲ့သို့ဖြစ်သည်။ နောက်စာကြောင်းက မည်သို့ ဆိုသနည်း။ (“ငါ၏ အင်အားက ပင်လယ်တို့တွင်ရှိသော အရာအားလုံးကို ယခု အုပ်စိုးသောအခါ ငါ၏ ဇာတိမြေသို့ ငါပြန်သည်။”) ကြည့်လော့။ ၎င်းတို့၏ စကားများသည် ထူးဆန်းသည့်ပုံစံရှိသည်။ သာမန်လူ့သဘာဝနှင့် အသိစိတ်ရှိသူတို့အနေဖြင့် နားလည်ရန် ခက်ခဲသည့် စိတ်ခံစားချက်မျိုးကို ၎င်းတို့ ပိုင်ဆိုင်သည်။ ဤစိတ်ကူးယဉ်သမားများသည် အစဉ်သဖြင့် အဆင့်မြင့်သော လေသံဖြင့် ပြောဆိုသည်။ အဆင့်မြင့်သော လေသံဖြင့် ပြောဆိုသည်ဆိုသည်မှာ မည်သည့်အရာကို ဆိုလိုသနည်း။ ၎င်းတို့လုပ်ဆောင်သမျှတွင် မည်သည့်အခါမျှ လက်တွေ့အရှိတရားကို ရင်မဆိုင်ပေ၊ သို့မဟုတ် တကယ့်ပြဿနာများကို မဖြေရှင်းပေဟု ဆိုလိုသည်။ လက်တွေ့အရှိတရားက မည်သည့်အရာဖြစ်သည်ကို ၎င်းတို့ နားမလည်ပေ။ ၎င်းတို့သည် အစဉ်သဖြင့် စိတ်ခံစားချက်များ၏ တွန်းအားပေးခြင်းကို ခံရသည်။ ဤလူတို့သည် ဘုရားအိမ်တော်သို့ လာသောအခါ သမ္မာတရားမည်မျှကို ၎င်းတို့ ကြားရပါစေ ဘုရားသခင်အား ယုံကြည်ခြင်း၏ အဓိပ္ပာယ်၊ သို့မဟုတ် ဘုရားသခင်အား ယုံကြည်ခြင်း၏ အရေးပါမှုကို နားမလည်ကြပေ။ ၎င်းတို့သည် သမ္မာတရားအား လိုက်စားခြင်း၏ တန်ဖိုးကို မဆိုထားနှင့် သမ္မာတရား၏ တန်ဖိုးကိုပင် နားလည်သဘောပေါက်ခြင်းမရှိပေ။ ၎င်းတို့အစဉ် လိုက်စားသောအရာမှာ စိတ်ကူးယဉ်သမားများ၏ ရည်သန်မျှော်မှန်းချက်များ ဖြစ်သည်။ ၎င်းတို့၏ အိပ်မက်သည် တစ်နေ့တွင် ဘုရားအိမ်တော်သည် ၎င်းတို့ ပုံဖော်သည့်အတိုင်း လေးစားမှုဖြင့် လူတို့ အချင်းချင်း ဆက်ဆံသော၊ သဟဇာတဖြစ်စွာ အတူတကွ နေထိုင်သော၊ အချင်းချင်း ဆက်ဆံရေး အလွန်အဆင်ပြေသော၊ တစ်ယောက်နှင့်တစ်ယောက် တန်ဖိုးထားသော၊ ကြည့်ရှုစောင့်ရှောက်သော၊ မြတ်နိုးသော၊ ကူညီသော၊ ကျေးဇူးတင်သောနေရာ ဖြစ်ရန်ဖြစ်သည်။ လူတို့သည် အချင်းချင်းအပေါ် ကောင်းသောစကားများ၊ ကောင်းချီးစကားများကို ပြောဆိုသော၊ မနှစ်မြို့စရာဖြစ်သော၊ သို့မဟုတ် ထိခိုက်စေသောစကားများ လုံးဝ မပြောသော၊ သို့မဟုတ် လူတို့၏ ဖောက်ပြန်ပျက်စီးသော အနှစ်သာရကို ဖော်ထုတ်သည့် စကားများမပြောသော၊ သို့မဟုတ် မည်သည့် အငြင်းပွားမှုမျှ မရှိသော၊ သို့မဟုတ် တစ်ယောက်နှင့်တစ်ယောက် ဖော်ထုတ်ပြီး ပြုပြင်သည့် သူများမရှိသော နေရာဖြစ်ရန်ဖြစ်သည်။ ၎င်းတို့သည် သမ္မာတရားမည်မျှကို ကြားရပါစေ ဘုရားသခင်အား ယုံကြည်ခြင်း၏ အဓိပ္ပာယ်၊ သို့မဟုတ် ဘုရားသခင်၏ သတ်မှတ်ချက်များက အဘယ်သို့ဖြစ်သည်၊ သို့မဟုတ် ဘုရားသခင်က လူတို့အား မည်သို့သောသူမျိုးဖြစ်စေချင်သည်တို့ကို နားမလည်သေးပေ။ ၎င်းတို့သည် ဤအရာများကို နားမလည်ရုံသာမကဘဲ တစ်နေ့တွင် ဘုရားအိမ်တော်၌ ၎င်းတို့ ဆန္ဒရှိသော အကောင်းဆုံးဖြစ်သော ဆက်ဆံမှုကို ခံစားနိုင်ဖို့ရန်ကိုလည်း ပို၍ပင် မျှော်လင့်ကြသည်။ ၎င်းတို့သည် ဤသို့သော ဆက်ဆံမှုကို မရရှိလျှင် ဘုရားအိမ်တော်၌ ၎င်းတို့၏ ရည်သန်မျှော်မှန်းချက်များကို လက်တွေ့အကောင်အထည် ဖော်နိုင်သည့်နေရာမရှိ၊ လက်တွေ့အကောင်အထည်ဖော်နိုင်သော အခွင့်အရေးလည်း လုံးဝမရှိဟု ခံစားကြရသည်။ ထို့ကြောင့် လူအချို့သည် ဖိနှိပ်ချုပ်ချယ်မှုကို ခံစားရစဉ်တွင် အရှုံးပေးရန် မကြာခဏ စဉ်းစားကြပြီး “ဘုရားသခင်အား ယုံကြည်ခြင်းသည် ပျင်းရိဖွယ်ဖြစ်ပြီး အနှစ်မရှိပေ၊ ဘုရားသခင်အား ယုံကြည်သူများသည် ဗုဒ္ဓဘာသာကို ယုံကြည်သူများကဲ့သို့ တစ်ယောက်နှင့်တစ်ယောက် ကူညီခြင်း၊ မြတ်နိုးခြင်း၊ လေးစားခြင်းမရှိ၊ ပြီးလျှင် ဘုရားသခင်အား ယုံကြည်သူများသည် သမ္မာတရားနှင့် စည်းမျဉ်းများကို အစဉ်သဖြင့် ဆွေးနွေးနေကြသည်၊ အပြန်အလှန် ဆက်ဆံရေးများတွင် ပိုင်းခြားသိမြင်မှုအကြောင်းကို မကြာခဏပြောဆိုသည်၊ ရံဖန်ရံခါ ဖော်ထုတ်ခြင်း၊ ဝေဖန်ခြင်းရှိသည်၊ ပြုပြင်ခံရခြင်းကိုပင် မကြာခဏ ကြုံတွေ့ရသည်၊ ဤသည်မှာ ငါအလိုရှိသော ဘဝမျိုးမဟုတ်” ဟူ၍ ဆိုကြသည်။ ၎င်းတို့သည် ၎င်းတို့၏ ရည်သန်မျှော်မှန်းချက်များနှင့် ကောင်းကင်ဘုံသို့ ၎င်းတို့ ဝင်ရမည်ဟူသော မျှော်လင့်ချက် တစ်စွန်းတစ်စ မရှိလျှင် ဤသို့သော စိတ်ကူးယဉ်သမားများသည် အသင်းတော်မှ အချိန်မရွေး ထွက်ခွာနိုင်ပြီး အခြားလမ်းကြောင်းတစ်ခုကို ရှာဖွေနိုင်သည်။ ဤသို့ဆိုလျှင် ငါ့အား ပြောလော့။ ဤလူတို့သည် ဘုရားအိမ်တော်နှင့် သက်ဆိုင်သလော။ ဘုရားအိမ်တော်တွင် ကျန်ရှိနေရန် သင့်တော်သလော။ (မသင့်တော်ပါ။) မည်သည့်နေရာသို့ ၎င်းတို့ သွားသင့်သည်ဟု သင်တို့ ထင်မြင်သနည်း။ (ဘုန်းကြီးဘဝကို ခံယူရန် သင့်တော်သည်။) ဗုဒ္ဓ၊ သို့မဟုတ် တာအိုဘုရားကျောင်းများသို့ ၎င်းတို့ သွားနိုင်သည်။ ဤနှစ်ခုလုံး အဆင်ပြေလိမ့်မည်။ ၎င်းတို့သည် လောကီကမ္ဘာတွင် ဖိနှိပ်ချုပ်ချယ်မှုကို မခံစားရသော်လည်း ဘုရားအိမ်တော်တွင် ဖိနှိပ်ချုပ်ချယ်မှုကို အထူးခံစားရသည်။ ၎င်းတို့၏ ရည်သန်မျှော်မှန်းချက်များကို အကောင်အထည်ဖော်ရန် အခွင့်အလမ်းမရှိ၊ သို့မဟုတ် ယင်းတို့ကို အသုံးချရန် နေရာမရှိဟု ခံစားကြရသည်။ ထို့ကြောင့် ဤလူတို့သည် မီးခိုးလိပ်များဖြင့်၊ အဆက်မပြတ် အမွှေးတိုင်ထွန်းထားခြင်းဖြင့် ပြည့်နေသော နေရာတို့ဖြင့် သင့်တော်သည်။ ထိုနေရာများသည် တိတ်ဆိတ်သည်။ ထိုနေရာများသည် သင် မည်သို့ ကျင့်ကြံနေထိုင်သင့်သည်ကို မသင်ကြားပေ။ သင်၏ မှားယွင်းပြီး အဓိပ္ပာယ်မဲ့သော အတွေးအမြင်အမျိုးမျိုးကို မဖော်ထုတ်ပေ။ သင်၏ ဖောက်ပြန်ပျက်စီးသော စိတ်သဘောထားကို ဖော်ထုတ်ခြင်း၊ ပြုပြင်ခြင်းမရှိပေ။ ထိုနေရာရှိ လူတို့ကြားတွင် ခပ်ခွာခွာနေကြပြီး လေးစားမှုရှိသည်။ လူတို့သည် တစ်ရက်လျှင် စကားအနည်းငယ်ထက်ပို၍ ပြောဆိုခြင်းမရှိပေ။ အငြင်းပွားမှုများ လုံးဝ မရှိပေ။ သင်သည် မည်သူ၏ ကြီးကြပ်မှု၊ သို့မဟုတ် စည်းကမ်းသတ်မှတ်မှု အောက်တွင်မျှ မရှိပေ။ သင်သည် ထိုနေရာ၌ မိမိဘာသာ ဖူလုံသောဘဝကို နေထိုင်ရမည်။ တစ်နှစ်လုံးတွင် လူစိမ်းများကို ကြုံတွေ့မှုမရှိလုနီးပါးဖြစ်သည်။ နေ့စဉ်အရေးကိစ္စများကို စိုးရိမ်ဖို့ မလိုပေ။ သင်၏ ကိုယ်ခန္ဓာအာဟာရအတွက် လိုအပ်လျှင် ဇလုံငယ်တစ်ခု၊ သို့မဟုတ် သပိတ်တစ်ခုကို ယူပြီး အများပြည်သူထံမှ အစားအစာ၊ ငွေကြေးကို တောင်းခံနိုင်သည်။ အစာစားရန် အစားအစာအချို့ကို ရရှိနိုင်သည်။ ပိုက်ဆံရှာရန် မလိုအပ်ပေ။ ထိုနေရာများတွင် လောကီပြဿနာများအားလုံး ပျောက်ကွယ်သွားသည်။ လူတို့သည် အချင်းချင်း အလွန်ကြင်နာစွာ ဆက်ဆံသည်။ မည်သူကမျှ မည်သူနှင့်မျှ မငြင်းခုံပေ။ သဘောထားကွဲလွဲမှု တစ်ခုခုရှိလျှင် လူတို့၏ စိတ်နှလုံး၌သာ ထားရှိသည်။ နေ့ရက်များသည် အေးဆေးသက်သာစွာဖြင့် ကုန်ဆုံးသည်။ ဤသည်မှာ အဆုံးစွန်သော သုခဘုံအဖြစ် ခေါ်ဆိုကြသည့် နေရာဖြစ်သည်။ စိတ်ကူးယဉ်သမားများ၏ ရည်သန်မျှော်မှန်းချက်များ၏ နေရာဖြစ်သည်။ စိတ်ကူးယဉ်သမားများက ၎င်းတို့၏ ရည်သန်မျှော်မှန်းချက်များကို အကောင်အထည်ဖော်နိုင်သော နေရာဖြစ်သည်။ ဤလူတို့သည် ၎င်းတို့စိတ်ကူးသည့်နေရာတွင် နေထိုင်သင့်သည်။ အသင်းတော်တွင် မနေထိုင်သင့်ပေ။ ၎င်းတို့ကဲ့သို့ လူများအတွက် အသင်းတော်တွင် လုပ်ဆောင်စရာ များလွန်းသည်။ ၎င်းတို့သည် နေ့စဉ် ဘုရားနှုတ်ကပတ်တော်များကို ဖတ်ရမည်။ စုဝေးပွဲများ တက်ရမည်။ စည်းမျဉ်းတစ်ခုစီကို သင်ယူရမည်။ သမ္မာတရား၊ ၎င်းတို့၏ ကိုယ်ပိုင် ဖောက်ပြန်ပျက်စီးသော စိတ်သဘောထားတို့နှင့် ပတ်သက်၍ အချိန်ပြည့် မိတ်သဟာယဖွဲ့ရမည်။ မိမိတို့၏ ဖောက်ပြန်ပျက်စီးသော စိတ်သဘောထားများကို အခြေခံပြီး လုပ်ဆောင်ကာ စည်းမျဉ်းများကို ချိုးဖောက်သောသူအချို့သည် ပြုပြင်ခြင်းကို ရင်ဆိုင်ရသည်။ လူအနည်းငယ်သည် ဤအရာကို ကြိမ်ဖန်များစွာပင် ကြုံရသည်။ ဤလူတို့သည် ဤနေရာတွင် အထူးပင် ဖိနှိပ်ချုပ်ချယ်မှုကို ခံစားရပြီး မပျော်ရွှင်ကြပေ။ အသင်းတော်သည် ၎င်းတို့အတွက် အကောင်းဆုံးသော ပတ်ဝန်းကျင်မဟုတ်ပေ။ ၎င်းတို့သည် ဤနေရာတွင် ၎င်းတို့၏ အချိန်ကို ကုန်ဆုံးစေမည့်အစား၊ သို့မဟုတ် ၎င်းတို့၏ ငယ်ရွယ်မှုကို ဖြုန်းတီးမည့်အစား ၎င်းတို့နှစ်သက်သည့်နေရာသို့ စောစောစီးစီး သွား၍ နေထိုင်ခြင်းက ပို၍ကောင်းလိမ့်မည်ဟု ယုံကြည်ကြသည်။ ၎င်းတို့သည် ဤနေရာတွင် ၎င်းတို့၏ အချိန်ကို ကုန်ဆုံးစေရန်၊ အစဉ်သဖြင့် ဖိနှိပ်ချုပ်ချယ်မှုကို ခံစားရပြီး သက်သောင့်သက်သာမရှိသော၊ ဝမ်းမြောက်မှုမရှိသော၊ မပျော်ရွှင်သောဘဝကို နေထိုင်ရန် မလိုအပ်ဟု ထင်ကြသည်။ ဤသည်မှာ ငါတို့ ကိုင်တွယ်ပြောဆို့်ပြီး ဖြစ်သည့် စိတ်ကူးယဉ်သမားများ၏ ရည်သန်မျှော်မှန်းချက်များကို ပြသလေ့ရှိသော တစ်ခုတည်းသောအရာဖြစ်သည်။ ဤလူများနှင့်ပတ်သက်ပြီး ပြောစရာ များစွာမရှိပေ။ သင်သည် ၎င်းတို့နှင့် သမ္မာတရားမည်မျှကို မိတ်သဟာယဖွဲ့ပါစေ ၎င်းတို့က နားထောင်မည်မဟုတ်ပေ။ ၎င်းတို့သည် စိတ်ကူးယဉ်မှုများတွင် တစ်နေကုန် မွေ့လျော်နေပြီး ၎င်းတို့စဉ်းစားသည့်အရာများအားလုံးမှာ အလွန်ပင် လက်တွေ့မကျသလို မရေရာပေ။ သာမန်လူ့သဘာဝနှင့် အလွန် အလှမ်းဝေးလွန်းသည်။ ၎င်းတို့သည် ဤအရာများကို တစ်နေကုန် စဉ်းစားပြီး သာမန်လူများနှင့် ပြောဆိုဆက်ဆံနိုင်ခြင်းမရှိပေ။ သာမန်လူများသည်လည်း ၎င်းတို့၏ ကမ္ဘာအား ဖွဲ့စည်းတည်ထောင်ထားသည့်အရာများကို နားမလည်နိုင်ပေ။ ထို့ကြောင့် ဤလူများသည် မည်သည့်အတွေးအမြင်များကို ကိုင်စွဲပါစေ ၎င်းတို့၏ ရည်သန်မျှော်မှန်းချက်များသည် အနှစ်မရှိပေ။ ၎င်းတို့၏ ရည်သန်မျှော်မှန်းချက်များက အနှစ်မရှိသောကြောင့် ၎င်းတို့၏ အတွေးအမြင်များသည်လည်း အလိုအလျောက် အနှစ်မရှိပေ။ ၎င်းတို့သည် ပိုင်းခြားသိမြင်ရန်၊ သို့မဟုတ် အလွန်နက်နဲစွာ တူးဆွကြည့်ရန် မထိုက်တန်ပေ။ ၎င်းတို့သည် အနှစ်မရှိသောကြောင့် ၎င်းတို့အား ဤသို့ဆက်လက်၍ ဖြစ်ခွင့်ပြုလော့။ ဤလူတို့သည် ၎င်းတို့ အလိုရှိသည့် မည်သည့်နေရာကိုမဆို သွားနိုင်သည်။ ဘုရားအိမ်တော်က ဝင်ရောက်စွက်ဖက်မည်မဟုတ်။ ၎င်းတို့သည် ဘုရားအိမ်တော်တွင်နေပြီး ၎င်းတို့၏ တာဝန်အနည်းငယ်ကို ထမ်းဆောင်လိုစိတ်ရှိလျှင်၊ သို့မဟုတ် အလုပ်လုပ်ပေးလိုစိတ်ရှိလျှင် အနှောင့်အယှက် မဖြစ်သရွေ့၊ သို့မဟုတ် မကောင်းမှုကို ၎င်းတို့ မလုပ်ဆောင်သရွေ့ ၎င်းတို့၏ လိုအပ်ချက်များကို ငါတို့ ဖြည့်ဆည်းပေးပြီး ၎င်းတို့အား နောင်တရရန် အခွင့်အရေးပေးမည်။ အချုပ်အားဖြင့် ၎င်းတို့သည် ညီအစ်ကိုမောင်နှမများအပေါ်၊ ဘုရားအိမ်တော်အပေါ်၊ အသင်းတော်အပေါ် အခင်အမင်မပျက်သရွေ့ ၎င်းတို့ကိုယ်တိုင်က ထွက်ခွာလိုသည့် ဆန္ဒကို မဖော်ပြလျှင် ဤသို့သောသူမျိုးကို ငါတို့ ကိုင်တွယ်ရန် မလိုအပ်ပေ။ ဤသို့ဆိုလျှင် ဤအရာကို ငါတို့ လက်ကမ်းပြီး ကြိုဆိုကြစို့။ သဘောတူသလော။ (သဘောတူပါသည်။) ဤသို့ဆိုလျှင် ပြီးဆုံးပြီဖြစ်သည်။

စိတ်ကူးယဉ်သမားများ၏ ရည်သန်မျှော်မှန်းချက်များသည် အနှစ်မရှိတတ်ပေ။ လက်တွေ့ကျသူများ၏ ရည်သန်မျှော်မှန်းချက်များမှာမူ အလွန်ပင်ပို၍ လက်တွေ့ကျပြီး လူတို့၏ ဘဝများနှင့် လက်တွေ့ ပတ်ဝန်းကျင်များနှင့် နီးစပ်စွာ ကိုက်ညီမှုရှိသည်။ လူသား၏ ဘဝ၊ ဖြစ်တည်မှုနှင့်သက်ဆိုင်သော မေးခွန်းများနှင့်လည်း ပို၍ ခိုင်လုံစွာ ဆက်နွှယ်နေပြီး မိမိ၏ဘဝကို အခြေချပြီး စတင်ခြင်းနှင့်သက်ဆိုင်သည့် မေးခွန်းများပါ ပါဝင်သည်မှာ ပြောစရာမလိုပေ။ မိမိဘဝကို အခြေချပြီး စတင်ခြင်းတွင် ကျွမ်းကျင်မှုများ၊ အရည်အချင်းများ၊ လူတို့ ရယူသည့် ပင်ကိုစွမ်းရည်များ၊ ၎င်းတို့ လက်ခံရရှိသော အမျိုးမျိုးသော ပညာရေးအမျိုးအစားများ၊ ၎င်းတို့၏ ပါရမီ၊ လုပ်ကိုင်နိုင်စွမ်းနှင့် ပညာရပ်ဆိုင်ရာ ကျွမ်းကျင်မှုတို့ ပါဝင်သည်။ စိတ်ကူးယဉ်သမားများ၏ ရည်သန်မျှော်မှန်းချက်များတွင် ဤအချက်များ အကျုံးဝင်သည်။ လက်တွေ့ကျသူများ၏ ရည်သန်မျှော်မှန်းချက်များ၏ နယ်ပယ်တွင် ဤရည်သန်မျှော်မှန်းချက်များသည် ၎င်းတို့၏ ဘဝနေထိုင်မှု အခြေအနေကို တိုးတက်စေရန် ရည်ရွယ်သည်ဖြစ်စေ၊ ၎င်းတို့၏ ကိုယ်ပိုင် ဝိညာဉ်ရေးလောကကို ဖြည့်ဆည်းဖို့ ရည်ရွယ်သည်ဖြစ်စေ လူတို့၏ လက်တွေ့ဘဝများတွင် ခိုင်လုံစွာ ပေါ်လွင်သည်။ ဥပမာ လူအချို့သည် ခေါင်းဆောင်အရည်အချင်းများကို ပိုင်ဆိုင်ပြီး ထင်ပေါ်ရသည်ကို နှစ်သက်သည်။ ၎င်းတို့သည် လူအများရှေ့တွင် ဟောပြောခြင်း၊ သို့မဟုတ် နှုတ်မှုဆိုင်ရာ ပြောဆိုဆက်ဆံမှုများတွင် ထူးချွန်နိုင်သည်၊ သို့မဟုတ် လူတို့အား အလွန်နားလည်ခြင်း၊ လူတို့အား အသုံးချရာတွင် ကျွမ်းကျင်ခြင်း ရှိနိုင်သည်။ ဤအရာကို လူတို့အား ခိုင်းစေခြင်းအဖြစ် ပို၍ သင့်လျော်စွာ ဖော်ပြနိုင်သည်။ အကျိုးဆက်အနေဖြင့် ဤသို့သောလူများသည် ရာထူးကြီးကြီးရှိခြင်း၊ ခေါင်းဆောင်နေရာများ၌ နေခြင်း၊ သို့မဟုတ် လူသားအရင်းအမြစ်တွင် အလုပ်လုပ်ခြင်းကို အထူးနှစ်သက်ကြသည်။ ၎င်းတို့သည် ဤနယ်ပယ်များရှိ ၎င်းတို့၏ ပါရမီကို သတိပြုမိသည်နှင့် ၎င်းတို့သည် လူတို့ကြားတွင် ခေါင်းဆောင်များ၊ သို့မဟုတ် စီစဉ်သူများဖြစ်ရန်၊ အလုပ်တာဝန်များ၊ အမှုထမ်းများကို ကြီးကြပ်ရန်၊ သို့မဟုတ် အလုပ်တာဝန်တစ်ခုခုအား ညွှန်ကြားရန်ပင် ဆန္ဒပြင်းပြကြသည်။ ၎င်းတို့၏ အဓိက ရည်သန်မျှော်မှန်းချက်မှာ ခေါင်းဆောင်ဖြစ်ရန်ဖြစ်သည်။ ဤသည်မှာ လူ့အဖွဲ့အစည်းတွင် ၎င်းတို့ ပြုမူဆောင်ရွက်သည့်ပုံစံဖြစ်သည်မှာ ပြောစရာမလိုပေ။ ၎င်းတို့သည် ဘုရားအိမ်တော်သို့ ဝင်ရောက်သောအခါ ဘုရားအိမ်တော်ကို ဘာသာရေး အဖွဲ့အစည်းတစ်ခုအဖြစ်၊ တစ်မူထူးခြားသော အဖွဲ့အစည်းတစ်ခုအဖြစ် မြင်ကြသည်။ အသင်းတော်သို့ ဝင်ပြီးနောက်တွင် ၎င်းတို့၏ ရည်သန်မျှော်မှန်းချက်များက မပြောင်းလဲဘဲ ကျန်ရှိနေသည်။ ၎င်းတို့၏ ရည်သန်မျှော်မှန်းချက်များသည် ၎င်းတို့နေထိုင်သည့် ပတ်ဝန်းကျင်၊ သို့မဟုတ် အခြေအနေ ပြောင်းလဲခြင်းတို့၏ သက်ရောက်မှုမရှိပေ။ ၎င်းတို့သည် ဘုရားအိမ်တော်သို့ အလားတူ ခေါင်းဆောင်မှု ရည်သန်မျှော်မှန်းချက်ကို သယ်ဆောင်လာသည်။ ၎င်းတို့၏ ဆန္ဒသည် ဘုရားအိမ်တော်တွင် ခေါင်းဆောင်မှုနေရာကို ရယူရန်ဖြစ်သည်။ အသင်းတော်တစ်ခုအား ဦးဆောင်ခြင်း၊ အဆင့်တစ်ခုခုအတွက် တာဝန်ယူရခြင်း၊ သို့မဟုတ် အဖွဲ့တစ်ခုကို ဦးဆောင်ခြင်းကဲ့သို့ဖြစ်သည်။ ဤသည်မှာ ၎င်းတို့၏ ရည်သန်မျှော်မှန်းချက်ဖြစ်သည်။ သို့ရာတွင် ဘုရားအိမ်တော်တွင်ရှိသော အလုပ်အစီအစဉ်များတွင် ခေါင်းဆောင်များ၊ သို့မဟုတ် အမှုဆောင်များ ရွေးချယ်ခြင်းအတွက် စည်းမျဉ်းစည်းကမ်းများ ရှိသောကြောင့်၊ ဤလူတို့သည် လိုအပ်သော အရည်အချင်းများနှင့် ကိုက်ညီအောင် မလုပ်ဆောင်နိုင်သောကြောင့် အဆင့်တစ်ခုခုအတွက် ခေါင်းဆောင်ရွေးချယ်မှု လုပ်ငန်းစဉ်တွင် ၎င်းတို့ ရံဖန်ရံခါ ပါဝင်လျှင်ပင် ၎င်းတို့သည် အဆုံးတွင် ၎င်းတို့၏ ရည်သန်မျှော်မှန်းချက်ကို မရရှိနိုင်သကဲ့သို့ ၎င်းတို့ ဆန္ဒပြင်းပြသည့် ခေါင်းဆောင်လည်း မဖြစ်လာနိုင်ပေ။ ၎င်းတို့သည် ခေါင်းဆောင်ပိုင်းကို ရယူရန်၊ သို့မဟုတ် ၎င်းတို့ရည်သန်မျှော်မှန်းသည့် အလုပ်ကို လုပ်ဆောင်ရန် မတတ်နိုင်လေလေ၊ ၎င်းတို့၏ စိတ်အတွင်းတွင် ၎င်းတို့၏ ရည်သန်မျှော်မှန်းချက်များက ထကြွလေလေဖြစ်ပြီး ခေါင်းဆောင်ပိုင်းအတွက် ၎င်းတို့၏ တောင့်တမှုက ပို၍ ပြင်းထန်လာသည်။ အကျိုးဆက်အနေဖြင့် ၎င်းတို့သည် ညီအစ်ကို မောင်နှမများ အလယ်တွင်ဖြစ်စေ၊ ရာထူးကြီး ခေါင်းဆောင်များ ရှေ့တွင်ဖြစ်စေ မိမိတို့ကိုယ်ကို ထုတ်ဖော်ပြသရန်၊ ၎င်းတို့သည် ထူးချွန်ပြီး ထူးခြားမှု ရှိသည့်ပုံစံရှိစေရန်၊ ၎င်းတို့၏ ပင်ကိုစွမ်းရည်များ အသိအမှတ်ပြုခံရဖို့ သေချာစေရန်အတွက် အမျိုးမျိုးသော ကြိုးပမ်းအားထုတ်မှုတို့ကို အလွန်အမင်း အားစိုက်လုပ်ဆောင်ကြသည်။ ၎င်းတို့သည် ညီအစ်ကိုမောင်နှမများ၏ နှစ်သက်မှုတို့ကို ဖြည့်ဆည်းပေးရန်အတွက် ၎င်းတို့၏ ကိုယ်ပိုင်အသိတရားကိုပင် အထိခိုက်ခံနိုင်ပြီး ဘုရားအိမ်တော်၏ အလုပ်အစီအစဉ်များက သတ်မှတ်သော ခေါင်းဆောင်ပိုင်းအတွက် သတ်မှတ်ချက်များနှင့် ကိုက်ညီရန် အချို့သောအရာများကို လုပ်ဆောင်ပြီး၊ သို့မဟုတ် ပြောဆိုပြီး အချို့သော အပြုအမူများကို ရည်ရွယ်ချက်ရှိရှိဖြင့် ထုတ်ဖော်ပြသနိုင်သည်။ သို့ရာတွင် အဆက်မပြတ် အားထုတ်သော်လည်း ၎င်းတို့သည် ခေါင်းဆောင်ဖြစ်ရန် ၎င်းတို့၏ ရည်သန်မျှော်မှန်းချက်များကို မရရှိနိုင်သေးပေ။ စိတ်ပျက်အားလျော့သော၊ လမ်းပျောက်သော၊ စိတ်ဓာတ်လှုံ့ဆော်မှု ကင်းမဲ့သွားသောသူများရှိကြသည်။ ဘုရားသခင်ကို ၎င်းတို့ ယုံကြည်သော်လည်း သမ္မာတရားကို လက်မခံနိုင်သောအခါ၊ သို့မဟုတ် ၎င်းတို့၏ ပြဿနာများအတွက် ဖြေရှင်းချက်များ ရှာမတွေ့နိုင်သောအခါတွင် ၎င်းတို့ ယခင်က တွေ့ကြုံခဲ့သော အပျက်သဘောဆောင်သော ဖိနှိပ်ချုပ်ချယ်ခံရသည့် စိတ်ခံစားချက်များသည် ပို၍ ပြင်းထန်လာသည်။ ၎င်းတို့သည် အစဉ်သဖြင့် ရာထူးကြီးကြီးရရှိလိုပြီး ခေါင်းဆောင်ဖြစ်လိုကြသည်။ ဤရည်သန်မျှော်မှန်းချက်များသည် ဘုရားသခင်အား ၎င်းတို့ မယုံကြည်မီတွင်ပင် ၎င်းတို့၏ စိတ်နှလုံး၌ ပေါ်ပေါက်နှင့်ပြီးဖြစ်သည်။ ဤရည်သန်မျှော်မှန်းချက်များကို ၎င်းတို့ အကောင်အထည်မဖော်နိုင်သောကြောင့် ၎င်းတို့စိတ်အတွင်းထဲတွင် မမြင်နိုင်သော ဖိနှိပ်ချုပ်ချယ်ခံရသည့် ခံစားချက်က အစဉ်ရှိနေသည်။ ဘုရားအိမ်တော်သို့ ၎င်းတို့ ဝင်ပြီးနောက်တွင်ပင် ထိုနေရာ၌ ၎င်းတို့၏ ရည်သန်မျှော်မှန်းချက်များကို အကောင်အထည်မဖော်နိုင်သေးဘဲ ၎င်းတို့စိတ်အတွင်းတွင်ရှိသော ဖိနှိပ်ချုပ်ချယ်ခံရသည့် ခံစားချက်များသည် ပို၍ ကြီးထွားလာပြီး လေးလံလာသည်။ ၎င်းတို့၏ ခေါင်းဆောင်မှု အရည်အချင်းများကို အသုံးချခြင်းမခံရသောကြောင့် ဤလူတို့သည် မကျေမနပ်ဖြစ်လာကြသည်။ ၎င်းတို့၏ ရည်သန်မျှော်မှန်းချက်များကို စွမ်းဆောင်ရရှိနိုင်ခြင်း မရှိသောကြောင့် ၎င်းတို့သည် ကံမကောင်းဟု ခံစားရသည်။ စိတ်ပျက်ကြသည်။ ဖိနှိပ်ချုပ်ချယ်မှုကို ခံစားရသည်။ ၎င်းတို့၏ ရည်သန်မျှော်မှန်းချက်များကို မဖြည့်ဆည်းရဘဲ ရှိနေသောကြောင့် ၎င်းတို့၏ စိတ်အတွင်းတွင် တရားမမျှတမှုကို ခံစားရသည်။ ၎င်းတို့၏ အရည်အချင်းများအတွက် ထွက်ပေါက်မရှိသောကြောင့် ၎င်းတို့သည် ဘဝနှင့် ရှေ့တွင်ရှိသော လမ်းကြောင်းနှင့်ပတ်သက်၍ စိတ်ပျက်အားလျော့လာကြသည်။ အကျိုးဆက်အနေဖြင့် ၎င်းတို့၏ နေ့စဉ်အသက်တာတွင် အလုပ်အမျိုးမျိုးကို လုပ်ဆောင်စဉ်တွင် ဖိနှိပ်ချုပ်ချယ်ခံရသည့် ခံစားမှုသည် မကြာခဏရှိနေသည်။ လူအချို့သည် များစွာ အားထုတ်ကြိုးစားပြီးနောက်တွင်ပင် ခေါင်းဆောင်များ ဖြစ်မလာနိုင်သေးပေ၊ သို့မဟုတ် ၎င်းတို့၏ ရည်သန်မျှော်မှန်းချက်ကို မရရှိနိုင်သေးပေ။ ဤသို့သော အခြေအနေများတွင် ၎င်းတို့သည် ၎င်းတို့၏ စိတ်ခံစားချက်များကို ထွက်ပေါက်ရှာရန်၊ သို့မဟုတ် ၎င်းတို့၏ ဖိနှိပ်ချုပ်ချယ်ခံရမှုကို ထုတ်လွှတ်ရန်၊ သိရှိစေရန် နည်းလမ်းအမျိုးမျိုးကို ကျင့်သုံးလာကြသည်။ ရာထူးကြီးကြီးရရန် မိမိတို့၏ ရည်သန်မျှော်မှန်းချက်များကို ကိုင်စွဲဆဲထားသည့်တိုင် ဘုရားသခင်ကို ယုံကြည်သောသူအချို့သည် ၎င်းတို့စိတ်နှလုံး၏ ဆန္ဒကို ရရှိပြီး အသင်းတော်၌ ခေါင်းဆောင်များဖြစ်လာသည်မှာ မှန်သည်။ သို့ရာတွင် ၎င်းတို့သည် ဘုရားသခင်၏ သတ်မှတ်ချက်များနှင့် ဘုရားအိမ်တော်၏ အစီအစဉ်များနှင့်အညီ ခေါင်းဆောင်အဖြစ် ၎င်းတို့၏ တာဝန်ကို မထမ်းဆောင်နိုင်ကြပေ။ တစ်ချိန်တည်းတွင် ၎င်းတို့သည် ဘုရားအိမ်တော်၏၊ ညီအစ်ကိုမောင်နှမများ၏ တောင်းဆိုချက်များနှင့် ကြီးကြပ်မှုအောက်တွင် ဤခေါင်းဆောင်ကဏ္ဍများကို စိတ်မပါစွာဖြင့် ထမ်းဆောင်နေကြရသည်ကို မိမိတို့ကိုယ်ကို တွေ့ရှိကြသည်။ ၎င်းတို့သည် ၎င်းတို့၏ ရည်သန်မျှော်မှန်းချက်များကို ရရှိပြီး ၎င်းတို့လုပ်ဆောင်ရန် ရည်သန်မျှော်မှန်းသောအရာများကို လုပ်ဆောင်နေသော်လည်း ဖိနှိပ်ချုပ်ချယ်ခံရမှုကို ခံစားရဆဲဖြစ်သည်။ ဤသည်မှာ ၎င်းတို့သည် ၎င်းတို့၏ တစ်ကိုယ်ရေ ရည်သန်မျှော်မှန်းချက်များကို အကောင်အထည်ဖော်ရန်ဖြစ်သော အခြေခံအုတ်မြစ်ကို အခြေခံပြီး ဦးဆောင်နေသောကြောင့်ဖြစ်သည်။ ပြီးလျှင် ၎င်းတို့သည် ဘုရားအိမ်တော်က သတ်မှတ်သော အလုပ်တာဝန်များကို အပြင်ပန်းတွင်၊ သို့မဟုတ် အပေါ်ယံတွင် ထမ်းဆောင်နေသည့်ပုံစံ ရှိနိုင်သော်လည်း ၎င်းတို့၏ ရည်သန်မျှော်မှန်းချက်များသည် ဤတာဝန်များထက် အလွန်ပင်ပို၍ မြင့်သည်။ ၎င်းတို့၏ ရည်မှန်းချက်၊ ရည်သန်မျှော်မှန်းချက်များ၊ ဆန္ဒများနှင့် ရူပါရုံတို့သည် ၎င်းတို့၏ လက်ရှိနေရာများ၏ နယ်ပယ်ကို အလွန်ပင် ကျော်လွန်သည်။ ဘုရားအိမ်တော်၏ အလုပ်အစီအစဉ်များနှင့် ဘုရားသခင်၏ သတ်မှတ်ချက်များကြောင့် ၎င်းတို့၏ ပြမူဆောင်ရွက်မှုများ၊ အတွေးများအပြင် ၎င်းတို့၏ အစီအစဉ်များ၊ ရည်ရွယ်ချက်များသည် ဘောင်ခတ်ပြီး ကန့်သတ်ခံရသည်။ ထို့ကြောင့် ခေါင်းဆောင်နေရာကို ခံယူပြီးသည့်နောက်တွင်ပင် ဖိနှိပ်ချုပ်ချယ်မှုကို ခံစားရဆဲဖြစ်သည်။ ဤပြဿနာများ၏ အကြောင်းရင်းမှာ အဘယ်နည်း။ အဘယ်ကြောင့်ဆိုသော် ၎င်းတို့သည် ခေါင်းဆောင်များ ဖြစ်လာသော်လည်း ၎င်းတို့၏ ကိုယ်ပိုင်ရည်သန်မျှော်မှန်းချက်များနှင့် ၎င်းတို့၏ ကိုယ်ပိုင်ရည်သန်မျှော်မှန်းချက်များ၌ ၎င်းတို့ ပေးခဲ့သော ကတိများကို အကောင်အထည်ဖော်ရန် ဆက်လက် လိုက်စားသောကြောင့်ဖြစ်သည်။ သို့ရာတွင် ဘုရားအိမ်တော်၌၊ သို့မဟုတ် အသင်းတော်၌ ခေါင်းဆောင်အဖြစ် အစေခံခြင်းသည် ၎င်းတို့၏ ရည်သန်မျှော်မှန်းချက်များ၊ ဆန္ဒများကို အကောင်အထည်မပေါ်စေပေ။ ပြီးလျှင် ၎င်းတို့၏ ခံစားချက်များသည် ရောထွးပြီး တစ်ခုနှင့်တစ်ခု ကွဲလွဲလာသည်။ ဤကွဲလွဲမှုများနှင့် ၎င်းတို့၏ ကိုယ်ပိုင်ရည်သန်မျှော်မှန်းချက်များ၊ လိုက်စားမှုများကို လက်လွှတ်ရန် မတတ်နိုင်ခြင်းတို့ကြောင့် ၎င်းတို့သည် စိတ်အတွင်းထဲတွင် ဖိနှိပ်ချုပ်ချယ်မှုကို မကြာခဏ ခံစားရပြီး ထွက်ပေါက်ရှာရန် မတတ်နိုင်ဖြစ်ကြသည်။ ဤသည်မှာ လူအမျိုးအစားတစ်ခုဖြစ်သည်။ ဘုရားအိမ်တော်၌ ဤလူများကြားတွင် မိမိတို့၏ ရည်သန်မျှော်မှန်းချက်များအတွက် ကြိုးစားသော်လည်း မရရှိနိုင်သေးသောသူများရှိပြီး မိမိတို့၏ ရည်သန်မျှော်မှန်းချက်များအတွက် ကြိုးစားပြီး နောက်ဆုံးတွင် အကောင်အထည်ပေါ်သော်လည်း ဖိနှိပ်ချုပ်ချယ်မှုကို ခံစားရဆဲ ဖြစ်သောသူများလည်းရှိသည်။ ၎င်းတို့သည် မည်သည့်အခြေအနေတွင် ရောက်ရှိနေသည်ဖြစ်စေ ဘုရားအိမ်တော်၌ မိမိတို့၏ တာဝန်များကို ထမ်းဆောင်ပြီး မိမိတို့၏ ဘဝကို ရှင်သန်နေလင့်ကစား ၎င်းတို့၏ ရည်သန်မျှော်မှန်းချက်များကို လက်မလျှော့ဘဲ ဆက်လက်၍ လိုက်စားနေဆဲ ဖြစ်သောသူများ ရှိကြသည်။

စာရေးသားခြင်း၊ နှုတ်မှုဆိုင်ရာ ပြောဆိုဆက်ဆံခြင်းနှင့် စာပေတွင် ပါရမီရှိသူများလည်းရှိသည်။ ၎င်းတို့သည် ၎င်းတို့၏ စာပေကျွမ်းကျင်မှုမှတစ်ဆင့် ၎င်းတို့၏ အတွေးများကို ဖော်ပြပြီး တစ်ချိန်တည်းတွင် ဤကျွမ်းကျင်မှုများကို ထုတ်ဖော်ပြသကာ ဘုရားအိမ်တော်အပေါ် ၎င်းတို့၏ အရည်အချင်း၊ တန်ဖိုး၊ ပါဝင်ကူညီမှုတို့ကို လူတို့ သတိပြုမိစေရန် လုပ်ဆောင်ဖို့ မျှော်လင့်ကြသည်။ ၎င်းတို့၏ ရည်သန်မျှော်မှန်းချက်သည် ထူးချွန်သော၊ အရည်အသွေးပြည့်မီသော စာရေးသူနှင့် ပညာတတ်တစ်ယောက်ဖြစ်ဖို့ လိုက်စားရန်ဖြစ်သည်။ ၎င်းတို့သည် ဘုရားအိမ်တော်သို့ ဝင်ပြီး စာသားကို အခြေခံသော တာဝန်များကို စတင်ထမ်းဆောင်သောအခါ ၎င်းတို့၏ အရည်အချင်းများကို အသုံးချရန် နေရာတစ်ခုတွေ့ရှိသည်ဟု ခံစားရသည်။ ၎င်းတို့၏ စာရေးဆရာများ၊ ပညာတတ်များဖြစ်ရန် ရည်သန်မျှော်မှန်းချက်ကို အကောင်အထည်ဖော်ရန်အတွက် ၎င်းတို့၏ အားသက်ချက်များ၊ ပါရမီများကို စိတ်ထက်သန်စွာ ထုတ်ဖော်ပြသကြသည်။ ၎င်းတို့သည် ၎င်းတို့တာဝန်များကို ဆက်လက် ထမ်းဆောင်သော်လည်း ၎င်းတို့၏ ရည်သန်မျှော်မှန်းချက်များကို လက်မလျှော့ပေ။ တာဝန်များအား ၎င်းတို့ ထမ်းဆောင်ရာတွင် ၈၀ မှ ၉၀ ရာခိုင်နှုန်းမှာ ၎င်းတို့၏ ရည်သန်မျှော်မှန်းချက်များအပေါ် အခြေခံသည်ဟု ဆိုနိုင်သည်။ တစ်နည်းအားဖြင့် ၎င်းတို့တာဝန်များကို ထမ်းဆောင်ရန် စိတ်ပါဝင်စားမှုသည် ဤရည်သန်မျှော်မှန်းချက်များကို ၎င်းတို့လိုက်စားခြင်း၊ မျှော်လင့်ခြင်းမှ လာခြင်းဖြစ်သည်။ အကျိုးဆက်အနေဖြင့် ဤသို့သောလူများအတွက် တာဝန်ထမ်းဆောင်ခြင်းသည် သန့်စင်မှုမရှိသောကြောင့် သမ္မာတရားစည်းမျဉ်းများနှင့် ဘုရားသခင်၏ သတ်မှတ်ထားသော စံနှုန်းများနှင့်အညီ တာဝန်ထမ်းဆောင်ခြင်း စံနှုန်းများကို ပြည့်မီရန် ခက်ခဲသွားသည်။ ၎င်းတို့သည် တာဝန်များကို ထမ်းဆောင်ရန်သက်သက်ဖြင့် ဘုရားအိမ်တော်သို့ လာခြင်းမဟုတ်ဘဲ ထိုအစား ၎င်းတို့၏ ကိုယ်ပိုင်စွမ်းရည်များကို ပြသရန်အတွက် မိမိတို့၏ တာဝန်ထမ်းဆောင်ရသည့် အခွင့်အလမ်းကို အသုံးချဖို့ မျှော်လင့်ပြီး ၎င်းတို့၏ ပင်ကိုစွမ်းရည်များအား ပြသခြင်းမှတစ်ဆင့် ၎င်းတို့၏ ရည်သန်မျှော်မှန်းချက်များကို ရရှိပြီး ၎င်းတို့၏ တန်ဖိုးကို ထုတ်ဖော်ပြသရန် တောင့်တကြသည်။ ထို့ကြောင့် ၎င်းတို့တာဝန်အား စံမီရန် ထမ်းဆောင်ခြင်းတွင် ၎င်းတို့၏ အကြီးမားဆုံး အတားအဆီးမှာ ၎င်းတို့၏ ရည်သန်မျှော်မှန်းချက်များဖြစ်သည်။ ဆိုလိုသည်မှာ ၎င်းတို့၏ တာဝန်ထမ်းဆောင်ခြင်း လုပ်ငန်းစဉ်သည် တစ်ကိုယ်ရေနှစ်သက်မှုများနှင့် အမျိုးမျိုးသောလူများ၊ ဖြစ်ရပ်များ၊ အမှုအရာများအပေါ် ၎င်းတို့၏ အတွေးအမြင်တို့ဖြင့် ရောထွေးနေသည်။ လူအချို့သည် အတတ်ပညာဆိုင်ရာ ကျွမ်းကျင်မှုတစ်ခုခုကို နားလည်သည်၊ သို့မဟုတ် ပင်ကိုစွမ်းရည်တစ်ခုခုရှိသည်။ ဥပမာ အချို့မှာ ကွန်ပြူတာနည်းပညာကို နားလည်ပြီး ကွန်ပြူတာအင်ဂျင်နီယာများအဖြစ် အလုပ်လုပ်ခြင်းကို နှစ်သက်ကြသည်။ ၎င်းတို့သည် မျက်မှန်တပ်သည်။ ပညာရှင်ဆန်ဆန် ဝတ်ဆင်သည်။ အထူးခြားဆုံးအနေဖြင့် အများနှင့်မတူသော၊ သို့မဟုတ် သူတစ်ပါးတို့ မြင်တွေ့ရလေ့မရှိသော လက်ဆွဲကွန်ပြူတာများကို သယ်ဆောင်ကြသည်။ မည်သည့်နေရာသို့ ၎င်းတို့ သွားသည်ဖြစ်စေ ထိုနေရာတွင် ၎င်းတို့၏ လက်ဆွဲကွန်ပြူတာများကို ဖွင့်၍ ထိုင်ပြီး ဝဘ်ဆိုင်စာမျက်နှာအမျိုးမျိုးတွင် သတင်းအချက်အလက် စစ်ဆေးကာ ကွန်ပြူတာဖြင့် ပြဿနာအမျိုးမျိုးကို ကိုင်တွယ်ကြသည်။ ထိုအရာအားလုံးကို ပညာရှင်ဆန်သည့် အသွင်ဖြင့် လုပ်ဆောင်သည်။ အချုပ်အားဖြင့် ပညာရှင်ဆန်သော အမြင်ရှုထောင့်၊ အပြုအမူ၊ စကား၊ ဟန်ပန်အမူအရာတို့သည် ၎င်းတို့ မိမိကိုယ်ကို တောင်းဆိုပြီး သူတစ်ပါးတို့ရှေ့တွင် ကြွားလုံးထုတ်သော အရာဖြစ်သည်။ ကွန်ပြူတာအင်ဂျင်နီယာလုပ်ငန်း၌ ပညာရှင်ဖြစ်ရန် ကြိုးပမ်းသည်။ ဘုရားအိမ်တော်သို့ ဝင်လာပြီးနောက်တွင် ဤလူတို့သည် နောက်ဆုံး၌ ၎င်းတို့၏ ရည်သန်မျှော်မှန်းချက်ကို အကောင်အထည်ဖော်ပြီး ကွန်ပြူတာနည်းပညာနှင့် ဆက်စပ်သည့် အလုပ်တာဝန်များကို လုပ်ဆောင်ကြသည်။ ၎င်းတို့သည် အစဉ်သဖြင့် နည်းပညာကို လေ့လာပြီး ၎င်းတို့၏ ကျွမ်းကျင်မှုများကို မြှင့်တင်နေကြသည်။ အမျိုးမျိုးသော ပြဿနာများကို ဇွဲလုံ့လရှိစွာဖြင့် ခွဲခြားဖော်ထုတ်ပြီး ဖြေရှင်းကြသည်။ လုပ်ငန်းဆိုင်ရာ ခေတ်ရေစီးကြောင်းများနှင့် ၎င်းတို့၏ နယ်ပယ်တွင် သတင်းအချက်အလက်အသစ်ကို အားပေးမြှင့်တင်ခြင်း၊ ပုံနှိပ်ထုတ်ဝေခြင်းတို့အား အမီလိုက်ဖို့ ရည်ရွယ်ချက်ဖြင့် ဖြစ်သည်။ ဤသို့သောသူများသည် အတတ်ပညာပိုင်းဆိုင်ရာ ကျွမ်းကျင်မှုတစ်ခုကို အထူးစိတ်ဝင်စားပြီး နားလည်မှုရှိသောကြောင့် ပညာရှင်များ၊ အထူးကျွမ်းကျင်သူများ ဖြစ်လာကြသည်။ အကျိုးဆက်အနေဖြင့် ၎င်းတို့၏ ရည်သန်မျှော်မှန်းချက်သည် ပညာရှင်များဖြစ်လာရန်ဖြစ်သည်။ ဘုရားအိမ်တော်က ၎င်းတို့အား အရေးကြီးသောနေရာသို့ ချထားမည်၊ ၎င်းတို့ကို အထင်ကြီးမည်၊ ၎င်းတို့အပေါ် မှီခိုမည်ဟု ၎င်းတို့ မျှော်လင့်ကြသည်။ ဘုရားအိမ်တော်တွင်၊ လက်ရှိအချိန်ကာလတွင် ဤသို့သော လူအများစုမှာ ၎င်းတို့၏ အားသာချက်များကို အမှန်ပင် အသုံးချပြီးဖြစ်ကာ ၎င်းတို့၏ ရည်သန်မျှော်မှန်းချက်များကို ရရှိပြီးဖြစ်သည်မှာ မှန်သည်။ သို့ရာတွင် ဤလူတို့သည် ၎င်းတို့၏ ရည်သန်မျှော်မှန်းချက်များကို အကောင်အထည်ဖော်စဉ်တွင် ၎င်းတို့၏ အလုပ်ကို လုပ်ရာ၌ ၎င်းတို့သည် ၎င်းတို့တာဝန်များကို ထမ်းဆောင်နေခြင်းဖြစ်သလော၊ သို့မဟုတ် ၎င်းတို့၏ ကိုယ်ပိုင် ရည်သန်မျှော်မှန်းချက်များနောက် လိုက်နေခြင်းဖြစ်သလောဆိုသည်ကို စဉ်းစားဖူးသလော။ ဤသည်မှာ အလုံးစုံ ရှင်းလင်းမှုမရှိဖြစ်သည် မဟုတ်လော။ ၎င်းတို့ လုပ်ဆောင်သည့် အလုပ်သည် အထူးပြုအလုပ်ဖြစ်သည်။ ရှုပ်ထွေးသည်။ ပင်ပန်းသည်။ သို့ရာတွင် ၎င်းတို့ပိုင်ဆိုင်သည့် ကျွမ်းကျင်မှုသည် ဤအလုပ်အတွက် ဘုရားအိမ်တော်၏ သတ်မှတ်ချက်များဖြင့် အလွန်ပင် ပြည့်မီခြင်းမရှိပေ။ ထို့ကြောင့် ၎င်းတို့သည် ၎င်းတို့၏ ကိုယ်ပိုင်ရည်သန်မျှော်မှန်းချက်များအား လိုက်စားပြီး တာဝန်များကို ထမ်းဆောင်စဉ်တွင် အတော်အတန် ချုပ်တည်းပြီးထိန်းချုပ်ခြင်းခံရသည်ဟု ခံစားကြရသည်။ ဤလူတို့သည် ၎င်းတို့၏ စိတ်နှလုံးတွင်ရှိသော ရည်သန်မျှော်မှန်းချက်များကြောင့် ဘုရားသခင်အား ယုံကြည်ခြင်းနှင့် သက်ဆိုင်သော သမ္မာတရားအမျိုးမျိုးနှင့် တာဝန်ထမ်းဆောင်ခြင်း စည်းမျဉ်းများဖြင့် ရင်ဆိုင်ရသောအခါ အတိုင်းအတာတစ်ခုအထိ ဖိနှိပ်ချုပ်ချယ်ခံရခြင်းကို ခံစားရနိုင်သည်။ အချို့သောလူတို့မှာ ဤကဲ့သို့ဖြစ်သည်။

ဧဝံဂေလိ ဖြန့်ဝေရာတွင် ပါဝင်သော အခြားလူအုပ်စုတစ်စုရှိသည်။ ၎င်းတို့သည် ဧဝံဂေလိတွင် ခေါင်းဆောင်ဖြစ်ရန်၊ ပထမဖြစ်ရန်၊ ၎င်းတို့ပါဝင်သည့် မည်သည့်အသင်းတော်မဆိုတွင် ဦးဆောင်ပြီး ထူးချွန်ရန် ဆန္ဒပြင်းပြကြပြီး နောက်တွင် ကျန်ရစ်ခဲ့ရန် လုံးဝ မကျေနပ်ကြပေ။ ၎င်းတို့သည် တာဝန်များကို ထမ်းဆောင်ပြီး ၎င်းတို့၏ အလုပ်ကို ဆောင်ရွက်ကြသော်လည်း ၎င်းတို့လိုက်စားသည်မှာ ၎င်းတို့စီစဉ်ပြီး ပုံဖော်သော ၎င်းတို့၏ ကိုယ်ပိုင်ရည်သန်မျှော်မှန်းချက်များနှင့် ပန်းတိုင်များဖြစ်သည်။ ယင်းတို့မှာ ဘုရားသခင်နှင့်၊ သို့မဟုတ် သမ္မာတရားနှင့် မသက်ဆိုင်ပေ။ ဤပန်းတိုင်များ၊ ရည်သန်မျှော်မှန်းချက်များ ဖော်ထုတ်ခံရပြီး တံဆိပ်ကပ်ခြင်းခံရသောအခါ၊ သို့မဟုတ် အတားအဆီးအချို့ကို ၎င်းတို့ ရင်ဆိုင်ရသောအခါ ၎င်းတို့၏ ရည်သန်မျှော်မှန်းချက်များသည် အကောင်အထည် မဖော်နိုင်သကဲ့သို့ ၎င်းတို့၏ တန်ဖိုးကို မပြသနိုင်သည်ကို ၎င်းတို့ သဘောပေါက်သောအခါတွင် ဤလူများသည် အထူးပင် ဖိနှိပ်ချုပ်ချယ်မှုကို ခံစားရပြီး မကျေမနပ်ဖြစ်ကြသည်။ ၎င်းတို့ထဲမှ လူများစွာတို့သည် ၎င်းတို့၏ ရည်သန်မျှော်မှန်းချက်များကို လိုက်စားစဉ်တွင် အတည်ပြုခြင်း၊ တရားဝင်ဖြစ်ခြင်းတို့ကို လက်ခံရရှိလိုသည်။ ဤအရာများကို ၎င်းတို့ မရရှိသောအခါ၊ သို့မဟုတ် ၎င်းတို့၏ အားစိုက်ရမှုကြောင့် ချက်ချင်း ပြန်မရသောအခါ ဤသည်မှာ မတန်ပေ၊ မျှတပေဟု ၎င်းတို့ ခံစားရသောကြောင့် ဖိနှိပ်ချုပ်ချယ်မှုကို ၎င်းတို့ ခံစားရသည်။ ဤသို့သော အပြုအမူများကို ၎င်းတို့ မပြသသလော။ (ပြသသည်။) ဧဝံဂေလိ ဖြန့်ဝေခြင်း၌ ပါဝင်သောသူများထဲတွင် အရည်အသွေးပြည့်မီပြီး စံနမူနာယူဖွယ်ဖြစ်သော တရားဟောဆရာများ၊ သို့မဟုတ် ဧဝံဂေလိတရားဟောဆရာများ အစဉ်သဖြင့် ဖြစ်လိုသူအချို့ ရှိကြသည်။ နာမည်ကြီးသော ဧဝံဂေလိတရားဟောဆရာ တစ်ယောက်ယောက် အကြောင်းကို ၎င်းတို့ကြားလျှင် တစ်နေ့တွင် ၎င်းတို့သည်လည်း ဤသို့ ဖြစ်နိုင်သည်၊ အနာဂတ်မျိုးဆက်၏ အောက်မေ့ဂုဏ်ပြုခြင်း၊ ချီးမွမ်းခြင်းကို ခံရနိုင်သည်၊ ဘုရားသခင်က အမှတ်ရခြင်းကို ခံရနိုင်သည်ဟူ၍ အားကျမှု၊ မျှော်လင့်မှုတို့ဖြင့် ပြည့်နေသည်။ ၎င်းတို့သည် အစဉ်သဖြင့် ၎င်းတို့၏ ကိုယ်ပိုင် ရည်သန်မျှော်မှန်းထားသော နည်းလမ်းဖြင့် တရားဟောလိုကြသည်။ ဘုရားအိမ်တော်တွင် တရားဟောဆရာဖြစ်လာပြီး နာမည်ကြီးရန်၊ သို့မဟုတ် အနာဂတ်မျိုးဆက်များက အမှတ်ရခြင်းကို ခံရရန် ပန်းတိုင်နှင့် စိတ်ဓာတ်လှုံ့ဆော်မှုအဖြစ် ၎င်းတို့၏ ရည်သန်မျှော်မှန်းချက်ကို အသုံးပြုလိုကြသည်။ ဤသည်မှာ ၎င်းတို့၏ ရည်သန်မျှော်မှန်းချက်ဖြစ်သည်။ သို့ရာတွင် ဘုရားအိမ်တော်၌ မည်သည့်အလုပ်မဆိုအတွက် တင်းကျပ်သော သတ်မှတ်ချက်များရှိပြီး ဤအလုပ်ကို လုပ်ဆောင်ရန် လူတို့အား ဘုရားသခင် ပြောသည့် စည်းမျဉ်းများရှိသည်။ အကျိုးဆက်အနေဖြင့် ၎င်းတို့သည် ၎င်းတို့ ရည်သန်မျှော်မှန်းထားသည့် ဧဝံဂေလိတရားဟောဆရာမျိုး မဖြစ်နိုင်သောကြောင့်၊ မကြာခဏပင် ကြီးကြပ်ခြင်း၊ စည်းကမ်းထိန်းသိမ်းခြင်းအောက်တွင် ရှိနေသောကြောင့်၊ ၎င်းတို့အလုပ်နှင့် ပတ်သက်ပြီး ခေါင်းဆောင်များ၊ အမှုဆောင်များထံမှ နောက်ဆက်တွဲအလုပ်နှင့် စစ်ဆေးမေးမြန်းမှုတို့ ရှိသောကြောင့် ဤလူများသည် ဖိနှပ်ချုပ်ချယ်မှုကို ခံစားရရသည်။ အထူးကျွမ်းကျင်မှု၊ သို့မဟုတ် ပင်ကိုစွမ်းရည်များကို ပိုင်ဆိုင်သောကြောင့် ဘုရားအိမ်တော်ကို ဝင်ပြီးနောက်တွင် မိမိတို့၏ ရည်သန်မျှော်မှန်းချက်များနောက်သို့ ဆက်လက် လိုက်စားသောသူများလည်းရှိသည်။ ဥပမာ သရုပ်ဆောင် ဖြစ်သူများကြားတွင် အချို့မှာ တင်ဆက်ရာတွင် ကျွမ်းကျင်မှုရှိပြီး သရုပ်ဆောင်ပညာကို အခြေခံနားလည်မှုရှိသည်။ ၎င်းတို့သည် ၎င်းတို့ဖြစ်ရန် ရည်သန်မျှော်မှန်းသည့် သရုပ်ဆောင်တစ်ယောက်ဖြစ်လာရန် ဆန္ဒရှိကြပြီး တစ်နေ့တွင် ဘာသာတရားမရှိသူများကြားတွင် လူသိများသော နာမည်ကြီး သရုပ်ဆောင်များကဲ့သို့၊ အရေးပါသူများ၊ ကြယ်ပွင့်များ၊ ဘုရင်၊ ဘုရင်မများကဲ့သို့ ဖြစ်ကောင်းဖြစ်နိုင်သည်ဟု မျှော်လင့်ကြသည်။ သို့ရာတွင် ဘုရားအိမ်တော်၌ ဤအမှုကိစ္စနှင့်ပတ်သက်ပြီး ဖောက်ပြန်ပျက်စီးမှု၏ စိတ်သဘောထားနှင့် ပြသမှုသည် အစဉ်သဖြင့် ဖော်ထုတ်ခြင်းခံရသည်။ သရုပ်ဆောင်များအတွက် အသေးစိတ် သတ်မှတ်ချက်များ၊ စည်းမျဉ်းများရှိသည်။ ၎င်းတို့သည် သရုပ်ဆောင်များအဖြစ် နာမည်ကျော်ကြားမှုအချို့ကို ရရှိပြီးလျှင်ပင် လူတို့ကိုးကွယ်လိုက်လျှောက်သည့် နာမည်ကြီးသူများ ဖြစ်မလာနိုင်သေးပေ။ ထို့ကြောင့် ဖိနှိပ်ချုပ်ချယ်မှုကို ၎င်းတို့ ခံစားရသည်။ ၎င်းတို့က “ဘုရားအိမ်တော်သည် ဒုက္ခပေးသည်၊ အရာရာ၌ လူတို့ကို အစဉ်သဖြင့် ကန့်သတ်ထားသည်၊ နာမည်ကြီးသူများ၏ စံနမူနာနောက်လိုက်ခြင်းသည် မည်သို့ မှားယွင်းသနည်း၊ ပင်ကိုစရိုက်နှင့် သတ်မှတ်ချက်အနည်းငယ်ဖြင့် တမူထူးခြားစွာ ဝတ်စားဆင်ယင်ခြင်းက မည်သို့ မှားယွင်းနေသနည်း” ဟူ၍ ဆိုကြသည်။ ဘုရားအိမ်တော်ရှိ သရုပ်ဆောင်များ၏ ဝတ်စုံနှင့် အသေးစိတ် တင်ဆက်မှုများအပေါ် သတ်မှတ်ချက်များကြောင့် ၎င်းတို့၏ အမြင်တွင် နာမည်ကြီးသူနှင့် အရေးပါသူများဖြစ်လာခြင်းအပေါ် ဤသတ်မှတ်ချက်များနှင့် ၎င်းတို့၏ ရည်သန်မျှော်မှန်းချက်ကြားတွင် ကွဲလွဲမှု၊ သဟဇာတမဖြစ်မှု အစဉ်သဖြင့် ရှိနေသည်။ အကျိုးဆက်အနေဖြင့် ၎င်းတို့သည် ၎င်းတို့၏ စိတ်နှလုံးတွင် အလွန်ပင် စိတ်မချမ်းမသာဖြစ်ပြီး “ငါ၏ ရည်သန်မျှော်မှန်းချက်များကို အကောင်အထည် ဖော်ရန် အဘယ်ကြောင့် အလွန်ခက်ခဲသနည်း၊ ဘုရားအိမ်တော်တွင် နေရာတကာ၌ အတားအဆီးများကို အဘယ်ကြောင့် ငါကြုံရသနည်း” ဟူ၍ စဉ်းစားသည်။ ဤသို့သော အတွေးများကို ၎င်းတို့ တွေ့ကြုံခံစားရသောအခါ၊ သို့မဟုတ် ဤမျှော်မှန်းချက်များနှင့် မကိုက်ညီသောအခါတွင် ဖိနှိပ်ချုပ်ချယ်မှုကို ၎င်းတို့ ခံစားရသည်။ ဤဖိနှိပ်ချုပ်ချယ်ခံရမှု၏ နောက်ကွယ်တွင် ၎င်းတို့၏ ရည်သန်မျှော်မှန်းချက်များသည် သဘာဝကျပြီး တန်ဖိုးရှိသည်ဟူသော ၎င်းတို့၏ ယုံကြည်မှုရှိသည်။ ၎င်းတို့၏ ရည်သန်မျှော်မှန်းချက်များနောက်သို့ လိုက်ခြင်းသည် လုံးဝမမှား၊ ၎င်းတို့တွင် ဤသို့ လုပ်ပိုင်ခွင့်ရှိသည်ဟုလည်း ယုံကြည်ကြသည်။ အကျိုးဆက်အနေဖြင့် ဖိနှိပ်ချုပ်ချယ်ခံရသော စိတ်ခံစားချက်များသည် ၎င်းတို့အတွင်း၌ စတင်ထွက်ပေါ်လာသည်။ ဥပမာ အချို့သော ဒါရိုက်တာများသည် ရုပ်ရှင်အချို့ကို ဒါရိုက်တာပြုလုပ်ပြီးနောက်တွင် အတွေ့အကြုံအတော်များများ ရရှိပြီးဖြစ်သည်ဟု ခံစားကြသည်။ ၎င်းတို့၏ ရုပ်ရှင်များကို ပြသဖို့ ထိုက်တန်သည်၊ ရုပ်ရှင်ရိုက်ကူးရေးပညာ၊ တည်းဖြတ်ခြင်း၊ သရုပ်ဆောင် တင်ဆက်မှုများ၊ ဤသို့သောအမျိုးအစားအားလုံးကို စီမံမှုတို့နှင့်ပတ်သက်လျှင် ယခင်နှင့် နှိုင်းယှဉ်ကြည့်လျှင် တိုးတက်မှုရှိသည်ဟု ယုံကြည်ကြသည်။ အထက်မှ လမ်းပြမှုကို ရရှိပြီးနောက်တွင် ၎င်းတို့၏ ရုပ်ရှင်များသည် နောက်ဆုံး၌ သင့်လျော်သော စံနှုန်းများဖြင့် ကိုက်ညီမှုရှိပြီး အချိန်မီ ထုတ်လွှင့်ပြသသည်။ ဤသည်မှာ အရည်အသွေးပြည့်မီသော ဒါရိုက်တာဖြစ်ရန် ၎င်းတို့၏ လိုက်စားမှုသည် သင့်တော်သော၊ သဘာဝကျသော၊ လိုအပ်သော ရည်မှန်းချက်ဖြစ်သည်ဟူ၍ အတည်ပြုသည့်ပုံစံရှိသည်။ သို့ရာတွင် အရည်အသွေးပြည့်မီသောဒါရိုက်တာဖြစ်လာရန် လိုက်စားစဉ်တွင် ၎င်းတို့၏ စည်းမျဉ်းနှင့်မညီသော အယူအဆ၊ အမြင်၊ လုပ်ဆောင်မှုအချို့သည် မကြာခဏပင် ငြင်းပယ်ခြင်း၊ ပယ်ဖျက်ခြင်း၊ သို့မဟုတ် အသိအမှတ်ပြု မခံရခြင်းတို့ ရှိသည်။ ၎င်းတို့သည် မကြာခဏ ပြုပြင်ခြင်းကိုပင် ကြုံရနိုင်သည်။ ယင်းကြောင့် ၎င်းတို့၏ စိတ်နှလုံးအတွင်းထဲတွင် ဖိနှိပ်ချုပ်ချယ်မှုကို ခံစားရပြီး “ဘုရားအိမ်တော်တွင် ဒါရိုက်တာတစ်ယောက်ဖြစ်ရန် အဘယ်ကြောင့် အလွန်ခက်ခဲသနည်း၊ ဘာသာတရားမရှိသူများ၏ လောကတွင်ရှိသော ထိုဒါရိုက်တာများကို ကြည့်ပါ၊ အဘယ်မျှပင် စွဲမက်ဖွယ်ကောင်းသနည်း၊ ၎င်းတို့ကို လူများက လက်ဖက်ရည်တိုက်ကြသည်၊ သောက်စရာများကို ခွက်ထဲသို့ လောင်းထည့်ပေးသည်၊ ၎င်းတို့ ခြေထောက်ကိုပင် ဆေးကြောပေးသည်၊ ဘုရားအိမ်တော်တွင် ဒါရိုက်တာဖြစ်ခြင်းသည် အဆင့်အတန်းနှင့် ဟိတ်ဟန်ကင်းမဲ့သည်၊ မည်သူကမျှ ငါတို့ကို အရေးမစိုက်၊ မလေးစားပေ၊ ငါတို့သည် အဘယ်ကြောင့် အစဉ်သဖြင့် ပြုပြင်ခြင်းကို ခံရသနည်း၊ မည်သည့်အရာကို ငါတို့ လုပ်ဆောင်သည်ဖြစ်စေ မည်သည့်အခါမျှ မမှန်ကန်ပေ၊ မည်မျှ ဖိနှိပ်ချုပ်ချယ်လိုက်သနည်း၊ ငါတို့တွင် ကိုယ်ပိုင်အယူအဆ၊ အမြင်နှင့် အတတ်ပညာပိုင်းဆိုင်ရာ အရည်အချင်းများရှိသည်၊ ထို့ကြောင့် အဘယ်ကြောင့် အစဉ်သဖြင့် ပြုပြင်ခြင်း ခံရသနည်း၊ ငါတို့၏ ကိုယ်ပိုင်ရည်သန်မျှော်မှန်းချက်များနောက်သို့လိုက်ခြင်းသည် မှားယွင်းသလော၊ သို့မဟုတ် ငါတို့၏ ရည်သန်မျှော်မှန်းချက်များနောက်သို့ လိုက်ခြင်းက သဘာဝမကျသည်မှာ ဖြစ်နိုင်သလော၊ ငါတို့၏ ရည်သန်မျှော်မှန်းချက်များအား အကောင်အထည်ဖော်ခြင်းသည် အဘယ်ကြောင့် အလွန် ခက်ခဲသနည်း၊ အလွန်ပင် ဖိနှိပ်ချုပ်ချယ်ခံရသည်” ဟု ဆိုကြသည်။ ၎င်းတိုသည် မည်သို့ တွေးသည်ဖြစ်စေ ဖိနှိပ်ချုပ်ချယ်မှုကို ခံရဆဲဖြစ်သည်။ “ဘုရားအိမ်တော်တွင် အရည်အသွေး ပြည့်မီသော အဆိုတော်ဖြစ်ခြင်း၊ ကောင်းစွာ သီဆိုခြင်း၊ ကိုယ်ပိုင်ဟန်ကို ထုတ်ဖော်ပြသခြင်း၊ ငါ့အသံကို နားထောင်သော လူတိုင်းက ချစ်ခြင်းကို ခံရခြင်းကလွဲ၍ အခြားမည်သည့်အရာကိုမျှ ငါ မလိုက်စားပါ” ဟု ပြောသော အဆိုတော်အချို့ရှိသည်။ သို့ရာတွင် ဘုရားအိမ်တော်သည် ဓမ္မသီချင်းများ သီဆိုခြင်းအတွက် သတ်မှတ်ချက်နှင့် စည်းမျဉ်းအမျိုးမျိုးကို မကြာခဏ တင်ပြပြီး ဤအဆိုတော်များသည် ထိုသတ်မှတ်ချက်များကို ကြိမ်ဖန်များစွာ ချိုးဖောက်သောကြောင့် မကြာခဏ ပြုပြင်ခြင်းကို ခံရသည်။ ၎င်းတို့သည် ပြုပြင်ခြင်းကို မခံရသောအချိန်တွင် ၎င်းတို့၏ ရည်သန်မျှော်မှန်းချက်များကို ချောမွေ့စွာ အကောင်အထည် ဖော်နိုင်သည်ဟု ခံစားရသည်။ သို့သော် ၎င်းတို့သည် ပြုပြင်ခံရပြီး အနှောင့်အယှက် အနည်းငယ်ကို ကြုံရသောအခါ ထိုအချိန်ကာလအတွင်း ၎င်းတို့၏ အားစိုက်မှု၊ ဖြစ်မြောက်မှုများသည် အတည်ဖြစ်ခြင်းမရှိဘဲ အစမှ ပြန်စရသည်ဟု ခံစားရသည်။ ယင်းကြောင့် ၎င်းတို့၏ စိတ်နှလုံးအတွင်းတွင် ဖိနှိပ်ချုပ်ချယ်ခံရသော ခံစားချက်ဖြစ်ပေါ်ပြီး “အို ငါ၏ ရည်သန်မျှော်မှန်းချက်များကို အကောင်အထည်ဖော်ရန် အလွန်ပင် ခက်ခဲသည်၊ ကမ္ဘာလောကသည် ကျယ်ပြန့်သည်၊ သို့တိုင်အောင် ငါ့အတွက် နေရာမရှိသည့် ပုံစံရှိသည်၊ ဘုရားအိမ်တော်တွင်လည်း ထို့အတူဖြစ်သည်၊ ငါ၏ ကိုယ်ပိုင်အသက်မွေးအလုပ်ကို လိုက်စားခြင်းသည် အဘယ်ကြောင့် အလွန်ခက်ခဲသနည်း၊ ငါလုပ်ဆောင်လိုသည့်အရာများကို လုပ်ဆောင်ရန် အဘယ်ကြောင့် အလွန်ခက်ခဲသနည်း၊ မည်သူကမျှ ငါ့အား ခွင့်ပြုချက်မပေး၊ နေရာတကာတွင် အတားအဆီးများ ကြုံရသည်၊ ပြုပြင်ခြင်းကို စဉ်ဆက်မပြတ်ခံရသည်၊ ဤအရာအားလုံးတို့သည် အမှန်တကယ်ကို အခက်အခဲဖြစ်ပြီး ဖိနှိပ်ချုပ်ချယ်သည်၊ ဘာသာတရားမရှိသူများ၏ လောကတွင် ၎င်းတို့သည် အစဉ်သဖြင့် တစ်ယောက်နှင့်တစ်ယောက် ကြံစည်ပြီး တိုက်ခိုက်နေကြသည်၊ နေရာတိုင်းတွင် အလုပ်နှင့်ပတ်သက်သော အတားအဆီးများရှိသည်၊ ထို့ကြောင့် ဖိနှိပ်ချုပ်ချယ်မှုကို ခံစားရသည်မှာ သာမန်ဖြစ်သည်၊ သို့သော် ငါ၏ ရည်သန်မျှော်မှန်းချက်များနှင့်အတူ ဘုရားအိမ်တော်သို့ ငါလာသောအခါ အဘယ်ကြောင့် ဖိနှိပ်ချုပ်ချယ်မှုကို ခံစားရဆဲဖြစ်သနည်း” ဟူ၍ ဆိုကြသည်။ ဘုရားအိမ်တော်တွင် အလုပ်အမျိုးမျိုးကို ပါဝင်ဆောင်ရွက်သောသူများသည် ၎င်းတို့၏ ရည်သန်မျှော်မှန်းချက်များအား လိုက်စားခြင်းဖြစ်စဉ်တွင် အနှောင့်အယှက်များကို မကြာခဏ ကြုံတွေ့ရသည်။ မကြာခဏပင် အတည်ပြုခြင်းမခံရပေ။ ပြုပြင်ခြင်းကို မကြာခဏခံရပြီး အသိအမှတ်ပြုခြင်းကို ခံရလေ့မရှိပေ။ တက်ကြွမှုမရှိစွာဖြင့် ဤအရာများကို ကြုံတွေ့ပြီးနောက်တွင် ၎င်းတို့သည် အမှုမဲ့ အမှတ်မဲ့ ဆိုသလို စိတ်ဓာတ်ကျလာကြသည်။ ၎င်းတို့၏ ဘဝသည်လည်း ပြီးဆုံးသွားသည်က ကောင်းသည်၊ ၎င်းတို့၏ ရည်သန်မျှော်မှန်းချက်များကို အကောင်အထည်ဖော်ရန် မဖြစ်နိုင်ဟူ၍ ခံစားကြရသည်။ ၎င်းတို့သည် ဘုရားအိမ်တော်သို့ မလာမီတွင် “ငါသည် ငါနှင့်အတူ ကိုယ်ပိုင်ရည်သန်မျှော်မှန်းချက်များနှင့် ရည်မှန်းချက်များကို သယ်ဆောင်သည်။ ငါသည် ကိုယ်ပိုင်ဆန္ဒများရှိပြီး ဘုရားအိမ်တော်တွင်လည်း မရေမတွက်နိုင်သော အလားအလာများစွာရှိသည်။ ငါသည် အရည်အသွေး ပြည့်မီသော ဒါရိုက်တာ၊ သရုပ်ဆောင်၊ စာရေးဆရာ၊ သို့မဟုတ် အရည်အသွေး ပြည့်မီသော အကသမား၊ အဆိုတော်၊ ဂီတပညာရှင်ပင်ဖြစ်လာနိုင်သည်” ဟူ၍ ထင်လေ့ရှိသည်။ ၎င်းတို့၏ ပင်ကိုစွမ်းရည်များကို ထုတ်ဖော်ပြသခြင်း၊ ၎င်းတို့၏ ရည်သန်မျှော်မှန်းချက်များကို အောင်မြင်ခြင်းမရှိနိုင်သည့်အချိန်တွင် ဘုရားအိမ်တော်က ၎င်းတို့အား ကိုယ်ပိုင်စင်တစ်ခု ပံ့ပိုးပေးမည်၊ ၎င်းတို့၏ ရည်သန်မျှော်မှန်းချက်များ၊ အိပ်မက်များ၊ ရည်မှန်းချက်များ လက်တွေ့ဖြစ်လာနိုင်သည့် ကျယ်ပြန့်သောနေရာတစ်ခု ပံ့ပိုးပေးမည်ဟု ၎င်းတို့ ယုံကြည်ကြသည်။ ဘုရားအိမ်တော်တွင်ရှိသော စင်သည် အထူးပင် ကြီးမားသည်ဟု ၎င်းတို့ ခံစားရသည်။ သို့ရာတွင် နှစ်များစွာ ကြာပြီးနောက်တွင် ၎င်းတို့က “ဤစင်သည် ငါ၏ ခြေအောက်တွင် သေးငယ်သွားသည်ဟု အဘယ်ကြောင့် ငါခံစားရသနည်း။ ငါ၏ ကမ္ဘာက အဘယ်ကြောင့် သေးငယ်သွားသနည်း။ ငါ၏ ရည်သန်မျှော်မှန်းချက်များကို အကောင်အထည်ဖော်ရန် ဖြစ်နိုင်ခြေသည် ပို၍ ဝေးလာပြီး ဖြစ်နိုင်ခြင်းပင် မရှိပေ။ အဘယ်သို့ ဖြစ်နေသနည်း” ဟူ၍ တွေးတောကြသည်။ ဤအဆင့်တွင် ဤလူတို့သည် ၎င်းတို့၏ ရည်သန်မျှော်မှန်းချက်များကို လက်လျှော့မည် မဟုတ်သေးပေ၊ သို့မဟုတ် ဤရည်သန်မျှော်မှန်းချက်များ၊ ဆန္ဒများ မှန်ကန်ခြင်း ရှိမရှိကို မေးခွန်းထုတ်မည်မဟုတ်သေးပေ။ ၎င်းတို့သည် ဤရည်သန်မျှော်မှန်းချက်များ၊ ဆန္ဒများကို ၎င်းတို့၏ တာဝန်ထမ်းဆောင်ခြင်းဆီသို့ သယ်ဆောင်လာဆဲဖြစ်သည်။ အကျိုးဆက်အနေဖြင့် လူတို့၏ ဖိနှိပ်ချုပ်ချယ်ခံရသော စိတ်ခံစားချက်များသည် ၎င်းတို့၏ ရည်သန်မျှော်မှန်းချက်များ၊ သို့မဟုတ် ဆန္ဒများကို လိုက်စားနေစဉ်တွင်ဖြစ်စေ၊ တကယ့်တာဝန်များကို ထမ်းဆောင်သောအခါတွင်ဖြစ်စေ ၎င်းတို့နောက်သို့ နေရာတကာ လိုက်ပါသည်။ ဖိနှပ်ချုပ်ချယ်ခံရသော စိတ်ခံစားချက်များကို သယ်ဆောင်သူတို့အတွက်၊ သို့မဟုတ် ယင်းတို့ကို လက်မလွှတ်နိုင်သူတို့အတွက် ဤနှစ်ခုကြား ဆန့်ကျင်ကွဲလွဲမှုသည် ပြန်လည်သင့်မြတ်ခြင်း မရှိနိုင်ပေ။ ယင်းတို့သည် ၎င်းတို့၏ ရည်သန်မျှော်မှန်းချက်များနှင့် ဆန္ဒများကို လိုက်စားခြင်းနှင့် ၎င်းတို့၏ တာဝန်ထမ်းဆောင်ခြင်း နှစ်ခုလုံးအတွင်းသို့ ဖိနှိပ်ချုပ်ချယ်ခံရသော ခံစားမှုကို ဖြစ်ပေါ်စေသည်။ ထို့ကြောင့် လူတို့သည် တာဝန်ထမ်းဆောင်နေစဉ်တွင် မည်သို့ပင်ဖြစ်စေ မိမိတို့ကိုယ်ကို စဉ်ဆက်မပြတ် ချိန်ညှိနေကြသည်။ ၎င်းတို့၏ ရည်သန်မျှော်မှန်းချက်များ၊ အိပ်မက်များနောက်သို့ စဉ်ဆက်မပြတ် လိုက်နေကြသည်။ လူတို့သည် တစ်ချိန်လုံး ဖိနှိပ်ချုပ်ချယ်မှု၊ စိတ်မပါမှုကို ခံစားလျက် ဆန့်ကျင်ကွဲလွဲသော သဘောထားဖြင့် ၎င်းတို့တာဝန်ကို ထမ်းဆောင်နေသည်ဟု ဆိုနိုင်သည်။ သို့သော် ၎င်းတို့၏ ရည်သန်မျှော်မှန်းချက်များ၊ ဆန္ဒများကို အကောင်အထည်ဖော်ရန်၊ ၎င်းတို့၏ တန်ဖိုးကို ထုတ်ဖော်ပြသပြီး ဤရည်သန်မျှော်မှန်းချက်များ၊ ဆန္ဒများနောက်သို့လိုက်ရန်အတွက် ၎င်းတို့တာဝန်များကို ထမ်းဆောင်ခြင်းမှလွဲပြီး ရွေးချယ်စရာမရှိပေ။ ၎င်းတို့သည် အဘယ်ကြောင့် ဤအရာကို လုပ်ဆောင်နေသည်ကိုလည်းကောင်း၊ မည်သည့်အရာကို ရရှိရန် ရှာဖွေနေသည်ကိုလည်းကောင်း၊ မည်သည့်ရည်ရွယ်ချက်ကို ၎င်းတို့ ဖြစ်မြောက်ဖို့ ကြိုးစားနေသည်၊ လိုက်စားဖို့ကြိုးစားနေသည်၊ အကောင်အထည်ဖော်ဖို့ ကြိုးစားနေသည်ကိုလည်းကောင်း မသေချာပေ။ ၎င်းတို့အတွက် ပို၍ မရှင်းမလင်းဖြစ်လာသည်။ ရှေ့တွင်ရှိသောလမ်းသည် ပိုပို၍ မရှင်းမလင်းဖြစ်လာသည်။ ဤသို့သော အခြေအနေတွင် ၎င်းတို့၏ ဖိနှိပ်ချုပ်ချယ်ခံရသော စိတ်ခံစားချက်များကို လက်လွှတ်ရန်၊ သို့မဟုတ် ဖြေရှင်းရန် မခက်ခဲသလော။ (ခက်ခဲသည်။)

ဤအဆင့်အထိ မိတ်သဟာယဖွဲ့ပြီးနောက်တွင် လူတို့အနေဖြင့် ၎င်းတို့၏ ရည်သန်မျှော်မှန်းချက်များ၊ ဆန္ဒများ၊ တာဝန်များကြားရှိ ဆက်သွယ်မှုကို မည်သို့ နားလည်ပြီး သိမြင်သင့်သည်ဆိုသည့်အကြောင်းကို ဆက်လက်၍ မိတ်သဟာယပြုကြစို့။ ရှေးဦးစွာ ရည်သန်မျှော်မှန်းချက်များ အကြောင်းကို ပြောကြစို့။ အထူးသဖြင့် ငါတို့ အစောပိုင်းက ပြောခဲ့သော ထိုလူတို့၏ ရည်သန်မျှော်မှန်းချက်များအကြောင်းကို ပြောကြစို့။ လူတို့သည် ဘုရားအိမ်တော်တွင် ၎င်းတို့၏ ကိုယ်ပိုင်ရည်သန်မျှော်မှန်းချက်များကို အကောင်အထည်ဖော်ရန် လိုက်စားခြင်းသည် သင့်လျော်သလော။ (မသင့်လျော်ပါ။) ဤအရေးကိစ္စ၏ သဘောသဘာဝမှာ အဘယ်နည်း။ အဘယ်ကြောင့် မသင့်လျော်သနည်း။ (တာဝန်များထမ်းဆောင်စဉ်တွင် ၎င်းတို့၏ ရည်သန်မျှော်မှန်းချက်များကို အကောင်အထည်ဖော်ရန် လိုက်စားခြင်းအားဖြင့် ၎င်းတို့သည် ဖန်ဆင်းခံများအနေဖြင့် တာဝန်ထမ်းဆောင်ခြင်းကို လိုက်စားရမည့်အစား မိမိတို့ကိုယ်ကို ထုတ်ဖော်ပြသပြီး ကိုယ်ပိုင်အသက်မွေးအလုပ်များကို တည်ထောင်နေခြင်း ဖြစ်သည်။) ပြောလော့။ မိမိ၏ ကိုယ်ပိုင်ရည်သန်မျှော်မှန်းချက်များ၊ ဆန္ဒများအား အကောင်အထည်ဖော်ရန် လိုက်စားခြင်းသည် မှားယွင်းသလော။ (မှားယွင်းသည်။) ဤသည်မှာ မှားယွင်းသည်ဟု သင်တို့ ဆိုလျှင် ယင်းသည် ၎င်းတို့၏ လူ့အခွင့်အရေးတစ်ခုကို ပိတ်ပင်သလော။ (မပိတ်ပင်ပါ။) ဤသို့ဆိုလျှင် ပြဿနာက အဘယ်နည်း။ (လူတို့သည် ဘုရားသခင်ကို ယုံကြည်သောအခါ သမ္မာတရားကို လိုက်စားသင့်ပြီး ဘုရားနှုတ်ကပတ်တော်က ၎င်းတို့အား လိုက်စားရန် ညွှန်ပြသည့် လမ်းကြောင်းနောက်သို့ လိုက်သင့်သည်။ ၎င်းတို့၏ ကိုယ်ပိုင်ဆန္ဒများ၊ ရည်သန်မျှော်မှန်းချက်များနောက်သို့သာ လိုက်လျှင် ၎င်းတို့သည် ၎င်းတို့၏ ဇာတိပကတိက အလိုရှိသည့်အရာကို လိုက်စားနေခြင်းဖြစ်ပြီး ယင်းသည် စာတန်က သွတ်သွင်းခဲ့သော သဘောတရားတစ်ခုဖြစ်သည်။) ကမ္ဘာလောကတွင် မိမိ၏ ကိုယ်ပိုင်ရည်သန်မျှော်မှန်းချက်များအား အကောင်အထည်ဖော်ရန် လိုက်စားခြင်းသည် သင့်လျော်သည်ဟု သတ်မှတ်ကြသည်။ မည်သည့် ရည်သန်မျှော်မှန်းချက်များကို သင်လိုက်စားသည်ဖြစ်စေ ယင်းတို့က တရားဝင်ဖြစ်ပြီး မည်သည့် ကိုယ်ကျင့်တရား စည်းဘောင်များကိုမျှ မချိုးဖောက်လျှင် ပြဿနာမရှိပေ။ မည်သူကမျှ မည်သည့်အရာကိုမျှ မေးခွန်းမထုတ်ပေ။ သင်သည် မှန်ခြင်း၊ မှားခြင်းနှင့်သက်ဆိုင်သော ကိစ္စများတွင် ပိတ်မိမနေပေ။ သင်တစ်ကိုယ်ရေနှစ်သက်သည့် မည်သည့်အရာကိုမဆို လိုက်စားသည်။ ယင်းကို သင်ရရှိလျှင်၊ သင်၏ ပန်းတိုင်သို့ ရောက်လျှင် သင်အောင်မြင်သည်။ သို့သော် သင် လွဲချော်လျှင်၊ ရှုံးနိမ့်လျှင် ယင်းသည် သင်၏ ကိုယ်ပိုင်အရေးကိစ္စဖြစ်သည်။ သို့ရာတွင် သင်သည် အထူးနေရာတစ်ခု ဖြစ်သော ဘုရားအိမ်တော်သို့ ဝင်သောအခါ သင်နှင့်အတူ မည်သည့်ရည်သန်မျှော်မှန်းချက်များ၊ ဆန္ဒများကို သယ်ဆောင်လာသည်ဖြစ်စေ ထိုအရာတို့ကို သင် လက်လွှတ်သင့်သည်။ အဘယ်ကြောင့်နည်း။ သင်သည် မည်သည့်အရာကို အထူးလိုက်စားသည်ဖြစ်စေ ရည်သန်မျှော်မှန်းချက်များ၊ ဆန္ဒများကို လိုက်စားခြင်းသည်၊ ထိုလိုက်စားခြင်းအကြောင်းကိုသာ ပြောရလျှင် ယင်း၏ လုပ်ဆောင်မှု လမ်းစဉ်နှင့် ယင်း၏ လမ်းကြောင်းအားလုံးသည် အတ္တဝါဒ၊ မိမိကိုယ်ကျိုး၊ အဆင့်အတန်း၊ ဂုဏ်တို့ကို ဗဟိုပြုသည်။ ဤအရာများအားလုံးသည် ယင်းက ဗဟိုပြုသောအရာများဖြစ်သည်။ တစ်နည်းအားဖြင့် လူတို့သည် ၎င်းတို့၏ ရည်သန်မျှော်မှန်းချက်များအား အကောင်အထည်ဖော်ရန် လိုက်စားသောအခါ အကျိုးခံစားခွင့်ရှိသူမှာ ၎င်းတို့သာ ဖြစ်သည်။ လူတစ်ယောက်သည် အဆင့်အတန်း၊ ဂုဏ်၊ မာန်မာန၊ ရုပ်ပိုင်းဆိုင်ရာ အကျိုးစီးပွားများအတွက် သူ၏ ရည်သန်မျှော်မှန်းချက်များကို အကောင်အထည် ဖော်ရန် လိုက်စားခြင်းသည် တရားမျှတသလော။ (မဖြောင့်မတ်ပါ။) တစ်ကိုယ်ရေဖြစ်သော၊ သီးသန့်ဖြစ်သော ရည်သန်မျှော်မှန်းချက်များ၊ အတွေးများ၊ ဆန္ဒများကြောင့် ၎င်းတို့ ခံယူသည့် နည်းစနစ်နှင့် နည်းလမ်းများ အားလုံးသည် မိမိကိုယ်ကို ဗဟိုပြုပြီး တစ်ကိုယ်ရေ အကျိုးအမြတ်အပေါ်တွင် အာရုံစိုက်သည်။ ယင်းတို့ကို သမ္မာတရားနှင့် နှိုင်းယှဉ်ကြည့်လျှင် ယင်းတို့သည် ်တရားမျှတခြင်း မရှိသကဲ့သို့ သဘာဝကျခြင်းလည်းမရှိပေ။ လူတို့သည် ယင်းတို့ကို လက်လွှတ်သင့်သည်။ ဤသည်မှာ မသေချာသလော။ (သေချာသည်။) ၎င်းတို့ကို လက်လွှတ်သင့်သည်။ အတ္တဝါဒကို လက်လွှတ်သင့်သည်။ တစ်ကိုယ်ရေ ရည်သန်မျှော်မှန်းချက်များနှင့် ဆန္ဒများကို လက်လွှတ်သင့်သည်။ ဤအရာကို လူတို့လျှောက်သည့် လမ်းကြောင်းများ၏ အနှစ်သာရ၏ ရှုထောင့်မှ မြင်ရသည်။ မိမိ၏ ကိုယ်ပိုင်ရည်သန်မျှော်မှန်းချက်များနှင့် ဆန္ဒများအား အကောင်အထည်ဖော်ရန် လိုက်စားခြင်းသည် အပြုသဘောဆောင်သော အရာတစ်ခုမဟုတ်ပေ။ အချည်းနှီးသာဖြစ်သည်။ ဤသည်မှာ ရှုထောင့်တစ်ခုဖြစ်သည်။ အခြားရှုထောင့်တစ်ခုကို ယခု ဆွေးနွေးကြစို့။ ဘုရားအိမ်တော်၊ အသင်းတော်သည် နာမည်က မည်သို့ရှိသည်ဖြစ်စေ မည်သို့သောနေရာ ဖြစ်သနည်း။ မည်သည့်နေရာမျိုးဖြစ်သနည်း။ အသင်းတော်၊ ဘုရားအိမ်တော်၏ အနှစ်သာရမှာ အဘယ်နည်း။ ပထမအနေဖြင့် သဘောတရားဆိုင်ရာ ရှုထောင့်မှ ကြည့်လျှင် ယင်းသည် ကမ္ဘာလောက၊ လူ့အဖွဲ့အစည်း၊ သို့မဟုတ် လူ့အဖွဲ့အစည်းတွင်ရှိသော လူသားအုပ်စု၊ သို့မဟုတ် အဖွဲ့အစည်းတစ်ခုခု မဟုတ်ပေ။ ကမ္ဘာလောက၊ သို့မဟုတ် လူသားမျိုးနွယ်နှင့် မသက်ဆိုင်ပေ။ ယင်းကို အဘယ်ကြောင့် တည်ဆောက်ခဲ့သနည်း။ ယင်း၏ ပေါ်ထွန်းမှု၊ ဖြစ်တည်မှု၏ အကြောင်းရင်းမှာ အဘယ်နည်း။ အကြောင်းရင်းမှာ ဘုရားသခင်နှင့် သူ၏ အမှုတော်ကြောင့် ဖြစ်သည်မဟုတ်လော။ (ဟုတ်သည်။) ဘုရားသခင် တည်ရှိမှုနှင့် သူ၏ အမှုတော်ကြောင့် အသင်းတော်၊ ဘုရားအိမ်တော်က ဖြစ်တည်သည်။ ထို့ကြောင့် အသင်းတော်၊ ဘုရားအိမ်တော်သည် တစ်ကိုယ်ရေ ပါရမီများကို ထုတ်ဖော်ပြသပြီး တစ်ကိုယ်ရေ ရည်သန်မျှော်မှန်းချက်များ၊ ရည်မှန်းချက်များ၊ ဆန္ဒများကို ဖြည့်ဆည်းရန် နေရာတစ်ခုဖြစ်သလော။ (မဖြစ်ပါ။) ဤသို့မဟုတ်သည်မှာ ရှင်းသည်။ အသင်းတော်၊ ဘုရားအိမ်တော်သည် ဘုရားသခင်၏ တည်ရှိမှုနှင့် သူ၏ အမှုတော်တည်ရှိမှုကြောင့် ဖြစ်တည်သည်။ ထို့ကြောင့် ယင်းသည် တစ်ကိုယ်ရေပါရမီများကို ထုတ်ဖော်ပြသရန်၊ သို့မဟုတ် တစ်ကိုယ်ရေ ရည်သန်မျှော်မှန်းချက်များ၊ ရည်မှန်းချက်များ၊ ဆန္ဒများကို အကောင်အထည် ဖော်ရန် နေရာတစ်ခုမဟုတ်ပေ။ ယင်းသည် ဇာတိပကတိတွင်ရှိသော ဘဝ၊ ဇာတိပကတိဆိုင်ရာ မျှော်လင့်ချက်များ၊ ကျော်ကြားမှုနှင့် စည်းစိမ်၊ အဆင့်အတန်း၊ ဂုဏ် စသဖြင့်တို့ကို ဗဟိုမပြုပေ။ ဤအရာများအတွက် အလုပ်မလုပ်ပေ။ လူသားများ၏ ရုပ်ဝတ္ထုဆိုင်ရာ ကျော်ကြားမှု၊ အဆင့်အတန်း၊ မွေ့လျော်မှု၊ သို့မဟုတ် မျှော်လင့်ချက်များအတွက် ထွက်ပေါ်ခြင်း၊ ဖြစ်တည်ခြင်းလည်း မဟုတ်ပေ။ ဤသို့ဆိုလျှင် မည်သည့်နေရာမျိုးဖြစ်သနည်း။ အသင်းတော်၊ ဘုရားအိမ်တော်သည် ဘုရားသခင် တည်ရှိမှုနှင့် သူ၏ အမှုတော် တည်ရှိမှုကြောင့် တည်ဆောက်ခဲ့ခြင်းဖြစ်သောကြောင့် ယင်းသည် ဘုရားသခင်၏ အလိုတော်ကို မဆောင်ရွက်သင့်သလော။ သူ၏ နှုတ်ကပတ်တော်များကို ထုတ်ဖော်ပြောပြီး သူ့ကို သက်သေမခံသင့်သလော။ (ဟုတ်သည်။) ဤသည်မှာ သမ္မာတရား မဟုတ်သလော။ (ဟုတ်သည်။) အသင်းတော်၊ ဘုရားအိမ်တော်သည် ဘုရားသခင်နှင့် သူ၏ အမှုတော် တည်ရှိမှုကြောင့် ဖြစ်တည်သည်။ ထို့ကြောင့် ယင်းသည် ဘုရားအလိုတော်ကိုသာ ဆောင်ရွက်နိုင်သည်။ သူ၏ နှုတ်ကပတ်တော်များကို ထုတ်ဖော်ပြောပြီး သူ့အတွက် သက်သေခံနိုင်သည်။ ယင်းသည် တစ်ကိုယ်ရေအဆင့်အတန်း၊ ကျော်ကြားမှု၊ ရှေ့ရေး၊ သို့မဟုတ် အခြားအကျိုးစီးပွားတစ်ခုခုနှင့် လုံးဝ မသက်ဆိုင်ပေ။ အသင်းတော်၊ ဘုရားအိမ်တော်က အမှုအားလုံးကို ထိန်းချုပ်သော စည်းမျဉ်းများသည် ဘုရားနှုတ်ကပတ်တော်၊ သူ၏ သတ်မှတ်ချက်၊ သူ၏ သွန်သင်ချက်များအပေါ် အခြေခံသင့်သည်။ ကျယ်ပြန့်စွာဆိုရလျှင် ယင်းသည် ဘုရားအလိုတော်နှင့် သူ၏ အမှုတော်ကို ဗဟိုပြုသည်ဟု ဆိုနိုင်သည်။ အထူးသဖြင့် နိုင်ငံတော် ဧဝံဂေလိကို ချဲ့ထွင်ခြင်း၊ သူ၏ နှုတ်ကပတ်တော်ကို သက်သေခံပြီး ထုတ်ဖော်ပြောခြင်းကို ဗဟိုပြုသည်ဟု ဆိုနိုင်သည်။ ဤသည်မှာ မှန်ကန်သလော။ (မှန်ကန်သည်။) ဘုရားအလိုတော်ကို ဆောင်ရွက်ခြင်း၊ သူ၏ နှုတ်ကပတ်တော်များကို ထုတ်ဖော်ပြောခြင်း၊ သူ့အတွက် သက်သေခံခြင်းတို့အပြင် အသင်းတော်၊ ဘုရားအိမ်တော်အတွက် ပို၍ပင် အရေးကြီးသော အရာတစ်ခုခုရှိသလော။ (ဤသည်မှာ ဘုရားသခင် ရွေးချယ်သောသူများက သူ၏ အမှုတော်ကို တွေ့ကြုံသော၊ သန့်စင်ခြင်းကို လက်ခံရရှိပြီး ကယ်တင်ခြင်းကို ရရှိသော နေရာဖြစ်သည်။) သင်တို့ပြောသည်မှာ အတိအကျပင်ဖြစ်သည်။ အသင်းတော်၊ ဘုရားအိမ်တော်သည် ဘုရားအလိုတော်ကို ဆောင်ရွက်သော၊ သူ၏ နှုတ်ကပတ်တော်ကို ထုတ်ဖော်ပြောသော၊ သူ့အတွက် သက်သေခံသောနေရာ ဖြစ်ပြီး အရေးကြီးဆုံးမှာ ကယ်တင်ခြင်းကို လူတို့ လက်ခံရရှိနိုင်သော နေရာဖြစ်သည်။ ဤအရာကို သင်မှတ်မိသလော။ (မှတ်မိသည်။) ဖတ်လော့။ (အသင်းတော်၊ ဘုရားအိမ်တော်သည် ဘုရားအလိုတော်ကို ဆောင်ရွက်သော၊ သူ၏ နှုတ်ကပတ်တော်ကို ထုတ်ဖော်ပြောသော၊ သူ့အတွက် သက်သေခံသော၊ သူရွေးချယ်ထားသော လူများက သန့်စင်ခြင်းနှင့် ကယ်တင်ခြင်းကို လက်ခံရရှိသောနေရာတစ်ခု ဖြစ်သည်။) အသင်းတော်၊ ဘုရားအိမ်တော်သည် ဘုရားအလိုတော်ကို ဆောင်ရွက်သော၊ သူ၏ နှုတ်ကပတ်တော်ကို ထုတ်ဖော်ပြောသော၊ သူ့အတွက် သက်သေခံသော၊ သူရွေးချယ်ထားသောလူများက သန့်စင်ခြင်းနှင့် ကယ်တင်ခြင်းကို လက်ခံရရှိသောနေရာတစ်ခုဖြစ်သည်။ ဤသို့သော နေရာဖြစ်သည်။ ဤသို့သော နေရာတွင် မည်သည့်အလုပ်မျိုးဖြစ်စေ တစ်ကိုယ်ရေ ရည်သန်မျှော်မှန်းချက်များ၊ ဆန္ဒများအား ဖြည့်ဆည်းခြင်းနှင့် ကိုက်ညီသော အလုပ်၊ သို့မဟုတ် ပရောဂျက်တစ်ခုခု ရှိသလော။ တစ်ကိုယ်ရေ ရည်သန်မျှော်မှန်းချက်များ၊ ဆန္ဒများအား ဖြည့်ဆည်းခြင်း ရည်ရွယ်ချက်အတွက် လုပ်ဆောင်သော အလုပ်၊ သို့မဟုတ် ပရောဂျက် မရှိသကဲ့သို့ ဤအရာများ၏ သွင်ပြင်လက္ခဏာ တစ်ခုမျှသည် တစ်ကိုယ်ရေ ရည်သန်မျှော်မှန်းချက်များ၊ ဆန္ဒများအား အကောင်အထည်ဖော်ခြင်းအတွက် မတည်ရှိပေ။ ထို့ကြောင့် ဘုရားအိမ်တော်တွင် တစ်ကိုယ်ရေ ရည်သန်မျှော်မှန်းချက်များနှင့် ဆန္ဒများရှိသင့်သလော။ (မရှိသင့်ပါ။) မရှိသင့်ပေ။ အဘယ်ကြောင့်ဆိုသော် တစ်ကိုယ်ရေ ရည်သန်မျှော်မှန်းချက်များနှင့် ဆန္ဒများသည် အသင်းတော်တွင် ဘုရားသခင် လုပ်ဆောင်လိုသည့် မည်သည့်အလုပ်မဆိုဖြင့် ကွဲလွဲနေသောကြောင့် ဖြစ်သည်။ တစ်ကိုယ်ရေရည်သန်မျှော်မှန်းချက်များနှင့် ဆန္ဒများသည် အသင်းတော်တွင် လုပ်ဆောင်သော မည်သည့်အလုပ်မဆိုဖြင့် ဆန့်ကျင်ကွဲလွဲနေသည်။ ယင်းတို့သည် သမ္မာတရားနှင့် ဆန့်ကျင်သည်။ ဘုရားအလိုတော်နှင့်လည်းကောင်း၊ ဘုရားနှုတ်ကပတ်တော်၏ ထုတ်ဖော်ပြောဆိုချက်များနှင့်လည်းကောင်း၊ ဘုရားအတွက် သက်သေခံခြင်းနှင့်လည်းကောင်း၊ ဘုရားသခင် ရွေးချယ်ထားသောလူများအတွက် သန့်စင်ခြင်း၊ ကယ်တင်ခြင်းအမှုနှင့်လည်းကောင်း သွေဖည်နေသည်။ လူတစ်ယောက်၏ ရည်သန်မျှော်မှန်းချက်များက မည်သို့ရှိသည်ဖြစ်စေ ယင်းတို့သည် တစ်ကိုယ်ရေ ရည်သန်မျှော်မှန်းချက်များ၊ ဆန္ဒများဖြစ်သရွေ့ ဘုရားအလိုတော်နောက်သို့ လူတို့ လိုက်ခြင်းကို တားဆီးလိမ့်မည်။ ဘုရားနှုတ်ကပတ်တော်တို့ကို ထုတ်ဖော်ပြောခြင်းနှင့် ဘုရားအပေါ် သက်သေခံခြင်းကို ထိခိုက်မည်၊ သို့မဟုတ် နှောင့်ယှက်လိမ့်မည်။ ယင်းတို့သည် တစ်ကိုယ်ရေ ရည်သန်မျှော်မှန်းချက်များ၊ ဆန္ဒများဖြစ်သရွေ့ လူတို့အား သန့်စင်ခြင်း၊ ကယ်တင်ခြင်းကို ရရှိခွင့် မပေးနိုင်သည်မှာ ပြောစရာမလိုပေ။ ဤနှစ်ခုကြားတွင် ကွဲလွဲနေခြင်း သက်သက်သာ မဟုတ်ဘဲ တစ်ခုနှင့်တစ်ခု အခြေခံအားဖြင့် ဆန့်ကျင်နေသည်။ သင်၏ ကိုယ်ပိုင် ရည်သန်မျှော်မှန်းချက်များ၊ ဆန္ဒများကို လိုက်စားစဉ်တွင် သင်သည် ဘုရားအလိုတော်ကို ဆောင်ရွက်ခြင်း၊ ဘုရားနှုတ်ကပတ်တော်ကို ထုတ်ဖော်ပြောခြင်း၊ ဘုရားအပေါ် သက်သေခံခြင်းအပြင် လူတို့၏ ကယ်တင်ခြင်းကိုလည်း တားဆီးပြီး သင်၏ ကိုယ်ပိုင်ကယ်တင်ခြင်းကိုလည်း နှောင့်ယှက်သည်မှာ ပြောစရာမလိုပေ။ အတိုချုပ်အားဖြင့် လူတို့၏ ရည်သန်မျှော်မှန်းချက်များက မည်သို့ရှိသည်ဖြစ်စေ ယင်းတို့သည် ဘုရားအလိုတော်ကို ်လိုက်လျှောက်ဖို့ မဟုတ်သကဲ့သို့ ဘုရားသခင်အား အကြွင်းမဲ့နာခံခြင်းနှင့် သက်ဆိုင်သည့် အမှန်တကယ်ရလဒ်ကို မရရှိနိုင်ပေ။ လူတို့သည် ၎င်းတို့၏ ရည်သန်မျှော်မှန်းချက်များနှင့် ဆန္ဒများနောက်သို့ လိုက်သောအခါ ၎င်းတို့၏ အဆုံးစွန်သော ရည်ရွယ်ချက်သည် သမ္မာတရားအား နားလည်ရန်မဟုတ်၊ သို့မဟုတ် မိမိတို့ မည်သို့ ကျင့်ကြံနေထိုင်ရမည်၊ ဘုရားသခင်၏ ရည်ရွယ်ချက်များကို မည်သို့ ဖြည့်ဆည်းရမည်၊ မိမိတို့၏ တာဝန်များကို မည်သို့ကောင်းစွာ ထမ်းဆောင်ပြီး ဖန်ဆင်းခံများအနေဖြင့် မိမိတို့၏ ကဏ္ဍကို မည်သို့ ဖြည့်ဆည်းရမည်ဆိုသည်တို့ကို နားလည်ရန်မဟုတ်ပေ။ လူတို့အနေဖြင့် ဘုရားသခင်အပေါ် စစ်မှန်သော ကြောက်ရွံ့မှုနှင့် နာခံမှုရှိဖို့မဟုတ်ပေ။ ဤအရာနှင့် ပြောင်းပြန်ပင်ဖြစ်သည်။ လူတစ်ယောက်၏ ရည်သန်မျှော်မှန်းချက်များနှင့် ဆန္ဒများက အကောင်အထည်ပေါ်လေလေ၊ ဘုရားသခင်ထံမှ ဝေးကွာပြီး စာတန်နှင့် နီးစပ်လေလေဖြစ်သည်။ အလားတူပင် လူတစ်ယောက်သည် မိမိ၏ ရည်သန်မျှော်မှန်းချက်များကို လိုက်စားပြီး ရရှိလေလေ၊ မိမိ၏ စိတ်နှလုံးက ဘုရားကို ပုန်ကန်လာလေလေ၊ ဘုရားသခင်နှင့် ပို၍ ဝေးကွာလေလေဖြစ်သည်။ အဆုံးတွင် မိမိသဘောအတိုင်း မိမိ၏ ရည်သန်မျှော်မှန်းချက်များကို ဖြည့်ဆည်းပြီး မိမိ၏ ဆန္ဒများကို အကောင်အထည်ဖော်ကာ ဖြည့်ဆည်းနိုင်သောအခါ ဘုရားသခင်အား၊ သူ၏ အချုပ်အခြာအာဏာနှင့် သူနှင့်သက်ဆိုင်သော အရာရာတိုင်းအား ပို၍ မထီမဲ့မြင်ပြုလာသည်။ ဘုရားသခင်အား ငြင်းဆန်ခြင်း၊ အာခံခြင်း၊ ဆန့်ကျင်ပြီး ရပ်တည်ခြင်းလမ်းကိုပင် လျှောက်လှမ်းနိုင်သည်။ ဤသည်မှာ နောက်ဆုံး ရလဒ်ဖြစ်သည်။

ဘုရားအိမ်တော်၊ အသင်းတော်သည် မည်သည့်အရာဖြစ်သည်ကို နားလည်ပြီးနောက်တွင် လူတို့သည် ဘုရားအိမ်တော်သားတစ်ဦးအဖြစ် ဘုရားအိမ်တော်၌ နေထိုင်ပြီး ရှင်သန်စဉ်တွင် မည်သည့်သဘောထားနှင့် ရပ်တည်ချက်ကို ခံယူရမည်ကိုလည်း နားလည်သင့်သည်။ လူအချို့က “ကိုယ်တော်သည် ကျွန်ုပ်တို့အား ကျွန်ုပ်တို့၏ ကိုယ်ပိုင် ရည်သန်မျှော်မှန်းချက်များ သို့မဟုတ် ကျွန်ုပ်တို့၏ ကိုယ်ပိုင်လိုအင်ဆန္ဒများကို အကောင်အထည်ဖော်ရန် လိုက်စားခွင့်မပြုပါ” ဟူ၍ ဆိုကြသည်။ သင်တို့၏ ကိုယ်ပိုင် ရည်သန်မျှော်မှန်းချက်များကို လိုက်စားခြင်းကို ငါ သင်တို့အား မကန့်သတ်ပေ။ ဘုရားအိမ်တော်တွင် မည်သို့ သင့်လျော်စွာ နေထိုင်ရမည်၊ ဖန်ဆင်းခံတစ်ယောက်အနေဖြင့် ဘုရားအိမ်တော်တွင် သင့်လျော်သော ရပ်တည်ချက်ကို မည်သို့ ခံယူပြီး သင်၏ တာဝန်များအား ထမ်းဆောင်ရမည်ဆိုသည်ကို သင့်အား ငါပြောနေခြင်းဖြစ်သည်။ သင်သည် သင်၏ ကိုယ်ပိုင်ရည်သန်မျှော်မှန်းချက်များ အား အကောင်အထည်ဖော်ရန် လိုက်စားခြင်းကို ဆက်လက်လုပ်ဆောင်လျှင် ငါသည် ရိုးရှင်းစွာဖြင့် ပြောလိုက်၍ရသည်- ကျေးဇူးပြု၍ ထွက်ခွာလော့။ အသင်းတော်သည် သင်၏ ရည်သန်မျှော်မှန်းချက်များကို အကောင်အထည်ဖော်ရန် လိုက်စားဖို့အတွက် နေရာတစ်ခုမဟုတ်။ ဘုရားအိမ်တော်၏ ပြင်ပတွင် သင်လုပ်ဆောင်ရန် ရည်သန်မျှော်မှန်းချက်ရှိသည့် မည်သည့်အရာကိုမဆို လုပ်ဆောင်ပြီး သင်၏ ကိုယ်ပိုင်ရည်သန်မျှော်မှန်းချက်များနှင့် ရည်မှန်းချက်များကို လိုက်စားနိုင်သည်။ သင်လုပ်ဆောင်ဖို့ လိုသည်မှာ ဘုရားအိမ်တော်မှ ထွက်ခွာဖို့သာဖြစ်သည်။ ပြီးလျှင် သင်လုပ်ဆောင်သည့်အရာကို မည်သူကမျှ ဝင်ရောက်စွက်ဖက်မည်မဟုတ်။ သို့ရာတွင် အသင်းတော်၊ ဘုရားအိမ်တော်သည် သင်၏ ရည်သန်မျှော်မှန်းချက်များ အား အကောင်အထည် ဖော်ရန် လိုက်စားခြင်းအတွက် သင့်တော်သောနေရာမဟုတ်ပေ။ ပို၍ အတိအကျဆိုလျှင် ဤနေရာ၌ သင်၏ ကိုယ်ပိုင်ရည်သန်မျှော်မှန်းချက်များ၊ လိုအင်ဆန္ဒများနောက်သို့လိုက်ရန် သင့်အတွက် မဖြစ်နိုင်ပေ။ ဘုရားအိမ်တော်၊ အသင်းတော်တွင် တစ်ရက်ပင် သင်နေလျှင် သင်၏ ကိုယ်ပိုင်ရည်သန်မျှော်မှန်းချက်များအား အကောင်အထည်ဖော်ရန်၊ သို့မဟုတ် လိုက်စားရန် စဉ်းစားခြင်းပင် မပြုနှင့်။ သင်က “ကျွန်ုပ်၏ ကိုယ်ပိုင်ရည်သန်မျှော်မှန်းချက်များကို စွန့်လွှတ်သည်၊ ဘုရားသခင်၏ တောင်းဆိုချက်များနှင့်အညီ ကျွန်ုပ်၏ တာဝန်များကို ထမ်းဆောင်လိုပြီး အရည်အချင်းပြည့်မီသော ဖန်ဆင်းခံဖြစ်လိုသည်” ဟု ဆိုလျှင် ဤသည်မှာ လက်ခံနိုင်ဖွယ်ဖြစ်လိမ့်မည်။ ဘုရားအိမ်တော်ရှိ သင်၏ နေရာနှင့်အညီ၊ စည်းကမ်းများနှင့်အညီ သင့်တာဝန်များကို ထမ်းဆောင်နိုင်သည်။ သို့သော် သင်၏ ကိုယ်ပိုင်ရည်သန်မျှော်မှန်းချက်များ ကို လိုက်စားပြီး အကောင်အထည်ဖော်ရန် ဆက်လက်လုပ်ဆောင်ပြီး သင်၏ ဘဝကို အချည်းနှီးအသက်မရှင်ရန် ရည်ရွယ်လျှင် သင့်တာဝန်များကို စွန့်လွှတ်ပြီး ဘုရားအိမ်တော်မှ ထွက်ခွာနိုင်သည်။ သို့မဟုတ် “ကျွန်ုပ်သည် ကျွန်ုပ်၏ ကိုယ်ပိုင်ရည်သန်မျှော်မှန်းချက်နှင့် လိုအင်ဆန္ဒများအား အကောင်အထည်ဖော်ရန် လိုက်စားဖို့အတွက် အနန္တတန်ခိုးရှင်ဘုရားသခင် အသင်းတော်မှ မိမိဆန္ဒအလျောက် နုတ်ထွက်ပါသည်။ ကမ္ဘာလောကသည် ကျယ်ပြန့်ပြီး ကျွန်ုပ်အတွက် နေရာတစ်နေရာရှိရမည်။ နှုတ်ဆက်ပါသည်” ဆိုသော စာကို ရေးသားနိုင်သည်။ ဤသို့အားဖြင့် သင်သည် သင့်တင့်လျောက်ပတ်သည့်ပုံစံဖြင့် ထွက်ခွာပြီး သင်၏ ကိုယ်ပိုင် ရည်သန်မျှော်မှန်းချက်များ နောက်သို့ လိုက်နိုင်သည်။ သို့ရာတွင် သင်က “ကျွန်ုပ်သည် ကျွန်ုပ်၏ ကိုယ်ပိုင်ရည်သန်မျှော်မှန်းချက်များကိုသာ စွန့်လွှတ်မည်၊ ဘုရားအိမ်တော်တွင် တာဝန်များကို ထမ်းဆောင်မည်၊ အရည်အချင်းပြည့်မီသော ဖန်ဆင်းခံတစ်ယောက်ဖြစ်မည်၊ ကယ်တင်ခြင်းကို လိုက်စားမည်” ဟု ဆိုလျှင် ငါတို့ကြားတွင် တူညီမှုရှိသော ရပ်တည်ချက်အချို့ကို ရှာတွေ့နိုင်သည်။ သင်သည် ဘုရားသခင်၏ အိမ်တော်တွင် စိတ်တည်ငြိမ်စွာဖြင့် အသင်းသားတစ်ဦးအဖြစ် ဆက်လက်နေထိုင်လိုသောကြောင့် ပထမဦးစွာ အမှုအရာအားလုံးတွင် သမ္မာတရားကို ရှာဖွေရန်၊ သင်၏ တာဝန်များကို သင်၏ စွမ်းနိုင်သမျှ အကောင်းဆုံး ဖြည့်ဆည်းရန်နှင့် သမ္မာတရားကို နားလည်ပြီး လက်တွေ့လုပ်ဆောင်နိုင်ရန် သင်ယူသင့်သည်၊ ဤနည်းအားဖြင့် ဘုရားသခင်၏ အိမ်တော်အတွင်း၌ သင်သည် နာမည်၌ရော လက်တွေ့တွင်ပါ ဖန်ဆင်းခံတစ်ဦး ဖြစ်လိမ့်မည်။ လူသားမျိုးနွယ်၏ ပင်ကိုလက္ခဏာမှာ ဖန်ဆင်းခံများ ဖြစ်ကြသည်၊ ဘုရားသခင်၏ အမြင်တွင် လူတို့သည် ထိုသို့ဖြစ်ကြသည်။ သို့ဆိုလျှင် ဖန်ဆင်းခံတစ်ဦးအနေဖြင့် သင်သည် မည်သို့ စံနှုန်းပြည့်နိုင်မည်နည်း။ ထိုအတွက် သင်သည် ဘုရားသခင်၏ နှုတ်ကပတ်တော်များကို နားထောင်ရန်နှင့် ဘုရားသခင်၏ တောင်းဆိုချက်များအတိုင်း ကျင့်ကြံပြုမူရန် သင်ယူရမည်။ ဘုရားသခင်က သင့်အား ဤဂုဏ်ပုဒ်ကို ပေးသည်နှင့်တစ်ပြိုင်နက် ပြီးဆုံးသွားသည်မဟုတ်ပေ။ ထို့ထက် သင်သည် ဖန်ဆင်းခံတစ်ဦး ဖြစ်သောကြောင့် ဖန်ဆင်းခံတစ်ဦး၏ တာဝန်များကို ကောင်းမွန်စွာ ဖြည့်ဆည်းသင့်ပြီး သင်သည် ဖန်ဆင်းခံတစ်ဦး ဖြစ်သောကြောင့် ဖန်ဆင်းခံတစ်ဦး၏ တာဝန်ဝတ္တရားများကို ကောင်းမွန်စွာ ဖြည့်ဆည်းသင့်သည်။ သို့ဆိုလျှင် ဖန်ဆင်းခံတစ်ဦး၏ တာဝန်များမှာ အဘယ်အရာများ ဖြစ်သနည်း။ ဖန်ဆင်းခံတစ်ဦး၏ တာဝန်ဝတ္တရားများမှာ အဘယ်အရာများ ဖြစ်သနည်း။ ဘုရားသခင်၏ နှုတ်ကပတ်တော်သည် ဖန်ဆင်းခံများ၏ တာဝန်များ၊ ဝတ္တရားများနှင့် တာဝန်ယူမှုများကို ရှင်းလင်းစွာ ချမှတ်ထားသည် မဟုတ်လော။ သင်သည် ဖန်ဆင်းခံတစ်ဦး၏ တာဝန်ကို တာဝန်ယူပြီးဖြစ်သည်ဟု ဆိုကြပါစို့။ ထို့ကြောင့် ယနေ့မှစ၍ သင်သည် ဘုရားသခင်၏ အိမ်တော်တွင် စစ်မှန်သော အသင်းသားတစ်ဦး ဖြစ်သည်၊ ဆိုလိုသည်မှာ သင်သည် မိမိကိုယ်ကို ဘုရားသခင်၏ ဖန်ဆင်းခံများထဲမှ တစ်ဦးအဖြစ် အသိအမှတ်ပြုခြင်း ဖြစ်သည်။ ယနေ့မှစ၍ သင်သည် သင်၏ ဘဝအစီအစဉ်များကို ပြန်လည်ရေးဆွဲသင့်သည်၊ သင်သည် ယခင်က သင်၏ ဘဝအတွက် သင် သတ်မှတ်ခဲ့သော ရည်သန်မျှော်မှန်းချက်များ၊ လိုအင်ဆန္ဒများနှင့် ပန်းတိုင်များကို နောက်ထပ် မလိုက်စားသင့်တော့ပေ။ ထိုအစား သင်သည် ဖန်ဆင်းခံတစ်ဦးအနေဖြင့် သင် ရှိသင့်သော ဘဝပန်းတိုင်များနှင့် ဦးတည်ချက်ကို စီစဉ်ရန် သင်၏ ပင်ကိုလက္ခဏာအသစ်နှင့် ရှုထောင့်အမြင်အသစ်တို့ကို ခံယူကျင့်သုံးသင့်သည်။ ပထမဦးစွာ သင်၏ ပန်းတိုင်များနှင့် ဦးတည်ချက်သည် ခေါင်းဆောင်ပိုင်း အခန်းကဏ္ဍကို တာဝန်ယူဆောင်ရွက်ရန် သို့မဟုတ် မည်သည့် လုပ်ငန်းနယ်ပယ်တွင်မဆို ဦးဆောင်ရန် သို့မဟုတ် ထူးချွန်ရန်၊ သို့မဟုတ် အလုပ်တစ်ခုခုတွင် ဆောင်ရွက်သော သို့မဟုတ် သီးခြားလုပ်ငန်းပိုင်းဆိုင်ရာ ကျွမ်းကျင်မှုတစ်ခုကို ကျွမ်းကျင်သော ကျော်ကြားသည့် ပုဂ္ဂိုလ်တစ်ဦး ဖြစ်လာရန် မဖြစ်သင့်ပေ။ ထိုအစား သင်သည် ဘုရားသခင်ထံမှ သင်၏ တာဝန်ကို ခံယူသင့်သည်၊ ဆိုလိုသည်မှာ ယခုအချိန် ဤအခိုက်အတန့်တွင် သင်သည် မည်သည့်အလုပ်ကို လုပ်ဆောင်သင့်သည်ကိုလည်းကောင်း၊ မည်သည့်တာဝန်ကို သင် လုပ်ဆောင်ရန် လိုအပ်သည်ကိုလည်းကောင်း သိရမည်ဖြစ်ပြီး ဘုရားသခင်၏ ရည်ရွယ်ချက်များကို သင် ရှာဖွေရမည်။ ဘုရားသခင်က သင့်အား လုပ်ဆောင်ရန် တောင်းဆိုသည့် မည်သည့်အရာကိုမဆိုဖြစ်စေ၊ သူ၏ အိမ်တော်တွင် သင့်အတွက် မည်သည့်တာဝန်ကိုမဆို စီစဉ်ပေးထားသည်ဖြစ်စေ ထိုတာဝန်ကို ကောင်းမွန်စွာ ဖြည့်ဆည်းရန်အတွက် သင် နားလည်သင့်သော သမ္မာတရားများနှင့် သင် လိုက်နာပြီး သဘောပေါက်သင့်သော စည်းမျဉ်းများကို နားလည်သဘောပေါက်ပြီး ရှင်းလင်းရမည်။ သင်သည် ယင်းတို့ကို မမှတ်မိနိုင်ပါက ယင်းတို့ကို ချရေးထားနိုင်ပြီး အချိန်ရသောအခါတွင် ယင်းတို့ကို ပို၍ ကြည့်ရှုကာ ပို၍ တွေးဆနိုင်သည်။ ဘုရားသခင်၏ ဖန်ဆင်းခံများထဲမှ တစ်ဦးအနေဖြင့် သင်၏ အဓိက ဘဝပန်းတိုင်မှာ ဖန်ဆင်းခံတစ်ဦး၏ တာဝန်ကို ကောင်းမွန်စွာ ဖြည့်ဆည်းရန်နှင့် စံနှုန်းပြည့်မီသော ဖန်ဆင်းခံတစ်ဦး ဖြစ်ရန် ဖြစ်သင့်သည်။ ဤသည်မှာ သင် ရှိသင့်သော အခြေခံအကျဆုံးသော ဘဝပန်းတိုင် ဖြစ်သည်။ ဒုတိယအနေဖြင့် ပို၍တိကျသောအချက်မှာ ဖန်ဆင်းခံတစ်ဦး၏ တာဝန်ကို မည်သို့ ကောင်းမွန်စွာ ဖြည့်ဆည်းပြီး စံနှုန်းပြည့်မီသော ဖန်ဆင်းခံတစ်ဦး ဖြစ်ရန်ဖြစ်သည်။ ဤသည်မှာ အရေးအကြီးဆုံး ဖြစ်သည်။ ဂုဏ်သတင်း၊ အဆင့်အတန်း၊ အချည်းနှီးသောဂုဏ်နှင့် တစ်ကိုယ်ရေ အလားအလာတို့ကဲ့သို့သော ဖောက်ပြန်ပျက်စီးသည့် လူသားမျိုးနွယ် လိုက်စားသည့် ဤဦးတည်ချက်များနှင့် ပန်းတိုင်များသည် သင် စွန့်လွှတ်သင့်သော အရာများအားလုံး ဖြစ်သည်။ အချို့က “အဘယ်ကြောင့် ယင်းတို့ကို စွန့်လွှတ်သင့်သနည်း” ဟု မေးနိုင်သည်။ ရိုးရှင်းသည်။ ကျော်ကြားမှု၊ ချမ်းသာမှု၊ အဆင့်အတန်းတို့ နောက်လိုက်ခြင်းသည် ဘုရားအလိုတော်ကို ဆောင်ရွက်ခြင်းအား တားဆီးလိမ့်မည်။ ဘုရားအိမ်တော်၊ သို့မဟုတ် အသင်းတော်တွင် အလုပ်အချို့ကို နှောင့်ယှက်လိမ့်မည်။ အသင်းတော်၏ အလုပ်အချို့ကိုပင် သေးသိမ်စေလိမ့်မည်။ ဘုရားနှုတ်ကပတ်တော်အား ဖြန့်ခြင်း၊ ဘုရားသခင်အပေါ် သက်သေခံခြင်းကို ထိခိုက်မည်။ အဆိုးရွားဆုံးမှာ ကယ်တင်ခြင်းကို လူတို့ လက်ခံရရှိခြင်းအား ထိခိုက်မည်။ သင့်တာဝန်ကို စံနှုန်းပြည့်မီစွာ ထမ်းဆောင်ပြီး အရည်အချင်းပြည့်မီသော ဖန်ဆင်းခံတစ်ယောက် ဖြစ်ရန်အတွက် သင်အလိုရှိသော မည်သည့်နည်းလမ်းဖြင့်မဆို ပန်းတိုင်များ ချမှတ်ပြီး သင်၏ အတွေ့အကြုံများကို အနှစ်ချုပ်နိုင်သည်။ သို့သော် သင်၏ ကိုယ်ပိုင်ရည်သန်မျှော်မှန်းချက်များအား အကောင်အထည်ဖော်ခြင်းကို လုံးဝ မလိုက်စားသင့်ပေ။ သင်၏ ရည်သန်မျှော်မှန်းချက်များသည် သင့်တာဝန်ကို ထမ်းဆောင်ခြင်းတွင် သင်ခံယူသောစည်းမျဉ်း၊ သို့မဟုတ် နည်းလမ်းတစ်ခုခုဖြင့် ရောထွေးမသွားသင့်ပေ။ သင့်တာဝန်ကို ကောင်းမွန်စွာနှင့် စံနှုန်းပြည့်မီစွာ ထမ်းဆောင်ပြီး ကောင်းမွန်သော ဖန်ဆင်းခံတစ်ယောက်ဖြစ်ရန်အတွက် ဘုရားနှုတ်ကပတ်တော်ပြင်ပတွင် သင်၏ ကိုယ်ပိုင်အယူအဆများ၊ အခွင့်အရေးများကို အနှစ်ချုပ်ခြင်းအစား ဘုရားနှုတ်ကပတ်တော်အတွင်းတွင် စည်းမျဉ်းများကို ရှာဖွေပြီး ပို၍ တိကျမှန်ကန်သော လက်တွေ့လုပ်ဆောင်မှုလမ်းကြောင်းကို ရှာဖွေသင့်သည်။ ဤလက်တွေ့လုပ်ဆောင်မှု စည်းမျဉ်းများသည် အဆုံးစွန်အနေဖြင့် အရည်အချင်းပြည့်မီသော ဖန်ဆင်းခံဖြစ်ပြီး သင်၏တာဝန်ကို ထမ်းဆောင်ရန် နည်းလမ်းကို ဗဟိုပြုသည်။ အရာရာတိုင်းသည် သမ္မာတရားအား နားလည်ခြင်း၊ ဖန်ဆင်းခံတစ်ယောက်အဖြစ် သင့်တာဝန်ကို ထမ်းဆောင်ခြင်း၊ အဆုံးတွင် သင့်တာဝန်အား ထမ်းဆောင်ခြင်း လုပ်ငန်းစဉ်တွင်၊ သို့မဟုတ် သင်၏ နေ့စဉ်အသက်တာတွင်ရှိသော အမျိုးမျိုးသောလူများ၊ ဖြစ်ရပ်များ၊ အမှုအရာများကို ရင်ဆိုင်သောအခါ လိုက်နာရန် စည်းမျဉ်းများအား နားလည်ခြင်းတို့အပေါ်တွင် ဗဟိုပြုသည်။ ရှင်းသလော။ (ရှင်းသည်။) သင်သည် ဘုရားအိမ်တော်၏ သတ်မှတ်ချက်များနှင့် စည်းမျဉ်းများနှင့်အညီ သင့်တာဝန်ကို ထမ်းဆောင်လျှင်၊ အရည်အချင်းပြည့်မီသော ဖန်ဆင်းခံတစ်ယောက် ဖြစ်ရန် ကြိုးပမ်းလျှင် ဤရလဒ်များကို သင်ရရှိနိုင်သည်။ သို့ရာတွင် သင်၏ ကိုယ်ပိုင်ရည်သန်မျှော်မှန်းချက်များကို အကောင်အထည်ဖော်ရန် လိုက်စားလျှင် ဘုရားသခင်၏ လက်ခံမှုကို မည်သည့်အခါမျှ သင်ရရှိမည်မဟုတ်ပေ။

လူတို့သည် သမ္မာတရားအား လိုက်စားခြင်းလမ်းကြောင်းနောက်သို့ မလိုက်ဘဲ ၎င်းတို့၏ ကိုယ်ပိုင်ရည်သန်မျှော်မှန်းချက်များအား အကောင်အထည် ဖော်ခြင်းကို ဆက်တိုက်လိုက်စားလျှင် ၎င်းတို့သည် အဆုံး၌ ပို၍ မာနထောင်လွှားလာမည်၊ တစ်ကိုယ်ကောင်းဆန်မည်၊ ရန်မူမည်၊ ရက်စက်မည်၊ လောဘကြီးမည်။ အခြားမည်သည့်အရာရှိသေးသနည်း။ ၎င်းတို့သည် ပို၍လည်း ကြီးကျယ်လာပြီး ဘဝင်မြင့်လာမည်။ သို့ရာတွင် လူတို့သည် ၎င်းတို့၏ ကိုယ်ပိုင်ရည်သန်မျှော်မှန်းချက်များနှင့် ဆန္ဒများအား အကောင်အထည်ဖော်ခြင်းကို လိုက်စားမှုအား စွန့်လွှတ်ပြီး အမျိုးမျိုးသော သမ္မာတရားများအား နားလည်ခြင်းနှင့် လူများ၊ အမှုအရာများကို မည်သို့ရှုမြင်ရမည်၊ မိမိတို့ မည်သို့ ကျင့်ကြံနေထိုင်ပြီး ပြုမူဆောင်ရွက်ရမည်တို့နှင့် သက်ဆိုင်သည့် ဘုရားနှုတ်ကပတ်တော်၏ ကဏ္ဍအမျိုးမျိုးနှင့် သမ္မာတရား၏ စံသတ်မှတ်ချက်များကိုပါ လိုက်စားသောအခါ ၎င်းတို့သည် လူသားပုံသဏ္ဌာန်အတိုင်း ပို၍ အသက်ရှင်လိမ့်မည်။ ၎င်းတို့သည် အမျိုးမျိုးသော အလုပ်များကို ဆောင်ရွက်သောအခါ၊ သို့မဟုတ် မတူညီသော ပတ်ဝန်းကျင်များကို ကြုံရသောအခါ ယခင်ကဲ့သို့ လမ်းပျောက်ခြင်း၊ စိတ်ရှုပ်ထွေးခြင်းတို့ကို ခံစားရမည်မဟုတ်ပေ။ ထို့အပြင် ၎င်းတို့ မကြာခဏ ဖြစ်လေ့ရှိခဲ့သည့် အပျက်သဘောဆောင်သော စိတ်ခံစားချက်များတွင် ပိတ်မိနေခြင်း၊ မိမိတို့ကိုယ်ကို ကယ်မထုတ်နိုင်ခြင်း၊ အပျက်သဘောဆောင်သော အတွေးများ၊ စိတ်ခံစားချက်များ၏ ကန့်သတ်ခြင်း၊ ချည်နှောင်ခြင်းကို ခံရခြင်း၊ နောက်ဆုံး၌ အပျက်သဘောဆောင်သော စိတ်ခံစားချက်အမျိုးမျိုး၏ ထိန်းချုပ်ခံရခြင်း၊ ဖုံးကွယ်ခံရခြင်း အဖြစ်သို့ ရောက်ရှိခြင်းတို့ ဖြစ်မည် မဟုတ်တော့ပေ။ မိမိတို့၏ ကိုယ်ပိုင်ရည်သန်မျှော်မှန်းချက်များနှင့် ဆန္ဒများအား အကောင်အထည်ဖော်ခြင်းကို လိုက်စားခြင်းသည် လူတို့အား ဘုရားနှုတ်ကပတ်တော်နှင့်လည်းကောင်း၊ တိကျမှန်ကန်စွာ အရည်အချင်းပြည့်မီသော ဖန်ဆင်းခံတစ်ယောက်ဖြစ်ခြင်းနှင့်လည်းကောင်း သက်ဆိုင်သော စည်းမျဉ်းများမှ အဝေးသို့သာ ခေါ်ဆောင်သွားသည်။ ၎င်းတို့သည် ဘုရားသခင်၏ အစီအစဉ်များနှင့် စီစဉ်ညွှန်ကြားမှုအား မည်သို့ နာခံရမည်ကို သတိမပြုမိကြဘဲ လူသား၏ အသက်၊ အိုမင်းရင့်ရော်ခြင်း၊ ဖျားနာခြင်း၊ သေခြင်းတို့အားလုံးသည် အဘယ်သို့ဖြစ်သည်ကို နားမလည်ကြပေ။ ၎င်းတို့သည် မုန်းတီးခြင်းအား မည်သို့ ကိုင်တွယ်ရမည်၊ သို့မဟုတ် အပျက်သဘောဆောင်သော စိတ်ခံစားချက်အမျိုးမျိုးအား မည်သို့ ကိုင်တွယ်ဖြေရှင်းရမည်ကို မသိကြပေ။ ၎င်းတို့၏ ဘဝထဲသို့ ရောက်လာသော လူများ၊ ဖြစ်ရပ်များ၊ အမှုအရာများအား မည်သို့ စီမံကိုင်တွယ်ရမည်ကိုလည်း လုံးဝ မသိဆိုသည်မှာ ပြောစရာမလိုပေ။ အမျိုးမျိုးသောလူများ၊ ဖြစ်ရပ်များ၊ အမှုအရာများနှင့် ရင်ဆိုင်ရသောအခါ ၎င်းတို့သည် အကူအညီမဲ့ဖြစ်ကြသည်။ စိတ်ရှုပ်ထွေးမှုများဖြင့် ပြည့်နှက်ကာ လမ်းပျောက်ကြသည်။ အဆုံးတွင် အပျက်သဘောဆောင်သော ခံစားချက်များနှင့် အတွေးအမြင်များအား ၎င်းတို့၏ စိတ်နှလုံးတွင် ပျံ့နှံ့ပြီး ကြီးထွားစေကာ ထိုအရာများက ထိန်းချုပ်ခြင်း၊ ချည်နှောင်ခြင်းကို ခံရခြင်းသာ ဖြစ်စေနိုင်သည်။ ထို့အပြင် ဤအပျက်သဘောဆောင်သော စိတ်ခံစားချက်များ၊ သို့မဟုတ် အတွေးအမြင်များ၏ ဦးဆောင်ခြင်းကို ခံရပြီး ၎င်းတို့သည် အစွန်းရောက် အပြုအမူများကိုလည်း လုပ်ဆောင်နိုင်သည်၊ သို့မဟုတ် မိမိတို့ကိုယ်ကိုနှင့် သူတစ်ပါးတို့ကို ထိခိုက်သော အမှုအရာများကို လုပ်ဆောင်ကာ မတွေးရဲစရာဖြစ်သော အကျိုးဆက်များကို ဖြစ်ပေါ်စေနိုင်သည်။ ဤသို့သော လုပ်ဆောင်မှုများသည် လူတို့၏ သဘာဝကျသော လိုက်စားမှုများကို နှောင့်ယှက်ပြီး ၎င်းတို့တွင်ရှိသင့်သည့် အသိစိတ်နှင် ဆင်ခြင်တုံတရားကို ထိခိုက်သည်။ ထို့ကြောင့် ယခုတွင် အရေးကြီးဆုံးအရာမှာ လူတို့အနေဖြင့် ၎င်းတို့ တောင့်တဆဲ ဖြစ်သောအရာများက မည်သည့်အရာများဖြစ်သနည်း၊ ဇာတိပကတိနှင့်၊ လောကနှင့်၊ ဇာတိပကတိ၏ အကျိုးစီးပွားနှင့်၊ ကျော်ကြားမှု၊ ဂုဏ်သိက္ခာ၊ ဂုဏ်သတင်း၊ အဆင့်အတန်း၊ ချမ်းသာမှု စသည်တို့ကဲ့သို့သောအရာများနှင့် သက်ဆိုင်သော၊ ၎င်းတို့က တောင့်တဆဲဖြစ်သော၊ လိုအပ်ဆဲဖြစ်သော၊ ထိုးထွင်းမမြင်နိုင်သော၊ ၎င်းတို့ကို ကြိမ်ဖန်များစွာ ချည်နှောင်ပြီး သွေးဆောင်သော အရာများသည် မည်သည့်အရာများ ဖြစ်သည်ကို မိမိတို့၏ စိတ်နှလုံးအတွင်းထဲတွင် စစ်ဆေးရန်ဖြစ်သည်။ ၎င်းတို့သည် ဤအရာများ၏ ပိတ်ဆို့ခြင်းကိုပင် အလွန်အမင်း ခံရနိုင်သည်၊ သို့မဟုတ် ထိုအရာများကို အလွန်ပင် အထင်ကြီးခြင်း ရှိနိုင်သည်။ ခြေလှမ်းအနည်းငယ် မှားလျှင် အချိန်မရွေး၊ နေရာမရွေး ယင်းတို့၏ ဖမ်းဆီးခြင်းကို အလွယ်တကူ ခံရနိုင်သည်။ ဤသို့ဆိုလျှင် ဤအရာများသည် ၎င်းတို့၏ ရည်သန်မျှော်မှန်းချက်များဖြစ်သည်။ ၎င်းတို့သည် ဤရည်သန်မျှော်မှန်းချက်များကို ရရှိသည်နှင့် ဤသည်မှာ ၎င်းတို့၏ ကျဆုံးခန်းဖြစ်ပြီး ၎င်းတို့ပျက်စီးခြင်း၏ အရင်းအမြစ်ဖြစ်လာသော အချိန်ဖြစ်သည်။ ဤအမှုကို သင်တို့ မည်သို့ မြင်သနည်း။ (လူတို့သည် မိမိတို့၏ စိတ်နှလုံးအတွင်းထဲတွင် မည်သည့်အရာကို တောင့်တဆဲဖြစ်သည်ကို စစ်ဆေးသင့်သည်။ ၎င်းတို့သည် ဇာတိပကတိနှင့်ဆိုင်သော၊ လောကီနှင့်ဆိုင်သော ကျော်ကြားမှု၊ ဂုဏ်သိက္ခာ၊ ဂုဏ်သတင်း၊ အဆင့်အတန်း၊ ချမ်းသာကြွယ်ဝမှု၊ စသဖြင့်တို့ကဲ့သို့သော အရာများကို ထိုးထွင်းမြင်ဖို့ လိုအပ်သည်။ ဤသို့မဟုတ်လျှင် ထိုအရာများ၏ ဖမ်းဆီးခြင်းကို အလွယ်တကူ ခံရနိုင်သည်။) ၎င်းတို့သည် ထိုအရာများ၏ ဖမ်းဆီးခြင်းကို ခံရနိုင်သည်မဟုတ်လော။ ထို့ကြောင့် ဇာတိပကတိနှင့် သက်ဆိုင်သော ဤအရာများသည် အလွန် အန္တရာယ်ရှိသည်။ သင်သည် ယင်းတို့ကို ထိုးထွင်းမမြင်နိုင်လျှင် အစဉ်သဖြင့် ယင်းတို့၏ လွှမ်းမိုးခြင်း၊ ဆုပ်ကိုင်ခြင်းကို ခံရမည့် အန္တရာယ်ရှိလိမ့်မည်။ ထို့ကြောင့် ယခုတွင် သင်တို့အတွက် လုပ်ဆောင်ရန် အရေးပါဆုံးသောအရာမှာ ငါ အစောပိုင်းက ပြောခဲ့သည့် ဤဇာတိပကတိနှင့်ဆိုင်သောအရာများကို ဘုရားနှုတ်ကပတ်တော်နှင့် သမ္မာတရားအပေါ် အခြေခံပြီး ဆန်းစစ်ကာ နားလည်ရန်ဖြစ်သည်။ ယင်းတို့ကို သင် ဖော်ထုတ်ပြီး ပိုင်းခြားသိမြင်သည်နှင့် ယင်းတို့ကို လက်လွှတ်ပြီး သင်၏ ကိုယ်ခန္ဓာ၊ စိတ်၊ စွမ်းအင်တို့ကို သာမန်ဖန်ဆင်းခံတစ်ယောက်ဖြစ်ရန် ရင်းနှီးမြုပ်နှံပြီး သင်၏ လက်ရှိတာဝန်နှင့်အလုပ်တို့အပေါ်လည်း ရင်းနှီးမြုပ်နှံသင့်သည်။ သင့်ကိုယ်သင် ထူးခြားသော၊ သို့မဟုတ် အနိုင်မခံ အရှုံးမပေးသောသူတစ်ယောက်အဖြစ်၊ သို့မဟုတ် ထူးကဲသော ပါရမီများ၊ အရည်အချင်းများရှိသူတစ်ယောက်အဖြစ် မြင်ခြင်းကို ရပ်တန့်လော့။ သင်သည် မထင်ရှားသောသူ တစ်ယောက်သာဖြစ်သည်။ မည်မျှ မထင်ရှားသနည်း။ ဘုရားသခင်က ဖန်ဆင်းခဲ့သော ဖန်ဆင်းခံများနှင့် အရာအားလုံးထဲတွင် သင်သည် တစ်ယောက်အပါအဝင်သာဖြစ်သည်။ သာမန်အဖြစ်ဆုံးသော သူတစ်ယောက် ဖြစ်သည်။ မည်သည့်အတိုင်းအတာအထိ သာမန်ဖြစ်သနည်း။ သင်သည် မြက်ပင်တစ်ပင်ကဲ့သို့၊ သစ်ပင်တစ်ပင်ကဲသို့၊ တောင်တစ်လုံး၊ ရေတစ်စက်၊ သို့မဟုတ် ကမ်းခြေတွင်ရှိသော သဲတစ်ပွင့်ကဲ့သို့ပင် ထူးခြားမှုမရှိပေ။ သင်ကြွားဝါစရာ မည်သည့်အရာမျှ မရှိပေ။ အထင်ကြီးသင့်သည့်အရာ မည်သည့်အရာမျှ မရှိပေ။ ဤမျှပင် သင်သည် သာမန်ဖြစ်သည်။ ထို့အပြင် သင်၏ စိတ်နှလုံးအတွင်းထဲတွင် သင်အလွန်အထင်ကြီးလေးစားသောသူများ၊ ခမ်းနားကြီးကျယ်သော ပုဂ္ဂိုလ်များ၊ နာမည်ကြီးသူများ၊ ဂုဏ်ယူဝံ့ကြွားလျက် ရှိသော ကြီးမြတ်သောလူများ၏ ပုံရိပ်များ၊ သို့မဟုတ် သင်အားကျသည့် အချို့သောအရာများ ရှိဆဲဖြစ်လျှင် ထိုအရာများကို ဖယ်ရှားပြီး လက်လွှတ်သင့်သည်။ ထိုအရာများ၏ သဘာဝအနှစ်သာရကို သင်ထိုးထွင်းမြင်သင့်သည်။ သာမန် ဖန်ဆင်းခံတစ်ယောက်ဖြစ်ခြင်း လမ်းကြောင်းပေါ်သို့ ပြန်သွားသင့်သည်။ သာမန် ဖန်ဆင်းခံတစ်ယောက်ဖြစ်ခြင်း၊ သင်၏ တာဝန်ကို ထမ်းဆောင်ခြင်းသည် သင်လုပ်ဆောင်သင့်သည့် အခြေခံအကျဆုံးသောအရာဖြစ်သည်။ ထို့နောက် သင်သည် သမ္မာတရားအား လိုက်စားခြင်းဖြစ်သည့် ဤအကြောင်းအရာဆီကို ပြန်လာပြီး သမ္မာတရားအပေါ် ပို၍ အားစိုက်ထုတ်သင့်သည်။ ပြင်ပမှ သတင်းများ၊ အချက်အလက်များ၊ ဖြစ်ရပ်များ၊ နာမည်ကြီးသူများ၏ အကြောင်းများအား ထိတွေ့မှုကို အနည်းဆုံးဖြစ်ရန် ကြိုးစားလော့။ သင်၏ ကိုယ်ပိုင်ရည်သန်မျှော်မှန်းချက်များကို အကောင်အထည်ဖော်ရန် ဆန္ဒကို ပြန်လည်နှိုးဆွပေးနိုင်သည့် မည်သည့်အရာကိုမဆို ရှောင်ကြဉ်သည်က အကောင်းဆုံးဖြစ်သည်။ ယခုတွင် သင့်အတွက် အကျိုးမရှိသော၊ အပျက်သဘောဆောင်သော လူများ၊ ဖြစ်ရပ်များ၊ အမှုအရာများကို သင်ရှောင်ကြဉ်ဖို့ လိုသည်။ ထိုအရာများဖြင့် သီးခြားနေပြီး ဤရှုပ်ထွေးသော၊ ပရမ်းပတာဖြစ်သော ကမ္ဘာလောကထဲတွင်ရှိသော အရာရာတိုင်းကို ရှောင်ဖို့ ကြိုးစားလော့။ ယင်းတို့သည် သင့်အပေါ် ခြိမ်းခြောက်မှု၊ သို့မဟုတ် သွေးဆောင်မှု မဖြစ်စေလျှင်ပင် ထိုအရာများကို သင် ရှောင်သင့်ဆဲဖြစ်သည်။ မောရှေသည် တောထဲတွင် နှစ်လေးဆယ်ကြာ နေခဲ့သကဲ့သို့ဖြစ်သည်။ သူသည် ကောင်းစွာ အသက်ရှင်နိုင်သေးသည် မဟုတ်လော။ အဆုံးတွင် သူသည် စကားကောင်းစွာ မပြောဆိုနိုင်သော်လည်း ဘုရားသခင်က ရွေးချယ်ခြင်းကို ခံရသည်။ ဤသည်မှာ သူ့ဘဝတွင် ဂုဏ်ယူဖွယ် အဖြစ်ဆုံးသော အရာဖြစ်သည်။ ယင်းသည် မကောင်းသောအရာ လုံးဝ မဟုတ်ပေ။ ထို့ကြောင့် ရှေးဦးစွာ သင်၏ အတွေးထဲတွင်ရှိသော သင်၏ စိတ်နှလုံးကို သက်သာစေလော့။ ပြီးလျှင် သင်၏ အတွေးထဲတွင် သင်၏ ယုံကြည်ခြင်း၌ သမ္မာတရားကို လိုက်စားသော ဖြောင့်မတ်ခြင်းအား ဆာလောင်ငတ်မွတ်သော စိတ်ထားကို ပိုင်ဆိုင်သင့်သည်။ သင်သည် သင်၏ ရည်သန်မျှော်မှန်းချက်များအပေါ်တွင် စဉ်ဆက်မပြတ် တွေးတောနေမည့်အစား၊ သို့မဟုတ် ထိုအရာများကို သင်ရရှိနိုင်ခြင်းရှိမရှိကို အဆက်မပြတ် အားထုတ်ပြီး ချင့်ချိန်စဉ်းစားနေမည့်အစား ဤသို့သော အစီအစဉ်၊ ဤသို့သော စိတ်ဓာတ်နှင့် ဆန္ဒရှိသင့်သည်။ သင်သည် ယခင်က ရည်သန်မျှော်မှန်းချက်များ၊ ဆန္ဒများကို သင်တွယ်တာမှုအား အပြည့်အဝ အဆက်ဖြတ်ပြီး အရည်အချင်းိပြည့်မီသော၊ သာမန်ဖြစ်သော ဖန်ဆင်းခံတစ်ယောက်ဖြစ်ရန် ကြိုးပမ်းသင့်သည်။ သာမန်ဖန်ဆင်းခံထဲ်မှ တစ်ဦးဖြစ်ခြင်းသည် မကောင်းသောအရာမဟုတ်ပေ။ အဘယ်ကြောင့် ငါ ဤသို့ပြောသနည်း။ ဤသည်မှာ အမှန်တွင် ကောင်းသောအရာတစ်ခုဖြစ်သည်။ သင်၏ ဇာတိပကတိ ရည်သန်မျှော်မှန်းချက်များနှင့် ဆန္ဒများကို လက်လွှတ်ရန် စတင်သည်နှင့် တစ်ပြိုင်နက်၊ ထူးခြားသော အဆင့်အတန်း၊ နေရာ၊ သို့မဟုတ် တန်ဖိုးတစ်ခုခုမရှိသော သာမန် ဖန်ဆင်းခံတစ်ယောက်ဖြစ်ရန် ခိုင်မာသော ဆုံးဖြတ်ချက်ကို သင်ချလိုက်သည်နှင့် တစ်ပြိုင်နက် သင်သည် ဘုရားသခင်၏ အုပ်စိုးမှုအောက်တွင်၊ ဖန်ဆင်းရှင်၏ အုပ်စိုးမှုကို အပြည့်အဝ အရှုံးပေးရန် လိုလားမှုနှင့် ဆုံးဖြတ်ချက်ရှိပြီး ဘုရားသခင်အား သင့်၏ဘဝကို စီစဉ်ညွှန်ကြားပြီး အုပ်စိုးခွင့်ပြုသည်ဟု အဓိပ္ပာယ်ရသည်။ သင်သည် ကျိုးနွံနာခံရန်၊ တစ်ကိုယ်ရေ ရည်သန်မျှော်မှန်းချက်များနှင့် ဆန္ဒများကို လက်လျှော့ပြီး ဘေးဖယ်ရန်၊ ဘုရားသခင်အား သင်၏ အရှင်သခင်ဖြစ်စေပြီး သင်၏ ကံကြမ္မာကို အုပ်စိုးခွင့်ပြုရန်၊ ဤသို့သော စိတ်ထားရှိသော အရည်အချင်းပြည့်မီသည့် ဖန်ဆင်းခံတစ်ယောက် ဖြစ်လာရန်၊ ဤသို့သော စိတ်ထား၊ သဘောထားနှင့် သင်၏ တာဝန်ကို ကောင်းစွာ ထမ်းဆောင်ရန် သင့်တွင် လိုလားမှုရှိသည်။ ဤသည်မှာ သင့်တွင်ရှိသင့်သော ဘဝအပေါ် ရှုမြင်သုံးသပ်ချက်ဖြစ်သည်။ ဤသည်မှာ မှန်ကန်သလော။ သမ္မာတရား ဖြစ်သလော။ (ဖြစ်သည်။) သင်၏ ဘဝပန်းတိုင်များနှင့် သင့်ဘဝ၏ ဦးတည်ချက်သည် မည်သည့်အရာကို ဗဟိုပြုသနည်း။ (ဖန်ဆင်းခံတစ်ယောက်၏ တာဝန်အား ထမ်းဆောင်ခြင်းကို ဗဟိုပြုသည်။) ဤသည်မှာ အခြေခံအကျဆုံးသောအရာဖြစ်သည်။ အခြားမည်သည့်အရာ ရှိသနည်း။ (သာမန်ဖန်ဆင်းခံတစ်ယောက် ဖြစ်ရန် လိုက်စားခြင်းဖြစ်သည်။) အခြားမည်သည့်အရာ ရှိသေးသနည်း။ (ကယ်တင်ခြင်းရရှိရန် သမ္မာတရားအား လိုက်စားခြင်းဖြစ်သည်။) ဤသည်မှာ နောက်တစ်ခုဖြစ်သည်။ အခြားမည်သည့်အရာ ရှိသေးသနည်း။ (ဘုရားနှုတ်ကပတ်တော်ကို ဗဟိုပြုပြီး သမ္မာတရားအပေါ် ပို၍ အားစိုက်ထုတ်ခြင်း ဖြစ်သည်။) ဤသည်မှာ အနည်းငယ်ပို၍ ခိုင်လုံသည် မဟုတ်လော။ သင်၏ ဘဝပန်းတိုင်များနှင့် သင့်ဘဝ၏ ဦးတည်ချက် အားလုံးသည် ဘုရားနှုတ်ကပတ်တော်အပေါ် ဗဟိုပြုသင့်သည်။ သမ္မာတရားကို ပို၍ အားစိုက်ထုတ်သင့်သည်။ မရေရာသော ရည်သန်မျှော်မှန်းချက်များနောက်သို့ လိုက်ခြင်းတွင် ယခင်က သင်ရှိခဲ့သော စိတ်ထက်သန်မှုကို ယူပြီး ဘုရားနှုတ်ကပတ်တော်ကို ဖတ်ခြင်း၊ သမ္မာတရားအား ဆင်ခြင်တွေးတောခြင်းအပေါ် နေရာပြောင်း၍ ထားရှိလော့။ ပြီးလျှင် သမ္မာတရားအပေါ် သင် တိုးတက်မှုရှိမရှိ ကြည့်လော့။ သင်သည် သမ္မာတရားအပေါ် အမှန်တကယ် တိုးတက်မှုရှိလျှင် သင့်၌ အသေးစိတ် ဖော်ပြမှုများ ရှိလိမ့်မည်။ ဆိုလိုသည်မှာ လူသား၏ အတွေးအမြင်နှင့် စည်းမျဉ်းတို့ ပါဝင်သော အမျိုးမျိုးသော လူများ၊ ဖြစ်ရပ်များ၊ အမှုအရာများကို ရင်ဆိုင်ရသောအခါတွင် သင်သည် လမ်းပျောက်ခြင်း၊ စိတ်ရှုပ်ထွေးခြင်း၊ ဦးနှောက်ခြောက်ခြင်း၊ သို့မဟုတ် တွေဝေခြင်းတို့ကို မခံစားရတော့ပေ။ ထိုအစား သင်သည် ဘုရားထံ ဆုတောင်းလိမ့်မည်။ သူ၏ နှုတ်ကပတ်တော်များက လမ်းပြခြင်းကို ခံရမည်။ တည်ငြိမ်ခိုင်မာသော စိတ်နှလုံးရှိလိမ့်မည်။ ဘုရားကို နာခံပြီး ဘုရားသခင်၏ ရည်ရွယ်ချက်များနှင့်ညီသည့် ပုံစံဖြင့် မည်သို့ ပြုမူဆောင်ရွက်ရမည်ကို သိလိမ့်မည်။ ဤသည်မှာ ဘဝတွင် လမ်းမှန်ပေါ်သို့ သင် အမှန်တကယ် ရောက်ရှိသည့်အချိန်ဖြစ်သည်။ လူများစွာတို့သည် ၎င်းတို့၏ ဘဝတွင် တိုးတက်မှု နှေးကွေးကြသည်မှာ ၎င်းတို့တာဝန်များကို ထမ်းဆောင်သည့် လုပ်ငန်းစဉ်တွင် ၎င်းတို့သည် ၎င်းတို့၏ ကိုယ်ပိုင် ရည်သန်မျှော်မှန်းချက်များ၊ ကျော်ကြားမှု၊ အဆင့်အတန်း၊ ၎င်းတို့ စိတ်ကူးသည့် ဘဝပန်းတိုင်များကို အစဉ်သဖြင့် လိုက်စားပြီး ၎င်းတို့၏ ဇာတိပကတိ ဆန္ဒများကို ဖြည့်ဆည်းစဉ်တွင် ကောင်းချီးများကို လက်ခံရရှိလိုသောကြောင့် ဖြစ်သည်။ ရလဒ်အနေဖြင့် ၎င်းတို့သည် လက်တွေ့ကျသည့်ပုံစံဖြင့် ၎င်းတို့တာဝန်များကို မဖြည့်ဆည်းနိုင်ပေ။ စစ်မှန်သော အသက်ဝင်ရောက်မှုကို မတွေ့ကြုံကြပေ။ ၎င်းတို့သည် အစမှ အဆုံးအထိတွင် စစ်မှန်သော အတွေ့အကြုံဆိုင်ရာ သက်သေခံချက်ကို မမျှဝေနိုင်ပေ။ အကျိုးဆက်အနေဖြင့် ၎င်းတို့၏ တာဝန်ကို ထမ်းဆောင်နေသည်မှာ မည်မျှကြာပြီဖြစ်စေ အသက်နှင့် သမ္မာတရားသို့ ဝင်ရောက်ခြင်းတွင် ၎င်းတို့၏ တိုးတက်မှုသည် အနည်းအကျဉ်းသာ ဆက်လက်ရှိနေသည်။ အသီးအပွင့် အနည်းငယ်သာ ဖြစ်ထွန်းသည်။ သင်သည် သင့်တာဝန်များအား ထမ်းဆောင်ခြင်း၊ သမ္မာတရားအား လိုက်စားခြင်းအပေါ် သင်၏ အားအင်အားလုံးကို ထည့်သွင်းပြီး သမ္မာတရားဆီသို့ ဦးတည်ကာ ကြိုးစားလုပ်ဆောင်ခြင်းတို့အပေါ် အမှန်တကယ် ဆက်ကပ်အပ်နှံခဲ့လျှင် သင်ရောက်ရှိနေသော လက်ရှိ အခြေအနေ၊ ဝိညာဉ်ရင့်ကျက်မှု၊ အနေအထားတွင် သင်တို့ရှိနေမည်မဟုတ်ပေ။ ဤသည်မှာ အဘယ်ကြောင့်ဆိုသော် လူတို့သည် ပုံမှန်အားဖြင့် သာမန်မျှသာဖြစ်သော အလုပ်များ၊ အတတ်ပညာဆိုင်ရာ အလုပ်နှင့် လက်ရှိ အလုပ်တာဝန်တို့ကိုသာ အာရုံစိုက်သောကြောင့်ဖြစ်ပြီး ဤအလုပ်များ၏ ဖုံးကွယ်နေသော အနှစ်သာရမှာ ၎င်းတို့၏ ကိုယ်ပိုင် ရည်သန်မျှော်မှန်းချက်များကို အကောင်အထည်ဖော်လျက် တစ်ကိုယ်ရေဆန္ဒများ၊ လိုအင်ဆန္ဒများကို ဖြည့်ဆည်းရန် ဖြစ်သောကြောင့်ဖြစ်သည်။ ဤရည်သန်မျှော်မှန်းချက်များမှာ မည်သည့်အရာများ ဖြစ်သနည်း။ ဤသည်မှာ လူတို့သည် အစဉ်သဖြင့် ၎င်းတို့၏ အလုပ်တွင် ရှိနေပြီး အချို့သော အောင်မြင်မှုများကို ရရှိလိုခြင်း၊ ရလဒ်အချို့ကို ရရှိလိုခြင်း၊ သူတစ်ပါးတို့က အသိအမှတ်ပြုခြင်းကို ရရှိလိုခြင်းဖြစ်သည်။ တစ်ချိန်တည်းတွင် ၎င်းတို့သည် ၎င်းတို့၏ ကိုယ်ပိုင်တန်ဖိုးကို ထုတ်ဖော်ပြသရန်အတွက် ၎င်းတို့၏ အိပ်မက်များနှင့် ၎င်းတို့လိုက်စားသည့် ပန်းတိုင်များကို အစဉ်သဖြင့် အကောင်အထည် ဖော်လိုသည်။ ထို့နောက်တွင် ၎င်းတို့သည် စိတ်ကျေနပ်မှု ရှိကြသည်။ သို့ရာတွင် ဤသည်မှာ သမ္မာတရားကို လိုက်စားခြင်းမဟုတ်ပေ။ ဤသည်မှာ ၎င်းတို့အတွင်းတွင်ရှိသော အနှစ်မဲ့မှုကို ဖြည့်ဆည်းခြင်းသာဖြစ်ပြီး ၎င်းတို့၏ ဘဝကို ကြွယ်ဝစေရန် အလုပ်ကို အသုံးပြုခြင်းဖြစ်သည်။ ဤသို့ဖြစ်သည်မဟုတ်လော။ (ဟုတ်သည်။) ထို့ကြောင့် လူတစ်ယောက်သည် မည်မျှကြာရှည်စွာ အလုပ်လုပ်သည်ဖြစ်စေ၊ သို့မဟုတ် အလုပ်မည်မျှ လုပ်ဆောင်ပြီးသည်ဖြစ်စေ အားလုံးက သမ္မာတရားနှင့် မသက်ဆိုင်ပေ။ ၎င်းတို့သည် သမ္မာတရားကို နားမလည်သေးဘဲ သမ္မာတရားအား လိုက်စားရန် အလှမ်းဝေးနေသည်။ လူတို့သည် ၎င်းတို့၏ အလုပ်တာဝန်များနှင့် သက်ဆိုင်သော စည်းမျဉ်းများနှင့်ပတ်သက်လျှင် ဝင်ရောက်မှု၊ သို့မဟုတ် နားလည်မှုမရှိသေးပေ။ အကျိုးဆက်အနေဖြင့် သင်တို့သည် ပင်ပန်းနွမ်းနယ်ပြီး “ငါတို့သည် အဘယ်ကြောင့် အစဉ်သဖြင့် ပြုပြင်ခံရသနည်း။ ငါတို့သည် များစွာ အားစိုက်ထုတ်သည်၊ ဆင်းရဲဒုက္ခများစွာကို ခံသည်၊ ကြီးမားသော အဖိုးအခကို ပေးသည်။ ငါတို့သည် အဘယ်ကြောင့် ပြုပြင်ခံရဆဲ ဖြစ်သနည်း” ဟူ၍ တွေးတောကြသည်။ ဤသည်မှာ သမ္မာတရားကို သင် နားမလည်သောကြောင့်ဖြစ်သည်။ သင်သည် စည်းမျဉ်းများကို မည်သည့်အခါမျှ နားမလည်၊ သဘောမပေါက်ခဲ့သကဲ့သို့ စည်းမျဉ်းများအပေါ် မည်သည့် အားစိုက်ထုတ်မှုမျှ မရှိခဲ့ပေ။ တစ်နည်းအားဖြင့် သင်သည် သမ္မာတရားအပေါ်၊ ဘုရားနှုတ်ကပတ်တော်အပေါ် အားစိုက်ထုတ်ခြင်း မရှိပေ။ သင်သည် စည်းကမ်းအနည်းငယ်ကိုသာ လိုက်နာပြီး သင်၏ ကိုယ်ပိုင်ထင်မြင်မှုအတိုင်း ပြုမူဆောင်ရွက်ခြင်းသာဖြစ်သည်။ သင်သည် သင်၏ ကိုယ်ပိုင်ရည်သန်မျှော်မှန်းချက်များ၊ အယူအဆများရှိသော ကမ္ဘာတွင် အစဉ်သဖြင့် နေထိုင်သည်။ သင်လုပ်ဆောင်သမျှသည် သမ္မာတရားနှင့် မသက်ဆိုင်ပေ။ သင်သည် သင်၏ ကိုယ်ပိုင်အသက်မွေးအလုပ်နောက်သို့ လိုက်နေခြင်းဖြစ်ပြီး ဘုရားအလိုတော်ကို လိုက်လျှောက်နေခြင်းမဟုတ်ပေ။ ထို့ကြောင့် သင်သည် ဘုရားနှုတ်ကပတ်တော်တွင်ရှိသော စည်းမျဉ်းများကို နားမလည်သေးပေ။ အဆုံးတွင် လူအချို့သည် အလုပ်လုပ်ပေးသူများအဖြစ် သတ်မှတ်ခံရသည်။ အချို့မှာ မတရားခံရသည်ဟု ခံစားရသည်။ မတရားခံရသည်ဟု ခံစားရခြင်း အကြောင်းရင်းမှာ အဘယ်နည်း။ ဤသည်မှာ ၎င်းတို့သည် ၎င်းတို့၏ ဒုက္ခနှင့် အဖိုးအခပေးဆပ်ခြင်းသည် သမ္မာတရားအား လက်တွေ့လုပ်ဆောင်ခြင်းနှင့် ညီမျှသည်ဟု ထင်ကြသောကြောင့်ဖြစ်သည်။ အမှန်တကယ်တွင် ၎င်းတို့၏ ဒုက္ခနှင့် အဖိုးအခပေးဆပ်ခြင်းသည် ဆင်းရဲဒုက္ခအချို့ကို တောင့်ခံခြင်းသာဖြစ်သည်။ သမ္မာတရားအား လက်တွေ့လုပ်ဆောင်ခြင်း၊ သို့မဟုတ် ဘုရားသခင်၏ လမ်းခရီးနောက်သို့ လိုက်ခြင်း မဟုတ်ပေ။ ပို၍ အတိအကျဆိုလျှင် ယင်းသည် သမ္မာတရားအား လက်တွေ့လုပ်ဆောင်ခြင်းနှင့် လုံးဝ မသက်ဆိုင်ပေ။ ယင်းသည် အားစိုက်ထုတ်ပြီး အလုပ်လုပ်နေခြင်းသာ ဖြစ်သည်။ အားစိုက်ထုတ်ခြင်းနှင့် အလုပ်လုပ်ခြင်း သက်သက်သည် သင်၏ တာဝန်များကို စံမီစွာ ထမ်းဆောင်နေခြင်း ဖြစ်သလော။ ဤသည်မှာ အရည်အချင်းပြည့်မီသော ဖန်ဆင်းခံတစ်ယောက် ဖြစ်ခြင်းဟုတ်သလော။ (မဟုတ်ပါ။) ဤနှစ်ခုကြားတွင် အကွာအဝေးတစ်ခု၊ ကွာဟမှုတစ်ခုရှိသည်။

ဖိနှိပ်ချုပ်ချယ်မှုခံစားရသော အပျက်သဘောဆောင်သော စိတ်ခံစားချက်များကို လက်လွှတ်ခြင်းအကြောင်းအရာနှင့်ပတ်သက်ပြီး ယနေ့အတွက် ငါတို့၏ မိတ်သဟာယကို ဤတွင် ရပ်ကြစို့။ ၎င်းတို့၏ ကိုယ်ပိုင်ရည်သန်မျှော်မှန်းချက်များနှင့် ဆန္ဒများကို မရရှိနိုင်သောကြောင့် ဖိနှပ်ချုပ်ချယ်မှုကို ခံစားရသော ဤလူများတွင် ဖြစ်ပေါ်သော ဤပြဿနာများကို သင်တို့ ရှင်းလင်းစွာ မြင်နိုင်သလော။ (ရှင်းလင်းသည်။) မည်သည့်အရာက ရှင်းလင်းသနည်း။ အနည်းငယ် အနှစ်ချုပ်ကြည့်ကြစို့။ ရှေးဦးစွာ ရည်သန်မျှော်မှန်းချက်များဆိုသည်မှာ မည်သည့်အရာဖြစ်သည်ကို ပြောကြစို့။ ဤတွင် ပိုင်းခြားစိစစ်သော ရည်သန်မျှော်မှန်းချက်များသည် အပျက်သဘောဆောင်သည်။ ယင်းတို့သည် သဘာဝကျသော အရာများ မဟုတ်ပေ၊ သို့မဟုတ် အပြုသဘောဆောင်သော အရာများမဟုတ်ပေ။ ရည်သန်မျှော်မှန်းချက်များမှာ မည်သည့်အရာများ ဖြစ်သနည်း။ “ရည်သန်မျှော်မှန်းချက်များ” အတွက် အဓိပ္ပာယ်ဖွင့်ဆိုချက်ကို ပေးရန် တိကျသော စကားအသုံးအနှုန်းကို အသုံးပြုလော့။ (ယင်းတို့သည် သာမန်လူသား၏ အသိစိတ်နှင့် ဆင်ခြင်တုံတရားကို သွေဖည်သော၊ လူသားများက မိမိတို့ဘာသာ စိတ်ကူးပြီး လက်တွေ့အရှိတရားနှင့် မကိုက်ညီသော အနှစ်မဲ့သော အတွေးများဖြစ်သည်။ ၎င်းတို့သည် အစစ်အမှန်မဟုတ်ပါ။) သင် ပြောခဲ့သောအရာများသည် စိတ်ကူးယဉ်သမားများ၏ ရည်သန်မျှော်မှန်းချက်များဖြစ်သည်။ ရည်သန်မျှော်မှန်းချက်များကို ယေဘုယျအနေဖြင့် မည်သို့ အဓိပ္ပာယ်ဖွင့်ဆိုမည်နည်း။ သင်တို့ အဓိပ္ပာယ် ဖွင့်ဆိုနိုင်သလော။ အဓိပ္ပာယ်ဖွင့်ဆိုရန် ခက်ခဲသလော။ လူတို့သည် ၎င်းတို့၏ ကိုယ်ပိုင်အဆင့်အတန်း၊ ဂုဏ်နှင့် မျှော်လင့်ချက်များအတွက် သတ်မှတ်သော လိုက်စားသော ပန်းတိုင်များမှာ အဘယ်နည်း။ (လူတို့သည် ၎င်းတို့၏ ကိုယ်ပိုင်အဆင့်အတန်း၊ ဂုဏ်နှင့် မျှော်လင့်ချက်များအတွက် တည်ဆောက်သော လိုက်စားသော ပန်းတိုင်များမှာ ရည်သန်မျှော်မှန်းချက်များ ဖြစ်သည်။) ဤအဓိပ္ပာယ်ဖွင့်ဆိုချက်မှာ မှန်ကန်သလော။ (မှန်ကန်သည်။) လူတို့၏ ကိုယ်ပိုင်အဆင့်အတန်း၊ ဂုဏ်၊ မျှော်လင့်ချက်များ၊ အကျိုးစီးပွားများအတွက် လိုက်စားရန် သတ်မှတ်ထားသော ပန်းတိုင်များမှာ ရည်သန်မျှော်မှန်းချက်များနှင့် ဆန္ဒများဖြစ်သည်။ ဤသည်မှာ ဘာသာတရားမရှိသူများက ညွှန်းဆိုသည့် အတိုင်း ရည်သန်မျှော်မှန်းချက်များကို ကျယ်ပြန့်စွာ အဓိပ္ပာယ်ဖွင့်ဆိုခြင်း ဖြစ်သလော။ ငါတို့သည် ယင်း၏ ဖုံးကွယ်နေသော အနှစ်သာရကို အခြေခံပြီး အဓိပ္ပာယ်ဖွင့်ဆိုနေခြင်း ဖြစ်သည်မဟုတ်လော။ (ဟုတ်သည်။) ရည်သန်မျှော်မှန်းချက်များ၏ အသေးစိတ် အမျိုးအစားက မည်သို့ရှိသည်ဖြစ်စေ၊ ယင်းတို့သည် အဆင့်မြင့်သည်ဖြစ်စေ၊ နိမ့်ကျသည်ဖြစ်စေ၊ သာမန်ဖြစ်စေ ယင်းတို့အားလုံးသည် လူတို့က ၎င်းတို့၏ ကိုယ်ပိုင်အကျိုးစီးပွားများအတွက် လိုက်စားရန် သတ်မှတ်ထားသော ပန်းတိုင်များဖြစ်သည်။ ဤပန်းတိုင်များသည် ၎င်းတို့၏ ရည်သန်မျှော်မှန်းချက်များ၊ သို့မဟုတ် ဆန္ဒများဖြစ်သည်။ ဤသည်တို့မှာ ယခင်ဥပမာများတွင် ငါတို့ မိတ်သဟာယဖွဲ့ပြီး ပိုင်းခြားစိစစ်ခဲ့သည့်သူများ၏ ရည်သန်မျှော်မှန်းချက်များ မဟုတ်သလော။ လူတို့သည် ၎င်းတို့၏ ကိုယ်ပိုင်အဆင့်အတန်း၊ ဂုဏ်၊ မျှော်လင့်ချက်များ၊ အကျိုးစီးပွားများ စသည်တို့အတွက် လိုက်စားရန် သတ်မှတ်ထားသော ပန်းတိုင်များမှာ ရည်သန်မျှော်မှန်းချက်များနှင့် ဆန္ဒများဖြစ်သည်။ ရည်သန်မျှော်မှန်းချက်များနှင့် ဆန္ဒများနောက်သို့ လိုက်သော်လည်း လက်တွေ့ အကောင်အထည် မဖော်နိုင်သောသူများသည် အသင်းတော်အတွင်းတွင် ဖိနှိပ်ချုပ်ချယ်မှုကို မကြာခဏ ခံစားရသည်။ ဤလူတို့သည် ဖိနှိပ်ချုပ်ချယ်မှုကို ခံစားရသည်။ အချိန်ခဏ စဉ်းစားကြည့်လော့။ သင်သည်လည်း ဤသို့သော အခြေအနေ၊ အနေအထားတွင် ရှိသလော။ သင်သည်လည်း ဤသို့သော အခြေအနေ၊ ဤသို့သော စိတ်ခံစားချက်များနှင့် မကြာခဏ နေထိုင်သလော။ သင်သည် ဤစိတ်ခံစားချက်များရှိလျှင် မည်သည့်အရာအတွက် သင်ကြိုးပမ်းနေသနည်း။ သင်၏ ကိုယ်ပိုင်အဆင့်အတန်း၊ ဂုဏ်၊ မျှော်လင့်ချက်များ၊ အကျိုးစီးပွားများအတွက် ကြိုးပမ်းနေခြင်းဖြစ်သည်။ သင် သတ်မှတ်သော ရည်သန်မျှော်မှန်းချက်များနှင့် လိုက်စားသော ပန်းတိုင်များမှာ သမ္မာတရားနှင့် အပြုသဘောဆောင်သောအရာများ၏ ကန့်သတ်ခြင်း၊ တားဆီးခြင်းကို မကြာခဏခံရသည်။ ၎င်းတို့ကို လက်တွေ့အကောင်အထည် မဖော်နိုင်ပေ။ ရလဒ်အနေဖြင့် သင်သည် မပျော်မရွှင်ဖြစ်ပြီး ဖိနှိပ်ချုပ်ချယ်ခံရသည့် စိတ်ခံစားချက်များဖြင့် နေထိုင်သည်။ ဤသို့မဟုတ်သလော။ (ဟုတ်သည်။) ဤသည်မှာ လူသား၏ ရည်သန်မျှော်မှန်းချက်များ၏ ပြဿနာဖြစ်သည်။ ရှေးဦးစွာ လူသား၏ ရည်သန်မျှော်မှန်းချက်များကို ငါတို့ ပိုင်းခြားစိစစ်ခဲ့သည်။ ထို့နောက်တွင် မည်သည့်အရာကို ငါတို့ မိတ်သဟာယပြုခဲ့သနည်း။ အသင်းတော်၊ ဘုရားအိမ်တော်သည် လူတို့က ၎င်းတို့၏ ရည်သန်မျှော်မှန်းချက်များကို ဖြည့်ဆည်းဖို့အတွက် နေရာတစ်ခုမဟုတ်ကြောင်းကို ငါတို့ မိတ်သဟာယပြုခဲ့သည်။ ထို့နောက် လူတို့အနေဖြင့် ဘုရားသခင်အပေါ် ၎င်းတို့၏ ယုံကြည်မှုတွင် လိုက်စားသင့်သည့် မှန်ကန်သောပန်းတိုင်များ အကြောင်းကိုလည်းကောင်း၊ အရည်အချင်းပြည့်မီသော ဖန်ဆင်းခံတစ်ယောက် မည်သို့ဖြစ်ရမည်ကိုလည်းကောင်း၊ ဖန်ဆင်းခံတစ်ယောက်၏ တာဝန်ကို မည်သို့ထမ်းဆောင်ရမည်ကိုလည်းကောင်း ငါတို့ မိတ်သဟာယဖွဲ့ခဲ့သည်။ ဤသို့မဟုတ်လော။ (ဟုတ်သည်။) ဤအရာများကို မိတ်သဟာယဖွဲ့ခြင်း၏ အဓိက ရည်ရွယ်ချက်သည် လူတို့အား ၎င်းတို့၏ ရည်သန်မျှော်မှန်းချက်များနှင့် တာဝန်များကို မည်သို့ရွေးချယ်ပြီး မည်သို့ ကိုင်တွယ်ရမည်ကို ပြောပြရန်ဖြစ်သည်။ လူတို့သည် ၎င်းတို့၏ မသင့်လျော်သော ရည်သန်မျှော်မှန်းချက်များကို စွန့်ပစ်သင့်သည်။ ၎င်းတို့၏ တာဝန်များမှာမူ ဤဘဝတွင် ၎င်းတို့ ပေးဆပ်ပြီး ၎င်းတို့၏ တစ်ဘဝလုံးကို ဆက်ကပ်အပ်နှံသင့်သည့် အရာဖြစ်သည်။ ဖန်ဆင်းခံတစ်ယောက်၏ တာဝန်များသည် အပြုသဘောဆောင်သော အရာများဖြစ်သည်။ လူသား၏ ရည်သန်မျှော်မှန်းချက်များမှာမူ ဤသို့မဟုတ်ဘဲ ကိုင်စွဲမထားသဖြင့် စွန့်လွှတ်သင့်သည်။ လူတို့ ကိုင်စွဲပြီး လိုက်စားသင့်သောအရာများမှာ အရည်အချင်းပြည့်မီသော ဖန်ဆင်းခံဖြစ်လာပြီး ဤသို့သောသူအနေဖြင့် ၎င်းတို့တာဝန်များကို ထမ်းဆောင်ရန်ဖြစ်သည်။ ဤသို့ဆိုလျှင် လူတို့သည် ၎င်းတို့၏ ရည်သန်မျှော်မှန်းချက်များက ၎င်းတို့၏ တာဝန်များနှင့် ကွဲလွဲနေသောအခါ မည်သည့်အရာကို လုပ်ဆောင်သင့်သနည်း။ (၎င်းတို့၏ ကိုယ်ပိုင်ရည်သန်မျှော်မှန်းချက်များကို လက်လွှတ်ပြီး စွန့်ပစ်သင့်သည်။) ၎င်းတို့၏ ရည်သန်မျှော်မှန်းချက်များကို စွန့်ပစ်ပြီး ၎င်းတို့၏ တာဝန်များကို ကိုင်စွဲထားသင့်သည်။ လူတို့သည် မည်သည့်အချိန်အထိ၊ သို့မဟုတ် မည်သည့်အရွယ်အထိ အသက်ရှင်နိုင်သည်ဖြစ်စေ ၎င်းတို့လုပ်ဆောင်သင့်သည့်အရာနှင့် လိုက်စားသင့်သည့်အရာသည် ဖန်ဆင်းခံတစ်ယောက်၏ တာဝန်များကို မည်သို့ ဖြည့်ဆည်းပြီး ဘုရားသခင်၊ သူ၏ နှုတ်ကပတ်တော်၊ သမ္မာတရားတို့အပေါ် နာခံခြင်းအား မည်သို့ရရှိရမည်ဆိုသည့်အပေါ် ဗဟိုပြုသင့်သည်။ ဤသို့ လက်တွေ့လုပ်ဆောင်မှသာ အဓိပ္ပာယ်ရှိသော၊ တန်ဖိုးရှိသောဘဝကို နေထိုင်နိုင်သည်မဟုတ်လော။ (ဟုတ်သည်။) ကောင်းပါပြီ။ ယနေ့ ဤနေရာတွင် ငါတို့၏ မိတ်သဟာယကို အဆုံးသတ်ကြစို့။ နှုတ်ဆက်ပါသည်။

၂၀၂၂ ခုနှစ်၊ ဒီဇင်ဘာလ ၁၀ ရက်


သမ္မာတရားကို လိုက်စားရန်နည်းလမ်း (၈)

သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း

၁။ အပျက်သဘောဆောင်သော စိတ်ခံစားချက် အမျိုးမျိုးကို လက်လွှတ်ခြင်း

ယခင်က သမ္မာတရားကို လိုက်စားရန်နည်းလမ်း၏ ပထမဆုံး အရေးပါသော သွင်ပြင်လက္ခဏာဖြစ်သည့် လက်လွှတ်ခြင်းအကြောင်းကို ငါတို့ မိတ်သဟာယဖွဲ့ခဲ့သည်။ လက်လွှတ်ခြင်းနှင့် ပတ်သက်ပြီး လက်တွေ့လုပ်ဆောင်ရန် ပထမအချက်ဖြစ်သည့် အပျက်သဘောဆောင်သော စိတ်ခံစားချက်အမျိုးမျိုးအား လက်လွှတ်ခြင်းကို ငါတို့ မိတ်သဟာယဖွဲ့ခဲ့သည်။ လူတို့၏ အပျက်သဘောဆောင်သော စိတ်ခံစားချက်အမျိုးမျိုးကို မိတ်သဟာယဖွဲ့ပြီး စိတ်ဖြာလေ့လာဆွေးနွေးရာတွင် ငါတို့၏ ရည်ရွယ်ချက်သည် အဓိကအားဖြင့် ထိုအပျက်သဘောဆောင်သော စိတ်ခံစားချက်များအောက်တွင် ပုန်းကွယ်နေသော မမှန်ကန်သည့်၊ လွဲချော်နေသော အယူအဆများနှင့် အမြင်ရှုထောင့်များကို ကိုင်တွယ်ရန်ဖြစ်သည်။ ထိုသို့မဟုတ်သလော။ (ဟုတ်ပါသည်။) ဆိုလိုသည်မှာ လူတို့၏ စိတ်နှလုံးများတွင်ရှိသည့် အပျက်သဘောဆောင်သော စိတ်ခံစားချက်များကို ဖြေရှင်းခြင်းအားဖြင့် အမျိုးမျိုးသော လူများ၊ ဖြစ်ရပ်များ၊ အမှုအရာများအပေါ် ၎င်းတို့စိတ်နှလုံးအတွင်းနက်နက်တွင် ကိုင်စွဲထားသော အပျက်သဘောဆောင်သည့် အယူအဆများ၊ အမြင်များကို ကိုင်တွယ်ရန် ငါတို့ ရည်ရွယ်သည်။ အပျက်သဘောဆောင်သော စိတ်ခံစားချက်အမျိုးမျိုးကို ဖော်ထုတ်ခြင်း၊ စိတ်ဖြာလေ့လာဆွေးနွေးခြင်းနှင့် လူတို့အား မှန်ကန်သော အတွေးများ၊ သဘောထား နားလည်မှုတို့ကို ပေးအပ်ခြင်းအားဖြင့် လူတို့၏ အပျက်သဘောဆောင်သော စိတ်ခံစားချက်အမျိုးမျိုးကို ဖြေရှင်းကောင်းဖြေရှင်းနိုင်မည်မှာလည်း အမှန်ပင်ဖြစ်သည်။ ဤသည်မှာ လူတို့အပေါ်အမှုအရာများ ကျရောက်သည့်အခါတိုင်းတွင် ၎င်းတို့၏ နေ့စဉ်အသက်တာတွင်ဖြစ်စေ၊ ဘဝလမ်းကြောင်းတွင်ဖြစ်စေ မှားယွင်းသော၊ လွဲချော်နေသော အယူအဆများ၊ အမြင်များအားဖြင့် စိတ်သောကရောက်ခြင်း သို့မဟုတ် ချည်နှောင်ခြင်းကို မခံရဘဲ ထိုအစား နေ့စဉ် ၎င်းတို့အပေါ်သို့ကျရောက်သည့် လူများ၊ ဖြစ်ရပ်များ၊ အမှုအရာများကို သမ္မာတရားနှင့်ညီသည့် အပြုသဘောဆောင်သော၊ မှန်ကန်သော အယူအဆများ၊ သဘောထားနှင့် နေ့ရက်စဉ်တိုင်း ရင်ဆိုင်ဖို့ရန်အတွက်ဖြစ်သည်။ ဤနည်းအားဖြင့် ၎င်းတို့သည် လက်တွေ့ဘဝတွင် လူများ၊ ဖြစ်ရပ်များ၊ အမှုအရာများကို ကြုံရသောအခါ တဇောက်ကန်း တုံ့ပြန်မည်မဟုတ်ဘဲ ပုံမှန်လူသား၏ အသိစိတ်၊ ဆင်ခြင်တုံတရားနယ်ပယ်အတွင်းတွင် ရှင်သန်လိမ့်မည်။ ဘုရားသခင်က သွန်သင်ပေးသည့် တိကျ၊ မှန်ကန်သော နည်းလမ်းများကို အသုံးပြုလျက် ၎င်းတို့၏ ဘဝနှင့် ဘဝလမ်းကြောင်းတွင် ၎င်းတို့ရင်ဆိုင်ရသည့်၊ တွေ့ကြုံရသည့် အခြေအနေတိုင်းကို နိူင်းနိူင်းချိန်ချိန် ချဉ်းကပ်ပြီး ကိုင်တွယ်နိုင်လိမ့်မည်။ ဤသို့ လုပ်ဆောင်ရခြင်း၏ ရူထောင့်တစ်ခုမှာ မှန်ကန်သော အယူအဆများနှင့် သဘောထားများ၏ လမ်းပြမှုနှင့် လွှမ်းမိုးမှုအောက်တွင် လူတို့ အသက်ရှင်ဖို့အတွက် ဖြစ်သည်။ အခြားရှုထောင့်တစ်ခုမှာ ဤအပြုသဘောဆောင်သော အယူအဆနှင့် သဘောထားများ၏ လမ်းပြမှု၊ လွှမ်းမိုးမှုအောက်တွင် အခြေအနေတိုင်းကို ၎င်းတို့ မှန်မှန်ကန်ကန် ကိုင်တွယ်ဖို့ရန်အတွက် ဖြစ်သည်။ အခြေအနေတိုင်းကို မှန်ကန်စွာ ကိုင်တွယ်နိုင်ခြင်းသည် အဆုံးစွန်သော ပန်းတိုင်မဟုတ်သည်မှာ မှန်သည်။ အဆုံးစွန်သော ပန်းတိုင်မှာ ဘုရားသခင်ကို ယုံကြည်သူများ ဖြစ်မြောက်သင့်သည့်အရာများကို ဖြစ်မြောက်ရန်ဖြစ်သည်။ ယင်းမှာ ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်ရန်၊ ဘုရားသခင်ကို ကျိုးနွံနာခံရန်၊ ဘုရားသခင်၏ အစီအစဉ်များ၊ စီစဉ်ညွှန်ကြားမှုများကို ကျိုးနွံနာခံရန်၊ သူပြင်ဆင်သော ပတ်ဝန်းကျင်တိုင်းကို ကျိုးနွံနာခံရန်၊ ပြီးလျှင် ဘုရားသခင်က အချုပ်အခြာအာဏာရှိသည့် မိမိ၏ ကံကြမ္မာကို ကျိုးနွံနာခံရန်လည်းဖြစ်ပြီး လူတိုင်း၊ ဖြစ်ရပ်တိုင်း၊ အမှုအရာတိုင်းတွင်၊ ပတ်ဝန်းကျင်တိုင်းတွင် ဆင်ခြင်တုံတရားရှိစွာ အသက်ရှင်ရန်ဖြစ်သည်။ အနှစ်ချုပ်ရလျှင် လူတို့၏ အပျက်သဘောဆောင်သော စိတ်ခံစားချက်များ သို့မဟုတ် အပျက်သဘောဆောင်သော အယူအဆနှင့် သဘောထားများကို ငါတို့ မိတ်သဟာယဖွဲ့ပြီး စိတ်ဖြာလေ့လာဆွေးနွေးသည်ဖြစ်စေ ဤအရာအားလုံးသည် ဖန်ဆင်းခံတစ်ယောက် လျှောက်သင့်သည့် လမ်းကြောင်း၊ သာမန်လူတစ်ယောက်အပေါ် ဘုရားသခင် တောင်းဆိုသည့် ဘဝလမ်းကြောင်းနှင့် ဆက်နွှယ်နေသည်။ ပြီးလျှင် ဖန်ဆင်းခံတစ်ယောက်က လူများ၊ အမှုအရာများကို မည်သို့ရှုမြင်သည်၊ မည်သို့ ကျင့်ကြံပြုမူသည်၊ မည်သို့ လုပ်ဆောင်သည်ဆိုသည်တို့အရ၊ ဖန်ဆင်းခံတစ်ယောက်တွင်ရှိသင့်သည့် စည်းမျဉ်းများနှင့်လည်း ဆက်နွှယ်နေသည်မှာ အမှန်ဖြစ်သည်။ အပျက်သဘောဆောင်သော စိတ်ခံစားမှုအမျိုးမျိုးကို လက်လွှတ်ခြင်းသည် အပြင်ပန်းအားဖြင့် လူတို့၏ အပျက်သဘောဆောင်သော စိတ်ခံစားမှုများကို ဖြေရှင်းခြင်းနှင့် ထိုအပျက်သဘောဆောင်သော စိတ်ခံစားမှုများအောက်၌ ဖုံးကွယ်နေသော အပျက်သဘောဆောင်သည့်၊ မှားယွင်းပြီး အဓိပ္ပာယ်မဲ့သော အယူအဆများ၊ သဘောထားများကို ကိုင်တွယ်ခြင်းဖြစ်သည်။ သို့သော် အမှန်တွင် ယင်းသည် အခြေခံအားဖြင့် လူတို့အား လမ်းပြခြင်း၊ ထောက်ပံ့ခြင်း၊ ကူညီခြင်း၊ သို့မဟုတ် မည်သို့ ကျင့်ကြံပြုမူရမည်၊ စစ်မှန်ပြီး ပုံမှန်လူတစ်ယောက်၊ ဆင်ခြင်တုံတရားရှိသောသူ၊ ဖြစ်ဖို့ရန် ဘုရားသခင် တောင်းဆိုသောသူ၊ ဘုရားသခင် ချစ်သောသူ၊ အမျိုးမျိုးသော ပတ်ဝန်းကျင်၊ လူ၊ ဖြစ်ရပ်နှင့် အမှုအရာများကို ကြုံရသောအခါ ဘုရားသခင်ကို ကျေနပ်စေသောလူတစ်ဦး မည်သို့ဖြစ်ရမည်ကို လူတို့အား သွန်သင်ခြင်းဖြစ်သည်။ ယင်းသည် အခြားသော သမ္မာတရားစည်းမျဉ်း သွင်ပြင်လက္ခဏာများနှင့် တူညီသည်။ ယင်းတို့အားလုံးက မိမိ၏ ကျင့်ကြံနေထိုင်မှုနှင့် ဆက်နွှယ်သည်။ အပေါ်ယံအားဖြင့်၊ အပျက်သဘောဆောင်သော စိတ်ခံစားမှုအမျိုးမျိုးကို လက်လွှတ်ခြင်းအကြောင်းအရာသည် လုံးဝ သာမန်မျှသာဖြစ်သော စိတ်ခံစားမှု၊ သို့မဟုတ် လတ်တလောတွင် လူတို့ အသက်ရှင်သည့် အခြေအနေတစ်ခု ပါဝင်သည့် ပုံစံရှိသည်။ သို့သော် လက်တွေ့တွင် ဤစိတ်ခံစားမှုများနှင့် ဤရိုးရှင်းသော အခြေအနေများသည် လူတို့လျှောက်သည့် လမ်းကြောင်းနှင့် ကျင့်ကြံပြုမူသည့် စည်းမျဉ်းများနှင့် ဆက်စပ်သည်။ လူတစ်ယောက်၏ အမြင်ရှုထောင့်မှကြည့်လျှင် ယင်းတို့သည် အရေးမပါသကဲ့သို့၊ ပြောပြဖို့ရန် မတန်ဟု ထင်ကောင်းထင်ရနိုင်သည်။ သို့ရာတွင် ယင်းတို့သည် လူတို့ကိုင်စွဲသည့် သဘောထားနှင့် ဆက်နွှယ်ပြီး အမျိုးမျိုးသောလူများ၊ ဖြစ်ရပ်များ၊ အမှုအရာများကို ကြုံရသောအခါ လူတို့ ခံယူသည့် ရှုထောင့်အမြင်များ၊ ရပ်တည်ချက်များနှင့် ဆက်နွှယ်နေသောကြောင့် ယင်းတို့သည် မိမိ၏ ကျင့်ကြံနေထိုင်မှုနှင့် သက်ဆိုင်သည်။ ပို၍ အတိအကျဆိုရလျှင် ယင်းတို့တွင် လူများ၊ အမှုအရာများကို ရှုမြင်ရန်နည်းလမ်း၊ ကျင့်ကြံပြုမူရန် နည်းလမ်း၊ ပြုမူဆောင်ရွက်ရန် နည်းလမ်းတို့ပါဝင်သည်။ ယင်းတို့တွင် လူများ၊ အမှုအရာများကို ရှုမြင်ရန်နည်းလမ်း၊ ကျင့်ကြံပြုမူရန် နည်းလမ်းနှင့် ပြုမူဆောင်ရွက်ရန်နည်းလမ်းတို့ပါဝင်သောကြောင့် ဤအပျက်သဘောဆောင်သော စိတ်ခံစားချက်များ၊ အပျက်သဘောဆောင်သော အယူအဆများ၊ သဘောထားများအား လူတို့၏ နေ့စဉ်အသက်တာများတွင် စဉ်ဆက်မပြတ် ဆန်းစစ်ပြီး ဆင်ခြင်သုံးသပ်ဖို့ လိုအပ်သည်။ ဆင်ခြင်သုံးသပ်စဉ်တွင် ၎င်းတို့၌ အပျက်သဘောဆောင်သော စိတ်ခံစားချက်များ၊ သို့မဟုတ် အပျက်သဘောဆောင်သော၊ မှားယွင်းပြီးအဓိပ္ပာယ်မဲ့သော အယူအဆနှင့် သဘောထားများရှိသည်ကို ၎င်းတို့ ရှာဖွေတွေ့ရှိသည့်အခါတိုင်းတွင် မိမိတို့ကိုယ်ကို ချက်ချင်း ပြုပြင်နိုင်ရန်၊ ဤအပျက်သဘောဆောင်သော စိတ်ခံစားချက်များ၊ မှားယွင်းပြီး အဓိပ္ပာယ်မဲ့သောအယူအဆများ၊ သဘောထားများကို သမ္မာတရားစည်းမျဉ်းများနှင့်ညီသည့် အပြုသဘောဆောင်ပြီး၊ မှန်ကန်သောအတွေးများနှင့် သဘောထားများဖြင့် ချက်ချင်းအစားထိုးနိုင်ရန်လည်း လိုအပ်သည်မှာ အမှန်ပင်ဖြစ်သည်။ ဤအရာက ၎င်းတို့အား ဘုရားနှုတ်ကပတ်တော်ကို အခြေခံအုတ်မြစ်အဖြစ်၊ သမ္မာတရားအား စံအဖြစ်ထားရှိပြီး လူများ၊ အမှုအရာများကို ရှုမြင်ရန်၊ ကျင့်ကြံပြုမူပြီး ပြုမူဆောင်ရွက်ရန် အခွင့်ပေးသည်။ ထိုအရာမှာ လူတို့အနေဖြင့် ဘုရားသခင်နှင့် ကိုက်ညီရန်နှင့် ဘုရားသခင်အား ကြောက်ရွံ့ပြီး မကောင်းမှုမှ ရှောင်ကြဉ်ရန်အလို့ငှာ လူတို့၏ စိတ်သဘောထားများ ပြောင်းလဲခြင်းအတွက် နည်းလမ်းတစ်ခုလည်း ဖြစ်သည်။ ငါတို့ မိတ်သဟာယဖွဲ့ခဲ့သည့် အထက်ပါ အကြောင်းအရာများသည် အခြေခံအားဖြင့် “သမ္မာတရားကို လိုက်စားရန် နည်းလမ်း” တွင်ရှိသော “လက်လွှတ်ခြင်း” ဖြစ်သည့် ပထမကဏ္ဍ၏ အဓိကကျသော အသေးစိတ်အချက်များဖြစ်သည်။ လူသား၏ စိတ်ခံစားချက်အမျိုးမျိုးထဲတွင် အချို့သော အသေးစိတ်ကျသည့်၊ အသေးစား အပျက်သဘောဆောင်သောအရာများ၊ သို့မဟုတ် သဘောထားထင်ဟပ်ခြင်းလုံးဝမရှိသော ထူးခြားသည့်အပျက်သဘောဆောင်သော စိတ်ခံစားချက်အချို့လည်းရှိပြီး ယင်းတို့သည်လည်း အချို့သော အပျက်သဘောဆောင်သည့် သို့မဟုတ် မှားယွင်းပြီးအဓိပ္ပာယ်မဲ့သော အတွေးများ၊ သဘောထားများနှင့် ဆက်နွှယ်နေသည်။ ဤအပျက်သဘောဆောင်သော စိတ်ခံစားချက်များ၊ သို့မဟုတ် မှားယွင်းပြီးအဓိပ္ပာယ်မဲ့သော အတွေးများနှင့် သဘောထားများသည် လူတို့အပေါ် သက်ရောက်မှုအလွန်နည်းပါးသည်ဟု ဆိုနိုင်သည်။ ထို့ကြောင့် ငါတို့သည် ယင်းတို့အကြောင်းကို အလွန်အသေးစိတ်ကျစွာဖြင့် တစ်ခုချင်း မိတ်သဟာယပြုမည်မဟုတ်ပေ။

ငါတို့ အစောပိုင်းက မိတ်သဟာယပြုခဲ့သည့် အပျက်သဘောဆောင်သော စိတ်ခံစားချက်အားလုံးသည် အခြေခံအားဖြင့် လူတို့၏ လက်တွေ့ဘဝများတွင်၊ သို့မဟုတ် ၎င်းတို့၏ ဘဝလမ်းကြောင်းပေါ်တွင် တည်ရှိသော ပြဿနာများကို ကိုယ်စားပြုနိုင်သည်။ ဤစိတ်ခံစားချက်များတွင် လူများ၊ အမှုအရာများကို မည်သို့ရှုမြင်ရမည်၊ မည်သို့ ကျင့်ကြံပြုမူပြီး လုပ်ဆောင်ရမည်ဆိုသည်တို့နှင့်ပတ်သက်သည့် အမျိုးမျိုးသော အမြင်ရှုထောင့်များပါဝင်သည်။ လူများ၊ အမှုအရာများကို မည်သို့ရှုမြင်ရမည်၊ မည်သို့ ကျင့်ကြံပြုမူပြီး လုပ်ဆောင်ရမည်ဆိုသည်တို့နှင့်ပတ်သက်သော ဤ အပျက်သဘောဆောင်သည့် အမျိုးမျိုးသော အတွေးများနှင့် သဘောထားများသည် ပိုမိုကျယ်ပြန့်သော ဦးတည်ချက်များ၊ အဓိကစည်းမျဉ်းများတို့နှင့် သက်ဆိုင်ပြီး သမ္မာတရားအား လူတို့ လိုက်စားမှုနှင့် သက်ဆိုင်သည်။ ထို့ကြောင့် ဤအရာတို့သည် လူတို့၏ အတွေးများနှင့် သဘောထားများအတွင်းတွင် လူတို့ လက်လွှတ်ပြီး ကိုင်တွယ်သင့်သည့် အရာများဖြစ်သည်။ အစားအစာ၊ အဝတ်အစား၊ တစ်ကိုယ်ရေဘဝ စသည်တို့ကဲ့သို့သော ကျန်ရှိသည့် အချို့သော သီးသန့်ဖြစ်သည့်၊ သဘောထားကို ထင်ဟပ်ခြင်းမရှိသော၊ သို့မဟုတ် ပို၍ တစ်ကိုယ်ရေကိစ္စဖြစ်သော အမှုအရာများတွင် လူများ၊ အမှုအရာများကို မည်သို့ရှုမြင်သည်၊ မည်သို့ကျင့်ကြံပြုမူပြီး လုပ်ဆောင်သည်ဆိုသည်တို့နှင့် သက်ဆိုင်သည့် အဓိကစည်းမျဉ်းများ မပါဝင်ပေ။ ယင်းတို့တွင် အပြုသဘောဆောင်သောအရာများနှင့် အပျက်သဘောဆောင်သောအရာများကြား ခွဲခြားမှုကို ပြုလုပ်ခြင်း မပါဝင်ဟု ဆိုနိုင်သည်။ ထို့ကြောင့် ယင်းတို့သည် ငါတို့မိတ်သဟာယဖွဲ့နေသည့် အကြောင်းအရာ၏ နယ်ပယ်အတွင်းတွင်မရှိပေ။ ဥပမာ တစ်စုံတစ်ယောက်က “အရောင်နက်တဲ့ အရာတွေကို ငါကြိုက်တယ်” ဟု ဆိုသောအခါတွင် ဤသည်မှာ သူ၏ လွတ်လပ်ခွင့်ဖြစ်သည်။ သူ၏ တစ်ကိုယ်ရေ အကြိုက်နှင့် နှစ်သက်မှုဖြစ်သည်။ ယင်းတွင် စည်းမျဉ်းတစ်ခုခု ပါဝင်သလော။ (မပါဝင်ပါ။) ဤသည်မှာ ကျင့်ကြံပြုမူပြီး လုပ်ဆောင်ပုံကို မဆိုထားနှင့်။ လူများ၊ အမှုအရာများအား ရှုမြင်ပုံပင် မပါဝင်ပေ။ ဥပမာ အဝေးမှုန်ခြင်းကြောင့် မျက်မှတ်တပ်သူတစ်ယောက်သည် “ရွှေအနားကွပ်ပါတဲ့ မျက်မှန်ကိုင်းကို ငါ ကြိုက်တယ်” ဟုဆိုပြီး အခြားတစ်ယောက်က “ရွှေအနားကွပ်တွေက အရမ်း ခေတ်နောက်ကျနေပြီ၊ အနားကွပ်မပါတဲ့ မျက်မှန်တွေကို ငါ ပိုကြိုက်တယ်” ဟု ဆိုသည်။ ဤသည်မှာ လူများ၊ အမှုအရာများကို မည်သို့ရှုမြင်ရမည်၊ မည်သို့ ကျင့်ကြံပြုမူပြီး လုပ်ဆောင်ရမည်ဆိုသည့် စည်းမျဉ်းများ ပါဝင်သလော။ (မပါဝင်ပါ။) ယင်းတွင် လူများ၊ အမှုအရာများကို မည်သို့ရှုမြင်ရမည်၊ မည်သို့ ကျင့်ကြံပြုမူကာ လုပ်ဆောင်ရမည်ဆိုသည့် စည်းမျဉ်းများမပါဝင်ပေ။ အခြားသူများက “နေ့စဉ် အိမ်မှုကိစ္စတွေ၊ သန့်ရှင်းရေးအလုပ်နဲ့ပတ်သက်ပြီး ငါ့မှာ အပျက်သဘောဆောင်တဲ့ စိတ်ခံစားချက်တွေရှိတယ်၊ ဒါတွေက ဒုက္ခပေးပြီး ငါ့ဘဝကို ပင်ပန်းအောင်လုပ်တယ်လို့ ငါ အမြဲတမ်းခံစားရတယ်၊ စားတာတောင်မှ စိတ်အနှောင့်အယှက်ဖြစ်တယ်၊ ထမင်းတစ်နပ်ပြင်ဆင်ဖို့အတွက် တစ်နာရီကျော်ကြာတယ်၊ စားပြီးတော့ ဟင်းတွေကို ဆေးရသေးတယ်၊ အိုးတွေကို သန့်ရှင်းရတယ်၊ မီးဖိုချောင်ကို ရှင်းရတယ်၊ ဒါတွေကလည်း အထူးသဖြင့် စိတ်ရှုပ်စရာကောင်းတယ်” ဟု ဆိုကြသည်။ အခြားသောလူများကလည်း “ဘဝက ဒုက္ခပေးတယ်၊ အဝတ်အစားတွေကို ရာသီတိုင်း လဲဝတ်ရတယ်၊ ဒါတောင်မှ အဝတ်တွေက ဘယ်လောက်ပါးပါး နွေရာသီမှာ အရမ်းပူပြီး အဝတ်တွေကဘယ်လောက်ထူထူ ဆောင်းရာသီမှာ အရမ်းအေးတယ်၊ ဒီရုပ်ခန္ဓာက တကယ်ကို ဒုက္ခတစ်ခုပဲ” ဟု ဆိုကြသေးသည်။ ၎င်းတို့ဆံပင် ညစ်ပေသောအခါ ခေါင်းမလျှော်လိုပေ။ သို့သော် ခေါင်းမလျှော်သောအခါ ယားယံသည်။ ၎င်းတို့သည် ထိုင်းမှိုင်းပြီး မသပ်ရပ်သည့် ပုံစံရှိသည်။ ၎င်းတို့သည် ခေါင်းမလျှော်ဘဲနေ၍ မရသော်လည်း၊ ခေါင်းလျှော်သောအခါတွင်မူ စိတ်တိုကြပြီး “ဆံပင်မရှိရင် မကောင်းဘူးလား၊ တစ်ချိန်လုံး ဆံပင်ညှပ်ပြီး ခေါင်းလျှော်နေရတာ တော်တော်စိတ်ရှုပ်ဖို့ကောင်းတယ်” ဟု စဉ်းစားကြသည်။ ဤအရာများသည် အပျက်သဘောဆောင်သော စိတ်ခံစားချက်များ ဟုတ်သလော။ (ဟုတ်ပါသည်။) ဤအပျက်သဘောဆောင်သော စိတ်ခံစားချက်များကို ဖြေရှင်းသင့်သလော။ ယင်းတို့သည် လက်လွှတ်သင့်သည့် အပျက်သဘောဆောင်သော စိတ်ခံစားချက်အမျိုးမျိုးတွင် ပါဝင်သလော။ (မပါဝင်ပါ။) အဘယ်ကြောင့် မပါဝင်သနည်း။ (ဤအရာတို့သည် ကိုယ်ခန္ဓာ၏ ရုပ်ပိုင်းဆိုင်ရာ ဘဝနှင့် ဆက်နွှယ်သော အလေ့အကျင့်နှင့် ပြဿနာအချို့သာဖြစ်သည်။) မိန်းမများ၊ အထူးသဖြင့် အရွယ်ရောက်ပြီးသော မိန်းမများသည် လျှော်ဖွပ်ခြင်း၊ ရှင်းလင်းခြင်း၊ မိမိတို့ ပြုလုပ်ထားသောအရာများကို သန့်စင်ခြင်းတို့ကဲ့သို့သော ဤအသေးအဖွဲဖြစ်သော နေ့စဉ်ကိစ္စများကို ကိုင်တွယ်နိုင်ကြသည်။ ယောက်ျားများက အနည်းငယ်ပို၍ ဆိုးသည်။ ၎င်းတို့သည် ချက်ပြုတ်ခြင်း၊ အဝတ်လျှော်ဖွပ်ခြင်းနှင့် အိမ်မှုကိစ္စများကို စိတ်အနှောင့်အယှက်ဖြစ်သည်ဟု မြင်လေ့ရှိသည်။ အထူးသဖြင့် အဝတ်လျှော်ဖွပ်ခြင်းနှင့် ပတ်သက်လျှင် ၎င်းတို့ အခက်အခဲဖြစ်ကြသည်။ ၎င်းတို့ လျှော်သင့်သလော။ လျှော်လိုစိတ်မရှိပေ။ မလျှော်သင့်သလော။ အလွန်ညစ်ပတ်လွန်းသည်။ လှောင်ပြောင်ခံမည်ကို စိုးရိမ်ကြသည်။ ထို့ကြောင့် ရေဖြင့် တစ်ခဏအကြာ ဆေးကြောလိုက်သည်။ ယောက်ျားများနှင့် မိန်းမများသည် ဤအသေးအဖွဲ နေ့စဉ်အမှုကိစ္စများကို ကိုင်တွယ်ခြင်းအပေါ်တွင် အနည်းငယ် မတူညီသော လုပ်နည်းကိုင်နည်းများနှင့် သဘောထားများရှိသည်။ မိန်းမများသည် သန့်ရှင်းမှုနှင့် အသွင်အပြင်ကို အာရုံစိုက်လျက်၊ ပို၍ စေ့စပ်တတ်ပြီး စစ်စစ်ပေါက်ပေါက် ဂရုထားတတ်သည်။ ယောက်ျားများမှာမူ ဤအရေးကိစ္စများကို ကိုင်တွယ်ရာ၌ အတော်အတန်ကြမ်းတမ်းနိုင်သည်။ သို့သော် ယင်းနှင့်ပတ်သက်၍ ဘာမျှ မမှားပေ။ အလွန်ရှုပ်ပွလွန်းလျှင် မကောင်းပေ။ အထူးသဖြင့် သင်သည် အခြားလူများနှင့် နေထိုင်ရသောအခါ သင်၏ ချို့ယွင်းချက်များစွာကို သင် ဖော်ထုတ်နေမိမည်ဖြစ်ပြီး ဤအတွက်ကြောင့် အခြားလူများက သင့်ကို မနှစ်သက်ခြင်း ဖြစ်လိမ့်မည်။ ဤချို့ယွင်းချက်များသည် သင်၏ လူ့သဘာဝရှိ အားနည်းချက်များဖြစ်ပြီး၊ အောင်မြင်ကျော်လွှားသင့်သည့်အရာများကို သင် အောင်မြင်ကျော်လွှားသင့်သည်။ ဖြေရှင်းသင့်သည့်အရာများကို ဖြေရှင်းသင့်သည်။ သင်နေထိုင်သည့်နေရာတွင် အနည်းငယ်ပို၍ လုံ့လရှိလော့။ အရာဝတ္ထုများကို စီစဉ်တကျဖြစ်စေလော့။ သင်၏ အဝတ်များ၊ စောင်များကို ကောင်းမွန်စွာ ခေါက်လော့။ သူတစ်ပါးတို့ကို စိတ်အနှောင့်အယှက်မဖြစ်စေရန်အတွက် တစ်ရက်ကြားတစ်ခါ၊ သို့မဟုတ် သုံးလေးရက်တစ်ခါ သင်၏ အလုပ်ပတ်ဝန်းကျင်ကို သန့်ရှင်းစေပြီး စီစဉ်တကျဖြစ်အောင် လုပ်ဆောင်လော့။ ဤသည်မှာ အမှန်ပင် ဤမျှ ရိုးရှင်းသည်။ သင့်အနေဖြင့် အခက်အခဲဖြစ်ဖို့ မလိုပေ၊ ဟုတ်ပါသလော။ (ဟုတ်သည်။) သင်ကိုယ်တိုင် အကြိမ်မည်မျှ ရေချိုးသည်၊ အဝတ်အစားများကိုလဲသည်နှင့်ပတ်သက်၍မူ အခြားသူများ၏ စိတ်အခြေအနေကို မထိခိုက်သရွေ့ ကိစ္စမရှိပေ။ ဤသည်မှာ စံနှုန်းဖြစ်သည်။ သင်က ရေမချိုးလျှင်၊ ခေါင်းမလျှော်လျှင်၊ အချိန်ကြာသည်အထိ အဝတ်အစားမလဲလျှင် သင် အနံ့ထွက်လာပြီး၊ မည်သူကမျှ သင့်အနီးတွင် နေလိုမည်မဟုတ်။ ဤသည်မှာ အဆင်မပြေပေ။ အနည်းဆုံးအနေဖြင့် အခြားသူတို့၏ အစိတ်အခြေအနေကို မထိခိုက်ဖို့ရန်အလို့ငှာ သင်သည် ဆေးကြောသုတ်သင်ပြီး မိမိကိုယ်ကို အမြင်ကောင်းအောင် လုပ်ဆောင်သင့်သည်။ သင်နှင့် စကားပြောစဉ်တွင် ၎င်းတို့၏ နှာခေါင်း၊ သို့မဟုတ် ပါးစပ်ကို ၎င်းတို့ ပိတ်မထားရသင့်သကဲ့သို့ သင့်ကြောင့် ကသိကအောက်ဖြစ်ခြင်း မရှိသင့်ပေ။ အခြားသူများက သင့်ကို ဤသို့ ဆက်ဆံပြီး သင်က အရေးမစိုက်၊ ဂရုမစိုက်လျှင် ထိုသို့ဆက်လက်၍ သင်နေထိုင်နိုင်သည်။ မည်သူကမျှ သင့်အား အလွန်အကျူးတောင်းဆိုမှုများ မပြုပေ။ သင် လက်ခံနိုင်သရွေ့ဖြစ်သည်။ သို့သော် သင်က ရှက်မိလျှင် သင်၏ တစ်ကိုယ်ရေ နေထိုင်ရာပတ်ဝန်းကျင်နှင့် တစ်ကိုယ်ရေသန့်ရှင်းရေးကို အကောင်းဆုံး စီမံ လုပ်ဆောင်လော့။ သို့မှသာ ဤအရာများကြောင့် အခြားသူများ စိတ်အနှောင့်အယှက်ဖြစ်မည်မဟုတ်ပေ။ ပန်းတိုင်မှာ သင်ကိုယ်တိုင်၏ ဘဝအပေါ် လွန်ကဲသော ဝန်ထုတ်ဝန်ပိုး၊ သို့မဟုတ် စိတ်ဖိစီးမှုတစ်ခုခု မထားရှိရန်၊ အခြားသူများ၏ ခံစားချက်များကို ထည့်စဉ်းစားရန်ဖြစ်သည်။ အခြားသူများကို ဖိအားမပေးနှင့်၊ သို့မဟုတ် အတင်းအဓမ္မ လွှမ်းမိုးခြင်းမပြုနှင့်။ ဤသည်မှာ ပုံမှန်လူသား၏ အသိစိတ်နှင့် ဆင်ခြင်တုံတရားအတွက် အနိမ့်ဆုံး သတ်မှတ်ချက်ဖြစ်သည်။ သင်သည် ဤမျှပင် မပိုင်ဆိုင်လျှင် သင့်တင့်လျောက်ပတ်စွာ သင် မည်သို့ ကျင့်ကြံပြုမူမည်နည်း။ ထို့ကြောင့် ပုံမှန် လူ့သဘာဝရှိသူတစ်ယောက်က ရယူနိုင်သင့်သည့် ဤအရာများကို များစွာရှင်းပြဖို့ မလိုအပ်ပေ။ ဘုရားအိမ်တော်က သင့်အား တိကျသော တာဝန်များ၊ အမိန့်များ ပေးဖို့ မလိုအပ်ပေ။ ယင်းတို့ကို သင့်ဘာသာ ကိုင်တွယ်နိုင်သင့်သည်။ အထက်တွင် ငါပြောခဲ့သော တစ်ကိုယ်ရေကိစ္စများသည် လူများ၊ အမှုအရာများကို မည်သို့ရှုမြင်ရမည်၊ မည်သို့ ကျင့်ကြံပြုမူရမည်၊ မည်သို့ လုပ်ဆောင်ရမည်ဆိုသည်တို့အတွက် စည်းမျဉ်းများ၊ သို့မဟုတ် စံသတ်မှတ်ချက်များ မပါဝင်ပေ။ ထို့ကြောင့် ယင်းတို့ကို ကိုင်တွယ်ရန်အတွက် အခြေခံအကျဆုံးသော လူသား၏ အသိစိတ်နှင့် ဆင်ခြင်တုံတရားကို အမှီပြုနိုင်သည်။ ပုံမှန်လူသားအသိစိတ်နှင့် ဆင်ခြင်တုံတရားရှိသော သူတစ်ယောက်သည် ဤဉာဏ်ရည်အဆင့်ကို ပိုင်ဆိုင်သင့်သည်။ ထိုအရာကို အလွန်အရေးစိုက်စရာမလိုပေ။ ထို့အပြင် ဤအသေးအဖွဲကိစ္စများကို သမ္မာတရားအား လိုက်စားခြင်းမှတစ်ဆင့် နားလည်ရန်၊ သို့မဟုတ် ဖြေရှင်းရန်လိုအပ်သည့် ပြဿနာများအဖြစ် သဘောမထားသင့်ပေ။ အဘယ်ကြောင့်ဆိုသော် ဤအရာတို့သည် ပုံမှန်လူ့သဘာဝရှိသူ မည်သူမဆို ဖြစ်မြောက်နိုင်သောအရာများ ဖြစ်သောကြောင့်ဖြစ်သည်။ ခွေးကလေးတစ်ကောင်ကပင် ရည်မွန်ရမည်ဟူသည့် အဓိပ္ပာယ်ကို နားလည်သည်။ လူသားများက ယင်းကို နားမလည်လျှင် ၎င်းတို့သည် လူသားဖြစ်ရန် စံနှုန်းကို မပြည့်မီခြင်းဖြစ်သည်မဟုတ်လော။ (ဟုတ်ပါသည်။) ငါ့တွင် အိမ်မွေးခွေးတစ်ကောင်ရှိ၏။ ဤခွေးသည် အထူးပင်ကြည့်ကောင်းသည်။ မျက်လုံးက ကြီးပြီး ပါးစပ်ကျယ်သည်။ ကောင်းစွာ ပုံစံကျသည့် နှာခေါင်းရှိသည်။ တစ်ခါတွင် သူကိုယ်တိုင်၏ ကလေးနှင့် အစာလု ရန်ဖြစ်ကြပြီး ခွေးကလေးက သူ့ နှာခေါင်းကို ကိုက်လိုက်သည်။ ထို့နောက်တွင် သူ့နှာခေါင်း၏ အလယ်၌ သေးငယ်သော ဒဏ်ရာတစ်ခုရသွားပြီး သူ၏ အသွင်အပြင် ပုံပျက်သွားသည်။ ငါသည် အနာကို အလျင်အမြန်ဆေးထည့်ပြီး “ယခုတွင် ငါတို့ အဘယ်အရာ လုပ်ဆောင်နိုင်သနည်း၊ အလွန်ကြည့်ကောင်းသောခွေးက အမာရွတ်ထင်သွားလျှင် ဝမ်းနည်းစရာကောင်းလိုက်မည့် မြင်ကွင်းပါတကား” ဟူ၍ ပြောလိုက်သည်။ ငါသည် ထိုခွေးကို “ယခုမှစပြီး ငါတို့အပြင်သွားလျှင် မလိုက်နှင့်၊ သင့်မျက်နှာပေါ်က အမာရွတ်ကို လူတို့မြင်လျှင် သင် ရုပ်ဆိုးသည်ဟု ထင်ကြလိမ့်မည်” ဟု ပြောလိုက်သည်။ သူက နားထောင်ပြီးနောက်တွင် သဘောတူသည့် အသံပြုသည်။ ခဏတာ ငေးကြောင်ကြည့်နေပြီး မျက်လုံးများက ကျယ်သွားသည်။ ငါက ဆက်ပြောသည်။ “သင်သည် ဒဏ်ရာရနေသည်၊ သင်၏ နှာခေါင်းတွင် အလွန်ကြီးသောဒဏ်ရာရှိသည်၊ လူတို့က မြင်လျှင် ရီကောင်းရီကြမည်၊ သင် အနားယူပြီး ပျောက်ကင်းဖို့ လိုသည်၊ လုံးဝ မပျောက်မချင်း ငါတို့နှင့် အပြင်သို့ မလိုက်၍မရ” ဟူ၍ ဖြစ်သည်။ သူက ငါ၏စကားများကို ကြားပြီးနောက်တွင် နောက်ထပ်အသံမပြုတော့ဘဲ အပြင်ထွက်ရန် မရမကမလုပ်ဆောင်တော့ပေ။ ခွေးတစ်ကောင်ပင်လျှင် နားလည်သည်ဟု ငါ တွေးမိသည်။ အတန်ငယ်ကြာပြီးနောက်တွင် အနာက အနာဖေးဖုံးသွားပြီး အလွန်ပင် သက်သာလာသည်။ ထို့ကြောင့် ခွေးကို အပြင်ခေါ်သွားလိုက်သည်။ ညီအစ်မတစ်ယောက်က ခွေးကလေးကို မြင်ပြီး “သင်၏ နှာခေါင်းက မည်သို့ဖြစ်သနည်း” ဟု မေးသည်။ ခွေးက ကြားပြီးနောက်တွင် ခေါင်းကို နောက်သို့လှည့်ပြီး နောက်ပြန်မကြည့်ဘဲ ကားဆီသို့ တန်းတန်းမတ်မတ်ပြေးကာ ပြန်လာရန် ငြင်းဆန်သည်။ ထိုညီအစ်မက သူ့ကို စကားပြောသောအခါ လိမ္မာစွာစွာနေသည်။ သူမက ရေပေးသောအခါ သောက်သည်။ ထွက်မပြေးပေ။ သို့သော် “သင်၏ နှာခေါင်းက မည်သို့ဖြစ်သနည်း” ဟု မေးသည်နှင့်တစ်ပြိုင်နက်၊ ခေါင်းကိုလှည့်ပြီး နောက်ပြန်မကြည့်ဘဲ ပြေးသွားသည်။ အိမ်သို့ ငါတို့ ပြန်ရောက်သောအခါ ငါက “သင့်နှာခေါင်းက ဒဏ်ရာရထားသည်၊ ညီအစ်မက သင့်ကို မေးသောအခါ အဘယ်ကြောင့်ပြေးသနည်း၊ ရှက်သလော” ဟု ခွေးကို မေးလိုက်သည်။ သူက ငါ့အား ရှက်သည့်အမူအရာဖြင့် ကြည့်ပြီး သူ၏ခေါင်းကို ဆက်တိုက်ငုံ့ထားကာ ငါ့ကို ကြည့်ရန် အလွန်ရှက်လျက်ရှိသည်။ သူသည် ငါ၏လက်အတွင်းသို့ တိုးဝှေ့ဝင်ပြီး သူ့အား ပွတ်သပ်ကာ ချီခိုင်းသည်။ ငါက “သင်၏ ကလေးဖြင့် ရန်ဖြစ်၍ မရတော့ပေ၊ သင်ဒဏ်ရာရပြီး ထပ်၍ အမာရွတ်ဖြစ်လျှင် ရုပ်ဆိုးသွားနိုင်သည်၊ လူတို့က လှောင်ရီလိမ့်မည်၊ သင်၏ မျက်နှာကို မည်သည့်နေရာတွင် ဖုံးကွယ်ထားရမည်နည်း” ဟူ၍ သူ့ကို ပြောလိုက်သည်။ ကြည့်လော့။ ငါးနှစ်အရွယ်ရှိသော ခွေးကလေးပင် ရှက်ရကောင်းမှန်းသိသည်။ သူ့မျက်နှာက ဒဏ်ရာရထားသောကြောင့် လူတို့ထံမှ ပုန်းကွယ်ရမည်ကို သိပြီး လှောင်ရီခံရမည်ကို ကြောက်သည်။ ခွေးငယ်ကလေးပင် ဤဉာဏ်ရည်အဆင့်ရှိလျှင် လူသားများလည်း ရှိသင့်သည်မဟုတ်လော။ (ရှိသင့်ပါသည်။) လူသားများလည်း ရှိသင့်သည်။ ဆိုလိုသည်မှာ ထိုအရာသည် ၎င်းတို့၏ အသိစိတ်အတွင်းတွင် ၎င်းတို့ပိုင်ဆိုင်သည့်အရာတစ်ခု ဖြစ်သင့်သည်။ ရည်မွန်ခြင်း၏ အဓိပ္ပာယ်မှာ အဘယ်နည်း။ တည်ဆောက်စရာဖြစ်လာစေပြီး သူတစ်ပါးတို့က မနှစ်သက်ခြင်း၊ သို့မဟုတ် စက်ဆုပ်မှု မဖြစ်ခြင်း၏ အဓိပ္ပာယ်မှာ အဘယ်နည်း။ သင်ကိုယ်တိုင်၏ အတွင်းတွင် ဤစံနှုန်းရှိသင့်သည်။ ထိုအရာမှာ နေ့စဉ်အသက်တာတွင် အရိုးရှင်းဆုံးသော အမှုအရာဖြစ်သည်။ သာမန်လူသားအသိစိတ်နှင့် ဆင်ခြင်တုံတရားဖြင့် လူတို့၏ ဖောက်ပြန်ပျက်စီးသော စိတ်သဘောထား၊ သို့မဟုတ် အပျက်သဘောဆောင်သော စိတ်ခံစားချက်များအား ဖြေရှင်းခြင်းကဲ့သို့သော သမ္မာတရားများအကြောင်းကို မိတ်သဟာယဖွဲ့ဖို့မလိုအပ်ဘဲ အမှုအရာများကို တိကျမှန်ကန်စွာ သင် ကိုင်တွယ်နိုင်သည်။ သင်သည် သင်၏ ကိုယ်ပိုင်အိမ်တွင် နေလျှင် အနည်းငယ်ရှုပ်ပွ၍ ရသည်၊ စံနှုန်းများမှာ ထိုမျှတင်းကျပ်မှုမရှိသည်မှာ မှန်သည်။ သို့ရာတွင် သင်သည် ညီအစ်ကိုမောင်နှမများနှင့်အတူတကွ နေထိုင်လျှင် သင်၏ ပုံမှန်လူ့သဘာဝကို ကောင်းစွာထိန်းသိမ်းဖို့ သေချာလုပ်ဆောင်ရမည်။ ဤအရာအတွက် တိကျသည့် သတ်မှတ်ချက်၊ သို့မဟုတ် တင်းကျပ်သော စံနှုန်းတစ်ခုတလေမရှိသော်လည်း သာမန်လူသားတစ်ယောက်အနေဖြင့် ဤအမှုကိစ္စများကို သင် နားလည်သင့်သည်။ ဤအရာများသည် သာမန်လူ့သဘာဝရှိသောသူများ လုပ်ဆောင်သင့်ပြီး ပိုင်ဆိုင်သင့်သောအရာများဖြစ်သည်။ ဤအရာတို့တွင် လူများ၊ အမှုအရာများကို မည်သို့ရှုမြင်ရမည်၊ မည်သို့ ကျင့်ကြံပြုမူပြီး၊ လုပ်ဆောင်ရမည်ဆိုသည်တို့နှင့်ပတ်သက်သော အတွေးများ၊ သဘောထားများ၊ ရှုထောင့်အမြင်များ၊ သိုမဟုတ် ရပ်တည်ချက်များ မပါဝင်ပေ။ ပြီးလျှင် ပိုမိုကြီးမားသော ဘဝလမ်းကြောင်း၊ ဦးတည်ချက်၊ သို့မဟုတ် ပန်းတိုင်တို့ သေချာပေါက် မပါဝင်ပေ။ သို့ဖြစ်၍ ဤအမှုကိစ္စများကို သာမန်လူသားအသိစိတ်နှင့် ဆင်ခြင်တုံတရား၏ သတ်မှတ်ချက်များနှင့်အညီ ဖြေရှင်းခြင်းသည် သင့်အတွက် အကောင်းဆုံးဖြစ်လိမ့်မည်။ သို့မှသာ သူတစ်ပါးတို့သည် ဤအရာများကြောင့် အတင်းအဖျင်းပြောခြင်း၊ ဤအရာများကြောင့် သင့်အား ရွံရှာမှု ဖြစ်မည်မဟုတ်ပေ။ တစ်ကိုယ်ရေအလေ့အကျင့်များ၊ ဝါသနာများ၊ ပင်ကိုစရိုက် မတူညီမှုများ၊ သို့မဟုတ် စည်းမျဉ်းများနှင့် မသက်ဆိုင်သော အမှုကိစ္စများနှင့်စပ်လျဉ်း၍ ရွေးချယ်မှုများနှင့်ပတ်သက်လျှင် ဤအရာများ၌ အတွေးများနှင့် သဘောထားများ မပါဝင်ပေ။ သင်သည် လွတ်လပ်စွာရွေးချယ်ပြီး သင်၏ ကိုယ်ပိုင်ဟန်အမူအရာကို ထိန်းသိမ်းခွင့်ရှိသည်။ ဘုရားအိမ်တော်က ဝင်ရောက်စွက်ဖက်မည်မဟုတ်ပေ။ ဘုရားသခင်သည် လူတို့အား လွတ်လပ်သောစိတ်ဆန္ဒ၊ အခြေခံအသိစိတ်နှင့် ဆင်ခြင်တုံတရားတို့ကို ပေးခဲ့ပြီး လူတစ်ဦးချင်းစီအား ကိုယ်ပိုင်စိတ်ဝင်စားမှုများ၊ ဝါသနာများ၊ အလေ့အကျင့်များ၊ သို့မဟုတ် မိမိတို့၏ ပင်ကိုစရိုက်များနှင့် သင့်တော်သော ဘဝနေမှုပုံစံများကို ရွေးချယ်ခွင့်ပြုသည်။ မည်သူကမျှ သင့်ကို ဘောင်ခတ်ခွင့်၊ ချည်နှောင်ခွင့် သို့မဟုတ် အပြစ်တင်ပိုင်ခွင့်မရှိပေ။ သမ္မာတရားစည်းမျဉ်းများ၊ သို့မဟုတ် ဘုရားနှုတ်ကပတ်တော်ထဲတွင်ရှိသော ဘုရားသခင်၏ သတ်မှတ်ချက်များမပါဝင်သော အမှုကိစ္စများနှင့် စပ်လျဉ်း၍၊ အတိအကျဆိုရလျှင် လူများ၊ အမှုအရာများကို မည်သို့ ရှုမြင်ရမည်၊ မည်သို့ ကျင့်ကြံပြုမူပြီး လုပ်ဆောင်ရမည်ဆိုသည်တို့ မပါဝင်သော အမှုကိစ္စများနှင့်ပတ်သက်လျှင် လူတို့သည် အခြားလူများ၏ ဝင်ရောက်စွက်ဖက်ခြင်းလုံးဝမရှိဘဲ မိမိတို့၏ ကိုယ်ပိုင်ဘဝနေနည်းကို လွတ်လပ်စွာ ရွေးချယ်ခွင့်ရှိသည်။ ခေါင်းဆောင်၊ အဖွဲ့ခေါင်းဆောင်၊ သို့မဟုတ် ကြီးကြပ်ရေးမှူးက ကိုယ်ရေးကိုယ်တာကိစ္စများနှင့်ပတ်သက်ပြီး သင့်အား ဝေဖန်လျှင် သို့မဟုတ် ဝင်ရောက်စွက်ဖက်လျှင် သင်သည် ၎င်းတို့အား ငြင်းဆန်ပိုင်ခွင့်ရှိသည်။ အနှစ်ချုပ်ပြောရလျှင် ဤသာမန်လူ့သဘာဝ၏ အရေးကိစ္စများသည် ဘုရားနှုတ်ကပတ်တော်၏ သတ်မှတ်ချက်များ၊ သို့မဟုတ် သမ္မာတရားစည်းမျဉ်းများနှင့် လုံးဝ သက်ဆိုင်မှုမရှိပေ။ သင်သည် သက်သောင့်သက်သာရှိပြီး သင့်လျော်သည်ဟု ခံစားရသရွေ့၊ သင်၏ အပြုအမူက သူတစ်ပါးတို့အပေါ် သက်ရောက်မှုတစ်ခုခုမရှိသရွေ့၊ သို့မဟုတ် မနှောင့်ယှက်သရွေ့ ပြဿနာမရှိပေ။ ဥပမာ သင်သည် ကောင်းစွာဝတ်ဆင်ပြီး သပ်သပ်ရပ်ရပ်နေရသည်ကို နှစ်သက်လျှင် သူတစ်ပါးတို့အပေါ် သက်ရောက်မှုမရှိသရွေ့ ပြဿနာမဟုတ်ပေ။ သို့သော် ညနက်ပြီး အခြားလူများက ၁၁ နာရီ၌ အိပ်ဖို့လိုကာ သင်က အဝတ်လျှော်ဖွပ်ခြင်း၊ သန့်ရှင်းရေး ပြုလုပ်နေဆဲဖြစ်လျှင် ဤသည်မှာ လက်ခံနိုင်စရာမဟုတ်ပေ။ သင်သည် သင်၏ ကိုယ်ပိုင်အိမ်တွင်ရှိပြီး အခြားလူများ၏ ဘဝကို မထိခိုက်ပါက၊ သင်ဆန္ဒရှိလျှင် မနက်လေးနာရီ၊ ငါးနာရီအထိ မအိပ်ဘဲ တစ်ညလုံးနေနိုင်သည်။ ဤသည်မှာ သင်၏ လွတ်လပ်ခွင့်ဖြစ်သည်။ သို့ရာတွင် ယခုအခါ သင်သည် ညီအစ်ကိုမောင်နှမများနှင့် အတူတကွနေထိုင်သောကြောင့် သင်၏ ပြုမူဆောင်ရွက်မှုများသည် ၎င်းတို့၏ နေ့စဉ် လုပ်ရိုးလုပ်စဉ်များနှင့် အချိန်ဇယားများကို သက်ရောက်လိမ့်မည်။ ယင်းမှာမကောင်းပေ။ ထိုသို့ လုပ်ဆောင်ခြင်းအားဖြင့် သင်သည် သင်၏ လုပ်ပိုင်ခွင့်များနှင့် လွတ်လပ်ခွင့်ကို မှန်ကန်စွာ အသုံးချနေခြင်းမဟုတ်ပေ။ ထိုအစား သင်သည် တစ်ဇွတ်ထိုးလုပ်ဆောင်ခြင်းဖြစ်သည်။ ယင်းကို လူ့သဘာဝကင်းမဲ့ခြင်းဟု ခေါ်သည်။ သင်၏ ကိုယ်ပိုင်လွတ်လပ်ခွင့်အတွက်နှင့် သင်ကိုယ်တိုင်၏ အသွေးအသား နှစ်သက်မှုများ၊ ဆန္ဒများကို ဖြည့်ဆည်းရန် သူတစ်ပါးတို့၏ ဘဝကို သင်နှောင့်ယှက်ပြီး ၎င်းတို့၏ အနားယူရန်အချိန်ကိုပင် အသုံးချသည်။ ဤအပြုအမူသည် သာမန်လူသားအသိစိတ်၊ ဆင်ခြင်တုံတရားနှင့် မကိုက်ညီပေ။ ပြောင်းလဲဖို့လိုသည်။ ဤသည်မှာ ကျင့်ကြံပြုမူခြင်း စည်းမျဉ်းများနှင့် ဆက်နွှယ်သည်။ သင်၏ တစ်ကိုယ်ရေ ဘဝနေမှုပုံစံ၊ သို့မဟုတ် သန့်ရှင်းမှု အလေ့အထများနှင့်ပတ်သက်၍ တစ်ခုခုမှားယွင်းနေခြင်းရှိမရှိနှင့် မသက်ဆိုင်ပေ။ မည်သို့ ကျင့်ကြံပြုမူသည်ဆိုသည့် စည်းမျဉ်းများနှင့် သက်ဆိုင်သော ပြဿနာတစ်ခုဖြစ်သည်။ သင်သည် အခြားသူများ၏ ခံစားချက်၊ စိတ်အခြေအနေ၊ သို့မဟုတ် အကျိုးစီးပွားတို့ကို ထည့်မစဉ်းစားပေ။ သင်သည် အခြားသူများကို ထိခိုက်လျက် သင်၏ ကိုယ်ပိုင်ကျိုးစီးပွားများကို ကာကွယ်ထိန်းသိမ်းသည်။ ဤသို့ ပြုမူသည့်နည်းလမ်းသည် ကျင့်ကြံပြုမူခြင်းအတွက် ဘုရားသခင်၏ သတ်မှတ်ချက်များ၊ သို့မဟုတ် ဘုရားသခင်တောင်းဆိုသည့် ကျင့်ကြံပြုမူခြင်းစည်းမျဉ်းများနှင့် မကိုက်ညီပေ။ ထို့ကြောင့် သာမန်လူ့သဘာဝ၏ နှစ်သက်မှု၊ စိတ်ဝင်စားမှု၊ ဘဝနေမှုပုံစံ ရွေးချယ်မှုများ၊ အလေ့အကျင့်များ၊ လွတ်လပ်ခွင့်များ၊ လုပ်ပိုင်ခွင့်များစသည်တို့အားလုံးသည် သာမန်လူ့သဘာဝဖြစ်သည်ဟု သတ်မှတ်ဖို့ရန်အတွက် လူတစ်ယောက်၏ အသိစိတ်နှင့် ဆင်ခြင်တုံတရား နယ်ပယ်အတွင်းတွင် ရှိနေရမည်။ ယင်းတို့သည် သာမန်လူသားအသိစိတ်နှင့် ဆင်ခြင်တုံတရား၏ နယ်ပယ်ကို ကျော်လျှင် ယင်းသည် သာမန်လူ့သဘာဝမဟုတ်ပေ၊ ဟုတ်ပါသလော။ (မဟုတ်ပါ။) သာမန်လူသားအသိစိတ်နှင့် ဆင်ခြင်တုံတရား၏ နယ်ပယ်များအတွင်းတွင် သင်သည် သာမန်လူတစ်ယောက်ကဲ့သို့ ပြုမူသည်။ သင်သည် သာမန်လူသားအသိစိတ်နှင့် ဆင်ခြင်တုံတရား၏ နယ်ပယ်များကို ကျော်လွန်ပြီး သင်၏ လွတ်လပ်ခွင့်ကို အလေးပေးဆဲဖြစ်လျှင် သင်သည် သာမန်လူတစ်ယောက်ကဲ့သို့ ပြုမူနေခြင်းမဟုတ်ပေ။ သင်သည် လူစဉ်မမီပေ။ ဤသည်မှာ ပြောင်းလဲရန် လိုအပ်သောအရာတစ်ခုဖြစ်သည်။ ဤအရာကို ရှင်းလင်းစွာသိသင့်သည်။ မည်သည့်အရာကို ရှင်းလင်းစွာ သိသင့်သနည်း။ ဤကိုယ်ရေးကိုယ်တာ ကိစ္စများကို သာမန်လူသားအသိစိတ်နှင့် ဆင်ခြင်တုံတရား၏ နယ်ပယ်အတွင်းတွင် ကိုင်တွယ်သင့်သည်ကိုလည်းကောင်း၊ ဤသည်မှာ ကျင့်ကြံပြုမူခြင်း စည်းမျဉ်းဖြစ်သည်ကိုလည်းကောင်း ရှင်းလင်းစွာ သိသင့်သည်။ သင်၏ တစ်ကိုယ်ရေ အလေ့အကျင့်များ၊ တောင်းဆိုမှုများ၊ ဘဝနေမှုပုံစံ ရွေးချယ်မှုများ စသည်တို့အားလုံးသည် သာမန်လူသားအသိစိတ်နှင့် ဆင်ခြင်တုံတရား၏ နယ်ပယ်များကို မကျော်လွန်သရွေ့ သင့်အပေါ်တွင် မူတည်သည်။ ဤကိစ္စများနှင့်ပတ်သက်ပြီး အတိအကျ သတ်မှတ်ချက်များမရှိပေ။

“လက်လွှတ်ခြင်း” ဆိုသည့် သမ္မာတရားအား လိုက်စားရန် နည်းလမ်း၏ ပထမအခန်းကဏ္ဍတွင် သိမ်ငယ်ခြင်း၊ မုန်းတီးခြင်း၊ အမျက်ဒေါသ၊ စိတ်ဓာတ်ကျခြင်း၊ စိတ်ဖိစီးခြင်း၊ ပူပန်ခြင်း၊ စိတ်သောက၊ ဖိနှိပ်ချုပ်ချယ်မှု ခံစားရခြင်းတို့ကဲ့သို့သော အပျက်သဘောဆောင်သည့် စိတ်ခံစားချက်အမျိုးမျိုးကို လက်လွှတ်ခြင်းနှင့်စပ်လျဉ်း၍ ဤအရာတို့သည် အခြေခံအားဖြင့် ငါတို့ မိတ်သဟာယဖွဲ့ဖို့ လိုအပ်သည့် အဓိက ဦးတည်ချက်ဆိုင်ရာ ပြဿနာများနှင့် စည်းမျဉ်းများပါဝင်သော ပြဿနာများဖြစ်သည်။ အသေးစားဖြစ်သော၊ စည်းမျဉ်း၊ သို့မဟုတ် ဦးတည်ချက်များ မပါဝင်သော အဓိကမဟုတ်သည့် ပြဿနာများအတွက်မူ ယင်းတို့ကို အစောပိုင်းက ငါတို့ ပြည့်စုံစွာ မိတ်သဟာယဖွဲ့ခဲ့သည်။ သင်၏ ကိုယ်ရေးကိုယ်တာ ပြဿနာများအပေါ် သင်ခံစားရသည့် မလိုလားခြင်း၊ ကျေနပ်မှုမရှိခြင်း၊ ရောင့်ရဲမှုရှိခြင်း စသည်တို့အတွက်မူ ယင်းတို့တွင် စစ်မှန်သော အတွေးများနှင့် ရှုထောင့်များ မပါဝင်သရွေ့၊ လူများ၊ အမှုအရာများကို မည်သို့ရှုမြင်သည်၊ သို့မဟုတ် မည်သို့ ကျင့်ကြံပြုမူပြီး လုပ်ဆောင်သည်တို့၏ စည်းမျဉ်းများနှင့် မသက်ဆိုင်သရွေ့ ယင်းတို့သည် သင်၏ တစ်ကိုယ်ရေ အရေးကိစ္စများဖြစ်သည်။ သင်သည် ယင်းတို့ကို သင်၏ အသိစိတ်၊ ဆင်ခြင်တုံတရား၏ နယ်ပယ်အတွင်းတွင် ချိန်ညှိပြီး ကိုင်တွယ်ရန် လိုအပ်သည်။ ဥပမာ သင်သည် ဆာလောင်နေပြီး ချက်ပြုတ်လိုစိတ်မရှိသော်လည်း သင်သည် ဗိုက်ထဲတွင် အစာမရှိဘဲ အလုပ်လုပ်ရန်မှာ အားနည်းလွန်းပြီး သင်ချက်ပြုတ်သောအခါတွင် စိတ်တိုသည်ဆိုပါစို့။ သင်က “ဤသည်မှာ အပျက်သဘောဆောင်သည့် စိတ်ခံစားချက်တစ်ခုလော” ဟူ၍ စဉ်းစားကောင်း စဉ်းစားနိုင်သည်။ ဤသည်မှာ အပျက်သဘောဆောင်သော စိတ်ခံစားချက် မဟုတ်ပေ။ ဤသည်မှာ ချက်ပြုတ်ခြင်းနှင့်ပတ်သက်ပြီး သင်၏ ရုပ်ပိုင်းဆိုင်ရာ ပျင်းရိမှုနှင့် မနှစ်သက်မှုဖြစ်သည်။ ဤသည်မှာ သင်၏ ဖောက်ပြန်ပျက်စီးသော ဇာတိပကတိ၏ အရေးကိစ္စဖြစ်သည်။ သင်က ငွေကြေးတတ်နိုင်လျှင် သင့်အား ကူညီချက်ပြုတ်ပေးရန် တစ်စုံတစ်ယောက်ကို ငှားရမ်းနိုင်သည်။ ငွေကြေးမတတ်နိုင်လျှင် သင့်ဘာသာဖြေရှင်းခြင်းကိုသာ လုပ်ဆောင်နိုင်သည်။ သူတစ်ပါးတို့က သင့်အတွက် ဤဘဝပြဿနာများကို ဖြေရှင်းပေးရန် ဝတ္တရားမရှိပေ။ ဤသည်မှာ သင်ကိုယ်တိုင်၏ တာဝန်ဖြစ်သည်။ စားခြင်း၊ အဝတ်အစား ဝတ်ဆင်ခြင်း၊ တိုက်ချွတ်ဆေးကြောခြင်းတို့ဖြစ်သော ဤသာမန်အလုပ်များသည် လူသားဘဝ၏ တစ်စိတ်တစ်ပိုင်းဖြစ်သည်။ ယင်းတို့သည် လူသား၏ ဖြစ်တည်မှုတွင် ပင်ကိုရှိရင်းစွဲဖြစ်သည်။ လူသားများသည် ကြောင်များ၊ ခွေးများနှင့် မတူပေ။ ကြောင်ကလေး၊ သို့မဟုတ် ခွေးကလေးတစ်ကောင်ကို သင် မွေးစားလိုက်သည်နှင့် သင်သည် သူ၏ အစားအသောက်အတွက် တာဝန်ယူရသည်။ သူ ဆာလောင်လျှင် သင်က ကျွေးဖို့လိုအပ်သည်။ သို့သော် ဤသည်မှာ လူသားများအတွက် အလုပ်ဖြစ်မည်မဟုတ်။ လူသားများသည် ဤဘဝ၏ ကဏ္ဍများကို မိမိတို့ဘာသာ တာဝန်ယူပြီး ထမ်းရွက်ရသည်။ ဤသည်မှာ ဝန်ထုပ်ဝန်ပိုးမဟုတ်ပေ။ ဤအရာများကို ကောင်းမွန်စွာ ကိုင်တွယ်ရန် သင်ယူခြင်းသည် ပုံမှန်လူ့သဘာဝရှိသော လူများ စွမ်းဆောင်ရရှိနိုင်သောအရာတစ်ခုဖြစ်သည်။ လူအချို့က ဤအရာများကို ယခင်က တစ်ခါမျှ မလုပ်ဆောင်ဖူးကြောင်း ခံစားရနိုင်ခြင်းသာ ရှိသည်။ အထူးသဖြင့် မိဘများက အစီအစဉ်တကျဖြစ်ရန် ကူညီလုပ်ဆောင်ပေးပြီး အလွန်အလိုလိုက်သဖြင့် မည်သို့ချက်ပြုတ်ရမည်၊ လျှော်ဖွပ်ရမည်၊ သို့မဟုတ် မိမိတို့၏ ကိုယ်ပိုင်ဘဝတွင်ရှိသော အကြောင်းကိစ္စများကို မည်သို့ ကိုင်တွယ်ရမည်တို့ကို တစ်ခါမျှ မသင်ခဲ့သော လူအချို့တွင် ဤသို့ ဖြစ်တတ်ပေသည်။ ဤသည်မှာ မိသားစုပတ်ဝန်းကျင်၏ ရလဒ်တစ်ခုဖြစ်သည်။ သို့ရာတွင် ၎င်းတို့သည် ၎င်းတို့မိဘများကို စွန့်ခွာပြီး စတင်၍ အမှီအခိုကင်းစွာ နေထိုင်လိုက်သည်နှင့် အဝတ်လျှော်ဖွပ်ခြင်း၊ အိပ်ရာပြင်ခြင်းတို့ အပါအဝင် အရာရာကို ၎င်းတို့ဘာသာ လုပ်နိုင်စွမ်းရှိကြသည်။ အမှန်တွင် ဤအရာတို့သည် ပုံမှန်လူ့သဘာဝက စွမ်းဆောင်ရရှိနိုင်သောအရာများ ဖြစ်သည်။ ယင်းတို့သည် အရွယ်ရောက်ပြီးသူ မည်သူမဆိုအတွက် ခက်ခဲသောအလုပ်များမဟုတ်သကဲ့သို့ အသေအချာပင် မနိုင်မနင်းဖြစ်ခြင်းမရှိပေ။ ဤပြဿနာများသည် လွယ်ကူစွာ ပြေလည်သွားသည်။ သင်သည် သင်၏ ဘဝအဆင့်အတန်းအတွက် ပိုမိုမြင့်မားသော စံနှုန်းများရှိလျှင် ပို၍ကောင်းအောင် လုပ်ဆောင်နိုင်သည်။ သင်သည် သင်၏ဘဝအဆင့်အတန်းအတွက် တင်းကျပ်မှု နည်းသည့်၊ သို့မဟုတ် နိမ့်ပါးသည့် မျှော်မှန်းချက်များ ရှိလျှင် သင်သည် ထိုအရာနှင့်ပတ်သက်၍ ပိုပြီးပေါ့ပေါ့တန်တန် လုပ်ဆောင်နိုင်သည်။ ဤအရာတို့အားလုံးသည် စည်းမျဉ်းများမပါဝင်သော အရေးကိစ္စများဖြစ်သည်။

၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

သမ္မာတရားကို လိုက်စားရန်နည်းလမ်း၏ ပထမဆုံး အရေးပါသော အကြောင်းအရာဖြစ်သည့် အပျက်သဘောဆောင်သော စိတ်ခံစားချက်အမျိုးမျိုးကို လက်လွှတ်ခြင်းနှင့်စပ်လျဉ်း၍ အခြေခံအားဖြင့် ပြီးစီးပြီဖြစ်သောကြောင့် ဤတွင် ငါတို့၏ မိတ်သဟာယကို အဆုံးသတ်ကြစို့။ ဆက်လက်၍ သမ္မာတရားအား လိုက်စားခြင်းလုပ်ငန်းစဉ်တွင် အပျက်သဘောဆောင်သော စိတ်ခံစားချက်များကို လက်လွှတ်ခြင်းအပြင် တစ်ကိုယ်ရေလိုက်စားမှုများ၊ ရည်သန်မျှော်မှန်းရည်သန်မျှော်မှန်းချက်များ၊ လိုအင်ဆန္ဒများကိုလည်း လက်လွှတ်သင့်သည်။ ဤသည်မှာ ယနေ့ ငါတို့ မိတ်သဟာယပြုကြမည့် သမ္မာတရားကို လိုက်စားရန်နည်းလမ်းအား လက်တွေ့လုပ်ဆောင်ခြင်းရှိ “လက်လွှတ်ခြင်း”၏ ဒုတိယအရေးပါသော ကဏ္ဍဖြစ်သည်။ လူတို့၏ လိုက်စားမှုများ၊ ရည်သန်မျှော်မှန်းရည်သန်မျှော်မှန်းချက်များ၊ လိုအင်ဆန္ဒများကို လက်လွှတ်ခြင်းအား သင်တို့ နားလည်သလော။ (နားလည်ပါသည်။) ယခုတင် “လက်လွှတ်ခြင်း”နှင့်သက်ဆိုင်သော ဤတိကျသည့် လက်တွေ့လုပ်ဆောင်မှု၏ ရည်ရွယ်ချက်များကို ငါ ပြောပြခဲ့ပြီး သင်တို့သည်လည်း ယင်းတို့ကို အာရုံစိုက်ပြီးဖြစ်သည်။ ယခု ဤအကြောင်းအရာကို ဆန်းစစ်ကြစို့။ လူတို့၏ လိုက်စားမှုများ၊ ရည်သန်မျှော်မှန်းရည်သန်မျှော်မှန်းချက်များ၊ လိုအင်ဆန္ဒများအား လက်လွှတ်ခြင်းအကြောင်းကို ငါတို့ ပြောကြသောအခါတွင် စိတ်ထဲတွင် မည်သည့်အရာ ဖြစ်ပေါ်သနည်း။ မည်သည့်ဥပမာများကို သင်တို့ စဉ်းစားနိုင်သနည်း။ (အစောပိုင်းက ဘုရားသခင် မိတ်သဟာယပြုခဲ့သော လူတို့၌ရှိသည့် ရည်သန်မျှော်မှန်းရည်သန်မျှော်မှန်းချက်များကို ကျွန်ုပ် စဉ်းစားနိုင်သည်။ သရုပ်ဆောင်ခြင်း၊ ကျော်ကြားသူများ၊ သို့မဟုတ် နာမည်ကျော်များဖြစ်လာရန် ရည်မှန်းချက် ရှိခြင်းကဲ့သို့သော ပါရမီတစ်ခုခုရှိသည့် လူများကဲ့သို့ဖြစ်သည်။ စာရေးသားမှု အရည်အချင်းများနှင့် စာပေဆိုင်ရာ ပါရမီအနည်းငယ်ရှိသော အခြားလူတို့သည် ဘုရားအိမ်တော်တွင် စာသားအခြေခံသော တာဝန်များကို ထမ်းဆောင်ရန် ဆန္ဒပြင်းပြပြီး စာရေးဆရာများဖြစ်လာနိုင်သည်။ ဤသည်တို့မှာ လူတို့တွင် ထွက်ပေါ်သော ရည်သန်မျှော်မှန်းရည်သန်မျှော်မှန်းချက်အချို့ဖြစ်သည်။) အခြားမည်သည့်အရာ ရှိသေးသနည်း။ (လူတို့သည် အောင်မြင်မှုနှင့် ၎င်းတို့၏ ကိုယ်ပိုင် အလားအလာများ၊ မျှော်လင့်ချက်များနောက်သို့လိုက်ပြီး ကောင်းချီးရရှိလိုသည့် ဆန္ဒရှိကြသည်။) ဆက်၍ စဉ်းစားကြည့်လော့။ အခြားမည်သည့်အရာ ရှိသေးသနည်း။ ဤတွင် အလေးထားသင့်သည်မှာ မည်သည့်အရာဖြစ်သနည်း။ ထိုအရာမှာ လူတို့ လက်လွှတ်သင့်သည့် လိုက်စားမှုများ၊ ရည်သန်မျှော်မှန်းရည်သန်မျှော်မှန်းချက်များ၊ လိုအင်ဆန္ဒများနှင့် သက်ဆိုင်သည်။ ၎င်းတို့၏ အလားအလာများနှင့် ကံကြမ္မာအပေါ် ၎င်းတို့ ထားရှိသည့် လူတို့၏တန်ဖိုးကြီးသော ဆန္ဒများ၊ မျှော်လင့်ချက်များအပြင် လူတို့၏ လက်တွေ့ဘဝများနှင့် သက်ဆိုင်သော အခြေအနေတွင်၊ လူသားဖြစ်တည်မှု၏ လိုအပ်သော အခြေအနေများတွင် လူတို့ လက်လွှတ်သင့်သည့် လိုက်စားမှုများ၊ ရည်သန်မျှော်မှန်းရည်သန်မျှော်မှန်းချက်များ၊ ဆန္ဒများတွင် အခြားမည်သည့်အရာ ပါဝင်သေးသနည်း။ ဘဝတွင် ဘုရားသခင်အပေါ် သင်၏ ယုံကြည်မှုနှင့် သမ္မာတရားအား လိုက်စားမှုကို ထိခိုက်စေနိုင်သော အရေးပါသည့် ပြဿနာအချို့မှာ အဘယ်နည်း။ (လူတို့သည် အိမ်ထောင်ကျသည့် အရွယ်သို့ ရောက်သောအခါ အိမ်ထောင်ကျခြင်း၏ ကန့်သတ်ချုပ်ချယ်မှုများကို ခံရနိုင်သည်။ ထို့အပြင် လူတစ်ယောက်၏ အသက်မွေးအလုပ်သည် ဘုရားသခင်အပေါ် သူ၏ ယုံကြည်မှုနှင့် ကွဲလွဲမှုရှိသည့်အခါ သူ၏ ကိုယ်ပိုင်အသက်မွေးအလုပ် နောက်သို့လိုက်ရန် ရွေးချယ်ကောင်းရွေးချယ်နိုင်သည်။ ဤသည်တို့မှာလည်း လက်လွှတ်ရန်လိုအပ်သော ကဏ္ဍနှစ်ခုဖြစ်သည်။) ဤသို့ဆိုသည်မှာ ကောင်းသည်။ လွန်ခဲ့သည့် နှစ်အနည်းငယ်အတွင်းတွင် ဘုရားသခင်အပေါ် သင်၏ ယုံကြည်မှုသည် သင့်အား ရလဒ်များနှင့် အသိအမှတ်ပြုခြင်းကို ပေးပြီးဖြစ်သည်။ သင်သည် အရေးပါသော ကဏ္ဍနှစ်ခုဖြစ်သည့် အိမ်ထောင်နှင့် အသက်မွေးအလုပ်ကို မှန်ကန်စွာ ပြောပြခဲ့သည်။ ဤအရေးပါသော အချက်နှစ်ခုသည် လူသားဘဝ၏ လမ်းကြောင်းပေါ်တွင် တစ်သက်တာ အရေးကိစ္စများနှင့်သက်ဆိုင်သည့် ပြဿနာများထဲတွင် ရှိသည်။ အိမ်ထောင်ပြုခြင်းသည် လူတိုင်းအတွက် အရေးပါသော ကိစ္စဖြစ်ပြီး လူတစ်ယောက်၏ အသက်မွေးအလုပ်သည်လည်း မရှောင်လွှဲနိုင်သကဲ့သို့ မလွှဲသာသော အရေးပါသည့် ကိစ္စတစ်ခုဖြစ်သည်။ ဤနှစ်ခုအပြင် အခြားအရေးပါသော ကိစ္စများရှိသလော။ (မိသားစု၊ မိဘ၊ သားသမီးများကို ကိုင်တွယ်ရသည့် ကဏ္ဍလည်းရှိသည်။ ဤအမှုကိစ္စများသည် ဘုရားသခင်အပေါ် ယုံကြည်ခြင်းနှင့်လည်းကောင်း၊ သမ္မာတရားအား လိုက်စားခြင်းနှင့် လည်းကောင်း ကွဲလွဲမှုရှိသည့်အခါ လူတို့အတွက် လက်လွှတ်ရန် ခက်ခဲလာသည်။) သင်တို့သည် အကြမ်းဖျဉ်းဖော်ပြချက်ပြုလုပ်သောအခါ ထိုသို့ရှည်လျားသော စာကြောင်းများကို အသုံးမပြုသင့်ပေ။ အစောပိုင်းတွင် ငါတို့သည် အိမ်ထောင်နှင့် အသက်မွေးအလုပ်ကို ပြောခဲ့ကြသည်။ ထို့ကြောင့် ဤအကြောင်းအရာကို မည်သို့ ခေါ်ဆိုသင့်သနည်း။ (မိသားစုဟု ခေါ်ဆိုသင့်သည်။) မှန်သည်။ မိသားစုသည်လည်း အရေးပါသော ကဏ္ဍတစ်ခုဖြစ်သည်။ ဤသည်မှာ လူတစ်ဦးချင်းစီတိုင်း ပါဝင်သလော။ (ပါဝင်ပါသည်။) လူတစ်ဦးချင်းစီတိုင်း ပါဝင်ပြီး ထိုအရာသည် လုံလောက်အောင် တိကျကာ သဘောထားကို ထင်ဟပ်စေသည်။ အိမ်ထောင်၊ မိသားစု၊ အသက်မွေးအလုပ်အားလုံးသည် လူတို့၏ လိုက်စားမှုများ၊ ရည်သန်မျှော်မှန်းရည်သန်မျှော်မှန်းချက်များ၊ လိုအင်ဆန္ဒများ၏ အဓိကဆိုလိုရင်းပါဝင်သည်။ လူတို့၏လိုက်စားမှုများ၊ ရည်သန်မျှော်မှန်းရည်သန်မျှော်မှန်းချက်များ၊ လိုအင်ဆန္ဒများအား လက်လွှတ်ခြင်းနှင့် သက်ဆိုင်သော အရေးပါသည့် အကြောင်းအရာ စုစုပေါင်း လေးခုရှိသည်။ ထိုအရာများထဲမှ သုံးခုကို သင်တို့ မှန်ကန်စွာ ဖော်ထုတ်နိုင်ခဲ့သည်။ ဤသည်မှာ ကောင်းပေသည်။ ဤအကြောင်းအရာသည် အသေးစိတ်ကျသော မိတ်သဟာယဖွဲ့မှုလိုအပ်သည်ဟု ထင်ရသည်။ ထိုအရာမှာ သင်တို့စိတ်တွင် ပါရှိနှင့်ပြီးဖြစ်သည့် အကြောင်းအရာဖြစ်သည်။ ယင်းသည် သင်တို့၏ ဘဝများနှင့်၊ သို့မဟုတ် သင်တို့၏ ဝိညာဉ်ရင့်ကျက်မှု၊ အတွေ့အကြုံနှင့် အတော်ပင် နီးကပ်စွာ ဆက်နွှယ်နေသည်။ နောက်ထပ်အကြောင်းအရာတစ်ခုရှိပြီး ယင်းသည် အမှန်တွင် အလွန်ရိုးရှင်းသည်။ ထိုအရာမှာ အဘယ်နည်း။ ထိုအရာမှာ လူတစ်ယောက်၏ စိတ်ဝင်စားမှုများနှင့် ဝါသနာတို့ဖြစ်သည်။ ယင်းမှာ မရိုးရှင်းသလော။ (ရိုးရှင်းပါသည်။) လူတစ်ယောက်၏ စိတ်ဝင်စားမှုများနှင့် ဝါသနာဟု ငါအဘယ်ကြောင့်ဆိုသနည်း။ ဤအကြောင်းအရာကို အသေအချာကြည့်ပြီး စိတ်ဝင်စားမှုများနှင့် ဝါသနာတို့သည် ငါတို့ ဆွေးနွေးဖို့လိုအပ်သည့် လူတို့၏ လိုက်စားမှုများ၊ ရည်သန်မျှော်မှန်းရည်သန်မျှော်မှန်းချက်များ၊ ဆန္ဒများနှင့် ဆက်နွှယ်နေသလောဆိုသည်ကို ကြည့်လော့။ (ကြည့်ပါမည်။) အိမ်ထောင်သည် ထိုအရာများနှင့် ဆက်နွှယ်ခြင်းရှိသလော။ (ဆက်နွှယ်သည်။) မိသားစုက ထိုအရာများနှင့် ဆက်နွှယ်ခြင်းရှိသလော။ (ရှိသည်။) အသက်မွေးအလုပ်က ထိုအရာများနှင့်ဆက်နွှယ်ခြင်းရှိသလော။ ထိုအရာမှာလည်း ဆက်နွှယ်ခြင်းရှိ၏။ ဤကဏ္ဍလေးခု၏ တစ်ခုစီတိုင်းသည် လူတစ်ယောက်၏ လိုက်စားမှုများ၊ ရည်သန်မျှော်မှန်းရည်သန်မျှော်မှန်းချက်များ၊ ဆန္ဒများနှင့် ဆက်နွှယ်နေသည်။ ကဏ္ဍတစ်ခုစီ၌ ၎င်းတို့၏ စိတ်နှလုံးအတွင်းထဲတွင် ယင်းနှင့်ပတ်သက်ပြီး စိတ်ကူးထင်မြင်မှုနှင့် တိကျသည့် သတ်မှတ်ချက်များ၊ မိမိ၏ အသွေးအသားနှင့် ခံစားချက်များတွင် မိမိရရှိလိုသောအရာများပါဝင်သည်။ ကဏ္ဍတစ်ခုစီတွင် တိကျသည့် သတ်မှတ်ချက်များနှင့် ခိုင်မာသော လိုက်စားမှုများရှိပြီး လူတစ်ယောက်၏ အားစိုက်ထုတ်မှုနှင့် ယင်းတို့အတွက် သူ ပေးဆပ်သော အဖိုးအခများလည်း ပါဝင်သည်။ ကဏ္ဍတစ်ခုစီသည် လူတစ်ယောက်၏ ဘဝတစ်လျှောက် သူ၏ အတွေးအမြင်များကို ပါဝင်လွှမ်းမိုးပြီး သူ၏ လက်ရှိပန်းတိုင်များအား လိုက်စားမှုကို သက်ရောက်နိုင်သည်။ ယင်းတို့သည် လူများ၊ အမှုအရာများအား ရှုမြင်ပုံ၊ ကျင့်ကြံပြုမူကာ လုပ်ဆောင်ပုံကိုလည်း သက်ရောက်မှုရှိသည်မှာ အမှန်ပင်ဖြစ်သည်။ ငါသည် ယေဘုယျ ဝေါဟာရများဖြင့် ပြောဆိုလျှင် သင်တို့က မရှင်းမလင်းဖြစ်ပြီး နားလည်ရန် အခက်တွေ့ကောင်းတွေ့နိုင်သည်။ ထို့ကြောင့် ကဏ္ဍတစ်ခုစီကို တစ်ခုချင်း မိတ်သဟာယဖွဲ့ကြစို့။ ဂရုတစိုက် ဆန်းစစ်ကြစို့။ ပြီးလျှင် သင်တို့သည် တဖြည်းဖြည်းချင်းဖြင့် ပြဿနာများကို ရှင်းလင်းစွာ နားလည်ခြင်းရှိကောင်းရှိနိုင်သည်။ ထိုအရာများ ရှင်းလင်းသွားသည်နှင့် လူတို့သည် ဤနေရာတွင် ၎င်းတို့ အကောင်အထည်ဖော်ပြီး လိုက်နာသင့်သည့် စည်းမျဉ်းများကို ရှာဖွေကောင်း ရှာဖွေနိုင်သည်။

က။ စိတ်ဝင်စားမှုများနှင့် ဝါသနာများမှ ထွက်ပေါ်လာသော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

ဦးစွာပထမ စိတ်ဝင်စားမှုများနှင့် ဝါသနာများအကြောင်းကို ပြောကြစို့။ စိတ်ဝင်စားမှုများ၊ ဝါသနာများသည် လူတို့ ရံဖန်ရံခါ အပျော်သဘောအတွက် လုပ်ဆောင်သည့်အရာများ၊ သို့မဟုတ် ၎င်းတို့၏ ယာယီ ဝါသနာပါ၍ လုပ်သောအရာများ၊ သို့မဟုတ် စိတ်ဝင်တစား လေ့လာမှုများ မပါဝင်သည်မှာ မှန်သည်။ ယင်းတို့သည် ခဏတာဖြစ်သောအရာများနှင့် မသက်ဆိုင်ပေ။ ဤနေရာတွင် စိတ်ဝင်စားမှုများ၊ ဝါသနာများသည် လူတစ်ယောက်၏ ဝိညာဉ်ရေးရာ ဖြစ်တည်မှုနှင့် ဝိညာဉ်အတွင်းပိုင်းထဲတွင် တည်ရှိသော အစစ်အမှန်တောင့်တမှုနှင့် လိုက်စားမှုကို ရည်ညွှန်းသည်။ သူသည် ဤအရာများအတွက် အရေးယူဆောင်ရွက်ကာ အစီအစဉ်များရေးဆွဲခြင်းပင် ပြုလုပ်လိမ့်မည်။ ထို့အပြင် သူသည် ဤစိတ်ဝင်စားမှုများ၊ ဝါသနာများကို ဖြည့်ဆည်းရန်၊ သို့မဟုတ် ဆက်လက်ဖြစ်ပေါ်စေရန်အတွက်၊ သို့မဟုတ် သူ၏ ကိုယ်ပိုင်စိတ်ဝင်စားမှုများ၊ ဝါသနာများနှင့် ကိုက်ညီသောအလုပ်ကို လုပ်ဆောင်ရန် ခိုင်မာသော အားထုတ်မှုများပြုလုပ်ပြီး ကြိုးပမ်းလိမ့်မည်။ ဤဆက်စပ်အခြေအနေတွင် စိတ်ဝင်စားမှုများ၊ ဝါသနာများက လူတစ်ဦးချင်းစီသည် ပန်းတိုင်များ၊ ရည်သန်မျှော်မှန်းချက်များ သတ်မှတ်ပြီးဖြစ်ကြောင်းနှင့် အဖိုးအခပေးပြီးဖြစ်ကြောင်း၊ အားအင် အသုံးချပြီးဖြစ်ကြောင်း၊ သို့မဟုတ် တိကျသည့် လုပ်ဆောင်ချက်များ ပြုပြီးဖြစ်ကြောင်း သွယ်ဝိုက်ညွှန်းဆိုပေသည်။ ဥပမာ ၎င်းတို့သည် ၎င်းတို့၏ စိတ်ဝင်စားမှုများ၊ ဝါသနာများအတွက် ဆီလျော်မှုရှိသည့် အသိပညာကို သွားရောက်လေ့လာပြီး ဤအသိပညာကို လေ့လာမှုအပေါ် ၎င်းတို့နေ့စဉ်ဘဝ၏ အချိန်အများစုကို ကုန်ဆုံးကြကာ ဤအတွက် လက်တွေ့ကျသည့် အတွေ့အကြုံနှင့် လက်တွေ့ အသိအမှတ်ပြုခြင်းကို ရရှိကြသည်။ ဥပမာ လူအချို့တွင် ပန်းချီရေးဆွဲခြင်းကို သတ်သတ်မှတ်မှတ်ဖြစ်သည့် စိတ်ဝင်စားမှုနှင့် ဝါသနာရှိကြသည်။ ဤပန်းချီတို့သည် ပုံတူများ၊ သို့မဟုတ် ရှုခင်းများ ရေးဆွဲခြင်းကဲ့သို့ မရိုးရှင်းပေ။ ထိုအရာသည် ဤသို့သော ရိုးရှင်းသည့် စိတ်ဝင်စားမှုများ၊ ဝါသနာများထက်ပိုသည်။ ၎င်းတို့သည် ပုံကြမ်းရေးဆွဲခြင်း၊ ရှုခင်းများ၊ ပုံတူများကဲ့သို့သော ပန်းချီနှင့်ပတ်သက်သည့် နည်းပညာအမျိုးမျိုးကို လေ့လာပြီး၊ လူအချို့မှာ ဆေးပန်းချီကိုပင် လေ့လာကြသည်။ ဤသို့လေ့လာခြင်းအတွက် ၎င်းတို့၏ အကြောင်းပြချက်မှာ ၎င်းတို့၏ စိတ်ဝင်စားမှုများ၊ ဝါသနာများထံမှသာ ထွက်ပေါ်လာခြင်းမဟုတ်ပေ။ ထိုထက် ပန်းချီအပေါ် ၎င်းတို့၏ စိတ်ဝင်စားမှုကြောင့် ၎င်းတို့ ဖြစ်ပေါ်စေပြီး သတ်မှတ်ခဲ့သော ရည်သန်မျှော်မှန်းရည်သန်မျှော်မှန်းချက်များ၊ ၎င်းတို့ ပိုင်ဆိုင်သော ဆန္ဒများမှ ထွက်ပေါ်လာခြင်းဖြစ်သည်။ ၎င်းတို့သည် ပန်းချီအပေါ်ကို ၎င်းတို့တစ်ဘဝလုံး၏ အားအင်ကိုပင် နှစ်မြှုပ်ထားလိုကြပြီး ၎င်းတို့ ရည်သန်မျှော်မှန်းသည့် ပန်းချီဆရာများ ဖြစ်လိုကြကာ ပန်းချီရေးဆွဲခြင်းကို အသက်မွေးဝမ်းကျောင်းပညာတစ်ခုအဖြစ် လိုက်စားလိုကြသည်။ ဤအသက်မွေးဝမ်းကျောင်းပညာကို မလုပ်ဆောင်ခင်တွင် အကြီးစားပြင်ဆင်မှုနှင့် စီစဉ်မှုလိုအပ်သည်။ ဥပမာ ဆက်လက်၍ ပညာသင်ကြားပြီး လေ့ကျင်ရန်အတွက် အထူးပြုကျောင်းများ တက်ခြင်း၊ ပန်းချီရေးဆွဲခြင်းနှင့်ပတ်သက်သည့် ကဏ္ဍအမျိုးမျိုးကို လေ့လာခြင်း၊ တိုက်ရိုက်ပုံကြမ်းရေးဆွဲခြင်း၊ ကျွမ်းကျင်သူများ၊ နာမည်ကြီးအနုပညာရှင်များထံမှ လမ်းပြမှုခံယူခြင်း၊ ပြိုင်ပွဲများတွင် ဝင်ရောက်ယှဉ်ပြိုင်ခြင်းနှင့် အခြားသောအရာများဖြစ်သည်။ ဤလှုပ်ရှားမှုအားလုံးသည် ၎င်းတို့၏ လိုက်စားမှု၊ ရည်သန်မျှော်မှန်းရည်သန်မျှော်မှန်းချက်များ၊ ဆန္ဒများကို ဗဟိုပြုသည်။ ဤလိုက်စားမှု၊ ရည်သန်မျှော်မှန်းရည်သန်မျှော်မှန်းချက်၊ ဆန္ဒများအားလုံးသည် ၎င်းတို့၏ စိတ်ဝင်စားမှုနှင့် ဝါသနာများကို အခြေခံသည်။ ၎င်းတို့ဘဝ၏ လိုက်စားမှုများ၊ ရည်သန်မျှော်မှန်းရည်သန်မျှော်မှန်းချက်များ၊ ဆန္ဒများဖြစ်ပေါ်လာခြင်းမှာ ဤစိတ်ဝင်စားမှုနှင့် ဝါသနာများကြောင့်ဖြစ်သည်။ လူအချို့သည် ရှေးခေတ်၊ ယခုခေတ်၊ ပြည်တွင်းနှင့် တိုင်းတစ်ပါးနိုင်ငံသမိုင်းတို့အပါအဝင်၊ သမိုင်းလေ့လာခြင်းကို အလွန်စိတ်ထက်သန်ပြင်းပြသည်။ ၎င်းတို့၏ စိတ်ဝင်စားမှု ကြီးထွားလာသောအခါ ၎င်းတို့သည် ဤနယ်ပယ်တွင် ပါရမီရှိသော ပုဂ္ဂိုလ်များအဖြစ် မိမိတို့ကိုယ်ကို မြင်လာကြသည်။ ယင်းနှင့် ဆက်နွှယ်သော အသက်မွေးအလုပ်ကို လိုက်စားရန် စိတ်ဝင်စားလာကြသည်။ ၎င်းတို့သည် ဆက်လက်သင်ယူပြီး ၎င်းတို့၏ ပညာရေးကို မြှင့်တင်သည်။ ဤဖြစ်စဉ်အတောအတွင်းတွင် ၎င်းတို့၏ လိုက်စားမှုများ၊ ရည်သန်မျှော်မှန်းချက်များ၊ ဆန္ဒများသည် ဆက်လက်၍ ရုပ်လုံးပေါ်လာပြီး ခိုင်မာလာသည်မှာ အမှန်ပင်ဖြစ်ပြီး အဆုံးတွင် ၎င်းတို့သည် သမိုင်းပညာရှင်များဖြစ်လာရန် ဆန္ဒပြင်းပြကြသည်။ သမိုင်းပညာရှင်ဖြစ်မလာမီတွင် ၎င်းတို့၏ အချိန်နှင့် အားအင်အများစုသည် ဤစိတ်ဝင်စားမှုနှင့် ဝါသနာကို ဗဟိုပြုသည်။ စီးပွားရေးကို အထူးစိတ်ဝင်စားသော၊ ကိန်းဂဏန်းများနှင့် အလုပ်လုပ်ခြင်း၊ စီးပွားရေးနယ်ပယ်နှင့် ဆက်စပ်သည့်အရာများကို လေ့လာခြင်းအား နှစ်သက်သောလူအချို့လည်း ရှိသည်။ ၎င်းတို့သည် ဘဏ္ဍာရေးလုပ်ငန်းတွင် ထူးချွန်သည့်၊ သို့မဟုတ် အောင်မြင်သော ပုဂ္ဂိုလ်များဖြစ်ရန် မျှော်လင့်ကြသည်။ အတိုချုပ်အားဖြင့် ၎င်းတို့သည် ၎င်းတို့၏ စိတ်ဝင်စားမှုနှင့် ဝါသနာကို အခြေခံပြီး လိုက်စားမှုတစ်ခုကိုလည်း ဖြစ်ပေါ်စေကြသည်။ ပြီးလျှင် ထိုစိတ်ဝင်စားမှု၊ ဝါသနာနှင့်ဆက်စပ်သော ရည်သန်မျှော်မှန်းချက်များနှင့် ဆန္ဒများ ဖြစ်ပေါ်သည်။ တစ်ချိန်တည်းတွင် ၎င်းတို့သည် သင်ယူရန်၊ သုတေသနပြုရန်၊ ၎င်းတို့ပညာရေးကို မြှင့်တင်ရန်၊ ၎င်းတို့၏ စိတ်ဝင်စားမှုများ၊ ဝါသနာများနှင့် ဆက်စပ်သည့် ကျယ်ပြန့်သောအသိပညာကို ရယူရန်အတွက် ၎င်းတို့၏ အချိန်ကိုလည်း ရင်းနှီးမြုပ်နှံသည်၊ အလုပ်လုပ်သည်၊ အဖိုးအခပေးဆပ်သည်၊ အားအင်ကို အသုံးချသည်။ အခြားသောလူများမှာ အနုပညာတင်ဆက်ခြင်း၊ အက၊ တေးသီချင်းသီဆိုခြင်း၊ သို့မဟုတ် ဒါရိုက်တာလုပ်ခြင်းတို့ကဲ့သို့သော အနုပညာများကို စိတ်ထက်သန်ပြင်းပြမှုရှိကြသည်။ ဤသို့သော စိတ်ဝင်စားမှုများ၊ ဝါသနာများဖြစ်ပေါ်လာပြီးနောက်တွင် ဤစိတ်ဝင်စားမှုများနှင့် ဝါသနာများ၏ တွန်းအားအောက်၌ ၎င်းတို့၏ ရည်သန်မျှော်မှန်းချက်များနှင့် ဆန္ဒများမှာ တဖြည်းဖြည်းချင်း ရုပ်လုံးပေါ်လာကြပြီး ခိုင်မာလာသည်။ ၎င်းတို့၏ ရည်သန်မျှော်မှန်းချက်များ၊ ဆန္ဒများက တဖြည်းဖြည်းချင်းဖြင့် ၎င်းတို့၏ ဘဝပန်းတိုင်များ ဖြစ်လာသောအခါ ထိုပန်းတိုင်များကို လိုက်စားခြင်းအတွက်၊ ၎င်းတို့၏ အားစိုက်ထုတ်မှု၊ ကြိုးပမ်းမှု၊ အလုပ်လုပ်မှုတို့ကိုလည်း ရည်စူးအပ်နှံကြသည်။ လူအချို့မှာ ပညာရေးနယ်ပယ်တွင် အလုပ်လုပ်ခြင်းကို နှစ်သက်ကြသည်။ ၎င်းတို့၏ စိတ်ဝင်စားမှုများ၊ ဝါသနာများနှင့် ဆက်နွှယ်သည့် အသက်မွေးအလုပ်နောက်သို့ လိုက်ရန်အတွက် စိတ်ပညာနှင့် အခြားသော ဆက်စပ်မှုရှိသည့် အသိပညာတို့ကဲ့သို့သော ပညာရေးကဏ္ဍအမျိုးမျိုးကို လေ့လာကြသည်။ လူအချို့က ဒီဇိုင်းရေးဆွဲခြင်း၊ အင်ဂျင်နီယာ၊ နည်းပညာ၊ လျှပ်စစ်၊ သို့မဟုတ် ပိုးမွှားများကို သုတေသနလုပ်ခြင်း၊ အဏုဇီဝရုပ်၊ တိရစ္ဆာန်အပြုအမူအမျိုးမျိုး၊ ရှင်သန်ရေးလှုပ်ရှားမှုပုံစံများ၊ မူလဇာစ်မြစ်များနှင့် နောက်ထပ်အမှုအရာတို့ကို နှစ်သက်ကြသည်။ လူအချို့သည် မီဒီယာအလုပ်ကို နှစ်သက်ကြပြီး အစီအစဉ်တင်ဆက်သူ၊ တွေ့ဆုံမေးမြန်းခန်း တင်ဆက်သူ၊ သတင်းထောက် စသည်တို့အဖြစ် မီဒီယာလုပ်ငန်းက ခန့်အပ်ခြင်းကို ခံရရန် ဆန္ဒပြင်းပြကြသည်။ လူတို့သည် ၎င်းတို့၏ အမျိုးမျိုးကွဲပြားခြားနားသော စိတ်ဝင်စားမှုများ၊ ဝါသနာများ၏ တွန်းအားပေးခြင်းကို ခံရပြီး ဆက်လက်သင်ယူကြကာ နှံ့စပ်စွာ စူးစမ်းလေ့လာကြပြီး၊ တဖြည်းဖြည်းချင်းဖြင့် သိနားလည်မှုရရှိကြသည်။ ၎င်းတို့၏ လိုက်စားမှု၊ ရည်သန်မျှော်မှန်းချက်နှင့် ဆန္ဒများသည် ၎င်းတို့စိတ်နှလုံးထဲတွင် ပိုမိုနက်သည်ထက် နက်လာပြီး၊ ဆက်လက်၍ ရုပ်လုံးပေါ်လာကြသည်။ ၎င်းတို့၏ လိုက်စားမှု၊ ရည်သန်မျှော်မှန်းချက်နှင့် ဆန္ဒများ တဖြည်းဖြည်းချင်း ပုံပေါ်လာသည့် ဖြစ်စဉ်တွင် လူတစ်ဦးချင်းစီသည် ၎င်းတို့၏ ရည်သန်မျှော်မှန်းချက်များ၊ ဆန္ဒများကို ဦးတည်ပြီး ကြိုးပမ်းကာ ရှေ့ဆက်ကြသည်မှာ အမှန်ပင်ဖြစ်သည်။ ၎င်းတို့ လုပ်ဆောင်သည့် တိကျသော လုပ်ရပ်တိုင်းသည် ဤအရာများအပေါ် ၎င်းတို့၏ အားအင်၊ အချိန်၊ နုပျိုခြင်းတို့ကို ရင်းနှီးမြုပ်နှံပြီး စိတ်ခံစားချက်များ၊ အားစိုက်ထုတ်မှုများကိုပင် ရင်းနှီးမြုပ်နှံသည်။

အကြင်သူ၏ စိတ်ဝင်စားမှုများ၊ ဝါသနာများက မည်သည့်နယ်ပယ်၊ သို့မဟုတ် လုပ်ငန်းတွင်ရှိသည်ဖြစ်စေ၊ မည်သည့်အမျိုးအစား၌ ပါဝင်သည်ဖြစ်စေ၊ ထိုအရာများက လိုက်စားမှုတစ်ခု အစပျိုးပြီး အလားတူ လိုက်လျောညီထွေရှိသော ရည်သန်မျှော်မှန်းချက်များ၊ ဆန္ဒများချမှတ်လိုက်သည်နှင့် ဘဝပန်းတိုင်များနှင့် ဦးတည်ချက်တို့သည်လည်း တစ်သမတ်တည်းဖြစ်လာကြသည်။ မိမိ၏ ရည်သန်မျှော်မှန်းချက်များ၊ ဆန္ဒများက ဘဝပန်းတိုင်များဖြစ်လာသောအခါ ဤကမ္ဘာလောကရှိ သူ၏ အနာဂတ်လမ်းကြောင်းသည် အခြေခံအားဖြင့် သတ်မှတ်ပြီးဖြစ်သည်။ သတ်မှတ်ပြီးဖြစ်သည်ဟု ငါ အဘယ်ကြောင့်ဆိုသနည်း။ ဤတွင် ညွှန်းဆိုလျက်ရှိသည့် အရေးကိစ္စမှာ အဘယ်နည်း။ ယင်းမှာ သင်၏ စိတ်ဝင်စားမှုများ၊ ဝါသနာများမှ ဖြစ်ပေါ်လာသော ရည်သန်မျှော်မှန်းချက်များ၊ ဆန္ဒများကို သင် ဆုံးဖြတ်ပြီးသည်နှင့် သင်သည် ထိုဦးတည်ချက်အတိုင်း ကြိုးပမ်းခြင်း၊ ရုန်းကန်ခြင်းလည်း လုပ်ဆောင်ရမည်မှာ ယိမ်းယိုင်ခြင်းမရှိသော၊ ပြတ်သားသော စိတ်ဓာတ်နှင့်အားမာန်ရှိပြီး တစ်သက်စာ အားအင်၊ အချိန်၊ အဖိုးအခတို့ကို ပေးဆပ်လိုစိတ်ရှိသည်အထိ ဖြစ်သည်။ သင်၏ဘဝ၊ ကံကြမ္မာ၊ အလားအလာများနှင့် သင်၏ အဆုံးစွန်ခရီးပန်းတိုင်သည်ပင် သင်ချမှတ်ပြီးဖြစ်သော ဘဝပန်းတိုင်များနှင့် ဆက်နွှယ်ခြင်း မရှိလျှင်ပင်၊ လွှမ်းမိုးခြင်းကို မလွှဲမရှောင်သာ ခံရမည်ဖြစ်သည်။ ဤတွင် ငါအလေးပေးလိုသော အဓိကအချက်မှာ အဘယ်နည်း။ လူတစ်ယောက်သည် စိတ်ဝင်စားမှု၊ သို့မဟုတ် ဝါသနာတစ်ခုခုကို အခြေခံပြီး သူ၏ လိုက်စားမှု၊ ရည်သန်မျှော်မှန်းချက်များ၊ ဆန္ဒများကို ချမှတ်ပြီးသည်နှင့် သူသည် အချိန်ဖြုန်းနေခြင်း၊ မည်သည့်အရာကိုမျှ မလုပ်ဆောင်ဘဲ ရှိနေမည် မဟုတ်တော့ပေ။ တိကျမှုရှိသော စိတ်ဝင်စားမှုနှင့် ဝါသနာများကြောင့် ခိုင်မာသော လုပ်ဆောင်မှုများသည် စတင် ရုပ်လုံးပေါ်လာသည်။ တစ်ချိန်တည်းတွင် ဤတိကျသော လုပ်ဆောင်မှုများ၏ လမ်းပြမှုအောက်တွင် သင်သည် သင်၏ ရည်သန်မျှော်မှန်းချက်များ၊ ဆန္ဒများကို ချမှတ်မိလိမ့်မည်။ ထိုအချိန်မှစ၍ သင်၏ နှလုံးက ရပ်တန့်မည်မဟုတ်သကဲ့သို့၊ သင်၏ ခြေထောက်က အငြိမ်ရပ်နေမည်မဟုတ်ပေ။ သင်သည် သင်၏ ရည်သန်မျှော်မှန်းချက်များ၊ ဆန္ဒများအတွက် သင်၏အသက်ကို ရှင်သန်ရန် ရည်ရွယ်ထားပေသည်။ သင်သည် မည်သည့်အခါမျှ အသိပညာအနည်းငယ်ကိုသာ ရယူပြီး အဆုံးသတ်လိုက်မည်မဟုတ်ပေ။ သင်သည် အလွန်ပါရမီရှိသောကြောင့်၊ အလွန်အလားအလာရှိပြီး ဆုကျေးဇူးများရှိသောကြောင့် သင်သည် သေချာပေါက် သင်နှင့် သင့်တော်သော နေရာတစ်ခုကို ရှာလိမ့်မည်၊ သို့မဟုတ် သင်သည် မည်သည့်နောင်တမျှမရှိဘဲ ဤကမ္ဘာလောကတွင်၊ လူပုံအလယ်တွင် အမြင့်သို့ တက်လှမ်းပြီး သာမန်ထက်ထူးခြားလာရန်အတွက် မရပ်မနား အားစိုက်ထုတ်လိမ့်မည်။ သင်သည် အောင်မြင်မှုကို ခိုင်မာစွာ ယုံကြည်လျက် သင်၏ ရည်သန်မျှော်မှန်းချက်များ၊ ဆန္ဒများနောက်သို့ လိုက်လိမ့်မည်။ ဤအရာများကို ရရှိရန်အလို့ငှာ မည်သည့် အဖိုးအခကိုမဆို ပေးဆပ်လိုစိတ်ပင်ရှိမည်ဖြစ်ပြီး မည်သည့် အခက်အခဲ၊ အန္တရာယ်၊ ဒုက္ခကိုဆို ရင်ဆိုင်လိမ့်မည်။ လူတို့သည် အဘယ်ကြောင့် ဤသို့ လုပ်ဆောင်နိုင်သနည်း။ ၎င်းတို့၏ စိတ်ဝင်စားမှုများ၊ ဝါသနာများကို အခြေခံပြီး ရည်သန်မျှော်မှန်းချက်များ၊ ဆန္ဒများဖြစ်ပေါ်ပြီးနောက်တွင် ၎င်းတို့သည် အဘယ်ကြောင့် ဤသို့ ပြုမူဆောင်ရွက်နိုင်သနည်း။ (၎င်းတို့သည် ၎င်းတို့၏ ရည်သန်မျှော်မှန်းချက်များကို လက်တွေ့အကောင်အထည်ဖော်ရန်၊ ပိုမိုမြင့်မားသောအရာများကို လိုက်စားရန်၊ အားလုံးထက် ထက်သာရန် လုပ်ဆောင်ခြင်းဖြစ်သည်။ ထို့ကြောင့် ၎င်းတို့သည် မည်သည့်အခက်အခဲကိုမဆို ရင်ဆိုင်ရာတွင် နောက်မဆုတ်ဘဲ ၎င်းတို့၏ ရည်သန်မျှော်မှန်းချက်များနှင့် ဆန္ဒများကို ဆက်လက်လိုက်စားသည်။) လူတို့တွင် မွေးရာပါ ဗီဇရှိသည်။ ၎င်းတို့၏ အားသာချက်များက မည်သည့်အရာများဖြစ်သည်၊ ၎င်းတို့၏ စိတ်ဝင်စားမှုများ၊ ဝါသနာများက မည်သည့်အရာဖြစ်သည်ကို ၎င်းတို့ လုံးဝ မသိလျှင် ၎င်းတို့၌ အသိအမှတ်ပြုခံရသည်ဟူသော ခံစားချက်မရှိ၊ ၎င်းတို့၏ကိုယ်ပိုင်တန်ဖိုးကို အကောင်အထည်မဖော်နိုင်ဟု ၎င်းတို့ခံစားရပြီး အသုံးမကျဟု ခံစားကြရသည်။ ၎င်းတို့သည် ၎င်းတို့၏ တန်ဖိုးကို ထုတ်ဖော်ပြသနိုင်ခြင်းမရှိပေ။ သို့ရာတွင် လူတစ်ယောက်က သူ၏ စိတ်ဝင်စားမှုများ၊ ဝါသနာများကို ရှာဖွေတွေ့ရှိသည်နှင့် သူ၏ ကိုယ်ပိုင်တန်ဖိုးကို အကောင်အထည်ဖော်ရန် ယင်းတို့ကို တံတားတစ်ခုအဖြစ်၊ သို့မဟုတ် ခုတုံးအဖြစ် ပြောင်းလဲပစ်လိမ့်မည်။ သူသည် သူ၏ ရည်သန်မျှော်မှန်းချက်များကို လိုက်စားရန်လည်းကောင်း၊ ပို၍တန်ဖိုးရှိသော ဘဝကို နေထိုင်ရန်လည်းကောင်း၊ အသုံးဝင်သောပုဂ္ဂိုလ်ဖြစ်ရန်လည်းကောင်း၊ လူအုပ်ထဲတွင် ထင်ပေါ်ပြီး သတိထားမိခြင်းခံရရန်လည်းကောင်း၊ လေးစားခြင်း၊ အသိအမှတ်ပြုခြင်း ခံရရန်လည်းကောင်း၊ သာမန်ထက်ထူခြားသူဖြစ်ရန်လည်းကောင်း အဖိုးအခ ပေးဆပ်လိုစိတ်ရှိသည်။ ဤသို့အားဖြင့် သူသည် စိတ်ကျေနပ်အားရမှု ရှိသောဘဝကို နေထိုင်နိုင်သည်။ ဤကမ္ဘာတွင် အောင်မြင်သော အသက်မွေးအလုပ်ရှိနိုင်ပြီး ၎င်းတို့၏ ရည်သန်မျှော်မှန်းချက်များ၊ ဆန္ဒများကို ဖြည့်ဆည်းနိုင်သည်။ ဤသို့ဖြင့် ၎င်းတို့သည် တန်ဖိုးရှိသောဘဝတစ်ခုကို နေထိုင်နိုင်သည်။ ပျားပန်းခတ်မျှ လှုပ်ရှားနေကြသော လူစုများကို ကြည့်သည့်အခါ ထိုသူကဲ့သို့ အလိုအလျောက် ဆုကျေးဇူးရှိသောသူ၊ မြင့်မားသော ရည်သန်မျှော်မှန်းချက်များ၊ ဆန္ဒများ ချမှတ်ပြီးဖြစ်သောသူ၊ အဆုံးတွင် မရပ်မနား အားထုတ်ခြင်းမှတစ်ဆင့် ဤအရာများကို ရရှိပြီးဖြစ်သောသူ အနည်းငယ်သာရှိသည်။ ၎င်းတို့သည် ၎င်းတို့နှစ်ခြိုက်သည့်အရာကို လုပ်ဆောင်လျက် အသက်မွေးအလုပ်တစ်ခုကို တည်ဆောက်ကြပြီး ဖြစ်သည်။ ၎င်းတို့ဆန္ဒရှိသော ကျော်ကြားမှု၊ အကျိုးအမြတ်နှင့် ဂုဏ်သိက္ခာကို ရရှိပြီး ဖြစ်သည်။ ၎င်းတို့၏ တန်ဖိုးကို ထုတ်ဖော်ပြသပြီးဖြစ်ကာ ၎င်းတို့၏ မိမိကိုယ်ကိုတန်ဖိုးထားမှုကို အကောင်အထည်ဖော်ကြပြီး ဖြစ်သည်။ ဤသည်မှာ လူတို့၏ လိုက်စားမှုဖြစ်သည်။ မိမိတို့၏ အများနှင့်မတူသော စိတ်ဝင်စားမှုများ၊ ဝါသနာများ၏ တွန်းအားပေးခြင်းကို ခံရသော လူတစ်ဦးချင်းစီတွင် မိမိတို့၏ ကိုယ်ပိုင်လိုက်စားမှု၊ ရည်သန်မျှော်မှန်းချက်နှင့် ဆန္ဒများရှိကြသည်။ ၎င်းတို့၏ ကိုယ်ပိုင်လိုက်စားမှုများ၊ ရည်သန်မျှော်မှန်းချက်များ၊ ဆန္ဒများကို သတ်မှတ်ပြီးနောက်တွင် ဤရည်သန်မျှော်မှန်းချက်များ၊ ဆန္ဒများကို ၎င်းတို့ မရရှိနိုင်ခြင်း ဖြစ်နိုင်သည်မှာ မှန်သည်။ သို့ရာတွင် လူတစ်ဦးချင်းစီသည် ၎င်းတို့၏ ရည်သန်မျှော်မှန်းချက်များ၊ ဆန္ဒများကို ချမှတ်လိုက်သည်နှင့်၊ ဤလိုက်စားမှုများရှိသည်နှင့် ၎င်းတို့သည် ဧကန်မုချ မိမိတို့ကိုယ်ကို သာမန်ဖြစ်နေခွင့် ပေးမည်မဟုတ်ပေ။ ဆိုရိုးစကားရှိသကဲ့သို့ပင် လူတိုင်းက ဝင့်ကြွားစွာ ပြုမူဆောင်ရွက်လိုသည်။ ၎င်းတို့ တမူထူးခြားသည်ဟု အခြားသူများအား တွေးထင်စေလိုသည်။ မည်သူကမျှ “ဤသည်မှာ ကျွန်ုပ်၏ဘဝ ဖြစ်မည့်ပုံစံ ဖြစ်သည်။ ကျွန်ုပ်သည် ကျွဲနွားကျောင်းသူ၊ လယ်သမား၊ သာမန်ပန်းရံသမား၊ သို့မဟုတ် တံခါးစောင့်ဖြစ်နိုင်သည်။ ပစ္စည်းပို့သမား၊ သို့မဟုတ် ပစ္စည်းပို့ကားမောင်းသူပင် ဖြစ်နိုင်သည်” ဟု ပြောသည့် သာမန်လူတစ်ယောက် ဖြစ်လိုစိတ်မရှိပေ။ မည်သူကမျှ ထိုကဲ့သို့သော ရည်သန်မျှော်မှန်းချက်မရှိပေ။ “ပျော်ရွှင်ချမ်းမြေ့သည့် ပစ္စည်းပို့သမားဖြစ်ဖို့က ရည်သန်မျှော်မှန်းချက်တစ်မျိုးဖြစ်သလား” ဟု သင်ဆိုသည်ဆိုပါစို့။ လူတိုင်းက “မဖြစ်ပါ၊ ဤသည်မှာ လုံးဝ ရည်သန်မျှော်မှန်းချက်မဟုတ်ပါ၊ ပစ္စည်းပို့ကုမ္ပဏီ၏ ပိုင်ရှင်ဖြစ်ခြင်း၊ တစ်ကမ္ဘာလုံးက သိပြီးလေးစားသည့် သူဌေးတစ်ယောက်ဖြစ်ခြင်း၊ ဤအရာများကသာ ရည်သန်မျှော်မှန်းချက်နဲ့ ဆန္ဒတစ်ခုဖြစ်သည်” ဟူ၍ တုံ့ပြန်လိမ့်မည်။ မည်သူကမျှ ၎င်းတို့၏အခန်းကဏ္ဍကို သာမန်လူတစ်ယောက်အဖြစ် လက်ခံလိုစိတ်မရှိပေ။ လူတစ်ယောက်သည် စိတ်ဝင်စားမှု၊ သို့မဟုတ် ဝါသနာတစ်ခု၏ အနည်းငယ်မျှသော အငွေ့အသက်ကိုပင် ရရှိသည်နှင့် လူ့အဖွဲ့အစည်းတွင် အရေးပါသော ပုဂ္ဂိုလ်ဖြစ်ရန်၊ သို့မဟုတ် အသင့်အတင့် အောင်မြင်မှုကိုရရှိရန် အခွင့်အရေး တစ်သန်းပုံထဲမှ တစ်ပုံသာရှိလျှင် သူသည် လက်လျှော့မည်မဟုတ်ပေ။ သူသည် ၁၀၀ ရာခိုင်နှုန်းကျော်သည်အထိ အားထုတ်ပြီး မည်သည့်အဖိုးအခကိုမဆို ပေးဆပ်လိမ့်မည်မဟုတ်လော။ (ဟုတ်သည်။) လူတို့သည် မည်သည့်အခါမျှ လက်မလျှော့ကြပေ။

လူတို့၏ စိတ်ဝင်စားမှုများ၊ ဝါသနာများမှ ဖြစ်ပေါ်လာသည့် ရည်သန်မျှော်မှန်းချက်များနှင့် လိုအင်ဆန္ဒများ၏ သဘောသဘာဝမှာ အဘယ်နည်း။ ဤနေရာတွင် ငါတို့သည် လူတို့၏ စိတ်ဝင်စားမှုများ၊ ဝါသနာများကို ဖော်ထုတ်နေခြင်း မဟုတ်ပေ။ ဤသို့ဆိုလျှင် ငါတို့သည် တကယ်တမ်း၌ မည်သည့်အရာကို ဖော်ထုတ်ပြီး စိတ်ဖြာလေ့လာဆွေးနွေးနေခြင်း ဖြစ်သနည်း။ လူတို့တွင်ရှိသည့် အချို့သော စိတ်ဝင်စားမှုများ၊ ဝါသနာများမှ ထွက်ပေါ်လာသည့် လိုက်စားမှုများ၊ ရည်သန်မျှော်မှန်းချက်များ၊ လိုအင်ဆန္ဒများဖြစ်သည် မဟုတ်လော။ (ဟုတ်ပါသည်။) လူတို့၏ လိုက်စားမှုများ၊ ရည်သန်မျှော်မှန်းချက်များ၊ လိုအင်ဆန္ဒများ၏ ရလဒ်အနေဖြင့် လူတို့လျှောက်သော လမ်းကြောင်းများနှင့် လူတို့ပြသသော အပြုအမူအမျိုးမျိုးကို ငါတို့ ဖော်ထုတ်နေခြင်း မဟုတ်လော။ ဤသည်မှာ ငါတို့ ဖော်ထုတ်နေသော အနှစ်သာရ မဟုတ်လော။ (ဟုတ်ပါသည်။) ဤသို့ဆိုလျှင် လူတို့သည် ၎င်းတို့၏ လိုက်စားမှုများ၊ ရည်သန်မျှော်မှန်းချက်များ၊ လိုအင်ဆန္ဒများအတွက် လျှောက်သော လမ်းကြောင်းများမှာ အဘယ်နည်း။ မည်သူမဆို၏ လိုက်စားမှုများ၊ ရည်သန်မျှော်မှန်းချက်များ၊ လိုအင်ဆန္ဒများသည် မည်သည့်လမ်းကြောင်းမျိုးပေါ်သို့ ၎င်းတို့အား ဆိုက်ရောက်စေသနည်း။ မည်သည့်ပန်းတိုင်မျိုးကို ၎င်းတို့ ရရှိသနည်း။ လူတို့သည် ၎င်းတို့၏ လိုက်စားမှုများ၊ ရည်သန်မျှော်မှန်းချက်များ၊ လိုအင်ဆန္ဒများကို အကောင်အထည်ဖော်စဉ်တွင် ၎င်းတို့၏ အားအင်နှင့် အချိန်ကို ရင်းနှီးမြှုပ်နှံခြင်း၊ ပြီးလျှင် ပိုများသော ဝေဒနာကို ခါးစည်းခံခြင်း၊ အမျိုးမျိုးသော ရုပ်ပိုင်းဆိုင်ရာ အလုပ်ကြမ်း၊ မောပန်းနွမ်းနယ်မှု၊ ဖိစီးမှုနှင့် အခြားသော အလားတူ ဆင်းရဲဒုက္ခများကို ခါးစည်းခံခြင်းတို့အပြင် အရေးကြီးဆုံးအနေဖြင့် ၎င်းတို့လျှောက်သည့် လမ်းကြောင်းမှာ အဘယ်နည်း။ ဆိုလိုသည်မှာ လူတို့သည် ၎င်းတို့၏ ရည်သန်မျှော်မှန်းချက်များနှင့် လိုအင်ဆန္ဒများ အကောင်အထည်ပေါ်လာအောင် အားထုတ်စဉ်တွင် ၎င်းတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများ အကောင်အထည်ပေါ်လာခြင်းကို ရရှိရန်အလို့ငှာ မည်သည့်လမ်းကြောင်းကို လျှောက်လှမ်းရမည်နည်း။ ဦးစွာပထမ လူတို့သည် ဤလောကတွင် ၎င်းတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို အကောင်အထည်ဖော်ရန် ၎င်းတို့၏ ပထမခြေလှမ်းအဖြစ် မည်သည့်အရာကို လေ့လာသင့်ကြသနည်း။ (အသိပညာမျိုးစုံဖြစ်ပါသည်။) မှန်သည်။ ၎င်းတို့သည် အသိပညာမျိုးစုံကို သင်ယူပြီး တတ်မြောက်အောင် လုပ်ဆောင်သင့်သည်။ ၎င်းတို့၏ အသိပညာက ပို၍ ပြည့်စုံ၊ ကြွယ်ဝကာ နက်နဲလေလေ ၎င်းတို့၏ လိုက်စားမှုများ၊ ရည်သန်မျှော်မှန်းချက်များ၊ လိုအင်ဆန္ဒများနှင့် ၎င်းတို့နီးစပ်လေလေ ဖြစ်မည်။ ၎င်းတို့၏ အသိပညာက ပြည့်စုံ၊ ကြွယ်ဝကာ နက်နဲလေလေ အတွေ့အကြုံရှိသော ပုဂ္ဂိုလ်များအဖြစ် ၎င်းတို့အသိအမှတ်ပြုခံရဖို့ ဖြစ်နိုင်ခြေရှိလေလေဖြစ်ပြီး လူ့အဖွဲ့အစည်းတွင် ပိုမိုမြင့်မားသော အဆင့်အတန်းကို ၎င်းတို့ ခံစားရလေလေ ဖြစ်လိမ့်မည်။ တစ်ချိန်တည်းတွင် ၎င်းတို့၏ အသိပညာက ကြွယ်ဝ၊ နက်နဲကာ ပြည့်စုံလေလေ အချိန်နှင့် အားအင်ကို ပို၍ ရင်းနှီးမြှုပ်နှံဖို့ ၎င်းတို့ လိုအပ်လေလေ ဖြစ်လိမ့်မည့်သဘောဖြစ်သည်။ ဤသည်မှာ ရုပ်ပိုင်းဆိုင်ရာ အားအင်၏ ရှုထောင့်မှ ပြောဆိုခြင်းဖြစ်သည်။ ထို့အပြင် လူတို့သည် အသိပညာ အခြေခံအုတ်မြစ်ကို ရယူပြီးနောက်တွင် ၎င်းတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများ အကောင်အထည်ပေါ်လာမည့် အဖြစ်နှင့် ခြေတစ်လှမ်းပို၍ နီးစပ်သွားသည်။ လုံလောက်သော အသိပညာရှိခြင်းသည် ပထမခြေလှမ်း၊ အောက်ဆုံး အခြေခံအုတ်မြစ်သာ ဖြစ်သည်။ ဤနောက်၌ လူတို့သည် လူ့အဖွဲ့အစည်းတွင်၊ လူအများထဲတွင်၊ စွန်းထင်းသော အရောင်အသွေးမျိုးစုံတွင် မိမိတို့ကိုယ်ကို နှစ်မြှုပ်ဖို့လိုသည်၊ သို့မဟုတ် အဘက်ဘက်မှ အင်အားစုများဖြင့် ရင်ဆိုင်၊ ရုန်းကန်၊ ယှဉ်ပြိုင်လျက်၊ အမျိုးမျိုးသော ယှဉ်ပြိုင်ပွဲများ၊ အားပြိုင်ပွဲများ၊ ဆွေးနွေးပွဲများတွင် ပါဝင်လျက် ၎င်းတို့၏ ရည်သန်မျှော်မှန်းချက်များ၊ လိုအင်ဆန္ဒများနှင့် ဆက်နွှယ်နေပြီး အကြိတ်အနယ် ပြိုင်ဆိုင်ရသော ကြိုးဝိုင်းဟု ဆိုနိုင်သည့် နယ်ပယ်ထဲတွင် မိမိတို့ကိုယ်ကို နှစ်မြှုပ်ဖို့လိုသည်။ လူတို့သည် များပြားလှသော အားအင်ကို သုံးနေစဉ်တွင် ၎င်းတို့၏ လိုက်စားမှုများ၊ ရည်သန်မျှော်မှန်းချက်များ၊ လိုအင်ဆန္ဒများ အကောင်အထည်ပေါ်လာခြင်းကို ရရှိရန်အလို့ငှာ မတူညီသော အခြေအနေများ၊ ပတ်ဝန်းကျင်များနှင့်လည်း အသားကျရန် လိုအပ်သည်။ တစ်ချိန်တည်း၌ စွန်းထင်းသော အရောင်အသွေးမျိုးစုံတွင် လူတို့သည် လူအများနှင့်၊ လူ့အဖွဲ့အစည်း၏ ယန္တရားများ၊ ကစားပွဲ၏ စည်းမျဉ်းများနှင့် အသားကျရန်အလို့ငှာ မိမိတို့၏ အသိပညာကို အမှီပြုရမည်။ ထို့အပြင် လူအများထံမှ ၎င်းတို့ သင်ယူခဲ့သော အရာများအပြင် ၎င်းတို့ပိုင်ဆိုင်နှင့်ပြီးဖြစ်သော ရှင်သန်ရေး နည်းလမ်းများ၊ အတွေးအခေါ်များနှင့် စည်းမျဉ်းများကို ပို၍ အမှီပြုရမည်ဖြစ်သည်။ ဤဖြစ်စဉ်မှတစ်ဆင့် လူတို့သည် ၎င်းတို့၏ လိုက်စားမှုများ၊ ရည်သန်မျှော်မှန်းချက်များ၊ လိုအင်ဆန္ဒများ၏ ပန်းတိုင်များနှင့် တဖြည်းဖြည်းချင်း ပို၍ နီးကပ်လာသည်။ ဒုက္ခသုက္ခများစွာ၊ အလှည့်အပြောင်းများစွာကို ရှင်သန်ကျော်ဖြတ်ပြီးနောက်တွင် အဆုံးစွန် ရလဒ်မှာ အဘယ်နည်း။ အနိုင်ရသူများအနေဖြင့် ဆုသရဖူကို ရယူပြီး ရှုံးနိမ့်သူများကမူ မည်သည့်အရာမျှ မရခြင်း ဖြစ်သည်။ အဆုံးတွင် ဤရလဒ်ဖြင့် ၎င်းတို့သည် မိမိတို့ဘဝ၏ လိုက်စားမှုများ၊ ရည်သန်မျှော်မှန်းချက်များ၊ လိုအင်ဆန္ဒများကို စွမ်းဆောင်ရရှိကြပြီး မိမိတို့၏ ဘဝပန်းတိုင်များကို အကောင်အထည်ဖော်ကာ မိမိတို့၏ လုပ်ငန်းနယ်ပယ်တွင် ခိုင်မာသော ခြေကုပ်ကို ရရှိသွားကြလေသည်။ ထိုအချိန်တွင် လူတို့သည် ပုံမှန်အားဖြင့် လူလတ်ပိုင်း၊ သို့မဟုတ် သက်ကြီးပိုင်း အရွယ်သို့ ရောက်ရှိနှင့်ပြီး ဖြစ်လေ့ရှိသည်။ အချို့ဆိုလျှင် အမြင်အာရုံ အားနည်းလာပြီး ထိပ်ပြောင်ကာ အကြားအာရုံ ဆုံးရှုံးကုန်ပြီး ချောင်နဲ့နဲ့ သွားများနှင့် ဇရာထောင်းနေသည့် အရွယ်သို့ပင် ရောက်နေနိုင်သည်။ ထိုအသက်အရွယ်တွင် ၎င်းတို့သည် ၎င်းတို့၏ ရည်သန်မျှော်မှန်းချက်များနှင့် လိုအင်ဆန္ဒများကို စွမ်းဆောင်ရရှိပြီး ဖြစ်သော်လည်း ထိခိုက်နစ်နာစေသော အရာများစွာကိုလည်း ပြုလုပ်ထားမိကြပြီးဖြစ်သည်။ ၎င်းတို့သည် ဤအရာထဲသို့ ၎င်းတို့၏ တစ်ဘဝလုံးကို မြှုပ်နှံခဲ့ကြပြီးဖြစ်သည်။ ၎င်းတို့၏ ဘဝတစ်လျှောက်တွင် ၎င်းတို့၏ ရည်သန်မျှော်မှန်းချက်များ၊ လိုအင်ဆန္ဒများကို အကောင်အထည်ဖော်ရန်အလို့ငှာ ၎င်းတို့၏ အလိုဆန္ဒနှင့် ဆန့်ကျင်သည့် အရာများစွာကို ၎င်းတို့ ပြောဆိုခဲ့သည်။ လူ့ကျင့်ဝတ်များနှင့် အသိတရားကို ချိုးဖောက်သော အပြုအမူများစွာကို ကျူးလွန်ခဲ့ပြီး အချို့သော စည်းများကို ကျော်ခဲ့သည်။ လွန်လွန်ကဲကဲဖြစ်ကာ ကိုယ်ကျင့်တရားနှင့်မညီသော အပြုအမူများကိုပင် ပါဝင်လုပ်ဆောင်ခဲ့သည်။ ၎င်းတို့သည် သူတစ်ပါးတို့ကို လှည့်စားခဲ့သည့်အပြင် ကိုယ်တိုင် လှည့်စားခံခဲ့ရသည်မှာလည်း အကြိမ်ရေမနည်းလှ။ သူတစ်ပါးတို့ကို အနိုင်ယူခဲ့ပြီး အနိုင်ယူခြင်းကိုလည်း ခံခဲ့ကြရပြီ။ ၎င်းတို့သည် ရှင်ကျန်ရစ်ကာ ခြေကုပ်တစ်ခု ရရှိထားသည်အထိ ကံကောင်းထောက်မကြ၏။ ကိုယ်ပိုင်တန်ဖိုးကို အကောင်အထည်ဖော်ခဲ့ပြီး အချည်းနှီး အသက်ရှင်ခဲ့ခြင်းလည်း မရှိသည့်အလား ၎င်းတို့၏ ဘဝက ပြည့်စုံသည့်ပုံစံ ရှိသည်။ ၎င်းတို့၏ ရည်သန်မျှော်မှန်းချက်များနှင့် လိုအင်ဆန္ဒများအတွက် တစ်ဘဝလုံး ရုန်းကန်ခဲ့ပြီး တန်ဖိုးရှိသော၊ အဓိပ္ပာယ်ရှိသော ဘဝကို နေထိုင်ခဲ့သည့် ပုံစံရှိသည်။ သို့တိုင်အောင် ၎င်းတို့သည် ၎င်းတို့လျှောက်လှမ်းသင့်ခဲ့သော ကျင့်ကြံပြုမူခြင်း လမ်းကြောင်းကို မသိမြင်နိုင်ကြပေ။ ၎င်းတို့၏ ဘဝအတွက် မည်သည့်ဆောင်ပုဒ်မျှလည်း မရှိသကဲ့သို့ လူသားမျိုးနွယ်နှင့်၊ လူ့အဖွဲ့အစည်းနှင့်သာမက မိမိတို့ကိုယ်တိုင်နှင့်ပင် အသေအလဲ ယှဉ်ပြိုင်ရင်း ၎င်းတို့၏ ရည်သန်မျှော်မှန်းချက်များနှင့် လိုအင်ဆန္ဒများကို အကောင်အထည်ဖော်ရန်အတွက်သက်သက်နှင့်တင် ၎င်းတို့၏ တစ်ဘဝလုံး ရုန်းကန်ခဲ့ကြသည်။ ၎င်းတို့သည် ကျင့်ကြံပြုမူခြင်းအတွက် လိုအပ်သော အသိတရား၊ ဘောင်အကန့်အသတ်နှင့် စည်းမျဉ်းများကို ဆုံးရှုံးခဲ့ကြပြီ။ ၎င်းတို့၏ ရည်သန်မျှော်မှန်းချက်များနှင့် လိုအင်ဆန္ဒများကို အကောင်အထည်ဖော်ပြီးဖြစ်ကာ အဆင့်တစ်ခုစီ၌ ၎င်းတို့ ချမှတ်သော ဘဝပန်းတိုင်များကို အလှည့်အပြောင်းများစွာနောက်တွင် ရရှိပြီးဖြစ်သော်လည်း ၎င်းတို့သည် စိတ်ထဲတွင် စိတ်သက်သာခြင်း၊ သို့မဟုတ် ကျေနပ်ခြင်း မရှိကြပေ။ ၎င်းတို့၏ ကိုယ်ပိုင်စိတ်ဝင်စားမှုများနှင့် ဝါသနာများအတွက် ၎င်းတို့ ချမှတ်ထားသော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများသည် ရိုးရှင်းစွာ ဆိုရလျှင် အဆုံး၌ ၎င်းတို့အား ကျော်ကြားမှုနှင့် အကျိုးအမြတ်နောက် လိုက်သည့်လမ်းကြောင်းသို့ ဆိုက်ရောက်သွားစေသည်။ ၎င်းတို့သည် ၎င်းတို့၏ အဆုံးစွန်ပန်းတိုင်များကို ရယူပြီးနောက်တွင် ၎င်းတို့၏ ကိုယ်ပိုင်တန်ဖိုးကို အကောင်အထည် ဖော်ပြီးဖြစ်သည်ဟုလည်းကောင်း၊ လူရာဝင်သည်ဟူသည့် ခံစားချက်ကို ရရှိပြီးဖြစ်သည်ဟုလည်းကောင်း၊ ကျော်ကြားမှုနှင့် အကျိုးအမြတ်နှစ်ခုလုံးကို ရရှိပိုင်ဆိုင်ခဲ့သည်ဟုလည်းကောင်း ခံစားရနိုင်သော်လည်း အနာဂတ်၊ ၎င်းတို့၏ ခရီးပန်းတိုင်၊ လူတို့ အမှန်တကယ် နားလည်သင့်သည့် လူသား၏ ဖြစ်တည်မှု တန်ဖိုးတို့နှင့်ပတ်သက်၍မူ မသိနားမလည် ရှိနေကြဆဲဖြစ်သည်။ ၎င်းတို့သည် ဇရာအိုအရွယ်သို့ ရောက်လာသောအခါ ၎င်းတို့ လိုက်စားခဲ့ဖူးသမျှသည် ရရှိရန် အလွန်ခက်ခဲပြီး အလွန်အနှစ်မဲ့လှသည်ဟု တိုး၍တိုး၍ ခံစားလာရသည်။ ဤအနှစ်မဲ့ခြင်းနှင့် ရရှိရန် ခက်ခဲခြင်းသည် ၎င်းတို့အား ဟာတာတာဖြစ်စိတ်နှင့် စိုးရိမ်ကြောင့်ကြစိတ်များ တစ်လိပ်လိပ်ဖြစ်ပေါ်စေသည်။ လူတို့သည် ၎င်းတို့လိုက်စားခဲ့သော ရည်သန်မျှော်မှန်းချက်များနှင့် လိုအင်ဆန္ဒများသည် ၎င်းတို့၏ ဝင့်ဝါမှုကိုသာ ဖြည့်ဆည်းပေးပြီး တစ်ခဏတာ ကျော်ကြားမှုနှင့် အကျိုးအမြတ်ကို ပေးဖို့အတွက်သာ အသုံးဝင်ကာ ခဏတစ်ဖြုတ်သာ ခံသော ဖြေသိမ့်စရာတစ်ခုထက် မပိုသည်ကို ဇရာအိုအရွယ်မှသာ သဘောပေါက်ကြသည်။ ဤသို့သော ဖြေသိမ့်စရာသည် စိတ်မအေးခြင်းနှင့် စိုးရိမ်ကြောင့်ကြခြင်းတစ်မျိုးအဖြစ်သို့ အလျင်အမြန် ပြောင်းသွားသည်။ အဘယ်ကြောင့်ဆိုသော် လူတို့သည် ဇရာအိုအရွယ်သို့ ရောက်လာသောအခါ ၎င်းတို့၏ အနာဂတ်အကြောင်းအပြင် ၎င်းတို့ မည်သို့ဖြစ်လာမည်၊ သေပြီးနောက်တွင် မည်သည့်အရာဖြစ်မည်ဆိုသည်တို့ကို ပို၍ ချင့်ချိန်စဉ်းစားလာတတ်ကြသောကြောင့် ဖြစ်သည်။ ဤမေးခွန်းအားလုံးအတွက် အဖြေမရဘဲ ရှိနေသောအခါတွင်၊ ဤအမှုကိစ္စများနှင့်ပတ်သက်ပြီး မှန်ကန်သော အတွေးအမြင် တစ်စုံတစ်ရာမျှ မရှိသောအခါတွင် လူတို့ စိုးရိမ်ကြောင့်ကြပြီး စိတ်မအေးနိုင် ဖြစ်လာကြလိမ့်မည်။ ဤစိုးရိမ်ကြောင့်ကြခြင်းနှင့် စိတ်မအေးနိုင်ခြင်းတို့သည် ၎င်းတို့ မျက်လုံးများမှိတ်ကာ ကွယ်လွန်သွားကြသည့်အချိန်အထိ ၎င်းတို့နှင့်အတူ ဆက်လက်တည်ရှိနေလိမ့်မည်။ ကျော်ကြားမှုနှင့် အကျိုးအမြတ်မှလာသော ဝမ်းမြောက်မှုသည် လူသား၏ စိတ်နှလုံးမှ လျင်မြန်စွာ ပျောက်ကွယ်သွားသည်။ ပြီးလျှင် ထိုအရာကို ဖမ်းယူဆုပ်ကိုင်ဖို့ ကြိုးစားခြင်းပင် ပြုလေလေ ထိုအရာက အလွယ်တကူ မှေးမှိန်ပျောက်ကွယ်သွားလေလေဖြစ်ပြီး ဤဝမ်းမြောက်စိတ်က စိတ်မအေးနိုင်ခြင်းနှင့် ကြောက်ရွံ့ခြင်းအဖြစ်သို့ ပို၍ အလွယ်တကူ ကူးပြောင်းသွားလေလေ ဖြစ်သည်။ ထို့ကြောင့် လူတို့၏ အမျိုးမျိုးသော စိတ်ဝင်စားမှုများ၊ ဝါသနာများမှ ပေါ်ထွက်လာသည့် ရည်သန်မျှော်မှန်းချက်များနှင့် လိုအင်ဆန္ဒများက မည်သို့ရှိသည်ဖြစ်စေ ယင်းတို့သည် အဆုံး၌ ကျော်ကြားမှုနှင့် အကျိုးအမြတ်နောက် လိုက်သည့်လမ်းကြောင်းဆီသို့ ဆိုက်ရောက်သွားစေသည်။ ပြီးလျှင် စွမ်းဆောင်ရရှိသည့် အဆုံးစွန်သော ပန်းတိုင်၊ လူတို့ရရှိသည့် အရာသည် ကျော်ကြားမှုနှင့် အကျိုးအမြတ်ထက် ဘာမျှမပိုပေ။ ဤကျော်ကြားမှုနှင့် အကျိုးအမြတ်သည် ဇာတိပကတိ ဝင့်ဝါမှုနှင့်ဆိုင်သည့် ယာယီနှစ်သိမ့်မှုနှင့် တစ်ခဏတာ ကျေနပ်မှုကိုသာ ပေးသည်။ လူတို့သည် သမ္မာတရားကို နားမလည်သောအခါ ၎င်းတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများသည် စစ်မှန်ကာ ၎င်းတို့အား တည်ကြည်ခိုင်မာမှုရှိစေကြောင်း၊ ၎င်းတို့သည် ကမ္ဘာလောကတွင် ၎င်းတို့၏နေရာကို ပိုကောင်းကောင်း ရှာနိုင်ကြောင်း၊ ၎င်းတို့ဘဝ၏ ဦးတည်ချက်ကို ပို၍ ထိန်းချုပ်နိုင်ပြီး ၎င်းတို့ဘဝကို သာ၍ ချုပ်ကိုင်ထားနိုင်ကြောင်း၊ ၎င်းတို့ကိုယ်တိုင်၏ ကံကြမ္မာကို တာဝန်ယူနိုင်ကြောင်း ခံစားကြရသည်။ သို့သော် ၎င်းတို့၏ ရည်သန်မျှော်မှန်းချက်များနှင့် လိုအင်ဆန္ဒများ အကောင်အထည်ပေါ်လာသောအခါတွင်မူ လူတို့သည် နောက်ဆုံး၌ သတိဝင်လာခြင်းကို တွေ့ကြုံခံစားရတော့သည်။ ဤသတိဝင်လာခြင်း၏ အကြောင်းတရားမှာ အဘယ်နည်း။ ယင်းမှာ ၎င်းတို့ဘဝ၏ အားအင်ကို ၎င်းတို့ ပေးအပ်မြှုပ်နှံခဲ့သည့်အရာသည် လက်ဖြင့် ဆုပ်ကိုင်၍ မရနိုင်သော၊ သို့မဟုတ် နှလုံးသားဖြင့် ခံစား၍မရနိုင်သော အနှစ်မဲ့သည့်အရာတစ်ခု ဖြစ်သည်ကို သဘောပေါက်ခြင်းဖြစ်သည်။ ၎င်းတို့က ဖမ်းဆုပ်ပြီး ဆုပ်ကိုင်ထားဖို့ ကြိုးစားလေလေ ချော်ထွက်သွားလေလေဖြစ်ပြီး ၎င်းတို့အား ဆုံးရှုံးသည့်စိတ်၊ ဟာတာတာဖြစ်သည့် စိတ်တို့ကို ပို၍ ခံစားရစေသည်။ သာ၍ကြီးမားသော ကြောက်ရွံ့စိတ်နှင့် နောင်တတို့ကို ပို၍ခံစားရစေသည်မှာလည်း အမှန်ပင်ဖြစ်သည်။ လူတို့တွင် စိတ်ဝင်စားမှုများနှင့် ဝါသနာများရှိသောကြောင့် ရည်သန်မျှော်မှန်းချက်များနှင့် လိုအင်ဆန္ဒများ ၎င်းတို့တွင် ဖြစ်ပေါ်လာသည်။ ပြီးလျှင် ဤရည်သန်မျှော်မှန်းချက်များနှင့် လိုအင်ဆန္ဒများသည် လူတို့အား ၎င်းတို့အနေနှင့် ကိုယ့်ဘဝကို ထိန်းချုပ်နိုင်စွမ်းရှိကြောင်း၊ ကိုယ့်ဘဝလမ်းကြောင်းကို ထိန်းကျောင်းနိုင်ကြောင်း၊ ကိုယ့်ဖြစ်တည်မှုပုံစံနှင့် ရည်ရွယ်ချက်များကို ဆုံးဖြတ်နိုင်စွမ်းရှိကြောင်း ယုံကြည်စေသည့် အထင်မှားမှုကို ဖန်တီးသည်။ ဤအထင်မှားမှု၏ မူလရင်းမြစ်တွင် သမ္မာတရားကို လူတို့မလိုက်စားသည့်အဖြစ်၊ သမ္မာတရားကို လူတို့မချစ်သည့် အဖြစ်က ရှိနေသည်။ ပြီးလျှင် ထိုအထင်မှားမှုသည် သမ္မာတရားကို လူတို့နားမလည်ခြင်းကြောင့် ဖြစ်လာသည်ဟု ဆိုကောင်းဆိုနိုင်သည်မှာ အမှန်ပင်ဖြစ်သည်။ လူတို့သည် သမ္မာတရားကို နားမလည်သောအခါ ၎င်းတို့၏ ဇာတိပကတိ၊ သို့မဟုတ် ၎င်းတို့၏ စိတ်ဝိညာဉ်အား ကျေနပ်မှုရှိစေနိုင်သည့် အရာများကို မကြာခဏပင် အလိုအလျောက် လိုက်စားကြသည်။ ဤအရာများသည် ၎င်းတို့နှင့် မည်မျှအလှမ်းဝေးနေသည်ဖြစ်စေ ၎င်းတို့သည် ဤအရာများကို ရယူပြီး ကိုင်စွဲထားနိုင်သည်ဟု ခံစားရသရွေ့ တစ်ဘဝလုံးစာ အချိန်နှင့် အားအင်ကိုပင် အသုံးချလျက် အဖိုးအခပေးဆပ်လိုစိတ် ရှိကြသည်။ လူတို့သည် သမ္မာတရားကို နားမလည်သောကြောင့် ၎င်းတို့၏ စိတ်ဝင်စားမှုများနှင့် ဝါသနာများကို ၎င်းတို့၏ ဘဝပန်းတိုင်များအား လိုက်စားခြင်းအတွက် အုတ်မြစ်အဖြစ်သော်လည်းကောင်း၊ အရည်အချင်းတစ်မျိုး၊ သို့မဟုတ် အရင်းအနှီးတစ်ခုအဖြစ်သော်လည်းကောင်း အလွယ်တကူ မှားယွင်းမှတ်ယူမိကြပြီး ဤအတွက် ၎င်းတို့သည် မည်သည့်အဖိုးအခကိုမဆို ပေးဆပ်လိုစိတ်ရှိကြသည်။ သင်သည် ဤအဖိုးအခကို ပေးဆပ်သည်နှင့်၊ ဤလမ်းကြောင်းပေါ်တွင် စတင်လျှောက်လှမ်းသည်နှင့် စာတန်က ထိန်းချုပ်ထားသော လမ်းကြောင်း၊ ကမ္ဘာလောက၏ ခေတ်ရေစီးကြောင်းများနှင့် ကစားပွဲ၏ စည်းမျဉ်းများက ထိန်းချုပ်ထားသော လမ်းကြောင်းကို လျှောက်လှမ်းဖို့ ကံပါလာပြီဖြစ်သည်။ တစ်ချိန်တည်းတွင် သင်သည် လူ့အဖွဲ့အစည်း၏ စွန်းထင်းသော အရောင်အသွေးမျိုးစုံတွင်၊ လူ့အဖွဲ့အစည်း၏ အကြိတ်အနယ် ပြိုင်ဆိုင်ရသော ကြိုးဝိုင်းထဲတွင် အလိုလို သင့်ကိုယ်သင် နှစ်မြှုပ်ဖို့ ကံပါလာပြီဖြစ်သည်။ သင်သည် မည်သည့်အရောင် စွန်းထင်းပါစေ၊ မည်သည့်အရာက သင့်ကို ထိုးသတ်သည်ဖြစ်စေ၊ သင်၏ လူ့သဘာဝက မည်မျှအထိ ပုံပျက်လာပါစေ “ငါ၏ ရည်သန်မျှော်မှန်းချက်များနှင့် လိုအင်ဆန္ဒများကို အကောင်အထည်ဖော်ရန်အတွက်၊ ငါ၏ အနာဂတ်အတွက် ငါ တောင့်ခံရမည်” ဟု ပြောလျက် သင့်ကိုယ်သင် နှစ်သိမ့်သည်။ “ဤလူ့အဖွဲ့အစည်းတွင် ငါ နေသားကျအောင် နေရမည်၊ မည်သည့်အရောင်အဆိုးခံရပါစေ လက်ခံပြီး အသားကျအောင် နေရမည်” ဟူ၍လည်း သင့်ကိုယ်သင် စဉ်ဆက်မပြတ် ပြောသည်။ သင်သည် ဤမတူညီသော ပတ်ဝန်းကျင်များအားလုံးနှင့် နေသားကျအောင် နေစဉ်တွင် သင်အဆိုးခံရသော မတူညီသည့် အရောင်များနှင့်လည်း ကျင့်သားရအောင် လုပ်ဆောင်နေပြီး မတူညီသော ပုံစံများ၊ မတူညီသော အကျင့်စရိုက်များရှိသည့် သင်ကိုယ်တိုင်၏ မတူညီသော ပုံစံများကိုလည်း စဉ်ဆက်မပြတ် လက်ခံနေသည်။ ဤသို့ဖြင့် လူတို့သည် အမှုမဲ့အမှတ်မဲ့ ပိုပို၍ ထုံထိုင်းလာသည်။ ပိုပို၍ ရှက်စိတ်မရှိဖြစ်လာသည်။ ၎င်းတို့၏ အသိစိတ်နှင့် ဆင်ခြင်တုံတရားသည်လည်း ၎င်းတို့၏ အတွေးများ၊ လိုအင်ဆန္ဒများ၊ ရွေးချယ်မှုများကို ပိုပို၍ လမ်းပြနိုင်ခြင်း၊ ထိန်းချုပ်နိုင်ခြင်းမရှိ ဖြစ်လာသည်။ အဆုံး၌ လူအများစုသည် ၎င်းတို့၏ ရည်သန်မျှော်မှန်းချက်များနှင့် လိုအင်ဆန္ဒများကို လိုက်စားစဉ်တွင် ယင်းတို့ကို မတူညီသော အတိုင်းအတာများဖြင့် ရရှိကြသည်။ လူပုဂ္ဂိုလ်အနည်းငယ်ကမူ မည်သို့ လိုက်စားပါစေ၊ မည်မျှ အားစိုက်ထုတ်ပြီး ဆင်းရဲဒုက္ခမည်မျှကို ဖြတ်သန်းရပါစေ ၎င်းတို့၏ ရည်သန်မျှော်မှန်းချက်များနှင့် လိုအင်ဆန္ဒများကို အကောင်အထည်မဖော်နိုင်ဆဲ ဖြစ်သည်မှာကား အမှန်ပင်ဖြစ်သည်။ အဆုံးစွန်ရလဒ်က မည်သို့ရှိသည်ဖြစ်စေ လူသားတို့သည် မည်သည့်အရာကို ရရှိသနည်း။ အောင်မြင်သောသူတို့သည် ကျော်ကြားမှုနှင့် အကျိုးအမြတ်ကို ရရှိသည်။ ကျရှုံးသူများကမူ ဤကျော်ကြားမှုနှင့် အကျိုးအမြတ်ကို မရရှိနိုင်သော်လည်း ၎င်းတို့ ရရှိသည့်အရာမှာ အောင်မြင်သောသူများနှင့် တူညီသည်။ ၎င်းတို့သည် စာတန်က ဖြည့်ပေးသော၊ ထို့ပြင် ဤဆိုးယုတ်သည့် လူသားမျိုးနွယ်သာမက လူမှုယန္တရားတစ်ခုလုံးနှင့် လူ့အဖွဲ့အစည်း၏ မကောင်းသည့် လွှမ်းမိုးမှုက ဖြည့်ပေးသော အန္တရာယ်အမျိုးမျိုးနှင့် အပျက်သဘောဆောင်သော အတွေးအမျိုးမျိုးကို လက်ခံရရှိကြသည်။ ဤသို့မဟုတ်လျှင် လူတို့သည် “အတွေ့အကြုံရှိပြီးဖြစ်သည်”၊ “ဒုက္ခပေးသော မြေခွေးအို”၊ “ဝါရင့်ပြီး စဉ်းလဲသောမြွေ”၊ သို့မဟုတ် “လောကဓံများစွာကို ကျော်ဖြတ်ခဲ့သည်” အစရှိသည့် စကားရပ်များကို အဘယ်ကြောင့် မကြာခဏ အသုံးပြုကြလိမ့်မည်နည်း။ အဘယ့်ကြောင့်ဆိုသော် သင်သည် သင်၏ ရည်သန်မျှော်မှန်းချက်များနှင့် လိုအင်ဆန္ဒများနောက်သို့ လိုက်ရာတွင် ဤစွန်းထင်းသော အရောင်အသွေးမျိုးစုံနှင့် ဤလူ့အဖွဲ့အစည်း၏ အကြိတ်အနယ် ပြိုင်ဆိုင်ရသော ကြိုးဝိုင်းထဲ၌လည်း များစွာ “သင်ယူတတ်မြောက်”သောကြောင့်ဖြစ်သည်။ သင်၏ ရုပ်ပိုင်းဆိုင်ရာ ဗီဇတွင် မရှိသောအရာများကို သင် “သင်ယူတတ်မြောက်”သည်။ “သင်ယူတတ်မြောက်” ဟူသည့် ဝေါဟာရသည် မျက်တောင်အဖွင့်အပိတ်ထဲတွင် ရှိသင့်သည်။ “သင်ယူတတ်မြောက်” ဆိုသည်မှာ မည်သည့်အရာကို ရည်ညွှန်းသနည်း။ လူ့အဖွဲ့အစည်း၊ စာတန်နှင့် ဆိုးယုတ်သော လူသားမျိုးနွယ်သည် သာမန်လူသားအသိစိတ်နှင့် ဆင်ခြင်တုံတရားကို ဖီဆန်သည့် အတွေးအမျိုးမျိုးဖြင့် သင့်အား အယူဝါဒသွတ်သွင်းခြင်း၊ ပိုပို၍ လျော့နည်းသော အသိစိတ်၊ ဆင်ခြင်တုံတရားဖြင့် သင် အသက်ရှင်ကာ တိုး၍ အရှက်ကင်းမဲ့လာစေရန်၊ ပုံမှန်လူများနှင့် လမ်းကြောင်းအမှန် လျှောက်သောသူတို့ကို တိုး၍ စက်ဆုပ်လာစေရန် လုပ်ဆောင်ခြင်းကို ဆိုလိုသည်။ တစ်ချိန်တည်းတွင် အဆိုးဆုံးရလဒ်မှာ အဘယ်နည်း။ သင်သည် ပုံမှန်လူ့သဘာဝ၊ အသိစိတ်၊ ဆင်ခြင်တုံတရားရှိသူတို့ကို တိုး၍တိုး၍ အထင်သေးလာမည်သာမကဘဲ တစ်ချိန်တည်းတွင် မိမိတို့၏ အသိစိတ်နှင့် ကိုယ်ကျင့်တရားကို သစ္စာဖောက်သောသူတို့၏ စက်ဆုပ်ဖွယ် လုပ်ရပ်များကိုလည်း အားကျပြီး လေးစားလာမည်ဖြစ်သည်။ ၎င်းတို့၏ စက်ဆုပ်ဖွယ် လုပ်ရပ်များနှင့် မကောင်းသော အပြုအမူမှ ၎င်းတို့ရရှိသည့် ကြွယ်ဝသော ရုပ်ဝတ္ထု၊ သို့မဟုတ် စီးပွားရေး အကျိုးအမြတ်များကို သင်အားကျလာမည်ဖြစ်သည်။ ဤသည်မှာ အကျိုးဆက်ဖြစ်သည် မဟုတ်လော။ (ဟုတ်ပါသည်။) ဤသည်မှာ ပို၍ ကြောက်လန့်ဖွယ်ကောင်းသော အကျိုးဆက်ဖြစ်သည်။ ဆိုလိုသည်မှာ လူတို့သည် ၎င်းတို့၏ ရည်သန်မျှော်မှန်းချက်များနှင့် လိုအင်ဆန္ဒများ အကောင်အထည်ပေါ်လာအောင် အားထုတ်သည်နှင့်အမျှ ၎င်းတို့၏ မျက်နှာထားသည် ပို၍ပို၍ တင်းမာလာပြီး ကြောက်မက်ဖွယ်ဖြစ်လာသည်။ ၎င်းတို့၏ အသိစိတ်နှင့် ဆင်ခြင်တုံတရားသည် တဖြည်းဖြည်းချင်း ပျောက်ဆုံးသွားသည်။ ၎င်းတို့၏ ကိုယ်ကျင့်တရားအမြင်၊ ဘဝအမြင်နှင့် အပြုအမူတို့သည်လည်း ပိုပို၍ ဆိုးယုတ်၊ အကျည်းတန်ပြီး စက်ဆုပ်ဖွယ်ဖြစ်လာကာ ယုတ်ညံ့လာလေသည်။

လူတစ်ယောက်သည် စိတ်ဝင်စားမှုများ၊ ဝါသနာများ ဖြစ်ပေါ်သည့်အချိန်မှသည် သူ၏ ရည်သန်မျှော်မှန်းချက်များ၊ ဆန္ဒများအား အကောင်အထည်ဖော်သည့် အချိန်အထိ ဤဖြစ်စဉ်အတောအတွင်းတွင် သူလျှောက်သည့်လမ်းကြောင်းနှင့် သူပါဝင်လုပ်ဆောင်သည့် လှုပ်ရှားမှုများသည်၊ ဆိုလိုသည်မှာ သူ၏ လက်ရှိဘဝအခြေအနေတစ်ခုလုံးသည် လူ့အဖွဲ့အစည်းနှင့် ဆိုးယုတ်သော ခေတ်ရေစီးကြောင်းများ၏ လက်ထဲတွင်ရှိသော ဘဝအခြေအနေဖြစ်သည်ဟု ဆိုကောင်းဆိုနိုင်သည်။ အမှန်တွင် ထိုအရာမှာ လူတို့က ၎င်းတို့၏ ရည်သန်မျှော်မှန်းချက်များ၊ ဆန္ဒများအား အကောင်အထည်ဖော်ခြင်းကို လိုက်စားစဉ်တွင် စာတန်၏ ကြိုးကိုင်ညွှန်ကြားခြင်း၊ နင်းခြေခြင်း၊ အသုံးချခြင်းတို့ကို လူတို့ လိုလိုလားလားလက်ခံသည့် ဖြစ်စဉ်တစ်ခုလည်းဖြစ်သည်။ စာတန်က လူတို့ကို အရာရာတွင် ပို၍ သေသေချာချာ ဖျက်ဆီးသောအချိန်အတွင်းဖြစ်သော ဖြစ်စဉ်တစ်ခုလည်းဖြစ်သည်မှာ မှန်သည်။ သင်ကြုံရသည့် အခြေအနေတိုင်းတွင် စာတန်သည် သင်က သင်၏ ပန်းတိုင်များကို ရရှိဖို့ရန်အလို့ငှာ လူသား၏ ဂုဏ်သိက္ခာ၊ တစ်ကိုယ်ရေတည်ကြည်မှု၊ ကိုယ်ကျင့်တရား နယ်ပယ်များ၊ မိမိ၏ အသိစိတ်၊ ကျင့်ကြံပြုမူခြင်းအတွက် စံများကဲ့သို့သော အပြုသဘောဆောင်သည့်၊ သာမန်လူ့သဘာဝက ထိန်းသိမ်းသင့်သည့် အရာများကို စွန့်ပစ်လျက်၊ လိုအပ်သည့် မည်သည့်နည်းလမ်းကိုမဆို အသုံးပြုရမည်ဟူသော အယူအဆကို သင့်အထဲသို့ အဆက်မပြတ် သွတ်သွင်းပေးသည်။ စာတန်သည် သင့်အား ဤအရာများကို တဖြည်းဖြည်းချင်းစွန့်ပစ်ရန် လှည့်စားသည်နှင့်အမျှ၊ သင်၏ အသိစိတ်၊ ဆင်ခြင်တုံတရား၊ ကိုယ်ကျင့်တရား နယ်ပယ်များအပြင် သင့်တွင်ကျန်နေသော အရှက်တရား အနည်းငယ်ကိုလည်း သူအကဲစမ်းသည်။ ဤအရာများကို အကဲစမ်းပြီးနောက်တွင် သင့်အား ဆိုးယုတ်သော ခေတ်ရေစီးကြောင်းများ၏ အထင်အမြင်မှားစေခြင်း၊ သွေးဆောင်ခြင်း၊ ထိန်းချုပ်ခြင်းနှင့် နင်းခြေခြင်းတို့၏ အလယ်တွင် အဆက်မပြတ် အလျှော့ပေးစေသည်။ သင်သည် အဆက်မပြတ် အလျှော့ပေးလျက်ရှိစဉ်တွင် လူများ၊ အမှုအရာများကို မည်သို့ရှုမြင်ရမည်၊ မည်သို ကျင့်ကြံပြုမူကာ လုပ်ဆောင်ရမည်ဆိုသည်နှင့် ပတ်သက်သည့် စာတန်က သွတ်သွင်းသော အတွေးအမြင်များကို ခံယူရန် သင် ရွေးချယ်ပြီး၊ စာတန်က သင့်အားပေးသည့် အတွေးအမြင်များနှင့် မည်သို့ ကျင့်ကြံပြုမူကာ လုပ်ဆောင်သည်ဟူသည့် နည်းစနစ်များ၊ နည်းလမ်းများကို သင် တက်ကြွစွာ လက်တွေ့လုပ်ဆောင်လေသည်။ သင်သည် ဤအရာအားလုံးကို တွန့်ဆုတ်စွာနှင့် မရည်ရွယ်ဘဲ ပါဝင်လုပ်ဆောင်သည်။ သို့သော် တစ်ချိန်တည်းတွင် သင်၏ရည်သန်မျှော်မှန်းချက်များ၊ ဆန္ဒများကို ရရှိရန်အလို့ငှာ အလွန်လိုက်လျောသော သဘောထားဖြင့် ထိုအရာအားလုံးကို လိုလားစွာ၊ တက်ကြွစွာ သင်လုပ်ဆောင်လေသည်။ တိုတိုပြောရလျှင် ဤဖြစ်စဉ်အတောအတွင်းတွင် လူတို့သည် မတက်မကြွဖြစ်နေကြသည်၊ သို့သော် အခြားရှုထောင့်မှကြည့်လျှင် ၎င်းတို့သည် စာတန်၏ ထိန်းချုပ်မှုနှင့် ဖောက်ပြန်ပျက်စီးစေမှုကို တက်ကြွစွာ လိုက်နာနေကြသည်။ ၎င်းတို့သည် ၎င်းတို့၏ ရည်သန်မျှော်မှန်းချက်များ၊ ဆန္ဒများအား အကောင်အထည်ဖော်ခြင်းကို လိုက်စားအားထုတ်စဉ်တွင် လူ့အဖွဲ့အစည်း၏ ဆိုးယုတ်သော ခေတ်ရေစီးကြောင်းများ၏ စွန်းထင်းသော အရောင်အသွေးမျိုးစုံထဲတွင် ယင်းတို့၏ လက်ထဲတွင် အချိန်တိုင်း အသက်ရှင်ကြသည်။ အလားတူပင် ၎င်းတို့သည် လိုလားခြင်း၊ မလိုလားခြင်းနှစ်ခုလုံးဖြစ်သည့် ရှုပ်ထွေးပြီး သဘောကွဲလွဲနေသော စိတ်ဓာတ်ဖြင့် အသက်ရှင်ကြပြီး၊ ရှုပ်ထွေးခြင်း၊ သဘောကွဲလွဲခြင်းနှစ်မျိုးလုံးရှိသော ပတ်ဝန်းကျင်စစ်စစ်တွင် အသက်ရှင်ကြသည်။ ဤဖြစ်စဉ်တစ်လျှောက်တွင် လူတို့သည် ၎င်းတို့လိုက်စားလျက်ရှိသည့် ရည်သန်မျှော်မှန်းချက်များ၊ ဆန္ဒများ၊ ဘဝပန်းတိုင်များနှင့် ပို၍ နီးကပ်လာသည်နှင့်အမျှ ၎င်းတို့သည် လူသားတစ်ယောက်နှင့် တူညီမှု လျော့နည်းသည်ထက် လျော့နည်းလာကြသည်။ ၎င်းတို့၏ အသိစိတ်သည် ပို၍ ထုံထိုင်းလာနေပြီး ၎င်းတို့၏ ဆင်ခြင်တုံတရားက မှေးမှိန်လာသည်။ သို့ရာတွင် စိတ်ထဲတွင် လူတို့သည် ၎င်းတို့၌ ရည်သန်မျှော်မှန်းချက်များ၊ ဆန္ဒများရှိသည်ဟု ယုံကြည်ကြသည်။ လူအချို့က ၎င်းတို့၏ ရည်သန်မျှော်မှန်းချက်များ၊ ဆန္ဒများသည် ၎င်းတို့၏ ခံယူချက်များဖြစ်ကြောင်း ၎င်းတို့စိတ်နှလုံးတွင် ခံယူချက်များရှိခြင်းသည် ၎င်းတို့၌ ယုံကြည်မှုများရှိသည်ဆိုသည့် သဘောဖြစ်ကြောင်းနှင့် ဘဝတွင် ယုံကြည်မှုများ ရှိသင့်ကြောင်းကိုပင် ပြောဆိုကြသည်။ ၎င်းတို့တွင် ယုံကြည်မှုများရှိသောကြောင့် ပုံမှန်လူသားများဖြစ်သည်ဟုလည်းကောင်း၊ ထို့ကြောင့် ၎င်းတို့၏ ယခင်က နည်းလမ်းများနှင့် ရှင်သန်ရေးနည်းဥပဒေသများအတိုင်း ၎င်းတို့ ဆက်လက်လိုက်စားသင့်သည်ဟုလည်းကောင်း၊ ဤရလဒ်များက ကောင်းနေပြီး၊ ၎င်းတို့၏ ဘဝရည်သန်မျှော်မှန်းချက်များ၊ ပန်းတိုင်များနှင့် ပို၍ နီးကပ်လာစေသရွေ့ အရာရာကို ဆုံးရှုံးရမည်ဆိုလျှင်ပင် ဤအတွက် ၎င်းတို့ပေးဆပ်သည့် မည်သည့်အဖိုးအခမဆို ထိုက်တန်သည်ဟုလည်းကောင်း ယုံကြည်ကြလေသည်။ ထို့ကြောင့် လူတို့သည် လိုလားခြင်း၊ မလိုလားခြင်းနှစ်ခုလုံးရှိသော ကွဲလွဲနေသော စိတ်ဓာတ်အတွင်းတွင် စာတန်၏ ထိန်းချုပ်မှု၊ စာတန်၏ အတွေးများ၊ ကြိုးကိုင်ညွှန်ကြားမှုနှင့် လှည့်စားမှုတို့ကို ဆက်လက်၍ လက်ခံနေကြပေလိမ့်မည်။ လူတို့က ၎င်းတို့သည် လူ့အဖွဲ့အစည်းနှင့် ဆိုးယုတ်သော ခေတ်ရေစီးကြောင်းများ၏ ဖောက်ပြန်ပျက်စီးစေခြင်း ခံရပြီးဖြစ်သည်ကို ကောင်းစွာသတိပြုမိလျှင်ပင် ဤသို့သော အခြေအနေမျိုးများတွင် ၎င်းတို့သည် ၎င်းတို့၏ ရည်သန်မျှော်မှန်းချက်များကို အကောင်အထည်ဖော်ပြီး ၎င်းတို့၏ ဘဝပန်းတိုင်များကို ရရှိရန်အလို့ငှာ ဆက်လက်၍ မရပ်မနား အားထုတ်လိုက်စားနေဦးမည်ဖြစ်သည်။ ၎င်းတို့သည် ယခုအချိန်အထိ မလျှော့တမ်းလုပ်ဆောင်နိုင်သည့် ၎င်းတို့၏ အရည်အချင်းဖြင့် ဝမ်းမြောက်လျက်၊ လိုအပ်သည့် မည်သည့်နည်းကိုမဆို ကျင့်သုံးနိုင်ကာ မည်သည့်အခါမျှ အရှုံးမပေးကြသည့်အချက်နှင့်ပတ်သက်ပြီး မိမိတို့ကိုယ်ကိုပင် ဂုဏ်ပြုကြလေသည်။ လူတို့သည် ၎င်းတို့၏ ရည်သန်မျှော်မှန်းချက်များ၊ ဆန္ဒများကို လိုက်စားသည့်အတောအတွင်း ပြသသော အပြုအမူများအပြင် ၎င်းတို့လျှောက်သည့် လမ်းကြောင်းများနှင့် ၎င်းတို့၏ ပြောင်းလဲမှုအမျိုးမျိုးတို့ကို ကြည့်သည့်အခါ မည်သည့် လမ်းကြောင်းပုံစံသည် လူတို့၏ ရည်သန်မျှော်မှန်းချက်များ၊ ဆန္ဒများအား အကောင်အထည်ဖော်ခြင်းကို အားထုတ်လိုက်စားခြင်းနှင့် သက်ဆိုင်သနည်း။ (ပျက်စီးခြင်းသို့ ဦးတည်နေသည့် လမ်းကြောင်းဖြစ်သည်။) ဤသည်မှာ လူတို့က လျှောက်လှမ်းလေလေ၊ ဘုရားသခင်နှင့် အဝေးသို့ လွင့်မျောလေလေဖြစ်သော ပြန်လမ်းမရှိသည့် လမ်းကြောင်းဖြစ်သည်။ ပျက်စီးခြင်းလမ်းကြောင်းဖြစ်သည်ဟုလည်း ဆိုကောင်းဆိုနိုင်သည်။ လူတို့က ချမှတ်ခဲ့သော ရည်သန်မျှော်မှန်းချက်များနှင့် ဆန္ဒများက ခေါ်ဆောင်သည့် ဘဝပန်းတိုင်များတွင် စာတန်က ၎င်းတို့ကို စောင့်ဆိုင်းနေသည်။ ဤဘဝပန်းတိုင်များသို့ ဦးတည်သည့်လမ်းတစ်လျှောက်တွင် ၎င်းတို့နောက်သို့လိုက်ပြီး ၎င်းတို့နှင့်အတူပါရှိသောအရာသည် သမ္မာတရားမဟုတ်ပေ။ ဘုရားနှုတ်ကပတ်တော် မဟုတ်ပေ။ သို့ဆိုလျှင် မည်သူဖြစ်သနည်း။ (ဆိုးယုတ်သော ခေတ်ရေစီးကြောင်းများနှင့် လောကီဆိုင်ရာ ဆက်ဆံမှုများအတွက် အတွေးအခေါ်အမျိုးမျိုးပါရှိသည့် စာတန်ဖြစ်သည်။) စာတန်၊ စာတန်၏ ထိန်းချုပ်မှု၊ ဖောက်ပြန်ပျက်စီးစေခြင်း၊ လှည့်စားမှု၊ ထပ်ခါထပ်ခါ သွေးဆောင်မှုတို့က ၎င်းတို့နှင့်အတူ ပါရှိလေသည်။ ဤသည်မှာ ပြန်လမ်းမရှိသော လမ်းကြောင်း၊ ပျက်စီးခြင်းလမ်းကြောင်း မဟုတ်လော။ (ဟုတ်ပါသည်။) အဘယ်ကြောင့်ဆိုသော် လူတို့သည် ၎င်းတို့၏ ရည်သန်မျှော်မှန်းချက်များ၊ ဆန္ဒများကို လိုက်စားစဉ်တွင် ၎င်းတို့ အမှန်တကယ် လိုက်စားနေသောအရာမှာ ၎င်းတို့၏ ပန်းတိုင်ဖြစ်သော ရည်သန်မျှော်မှန်းချက်များ၊ ဆန္ဒများအား အကောင်အထည်ဖော်ခြင်းမဟုတ်ဘဲ ကျော်ကြားမှုနှင့် အကျိုးအမြတ်ကို ရယူဖို့အတွက် ၎င်းတို့၏ တွန်းအားနှင့် အခြေခံအုတ်မြစ်အဖြစ် ဤအရာများအား လိုက်စားခြင်းကို အသုံးပြုကြပေသည်။ ဤသည်မှာ တကယ့်အနှစ်သာရနှင့် အမှန်တရားဖြစ်သည်။ ဤလမ်းကြောင်းသည် လူတို့အား ကျော်ကြားမှုနှင့် အကျိုးအမြတ်၊ လောက၏ ဆိုးယုတ်သော ခေတ်ရေစီးကြောင်းများကိုသာ ပိုပို၍ တောင့်တစေသည်။ ဤလမ်းကြောင်းသည် လူတို့အား ပိုပို၍သာ နှစ်မြှုပ်စေပြီး ၎င်းတို့အား အပြုသဘောဆောင်သောအရာများနှင့် ဝေးကွာစေလျက် ပိုပို၍ စာရိတ္တပျက်ပြားအောင် လုပ်ဆောင်ကာ ဆင်ခြင်တုံတရား ပို၍ ကင်းမဲ့ပြီး အသိစိတ်မရှိအောင် လုပ်ဆောင်လေသည်။ တစ်ချိန်တည်းတွင် ပုံမှန်လူ့သဘာဝရှိသော သူတစ်ယောက်ရှိသင့်သည့် ပို၍ လက်တွေ့ကျသော အသက်ရှင်နည်းများ၊ ဘဝပန်းတိုင်များဖြင့် ဝေးကွာအောင် ခေါ်ဆောင်သည်။ လူတို့၏ ဖောက်ပြန်ပျက်စီးသော စိတ်သဘောထားများကို ပို၍နက်နဲစွာ အမြစ်တွယ်လာအောင်သာ လုပ်ဆောင်နိုင်သည်။ ဘုရားသခင်၏ အချုပ်အခြာအာဏာနှင့် စီစဉ်ညွှန်ကြားမှုမှ သသာ၍ ဝေးကွာအောင်သာ လုပ်ဆောင်နိုင်သည်။ အပြုသဘောဆောင်သောအရာနှင့် အပျက်သဘောဆောင်သောအရာများကြား ပိုင်းခြားသိမြင်ရန် လူတို့အတွက် ပို၍ ခက်ခဲလာအောင်လည်း လုပ်ဆောင်သည်မှာ အမှန်ပင်ဖြစ်သည်။ ဤသည်မှာ အမှန်တရားဖြစ်သည်။ ဤသို့ဆိုလျှင် ဤပြဿနာများကို ငါတို့ မည်သို့ဖြေရှင်းနိုင်သနည်း။ လူသား၏ လိုက်စားမှုများ၊ ရည်သန်မျှော်မှန်းချက်များ၊ ဆန္ဒများ၏ အနှစ်သာရကို ငါတို့ နားလည်သည်နှင့် မည်သည့်အရာကို ငါတို့ မိတ်သဟာယဖွဲ့သင့်သနည်း။ လူတို့၏ လိုက်စားမှု၊ ရည်သန်မျှော်မှန်းချက်များ၊ ဆန္ဒများကို မည်သို့လက်လွှတ်ရမည်ဆိုသည့်အကြောင်း ဖြစ်သင့်သည်မဟုတ်လော။ (ဖြစ်သင့်ပါသည်။)

ငါတို့သည် ယခုတွင် မိမိ၏ ကိုယ်ပိုင်ရည်သန်မျှော်မှန်းချက်များနှင့် လိုအင်ဆန္ဒများအား အကောင်အထည်ဖော်ခြင်းကို လိုက်စားခြင်းသည် ပြန်လမ်းမရှိသော လမ်းကြောင်းဖြစ်ကြောင်း၊ ပျက်စီးခြင်းသို့ ဦးတည်သည့်လမ်းဖြစ်ကြောင်းတို့ကို မိတ်သဟာယဖွဲ့ခဲ့ကြသည်။ ဤသို့ဆိုလျှင် လူတို့သည် ဤသို့သော ဘဝလမ်းကြောင်းကို စွန့်ပစ်သင့်သလော။ (စွန့်ပစ်သင့်ပါသည်။) ၎င်းတို့သည် ၎င်းတို့အသက်ရှင်သည့်ပုံစံကို လက်လွှတ်ပြီး ပြောင်းလဲသင့်သည်။ ယင်းသည် ဘဝတွင် မှန်ကန်သောနည်းမဟုတ်သကဲ့သို့ မှန်ကန်သောလမ်းကြောင်းလည်းမဟုတ်ပေ။ မမှန်ကန်သောကြောင့် ယင်းကို လက်လွှတ်သင့်သည်။ မိမိအသက်ရှင်သည့်ပုံစံကို ပြောင်းလဲပြီး ဘဝနှင့် ရှင်သန်ရပ်တည်မှုအပေါ် မှန်ကန်သောနည်းကို ခံယူသင့်သည်။ လူတို့၏ စိတ်ဝင်စားမှုများ၊ ဝါသနာများအား ဆက်ဆံသည့်ပုံစံ၊ လူတို့၏ လိုက်စားမှုများ၊ ရည်သန်မျှော်မှန်းချက်များ၊ လိုအင်ဆန္ဒများကို ဆက်ဆံသည့်ပုံစံတွင် မှန်ကန်သောနည်းကို ခံယူသင့်သည်မှာ အမှန်ပင်ဖြစ်သည်။ ဤစိတ်ဝင်စားမှုများ၊ ဝါသနာများနှင့်အတူ လူတို့၏ ပါရမီများ၊ ဆုကျေးဇူးများသည် လူတို့အား ၎င်းတို့၏ လိုက်စားမှုများ၊ ရည်သန်မျှော်မှန်းချက်များ၊ လိုအင်ဆန္ဒများကို ချမှတ်စေသည်။ တစ်ချိန်တည်းတွင် ၎င်းတို့ လိုက်စားရန် ပန်းတိုင်များကိုလည်း ဖြစ်ပေါ်စေသည်။ ဤပန်းတိုင်များသည် မမှန်ကန်သကဲ့သို့ပေ။ လူတို့အား ပြန်လမ်းမရှိသည့်လမ်းကြောင်းပေါ်သို့ ခေါ်ဆောင်ပြီး ဘုရားသခင်နှင့် ဝေးရာသို့ ခေါ်ဆောင်ကာ နောက်ဆုံးတွင် ၎င်းတို့ကို ပျက်စီးခြင်းသို့ ပို့ဆောင်မည်ဖြစ်သည်။ ၎င်းတို့သည် မမှန်ကန်သည့်အတွက်၊ မှန်ကန်သော ဆောင်ရွက်ပုံနည်းလမ်းမှာ အဘယ်နည်း။ လူတို့သည် စိတ်ဝင်စားမှုများ၊ ဝါသနာများရှိရန်မှာ မှန်ကန်ခြင်းရှိမရှိကို ဦးစွာ ကြည့်ကြစို့။ ဆိုလိုသည်မှာ ၎င်းတို့၏ စိတ်ဝင်စားမှုများ၊ ဝါသနာများကို အပျက်သဘောဆောင်သောအရာအများ၏ အတန်းအစားအောက်တွင် စာရင်းသွင်းနိုင်သလော။ (မသွင်းနိုင်ပါ။) လူတို့၏ စိတ်ဝင်စားမှုများ၊ ဝါသနာများသည် ပင်ကိုအားဖြင့် မှားယွင်းခြင်းမရှိပေ။ ယင်းတို့သည် အပျက်သဘောဆောင်သောအရာများ ဖြစ်သည်ဟု ပို၍ပင် မဆိုနိုင်သည်မှာ မှန်သည်။ ယင်းတို့ကို မရှုတ်ချသင့် သို့မဟုတ် မဝေဖန်သင့်ပေ။ လူတို့တွင် အချို့သော နယ်ပယ်များ၌ စိတ်ဝင်စားမှုများ၊ ဝါသနာများနှင့် အားသာချက်များ ရှိခြင်းသည် ပုံမှန် လူ့သဘာဝ၏ အစိတ်အပိုင်းတစ်ခုဖြစ်ပြီး လူတိုင်းတွင် ယင်းတို့ ရှိကြသည်။ အချို့လူများသည် သီချင်းဆိုခြင်းနှင့် ကခုန်ခြင်းကို နှစ်သက်ကြသည်၊ အခြားသူများက ပန်းချီဆွဲခြင်းနှင့် ဖျော်ဖြေတင်ဆက်ခြင်းကို နှစ်သက်ကြသည်၊ အချို့က ဆေးပညာကို နှစ်သက်ကြသည်၊ အခြားသူများက စာပေကို နှစ်သက်ကြသည်၊ ပြီးလျှင် အချို့က အပင်စိုက်ပျိုးခြင်းကို နှစ်သက်ကြပြီး အခြားသူများက နည်းပညာပိုင်းဆိုင်ရာ ကျွမ်းကျင်မှုများ သို့မဟုတ် စက်ပြင်ပညာကို သင်ယူလေ့လာခြင်းကို နှစ်သက်ကြသည်၊ အချို့က အားကစားကို နှစ်သက်ကြပြီး အခြားသူများက ပထဝီဝင် သို့မဟုတ် လေကြောင်းပညာကို လေ့လာခြင်း စသည်တို့ကို နှစ်သက်ကြသည်။ လူတစ်ဦး၏ စိတ်ဝင်စားမှုများနှင့် ဝါသနာများသည် မည်သည့်အရာပင်ဖြစ်စေကာမူ ယင်းတို့အားလုံးသည် ပုံမှန် လူ့သဘာဝက ပိုင်ဆိုင်သင့်သည့်အရာ၌ ပါဝင်ပြီး ပုံမှန် လူ့ဘဝ၏ အစိတ်အပိုင်းတစ်ခု ဖြစ်သည်။ သင်သည် ဝါသနာတစ်ခုကို မိမိ မနှစ်သက်ရုံမျှဖြင့် ယင်းကို အပျက်သဘောဆောင်သော အရာတစ်ခုအဖြစ် အပြစ်ဆို၍မရနိုင်ပေ၊ သင်သည် ယင်းကို မဝေဖန်သင့်သည့်အပြင် ယင်းကို ပိတ်ပင်တားမြစ်ခြင်း ပို၍ပင် မပြုသင့်ပေ။ ဆိုလိုသည်မှာ လူတို့တွင် မည်သည့် စိတ်ဝင်စားမှုနှင့် ဝါသနာမျိုးမဆို ရှိခြင်းသည် တရားနည်းလမ်းကျပြီး စိတ်ဝင်စားမှုများနှင့် ဝါသနာများအားလုံးကို တည်ရှိခွင့် ပြုသင့်ပေသည်။ ဆက်စပ်နေသော ရည်သန်မျှော်မှန်းချက်များနှင့် လိုအင်ဆန္ဒများကို မည်သို့ သဘောထားပြုမူသင့်သနည်း။ ဥပမာအားဖြင့် အချို့လူများသည် ဂီတကို နှစ်သက်ကြပြီး ဂီတပညာရှင် သို့မဟုတ် သံစုံတီးဝိုင်း ညွှန်မှူးတစ်ဦး ဖြစ်ချင်ကြသည်၊ အခြားသူများက စာပေကို နှစ်သက်ကြပြီး စာရေးဆရာ သို့မဟုတ် စာပေပညာရှင်တစ်ဦး စသည်တို့ကို ဖြစ်ချင်ကြသည်။ ဤအရာအားလုံးသည် တရားနည်းလမ်းကျပေသည်။ သို့သော် လူတို့သည် မည်သည့် အသက်မွေးဝမ်းကျောင်းအလုပ်ကို လုပ်ကိုင်ကြသည်ဖြစ်စေ ၎င်းတို့၏ ဆုကျေးဇူးများကို ဘုရားသခင်က ပေးသနားထားခြင်းဖြစ်ကြောင်း ၎င်းတို့ နားလည်သင့်ပြီး ဤအရာတွင် ဘုရားသခင်၏ ကောင်းမွန်သော ရည်ရွယ်ချက်များ ရှိသည်ကို မြင်နိုင်စွမ်းရှိသင့်သည်။ ဤသည်မှာ အနည်းဆုံးအနေဖြင့် လူတို့ နားလည်သင့်သည့် သမ္မာတရား ဖြစ်သည်။ ၎င်းတို့သည် ကျော်ကြားမှုကို လိုက်စားရန်နှင့် ကျွမ်းကျင်သူတစ်ဦးဖြစ်လာရန် ရှာဖွေခြင်းအပေါ်တွင်သာ အာရုံမစိုက်သင့်ဘဲ ဘုရားသခင်၏ အချုပ်အခြာအာဏာနှင့် အစီအစဉ်များကို ကျိုးနွံနာခံရန် သင်ယူသင့်သည်။ ဤသည်မှာ ဖန်ဆင်းခံများ ပိုင်ဆိုင်သင့်သည့် ဆင်ခြင်တုံတရား ဖြစ်သည်။ သင်သည် ဘုရားသခင်ကို မယုံကြည်ဘဲ လောက၏ အစိတ်အပိုင်းတစ်ခု ဖြစ်ခဲ့မည်ဆိုလျှင်၊ ပြီးလျှင် သင်၏ ကိုယ်ပိုင် စိတ်ဝင်စားမှုများနှင့် ဝါသနာများမှတစ်ဆင့် ဖြစ်ပေါ်လာသော ရည်သန်မျှော်မှန်းချက်များနှင့် လိုအင်ဆန္ဒများကို အကောင်အထည်ဖော်ရင်း သင်၏ ဘဝကို ကုန်ဆုံးခဲ့မည်ဆိုလျှင် ထိုအရာနှင့်ပတ်သက်၍ ငါတို့ မည်သည့် မှတ်ချက်မျှ ပေးမည်မဟုတ်ပေ။ သို့ရာတွင် ဘုရားသခင်ကို ယုံကြည်သူတစ်ဦးအနေဖြင့် သင်သည် စိတ်ဝင်စားမှုနှင့် ဝါသနာ တစ်မျိုးမျိုး ရှိသောကြောင့် ကျော်ကြားမှုကို လိုက်စားလိုပြီး ကျွမ်းကျင်သူတစ်ဦး ဖြစ်လာရန် ရှာဖွေလိုပါက သင်၏ ရည်သန်မျှော်မှန်းချက်များနှင့် လိုအင်ဆန္ဒများကို အကောင်အထည်ဖော်ဖို့အတွက် သင်၏ တစ်သက်တာလုံး အဖိုးအခပေးပါက ဤလမ်းကြောင်းသည် ကောင်းသလော သို့မဟုတ် ဆိုးသလော။ ယင်းမှာ မြှင့်တင်ပေးရန် ထိုက်တန်သလော။ (မြှင့်တင်ပေးရန် မထိုက်တန်ပါ။) ယင်းမှာ မြှင့်တင်ပေးရန် ထိုက်တန်ခြင်း ရှိမရှိဟူသည်ကို ယခုလောလောဆယ် မပြောကြစို့နှင့်။ ဤကိစ္စသည် အမှန်တကယ် မှန်သလော သို့မဟုတ် မှားသလောဟူသည်ကို ဦးစွာ ကြည့်ကြစို့။ ဤကိစ္စသည် မှန်သလော သို့မဟုတ် မှားသလောဟူသည်ကို သင် မည်သို့ ပိုင်းခြားသိမြင်နိုင်သနည်း။ သင် ဖြစ်ပေါ်လာခဲ့သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများသည် ဘုရားသခင်၏ သွန်သင်ချက်များနှင့် သင့်အတွက် သူ၏ မျှော်လင့်ချက်များ၊ လူသားမျိုးနွယ်ကို ကယ်တင်ရန် ဘုရားသခင်၏ ရည်ရွယ်ချက်၊ ပြီးလျှင် သင်၏ အထူးတာဝန်နှင့် သင်၏ တာဝန်တို့နှင့် ဆက်စပ်မှု တစ်ခုတလေ ရှိမရှိဟူသည်ကို သင် စဉ်းစားရန် လိုအပ်သည့်အပြင် ယင်းတို့က သင်၏ အထူးတာဝန်ကို ပြီးမြောက်ရန်နှင့် သင်၏ တာဝန်ကို ပို၍ ထိရောက်စွာ ကောင်းကောင်းမွန်မွန် ဖြည့်ဆည်းရန် သင့်အား ကူညီမည်လော၊ သို့မဟုတ် ယင်းတို့က ကယ်တင်ခြင်းရရှိရန်နှင့် ဘုရားသခင်၏ ရည်ရွယ်ချက်များကို ဖြည့်ဆည်းရန် သင့်အား ပို၍ သေချာစေမည်လော ဟူသည်ကိုလည်း သင် စဉ်းစားရန် လိုအပ်သည်။ သင်သည် သင်၏ ကိုယ်ပိုင် ရည်သန်မျှော်မှန်းချက်များနှင့် လိုအင်ဆန္ဒများကို လိုက်စားရန် ရွေးချယ်နိုင်သည်၊ သင့်တွင် ဤအခွင့်အရေး ရှိသည်၊ သို့သော် သင်သည် ဦးစွာ နားလည်ရမည်မှာ သင်၏ ကိုယ်ပိုင် ရည်သန်မျှော်မှန်းချက်များနှင့် လိုအင်ဆန္ဒများကို လိုက်စားသည့် ဤလမ်းကြောင်းသည် မှန်ကန်သလော ဟူသည်ပင် ဖြစ်သည်။ ယင်းက မည်သည့် အကျိုးဆက်များကို ဖြစ်ပေါ်စေနိုင်သနည်း။ ယင်းက သင့်အား ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်ခြင်း လမ်းကြောင်းပေါ်သို့ လျှောက်လှမ်းရန် ဦးဆောင်နိုင်သလော။ ယင်းက အဆုံးတွင် သင့်အား ဘုရားသခင်ကို ကျိုးနွံနာခံပြီး ကိုးကွယ်သောသူတစ်ဦး ဖြစ်လာစေနိုင်သလော။ (မဖြစ်လာစေနိုင်ပါ။) ယင်းမှာ သေချာလှပေသည်။ ယင်းက မဖြစ်လာစေနိုင်သည့်အတွက် ဘုရားသခင်ကို ယုံကြည်သူတစ်ဦးအနေဖြင့် သင်၏ စိတ်ဝင်စားမှုများနှင့် ဝါသနာများကြောင့်၊ သို့မဟုတ် သင်၏ အားသာချက်များနှင့် ဆုကျေးဇူးများကြောင့်ပင် သင် ဖြစ်ပေါ်လာစေသော ရည်သန်မျှော်မှန်းချက်များနှင့် လိုအင်ဆန္ဒများသည် အပြုသဘောဆောင်သလော သို့မဟုတ် အပျက်သဘောဆောင်သလော။ ထိုအရာများကို သင် ရှိသင့်သလော၊ မရှိသင့်သလော။ (ထိုအရာများသည် အပျက်သဘောဆောင်ပြီး ကျွန်ုပ်တို့ မရှိသင့်ပါ။) ယင်းတို့ကို သင်တို့ မရှိသင့်ပေ။ ဤသို့ဆိုလျှင် လူတစ်ယောက်၏ ရည်သန်မျှော်မှန်းချက်များနှင့် ဆန္ဒများ၏ သဘောသဘာဝသည် မည်သည့်အရာ ဖြစ်လာသနည်း။ ယင်းတို့သည် အပြုသဘောဆောင်သော အရာများဖြစ်လာသလော သို့မဟုတ် အပျက်သဘောဆောင်သောအရာများ ဖြစ်လာသလော။ ယင်းတို့သည် သင့်တွင်ရှိသင့်သော လုပ်ပိုင်ခွင့်၊ သို့မဟုတ် သင့်တွင်မရှိသင့်သောအရာတစ်ခု ဖြစ်လာသလော။ (ယင်းတို့သည် အပျက်သဘောဆောင်လာသည်၊ ကျွန်ုပ် မရှိသင့်သည့်အရာတစ်ခုဖြစ်သည်။) ထိုအရာများသည် သင်မရှိသင့်သော အရာတစ်ခုဖြစ်လာသည်။ လူအချို့က “ဤသို့ဆိုလျှင် ကျွန်ုပ်၌ ထိုအရာများကို ကျွန်ုပ် မရှိသင့်လျှင် ကိုယ်တော်က ကျွန်ုပ်၏ လုပ်ပိုင်ခွင့်များကို ယူဆောင်သွားသည့် သဘော ဖြစ်ရပေမည်” ဟု ဆိုကြသည်။ ငါသည် သင်၏ လုပ်ပိုင်ခွင့်များကို ယူဆောင်သွားနေခြင်း မဟုတ်။ မည်သည့်လမ်းကြောင်းမျိုးကို လူတို့ လျှောက်သင့်သည်၊ သမ္မာတရားအား မည်သို့လိုက်စားရမည်ဆိုသည်ကို ငါ ပြောဆိုနေခြင်းဖြစ်သည်။ သင်၏ လုပ်ပိုင်ခွင်များကို ငါ ယူဆောင်သွားနေခြင်း မဟုတ်ပေ။ လွတ်လပ်စွာ ရွေးချယ်ခွင့်သည် သင့်အတွက်ဖြစ်သည်။ သင်သည် ရွေးချယ်ခွင့်ရှိသည်။ သို့သော် ဤကိစ္စရပ်၏ သဘောသဘာဝသည် အဘယ်သို့ဖြစ်သည်ဆိုသည်နှင့် ထိုအရာကို အဘယ်သို့ အကဲဖြတ်သင့်သည်ဆိုသည်နှင့်ပတ်သက်၍မူ၊ ငါတို့၏ အကြောင်းပြချက်အတွက် အခြေပြုချက်ရှိပြီး ကြုံသလို ပြောဆိုနေခြင်းမဟုတ်ပေ။ သင်သည် ဘုရားနှုတ်ကပတ်တော်ကို သင်၏ အခြေပြုချက်အဖြစ် ယူပြီး သမ္မာတရား၏ ရှုထောင့်အမြင်မှ ပြောဆိုလျှင် လူတစ်ယောက်၏ ရည်သန်မျှော်မှန်းချက်များ၊ လိုအင်ဆန္ဒများသည် အပြုသဘောဆောင်သောအရာများ မဟုတ်ပေ။ ပို၍ အတိအကျဆိုရလျှင်၊ ဘုရားသခင်ကို ယုံကြည်သူတစ်ယောက်အနေဖြင့် သင်သည် သမ္မာတရားကို လိုက်စားပြီး ကယ်တင်ခြင်းကို ရရှိလိုလျှင်၊ သမ္မာတရားကို လိုက်စားပြီး ဘုရားသခင်အား ကြောက်ရွံ့ခြင်း၊ မကောင်းမှုကို ရှောင်ကြဉ်ခြင်း၊ ဘုရားသခင်အား ကျိုးနွံနာခံခြင်းတို့ကို စွမ်းဆောင်ရရှိလိုလျှင် လောကီလူများက ရှိသည့်အတိုင်း အလားတူရည်သန်မျှော်မှန်းချက်များ၊ လိုအင်ဆန္ဒများကို သင့်တွင် မရှိသင့်သည်မှာ အမှန်ပင်ဖြစ်သည်။ တစ်နည်းအားဖြင့် သင်သည် သမ္မာတရားကို လိုက်စားပြီး ကယ်တင်ခြင်းကို ရရှိလိုလျှင် သင်၏ ကိုယ်ပိုင်လိုက်စားမှုများ၊ ရည်သန်မျှော်မှန်းချက်များ၊ လိုအင်ဆန္ဒများကို လက်လွှတ်သင့်သည်။ တစ်နည်းအားဖြင့် သင်သည် သမ္မာတရားကို လိုက်စားပြီး ကယ်တင်ခြင်းကို ရရှိလိုလျှင် သင်၏ ကိုယ်ပိုင် ရည်သန်မျှော်မှန်းချက်များ၊ လိုအင်ဆန္ဒများကို မလိုက်စားသင့်ပေ။ ပြီးလျှင် အထူးသဖြင့် ကျော်ကြားမှုနှင့် အကျိုးအမြတ်ကို စုဆောင်းခြင်းနှင့်ဆိုင်သော ရည်ရွယ်ချက်အတွက် ဤရည်သန်မျှော်မှန်းချက်များ၊ လိုအင်ဆန္ဒများအား လိုက်စားခြင်းကို အသုံးမပြုသင့်ပေ။ ဤသို့ ဆို၍ ရနိုင်သလော။ (ရနိုင်ပါသည်။) ယခုတွင် အားလုံး ရှင်းသွားပြီဖြစ်သည်။ ဘုရားသခင်ကို ယုံကြည်သူအနေဖြင့် သင်သည် သမ္မာတရားကို လိုက်စားလိုစိတ်ရှိပြီး ကယ်တင်ခြင်းကို ရရှိရန် ဆန္ဒရှိသည့်အတွက်၊ သင်၏ လိုက်စားမှုများ၊ ရည်သန်မျှော်မှန်းချက်များ၊ လိုအင်ဆန္ဒများကို လက်လွှတ်သင့်သည်။ ဤလမ်းကြောင်းကို စွန့်ပစ်သင့်သည်။ ယင်းသည် ကျော်ကြားမှုနှင့် အကျိုးအမြတ်ကို ရှာသည့် လမ်းကြောင်းဖြစ်ပြီး၊ ဤရည်သန်မျှော်မှန်းချက်များ၊ လိုအင်ဆန္ဒများကို လက်လွှတ်လော့။ သင်၏ ရည်သန်မျှော်မှန်းချက်များ၊ လိုအင်ဆန္ဒများအား အကောင်အထည်ဖော်ခြင်းကို သင်၏ ဘဝ ရည်မှန်းချက်ပန်းတိုင်အဖြစ် မရွေးချယ်သင့်ပေ။ ထိုအစား သင်၏ဘဝပန်းတိုင်မှာ သမ္မာတရားအားလိုက်စားပြီး ကယ်တင်ခြင်းကိုရရှိရန် ဖြစ်သင့်သည်။

လူအချို့က “ကျွန်ုပ်၏ လိုက်စားမှုများ၊ ရည်သန်မျှော်မှန်းချက်များ၊ ဆန္ဒများကို အကောင်အထည်မဖော်နိုင်သလို၊ ထိုအရာအားလုံးကို လက်လွှတ်ခဲ့သည့်အတွက်၊ ကျွန်ုပ်၏ စိတ်ဝင်စားမှုများ၊ ဝါသနာများနှင့်ပတ်သက်ပြီး မည်သည့်အရာကို ကျွန်ုပ် လုပ်ဆောင်သင့်သနည်း” ဟု မေးကြသည်။ ဤသည်မှာ သင်နှင့်ဆိုင်သော ကိစ္စဖြစ်သည်။ သင့်တွင် စိတ်ဝင်စားမှုများ၊ ဝါသနာများရှိနိုင်သော်လည်း ယင်းတို့သည် သင်၏ သာမန်လိုက်စားမှုကို မနှောင့်ယှက်သရွေ့၊ သင်၏တာဝန် ထမ်းဆောင်ခြင်း၊ သင်၏ စေခိုင်းချက်တာဝန်ကို ပြီးမြောက်အောင်လုပ်ဆောင်ခြင်းအား ဝင်ရောက်မစွက်ဖက်သရွေ့၊ သင်၏ ဘဝပန်းတိုင်များ၊ သို့မဟုတ် သင်လျှောက်သောလမ်းကြောင်းကို မထိခိုက်သရွေ့ ဤစိတ်ဝင်စားမှုများနှင့် ဝါသနာများကို သင်ထားရှိနိုင်သည်။ ဤကဲ့သို့လည်း နားလည်နိုင်သည်မှာ အမှန်ဖြစ်သည်။ ဤစိတ်ဝင်စားမှုများ၊ ဝါသနာများသည် သင့်လူ့သဘာဝ၏ အစိတ်အပိုင်းတစ်ခုဖြစ်သောကြောင့် ယင်းတို့ကို ဘုရားသခင်က သင့်အားပေးခြင်းဖြစ်သည်ဟု ဆိုကောင်းဆိုနိုင်သည်။ လူတစ်ယောက်၏ အသွင်အပြင်၊ မိသားစု၊ နောက်ခံ၊ ရှင်သန်ရာနေရပ်တို့ကဲ့သို့သော ကဏ္ဍအားလုံးကို ဘုရားသခင်က ကြိုတင်စီမံထားပြီးဖြစ်သည်။ ထို့ကြောင့် သင့်တွင်ရှိသော စိတ်ဝင်စားမှုများ၊ ဝါသနာများကိုလည်း ဘုရားသခင်ကပေးထားခြင်းဖြစ်သည်ကို ငါတို့ မငြင်းနိုင်ပေ။ ဤအချက်ကို ငြင်းမရနိုင်၊ အသေအချာပင်ဖြစ်သည်။ ဥပမာ လူအချို့သည် ဘာသာစကားများ၊ ပန်းချီရေးဆွဲခြင်း၊ ဂီတ၊ အသံ၊ အရောင်များကို ခွဲခြားခြင်း စသဖြင့်တို့တွင် ကျွမ်းကျင်ကြသည်။ ဤအရာများသည် သင်၏ အထူးကျွမ်းကျင်မှုများ၊ သို့မဟုတ် စိတ်ဝင်စားမှုများ၊ ဝါသနာများဟုတ်သည်ဖြစ်စေ၊ မဟုတ်သည်ဖြစ်စေ ယင်းတို့အားလုံးသည် လူ့သဘာဝနှင့် သက်ဆိုင်သည်ဟု ဆိုကောင်းဆိုနိုင်သည်။ ဘုရားသခင်က လူတို့အား အဘယ်ကြောင့် အချို့သော စိတ်ဝင်စားမှုများ၊ ဝါသနာများကို ပေးသနည်း။ ဤသည်မှာ သင်၏ လူသားဘဝကို အနည်းငယ်ပို၍ ကြွယ်ဝပြီး အရောင်အသွေးစုံလင်စေရန်ဖြစ်သည်။ သို့မှသာ ဘဝတွင် မှန်သောလမ်းကြောင်းကို သင်လျှောက်လှမ်းခြင်းအား ထိခိုက်မှုမရှိဘဲ သင်၏ဘဝသည် ဖျော်ဖြေမှုနှင့် အနားယူခြင်း လက္ခဏာအချို့ ပါရှိနိုင်ပြီး သင်၏ဘဝကို ခြောက်သွေ့မှု လျော့နည်းစေသည်။ ပျင်းရိမှု၊ ငြီးငွေ့မှုကို လျော့နည်းစေသည်။ ဥပမာ စုဝေးပွဲများတွင် ဓမ္မတေးသီချင်းများ သီဆိုရန် အချိန်ကျသောအခါ ဂီတတူရိယာတစ်ခုကို တီးခတ်နိုင်သောသူတစ်ယောက်သည် စန္ဒရား၊ သို့မဟုတ် ဂီတာကို တီးခတ်ခြင်းအားဖြင့် သီချင်းသီဆိုခြင်းနှင့် တွဲဖက်ပေးနိုင်သည်။ မည်သူကမျှ မတီးခတ်နိုင်လျှင် လူတိုင်းက ဤဝမ်းမြောက်ပျော်ရွှင်မှုကို ခံစားခွင့်ရရှိမည်မဟုတ်ပေ။ တွဲဖက်တီးခတ်ပေးသည့်သူတစ်ယောက်ရှိလျှင် ရလဒ်သည် တီးခတ်ပေးသူမရှိဘဲ သီချင်းဆိုခြင်းထက် အလွန်ပို၍ ကောင်းပေလိမ့်မည်ဖြစ်ပြီး လူတိုင်းက ပျော်ရွှင်လိမ့်မည်ဖြစ်သည်။ တစ်ချိန်တည်းတွင် ယင်းသည် အမြင်ကို ကျယ်စေသည်။ အတွေ့အကြုံများကို ပို၍ကောင်းမွန်စေသည်။ ဘဝက ပို၍ အနှစ်သာရရှိလာသည်။ ဘဝသည်ပို၍ လှပသည်ဟု လူတို့က ခံစားရပြီး ၎င်းတို့၏ စိတ်အခြေအနေက ပို၍ ရွှင်ပျလာသည်။ ဤသည်မှာ ၎င်းတို့၏ ပုံမှန်လူ့သဘာဝနှင့် ဘုရားသခင်အပေါ် ယုံကြည်မှုတွင် ၎င်းတို့လျှောက်သည့် လမ်းကြောင်းတို့နှစ်ခုလုံးအတွက် အကျိုးရှိသည်။ ဥပမာ သင်သည် ပန်းချီရေးဆွဲခြင်းကို နှစ်သက်လျှင် ညီအစ်ကိုမောင်နှမများ၏ အသက်တာက ငြီးငွေ့ဖွယ်ဖြစ်လာသည့်အခါ၊ သင်သည် ရယ်ရွှင်ဖွယ်ကောင်းသော ပုံများကို ရေးဆွဲနိုင်သည်။ အချို့သောလူများ၏ အပျက်သဘောဆောင်သော အမူအရာများ၊ မျက်နှာများ၊ အပျက်သဘောဆောင်သော မှတ်ချက်များကို ဟာသဉာဏ်ရှိသော၊ ရယ်ဖွယ်ဖြစ်သော ကာတွန်းများအဖြစ် ပုံဆွဲသရုပ်ဖော်နိုင်သည်။ ထို့နောက်တွင် ယင်းတို့ကို စာအုပ်ငယ်တစ်အုပ်အဖြစ် စုစည်းကာ ထိုအပျက်သဘောဆောင်သော မိန်းမလျာများအပါအဝင် လူတိုင်းအား မျှဝေနိုင်သည်။ ၎င်းတို့က တွေ့မြင်ပြီး “အမလေး၊ ဒါ ငါ့ပုံလား” ဟု ပြောသောအခါတွင် ၎င်းတို့သည် တခစ်ခစ်ရယ်ပြီး ပျော်ရွှင်လိမ့်မည်ဖြစ်ကာ အပျက်သဘောဆောင်တော့မည်မဟုတ်ပေ။ ဤသည်မှာ ကောင်းသောအရာတစ်ခု မဟုတ်လော။ ထိုအရာသည် အလွန်အားစိုက်ထုတ်စရာမလိုပေ။ သို့တိုင်အောင် ထိုအရာက ၎င်းတို့၏ အပျက်သဘောဆောင်ခြင်းမှ အလွန်ပင် အလွယ်တကူ ထွက်လာနိုင်အောင် ကူညီပေးသည်။ မိမိ၏ အားလပ်သောအချိန်တွင် ပုံရေးဆွဲခြင်း၊ ဂီတတူရိယာများကို တီးခတ်ခြင်း၊ အနုပညာ ဆွေးနွေးခြင်း၊ သို့မဟုတ် သရုပ်ဆောင်ခြင်းကို စူးစမ်းလေ့လာပြီး အပျက်သဘောဆောင်သောလူအမျိုးမျိုး၊ မာနထောင်လွှားသောသူအမျိုးမျိုးနှင့် ထင်ရာမြင်ရာလုပ်ဆောင်သော အန္တိခရစ်များ၏ သရုပ်သကန်အမျိုးမျိုးတို့အပါအဝင် အမျိုးမျိုးသော ဇာတ်ကောင်များကို သရုပ်ဆောင်ခြင်းတို့သည် လူတို့၏ ပိုင်းခြားသိမြင်မှုကို တိုးတက်စေရန်၊ ၎င်းတို့၏ အမြင်ကို ကျယ်စေရန် ကူညီပေးနိုင်သည်။ ဤသည်မှာ ကောင်းသောအရာတစ်ခု မဟုတ်သလော။ ဤစိတ်ဝင်စားမှုများ၊ ဝါသနာများသည် အဘယ်သို့ အသုံးမဝင်ခြင်းရှိပါသနည်း။ ယင်းတို့သည် လူတို့အတွက် အကျိုးရှိသည်။ သို့ရာတွင် သင်၏ စိတ်ဝင်စားမှုများ၊ ဝါသနာများကြောင့် ရည်သန်မျှော်မှန်းချက်များ၊ ဆန္ဒများ ဖြစ်ပေါ်စေလျှင်၊ ပြန်လမ်းမရှိသောလမ်းကြောင်းဆီသို့ သင့်အား ဦးတည်ပေးသည့် သက်ရောက်မှုရှိလျှင် ယင်းတို့သည် သင့်အတွက် မကောင်းပေ။ သို့သော် သင်၏ လူ့သဘာဝအတွက် ထိုးထွင်းအမြင်ရှိစေသော၊ သင်၏ဘဝကို ပို၍ ကြွယ်ဝပြီး ပေါ်လွင်ထင်ရှားစေသော၊ သင့်အား ပို၍ ဟာသဉာဏ်ရွှင်ပြီး ရွှင်ပျစေသော၊ ပို၍ အားအင်ပြည့်ဝစွာ၊ လွတ်လပ်စွာ၊ ချုပ်ချယ်မှုကင်းစွာ အသက်ရှင်စေသောပုံစံဖြင့် သင်၏ စိတ်ဝင်စားမှုများ၊ ဝါသနာများကို သင်၏ဘဝအတွက် အသုံးချလျှင် သင်၏ စိတ်ဝင်စားမှုများ၊ ဝါသနာများသည် အပြုသဘောဆောင်သော သက်ရောက်မှုရှိလိမ့်မည်။ လူတိုင်းအား အကျိုးဖြစ်စေပြီး သင့်အား တည်ဆောက်စရာဖြစ်စေလိမ့်မည်ဖြစ်သော်လည်းသင်၏တာဝန်ထမ်းဆောင်ခြင်းနှင့် သင်၏ စေခိုင်းချက်တာဝန်ကို ပြီးမြောက်အောင် လုပ်ဆောင်ခြင်းအား ထိခိုက်မည်မဟုတ်ပေ။ ယင်းတို့သည် သင်၏တာဝန်ကို ထမ်းဆောင်ရာတွင် အတိုင်းအတာတစ်ခုအထိ ကူညီပေးလိမ့်မည်မှာ အမှန်ပင်ဖြစ်သည်။ သင်သည် စိတ်ညစ်သောအခါ၊ စိတ်ဓာတ်ကျသောအခါ သီချင်းသီဆိုခြင်း၊ တူရိယာတစ်ခုကို တီးခတ်ခြင်း၊ သို့မဟုတ် တက်ကြွသော၊ စည်းဝါးကျသော ဂီတကို တီးခတ်ခြင်းသည် သင်၏ စိတ်အခြေအနေကို မြှင့်တင်ပေးနိုင်ပြီး သင့်အား ဘုရားသခင်ရှေ့သို့လာ၍ ဆုတောင်းနိုင်စေသည်။ သင်သည် အပျက်သဘောဆောင်ခြင်းရှိတော့မည်မဟုတ်၊ စောဒကတက်တော့မည်မဟုတ်၊ သို့မဟုတ် နုတ်ထွက်လိုတော့မည်မဟုတ်ပေ။ တစ်ချိန်တည်းတွင် သင်၏ အားနည်းချက်များ၊ ချို့ယွင်းချက်များကို ရှာဖွေတွေ့ရှိမည်ဖြစ်ပြီး သင်သည် အလွန်ထိရှလွယ်ကာ ဒေါသထွက်ခြင်း၊ သို့မဟုတ် အနှောင့်အယှက်များအား မခံနိုင်သည်ကို သဘောပေါက်လိမ့်မည်။ တူရိယာတစ်ခုကို တီးခတ်ခြင်းသည် သင်၏ စိတ်အခြေအနေကို တိုးတက်စေရန် အထောက်အကူပြုလိမ့်မည်။ ဤသည်မှာ မည်သို့အသက်ရှင်ရမည်ကို သိခြင်းဟု ခေါ်သည်။ ဤစိတ်ဝင်စားမှုများ၊ ဝါသနာများသည် အပြုသဘောဆောင်သော သက်ရောက်မှုမရှိသလော။ (ရှိပါသည်။) စိတ်ဝင်စားမှုများ၊ ဝါသနာများသည် သင့်လျော်စွာ အသုံးပြုခြင်းခံရသောအခါ သင်၏ စိတ်အခြေအနေကို ပြောင်းလဲနိုင်သော၊ ပို၍သာမန်ဖြစ်သော၊ ဆင်ခြင်တုံတရားရှိသောဘဝကို ရှင်သန်ရသည့်အခွင့်ကို ရရှိစေသော တန်ဆာပလာများအဖြစ် ရှုမြင်နိုင်သည်။ ယင်းတို့သည် အတိုင်းအတာတစ်ခုအထိ သမ္မာတရားစစ်မှန်မှုထဲသို့ သင်၏ဝင်ရောက်မှုကို မြန်ဆန်စေသည်၊ သို့မဟုတ် လွယ်ကူချောမွေ့စေပြီး၊ သင်၏တာဝန်ကို ထမ်းဆောင်ရာ၌ ကူညီပေးရန် ဖြည့်စွက်တန်ဆာပလာအဖြစ် ပံ့ပိုးပေးနိုင်သည်။ လူအချို့၏ လူ့သဘာဝမှာ ကောင်းမွန်ခြင်းမရှိသကဲ့သို့ ဆိုးယုတ်သည်မှာ ပြောစရာမလိုပေ။ ၎င်းတို့သည် အစဉ်သဖြင့် ရည်မှန်းချက်ကြီးကြပြီး အန္တိခရစ်၏ စိတ်သဘောထားရှိကြသည်၊ သို့မဟုတ် အန္တိခရစ်များဖြစ်ကြသည်။ ၎င်းတို့အတွက် စိတ်ဝင်စားမှုများ၊ ဝါသနာများရှိခြင်းသည် ဒုက္ခပေးနိုင်သည်။ ၎င်းတို့သည် ထိုအရာများကို အရင်းအနှီးအဖြစ် အသုံးပြုကောင်းပြုနိုင်ပြီး မိမိတို့အတွက်သာ အစဉ် စဉ်းစားကြသောကြောင့်ဖြစ်သည်။ ဤသည်မှာ ်ဒုစရိုက်အမှုများကို လုပ်ဆောင်ရာတွင် ၎င်းတို့၏ ရန်လိုမှုနှင့် ရဲတင်းမှုကို ကြီးထွားစေသည်မှာ သံသယရှိစရာမလိုပေ။ ထို့ကြောင့် စိတ်ဝင်စားမှုများနှင့် ဝါသနာများကိုယ်၌က ပင်ကိုအားဖြင့် မဆိုးပေ၊ သို့မဟုတ် အပျက်သဘောဆောင်သောအရာများမဟုတ်ပေ။ ကောင်းသော၊ ပုံမှန်ဖြစ်သောလူတို့သည် ယင်းတို့ကို အပြုသဘောဆောင်သောအရာများအတွက် အသုံးပြုကြပြီး မကောင်းသော၊ ဆိုးယုတ်သော၊ အပျက်သဘောဆောင်သောသူများကမူ ဆိုးသော၊ မကောင်းသောအမှုများ လုပ်ဆောင်ရန်အတွက် အသုံးပြုကြသည်။ ထို့ကြောင့် စိတ်ဝင်စားမှုများနှင့် ဝါသနာများသည် သင့်အား ပို၍ကောင်းစေနိုင်သကဲ့သို့ ပို၍လည်း ဆိုးစေနိုင်သည်။ ထိုသို့ ဖြစ်သည်မဟုတ်သလော။ (ဟုတ်ပါသည်။) လူတို့၏ လိုက်စားမှုများ၊ ရည်သန်မျှော်မှန်းချက်များ၊ ဆန္ဒများအား မည်သို့လက်လွှတ်ရမည်ဆိုသည့် အဓိကဆိုလိုရင်းကို ပြန်သွားကြစို့။ စိတ်ဝင်စားမှုများနှင့် ဝါသနာများကို နားလည်ပြီးနောက်တွင် လူတို့သည် လူတစ်ယောက်၏ စိတ်ဝင်စားမှုများ၊ ဝါသနာများကို မျက်မှန်စိမ်းတပ်၍ မကြည့်သင့်သကဲ့သို့၊ စိတ်ဝင်စားမှု၊ သို့မဟုတ် ဝါသနာတစ်ခုခုရှိသူတို့ကို ဧကန်မုချ မငြင်းပယ်သင့်ပေ။ စိတ်ဝင်စားမှုများ၊ ဝါသနာများသည် ပုံမှန်လူ့သဘာဝ၏ တစ်စိတ်တစ်ပိုင်းဖြစ်ပြီး လူတို့သည် ယင်းတို့ကို မှန်ကန်စွာ ကိုင်တွယ်သင့်သည်။ သင်၏ စိတ်ဝင်စားမှုများ၊ ဝါသနာများက သူတစ်ပါးတို့၏ ဘဝကို ထိခိုက်လာသည်ဆိုလျှင်၊ သို့မဟုတ် သူတစ်ပါးတို့အား ကသိကအောက်ဖြစ်စေလျှင်၊ သို့မဟုတ် သင်၏ စိတ်ဝင်စားမှုများ၊ ဝါသနာများကို ထိန်းသိမ်းခြင်းက သူတစ်ပါးတို့ကို ထိခိုက်နစ်နာစေလျှင်၊ သို့မဟုတ် နှောင့်ယှက်လျှင် ဤသည်မှာ သင့်တင့်လျောက်ပတ်ခြင်းမရှိပေ။ ဤအရာမှ လွဲ၍ သင်၏ စိတ်ဝင်စားမှုများ၊ ဝါသနာများသည် သဘာဝကျပြီး၊ လူတို့အနေဖြင့် ယင်းတို့ကို သင့်လျော်စွာ ကိုင်တွယ်ပြီး ကျိုးကြောင်းညီညွတ်စွာ အသုံးပြုကာ အသုံးချနိုင်ဖို့ မျှော်လင့်ရပေသည်။ ယင်းတို့ကို အသုံးပြုပြီး အသုံးချရန် အကောင်းဆုံး၊ အမှန်ကန်ဆုံးနည်းလမ်းမှာ သင်၏ စိတ်ဝင်စားမှုများ၊ ဝါသနာများကို သင်လုပ်ဆောင်သည့်အလုပ်နှင့် သင်ထမ်းဆောင်သောတာဝန်တို့အပေါ် အကြီးမားဆုံးသက်ရောက်မှုရှိစေရန်၊ အလဟဿမဖြစ်စေဘဲ ယင်းတို့ကို အပြည့်အဝအသုံးချရန်ဖြစ်သည်မှာ အမှန်ပင်ဖြစ်သည်။ လူအချို့က “ကျွန်ုပ်၏ စိတ်ဝင်စားမှုများ၊ ဝါသနာများသည် ကျွန်ုပ်၏တာဝန်ကိုထမ်းဆောင်ရာတွင် အရေးပါသော အခန်းကဏ္ဍတစ်ခုတွင် ရှိနေနိုင်သည်၊ သို့သော် ဤနယ်ပယ်ရှိ ကျွန်ုပ်၏ အသိပညာသည် ယခုအချိန်တွင် လုံလောက်မှုမရှိသကဲ့သို့ ကောင်းစွာပြည့်စုံမှုမရှိဟု ခံစားရသည်၊ ကျွန်ုပ်သည် မိမိကိုယ်ကို တိုးတက်အောင် လုပ်ဆောင်လိုပြီး ဤနယ်ပယ်နှင့်ပတ်သက်သော ဘာသာရပ်များအပေါ် ပို၍ကောင်းသော၊ ပို၍စနစ်ကျသော သင်ယူလေ့လာမှုတစ်ခု လုပ်ဆောင်ပြီးနောက် ကျွန်ုပ်၏ တာဝန်များအတွက် အသုံးပြုလိုပါသည်။ ကျွန်ုပ် ဤသို့ လုပ်ဆောင်၍ ရသလော” ဟူ၍ ဆိုကြသည်။ သင် လုပ်ဆောင်နိုင်၏။ ဘုရားအိမ်တော်သည် သင်တို့အား ဆက်လက်၍ သင်ယူလေ့လာရန် ထပ်တလဲလဲ တိုက်တွန်းအားပေးသည်။ အသိပညာသည် တန်ဆာပလာတစ်ခုဖြစ်ပြီး၊ မိမိ၏ အတွေးများကို ပျက်စီးယိုယွင်းစေသော၊ တိုက်စားသောအရာတစ်ခုခုမပါဝင်လျှင် သင်သည် ယင်းကို လေ့လာပြီး သင်၏နားလည်မှုကို ပို၍လေးနက်သည်ထက် လေးနက်စေနိုင်သည်။ သင်၏ တာဝန်များကို ထမ်းဆောင်ရန် အပြုသဘောဆောင်သော၊ အကျိုးဖြစ်စေသော တန်ဆာပလာတစ်ခုအဖြစ် အသုံးပြုနိုင်ပြီး ထိရောက်မှုရှိကာ သက်ရောက်မှုရှိစေနိုင်သည်။ ဤသည်မှာ ကောင်းသောအရာတစ်ခုမဟုတ်လော။ သင့်တင့်လျောက်ပတ်သော နည်းလမ်းမဟုတ်လော။ (ဟုတ်ပါသည်။) ဤလက်တွေ့လုပ်ဆောင်မှုနည်းလမ်းသည် သင်၏ စိတ်ဝင်စားမှုများ၊ ဝါသနာများကို ကိုင်တွယ်ရန် သင့်လျော်သောနည်းလမ်းတစ်ခုလည်းဖြစ်သည်မှာ အမှန်ပင်ဖြစ်သည်။ တစ်ချိန်တည်းတွင် ယင်းသည် လူတို့၏ လိုက်စားမှုများ၊ ရည်သန်မျှော်မှန်းချက်များ၊ ဆန္ဒများကို လက်လွှတ်ရန် မှန်ကန်သောနည်းလမ်းတစ်ခုလည်းဖြစ်သည်။ သင်သည် သင်၏ စိတ်ဝင်စားမှုများ၊ ဝါသနာများကို မှန်ကန်စွာ အသုံးပြုပြီး အသုံးချနေခြင်းဖြစ်သည်။ တစ်ကိုယ်ရေပန်းတိုင်များကို ရရှိရန်၊ သို့မဟုတ် တစ်ကိုယ်ရေရည်မှန်းချက်များ၊ တက်မက်မှုများဖြည့်ဆည်းဖို့ လိုက်စားသည့် ပန်းတိုင်ကို ရရှိရန် အသုံးပြုနေခြင်းမဟုတ်ပေ။ ဤသို့ဆိုလျှင် ဤသည်မှာ သဘာဝကျပြီး၊ တိကျမှန်ကန်သော လက်တွေ့လုပ်ဆောင်မှုနည်းလမ်းတစ်ခု ဖြစ်သည်။ မှန်ကန်ပြီး အပြုသဘောဆောင်သော လက်တွေ့လုပ်ဆောင်မှုနည်းလမ်းတစ်ခုဖြစ်သည်မှာလည်း အမှန်ပင်ဖြစ်သည်။ ထို့အပြင် ထိုအရာသည် လိုက်စားမှုများ၊ ရည်သန်မျှော်မှန်းချက်များ၊ ဆန္ဒများကို မည်သို့လက်လွှတ်ရမည်နှင့်သက်ဆိုင်သည့် ခိုင်မာသောလမ်းကြောင်းတစ်ခုအနေဖြင့်လည်း အသုံးဝင်ပေသည်။

စိတ်ဝင်စားမှုများ၊ ဝါသနာများကို မည်သို့ မှန်ကန်စွာ သဘောထားရမည်ဆိုသည့် ပြဿနာကို ငါတို့ ရှင်းလင်းခဲ့ပြီးဖြစ်သည်။ ယခုတွင် အမှန်တကယ် လက်လွှတ်ခြင်းဆိုသည်မှာ မည်သည့်အရာကို ရည်ညွှန်းသနည်း။ ငါတို့သည် စိတ်ဝင်စားမှုများနှင့် ဝါသနာများကို ဝေဖန်နေခြင်း၊ သို့မဟုတ် ရှုတ်ချနေခြင်းမဟုတ်ပေ။ ထိုထက် လူတို့သည် ၎င်းတို့၏ အခြေခံအုတ်မြစ်နှင့် အရင်းအနှီးအဖြစ် စိတ်ဝင်စားမှုများ၊ ဝါသနာများကို ထားရှိလျက်၊ ချမှတ်ကြသည့် လိုက်စားမှုများ၊ ရည်သန်မျှော်မှန်းချက်များ၊ ဆန္ဒများကို ပိုင်းခြားစိစစ်နေခြင်းဖြစ်သည်။ ထို့ကြောင့် အမှန်တကယ် လက်လွှတ်ရမည်မှာ ဤလိုက်စားမှုများ၊ ရည်သန်မျှော်မှန်းချက်များ၊ ဆန္ဒများဖြစ်သည်။ သင်၏ စိတ်ဝင်စားမှုများ၊ ဝါသနာများကို အပြုသဘောဆောင်သောနေရာ၌ ရှိစေပြီး အပြုသဘောဆောင်သော သက်ရောက်မှုကို ဖြစ်ပေါ်စေခြင်းအကြောင်းကို အစောပိုင်းက ငါတို့ မိတ်သဟာယဖွဲ့ခဲ့သည်။ ဤသည်မှာ လူတို့၏ လိုက်စားမှုများ၊ ရည်သန်မျှော်မှန်းချက်များ၊ ဆန္ဒများကို လက်လွှတ်ခြင်းအတွက် သက်ဝင်လှုပ်ရှားသော လက်တွေ့လုပ်ဆောင်မှုနည်းလမ်းဖြစ်သည်။ အခြားအချက်တစ်ခုမှာ လူတို့သည် စိတ်ဝင်စားမှုများ၊ ဝါသနာများရှိသောကြောင့် ၎င်းတို့၏ ကိုယ်ပိုင်ရည်သန်မျှော်မှန်းချက်များ၊ ဆန္ဒများကို မလိုက်စားသင့်ပေ။ ဤသည်မှာ ပို၍ လက်တွေ့ကျသော လက်လွှတ်ခြင်းပုံစံတစ်ခုဖြစ်သည်။ တစ်နည်းအားဖြင့် တစ်ချက်မှာ သင်၏ စိတ်ဝင်စားမှုများ၊ ဝါသနာများကို ကောင်းစွာ အသုံးချရန်ဖြစ်ပြီး အခြားတစ်ချက်မှာ သင်၏ ကိုယ်ပိုင်စိတ်ဝင်စားမှုများ၊ ဝါသနာများကြောင့် သတ်မှတ်ခဲ့သော ရည်သန်မျှော်မှန်းချက်များ၊ ဆန္ဒများကို မလိုက်စားသင့်ခြင်းဖြစ်သည်။ ဆိုလိုသည်မှာ သင်၏ စိတ်ဝင်စားမှုများ၊ ဝါသနာများကြောင့် သင့်တွင်ရှိသော ဘဝပန်းတိုင်များကို မလိုက်စားနှင့်ဟူ၍ ဖြစ်သည်။ ဤသို့ဆိုလျှင် သင်သည် စိတ်ဝင်စားမှုများ၊ ဝါသနာများကို ပုံမှန် အသုံးချနေခြင်းဖြစ်ပြီး ရည်သန်မျှော်မှန်းချက်များ၊ ဆန္ဒများကို လိုက်စားနေခြင်းမဟုတ်ကြောင်းကို မည်သို့ သတ်မှတ်ဆုံးဖြတ်နိုင်သနည်း။ သင့်တွင် စိတ်ဝင်စားမှု၊ သို့မဟုတ် ဝါသနာတစ်ခုရှိလျှင်လည်းကောင်း၊ ယင်းကို သင့်အလုပ်အပေါ်၊ သင်၏တာဝန်ထမ်းဆောင်မှုအပေါ်၊ သင်ကိုယ်တိုင်၏နေ့စဉ်အသက်တာအပေါ် မှန်ကန်စွာ အသုံးချလျှင်လည်းကောင်း၊ သင်၏ လိုက်စားမှုပန်းတိုင်သည် သင့်ကိုယ်သင် ဖော်ထုတ်ပြသရန်၊ သို့မဟုတ် ကြွားဝါပြောဆိုရန် မဟုတ်လျှင်လည်းကောင်း၊ သင်၏ လူသိများမှုကို မြှင့်တင်ရန်၊ သို့မဟုတ် သူတစ်ပါးတို့၏ အထင်ကြီးမှု၊ ချီးကျူးမှု၊ လေးစားမှုတို့ကို ရရှိရန် သေချာပေါက် မဟုတ်လျှင်လည်းကောင်း၊ ပို၍ အထူးသဖြင့် သင်၏ စိတ်ဝင်စားမှုများ၊ ဝါသနာများကြောင့် လူတို့၏ စိတ်နှလုံးတွင် သင့်အတွက် နေရာတစ်ခုရှိဖို့ လုပ်ဆောင်ပြီး ဤသို့အားဖြင့် အခြေကျစေကာ သင့်နောက်သို့လိုက်စေရန်မဟုတ်လျှင်လည်းကောင်း၊ သင်သည် သင်၏စိတ်ဝင်စားမှုများ၊ ဝါသနာများနှင့်ပတ်သက်ပြီး အပြုသဘောဆောင်သော၊ သင့်လျော်သော၊ သင့်တင့်လျောက်ပတ်သော၊ ဆင်ခြင်တုံတရားရှိသော အသုံးချမှုကို လုပ်ဆောင်ပြီးဖြစ်သည်။ ယင်းမှာ ပုံမှန်လူ့သဘာဝနှင့် ကိုက်ညီပြီး ဘုရားသခင်၏ ရည်ရွယ်ချက်များနှင့်ညီသည်။ သင်သည် သမ္မာတရားစည်မျဉ်းများနှင့်အညီ ထိုအရာတို့ကို အသုံးချနေခြင်းဖြစ်သည်။ သို့သော် သင်သည် သင်၏ စိတ်ဝင်စားမှုများ၊ ဝါသနာများကို အသုံးချစဉ်တွင်၊ သို့မဟုတ် ကျင့်သုံးနေစဉ်တွင် သင့်ကိုယ်သင် ထုတ်ဖော်ပြသမည့် အလွန်ပင် ပြင်းထန်သော ရည်ရွယ်ချက်ဖြင့် သူတစ်ပါးတို့အား သင့်ကို လေးစားရန်၊ လက်ခံရန် အတင်းစေခိုင်းလျှင်၊ သင်သည် မရိုးမဖြောင့်စွာနှင့် အရှက်မဲ့စွာဖြင့် သူတစ်ပါးတို့အား သင့်ကို နားထောင်ပြီး လက်ခံရန် အတင်းလုပ်ဆောင်ကာ သူတစ်ပါးတို့က မည်သို့ ခံစားရသည်ဖြစ်စေ သင်၏ စိတ်ဝင်စားမှုများ၊ ဝါသနာများအား ထုတ်ဖော်ပြသခြင်းမှတစ်ဆင့် သင်ရရှိသည့် မာန်မာနကို ကျေနပ်စေလျှင်၊ အဆုံးတွင် သူတစ်ပါးတို့အား ထိန်းချုပ်ရန်၊ သူတစ်ပါးတို့၏ စိတ်နှလုံးထဲတွင် နေရာတစ်ခုရရှိရန်၊ လူတို့ကြား၌ ဂုဏ်သိက္ခာကို တည်ဆောက်ရန်အတွက် အရင်းအနှီးအဖြစ် သင်၏ စိတ်ဝင်စားမှုများ၊ ဝါသနာများကို အသုံးချလျှင်၊ အဆုံးတွင် သင်သည် သင်၏ ကိုယ်ပိုင်စိတ်ဝင်စားမှုများ၊ ဝါသနာများ၏ ရလဒ်အဖြစ် ကျော်ကြားမှုနှင့် အကျိုးအမြတ်ကို ရရှိလျှင် ဤသည်မှာ စိတ်ဝင်စားမှုများ၊ ဝါသနာများကို သဘာဝကျကျ အသုံးပြုခြင်းမဟုတ်သကဲ့သို့ သင်၏ စိတ်ဝင်စားမှုများ၊ ဝါသနာများကို ပုံမှန်အသုံးချခြင်းလည်း မဟုတ်ပေ။ ဤသို့သော လုပ်ဆောင်မှုများကို ရှုတ်ချသင့်သည်။ သူတစ်ပါးတို့က ပိုင်းခြားသိမြင်ပြီး ငြင်းပယ်ခြင်းကို ခံရသင့်သည်။ ပြီးလျှင် ယင်းတို့ကို လူတို့က လက်လွှတ်သင့်သည်မှာလည်း အမှန်ပင်ဖြစ်သည်။ သင့်တွင် အချို့သော ပါရမီများ၊ ကျွမ်းကျင်မှုများရှိသည်ဆိုသည်ကို သူတစ်ပါးတို့အား ပြသရန်၊ သင်၏ စိတ်ဝင်စားမှုများ၊ ဝါသနာများသည် သူတစ်ပါးတို့ထက်သာသည်ဆိုသည်ကို ပြရန်အတွက် သင့်တာဝန်များကို ထမ်းဆောင်ရန် အခွင့်အလမ်းများကို အသုံးပြုသောအခါ၊ သို့မဟုတ် သင့်ကိုယ်သင် ခေါင်းဆောင်၊ ကြီးကြပ်သူ သို့မဟုတ် ထူးချွန်သော ပါရမီရှိသူတစ်ယောက်ဖြစ်ခြင်းတည်းဟူသော မူမမှန်သည့် အကြောင်းပြချက်ပေးသောအခါ ဤသို့ လုပ်ဆောင်သည့်နည်းလမ်းသည် သင့်တင့်လျောက်ပတ်ခြင်းမရှိပေ။ ထိုအရာတွင် လူတို့ကြား ဂုဏ်သိက္ခာကို တည်ဆောက်ပြီး သင်၏ ရည်မှန်းချက်များနှင့် လိုအင်ဆန္ဒများကို ဖြည့်ဆည်းရန်အတွက် သင်၏ စိတ်ဝင်စားမှုများ၊ ဝါသနာများအား မူမမှန်သော အကြောင်းပြချက်တစ်ခုအနေဖြင့် အသုံးချရန် လုပ်ဆောင်ခြင်း ပါဝင်သည်။ အတိအကျဆိုရလျှင် ဤလုပ်ငန်းစဉ် သို့မဟုတ် လုပ်ဆောင်မှုလမ်းကြောင်းသည် သင်၏ လိုက်စားမှုများ၊ ရည်သန်မျှော်မှန်းချက်များ၊ ဆန္ဒများကို အကောင်အထည်ဖော်ရန်အတွက် သင်၏ စိတ်ဝင်စားမှုများ၊ ဝါသနာများနှင့် ယင်းတို့အပေါ် လူတို့၏ လေးစားမှုကို အသုံးချခြင်းနှင့် ညီမျှသည်။ ဤသည်မှာ သင် လက်လွှတ်သင့်သည့်အရာဖြစ်သည်။ လူအချို့က “ဤအရာကို ကြားပြီးနောက်တွင် မည်သို့ လက်လွှတ်ရမည်ကို ကျွန်ုပ် မသိသေးပါ”ဟု ဆိုကြသည်။ လက်တွေ့တွင် လက်လွှတ်ခြင်းသည် လွယ်ကူသလော။ တမူထူးခြားသော စိတ်ဝင်စားမှုများ၊ ဝါသနာများကို သင်ပိုင်ဆိုင်သောအခါ သင်သည် မည်သည့်အရာကိုမျှ မလုပ်ဆောင်လျှင် ဤစိတ်ဝင်စားမှုများ၊ ဝါသနာများသည် သင်၏ လူ့သဘာဝအတွင်းတွင် ရှိနေပြီး မည်သည့်လမ်းကြောင်းကို သင်လျှောက်လှမ်းသည်ဆိုသည်နှင့် လုံးဝ သက်ဆိုင်မှုမရှိပေ။ သို့ရာတွင် သင်သည် သင်၏ စိတ်ဝင်စားမှုများ၊ ဝါသနာများကို စဉ်ဆက်မပြတ် ထုတ်ဖော်ပြသနေပြီး လူတို့ကြားတွင် ကျော်ကြားမှုကို ရယူနိုင်ရန်၊ သို့မဟုတ် သင် ထင်ပေါ်ကျော်ကြားမှုကို မြှင့်တင်ရန် ကြိုးစားသည်နှင့်၊ သင့်အား လူတို့ပို၍ သိလာစေရန်လုပ်ဆောင်ပြီး အာရုံစိုက်မှုကို ပို၍ ဆွဲဆောင်သည်နှင့်တစ်ပြိုင်နက် ဤဖြစ်စဉ်နှင့် လုပ်ဆောင်မှုလမ်းကြောင်းသည် ရိုးရှင်းသော လုပ်ဆောင်မှုနည်းလမ်းများမဟုတ်ပေ။ ဤလုပ်ဆောင်မှုများ၊ အပြုအမူများအားလုံးကို ပေါင်းစပ်လိုက်သောအခါ ယင်းတို့သည် လူတစ်ယောက်လျှောက်လမ်းသော လမ်းကြောင်းကို ပုံဖော်သည်။ သို့ဆိုလျှင် ဤလမ်းကြောင်းမှာ အဘယ်နည်း။ ဘုရားအိမ်တော်အတွင်းတွင် မိမိ၏ ရည်သန်မျှော်မှန်းချက်များ၊ ဆန္ဒများအား အကောင်အထည်ဖော်ခြင်းကို လိုက်စားရန်၊ သူတစ်ပါးတို့က လေးစားခြင်းကို လိုက်စားရန်၊ မိမိ၏ ရည်မှန်းချက်များနှင့် လိုအင်ဆန္ဒများပြည့်ဝခြင်းကို ရရှိရန် အားထုတ်မှုတစ်ခုဖြစ်သည်။ ဤလိုက်စားမှုမျိုးကို သင်စတင်လိုက်သည်နှင့် သင်ရှိနေသည့်လမ်းကြောင်းသည် ပြန်လမ်းမရှိသည့် လမ်းကြောင်း၊ ပျက်စီးခြင်းသို့ ဦးတည်သည့်လမ်းကြောင်းဖြစ်လာသည်။ သင်သည် အလျင်အမြန် နောက်ပြန်လှည့်သင့်သည် မဟုတ်လော။ ဤလုပ်ရပ်များကို ပြောင်းပြန်လှန်သင့်သည် မဟုတ်လော။ ဤလုပ်ရပ်များ၊ ရည်မှန်းချက်များနှင့် လိုအင်ဆန္ဒများကို လက်လွှတ်သင့်သည် မဟုတ်လော။ လူအချို့က “မည်သို့ လက်လွှတ်ရမည်ကို ကျွန်ုပ် မသိသေးပါ” ဟု ဆိုနိုင်သည်။ ဤသို့ဆိုလျှင် မလုပ်ဆောင်နှင့်။ “မလုပ်ဆောင်နှင့်” ဆိုသည်မှာ မည်သည့်အရာကို ဆိုလိုသနည်း။ သင်၏ စိတ်ဝင်စားမှုများ၊ ဝါသနာများကို ဖုံးကွယ်ထားပြီး ယင်းတို့ကို ထုတ်ဖော်ပြသခြင်းမပြုရန် အကောင်းဆုံးကြိုးစားသင့်သည်ဟု ဆိုလိုသည်။ လူအချို့က “သို့သော် ကျွန်ုပ်၏ တာဝန်များကို ထမ်းဆောင်ရန်အတွက် ယင်းကို လိုအပ်လျှင် ယင်းတို့ကို ကျွန်ုပ် ပြသင့်သလော” ဟု မေးနိုင်သည်။ သင်ပြသင့်သောအချိန်တွင်၊ ယင်းတို့ကို သင်ပြရမည်ဖြစ်သောအချိန်တွင် ထိုသို့ လုပ်ဆောင်သင့်သည်။ ယင်းမှာ သင့်တော်သောအချိန်ဖြစ်သည်။ သို့ရာတွင် သင်သည် လက်ရှိတွင် သင်၏ ရည်သန်မျှော်မှန်းချက်များ၊ ဆန္ဒများအား လိုက်စားသည့်လမ်းကြောင်းပေါ်တွင်ရှိနေလျှင် ယင်းတို့ကို မထုတ်ဖော်နှင့်။ သင်သည် ယင်းတို့ကို ကြွားဝါရန် ဆန္ဒပြင်းပြသောအခါ ဘုရားသခင်ထံ ဆုတောင်းသင့်သည်။ ခိုင်မာသော ဆုံးဖြတ်ချက်ကို ချသင့်သည်။ ဤဆန္ဒများကို ချုပ်တည်းသင့်ပြီး၊ တစ်ချိန်တည်းတွင် ဘုရားသခင်၏ စိစစ်မှုနှင့် ပဲ့ပြင်ဆုံးမမှုကို လက်ခံသင့်သည်။ သင်၏ စိတ်နှလုံးကို ထိန်းချုပ်ပြီး သင်၏ ရည်မှန်းချက်များနှင့် လိုအင်ဆန္ဒများကို ယင်းတို့ အစပျိုးရာအရပ်၌ ဘောင်ခတ်ထားသင့်ပြီး ပပျောက်အောင် လုပ်ဆောင်သင့်သည်။ လက်တွေ့ဖြစ်လာရန် လုံးဝ ခွင့်မပြုသင့်ပေ။ ဤသည်မှာ ကောင်းသလော။ (ကောင်းပါသည်။) လုပ်ဆောင်ရန် လွယ်ကူသလော။ မလွယ်ကူပေ၊ ဟုတ်ပါသလော။ မည်သူက ပါရမီအနည်းငယ်ရှိပြီး မကြွားဝါလိုသနည်း။ အထူးကျွမ်းကျင်မှုတစ်ခုခု ရှိသူတို့အကြောင်းကို ပြောပင်မပြောနှင့်။ လူအချို့သည် ချက်ပြုတ်နိုင်ပြီး အစားအစာများကို ပြင်ဆင်နိုင်သည်။ ၎င်းတို့သွားသည့်နေရာမှန်သမျှတွင် ကြွားဝါလိုသည်။ မိမိတို့ကိုယ်ကို “တို့ဟူးမိန်းမလှ”၊ သို့မဟုတ် “ခေါက်ဆွဲဘုရင်မ” ဟူ၍ပင် ခေါ်ကြသည်။ ဤအသေးစားကျွမ်းကျင်မှုများကို ထုတ်ဖော်ပြသထိုက်သလော။ ၎င်းတို့သည် ထူးကဲသော ဆုကျေးဇူးများကို ပိုင်ဆိုင်မည်ဆိုလျှင် ၎င်းတို့၏ မာနထောင်လွှားမှုသည် မည်မျှ လွန်ကဲလာမည်နည်း။ ၎င်းတို့သည် ပြန်လမ်းမရှိသည့်လမ်းကြောင်းပေါ်သို့ ရောက်ရှိသွားမည်မှာ သံသယဖြစ်ဖွယ်မရှိပေ။ မှားယွင်းသောလမ်းကို၊ သို့မဟုတ် ပြန်လမ်းမရှိသောလမ်းကို လူတို့ လျှောက်လှမ်းခြင်းအပြင် ၎င်းတို့၏ စိတ်ဝင်စားမှုများနှင့် ဝါသနာများကြောင့် ၎င်းတို့အများစုသည် ဘုရားသခင်ကို ယုံကြည်ခြင်းဖြစ်စဉ်တွင် ၎င်းတို့၏ ဝါသနာများ၊ စိတ်ဝင်စားမှုများကြောင့် နိုးကြားတက်ကြွသော အတွေးများ မကြာခဏရှိကြသည်။ ဘုရားသခင်အား ယုံကြည်ပြီး မိမိတို့၏ တာဝန်များကို ထမ်းဆောင်စဉ်တွင် ၎င်းတို့၏ စိတ်တွင် ၎င်းတို့ ချမှတ်ခဲ့သော ရည်သန်မျှော်မှန်းချက်များ၊ ဆန္ဒများကို စဉ်ဆက်မပြတ် အပြန်အလှန်စဉ်းစားကြသည်၊ သို့မဟုတ် ၎င်းတို့၏ အကောင်အထည်မဖော်ရသေးသော ရည်သန်မျှော်မှန်းချက်များ၊ ဆန္ဒများနှင့်သက်ဆိုင်၍ ကို မိမိတို့ကိုယ်ကို အဆက်မပြတ် သတိပေးကောင်းပေးနိုင်ပြီး ၎င်းတို့တွင် လုံးဝ အကောင်အထည်မဖော်ရသေးသော ဤရည်သန်မျှော်မှန်းချက်များ၊ ဆန္ဒများရှိနေဆဲဖြစ်သည်ဟု ၎င်းတို့၏ စိတ်နှလုံးထဲတွင် စဉ်ဆက်မပြတ်ပြောဆိုကြသည်။ ၎င်းတို့သည် ဤအရာများအတွက် တိကျသော အဖိုးအခတစ်ခုခုကို လုံးဝ မပေးဆပ်ခဲ့သော်လည်း၊ သို့မဟုတ် တိကျသော လက်တွေ့လုပ်ဆောင်မှုတစ်ခုခုကို မခံယူခဲ့သော်လည်း ဤရည်သန်မျှော်မှန်းချက်များ၊ ဆန္ဒများသည် ၎င်းတို့စိတ်နှလုံးတွင် အလွန်ပင် အမြစ်တွယ်နေပြီး ၎င်းတို့သည် ထိုအရာများကို လုံးဝ လက်မလွှတ်ပေ။

အစောပိုင်းတွင် ရည်သန်မျှော်မှန်းချက်များ၊ ဆန္ဒများအား အကောင်အထည်ဖော်ခြင်းကို လိုက်စားခြင်းနှင့် ဤကမ္ဘာလောက၏ လမ်းကြောင်းနောက်ကို လိုက်ခြင်းသည်လည်း ပြန်လမ်းမရှိသည့် လမ်းကြောင်း၊ ပျက်စီးခြင်းသို့ ဦးတည်သည့်လမ်းဖြစ်ကြောင်းကို ငါတို့ မိတ်သဟာယဖွဲ့ပြီး စိတ်ဖြာလေ့လာဆွေးနွေးခဲ့ကြသည်။ ဤအရာနှင့် သမ္မာတရားအား လိုက်စားခြင်းသည် ပြိုင်မျဉ်းနှစ်ကြောင်းကဲ့သို့ဖြစ်သည်။ ဤမျဉ်းကြောင်းများ ဆုံသည့် အမှတ်တစ်ခု မည်သည့်အခါမျှ ရှိလိမ့်မည်မဟုတ်ပေ။ ယင်းတို့သည်လည်း တစ်ခုနှင့်တစ်ခု မည်သည့်အခါမျှ ဆုံမည်မဟုတ်သည်မှာလည်း အမှန်ဖြစ်သည်။ သင်သည် ဘုရားသခင်ကို ယုံကြည်ပြီး သမ္မာတရားကို လိုက်စားကာ ကယ်တင်ခြင်းရရှိလိုလျှင် သင်၏ စိတ်နှလုံး၌ ယခင်က ကိုင်စွဲထားသော ရည်သန်မျှော်မှန်းချက်နှင့် ဆန္ဒတိုင်းကို လုံးဝ လက်လွှတ်ရမည်။ ယင်းတို့ကို ထိန်းသိမ်းမထားနှင့်၊ သို့မဟုတ် မမြတ်နိုးနှင့်။ ယင်းတို့ကို စွန့်ပစ်သင့်သည်။ သင်၏ ရည်သန်မျှော်မှန်းချက်များနှင့် ဆန္ဒများအား အကောင်အထည်ဖော်ခြင်းကို လိုက်စားခြင်းနှင့် သမ္မာတရားအား လိုက်စားခြင်းတို့သည် ဆီနှင့်ရေ၏ လမ်းကြောင်းများကဲ့သို့ဖြစ်သည်။ သင့်တွင် ရည်သန်မျှော်မှန်းချက်များနှင့် ဆန္ဒများရှိပြီး ယင်းတို့ကို အကောင်အထည်ဖော်လိုလျှင် သမ္မာတရားကို သင် လိုက်စားနိုင်မည်မဟုတ်ပေ။ သင်သည် သမ္မာတရားအား နားလည်ခြင်းနှင့် များစွာသော အတွေ့အကြုံနှစ်ကာလများမှတစ်ဆင့် တည်ကြည်ခိုင်မာသောပုံစံဖြင့် သမ္မာတရားအား လိုက်စားခြင်းအပေါ် သင်၏ စိတ်ကို ချမှတ်လိုလျှင် သင်၏ ယခင်က ရည်သန်မျှော်မှန်းချက်များနှင့် ဆန္ဒများကို စွန့်ပစ်ပြီး ယင်းတို့ကို သင်၏ အသိစိတ်အတွင်းမှ၊ သို့မဟုတ် သင်၏ စိတ်ဝိညာဉ်အတွင်းမှ အပြည့်အဝ ဖယ်ရှားသင့်သည်။ သင်သည် သမ္မာတရားကို လိုက်စားလိုလျှင် သင်၏ ရည်သန်မျှော်မှန်းချက်များနှင့် ဆန္ဒများသည် မည်သည့်အခါမျှ အကောင်အထည်ပေါ်ခြင်းသို့ ရောက်လာလိမ့်မည် မဟုတ်။ ထိုအစား ယင်းတို့သည် သမ္မာတရားအား သင်၏လိုက်စားခြင်းနှင့် သမ္မာတရား စစ်မှန်မှုအတွင်းသို့ သင်၏ဝင်ရောက်မှုကို နှောင့်ယှက်မည်ဖြစ်ပြီး သင့်အား စိတ်ဓာတ်ကျစေလိမ့်မည်ဖြစ်ကာ သမ္မာတရားအား လိုက်စားရန် သင်၏ လမ်းကြောင်းကို ခက်ခဲကြမ်းတမ်းစေရန် လုပ်ဆောင်လိမ့်မည်။ သင်၏ ရည်သန်မျှော်မှန်းချက်များနှင့် ဆန္ဒများအား အကောင်အထည်မဖော်နိုင်သည်ကို သင်သိသည့်အတွက်၊ ယင်းတို့အား ပြတ်သားစွာ အဆက်ဖြတ်ပြီး၊ လုံးဝ လက်လွှတ်လိုက်သည်က ပိုကောင်းသည်။ ယင်းတို့အကြောင်းကို တစ်ဖန်ပြန်၍ မတွေးနှင့်။ ယင်းတို့နှင့်ပတ်သက်သည့် မည်သည့်စိတ်ကူးယဉ်မှုကိုမဆို ကိုင်စွဲမထားနှင့်။ သင်က “ကျွန်ုပ်သည် သမ္မာတရားအား လိုက်စားခြင်းနှင့် ကယ်တင်ခြင်းအား ရယူခြင်းလမ်းကြောင်းကို အလွန်စိတ်ဝင်စားမှုမရှိဆဲဖြစ်သည်၊ ကျွန်ုပ်သည် သမ္မာတရားအား လိုက်စားနိုင်ခြင်းရှိမရှိ၊ သမ္မာတရားကို လိုက်စားသူဟုတ်မဟုတ်ဆိုသည်ကို ကျွန်ုပ်မသိသေးပါ။ ဤကယ်တင်ခြင်းအား ရယူခြင်းလမ်းကြောင်းကို ကျွန်ုပ် မရှင်းလင်းသေးပါ။ ဤအရာနှင့် ပြောင်းပြန်ပင်ဖြစ်သည်။ ကျွန်ုပ်တွင် လောကီရည်သန်မျှော်မှန်းချက်များနှင့် ဆန္ဒများအား လိုက်စားခြင်းအပေါ် အလွန်ခိုင်မာသော လမ်းကြောင်းတစ်ခုရှိပြီး အလွန်ခိုင်မာသော အစီအစဉ်နှင့် နည်းဗျူဟာရှိသည်” ဟုဆိုလျှင်၊ ဤသို့ဖြစ်လျှင် သင်သည် သင်၏ ရည်သန်မျှော်မှန်းချက်များနှင့် ဆန္ဒများကို သွားအကောင်အထည်ဖော်ရန်အတွက် သမ္မာတရားအား လိုက်စားခြင်းနှင့် သင့်တာဝန်များအား ထမ်းဆောင်ခြင်းလမ်းကြောင်းကို လက်လွှတ်နိုင်သည်။ သင်သည် သင်၏ကိုယ်ပိုင်ရည်သန်မျှော်မှန်းချက်များနှင့် ဆန္ဒများကို လိုက်စားရမည်လော၊ သမ္မာတရားအား လိုက်စားရမည်လောဆိုသည်ကို မသေချာလျှင် အချိန်ကာလတစ်ခုအထိ စိတ်တည်ငြိမ်စွာထားရှိရန် သင့်အား ငါ အကြံပေး၏။ ဘုရားအိမ်တော်တွင် နောက်ထပ် တစ်နှစ်၊ နှစ်နှစ် နေကြည့်လော့။ ဘုရားနှုတ်ကပတ်တော်များကို သင်စားသောက်လေလေ၊ ပတ်ဝန်းကျင်များကို သင်တွေ့ကြုံလေလေ၊ အမှုအရာများအား သင်ရှုမြင်ပုံအတွက်သင်၏ ရှုထောင့်နှင့် နည်းလမ်းက ရင့်ကျက်လေလေဖြစ်ပြီး သင်၏ စိတ်နေစိတ်ထားနှင့် အခြေအနေသည် တိုးတက်လိမ့်မည်။ ယင်းက သင့်အတွက် အလွန်ကြီးမားသော ကောင်းချီးဖြစ်မည်မှာ သံသယဖြစ်ဖွယ်မရှိပေ။ နှစ်အနည်းငယ်ကြာပြီးနောက်တွင် သင်သည် ကမ္ဘာလောကနှင့် လူသားမျိုးနွယ်အပေါ် နှံ့စပ်မှုရှိသော အသိအမြင်ကို ရရှိလျက် သမ္မာတရားအချို့ကို နားလည်ကောင်း နားလည်လာနိုင်သည်။ ဤသို့ဆိုလျှင် သင်သည် သင်၏ ရည်သန်မျှော်မှန်းချက်များနှင့် ဆန္ဒများကို လုံးဝ လက်လွှတ်နိုင်လိမ့်မည်ဖြစ်ပြီး သင်၏ ကျန်သည့်ဘဝတစ်လျှောက်လုံးတွင် ဘုရားသခင်နောက်သို့ လိုလိုလားလား လိုက်လျှောက်ကာ သူ၏ စီစဉ်ညွှန်ကြားမှုကို လက်ခံနိုင်လိမ့်မည်။ ဘုရားအိမ်တော်တွင် သင် ရင်ဆိုင်ရနိုင်သော ဆင်းရဲဒုက္ခများက မည်မျှကြီးမားပါစေ သင့်တာဝန်များကို ထမ်းဆောင်ခြင်း၊ သင်၏ စေခိုင်းချက်တာဝန်ကို ပြီးမြောက်အောင်လုပ်ဆောင်ခြင်းအား ဆက်လက်၍ လုပ်ဆောင်နိုင်လိမ့်မည်။ အရေးကြီးဆုံးမှာ သင်သည် သင်၏ ယခင်က ရည်သန်မျှော်မှန်းချက်များနှင့် ဆန္ဒများကို စွန့်ပစ်ရန် ခိုင်မာစွာ စိတ်ပိုင်းဖြတ်ပြီး ဆုံးဖြတ်ပြီးလိမ့်မည်ဖြစ်ကာ ဤသို့ဖြင့် ယိမ်းယိုင်ခြင်းမရှိဘဲ တည်ကြည်ခိုင်မာသောပုံစံဖြင့် သမ္မာတရားအား သင် လိုက်စားခွင့်ရှိလိမ့်မည်။ သို့ရာတွင် သင်သည် ယခုတွင် မသေချာနိုင်ဘဲ တစ်နှစ်၊ နှစ်နှစ်အတွင်းတွင် သမ္မာတရားအား သင် လိုက်စားနိုင်ခြင်းရှိမရှိကို ပြန်လည် အကဲဖြတ်လိုလျှင် ဘုရားအိမ်တော်က သင့်အား အတင်းအဓမ္မလုပ်ဆောင်မည်မဟုတ်၊ သို့မဟုတ် “သင်သည် အာရုံထွေပြားနေပြီး မတည်ငြိမ်” ဟု ပြောဆိုမည်မဟုတ်ပေ။ တစ်နှစ်၊ နှစ်နှစ်ကြာပြီးနောက်တွင် ဘုရားနှုတ်ကပတ်တော်များကို သင်ပို၍ ဖတ်ရှုသောအခါ၊ တရားဒေသနာများကို ပို၍ နားထောင်သောအခါ၊ သမ္မာတရားအနည်းငယ်ကို နားလည်သောအခါ၊ သင်၏ လူ့သဘာဝက ရင့်ကျက်လာသောအခါတွင် အမှုအရာများကို သင်ရှုမြင်ပုံအပေါ် သင်၏ အမြင်ရှုထောင့်၊ ဘဝအပေါ် သင်၏ ရှုမြင်သုံးသပ်ချက်နှင့် သင်၏ အတွေးအခေါ်တို့ ပြောင်းလဲလိမ့်မည်။ ထိုအချိန်တွင် သင်၏ ရွေးချယ်မှုများသည် ယခုအချိန်ထက် အတော်အတန်ပို၍ တိကျလိမ့်မည်။ သို့မဟုတ် ဘာသာတရားမရှိသူများ၏ စကားရပ်ကို အသုံးပြုရလျှင် ထိုအချိန်တွင် သင်ကိုယ်တိုင် လိုအပ်သည့်အရာ၊ မည်သည့်လမ်းကြောင်းကို သင် လျှောက်ရမည်၊ သင်သည် မည်သည့်လူစားမျိုး ဖြစ်ရမည်ဆိုသည်တို့ကို သိလိမ့်မည်။ ဤသည်မှာ သွင်ပြင်လက္ခဏာတစ်ခုဖြစ်သည်။ သင်သည် ဘုရားသခင်အား ယုံကြည်ခြင်းကို အမှန်တကယ် စိတ်ဝင်စားမှုမရှိဘဲ သင်၏ မိဘများက၊ သို့မဟုတ် လုပ်ဖော်ကိုင်ဘက်များက သင့်အား ဧဝံဂေလိကို တင်ပြခဲ့သောကြောင့်သာ ယုံကြည်ခဲ့ပြီး သိက္ခာဆယ်ရန်အတွက်၊ သို့မဟုတ် ယဉ်ကျေးသမှုဖြင့် လက်ခံခဲ့သည်ဆိုပါစို့။ သင်သည် အင်တင်တင်ဖြင့် စုဝေးပွဲများတက်ပြီး ဘုရားအိမ်တော်၌ သင့်တာဝန်များကို ထမ်းဆောင်သည်။ တစ်ချိန်တည်းတွင် အသင်းတော်ရှိ ညီအစ်ကိုမောင်နှမများက မဆိုးဟုလည်းကောင်း၊ အနည်းဆုံးအနေဖြင့် လူတို့ကို အနိုင်မကျင့်ဟုလည်းကောင်း၊ ဘုရားအိမ်တော်သည် ကျိုးကြောင်းသင့်မြတ်သော နေရာဖြစ်သည်ဟုလည်းကောင်း၊ သမ္မာတရားက ဩဇာရှိသောနေရာ ဖြစ်သည်ဟုလည်းကောင်း၊ လူတို့သည် ဖိနှိပ်ခြင်း၊ သို့မဟုတ် သူတစ်ပါးတို့က အနိုင်ကျင့်ခြင်းကို မခံရသည့်နေရာဖြစ်သည်ဟုလည်းကောင်း သင် ထင်မြင်ကာ ဘုရားအိမ်တော်သည် ဘာသာတရားမရှိသူများ၏ လောကထက်ပို၍ ကောင်းသည်ဟု သင်ခံစားရသည်။ သို့သော်လည်း သင်၏ ရည်သန်မျှော်မှန်းချက်များ၊ ဆန္ဒများကို လုံးဝ လက်မလွှတ် သို့မဟုတ် မပြောင်းလဲခဲ့ပေ။ ဤအရာနှင့် ပြောင်းပြန်ပင်ဖြစ်သည်။ ဤယခင်က ကိုင်စွဲခဲ့သော ရည်သန်မျှော်မှန်းချက်များ၊ ဆန္ဒများသည် သင်၏ နှလုံးသား၊ စိတ်နှင့် ဝိညာဉ်အတွင်းထဲတွင် ပို၍အားကောင်းလာပြီး၊ သိသာရှင်းလင်းလာသည်။ ယင်းတို့သည် ပို၍ သိသာလာသောအခါ ဘုရားသခင်အား ယုံကြည်ခြင်းနှင့် ပတ်သက်လျှင် မိတ်သဟာယဖွဲ့သည့် သမ္မာတရားအပြင် နေ့စဉ်နှုတ်ကပတ်တော်များ၊ လုပ်ဆောင်မှုများ၊ ဘဝနေနည်းများ စသည်တို့သည် တိုး၍ ပျင်းရိဖွယ်ဖြစ်ပြီး ခြောက်သွေ့လာသည်ဟု သင်မြင်သည်။ သင်သည် ကသိကအောက်ခံစားရပြီး သမ္မာတရားအား လိုက်စားခြင်းသည် မဖြစ်နိုင်ပေ။ သမ္မာတရားအား လိုက်စားခြင်းကို သင်လုံးဝ စိတ်ဝင်စားမှုမရှိသကဲ့သို့ ဘဝတွင် မှန်ကန်သောလမ်းကြောင်းအား လျှောက်ခြင်း၊ မည်သို့ သင့်လျော်စွာ မည်သို့ ပြုမူနေထိုင်ရမည်၊ သို့မဟုတ် အပြုသဘောဆောင်သောအရာများတွင် မည်သည့်အရာများ ပါဝင်သည်ဆိုသည်တို့နှင့်ပတ်သက်ပြီး သင်၏ စိတ်တွင် အထင်မကြီးပေ။ သင်သည် ဤသို့သောသူတစ်ဦးဖြစ်လျှင် ငါ သင့်ကို ပြောမည်။ အလျင်အမြန်သွားပြီး သင်၏ ကိုယ်ပိုင်ရည်သန်မျှော်မှန်းချက်များ၊ ဆန္ဒများကို အားထုတ်လိုက်စားလော့။ ဤကမ္ဘာလောကတွင် သင့်အတွက် နေရာတစ်နေရာ၊ မကောင်းမှု၏ ရှုပ်ထွေးပြီး ဖရိုဖရဲဖြစ်သော ရေစီးကြောင်းများအလယ်ရှိ နေရာတစ်နေရာရှိသည်။ သင်သည် သင်မျှော်လင့်ထားသကဲ့သို့ပင် သင်၏ ရည်သန်မျှော်မှန်းချက်များ၊ ဆန္ဒများကို အကောင်အထည်ဖော်ကာ သင်ဆန္ဒရှိသည့်အရာများကို လက်ခံရရှိလိမ့်မည်မှာ သေချာပေသည်။ ဘုရားအိမ်တော်သည် သင်နေထိုင်ရန်အတွက် မသင့်တော်ပေ။ သင်၏ ရည်သန်မျှော်မှန်းချက်များအတွက် နေရာမရှိသကဲ့သို့ သမ္မာတရားအား လိုက်စားခြင်းလမ်းကြောင်းသည် သင်လျှောက်လိုသော လမ်းကြောင်းမဟုတ်သည်မှာ သေချာသည်။ အထူးသဖြင့် သင် လိုအပ်သောအရာမဟုတ်ပေ။ သင်၏ ရည်သန်မျှော်မှန်းချက်များ၊ ဆန္ဒများက ပုံပေါ်နေစဉ်တွင် သင်သည် ကမ္ဘာလောကထဲသို့ သွားရောက်ကြိုးပမ်းရန်အတွက် ငယ်ရွယ်နေဆဲဖြစ်ပြီး အားအင်၊ သို့မဟုတ် အရင်းအမြစ်များရှိဆဲဖြစ်စဉ်တွင် ယခု အခွင့်အရေးကို အသုံးချလော့။ ဘုရားအိမ်တော်မှ အလျင်အမြန် ထွက်ခွာလော့။ သင်၏ ရည်သန်မျှော်မှန်းချက်များ၊ ဆန္ဒများအား သွား၍ အကောင်အထည်ဖော်လော့။ ဘုရားအိမ်တော်က သင့်အား ဆွဲထားမည်မဟုတ်ပေ။ သင်သည် ကောင်းချီးများရရှိရန် မျှော်လင့်ချက် ဆုံးရှုံးပြီး သင်၏ အတွေ့အကြုံဆိုင်ရာ သက်သေခံချက်နှင့်ပတ်သက်ပြီး ပြောစရာမရှိတော့သည့်နေ့ရက်အထိ သင့်တာဝန်များကို ကောင်းစွာထမ်းဆောင်ခြင်းအား မပြီးမြောက်သေးဘဲ နောက်ဆုံးတွင်အသက် ငါးဆယ်၊ ခြောက်ဆယ်၊ ခုနှစ်ဆယ်၊ သို့မဟုတ် ရှစ်ဆယ်အရွယ်မှ နိုးထလာပြီး သမ္မာတရားကို လိုက်စားလိုစိတ်ဖြစ်သည့်နေ့ရက်အထိ မစောင့်နှင့်။ ထိုအချိန်တွင် အလွန်နောက်ကျသွားလိမ့်မည်။ သင်သည် ဘုရားအိမ်တော်၌ မနေလိုလျှင် သင့်ကိုယ်သင် ပျက်စီးသွားစေလိမ့်မည်။ သင်ကဲ့သို့သောလူတို့အနေဖြင့် မိမိ၏ စိတ်ဆန္ဒကို ဆန့်ကျင်ပြီး သင်၏ လိုက်စားမှုများ၊ ရည်သန်မျှော်မှန်းချက်များ၊ ဆန္ဒများကို လက်လွှတ်ရန် မလိုအပ်ပေ။ အဘယ်ကြောင့်ဆိုသော် လူတို့၏ လိုက်စားမှုများ၊ ရည်သန်မျှော်မှန်းချက်များ၊ ဆန္ဒများအား လက်လွှတ်ခြင်းနှင့်ပတ်သက်ပြီး ငါဆွေးနွေးသည့် အဆိုတွင် သင်သည် သမ္မာတရားကို လိုက်စားသူတစ်ယောက်ဖြစ်သည်၊ သို့မဟုတ် ယခုအချိန်တွင် သင်သည် သမ္မာတရားကို စတင်မလိုက်စားသေးသော်လည်း သမ္မာတရားအား လိုက်စားသူတစ်ဦးဖြစ်ရန် သင်၏ စိတ်နှလုံးကို ပြင်ဆင်ပြီးဖြစ်ကာ သင်သည် ကယ်တင်ခြင်းကို ရရှိသည်ဖြစ်စေ၊ မရရှိသည်ဖြစ်စေ၊ သင် အသက်ရှင်သည်ဖြစ်စေ၊ သေသည်ဖြစ်စေ ဘုရားအိမ်တော်မှ ထွက်ခွာမည်မဟုတ်ဟူ၍ ဖြစ်သည်။ ငါသည် ဤသို့သောသူများကို ရည်ညွှန်းပြောဆိုနေခြင်း ဖြစ်သည်။ မသက်ဆိုင်ကြောင်းရှင်းလင်းချက်တစ်ခုကို ငါ ထည့်သင့်သည်မှာ အမှန်ဖြစ်၏။ “လူတို့၏ လိုက်စားမှုများ၊ ရည်သန်မျှော်မှန်းချက်များ၊ ဆန္ဒများအား လက်လွှတ်ခြင်း” အကြောင်းအရာကို ယနေ့ ငါ မိတ်သဟာယဖွဲ့သောအခါတွင် လူတို့သည် သမ္မာတရားကို လိုက်စားပြီး ကယ်တင်ခြင်းကို ရယူလိုစိတ်ရှိသည်ဟူသော အဆိုဖြင့်ဖြစ်သည်။ အထူးသဖြင့် သမ္မာတရားကို လိုက်စားပြီး ကယ်တင်ခြင်းကို ရယူလိုစိတ်ရှိသူတို့ကို ရည်ရွယ်ပေသည်။ ထိုသူတို့မှ လွဲ၍ သမ္မာတရားအား လိုက်စားခြင်း၊ ကယ်တင်ခြင်းကို ရယူခြင်းနှင့်သက်ဆိုင်သော လမ်းကြောင်း၊ ဦးတည်ချက်၊ လိုလားမှု၊ သို့မဟုတ် စိတ်ဆုံးဖြတ်ချက်တို့ကို အရေးမစိုက်သည့်သူများအနေဖြင့် ယနေ့အကြောင်းအရာကို နားထောင်ရန် မလိုအပ်ပေ။ ဤသည်မှာ ငါ ဖြည့်စွက်ပြီးဖြစ်သည့် မသက်ဆိုင်ကြောင်း ရှင်းလင်းချက်ဖြစ်သည်။ ထိုအရာသည် လိုအပ်သောအရာဖြစ်သည်မဟုတ်လော။ (ဟုတ်ပါသည်။) ငါတို့သည် လူတို့အား လွတ်လပ်ခွင့်ပေးသည်။ မည်သူ့ကိုမျှ အတင်းအကျပ်မပြုပေ။ မည်သည့်သမ္မာတရား စည်းမျဉ်းမဆို၊ မည်သည့် သွန်သင်မှု၊ ပံ့ပိုးမှု၊ ထောက်ပံ့မှု၊ ကူညီမှုမဆိုကို ဆင်ခြင်တုံတရားနှင့် လူတို့က လိုလားမှုရှိသည်ဟူသည့် အခြေအနေအပေါ် အခြေခံပြီး ပေးထားခြင်းဖြစ်သည်။ သင်သည် နားထောင်လိုစိတ်မရှိလျှင် သင်၏ နားကို ဖုံးထားနိုင်ပြီး နားမထောင်၊ လက်မခံဘဲ နေနိုင်သည်၊ သို့မဟုတ် ထွက်ခွာခြင်းကိုလည်း လုပ်ဆောင်နိုင်သည်။ နှစ်မျိုးလုံးက လက်ခံနိုင်ဖွယ်ဖြစ်သည်။ ဘုရားအိမ်တော်တွင် သမ္မာတရားအား မိတ်သဟာယဖွဲ့ခြင်းကို မည်သူ့ကိုမျှ လက်ခံရန် အတင်းအကျပ်မပြုပေ။ ဘုရားသခင်သည် လူတို့အား လွတ်လပ်ခွင့်ပေးပြီး မည်သူ့ကိုမျှ အတင်းအကျပ်မပြုပေ။ ပြောလော့။ ဤသည်မှာ ကောင်းသောအရာတစ်ခု ဟုတ်သလော။ (ဟုတ်သည်။) ၎င်းတို့ကို အတင်းအကျပ်ပြုရန် လိုအပ်သလော။ (မလိုအပ်ပါ။) အတင်းအကျပ်ပြုလုပ်ရန် မလိုအပ်ပေ။ သမ္မာတရားက အသက်၊ ထာဝရအသက်ကို ဆောင်ကြဉ်းသည်။ သင်သည် ဤအရာကို လက်ခံလိုစိတ်ရှိကာ လက်ခံပြီး နာခံလျှင် သင်သည် ဤအရာကို လက်ခံရရှိလိမ့်မည်။ သင်က လက်မခံဘဲ ငြင်းပယ်ပြီး ခုခံလျှင် သင် ရရှိလိမ့်မည်မဟုတ်။ သင်က ရယူနိုင်သည်ဖြစ်စေ၊ မရယူနိုင်သည်ဖြစ်စေ အကျိုးဆက်များကို သင်လက်ခံရမည်။ ဤသည်မှာ မမှန်ပါသလော။ (မှန်ပါသည်။)

သမ္မာတရားကို လိုက်စားစဉ်တွင် အချို့သောအရာများကို လက်လွှတ်ရန် လိုအပ်မှုကို ငါတို့ မိတ်သဟာယဖွဲ့ရသည့် အကြောင်းရင်းမှာ သမ္မာတရားအား လိုက်စားခြင်းနှင့် ကယ်တင်ခြင်းကို ရယူခြင်းသည် မာရသွန်ပြေးပွဲ၌ လူတို့ ပါဝင်ယှဉ်ပြိုင်သောအချိန်အခါနှင့် ဆင်တူသောကြောင့်ဖြစ်သည်။ မာရသွန်ပြေးပွဲ၌ ဝင်ရောက်ယှဉ်ပြိုင်သော ပြိုင်ပွဲဝင်များသည် ထူးကဲသော ကိုယ်ကာယ ခွန်အား၊ သို့မဟုတ် ထူးချွန်သော ကျွမ်းကျင်မှုများကို မလိုအပ်သော်လည်း ခံနိုင်ရည်နှင့် ဇွဲလုံ့လအချို့ကို ပိုင်ဆိုင်ဖို့ လိုအပ်သည်။ ပြီးလျှင် ယုံကြည်ခြင်းအပြင် ဇွဲလုံ့လရှိရန် စိတ်ခိုင်မာမှုလည်း လိုအပ်သည်။ မာရသွန်ပြေးပွဲတွင် ပါဝင်ယှဉ်ပြိုင်သည့် ဖြစ်စဉ်တွင် ဤဝိညာဉ်ရေးရာ လိုအပ်ချက်များအပြင် လူတို့သည် ၎င်းတို့၏ ခရီးပန်းတိုင်သို့ ပို၍ လွယ်ကူစွာ၊ ပို၍ လွတ်လပ်စွာ၊ သို့မဟုတ် ၎င်းတို့၏ ဆန္ဒများနှင့် ပို၍ညီသည့်ပုံစံဖြင့် ရောက်ရှိရန်အတွက် အချို့သော ဝန်ထုပ်ဝန်ပိုးများကို တဖြည်းဖြည်းချင်း လက်လွှတ်ဖို့လိုအပ်သည်မှာလည်း အမှန်ပင်ဖြစ်သည်။ အားကစားတစ်ခုအနေဖြင့် မာရသွန်ပြေးပွဲသည် မိမိတို့၏ ပန်းတိုင်သို့ ရောက်ရှိသည့် ပြိုင်ပွဲဝင်များ၏ အဆင့်ကို ဂရုမစိုက်ပေ။ ထိုထက် ပြိုင်ပွဲတစ်လျှောက်တွင် လူတစ်ဦးချင်းစီ၏ စွမ်းဆောင်ရည်၊ ဇွဲလုံ့လ၊ ခံနိုင်ရည်နှင့် ဤဖြစ်စဉ်တွင် ၎င်းတို့ ကြုံရသည့်အရာရာတိုင်းကို ဂရုစိုက်သည်။ ထိုသို့ဖြစ်သည် မဟုတ်သလော။ (ဟုတ်ပါသည်။) ဘုရားသခင်အား ယုံကြည်ခြင်းနှင့်ပတ်သက်လျှင် သမ္မာတရားအား လိုက်စားခြင်း၊ အဆုံး၌ ကယ်တင်ခြင်းကို ရယူခြင်းသည် မာရသွန်ပြေးပွဲနှင့် ဆင်တူသည်။ အလွန်ရှည်ကြာသော ဖြစ်စဉ်တစ်ခု လိုအပ်ပြီး၊ ဤဖြစ်စဉ်တွင် သမ္မာတရားအား လိုက်စားခြင်းနှင့် မသက်ဆိုင်သည့် အရာများစွာကို လက်လွှတ်ခြင်းလည်း လိုအပ်သည်။ ဤအရာများသည် သမ္မာတရားနှင့် မသက်ဆိုင်ရုံသာမကဘဲ ပို၍ အရေးကြီးသည်မှာ ယင်းတို့သည် သမ္မာတရားအား သင်၏လိုက်စားခြင်းကို နှောင့်ယှက်နိုင်ပေသည်။ ထို့ကြောင့် ဤအရာများကို လက်လွှတ်ခြင်းနှင့် ဖြေရှင်းခြင်းဖြစ်စဉ်တွင် နာကျင်မှုအချို့ကို မလွှဲမရှောင်သာ တွေ့ကြုံရနိုင်ပြီး အချို့သောအရာများကို စွန့်ပစ်ကာ မှန်ကန်သော ရွေးချယ်မှုများကို ပြုလုပ်ဖို့ လိုအပ်နိုင်သည်။ သမ္မာတရားကို လိုက်စားခြင်းက လူတို့အား များစွာသောအရာများကို လက်လွှတ်ဖို့ တောင်းဆိုရသည့်အကြောင်းမှာ ဤအရာများသည် သမ္မာတရားအား လိုက်စားခြင်းလမ်းကြောင်းနှင့် ကွဲလွဲပြီး လူတို့အား ဘုရားသခင်လမ်းပြသည့် မှန်ကန်သော ဘဝပန်းတိုင်များနှင့် ဦးတည်ချက်တို့ကို ဆန့်ကျင်သောကြောင့်ဖြစ်သည်။ ကျော်ကြားမှုနှင့် အကျိုးအမြတ်ကို လိုက်စားရန်အတွက်နှင့်၊ သို့မဟုတ် ကြွယ်ဝပေါများသော ပိုင်ဆိုင်မှုပစ္စည်းနှင့် ငွေကြးကဲ့သို့သော ရလဒ်များကို ရရှိရန်အတွက် သမ္မာတရားကို ဆန့်ကျင်ပြီး လူတစ်ယောက်အား သမ္မာတရားလိုက်စားခြင်း၊ ဘဝတွင် မှန်ကန်သောလမ်းကြောင်းကို လျှောက်ခြင်းတို့မှ တားဆီးသည့် မည်သည့်အရာမဆိုသည် အပျက်သဘောဆောင်သောအရာဖြစ်သည်။ မိမိ၏ ကိုယ်ပိုင်ရည်သန်မျှော်မှန်းချက်များ၊ ဆန္ဒများအား အကောင်အထည်ဖော်ခြင်းကို လိုက်စားသည့် ဤလမ်းကြောင်းသည် လူတို့၏ အရည်အချင်းအအပြင်၊ ၎င်းတို့၏ အသိပညာ၊ ၎င်းတို့၏ မှားယွင်းပြီး အဓိပ္ပာယ်မဲ့သော အတွေးများနှင့် ရှုထောင့်များ၊ ၎င်းတို့၏ အမျိုးမျိုးသော လောကီဆိုင်ရာ ဆက်ဆံမှုများအတွက် အတွေးအခေါ်များ၊ ထို့အပြင် ၎င်းတို့၏ အမျိုးမျိုးသော နည်းလမ်းများ၊ လှည့်ကွက်များ၊ အကြံအစည်များအပေါ်တွင်လည်း အမှီပြုသည်။ မိမိ၏ ကိုယ်ပိုင်ရည်သန်မျှော်မှန်းချက်များ၊ ဆန္ဒများအား အကောင်အထည်ဖော်ခြင်းကို အားထုတ်လိုက်စားလေလေ၊ သမ္မာတရားမှ၊ ဘုရားနှုတ်ကပတ်တော်မှ၊ ဘုရားသခင်က မိမိအတွက် ညွှန်ပြသော မှန်ကန်သောလမ်းကြောင်းမှ အဝေးသို့ လွင့်မျောလေလေဖြစ်သည်။ မိမိ၏ စိတ်နှလုံးတွင်ရှိသော ရည်သန်မျှော်မှန်းချက်များ၊ ဆန္ဒများဆိုသောအရာများသည် အမှန်တွင် အနှစ်မဲ့အရာများဖြစ်သည်။ ယင်းတို့သည် သင့်အား မည်သို့ကျင့်ကြံပြုမူရမည်၊ ဘုရားသခင်အား မည်သို့ ကိုးကွယ်ပြီး သိနားလည်ရမည်၊ သို့မဟုတ် ဘုရားသခင်၊ ဘုရားသခင်၏ အလိုတော်နှင့် အချုပ်အခြာအာဏာအား မည်သို့ နာခံရမည်ဆိုသည်နှင့် အခြားဤသို့သော အပြုသဘောဆောင်သည့်အရာများကို သင်ကြားမပေးနိုင်ပေ။ သင်သည် သင်၏ ရည်သန်မျှော်မှန်းချက်များ၊ ဆန္ဒများကို အားထုတ်လိုက်စားသောအခါ သမ္မာတရားနှင့် ကိုက်ညီသည့် ဤအပြုသဘောဆောင်သော၊ တန်ဖိုးရှိသောအရာများကဲ့သို့သော အရာများကို လုံးဝ ရရှိမည်မဟုတ်ပေ။ လူတို့၏ လိုက်စားမှုများ၊ ရည်သန်မျှော်မှန်းချက်များ၊ ဆန္ဒများအပေါ် တိမ်းညွှတ်သည့် မည်သည့်ဘဝလမ်းကြောင်းမဆိုသည် တူညီသော အဆုံးစွန်ပန်းတိုင်၊ အနှစ်သာရနှင့် သဘောသဘာဝရှိသည်။ ယင်းတို့အားလုံးသည် သမ္မာတရားကို ဆန့်ကျင်ကြသည်။ သို့ရာတွင် သမ္မာတရားအား လိုက်စားခြင်းလမ်းကြောင်းသည် ဤသို့မဟုတ်ပေ။ ယင်းသည် သင်၏ဘဝလမ်းကြောင်းကို မှန်ကန်စွာ ဦးဆောင်လမ်းပြလိမ့်မည်။ ဤသည်မှာ အတော်အတန် အကျယ်တဝင့် ပြောဆိုပုံ ဖြစ်သည်။ ပို၍ တိကျစွာပြောရလျှင်၊ ယင်းသည် အမျိုးမျိုးသောလူများ၊ ဖြစ်ရပ်များ၊ အမှုအရာများအား သင် ဆက်ဆံသည့်ပုံစံအတွက် သင်၏ မမှန်ကန်သကဲ့သို့ လွဲချော်နေသောအတွေးအမြင်များကို ဖော်ထုတ်ပြလိမ့်မည်။ တစ်ချိန်တည်းတွင် ယင်းသည် သင့်အား မှန်ကန်ပြီး တိကျသောအတွေးအမြင်များကို အသိပေးလိမ့်မည်။ လမ်းညွှန်လိမ့်မည်။ ပံ့ပိုးပြီး သွန်သင်လိမ့်မည်ဖြစ်သည်။ လူများ၊ အမှုအရာများကို သင်ရှုမြင်သည်နှင့်အမျှ၊ ကျင့်ကြံပြုမူကာ လုပ်ဆောင်သည်နှင့်အမျှ၊ ထိုအရာက မည်သည့်အတွေးများနှင့် ရှုထောင့် အမျိုးအစားများ ရှိရမည်ဆိုသည်ကိုလည်း သင့်အား ပြောပြလိမ့်မည်မှာ အမှန်ပင်ဖြစ်သည်။ ဤသမ္မာတရားအား လိုက်စားခြင်းလမ်းကြောင်းသည် သင့်အား မည်သို့ ကျင့်ကြံပြုမူရမည်၊ ပုံမှန်လူ့သဘာဝ၏ ဘောင်အတွင်းတွင် မည်သို့ နေထိုင်ပြီး သမ္မာတရားစည်းမျဉ်းများနှင့်အညီ မည်သို့ ကျင့်ကြံပြုမူရမည်ဆိုသည်တို့ကို ပြောပြသည်။ အနည်းဆုံးအနေဖြင့် သင်သည် အသိစိတ်နှင့် ဆင်ခြင်တုံတရား၏ စံနှုန်းအောက်သို့ ကျဆင်းမသွားသင့်ပေ။ သင်သည် လူသားကဲ့သို့ အသက်ရှင်သင့်ပြီး လူသားအနေဖြင့် အသက်ရှင်သင့်သည်။ ဤအရာအပြင် ဤလမ်းကြောင်းသည် သင့်အား အမှုကိစ္စတိုင်းကို သင်ရှုမြင်ပြီး အရာရာကို လုပ်ဆောင်သည်နှင့်အမျှ ရှိသင့်သည့် အတွေးများ၊ ရှုထောင့်များ၊ ရှုထောင့်အမြင်များနှင့် ရပ်တည်ချက်များကို ပို၍ အသေးစိတ် အသိပေးသည်။ ဤမှန်ကန်သော အတွေးများ၊ ရှုထောင့်များ၊ ရှုထောင့်အမြင်များနှင့် ရပ်တည်ချက်များသည် တစ်ချိန်တည်းတွင် မိမိထိန်းသိမ်းသင့်သည့် ကျင့်ကြံပြုမူခြင်းနှင့် လုပ်ဆောင်ခြင်းတို့၏ မှန်ကန်သော စံသတ်မှတ်ချက်နှင့် စည်းမျဉ်းများဖြစ်သည်။ လူတစ်ယောက်သည် သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်များအတိုင်း လုံးလုံးလျားလျား လူများ၊ အမှုအရာများကို ရှုမြင်ခြင်း၊ ကျင့်ကြံပြုမူကာ လုပ်ဆောင်ခြင်းနှင့်ဆိုင်သော လက်တွေ့အရှိတရားကို ရရှိသောအခါ၊ သို့မဟုတ် ဝင်ရောက်သောအခါ ထိုသူသည် ကယ်တင်ခြင်းခံလာရပြီး ဖြစ်သည်။ လူတစ်ယောက်သည် ကယ်တင်ခြင်းခံရပြီး သမ္မာတရားကို ရရှိသည်နှင့် အမှုအရာများအပေါ် သူ၏ ရှုထောင့်အမြင်သည် ဘုရားနှုတ်ကပတ်တော်များနှင့် လုံးဝ ကိုက်ညီကာ ဘုရားသခင်နှင့်အညီဖြစ်လျက် လုံးဝ ပြောင်းလဲသွားလိမ့်မည်။ ဤအဆင့်သို့ ရောက်ရှိသောအခါ လူတစ်ယောက်သည် ဘုရားသခင်အား ပုန်ကန်တော့မည်မဟုတ်ပေ။ ဘုရားသခင်က ထိုသူအား ရိုက်နှက်ဆုံးမတော့မည်မဟုတ်၊ သို့မဟုတ် တရားစီရင်တော့မည် မဟုတ်သကဲ့သို့ မုန်းတီးမည်လည်း မဟုတ်ပေ။ အဘယ်ကြောင့်ဆိုသော် ဤလူသည် ဘုရားသခင်၏ ရန်သူမဟုတ်တော့သောကြောင့် ဘုရားသခင်ကို ဆန့်ကျင်ပြီး မရပ်တည်တော့သကဲ့သို့ ဘုရားသခင်သည် မှန်ကန်စွာနှင့် တရားသဖြင့် သူ၏ ဖန်ဆင်းခံ၏ ဖန်ဆင်းရှင် ဖြစ်လာသောကြောင့်ဖြစ်သည်။ လူတို့သည် ဘုရားသခင်၏ အုပ်စိုးမှုအောက်သို့ ပြန်လာခဲ့ကြပြီး ဘုရားသခင်က သူ့ကို လူတို့ ပေးအပ်သင့်သည့် ကိုးကွယ်မှု၊ နာခံမှု၊ ကြောက်ရွံ့မှုကို မွေ့လျော်ခံစားသည်။ အရာရာတိုင်းက အလိုအလျောက် နေရာတကျ ဖြစ်သွားသည်။ ဘုရားသခင် ဖန်ဆင်းခဲ့သည့်အရာအားလုံးသည် လူသားမျိုးနွယ်အတွက် ဖြစ်ပြီး အပြန်အလှန်အနေဖြင့် လူသားမျိုးနွယ်သည် ဘုရားသခင်၏ အချုပ်အခြာအာဏာအောက်တွင်ရှိသော အရာအားလုံးကို စီမံသည်။ အရာအားလုံးသည် လူသားမျိုးနွယ်၏ စီမံမှုအောက်တွင်ရှိသည်။ အရာရာတိုင်းသည် ဘုရားသခင်က သတ်မှတ်သော စည်းမျဉ်းနှင့် နိယာမများကို လိုက်လျှောက်ပြီး အစီအစဉ်တကျ တိုးတက်ကာ ရှေ့ဆက်သည်။ လူသားမျိုးနွယ်သည် ဘုရားသခင် ဖန်ဆင်းခဲ့သောအရာအားလုံးကို မွေ့လျော်ခံစားရသည်။ အရာအားလုံးသည် လူသားမျိုးနွယ်၏ စီမံမှုအောက်တွင် အစီအစဉ်တကျ တည်ရှိသည်။ အရာအားလုံးသည် လူသားမျိုးနွယ်အတွက်ဖြစ်ပြီး လူသားမျိုးနွယ်သည် အရာအားလုံးအတွက်ဖြစ်သည်။ ဤအရာအားလုံးမှာ အလွန်ပင် သဟဇာတဖြစ်ပြီး အစီအစဉ်ကျသည်။ အားလုံးက ဘုရားသခင်၏ အချုပ်အခြာအာဏာနှင့် သူ၏ လူသားမျိုးနွယ်ကို ကယ်တင်ခြင်းမှလာသည်။ ဤသည်မှာ အလွန်ပင် အံ့ဩဖွယ်ကောင်းသောအရာဖြစ်သည်။ ဤသည်မှာ လိုက်စားမှုများ၊ ရည်သန်မျှော်မှန်းချက်များ၊ ဆန္ဒများအား လက်လွှတ်ခြင်း၏ အဆုံးစွန်သော အဓိပ္ပာယ်တစ်ခုဖြစ်သည်။ သင် မြင်သလော၊ သင်သည် ယခုတွင် သင်၏ ယာယီဖြစ်သော ရည်သန်မျှော်မှန်းချက်များ၊ ဆန္ဒများကို လက်လွှတ်သော်လည်း အဆုံးတွင် သင်ရရှိသည့်အရာမှာ သမ္မာတရားဖြစ်သည်။ အသက်ဖြစ်သည်။ တန်ဖိုးအရှိဆုံးသော အရာဖြစ်သည်။ သင် လက်လွှတ်သည့် တန်ဖိုးမရှိသော ရည်သန်မျှော်မှန်းချက်များ၊ ဆန္ဒများနှင့် ယှဉ်လျှင် ယင်းတို့သည် အဆထောင်ပေါင်းမည်မျှ၊ သို့မဟုတ် သောင်းပေါင်းမည်မျှပင် ပို၍ တန်ဖိုးရှိသည်ကို မည်သူ သိမည်နည်း။ ယင်းတို့သည် နှိုင်းယှဉ်၍ မရသလောက်ဖြစ်သည်။ ဤသို့ဖြစ်သည် မဟုတ်သလော။ (ဟုတ်ပါသည်။) တစ်ချက်ကို ရှင်းလင်းစွာ သိထားသင့်သည့်မှာ အမှန်ဖြစ်၏။ ရည်သန်မျှော်မှန်းချက်များနှင့် ဆန္ဒများအား လိုက်စားခြင်းသည် သင့်အား မည်သို့ ကျင့်ကြံပြုမူရမည်ကို မည်သည့်အခါမျှ သင်ကြားပေးလိမ့်မည်မဟုတ်ဆိုသည်ကို လူတို့ နားလည်သင့်သည်။ သင်မွေးဖွားသည့်နေ့ရက်ကတည်းက သင်၏မိဘများက သင့်ကို “သင်သည် လိမ်ညာတတ်ရန် သင်ယူရမည်၊ သင့်ကိုယ်သင် ကာကွယ်တတ်ရန် သင်ယူရမည်၊ သူတစ်ပါးတို့အား သင့်ကို အနိုင်ကျင့်ခွင့်မပြုနှင့်၊ တစ်စုံတစ်ယောက်က သင့်အား အနိုင်ကျင့်သောအခါ သင် မာကျောရမည်၊ အားမပျော့နှင့်၊ သင်သည် အနိုင်ကျင့်ရန် ဤမျှလွယ်ကူသည်ဟု သူတစ်ပါးတို့ကို မထင်စေနှင့်။ ထို့အပြင် လူ့အဖွဲ့အစည်းတွင် ခိုင်မာစွာ ရပ်တည်နိုင်ရန်အလို့ငှာ သင်သည် အသိပညာကို ရယူပြီး သင့်ကိုယ်သင် အားတင်းရမည်။ သင်သည် ကျော်ကြားမှုနှင့် အကျိုးအမြတ်ကို လိုက်စားရမည်၊ မိန်းမများသည် အမှီအခိုကင်းသင့်သည်၊ ယောက်ျားများသည် ကမ္ဘာလောက၏ ဝန်ကို ထမ်းသင့်သည်” ဟူ၍ ပြောခဲ့သည်။ သင် ငယ်ရွယ်စဉ်ကတည်းက သင်၏ မိဘများသည် သင့်အား ဤသို့ သွန်သင်ဆုံးမခဲ့သည်။ သူတို့သည် သင့်အား မည်သို့ ကျင့်ကြံပြုမူရမည်ကို သင်ကြားပေးနေသကဲ့သို့ဖြစ်သည်။ သို့သော် လက်တွေ့တွင် ၎င်းတို့သည် သင့်အား မည်သည့်အရာသည် အပြုသဘောဆောင်ပြီး မည်သည့်အရာသည် အပျက်သဘောဆောင်သည် ဆိုသည်ကို မသိနားမလည်စေရန်၊ တရားမျှတမှုနှင့် ဆိုးယုတ်မှုကြား မည်သို့ ခွဲခြားသိမြင်ရမည်ကို၊ အပြုသဘောဆောင်သောအရာများနှင့် အပျက်သဘောဆောင်သောအရာများအား မည်သို့ ပိုင်းခြားသိမြင်ရမည်ကို မသိနားမလည်စေရန်အတွက် ဤကမ္ဘာလောကထဲသို့၊ ဤဆိုးယုတ်သော ခေတ်ရေစီးကြောင်းထဲသို့ သင့်အား တွန်းပို့ရန်အတွက် မည်သို့ပင်ဖြစ်စေ လုပ်ဆောင်လျက် ကြိုးပမ်းကြပြီး ၎င်းတို့၏ အသက်ကိုပင် စွန့်ကြမည့်ပုံရှိလေသည်။ တစ်ချိန်တည်းတွင် သင်၏မိဘများက “မည်သို့ဖြစ်စေ လုပ်ဆောင်ပါ၊ အခြားသူများနှင့် ပတ်သက်၍ အလွန် မယဉ်ကျေးနှင့်။ သူတစ်ပါးကို သည်းခံခြင်းသည် သင့်ကိုယ်သင် ရက်စက်ခြင်းဖြစ်သည်” ဟူ၍လည်း သင့်ကို သင်ကြားပေးခဲ့သည်။ အမှုအရာများကို သင်စတင်၍ နားလည်စကတည်းက ၎င်းတို့သည် သင့်အား ဤသို့ သင်ကြားပေးနေခဲ့ကြပြီး ကျောင်း၌၊ လူ့အဖွဲ့အစည်း၌ လူတိုင်းက သင့်အား ဤသို့ပင် သင်ကြားသည်။ ၎င်းတို့သည် သင့်အား လူသားတစ်ယောက်အနေဖြင့် ကျင့်ကြံပြုမူရန် သင်ကြားပေးခြင်းမဟုတ်ဘဲ သင်မကောင်းဆိုးဝါးဖြစ်လာရန်၊ လိမ်ညာရန်၊ မကောင်းမှုပြုလုပ်ရန်နှင့် ပျက်စီးရန် သင်ကြားပေးခြင်းဖြစ်သည်။ ဘုရားသခင်ကို သင် ယုံကြည်ပြီးသည့်အခါမှသာ ရိုးသားသူတစ်ယောက်အဖြစ် ကျင့်ကြံပြမူကာ သမ္မာတရားနှင့် မှန်ကန်သော အချက်အလက်များကို ပြောဆိုရမည်ကို သင် သိလာခြင်းဖြစ်သည်။ သင်သည် အားတင်းပြီး နောက်ဆုံးတွင် အမှန်အတိုင်းပြောနိုင်လာသည်။ တစ်ကြိမ်ပြောဆိုရန်အလို့ငှာ သင်၏ အသိတရားနှင့် ကိုယ်ကျင့်တရားစည်းများကို သင် ထိန်းသိမ်းထားသည်။ သို့သော် သင်သည် လူ့အဖွဲ့အစည်း၏ ပစ်ပယ်ခြင်းကို ခံရသည်။ မိသားစု၏ အပြစ်တင်ခြင်းကို ခံရသည်။ မိတ်ဆွေများ၏ လှောင်ပြောင်ခြင်းကိုပင် ခံရသည်။ အဆုံးတွင် မည်သို့ ဖြစ်သနည်း။ သင်သည် အထိနာသည်။ ခံနိုင်ရည်မရှိသကဲ့သို့ မည်သို့ ကျင့်ကြံပြုမူရမည်ကို သင်မသိတော့ပေ။ လူသားတစ်ယောက်အနေဖြင့် ကျင့်ကြံပြုမူခြင်းသည် ခက်ခဲလွန်းသည်။ မကောင်းဆိုးဝါးဖြစ်ခြင်းက ပို၍ လွယ်ကူသည်။ မကောင်းဆိုးဝါးတစ်ကောင်သာ လုပ်ပြီး ဤလူ့အဖွဲ့အစည်း၏ ဆိုးယုတ်သော ခေတ်ရေစီးကြောင်းနောက်ကို လိုက်လော့။ မည်သူကမျှ မည်သည့်အရာမျှ ပြောလိမ့်မည်မဟုတ်။ လူသားမျိုးနွယ်တစ်ခုလုံးသည် သင့်အား မည်သို့ကျင့်ကြံပြုမူရမည်ကို သင်ကြားမပေးပေ။ ဘုရားသခင်ကို သင်ယုံကြည်လာပြီးနောက်တွင် သင်ကြားရသော ဘုရားသခင်က ပြောဆိုသည့် စကားလုံးတိုင်းနှင့် သင်မြင်သည့် ဘုရားသခင်က လုပ်ဆောင်သည့် အမှုအားလုံးသည် သင် စစ်မှန်သောလူသားဖြစ်လာနိုင်ရန်အတွက် မည်သို့ကျင့်ကြံပြုမူရမည်၊ သမ္မာတရားအား မည်သို့လက်တွေ့လုပ်ဆောင်ရမည်တို့ကို သင့်အား သင်ကြားပေးရန် ရည်ရွယ်သည်။ ဘုရားနှုတ်ကပတ်တော်များ၌သာ စစ်မှန်သော လူသားဘဝက မည်သည့်အရာ ဖြစ်သည်ဆိုသည့် မှန်ကန်သော အဖြေကို သင် ရှာတွေ့နိုင်သည်။ ထို့ကြောင့် လူများ၊ အမှုအရာများကို ရှုမြင်ပုံ၊ ကျင့်ကြံပြုမူပြီး လုပ်ဆောင်ပုံတို့ကို သမ္မာတရားအား စံအဖြစ်ထားရှိလျက် ဘုရားနှုတ်ကပတ်တော်အပေါ်တွင်သာ အလုံးစုံ အခြေခံရမည်ဖြစ်သည်။ ဤသည်မှာ ကျင့်ကြံပြုမူရာတွင် လူတို့ လိုက်လျှောက်သင့်သည့် လမ်းကြောင်းဖြစ်သည်။ ဤသို့ ကျင့်ကြံပြုမူခြင်းဖြင့်သာ ၎င်းတို့ အောင်မြင်လိမ့်မည်။ သင်သည် ဘုရားနှုတ်ကပတ်တော်နှင့်အညီ ကျင့်ကြံပြုမူခြင်း၏ အခြေခံကို နားလည်သောအခါ၊ သမ္မာတရားစည်းမျဉ်းများကို နားလည်သဘောပေါက်ပြီး ဝင်ရောက်သောအခါတွင် မည်သို့ ကျင့်ကြံပြုမူရမည်ကို သိလိမ့်မည်ဖြစ်ကာ သင်သည် စစ်မှန်သော လူသားတစ်ယောက်ဖြစ်လာလိမ့်မည်။ ဤသည်မှာ ကျင့်ကြံပြုမူခြင်း၏ အခြေခံအုတ်မြစ်ဖြစ်သည်။ ဤသို့သောသူ၏ ဘဝသည်မှာ အကျိုးရှိ၏။ ထိုသူသာ အသက်ရှင်ရန် ထိုက်တန်ပြီး မသေသင့်ပေ။ ဆန့်ကျင်ဘက်အနေဖြင့် မကောင်းဆိုးဝါးများကဲ့သို့ ပြုမူဆောင်ရွက်သောသူများ၊ လူ့အရေပြားကို ဝတ်ဆင်လျက် လမ်းလျှောက်သော ထိုအလောင်းကောင်များ၊ ထိုလူများသည် အသက်ရှင်ဖို့ မထိုက်တန်ပေ။ အဘယ်ကြောင့်နည်း။ ဘုရားသခင် ဖန်ဆင်းခဲ့သမျှမှာ လူသားမျိုးနွယ်အတွက်၊ ဘုရားသခင်၏ ဖန်ဆင်းခံများအတွက် ပြင်ဆင်ထားခြင်းဖြစ်ပြီး မကောင်းဆိုးဝါးအမျိုးအစားအတွက် ပြင်ဆင်ထားခြင်းမဟုတ်သောကြောင့်ဖြစ်သည်။ ဤသို့ဆိုလျှင် ထိုလူတို့သည် အဘယ်ကြောင့် အသက်ရှင်နေနိုင်ဆဲဖြစ်သနည်း။ ၎င်းတို့မှာ ဘုရားသခင်က ကယ်တင်ရန် ရည်ရွယ်ထားသူတို့၏ အကျိုးအမြတ်ကို မျှဝေခံစားနေသည်မဟုတ်လော။ အစေခံရန် နတ်ဆိုးများနှင့် စာတန်များကို အသုံးချလျက်၊ ဘုရားသခင်ရွေးချယ်ထားသောသူများကို အပျက်သဘောဆောင်သောအရာများအား ပိုင်းခြားသိမြင်စေပြီး နတ်ဆိုးများ၏ အနှစ်သာရကို သိမြင်စေသော ဤအဆင့်ရှိ ဘုရားသခင်၏ ကယ်တင်ခြင်းအမှုကြောင့်သာ မဟုတ်လျှင် ရှေးယခင်ကတည်းက ၎င်းတို့ကို ဘုရားသခင် ဖျက်ဆီးပြီးဖြစ်ပေလိမ့်မည်။ အဘယ်ကြောင့်ဆိုသော် ဤလူတို့သည် ဘုရားသခင်ဖန်ဆင်းခဲ့သောအရာအားလုံးကို မွေ့လျော်ခံစားရန် မထိုက်တန်သကဲ့သို့၊ ဘုရားသခင် ဖန်ဆင်းခဲ့သောအရာများကို ဖြုန်းတီးပြီး ပျက်စီးစေသောကြောင့်ဖြစ်သည်။ ဘုရားသခင်က ဤအရာကို မြင်သောအခါ မည်သို့ခံစားရမည်ဟု သင်ထင်သနည်း။ စိတ်ချမ်းသာလိမ့်မည်လော။ (စိတ်ချမ်းသာလိမ့်မည် မဟုတ်ပါ။) ထို့ကြောင့် ဘုရားသခင်သည် စစ်မှန်သောလူသားများဖြစ်သော ပုံမှန်လူ့သဘာဝရှိသည့် လူအုပ်စုကို အရေးတကြီးကယ်တင်လိုပြီး ကျင့်ကြံပြုမူရန် နည်းလမ်းကို သွန်သင်ပေးလိုသည်။ ဤလူတို့ ကယ်တင်ခြင်းရရှိသောအခါ၊ ကျန်ရှိပြီး၊ ဖျက်ဆီးခြင်းမခံရရန် အရည်အချင်းပြည့်မီသောအခါ ဘုရားသခင်၏ ကြီးမြတ်သောအမှု ပြီးမြောက်လိမ့်မည်။ ဆိုလိုသည်မှာ ဤအရာများသည် တိကျပြီး မှန်ကန်သည့်အဆင့်ကို ရရှိသည်ဖြစ်စေ၊ မရရှိသည်ဖြစ်စေ ၎င်းတို့၏ ရှင်သန်ရေး နည်းဥပဒေသများ၊ ဘဝအပေါ် ၎င်းတို့၏ ရှုမြင်သုံးသပ်ချက်များ၊ ၎င်းတို့လျှောက်သည့်လမ်းကြောင်းများ၊ ထို့အပြင် ၎င်းတို့၏ လိုက်စားမှုများ၊ ဘုရားသခင်၊ သမ္မာတရားနှင့် အပြုသဘောဆောင်သောအရာများကို ၎င်းတို့ ဆက်ဆံသည့် သဘောထားများတို့သည် အနည်းဆုံးအနေဖြင့် သမ္မာတရားကို မဆန့်ကျင်သကဲ့သို့၊ ဘုရားသခင်၏ စိတ်သဘောထားကို ပုန်ကန်ပြစ်မှားသည်အထိ ဧကန်မုချ မလုပ်ဆောင်သောအခါ၊ ဤလူများသည် အခြေခံကျသောနည်းလမ်းဖြင့် ဘုရားသခင်ကို နာခံနိုင်သောကြောင့် ဖျက်ဆီးခြင်းမခံရသောအခါ ဘုရားသခင်၏ ကြီးမြတ်သောအမှုသည် ပြီးမြောက်လိမ့်မည်။ ဤကြီးမြတ်သောအမှု ပြီးမြောက်မည်ဆိုသည်မှာ မည်သည့်အရာကို ဆိုလိုသနည်း။ ဘုရားသခင် ကယ်တင်ခဲ့သောသူတို့သည် ထာဝရ တည်ရှိနိုင်သည်၊ ထာဝရအသက်ရှင်နိုင်သည်ဟု ဆိုလိုသည်။ လူသား၏ ဘာသာစကားဖြင့် ဆိုရလျှင် ဤလူသားမျိုးနွယ်သည် ဆက်ခံသူများရှိလိမ့်မည်ဟုလည်းကောင်း၊ ဘုရားသခင် ဖန်ဆင်းခဲ့သော လူသားများ၏ ဘိုးဘေးများသည် ဆက်ခံသူများရှိလိမ့်မည်ဟုလည်းကောင်း၊ အရာအားလုံးကို စီမံနိုင်စွမ်းရှိသည့်လူသားများ ရှိလိမ့်မည်ဟုလည်းကောင်း ဆိုလိုပေသည်။ ထို့နောက်တွင် ဘုရားသခင်က စိတ်သက်သာရာရလိမ့်မည်။ ထို့နောက် အနားယူလိမ့်မည်ဖြစ်ကာ သူသည် အမှုအရာများကို စိုးရိမ်ဖို့ လိုတော့မည် မဟုတ်ပေ။ အရာအားလုံးတွင် ဘုရားသခင် ချမှတ်ပြီးဖြစ်သည့် ကိုယ်ပိုင်စည်းမျဉ်းများ၊ နည်းဥပဒေသများရှိသည်။ ဘုရားသခင်က ယင်းတို့အား အတွေး၊ စိတ်ကူး၊ သို့မဟုတ် စီမံကိန်းတစ်ခုပေးရန် မလိုအပ်ပေ။ အရာအားလုံးသည် ယင်းတို့၏ သက်ဆိုင်ရာစည်းမျဉ်းများ၊ နည်းဥပဒေများအတွင်းတွင် တည်ရှိသည်။ လူသားများက ယင်းတို့ကို ထိန်းသိမ်းပြီး စီမံရန်သာရှိသည်။ ဤသို့သော လူသားမျိုးနွယ်ဖြင့် ဘုရားသခင်သည် စိုးရိမ်ဖို့ လိုလိမ့်ဦးမည်ဟု သင်တို့ ထင်သလော။ သူသည် စိတ်နှစ်မြှုပ်ထားရန် လိုအပ်ဦးမည်လော။ ဘုရားသခင်က အနားယူလိမ့်မည်။ သူအနားယူသောအခါ သူ၏ ကြီးမြတ်သောအမှု ပြီးမြောက်မည့်အချိန် ရောက်လာပြီးဖြစ်လိမ့်မည်။ ဤသည်မှာ လူသားများအတွက် အောင်ပွဲခံရမည့် အချိန်လည်းဖြစ်သည်မှာ အမှန်ဖြစ်၏။ ဆိုလိုသည်မှာ နောက်ဆုံးတွင် ၎င်းတို့သည် သမ္မာတရားအား လိုက်စားခြင်းလမ်းကြောင်း၏ အခြေခံအုတ်မြစ်ပေါ်၌ ကယ်တင်ခြင်းကို ရယူလိမ့်မည်ဖြစ်သည်။ ဘုရားသခင်အား ံပုန်ကန်ကြမည်မဟုတ်တော့ဘဲ ဘုရားသခင်၏ ရည်ရွယ်ချက်များနှင့် ကိုက်ညီလိမ့်မည်။ လူသားများသည် ဘုရားသခင်၏ ရယူခြင်းကို ခံရမည်ဖြစ်ကာ သေခြင်းကို မြည်းစမ်းရတော့မည်မဟုတ်ပေ။ ထိုအချိန်တွင် ၎င်းတို့သည် ကယ်တင်ခြင်းကို ရရှိပြီးဖြစ်လိမ့်မည်။ ဤသည်မှာ အောင်ပွဲခံရန် ထိုက်တန်သောအရာတစ်ခု မဟုတ်လော။ (ဟုတ်ပါသည်။) ယခုတွင် အလွန်ပင်ကြီးမားသော အကျိုးအမြတ်များ ရှိမည်ဖြစ်ပြီး ဘုရားသခင်၏ ရည်ရွယ်ချက်များက ဤအရာများဖြစ်သည်ကို သင်သိသည့်အတွက်၊ လူတို့သည် ယခင်က ၎င်းတို့ ကိုင်စွဲခဲ့သော သေးငယ်သော ရည်သန်မျှော်မှန်းချက်များ၊ ဆန္ဒများကို လက်လွှတ်ထိုက်သည်မဟုတ်လော။ (လက်လွှတ်ထိုက်ပါသည်။) မည်သည့်နည်းလမ်းနှင့် သင်တိုင်းတာသည်ဖြစ်စေ ဤသည်မှာ သင့်လျော်ပေသည်။ ထို့ကြောင့် သင့်လျော်သည့်အတွက်၊ သင် လက်မလွှတ်သင့်သလော။ (လက်လွှတ်သင့်ပါသည်။) ၎င်းတို့ လက်လွှတ်သင့်သည်ကို လူတိုင်းက သဘောတရားအရ သိကြသည်။ သို့သော် ထိုအရာကို အတိအကျ မည်သို့ လုပ်ဆောင်ရသနည်း။ အမှန်တကယ်တွင် အလွန်ရိုးရှင်းသည်။ ဤသည်မှာ သင်၏ ရည်သန်မျှော်မှန်းချက်များ၊ လိုအင်ဆန္ဒများအတွက် သင်သည် မည်သည့်ဆောင်ရွက်မှုကိုမျှ၊ မည်သည့်အားထုတ်မှုကိုမျှ မပြုလုပ်တော့၊ သို့မဟုတ် မည်သည့်အဖိုးအခကိုမျှ မပေးဆပ်တော့ဟု ဆိုလိုသည်။ သင်သည် ယင်းတို့ကို သင်၏စိတ်ထဲတွင် နေရာမပေးတော့ပေ၊ သို့မဟုတ် ယင်းတို့အတွက် စွန့်လွှတ်အနစ်နာခံမှု လုံးဝ မပြုလုပ်တော့ပေ။ ထိုအစား သင်သည် ဘုရားသခင်ဘက်သို့ လှည့်သည်။ သင်၏ တစ်ကိုယ်ရေဆန္ဒများ၊ ရည်သန်မျှော်မှန်းချက်များကို လက်လွှတ်သည်။ ယင်းတို့အပေါ် စွဲလန်းခြင်းကို ရပ်တန့်သည်။ ပြီးလျှင် သင်အိပ်မက်မက်သောအခါတွင်ပင် ယင်းတို့အား အိပ်မက်မက်ခြင်းမရှိတော့ပေ။ ထိုအစား သင်၏ စိတ်နှလုံးတွင် သင်၏ ဦးတည်ချက်နှင့် စိတ်ဆန္ဒတို့ကို သမ္မာတရားအားလိုက်စားခြင်းနှင့် ကယ်တင်ခြင်းအား ရယူခြင်းလမ်းကြောင်းဘက်သို့ သင် တဖြည်းဖြည်း ပြောင်းလဲလေသည်။ တစ်ရက်ပြီးတစ်ရက် သင်လုပ်ဆောင်သမျှ၊ အတွေးများ၊ အားအင်၊ သင်ပေးဆပ်သော အဖိုးအခတို့အားလုံးသည် သမ္မာတရားအား လိုက်စားခြင်းနှင့် ကယ်တင်ခြင်းရယူခြင်းအတွက် လုပ်ဆောင်ခြင်း ဖြစ်သည်။ ဤသည်မှာ သင် တဖြည်းဖြည်းချင်း လက်လွှတ်သည့် နည်းလမ်းဖြစ်သည်။

“လူတို့၏ လိုက်စားမှုများ၊ ရည်သန်မျှော်မှန်းချက်များ၊ ဆန္ဒများအား လက်လွှတ်ခြင်း” အကြောင်းအရာနှင့်သက်ဆိုင်သည့် ယနေ့ မိတ်သဟာယနှင့်ပတ်သက်၍ ငါသည် ပြည့်စုံစွာ မိတ်သဟာယဖွဲ့ခဲ့ပြီးဖြစ်သလော။ မည်သို့လက်လွှတ်ရမည်ကို သင်တို့ သိသလော။ လူအချို့က၊ “အို ကိုယ်တော်မပြောမီကပင် ကျွန်ုပ်က လက်လွှတ်နှင့်ပြီးဖြစ်သည်”ဟု ဆိုကောင်းဆိုနိုင်သည်။ သို့သော် ဤသည်မှာ မုချ မှန်ကန်ခြင်းမရှိပေ။ အမှန်တွင် လူတို့က ကမ္ဘာလောက၏ ဆိုးယုတ်သော ခေတ်ရေစီးကြောင်းကို တဖြည်းဖြည်းချင်း ရိပ်စားမိပြီး ဘာသာတရားမရှိသူများ လျှောက်လှမ်းသော ကျော်ကြားမှုနှင့် အကျိုးအမြတ်အား လိုက်စားခြင်းလမ်းကြောင်းကိုလည်း တဖြည်းဖြည်းချင်း ရိပ်စားမိကာ လက်လွှတ်ကြသည်မှာ သမ္မာတရားအား လိုက်စားခြင်းဖြစ်စဉ်မှတစ်ဆင့်သာ ဖြစ်သည်။ သင်က သမ္မာတရားကို မလိုက်စားရသေးသကဲ့သို့ သင်၏ စိတ်နှလုံး၌ လက်လွှတ်ခြင်းကို စဉ်းစားရုံမျှသာရှိလျှင် ဤသည်မှာ အမှန်တကယ် လက်လွှတ်ခြင်းနှင့် လုံးဝ မတူညီပေ။ သင်က လက်လွှတ်ရန် ပြင်ဆင်ခြင်းနှင့် အမှန်တကယ် လက်လွှတ်ခြင်းသည် ကွဲပြားသောအရာနှစ်ခုဖြစ်သည်။ ခြားနားမှုတစ်ခုရှိနေဆဲ ဖြစ်သည်။ ထို့ကြောင့် အရေးကြီးဆုံးအရာမှာ သမ္မာတရားအား စတင်လိုက်စားရန်ဖြစ်သည်။ ယင်းသည် မည်သည့်အချိန်တွင်ဖြစ်စေ မပြောင်းလဲသင့်ပေ။ အရေးကြီးဆုံးသောအရာဖြစ်သည်။ သမ္မာတရားကို သင်စတင်လိုက်စားသည်နှင့် ရည်သန်မျှော်မှန်းချက်များ၊ ဆန္ဒများအား လက်လွှတ်ခြင်းသည် ပိုမိုလွယ်ကူလာသည်။ သင်က သမ္မာတရားကို လက်မခံဘဲ “ကျွန်ုပ်သည် ဤရည်သန်မျှော်မှန်းချက်များ၊ ဆန္ဒများကို အမှန်ပင် လက်လွှတ်လိုပါသည်၊ ကျွန်ုပ်သည် စုံလင်သောအရောင်အသွေးမျိုးစုံတွင် အရောင်ဆိုးခြင်းမခံလိုပါ၊ သို့မဟုတ် ကြိုးဝိုင်းထဲတွင် မထိုးသတ်လိုပါ” ဟု ဆိုလျှင်၊ သင်က ရှင်သန်လိုဆဲဖြစ်လျှင် ယင်းမှာ မဖြစ်နိုင်ဟု ငါသင့်ကို ပြောမည်။ နည်းလမ်းမရှိပေ။ ထိုသို့ကောင်းမွန်သော အပေးအယူကို သင်ရရှိမည်မဟုတ်ပေ။ သင်က သမ္မာတရားကို မလိုက်စားလိုသော်လည်း ရည်သန်မျှော်မှန်းချက်များ၊ ဆန္ဒများကို လက်လွှတ်လိုဆဲဖြစ်လျှင် ဤသည်မှာ မဖြစ်နိုင်ပေ။ သာမန်လူများအားလုံးတွင် ရည်သန်မျှော်မှန်းချက်များ၊ ဆန္ဒများရှိကြသည်။ အထူးသဖြင့် ဆုကျေးဇူး၊ သို့မဟုတ် ပါရမီအနည်းငယ်ရှိသူတို့တွင် ရှိကြသည်။ အထီးကျန်ရသည်ကို ဝမ်းသာပျော်ရွှင်ပြီး သာမန်မျှသာဖြစ်သောဘဝကို ရှင်သန်ရန် မိမိကိုယ်ကို လိုလိုလားလားဖြင့် လက်ခံသောသူ မည်သည့်နေရာတွင်ရှိသနည်း။ မည်သည့်နေရာတွင်မျှ ဤသို့သောသူမရှိပေ။ လူတိုင်းက ထင်ပေါ်လိုကြသည်။ မိမိတို့ကိုယ်ကို တစ်စုံတစ်ခု ဖြစ်ထွန်းအောင် လုပ်ဆောင်လိုကြသည်။ ၎င်းတို့နှင့်ပတ်သက်ပြီး အရောင်အဝါတစ်ခုခု ရှိလိုကြပြီး ၎င်းတို့၏ဘဝကို ပို၍ သက်သောင့်သက်သာဖြစ်အောင် လုပ်ဆောင်လိုကြသည်။ သင်သည် တစ်ကိုယ်ရေ ရည်သန်မျှော်မှန်းချက်များ၊ ဆန္ဒများကို လက်လွှတ်လိုလျှင် ကယ်တင်ခြင်းကို ရယူပြီး အဓိပ္ပာယ်ရှိသောဘဝကို အသက်ရှင်နေထိုင်လိုလျှင် သမ္မာတရားကို လက်ခံရမည်။ သမ္မာတရားကို လိုက်စားပြီး ဘုရားသခင်၏ အမှုတော်ကို ကျိုးနွံနာခံရမည်။ ဤနည်းဖြင့် သင့်တွင် မျှော်လင့်ချက်ရှိလိမ့်မည်။ ဘုရားနှုတ်ကပတ်တော်များကို နားထောင်ခြင်းနှင့် ဘုရားသခင်နောက်သို့ လိုက်ခြင်းသည် တစ်ခုတည်းသော နည်းလမ်းဖြစ်သည်။ ထို့ကြောင့် သိသာထင်ရှားသော ပြောင်းလဲမှုများရှိသော်လည်း တစ်ခုသောအရာမှာ အခြေခံအားဖြင့် မပြောင်းမလဲ ရှိနေသည်။ သမ္မာတရားအား လိုက်စားခြင်းဖြစ်သည်။ ဤသည်မှာ အရေးကြီးဆုံးသော အကြောင်းအရာဖြစ်သည်မဟုတ်လော။ (ဟုတ်ပါသည်။) ကောင်းပြီ။ ယနေ့ ငါတို့၏ အကြောင်းအရာနှင့်သက်ဆိုင်သော မိတ်သဟာယကို ဤနေရာတွင် အဆုံးသတ်ကြစို့။ နှုတ်ဆက်ပါသည်။

၂၀၂၂ ခုနှစ်၊ ဒီဇင်ဘာလ ၁၇ ရက်


သမ္မာတရားကို လိုက်စားရန်နည်းလမ်း (၉)

သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း

၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

က။ စိတ်ဝင်စားမှုများနှင့် ဝါသနာများမှ ထွက်ပေါ်လာသော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

ယခင်တစ်ခေါက်က ငါတို့ စုဝေးခဲ့ကြရာ “သမ္မာတရားကို လိုက်စားရန်နည်းလမ်း” ဟူသည့် အကြောင်းအရာတွင် မည်သည့်အရာကို လက်လွှတ်ရန် လိုအပ်သည်ဆိုသည့် အချက်၏ ဒုတိယအပိုင်းကို ငါတို့ မိတ်သဟာယပြုခဲ့သည်။ အတိအကျဆိုရသော် လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများအား လက်လွှတ်ခြင်းကို ငါတို့ မိတ်သဟာယပြုခဲ့ကြသည်။ ထိုအကြောင်းအရာတွင် စုစုပေါင်း လေးချက်ကို ငါတို့ မှတ်သားခဲ့သည်။ ပထမအချက်မှာ စိတ်ဝင်စားမှုများနှင့် ဝါသနာများဖြစ်သည်။ ဒုတိယမှာ အိမ်ထောင်ဖြစ်သည်။ တတိယမှာ မိသားစုဖြစ်ပြီး စတုတ္ထမှာ အသက်မွေးအလုပ် ဖြစ်သည်။ ယခင်အခေါက်က စိတ်ဝင်စားမှုများနှင့် ဝါသနာများကို ငါတို့ မိတ်သဟာယဖွဲ့ခဲ့သည်။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများအား လက်လွှတ်ခြင်း၏ အဓိကအချက်တစ်ခုမှာ စိတ်ဝင်စားမှုများနှင့် ဝါသနာများ၏ ရလဒ်အနေဖြင့် ဖြစ်ပေါ်သော လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများဖြစ်သည်။ ငါ့မိတ်သဟာယကို နားထောင်ပြီးနောက် လူတိုင်းတွင် စိတ်ဝင်စားမှုများ၊ ဝါသနာများနှင့်ပတ်သက်ပြီး မှန်ကန်သော သဘောထားနှင့် အမြင်ရှုထောင့်ရှိသလော။ (ရှိပါသည်။) ငါတို့ မိတ်သဟာယဖွဲ့ခြင်း၏ ရည်ရွယ်ချက်မှာ စိတ်ဝင်စားမှုများနှင့် ဝါသနာများ၏ ရလဒ်အဖြစ် ဖြစ်ပေါ်သည့် လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများအား လက်လွှတ်ရန်ဖြစ်သည်။ သို့သော် ဤအရာများကို လက်လွှတ်ရန်အတွက် စိတ်ဝင်စားမှုများနှင့် ဝါသနာများက မည်သည့်အရာများ ဖြစ်သည်ကို ဦးစွာ နားလည်ရမည်။ ထို့နောက်တွင် ယင်းတို့အား မည်သို့ကိုင်တွယ်သင့်သည်ကိုလည်းကောင်း၊ စိတ်ဝင်စားမှုများနှင့် ဝါသနာများ၏ ရလဒ်အနေဖြင့် ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများအား မည်သို့ လက်လွှတ်ရမည်ကိုလည်းကောင်း နားလည်ရမည်။ အပြုသဘောဆောင်သောအရာကို၊ သို့မဟုတ် အပျက်သဘောဆောင်သောအရာကို ငါတို့ မိတ်သဟာယပြုသည် မပြုသည်က အရေးမကြီးပေ။ အတိုချုပ်အားဖြင့်ဆိုလျှင် စိတ်ဝင်စားမှုများနှင့် ဝါသနာများက မည်သည့်အရာများဖြစ်သည်ကို သဘောပေါက်နားလည်ရန် လူတို့အား ထောက်ကူပေးဖို့ဖြစ်သည်။ ပြီးလျှင် ထိုအရာများကို မှန်ကန်စွာ ကိုင်တွယ်ပြီး အသုံးချရန်၊ ထိုအရာများ တည်ရှိနေသည့်အတွက် ထိုအရာများက သင့်လျော်သောနေရာ၊ သို့မဟုတ် တန်ဖိုးကိုပေးရန်၊ တစ်ချိန်တည်းတွင် မမှန်ကန်သော၊ မသင့်လျော်သော၊ လူတို့၌ မရှိသင့်သော၊ ဘုရားသခင်အပေါ် ၎င်းတို့၏ ယုံကြည်မှုနှင့် မိမိတို့၏ တာဝန်ထမ်းဆောင်မှုကို လွှမ်းမိုးသော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လူတို့ လက်လွှတ်ရန် ထောက်ကူပေးဖို့ဖြစ်သည်။ သင်၏ စိတ်ဝင်စားမှုများနှင့် ဝါသနာများမှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများသည် သင်၏ဘဝ၊ ရှင်သန်ရေးနှင့် သင်၏ ရှင်သန်ရေးအမြင်တို့အပေါ် လွှမ်းမိုးလိမ့်မည်ဟု ဆိုနိုင်သည်။ ထိုအရာများသည် သင်လျှောက်သည့် လမ်းကြောင်းအပေါ်တွင်လည်းကောင်း၊ ဤဘဝတွင် သင်၏တာဝန်နှင့် အထူးတာဝန်အပေါ်တွင်လည်းကောင်း ပို၍ပင် ကြီးမားသော လွှမ်းမိုးမှုရှိမည်မှာ အမှန်ပင်ဖြစ်သည်။ ထို့ကြောင့် စိတ်ဝင်စားမှုများနှင့် ဝါသနာများက လူတို့တွင် ဖြစ်ပေါ်စေသည့် လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို တည်ငြိမ်စွာ ကြည့်လိုက်လျှင် ထိုအရာများသည် ၎င်းတို့ လိုက်စားသည့် ပန်းတိုင်များ မဟုတ်သကဲ့သို့ ၎င်းတို့လိုက်စားသည့် ဦးတည်ချက်လည်း မဟုတ်ပေ။ ဤဘဝသက်တမ်းတွင် ၎င်းတို့ ဆောက်တည်သင့်သည့် ဘဝအမြင်နှင့် တန်ဖိုးများ ဖြစ်ဖို့ဆိုသည်မှာ ပို၍ပင်မဟုတ်ပေ။ စိတ်ဝင်စားမှုများနှင့် ဝါသနာများက မည်သည့်အရာများ ဖြစ်သည်ကို လူတို့အား မိတ်သဟာယဖွဲ့ခြင်းအားဖြင့် ငါသည် လူတို့အား ယင်းတို့ကို မည်သို့မှန်ကန်စွာ သိမြင်ပြီး ကိုင်တွယ်ရမည်ကို ပြောပြပြီး ထို့နောက်တွင် ၎င်းတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများသည် မှန်ကန်ခြင်း ရှိမရှိကို စိတ်ဝင်စားမှုများနှင့် ဝါသနာများတွင် ရှိသော လွှမ်းမိုးမှု၏ အမြင်ရှုထောင့်မှနေ၍ ၎င်းတို့ သိစေရန် လုပ်ဆောင်သည်။ ဆိုလိုသည်မှာ လူတို့အား စိတ်ဝင်စားမှုများနှင့် ဝါသနာများကို မည်သို့ မှန်ကန်စွာ ကိုင်တွယ်ရမည်ကို ရှင်းလင်းစွာ သိစေရန်အတွက် ငါသည် အပြုသဘောနှင့် အပျက်သဘောဆောင်သော အပိုင်းနှစ်ခုလုံးကို အသုံးပြုသည်။ တစ်ခုအနေဖြင့် လူတစ်ယောက်တွင် စိတ်ဝင်စားမှုများ၊ ဝါသနာများနှင့်ပတ်သက်ပြီး မှန်ကန်သော အသိအမြင်နှင့် တိကျသော နားလည်သဘောပေါက်ခြင်း ရှိလျှင်၊ သူသည် ယင်းတို့ကို တိကျစွာ ကိုင်တွယ်နိုင်လျှင် သူသည် စိတ်ဝင်စားမှုများနှင့် ဝါသနာများထံမှ ဖြစ်ပေါ်သည့် ရည်သန်မျှော်မှန်းချက်များနှင့် လိုအင်ဆန္ဒများကိုလည်း အမှန်တကယ် လက်လွှတ်နေခြင်း ဖြစ်သည်။ သင်သည် စိတ်ဝင်စားမှုများနှင့် ဝါသနာများအပေါ် မှန်ကန်သော နားလည်မှုရှိသည်နှင့် ယင်းတို့ကို သင် ကိုင်တွယ်သည့် နည်းနာနိဿယများသည် မှန်ကန်မည်ဖြစ်ပြီး စည်းမျဉ်းနှင့်လည်းကောင်း၊ လူတို့အပေါ် ဘုရားသခင်၏ သတ်မှတ်ချက်များနှင့်လည်းကောင်း အတော်အတန် ကိုက်ညီလိမ့်မည်။ ဤသို့အားဖြင့် သင်သည် စိတ်ဝင်စားမှုများနှင့် ဝါသနာများထံမှ ဖြစ်ပေါ်သည့် လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများအား အပြုသဘောဆောင်သောနည်းလမ်းဖြင့် လက်လွှတ်နိုင်ဖို့ အထောက်အကူရလိမ့်မည်။ ထို့အပြင် ဤမိတ်သဟာယသည် စိတ်ဝင်စားမှုများနှင့် ဝါသနာများထံမှ ဖြစ်ပေါ်သည့် လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများက ယူဆောင်သော အမျိုးမျိုးသော ထိခိုက်နစ်နာစေသည့် လွှမ်းမိုးမှုများကို၊ သို့မဟုတ် ယင်းတို့က ဖြစ်ပေါ်စေသည့် ဆန့်ကျင်သော၊ အပျက်သဘောဆောင်သော လွှမ်းမိုးမှုကို ရှင်းလင်းစွာ မြင်စေပြီး ထို့နောက်တွင် ဤ မသင့်လျော်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို တက်ကြွစွာ လက်လွှတ်စေသည်။ ဤအရာအားလုံးကို ငါတို့ မိတ်သဟာယပြုပြီးနောက်တွင် အောက်ပါအတိုင်း ပြောမည့်သူအချို့ မရှိသလော။ “ဒီကမ္ဘာမှာရှိတဲ့ လူအမျိုးမျိုးအားလုံးမှာ မတူညီတဲ့ စိတ်ဝင်စားမှုနဲ့ ဝါသနာတွေရှိကြတယ်။ သူတို့တစ်ဦးချင်းစီရဲ့ စိတ်ဝင်စားမှုနဲ့ ဝါသနာတွေက မတူညီတဲ့ လိုက်စားမှုတွေ၊ ရည်သန်မျှော်မှန်းချက်တွေနဲ့ လိုအင်ဆန္ဒတွေကို ဖြစ်စေတယ်။ ကျွန်တော်တို့က အခုလက်ရှိ ကျွန်တော်တို့ပြောတဲ့ ပုံစံအတိုင်းသွားပြီး လူတွေက သူတို့ရဲ့ ရည်သန်မျှော်မှန်းချက်တွေနဲ့ လိုအင်ဆန္ဒတွေကို မလိုက်စားခဲ့ကြဆိုပါစို့။ ဒီကမ္ဘာက ဖွံ့ဖြိုးတိုးတက်ပါ့မလား။ လူသားမျိုးနွယ်ရဲ့ ရှင်သန်ရေးနဲ့ ဘဝနဲ့ သက်ဆိုင်တဲ့ လူသားမျိုးနွယ်ရဲ့ နည်းပညာ၊ ယဉ်ကျေးမှု၊ ပညာရေးလိုမျိုး နယ်ပယ်တွေက ဘယ်လိုလုပ် တိုးတက်ပြီး ဖြစ်နိုင်ဦးမလဲ။ လူသားမျိုးနွယ်က သူတို့၏ လက်ရှိဘဝနေမှုပုံစံကို ပျော်နိုင်ဦးမလား။ ကမ္ဘာက အခုလက်ရှိအခြေအနေအထိ တိုးတက်ခဲ့ပါဦးမလား။ ကမ္ဘာက ရှေးဦးလူ့အဖွဲ့အစည်းလို ဖြစ်နေမှာမဟုတ်ဘူးလား။ ကျွန်တော်တို့မှာ အခုခေတ်ရဲ့ ခေတ်သစ်လူသားရဲ့ ဘဝနေမှုပုံစံရှိပါ့မလား” ဟူ၍ဖြစ်သည်။ ဤသည်မှာ ပြဿနာတစ်ခုဖြစ်သလော။ မည်သည့်အကြောင်းအရာကို ငါတို့ မိတ်သဟာယဖွဲ့သည်ဖြစ်စေ သင်တို့အားလုံးက “ဘုရားနှုတ်ကပတ်တော်က သမ္မာတရားဖြစ်တယ်။ လက်ခံပြီး နာခံသင့်တယ်” ဟူသည့် ရှုထောင့်မှတစ်ဆင့် လက်ခံကြဖို့ ဖြစ်နိုင်ခြေရှိသည်။ ထို့ကြောင့် အချိန်အများစုတွင် သင်တို့အား ငါ မိတ်သဟာယပြုသည့်စကားများကို ချေပသည့် မတူညီသော ထင်မြင်ချက်များမရှိပါ။ သို့သော် ဤသည်မှာ မည်သူမျှမရှိခြင်း၊ သို့မဟုတ် ဘေးလူမရှိခြင်းနှင့် မတူညီသည် မဟုတ်လော။ ဤသို့သော သံသယများကို မည်သူက ထုတ်ပြောမည်နည်း။ ဟုတ်သည် မဟုတ်လော။ ဤသို့သောမေးခွန်းကို ထုတ်မေးသူတစ်ယောက် အမှန်တကယ် ရှိလျှင် သင်တို့ မည်သို့ တုံ့ပြန်မည်နည်း။ (ဤမေးခွန်းတွင် ဖော်ပြသော အမြင်ရှုထောင့်က မှားသည်ဟု ကျွန်ုပ် ခံစားရသည်။ အဘယ်ကြောင့်ဆိုသော် လူတို့၏ စိတ်ဝင်စားမှုနှင့် ဝါသနာများသည် နည်းပညာတိုးတက်မှုကို မထိန်းချုပ်သကဲ့သို့ ခေတ်ကာလများ၏ တိုးတက်မှုကိုလည်း မထိန်းချုပ်ပေ။ နည်းပညာဖွံ့ဖြိုးမှုနှင့် ခေတ်ကာလများ၏ တိုးတက်မှုတို့အားလုံးသည် ဘုရားသခင်၏ အချုပ်အခြာအာဏာအောက်တွင်ရှိသည်။ စိတ်ဝင်စားမှု၊ သို့မဟုတ် ဝါသနာရှိသူတစ်ယောက်သည် ကမ္ဘာ၏ တိုးတက်မှုကို ရှေ့သို့ တွန်းပို့နိုင်သည်၊ ကမ္ဘာကို ပြောင်းလဲနိုင်သည်ဟု ပြော၍ မရပါ။) သင်သည် ကျယ်ပြန့်သည့် အတိုင်းအတာဖြင့် ပြောဆိုနေခြင်း ဖြစ်သည်။ ဤအရာကို ရှုမြင်ရာတွင် အခြားမတူညီသော နည်းလမ်းတစ်ခုခုရှိသလော။ ဤသည်မှာ သမ္မာတရားအား သင် အမှန်တကယ် နားလည်ခြင်းရှိမရှိအပေါ်တွင် မူတည်သည်။ ဤမိတ်သဟာယ စကားများကို ကြားပြီးနောက်တွင် ဘာသာတရားမရှိသူများက ဤသို့သောမေးခွန်းကို ထုတ်ပြောလိမ့်မည်ဟု သင်တို့ ထင်သလော။ (ဖြစ်နိုင်ချေများပါသည်။) ဤသို့ဆိုလျှင် ၎င်းတို့က ဤမေးခွန်းကိုမေးလျှင် အရှိအတိုင်းဖြစ်သော အချက်အလက်များနှင့်အညီ၊ သမ္မာတရားနှင့်အညီ သင် မည်သို့ ဖြေနိုင်သနည်း။ သင်က မဖြေနိုင်လျှင် သင်သည် အထင်အမြင်မှားစေခြင်းခံရပြီးဖြစ်သည်ဟု ၎င်းတို့က ဆိုလိမ့်မည်။ သင် မဖြေနိုင်ခြင်းသည် အနည်းဆုံးအနေဖြင့် တစ်ချက်ကို သက်သေပြသည်။ ယင်းမှာ ဤသမ္မာတရား သွင်ပြင်လက္ခဏာကို သင်နားမလည်ခြင်းဖြစ်သည်။ သင်တို့သည် မဖြေနိုင်ခြင်း မဖြစ်သလော။ (ကျွန်ုပ်တို့ မဖြေနိုင်ပါ။) ဤသို့ဆိုလျှင် ဤအမှုကိစ္စအကြောင်းကို ပြောကြစို့။

လူအချို့က “လူသားမျိုးနွယ်က သူတို့ ရည်သန်မျှော်မှန်းချက် ထားတဲ့အရာတွေကို မလိုက်စားရင် ကမ္ဘာက လက်ရှိအခြေအနေအထိ တိုးတက်လာပြီးဖြစ်ပါ့မလား” ဟု ဆိုကြသည်။ အဖြေက “တိုးတက်သည်”ဟူ၍ ဖြစ်သည်။ ဤသည်မှာ မရိုးရှင်းသလော။ (ရိုးရှင်းပါသည်။) ဤ“တိုးတက်သည်”ဆိုသည့်အရာအတွက် အရိုးရှင်းဆုံး၊ တဲ့တိုးအဖြစ်ဆုံးအရာမှာ အဘယ်နည်း။ လူသားမျိုးနွယ်က ၎င်းတို့၏ ရည်သန်မျှော်မှန်းချက်များကို လိုက်စားခြင်း ရှိမရှိသည် ကမ္ဘာလောကအပေါ် လွှမ်းမိုးမှု လုံးဝ မရှိခြင်းဖြစ်သည်။ အဘယ်ကြောင့်ဆိုသော် လက်ရှိအခြေအနေအထိ ကမ္ဘာ၏ တိုးတက်မှုကို လူသားမျိုးနွယ်၏ ရည်သန်မျှော်မှန်းချက်များက ရှေ့သို့တွန်းပို့ပြီး ဦးဆောင်ခြင်းမဟုတ်ဘဲ ထိုအစား ဖန်ဆင်းရှင်က လက်ရှိအချိန်အထိ၊ ယနေ့အထိ လူသားမျိုးနွယ်ကို ဦးဆောင်ခဲ့ခြင်းဖြစ်သည်။ လူသားမျိုးနွယ်သည် ၎င်းတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများမရှိလျှင် ယနေ့အချိန်တွင် အလားတူပင် ဖြစ်လာခဲ့ပြီးဖြစ်လိမ့်မည်။ သို့သော် ဖန်ဆင်းရှင်၏ ခေါင်းဆောင်မှုနှင့် အချုပ်အခြာအာဏာမရှိလျှင် ဤသို့ ဖြစ်လာခဲ့ပြီးဖြစ်လိမ့်မည်မဟုတ်ပါ။ ဤသို့သော ရှင်းပြချက်သည် သင့်လျော်သလော။ (သင့်လျော်ပါသည်။) ယင်းနှင့်ပတ်သက်၍ မည်သည့်အရာက သင့်လျော်သနည်း။ ဤအရာက ထိုကိစ္စကို ဖြေရှင်းပေးသလား။ ထိုကိစ္စ အနှစ်သာရကို ရှင်းပြသလား။ ရှင်းမပြပေ။ ထိုကိစ္စကို သဘောတရားအရသာ ဖြေပေးခြင်းဖြစ်သည်။ ယင်းကို ရူပါရုံ၏ စကားလုံးများဟု ခေါ်ဆိုနိုင်သည်။ သို့သော် ထုတ်ဖော်ပြောရသေးခြင်းမရှိသည့် ပို၍အသေးစိတ်ကျသော၊ ပဓာနကျသော ဖြေရှင်းချက်တစ်ခုရှိသည်။ ထိုအသေးစိတ်ကျသော ဖြေရှင်းချက်မှာ အဘယ်နည်း။ ပထမဦးဆုံး ရိုးရှင်းစွာ ပြောကြစို့။ လူသားမျိုးနွယ်အားလုံးတွင် လူတို့သည် ကိုယ့်အမျိုးအစားနောက်ကိုယ် လိုက်ကြလေသည်။ လူတစ်မျိုးချင်းစီတွင် ကိုယ်ပိုင်အထူးတာဝန်သည်။ ဘုရားသခင်အား ယုံကြည်သူတို့၏ အထူးတာဝန်မှာ ဖန်ဆင်းရှင်၏ အချုပ်အခြာအာဏာကို သက်သေခံရန်၊ သူ၏ လုပ်ဆောင်ချက်များကို သက်သေခံရန်၊ သူက ၎င်းတို့အား အပ်နှံခဲ့သည့် အရာကို ပြီးမြောက်အောင်လုပ်ဆောင်ရန်၊ ၎င်းတို့၏ တာဝန်ကို ကောင်းစွာထမ်းဆောင်ရန် ဖြစ်ပြီး နောက်ဆုံးတွင် ကယ်တင်ခြင်းခံရရန်ဖြစ်သည်။ ဤသည်မှာ ၎င်းတို့၏ အထူးတာဝန်ဖြစ်သည်။ ပို၍ အသေးစိတ်ပြောရလျှင် ၎င်းတို့၏ အထူးတာဝန်မှာ ဘုရားနှုတ်ကပတ်တော်နှင့် သူ၏ အမှုတော်ကို ဖြန့်ဝေရန်၊ ထို့နောက်တွင် သူ၏ ဦးဆောင်မှုကို လက်ခံပြီး သူ၏ အမှုတော်ကို တွေ့ကြုံခြင်းအားဖြင့် ၎င်းတို့၏ ဖောက်ပြန်ပျက်စီးသော စိတ်သဘောထားကို လွှင့်ပစ်ပြီး ကယ်တင်ခြင်းခံရရန် ဖြစ်သည်။ ဤသို့သောသူမျိုးသည် ဘုရားသခင်၏ ရွေးချယ်ခြင်းကို ခံရသည်။ သူသည် ဘုရားသခင်၏ စီမံခန့်ခွဲမှုအလုပ်တွင် ဘုရားသခင် လုပ်ဆောင်သည့်အလုပ်နှင့် ပူးပေါင်းဆောင်ရွက်သော သူမျိုးဖြစ်သည်။ ဤသို့သောသူမျိုး၏ အထူးတာဝန်သည် သူ၏ တာဝန်ကို ကောင်းစွာ ထမ်းဆောင်ပြီး ဘုရားသခင်က သူ့အား အပ်နှံသည့်အရာကို ပြီးမြောက်အောင်လုပ်ဆောင်ရန် ဖြစ်သည်။ ဤသို့သောလူများသည် လူသားမျိုးနွယ်အားလုံးတွင် တစ်မူထူးခြားသော အုပ်စုတစ်စုဖြစ်သည်ဟု ဆိုနိုင်သည်။ ဤ တစ်မူထူးခြားသော လူအုပ်စုသည် ဘုရားသခင်၏ စီမံခန့်ခွဲမှုအလုပ်တွင်ရှိသော၊ ဘုရားသခင်၏ နှစ်ခြောက်ထောင် စီမံခန့်ခွဲမှုအစီအစဉ်တွင် ရှိသော တစ်မူထူးခြားသည့် အထူးတာဝန်ကို ခံယူသည်။ ၎င်းတို့တွင် တစ်မူထူးခြားသော အထူးတာဝန်နှင့် တစ်မူထူးခြားသော တာဝန်ခံယူမှုရှိသည်။ ထို့ကြောင့် စိတ်ဝင်စားမှုများနှင့် ဝါသနာများမှ ဖြစ်ပေါ်သည့် လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများအား လက်လွှတ်ရန် ငါဆိုသောအခါတွင် ငါသည် ဤလူတို့အား၊ ငါဆိုလိုသည်မှာ သင်တို့အားလုံးအား တစ်ကိုယ်ရေလိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ရန် တောင်းဆိုနေခြင်းဖြစ်သည်။ အဘယ်ကြောင့်ဆိုသော် သင်တို့၏ အထူးတာဝန်၊ သင်တို့၏ တာဝန်နှင့် သင်တို့၏ တာဝန်ခံယူမှုတို့သည် ဘုရားအိမ်တော်တွင်လည်းကောင်း၊ အသင်းတော်တွင်လည်းကောင်း ရှိပြီး ဤကမ္ဘာမြေပေါ်တွင် မရှိသောကြောင့်ဖြစ်သည်။ ဆိုလိုသည်မှာ သင်တို့အားလုံးသည် ဤကမ္ဘာ၏ ဖွံ့ဖြိုးမှုနှင့် တိုးတက်မှု၊ သို့မဟုတ် ဤကမ္ဘာ၏ ရေပန်းစားမှုတစ်ခုခုတို့နှင့် လုံးဝ သက်ဆိုင်ခြင်းမရှိပေ။ ဘုရားသခင်က သင်တို့အား ဤကမ္ဘာ၏ ဖွံ့ဖြိုးမှု၊ တိုးတက်မှုနှင့် ပတ်သက်သော တာဝန်တစ်ခုခုကို ပေးအပ်ထားခြင်း မရှိဟုလည်း ဆိုနိုင်သည်။ ဤသည်မှာ သူ၏ စီမံမှုဖြစ်သည်။ ဘုရားသခင် ရွေးချယ်ခဲ့သောသူတို့အပေါ်၊ ဘုရားသခင်ကယ်တင်မည့် သူတို့အပေါ် ဘုရားသခင် ပေးအပ်သည့် အထူးတာဝန်မှာ အဘယ်နည်း။ ဘုရားအိမ်တော်တွင် ၎င်းတို့၏ တာဝန်ကို ကောင်းစွာ ထမ်းဆောင်ရန်နှင့် ကယ်တင်ခြင်းခံရရန် ဖြစ်သည်။ ကယ်တင်ခြင်းခံရရန်အတွက် လူတို့ကို ဘုရားသခင် တောင်းဆိုသောအရာတစ်ခုမှာ သမ္မာတရားအား လိုက်စားရန် ဖြစ်သည်။ လူတို့အား သမ္မာတရားကို လိုက်စားရန် သူ တောင်းဆိုသည့်နည်းလမ်းတစ်ခုမှာ လူသား၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ရန်ဖြစ်သည်။ ထို့ကြောင့် ဤစကားများနှင့် တောင်းဆိုချက်များသည် လူသားမျိုးနွယ်အားလုံးသို့ ရည်ညွှန်းခြင်းမဟုတ်ပေ။ ထိုအစား သင်တို့ကို ရည်ညွှန်းခြင်းဖြစ်သည်။ ဘုရားသခင် ရွေးကောက်ခဲ့သော ဘုရားသခင်၏ ရွေးချယ်ခြင်း ခံရသော လူတစ်ဦးချင်းစီနှင့် ကယ်တင်ခြင်းခံလိုသူတိုင်းကို ရည်ညွှန်းခြင်း ဖြစ်သည်။ ပြီးလျှင် လူသားမျိုးနွယ်၏ ကယ်တင်ခြင်းအတွက် ဘုရားသခင်၏ စီမံခန့်ခွဲမှုအလုပ်တွင် မိမိတို့၏ တာဝန်ကို ထမ်းဆောင်နိုင်သောသူတိုင်းကို ရည်ညွှန်းသည်မှာ အမှန်ပင်ဖြစ်သည်။ ဘုရားသခင်၏ စီမံခန့်ခွဲမှု အစီအစဉ်တွင် သင်တို့ ပါဝင်လုပ်ဆောင်နိုင်သော အခန်းကဏ္ဍမှာ အဘယ်နည်း။ သင်တို့သည် ဘုရားသခင် ကယ်တင်မည့်သူများဖြစ်သည်။ ထို့ကြောင့် ဘုရားသခင်က ကယ်တင်မည့် သူများနှင့်ပတ်သက်လျှင် ဤ“ကယ်တင်ခြင်း”၌ မည်သည့်အရာ ပါဝင်သနည်း။ ဘုရားနှုတ်ကပတ်တော်၊ သူ၏ ပြစ်တင်ဆုံးမခြင်းနှင့် တရားစီရင်ခြင်း၊ သူ၏ စီမံခြင်း၊ သူ၏ အချုပ်အခြာအာဏာနှင့် ကြိုတင်စီစဉ်မှုများတို့ကို လက်ခံခြင်း၊ သူ၏ နှုတ်ကပတ်တော်အားလုံးကို နာခံခြင်း၊ သူ၏ လမ်းခရီးနောက် လိုက်လျှောက်ခြင်းတို့ ပါဝင်ပြီး အဆုံးတွင် သူ့အား ကိုးကွယ်ခြင်း၊ မကောင်းမှုကို ရှောင်ကြဉ်ခြင်းတို့ ပါဝင်သည်။ ဤသို့ လုပ်ဆောင်ခြင်းအားဖြင့် သင်သည် ကယ်တင်ခြင်းခံရမည်။ နောက်ခေတ်တစ်ခုသို့ ဝင်ရောက်မည်။ ဤသည်မှာ လူသားမျိုးနွယ်အားလုံးတွင် သင်တို့ ပါဝင်လုပ်ဆောင်သည့် အခန်းကဏ္ဍဖြစ်သည်။ ပြီးလျှင် လူတို့အားလုံးထဲတွင် သင်တို့ကို ဘုရားသခင် ပေးအပ်ခဲ့သော တစ်မူထူးခြားသော အထူးတာဝန်လည်းဖြစ်သည်။ သင်တို့၏ အမြင်ရှုထောင့်မှ ပြောလျှင် ဤသည်မှာ လူသားမျိုးနွယ်တစ်ရပ်လုံး၏ အလယ်တွင် သင်တို့၌ရှိသော ထူးခြားသော တာဝန်နှင့် ဝတ္တရားအမျိုးအစားဖြစ်သည်။ ဤသည်မှာ ဘုရားသခင် ရွေးကောက်ခဲ့သော ဘုရားသခင်၏ ရွေးချယ်ခြင်းခံရသည့် လူများ၏ အမြင်ရှုထောင့်မှနေ၍ ဤပြဿနာကို ပြောဆိုခြင်းဖြစ်သည်။ ဒုတိယအနေဖြင့် လူသားမျိုးနွယ်တစ်ရပ်လုံးထဲတွင် ဘုရားသခင်သည် ဤတစ်မူထူးခြားသော လူအုပ်စုကို တစ်မူထူးခြားသော တာဝန်ပေးခဲ့သည်။ သူသည် ၎င်းတို့ကို ကမ္ဘာနှင့်သက်ဆိုင်သည့် ဖွံ့ဖြိုးမှု၊ တိုးတက်မှု၊ သို့မဟုတ် အခြားတစ်ခုခုအပေါ် တာဝန်၊ သို့မဟုတ် ဝတ္တရားတစ်ခုခု ထားရှိဖို့ မလိုအပ်ပေ။ ဤတစ်မူထူးခြားသော လူအုပ်စုအပြင် ဘုရားသခင်သည် သူရွေးချယ်ခြင်းမရှိဘဲ ကျန်ရှိသော လူမျိုးစုံတို့အပေါ် ၎င်းတို့၏ သဘာဝအနှစ်သာရက မည်သို့ဖြစ်စေ အမျိုးမျိုးသော အထူးတာဝန်များကို ပေးအပ်ခဲ့သည်။ လူသားမျိုးနွယ်၏ မတူညီသော အချိန်ကာလများတွင်လည်းကောင်း၊ မတူညီသော လူမှုပတ်ဝန်းကျင်များတွင်လည်းကောင်း၊ မတူညီသော လူမျိုးများတွင်လည်းကောင်း ၎င်းတို့၏ မတူညီသော အထူးတာဝန်များသည် ၎င်းတို့ကို ကဏ္ဍပေါင်းစုံ၌ ပါဝင်လုပ်ဆောင်စေသည်။ လူအလွှာအတန်းအစားအားလုံးကို ဝင်ရောက်ဖြည့်စွက်စေသည်။ ဘုရားသခင်က ၎င်းတို့ကို ပါဝင်လုပ်ဆောင်ရန် စီမံခဲ့သော အမျိုးမျိုးသော အခန်းကဏ္ဍများကြောင့် ၎င်းတို့ တစ်ဦးချင်းစီ၌ ကိုယ်ပိုင်စိတ်ဝင်စားမှုများနှင့် ဝါသနာများရှိကြသည်။ ထိုစိတ်ဝင်စားမှုများနှင့် ဝါသနာများ၏ မရှိမဖြစ် လိုအပ်ချက်များအောက်တွင် ယင်းတို့ထဲ၌ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများမျိုးစုံ ဖြစ်ပေါ်သည်။ ၎င်းတို့တွင် လိုက်စားမှုများ၊ ရည်သန်မျှော်မှန်းချက်များ၊ လိုအင်ဆန္ဒများမျိုးစုံရှိသောကြောင့် မတူညီသော ခေတ်ကာလများနှင့် မတူညီသော လူမှုပတ်ဝန်းကျင်များ၌ ကမ္ဘာလောကသည် အသစ်သောအရာများနှင့် အသစ်သောလုပ်ငန်းမျိုးစုံကို ဖြစ်ပေါ်စေသည်။ ဥပမာ နည်းပညာ၊ ဆေးဝါး၊ အရောင်းအဝယ်၊ စီးပွားရေးနှင့် ပညာရေး၊ သို့မဟုတ် အထည်အလိပ်နှင့် လက်မှုပညာကဲ့သို့သော အပေါ့စားလုပ်ငန်းများ၊ ထို့အပြင် လေယာဉ်ဆိုင်ရာနှင့် ရေကြောင်းသင်္ဘောဆိုင်ရာလုပ်ငန်းများ စသည်တို့ဖြစ်သည်။ ဤနည်းအားဖြင့် ၎င်းတို့၏ အမျိုးမျိုးသော လိုက်စားမှုများ၊ ရည်သန်မျှော်မှန်းချက်များ၊ လိုအင်ဆန္ဒများ၏ ရလဒ်အနေဖြင့် နယ်ပယ်တိုင်းတွင် ဖြစ်ပေါ်လာသော ဦးဆောင်သော အထင်ကရပုဂ္ဂိုလ်များ၊ ထူးချွန်သော ပုဂ္ဂိုလ်များ၊ တစ်မူထူးခြားသော ဝါသနာအိုးများတွင် မတူညီသော အချိန်များနှင့် မတူညီသော လူမှုပတ်ဝန်းကျင်များ၌ ၎င်းတို့၏ ကိုယ်ပိုင် အထူးတာဝန်များ ရှိကြသည်။ တစ်ချိန်တည်းတွင် ၎င်းတို့၏ သီးသန့်လူမှုပတ်ဝန်းကျင်တွင် ၎င်းတို့သည် ၎င်းတို့၏ အထူးတာဝန်ကိုလည်း အဆက်မပြတ် ကောင်းမွန်စွာ ဖြည့်ဆည်းနေကြသည်။ ဤသို့ဖြင့် လူသားမျိုးနွယ်၏ မတူညီသော အချိန်ကာလများနှင့် လူမှုပတ်ဝန်းကျင်များတွင် ဤတစ်မူထူးခြားသော ပုဂ္ဂိုလ်များ၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို အကောင်အထည်ဖော်ခြင်း၏ ရလဒ်အဖြစ် လူ့အဖွဲ့အစည်းက အဆက်မပြတ် ဖွံ့ဖြိုးပြီး တိုးတက်သည်။ ပြီးလျှင် လူသားမျိုးနွယ်ထံသို့ ရုပ်ဝတ္ထုဘဝ၏ ကွဲပြားသော အရည်အသွေးများကို အဆက်မပြတ် ယူဆောင်ပေးသည်။ ဥပမာ လွန်ခဲ့သော နှစ်သုံးလေးရာက လျှပ်စစ်မီးမရှိပေ။ ထို့ကြောင့် လူတို့သည် ဆီမီးအိမ်တို့ကို အသုံးပြုသည်။ ဤထူးခြားသော အခြေအနေများတွင် တစ်မူထူးခြားသောသူတစ်ယောက်က ရောက်လာပြီး လျှပ်စစ်မီးကို တီထွင်ခဲ့သည်။ ပြီးလျှင် လူသားမျိုးနွယ်သည် အလင်းရရှိရန်အတွက် လျှပ်စစ်မီးကို စတင်အသုံးပြုသည်။ နောက်ထပ် ဥပမာတစ်ခုအဖြစ် သီးသန့် လူမှုပတ်ဝန်းကျင်တစ်ခုတွင် အခြားသော တစ်မူထူးခြားသော သူတစ်ယောက် ပေါ်လာသည်။ ဝါးချောင်းများပေါ်တွင် စာရေးခြင်းသည် အလွန်ဒုက္ခများသည်ကို သူတွေ့ရကာ အဆင်ပြေပြီး ဖတ်ရလည်းလွယ်ကူမည့် ပါးသော၊ ပြားသောမျက်နှာပြင်တွင် စာရေးနိုင်သည့်နေ့သို့ ရောက်လာမည်ဟု သူ မျှော်လင့်ခဲ့သည်။ ထို့နောက်တွင် သူသည် စာရွက်ထုတ်လုပ်ခြင်း နည်းပညာများကို စတင် သုတေသနလုပ်ခဲ့သည်။ ပြီးလျှင် သူ၏ အဆက်မပြတ် သုတေသနပြုလုပ်ခြင်း၊ စူးစမ်းရှာဖွေခြင်းနှင့် စမ်းသပ်လေ့လာခြင်းတို့မှတစ်ဆင့် အဆုံးတွင် စာရွက်ကို သူတီထွင်ခဲ့သည်။ ထို့နောက်တွင် ရေနွေးငွေ့အင်ဂျင် တီထွင်မှုလည်းရှိခဲ့သည်။ တစ်မူထူးခြားသော အချိန်ကာလတစ်ခုတွင် လက်ဖြင့် အလုပ်လုပ်ခြင်းသည် အလွန်မောပန်းလွန်းသည်၊ လူ၏ စွမ်းအင်ကို အလွန်ဖြုန်းတီးရာ ရောက်သည်၊ အလွန်ပင် ထိရောက်ခြင်း မရှိဟု ထင်မြင်သော တစ်မူထူးခြားသောသူတစ်ဦး ထွက်ပေါ်လာသည်။ လူ၏ လုပ်အားကို အစားထိုးနိုင်သည့် စက်၊ သို့မဟုတ် အခြားသော နည်းလမ်းတစ်ခုခုရှိလျှင် လူတို့သည် အချိန်များစွာ သက်သာမည်ဖြစ်ပြီး အခြားသောအရာများကို လုပ်ဆောင်နိုင်မည်။ ဤနည်းအားဖြင့် သုတေသနနှင့် စူးစမ်းရှာဖွေခြင်းဖြင့် ရေနွေးငွေ့အင်ဂျင်ကို တီထွင်ခဲ့သည်။ ထို့နောက်တွင် ရေနွေးငွေ့အင်ဂျင်၏ ရွေ့လျားစေသော အခြေခံသဘောတရားများကို အသုံးပြုသည့် စက်ပစ္စည်းမျိုးစုံတို့ကို တစ်ခုပြီးတစ်ခု တီထွင်ခဲ့သည်။ ဤသည်မှာ မမှန်သလော။ (မှန်ပါသည်။) ဤနည်းအားဖြင့် မတူညီသောအချိန်များတွင် တစ်မူထူးခြားသော လူတစ်ဦး၊ သို့မဟုတ် တစ်မူထူးခြားသော လူအုပ်စုတစ်စု၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို အဆက်မပြတ် အကောင်အထည်ဖော်ခြင်းနှင့် အတည်ပြုခြင်းတို့သည် အသေးစားနှင့် အကြီးစား လုပ်ငန်းနှစ်မျိုးလုံးကို တဖြည်းဖြည်းချင်း၊ အဆက်မပြတ် ဖွံ့ဖြိုးတိုးတက်စေကာ ဘဝ၏ အရည်အသွေးနှင့် လူသားမျိုးနွယ်တစ်ရပ်လုံး၏ ရှင်သန်နေထိုင်မှု အခြေအနေများကို အဆက်မပြတ် တိုးတက်စေသည်။ အထည်အလိပ်နှင့် လက်မှုပညာကဲ့သို့သော အသေးစား လုပ်ငန်းများသည် ယခုတွင် အရည်အသွေး၊ ကောင်းမွန်မှု၊ တိကျမှုတို့တွင် အဆင့်မြင့်တက်လာနေပြီး ယင်းတို့အပေါ် လူသားမျိုးနွယ်၏ နှစ်သက်ခံစားမှုတို့က ကြီးထွားလာသည်။ ကား၊ ရထား၊ ရေနွေးငွေ့ သင်္ဘော၊ လေယာဉ်ပျံကဲ့သို့သော သယ်ယူပို့ဆောင်ရေး အမျိုးအစားအားလုံးကဲ့သို့သော အကြီးစားလုပ်ငန်းများသည် လူတို့၏ ဘဝများကို လွန်စွာ သက်သာစေပြီး လူတို့အတွက် ခရီးသွားရန် လွယ်ကူအဆင်ပြေစေသည်။ ဤသည်မှာ လူသားမျိုးနွယ်၏ ဖွံဖြိုးတိုးတက်မှု၏ အမှန်တကယ် ဖြစ်စဉ်နှင့် အသေးစိတ်ကျသော ဖော်ပြမှုဖြစ်သည်။ အတိုချုပ်အားဖြင့် အသေးစားလုပ်ငန်းဖြစ်စေ၊ အကြီးစားလုပ်ငန်းဖြစ်စေ၊ ကဏ္ဍက မည်သို့ရှိသည်ဖြစ်စေ အရာရာတိုင်းကို တစ်မူထူးခြားသောသူတစ်ယောက်၏၊ သို့မဟုတ် တစ်မူထူးခြားသောလူတစ်စု၏ စိတ်ဝင်စားမှုများနှင့် ဝါသနာများအားဖြင့် စတင်လုပ်ဆောင်ပြီး ထုတ်လုပ်သည်။ ၎င်းတို့၏ တစ်မူထူးခြားသော စိတ်ဝင်စားမှုများနှင့် ဝါသနာများကြောင့် ၎င်းတို့တွင် ကိုယ်ပိုင်လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများ ရှိကြသည်။ တစ်ချိန်တည်းတွင် ၎င်းတို့၏ တစ်မူထူးခြားသော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကြောင့် လူသားမျိုးနွယ်၏ မတူညီသော အချိန်ကာလများတွင်၊ ၎င်းတို့ နေထိုင်သည့် လူမှုပတ်ဝန်းကျင်များတွင် ၎င်းတို့ထဲတွင်ရှိသော အမျိုးမျိုးသော နယ်ပယ်များ၌ အမျိုးအစားအားလုံးတွင် ပို၍ အဆင့်မြင့်သောအရာများ၊ ပို၍ အဆင်ပြေသည့်အရာများ၊ လူသားမျိုးနွယ်အားလုံးထဲတွင် ဘဝအရည်အသွေးကို မြှင့်တင်ခြင်းအတွက် ပို၍ အကျိုးဖြစ်စေသည့် အရာများ ဖြစ်ပေါ်လာသည်။ ယင်းသည် လူသားမျိုးနွယ်ကို သက်သာစေပြီး ၎င်းတို့၏ ဘဝအရည်အသွေးကို မြှင့်တက်စေသည်။ ဤအရာအားလုံးအကြောင်းကို ငါတို့ ပြောမည်မဟုတ်။ ထိုအစား ဤတစ်မူထူးခြားသော ပုဂ္ဂိုလ်များ၏ ဇာစ်မြစ်ကို ငါတို့ ကြည့်မည်။ မတူညီသော အချိန်ကာလများမှ ဤမတူညီသော ပုဂ္ဂိုလ်များသည် မည်သည့်နေရာမှ လာသနည်း။ ၎င်းတို့ကို ဘုရားသခင်က မစီမံသလော။ (စီမံပါသည်။) ဤအချက်သည် သံသယဖြစ်စရာ မလိုအောင် သေချာသည်။ ပြီးလျှင် မည်သူကမျှ မငြင်းနိုင်ပေ။ ၎င်းတို့ကို ဘုရားသခင်က စီမံသည်ကို ကြည့်လျှင် ၎င်းတို့၏ တာဝန်သည်လည်း ဘုရားသခင်၏ စီမံခြင်းနှင့် ဆက်နွှယ်သည်။ “ဘုရားသခင်၏ စီမံခြင်းနှင့် ဆက်နွှယ်သည်” ဆိုသည်မှာ မည်သည့်အရာကို ဆိုလိုသနည်း။ ယင်းမှာ ဘုရားသခင်သည် ဤတစ်မူထူးခြားသော ပုဂ္ဂိုလ်များအား တစ်မူထူးခြားသော အထူးတာဝန်များ ပေးအပ်ခဲ့ပြီး ၎င်းတို့အား သီးသန့်အချိန်များတွင် ထွက်ပေါ်စေသည်ဟုလည်းကောင်း၊ သီးသန့်အချိန်များတွင် ၎င်းတို့လုပ်ဆောင်လိုသည့်အရာကို လုပ်ဆောင်စေသည်ဟုလည်းကောင်း၊ ထို့နောက်တွင် ထိုပုဂ္ဂိုလ်များ လုပ်ဆောင်သည့် တစ်မူထူးခြားသော အရာများမှတစ်ဆင့် မတူညီသောအချိန်များတွင် လူသားမျိုးနွယ်ကို လှုံ့ဆော်သည်ဟုလည်းကောင်း အဓိပ္ပာယ်ရသည်။ ဤတစ်မူထူးခြားသော ပုဂ္ဂိုလ်များကြောင့် ကမ္ဘာသည် သိမ်မွေ့သော ပြောင်းလဲမှုများနှင့် အသစ်တစ်ဖန်ဖြစ်ပေါ်ခြင်းများကို ဆက်တိုက်ကြုံနေရသည်။ ဤသည်မှာ လူသားမျိုးနွယ် ဖွံ့ဖြိုးတိုးတက်ပုံဖြစ်သည်။

ဤတစ်မူထူးခြားသော စိတ်ဝင်စားမှုများ၊ ဝါသနာများ ရှိသည့်သူများနှင့် ဘုရားသခင် ရွေးကောက်ထားသော ရွေးချယ်ခြင်းခံရသည့်လူများကြားတွင် ကွာခြားချက်မှာ အဘယ်နည်း။ ကွာခြားချက်မှာ ဘုရားသခင်က ဤလူများအတွက် တစ်မူထူးခြားသော အထူးတာဝန်တစ်ခုကို ကြိုတင်စီမံထားသော်လည်း ၎င်းတို့သည် ဘုရားသခင်က ကယ်တင်ရန်အတွက် ကြိုတင်စီမံထားသည့်သူများ မဟုတ်ပေ။ ထို့ကြောင့် ၎င်းတို့အပေါ် ဘုရားသခင်၏ သတ်မှတ်ချက်များမှာ ၎င်းတို့၏ တစ်မူထူးခြားသော အသက်အရွယ်တွင်၊ တစ်မူထူးခြားသော အချိန်တွင် တစ်မူထူးခြားသောအရာတစ်ခုကို လုပ်ဆောင်ဖို့ရန်ဖြစ်သည်။ ၎င်းတို့သည် ၎င်းတို့၏ တာဝန်ကို ပြီးမြောက်အောင် လုပ်ဆောင်ပြီးနောက် ၎င်းတို့၏ တစ်မူထူးခြားသော အချိန်တွင် ထွက်ခွာသည်။ ၎င်းတို့က ကမ္ဘာမြေပေါ်၌ နေထိုင်စဉ်တွင် ဘုရားသခင်သည် ၎င်းတို့အပေါ် ကယ်တင်ခြင်းအမှုကို မလုပ်ဆောင်ပေ။ ၎င်းတို့တွင် ဤလူ့အဖွဲ့အစည်းနှင့် လူသားမျိုးနွယ်၏ ဖွံ့ဖြိုးမှုနှင့် တိုးတက်မှုအတွက်၊ သို့မဟုတ် မတူညီသော အချိန်ကာလများတွင် လူသားမျိုးနွယ်၏ ရှင်သန်နေထိုင်ရာ အခြေအနေများကို ပြောင်းလဲရန်အတွက် အထူးတာဝန်တစ်ခု ရှိခြင်းသာ ဖြစ်သည်။ ၎င်းတို့သည် ဘုရားသခင်၏ စီမံခန့်ခွဲမှုအစီအစဉ်တွင် လူသားမျိုးနွယ်၏ ကယ်တင်ခြင်းအမှုနှင့် လုံးဝ သက်ဆိုင်ခြင်းမရှိပေ။ ထို့ကြောင့် ၎င်းတို့သည် မည်သည့်တာဝန်မျိုးကို ပြီးမြောက်သည်ဖြစ်စေ၊ လူသားမျိုးနွယ်အပေါ် ၎င်းတို့၏ ပံ့ပိုးမှုက မည်မျှကြီးမားပါစေ၊ လူသားမျိုးနွယ်အပေါ် ၎င်းတို့ရှိသည့် လွှမ်းမိုးမှုက မည်မျှလေးနက်ပါစေ ၎င်းတို့သည် လူသားမျိုးနွယ်အား ဘုရားသခင်၏ ကယ်တင်ခြင်းအမှုနှင့် သက်ဆိုင်ခြင်းမရှိပါ။ ၎င်းတို့သည် ကမ္ဘာလောကနှင့်လည်းကောင်း၊ ယင်း၏ ရေပန်းစားမှုများနှင့်လည်းကောင်း၊ ယင်း၏ ဖွံ့ဖြိုးတိုးတက်မှုနှင့်လည်းကောင်း၊ ယင်း၏ နယ်ပယ်တိုင်း၊ လုပ်ငန်းတိုင်းနှင့်လည်းကောင်း သက်ဆိုင်မှုရှိသည်။ ဘုရားသခင်၏ လူသားမျိုးနွယ်အား ကယ်တင်ခြင်းအမှုနှင့်မူ သက်ဆိုင်ခြင်းမရှိပေ။ ထို့ကြောင့် ၎င်းတို့သည် ဘုရားသခင်ပြောဆိုသည့် နှုတ်ကပတ်တော်တစ်လုံးမျှနှင့်လည်းကောင်း၊ လူသားမျိုးနွယ်ကို သူပံ့ပိုးပေးသည့် နှုတ်ကပတ်တော်တစ်လုံးမျှနှင့်လည်းကောင်း၊ သူ ဖော်ပြသည့် သမ္မာတရားနှင့် အသက်နှင့်လည်းကောင်း၊ သို့မဟုတ် လူသားမျိုးနွယ်အပေါ် သူထားရှိသည့် သတ်မှတ်ချက်အမျိုးမျိုးနှင့်လည်းကောင်း သက်ဆိုင်ခြင်း မရှိပေ။ ဤသည်မှာ မည်သည့်အရာကို ဆိုလိုသနည်း။ လူသားမျိုးနွယ်အပေါ်၊ စကြဝဠာတစ်ခုလုံးအပေါ်၊ ဘုရားသခင်ပြောဆိုသည့် တိကျသော သတ်မှတ်ချက်များနှင့် စည်းမျဉ်းများအပေါ်သို့အထိ ဘုရားသခင်၏ မိန့်မြွက်ချက်များသည် လူအားလုံးအတွက် ညွှန်းဆိုခြင်း မဟုတ်ဟု ဆိုလိုသည်။ ဤအရာတို့သည် လူ့အဖွဲ့အစည်း၏ ဖွံ့ဖြိုးတိုးတက်မှုတွင် အရေးကြီးသော အခန်းကဏ္ဍ၌ ပါဝင်သော ထိုတစ်မူထူးခြားသောလူများအတွက် ညွှန်းဆိုခြင်း ပို၍ပင် မဟုတ်သည်မှာ အမှန်ပင်ဖြစ်သည်။ သမ္မာတရား၊ လမ်းခရီးနှင့် အသက်ဖြစ်သော ဘုရားနှုတ်ကပတ်တော်သည် သူရွေးကောက်ခဲ့သော ရွေးချယ်ခြင်း ခံရသည့်သူများအတွက်သာ ညွှန်းဆိုခြင်းဖြစ်သည်။ ဤပြဿနာကို အလွယ်တကူ ဖြေရှင်းသည်။ ဘုရားနှုတ်ကပတ်တော်များသည် ဘုရားသခင်ရွေးချယ်သည့် မည်သူမဆိုအတွက်၊ သူ ကယ်တင်လိုသည့် မည်သူမဆိုအတွက်၊ သူ ကယ်တင်ခြင်းခံရစေလိုသည့် မည်သူမဆိုအတွက် ညွှန်းဆိုခြင်းဖြစ်သည်။ လူတစ်ယောက်သည် ဘုရားသခင်၏ ရွေးချယ်ခြင်းကို မခံရလျှင်၊ ဘုရားသခင်က ထိုသူကို ကယ်တင်ရန် စီစဉ်မထားလျှင် ဤအသက်နှင့်ဆိုင်သော နှုတ်ကပတ်တော်များသည် ထိုသူအား ပြောဆိုခြင်းမဟုတ်ပေ။ ထိုသူသည် ဤနှုတ်ကပတ်တော်များနှင့် မဆိုင်ပေ။ နားလည်သလော။ (နားလည်ပါသည်။) ဤတစ်မူထူးခြားသော ပုဂ္ဂိုလ်များတွင် တစ်မူထူးခြားသော စိတ်ဝင်စားမှုများနှင့် ဝါသနာများရှိကြသည်။ ထို့ကြောင့် ၎င်းတို့တွင် သာမန်လူများနှင့် မတူဘဲ ပို၍မြင့်သော လိုက်စားမှုများ၊ ရည်သန်မျှော်မှန်းချက်များနှင့်လိုအင်ဆန္ဒများရှိကြသည်။ ၎င်းတို့၌ ဤတစ်မူထူးခြားသော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများရှိသောကြောင့်၊ ၎င်းတို့၌ မတူညီသော၊ သို့မဟုတ် တစ်မူထူးခြားသော စိတ်ဝင်စားမှုများနှင့် ဝါသနာများရှိသောကြောင့် ၎င်းတို့သည် လူ့အဖွဲ့အစည်း၏ ဖွံ့ဖြိုးတိုးတက်မှုလမ်းကြောင်းတွင် အရေးကြီးသော အခန်းကဏ္ဍ၌ ပါဝင်သည်။ ပြီးလျှင် ၎င်းတို့သည် မတူညီသောအချိန်များတွင် ၎င်းတို့၏ အရေးကြီးသော အထူးတာဝန်များကို ပြီးမြောက်သည်မှာလည်း ပြောစရာမလိုပါ။ ၎င်းတို့သည် နောက်ဆုံးတွင် ၎င်းတို့၏ တာဝန်များကို လက်ခံနိုင်ဖွယ်ရှိသည့် စံနှုန်းဖြင့် ပြီးမြောက်သည်ဖြစ်စေ၊ မပြီးမြောက်သည်ဖြစ်စေ ၎င်းတို့သည်သာ ဤစိတ်ဝင်စားမှုများနှင့် ဝါသနာများကြောင့် ဖြစ်ပေါ်သည့် လိုက်စားမှုများ၊ ရည်သန်မျှော်မှန်းချက်များ၊ လိုအင်ဆန္ဒများနှင့် သက်ဆိုင်သောသူများဖြစ်သည်။ ဤလူများ၌ တစ်မူထူးခြားသော အထူးတာဝန်များရှိသောကြောင့် ၎င်းတို့သည် ၎င်းတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို သီးသန့်အချိန်များတွင်၊ သီးသန့်လူမှုအခြေအနေများအောက်တွင် အကောင်အထည် ဖော်ရမည်။ ဤသည်မှာ ဘုရားသခင်က ၎င်းတို့ကို ပေးအပ်သော အထူးတာဝန်ဖြစ်သည်။ သူက ၎င်းတို့အပေါ် ထည့်သွင်းပေးသည့် တာဝန်ဖြစ်သည်။ ဤသည်မှာ ၎င်းတို့တွင် တာဝန်ရှိသောအရာဖြစ်ပြီး ၎င်းတို့ လုပ်ဆောင်ရမည့် ပုံစံဖြစ်သည်။ ၎င်းတို့၏ အသွေးအသား၊ စိတ်နှလုံး၊ သို့မဟုတ် စိတ်ပိုင်းဆိုင်ရာ အခြေအနေများက ဖိအားကို မည်မျှခံရသည်ဖြစ်စေ၊ ၎င်းတို့ပေးဆပ်ရသည့် အဖိုးအခက မည်မျှကြီးမားပါစေ ၎င်းတို့၏ ရည်သန်မျှော်မှန်းချက်များနှင့် လိုအင်ဆန္ဒများကို အကောင်အထည်ဖော်ခြင်းအား လိုက်စားရန်အတွက် ၎င်းတို့အားလုံးသည် ၎င်းတို့ ပြီးမြောက်သင့်သည့် အထူးတာဝန်ကို ပြီးမြောက်လိမ့်မည်၊ သို့မဟုတ် ပြီးမြောက်ရမည်။ အဘယ်ကြောင့်ဆိုသော် ဤသည်မှာ ဘုရားသခင်၏ ကြိုတင်စီမံမှုကြောင့်ဖြစ်သည်။ မည်သူကမျှ ဘုရားသခင်၏ ကြိုတင်စီမံမှုမှ မလွတ်မြောက်နိုင်သကဲ့သို့ သူ၏ အချုပ်အခြာအာဏာနှင့် ကြိုတင်စီစဉ်မှုများကိုလည်း မည်သူကမျှ မလွတ်မြောက်နိုင်ပေ။ ထို့ကြောင့် ၎င်းတို့သည် လူသား၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများအား လက်လွှတ်ခြင်းနှင့်ပတ်သက်ပြီး ငါတို့ပြောဆိုနေသည့်အရာနှင့် လုံးဝ သက်ဆိုင်ခြင်းမရှိပါ။ ၎င်းတို့သည် တစ်ခုနှင့်တစ်ခု သက်ဆိုင်ခြင်းမရှိဆိုသည်မှာ မည်သည့်အရာကို ဆိုလိုသနည်း။ ဤသည်မှာ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများအား လက်လွှတ်ခြင်းအကြောင်းဖြစ်သည့် ဤစကားများသည် ၎င်းတို့အပေါ် ညွှန်းဆိုခြင်းမဟုတ်ဟု ဆိုလိုသည်။ အချိန်ကာလက မည်သို့ဖြစ်စေ၊ လူမှုအခြေအနေများက မည်သို့ရှိသည်ဖြစ်စေ၊ လူသားမျိုးနွယ်က မည်သည့်အဆင့်သို့ ဖွံ့ဖြိုးတိုးတက်သည်ဖြစ်စေ ဘုရားသခင်ထံမှ ဤနှုတ်ကပတ်တော်များသည် ၎င်းတို့နှင် မသက်ဆိုင်ပေ။ ဤနှုတ်ကပတ်တော်များသည် ၎င်းတို့အပေါ် မညွှန်းဆိုပေ။ ထို့ကြောင့် ဤနှုတ်ကပတ်တော်များသည် ၎င်းတို့အပေါ် တောင်းဆိုချက်မဟုတ်ပေ။ ၎င်းတို့သည် ဘုရားသခင်၏ ကြိုတင်စီမံမှု၊ အချုပ်အခြာအာဏာနှင့် အစီအစဉ်များအောက်တွင် ၎င်းတို့ ပြီးမြောက်သင့်သည့် တာဝန်ကို ပြီးမြောက်ရမည်။ ၎င်းတို့သည် ဆိုးယုတ်ပြီး ဖောက်ပြန်ပျက်စီးသော လူသားမျိုးနွယ်၏ မတူညီသော အချိန်များနှင့် မတူညီသော လူမှုအခြေအနေများအောက်တွင် ၎င်းတို့ လုပ်ဆောင်သင့်သည့်အရာကို လုပ်ဆောင်ရမည်။ ၎င်းတို့၏ ဝတ္တရားများကို ကောင်းမွန်စွာ ဖြည့်ဆည်းရမည်။ ၎င်းတို့ ပြီးမြောက်သင့်သည့် အထူးတာဝန်ကို ပြီးမြောက်ရမည်။ ဤသို့ဆိုလျှင် ၎င်းတို့သည် အစေခံသူတစ်ယောက်၏အပိုင်းကို သို့မဟုတ် အဖြည့်ခံတစ်ဦး၏ အပိုင်းကို လုပ်ဆောင်နေခြင်းဖြစ်သလား။ သင်က မည်သို့ဆိုသည်ဖြစ်စေ အဆင်ပြေသည်။ အတိုချုပ်အားဖြင့် ၎င်းတို့သည် ဘုရားသခင်က ရွေးချယ်ခြင်းခံရသူများ မဟုတ်သကဲ့သို့ ဘုရားသခင် ကယ်တင်လိုသောသူများလည်း မဟုတ်ပေ။ ဤမျှသာဖြစ်သည်။ ထို့ကြောင့် ယုံကြည်သူများက လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို မည်သို့ လက်လွှတ်သည်ဖြစ်စေ ကမ္ဘာလောက၊ သို့မဟုတ် လူသားမျိုးနွယ်၏ ဖွံ့ဖြိုးတိုးတက်မှုကို နှောင့်နှေးစေမည် မဟုတ်သကဲ့သို့ ကမ္ဘာလောက၏ မတူညီသော အချိန်ကာလများနှင့် မတူညီသော လူမှုအခြေအနေများတွင် ရှိသော အမျိုးမျိုးသောနယ်ပယ်များနှင့် လုပ်ငန်းများ၏ ဖွံဖြိုးတိုးတက်မှုကိုလည်း နှောင့်နှေးစေမည်မဟုတ်ပေ။ ဤသည်မှာ မမှန်သလော။ (မှန်ပါသည်။) အကြောင်းရင်းမှာ အဘယ်နည်း။ လူသားမျိုးနွယ်နှင့် လူ့အဖွဲ့အစည်း၏ လုပ်ငန်းများ ဖွံ့ဖြိုးတိုးတက်မှုသည် ယုံကြည်သူများနှင့်၊ သို့မဟုတ် ဘုရားသခင် ရွေးချယ်ထားသော လူများနှင့် မသက်ဆိုင်ခြင်းဖြစ်သည်။ ထို့ကြောင့် သင်သည် “ကိုယ်တော်ပြောသကဲ့သို့ ကျွန်ုပ်တို့ လုပ်ဆောင်ပြီး လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်လျှင် ဤလူ့အဖွဲ့အစည်းနှင့် လူသားမျိုးနွယ်က ဆက်လက်၍ ဖွံ့ဖြိုးတိုးတက်မည်လော”ဟူ၍ စိတ်ပူဖို့ မလိုပေ။ သင်သည် အဘယ်ကြောင့် စိတ်သောကရောက်မည်နည်း။ မလိုအပ်ပေ။ ဘုရားသခင်၌ အစီအစဉ်များနှင့် ကြိုတင်စီစဉ်မှုများ ရှိသည်။ ဤသည်ကို နားလည်သည် မဟုတ်လော။ (နားလည်ပါသည်။) သင်၏ စိတ်သောက ရောက်ခြင်းသည် အမှုအရာများကို သင်ရှင်းလင်းစွာ မမြင်ခြင်းကြောင့်၊ သမ္မာတရားကို သင်နားမလည်ခြင်းကြောင့် ဖြစ်သည့်အပြင် မလိုလားအပ်ပေ။

ဘုရားသခင်၌ ယုံကြည်သူတစ်ယောက်တွင် ရှိသင့်သည့် လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများသည် မည်သည့်အရာများဖြစ်သနည်း။ သမ္မာတရားအား မိမိ၏ ရည်သန်မျှော်မှန်းချက်အဖြစ်ထားရှိပြီး ဘုရားနှုတ်ကပတ်တော်နှင့် အလုံးစုံကိုက်ညီစွာ လူများ၊ အမှုအရာများကိုရှုမြင်လျက်၊ ကျင့်ကြံပြုမူပြီး လုပ်ဆောင်လျက်ဖြင့် သင့်တာဝန်ကို လက်ခံနိုင်ဖွယ်ဖြစ်သည့် စံနှုန်းဖြင့် ကောင်းစွာ ထမ်းဆောင်ရမည်ဖြစ်ကာ ဘုရားသခင်က သင့်အား အပ်နှံထားသည့်အရာကို ပြီးမြောက်ရမည်ဖြစ်၍ သင့်တာဝန်ကို ထမ်းဆောင်ခြင်း လုပ်ငန်းစဉ်တွင် သမ္မာတရားကို လိုက်စားပြီး လက်တွေ့လုပ်ဆောင်ရမည်ဖြစ်သည့်အပြင် သမ္မာတရား စစ်မှန်မှုအတွင်းသို့ ဝင်ရောက်ခြင်းအား ရရှိရမည်။ ဤသည်တို့မှာ သင့်တွင်ရှိသင့်သည့် လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများ ဖြစ်သည်။ စိတ်ဝင်စားမှုများနှင့် ဝါသနာများထံမှ ဖြစ်ပေါ်သည့် လောကီဆန်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများသည် သင်လက်လွှတ်သင့်သည့် အရာများဖြစ်သည်။ အဘယ်ကြောင့် ယင်းတို့ကို လက်လွှတ်သင့်သနည်း။ သင်သည် အသင်းတော်ပြင်ပရှိလူများနှင့် မတူညီပေ။ ဘုရားသခင်က သင့်အား ရွေးချယ်ခဲ့သည်။ သင်က သမ္မာတရားကို လိုက်စားရန် ရွေးချယ်ခဲ့သည်။ သမ္မာတရားအား လိုက်စားခြင်း လမ်းကြောင်းနောက် လိုက်လျှောက်ရန်အတွက် သင် စိတ်ဆုံးဖြတ်ပြီးဖြစ်သည်။ ထို့ကြောင့် သင်၏ ဘဝပန်းတိုင်များနှင့် ဦးတည်ချက်သည် ပြောင်းလဲခြင်းတစ်ခုကို တွေ့ကြုံသင့်သည်။ ပြီးလျှင် သင်သည် စိတ်ဝင်စားမှုများနှင့် ဝါသနာများထံမှ ဖြစ်ပေါ်သည့် လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို အပြည့်အဝနှင့် လုံးလုံးလျားလျား လက်လွှတ်သင့်သည်။ ယင်းတို့ကို အဘယ်ကြောင့် လက်လွှတ်သင့်သနည်း။ အဘယ်ကြောင့်ဆိုသော် ယင်းသည် သင်လျှောက်လှမ်းသင့်သည့် လမ်းမဟုတ်သောကြောင့် ဖြစ်သည်။ ယင်းသည် ဘာသာတရားမရှိသူများ၊ ဘုရားသခင်ကို ယုံကြည်ခြင်းမရှိသူများ၏ လမ်းဖြစ်သည်။ ထိုလမ်းအား လျှောက်လှမ်းခြင်းကို သင်လိုက်စားလျှင် သင်သည် ဘုရားသခင် ရွေးချယ်ခြင်းခံရသောသူတစ်ယောက် မဟုတ်ပေ။ သင်သည် ဘာသာတရားမရှိသူများက လိုက်စားသည့် ရည်သန်မျှော်မှန်းချက်များနှင့် လိုအင်ဆန္ဒများကို လိုက်စားလျှင် သင်သည် သမ္မာတရားကို မလိုက်စားနိုင်သကဲ့သို့ ကယ်တင်ခြင်းကို မရယူနိုင်ပေ။ ပို၍ တိကျစွာ ဆိုရလျှင် သင်သည် သင်၏လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်မလွှတ်နိုင်လျှင်၊ ထို့အပြင် ယင်းတို့ကို အကောင်အထည် ဖော်လိုလျှင် သင်သည် ဘုရားအမှုတော်ကို မနာခံနိုင်ပါ၊ သို့မဟုတ် ဘုရားသခင်ကို မကြောက်ရွံ့နိုင်သလို မကောင်းမှုကို မရှောင်ကြဉ်နိုင်ပေ။ ပြီးလျှင် သင်သည် မည်သည့်အခါမျှ ကယ်တင်ခြင်းမခံရနိုင်ပေ။ ဤသည်မှာ မည်သည့်အရာကို ဆိုလိုသနည်း။ သင်၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်မလွှတ်နိုင်ခြင်း၊ ထို့အပြင် ယင်းတို့ကို အကောင်အထည်ဖော်လိုခြင်းသည် သင်၏ သမ္မာတရားအား လိုက်စားခြင်းကို စွန့်လွှတ်ခြင်း၊ ကယ်တင်ခြင်းကို စွန့်လွှတ်ခြင်း၊ ဘုရားသခင်၏ အချုပ်အခြာအာဏာနှင့် အစီအစဉ်များကို မနာခံလိုခြင်းနှင့် ညီမျှသည်။ ဤသည်မှာ မမှန်သလော။ (မှန်ပါသည်။) ထို့ကြောင့် အဆုံးတွင် ငါဆိုသကဲ့သို့ ဖြစ်သည်။ သင်သည် သမ္မာတရားကို လိုက်စားလိုလျှင် ရှေးဦးစွာ စိတ်ဝင်စားမှုများနှင့် ဝါသနာများမှ ဖြစ်ပေါ်သည့် လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို ဦးစွာ လက်လွှတ်သင့်သည်။ ယင်းတို့ကို သင် လက်လွှတ်ရမည်။ အဘယ်ကြောင့်ဆိုသော် လောကီဆိုင်ရာ ရည်သန်မျှော်မှန်းချက်များနှင့် လိုအင်ဆန္ဒများအား လိုက်စားခြင်းသည် သမ္မာတရားနှင့် ကယ်တင်ခြင်းကို လိုက်စားသူတို့နှင့် သက်ဆိုင်ခြင်း မရှိသောကြောင့်ဖြစ်သည်။ ယင်းသည် သင်လျှောက်သင့်သည့် လမ်းမဟုတ်သကဲ့သို့ သင်တည်ဆောက်ပြီး သင့်ဘဝတွင် ရှိသင့်သည့် ပန်းတိုင်နှင့် ဦးတည်ချက်လည်းမဟုတ်ပေ။ သင်သည် ယင်းကို ဦးနှောက်ခြောက်ခံ၍ တွေးတောစဉ်းစားလျက်ဖြင့် သင့်စိတ်နှလုံးတွင် မကြာခဏ စီစဉ်ပြီး တွက်ချက်လျှင် ယင်းကို ဖြစ်နိုင်သမျှ အမြန်ဆုံး လက်လွှတ်သင့်သည်။ သင်သည် သမ္မာတရားကို လိုက်စားပြီး ကယ်တင်ခြင်းကို ရယူလိုကာ ထိုစဉ်တွင် လောကီကိုလည်း လိုက်စားလိုပြီး သင်၏တစ်ကိုယ်ရေ ရည်သန်မျှော်မှန်းချက်များနှင့် လိုအင်ဆန္ဒများကို အကောင်အထည်ဖော်လိုလျက်ဖြင့် လှေနံနှစ်ဘက်နင်း၍ မရပေ။ ဤနည်းအားဖြင့် သင်သည် မည်သည့်တစ်ခုကိုမျှ ရယူနိုင်မည်၊ သို့မဟုတ် အကောင်အထည်ဖော်နိုင်မည် မဟုတ်ရုံသာမကဘဲ ထို့အပြင် အရေးကြီးဆုံးမှာ သင်၏ ကယ်တင်ခြင်းကို ထိခိုက်လိမ့်မည်။ အဆုံးတွင် သင်သည် ဘုရားသခင်၏ လူသားကို ကယ်တင်ခြင်းအမှုကို လက်လွှတ်ဆုံးရှုံးရလိမ့်မည်။ ဘုရားသခင်၏ လူသားမျိုးနွယ်အား ကယ်တင်ခြင်းအတွက် အကောင်းဆုံး အခွင့်အရေးနှင့် လွဲချော်လိမ့်မည်။ ကယ်တင်ခြင်းခံရရန် အခွင့်အရေးကို ဆုံးရှုံးရလိမ့်မည်။ အဆုံးတွင် သင်သည် သင်၏ရင်ကိုထုနှက်လျက်၊ ခြေကိုဆောင့်လျက် ကပ်ဘေးထဲသို့ ကျရောက်လိမ်မည်။ နောင်တရဖို့အတွက် အလွန်နောက်ကျသွားလိမ့်မည်။ ဤသည်မှာ သင်၏ ဝမ်းနည်းဖွယ် ကံကြမ္မာဖြစ်လိမ့်မည်။ သင်သည် ပါးနပ်လျှင်၊ သမ္မာတရားအား လိုက်စားရန် စိတ်ဆုံးဖြတ်ပြီးဖြစ်လျှင် တစ်ချိန်က သင့်တွင်ရှိခဲ့သော၊ သို့မဟုတ် လိုက်စားနေဆဲ ဖြစ်သော ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်သင့်သည်။ ဦးနှောက်မရှိသူများ၊ ငတုံးများ၊ ဉာဏ်ပညာမရှိသောသူများနှင့် ယောင်ချာချာလူများတို့သည် သမ္မာတရားကို လိုက်စားလိုပြီး ကယ်တင်ခြင်း ခံရလိုသော်လည်း လောကီဆန်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်မလွှတ်လိုကြပေ။ ၎င်းတို့သည် နှစ်မျိုးလုံးကို ရချင်သည်။ ၎င်းတို့က ဤသို့လုပ်ဆောင်ခြင်းသည် အခွင့်အရေးယူခြင်း ဖြစ်သည်၊ ပါးနပ်ခြင်းဖြစ်သည်ဟု ထင်ကြသည်။ အမှန်တကယ်တွင် ယင်းသည် အားလုံးထဲတွင် အမိုက်မဲဆုံးသော ဆောင်ရွက်ပုံနည်းလမ်း ဖြစ်သည်။ ပါးနပ်သောသူတို့သည် ၎င်းတို့၏ လောကီဆန်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လုံးလုံး စွန့်ပစ်ပြီး သမ္မာတရားအား လိုက်စားကာ ကယ်တင်ခြင်းခံရဖို့ ရွေးချယ်ကြလိမ့်မည်။ ကမ္ဘာလောကက မည်သည့်အတိုင်းအတာအထိ ဖွံ့ဖြိုးတိုးတက်ပါစေ၊ အမှုကိစ္စများ၏ အခြေအနေက၊ သို့မဟုတ် နယ်ပယ်နှင့် လုပ်ငန်းအမျိုးမျိုး၏ ဖွံ့ဖြိုးတိုးတက်မှုက မည်သို့ရှိသည်ဖြစ်စေ မည်သည့်အရာကမျှ သင့်နှင့် မသက်ဆိုင်ပေ။ လောကီနှင့် သက်ဆိုင်သောသူများ၊ ကမ္ဘာမြေပေါ်တွင် နေထိုင်သော ထိုနတ်ဆိုးများကို ၎င်းတို့ လုပ်သင့်သည့် မည်သည့်အရာကိုမဆို လုပ်ဆောင်ခွင့်ပြုလော့။ တစ်ချက်အနေဖြင့် ငါတို့ လုပ်ဆောင်မည့်အရာမှာ ငါတို့လုပ်ဆောင်သင့်သည့် တာဝန်ကို ပြီးမြောက်ရန်ဖြစ်ပြီး အခြားတစ်ချက်မှာ ၎င်းတို့ အလုပ်လုပ်ခြင်း၏ အသီးအပွင့်များကို ခံစားရန်ဖြစ်သည်။ ကောင်းလိုက်လေခြင်း။ ဥပမာ ၎င်းတို့ တီထွင်သည့် ကွန်ပြူတာများနှင့် ဆော့ဝဲများသည် သင့်တာဝန်ကို ထမ်းဆောင်ခြင်းနှင့် အလုပ်လုပ်ခြင်းအတွက် အလွန်အကျိုး ဖြစ်စေသည်။ သင်သည် ယင်းတို့ကို ယူပြီး အသုံးပြုလော့။ သင့်အား ဝန်ဆောင်မှု ပေးစေလော့။ သင့်တာဝန်ကို ကောင်းမွန်စွာ ထမ်းဆောင်သောအခါတွင် သင့်အား ကူညီစေလော့။ သင်၏ အလုပ်ကို ပို၍ ကောင်းစွာ ပြီးမြောက်စေရန် ကူညီစေလော့။ သင့်တာဝန်ကို ထမ်းဆောင်သည့် ထိရောက်မှုကို မြင့်တက်စေပြီး ယင်းမှနေ၍ ရလဒ်များကို ပိုမိုကောင်းမွန်စေလော့။ တစ်ချိန်တည်းတွင် အချိန်ကိုလည်း ပို၍ ချွေတာလော့။ ကောင်းလိုက်လေခြင်း။ သင်သည် “ဤဆော့ဝဲကို မည်သို့တီထွင်ခဲ့သနည်း။ မည်သူ့ထံမှ လာသနည်း။ ဤဆော့ဝဲကို၊ ဤနည်းပညာနယ်ပယ်အပေါ်ကို မည်သို့ အားစိုက်ထုတ်သင့်သနည်း” ဟူ၍ သုတေသနပြုလျက် ဦးနှောက်ခြောက်ခံစဉ်းစားဖို့ မလိုပေ။ ဤသို့ ဦးနှောက်ခြောက်ခံစဉ်းစားခြင်းသည် အသုံးမဝင်ပေ။ သင်၏ အတွေးနှင့် စွမ်းအင်သည် ဤအတွက် ရည်ရွယ်ထားခြင်း မဟုတ်။ ဤကိစ္စအပေါ် သင်၏ စွမ်းအင်၊ သို့မဟုတ် ဦးနှောက်ဆဲလ်များကို ပံ့ပိုးပေးဖို့ မလိုအပ်ပေ။ ဤသို့ ပံ့ပိုးသင့်သည့် လောကီလူများအား ပံ့ပိုးစေလော့။ ၎င်းတို့၏ ပံ့ပိုးမှုပြုပြီးသည့်နောက်တွင် ငါတို့က ယင်းတို့ကို ယူဆောင်ပြီး အသုံးပြုသည်။ ကောင်းလိုက်လေခြင်း။ အရာရာတိုင်းက အဆင်သင့်ဖြစ်သည်။ ဘုရားသခင်က အရာရာတိုင်းကို ကြိုတင်စီမံသည်။ ထို့ကြောင့် သင်သည် ယင်းကို လိုက်စားရန် မလိုအပ်ပေ။ ဤအမှုကိစ္စများတွင် သင်သည် စိုးရိမ်ပူပန်ရန်၊ သို့မဟုတ် အားစိုက်ထုတ်ရန် မလိုအပ်ပေ။ ဤအမှုကိစ္စများတွင် မည်သည့်အရာကိုမဆို သင့်ဘာသာ တာဝန်ယူလုပ်ဆောင်ဖို့ မလိုအပ်သကဲ့သို့ မည်သည့်အရာမဆိုနှင့် ပတ်သက်ပြီး စိုးရိမ်ရန်၊ သို့မဟုတ် ပူပန်ရန်လည်း မလိုအပ်ပေ။ သင်လုပ်ဆောင်ဖို့ လိုအပ်သမျှမှာ သင့်တာဝန်ကို ကောင်းစွာ ထမ်းဆောင်ရန်၊ သမ္မာတရားကို လိုက်စားရန်၊ သမ္မာတရားအား နားလည်ခြင်းကို ရရှိရန်၊ သမ္မာတရား စစ်မှန်မှုအတွင်းသို့ ဝင်ရောက်ရန်ဖြစ်သည်။ ဤသည်မှာ ဘဝတွင် အမှန်ကန်ဆုံး လမ်းကြောင်းမဟုတ်လော။ (ဟုတ်ပါသည်။)

သင်တို့သည် ယခုတွင် ရည်သန်မျှော်မှန်းချက်များနှင့် လိုအင်ဆန္ဒများအား လိုက်စားခြင်း၏ ပြဿနာကို နားလည်သလော။ လူအချို့က “လူတွေက သူတို့ရဲ့ ရည်သန်မျှော်မှန်းချက်တွေကို မလိုက်စားရင် ကမ္ဘာကြီးက ရှေ့ဆက်ပြီး တိုးတက်ပါဦးမလား” ဟူ၍ ဆိုကြသည်။ တိုးတက်မည်ဟု ငါဆိုသည်။ ဤအဖြေကို သင်တို့ နားလည်သဘောပေါက်သလော။ နားလည်ကြသလော။ (နားလည်ပါသည်။) ဤသို့ဆိုလျှင် ငါတို့ပြောနေသည့် ပြဿနာ၏ အနှစ်သာရကိုလည်း သင်တို့ ရှင်းလင်းစွာ မြင်သလော။ ဤသည်မှာ အမှန်တကယ်တွင် ဤသို့မဟုတ်သလော။ (ဟုတ်ပါသည်။) ကမ္ဘာ၏ ဖွံ့ဖြိုးမှု၊ တိုးတက်မှု၊ အရေးကိစ္စများနှင့်ပတ်သက်၍ နောက်ဆုံး ဆုံးဖြတ်ပိုင်ခွင့်နှင့်ပတ်သက်လျှင် ကမ္ဘာလောကနှင့် သက်ဆိုင်သည့် နတ်ဆိုးများအား၊ သို့မဟုတ် ကမ္ဘာလောကနှင့်သက်ဆိုင်သည့် “လူသားများ” ဆိုသောသူများအား ကိုင်တွယ်ဖြေရှင်းစေလော့။ ယင်းသည် ဘုရားသခင်အား ယုံကြည်သူများနှင့် မသက်ဆိုင်ပေ။ ဘုရားသခင်အား ယုံကြည်သူတို့၏ တာဝန်နှင့် ဝတ္တရားမှာ အဘယ်နည်း။ (မိမိတို့၏ တာဝန်ကို ကောင်းစွာ ထမ်းဆောင်ရန်၊ သမ္မာတရားအား လိုက်စားရန်နှင့် ကယ်တင်ခြင်းကို ရယူရန်ဖြစ်သည်။) မှန်သည်။ ဤသည်မှာ အလွန်ပင် တိကျပြီး လက်တွေ့ကျသည်။ ဤသည်မှာ မရိုးရှင်းသလော။ (ရိုးရှင်းပါသည်။) ဘုရားသခင်ကို ယုံကြည်သူတို့သည် သမ္မာတရားကို လိုက်စားပြီး သူ၏ လမ်းခရီးကို လိုက်လျှောက်ရန်သာ လိုအပ်သည်။ ပြီးလျှင် ၎င်းတို့သည် အဆုံး၌ ကယ်တင်ခြင်းခံရမည်။ ဤသည်မှာ သင်၏ တာဝန်ဖြစ်သည်။ သင်တို့အတွက် ဘုရားသခင်၏ အကြီးဆုံးသော မျှော်မှန်းချက်နှင့် မျှော်လင့်ချက်ဖြစ်သည်။ ကျန်ရှိသော အမှုကိစ္စများကို ဘုရားသခင်က စီစဉ်သည်။ ထို့ကြောင့် သင်က စိတ်သောကရောက်ရန်၊ သို့မဟုတ် စိုးရိမ်ပူပင်ရန် မလိုပေ။ အချိန်ကျသောအခါ၌ သင်ခံစားသင့်သည့်အရာများအားလုံးကို ခံစားရလိမ့်မည်။ သင်စားသင့်သည့်အရာအားလုံးကို စားလိမ့်မည်။ သင်အသုံးပြုသင့်သည့်အရာများအားလုံးကို အသုံးပြုလိမ့်မည်။ အရာရာတိုင်းက သင်၏ ထင်မြင်မှုနှင့် မျှော်မှန်းချက်များကို ကျော်လွန်မည်ဖြစ်ပြီး ပေါများကြွယ်ဝလိမ့်မည်။ ဘုရားသခင်က သင့်အား ချို့တဲ့ခွင့်ပြုမည် မဟုတ်သကဲ့သို့ ဆင်းရဲခွင့်လည်း ပြုမည်မဟုတ်ပေ။ ကျမ်းစာတွင် သခင်၏ ဝန်က ပေါ့သည်ဟု ဆိုသော စာတစ်ကြောင်းရှိသည်။ ကျမ်းစာမူရင်းတွင် မည်သို့ပြောသနည်း။ (“အကြောင်းမူကား၊ ငါ့ထမ်းဘိုးသည် ထမ်းလွယ်၏။ ငါ့ဝန်လည်း ပေါ့၏။” (ရှင်မဿဲခရစ်ဝင် ၁၁:၃၀)) ဤအဓိပ္ပာယ် မဟုတ်သလော။ (ဟုတ်ပါသည်။) သင်၏ ကိုယ်ပိုင်လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို သင့်အား လက်လွှတ်ရန် တောင်းဆိုခြင်းသည် သင့်အား သာမန်မျှသာဖြစ်စေရန်၊ သို့မဟုတ် သင့်အား ပျင်းရိစေရန် မဟုတ်သကဲ့သို့ လိုက်စားမှု မရှိစေရန်၊ သို့မဟုတ် သင့်အား လမ်းလျှောက်နေသော လူသေတစ်ကောင်၊ ဝိညာဉ်မရှိသောသူတစ်ယောက် ဖြစ်စေရန်လည်း မဟုတ်ပေ။ ထိုအစား ယင်းသည် သင်၏ လိုက်စားမှုများ၏ မမှန်ကန်သော ဦးတည်ချက်နှင့် ပန်းတိုင်များကို ပြောင်းလဲဖို့ ရည်ရွယ်သည်။ သင့်တွင် မရှိသင့်သည့် လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို သင်လက်လွှတ်ရန်နှင့် မှန်ကန်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို သတ်မှတ်ရန် ရည်ရွယ်သည်။ ဤနည်းအားဖြင့်သာ ဘဝ၏ မှန်ကန်သောလမ်းကြောင်းကို သင်လျှောက်နိုင်သည်။ ဤသို့ဆိုလျှင် ဤပြဿနာကို ဖြေရှင်း၍ ပြီးသလော။ လူတို့သည် ၎င်းတို့၏ ရည်သန်မျှော်မှန်းချက်များကို မလိုက်စားလျှင် ကမ္ဘာလောကသည် ဆက်လက်၍ ဖွံ့ဖြိုးတိုးတက်မည်လော။ အဖြေက “တိုးတက်မည်” ဖြစ်သည်။ အဘယ်ကြောင့်နည်း။ (အဘယ်ကြောင့်ဆိုသော် ဘုရားသခင်က ကမ္ဘာလောကကြီးနှင့် သက်ဆိုင်သည့် သူများအတွက် အထူးတာဝန်ကို ကြိုတင်စီမံပြီး ဖြစ်သောကြောင့်ဖြစ်သည်။ ၎င်းတို့က ဤအလုပ်ကို လုပ်လိမ့်မည်။) မှန်သည်။ အဘယ်ကြောင့်ဆိုသော် ဘုရားသခင်တွင် သူ၏ ကြိုတင်စီမံမှုနှင့် အစီအစဉ်များ ရှိသောကြောင့်ဖြစ်သည်။ ထို့ကြောင့် သင်သည် စိတ်သောကရောက်ဖို့ မလိုပေ။ ကမ္ဘာလောကက ဖွံ့ဖြိုးတိုးတက်လိမ့်မည်။ ပြီးလျှင် ဘုရားသခင်အား ယုံကြည်သူများက ဤအထူးတာဝန်ကို မိမိတို့ဘာသာ တာဝန်ယူဆောင်ရွက်ရန်၊ ဤတာဝန်နှင့် ဝတ္တရားကို ဖြည့်ဆည်းရန် မလိုအပ်ပေ။ ဘုရားသခင်က အမှုအရာများကို စီစဉ်ထားပြီးဖြစ်သည်။ ဘုရားသခင်က မည်သူ့အား စီစဉ်သည်ကို သင် စိတ်ပူစရာမလိုပေ။ သမ္မာတရားကို လိုက်စားခြင်း၊ ဘုရားသခင်၏ လမ်းများတွင် လျှောက်ခြင်းနှင့် ကယ်တင်ခြင်းအား ရယူခြင်းက သင့်အတွက် လုံလောက်သည်။ အခြားတစ်စုံတစ်ရာကို သင် စိတ်ပူဖို့ လိုသလော။ (မလိုပါ။) မလိုပေ။ ထို့ကြောင့် လူသား၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများအား လက်လွှတ်ခြင်းသည် သင်လက်တွေ့လုပ်ဆောင်သင့်သည့် လမ်းကြောင်းတစ်ခု ဖြစ်သည်။ သင်သည် သင်၏ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ပြီးနောက်တွင် ကမ္ဘာလောကက၊ သို့မဟုတ် လူသားမျိုးနွယ်က မည်သို့ဖြစ်လာမည်ဆိုသည်ကို စိတ်ပူဖို့ မလိုပေ။ ဤသည်မှာ သင်စိတ်ပူဖို့ လိုအပ်သည့်အရာ မဟုတ်။ သင်နှင့် သက်ဆိုင်ခြင်းမရှိပေ။ ဘုရားသခင်က အမှုအရာများကို စီစဉ်ထားပြီးဖြစ်သည်။ ဤမျှ ရိုးရှင်းသည်။ နားလည်သလော။ (နားလည်ပါသည်။) ဤသို့ မိတ်သဟာယဖွဲ့ခြင်းအားဖြင့် ပြဿနာ၏ အရင်းအမြစ်ကို ငါ ဖြေရှင်းပြီးမဖြစ်သလော။ (ဖြေရှင်းပြီး ဖြစ်ပါသည်။) တစ်စုံတစ်ယောက်က သင်တို့အား တစ်ဖန်မေးလျှင် ဤပြဿနာကိုမည်သို့ ကြည့်ပြီး ရှင်းပြမည်နည်း။ ဘုရားသခင်အား မယုံကြည်သူတစ်ယောက်က “ခင်ဗျားတို့က ရည်သန်မျှော်မှန်းချက်တွေကို မလိုက်စားတဲ့အကြောင်း၊ ရည်သန်မျှော်မှန်းချက်တွေနဲ့ လိုအင်ဆန္ဒတွေကို လက်လွှတ်တဲ့အကြောင်းကို အမြဲတမ်းပြောတယ်၊ လူတိုင်းက ခင်ဗျားတို့အတိုင်း လိုက်ပြီး လက်တွေ့လုပ်ရင် ကမ္ဘာက ဆက်ပြီးရှိနေပါဦးမလား၊ လူသားမျိုးနွယ်က ဆက်ပြီး ဖွံ့ဖြိုးတိုးတက်နေမှာလား” ဟု မေးခဲ့လျှင် သင်က “လူတစ်ယောက်ချင်းစီမှာ ကိုယ့်ရည်မှန်းချက်နဲ့ကိုယ် ရှိကြတယ်။ သူတို့ကို အတင်းအဓမ္မ လုပ်လို့မရဘူး” ဟုဆို၍ ဖြေနိုင်သည်။ ဤသည်မှာ ကမ္ဘာလောကတွင်ရှိသော လူသိများသော ဆိုရိုးစကားဖြစ်သည်။ သင်က “ဘုရားသခင်က လူတွေကို သူတို့ရဲ့ လိုက်စားမှုတွေ၊ ရည်သန်မျှော်မှန်းချက်တွေ၊ လိုအင်ဆန္ဒတွေကို လက်လွှတ်ဖို့ တောင်းဆိုတယ်၊ ဒါက သမ္မာတရားဖြစ်တယ်၊ ခင်ဗျားက ဒါကို လက်ခံချင်စိတ်ရှိရင် ဒါတွေကို လက်လွှတ်နိုင်တယ်၊ ဒါကို လက်ခံချင်စိတ်မရှိရင် ဒါတွေကို လက်မလွှတ်ဖို့လည်း ရွေးချယ်နိုင်တယ်၊ ဘုရားသခင်က ဘယ်သူ့ကိုမှ အတင်းအဓမ္မ မလုပ်ဘူး၊ ခင်ဗျားရဲ့ လိုက်စားမှုတွေ၊ ရည်သန်မျှော်မှန်းချက်တွေ၊ လိုအင်ဆန္ဒတွေကို လက်လွှတ်တာက ခင်ဗျားဘက်က ဆန္ဒအလျောက်လုပ်တာပဲ၊ ခင်ဗျားရဲ့ လုပ်ပိုင်ခွင့်ပဲ၊ ဒါတွေကို လက်မလွှတ်တာကလည်း ဆန္ဒအလျောက်ပဲ၊ ဒါကလည်း ခင်ဗျားရဲ့ လုပ်ပိုင်ခွင့်ပဲ၊ လူတစ်ယောက်ချင်းစီမှာ အတိအကျ အထူးတာဝန်ကိုယ်စီ ရှိကြတယ်။ လူသားမျိုးနွယ် တစ်ရပ်လုံးမှာ လူတစ်ယောက်ချင်းစီက ကိုယ့်အထူးတာဝန်နှင့်ကိုယ် ရှိတယ်။ သူတို့ပါဝင်သင့်တဲ့ ကိုယ်ပိုင်အခန်းကဏ္ဍရှိတယ်၊ လူတွေရဲ့ ရွေးချယ်မှုတွေက မတူဘူး၊ ဒါကြောင့် သူတို့လျှောက်တဲ့လမ်းတွေက မတူဘူး၊ ခင်ဗျားက လောကီကို လိုက်စားဖို့၊ ကမ္ဘာလောကမှာ ရည်သန်မျှော်မှန်းချက်တွေနဲ့ လိုအင်ဆန္ဒတွေကို အကောင်အထည်ဖော်ဖို့၊ ခင်ဗျားရဲ့ စံနှုန်းတွေကို ပုံဖော်ဖို့ ရွေးချယ်တယ်၊ ကျွန်တော်ကတော့ ဘုရားနောက် လိုက်လျှောက်ဖို့၊ သူ့စကားတွေကို နားထောင်ဖို့၊ သူ့လမ်းခရီးကို လိုက်လျှောက်ဖို့၊ သူ့ကို စိတ်ကျေနပ်အောင်လုပ်ဖို့ ကျွန်တော့်ရဲ့ လိုက်စားမှုတွေ၊ ရည်သန်မျှော်မှန်းချက်တွေ၊ လိုအင်ဆန္ဒတွေကို လက်လွှတ်ဖို့ ရွေးချယ်တယ်၊ အဆုံးမှာ ကျွန်တော်က ကယ်တင်ခြင်းကို ရယူနိုင်လိမ့်မယ်၊ ခင်ဗျားက ဒီလမ်းကို မလိုက်စားဘူး၊ ဒါက ခင်ဗျားရဲ့ လွတ်လပ်စွာ လုပ်ပိုင်ခွင့်ပဲ၊ ဘယ်သူကမှ ခင်ဗျားကို အတင်းအဓမ္မ မတိုက်တွန်းဘူး” ဟု ဆိုသင့်သည်။ ဤအဖြေက အဘယ်သို့ ရှိသနည်း။ (ကောင်းပါသည်။) သင်သည် “လူသား၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများအား လက်လွှတ်ခြင်း” အယူအဆကို လက်ခံနိုင်လျှင် ဤစကားများသည် သင့်အား ရည်ညွှန်းခြင်း ဖြစ်သည်။ သင်က လက်မခံနိုင်လျှင် ဤစကားများကို သင်နားထောင်ပြီး လက်ခံရမည်ဟူသည့် ညွှန်ပြချက်မရှိ။ သင်သည် နားမထောင်ဖို့ ရွေးချယ်နိုင်သည်။ လူသားမျိုးနွယ်ကို ကယ်တင်ခြင်းအတွက် ဘုရားသခင်၏ စီမံခန့်ခွဲမှုအလုပ်ကို သင် လက်လွှတ်ရန်၊ ကယ်တင်ခြင်းအတွက် သင်၏ အခွင့်အရေးကို စွန့်ပစ်ရန် ရွေးချယ်နိုင်သည်။ ဤသည်မှာ သင်၏ လုပ်ပိုင်ခွင့်ဖြစ်သည်။ သင်သည် သင်၏လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်မလွှတ်ဘဲ ကမ္ဘာလောကဆီသို့ သွားကာ မိမိကိုယ်ကို ယုံကြည်စွာ၊ ရဲတင်းစွာဖြင့် ယင်းတို့ကို အကောင်အထည် ဖော်နိုင်သည်။ မည်သူကမျှ သင့်ကို အတင်းတွန်းအားပေးမည် မဟုတ်သကဲ့သို့ မည်သူကမျှ သင့်ကို ရှုတ်ချမည်လည်း မဟုတ်ပေ။ ဤသည်မှာ သင်၏ လုပ်ပိုင်ခွင့်ဖြစ်သည်။ သင်၏ ရွေးချယ်မှုသည် သင်၏ အထူးတာဝန်လည်း ဖြစ်သည်။ ပြီးလျှင် သင်၏ အထူးတာဝန်သည် ဘုရားသခင်က သင့်အား လူတို့ကြားတွင် ပါဝင်လုပ်ဆောင်ရန် ကြိုတင်စီမံထားသည့် အခန်းကဏ္ဍဖြစ်သည်။ ဤမျှသာဖြစ်သည်။ ဤသည်မှာ အမှန်တရားများ၏ စစ်မှန်သော အခြေအနေဖြစ်သည်။ သင်သည် မည်သည့်အရာကို ရွေးချယ်သည်ဖြစ်စေ ဤသည်မှာ သင်လျှောက်လှမ်းမည့် လမ်းမျိုးဖြစ်သည်။ မည်သည့်လမ်းမျိုးကို သင်လျှောက်လှမ်းပါစေ ယင်းသည် လူကြားထဲတွင် သင်ပါဝင်လုပ်ဆောင်မည့် အခန်းကဏ္ဍ ဖြစ်သည်။ ဤမျှ ရိုးရှင်းသည်။ ဤသည်မှာ အမှန်တရားများ၏ စစ်မှန်သော အခြေအနေဖြစ်သည်။ ထို့ကြောင့် “လူတစ်ယောက်ချင်းစီမှာ ကိုယ့်ရည်မှန်းချက်နဲ့ကိုယ် ရှိကြတယ်။ သူတို့ကို အတင်းအဓမ္မ လုပ်၍မရပါ”ဟူသည့် ယခင်က စကားများသာ ဖြစ်နေဆဲဖြစ်သည်။ သို့သော် ထိုရည်မှန်းချက်က မည်သည့်နေရာမှ လာသနည်း။ အရင်းအမြစ်တွင် ဘုရားသခင်က ကြိုတင်စီမံခြင်းဖြစ်သည်။ သင်က သမ္မာတရားကို လက်ခံပြီး သင့်တာဝန်ကို ကောင်းစွာ ထမ်းဆောင်ရန် မရွေးချယ်လျှင် ဤသည်မှာ ဘုရားသခင်က သင့်အား မရွေးချယ်ခဲ့ဟု ဆိုလိုပြီး သင့်တွင် ကယ်တင်ခြင်းအတွက် အခွင့်အလမ်းမရှိပေ။ ရိုးရှင်းစွာ ဆိုလျှင် သင့်တွင် ဤကောင်းချီးမရှိပေ။ ဤအရာကို ဘုရားသခင်က ကြိုတင်စီမံထားခြင်းမဟုတ်။ သင်က ဘုရားသခင်အား ယုံကြည်ခြင်း၌ဖြစ်စေ၊ သမ္မာတရားအား လိုက်စားခြင်း၌ဖြစ်စေ စိတ်မဝင်စားလျှင်၊ သင်က ဤကဏ္ဍကို မလိုက်စားလျှင် သင့်၌ ဤကောင်းချီးမရှိပေ။ ဘုရားအိမ်တော်သို့ ဝင်လာရန် ကြိုတင်စီမံခြင်း ခံရသူတို့သည် ၎င်းတို့၏ တာဝန်ကို ထိုနေရာတွင် လုပ်ဆောင်လိုစိတ် ရှိကြသည်။ ဘုရားသခင်က မည်သည့်အရာကို ပြောသည်ဖြစ်စေ ၎င်းတို့က နားထောင်သည်။ ဘုရားသခင်က ၎င်းတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်စေလိုလျှင် ၎င်းတို့က လက်လွှတ်သည်။ ၎င်းတို့က ယင်းတို့ကို လက်မလွှတ်နိုင်လျှင် ထိုသို့လက်လွှတ်နိုင်ရန်နည်းလမ်းကို ဦးနှောက်ခြောက်ခံ၍ တွေးတောသည်။ ဤသို့သော သူတစ်ယောက်သည် ကယ်တင်ခြင်းကို လိုက်စားရန် လိုလားနေသည်။ ဤသည်မှာ ၎င်းတို့ဝိညာဉ်၏ အလေးနက်ဆုံး လိုအပ်ချက်နှင့် သတ်မှတ်ချက်ဖြစ်သည်။ ဤအရာကို ဘုရားသခင်က ကြိုတင်စီမံထားသည်။ ထို့ကြောင့် ၎င်းတို့တွင် ဤကောင်းချီးရှိပြီး ယင်းသည် ၎င်းတို့၏ ကောင်းသောကံကြမ္မာဖြစ်သည်။ သင့်အတွက် ဘုရားသခင် ကြိုတင်စီမံထားသော အခန်းကဏ္ဍသည် သင်ပါဝင်လုပ်ဆောင်သင့်သည့် အခန်းကဏ္ဍဖြစ်သည်။ ထိုအရာသည် အရင်းအမြစ်ဖြစ်သည်။ ကောင်းချီး မခံရသူတို့သည် လောကီကို လိုက်စားကြပြီး ကောင်းချီးခံရသောသူတို့မှာမူ သမ္မာတရားကို လိုက်စားကြသည်။ ဤသည်မှာ အမှန်တရား မဟုတ်လော။ (ဟုတ်ပါသည်။) ဤသို့ဆိုလျှင် တစ်စုံတစ်ယောက်က သင်တို့အား နောက်တစ်ဖန်မေးလျှင် သင်တို့သည် ဖြေနိုင်မည်လော။ (ဖြေနိုင်ပါမည်။) အရိုးရှင်းဆုံး အဖြေမှာ အဘယ်နည်း။ (လူတစ်ယောက်ချင်းစီတွင် ကိုယ့်ရည်မှန်းချက်နှင့်ကိုယ် ရှိကြသည်။ သူတို့ကို အတင်းအဓမ္မ လုပ်၍မရပါ) လူတစ်ယောက်ချင်းစီတွင် ကိုယ့်ရည်မှန်းချက်နှင့်ကိုယ် ရှိကြသည်။ သူတို့ကို အတင်းအဓမ္မလုပ်၍မရပေ။ သင်၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ရန် တောင်းဆိုခြင်းသည် သင့်အား လက်တွေ့လုပ်ဆောင်မှု လမ်းကြောင်းကို ပေးရန်သာ ရည်ရွယ်သည်။ သင်က ယင်းတို့ကို လက်လွှတ်ရန် ရွေးချယ်နိုင်သည်။ လက်မလွှတ်ရန်လည်း ရွေးချယ်နိုင်သည်။ လူတစ်ယောက်ချင်းစီတွင် ကိုယ့်ရည်မှန်းချက်နှင့်ကိုယ် ရှိကြသည်။ သူတို့ကို အတင်းအဓမ္မလုပ်၍မရပေ။ သင်က လက်ခံလျှင် ဤစကားများသည် သင့်ကို ရည်ညွှန်းသည်။ သင်က လက်မခံလျှင် ဤစကားများသည် သင့်အား မရည်ညွှန်းပေ။ ပြီးလျှင် လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်းသည် သင်နှင့် သက်ဆိုင်ခြင်း မရှိပေ။ သင်သည် လွတ်လပ်သည်။ ဤပြဿနာသည် ပြေလည်သလော။ (ပြေလည်ပါသည်။) ဤပြဿနာသည် ပြေလည်သောကြောင့် မည်သူကမျှ ဤအမှုကိစ္စကို ထပ်တလဲလဲ ပြောနေမည်မဟုတ်ပေ။ မှန်သလော။ (မှန်ပါသည်။)

လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများအား လက်လွှတ်ခြင်းနှင့် ပတ်သက်လျှင် အခြားပြဿနာတစ်ခု ရှိသည်။ လူအချို့က “ကိုယ်တော်က ယခုတွင် လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများအား လက်လွှတ်ခြင်းအကြောင်းကို ပြောဆိုသည်။ ဤသည်မှာ အချိန်ကာလသည် နီးကပ်လာသောကြောင့်၊ နောက်ဆုံးသောကာလသည် ရောက်ရှိနေပြီ ဖြစ်သောကြောင့်၊ ကပ်ဘေးများသည် ရောက်ရှိနေပြီ ဖြစ်သောကြောင့် ဖြစ်ပါသလား ပြီးလျှင် ဘုရားသခင်၏ နေ့ရက် ရောက်ရှိလာပြီ ဖြစ်သောကြောင့် ကိုယ်တော်က လူတို့ကို ၎င်းတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများအား လက်လွှတ်ရန် တောင်းဆိုခြင်း ဖြစ်ပါသလား” ဟု ဆိုကြသည်။ ဤသို့ ဖြစ်သလော။ (မဟုတ်ပါ။) အဖြေက မဟုတ်ပေ။ မဟုတ်ပေ။ ထို့ကြောင့် တိကျသော အကြောင်းရင်းကို ငါတို့ ပြောကြစို့။ အဖြေက မဟုတ်သောကြောင့် ဤနေရာတွင် မိတ်သဟာယဖွဲ့ပြီး နားလည်ရမည့် အချို့သော အသေးစိတ်ပြဿနာများ အသေအချာရှိနေသည်။ ဤအကြောင်းကို ပြောကြစို့။ လွန်ခဲ့သော နှစ်နှစ်ထောင်က၊ သို့မဟုတ် လွန်ခဲ့သော နှစ်ပေါင်း သုံးလေးရာကပင် လူမှုပတ်ဝန်းကျင် တစ်ခုလုံးသည် ယခုခေတ်နှင့် မတူညီပေ။ လူသားမျိုးနွယ် တစ်ရပ်လုံးအတွက် အမှုကိစ္စများ၏ အခြေအနေသည် ယခုခေတ်နှင့် မတူညီပေ။ ၎င်းတို့၏ ဘဝပတ်ဝန်းကျင်က အလွန်ပင် အစီအစဉ်ကျသည်။ ကမ္ဘာလောကသည် ယခုအခါကဲ့သို့ ကောက်ကျစ်ဆိုးယုတ်ခြင်း မရှိပေ။ လူ့အဖွဲ့အစည်းသည် ယခုကဲ့သို့ ပရမ်းပတာမဖြစ်ပေ။ ပြီးလျှင် ကပ်ဘေးများ မရှိပေ။ လူတို့သည် ၎င်းတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ရန် လိုအပ်ဆဲ ဖြစ်သလော။ (လိုအပ်ဆဲဖြစ်ပါသည်။) အဘယ်ကြောင့်နည်း။ အကြောင်းပြချက်တစ်ခု ပေးလော့။ ပြီးလျှင် သင်တို့၏ သတ်သတ်မှတ်မှတ်ဖြစ်သော အသိပညာကို ပြောဆိုလော့။ (ယခုတွင် လူသားမျိုးနွယ်သည် စာတန်၏ ဖျက်ဆီးခြင်းကို ခံရသဖြင့် ၎င်းတို့တွင် စာတန်၏ ဖောက်ပြန်ပျက်စီးသော စိတ်သဘောထား ရှိသည်။ ထို့ကြောင့် ၎င်းတို့သည် ၎င်းတို့၏ ရည်သန်မျှော်မှန်းချက်များနှင့် လိုအင်ဆန္ဒများကို လိုက်စားသောအခါတွင် အားလုံးက ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းတို့အား လိုက်စားခြင်းတွင် ပါဝင်သည်။ ၎င်းတို့က ကျော်ကြားမှုနှင့် အကျိုးအမြတ်ကို လိုက်စားသောကြောင့် ၎င်းတို့သည် ရုန်းကန်လှုပ်ရှားပြီး တစ်ယောက်နှင့် တစ်ယောက် ယှဉ်ပြိုင်တိုက်ခိုက်ကြသည်။ သေရေး၊ ရှင်ရေးအတွက် ယှဉ်ပြိုင်တိုက်ခိုက်ကြသည်။ ပြီးလျှင် ရလဒ်မှာ ၎င်းတို့သည် စာတန်၏ ဖျက်ဆီးခြင်းကို အစဉ်ပင် ပို၍ နက်နဲစွာ ခံရကာ လူ့သဘာဝပုံသဏ္ဌာန်ကို ပို၍ ဆုံးရှုံးကြသည်။ ဘုရားသခင်ထံမှ ပိုပို၍ ဝေးကွာလာကြသည်။ ဤသို့အားဖြင့် ရည်သန်မျှော်မှန်းချက်များနှင့် လိုအင်ဆန္ဒများအား လိုက်စားခြင်းလမ်းကြောင်းသည် မှားယွင်းနေသည်ကို မြင်နိုင်သည်။ သို့ဖြစ်ရာ ဘုရားသခင်၏ နေ့ရက်က နီးကပ်သောကြောင့် ဘုရားသခင်က လူတို့အား ၎င်းတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများအား လက်လွှတ်ရန် တောင်းဆိုခြင်း မဟုတ်ပေ။ ထိုအစား လူတို့သည် အစကတည်းကပင် ဤအရာများကို မလိုက်စားသင့်ပေ။ ၎င်းတို့သည် ဘုရားနှုတ်ကပတ်တော်နှင့်အညီ မှန်ကန်စွာ လိုက်စားသင့်သည်။) လူသား၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများအား လက်လွှတ်ခြင်းသည် လက်တွေ့လုပ်ဆောင်မှု စည်းမျဉ်းတစ်ခုဖြစ်သည်ဟု သင်တို့ ထင်သလော။ (ထင်ပါသည်။) လူသား၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများအား လက်လွှတ်ခြင်းသည် သမ္မာတရား ဖြစ်သလော။ ယင်းသည် ဘုရားသခင်က လူအပေါ်တွင် ထားရှိသည့် သတ်မှတ်ချက် ဟုတ်သလော။ (ဟုတ်ပါသည်။) ဤသည်မှာ သမ္မာတရားတစ်ခုဖြစ်သည်။ ဘုရားသခင်က လူအပေါ်တွင် ထားရှိသည့် သတ်မှတ်ချက်တစ်ခုဖြစ်သည်။ ဤသို့ဆိုလျှင် ယင်းသည် လူတို့ လျှောက်သင့်သည့် လမ်းခရီးဖြစ်သလော။ (ဟုတ်ပါသည်။) ယင်းသည် သမ္မာတရား၊ ဘုရားသခင်က လူအပေါ်တွင် ထားရှိသည့် အတိအကျ သတ်မှတ်ချက်တစ်ခုနှင့် လူတို့ လိုက်လျှောက်သင့်သည့် လမ်းခရီးဖြစ်သည့်အတွက် အချိန်နှင့် နောက်ခံအားဖြင့် ကွဲပြားစွာ ပြုလုပ်ထားသလော။ (မဟုတ်ပါ။) အဘယ်ကြောင့် မဟုတ်သနည်း။ အဘယ်ကြောင့်ဆိုသော် သမ္မာတရား၊ ဘုရားသခင်၏ သတ်မှတ်ချက်များနှင့် ဘုရားသခင်၏ လမ်းခရီးသည် အချိန်၊ နေရာ၊ သို့မဟုတ် ပတ်ဝန်းကျင်ပြောင်းလဲမှုတို့နှင့်အညီ မပြောင်းလဲသောကြောင့် ဖြစ်သည်။ အချိန်က မည်သို့ဖြစ်စေ၊ နေရာက မည်သို့ဖြစ်စေ၊ ဝန်းကျင်က မည်သို့ဖြစ်စေ သမ္မာတရားက အစဉ် သမ္မာတရားဖြစ်သည်။ ပြီးလျှင် လူအပေါ် ဘုရားသခင်သတ်မှတ်သည့် စံနှုန်းမှာ မပြောင်းလဲသကဲ့သို့ ဘုရားသခင်က သူ၏ နောက်လိုက်များအပေါ် သတ်မှတ်သည့် စံနှုန်းသည်လည်း မပြောင်းလဲပေ။ ထို့ကြောင့် အချိန်၊ နေရာ၊ သို့မဟုတ် အခြေအနေက မည်သို့ဖြစ်စေ ဘုရားသခင်နောက်သို့ လိုက်လျှောက်သူများ လျှောက်လှမ်းရမည့် ဘုရားသခင်၏ လမ်းခရီးသည် မပြောင်းလဲပေ။ ထို့ကြောင့် ယနေ့ခေတ်တွင် လူတို့အား ၎င်းတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ရန် တောင်းဆိုခြင်းသည် အချိန်က နီးကပ်လာသောကြောင့်၊ သို့မဟုတ် နောက်ဆုံးသောကာလ ရောက်ရှိနေသောကြောင့် လူတို့ကို အဆိုပြုသည့် သတ်မှတ်ချက်တစ်ခု မဟုတ်သကဲ့သို့ နေ့ရက်များသည် နည်းပါးလာပြီး ကပ်ဘေးများက ကြီးမားသောကြောင့်လည်း မဟုတ်။ ထို့အပြင် လူတို့ ကပ်ဘေးထဲသို့ ကျရောက်မည်ကို စိုးရွံ့သောကြောင့်လည်း မဟုတ်ချေ၊ ယင်းမှာ သမ္မာတရားစစ်မှန်မှုအတွင်းသို့ အမြန်ဆုံးဝင်ရောက်မှုကို ရရှိရန်အတွက် အစွန်းရောက်သော၊ သို့မဟုတ် တစ်ယူသန်သော လုပ်ဆောင်မှုနည်းလမ်းများကို ပါဝင်လုပ်ဆောင်ဖို့ သတ်မှတ်သည့် လူတို့အပေါ် ဤသို့သော အဆောတလျင် တောင်းဆိုချက်တစ်ခု ထားရှိခြင်းလည်း မဟုတ်ပေ။ ဤသည်မှာ အကြောင်းပြချက် မဟုတ်ပေ။ ဤသို့ဆိုလျှင် အကြောင်းပြချက်သည် အဘယ်နည်း။ အချိန်က မည်သို့ဖြစ်စေ၊ လွန်ခဲ့သော နှစ်ပေါင်း သုံးလေးရာကဖြစ်စေ၊ နှစ်ပေါင်း သုံးလေးထောင်ကဖြစ်စေ၊ လက်ရှိအချိန်တွင်ပင်ဖြစ်စေ ဤအမှုကိစ္စ၌ လူအပေါ် ဘုရားသခင်၏ သတ်မှတ်ချက်သည် မပြောင်းလဲပေ။ လွန်ခဲ့သော နှစ်ပေါင်း သုံးလေးထောင်ခန့်က၊ ယနေ့မတိုင်မီ မည်သည့်အချိန်မဆိုအထိပင် ဘုရားသခင်က ဤစကားများကို လူသားမျိုးနွယ်ထံသို့ အသေးစိတ် လူသိရှင်ကြား ပုံနှိပ်ထုတ်ဝေမှုမရှိခဲ့ခြင်းသာ ဖြစ်သည်။ သို့သော် လူအပေါ် သူ၏ သတ်မှတ်ချက်များသည် မည်သည့်အချိန်တွင်မဆို လုံးဝ မပြောင်းလဲခဲ့ပေ။ လူသားမျိုးနွယ်က ပထမဦးဆုံး မှတ်တမ်းများ ထားရှိသည့်အချိန်ကစပြီး ၎င်းတို့အပေါ် ဘုရားသခင်၏ သတ်မှတ်ချက်များသည် ကမ္ဘာလောကအား ၎င်းတို့ ဇွဲလုံ့လရှိစွာ လိုက်စားရန်၊ သို့မဟုတ် ကမ္ဘာလောကတွင် ၎င်းတို့၏ တစ်ကိုယ်ရေ ရည်သန်မျှော်မှန်းချက်များနှင့် လိုအင်ဆန္ဒများကို အကောင်အထည်ဖော်ရန် မည်သည့်အခါမျှ မဟုတ်ခဲ့ပေ။ ၎င်းတို့အပေါ် သူ၏ တစ်ခုတည်းသော သတ်မှတ်ချက်များမှာ သူ၏ စကားများကို နားထောင်ရန်၊ သူ၏လမ်းခရီးကို လိုက်လျှောက်ရန်၊ ကမ္ဘာလောကနှင့်အတူ ဒုစရိုက်မှု၌ မွေ့လျော်မနေရန်၊ ကမ္ဘာလောကအား မလိုက်စားရန်တို့ဖြစ်သည်။ လောကီလူများအား လောကီအမှုကိစ္စများကို ကိုင်တွယ်ဖြေရှင်းစေလော့။ ၎င်းတို့အား ဤအရာများကို ပြီးမြောက်စေလော့။ ၎င်းတို့သည် ဘုရားသခင်အား ယုံကြည်ပြီး ဘုရားသခင်နောက်သို့ လိုက်လျှောက်သည့် သူများနှင့် သက်ဆိုင်ခြင်းမရှိပေ။ ဘုရားသခင်အား ယုံကြည်သူများက လုပ်ဆောင်ရန် လိုအပ်သော တစ်ခုတည်းသောအရာမှာ ဘုရားသခင်၏ လမ်းခရီးတွင် လိုက်လျှောက်ပြီး သူ၏နောက်သို့ လိုက်လျှောက်ရန် ဖြစ်သည်။ ဘုရားသခင်၏ လမ်းကို လိုက်လျှောက်ခြင်းသည် ဘုရားသခင်အား ယုံကြည်သူများနှင့် ဘုရားသခင်၏ နောက်လိုက်များက လုပ်ဆောင်ရန် ဝတ္တရားရှိသော အရာတစ်ခုဖြစ်သည်။ ဤအမှုကိစ္စကို အချိန်၊ နေရာ၊ သို့မဟုတ် နောက်ခံအားဖြင့် ကွဲပြားစွာ ပြုလုပ်မထားပေ။ လူသားမျိုးနွယ်သည် ကယ်တင်ခြင်းခံရပြီး နောက်ထပ်ခေတ်တစ်ခုသို့ ဝင်ရောက်သည့်အချိန် ဖြစ်သော အနာဂတ်တွင်ပင် ဤသတ်မှတ်ချက်သည် ပြောင်းလဲမည်မဟုတ်ပေ။ ဘုရားနှုတ်ကပတ်တော်များကို နားထောင်ခြင်းနှင့် သူ၏ လမ်းခရီးကို လိုက်လျှောက်ခြင်းသည် ဘုရားသခင်၏ နောက်လိုက်တစ်ဦးက ဘုရားသခင်အပေါ် ရှိသင့်သည့် သဘောထားနှင့် တိကျသော လက်တွေ့လုပ်ဆောင်မှု ဖြစ်သည်။ ဘုရားနှုတ်ကပတ်တော်ကို နားထောင်ခြင်းနှင့် သူ၏ လမ်းခရီးကို လိုက်လျှောက်ခြင်းအားဖြင့်သာ လူတို့သည် အောင်မြင်စွာဖြင့် ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်နိုင်သည်။ ထို့ကြောင့် ဘုရားသခင်က လူတို့အား ၎င်းတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ရန် တောင်းဆိုခြင်းသည် အချိန်ကြောင့် ဖြစ်ပေါ်ခြင်း မဟုတ်သကဲ့သို့ တစ်မူထူးခြားသော ပတ်ဝန်းကျင်များ၊ သို့မဟုတ် နောက်ခံများကြောင့် ဖြစ်ခြင်းလည်းမဟုတ်ပေ။ ထိုအစား လူတို့တည်ရှိနေသရွေ့ ဘုရားသခင်က ၎င်းတို့အား နှုတ်ကပတ်တော်များကို ရှင်းလင်းစွာ မပေးလျှင်ပင် သူသည် ၎င်းတို့အပေါ် ဤစံနှုန်းနှင့် စည်းမျဉ်းကို အစဉ်သဖြင့် သတ်မှတ်ပေးခဲ့သည်။ ယင်းကို လူမည်မျှက ရရှိနိုင်ပါစေ၊ သူ၏ နှုတ်ကပတ်တော်များကို လူမည်မျှက လက်တွေ့လုပ်ဆောင်နိုင်ပါစေ၊ သို့မဟုတ် ၎င်းတို့သည် သူ၏ နှုတ်ကပတ်တော်မည်မျှကို နားလည်နိုင်ပါစေ ဘုရားသခင်ထံမှ ဤသတ်မှတ်ချက်သည် မပြောင်းလဲပေ။ တစ်မူထူးခြားသောအချိန်များတွင် ဘုရားသခင်က ရွေးချယ်ခဲ့သည့် ထိုတစ်မူထူးခြားသောလူများဖြစ်သော နောဧ၊ အာဗြဟံ၊ ဣဇက်နှင့် ယောဘ၏ မှတ်တမ်းများရှိသည့် ကျမ်းစာထဲတွင် ကြည့်လော့။ ၎င်းတို့အပေါ် ဘုရားသခင်၏ တောင်းဆိုချက်များ၊ ၎င်းတို့လိုက်လျှောက်သည့် လမ်းခရီးများ၊ ၎င်းတို့၏ ဘဝပန်းတိုင်များနှင့် ဦးတည်ချက်၊ ထို့အပြင် ၎င်းတို့လိုက်စားသည့် ပန်းတိုင်များနှင့် ဘဝနှင့် ရှင်သန်ရေးအတွက် ၎င်းတို့ လုပ်ဆောင်ခဲ့သည့် အထူးလုပ်ဆောင်ပုံနည်းလမ်းများ အားလုံးတို့သည် လူတို့အပေါ် ဘုရားသခင်၏ တောင်းဆိုချက်များကို ပုံဖော်သည်။ လူတို့အပေါ် ဘုရားသခင်၏ တောင်းဆိုချက်များမှာ အဘယ်နည်း။ ၎င်းတို့တွင် ပါဝင်သောအရာမှာ လူတို့အနေဖြင့် ၎င်းတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ရမည်ဟူ၍ ဖြစ်သည်။ မှန်သလော။ (မှန်ပါသည်။) ဝိညာဉ်၌ ဖြစ်စေ၊ ရုပ်၌ ဖြစ်စေ ၎င်းတို့သည် ဆူညံသော၊ ပရမ်းပတာဖြစ်နေသော၊ ကောက်ကျစ်ဆိုးယုတ်သော လူသားမျိုးနွယ်ကို ရှောင်ရမည်။ ပြီးလျှင် ၎င်းတို့၏ ဆူညံသော၊ ပရမ်းပတာ ဖြစ်သော၊ ကောက်ကျစ်ဆိုးယုတ်သော ရေပန်းစားမှုများကို ရှောင်ရမည်။ ယခင်က သိပ်သင့်တော်ခြင်းမရှိသော စကားတစ်လုံး ရှိသည်။ “သန့်ရှင်းစင်ကြယ်သော” ဟူ၍ ဖြစ်သည်။ လက်တွေ့တွင် ဤစကားလုံး၏ အဓိပ္ပာယ်မှာ သင့်အား သင်၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ဖို့ တောင်းဆိုခြင်း ဖြစ်သည်။ သင့်အား ဘာသာတရားမရှိသူတစ်ဦး ဖြစ်မလာဖို့၊ သို့မဟုတ် ဘာသာတရားမရှိသူများ လုပ်ဆောင်သည့်အရာများကို မလုပ်ဆောင်ဖို့၊ သို့မဟုတ် မယုံကြည်သူများ၏ လိုက်စားမှုများကို မလိုက်စားဖို့ တားဆီးရန်ဖြစ်ပြီး ထိုအစား ယုံကြည်သူတစ်ယောက် လိုက်စားသင့်သည့်အရာများကို သင့်အား လိုက်စားစေရန်ဖြစ်သည်။ ယင်းမှာ ဤသို့ အဓိပ္ပာယ်ရသည်။ ထို့ကြောင့် လူအချို့က “အချိန်က နီးကပ်လာလို့၊ နောက်ဆုံးသောကာလက ရောက်နေပြီဖြစ်လို့၊ ကပ်ဘေးတွေ ကျရောက်နေပြီဖြစ်လို့ ဘုရားသခင်က လူတွေကို သူတို့ရဲ့ လိုက်စားမှုတွေ၊ ရည်သန်မျှော်မှန်းချက်တွေ၊ လိုအင်ဆန္ဒတွေကို လက်လွှတ်ဖို့ တောင်းဆိုတာလား” ဟူ၍ ဆိုသောအခါတွင် ဤမေးခွန်းအတွက် အဖြေက မည်သည့်အရာ ဖြစ်သင့်သနည်း။ လူအပေါ် ဘုရားသခင်၏ တောင်းဆိုချက်မှန်သမျှသည် သမ္မာတရားဖြစ်ပြီး လူတို့လျှောက်သင့်သည့် လမ်းခရီးဖြစ်သည်ဟူ၍ ဖြစ်သင့်သည်။ ယင်းတို့သည် အချိန်၊ နေရာ၊ ပတ်ဝန်းကျင်၊ ပထဝီတည်နေရာ၊ သို့မဟုတ် လူမှုနောက်ခံတို့ ပြောင်းလဲခြင်းအပေါ်တွင် အခြေခံပြီး မပြောင်းလဲပေ။ ဘုရားနှုတ်ကပတ်တော်သည် သမ္မာတရားဖြစ်သည်။ ရှေးအချိန်ကာလကတည်းက မပြောင်းလဲသော သမ္မာတရား ဖြစ်သည်။ ထာဝရအချိန်ကာလတစ်လျှောက်လုံး မပြောင်းလဲပေ။ ထို့ကြောင့် လူတို့အပေါ် ဘုရားသခင်၏ တောင်းဆိုချက်တစ်ခုစီတိုင်းနှင့် လူတို့အပေါ် သူချမှတ်သည့် တိကျသော လက်တွေ့လုပ်ဆောင်မှုစည်းမျဉ်းတိုင်းသည် လူသားမျိုးနွယ်ကို သူဖန်ဆင်းခဲ့ပြီးနောက်တွင်၊ အချိန်ကို မှတ်တမ်းတင်ခြင်း မရှိသေးသောအချိန်တွင် စတင်ဖြစ်ပေါ်သည်။ ယင်းတို့သည် ဘုရားသခင်နှင့် ယှဉ်တွဲတည်ရှိသည်။ တစ်နည်းအားဖြင့် လူသားများ ရှိသည့်အချိန်အခိုက်အတန့်မှစ၍ လူသားမျိုးနွယ်သည် ၎င်းတို့အပေါ် ဘုရားသခင်၏ သတ်မှတ်ချက်များကို နားလည်နိုင်ခဲ့သည်။ သတ်မှတ်ချက်များက မည်သည့်နယ်ပယ်နှင့် သက်ဆိုင်ပါစေ ယင်းတို့အားလုံးသည် ထာဝရဖြစ်ပြီး ပြောင်းလဲမည်မဟုတ်။ အဘက်ဘက်မှ ကြည့်လျှင် လူတို့အပေါ် ဘုရားသခင်၏ သတ်မှတ်ချက်များသည် သူ၏ နှုတ်ကပတ်တော်များကို နားထောင်ပြီး သူ၏လမ်းခရီးကို လိုက်လျှောက်ရန်ဖြစ်သည်။ နားလည်သလော။ (နားလည်ပါသည်။) ဘုရားသခင်၏ သတ်မှတ်ချက်များသည် ကမ္ဘာလောက၏ ဖွံ့ဖြိုးတိုးတက်မှုနှင့်လည်းကောင်း၊ လူသား၏ လူမှုနောက်ခံများနှင့်လည်းကောင်း၊ အချိန်၊ နေရာနှင့်လည်းကောင်း၊ သို့မဟုတ် လူတို့နေထိုင်သည့် ပထဝီဆိုင်ရာ ပတ်ဝန်းကျင်နှင့် နေရာနှင့်လည်းကောင်း လုံးဝ ဆက်နွှယ်ခြင်းမရှိပေ။ ဘုရားနှုတ်ကပတ်တော်ကို နားထောင်ပြီးနောက်တွင် လူတို့အနေဖြင့် ယင်းတို့ကို စောင့်ထိန်းပြီး လက်တွေ့လုပ်ဆောင်ခြင်းသည် မှန်ကန်သည်။ ဘုရားသခင်၌ လူအပေါ် အခြားသော သတ်မှတ်ချက်များမရှိပေ။ ၎င်းတို့က သူ၏ နှုတ်ကပတ်တော်များကို ကြားပြီး နားလည်သောအခါတွင် ယင်းတို့ကို လက်တွေ့လုပ်ဆောင်ပြီး ထိန်းသိမ်းရုံဖြင့် ၎င်းတို့အတွက် လုံလောက်သည်။ ၎င်းတို့သည် ဘုရားသခင်၏ အမြင်တွင် အရည်အချင်းပြည့်မီခြင်းအတွက် ရည်သန်မျှော်မှန်းချက်ကို ပြည့်ဝပြီးဖြစ်လိမ့်မည်။ နားလည်သလော။ (နားလည်ပါသည်။) ထို့ကြောင့် အချိန်၊ လူမှုပတ်ဝန်းကျင်၊ သို့မဟုတ် နောက်ခံ၊ သို့မဟုတ် ပထဝီဆိုင်ရာ တည်နေရာတို့သည် မည်သို့ရှိသည်ဖြစ်စေ သင်လုပ်ဆောင်ရမည့်အရာသည် ဘုရားနှုတ်ကပတ်တော်ကို နားထောင်ရန်၊ သူပြောသည့်အရာနှင့် သင့်အပေါ် သူ၏ သတ်မှတ်ချက်များက မည်သည့်အရာများဖြစ်သည်ကို နားလည်ရန်ဖြစ်သည်။ ထို့နောက်တွင် သင်လုပ်ဆောင်သင့်သည့် နောက်တစ်ခုမှာ ကြားနာရန်၊ နာခံရန်နှင့် လက်တွေ့လုပ်ဆောင်ရန်ဖြစ်သည်။ “အခုအချိန်မှာ ပြင်ပကမ္ဘာက ကပ်ဘေးတွေက ကြီးနေပြီလား။ ကမ္ဘာက ပရမ်းပတာဖြစ်နေပြီလား။ ကမ္ဘာလောကထဲကို သွားဖို့ အန္တရာယ်ရှိလား။ ကပ်ရောဂါတစ်ခုနဲ့ ငါ နေမကောင်းဖြစ်နိုင်သလား။ သေနိုင်သလား။ ကပ်ဘေးတွေကို ခံရမှာလား။ အပြင်လောကကြီးမှာ စုံစမ်းသွေးဆောင်ခြင်းတွေရှိသလား” ဟူသောအရာများကို သင် အရေးမစိုက်နှင့်။ ဤသို့သောအရာများအား စဉ်းစားခြင်းသည် အသုံးမဝင်ပေ။ ပြီးလျှင် ယင်းတို့သည် သင်နှင့် သက်ဆိုင်ခြင်းမရှိ။ သင်သည် သမ္မာတရားအား လိုက်စားခြင်းနှင့် ဘုရားသခင်၏ လမ်းကို လျှောက်ခြင်းတို့ကိုသာ အရေးစိုက်ဖို့လိုသည်။ ပြင်ပလောက၏ ပတ်ဝန်းကျင်ကို အရေးစိုက်ဖို့ မလိုပေ။ ပြင်ပလောက၏ ပတ်ဝန်းကျင်က မည်သို့ရှိသည်ဖြစ်စေ သင်သည် ဖန်ဆင်းခံတစ်ယောက်ဖြစ်ပြီး ဘုရားသခင်က ဖန်ဆင်းရှင်ဖြစ်သည်။ ဖန်ဆင်းရှင်နှင့် ဖန်ဆင်းခံကြားရှိ ဆက်ဆံရေးက ပြောင်းလဲမည်မဟုတ်။ သင်၏ ပင်ကိုလက္ခဏာက ပြောင်းလဲမည်မဟုတ်ပေ။ ပြီးလျှင် ဘုရားသခင်၏ အနှစ်သာရက ပြောင်းလဲမည် မဟုတ်ပေ။ သင်သည် အစဉ်သဖြင့် ဘုရားသခင်၏ လမ်းခရီးကို လျှောက်သင့်သော၊ သူ၏ နှုတ်ကပတ်တော်များကို နားထောင်ပြီး သူ့အား ကျိုးနွံနာခံသင့်သောသူတစ်ယောက် ဖြစ်လိမ့်မည်။ ဘုရားသခင်သည် အစဉ်သဖြင့် သင့်အပေါ် အချုပ်အခြာအာဏာ ကိုင်စွဲသောသူ သင်၏ ကံကြမ္မာကို စီစဉ်သောသူ၊ ပြီးလျှင် ဘဝတစ်လျှောက်၌ သင့်ကို ဦးဆောင်သောသူ ဖြစ်လိမ့်မည်။ သူနှင့် သင်၏ ဆက်ဆံရေးက ပြောင်းလဲမည်မဟုတ်။ သူ၏ ပင်ကိုလက္ခဏာက ပြောင်းလဲမည်မဟုတ်ပေ။ ပြီးလျှင် သင်၏ ပင်ကိုလက္ခဏာက ပြောင်းလဲမည် မဟုတ်ပေ။ ဤအရာအားလုံးကြောင့် အချိန်က မည်သို့ဖြစ်စေ သင်၏တာဝန်၊ ဝတ္တရား၊ အမြင့်ဆုံးသောတာဝန်တို့သည် ဘုရားနှုတ်ကပတ်တော်ကို နားထောင်ရန်၊ ကျိုးနွံနာခံရန်နှင့် လက်တွေ့လုပ်ဆောင်ရန် ဖြစ်သည်။ ဤသည်မှာ မည်သည့်အခါမျှ မှားယွင်းမည် မဟုတ်ဘဲ ယင်းသည် အမြင့်ဆုံးသော စံနှုန်းဖြစ်သည်။ ဤပြဿနာသည် ပြေလည်သွားသလော။ (ပြေလည်သွားပါသည်။) ဤပြဿနာသည် ပြေလည်သွားသည်။ ငါ ရှင်းလင်းစွာ ပြောဆိုခဲ့သလော။ ငါသည် သင်တို့ထက် ပို၍ မှန်ကန်စွာ ပြောဆိုခဲ့သလော။ (ပြောဆိုခဲ့ပါသည်။) မည်သည်ပုံစံဖြင့် ငါမှန်ကန်သနည်း။ (ကျွန်ုပ်တို့သည် အကြမ်းဖျင်း ပြောနေခြင်းသာ ဖြစ်သော်လည်း ဘုရားသခင်က ဤပြဿနာကို အတော်ပင် နှံ့စပ်စွာ စိစစ်ခဲ့သည်။ ပြီးလျှင် ဘုရားနှုတ်ကပတ်တော်သည် သမ္မာတရား ဖြစ်သည်ကိုလည်းကောင်း၊ လူတို့ လိုက်နာရမည့် လမ်းများကိုလည်းကောင်း၊ လူတို့အနေဖြင့် ဘုရားနှုတ်ကပတ်တော်ကို နားထောင်ပြီး သူ၏လမ်းခရီးများကို လိုက်လျှောက်သင့်သည်ကိုလည်းကောင်း မိတ်သဟာယဖွဲ့ခဲ့သည်။ ဘုရားသခင်သည် ဤအရာအားလုံးကို ရှင်းလင်းစွာ ပြောဆိုခဲ့သည်။) ငါပြောသည့်အရာသည် သမ္မာတရား၏ သွင်ပြင်လက္ခဏာတစ်ခု ဖြစ်သည်။ “သမ္မာတရား၏ သွင်ပြင်လက္ခဏာတစ်ခု” ဆိုသည့်စကားသည် သဘောတရားတစ်ခုဖြစ်သဖြင့် ဤသဘောတရားကို မည်သည့်အရာက ထောက်ပံ့ပေးသနည်း။ ဤယခင်က ပြောဆိုခဲ့သော တိကျသော အချက်အလက်များနှင့် အကြောင်းအရာများဖြစ်သည်။ ဤအချက်အလက်များ အားလုံး၏ သက်သေအထောက်အထား ရှိသည်။ မည်သည့်တစ်ခုကမျှ လုပ်ကြံထားခြင်းမဟုတ်။ မည်သည့်တစ်ခုကမျှ စိတ်ကူးထားခြင်းမဟုတ်ပေ။ ယင်းတို့အားလုံးသည် အမှန်တရားများဖြစ်သည်၊ သို့မဟုတ် အမှန်တရားများ၏ အပြင်ပန်း ဖြစ်စဉ်၏ အနှစ်သာရနှင့် လက်တွေ့အရှိတရားတို့ ဖြစ်သည်။ သင်က ယင်းတို့ကို သဘောပေါက်နားလည်နိုင်လျှင် သင်က သမ္မာတရားအား နားလည်သည်ကို သက်သေပြသည်။ သင်တို့က ဖွင့်ဟပြောဆိုနိုင်ခြင်းမရှိသည့် အကြောင်းပြချက်မှာ သမ္မာတရား၏ ဤသွင်ပြင်လက္ခဏာကို သင်တို့ နားမလည်သေးသကဲ့သို့ ဤဖြစ်စဉ်၏ ဖုံးကွယ်နေသော အနှစ်သာရနှင့် လက်တွေ့အရှိတရားကို နားမလည်သောကြောင့် ဖြစ်သည်။ ထို့ကြောင့် သင်တို့သည် သင်တို့၏ ခံစားချက်များနှင့် အသိအမြင်အကြောင်း အနည်းငယ်ကိုသာ ပြောဆိုကြသည်။ ယင်းမှာ သမ္မာတရားနှင့် အလွန်အလှမ်းဝေးလေသည်။ ဤသည်မှာ မမှန်ကန်သလော။ (မှန်ပါသည်။) ဤပြဿနာသည် ပြေလည်သွားသည်။ ထို့ကြောင့် ဤတွင် ထားလိုက်ကြပါစို့။ စိတ်ဝင်စားမှုများနှင့် ဝါသနာများ၏ ရလဒ်အဖြစ် ဖြစ်ပေါ်သည့် လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများအား လက်လွှတ်ခြင်းအကြောင်းအရာနှင့် ပတ်သက်၍ ဤမေးခွန်းအား ဖြည့်စွက်ချက်တစ်ခုအဖြစ် ပါဝင်ထည့်သွင်းရန် လိုအပ်သလော။ (လိုအပ်ပါသည်။) လိုအပ်ပေသည်။ မေးခွန်းတိုင်းက သမ္မာတရားအချို့နှင့် သက်ဆိုင်သည်။ ဆိုလိုသည်မှာ အမှန်တရားအချို့၏ လက်တွေ့အရှိတရား၊ အနှစ်သာရတို့နှင့် သက်ဆိုင်သည်။ လက်တွေ့အရှိတရားနှင့် အနှစ်သာရ၏ နောက်ကွယ်တွင် အစဉ်သဖြင့် ဘုရားသခင်၏ ကြိုတင်စီစဉ်မှုများ၊ အစီအစဉ်များ၊ စိတ်ကူးများနှင့် ဆန္ဒများရှိသည်။ အခြားမည်သည့်အရာ ရှိသေးသနည်း။ ဘုရားသခင်၏ တိကျသော နည်းလမ်းအချို့အပြင် သူ၏ လုပ်ဆောင်မှုများ၏ အခြေပြုချက်၊ ပန်းတိုင်များနှင့် နောက်ခံတို့လည်း ရှိသည်။ ဤသည်တို့မှာ လက်တွေ့အရှိတရားဖြစ်သည်။

ခ။ အိမ်ထောင်မှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

စိတ်ဝင်စားမှုများနှင့် ဝါသနာများမှ ဖြစ်ပေါ်လာသည့် လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများအား လက်လွှတ်ခြင်းအကြောင်းအရာကို မိတ်သဟာယပြု၍ ပြီးသည့်နောက်တွင် နောက်အကြောင်းအရာတစ်ခုကို ငါတို့ မိတ်သဟာယပြုသင့်သည်။ နောက်အကြောင်းအရာသည် အဘယ်နည်း။ လူတို့အနေဖြင့် အိမ်ထောင်မှ ဖြစ်ပေါ်သည့် ၎င်းတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများအား လက်လွှတ်သင့်ခြင်းဖြစ်သည်။ သိသာစွာပင် ဤအကြောင်းအရာသည် အိမ်ထောင်နှင့် ဆက်စပ်သော အမျိုးမျိုးသော ပြဿနာအားလုံးနှင့် သက်ဆိုင်သည်။ ဤအကြောင်းအရာသည် စိတ်ဝင်စားမှုများနှင့် ဝါသနာများထက် အနည်းငယ်ပို၍ မကြီးသလော။ သို့သော် ယင်း၏ အရွယ်အစားကို မကြောက်နှင့်။ ငါတို့သည် ယင်းကို အနည်းငယ်ချင်းစီ ပိုင်းခြား၍ ကြည့်မည်။ ဤအကြောင်းအရာကို မိတ်သဟာမှတစ်ဆင့် တဖြည်းဖြည်းချင်း နားလည်ပြီး ပိုင်းခြားစိစစ်မည်။ ဤအကြောင်းအရာအပေါ်တွင် မိတ်သဟာယဖွဲ့ခြင်း၌ ငါတို့ ခံယူမည့် လမ်းစဉ်မှာ ဤတွင်ရှိသော ပြဿနာများ၏ အနှစ်သာရ၏ အမြင်ရှုထောင့်နှင့် သွင်ပြင်လက္ခဏာများထံမှ အိမ်ထောင်နှင့်ပတ်သက်သော ကိစ္စကို အပြုသဘော၊ အပျက်သဘောနှစ်ခုလုံး၌လည်းကောင်း၊ အိမ်ထောင်အပေါ် လူတို့၏ ကွဲပြားသောနားလည်မှုများကို မှန်ကန်သော၊ မမှန်ကန်သောနားလည်မှု နှစ်ခုလုံး၌လည်းကောင်း၊ အိမ်ထောင်တွင် ၎င်းတို့ ပြုလုပ်သည့်အမှားများကိုလည်းကောင်း၊ ထို့အပြင် ထိုကိစ္စကြောင့် ဖြစ်ပေါ်သော အမျိုးမျိုးသော မမှန်ကန်သည့် အယူအဆများနှင့် အမြင်များကိုလည်းကောင်း စိစစ်ခြင်းအပြင် အဆုံးတွင် အိမ်ထောင်မှ ဖြစ်ပေါ်လာသော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများအား လူတို့ လက်လွှတ်နိုင်ရန် ထောက်ကူပေးမည်ဖြစ်သည်။ “လက်လွှတ်ခြင်း”အား ဖြစ်မြောက်ရန် အကောင်းဆုံးနှင့် အလွယ်ကူဆုံး လက်တွေ့လုပ်ဆောင်မှုမှာ ဤသို့ဖြစ်သည်။ ရှေးဦးစွာ ပြဿနာများ၏ အနှစ်သာရကို သင်ရှင်းလင်းစွာ မြင်ပြီး ယင်းတို့မှာ အပြုသဘောဆောင်သလော၊ အပျက်သဘောဆောင်သလောဆိုသည်ကို ပိုင်းခြားသိမြင်ရမည်။ ထို့နောက်တွင် သင်သည် ပြဿနာများကို မှန်ကန်စွာနှင့် ဆင်ခြင်တုံတရားရှိစွာ ကိုင်တွယ်ဖြေရှင်းနိုင်ရမည်။ ဤသည်မှာ အမှုအရာများနှင့် ပတ်သက်ပြီး လှုပ်ရှားတက်ကြွမှု ရှိသောအပိုင်းဖြစ်သည်။ လှုပ်ရှားတက်ကြွမှု မရှိသောအပိုင်းတွင် သင်သည် ပြဿနာများက သင့်ထံသို့ ယူဆောင်လာသော မှားယွင်းသော အယူအဆများ၊ အမြင်များနှင့် သဘောထားများ၊ သို့မဟုတ် သင်၏ လူ့သဘာဝတွင် ထိုပြဿနာများက ဖြစ်ပေါ်စေသည့် အမျိုးမျိုးသော ထိခိုက်နစ်နာစေပြီး အပျက်သဘောဆောင်သော လွှမ်းမိုးမှုများကို နားလည်ပြီး ပိုင်းခြားသိမြင်နိုင်ရမည်။ ထို့နောက်တွင် ဤရှုထောင့်များမှနေ၍ လက်လွှတ်နိုင်ရမည်။ တစ်နည်းအားဖြင့်ဆိုသော် သင်သည် ဤပြဿနာများကြောင့် ဖြစ်ပေါ်သည့် မှားယွင်းသော အယူအဆများ၏ ချည်နှောင်ခြင်း၊ သို့မဟုတ် ချုပ်နှောင်ခြင်းကို မခံဘဲ၊ ထိုပြဿနာများက သင်၏ ဘဝကို ထိန်းချုပ်ပြီး သင့်အား ကွေ့ကောက်သောလမ်းသို့ ခေါ်ဆောင်သည်ကို မခံဘဲ၊ သို့မဟုတ် သင့်အား မှားယွင်းသော ရွေးချယ်မှုများပြုလုပ်ရန် ဦးဆောင်သည်ကို မခံဘဲ ဤပြဿနာများကို နားလည်ပြီး ပိုင်းသိမြင်နိုင်ရမည်။ အချုပ်အားဖြင့်ဆိုသော် အပြုသဘော၊ သို့မဟုတ် အပျက်သဘောအပေါ်တွင် ငါတို့ မိတ်သဟာယဖွဲ့သည်ဖြစ်စေ အဆုံးစွန်သော ပန်းတိုင်မှာ လူတို့အား အိမ်ထောင်၏ ပြဿနာကို ဆင်ခြင်တုံတရားရှိစွာ ကိုင်တွယ်ဖြေရှင်းနိုင်ဖို့၊ ယင်းကို သဘောပေါက်နားလည်ပြီး ချဉ်းကပ်ဖို့ရန်အတွက် မှားယွင်းသော အယူအဆများနှင့် အမြင်များကို အသုံးမပြုဖို့၊ ယင်းအပေါ်တွင် မမှန်ကန်သော သဘောထားများလည်း မရှိဖို့ ထောက်ကူပေးရန် ဖြစ်သည်။ ဤသည်မှာ “လက်လွှတ်ခြင်း” အား လက်တွေ့လုပ်ဆောင်မှု၏ မှန်ကန်သော သဘောပေါက်နားလည်နိုင်စွမ်းဖြစ်သည်။

အိမ်ထောင်၏ အဓိပ္ပာယ်ဖွင့်ဆိုချက်နှင့် အယူအဆ

ကောင်းပြီ။ အိမ်ထောင်မှဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများအပေါ်တွင် ငါတို့ ဆက်လက်၍ မိတ်သဟာယပြုကြစို့။ ရှေးဦးစွာ အိမ်ထောင်၏ အဓိပ္ပာယ်သတ်မှတ်ချက်ကိုလည်းကောင်း၊ အယူအဆက မည်သည့်အရာ ဖြစ်သည်ကိုလည်းကောင်း ကြည့်ကြစို့။ သင်တို့အများစုသည် အိမ်ထောင်မပြုရသေးဘူး မဟုတ်လော။ သင်တို့အများစုသည် အရွယ်ရောက်သူများ ဖြစ်သည်ကို ငါတွေ့သည်။ အရွယ်ရောက်သူ ဖြစ်ခြင်းဆိုသည်မှာ မည်သည့်အရာကို ဆိုလိုသနည်း။ သင်က အိမ်ထောင်ပြုနိုင်သည့်အရွယ်ကို ရောက်ရှိပြီး သို့မဟုတ် ကျော်လွန်သွားပြီး ဖြစ်သည်ဟု ဆိုလိုသည်။ သင်က ထိုအရွယ်တွင်ဖြစ်စေ၊ ထိုအရွယ်ကို ကျော်လွန်သွားပြီးဖြစ်စေ လူတိုင်း၌ မှန်ကန်သည်ဖြစ်စေ၊ မမှန်ကန်သည်ဖြစ်စေ အိမ်ထောင်နှင့်သက်ဆိုင်သည့် အချို့သော အတော်အတန် သမားရိုးကျ အမြင်များ၊ အဓိပ္ပာယ်သတ်မှတ်ချက်များနှင့် အယူအဆများရှိကြသည်။ ထို့ကြောင့် အိမ်ထောင်ဆိုသည်မှာ အမှန်တကယ်တွင် မည်သည့်အရာဖြစ်သည်ကို ဦးစွာ စူးစမ်းရှာဖွေကြစို့။ ပထမအနေဖြင့် သင်တို့၏ ကိုယ်ပိုင်စကားအရ အိမ်ထောင်ဆိုသည်မှာ အမှန်တကယ်တွင် မည်သည့်အရာ ဖြစ်သနည်း။ မည်သူက အိမ်ထောင်ဆိုသည်မှာ မည်သည့်အရာ ဖြစ်သည်ဆိုသည်ကို ပြောဆိုရန် အရည်အချင်း ပြည့်မီသည်ကို ငါတို့ ပြောလိုလျှင် ယခင်က အိမ်ထောင်ပြုပြီးသူများ ဖြစ်ဖို့များသည်။ ထို့ကြောင့် အိမ်ထောင်ပြုပြီးသူများနှင့် ဦးစွာ စတင်ကြစို့။ ပြီးလျှင် ၎င်းတို့ ပြော၍ ပြီးသွားသည့်အခါ၌ လူလွတ် အရွယ်ရောက်သူများဆီသို့ ဆက်၍ သွားနိုင်သည်။ အိမ်ထောင်အပေါ် သင်တို့၏ အမြင်များကို သင်တို့ ပြောနိုင်သည်။ ပြီးလျှင် အိမ်ထောင်အပေါ် သင်တို့၏ သဘောပေါက်နားလည်မှုနှင့် အဓိပ္ပာယ်သတ်မှတ်ချက်ကို ငါတို့ နားထောင်မည်။ နားထောင်၍ ကောင်းသည်ဖြစ်စေ၊ မကောင်းသည်ဖြစ်စေ သင်တို့ ပြောစရာရှိသည့်အရာကို ပြောလော့။ အိမ်ထောင်နှင့်ပတ်သက်သော ညည်းညူမှုများဖြစ်စေ၊ အိမ်ထောင်နှင့်ပတ်သက်သော မျှော်မှန်းချက်များဖြစ်စေ အားလုံးပြဿနာမရှိပေ။ (အိမ်ထောင်မပြုမီတွင် လူတိုင်း၌ မျှော်မှန်းချက်များ ရှိကြသည်။ လူအချို့က ချမ်းသာသော ဘဝနေမှုပုံစံကို နေထိုင်နိုင်ရန်အတွက် အိမ်ထောင်ပြုကြသည်။ အချို့မှာမူ မြင်းသိုးအဖြူတစ်ကောင်ပေါ်ရှိ မင်းသားတစ်ပါးကို ရှာဖွေလျက်၊ ၎င်းတို့သည် ပျော်ရွှင်သော ဘဝကို နေထိုင်ရလိမ့်မည်ဟု စိတ်ကူးယဉ်လျက် ပျော်ရွှင်သောအိမ်ထောင်ကို ရရှိအောင်အားထုတ်ကြသည်။ မိမိတို့၏ ကိုယ်ပိုင်ရည်ရွယ်ချက်အချို့ ဖြစ်မြောက်အောင်မြင်ရန် အိမ်ထောင်ကို အသုံးပြုလိုသော သူအချို့လည်း ရှိသည်။) ဤသို့ဆိုလျှင် သင်၏ အမြင်တွင် အမှန်တကယ်၌ အိမ်ထောင်ဆိုသည်မှာ အဘယ်နည်း။ အပေးအယူသဘောဖြစ်သလော။ ကစားပွဲတစ်ခု ဖြစ်သလော။ မည်သည့်အရာဖြစ်သနည်း။ သင်ပြောခဲ့သည့် အခြေအနေများထဲမှ အချို့မှာ ချမ်းသာစွာ နေထိုင်ခြင်း ဖြစ်သည်။ ယင်းမှာ အပေးအယူသဘောမျိုး ဖြစ်သည်။ အခြားမည်သည့်အရာ ရှိသေးသနည်း။ (ကျွန်ုပ်အတွက်မူ အိမ်ထောင်သည် ကျွန်ုပ်တောင့်တသော၊ တမ်းတသောအရာတစ်ခုသာ ဖြစ်သည်ဟု ခံစားရသည်။) အခြားမည်သူ ပြောလိုသေးသနည်း။ အိမ်ထောင်သည်များတွင် အိမ်ထောင်နှင့်ပတ်သက်ပြီး မည်သည့်အသိအမြင်ရှိသနည်း။ အထူးသဖြင့် ဆယ်နှစ်၊ သို့မဟုတ် အနှစ်နှစ်ဆယ် အိမ်ထောင်ကျပြီးသူတို့၊ သင်တို့တွင် အိမ်ထောင်နှင့်ပတ်သက်ပြီး မည်သည့်ခံစားချက်များ ရှိသနည်း။ သင်တို့သည် ပုံမှန်အားဖြင့် အိမ်ထောင်နှင့်ပတ်သက်၍ ဆင်ခြင်သုံးသပ်ခြင်း အပြည့်ရှိသည်မဟုတ်လော။ တစ်ချက်အနေဖြင့် သင်တို့သည် ကိုယ့်အိမ်ထောင်နှင့်ကိုယ် အတွေ့အကြုံရှိကြသည်။ ပြီးလျှင် အခြားအချက်အနေဖြင့် သင်တို့အနီး၌ရှိသော အိမ်ထောင်များကို သင်တို့ မြင်တွေ့ပြီးဖြစ်သည်။ တစ်ချိန်တည်းတွင် စာအုပ်၊ စာပေနှင့် ရုပ်ရှင်တို့တွင် သင်တို့တွေ့မြင်ခဲ့သော အခြားသူများတို့၏ အိမ်ထောင်များကို သင်တို့ ထည့်သွင်းစဉ်းစားပြီးဖြစ်သည်။ ဤသို့ဆိုလျှင် ဤသွင်ပြင်လက္ခဏာများအရ အိမ်ထောင်ဆိုသည်မှာ မည်သည့်အရာဖြစ်သည်ဟု သင်ထင်သနည်း။ သင်မည်သို့ အဓိပ္ပာယ်ဖွင့်ဆိုမည်နည်း။ သင်မည်သို့ သဘောပေါက်နားလည်သနည်း။ အိမ်ထောင်ကို သင်မည်သို့ အဓိပ္ပာယ်ဖွင့်ဆိုသနည်း။ အိမ်ထောင်ပြုပြီးသောသူတို့၊ နှစ်အနည်းငယ် အိမ်ထောင်ကျပြီးသောသူတို့၊ အထူးသဖြင့် သားသမီးများကို ပျိုးထောင်ခဲ့သောသူတို့ အိမ်ထောင်အပေါ် သင်တို့၏ ခံစားချက်များသည် အဘယ်နည်း။ ပြောလော့။ (ကျွန်မ အနည်းငယ် ဖြည့်စွက်ပြောနိုင်ပါသည်။ ကျွန်မသည် ငယ်ရွယ်စဉ်ကတည်းက တီဗီအစီအစဉ်များစွာကို ကြည့်ခဲ့သည်။ ပျော်ရွှင်သော အိမ်ထောင်သည်ဘဝကို ကျွန်မ အစဉ်တောင့်တခဲ့သည်။ သို့သော် အိမ်ထောင်ကျပြီးနောက်တွင် ကျွန်မစိတ်ကူးခဲ့သည့် ပုံစံအတိုင်းမဟုတ်ဆိုသည်ကို သဘောပေါက်ခဲ့သည်။ အိမ်ထောင်ကျပြီးနောက်တွင် ကျွန်မလုပ်ဆောင်ရသည့် ပထမဆုံးအရာမှာ ကျွန်မ၏ မိသားစုအတွက် အလုပ်ကြိုးစားခြင်းဖြစ်သည်။ ယင်းသည် အလွန်မောပန်းသည်။ အခြားတစ်ချက်မှာ ကျွန်မ၏ ခင်ပွန်းနှင့် ကျွန်မ၏ ပင်ကိုစရိုက်ကြားတွင်လည်းကောင်း၊ ကျွန်မတို့ တောင့်တပြီး လိုက်စားသော အရာများကြားတွင်လည်းကောင်း သဟဇာတ မဖြစ်ခြင်းကြောင့်၊ အထူးသဖြင့် ကျွန်မတို့ လိုက်စားသည့် လမ်းများကြားရှိ ကွာခြားချက်ကြောင့် ကျွန်မတို့တွင် ဘဝ၌ ကွာခြားချက်များစွာရှိပြီး ငြင်းခုံရသည်အထိဖြစ်သည်။ ဘဝက ခက်ခဲသည်။ ဤအချိန်တွင် ကလေးတစ်ယောက်အနေဖြင့် ကျွန်မ တောင့်တခဲ့သည့် အိမ်ထောင်သည်ဘဝမျိုးသည် အမှန်တကယ်တွင် လက်တွေ့မဆန်ကြောင်းကို ကျွန်မ ခံစားမိခဲ့သည်။ ယင်းမှာ သာယာသော ဆန္ဒတစ်ခုသာဖြစ်ပြီး လက်တွေ့ဘဝမှာ ဤသို့မဟုတ်ပေ။ ဤသည်တို့မှာ အိမ်ထောင်အပေါ် ကျွန်မ၏ အတွေးများဖြစ်သည်။) ဤသို့ဆိုလျှင် အိမ်ထောင်အပေါ် သင်၏ သဘောပေါက်နားလည်မှုမှာ အိမ်ထောင်သည် ခါးသီးသည်။ ဤသည်မှာ မှန်ကန်သလော။ (ဟုတ်ပါသည်။) ဤသို့ဆိုလျှင် သင်၏ အမှတ်တရများ၊ မှတ်မိသောအရာများအားလုံးသည် ခါးသီးသည်၊ ပင်ပန်းသည်၊ စိတ်မချမ်းမြေ့ဖွယ်ကောင်းသည့်အပြင် ပြန်လည်၍ တွေးကြည့်ဖို့ပင် မခံနိုင်ပေ။ သင်သည် စိတ်မချမ်းမသာဖြစ်သည်။ ထို့ကြောင့် နောက်ပိုင်းတွင် သင်သည် အိမ်ထောင်အပေါ် ပို၍ကောင်းသော မျှော်မှန်းချက်များမရှိပေ။ အိမ်ထောင်သည် သင်၏ ဆန္ဒများနှင့် မကိုက်ညီဟုလည်းကောင်း၊ ကောင်းမွန်ခြင်း၊ သို့မဟုတ် ချစ်ကြည်နူးဖွယ်ရာ မရှိဟုလည်းကောင်း သင်ထင်သည်။ သင်သည် အိမ်ထောင်ကို အဖြစ်ဆိုးတစ်ခုအဖြစ် သဘောပေါက်နားလည်သည်။ ဤသည်မှာ သင်ဆိုလိုသည့်အရာဖြစ်သလော။ (ဟုတ်ပါသည်။) သင်၏ အိမ်ထောင်တွင် သင်လုပ်နိုင်သည့်အရာများ၌ဖြစ်စေ၊ သင်လုပ်ဆောင်လိုစိတ် မရှိသည့်အရာများ၌ဖြစ်စေ သင်သည် အရာရာတိုင်းနှင့် ပတ်သက်ပြီး အထူးပင် မောပန်းပြီး ခါးသီးသည်။ ဤသည်မှာ မှန်သလော။ (မှန်ပါသည်။) အိမ်ထောင်သည် ခါးသီးသည်။ ဤသည်မှာ ခံစားချက်တစ်မျိုးဖြစ်သည်။ လူတို့အနေဖြင့် နားလည်နိုင်သော၊ သို့မဟုတ် ၎င်းတို့ကိုယ်တိုင် ခံစားနိုင်သော ခံစားချက်တစ်ခုဖြစ်သည်။ ပုံစံက မည်သို့ဖြစ်စေ ယခုလက်ရှိတွင် ကမ္ဘာလောက၌ အိမ်ထောင်နှင့် မိသားစုအကြောင်းနှင့်ပတ်သက်ပြီး ကွဲပြားသော အဆိုများ အတော်များများ ရှိဖို့များသည်။ ရုပ်ရှင်များနှင့် စာအုပ်များတွင် တော်တော်များများရှိသည်။ ပြီးလျှင် လူ့အဖွဲ့အစည်း၌ အိမ်ထောင်မျိုးစုံကို ပြေလည်မှုရအောင် ဆောင်ရွက်ပေးရန်အတွက် ထိုအိမ်ထောင်များကို ခွဲခြမ်းစိတ်ဖြာပြီး စိစစ်သော၊ ထိုအိမ်ထောင်များ၌ ဖြစ်ပေါ်လာသော ကွဲလွဲမှုများကို ကိုင်တွယ်ပြီး ဖြေရှင်းသော အိမ်ထောင်ရေး ကျွမ်းကျင်သူများနှင့် လူမှုဆက်ဆံရေး ကျွမ်းကျင်သူများ ရှိကြသည်။ အဆုံးတွင် လူ့အဖွဲ့အစည်းသည် အိမ်ထောင်နှင့်ပတ်သက်သော ဆိုရိုးစကားအချို့ကို လူသိများအောင် လုပ်ဆောင်ခဲ့သည်။ အိမ်ထောင်နှင့်ပတ်သက်သော ဤလူသိများသော ဆိုရိုးစကားများထဲမှ မည်သည့်အရာကို သင်တို့ သဘောတူသနည်း၊ သို့မဟုတ် ကိုယ်ချင်းစာသနည်း။ (ဘုရားသခင်၊ လူ့အဖွဲ့အစည်း၌ ရှိသောလူတို့က အိမ်ထောင်သည် အုတ်ဂူတစ်ခုထဲသို့ ဝင်ရောက်ခြင်းနှင့် တူသည်ဟု မကြာခဏဆိုကြသည်။ အိမ်ထောင်ကျပြီးနောက်တွင်၊ မိသားစုတစ်ခုကို တည်ဆောက်ပြီး သားသမီးများရပြီးနောက်တွင် လူတို့၌ တာဝန်များရှိသည်မှာ ၎င်းတို့၏ မိသားစုကို ပံ့ပိုးရန်အတွက် မပြီးမဆုံးနိုင်အောင် အလုပ်လုပ်ရသည့်အပြင် လူနှစ်ဦး အတူတကွနေထိုင်ခြင်းမှ ဖြစ်ပေါ်လာသည့် စိတ်သဘောထား မတိုက်ဆိုင်ခြင်းလည်း ရှိပြီး ပြဿနာနှင့် အခက်အခဲမျိုးစုံ ဖြစ်ပေါ်သည်ဟူ၍ ကျွန်ုပ် ခံစားရသည်။) အတိအကျဆိုလျှင် ထိုစကားမှာ အဘယ်နည်း။ “အိမ်ထောင်သည် အုတ်ဂူတစ်ခုဖြစ်သည်” တရုတ်နိုင်ငံတွင် နာမည်ကြီးသော၊ လူသိများသော ဆိုရိုးစကားအချို့ ရှိသလော။ “အိမ်ထောင်သည် အုတ်ဂူတစ်ခုဖြစ်သည်” ဟူသည့် စကားစုသည် အလွန်ပင် လူသိမများသလော။ (လူသိများပါသည်။) အခြားမည်သည့်အရာ ရှိသေးသနည်း။ “အိမ်ထောင်သည် ဝိုင်းထားခြင်းခံရသည့် မြို့ဖြစ်သည်။ မြို့ပြင်တွင်ရှိသူများက အထဲသို့ ဝင်လိုသည်။ အထဲတွင်ရှိသူများက အပြင်သို့ ထွက်လိုသည်” အခြားမည်သည့်အရာရှိသနည်း။ “ချစ်ခြင်းမရှိသော အိမ်ထောင်သည် ကိုယ်ကျင့်တရားနှင့်မညီပေ” အိမ်ထောင်သည် ချစ်ခြင်း၏ သင်္ကေတတစ်ခုဖြစ်သည်၊ ချစ်ခြင်းမရှိသော အိမ်ထောင်သည် ကိုယ်ကျင့်တရားနှင့်မညီဟု ၎င်းတို့ ထင်ကြသည်။ ၎င်းတို့သည် ကိုယ်ကျင့်တရား၏ စံနှုန်းကို တိုင်းတာရန်အတွက် စိတ်ကူးယဉ်ဆန်သော ချစ်ခြင်းကို အသုံးပြုကြသည်။ ဤသည်တို့မှာ အိမ်ထောင်သည်များတွင် ရှိသော အိမ်ထောင်၏ အဓိပ္ပာယ်သတ်မှတ်ချက်နှင့် အယူအဆများဖြစ်သလော။ (ဟုတ်ပါသည်။) အတိုချုပ်အားဖြင့် အိမ်ထောင်သည်များသည် ခါးသီးမှုများဖြင့် ပြည့်နေသည်။ ယင်းကိုဖော်ပြရန် စကားစုတစ်ခုကို အသုံးပြုရလျှင် “အိမ်ထောင်သည် အုတ်ဂူတစ်ခုဖြစ်သည်” ဤမျှ ရိုးရှင်းသလော။ အိမ်ထောင်သည်များ ပြော၍ ပြီးသွားပြီဖြစ်သည်။ ထို့ကြောင့် ယခုတွင် အိမ်ထောင်မကျသေးသော၊ လူလွတ်များက ပြောစရာရှိသည့်အရာများကို ငါတို့ နားထောင်နိုင်သည်။ အိမ်ထောင်နှင့်သက်ဆိုင်သည့် မိမိတို့၏ သဘောပေါက်နားလည်မှုကို မည်သူ ပြောဆိုလိုသနည်း။ ကလေးဆန်လျှင်ပင်၊ သို့မဟုတ် လက်တွေ့အရှိတရားနှင့် မသက်ဆိုင်သော စိတ်ကူးယဉ်မှု၊ သို့မဟုတ် မျှော်မှန်းချက်များဖြစ်လျှင်ပင် ပြဿနာမရှိပေ။ (ဘုရားသခင်၊ အိမ်ထောင်သည် လူနှစ်ဦးက အိမ်ထောင်ဖက်များအဖြစ် နေထိုင်ခြင်းဖြစ်သည်၊ နေစဉ်လိုအပ်ချက်များနှင့် သက်ဆိုင်သော ဘဝဖြစ်သည်ဟု ကျွန်ုပ် ခံစားရသည်။) သင်သည် ယခင်က အိမ်ထောင်ပြုဖူးသလော။ ကိုယ်ပိုင်အတွေ့အကြုံတစ်ခုခု ရှိသလော။ (မရှိပါ။) နေ့စဉ်လိုအပ်ချက်များ၊ အိမ်ထောင်ဖက်များအဖြစ် နေထိုင်ခြင်းဆိုသည်မှာ သင်အမှန်တကယ် ထင်သောအရာဖြစ်သလော။ လက်တွေ့ကျသလော။ (ကျွန်ုပ်၏ ရည်သန်မျှော်မှန်းချက်အားဖြင့် အိမ်ထောင်မှာ ဤသို့မဟုတ်ပေ။ သို့သော် ဤသည်မှာ ကျွန်ုပ်၏ မိဘအရင်းများ၏ အိမ်ထောင်တွင် ကျွန်ုပ်မြင်တွေ့ခဲ့သောအရာဖြစ်သည်။) သင့်မိဘများ၏ အိမ်ထောင်မှာ ဤသို့ဖြစ်သော်လည်း သင်၏ ရည်သန်မျှော်မှန်းချက်ထားသည့် အိမ်ထောင်က ဤသို့မဟုတ်။ အိမ်ထောင်နှင့်ပတ်သက်လာလျှင် သင်၏ သဘောပေါက်နားလည်မှုနှင့် လိုက်စားမှုက အဘယ်နည်း။ (ကျွန်မ ငယ်စဉ်အခါက ကျွန်မ၏ သဘောပေါက်နားလည်မှုမှာ ကျွန်မလေးစားသောသူကိုသာ ရှာပြီး ထို့နောက်တွင် သူနှင့်အတူ ပျော်ရွှင်စွာနှင့် ချစ်သူကြင်သူများအဖြစ် နေထိုင်ဖို့ရန်ဖြစ်သည်။) သင်သည် သူနှင့်အတူ နေထိုင်လိုသည်။ သူ၏ လက်ကို ကိုင်ပြီး အတူတကွ ကြီးပြင်းလိုသည်။ ဤသည်မှာ မှန်သလော။ (မှန်ပါသည်။) ဤသည်မှာ အိမ်ထောင်အပေါ် သင်၏ တိကျသော သဘောပေါက်နားလည်မှုဖြစ်သည်။ ယင်းတွင် သင်ကိုယ်တိုင် ပါဝင်သည်။ အခြားသူများကို ကြည့်ခြင်းမှ ယင်းကို သင် ရရှိခြင်းမဟုတ်။ အခြားသူများ၏ အိမ်ထောင်မှ သင်မြင်သောအရာသည် ၎င်းတို့၏ အပေါ်ယံဆန်သော အသွင်အပြင်သာဖြစ်သည်။ ပြီးလျှင် သင်သည် သင်ကိုယ်တိုင် မတွေ့ကြုံရသေးသောကြောင့် သင်မြင်သည့်အရာသည် အမှန်တရားများ၏ လက်တွေ့အရှိတရား ဖြစ်သလော၊ အမှန်တရားများ၏ အပေါ်ယံအသွင်အပြင်တစ်ခုသာ ဖြစ်သလောဆိုသည်ကို သင်မသိပေ။ သင်က စစ်မှန်သည်ဟု ထင်သောအရာသည် သင်၏ အယူအဆနှင့် အမြင်များတွင် ထာဝရရှိနေလိမ့်မည်။ လူငယ်တို့က အိမ်ထောင်အပေါ် နားလည်မှု၏ တစ်စိတ်တစ်ပိုင်းမှာ ၎င်းတို့ ချစ်ရသောသူနှင့် ချစ်သူကြင်သူအဖြစ် နေထိုင်ရန်၊ လက်ကိုကိုင်ပြီး အတူတကွ ကြီးပြင်းရန်နှင့် ဤဘဝကို အတူတကွ နေထိုင်ရန်ဖြစ်သည်။ သင်တို့အားလုံးတွင် အိမ်ထောင်အပေါ် အခြားသော သဘောပေါက်နားလည်မှု တစ်ခုခုရှိသလော။ (မရှိပါ။)

လူအချို့က “အိမ်ထောင်ဆိုတာ မင်းကို ချစ်တဲ့သူတစ်ယောက်ကို ရှာတွေ့တာပဲ။ သူက ချစ်ကြည်နူးဖွယ်ကောင်းလား၊ မကောင်းဘူးလားဆိုတာ အရေးမကြီးဘူး။ မင်းက သူ့ကို အရမ်းချစ်ဖို့လည်း အရေးမကြီးဘူး။ အနည်းဆုံးအနေနဲ့ သူက မင်းကို ချစ်သင့်တယ်။ သူ့ရဲ့ စိတ်နှလုံးထဲမှာ မင်းရှိသင့်တယ်၊ ပြီးတော့ လိုက်စားမှုတွေ၊ ရည်သန်မျှော်မှန်းချက်တွေ၊ ပင်ကိုစရိုက်၊ စိတ်ဝင်စားမှုတွေနဲ့ ဝါသနာတွေက မင်းနဲ့ တူသင့်တယ်။ ဒါဆိုရင် တစ်ယောက်နဲ့တစ်ယောက် အကြိုက်တူ၊ စရိုက်တူပြီး အတူတကွ နေထိုင်နိုင်တယ်” ဟု ဆိုကြသည်။ အခြားလူများက “အတူနေဖို့အတွက် ကိုယ်က ချစ်ပြီး ကိုယ့်ကိုချစ်တဲ့သူကို ရှာပါ။ ဒါကပဲ ပျော်ရွှင်ခြင်းဖြစ်တယ်” ဟု ဆိုသည်။ ပြီးလျှင် “စီးပွားရေးအရ ခိုင်မာတဲ့သူကို ရှာရမယ်၊ ဒါဆိုရင် ကိုယ့်ဘဝရဲ့ နောက်ပိုင်းအချိန်တွေမှာ အဝတ်အတွက်၊ အစားအစားအတွက် စိတ်ပူရမှာမဟုတ်ဘူး။ ဒါဆိုရင် ရုပ်ဝတ္ထုဘဝက ပေါများကြွယ်ဝလိမ့်မယ်၊ ပြီးတော့ ဆင်းရဲတဲ့ဒဏ်ကို ခံရမှာ မဟုတ်ဘူး။ သူ့အသက်၊ ဒါမှမဟုတ် သူ့ပုံစံက ဘယ်လိုပဲ ဖြစ်ပါစေ၊ သူ့စရိုက်က ဘယ်လိုပဲဖြစ်ပါစေ၊ သူကြိုက်တဲ့ အရာတွေက ဘယ်လိုပဲဖြစ်ပါစေ သူ့မှာပိုက်ဆံရှိရင် အဆင်ပြေပါတယ်။ သူက မင်းကို သုံးဖို့ ပိုက်ဆံပေးနိုင်ပြီး မင်းရဲ့ ရုပ်ဝတ္ထုဆိုင်ရာ လိုအပ်ချက်တွေကို ဖြည့်ဆည်းပေးနိုင်သရွေ့ လက်ခံလို့ရတယ်။ ဒီလိုလူမျိုးနဲ့နေရင် ပျော်ရွှင်မှုကိုရတယ်။ ပြီးတော့ မင်းက ရုပ်ပိုင်းအရ သက်သောင့်သက်သာရှိလိမ့်မယ်။ ဒါက အိမ်ထောင်ပဲ” ဟူ၍ အိမ်ထောင်အပေါ် နားလည်သဘောပေါက်မှုမျိုး ရှိသော အခြားသူများရှိသည်။ ဤသည်တို့မှာ အိမ်ထောင်နှင့်ပတ်သက်၍ လူတို့က ပေးသော သတ်မှတ်ချက်နှင့် အဓိပ္ပာယ်ဖွင့်ဆိုချက်အချို့ ဖြစ်သည်။ လူအများစုက အိမ်ထောင်ဟူသည် ချစ်သူကို ရှာတွေ့ခြင်း၊ ၎င်းတို့၏ အိပ်မက်များထဲမှ ချစ်သူ၊ ချောမောလှပသော မင်းသားကို ရှာတွေ့ခြင်းအပြင် သူနှင့်အတူ နေထိုင်ပြီး တစ်ဦးနှင့်တစ်ဦး အကြိုက်တူ၊ စရိုက်တူဖြစ်သည်ကို သိရခြင်းဟူ၍ နားလည်ကြသည်။ ဥပမာ လူအချို့သည် ၎င်းတို့၏ ချောမောလှပသော မင်းသားကို ထူးချွန်ပြောင်မြောက်သောသူတစ်ဦး၊ သို့မဟုတ် နာမည်ကြီးတစ်ဦးဖြစ်ဖို့၊ ငွေ၊ ကျော်ကြားမှုနှင့် ချမ်းသာကြွယ်ဝမှု ရှိသူတစ်ယောက်ဖြစ်ဖို့ စိတ်ကူးကြသည်။ ဤသို့သောသူနှင့် နေထိုင်ခြင်းသည်သာ အသိအမှတ်ပြု ချီးမွမ်းထိုက်သော၊ သာယာသောအိမ်ထောင်၊ ပြည့်စုံသော အိမ်ထောင်ဖြစ်ပြီး ဤသို့သောဘဝသည်သာ ပျော်ရွှင်သည်ဟု ၎င်းတို့က ထင်ကြသည်။ လူအချို့က ၎င်းတို့၏ ကြင်ရာဖက်ကို ဂုဏ်အဆင့်အတန်း ရှိသူတစ်ဦးဖြစ်ဖို့ စိတ်ကူးကြသည်။ လူအချို့က ၎င်းတို့၏ ကြင်ရာကို ချစ်စဖွယ်ကောင်းပြီး လှပသောသူတစ်ယောက်ဖြစ်ဖို့ စိတ်ကူးကြသည်။ လူအချို့က ၎င်းတို့၏ ကြင်ရာကို အဆက်အသွယ်ကောင်းသော၊ အင်အားကြီးသော၊ ဓနဥစ္စာပေါများသော မိသားစုမှ လူတစ်ယောက်၊ ချမ်းသာသောသူတစ်ယောက်ဖြစ်ရန် စိတ်ကူးကြသည်။ လူအချို့က ၎င်းတို့၏ ကြင်ရာကို သူ၏ အလုပ်တွင် ရည်မှန်းချက်ကြီးပြီး တော်သောသူဖြစ်ရန် စိတ်ကူးကြသည်။ လူအချို့သည် ၎င်းတို့၏ ကြင်ရာကို တစ်မူထူးခြားစွာ ပါရမီရှိဖို့ စိတ်ကူးကြသည်။ လူအချို့မှာ ၎င်းတို့၏ ကြင်ရာကို ထူးခြားသော စရိုက်အချို့ရှိဖို့ စိတ်ကူးကြသည်။ ဤအရာများနှင့် အခြားသောအရာများ အားလုံးမှာ အိမ်ထောင်နှင့်ပတ်သက်၍ လူတို့၌ရှိသည့် သတ်မှတ်ချက်များဖြစ်သည်။ ပြီးလျှင် ဤသည်တို့မှာ အိမ်ထောင်နှင့်ပတ်သက်၍ ၎င်းတို့၌ ရှိသည့် စိတ်ကူးများ၊ အယူအဆများနှင့် အမြင်များဖြစ်သည်မှာ အမှန်ပင်ဖြစ်သည်။ အတိုချုပ်အားဖြင့် ယခင်က အိမ်ထောင်ပြုခဲ့သောသူများက အိမ်ထောင်သည် အုတ်ဂူတစ်ခုဖြစ်သည်၊ အိမ်ထောင်ပြုခြင်းသည် အုတ်ဂူသို့ ဝင်ရောက်ခြင်း၊ သို့မဟုတ် ဘေးဒုက္ခတစ်ခုဆီသို့ ဝင်ရောက်ခြင်းဖြစ်သည်ဟု ဆိုသည်။ လူလွတ်များက အိမ်ထောင်အား အထူးပင် သာယာဖွယ် ကောင်းပြီး ချစ်ကြည်နူးဖွယ်ရာဖြစ်သည်ဟု စိတ်ကူးကြသည်။ ပြီးလျှင် ၎င်းတို့တွင် တောင့်တချက်နှင့် မျှော်မှန်းချက်များ အပြည့်ရှိသည်။ သို့သော် အိမ်ထောင်ကျပြီးသူဖြစ်စေ၊ အိမ်ထောင်မကျသူဖြစ်စေ မည်သူကမျှ အိမ်ထောင်အပေါ် ၎င်းတို့၏ သဘောပေါက်နားလည်မှု၊ သို့မဟုတ် အသိအမြင်ကို၊ သို့မဟုတ် အိမ်ထောင်၏ အမှန်တကယ် အဓိပ္ပာယ်သတ်မှတ်ချက်နှင့် အယူအဆကို အလွန်ရှင်းလင်းစွာ မပြောဆိုနိုင်ဘူး မဟုတ်လော။ (ဟုတ်ပါသည်။) အိမ်ထောင်ကို အတွေ့အကြုံရှိသူတို့က “အိမ်ထောင်က အုတ်ဂူတစ်ခုပဲ၊ ခါးသီးတယ်” ဟု ဆိုကြသည်။ လူလွတ်အချို့က “အိမ်ထောင်အပေါ် မင်းရဲ့ အသိအမြင်က မမှန်ဘူး။ အိမ်ထောင်က မကောင်းဘူးလို့ ပြောတယ်။ ဒါ မင်းက အရမ်း တစ်ကိုယ်ကောင်းဆန်လို့ပဲ။ မင်းရဲ့ အိမ်ထောင်မှာ သိပ်ပြီး အားထုတ်ခဲ့ဘူး။ မင်းရဲ့ အားနည်းချက်နဲ့ ပြဿနာအမျိုးမျိုးကြောင့် မင်းအိမ်ထောင်ကို ကမောက်ကမ အခြေအနေဖြစ်သွားအောင် လုပ်ခဲ့တယ်။ မင်းအိမ်ထောင်ကို မင်းကိုယ်တိုင်ဖျက်ဆီးပြီး ကွဲအောင်လုပ်ခဲ့တာ” ဟု ဆိုကြသည်။ အိမ်ထောင်မကျသေးသော လူလွတ်များကို ဤသို့ပြောသော အိမ်ထောင်သည်အချို့လည်းရှိသည်။ “မင်းက မသိနားမလည်တဲ့ ကလေးပဲ။ မင်း ဘာသိလဲ။ အိမ်ထောင်က ဘယ်လိုမျိုးလဲဆိုတာ မင်းသိလား။ အိမ်ထောင်က တစ်ယောက်တည်းနဲ့ဆိုင်တာ မဟုတ်ဘူး။ လူနှစ်ယောက်နဲ့ ဆိုင်တာလည်းမဟုတ်ဘူး။ မိသားစုနှစ်စုနဲ့ဆိုင်တယ်။ ဒါမှမဟုတ် မျိုးနွယ်စုနှစ်စုနဲ့တောင် သက်ဆိုင်တယ်။ အဲဒီမှာ ရိုးလည်း မရိုးရှင်း၊ လွယ်လည်း မလွယ်ကူတဲ့ ပြဿနာတွေ အများကြီးရှိတယ်။ လူနှစ်ယောက်နဲ့ပဲ သက်ဆိုင်တဲ့ လူနှစ်ယောက်တည်းရဲ့ ကမ္ဘာမှာတောင် သိပ်မရိုးရှင်းဘူး။ အိမ်ထောင်အပေါ် မင်းရဲ့ အသိအမြင်နဲ့ စိတ်ကူးယဉ်မှုက ဘယ်လိုပဲ သာယာပါစေ နေ့ရက်တွေ ကုန်လာတဲ့အခါမှာ နေ့စဉ်လိုအပ်ချက်တွေရဲ့ အသေးအဖွဲတွေကြောင့် လုံးပါးပါးသွားလိုက်တာဟာ နောက်ဆုံးမှာ အရည်အသွေးနဲ့ ဆွဲဆောင်မှုက မှေးမှိန်သွားလိမ့်မယ်။ မင်းက အိမ်ထောင်မကျသေးဘူးဆိုတော့ ဘာသိလဲ။ မင်းက တစ်ခါမှ အိမ်ထောင်မကျဖူးဘူး။ အိမ်ထောင်ကို မစီမံဖူးဘူး။ ဒါကြောင့် မင်းက အိမ်ထောင်ကို တန်ဖိုးဖြတ်ဖို့၊ ဒါမှမဟုတ် အကဲဖြတ်တဲ့မှတ်ချက်တွေ ပေးဖို့ အရည်အချင်းမပြည့်မီဘူး။ အိမ်ထောင်အပေါ် မင်းရဲ့ နားလည်မှုက စိတ်ကူးထင်မြင်ချက်ပဲ၊ လိုရာဆွဲတွေးတာပဲ။ လက်တွေ့အရှိတရားကို အခြေမခံဘူး” ဟူ၍ ဖြစ်သည်။ ယင်းကို မည်သူက ပြောသည်ဖြစ်စေ အရှိအတိုင်းဖြစ်သော အကြောင်းအရင်းတစ်ခုရှိသည်။ သို့သော် နောက်ဆုံးစာရင်းချုပ်လိုက်သည့်အခါ စင်စစ်အားဖြင့် အိမ်ထောင်ဆိုသည်မှာ အဘယ်နည်း။ မည်သည့်အမြင်ရှုထောင့်က အမှန်ကန်ဆုံး၊ အရှိအတိုင်းအဖြစ်ဆုံး ရှုမြင်သည့် နည်းလမ်းဖြစ်သနည်း။ မည်သည့်အရာက သမ္မာတရားနှင့် အညီဆုံးဖြစ်သနည်း။ မည်သို့ ရှုမြင်သင့်သနည်း။ ယခင်က အိမ်ထောင်ကို တွေ့ကြုံဖူးခဲ့သောသူများကိုပြောသည်ဖြစ်စေ၊ မတွေ့ကြုံခဲ့ဖူးသောသူများကို ပြောသည်ဖြစ်စေ တစ်ချက်မှာ အိမ်ထောင်အပေါ် ၎င်းတို့၏ အသိအမြင်သည် ၎င်းတို့၏ ကိုယ်ပိုင်စိတ်ကူးစိတ်သန်းများဖြင့် ပြည့်နေသည်။ ပြီးလျှင် အခြားတစ်ချက်မှာ ဖောက်ပြန်ပျက်စီးသော လူသားများသည် အိမ်ထောင်၌ ၎င်းတို့ ပါဝင်သော အခန်းကဏ္ဍနှင့်ပတ်သက်ပြီး စိတ်ခံစားချက်များဖြင့် ပြည့်နေသည်။ ဖောက်ပြန်ပျက်စီးသော လူသားများသည် အမျိုးမျိုးသော ပတ်ဝန်းကျင်များ၌ ၎င်းတို့စောင့်ထိန်းသင့်သည့် စည်းမျဉ်းများကို နားမလည်သောကြောင့်၊ အိမ်ထောင်တွင် ၎င်းတို့ ပါဝင်သော အခန်းကဏ္ဍ၊ သို့မဟုတ် ၎င်းတို့ ဖြည့်ဆည်းသင့်သည့် တာဝန်များနှင့် ဝတ္တရားများကို နားမလည်သောကြောင့် အိမ်ထောင်နှင့်ပတ်သက်၍ ၎င်းတို့၏ ဆိုရိုးစကားအချို့သည် မလွှဲမရှောင်သာပင် စိတ်ခံစားမှုနှင့် သက်ဆိုင်သည်။ ပြီးလျှင် ၎င်းတို့၏ တစ်ကိုယ်ရေ တစ်ကိုယ်ကောင်းဆန်မှုနှင့် တစ်ဇွတ်ထိုးလုပ်ဆောင်မှု စသည်တို့ ပါဝင်သည်။ လူတစ်ဦးသည် အိမ်ထောင်ပြုပြီးဖြစ်စေ၊ မပြုရသေးသည်ဖြစ်စေ သူသည် သမ္မာတရား၏ ရှုထောင့်မှနေ၍ အိမ်ထောင်ကို မကြည့်လျှင်၊ ဘုရားသခင်ထံမှ သန့်စင်သော နားလည်မှုနှင့် အသိပညာမရှိလျှင် အိမ်ထောင်အပေါ် သူ၏ လက်တွေ့ကျသော ကိုယ်တိုင်ကိုယ်ကျ အတွေ့အကြုံအားလုံးမှ လွဲ၍ အိမ်ထောင်နှင့်ပတ်သက်သော သူ၏ အသိအမြင်သည် လူ့အဖွဲ့အစည်း၏၊ ကောက်ကျစ်ဆိုးယုတ်သော လူသားမျိုးနွယ်၏ လွှမ်းမိုးမှုကို ကြီးမားသော အတိုင်းအတာအထိ ခံထားရသည်။ ယင်းသည် လူ့အဖွဲ့အစည်း၏ အခြေအနေ၊ ရေပန်းစားမှုများနှင့် အများပြည်သူ၏ ထင်မြင်ချက်များ၏ လွှမ်းမိုးခြင်းကိုလည်း ခံရပြီး လူ့အဖွဲ့အစည်း၏ အဆင့်တိုင်း၊ အလွှာတိုင်းရှိ လူများက အိမ်ထောင်နှင့်ပတ်သက်၍ ပြောသော မှားယွင်းပြီး အဓိပ္ပာယ်မဲ့သော၊ တစ်ဖက်သတ်ဆန်သော၊ ပြီးလျှင် လူသားမဆန်ဟု ပို၍ တိကျစွာ သတ်မှတ်ကောင်း သတ်မှတ်နိုင်သောအရာများ၏ လွှမ်းမိုးခြင်းကိုလည်း ခံရသည်။ အခြားသူများက ပြောသည့် ဤအရာများကြောင့် လူတို့သည် တစ်ဖက်တွင် ဤအတွေးများနှင့် အမြင်များ၏ လွှမ်းမိုးခြင်းနှင့် ထိန်းချုပ်ခြင်းကို အမှုမဲ့အမှတ်မဲ့ ခံရမည်ဖြစ်ပြီး အခြားတစ်ဖက်တွင် အိမ်ထောင်နှင့်ပတ်သက်၍ ရှုမြင်သည့် ဤသဘောထားများ၊ နည်းလမ်းများအပြင် အိမ်ထောင်ကို ကိုင်တွယ်သော ဤနည်းလမ်းများနှင့် အိမ်ထောင်ကျပြီး ဖြစ်သောသူများက ဘဝနှင့်ပတ်သက်၍ ထားရှိသော သဘောထားများကိုပါ အမှုမဲ့အမှတ်မဲ့ လက်ခံလိမ့်မည်။ ရှေးဦးစွာ လူတို့သည် အိမ်ထောင်နှင့်ပတ်သက်၍ အပြုသဘောဆောင်သော အသိအမြင်မရှိသကဲ့သို့ အပြုသဘောဆောင်သော၊ မှန်ကန်တိကျသော အသိပညာနှင့် သတိပြုမိခြင်း မရှိပေ။ ထို့အပြင် လူ့အဖွဲ့အစည်းနှင့် ကောက်ကျစ်ဆိုးယုတ်သော လူသားမျိုးနွယ်တို့ နှစ်ခုလုံးသည် ၎င်းတို့အပေါ် အိမ်ထောင်နှင့်ပတ်သက်ပြီး အပျက်သဘောဆောင်၍ မှားယွင်းပြီး အဓိပ္ပာယ်မဲ့သော အတွေးများကို သွတ်သွင်းသည်။ ထို့ကြောင့် အိမ်ထောင်နှင့်ပတ်သက်၍ လူတို့၏ အတွေးများနှင့် အမြင်များသည် လိုရာဆွဲတွေးလာပြီး ကောက်ကျစ်ဆိုးယုတ်ခြင်းပင် ဖြစ်လာသည်။ သင်သည် ဤလူ့အဖွဲ့အစည်းတွင် နေထိုင်ပြီး ရှင်သန်ကာ မြင်ရန် မျက်စိများရှိသရွေ့၊ ကြားရန် နားများရှိသရွေ့၊ မေးခွန်းများအား တွေးတောရန် အတွေးများရှိသရွေ့ သင်သည် ဤမှားယွင်းပြီး အဓိပ္ပာယ်မဲ့သော အတွေးများနှင့် အမြင်များကို ကွဲပြားသော အတိုင်းအတာများဖြင့် လက်ခံလိမ့်မည်။ ဤအတွက်ကြောင့် အိမ်ထောင်နှင့်ပတ်သက်ပြီး မမှန်ကန်သော၊ တစ်ဖက်သတ်ဆန်သော နားလည်မှုနှင့် အသိအမြင်ကို ဖြစ်စေသည်။ ဥပမာ လွန်ခဲ့သောနှစ်တစ်ရာက ချစ်ကြည်နူးဖွယ်ရာ အချစ်ဆိုသည်မှာ မည်သည့်အရာ ဖြစ်သည်ကို လူတို့ နားမလည်ပေ။ အိမ်ထောင်အပေါ် ၎င်းတို့၏ နားလည်မှုက ရိုးရှင်းသည်။ တစ်စုံတစ်ယောက်က အိမ်ထောင်ပြု၍ရသော အရွယ်သို့ရောက်သောအခါတွင် အောင်သွယ်တစ်ဦးက သူ့ကို မိတ်ဆက်ပေးလိမ့်မည်။ သူ၏ မိဘများက အရာရာတိုင်းကို ကိုင်တွယ်လိမ့်မည်။ ပြီးလျှင် သူသည် ဆန့်ကျင်ဘက်လိင်နှင့် မင်္ဂလာပွဲကျင်းပမည်။ အိမ်ထောင်ပြုမည်။ ပြီးလျှင် ၎င်းတို့နှစ်ဦးသည် အတူတကွနေထိုင်ပြီး နေ့ရက်များကို ဖြတ်သန်းလိမ့်မည်။ ဤသို့အားဖြင့် ၎င်းတို့သည် အဆုံးသို့ ရောက်သည်အထိ ဤဘဝတစ်လျှောက်တွင် တစ်ယောက်ကိုတစ်ယောက် အဖော်ပြုလိမ့်မည်။ ဤသည်မှာ ရိုးရှင်းသော အိမ်ထောင်၏ ပုံစံဖြစ်သည်။ လူနှစ်ဦး၏ ကိစ္စဖြစ်သည်။ မတူညီသောမိသားစုမှ လူနှစ်ဦးသည် အတူတကွနေထိုင်ကြပြီး တစ်ဦးကိုတစ်ဦး အဖော်ပြုသည်။ တစ်ဦးကိုတစ်ဦး ကြည့်ရှုစောင့်ရှောက်သည်။ ပြီးလျှင် ဘဝသက်တမ်းတစ်လျှောက် အတူတကွ နေထိုင်ကြသည်။ ထိုမျှရိုးရှင်းသည်။ သို့သော် တစ်ချိန်တွင် လူတို့သည် ချစ်ကြည်နူးဖွယ်ရာ ချစ်ခြင်းဟု ၎င်းတို့ ခေါ်ဆိုသောအရာကို ယူဆောင်လာကြပြီး အိမ်ထောင်၏ အကြောင်းအရာတွင် ချစ်ကြည်နူးဖွယ်ရာ ချစ်ခြင်းကို ထည့်သွင်းကြသည်မှာ လက်ရှိအချိန်ကာလအထိပင် ဖြစ်သည်။ “ချစ်ကြည်နူးဖွယ်ရာ ချစ်ခြင်း” ဟူသည့် ဤဝေါဟာရသည်၊ သို့မဟုတ် ယင်း၏ အဓိပ္ပာယ်နှင့် အယူအဆသည် လူတို့က ၎င်းတို့၏ စိတ်နှလုံးတွင် အရှက်ရသော၊ သို့မဟုတ် ပြောဆိုရန် ခက်ခဲသောအရာတစ်ခု မဟုတ်တော့ပေ။ ထိုအစား ယင်းသည် လူတို့၏ အတွေးများ၌ အလွန်ပင် သဘာဝအလျောက် တည်ရှိပြီး လူတို့အနေဖြင့် ယင်းကို ဆွေးနွေးခြင်းသည် သဘာဝကျသည်မှာ အရွယ်မရောက်သေးသောသူများက ချစ်ကြည်နူးဖွယ်ရာ ချစ်ခြင်းဟု ၎င်းတို့ခေါ်ဆိုသောအရာကို ဆွေးနွေးကြသည်အထိပင် ဖြစ်သည်။ ဤသို့ဖြင့် ဤအတွေးမျိုး၊ အမြင်မျိုးနှင့် ပြောဆိုပုံမျိုးသည် လူတိုင်းအပေါ်၊ ယောက်ျားများနှင့် မိန်းမများအပေါ်၊ ကြီးသူနှင့် ငယ်သူတို့အပေါ် မသိမသာဖြင့် လွှမ်းမိုးမှုဖြစ်စေသည်။ ဤလွှမ်းမိုးမှုသည် အိမ်ထောင်နှင့်ပတ်သက်၍ လူတိုင်း၏ အသိအမြင်မှာ အလွန်ဟန်များရသည့် အကြောင်းရင်းဖြစ်သည်။ ပို၍ တိကျစွာဆိုရလျှင် ယင်းတို့သည် တစ်ဖက်သတ်ဆန်သည်။ လူတိုင်းက ချစ်ခြင်းကို စတင်၍ ကစားပြီး စိတ်ထက်သန်ပြင်းပြမှုကို ဆော့ကစားကြသည်။ လူ၏ “ချစ်ကြည်နူးဖွယ်ရာ ချစ်ခြင်း” ဟူသည့်အရာသည် ချစ်ခြင်းနှင့် စိတ်ထက်သန်ပြင်းပြခြင်းကို ပေါင်းစပ်ထားခြင်းသာဖြစ်သည်။က “ချစ်ခြင်း”ဆိုသည်မှာ မည်သည့်အရာကို ဆိုလိုသနည်း။ ချစ်ခြင်းသည် ချစ်ခင်တွယ်တာမှုတစ်မျိုးဖြစ်သည်။ “စိတ်ထက်သန်ပြင်းပြမှု” ဆိုသည်မှာ မည်သည့်အရာကို ဆိုလိုသနည်း။ တပ်မက်ခြင်းကို ဆိုလိုသည်။ အိမ်ထောင်သည် လူနှစ်ယောက်က ကြင်ဖော်ကြင်ဖက်များအဖြစ် နေ့ရက်များကို အတူတကွ ဖြတ်သန်းကြခြင်းကဲ့သို့ မရိုးရှင်းတော့ပေ။ ထိုအစား ချစ်ခင်တွယ်တာမှုနှင့် တပ်မက်ခြင်းအတွက် ကစားစရာတစ်ခု ဖြစ်လာသည်။ ဤသည်မှာ မမှန်သလော။ (မှန်ပါသည်။) လူတို့သည် အိမ်ထောင်ကို တပ်မက်ခြင်းနှင့် ချစ်ခင်တွယ်တာမှုတို့အား ပေါင်းစပ်ခြင်းအဖြစ် နားလည်လာကြသည်။ ဤသို့ဆိုလျှင် ၎င်းတို့၏ အိမ်ထောင်များသည် ကောင်းနိုင်သလော။ ယောက်ျားနှင့် မိန်းမသည် ကောင်းစွာ မနေထိုင်သကဲ့သို့ ၎င်းတို့၏ တာဝန်များကိုလည်း ကောင်းမွန်စွာ မဖြည့်ဆည်းပေ။ ပြီးလျှင် ၎င်းတို့၏ နေ့ရက်များကို လက်တွေ့မကျသည့် ပုံစံဖြင့် ဖြတ်သန်းကြသည်။ ၎င်းတို့သည် ချစ်ခြင်း၊ စိတ်ထက်သန်ပြင်းပြမှု၊ ချစ်ခင်တွယ်တာမှုနှင့် တပ်မက်ခြင်းအကြောင်းကို မကြာခဏပြောဆိုကြသည်။ ၎င်းတို့သည် ဤသို့အားဖြင့် ချောမွေ့စွာနှင့် တည်ငြိမ်စွာ နေထိုင်နိုင်သည်ဟု သင်ထင်သလော။ (မထင်ပါ။) ဤစုံစမ်းသွေးဆောင်မှုများနှင့် ဖြားယောင်းမှုများကို ကျော်လွှားနိုင်သည့်သူ မည်သူရှိသနည်း။ ဤစုစမ်းသွေးဆောင်မှုများနှင့် ဖြားယောင်းမှုများကို မည်သူမျှ မကျော်လွှားနိုင်ပေ။ လူ့အဖွဲ့အစည်းတွင် လူတို့သည် တစ်ယောက်အပေါ်တစ်ယောက် တပ်မက်ခြင်း၊ ချစ်ခင်တွယ်တာမှုတို့နှင့် ပြည့်နေကြသည်။ ဤသည်မှာ ချစ်ကြည်နူးဖွယ်ရာ ချစ်ခြင်းဟု ၎င်းတို့ခေါ်သောအရာဖြစ်သည်။ ပြီးလျှင် ဤသည်မှာ အိမ်ထောင်နှင့် လက်ရှိခေတ် လူများနားလည်သည့် ပုံစံဖြစ်သည်။ ယင်းသည် အိမ်ထောင်နှင့်ပတ်သက်သော ၎င်းတို့၏ အမြင့်ဆုံးသော အကဲဖြတ်ချက်၊ အမြင်ဆုံးသော နှစ်သက်မှုဖြစ်သည်။ ထို့ကြောင့် လက်ရှိခေတ်လူများ၏ အိမ်ထောင်အခြေအနေသည် မမှတ်မိနိုင်လောက်အောင် ပြောင်းလဲခဲ့ပြီး ဆိုးဝါးသော၊ စိတ်မသက်မသာဖွယ်ဖြစ်သော အရှုပ်အထွေးထဲတွင် ရှိနေသည်။ အိမ်ထောင်သည် ယောက်ျားတစ်ယောက်နှင့် မိန်းမတစ်ယောက်၏ ကိစ္စကဲ့သို့ မရိုးရှင်းတော့ပေ။ ထိုအစား ချစ်ခင်တွယ်တာမှုနှင့် တပ်မက်ခြင်းတို့နှင့် ဆော့ကစားနေရင်း လုံးလုံးလျားလျား စာရိတ္တပျက်ပြားလာသည့် လူအားလုံး၊ ယောက်ျားများနှင့် မိန်းမများ၏ အမှုကိစ္စဖြစ်လာသည်။ ကောက်ကျစ်ဆိုးယုတ်သော ရေပန်းစားမှုများ၏ ဖြားယောင်းမှုအောက်တွင် သို့မဟုတ် ကောက်ကျစ်ဆိုးယုတ်သော အတွေးများ၏ စွဲမှတ်အောင် သွန်သင်မှုမှတစ်ဆင့် အိမ်ထောင်နှင့်ပတ်သက်သော လူတို့၏ နားလည်မှုနှင့် အမြင်ရှုထောင့်သည် ပုံပျက်လာကာ မူမမှန်ဖြစ်လာပြီး ကောက်ကျစ်ဆိုးယုတ်လာသည်။ ထို့အပြင် လူ့အဖွဲ့အစည်း၏ ရုပ်ရှင်များနှင့် တီဗီအစီအစဉ်များအပြင် စာပေနှင့် အနုပညာလက်ရာများကပါ အိမ်ထောင်နှင့်ပတ်သက်ပြီး အစဉ်ပို၍ ကောက်ကျစ်ဆိုးယုတ်ကာ အကျင့်ပျက်သော အနက်ပြန်ဆိုမှုများနှင့် အဆိုများကို အဆက်မပြတ် ချပြသည်။ ဒါရိုက်တာများ၊ စာရေးသူများနှင့် သရုပ်ဆောင်များ အားလုံးသည် အိမ်ထောင်ကို ဆိုးရွားသော အခြေအနေအဖြစ် အသေးစိတ် ရှင်းလင်းပြသည်။ ဤသည်မှာ ကောက်ကျစ်ဆိုးယုတ်မှုနှင့် တပ်မက်မှု အပြည့်ရှိသည်မှာ သင့်လျော်သော အိမ်ထောင်သည် ပရမ်းပတာ ဖြစ်သွားသည်အထိ ဖြစ်စေသည်။ ထို့ကြောင့် ချစ်ကြည်နူးဖွယ်ရာ ချစ်ခြင်းရှိသည့် အချိန်ကတည်းက ကွာရှင်းမှုသည် လူသား၏ အဖွဲ့အစည်းတွင် ပိုပို၍ အဖြစ်များလာသလို ကာမပိုင်ရှိလျက် ဖောက်ပြန်သော အရေးကိစ္စများလည်း ပို၍ အဖြစ်များလာသည်။ မိဘက ကွာရှင်းခြင်းကြောင့်ဖြစ်သည့် ဒဏ်ကို မဖြစ်မနေ ခါးစည်းခံရသော၊ တစ်ခုလပ်အမေများ၊ သို့မဟုတ် တစ်ခုလပ်အဖေများနှင့်အတူ မဖြစ်မနေ နေထိုင်ရကာ ဤသို့အားဖြင့် မိမိတို့၏ ကလေးဘဝနှင့် ငယ်ရွယ်မှုကို ကုန်ဆုံးရသော၊ သို့မဟုတ် မိမိတို့မိဘများ၏ မသင့်လျော်သော အိမ်ထောင်အခြေအနေများအောက်၌ ကြီးပြင်းလာသော ကလေးများ ပို၍များလာသည်။ ဤမတူညီသော အိမ်ထောင်မှုဆိုင်ရာ အဖြစ်ဆိုးများအားလုံးအတွက်၊ ဤမမှန်ကန်သော၊ ပုံစံပျက်နေသော အိမ်ထောင်များအတွက် အကြောင်းရင်းမှာ လူ့အဖွဲ့အစည်းက ထောက်ခံအားပေးသည့် အိမ်ထောင်နှင့်ပတ်သက်သော အမြင်သည် တစ်ဖက်သတ်ဆန်ခြင်း၊ ကောက်ကျစ်ဆိုးယုတ်ခြင်း၊ ကိုယ့်ကျင့်တရားနှင့်မညီခြင်းဖြစ်သည်မှာ ကျင့်ဝတ်နှင့် ကိုယ်ကျင့်တရား အပြုအမူကင်းမဲ့သည်အထိ ဖြစ်ခြင်းဖြစ်သည်။ လူသားမျိုးနွယ်သည် အပြုသဘောဆောင်သော၊ သို့မဟုတ် သင့်တင့်လျောက်ပတ်သော အရာများအပေါ် တိကျသော နားလည်မှုမရှိသောကြောင့် လူတို့သည် လူ့အဖွဲ့အစည်းက ထောက်ခံအားပေးသော ဤအတွေးအမြင်များကို မည်မျှပင် ပုံပျက်နေပါစေ အမှုမဲ့အမှတ်မဲ့ဖြင့် လက်ခံလိမ့်မည်။ ဤအရာများသည် ကပ်ရောဂါကဲ့သို့ဖြစ်ပြီး သင်၏ ကိုယ်ခန္ဓာတစ်လျှောက်ပျံ့နှံ့သည်။ သင်၏ အတွေးတိုင်းနှင့် အယူအဆတိုင်းကို တိုက်စားသည်။ သင်၏ လူ့သဘာဝ၏ မှန်ကန်သော အစိတ်အပိုင်းများကို တိုက်စားသည်။ သင်၏ သာမန်လူ့သဘာဝ၏ အသိစိတ်နှင့် ဆင်ခြင်တုံတရားသည် အလျင်အမြန်ပင် ဝေဝါးလာသည်၊ မရှင်းမလင်းဖြစ်လာသည်၊ သို့မဟုတ် အားနည်းလာသည်။ ထို့နောက်တွင် စာတန်ထံမှလာသည့် လိုရာဆွဲတွေးနေသော၊ ကောက်ကျစ်ဆိုးယုတ်သော၊ ကျင့်ဝတ်၊ ကိုယ်ကျင့်တရား ကင်းမဲ့သော ဤအတွေးများနှင့် အမြင်များသည် သင်၏ အတွေးများနှင့် စိတ်နှလုံးတို့၏ အတွင်းထဲတွင်၊ သင်၏ တွေးခေါ်ပုံတွင် သာလွန်သောနေရာနှင့် ကြီးစိုးသော အခန်းကဏ္ဍကို ယူလေသည်။ ဤအရာများသည် သာလွန်သောနေရာနှင့် ကြီးစိုးသော အခန်းကဏ္ဍကို ယူပြီးနောက်တွင် အိမ်ထောင်ကဲ့သို့သော ပြဿနာများအပေါ် သင်၏ အမြင်ရှုထောင့်သည် လျင်မြန်စွာဖြင့် ပုံပျက်ပြီး လိုရာဆွဲတွေးလာသည်။ ကျင့်ဝတ်နှင့် ကိုယ်ကျင့်တရား ကင်းမဲ့လာသည်မှာ ကောက်ကျစ်ဆိုးယုတ်လာသည်အထိ ဖြစ်သည်။ သို့သော် သင်ကိုယ်၌က ဤအရာကို မသိပေ။ ပြီးလျှင် ဤသည်မှာ လုံးဝ သင့်လျော်မှုရှိသည်ဟု သင်ထင်သည်။ “လူတိုင်းက ဒီလိုစဉ်းစားတာပဲ၊ ဒီတော့ ငါက ဘာလို့ ဒီလို မစဉ်းစားရမှာလဲ။ ဒီနည်းက သင့်တော်တယ်လို့ လူတိုင်းက စဉ်းစားတယ်ဆိုတော့ ငါလည်း ဒီလိုစဉ်းစားတာက မသင့်တော်ဘူးလား။ ဒီတော့ ဘယ်သူကမှ ချစ်ကြည်နူးဖွယ်ကောင်းတဲ့ ချစ်ခြင်းအကြောင်းပြောတာကို မရှက်ရင် ငါလည်း မရှက်သင့်ဘူး။ ပထမဆုံးအကြိမ်မှာ ငါက နည်းနည်းရှက်တယ်၊ နည်းနည်း ကသိကအောက်ဖြစ်တယ်၊ ငါ့ပါးစပ်ကို ဟဖို့ အခက်အခဲဖြစ်တယ်။ သုံးလေးကြိမ်လောက် ပြောပြီးတော့ ဘာမှမဖြစ်တော့ဘူး။ ဒီအကြောင်းကို ပိုနားထောင်၊ ပိုပြောလေ ငါ့ကိုယ်ပိုင်ဖြစ်သွားတယ်” ဟူ၍ ဖြစ်သည်။ မှန်သည်။ သင်သည် ပြောဆိုနေပြီး နားထောင်နေသည်။ ဤအရာသည် သင်၏ ကိုယ်ပိုင် ဖြစ်လာသည်။ သို့သော် အိမ်ထောင်၏ မှန်ကန်သော၊ နဂိုမူလဖြစ်သော နားလည်မှုသည် သင်၏ အတွေးများအတွင်းတွင် ခိုင်မာစွာ မရပ်တည်နိုင်ပေ။ ထို့ကြောင့် သင်သည် သာမန်လူတစ်ယောက်အနေဖြင့် သင်ရှိသင့်သည့် အသိစိတ်နှင့် ဆင်ခြင်တုံတရားကို ဆုံးရှုံးပြီးဖြစ်သည်။ ဆုံးရှုံးခြင်း၏ အကြောင်းရင်းမှာ အဘယ်နည်း။ အဘယ်ကြောင့်ဆိုသော် သင်သည် “ချစ်ကြည်နူးဖွယ်ရာ ချစ်ခြင်း”ဟုဆိုသော အိမ်ထောင်ရေး အမြင်ကို လက်ခံပြီးဖြစ်သောကြောင့် ဖြစ်သည်။ ဤ“ချစ်ကြည်နူးဖွယ်ရာ ချစ်ခြင်း”ဟူသည့် အိမ်ထောင်ရေးအမြင်သည် အိမ်ထောင်အပေါ် သင်၏ သာမန်လူ့သဘာဝက ထားရှိသည့် ပင်ကိုနားလည်မှုနှင့် တာဝန်ခံယူစိတ်ကို ဝါးမြိုသွားခဲ့သည်။ အလွန်လျင်မြန်စွာပင် သင်သည် ချစ်ကြည်နူးဖွယ်ရာ ချစ်ခြင်းအပေါ် သင်၏ ကိုယ်ပိုင်နားလည်မှုကို သင်ကိုယ်တိုင်စတင်၍ လက်တွေ့လုပ်ဆောင်သည်။ အကြိုက်တူ၊ စရိုက်တူသည်ဟု သင်မြင်သောသူများကိုလည်းကောင်း၊ သင့်ကို ချစ်သောသူများကို၊ သို့မဟုတ် သင်က ချစ်သောသူများကိုလည်းကောင်း အဆက်မပြတ် ရှာဖွေသည်။ ပြီးလျှင် သင်သည် ချစ်ကြည်နူးဖွယ်ရာ ချစ်ခြင်းကို တရားမျှတသော နည်းလမ်းဖြင့်ဖြစ်စေ၊ ဆိုးရွားယုတ်မာသော နည်းလမ်းဖြင့်ဖြစ်စေ ရအောင်အားထုတ်ပြီး ကြီးစွာသော စိတ်ဆင်းရဲမှုများကို ခံကာ အလွန်ပင် အရှက်ကင်းမဲ့သည်မှာ ချစ်ကြည်နူးဖွယ်ရာ ချစ်ခြင်းအတွက် တစ်ဘဝလုံး၏ အားအင်တို့ကို သုံးစွဲသည်အထိဖြစ်လျှင် သင်သည် အဆုံးသတ်သွားပြီဖြစ်သည်။ ချစ်ကြည်နူးဖွယ်ရာ ချစ်ခြင်းအား ရအောင်အားထုတ်သည့် ဖြစ်စဉ်တွင် မိန်းမတစ်ယောက်က သူမအနေဖြင့် လေးစားသည့်သူတစ်ဦးကို တွေ့သည်ဆိုပါစို့။ သူမက “ငါတို့က ချစ်နေကြပြီဆိုတော့ လက်ထပ်ကြမယ်” ဟူ၍ စဉ်းစားသည်။ လက်ထပ်ပြီးနောက်တွင် သူမသည် ထိုသူနှင့် အချိန်တစ်ခဏကြာ နေထိုင်ပြီးနောက်တွင် သူ့၌ အားနည်းချက်အချို့ရှိသည်ကို သဘောပေါက်သွားပြီး သူမက “သူက ငါ့ကို မကြိုက်ဘူး၊ ငါကလည်း သူ့ကို တကယ်တမ်းတော့ မကြိုက်ဘူး။ ငါတို့နှစ်ယောက်က မသင့်တော်ဘူး။ ဒီတော့ ငါတို့ရဲ့ ချစ်ကြည်နူးဖွယ်ရာ ချစ်ခြင်းက အမှားတစ်ခုပဲ။ ဟုတ်ပြီ၊ ငါတို့ ကွာရှင်းကြမယ်” ဟူ၍ စဉ်းစားသည်။ ကွာရှင်းပြီးနောက်တွင် သူမသည် နှစ်နှစ်၊ သို့မဟုတ် သုံးနှစ်အရွယ်ရှိသည့်ကလေးကို ချီပြီး အခြားတစ်ယောက်ကို ရှာဖွေရန် ပြင်ဆင်ကာ “ငါ့ရဲ့ အရင်အိမ်ထောင်က အချစ်မပါတော့ နောက်အိမ်ထောင်မှာ စစ်မှန်တဲ့ ချစ်ကြည်နူးဖွယ်ကောင်းတဲ့ ချစ်ခြင်းရှိတာ သေချာအောင် လုပ်ဖို့လိုတယ်။ ဒီတစ်ကြိမ်မှာ ငါ သေချာအောင်လုပ်ရမယ်၊ ဒီတော့ အချိန်နည်းနည်းယူပြီး ဆန်းစစ်ရမယ်” ဟူ၍ တွေးသည်။ အချိန်အတန်ကြာပြီးနောက်တွင် သူမသည် အခြားတစ်စုံတစ်ယောက်နှင့် ဆုံတွေ့မိသည်။ “အင်း ငါ့အိပ်မက်ထဲက ချစ်သူပဲ။ ငါကြိုက်မယ်လို့ စိတ်ကူးထားတဲ့သူပဲ။ သူက ငါ့ကိုကြိုက်ပြီး ငါကလည်း သူ့ကိုကြိုက်တယ်။ သူက ငါနဲ့ ခွဲမနေနိုင်ဘူး။ ငါကလည်း သူနဲ့ ခွဲမနေနိုင်ဘူး။ ငါတို့က တစ်ခုနဲ့တစ်ခုဆွဲနေတဲ့ သံလိုက်နှစ်တုံးလိုပဲ။ အမြဲတမ်း အတူတူနေချင်တယ်။ ငါတို့က ချစ်နေကြပြီ၊ လက်ထပ်ကြရအောင်” ဟူ၍ ဖြစ်သည်။ ဤသို့ဖြင့် သူမသည် နောက်တစ်ဖန် အိမ်ထောင်ပြုသည်။ အိမ်ထောင်ပြုပြီးသည်နှင့် သူမသည် ကလေးနောက်တစ်ယောက် ထပ်ရသည်။ ပြီးလျှင် နှစ်နှစ်၊ သို့မဟုတ် သုံးနှစ်ကြာပြီးနောက်တွင် သူမက “ဒီလူမှာ ရှိတဲ့ အားနည်းချက်တွေက နည်းနည်းလေး မဟုတ်ဘူး။ ပျင်းလည်းပျင်းတယ်၊ အစားလည်းကြီးတယ်။ ကိုယ်ရည်သွေးပြီး ကြွားကလည်း ကြွားသေးတယ်၊ စကားလည်းများတယ်။ သူ့တာဝန်တွေကို မဖြည့်ဆည်းဘူး၊ သူရတဲ့ ပိုက်ဆံကို မိသားစုကို မပေးဘူး။ ပြီးတော့ တစ်နေကုန် အရက်သောက်ပြီး လောင်းကစားလုပ်တယ်။ ဒါ ငါချစ်ချင်တဲ့သူ မဟုတ်ဘူး။ ဒါ ငါချစ်တဲ့သူရဲ့ ပုံစံမဟုတ်ဘူး၊ ကွာရှင်းမယ်”ဟူ၍ တွေးသည်။ သူမသည် ကလေးနှစ်ယောက်ကို ချီလျက် နောက်တစ်ဖန် ကွာရှင်းပြန်သည်။ ကွာရှင်းပြီးနောက်တွင် သူမသည် စတင်စဉ်းစားလာသည်။ ချစ်ကြည်နူးဖွယ်ရာ ချစ်ခြင်းသည် အဘယ်နည်း။ သူမ မပြောနိုင်ပေ။ လူအချို့သည် အိမ်ထောင်နှစ်ဆက်၊ သို့မဟုတ် သုံးဆက်ပျက်ကြသည်။ အဆုံးတွင် ၎င်းတို့က အဘယ်သို့ ပြောသနည်း။ “ချစ်ကြည်နူးဖွယ်ရာ ချစ်ခြင်းကို ကျွန်မ မယုံကြည်ဘူး။ လူသားတွေကို ကျွန်မ ယုံကြည်တယ်” ဟူ၍ ဖြစ်သည်။ သင် မြင်သလော။ ၎င်းတို့သည် ချီတုံချတုံ ဖြစ်နေကြသည်။ ပြီးလျှင် မည်သည့်အရာအား ယုံကြည်သင့်သည်ကို ၎င်းတို့ မသိ။ အိမ်ထောင်ဆိုသည်မှာ မည်သည့်အရာဖြစ်သည်ကို ၎င်းတို့ မသိ။ မှားယွင်းပြီး အဓိပ္ပာယ်မဲ့သော အတွေးများနှင့် အမြင်ရှုထောင့်ကို ၎င်းတို့ လက်ခံသည်။ ပြီးလျှင် ဤအတွေးများနှင့် အမြင်ရှုထောင့်များကို ၎င်းတို့၏ စံနှုန်းများအဖြစ် အသုံးပြုသည်။ ဤအတွေးများနှင့် အမြင်ရှုထောင့်များကို ၎င်းတို့ကိုယ်တိုင် လက်တွေ့လုပ်ဆောင်သည်။ တစ်ချိန်တည်းတွင်ပင် ၎င်းတို့သည် အိမ်ထောင်နှင့် မိမိတို့ကိုယ်ကိုလည်း ချွတ်ခြုံကျစေသည်။ အခြားလူများကိုလည်း ချွတ်ခြုံကျစေသည်။ နောက်မျိုးဆက်နှင့် မိမိတို့ကိုယ်ကို ရုပ်ပိုင်းဆိုင်ရာနှင့် စိတ်ဓာတ်ပိုင်းဆိုင်ရာ နှစ်ခုလုံး၌ အတိုင်းအတာအမျိုးမျိုးဖြင့် ထိခိုက်နစ်နာစေသည်။ ဤအရာများအားလုံးမှာ အိမ်ထောင်နှင့်ပတ်သက်ပြီး လူတို့က စိတ်ဆင်းရဲပြီး အကူအညီမဲ့ခြင်း၊ အိမ်ထောင်နှင့်ပတ်သက်ပြီး ၎င်းတို့၌ ကောင်းသော ခံစားချက်မရှိခြင်းတို့ ဖြစ်ရသည့် အကြောင်းရင်းဖြစ်သည်။ အိမ်ထောင်နှင့်ပတ်သက်၍ လူတို့၏ အမျိုးမျိုးသော အမြင်ရှုထောင့်များနှင့် အဓိပ္ပာယ်သတ်မှတ်ချက်များအပြင် အိမ်ထောင်နှင့်ပတ်သက်ပြီး ခေတ်သစ်လူများက ခံယူသည့် မမှန်ကန်သော အမြင်များ၏ ရလဒ်အနေဖြင့်ဖြစ်သော လူ၏ အိမ်ထောင်က ရောက်ရှိနေသော အခြေအနေကိုပါ ငါ ယခု မိတ်သဟာယပြုခဲ့သည်။ အချုပ်အားဖြင့်ဆိုသော် ခေတ်သစ်လူသား၏ အိမ်ထောင်၏ အခြေအနေသည် ကောင်းသလော၊ ဆိုးသလော။ (ဆိုးပါသည်။) ယင်းတွင် အလားအလာများမရှိပေ။ အကောင်းမမြင်ပေ။ ယင်းသည် အစဉ်ပင် ပြောင်းပြန်ဇောက်ထိုးဖြစ်နေလိမ့်မည်။ အရှေ့မှ အနောက်အထိ၊ တောင်မှ မြောက်အထိ လူသား၏ အိမ်ထောင်သည် ဆိုးရွားသော၊ မကောင်းသော အခြေအနေတွင် ရှိနေသည်။ လက်ရှိမျိုးဆက်ရှိလူများ၊ လေးဆယ်၊ ငါးဆယ်အရွယ်အောက်တွင် ရှိသောလူများအားလုံးသည် ယခင်နှင့် နောက်လာမည့်မျိုးဆက်၏ အိမ်ထောင် ကံဆိုးမှုအပြင် အိမ်ထောင်အပေါ် ဤမျိုးဆက်များ၏ အမြင်များနှင့် ၎င်းတို့၏ အိမ်ထောင်ပျက်ခြင်း အတွေ့အကြုံများကိုပါ မျက်မြင်ကြုံတွေ့ရသည်။ အသက်လေးဆယ်အောက်တွင်ရှိသော လူများစွာသည် ကံမကောင်းသော အိမ်ထောင်မျိုးစုံ၏ သားကောင်များ ဖြစ်ကြရသည်မှာ အမှန်ပင်ဖြစ်သည်။ ၎င်းတို့ထဲမှ အချို့မှာ တစ်ခုလပ်အမေများဖြစ်ကြသည်။ အချို့မှာ တစ်ခုလပ်အဖေများ ဖြစ်ကြသည်။ နှိုင်းယှဉ်၍ပြောရလျှင် တစ်ခုလပ်အဖေများကမူ များစွာမရှိသည်မှာ မှန်သည်။ လူအချို့မှာ ၎င်းတို့၏ အမေအရင်း၊ ပထွေးတို့နှင့်အတူ ကြီးပြင်းသည်။ အချို့မှာ အဖေအရင်း၊ မိထွေးတို့နှင့်အတူ ကြီးပြင်းသည်။ ပြီးလျှင် အချို့မှာ ဖအေကွဲ၊ မအေကွဲမှ မွေးသော မွေးချင်းများနှင့်အတူ ကြီးပြင်းသည်။ အချို့တွင် ကွာရှင်းပြီး ပြန်လည်လက်ထပ်သော မိဘများရှိပြီး မည်သည့်မိဘကမျှ ၎င်းတို့ကို မလိုချင်သောကြောင့် မိဘမဲ့များဖြစ်လာကြသည်။ လူ့အဖွဲ့အစည်း၌ နှစ်အနည်းငယ်ကြာ အိုးနင်းခွက်နင်းဖြင့် ကျော်ဖြတ်လာပြီးနောက်တွင် အရွယ်ရောက်လာကြသည်။ ထို့နောက်တွင် ၎င်းတို့သည် ပထွေး၊ သို့မဟုတ် မိထွေးဖြစ်လာသည်။ သို့မဟုတ် တစ်ခုလပ်အမေ၊ တစ်ခုလပ်အဖေ ဖြစ်လာကြသည်။ ဤသည်မှာ ခေတ်သစ်အိမ်ထောင်၏ အခြေအနေဖြစ်သည်။ ဤအတိုင်းအတာထိ ရှိသော အိမ်ထောင်နှင့်ပတ်သက်၍ လူသားမျိုးနွယ်၏ စီမံမှုသည် ၎င်းတို့အား စာတန်က ဖျက်ဆီးခြင်း၏ ရလဒ်မဟုတ်လော။ (ဟုတ်ပါသည်။) လူသားမျိုးနွယ်၏ အခြေခံအကျဆုံးသော ရှင်သန်မှုနှင့် မျိုးပွားမှု၏ ဤလိုအပ်သော ပုံစံသည် လုံးလုံးပင် ပုံပျက်အောင် ဖျက်ဆီးခံရကာ ရှုပ်ထွေးသွားခဲ့သည်။ လူသားမျိုးနွယ်က မည်သို့နေထိုင်သည်ဟု သင်ထင်သနည်း။ မိသားစုတစ်ခုစီ၏ ဘဝကို မြင်တွေ့ရသည်မှာ စိတ်အနှောင့်အယှက် ဖြစ်ဖွယ်ကောင်းသည်။ ကြည့်ရန်ပင် အလွန်ဆိုးဝါးသည်။ ဤအရာကို ငါတို့ ဆက်၍ မပြောဘဲနေကြစို့။ ပြောလေလေ၊ စိတ်အနှောင့်အယှက် ဖြစ်လေလေ မဟုတ်လော။

အိမ်ထောင်၏ အကြောင်းအရာကို ငါတို့ ပြောဆိုနေသည်ကို ကြည့်ခြင်းအားဖြင့် အိမ်ထောင်နှင့်ပတ်သက်၍ တိကျသော၊ မှန်ကန်သော အဓိပ္ပာယ်ဖွင့်ဆိုချက်နှင့် အယူအဆက အမှန်တကယ်၌ မည်သို့ရှိသည်ကို ငါတို့ သိမြင်သင့်သည်။ အိမ်ထောင်၏ တိကျသော၊ မှန်ကန်သော၊ အဓိပ္ပာယ်ဖွင့်ဆိုချက်နှင့် အယူအဆကို ငါတို့ ပြောဆိုနေသည့်အတွက် ဤအမှုကိစ္စနှင့်ပတ်သက်ပြီး ဘုရားသခင်က ပြောဆိုလုပ်ဆောင်ခဲ့သည့် အရာအားလုံးကို အခြေခံပြီး အိမ်ထောင်ကို မှန်ကန်သော အဓိပ္ပာယ်ဖွင့်ဆိုချက်နှင့် အယူအဆတစ်ခုပေးရန်အတွက်လည်းကောင်း၊ အိမ်ထောင်၏ စစ်မှန်သော အခြေအနေကို ရှင်းလင်းပြရန်အတွက်လည်းကောင်း၊ အိမ်ထောင်ကို ဖန်တီးမှုနှင့် အိမ်ထောင်၏ ဖြစ်တည်မှုနောက်ကွယ်ရှိ နဂိုမူလရည်ရွယ်ချက်ကို ရှင်းလင်းရန်အတွက်လည်းကောင်း ဘုရားနှုတ်ကပတ်တော်တွင် အဖြေကို ငါတို့ရှာရမည်။ အိမ်ထောင်၏ အဓိပ္ပာယ်ဖွင့်ဆိုချက်နှင့် အယူအဆကို ရှင်းလင်းစွာ မြင်လိုလျှင် လူသားမျိုးနွယ်၏ ဘိုးဘေးဘီဘင်တို့ကို ကြည့်ရှုခြင်းအားဖြင့် စတင်ရမည်။ လူသားမျိုးနွယ်၏ ဘိုးဘေးဘီဘင်တို့ကို ကြည့်ရှုခြင်းအားဖြင့် စတင်ခြင်း၏ အကြောင်းရင်းမှာ အဘယ်နည်း။ လူသားမျိုးနွယ်သည် ၎င်းတို့၏ ဘိုးဘေးဘီဘင်များ၏ အိမ်ထောင်ကြောင့် လက်ရှိအချိန်အထိ ရှင်သန်နိုင်ခဲ့ခြင်း ဖြစ်သည်။ ဆိုလိုသည်မှာ ယနေ့တွင် လူများစွာရှိနေခြင်း၏ အကြောင်းရင်း အရင်းအမြစ်မှာ အစအဦးတွင် ဘုရားသခင် ဖန်ဆင်းခဲ့သည့် လူတို့ကြားရှိ အိမ်ထောင်ဖြစ်သည်။ ထို့ကြောင့် အိမ်ထောင်၏ တိကျသော အဓိပ္ပာယ်ဖွင့်ဆိုချက်နှင့် အယူအဆကို နားလည်လိုလျှင် လူသားမျိုးနွယ်၏ ဘိုးဘေးဘီဘင်တို့၏ အိမ်ထောင်ကို ကြည့်ရှုခြင်းအားဖြင့် စတင်ရမည်။ လူသားမျိုးနွယ်၏ ဘိုးဘေးဘီဘင်များအတွက် အိမ်ထောင်က မည်သည့်အချိန်က စတင်ခဲ့သနည်း။ လူကို ဘုရားသခင် ဖန်ဆင်းခြင်းမှ စတင်ခဲ့သည်။ ယင်းကို ကမ္ဘာဦးကျမ်းကဲ့သို့ စောစီးစွာ မှတ်တမ်းတင်ခဲ့သည်။ ထို့ကြောင့် ကျမ်းစာကို ငါတို့ဖွင့်ပြီး ဤကျမ်းပိုဒ်များက အဘယ်သို့ဆိုသည်ကို ကြည့်ရမည်။ လူအများစုက ဤအကြောင်းအရာကို စိတ်ဝင်စားသလော။ အိမ်ထောင်ကျပြီး ဖြစ်သောသူများက ပြောစရာ အကြောင်းအရာပင် လုံးဝမရှိဟုလည်းကောင်း၊ ဤအကြောင်းအရာသည် အလွန်ပင် အသစ်အဆန်း မဟုတ်ဟုလည်းကောင်း ထင်နိုင်သည်။ သို့သော် ငယ်ရွယ်သော လူလွတ်များက ဤအကြောင်းအရာကို အထူးပင် စိတ်ဝင်စားကြသည်။ အဘယ်ကြောင့်ဆိုသော် ၎င်းတို့က အိမ်ထောင်သည် နက်နဲသည်ဟုလည်းကောင်း၊ အိမ်ထောင်နှင့်ပတ်သက်ပြီး ၎င်းတို့မသိသောအရာများစွာ ရှိသည်ဟုလည်းကောင်း ထင်ကြသောကြောင့် ဖြစ်သည်။ ထို့ကြောင့် အရင်းအမြစ်မှစ၍ ပြောကြစို့။ ကမ္ဘာဦးကျမ်း ၂:၁၈ ကို တစ်ယောက်ဖတ်ပါ။ (“ထိုအခါ ယေဟောဝါ ဘုရားသခင်က လူသည် တစ်ယောက်တည်းနေမည်မှာ မကောင်းပေ။ သူ့အတွက် သူနှင့်သင့်တော်သော အထောက်အမကို ငါဖန်တီးမည်။”) ကမ္ဘာဦးကျမ်း ၂:၂၁-၂၄ ကို ဆက်၍ ဖတ်ပါ။ (“ထိုအခါ ထာဝရအရှင်ဘုရားသခင်သည် လူကို ကြီးသောအိပ်ခြင်းဖြင့် အိပ်စေတော်မူ၍၊ လူသည် အိပ်ပျော်စဉ်၊ နံရိုးတချောင်းကို ဘုရားသခင်ထုတ်ပြီးလျှင်၊ ထိုအရိုးအစားအသားကို စေ့စပ်စေတော်မူ၏။ ထိုအခါ ယေဟောဝါ ဘုရားသခင်သည် လူထဲကယူခဲ့သောနံရိုးဖြင့် မိန်းမတစ်ဦးကို ဖန်ဆင်းကာ လူသားထံသို့ သူမကို ဆောင်ခဲ့လေ၏။ ထို့နောက် အာဒံက ယခု ဤသူမှာ ငါ၏အရိုးများထဲကအရိုး၊ ငါ၏အသားထဲကအသား ဖြစ်၏၊ သူ့ကို လူ၏အထဲမှ ထုတ်ယူသောကြောင့် လူမိန်းမဟု ခေါ်ရမည်ဟု ဆိုလေသည်။ ထိုအကြောင်းကြောင့် ယောက်ျားသည် ကိုယ်မိဘကို စွန့်၍၊ ကိုယ့်ခင်ပွန်း၌မှီဝဲသဖြင့်၊ ထိုသူတို့သည် တသားတကိုယ်တည်း ဖြစ်ရလိမ့်မည်။”) ကမ္ဘာဦးကျမ်း ၃:၁၆- ၁၉ ကို ဆက်၍ ဖတ်ပါ။ (“မိန်းမကိုလည်း၊ သင်၌ ကိုယ်ဝန်ဆောင်ခြင်း ဝေဒနာကို ငါအလွန် များပြားစေရမည်။ ပင်ပန်းစွာ ဝေဒနာကို ခံ၍သားဘွားရမည်။ ကိုယ့်ခင်ပွန်း၏ အလိုသို့လိုက်၍ သူ၏ အုပ်စိုးခြင်းကိုလည်း ခံရမည်ဟု မိန့်တော်မူ၏။ ယောက်ျားကိုလည်း၊ ထိုအပင်၏ အသီးကို မစားရဟု ငါပညတ်သော်လည်း၊ သင်သည် မယား၏ စကားကိုနားထောင်၍ စားမိသောကြောင့်၊ မြေသည် သင်၏အတွက် ကျိန်ခြင်းကို ခံလျက်ရှိ၏။ မြေ၏အသီးကို တသက်ပတ်လုံးပင်ပန်းစွာ စားရမည်။ ဆူးပင်အမျိုးမျိုးတို့ကိုလည်း သင်အဖို့ မြေပေါက်စေမည်။ လယ်၌ဖြစ်သော ဟင်းသီးဟင်းရွက်တို့ကို သင် စားရမည်။ သင်ထွက်ရာမြေသို့ မပြန်မီတိုင်အောင်၊ သင်၏ မျက်နှာမှချွေးထွက်လျက် အစာကိုစားရမည်။ အကြောင်းမူကား၊ သင်သည် မြေမှုန့်ဖြစ်၍ မြေမှုန့်သို့ ပြန်ရမည်ဟု မိန့်တော်မူ၏။”) ဤနေရာတွင် ငါတို့ ရပ်မည်။ အခန်းကြီးနှစ်တွင် ကျမ်းချက်ငါးချက်ရှိပြီး အခန်းကြီးသုံးတွင် ကျမ်းချက်လေးချက်ရှိသည်။ စုစုပေါင်း ကျမ်းချက်ကိုးချက် ရှိသည်။ ကမ္ဘာဦးကျမ်းရှိ ကျမ်းချက်ကိုးချက်သည် တစ်စုံတစ်ခုကို ဖော်ပြသည်။ ယင်းမှာ လူသားမျိုးနွယ်၏ ဘိုးဘေးဘီဘင်၏ အိမ်ထောင်ဖြစ်ပေါ်လာသည့် ပုံစံဖြစ်သည်။ ဤသည်မှာ မှန်သည်မဟုတ်သလော။ (မှန်ပါသည်။) ယခုတွင် သင်တို့ နားလည်သလော။ ယေဘုယျအဓိပ္ပာယ်ကို အနည်းငယ်ပို၍ နားလည်သလော။ မှတ်မိနိုင်သလော။ ဤနေရာတွင် ပြောဆိုနေသည့် အဓိကအရာမှာ အဘယ်နည်း။ (လူသားမျိုးနွယ်၏ ဘိုးဘေးဘီဘင်၏ အိမ်ထောင် ဖြစ်ပေါ်လာသည့် ပုံစံဖြစ်ပါသည်။) ဤသို့ဆိုလျှင် အမှန်တကယ်တွင် မည်သို့ ဖြစ်ပေါ်လာသနည်း။ (ဘုရားသခင်က ပြင်ဆင်ခဲ့ခြင်းဖြစ်သည်။) မှန်သည်။ ဤသည်မှာ ဤအရေးကိစ္စများနှင့်ပတ်သက်ပြီး မှန်ကန်သော အခြေအနေဖြစ်သည်။ ဘုရားသခင်က လူအတွက် ပြင်ဆင်ခဲ့သည်။ ဘုရားသခင်က အာဒံကို ဖန်ဆင်းခဲ့သည်။ ပြီးနောက်တွင် သူ့အတွက် လက်တွဲဖော်တစ်ဦး၊ သူ့အား ကူညီရန်၊ အဖော်ပြုရန်၊ သူနှင့်အတူနေထိုင်ရန် အိမ်ထောင်ဖက်တစ်ဦးကို ဖန်တီးခဲ့သည်။ ဤသည်မှာ လူသားမျိုးနွယ်၏ ဘိုးဘေးဘီဘင်များအတွက် အိမ်ထောင်၏ ဇာစ်မြစ်ဖြစ်သည်။ ပြီးလျှင် လူသား၏ အိမ်ထောင်၏ အရင်းအမြစ်ဖြစ်သည်။ ဤသည်မှာ မှန်သည်မဟုတ်သလော။ (မှန်ပါသည်။) လူသား၏ အိမ်ထောင်၏ အရင်းအမြစ်ကို ငါတို့သိသည်။ ဘုရားသခင်က ကြိုတင်စီမံခဲ့ခြင်းဖြစ်သည်။ ဘုရားသခင်က လူသားမျိုးနွယ်၏ ဘိုးဘေးဘီဘင်အတွက် လက်တွဲဖော်တစ်ဦးကို ပြင်ဆင်ပေးခဲ့သည်။ အိမ်ထောင်ဖက်ဟုလည်း ခေါ်ဆိုနိုင်သည်။ ထို့နောက်တွင် ထိုအိမ်ထောင်ဖက်သည် ဘဝတစ်လျှောက်တွင် သူ့အား ကူညီပြီး အဖော်ပြုလိမ့်မည်။ ဤသည်မှာ လူသား၏ အိမ်ထောင်၏ နဂိုမူလနှင့် အရင်းအမြစ်ဖြစ်သည်။ ထို့ကြောင့် လူသားအိမ်ထောင်၏ နဂိုမူလနှင့် အရင်းအမြစ်ကို ကြည့်ပြီး ငါတို့သည် အိမ်ထောင်ကို မည်သို့ မှန်ကန်စွာ နားလည်သင့်သနည်း။ အိမ်ထောင်သည် အလေးအမြတ် ထားအပ်သည်ဟု သင်ဆိုမည်လော။ (ထားအပ်ပါသည်။) ယင်းသည် အလေးအမြတ် ထားအပ်သလော။ ယင်းသည် မွန်မြတ်သန့်စင်ခြင်းနှင့် သက်ဆိုင်မှုရှိသလော။ မရှိပါ။ ယင်းသည် အလေးအမြတ်ထားအပ်သည်ဟု မဆိုနိုင်ပေ။ အိမ်ထောင်ကို ဘုရားသခင်က စီစဉ်ပြီး ကြိုတင်စီမံခြင်း ဖြစ်သည်။ ယင်းသည် ဘုရားသခင်၏ ဖန်ဆင်းခြင်း၌ နဂိုမူလနှင့် အရင်းအမြစ်ရှိသည်။ ဘုရားသခင်က ပထမဆုံးသောလူကို ဖန်ဆင်းခဲ့သည်။ ထိုလူသည် သူ့အား ကူညီပြီး အဖော်ပြုရန်၊ သူနှင့်အတူ နေထိုင်ရန် ကြင်ဖော်ကြင်ဖက် တစ်ဦးလိုအပ်ခဲ့သည်။ ထို့ကြောင့် ဘုရားသခင်က သူ့အတွက် ကြင်ဖော်ကြင်ဖက်တစ်ဦးကို ဖန်ဆင်းခဲ့သည်။ ထို့နောက်တွင် လူသားအိမ်ထောင်က ဖြစ်ပေါ်လာသည်။ ဤမျှသာဖြစ်သည်။ ဤမျှ ရိုးရှင်းသည်။ ဤသည်မှာ သင့်တွင်ရှိသင့်သည့် အိမ်ထောင်နှင့်ပတ်သက်သော အခြေခံနားလည်မှုဖြစ်သည်။ အိမ်ထောင်သည် ဘုရားသခင်ထံမှ လာသည်။ ဘုရားသခင်က စီစဉ်ပြီး ကြိုတင်စီမံသည်။ အနည်းဆုံးအနေဖြင့် ယင်းသည် အပျက်သဘောဆောင်သောအရာ မဟုတ်ဟု ဆိုနိုင်သည်။ ထိုအစား ယင်းသည် အပြုသဘောဆောင်သောအရာဖြစ်သည်။ အိမ်ထောင်သည် သင့်တင့်လျောက်ပတ်သည်ဟုလည်းကောင်း၊ လူသားဘဝ၏ လမ်းကြောင်းတွင်၊ လူတို့ဖြစ်တည်မှု၏ ဖြစ်စဉ်အတွင်းတွင် သင့်တင့်လျောက်ပတ်သောအပိုင်း ဖြစ်သည်ဟုလည်းကောင်း ဆိုနိုင်သည်။ ယင်းသည် ကောက်ကျစ်ဆိုးယုတ်ခြင်း မရှိသကဲ့သို့ လူသားမျိုးနွယ်ကို ဖျက်ဆီးရန် တန်ဆာပလာ၊ သို့မဟုတ် နည်းလမ်းလည်း မဟုတ်ပေ။ ယင်းသည် သင့်တင့်လျောက်ပတ်ပြီး အပြုသဘောဆောင်သည်။ အဘယ်ကြောင့်ဆိုသော် ဘုရားသခင်က ဖန်ဆင်းပြီး ကြိုတင်စီမံထားသောကြောင့် ဖြစ်သည်။ ပြီးလျှင် ဘုရားသခင်က စီစဉ်သည်မှာ အမှန်ပင်ဖြစ်သည်။ လူသားအိမ်ထောင်သည် ဘုရားသခင်၏ ဖန်ဆင်းခြင်းမှ မြစ်ဖျားခံလာသည်။ ပြီးလျှင် ယင်းသည် သူကိုယ်တိုင်စီစဉ်ပြီး ကြိုတင်စီမံသည့်အရာတစ်ခု ဖြစ်သည်။ ထို့ကြောင့် ဤရှုထောင့်မှ ကြည့်လျှင် အိမ်ထောင်နှင့်ပတ်သက်ပြီး မိမိတွင်ရှိသင့်သော တစ်ခုတည်းသော ရှုထောင့်မှာ ယင်းသည် ဘုရားသခင်ထံမှ လာသည်၊ သင့်တင့်လျောက်ပတ်ပြီး အပြုသဘောဆောင်သောအရာ ဖြစ်သည်၊ အပျက်သဘောဆောင်သော၊ ကောက်ကျစ်ဆိုးယုတ်သော၊ တစ်ကိုယ်ကောင်းဆန်သော၊ သို့မဟုတ် မှောင်မိုက်သောအရာတစ်ခု မဟုတ်ဟူ၍ ဖြစ်သည်။ လူသားထံမှ မလာသကဲ့သို့ စာတန်ထံမှလည်း မလာပေ။ ယင်းသည် သဘာဝအတွင်းတွင် သဘာဝဆန်စွာ ဖြစ်ပေါ်လာခြင်းမှာ ပို၍ပင် မဟုတ်ပေ။ ထိုအစား ဘုရားသခင်က ယင်းကို သူကိုယ်တိုင်၏ လက်ဖြင့် ဖန်ဆင်းကာ ကိုယ်တော်တိုင် စီစဉ်ပြီး ကြိုတင်စီမံခဲ့သည်။ ဤသည်မှာ လုံးဝ သေချာသည်။ ဤသည်မှာ အိမ်ထောင်နှင့်ပတ်သက်၍ နဂိုမူရင်း အဖြစ်ဆုံးသော၊ အတိကျဆုံးသော အဓိပ္ပာယ်သတ်မှတ်ချက်နှင့် အယူအဆ ဖြစ်လေသည်။

ယခုတွင် လူတို့၌ ရှိသင့်သည့် အိမ်ထောင်နှင့်ပတ်သက်၍ တိကျသော အယူအဆနှင့် အဓိပ္ပာယ်ဖွင့်ဆိုချက်ကို သင်တို့ နားလည်သောအခါ ကြည့်ကြစို့။ အိမ်ထောင်နှင့်ပတ်သက်၍ ဘုရားသခင်၏ ကြိုတင်စီမံမှုနှင့် အစီအစဉ်တို့နောက်ကွယ်ရှိ အဓိပ္ပာယ်မှာ အဘယ်နည်း။ ဤအရာကို ငါတို့ ယခုဖတ်ခဲ့သည့် ကျမ်းပိုဒ်များတွင် ပြောထားသည်။ အတိအကျဆိုရသော် လူသားမျိုးနွယ်တွင် အဘယ်ကြောင့် အိမ်ထောင်ရှိသည်၊ ဘုရားသခင်၏ အတွေးများက မည်သို့ရှိသည်၊ ထိုအချိန်၏ အခြေအနေနှင့် အနေအထားများက အဘယ်သို့ရှိသည်၊ ပြီးလျှင် မည်သည့်အခြေအနေမျိုးအောက်တွင် ဘုရားသခင်က လူကို ဤအိမ်ထောင်အားပေးခဲ့သည်ဆိုသည်တို့ကို ပြောထားသည်။ ယေဟောဝါဘုရားသခင်က ဤသို့ ပြောခဲ့သည်။ “လူသည် တစ်ယောက်တည်းနေမည်မှာ မကောင်းပေ။ သူ့အတွက် သူနှင့်သင့်တော်သော အထောက်အမကို ငါဖန်တီးမည်။” ဟူ၍ဖြစ်သည်။ ထိုစကားများသည် အချက်နှစ်ချက်ကို ပြောထားသည်။ ရှေးဦးစွာ ဤလူသည် ကြင်ဖော်ကြင်ဖက် မရှိဘဲ၊ စကားပြောရန် တစ်ယောက်ယောက်မရှိဘဲ၊ သို့မဟုတ် သူ၏ ပျော်ရွှင်မှုနှင့် အတွေးများကို မျှဝေရန် အဖော်မရှိဘဲ တစ်ကိုယ်တည်းဖြစ်နေခြင်းမှာ အထီးကျန်လွန်းသည်ဟူ၍ ဘုရားသခင်က မြင်ခဲ့သည်။ သူ၏ ဘဝသည် ခြောက်သွေ့လိမ့်မည်၊ ပေါ့ပြက်လိမ့်မည်၊ စိတ်ဝင်စားစရာ ကောင်းမည်မဟုတ်ဆိုသည်ကို ဘုရားသခင်က မြင်ခဲ့သည်။ ထို့ကြောင့် သူ့၌ အတွေးတစ်ခု ပေါ်သည်။ လူတစ်ဦးတည်းက အနည်းငယ် အထီးကျန်သည်။ ထို့ကြောင့် သူ့အတွက် ကြင်ဖော်ကြင်ဖက်တစ်ယောက် ဖန်တီးပေးရမည်။ ဤကြင်ဖော်ကြင်ဖက်သည် သူ၏ အိမ်ထောင်ဖက်ဖြစ်လိမ့်မည်။ နေရာတိုင်း၌ သူ့ကို အဖော်ပြုပြီး အရာရာတိုင်းကို ကူညီလုပ်ဆောင်ပေးမည်။ သူမသည် သူ၏ ကြင်ဖော်ကြင်ဖက်နှင့် အိမ်ထောင်ဖက်ဖြစ်လိမ့်မည်။ ကြင်ဖော်ကြင်ဖက်တစ်ဦး၏ အသုံးဝင်ပုံမှာ ဘဝတစ်လျှောက် သူ့အား အဖော်ပြုရန်၊ သူ့ဘဝ၏ လမ်းကြောင်းပေါ်တွင် သူနှင့်အတူ အတူတကွ ဆက်လက်လျှောက်လှမ်းရန်ဖြစ်သည်။ ဆယ်နှစ်၊ နှစ်နှစ်ဆယ်၊ နှစ်တစ်ရာ၊ သို့မဟုတ် နှစ်နှစ်ရာဖြစ်စေ ဤကြင်ဖော်ကြင်ဖက်သည် သူ၏ နံဘေးတွင်ရှိသူ၊ နေရာတိုင်း၌ သူနှင့်ရှိသူ၊ သူနှင့် စကားပြောမည့်သူ၊ သူနှင့် ပျော်ရွှင်မှု၊ နာကျင်မှု၊ စိတ်ခံစားချက်တိုင်းကို မျှဝေမည့်သူ၊ တစ်ချိန်တည်းတွင် သူ့အား အဖော်ပြုပြီး တစ်ဦးတည်း မဖြစ်စေရန်၊ သို့မဟုတ် အထီးမကျန်စေရန် သူ့အား ပြုလုပ်ပေးမည့်သူ ဖြစ်လိမ့်မည်။ ဘုရားသခင်၏ စိတ်ထဲတွင် ဖြစ်ပေါ်လာသော ဤအတွေးများနှင့် အယူအဆများသည် လူတို့အိမ်ထောင်၏ အရင်းအမြစ်ဖြစ်သည်။ ဤအခြေအနေများအောက်တွင် ဘုရားသခင်က အခြားသောအရာတစ်ခုကို လုပ်ဆောင်ခဲ့သည်။ ကျမ်းစာမှတ်တမ်းကို ငါတို့ ကြည့်ကြစို့။ (“ထိုအခါ ထာဝရအရှင်ဘုရားသခင်သည် လူကို ကြီးသောအိပ်ခြင်းဖြင့် အိပ်စေတော်မူ၍၊ လူသည် အိပ်ပျော်စဉ်၊ နံရိုးတချောင်းကို ဘုရားသခင်ထုတ်ပြီးလျှင်၊ ထိုအရိုးအစားအသားကို စေ့စပ်စေတော်မူ၏။ ထိုအခါ ယေဟောဝါ ဘုရားသခင်သည် လူထဲကယူခဲ့သောနံရိုးဖြင့် မိန်းမတစ်ဦးကို ဖန်ဆင်းကာ လူသားထံသို့ သူမကို ဆောင်ခဲ့လေ၏။”) ဘုရားသခင်က လူထံမှ နံရိုးတစ်ချောင်းကို ယူပြီး မြေစေးကိုယူသည်။ ပြီးလျှင် အခြားလူတစ်ယောက် ပြုလုပ်ရန် ထိုနံရိုးကို အသုံးပြုသည်။ ဤလူသည် လူ၏ နံရိုးမှ ပြုလုပ်ထားခြင်း၊ သူ၏ နံရိုးမှ ဖန်တီးထားခြင်းဖြစ်သည်။ အရပ်သုံးစကားဖြင့်ဆိုလျှင် အာဒံ၏ အဖော်ဖြစ်သည့် ဤလူသည် သူ၏ ကိုယ်ခန္ဓာမှ ယူဆောင်ထားသော အသွေးအသားမှ ဖန်တီးထားခြင်း ဖြစ်သည်။ ထို့ကြောင့် သူမသည် သူ၏ ကြင်ဖော်ကြင်ဖက် ဖြစ်သည်၊ သူမသည်လည်း သူ၏ ကိုယ်ခန္ဓာ၏ တစ်စိတ်တစ်ပိုင်း ဖြစ်သည်ဟု မဆိုနိုင်သလော။ (ဆိုနိုင်ပါသည်။) တစ်နည်းအားဖြင့် သူမသည် သူ့ထံမှ ဆင်းသက်လာခဲ့သည်။ သူမကို ဖန်တီးပြီးနောက်တွင် အာဒံက သူမကို အဘယ်သို့ ခေါ်သနည်း။ “မိန်းမ” ဟူ၍ ဖြစ်သည်။ အာဒံသည် ယောက်ျားဖြစ်သည်။ သူမသည် မိန်းမဖြစ်သည်။ သိသာထင်ရှားစွာပင် ဤလူနှစ်ဦးတို့သည် မတူညီသောလိင်ဖြင့် လူနှစ်ဦးဖြစ်၏။ ဘုရားသခင်က ရှေးဦးစွာ အဖို၏ ဇီဝကမ္မဆိုင်ရာ စရိုက်လက္ခဏာများဖြင့် လူတစ်ဦးကို ပြုလုပ်သည်။ ထို့နောက် အဖိုထံမှ နံရိုးကိုယူပြီး အမ၏ ဇီဝကမ္မဆိုင်ရာ စရိုက်လက္ခဏာများဖြင့် လူတစ်ဦးကို ဖန်တီးခဲ့သည်။ ဤလူနှစ်ဦးသည် တစ်ဦးတည်းအဖြစ် အတူတကွ နေထိုင်ကြသည်။ ဤသည်မှာ အိမ်ထောင်ကို ဖြစ်စေသည်။ ဤသို့ဖြင့် အိမ်ထောင် ဖြစ်ပေါ်လာသည်။ ထို့ကြောင့် လူတစ်ယောက်ကို မည်သည့်မိဘမျိုးက ပျိုးထောင်သည်ဖြစ်စေ အဆုံးတွင် ၎င်းတို့အားလုံးသည် ဘုရားသခင်၏ ကြိုတင်စီမံမှုနှင့် အစီအစဉ်များအောက်တွင် လက်ထပ်ထိမ်းမြားပြီး ၎င်းတို့၏ ကြင်ရာနှင့် ပူးပေါင်းဖို့ လိုအပ်ကာ လမ်းဆုံးအထိ လျှောက်ရန် လိုအပ်သည်။ ဤသည်မှာ ဘုရားသခင်၏ စီမံမှုဖြစ်သည်။ တစ်ချက်အနေဖြင့် ဤအရာကို အရှိအတိုင်း ကြည့်လျှင် လူတို့သည် ကြင်ဖော်ကြင်ဖက်များ လိုအပ်သည်။ အခြားတစ်ချက်အနေဖြင့် စိတ်ခံစားချက်အားဖြင့် ကြည့်လျှင် အိမ်ထောင်ကို ဘုရားသခင်က စီမံခြင်းဖြစ်သည်ကို တွေ့ရခြင်းအားဖြင့် ခင်ပွန်းနှင့် ဇနီးသည် တစ်ဦးတည်းဖြစ်သင့်သည်။ ခွဲခြား၍ မရနိုင်သော ပုဂ္ဂိုလ်တစ်ဦးတည်းဖြစ်သင့်သည်။ ဤသည်မှာ စိတ်ခံစားချက်အရရော၊ အရှိအတိုင်းပါ ဖြစ်သော အချက်ဖြစ်သည်။ ထို့ကြောင့် လူတစ်ဦးချင်းစီသည် ၎င်းတို့မွေးဖွားခဲ့သည့် မိသားစုထံမှ ထွက်ခွာရန်လည်းကောင်း၊ အိမ်ထောင်ပြုရန်လည်းကောင်း၊ ၎င်းတို့၏ ကြင်ရာနှင့် မိသားစုကို တည်ဆောက်ရန်လည်းကောင်း လိုအပ်သည်။ ဤသည်မှာ ရှောင်လွှဲ၍ မရပေ။ အဘယ်ကြောင့်နည်း။ အဘယ်ကြောင့်ဆိုသော် ဤသည်မှာ ဘုရားသခင်က စီမံထားခြင်းကြောင့်ဖြစ်ပြီး လူ၏ အစအဦး၌ ဘုရားသခင်က စီစဉ်ခဲ့သောအရာတစ်ခု ဖြစ်သောကြောင့်ဖြစ်သည်။ ဤသည်မှာ လူတို့အား မည်သည့်အရာကို ပြနေသနည်း။ သင်၏ ကြင်ရာကို မည်သူဖြစ်ရမည်ဟု သင်မည်သို့ စိတ်ကူးသည်ဖြစ်စေ၊ သူသည် သင်က သင့်ဘက်မှ စိတ်ခံစားချက်အားဖြင့် လိုအပ်သော၊ မျှော်လင့်သောသူ ဟုတ်သည်ဖြစ်စေ၊ မဟုတ်သည်ဖြစ်စေ၊ သူ၏ နောက်ခံက မည်သို့ရှိသည်ဖြစ်စေ သင်လက်ထပ်မည့်သူသည်၊ သင်နှင့်အတူ မိသားစုတစ်ခုကို တည်ဆောက်ပြီး ဤဘဝကို ကုန်ဆုံးမည့်သူသည် ဘုရားသခင်က သင့်အတွက် စီစဉ်ပေးပြီး ကြိုတင်စီမံထားပြီးဖြစ်သောသူ အသေအချာပင်ဖြစ်သည်။ ဤသည်မှာ မမှန်သလော။ (မှန်ပါသည်။) ဤအတွက် အကြောင်းရင်းမှာ အဘယ်နည်း။ (ဘုရားသခင်၏ စီမံမှု ဖြစ်သည်။) အကြောင်းရင်းမှာ ဘုရားသခင်၏ စီမံမှုဖြစ်သည်။ ယခင်က ဘဝများ၏ အခြေအနေမှနေ၍၊ သို့မဟုတ် ဘုရားသခင်၏ အမြင်ရှုထောင့်မှနေ၍ ကြည့်လျှင် အိမ်ထောင်ပြုသော ခင်ပွန်းနှင့် ဇနီးသည် စင်စစ်အားဖြင့် တစ်ဦးတည်းဖြစ်သည်။ ထို့ကြောင့် သင်က တစ်ဦးတည်း ဖြစ်မည့်သူနှင့် လက်ထပ်ပြီး သင့်ဘဝကို ကုန်ဆုံးရန် ဘုရားသခင်က သင့်အတွက် စီစဉ်ပေးသည်။ ရိုးရှင်းစွာ ဆိုလျှင် ဤသို့သာဖြစ်သည်။ သင် လက်ထပ်သည့်သူသည် သင့်အိပ်မက်ထဲက ချစ်သူဟုတ်သည်ဖြစ်စေ၊ မဟုတ်သည်ဖြစ်စေ၊ သူသည် သင်၏ ချောမောလှပသော မင်းသားလေးဖြစ်စေ၊ သူသည် သင်မျှော်လင့်သည့်သူဖြစ်စေ၊ သင်က သူ့ကို ချစ်သည်ဖြစ်စေ၊ သူက သင့်ကို ချစ်သည်ဖြစ်စေ၊ သင်တို့သည် ကံနှင့် တိုက်ဆိုင်မှုကြောင့်၊ သို့မဟုတ် အခြားသော အခြေအနေတစ်ခုခုကြောင့် တကယ်ကို တိုက်တိုက်ဆိုင်ဆိုင် လက်ထပ်မိသည်ဖြစ်စေ သင်တို့၏ အိမ်ထောင်ကို ဘုရားသခင်က စီမံသည်။ သင်တို့သည် ဘုရားသခင်က တစ်ယောက်အတွက်တစ်ယောက် စီမံပေးသော ကြင်ဖော်ကြင်ဖက်များ ဖြစ်သည်။ တစ်ယောက်နှင့် တစ်ယောက် အဖော်ပြုရန် ဘုရားသခင်က စီမံပေးသောသူများ ဖြစ်သည်။ လက်တွဲထားပြီး ဤဘဝကို အတူတကွ ပေါင်းသင်းနေထိုင်ကာ အဆုံးတိုင်အောင် လျှောက်လှမ်းရန် သူ စီမံထားသောလူများ ဖြစ်သည်။ ဤသည်မှာ မမှန်သလော။ (မှန်ပါသည်။) ဤနားလည်မှုသည် ဟန်များသည်၊ သို့မဟုတ် လိုရာဆွဲတွေးသည်ဟု သင်တို့ ထင်သလော။ (မထင်ပါ။) ယင်းသည် ဟန်များခြင်းလည်း မဟုတ်၊ လိုရာဆွဲတွေးခြင်းလည်း မရှိပေ။ လူအချို့က “ဒီလိုပြောတာ မှားနိုင်တယ်။ ဒီအိမ်ထောင်တွေကို တကယ်ပဲ ဘုရားသခင်က စီမံတာဆိုရင် ဘာလို့ တချို့အိမ်ထောင်တွေက ကွာရှင်းပြီးတော့ အဆုံးသတ်သွားတာတွေ ရှိနေသေးတာလဲ” ဟူ၍ ဆိုသည်။ ဤသည်မှာ အဘယ်ကြောင့်ဆိုသော် ဤလူများ၏ လူ့သဘာဝတွင် ပြဿနာများ ရှိသောကြောင့်ဖြစ်သည်။ ဤသည်မှာ အခြားသော အရေးကိစ္စတစ်ခုဖြစ်သည်။ ယင်းသည် သမ္မာတရားအား လိုက်စားခြင်း အကြောင်းအရာနှင့် သက်ဆိုင်သည်။ နောက်ပိုင်းတွင် ယင်းကို ငါတို့ မိတ်သဟာယပြုမည်။ ယခုအချိန်တွင် အိမ်ထောင်အပေါ် အဓိပ္ပာယ်ဖွင့်ဆိုချက်၊ နားလည်မှု၊ တိကျသော အယူအဆအကြောင်းပြောဆိုရာတွင် အမှန်မှာ ဤသို့သာ ဖြစ်သည်။ လူအချို့က “ခင်ပွန်းနဲ့ ဇနီးတို့ဟာ တစ်ဦးတည်းပါလို့ ကိုယ်တော်က ပြောတဲ့အတွက် ဒါဟာ ဘာသာတရားမရှိသူတွေ ပြောသလို ‘ဖြစ်ဖို့ ကံပါလာရင် ဖြစ်မှာပဲ၊ ကံပါမလာရင် မဖြစ်ဘူး’ ဆိုတာမျိုး မဟုတ်ဘူးလား။ ပြီးတော့ တချို့နိုင်ငံတွေက လူတွေပြောသလိုမျိုးခ ‘လူတစ်ဦးနှင့် လှေဖြင့်အတူတကွ ခရီးသွားရန် အခွင့်အရေးကို ရရှိရန် မိမိကိုယ်ကို ပျိုးထောင်ဖို့ နှစ်ရာနှင့်ချီ ကြာမြင့်ပြီး လင်ခန်းမယားခန်းနှင့်ဆိုင်သော အိပ်ရာတစ်ခုတွင် အတူဝေမျှအိပ်စက်ရန် မိမိကိုယ်ကို ပျိုးထောင်ဖို့ နှစ်ထောင်နှင့်ချီ ကြာမြင့်လေသည်’ဆိုတာမျိုး မဟုတ်ဘူးလား” ဟု ဆိုကြသည်။ ယခုတွင် ငါတို့ပြောနေသည့် ထိုအိမ်ထောင်သည် ဤဆိုရိုးစကားများနှင့် တစ်ခုခုသက်ဆိုင်ခြင်းရှိသည်ဟု သင်တို့ ထင်သလော။ (မထင်ပါ။) ယင်းတို့သည် မသက်ဆိုင်ပေ။ အိမ်ထောင်ကို ဖြစ်တည်လာအောင် ပျိုးထောင်ခဲ့ခြင်းမဟုတ်။ ဘုရားသခင်က စီမံခဲ့ခြင်းဖြစ်သည်။ ဘုရားသခင်က လူနှစ်ယောက်အား ခင်ပွန်းနှင့် ဇနီးဖြစ်ရန်၊ တစ်ယောက်နှင့် တစ်ယောက် ကြင်ဖော်ကြင်ဖက်များ ဖြစ်လာရန် စီမံသောအခါတွင် ၎င်းတို့က မိမိတို့ကိုယ်ကို ပျိုးထောင်ဖို့ မလိုပေ။ မည်သည့်အရာကို ၎င်းတို့ ပျိုးထောင်မည်နည်း။ ကိုယ်ကျင့်တရား တည်တံ့ခိုင်မြဲမှုလော။ လူ့သဘာဝလော။ ၎င်းတို့သည် မိမိတို့ကိုယ်ကို ပျိုးထောင်ဖို့ မလိုပေ။ ဤသည်မှာ ဗုဒ္ဓဘာသာဝင်တစ်ဦးက ပြောဆိုသည့် ပုံစံဖြစ်သည်။ ယင်းသည် သမ္မာတရားမဟုတ်။ ပြီးလျှင် သမ္မာတရားနှင့် မသက်ဆိုင်ပေ။ လူသားအိမ်ထောင်ကို ဘုရားသခင်က စီစဉ်ပြီး ကြိုတင်စီမံသည်။ ပုံသဏ္ဌာန်ဖြင့်ဖြစ်စေ၊ တိုက်ရိုက်အဓိပ္ပာယ်ဖြစ်စေ၊ အဓိပ္ပာယ်ဖွင့်ဆိုချက်ဖြစ်စေ၊ အယူအဆဖြစ်စေ အိမ်ထောင်ကို ဤသို့ နားလည်သင့်သည်။ ကျမ်းစာတွင် မှတ်တမ်းတင်ထားသော စကားများမှတစ်ဆင့်၊ ဤမိတ်သဟာယမှတစ်ဆင့် သင်တို့သည် အိမ်ထောင်အပေါ် တိကျသော၊ သမ္မာတရားနှင့် ညီသော အဓိပ္ပာယ်ဖွင့်ဆိုချက်နှင့် အယူအဆရှိသလော။ (ရှိပါသည်။) ဤအယူအဆ၊ ဤအဓိပ္ပာယ်ဖွင့်ဆိုချက်သည် မှားခြင်းမရှိပေ။ ဤသည်မှာ မျက်လုံးစိမ်းဖြင့် ကြည့်သော ရှုထောင့်မဟုတ်ပေ။ လူသား၏ စိတ်ခံစားချက်ဖြင့် နားလည်ပြီး အဓိပ္ပာယ်သတ်မှတ်ခြင်းမှာ ပို၍ပင် မဟုတ်ပေ။ ထိုအစား ယင်းတွင် အခြေပြုချက်ရှိသည်။ ဘုရားသခင်၏ နှုတ်ကပတ်တော်များနှင့် လုပ်ဆောင်မှုများကို အခြေခံသည်။ ပြီးလျှင် သူ၏ အစီအစဉ်များနှင့် ကြိုတင်စီမံမှုများအပေါ်တွင် အခြေခံသည်။ ဤအဆင့်သို့ ရောက်ရှိပြီးနောက်တွင် အိမ်ထောင်အပေါ် နားလည်မှုနှင့် အခြေခံ အဓိပ္ပာယ်ဖွင့်ဆိုချက်ကို လူတိုင်း သဘောပေါက်သလော။ (သဘောပေါက်ပါသည်။) ယခု သင်တို့ နားလည်ပြီဖြစ်သဖြင့် သင်တို့သည် အိမ်ထောင်နှင့် ပတ်သက်ပြီး မည်သည့် အရှိအတိုင်းမဟုတ်သော စိတ်ကူးယဉ်မှုများကိုမျှ ကိုင်စွဲထားတော့မည်မဟုတ်ပေ၊ သို့မဟုတ် အိမ်ထောင်အပေါ် သင်တို့၏ ညည်းညူမှုများသည် နည်းပါးသွားလိမ့်မည်။ မှန်သလော။ လူအချို့က “အိမ်ထောင်ကို ဘုရားသခင်က စီမံတယ်။ ဒါနဲ့ပတ်သက်ပြီး ပြောစရာမရှိဘူး။ ဒါပေမဲ့ အိမ်ထောင်တွေက ကွဲကြတယ်။ အဲဒါက ဘယ်လိုဖြစ်တာလဲ” ဟု ဆိုကောင်းဆိုနိုင်သည်။ ဤအတွက် အကြောင်းရင်းများစွာ ရှိသည်။ ဖောက်ပြန်ပျက်စီးသော လူသားမျိုးနွယ်တွင် ဖောက်ပြန်ပျက်စီးသော စိတ်သဘောထားများရှိသည်။ ၎င်းတို့သည် ပြဿနာများ၏ အနှစ်သာရကို မရိပ်စားမိနိုင်ပေ။ ၎င်းတို့သည် ၎င်းတို့၏ ကိုယ်ပိုင်တပ်မက်ခြင်းနှင့် နှစ်သက်မှုများကို ဖြည့်ဆည်းဖို့ လိုက်စားသည်မှာ ကောက်ကျစ်ဆိုးယုတ်မှုကို အားပေးထောက်ခံသည်အထိပင် ဖြစ်သည်။ ထို့ကြောင့် ၎င်းတို့၏ အိမ်ထောင်များက ကွဲကြသည်။ ဤသည်မှာ ကွဲပြားသော အကြောင်းအရာဖြစ်ပြီး ငါတို့သည် ဆက်လက်၍ ပြောမည်မဟုတ်ပေ။

အိမ်ထောင်တွင် တစ်ယောက်နှင့်တစ်ယောက်ကူညီခြင်း၊ တစ်ယောက်ကိုတစ်ယောက် အဖော်ပြုခြင်းအကြောင်းကို ပြောကြစို့။ ဘုရားသခင်က “ယေဟောဝါ ဘုရားသခင်က လူသည် တစ်ယောက်တည်းနေမည်မှာ မကောင်းပေ။ သူ့အတွက် သူနှင့်သင့်တော်သော အထောက်အမကို ငါဖန်တီးမည်။” ဟု ဆိုခဲ့သည်။ အိမ်ထောင်သည်များအနေဖြင့် အိမ်ထောင်သည် မိသားစုတစ်စုအပေါ်ကိုလည်းကောင်း၊ လူတစ်ယောက်၏ ဘဝအပေါ်ကိုလည်းကောင်း ၎င်းတို့စိတ်ကူးမိခဲ့မည် မဟုတ်သည့် အကျိုးအမြတ်များစွာ ယူဆောင်ပေးသည်ကို သိကြသည်။ လူတို့သည် တစ်ဦးတည်းနေသောအခါ၌ အစပိုင်းတွင် အလွန်အထီးကျန်ပြီး သီးခြားဆန်သည်။ ရင်ဖွင့်စရာ မည်သူမျှမရှိ။ စကားပြောစရာ မည်သူမျှမရှိ။ အဖော်ပြုစရာ မည်သူမျှ မရှိပေ။ ဘဝသည် အထူးပင် ခြောက်သွေ့ပြီး အကူအညီမဲ့သည်။ ၎င်းတို့သည် အိမ်ထောင်ကျပြီးသည်နှင့် ဤအထီးကျန်ခြင်းနှင့် တစ်ဦးတည်းဖြစ်ခြင်းကို ခံစားဖို့ မလိုအပ်တော့ပေ။ ၎င်းတို့၌ ရင်ဖွင့်စရာ လူတစ်ယောက် ရှိသည်။ တစ်ခါတစ်ရံတွင် ၎င်းတို့၏ ကြင်ဖော်ကြင်ဖက်နှင့်အတူ ၎င်းတို့၏ စိတ်ဆင်းရဲစရာများကို ဖွင့်ချသည်။ ပြီးလျှင် တစ်ခါတစ်ရံတွင် ၎င်းတို့၏ စိတ်ခံစားချက်များနှင့် ဝမ်းမြောက်မှုများကို မျှဝေသည်။ သို့မဟုတ် ၎င်းတို့၏ ဒေါသကိုပင် ဖွင့်ဟပြောပြကြသည်။ တစ်ခါတစ်ရံတွင် တစ်ယောက်နှင့်တစ်ယောက် ရင်ဖွင့်ကြပြီး ဘဝသည် ဝမ်းမြောက်ပြီး ပျော်ရွှင်ဖွယ်ဖြစ်သည့် ပုံစံရှိသည်။ ၎င်းတို့သည် တစ်ယောက်နှင့် တစ်ယောက်၏ လူယုံများ ဖြစ်သည်။ တစ်ယောက်အပေါ် တစ်ယောက် ယုံကြည်ကြသည်။ ထို့ကြောင့် အထီးကျန်ခြင်း မရှိတော့သည့်အပြင် သာယာကြည်နူးမှုများစွာကို ပို၍ ကြုံတွေ့ရသည်။ ပြီးလျှင် ကြင်ဖော်ကြင်ဖက် ရှိခြင်း၏ ပျော်ရွှင်မှုကို ၎င်းတို့ ခံစားကြသည်။ လူတို့သည် ရှင်သန်နေထိုင်သည့် ဖြစ်စဉ်တွင် အမျိုးမျိုးသော စိတ်အခြေအနေများ၊ စိတ်ခံစားချက်များ၊ ခံစားမှုများ၊ ပြီးလျှင် ဖော်ပြရန် လိုအပ်သော အမျိုးမျိုးသော အတွေးများတို့အပြင် နေ့စဉ် မရှိမဖြစ် လိုအပ်ချက်များ၊ အဝတ်အထည်၊ အစားအစာ၊ အိမ်မှုကိစ္စတို့ကဲ့သို့သော ပြဿနာများဖြစ်သည့် လက်တွေ့ပြဿနာများစွာကို ၎င်းတို့၏ နေ့စဉ်ဘဝများတွင် ရင်ဆိုင်ရသည်။ ဥပမာ လူနှစ်ဦးသည် အတူတကွနေထိုင်လိုပြီး ဂိုဒေါင်တစ်ခုကို ဆောက်ဖို့ လိုအပ်သည်ဆိုပါစို့။ ယောက်ျားသည် ပန်းရံသမားလုပ်ရပြီး နံရံတစ်ခုကို ဆောက်ရန် အုတ်များကို စီရသည်။ ပြီးလျှင် မိန်းမက သူ့အား အုတ်များကို ပေးပြီး အင်္ဂတေကို ရောနှောလျက်၊ သို့မဟုတ် သူ၏ ချွေးကို သုတ်ပေးပြီး ရေခပ်ပေးလျက် သူ့အား ကူညီပေးနိုင်သည်။ ၎င်းတို့နှစ်ဦးသည် အတူတကွ စကားပြောပြီး ရယ်မောကြသည်။ ပြီးလျှင် သူ့တွင် ကူညီသူတစ်ယောက်ရှိသည်။ ဤသည်မှာ ကောင်းသည်။ မမှောင်မီတွင်ပင် အလုပ်က ပြီးဆုံးသွားသည်။ ဤသည်မှာ “နတ်စုံတွဲ” ဟူသည့် ရှေးဟောင်းတရုတ်ပြဇာတ်က ဖော်ပြသကဲ့သို့ “ငါက ရေကို ယူမယ်၊ ပြီးတော့ မင်းက ပန်းခြံကို ရေလောင်းပါ” ဟူသကဲ့သို့ ဖြစ်သည်။ အခြား မည်သည့်အရာ ရှိသေးသနည်း။ (“မင်းက လယ်ထွန်၊ ငါက ရက်ကန်းရက်မယ်”ဟူ၍ ဖြစ်ပါသည်။) မှန်သည်။ တစ်ယောက်က ရက်ကန်းရက်စဉ်တွင် အခြားတစ်ယောက်က လယ်ထွန်သည်။ တစ်ယောက်က အထဲတွင် အရှင်သခင်မ ဖြစ်ပြီး အခြားတစ်ယောက်က အပြင်တွင် အရှင်သခင် ဖြစ်သည်။ ဤသို့ နေထိုင်ခြင်းသည် အလွန်ကောင်းသည်။ သဟဇာတဖြစ်သော လိုက်ဖက်မှု၊ သို့မဟုတ် သဟဇာတဖြစ်စွာ ယှဉ်တွဲနေထိုင်ခြင်းဟု ခေါ်ဆိုနိုင်သည်။ ဤသို့အားဖြင့် ဘဝတွင် ယောက်ျား၏ ကျွမ်းကျင်မှုများကို ထုတ်ပြသည်။ သူက အားနည်းသော၊ သို့မဟုတ် မကျွမ်းကျင်သော နယ်ပယ်များကို မိန်းမက အားဖြည့်ကူညီပေးသည်။ မိန်းမက အားနည်းသည့်နေရာတွင် ယောက်ျားက မိန်းမကို ခွင့်လွှတ်ပြီး ကူညီထောက်ပံ့သည်။ ပြီးလျှင် သူမ၏ အားသာချက်များကိုလည်း ထုတ်ပြပြီး မိသားစုတွင် ယောက်ျားကို အကျိုးဖြစ်စေသည်။ ခင်ပွန်းနှင့် ဇနီးတစ်ဦးချင်းစီသည် ၎င်းတို့၏ တာဝန်ကို လုပ်ဆောင်ကြပြီး ၎င်းတို့၏ ကိုယ်ပိုင် အားနည်းချက်များကို ဖာထေးလုပ်ဆောင်ရန်အတွက် အချင်းချင်း၏ အားသာချက်များထံမှ သင်ယူကြသည်။ ပြီးလျှင် အိမ်ထောင်စု၏ သဟဇာတဖြစ်မှုနှင့် တစ်မိသားစုလုံး၏ ဘဝနှင့် ရှင်သန်မှုကို ကာကွယ်ပေးရန်အတွက် အတူတကွ အလုပ်လုပ်ကြသည်။ ပေါင်းဖက်ခြင်းထက် ပို၍ အရေးကြီးသည်မှာ ၎င်းတို့သည် ဆင်းရဲသည်ဖြစ်စေ၊ ချမ်းသာသည်ဖြစ်စေ ဘဝတစ်လျှောက်တွင် တစ်ယောက်ကို တစ်ယောက် ပံ့ပိုးကူညီခြင်း၊ နေ့ရက်များကို ကောင်းစွာ ဖြတ်သန်းခြင်းဖြစ်သည်။ အတိုချုပ်အားဖြင့်ဆိုသော် ဘုရားသခင် ပြောသကဲ့သို့ပင် ယောက်ျားက တစ်ဦးတည်း ဖြစ်ခြင်းမှာ မကောင်းပေ။ ထို့ကြောင့် ယောက်ျား၏ ကိုယ်စား အိမ်ထောင်ကို စီစဉ်ခဲ့သည်။ ယောက်ျားက ထင်းခုတ်ပြီး ခြံဝင်းကို ထိန်းသိမ်းရန်ဖြစ်သည်။ မိန်းမက ချက်ပြုတ်ရန်၊ သန့်ရှင်းရေးလုပ်ရန်၊ ဖာထေးချုပ်လုပ်ရန်နှင့် တစ်မိသားစုကို ပြုစုစောင့်ရှောက်ရန်ဖြစ်သည်။ တစ်ယောက်ချင်းစီသည် ဘဝတွင် ၎င်းတို့လိုအပ်သည့်အရာကို လုပ်ဆောင်လျက် ၎င်းတို့၏ အလုပ်ကို ကောင်းစွာလုပ်ပြီး ၎င်းတို့၏ နေ့ရက်များက ပျော်ရွှင်စွာ ကုန်ဆုံးသည်။ လူသားများသည် လက်ရှိအချိန်အထိ မျိုးပွားလျက်၊ ပွားများလျက်ဖြင့် လူသားများ၏ ဘဝသည် ဤတစ်ခုတည်းသောအချိန်မှစပြီး တဖြည်းဖြည်းချင်း အလုံးစုံ တိုးတက်ခဲ့သည်။ ထို့ကြောင့် အိမ်ထောင်သည် လူသားမျိုးနွယ်အတွက် အလုံးစုံ မရှိမဖြစ် ဖြစ်၏။ ၎င်းတို့၏ ဖွံ့ဖြိုးတိုးတက်မှုအတွက် မရှိမဖြစ် ဖြစ်သည်။ ပြီးလျှင် ၎င်းတို့ တစ်ဦးချင်းစီတိုင်းအတွက် မရှိမဖြစ် ဖြစ်သည်။ အိမ်ထောင်၏ တကယ့် အဓိပ္ပာယ်မှာ လူသားမျိုးနွယ်ကို ပွားများစေခြင်းအတွက်သာမဟုတ်ဘဲ ပို၍ အရေးကြီးသည်မှာ ယောက်ျားနှင့် မိန်းမတစ်ယောက်ချင်းစီအတွက် ဘုရားသခင်က ကြင်ဖော်ကြင်ဖက်ကို စီစဉ်ပေးရန်ဖြစ်သည်။ ထိုကြင်ဖော်ကြင်ဖက်သည် ခက်ခဲသည်ဖြစ်စေ၊ စိတ်ဆင်းရဲသည်ဖြစ်စေ၊ လွယ်ကူသည်ဖြစ်စေ၊ ဝမ်းမြောက်သည်ဖြစ်စေ၊ ပျော်ရွှင်သည်ဖြစ်စေ ၎င်းတို့ဘဝ၏ အချိန်တစ်ခုချင်းစီတွင် အဖော်ပြုလိမ့်မည်။ ဤအချိန်အားလုံးတွင် ၎င်းတို့သည် ရင်ဖွင့်ရန်၊ ၎င်းတို့နှင့် စိတ်နှင့် နှလုံး တစ်လုံးတစ်ဝတည်းရှိရန်၊ ၎င်းတို့၏ ဝမ်းနည်းမှု၊ စိတ်ဆင်းရဲမှု၊ ပျော်ရွှင်မှု၊ ဝမ်းမြောက်မှုတို့ကို မျှဝေခံစားရန် လူတစ်ယောက်ရှိသည်။ ဤသည်မှာ လူတို့အတွက် အိမ်ထောင်ကို ဘုရားသခင်က စီစဉ်ခြင်း၏ နောက်ကွယ်ရှိ အဓိပ္ပာယ်ဖြစ်သည်။ ပြီးလျှင် ဤသည်မှာ လူတစ်ဦးချင်းစီ၏ စိတ်ခံစားချက်အရဖြစ်သော လိုအပ်ချက် ဖြစ်သည်။ ဘုရားသခင်က လူသားမျိုးနွယ်ကို ဖန်ဆင်းသောအခါ ၎င်းတို့ကို အထီးမကျန်စေလိုပေ။ ထို့ကြောင့် ၎င်းတို့အတွက် အိမ်ထောင်ကို စီစဉ်ပေးခဲ့သည်။ အိမ်ထောင်တွင် ယောက်ျားနှင့် မိန်းမတို့ တစ်ဦးချင်းစီသည် မတူညီသော ကဏ္ဍများကို တာဝန်ယူရသည်။ ပြီးလျှင် အရေးကြီးဆုံးသောအရာမှာ ၎င်းတို့သည် တစ်ယောက်နှင့်တစ်ယောက် အဖော်ပြုပြီး ပံ့ပိုးခြင်း၊ နေ့စဉ် ကောင်းစွာ နေထိုင်ခြင်း၊ ဘဝ၏ လမ်းတစ်လျှောက်တွင် ကောင်းစွာ ရှေ့ဆက်သွားခြင်းတို့ ဖြစ်သည်။ တစ်ချက်အနေဖြင့် ၎င်းတို့သည် အချင်းချင်း အဖော်ပြုနိုင်ပြီး အခြားတစ်ချက်အနေဖြင့် ၎င်းတို့သည် အချင်းချင်း ပံ့ပိုးနိုင်သည်။ ဤသည်မှာ အိမ်ထောင်၏ အဓိပ္ပာယ်နှင့် အိမ်ထောင်၏ ဖြစ်တည်မှုအတွက် မရှိမဖြစ် လိုအပ်ချက် ဖြစ်သည်။ ဤသည်မှာ အိမ်ထောင်နှင့်ပတ်သက်၍ လူတို့၌ ရှိသင့်သည့် နားလည်မှုနှင့် သဘောထားလည်း ဖြစ်သည်မှာ မှန်သည်။ ပြီးလျှင် ဤသည်မှာ အိမ်ထောင်အပေါ် ၎င်းတို့ ဖြည့်ဆည်းသင့်သည့် တာဝန်နှင့် ဝတ္တရားဖြစ်သည်။

အနောက်သို့ပြန်သွား၍ ကမ္ဘာဦးကျမ်း ၃:၁၆ ကို ကြည့်ကြစို့။ ဘုရားသခင်က မိန်းမကို ပြောသည်။ “သင်၌ ကိုယ်ဝန်ဆောင်ခြင်း ဝေဒနာကို ငါအလွန် များပြားစေရမည်။ ပင်ပန်းစွာ ဝေဒနာကို ခံ၍ သားဖွားရမည်။ ကိုယ့်ခင်ပွန်း၏ အလိုသို့လိုက်၍ သူ၏ အုပ်စိုးခြင်းကိုလည်း ခံရမည်။” ဟူ၍ဖြစ်သည်။ ဤသည်မှာ ဘုရားသခင်က မိန်းမလိင်ကို ပေးခဲ့သော ပြစ်ဒဏ်ဖြစ်သည်။ အမိန့်တစ်ခုလည်း ဖြစ်သည်မှာ မှန်သည်။ ထိုအမိန့်တွင် သူသည် အိမ်ထောင်တွင် မိန်းမက လုပ်ဆောင်ရမည့် အခန်းကဏ္ဍနှင့် သူမ ယူဆောင်ရမည့် တာဝန်များကို စီမံသည်။ မိန်းမသည် သားဖွားပေးရမည်။ ယင်းတွင် တစ်ချက်သည် သူမ၏ ယခင်က ပြစ်မှားမှုအတွက် အပြစ်ဒဏ်တစ်ခုဖြစ်ပြီး အခြားတစ်ချက်မှာ မိန်းမတစ်ယောက်အနေဖြင့် အိမ်ထောင်တွင် သူမလက်ခံသင့်သည့် တာဝန်နှင့် ဝတ္တရားဖြစ်သည်။ သူမသည် သန္ဓေတည်ပြီး သားဖွားပေးမည်။ ထို့အပြင် သူမသည် ပင်ပန်းစွာဖြင့် သားဖွားပေးရမည်။ ထို့ကြောင့် မိန်းမများသည် အိမ်ထောင်ပြုပြီးနောက်တွင် ဒုက္ခခံရမည်ကို ကြောက်ရုံဖြင့် သားသမီးယူခြင်းကို မငြင်းဆန်သင့်ပေ။ ဤသည်မှာ အမှားတစ်ခုဖြစ်သည်။ သားသမီးယူခြင်းသည် သင်ခံယူသင့်သည့် တာဝန်တစ်ခုဖြစ်သည်။ ထို့ကြောင့် သင့်အား ဘဝတွင် အဖော်ပြုရန်၊ သင့်အား ကူညီရန် တစ်စုံတစ်ယောက်ကို အလိုရှိလျှင် အိမ်ထောင်ပြုသောအခါ သင်ကိုယ်တိုင်ခံယူသော ပထမဆုံး တာဝန်နှင့် ဝတ္တရားကို ထည့်သွင်းစဉ်းစားရမည်။ “ကျွန်မ ကလေးမမွေးချင်ဘူး” ဟု ပြောသော မိန်းမတစ်ယောက်ရှိလျှင် ယောက်ျားများက “မင်းက ကလေးမမွေးချင်ဘူးဆိုရင် ငါ မင်းကို မလိုချင်ဘူး” ဟု ဆိုလိမ့်မည်။ သင်သည် သားဖွားခြင်း ဝေဒနာကို မခံစားလိုလျှင် အိမ်ထောင်မပြုသင့်ပေ။ သင် အိမ်ထောင်မပြုသင့်ပေ။ သင်သည် ယင်းနှင့် မထိုက်တန်ပေ။ အိမ်ထောင်ပြုရာတွင် မိန်းမတစ်ယောက်အနေဖြင့် သင် လုပ်ဆောင်သင့်သည့် ပထမဆုံးသောအရာမှာ သားသမီးယူခြင်း ဖြစ်သည်။ ထို့အပြင် ဒုက္ခခံရန်ဖြစ်သည်။ သင်သည် ဤအရာကို မလုပ်ဆောင်နိုင်လျှင် အိမ်ထောင်မပြုသင့်ပေ။ သင်သည် မိန်းမတစ်ယောက်ဖြစ်ရန် မထိုက်တန်ဟု မဆိုနိုင်သော်လည်း အနည်းဆုံးအနေဖြင့် သင်သည် မိန်းမတစ်ယောက်အနေဖြင့် သင့်တာဝန်ကို ဖြည့်ဆည်းရန် ပျက်ကွက်သည်။ သန္ဓေတည်ပြီး သားသမီးယူခြင်းသည် မိန်းမများအတွက် ပထမဆုံး သတ်မှတ်ချက် ဖြစ်သည်။ ဒုတိယသတ်မှတ်ချက်မှာ “ကိုယ့်ခင်ပွန်း၏ အလိုသို့လိုက်၍ သူ၏ အုပ်စိုးခြင်းကိုလည်း ခံရမည်။” ဟူ၍ ဖြစ်သည်။ ယောက်ျားတစ်ဦး၏ ကြင်ရာဖက်ဖြစ်လျက် မိန်းမတစ်ယောက်အနေဖြင့် ယောက်ျားတစ်ဦးကို လက်ထပ်ခြင်းသည် သင်က သူ၏ ကြင်ရာဖက်ဖြစ်သည်ဆိုသည်ကို သက်သေပြသည်။ ပြီးလျှင် အတော်အတန် တရားသေဆန်စွာ ဆိုရလျှင် ဤသို့အားဖြင့် သင်သည် သူ၏ တစ်စိတ်တစ်ပိုင်းဖြစ်သည်။ ထို့ကြောင့် သင့်စိတ်နှလုံး၏ လိုအင်ဆန္ဒသည် သူ့အပေါ်တွင် ဖြစ်ရမည်။ ဆိုလိုသည်မှာ သူသည် သင်၏ စိတ်နှလုံးတွင်ရှိရမည်။ သူသည် သင့်စိတ်နှလုံးတွင်ရှိမှသာ သင်သည် သူ့အား စောင့်ရှောက်နိုင်ပြီး ဝမ်းမြောက်စွာ အဖော်ပြုနိုင်သည်။ ထိုအခါမှသာ သင်၏ ခင်ပွန်းက ဖျားနာနေလျှင်ပင် အခက်အခဲများနှင့် အနှောင့်အယှက်များကို သူ ကြုံတွေ့သောအခါ၊ သို့မဟုတ် အခြားလူများကြားတွင် သို့မဟုတ် သူ၏ ကိုယ်ပိုင်ဘဝအတွင်းတွင် ကျရှုံးမှု၊ လဲကျမှု၊ သို့မဟုတ် စိတ်သောကတို့ကို ကြုံသောအခါ သင်သည် သူ့ကို စောင့်ရှောက်လျက်၊ တန်ဖိုးထားလျက်၊ ပြုစုယုယလျက်၊ နားလည်အောင် ရှင်းလင်းပြလျက်၊ နှစ်သိမ့်လျက် မိန်းမဆန်သောနည်းဖြင့် သူ့အား အကြံပေးပြီး အားပေးလျက်ဖြင့် မိန်းမတစ်ယောက်အနေဖြင့် သင့်တာဝန်များနှင့် ဝတ္တရားများကို ဖြည့်ဆည်းနိုင်သည်။ ဤသည်မှာ မှန်ကန်သော၊ ပိုမိုကောင်းမွန်သော ပေါင်းသင်းမှုဖြစ်သည်။ ဤနည်းအားဖြင့်သာ သင်၏ အိမ်ထောင်သည် ပျော်ရွှင်လိမ့်မည်။ ထိုအခါမှသာ သင်သည် မိန်းမနှင့်ဆိုင်သော သင်၏ တာဝန်ကို ဖြည့်ဆည်းနိုင်လိမ့်မည်။ ဤတာဝန်ကို သင့်မိဘများက သင့်အားအပ်နှံခဲ့ခြင်းမဟုတ်ဘဲ ဘုရားသခင်က အပ်နှံခဲ့ခြင်းဖြစ်သည်မှာ အမှန်ပင်ဖြစ်သည်။ ဤသည်မှာ မိန်းမတစ်ယောက် ဖြည့်ဆည်းသင့်သည့် တာဝန်နှင့် ဝတ္တရားဖြစ်သည်။ မိန်းမတစ်ယောက်အနေဖြင့် ဤသည်မှာ သင်လုပ်ဆောင်သင့်သည့် နည်းလမ်းဖြစ်သည်။ ဤသည်မှာ သင့်ခင်ပွန်းအတွက် သင်ဆက်ဆံသင့်သည့် နည်းလမ်းနှင့် ဂရုစိုက်သင့်သည့် နည်းလမ်းဖြစ်သည်။ ဤသည်မှာ သင်၏ တာဝန်နှင့် ဝတ္တရားဖြစ်သည်။ မိန်းမတစ်ယောက်က ဤအရာကို မလုပ်ဆောင်နိုင်လျှင် သူမသည် မိန်းမကောင်းတစ်ယောက် မဟုတ်။ လက်ခံဖွယ်ဖြစ်သော မိန်းမတစ်ယောက် မဟုတ်သည်မှာ အမှန်ပင်ဖြစ်သည်။ အဘယ်ကြောင့်ဆိုသော် အနည်းဆုံးအနေဖြင့် သူမသည် မိန်းမများအပေါ် ဘုရားသခင်၏ သတ်မှတ်ချက်များကို ပြည့်မီရန် ပျက်ကွက်သောကြောင့် ဖြစ်သည်။ “ကိုယ့်ခင်ပွန်း၏ အလိုသို့လိုက်၍”ဟူ၍ ဖြစ်သည်။ သင် နားလည်သလော။ (နားလည်ပါသည်။) ယောက်ျား၏ ကြင်ရာဖက်အနေဖြင့် သင်သည် အမှုအရာများက ချောမွေ့နေသောအခါ၌လည်းကောင်း၊ သူ့တွင် ပိုက်ဆံနှင့် ဩဇာအာဏာရှိသောအခါ၌ လည်းကောင်း၊ သူသည် နာခံပြီး သင့်အား ကောင်းစွာ ကြည့်ရှုစောင့်ရှောက်သောအခါ၌ လည်းကောင်း၊ သူသည် သင့်အား အရာရာတွင် ပျော်ရွှင်ပြီး ကျေနပ်အောင် လုပ်ဆောင်ပေးသောအခါ၌လည်းကောင်း သင်၏ ခင်ပွန်းကို ချစ်မြတ်နိုးပြီး ဂရုစိုက်နိုင်သည်။ သို့သော် သူသည် အခက်အခဲများ၊ ဖျားနာခြင်းများ၊ အားမလို အားမရဖြစ်ခြင်းများ၊ ကျရှုံးမှုများ၊ စိတ်ဓာတ်ကျခြင်း၊ သို့မဟုတ် စိတ်ပျက်ခြင်းများကို ကြုံတွေ့သောအခါ၊ အမှုအရာများက သူစီစဉ်သလို မဖြစ်သောအခါ သင်သည် မိန်းမတစ်ယောက် ဖြည့်ဆည်းသင့်သည့် တာဝန်နှင့် ဝတ္တရားများကို မဖြည့်ဆည်းနိုင်ပေ။ သူ့အား ရင်းနှီးစွာဖြင့် နှစ်သိမ့်ပေးရန်၊ သူ့အား ကျိုးကြောင်းရှင်းလင်းပြရန်၊ အားပေးရန်၊ သို့မဟုတ် ပံ့ပိုးပေးရန် သင် မတတ်နိုင်ပေ။ ဤသို့ဆိုလျှင် သင်သည် မိန်းမကောင်းတစ်ယောက် မဟုတ်ပေ။ အဘယ်ကြောင့်ဆိုသော် သင်သည် မိန်းမတစ်ယောက်၏ တာဝန်ကို မဖြည့်ဆည်းသောကြောင့် ဖြစ်သည်။ သင်သည် ယောက်ျားတစ်ယောက်အတွက် အဖော်ကောင်းမဟုတ်ပေ။ ထို့ကြောင့် ဤသို့သော မိန်းမသည် မကောင်းသော မိန်းမဖြစ်သည်ဟု ဆိုနိုင်သလော။ “မကောင်းသော” ဆိုသည်မှာ လက်ခံနိုင်ဖွယ်ရာ မရှိပေ။ သို့သော် အနည်းဆုံးအနေဖြင့် သင့်တွင် ဘုရားသခင်က သတ်မှတ်သော၊ သာမန်လူ့သဘာဝ ရှိသောသူတစ်ယောက် ရှိသင့်သောအသိစိတ်နှင့် ဆင်ခြင်တုံတရားမရှိ။ သင်သည် လူ့သဘာဝမရှိသော မိန်းမတစ်ယောက်ဖြစ်သည်။ ဤသို့မဟုတ်သလော။ (ဟုတ်ပါသည်။) မိန်းမများအပေါ် သတ်မှတ်သည့် သတ်မှတ်ချက်များအကြောင်းကို ငါတို့ ပြော၍ ပြီးဆုံးသွားပြီ။ ဘုရားသခင်က မိန်းမတစ်ယောက်၏ သူ၏ ခင်ပွန်းအပေါ်တွင်ရှိသော တာဝန်ကို ဖော်ပြပြီးဖြစ်သည်။ ယင်းမှာ “ကိုယ့်ခင်ပွန်း၏ အလိုသို့လိုက်၍” ဟူ၍ ဖြစ်သည်။ ဤ “အလို” ဟူသော စကားမှာ အချစ်၊ သို့မဟုတ် ချစ်ခင်တွယ်တာမှုနှင့် မသက်ဆိုင်ပေ။ ထိုအစား သူသည် သင်၏ စိတ်နှလုံးတွင် ရှိရမည်ဟု ဆိုလိုသည်။ သူသည် သင့်အပေါ် ချစ်မြတ်နိုးရမည်။ သင်သည် သူ့အား သင်၏ ချစ်လှစွာသောသူအဖြစ်၊ သင်၏ ကြင်ရာဖက်အဖြစ် ဆက်ဆံရမည်။ သူသည် သင်ချစ်မြတ်နိုးရမည့်၊ အဖော်ပြုရမည့်၊ ဂရုစိုက်ရမည့်သူဖြစ်သည်။ သင်၏ ဘဝအဆုံးတိုင်အောင် အပြန်အလှန် ကြည့်ရှုစောင့်ရှောက်ရမည့်သူ ဖြစ်သည်။ သင်၏ စိတ်နှလုံးအကြွင်းမဲ့ဖြင့် သူ့ကို ဂရုစိုက်ပြီး တန်ဖိုးထားရမည်။ ဤသည်မှာ သင်၏ တာဝန်ဖြစ်သည်။ ဤသည်မှာ “အလို” ဟူသောစကားအနေဖြင့် ရည်ညွှန်းသောအရာဖြစ်သည်။ ဤတွင် ဘုရားသခင်က “ကိုယ့်ခင်ပွန်း၏ အလိုသို့လိုက်၍”ဟု ဆိုသောအခါတွင် ဤ “အလိုသို့လိုက်၍” ဆိုသည့် စကားစုသည် လူတို့အား ပေးသည့် သွန်သင်မှုဖြစ်သည်။ လူ့သဘာဝရှိသောမိန်းမ၊ လက်ခံဖွယ်ဖြစ်သော မိန်းမတစ်ယောက်အနေဖြင့် ကိုယ့်ခင်ပွန်း၏ အလိုသို့ လိုက်သင့်သည်။ ထို့အပြင် ဘုရားသခင်က သင့်အား သင်၏ခင်ပွန်းကိုရော၊ အခြားသောယောက်ျားများကိုပါ လိုချင်တပ်မက်ဖို့ မပြောခဲ့ပေ။ ဘုရားသခင်က ဤအရာကို မပြောခဲ့ဘူး မဟုတ်သလော။ (မပြောခဲ့ပါ။) မိန်းမကို သူမ၏ ခင်ပွန်းအပေါ် သစ္စာရှိဖို့လည်းကောင်း၊ သူမ၏ စိတ်နှလုံးတွင်ရှိသော တစ်ဦးတည်းသောသူ၊ သူမ၏ လိုအင်ဆန္ဒက ရည်ရွယ်သော တစ်ဦးတည်းသောသူမှာ သူမ၏ ခင်ပွန်းဖြစ်ဖို့ကိုလည်းကောင်း ဘုရားသခင်က တောင်းဆိုသည်။ သူမ၏ ချစ်ခင်တွယ်တာမှုတို့က ဦးတည်သည့်သူကို ပြောင်းလဲတတ်ရန်၊ သို့မဟုတ် လူတကာနှင့် လိင်ဆက်ဆံရန်၊ သို့မဟုတ် သူမ၏ ခင်ပွန်းအပေါ် သစ္စာမဲ့ရန်၊ သို့မဟုတ် သူမ၏ အိမ်ထောင်ပြင်ပရှိ အခြားတစ်ယောက်ကို လိုချင်တပ်မက်ရန် ဘုရားသခင်က သူမအား အလိုမရှိပေ။ ထိုအစား ဘုရားသခင်သည် သူမအား သူမလက်ထပ်သည့်သူကို လိုချင်တပ်မက်ပြီး ထိုသူနှင့်အတူ သူမ၏ ဘဝကို ကုန်ဆုံးရန် အလိုရှိသည်။ ဤယောက်ျားသည် သင်၏ အမှန်တကယ် လိုအင်ဆန္ဒက ဦးတည်သင့်သည့်သူ ဖြစ်သည်။ ပြုစုယုယလျက်၊ တန်ဖိုးထားလျက်၊ စောင့်ရှောက်လျက်၊ အဖော်ပြုလျက်၊ ပံ့ပိုးလျက်ဖြင့် သင်တစ်ဘဝလုံး အပင်ပန်းခံ အားစိုက်ထုတ်ပြီး အချိန်ကုန်ဆုံးသင့်သည့်သူမှာ ထိုသူဖြစ်သည်။ နားလည်သလော။ (နားလည်ပါသည်။) ဤသည်မှာ ကောင်းသောအရာမဟုတ်သလော။ (ဟုတ်ပါသည်။) ဤကောင်းသောအရာမျိုးသည် ငှက်များ၊ တောကြက်များတွင်ရှိပြီး ကျန်သည့် တိရစ္ဆာန်လောကထဲတွင် ရှိသည်။ သို့သော် လူသားများကြားတွင် မရှိသလောက် ဖြစ်သည်။ စာတန်က လူသားမျိုးနွယ်ကို မည်မျှနက်နဲစွာ ဖျက်ဆီးထားသည်ကို သင်မြင်တွေ့နိုင်သည်။ မိန်းမတစ်ယောက်က အိမ်ထောင်တွင် ဖြည့်ဆည်းသင့်သည့် အခြေခံကျဆုံးသော ဝတ္တရားများနှင့် သူမ၏ ခင်ပွန်းကို သူမဆက်ဆံသင့်သည့် စည်းမျဉ်းများကိုပါ ငါတို့ ရှင်းလင်းစွာ မိတ်သဟာယပြုခဲ့သည်။ ထို့အပြင် ဤတွင် အခြားတစ်စုံတစ်ခု ရှိသည်။ ဆိုလိုသည်မှာ ဘုရားသခင်က စီမံပြီး စီစဉ်သော အိမ်ထောင်သည် တစ်လင်တစ်မယားစနစ် ဖြစ်သည်။ ဤအတွက် အခြေပြုချက်ကို ကျမ်းစာတွင် မည်သည့်နေရာ၌ ငါတို့ ရှာတွေ့သနည်း။ ဘုရားသခင်က မိန်းမတစ်ယောက်ကို ဖန်ဆင်းရန်အတွက် ယောက်ျား၏ ကိုယ်ခန္ဓာမှ နံရိုးတစ်ချောင်းကို ဆွဲထုတ်ခဲ့သည်။ ယောက်ျားထံမှ နံရိုးနှစ်ချောင်း၊ သုံးချောင်းကို ဆွဲထုတ်ပြီး မိန်းမများစွာကို ဖန်ဆင်းခဲ့ခြင်းမရှိပေ။ မိန်းမတစ်ယောက်ကိုသာ ဖန်ဆင်းခဲ့သည်။ ဆိုလိုသည်မှာ ဘုရားသခင်သည် သူဖန်ဆင်းခဲ့သော ယောက်ျားတစ်ဦးတည်းအတွက် မိန်းမတစ်ဦးတည်းကိုသာ ဖန်ဆင်းခဲ့သည်။ ဤသည်မှာ ယောက်ျားအတွက် အဖော်တစ်ယောက်သာ ရှိခဲ့သည်ဟု ဆိုလိုသည်။ ယောက်ျားသည် ကြင်ရာဖက်တစ်ဦးသာရှိပြီး မိန်းမသည် ကြင်ရာဖက်တစ်ဦးသာရှိသည်။ ထို့အပြင် တစ်ချိန်တည်းတွင် ဘုရားသခင်က မိန်းမကို သတိပေးခဲ့သည်။ “ကိုယ့်ခင်ပွန်း၏ အလိုသို့လိုက်၍” ဟူ၍ဖြစ်သည်။ သင်၏ ခင်ပွန်းမှာ မည်သူနည်း။ သင်နှင့်အတူ အိမ်ထောင်ပြုသူဖြစ်ပြီး အခြားသူမဟုတ်ပေ။ သင်၏ လျှို့ဝှက်ချစ်သူမဟုတ်သကဲ့သို့ သင်ချစ်မြတ်နိုးသည့် နာမည်ကြီးပုဂ္ဂိုလ်မဟုတ်ပေ။ ထို့အပြင် သင့်အိပ်မက်ထဲရှိ ချောမောလှပသော မင်းသားလည်း မဟုတ်ပေ။ သင်၏ ခင်ပွန်းဖြစ်သည်။ တစ်ဦးတည်းသာ ရှိသည်။ ဤသည်မှာ ဘုရားသခင်က စီမံသော အိမ်ထောင်ဖြစ်သည့် တစ်လင်တစ်မယားစနစ်ဖြစ်သည်။ ဤအရာကို ဘုရားနှုတ်ကပတ်တော်တွင် ပုံဖော်ခဲ့သလော။ (ပုံဖော်ခဲ့ပါသည်။) ဘုရားသခင်က “လူသည် တစ်ယောက်တည်း နေမည်မှာ မကောင်းပေ။ သူ့အတွက် သူနှင့်သင့်တော်သော အထောက်အမကို ငါဖန်တီးမည်။” ဟု ပြောခဲ့သည်။ ဘုရားသခင်က သူ့အတွက် သူနှင့်သင့်တော်သော အထောက်အမအနည်းငယ်၊ သို့မဟုတ် များစွာပြုလုပ်ခဲ့သည်ဟု မဆိုပေ။ ဤသည်မှာ မလိုအပ်ပေ။ တစ်ယောက်က လုံလောက်သည်။ ဘုရားသခင်က မိန်းမသည် ယောက်ျားများစွာကို လက်ထပ်သင့်သည်၊ သို့မဟုတ် ယောက်ျားသည် မိန်းမများစွာကို လက်ထပ်သင့်သည်ဟုလည်း မဆိုခဲ့ပေ။ ဘုရားသခင်က ယောက်ျားအတွက် အိမ်ထောင်ဖက်များစွာကို မဖန်ဆင်းခဲ့သကဲ့သို့ မိန်းမအချို့ကို ဖန်ဆင်းရန်အတွက် မတူညီသော ယောက်ျားအချို့ထံမှ နံရိုးကိုလည်း မယူခဲ့ပေ။ ထို့ကြောင့် ယောက်ျား၏ အိမ်ထောင်ဖက်သည် သူကိုယ်တိုင်၏ နံရိုးမှ ပြုလုပ်ခဲ့သော မိန်းမသာ ဖြစ်နိုင်သည်။ ဤသည်မှာ အမှန်တရား မဟုတ်လော။ (ဟုတ်ပါသည်။) ဤသို့ဖြင့် လူသားမျိုးနွယ်၏ နောက်ပိုင်း ဖွံ့ဖြိုးတိုးတက်မှုတွင် မိန်းမတစ်ယောက်ထက်ပို၍ ယူသော ဓလေ့ဖြစ်ပေါ်လာပြီး ယောက်ျားတစ်ယောက်ထက် ပို၍ ယူသော ဓလေ့လည်း ဖြစ်ပေါ်လာသည်။ ဤသို့သော အိမ်ထောင်များသည် ပုံမှန်မဟုတ်။ အိမ်ထောင်လည်း လုံးဝမဟုတ်ပေ။ ဤသည်တို့အားလုံးမှာ လိင်ကိစ္စ မှောက်မှားခြင်းသာ ဖြစ်သည်။ ခြွင်းချက်မှာ အနည်းငယ်သော တစ်မူထူးသော အခြေအနေများအတွက်ဖြစ်သည်။ ယောက်ျားက သေဆုံးခါနီးဖြစ်ပြီး သူ၏ မိန်းမက နောက်တစ်ဖန် လက်ထပ်ရန် စီစဉ်နေခြင်းကဲ့သို့ ဖြစ်သည်။ ဤအရာကို ဘုရားသခင်က စီမံပြီး စီစဉ်သည်။ ဤအရာကို ခွင့်ပြုသည်။ အတိုချုပ်အားဖြင့် အိမ်ထောင်သည် အစဉ်သဖြင့် တစ်လင်တစ်မယားစနစ်ကို ထိန်းသိမ်းခဲ့သည်။ ဤသည်မှာ မမှန်သလော။ (မှန်ပါသည်။) သဘာဝလောကကို ကြည့်လော့။ တောငန်းသည် တစ်လင်တစ်မယားစနစ်ဖြစ်သည်။ လူသားက ငန်းတစ်ကောင်ကို သတ်လျှင် အခြားငန်းက မည်သည့်အခါမျှ “နောက်တစ်ဖန် လက်ထပ်”မည်မဟုတ်။ တစ်ကောင်တည်းသော ငန်း ဖြစ်သွားလိမ့်မည်။ ငန်းအုပ်တစ်အုပ် ပျံသန်းသောအခါ၌ ဦးဆောင်သော အကောင်သည် တစ်ကောင်တည်းသောငန်း ဖြစ်လေ့ရှိသည်ဟု ဆိုကြသည်။ အခြေအနေများက တစ်ကောင်တည်းသော ငန်းအတွက် ခက်ခဲသည်။ ၎င်း၏ အုပ်စုထဲတွင်ရှိသော အခြားသောငန်းများက မလုပ်လိုသည့်အရာများကို လုပ်ရသည်။ အခြားသောငန်းများက အစာစားနေသောအခါ၊ သို့မဟုတ် အနားယူနေသောအခါ သူသည် ကျန်သည့်အုပ်စုကို ဘေးကင်းစေဖို့အတွက် တာဝန်ယူရသည်။ အိပ်လည်း မအိပ်နိုင်၊ စားလည်း မစားနိုင်ပေ။ ငန်းအုပ်ကို ကာကွယ်ဖို့အတွက် ပတ်ဝန်းကျင်လုံခြုံရေးကို အာရုံစိုက်ရသည်။ သူ မလုပ်နိုင်သည့်အရာများစွာရှိသည်။ သူသည် တစ်ကောင်တည်းသာ နေနိုင်ပြီး နောက်ထပ် ချစ်ရမည့်သူတစ်ယောက် ယူ၍မရပေ။ အခြားသော ချစ်ခြင်းကို မခံယူနိုင်ပေ။ သူသည် အသက်ရှင်သရွေ့ နောက်အိမ်ထောင်ဖက်ကို ယူ၍မရပေ။ တောငန်းများသည် ၎င်းတို့အတွက် ဘုရားသခင်က စီမံခဲ့သော စည်းကမ်းများကို အစဉ်ထိန်းသိမ်းပြီး လုံးဝမပြောင်းလဲပေ။ လက်ရှိအချိန်ကာလအထိပင် ဖြစ်သည်။ သို့သော် လူသားများသည် ပြောင်းပြန်လှန်သည်။ လူသားများသည် အဘယ်ကြောင့် အလွန်ပြောင်းပြန်ဇောက်ထိုး ဖြစ်ရသနည်း။ အဘယ်ကြောင့်ဆိုသော် လူသားများသည် စာတန်က ဖျက်ဆီးခဲ့သောသူများ ဖြစ်သောကြောင့်ပင်။ ပြီးလျှင် ၎င်းတို့သည် ကောက်ကျစ်ဆိုးယုတ်မှုနှင့် လူတကာနှင့် လိင်ဆက်ဆံမှုဖြင့် အသက်ရှင်နေထိုင်သောကြောင့် တစ်လင်တစ်မယားအဖြစ် မနေနိုင်ပေ။ ပြီးလျှင် ၎င်းတို့သည် ၎င်းတို့၏ အိမ်ထောင်ဆိုင်ရာ အခန်းကဏ္ဍများကို မထိန်းသိမ်းနိုင်ပေ၊ သို့မဟုတ် ၎င်းတို့ ထိန်းသိမ်းသင့်သည့် တာဝန်များနှင့် ဝတ္တရားများကို မထိန်းသိမ်းနိုင်ပေ။ ဤသည်မှာ မမှန်သလော။ (မှန်ပါသည်။)

ဆက်၍ ဖတ်ကြစို့။ ဘုရားသခင် ပြောခဲ့သည်မှာ- “ကိုယ့်ခင်ပွန်း၏ အလိုသို့လိုက်၍ သူ၏ အုပ်စိုးခြင်းကိုလည်း ခံရမည်။” ဟူ၍ ဖြစ်သည်။ “အုပ်စိုးခြင်းကိုလည်း ခံရမည်” ဆိုသည်မှာ မည်သည့်အရာကို ဆိုလိုသနည်း။ တုတ်ချောင်းနှင့် အုပ်ချုပ်ရန်၊ မိန်းမများကို ကျွန်များဖြစ်စေရန် ဆိုလိုသလော။ (မဆိုလိုပါ။) ဤသို့ဆိုလျှင် မည်သည့်အရာကို ဆိုလိုသနည်း။ (သူမကို ဂရုစိုက်ရန်နှင့် သူမအတွက် တာဝန်ယူရန်ဖြစ်သည်။) ဤ“တာဝန်”ဟူသည့် စကားသည် အနည်းငယ်ပို၍ နီးစပ်သည်။ ဤအုပ်စိုးခြင်းသည် မိန်းမက ယောက်ျားကို အပြစ်ပြုရန် သွေးဆောင်ခြင်းကိစ္စနှင့် ဆက်နွှယ်သည်။ မိန်းမသည် ဘုရားနှုတ်ကပတ်တော်ကို ဦးစွာ ချိုးဖောက်ခဲ့ပြီး မြွေ၏ စုံစမ်းသွေးဆောင်ခြင်းကို ခံသောကြောင့်၊ ထို့နောက်တွင် ယောက်ျားအား သူမကဲ့သို့ စုံစမ်းသွေးဆောင်ခြင်းကို ခံစေသောကြောင့်၊ ဘုရားသခင်အား သစ္စာဖောက်စေသောကြောင့် ဘုရားသခင်က သူမအား အနည်းငယ်စိတ်ဆိုးသည်။ ထို့ကြောင့် သူမအား စတင်လုပ်ဆောင်ခြင်းကို ရှောင်ကြဉ်ရန်၊ သူမ လုပ်ဆောင်သမျှတိုင်း၌ ယောက်ျားကို တိုင်ပင်ရန် သတ်မှတ်ခဲ့သည်။ ယောက်ျားအား အရှင်သခင် ဖြစ်စေခြင်းသည် သူမအတွက် အကောင်းဆုံး ဖြစ်လိမ့်မည်။ ထို့ကြောင့် မိန်းမများကို အရှင်သခင်ဖြစ်ရန် အခွင့်အရေး ပေးသလော။ မိန်းမများကို ဤသို့ ပေးနိုင်သည်။ မိန်းမတစ်ယောက်သည် သူမ၏ ယောက်ျားဖြင့် တိုင်ပင်နိုင်သည်။ အရှင်သခင်လည်း ဖြစ်နိုင်သည်။ သို့သော် သူမဘာသာ ဆုံးဖြတ်ချက် မချခြင်းသည် သူမအတွက် အကောင်းဆုံးဖြစ်သည်။ သူမသည် သူမ၏ ယောက်ျားနှင့်၊ သူမ၏ အမျိုးသားနှင့် တိုင်ပင်ရမည်။ ကြီးမားသော ကိစ္စများတွင် သူမ၏ အမျိုးသားနှင့် တိုင်ပင်သည်က သူမအတွက် အကောင်းဆုံးဖြစ်သည်။ မိန်းမတစ်ယောက်အနေဖြင့် သင်သည် သင်၏ ယောက်ျားကို အဖော်ပြုရန် လိုအပ်ရုံသာမကဘဲ အိမ်မှုကိစ္စတာဝန်များအား ကိုင်တွယ်ရာတွင်လည်း သင်၏ ယောက်ျားကို ကူညီဖို့ လိုအပ်သည်။ ပို၍ အရေးကြီးသည်မှာ မိသားစုတွင်၊ သင်၏ အိမ်ထောင်တွင် သင်၏ ယောက်ျားက ဖြည့်ဆည်းသင့်သည့် အခန်းကဏ္ဍမှာ အရှင်သခင်အနေဖြင့်ဖြစ်သည်။ ထို့ကြောင့် သင်လုပ်ဆောင်သမျှတိုင်းတွင် သင်၏ ယောက်ျားဖြင့် ဆွေးနွေးတိုင်ပင်သင့်သည်။ လိင်မတူညီမှုကြောင့် မိန်းမများသည် အတွေးအခေါ်များတွင်၊ စိတ်ရှည်သည်းခံခြင်းတွင်၊ အမြင်ရှုထောင့်တွင်၊ သို့မဟုတ် မည်သည့်ပြင်ပအမှုကိစ္စမျိုးမဆိုတွင် ယောက်ျားများထက်ပို၍ အရေးသာခြင်းမရှိပေ။ ပြောင်းပြန်ပင်ဖြစ်သည်။ ယောက်ျားများက မိန်းမများထက်ပို၍ အရေးသာသည်။ ထို့ကြောင့် ဤလိင်မတူညီမှုကို အခြေခံပြီး ဘုရားသခင်က ယောက်ျားများအား တစ်မူထူးခြားသော ဩဇာအာဏာကို ပေးခဲ့သည်။ မိသားစုတွင် ယောက်ျားက အရှင်သခင်ဖြစ်သည်။ မိန်းမက အကူဖြစ်သည်။ မိန်းမက ယောက်ျားကို ကူညီဖို့ လိုအပ်သည်။ သို့မဟုတ် ကြီးသော၊ ငယ်သောကိစ္စများကို စီမံရာတွင် သူမ၏ ယောက်ျားကို အဖော်ပြုဖို့ လိုအပ်သည်။ သို့သော် ဘုရားသခင်က “သူ၏ အုပ်စိုးခြင်းကိုလည်း ခံရမည်” ဟု ဆိုသောအခါတွင် ယောက်ျားများက မိန်းမများထက်ပို၍ အဆင့်အတန်းမြင့်သည်၊ သို့မဟုတ် ယောက်ျားများက လူ့အဖွဲ့အစည်းအားလုံးကို ကြီးစိုးသင့်သည်ဟု မဆိုလိုပေ။ ဤသည်မှာ မမှန်ပေ။ ဤသို့ ဆိုရာတွင် ဘုရားသခင်က အိမ်ထောင်နှင့်ပတ်သက်၍သာ ပြောဆိုခြင်း ဖြစ်သည်။ မိသားစုများအကြောင်း၊ ယောက်ျားနှင့် မိန်းမက ကိုင်တွယ်သည့် အသေးအဖွဲ အိမ်မှုကိစ္စများအကြောင်းကိုသာ ပြောဆိုခြင်းဖြစ်သည်။ အသေးအဖွဲ အိမ်မှုကိစ္စများနှင့်ပတ်သက်လျှင် အရာရာတိုင်း၌ မိန်းမကို ထိန်းချုပ်ရန်၊ သို့မဟုတ် အတင်းအကျပ်စေခိုင်းရန် ဘုရားသခင်က ယောက်ျားကို မသတ်မှတ်ပေ။ ထိုအစား ယောက်ျားသည် သူ့မိသားစု၏ ဝန်ထုပ်ဝန်ပိုးနှင့် တာဝန်ကို တက်ကြွစွာ တာဝန်ယူဆောင်ရွက်ဖို့ လိုအပ်သည်။ တစ်ချိန်တည်းတွင် သူသည် အတော်အတန် အားနည်းသော မိန်းမကို အရေးစိုက်ရန် လိုအပ်သည်။ မှန်ကန်သော လမ်းပြမှုပေးရန် လိုအပ်သည်။ ဤအချက်မှ မြင်နိုင်သည်မှာ ယောက်ျားများကို တစ်မူထူးခြားသော တာဝန်အချို့ ပေးအပ်ထားသည်။ ဥပမာ အမှန်၊ အမှားနှင့် သက်ဆိုင်သော အကြီးစားအမှုကိစ္စများအတွက် တာဝန်ကို တာဝန်ယူဆောင်ရွက်ရာတွင် ယောက်ျားက စတင်သင့်သည်။ သူသည် မိန်းမကို မီးတွင်းထဲသို့ ထိုးမထည့်သင့်သကဲ့သို့ သူမအား လူမှုရေးဆိုင်ရာ သိက္ခာကျခြင်း၊ အနိုင်ကျင့်ခြင်းနှင့် နင်းခြေခြင်းတို့ကို မခံစားစေသင့်ပေ။ ယောက်ျားဖြစ်သူသည် ဤတာဝန်ကို စတင်၍ တာဝန်ယူ ဆောင်ရွက်သင့်သည်။ “သူ၏ အုပ်စိုးခြင်းကိုလည်း ခံရမည်”ဆိုသော ဘုရားနှုတ်ကပတ်တော်ကြောင့် သူသည် မိန်းမကို တုတ်ချောင်းတစ်ချောင်းဖြင့် တွန်းအားပေးနိုင်သည်၊ သို့မဟုတ် ထိန်းချုပ်နိုင်သည်၊ သို့မဟုတ် သူလိုသလို ဆက်ဆံရန် ကျွန်တစ်ယောက်အဖြစ် ထားနိုင်သည်ဟု မဆိုလိုပေ။ အိမ်ထောင်၏ ကြိုတင်သတ်မှတ်ချက်များနှင့် စည်းဘောင်အတွင်းတွင် ယောက်ျားနှင့် မိန်းမသည် ဘုရားသခင်ရှေ့၌ တန်းတူညီမျှသည်။ ယောက်ျားသည် ခင်ပွန်းဖြစ်ပြီး ဘုရားသခင်က သူ့အား ဤလုပ်ပိုင်ခွင့်နှင့် တာဝန်ကို ပေးအပ်ထားခြင်းသာဖြစ်သည်။ ဤသည်မှာ တာဝန်တစ်မျိုးသာဖြစ်သည်။ တစ်မူထူးခြားသော အာဏာ မဟုတ်။ ပြီးလျှင် မိန်းမအား လူမဟုတ်သော အရာတစ်ခုအဖြစ် ဆက်ဆံဖို့ အကြောင်းပြချက်မဟုတ်ပေ။ သင်တို့နှစ်ဦးသည် တန်းတူညီမျှသည်။ ယောက်ျားကိုရော၊ မိန်းမကိုပါ ဘုရားသခင်က ဖန်ဆင်းခဲ့သည်။ ယောက်ျားအတွက် တစ်မူထူးခြားသော သတ်မှတ်ချက်ကို ပြုလုပ်ထားခြင်းသာဖြစ်သည်။ တစ်ချက်အနေဖြင့် သူသည် မိသားစု၏ ဝန်ထုပ်ဝန်ပိုးနှင့် တာဝန်များကို ခံယူရမည်ဖြစ်ပြီး အခြားတစ်ချက်အနေဖြင့် ကြီးမားသော ကိစ္စများ ပေါ်ပေါက်သောအခါ၌ ယောက်ျားသည် ရဲရင့်စွာဖြင့် ရှေ့တိုးပြီး ယောက်ျားတစ်ယောက်၏၊ ခင်ပွန်းတစ်ဦး၏ အခန်းကဏ္ဍတွင် သူခံယူသင့်သည့် တာဝန်များနှင့် ဝတ္တရားများကို ခံယူရမည်။ ဤသည်မှာ မိန်းမကို ကာကွယ်ရန်၊ သူ၏ မိန်းမက မိန်းမတစ်ယောက် မလုပ်ဆောင်သင့်သည့်အရာများကို မလုပ်ဆောင်အောင် တားဆီးဖို့အတွက် အစွမ်းကုန် လုပ်ဆောင်ရန်၊ သို့မဟုတ် အရပ်သုံးစကားဖြင့် ပြောဆိုရလျှင် သူမအား အခက်အခဲ မဖြစ်စေရန်၊ မိန်းမတစ်ယောက်အနေဖြင့် မခံစားသင့်သည့် ဒုက္ခကို မခံစားရစေရန် ဖြစ်သည်။ ဥပမာအနေဖြင့် ယောက်ျားအချို့သည် ၎င်းတို့၏ ရာထူးကို မြှင့်တင်ရန်၊ ကောင်းစွာနေထိုင်ရပြီး ချမ်းသာရန်၊ ကျော်ကြားမှု၊ အကျိုးအမြတ်နှင့် အဆင့်အတန်းကို လိုက်စားရန်၊ ၎င်းတို့အား အခြားလူများက အထင်ကြီးစေရန်အတွက် ၎င်းတို့၏ အကြီးအကဲများထံသို့ ၎င်းတို့၏ မိန်းမကို ကိုယ်လုပ်တော်အဖြစ်ဖြစ်စေ၊ ချစ်သူအဖြစ်ဖြစ်စေ ပေးအပ်ကြပြီး ၎င်းတို့မိန်းမ၏ အသွေးအသားကို ပြည့်တန်ဆာအဖြစ် ပေးအပ်ကြသည်။ ၎င်းတို့၏ မိန်းမကို ရောင်းစားပြီးသည့်နောက်တွင် ၎င်းတို့၏ ပန်းတိုင်များ ဖြစ်မြောက်သောအခါ၌ ၎င်းတို့၏ မိန်းမကို တန်ဖိုး မထားတော့ဘဲ အလိုမရှိတော့ပေ။ ဤသည်မှာ မည်သို့သော ယောက်ျားမျိုးဖြစ်သနည်း။ ဤသို့သော ယောက်ျားများ မရှိသလော။ (ရှိပါသည်။) ဤယောက်ျားသည် မကောင်းဆိုးဝါး မဆန်သလော။ (ဆန်ပါသည်။) မိန်းမကို အုပ်စိုးခြင်း၏ ရည်ရွယ်ချက်သည် သင့်အနေဖြင့် သင်၏ တာဝန်များကို ဖြည့်ဆည်းပြီး သူမကို ကာကွယ်ရန်ဖြစ်သည်။ ဤသည်မှာ အဘယ်ကြောင့်ဆိုသော် ဇီဝကမ္မ လိင်ပိုင်းဆိုင်ရာ ရှုထောင့်မှကြည့်လျှင် ယောက်ျားများသည် အမှုအရာများအပေါ် ၎င်းတို့၌ရှိသည့် အမျိုးမျိုးသော အယူအဆများ၊ အမြင်များ၊ အဆင့်များနှင့် အသိအမြင်များသည် မိန်းမများထက် အရေးသာမှု ရှိသောကြောင့် ဖြစ်သည်။ ဤသည်မှာ အမှန်တရားဖြစ်ပြီး မည်သူမျှ မငြင်းနိုင်ပေ။ ထို့ကြောင့် ဘုရားသခင်က “သူ၏ အုပ်စိုးခြင်းကိုလည်း ခံရမည်”ဟု ဆိုလျက် မိန်းမများအား ယောက်ျားများထံ ပေးအပ်သည်ကို ကြည့်လျှင် ယောက်ျားက ဖြည့်ဆည်းသင့်သည့် တာဝန်သည် မိသားစု၏ ဝန်ထုပ်ဝန်ပိုးများကို တာဝန်ယူရန်ဖြစ်သည်၊ သို့မဟုတ် အရေးကြီးသော အမှုကိစ္စများ ဖြစ်ပျက်သောအခါ သူ၏ မိန်းမကို ကာကွယ်ရန်နှင့် မြတ်နိုးရန်၊ သူမအား စာနာပြီး နားလည်ပေးရန်ဖြစ်သည်။ သူမအား စုံစမ်းသွေးဆောင်ခြင်းထဲသို့ ထိုးထည့်ရန်မဟုတ်ဘဲ ခင်ပွန်းတစ်ယောက်နှင့် ယောက်ျားတစ်ယောက်က ခံယူသင့်သည့် တာဝန်များကို ခေါင်းခံယူရန်ဖြစ်သည်။ ဤနည်းအားဖြင့် မိသားစုတွင်၊ အိမ်ထောင်၏ စည်းဘောင်အောက်တွင် သင်သည် သင်ဖြည့်ဆည်းသင့်သည့် တာဝန်များနှင့် ဝတ္တရားများကို ဖြည့်ဆည်းလိမ့်မည်။ ပြီးလျှင် သင်သည် သင်၏ မိန်းမအား သင်သည် သူမ၏ ယုံကြည်မှုဖြင့် ထိုက်တန်သည်ဟုလည်းကောင်း၊ သင်သည် သူမ၏ ဘဝကို အတူတကွ ကုန်ဆုံးမည့်သူ ဖြစ်သည်ဟုလည်းကောင်း၊ သင်သည် ယုံကြည်ထိုက်သည်ဟုလည်းကောင်း၊ သင်၏ ပခုံးများသည် ယုံကြည်အားထားရသည်ဟုလည်းကောင်း ခံစားရစေလိမ့်မည်။ သင့်မိန်းမက သင့်အား အားကိုးသောအခါတွင်၊ အချို့သော အရေးကြီးသည့် အမှုကိစ္စများကို ကိုင်တွယ်ဖြေရှင်းရာတွင် ဆုံးဖြတ်ချက်ချရန် သူမ၏ ခင်ပွန်းဖြစ်သော သင့်အား လိုအပ်သောအခါ၌ သင်သည် အိပ်ချင်လျက်၊ သောက်စားချင်လျက်၊ လောင်းစကားပြုချင်လျက်၊ လမ်းတကာ လျှောက်သွားချင်လျက် နေ၍ မရပေ။ ဤသည်မှာ လုံးဝ လက်မခံနိုင်ဖွယ်ဖြစ်သည်။ ဤသည်မှာ သတ္တိနည်းခြင်း ဖြစ်သည်။ သင်သည် ယောက်ျားကောင်းတစ်ယောက် မဟုတ်။ သင် ဖြည့်ဆည်းသင့်သည့် တာဝန်များကို မဖြည့်ဆည်းပေ။ ယောက်ျားတစ်ယောက်ဖြစ်သော သင်သည် အကြီးစားအမှုကိစ္စတိုင်းတွင် သင်၏ မိန်းမအား ရှေ့ထွက်ရန် အစဉ်လိုအပ်လျှင်၊ ယောက်ျားတစ်ယောက်ထက် ပို၍ နူးညံ့သော အခန်းကဏ္ဍရှိသည့် သူမကို မီးတွင်းထဲသို့ တွန်းပို့နေလျှင်၊ လေနှင့် လှိုင်းလုံးများက အကြီးဆုံး ဖြစ်သည့်နေရာသို့ တွန်းပို့လျှင်၊ အမျိုးမျိုးသော ရှုပ်ထွေးသော အမှုကိစ္စများ၏ ဝဲဂယက်ထဲသို့ တွန်းပို့လျှင် ဤသည်မှာ ယောက်ျားကောင်းတစ်ယောက် လုပ်ဆောင်သင့်သည့် အရာတစ်ခုမဟုတ်သကဲ့သို့ ခင်ပွန်းကောင်းတစ်ယောက် ပြုမူသင့်သည့် နည်းလမ်းလည်းမဟုတ်ပေ။ သင်၏ တာဝန်သည် သင်၏ မိန်းမအား သင့်ကို ဆန္ဒရှိရန်၊ သင့်အား အဖော်ပြုရန်၊ သင့်အား ကောင်းစွာနေထိုင်ဖို့ ကူညီရန်အတွက် ပြုလုပ်ဖို့မျှသာ မဟုတ်ပေ။ ဤအရာတို့သာ ရှိခြင်းမဟုတ်ပေ။ သင်တာဝန်ယူဆောင်ရွက်ရမည့် တာဝန်လည်း သင့်တွင် ရှိသည်။ သူမသည် သင့်အပေါ် သူမ၏ တာဝန်ကို ဖြည့်ဆည်းပြီးဖြစ်သည်။ သူမအပေါ် သင်၏ တာဝန်ကို သင် ဖြည့်ဆည်းခဲ့သလော။ သူမအား ကောင်းသောအစားအစာကို ပေးခြင်း၊ ဝတ်ဆင်ရန် နွေးထွေးသော အဝတ်ကိုပေးခြင်းနှင့် သူ၏ စိတ်နှလုံးအား အေးဆေးသက်သာ ဖြစ်စေခြင်းတို့က မလုံလောက်ပေ။ ပို၍အရေးကြီးသည်မှာ အမှန်၊ အမှားနှင့်သက်ဆိုင်သော အမျိုးမျိုးသော ကြီးမားသည့် အမှုကိစ္စများနှင့် အငြင်းပွားမှုများတွင် သူမအား စိတ်ပူပန်ခြင်းတစ်ခုတလေ မရှိစေဖို့အတွက်၊ သင့်ထံမှ စစ်မှန်သော အကျိုးအမြတ်များကို သူမ လက်ခံရရှိအောင် ထောက်ကူပေးဖို့အတွက်၊ သင်က ခင်ပွန်းတစ်ယောက်အနေဖြင့် သင်ဖြည့်ဆည်းသင့်သည့် တာဝန်များကို ဖြည့်ဆည်းသည်ကို မြင်ဖို့အတွက် သူမ အရာရာတိုင်းကို ကိုင်တွယ်ဖြေရှင်းရာတွင် သူမအား တိကျစွာ၊ မှန်ကန်စွာ၊ သင့်လျော်စွာ ကူညီနိုင်သင့်သည်။ ဤသည်မှာ အိမ်ထောင်တွင် မိန်းမတစ်ယောက်၏ ပျော်ရွှင်ခြင်း အရင်းအမြစ် ဖြစ်သည်။ ဤသည်မှာ မမှန်သလော။ (မှန်ပါသည်။) သင်၏ စကားများက မည်မျှ ချိုမြိန်ပါစေ၊ သင်က သူမကို မည်သို့ ဆွဲဆောင်ပါစေ၊ သင်က သူမကို မည်မျှ အဖော်ပြုပါစေ ကြီးမားသောအမှုကိစ္စများ၌ သင့်မိန်းမက သင့်အား အမှီမပြုနိုင်လျှင်၊ သို့မဟုတ် သင့်အား မယုံကြည်နိုင်လျှင်၊ သင်ခံယူသင့်သည့် တာဝန်များကို သင် ခေါင်းမခံလျှင်၊ ထိုအစား နူးညံ့သောမိန်းမအား ရှေ့သို့ထွက်ပြီး အရှက်ကွဲခြင်းကို ခါးစည်းခံရစေလျှင်၊ သို့မဟုတ် မည်သည့်ဝေဒနာကိုမဆို ခါးစည်းခံရစေလျှင် ဤသို့သောမိန်းမသည် ပျော်ရွှင်မှု၊ သို့မဟုတ် ဝမ်းမြောက်မှုကို ခံစားနိုင်မည်မဟုတ်။ ပြီးလျှင် သူမသည် သင့်၌ မျှော်လင့်ချက် တွေ့မည် မဟုတ်ပေ။ ထို့ကြောင့် ဤသို့သော ယောက်ျားကို လက်ထပ်သူ မည်သည့်မိန်းမ မဆိုသည် သူမ၏ အိမ်ထောင်၌ ကံမကောင်းဟု ခံစားရမည်။ သူမ၏ အနာဂတ်နေ့ရက်များနှင့် ဘဝသည် မျှော်လင့်ချက်မရှိ၊ အလင်းမရှိဟု ခံစားရမည်။ အဘယ်ကြောင့်ဆိုသော် သူမသည် အားကိုး၍ မရသောယောက်ျား၊ မိမိ၏ တာဝန်များကို မဖြည့်ဆည်းသော ယောက်ျား၊ ကြောက်တတ်သောသူ၊ အချည်းနှီးလူ၊ ငကြောက်တစ်ယောက်ကို လက်ထပ်ခဲ့သောကြောင့်ဖြစ်သည်။ သူမသည် ပျော်ရွှင်မှုကို ခံစားရမည်မဟုတ်ပေ။ ထို့ကြောင့် ယောက်ျားများသည် မိမိတို့၏ ကိုယ်ပိုင်တာဝန်များကို ခေါင်းခံဖို့ လိုအပ်သည်။ တစ်ချက်အနေဖြင့် ဤသည်မှာ လူ့သဘာဝ၏ လိုအပ်ချက်တစ်ခုဖြစ်သည်။ အခြားတစ်ချက်အနေဖြင့် ပို၍အရေးကြီးသည်မှာ ဤအရာကို ဘုရားသခင်၏ ရှုထောင့်မှနေ၍ ၎င်းတို့ နားလည်ဖို့ လိုအပ်သည်။ ဤသည်မှာ အိမ်ထောင်၌ ယောက်ျားတိုင်းအား ဘုရားသခင်က ပေးအပ်ခဲ့သည့် တာဝန်နှင့် ဝတ္တရားဖြစ်သည်။ ထို့ကြောင့် မိန်းမများအား ပြောရလျှင် သင်သည် အိမ်ထောင်ပြုပြီး သင်၏ ကြင်ရာဖက်ကို ရှာတွေ့လိုလျှင် အနည်းဆုံးအနေဖြင့် ထိုယောက်ျားသည် ယုံကြည်အားကိုးထိုက်ခြင်း ရှိမရှိကို ဦးစွာ ကြည့်ရှုရမည်။ သူ၏ ရုပ်ရည်၊ အရပ်အမြင့်၊ အောင်လက်မှတ်၊ ချမ်းသာခြင်းရှိမရှိ၊ ပိုက်ဆံများစွာ ရှာနိုင်ခြင်း ရှိမရှိဆိုသည်တို့အားလုံးမှာ အဓိကမဟုတ်ပေ။ အဓိကအချက်မှာ ဤလူသည် လူ့သဘာဝနှင့် တာဝန်ခံယူစိတ်ရှိမရှိ၊ သူ၏ ပခုံးသည် ကျယ်ပြန့်ပြီး ဗလတောင့်ခြင်း ရှိမရှိကို ကြည့်ရန်ဖြစ်ပြီး သင်က သူ့ကို အမှီပြုသောအခါတွင် သူသည် ပြိုလဲမည် ဟုတ်မဟုတ်ကိုဖြစ်စေ၊ သင့်အား ချီမထားနိုင်မည် ဟုတ်မဟုတ်ကိုဖြစ်စေ၊ သူသည် ယုံကြည်အားကိုးထိုက်ခြင်း ရှိမရှိကိုဖြစ်စေ ကြည့်ရန်ဖြစ်သည်။ တိကျစွာဆိုရလျှင် သူသည် ဘုရားသခင် ဆိုသကဲ့သို့ ခင်ပွန်း၏ တာဝန်များကို ဖြည့်ဆည်းနိုင်ခြင်းရှိမရှိ၊ သူသည် ဤကဲ့သို့သောသူမျိုး ဟုတ်မဟုတ်ကို ကြည့်ရန်ဖြစ်သည်။ ဘုရားသခင်၏ လမ်းခရီးအား လိုက်လျှောက်ခြင်းကို မဆိုထားနှင့်၊ အနည်းဆုံးအနေဖြင့် သူသည် ဘုရားသခင်၏ အမြင်တွင် လူ့သဘာဝရှိသူတစ်ဦး ဖြစ်သင့်သည်။ လူနှစ်ဦးက အတူတကွ နေထိုင်သောအခါ ၎င်းတို့သည် ချမ်းသာသည်၊ ဆင်းရဲသည်၊ ၎င်းတို့၏ ဘဝ အရည်အသွေးသည် အဘယ်သို့ ဖြစ်သည်၊ ၎င်းတို့၏ အိမ်တွင် မည်သည့်အရာရှိသည်၊ ၎င်းတို့သည် သဟဇာတဖြစ်သော စရိုက်လက္ခဏာရှိသည်၊ မရှိသည်က အရေးမကြီးပေ။ အနည်းဆုံးအနေဖြင့် သင်လက်ထပ်သော ယောက်ျားသည် သင့်အပေါ် သူ၏ တာဝန်များနှင့် ဝတ္တရားများကို ဖြည့်ဆည်းရန်၊ သင့်အပေါ် တာဝန်သိစိတ်ရှိရန်၊ သူ၏ စိတ်နှလုံးထဲတွင် သင့်အား ထားရှိရန် လိုအပ်သည်။ သူက သင့်ကို နှစ်သက်သည်ဖြစ်စေ၊ ချစ်သည်ဖြစ်စေ အနည်းဆုံးအနေဖြင့် သူ၏ စိတ်နှလုံးတွင် သင်ရှိနေရန်၊ အိမ်ထောင်၏ စည်းဘောင်အတွင်းတွင် သူ ဖြည့်ဆည်းသင့်သည့် တာဝန်များနှင့် ဝတ္တရားများကို ဖြည့်ဆည်းရန် လိုအပ်သည်။ ဤသို့ဆိုလျှင် သင်၏ ဘဝသည် ဝမ်းမြောက်ဖွယ် ဖြစ်လိမ့်မည်။ သင်၏ နေ့ရက်များသည် ပျော်ရွှင်ရလိမ့်မည်။ သင်၏ အနာဂတ်လမ်းကြောင်းသည် ဝေဝါးမည်မဟုတ်ပေ။ မိန်းမတစ်ယောက် လက်ထပ်သည့် ယောက်ျားသည် အစဉ် အားမကိုးထိုက်လျှင်၊ တစ်စုံတစ်ခု ဖြစ်ပျက်သည့်အခိုက်အတန့်၌ ထွက်ပြေးပြီး ပုန်းကွယ်လျှင်၊ သူသည် အလွန်ပင် ကျွမ်းကျင်မှုရှိပြီး ယောက်ျားပီသကာ သန်မာသည့်အလား မည်သည့်အရာမျှ လွဲမှားခြင်း မရှိသည့်အခါတွင် ကိုယ်ရည်သွေးပြီး ကြွားဝါပြောဆိုသော်လည်း တစ်စုံတစ်ခုဖြစ်ပျက်သောအခါ ပျော့ညံ့သွားလျှင် ထိုမိန်းမသည် စိတ်မချမ်းမသာဖြစ်မည်ဟု သင်ထင်သလော။ (ထင်ပါသည်။) သူမသည် ပျော်ရွှင်မည်လော။ (မပျော်ရွှင်ပါ။) ရည်မွန်သော မိန်းမကောင်းတစ်ယောက်က “ငါက အမြဲတမ်းသူ့ကို ဂရုစိုက်ပြီး ချစ်မြတ်နိုးတယ်၊ မိန်းမတစ်ယောက်အနေနဲ့ ငါ့တာဝန်တွေကို ဖြည့်ဆည်းဖို့အတွက် ဘာကိုမဆို ဒုက္ခခံလိုစိတ်ရှိတယ်၊ ဒါပေမဲ့ ဒီလူနဲ့ ရှေ့ဆက်ဖို့ အနာဂတ်ကို မမြင်ဘူး” ဟူ၍ တွေးလိမ့်မည်။ ဤသို့သော အိမ်ထောင်သည် နာကျင်ဖွယ် မဖြစ်သလော။ ဤမိန်းမ ခံစားရသည့် ဤဝေဒနာသည် ယောက်ျားနှင့်၊ သူ၏ ကြင်ရာဖက်နှင့် မသက်ဆိုင်သလော။ (သက်ဆိုင်ပါသည်။) ဤသည်မှာ ယောက်ျား၏ တာဝန်ဖြစ်သလော။ (ဖြစ်ပါသည်။) ယောက်ျားသည် မိမိကိုယ်ကို ဆင်ခြင်သုံးသပ်သင့်သည်။ မိန်းမက ကြေးများသည်၊ နားပူနားဆာလုပ်ပြီး ဇီဇာကြောင်သည်ဟု သူက အစဉ်ညည်းညူနေ၍ မရပေ။ နှစ်ဖက်စလုံးက ၎င်းတို့သည် ၎င်းတို့၏ တာဝန်များနှင့် ဝတ္တရားများကို ဖြည့်ဆည်းခြင်းရှိမရှိ၊ ဘုရားနှုတ်ကပတ်တော်ကို ကြားနာပြီးနောက်တွင် ဘုရားနှုတ်ကပတ်တော်နှင့်အညီ ထိုသို့ လုပ်ဆောင်ခြင်း ရှိမရှိတို့ကို နှစ်ဦးနှစ်ဘက် ဆင်ခြင်သုံးသပ်ရမည်။ ၎င်းတို့သည် ဤအရာများကို ဖြည့်ဆည်းခြင်းမရှိလျှင် အလျင်အမြန် ပြောင်းလဲဖို့လိုသည်။ အလျင်အမြန် မိမိတို့ကိုယ်ကို မှန်ကန်အောင် လုပ်ဆောင်ကာ အခြေအနေကို ကုစားဖို့လိုသည်။ ဤသည်မှာ အလွန်နောက်ကျခြင်းမရှိပေ။ ဤသည်မှာ ကျင့်ကြံပြုမူရန် နည်းလမ်းကောင်းတစ်ခု ဟုတ်သလော။ (ဟုတ်ပါသည်။)

ယခုဆက်၍ ဖတ်ကြစို့။ ဤအရာပြီးနောက်တွင် လူသားမျိုးနွယ်၏ ဘိုးဘေးဘီဘင်များတွင် ပထမဆုံး ဖြစ်သော အာဒံထံသို့ ဘုရားသခင်၏ နောက်ထပ် ပညတ်တစ်ခုဖြစ်သည်။ ဘုရားသခင် ပြောခဲ့သည်မှာ- “ထိုအပင်၏ အသီးကို မစားရဟု ငါပညတ်သော်လည်း၊ သင်သည် မယား၏ စကားကိုနားထောင်၍ စားမိသောကြောင့်၊ မြေသည် သင်၏အတွက် ကျိန်ခြင်းကို ခံလျက်ရှိ၏။ မြေ၏အသီးကို တစ်သက်ပတ်လုံးပင်ပန်းစွာ စားရမည်။ ဆူးပင်အမျိုးမျိုးတို့ကိုလည်း သင်အဖို့ မြေပေါက်စေမည်။ လယ်၌ဖြစ်သော ဟင်းသီးဟင်းရွက်တို့ကို သင် စားရမည်။ သင်ထွက်ရာမြေသို့ မပြန်မီတိုင်အောင်၊ သင်၏ မျက်နှာမှချွေးထွက်လျက် အစာကိုစားရမည်။ အကြောင်းမူကား၊ သင်သည် မြေမှုန့်ဖြစ်၍ မြေမှုန့်သို့ ပြန်ရမည်ဟု မိန့်တော်မူ၏။” (ကမ္ဘာဦးကျမ်း ၃:၁၇-၁၉) ဤကျမ်းပိုဒ်သည် အဓိကအားဖြင့် ယောက်ျားများအပေါ် ဘုရားသခင်၏ ပညတ်ဖြစ်သည်။ အခြေအနေက မည်သို့ရှိသည်ဖြစ်စေ ဘုရားသခင်က ယောက်ျားများအား ပညတ်တစ်ခုပေးသည်ကို ကြည့်လျှင် သူ၏ အမိန့်သည် အိမ်ထောင်၏ စည်းဘောင်အတွင်းနှင့် မိသားစုအတွင်းတွင် ၎င်းတို့ ဖြည့်ဆည်းဖို့ လိုအပ်သည့် ဝတ္တရားများနှင့် အလုပ်တာဝန်များ ဖြစ်သည်။ ဘုရားသခင်က ယောက်ျားများအား အိမ်ထောင်ပြုပြီးနောက်တွင် မိသားစု၏ အသက်မွေးမှုကို ထိန်းသိမ်းဖို့ သတ်မှတ်သည်။ ယင်းမှာ ၎င်းတို့၏ အသက်မွေးမှုကို ထိန်းသိမ်းရန်အတွက် ၎င်းတို့၏ တစ်ဘဝလုံး အလုပ်ကြိုးစားရမည်ဟူ၍ဖြစ်သည်။ ယောက်ျားများသည် ၎င်းတို့၏ အသက်မွေးမှုကို ထိန်းသိမ်းဖို့ လိုအပ်သည်။ ထို့ကြောင့် ၎င်းတို့သည် အလုပ်ကို ပင်ပန်းကြီးစွာ လုပ်ရမည်။ ခေတ်သစ် ဘာသာစကားကို အသုံးပြုလျက် အလုပ်တစ်ခုကို သွား၍ ရှာပြီး ပိုက်ဆံရရန် အလုပ်လုပ်ဖို့ လိုအပ်သည်။ သို့မဟုတ် ၎င်းတို့သည် မြေကြီးတွင် အစေ့ကိုစိုက်ပျိုးပြီး မိသားစု၏ အသက်မွေးမှုကို ထိန်းသိမ်းရန်အတွက် ရိတ်သိမ်းရမည်။ ယောက်ျားများသည် တစ်မိသားစုလုံးကို ပံ့ပိုးရန်၊ မိမိတို့၏ အသက်မွေးမှုကို ထိန်းသိမ်းရန် ပင်ပန်းစွာ အလုပ်လုပ်ဖို့ လိုအပ်သည်။ ဤသည်မှာ ခင်ပွန်းများအတွက်၊ ယောက်ျားများအတွက် ဘုရားသခင်၏ ပညတ်ဖြစ်သည်။ ဤသည်မှာ ၎င်းတို့၏ တာဝန်ဖြစ်သည်။ ထို့ကြောင့် အိမ်ထောင်၏ စည်းဘောင်အတွင်းတွင် ယောက်ျားများက “အင်း ငါ့ကျန်းမာရေးက မကောင်းဘူး”၊ “အင်း အခုခေတ် လူ့အဖွဲ့အစည်းမှာ အလုပ်ရှာဖို့ ခက်တယ်၊ တော်တော် စိတ်ဖိစီးတယ်”၊ “ငါက မိဘတွေ အလိုလိုက်တာခံရပြီး ကြီးလာတာ၊ ဘာအလုပ်မှ မလုပ်နိုင်ဘူး” ဟူ၍ ဖိပြော၍ မရနိုင်ပေ။ သင်က မည်သည့်အလုပ်ကိုမျှ လုံးဝ မလုပ်နိုင်လျှင် အဘယ်ကြောင့် အိမ်ထောင်ပြုသနည်း။ သင်က မိသားစုတစ်စုကို မပံ့ပိုးနိုင်လျှင်၊ တစ်မိသားစုလုံး၏ အသက်မွေးမှုကို သင်ကိုယ်တိုင် တာဝန်ယူရန် အလုပ် ပင်ပန်းကြီးစွာ လုပ်ဖို့ အရည်အချင်းမရှိလျှင် အဘယ်ကြောင့် အိမ်ထောင်ပြုသနည်း။ ဤသို့ပြောသည်မှာ တာဝန်မသိတတ်ခြင်း ဖြစ်သည်။ တစ်ချက်အနေဖြင့် ဘုရားသခင်က ယောက်ျားများအား ဇွဲလုံ့လရှိစွာ အလုပ်လုပ်ဖို့ သတ်မှတ်သည်။ နောက်တစ်ချက်အနေဖြင့် သူသည် ၎င်းတို့အား ကမ္ဘာမြေမှ အစားအစာများကို ရယူရန် အလုပ်လုပ်ဖို့ သတ်မှတ်သည်။ ယခုအချိန်ကာလများတွင် သင့်အား ကမ္ဘာမြေမှ အစားအစာကို ရယူရန် မရမက တောင်းဆိုခြင်း မရှိသည်မှာ မှန်သော်လည်း အလုပ်ပင်ပန်းကြီးစွာ လုပ်ရန်မှာ မရှိမဖြစ်လိုအပ်သည်။ ထို့ကြောင့် ယောက်ျားများ၏ ကိုယ်လုံးကိုယ်ပေါက်က အလွန်ဗလတောင့်ပြီး သန်မာခြင်းဖြစ်သည်။ မိန်းမကမူ နှိုင်းယှဉ်ကြည့်လျှင် အားနည်းသည်။ ၎င်းတို့သည် မတူညီပေ။ ဘုရားသခင်က ယောက်ျားနှင့် မိန်းမအတွက် မတူညီသော ကိုယ်လုံးကိုယ်ပေါက်များကို ဖန်ဆင်းသည်။ သဘာဝအားဖြင့် ယောက်ျားသည် သူ့မိသားစု၏ အသက်မွေးမှုကို ထိန်းသိမ်းရန်၊ မိသားစုကို ပံ့ပိုးရန် ပင်ပန်းကြီးစွာ လုပ်ကိုင်ပြီး အလုပ်လုပ်သင့်သည်။ ဤသည်မှာ သူ၏ အခန်းကဏ္ဍ ဖြစ်သည်။ သူသည် မိသားစု၏ အဓိကအင်အားဖြစ်သည်။ အခြားတစ်ဖက်တွင် မိန်းမများကိုမူ ဘုရားသခင်က ဤသို့ ပညတ်မထားပေ။ ဤသို့ဆိုလျှင် မိန်းမသည် မည်သည့်အရာကိုမျှ မလုပ်ဘဲ အသင့်ပြုလုပ်ပေးထားသော အစာကို စားရန် စောင့်ဆိုင်းလျက် သူမ မစိုက်ပျိုးဘဲ ရိတ်သိမ်းနိုင်သလော။ ဤသည်မှာလည်း မမှန်ပေ။ ဘုရားသခင်က မိန်းမအား မိသားစု၏ အသက်မွေးမှုကို ထိန်းသိမ်းဖို့ ပညတ်ထားခြင်း မရှိသော်လည်း အလဟဿ ထိုင်နေ၍ မရပေ။ ဘုရားသခင်က မိန်းမများကို ပညတ်မထား ခဲ့သောကြောင့် ဤအမှုကိစ္စ၌ ၎င်းတို့သည် ဘေးတွင်သွား၍ ရပ်နေနိုင်သည်ဟု မထင်နှင့်။ ဤသည်မှာ မမှန်ကန်ပေ။ မိန်းမများသည်လည်း ၎င်းတို့၏ တာဝန်ကို ဖြည့်ဆည်းရန် လိုအပ်သည်။ ၎င်းတို့သည် မိသားစု၏ အသက်မွေးမှုကို ထိန်းသိမ်းခြင်းတွင် ၎င်းတို့၏ ခင်ပွန်းကို ကူညီပံ့ပိုးပေးသင့်သည်။ မိန်းမသည် ကြင်ဖော်ကြင်ဖက် ဖြစ်ရန်သာ လိုအပ်ခြင်း မဟုတ်ပေ။ တစ်ချိန်တည်းတွင်ပင် သူမသည် မိသားစုတွင် သူမ၏ ယောက်ျားက သူ၏ တာဝန်များနှင့် အထူးတာဝန်တို့ကို ဖြည့်ဆည်းခြင်း၌ ကူညီပေးဖို့ လိုအပ်သည်။ သူမသည် ဘေးသို့သွား၍ ရပ်နေပြီး သူမ၏ ခင်ပွန်းကို ကြည့်ကာ လှောင်ပြောင်ခြင်းသာ ပြုလုပ်နေ၍ မရသကဲ့သို့ အသင့်ပြုလုပ်ပေးထားသော အစာကိုသာ စောင့်၍မရပေ။ ၎င်းတို့နှစ်ဦးသည် သဟဇာတဖြစ်ဖို့ လိုအပ်သည်။ ဤနည်းအားဖြင့် မိန်းမနှင့် ယောက်ျားက ဖြည့်ဆည်းသင့်သည့် တာဝန်များနှင့် ဝတ္တရားများအားလုံးသည် ပြည့်စုံလိမ့်မည်ဖြစ်ပြီး ကောင်းစွာ ပြီးမြောက်လိမ့်မည်။

ဆက်၍ ဖတ်ကြစို့။ ဘုရားသခင် ပြောခဲ့သည်မှာ “ဆူးပင်အမျိုးမျိုးတို့ကိုလည်း သင်အဖို့ မြေပေါက်စေမည်။ လယ်၌ဖြစ်သော ဟင်းသီးဟင်းရွက်တို့ကို သင် စားရမည်။” ဟူ၍ ဖြစ်သည်။ သင်မြင်သလော။ ဘုရားသခင်က ယောက်ျားများအား ပင်ပန်းသောအလုပ်ကို ပေးခဲ့သည့်အပြင် နောက်ထပ် ဝန်ထုပ်ဝန်ပိုးများ ရှိသည်။ သင် အလုပ် ပင်ပန်းကြီးစွာလုပ်ခြင်းက မလုံလောက်ပေ။ လယ်ကွင်းသည် သင်ဆွဲနုတ်ရမည့် ပေါင်းပင်များလည်း ပေါက်သည်။ ဤသည်မှာ သင်က လယ်သမားတစ်ယောက်ဖြစ်လျှင် စိုက်ပျိုးခြင်းအပြင် နောက်ထပ်အလုပ် ရှိသေးသည်ဟု ဆိုလိုသည်။ သင်သည် ပေါင်းပင်များလည်း နုတ်ရမည်။ ပြီးလျှင် အလဟဿ ထိုင်နေ၍ မရပေ။ သင့်မိသားစု၏ အသက်မွေးမှုကို ထိန်းသိမ်းရန်အတွက် အလုပ်ကို ကောင်းစွာ ကြိုးပမ်းလုပ်ကိုင်ရမည်။ ဘုရားသခင်က ပြောသကဲ့သို့ပင် “သင်၏ မျက်နှာမှချွေးထွက်လျက် အစာကို စားရမည်။” ဟူ၍ဖြစ်သည်။ ဤနှုတ်ကပတ်တော်က မည်သည့်အရာကို ဆိုလိုသနည်း။ ဤသည်မှာ ယောက်ျားများထံ ပေးထားသော ၎င်းတို့၏ ပင်ပန်းသော အလုပ်အပြင် နောက်ထပ် ဝန်ရှိသည်ဟု ဆိုလိုသည်။ မည်သည့်အချိန်ထိ ဖြစ်သနည်း။ “သင်ထွက်ရာမြေသို့ မပြန်မီတိုင်အောင်” ဖြစ်သည်။ သင်၏ နောက်ဆုံးဝင်သက်ကို ရှူသည့်အချိန်အထိ၊ ဘဝခရီးကို ပြီးဆုံးသည့်အချိန်အထိ ဖြစ်သည်။ ထို့နောက်တွင် သင်သည် ဤသို့ လုပ်ဆောင်ရန် မလိုအပ်တော့ပေ။ ပြီးလျှင် သင်၏ တာဝန်များက ပြည့်စုံလိမ့်မည်။ ဤသည်မှာ ဘုရားသခင်က ယောက်ျားများကို ပေးသော ညွှန်ကြားချက်ဖြစ်ပြီး ယောက်ျားများအပေါ် ဘုရားသခင်၏ ပညတ်တော် ဖြစ်သည့်အပြင် ၎င်းတို့ကို သူပေးအပ်သည့် တာဝန်နှင့် ဝန်ထုပ်ဝန်ပိုးလည်း ဖြစ်သည်။ သင်က လိုလားသည်ဖြစ်စေ၊ မလိုလားသည်ဖြစ်စေ ဤအရာကို ဘုရားသခင်က စီမံခြင်းဖြစ်ပြီး သင် မလွတ်မြောက်နိုင်ပေ။ ထို့ကြောင့် လူ့အဖွဲ့အစည်းတစ်ရပ်လုံးတွင်၊ သို့မဟုတ် လူသားမျိုးနွယ်တစ်ရပ်လုံးတွင် စိတ်ခံစားချက်မှဖြစ်သော အမြင်ရှုထောင့်မှ ကြည့်သည်ဖြစ်စေ၊ အရှိအတိုင်းဖြစ်သော အမြင်ရှုထောင့်မှ ကြည့်သည်ဖြစ်စေ ယောက်ျားများသည် မိန်းမများနှင့် ယှဉ်လျှင် ကမ္ဘာပေါ်၌ ၎င်းတို့၏ ရှင်သန်ရေးတွင် ပို၍ကြီးသော ဖိစီးမှုရှိသည်။ ဤသည်မှာ ဘုရားသခင်၏ စီမံသတ်မှတ်ခြင်းနှင့် စီစဉ်ညွှန်ကြားခြင်း၏ ရလဒ်ဖြစ်သည်ဟု မလွှဲမရှောင်သာ ဆိုရပေမည်။ ဤအမှုကိစ္စတွင် ယောက်ျားများသည် ဘုရားသခင်ထံမှ လက်ခံရယူပြီး ၎င်းတို့ ခံယူသင့်သည့် တာဝန်နှင့် ဝတ္တရားများကို ခံယူဖို့ လိုအပ်သည်။ အထူးသဖြင့် မိသားစုနှင့် အိမ်ထောင်ဖက်ရှိသော အိမ်ထောင်၏ စည်းဘောင်အတွင်းရှိ ထိုလူများသည် ဘဝက ခက်ခဲလွန်းသောကြောင့်၊ ခါးသီးလွန်းသောကြောင့်၊ သို့မဟုတ် ပင်ပန်းလွန်းသောကြောင့် ၎င်းတို့တာဝန်များအား ဖြည့်ဆည်းခြင်းမှ ရုန်းထွက်လွတ်မြောက်ရန်၊ သို့မဟုတ် ငြင်းပယ်ရန် မကြိုးစားသင့်ပေ။ သင်က “ဒီတာဝန်ကို ကျွန်တော် မလုပ်ချင်ဘူး၊ ပြီးတော့ အပင်ပန်းမခံချင်ဘူး” ဟုဆိုလျှင် သင်သည် အိမ်ထောင်မှ ကွာဖို့၊ သို့မဟုတ် အိမ်ထောင်ကို ငြင်းပယ်ဖို့ ရွေးချယ်နိုင်သည်။ ထို့ကြောင့် သင်သည် အိမ်ထောင်မပြုမီတွင် ဘုရားသခင်က အိမ်ထောင်ကျပြီးသော ယောက်ျားအား တာဝန်ယူဆောင်ရွက်ရန် သတ်မှတ်သည့် တာဝန်များက မည်သည့်အရာများ ဖြစ်သည်၊ သင်က ထိုအရာများကို ဖြည့်ဆည်းနိုင်ခြင်း ရှိမရှိ၊ ကောင်းစွာ ထမ်းဆောင်နိုင်ခြင်း ရှိမရှိ၊ သင်၏ အခန်းကဏ္ဍကို သင့်လျော်စွာ ဆောင်ရွက်နိုင်ခြင်း ရှိမရှိ၊ သင့်အပေါ် ဘုရားသခင်၏ ပညတ်များ၊ ဘုရားသခင်က သင့်အား ပေးမည့် မိသားစု၏ ဝန်ထုပ်ဝန်ပိုးများကို သင် ခံယူနိုင်ခြင်းရှိမရှိတို့ကို ရှေးဦးစွာ အဘက်ဘက်မှ စဉ်းစားရမည်ဖြစ်ကာ တွေးတောပြီး ရှင်းလင်းစွာ နားလည်ရမည်။ ဤအရာအားလုံးကို ကောင်းစွာ လုပ်ဆောင်ရန် ယုံကြည်ခြင်းမရှိဟု သင်ခံစားရလျှင်၊ သို့မဟုတ် သင်က ဤသို့လုပ်ဆောင်ရန် လိုလားစိတ်မရှိလျှင်၊ သင်က မလုပ်ဆောင်လိုလျှင်၊ ဤတာဝန်နှင့် ဝတ္တရားကို ငြင်းဆန်လျှင်၊ အိမ်ထောင်စုအတွင်းနှင့် အိမ်ထောင်၏ စည်းဘောင်အတွင်းတွင် ဝန်ထုပ်ဝန်ပိုးကို ခံယူရန် ငြင်းဆန်လျှင် သင်သည် အိမ်ထောင်မပြုသင့်ပေ။ ယောက်ျားနှင့် မိန်းမနှစ်ဦးလုံးအတွက် အိမ်ထောင်ဟူသည်မှာ တာဝန်များနှင့် ဝန်ထုပ်ဝန်ပိုးများကို သွယ်ဝိုက်ညွှန်းဆိုသည်။ ဤသည်မှာ အသေးအဖွဲကိစ္စ မဟုတ်ပေ။ ယင်းသည် အလေးအမြတ်ထားအပ်သော အရာမဟုတ်သော်လည်း ငါ၏ နားလည်မှုအရ အိမ်ထောင်ဟူသည် အနည်းဆုံးအနေဖြင့် လေးနက်သည်။ လူတို့သည် အိမ်ထောင်အပေါ် ၎င်းတို့၏ သဘောထားများကို ပြုပြင်သင့်သည်။ အိမ်ထောင်ဟူသည် သွေးသားဆန္ဒဆိုင်ရာ တပ်မက်မှုများဖြင့် ဆော့ကစားနေရန် မဟုတ်သကဲ့သို့ မိမိ၏ ကိုယ်ပိုင် ခဏတာဖြစ်သော စိတ်ခံစားမှုဆိုင်ရာ လိုအပ်ချက်များကို ဖြည့်ဆည်းဖို့အတွက်လည်း မဟုတ်ပေ။ မိမိ၏ သိလိုစိတ်ပြင်းပြမှုကို ဖြည့်ဆည်းဖို့အတွက်မှာ ပို၍ပင် မဟုတ်ပေ။ အိမ်ထောင်ဟူသည် တာဝန်တစ်ခုနှင့် ဝတ္တရားတစ်ခုဖြစ်သည်။ အိမ်ထောင်ဟူသည် ယောက်ျား၊ သို့မဟုတ် မိန်းမတစ်ယောက်က အိမ်ထောင်၏တာဝန်များကို ခံယူရန် အရည်အချင်းနှင့် ယုံကြည်ခြင်း ရှိမရှိနှင့်ပတ်သက်သည့် အတည်ပြုချက်နှင့် စိစစ်ချက် ဖြစ်သည်ဟုဆိုလျှင် ပို၍ပင် မှန်သည်မှာ ပြောစရာမလိုပေ။ သင့်၌ အိမ်ထောင်၏ တာဝန်များနှင့် ဝတ္တရားများကို ခံယူရန် အရည်အချင်း ရှိမရှိကို မသိလျှင်၊ ဤသည်တို့မှာ သင့်အတွက် လုံးဝ မသိရသေးသော ပမာဏများ ဖြစ်လျှင်၊ သို့မဟုတ် သင်က အိမ်ထောင်မပြုလိုလျှင်၊ သို့မဟုတ် သင် ဤအယူအဆကိုပင် အလွန်စိတ်ကုန်နေလျှင်၊ မိသားစုဘဝ၏ တာဝန်များနှင့် ဝတ္တရားများက အသေးအဖွဲကိစ္စဖြစ်စေ၊ ကြီးသော ကိစ္စဖြစ်စေ မခံယူလိုဘဲ တစ်ဦးတည်းနေလိုလျှင် “တစ်ယောက်တည်း ရှိတာ မကောင်းဘူးလို့ ဘုရားက ပြောပေမဲ့ တစ်ယောက်တည်းနေတာက တော်တော် ကောင်းတယ်လို့ ငါထင်တယ်” ဟုဆိုလျှင် အိမ်ထောင်ကို သင်ငြင်းပယ်နိုင်သည်။ သို့မဟုတ် သင်၏ အိမ်ထောင်ကပင် ကွာရှင်းနိုင်သည်။ ဤအချက်မှာ လူတစ်ဦးချင်းစီ၌ ကွဲပြားသည်။ လူတစ်ဦးချင်းစီက လွတ်လပ်စွာ ရွေးချယ်နိုင်သည်။ သို့သော် သင်က မည်သို့ပြောသည်ဖြစ်စေ လူသားမျိုးနွယ်၏ အစောဆုံး အိမ်ထောင်နှင့်ပတ်သက်ပြီး ဘုရားသခင်ကပေးသော ဆိုရိုးစကားများ၊ စီမံသတ်မှတ်မှုများနှင့်ပတ်သက်ပြီး ကျမ်းစာ၌ မှတ်တမ်းတင်ထားသောအရာကို ကြည့်လျှင် အိမ်ထောင်က ကစားပွဲတစ်ခု မဟုတ်သကဲ့သို့ အသေးအဖွဲကိစ္စတစ်ခု မဟုတ်သည်ကိုလည်း သင်မြင်လိမ့်မည်။ လူတို့က ဖော်ပြသကဲ့သို့ အုတ်ဂူမဟုတ်သည်မှာ ပို၍ပင် မှန်သည်။ အိမ်ထောင်ကို ဘုရားသခင်က စီစဉ်ပြီး စီမံသတ်မှတ်သည်။ လူ၏ အစအဦးကတည်းက ဘုရားသခင်က အိမ်ထောင်ကို စီမံသတ်မှတ်ပြီး စီစဉ်သည်။ ထို့ကြောင့် ထိုလောကီဆိုရိုးစကားများ ဖြစ်သော “အိမ်ထောင်သည် အုတ်ဂူတစ်ခုဖြစ်သည်”၊ “အိမ်ထောင်သည် အဝိုင်းခံထားရသော မြို့တစ်မြို့ ဖြစ်သည်”၊ “အိမ်ထောင်သည် အဖြစ်ဆိုးတစ်ခု ဖြစ်သည်”၊ “အိမ်ထောင်သည် ဘေးဒုက္ခတစ်ခု ဖြစ်သည်” စသည်တို့သည် ခိုင်လုံမှုရှိသလော။ (မရှိပါ။) ခိုင်လုံမှုမရှိပေ။ ဤသည်မှာ အိမ်ထောင်ကို ပုံဖျက်ကာ ဖျက်ဆီး၍ ကဲ့ရဲ့အပြစ်ဆိုပြီးနောက်တွင် အိမ်ထောင်အပေါ် ဖောက်ပြန်ပျက်စီးသော လူသားမျိုးနွယ်၌ ရှိသော နားလည်မှု ဖြစ်သည်။ ၎င်းတို့သည် သင့်လျော်သောအိမ်ထောင်ကို ပုံဖျက်ကာ ဖျက်ဆီး၍ ကဲ့ရဲ့အပြစ်ဆိုပြီးနောက်တွင် မသင့်လျော်သည့် မှားယွင်းပြီး အဓိပ္ပာယ်သော အရာများကို တတွတ်တွတ် ပြောဆိုလျက်၊ နတ်ဆိုးဆန်သော စကားများကို ဖြန့်ချိလျက်ဖြင့် ဝေဖန်ခြင်းလည်း ပြုလုပ်ကြသည်။ ပြီးလျှင် ရလဒ်အနေဖြင့် ဘုရားသခင်ကို ယုံကြည်သောသူတို့သည်လည်း အထင်အမြင်မှားစေခြင်းခံရသည်။ ထို့ကြောင့် ၎င်းတို့တွင်လည်း အိမ်ထောင်နှင့်ပတ်သက်သော မမှန်ကန်သော၊ ပုံမှန်မဟုတ်သော အမြင်များ ရှိကြသည်။ သင်တို့သည်လည်း အထင်အမြင်မှားစေခြင်းနှင့် ဖျက်ဆီးခြင်းကို ခံရပြီးဖြစ်သလော။ (ဟုတ်ပါသည်။) ဤသို့ဆိုလျှင် သင်တို့သည် ငါတို့၏ မိတ်သဟာယမှတစ်ဆင့် အိမ်ထောင်နှင့်ပတ်သက်၍ တိကျသော၊ မှန်ကန်သော နားလည်မှု ရှိပြီးနောက်တွင် တစ်စုံတစ်ယောက်က “အိမ်ထောင်က ဘာလဲဆိုတာ မင်းသိလား” ဟု နောက်တစ်ဖန် မေးသောအခါ၌ သင်က “အိမ်ထောင်က အုတ်ဂူတစ်ခုပဲ” ဟူ၍ ဆိုဦးမည်လော။ (မဆိုပါ။) ဤအဆိုသည် မှန်ကန်သလော။ (မမှန်ကန်ပါ။) ဤသို့ ပြောသင့်သလော။ (မပြောသင့်ပါ။) အဘယ်ကြောင့် မပြောသင့်သနည်း။ အိမ်ထောင်ကို ဘုရားသခင်က စီစဉ်ပြီး စီမံသတ်မှတ်သည်ကို ကြည့်လျှင် လူသားတို့သည် အိမ်ထောင်ကို မှန်ကန်စွာ သဘောထားသင့်သည်။ လူတို့သည် လူတကာနှင့် လိင်ဆက်ဆံခြင်းဖြင့် အချိန်ဖြုန်းလျက်၊ ကောင်းကျိုးမပြုသော အကျိုးဆက်များကို ဖြစ်စေလျက်၊ အိမ်ထောင်သည် အုတ်ဂူတစ်ခုဖြစ်သည်ဟု ဆိုလျက်ဖြင့် အကြောင်းမဲ့ ပြုမူလုပ်ဆောင်ပြီး ၎င်းတို့၏ တပ်မက်မှုများကို အလိုလိုက်လျှင် ၎င်းတို့သည် ကိုယ့်သေတွင်းကိုယ်တူးနေပြီး ကိုယ့်ဒုက္ခကိုယ်ရှာနေခြင်း ဖြစ်သည်ဟုသာ ငါဆိုနိုင်သည်။ ၎င်းတို့သည် ညည်းညူ၍ မရပေ။ ဘုရားသခင်နှင့် မသက်ဆိုင်ပေ။ ဤသည်မှာ မမှန်သလော။ အိမ်ထောင်ဟူသည် အုတ်ဂူတစ်ခု ဖြစ်သည်ဟု ဆိုခြင်းသည် အိမ်ထောင်နှင့် အပြုသဘောဆောင်သော အမှုကိစ္စအပေါ် စာတန်၏ ပုံဖျက်ခြင်းနှင့် ရှုတ်ချခြင်းဖြစ်သည်။ အမှုအရာတစ်ခုက အပြုသဘောဆောင်လေလေ၊ စာတန်နှင့် ဖောက်ပြန်ပျက်စီးသော လူသားမျိုးနွယ်က ယင်းကို ကောက်ကျစ်ဆိုးယုတ်သော အရာတစ်ခုအဖြစ်သို့ ပုံဖျက်ပစ်လေလေ ဖြစ်သည်။ ဤသည်မှာ ဆိုးယုတ်ခြင်း မဟုတ်သလော။ လူတစ်ယောက်က လူတကာနှင့် လိင်ဆက်ဆံခြင်း၊ သုံးပွင့်ဆိုင်အချစ်တို့တွင် ပါဝင်လုပ်ဆောင်လျက်ဖြင့် အပြစ်၌ နေထိုင်လျှင် လူတို့က အဘယ်ကြောင့် ထိုအရာကို မပြောသနည်း။ လူတစ်ယောက်က မှားယွင်းစွာ လိင်ဆက်ဆံခြင်းပြုလုပ်လျှင် လူတို့က အဘယ်ကြောင့် ထိုအရာကို မပြောသနည်း။ သင့်လျော်သော အိမ်ထောင်သည် မှောက်မှားသော လိင်ဆက်ဆံခြင်းမဟုတ်သကဲ့သို့ လူတကာနှင့် လိင်ဆက်ဆံခြင်းလည်း မဟုတ်ပေ။ သွေးသားဆန္ဒဆိုင်ရာ တပ်မက်မှုကို ဖြည့်ဆည်းခြင်း မဟုတ်သကဲ့သို့ အသေးအဖွဲကိစ္စလည်းမဟုတ်ပေ။ အုတ်ဂူတစ်ခုဆိုလျှင် ပို၍ပင် မဟုတ်သည်မှာ အမှန်ပင်ဖြစ်သည်။ ယင်းသည် အပြုသဘောဆောင်သော အရာတစ်ခုဖြစ်သည်။ ဘုရားသခင်က လူတို့အိမ်ထောင်ကို စီမံသတ်မှတ်ပြီး စီစဉ်ခဲ့သည်။ ပြီးလျှင် သူသည် ဤအရာနှင့်ပတ်သက်ပြီး တာဝန်ပေးစေခိုင်းချက်များကို အပ်နှံကာ ပညတ်များကို ပေးအပ်ခဲ့သည်။ သူသည် ပညတ်ပေးသည့်နည်းဖြင့် အိမ်ထောင်ရှိ နှစ်ဖက်လုံးအပေါ် တာဝန်များနှင့် ဝတ္တရားများအပြင် အိမ်ထောင်ကို မည်သည့်အရာဖြင့် ဖွဲ့စည်းသည်ဆိုသည့် သူ၏ ဆိုရိုးစကားများကိုပါ ပေးခဲ့သည်ဆိုလျှင် ပို၍ပင်မှန်သည်မှာ ပြောစရာမလိုပေ။ အိမ်ထောင်တွင် ယောက်ျားတစ်ဦးနှင့် မိန်းမတစ်ဦးသာ ပါဝင်နိုင်သည်။ ကျမ်းစာတွင် ဘုရားသခင်က ယောက်ျားတစ်ယောက်ကို ဖန်ဆင်းပြီးနောက် နောက်ထပ် ယောက်ျားတစ်ယောက်ကို ဖန်ဆင်းကာ ၎င်းတို့ကို လက်ထပ်ပေးသလော။ မဟုတ်ပေ။ ယောက်ျားနှစ်ယောက်ကြား၊ သို့မဟုတ် မိန်းမနှစ်ယောက်ကြား လိင်တူအိမ်ထောင်မရှိပေ။ ယောက်ျားတစ်ယောက်နှင့် မိန်းမတစ်ယောက်၏ အိမ်ထောင်သာ ရှိသည်။ အိမ်ထောင်တွင် ယောက်ျားတစ်ယောက်နှင့် မိန်းမတစ်ယောက် ပါဝင်ဖွဲ့စည်းသည်။ ၎င်းတို့သည် ကြင်ဖော်ကြင်ဖက်များသာ ဖြစ်ရုံမကဘဲ တစ်ယောက်နှင့်တစ်ယောက် အဖော်ပြုသော၊ တစ်ယောက်ကိုတစ်ယောက် ဂရုစိုက်သော၊ ၎င်းတို့၏ တာဝန်များကို အပြန်အလှန် ဖြည့်ဆည်းသော ကူညီဖေးမသူများလည်း ဖြစ်သည်။ ၎င်းတို့၏ အသက်တာလမ်းကြောင်းတွင် ကောင်းစွာနေထိုင်ပြီး အချင်းချင်း အဖော်ပြုသော၊ ဘဝ၏ ခက်ခဲသော အချိန်ကာလတိုင်း၊ မတူညီသော၊ တစ်မူထူးခြားသော အချိန်ကာလတိုင်းတွင် အချင်းချင်း အဖော်ပြုသောသူများ ဖြစ်သည်။ ပြီးလျှင် ပုံမှန်အချိန်များကိုလည်း ၎င်းတို့ ဖြတ်သန်းသည်မှာ မှန်သည်။ ဤသည်မှာ အိမ်ထောင်တွင်ရှိသော နှစ်ဖက်စလုံးက တာဝန်ယူ ဆောင်ရွက်သင့်သော တာဝန်ဖြစ်သည်။ ပြီးလျှင် ၎င်းတို့အပေါ် ဘုရားသခင် အပ်နှံခဲ့သည့်အရာလည်း ဖြစ်သည်။ ဘုရားသခင်၏ အပ်နှံမှုဆိုသည်မှာ အဘယ်နည်း။ ယင်းမှာ လူတို့ စောင့်ထိန်းပြီး လက်တွေ့လုပ်ဆောင်သင့်သည့် စည်းမျဉ်းများ ဖြစ်သည်။ ထို့ကြောင့် အိမ်ထောင်ပြုသောသူတိုင်းအတွက် အိမ်ထောင်သည် အဓိပ္ပာယ်ရှိသည်။ သင်၏ တစ်ကိုယ်ရေ အတွေ့အကြုံနှင့် ဗဟုသုတအပေါ်၊ ထို့အပြင် သင့်လူ့သဘာဝ၏ ကြီးထွားမှု၊ ရင့်ကျက်မှု၊ ပြည့်စုံမှုတို့အပေါ်ကိုပါ နောက်ဆက်တွဲ သက်ရောက်မှုရှိသည်။ ဆန့်ကျင်ဘက်အနေဖြင့် သင်က အိမ်ထောင်မပြုလျှင်၊ သင်၏ မိဘများနှင့်သာ နေထိုင်လျှင်၊ သို့မဟုတ် သင်တစ်ဘဝလုံး တစ်ကိုယ်တည်းနေလျှင်၊ သို့မဟုတ် သင့်၌ ပုံမှန်မဟုတ်သော အိမ်ထောင်၊ အကျင့်ပျက်ပြီး ဘုရားသခင်က စီမံသတ်မှတ်ထားခြင်း မဟုတ်သော အိမ်ထောင်ရှိလျှင် သင်တွေ့ကြုံသောအရာသည် ဘဝအတွေ့အကြုံ၊ ဗဟုသုတ၊ သို့မဟုတ် ကြုံတွေ့မှုများဖြစ်မည် မဟုတ်သကဲ့သို့ သင့်လျော်သော အိမ်ထောင်မှ သင် ရရှိမည့် လူ့သဘာဝ၏ ကြီးထွားမှု၊ ရင့်ကျက်မှုနှင့် ပြည့်စုံမှုတို့ ဖြစ်မည်လည်း မဟုတ်ပေ။ အိမ်ထောင်တွင် လူနှစ်ဦးက အပြန်အလှန်အဖော်ပြုမှုနှင့် ပံ့ပိုးမှုကို ကြုံတွေ့ရခြင်းအပြင် ဘဝတွင် ဖြစ်ပေါ်သော သဘောမတူညီမှုများ၊ အငြင်းပွားမှုများနှင့် ကွဲလွဲဆန့်ကျင်မှုတို့ကိုလည်း ကြုံတွေ့ရသည်မှာ အမှန်ပင်ဖြစ်သည်။ တစ်ချိန်တည်းတွင်ပင် ၎င်းတို့သည် ကလေးမွေးခြင်း၏ ဝေဒနာကို အတူတကွ ကြုံတွေ့ရသည်။ ပြီးလျှင် ကလေးများကို ပညာသင်ပြီး ပျိုးထောင်ပေးရသော၊ မိမိတို့၏ သက်ကြီးသူများကို ပံ့ပိုးရသော၊ နောက်မျိုးဆက်က ကြီးပြင်းလာသည်ကို စောင့်ကြည့်ရသော၊ နောက်မျိုးဆက်က ၎င်းတို့ကဲ့သို့ပင် အိမ်ထောင်ပြုကာ ကလေးများယူကြပြီး ၎င်းတို့ကဲ့သို့ တူညီသောလမ်းစဉ်ကို ထပ်၍လိုက်ကြသည်ကို ကြည့်ရသော အတွေ့အကြုံကို တွေ့ကြုံခံစားကြရသည်။ ဤသို့အားဖြင့် လူတို့ဘဝ၏ အတွေ့အကြုံ၊ ဗဟုသုတ၊ သို့မဟုတ် ကြုံတွေ့မှုများသည် အလွန်ကြွယ်ဝပေါများပြီး အမျိုးမျိုး ကွဲပြားကြသည် မဟုတ်လော။ (ဟုတ်ပါသည်။) သင်က ဘုရားသခင်ကို မယုံကြည်မီတွင်၊ ဘုရားသခင်၏ အမှုတော်၊ နှုတ်ကပတ်တော်၊ တရားစီရင်မှုနှင့် ပြစ်တင်ဆုံးမမှုကို လက်မခံမီတွင် ဤသို့သော ဘဝအတွေ့အကြုံရှိခဲ့ဖူးလျှင်၊ ထို့အပြင် သင်က ဘုရားသခင်ကို ယုံကြည်ပြီးနောက်တွင် ဘုရားသခင်ကို ကိုးကွယ်ပြီး ဘုရားနောက်သို့ လိုက်လျှောက်နိုင်လျှင် သင်၏ ဘဝသည် လူအများစုထက် အနည်းငယ်ပို၍ ပေါများကြွယ်ဝလိမ့်မည်။ သင်၏ အတွေ့အကြုံနှင့် တစ်ကိုယ်ရေအသိအမြင်တို့သည် အနည်းငယ်ပို၍ များလိမ့်မည်။ ငါပြောဆိုနေသည့် ဤအရာအားလုံးသည် ဘုရားသခင် စီမံသတ်မှတ်ခဲ့သည့် အိမ်ထောင်၏ စည်းဘောင်အောက်တွင် သင်သည် သင်၏ ကိုယ်ပိုင်တာဝန်များနှင့် ဝတ္တရားများကိုလည်းကောင်း၊ ယောက်ျားနှင့် မိန်းမ၏ တာဝန်များနှင့် ဝတ္တရားများကိုလည်းကောင်း၊ ခင်ပွန်းနှင့် ဇနီး၏ တာဝန်များနှင့် ဝတ္တရားများကိုလည်းကောင်း လေးနက်စွာ ဆောင်ရွက်သင့်သည်ဆိုသည့် အဆိုကို အခြေခံသည်မှာ အမှန်ပင်ဖြစ်သည်။ ဤအရာများသည် လုပ်ဆောင်သင့်သည့်အရာများ ဖြစ်သည်။ သင်၏ တာဝန်များနှင့် ဝတ္တရားများကို သင်မလုပ်ဆောင်လျှင် သင်၏ အိမ်ထောင်သည် ရှုပ်ထွေးလိမ့်မည်။ ပြီးလျှင် ကျရှုံးလိမ့်မည်။ ထို့ပြင် အဆုံးတွင် သင်၏ အိမ်ထောင်သည် ပြိုကွဲလိမ့်မည်။ သင်သည် ပြိုကွဲသော၊ မအောင်မြင်သော အိမ်ထောင်နှင့် အိမ်ထောင်က သင့်ထံသို့ သယ်ဆောင်လာမည် ဖြစ်သော ပြဿနာများ၊ အနှောင်အဖွဲ့များ၊ စိတ်ဆင်းရဲမှုများနှင့် ဆူပူမှုများကိုပါ တွေ့ကြုံလိမ့်မည်။ အတူတကွ အိမ်ထောင်ပြုကြသည့် နှစ်ဦးနှစ်ဖက်သည် ၎င်းတို့၏ တာဝန်များနှင့် ဝတ္တရားများကို မိမိက စတင်လုပ်ဆောင်ပြီး မိမိကိုယ်တိုင် ဆောင်ရွက်နိုင်ခြင်း မရှိလျှင် ၎င်းတို့သည် တစ်ယောက်နှင့်တစ်ယောက် ငြင်းခုံပြီး ဆန့်ကျင်ပြောဆိုကြမည်။ အချိန်ကြာလာသည်နှင့်အမျှ ၎င်းတို့သည် ပိုပို၍ ငြင်းခုံလိမ့်မည်။ ၎င်းတို့၏ ဆန့်ကျင်ပြောဆိုမှုများသည် ပိုပို၍ လေးနက်လာလိမ့်မည်။ ပြီးလျှင် ၎င်းတို့၏ အိမ်ထောင်၌ အက်ကြောင်းများ စတင်၍ ပေါ်လာမည်။ အက်ကြောင်းများက ကြာရှည်စွာ ရှိနေသည်နှင့်အမျှ ၎င်းတို့သည် ၎င်းတို့အိမ်ထောင်၏ ကျိုးပဲ့နေသော ကြည့်မှန်ကို ပြုပြင်နိုင်မည်မဟုတ်ပေ။ ပြီးလျှင် ဤသို့သော အိမ်ထောင်သည် ပြိုကွဲခြင်း၊ ပျက်စီးခြင်းသို့ သေချာပေါက် ဦးတည်လိမ့်မည်။ ဤသို့သော အိမ်ထောင်သည် သေချာပေါက် မအောင်မြင်ပေ။ ဤသို့ဖြင့် သင်၏ အမြင်တွင် ဘုရားသခင်က စီမံသတ်မှတ်ခဲ့သော အိမ်ထောင်သည် သင်၏ ဆန္ဒများနှင့်မညီသကဲ့သို့ မသင့်တော်ဟု သင် ထင်သည်။ သင်က အဘယ်ကြောင့် ဤသို့ စဉ်းစားသနည်း။ အဘယ်ကြောင့်ဆိုသော် အိမ်ထောင်၏ စည်းဘောင်အတွင်းတွင် သင်သည် ဘုရားသခင်၏ သတ်မှတ်ချက်များ၊ ပညတ်များနှင့်အညီ မည်သည့်အရာကိုမျှ မလုပ်ဆောင်သောကြောင့် ဖြစ်သည်။ သင်၏ ကိုယ်ပိုင်လိုအပ်ချက်များအား ဖြည့်ဆည်းခြင်း၊ သင်၏ ကိုယ်ပိုင်နှစ်သက်မှုများနှင့် ဆန္ဒများအား ဖြည့်ဆည်းခြင်းအပြင် သင်၏ စိတ်ကူးများအား ဖြည့်ဆည်းခြင်းနောက်သို့ တစ်ကိုယ်ကောင်းဆန်စွာ လိုက်စားခြင်းကြောင့်ဖြစ်သည်။ သင်သည် သင့်ကိုယ်သင် မချုပ်တည်းပေ၊ သို့မဟုတ် သင့်ကြင်ဖော်ကြင်ဖက်၏ ကိုယ်စား မပြောင်းလဲပေ။ မည်သည့်စိတ်ဆင်းရဲမှုကိုမျှလည်း ခါးစည်းမခံပေ။ ထိုအစား သင်၏ ကိုယ်ပိုင်ဆင်ခြေများ၊ သင်၏ ကိုယ်ပိုင်အကျိုးအမြတ်နှင့် နှစ်သက်မှုများကိုသာ အလေးပေးသည်။ ပြီးလျှင် သင်၏ တစ်ဖက်လူအကြောင်းကို လုံးဝ မတွေးပေ။ အဆုံး၌ မည်သို့ ဖြစ်မည်နည်း။ သင်၏ အိမ်ထောင်က ပြိုကွဲလိမ့်မည်။ ဤပြိုကွဲမှု၏ အရင်းအမြစ်မှာ လူတို့၏ ဖောက်ပြန်ပျက်စီးသော စိတ်သဘောထား ဖြစ်သည်။ လူတို့သည် တစ်ကိုယ်ကောင်း ဆန်လွန်းသည်။ ထို့ကြောင့် တစ်ဦးတည်းဖြစ်သင့်သော ခင်ပွန်းနှင့် ဇနီးသည်ပင် သဟဇာတဖြစ်စွာ အတူတကွမနေထိုင်နိုင်ပေ။ တစ်ယောက်နှင့်တစ်ယောက် မစာနာနိုင်၊ နားမလည်နိုင်၊ မနှစ်သိမ့်နိုင်၊ လက်မခံနိုင်ပေ၊ သို့မဟုတ် အချင်းချင်းအတွက် မပြောင်းလဲပေးနိုင်သကဲ့သို့ အမှုအရာများကို မစွန့်လွှတ်နိုင်ပေ။ ဖောက်ပြန်ပျက်စီးသော လူသားမျိုးနွယ်က မည်သို့ ဖြစ်လာသည်ကို သင် မြင်တွေ့နိုင်သည်။ အိမ်ထောင်သည် လူတို့၏ ကျင့်ကြံပြုမူမှုကို မကန့်သတ်နိုင်သကဲ့သို့ လူတို့အား ၎င်းတို့၏ တစ်ကိုယ်ကောင်းဆန်သော ဆန္ဒများကို စွန့်လွှတ်အောင် မပြုလုပ်နိုင်ပေ။ ထို့ကြောင့် လူတို့အား ပို၍ ကောင်းအောင် ပြုလုပ်နိုင်သော၊ သို့မဟုတ် လူတို့၏ အသိစိတ်နှင့် ဆင်ခြင်တုံတရားကို ထိန်းသိမ်းနိုင်သော၊ လူ့အဖွဲ့အစည်းမှလာသော ကိုယ်ကျင့်စည်းမျဉ်းများ၊ သို့မဟုတ် ကောင်းသော ကျင့်သုံးမှုများ မရှိပေ။ ထို့ကြောင့် အိမ်ထောင်နှင့် ပတ်သက်လျှင် လူတို့သည် ဘုရားသခင်က လူအတွက် အိမ်ထောင်ကို ဦးစွာ စီမံသတ်မှတ်ခဲ့သည့်ပုံစံကို သိမြင်လာသင့်သည်။ ဤအမှုကိစ္စကို ဘုရားသခင်၏ အမြင်ရှုထောင့်မှနေ၍လည်း ၎င်းတို့ သင်ယူသင့်သည်မှာ မှန်သည်။ ဘုရားသခင်၏ အမြင်ရှုထောင့်မှ ဤအရာအားလုံးကို နားလည်ခြင်းသည် သန့်စင်သည်။ လူတို့သည် ဤအရာအားလုံးကို နားလည်နိုင်သောအခါ အိမ်ထောင်ကို ၎င်းတို့ မြင်သည့် ရှုထောင့်နှင့်အမြင်သည် မှန်ကန်လိမ့်မည်။ အိမ်ထောင်နှင့်ပတ်သက်သော ၎င်းတို့၏ ရှုထောင့်နှင့် အမြင်က မှန်ကန်ဖို့ လိုသည့်အကြောင်းပြချက်မှာ အိမ်ထောင်၏ အယူအဆနှင့် မှန်ကန်သော အဓိပ္ပာယ်ဖွင့်ဆိုချက်ကို ၎င်းတို့ သိရှိစေရန်မျှသာ မဟုတ်ဘဲ လူတို့အနေဖြင့် အိမ်ထောင်ကို ကြုံတွေ့သောအခါ၌ သင့်လျော်သော၊ မှန်ကန်သော၊ တိကျသော၊ သင့်တင့်လျောက်ပတ်သော၊ ပြီးလျှင် ကျိုးကြောင်းညီညွတ်သော လက်တွေ့လုပ်ဆောင်မှု နည်းလမ်းရှိရန် လူတို့ကို ထောက်ကူပေးဖို့လည်း ဖြစ်သည်။ ဤသို့အားဖြင့် ၎င်းတို့သည် အိမ်ထောင်အပေါ် သဘောထားသည့် ပုံစံ၌ စာတန်၏ အထင်အမြင်မှားစေခြင်းခြင်း၊ သို့မဟုတ် ကမ္ဘာလောက၏ ဆိုးယုတ်သော ရေပန်းစားမှုများ၏ အယူအဆအမျိုးမျိုးတို့၏ အထင်အမြင်မှားစေခြင်းကို ခံရမည်မဟုတ်ပေ။ သင်သည် ဘုရားနှုတ်ကပတ်တော်ကို အခြေခံပြီး အိမ်ထောင်ကို ရွေးချယ်သောအခါ မိန်းမဖြစ်သော သင်တို့သည် သင်တို့၏ တစ်ဖက်လူက ဘုရားသခင် ပြောခဲ့သကဲ့သို့ ယောက်ျားတစ်ယောက်၏ တာဝန်များနှင့် ဝတ္တရားများကို ဖြည့်ဆည်းနိုင်သောသူမျိုး ဟုတ်မဟုတ်၊ သူသည် သင်၏ တစ်ဘဝလုံးကို အပ်နှံဖို့ ထိုက်တန်သူ ဟုတ်မဟုတ်ကို ရှင်းလင်းစွာ မြင်ဖို့ လိုသည်။ ယောက်ျားဖြစ်သော သင်တို့သည် မိန်းမတစ်ယောက်က မိသားစုဘဝနှင့် သူမ၏ ခင်ပွန်းအတွက် သူမ၏ ကိုယ်ပိုင်အကျိုးအမြတ်ကို ဘေးဖယ်ထားနိုင်သော၊ သူမ၏ အားနည်းချက်များ၊ အမှားများကို ပြောင်းလဲနိုင်သောသူမျိုး ဟုတ်မဟုတ်ကို ရှင်းလင်းစွာ မြင်တွေ့ဖို့ လိုအပ်သည်။ သင်သည် ဤအရာများအားလုံးနှင့် အခြားသောအရာများကို ထည့်သွင်းစဉ်းစားရမည်။ သင်၏ စိတ်ကူးအပေါ်၊ သို့မဟုတ် ခဏတာဖြစ်သော စိတ်ဝင်စားမှု၊ သို့မဟုတ် ဝါသနာများအပေါ် အမှီမပြုနှင့်။ အိမ်ထောင်ကို မစဉ်းမစား ရွေးချယ်ရန်အတွက် စာတန်က သင့်အတွင်းသို့ သွတ်သွင်းသော ချစ်ခြင်းနှင့် ချစ်ကြည်နူးဖွယ်ရာတို့၏ မှားယွင်းသော အယူအဆများကို ပို၍ပင် အမှီမပြုသင့်ပေ။ ဤမိတ်သဟာယကြောင့် အိမ်ထောင်နှင့်ပတ်သက်ပြီး လူတို့တွင်ရှိသင့်သော အယူအဆများ၊ အမြင်များ၊ ရှုထောင့်များနှင့် ရပ်တည်ချက်များအပြင် အိမ်ထောင်နှင့်ပတ်သက်ပြီး ၎င်းတို့ ရွေးချယ်သင့်သော ကျင့်သုံးမှုနှင့် ၎င်းတို့ ထိန်းသိမ်းသင့်သော စည်းမျဉ်းများကိုပါ လူတိုင်း ရှင်းလင်းသလော။ (ရှင်းလင်းပါသည်။)

ယနေ့တွင် အိမ်ထောင်နှင့်သက်ဆိုင်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများအား စွန့်လွှတ်ခြင်းအကြောင်းကို ငါတို့ မပြောရသေးပေ။ အိမ်ထောင်၏ အဓိပ္ပာယ်သတ်မှတ်ချက်နှင့် အယူအဆကိုသာ ရှင်းလင်းခဲ့ခြင်း ဖြစ်သည်။ ဤအကြောင်းအရာကို ငါ ရှင်းလင်းစွာ မပြောဆိုခဲ့သလော။ (ပြောဆိုခဲ့ပါသည်။) ရှင်းလင်းစွာ ပြောဆိုခဲ့ပြီး ဖြစ်သည်။ သင်တို့တွင် အိမ်ထောင်နှင့်ပတ်သက်ပြီး စောဒကတက်စရာ တစ်ခုခုရှိသလော။ (မရှိပါ။) တစ်ချိန်က သင်အိမ်ထောင်ပြုခဲ့သောသူ၊ သင် စွန့်ခွာခဲ့သောသူအပေါ် မလိုမုန်းထားစိတ် တစ်ခုခုရှိသလော။ (မရှိပါ။) အိမ်ထောင်အပေါ် သင်၏ ပုံမှန်မဟုတ်သော၊ တစ်ဖက်သတ်ဆန်သော နားလည်မှုနှင့် အမြင်များ၊ သို့မဟုတ် အမှန်တရားများနှင့် မညီသော သင်၏ ကလေးဆန်သော စိတ်ကူးယဉ်မှုများပင် တည်ရှိနေဆဲဖြစ်သလော။ (မတည်ရှိပါ။) သင်သည် ယခုတွင် ပို၍ လက်တွေ့ဆန်သင့်သည်။ သို့သော် အိမ်ထောင်သည် နေ့စဉ် လိုအပ်ချက်များနှင့်သက်ဆိုင်သည့် ရိုးရှင်းသော အမှုကိစ္စတစ်ခု မဟုတ်ပေ။ အိမ်ထောင်သည် သာမန်လူ့သဘာဝရှိသောသူတို့၏ ဘဝများနှင့်၊ လူတို့၏ တာဝန်များ၊ ဝတ္တရားများနှင့် သက်ဆိုင်သည်။ ထို့အပြင် ဘုရားသခင်က လူတို့ကို လိုက်နာရန် သတိပေးခဲ့သော၊ သတ်မှတ်ခဲ့သော၊ ညွှန်ကြားခဲ့သော လက်တွေ့ကျသည့် စံနှုန်းများနှင့် စည်းမျဉ်းများ နောက်ထပ် ရှိသေးသည်။ ဤအရာတို့သည် လူတို့ ပြီးမြောက်သင့်သည့် တာဝန်များနှင့် ဝတ္တရားများဖြစ်သည်။ ၎င်းတို့ဘာသာ တာဝန်ယူဆောင်ရွက်သင့်သော တာဝန်များနှင့် ဝတ္တရားများ ဖြစ်သည်။ ဤသည်မှာ အိမ်ထောင်၏ ခိုင်လုံမှုရှိသော အဓိပ္ပာယ်သတ်မှတ်ချက်ဖြစ်ပြီး အိမ်ထောင်၏ ခိုင်လုံသော ဖြစ်တည်မှု၏ အရေးပါမှုဖြစ်သည်။ ဤအရာကို သာမန်လူ့သဘာဝရှိသူများက ပိုင်ဆိုင်သင့်သည်။ ကောင်းပြီ။ ယနေ့အတွက် ဤနေရာသည် ငါတို့ အဆုံးသတ်မည့်နေရာဖြစ်သည်။ နှုတ်ဆက်ပါသည်။

၂၀၂၃ ခုနှစ်၊ ဇန်နဝါရီလ ၇ ရက်

အောက်ခြေမှတ်စု(များ)-

က။ မူရင်းစာသားတွင် “လူ၏ ‘ချစ်ကြည်နူးဖွယ်ရာ ချစ်ခြင်း’ ဟူသည့်အရာသည် ချစ်ခြင်းနှင့် စိတ်ထက်သန်ပြင်းပြခြင်းကို ပေါင်းစပ်ထားခြင်းသာဖြစ်သည်။” ဆိုသည့် စကားစု မပါဝင်ပါ။

ခ။ မူရင်းစာသားတွင် “တချို့နိုင်ငံတွေက လူတွေပြောသလိုမျိုး” ဆိုသည့် စကားစု မပါဝင်ပါ။


သမ္မာတရားကို လိုက်စားရန်နည်းလမ်း (၁၀)

သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း

၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

ခ။ အိမ်ထောင်မှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

ယနေ့ ငါတို့၏ နောက်ဆုံးအစည်းအဝေး အကြောင်းအရာကို ဆက်၍ မိတ်သဟာယဖွဲ့မည်။ ငါတို့၏ ပြီးခဲ့သည့်အစည်းအဝေး၏ မိတ်သဟာယက မည်သည့်အရာအကြောင်းဖြစ်သနည်း။ (ယခင်အခေါက်က ဘုရားသခင်က အကြောင်းအရာနှစ်ခုကို အဓိက မိတ်သဟာယပြုခဲ့သည်။ ပထမဦးစွာ “လူသားမျိုးနွယ်က ၎င်းတို့၏ ရည်သန်မျှော်မှန်းချက်များနှင့် ဆန္ဒများကို မလိုက်စားလျှင် ကမ္ဘာလောကက လက်ရှိအချိန်တွင် ယခုကဲ့သို့ ဖွံ့ဖြိုးတိုးတက်မည်လော” ဟူသည့် လူတို့မေးသော မေးခွန်းအကြောင်းကို ဘုရားသခင် မိတ်သဟာယဖွဲ့ခဲ့သည်။ နောက်တစ်ခုတွင် ဘုရားသခင်က အိမ်ထောင်နှင့်ပတ်သက်ပြီး လူအချို့၏ မှားယွင်းသော ရှုထောင့်များ၊ အမြင်များကို မိတ်သဟာယဖွဲ့ခဲ့သည်။ ထို့နောက်တွင် အိမ်ထောင်၏ မှန်ကန်သော အယူအဆနှင့် အဓိပ္ပာယ်သတ်မှတ်ချက်အကြောင်းကို မိတ်သဟာယဖွဲ့ခဲ့သည်။) ယခင်အခေါက်က အလွန်ကျယ်ပြန့်သော အကြောင်းအရာဖြစ်သည့် အိမ်ထောင်ကို ငါ မိတ်သဟာယဖွဲ့ခဲ့သည်။ အိမ်ထောင်သည် လူသားမျိုးနွယ်အားလုံးနှင့် သက်ဆိုင်ပြီး လူသား၏ ဖွံ့ဖြိုးတိုးတက်မှုသမိုင်းတွင် စိမ့်ဝင်ပျံ့နှံ့သော ကျယ်ပြန့်သည့် အကြောင်းအရာဖြစ်သည်။ ဤအကြောင်းအရာသည် လူတို့၏ နေ့စဉ်အသက်တာနှင့် သက်ဆိုင်သည်။ လူတိုင်းအတွက် အရေးကြီးသည်။ ယခင်အခေါက်က ဤခေါင်းစဉ်နှင့် သက်ဆိုင်သည့် အကြောင်းအရာအချို့ကို ငါတို့ မိတ်သဟာယပြုခဲ့သည်။ အဓိကအားဖြင့် အိမ်ထောင်၏ ဇာစ်မြစ်နှင့် ဖွဲ့စည်းပုံဖြစ်ပြီး အိမ်ထောင်တွင် နှစ်ဖက်လုံးအတွက် ဘုရားသခင်၏ ညွှန်ကြားချက်များနှင့် စီမံမှု၊ အိမ်ထောင်တွင် နှစ်ဖက်လုံးက မိမိတို့ဘာသာ ဆောင်ရွက်သင့်သော တာဝန်နှင့် ဝတ္တရားများလည်းပါဝင်သည်။ ဤအကြောင်းအရာသည် အဓိကအားဖြင့် မည်သည့်အရာကို အခြေခံသနည်း။ (ကျမ်းစာ မှတ်တမ်းကို အခြေခံသည်။) ဤမိတ်သဟာယသည် ကျမ်းစာတွင် မှတ်တမ်းတင်ထားသော နှုတ်ကပတ်တော်များ၊ ကျမ်းပိုဒ်များကို အခြေခံသည်။ ကျမ်းစာတွင် ဘုရားသခင်က လူသားမျိုးနွယ်ကို ဖန်ဆင်းပြီးနောက်တွင် ၎င်းတို့အတွက် အိမ်ထောင်ကို စီမံခဲ့သည်မဟုတ်လော။ (ဟုတ်ပါသည်။) ငါတို့၏ နောက်ဆုံး မိတ်သဟာယမှတစ်ဆင့်၊ ပြီးလျှင် ကျမ်းစာတွင် မှတ်တမ်းတင်ထားသော လူသား၏ အိမ်ထောင်နှင့်ပတ်သက်ပြီး ဘုရားသခင်၏ ဆိုရိုးစကားနှင့် လုပ်ဆောင်မှုအချို့ကို ဖတ်ခြင်းမှတစ်ဆင့် သင်တို့သည် ယခုတွင် အိမ်ထောင်အပေါ် တိကျသော အဓိပ္ပာယ် သတ်မှတ်ချက်တစ်ခု ရှိသလော။ လူအချို့က “ကျွန်ုပ်တို့သည် ငယ်သည်၊ ကျွန်ုပ်တို့တွင် အိမ်ထောင်နှင့်ပတ်သက်သည့် အယူအဆမရှိ၊ မည်သည့်အတွေ့အကြုံမျှလည်းမရှိ၊ အိမ်ထောင်ကို အဓိပ္ပာယ်ဖွင့်ဆိုခြင်းသည် ကျွန်ုပ်အတွက် အခက်တွေ့ရသည်” ဟု ဆိုကြသည်။ ဤသည်မှာ အခက်တွေ့ရသလော။ (အခက်မတွေ့ရပါ။) အခက်တွေ့ရခြင်းမရှိပေ။ ဤသို့ဆိုလျှင် အိမ်ထောင်ကို ငါတို့ အဘယ်သို့ အဓိပ္ပာယ် သတ်မှတ်သင့်သနည်း။ လူသား၏ အိမ်ထောင်နှင့်ပတ်သက်သည့် ဘုရားသခင်၏ ဆိုရိုးစကားများနှင့် လုပ်ဆောင်မှုများကို အခြေခံပြီး သင်တို့၌ အိမ်ထောင်၏ တိကျသော အဓိပ္ပာယ်သတ်မှတ်ချက် မရှိသင့်သလော။ (ရှိသင့်သည်။) အိမ်ထောင်နှင့်ပတ်သက်ပြီး သင်ကိုယ်တိုင် အိမ်ထောင်ကျပြီးဖြစ်စေ၊ မကျသေးသည်ဖြစ်စေ ယခုတွင် ငါ၏ မိတ်သဟာယ၏ စကားများအပေါ် တိကျသော အသိအမြင်ရှိဖို့လိုသည်။ ဤသည်မှာ သင်နားလည်သင့်သော သမ္မာတရား၏ ကဏ္ဍတစ်ခုဖြစ်သည်။ ဤရှုထောင့်မှ ပြောဆိုလျှင် သင့်၌ အိမ်ထောင်နှင့်ပတ်သက်ပြီး အတွေ့အကြုံတစ်ခုခု ရှိသည်ဖြစ်စေ၊ မရှိသည်ဖြစ်စေ၊ အိမ်ထောင်တွင် စိတ်ဝင်စားမှုတစ်ခုခုကို ခံစားရသည်ဖြစ်စေ၊ မခံစားရသည်ဖြစ်စေ၊ အိမ်ထောင်နှင့်ပတ်သက်ပြီး ယခင်က သင့်၌ မည်သည့်တွက်ချက်မှုများ၊ အစီအစဉ်များရှိနိုင်သည်ဖြစ်စေ ဤအမှုကိစ္စက သမ္မာတရားအပေါ် သင်၏ လိုက်စားမှုနှင့် သက်ဆိုင်သရွေ့ သင် သိသင့်သည်။ ဤသည်မှာ သင်ရှင်းလင်းစွာ မြင်သင့်သည့် ကိစ္စတစ်ခုလည်းဖြစ်သည်။ အဘယ်ကြောင့်ဆိုသော် ယင်းသည် သမ္မာတရားနှင့်လည်းကောင်း၊ လူသားအယူအဆများ၊ အမြင်များနှင့်လည်းကောင်း၊ သမ္မာတရားအပေါ် လူတို့၏ လိုက်စားမှုနှင့်လည်းကောင်း၊ သင်၏ သမ္မာတရားအား လိုက်စားခြင်းလမ်းပေါ်ရှိ သင်၏ စည်းမျဉ်းများနှင့် လက်တွေ့လုပ်ဆောင်မှု လမ်းကြောင်းနှင့်လည်းကောင်း သက်ဆိုင်သည်။ ထို့ကြောင့် သင်သည် ယခင်က အိမ်ထောင်ကို ကြုံတွေ့ဖူးသည်ဖြစ်စေ၊ မကြုံတွေ့ဖူးသည်ဖြစ်စေ၊ အိမ်ထောင်ကို သင် စိတ်ဝင်စားသည်ဖြစ်စေ၊ စိတ်မဝင်စားသည်ဖြစ်စေ၊ သင်၏ အိမ်ထောင်အခြေအနေက အဘယ်သို့ ရှိသည်ဖြစ်စေ သင်သည် သမ္မာတရားကို လိုက်စားပြီး ကယ်တင်ခြင်းကို ရယူလိုလျှင် သမ္မာတရားနှင့် သက်ဆိုင်သော မည်သည့်အမှုကိစ္စမဆိုကဲ့သို့ပင် သင့်၌ အိမ်ထောင်နှင့်ပတ်သက်၍လည်း တိကျသော အသိအမြင်၊ မှန်ကန်သော အယူအဆများ၊ အမြင်များရှိဖို့ လိုအပ်သည်။ သင်၏ စိတ်နှလုံး၌ ဤအရာကို မခုခံသင့်ပေ။ သို့မဟုတ် ဤအရာနှင့်ပတ်သက်ပြီး ဘောင်ခတ်၍ကြည့်ကာ အယူအဆများမရှိသင့်ပေ၊ သို့မဟုတ် သင်၏ ကိုယ်ပိုင်နောက်ခံနှင့် အခြေအနေများအပေါ်မူတည်ပြီး မကိုင်တွယ်သင့်ပေ၊ သို့မဟုတ် ဤအရာနှင့်ပတ်သက်ပြီး မည်သည့်ရွေးချယ်မှုကိုမျှ မပြုလုပ်သင့်ပေ။ ဤအရာအားလုံးသည် မမှန်ကန်သော အမြင်များဖြစ်သည်။ အခြားသော မည်သည့်အမှုကိစ္စမဆိုကဲ့သို့ပင် အိမ်ထောင်သည် လူတို့၏ အမြင်များ၊ ရပ်တည်ချက်များ၊ ရှုထောင့်များနှင့် သက်ဆိုင်သည်။ သင်သည် အိမ်ထောင်အမှုကိစ္စနှင့်ပတ်သက်ပြီး မှန်ကန်သော၊ သမ္မာတရားနှင့် ညီသောအယူအဆများ၊ အမြင်များ၊ ရှုထောင့်များ၊ ရပ်တည်ချက်များရှိလိုလျှင် သင့်၌ ဤအမှုကိစ္စအပေါ် တိကျသော အသိအမြင်နှင့် အဓိပ္ပာယ်ဖွင့်ဆိုချက် ရှိရမည်။ ဤအရာအားလုံးသည် သမ္မာတရားနှင့် သက်ဆိုင်သည်။ ထို့ကြောင့် အိမ်ထောင်နှင့် ပတ်သက်လျှင် သင့်၌ မှန်ကန်သော အသိအမြင်ရှိသင့်ပြီး ဤအမှုကိစ္စ၌ ဘုရားသခင်က လူတို့အား နားလည်စေလိုသည့် သမ္မာတရားကို နားလည်သင့်သည်။ ဤနေရာတွင် သမ္မာတရားကို နားလည်ခြင်းအားဖြင့်သာ သင် အိမ်ထောင်ပြုသောအခါ၊ သို့မဟုတ် သင့်ဘဝ၌ အိမ်ထောင်ရေးကိစ္စနှင့် သက်ဆိုင်သောအရာများ ဖြစ်ပေါ်သောအခါ အိမ်ထောင်ကို ရင်ဆိုင်ရန် သင့်၌ မှန်ကန်သော အယူအဆများ၊ အမြင်များရှိနိုင်သည်။ ထိုအခါမှသာ သင့်၌ ဤအရာနှင့်ပတ်သက်ပြီး မှန်ကန်သော ရပ်တည်ချက်နှင့် ရှုထောင့်များရှိနိုင်သည်။ ပြီးလျှင် အိမ်ထောင်နှင့် ပတ်သက်သော ပြဿနာများအား ဖြေရှင်းခြင်းအတွက် တိကျမှန်ကန်သော လမ်းကြောင်းရှိနိုင်သည်မှာ အမှန်ဖြစ်သည်။ လူအချို့က “ကျွန်ုပ်သည် အိမ်ထောင်ပြုမည်မဟုတ်” ဟု ဆိုကြသည်။ သင်က လုံးဝ အိမ်ထောင်မပြုမည်မှာ ဖြစ်ကောင်းဖြစ်နိုင်သည်။ သို့သော် သင့်၌ အိမ်ထောင်နှင့်ပတ်သက်သော ကြီးသော၊ ငယ်သော၊ မှန်သော၊ မှားသော အချို့သော အယူအဆများ၊ အမြင်များ မလွှဲမရှောင်သာ ရှိလိမ့်မည်။ ထို့အပြင် သင်၏ ဘဝတွင် အိမ်ထောင်ရေးနှင့်ပတ်သက်သော ပြဿနာများရှိသည့် အချို့သောလူများ၊ သို့မဟုတ် အမှုအရာများကို သင် မလွှဲမရှောင်သာ ကြုံတွေ့လိမ့်မည်။ ထို့ကြောင့် ဤပြဿနာများကို သင်မည်သို့ရှုမြင်ပြီး ဖြေရှင်းမည်နည်း။ အိမ်ထောင်နှင့်သက်ဆိုင်သော ဤပြဿနာများ ဖြစ်ပေါ်သောအခါ တိကျမှန်ကန်သော အယူအဆများ၊ အမြင်များ၊ ရပ်တည်ချက်များ၊ လက်တွေ့လုပ်ဆောင်မှု စည်းမျဉ်းများရှိရန် မည်သည့်အရာကို လုပ်ဆောင်ဖို့ သင် လိုအပ်သနည်း။ ဘုရားသခင်၏ ရည်ရွယ်ချက်များနှင့် ကိုက်ညီရန် သင်မည်သို့ ပြုမူဆောင်ရွက်ဖို့ လိုအပ်သနည်း။ ဤသည်မှာ သင် နားလည်သင့်သည့် အရာတစ်ခုဖြစ်သည်။ ရှေ့အချိန်ကာလတွင် သင် လိုက်စားသင့်သည့်အရာတစ်ခုဖြစ်သည်။ ဤသို့ပြောရာတွင် မည်သည့်အရာကို ငါဆိုလိုသနည်း။ အိမ်ထောင်သည် မိမိတို့နှင့် လုံးဝ သက်ဆိုင်ခြင်းမရှိဟု ထင်သောကြောင့် အာရုံစိုက်နားထောင်ခြင်း မရှိသော လူအချို့ရှိကောင်းရှိနိုင်သည်ဟု ငါဆိုလိုသည်။ ဤသည်မှာ မှန်ကန်သော အမြင်ဖြစ်သလော။ (မဖြစ်ပါ။) မှန်ကန်သော အမြင်မဟုတ်ပါ။ ငါ မိတ်သဟာယပြုသည့် အကြောင်းအရာက မည်သို့ရှိသည်ဖြစ်စေ ယင်းသည် သမ္မာတရားနှင့် သက်ဆိုင်သရွေ့၊ သမ္မာတရားအား လိုက်စားခြင်းနှင့် သက်ဆိုင်သရွေ့၊ လူများနှင့် အမှုအရာများကို ရှုမြင်ခြင်းအတွက်၊ ကျင့်ကြံပြုမူပြီး လုပ်ဆောင်ခြင်းအတွက် အခြေပြုချက်နှင့် စံသတ်မှတ်ချက်တို့နှင့် သက်ဆိုင်သရွေ့ သင်သည် လက်ခံသင့်ပြီး လေးနက်စွာ ဂရုတစိုက် နားထောင်သင့်သည်။ အဘယ်ကြောင့်ဆိုသော် ဤသည်မှာ လူပြိန်းအသိ မဟုတ်သကဲ့သို့ ဗဟုသုတလည်းမဟုတ်ပေ။ အတတ်ပညာပိုင်းဆိုင်ရာ နားလည်မှုဆိုလျှင် ပို၍ပင်မဟုတ်ပေ။ ဤသည်မှာ သမ္မာတရားဖြစ်သည်။

အိမ်ထောင်နှင့်သက်ဆိုင်သော အကြောင်းအရာဆီသို့ ပြန်သွားပြီး ဆက်လက်၍ မိတ်သဟာယပြုကြစို့။ အိမ်ထောင်၏ အဓိပ္ပာယ်ဖွင့်ဆိုချက်က အဘယ်သို့ ဖြစ်သင့်သနည်း။ အိမ်ထောင်နှင့်ပတ်သက်ပြီး ဘုရားသခင်၏ စီမံမှုနှင့် အစီအစဉ်များအပြင် ယခင်အခေါက်က ငါ မိတ်သဟာယပြုခဲ့သည့် အိမ်ထောင်ပြုသည့် နှစ်ဘက်လုံးအပေါ် ဘုရားသခင်၏ တိုက်တွန်းအားပေးချက်များ၊ ညွှန်ကြားချက်များကို အခြေခံလျှင် အိမ်ထောင်အပေါ် သင်တို့၏ အယူအဆနှင့် အဓိပ္ပာယ်သတ်မှတ်ချက်သည် မရေမရာမဖြစ်သင့်ပေ။ ဤအစား ရှင်းလင်းပြီး ပြတ်သားသင့်သည်။ အိမ်ထောင်သည် ဘုရားသခင်၏ စီမံမှုနှင့် အစီအစဉ်များအောက်တွင် ယောက်ျားတစ်ယောက်နှင့် မိန်းမတစ်ယောက်ကို ပေါင်းစည်းခြင်း ဖြစ်သင့်သည်။ ဤသည်မှာ ကြိုတင်သတ်မှတ်ချက်များရှိသော အိမ်ထောင်၏ ဖွဲ့စည်းပုံဖြစ်သည်။ ဘုရားသခင်၏ စီမံမှုနှင့် အစီအစဉ်များအောက်တွင် ပေါင်းစည်းထားသော ယောက်ျားတစ်ယောက်နှင့် မိန်းမတစ်ယောက်သည် အိမ်ထောင်တစ်ခုကို ဖွဲ့စည်းတည်ထောင်သည်။ ဤသို့မဟုတ်သလော။ (ဟုတ်သည်။) အိမ်ထောင်အပေါ် ဤသို့ အဓိပ္ပာယ်ဖွင့်ဆိုချက်သည် သဘောတရားအရ မတိကျသလော။ (တိကျသည်။) တိကျသည်ဟု အဘယ်ကြောင့်ဆိုသနည်း။ တိကျသည်ဟု သင်တို့ အဘယ်သို့ သေချာသိနိုင်သနည်း။ အဘယ်ကြောင့်ဆိုသော် ကျမ်းစာမှတ်တမ်းတွင် အခြေခံသောကြောင့်ဖြစ်သည်။ ပြီးလျှင် ယင်း၌ လိုက်လျှောက်နိုင်သည့် ညွှန်ပြချက်များရှိသည်။ ကျမ်းစာမှတ်တမ်းသည် အိမ်ထောင်၏ ဇာစ်မြစ်ကို ရှင်းလင်းစွာ ရှင်းပြသည်။ ဤသည်မှာ အိမ်ထောင်၏ အဓိပ္ပာယ်ဖွင့်ဆိုချက် ဖြစ်သည်။ အိမ်ထောင်၏ ဤရှင်းလင်းသော အဓိပ္ပာယ်ဖွင့်ဆိုချက်၏ အခြေခံအုတ်မြစ်ပေါ်တွင် အိမ်ထောင်၌ တစ်ဖက်စီမှ တာဝန်ယူဆောင်ရွက်သော တာဝန်များက မည်သည့်အရာများဖြစ်သည်ကို ကြည့်ကြစို့။ ယခင်အစည်းအဝေး၌ ငါတို့ ဖတ်ခဲ့သော ကျမ်းပိုဒ်များသည် ဤအရာကို ရှင်းလင်းစွာ မှတ်တမ်းတင်မထားသလော။ (ရှင်းလင်းစွာ မှတ်တမ်းတင်ထားပါသည်။) အိမ်ထောင်တွင် တစ်ဖက်စီမှ တာဝန်ယူဆောင်ရွက်သော တာဝန်အားလုံး၏ အရိုးရှင်းဆုံးပုံစံမှာ တစ်ယောက်နှင့်တစ်ယောက် အဖော်ပြုပြီး ကူညီရန်ဖြစ်သည်။ ဤသို့ဆိုလျှင် မိန်းမအပေါ် ဘုရားသခင်၏ ညွှန်ကြားချက်မှာ အဘယ်နည်း။ (ဘုရားသခင်က မိန်းမကိုပြောသည်။ “သင်၌ ကိုယ်ဝန်ဆောင်ခြင်း ဝေဒနာကို ငါအလွန် များပြားစေရမည်။ ပင်ပန်းစွာ ဝေဒနာကို ခံ၍သားဘွားရမည်။ ကိုယ့်ခင်ပွန်း၏ အလိုသို့လိုက်၍ သူ၏ အုပ်စိုးခြင်းကိုလည်း ခံရမည်။” (ကမ္ဘာဦးကျမ်း ၃:၁၆)) ဤသည်မှာ ကျမ်းစာထဲရှိ နဂိုမူလပြောဆိုပုံဖြစ်သည်။ ငါတို့၏ ခေတ်ပေါ်စကားများကို အသုံးပြုလျှင် မိန်းမအပေါ် ဘုရားသခင်၏ ညွှန်ကြားချက်မှာ သူမ၏ တာဝန်ဖြစ်သည်။ ထိုတာဝန်မှာ အဘယ်နည်း။ ကလေးမွေးရန်၊ ၎င်းတို့ကို ပျိုးထောင်ရန်၊ သူမ၏ ခင်ပွန်းကို ပြုစုစောင့်ရှောက်ပြီး ချစ်မြတ်နိုးရန်ဖြစ်သည်။ ဤသည်မှာ မိန်းမအပေါ် ဘုရားသခင်၏ ညွှန်ကြားချက်ဖြစ်သည်။ ဤသို့ဆိုလျှင် ဘုရားသခင်က ယောက်ျားအား မည်သည့်တာဝန်ကို လုပ်ဆောင်ရန် ညွှန်ကြားခဲ့သနည်း။ အိမ်ထောင်ဦးစီးအနေဖြင့် ယောက်ျားသည် မိသားစုဘဝ၏ ဝန်ထုပ်ဝန်ပိုးကို ခံယူပြီး နဖူးကချွေး ခြေမပေါ်ကျသည်အထိ ကြိုးစားအားထုတ်၍ မိသားစုကို ပံ့ပိုးရမည်။ မိသားစုဝင်များ၊ သူ၏ မိန်းမ၊ သူကိုယ်တိုင်၏ ဘဝတို့ကို စီမံခြင်း ဝန်ထုပ်ဝန်ပိုးကိုလည်း သူ ခံယူရမည်။ ဤသည်မှာ မိန်းမနှင့် ယောက်ျားများကြားရှိ ဘုရားသခင်၏ တာဝန်ခွဲဝေမှုဖြစ်သည်။ ယောက်ျားနှင့်မိန်းမ၏ တာဝန်များနှင့်ပတ်သက်ပြီး သင်သည် ရှင်းလင်းပြီး ပြတ်သားသင့်သည်။ ဤသည်မှာ အိမ်ထောင်၏ အဓိပ္ပာယ်ဖွင့်ဆိုချက်နှင့် ဖွဲ့စည်းပုံဖြစ်သည်။ ထို့အပြင် နှစ်ဖက်စလုံးမှ တာဝန်ယူဆောင်ရွက်သင့်သော တာဝန်များနှင့် ၎င်းတို့ ဖြည့်ဆည်းသင့်သော ဝတ္တရားများလည်းဖြစ်သည်။ ဤအရာကိုယ်၌က အိမ်ထောင်ဖြစ်ပြီး ယင်းနှင့် သက်ဆိုင်သော တကယ့်အကြောင်းအရာဖြစ်သည်။ အိမ်ထောင်နှင့်ပတ်သက်ပြီး ငါတို့ ဆွေးနွေးခဲ့သည့် အကြောင်းအရာများတွင် အပျက်သဘောဆောင်သောအရာ တစ်ခုခုရှိသလော။ (မရှိပါ။) ယင်းတွင် အပျက်သဘောဆောင်သောအရာများ မရှိပေ။ အားလုံးက အပြည့်အဝပင် သန့်စင်သည်။ သမ္မာတရားနှင့် ညီသည်။ အမှန်တရားများနှင့် ညီသည်။ ဘုရားနှုတ်ကပတ်တော်၏ အခြေခံအချက်နှင့် ညီသည်။ ကျမ်းစာမှတ်တမ်းများကို အခြေခံအုတ်မြစ်အဖြစ် ထားရှိသောအခါ အိမ်ထောင်ရေးကိစ္စသည် ယခုခေတ်လူတို့အတွက် အလွန်ပြတ်သားပြီး ရှင်းလင်းသည်။ အိမ်ထောင်၏ ဇာစ်မြစ်ကို ပြောဖို့အတွက် ကြိုတင်သတ်မှတ်ချက်များစွာ ချပြရန်၊ သို့မဟုတ် စကားလုံးများစွာ အသုံးပြုရန် မလိုအပ်ပေ။ ဤသည်မှာ လိုအပ်ခြင်းမရှိ။ အိမ်ထောင်၏ အဓိပ္ပာယ်ဖွင့်ဆိုချက်သည် ရှင်းလင်းသည်။ အိမ်ထောင်၌ နှစ်ဖက်စလုံးက မိမိတို့ဘာသာ တာဝန်ယူဆောင်ရွက်သင့်သော တာဝန်များ၊ ဖြည့်ဆည်းသင့်သော ဝတ္တရားများသည် ရှင်းလင်းပြီး ပြတ်သားသည်။ လူတစ်ယောက်သည် ဤအရာများအပေါ် ရှင်းလင်းပြီး ပြတ်သားသည်နှင့် ယင်းသည် သူ၏ သမ္မာတရားအား လိုက်စားခြင်းကို အဘယ်သို့ သက်ရောက်မှုရှိသနည်း။ အိမ်ထောင်၏ အဓိပ္ပာယ်သတ်မှတ်ချက်၊ ဖွဲ့စည်းပုံနှင့် နှစ်ဖက်စလုံး၏ တာဝန်များအား နားလည်ခြင်းနောက်ကွယ်ရှိ အဓိပ္ပာယ်မှာ အဘယ်နည်း။ ဆိုလိုသည်မှာ ဤအကြောင်းအရာကို မိတ်သဟာယဖွဲ့ခြင်းကြောင့် လူတို့အပေါ်၌ ရရှိသော ရလဒ်များမှာ အဘယ်နည်း။ ယင်းက ဖြစ်စေသော သက်ရောက်မှုများမှာ အဘယ်နည်း။ အရပ်သုံးစကားဖြင့် ပြောလျှင် ဤအကြောင်းအရာကို သင်တို့ နားထောင်ခြင်းဖြင့် အဘယ်သို့ ကောင်းကျိုးဖြစ်သနည်း။ (အိမ်ထောင်ကို ကျွန်ုပ်တို့ ရင်ဆိုင်သောအခါ၊ သို့မဟုတ် အိမ်ထောင်ကို ကြည့်ရှုသောအခါ အမှုအရာများကို ကြည့်ရှုခြင်းအတွက် မှန်ကန်ပြီး သမ္မာတရားနှင့် ညီသော အမြင်များကို ကျွန်ုပ်တို့ ရရှိစေပါသည်။ စာတန်က စွဲမှတ်အောင်သွန်သင်သော ဆိုးယုတ်သော ခေတ်ရေစီးကြောင်းများ၊ သို့မဟုတ် အယူအဆများ၏ လွှမ်းမိုးခြင်း၊ သို့မဟုတ် လှည့်စားခြင်းကို ကျွန်ုပ်တို့ ခံရမည်မဟုတ်ပါ။) ဤသည်မှာ အပြုသဘောဆောင်သော သက်ရောက်မှုတစ်ခုဖြစ်သည်။ အိမ်ထောင်၏ အဓိပ္ပာယ်ဖွင့်ဆိုချက်၊ ဖွဲ့စည်းပုံနှင့် နှစ်ဘက်စလုံး၏ တာဝန်များကို မိတ်သဟာယဖွဲ့ခြင်းသည် လူတို့အား အိမ်ထောင်နှင့်ပတ်သက်ပြီး မှန်ကန်သော အယူအဆများ၊ အမြင်များရရှိစေသလော။ (ရရှိစေပါသည်။) လူတစ်ယောက်တွင် မှန်ကန်သော အယူအဆများ၊ အမြင်များရှိသောအခါ ဤအရာ၏ အကျိုးအမြတ်များ၊ အပြုသဘောဆောင်သော သက်ရောက်မှုများသည် သူ၏ အသိစိတ်တွင် အိမ်ထောင်အပေါ် မှန်ကန်သော အမြင်ကို ဆောက်တည်စေသလော။ လူတစ်ယောက်သည် အိမ်ထောင်အပေါ် မှန်ကန်သော အမြင်နှင့် မှန်ကန်သော အယူအဆများ၊ ရှုထောင့်များရှိသည်နှင့် သူ့တွင် ဆိုးယုတ်သော ခေတ်ရေစီးကြောင်းများနှင့် သက်ဆိုင်သည့် ဆန့်ကျင်သော၊ အပျက်သဘောဆောင်သော အယူအဆများကို ခုခံမှု၊ ခံနိုင်ရည်ရှိမှုတစ်ခုခု ရှိသလော။ (ရှိပါသည်။) ဤခုခံမှုနှင့် ခံနိုင်ရည်ရှိမှုသည် မည်သည့်အရာကို ရည်ညွှန်းသနည်း။ ဤသည်မှာ အနည်းဆုံးအနေဖြင့် ကမ္ဘာလောကနှင့် လူ့အဖွဲ့အစည်းမှလာသော အိမ်ထောင်နှင့်သက်ဆိုင်သည့် ဆိုးယုတ်သော အယူအဆများ၊ အမြင်များအချို့နှင့် ပတ်သက်လျှင် သင့်၌ ပိုင်းခြားသိမြင်မှုရှိသည်ဟု အဓိပ္ပာယ်ရသည်။ သင့်၌ ပိုင်းခြားသိမြင်မှုရှိသည်နှင့် သင်သည် ကမ္ဘာလောက၏ ဆိုးယုတ်သော ခေတ်ရေစီးကြောင်းများမှလာသည့် အယူအဆများ၊ အမြင်များကို အခြေခံပြီး အိမ်ထောင်ကို ကြည့်ရှုတော့မည် မဟုတ်သကဲ့သို့ ထိုအယူအဆများ၊ အမြင်များကို သင် လက်ခံမည်လည်း မဟုတ်ပေ။ ဤသို့ဆိုလျှင် ထိုအယူအဆများ၊ အမြင်များကို လက်မခံခြင်းဖြင့် သင့်၌ အဘယ်သို့ အကျိုးအမြတ်ရှိသနည်း။ ထိုအယူအဆများ၊ အမြင်များသည် အိမ်ထောင်နှင့်ပတ်သက်ပြီး သင်၏ အမြင်ရှုထောင့်နှင့် လုပ်ဆောင်မှုများကို ထိန်းချုပ်မည်မဟုတ်ခြင်း၊ သင့်အား ဖျက်ဆီးတော့မည် မဟုတ်သကဲ့သို့ သင့်အတွင်း၌ ထိုဆိုးယုတ်သော အယူအဆများ၊ အမြင်များကို မျိုးစေ့ချပေးမည်လည်း မဟုတ်ခြင်းဖြစ်သည်။ ထို့ကြောင့် သင်သည် ကမ္ဘာလောက၏ ဆိုးယုတ်သော ခေတ်ရေစီးကြောင်းများနောက်သို့ လိုက်ခြင်းအားဖြင့် အိမ်ထောင်ကို ကြည့်ရှုမည်မဟုတ်သကဲ့သို့ ထိုဆိုးယုတ်သော ခေတ်ရေစီးကြောင်းများ၏ သယ်ဆောင်ခြင်းကိုလည်း သင် ခံရမည်မဟုတ်ပေ။ ထို့ကြောင့် သင်သည် အိမ်ထောင်ရေးကိစ္စတွင် သင်၏ သက်သေခံချက်၌ ခိုင်မာစွာ ရပ်တည်နိုင်လိမ့်မည်။ ထို့ကြောင့် တစ်နည်းအားဖြင့် သင်သည် အိမ်ထောင်နှင့်သက်ဆိုင်သော ထိုဆိုးယုတ်သော၊ လောကီဆန်သောအယူအဆများ၊ အမြင်များ၊ ရှုထောင့်များကို စွန့်လွှတ်ပြီးသား ဖြစ်မည်မဟုတ်လော။ (ဟုတ်ပါသည်။) လူတို့၌ အိမ်ထောင်အပေါ် တိကျသော အဓိပ္ပာယ်သတ်မှတ်ချက်တစ်ခုရှိပြီးနောက်တွင် ၎င်းတို့သည် အိမ်ထောင်နှင့်ပတ်သက်ပြီး ၎င်းတို့၏ အချို့သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်နိုင်ကြသည်။ သို့သော် ဤတွင် ရပ်လျှင် လုံလောက်သလော။ ၎င်းတို့သည် အိမ်ထောင်နှင့်ပတ်သက်ပြီး ၎င်းတို့၏ လိုက်စားမှုများ၊ ရည်သန်မျှော်မှန်းချက်များနှင့်လိုအင်ဆန္ဒများကို အပြည့်အဝ လက်လွှတ်နိုင်သလော။ ဤသည်မှာ ကောင်းစွာလုံလောက်ခြင်းမရှိပေ။ ၎င်းတို့တွင် အိမ်ထောင်အပေါ် တိကျသော အဓိပ္ပာယ်ဖွင့်ဆိုချက်နှင့် အယူအဆသာရှိပြီး ၎င်းတို့အတွေးထဲတွင် အိမ်ထောင်၏ နိဒါန်း၊ အခြေခံအယူအဆနှင့် အသိအမြင်မျှသာရှိပြီး ထိုထက်မပိုပေ။ သို့သော် အိမ်ထောင်နှင့်ပတ်သက်၍ ကမ္ဘာလောကနှင့် လူ့အဖွဲ့အစည်းက ဖြန့်ဖြူးသည့် အမျိုးမျိုးသော အယူအဆများ၊ အမြင်များ၊ အကြောင်းအရာများသည် သင်၏ အယူအဆများ၊ အမြင်များကို လွှမ်းမိုးဆဲဖြစ်လိမ့်မည်။ ပြီးလျှင် အိမ်ထောင်နှင့်ပတ်သက်ပြီး သင်၏ အမြင်ရှုထောင့်များအပြင် သင်၏ လုပ်ရပ်များအပေါ်ပင် သက်ရောက်လိမ့်မည်။ ထို့ကြောင့် လူတို့သည် အိမ်ထောင်အပေါ် တိကျမှန်ကန်သော အဓိပ္ပာယ်သတ်မှတ်ချက်တစ်ခု ရှိပြီးနောက် လက်ရှိအချိန်အထိ အိမ်ထောင်နှင့်ပတ်သက်သည့် ၎င်းတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို အပြည့်အဝ၊ လုံးလုံး မစွန့်လွှတ်နိုင်သေးပေ။ ထို့ကြောင့် ဆက်လက်၍ အိမ်ထောင်နှင့်ပတ်သက်ပြီး လူတို့၌ ဖြစ်ပေါ်သော အမျိုးမျိုးသော လိုက်စားမှုများ၊ ရည်သန်မျှော်မှန်းချက်များနှင့်၊လိုအင်ဆန္ဒများကို ငါတို့ မိတ်သဟာယ မပြုသင့်သလော။ (ပြုသင့်ပါသည်။)

၁။ အိမ်ထောင်နှင့်ပတ်သက်သော စိတ်ကူးယဉ်မှုအမျိုးမျိုးကို လက်လွှတ်ခြင်း

အိမ်ထောင်၏ အဓိပ္ပာယ်ဖွင့်ဆိုချက်အကြောင်းဖြစ်သော ဤမိတ်သဟာယကို ငါ အဆုံးသတ်မည်။ ဆက်လက်၍ အိမ်ထောင်ကြောင့် ဖြစ်ပေါ်သော အမျိုးမျိုးသော လိုက်စားမှုများ၊ ရည်သန်မျှော်မှန်းချက်များနှင့်လိုအင်ဆန္ဒများအား မည်သို့ လက်လွှတ်ရမည်ဆိုသည်ကို ငါတို့ မိတ်သဟာယဖွဲ့မည်။ ဦးစွာ အိမ်ထောင်နှင့်ပတ်သက်ပြီး လူတို့၏ အမျိုးမျိုးသော စိတ်ကူးယဉ်မှုများကို မိတ်သဟာယပြုကြစို့။ စိတ်ကူးယဉ်များကို ငါပြောသောအခါတွင် လူတို့၏ ခေါင်းထဲတွင် စိတ်ကူးသော ပုံရိပ်များကို ငါ ဆိုလိုသည်။ ဤပုံရိပ်များသည် အဖြစ်မှန် ဖြစ်မလာသေးပေ။ ယင်းတို့သည် လူတို့၏ နေ့စဉ်အသက်တာများ၊ သို့မဟုတ် ၎င်းတို့ကြုံတွေ့သော အခြေအနေများအားဖြင့် အစပျိုးသော စိတ်ကူးများသာဖြစ်သည်။ ဤစိတ်ကူးများသည် လူတို့၏ ခေါင်းထဲတွင် ပုံရိပ်များ၊ အထင်မှားခြင်းများ ဖြစ်ပေါ်စေပြီး အိမ်ထောင်နှင့်ပတ်သက်ပြီး ၎င်းတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများပင် ဖြစ်ပေါ်စေသည်။ ထို့ကြောင့် အိမ်ထောင်နှင့် ပတ်သက်ပြီး သင်၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ရန် သင်၏ စိတ်တွင်၊ သင်၏ စိတ်နှလုံးအတွင်းထဲတွင် မျိုးစေ့ချခဲ့ဖူးသော၊ သို့မဟုတ် မျိုးစေ့ချနေဆဲဖြစ်သော စိတ်ကူးယဉ်မှုအမျိုးမျိုးကို ဦးစွာ လက်လွှတ်သင့်သည်။ ဤသည်မှာ အိမ်ထောင်နှင့်ပတ်သက်သည့် သင်၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ရန် သင်လုပ်ဆောင်ဖို့ လိုအပ်သည့် ပထမဆုံးအရာဖြစ်သည်။ ဆိုလိုသည်မှာ အိမ်ထောင်နှင့်သက်ဆိုင်သော သင်၏ စိတ်ကူးယဉ်မှုအမျိုးမျိုးကို လက်လွှတ်ခြင်းဖြစ်သည်။ ဤသို့ဆိုလျှင် အိမ်ထောင်နှင့်ပတ်သက်ပြီး လူတို့၌ မည်သည့်စိတ်ကူးယဉ်မှုများ ရှိသည်ဆိုသည်ကို ဦးစွာ ပြောကြစို့။ လွန်ခဲ့သော နှစ်ရာချီ၊ ထောင်ချီရှိ ရှေးလူများထံမှ အိမ်ထောင်နှင့်ပတ်သက်သော ထင်မြင်ချက်အမျိုးမျိုးသည် လက်ရှိအချိန်ကာလနှင့် အလှမ်းဝေးလွန်းသည်။ ထို့ကြောင့် ထိုအရာများအကြောင်းကို ငါတို့ မပြောပေ။ ထိုအစား အိမ်ထောင်နှင့် ပတ်သက်၍ ယခုခေတ်လူတို့၏ ဆန်းသစ်သော၊ လူသိများသော၊ ခေတ်ဆန်သော၊ ခေတ်ရေစီးကြောင်းထင်မြင်ချက်များ၊ လုပ်ဆောင်မှုများက အဘယ်သို့ရှိသည်ဆိုသည်ကို ငါတို့ ပြောမည်။ ဤအရာများသည် သင်တို့ကို လွှမ်းမိုးပြီး အိမ်ထောင်နှင့်ပတ်သက်၍ သင်တို့စိတ်နှလုံးအတွင်းထဲတွင် ရှိသော၊ သို့မဟုတ် သင်တို့၏ စိတ်တွင်ရှိသော စိတ်ကူးယဉ်မှုမျိုးစုံကို ဆက်လက်၍ ရှိနေစေသည်။ ရှေးဦးစွာ အိမ်ထောင်နှင့်ပတ်သက်သော ထင်မြင်ချက်အချို့သည် လူ့အဖွဲ့အစည်းတွင် လူသိများလာသည်။ ထို့နောက် စာပေလက်ရာအမျိုးမျိုးက အိမ်ထောင်နှင့်ပတ်သက်၍ စာရေးသူ၏ အယူအဆများ၊ ထင်မြင်ချက်များကို သယ်ဆောင်သည်။ ဤစာပေလက်ရာများသည် ဖန်သားပြင်တွင်ကြည့်ရန်အတွက် တီဗီအစီအစဉ်များ၊ ရုပ်ရှင်များအဖြစ်သို့ ပြောင်းသွားသောအခါ၌ ယင်းတို့သည် အိမ်ထောင်နှင့်ပတ်သက်သော လူတို့၏ အမျိုးမျိုးသော ထင်မြင်ချက်များ၊ ၎င်းတို့၏ အမျိုးမျိုးသော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို ပို၍ပင် ကွက်ကွက်ကွင်းကွင်း အသေးစိတ်ရှင်းလင်းပြသည်။ များသည်ဖြစ်စေ၊ နည်းသည်ဖြစ်စေ၊ မြင်နိုင်သည်ဖြစ်စေ၊ မမြင်နိုင်သည်ဖြစ်စေ ဤအရာများကို သင်တို့အတွင်းသို့ အဆက်မပြတ် သွတ်သွင်းသည်။ သင်တို့၌ အိမ်ထောင်နှင့်ပတ်သက်ပြီး တိကျသော အယူအဆတစ်ခုခု မရှိမီတွင် အိမ်ထောင်နှင့်ပတ်သက်ပြီး ဤလူ့အဖွဲ့အစည်းထင်မြင်ချက်နှင့် သတင်းစကားတို့သည် သင်တို့အတွင်း၌ ကြိုတင်ယူဆချက်များကို ဖန်တီးပြီး သင်တို့၏ လက်ခံမှုကို ရရှိသည်။ ထို့နောက် သင်တို့သည် သင်တို့၏ ကိုယ်ပိုင်အိမ်ထောင်က အဘယ်သို့ဖြစ်မည်၊ သင်တို့၏ ကြင်ရာက မည်သည့်ပုံစံရှိမည်ဆိုသည်တို့ကို စတင်၍ စိတ်ကူးယဉ်သည်။ တီဗီအစီအစဉ်များ၊ ရုပ်ရှင်များ၊ ဝတ္ထုများမှတစ်ဆင့်၊ သို့မဟုတ် သင်၏လူမှုအသိုင်းအဝိုင်းနှင့် သင့်ဘဝတွင်ရှိသောလူများမှတစ်ဆင့် ဤသတင်းစကားများကို လက်ခံသည်ဖြစ်စေ၊ အရင်းအမြစ်က မည်သို့ဖြစ်စေ ဤသတင်းစကားအားလုံးသည် လူသားများ၊ လူ့အဖွဲ့အစည်းနှင့် ကမ္ဘာလောကထံမှလာသည်၊ သို့မဟုတ် တိကျစွာ ဆိုရလျှင် ယင်းတို့သည် ဆိုးယုတ်သော ခေတ်ရေစီးကြောင်းများမှ ဆင့်ကဲဖြစ်ပေါ်ပြီး ဖွံ့ဖြိုးလာသည်။ ပို၍ပင် တိကျစွာဆိုရလျှင် ယင်းတို့သည် စာတန်ဆီမှလာသည်မှာ အမှန်ပင်ဖြစ်သည်။ ဤသို့မဟုတ်သလော။ (ဟုတ်ပါသည်။) ဤဖြစ်စဉ်တွင် အိမ်ထောင်နှင့်ပတ်သက်ပြီး မည်သည့်အယူအဆနှင့် အမြင်များကို သင်တို့ လက်ခံသည်ဖြစ်စေ အမှန်မှာ သင်တို့သည် အိမ်ထောင်နှင့်ပတ်သက်သော အယူအဆနှင့် အမြင်အမျိုးမျိုးကို လက်ခံစဉ်တွင် သင်တို့၏ အတွေးထဲတွင် အိမ်ထောင်ကို အဆက်မပြတ် စိတ်ကူးယဉ်နေကြသည်။ ဤစိတ်ကူးယဉ်မှုအားလုံးသည် တစ်ခုတည်းကို ဗဟိုပြုသည်။ မည်သည့်အရာ ဖြစ်သည်ကို သင်တို့ သိသလော။ (စိတ်ကူးယဉ်ဆန်သော ချစ်ခြင်းဖြစ်သည်။) ယခုအချိန်၌ လူ့အဖွဲ့အစည်းတွင် ပို၍နာမည်ကြီးသော၊ သို့မဟုတ် ခေတ်ရေစီးကြောင်းဖြစ်သော သတင်းစကားသည် စိတ်ကူးယဉ်ဆန်သော ချစ်ခြင်းနှင့်ပတ်သက်သည့် အိမ်ထောင်အကြောင်းပြောဆိုခြင်းတွင် ဗဟိုပြုသည်။ အိမ်ထောင် ပျော်ရွှင်မှုသည် စိတ်ကူးယဉ်ဆန်သော ချစ်ခြင်း တည်ရှိမှုအပေါ်တွင် မူတည်သည်။ ပြီးလျှင် ခင်ပွန်းနှင့် ဇနီးသည် တစ်ယောက်နှင့်တစ်ယောက် မေတ္တာသက်ဝင်ခြင်းရှိမရှိအပေါ်တွင် မူတည်သည်။ အိမ်ထောင်နှင့်သက်ဆိုင်သော လူ့အဖွဲ့အစည်း၏ ဤထင်မြင်ချက်များသည်၊ လူတို့၏ အတွေးများနှင့် ဝိညာဉ်အတွင်းထဲတွင် စိမ့်ဝင်ပျံ့နှံ့သော ဤအရာများသည် အဓိကအားဖြင့် စိတ်ကူးယဉ်ဆန်သော ချစ်ခြင်းနှင့်သက်ဆိုင်သည်။ ဤထင်မြင်ချက်များကို လူတို့အတွင်းသို့ သွတ်သွင်းပြီး လူတို့၌ အိမ်ထောင်နှင့်ပတ်သက်သည့် စိတ်ကူးယဉ်မှုမျိုးစုံကို ဖြစ်ပေါ်စေသည်။ ဥပမာ ၎င်းတို့ချစ်သည့်သူက မည်သူဖြစ်မည်၊ မည်သို့သောလူမျိုးဖြစ်မည်၊ ပြီးလျှင် ၎င်းတို့၏ အိမ်ထောင်ဖက်အပေါ် သတ်မှတ်ချက်များက မည်သည့်အရာများဖြစ်သည်ဆိုသည်တို့ကို စိတ်ကူးယဉ်ကြသည်။ အထူးသဖြင့် လူ့အဖွဲ့အစည်းမှလာသော ရှုထောင့်အမျိုးမျိုး ပါဝင်သော သတင်းစကားများရှိသည်။ ထိုသတင်းစကားများက ၎င်းသည် ထိုသူကို ချစ်ဖို့လိုပြီး ထိုသူကလည်း ၎င်းကို ပြန်၍ ချစ်ဖို့လိုသည်ဟုလည်းကောင်း၊ ဤသည်ကသာ စိတ်ကူးယဉ်ဆန်သော ချစ်ခြင်းစစ်စစ် ဖြစ်သည်ဟုလည်းကောင်း၊ စိတ်ကူးယဉ်ဆန်သော ချစ်ခြင်းစစ်စစ်ကသာ အိမ်ထောင်ဆီသို့ ဦးတည်ပေးနိုင်သည်ဟုလည်းကောင်း၊ စိတ်ကူးယဉ်ဆန်သော ချစ်ခြင်းအပေါ် အခြေခံသော အိမ်ထောင်သည်သာ ကောင်းပြီး ပျော်ရွှင်သည်ဟုလည်းကောင်း၊ စိတ်ကူးယဉ်ဆန်သော ချစ်ခြင်းမရှိသည့် အိမ်ထောင်သည် ကိုယ့်ကျင့်တရားနှင့်မညီဟုလည်းကောင်း ဆိုသည်။ ထို့ကြောင့် လူတိုင်းသည် မိမိတို့ချစ်မည့်သူကို ရှာမတွေ့မီတွင် စိတ်ကူးယဉ်သော ချစ်ခြင်းကို ရှာဖို့ ပြင်ဆင်ကာ အိမ်ထောင်အတွက် ကြိုတင်စီစဉ်မှုများလုပ်ဆောင်ကြသည်။ ၎င်းတို့၏ချစ်ခြင်းနောက်သို့ မဆင်မခြင် လိုက်နိုင်ရန်အတွက်၊ ၎င်းတို့၏ ချစ်ခြင်းကို အကောင်အထည် ဖော်နိုင်ရန်အတွက် ၎င်းတို့ချစ်သည့်သူကို ကြုံရသည့်နေ့အတွက် ပြင်ဆင်ကြသည်။ မှန်သလော။ (မှန်ပါသည်။) အတိတ်ကာလက လူတို့သည် စိတ်ကူးယဉ်ဆန်သော ချစ်ခြင်းအကြောင်းကို မပြောဆိုသကဲ့သို့ အိမ်ထောင်လွတ်လပ်ခွင့်ဆိုသောအရာကိုလည်းကောင်း၊ ချစ်ခြင်းသည် အပြစ်ကင်းစင်သည်ဟုလည်းကောင်း၊ ချစ်ခြင်းသည် အထွတ်အထိပ် ဖြစ်သည်ဟုလည်းကောင်း မပြောဆိုကြပေ။ ထိုအချိန်ကာလက လူတို့သည် အိမ်ထောင်၊ ချစ်ခြင်း၊ အချစ်ဇာတ်လမ်းတို့အကြောင်းပြောရခြင်းကို ရှက်ရွံ့ကြသည်။ အထူးသဖြင့် ဆန့်ကျင်ဘက်လိင် ပါဝင်သောအခါ၌ လူတို့သည် ရှက်ရွံ့ကြသည်။ ၎င်းတို့သည် ရှက်သွေးဖြန်းပြီး နှလုံးခုန်မြန်ကြသည်၊ သို့မဟုတ် စကားပြောရန် အခက်တွေ့ကြသည်။ ယနေ့တွင် လူတို့၏ သဘောထားများက ပြောင်းလဲသွားသည်။ အခြားလူများက အလွန်ပင် တည်ငြိမ်စွာ၊ မိမိကိုယ်ကို ယုံကြည်မှုရှိစွာဖြင့် အချစ်နှင့် အိမ်ထောင်အကြောင်း ဆွေးနွေးနေသည်ကို ၎င်းတို့ မြင်သောအခါ ၎င်းတို့သည်လည်း ထိုသို့သောသူဖြစ်လိုပြီး ရှက်သွေးဖြန်းခြင်း၊ နှလုံးခုန်မြန်ခြင်းမရှိဘဲ အချစ်ဇာတ်လမ်းနှင့် အိမ်ထောင်အကြောင်းကို လွတ်လပ်စွာ၊ ပွင့်လင်းစွာ ဆွေးနွေးကြသည်။ ထို့အပြင် ၎င်းတို့ ချဉ်းကပ်၍ မေတ္တာရယူလိုသော၊ ၎င်းတို့၏ စိတ်နှလုံးကို ဖွင့်ဟလိုသောသူကို ၎င်းတို့ တွေ့သောအခါ၌ ၎င်းတို့၏ ခံစားချက်များကို ပွင့်လင်းစွာ ဝန်ခံနိုင်ခြင်း ရှိလိုကြသည်။ ၎င်းတို့သည် ပိုးပန်းသည့်၊ သို့မဟုတ် ပိုးပန်းခြင်းခံရသည့် ဖြစ်ရပ်မျိုးစုံကိုပင် စိတ်ကူးယဉ်ကြသည်။ ထို့အပြင် ၎င်းတို့ ချစ်ပြီး ချဉ်းကပ်၍ မေတ္တာရယူလိုသည့်သူက မည်သို့သောသူမျိုးဖြစ်မည်ဆိုသည်ကို စိတ်ကူးယဉ်ကြသည်။ မိန်းမများက ၎င်းတို့ ချဉ်းကပ်၍ မေတ္တာရယူလိုသည့်သူသည် နှစ်လိုဖွယ်ကောင်းသော မင်းသားချောလေး ဖြစ်မည်ဟူ၍လည်းကောင်း၊ အနည်းဆုံး ၁.၈ မီတာအရပ်ရှည်ပြီး ဟာသဉာဏ်ရှိသော စကားပြောကောင်းသူဖြစ်မည်ဟူ၍လည်းကောင်း၊ ရည်မွန်သော၊ ပညာတတ်ဖြစ်သောသူဖြစ်ပြီး ကောင်းသောမိသားစုနောက်ခံ ရှိမည်ဟူ၍လည်းကောင်း၊ ပို၍ပင် ကောင်းသည်မှာ သူသည် အိမ်နှင့်ကား ရှိမည်ဟူ၍လည်းကောင်း၊ လူမှုအဆင့်အတန်းရှိမည်ဟူ၍လည်းကောင်း၊ ချမ်းသာကြွယ်ဝမှုပမာဏ တစ်ခုခုရှိမည်ဟူ၍လည်းကောင်း စသည်တို့ကို စိတ်ကူးယဉ်ကြသည်။ ယောက်ျားများအတွက်မူ ၎င်းတို့သည် ၎င်းတို့၏ ကြင်ရာက အသားဖြူသောအလှပဂေး ဖြစ်မည်ဟုလည်းကောင်း၊ လူမှုရေးတွေ့ဆုံပွဲများရော မီးဖိုချောင်တွင်ပါ ထင်ပေါ်နိုင်သော အစွမ်းထက်သည့် မိန်းမတစ်ယောက်ဖြစ်မည်ဟုလည်းကောင်း စိတ်ကူးယဉ်ကြသည်။ ၎င်းတို့၏ ကြင်ရာသည် လှပပြီး ချမ်းသာသော မိန်းမတစ်ယောက်ဖြစ်မည်ဟုပင် စိတ်ကူးယဉ်ကြပြီး၊ သူမတွင် ခိုင်မာသော မိသားစုနောက်ခံရှိလျှင် ပို၍ပင် ကောင်းသည်ဟုလည်းကောင်း စိတ်ကူးယဉ်ကြသည်။ ထို့နောက်တွင် ၎င်းတို့နှစ်ယောက် အတူတကွ ပေါင်းဖက်ခြင်းသည် ရိုမီရိုနှင့် ဂျူးလိယက်ကဲ့သို့ ဖြစ်သည်ဟုလည်းကောင်း၊ ပြီးပြည့်စုံမှုရှိသော စုံတွဲ၊ သို့မဟုတ် နေနှင့်လ ရွှေနှင့်မြပုံပမာ ဖြစ်သည်ဟုလည်းကောင်း၊ ဘေးမှလူများက အားကျရသော၊ အချင်းချင်းလုံးဝ ငြင်းခုံခြင်းမရှိသော၊ စိတ်မဆိုးသော၊ မည်သည့်အကြောင်းပြချက်ဖြင့်မဆို လုံးဝ အငြင်းမပွားသော၊ တစ်ယောက်အပေါ်တစ်ယောက် လေးနက်စွာ ချစ်သော စုံတွဲဖြစ်သည်ဟုလည်းကောင်း၊ ပင်လယ်ခမ်းခြောက်ပြီး ကျောက်ခဲများက မြေမှုန့်ဖြစ်သည်အထိ အချင်းချင်း ချစ်ရန်၊ အတူတကွ အိုမင်းကြီးပြင်းရန်၊ တစ်ယောက်ကိုတစ်ယောက် မည်သည့်အခါမျှ မနှစ်သက်ခြင်း၊ ရှောင်ခြင်း မဖြစ်ရန်၊ တစ်ယောက်အပေါ် တစ်ယောက် မည်သည့်အခါမျှ လက်မလျှော့ရန်၊ တစ်ယောက်ကိုတစ်ယောက် မည်သည့်အခါမျှ မထားခဲ့ရန် ကျိန်ဆိုသော ရုပ်ရှင်ထဲက စုံတွဲကဲ့သို့ ဖြစ်သည်ဟုလည်းကောင်း လူတို့က ဆိုကြလိမ့်မည်။ မိန်းမတို့က တစ်နေ့တွင် ၎င်းတို့သည် မိမိတို့ချစ်သည့်သူဖြင့် မင်္ဂလာဆောင်ခန်းမသို့ ဝင်လိမ့်မည်၊ ပြီးနောက်တွင် ဘုန်းတော်ကြီး၏ ကောင်းချီးနှင့်အတူ လက်စွပ်များကို ၎င်းတို့ အပြန်အလှန်ဝတ်ဆင်ပေးကြမည်၊ ကတိသစ္စာများ အပြန်အလှန် ရွတ်ဆိုကြမည်၊ ချစ်ခြင်းနှင့်သက်ဆိုင်သော လေးနက်သည့် ကတိကဝတ်များ ပြုကြမည်၊ ဤဘဝတွင် တစ်ယောက်နှင့်တစ်ယောက်အတူတကွ နေထိုင်ရန်၊ နာမကျန်းသည်ဖြစ်စေ၊ ဆင်းရဲသည်ဖြစ်စေ တစ်ယောက်ကိုတစ်ယောက် မစွန့်ခွာရန်၊ မစွန့်ပစ်ရန် ကတိပြုကြမည်ဟူ၍ စိတ်ကူးယဉ်ကြသည်။ ယောက်ျားများသည်လည်း တစ်နေ့တွင် ၎င်းတို့သည် ၎င်းတို့ချစ်သည့် မိန်းမနှင့်အတူ မင်္ဂလာဆောင်ခန်းမသို့ ဝင်လိမ့်မည်၊ ပြီးလျှင် ဘုန်းတော်ကြီး၏ ကောင်းချီးနှင့်အတူ လက်စွပ်များကို အပြန်အလှန် ဝတ်ဆင်ပေးကြမည်၊ ကတိများပြုကြမည်၊ သူ၏ ပူပူနွေးနွေးဖြစ်သော သတို့သမီးက မည်မျှအသက်ကြီးလာပါစေ၊ ရုပ်ဆိုးလာပါစေ သူမကို စွန့်ပစ်မည်၊ စွန့်ခွာမည်မဟုတ်ဟု ကျိန်ဆိုမည်၊ သူမအား အကောင်းဆုံးသော၊ ပျော်ရွှင်သော အိမ်ထောင်ကိုပေးမည်၊ ကမ္ဘာပေါ်တွင် အပျော်ရွှင်ဆုံးမိန်းမတစ်ယောက် ဖြစ်စေမည်ဟူ၍ စိတ်ကူးယဉ်ကြသည်။ မိန်းမများနှင့် ယောက်ျားများအားလုံးသည် ဤသို့ စိတ်ကူးယဉ်ကြသည်။ အမှုအရာများကို ဤသို့ လိုက်စားကြသည်။ ပြီးလျှင် ၎င်းတို့၏ လက်တွေ့ဘဝတွင် အိမ်ထောင်နှင့်ပတ်သက်ပြီး လိုက်စားမှုများ၊ ရည်သန်မျှော်မှန်းချက်များနှင့်ဆန္ဒများမျိုးစုံတို့ကို အဆက်မပြတ် သင်ယူလေ့လာကြသည်။ တစ်ချိန်တည်းတွင် ၎င်းတို့သည် ၎င်းတို့၏ စိတ်နှလုံးအတွင်းထဲတွင် ဤစိတ်ကူးယဉ်မှုများကို အဆုံးမရှိ ထပ်ခါထပ်ခါ စိတ်ကူးကြပြီး တစ်နေ့တွင် ၎င်းတို့၏ စိတ်ကူးယဉ်မှုများသည် ၎င်းတို့၏ လက်တွေ့ဘဝများတွင် အမှန်တကယ် ဖြစ်လာပြီး ယင်းတို့သည် ရည်သန်မျှော်မှန်းချက်များမျိုးဖြစ်စေ၊ လိုအင်ဆန္ဒမျိုးဖြစ်စေ မဟုတ်တော့ဘဲ အမှန်တကယ် ဖြစ်သောအရာတစ်ခု ဖြစ်လာမည်ဟု မျှော်လင့်ကြသည်။ ခေတ်ပေါ်ဘဝ၏ လွှမ်းမိုးမှုနှင့် လူမှုဆိုင်ရာသတင်းစကား၊ အချက်အလက်မျိုးစုံတို့၏ ပုံစံသွင်းမှုအောက်တွင် အမျိုးသမီးတစ်ဦးချင်းစီတိုင်းသည် မင်္ဂလာဝတ်စုံအဖြူကို ဝတ်ဆင်ပြီး ကမ္ဘာ့အလှပဆုံး သတို့သမီး၊ ကမ္ဘာ့ အပျော်ရွှင်ဆုံး မိန်းမဖြစ်ရန် မျှော်လင့်ကြသည်။ သူမသည် အသေအချာပင် တစ်ကာရက်ကျော်လွန်ရမည့်၊ အကောင်းဆုံးသန့်စင်မှုရှိသည့် သူမ၏ ကိုယ်ပိုင်စိန်လက်စွပ်ကိုဝတ်ရဖို့လည်း မျှော်လင့်သည်။ ယင်းတွင် ပြစ်ချက်ရှိ၍မရပေ။ ယင်းကို သူမ၏ အချစ်ရဆုံးသော ယောက်ျားက သူမ၏ လက်ချောင်းတွင် ဝတ်ဆင်ပေးရမည်။ ဤသည်မှာ မိန်းမတစ်ယောက်၏ စိတ်ကူးယဉ် လက်ထပ်ထိမ်းမြားမှုဖြစ်သည်။ တစ်ဖက်တွင် သူမ၌ အိမ်ထောင်ပြုသည့်ပုံစံနှင့်ပတ်သက်ပြီး စိတ်ကူးယဉ်မှုအချို့ရှိသည်။ အခြားတစ်ဖက်တွင် သူမ၌ အိမ်ထောင်ဘဝနှင့်ပတ်သက်၍လည်း စိတ်ကူးယဉ်မျိုးစုံရှိသည်။ သူမချစ်သည့် ယောက်ျားသည် သူမ၏ မျှော်မှန်းချက်များအတိုင်း ဖြစ်လာအောင် လုပ်ဆောင်ဖို့ ပျက်ကွက်မည် မဟုတ်ဟူ၍လည်းကောင်း၊ သူသည် သူမအား ပထမဆုံး မေတ္တာသက်ဝင်ခဲ့ကြသည့်အချိန်ကကဲ့သို့ပင် အိမ်ထောင်၌ လေးနက်စွာ ချစ်မည်ဟူ၍လည်းကောင်း၊ အခြားသောမိန်းမတစ်ဦးကို ချစ်မည် မဟုတ်ဟူ၍လည်းကောင်း၊ သူသည် သူမကို ပျော်ရွှင်သောဘဝအား ပေးမည်၊ သူ၏ ကတိပြုချက်အတိုင်း တည်မည်ဟူ၍ လည်းကောင်း၊ ပင်လယ်ခမ်းခြောက်ပြီး ကျောက်တုံးများက မြေမှုန့်အဖြစ် ပြောင်းသွားသည်အထိ ဤဘဝနှင့် နောက်ဘဝတွင် ၎င်းတို့သည် အတူတကွနေထိုင်ကြမည်ဟူ၍လည်းကောင်း သူမက မျှော်လင့်သည်။ အခြားတစ်ဖက်တွင်လည်း သူမ၌ သူမ မေတ္တာသက်ဝင်သည့်သူနှင့်ပတ်သက်ပြီး စိတ်ကူးယဉ်မှုနှင့် သတ်မှတ်ချက်မျိုးစုံလည်း ရှိသည်။ အနည်းဆုံးအနေဖြင့် သူသည် နှစ်လိုဖွယ်ကောင်းသော မင်းသားချောလေးတစ်ပါး ဖြစ်ရမည်။ မြင်းဖြူမစီးလျှင် မြင်းနက်စီးရမည်။ မိန်းမတစ်ယောက်က သူမ၏စိတ်တွင် စံထားသော ယောက်ျား၌ရှိသည်မှာ အသေအချာပင် မင်းသားတစ်ပါးကဲ့သို့သော ဤအရည်အသွေး အဆင့်အတန်းဖြစ်သည်။ ချစ်ကြည်နူးဖွယ်ကောင်းလိုက်လေခြင်း။ ခမ်းနားလိုက်လေခြင်း။ သူမ၏ ဘဝသည် ပျော်ရွှင်ဖွယ်ကောင်းလိုက်လေခြင်း။ အိမ်ထောင်နှင့်ပတ်သက်ပြီး လူတို့၌ ဖြစ်ပေါ်သော ဤစိတ်ကူးယဉ်များ၏ အခြေပြုချက်မှာ လူ့အဖွဲ့အစည်း၊ ၎င်းတို့၏ လူမှုအသိုင်းအဝိုင်းများ၊ သို့မဟုတ် သတင်းစကားမျိုးစုံ၊ စာအုပ်မျိုးစုံ၊ စာပေလက်ရာများ၊ ရုပ်ရှင်များထံမှ ဖြစ်သည်။ ထို့အပြင် ၎င်းတို့၏ ကိုယ်ပိုင်နှစ်သက်မှုများနှင့်ညီသော ၎င်းတို့၏ စိတ်နှလုံးတွင်ရှိသည့် အနည်းငယ်အလယ်အလတ်ဆန်သော သွင်ပြင်လက္ခဏာအချို့ထံမှလည်း ဖြစ်သည်။ ထို့ကြောင့် ၎င်းတို့သည် မေတ္တာသက်ဝင်ရန်အတွက် လူမျိုးစုံကိုလည်းကောင်း၊ ချစ်သူမျိုးစုံကိုလည်းကောင်း၊ အိမ်ထောင်ပုံစံနှင့်ဘဝမျိုးစုံကိုလည်းကောင်း စိတ်ကူးယဉ်ကြသည်။ အတိုချုပ်အားဖြင့် လူတို့၏ အမျိုးမျိုးသော စိတ်ကူးယဉ်မှုများအားလုံးသည် အိမ်ထောင်အပေါ် လူ့အဖွဲ့အစည်း၏ နားလည်မှု၊ အိမ်ထောင်အပေါ် အနက်အဓိပ္ပာယ်ဖွင့်ဆိုမှု၊ အိမ်ထောင်အပေါ် အမျိုးမျိုးသော ထင်မြင်ချက်များအပေါ် အခြေခံကြသည်။ မိန်းမများက ဤသို့ဖြစ်ပြီး ယောက်ျားများသည်လည်း အလားတူပင်ဖြစ်သည်။ ယောက်ျားများ၏ အိမ်ထောင်နှင့်သက်ဆိုင်သော လိုက်စားမှုအမျိုးမျိုးသည် မိန်းမများထက် မလျော့နည်းပေ။ ယောက်ျားသည်လည်း သူနှစ်သက်သော၊ အကျင့်သီလရှိသော၊ ယဉ်ကျေးသော၊ ကောင်းမွန်သော၊ ထောက်ထားတတ်သော၊ သူ့အား ဂရုတစိုက် ချစ်ခင်စွာ ဆက်ဆံသော၊ ငှက်ကလေးတစ်ကောင်ကဲ့သို့ သူ့အား မှီခိုသော၊ သူ့အပေါ် မလွဲမသွေ ဆက်ကပ်အပ်နှံထားသော၊ သူ၏ အားနည်းချက်၊ သို့မဟုတ် အမှားတစ်ခုတလေကို အထင်မသေးသော၊ သူ၏ အားနည်းချက်များ၊ အမှားများအားလုံးကိုပင် လက်ခံမည်ဖြစ်သော၊ သူ စိတ်ဓာတ်ကျသောအခါ၊ သို့မဟုတ် အားမလိုအားမရဖြစ်သောအခါ၊ သူ ကျရှုံးသောအခါ သူ့အား ကူညီပံ့ပိုးရန်အတွက် အားထုတ်ပြီး “အချစ်၊ ကိစ္စမရှိပါဘူး၊ ကျွန်မရှိတယ်၊ ကျွန်မတို့အတူတူ မကျော်ဖြတ်နိုင်တာ ဘာမှမရှိဘူး၊ မကြောက်နဲ့၊ ဘယ်အချိန်ပဲဖြစ်ပါစေ ကျွန်မက ရှင့်ဘေးမှာ အမြဲတမ်းရှိနေမယ်” ဟုဆိုသော မိန်းကလေးကို ရှာတွေ့ဖို့ မျှော်လင့်သည်။ မိန်းမများ၌ ယောက်ျားများအပေါ် သတ်မှတ်ချက်မျိုးစုံရှိသည်။ အလားတူပင် ယောက်ျားများတွင်လည်း မိန်းမများအပေါ် သတ်မှတ်ချက်မျိုးစုံရှိသည်။ ထို့ကြောင့် ယောက်ျားဖြစ်စေ၊ မိန်းမဖြစ်စေ ၎င်းတို့သည် လူစုထဲတွင် ၎င်းတို့၏ ကြင်ရာကို ရှာဖွေနေကြသည်။ ၎င်းတို့၏ ကြင်ရာကို ရှာဖွေရာတွင် အခြေပြုချက်မှာ အိမ်ထောင်နှင့်ပတ်သက်ပြီး ၎င်းတို့၏ စိတ်ကူးယဉ်မှုအမျိုးမျိုးဖြစ်သည်။ ယောက်ျားတစ်ယောက်သည် လူ့အဖွဲ့အစည်းတွင် ခိုင်မာသော ခြေကုပ်ရှိဖို့၊ အသက်မွေးအလုပ်တစ်ခုကို တည်ဆောက်ဖို့၊ ချမ်းသာကြွယ်ဝမှု ပမာဏတစ်ခုအထိ တိုးပွားလာဖို့၊ အရင်းအနှီးအဆင့်တစ်ခုအထိ စုစည်းဖို့၊ ထို့နောက်တွင် အဆင့်အတန်း၊ ကိုယ်ပိုင်လက္ခဏာ၊ အကြိုက်၊ နှစ်သက်မှုတို့တွင် သူနှင့်တန်းတူညီသော ပို၍ကောင်းသော ကြင်ရာကို ရှာဖွေနိုင်ဖို့ ပို၍ မကြာခဏစိတ်ကူးယဉ်မည်မှာ အမှန်ပင်ဖြစ်သည်။ သူသည် သူမကိုနှစ်သက်ပြီး သူမက သူ၏ သတ်မှတ်ချက်များနှင့် ညီသရွေ့ သူသည် သူမအတွက် မည်သည့်အရာကိုမဆို လုပ်ဆောင်ပြီး သူမအတွက် မီးခဲများအပေါ်ပင် လျှောက်လှမ်းလိုစိတ်ရှိလိမ့်မည်။ အနည်းငယ် ပို၍ လက်တွေ့ကျစွာ ဆိုရလျှင် သူသည် သူမအတွက် ကောင်းသောအရာအချို့ကို ဝယ်ယူပေးမည်၊ သူမ၏ ရုပ်ဝတ္ထုဆိုင်ရာ လိုအပ်ချက်များကို ဖြည့်ဆည်းမည်၊ သူမအား ကား၊ အိမ်၊ စိန်လက်စွပ်၊ နာမည်ကြီးတံဆိပ်ဖြစ်သော လက်ဆွဲအိတ်နှင့် အဝတ်အစားများကို ဝယ်ပေးမည်မှာ အမှန်ပင်ဖြစ်သည်။ သူတတ်နိုင်လျှင် သူသည် ကိုယ်ပိုင်အပျော်စီးသင်္ဘောနှင့် ကိုယ်ပိုင်လေယာဉ်ကိုလည်း ဝယ်လိမ့်မည်။ သူ၏ ချစ်ရသော မိန်းမအား ပင်လယ်သို့ ခေါ်၍ နှစ်ကိုယ်တည်းသွားရောက်လိမ့်မည်။ သို့မဟုတ် ကမ္ဘာမြေအနှံ့ လှည့်လည်သွားလာရန်၊ ကမ္ဘာ၏ နာမည်အကြီးဆုံးတောင်များ၊ နယ်မြေများ၊ မြင်ကွင်းလှပသောနေရာများသို့ ခရီးသွားရန် သူမအား ခေါ်ဆောင်လိမ့်မည်။ ဤသို့သောဘဝသည် အင်မတန် ကောင်းလိုက်လေခြင်း။ မိန်းမများသည် ၎င်းတို့၏ စိတ်ကူးယဉ်အိမ်ထောင်အမျိုးမျိုးအတွက် အဖိုးအခမျိုးစုံကို ပေးဆပ်ကြသည်။ အလားတူပင် ယောက်ျားများသည် ၎င်းတို့၏ စိတ်ကူးယဉ်အိမ်ထောင်အမျိုးမျိုးအတွက် ကြိုးပမ်းအလုပ်လုပ်ကြသည်။ အိမ်ထောင်နှင့်ပတ်သက်ပြီး မည်သည့်စိတ်ကူးယဉ်မှုမျိုးရှိပါစေ ယင်းသည် ကမ္ဘာလောကမှ လာသရွေ့၊ အိမ်ထောင်နှင့်ပတ်သက်ပြီး ဖောက်ပြန်ပျက်စီးသော လူသားမျိုးနွယ်၌ရှိသော နားလည်မှုနှင့် ထင်မြင်ချက်မှ၊ သို့မဟုတ် ကမ္ဘာလောကနှင့် ဖောက်ပြန်ပျက်စီးသော လူသားမျိုးနွယ်က သင့်အတွင်းတွင် သွတ်သွင်းထားသော အိမ်ထောင်နှင့်ပတ်သက်သည့် သတင်းအချက်အလက်များမှ လာသရွေ့ ဤအယူအဆများ၊ အမြင်များသည် သင်၏ ဘဝနှင့် ယုံကြည်မှုအပေါ် အတိုင်းအတာတစ်ခုအထိ၊ ပမာဏတစ်ခုအထိ လွှမ်းမိုးလိမ့်မည်။ ပြီးလျှင် ဘဝအပေါ် သင်၏ ရှုမြင်သုံးသပ်ချက်နှင့် ဘဝတစ်လျှောက်တွင် သင်လျှောက်လှမ်းသည့် လမ်းကြောင်းကို လွှမ်းမိုးလိမ့်မည်။ ဤသည်မှာ အဘယ်ကြောင့်ဆိုသော် အိမ်ထောင်သည် အရွယ်ရောက်သူမည်သူမဆို မရှောင်ကြဉ်နိုင်သောအရာတစ်ခု ဖြစ်သောကြောင့်ဖြစ်သကဲ့သို့ မလွှဲမရှောင်နိုင်သော အကြောင်းအရာတစ်ခုလည်း ဖြစ်သောကြောင့်တည်း။ သင်က သင့်ဘဝတစ်ခုလုံးတွင် တစ်ကိုယ်တည်းနေထိုင်ရန်၊ မည်သည့်အခါမျှ အိမ်ထောင်မပြုရန် ရွေးချယ်လျှင်ပင် အိမ်ထောင်နှင့်ပတ်သက်ပြီး သင်၏ စိတ်ကူးယဉ်များက တည်ရှိနေဆဲဖြစ်လိမ့်မည်။ သင်သည် တစ်ကိုယ်တည်းနေထိုင်ရန် ရွေးချယ်နိုင်သည်။ သို့သော် အိမ်ထောင်နှင့်ပတ်သက်ပြီး သင့်၌ အခြေခံအကျဆုံးအယူအဆနှင့် အတွေးများ စတင်ရှိသည့် အချိန်အခိုက်အတန့်မှ စပြီး အိမ်ထောင်နှင့်ပတ်သက်၍ သင့်၌ စိတ်ကူးယဉ်မှုမျိုးစုံရှိသည်။ ဤစိတ်ကူးယဉ်မှုများသည် သင်၏ အတွေးများကို ဝင်ရောက်နေရာယူရုံသာမကဘဲ သင်၏နေ့စဉ်အသက်တာကိုလည်း ဖုံးလွှမ်းပြီး အမှုအရာမျိုးစုံကို သင်ကိုင်တွယ်ဖြေရှင်းသည့်အခါ၌ သင်၏ အယူအဆများ၊ အမြင်များ၊ ရွေးချယ်မှုများကို လွှမ်းမိုးသည်။ ရိုးရှင်းစွာဆိုလျှင် မိန်းမတစ်ယောက်သည် သူမ မေတ္တာသက်ဝင်သူအတွက် စံနှုန်းရှိလျှင် စံနှုန်း၏ ရင့်ကျက်မှု၊ သို့မဟုတ် ခိုင်လုံမှုက အဘယ်သို့ရှိသည်ဖြစ်စေ သူမသည် ဆန့်ကျင်ဘက်လိင်အဖွဲ့ဝင်များ၏ လူ့သဘာဝနှင့် စရိုက်လက္ခဏာ၏ ကောင်းခြင်းဆိုးခြင်းကို ချိန်ဆရန်၊ ထို့အပြင် ထိုအဖွဲ့ဝင်များသည် သူမက အတူတကွ အချိန်ကုန်ဆုံးလိုသောသူမျိုး ဟုတ်မဟုတ်ကိုလည်း ချိန်ဆရန် ဤအရာကို အသုံးပြုလိမ့်မည်။ ဤစံနှုန်းသည် အိမ်ထောင်ဘက်တစ်ဦးကို သူမရွေးချယ်သည့် စံနှုန်းဖြင့် ခွဲ၍မရနိုင်ပေ။ ဥပမာ သူမနှစ်သက်သူသည် ရဲရင့်သော အင်္ဂါရပ်ရှိသည်၊ ကြီးသော၊ လေးထောင့်ကျသောမျက်နှာနှင့် ကြည်လင်သော အသားအရည်ရှိသည်၊ သူသည် ရည်မွန်စွာ ပြောဆိုသည်၊ အနည်းငယ် စာဖတ်ဝါသနာရှိသည့် ဟန်ပန်ရှိသည်၊ အတော်အတန် ယဉ်ကျေးသည်ဆိုပါစို့။ ချစ်ခြင်းနှင့်ပတ်သက်ပြီး သူမ၏ အမြင်တွင် ဤယောက်ျားမျိုးနှင့်ပတ်သက်ပြီး ကျေနပ်သည်။ သူမသည် ဤယောက်ျားမျိုးအပေါ် ပို၍ စိတ်ယိုင်သည်။ ထို့ကြောင့် သူမ၏ ဘဝတွင် ဤသို့သောသူသည် သူမ မေတ္တာသက်ဝင်သောသူ ဖြစ်သည်ဖြစ်စေ၊ မဖြစ်သည်ဖြစ်စေ ထိုသူနှင့်ပတ်သက်ပြီး သူမက သေချာပေါက် စိတ်ကျေနပ်မည်။ သူမက ထိုသို့သောသူနှင့် ထိတွေ့ဆက်ဆံမိသောအခါ သူ၏ လူ့သဘာဝက ကောင်းသည်ဖြစ်စေ၊ ဆိုးသည်ဖြစ်စေ၊ သူ၏ စရိုက်လက္ခဏာက မည်သို့ရှိသည်ဖြစ်စေ၊ သူသည် စိတ်မချရသောသူဖြစ်စေ၊ ဆိုးယုတ်သူဖြစ်စေ ဤအရာများအားလုံးသည် အဓိကမဟုတ်ဟု ငါဆိုလိုသည်။ ဤအရာတို့သည် ဆန့်ကျင်ဘက်လိင်ဘက်တော်သားများကို ရှုမြင်ရာတွင် သူမ အသုံးပြုသည့် စံနှုန်းမဟုတ်ပေ။ သူမ၏ စံနှုန်းမှာ အဘယ်နည်း။ ယင်းမှာ ခင်ပွန်းတစ်ဦးကို သူမရွေးချယ်သည့် စံနှုန်းဖြစ်သည်။ သူမနှင့် တွဲဖက်ညီသူသည် ခင်ပွန်းတစ်ဦးကို ရွေးချယ်ရာတွင် သူမ၌ ရှိသည့် စံနှုန်းနှင့် ညီလျှင် သူသည် သူမက ခင်ပွန်းအဖြစ် အမှန်တကယ် ရွေးချယ်သည့်သူမဟုတ်လျှင်ပင် သူမက အတူတကွ အချိန်ကုန်ဆုံးလိုမည့်သူတစ်ယောက် ဖြစ်ဆဲဖြစ်သည်။ ဤပြဿနာက မည်သည့်အရာကို ပုံဖော်သနည်း။ ချစ်ခြင်းအပေါ် သူ၏ အမြင်သည်၊ ပို၍ အတိအကျဆိုလျှင် မိမိနှင့်ချစ်သောသူ၊ သို့မဟုတ် အိမ်ထောင်နှင့်ပတ်သက်ပြီး သူ၏ စံနှုန်းသည် ဆန့်ကျင်ဘက်လိင်အဖွဲ့ဝင်များအားလုံးအပေါ် သူမ၏ အမြင်ကို ကြီးမားသောအတိုင်းအတာအထိ လွှမ်းမိုးသည်။ သူမ၏ ခင်ပွန်းတစ်ဦးကို ရွေးချယ်ခြင်းအတွက် စံနှုန်းနှင့်ညီသော ယောက်ျားတစ်ယောက်ကို သူမ တွေ့ကြုံရသောအခါ သူနှင့်ပတ်သက်သောအရာ မှန်သမျှကို မြင်ရသည်မှာ ကျေနပ်ဖွယ်ဖြစ်သည်ဟု သူမမြင်သည်။ သူ၏ အသံကိုကြားရသည်မှာ ချိုသာသည်၊ သူ၏ စကားနှင့် လုပ်ရပ်တို့ကို ကြည့်ရှုလေ့လာရသည်မှာ သက်သောင့်သက်သာရှိသည်ဟု သူမ မြင်သည်။ သူသည် သူမက မေတ္တာသက်ဝင်ပြီး ချဉ်းကပ်၍ မေတ္တာရယူရန် ရည်ရွယ်သည့်သူ မဟုတ်လျှင်ပင် သူမက သူ့ကို ကြည့်ရသည်မှာ ကျေနပ်ဖွယ်ဖြစ်သည်ဟု မြင်ဆဲဖြစ်သည်။ ဤကျေနပ်မှုသည် ပြဿနာဖြစ်ပေါ်သည့်နေရာဖြစ်သည်။ သူက မည်သည့်အရာကို ပြောသည်ဖြစ်စေ မှန်သည်၊ မှားသည်ကို သင် ပိုင်းခြားသိမြင်ခြင်းမရှိပေ။ သူနှင့်ပတ်သက်သောအရာမှန်သမျှက ကောင်းမွန်မှန်ကန်သည်ဟု သင်မြင်သည်။ သူသည် အရာရာတိုင်းကို ကောင်းစွာလုပ်ဆောင်သည်ဟု သင် ထင်မြင်သည်။ သူနှင့်ပတ်သက်ပြီး သင့်၌ရှိသော ဤကောင်းသော ခံစားချက်များမှတစ်ဆင့် သင်က သူ့ကို တဖြည်းဖြည်းချင်းစတင်သဘောကျပြီး ကိုးကွယ်လာသည်။ ဤသဘောကျမှုနှင့် ကိုးကွယ်မှုသည် မည်သည့်နေရာမှ လာသနည်း။ အရင်းအမြစ်မှာ ချစ်ခြင်းနှင့် အိမ်ထောင်အတွက် လက်တွဲဖော်တစ်ဦးကို ရွေးချယ်ရာ၌ သင်အသုံးပြုသော စံနှုန်းဖြစ်သည်။ အဆင့်တစ်ခုတွင် ဤစံနှုန်းသည် အခြားလူများအပေါ် သင်မြင်သည့်ပုံစံကို မှားယွင်းစေသည်။ ပို၍ တိကျစွာဆိုရလျှင် ဆန့်ကျင်ဘက်လိင်ဘက်တော်သားများကို ရှုမြင်ရန်အတွက် သင် အသုံးပြုသည့် စံနှင့် ရပ်တည်ချက်များကို မရေမရာဖြစ်စေသည်။ သူ၏ အပြင်ပန်းအသွင်အပြင်သည် သင်၏ အလှရသဆိုင်ရာ စံနှုန်းနှင့် ကိုက်ညီသည်။ ထို့ကြောင့် သူ့၌ မည်သည့်စရိုက်လက္ခဏာမျိုးရှိသည်ဖြစ်စေ၊ သူ၏ လုပ်ရပ်များသည် စည်းမျဉ်းများနှင့် ကိုက်ညီသည်ဖြစ်စေ၊ မကိုက်ညီသည်ဖြစ်စေ၊ သူ့၌ သမ္မာတရားစည်းမျဉ်းရှိသည်ဖြစ်စေ၊ မရှိသည်ဖြစ်စေ၊ သမ္မာတရားကို လိုက်စားသည်ဖြစ်စေ၊ မလိုက်စားသည်ဖြစ်စေ၊ ဘုရားသခင်အပေါ် စစ်မှန်သော ယုံကြည်ခြင်းနှင့် နာခံခြင်းရှိသည်ဖြစ်စေ၊ မရှိသည်ဖြစ်စေ ဤအရာများသည် သင့်အတွက် အလွန် မရေမရာဖြစ်သွားသည်။ သင်သည် ဤလူကို သင်ကြည့်သည့်ပုံစံ၌ စိတ်ခံစားချက်ပိုင်းတွင် ယိမ်းယိုင်နိုင်ခြေရှိသည်။ သင့်၌ ဤလူအပေါ် ကောင်းသောခံစားချက်များ ရှိသောကြောင့်၊ စိတ်ခံစားချက်ဆိုင်ရာ အဆင့်တွင် သူက သင်၏ စံနှုန်းကို ပြည့်မီသောကြောင့် သူလုပ်ဆောင်သမျှတိုင်းက ကောင်းပြီး အလွန်အဆင်ပြေသည်ဟု သင်မြင်သည်။ သင်က သူ့ကို ကာကွယ်ပေးပြီး ကိုးကွယ်သည်။ မကောင်းသောအရာတစ်ခုခုကို သူလုပ်ဆောင်သောအခါ၌ သင်က ပိုင်းခြားသိမြင်ခြင်းမရှိသကဲ့သို့ သူ့အား ထုတ်ဖော်ခြင်း၊ စွန့်ပစ်ခြင်းလည်း မရှိသည်အထိဖြစ်သည်။ ဤအတွက် အကြောင်းပြချက်မှာ အဘယ်နည်း။ ဤသည်မှာ သင်၏ ခံစားချက်များက လွှမ်းမိုးနေပြီး သင်၏ စိတ်နှလုံးကို ဆုပ်ကိုင်ထားသောကြောင့်ဖြစ်သည်။ သင်၏ ခံစားချက်များက ဖောက်ပြန်လာသည်နှင့် တစ်ပြိုင်နက် သင့်အနေဖြင့် စည်းမျဉ်းများနှင့်အညီ လုပ်ဆောင်ရန် လွယ်ကူသလော။ သင်၏ ခံစားချက်များက အရေးသာမှုရှိနေသောကြောင့် သင့်၌ စည်းမျဉ်းမရှိပေ။ ထို့ကြောင့် ဤအမှုကိစ္စက ဖြစ်ပေါ်စေသော အကျိုးဆက်များက အလွန်ဆိုးဝါးသည်။ သူသည် သင် မေတ္တာသက်ဝင်နေသောသူမဟုတ်သော်လည်း၊ သို့မဟုတ် သင် လက်ထပ်လိုသောသူမဟုတ်သော်လည်း သူသည် သင်၏ အလှအပရသစံနှုန်းနှင့်လည်းကောင်း၊ သင်၏ စိတ်ခံစားချက်ဆိုင်ရာ လိုအပ်ချက်များနှင့်လည်းကောင်း ကိုက်ညီနေဆဲဖြစ်သည်။ ဤကြိုတင်သတ်မှတ်ချက်အောက်တွင် သင်သည် သင့်ခံစားချက်များ၏ လွှမ်းမိုးခြင်း၊ ထိန်းချုပ်ခြင်းကို မလွဲမသွေခံရသည်။ ပြီးလျှင် ဘုရားနှုတ်ကပတ်တော်အပေါ် အခြေခံ၍ ဤလူကို ကြည့်ရန်၊ ဤလူ၌ ဖြစ်ပေါ်သော ပြဿနာများကို ကိုင်တွယ်ဖြေရှင်းရန်၊ သင်၏ ကိုယ်ပိုင်ပြဿနာများကို ကိုင်တွယ်ဖြေရှင်းရန် သင့်အတွက် အလွန်ခက်ခဲသည်။ ခံစားချက်များက သင့်အား ချုပ်ကိုင်ပြီး သင့်တွင် ကြီးစိုးသော အင်အားစုဖြစ်လာသည်နှင့်တစ်ပြိုင်နက် သင့်အား ချည်နှောင်သည့် စိတ်ခံစားချက်ဆိုင်ရာ အချုပ်အနှောင်များကို ချိုးဖျက်ရန်၊ သမ္မာတရားအား လက်တွေ့လုပ်ဆောင်သည့် လက်တွေ့အရှိတရားသို့ ဝင်ရောက်ရန် အလွန်ခက်ခဲသည်။ ဤသို့ဆိုလျှင် ဤအရာအားလုံးနှင့်ပတ်သက်ပြီး မည်သည့်အရာကို ငါဆိုလိုသနည်း။ လူတိုင်း၌ အိမ်ထောင်နှင့်ပတ်သက်ပြီး စိတ်ကူးယဉ်မျိုးစုံရှိသည်ဟု ငါဆိုလိုသည်။ ဤသည်မှာ အဘယ်ကြောင့်ဆိုသော် သင်သည် လေဟာနယ်၊ သို့မဟုတ် အခြားသောဂြိုဟ်တစ်ခုတွင် မနေထိုင်သောကြောင့်ဖြစ်သည်။ ပြီးလျှင် သင်သည် စိတ်ပိုင်းဆိုင်ရာ ချို့တဲ့သူ၊ သို့မဟုတ် လူအတစ်ယောက် ဖြစ်ဖို့မဆိုထားနှင့် အရွယ်မရောက်သေးသူပင် မဟုတ်သောကြောင့် ဖြစ်သည်မှာ အမှန်ပင်။ သင်သည် အရွယ်ရောက်သူတစ်ဦးဖြစ်သည်။ အရွယ်ရောက်သူတစ်ဦး၏ အယူအဆများရှိသည်။ တစ်ချိန်တည်းတွင် သင်သည် လူ့အဖွဲ့အစည်းမှ၊ ဆိုးယုတ်သော လူသားမျိုးနွယ်ထံမှလာသော အိမ်ထောင်နှင့်ပတ်သက်သည့် သတင်းအချက်အလက်ကို လက်ခံပြီးဖြစ်လျက် အိမ်ထောင်နှင့်သက်ဆိုင်သော လူ့အဖွဲ့အစည်း၏ ထင်မြင်ချက်အမျိုးမျိုးကိုလည်း မသိစိတ်မှ လက်ခံပြီးဖြစ်သည်။ ဤအရာများကို လက်ခံပြီးနောက်တွင် သင်သည် သင်၏ အချစ်လက်တွဲဖော်က မည်သူဖြစ်မည်ကို မရည်ရွယ်ဘဲ စိတ်ကူးယဉ်မိသည်။ စိတ်ကူးယဉ်ခြင်းက မည်သည့်အရာကို ရည်ညွှန်းသနည်း။ ဤသည်မှာ လက်တွေ့မဆန်သော၊ အနှစ်မဲ့သော အတွေးများအား လက်သင့်ခံခြင်းကို ဆိုလိုသည်။ ယခု ငါတို့ မိတ်သဟာယဖွဲ့ပြီး ဖွင့်ပြခဲ့သည့်အရာကို အခြေခံကြည့်လျှင် လူ့အဖွဲ့အစည်းထံမှ၊ ဆိုးယုတ်သော လူသားမျိုးနွယ်ထံမှလာသော အိမ်ထောင်နှင့်ပတ်သက်သည့် ထင်မြင်ချက်အမျိုးမျိုးကို အဓိက ဦးတည်သည်။ သင့်၌ အိမ်ထောင်နှင့်ပတ်သက်ပြီး မှန်ကန်သော၊ သမ္မာတရားနှင့်ညီသော အမြင်မရှိသောကြောင့် သင်သည် လူ့အဖွဲ့အစည်းထံမှ၊ ဆိုးယုတ်သော လူသားမျိုးနွယ်ထံမှ လာသော အိမ်ထောင်နှင့်ပတ်သက်သည့် ထင်မြင်ချက်အမျိုးမျိုး၏ လွှမ်းမိုးခြင်း၊ ယိုယွင်းစေခြင်း၊ ဖျက်ဆီးခြင်းကို မလွဲမသွေ ခံရသည်။ သို့သော် သင်က မသိသကဲ့သို့ သတိလည်းမပြုမိပေ။ ဤသည်မှာ ယိုယွင်းစေခြင်းတစ်ခု၊ ဖောက်ပြန်ပျက်စီးခြင်းတစ်ခု ဖြစ်သည်ဆိုသည်ကို သင်မခံစားမိပေ။ သင်သည် အမှုမဲ့အမှတ်မဲ့ဖြင့် ဤလွှမ်းမိုးမှုကို ခံရသည်။ ဤသည်မှာ လုံးဝ မျှတပြီး ကျိုးကြောင်းသင့်သည်ဟု အမှုမဲ့အမှတ်မဲ့ သင်စတင်ထင်မြင်လာသည်။ ပြီးလျှင် သင်သည် ဤအရာများအားလုံးသည် အရွယ်ရောက်သူများရှိသင့်သည့် အယူအဆများဖြစ်သည်ဟု ထင်မြင်လျက် ဤအရာကို ပုံမှန်ဖြစ်နေကျ ကိစ္စအဖြစ် မှတ်ယူသည်။ သင်သည် ဤအရာအားလုံးကို သင်ကိုယ်တိုင်၏ သင့်လျော်သောသတ်မှတ်ချက်များနှင့် သင့်လျော်သော လိုအပ်ချက်များအဖြစ်၊ အရွယ်ရောက်သူတစ်ယောက် ရှိသင့်သည့် သင့်လျော်သော အယူအဆများအဖြစ် လုံးဝ အလိုအလျောက် ပြောင်းလဲပစ်လိမ့်မည်။ ထို့ကြောင့် ဤသတင်းစကားများကို သင်စတင်ရရှိသည့်အချိန်မှစ၍ အိမ်ထောင်နှင့်သက်ဆိုင်သော သင်၏ စိတ်ကူးယဉ်မှုများသည် ပိုပို၍ အရှိန်မြင့်လာပြီး ပို၍သာ လေးနက်လာသည်။ တစ်ချိန်တည်းတွင်ပင် အိမ်ထောင်နှင့်ပတ်သက်သည့် သင်၏ ရှက်စိတ်သည် ဆက်လက်၍ လျော့နည်းလာမည်။ သို့မဟုတ် အိမ်ထောင်နှင့်ပတ်သက်သော ဤစိတ်ကူးယဉ်မှုများကို တက်ကြွစွာ ငြင်းဆန်ရန် သင်သည် ပိုပို၍ ဆန္ဒရှိမည်မဟုတ်ဟု ဆိုကောင်းဆိုနိုင်သည်။ တစ်နည်းအားဖြင့် ဆိုလျှင် သင် မေတ္တာသက်ဝင်နေသော သင်၏ လက်တွဲဖော်နှင့်ပတ်သက်သည့် သင်၏ စိတ်ကူးယဉ်မှုများသည်၊ သို့မဟုတ် အိမ်ထောင်နှင့်သက်ဆိုင်သော အမျိုးမျိုးသော မြင်ကွင်းများနှင့် အမှုအရာများသည် ပိုပို၍ အလိုအလျောက် ဖြစ်လာပြီး ရဲတင်းလာမည်။ ဤသို့မဟုတ်သလော။ (ဟုတ်သည်။) လူ့အဖွဲ့အစည်းထံမှ၊ ဆိုးယုတ်သော လူသားမျိုးနွယ်ထံမှ အိမ်ထောင်နှင့်ပတ်သက်သော ထင်မြင်ချက်များ၊ သတင်းအချက်အလက်များကို လူတို့ လက်ခံလေလေ၊ ၎င်းတို့၏ ကိုယ်ပိုင်အိမ်ထောင်ကို စိတ်ကူးရာတွင်၊ မေတ္တာသက်ဝင်သော လက်တွဲဖော်ကို ရှာဖွေရာတွင်၊ ထိုလက်တွဲဖော်ကို ချဉ်းကပ်၍ မေတ္တာရယူရာတွင် ၎င်းတို့သည် ပို၍ ရဲတင်းပြီး မထိန်းနိုင်မသိမ်းနိုင်ဖြစ်လေလေဖြစ်သည်။ တစ်ချိန်တည်းတွင် ၎င်းတို့၏ ချစ်သူက အချစ်ဝတ္ထု၊ တီဗီဇာတ်လမ်း၊ သို့မဟုတ် အချစ်ဇာတ်လမ်းတစ်ခုတွင် ဖော်ပြသော ဇာတ်ကောင်ကဲ့သို့ ဖြစ်နိုင်သည်ဟုလည်းကောင်း၊ ပင်လယ်ခမ်းခြောက်ပြီး ကျောက်ခဲများက မြေမှုန့်အဖြစ်သို့ ပြောင်းသွားသည်အထိ၊ သေသည်အထိ သစ္စာရှိလျက် ၎င်းတို့ကို အကြွင်းမဲ့ချစ်လိမ့်မည်ဟုလည်းကောင်း မျှော်လင့်ကြသည်။ ၎င်းတို့ကိုယ်တိုင်ကမူ ၎င်းတို့သည်လည်း တီဗီဇာတ်လမ်းများနှင့် အချစ်ဝတ္ထုများက သရုပ်ဖော်သကဲ့သို့ပင် ပင်လယ်ခမ်းခြောက်ပြီး ကျောက်ခဲများက မြေမှုန့်အဖြစ်သို့ ပြောင်းသွားသည်အထိ၊ သေသည်အထိ သစ္စာရှိလျက် ၎င်းတို့၏ လက်တွဲဖော်ကို နက်နက်ရှိုင်းရှိုင်း ချစ်ကြသည်။ အတိုချုပ်အားဖြင့် ဤစိတ်ကူးယဉ်များသည် လူ့သဘာဝနှင့် ဘဝတို့၏ လက်တွေ့လောက လိုအပ်ချက်များနှင့် ကင်းကွာနေသည်။ ယင်းတို့သည် လူ့သဘာဝ၏ အနှစ်သာရနှင့်လည်း ကင်းကွာနေသည်မှာ မှန်သည်။ ယင်းတို့သည် လက်တွေ့ဘဝနှင့် လုံးဝ သဟဇာတမဖြစ်ပေ။ လူတို့က ကောင်းသည်ဟု ထင်မြင်သောမည်သည့်အရာမဆိုကဲ့သို့ပင် ယင်းတို့သည် လူတို့၏ စိတ်ကူးများအားဖြင့် ဖြစ်ပေါ်သော သာယာဖွယ် အတွေးများသာဖြစ်သည်။ လူတို့သည် ဤအတွေးများက ဘုရားသခင်၏ အိမ်ထောင်အပေါ် အဓိပ္ပာယ်ဖွင့်ဆိုချက်နှင့်လည်းကောင်း၊ အိမ်ထောင်အတွက် သူ၏ အစီအစဉ်များနှင့်လည်းကောင်း မကိုက်ညီသည်ကို မြင်ပြီး အမှန်တရားများနှင့် လုံးဝ မညီသော၊ နဂိုကတည်းက ၎င်းတို့ မလိုက်စားသင့်သော ဤအယူအဆများ၊ အမြင်များကို လက်လွှတ်သင့်သည်။

လူတို့သည် အိမ်ထောင်နှင့်ပတ်သက်သော ဤလက်တွေ့မကျသော စိတ်ကူးယဉ်မှုများကို အဘယ်သို့ လက်လွှတ်သင့်သနည်း။ ၎င်းတို့သည် ကြည်နူးဖွယ်အချစ်နှင့် အိမ်ထောင်အပေါ် ၎င်းတို့၏ အတွေးအမြင်များကို ပြုပြင်သင့်သည်။ ရှေးဦးစွာ လူတို့သည် ချစ်ခြင်းအပေါ် ၎င်းတို့၏ အမြင်ဆိုသောအရာကို လက်လွှတ်သင့်သည်။ ပင်လယ်ခမ်းခြောက်ပြီး ကျောက်တုံးများက မြေမှုန့်သို့ ပြောင်းသည်အထိ လူတစ်ယောက်ကို ချစ်ခြင်း၊ သေသည်အထိ မယိမ်းယိုင်သောချစ်ခြင်း၊ တစ်ဘဝမှ နောက်တစ်ဘဝသို့တိုင် တည်မြဲသော ချစ်ခြင်းတို့ကဲ့သို့သော မရေရာသောအရာများနှင့် ဆိုရိုးစကားများကို လက်လွှတ်သင့်သည်။ နောင်ဘဝများ၊ သို့မဟုတ် ပင်လယ်ခမ်းခြောက်ပြီး ကျောက်တုံးများက မြေမှုန့်ဖြစ်သည်အထိ မဆိုထားနှင့် မိမိတို့၏ဘဝတစ်ခုလုံးတွင်ပင် ထိုချစ်ခြင်းကို ရမည်၊ မရမည်ကို လူတို့မသိပေ။ ပင်လယ်ခမ်းခြောက်ပြီး ကျောက်ခဲများက မြေမှုန့်ဖြစ်ရန်အတွက် နှစ်မည်မျှကြာမည်နည်း။ လူတို့သည် ထိုမျှအသက်ရှင်နိုင်လျှင် ၎င်းတို့သည် မိစ္ဆာကောင်များ ဖြစ်မည်မဟုတ်လော။ ဤဘဝကို ကောင်းစွာ အသက်ရှင်ခြင်း၊ သတိစိတ်နှင့် ကြည်လင်ပြတ်သားစွာဖြင့် အသက်ရှင်ခြင်းသည်ပင် ကောင်းစွာ လုံလောက်သည်။ အိမ်ထောင်တွင် သင်၏ အခန်းကဏ္ဍ၌ ကောင်းစွာ ပါဝင်ဆောင်ရွက်ခြင်း၊ ယောက်ျားတစ်ယောက်၊ သို့မဟုတ် မိန်းမတစ်ယောက် လုပ်သင့်သည့်အရာကို လုပ်ခြင်း၊ ယောက်ျားတစ်ယောက်၊ သို့မဟုတ် မိန်းမတစ်ယောက်က ထမ်းဆောင်သင့်သည့် တာဝန်၊ ဝတ္တရားများကို ထမ်းဆောင်ခြင်း၊ နှစ်ဦးနှစ်ဖက် တာဝန်များကို ဖြည့်ဆည်းခြင်း၊ အချင်းချင်း ပံ့ပိုးခြင်း၊ အချင်းချင်းကူညီခြင်း၊ တစ်ဘဝလုံး အတူတကွ ပေါင်းသင်းနေထိုင်ခြင်းတို့ဖြင့်ပင် ကောင်းစွာ လုံလောက်သည်။ ဤသည်မှာ ပြည့်စုံပြီး သင့်လျော်သော အိမ်ထောင်ဖြစ်သည်။ ပြီးလျှင် အချစ်ဟုဆိုသော၊ ချစ်ခြင်းနှင့်သက်ဆိုင်သည့် လေးနက်သော ကတိဆိုသော၊ တစ်ဘဝမှ နောက်တစ်ဘဝသို့တိုင် တည်မြဲသည့်အချစ်ဆိုသော အခြားအရာအားလုံးတို့သည် အသုံးမဝင်ပေ။ ယင်းတို့သည် ဘုရားသခင်က စီမံသော အိမ်ထောင်နှင့် လုံးဝ မသက်ဆိုင်ပေ။ ယောက်ျားများနှင့် မိန်းမများအပေါ် ဘုရားသခင်၏ ညွှန်ကြားချက်များ၊ တွန်းအားပေးချက်များနှင့် လုံးဝ မသက်ဆိုင်ပေ။ ဤသည်မှာ အဘယ်ကြောင့်ဆိုသော် မည်သည့်အိမ်ထောင်မဆိုအပေါ် အကြောင်းပြချက်က မည်သို့ရှိသည်ဖြစ်စေ၊ ခင်ပွန်း၊ သို့မဟုတ် ဇနီး၏ တစ်ဦးချင်း အခြေအနေများက အဘယ်သို့ရှိသည်ဖြစ်စေ၊ ဆင်းရဲသည်၊ ချမ်းသာသည်ဖြစ်စေ၊ ၎င်းတို့၌ မည်သည့်ပါရမီ၊ လူမှုအဆင့်အတန်း၊ လူမှုနောက်ခံရှိကောင်းရှိပါစေ၊ ၎င်းတို့သည် ပြည့်စုံသော လိုက်ဖက်သည့်အတွဲ၊ သို့မဟုတ် ပြည့်စုံသော စုံတွဲဖြစ်ပါစေ၊ မြင်မြင်ချင်းချစ်သောကြောင့်၊ သို့မဟုတ် မိဘများက စီစဉ်သောကြောင့် အိမ်ထောင်ပြုဖြစ်သည်ဖြစ်စေ၊ မတော်တဆဖြစ်ပျက်သည်ဖြစ်စေ၊ ကြာရှည်စွာ ထိတွေ့ဆက်ဆံလျက် ချစ်ခြင်းမှတစ်ဆင့် ဖြစ်ပေါ်သည်ဖြစ်စေ၊ မည်သို့ အိမ်ထောင်မျိုးဖြစ်စေ လူနှစ်ဦးအိမ်ထောင်ပြုပြီး အိမ်ထောင်ကို အစပြုသရွေ့ ဤအိမ်ထောင်သည် စိတ်လှုပ်ရှားစရာများ ပြီးသည့်နောက်တွင် မလွဲမသွေ လက်တွေ့ဘဝကို ပြန်လည် ရင်ဆိုင်ရမည်။ နေ့စဉ်လိုအပ်ချက်များ၏ လက်တွေ့ဘဝကို ပြန်လာရမည်။ မည်သူကမျှ လက်တွေ့ဘဝမှ မလွတ်မြောက်နိုင်။ အိမ်ထောင်တိုင်းသည် ချစ်ခြင်းရှိသည်ဖြစ်စေ၊ မရှိသည်ဖြစ်စေ နောက်ဆုံးတွင် နေ့စဉ်ဘဝသို့ ပြန်လာရမည်။ ဥပမာ ရေဖိုး၊ မီးဖိုးများပေးရန် လိုအပ်ပြီး ဇနီးက “အင်း ရေဖိုးမီးဖိုးများက တက်သွားပြန်ပြီဖြစ်သည်။ အကုန်လုံး တက်နေကြသည်။ လုပ်အားခမှလွဲ၍ အကုန်တက်သည်။ ဈေးနှုန်းများက ဤကဲ့သို့တက်နေလျှင် လူများ မည်သို့များ ရှင်သန်နိုင်ကြမည်နည်း” ဟု ညည်းညူသည်။ သို့သော် သူမက ညည်းညူသော်လည်း သူမသည် ရေနှင့်မီးကို အသုံးပြုရဆဲဖြစ်သည်။ သူမတွင် ရွေးချယ်စရာမရှိပေ။ ထို့ကြောင့် သူမသည် ရေဖိုး၊ မီးဖိုးကို ပေးဆောင်သည်။ ယင်းတို့ကို ပေးဆောင်ပြီးသည်နှင့် ပိုတက်သွားသော ရေဖိုး၊ မီးဖိုးများနှင့်ပတ်သက်ပြီး သူမ ပေးဆောင်ရမည့် အပိုဆောင်းငွေအတွက် စုဆောင်းရန် ကြိုးစားရင်း အစားအစာနှင့် အသုံးစရိတ်များအတွက်လည်း ပိုက်ဆံကို ချွေတာရသည်။ ခင်ပွန်းက ဈေးထဲတွင် ဈေးချထားသော ဟင်းသီးဟင်းရွက်များကို မြင်ပြီး “ယနေ့ ပဲသီးများကို ဈေးချရောင်းနေသည်။ ပိုဝယ်ထားလိုက်ပါ။ နှစ်ပတ်စာလောက်အောင် ဝယ်ထားပါ” ဟု ဆိုသည်။ ဇနီးက “မည်မျှဝယ်ရမည်နည်း။ အများကြီးဝယ်ပြီး ကုန်အောင်မစားနိုင်လျှင် ပုပ်သွားမည်ဖြစ်သည်။ ပြီးလျှင် ထိုမျှအများကြီးဝယ်လျှင် ရေခဲခန်းထဲမှာ အကုန်ဆံ့မည်ပင် မဟုတ်” ဟု ဆိုသည်။ ခင်ပွန်းက “အကုန်လုံး မဆံ့လျှင် ပိုစားလိုက်၍မရသလော။ ပဲသီးကို တစ်ရက်နှစ်ခါစားလို့ရသည်။ ဈေးကြီးသည့်အရာ ချည်းသာ ဝယ်စားဖို့ အမြဲတမ်း အရမ်းအာရုံစိုက်မနေနှင့်” ဟု ပြန်ပြောသည်။ ခင်ပွန်းက သူ၏ လုပ်အားခရပြီး “ငါယခုလတွင် အပိုဆုကြေး ထပ်ရသည်။ နှစ်ကုန်အပိုဆုကြေးများများရလျှင် အားလပ်ရက် ခရီးထွက်လို့ရသည်။ လူတိုင်းက မဲလ်ဒီးဗ်စ်၊ ဒါမှမဟုတ် ဘာလီကို အားလပ်ရက် ခရီးထွက်ကြသည်။ ငါလည်း မင်းကို ထိုနေရာသို့ အလည်ခေါ်သွားမည်။ သို့ဆိုလျှင် မင်းလည်း ပျော်ရမည်ဖြစ်သည်” ဟု ဆိုသည်။ ၎င်းတို့အိမ်အနီးရှိ သီးပင်များ၌ အသီးများစွာ သီးပြီး ခင်ပွန်းနှင့် ဇနီးက ဆွေးနွေးကြသည်။ “မနှစ်က အသီးကောင်းမရလိုက်ပါ။ ယခုနှစ် အသီးများက ကြီးသောကြောင့် အနည်းငယ်ရောင်းချပြီး ပိုက်ဆံအနည်းငယ် ရှာ၍ရသည်။ ပိုက်ဆံအနည်းငယ် ရသည်နှင့် ငါတို့အိမ်ကို ပြန်ပြင်၍ ရလောက်သည်။ ပိုကြီးသည့် အလူမီနီယံပြတင်းပေါက်များ ဆင်ပြီး သံတံခါးအသစ်အကြီး တပ်၍ရသည်” ဟူ၍ ဖြစ်သည်။ အေးသော ဆောင်းရာသီသို့ ရောက်သောအခါ ဇနီးက “ကျွန်မက ဤချည်အနွေးထည်ကို ဝတ်နေသည်မှာ ခုနှစ်နှစ်၊ ရှစ်နှစ်ရှိပြီဖြစ်သည်။ ပြီးလျှင် ဤအင်္ကျီက ပိုပိုပြီး ပါးလာသည်။ ရှင်လုပ်အားခရလျှင် ပိုက်ဆံကို အနည်းငယ်လျှော့သုံးပြီး ကျွန်မ ဆောင်းရာသီ အနွေးထည်ဝယ်ဖို့အတွက် ချန်ထား၍ရသည်။ လေဖောင်းဂျာကင်တစ်ထည်က အနည်းဆုံး သုံးလေးရာရှိသည်။ သို့မဟုတ် ယွမ်ငါးရာ၊ ခြောက်ရာခန့် ရှိနိုင်သည်”ဟူ၍ ပြောသည်။ ခင်ပွန်းက “ဟုတ်ပြီလေ။ ငါ ပိုက်ဆံအနည်းငယ်ချန်ထားပြီး မင်းကို ဘဲမွေးနုသွတ်ထားသည့် လေဖောင်းဂျာကင် ကောင်းကောင်းတစ်ထည် ဝယ်ပေးမည်” ဟု ဆိုသည်။ ဇနီးက “ရှင်က ကျွန်မအတွက် ဝယ်ပေးချင်သည်။ သို့သော် ရှင့်မှာလည်း မရှိ။ ရှင့်အတွက်လည်း တစ်ထည်ဝယ်လိုက်ပါ” ဟု ဆိုသည်။ ခင်ပွန်းက “ငါ့မှာ ပိုက်ဆံ လုံလုံလောက်လောက်ရှိပါက ဝယ်လိုက်မည်။ မရှိပါက ငါ့ဂျာကင်ကိုသာ နောက်တစ်နှစ် ဆက်ဝတ်လိုက်လည်း ရမည်ဖြစ်သည်” ဟူ၍ ပြန်ပြောသည်။ အခြားသော ခင်ပွန်းက သူ၏ ဇနီးကိုပြောသည်။ “အနီးအနားတွင် ပင်လယ်စာမျိုးစုံရသည့် စားသောက်ဆိုင်ကြီးတစ်ခု ဖွင့်ထားသည်ဟု ငါကြားသည်။ သွားကြမလား” ဟူ၍ဖြစ်သည်။ ဇနီးက “သွားရအောင်။ ကျွန်မတို့မှာ ပိုက်ဆံလုံလုံလောက်လောက် ရှိပါသည်။ ဝယ်စားနိုင်ပါသည်။” ဟု ဆိုသည်။ ၎င်းတို့သည် ပင်လယ်စာ သွားစားပြီး ကျေနပ်ကာ အလွန်ပျော်ရွှင်လျက် အိမ်ကို ပြန်လာကြသည်။ ဇနီးက “ယခု ငါ့ဘဝက မည်မျှလုံခြုံနွေးထွေးသည်ကို ကြည့်ပါ။ ငါ လူရွေးမှန်သည်။ လတ်ဆတ်သည့် ပင်လယ်စာကို စားရသည်။ ငါတို့ အိမ်နီးချင်းများသည် လတ်ဆတ်သည့် ပင်လယ်စာကို ဝယ်မစားနိုင်။ ငါ့ဘဝက အတော် ကောင်းပေသည်” ဟု တွေးသည်။ ဤသည်မှာ အိမ်ထောင်သည် ဘဝမဟုတ်လော။ (ဟုတ်ပါသည်။) ၎င်းတို့၏ ဘဝများကို တွက်ချက်ပြီး ငြင်းခုံလျက် ကုန်ဆုံးသည်။ ၎င်းတို့သည် ရှစ်နာရီတွင် အလုပ်သွားရသောကြောင့် မနက်ငါးနာရီတွင် ထရလျက် နေ့စဉ် အရုဏ်ဦးမှ မှောင်ရီပျိုးသည်အထိ အလုပ်လုပ်ကြသည်။ နှိုးစက်နာရီမှ အသံမြည်သောအခါ ၎င်းတို့က “အင်း ငါ လုံးဝကို မထချင်ပါ။ သို့သော်လည်း ရွေးစရာမရှိပါ။ မိသားစု စားဝတ်နေရေးအတွက် ထရမည်” ဟု တွေးသည်။ ထို့ကြောင့် ၎င်းတို့သည် အိပ်ရာမှ ကြိုးစားထသည်။ “ကံကောင်းလို့ ငါ ယနေ့ နောက်မကျပါ။ သို့ဖြစ်၍ ငါ့ အပိုဆုကြေးကို သူတို့လျှော့မည်မဟုတ်” ဟူ၍ဖြစ်သည်။ ၎င်းတို့က အလုပ်ပြီး၍ အိမ်သို့ ပြန်သည်။ ပြီးလျှင် “ယနေ့ စိတ်ဆင်းရဲစရာကောင်းသည်။ တော်တော်ခက်ခဲသည်။ ဘယ်အချိန်များမှ အလုပ်မလုပ်ဘဲ နေရမည်နည်း” ဟူ၍ ဆိုသည်။ ၎င်းတို့သည် လုပ်အားခရပြီး မိသားစု စားဝတ်နေရေးပြေလည်ဖို့အတွက် အလွန် အလုပ်ရှုပ်လျက်နေရသည်။ ကောင်းစွာ အသက်ရှင်ဖို့၊ အိမ်ထောင်၏ စည်းဘောင်အတွင်းတွင် လူနှစ်ယောက်၏ ဘဝကို ထိန်းသိမ်းဖို့၊ သို့မဟုတ် တည်ငြိမ်သော ဘဝကို ရနိုင်ဖို့အတွက် ၎င်းတို့သည် ဤသို့နေထိုင်ရသည်။ ၎င်းတို့သည် အသက်ကြီးပြီး အိုမင်းသော နှစ်များသို့ ရောက်သည်အထိ ၎င်းတို့၏ဘဝကို ဤသို့ကုန်ဆုံးရသည်။ ထို့အပြင် အိုမင်းသော ဇနီးက “အိုး၊ ယောက်ျား ကြည့်ပါဦး။ ကျွန်မဆံပင်များက ဖြူကုန်ပြီဖြစ်သည်။ ကျွန်မ မျက်လုံးတွင် အရေးအကြောင်းများ ပေါ်နေပြီး ပါးစုန့်တွင် အရေးအကြောင်းများ ပေါ်နေသည်။ ကျွန်မ ယခု အသက်ကြီးနေပြီလော။ ကျွန်မ အိုစာနေပုံကို ရှင်က မကြိုက်ဘဲ အခြားမိန်းမတစ်ယောက်ကို သွားရှာမည်လော” ဟု ဆိုသည်။ သူမ၏ ခင်ပွန်းက “လုံးဝ မဟုတ်ပါ။ အဘွားကြီးကတော့ဖြင့်။ ငါက တစ်ဘဝလုံး မင်းနှင့် အတူနေခဲ့ပြီး မင်းက ငါ့အကြောင်းကို မသိသေးပါ။ ငါက ထိုကဲ့သို့ယောက်ျားမျိုးဖြစ်သည်ဟုမင်းက တကယ်ထင်သလော” ဟု ပြန်ပြောသည်။ သူ၏ ဇနီးက သူမ အသက်ကြီးလာသည်ကို သူက နှစ်သက်မည်မဟုတ်ဟု စဉ်ဆက်မပြတ် စိုးရိမ်ပြီး သူက သူမကို အလိုမရှိတော့မည်ကို စိုးရွံ့သည်။ သူမက ပိုပို၍ မြည်တွန်တောက်တီးသည်။ သူမ၏ ခင်ပွန်းက စကားပြော ပိုပို၍နည်းလာပြီး ၎င်းတို့သည် အချင်းချင်း စကားပြောသည်မှာ ပိုပို၍ နည်းသွားတော့သည်။ ပြီးလျှင် ၎င်းတို့သည် တီဗီတွင် ၎င်းတို့၏ ကိုယ်ပိုင်အစီအစဉ်များကို ကြည့်ကြပြီး တစ်ယောက်ကိုတစ်ယောက် အရေးမစိုက်တော့ပေ။ တစ်နေ့တွင် ဇနီးက “ယောက်ျား။ ကျွန်မတို့ဘဝတွင် ကျွန်မတို့က အတော် ငြင်းခုံကြသည်။ ဤနှစ်များတစ်လျှောက်တွင် ရှင်နှင့်အတူအတူနေရသည်မှာ အတော်ခက်သည်။ ကျွန်မ၏ နောက်ဘဝတွင် ရှင့်လိုလူနှင့် အတူမနေပါ။ ထမင်းစားပြီးလျှင် ရှင်က ကျွန်မကို မည်သည့်အခါမျှ ကူပြီးရှင်းလင်းပေးဖို့ မကမ်းလှမ်းပါ။ ထိုနေရာတွင်သာ ထိုင်ပြီး မည်သည့်အရာမျှ မလုပ်။ ရှင့်တစ်ဘဝလုံးတွင် ဤအမှားကို လုံးဝ မပြုပြင်ပါ။ ရှင်အဝတ်လဲလျှင် ရှင့်အဝတ်များကို မည်သည့်အခါမျှ ကိုယ့်ဘာသာ မလျှော်ပါ။ ကျွန်မက အမြဲတမ်းလျှော်ရပြီး ရှင့်အတွက် သိမ်းပေးရသည်။ ကျွန်မ သေလျှင် ရှင့်ကို မည်သူကူလုပ်ပေးမည်နည်း” ဟူ၍ ပြောသည်။ သူမ၏ ခင်ပွန်းက “အင်း၊ ငါက မင်းမရှိလျှင် မနေနိုင်ဖြစ်မည်လော။ ငါ့ကို ကြိုက်နေသည့် မိန်းမငယ်လေးများစွာ ရှိသည်။ ခါချ၍ပင်မရပါ” ဟု ဆိုသည်။ သူ၏ ဇနီးက “ကြီးကျယ်လိုက်လေခြင်း။ ရှင်ပုံစံက မည်မျှမသပ်မရပ် ဖြစ်နေသည်ကို ကြည့်ပါဦး။ ကျွန်မမှလွဲ၍ မည်သူနှင့်မျှ ရှင် နေလို့ရမည် မဟုတ်” ဟု ပြန်ပြောသည်။ သူမ၏ ခင်ပွန်းက “မင်းစိတ်ဆိုးချင်လျှင် ဆိုးပါ။ သို့သော် အပြင်လောကတွင် ငါ့ကို ကြိုက်သည့်လူ များစွာရှိသည်။ မင်းသာ ငါ့ကို အထင်သေးပြီး အလေးအနက်မထားခြင်းဖြစ်သည်” ဟူ၍ ဆိုသည်။ ၎င်းတို့၌ မည်သို့သော အိမ်ထောင်မျိုးရှိသနည်း။ ဇနီးက “အင်း၊ ကျွန်မက ရှင်နှင့် တစ်ဘဝလုံးအတူနေပြီး ပျော်စရာ တစ်ခုမျှ မရှိသော်လည်း၊ ကြည်နူးစရာ အမှတ်တရများ မရှိသော်လည်း ယခု ကျွန်မ အသက်ကြီးလာသောကြောင့် တွေးမိနေသည်မှာ ကျွန်မတွင် ရှင်မရှိလျှင် တစ်ခုခုလိုနေသကဲ့သို့ ခံစားရမည်ဖြစ်သည်။ ရှင်က ကျွန်မထက်ဦးစွာ သေသွားခဲ့လျှင် ကျွန်မက ဝမ်းနည်းပြီး နားပူနားဆာလုပ်ဖို့ပင် မည်သူမျှ ရှိမည်မဟုတ်ပါ။ ကျွန်မက တစ်ယောက်တည်း မနေချင်ပါ။ ကျွန်မက ရှင့်ထက်ဦးစွာ သေမှဖြစ်မည်။ သို့မှသာ ရှင်က ရှင့်အဝတ်များကို လျှော်ပေးဖို့၊ သို့မဟုတ် ရှင့်အတွက် ချက်ပြုတ်ပေးဖို့ မည်သူမျှမရှိဘဲ၊ ရှင့်နေ့စဉ်ဘဝကို ဂရုစိုက်မည့်သူတစ်ဦးမျှ မရှိဘဲ ဘဝကို နေထိုင်ရမည်။ သို့မှသာ ရှင်က ကျွန်မ၏ ကြင်နာမှုကို သတိရမည်ဖြစ်သည်။ အသက်ငယ်သည့် မိန်းကလေးများစွာက ရှင့်ကို ကြိုက်နေသည်ဟု ရှင် မပြောခဲ့သလော။ ကျွန်မသေလျှင် ရှင်ချက်ချင်းသွားပြီး တစ်ယောက်ကို ယူလိုက်လို့ရသည်” ဟု ပြောသည်။ သူမ၏ ခင်ပွန်းက “စိတ်အေးအေးထားစမ်းပါ။ မင်းက ငါ့ထက် ဦးစွာ သေအောင် ငါသေချာလုပ်ပေးပါ့မည်။ မင်းမရှိတော့လျှင် ငါက လက်တွဲဖော်အတွက် မင်းထက်သာသည့်သူတစ်ယောက်ကို သေချာပေါက် ရှာမည်ဖြစ်သည်” ဟုဆိုသည်။ သို့သော် အမှန်တကယ်၌ သူ၏ စိတ်နှလုံးတွင် မည်သည့်အရာကို တွေးသနည်း။ “မင်းက ဦးစွာသေပြီး မင်းမရှိတော့လျှင် ငါက အထီးကျန်ခြင်းကို ခံစားရမည်။ မင်းကို ဒုက္ခခံခိုင်းဖို့ထက် ဤဆင်းရဲဒုက္ခကို ငါသာခံပြီး ဒုက္ခခံလိုက်မည်” ဟူ၍ ဖြစ်သည်။ သို့ရာတွင် ဇနီးအိုသည် သူမ၏ ခင်ပွန်းကို အစဉ်စောဒကတက်နေသည်။ ဤအရာကို သူလုပ်သည်က မှားသည်၊ ထိုအရာက မှားသည်၊ သူ့တွင် ဤမအောင်မြင်မှုရှိသည်၊ သို့မဟုတ် ထိုမအောင်မြင်မှုရှိသည်ဟူ၍ ဖြစ်သည်။ သူမ၏ ခင်ပွန်းက သူ၏ မအောင်မြင်မှုများကို မပြင်သော်လည်း ဤသို့ ဆက်လက်၍ နေထိုင်ကြသည်။ အချိန်ကြာသည်နှင့်အမျှ သူမက ကျင့်သားရလာသည်။ အဆုံးတွင် မိန်းမက ယင်းကို လက်ခံလိုက်ရတော့သည်။ ယောက်ျားက ယင်းကို တောင့်ခံရသည်။ ဤသို့ဖြင့် ၎င်းတို့၏တစ်ဘဝလုံးတွင် အတူတကွနေထိုင်ကြသည်။ ဤသည်မှာ အိမ်ထောင်သည်ဘဝဖြစ်သည်။

အိမ်ထောင်တွင် မိမိမနှစ်သက်သောအရာများစွာရှိသော်လည်း၊ ပြီးလျှင် ငြင်းခုံမှုများစွာရှိပြီး ဤလင်မယားစုံတွဲက ဘဝတွင် နာမကျန်းမှု၊ ဆင်းရဲမှု၊ ငွေကြေးအခက်အခဲများကို တွေ့ကြုံရသော်လည်း၊ အလွန့်အလွန် ဝမ်းမြောက်ဖွယ်ဖြစ်သော၊ ဝမ်းနည်းဖွယ်ဖြစ်သောဖြစ်ရပ်များအပြင် ဤသို့သော အခြားဖြစ်ရပ်များကိုပါ ကြုံရသော်လည်း ၎င်းတို့သည် အတားအဆီးမျိုးစုံကို အတူတကွ ကျော်ဖြတ်ကြသည်။ ၎င်းတို့၏ လက်တွဲဖော်သည် ၎င်းတို့ လုံးဝ မစွန့်ခွာနိုင်သောသူ၊ ၎င်းတို့၏ မျက်လုံးကို နောက်ဆုံးအကြိမ်မမှိတ်မီတွင် လုံးဝ လက်မလွှတ်နိုင်သောသူဖြစ်သည်။ လက်တွဲဖော်ဆိုသည်မှာ အဘယ်နည်း။ အိမ်ထောင်ဖက်ဖြစ်သည်။ ယောက်ျားသည် မိန်းမအပေါ် တာဝန်များကို တစ်ဘဝလုံး ဖြည့်ဆည်းသည်။ အလားတူပင် မိန်းမသည် ယောက်ျားအပေါ် တာဝန်များကို တစ်ဘဝလုံး ဖြည့်ဆည်းသည်။ မိန်းမသည် ယောက်ျားကို ဘဝတစ်လျှောက် အဖော်ပြုသည်။ ပြီးလျှင် ယောက်ျားက မိန်းမကို ဘဝတစ်လျှောက် အဖော်ပြုသည်။ ၎င်းတို့နှစ်ဦးလုံးတွင် မည်သူက ပို၍ အဖော်ပြုသည်ဟု ၎င်းတို့မဆိုနိုင်ပေ။ မည်သူက ပို၍ ပံ့ပိုးကူညီသည်၊ မည်သူက ပို၍ အမှားများပြုလုပ်သည်၊ မည်သူက ပို၍အမှားများရှိသည်ကို ၎င်းတို့နှစ်ဦးလုံး မပြောနိုင်ပေ။ ၎င်းတို့၏ အတူတကွရှိသောဘဝတွင် မည်သူက အဓိကပံ့ပိုးသူ၊ သို့မဟုတ် ငွေကြေးထောက်ပံ့သူဖြစ်သည်ဆိုသည်ကို ၎င်းတို့နှစ်ဦးလုံး ရှင်းလင်းစွာ မပြောနိုင်ပေ။ မည်သူက အိမ်ထောင်ဦးစီးဖြစ်သည်၊ မည်သူက ဦးဆောင်ပြီး မည်သူက အကူဖြစ်သည်ဆိုသည်ကို ၎င်းတို့နှစ်ဦးလုံး ရှင်းလင်းစွာ မပြောနိုင်ပေ။ မည်သူက အခြားလူကို စွန့်ခွာနိုင်သည်၊ ယောက်ျားက မိန်းမကို မစွန့်ခွာနိုင်ခြင်းလော၊ မိန်းမက ယောက်ျားကို မစွန့်ခွာနိုင်ခြင်းလောဆိုသည်ကို ၎င်းတို့နှစ်ဦးလုံး ရှင်းလင်းစွာ မပြောနိုင်ပေ။ ၎င်းတို့ ငြင်းခုံသောအခါတွင် မည်သူက မှန်ပြီး မည်သူကမှားသည်ဆိုသည်ကို ၎င်းတို့နှစ်ဦးလုံး ရှင်းလင်းစွာ မပြောနိုင်ပေ။ ဤသည်မှာ ဘဝဖြစ်သည်။ ဤသည်မှာ အိမ်ထောင်၏ စည်းဘောင်အတွင်းတွင်ရှိသော ယောက်ျားနှင့် မိန်းမ၏ သာမန်ဘဝဖြစ်သည်။ ပြီးလျှင် ဤသည်မှာ လူသားများအတွက် သာမန်အဖြစ်ဆုံး၊ အဖြစ်အများဆုံး အသက်ရှင်ရာ အခြေအနေဖြစ်သည်။ ဤသည်မှာ ဘဝ၏ ပုံစံဖြစ်သည်။ လူ့သဘာဝ၏ အမှားများ၊ ဘက်လိုက်မှုများမျိုးစုံတို့မှ ခွဲထွက်၍မရနိုင်ပေ။ ပို၍ပင် မှန်သည်မှာ ဤသည်မှာ လူ့သဘာဝ၏ လိုအပ်ချက်မျိုးစုံဖြစ်သည်။ ထို့အပြင် လူတစ်ဦး၏ အသိစိတ်နှင့် ဆင်ခြင်တုံတရား၏ အုပ်စိုးမှုအောက်၌ ပြုလုပ်သော လူ့သဘာဝအားလုံး၏ မှန်ကန်သော၊ မမှန်ကန်သော၊ ဆင်ခြင်တုံတရားရှိသော၊ ဆင်ခြင်တုံတရားမရှိသော ရွေးချယ်မှုအားလုံး ဖြစ်သည်မှာ အမှန်ပင်ဖြစ်သည်။ ဤသည်မှာ ဘဝဖြစ်သည်။ သာမန်အဖြစ်ဆုံးဘဝဖြစ်သည်။ အမှန်နှင့် အမှားက ပါဝင်ပတ်သက်ခြင်း မရှိပေ။ နှိုင်းယှဉ်ကြည့်လျှင် သင့်တော်ပြီး သမားရိုးကျဖြစ်သော ရှင်သန်မှုအခြေအနေနှင့် ဘဝ၏ အဖြစ်မှန်ဖြစ်သည်။ ယခုတွင် အိမ်ထောင်၏ စည်းဘောင်အတွင်းရှိ ဤဘဝ၏ အဖြစ်မှန်နှင့် ရှင်သန်မှုအခြေအနေက လူတို့အား မည်သည့်အချက်အလက်ကို ပြောပြသနည်း။ ယင်းမှာ လူတို့သည် အိမ်ထောင်နှင့်ပတ်သက်သော ၎င်းတို့၏ အမျိုးမျိုးသော လက်တွေ့မကျသည့် စိတ်ကူးယဉ်များကို လက်လွှတ်သင့်သည်၊ အိမ်ထောင်၏ မှန်ကန်သော အဓိပ္ပာယ်နှင့် ဘုရားသခင်၏ စီမံမှု၊ အစီအစဉ်များနှင့် သက်ဆိုင်ခြင်းမရှိသောအရာများကို လက်လွှတ်သင့်သည်ဟူ၍ ဖြစ်သည်။ ဤအရာများသည် လူတို့ လက်လွှတ်သင့်သည့်အရာများအားလုံးဖြစ်သည်။ ယင်းတို့သည် သာမန်လူ့သဘာဝ၏ ဘဝနှင့် သက်ဆိုင်ခြင်းမရှိသောကြောင့်၊ သို့မဟုတ် ဘဝတွင် သာမန်လူတစ်ယောက် ဖြည့်ဆည်းသည့် တာဝန်၊ ဝတ္တရားများနှင့် သက်ဆိုင်ခြင်းမရှိသောကြောင့်ဖြစ်သည်။ ထို့ကြောင့် လူတို့သည် လူ့အဖွဲ့အစည်းထံမှ၊ ကောက်ကျစ်ဆိုးယုတ်သော လူသားမျိုးနွယ်ထံမှ လာသော အိမ်ထောင်နှင့်သက်ဆိုင်သော အဓိပ္ပာယ်ဖွင့်ဆိုချက်နှင့် ဆိုရိုးစကားအမျိုးမျိုးကို လက်လွှတ်သင့်သည်။ အထူးသဖြင့် လက်တွေ့အိမ်ထောင်ဘဝနှင့် လုံးဝ သက်ဆိုင်ခြင်းမရှိသော ချစ်ခြင်းဆိုသည့်အရာကို လက်လွှတ်သင့်သည်။ အိမ်ထောင်သည် တစ်ဘဝလုံး ပေးဆပ်မြုပ်နှံမှုမဟုတ်သကဲ့သို့ တစ်ဘဝလုံးဖြစ်သော ချစ်ခြင်းနှင့်သက်ဆိုင်သည့် လေးနက်သော ကတိလည်းမဟုတ်ပေ။ ကတိကဝတ်များကို တစ်ဘဝလုံး ဖြည့်ဆည်းခြင်းဆိုလျှင် ပို၍ပင်မဟုတ်ပေ။ ထိုထက် ယင်းသည် အိမ်ထောင်တွင်ရှိသော ယောက်ျားနှင့် မိန်းမ၏ လက်တွေ့ဘဝဖြစ်သည်။ ဤသည်မှာ လက်တွေ့ဘဝတွင် ၎င်းတို့ လိုအပ်သောအရာဖြစ်ပြီး လက်တွေ့ဘဝရှိ ၎င်းတို့၏ ထုတ်ဖော်ပြသချက် ဖြစ်သည်။ လူအချို့က “ကိုယ်တော်သည် အိမ်ထောင်၏ အကြောင်းအရာကို မိတ်သဟာယဖွဲ့ပြီး ချစ်ခြင်းအကြောင်းမပြောဆိုလျှင်၊ ချစ်ခြင်းနှင့်သက်ဆိုင်သော လေးနက်သည့်ကတိအကြောင်း၊ သို့မဟုတ် ပင်လယ်ခမ်းခြောက်ပြီး ကျောက်ခဲများက မြေမှုန့်ဖြစ်သည်အထိ တည်တံ့သောချစ်ခြင်းအကြောင်း၊ သို့မဟုတ် အိမ်ထောင်ပြုသော စုံတွဲက တစ်ယောက်အပေါ်တစ်ယောက်ပြုလုပ်သော ကတိသစ္စာများအကြောင်း မပြောဆိုလျှင် ကိုယ်တော်က မည်သည့်အရာအကြောင်းကို ပြောဆိုနေသနည်း”ဟု ဆိုကြသည်။ ငါသည် လူ့သဘာဝအကြောင်းကိုလည်းကောင်း၊ တာဝန်အကြောင်းကိုလည်းကောင်း၊ ဘုရားသခင်၏ တွန်းအားပေးခြင်းနှင့် ညွှန်ကြားချက်များနှင့်အညီ ယောက်ျားနှင့်မိန်းမက လုပ်ဆောင်သင့်သည့်အရာကို လုပ်ဆောင်ခြင်းအကြောင်းကိုလည်းကောင်း၊ ယောက်ျားနှင့် မိန်းမက ဖြည့်ဆည်းသင့်သည့် တာဝန်၊ ဝတ္တရားများကို ဖြည့်ဆည်းခြင်းအကြောင်းကိုလည်းကောင်း၊ ယောက်ျားနှင့်မိန်းမက ထမ်းရွက်သင့်သည့် တာဝန်၊ ဝတ္တရားများကို ထမ်းရွက်ခြင်းအကြောင်းကိုလည်းကောင်း ပြောဆိုနေခြင်းဖြစ်သည်။ ဤနည်းအားဖြင့် သင်၏ ဝတ္တရားများ၊ သင်၏တာဝန်များ၊ သို့မဟုတ် သင်၏ အလုပ်တို့သည် ပြည်စုံလိမ့်မည်။ မည်သို့ပင်ဖြစ်စေ ငါတို့ မိတ်သဟာယဖွဲ့ရန် လိုအပ်သည့် အိမ်ထောင်နှင့်သက်ဆိုင်သော စိတ်ကူးယဉ်မှုအမျိုးမျိုးကို လက်လွှတ်ခြင်းနှင့်ပတ်သက်ပြီး လက်တွေ့လုပ်ဆောင်ရန် မည်သည့်အရာက မှန်ကန်သော နည်းလမ်းဖြစ်သနည်း။ ကောက်ကျစ်ဆိုးယုတ်သော လူသားမျိုးနွယ်နှင့် ကောက်ကျစ်ဆိုးယုတ်သော ခေတ်ရေစီးကြောင်းများမှလာသော အယူအဆအမျိုးမျိုးအပေါ်တွင် သင်၏ အတွေးများ၊ လုပ်ရပ်များကို အခြေမခံရခြင်းဖြစ်သည်။ ထိုအစား သင်သည် ယင်းတို့ကို ဘုရားနှုတ်ကပတ်တော်အပေါ်တွင် အခြေခံရမည်။ ဘုရားသခင်က အိမ်ထောင်၏ ပြဿနာကို အဘယ်သို့ပြောသည်ဖြစ်စေ သင်သည် သူ၏ စကားများအပေါ်တွင် သင်၏အတွေးများ၊ လုပ်ရပ်များကို အခြေခံရမည်။ ဤစည်းမျဉ်းသည် မှန်ကန်သည်။ ဟုတ်သလော။ (ဟုတ်ပါသည်။) ယခုတွင် ငါတို့သည် အိမ်ထောင်နှင့်သက်ဆိုင်သော စိတ်ကူးယဉ်မှုအမျိုးမျိုးအား လက်လွှတ်ခြင်းအကြောင်းအရာအပေါ် မိတ်သဟာယဖွဲ့ခြင်းသည် အတော်အတန်ပင် ပြီးဆုံးသွားပြီဖြစ်သလော။ ယခုတွင် အခြေခံအားဖြင့် သင်တို့အတွက် ရှင်းလင်းသလော။ (ယခု ရှင်းလင်းပါသည်။)

အိမ်ထောင်နှင့်သက်ဆိုင်သော စိတ်ကူးယဉ်မှုအမျိုးမျိုးအား လက်လွှတ်ခြင်းကို ယခု ငါတို့ မိတ်သဟာယဖွဲ့ခဲ့ပြီး လူအချို့က “ကျွန်တော်က တစ်ယောက်တည်းမနေချင်ဘဲ တစ်ယောက်ယောက်နှင့် တွဲဖို့ စီစဉ်ပြီး လက်ထပ်ဖို့အတွက် တစ်ယောက်ယောက်ကိုရှာလျှင် အိမ်ထောင်နှင့်ပတ်သက်သည့် ကျွန်တော့်၏ စိတ်ကူးယဉ်မှုအမျိုးမျိုးကို လက်လွှတ်နိုင်ဖို့အတွက် ဘုရားနှုတ်ကပတ်တော်ကို မည်သို့ လက်တွေ့လုပ်ဆောင်သင့်သနည်း။ ဤစည်းမျဉ်းကို မည်သို့ လက်တွေ့လုပ်ဆောင်သင့်သနည်း” ဟု ဆိုကြသည်။ ဤသည်မှာ အိမ်ထောင်ဘက်ကို ရွေးချယ်ခြင်းစည်းမျဉ်း၊ လက်ထပ်ရန် လက်တွဲဖော်အား ရွေးချယ်ခြင်းနှင့်သက်ဆိုင်သော စည်းမျဉ်းများနှင့် မဆက်စပ်သလော။ ကမ္ဘာလောကက သင့်အတွင်းသို့ သွတ်သွင်းထားသော အိမ်ထောင်ဘက်အား ရွေးချယ်ခြင်းနှင့်သက်ဆိုင်သည့် စည်းမျဉ်းများမှာ အဘယ်နည်း။ ချောမောလှပသော မင်းသား၊ အသားအရည်ဖြူဖွေးသော အလှပဂေး၊ ချောမောပြီး ချမ်းသာသော ယောက်ျား၊ လှပပြီး ချမ်းသာသော မိန်းမဖြစ်သည်။ ချမ်းသာကြွယ်ဝသော မိသားစု၏ ဒုတိယမျိုးဆက်ဖြစ်လျှင် အကောင်းဆုံးဖြစ်သည်။ ဤသို့သောသူကို လက်ထပ်ခြင်းအားဖြင့် သင်သည် သင့်ဘဝရှိ ရုန်းကန်ကြိုးစားရမည့် နှစ် ၂၀ ကို ဖြတ်ထုတ်ပြီးဖြစ်သည်။ ယောက်ျားသည် သင့်အတွက် စိန်လက်စွပ်၊ မင်္ဂလာဝတ်စုံ၊ စွဲမက်ဖွယ်ကောင်းသော လက်ထပ်ပွဲကို တတ်နိုင်သောသူဖြစ်ရမည်။ သူသည် အလုပ်ရည်မှန်းချက်ရှိသော၊ ငွေများစွာ ရှာနိုင်သော၊ သို့မဟုတ် ချမ်းသာကြွယ်ဝမှုပမာဏတစ်ခုခုအထိ ရှိပြီးဖြစ်သောသူ ဖြစ်ရမည်။ ဤအရာတို့မှာ ကမ္ဘာလောကက သင့်အတွင်းသို့ သွတ်သွင်းထားသော အတွေးအမြင်များမဟုတ်လော။ (ဟုတ်ပါသည်။) ထို့နောက်တွင် “ငါ၏ လက်တွဲဖော်က ငါချစ်သည့်သူဖြစ်ရမည်” ဟု ပြောသောသူတို့ရှိသည်။ အခြားတစ်ယောက်က “ဤသည်မှာ မမှန်ပါ။ မင်းချစ်သည့်သူက မင်းကို သေချာပေါက် ပြန်ချစ်ချင်မှ ချစ်မည်ဖြစ်သည်။ အချစ်က အပြန်အလှန် ရှိရမည်။ မင်းချစ်သည့်သူက မင်းကိုလည်း ချစ်ရမည်။ သူက မင်းကို ချစ်လျှင် သူက မင်းကို စွန့်ပစ်ဖို့၊ လက်လျှော့ဖို့ လုံးဝ ရွေးချယ်မည် မဟုတ်။ မင်းချစ်သည့်သူက မင်းကို မချစ်လျှင် တစ်နေ့တွင် သူက မင်းကို ရုတ်တရက်ကြီး စွန့်ပစ်သွားမည်ဖြစ်သည်” ဟု ဆိုသည်။ ဤအမြင်များက မှန်ကန်သလော။ (မမှန်ကန်ပါ။) ဤသို့ဆိုလျှင် ပြောလော့။ အိမ်ထောင်ဘက်ကို ရွေးချယ်ရာတွင် ဘုရားနှုတ်ကပတ်တော်ကို အခြေခံသော၊ သမ္မာတရားကို စံသတ်မှတ်ချက်အဖြစ် ထားရှိသော မည်သည့်စည်းမျဉ်းကို သင်တို့ လိုက်လျှောက်သင့်သနည်း။ ယခုတွင် သင်တို့၌ ပိုင်ဆိုင်သည့် မှန်ကန်သော အတွေးအမြင်များအရ ဤအကြောင်းအရာကို ပြောလော့။ (လက်တွဲဖော်တစ်ယောက်ကို ကျွန်ုပ် ရှာလိုလျှင် သူသည် အနည်းဆုံးအနေဖြင့် ဘုရားသခင်ကို ယုံကြည်သောသူ၊ သမ္မာတရားကို လိုက်စားနိုင်သောသူ၊ ကျွန်ုပ်နှင့်တူညီသော ဘဝလိုက်စားမှုများရှိကာ ကျွန်ုပ်နှင့် စိတ်တူကိုယ်တူဖြစ်ပြီး ကျွန်ုပ်လိုက်လျှောက်သော လမ်းကြောင်းကို လိုက်လျှောက်သောသူ ဖြစ်ရပါမည်။) သင်နှင့် စိတ်တူကိုယ်တူဖြစ်ပြီး တူညီသော လမ်းကြောင်းကို လိုက်လျှောက်ကာ ဘုရားသခင်ကို ယုံကြည်သောသူဖြစ်သည်ဟူ၍ အိမ်ထောင်ဖက်ကို ရွေးချယ်ခြင်းအတွက် တိကျသော စံအချို့ကို သင်ပြောသည်။ အခြားမည်သူ ပြောလိုသနည်း။ (ထိုသူသည် လူ့သဘာဝရှိသူ ဟုတ်မဟုတ်၊ အိမ်ထောင်နှင့်ဆိုင်သော မိသားစုတွင် မိမိ၏ တာဝန်၊ ဝတ္တရားများကို ဖြည့်ဆည်းနိုင်ခြင်းရှိမရှိကိုလည်း ကျွန်ုပ်တို့ ကြည့်ရမည်။ အခြားတစ်ခုလည်းရှိသည်။ လူတစ်ယောက်က ယခုအခါအိမ်ထောင်အတွက် လက်တွဲဖော်တစ်ယောက်ကို ရှာလိုရုံသက်သက်ဖြင့် သူသည် ထိုသူကို သေချာပေါက်တွေ့မည်ဟူသည်မှာ မမှန်ပါ။ ဤအရာကို စီစဉ်ရန် ဘုရားသခင်အပေါ် မူတည်သည်။ သူသည် နာခံပြီး စောင့်ဆိုင်းရမည်။) တိကျသော ကျင့်သုံးမှုရှိပြီး အတွေးနှင့် သဘောတရား၏ တိကျသော အခြေပြုချက်တစ်ခုလည်းရှိသည်။ သင်သည် နာခံပြီး စောင့်ဆိုင်းရမည်။ ဤအမှုကိစ္စကို ဘုရားသခင်ထံ အပ်နှံပြီး သင့်အတွက် စီစဉ်စေရမည်။ တစ်ချိန်တည်းတွင် သင်သည် ဤအမှုကိစ္စကို စည်းမျဉ်းများနှင့်လည်း ချဉ်းကပ်ရမည်။ မည်သူ စကားပြောလိုသနည်း။ (ဘုရားသခင်၊ ကျွန်ုပ်၏ အမြင်သည် ၎င်းတို့၏အမြင်နှင့်တူညီသည်။ ဆိုလိုသည်မှာ စိတ်တူကိုယ်တူရှိပြီး တူညီသောလမ်းကြောင်းအား လိုက်လျှောက်သူကို ရှာရမည်။ လူ့သဘာဝရှိပြီး တာဝန်ယူနိုင်သောသူကို ရှာရမည်။ စာတန်က မိမိအတွင်းသို့ သွတ်သွင်းသော အိမ်ထောင်အပေါ် မှားယွင်းသည့်အမြင်များကို လက်လွှတ်သင့်သည်။ မိမိစိတ်နှလုံးကို မိမိတာဝန်အပေါ် ထားရှိရမည်။ ဘုရားသခင်၏ အချုပ်အခြာအာဏာကို နာခံပြီး ဘုရားသခင်၏ အစီအစဉ်များကို စောင့်ဆိုင်းရမည်။) သူသည် သင့်အတွက် စိန်လက်စွပ်ဝယ်မပေးနိုင်လျှင် သင်က သူ့ကို လက်ထပ်ဦးမည်လော။ (သူသည် လူ့သဘာဝရှိသူဖြစ်လျှင် ကျွန်ုပ်အား စိန်လက်စွပ်ဝယ်ပေးဖို့ မတတ်နိုင်လျှင်ပင် လက်ခံမည်။) သူ့တွင် ပိုက်ဆံအချို့ရှိပြီး သင့်အား တစ်ကာရက်ရှိသော စိန်လက်စွပ်ကို ဝယ်ပေးဖို့ တတ်နိုင်သော်လည်း ထိုအစား ၀.၃ကာရက် စိန်လက်စွပ်ကို ဝယ်ပေးသည်ဆိုပါစို့။ ထိုအခါတွင် သင်က သူ့ကို လက်ထပ်လိုစိတ် ရှိမည်လော။ (သူ့ထံမှ ဤသို့သောအရာကို ကျွန်ုပ် တောင်းဆိုမည်မဟုတ်ပါ။) ဤသို့သောအရာကို မတောင်းဆိုခြင်းသည် ပြဿနာမရှိပေ။ ပိုက်ဆံချွေတာခြင်းအားဖြင့် ထိုပိုက်ဆံက အသုံးခံသည်။ ဤသည်မှာ ရေရှည်ကြည့်ခြင်းဖြစ်သည်။ လက်တွဲဖော်မရှာမီတွင်ပင် သင်သည် ကောင်းစွာနေထိုင်ခြင်းအတွက် စိတ်ထားတစ်ခုရှိပြီးဖြစ်သည်။ ယင်းသည် အလွန်လက်တွေ့ကျသည်။ အခြားမည်သူရှိသနည်း။ (ဘုရားသခင်၊ ရှေးဦးစွာ ကျွန်ုပ်သည် အိမ်ထောင်ဖက်ကို ရွေးချယ်ခြင်းအတွက် ထိုလောကီဆန်သော စံများကို လက်လွှတ်ရမည်ဟု ထင်သည်။ ဆိုလိုသည်မှာ နှစ်လိုဖွယ် မင်းသားချောလေး၊ သို့မဟုတ် ချောမောပြီး ချမ်းသာသော ယောက်ျား၊ သို့မဟုတ် ကြင်နာယုယတတ်သောသူတစ်ယောက်ကို ရှာဖို့အတွက် အစဉ် စိတ်ကူးယဉ်မနေရပေ။ ဤအရာများကို ကျွန်ုပ် လက်လွှတ်ပြီးသည်နှင့် အိမ်ထောင်ကို မှန်ကန်သော အမြင်ဖြင့် ချဉ်းကပ်သင့်သည်။ ထို့နောက် ဘုရားသခင်ကို ကျိုးနွံနာခံပြီး ဘုရားသခင်၏ အချိန်ကို စောင့်သင့်သည်။ ဤသို့သောသူတစ်ယောက် ပေါ်လာနိုင်သော်လည်း ထိုသူသည် ကျွန်ုပ်နှင့် စိတ်တူကိုယ်တူရှိပြီး ကျွန်ုပ်ကဲ့သို့ တူညီသောလမ်းကြောင်းကို လိုက်လျှောက်သူဖြစ်ရမည်။ ယောက်ျားကို ကျွန်မအပေါ် အလေးထားရန် တောင်းဆိုဖို့အတွက် ကျွန်မ၏ လောကီဆန်သော အမြင်များကို အမှီမပြုရပါ။ အရေးကြီးဆုံးမှာ သူသည် သမ္မာတရားကို ရှာဖွေနိုင်ပြီး ဘုရားသခင်၏ ရည်ရွယ်ချက်များကို အလေးထားနိုင်ခြင်းဖြစ်သည်။) သူသည် သမ္မာတရားကို လိုက်စားလျှင်၊ ဘုရားသခင်၏ ရည်ရွယ်ချက်များကို အလေးထားလျှင်၊ သူ၏တာဝန်ကို ထမ်းဆောင်ရန် အပြင်သို့ သွားခြင်းကြောင့် အိမ်တွင် မည်သည့်အခါမျှမရှိဘဲ သင်က မိသားစုဘဝ၏ ဝန်ထုပ်ဝန်ပိုးကို တစ်ဦးတည်းခံယူရလျှင်၊ ဂတ်စ်အိုးက ဂတ်စ်ကုန်ပြီး အပေါ်ထပ်သို့ သင့်ဘာသာသယ်ယူရလျှင် သင် မည်သည့်အရာကို လုပ်ဆောင်မည်နည်း။ (ကျွန်ုပ်ဘာသာ သယ်ပါမည်။) သင် မသယ်နိုင်လျှင် တစ်ယောက်ယောက်ကို ကူညီပေးရန် ငှားနိုင်သည်။ (သို့မဟုတ် ကူညီပေးဖို့ရန်အတွက် ညီအစ်ကို၊ သို့မဟုတ် ညီအစ်မတစ်ယောက်ကို ရှာနိုင်ပါသည်။) မှန်ပေသည်။ ဤသည်တို့မှာ ဤအခြေအနေကို ကိုင်တွယ်ဖြေရှင်းသည့် နည်းလမ်းများအားလုံး ဖြစ်သည်။ ဤသို့ဆိုလျှင် သူသည် တစ်နှစ်၊ သို့မဟုတ် နှစ်နှစ်၊ သို့မဟုတ် သုံးနှစ်၊ သို့မဟုတ် ငါးနှစ်အထိ အဝေး၌ရှိနေလျှင် သင် စိတ်ဆိုးမည်လော။ “ဤသည်မှာ မုဆိုးမတစ်ယောက်အဖြစ် နေထိုင်ခြင်းကဲ့သို့ မဟုတ်လော။ သူ့အား လက်ထပ်ခြင်းသည် အဘယ်အကျိုးရှိသနည်း၊ ဤသည်မှာ လက်မထပ်မီကကဲ့သို့ပင်၊ ကိုယ့်ဘာသာ နေထိုင်ခြင်းမဟုတ်လော၊ အရာရာတိုင်းကို ကိုယ့်ဘာသာ ကိုင်တွယ်ရမည်၊ သူ့ကို လက်ထပ်သည်မှာ ကံမကောင်းလိုက်လေခြင်း” ဟူ၍ဖြစ်သည်။ ဤသို့ တွေးမည်မဟုတ်လော။ (မဟုတ်ပါ။ ဤသို့ မတွေးသင့်ပါ။ သူသည် သူ၏တာဝန်ကို ထမ်းဆောင်ပြီး တရားမျှတသော အကြောင်းတရားအတွက် အလုပ်လုပ်နေသောကြောင့်ဖြစ်သည်။ ယင်းနှင့်ပတ်သက်ပြီး စိတ်မကြည်ခြင်း မဖြစ်သင့်ပါ။) ဤသည်တို့မှာ အလွန်ကောင်းသော အတွေးများဖြစ်သည်။ သို့သော် လက်တွေ့ဘဝတွင် ဤအရာအားလုံးကို ကျော်လွှားနိုင်မည်လော။ သင်တွေ့ရှိသောဤလူသည် ထူးခြားစွာပင် သမာဓိရှိလျှင်၊ ပြောဆိုပြုမူရာ၌ တည်ကြည်လေ့ရှိပြီး ကြင်နာယုယခြင်း မရှိလျှင်၊ ပြီးနောက် သင့်အား ကောင်းမွန်သောအဝတ်အစားများကို လုံးဝ မဝယ်ပေးလျှင်၊ သင့်အား မည်သည့်အခါမျှ ပန်းများမပေးလျှင်၊ ပြီးလျှင် အထူးသဖြင့် “ငါ မင်းကို ချစ်သည်” သို့မဟုတ် ဤသို့သောအရာတစ်ခုခုကို မည်သည့်အခါမျှ မပြောလျှင်၊ ဤသို့အားဖြင့် သင်၏ စိတ်နှလုံး၌ သူသည် သင့်အား ချစ်သည်၊ မချစ်သည်ကို လုံးဝ မသိရသည့်တိုင်အောင် သူသည် သင့်အပေါ် အလွန်ပင် အလေးထားပြီး ဘဝတွင် သင့်အား ကြည့်ရှုစောင့်ရှောက်သော တကယ့် ယောက်ျားကောင်းတစ်ဦး ဖြစ်လင့်ကစား ဤသို့သောအရာများကို မပြောခြင်းနှင့် ကြင်နာယုယသောအရာ တစ်ခုကိုမျှ မလုပ်ဆောင်ခြင်းသာ ရှိသော၊ သင်က စိတ်မကြည်ဖြစ်လျှင် သင့်အား ချော့မော့ခြင်း၊ သို့မဟုတ် ဖျောင်းဖျခြင်းပင် မရှိသော သူတစ်ဦးဖြစ်လျှင် သင်၏ စိတ်နှလုံး၌ သူ့အပေါ် မကျေနပ်မှုတစ်ခုခု ရှိမည်မဟုတ်လော။ (ဘုရားသခင်ကို ကျွန်ုပ် မယုံကြည်ခဲ့ဘဲ သမ္မာတရားကို နားမလည်ခဲ့သောအချိန်တွင် မကျေမနပ်ဖြစ်မှုကို ကျွန်ုပ် ခံစားရကောင်းခံစားရမည်။ သို့သော် ဘုရားသခင်၏ မိတ်သဟာယကို နားထောင်ပြီးနောက်တွင် သူက ထိုအရာများကို ပြောပြီး ထိုကြင်နာယုယသောအရာများကို လုပ်ဆောင်သည်၊ မလုပ်ဆောင်သည်က အရေးကြီးမည် မဟုတ်သည်ကို ကျွန်ုပ်သိသည်။ ဤသည်တို့မှာ လောကီလူများ၏ အမြင်များဖြစ်ပြီး သာမန်လူ့သဘာဝရှိသောသူများ လိုက်စားသင့်သည့်အရာမဟုတ်ပေ။ ဤအရာများကို ကျွန်ုပ် လက်လွှတ်သင့်ပြီး ကျွန်ုပ်စောဒကတက်မည် မဟုတ်ပေ။) သင် စောဒကမတက်သင့်ပေ။ မှန်သလော။ (မှန်ပါသည်။) ယခုအချိန်တွင် သင်သည် ထိုအခြေအနေ၌ မရှိပေ။ ထိုအခြေအနေတွင် သင်မည်သို့ခံစားရမည်ကို၊ သို့မဟုတ် သင်၏ စိတ်အခြေအနေများက မည်သို့ အုံကြွပြီး ပြောင်းလဲမည်ကို သင်မသိပေ။ သို့ရာတွင် ယခုအချိန်၌ သဘောတရားအရ သင်တို့သည် ဘုရားသခင်ကို ယုံကြည်သောကြောင့် သင်တို့၏ လက်တွဲဖော်အပေါ် ဤသို့သော ကျိုးကြောင်းမသင့်သော တောင်းဆိုချက်များ မလုပ်ဆောင်သင့်သကဲ့သို့ ထိုအရာများ ဖြစ်ပျက်သောအခါ သင်တို့၏ လက်တွဲဖော်ကို စောဒကမတက်သင့်၊ အဘယ်ကြောင့်ဆိုသော် ဤသည်တို့မှာ သင်အလိုရှိသောအရာများ မဟုတ်ဆိုသည်ကို သင်တို့သိကြသည်။ ယခုတွင် သင်တို့၌ ဤအယူအဆများ ရှိကြသော်လည်း ယင်းတို့ကို စွမ်းဆောင်ရရှိနိုင်သလော။ ယင်းတို့သည် စွမ်းဆောင်ရရှိရန် လွယ်ကူသလော။ (ကျွန်ုပ်တို့၏ နှစ်သက်မှုများနှင့် ကျွန်ုပ်တို့၏ လောကီဆန်သော အမြင်များကို ပုန်ကန်ရမည်။ ထို့နောက်တွင် ဤအရာများကို လက်လွှတ်ရန် အတော်အတန်ပင် လွယ်ကူသင့်သည်။) ဤအမှုကိစ္စအား မည်သို့ကိုင်တွယ်ရမည်ကို သင့်အား ငါပြောမည်။ ယောက်ျားနှင့်မိန်းမတို့အားလုံးသည် ဤပြဿနာများကို ရင်ဆိုင်ရမည်ဖြစ်ပြီး အိမ်ထောင်ဘဝ၌ ဤအတွေးများ၊ စိတ်အခြေအနေများရှိလိမ့်မည်။ ပြီးလျှင် ဤလိုအပ်ချက်များလည်းရှိလိမ့်မည်။ သို့ရာတွင် သင်နားလည်ရမည့် အခြေခံအကျဆုံး အချက်မှာ ဘုရားသခင်က စီစဉ်သည်ဆိုသည့်အချက်ကို ဖယ်ထားပြီး သင်ရွေးချယ်သည့် လက်တွဲဖော်က သင်၏ စိတ်နှလုံးက အလိုဆန္ဒရှိသူဖြစ်လျှင်လည်းကောင်း၊ ထိုသူကို သင့်ဘာသာ ရွေးချယ်ပြီး ထိုသူနှင့်ပတ်သက်သမျှအရာရာတိုင်းကို ကျေနပ်လျှင်လည်းကောင်း၊ အထူးသဖြင့် ထိုသူသည် သင်နှင့် စိတ်တူကိုယ်တူရှိပြီး တူညီသောလမ်းကြောင်းကို လိုက်လျှောက်သည်ဆိုလျှင်လည်းကောင်း၊ ဘုရားအိမ်တော်၌ သူ၏ တာဝန်ကို ထမ်းဆောင်နိုင်လျှင်လည်းကောင်း၊ ပြီးလျှင် သူလုပ်ဆောင်သမျှတိုင်းက တရားမျှတလျှင်လည်းကောင်း သင်သည် ဆင်ခြင်တုံတရားရှိစွာ ချဉ်းကပ်ပြီး ထိုသူကို ဤသို့လုပ်ဆောင်ခွင့် ပြုသင့်သည်။ သင်၏ ခံစားချက်များကို လျစ်လျူရှုခြင်းအား ခွင့်ပြုသင့်သည်။ သင်၏ ဖြစ်တည်မှုကိုပင် လျစ်လျူရှုခြင်းအား ခွင့်ပြုသင့်သည်။ သဘောတရားအရ ဤသည်မှာ သင်စွမ်းဆောင်ရရှိသင့်သည့် အရာတစ်ခုဖြစ်သည်။ ထို့အပြင် ဤသို့သော လိုအပ်ချက်၊ သို့မဟုတ် စိတ်အခြေအနေသည် အထူးအခြေအနေ၊ သို့မဟုတ် သီးသန့်ဖြစ်ရပ်တစ်ခုကြောင့် ဖြစ်ပေါ်ပြီး သင့်၌ ပေါ်ပေါက်လာလျှင် သင်သည် ဆုတောင်းရန် ဘုရားရှေ့သို့ လာရမည်။ သင်ဆုတောင်းပြီးနောက်တွင် သင်သည် ဤအရာများကို အလုံးစုံ လက်လွှတ်နိုင်မည်လော။ မဖြစ်နိုင်ပေ။ အမှန်တွင်တော့ လူတို့သည် ၎င်းတို့၏ သာမန်လူ့သဘာဝအတွင်းတွင် နေထိုင်ကြသည်။ ၎င်းတို့၌ စိတ်ရှိသည်။ ပြီးလျှင် ၎င်းတို့၏ စိတ်သည် ၎င်းတို့၌ စိတ်အခြေအနေမျိုးစုံကို ဖြစ်ပေါ်စေမည်။ ဤစိတ်အခြေအနေများက မှန်သည်၊ မှားသည်ကို ငါတို့ ယခု ဆွေးနွေးမည်မဟုတ်ပေ။ ယခုတွင် လက်တွေ့အကျဆုံးပြဿနာမှာ သင်သည် ဤစိတ်အခြေအနေများကို လက်လွှတ်ရန် ခက်ခဲနေသည်ကို သင်တွေ့ရသည်။ သင်သည် ယင်းတို့ကို ဤတစ်ကြိမ်တွင် လက်လွှတ်လျှင်ပင် အရှိအတိုင်းဖြစ်သော အခြေအနေတစ်မျိုးတွင် ယင်းတို့သည် ပြန်ပေါ်လာနိုင်သည်။ ဤသို့ဆိုလျှင် မည်သည့်အရာကို သင်လုပ်ဆောင်သင့်သနည်း။ သင်သည် ယင်းတို့အတွက် စိတ်ရှုပ်ခံစရာ မလိုပေ။ အဘယ်ကြောင့်ဆိုသော် သဘောတရားအရ၊ ပုံစံနှင့် ဆင်ခြင်တုံတရားအရ သင်သည် ဤလိုက်စားမှု၊ သို့မဟုတ် လိုအပ်ချက်ကို စွန့်လွှတ်ပြီးဖြစ်သောကြောင့်ဖြစ်သည်။ အသက်အရွယ် မတူညီသောလူများသည် ၎င်းတို့၏ လူ့သဘာဝကြောင့် ဤစိတ်အခြေအနေများကို မတူညီသော အတိုင်းအတာဖြင့်၊ ပို၍များပြားသော၊ သို့မဟုတ် နည်းပါးသော အတိုင်းအတာဖြင့် ဤလိုအပ်ချက်များရှိပြီး ဤစိတ်အခြေအနေများကို တွေ့ကြုံလိမ့်မည် ဖြစ်ခြင်းသာဖြစ်သည်။ သင်သည် ဤလက်တွေ့အခြေအနေများအပေါ်တွင် ရှင်းလင်းပြီး ဘုရားသခင်ကို ဆုတောင်းပြီးဖြစ်သည်။ ဤတစ်ကြိမ်တွင် စိတ်အခြေအနေကို လက်လွှတ်လိုက်သည်။ သို့မဟုတ် သင်တွေ့ကြုံနေသည့် စိတ်အခြေအနေသည် အလွန်ပြင်းထန်ခြင်းမရှိဘဲ သင်က အလွန်လေးနက်စွာ ခံယူခြင်းမရှိပေ။ သို့ရာတွင် သင်သည် ဤစိတ်အခြေအနေကို သေချာပေါက် နောက်တစ်ကြိမ်တွေ့ကြုံလိမ့်မည်။ ဤသို့ဆိုလျှင် သင်၏ အတိအကျ လက်တွေ့လုပ်ဆောင်မှုမှာ အဘယ်နည်း။ သင်က “အင်း ငါ၏ စိတ်သဘောထား ဤရှုထောင့်က မပြောင်းလဲသေးပါ” ဟု ဆိုလျက် လုံးဝ အရေးစိုက်ရန်၊ သို့မဟုတ် အလေးအနက်ထားရန် မလိုခြင်းဖြစ်သည်။ ဤသည်မှာ မည်သည့် စိတ်သဘောထားအမျိုးအစားမျှမဟုတ်ပေ။ သင်၏ စိတ်သဘောထားများနှင့် လုံးဝ သက်ဆိုင်ခြင်းမရှိသည့် ယာယီစိတ်အခြေအနေသာ ဖြစ်သည်။ “ဟာ ငါ အဘယ်ကြောင့် ဤသို့ဖြစ်နေရသေးသနည်း။ ငါက သမ္မာတရားကို မလိုက်စားသလော။ ငါက ဤကဲ့သို့ပြုမူနေခြင်းက အဘယ်ကြောင့်များ ဖြစ်ရသနည်း။ အတော်ဆိုးလေသည်”ဟု ပြောဆိုလျက် တစ်ဆိတ်ကို တစ်အိတ်လုပ်ရန်လည်း မလိုအပ်ပေ။ တစ်ဆိတ် တစ်အိတ်လုပ်ရန်ကို မလိုအပ်။ ဤသည်မှာ သင်၏ သာမန်လူ့သဘာဝ၏ စိတ်ခံစားချက်အမျိုးမျိုးနှင့်သက်ဆိုင်သော စိတ်အခြေအနေတစ်ခုကို ထုတ်ဖော်ပြသချက်တစ်ခုသာဖြစ်သည်။ ယင်းကို အာရုံမစိုက်နှင့်။ ဤသည်မှာ စိတ်အခြေအနေများကို ကိုင်တွယ်ခြင်းနှင့်စပ်လျဉ်းသည့် သဘောထားတစ်ခု ဖြစ်၏။ ထို့အပြင် ယင်းသည် သင်၏ သာမန်ဘဝ၏ အစီအစဉ်နှင့် ပုံမှန်အသားကျမှုကို မထိခိုက်သရွေ့၊ သင်၏ ဝိညာဉ်အသက်တာ၊ သို့မဟုတ် သင်၏ တာဝန်ထမ်းဆောင်ခြင်းကို မထိခိုက်သရွေ့ ပြဿနာမရှိပေ။ ဥပမာ သင်၏ ခင်ပွန်း (သို့မဟုတ် ဇနီး) သည် သူ၏ တာဝန်ကို ထမ်းဆောင်လျက် အလုပ်ရှုပ်နေပြီး သင်တို့အချင်းချင်း မတွေ့ရသည်မှာ အတော်ကြာပြီဖြစ်ကာ သင်တို့သည် အတူတကွ စကားပြောဆိုရန် အချိန်မရှိ။ တစ်နေ့တွင် သင်သည် ရုတ်တရက် အစ်မတစ်ယောက်က သူမ၏ ခင်ပွန်းနှင့် အတူတကွ စကားပြောနေသည်ကို မြင်ပြီး သင့်စိတ်နှလုံး၌ စိတ်အခြေအနေတစ်ခု ဖြစ်ပေါ်လာကာ “ကြည့်ပါ။ သူက သူ့ယောက်ျားနှင့်အတူ တာဝန်ကို ထမ်းဆောင်နိုင်သည်။ သူတို့ တော်တော်ပျော်ပြီး ဝမ်းမြောက်ကြသည်။ ငါ့ယောက်ျားက အဘယ်ကြောင့်များ အတော် ကြင်နာမှုကင်းမဲ့ရသနည်း။ ‘အခုတလော အဆင်ပြေသလော။ နေကောင်းသလော’ဟု အဘယ်ကြောင့် ငါ့ကို မမေးသနည်း။ သူက အဘယ်ကြောင့် ငါ့ကို အရေးမစိုက်သနည်း။ အဘယ်ကြောင့် ငါ့ကို မမြတ်နိုးသနည်း။ မချစ်သနည်း” ဟု တွေးသည်။ သင်သည် ဤစိတ်အခြေအနေမျိုးကို တွေ့ကြုံခံစားရပြီး အချိန်အတန်ကြာပြီးနောက်တွင် သင်က “အင်း ဤကဲ့သို့ စိတ်ကောက်နေသည်မှာ မကောင်းပါ” ဟု တွေးသည်။ ဤသို့ခံစားသည်မှာ မကောင်းသည်ကို သင်သိသော်လည်း သင်သည် အနည်းငယ် စိတ်ဆိုးဆဲဖြစ်ပြီး “ငါ သူ့ကို အနှောင့်အယှက်မပေးတော့ပါ။ သူက စပြီး ငါ့ကို အရေးစိုက်လာသည်ကိုသာ ငါစောင့်မည်။ အရေးမစိုက်လျှင် ငါ သူ့ကို စိတ်ဆိုးမည်။ ဤနှစ်များတစ်လျှောက်တွင် ငါတို့က အိမ်ထောင်ကျနေသည့်တိုင် ဤတစ်ချိန်လုံး တစ်ယောက်နှင့်တစ်ယောက် မတွေ့ကြပါ။ သူက ငါ့ကို သတိရကြောင်း မပြောသေးပါ။ သူက ငါ့ကို သတိရလော။ မရသလော။ သူက ကိုယ့်ကို အပင်ပန်းခံပြီး မေးမနေမှတော့ ကိုယ်လည်း အပင်ပန်းခံမေးနေမှာ မဟုတ်ဘူး” ဟု ပြောလျက် သင့်ကိုယ်သင် ငြင်းခုံသည်။ သင်သည် သင့်ကိုယ်သင် ငြင်းခုံပြီး ဤစိတ်အခြေအနေအတွင်းတွင် နေထိုင်သည်။ အချိန်တစ်ခဏအထိသာ ဒေါသမီးနှင့် စိတ်အခြေအနေတစ်ခုက ဖြစ်ပေါ်သည်။ သင်သည် ပုံမှန် စားဝင်ပြီး အိပ်ပျော်နိုင်သရွေ့၊ ဘုရားနှုတ်ကပတ်တော်ကို ဖတ်နိုင်သရွေ့၊ စုဝေးပွဲများကို တက်နိုင်သရွေ့၊ သင့်တာဝန်ကို ပုံမှန် ထမ်းဆောင်နိုင်သရွေ့၊ သင်၏ ညီအစ်ကိုမောင်နှမများနှင့် ပုံမှန် သင့်မြတ်အောင်နေနိုင်သရွေ့ ဤသို့သော စိတ်အခြေအနေများကို သင် စိုးရိမ်ဖို့မလိုပေ။ ပြီးလျှင် သင့်စိတ်နှလုံး၌ သင်အလိုရှိသည့် မည်သည့်အရာကိုမဆို တွေးနိုင်သည်။ မည်သည့်အရာကို သင်တွေးသည်ဖြစ်စေ သင်၏ အသိစိတ်က ပုံမှန်ဖြစ်ပြီး သင့်တာဝန်ကို ပုံမှန်ထမ်းဆောင်နေသရွေ့ ပြဿနာမရှိပေ။ သင်သည် ဤအရာကို အတင်းအဓမ္မ ချုပ်ထိန်းဖို့မလိုသကဲ့သို့ ဘုရားသခင်အား အတင်းအဓမ္မ ဆုတောင်းပြီး သင့်အား ပဲ့ပြင်ဆုံးမရန်၊ သို့မဟုတ် ရိုက်နှက်ရန် တောင်းဆိုဖို့ မလိုအပ်ပေ၊ သို့မဟုတ် သင်သည် အပြစ်သားတစ်ဦးဖြစ်သည်ဟု ခံစားရန် မလိုအပ်ပေ။ ဤစိတ်အခြေအနေသည် မကြာမီတွင် ပျောက်ကွယ်သွားမည်ဖြစ်သောဖြင့် တစ်ဆိတ်ကို တစ်အိတ် လုပ်ရန် မလိုအပ်ပေ။ သင်သည် သင့်ခင်ပွန်းအား အမှန်တကယ်ကို ထိုမျှသတိရလျှင် သူ့ကို ဖုန်းခေါ်ပြီး သူ၏ အခြေအနေကို မေးမြန်းနိုင်သည်။ သင်တို့နှစ်ဦးသည် မိမိတို့၏ စိတ်နှလုံးကို အချင်းချင်းဖွင့်ဟနိုင်ပြီး စကားပြောနိုင်သည်။ ဤသို့ဆိုလျှင် ဤယာယီစိတ်အခြေအနေများနှင့် နားလည်မှုလွဲခြင်းများက ပျောက်ကွယ်သွားမည် မဟုတ်လော။ အမှန်တကယ်တွင် သူတစ်ခုခု လုပ်ဆောင်သည်ကို သင်မလိုအပ်ပေ။ တစ်ခါတစ်ရံတွင် သင့်၌ ယာယီဖြစ်သော ခံစားချက်တစ်ခုသာ ရှိမည်ဖြစ်ပြီး သူ၏ အသံကို ကြားလိုလိမ့်မည်၊ သို့မဟုတ် ခဏတာ အထီးကျန်မှုကို ခံစားရနိုင်သည်၊ သို့မဟုတ် ခဏတဖြုတ် စိတ်မကျေမချမ်းဖြစ်နိုင်သည်၊ သို့မဟုတ် မပျော်မရွှင်ဖြစ်နိုင်သည်။ ထို့နောက်တွင် သင်သည် သူ့ကို ဖုန်းခေါ်ပြီး သူစကားပြောသည်ကို နားထောင်သည်။ ထို့နောက်တွင် သူက အဆင်ပြေသည်၊ သူသည် ယခင်ကကဲ့သို့ သင့်အား မြတ်နိုးစွာချစ်သည်၊ သင်သည် သူ၏အတွေးထဲတွင်ရှိသည်ဆိုသည်ကို သင်မြင်သည်။ သူက အလုပ်ရှုပ်နေခြင်းသာဖြစ်သည်။ သို့မဟုတ် ယောက်ျားများသည် အသေးစိတ်အချက်များကို အတော်အတန် လျစ်လျူရှုတတ်ပြီး သူ၏ တာဝန်ဖြင့် အလုပ်ရှုပ်ကာ ဤမျှကြာပြီဟူ၍ မထင်သောကြောင့်ဖြစ်သည်။ ထို့ကြောင့် သူသည် သင့်အား မဆက်သွယ်ခြင်းဖြစ်သည်။ သူသည် အလုပ်ရှုပ်ပြီး သူ၏တာဝန်ကို ပုံမှန်ထမ်းဆောင်နေသည်မှာ ကောင်းသောအရာ မဟုတ်လော။ ဤသည်မှာ သင်အလိုရှိသော အရာမဟုတ်လော။ သူသည် မကောင်းမှုကို ကျိူးလွန်ခဲ့ကာ အဖျက်အမှောင့်လုပ်ခြင်းများနှင့် အနှောင့်အယှက်များကို ဖြစ်စေပြီး ရှင်းလင်းခြင်းခံရလျှင် သင်က သူ့အတွက်ကို စိတ်ပူမည်မဟုတ်လော။ ယခုတွင် သူသည် အရာရာ၌ ပုံမှန်ဖြစ်သည်။ အရာရာတိုင်းက ယခင်ကကဲ့သို့ဖြစ်သည်။ ဤသို့ဆိုလျှင် သင်၏ စိတ်က သက်သာသည်မဟုတ်လော။ မည်သည့်အရာကိုများ သင် အလိုရှိနေသေးနည်း။ ဤသို့ ဖြစ်ရမည်မဟုတ်လော။ (ဟုတ်ပါသည်။) ဤသို့ ခေါ်ဆိုပြီး အချင်းချင်း စကားအနည်းငယ်ပြောဆိုခြင်းသည် စိတ်နှလုံးထဲရှိ အထီးကျန်ခြင်းနှင့် မျှော်လင့်တောင့်တသည့် ခံစားချက်များကို သက်သာစေသည်မှာ ဘာသာတရားမရှိသူများ ပြောသကဲ့သို့ပင် ဖြစ်သည်။ ဤသို့ဆိုလျှင် ဤပြဿနာက ပြေလည်သည်မဟုတ်လော။ အခက်အခဲ တစ်ခုခုရှိသလော။ ပြောလော့။ သင်၏ ခင်ပွန်းကို ဖုန်းခေါ်ပြီး တစ်ယောက်ကိုတစ်ယောက် အရေးစိုက်မှုပြသခြင်းသည် ဘုရားသခင်က ရှုတ်ချသောအရာ ဟုတ်သလော။ (မဟုတ်ပါ။) သင်တို့သည် တရားဝင်လင်နှင့်မယားဖြစ်ပြီး သူ့ကို ဖုန်းခေါ်ဆိုခြင်း၊ စကားပြောခြင်း၊ တစ်ယောက်ကိုတစ်ယောက် မျှော်လင့်တောင့်တခြင်းတို့အား ရင်ဖွင့်ခြင်းတို့အားလုံးသည် သင့်လျော်သည်။ ဤသည်မှာ ပုံမှန်လူ့ခံစားချက်ဖြစ်သည်။ လူ့သဘာဝနယ်ပယ်အတွင်းတွင် သင်လုပ်ဆောင်သင့်သည့်အရာတစ်ခု ဖြစ်သည်။ ထို့အပြင် ဤသည်မှာ လူသားမျိုးနွယ်အတွက် ဘုရားသခင်၏ အိမ်ထောင်စီမံမှု၌ ပါဝင်သည်။ အချင်းချင်းအဖော်ပြုခြင်း၊ အချင်းချင်းနှစ်သိမ့်ခြင်း၊ အချင်းချင်းပံ့ပိုးခြင်းတို့ ဖြစ်သည်။ သူသည် ဤတာဝန်များကို မဖြည့်ဆည်းလျှင် သင်က သူ့အား ဤတာဝန်များကို ဖြည့်ဆည်းရန် ကူညီမပေးနိုင်သလော။ ဤသည်မှာ ကိုင်တွယ်ရန် အလွန်လွယ်ကူသည့် အလွန်ရိုးရှင်းသော အမှုကိစ္စဖြစ်သည်။ ဤပြဿနာသည် ဤသို့ လက်တွေ့လုပ်ဆောင်ခြင်းအားဖြင့် ပြေလည်သည်မဟုတ်လော။ သင့်စိတ်နှလုံးတွင် စိတ်အခြေအနေမျိုးစုံ ပေါ်ပေါက်ရန် လိုအပ်သလော။ မလိုအပ်ပေ။ ဤအရာကို လက်တွေ့လုပ်ဆောင်ခြင်းသည် ရိုးရှင်းသည်။

ငါ ယခုတင် မေးခဲ့သည့် “လူတို့သည် အိမ်ထောင်နှင့်သက်ဆိုင်သော ၎င်းတို့၏ စိတ်ကူးယဉ်မှုအမျိုးမျိုးကို အဘယ်သို့ လက်လွှတ်သင့်သနည်း” ဆိုသည့် မေးခွန်းဆီသို့ ပြန်သွားကြစို့။ ဤမေးခွန်းကို တုံ့ပြန်သည့်အနေဖြင့် သင်တို့အားလုံးသည် အယူအဆအချို့ကို ပြောခဲ့ကြသည်။ လူတို့သည် အိမ်ထောင်နှင့်သက်ဆိုင်သော ၎င်းတို့၏ စိတ်ကူးယဉ်မှုအမျိုးမျိုးကို လက်လွှတ်လိုလျှင် ၎င်းတို့သည် ရှေးဦးစွာ ယုံကြည်ခြင်းရှိပြီး ဘုရားသခင်၏ အစီအစဉ်များနှင့် စီမံမှုကို နာခံရမည်။ သင်တို့သည် အိမ်ထောင်နှင့်ပတ်သက်ပြီး၊ သင်၏ လက်တွဲဖော်က မည်သူဖြစ်သည်၊ သို့မဟုတ် သင်၏ လက်တွဲဖော်က မည်သို့သောသူမျိုးဖြစ်သည်နှင့်ပတ်သက်ပြီး တစ်ဖက်သတ်ဆန်သော၊ သို့မဟုတ် လက်တွေ့မကျသော စိတ်ကူးယဉ်မှုတစ်ခုမျှ မရှိသင့်ပေ။ သင်တို့သည် ဘုရားသခင်အပေါ် ကျိုးနွံနာခံခြင်း သဘောထားတစ်ခုရှိသင့်သည်။ ဘုရားသခင်၏ အစီအစဉ်များနှင့် စီမံမှုကို နာခံသင့်သည်။ ဘုရားသခင်က သင့်အတွက် အသင့်တော်ဆုံးသော သူတစ်ယောက်ကို ပြင်ဆင်ပေးမည်ဆိုသည်ကို ယုံကြည်သင့်သည်။ ကျိုးနွံနာခံခြင်းသဘောထား ရှိရန်မှာ မလိုအပ်သလော။ (လိုအပ်သည်။) ဒုတိယအနေဖြင့် သင်သည် လူ့အဖွဲ့အစည်း၏ ကောက်ကျစ်ဆိုးယုတ်သော ခေတ်ရေစီးကြောင်းများက သင့်အတွင်းသို့ သွတ်သွင်းသော လက်တွဲဖော် ရွေးချယ်ခြင်းအတွက် ထိုစံသတ်မှတ်ချက်များကို လက်လွှတ်ရမည်။ ထို့နောက်တွင် လက်တွဲဖော်ရွေးချယ်ခြင်းအတွက် မှန်ကန်သော စံသတ်မှတ်ချက်များကို သတ်မှတ်ရမည်။ ဆိုလိုသည်မှာ အနည်းဆုံးအနေဖြင့် သင်၏ လက်တွဲဖော်သည် သင်ကဲ့သို့ ဘုရားသခင်ကို ယုံကြည်သောသူ၊ သင်ကဲ့သို့ တူညီသောလမ်းကြောင်းကို လျှောက်သောသူဖြစ်သင့်သည်။ ဤသည်မှာ ယေဘုယျအမြင်ရှုထောင့်မှ ဖြစ်သည်။ ထို့အပြင် သင်၏ လက်တွဲဖော်သည် အိမ်ထောင်တွင် ယောက်ျား၊ သို့မဟုတ် မိန်းမ၏ တာဝန်များကို ဖြည့်ဆည်းနိုင်ရမည်။ လက်တွဲဖော်တစ်ဦး၏ တာဝန်များကို ဖြည့်ဆည်းနိုင်ရမည်။ ဤလက္ခဏာသွင်ပြင်ကို သင်မည်သို့ အကဲဖြတ်သနည်း။ သင်သည် သူ၏ လူ့သဘာဝ အရည်အသွေးကို ကြည့်ရမည်။ သူ့၌ တာဝန်သိစိတ်ရှိမရှိ၊ အသိတရားရှိမရှိကို ကြည့်ရမည်။ ပြီးလျှင် လူတစ်ယောက်၌ အသိတရားနှင့် လူ့သဘာဝရှိမရှိကို အဘယ်သို့ အကဲဖြတ်သနည်း။ သင်သည် ထိုသူနှင့် အဆက်အစပ်မရှိလျှင် သူ၏ လူ့သဘာဝက မည်သို့ရှိသည်ကို သိဖို့ မဖြစ်နိုင်ပေ။ ပြီးလျှင် သင်သည် ထိုသူနှင့် အဆက်အစပ်ရှိလျှင်ပင် ခဏတာသာ ဖြစ်သည်ဆိုလျှင် သူက မည်သို့ပုံစံရှိသည်ကို သင် မတွေ့ရှိနိုင်ဆဲ ဖြစ်နိုင်သည်။ ဤသို့ဆိုလျှင် လူတစ်ယောက်၌ လူ့သဘာဝရှိမရှိကို အဘယ်သို့ အကဲဖြတ်သနည်း။ သူသည် သူ၏တာဝန်အတွက်၊ ဘုရားသခင်၏ စေခိုင်းချက်အတွက်၊ ဘုရားအိမ်တော်၏ အမှုတော်အတွက် တာဝန်ခံယူခြင်း ရှိမရှိကို ကြည့်လော့။ ပြီးလျှင် သူသည် ဘုရားအိမ်တော်၏ အကျိုးစီးပွားများကို ကာကွယ်ပေးနိုင်ခြင်း ရှိမရှိ၊ သူ၏ တာဝန်အပေါ် သစ္စာရှိနိုင်ခြင်း ရှိမရှိကို ကြည့်လော့။ ဤသည်မှာ လူတစ်ယောက်၏ လူ့သဘာဝ၏ အရည်အသွေးကို အကဲဖြတ်ရန် အကောင်းဆုံးနည်းလမ်းဖြစ်သည်။ ဤလူ၏ အကျင့်စရိုက်သည် အလွန်ဖြောင့်မှန်ပြီး သူ့ထံသို့ တာဝန်ပေးသော ဘုရားအိမ်တော်၏ အလုပ်နှင့်ပတ်သက်လျှင် သူသည် အလွန်အမင်း ဆက်ကပ်သည်၊ တာဝန်သိသည်၊ လေးနက်ပြီး စိတ်ထက်သန်သည်၊ အလွန်စေ့စပ်သည်၊ လုံးဝ ပေါ့ဆခြင်းမရှိ၊ လုံးဝ လျစ်လျူရှုခြင်းမရှိ၊ ပြီးလျှင် သမ္မာတရားကို လိုက်စားပြီး ဘုရားသခင်ပြောသမျှတိုင်းကို အသေအချာ တာဝန်သိစွာနားထောင်သည် ဆိုပါစို့။ ၎င်းတို့အတွက် ရှင်းလင်းပြီး ၎င်းတို့က နားလည်သည်နှင့် ချက်ချင်းပင် လက်တွေ့လုပ်ဆောင်သည်။ ဤသို့သောသူသည် မြင့်မားသော အစွမ်းအစ မရှိကောင်း မရှိနိုင်သော်လည်း အနည်းဆုံးအနေဖြင့် သူသည် သူ၏တာဝန်နှင့် အသင်းတော်အလုပ်အပေါ် ဝတ်ကျေတမ်းကျေ မရှိသော၊ လေးနက်စွာ တာဝန်ယူနိုင်သောသူဖြစ်သည်။ သူသည် သူ၏တာဝန်ကို ကျေပွန်ပြီး တာဝန်သိတတ်လျှင် သူသည် သူ၏ဘဝကို သင်နှင့်အတူ သေချာစွာ၊ စိတ်ပါလက်ပါ နေထိုင်မည်ဖြစ်ပြီး အဆုံးတိုင်အောင် သင့်အတွက် တာဝန်ခံယူမည်ဖြစ်သည်။ ဤသို့သောသူ၏ အကျင့်စရိုက်သည် စမ်းသပ်မှုများကို ခံနိုင်ရည်ရှိသည်။ သင်က ဖျားနာလျှင်ပင်၊ အသက်ကြီးလာလျှင်ပင်၊ ရုပ်ဆိုးသွားလျှင်ပင်၊ သို့မဟုတ် သင့်၌ အမှားများ၊ ချို့ယွင်းချက်များရှိလျှင်ပင် ဤသူသည် သင့်အား အစဉ်သဖြင့် မှန်ကန်စွာ ဆက်ဆံပြီး သင့်အား သည်းခံလိမ့်မည်။ ပြီးလျှင် သူသည် သင်စိတ်အေးချမ်းသာစွာ နေထိုင်ရန်အတွက် သင်နှင့် သင့်မိသားစုကို ကာကွယ်ပေးပြီး သင့်အား ကာကွယ်ရန်၊ သင့်အား တည်ငြိမ်သော ဘဝကို ပေးရန် အစဉ်သဖြင့် အစွမ်းကုန်ကြိုးစားလိမ့်မည်။ ဤသည်မှာ အိမ်ထောင်ဘဝ၌ ယောက်ျား၊ သို့မဟုတ် မိန်းမအတွက် အပျော်ရွှင်ဆုံးသောအရာဖြစ်သည်။ သူသည် သင့်အား ချမ်းသာသော၊ ခမ်းနားထည်ဝါသော၊ သို့မဟုတ် ကြင်နာယုယသောဘဝကို ပေးချင်မှ ပေးနိုင်ပေမည်။ ပြီးလျှင် ချစ်ခင်မှု၊ သို့မဟုတ် အခြားသော ကဏ္ဍတစ်ခုခုနှင့်ပတ်သက်ပြီး မတူကွဲပြားသောအရာတစ်ခုခုကို သင့်အား ပေးနိုင်ချင်မှ ပေးနိုင်လိမ့်မည်။ သို့သော် အနည်းဆုံးအနေဖြင့် သင့်အား စိတ်သက်သာစေမည်ဖြစ်ပြီး သူနှင့်အတူ သင်၏ဘဝသည် အခြေကျလိမ့်မည်။ ပြီးလျှင် အန္တရာယ်ဖြစ်စေ၊ စိတ်မအေးနိုင်ခြင်းဖြစ်စေ ရှိမည်မဟုတ်ပေ။ သင်သည် ထိုသူကို ကြည့်သောအခါတွင် ယခုမှစ၍ နောင်နှစ် ၂၀၊ ၃၀ တွင်လည်းကောင်း၊ အိုမင်းသည့်အခါတွင်ပင်လည်းကောင်း သူ၏ ဘဝက အဘယ်သို့ဖြစ်မည်ကို သင် မြင်နိုင်လိမ့်မည်။ ဤသို့သောသူမျိုးသည် လက်တွဲဖော်ကို ရွေးချယ်ခြင်းအတွက် သင်၏ စံသတ်မှတ်ချက် ဖြစ်သင့်သည်။ လက်တွဲဖော်ကို ရွေးချယ်ခြင်းအတွက် ဤစံသတ်မှတ်ချက်သည် အနည်းငယ်မြင့်ပြီး ဤသို့သောသူသည် ယခုခေတ် လူသားမျိုးနွယ်ကြားတွင် ရှာတွေ့ရန် မလွယ်ကူသည်မှာ အမှန်ပင် ဖြစ်သည်မဟုတ်လော။ လူတစ်ယောက်၏ အကျင့်စရိုက်သည် အဘယ်သို့ရှိသည်ကို အကဲဖြတ်ရန်နှင့် အိမ်ထောင်တွင် သူ၏တာဝန်များကို ဖြည့်ဆည်းနိုင်ခြင်းရှိမရှိကို အကဲဖြတ်ရန်အတွက် သူ၏တာဝန်အပေါ် သူ၏ သဘောထားကို ကြည့်ရမည်။ ဤသည်မှာ တစ်ချက်ဖြစ်သည်။ အခြားတစ်ချက်မှာ ထိုသူ၌ ဘုရားသခင်ကို ကြောက်ရွံ့သောစိတ်နှလုံးရှိမရှိ ကြည့်ရမည်။ ရှိလျှင် အနည်းဆုံးအနေဖြင့် သူသည် လူသားမဆန်သော၊ သို့မဟုတ် အကျင့်ပျက်သော၊ သို့မဟုတ် ကျင့်ဝတ်နှင့်မညီသော မည်သည့်အရာကိုမျှ လုပ်ဆောင်မည်မဟုတ်။ ထို့ကြောင့် သူသည် သင့်အား အသေအချာပင် ကောင်းစွာ ဆက်ဆံလိမ့်မည်။ ထိုသူ၌ ဘုရားသခင်ကို ကြောက်ရွံ့သော စိတ်နှလုံးမရှိလျှင်၊ အရှက်မဲ့လျှင်၊ တစ်ဇွတ်ထိုးနိုင်လျှင်၊ သို့မဟုတ် သူ၏ လူ့သဘာဝက ကြမ်းတမ်းလျှင်၊ လှည့်စားတတ်လျှင်၊ မာနထောင်လွှားလျှင်၊ သူ၏ စိတ်နှလုံး၌ ဘုရားသခင်မရှိဘဲ မိမိကိုယ်ကို သူတစ်ပါးတို့ထက် သာလွန်သည်ဟု သတ်မှတ်လျှင်၊ အလုပ်၊ တာဝန်နှင့် ဘုရားသခင်၏ တာဝန်ပေးစေခိုင်းချက်နှင့် ဘုရားအိမ်တော်၏ မည်သည့်အကြီးစားကိစ္စကိုမဆိုပင် သူ၏ကိုယ်ပိုင်စိတ်ဆန္ဒအတိုင်း မဆင်မခြင် ကိုင်တွယ်ပီး ပြုမူဆောင်ရွက်လျှင်၊ မည်သည့်အခါမျှ သတိမထားဘဲ စည်းမျဉ်းများကို မရှာဖွေလျှင်၊ အထူးသဖြင့် လှူဖွယ်ပစ္စည်းများကို ကိုင်တွယ်သောအခါ၌ အရမ်းမဲ့ယူဆောင်ပြီး အလွဲသုံးစားပြုကာ မည်သည့်အရာကိုမျှ မကြောက်လျှင် ဤသို့သောသူကို သင် လုံးဝ မရှာဖွေရပေ။ ဘုရားသခင်ကို ကြောက်ရွံ့သော စိတ်နှလုံးမရှိသဖြင့် သူသည် မည်သည့်အရာကိုမဆို လုပ်ဆောင်နိုင်သည်။ ယခုအချိန်တွင် ထိုသို့သောသူသည် သင့်အား အချိုသတ်နေနိုင်ပြီး သူ၏ မပျောက်ပျက်သောချစ်ခြင်းကို ကတိပေးနေနိုင်သည်။ သို့သော် သူ မပျော်ရွှင်သည့်နေ့ရက်သို့ ရောက်သောအခါတွင် သူ၏ လိုအပ်ချက်များကို သင်မဖြည့်ဆည်းနိုင်ဘဲ သူချစ်ရသောသူ မဟုတ်တော့လျှင် သူသည် သင့်ကို မချစ်၊ သင့်အပေါ် ခံစားချက်များမရှိတော့ဟု ပြောလိမ့်မည်။ ပြီးလျှင် သူစိတ်ကူးပေါက်သည့် မည်သည့်အချိန်တွင်မဆို ထ၍ သင့်အား စွန့်ခွာသွားလိမ့်မည်။ သင်တို့က မကွာရှင်းရသေးလျှင်ပင် သူသည် အခြားတစ်ယောက်ကို သွား၍ ရှာဦးမည်ဖြစ်သည်။ ဤအရာအားလုံး ဖြစ်နိုင်ခြေရှိသည်။ သူသည် သင့်အား အချိန်မရွေး၊ နေရာမရွေး စွန့်ပစ်နိုင်သည်။ ပြီးလျှင် မည်သည့်အရာကိုမဆို လုပ်ဆောင်နိုင်စွမ်းရှိသည်။ ဤသို့သော ယောက်ျားများသည် အလွန်အန္တရာယ်ရှိပြီး သင်၏ တစ်ဘဝလုံးကို အပ်နှံဖို့ မထိုက်တန်ပေ။ ဤသို့သောယောက်ျားတစ်ယောက်သည် သင်၏ချစ်သူ၊ သင်၏ဒါလင်၊ သင်ရွေးချယ်သော လက်တွဲဖော်ဖြစ်သည်ဟု သင်မြင်လျှင် သင်သည် ဒုက္ခရောက်မည်ဖြစ်သည်။ သူသည် အရပ်ရှည်၊ ချမ်းသာပြီး ချောမောလျှင်ပင်၊ အလွန့်အလွန် ပါရမီထူးပြီး သင့်အား ကောင်းစွာ ဂရုစိုက်ကာ ထောက်ထားလျှင်ပင်၊ ပြီးလျှင် အပေါ်ယံအားဖြင့် ပြောလျှင် သူသည် အထူးသဖြင့် သင်၏ ချစ်သူအဖြစ်ဖြစ်စေ၊ ခင်ပွန်းအဖြစ်ဖြစ်စေ အဆင့်မီလျှင်ပင် သူ့၌ ဘုရားသခင်ကို ကြောက်ရွံ့သော စိတ်နှလုံးမရှိလျှင် ဤလူသည် သင်ရွေးချယ်သော လက်တွဲဖော်ဖြစ်၍ မရပေ။ သင်သည် သူ့အား အရူးအမူးစွဲလမ်းပြီး သူနှင့်စတင်၍ တွဲကာ ထို့နောက်တွင် လက်ထပ်လျှင် သူသည် သင်၏တစ်ဘဝလုံး၌ သင့်အတွက် အိပ်မက်ဆိုးနှင့် ဒုက္ခတစ်ခု ဖြစ်လိမ့်မည်။ သင်က “မကြောက်ပါ။ ကျွန်ုပ်သည် သမ္မာတရားကို လိုက်စားသည်” ဟု ဆိုသည်။ သင်သည် နတ်ဆိုး၏ လက်ထဲသို့ သက်ဆင်းသွားပြီဖြစ်သည်။ ၎င်းသည် ဘုရားသခင်ကို မုန်းတီးသည်။ ဘုရားသခင်ကို အာခံသည်။ ဘုရားသခင်အပေါ် သင်၏ ယုံကြည်မှုကို နှောင့်ယှက်ရန် နည်းလမ်းမျိုးစုံကို အသုံးချသည်။ ဤအရာကို သင်အောင်မြင်ကျော်လွှားနိုင်သလော။ သင်၏ ဝိညာဉ်ရင့်ကျက်မှုနှင့် ယုံကြည်ခြင်းအနည်းငယ်သည် သူ၏ ညှဉ်းပန်းမှုကို မခံနိုင်ပေ။ ပြီးလျှင် ရက်အနည်းငယ်ကြာပြီးနောက်တွင် သင်သည် အလွန်ညှဉ်းပန်းခြင်းခံရသည်မှာ အသနားခံတောင်းပန်ကာ ဘုရားသခင်အား ဆက်လက်၍ မယုံကြည်နိုင်တော့သည်အထိပင် ဖြစ်ပေသည်။ သင်၏ ယုံကြည်ခြင်းကို ဆုံးရှုံးပြီး သင်၏ စိတ်က ဤပဋိပက္ခ ချီတုံချတုံဖြစ်ခြင်းဖြင့် ပြည့်နေသည်။ ဤသည်မှာ အသားကြိတ်စက်ထဲသို့ ပစ်ထည့်ခံရပြီး အစိတ်စိတ်အပိုင်းပိုင်း ပြတ်သွားသကဲ့သို့ဖြစ်သည်။ လူသားပုံသဏ္ဌာန်မရှိဘဲ ယင်းတွင် လုံးဝ နစ်မြုပ်သွားသည်မှာ နောက်ဆုံးတွင် သင်သည် သင်လက်ထပ်သည့် ထိုနတ်ဆိုးကဲ့သို့ တူညီသောကံကြမ္မာဆိုးကို ခံရသည်အထိဖြစ်ပြီး သင်၏ဘဝက ဇာတ်သိမ်းသွားလိမ့်မည်။

လူတစ်ယောက်သည် အိမ်ထောင်တွင် သူ၏တာဝန်များအား ဖြည့်ဆည်းနိုင်ခြင်းရှိမရှိကို မည်သို့ အကဲဖြတ်ရမည်ဆိုသည်နှင့်ပတ်သက်သည့် စံသတ်မှတ်ချက်နှစ်ခုကို ငါတို့ ယခု မိတ်သဟာယဖွဲ့ခဲ့သည်။ ယင်းတို့သည် မည်သည့်အရာများဖြစ်သည်ကို သင်တို့ မှတ်မိနိုင်သလော။ (မှတ်မိနိုင်ပါသည်။) ဤစံသတ်မှတ်ချက်နှစ်ခုသည် လူတို့၏ လူ့သဘာဝအရည်အသွေးနှင့် ဆက်စပ်သည်။ စံသတ်မှတ်ချက်တစ်ခုမှာ ထိုသူသည် သူ၏တာဝန်ကို ကျေပွန်စွာ၊ တာဝန်သိစွာ ထမ်းဆောင်ခြင်းရှိမရှိနှင့် အသင်းတော်အလုပ်နှင့် ဘုရားအိမ်တော်၏ အကျိုးစီးပွားများအား ကာကွယ်ပေးနိုင်ခြင်းရှိမရှိတို့ကို ကြည့်ရန်ဖြစ်သည်။ သင်သည် လူအချို့အား ၎င်းတို့ကို ကြည့်ရုံမျှဖြင့် ရှင်းလင်းစွာ အကဲမဖြတ်နိုင်ခြင်း ရှိနိုင်သည်။ ၎င်းတို့သည် အဆင့်အတန်းကို လိုက်စားရန်ဖြစ်စေ၊ ၎င်းတို့၌ အဆင့်အတန်းရှိသောအခါတွင်ဖြစ်စေ ၎င်းတို့တာဝန်ကို ထမ်းဆောင်ပြီး အသင်းတော်အလုပ်ကို ကာကွယ်ပေးကောင်း ပေးနိုင်သည်။ သို့သော် ၎င်းတို့၌ အဆင့်အတန်း မရှိတော့သောအခါ ၎င်းတို့သည် မည်သည့်ပုံစံရှိမည်ဆိုသည်မှာ သင် ရှင်းလင်းစွာ မမြင်ရသေးသော အရာတစ်ခုဖြစ်သည်။ ဤအချိန်တွင် ၎င်းတို့အပေါ် သင် တိကျသော အကဲဖြတ်မှုကို ပြုလုပ်နိုင်ဖို့ မဖြစ်နိုင်ပေ။ သို့ရာတွင် ၎င်းတို့က ဆူပူသောင်းကျန်းနေသည်ကိုလည်းကောင်း၊ ၎င်းတို့၏ အဆင့်အတန်း ဆုံးရှုံးသောအခါ၌ ဘုရားသခင်အား ကျိန်ဆဲကာ ပြစ်မှားစော်ကားနေသည်ကိုလည်းကောင်း၊ ဘုရားသခင်က မဖြောင့်မတ်ဟု ပြောသည်ကိုလည်းကောင်း သင်မြင်သောအခါ၌ ဤသည်မှာ ၎င်းတို့အပေါ် သင် ပိုင်းခြားသိမြင်မှုရှိပြီး “ဤလူသည် ဘုရားသခင်ကို ကြောက်ရွံ့သည့် စိတ်နှလုံး လုံးဝမရှိပါ။ ကံကောင်းသည်မှာ သူ့သရုပ်မှန်ကို အချိန်မီ ပြလိုက်ခြင်းဖြစ်သည်။ သူသာ မပြလျှင် ငါ၏ အိမ်ထောင်လက်တွဲဖော်အဖြစ် ရွေးမိမည်ဖြစ်သည်” ဟူ၍ တွေးမည့်အချိန်ဖြစ်သည်။ သင်မြင်သလော။ လက်တွဲဖော်ရွေးချယ်ခြင်းအတွက် အခြားစံသတ်မှတ်ချက် ဖြစ်သည့် ဘုရားသခင်ကို ကြောက်ရွံ့သော စိတ်နှလုံး ရှိမရှိဟူသည်မှာလည်း အဓိကအချက်ဖြစ်သည်။ သင်သည် ဤစံသတ်မှတ်ချက်ကို အသုံးပြုပြီး လူတို့အား အကဲဖြတ်၍ တိုင်းတာလျှင် အိမ်ထောင်တစ်ခု၏ ထိုအိပ်မက်ဆိုးမှ သင့်ကို ကယ်တင်လိမ့်မည်။ လက်တွဲဖော်ရွေးချယ်ခြင်းအတွက် ဤစံသတ်မှတ်ချက်နှစ်ခုမှာ အရေးကြီးသလော။ (အရေးကြီးပါသည်။) ယင်းတို့ကို နားလည်သလော။ (နားလည်ပါသည်။) မြင်သလော။ အချို့မိန်းမများသည် ငွေကို အလွန်ချစ်သည်။ ၎င်းတို့သည် ယောက်ျားတစ်ယောက်နှင့် စတင်၍တွဲသောအခါ ၎င်းတို့က အလွန်နူးညံ့သိမ်မွေ့ပြီး အသိတရားရှိသည့်ပုံစံပြုသည်။ ယောက်ျားက “ဤမိန်းမက ချစ်စရာကောင်းသည်။ ငှက်ကလေးကဲ့သို့ပင် ငါ့နားတွင် တစ်နေကုန် ကပ်နေပြီး ကော်လိုကပ်နေသည်။ သူက ယောက်ျားတစ်ယောက် အိပ်မက်မက်ပြီး လိုက်သည့် မိန်းမမျိုး အတိအကျပင်ဖြစ်သည်။ ယော်ကျားတစ်ယောက်က ဤကဲ့သို့မိန်းမတစ်ယောက် လိုအပ်သည်။ နူးနူးညံ့ညံ့ပြောသည့်သူ၊ ကိုယ့်ယောက်ျားအပေါ် မှီခိုသည့်သူ၊ သူ့ယောက်ျားကို လိုအပ်သည်ဟု တကယ်ခံစားရအောင်လုပ်သည့်သူမျိုးဖြစ်သည်။ ဤကဲ့သို့မိန်းမက ငါ့ကို တွယ်တာပြီး ငါ့ဘေး၌ ရှိနေလျှင် ဘဝက အတော် ပျော်ဖို့ကောင်းမည် ဖြစ်သည်” ဟူ၍ တွေးသည်။ ဤသို့ဖြင့် ၎င်းတို့က လက်ထပ်ကြသည်။ သို့သော် ထို့နောက်တွင် သူမသည် ဘုရားသခင်ကို ယုံကြည်သော်လည်း သမ္မာတရားကို လိုက်စားရန် ကြိုးစားခြင်းမရှိသည်ကို သူမြင်သည်။ သူမ၏တာဝန်ကို ထမ်းဆောင်ခြင်းအကြောင်းကို သူပြောသည့်အချိန်တိုင်းတွင် သူမက အချိန်မရှိဟု ဆိုသည်။ သူမသည် အစဉ်သဖြင့် ဆင်ခြေများပေးပြီး ပင်ပန်းသည်ဟု ပြောသည်။ ပြီးလျှင် မည်သည့်အရာကိုမျှ ဒုက္ခခံလိုစိတ်မရှိပေ။ အိမ်တွင် ချက်ပြုတ်ခြင်း၊ သန့်ရှင်းရေးလုပ်ခြင်းမရှိဘဲ အချိန်ပြည့် တီဗီကြည့်သည်။ တစ်ယောက်ယောက်က တန်ဖိုးကြီးအိတ်တစ်လုံးဝယ်သည်ကို၊ သို့မဟုတ် တစ်ယောက်ယောက်၏ မိသားစုက တန်ဖိုးကြီးသည့် အိမ်ကြီးအိမ်ကောင်းတွင် နေထိုင်ပြီး ဈေးကြီးကားအား ဝယ်သည်ကို သူမ မြင်သောအခါ ထိုမိသားစုရှိ ယောက်ျားသည် မည်မျှ စွမ်းဆောင်ရည်ရှိရမည်ဖြစ်ကြောင်း မှတ်ချက်ပေးသည်။ သူမသည် လွန်ကျူးစွာ သုံးစွဲလေ့ရှိသည်။ ရွှေဆိုင်၊ ကျောက်မျက်ရတနာဆိုင်၊ သို့မဟုတ် တန်ဖိုးကြီးပစ္စည်းဆိုင်သို့ သူမ သွားသည့်အခါတိုင်းတွင် အစဉ်သဖြင့် ငွေသုံးစွဲလိုပြီး ကောင်းသောအရာများကို ဝယ်လိုသည်။ သင်က ဤအရာကို နားမလည်ဘဲ “သူက တော်တော်ချစ်စရာကောင်းခဲ့ပါသည်။ မည်သို့များ ဤကဲ့သို့ မိန်းမမျိုးဖြစ်လာရသနည်း” ဟူ၍ တွေးသည်။ သင် မြင်သလော၊ သူမသည် ပြောင်းလဲသွားသည် မဟုတ်လော။ သင်တို့သည် ယခင်က တွဲနေသောအခါတွင် သူမသည် သူမ၏တာဝန်ကို ထမ်းဆောင်နိုင်ပြီး အနည်းငယ်မျှ ဒုက္ခခံနိုင်သည်။ သို့သော် ယင်းတို့မှာ အပေါ်ယံသာဖြစ်သည်။ ယခု သင်တို့ လက်ထပ်ပြီးသောအခါ သူမက ထိုသို့မဟုတ်တော့ပေ။ သင်သည် သူမ၏ ရုပ်ဝတ္ထုဆိုင်ရာ တောင်းဆိုမှုများကို ဖြည့်ဆည်းမပေးနိုင်သည်ကို သူမမြင်ပြီး “ရှင်က အဘယ်ကြောင့် အပြင်သွားပြီး ပိုက်ဆံမရှာသနည်း။ ဘုရားကို ယုံကြည်ပြီး တာဝန်ထမ်းဆောင်ခြင်းက အဘယ်အသုံးဝင်သနည်း။ ဘုရားကို ယုံကြည်ခြင်းက မိသားစုကို ထောက်ပံ့နိုင်သလော။ ဘုရားကို ယုံကြည်ခြင်းက ချမ်းသာအောင် လုပ်ပေးနိုင်သလော” ဟု ပြောလျက် သင့်အား စတင်အပြစ်တင်သည်။ သူမသည် ဘာသာတရားမရှိသူတစ်ဦးက ပြောမည့်အရာများကိုပင် ပြောသည်။ ဤမိန်းမသည် ဘုရားသခင်အား အမှန်တကယ် ယုံကြည်သလော။ (မယုံကြည်ပါ။) သူမသည် သူမ၏တာဝန်ကို မည်သည့်အခါမျှ မထမ်းဆောင်လိုပေ။ ဘုရားသခင်အား ယုံကြည်ခြင်း၊ သမ္မာတရားအားလိုက်စားခြင်း၊ သို့မဟုတ် ကယ်တင်ခြင်းရယူရန် အားထုတ်ခြင်းတို့နှင့်ပတ်သက်ပြီး မည်သည့်အရာကိုမျှ သူမ မစဉ်းစားပေ။ နောက်ဆုံးတွင် သူမသည် အလွန်အကျွံ ပုန်ကန်သောအရာများကိုပင် ပြောပြီး ဘုရားသခင်အား ကြောက်ရွံ့သည့် စိတ်နှလုံး လုံးဝမရှိတော့သည်အထိဖြစ်သည်။ ဤသို့ဆိုလျှင် ဤမိန်းမက အချိန်ပြည့်စဉ်းစားနေသည်မှာ မည်သည့်အရာ ဖြစ်သနည်း။ (အစားအစာ၊ အဝတ်အစားနှင့် အပျော်အပါးဖြစ်သည်။) သူမ စဉ်းစားသမျှမှာ ငွေနှင့် ရုပ်ပိုင်းဆိုင်ရာ သာယာမှုများဖြစ်သည်။ ဤမျှသာ ဖြစ်သည်။ သူမသည် လောကီနှင့်ပတ်သက်သော ငွေမက်သောသူတစ်ဦး ဖြစ်သည်။ သင်က သူမကို လက်ထပ်ပြီး သူမက ဘုရားသခင်အပေါ် သင်၏ ယုံကြည်မှုကို တားဆီးကာ သင့်တာဝန်ကို စွန့်လွှတ်ပြီး လောကီဆန်သောအရာများကို လိုက်စားရန် အားပေးလျှင် သင်သည် မည်သည့်အရာကို လုပ်ဆောင်မည်နည်း။ သင်သည် သမ္မာတရားကို လိုက်စားပြီး ကယ်တင်ခြင်းကို ရယူလိုဆဲဖြစ်သော်လည်း သင်သည် သူမနောက်သို့လိုက်လျှင် ကယ်တင်ခြင်းကို ရယူနိုင်မည်မဟုတ်ပေ။ သင်သည် သူမနောက်သို့ မလိုက်လျှင် သူမသည် သင်နှင့် ငြင်းခုံပြီး သင့်ကို ကွာရှင်းလိမ့်မည်။ ကွာရှင်းပြီးနောက်တွင် သင်သည် လက်တွဲဖော်မရှိဘဲ တစ်ဦးတည်းနေထိုင်ရမည်။ ဤအရာကို သင်ကျော်လွှားနိုင်မည်လော။ သင်သည် မည်သည့်အခါကမျှ လက်တွဲဖော်မရှိခဲ့လျှင် ယင်းမှာ ပြဿနာမရှိပေ။ သို့သော် သင်သည် ယခုတွင် သင်၏ လက်တွဲဖော်နှင့် နှစ်များစွာ အတူနေထိုင်ခဲ့ပြီးဖြစ်ကာ သူမနှင့်အတူနေရသည်ကို အသားကျနေပြီဖြစ်သည်။ ရုတ်တရက် သင်သည် ကွာရှင်းခဲ့ပြီး လက်တွဲဖော်မရှိတော့သည်ကို သင်မြင်ရသည်။ ဤအရာကို သင် ကျော်လွှားနိုင်သလော။ ကျော်လွှားရန် မလွယ်ကူသည် မဟုတ်လော။ ယင်းသည် သင်၏ ဘဝလိုအပ်ချက်များ၊ စိတ်ခံစားချက်ဆိုင်ရာ လိုအပ်ချက်များ၊ သို့မဟုတ် သင်၏ အတွင်းပိုင်း ဝိညာဉ်ရေးကမ္ဘာနှင့် သက်ဆိုင်သည်ဖြစ်စေ သင်သည် ယင်းကိုမကျော်လွှားနိုင်ပေ။ သင့်ဘဝကို သင်နေထိုင်သည့် ပုံစံသည် ယခင်ကပုံစံမှ အခြားပုံစံတစ်ခုသို့ ပြောင်းလဲသွားသည်။ ယခင်က သင့်တွင်ရှိသော ပုံစံ၊ စည်းချက်၊ ဘဝနေနည်းတို့သည် လုံးဝ ဖရိုဖရဲဖြစ်သွားသည်။ သင့်တွင် မည်သို့သော အိမ်ထောင်မျိုးရှိခဲ့သနည်း။ ဤအိမ်ထောင်က သင့်အပေါ် မည်သည့်အရာကို သယ်ဆောင်ပေးသနည်း။ ပျော်ရွှင်ခြင်းလော၊ သို့မဟုတ် ဘေးဒုက္ခလော။ (ဘေးဒုက္ခ ဖြစ်ပါသည်။) ဘေးဒုက္ခကို သယ်ဆောင်လာသည်။ ထို့ကြောင့် သင်သည် လူတို့အား မည်သို့ အကဲဖြတ်ရမည်ကို မသိဘဲ မှန်ကန်သော စည်းမျဉ်းများနှင့် ဘုရားနှုတ်ကပတ်တော်အပေါ် အခြေမခံဘဲ လူတို့၏ အကဲဖြတ်ချက်ကို ယူလျှင် သင်သည် သာမန်ကာလျှံကာ တွဲခြင်းကို မပြုလုပ်ရန်၊ သို့မဟုတ် တွဲရန်၊ လက်ထပ်ရန်၊ သို့မဟုတ် အိမ်ထောင်မှု စတင်ရန် မည်သည့်အယူအဆကိုမျှ လက်သင့်မခံရန်၊ မည်သည့်အစီအစဉ်မျှမရှိရန် အစွမ်းကုန် လုပ်ဆောင်ရမည်။ ဤသည်မှာ အဘယ်ကြောင့်ဆိုသော် ယခုခေတ်ကာလတွင် လူတို့အပေါ် ဤကမ္ဘာလောက၏ ကောက်ကျစ်ဆိုးယုတ်သော ခေတ်ရေစီးကြောင်းများ၏ သွေးဆောင်ဖြားယောင်းမှုသည် ကြီးမားလွန်းသောကြောင့်ဖြစ်ပြီး လူတစ်ဦးချင်းစီတိုင်းက ဘဝတွင် စုံစမ်းသွေးဆောင်မှုများစွာကိုလည်းကောင်း၊ စုံစမ်းသွေးဆောင်မှုမျိုးစုံကိုလည်းကောင်း ရင်ဆိုင်ရသောကြောင့်ဖြစ်သည်။ မည်သည်ကမျှ ယင်းတို့ကို မကျော်လွှားနိုင်ပေ။ ထို့အပြင် သမ္မာတရားအား သင်လိုက်စားလျှင်ပင် ယင်းတို့ကို ကျော်လွှားရန် ခက်ခဲသည်ဟု သင်မြင်ရဆဲဖြစ်လိမ့်မည်။ သမ္မာတရားကို သင်လိုက်စားပြီး သမ္မာတရားအား နားလည်ခြင်းရှိကာ သမ္မာတရားကို ရရှိလျှင် သင်သည် ယင်းတို့ကို ကျော်လွှားနိုင်လိမ့်မည်။ သို့ရာတွင် သမ္မာတရားကို သင်နားလည်ပြီး မရရှိမီတွင် စုံစမ်းသွေးဆောင်ခြင်းသည် သင့်အား အစဉ်သဖြင့် စုံစမ်းသွေးဆောင်နေလိမ့်မည်။ ပြီးလျှင် ယင်းသည် သင့်အတွက် အစဉ် အန္တရာယ်ဖြစ်နေလိမ့်မည်။ ထို့အပြင် သင်တို့အတွက် အလွန်အရေးပါသော ပြဿနာတစ်ခုရှိသည်။ ယင်းမှာ လူတို့အား မည်သို့ အကဲဖြတ်ရမည်ကို သင်တို့မသိခြင်းဖြစ်ပြီး လူတို့၏ အနှစ်သာရကို ရှင်းလင်းစွာ မမြင်နိုင်ခြင်းဖြစ်သည်။ ဤသည်မှာ အရေးပါဆုံးသော ပြဿနာဖြစ်သည်။ သင်တို့သည် အကန့်အသတ်ဖြင့် အကဲဖြတ်ပုံနှင့်ပတ်သက်၍ အဘယ်အရာကို သိသနည်း။ ယောက်ျားများသည် မိန်းမက လှပခြင်းရှိမရှိ၊ သူမသည် ကောလိပ်တက်ပြီးခြင်းရှိမရှိ၊ သူမ၏ မိသားစုက ချမ်းသာခြင်းရှိမရှိ၊ သူမသည် ကောင်းစွာ ဝတ်စားဆင်ယင်နိုင်ခြင်းရှိမရှိ၊ မည်သို့ကြင်နာယုယရမည်ကို သူမ သိခြင်းရှိမရှိ၊ ခင်တွယ်တတ်ခြင်း ရှိနိုင်မရှိနိုင်တို့ကိုသာ မည်သို့ အကဲဖြတ်ရမည်ကို သိကြသည်။ ပို၍ အသေးစိတ်ဆိုလျှင် ယောက်ျားများသည် မိန်းမက ဇနီးကောင်း၊ မိခင်ကောင်းတစ်ယောက် ဖြစ်မည်၊ မဖြစ်မည်ကိုလည်းကောင်း၊ သူမသည် နောင်တွင် သူမ၏ သားသမီးများကို သွန်သင်ပေးနိုင်ခြင်း ရှိမရှိကိုလည်းကောင်း၊ သူမသည် အိမ်ကို စီမံနိုင်ခြင်း ရှိမရှိကိုလည်းကောင်း သိအောင်လုပ်နိုင်သည်။ ဤအရာများသည် ယောက်ျားများက မည်သို့အကဲဖြတ်ရမည်ကို အသိဆုံးသော အရာများဖြစ်သည်။ ပြီးလျှင် မိန်းမက ယောက်ျားများနှင့် ပတ်သက်ပြီး မည်သည့်အရာကို အကဲဖြတ်နိုင်သနည်း။ ယောက်ျားက မည်သို့ကြင်နာယုယတတ်ရမည်ကို သိခြင်းရှိမရှိကိုလည်းကောင်း၊ လုပ်ရည်ကိုင်ရည် ရှိမရှိကိုလည်းကောင်း၊ မိသားစုဘဏ္ဍာတိုက်ကို သူ ဖြည့်ဆည်းခြင်းရှိမရှိကိုလည်းကောင်း၊ သူသည် ချမ်းသာဖို့၊ သို့မဟုတ် ဆင်းရဲဖို့ ကံပါလာသည်ကိုလည်းကောင်း၊ ကမ္ဘာလောကတွင် အဆင်ပြေစေရန်အတွက် သူ့တွင် နည်းလမ်းတစ်ခုခု ရှိမရှိကိုလည်းကောင်း မိန်းမများက အကဲဖြတ်နိုင်သည်။ ဤထက်ပို၍ အဆင့်မြင့်လျှင် မိန်းမများသည် ယောက်ျားက ဒုက္ခခံနိုင်ခြင်း ရှိမရှိကိုလည်းကောင်း၊ မိသားစုကို ကောင်းစွာ စီမံနိုင်ခြင်း ရှိမရှိကိုလည်းကောင်း၊ သူမသည် သူနှင့်အတူနေလျှင် စားနိုင်၊ ဝတ်ဆင်နိုင်ခြင်းရှိမရှိကိုလည်းကောင်း၊ သူ၏ မိသားစုနောက်ခံက မည်သို့ဖြစ်သည်ကိုလည်းကောင်း၊ သူ၏ မိသားစုက ချမ်းသာခြင်း ရှိမရှိကိုလည်းကောင်း၊ အိမ်၊ ကား၊ စီးပွားရေးတို့ကို ပိုင်ဆိုင်ခြင်း ရှိမရှိကိုလည်းကောင်း၊ စီးပွားရေးလုပ်နေသလော၊ သို့မဟုတ် လယ်သမား၊ သို့မဟုတ် အလုပ်ကြမ်းသမားများ ဖြစ်သလောဆိုသည်ကိုလည်းကောင်း၊ သူ့မိသားစု၏ လက်ရှိ စီးပွားရေးအခြေအနေများက မည်သည့်အရာ ဖြစ်သည်ကိုလည်းကောင်း၊ သူ၏ မိဘများက သူမင်္ဂလာဆောင်ရန်အတွက် ပိုက်ဆံစုဆောင်းထားခြင်းရှိမရှိကိုလည်းကောင်း အကဲဖြတ်နိုင်သည်။ ဤအရာများသည် မိန်းမများက အများဆုံး သိသော အရာများဖြစ်သည်။ အလားအလာရှိသော ချစ်သူ၏ လူ့သဘာဝအနှစ်သာရက အဘယ်သို့ရှိသည်၊ သို့မဟုတ် သူသည် ဘုရားသခင်အား ယုံကြည်ခြင်းလမ်းကြောင်းနှင့် ပတ်သက်ပြီး မည်သည့်ရွေးချယ်မှုကို ပြုလုပ်မည်ဆိုသည်နှင့်ပတ်သက်ပြီး ဤအရာများကို သင်တို့ ရှင်းလင်းစွာ မြင်နိုင်သလော။ (မမြင်နိုင်ပါ။) ပို၍ အတိအကျဆိုရလျှင် ဤလူသည် အန္တိခရစ်၏ လမ်းကြောင်းအား လျှောက်နိုင်စွမ်းရှိသလော။ သူသည် ဆိုးယုတ်သလော။ သူ၏ လူ့သဘာဝအရည်အသွေး ဖွင့်ပြခြင်းများနှင့် ထုတ်ဖော်ပြသမှုတို့၏ အနှစ်ချုပ်ကို အကဲဖြတ်ကြည့်လျှင် သူသည် သမ္မာတရားကို လိုက်စားသူဖြစ်သလော၊ သို့မဟုတ် သမ္မာတရားအား အလွန်အမင်း မနှစ်မြို့သောသူ ဖြစ်သလော။ သမ္မာတရားအား လိုက်စားသည့်လမ်းကြောင်းကို လိုက်လျှောက်နိုင်စွမ်းရှိသလော။ ကယ်တင်ခြင်းကို ရယူနိုင်စွမ်းရှိသလော။ သင်က ထိုသူကို လက်ထပ်လျှင် သင်တို့နှစ်ဦးလုံးသည် လင်နှင့်မယားအဖြစ် နိုင်ငံတော်သို့ ဝင်ရောက်နိုင်မည်လော။ ဤအရာများကို သင်ရှင်းလင်းစွာ မမြင်နိုင်သည် မဟုတ်လော။ လူအချို့က “ဤအရာများကို ကျွန်ုပ်တို့ အဘယ်ကြောင့် ရှင်းလင်းစွာ မြင်ဖို့ လိုသနည်း၊ ကမ္ဘာပေါ်တွင် အိမ်ထောင်ပြုသော သူများစွာရှိသည်၊ ၎င်းတို့သည်လည်း ဤအရာများကို ရှင်းလင်းစွာ မမြင်နိုင်ပါ၊ သို့သော် ၎င်းတို့သည် ၎င်းတို့၏ဘဝကို ဆက်လက်နေထိုင်ဆဲဖြစ်သည် မဟုတ်လော” ဟု ဆိုသည်။ လူများစွာတို့သည် အိမ်ထောင်ကို ရှင်းလင်းစွာ မမြင်ပေ။ သင့်တင့်လျောက်ပတ်စွာ နေထိုင်သော၊ ကြီးမားသော စိတ်မချမ်းသာမှုများ၊ သို့မဟုတ် စိတ်အတက်အကျများမရှိဘဲ သင့်ဘဝကို အတူကုန်ဆုံးနိုင်သော၊ အတူနေထိုင်လျှင် ကြီးမားသော ဒုက္ခမရှိသော လူကောင်းတစ်ယောက်ကို သင်ကြုံရလျှင် ဤအရာကို ကောင်းသောဘဝနှင့် ကောင်းသောအိမ်ထောင်အဖြစ် သတ်မှတ်နိုင်သည်။ သို့ရာတွင် လူအချို့က အခြားလူများကို ရှင်းလင်းစွာမမြင်ဘဲ အခြားလူက မည်သည့်ပုံစံရှိသည်နှင့် မည်သည့်အဆင့်အတန်းရှိသည်ကိုသာ အာရုံစိုက်ကြသည်။ ၎င်းတို့သည် အချိုသတ်ခြင်းခံရပြီး လက်ထပ်ပြီးသည့်အခါတွင်မှ ၎င်းတို့၏ လက်တွဲဖော်က ဆိုးယုတ်သူ၊ နတ်ဆိုးတစ်ယောက်ဖြစ်သည်ကိုလည်းကောင်း၊ ထိုသို့သောသူမျိုးနှင့်နေထိုင်လျက် တစ်ရက်ကုန်ဆုံးရတိုင်း တစ်နှစ်ကဲ့သို့ ဖြစ်သည်ကိုလည်းကောင်း တွေ့ရှိရသည်။ မိန်းမများသည် မကြာခဏ မျက်ရည်ကျပြီး ယောက်ျားများကလည်း လွန်စွာ လှည့်စားခြင်းခံရပြီး မတရားဖိနှိပ်ခံရသည်။ ရလဒ်အနေဖြင့် နှစ်အနည်းငယ်ပြီးနောက်တွင် ကွာရှင်းကြသည်။ အချို့သော အိမ်ထောင်သည် စုံတွဲများသည် ၎င်းတို့၏ သားသမီးများက သုံးလေးနှစ်အရွယ်တွင်၊ သို့မဟုတ် ဆယ်ကျော်သက်အရွယ်တွင် ကွာရှင်းကြသည်။ အချို့မှာ အတူတကွမနေနိုင်တော့သည်ကို သိရှိရသောအချိန်တွင် မြေးများပင် ရှိနေကြပြီဖြစ်သည်။ ထို့ကြောင့် ၎င်းတို့သည် ကွာရှင်းကြသည်။ ဤလူတို့သည် အဆုံးတွင် မည်သည့်အရာကိုပြောသနည်း။ “အိမ်ထောင်က အုတ်ဂူတစ်ခုပဲ”၊ “အိမ်ထောင်က မီးသဂြိုဟ်ရုံတစ်ခုပဲ” ဟူ၍ဖြစ်သည်။ ဤသို့ဆိုလျှင် ဤရလဒ်ကို ဖြစ်စေသော အမှားသည် မိန်းမဘက်တွင်ရှိသလော၊ ယောက်ျားဘက်တွင် ရှိသလော။ နှစ်ဦးလုံးက အမှားပြုလုပ်သည်။ ပြီးလျှင် နှစ်ဦးလုံးက လုံးဝ မကောင်းပေ။ အိမ်ထောင်၊ သို့မဟုတ် အိမ်ထောင်ဘဝ၏ သဘောသဘာဝမှာ မည်သည့်အရာ ဖြစ်သည်ကို ၎င်းတို့ မသိပေ။ အိမ်ထောင်၏ သဘောသဘာဝသည် အချင်းချင်းအတွက် တာဝန်ယူခြင်း၊ လက်တွေ့ဘဝသို့ ဝင်ရောက်ပြီး အချင်းချင်း ပံ့ပိုးခြင်းဖြစ်သည်။ ဤသည်မှာ လက်တွဲဖော်နှစ်ဦးလုံး၏ သာမန်ကလူ့သဘာဝအပေါ်တွင်မူတည်ပြီး သို့မှသာ ၎င်းတို့သည် အသက်ကြီးသည်အထိ ပျော်ရွှင်စွာ၊ တည်ငြိမ်စွာနေနိုင်ကာ အဆုံးတိုင်အောင် အတူတကွနေနိုင်သည်။ အိမ်ထောင်ဘဝ၏ သဘောသဘာဝမှာ အဘယ်နည်း။ ယင်းသည်လည်း လက်တွဲဖော်နှစ်ဦးလုံး၏ သာမန်ခလူ့သဘာဝအပေါ် မူတည်သည်။ ပြီးလျှင် ဤနည်းအားဖြင့်သာ ၎င်းတို့သည် ငြိမ်းချမ်းစွာ နေထိုင်နိုင်ပြီး အခြေကျကာ ပျော်ရွှင်နိုင်သည်။ လက်တွဲဖော်နှစ်ဦးလုံးသည် အချင်းချင်းအတွက် တာဝန်ယူရမည်။ သို့မှသာ ၎င်းတို့သည် နောက်ဆုံးတွင် အဆုံးတိုင်အောင် အသက်ကြီးသည်အထိ အတူဒွန်တွဲလျက်နေနိုင်သည်။ သို့ရာတွင် ဤသည်မှာ နိုင်ငံတော်သို့ ဝင်ရောက်ခြင်းမဟုတ်ပေ။ အိမ်ထောင်ပြုသော စုံတွဲအတွက် နိုင်ငံတော်ကို အတူတကွဝင်ရောက်ရန် မလွယ်ကူပေ။ ၎င်းတို့သည် နိုင်ငံတော်သို့ မဝင်ရောက်နိုင်လျှင်ပင် အိမ်ထောင်ပြုသောစုံတွဲအတွက် နောက်ဆုံး၌ အသက်ကြီးသည်အထိ အတူဒွန်တွဲနေထိုင်နိုင်ရန် အနည်းဆုံးအနေဖြင့် အသိစိတ်နှင့် ဆင်ခြင်တုံတရား ရှိဖို့ လိုအပ်သည်။ စံနှုန်းမီသော လူ့သဘာဝရှိဖို့ လိုအပ်သည်။ ဤသို့မဟုတ်သလော။ (ဟုတ်သည်။) ဤသို့ မိတ်သဟာယဖွဲ့ခြင်းသည် သင်တို့အား အိမ်ထောင်၌ ပို၍ ယုံကြည်ခြင်းရှိစေသလော၊ သို့မဟုတ် ယုံကြည်ခြင်းလျော့နည်းစေသလော၊ သို့မဟုတ် သင့်အား မှန်ကန်သော သဘောထားနှင့် အမြင်ရှိစေသလော။ (ကျွန်ုပ်တို့အား မှန်ကန်သော သဘောထားနှင့် အမြင်ရှိစေပါသည်။) ဤသို့ မိတ်သဟာယဖွဲ့ခြင်းသည် ယုံကြည်ခြင်းပို၍ ရှိခြင်း၊ လျော့နည်းခြင်းနှင့် သက်ဆိုင်ခြင်းမရှိသည် မဟုတ်လော။ ငါသည် အိမ်ထောင်နှင့်သက်ဆိုင်သော စိတ်ကူးယဉ်မှုအမျိုးမျိုးကို လက်လွှတ်ခြင်းအကြောင်းကို ပြောသည်မှာ သင့်အား အိမ်ထောင်ကို စွန့်လွှတ်ရန်၊ သို့မဟုတ် ငြင်းပယ်ရန် ပြုလုပ်ဖို့ မဟုတ်ဘဲ ထိုအစား ဤအမှုကိစ္စတွင် မှန်ကန်ပြီး ဆင်ခြင်ဉာဏ်ရှိသောနည်းလမ်းကို ယူရန်ဖြစ်သည်။ ပို၍ အတိအကျဆိုလျှင် ဘုရားနှုတ်ကပတ်တော်နှင့်အညီ ဤအမှုကိစ္စကို စဉ်းစားနိုင်ရန်၊ ချဉ်းကပ်နိုင်ရန်၊ ဖြေရှင်းနိုင်ရန်ဖြစ်သည်။ အိမ်ထောင်အကြောင်း စဉ်းစားခြင်းအား လုံးဝ ရပ်တန့်ရန် မဟုတ်ပေ။ မစဉ်းစားခြင်းသည် လက်လွှတ်ခြင်းနှင့် မတူပေ။ အမှန်တကယ် လက်လွှတ်ခြင်းသည် မှန်ကန်ပြီး တိကျသော အတွေးအမြင်များရှိခြင်းဖြစ်သည်။ ယခုတွင် ဤသို့ မိတ်သဟာယဖွဲ့ခြင်းအားဖြင့် သင်တို့သည် အိမ်ထောင်နှင့်ပတ်သက်သော သင်တို့၏ အမျိုးမျိုးသော စိတ်ကူးယဉ်အချို့ကို လက်လွှတ်နှင့်ပြီး ဖြစ်သည်မဟုတ်လော။ (ဟုတ်ပါသည်။) ယခုတွင် သင်တို့သည် အိမ်ထောင်ကို ပို၍ကြောက်ရွံ့သလော၊ သို့မဟုတ် ပို၍ တောင့်တသလော။ အမှန်တကယ်တွင် မည်သည့်အရာမျှမဟုတ်ပေ။ ဤအရာကို ဤမျှကြောက်ရွံ့ရန်၊ သို့မဟုတ် တောင့်တရန် မလိုအပ်ပေ။ သင်က ယခုတွင် တစ်ကိုယ်တည်းဖြစ်ပြီး “ကျွန်ုပ်သည် သမ္မာတရားကို လိုက်စားပြီး ဘုရားသခင်အတွက် ကိုယ့်ကိုယ်ကိုယ် အသုံးခံလိုသည်၊ ယခုအချိန်တွင် အိမ်ထောင်အကြောင်း မစဉ်းစားဘဲ အိမ်ထောင်ပြုရန်လည်း အစီအစဉ်မရှိ၊ ထို့ကြောင့် ကျွန်ုပ်၏ စိတ်နှလုံးတွင် အိမ်ထောင်ကို ကွက်လပ်တစ်ခုအဖြစ် ထားမည်၊ ဗလာစာမျက်နှာတစ်ခုအဖြစ် ရှိစေမည်” ဟု ဆိုလျှင် ဤအမြင်မှာ မှန်ကန်သလော။ (မမှန်ပါ။ ဘုရားသခင်က ဤသမ္မာတရားကို ကျွန်ုပ်တို့အား မိတ်သဟာယဖွဲ့ခြင်းမှာ ကျွန်ုပ်တို့အနေဖြင့် ဤသမ္မာတရားဖြင့် မိမိတို့ကိုယ်ကို ပြင်ဆင်ရန်၊ ဤအရာကို နားလည်ရန်၊ လက်တွေ့လုပ်ဆောင်ရန် လိုအပ်သောကြောင့်ဖြစ်သည်။ ကျွန်ုပ်တို့သည် ဘုရားသခင်ပြောသည့်အတိုင်းလည်း ပြုမူဆောင်ရွက်သင့်သည်။ သမ္မာတရားကို စံသတ်မှတ်ချက်အဖြစ်ထားရှိပြီး ဘုရားနှုတ်ကပတ်တော်နှင့် လုံးဝကိုက်ညီစွာဖြင့် လူများ၊ အမှုအရာများကို ရှုမြင်သင့်သည်။ ကျင့်ကြံပြုမူပြီး လုပ်ဆောင်သင့်သည်။ ကျွန်ုပ်တို့သည် ယခုအချိန်တွင် အိမ်ထောင်နှင့်ပတ်သက်ပြီး စဉ်းစားနေသည်ဖြစ်စေ၊ မစဉ်းစားသည်ဖြစ်စေ ဤသမ္မာတရားကို ကျွန်ုပ် နားလည်ဖို့လိုသေးသည်။ ထိုအခါမှသာ အမှားပြုလုပ်ခြင်းကို ကျွန်ုပ်တို့ ရှောင်ကြဉ်နိုင်မည်။) ဤနားလည်မှုက မှန်သလော။ (မှန်ပါသည်။)

ယခုတွင် “ကျွန်ုပ်တို့သည် တစ်ကိုယ်တည်းဖြစ်ပြီး တစ်ကိုယ်တည်းဖြစ်သည်မှာ မြင့်မြတ်သည်ဟု ဘာသာတရားမရှိသူများ၏ လောကက ဆိုသည်။ ထို့ကြောင့် ဘုရားအိမ်တော်တွင် တစ်ကိုယ်တည်းဖြစ်သောသူများသည် သန့်ရှင်းပြီး အိမ်ထောင်ပြုသောသူတို့သည် မသန့်ရှင်းဟု မဆိုနိုင်သလော” ဟု ပြောသောသူတစ်ဦးတလေ ရှိသလော။ ဤသို့သောအရာများကို ပြောသောသူ တစ်ဦးတလေ ရှိသလော။ အိမ်ထောင်အပေါ် မိမိတို့၏ နားလည်မှုတွင် အစဉ်သဖြင့် လွဲမှားသော အယူအဆရှိသည့် အိမ်ထောင်သည်အချို့ရှိသည်။ ၎င်းတို့သည် အိမ်ထောင်ကျပြီးနောက်တွင် ၎င်းတို့အတွေးများက ယခင်ကကဲ့သို့ မသန့်စင်တော့၊ သို့မဟုတ် မရိုးရှင်းတော့၊ သို့မဟုတ် မစင်ကြယ်တော့ကြောင်း၊ အိမ်ထောင်ကျပြီးနောက်တွင် ၎င်းတို့၏ အတွေးများက ရှုပ်ထွေးလာကြောင်း၊ ပြီးလျှင် အထူးသဖြင့် အိမ်ထောင်သည်များသည် ဆန့်ကျင်ဘက်လိင်နှင့် ဆက်ဆံရေးများရှိပြီး မသန့်ရှင်းတော့ကြောင်း ယုံကြည်ကြသည်။ ထို့ကြောင့် ဘုရားအမှုတော်ကို ၎င်းတို့ လက်ခံပြီးနောက်တွင် ၎င်းတို့၏ လက်တွဲဖော်အား “ငါ ဘုရားအမှုတော်ကို လက်ခံပြီးပြီဖြစ်ကာ ယနေ့မှစ၍ သန့်ရှင်းမှုကို ငါလိုက်စားရမည်။ ငါမင်းနှင့်အတူအိပ်၍ မရတော့ပါ။ မင်းဘာသာ အိပ်မှဖြစ်မည်။ ငါက အခြားအခန်းထဲတွင် သွားအိပ်ရမည်” ဟု ပြတ်သားစွာ ဆိုသည်။ ထိုအချိန်မှစ၍ ၎င်းတို့သည် ခွဲ၍အိပ်ပြီး ၎င်း၏ လက်တွဲဖော်က တစ်ကိုယ်တည်း အိပ်သည်။ သို့သော် အတူတကွနေထိုင်ဆဲဖြစ်သည်။ ဤသို့သောလူများသည် မည်သည့်အရာကို လိုက်စားသနည်း။ ၎င်းတို့သည် ဇာတိပကတိ၏ သန့်ရှင်းမှုမျိုးကို လိုက်စားနေခြင်းဖြစ်သည်။ ဤသည်မှာ အိမ်ထောင်အပေါ် နားလည်မှုလွဲခြင်း မဟုတ်လော။ (ဟုတ်ပါသည်။) ဤနားလည်မှုလွဲခြင်းသည် ဖြေရှင်းရန် လွယ်ကူသလော။ ဆန့်ကျင်ဘက်လိင်နှင့် ဆက်ဆံရေးများရှိပြီးနောက်တွင် မိမိတို့သည် သန့်ရှင်းခြင်းမရှိတော့ဟု ယုံကြည်သော အိမ်ထောင်သည်အချို့ရှိသည်။ ဤတွင် ဖုံးကွယ်နေသော အဓိပ္ပာယ်မှာ ၎င်းတို့သည် ဆန့်ကျင်ဘက်လိင်နှင့် ဆက်ဆံရေးများမရှိလျှင်၊ ၎င်းတို့၏ အိမ်ထောင်ကို စွန့်ခွာပြီး ကွာရှင်းလျှင်၊ ၎င်းတို့သည် သန့်ရှင်းလာလိမ့်မည်ဟူ၍ ဖြစ်သည်။ ဤသည်မှာ လူတစ်ယောက်က သန့်ရှင်းလာသည့်နည်းဖြစ်လျှင် အိမ်ထောင်မပြုသောသူတို့သည် ပို၍ပင် သန့်ရှင်းသည်ဟု အဓိပ္ပာယ်ရမည်မဟုတ်လော။ လူတို့သည် ဤသို့သော လွဲချော်နေသော နားလည်မှုတို့ဖြင့် ၎င်းတို့ပြုလုပ်သော ရွေးချယ်မှုများ၊ သို့မဟုတ် လုပ်ဆောင်မှုများသည် ၎င်းတို့၏ လက်တွဲဖော်ကို ဝေခွဲမရဖြစ်စေပြီး စိတ်ဆိုးစေသည်။ အချို့သော ဘာသာတရားမရှိသည့် ခင်ပွန်းများ၊ သို့မဟုတ် ဇနီးများသည် ယုံကြည်ခြင်းကို နားလည်မှုလွဲပြီး မနှစ်သက်ခြင်းဖြစ်ပေါ်လာသည်။ ပြီးလျှင် ဘုရားသခင်နှင့်ပတ်သက်ပြီး ပြစ်မှားစော်ကား ပြောဆိုသူအချို့ပင်ရှိသည်။ ပြောလော့။ “သန့်ရှင်းခြင်း” ကို လိုက်စားသော ဤလူတို့လုပ်ဆောင်သည့်အရာမှာ မှန်သလော။ (မမှန်ပါ။) အဘယ်ကြောင့်မမှန်ရသနည်း။ ရှေးဦးစွာ ၎င်းတို့၏ စဉ်းစားပုံတွင် ပြဿနာတစ်ခုရှိသည်။ မည်သည့်ပြဿနာဖြစ်သနည်း။ (၎င်းတို့သည် ဘုရားနှုတ်ကပတ်တော်ကို နားလည်မှုလွဲသည်။) ပထမအနေဖြင့် အိမ်ထောင်အပေါ် ၎င်းတို့၏ အမြင်သည် လွဲချော်နေသည်။ ဒုတိယအနေဖြင့် သန့်ရှင်းခြင်းနှင့် မသန့်ရှင်းခြင်းအပေါ် ၎င်းတို့၏ အဓိပ္ပာယ်သတ်မှတ်မှုနှင့် နားလည်မှုတို့မှာ လွဲချော်နေသည်။ ဆန့်ကျင်ဘက်လိင်နှင့် ဆက်နွှယ်မှုမရှိခြင်းသည် သန့်ရှင်းစေသည်ဟု ၎င်းတို့ ယုံကြည်ကြသည်။ ဤသို့ဆိုလျှင် မသန့်ရှင်းခြင်းမှာ အဘယ်နည်း။ သန့်ရှင်းခြင်းမှာ အဘယ်နည်း။ သန့်ရှင်းခြင်းဆိုသည်မှာ ဖောက်ပြန်ပျက်စီးသော စိတ်သဘောထားမရှိခြင်းကို ဆိုလိုသလော။ လူတစ်ယောက်သည် သမ္မာတရားကို ရရှိပြီး ၎င်းတို့၏ စိတ်သဘောထား ပြောင်းလဲသောအခါ ၎င်းတို့၌ ဖောက်ပြန်ပျက်စီးသော စိတ်သဘောထားမရှိတော့ပေ။ ဆန့်ကျင်ဘက်လိင်နှင့် ဆက်ဆံရေးများ မရှိသောသူတစ်ယောက်တွင် ဖောက်ပြန်ပျက်စီးသော စိတ်သဘောထားမရှိသလော။ လူတို့သည် ဆန့်ကျင်ဘက်လိင်နှင့် ဆက်ဆံရေးများရှိသောအခါမှသာ ဖောက်ပြန်ပျက်စီးသော စိတ်သဘောထားများက ပေါ်ပေါက်သလော။ (မဟုတ်ပါ။) သိသာထင်ရှားစွာပင် ဤနားလည်မှုက မှားယွင်းနေသည်။ သင်သည် အိမ်ထောင်ကျပြီး ဆန့်ကျင်ဘက်လိင်နှင့် ဆက်ဆံရေးများရှိသည်နှင့် သင်၏ ဖောက်ပြန်ပျက်စီးသော စိတ်သဘောထားက နည်းနည်းမျှ ပို၍ ဆိုးသွားခြင်းမရှိဘဲ ယခင်ကကဲ့သို့ပင် ကျန်ရှိနေသည်။ သင်သည် အိမ်ထောင်သည်မဟုတ်ဘဲ ဆန့်ကျင်ဘက်လိင်နှင့် ဆက်ဆံရေးများမရှိလျှင် သင့်၌ ဖောက်ပြန်ပျက်စီးသော စိတ်သဘောထားတစ်ခုခုရှိသလော။ များစွာရှိသည်။ ထို့ကြောင့် ယောက်ျားဖြစ်စေ၊ မိန်းမဖြစ်စေ၊ ထိုသို့သောသူက ဖောက်ပြန်ပျက်စီးသည့် စိတ်သဘောထားရှိမရှိသည် သူ၏ အိမ်ထောင်ရှိမရှိအပေါ်တွင်လည်းကောင်း၊ သူသည် အိမ်ထောင်သည် ဟုတ်မဟုတ်၊ သို့မဟုတ် ဆန့်ကျင်ဘက်လိင်နှင့် ဆက်ဆံရေးများ ရှိမရှိအပေါ်တွင်လည်းကောင်း အခြေခံပြီး အကဲဖြတ်ခြင်းမဟုတ်ပေ။ ဤသို့စဉ်းစားပြီး လုပ်ဆောင်သော လူတို့သည် အဘယ်ကြောင့် အိမ်ထောင်နှင့်ပတ်သက်၍ ဤမှားယွင်းသော အယူအဆမျိုးရှိသနည်း။ ၎င်းတို့သည် အဘယ်ကြောင့် ဤသို့ လုပ်ဆောင်သနည်း။ ဤသည်မှာ ဖြေရှင်းသင့်သော ပြဿနာတစ်ခုမဟုတ်လော။ (ဟုတ်ပါသည်။) သင်တို့ ဖြေရှင်းနိုင်သလော။ လူတစ်ယောက်သည် ဆန့်ကျင်ဘက်လိင်နှင့် ထိတွေ့ပြီး ထိုသူနှင့် ဆက်ဆံရေးများ ရှိလာဖို့လိုအပ်ကာ ထို့နောက်တွင် သူသည် မသန့်ရှင်းဘဲ လုံးလုံး ဖောက်ပြန်ပျက်စီးသည်။ ဤသို့ဟုတ်သလော။ (မဟုတ်ပါ။) ဤသို့ဟုတ်လျှင် ဘုရားသခင် ယောက်ျားနှင့် မိန်းမအား ပေါင်းစည်းမှုကို စီမံခြင်းသည် အမှားတစ်ခုဖြစ်လိမ့်မည်။ ထို့ကြောင့် ဤပြဿနာကို ငါတို့ မည်သို့ဖြေရှင်းနိုင်သနည်း။ ဤပြဿနာ၏ အရင်းအမြစ်မှာ အဘယ်နည်း။ ဤပြဿနာ၏ အရင်းအမြစ်ကို စိတ်ဖြာလေ့လာဆွေးနွေးပြီး နားလည်ခြင်းအားဖြင့် ဤပြဿနာကို ဖြေရှင်းနိုင်သည်။ သင်တို့သည်လည်း ဤအမြင်မရှိသလော။ အိမ်ထောင်ပြုပြီးဖြစ်စေ၊ မပြုသည်ဖြစ်စေ လူတိုင်းက အိမ်ထောင်အပေါ်တွင် ဤအမြင်မရှိသလော။ (ရှိပါသည်။) သင်တို့သည် ဤပြဿနာမှ မလွတ်မြောက်နိုင်သည်ကို ငါသိသည်။ ဤသို့ဆိုလျှင် ဤအမြင်၏ အရင်းအမြစ်မှာ အဘယ်နည်း။ (လူတို့သည် သန့်ရှင်းခြင်းက မည်သည့်အရာဖြစ်သည်၊ မသန့်ရှင်းခြင်းက မည်သည့်အရာဖြစ်သည်ဆိုသည်ကို မရှင်းလင်းပါ။) သန့်ရှင်းခြင်းက မည်သည့်အရာဖြစ်သည်၊ မသန့်ရှင်းခြင်းက မည်သည့်အရာ ဖြစ်သည်ဆိုသည်ကို လူတို့မသိခြင်း၏ အကြောင်းရင်းမှာ အဘယ်နည်း။ (လူတို့သည် ဘုရားနှုတ်ကပတ်တော်ကို ရှင်းလင်းစွာ သဘောမပေါက်နိုင်၊ သို့မဟုတ် သမ္မာတရားကို နားမလည်နိုင်ပါ။) ဘုရားနှုတ်ကပတ်တော်၏ မည်သည့်သွင်ပြင်လက္ခဏာကို ၎င်းတို့ ရှင်းလင်းစွာ သဘောမပေါက်နိုင်သနည်း။ (အိမ်ထောင်သည် လူတို့က ၎င်းတို့ဘဝတွင် သာမန်အားဖြင့် တွေ့ကြုံသင့်သောအရာ ဖြစ်ပြီး ဘုရားသခင်က စီမံခြင်းလည်းဖြစ်သည်။ သို့တိုင်အောင် လူတို့သည် အိမ်ထောင်ပြုပြီး ဆန့်ကျင်ဘက်လိင်နှင့် ဆက်ဆံရေးများရှိခြင်းကို ၎င်းတို့က သန့်ရှင်းခြင်းရှိမရှိနှင့် ဆက်စပ်သည်။ အမှန်တကယ်တွင် သန့်ရှင်းခြင်းဆိုသည်မှာ လူတစ်ယောက်က ဖောက်ပြန်ပျက်စီးသော စိတ်သဘောထားမရှိခြင်းကို ဆိုလိုပြီး ထိုသူက အိမ်ထောင်သည်ဟုတ်မဟုတ်နှင့် လုံးဝ မသက်ဆိုင်ပေ။ ဥပမာ ကက်သလစ်အသင်းတော်ရှိ မယ်သီလရှင်များကို ကြည့်လော့။ ၎င်းတို့သည် ဘုရားသခင်၏ နောက်ဆုံးသောကာလအမှုတော်ကို လက်မခံဘဲ သမ္မာတရားကို နားမလည်လျှင် ၎င်းတို့၏ တစ်ဘဝလုံးကို အိမ်ထောင်မပြုဘဲ ကုန်ဆုံးသော်လည်း ၎င်းတို့သည် သန့်ရှင်းသည်ဟု မဆိုနိုင်သေးပေ။ ၎င်းတို့၏ ဖောက်ပြန်ပျက်စီးသော စိတ်သဘောထားများကို မဖြေရှင်းရသေးသောကြောင့်ဖြစ်သည်။) ဤသည်မှာ ဤအမှုကိစ္စကိုရှင်းလင်းစွာ ရှင်းပြသလော။ သန့်ရှင်းခြင်းနှင့် မသန့်ရှင်းခြင်းကြား ကွာခြားချက်သည် လူတစ်ယောက်က အိမ်ထောင်ပြုခြင်းရှိမရှိအပေါ်တွင် မူတည်သလော။ (မမူတည်ပါ။) မူတည်ခြင်းမရှိပေ။ ပြီးလျှင် ဤအရာကို သက်သေပြရန် ခိုင်မာသော သက်သေရှိသည်။ ဥပမာ စိတ်ပိုင်းဆိုင်ရာ မသန်စွမ်းသောသူ၊ ရူးနှမ်းသောသူ၊ စိတ်မနှံ့သောသူ၊ ကက်သလစ် သီလရှင်များ၊ ဗုဒ္ဓဘာသာ သီလရှင်များ၊ ဗုဒ္ဓဘာသာဘုန်းကြီးများအားလုံးသည် အိမ်ထောင်မရှိပေ။ သို့သော် ၎င်းတို့သည် သန့်ရှင်းသလော။ (မသန့်ရှင်းပါ။) စိတ်ပိုင်းဆိုင်ရာ မသန်စွမ်းသောသူများ၊ လူအများ၊ စိတ်နှံ့သူများသည် သာမန်အသိစိတ်ကို မပိုင်ဆိုင်ပေ။ ၎င်းတို့သည် အိမ်ထောင်မပြုနိုင်ပေ။ ၎င်းတို့ထဲမှ မည်သည့်ယောက်ျားကမျှ မိန်းမတစ်ယောက်ရအောင် မရှာနိုင်ပေ။ ၎င်းတို့ထဲမှ မည်သည့်မိန်းမကမျှ ယောက်ျားတစ်ယောက်ရအောင် မရှာနိုင်ပေ။ ၎င်းတို့သည် သန့်ရှင်းခြင်းမရှိပေ။ ကက်သလစ်သီလရှင်များ၊ ဗုဒ္ဓဘာသာဝင် သီလရှင်များ၊ ဗုဒ္ဓဘာသာဝင် ဘုန်းကြီးများနှင့် အခြားသောအထူးအုပ်စုများသည် အိမ်ထောင်မပြုပေ။ ၎င်းတို့သည် သန့်ရှင်းခြင်းလည်း မရှိပေ။ “သန့်ရှင်းခြင်းမရှိ” ဆိုသည်မှာ မည်သည့်အရာကို ဆိုလိုသနည်း။ ၎င်းတို့သည် မသန့်ရှင်းဟု ငါဆိုလိုသည်။ “မသန့်ရှင်း” ဆိုသည်မှာ မည်သည့်အရာကို ဆိုလိုသနည်း။ (၎င်းတို့တွင် ဖောက်ပြန်ပျက်စီးသော စိတ်သဘောထားများရှိသည်ဟု ဆိုလိုသည်။) မှန်သည်။ ၎င်းတို့၌ ဖောက်ပြန်ပျက်စီးသော စိတ်သဘောထားများရှိသည်ဟု ဆိုလိုသည်။ ဤအိမ်ထောင်မပြုသောလူအားလုံးတွင် ဖောက်ပြန်ပျက်စီးသော စိတ်သဘောထားရှိပြီး မည်သူကမျှ မသန့်ရှင်းပေ။ ဤသို့ဆိုလျှင် အိမ်ထောင်ပြုပြီးသောလူများဆိုလျှင် အဘယ်သို့နည်း။ အိမ်ထောင်ပြုပြီးသောသူနှင့် အိမ်ထောင်မပြုသောသူများကြားတွင် အနှစ်သာရ၌ ကွာခြားမှုတစ်ခုခုရှိသလော။ (မရှိပါ။) အနှစ်သာရအရ ၎င်းတို့ကြားတွင် ကွာခြားချက်မရှိပေ။ ၎င်းတို့ကြားတွင် ကွာခြားချက် မရှိဟုဆိုခြင်းအားဖြင့် မည်သည့်အရာကို ငါဆိုလိုသနည်း။ (၎င်းတို့အားလုံးသည် စာတန်၏ ဖျက်ဆီးခြင်းကို ခံရပြီး ၎င်းတို့အားလုံး၌ ဖောက်ပြန်ပျက်စီးသော စိတ်သဘောထားများရှိသည်ဟု ဆိုလိုပါသည်။) မှန်သည်။ ၎င်းတို့အားလုံးသည် စာတန်၏ ဖျက်ဆီးခြင်းကို ခံရကာ ၎င်းတို့အားလုံးတွင် ဖောက်ပြန်ပျက်စီးသော စိတ်သဘောထားများရှိသည်။ ၎င်းတို့သည် ဘုရားသခင်ကိုဖြစ်စေ၊ သမ္မာတရားကိုဖြစ်စေ ကျိုးနွံနာခံနိုင်ခြင်း မရှိပေ။ ပြီးလျှင် ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်သည့် လမ်းကြောင်းကို မလိုက်လျှောက်နိုင်ပေ။ ၎င်းတို့ကို ဘုရားသခင်က မချီးကျူးပေ။ ၎င်းတို့သည် ကယ်တင်ခြင်းမခံရပေ။ ၎င်းတို့အားလုံးသည် မသန့်ရှင်းပေ။ ထို့ကြောင့် လူတစ်ယောက်က သန့်ရှင်းသည်၊ မသန့်ရှင်းသည်ဆိုသည်ကို ထိုသူက အိမ်ထောင်သည် ဟုတ်မဟုတ်နှင့် အကဲဖြတ်၍မရပေ။ ဤသို့ဆိုလျှင် လူတို့သည် အိမ်ထောင်သည်တို့သည် သန့်ရှင်းခြင်းမရှိ၊ ၎င်းတို့သည် မသန့်ရှင်းဟု ယုံကြည်လျက် အိမ်ထောင်နှင့်ပတ်သက်ပြီး အဘယ်ကြောင့် ဤသို့သော လွဲမှားသောအယူအဆမျိုးရှိသနည်း။ ဤလွဲမှားသောအယူအဆ၏ အချက်အချာမှာ အဘယ်နည်း။ (အိမ်ထောင်အပေါ် ၎င်းတို့၏ အမြင်များသည် လွဲချော်နေသည်။) အိမ်ထောင်နှင့် အိမ်ထောင်သည်ဘဝအပေါ် ၎င်းတို့၏ အမြင်များက လွဲချော်နေခြင်းလော သို့မဟုတ် အခြားသောအရာတစ်ခုအပေါ် ၎င်းတို့၏ အမြင်က လွဲချော်နေခြင်းလော။ ဤအရာကို တစ်ယောက်ယောက် ရှင်းလင်းစွာ ရှင်းပြနိုင်သလော။ ယခင်က ငါတို့ ပြောခဲ့သကဲ့သို့ပင် မည်သည့်အိမ်ထောင်မဆိုသည် နောက်ဆုံးတွင် လက်တွေ့ဘဝသို့ ပြန်သွားလိမ့်မည်။ ဤသို့ဆိုလျှင် ဤအိမ်ထောင်သည်ဘဝသည် လူတို့က မသန့်ရှင်းဟု ယုံကြည်သည့်အရာ၏ အရင်းအမြစ်ဖြစ်သလော။ (မဟုတ်ပါ။) ဤသည်မှာ လူတို့က မသန့်ရှင်းဟု ယုံကြည်သည့်အရာ၏ အရင်းအမြစ်မဟုတ်ပါ။ လူတို့၏ အတွေးတွင်ရှိသော မသန့်ရှင်းဟု ၎င်းတို့ ယုံကြည်သည့်အရာ၏ အရင်းအမြစ်ကို အမှန်တကယ်တွင် ၎င်းတို့၏ စိတ်နှင့် အတွင်းအကျဆုံးသော စိတ်နှလုံးထဲတွင် ၎င်းတို့သိသည်။ ဤသည်မှာ ၎င်းတို့၏ လိင်မှုဆန္ဒဖြစ်ပြီး ဤသည်မှာ အယူအဆမှား တည်ရှိနေသောနေရာဖြစ်သည်။ အိမ်ထောင်သည် ဟုတ်မဟုတ်ဆိုသည့်အပေါ် အခြေခံသည့် သန့်ရှင်းသည်၊ သို့မဟုတ် မသန့်ရှင်းသည်ဟူ၍ လူတစ်ယောက်၏ အဓိပ္ပာယ်သတ်မှတ်ချက်နှင့် ခွဲခြားချက်သည် နားလည်မှုလွဲခြင်းနှင့် လွဲမှားသောအယူအဆတစ်ခုဖြစ်သည်။ ဤအရာ၏ အရင်းအမြစ်သည် လူတို့၏ အသွေးအသား လိင်မှုဆန္ဒအပေါ် ၎င်းတို့တွင်ရှိသည့် မှားယွင်းပြီး အဓိပ္ပာယ်မဲ့သည့်အပြင် မမှန်ကန်သော နားလည်မှုဖြစ်သည်။ ဤနားလည်မှုသည် မှားယွင်းပြီး အဓိပ္ပာယ်မဲ့သည်ဟု ငါအဘယ်ကြောင့်ဆိုသနည်း။ လူတို့က ၎င်းတို့သည် လိင်မှုဆန္ဒကို ခံစားရပြီး အိမ်ထောင်ပြုပြီးနောက် ဆန့်ကျင်ဘက်လိင်နှင့် ဆက်ဆံရေးများ ရှိသည်နှင့်၊ ဆန့်ကျင်ဘက်လိင်နှင့် ၎င်းတို့ ဆက်ဆံရေးများ ရှိသည်နှင့် ၎င်းတို့သည် အသွေးအသား လိင်မှုဆန္ဒဘဝဆိုသော ဘဝကို စတင်နေထိုင်သည်၊ ထို့နောက်တွင် ၎င်းတို့သည် မသန့်ရှင်းဟူ၍ ယုံကြည်ကြသည်။ ဤသည်မှာ ၎င်းတို့ ယုံကြည်သည့်အရာမဟုတ်လော။ (ဟုတ်ပါသည်။)

ဤသို့ဆိုလျှင် လိင်မှုဆန္ဒဆိုသည်မှာ အတိအကျ မည်သည့်အရာမျိုးဖြစ်သည်ကို ဆွေးနွေးကြစို့။ သင်သည် ဤအရာကို မှန်ကန်စွာ သဘောပေါက်ပြီး ယင်းနှင့်ပတ်သက်ပြီး တိကျသော၊ မှန်ကန်သော၊ အရှိအတိုင်းဖြစ်သော သဘောပေါက်မှုနှင့် နားလည်မှုရှိသရွေ့ ဤပြဿနာနှင့် မသန့်ရှင်းခြင်း၊ သန့်ရှင်းခြင်းနှင့်သက်ဆိုင်သော ဤလွဲမှားသောအယူအဆကို ပြေလည်လိမ့်မည် ဖြစ်သည်။ ဤသို့မဟုတ်သလော။ လူတို့သည် အိမ်ထောင်ပြုသည်နှင့် ၎င်းတို့၏ လိင်မှုဆန္ဒသည် ပြည့်စုံပြီး ၎င်းတို့၏ လိင်မှုနှင့် ရုပ်ပိုင်းဆိုင်ရာ ဆန္ဒများကို ထုတ်ဖော်ပြသည်။ ဤသို့ဖြင့် ၎င်းတို့က “ငါတို့ အိမ်ထောင်သည်များသည် သန့်ရှင်းမှုမရှိ။ ငါတို့သည် မသန့်ရှင်းပါ။ အိမ်ထောင်မကျသေးသည့် ထိုယောက်ျားလေးများနှင့် မိန်းကလေးများက သန့်ရှင်းသည်” ဟု တွေးထင်ကြသည်။ ဤသည်မှာ သိသာထင်ရှားစွာပင် မှားယွင်းပြီး အဓိပ္ပာယ်မဲ့သော နားလည်မှုဖြစ်သည်။ ဤသည်မှာ လိင်မှုဆန္ဒသည် အတိအကျ မည်သည့်အရာ ဖြစ်သည်ဆိုသည်ကို မသိခြင်းမှလာသည်။ ယခုတွင် ပထမဆုံးသော လူသားကို ကြည့်ကြစို့။ အာဒံတွင် လိင်မှုဆန္ဒရှိခဲ့သလော။ ဘုရားသခင် ဖန်ဆင်းခဲ့သော လူသားမျိုးနွယ်သည် အတွေး၊ ဘာသာစကား၊ သိမြင်ခံစားမှုတို့အပြင် လွတ်လပ်သောစိတ်နှင့် စိတ်ခံစားချက်ဆိုင်ရာ လိုအပ်ချက်များကိုပါ ပိုင်ဆိုင်ကြသည်။ “စိတ်ခံစားချက်ဆိုင်ရာ လိုအပ်ချက်များ” ဆိုသည်မှာ မည်သည့်အရာကို ဆိုလိုသနည်း။ ဤသည်မှာ လူတို့သည် ၎င်းတို့ကို အဖော်ပြုပြီး ကူညီပံ့ပိုးရန်၊ စကားပြောဖော်ရှိရန်၊ ၎င်းတို့ကို ဂရုစိုက်သည့်၊ ကြည့်ရှုစောင့်ရှောက်သည့်၊ ချစ်မြတ်နိုးသည့် တစ်စုံတစ်ယောက်ရှိရန် လိုအပ်သည်ဟု ဆိုလိုသည်။ ဤသည်တို့မှာ စိတ်ခံစားချက်ဆိုင်ရာ လိုအပ်ချက်များဖြစ်သည်။ အခြားကဏ္ဍတစ်ခုမှာ လူတို့တွင် လိင်မှုဆန္ဒများလည်းရှိခြင်းဖြစ်သည်။ ဤသို့ပြောဆိုခြင်းအတွက် အခြေပြုချက်မှာ အဘယ်နည်း။ ဤသည်မှာ ဘုရားသခင်က အာဒံကို ဖန်ဆင်းပြီးနောက်တွင် အာဒံသည် အဖော်တစ်ယောက် လိုအပ်သည်၊ သူ၏ဘဝလိုအပ်ချက်များနှင့် စိတ်ခံစားမှုဆိုင်ရာ လိုအပ်ချက်များအတွက်သာ အဖော်တစ်ယောက်လိုအပ်သည်ဟု ပြောခဲ့ခြင်း ဖြစ်သည်။ သို့သော် ဘုရားသခင်ပြောသည့် အခြားလိုအပ်ချက်တစ်ခုလည်း ရှိသည်။ ဘုရားသခင်က မည်သည့်အရာကို ပြောခဲ့သနည်း။ ကမ္ဘာဦးကျမ်း၊ အခန်းကြီး ၂၊ အငယ် ၂၄တွင် “ထိုအကြောင်းကြောင့် ယောက်ျားသည် ကိုယ်မိဘကို စွန့်၍၊ ကိုယ့်ခင်ပွန်း၌မှီဝဲသဖြင့်၊ ထိုသူတို့သည် တသားတကိုယ်တည်း ဖြစ်ရလိမ့်မည်။” ဟူ၍ဖြစ်သည်။ ဤစကားများ၏ အဓိပ္ပာယ်သည် အလွန်ရှင်းလင်းသည်။ ဤအရာကို အလွန်တဲ့တိုးပြောဖို့ မလိုပေ။ ဤစကားများကို သင်တို့ နားလည်သည်မဟုတ်လော။ သိသာစွာပင် ဘုရားသခင်က လူသားမျိုးနွယ်၏ ဘိုးဘေးဖြစ်သော အာဒံကို ဖန်ဆင်းသောအခါ အာဒံတွင် ဤလိုအပ်ချက်ရှိသည်။ ဤသည်မှာ အရှိအတိုင်း ဖြစ်သော အနက်ဖွင့်ဆိုမှုဖြစ်သည်မှာ မှန်သည်။ ပို၍အရေးကြီသည်မှာ ဘုရားသခင်က သူ့ကို ဖန်ဆင်းခဲ့သောအခါ၌ သူ့တွင် အာရုံခံအင်္ဂါရှိသည်။ ပြီးလျှင် သူ့၌ ဤဇီဝကမ္မအခြေအနေနှင့် စရိုက်လက္ခဏာများရှိသည်။ ဤသည်မှာ ဘုရားသခင်က ဖန်ဆင်းခဲ့သည့် လူသားမျိုးနွယ်၏ ပထမဆုံး ဘိုးဘေးဖြစ်သော၊ အသွေးအသားနှင့် ပထမဆုံးလူသားဖြစ်သော အာဒံ၏ တကယ့်အခြေအနေ ဖြစ်ခဲ့သည်။ သူသည် ဘာသာစကားကို ပိုင်ဆိုင်သည်။ ကြားနိုင်သည်။ မြင်နိုင်သည်။ အရသာခံနိုင်သည်။ အာရုံခံအင်္ဂါများ၊ စိတ်ခံစားချက်ဆိုင်ရာ လိုအပ်ချက်များ၊ လိင်မှုဆန္ဒ၊ ဇီဝကမ္မလိုအပ်ချက်များရှိသည်။ သူ့တွင် ငါတို့ ယခုတင် ပြောသွားသည့် လွတ်လပ်သောစိတ်ရှိသည်မှာ မှန်သည်။ ဤအရာများကို စုပေါင်းလျှင် ဘုရားသခင်က ဖန်ဆင်းသော လူသားတစ်ဦးဖြစ်သည်။ ဤသည်မှာ တကယ့်အခြေအနေမဟုတ်သလော။ (ဟုတ်ပါသည်။) ဤသည်မှာ ယောက်ျားများ၏ ဇီဝကမ္မဖွဲ့စည်းတည်ဆောက်ပုံဖြစ်သည်။ မိန်းမများဆိုလျှင် အဘယ်သို့ရှိသနည်း။ ဘုရားသခင်က မိန်းမများအတွက် ယောက်ျားများနှင့် ကွဲပြားသည့် ဇီဝကမ္မ ဖွဲ့စည်းတည်ဆောက်ပုံကို ဖန်ဆင်းခဲ့သည်။ ပြီးလျှင် ယောက်ျားများနှင့် တူညီသည့် လိင်မှုဆန္ဒကိုဖန်ဆင်းခဲ့သည်မှာ အမှန်ပင်ဖြစ်သည်။ ဤအရာကို ပြောခြင်းအတွက် အခြေပြုချက်မှာ အဘယ်နည်း။ ကမ္ဘာဦးကျမ်း၊ အခန်းကြီး ၃၊ အငယ် ၁၆ တွင် ဘုရားသခင် ပြောခဲ့သည်မှာ “သင်၌ ကိုယ်ဝန်ဆောင်ခြင်း ဝေဒနာကို ငါအလွန် များပြားစေရမည်။ ပင်ပန်းစွာ ဝေဒနာကို ခံ၍သားဘွားရမည်။”ဟူ၍ဖြစ်သည်။ “သားဘွားရမည်” ဟု ဆိုထားသော သားသည် မည်သည့်နေရာမှ လာသနည်း။ ဤဇီဝကမ္မလိုအပ်ချက်မျိုးကို မပိုင်ဆိုင်သော မိန်းမတစ်ယောက်ရှိသည်ဆိုပါစို့၊ သို့မဟုတ် ပို၍အတိအကျဆိုရလျှင် သူမသည် မိန်းမလိင်မှုဆန္ဒ၏ လိုအပ်ချက်များကို မပိုင်ဆိုင်ဟုဆိုပါစို့။ သူမသည် သန္ဓေတည်နိုင်မည်လော။ မတည်နိုင်ပေ။ ဤသည်မှာ အလွန်ရှင်းလင်းသည်။ ထို့ကြောင့် ယခုတွင် ဘုရားသခင်ထံမှ ဤစာကြောင်းနှစ်ကြောင်းကို ကြည့်လျှင် ဘုရားသခင် ဖန်ဆင်းခဲ့သော ယောက်ျားနှင့် မိန်းမတွင် မတူညီသော ဇီဝကမ္မဖွဲ့စည်းတည်ဆောက်ပုံများရှိသည်။ သို့တိုင်အောင် ၎င်းတို့နှစ်ဦးလုံးက လိင်မှုဆန္ဒနှင့် သက်ဆိုင်သည့် တူညီသော ဇီဝကမ္မ စရိုက်လက္ခဏာရှိကြသည်။ ဤအရာကို ဘုရားသခင်က ပြုလုပ်သည့် ဤအမှုများနှင့် လူသားများအား ပေးသည့် ညွှန်ကြားချက်စာကြောင်းများရှိ အမှာစကားက အတည်ပြုသည်။ ဘုရားသခင်က ဖန်ဆင်းသည့် လူသားများသည် ဇီဝကမ္မ ဖွဲ့စည်းတည်ဆောက်ပုံများကို ပိုင်ဆိုင်ပြီး ၎င်းတို့၏ ဇီဝကမ္မ ဖွဲ့စည်းတည်ဆောက်ပုံများ၏ လိုအပ်ချက်များကိုလည်း ပိုင်ဆိုင်သည်။ ဤသို့ဆိုလျှင် ဤအမှုကိစ္စကို ယခု ငါတို့ အဘယ်သို့ မှတ်ယူသင့်သနည်း။ လိင်မှုဆန္ဒဟုခေါ်သော ဤအရာသည် လူသား၏ ကိုယ်တွင်းအင်္ဂါတစ်ခုကဲ့သို့ အသွေးအသား၏ အစိတ်အပိုင်းတစ်ခုဖြစ်သည်။ ဥပမာ သင်သည် မနက်တွင် ခြောက်နာရီ၌ မနက်စာစားပြီး နေ့လည်တွင် ထိုအစာအားလုံးသည် အနည်းနှင့်အများ အစာ ချေပြီးဖြစ်ကာ သင်၏ အစာအိမ်တွင် အစာမရှိတော့ပေ။ အစာအိမ်က ဤသတင်းအချက်အလက်ကို ဦးနှောက်သို့ ပို့သည်။ ပြီးလျှင် ဦးနှောက်က သင့်အား “သင်၏ အစာအိမ်တွင် အစာမရှိတော့၊ အစာစားဖို့ အချိန်ရောက်ပြီ” ဟူ၍ ပြောသည်။ အစာအိမ်ထဲရှိ ဤခံစားချက်မှာ အဘယ်နည်း။ အနည်းငယ် အစာမရှိဖြစ်ပြီး သက်သောင့်သက်သာမရှိသကဲ့သို့ ခံစားရသည်။ ပြီးလျှင် တစ်ခုခုကို သင်စားချင်သည်။ တစ်စုံတစ်ခုကို စားလိုသည့် ဤခံစားချက်က အဘယ်သို့ ဖြစ်ပေါ်သနည်း။ ဤသည်မှာ သင်၏ အာရုံကြောစနစ်တစ်ခုလုံးနှင့် သင်၏ ကိုယ်တွင်းအင်္ဂါများ၏ လည်ပတ်မှုနှင့် ဇီဝဖြစ်ပျက်မှု၏ ရလဒ်ဖြစ်သည်။ ဤမျှ ရိုးရှင်းသည်။ လိင်မှုဆန္ဒသည် အခြားမည်သည့် ကိုယ်ခန္ဓာအင်္ဂါနှင့်မဆို တူညီသည့် သဘောသဘာဝရှိသည်။ ကိုယ်တွင်းအင်္ဂါတိုင်းသည် အာရုံကြောစနစ်နှင့် ဆက်စပ်နေသည်။ အာရုံကြောစနစ်သည် သင်၏ ကိုယ်အင်္ဂါအမျိုးမျိုးသို့ အမိန့်ပေးသည်။ ဥပမာ သင်၏ နှာခေါင်းက အနံ့ရသည်။ ပြီးလျှင် ရွံစရာကောင်းသောအနံ့ကိုရသောအခါ ဤအနံ့က သင်၏ အာရုံကြောစနစ်သို့ ဝင်ရောက်ပြီး အာရုံကြောစနစ်က သင်၏ ဦးနှောက်ကို “ဤအနံ့သည် ရွံစရာကောင်းသည်၊ ကောင်းသော အနံ့မဟုတ်” ဟု ပြောသည်။ ဤအချက်အလက်ကို သင့်အားပေးပြီး ထို့နောက်တွင် သင်က သင်၏နှာခေါင်းကို ချက်ချင်းဖုံးသည်၊ သို့မဟုတ် သင့်နှာခေါင်းရှေ့တွင် သင့်လက်ကို ယမ်းသည်။ ဤအစီအစဉ်အလိုက် လှုပ်ရှားမှုများရှိသည်။ သင်မြင်သလော။ ဤလှုပ်ရှားမှုနှင့် လုပ်ဆောင်မှုအစီအစဉ်များနှင့် ဤခံစားချက်၊ သတိပြုမိမှုမျိုးတို့အားလုံးကို သင်၏ ကိုယ်ခန္ဓာရှိ အင်္ဂါအချို့နှင့် အာရုံကြောစနစ်က အမိန့်ပေးသည်။ ဥပမာ သင်က အလွန့်အလွန် ကျယ်သော၊ နားစူးသောအသံကို ကြားသည်။ ပြီးလျှင် သင်၏ နားရွက်များက ဤသတင်းအချက်အလက်ကို ရပြီးနောက်တွင် သင်သည် စိတ်မချမ်းမသာဖြစ်သည်၊ သို့မဟုတ် တွန်းလှန်ငြင်းဆန်လိုသည်။ ပြီးလျှင် သင်၏ နားကို ဖုံးအုပ်သည်။ အမှန်တကယ်တွင် သင်နားရွက်မှ လက်ခံရရှိသော အရာအားလုံးသည် အသံဖြစ်သည်၊ သတင်းအချက်အလက်တစ်ခုဖြစ်သည်။ သို့သော် ဤအသံက သင့်အတွက် အကျိုးဖြစ်မဖြစ်ကို ဦးနှောက်က ခွဲခြားသိမြင်သည်။ သင့်အပေါ် ကြီးမားသောသက်ရောက်မှုမရှိလျှင် သင်က ယင်းကို ကြားပြီး ပိုင်းခြားသိမြင်သည်။ ပြီးလျှင် သင်က များစွာ သတိပြုမိခြင်းမရှိဘဲ ပြီးဆုံးသွားသည်။ ယင်းသည် သင်၏ စိတ်နှလုံး၊ သို့မဟုတ် ကိုယ်ခန္ဓာအပေါ် အပျက်သဘောဆောင်သော သက်ရောက်မှုရှိလျှင် သင်၏ ဦးနှောက်က ဤအရာကို ခွဲခြားသိမြင်ပြီး ထို့နောက်တွင် သင်၏ နားရွက်ကို ဖုံးအုပ်ရန်၊ သို့မဟုတ် သင်၏ ပါးစပ်ကို ကျယ်စွာဟရန် သင့်အား ပြောလိမ့်မည်။ ဤသို့သော လုပ်ဆောင်မှုများနှင့် အတွေးများ ဖြစ်ပေါ်လာလိမ့်မည်။ လူသား၏ လိင်မှုဆန္ဒက အလားတူပင်ဖြစ်သည်။ တူညီသော အာရုံကြောများ၏ ထိန်းချုပ်မှုအောက်တွင် မတူညီသည့် အကဲဖြတ်မှု၊ အနက်ဖွင့်ဆိုမှုများရှိသည့် တူညီသော အင်္ဂါများရှိသည်။ လူသား၏ လိင်မှုဆန္ဒသည် ဤသို့ ရိုးရှင်းသောအရာတစ်ခုဖြစ်သည်။ ဤအရာသည် လူသား၏ ကိုယ်ခန္ဓာတွင်ရှိသော အခြားမည်သည့်အင်္ဂါနှင့်မဆို တူညီသည့်အဆင့်တွင်ရှိပြီး တန်းတူညီမျှသည်။ သို့သော် ယင်းတွင် ကိုယ်ပိုင် သီးခြားလက္ခဏာရှိသည်။ ထို့ကြောင့် လူတို့တွင် ယင်းနှင့်ပတ်သက်ပြီး အမျိုးမျိုးသော မတူညီသော အယူအဆများ၊ အမြင်များ၊ အတွေးများ အစဉ်ရှိမည်ဖြစ်သည်။ ဤသို့ဆိုလျှင် ဤနည်းဖြင့် မိတ်သဟာယဖွဲ့ခြင်းအားဖြင့် သင်တို့သည် ယခုတွင် မှန်ကန်သော နားလည်မှုမရှိသင့်သလော။ (ရှိသင့်သည်။) လူသား၏ လိင်မှုဆန္ဒသည် နက်နဲခြင်းမရှိပေ။ ယင်းကို ဘုရားသခင်က ဖန်ဆင်းခဲ့ပြီး လူသားများ ဖြစ်တည်လာကတည်းက တည်ရှိခဲ့ခြင်းဖြစ်သည်။ ယင်းကို ဘုရားသခင်က စီမံပြီး ဘုရားသခင်က ဖန်ဆင်းခဲ့သောကြောင့် ယင်းနှင့်ပတ်သက်ပြီး လူတို့၌ နားလည်မှုလွဲခြင်းနှင့် အယူအဆမျိုးစုံရှိရုံသက်သက်ဖြင့် အပျက်သဘောဆောင်သောအရာ၊ သို့မဟုတ် မသန့်ရှင်းသောအရာတစ်ခု ဖြစ်မလာနိုင်ပေ။ ယင်းသည် လူသား၏ အခြားမည်သည့် အာရုံခံအင်္ဂါနှင့်မဆို တူညီသည်။ လူသား၏ ကိုယ်ခန္ဓာအတွင်းတွင် တည်ရှိသည်။ ယင်းသည် ဘုရားသခင်က စီစဉ်ပြီး စီမံသော သင့်လျော်သည့် အိမ်ထောင်အတွင်း၌ရှိလျှင် ယင်းသည် ကျိုးကြောင်းသင့်သောအရာဖြစ်သည်။ သို့ရာတွင် လူတို့သည် ယင်းကို အလိုလိုက်လျှင်၊ သို့မဟုတ် တလွဲအသုံးပြုလျှင် အပျက်သဘောဆောင်သောအရာ ဖြစ်လာသည်။ လိင်မှုဆန္ဒကိုယ်၌က အပျက်သဘောမဆောင်သည်မှာ မှန်သည်။ သို့သော် ယင်းကို၊ သို့မဟုတ် ဤအတွေးများကို အသုံးပြုသော လူတို့သည် အပျက်သဘောဆောင်သည်။ ဥပမာ သုံးပွင့်ဆိုင်အချစ်၊ လူတကာနှင့် လိင်ဆက်ဆံမှု၊ ဆွေမျိုးနီးစပ် လိင်ဆက်ဆံမှု၊ ထို့အပြင် မုဒိန်းမှု၊ လိင်မှုဆိုင်ရာ အကြမ်းဖက်မှု စသဖြင့်တို့ဖြစ်သည်။ လိင်မှုဆန္ဒနှင့် သက်ဆိုင်သော ဤအရာများသည် အပျက်သဘောဆောင်သောအရာများ ဖြစ်ပြီး လူသားအသွေးအသား၏ နဂိုမူလဖြစ်သော လိင်မှုဆန္ဒနှင့် သက်ဆိုင်ခြင်းမရှိပေ။ အသွေးအသား၏ လိင်မှုဆန္ဒသည် ကိုယ်အင်္ဂါနှင့် တူညီသည်။ ယင်းကို ဘုရားသခင်က ဖန်ဆင်းသည်။ သို့ရာတွင် လူသားမျိုးနွယ်၏ ကောက်ကျစ်ဆိုးယုတ်မှုနှင့် ဖောက်ပြန်ပျက်စီးမှုကြောင့် လိင်မှုဆန္ဒနှင့် သက်ဆိုင်သော ကောက်ကျစ်ဆိုးယုတ်သော အရာမျိုးစုံဖြစ်ပေါ်ပြီး သင့်လျော်ပြီး သာမန်ဖြစ်သော လိင်မှုဆန္ဒနှင့် မသက်ဆိုင်ပေ။ ဤသည်တို့မှာ မတူညီသော သဘောသဘာဝနှစ်ခု၏ အမှုကိစ္စဖြစ်သည်။ ဤသို့မဟုတ်လော။ (ဟုတ်ပါသည်။) သုံးပွင့်ဆိုင်အချစ်၊ ဖောက်ပြန်မှု၊ ထို့အပြင် ဆွေမျိုးနီးစပ် လိင်ဆက်ဆံမှုနှင့် လိင်မှုဆိုင်ရာ အကြမ်းဖက်မှုတို့အားလုံးသည် ဖောက်ပြန်ပျက်စီးသော လူသားမျိုးနွယ်တွင် ဖြစ်ပေါ်သော လိင်မှုဆန္ဒနှင့် ဆက်နွှယ်သည့် ကောက်ကျစ်ဆိုးယုတ်သော အရာများဖြစ်သည်။ ဤအရာများသည် သင့်လျော်သောလိင်မှုဆန္ဒနှင့် အိမ်ထောင်ဖြင့် သက်ဆိုင်ခြင်းမရှိပေ။ ယင်းတို့သည် မသန့်ရှင်းပေ၊ သင့်လျော်မှုမရှိပေ။ အပြုသဘောဆောင်သောအရာများ မဟုတ်ပေ။ ဤအရာကို သင်တို့ ယခု ရှင်းလင်းစွာ မြင်သလော။ (မြင်ပါသည်။)

ဤသို့ မိတ်သဟာယဖွဲ့ခြင်းမှတစ်ဆင့် သင်သည် ယခုတွင် အိမ်ထောင်သည်များ၏ လွဲချော်နေသော ထိုနားလည်မှုများ၊ လုပ်ဆောင်မှုများကို ရှင်းလင်းစွာ နားလည်သဘောပေါက်ကာ ယင်းတို့နှင့်ပတ်သက်ပြီး အမှန်၊ အမှားကို ပိုင်းခြားသိမြင်နိုင်သလော။ (ပိုင်းခြားသိမြင်နိုင်ပါသည်။) “ကျွန်တော်တို့က ဘုရားသခင်၏ အမှုတော်ကို လက်ခံခဲ့ပြီးဖြစ်သည်။ ထို့ကြောင့် ကျွန်တော်တို့က အိမ်ထောင်ပြုပြီးသည့် စုံတွဲအနေနှင့် သီးခြားခွဲနေရမည်လော” ဟု ဆိုသော ယုံကြည်ခြင်း၌ လူသစ်ဖြစ်သောသူကို သင်ကြုံသောအခါ၌ သင် မည်သို့ပြောမည်နည်း။ (သီးခြားခွဲမနေရပါဟု ပြောပါမည်။) သင်က ၎င်းတို့ကို မေးနိုင်သည်။ “သင်တို့က အဘယ်ကြောင့် သီးခြားခွဲနေဖို့ လိုသနည်း။ စကားများထားကြသလော။ တစ်ယောက်က အကျယ်ကြီးဟောက်သဖြင့် ကျန်တစ်ယောက်က အိပ်လို့မရ ဖြစ်နေခြင်းလော။ ထိုသို့ဖြစ်လျှင် ယင်းမှာ မင်းပြဿနာသာဖြစ်သည်။ ပြီးလျှင် သီးခြားခွဲနေလို့ရသည်။ တခြားအကြောင်းပြချက်ကြောင့်ဖြစ်လျှင် ခွဲနေဖို့ မလို” ဟူ၍ ဖြစ်သည်။ အခြားတစ်ယောက်က “အိုး ကျွန်တော်တို့က အိမ်ထောင်သည် အကြင်လင်မယားအဖြစ် နှစ်လေးဆယ်နီးပါး အတူနေခဲ့ကြသည်။ ကျွန်တော်တို့က အသက်ကြီးပြီ၊ သားသမီးများက အကုန် အရွယ်ရောက်နေပြီဖြစ်သည်။ သို့ဖြစ်၍ အိပ်ရာခွဲပြီး အိပ်သင့်သလော။ ကျွန်တော်တို့က အတူတူပင် မအိပ်သင့်တော့ပါ။ ကျွန်တော်တို့ ကလေးများက ကျွန်တော်တို့ကို ရယ်လိမ့်မည်။ အသက်ကြီးသည့်အချိန်တွင် ကျွန်တော်တို့၏ တည်ကြည်မှုကို ထိန်းသိမ်းသင့်သည်” ဟု ဆိုသည်။ ဤသို့ပြောသည်မှာ ယုတ္တိတန်သောအရာဖြစ်သလော။ (မဟုတ်ပါ။) ယုတ္တိတန်သောအရာ မဟုတ်။ ၎င်းတို့သည် အသက်ကြီးသော အရွယ်တွင် ၎င်းတို့၏ တည်ကြည်မှုကို ထိန်းသိမ်းလိုသည်။ ဤတည်ကြည်မှုသည် မည်သည့်အရာမျိုး ဖြစ်သနည်း။ ၎င်းတို့သည် ငယ်ရွယ်စဉ်အချိန်က မည်သည့်အရာကို လုပ်ဆောင်နေသနည်း။ ၎င်းတို့သည် ဟန်ဆောင်နေခြင်းသာ မဟုတ်လော။ ဤသို့သောလူများသည် ရွံရှာဖွယ် မဖြစ်သလော။ (ဖြစ်ပါသည်။) ဤသို့သောလူများကို သင်ကြုံတွေ့သောအခါ ၎င်းတို့အား “ဘုရားသခင်အပေါ် ကျွန်တော်တို့၏ ယုံကြည်မှုတွင် ထိုကဲ့သို့သောအရာမျိုးများကို မပြောကြသကဲ့သို့ ဘုရားအိမ်တော်ကလည်း ထိုကဲ့သို့သတ်မှတ်ချက်မျိုးဖြစ်စေ၊ စည်းကမ်းမျိုးဖြစ်စေ မရှိပါ။ ခင်ဗျားက ဤအရာကို အချိန်မီ သိလာလိမ့်မည်။ ခင်ဗျားက ခင်ဗျားကြိုက်သလို နေနိုင်သည်။ ယင်းမှာ ခင်ဗျားကိစ္စဖြစ်သည်။ ယင်းသည် ဘုရားသခင်ကို ယုံကြည်ခြင်းနှင့်ဖြစ်စေ၊ သမ္မာတရားကို လိုက်စားခြင်းနှင့်ဖြစ်စေ လုံးဝ မသက်ဆိုင်ပါ။ ကယ်တင်ခြင်းကို ရယူခြင်းနှင့်လည်း လုံးဝ မသက်ဆိုင်ပါ။ ဤအရာများကို မေးဖို့ မလိုအပ်သကဲ့သို့ ယင်းတို့အတွက်လည်း မည်သည့်အရာမျှ အနစ်နာခံစရာမလိုပါ” ဟူ၍ ပြောလော့။ ဤသို့ဆိုလျှင် ဤအမှုကိစ္စက မပြေလည်သလော။ (ပြေလည်ပါသည်။) အိမ်ထောင်တွင်ရှိသော လူသား၏ လိင်မှုဆန္ဒ၏ ပြဿနာသည် ထိုအခါတွင် ပြေလည်သွားသည်။ အကြီးဆုံးသော အခက်အခဲကို အောင်မြင်သည်။ ဤသို့ မိတ်သဟာယဖွဲ့ခြင်းအားဖြင့် သင်တို့အားလုံးသည် ဤအရာကို ရှင်းလင်းသလော။ လိင်မှုဆန္ဒသည် နက်နဲသည်ဟု သင်တို့ ထင်သေးသလော။ (မထင်တော့ပါ။) လိင်မှုဆန္ဒသည် မသန့်ရှင်းပေ၊ သို့မဟုတ် ညစ်ပတ်သည်ဟု ထင်သေးသလော (မထင်တော့ပါ။) လိင်မှုဆန္ဒနှင့်ပတ်သက်လျှင် ယင်းသည် မသန့်ရှင်းခြင်းမဟုတ်သကဲ့သို့ ညစ်ပတ်ခြင်းလည်း မဟုတ်ပေ။ ယင်းသည် သင့်တင့်လျောက်ပတ်သော အရာတစ်ခုဖြစ်သည်။ သို့ရာတွင် လူတို့က ယင်းကို ဆော့ကစားလျှင် သင့်လျော်ခြင်းမရှိတော့ပေ။ ပြီးနောက် အားလုံးက မတူညီသောအရာတစ်ခု ဖြစ်သွားသည်။ မည်သို့ပင်ဖြစ်စေ ဤသို့ မိတ်သဟာယဖွဲ့ပြီးနောက်တွင် အိမ်ထောင်နှင့်ပတ်သက်ပြီး လူတို့၏ အမျိုးမျိုးသော လက်တွေ့ကျသည့်၊ လက်တွေ့မကျသည့် စိတ်ကူးယဉ်များသည် မပြေလည်သွားသလော။ (ပြေလည်သွားပါသည်။) အိမ်ထောင်၏ အဓိပ္ပာယ်သတ်မှတ်ချက်နှင့် အယူအဆများကို မိတ်သဟာယဖွဲ့ပြီးနောက်တွင် အိမ်ထောင်နှင့် သက်ဆိုင်သော သင်၏ မူမမှန်သော၊ လွဲချော်နေသော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို အခြေခံအားဖြင့် သင့်စိတ်တွင် အတိုင်းအတာတစ်ခုအထိ လက်လွှတ်ပြီးဖြစ်သည်။ ကျန်ရှိနေသောအရာများအတွက် သင်သည် ယင်းတို့ကို တဖြည်းဖြည်းချင်းဖြင့် သင့်ဘာသာ ခွဲခြားဖော်ထုတ်ပြီး ဆက်လက်၍ လက်တွေ့ဘဝ၌ တဖြည်းဖြည်းချင်းကြုံတွေ့ကာ သင်၏ တစ်ကိုယ်ရေ လက်တွေ့လုပ်ဆောင်မှုမှတစ်ဆင့် သင်ယူလေ့လာဖို့ လိုအပ်လိမ့်မည်။ အရေးကြီးဆုံးအရာမှာ လူတို့သည် အိမ်ထောင်ချည်းသီးသန့်နှင့်ပတ်သက်၍ မှန်ကန်သောနားလည်မှုနှင့် အမြင်ရှုထောင့်ရှိသင့်ခြင်းဖြစ်သည်မှာ အမှန်ပင်ဖြစ်သည်။ ဤသည်မှာ အလွန်အရေးကြီးသည်။ သင်သည် အနာဂတ်တွင် အိမ်ထောင်ပြုရန် စီစဉ်နေသည်ဖြစ်စေ၊ မစီစဉ်သည်ဖြစ်စေ အိမ်ထောင်အပေါ် သင်၏ သဘောထားနှင့် အမြင်ရှုထောင့်သည် သမ္မာတရားအပေါ် သင်၏ လိုက်စားမှုကို လွှမ်းမိုးလိမ့်မည်။ ဤအတွက်ကြောင့် ဤအကြောင်းအရာနှင့် ပတ်သက်ပြီး ဘုရားနှုတ်ကပတ်တော်ကို သင် အသေးစိတ် ဖတ်ရမည်ဖြစ်သည်။ ပြီးလျှင် နောက်ဆုံးတွင် အိမ်ထောင်အပေါ် မှန်ကန်သော အမြင်ရှုထောင့်နှင့် နားလည်မှုကို ရရှိသင့်သည်။ ယင်းသည် အနည်းဆုံးအနေဖြင့် သမ္မာတရားနှင့် ကိုက်ညီသင့်သည်။ ဤအမှုကိစ္စကို မိတ်သဟာယဖွဲ့၍ ပြီးဆုံးသည်နှင့် သင်၏ အသိပညာက ပို၍ ကျယ်ပြန့်မည်မဟုတ်လော။ (ဟုတ်ပါသည်။) သင်သည် အလွန်ကလေးဆန်ပြီး အမြင်ကျဉ်းမြောင်းတော့မည် မဟုတ်၊ မှန်သလော။ သင်သည် အနာဂတ်တွင် ဤအမှုကိစ္စကို လူတို့နှင့် ဆွေးနွေးသောအခါ သင်သည် ငယ်ရွယ်သည့်တိုင်အောင် ယင်းတို့ကို နားလည်ခြင်းရှိသည်ဟု ၎င်းတို့က မြင်လိမ့်မည်။ ပြီးလျှင် ၎င်းတို့က “သင် လက်ထပ်ပြီးသည်မှာ မည်မျှကြာပြီနည်း” ဟု မေးမည်။ သင်က “ကျွန်တော် လက်မထပ်ရသေးပါ” ဟု ပြန်ဖြေမည်။ ၎င်းတို့က “သို့ဆိုလျှင် မင်းက အိမ်ထောင်နှင့်ပတ်သက်ပြီး လူကြီးတစ်ယောက်၏ နားလည်မှုမျိုးရှိသည်မှာ အဘယ်ကြောင့်များနည်း။ မင်းနားလည်မှုက လူကြီးများထက်ပင် ပိုရင့်ကျက်နေသည့်အလားဖြစ်သည်” ဟု ပြောလိမ့်မည်။ သင်က “ကျွန်တော်က သမ္မာတရားကို နားလည်သည်။ ကျွန်တော် နားလည်သည့် သမ္မာတရားများတွင် အခြေပြုချက်ရှိသည်။ ကျွန်တော်ပြောသည့်အရာကို မယုံလျှင် ကျွန်တော့်ကျမ်းစာကို ယူပြီး ဘုရားသခင်က အာဒံကို ဖန်ဆင်းခဲ့သည့် အခြေအနေကို ခင်ဗျားကို ပြမည်။ ကျွန်တော်ပြောသည်မှာ တိကျခြင်း ရှိမရှိကို ခင်ဗျားတွေ့လိမ့်မည်” ဟု ပြန်ဖြေလိမ့်မည်။ အဆုံးတွင် ၎င်းတို့သည် သင်၏ စကားများအားဖြင့် အပြည့်အဝ လက်ခံယုံကြည်ကြလေသည်။ ပြီးလျှင် ဤသည်မှာ အဘယ်ကြောင့်ဆိုသော် သင်ပြောသမျှသည် လူသား၏ စိတ်ကူးများ၊ သို့မဟုတ် အယူအဆများ၊ သို့မဟုတ် လွဲချော်နေသော လူသားအမြင်တစ်ခုခု ရောနှောနေခြင်းမရှိဘဲ သင်၏ သန့်စင်သောနားလည်မှုနှင့် သဘောပေါက်မှုတို့မှ အရင်းခံသောကြောင့်၊ သင်ပြောသမျှသည် သမ္မာတရားနှင့်လည်းကောင်း၊ ဘုရားနှုတ်ကပတ်တော်နှင့်လည်းကောင်း ကိုက်ညီသောကြောင့် ဖြစ်သည်။

၂။ အိမ်ထောင်ပျော်ရွှင်မှုကို လိုက်စားခြင်းသည် လူ၏ အထူးတာဝန်မဟုတ်

ယခုတွင် အိမ်ထောင်ပြုပြီးသူတို့၏ လွဲချော်နေသော နားလည်မှုများ၊ ကျင့်သုံးမှုများ၏ ပြဿနာကို ငါတို့ မိတ်သဟာယဖွဲ့၍ ပြီးပြီဖြစ်သဖြင့် “အိမ်ထောင်ပျော်ရွှင်မှုကို လိုက်စားခြင်းသည် သင်၏ တာဝန်မဟုတ်”ဟူသည့် အကြောင်းအရာကို မိတ်သဟာယဖွဲ့ကြစို့။ အိမ်ထောင်နှင့်သက်ဆိုင်သော စိတ်ကူးယဉ်မှုအမျိုးမျိုးအား လူတို့ လက်လွှတ်ခြင်းသည် ၎င်းတို့သည် အိမ်ထောင်၏ အယူအဆနှင့် အဓိပ္ပာယ်သတ်မှတ်ချက်နှင့်ပတ်သက်လာလျှင် နှိုင်းယှဉ်ကြည့်ပါက သမ္မာတရားနှင့် ညီသော မှန်ကန်သည့်နားလည်မှု၊ အယူအဆအချို့ရှိလာသည်ဟု အဓိပ္ပာယ်ရသည်။ သို့ရာတွင် ၎င်းတို့သည် အိမ်ထောင်နှင့် သက်ဆိုင်သော ၎င်းတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို အပြည့်အဝ လက်လွှတ်နိုင်သည်ဟု မဆိုလိုပေ။ အိမ်ထောင်ပြုပြီးသူများအတွက်မူ ၎င်းတို့၏ အိမ်ထောင်ပျော်ရွှင်မှုကို အဘယ်သို့ ထိန်းသိမ်းကြသနည်း။ လူများစွာတို့သည် အိမ်ထောင်ပျော်ရွှင်မှုကို မှန်ကန်စွာ မချဉ်းကပ်နိုင်၊ သို့မဟုတ် အိမ်ထောင်ပျော်ရွှင်မှုနှင့် လူ၏တာဝန်ကြား ဆက်နွှယ်မှုကို မှန်ကန်စွာ မချဉ်းကပ်နိုင်ဟု ဆိုနိုင်သည်။ ဤသည်မှာလည်း ပြဿနာတစ်ခု မဟုတ်သလော။ (ဟုတ်သည်။) အိမ်ထောင်ကျပြီးသူတို့သည် ဘဝတွင် အိမ်ထောင်ကို အကြီးစားဖြစ်ရပ်တစ်ခုအဖြစ် အစဉ်မှတ်ယူပြီး အိမ်ထောင်အပေါ် လွန်စွာ အလေးထားသည်။ ထို့ကြောင့် ၎င်းတို့သည် အိမ်ထောင်ပျော်ရွှင်မှုအား လိုက်စားခြင်းသည် ဤဘဝတွင် လိုက်စားရန် တစ်ခုတည်းသော ပန်းတိုင်ဖြစ်သည်ဟု ယုံကြည်လျက် ၎င်းတို့ဘဝ၏ ပျော်ရွှင်မှုအားလုံးကို ၎င်းတို့၏ အိမ်ထောင်ဘဝနှင့် ၎င်းတို့၏ လက်တွဲဖော်ထံသို့ အပ်နှံကြသည်။ ဤအတွက်ကြောင့် လူများစွာတို့သည် အိမ်ထောင်ပျော်ရွှင်မှုအတွက် လွန်စွာ အားထုတ်ကြပြီး လွန်စွာ ပေးဆပ်ခြင်း၊ လွန်စွာ အနစ်နာခံခြင်းဖြစ်သည်။ ဥပမာ လူတစ်ယောက်က အိမ်ထောင်ပြုပြီး သူ၏ လက်တွဲဖော်ကို ဆွဲဆောင်ရန်၊ သူ၏ အိမ်ထောင်နှင့် သူ၏ ချစ်ခြင်းကို “တက်ကြွလန်းဆန်း”နေစေရန် များစွာ လုပ်ဆောင်လိမ့်မည်။ မိန်းမအချို့က “ယောက်ျားတစ်ယောက်၏ အချစ်ကိုရဖို့ဟူသည်မှာ သူ့ကို ကောင်းကောင်းချက်ပြုတ်ကျွေးဖို့သာဖြစ်သည်” ဟု ဆိုကြသည်။ ထို့ကြောင့် သူမသည် သူမ၏ မိခင်၊ သို့မဟုတ် လူကြီးများထံမှ ချက်နည်းပြုတ်နည်း၊ ကောင်းမွန်သော ဟင်းလျာနှင့် ပက်ဖ်မုန့်များကို မည်သို့ပြုလုပ်ရမည်ဆိုသည်ကို သင်ယူပြီး သူမ၏ ခင်ပွန်းက ကြိုက်နှစ်သက်သောအရာမျိုးစုံကို ပြုလုပ်ကာ သူ့အတွက် အရသာရှိပြီး နှစ်သက်ဖွယ်ဖြစ်သော အစားအစာကို ပြုလုပ်ပေးရန် ကြိုးပမ်းသည်။ သူမ၏ ခင်ပွန်းက ဆာလောင်သောအခါ သူသည် သူမ၏ ကောင်းမွန်သော ဟင်းလျာများကို တွေးသည်။ ထို့နောက်တွင် သူသည် အိမ်အကြောင်း တွေးသည်။ ထို့နောက် သူမအကြောင်းတွေးသည်။ ထို့နောက် သူသည် အိမ်သို့ အမြန်ပြန်လာသည်။ ဤသို့ဖြင့် သူမသည် အိမ်တွင် တစ်ယောက်တည်း ကျန်ရစ်လေ့မရှိဘဲ ထိုအစား သူမ၏ ခင်ပွန်းက သူမ၏ဘေးတွင် ရှိနေလေ့ရှိသောကြောင့် သူမ၏ ယောက်ျားကို ကောင်းကောင်းချက်ပြုတ်ကျွေးခြင်းမှတစ်ဆင့် သူ၏ အချစ်ကိုရရှိရန်အတွက် အရသာရှိသော ဟင်းလျာအချို့ကို သင်ယူခြင်းက အလွန်အရေးကြီးသည်ဟု သူမ ခံစားရသည်။ ဤသည်မှာ အိမ်ထောင်ပျော်ရွှင်မှုကို ထိန်းသိမ်းရန် နည်းလမ်းတစ်ခု ဖြစ်သောကြောင့်၊ ပြီးလျှင် မိန်းမတစ်ယောက်၏ အိမ်ထောင်ပျော်ရွှင်မှုအတွက် သူမ ပေးဆပ်သင့်သည့် အဖိုးအခဖြစ်ပြီး သူမ ဖြည့်ဆည်းသင့်သည့် တာဝန်ဖြစ်သောကြောင့် သူမသည် ဤနည်းဖြင့် သူမ၏ အိမ်ထောင်ကို ထိန်းသိမ်းရန် ကြိုးစားလုပ်ဆောင်သည်။ မိမိတို့၏ အိမ်ထောင်နှင့်ပတ်သက်၍ သိမ်ငယ်နေသော မိန်းမအချို့လည်းရှိသည်။ ၎င်းတို့သည် ၎င်းတို့၏ ခင်ပွန်းကို ကျေနပ်စေရန်၊ ဆွဲဆောင်ရန်၊ လှုံ့ဆော်ရန် နည်းလမ်းအမျိုးမျိုးကို မကြာခဏ အသုံးပြုကြသည်။ ဥပမာ ဤသို့သောမိန်းမသည် သူမ၏ ခင်ပွန်းအား ၎င်းတို့၏ ပထမဆုံးချိန်းတွေ့ခြင်းသည် မည်သည့်အချိန်ဖြစ်သည်၊ ၎င်းတို့ ပထမဆုံး ဆုံသည့်အချိန်သည် မည်သည့်အချိန်ဖြစ်သည်၊ ၎င်းတို့၏ မင်္ဂလာနှစ်ပတ်လည်သည် မည်သည့်အချိန်ဖြစ်သည်နှင့် အခြားသော နေ့စွဲများကို သတိရခြင်းရှိမရှိကို မကြာခဏ မေးလိမ့်မည်။ သူမ၏ ခင်ပွန်းက မှတ်မိလျှင် သူသည် သူမကို ချစ်သည်၊ သူမသည် သူ၏ နှလုံးသားထဲတွင်ရှိသည်ဟု သူမ ခံစားရသည်။ သူက မမှတ်မိလျှင် သူမသည် စိတ်မကြည်မလင်ဖြစ်ပြီး “ဤမျှအရေးကြီးသည့် နေ့ကိုပင် ရှင် သတိမရ။ ရှင်က ကျွန်မကို မချစ်တော့ဘူးလော” ဟူ၍ စောဒကတက်သည်။ သင်မြင်သလော။ ၎င်းတို့၏ လက်တွဲဖော်ကို ဆွဲဆောင်ရန်၊ ၎င်းတို့၏ အာရုံစိုက်မှုကို ရယူရန်၊ ၎င်းတို့၏ အိမ်ထောင်ပျော်ရွှင်မှုကို ထိန်းသိမ်းရန်အတွက် အဆက်မပြတ် ကြိုးပမ်းရာတွင် ယောက်ျားနှင့်မိန်းမနှစ်ဦးလုံးသည် ၎င်းတို့၏ လက်တွဲဖော်ကို လှုံ့ဆော်ဖို့ လောကီဆန်သောနည်းလမ်းများကို အသုံးပြုကြသည်။ ၎င်းတို့အားလုံးက အဓိပ္ပာယ်မရှိသော၊ ကလေးဆန်သောအရာများကို လုပ်ဆောင်ကြသည်။ မိမိကိုယ်တိုင်၏ ကျန်းမာရေးကို ထိခိုက်သောအရာများကို လုပ်ဆောင်ရန်အတွက် မည်သည့်အဖိုးအခကိုမဆို ပေးဆပ်မည်ဖြစ်သော မိန်းမအချို့လည်းရှိသည်။ ဥပမာ အသက်သုံးဆယ်ကျော်ရှိသည့် အချို့မိန်းမများသည် ၎င်းတို့၏ အသားအရေက အလွန်ချစ်ဖွယ်ကောင်းပြီး ဖြူခြင်းမရှိတော့သည်ကိုလည်းကောင်း၊ ၎င်းတို့၏ မျက်နှာသည် အလွန်တောက်ပပြီး လှပခြင်းမရှိတော့သည်ကိုလည်းကောင်း မြင်တွေ့လျက် မျက်နှာအသားအရေတင်းရင်းစေရန် လုပ်ထုံးလုပ်နည်းများ ပြုလုပ်သည်၊ သို့မဟုတ် ဟိုက်အာလရားနစ် အက်စစ်ထိုးခြင်း ပြုလုပ်သည်။ ပို၍ ကြည့်ကောင်းလှပရန်အတွက် မျက်ရစ်ဖော်ရန် ခွဲစိတ်ခြင်းပြုလုပ်သည့် မိန်းမအချို့ရှိသည်။ ပြီးလျှင် ၎င်းတို့၏ မျက်ခုံးကို ဆေးမင်ကြောင်ထိုးသည်။ ၎င်းတို့၏ ခင်ပွန်းကို ဆွဲဆောင်ရန်အတွက် အထူးပင် လှပပြီး လိင်စိတ်နှိုးဆွသော ပုံစံဖြင့် မကြာခဏ ဝတ်ဆင်ကြသည်။ ပြီးလျှင် ၎င်းတို့၏ ကိုယ်ပိုင်အိမ်ထောင် ပျော်ရွှင်မှုအတွက် အခြားလူများလုပ်ဆောင်သော ကြင်နာယုယဆန်သော အရာများကို လုပ်ဆောင်ရန်ပင် သင်ယူကြသည်။ ဥပမာ အထူးနေ့တစ်နေ့တွင် ဤသို့သော မိန်းမသည် ဖယောင်းတိုင်များနှင့် ဝိုင်အနီဖြင့် ခမ်းနားသော ညစာကို ခင်းကျင်းနိုင်သည်။ ထို့နောက်တွင် သူမသည် မီးများကို မှိတ်ပြီး သူမ၏ ခင်ပွန်းက အိမ်သို့ ပြန်လာသောအခါ သူ၏ မျက်လုံးများကို မှိတ်ခိုင်းကာ “ယနေ့သည် ဘာနေ့ဖြစ်သနည်း” ဟူ၍ မေးသည်။ သူမ၏ ခင်ပွန်းက ကြာရှည်စွာ ခန့်မှန်းကြည့်သော်လည်း မည်သည့်နေ့ဖြစ်သည်ကို မစဉ်းစားနိုင်။ သူမက ဖယောင်းတိုင်များကို ထွန်းလိုက်သည်။ ပြီးလျှင် သူမ၏ ခင်ပွန်းက သူ၏ မျက်လုံးကို ဖွင့်ပြီး ကြည့်သောအခါတွင် ဖြစ်ချင်တော့ သူကိုယ်တိုင်၏ မွေးနေ့ဖြစ်နေပြီး သူက “အိုး ကောင်းလိုက်တာ၊ မင်းကို အရမ်းချစ်သည်။ ကိုယ့်မွေးနေ့ကိုပင် ကိုယ်မမှတ်မိ။ မင်းက ငါ့မွေးနေ့ကို မှတ်မိသည်။ အရမ်းချစ်ဖို့ကောင်းသည်” ဟု ပြောသည်။ ထို့နောက်တွင် မိန်းမက ပျော်ရွှင်ကျေနပ်သည်။ သူမ၏ ခင်ပွန်းထံမှ ဤစကားအနည်းငယ်မျှဖြင့် သူမသည် ကျေနပ်ပြီး စိတ်ငြိမ်းအေးသည်။ ယောက်ျားနှင့် မိန်းမနှစ်ဦးလုံးသည် ၎င်းတို့၏ အိမ်ထောင်ပျော်ရွှင်မှုကို ထိန်းသိမ်းရန် နည်းလမ်းများကို ဦးနှောက်ခြောက်ခံ စဉ်းစားကြသည်။ မိန်းမက ကြီးမားသော ပြောင်းလဲမှုများနှင့် အနစ်နာခံမှုများကို ပြုလုပ်ပြီး အချိန်နှင့် အားအင်များစွာကို အသုံးချသည်။ ယောက်ျားကလည်း အလားတူပင်ဖြစ်ပြီး ကမ္ဘာလောကထဲတွင် ပင်ပန်းစွာဖြင့် အလုပ်ကြိုးစားကာ ပိုက်ဆံရှာသည်။ သူ၏ ပိုက်ဆံအိတ်ကို ဖြည့်သည်။ အိမ်အတွက် ပိုက်ဆံကို ပိုပို၍ ရှာပေးကာ သူ၏ ဇနီးပျော်မွေ့ရန်အတွက် ပိုပို၍ကောင်းသော ဘဝကို တည်ဆောက်ပေးသည်။ သူ၏ အိမ်ထောင်ပျော်ရွှင်မှုကို ထိန်းသိမ်းရန်အတွက် သူသည်လည်း အခြားလူများက လုပ်ဆောင်သည့်အရာများထံမှ သင်ယူပြီး နှင်းဆီများ၊ မွေးနေ့လက်ဆောင်များ၊ ခရစ္စမတ်လက်ဆောင်များ၊ ဗယ်လင်တိုင်းနေ့တွင် ချောကလက်များ စသည်ဖြင့် ဝယ်ယူရပြီး သူ၏ ဇနီး ပျော်ရွှင်ဖို့ ကြိုးစားရန်အတွက် နည်းလမ်းများကို ဦးနှောက်ခြောက်ခံ စဉ်းစားသည်။ ဤအဓိပ္ပာယ်မရှိသော အရာများကို သူ တတ်နိုင်သမျှ လုပ်ဆောင်သည်။ ထို့နောက်တွင် တစ်နေ့၌ သူသည် အလုပ်ပြုတ်ပြီး သူ၏ ဇနီးကို မပြောရဲပေ။ သူမက သူ့ကို ကွာရှင်းသွားမည်ကိုဖြစ်စေ၊ ၎င်းတို့၏ အိမ်ထောင်က ယခင်ကကဲ့သို့ မပျော်ရွှင်ရတော့မည်ကိုဖြစ်စေ စိုးရိမ်သည်။ ထို့ကြောင့် သူသည် နေ့စဉ် အချိန်မှန် အလုပ်သွားပြီး အလုပ်ကို အပြီးသတ်သည့်ပုံစံဖြင့် ဆက်လက်ဟန်ဆောင်သည်။ တစ်ချိန်တည်းတွင် သူသည် နေရာတကာသို့သွားပြီး အလုပ်လျှောက်သည်။ အလုပ်ရှာသည်။ လစာထုတ်သည့်နေ့သို့ ရောက်လာပြီး မည်သည့်ပိုက်ဆံမျှ မရသောအခါ သူသည် အဘယ်အရာကို လုပ်ဆောင်သနည်း။ သူ၏ ဇနီး ပျော်ရွှင်စေရန်အတွက် လူတကာထံမှ ပိုက်ဆံချေးငှားပြီး “ကြည့်လော့။ ငါ ယခုလ ယွမ် ၂၀၀၀ ဘောနပ်စ် ရသည်။ မင်းလိုချင်သည့်အရာ တစ်ခုခု ဝယ်ပစ်လိုက်” ဟု ဆိုသည်။ သူ၏ ဇနီးက အမှန်တွင် မည်သို့ဖြစ်နေသည်ကို မသိဘဲ တန်ဖိုးကြီးသော ပစ္စည်းများကို အမှန်ပင်သွား၍ ဝယ်သည်။ သူ၏ စိတ်က စိုးရိမ်ပူပန်မှုဖြင့် ပြည့်နေပြီး မည်သူ့ကို အကူအညီတောင်းရမည်မသိဟု ခံစားရကာ သူ၏ စိတ်သောကက ကြီးထွားလာသည်။ ယောက်ျားဖြစ်စေ၊ မိန်းမဖြစ်စေ ၎င်းတို့အားလုံးသည် ၎င်းတို့၏ အိမ်ထောင်ပျော်ရွှင်မှုကို အားဖြည့်ပေးရန်အတွက် လုပ်ဆောင်ချက်များစွာ လုပ်ဆောင်ပြီး အချိန်အင်အား၊ လူအင်အားများစွာကို သုံးကြသည်။ ၎င်းတို့ကိုယ်တိုင်၏ ရည်ရွယ်ချက်များနှင့် ဆန့်ကျင်ပြီး လုပ်ဆောင်သည်အထိဖြစ်သည်။ အချိန်အင်အား၊ လူအင်အားများစွာကို ဖြုန်းတီးလိုက်သည့်တိုင် ပါဝင်ပတ်သက်သောလူများသည် ဤအရာများကို မည်သို့ မှန်ကန်စွာ ရင်ဆိုင်ရမည်၊ သို့မဟုတ် ကိုင်တွယ်ရမည်ကို လုံးဝ မသိသေးပေ။ ၎င်းတို့၏ အိမ်ထောင်ပျော်ရွှင်မှုကို ထိန်းသိမ်းရန်အတွက် သူတစ်ပါးတို့ထံမှ သင်ယူရန်၊ လေ့လာရန်၊ တိုင်ပင်ဆွေးနွေးရန် ဦးနှောက်ခြောက်ခံ၍ပင် စဉ်းစားကြသည်။ ဘုရားသခင်ကို ယုံကြည်လာ ပြီးသည့်နောက် ဘုရားအိမ်တော်က ပေးသော တာဝန်နှင့် စေခိုင်းချက်တို့ကို လက်ခံသော်လည်း မိမိတို့အိမ်ထောင်၏ ပျော်ရွှင်မှု၊ ကျေနပ်မှုကို ထိန်းသိမ်းရန်အတွက် မိမိတို့တာဝန်ကို ထမ်းဆောင်ခြင်းနှင့် ပတ်သက်လာလျှင် အလွန်ပင် စံမမီသော လူအချို့ပင်ရှိသည်။ နဂိုမူလက ၎င်းတို့သည် ဧဝံဂေလိတရားဟောရန် ဝေးကွာသောနေရာတစ်ခုသို့ သွားရောက်ပြီး အိမ်သို့ တစ်ပတ်တစ်ကြိမ်၊ သို့မဟုတ် အချိန်အတန်ကြာပြီး တစ်ကြိမ်ပြန်လာရမည်ဖြစ်သည်၊ သို့မဟုတ် အိမ်မှထွက်ခွာပြီး အမျိုးစုံသော ကဏ္ဍများ၌ ၎င်းတို့၏ အစွမ်းအစနှင့် အခြေအနေနှင့်အညီ ၎င်းတို့၏ တာဝန်ကို အချိန်ပြည့်ထမ်းဆောင်နိုင်သည်။ သို့သော် ၎င်းတို့၏ အဖော်က ၎င်းတို့အား မကျေမနပ်ဖြစ်မည်ကိုလည်းကောင်း၊ ၎င်းတို့၏ အိမ်ထောင်က မပျော်ရွှင်ရမည်ကိုလည်းကောင်း၊ သို့မဟုတ် ၎င်းတို့၏ အိမ်ထောင်ကို လုံးလုံး ဆုံးရှုံးရမည်ကိုလည်းကောင်း ကြောက်ရွံ့ကြသည်။ ပြီးလျှင် ၎င်းတို့၏ အိမ်ထောင်ပျော်ရွှင်မှုကို ထိန်းသိမ်းရန်အတွက် ၎င်းတို့တာဝန်ကို ထမ်းဆောင်ရာတွင် သုံးသင့်သည့်အချိန်များစွာကို စွန့်လွှတ်ကြသည်။ အထူးသဖြင့် ၎င်းတို့၏ အဖော်က စောဒကတက်သည်ကို ကြားရသောအခါ၊ သို့မဟုတ် မကျေနပ်သည့် ပုံစံရှိသောအခါ၊ သို့မဟုတ် ညည်းညူသောအခါ ၎င်းတို့သည် ၎င်းတို့၏ အိမ်ထောင်ကို ထိန်းသိမ်းရန် ပို၍ပင် သတိထားလာကြသည်။ မိမိတို့၏ အိမ်ထောင်ဖက်ကို စိတ်ကျေနပ်စေဖို့ ၎င်းတို့ တတ်နိုင်သမျှ လုပ်ဆောင်ကြပြီး မိမိတို့၏ အိမ်ထောင်ပျော်ရွှင်မှုကို ထိန်းသိမ်းရန်နှင့် မိမိတို့၏ အိမ်ထောင်ရေး ပြိုကွဲခြင်းအား တားဆီးရန် အလွန်ကြိုးစားကြ၏။ ဤအရာထက် ပို၍ပင်ဆိုးသည်မှာ လူအချို့သည် ၎င်းတို့၏ အိမ်ထောင်ပျော်ရွှင်မှုကို ထိန်းသိမ်းရန်အတွက် ဘုရားအိမ်တော်၏ ခေါ်ဆိုမှုကို ငြင်းဆန်ပြီး ၎င်းတို့တာဝန်ကို ထမ်းဆောင်ရန် ငြင်းဆန်ကြခြင်းဖြစ်သည်မှာ အမှန်ပင်ဖြစ်သည်။ ၎င်းတို့သည် တာဝန်ထမ်းဆောင်ရန် အိမ်မှ ထွက်ခွာသင့်သည့်အချိန်တွင် ၎င်းတို့၏ အိမ်ထောင်ဘက်ကို မခွဲခွာနိုင်သောကြောင့်၊ သို့မဟုတ် ၎င်းတို့အိမ်ထောင်ဘက်၏ မိဘများက ဘုရားသခင်အပေါ် ၎င်းတို့၏ ယုံကြည်မှုကိုလည်းကောင်း၊ ၎င်းတို့က မိမိတို့၏တာဝန်ထမ်းဆောင်ရန် မိမိတို့အလုပ်ကို စွန့်ပစ်ပြီး အိမ်မှ ထွက်ခွာခြင်းကိုလည်းကောင်း ဆန့်ကျင်သောကြောင့် ၎င်းတို့သည် ဤသို့လုပ်ရမည့်အစား ၎င်းတို့၏ အိမ်ထောင်ပျော်ရွှင်မှုနှင့် ၎င်းတို့အိမ်ထောင်၏ တည်တံ့ခိုင်မြဲမှုကို ထိန်းသိမ်းရန် ရွေးချယ်လျက် အလျှော့ပေးပြီး ၎င်းတို့တာဝန်ကို စွန့်ပစ်ကြသည်။ ၎င်းတို့၏ အိမ်ထောင်ပျော်ရွှင်မှုနှင့် ၎င်းတို့အိမ်ထောင်၏ တည်တံ့ခိုင်မြဲမှုကို ထိန်းသိမ်းရန်အတွက်၊ ၎င်းတို့၏ အိမ်ထောင် ပြိုကွဲခြင်း၊ အဆုံးသတ်ခြင်း မဖြစ်စေရန်အတွက် အိမ်ထောင်ဘဝရှိ ၎င်းတို့၏ တာဝန်၊ ဝတ္တရားများကိုသာ ထမ်းဆောင်ပြီး ဖန်ဆင်းခံတစ်ယောက်၏ တာဝန်ကို စွန့်လွှတ်ရန် ရွေးချယ်ကြသည်။ မိသားစု၊ သို့မဟုတ် လူ့အဖွဲ့အစည်း၌ သင်၏ အခန်းကဏ္ဍက မည်သို့ရှိသည်ဖြစ်စေ၊ ဇနီး၊ ခင်ပွန်း၊ ကလေး၊ မိဘ၊ ဝန်ထမ်း၊ သို့မဟုတ် အခြားသောအရာတစ်ခုခုဖြစ်စေ၊ အိမ်ထောင်ဘဝရှိ သင်၏ အခန်းကဏ္ဍက အရေးကြီးသည်ဖြစ်စေ၊ အရေးမကြီးသည်ဖြစ်စေ သင်သည် ဘုရားသခင်ရှေ့၌ ပင်ကိုလက္ခဏာတစ်ခုသာရှိပြီး ယင်းမှာ ဖန်ဆင်းခံတစ်ယောက်အနေဖြင့် ဖြစ်သည်။ သင်သည် ဘုရားသခင်ရှေ့တွင် ဒုတိယပင်ကိုလက္ခဏာမရှိပေ။ ထို့ကြောင့် ဘုရားအိမ်တော်က သင့်ကို ဆင့်ခေါ်သောအခါတွင် ဤသည်မှာ သင်၏ အထူးတာဝန်ကို ဖြည့်ဆည်းသင့်သည့် အချိန်ဖြစ်သည်။ ဆိုလိုသည်မှာ ဖန်ဆင်းခံတစ်ယောက်အနေဖြင့် သင်၏ အိမ်ထောင်ပျော်ရွှင်မှုနှင့် အိမ်ထောင်တည်တံ့ခိုင်မြဲမှု ထိန်းသိမ်းရန် အခြေအနေ ပြည့်စုံသောအခါတွင်မှသာ သင်၏ အထူးတာဝန်ကို ထမ်းဆောင်သင့်ခြင်းမဟုတ်ဘဲ သင်က ဖန်ဆင်းခံဖြစ်သရွေ့ ဘုရားသခင်က သင့်ကို ပေးအပ်ပြီး အပ်နှံသောအထူးတာဝန်ကို ခြွင်းချက်မရှိ ဖြည့်ဆည်းသင့်ခြင်းဖြစ်သည်။ သင်၏ အခြေအနေများက မည်သို့ဖြစ်ပါစေ သင်၏ အထူးတာဝန်ကို ပြီးမြောက်သင့်ပြီး ယင်းကို သင်၏ ရှောင်လွှဲမရသော တာဝန်အဖြစ် သဘောထားပြုမူကာ ဘုရားသခင်က သင့်အား အပ်နှံထားသော အထူးတာဝန်ကို ရှေ့တန်းတင်သင့်သည်၊ တစ်ချိန်တည်းမှာပင် အိမ်ထောင်ရေးမှ သင့်အပေါ် အပ်နှင်းသော အထူးတာဝန်နှင့် ဝတ္တရားများကို ဒုတိယနေရာတွင် ထားရှိသင့်သည်။ ဖန်ဆင်းခံတစ်ယောက်အနေဖြင့် သင်ကောင်းမွန်စွာ ဖြည့်ဆည်းသင့်သော ဘုရားသခင်က သင့်အား အပ်နှင်းထားသည့် အထူးတာဝန်သည် မည်သည့်သတ်မှတ်ချက်၊ မည်သည့်အခြေအနေမျိုးတွင်မဆို အစဉ်သဖြင့် သင်၏ ပထမဦးစားပေးဖြစ်သင့်သည်။ ထို့ကြောင့် သင်၏ အိမ်ထောင်ပျော်ရွှင်မှုကို သင်မည်မျှ ထိန်းသိမ်းလိုပါစေ၊ သင်၏ အိမ်ထောင်အခြေအနေက မည်သို့ရှိသည်ဖြစ်စေ၊ သင်၏အိမ်ထောင်အတွက် သင်၏ အဖော်က မည်မျှကြီးမားသော အဖိုးအခကို ပေးဆပ်ပါစေ ဤအရာများအားလုံးသည် ဘုရားသခင်က သင့်အား အပ်နှံသောအထူးတာဝန်ကို ငြင်းဆန်ရန် အကြောင်းပြချက်များ မဟုတ်ပေ။ ဆိုလိုသည်မှာ သင်၏ အိမ်ထောင်က မည်မျှပျော်ရွှင်သည်ဖြစ်စေ၊ အိမ်ထောင်၏ တည်တံ့ခိုင်မြဲမှုက မည်မျှပင်အားကောင်းပါစေ ဖန်ဆင်းခံတစ်ယောက်ဖြစ်သော သင်၏ ပင်ကိုလက္ခဏာသည် မပြောင်းလဲဘဲ ဤသို့ဖြင့် ဘုရားသခင်က သင့်အားအပ်နှံသော တာဝန်သည် သင် ဦးစွာဖြည့်ဆည်းသင့်သည့် သင့်၌ တာဝန်ရှိသော အရာဖြစ်သည်။ ဤသည်မှာ အခြေအနေပေါ်တွင် မူတည်ခြင်းမရှိပေ။ ထို့ကြောင့် ဘုရားသခင်က သင့်အား တာဝန်အပ်နှံသောအခါ၊ သင့်၌ ဖန်ဆင်းခံတစ်ယောက်၏ တာဝန်နှင့် စေခိုင်းချက်ရှိလာသောအခါ ပျော်ရွှင်သော အိမ်ထောင်အား ရရှိရန် သင်လိုက်စားမှုကို လက်လွှတ်သင့်သည်။ မထိမခိုက်ရှိသော အိမ်ထောင်အား တည်တံ့စေရန် သင်၏ လိုက်စားမှုကို စွန့်လွှတ်သင့်သည်။ ဘုရားသခင်နှင့် ဘုရားအိမ်တော်က သင့်အား အပ်နှံသောတာဝန်ကို သင်၏ ပထမဦးစားပေးအဖြစ် မှတ်ယူသင့်ပြီး မိုက်မဲစွာ မလုပ်ဆောင်သင့်ပေ။ အိမ်ထောင်ပျော်ရွှင်မှုအား ထိန်းသိမ်းခြင်းသည် အိမ်ထောင်၏ စည်းဘောင်အတွင်းတွင် ခင်ပွန်း၊ သို့မဟုတ် ဇနီးအနေဖြင့် သင်ခံယူသော တာဝန်တစ်ခုသာဖြစ်သည်။ ယင်းသည် ဖန်ဆင်းရှင်ရှေ့မှောက်တွင် ဖန်ဆင်းခံတစ်ယောက်၏ တာဝန်၊ သို့မဟုတ် အလုပ်မဟုတ်ပေ။ ထို့ကြောင့် သင်သည် သင်၏အိမ်ထောင်ပျော်ရွှင်မှုကို ထိန်းသိမ်းရန်အတွက် ဖန်ဆင်းရှင်က သင့်အား အပ်နှံသောတာဝန်ကို မစွန့်ပစ်သင့်သကဲ့သို့ ဇနီးဖြစ်ခြင်း၊ သို့မဟုတ် ခင်ပွန်းဖြစ်ခြင်း၏ တာဝန်နှင့် လုံးဝ မသက်ဆိုင်သော မိုက်မဲသော၊ မရင့်ကျက်သော၊ ကလေးဆန်သောအရာ များစွာကိုလည်း မလုပ်ဆောင်သင့်ပေ။ သင်လုပ်ဆောင်ရန် လိုအပ်သမျှမှာ ဘုရားနှုတ်ကပတ်တော်နှင့် ဘုရားသခင်၏ သတ်မှတ်ချက်များနှင့်အညီ၊ ဆိုလိုသည်မှာ ဘုရားသခင်၏ အစောဆုံးသော ညွှန်ကြားချက်များနှင့်အညီ ဇနီး၊ သို့မဟုတ် ခင်ပွန်းတစ်ယောက်အနေဖြင့် သင်၏ တာဝန်၊ ဝတ္တရားများကို ဖြည့်ဆည်းရန်ဖြစ်သည်။ အနည်းဆုံးအနေဖြင့် သာမန်လူ့သဘာဝ၏ အသိစိတ်၊ ဆင်ခြင်တုံတရားနှင့် ဇနီး၊ သို့မဟုတ် ခင်ပွန်း၏ တာဝန်များကို ဖြည့်ဆည်းသင့်ပြီး ဤသည်မှာ လုံလောက်သည်။ “ယောက်ျားတစ်ယောက်၏ အချစ်ကိုရဖို့ဟူသည်မှာ သူ့ကို ကောင်းကောင်းချက်ပြုတ်ကျွေးဖို့သာဖြစ်သည်” ဟု ဆိုလေသည့်အရာ၊ သို့မဟုတ် အချစ်၊ သို့မဟုတ် နှစ်ပတ်လည်မျိုးစုံကို ဆက်တိုက်ကျင်းပခြင်း၊ သို့မဟုတ် နှစ်ယောက်တစ်ကမ္ဘာ၊ သို့မဟုတ် “အတူတကွ လက်တွဲပြီး ကြီးပြင်းခြင်း”အား လိုက်စားခြင်း သို့မဟုတ် “ငါ ယနေ့မင်းကို ချစ်သကဲ့သို့ ထာဝရချစ်မည်” ဆိုသည်နှင့် အခြား ဤသို့သော အဓိပ္ပာယ် မရှိသောအရာများနှင့်ပတ်သက်လျှင် ဤသည်တို့မှာ သာမန်ယောက်ျားနှင့် မိန်းမ၏ တာဝန်များမဟုတ်ပေ။ ပို၍ အတိအကျဆိုရလျှင် ဤအရာများသည် သမ္မာတရားအား လိုက်စားသူတစ်ယောက်၏ အိမ်ထောင်စည်းဘောင်အတွင်းတွင် ရှိသော တာဝန်နှင့် ဝတ္တရားများမဟုတ်ပေ။ ဤသို့ ရှင်သန်နေထိုင်သည် ပုံစံနှင့် ဘဝလိုက်စားမှုများသည် သမ္မာတရားကို လိုက်စားသူတစ်ယောက်က ဝင်ရောက်လုပ်ဆောင်သင့်သည့်အရာများ မဟုတ်ပေ။ ထို့ကြောင့် ရှေးဦးစွာ သင်၏ စိတ်အတွင်းထဲမှ ဤပေါ့ပြက်သော၊ မိုက်မဲသော၊ ကလေးဆန်သော၊ အပေါ်ယံဆန်သော၊ စက်ဆုပ်ဖွယ်၊ ရွံရှာဖွယ်ဖြစ်သော ဆိုရိုးစကားများ၊ အမြင်ရှုထောင့်များ၊ ကျင့်သုံးမှုများအားလုံးကို လက်လွှတ်သင့်သည်။ သင်၏ အိမ်ထောင်ကို မယိုယွင်းစေနှင့်။ သင်၏ အိမ်ထောင်ပျော်ရွှင်မှုကို လိုက်စားခြင်းသည် သင်၏လက်၊ ခြေ၊ အတွေးများ၊ ခြေလှမ်းများကို ချည်နှောင်ပြီး သင့်အား ကလေးဆန်စေရန်၊ မိုက်မဲစေရန်၊ အောက်တန်းကျစေရန်၊ ပြီးလျှင် ကောက်ကျစ်ဆိုးယုတ်ခြင်းပင် ဖြစ်စေရန် လုပ်ခွင့် မပြုနှင့်။ ပျော်ရွှင်သော အိမ်ထောင်နှင့်သက်ဆိုင်သော ဤလောကီလိုက်စားမှုများသည် ပုံမှန်အသိစိတ် ရှိသူတစ်ယောက် ဖြည့်ဆည်းသင့်သော တာဝန်၊ ဝတ္တရားများမဟုတ်ပေ။ ထိုအစား ယင်းတို့သည် ဤကောက်ကျစ်ဆိုးယုတ်သောကမ္ဘာနှင့် ဖောက်ပြန်ပျက်စီးသော လူသားမျိုးနွယ်ထံမှသာ ဆင့်ကဲဖြစ်ပေါ်လာပြီး လူတို့၏ လူ့သဘာဝနှင့် အတွေးများအားလုံးအပေါ် တိုက်စားသော သက်ရောက်မှုရှိသည်။ ယင်းတို့သည် သင်၏ စိတ်ကို ယိုယွင်းစေလိမ့်မည်။ သင်၏ လူ့သဘာဝကို ပုံပျက်စေလိမ့်မည်။ သင်၏ အတွေးများကို ကောက်ကျစ်ဆိုးယုတ်ခြင်း၊ ရှုပ်ထွေးခြင်း၊ ဖရိုဖရဲဖြစ်ခြင်းနှင့် အစွန်းရောက်ခြင်းပင် ဖြစ်စေလိမ့်မည်။ ဥပမာ အချို့မိန်းမများသည် အခြားသောယောက်ျားများက ကြင်နာယုယပြနေခြင်း၊ ၎င်းတို့၏ မင်္ဂလာနှစ်ပတ်လည်နေ့တွင် ၎င်းတို့၏မိန်းမကို နှင်းဆီပန်းများပေးခြင်း၊ သို့မဟုတ် ၎င်းတို့၏ မိန်းမက စိတ်ဆိုးသောအခါ၊ သို့မဟုတ် မပျော်ရွှင်သောအခါ မိန်းမ ပျော်ရွှင်စေဖို့ ကြိုးစားရန်အတွက် ၎င်းတို့၏ မိန်းမနှင့်အတူ ဈေးဝယ်ထွက်ခြင်းဖြစ်စေ၊ မိန်းမကို ပွေ့ဖက်ခြင်းဖြစ်စေ၊ မိန်းမကို အထူးလက်ဆောင်များပေးခြင်းဖြစ်စေ၊ မိန်းမကို အံ့အားသင့်အောင် လုပ်ခြင်းကိုပင်ဖြစ်စေ စသည်တို့အား လုပ်ဆောင်ခြင်းကို မြင်ကြသည်။ သင်သည် သင့်စိတ်အတွင်းတွင် ဤဆိုရိုးစကားများ၊ ကျင့်သုံးမှုများကို လက်ခံလိုက်သည်နှင့် သင်သည်လည်း သင်၏ အဖော်ကို ဤအရာများအား လုပ်ဆောင်စေလိုလိမ့်မည်။ သင်သည်လည်း ဤဘဝမျိုးနှင့် ဤဆက်ဆံပုံမျိုးကို အလိုရှိလိမ့်မည်။ ထို့ကြောင့် သင်၏ ဆင်ခြင်တုံတရားသည် မူမမှန်ဖြစ်လာပြီး ဤသို့သော ဆိုရိုးစကားများ၊ အယူအဆများ၊ ကျင့်သုံးမှုများ၏ နှောင့်ယှက်ခြင်း၊ တိုက်စားခြင်းကို ခံရလိမ့်မည်။ သင်၏ အဖော်က သင့်အား နှင်းဆီဝယ်မပေးလျှင်၊ သင့်အား ပျော်ရွှင်အောင်ထားဖို့ မကြိုးစားလျှင်၊ သို့မဟုတ် သင့်အတွက် ကြင်နာယုယသောအရာ တစ်ခုမျှ မလုပ်ဆောင်လျှင် သင်က စိတ်ဆိုးသည်။ မကျေမနပ်ဖြစ်သည်။ အားမရခြင်းဖြစ်သည်။ သင်သည် အမျိုးမျိုးခံစားရသည်။ သင်၏ဘဝက ဤအရာများနှင့် ပြည့်နေသောအခါ မိန်းမတစ်ယောက်အနေဖြင့် သင်ဖြည့်ဆည်းသင့်သည့် ဝတ္တရားများနှင့် ဖန်ဆင်းခံတစ်ယောက်အနေဖြင့် ဘုရားအိမ်တော်၌ သင်ဖြည့်ဆည်းသင့်သည့် အလုပ်နှင့် တာဝန်များအားလုံးသည် ဖရိုဖရဲဖြစ်သွားသည်။ သင်သည် ကျေနပ်မှုမရှိသည့် အခြေအနေတွင် နေထိုင်ရမည်။ ပြီးလျှင် သင်၏ သာမန်ဘဝနှင့် လုပ်ရိုးလုပ်စဉ်တို့သည် ဤမကျေနပ်သည့် ခံစားချက်များ၊ အတွေးများ၏ အဖျက်အမှောင့်လုပ်ခြင်းကို ခံရမည်။ ထို့ကြောင့် သင်၏ လိုက်စားမှုများသည် သင်၏ သာမန်လူ့သဘာဝ၏ ယုတ္တိဆိုင်ရာ စဉ်းစားပုံ၊ သင်၏ သာမန်အကဲဖြတ်မှုတို့အပေါ် လွှမ်းမိုးမည်ဖြစ်ပြီး သာမန်လူတစ်ယောက်အနေဖြင့် သင် ဖြည့်ဆည်းသင့်သော တာဝန်၊ ဝတ္တရားများကိုလွှမ်းမိုးမည်မှာ အမှန်ပင် ဖြစ်သည်။ လောကီအရာများနှင့် အိမ်ထောင်ပျော်ရွှင်မှုကို သင်လိုက်စားလျှင် သင်သည် မလွဲမသွေ “လောကီဆန်”လာလိမ့်မည်။ အိမ်ထောင်ပျော်ရွှင်မှုကိုသာ သင်လိုက်စားလျှင် သင်သည် သင်၏ အိမ်ထောင်ဖက်အား “ငါ မင်းကို ချစ်သည်”ဟူသကဲ့သို့သော အရာများကို ပြောဆိုစေဖို့ ဧကန်မုချ အစဉ်လိုအပ်နေလိမ့်မည်။ သင်၏ အိမ်ထောင်ဘက်က “ငါ မင်းကို ချစ်သည်” ဟု မည်သည့်အခါမျှ မပြောလျှင် သင်က “အင်း ငါ့အိမ်ထောင်က တော်တော်ကို ပျော်စရာမကောင်းပါ။ ငါ့ ယောက်ျားက တော်တော် ထုံထိုင်းပေသည်။ ငတုံးငအတစ်ယောက်ကဲ့သို့သာ ဖြစ်သည်။ အများဆုံးအနေနှင့် သူက အိမ်ကို ပိုက်ဆံအနည်းငယ် ယူလာသည်။ အနည်းငယ်အားစိုက်ထုတ်သည်။ လက်မှုအလုပ် အနည်းငယ်လုပ်သည်။ အစာစားသည့်အချိန်တွင် ‘စားကြစို့’ ဟုပြောပြီး အိပ်ချိန်ရောက်လျှင် ‘အိပ်ကြစို့။ အိပ်မက်လှလှများမက်ပါစေ။ ကောင်းသောညပါ’ ဟုပြောပြီး ထိုမျှသာဖြစ်သည်။ ‘ငါ မင်းကို ချစ်သည်’ ဟု အဘယ်ကြောင့်များ လုံးဝ မပြောနိုင်ရသနည်း။ ဤကဲ့သို့ ကြင်နာယုယသောအရာတစ်ခုပင် သူ မပြောနိုင်သလော” ဟု တွေးလိမ့်မည်။ သင်၏ စိတ်နှလုံးက ဤသို့သောအရာများနှင့် ပြည့်နေသောအခါ သင်သည် ပုံမှန်လူတစ်ယောက် ဖြစ်နိုင်သလော။ သင်သည် အစဉ်သဖြင့် မူမမှန်သော၊ စိတ်လှုပ်ရှားထိခိုက်လွယ်သော အခြေအနေ၌ ရှိနေသည်မဟုတ်လော။ (ဟုတ်သည်။) လူအချို့သည် ကမ္ဘာလောက၏ ဤကောက်ကျစ်ဆိုးယုတ်သော ခေတ်ရေစီးကြောင်းများအပေါ် ပိုင်းခြားသိမြင်မှုမရှိပေ။ ၎င်းတို့၌ ခုခံမှု၊ ခံနိုင်ရည်ရှိမှု မရှိပေ။ ဤသို့သော မိန်းမသည် ဤအမှုကိစ္စကို၊ ဤကြင်နာယုယသောအရာများအား ပြောခြင်းဖြစ်ရပ်ကို အိမ်ထောင်ပျော်ရွှင်မှု၏ လက္ခဏာတစ်ခုအဖြစ် မှတ်ယူသည်။ ထို့နောက်တွင် သူမသည် ယင်းကို လိုက်စားလိုသည်။ တုပလိုသည်။ ရယူလိုသည်။ မရယူနိုင်သောအခါ၌ စိတ်ဆိုးပြီး သူမ၏ ခင်ပွန်းအား “ရှင် ကျွန်မကို ချစ်လား၊ မချစ်ဘူးလား၊ ပြောစမ်းပါ” ဟု မကြာခဏ မေးလိမ့်မည်။ သူမ၏ ခင်ပွန်းက မကြာခဏအမေးခံရပြီးနောက် စိတ်ဆိုးပြီး ရှက်သွေးဖြာကာ “ချစ်ရယ်။ ငါ မင်းကို ချစ်ပါသည်”ဟူ၍ မစဉ်းမစား ပြောလိုက်တော့သည်။ သူမက “အင်း ထပ်ပြောဦး” ဟု ဆိုသည်။ သူမ၏ ခင်ပွန်းက သူ့ကိုယ်သူ အလွန်ချုပ်တည်းထားသောကြောင့် သူ၏ မျက်နှာရော လည်ပင်းပါ ရှက်သွေးဖြာ၍ စဉ်းစားလျက်ဖြင့် သူက “ချစ်၊ ငါ မင်းကို ချစ်ပါသည်” ဟု ပြောသည်။ မြင်သလော။ ဤသင့်တင့်လျောက်ပတ်သော ယောက်ျားသည် ဤစက်ဆုပ်ဖွယ်သောအရာကို ပြောသော်လည်း သူ၏ စိတ်နှလုံးမှ လာခြင်းမဟုတ်ပေ။ ထို့ကြောင့် သူသည် သက်သောင့်သက်သာမရှိပေ။ သူ၏ ဇနီးက သူက ဤသို့ပြောသည်ကို ကြားသောအခါ အလွန့်အလွန်ပျော်ရွှင်သွားပြီး “သို့ဆိုလျှင် ရပြီ” ဟု ပြောသည်။ သူမ၏ ခင်ပွန်းက အဘယ်သို့ ပြောသနည်း။ “ကဲ ကိုယ့်ကိုယ်ကိုယ် ကြည့်ပါဦး။ ယခု ကျေနပ်ပြီလော။ မင်းက သက်သက် ပြဿနာရှာနေခြင်းဖြစ်သည်” ဟူ၍ ဖြစ်သည်။ ပြောလော့။ မိန်းမနှင့် ယောက်ျားက ဤသို့သော အိမ်ထောင်ဘဝကို နေထိုင်သောအခါတွင် ဤသည်မှာ ပျော်ရွှင်ခြင်း ဖြစ်သလော။ (မဟုတ်ပါ။) “ငါ မင်းကို ချစ်သည်” ဟူသည့် စကားများကို သင်ကြားသောအခါ ပျော်ရွှင်သလော။ ဤအရာက အိမ်ထောင်ပျော်ရွှင်မှုကို ရှင်းပြသလော။ ဤမျှ ရိုးရှင်းသလော။ (မရိုးရှင်းပါ။) မိန်းမတစ်ဦးက သူမ၏ ခင်ပွန်းကို “ဒီမှာ၊ ကျွန်မက အိုစာသည်ဟု ရှင်ထင်သလော”ဟု အစဉ်မေးသည်။ သူမ၏ ခင်ပွန်းက ရိုးသားသောကြောင့် “အင်း အနည်းငယ် အိုစာသည်။ အသက်လေးဆယ်ပြည့်ပြီးနောက်တွင် မည်သူက မအိုစာသနည်း” ဟူ၍ ရိုးသားစွာ ပြောသည်။ သူမက “ဟင်၊ ရှင်က ကျွန်မကို မချစ်သလော။ ကျွန်မက နုပါသည်ဟု အဘယ်ကြောင့် မပြောသနည်း။ ကျွန်မ အိုစာသည်ကို ရှင်မကြိုက်သလော။ ရှင်က အပျော်မယားထားချင်သလော” ဟု ပြန်ပြောသည်။ သူမက ခင်ပွန်းက “အတော် စိတ်ညစ်စရာကောင်းပေသည်။ မင်းကို မည်သည့်အရာမျှ ရိုးရိုးသားသားပင် ပြော၍မရ။ မင်းက ဘာဖြစ်နေသနည်း။ ငါက ရိုးရိုးသားသား ပြောခြင်းသာဖြစ်သည်။ မည်သူက မအိုဘဲနေသနည်း။ မင်းက မိစ္ဆာကောင်တစ်မျိုးမျိုး ဖြစ်ချင်သလော”ဟု ပြောသည်။ ဤသို့သော မိန်းမများသည် ဆင်ခြင်တုံတရားမရှိပေ။ ဤသို့သော အိမ်ထောင်ပျော်ရွှင်မှုဟု ခေါ်လေသောအရာမျိုးကို လိုက်စားသည့်လူများကို ငါတို့ အဘယ်သို့ ခေါ်သနည်း။ ရိုင်းပျသော အသုံးအနှုန်းများဖြင့် ပြောရလျှင် ၎င်းတို့သည် အမှိုက်များဖြစ်သည်။ ရိုင်းရိုင်းပျပျ မခေါ်လျှင် ၎င်းတို့ကို အဘယ်သို့ ခေါ်နိုင်သနည်း။ ၎င်းတို့သည် စိတ်ဖောက်ပြန်နေသည်။ “စိတ်ဖောက်ပြန်နေသည်” ဆိုသည်မှာ မည်သည့်အရာကို ငါဆိုလိုသနည်း။ ၎င်းတို့တွင် သာမန်လူ့သဘာဝ၏ အတွေးအခေါ်မရှိဟု ငါဆိုလိုသည်။ အသက်လေးဆယ်၊ ငါးဆယ်အရွယ်တွင် ၎င်းတို့သည် သက်ကြီးပိုင်းသို့ ချဉ်းကပ်လာနေပြီး ဘဝဆိုသည်မှာ မည်သည့်အရာဖြစ်သည်၊ အိမ်ထောင်ဆိုသည်မှာ မည်သည့်အရာဖြစ်သည်ဆိုသည်ကို ရှင်းလင်းစွာ မမြင်နိုင်သေးပေ။ ပြီးလျှင် အကျိုးမရှိသော၊ စက်ဆုပ်ဖွယ်ဖြစ်သောအရာများအား လုပ်ဆောင်ရသည်ကို အစဉ် နှစ်သက်ကြသည်။ ဤသည်မှာ အိမ်ထောင်ပျော်ရွှင်မှု ဖြစ်သည်ဟုလည်းကောင်း၊ ဤသည်မှာ ၎င်းတို့၏ လွတ်လပ်ခွင့်နှင့် လုပ်ပိုင်ခွင့်ဖြစ်သည်ဟုလည်းကောင်း၊ ၎င်းတို့သည် ဤပုံစံဖြင့် လိုက်စားရမည်ဖြစ်သည်၊ ဤပုံစံဖြင့် နေထိုင်ရမည်ဖြစ်သည်ဟုလည်းကောင်း၊ ဤပုံစံဖြင့် အိမ်ထောင်ကို ချဉ်းကပ်ရမည်ဟုလည်းကောင်း ၎င်းတို့က ယုံကြည်ကြသည်။ ဤသည်မှာ ၎င်းတို့က သင့်လျော်စွာ မလုပ်ဆောင်ခြင်းဖြစ်သည်မဟုတ်လော။ (ဟုတ်ပါသည်။) သင့်လျော်စွာ မလုပ်ဆောင်သောသူ များစွာရှိသလော။ (ရှိပါသည်။) ဘာသာတရားမရှိသော လောကတွင် များစွာရှိသည်။ သို့သော် ဘုရားအိမ်တော်တွင် တစ်ဦးတစ်ယောက်ရှိသလော။ များစွာရှိသလော။ ကြည်နူးဖွယ်အချစ်၊ လက်ဆောင်၊ ပွေ့ဖက်မှု၊ အံ့အားသင့်အောင် လုပ်ဆောင်မှုများနှင့် “ငါ မင်းကို ချစ်တယ်” ဟူသည့် ထိုစကားများ စသည်တို့အားလုံးသည် ၎င်းတို့ လိုက်စားသော အိမ်ထောင်ပျော်ရွှင်မှု၏ လက္ခဏာများဖြစ်ပြီး ဤသည်တို့မှာ အိမ်ထောင်ပျော်ရွှင်ခြင်းအား ၎င်းတို့ လိုက်စားမှု ပန်းတိုင်များဖြစ်သည်။ ဘုရားသခင်ကို မယုံကြည်သူတို့သည် ဤသို့ဖြစ်သည်။ ပြီးလျှင် ယခုတွင် ဤသို့သော လိုက်စားမှုကို ပြုလုပ်ပြီး ဤသို့သော အမြင်ရှိသော ဘုရားသခင်ကို ယုံကြည်သောသူ များစွာ မလွဲဧကန် ရှိပေသည်။ ထို့ကြောင့် ဘုရားသခင်အား ဆယ်နှစ်၊ သို့မဟုတ် ထိုထက်ပို၍ ယုံကြည်ခဲ့သော၊ တရားဒေသနာအချို့ကို နားထောင်ပြီး သမ္မာတရားအချို့ကို နားလည်ခဲ့သော်လည်း မိမိတို့၏ အိမ်ထောင်ပျော်ရွှင်မှုကို ထိန်းသိမ်းရန်၊ မိမိတို့၏ အိမ်ထောင်ဘက်ကို အဖော်ပြုရန်၊ မိမိတို့၏ အိမ်ထောင်နှင့် မိမိတို့ လိုက်စားရန် ကတိသစ္စာဆိုခဲ့သော အိမ်ထောင်ပျော်ရွှင်မှု၏ ပန်းတိုင်နှင့်ပတ်သက်၍ ပြုလုပ်ခဲ့သော ကတိများကို ထိန်းသိမ်းရန်အတွက် ဖန်ဆင်းရှင်ရှေ့တွင် မိမိတို့၏ တာဝန်၊ ဝတ္တရားများကို လုံးဝ မဖြည့်ဆည်းခဲ့သောသူများစွာရှိသည်။ ဤအစား ၎င်းတို့သည် ၎င်းတို့၏ အိမ်ပြင်ပသို့ ခြေချမည်ကို မဟုတ်ပေ။ ဘုရားအိမ်တော်၏ အလုပ်က မည်မျှများနေပါစေ အိမ်မှ ထွက်မည်ကို မဟုတ်ပေ။ ပြီးလျှင် ၎င်းတို့၏ တာဝန်ကို ထမ်းဆောင်ရန်အတွက် ၎င်းတို့၏ အိမ်ထောင်ဖက်ကို စွန့်လွှတ်မည်ကို မဟုတ်ပေ။ ထိုအစား ၎င်းတို့သည် အိမ်ထောင်ပျော်ရွှင်မှုအား လိုက်စားခြင်းနှင့် ထိန်းသိမ်းခြင်းကို ၎င်းတို့ ရုန်းကန်ပြီး မနားမနေအားထုတ်သော ဘဝတစ်သက်တာပန်းတိုင်အဖြစ် မှတ်ယူကြသည်။ ဤသို့သော လိုက်စားမှုကို လုပ်ဆောင်ခြင်းအားဖြင့် ၎င်းတို့သည် သမ္မာတရားကို လိုက်စားနေခြင်းဖြစ်သလော။ မဟုတ်သည်မှာ ရှင်းသည်။ အဘယ်ကြောင့်ဆိုသော် ၎င်းတို့၏ စိတ်တွင်၊ ၎င်းတို့၏ အတွင်းအကျဆုံးသော စိတ်နှလုံးထဲတွင်၊ ပြီးလျှင် ၎င်းတို့၏ လုပ်ဆောင်မှုများတွင်ပင် အိမ်ထောင်ပျော်ရွှင်မှုအား လိုက်စားခြင်းကို လက်မလွှတ်သကဲ့သို့ “အိမ်ထောင်ပျော်ရွှင်မှုကို လိုက်စားခြင်းသည် ဘဝတွင် မိမိ၏ တာဝန်ဖြစ်သည်” ဟူသည့် ဘဝအပေါ် ခံယူချက်၊ ရှုမြင်ချက်နှင့် သုံးသပ်ချက်ကိုလည်း လက်မလွှတ်ရသေးသောကြောင့်ဖြစ်သည်။ ထို့ကြောင့် ၎င်းတို့သည် သမ္မာတရားကို လုံးဝ မရရှိနိုင်ပေ။ သင်တို့သည် အိမ်ထောင်မပြုရသေးသကဲ့သို့ အိမ်ထောင် မစတင်ရသေးပေ။ သင်တို့သည် အိမ်ထောင် စတင်သောအခါ ဤအမြင်ကို ထိန်းသိမ်းထားဆဲဖြစ်လျှင် သင်တို့သည်လည်း သမ္မာတရားကို ရရှိမည်မဟုတ်ပေ။ အိမ်ထောင်ပျော်ရွှင်မှုကို သင်ရရှိပြီးသည်နှင့် သမ္မာတရားကို ရရှိနိုင်မည်မဟုတ်ပေ။ သင်သည် အိမ်ထောင်ပျော်ရွှင်မှုအား လိုက်စားခြင်းကို ဘဝတွင်ရှိသော သင်၏ တာဝန်အဖြစ် မှတ်ယူသောကြောင့် သင်သည် ဖန်ဆင်းရှင်ရှေ့တွင် သင်၏ တာဝန်ကို ဖြည့်ဆည်းရန် အခွင့်အလမ်းကို မလွဲဧကန် စွန့်လွှတ်ပြီး လက်လျှော့လိမ့်မည်။ သင်သည် ဖန်ဆင်းရှင်ရှေ့တွင် ဖန်ဆင်းခံတစ်ယောက်၏ တာဝန်အား ဖြည့်ဆည်းရန် အခွင့်အလမ်းနှင့် လုပ်ပိုင်ခွင့်ကို စွန့်လွှတ်လျှင် သင်သည် သမ္မာတရားအား လိုက်စားခြင်းကို စွန့်လွှတ်သည်။ ပြီးလျှင် သင်သည် ကယ်တင်ခြင်းအား ရယူခြင်းကိုလည်း စွန့်လွှတ်သည်မှာ အမှန်ပင်ဖြစ်သည်။ ဤသည်မှာ သင်၏ ရွေးချယ်မှုဖြစ်သည်။

အိမ်ထောင်ပျော်ရွှင်မှုအား လိုက်စားခြင်းကို လက်လွှတ်ရန် ငါတို့ မိတ်သဟာယဖွဲ့နေသည်မှာ လုပ်ရိုးလုပ်စဉ်တစ်ခုဖြစ်သည့်အိမ်ထောင်ကို သင် စွန့်လွှတ်ရန် မဟုတ်သကဲ့သို့ သင့်အား ကွာရှင်းဖို့ရန် တိုက်တွန်းခြင်းလည်း မဟုတ်ပေ။ ထိုအစား အိမ်ထောင်ပျော်ရွှင်မှုနှင့် သက်ဆိုင်သော ထိုလိုက်စားမှုများကို သင် စွန့်လွှတ်ရန် ဖြစ်သည်။ ရှေးဦးစွာ သင်သည် အိမ်ထောင်ပျော်ရွှင်မှုအား သင် လိုက်စားခြင်းတွင် သင့်အား ကြီးစိုးသော ထိုအမြင်များကို လက်လွှတ်သင့်သည်။ ထို့နောက်တွင် အိမ်ထောင်ပျော်ရွှင်မှုအား လိုက်စားသည့်ကျင့်သုံးမှုကို လက်လွှတ်ပြီး သင်၏ အချိန်၊ အားအင် အများစုကို ဖန်ဆင်းခံတစ်ယောက်၏ တာဝန်အား ထမ်းဆောင်ခြင်းနှင့် သမ္မာတရားအား လိုက်စားခြင်းအပေါ် ဆက်ကပ်သင့်သည်။ အိမ်ထောင်နှင့်ပတ်သက်လျှင် ယင်းသည် သမ္မာတရားအား သင်လိုက်စားခြင်းကို မထိခိုက်သရွေ့၊ သို့မဟုတ် ကွဲပြားဆန့်ကျင်ခြင်း မရှိသရွေ့ သင်ဖြည့်ဆည်းသင့်သည့် ဝတ္တရားများ၊ သင်အောင်မြင်သင့်သည့် တာဝန်၊ အိမ်ထောင်၏ စည်းဘောင်အတွင်း၌ သင်ပါဝင်သင့်သည့် အခန်းကဏ္ဍတို့သည် ပြောင်းလဲမည်မဟုတ်ပေ။ ထို့ကြောင့် အိမ်ထောင်ပျော်ရွှင်မှုကို လိုက်စားခြင်းအား လက်လွှတ်ရန် သင့်ကို တောင်းဆိုခြင်းသည် သင့်အနေဖြင့် အိမ်ထောင်ရေးကို စွန့်ပစ်ရန် သို့မဟုတ် ကွာရှင်းရန် တောင်းဆိုခြင်းဟု ဆိုလိုခြင်းမဟုတ်ဘဲ သင့်အနေဖြင့် အိမ်ထောင်ရေးကို မှန်ကန်စွာ သဘောထားရန်၊ ထို့နောက် ဤအခြေခံအုတ်မြစ်အပေါ်တွင် ဖန်ဆင်းခံတစ်ဦးအနေဖြင့် သင်၏ အထူးတာဝန်ကို ပြီးမြောက်အောင်မြင်စေရန်နှင့် သင် ထမ်းဆောင်သင့်သော တာဝန်ကို ကောင်းမွန်စွာ ဖြည့်ဆည်းရန် တောင်းဆိုခြင်းသာ ဖြစ်သည်။ သင်၏ အိမ်ထောင်ပျော်ရွှင်မှုကို လိုက်စားခြင်းသည် ဖန်ဆင်းခံတစ်ဦး၏ တာဝန်ကို ထမ်းဆောင်ခြင်းကို ထိခိုက်စေလျှင် သို့မဟုတ် အတားအဆီးဖြစ်စေလျှင်၊ သို့တည်းမဟုတ် သင် ထမ်းဆောင်သင့်သော ဤတာဝန်ကို စွန့်လွှတ်သည်အထိပင် ဖြစ်စေလျှင် သင်သည် အလွန်အမင်း ပုန်ကန်သောသူတစ်ဦး ဖြစ်သည်။ ဤကိစ္စရပ်နှင့်ပတ်သက်၍ သမ္မာတရားကို သင် ရှာဖွေလျှင် လူတို့အနေဖြင့် အဘယ်အရာကို ခိုင်မြဲစွာ စွဲကိုင်ထားသင့်ပြီး အဘယ်အရာကို စွန့်ပစ်သင့်သည်ကို ရှင်းလင်းစွာ မြင်နိုင်သင့်သည်။ သင် စွန့်ပစ်သင့်သည့်အရာမှာ သင်၏ အိမ်ထောင်ပျော်ရွှင်မှုကို လိုက်စားခြင်းမျှသာ မဟုတ်ပေ။ သင်သည် သင်၏ အိမ်ထောင်ရေးတစ်ခုလုံးကို စွန့်လွှတ်သင့်သည်။ ဤနည်းအားဖြင့် သင်သည် သမ္မာတရား စည်းမျဉ်းများနှင့် လုံးဝကိုက်ညီမှုကို ရရှိလိမ့်မည်။ ဤပြဿနာအပေါ်တွင် မိတ်သဟာယဖွဲ့ခြင်း၏ နောက်ဆုံး ရည်ရွယ်ချက်နှင့် အဓိပ္ပာယ်မှာ အဘယ်နည်း။ ဤသည်မှာ အိမ်ထောင်ပျော်ရွှင်ခြင်းက သင်၏ ခြေလှမ်းများကို မဟန့်တားစေရန်၊ သင်၏ လက်ကို မချည်နှောင်စေရန်၊ သင့်မျက်လုံးများကို ကန်းအောင် မလုပ်ရန်၊ သင်၏ အမြင်ကို ပုံမပျက်စေရန်၊ သင်၏ စိတ်ကို နှောင့်ယှက်ပြီး နေရာမယူစေရန်ဖြစ်သည်။ အိမ်ထောင်ပျော်ရွှင်မှုအား လိုက်စားခြင်းက သင်၏ ဘဝလမ်းကြောင်းနှင့် သင်၏ ဘဝတွင် ပြည့်မနေစေရန်ဖြစ်သည်။ အိမ်ထောင်တွင် သင်ဖြည့်ဆည်းသင့်သော တာဝန်၊ ဝတ္တရားများကို မှန်ကန်စွာ ချဉ်းကပ်ပြီး သင် ဖြည့်ဆည်းသင့်သည့် တာဝန်၊ ဝတ္တရားများနှင့် သက်ဆိုင်သော မှန်ကန်သည့် ရွေးချယ်မှုများ ပြုလုပ်ရန် ဖြစ်သည်။ လက်တွေ့လုပ်ဆောင်ရန် ပို၍ ကောင်းသောနည်းလမ်းမှာ သင်၏တာဝန်၌ အချိန်နှင့် အားအင်ကို ပို၍ ဆက်ကပ်ရန်၊ သင်ထမ်းဆောင်သင့်သည့် တာဝန်ကို ထမ်းဆောင်ရန်၊ ဘုရားသခင်က သင့်အား အပ်နှံခဲ့သော တာဝန်ကို ပြီးမြောက်ရန်ဖြစ်သည်။ သင်သည် ဖန်ဆင်းခံတစ်ဦး ဖြစ်သည်ကိုလည်းကောင်း၊ ဤအချိန်အခိုက်အတန့်အထိ ဘဝတစ်လျှောက် သင့်အား ခေါ်ဆောင်ခဲ့သည်မှာ ဘုရားသခင် ဖြစ်သည်ကိုလည်းကောင်း၊ သင့်အား အိမ်ထောင်ကိုပေးခဲ့သည်မှာ၊ မိသားစုကို ပေးခဲ့သည်မှာ ဘုရားသခင် ဖြစ်သည်ကိုလည်းကောင်း၊ အိမ်ထောင်၏ စည်းဘောင်အတွင်းတွင် သင် ဖြည့်ဆည်းသင့်သည့်တာဝန်များအား သင့်ကို ပေးအပ်သည်မှာ ဘုရားသခင် ဖြစ်သည်ကိုလည်းကောင်း၊ အိမ်ထောင်ကို ရွေးချယ်ခဲ့သည်မှာ သင်မဟုတ်သည်ကိုလည်းကောင်း မည်သည့်အခါမျှ သင် မမေ့ရပေ။ သင်သည် ရုတ်တရက်ကြီးအိမ်ထောင်ကျခြင်းမဟုတ်ကြောင်း၊ သို့မဟုတ် သင်၏ ကိုယ်ပိုင်အရည်အချင်းများနှင့် အင်အားများကို အားကိုးခြင်းအားဖြင့် သင်၏ အိမ်ထောင်ပျော်ရွှင်မှုကို ထိန်းသိမ်းနိုင်ခြင်းမဟုတ်ကြောင်းကိုလည်း မည်သည့်အခါမျှ မမေ့ရပေ။ ယခု ဤအရာကို ငါရှင်းလင်းစွာ ရှင်းပြပြီးဖြစ်သလော။ (ရှင်းပြပြီး ဖြစ်ပါသည်။) သင်လုပ်ဆောင်ရမည့်အရာကို နားလည်သလော။ ယခုတွင် သင့်အတွက် လမ်းကြောင်းက ရှင်းလင်းသလော။ (ရှင်းလင်းပါသည်။) အိမ်ထောင်တွင် သင်ဖြည့်ဆည်းသင့်သည့် တာဝန်၊ ဝတ္တရားများနှင့် ဖန်ဆင်းခံတစ်ယောက်အဖြစ် သင်၏တာဝန်၊ အလုပ်တို့ကြားတွင် ကွဲလွဲမှု၊ သို့မဟုတ် ဆန့်ကျင်မှုမရှိလျှင် ဤသို့သော အခြေအနေအောက်၌ သင်၏ တာဝန်များကို မည်သို့ ဖြည့်ဆည်းရမည်ဖြစ်စေ အိမ်ထောင်၏ စည်းဘောင်အတွင်းတွင် ယင်းတို့ကို သင် ဖြည့်ဆည်းသင့်သည်။ သင်၏ တာဝန်များကို ကောင်းစွာ ဖြည့်ဆည်းသင့်သည်။ သင်ထမ်းရွက်သင့်သည့် တာဝန်များကို ထမ်းရွက်သင့်သည်။ ယင်းတို့ကို ခေါင်းမရှောင်သင့်ပေ။ သင်၏ အဖော်အတွက် တာဝန်ယူရမည်။ သင့်အဖော်၏ ဘဝအတွက်၊ သူ၏ ခံစားချက်များအတွက်၊ သူနှင့်သက်ဆိုင်သော အရာရာတိုင်းအတွက် တာဝန်ယူသင့်သည်။ သို့ရာတွင် အိမ်ထောင်၏စည်းဘောင်အတွင်း သင်ထမ်းရွက်သော တာဝန်၊ ဝတ္တရားများနှင့် ဖန်ဆင်းခံတစ်ယောက်အဖြစ် သင်၏ အလုပ်နှင့် တာဝန်ကြား၌ ထိပ်တိုက်ဆန့်ကျင်မှုရှိသောအခါတွင် သင်လက်လွှတ်ရမည့်အရာသည် သင်၏ တာဝန်၊ သို့မဟုတ် အလုပ်မဟုတ်ဘဲ အိမ်ထောင်၏ စည်းဘောင်အတွင်းတွင်ရှိသော သင်၏ တာဝန်များဖြစ်သည်။ ဤသည်မှာ ဘုရားသခင်က သင့်အပေါ် မျှော်လင့်သောအရာဖြစ်သည်။ သင့်အတွက် ဘုရားသခင်၏ တာဝန်ပေးစေခိုင်းချက်ဖြစ်သည်။ ပြီးလျှင် ဤသည်မှာ မည်သည့်ယောက်ျား၊ သို့မဟုတ် မိန်းမကိုမဆို ဘုရားသခင် တောင်းဆိုသောအရာ ဖြစ်သည်မှာ အမှန်ပင်။ သင်သည် ဤအရာကို စွမ်းဆောင်နိုင်မှသာလျှင် သမ္မာတရားကို လိုက်စားပြီး ဘုရားသခင်နောက်သို့ လိုက်မည်ဖြစ်သည်။ သင်သည် ဤအရာကို မစွမ်းဆောင်နိုင်ဘဲ ဤသို့ လက်တွေ့မလုပ်ဆောင်နိုင်လျှင် သင်သည် အမည်ခံသက်သက်ဖြစ်သော ယုံကြည်သူသာဖြစ်သည်။ သင်သည် စစ်မှန်သော စိတ်နှလုံးဖြင့် ဘုရားသခင်နောက်သို့ မလိုက်ပေ။ သမ္မာတရားကို လိုက်စားသူတစ်ယောက်မဟုတ်ပေ။ သင်သည် ယခုတွင် သင်၏တာဝန်ကို ထမ်းဆောင်ရန် တရုတ်နိုင်ငံမှ ထွက်ခွာဖို့ အခွင့်အလမ်းနှင့် အခြေအနေများရှိပြီး လူအချို့က “ကျွန်တော်က တာဝန်ထမ်းဆောင်ဖို့ တရုတ်နိုင်ငံမှ ထွက်သွားလျှင် အိမ်မှာရှိသည့် ကျွန်တော့် အိမ်ထောင်ဖက်ကို ထားခဲ့ရမည်ဖြစ်သည်။ ကျွန်တော်တို့က တစ်ယောက်နှင့်တစ်ယောက် လုံးဝ ပြန်မတွေ့ရတော့ဘူးလော။ ကျွန်တော်တို့က ခွဲနေရမည် မဟုတ်ဘူးလော။ ကျွန်တော်တို့တွင် အိမ်ထောင် ရှိတော့မည် မဟုတ်ဘူး မဟုတ်လော” ဟု ဆိုသည်။ လူအချို့က “အင်း၊ ကျွန်တော့် အိမ်ထောင်ဘက်က ကျွန်တော်မရှိဘဲ မည်သို့နေမည်နည်း။ ကျွန်တော်မရှိလျှင် ကျွန်တော်တို့အိမ်ထောင်က ပြိုကွဲမည် မဟုတ်ဘူးလော။ ကျွန်တော်တို့ အိမ်ထောင်က ပြီးဆုံးသွားမည်လော။ သို့ဆိုလျှင် ငါသည် မည်သို့ ဆက်လက်အသက်ရှင်မည်နည်း” ဟူ၍ ဖြစ်သည်။ သင်၏ အနာဂတ်သည် မည်သို့ ဖြစ်လာမည်ကို သင် စဉ်းစားသင့်သလော။ သင် အစဉ်းစားသင့်ဆုံးသော အရာမှာ အဘယ်အရာဖြစ်သနည်း။ သင်သည် သမ္မာတရားကို လိုက်စားသောသူတစ်ဦး ဖြစ်လိုလျှင် သင် အစဉ်းစားသင့်ဆုံးသော အရာမှာ ဘုရားသခင်က သင့်အား လက်လွှတ်ရန် တောင်းဆိုသည့်အရာကို မည်သို့ လက်လွှတ်ရမည်ကိုလည်းကောင်း၊ ဘုရားသခင်က သင့်အား ပြီးမြောက်အောင်မြင်စေရန် တောင်းဆိုသည့်အရာကို မည်သို့ ပြီးမြောက်အောင်မြင်စေရမည်ကိုလည်းကောင်း ဟူသည်ပင် ဖြစ်သည်။ အနာဂတ်တွင် အိမ်ထောင်မရှိဘဲနှင့် သင်၏နံဘေးတွင် အဖော်မရှိလျှင်ပင် သင်သည် အသက်ကြီးသည်အထိ အသက်ရှင်နိုင်သေးသည့်အပြင် ကောင်းမွန်စွာ အသက်ရှင်နေထိုင်နိုင်သေးသည်။ သို့ရာတွင် သင်၏ တာဝန်ကို ထမ်းဆောင်ရန် ဤအခွင့်အရေးကို သင် စွန့်ပစ်လိုက်ပါက ယင်းသည် သင် ထမ်းဆောင်သင့်သော တာဝန်နှင့် ဘုရားသခင်က သင့်အား အပ်နှံထားသော အထူးတာတန်ကို သင် စွန့်လွှတ်ခြင်းနှင့် ညီမျှသည်။ ထိုအခါတွင် ဘုရားသခင်၏အမြင်၌ သင်သည် သမ္မာတရားကို လိုက်စားသောသူတစ်ဦး၊ ဘုရားသခင်ကို အမှန်တကယ် အလိုရှိသောသူတစ်ဦး၊ သို့မဟုတ် ကယ်တင်ခြင်းကို လိုက်စားနေသောသူတစ်ဦး ဖြစ်လိမ့်မည်မဟုတ်ပေ။ သင်သည် ကယ်တင်ခြင်းကို ရရှိရန် သင်၏ အခွင့်အလမ်းနှင့် အခွင့်အရေးကို တက်ကြွစွာ စွန့်ပစ်ပြီး သင်၏ အထူးတာဝန်ကို စွန့်လွှတ်ကာ ထိုအစား သင်သည် အိမ်ထောင်ရေးကို ရွေးချယ်လျှင်၊ သင်၏ အိမ်ထောင်ဖက်နှင့်အတူ အသက်ရှင်နေထိုင်ရန် ရွေးချယ်လျှင်၊ ၎င်းကို အဖော်ပြုရန်နှင့် စိတ်ကျေနပ်စေရန် ရွေးချယ်လျှင်၊ သင်၏ အိမ်ထောင်ရေး ပြည့်စုံခိုင်မြဲမှုကို ထိန်းသိမ်းရန် ရွေးချယ်လျှင် အဆုံးတွင် သင်သည် တစ်စုံတစ်ခုကို ရရှိသည့်အခါ တစ်စုံတစ်ခုကို ဧကန်မုချ ဆုံးရှုံးလိမ့်မည်။ မည်သည့်အရာအား ဆုံးရှုံးရမည်ကို သင် နားလည်သည်မဟုတ်လော။ အိမ်ထောင်သည် သင်၏ အရာရာမဟုတ်သကဲ့သို့ အိမ်ထောင်ပျော်ရွှင်မှုသည်လည်း ထိုသို့မဟုတ်ပေ။ ယင်းသည် သင်၏ ကံကြမ္မာကို ဆုံးဖြတ်မပေးနိုင်ပေ။ သင်၏ အနာဂတ်ကို ဆုံးဖြတ်မပေးနိုင်ပေ။ သင်၏ ခရီးပန်းတိုင်ကို ပို၍ပင် ဆုံးဖြတ်မပေးနိုင်ပေ။ ထို့ကြောင့် လူတို့က မည်သည့်ရွေးချယ်မှုများကို ပြုလုပ်သင့်သည်၊ အိမ်ထောင်ပျော်ရွှင်မှုအား လိုက်စားခြင်းကို လက်လွှတ်ပြီး ဖန်ဆင်းခံတစ်ယောက်၏ တာဝန်အား ထမ်းဆောင်သင့်သည်၊ မထမ်းဆောင်သင့်သည်တို့ကို ဆုံးဖြတ်ရန်မှာ ၎င်းတို့အပေါ် မူတည်သည်။ ယခုတွင် “အိမ်ထောင်ပျော်ရွှင်မှုအား လိုက်စားခြင်းသည် သင်၏တာဝန်မဟုတ်” ဟူသည့် အကြောင်းအရာကို ငါတို့ ရှင်းလင်းစွာ မိတ်သဟာယဖွဲ့ပြီးဖြစ်သလော။ (ရှင်းလင်းစွာ မိတ်သဟာယဖွဲ့ပြီးဖြစ်ပါသည်။) ငါ မိတ်သဟာယဖွဲ့သည်ကို နားထောင်ပြီးနောက်တွင် မည်သို့ လက်တွေ့လုပ်ဆောင်ရမည်ကို မသိသော ခက်ခဲပြီး အရေးစိုက်ရသည်ဟု သင်တို့မြင်သည့် ပြဿနာတစ်ခုခုရှိသလော။ (မရှိပါ။) ဤမိတ်သဟာယကို နားထောင်ပြီးနောက်တွင် သင်တို့၌ တိကျသော လက်တွေ့လုပ်ဆောင်မှုလမ်းကြောင်းတစ်ခုရှိသည်ဟုလည်းကောင်း၊ ဦးတည်ပြီး လက်တွေ့လုပ်ဆောင်ရန် မှန်ကန်သည့် ပန်းတိုင်ရှိသည်ဟုလည်းကောင်း သင်တို့ ပို၍ ရှင်းလင်းစွာ ခံစားရသလော။ ယခုအချိန်မှစ၍ မည်သို့လက်တွေ့လုပ်ဆောင်သင့်သည်ကို သင်တို့ သိသလော။ (သိပါသည်။) ဤသို့ဆိုလျှင် ဤတွင် ဤမိတ်သဟာယကို အဆုံးသတ်ကြစို့။ နှုတ်ဆက်ပါသည်။

၂၀၂၃ ခုနှစ်၊ ဇန်နဝါရီလ ၁၄ရက်

အောက်ခြေမှတ်စု(များ)-

က။ မူရင်းစာသားတွင် “သာမန်” ဆိုသည့် စကားလုံး မပါဝင်ပါ။

ခ။ မူရင်းစာသားတွင် “သာမန်” ဆိုသည့် စကားလုံး မပါဝင်ပါ။


သမ္မာတရားကို လိုက်စားရန်နည်းလမ်း (၁၁)

သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း

၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

ခ။ အိမ်ထောင်မှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

ပြီးခဲ့သည့်စုဝေးပွဲတွင် ငါတို့၏ မိတ်သဟာယ၌ မည်သည့်အကြောင်းကို ငါတို့ ပြောဆိုခဲ့သနည်း။ “သမ္မာတရားကို လိုက်စားရန် နည်းလမ်း”၏ တစ်စိတ်တစ်ပိုင်းအနေဖြင့် အိမ်ထောင်နှင့်ပတ်သက်ပြီး “လက်လွှတ်ခြင်း”အကြောင်းအရာကို မိတ်သဟာယဖွဲ့ခဲ့ကြသည်။ အိမ်ထောင်အကြောင်းအရာကို ငါတို့ အကြိမ်ရေအနည်းငယ် မိတ်သဟာယဖွဲ့ပြီးဖြစ်သည်။ ပြီးခဲ့သည့်အခေါက်တွင် အဓိကအားဖြင့် မည်သည့်အရာကို ငါတို့ မိတ်သဟာယဖွဲ့ခဲ့သနည်း။ (အိမ်ထောင်နှင့်သက်ဆိုင်သော စိတ်ကူးယဉ်အမျိုးမျိုးကို လက်လွှတ်ခြင်း၊ အိမ်ထောင်နှင့် ပတ်သက်ပြီး အိမ်ထောင်ကျပြီးသူတို့၌ရှိသော လိုရာဆွဲ မမှန်မကန်ပြောသည့် အယူအဆနှင့်နားလည်မှုအချို့ကို ပြုပြင်ခြင်းအပြင် လိင်မှုဆန္ဒအား မှန်ကန်စွာ ချဉ်းကပ်ခြင်းကိုပါ မိတ်သဟာယဖွဲ့ခဲ့သည်။ အဆုံးတွင် အိမ်ထောင်ပျော်ရွှင်မှုအား လိုက်စားခြင်းသည် ကျွန်ုပ်တို့၏ တာဝန်မဟုတ်ဆိုသည်ကို ကျွန်ုပ်တို့ မိတ်သဟာယဖွဲ့ခဲ့သည်။) “အိမ်ထောင်နှင့်သက်ဆိုင်သော စိတ်ကူးယဉ်အမျိုးမျိုးကို လက်လွှတ်ခြင်း” အကြောင်းအရာကို ငါတို့ မိတ်သဟာယဖွဲ့ခဲ့သည်။ ဤသို့ဆိုလျှင် သင်တို့သည် မည်မျှနားလည်ခဲ့သနည်း။ မည်မျှကို မှတ်မိနိုင်သနည်း။ အိမ်ထောင်နှင့်ပတ်သက်ပြီး လူတို့၌ ရှိသည့် သဘာဝမကျသော၊ လက်တွေ့မကျသော၊ ကလေးဆန်ပြီး၊ ဆင်ခြင်တုံတရားမရှိသော ထင်မြင်ချက်များနှင့် ဆန္ဒများအကြောင်းကို ငါတို့ အဓိက မိတ်သဟာယမဖွဲ့ခဲ့သလော။ (ဖွဲ့ခဲ့ပါသည်။) အိမ်ထောင်အား မှန်ကန်စွာ သဘောပေါက်နားလည်ခြင်းနှင့် အိမ်ထောင်နှင့်ပတ်သက်ပြီး မှန်ကန်သော နည်းလမ်းကို ကျင့်သုံးခြင်းသည် အိမ်ထောင်အပေါ်တွင် လူတို့ထားရှိသင့်သည့် သဘောထားဖြစ်သည်။ အိမ်ထောင်ကို ကစားပွဲတစ်ခုအဖြစ် မခံယူသင့်သကဲ့သို့ မိမိ၏ စိတ်ကူးယဉ်များနှင့် လက်တွေ့မကျသော လိုက်စားမှုများအားလုံးကို ဖြည့်ဆည်းရန် တစ်စုံတစ်ခုအဖြစ်လည်း မခံယူသင့်ပေ။ အိမ်ထောင်နှင့်သက်ဆိုင်သော စိတ်ကူးယဉ်အမျိုးမျိုး၌ မည်သည့်အရာ ပါဝင်သနည်း။ ဘဝအပေါ် လူတို့တွင် ထားရှိသော ထိုစိတ်ကူးယဉ်များနှင့် အမျိုးမျိုးသော သဘောထားများကြားတွင် ဆက်ဆံရေးတစ်ခုရှိပြီး အရေးကြီးဆုံးမှာ ယင်းတို့သည် ကမ္ဘာလောကနှင့် လူ့အဖွဲ့အစည်းထံမှ လူတို့ရရှိသော အိမ်ထောင်နှင့်ပတ်သက်သော ဆိုရိုးစကား၊ အနက်ဖွင့်ဆိုမှုနှင့် သဘောထားအမျိုးမျိုးတို့ဖြင့် ဆက်နွှယ်နေသည်။ ဤဆိုရိုးစကားများ၊ အနက်ဖွင့်ဆိုမှုများ၊ သဘောထားများသည် လူ့အဖွဲ့အစည်းနှင့် လူသားမျိုးနွယ်အားလုံးထံမှ ဆင်းသက်လာသော မြောက်များစွာသော လက်တွေ့မကျသည့်၊ မှားယွင်းသည့် ဆိုရိုးစကားများနှင့် အမြင်များဖြစ်သည်။ ဤအရာများကို လူတို့ အဘယ်ကြောင့် လက်လွှတ်ဖို့ လိုအပ်သနည်း။ အဘယ်ကြောင့်ဆိုသော် ဤအရာများသည် ဖောက်ပြန်ပျက်စီးသော လူသားမျိုးနွယ်ထံမှ လာသောကြောင့် ဖြစ်သည်။ ဤအရာများသည် ဆိုးယုတ်သော ကမ္ဘာလောကမှ ပေါ်ပေါက်လာသော အိမ်ထောင်နှင့်သက်ဆိုင်သည့် အမြင်များ၊ သဘောထားမျိုးစုံဖြစ်သောကြောင့် ဖြစ်ပြီး ဤအမြင်များ၊ သဘောထားများသည် လူသားမျိုးနွယ်အတွက် ဘုရားသခင်က စီမံခဲ့သော အိမ်ထောင်၏ မှန်ကန်သော အဓိပ္ပာယ်ဖွင့်ဆိုချက်နှင့်လည်းကောင်း၊ အယူအဆနှင့်လည်းကောင်း လုံးဝ သွေဖည်နေသောကြောင့်ဖြစ်သည်။ လူသားမျိုးနွယ်အတွက် ဘုရားသခင် စီမံခဲ့သော အိမ်ထောင်၏ အယူအဆနှင့် အဓိပ္ပာယ်သတ်မှတ်ချက်သည် လူသား၏ တာဝန်၊ ဝတ္တရားများအပြင် ဘဝတွင် လူတို့ ပုံဖော်သင့်သည့် လူ့သဘာဝ၊ ဆင်ခြင်တုံတရား၊ အသိစိတ်တို့အပေါ်ကိုပါ ပို၍ အာရုံစူးစိုက်သည်။ အိမ်ထောင်အပေါ် ဘုရားသခင်၏ အဓိပ္ပာယ်ဖွင့်ဆိုချက်သည် အဓိကအားဖြင့် လူတို့အား အိမ်ထောင်၏ မူဘောင်အတွင်း၌ ၎င်းတို့၏ တာဝန်များအား မည်သို့ မှန်ကန်စွာ ဆောင်ရွက်ရမည်ကို အလေးအနက် တိုက်တွန်းသည်။ သင်သည် အိမ်ထောင်ပြုခြင်းမရှိဘဲ အိမ်ထောင်၏ တာဝန်များအား ဖြည့်ဆည်းခြင်း၌ ပါဝင်ခြင်းမရှိလျှင် အိမ်ထောင်အပေါ် ဘုရားသခင်၏ အဓိပ္ပာယ်သတ်မှတ်ချက်အပေါ် မှန်ကန်သော နားလည်မှုရှိသင့်နေဆဲဖြစ်သည်။ ဤသည်မှာ ကဏ္ဍတစ်ခုဖြစ်သည်။ အခြားသော ကဏ္ဍတစ်ခုမှာ ဘုရားသခင်က လူတို့အား အိမ်ထောင်၏ မူဘောင်အတွင်းတွင် ၎င်းတို့ တာဝန်ယူဆောင်ရွက်သင့်သည့် တာဝန်များအား ထမ်းရွက်ဖို့ ပြင်ဆင်ရန် တွန်းအားပေးခြင်းဖြစ်သည်။ အိမ်ထောင်မှာ ဆော့စကားရမည့် ကစားပွဲတစ်ခုမဟုတ်သကဲ့သို့ ကလေးများက အိမ်မှုကိစ္စလုပ်တမ်း ကစားခြင်းကဲ့သို့လည်းမဟုတ်ပေ။ မိမိ၏ စိတ်တွင် သိရမည့်၊ အယူအဆရှိရမည့် ပထမဆုံးအရာမှာ အိမ်ထောင်သည် တာဝန်နှင့်ဆိုင်သော လက္ခဏာတစ်ခု ဖြစ်ခြင်းဖြစ်သည်။ ပို၍ပင် အရေးကြီးသည်မှာ မိမိ၏ သာမန်လူ့သဘာဝတွင် ဖြည့်ဆည်းသင့်သည့် တာဝန်များအတွက် မိမိကိုယ်ကိုပြင်ဆင်ရန်၊ သို့မဟုတ် အသင့်ဖြစ်စေရန် ဖြစ်သည်။ စာတန်နှင့် ဆိုးယုတ်သော ကမ္ဘာလောကထံမှဖြစ်သော အိမ်ထောင်နှင့်သက်ဆိုင်သည့် အယူအဆ၊ နားလည်မှု၊ ဆိုရိုးစကားများသည် မည်သည့်အရာအပေါ် ပို၍ အာရုံစိုက်သနည်း။ စိတ်ခံစားမှုများ၊ လိင်မှုဆန္ဒများဖြင့် ဆော့ကစားခြင်း၊ ရုပ်ပိုင်းဆိုင်ရာ ဆန္ဒများအား ဖြည့်ဆည်းခြင်း၊ ဆန့်ကျင်ဘက်လိင်အပေါ် အသွေးအသားဆိုင်ရာ သိချင်စိတ်ပြင်းပြခြင်းအား ဖြည့်ဆည်းခြင်းတို့အပေါ် ပို၍ အာရုံစိုက်ပြီး လူသား၏ မာန်မာနအား ဖြည့်ဆည်းခြင်းကိုလည်း ပို၍အာရုံစိုက်သည်မှာ အမှန်ပင်ဖြစ်သည်။ ယင်းတို့သည် တာဝန်၊ သို့မဟုတ် လူ့သဘာဝအကြောင်းကို လုံးဝ မပြောပေ။ ဘုရားသခင်က စီမံသော အိမ်ထောင်၌ နှစ်ဦးနှစ်ဖက်က မည်သို့ပါဝင်ပတ်သက်သည်ဆိုသည်ကို ပို၍ပင် မပြောပေ။ ယင်းမှာ ယောက်ျားနှင့် မိန်းမသည် အိမ်ထောင်၏ မူဘောင်အတွင်းတွင် ၎င်းတို့၏ တာဝန်များကို ထမ်းရွက်သင့်ခြင်း၊ ၎င်းတို့၏ ဝတ္တရားများကို ဖြည့်ဆည်းသင့်ခြင်း၊ ယောက်ျားနှင့် မိန်းမက လုပ်ဆောင်သင့်သည့် အရာရာတိုင်းကိုကောင်းစွာ လုပ်ဆောင်ခြင်းတို့ဖြစ်သည်။ ကမ္ဘာလောကက လူတို့အား အယူဝါဒသွတ်သွင်းသည့် အိမ်ထောင်နှင့်သက်ဆိုင်သော အနက်ဖွင့်ဆိုမှု၊ ဆိုရိုးစကားနှင့် သဘောထားအမျိုးမျိုးသည် လူသား၏ စိတ်ခံစားချက်နှင့် လိုအင်ဆန္ဒအား ဖြည့်ဆည်းခြင်း၊ စိတ်ခံစားချက်နှင့် လိုအင်ဆန္ဒကို စူးစမ်းခြင်း၊ စိတ်ခံစားချက်နှင့် လိုအင်ဆန္ဒကို ရှာဖွေခြင်းတို့အပေါ် ပို၍ အာရုံစိုက်သည်။ ထို့ကြောင့် လူ့အဖွဲ့အစည်းမှလာသော အိမ်ထောင်နှင့်သက်ဆိုင်သည့် ဤဆိုရိုးစကားများ၊ သိနားလည်မှုများ၊ သို့မဟုတ် သဘောထားအမျိုးမျိုးကို သင်လက်ခံလျှင် သင်သည် ဤဆိုးယုတ်သော အယူအဆများ၏ သက်ရောက်မှုကို ရှောင်ကြဉ်နိုင်မည်မဟုတ်ပေ။ ပို၍ အတိအကျဆိုရလျှင် သင်သည် ကမ္ဘာလောကထံမှလာသည့် အိမ်ထောင်နှင့်သက်ဆိုင်သော ဤအမြင်များ၏ ဖျက်ဆီးခြင်းကို ရှောင်ကြဉ်နိုင်မည်မဟုတ်ပေ။ သင်သည် ဤအယူအဆများ၊ အမြင်များ၏ ဖျက်ဆီးခြင်း၊ သက်ရောက်ခြင်းကို ခံရပြီးသည်နှင့် သင်သည် ဤအယူအဆများ၏ ထိန်းချုပ်ခြင်းကို မရှောင်ကြဉ်နိုင်ပေ။ တစ်ချိန်တည်းတွင် သင်သည် ဘာသာမဲ့သူများကဲ့သို့ပင် ဤအမြင်များက အရူးလုပ်ခြင်း၊ ကြိုးကိုင်ခြယ်လှယ်ခြင်းကိုလည်း လက်ခံလိမ့်မည်။ ဘာသာမဲ့သူများသည် အိမ်ထောင်နှင့်သက်ဆိုင်သော ဤအယူအဆများ၊ အမြင်များကို လက်ခံလိုက်သည်နှင့်တစ်ပြိုင်နက် ချစ်ခြင်းအကြောင်းနှင့် ၎င်းတို့၏ လိင်မှုဆန္ဒများအား ဖြည့်ဆည်းခြင်းအကြောင်းကို ပြောဆိုကြသည်။ အလားတူပင် သင်သည် ဤအယူအဆများ၊ အမြင်များကို လုံးလုံးလျားလျား လက်ခံလိုက်သည်နှင့်တစ်ပြိုင်နက်၊ သင်သည်လည်း ချစ်ခြင်းအကြောင်းနှင့် သင်၏ လိင်မှုဆန္ဒများအကြောင်းကို ပြောလိမ့်မည်။ ဤသည်မှာ ရှောင်၍မရနိုင်သကဲ့သို့ လွတ်မြောက်ခြင်းလည်း မရှိနိုင်ပေ။ သင်သည် အိမ်ထောင်နှင့်ဆိုင်သည့် မှန်ကန်သော အဓိပ္ပာယ်သတ်မှတ်ချက်မရှိသော်လည်း၊ အိမ်ထောင်အပေါ် မှန်ကန်သော သဘောပေါက်နားလည်မှုနှင့် သဘောထားမရှိသော်လည်း၊ သင်သည် ကမ္ဘာလောကထံမှ၊ လူ့အဖွဲ့အစည်းထံမှ၊ လူသားမျိုးနွယ်ထံမှလာသော အိမ်ထောင်နှင့်သက်ဆိုင်သည့် အမျိုးမျိုးသော အမြင်နှင့် ဆိုရိုးစကားအားလုံးကို အလိုအလျောက် လက်ခံလိမ့်မည်။ သင်သည် ယင်းတို့ကို ကြားသရွေ့၊ သိမြင်သရွေ့၊ ဤအယူအဆများအား ခုခံတိုက်ခိုက်ရန် ခံနိုင်ရည်မရှိသရွေ့ ဤသို့သော လူမှုအခြေအနေ၏ သက်ရောက်မှုကို သတိမထားမိဘဲ ခံရမည်ဖြစ်သည်။ ပြီးလျှင် အိမ်ထောင်နှင့်သက်ဆိုင်သော ဤအမြင်များ၊ ဆိုရိုးစကားများကို သတိမထားမိဘဲ လက်ခံမိလိမ့်မည်။ သင်၏ စိတ်အတွင်း၌ ဤအရာများကို လက်ခံသောအခါ ဤအယူဆများ၊ အမြင်များက အိမ်ထောင်အပေါ် သင်၏ သဘောထားအား ထိခိုက်ခြင်းကို မရှောင်နိုင်ပေ။ သင်သည် လေဟာနယ်တစ်ခုအတွင်းတွင် နေထိုင်ခြင်းမရှိသောကြောင့် ကမ္ဘာလောကထံမှ၊ လူ့အဖွဲ့အစည်းထံမှ၊ လူသားမျိုးနွယ်ထံမှလာသော အိမ်ထောင်နှင့်သက်ဆိုင်သော ဆိုရိုးစကားအမျိုးမျိုး၏ သက်ရောက်ခြင်းနှင့် ထိန်းချုပ်ခြင်းကိုပင် အလွန်ခံရတတ်သည်။ ယင်းတို့က သင့်အား ချုပ်ကိုင်လိုက်သည်နှင့် သင်သည် ယင်းတို့မှ လွတ်မြောက်ရန် အလွန်ခက်ခဲသည်ကို တွေ့မြင်ရမည်ဖြစ်ပြီး သင်ကိုယ်တိုင်၏ အိမ်ထောင်က မည်သို့ဖြစ်သင့်သည်ဆိုသည်ကို စိတ်ကူးမယဉ်ဘဲ နေနိုင်မည်မဟုတ်ပေ။

ပြီးခဲ့သည့်အခေါက်က အိမ်ထောင်နှင့်သက်ဆိုင်သော စိတ်ကူးယဉ်အမျိုးမျိုးကို ငါတို့ မိတ်သဟာယဖွဲ့ခဲ့သည်။ ဤစိတ်ကူးယဉ်များသည် ဆိုးယုတ်သော လူသားမျိုးနွယ်၏ အိမ်ထောင်အပေါ် အမျိုးမျိုးသော မှားယွင်းသည့် နားလည်မှုများနှင့် အမြင်များမှ ဆင်းသက်လာသည်။ ဤနားလည်မှုများ၊ အမြင်များသည် အတိအကျဖြစ်စေ၊ အကြမ်းဖျဉ်းဖြစ်စေ အားလုံးသည် သမ္မာတရားကို လိုက်စားသူတစ်ယောက်က လက်လွှတ်သင့်သောအရာများဖြစ်သည်။ ပထမအနေဖြင့် အိမ်ထောင်၏ မှားယွင်းသော အဓိပ္ပာယ်သတ်မှတ်ချက်နှင့် နားလည်မှုအမျိုးမျိုးကို ၎င်းတို့ လက်လွှတ်သင့်သည်။ ဒုတိယအနေဖြင့် ၎င်းတို့၏ လက်တွဲဖော်ကို မှန်ကန်စွာ ရွေးချယ်သင့်သည်။ တတိယအနေဖြင့် အိမ်ထောင်ကျပြီးဖြစ်သူတို့သည် ၎င်းတို့၏ အိမ်ထောင်အပေါ် မှန်ကန်သော နည်းလမ်းကို ကျင့်သုံးသင့်သည်။ “မှန်ကန်သော” ဟူသည့် စကားမှာ ဘုရားသခင်က ထားရှိရန် လူတို့ကို ဆုံးမဩဝါဒပေးပြီး ညွှန်ကြားသည့် အိမ်ထောင်အပေါ် ရှိသင့်သော သဘောထားနှင့် တာဝန်ကို ရည်ညွှန်းသည်။ အိမ်ထောင်သည် ချစ်ခြင်း၏ သင်္ကေတမဟုတ်သည်ကိုလည်းကောင်း၊ အိမ်ထောင်သို့ ဝင်ရောက်ခြင်းသည် အိမ်ထောင်နန်းတော်သို့ ဝင်ရောက်ခြင်းမဟုတ်သည်ကိုလည်းကောင်း၊ အုတ်ဂူထဲသို့ ဝင်ရောက်ခြင်းမဟုတ်သည်ကိုလည်းကောင်း၊ မင်္ဂလာဝတ်စုံတစ်ခု၊ စိန်လက်စွပ်တစ်ကွင်း၊ ဘုရားကျောင်းတစ်ခု၊ ထာဝရချစ်ခြင်း၏ ကတိသစ္စာများအား ပြောဆိုခြင်း၊ ဖယောင်းတိုင်မီးဖြင့် ညစာများ၊ ချစ်ခြင်း၊ သို့မဟုတ် နှစ်ယောက်တည်းကမ္ဘာတို့ဆိုလျှင် ပို၍ပင် မဟုတ်သည်ကိုလည်းကောင်း လူတို့ နားလည်သင့်သည်။ ဤအရာများထဲမှ မည်သည့်အရာကမျှ အိမ်ထောင်၏ သဘောကိုမဆောင်ပေ။ ထို့ကြောင့် အိမ်ထောင်အကြောင်းကို ပြောဆိုသောအခါ သင်လုပ်ဆောင်သင့်သည့် ပထမဆုံးသောအရာမှာ အိမ်ထောင်နှင့်ပတ်သက်ပြီး သင်၏ စိတ်ကူးယဉ်များမှ ဖြစ်ပေါ်သော သင်္ကေတဖြစ်သည့်အရာများနှင့်အတူ သင်၏ စိတ်နှလုံးတွင် အခိုင်အမာတည်ထားပြီးဖြစ်သော အိမ်ထောင်နှင့်သက်ဆိုင်သည့် စိတ်ကူးယဉ်များကို လက်လွှတ်ခြင်းဖြစ်သည်။ အိမ်ထောင်၏ မှန်ကန်သော အနက်ဖွင့်ဆိုမှုအပေါ် မိတ်သဟာယဖွဲ့ခြင်းနှင့် စာတန်၏ ဆိုးယုတ်သော ကမ္ဘာလောကမှလာသည့် အိမ်ထောင်နှင့်သက်ဆိုင်သော မမှန်မကန် လိုရာဆွဲပြောသည့် အယူအဆများအား ပိုင်းခြားစိစစ်ခြင်းအားဖြင့် သင်တို့သည် အိမ်ထောင်၏ အဓိပ္ပာယ်သတ်မှတ်ချက်အပေါ် ပို၍ တိကျသော နားလည်မှုရှိမလာသလော။ (ရှိလာပါသည်။) အိမ်ထောင်မကျသောသူများအတွက် ဤအရာများအား ပြောဆိုခြင်းသည် အိမ်ထောင်၏ အရေးကိစ္စများနှင့်ပတ်သက်ပြီး အတော်အတန်ပို၍ တည်ကြည်ခိုင်မာသည်ဟု မခံစားရစေသလော။ ပြီးလျှင် ဤသည်မှာ သင်တို့အား အသိအမြင်တိုးတက်လာစေရန် ထောက်ကူမပေးသလော။ (ထောက်ကူပေးပါသည်။) မည်သည့် ကဏ္ဍတွင် အသိအမြင်တိုးတက်လာသနည်း။ (အိမ်ထောင်နှင့်သက်ဆိုင်သော ကျွန်ုပ်၏ ယခင်က စိတ်ကူးယဉ်များတွင် ပန်းပွင့်များ၊ စိန်လက်စွပ်များ၊ မင်္ဂလာဝတ်စုံများ၊ ထာဝရချစ်ခြင်းနှင့်ဆိုင်သည့် ကတိသစ္စာများအား ပြောဆိုခြင်းများကဲ့သို့သော မရေရာသည့်အရာများသာ ပါဝင်သည်။ ယခုတွင် ဘုရားသခင်ပေးသည့် မိတ်သဟာယကို နားထောင်ပြီးသောအခါ အိမ်ထောင်ဟူသည်မှာအမှန်တကယ်တွင် ဘုရားသခင်က စီမံခြင်းဖြစ်သည်ကိုလည်းကောင်း၊ လူနှစ်ယောက်သည် အတူတကွ တစ်ယောက်ကိုတစ်ယောက် ထောက်ထားမှုပြသနိုင်ခြင်း၊ တစ်ယောက်ကိုတစ်ယောက် ကြည့်ရှုစောင့်ရှောက်နိုင်ခြင်း၊ တစ်ယောက်ကိုတစ်ယောက် တာဝန်ယူနိုင်ခြင်း ဖြစ်သည်ကိုလည်းကောင်း ကျွန်ုပ် နားလည်ရပါသည်။ ထိုအရာမှာ တာဝန်သိစိတ်ဖြစ်ပြီး အိမ်ထောင်အပေါ် ဤအမြင်သည် ပို၍ လက်တွေ့ကျကာ ဤမရေရာသောအရာများ မပါဝင်ပေ။) သင်တို့ အသိအမြင် တိုးတက်လာသည် မဟုတ်လော။ အကြမ်းဖျဉ်းဆိုရလျှင် သင်တို့သည် အသိအမြင် တိုးတက်လာသည်။ အသေးစိတ်ဆိုရလျှင် သင်ယခင်က သဘောကျပြီး စိတ်ဝင်စားသော အရာများတွင် စံနှုန်း အနည်းငယ်ပြောင်းလဲမှုရှိသလော။ (ရှိပါသည်။) သင်တို့သည် အရပ်ရှည်သော၊ ချမ်းသာသော၊ ချောမောသော ယောက်ျား၊ သို့မဟုတ် ဖြူသော၊ ချမ်းသာသော၊ လှပသော မိန်းမအား ရှာတွေ့လိုခြင်းကို အစဉ်သဖြင့် ပြောလေ့ရှိခဲ့သည်။ ယခုတွင် သင်တို့သည် မည်သည့်အရာကို အာရုံစိုက်ကြသနည်း။ အနည်းဆုံးအနေဖြင့် လူတစ်ယောက်၏ လူ့သဘာဝကို သင်တို့ အာရုံစိုက်သည်။ လူတစ်ယောက်သည် မှီခိုအားထား၍ရနိုင်သလော၊ တာဝန်သိစိတ်ရှိသလောဆိုသည်ကို အာရုံစိုက်သည်။ ပြောလော့။ လူတစ်ယောက်သည် ဤဦးတည်ချက်၊ ဤရည်ရွယ်ချက်၊ ဤနည်းလမ်းနှင့်အညီ လက်တွဲဖော်တစ်ယောက်ကို ရွေးချယ်လျှင် ၎င်းတို့သည် ပျော်ရွှင်သောအိမ်ထောင်ရှိမည်ဆိုသည်က ပို၍ ဖြစ်နိုင်သလော၊ သို့မဟုတ် ၎င်းတို့သည် မပျော်ရွှင်ဘဲ ကွာရှင်းလိမ့်မည်ဆိုသည်က ပို၍ ဖြစ်နိုင်သလော။ (ပျော်ရွှင်မည်ဆိုသည်က ပို၍ ဖြစ်နိုင်ပါသည်။) ပျော်ရွှင်မည်ဆိုသည်က အတော်အတန် ပို၍ ဖြစ်နိုင်သည်။ ဤသို့သော အိမ်ထောင်မျိုးသည် ပျော်ရွှင်သော အိမ်ထောင်ဖြစ်ရန် တစ်ရာရာနှုန်းပြည့်အာမခံသည်ဟု ငါတို့ အဘယ်ကြောင့်မဆိုသနည်း။ ဤအတွက် အကြောင်းပြချက် မည်မျှရှိသနည်း။ အနည်းဆုံးအနေဖြင့် အကြောင်းပြချက်တစ်ခုမှာ လူတို့သည် အမှားများလုပ်နိုင်ပြီး လူတစ်ယောက်ကို လက်မထပ်မီတွင် ထိုသူကို ရှင်းလင်းစွာ မမြင်နိုင်ခြင်း ဖြစ်သည်။နောက်ထပ်အကြောင်းပြချက်တစ်ခုမှာ လူတစ်ယောက်သည် အိမ်ထောင်ပြုခင်တွင် “ငါတို့တွင် လိုက်ဖက်ညီသည့် ပင်ကိုစရိုက်ရှိပြီး စိတ်တူကိုယ်တူရှိကာ တူညီသော လမ်းကြောင်းကို လိုက်လျှောက်ကြသည်။ ငါတို့ အိမ်ထောင်ပြုပြီးလျှင် သူက တာဝန်ယူပြီး သူ့ဝတ္တရားတွေကို ဖြည့်ဆည်းချင်စိတ်ရှိသည်၊ ငါ့ကို လုံးဝ စိတ်မပျက်စေရဟူ၍လည်း ကတိပေးခဲ့သည်” ဟု တွေးလျက်ဖြင့် အိမ်ထောင်နှင့်ပတ်သက်ပြီး အလွန်ကောင်းသော စိတ်ကူးများရှိနိုင်သည်။ သို့ရာတွင် ၎င်းတို့ အိမ်ထောင်ကျပြီးနောက်တွင် အိမ်ထောင်ဘဝရှိ အရာရာတိုင်းက ၎င်းတို့ ဆန္ဒရှိနိုင်သည့်အတိုင်း မဖြစ်ပေ။ အရာရာတိုင်းက ချောမွေ့ခြင်း မဖြစ်ပေ။ ပြီးလျှင်လည်း လူအချို့က သမ္မာတရားကို ချစ်ပြီး အပြုသဘောဆောင်သောအရာများကို ချစ်သည်။ လူအချို့မှာမူ မကောင်းသည့်၊ ဆိုးယုတ်ခြင်းမရှိသော လူ့သဘာဝရှိသည့် ပုံစံပေါ်နိုင်သော်လည်း အပြုသဘောဆောင်သောအရာများကို မချစ်ဘဲ သမ္မာတရားကို မလိုက်စားပေ။ ၎င်းတို့ အိမ်ထောင်ပြုပြီး အတူတကွ နေထိုင်ကြသောအခါ သူ၏ လူ့သဘာဝတွင်ရှိသော အနည်းငယ်သော တာဝန်၊ ဝတ္တရားအသိစိတ်သည် တဖြည်းဖြည်းချင်းဖြင့် လွင့်ပါးသွားသည်။ သူသည် အချိန်နှင့်အမျှ ပြောင်းလဲသည်။ သူ၏ သရုပ်မှန်ကို ပြသည်။ ငါ့ကို ပြောလော့။ အိမ်ထောင်ပြုပြီးသော စုံတွဲထဲက တစ်ယောက်သည် သမ္မာတရားကို လိုက်စားပြီး အခြားတစ်ယောက်က မလိုက်စားလျှင်၊ သင်တစ်ဦးတည်းသာ သမ္မာတရားကို လိုက်စားပြီး သူက သမ္မာတရားကို လုံးဝ လက်မခံလျှင် သင်သည် သူ့ကို မည်မျှ ကြာရှည်စွာ သည်းခံနိုင်မည်နည်း။ (ကြာရှည်စွာ သည်းခံနိုင်မည်မဟုတ်ပါ။) သင်သည် သူ၏ လူ့သဘာဝတွင်ရှိသော အလေ့အကျင့်အချို့၊ သို့မဟုတ် အသေးစား ချို့ယွင်းချက်၊ အားနည်းချက်အချို့ကို မလိုချင်စွာဖြင့် သည်းခံပြီး တောင့်ခံနိုင်သည်။ သို့သော် အချိန်ကြာလာသည်နှင့်အမျှ သင်တို့နှစ်ဦးသည် အသုံးအနှုန်း၊ သို့မဟုတ် လိုက်စားမှုတူညီမည်မဟုတ်ပေ။ သူသည် သမ္မာတရားကို မလိုက်စားသကဲ့သို့ အပြုသဘောဆောင်သောအရာများကိုလည်း မချစ်ပေ။ ပြီးလျှင် ကမ္ဘာလောက၏ ဆိုးယုတ်သော ခေတ်ရေစီးကြောင်းများနှင့် သက်ဆိုင်သော အရာများကို အစဉ်နှစ်သက်သည်။ တဖြည်းဖြည်းချင်းဖြင့် သင်တို့နှစ်ဦးသည် စကားပြောနည်းလာသည်။ သင်တို့၏ ရည်မှန်းချက်များ ကွာခြားလာသည်။ ပြီးလျှင် သူ၏ တာဝန်များအား ဖြည့်ဆည်းရန်ဆန္ဒသည် မကြာခင် လွင့်ပါးသွားသည်။ ဤသို့သော အိမ်ထောင်မျိုးသည် ပျော်ရွှင်သော အိမ်ထောင်ဖြစ်သလော။ (မဖြစ်ပါ။) မပျော်ရွှင်လျှင် သင် အဘယ်သို့ လုပ်ဆောင်သင့်သနည်း။ (လူနှစ်ဦးသည် အတူတကွ မနေနိုင်လျှင် အခွင့်အရေးရသည်နှင့်လမ်းခွဲသင့်သည်။) မှန်သည်။ အစပိုင်းတွင် ဤစိတ်ကူးရှိခြင်းမှ ၎င်းတို့ လမ်းခွဲသည်အထိ မည်မျှကြာသနည်း။ ရှေးဦးစွာ လူနှစ်ဦးသည် အတူတကွ ကောင်းစွာ သင့်သင့်မြတ်မြတ် နေထိုင်ကြသည်။ အချိန်အတန်ကြာအထိ သင့်သင့်မြတ်မြတ် နေထိုင်ပြီးနောက်တွင် ၎င်းတို့သည် စတင်၍ ထိပ်တိုက်ရင်ဆိုင်လာကြသည်။ ထိပ်တိုက်ရင်ဆိုင်ပြီးနောက်တွင် ပြန်လည်သင့်မြတ်ကြသည်။ ပြန်လည်သင့်မြတ်သည်နှင့် ယောက်ျားက မပြောင်းလဲသည်ကို မိန်းမက မြင်သည်။ ထို့ကြောင့် သူက သည်းညည်းခံသည်။ ဤအရာကို သည်းညည်းခံပြီး အချိန်အနည်းငယ်ကြာပြီးနောက်တွင် ၎င်းတို့သည် တစ်ဖန်ပြန်၍ ငြင်းခုံကြသည်။ ဤပဋိပက္ခက အထွတ်အထိပ်သို့ ရောက်ပြီးနောက်တွင် အခြေအနေများက ပြန်လည်၍ ငြိမ်သက်သွားပြန်သည်။ သူမက “ကျွန်ုပ်တို့သည် ကောင်းစွာ လိုက်ဖက်ခြင်းမရှိပါ။ ဤသည်မှာ အစက ကျွန်ုပ်စိတ်ကူးခဲ့သကဲ့သို့ မဟုတ်ပါ။ အတူနေရခြင်းက ဒုက္ခကြီးသည်။ ကျွန်ုပ်တို့ ကွာရှင်းသင့်သလော။ သို့သော် ဤအခြေအနေကို ရောက်ဖို့က ကျွန်ုပ်တို့အတွက် တော်တော်ခက်ခဲခဲ့ပြီး၊ ကျွန်ုပ်တို့က ခဏခဏ ပြတ်ကာ ပြန်အဆင်ပြေခဲ့သည်။ ကျွန်ုပ် သူ့ကို အလွယ်တကူ ကွာရှင်း၍မဖြစ်ပါ။ ကျွန်ုပ် သည်းညည်းခံရမည်။ တစ်ယောက်တည်းနေရခြင်းက နှစ်ယောက်အတူနေခြင်းလောက် မည်သည့်အခါတွင်မျှ မကောင်းပါ” ဟူ၍ တွေးသည်။ သူမသည် တစ်နှစ်၊ နှစ်နှစ်အထိ သည်းညည်းခံသည်။ သူမသည် သူ့ကို ကြည့်လေလေ၊ မကျေမနပ်ဖြစ်လေလေဖြစ်သည်။ အချိန်ကြာလေလေ၊ သူမကပို၍ မချင့်မရဲဖြစ်လာလေလေဖြစ်သည်။ အတူတကွနေထိုင်ခြင်းသည် သူမအား မပျော်ရွှင်စေပေ။ ပြီးလျှင် ၎င်းတို့သည် ပိုပိုပြီး စကားပြောနည်းလာသည့်အချက်တွင် ဆင်တူသည်။ သူ၏ အမှားများက အရေအတွက် ပိုပိုများလာသည်ကို သူမမြင်ပြီး သူ့အား သည်းညည်းခံချင်စိတ် ပိုပို၍ နည်းလာသည်။ ငါးနှစ်၊ ခြောက်နှစ်ကြာပြီးနောက်တွင် သူမသည် မခံနိုင်တော့ဘဲ ပေါက်ကွဲကာ သူနှင့် လုံးဝ အဆက်ဖြတ်ချင်သည်။ သူမသည် ဤသို့ လုံးဝ အဆက်ဖြတ်ခြင်းကို ပြုလုပ်ရန် မဆုံးဖြတ်မီတွင် အစမှ အဆုံးအထိ ဤကိစ္စတစ်ခုလုံးကို စဉ်းစားရမည်။ ကွာရှင်းပြီးနောက်တွင် သူမ မည်သို့နေထိုင်မည်ကို ရှင်းလင်းစွာ၊ နှံ့စပ်စွာ စဉ်းစားရမည်။ အားလုံးကို အသေအချာစဉ်းစားပြီးနောက်တွင် သူမသည် သူမ၏ စိတ်ကို တင်းမထားနိုင်ပေ။ သို့သော် အကြိမ်အတော်များများ အသေအချာ ထပ်စဉ်းစားပြီးနောက်တွင် သူမသည် “ငါ သူ့ကို ကွာမည်၊ ငြိမ်းချမ်းသည့်ဘဝကို တစ်ယောက်တည်းနေရခြင်းက ဤထက်ပိုကောင်းသည်” ဟူ၍ စဉ်းစားပြီး သူမ၏ ခင်ပွန်းကို ထားခဲရန် စိတ်မပါတပါဖြင့် ဆုံးဖြတ်လိုက်သည်။ ၎င်းတို့နှစ်ယောက်သည် အစဉ်ငြင်းခုံပြီး အဆင်ပြေနိုင်ခြင်းမရှိပေ။ သူမ သည်းခံနိုင်လေ့ရှိသောအရာသည် ယခုတွင် သည်းမခံနိုင်ဖွယ်ဖြစ်သည်။ သူ့ကို မြင်ရခြင်းသည် သူမအား စိတ်မချမ်းမသာဖြစ်စေသည်။ သူစကားပြောသည်ကို ကြားရခြင်းက သူမကို ဒေါသထွက်စေသည်။ သူ၏ အသံကို ကြားခြင်း၊ သူ၏ အသွင်၊ သူ၏ အဝတ်အစား၊ သူအသုံးပြုသောအရာများကို မြင်ခြင်းသည်ပင် သူမကို စိတ်အနှောင့်အယှက်ဖြစ်စေပြီး စိတ်ကုန်စေသည်။ ၎င်းတို့နှစ်ဦးသည် အချင်းချင်း သူစိမ်းများဖြစ်သည်အထိ မခံနိုင်တော့သော အခြေအနေသို့ ရောက်ရှိပြီး သူမက သူ့ကို ကွာရှင်းလိုက်ရသည်။ သူ့ကို သူမ ကွာရှင်းရသည့် အကြောင်းပြချက်မှာ အဘယ်နည်း။ ၎င်းတို့နှစ်ဦး အတူတကွနေထိုင်ခြင်းသည် အလွန်ဒုက္ခကြီးလွန်းသည်။ သူမဘာသာ နေထိုင်ခြင်းက ပို၍ကောင်းသည်။ ဤအခြေအနေသို့ ရောက်လာသောအခါ သူမသည် သူ့အပေါ်တွင် စိတ်မရှိတော့ပေ။ ခံစားချက်မရှိတော့ပေ။ သူမ အသေအချာစဉ်းစားကာ အဖြေရှာပြီးဖြစ်သည်။ တစ်ယောက်တည်းနေထိုင်ရသည်က ပို၍ကောင်းသည်။ ဘာသာမဲ့သူများက “ တစ်ဦးတည်းနေထိုင်သောအခါ အခြားမည်သူ့ကိုမျှ စိတ်ပူရန် မလိုအပ်ပေ။” ဟူ၍ မကြာခဏ ပြောသကဲ့သို့ပင် ဖြစ်သည်။ ဤသို့မဟုတ်လျှင် သူမသည် အစဉ်သဖြင့် သူ့အကြောင်းကို တွေးပြီး “သူ စားပြီးပြီလော။ ကောင်းကောင်း အဝတ်ဝတ်၏လော။ သူ အိပ်လို့ပျော်၏လော။ အိမ်ကနေထွက်ပြီး အလုပ်လုပ်ရတာ သူ့အတွက် ပင်ပန်းနေမည်လော၊ အတင်းအခိုင်းခံနေရသလော၊ သူ ဘယ်လိုခံစားရမည်နည်း” ဟူ၍ တွေးတောနေရလိမ့်မည်။ သူမသည် သူ့အကြောင်းကို အစဉ် စိတ်ပူနေရမည်။ သို့သော် ယခုတွင် သူမသည် တွေးစရာ၊ စိတ်ပူစရာ မည်သူမျှမရှိဘဲ တစ်ယောက်တည်းနေရသည်မှာ ပို၍ ငြိမ်းချမ်းသည်ကို မြင်သည်။ ဤသို့သော ယောက်ျားသည် ဤသို့ နေထိုင်ရန် မထိုက်တန်ပေ။ သူသည် သူမ၏ အရေးစိုက်မှုဖြင့် မထိုက်တန်ပေ။ သူမ၏ ချစ်ခြင်းနှင့် မထိုက်တန်ပေ။ သူ့အတွက် မည်သည့်တာဝန်ကိုမျှ သူမ ယူခြင်းဖြင့် မထိုက်တန်ပေ။ သူနှင့်ပတ်သက်ပြီး ချစ်နိုင်စရာ မည်သည့်အရာမျှ မရှိပေ။ အဆုံးတွင် သူမသည် ကွာရှင်းရန် လျှောက်ထားသည်။ ၎င်းတို့၏ အိမ်ထောင်ကအဆုံးသတ်သွားသည်။ သူမသည် လုံးဝ နောက်ပြန်မလှည့်သကဲ့သို့ သူမ၏ ဆုံးဖြတ်ချက်ကို လုံးဝ နောင်တမရပေ။ ဤသို့သော အိမ်ထောင်များရှိသည်မဟုတ်လော။ (ဟုတ်သည်။) လူတစ်ယောက်၏ ယခင်ဘဝမှ ယခင်က ကြင်နာမှုများ၊ အာဃာတများကဲ့သို့သော အကြောင်းရင်းအမျိုးမျိုးကြောင့် ဖြစ်ပေါ်လာသော အိမ်ထောင်များလည်းရှိသည်။ ယခင်က ငါတို့ ဆွေးနွေးခဲ့သကဲ့သို့ပင် လူအချို့သည် အခြားလူအပေါ် အကြွေးတင်သောကြောင့် အတူတွကနေထိုင်ကြသည်။ စုံတွဲကြားတွင် မိန်းမက ယောက်ျားအပေါ် အကြွေးတင်သည်၊ သို့မဟုတ်လျှင် ယောက်ျားက မိန်းအပေါ် အကြွေးတင်သည်။ ယခင်ဘဝတွင် တစ်ဦးတစ်ယောက်က အလွန်အမင်း အခွင့်အရေးယူကောင်းယူခဲ့နိုင်သည်။ လွန်စွာ အကြွေးတင်ခဲ့နိုင်သည်။ ထို့ကြောင့် ဤဘဝတွင် ထိုသူက သူ၏ အကြွေးကို ပြန်ဆပ်နိုင်ရန်အတွက် ၎င်းတို့ အတူတကွ နေထိုင်ကြခြင်းဖြစ်သည်။ ဤသို့သော အိမ်ထောင်များစွာတို့သည် မပျော်ရွှင်သော အိမ်ထောင်များဖြစ်သည်။ သို့သော် ၎င်းတို့ မကွာရှင်းနိုင်ပေ။ ၎င်းတို့သည် မိသားစု ရှိသောကြောင့်၊ သို့မဟုတ် ၎င်းတို့၏ သားသမီးများကြောင့်၊ သို့မဟုတ် အခြားသော အကြောင်းပြချက်တစ်ခုခုကြောင့် အတူတကွ မဖြစ်မနေ နေထိုင်ရသည်ဖြစ်စေ၊ မည်သို့ပင်ဖြစ်စေ ထိုလင်မယားသည် အချင်းချင်း အဆင်မပြေနိုင်ကြပေ။ အစဉ်သဖြင့် ရန်ဖြစ်သည်။ အစဉ်သဖြင့် ငြင်းခုံသည်။ ပြီးလျှင် ၎င်းတို့၏ ပင်ကိုစရိုက်၊ စိတ်ဝင်စားမှု၊ လိုက်စားမှုနှင့် ဝါသနာတို့သည် လုံးဝ မတူညီပေ။ ၎င်းတို့ အချင်းချင်း မနှစ်သက်ကြဘဲ အတူတကွနေထိုင်ခြင်းက ၎င်းတို့နှစ်ဦးလုံးအပေါ် မည်သည့်ပျော်ရွှင်မှုကိုမျှ ယူဆောင်မပေးပေ။ သို့သော် ၎င်းတို့သည် အချင်းချင်း မကွာရှင်းနိုင်ပေ။ ထို့ကြောင့် သေသည်အထိ အတူတကွ နေထိုင်ကြသည်။ သေခြင်းက နီးကပ်လာသောအချိန်တွင် ၎င်းတို့က ၎င်းတို့၏ လက်တွဲဖော်ကို မခံချင်အောင်ပြောဆိုနေဆဲဖြစ်ပြီး “နောက်ဘဝတွင် သင့်ကို ကျွန်ုပ်မတွေ့လိုပါ” ဟု ပြောသည်။ ၎င်းတို့သည် အချင်းချင်းအလွန် မုန်းတီးသည် မဟုတ်လော။ သို့သော် ဤဘဝတွင် အချင်းချင်း မကွာရှင်းနိုင်ပေ။ ဤအရာကို ဘုရားသခင်က စီမံထားခြင်းဖြစ်သည်။ ဤမတူညီသော အိမ်ထောင်အမျိုးအစားများသည် ဖွဲ့စည်းတည်ဆောက်ပုံ၊ သို့မဟုတ် ဇာစ်မြစ်က မည်သို့ဖြစ်စေ၊ သင်က အိမ်ထောင်ကျသည်ဖြစ်စေ၊ မကျသည်ဖြစ်စေ၊ မည်သို့ပင်ဖြစ်စေ အိမ်ထောင်နှင့်ပတ်သက်ပြီး သင့်၌ရှိသော လက်တွေ့မကျသော၊ နုံအသော စိတ်ကူးယဉ်အမျိုးမျိုးကို အစဉ်သဖြင့် သင် လက်လွှတ်သင့်သည်။ သင်သည် အိမ်ထောင်ရေးကို မှန်ကန်စွာ ရင်ဆိုင်ပြီး လူတို့၏ စိတ်ခံစားချက်များ၊ ဆန္ဒများဖြင့် ကစားခြင်း မပြုသင့်ပေ။ လူ့အဖွဲ့အစည်းက သင့်အား အယူဝါဒသွတ်သွင်းသည့် အိမ်ထောင်ရေးအပေါ် မှားယွင်းသည့်အမြင်ထောင်ချောက်တွင် မိပြီး အိမ်ထောင်ရေးအပေါ် သင်မည်သို့ ခံစားရသည်ကို အစဉ် စားမြုံပြန်နေခြင်းအား ပို၍ပင် မပြုသင့်ပေ။ သင်၏ လက်တွဲဖော်က သင့်အား ချစ်သလော။ သင်၏ လက်တွဲဖော်က သင့်အားချစ်သည်ကို ခံစားရသလော။ သင်သည် သင်၏ လက်တွဲဖော်ကို ချစ်နေဆဲဖြစ်သလော။ သင်သည် သင်၏ လက်တွဲဖော်အတွက် ချစ်ခြင်းမည်မျှရှိသေးသနည်း။ သင်၏ လက်တွဲဖော်က သင့်အတွက် တစ်ခုတလေ ခံစားရဆဲဖြစ်သလော။ သင်က သင်၏ လက်တွဲဖော်အတွက် တစ်စုံတစ်ခု ခံစားရဆဲဖြစ်သလော။ ဤအရာများကို ခံစားရန်၊ သို့မဟုတ် စားမြုံပြန်ရန် မလိုအပ်ပေ။ ဤအရာအားလုံးသည် လွဲမှားနေသော၊ အဓိပ္ပာယ်မဲ့သောအယူအဆများဖြစ်သည်။ ဤအရာများကို သင် စားမြုံပြန်လေလေ၊ သင်၏ အိမ်ထောင်ရေးက အကျပ်အတည်းရှိနေသည်ဟု သင် ခံစားရလေလေဖြစ်သည်။ ပြီးလျှင် ဤအတွေးများထဲသို့ သင် သက်ဆင်းလေလေ၊ သင်သည် အိမ်ထောင်ရေး၏ ကျော့ကွင်းတွင် ပိတ်မိနေသည်ကို သက်သေပြလေလေဖြစ်သည်။ ပြီးလျှင် သင်သည် အသေအချာပင် ပျော်ရွှင်မည်မဟုတ်၊ သို့မဟုတ် လုံခြုံစိတ်ချသည့် စိတ်တစ်ခုတလေရှိမည်မဟုတ်ပေ။ ဤသည်မှာ အဘယ်ကြောင့်ဆိုသော် သင်သည် ဤအယူအဆများ၊ အမြင်များ၊ အတွေးများအတွင်းသို့ သက်ဆင်းသောအခါ၌ သင်၏ အိမ်ထောင်သည် ပုံမမှန်ဖြစ်လာသောကြောင့်လည်းကောင်း၊ သင်၏ လူ့သဘာဝသည် ပုံပျက်လာသောကြောင့်လည်းကောင်း၊ လူ့အဖွဲ့အစည်းထံမှ အိမ်ထောင်ရေးနှင့်ပတ်သက်သော အယူအဆနှင့် အမြင်အမျိုးမျိုးတို့၏ ထိန်းချုပ်ခြင်း၊ ပြန်ပေးဆွဲခြင်းကိုလည်း သင်အပြည့်အဝခံရသောကြောင့်လည်းကောင်း ဖြစ်သည်။ ထို့ကြောင့် လူ့အဖွဲ့အစည်းထံမှ၊ ဆိုးယုတ်သော လူသားမျိုးနွယ်ထံမှ လာသည့် အိမ်ထောင်ရေးအပေါ် အမြင်နှင့်လည်းကောင်း ဆိုရိုးစကားအမျိုးမျိုးတို့နှင့်လည်းကောင်း စပ်လျဉ်း၍သင်သည် ယင်းတို့ကို တိကျစွာ ပိုင်းခြားသိမြင်နိုင်ရမည်။ ဤအမြင်များ၊ ဆိုရိုးစကားများကိုလည်း ငြင်းပယ်ရမည်။ အခြားလူများက မည်သို့ပြောသည်ဖြစ်စေ၊ အိမ်ထောင်ရေးအပေါ် ၎င်းတို့၏ ဆိုရိုးစကားများက မည်သို့ ပြောင်းလဲသည်ဖြစ်စေ အခြေခံအားဖြင့် လူတို့သည် အိမ်ထောင်ရေးအပေါ် ဘုရားသခင်၏ အဓိပ္ပာယ်သတ်မှတ်ချက်ကို မစွန့်လွှတ်သင့်သကဲ့သို့ လူတို့သည် အိမ်ထောင်အပေါ် ဆိုးယုတ်သော ကမ္ဘာလောက၏ အမြင်များ၏ သက်ရောက်မှုခံရခြင်း၊ သို့မဟုတ် အမြင်ပိတ်ဆို့ခံရခြင်းကိုလည်း မခံရသင့်ပေ။ တဲ့တိုးဆိုရလျှင် အိမ်ထောင်သည် ကြီးကောင်ဝင်ချိန်မှ အရွယ်ရောက်သည်အထိ လူတစ်ဦးဘဝ၏ မတူညီသော အဆင့်တစ်ခုနှင့်ဆိုင်သည့် အစဖြစ်သည်။ ဆိုလိုသည်မှာ သင်သည် အရွယ်ရောက်သူ ဖြစ်ပြီးနောက်တွင် ဘဝ၏ မတူညီသောအဆင့်သို့ သင်ဝင်ရောက်သည်။ ဤဘဝ၏ အဆင့်တွင် သင်သည် လက်ထပ်ထမ်းမြားခြင်းသို့ ဝင်ရောက်ပြီး သင်ကိုယ်တိုင်နှင့် သွေးသားတော်စပ်မှု မရှိသောသူတစ်ယောက်နှင့် အတူတကွနေထိုင်သည်။ ထိုသူနှင့်အတူ စတင်နေထိုင်သည့်နေ့မှစ၍ သင်သည် ဇနီး၊ သို့မဟုတ် ခင်ပွန်းတစ်ယောက်အနေဖြင့် အိမ်ထောင်ဘဝနှင့်ဆိုင်သော အရာအားလုံး၏ တာဝန်၊ ဝတ္တရားများကို ထမ်းရွက်ရမည်၊ ထို့အပြင် သင်တို့နှစ်ဦးသည် အိမ်ထောင်ဘဝ၏ အမှုအရာအားလုံးကို ထမ်းဆောင်ရမည်ဟု အဓိပ္ပာယ်ရသည်။ ဆိုလိုသည်မှာ အိမ်ထောင်သည် လူတစ်ယောက်က သူ၏ မိဘများကို စွန့်ခွာခဲ့ပြီဖြစ်သည်ဟုလည်းကောင်း၊ တစ်ကိုယ်တည်းဖြစ်သောဘဝကို နှုတ်ဆက်ခဲ့ပြီဖြစ်သည်ကိုလည်းကောင်း၊ အခြားတစ်စုံတစ်ယောက်နှင့်အတူ လူနှစ်ယောက်နှင့်ဆိုင်သည့် ဘဝထဲသို့ ဝင်ရောက်ပြီးဖြစ်သည်ကိုလည်းကောင်း ညွှန်ပြသည်။ ဤသည်မှာ လူနှစ်ဦးက ဘဝကို အတူတကွ ရင်ဆိုင်သည့် အဆင့်ဖြစ်သည်။ သင့်အနေဖြင့် ဘဝတွင် မတူညီသောအဆင့်တစ်ခုသို့ ဝင်ရောက်လိမ့်မည်ဖြစ်သည်ကို ဤအဆင့်က ညွှန်ပြပြီး ဘဝ၏ စမ်းသပ်မှုမျိုးစုံကို ရင်ဆိုင်ရမည်ဆိုသည်ကိုလည်း ညွှန်ပြသည်မှာ အမှန်ပင်ဖြစ်သည်။ သင်သည် အိမ်ထောင်၏ စည်းဘောင်အတွင်းတွင် ဘဝကို မည်သို့ကိုင်တွယ်မည်ဆိုသည်နှင့် သင်နှင့် သင်၏ လက်တွဲဖော်သည် အိမ်ထောင်၏ စည်းဘောင်အတွင်းတွင် ကြုံရသောအရာများအားလုံးကို အတူတကွ မည်သို့ ရင်ဆိုင်မည်ဆိုသည်တို့မှာ သင့်အတွက် စမ်းသပ်မှုများဖြစ်နိုင်သည်၊ သို့မဟုတ် ဤအရာများသည် သင့်အတွက် စုံလင်ခြင်းဖြစ်နိုင်သည်၊ သို့မဟုတ် ဤအရာများသည် ဘေးဒုက္ခများဖြစ်နိုင်သည်။ ဘဝတွင် ပို၍ များသော အတွေ့အကြုံအရင်းအမြစ်များလည်း ဖြစ်နိုင်သည်မှာ အမှန်ပင်ဖြစ်သည်။ ဤအရာများသည် သင့်အား ဘဝအပေါ် ပို၍လေးနက်သော နားလည်မှုနှင့် တန်ဖိုးထားမှုတို့ကို ပေးသော အရင်းအမြစ်ဖြစ်နိုင်သည်၊ ဟုတ်ပါသလော။ (ဟုတ်ပါသည်။) အိမ်ထောင်အပေါ် မှန်ကန်သော နားလည်မှုရှိခြင်းနှင့် အိမ်ထောင်နှင့်သက်ဆိုင်သော စိတ်ကူးယဉ်အမျိုးမျိုးတို့အကြောင်း ငါတို့၏ ပြန်ပြောင်းပြောဆိုမှုကို ဤတွင် အဆုံးသတ်မည်။

၂။ အိမ်ထောင်ပျော်ရွှင်မှုကို လိုက်စားခြင်းသည် လူ၏ အထူးတာဝန်မဟုတ်

ပြီးခဲ့သည့်အခေါက်က အခြားအကြောင်းအရာတစ်ခုကို ငါတို့ မိတ်သဟာယဖွဲ့ခဲ့ကြသည်။ ယင်းမှာ အိမ်ထောင်ရေး သာယာပျော်ရွှင်မှုအား လိုက်စားခြင်းသည် သင်၏ တာဝန်မဟုတ်ဆိုသည့် အကြောင်းရာဖြစ်သည်။ ဤအကြောင်းအရာနှင့်ပတ်သက်၍ မိတ်သဟာယဖွဲ့သောအခါ၌ မည်သည့်အရာကို ငါတို့ အလေးပေးပြောခဲ့သနည်း။ (ကျွန်ုပ်တို့၏ ဘဝ ပျော်ရွှင်မှုကို ကျွန်ုပ်တို့၏ လက်တွဲဖော်ထံသို့ မအပ်နှံရ၊ ပြီးလျှင် ကျွန်ုပ်တို့၏ လက်တွဲဖော်ကို ဆွဲဆောင်ရန်၊ သို့မဟုတ် ကျွန်ုပ်တို့၏ ချစ်ခြင်းဆိုသောအရာကို ကာကွယ်ရန် သက်သက်အတွက် ကျွန်ုပ်တို့၏ လက်တွဲဖော်ကို ကျေနပ်စေသည့် အရာများကို မလုပ်ရဟူ၍ ဖြစ်သည်။ ကျွန်ုပ်တို့သည် ဖန်ဆင်းခံများဖြစ်သည်ကိုလည်းကောင်း၊ အိမ်ထောင်တွင် ကျွန်ုပ်တို့ ဖြည့်ဆည်းသင့်သည့် တာဝန်၊ ဝတ္တရားများသည် ဖန်ဆင်းခံများအနေဖြင့် ကျွန်ုပ်တို့ ဖြည့်ဆည်းသင့်သည့် တာဝန်၊ ဝတ္တရားများဖြင့် ကွဲလွဲဆန့်ကျင်ခြင်းမရှိသည်ကိုလည်းကောင်း ကျွန်ုပ်တို့ မမေ့လျော့ရပါ။) လူများစွာတို့သည် ၎င်းတို့ဘဝ၏ ပျော်ရွှင်မှုကို ၎င်းတို့၏ အိမ်ထောင်အပေါ်တွင် အမှီပြုထားကြသည်။ ပြီးလျှင် ပျော်ရွှင်မှုအား လိုက်စားရာတွင် ၎င်းတို့၏ ပန်းတိုင်သည် အိမ်ထောင်၏ ပျော်ရွှင်မှုနှင့် ပြည့်စုံမှုကို လိုက်စားခြင်းဖြစ်သည်။ ၎င်းတို့၏ အိမ်ထောင်သည် ပျော်ရွှင်သော အိမ်ထောင်ဖြစ်ပြီး ၎င်းတို့၏ လက်တွဲဖော်နှင့် အတူနေရသည်ကို ပျော်ရွှင်လျှင် ၎င်းတို့၌ ပျော်ရွှင်သောဘဝရှိမည်ဟူ၍ ၎င်းတို့ ယုံကြည်ကြသည်။ ထို့ကြောင့် ၎င်းတို့သည် ၎င်းတို့၏ အိမ်ထောင်ပျော်ရွှင်မှုကို မနားမနေ အားစိုက်ထုတ်ခြင်းမှတစ်ဆင့် စွမ်းဆောင်ရရှိရမည့် ဘဝတစ်သက်တာတာဝန်အဖြစ် မှတ်ယူကြသည်။ ဤအကြောင်းကြောင့် လူများစွာတို့သည် အိမ်ထောင်သို့ ဝင်ရောက်သောအခါ ၎င်းတို့၏ အိမ်ထောင်ကို “စိုပြည်”စေရန်အတွက် ၎င်းတို့လုပ်ဆောင်နိုင်သည့် အရာများစွာကို ဦးနှောက်ခြောက်ခံ စဉ်းစားကြသည်။ “စိုပြည်ခြင်း” ဆိုသည်မှာ အဘယ်အရာကို ဆိုလိုသနည်း။ ဤသည်မှာ ၎င်းတို့ပြောသကဲ့သို့ ၎င်းတို့သည် အိမ်ထောင်ကျပြီးသည်မှာ မည်မျှကြာသည်ဖြစ်စေ စတင်၍ ချိန်းချက်တွေ့ဆုံကြသောအချိန်ကကဲသို့ပင် ၎င်းတို့သည် အလွန်ရင်းနှီးမှုရှိကြပြီး အချင်းချင်း မည်သည့်အခါမျှ စွန့်ခွာနိုင်မည်မဟုတ်ဟူ၍ အစဉ် ခံစားရခြင်းကိုလည်းကောင်း၊ ၎င်းတို့သည် အစဉ်သဖြင့် အတူတကွ လက်တွဲမဖြုတ်ဘဲ မည်သည့်အခါမျှ မခွဲလိုခြင်းကိုလည်းကောင်း ဆိုလိုသည်။ ထို့အပြင် ၎င်းတို့သည် မည်သည့်နေရာတွင်ရှိသည်ဖြစ်စေ ၎င်းတို့၏ လက်တွဲဖော်အကြောင်းကို အချိန်ပြည့် စဉ်းစားနေပြီး သတိရနေတတ်ကြသည်။ ပြီးလျှင် ၎င်းတို့၏ စိတ်နှလုံးသည် အခြားလူ၏ အသံ၊ အပြုံး၊ စကား၊ အပြုအမူတို့ဖြင့် ပြည့်နေသည်။ ၎င်းတို့ လက်တွဲဖော်၏ အသံကို ၎င်းတို့ တစ်ရက်မကြားရလျှင် ၎င်းတို့၏ စိတ်နှလုံးက ခြောက်ကပ်လာသည်။ ၎င်းတို့၏ လက်တွဲဖော်ကို တစ်ရက် မတွေ့ရလျှင် ၎င်းတို့၏ ဝိညာဉ်ပျောက်ဆုံးသွားသကဲ့သို့ ခံစားရသည်။ ဤသည်တို့မှာ အိမ်ထောင်ရေး သာယာပျော်ရွှင်မှု၏ သင်္ကေတနှင့် လက္ခဏာများဖြစ်သည်ဟု ၎င်းတို့ ထင်ကြသည်။ ထို့ကြောင့် အချို့သော အချိန်ပြည့်အိမ်ရှင်မဆိုသောသူများသည် အိမ်၌နေပြီး ၎င်းတို့၏ ခင်ပွန်းက အိမ်သို့ပြန်လာမည်ကို စောင့်ခြင်းသည် အပျော်ရွှင်ဆုံးသောအရာဖြစ်သည်ဟု ခံစားကြရသည်။ ၎င်းတို့၏ ခင်ပွန်းက အိမ်သို့ အချိန်မှန်မရောက်လျှင် ပြန်မရောက်လျှင် ခင်ပွန်းထံသို့ ဖုန်းခေါ်သည်။ ၎င်းတို့၏ နှုတ်မှ ပထမဆုံးထွက်သည့် မေးခွန်းမှာ အဘယ်နည်း။ (အိမ်ကို ဘယ်အချိန်ပြန်ရောက်မှာလဲ။) သင်တို့သည် ဤအရာကို မကြာခဏ ကြားခဲ့ရသည့် ပုံစံရှိသည်။ ဤမေးခွန်းသည် လူများစွာ၏ စိတ်နှလုံးတွင် လွန်စွာ အမြစ်တွယ်နေသည်။ ပထမဆုံးမေးခွန်းမှာ “အိမ်ကို ဘယ်အချိန်ပြန်ရောက်မှာလဲ” ဟူ၍ ဖြစ်သည်။ ၎င်းတို့က ဤသို့ မေးလိုက်သည်နှင့် တိကျသော အဖြေကို ရရှိသည်ဖြစ်စေ၊ မရရှိသည်ဖြစ်စေ၊ မည်သို့ပင်ဖြစ်စေ ပျော်ရွှင်သောအိမ်ထောင်တစ်ခုရှိ မိန်းမတစ်ယောက်၏ အချစ်နာကျခြင်းက ပေါ်လွင်လာသည်။ ဤသည်မှာ အိမ်ထောင်ပျော်ရွှင်မှုအား လိုက်စားသောသူများ၏ ဘဝတွင်ရှိသော သာမန်အခြေအနေဖြစ်သည်။ ၎င်းတို့သည် ၎င်းတို့၏ ကြင်ရာဘက်က အလုပ်မှ အိမ်သို့ ပြန်လာသည်ကို အိမ်၌ တိတ်ဆိတ်စွာ စောင့်သည်။ ၎င်းတို့က အပြင်သို့ ထွက်လျှင် ဝေးရာသို့ မသွားရဲပေ၊ သို့မဟုတ် ကြာရှည်စွာ မထွက်လိုပေ။ ၎င်းတို့၏ လက်တွဲဖော်က အိမ်သို့ပြန်လာပြီး မည်သူမျှမရှိသောအိမ်ကို တွေ့ကာ အလွန်နာကျင်မည်၊ စိတ်ပျက်မည်၊ စိတ်မချမ်းမသာဖြစ်မည်ကို ၎င်းတို့ကြောက်ရွံ့သည်။ ဤလူတို့သည် အိမ်ထောင်ရေး သာယာပျော်ရွှင်မှုအား လိုက်စားခြင်း၌ မျှော်လင့်ခြင်း၊ ယုံကြည်ခြင်းနှင့် ပြည့်နေသည်။ ပြီးလျှင် ၎င်းတို့သည် မည်သည့်အဖိုးအခကိုမဆို ပေးဆပ်ရာ၌၊ သို့မဟုတ် မည်သည့်အပြောင်းအလဲကိုမဆို ပြုလုပ်ရာ၌ ချုပ်တည်းထားခြင်း မရှိပေ။ ဘုရားသခင်ကို ယုံကြည်ပြီးနောက်တွင် ယခင်ကကဲ့သိုပင် အိမ်ထောင်ရေး သာယာပျော်ရွှင်မှုကို ဆက်လက်လိုက်စားကာ မိမိတို့ လက်တွဲဖော်ကို ချစ်ဖို့ လုပ်ဆောင်ပြီး ၎င်းတို့၏ လက်တွဲဖော်အား ၎င်းတို့ကို ချစ်ခြင်းရှိမရှိဟူသည်ကို အစဉ် မေးသောသူအချို့ပင်ရှိသည်။ ထို့ကြောင့် စုဝေးပွဲ အချိန်ကာလအတွင်းတွင် မိန်းမတစ်ယောက်က “ကျွန်ုပ်ယောက်ျားက အိမ်ပြန်မရောက်သေးဘူးလော။ သိုဆိုလျှင် သူ တစ်ခုခုစားပြီးပြီလော။ သူ ပင်ပန်းနေပြီလော။ ကျွန်ုပ်က ဤစုဝေးပွဲတွင် ရှိနေဆဲဖြစ်ပြီးနည်းနည်းမျှ စိတ်မအေးနိုင်ပါ။ ကျွန်ုပ် သူ့ကို စိတ်ပျက်အောင် လုပ်မိသလို ခံစားမိသည်” ဟု တွေးနိုင်သည်။ သူမက နောက်စုဝေးပွဲတစ်ခုကို တက်ရန် သွားသောအခါ သူမ၏ ခင်ပွန်းကို “ရှင် ဘယ်အချိန်ပြန်ရောက်မည်ဟု ထင်သနည်း။ အပြင်မှာ ကျွန်ုပ် စုဝေးပွဲတက်နေတုန်း ရှင် ပြန်ရောက်ရလျှင် အထီးကျန်သလို မခံစားရဘူးလော” ဟူ၍ မေးသည်။ သူမ၏ ခင်ပွန်းက “အထီးကျန်သလို မခံစားရဘဲ မည်သို့နေမည်နည်း။ ဤနေရာတွင် မည်သူမျှမရှိပါ။ ကိုယ်ကိုယ်တိုင်သာ ရှိသည်။ ပုံမှန်အားဖြင့် ကျွန်ုပ်တို့က ဤနေရာတွင် အမြဲအတူရှိကြသည်။ ယခု ရုတ်တရက်ကြီး ကျွန်ုပ်တစ်ဦးတည်းသာ ရှိသည်။ သင် အဘယ်ကြောင့် စုဝေးပွဲများ အမြဲတက်နေရသနည်း။ သင် တက်လို့ရပါသည်၊ သို့သော်ကျွန်ုပ်အိမ်ပြန်မရောက်မီ သင်ပြန်ရောက်လျှင် ကောင်းမည်” ဟူ၍ တုံ့ပြန်သည်။ သူမ၏ စိတ်နှလုံးတွင် သူမသိသည်။ “ဟုတ်သည်၊ သူက ငါ့အပေါ် အများကြီး မတောင်းဆိုပါ၊ သူ အိမ်ပြန်မရောက်မီ ငါပြန်ရောက်ဖို့သာ လိုသည်” ဟူ၍ ဖြစ်သည်။ နောက်စုဝေးပွဲတွင် သူမသည် နာရီကို အဆက်မပြတ် ကြည့်သည်။ သူမ၏ ခင်ပွန်းအလုပ်ပြီးခါနီးသည့်အချိန်ရောက်သည်ကို သူမ မြင်သောအခါ သူမက ထပ်၍ ငြိမ်ငြိမ်ထိုင်မနေနိုင်တော့ဘဲ “ရှင်တို့ ဆက်လုပ်ကြပါ၊ အိမ်တွင် ကျွန်မ လုပ်ရမည့်အရာတစ်ခု ရှိသောကြောင့် သွားမှဖြစ်မည်” ဟု ပြောသည်။ သူမက အိမ်သို့ အလျင်အမြန် ပြန်သွားပြီး “ကောင်းသည်၊ ငါ့ယောက်ျား ပြန်မရောက်သေးပါ၊ စားဖို့အတွက် အမြန်ပြင်ဆင်ပြီး အိမ်ကို သန့်ရှင်းရေးလုပ်ထားမည်၊၊ သို့ဆိုလျှင် သူ ပြန်လာသည့်အခါ အိမ်က သန့်ရှင်းနေသည်ကို သူမြင်နိုင်သည်၊ ဟင်းနံ့တွေ ရနိုင်သည်၊ ဤနေရာတွင်လူရှိသည်ကို သိနိုင်သည်၊ အစာစားမည့်အချိန်တွင် ငါတို့ အတူရှိနေနိုင်ခြင်းက တော်တော်ကောင်းတာသည်၊ စုဝေးပွဲတွင် အချိန်နည်းနည်း လျော့သွားပြီး နားထောင်ခြင်း နည်းသွားပြီး ရတာ နည်းသွားသော်လည်း ငါ့ယောက်ျား အိမ်ပြန်မရောက်မီ ပြန်ရောက်နိုင်ပြီး သူ့ကို ပူပူနွေးနွေး ချက်ကျွေးရခြင်းက တော်တော်ကောင်းပါသည်။ ဤသည်မှာ သာယာပျော်ရွှင်သည့် အိမ်ထောင်ကို ထိန်းသိမ်းဖို့အတွက် အဓိကကျသည်” ဟူ၍ တွေးသည်။ ထို့နောက်တွင် သူမသည် စုဝေးပွဲများ၌ ဤသို့ မကြာခဏ လုပ်ဆောင်ပြီး ရံဖန်ရံခါတွင် စုဝေးပွဲက သတ်မှတ်ချိန်ကျော်လွန်သွားသည်။ သူမက အိမ်သို့ အမြန်ပြန်သောအခါ သူမ၏ ခင်ပွန်းက ရောက်နှင့်နေသည်ကို သူမ တွေ့ရသည်။ သူသည် အနည်းငယ် မကျေမနပ်ဖြစ်ပြီး သူမအပေါ် စိတ်ကျေနပ်မှုမရှိပေ။ သူသည် “စုဝေးပွဲတစ်ချိန်ကိုသာ မတက်လို့ မရဘူးလော။ သင်က အိမ်မှာမရှိဘဲနှင့် ငါ အိမ်ပြန်ရောက်လာပြီး ဤနေရာတွင် သင့်ကို မတွေ့ရခြင်းကြောင့် ငါ မည်သို့ခံစားရသည်ကို မင်းမသိဘူးလော။ ငါ စိတ်တိုသည်” ဟူ၍ ညည်းတွားသည်။ သူမက ဤသို့ကြားရသည်ကို အလွန်ပင် စိတ်လှုပ်ရှားပြီး “သူဆိုလိုသည်မှာ သူငါ့ကို တကယ်ချစ်ပြီး ငါမရှိဘဲ မနေနိုင်ဘူးဆိုသည့်သဘောဖြစ်သည်။ ငါ ဤနေရာတွင် မရှိသည်ကို သူမြင်ရင် သူ စိတ်တိုသည်။ ငါ အရမ်းပျော်ပါသည်။ သူက နည်းနည်း စိတ်ဆိုးနေသော်လည်း ငါ့အပေါ် သူ၏အချစ်ကို ခံစားမိသေးသည်၊ နောက်တစ်ခါ ငါ သတိထားပြီး စုဝေးပွဲကို နာရီမည်မျှကြာ လုပ်သည်ဖြစ်စေ အိမ်ကို စောပြီး ပြန်လာရမည်။ ငါ့အပေါ် သူ၏ အချစ်ကို စိတ်ပျက်အောင် လုပ်လို့မဖြစ်ပါ။ စုဝေးပွဲများတွင် ငါက နည်းနည်းသာရပြီး ဘုရားနှုတ်ကပတ်တော်ကို နည်းနည်းလျှော့နားထောင်ရခြင်းက အရေးမကြီးပါ” ဟု တွေးသည်။ သူမသည် ထိုအချိန်မှစ၍ စုဝေးပွဲများ တက်ရောက်သောအခါတွင် သူမစဉ်းစားနိုင်သမျှမှာ သူမခင်ပွန်း၏ အချစ်နှင့် ထိုက်တန်ရန်နှင့် သူမ၏ အိမ်ထောင်၌ သူမ အားထုတ်သည့် ပျော်ရွှင်မှုကိုပါ ထိန်းသိမ်းရန်အတွက် အိမ်သို့ ပြန်ရောက်ခြင်းဖြစ်သည်။ သူမသည် အိမ်သို့ စောစီးစွာ ပြန်မရောက်လျှင် သူမအတွက် သူမခင်ပွန်း၏ ချစ်ခြင်းကို စိတ်ပျက်စေမည်ဟူ၍ ခံစားမိသလိုရှိသည်။ ပြီးလျှင် သူမသည် သူ့အား ဤသို့ဖြင့် ဆက်လက်၍ စိတ်ပျက်စေလျှင် သူသည် ထွက်သွားပြီး အခြားတစ်ယောက်ကို ရှာကာ ယခင်ကကဲ့သို့ သူမအား မချစ်ဘဲနေမည်လောဆိုသည်ကို တွေးတောသည်။ ချစ်ခြင်းနှင့် အချစ်ခံရခြင်းသည် အစဉ်သဖြင့် ပျော်ရွှင်မှုတစ်ခုဖြစ်သည်ဟု သူမ ယုံကြည်သည်။ ပြီးလျှင် ချစ်ခြင်းနှင့် အချစ်ခံရခြင်းဖြစ်သည့် ဤဆက်ဆံရေးကို ထိန်းသိမ်းခြင်းသည် ဘဝတွင် သူမ၏ လိုက်စားမှုဖြစ်သည်၊ သူမ လိုက်စားရန် စိတ်ဆုံးဖြတ်ထားသောအရာတစ်ခုဖြစ်သည်။ ထို့ကြောင့် ဤသည်မှာ သံသယ၊ သို့မဟုတ် တွန့်ဆုတ်ခြင်းမရှိဘဲ သူမ လုပ်ဆောင်သည့်အရာဖြစ်သည်။ အိမ်မှအဝေးသို့ သွားပြီး မိမိတို့တာဝန်ကို ထမ်းဆောင်ရသောသောအခါ၌ မိမိတို့၏ ခေါင်းဆောင်အား “ကျွန်မက အိမ်မှ အဝေးထွက်ပြီး ညအိပ်နေလို့မရပါ၊ ကျွန်မတွင် အိမ်ထောင်ရှိသည်။ ထို့ကြောင့်ကျွန်မ အိမ်မပြန်လျှင် ကျွန်မယောက်ျားက တစ်ယောက်တည်းဖြစ်နေမည်ဖြစ်သည်။ ညတွင် သူတစ်ရေးနိုးသည့်အခါ ကျွန်မရှိမှာမဟုတ်ဘဲ သူ စိတ်ဆိုးလိမ့်မည်ဖြစ်သည်။ မနက်ရောက်ကာသူမျက်စိဖွင့်သည်အခါ ကျွန်မ ရှိမှာမဟုတ်ဘဲ သူ နာကျင်လိမ့်ည်။ ကျွန်မက အိမ်ကို မကြာခဏမပြန်လျှင် ကျွန်မ ယောက်ျားက ကျွန်မ၏သစ္စာရှိမှုနှင့် အပြစ်ကင်းမှုကို သံသယဖြစ်မည် မဟုတ်လော။ ကျွန်မတို့ လက်ထပ်သည့်အချိန်တွင် အချင်းချင်း သစ္စာရှိမည်ဟု သဘောတူညီချက်လုပ်ခဲ့ကြသည်၊ မည်သို့ဖြစ်စေကျွန်မ ကတိတည်ရမည်၊ ကျွန်မက သူ့အတွက် ထိုက်တန်ချင်ပါသည်။ ဤကမ္ဘာမှာ သူလိုမျိုး ကျွန်မကို ချစ်သည့်သူ တစ်ယောက်မျှမရှိသောကြောင့် ကျွန်မ၏ အပြစ်ကင်းမှုကို သက်သေပြဖို့၊ ကျွန်မက သူ့အပေါ် လုံးဝ သစ္စာရှိသည်ကို သက်သေပြဖို့အတွက် ကျွန်မက အိမ်မှဝေးရာတွင် လုံးဝ ညအိပ်လို့မရပါ၊ အသင်းတော်အလုပ်က မည်သို့ပင် အလုပ်များပါစေ၊ ကျွန်မတာဝန်က မည်မျှအရေးတကြီးဖြစ်ပါစေ မည်မျှ နောက်ကျနေပါစေ ညရောက်သည့်အခါ အိမ်ကို ပြန်မှဖြစ်မည်” ဟူ၍ မကြာခဏပြောသောသူအချို့ပင်ရှိသည်။ ဤသည်မှာ သူမ၏ အပြစ်ကင်းမှုနှင့် သစ္စာရှိမှုကို ထိန်းသိမ်းရန်အတွက်ဟု သူမ ဆိုသည်။ သို့သော် ဤသည်မှာ လုပ်ရိုးလုပ်စဉ်သာ၊ စကားများသာဖြစ်သည်။ အမှန်တကယ်တွင် သူမသည် သူမ၏ အိမ်ထောင်က မသာမယာဖြစ်ပြီး ပြိုကွဲမည်ကို ကြောက်ရွံ့သည်။ သူမသည် သူမ၏ အိမ်ထောင်သာယာပျော်ရွှင်မှုကို ထိန်းသိမ်းရန်အတွက် သူမ၏ တာဝန်ကို ဆုံးရှုံးပြီး သူမ ထမ်းဆောင်ရမည့် တာဝန်ကိုသာ စွန့်ပစ်မည်ဖြစ်သည်။ အိမ်ထောင်သာယာပျော်ရွှင်မှုသည် သူမ လုပ်ဆောင်သမျှတိုင်း၏ တွန်းအားနှင့် အရင်းအမြစ်ဖြစ်သကဲ့သို့ဖြစ်သည်။ သူမသည် သာယာပျော်ရွှင်သော အိမ်ထောင်မရှိဘဲ ဖန်ဆင်းခံတစ်ယောက်၏ တာဝန်ကို မထမ်းဆောင်နိုင်ပေ။ သာယာပျော်ရွှင်သော အိမ်ထောင်မရှိဘဲ ဖန်ဆင်းခံကောင်းတစ်ယောက် မဖြစ်နိုင်ပေ။ သူမသည် သူမအတွက် သူမခင်ပွန်း၏ ချစ်ခြင်းကို စိတ်မပျက်စေခြင်းနှင့် အချစ်ခံရလျက်နေရခြင်းကို အိမ်ထောင်သာယာပျော်ရွှင်မှု၏ လက္ခဏာများအဖြစ်နှင့် သူမ၏ လိုက်စားရန် ဘဝပန်းတိုင်များအဖြစ်ပါ မှတ်ယူသည်။ တစ်ရက်တွင် သူမသည် အလွန်ပင် ချစ်ခြင်းမခံရတော့လျှင်၊ သို့မဟုတ် မှားယွင်းသောအရာ တစ်စုံတစ်ခုကို သူမ ပြုလုပ်ပြီး သူမအတွက် သူမခင်ပွန်း၏ ချစ်ခြင်းကို စိတ်ပျက်စေလျှင်၊ သူ့ကို သူမအပေါ် စိတ်ပျက်ပြီး မကျေမနပ်ဖြစ်စေလျှင် သူမ စိတ်ဖောက်သွားသကဲ့သို့ ခံစားရလိမ့်မည်။ စုဝေးပွဲများ သူမ တက်တော့မည်မဟုတ်၊ သို့မဟုတ် ဘုရားနှုတ်ကပတ်တော်ကို ဖတ်တော့မည်မဟုတ်ပေ။ အသင်းတော်က သူမအား တာဝန်တစ်ခုခုထမ်းဆောင်ရန် လိုအပ်သောအခါတွင်ပင် သူမသည် ငြင်းဆန်ရန်အတွက် ဆင်ခြေမျိုးစုံ ပေးလိမ့်မည်။ ဥပမာအနေဖြင့်၊ သူမသည် နေမကောင်း၊ သို့မဟုတ် အိမ်တွင် အရေးတကြီး ကိစ္စအချို့ရှိသည်ဟူ၍ ပြောသည်။ ပြီးလျှင် သူမသည် တာဝန်မထမ်းဆောင်ရရန်အတွက် အဓိပ္ပာယ်မရှိသော၊ စိတ်ကူးပေါက်ရာဖြစ်သော ဆင်ခြေများကိုပင် ကြံဖန်ပေးသည်။ ဤလူတို့က အိမ်ထောင်ရေး သာယာပျော်ရွှင်မှုအား ဘဝတွင် သာလွန်အရေးကြီးသည်ဟု မှတ်ယူကြသည်။ လူအချို့သည် ၎င်းတို့၏ အိမ်ထောင်ရေး သာယာပျော်ရွှင်မှုကို ထိန်းသိမ်းရန်အတွက် ၎င်းတို့ တတ်နိုင်သမျှ အရာရာတိုင်းကိုပင် ပေးဆပ်ကြသည်။ ၎င်းတို့၏ အိမ်ထောင်ဘက်က ၎င်းတို့ကို အစဉ်ချစ်ရန်၊ ဦးစွာ လက်ထပ်ခဲ့သောအချိန်က ၎င်းတို့တွင်ရှိသော ချစ်စိတ်ကို လုံးဝ မဆုံးရှုံးရန်၊ အစပိုင်းတွင် အိမ်ထောင်နှင့်ပတ်သက်ပြီး ၎င်းတို့တွင်ရှိသော ထိုခံစားချက်ကို မည်သည့်အခါမျှ မဆုံးရှုံးရန်အတွက် ၎င်းတို့အိမ်ထောင်ဘက်၏ စိတ်နှလုံးကို ချည်နှောင်ပြီး ထိန်းသိမ်းထားရန်အတွက် မည်သည့်အဖိုးအခကိုမဆို ပေးဆပ်ရန် မတွန့်ဆုတ်ကြပေ။ ပို၍ ကြီးမားသော စတေးမှုများကိုပင် ပြုလုပ်သော မိန်းမအချို့ပင်ရှိသည်။ အချို့မှာ ၎င်းတို့၏ နှာတံကို ချွန်အောင်လုပ်ကြသည်။ အချို့မှာ ၎င်းတို့၏ မေးစေ့ကို ပြုပြင်ပုံဖော်ထားသည်။ အချို့မှာ မည်သည့်ဝေဒနာကိုမဆို ခံယူလျက် ရင်သားကြီးသည့် ခွဲစိတ်မှုနှင့် အဆီစုပ်ထုတ်မှုတို့ ပြုလုပ်ကြသည်။ အချို့မိန်းမများမှာ ၎င်းတို့၏ ခြေသလုံးက အလွန်တုတ်သည်ဟု ထင်သောကြောင့် ၎င်းတို့၏ ခြေထောက်များကို သေးသွယ်အောင် ပြုလုပ်ရန်အတွက် သွားရောက်ခွဲစိတ်ကြသည်။ နောက်ဆုံးတွင် ၎င်းတို့သည် အာရုံကြောထိခိုက်မှုကို ခံစားရပြီး မတ်တပ်မရပ်နိုင်တော့ပေ။ ဤသို့သောမိန်းမတစ်ယောက်၏ ယောက်ျားက ဤအရာကို မြင်သောအခါ သူသည် “သင်ယခင်က ခြေထောက် တုတ်သည်။ သို့သော် သင်သည် သာမန်လူတစ်ယောက်သာ ဖြစ်သည်။ ယခုတွင် သင် မတ်တပ်မရပ်နိုင်ပေ၊ သင် ဘာအတွက်မျှ အသုံးမဝင်တော့ပါ။ ကျွန်ုပ် ကွာရှင်းချင်သည်” ဟု ဆိုသည်။ မြင်သလော။ သူမသည် ကြီးသော အဖိုးအခကို ပေးဆပ်ပြီး ဤသည်မှာ အဆုံးတွင် သူမရရှိသောအရာဖြစ်သည်။ နေ့စဉ် လှပစွာ ဝတ်ဆင်သော၊ ရေမွှေးဆွတ်ပြီး မိမိမျက်နှာကို ပေါင်ဒါရိုက်သော မိန်းမအချို့လည်းရှိသည်။ ၎င်းတို့သည် ၎င်းတို့၏ လက်တွဲဖော်အတွက် ဆွဲဆောင်မှုရှိစေရန်၊ ၎င်းတို့၏ လက်တွဲဖော်က အစတွင်ချစ်ခဲ့သည့်အတိုင်း ၎င်းတို့ကို ချစ်ရန်အတွက် မိမိတို့ကိုယ်ကို ငယ်ရွယ်ပြီး လှပနေစေရန်အတွက် နှုတ်ခမ်းနီ၊ ပါးနီ၊ အိုင်းရှဲဒိုးကဲ့သို့သော အလှကုန်ပစ္စည်းမျိုးစုံကို အသုံးပြုကြသည်။ အလားတူပင် ယောက်ျားများသည်လည်း အိမ်ထောင်ရေး သာယာပျော်ရွှင်မှုအတွက် အနစ်နာခံမှုများစွာကို လုပ်ဆောင်ကြသည်။ တစ်စုံတစ်ယောက်သည် “သင်သည် လူသိများသည့် ယုံကြည်သူတစ်ယောက်ဖြစ်သည်။ ဤနားတွင်ရှိသောသူ အတော်များများက သင့်ကိုကိုသိကြသည်။ ဤအတွက်ကြောင့် သင်အတိုင်ခံရပြီး အဖမ်းခံရနိုင်သည်။ ထို့ကြောင့် ဤနေရာကို စွန့်ခွာပြီး၊ အခြားတစ်နေရာရာတွင် သင်၏ တာဝန်ကို ထမ်းဆောင်လော့”ဟု အပြောခံရသည်။ ထို့နောက်တွင် သူသည် စိတ်သောကရောက်ပြီး “သို့သော်ငါ ထွက်သွားလျှင် ငါ့အိမ်ထောင်က ပြီးဆုံးသွားပြီဆိုသည့် သဘောဖြစ်သလော။ အားလုံးက ယခု တစ်စစီ ပြိုလဲသွားမည်လော။ ငါအိမ်မှ ထွက်လျှင် ငါ့မိန်းမက အခြားတစ်ယောက်နှင့်နေမည်လော။ ယခုကစပြီး ငါတို့ လမ်းခွဲသွားမည်လော။ မည်သည့်အခါတွင်မျှ တစ်ဖန် အတူမနေရတော့မည်လော” ဟူ၍ တွေးသည်။ သူသည် ဤအရာများကို စဉ်းစားလျက် စိတ်မချမ်းမသာဖြစ်သည်။ ထို့ကြောင့် သူသည် စတင်၍ ညှိနှိုင်းပြီး “ကျွန်ုပ် နေ၍ရမည်လော။ တစ်ပတ် တစ်ကြိမ် အိမ်ကို ပြန်ရလျှင်ပင် အဆင်ပြေမည်ဖြစ်သည်။ ကျွန်ုပ် မိသားစုကို စောင့်ရှောက်ရဦးမည်ဖြစ်သည်” ဟု ဆိုသည်။ အမှန်တကယ်တွင် သူသည် သူ၏မိသားစုကို စောင့်ရှောက်ရန် အမှန်တကယ် စဉ်းစားနေခြင်းမဟုတ်ပေ။ သူ၏မိန်းမက အခြားတစ်ယောက်နှင့် လိုက်ပြေးသွားပြီး မည်သည့်အခါမျှ အိမ်ထောင်ပျော်ရွှင်မှုကို နောက်တစ်ဖန် လုံးဝ ရလိမ့်မည်မဟုတ်သည်ကို သူ ကြောက်ရွံ့သည်။ သူ၏ စိတ်နှလုံးသည် ပူပင်မှု၊ ကြောက်ရွံ့မှုနှင့် ပြည့်နေသည်။ သူ၏ အိမ်ထောင်ရေး သာယာပျော်ရွှင်မှုကို ဤသို့ ပျောက်ကွယ်ပြီး မတွေ့မမြင်ရတော့မည်ကို သူ အလိုမရှိပေ။ ဤသို့သောလူတို့၏ စိတ်နှလုံးတွင် အိမ်ထောင်ရေး သာယာပျော်ရွှင်မှုသည် အရာရာတိုင်းထက် ပို၍ အရေးကြီးသည်။ ယင်းမရှိလျှင် ၎င်းတို့သည် လုံးဝ ဝိညာဉ်ကင်းမဲ့နေသလို ခံစားရသည်။ ၎င်းတို့က “ချစ်ခြင်းမေတ္တာသည် သာယာပျော်ရွှင်သည့် အိမ်ထောင်အတွက် အရေးကြီးဆုံးအရာဖြစ်သည်။ ငါက ငါ၏ လက်တွဲဖော်ကို ချစ်ပြီး ငါ၏ လက်တွဲဖော်က ငါ့ကိုချစ်သာကြောင့်သာ ငါတို့တွင် သာယာပျော်ရွှင်သည့် အိမ်ထောင်ရှိပြီး ဤမျှထိ မြဲလာနိုင်ခြင်း ဖြစ်သည်။ ဘုရားသခင်အပေါ် ငါ၏ယုံကြည်မှုကြောင့်၊ ငါ့တာဝန်ကို ထမ်းဆောင်သောကြောင့် ဤချစ်ခြင်းမေတ္တာကိုဆုံးရှုံးပြီး ဤချစ်ခြင်းမေတ္တာကအဆုံးသတ်သွားလျှင် ငါ၏အိမ်ထောင်ရေးသာယာပျော်ရွှင်မှုက ပြီးဆုံးကာ ပျောက်ကွယ်သွားသည့် သဘော ဖြစ်သည် မဟုတ်လော။ ဤအိမ်ထောင်ရေး သာယာပျော်ရွှင်မှုကို ငါ နောက်တစ်ခါ ခံစားနိုင်မည် မဟုတ်တော့လေသလော။ အိမ်ထောင်ရေး သာယာပျော်ရွှင်မှုမရှိလျှင် ငါတို့တွင် မည်သည့်အရာ ဖြစ်မည်နည်း။ ငါ့လက်တွဲဖော်၏ ဘဝသည် ငါ၏ ချစ်ခြင်းမေတ္တာမရှိလျှင် မည်သို့ နေမည်နည်း။ ငါ့လက်တွဲဖော်၏ အချစ်ကို ငါဆုံးရှုံးရလျှင် ငါ ဘာဖြစ်မည်နည်း။ ဖန်ဆင်းရှင်၏ ရှေ့တွင် ဖန်ဆင်းခံတစ်ယောက်၏ တာဝန်ကို ထမ်းဆောင်ခြင်း၊ လူ၏တာဝန်ကို ပြီးမြောက်ခြင်းက ဤဆုံးရှုံးမှုကို ဖာထေးပေးနိုင်သလော”ဟူ၍ ယုံကြည်ကြသည်။ ၎င်းတို့မသိ။ ၎င်းတို့တွင် အဖြေမရှိပေ။ ပြီးလျှင် ဤသမ္မာတရားရှုထောင့်ကို ၎င်းတို့ နားမလည်ပေ။ ထို့ကြောင့် ဘုရားအိမ်တော်၏ အလုပ်က အိမ်ထောင်ပျော်ရွှင်မှုကို အခြားအရာအားလုံးထက် လိုက်စားသူတို့အား ဧဝံဂေလိတရားဟောပြီး မိမိတို့ တာဝန်ကို ထမ်းဆောင်ရန် မိမိတို့အိမ်မှထွက်ခွာပြီး ဝေးသောတစ်နေရာသို့ သွားဖို့အတွက် လိုအပ်သောအချိန်တွင် ၎င်းတို့သည် မကြာခဏ စိတ်ပျက်ကြသည်။ အကူအညီမဲ့သလို ခံစားရသည်။ ၎င်းတို့သည် မကြာခင်တွင် ၎င်းတို့၏ အိမ်ထောင်ရေးသာယာပျော်ရွှင်မှုကို ဆုံးရှုံးရနိုင်သည်ဆိုသည့် အချက်ကိုပင် စိတ်မအေးနိုင်ဖြစ်ကြသည်။ လူအချို့မှာ ၎င်းတို့၏ အိမ်ထောင်ရေးသာယာပျော်ရွှင်မှုကို ထိန်းသိမ်းရန်အတွက် ၎င်းတို့၏တာဝန်များကို စွန့်ပစ်ကြသည်၊ သို့မဟုတ် ထမ်းဆောင်ဖို့ ငြင်းဆန်ကြသည်။ အချို့မှာ ဘုရားအိမ်တော်၏ အရေးကြီးသော အစီအစဉ်များကိုပင် ငြင်းဆန်ကြသည်။ မိမိတို့၏ အိမ်ထောင်ပျော်ရွှင်မှုကို ထိန်းသိမ်းရန်အတွက် မိမိတို့ အိမ်ထောင်ဘက်၏ ခံစားချက်များကို သိဖို့ မကြာခဏ ကြိုးစားသူအချို့လည်းရှိသည်။ ၎င်းတို့၏ ယုံကြည်မှု၊ ၎င်းတို့ ခံယူခဲ့သော ဘုရားသခင်အား ယုံကြည်မှုလမ်းကြောင်း၊ ၎င်းတို့၏ တာဝန်အား ထမ်းဆောင်ခြင်းတို့နှင့်ပတ်သက်ပြီး ၎င်းတို့၏ အိမ်ထောင်ဘက်က အနည်းငယ် မကျေနပ်လျှင်၊ သို့မဟုတ် နှစ်သက်မှုမရှိလျှင်၊ သို့မဟုတ် စိတ်ကျေနပ်ခြင်းမရှိလျှင် ၎င်းတို့သည် ရုတ်ချည်းပင် လမ်းကြောင်းပြောင်းပြီး အလျှော့ပေးသည်။ ၎င်းတို့သည် ၎င်းတို့၏ အိမ်ထောင်ရေးသာယာပျော်ရွှင်မှုအား ထိန်းသိမ်းရန်အတွက် ၎င်းတို့၏ အိမ်ထောင်ဘက်အပေါ် မကြာခဏ အလျှော့ပေးမှုများ ပြုလုပ်သည်။ ၎င်းတို့ရှိနေသည်ဆိုသည်ကို ၎င်းတို့၏ အိမ်ထောင်ဘက်အား ပြရန်အတွက်၊ ၎င်းတို့၏ အိမ်ထောင်ဘက်အား တစ်ယောက်တည်းဖြစ်ကာ အထီးကျန်နေသည်ဟု မခံစားရစေရန်အတွက်၊ ၎င်းတို့၏ အိမ်ထောင်ဘက်အား ၎င်းတို့၏ ချစ်ခြင်းကို ခံစားရစေရန်အတွက် ၎င်းတို့တာဝန်ကို ထမ်းဆောင်ရန် အခွင့်အရေးအား စွန့်လွှတ်ရမည်၊ စုဝေးခြင်း၊ ဘုရားနှုတ်ကပတ်တော်အား ဖတ်ခြင်းနှင့် ဝိညာဉ်ရေးဝတ်ပြုခြင်းများ ပြုလုပ်ခြင်းအတွက် အချိန်ကို စွန့်လွှတ်ရမည်ဆိုလျှင်ပင် ၎င်းတို့သည် ၎င်းတို့အိမ်ထောင်ဘက်၏ ချစ်ခြင်းကို ဆုံးရှုံးခြင်း၊ သို့မဟုတ် မရှိခြင်းထက် ဤသို့သာ လုပ်ဆောင်ကြလိမ့်မည်။ ဤသည်မှာ အဘယ်ကြောင့်ဆိုသော် ၎င်းတို့၏ ယုံကြည်ခြင်းအတွက်၊ သို့မဟုတ် ၎င်းတို့ လျှောက်လှမ်းခဲ့သည့်ဘုရားသခင်အပေါ် ယုံကြည်ခြင်းလမ်းကြောင်းအတွက် ၎င်းတို့အိမ်ထောင်ဘက်၏ ချစ်ခြင်းကို စွန့်လွှတ်လျှင် ဤသည်မှာ ၎င်းတို့သည် ၎င်းတို့အိမ်ထောင်ရေး သာယာပျော်ရွှင်မှုကို စွန့်လွှတ်ခြင်းဖြစ်သည်၊ ထိုအိမ်ထောင်ရေးသာယာပျော်ရွှင်မှုကို ခံစားနိုင်တော့မည်မဟုတ်၊ ဤသို့ဆိုလျှင် ၎င်းတို့သည် အထီးကျန်သော၊ သနားစဖွယ်ဖြစ်သော၊ ကြေကွဲဝမ်းနည်းဖွယ်ဖြစ်သောသူတစ်ယောက်ဖြစ်လိမ့်မည်ဟူ၍ ခံစားရသောကြောင့်ဖြစ်သည်။ ကြေကွဲဝမ်းနည်းဖွယ်ဖြစ်သော၊ သနားစဖွယ်ဖြစ်သော သူတစ်ယောက်ဖြစ်ခြင်းဆိုသည်မှာ မည်သည့်အရာကို ဆိုလိုသနည်း။ ဤသည်မှာ အခြားလူတစ်ယောက်၏ ချစ်ခြင်း၊ သို့မဟုတ် မြတ်နိုးခြင်းကို မခံရသောသူတစ်ယောက်ကို ဆိုလိုသည်။ ဤလူတို့သည် အယူဝါဒအချို့နှင့် သူ၏ ကယ်တင်ခြင်းအမှုကို ဘုရားသခင် လုပ်ဆောင်ခြင်း၏ အရေးပါမှုကို နားလည်သော်လည်း၊ ဖန်ဆင်းခံအနေဖြင့် ဖန်ဆင်းခံတစ်ယောက်၏ တာဝန်ကို ထမ်းဆောင်သင့်သည်ဆိုသည်ကို ၎င်းတို့နားလည်သည်မှာ အမှန်ပင်ဖြစ်သော်လည်း၊ ၎င်းတို့၏ အိမ်ထောင်ဘက်အား ၎င်းတို့၏ ကိုယ်ပိုင်ပျော်ရွှင်မှုကို အပ်နှံကာ ၎င်းတို့၏ ကိုယ်ပိုင်ပျော်ရွှင်မှုကို ၎င်းတို့၏ အိမ်ထောင်ရေးသာယာပျော်ရွှင်မှုအပေါ်တွင် အမှီပြုစေသည်မှာ အမှန်ပင်ဖြစ်သောကြောင့် ၎င်းတို့ မည်သည့်အရာကို လုပ်ဆောင်သင့်သည်ဆိုသည်ကို နားလည်ပြီး သိကြသော်လည်း ၎င်းတို့၏ အိမ်ထောင်ရေး သာယာပျော်ရွှင်မှုအား လိုက်စားမှုကို လက်မလွှတ်နိုင်ကြသေးပေ။ ၎င်းတို့သည် အိမ်ထောင်ရေး သာယာပျော်ရွှင်မှုအား လိုက်စားခြင်းကို ဤဘဝသက်တမ်းတွင် ၎င်းတို့ လိုက်စားသင့်သည့် တာဝန်အဖြစ် မှားယွင်းစွာ မြင်ကြသည်။ ပြီးလျှင် အိမ်ထောင်ရေးသာယာပျော်ရွှင်မှုအား လိုက်စားခြင်းကို ဖန်ဆင်းခံတစ်ယောက်က လိုက်စားပြီး ပြီးမြောက်သင့်သည့် တာဝန်အဖြစ် မှားယွင်းစွာ ရှုမြင်ကြသည်။ ဤသည်မှာ အမှားတစ်ခုမဟုတ်လော။ (ဟုတ်သည်။)

အိမ်ထောင်ရေး သာယာပျော်ရွှင်မှုအား လိုက်စားခြင်းတွင် အမှားက မည်သည့်နေရာတွင် တည်ရှိသနည်း။ ယင်းသည် အိမ်ထောင်အပေါ် ဘုရားသခင်၏ အဓိပ္ပာယ်သတ်မှတ်ချက်နှင့် အိမ်ထောင်ကျပြီးသော လင်မယားတို့အား ဘုရားသခင်အပ်နှံသည့်အရာနှင့် ကိုက်ညီသလော။ (မကိုက်ညီပါ။) မည်သည့်အရာ မှားယွင်းနေသနည်း။ လူအချို့က “ယောက်ျား တစ်ယောက်တည်းနေခြင်းက မကောင်းကြောင်း ဘုရားသခင် ပြောခဲ့သည်။ ထို့ကြောင့်သူက ယောက်ျားအတွက် အိမ်ထောင်ဘက်တစ်ယောက်ကို ဖန်ဆင်းခဲ့သည်။ ဤအိမ်ထောင်ဘက်က သူ့ကို အဖော်ပြုပေးသည်။ ဤသည်မှာအိမ်ထောင်အပေါ် ဘုရားသခင်၏ အဓိပ္ပာယ်သတ်မှတ်ချက်မဟုတ်သလော၊ ဤသည်မှာအိမ်ထောင်ရေး သာယာပျော်ရွှင်မှုကို လိုက်စားခြင်း၏ တစ်စိတ်တစ်ပိုင်းမဟုတ်လော။ လူနှစ်ယောက်က အချင်းချင်း အဖော်ပြုပြီး သူတို့၏ နှစ်ဦးနှစ်ဖက်တာဝန်များကို ထမ်းဆောင်နေခြင်းက ဘာမှားသနည်း” ဟု ဆိုသည်။ အိမ်ထောင်၏ စည်းဘောင်အတွင်းတွင် မိမိတာဝန်များကို ထမ်းဆောင်ခြင်းနှင့် အိမ်ထောင်ရေး သာယာပျော်ရွှင်မှုအား လိုက်စားခြင်းကို မိမိတာဝန်အဖြစ် ခိုင်ခိုင်မာမာ မှတ်ယူခြင်းတွင် ကွာခြားမှုရှိသလော။ (ရှိသည်။) ဤတွင် ပြဿနာသည် အဘယ်နည်း။ (၎င်းတို့သည် အိမ်ထောင်ပျော်ရွှင်မှုအား လိုက်စားခြင်းကို ၎င်းတို့၏ အ‌ရေးကြီးဆုံးတာဝန်အဖြစ် မှတ်ယူသည်။ အမှန်တကယ်တွင် အသက်ရှင်သည့် လူသားအတွက် ဖန်ဆင်းရှင်ရှေ့တွင် ဖန်ဆင်းခံတစ်ယောက်၏ တာဝန်ကို ထမ်းဆောင်ခြင်းသည် သူ၏ အကြီးမားဆုံးသော တာဝန်ဖြစ်သည်။ ၎င်းတို့သည် ဘဝတွင် လိုက်စားရန် ပန်းတိုင်ကို နားလည်မှုလွဲခဲ့သည်။) ဤအကြောင်းကို မည်သူက ဆက်လက်၍ ပြောလိုသနည်း။ (လူတစ်ယောက်သည် အိမ်ထောင်တွင် သူဖြည့်ဆည်းသင့်သည့် တာဝန်၊ ဝတ္တရားများအပေါ် မှန်ကန်သောချဉ်းကပ်မှုကို မကျင့်သုံးနိုင်သောအခါ သူသည် သူ၏အိမ်ထောင်ကို ထိန်းသိမ်းခြင်းအတွက် သူ၏အချိန်နှင့်အားအင်ကို အသုံးချလိမ့်မည်။ သို့ရာတွင် ရှေးဦးစွာ အိမ်ထောင်၏ တာဝန်အပေါ် မှန်ကန်သော ချဉ်းကပ်မှုသည် မိမိက ဖန်ဆင်းခံဖြစ်သည်ကိုလည်းကောင်း၊ မိမိ၏ အချိန်အများစုကို မိမိတာဝန်အား ထမ်းဆောင်ရင်း၊ မိမိကို ဘုရားသခင် အပ်နှံသည့်အရာနှင့် ပေးသည့်တာဝန်ကို ပြီးမြောက်ရင်း ကုန်ဆုံးသင့်သည်ကိုလည်းကောင်း မမေ့ခြင်းဖြစ်သည်။ ထို့နောက်တွင် အိမ်ထောင်၏ စည်းဘောင်အတွင်း၌ရှိသော တာဝန်နှင့် ဝတ္တရားများကို ဖြည့်ဆည်းသင့်သည်။ ဤအရာနှစ်ခုသည် ကွဲပြားသည်။) အိမ်ထောင်ရေး သာယာပျော်ရွှင်မှုအား လိုက်စားခြင်းသည် လူတို့ လက်ထပ်ပြီးသည်နှင့် ဘဝတွင် ၎င်းတို့ လိုက်စားသင့်သည့် ပန်းတိုင်မဟုတ်သလော။ ဤသည်မှာ ဘုရားသခင်က စီမံသော အိမ်ထောင်နှင့် တစ်ခုခုသက်ဆိုင်ခြင်းရှိသလော။ (မရှိပါ။) ဘုရားသခင်က လူအား အိမ်ထောင်ကို ပေးခဲ့သည်။ အိမ်ထောင်၏ စည်းဘောင်အတွင်းတွင် ယောက်ျား၊ သို့မဟုတ် မိန်းမ၏ တာဝန်၊ ဝတ္တရားများကို ဖြည့်ဆည်းနိုင်သည့် ပတ်ဝန်းကျင်တစ်ခုကို သင့်အား ဘုရားသခင် ပေးခဲ့သည်။ ဘုရားသခင်က သင့်အား အိမ်ထောင်ကိုပေးခဲ့သည်။ ဤသည်မှာ သူသည် သင့်အား လက်တွဲဖော်တစ်ယောက်ကို ပေးခဲ့သည်ဟု ဆိုလိုသည်။ ဤလက်တွဲဖော်သည် ဤဘဝ အဆုံးသတ်သည်အထိ သင့်ကို အဖော်ပြုမည်ဖြစ်ပြီး ဘဝ၏ အဆင့်တိုင်းတွင် သင့်အား အဖော်ပြုလိမ့်မည်။ “အဖော်ပြုမည်” ဆိုသည်မှာ အဘယ်အရာကို ငါဆိုလိုသနည်း။ သင်၏ လက်တွဲဖော်သည် သင့်ကို ကူညီပြီး စောင့်ရှောက်လိမ့်မည်၊ ဘဝတွင် သင်ကြုံတွေ့ရသော အရာများအားလုံးကို ဝေမျှလိမ့်မည်ဟု ငါဆိုလိုသည်။ ဤသည်မှာ သင်သည် အမှုအရာမည်မျှကို ကြုံတွေ့ပါစေ ယင်းတို့ကို တစ်ဦးတည်း ရင်ဆိုင်ရတော့မည်မဟုတ်ဘဲ သင်တို့နှစ်ဦးက အတူတကွ ရင်ဆိုင်မည်ဖြစ်သည်။ ဤသို့နေထိုင်ခြင်းသည် ဘဝကို အတော်အတန် ပို၍ လွယ်ကူစေပြီး ပို၍ သက်သောင့်သက်သာရှိစေသည်။ လူနှစ်ဦးလုံးက ၎င်းတို့လုပ်ဆောင်ရမည့်အရာကို လုပ်ဆောင်သည်။ တစ်ဦးချင်းစီက မိမိတို့၏ ကျွမ်းကျင်မှုနှင့် အားသာချက်များကို အသုံးချသည်။ မိမိတို့၏ ဘဝကို စတင်သည်။ ဤမျှ ရိုးရှင်းသည်။ သို့ရာတွင် ဘုရားသခင်သည် လူတို့အား တောင်းဆိုမှုတစ်ခုပြုပြီး “ငါသည် သင့်ကို အိမ်ထောင်အား ပေးခဲ့သည်၊ သင်သည် ယခုတွင် အိမ်ထောင်ကျပြီးသည်ဖြစ်သည့်အတွက် အဆုံးတိုင်အောင် သင်၏ လက်တွဲဖော်ကို အပြည့်အဝချစ်ရမည်ဖြစ်ပြီး စဉ်ဆက်မပြတ် မြှောက်ပင့်ပြောဆိုရမည်။ ဤသည်မှာ သင်၏ တာဝန်ဖြစ်သည်” ဟူ၍ ပြောဆိုခြင်းကို လုံးဝ မပြုလုပ်ခဲ့ပေ။ ဘုရားသခင်က သင့်အား အိမ်ထောင်ကို ပေးခဲ့သည်။ လက်တွဲဖော်တစ်ယောက်ပေးခဲ့သည်။ ကွဲပြားသော ရှင်သန်နေထိုင်ရာပတ်ဝန်းကျင်တစ်ခုကို ပေးခဲ့သည်။ ဤရှင်သန်နေထိုင်ရာ ပတ်ဝန်းကျင်နှင့် အခြေအနေမျိုးတွင် သင်သည် လွတ်လပ်စွာ၊ လွယ်ကူစွာ ရှင်သန်နိုင်ရန်အလို့ငှာ သူသည် သင်၏ လက်တွဲဖော်အား သင်နှင့်အတူ အရာရာကို မျှဝေပြီး ရင်ဆိုင်စေသည်။ တစ်ချိန်တည်းတွင် သင့်အား ကွဲပြားသော ဘဝအခြေအနေတစ်ခုကို တန်ဖိုးထားစေသည်။ သို့ရာတွင် ဘုရားသခင်က သင့်အား အိမ်ထောင်ထံသို့ လွှဲအပ်လိုက်ခြင်းမရှိပေ။ မည်သည့်အရာကို ငါဆိုလိုသနည်း။ ဘုရားသခင်က သင်၏ အသက်၊ သင်၏ ကံကြမ္မာ၊ သင်၏တာဝန်၊ ဘဝတွင် သင်လိုက်လျှောက်သည့် လမ်းကြောင်း၊ ဘဝတွင် သင်ရွေးချယ်သည့် ဦးတည်ချက်၊ သင့်တွင်ရှိသော ယုံကြည်ခြင်းအမျိုးအစားတို့ကို ယူပြီး သင်၏ လက်တွဲဖော်ထံသို့ သင့်အတွက် ဆုံးဖြတ်ပေးဖို့ ပေးလိုက်ခြင်းမရှိဟု ငါဆိုလိုသည်။ မိန်းမတစ်ယောက်တွင်ရှိသော ကံကြမ္မာအမျိုးအစား၊ လိုက်စားမှုများ၊ ဘဝလမ်းကြောင်းနှင့် ဘဝအပေါ် သဘောထားအမြင်တို့ကို သူမ၏ ခင်ပွန်းက ဆုံးဖြတ်ရမည်၊ သို့မဟုတ် ယောက်ျားတစ်ယောက်တွင်ရှိသော ကံကြမ္မာအမျိုးအစား၊ လိုက်စားမှု၊ ဘဝအပေါ် သဘောထားအမြင်နှင့် ဘဝတို့ကို သူ၏ ဇနီးက ဆုံးဖြတ်ရမည်ဟူ၍ ဘုရားသခင်က မပြောခဲ့ပေ။ ဘုရားသခင်က ဤသို့သောအရာများကို လုံးဝ မပြောခဲ့ဘဲ အမှုအရာများကို ဤသို့ စီမံခဲ့ခြင်းမရှိပေ။ သင် မြင်သလော။ ဘုရားသခင်သည် လူသားမျိုးနွယ်အတွက် အိမ်ထောင်ကို ထူထောင်ခဲ့သောအချိန်တွင် ဤသို့သောအရာ တစ်စုံတစ်ခုကို ပြောဆိုခဲ့သလော။ (မပြောဆိုခဲ့ပါ။) အိမ်ထောင်ရေး သာယာပျော်ရွှင်မှုအား လိုက်စားခြင်းသည် ဘဝတွင် မိန်းမ၊ သို့မဟုတ် ယောက်ျားတစ်ယောက်၏ တာဝန်ဖြစ်သည်ဟုလည်းကောင်း၊ သင်၏ ဘဝတာဝန် ပြီးမြောက်ရန်အတွက်နှင့် ဖန်ဆင်းခံတစ်ယောက်အနေဖြင့် အောင်မြင်စွာ ကျင့်ကြံပြုမူရန်အတွက် သင်၏ အိမ်ထောင်ရေး သာယာပျော်ရွှင်မှုကို ကောင်းစွာ ထိန်းသိမ်းရမည်ဟုလည်းကောင်း ဘုရားသခင်က လုံးဝ မပြောခဲ့ပေ။ ဘုရားသခင်က ဤသို့သောအရာ တစ်ခုတလေကိုမျှ လုံးဝ မပြောခဲ့ပေ။ ဘုရားသခင်က “သင်သည် အိမ်ထောင်၏ စည်းဘောင်အတွင်းတွင် သင်၏ ဘဝလမ်းကြောင်းကို ရွေးချယ်ရမည်၊ သင်က ကယ်တင်ခြင်းကို ရရှိမည်၊ မရရှိမည်ဆိုသည်ကို သင်၏ အိမ်ထောင်အားဖြင့်၊ သင်၏ အိမ်ထောင်ဘက်အားဖြင့် ဆုံးဖြတ်မည်ဖြစ်သည်၊ သင်၏ ဘဝအပေါ် ရှုမြင်သုံးသပ်ချက်နှင့် သင်၏ ကံကြမ္မာကို သင်၏ အိမ်ထောင်ဘက်က ဆုံးဖြတ်လိမ့်မည်” ဟူ၍လည်း မပြောခဲ့ပေ။ ဘုရားသခင်က ဤသို့သောအရာကို ပြောခဲ့ဖူးသလော။ (မပြောခဲ့ဖူးပါ။) ဘုရားသခင်သည် သင့်အတွက် အိမ်ထောင်ကို စီမံခဲ့ပြီး သင့်အား လက်တွဲဖော်တစ်ယောက်ပေးခဲ့သည်။ သင်သည် အိမ်ထောင်ထဲသို့ ဝင်ရောက်သော်လည်း ဘုရားသခင်ရှေ့၌ သင်၏ ပင်ကိုလက္ခဏာနှင့် အဆင့်အတန်းက မပြောင်းလဲပေ။ သင်သည် သင်ဖြစ်နေဆဲဖြစ်သည်။ သင်သည် မိန်းမတစ်ယောက်ဖြစ်လျှင် ဘုရားရှေ့၌ သင်သည် မိန်းမတစ်ယောက်ဖြစ်နေဆဲ ဖြစ်သည်။ သင်သည် ယောက်ျားတစ်ယောက်ဖြစ်လျှင် သင်သည် ဘုရားရှေ့၌ ယောက်ျားတစ်ယောက် ဖြစ်ဆဲ ဖြစ်သည်။ သို့သော် သင်တို့နှစ်ဦးလုံးတွင် တူညီသည့်အရာတစ်ခုရှိသည်။ ယင်းမှာ သင်သည် ယောက်ျားဖြစ်စေ၊ မိန်းမဖြစ်စေ သင်တို့အားလုံးသည် ဖန်ဆင်းရှင်ရှေ့၌ ဖန်ဆင်းခံများဖြစ်ကြသည်။ အိမ်ထောင်၏ စည်းဘောင်အတွင်းတွင် သင်တို့သည် အချင်းချင်း သည်းခံပြီး ချစ်ကြသည်။ အချင်းချင်း ကူညီထောက်ပံ့ကြသည်။ ဤသည်မှာ သင်တို့၏ တာဝန်များကို ဖြည့်ဆည်းခြင်းဖြစ်သည်။ သို့ရာတွင် ဘုရားသခင်ရှေ့၌ သင်ဖြည့်ဆည်းသင့်သည့် တာဝန်များနှင့် သင်ပြီးမြောက်သင့်သည့် တာဝန်ကို သင်၏ လက်တွဲဖော်အပေါ် သင်ဖြည့်ဆည်းသင့်သည့် တာဝန်များနှင့် အစားထိုး၍မရပေ။ ထို့ကြောင့် သင်၏ လက်တွဲဖော်အပေါ် သင်၏တာဝန်များနှင့် ဘုရားရှေ့တွင် ဖန်ဆင်းခံတစ်ယောက် ထမ်းဆောင်သင့်သည့် တာဝန်ကြား၌ ဆန့်ကျင်ကွဲလွဲမှုရှိလျှင် သင်ရွေးချယ်သင့်သည့်အရာမှာ ဖန်ဆင်းခံတစ်ယောက်၏ တာဝန်ကို ထမ်းဆောင်ရန်နှင့် သင်၏ လက်တွဲဖော်အပေါ် သင်၏ တာဝန်များကို မဖြည့်ဆည်းရန်ဖြစ်သည်။ ဤသည်မှာ သင်ရွေးချယ်သင့်သည့် ဦးတည်ချက်နှင့် ရည်ရွယ်ချက်ဖြစ်သည်။ သင် ပြီးမြောက်သင့်သည့် တာဝန်လည်းဖြစ်သည်မှာ အမှန်ပင် ဖြစ်သည်။ သို့ရာတွင် လူအချို့မှာ အိမ်ထောင်ရေး သာယာပျော်ရွှင်မှုအား လိုက်စားခြင်း၊ သို့မဟုတ် ၎င်းတို့၏ လက်တွဲဖော်အပေါ် ၎င်းတို့၏ တာဝန်များကို ဖြည့်ဆည်းခြင်း၊ ၎င်းတို့၏ လက်တွဲဖော်ကို ဂရုစိုက်ခြင်း၊ ကြည့်ရှုစောင့်ရှောက်ခြင်း၊ ချစ်ခြင်းတို့ကို ဘဝတွင် ၎င်းတို့၏ တာဝန်အဖြစ်သို့ မှားယွင်းစွာ ရောက်စေကြသည်။ ၎င်းတို့သည် ၎င်းတို့၏ လက်တွဲဖော်ကို ၎င်းတို့၏ကောင်းကင်၊ ၎င်းတို့၏ ကံကြမ္မာအဖြစ် မှတ်ယူကြသည်။ ဤသည်မှာ မှားယွင်း၏။ သင်၏ ကံကြမ္မာသည် ဘုရားသခင်၏ အချုပ်အခြာအာဏာအောက်တွင်ရှိပြီး သင်၏ လက်တွဲဖော်က အုပ်စိုးခြင်းမရှိပေ။ အိမ်ထောင်သည် သင်၏ ကံကို မပြောင်းလဲနိုင်သကဲ့သို့ ဘုရားသခင်က သင့်ကံအား အုပ်စိုးသည်ဆိုသည့်အချက်ကိုလည်း မပြောင်းလဲနိုင်ပေ။ သင့်တွင်ရှိသင့်သော ဘဝအပေါ် ရှုမြင်သုံးသပ်ချက်နှင့် သင် လိုက်လျှောက်သင့်သည့် လမ်းကြောင်းအမျိုးအစားနှင့်ပတ်သက်ပြီး ဤအရာတို့ကို ဘုရားသခင်၏ သွန်သင်ချက်များ၊ သတ်မှတ်ချက်များနှင့်သက်ဆိုင်သည့် နှုတ်ကပတ်တော်ထဲတွင် သင် ရှာဖွေသင့်သည်။ ဤအရာများသည် သင်၏ လက်တွဲဖော်အပေါ် အမှီပြုခြင်းမရှိဘဲ သူဆုံးဖြတ်ရန်အတွက်လည်းမဟုတ်ပေ။ သင့်အပေါ် သူ၏ တာဝန်များကို ဖြည့်ဆည်းခြင်းအပြင် သူသည်သင်၏ ကံကြမ္မာအပေါ် ထိန်းချုပ်ခြင်းမရှိသင့်သကဲ့သို့ ဘဝတွင် သင်၏ ဦးတည်ချက်ကို ပြောင်းလဲရန်လည်း သူ မတောင်းဆိုသင့်ပေ။ မည်သည့်လမ်းကြောင်းကို သင်လိုက်ရမည်ကိုလည်း မဆုံးဖြတ်သင့်ပေ။ ဘဝအပေါ်တွင် မည်သည့် ရှုမြင်သုံးသပ်ချက်မျိုး သင်ရှိသင့်သည်ကိုလည်း မဆုံးဖြတ်သင့်ပေ။ သူသည် သင့်အား ကယ်တင်ခြင်း လိုက်စားခြင်းကို ချုပ်ချယ်ခြင်း၊ သို့မဟုတ် နှောင့်ယှက်ခြင်းကို ပို၍ပင် မလုပ်သင့်ပေ။ အိမ်ထောင်နှင့်ပတ်သက်လျှင် လူတို့လုပ်နိုင်သမျှမှာ ခင်ပွန်းနှင့် ဇနီးနှစ်ဦးလုံးသည် အချင်းချင်းအပေါ် ၎င်းတို့၏ တာဝန်၊ ဝတ္တရားများကို ဖြည့်ဆည်းပြီး အိမ်ထောင်ကို ဘုရားသခင်ထံမှ လက်ခံကာ လူအတွက် ဘုရားသခင် စီမံထားခဲ့သည့် အိမ်ထောင်၏ အဓိပ္ပာယ်သတ်မှတ်ချက်ကို လိုက်နာရန်ဖြစ်သည်။ ၎င်းတို့ မလုပ်နိုင်သည့်အရာမှာ ထာဝရအတွက်ကို မဆိုထားနှင့် ၎င်းတို့ လက်တွဲဖော်၏ ကံကြမ္မာ၊ ယခင်ဘဝ၊ လက်ရှိဘဝ၊ သို့မဟုတ် နောက်ဘဝတို့ကို ဆုံးဖြတ်ခြင်းဖြစ်သည်။ သင်၏ ခရီးပန်းတိုင်၊ သင်၏ ကံကြမ္မာ၊ သင်လိုက်လျှောက်သည့် လမ်းကြောင်းတို့ကို ဖန်ဆင်းရှင်ကသာ ဆုံးဖြတ်နိုင်သည်။ ထို့ကြောင့် ဖန်ဆင်းခံတစ်ယောက်အနေဖြင့် သင်၏ အခန်းကဏ္ဍသည် ဇနီးဖြစ်စေ၊ ခင်ပွန်းဖြစ်စေ ဤဘဝ၌ သင်လိုက်စားသင့်သည့် ပျော်ရွှင်မှုသည် ဖန်ဆင်းခံတစ်ယောက်၏ တာဝန်ကို သင်ထမ်းဆောင်ခြင်းနှင့် ဖန်ဆင်းခံတစ်ယောက်၏ တာဝန်ကို ပြီးမြောက်ခြင်းမှ လာသည်။ အိမ်ထောင်သက်သက်မှ လာခြင်းမဟုတ်ပေ။ အိမ်ထောင်၏ စည်းဘောင်အတွင်းတွင် ဇနီး၊ သို့မဟုတ် ခင်ပွန်း၏ တာဝန်ကို ဖြည့်ဆည်းခြင်းမှ လာသည်ဆိုလျှင် ပို၍ပင် မဟုတ်ပေ။ သင် လိုက်လျှောက်ရန် ရွေးချယ်သည့်လမ်းကြောင်းနှင့် သင်ခံယူသည့် ဘဝအပေါ် ရှုမြင်သုံးသပ်ချက်တို့ကို အိမ်ထောင်ရေး သာယာပျော်ရွှင်မှုအပေါ်တွင် မတည်ဆောက်သင့်သည်မှာ အမှန်ပင်ဖြစ်သည်။ ယင်းတို့ကို လင်မယားစုံတွဲမှ တစ်ယောက် သို့မဟုတ် အခြားတစ်ယောက်က ပို၍ပင် မဆုံးဖြတ်သင့်ပေ။ ဤသည်မှာ သင်နားလည်သင့်သည့် အရာတစ်ခုဖြစ်သည်။ ထို့ကြောင့် အိမ်ထောင်ရေးသာယာပျော်ရွှင်မှုကိုသာ လိုက်စားပြီး ဤလိုက်စားမှုကို ၎င်းတို့၏တာဝန်အဖြစ် မှတ်ယူသော အိမ်ထောင်သို့ဝင်ရောက်သည့် လူများသည် ဤသို့သော အတွေးအမြင်များကို လက်လွှတ်သင့်သည်။ ၎င်းတို့ လက်တွေ့လုပ်ဆောင်သည့် နည်းလမ်းကို ပြောင်းလဲသင့်သည်။ ဘဝတွင် ၎င်းတို့ ဦးတည်သည့် ဦးတည်ချက်ကို ပြောင်းလဲသင့်သည်။ သင်သည် ဘုရားသခင်၏ စီမံမှုအောက်တွင် အိမ်ထောင်သို့ ဝင်ရောက်ပြီး သင်၏ လက်တွဲဖော်နှင့် အတူတကွ နေထိုင်သည်။ ဤမျှသာဖြစ်သည်။ ဤသည်မှာ သင်တို့၏ ဘဝကို အတူတကွ မျှဝေနေထိုင်စဉ်တွင် ဇနီး၊ သို့မဟုတ် ခင်ပွန်းတစ်ယောက်၏ တာဝန်များကို ဖြည့်ဆည်းရန် လုံလောက်သည်။ မည်သည့်လမ်းကြောင်းကို သင်လိုက်လျှောက်သည်နှင့် ဘဝနှင့်ပတ်သက်သည့် မည်သည့် သဘောထားအမြင်အား သင်ခံယူသည်နှင့်ပတ်သက်လျှင် သင်၏ လက်တွဲဖော်သည် ဤအရာများကို ဆုံးဖြတ်ရန် ဝတ္တရားမရှိဘဲ ဆုံးဖြတ်ပိုင်ခွင့်လည်းမရှိပေ။ သင်သည် အိမ်ထောင်ကျပြီးဖြစ်ကာ အိမ်ထောင်ဘက်ရှိသော်လည်း သင်၏ အိမ်ထောင်ဘက်ဆိုသူသည် ဘုရားသခင်က စီမံထားပြီးဖြစ်သည့် အိမ်ထောင်ဘက်တစ်ယောက်၏ အဓိပ္ပာယ်ကိုသာ သယ်ဆောင်နိုင်သည်။ သူသည် အိမ်ထောင်ဘက်တစ်ဦး၏ တာဝန်များကိုသာ ဖြည့်ဆည်းနိုင်သည်။ သင်၏ အိမ်ထောင်ဘက်နှင့် မသက်ဆိုင်သော အခြားသော အရာမှန်သမျှကို သင်ရွေးချယ်ဆုံးဖြတ်နိုင်သည်။ ပို၍ပင် အရေးကြီးသည်မှာ သင်၏ ရွေးချယ်မှုနှင့် ဆုံးဖြတ်ချက်များသည် သင်၏ ကိုယ်ပိုင်နှစ်သက်မှုများ၊ နားလည်မှုများအပေါ် အခြေမခံသင့်ဘဲ ဘုရားနှုတ်ကပတ်တော်အပေါ်တွင် အခြေခံသင့်သည်မှာ အမှန်ပင်ဖြစ်သည်။ ဤအမှုကိစ္စအပေါ် မိတ်သဟာယကို သင်နားလည်သလော။ (နားလည်ပါသည်။) ထို့ကြောင့် မည်သို့ပင်ဖြစ်စေ အိမ်ထောင်၏ စည်းဘောင်အတွင်းတွင် ဖြစ်နိုင်သမျှနည်းလမ်းဖြင့် အိမ်ထောင်ရေး သာယာပျော်ရွှင်မှုကို လိုက်စားသော၊ သို့မဟုတ် မည်သည့်စွန့်လွှတ်အနစ်နာခံမှုကိုမဆို ပြုလုပ်သော မည်သည့်အိမ်ထောင်ဖက်မဆို၏ လုပ်ရပ်များကို ဘုရားသခင်က အမှတ်ရမည်မဟုတ်ပေ။ သင်သည် သင်၏လက်တွဲဖော်အပေါ် သင်၏ တာဝန်၊ ဝတ္တရားများကို မည်မျှကောင်းမွန်စွာ၊ ပြည်စုံစွာဖြည့်ဆည်းပါစေ၊ သင့်လက်တွဲဖော်၏ မျှော်မှန်းချက်များကို သင်မည်မျှ ပြည့်မီအောင်လုပ်ဆောင်နိုင်ပါစေ၊ တစ်နည်းအားဖြင့် သင်၏ အိမ်ထောင်ရေး သာယာပျော်ရွှင်မှုကို မည်မျှကောင်းမွန်စွာ၊ မည်မျှပြည့်စုံစွာ ထိန်းသိမ်းပါစေ၊ သို့မဟုတ် ထိုအရာက မည်မျှအားကျဖွယ်ဖြစ်ပါစေ သင်သည် ဖန်ဆင်းခံတစ်ယောက်၏ တာဝန်ကို ဖြည့်ဆည်းပြီးဖြစ်သည်ဟု မဆိုလိုသကဲ့သို့ သင်သည် စံမီသော ဖန်ဆင်းခံတစ်ယောက်ဖြစ်သည်ဟုလည်း သက်သေမပြပေ။ သင်သည် ပြည့်စုံသော ဇနီး၊ သို့မဟုတ် ပြည့်စုံသော ခင်ပွန်းဖြစ်ကောင်းဖြစ်နိုင်သည်။ သို့သော် ယင်းသည် အိမ်ထောင်၏ စည်းဘောင်အတွင်းတွင် ကန့်သတ်ခံထားရသည်။ ဖန်ဆင်းရှင်က သူ၏ရှေ့တွင် ဖန်ဆင်းခံတစ်ယောက်၏ တာဝန်ကို သင်မည်သို့ ထမ်းဆောင်သည်၊ မည်သည့်လမ်းကြောင်းမျိုးကို သင်လိုက်လျှောက်သည်၊ ဘဝအပေါ် သင်၏ သဘောထားအမြင်ကမည်သည့်အရာဖြစ်သည်၊ ဘဝတွင် မည်သည့်အရာကို သင်လိုက်စားသည်၊ ဖန်ဆင်းခံတစ်ယောက်၏ တာဝန်ကို သင်မည်သို့ ပြီးမြောက်အောင်လုပ်ဆောင်သည်ဆိုသည်တို့အပေါ် အခြေခံပြီး သင်က မည်သို့သောသူမျိုးဖြစ်သည်ကို တိုင်းတာသည်။ ဘုရားသခင်သည် ဖန်ဆင်းခံတစ်ယောက်အနေဖြင့် သင် လိုက်လျှောက်သော လမ်းကြောင်းနှင့် သင်၏အနာဂတ် ခရီးပန်းတိုင်ကို ဤအရာများဖြင့် တိုင်းတာသည်။ သင်သည် ဇနီး၊ သို့မဟုတ် ခင်ပွန်းတစ်ယောက်အဖြစ် သင်၏ တာဝန်၊ ဝတ္တရားများအား အဘယ်သို့ ဖြည့်ဆည်းသည်၊ သို့မဟုတ် သင်၏ လက်တွဲဖော်အပေါ် သင်၏ ချစ်ခြင်းသည် သူ့အား ကျေနပ်စေခြင်းရှိမရှိဆိုသည်တို့အပေါ် အခြေခံပြီး ဤအရာများကို သူ မတိုင်းတာပေ။ အိမ်ထောင်ရေး သာယာပျော်ရွှင်မှုအား လိုက်စားခြင်းက သင်၏တာဝန် မဟုတ်ခြင်းနှင့်ပတ်သက်ပြီး ဤအကြောင်းအရာကို အပြီးသတ်ရန် ဤအသေးစိတ်အချက်များကို ယနေ့ ငါပေးခဲ့ပြီးဖြစ်သည်။ သင် မြင်သလော။ ဤပြဿနာများကို ငါ မိတ်သဟာယမဖွဲ့လျှင် လူတို့က ဤအရာများကို ၎င်းတို့ နားလည်ပြီး အနည်းငယ်သိသည်ဟု ထင်ကောင်းထင်နိုင်သည်။ သို့သော် ၎င်းတို့၌ တစ်စုံတစ်ခု အမှန်တကယ် ဖြစ်ပျက်သောအခါတွင် ၎င်းတို့သည် မှန်သယောင်ရှိပြီး မှားယွင်းသောကိစ္စများကြောင့် ပိတ်မိပြီး တားဆီးခံနေရဆဲဖြစ်မည်။ ၎င်းတို့သည် ဇနီး၊ သို့မဟုတ် ခင်ပွန်းတစ်ယောက်၏ ဝတ္တရားများကို ဖြည့်ဆည်းလိုပြီး ထိုစဉ်တွင် လူသားတစ်ဦး၊ ဖန်ဆင်းခံတစ်ဦး လုပ်ဆောင်သင့်သည့်အရာများကိုလည်း ကောင်းစွာလုပ်ဆောင်လိုလိမ့်မည်။ သို့ရာတွင် ဤအရာနှစ်ခုက တစ်ခုနှင့်တစ်ခု ကွဲလွဲနေသောအခါ၊ သို့မဟုတ် ဆန့်ကျင်ပြီး တားဆီးပိတ်ဆို့နေသောအခါ မည်သို့ ကိုင်တွယ်သင့်သည်ဆိုသည်မှာ အလုံးစုံ ရှင်းလင်းခြင်းမရှိပေ။ ယခုတွင် ဤသို့ မိတ်သဟာယပြုပြီးနောက် ရှင်းလင်းသလော။ (ရှင်းလင်းပါသည်။) တစ်ဖက်တွင် လူတို့သည် ၎င်းတို့၏ အယူအဆများ၌ ကောင်းသည်၊ မှန်သည်ဟု ယုံကြည်သောအရာများနှင့် အခြားတစ်ဖက်တွင် သမ္မာတရားအရ အပြုသဘောဆောင်သော၊ မှန်ကန်သော၊ ကောင်းမွန်သောအရာများကြား၌ ကွာခြားမှုတစ်ခုရှိသည်။ ဤအရာကို နားလည်အောင် ရှင်းလိုက်သောအခါ ရှင်းလင်းလာသည်။ အပြုသဘောဆောင်ပြီး ကောင်းမွန်သည်ဟု လူတို့ ယုံကြည်သောအရာများသည် လူ၏ အယူအဆများ၊ စိတ်ကူးများ၊ ခံစားချက်နှင့် ပြည့်နေလေ့ရှိသည်။ ယင်းတို့သည် သမ္မာတရားနှင့် ဆက်စပ်မှု မရှိပေ။ “ဆက်စပ်မှုမရှိ” ဆိုသည်မှာ မည်သည့်အရာကို ငါ ဆိုလိုသနည်း။ ယင်းတို့သည် သမ္မာတရားမဟုတ်ဟု ငါ ဆိုလိုသည်။ သင်သည် မှားယွင်းပြီး အဓိပ္ပာယ်မဲ့သောအရာများနှင့် သမ္မာတရား မဟုတ်သောအရာများကို အပြုသဘောဆောင်သော အရာများအဖြစ်လည်းကောင်း၊ သမ္မာတရားအဖြစ်လည်းကောင်း မှတ်ယူလျှင်၊ ယင်းတို့ကို သမ္မာတရားအဖြစ် ယုံကြည်လျက် လိုက်လျှောက်ကာ တင်းကျပ်စွာ ဖက်တွယ်ထားလျှင် သင်သည် သမ္မာတရားအား လိုက်စားသည့်လမ်းကြောင်းကို လျှောက်နိုင်မည်မဟုတ်ပေ။ ပြီးလျှင် သင်သည် အဆုံးတွင် သမ္မာတရားနှင့် အလွန်ဝေးကွာသွားလိမ့်မည်။ ဤသည်မှာ မည်သူ့တာဝန်ဖြစ်သနည်း။

၃။ လူသည် အိမ်ထောင်၏ကျွန် မဖြစ်သင့်ပေ

ငါတို့ ယခု မိတ်သဟာယဖွဲ့နေသည့် အကြောင်းအရာမှာ လူတို့သည် အိမ်ထောင်ရေး သာယာပျော်ရွှင်မှုအား လိုက်စားခြင်းကို လက်လွှတ်သင့်ကြောင်းနှင့် အိမ်ထောင်၏ စည်းဘောင်အတွင်းတွင် ၎င်းတို့၏ တာဝန်များကို ဖြည့်ဆည်းခြင်းမျှဖြင့် လုံလောက်ကြောင်း ဖြစ်သည်။ အိမ်ထောင်ရေး သာယာပျော်ရွှင်မှုအား လိုက်စားခြင်းကို လက်လွှတ်ခြင်းအပေါ် ငါတို့ မိတ်သဟာယဖွဲ့ခြင်းက ပြီးဆုံးသွားပြီဖြစ်သည်။ ထို့ကြောင့် ယခုတွင် အခြားကိစ္စရပ်တစ်ခုကို ငါတို့ မိတ်သဟာယဖွဲ့မည်။ သင်သည် သင့်အိမ်ထောင်၏ ကျွန်မဟုတ်ပေ။ ဤသည်မှာ ငါတို့ မိတ်သဟာယဖွဲ့သင့်သည့် ကိစ္စရပ်တစ်ခုဖြစ်သည်။ လူအချို့သည် အိမ်ထောင်ကျပြီးနောက်တွင် မည်သည့်အရာကို ယုံကြည်သနည်း။ “ကျွန်ုပ်ဘဝက ယခု ဤသို့သတ်မှတ်ထားတာသည်။ ကျွန်ုပ်သည် ကျန်သည့်ဘဝတစ်လျှောက်လုံးတွင် ဤလူနှင့် နေဖို့ ကံပါလာသည်။ ကျွန်ုပ် မိဘများနှင့်မိသားစုထဲက လူကြီးများသည် ကျွန်ုပ်တစ်သက်လုံးအားကိုးရမည့် သူများ မဟုတ်ပါ။ ကျွန်ုပ်၏ မိတ်ဆွေများလည်း မဟုတ်ပါ။ သို့ဆိုလျှင် မည်သူက ကျွန်ုပ် တစ်သက်လုံး အားကိုးရမည့်သူများ ဖြစ်သနည်း။ ကျွန်ုပ်နှင့်အတူ အိမ်ထောင်ကျသူသည် ကျွန်ုပ် ဘဝတစ်လျှောက်လုံး အားကိုးရမည့်သူ ဖြစ်သည်” ဟူ၍ ဖြစ်သည်။ ဤသို့သော အတွေးများ၏ လှုံ့ဆော်မှုအောက်တွင် လူများစွာတို့သည် ၎င်းတို့အိမ်ထောင်ကျပြီးသည်နှင့် တည်ငြိမ်သောဘဝ၊ အရိပ်အာဝါသရှိသော လုံခြုံသောနေရာ၊ ရင်ဖွင့်စရာ တစ်စုံတစ်ယောက်ရှိလိမ့်မည်ဟု ယုံကြည်လျက် အိမ်ထောင်ကို အလွန်အရေးကြီးသည်ဟု မြင်ကြသည်။ မိန်းမများက “အိမ်ထောင်ရှိလျှင် ကျွန်ုပ်တွင် အားကိုးရမည့် သန်မာသော လက်များရှိသည်” ဟု ဆိုကြသည်။ ယောက်ျားများက “အိမ်ထောင်ရှိလျှင် ကျွန်ုပ်တွင် အေးချမ်းသော အိမ်ရှိသည်။ ကျွန်ုပ် လေလွင့်မနေတော့ပါ။ ဤအရာကို စဉ်းစားကြည့်ရုံဖြင့် ကျွန်ုပ် ပျော်ရသည်။ ကျွန်ုပ် အနီးအနားက တစ်ကိုယ်ရေတစ်ကာယသမားများကို ကြည့်လော့။ မိန်းမများသည် အားကိုးစရာ မည်သူမျှမရှိဘဲ၊ အခြေတကျ အိမ်မရှိဘဲ၊ မှီပြီး ငိုဖို့အတွက် ပခုံးမရှိဘဲနှင့် တစ်နေကုန် လျှောက်သွားကြသည်။ ယောက်ျားများက နွေးထွေးသည့် အိမ်မရှိကြပါ။ သနားဖွယ်ကောင်းလိုက်လေချင်း ပါတကား” ဟူ၍ ပြောသည်။ ထို့ကြောင့် ၎င်းတို့သည် ၎င်းတို့၏ ကိုယ်ပိုင်အိမ်ထောင်ရေး သာယာပျော်ရွှင်မှုအကြောင်း စဉ်းစားသောအခါ အလွန်စိတ်ချမ်းသာဖွယ်၊ ကျေနပ်ဖွယ်ဖြစ်သည်ဟု ထင်ကြသည်။ ကျေနပ်ခြင်းကို ခံစားရသည့်အပြင် ၎င်းတို့သည် ၎င်းတို့၏အိမ်ထောင်အတွက်၊ ၎င်းတို့၏ အိမ်အတွက် တစ်စုံတစ်ခုကို လုပ်ဆောင်သင့်သည်ဟု ခံစားရသည်။ သို့ဖြစ်၍ အချို့သောသူတို့သည် အိမ်ထောင်ပြုသည်နှင့်တစ်ပြိုင်နက် အိမ်ထောင်ရေး သုခချမ်းသာအတွက် မိမိတို့၏ အားအင်အလုံးစုံကို အသုံးပြုကာ ကြိုးပမ်းရန်၊ ရုန်းကန်ရန်နှင့် ပင်ပန်းကြီးစွာ အလုပ်လုပ်ရန် ပြင်ဆင်ကြလေသည်။ အချို့ကမူ မိမိတို့၏ မိသားစုကို ထောက်ပံ့ရန် ငွေရှာနိုင်ရေးအတွက် ဒုက္ခဆင်းရဲကို မမောမပန်း ခါးစည်းခံကာ အရိုးကြေကြေ အရေခမ်းခမ်း အလုပ်လုပ်ကြ၏။ ထို့ပြင် မိမိတို့၏ ဘဝတစ်သက်တာ သုခချမ်းသာကို အိမ်ထောင်ဖက်အပေါ်၌ အပ်နှံကြသော လူအများအပြားပင် ရှိကြသေးသည်မှာ အမှန်ပင်ဖြစ်၏။ ဘဝတွင် ၎င်းတို့ ပျော်ရွှင်ဝမ်းမြောက်ခြင်းရှိမရှိဟူသည်မှာ ၎င်းတို့၏ လက်တွဲဖော်က မည်သည့်ပုံစံရှိမည်၊ သူက လူကောင်းတစ်ယောက် ဟုတ်မဟုတ်၊ သူ၏ ပင်ကိုစရိုက်နှင့် စိတ်ဝင်စားမှုတို့က ၎င်းတို့နှင့် ကိုက်ညီခြင်းရှိမရှိ၊ သူသည် ပိုက်ဆံရှာနိုင်ပြီး မိသားစုတစ်စုကို စီမံနိုင်သည့်သူ ဟုတ်မဟုတ်၊ အနာဂတ်တွင် ၎င်းတို့အတွက် အခြေခံ မရှိမဖြစ် လိုအပ်ချက်များကို သေချာစေနိုင်ပြီး ၎င်းတို့အား ပျော်ရွှင်သော၊ တည်ငြိမ်သော၊ နှစ်သက်ဖွယ်ကောင်းသော မိသားစုတစ်စုကို ပေးနိုင်သူဟုတ်မဟုတ်၊ ဝေဒနာ၊ ဆင်းရဲဒုက္ခ၊ ကျရှုံးမှု၊ သို့မဟုတ် အဆင်မပြေမှုတစ်ခုခုကို ကြုံရသည့်အခါတွင် ၎င်းတို့ကို နှစ်သိမ့်ပေးနိုင်သူဟုတ်မဟုတ်တို့အပေါ်တွင် မူတည်သည်ဟု ၎င်းတို့ ယုံကြည်ကြသည်။ ဤအရာများကို အတည်ပြုရန်အတွက် ၎င်းတို့သည် အတူတကွနေစဉ်တွင် ၎င်းတို့၏ လက်တွဲဖော်ကို အထူးအာရုံစိုက်ကြသည်။ ၎င်းတို့သည် အလွန်ဂရုစိုက်ပြီး အာရုံစိုက်ခြင်းဖြင့် ၎င်းတို့ လက်တွဲဖော်၏ အတွေး၊ အမြင်၊ စကား၊ အပြုအမူ၊ သူ၏ လှုပ်ရှားမှုတိုင်းနှင့် သူ၏ အားသာချက်၊ အားနည်းချက်တိုင်းကိုပါ ကြည့်ရှုလေ့လာပြီး မှတ်သားကြသည်။ ၎င်းတို့သည် ဘဝတွင် ၎င်းတို့၏ လက်တွဲဖော်က ဖွင့်ပြသည့် အတွေးများ၊ အမြင်များ၊ စကားများ၊ အပြုအမူများအားလုံးကို အသေးစိတ် မှတ်မိကြသည်။ ဤသို့ဖြင့် ၎င်းတို့၏ လက်တွဲဖော်ကို ပို၍ နားလည်နိုင်ကြသည်။ တစ်ချိန်တည်းတွင် ၎င်းတို့၏ လက်တွဲဖော်က ၎င်းတို့ကို ပို၍ နားလည်ပေးရန်လည်း မျှော်လင့်ကြသည်။ ၎င်းတို့သည် အချင်းချင်း ချုပ်ထိန်းနိုင်ရန်၊ သို့မဟုတ် တစ်စုံတစ်ခုဖြစ်ပျက်သောအခါတိုင်းတွင် ၎င်းတို့၏ လက်တွဲဖော်ရှေ့တွင် ပေါ်လာသော ပထမဆုံးသောသူဖြစ်နိုင်ရန်၊ သူ့ကို ကူညီသည့် ပထမဆုံးသူဖြစ်ရန်၊ သူ့အတွက် ရပ်တည်ပြီး ပံ့ပိုးသည့်၊ အားပေးသည့်၊ သူ၏ ခိုင်မာသော အထောက်အပံ့ဖြစ်သည့် ပထမဆုံးသောသူဖြစ်ရန်အတွက် ၎င်းတို့၏ လက်တွဲဖော်ကို ၎င်းတို့၏ စိတ်နှလုံးထဲတွင် နေရာယူခွင့်ပေးပြီး ၎င်းတို့ လက်တွဲဖော်၏ စိတ်နှလုံးထဲသို့လည်း မိမိတို့ဘာသာ နေရာယူကြသည်။ ဤသို့သော အသက်ရှင်နေထိုင်မှု အခြေအနေတစ်ခုတွင် ခင်ပွန်းနှင့် ဇနီးသည် ၎င်းတို့၏ လက်တွဲဖော်က မည်သို့သောသူမျိုးဖြစ်သည်ကို ပိုင်းခြားသိမြင်ဖို့ ကြိုးစားလေ့မရှိဘဲ ၎င်းတို့၏ လက်တွဲဖော်အပေါ်ရှိသည့် ၎င်းတို့၏ ခံစားချက်သက်သက်ဖြင့်သာ အသက်ရှင်နေထိုင်ကြသည်။ ၎င်းတို့၏ လက်တွဲဖော်ကို ဂရုစိုက်ရန်၊ သည်းခံရန်၊ သူ၏ အမှားများ၊ အားနည်းချက်များ၊ လိုက်စားမှုများအားလုံးကို ကိုင်တွယ်ရန် ၎င်းတို့၏ ခံစားချက်များကို အသုံးပြုကြသည်။ ၎င်းတို့ အလိုရှိသည့်အချိန်တိုင်းတွင် လုပ်ဆောင်ပေးသည်အထိပင်ဖြစ်သည်။ ဥပမာအနေဖြင့် ညီအစ်မတစ်ဦးက စုဝေးပွဲမှ ပြန်လာပြီး သူမ၏ ခင်ပွန်းက “သင်၏စုဝေးပွဲက ကြာလွန်းသည်။ နာရီဝက်သာသွားပြီး အိမ်ပြန်လာခဲ့တော့” ဟု ဆိုသည်။ သူမက “ကျွန်မ တတ်နိုင်သလောက် ကြိုးစားပါမည်” ဟု တုံ့ပြန်သည်။ အသေအချာပင် နောက်တစ်ကြိမ်တွင် သူမသည် စုဝေးပွဲသို့ နာရီဝက်သွားပြီး အိမ်ပြန်လာသည်။ ယခုတွင် သူမ၏ ခင်ပွန်းက “ထိုသို့သာ ဖြစ်ရမည်။ နောက်တစ်ကြိမ်တွင် သင့်မျက်နှာကိုသာ သွားပြပြီး ပြန်လာခဲ့လိုက်ပါ” ဟု ပြောသည်။ သူမက “အို ရှင် ကျွန်မကို ထိုမျှ လွမ်းသည်လော။ ကောင်းပြီ၊ အတတ်နိုင်ဆုံးလုပ်လိုက်ပါမည်” ဟု ပြောသည်။ အသေအချာပင် စုဝေးပွဲသို့ သူမသွားသည့် နောက်တစ်ကြိမ်တွင် သူ့ကို စိတ်မပျက်စေပေ။ ဆယ်မိနစ်ခန့်တွင် အိမ်သို့ ပြန်လာသည်။ သူမ၏ ခင်ပွန်းက အလွန်ကျေနပ်အားရပြီး ပျော်ရွှင်လေသည်။ သူသည် သူမကို အရှေ့သို့ သွားစေလိုလျှင် သူမက အနောက်သို့ မသွားရဲပေ။ သူသည် သူမကို ရယ်စေလိုလျှင် သူမက မငိုရဲပေ။ သူမက ဘုရားနှုတ်ကပတ်တော်ဖတ်ပြီး ဓမ္မသီချင်းများအား နားထောင်သည်ကို သူ မြင်ပြီး မနှစ်သက်ဘဲ ရွံရှာကာ “တစ်ချိန်လုံး ဤစာများကို ဖတ်ပြီး ဤသီချင်းများကို ဆိုနေခြင်းသည် အဘယ် အသုံးဝင်သနည်း။ ကျွန်ုပ် အိမ်တွင် ရှိနေစဉ် ဤစာများကို မဖတ်ဘဲ၊ ထိုသီချင်းများကို မဆိုဘဲ နေ၍မရသလော” ဟု ပြောသည်။ သူမသည် ချက်ချင်းပင် သဘောတူလိုက်ပြီး ထို့နောက်တွင် ဘုရားသခင်၏ နှုတ်ကပတ်တော်များကို ဖတ်ရှုရန် သို့မဟုတ် ဓမ္မတေးများကို နားထောင်ရန် နောက်တစ်ဖန် မဝံ့တော့ချေ။ သူမခင်ပွန်း၏ တောင်းဆိုချက်များက သူသည် သူမ ဘုရားသခင်ကို ယုံကြည်သည်ကို မနှစ်သက်ကြောင်း၊ ဘုရားသခင်၏နှုတ်ကပတ်တော်များ ဖတ်ရှုသည်ကိုမူ သာ၍ပင် မနှစ်သက်ကြောင်းကို နောက်ဆုံး၌ သူမအား နားလည်သဘောပေါက်စေခဲ့သည်၊ ထို့ကြောင့် သူ အိမ်၌ရှိနေသည့်အခါ သူမသည် သူနှင့်အတူ တီဗီကြည့်ကာ စားသောက်စကားပြော၍၊ သူ၏ မကျေနပ်ချက်များ ရင်ဖွင့်သည်ကိုပင် နားထောင်ပေးလျက် သူ့အား အဖော်ပြုလေသည်။ သူမသည် သူပျော်သရွေ့ မည်သည့်အရာကိုမဆို လုပ်ဆောင်မည်ဖြစ်သည်။ ဤအရာများသည် အိမ်ထောင်ဘက်တစ်ယောက်က ဖြည့်ဆည်းသင့်သည့် တာဝန်များဖြစ်သည်ဟု သူမ ယုံကြည်သည်။ ဤသို့ဆိုလျှင် သူမသည် ဘုရားနှုတ်ကပတ်တော်ကို မည်သည့်အချိန်၌ ဖတ်သနည်း။ သူမ၏ခင်ပွန်း အပြင်ထွက်သွားသည့်အချိန်မှသာလျှင် သူမသည် ဘုရားသခင်၏ နှုတ်ကပတ်တော်များကို ခဏတာ ဖတ်ရှုဝံ့သည်၊ သို့သော် တံခါးမှ အသံတစ်ခု ကြားလိုက်သည်နှင့်တစ်ပြိုင်နက် သူမသည် ဆက်လက်ဖတ်ရှုရန် အလွန်ကြောက်ရွံ့နေလေသည်။ သူမသည် ခင်ပွန်းဖြစ်သူ ရုတ်တရက် ပြန်လာမည်ကို ကြောက်ရွံ့လျက် အမြဲ ရင်တထိတ်ထိတ်နှင့် ရှိနေပြီး သူမ၏ စိတ်နှလုံးသည် အလွန် ဂနာမငြိမ်ဖြစ်နေသဖြင့် မည်သို့ပင် ကြိုးစားစေကာမူ ငြိမ်သက်အောင် မလုပ်နိုင်ပေ။ သူမသည် ဘုရားသခင်ထံ ဆုတောင်းသောအခါတွင်လည်း အဘယ်အရာ ပြောရမည်ကို မသိပေ။ ဘုရားသခင်ကို ယုံကြည်ခြင်း ကင်းမဲ့ကြောင်း၊ ခင်ပွန်းကို ကြောက်ရွံ့ကြောင်းနှင့် ဘုရားသခင်၏ နှုတ်ကပတ်တော်များကို ဖတ်ရှုရန် စိတ်နှလုံးကို ငြိမ်သက်အောင် မလုပ်နိုင်ကြောင်းတို့ကို ပြောမထွက်နိုင်ဟု သူမ ခံစားရသည်။ သူမထံတွင် ကိုယ်တော့်အား ပြောစရာ တစ်ခုမျှ မရှိပေ။ ဘုရားသခင်၏ နှုတ်ကပတ်တော်များကို ဖတ်ရှုသောအခါ သူမသည် နှလုံးမသွင်းနိုင်ပေ၊ ထိုနှုတ်ကပတ်တော်များကို ဆင်ခြင်သုံးသပ်ရန် သူမ၏ စိတ်နှလုံးကို ငြိမ်သက်အောင် မလုပ်နိုင်ပေ။ သူမ၏စိတ်သည် ထိတ်ထိတ်ပျာပျာနှင့် ဂနာမငြိမ် ဖြစ်နေသည်။ ထို့ကြောင့် နောက်ဆုံးတွင် သူမသည် မိမိ၏ ဝိညာဉ်ရေးရာ ဆက်ကပ်ခြင်းများကို တစ်ကြိမ် လွတ်သွားပါက အရေးကြီးသည့်ကိစ္စမဟုတ်ဟု တွေးထင်လျက် ဘုရားသခင်၏ နှုတ်ကပတ်တော်များကို ဖတ်ရှုခြင်းအား ရပ်လိုက်လေသည်။ သင် မည်သို့ထင်သနည်း။ ဘဝက သူမအတွက် ကောင်းမွန်နေသလော။ (မဟုတ်ပါ။) ဤသည်မှာ အိမ်ထောင်ရေးဆိုင်ရာ စိတ်သောက၊ သို့မဟုတ် အိမ်ထောင်ရေး သာယာပျော်ရွှင်မှုလော။ (စိတ်သောက ဖြစ်သည်။) ဤအခြေအနေတွင် အချို့သော အိမ်ထောင်မကျသေးသောသူများက “သို့ဆိုလျှင် သင်သည် မီးထဲသို့ ခုန်ဆင်းမိပြီး ဖြစ်သည် မဟုတ်လော။ အိမ်ထောင်နှင့်ပတ်သက်၍ သိပ်ကောင်းသည့်အရာတစ်ခုမျှ မရှိပေ၊ ဟုတ်ပါသလော။ ကျွန်ုပ်ဘဝ မည်မျှ အဆင်ပြေသည်ကို မြင်သလော။ ကျွန်ုပ်က အခြားတစ်ဦးတစ်ယောက်အကြောင်းကို စိုးရိမ်စရာ မရှိသကဲ့သို့ ကျွန်ုပ် ကြိုက်သည့် မည်သည့်အချိန်တွင်ဆို စုဝေးပွဲတက်ခြင်းနှင့် ကျွန်ုပ်၏ တာဝန်အား လုပ်ဆောင်ခြင်းကို မည်သူမျှ မတားဆီးပေ” ဟု ဆိုကောင်းဆိုနိုင်သည်။ သင်၏ လက်တွဲဖော်က သင့်ကို ကျေနပ်စေရန်၊ ဘုရားနှုတ်ကပတ်တော်အား သင် ရံဖန်ရံခါဖတ်ခြင်း၊ သို့မဟုတ် စုဝေးပွဲတက်ခြင်းကို သဘောတူစေရန်အတွက် သင်သည် မနက်စာပြုလုပ်ရန်၊ အိမ်သန့်ရှင်းရေးလုပ်ရန်၊ ရှင်းလင်းရန်၊ ကြက်များကို အစာကျွေးရန်၊ ခွေးကို အစာကျွေးရန်၊ ပင်ပန်းသောအလုပ်မျိုးစုံကို လုပ်ရန်နှင့် ပုံမှန်အားဖြင့် ယောက်ျားများက လုပ်သောအရာများကိုပင်လုပ်ရန် နေ့စဉ် အလွန်စောစွာ ထသည်။ သင်သည် သင်၏ ခင်ပွန်းကို ကျေနပ်စေရန်အတွက် အိမ်ဖော်အဘွားကြီးတစ်ယောက်ကဲ့သို့ မမောမပန်း အလုပ်လုပ်သည်။ သူ အိမ်ပြန်မလာမီတွင် သင်သည် သူ၏ သားရေဖိနပ်များကို ပွတ်တိုက်ပြီး သူ၏ ကွင်းထိုးဖိနပ်များကို စီထားပေးသည်။ သူ အိမ်ပြန်လာပြီးနောက်တွင် သင်သည် သူ့အား အလျင်အမြန်ဖုန်ခါပေးပြီး သူ၏ ကုတ်အင်္ကျီကို ကူချွတ်ပေးကာ တန်းတွင် ချိတ်ထားပြီး “ယနေ့အရမ်းပူသည်၊ သင်ပူနေသလော၊ ရေဆာသလော၊ ယနေ့နေ့ ဘာစားချင်သနည်း၊ ချဉ်သည့်အရာ စားမည်လော၊ စပ်သည့်အရာ စားမည်လော၊ အဝတ်လဲဖို့ လိုသလော၊ ဤအဝတ်များကို ချွတ်ပါလော့၊ ကျွန်ုပ် လျှော်ပေးပါမည်” ဟူ၍ မေးမြန်းသည်။ သင်သည် အိမ်ဖော် အဘွားကြီးတစ်ယောက်၊ သို့မဟုတ် ကျွန်တစ်ယောက်ကဲ့သို့ ဖြစ်သည်။ အိမ်ထောင်၏ စည်းဘောင်အတွင်းတွင် သင်ဖြည့်ဆည်းသင့်သည့် တာဝန်နယ်ပယ်ကို ကျော်လွန်နေပြီဖြစ်သည်။ သင်သည် သင့်ခင်ပွန်း၏ အလိုကျပြုလုပ်ပေးသည်။ သူ့ကို သင်၏ သခင်အဖြစ် သင်မှတ်ယူသည်။ ဤသို့သော မိသားစုတွင် အိမ်ထောင်ဘက်နှစ်ဦးကြား၌ သိသာသော အဆင့်အတန်း ကွာခြားမှုရှိသည်။ တစ်ယောက်မှာ ကျွန်ဖြစ်ပြီး တစ်ယောက်မှာ အရှင်သခင်ဖြစ်သည်။ တစ်ယောက်က ရိုကျိုးလွန်းပြီး နှိမ့်ချသည်။ အခြားတစ်ယောက်က ခက်ထန်ပြီး အထက်စီးကျသည့်ပုံစံရှိသည်။ တစ်ယောက်က ခယသည်။ အခြားတစ်ယောက်က မာနထောင်လွှားမှုဖြင့် ပြည့်နှက်နေသည်။ သိသာထင်ရှားစွာပင်၊ အိမ်ထောင်၏ စည်းဘောင်အတွင်းတွင်ရှိသော လူနှစ်ဦး၏ အဆင့်အတန်းသည် တန်းတူညီမျှခြင်းမရှိပေ။ ဤသည်မှာ အဘယ်ကြောင့်နည်း။ ဤကျွန်မှာ မိမိကိုယ်ကို အောက်ကျခံနေသည်မဟုတ်လော။ (ဟုတ်သည်။) ဤကျွန်သည် သူမကိုယ်သူမ အောက်ကျခံနေသည်။ သင်သည် ဘုရားသခင်က လူသားမျိုးနွယ်အတွက် စီမံခဲ့သော အိမ်ထောင်အပေါ် တာဝန်ကို ထိန်းသိမ်းရန် ပျက်ကွက်ခဲ့သည်။ ပြီးလျှင် သင်သည် လွန်လွန်းနေပြီ ဖြစ်သည်။ သင်၏ ခင်ပွန်းက တာဝန်ကို မဖြည့်ဆည်းဘဲ မည်သည့်အရာကိုမျှ မလုပ်ဆောင်ပေ။ သို့တိုင်အောင် သင်သည် ဤသို့ အိမ်ထောင်ဘက်တစ်ယောက်၏ အလိုကျ အသင့်ရှိနေဆဲဖြစ်မည်ဖြစ်ပြီး သူ၏ ဩဇာအာဏာကို နာခံမည်။ သူ့ကို အစေခံပြီး သူ့အတွက် အရာရာကို လုပ်ဆောင်ပေးရန်အတွက် သူ၏ ကျွန်နှင့် အိမ်ဖော်အဘွားအိုဖြစ်ချင်လိမ့်ဦးမည် ဖြစ်သည်။ သင်သည် မည်သို့သောသူမျိုးဖြစ်သနည်း။ သင်၏ သခင်မှာ အတိအကျ မည်သူဖြစ်သနည်း။ သင်သည် ဘုရားသခင်အတွက် အဘယ်ကြောင့် ဤသို့ လက်တွေ့မလုပ်ဆောင်သနည်း။ သင်၏ လက်တွဲဖော်ကို သင်၏ ဘဝအတွက် ပံ့ပိုးဖို့ ဘုရားသခင်က စီမံခဲ့သည်။ ဤသည်မှာ သူလုပ်ဆောင်သင့်သည့်အရာတစ်ခု ဖြစ်သည်။ သင်သည် သူ့အပေါ် မည်သည့်အရာကိုမျှ အကြွေးမတင်ပေ။ သင်သည် သင်လုပ်ဆောင်သင့်သည့်အရာကို လုပ်ဆောင်ပြီး သင်ဖြည့်ဆည်းသင့်သည့် တာဝန်၊ ဝတ္တရားများကို ဖြည့်ဆည်းသည်။ သူက ဖြည့်ဆည်းသလော။ သူ လုပ်ဆောင်သင့်သည့်အရာကို လုပ်ဆောင်သလော။ အိမ်ထောင်တစ်ခုတွင် ခံ့ညားလောက်သောသူ မည်သူမဆိုက သခင်ဖြစ်သင့်ပြီး အလုပ်ကို ကြိုးစားလုပ်နိုင်ကာ အများဆုံးလုပ်နိုင်သည့် မည်သူမဆိုက ကျွန်ဖြစ်သင့်သည် မဟုတ်ပေ။ အိမ်ထောင်တစ်ခုတွင် လူနှစ်ဦးလုံးက အချင်းချင်းအပေါ် ၎င်းတို့၏ တာဝန်များကို ဖြည့်ဆည်းသင့်ပြီး အချင်းချင်း အဖော်ပြုသင့်သည်။ နှစ်ဦးလုံးသည် အချင်းချင်းအပေါ် တာဝန်ရှိသည်။ နှစ်ဦးလုံးသည် အိမ်ထောင်၏ စည်းဘောင်အတွင်းတွင် ဖြည့်ဆည်းရန် ဝတ္တရားများ၊ လုပ်ဆောင်ရန် အမှုအရာများရှိသည်။ သင်သည် သင်၏ အခန်းကဏ္ဍနှင့်အညီ ပြုမူဆောင်ရွက်သင့်သည်။ သင်၏ အခန်းကဏ္ဍက မည်သည့်အရာဖြစ်ပါစေ ထိုအခန်းကဏ္ဍတွင် သင်လုပ်ဆောင်သင့်သည့်အရာကို လုပ်ဆောင်သင့်သည်။ မလုပ်ဆောင်လျှင် သင်သည် သာမန်လူ့သဘာဝမရှိသောသူ ဖြစ်သည်။ အရပ်သုံးစကားဖြင့်ဆိုလျှင် သင်သည် တစ်ပြားမျှ မတန်ပေ။ ဤသို့ဆိုလျှင် လူတစ်ယောက်သည် တစ်ပြားမှမတန်သော်လည်း သင်သည် သူ၏ အလိုကျ အဆင်သင့်ရှိပေးပြီး လိုလိုလားလားဖြင့် သူ၏ ကျွန်ဖြစ်နိုင်လျှင် ဤသည်မှာ လုံးလုံး မိုက်မဲပြီး သင့်အား တန်ဖိုးမဲ့စေသည်။ ဘုရားသခင်အား ယုံကြည်ခြင်းနှင့်ပတ်သက်၍ အဘယ်အရာ မှားယွင်းသနည်း။ ဘုရားသခင်အား သင် ယုံကြည်ခြင်းသည် မကောင်းမှုလုပ်ဆောင်ခြင်း ဖြစ်သလော။ ဘုရားနှုတ်ကပတ်တော်အား ဖတ်ခြင်းတွင် ပြဿနာရှိသလော။ ဤအရာများအားလုံးကို လုပ်ဆောင်ခြင်းသည် ဖြောင့်မတ်ပြီး ဂုဏ်ပြုထိုက်ပေသည်။ အစိုးရက ဘုရားသခင်အား ယုံကြည်သောသူတို့ကို ဖိနှိပ်သောအခါတွင် မည်သည့်အရာကို ဖော်ပြနေသနည်း။ ဤသည်မှာ လူသားမျိုးနွယ်က အလွန်ဆိုးယုတ်ကြောင်း၊ ဆိုးယုတ်သော အင်အားစုများနှင့် စာတန်ကို ကိုယ်စားပြုကြောင်းကို ဖော်ပြနေပေသည်။ ယင်းသည် သမ္မာတရား၊ သို့မဟုတ် ဘုရားသခင်ကို ကိုယ်စားမပြုပေ။ ထို့ကြောင့် ဘုရားသခင်ကို ယုံကြည်ခြင်းက သင်သည် သူတစ်ပါးတို့၏ အောက်တွင်ရှိသည်၊ သို့မဟုတ် သူတစ်ပါးတို့ထက် နိမ့်ကျသည်ဟု မဆိုလိုပေ။ ဤအရာနှင့် ပြောင်းပြန်ပင်ဖြစ်သည်။ ဘုရားသခင်အား သင်ယုံကြည်ခြင်းသည် သင့်အား လောကီလူများထက်ပို၍ မြင့်မြတ်စေသည်။ သမ္မာတရားကို သင်လိုက်စားခြင်းက ဘုရားသခင်၏ အမြင်တွင် သင့်အား ဂုဏ်ရှိစေသည်။ ဘုရားသခင်သည် သင့်အား သူ၏အချစ်တော်အဖြစ် မှတ်ယူသည်။ သို့တိုင်အောင် သင်သည် သင်၏အိမ်ထောင်တွင် တစ်ဖက်လူအား ဖော်လံဖားရန် သက်သက်အတွက် သင့်ကိုယ်သင် အောက်ကျခံပြီး ရက်ရောစွာဖြင့် သင့်အိမ်ထောင်ဘက်၏ ကျွန်ဖြစ်လာသည်။ ဖန်ဆင်းခံတစ်ယောက်၏ တာဝန်ကို ထမ်းဆောင်သောအခါ၌ အဘယ်ကြောင့် ဤသို့ မလုပ်ဆောင်သနည်း။ အဘယ်ကြောင့် ဤအရာကို မကိုင်တွယ်နိုင်သနည်း။ ဤသည်မှာ လူသား၏ နိမ့်ကျမှုနှင့် ဆိုင်သည့် ဖော်ပြချက်တစ်ခုမဟုတ်လော။ (ဟုတ်ပါသည်။)

သင်သည် သင်၏ တာဝန်ဝတ္တရားများကို ကောင်းမွန်စွာ ဖြည့်ဆည်းရန် သင်ယူနိုင်ဖို့၊ အခြားလူတစ်ဦးနှင့် ငြိမ်းချမ်းစွာ အတူတကွ နေထိုင်ရန်နှင့် ၎င်းတို့နှင့်အတူ သင်၏ ဘဝကို မျှဝေရန် သင်ယူနိုင်ဖို့၊ သင်၏ လက်တွဲဖော်နှင့်အတူ သင်၏ ဘဝကို မျှဝေရခြင်းမှာ မည်သို့ရှိသည်ကို တွေ့ကြုံခံစားနိုင်ဖို့၊ ပြီးလျှင် သင် ကြုံတွေ့ရသော အရာအားလုံးကို တစ်သားတည်းအနေဖြင့် မည်သို့ ကိုင်တွယ်ဖြေရှင်းသင့်သည်ကို ကိုယ်တိုင်ကိုယ်ကျ သင်ယူနိုင်ဖို့အလို့ငှာသာ ဘုရားသခင်က သင့်အတွက် အိမ်ထောင်ရေးကို အမိန့်ဖြင့် ပြဋ္ဌာန်းပေးခဲ့ခြင်း ဖြစ်ပြီး ထိုသို့ဖြင့် သင်၏ ဘဝကို ပို၍ ကြွယ်ဝစေကာ ကွဲပြားခြားနားစေခြင်း ဖြစ်သည်။ သို့ရာတွင် ကိုယ်တော်သည် သင့်ကို အိမ်ထောင်ရေးထဲသို့ ရောင်းစားခဲ့ခြင်း မဟုတ်သည့်အပြင် သင့်ကို သင်၏ လက်တွဲဖော်ထံ ၎င်း၏ ကျွန်ဖြစ်ရန် ရောင်းစားခဲ့ခြင်းလည်း သေချာပေါက် မဟုတ်ပေ။ သင်သည် ၎င်းတို့၏ ကျွန်မဟုတ်သည့်အပြင် ၎င်းတို့သည်လည်း သင်၏ သခင် မဟုတ်ပေ။ သင်တို့သည် တန်းတူညီမျှ ဖြစ်ကြသည်။ သင်သည် သင်၏ ဘဝလက်တွဲဖော်အတွက် ဇနီးသည်တစ်ဦး (သို့မဟုတ် ခင်ပွန်း)၏ တာဝန်သာရှိပြီး ဤတာဝန်များကို သင် ကောင်းမွန်စွာ ဖြည့်ဆည်းသည့်အခါတွင် ဘုရားသခင်က သင့်အား စံနှုန်းပြည့်မီသော ဇနီးတစ်ဦး (ခင်ပွန်း)အဖြစ် သတ်မှတ်လေသည်။ သင်သည် ဘုရားသခင်ကို ယုံကြည်ပြီး သမ္မာတရားကို လိုက်စားလျှင်၊ သင့်တာဝန်ကို ထမ်းဆောင်နိုင်လျှင်၊ စုဝေးပွဲများကို မကြာခဏ တက်နိုင်လျှင်၊ ဘုရားနှုတ်ကပတ်တော်ကို ဆုတောင်းရင်းဖြင့် ဖတ်ရှုပြီး ဘုရားရှေ့သို့ လာနိုင်လျှင် ဤအရာများသည် ဘုရားသခင် လက်ခံသောအရာများဖြစ်ပြီး ဖန်ဆင်းခံတစ်ယောက် လုပ်ဆောင်သင့်သည့်အရာများဖြစ်ကာ ဖန်ဆင်းခံတစ်ယောက် နေထိုင်သင့်သည့် သာမန်ဘဝဖြစ်သည်။ ဤအရာနှင့်ပတ်သက်ပြီး ရှက်ဖွယ်ကောင်းသည့်အရာမရှိသကဲ့သို့ ဤသို့သောဘဝမျိုးကို နေထိုင်ရသောကြောင့် သင်၏ လက်တွဲဖော်အပေါ် တစ်ခုတလေ အကြွေးတင်သည်ဟုလည်း မခံစားရပေ။ သင်သည် သူ့အပေါ် မည်သည့်အရာမျှ အကြွေးမတင်ပေ။ သင်ဆန္ဒရှိလျှင် သင်၏ လက်တွဲဖော်အား ဘုရားသခင်၏ အမှုတော်ကို သက်သေခံရန် သင့်၌ ဝတ္တရားရှိသည်။ သို့ရာတွင် သူက ဘုရားသခင်ကို မယုံကြည်လျှင်၊ သင်နှင့် စိတ်တူကိုယ်တူ မဟုတ်ဘဲ တူညီသော လမ်းကြောင်းကို လိုက်မလျှောက်လျှင် သင်၏ ယုံကြည်ခြင်း၊ သို့မဟုတ် သင်လိုက်လျှောက်သော လမ်းကြောင်းနှင့်ပတ်သက်သော တစ်ခုခု၊ သို့မဟုတ် သတင်းအချက်အလက်တစ်ခုခုကို သူ့အား ပြောပြရန်၊ သို့မဟုတ် ရှင်းလင်းပြရန် မလိုအပ်သကဲ့သို့ ဝတ္တရားလည်းမရှိပေ။ သူသည် ဤအကြောင်း သိပိုင်ခွင့် တစ်စုံတစ်ရာလည်း မရှိပေ။ သင့်အား ပံ့ပိုးရန်၊ အားပေးရန်၊ ခုခံကာကွယ်ပေးရန်မှာ သူ၏ တာဝန်နှင့် ဝတ္တရားဖြစ်သည်။ သူသည် ဤသို့ မလုပ်ဆောင်နိုင်လျှင် လူ့သဘာဝကင်းမဲ့သည်။ အဘယ်ကြောင့်နည်း။ လမ်းမှန်ကို သင်လိုက်လျှောက်သောကြောင့်ဖြစ်သည်။ သင်၏မိသားစုနှင့် သင့်လက်တွဲဖော်က သင်နှင့်အတူ ကောင်းချီးခံစားရပြီး ဘုရားသခင်၏ ကျေးဇူးတော်ကို ခံစားရခြင်းသည် လမ်းမှန်ကို သင်လိုက်လျှောက်သောကြောင့်ဖြစ်သည်။ သင်၏လက်တွဲဖော်သည် သင်၏ယုံကြည်ခြင်းကြောင့်၊ သို့မဟုတ် သင် ဖိနှိပ်ခံရသောကြောင့် သင့်အား ခွဲခြားဆက်ဆံခြင်း၊ သို့မဟုတ် အနိုင်ကျင့်ခြင်း၊ သို့မဟုတ် အိမ်အလုပ်များနှင့် အခြားသောအရာများကို သင် ပို၍ လုပ်သင့်သည်၊ သို့မဟုတ် သင်သည် သူ့အပေါ် တစ်စုံတစ်ခု အကြွေးတင်သည်ဟု ယုံကြည်ခြင်းတို့ထက် သင်၏ လက်တွဲဖော်သည် ဤအတွက် ကျေးဇူးတင်ပိုင်ခွင့်သာ ရှိသည်။ သူသည် သူ့အပေါ် စိတ်ခံစားချက်ဆိုင်ရာ၊ ဝိညာဉ်ရေးဆိုင်ရာ၊ သို့မဟုတ် အခြားနည်းလမ်းတစ်ခုခုဖြင့် အကြွေးမတင်ပေ။ သူက သင့်အပေါ် အကြွေးတင်သည်။ ဘုရားသခင်အပေါ် သင်၏ ယုံကြည်ခြင်းကြောင့် သူသည် ဘုရားသခင်ထံမှ ကျေးဇူးတော်နှင့် ကောင်းချီးများကို ပို၍ ခံစားရသည်။ သူသည် ဤအရာများကို ခြွင်းချက်အနေဖြင့် ရရှိသည်။ “သူသည် ဤအရာများကို ခြွင်းချက်အနေဖြင့် ရရှိသည်” ဆိုသည်မှာ မည်သည့်အရာကို ငါဆိုလိုသနည်း။ ဤသို့သောသူတစ်ယောက်သည် ဤအရာများနှင့် မထိုက်တန်သကဲ့သို့ ဤအရာများကို မရရှိသင့်ပေဟု ငါဆိုလိုသည်။ အဘယ်ကြောင့် မရရှိသင့်သနည်း။ သူသည် ဘုရားသခင်နောက်သို့ မလိုက်သောကြောင့်၊ သို့မဟုတ် ဘုရားသခင်ကို အသိအမှတ် မပြုသောကြောင့်ဖြစ်သည်။ ထို့ကြောင့် သူ ခံစားရသော ကျေးဇူးတော်သည် ဘုရားသခင်အပေါ် သင်၏ ယုံကြည်ခြင်းကြောင့် ဖြစ်ပေါ်သည်။ သူသည် သင်နှင့်အတူ အကျိုးအမြတ်ရရှိပြီး သင်နှင့်အတူ ကောင်းချီးများကို ခံစားရသည်။ သူ့အနေဖြင့် သင့်အား ကျေးဇူးတင်မှသာ မှန်ကန်သည်။ တစ်နည်းအားဖြင့် သူသည် ဤအပိုဆောင်းဖြစ်သော ကောင်းချီးများနှင့် ဤကျေးဇူးတော်ကို ခံစားရသောကြောင့် သူ၏ တာဝန်ကို ပို၍ဖြည့်ဆည်းသင့်ပြီး ဘုရားသခင်အပေါ် သင်၏ ယုံကြည်မှုကို ပို၍ ပံ့ပိုးသင့်သည်။ အိမ်တွင် လူတစ်ယောက်က ဘုရားကို ယုံကြည်သောကြောင့် လူအချို့သည် မိမိတို့၏ မိသားစုစီးပွားရေး အဆင်ပြေပြီး အလွန်ပင် အောင်မြင်လာကြသည်။ ၎င်းတို့ ငွေများစွာရရှိကြသည်။ ၎င်းတို့၏ မိသားစုက ကောင်းမွန်သော ဘဝကို နေထိုင်ရသည်။ ရုပ်ဝတ္ထုပစ္စည်းများဖြင့် ချမ်းသာလာသည်။ ၎င်းတို့၏ ဘဝအ‌ရည်အသွေးက မြှင့်တက်လာသည်။ ဤအရာများအားလုံးသည် အဘယ်သို့ ဖြစ်လာသနည်း။ သင်တို့ထဲမှ တစ်စုံတစ်ယောက်က ဘုရားသခင်ကို မယုံကြည်လျှင် သင့်မိသားစုသည် ဤအရာများအားလုံးကို ရရှိနိုင်မည်လော။ လူအချို့က “ဘုရားသခင်က ဤလူများကို ချမ်းသာဖို့ ကံပါလာအောင် စီမံပေးခဲ့ခြင်း ဖြစ်သည်” ဟူ၍ ဆိုသည်။ ဘုရားသခင်က ဤအရာကို စီမံသည်မှာ မှန်သည်။ သို့သော် ၎င်းတို့မိသားစုက ဘုရားသခင်အား ယုံကြည်သူတစ်ယောက်မရှိလျှင် ၎င်းတို့၏ စီးပွားရေးသည် အလွန်အဆင်ပြေတင့်တယ်ကာ ကောင်းချီးခံစားရခြင်း ရှိမည်မဟုတ်ပေ။ ၎င်းတို့တွင် ဘုရားသခင်ကို ယုံကြည်သောသူတစ်ယောက် ရှိသောကြောင့်၊ ဘုရားသခင်ကို ယုံကြည်သောထိုသူက စစ်မှန်သော ယုံကြည်ခြင်းရှိသောကြောင့်၊ ရိုးသားစစ်မှန်စွာ လိုက်စားသောကြောင့်၊ ဘုရားသခင်အတွက် မိမိကိုယ်ကို ဆက်ကပ်အပ်နှံပြီး အသုံးခံလိုစိတ်ရှိသောကြောင့် သူ၏ မယုံကြည်သူ အိမ်ထောင်ဘက်သည် ခြွင်းချက်အနေဖြင့် ကျေးဇူးတော်နှင့် ကောင်းချီးများကိုရရှိသည်။ ဘုရားသခင်အတွက် ဤသေးငယ်သောအရာများကို ပြုလုပ်ရန် အလွန်လွယ်ကူသည်။ မယုံကြည်သောသူများသည် ကျေနပ်မှုမရှိသကဲ့သို့ ဘုရားသခင်အား ယုံကြည်သူများကို ဖိနှိပ်ပြီး အနိုင်ကျင့်ခြင်းပင် လုပ်ဆောင်ကြသည်။ နိုင်ငံနှင့် လူ့အဖွဲ့အစည်းက ယုံကြည်သူတို့အပေါ် သက်ရောက်စေသော ဖိနှိပ်မှုသည် ၎င်းတို့အတွက် ဘေးဒုက္ခဖြစ်နေပြီဖြစ်သည်။ သို့တိုင်အောင် ၎င်းတို့၏ မိသားစုဝင်များသည် ပို၍ပင် လုပ်ဆောင်ကာ ဖိအားကို တိုးပွားစေသည်။ ဤသို့သော အခြေအနေမျိုးတွင် သင်သည် ၎င်းတို့ကို စိတ်ပျက်စေသည်ဟု ယုံကြည်ကာ သင့်အိမ်ထောင်အတွက် ကျွန်ဖြစ်လာလိုစိတ်ရှိဆဲဖြစ်လျှင် ဤသည်မှာ အမှန်ပင် သင်မလုပ်ဆောင်သင့်သည့် အရာတစ်ခုဖြစ်သည်။ ဤသို့ဆိုလျှင် ၎င်းတို့က ဘုရားသခင်အပေါ် သင်၏ ယုံကြည်မှုကို အားမပေးလျှင် ကိစ္စမရှိပေ။ ဤသို့ဆိုလျှင် ၎င်းတို့က ဘုရားသခင်အပေါ် သင်၏ ယုံကြည်မှုကို ကာကွယ်မပေးလျှင်လည်း ကိစ္စမရှိပေ။ ၎င်းတို့သည် ဤအရာများကို လွတ်လပ်စွာ လုပ်ဆောင်နိုင်သည်။ သို့ရာတွင် ဘုရားသခင်ကို သင်ယုံကြည်သောကြောင့် သင့်ကို ကျွန်အဖြစ် ၎င်းတို့ မဆက်ဆံသင့်ပေ။ သင်သည် ကျွန်တစ်ယောက်မဟုတ်ပေ။ လူသားတစ်ယောက်၊ ဂုဏ်ရှိသော၊ ဖြောင့်မတ်သောသူတစ်ယောက်ဖြစ်သည်။ အနည်းဆုံးအနေဖြင့် သင်သည် ဘုရားသခင်ရှေ့တွင် ဖန်ဆင်းခံတစ်ယောက်ဖြစ်ပြီး မည်သူမျှ၏ ကျွန် မဟုတ်ပေ။ သင်သည် ကျွန်ဖြစ်ရမည်ဆိုလျှင် သမ္မာတရားအတွက်သာ ကျွန်ဖြစ်နိုင်သည်။ ဘုရားသခင်အတွက် ကျွန်ဖြစ်နိုင်သည်။ မည်သူမျှ၏ ကျွန် မဖြစ်နိုင်ပေ။ သင်၏ အိမ်ထောင်ဘက်အား သင်၏ အရှင်သခင်အဖြစ်ထားရှိဖို့ဆိုလျှင် ပို၍ပင် မရပေ။ ဇာတိပကတိဆိုင်ရာ လောက၏ ဆက်ဆံရေးများအရ သင်၏ မိဘများမှလွဲပြီး ဤကမ္ဘာလောက၌ သင်နှင့် အနီးစပ်ဆုံးသူသည် သင်၏ အိမ်ထောင်ဘက်ဖြစ်သည်။ သို့တိုင်အောင် ဘုရားသခင်ကို သင် ယုံကြည်ရုံဖြင့် သူသည် သင့်အား ရန်သူတစ်ယောက်ကဲ့သို့ ဆက်ဆံပြီး သင့်အား တိုက်ခိုက်၊ ဖိနှိပ်သည်။ သူသည် သင်တို့ စုဝေးပွဲများ တက်ရောက်ခြင်းကို ကန့်ကွက်၏။ သူသည် အတင်းအဖျင်း တစ်စုံတစ်ရာ ကြားလျှင် အိမ်သို့ပြန်လာကာ သင့်ကို ချက်ချင်းပင် ဆူပူကြိမ်းမောင်း၍ ရိုက်နှက်၏။ သင် အိမ်၌ ဆုတောင်းနေ၍ သို့မဟုတ် ဘုရားသခင်၏ နှုတ်ကပတ်တော်များကို ဖတ်ရှုနေ၍ သူ၏ သာမန်အသက်တာကို လုံးဝ မထိခိုက်စေသည့်အခါ၌ပင် သူသည် သင့်ကို ဆူပူကြိမ်းမောင်း၍ ဆန့်ကျင်မည်ဖြစ်ပြီး ရိုက်နှက်သည်အထိပင် ပြုလိမ့်မည်။ ငါ့အား ပြောလော့၊ သူသည် မည်သို့သော သတ္တဝါမျိုး ဖြစ်သနည်း။ သူသည် မကောင်းဆိုးဝါးတစ်ကောင် မဟုတ်လော။ ဤသည်မှာ သင်နှင့် အနီးဆုံးသူဖြစ်သလော။ ဤသို့သောသူသည် သင့်အား သူ့အပေါ် မည်သည့်တာဝန်ကိုမဆို ဖြည့်ဆည်းစေရန် ထိုက်တန်သလော။ (မထိုက်တန်ပါ။) ဤသို့သော အိမ်ထောင်မျိုးတွင်ရှိသည့် လူအချို့သည် ၎င်းတို့လက်တွဲဖော်၏ အလိုကျ ရှိနေဆဲဖြစ်သည်။ အရာရာကို အနစ်နာခံလိုစိတ်ရှိဆဲဖြစ်ပြီး မိမိတို့တာဝန်ကို ထမ်းဆောင်လျက် ကုန်ဆုံးသင့်သည့်အချိန်၊ မိမိတို့တာဝန်ကို ထမ်းဆောင်ရန် အခွင့်အရေးနှင့် ကယ်တင်ခြင်းရရန် အခွင့်အရေးကိုပင် စွန့်လွှတ်လိုစိတ်ရှိနေဆဲဖြစ်သည်။ ဤအရာများကို ၎င်းတို့ မလုပ်ဆောင်သင့်ပေ။ အနည်းဆုံးအနေဖြင့် ၎င်းတို့သည် ဤသို့သော အယူအဆများကို စွန့်လွှတ်သင့်သည်။ လူတို့သည် ဘုရားသခင်အပေါ် အကြွေးတင်ခြင်းမှလွဲ၍ မည်သူ့အပေါ်ကိုမျှ မည်သည့်အရာမျှ အကြွေးမတင်ပေ။ သင်သည် သင်၏မိဘ၊ သင်၏ခင်ပွန်း၊ သင်၏ဇနီး၊ သင်၏ သားသမီးအပေါ် အကြွေးမတင်ပေ။ သင်၏ မိတ်ဆွေများဆိုလျှင် ပို၍ပင် အကြွေးမတင်ပေ။ မည်သူ့အပေါ်ကိုမျှ မည်သည့်အရာမျှ သင်အကြွေးမတင်ပေ။ အိမ်ထောင်အပါအဝင် လူတို့တွင်ရှိသမျှတိုင်း၏ အရင်းအမြစ်သည် ဘုရားသခင်၌ ရှိသည်။ အကြွေးတင်ခြင်းအကြောင်း ငါတို့ ပြောရမည်ဆိုလျှင် လူတို့သည် ဘုရားသခင်အပေါ်သာ အကြွေးတင်သည်။ ဘုရားသခင်က သင့်အား သူ့ကို ပြန်လည်ပေးဆပ်ဖို့ မတောင်းဆိုသည်မှာ မှန်သည်။ သူသည် သင့်အား ဘဝတွင် မှန်ကန်သောလမ်းကို လိုက်လျှောက်ရန်သာ တောင်းဆိုသည်။ အိမ်ထောင်ရေးနှင့်ပတ်သက်၍ ဘုရားသခင်၏ အကြီးမားဆုံးသော ရည်ရွယ်ချက်မှာ သင်သည် ယင်းကို မှန်ကန်စွာ သဘောထားနိုင်ရန် ဖြစ်သည်။ အထူးသဖြင့် ဘုရားသခင်ကို ယုံကြည်ခြင်း ကိစ္စရပ်နှင့်ပတ်သက်လာလျှင် သင်သည် မိမိ၏ ခင်ပွန်း (သို့မဟုတ် ဇနီး) ၏ ဘောင်ခတ်ခြင်းကို မခံရပေ၊ ပြီးလျှင် သင်၏ အိမ်ထောင်ရေးကြောင့် သင်၏ ဂုဏ်သိက္ခာနှင့် တည်ကြည်မှုကို ဆုံးရှုံးခြင်း၊ သို့မဟုတ် ဘဝအပေါ် သင်၏ မှန်ကန်သော သဘောထားအမြင်နှင့် လိုက်စားမှုအတွက် ဦးတည်ချက်ကို စွန့်လွှတ်ခြင်း၊ သို့မဟုတ် သမ္မာတရားကို လိုက်စားခြင်း၊ ကယ်တင်ခြင်း ရရှိမည့် သင်၏ အခွင့်အရေး၊ သို့မဟုတ် ဘုရားသခင်က သင့်အား ပေးအပ်ထားသော မည်သည့် တာဝန်ပေးစေခိုင်းချက် သို့မဟုတ် အထူးတာဝန်ကိုမဆို စွန့်လွှတ်ခြင်းတို့ကို မပြုလုပ်ရပေ။ ထိုအရာများကို ပြုလုပ်ကာ သင်၏ အိမ်ထောင်ရေးအတွက် လိုလိုလားလားရှိသော ကျွန်တစ်ဦးလည်း မဖြစ်ရပေ။ သင်သည် သင်၏ အိမ်ထောင်ကို ဤသို့ ကိုင်တွယ်လျှင် သင့်အနေဖြင့် လုံးဝ အိမ်ထောင်မပြုလျှင် ပို၍ ကောင်းပေမည်။ တစ်ကိုယ်တည်းဘဝက သင့်အတွက် ပို၍ သင့်တော်သည်။ သင်သည် မည်သည့်အရာကို လုပ်ဆောင်သည်ဖြစ်စေ ဤသို့သော အိမ်ထောင်အခြေအနေ၊ သို့မဟုတ် ဖွဲ့စည်းတည်ဆောက်ပုံမှ မိမိကိုယ်ကို မဖယ်ရှားနိုင်လျှင် အိမ်ထောင်မှ သင့်ကိုယ်သင် အပြည့်အဝ လွတ်မြောက်စေလျှင် အကောင်းဆုံး ဖြစ်မည်။ လွတ်လပ်သောသူအဖြစ် နေထိုင်ခြင်းက သင့်အတွက် ပို၍ ကောင်းလိမ့်မည်။ ငါပြောခဲ့သကဲ့သို့ပင် အိမ်ထောင်ကို စီမံရာတွင် ဘုရားသခင်၏ ရည်ရွယ်ချက်မှာ သင့်အတွက် လက်တွဲဖော်ရှိနိုင်ရန်၊ ဘဝ၏ အဆင့်တိုင်းတွင် သင် တစ်ယောက်တည်း မဖြစ်စေရန်၊ သို့မဟုတ် အထီးမကျန်စေရန်အလို့ငှာ သင်၏ လက်တွဲဖော်ကို အဖော်ပြုလျက် ဘဝ၏ အတက်အကျများကို ဖြတ်သန်းပြီး ဘဝ၏ အဆင့်တိုင်းကို ဖြတ်သန်းရန်အတွက်ဖြစ်သည်။ သင့်ဘေးတွင် တစ်စုံတစ်ယောက်ရှိစေရန်၊ သင်၏ အတွင်းအကျဆုံးသော အတွေးများအား ရင်ဖွင့်ဖို့ တစ်စုံတစ်ယောက်ရှိရန်၊ သင့်အား နှစ်သိမ့်ပြီး ဂရုစိုက်သည့်သူတစ်ယောက်ရှိရန်ဖြစ်သည်။ သို့ရာတွင် သင်၏ ကိုယ်ပိုင်လမ်းကြောင်းကို ရွေးချယ်ခွင့်မရှိဘဲ အိမ်ထောင်၏ ကျွန်ဖြစ်လာရန်အလို့ငှာ အ သင့်အား ချည်နှောင်ရန်၊ သို့မဟုတ် သင်၏ လက်နှင့် ခြေကို ချည်နှောင်ရန်၊ ဘုရားသခင်က အိမ်ထောင်ကို အသုံးပြုခြင်းမဟုတ်ပေ။ ဘုရားသခင်က သင့်အတွက် အိမ်ထောင်ကို စီမံပြီး သင့်အတွက် လက်တွဲဖော်တစ်ယောက်ကို စီစဉ်ပေးခဲ့ခြင်း ဖြစ်သည်။ သင် ကျွန်ခံရန် အရှင်သခင်တစ်ယောက်ကို သူ ရှာပေးခြင်းမဟုတ်ပေ။ သင်၏ ကိုယ်ပိုင်လိုက်စားမှု၊ ကိုယ်ပိုင် ဘဝပန်းတိုင်များမရှိဘဲ၊ သင်၏ လိုက်စားမှုအတွက် မှန်ကန်သော ဦးတည်ချက်မရှိဘဲ၊ ကယ်တင်ခြင်းကို ရှာဖွေပိုင်ခွင့်မရှိဘဲ သင်၏ အိမ်ထောင်အတွင်းတွင် သင့်အား ပိတ်လှောင်ထားခြင်းကိုလည်း မခံရစေလိုပေ။ ဆန့်ကျင်ဘက်အနေဖြင့်၊ သင် အိမ်ထောင်ကျသည်ဖြစ်စေ၊ မကျသည်ဖြစ်စေ သင့်အပေါ် ဘုရားသခင်ပေးအပ်သော အကြီးမားဆုံး လုပ်ပိုင်ခွင့်မှာ သင်၏ ကိုယ်ပိုင်ဘဝပန်းတိုင်များအား လိုက်စားခွင့်၊ ဘဝအပေါ် မှန်ကန်သော ရှုမြင်သုံးသပ်ချက်ကို တည်ဆောက်ခွင့်၊ ကယ်တင်ခြင်းအား ရှာဖွေခွင့်ဖြစ်သည်။ ဤလုပ်ပိုင်ခွင့်ကို သင့်ထံမှ မည်သူမျှ မယူဆောင်နိုင်ပေ။ သင်၏ အိမ်ထောင်ဘက် အပါအဝင် မည်သူမျှ ဤအရာကို ဝင်ရောက်မစွက်ဖက်နိုင်ပေ။ ထို့ကြောင့် သင့်အိမ်ထောင်တွင် ကျွန်၏ အခန်းကဏ္ဍကို လုပ်ဆောင်သော သင်တို့သည် ဤသို့နေထိုင်သည့်ပုံစံကို ပြုပြင်သင့်သည်။ သင်၏ အိမ်ထောင်တွင် ကျွန်ဖြစ်လိုသည့် သင်၏ အယူအဆများ၊ သို့မဟုတ် ကျင့်သုံးမှုများကို ပြုပြင်သင့်ပြီး ထိုအခြေအနေကို နောက်တွင် ထားခဲ့သင့်သည်။ သင့် လက်တွဲဖော်၏ ချုပ်ချယ်ခြင်းကို မခံနှင့်။ သင့်လက်တွဲဖော်၏ စိတ်ခံစားမှု၊ အမြင်၊ စကား၊ သဘောထား၊ သို့မဟုတ် သူ၏ လုပ်ဆောင်မှုများအားဖြင့်ပင် ထိခိုက်ခံရခြင်း၊ ကန့်သတ်ခံရခြင်း၊ ချုပ်ထိန်းခံရခြင်း၊ သို့မဟုတ် ချည်နှောင်ခြင်းကို မခံနှင့်။ ထိုအရာအားလုံးကို နောက်တွင် ချန်ထားပြီး ဘုရားသခင်အပေါ် ရဲရင့်စွာ၊ ရဲတင်းစွာ အမှီပြုလော့။ သင်သည် လူသားတစ်ယောက် ဖြစ်ပြီး ခွေးတစ်ကောင်မဟုတ်သည့်အတွက် ဘုရားနှုတ်ကပတ်တော်ကို ဖတ်လိုလျှင် ဘုရားနှုတ်ကပတ်တော်ကို ဖတ်လော့။ စုဝေးပွဲတက်ရမည့်အချိန်တွင် စုဝေးပွဲများ တက်လော့။ အကြောင်းမှာ သင်သည် လူတစ်ဦးဖြစ်သည်၊ ခွေးတစ်ကောင်မဟုတ်ပေ၊ သင်၏ အပြုအမူကို စည်းကမ်းဖြင့် ထိန်းရန်ဖြစ်စေ၊ သင်၏ ဘဝကို ဘောင်ခတ်ရန် သို့မဟုတ် ထိန်းချုပ်ရန် မည်သူ့ကိုမျှ မလိုအပ်ပေ။ ဘဝတွင် သင်၏ ကိုယ်ပိုင်ပန်းတိုင်များနှင့် ဦးတည်ချက်ကို သင် ရွေးချယ်ခွင့်ရှိသည်။ ဘုရားသခင်က ဤလုပ်ပိုင်ခွင့်ကို သင့်အပေါ် ပေးအပ်ခဲ့ပြီး အထူးသဖြင့် သင်သည် မှန်ကန်သော လမ်းကြောင်းကို လျှောက်နေသည်။ အရေးကြီးဆုံးသောအရာမှာ ဘုရားအိမ်တော်က သင့်အား အလုပ်တစ်ခုခုလုပ်ဆောင်ရန် လိုအပ်သောအခါ၊ ဘုရားအိမ်တော်က သင့်အား တာဝန်တစ်ခုပေးသောအခါ၊ သင်သည် ရွေးချယ်ခြင်း သို့မဟုတ် သံသယမရှိဘဲ အရာရာတိုင်းကို တာဝန်သိစွာ စွန့်လွှတ်သင့်သည်။ သင်လုပ်ဆောင်သင့်သည့်တာဝန်ကို ထမ်းဆောင်ပြီး ဘုရားသခင်က သင့်အားပေးသည့် တာဝန်ကို ပြီးမြောက်သင့်သည်။ ဤအလုပ်ကြောင့် သင်အိမ်မှ ဆယ်ရက်၊ သို့မဟုတ် တစ်လကြာ ထွက်ခွာရန် လိုအပ်လျှင် သင်၏တာဝန်ကို ကောင်းစွာထမ်းဆောင်ရန် သင် ရွေးချယ်သင့်သည်။ ဘုရားသခင်က သင့်အား အပ်နှံသည့် စေခိုင်းချက်ကို ပြီးမြောက်သင့်ပြီး ဘုရားသခင်၏ စိတ်နှလုံးကို ကျေနပ်စေသင့်သည်။ ဤသည်မှာ သမ္မာတရားကို လိုက်စားသောသူများ ပိုင်ဆိုင်သင့်သည့် သဘောထား၊ စိတ်ပိုင်းဖြတ်ချက်နှင့် ဆနဒတို့ဖြစ်သည်။ ဤအလုပ်ကြောင့် သင်သည် ခြောက်လ၊ တစ်နှစ်၊ သို့မဟုတ် မသိနိုင်သော အချိန်ကာလတစ်ခုအထိ အဝေးမှာနေဖို့ လိုအပ်လျှင် တာဝန်သိစွာဖြင့် သင့်မိသားစုနှင့် သင်၏ အိမ်ထောင်ဘက်ကို စွန့်လွှတ်ပြီး ဘုရားသခင်က သင့်အားပေးသည့် တာဝန်ကို သွား၍ ပြီးမြောက်အောင် သင် လုပ်ဆောင်သင့်သည်။ ယင်းမှာအဘယ်ကြောင့်ဆိုသော် ဤအချိန်သည် ဘုရားအိမ်တော်၏ အလုပ်နှင့် သင့်တာဝန်က သင့်ကို အလိုအပ်ဆုံးအချိန်ဖြစ်ပြီး သင်၏ အိမ်နှင့် သင့်လက်တွဲဖော်က သင့်အား အလိုအပ်ဆုံးအချိန်မဟုတ်သောကြောင့် ဖြစ်သည်။ ထို့ကြောင့် သင်သည် အိမ်ထောင်ကျလျှင် သင့်အိမ်ထောင်၏ ကျွန်ဖြစ်ရမည်၊ သို့မဟုတ် သင့်အိမ်ထောင် အဆုံးသတ်လျှင်၊ ပြိုကွဲလျှင် ဂုဏ်အသရေမဲ့သည်ဟု မတွေးရပေ။ အမှန်တွင် ယင်းသည် ဂုဏ်သရေမဲ့ခြင်းမဟုတ်သကဲ့သို့ အိမ်ထောင်အဆုံးသတ်သွားသည့် အခြေအနေများနှင့် ဘုရားသခင်၏ အစီအစဉ်က မည်သည့်အရာဖြစ်သည်ကို ကြည့်ရမည်။ ယင်းကို ဘုရားသခင်က စီမံပြီး အုပ်စိုးကာ လူကြောင့် မဖြစ်လျှင် ယင်းသည် ဂုဏ်အသရေရှိသည်။ ဂုဏ်ယူဖွယ်ဖြစ်သည်။ ဖန်ဆင်းခံတစ်ယောက်အနေဖြင့် ဘုရားသခင်ကို ကျေနပ်စေပြီး သင်၏တာဝန်ကို ပြီးမြောက်ဖို့ အားထုတ်လျက် တရားမျှတသော အကြောင်းတရားကြောင့် သင်၏ အိမ်ထောင်ကို သင်စွန့်လွှတ်ပြီး အဆုံးသတ်လိုက်သောကြောင့်ဖြစ်သည်။ ဤသည်မှာ ဘုရားသခင်က အမှတ်ရပြီး လက်ခံမည့်အရာတစ်ခုဖြစ်သည်။ ထို့ကြောင့် ဂုဏ်အသရေရှိသောအရာဖြစ်ပြီး ဂုဏ်အသရေကင်းမဲ့မှုမဟုတ်ဟု ငါဆိုခြင်းဖြစ်သည်။ သင်၏ အိမ်ထောင်ဖက်က သင့်ကို စွန့်ပစ်၍ သစ္စာဖောက်သောကြောင့် သင်၏ အိမ်ထောင်ရေး အဆုံးသတ်သွားလျှင်ပင် သာမန် အရပ်သုံးစကားဖြင့်ဆိုသော် သင်တို့ စွန့်ပစ်ကန်ထုတ်ခံရသည်ဟု ဆိုနိုင်သော်လည်း ဤသည်မှာ ရှက်ဖွယ်တစ်စုံတစ်ရာ မဟုတ်ချေ။ ထိုသို့မဟုတ်ဘဲ သင်က “ဤသည်မှာ ကျွန်ုပ်၏ ဂုဏ်ယူဖွယ်ရာ ဖြစ်ပါသည်၊ အကြောင်းမူကား ဘုရားသခင်သည် ကျွန်ုပ်၏ အိမ်ထောင်ရေး ဤအခြေအနေသို့ ရောက်ရှိလာပြီး ဤသို့သောနည်းဖြင့် အဆုံးသတ်သွားရန် အမိန့်ဖြင့်ပြဋ္ဌာန်း၍ အုပ်စိုးသောကြောင့် ဖြစ်သည်။ ဤခြေလှမ်းကို လှမ်းနိုင်ခဲ့ခြင်းမှာ ဘုရားသခင်၏ လမ်းပြမှုကြောင့်ပင် ဖြစ်သည်။ ဘုရားသခင်သာ ဤသို့ မပြုလုပ်ခဲ့ဘဲ ကျွန်ုပ်၏ အိမ်ထောင်ဖက်အား ကျွန်ုပ်ကို ကန်ထုတ်ခွင့် မပြုခဲ့လျှင် ကျွန်ုပ်၌ ဤခြေလှမ်းကို လှမ်းရန် ယုံကြည်ခြင်းနှင့် သတ္တိ အမှန်ပင် ရှိခဲ့မည် မဟုတ်ချေ’ ဟု ဆိုသင့်သည်။ ဤသည်မှာ ဂုဏ်ယူဖွယ်ဖြစ်သည်။ အိမ်ထောင်မျိုးစုံတွင် ဤအတွေ့အကြုံမျိုးကို သင်ရရှိနိုင်သည်။ သင်သည် ဘုရားသခင်၏ လမ်းပြမှုအောက်တွင် လမ်းမှန်ကို လိုက်လျှောက်ဖို့ ရွေးချယ်နိုင်သည်။ ဘုရားသခင်က သင့်အားပေးသည့် တာဝန်ကို ပြီးမြောက်နိုင်သည်။ ဤအကြောင်းပြချက်မျိုးဖြင့်၊ ဤတွန်းအားမျိုးဖြင့် သင်၏ အိမ်ထောင်ဘက်ကို စွန့်ခွာနိုင်ပြီး သင်၏ အိမ်ထောင်ကို အဆုံးသတ်နိုင်သည်။ ဤသည်မှာ ဂုဏ်ပြုရမည့်အရာ ဖြစ်သည်။ အနည်းဆုံးအနေဖြင့် ဝမ်းမြောက်ပျော်ရွှင်ရန် ထိုက်တန်သည့်အရာတစ်ခုရှိသည်။ ယင်းမှာ သင်သည် သင့်အိမ်ထောင်၏ ကျွန်တစ်ယောက်မဟုတ်တော့ပေ။ သင့်အိမ်ထောင်၏ ကျွန်ဖြစ်ခြင်းမှ သင်လွတ်မြောက်ခဲ့ပြီးဖြစ်သည်။ သင့်အိမ်ထောင်၏ ကျွန်ဖြစ်ပြီး လွတ်မြောက်လိုသော်လည်း မလွတ်မြောက်နိုင်သောကြောင့် စိုးရိမ်စရာ၊ နာကျင်စရာ၊ ရုန်းကန်စရာမလိုတော့ပေ။ ထိုအခိုက်အတန့်မှစ၍ သင်သည် လွတ်မြောက်ပြီးဖြစ်သည်။ သင်သည် လွတ်လပ်သည်။ ယင်းမှာ ကောင်းသောအရာတစ်ခု ဖြစ်သည်။ ဤအရာကို ပြောပြီးနောက်တွင် မိမိ၏ အိမ်ထောင်က ယခင်က နာကျင်လျက် အဆုံးသတ်ခဲ့သူများနှင့် ဤအမှုကိစ္စ၏ အရိပ်ထဲတွင် ကာဆီးခြင်းခံနေရဆဲဖြစ်သောသူများသည် ၎င်းတို့၏ အိမ်ထောင်ကို အမှန်တကယ် လက်လွှတ်နိုင်ဖို့၊ အိမ်ထောင်က သင့်အပေါ် ထားရစ်ခဲ့သည့် အရိပ်များကို လက်လွှတ်နိုင်ဖို့၊ အိမ်ထောင်က သင့်အပေါ်ထားရစ်ခဲ့သော မုန်းတီးမှု၊ ဒေါသနှင့် မချိတင်ကဲဝေဒနာတို့ကို လက်လွှတ်နိုင်ဖို့၊ သင်၏ လက်တွဲဖော်အတွက် သင်ပြုလုပ်ခဲ့သော အနစ်နာခံမှုနှင့် အားစိုက်ထုတ်မှုအားလုံးတို့ကို သူ၏ ဖောက်ပြန်မှု၊ သစ္စာဖောက်မှု၊ လှောင်ပြောင်မှုတို့အားဖြင့် ပြန်၍ ပေးဆပ်ခြင်းခံရသောကြောင့် နာကျင်ပြီး ဒေါသမထွက်တော့ဖို့ ငါ မျှော်လင့်သည်။ ငါသည် သင်တို့အား ထိုအရာအားလုံးကို နောက်၌ ချန်ထားခဲ့၍ မိမိတို့၏ အိမ်ထောင်ရေး၏ ကျွန်တစ်ဦး မဖြစ်တော့သည့်အတွက် ကံကောင်းသည်ဟု မှတ်ယူကာ သင်၏ အိမ်ထောင်ရေးရှိ ကျွန်သခင်အတွက် တစ်စုံတစ်ရာကို ပြုလုပ်ပေးရန် သို့မဟုတ် မလိုအပ်သော စွန့်လွှတ်အနစ်နာခံမှုများကို ပြုလုပ်ရန် မလိုတော့သည့်အတွက် ကံကောင်းသည်ဟု မှတ်ယူပြီး ယင်းတို့အစား ဘုရားသခင်၏ လမ်းပြမှုနှင့် အချုပ်အခြာအာဏာအောက်၌ အသက်တာ၏ မှန်ကန်သော လမ်းကြောင်းကို လိုက်လျှောက်လျက် ဖန်ဆင်းခံတစ်ဦး ထမ်းဆောင်အပ်သော တာဝန်ကို ထမ်းဆောင်ပြီး စိတ်မချမ်းမသာ မဖြစ်တော့ဘဲ အခြားစိုးရိမ်စရာ တစ်စုံတစ်ရာ မရှိတော့စေရန် မျှော်လင့်သည်။ သင်၏ အိမ်ထောင်ဘက်နှင့်ပတ်သက်ပြီး စိုးရိမ်ရန်၊ စိတ်ပူရန်၊ သို့မဟုတ် စိတ်သောကရောက်ရန်၊ သို့မဟုတ် သင်၏ စိတ်တွင် သူ့အကြောင်းကို တွေးတောမှုများ နေရာယူနေရန် မလိုအပ်တော့သည်မှာ အမှန်ပင်ဖြစ်သည်။ သင်၏ ကိုယ်ရေးကိုယ်တာ ကိစ္စများကို သင့်အိမ်ထောင်ဘက်ဖြင့် ဆွေးနွေးစရာ မလိုတော့ပေ။ သူ၏ ချုပ်ချယ်ခြင်းကို ခံရဖို့ မလိုအပ်တော့ပေ။ သမ္မာတရားကို ရှာဖို့သာ သင် လိုအပ်သည်။ ဘုရားနှုတ်ကပတ်တော်တွင် စည်းမျဉ်းများကို အခြေပြုချက်အဖြစ် ရှာဖွေလော့။ သင်သည် လွတ်လပ်ပြီးဖြစ်ကာ သင့်အိမ်ထောင်၏ ကျွန်မဖြစ်တော့ပေ။ သင်၏ နောက်တွင် ထိုအိမ်ထောင်၏ အိပ်မက်ဆိုးကို ချန်ထားခဲ့သည်မှာ၊ ဘုရားရှေ့သို့ သင် စစ်မှန်စွာ လာရောက်သည်မှာ၊ သင့်အိမ်ထောင်၏ ကန့်သတ်ခြင်းကို မခံရတော့သည်မှာ၊ ဘုရားနှုတ်ကပတ်တော်ကို ဖတ်ရန်၊ စုဝေးပွဲများတက်ရန်၊ ဝိညာဉ်ရေး ဆက်ကပ်အပ်နှံမှုများ ပြုလုပ်ရန် ပို၍ အချိန်ရှိသည်မှာ ကံကောင်းသည်။ သင်သည် လုံးဝ လွတ်လပ်သည်။ သင်သည် တစ်စုံတစ်ယောက်၏ စိတ်အခြေအနေအပေါ် မူတည်ပြီး ပုံစံတစ်မျိုးဖြင့် ပြုမူဆောင်ရွက်ရန် မလိုတော့ပေ။ တစ်စုံတစ်ယောက်၏ လှောင်ပြောင်ပြောဆိုမှုများကို နားထောင်ဖို့ မလိုတော့ပေ။ တစ်စုံတစ်ယောက်၏ စိတ်အခြေအနေ၊ သို့မဟုတ် ခံစားချက်များကို ထည့်စဉ်းစားစရာမလိုတော့ပေ။ သင်သည် တစ်ကိုယ်တည်းဘဝကို နေထိုင်နေသည်မှာ အလွန်ကောင်းပေသည်။ သင်သည် ကျွန်တစ်ယောက်မဟုတ်တော့ပေ။ လူတို့အပေါ် ဖြည့်ဆည်းရန် တာဝန်အမျိုးမျိုးရှိသည့် ပတ်ဝန်းကျင်မှ သင် လွတ်မြောက်နိုင်သည်။ သင်သည် စစ်မှန်သော ဖန်ဆင်းခံတစ်ဦး ဖြစ်နိုင်သည်။ ဖန်ဆင်းရှင်၏ အုပ်စိုးမှုအောက်တွင် ဖန်ဆင်းခံတစ်ယောက် ဖြစ်နိုင်ပြီး ဖန်ဆင်းခံတစ်ယောက်၏ တာဝန်ကို ထမ်းဆောင်နိုင်သည်။ ဤအရာ သက်သက်ကို လုပ်ဆောင်ရသည်မှာ မည်မျှကောင်းမွန်လှသနည်း။ သင်သည် သင့်အိမ်ထောင်နှင့်ပတ်သက်ပြီး နောက်တစ်ဖန် ငြင်းခုံရန်၊ စိတ်ပူရန်၊ စိတ်အနှောင့်အယှက်ဖြစ်ရန်၊ သည်းခံရန်၊ တောင့်ခံရန်၊ ဒုက္ခခံရန်၊ သို့မဟုတ် စိတ်ဆိုးရန် လုံးဝ မလိုတော့ပေ။ သင်သည် ထိုစက်ဆုပ်ဖွယ်ပတ်ဝန်းကျင်နှင့် ရှုပ်ထွေးသောအခြေအနေတွင် နောက်တစ်ဖန် အသက်ရှင်ရန် လုံးဝ မလိုအပ်တော့ပေ။ ဤသည်မှာ အလွန်ကောင်းသည်။ ဤအရာများအားလုံးသည် ကောင်းသောအရာများဖြစ်သည်။ အရာရာတိုင်းက အဆင်ပြေသည်။ လူတစ်ယောက်သည် ဖန်ဆင်းရှင်ရှေ့သို့ လာသောအခါတွင် ဘုရားနှုတ်ကပတ်တော်နှင့်အညီ၊ သမ္မာတရားစည်းမျဉ်းများနှင့်အညီ လုပ်ဆောင်ပြီး ပြောဆိုသည်။ အရာရာတိုင်းက အဆင်ပြေချောမွေ့သည်။ ထိုရှုပ်ထွေးသော အငြင်းပွားမှုများ မရှိတော့ပေ။ သင်၏ စိတ်နှလုံးက ငြိမ်သက်ခြင်းရှိနိုင်သည်။ ဤအရာများအားလုံးသည် ကောင်းသောအရာများဖြစ်သည်။ သို့သော် လူအချို့သည် အလွန်ပင် စက်ဆုပ်ဖွယ်ဖြစ်သော အိမ်ထောင်ပတ်ဝန်းကျင်၌ ကျွန်ဖြစ်လိုစိတ်ရှိနေဆဲဖြစ်သည်မှာ စိတ်မကောင်းစရာဖြစ်သည်။ ထိုပတ်ဝန်းကျင်မှ ၎င်းတို့ မလွတ်မြောက်ပေ၊ သို့မဟုတ် နောက်တွင် ချန်မထားရစ်ခဲ့ပေ။ မည်သို့ပင်ဖြစ်စေ ဤလူတို့သည် ၎င်းတို့၏ အိမ်ထောင်ကို အဆုံးမသတ်ဘဲ ပျက်သွားသောအိမ်ထောင်ကို နောက်ချန်ထားလျက် အသက်မရှင်လျှင်ပင် အနည်းဆုံးအနေဖြင့် ၎င်းတို့အိမ်ထောင်၏ ကျွန်များမဖြစ်သင့်ဟု ငါမျှော်လင့်ဆဲဖြစ်သည်။ သင်၏ အိမ်ထောင်ဘက်က မည်သူဖြစ်စေ၊ သူက မည်သည့်ပင်ကိုစွမ်းရည်၊ သို့မဟုတ် လူ့သဘာဝကို ပိုင်ဆိုင်ပါစေ၊ သူ၏ အဆင့်အတန်းက မည်မျှမြင့်ပါစေ၊ မည်မျှကျွမ်းကျင်မှုရှိပြီး လုပ်ရည်ကိုင်ရည်ရှိပါစေ သူသည် သင်၏ အရှင်သခင် မဟုတ်သေးပေ။ သူသည် သင်၏ အိမ်ထောင်ဘက်၊ သင်နှင့် တန်းတူညီသောသူဖြစ်သည်။ သူသည် သင့်ထက်ပို၍ မမြင့်မြတ်သကဲ့သို့ သင်က သူ့ထက်လည်း မနိမ့်ကျပေ။ သူသည် သူ၏ အိမ်ထောင်တာဝန်များကို မဖြည့်ဆည်းနိုင်လျှင် သင်သည် သူ့ကို ပြစ်တင်မောင်းရဲပိုင်ခွင့်ရှိသည်။ သူ့အား စီမံရန်၊ ဩဝါဒပေးရန်မှာ သင်၏ ဝတ္တရားဖြစ်သည်။ သူသည် အလွန်ပင် ခံ့ညားလောက်သည်ဟု သင်ထင်သောကြောင့်၊ သို့မဟုတ် သူသည် သင့်အား စိတ်ကုန်လိမ့်မည်၊ သင့်အား ငြင်းပယ်ပြီး မုန်းတီးလိမ့်မည်၊ သို့မဟုတ် စွန့်လွှတ်လိမ့်မည်ကို ကြောက်သောကြောင့်၊ သို့မဟုတ် သင်၏ အိမ်ထောင်ဆက်ဆံရေး၏ တည်တံ့မှုကို ထိန်းသိမ်းလိုပြီး သူ၏ ကျွန်ဖြစ်ရန်၊ သင့်အိမ်ထောင်၏ ကျွန်ဖြစ်ရန် သင့်ကိုယ်သင် လိုလိုလားလားဖြင့် အထိခိုက်ခံသောကြောင့် သင့်ကိုယ်သင် အဆင့်အတန်း မကျစေနှင့်၊ သင့်ကိုယ်သင် အသုံးချခံ မဖြစ်စေနှင့်။ ဤသည်မှာ သင့်တင့်လျောက်ပတ်ခြင်းမရှိပေ။ ဤသည်မှာ အိမ်ထောင်၏ စည်းဘောင်အတွင်းတွင် လူတစ်ယောက် ပြုမူဆောင်ရွက်သင့်သည့် ပုံစံမဟုတ်သကဲ့သို့ လူတစ်ယောက် ဖြည့်ဆည်းသင့်သည့် တာဝန်လည်း မဟုတ်ပေ။ ဘုရားသခင်က သင့်အား ကျွန်ဖြစ်ရန် မတောင်းဆိုသကဲ့သို့ အရှင်သခင်ဖြစ်ရန်လည်း မတောင်းဆိုပေ။ သင့်တာဝန်များကို ဖြည့်ဆည်းရန်သာ သူတောင်းဆိုသည်။ ဤအတွက်ကြောင့် အိမ်ထောင်တွင် သင်ထမ်းဆောင်သင့်သည့် တာဝန်များကို မှန်ကန်စွာ နားလည်ရမည်ဖြစ်သည်။ ပြီးလျှင် အိမ်ထောင်တွင် သင်ပါဝင်သည့် အခန်းကဏ္ဍကိုလည်း မှန်ကန်စွာ နားလည်ပြီး ရှင်းလင်းစွာ မြင်သင့်သည်။ သင်ပါဝင်သည့် အခန်းကဏ္ဍသည် ပုံပျက်ပြီး လူ့သဘာဝနှင့် မကိုက်ညီလျှင်၊ သို့မဟုတ် ဘုရားသခင်က စီမံထားသောအရာနှင့် မကိုက်ညီလျှင် သင့်ကိုယ်သင် စစ်ဆေးသင့်ပြီး ဤအခြေအနေမှ မည်သို့ လွတ်မြောက်ရမည်ကို ဆင်ခြင်သုံးသပ်သင့်သည်။ သင်၏ အိမ်ထောင်ဘက်ကို ပြစ်တင်မောင်းမဲ၍ရလျှင် ပြစ်တင်မောင်းမဲလော့။ သင့်အိမ်ထောင်ဘက်အား ပြစ်တင်မောင်းမဲခြင်းအားဖြင့် မလိုလားသော အကျိုးဆက်များကို သင် ခံစားရမည်ဆိုလျှင် သင်သည် ပို၍ အမျှော်အမြင်ရှိသော၊ ပို၍ သင့်လျော်သော ရွေးချယ်မှုကို ပြုလုပ်သင့်သည်။ မည်သို့ပင်ဖြစ်စေ သင်သည် သမ္မာတရားကို လိုက်စားပြီး ကယ်တင်ခြင်းအား ရရှိလိုလျှင်၊ သင့်အိမ်ထောင်၏ ကျွန်ဖြစ်ခြင်းနှင့် သက်ဆိုင်သော သင်၏ အယူအဆများ၊ သို့မဟုတ် ကျင့်သုံးမှုများကို စွန့်ရမည်။ သင်သည် သင့်အိမ်ထောင်၏ ကျွန်မဖြစ်ရဘဲ ထိုအခန်းကဏ္ဍကို နောက်တွင် ချန်ထားသင့်သည်။ စစ်မှန်သော လူသားဖြစ်သင့်သည်။ စစ်မှန်သော ဖန်ဆင်းခံတစ်ဦး ဖြစ်သင့်သည်။ တစ်ချိန်တည်းတွင် သင့်တာဝန်ကို ထမ်းဆောင်သင့်သည်။ သင် နားလည်သလော။ (နားလည်ပါသည်။)

၄။ အိမ်ထောင်သည် လူ၏ ခရီးပန်းတိုင်မဟုတ်

လူတို့အား အိမ်ထောင်အပေါ် ၎င်းတို့၏ မှားယွင်းသောအမြင်များကို စွန့်လွှတ်ရန် ပြောဆိုလျက် “လူတို့သည် အိမ်ထောင်၏ ကျွန် မဖြစ်သင့်ပေ” ဟူသည့် အရေးကိစ္စကို ငါတို့ ယခု မိတ်သဟာယပြုခဲ့သည်။ ဆိုလိုသည်မှာ လူအချို့သည် ၎င်းတို့၏ အိမ်ထောင် ပြိုကွဲခြင်း၊ အဆုံးသတ်ခြင်းမဖြစ်စေရန် ၎င်းတို့၏ အိမ်ထောင်ကို ဆက်လက်လည်ပတ်စေပြီး တတ်နိုင်သမျှလုပ်ဆောင်ရမည်ဟု ထင်ကြသည်။ ဤပန်းတိုင်ကို ရရှိရန်အတွက် အလျှော့ပေးမှုများ ပြုလုပ်ကြသည်။ ၎င်းတို့သည် ၎င်းတို့၏အိမ်ထောင်ကို ဆက်လက်ရှင်သန်စေရန် ၎င်းတို့ကိုယ်တိုင်၏ အပြုသဘောဆောင်သော လိုက်စားမှုများစွာကိုသာ စွန့်လွှတ်ကြသည်။ ပြီးလျှင် ၎င်းတို့သည် ၎င်းတို့အိမ်ထောင်၏ ကျွန်အဖြစ် လိုလိုလားလား အသက်ရှင်လာကြသည်။ ဤလူတို့သည် အိမ်ထောင်၏ ဖြစ်တည်မှုနှင့် အဓိပ္ပာယ်သတ်မှတ်ချက်ကို မှားယွင်းစွာ အနက်ဖွင့်ဆိုကြသည်။ အိမ်ထောင်အပေါ် ၎င်းတို့၏ သဘောထား မှားယွင်းသည်။ ထို့ကြောင့် ဤသို့သော အတွေးအမြင်များကို ၎င်းတို့ စွန့်လွှတ်သင့်သည်။ ဤသို့သော ပုံပျက်နေသော အိမ်ထောင်ရေးအခြေအနေမျိုးကို ရှောင်သင့်သည်။ အိမ်ထောင်အပေါ် မှန်ကန်သော နည်းလမ်းကို ကျင့်သုံးသင့်သည်။ အိမ်ထောင်တွင် ပေါ်ပေါက်လာသော ဤပြဿနာများကို မှန်ကန်စွာ ကိုင်တွယ်သင့်သည်။ ဤသည်မှာ အိမ်ထောင်နှင့်ပတ်သက်ပြီး လူတို့ စွန့်လွှတ်သင့်သည့် တတိယပြဿနာဖြစ်သည်။ နောက်တစ်ခုတွင် အိမ်ထောင်နှင့်သက်ဆိုင်သော စတုတ္ထပြဿနာကို ငါတို့ မိတ်သဟာယဖွဲ့မည်။ အိမ်ထောင်သည် သင်၏ ခရီးပန်းတိုင်မဟုတ်ပေ။ ဤသည်မှာလည်း ပြဿနာတစ်ခုဖြစ်သည်။ ယင်းသည် ငါတို့ မိတ်သဟာယဖွဲ့သည့် အကြောင်းအရာဖြစ်သည့်အတွက် လူတို့၏ အိမ်ထောင်၌ လက်ရှိ အခြေအနေအတွင်းတွင်ရှိသော ထင်ရှားသည့် ပြဿနာတစ်ခုဖြစ်သည်။ ဤသည်မှာ အိမ်ထောင်အခြေအနေမျိုးစုံတွင် တည်ရှိသည်။ အိမ်ထောင်အပေါ် လူတို့၌ရှိသော သဘောထားမျိုး၊ သို့မဟုတ် ရှင်သန်နေထိုင်သည့် အခြေအနေတစ်မျိုးလည်း ဖြစ်သည်။ ထို့ကြောင့် ဤပြဿနာကို ငါတို့ မိတ်သဟာယဖွဲ့ပြီး ရှင်းလင်းအောင် ပြုလုပ်သင့်သည်။ မိန်းမအချို့သည် အိမ်ထောင်ကျပြီးနောက်တွင် သင့်တော်သူကို တွေ့ရှိခဲ့သည်ဟု ၎င်းတို့က ထင်ကြသည်။ ဤယောက်ျားကို အားကိုးပြီး ယုံကြည်နိုင်သည်ဟုလည်းကောင်း၊ သူသည် ၎င်းတို့၏ဘဝလမ်းကြောင်းတွင် ၎င်းတို့အတွက် ခိုင်မာသော အထောက်အပံ့ဖြစ်နိုင်သည်ဟုလည်းကောင်း၊ သူ့ကို အားကိုးရန် လိုအပ်သောအခါတွင် သူသည် ခိုင်မာပြီး အားကိုးထိုက်လိမ့်မည်ဟုလည်းကောင်း ယုံကြည်ကြသည်။ ယောက်ျားအချို့က ၎င်းတို့သည် သင့်တော်သော မိန်းမကို တွေ့ရှိခဲ့သည်ဟု ထင်ကြသည်။ သူမသည် လှပပြီး ရက်ရောသည်။ နူးညံ့ပြီး ထောက်ထားသည်။ အကျင့်သီလရှိပြီး နားလည်ပေးတတ်သည်။ ဤမိန်းမနှင့်ဆိုလျှင် ၎င်းတို့တွင် တည်ငြိမ်သောဘဝ၊ အေးချမ်း၊ နွေးထွေးသောအိမ်ရှိမည်ဟု ၎င်းတို့ ယုံကြည်ကြသည်။ လူတို့ အိမ်ထောင်ပြုကြသည့်အခါ ၎င်းတို့အားလုံးသည် ကံကောင်းပြီး ပျော်ရွှင်သည်ဟု ခံစားကြရသည်။ တစ်ချိန်တည်းမှာပင် လူအများစုက အိမ်ထောင်ရေးသည် ၎င်းတို့၏ အနာဂတ်ဘဝတွင် ပိုင်ဆိုင်မည့် ပျော်ရွှင်မှု၏ သင်္ကေတတစ်ခုဖြစ်သည်ဟု ယုံကြည်ကြပြီး ၎င်းတို့သည် အိမ်ထောင်ရေးကို ဤဘဝတွင် ၎င်းတို့ လိုက်စားသော ခရီးဆုံးပန်းတိုင်အဖြစ်လည်း သေချာပေါက် မြင်ကြလေသည်။ ဤသည်မှာ အဘယ်အရာကို ဆိုလိုသနည်း။ ယင်းမှာ လူအများစုသည် အိမ်ထောင်ပြုပြီးနောက်တွင် ၎င်းတို့၏ အိမ်ထောင်ရေးသည် ၎င်းတို့၏ ခရီးဆုံးပန်းတိုင်၊ ၎င်းတို့၏ အနားယူရာ နေရာဖြစ်သည်ဟု ယုံကြည်ကြကြောင်းကို ဆိုလိုပေသည်။ ၎င်းတို့သည် ၎င်းတို့၏ ရှေ့ရေး၊ ၎င်းတို့၏ အနာဂတ်နှင့် ၎င်းတို့၏ ပျော်ရွှင်မှုတို့ကို ၎င်းတို့၏ အိမ်ထောင်ရေးနှင့် ၎င်းတို့၏ အိမ်ထောင်ဖက်အပေါ်တွင် ပုံအပ်ထားကြသည်။ ထို့ကြောင့် ၎င်းတို့ အိမ်ထောင်ပြုပြီးနောက်တွင် ၎င်းတို့၌ နောက်ထပ် ရှာဖွေရန် မရှိတော့သည့်ပြင် နောက်ထပ် စိုးရိမ်ပူပန်ရန် မရှိတော့ဟု ၎င်းတို့ ထင်ကြလေသည်။ ဤသည်မှာ အဘယ်ကြောင့်ဆိုသော် ၎င်းတို့သည် ၎င်းတို့၏ ခရီးဆုံးပန်းတိုင်ကို တွေ့ရှိပြီးဖြစ်သည်ဟုလည်းကောင်း၊ ဤခရီးဆုံးပန်းတိုင်သည် ၎င်းတို့၏ လက်တွဲဖော်ဖြစ်ပြီး ထိုသူနှင့်အတူ တည်ဆောက်ခဲ့သည့် အိမ်လည်းဖြစ်သည်ဟုလည်းကောင်း ခံစားရသောကြောင့်ဖြစ်သည်။ ၎င်းတို့သည် ၎င်းတို့၏ ခရီးဆုံးပန်းတိုင်ကို တွေ့ရှိပြီးဖြစ်သောကြောင့် မည်သည့်အရာကိုမျှ လိုက်စားရန်၊ သို့မဟုတ် မည်သည့်အရာကိုမျှ မျှော်လင့်ရန် မလိုတော့ပေ။ အိမ်ထောင်အပေါ် လူတို့၏ သဘောထားနှင့် အမြင်များမှကြည့်လျှင် ထိုအရာသည် အိမ်ထောင်၏ ဖွဲ့စည်းတည်ဆောက်ပုံ တည်ငြိမ်မှုအတွက် အကျိုးရှိသည်မှာ အမှန်ဖြစ်သည်။ အနည်းဆုံးအနေဖြင့် ယောက်ျား၊ သို့မဟုတ် မိန်းမတစ်ယောက်သည် ၎င်းတို့၏ အိမ်ထောင်ဘက်အဖြစ် ဆန့်ကျင်ဘက်လိင်ဖြစ်သော ပုံသေလက်တွဲဖော်တစ်ယောက်ရှိလျှင် ၎င်းတို့သည် ပရောပရည်လုပ်တော့မည် မဟုတ်ပေ၊ သို့မဟုတ် ဆန့်ကျင်ဘက်လိင်နှင့် တဏှာရာဂ ပြည့်လျှမ်းသော ဆက်ဆံရေးများ ပို၍ ရှိတော့မည်မဟုတ်ပေ။ ဤသည်မှာ အိမ်ထောင်ဘက်အများစုအတွက် အကျိုးရှိသည်။ အနည်းဆုံးအနေဖြင့် ဆက်ဆံရေးများနှင့်စပ်လျဉ်း၍ ၎င်းတို့၏ စိတ်နှလုံးများက တည်ငြိမ်သွားလိမ့်မည်။ ၎င်းတို့သည် ဆန့်ကျင်ဘက်လိင်ဖြစ်သော ပုံမှန် လက်တွဲဖော်တစ်ယောက်အပေါ် စိတ်ဝင်စားလိမ့်မည်ဖြစ်ပြီး ဆန့်ကျင်ဘက်လိင်ဖြစ်သော ပုံမှန် အိမ်ထောင်ဘက်တစ်ယောက်ကြောင့် အခြေခံ နေထိုင်ရာ ပတ်ဝန်းကျင်တစ်ခုတွင် တည်ငြိမ်လိမ့်မည်။ ဤသည်မှာ ကောင်းသောအရာဖြစ်သည်။ သို့ရာတွင် လူတစ်ယောက်က အိမ်ထောင်ပြုသောအခါ၊ သူသည် သူ၏အိမ်ထောင်ကို သူ၏ ခရီးပန်းတိုင်အဖြစ် မှတ်ယူပြီး ၎င်းတို့၏ လိုက်စားမှုအားလုံး၊ ဘဝအပေါ် သဘောထားအမြင်၊ ဘဝတွင် ၎င်းတို့လိုက်လျှောက်သည့်လမ်းကြောင်းနှင့် သူ့အပေါ် ဘုရားသခင် တောင်းဆိုသည့်အရာတို့ကိုမူ သူအားလပ်သောအချိန်၌ လုပ်ဆောင်ရန်ဖြစ်သော မလိုလားအပ်သောအရာများအဖြစ်မှတ်ယူလျှင် သူ၏ အိမ်ထောင်ကို သူ၏ ခရီးပန်းတိုင်အဖြစ် မသိမသာထားရှိခြင်းသည် ကောင်းသောအရာမဟုတ်ဘဲ အပြန်အလှန်အားဖြင့် ယင်းသည် ဘဝတွင် မှန်ကန်သော ပန်းတိုင်များအား ၎င်းတို့လိုက်စားရာ၌လည်းကောင်း၊ ဘဝတွင် မှန်ကန်သော သဘောထားအမြင်ကို ၎င်းတို့ တည်ဆောက်ခြင်း၌လည်းကောင်း၊ ကယ်တင်ခြင်းအား ၎င်းတို့ လိုက်စားခြင်း၌ပင်လည်းကောင်း အတားအဆီးတစ်ခု၊ ခလုတ်ကန်သင်းတစ်ခု၊ အနှောင့်အယှက်တစ်ခုဖြစ်လာသည်။ ဤသည်မှာ အဘယ်ကြောင့်ဆိုသော် အိမ်ထောင်ကျသောသူတစ်ယောက်က သူ၏လက်တွဲဖော်ကို သူ၏ ခရီးပန်းတိုင်အဖြစ်၊ သူ၏ ဘဝကံကြမ္မာအဖြစ် သတ်မှတ်သောအခါတွင် သူ၏ လက်တွဲဖော်၏ အမျိုးမျိုးသော စိတ်ခံစားချက်များ၊ သူ၏ ပျော်ရွှင်မှုနှင့် မပျော်ရွှင်မှုတို့သည် သူကိုယ်တိုင်နှင့် ဆက်စပ်နေသည်ဟုလည်းကောင်း၊ သူကိုယ်တိုင်၏ ပျော်ရွှင်မှု၊ မပျော်ရွှင်မှုနှင့် အမျိုးမျိုးသော စိတ်ခံစားချက်တို့သည် သူ၏ လက်တွဲဖော်နှင့် ဆက်စပ်နေသည်ဟုလည်းကောင်း၊ ထို့ကြောင့် သူ၏ လက်တွဲဖော်၏ ရှင်ခြင်း၊ သေခြင်း၊ ပျော်ရွှင်ခြင်း၊ ဝမ်းမြောက်ခြင်းတို့သည် သူ၏ ကိုယ်ပိုင် ရှင်ခြင်း၊ သေခြင်း၊ ပျော်ရွှင်ခြင်း၊ ဝမ်းမြောက်ခြင်းတို့နှင့် ဆက်စပ်နေသည်ဟု ယုံကြည်ကြသောကြောင့်ဖြစ်သည်။ ထို့ကြောင့် မိမိတို့၏ အိမ်ထောင်က မိမိတို့၏ ဘဝခရီးပန်းတိုင်ဖြစ်သည်ဟူသော ဤလူတို့၏ အယူအဆသည် ၎င်းတို့၏ ဘဝလမ်းကြောင်း၊ အပြုသဘောဆောင်သောအရာများနှင့် ကယ်တင်ခြင်းတို့ကို ၎င်းတို့ လိုက်စားခြင်းအား နှေးကွေးစေပြီး လှုပ်ရှားမှုနည်းစေသည်။ မိမိတို့၏အိမ်ထောင်တွင် ဘုရားသခင်နောက်သို့လိုက်သော သူတစ်ယောက်၏ လက်တွဲဖော်သည် ဘုရားသခင်နောက်သို့ မလိုက်ရန် ရွေးချယ်ပြီး ထိုအစား လောကီအရာများနောက်သို့ လိုက်ရန် ရွေးချယ်လျှင် ဘုရားသခင်နောက်သို့ လိုက်သောသူသည် သူ့ လက်တွဲဖော်၏ သက်ရောက်မှုကို ပြင်းထန်စွာ ခံရလိမ့်မည်။ ဥပမာ ဇနီးဖြစ်သူက ဘုရားသခင်ကို သူမ ယုံကြည်ပြီး သမ္မာတရားအား လိုက်စားသင့်သည်ဟုလည်းကောင်း၊ သူမ၏ အလုပ်ကို စွန့်လွှတ်ပြီး သူမ၏ တာဝန်ကို ထမ်းဆောင်သင့်သည်၊ သူမကိုယ်သူမ အသုံးခံသင့်သည်၊ ဘုရားအိမ်တော်တွင် သူမကိုယ်သူမ နှစ်မြုပ်ထားသင့်သည်ဟုလည်းကောင်း ယုံကြည်ပြီး သူမ၏ ခင်ပွန်းကမူ “ဘုရားကို ယုံတာ ကောင်းပါတယ်၊ ဒါပေမဲ့ ငါတို့က အသက်ရှင်ရဦးမယ်၊ ငါတို့ နှစ်ယောက်လုံးက တာဝန်ထမ်းဆောင်ရင် ဘယ်သူက ပိုက်ဆံရှာမှာလဲ၊ အိမ်ကို ဘယ်သူ ထောက်ပံ့မှာလဲ၊ ငါတို့မိသားစုရဲ့ ဘဝကို ဘယ်သူ ထိန်းသိမ်းမှာလဲ” ဟု တွေးသည်။ ဤသို့သောအမြင်ဖြင့် သူသည် ဆက်လက်၍ အလုပ်လုပ်ပြီး လောကီအရာများကို ဆက်လက်၍ လိုက်စားရန် ရွေးချယ်သည်။ သူသည် ဘုရားသခင်ကို မယုံကြည်ဟု မပြောသကဲ့သို့ထိုသို့ယုံကြည်ခြင်းကို ဆန့်ကျင်သည်ဟုလည်း မပြောပေ။ ဘုရားသခင်ကို ယုံကြည်သော ဇနီးဖြစ်သူက “ငါ့ယောက်ျားက ငါ့ရဲ့ ခရီးပန်းတိုင်ပဲ၊ သူ အဆင်ပြေမှပဲ ငါအဆင်ပြေတယ်၊ သူက အဆင်မပြေရင် ငါလည်း အဆင်မပြေနိုင်ဘူး၊ ငါတို့က ကြိုးတစ်ချောင်းတည်းနဲ့ ချည်းထားတဲ့ နှံကောင်တွေလိုပဲ၊ ဝမ်းမြောက်ခြင်း၊ ဝမ်းနည်းခြင်းတွေကို ငါတို့ အတူမျှဝေတယ်၊ အတူအသက်ရှင်ပြီး အတူသေတယ်၊ သူသွားတဲ့ ဘယ်နေရာကိုမဆို ငါသွားတယ်၊ အခု ငါတို့ရဲ့လမ်းကြောင်းကို ရွေးချယ်တဲ့နေရာမှာ သဘောထားကွဲလွဲမှုတွေရှိပြီး အက်ကြောင်းတွေ စပေါ်လာပြီ၊ ဒီတော့ ဘယ်လို သင့်မြတ်အောင်လုပ်မလဲ၊ ငါက ဘုရားနောက်ကို လိုက်ချင်တယ်၊ ဒါပေမဲ့ သူက ဘုရားအပေါ် ယုံကြည်ခြင်းကို စိတ်မဝင်စားဘူး၊ သူက ဘုရားကို မယုံကြည်ရင် ငါက ငါ့ရဲ့ ကိုယ်ပိုင်ယုံကြည်ခြင်းမှာ တိုးတက်မှုရှိနိုင်မှာမဟုတ်ဘူး။ ဘုရားနောက်လိုက်နေသလို ခံစားရမှာမဟုတ်တော့ဘူး။ ဒါက အစကတည်းက ငါက သူ့ကို ငါ့ရဲ့မိုးကောင်းကင်၊ ငါ့ရဲ့ ကံကြမ္မာအဖြစ် မှတ်ယူခဲ့လို့ပဲ။ ငါ သူ့ကို ထားမသွားနိုင်ဘူး။ သူက ဘုရားကို မယုံကြည်ရင် ငါတို့နှစ်ယောက်လုံး မယုံကြည်ဘူး။ သူ ဘုရားကို ယုံကြည်ရင်တော့ ငါတို့နှစ်ယောက်လုံး ယုံကြည်မယ်။ သူက ဘုရားကို မယုံကြည်ရင် ငါ့ဝိညာဉ်ကို ယူသွားခံရသလိုမျိုး ငါ့မှာ တစ်ခုခုကင်းမဲ့နေသလို ခံစားရမှာပဲ” ဟူ၍ အစဉ် တွေးသည်။ သူမသည် ဤကိစ္စနှင့်ပတ်သက်ပြီး အချိန်ပြည့် စိတ်သောကရောက်ကာ စိတ်ပူသည်။ သူမသည် သူမ၏ ခင်ပွန်းက ဘုရားသခင်အား ယုံကြည်နိုင်ဖို့ မျှော်လင့်လျက် မကြာခဏ ဆုတောင်းသည်။ သို့သော် မည်သို့ ဆုတောင်းပါစေ သူမ၏ ခင်ပွန်းက တို့ထိခြင်းမခံရဘဲ ဘုရားသခင်ကို မယုံကြည်ပေ။ သူမသည် စိတ်ဒုက္ခရောက်သည်။ မည်သည့်အရာကို သူမ လုပ်ဆောင်ရမည်နည်း။ သူမ လုပ်ဆောင်နိုင်သည့်အရာ တစ်ခုမျှမရှိပေ။ ထို့ကြောင့် သူမ အစွန်းကုန်အားထုတ်သည်။ သူမ၏ ခင်ပွန်းက အိမ်တွင်ရှိသရွေ့ သူမသည် သူ့အား ဘုရားနှုတ်ကပတ်တော်ကို ဖတ်ရန် ခေါ်သွားသည်။ သူမ၏ ခင်ပွန်းက ဘုရားနှုတ်ကပတ်တော်ကို ဖတ်ရှုပြီး သူမက ဖတ်သောအခါ မနှစ်သက်ခြင်းမရှိဘဲ နားထောင်သည်။ သို့သော် သူသည် မိတ်သဟာယတွင် တက်ကြွစွာ ပါဝင်ခြင်းမရှိပေ။ ၎င်းတို့သည် ခင်ပွန်းနှင့် ဇနီးဖြစ်သောကြောင့် သူသည် သူမနှင့် မငြင်းခုံပေ။ သူ့ကို ဓမ္မသီချင်းများဆိုခိုင်းသောအခါ သူက လိုက်လျောပြီး သီဆိုတတ်ဖို့ သင်ယူသည်။ သင်ယူပြီးနောက်တွင် သူသည် ဓမ္မသီချင်းများကို အပြည့်အဝ သင်ယူတတ်မြောက်ခြင်းရှိမရှိ၊ သို့မဟုတ် နှစ်သက်ခြင်းရှိမရှိကို မပြောပေ။ စုဝေးပွဲများကို တက်ခိုင်းသောအခါ ရံဖန်ရံခါ သူ့၌ အချိန်ပိုအနည်းငယ်ရှိသောအခါ စုဝေးပွဲသို့ သူ၏ ဇနီးနှင့်အတူ သွားလိမ့်မည်။ သို့သော် ပုံမှန်အားဖြင့် သူသည် အလုပ်လုပ်လျက်၊ ပိုက်ဆံရှာလျက်ဖြင့် အလုပ်ရှုပ်နေသည်။ သူသည် ဘုရားသခင်အား ယုံကြည်ခြင်းနှင့် သက်ဆိုင်သော အရာတစ်ခုခုကို လုံးဝ မပြောပေ။ စုဝေးပွဲတက်ရန်၊ သို့မဟုတ် တာဝန်ထမ်းဆောင်ရန် မည်သည့်အခါမျှ သူကစ၍ မပြောပေ။ အချုပ်အားဖြင့် သူသည် ဤအရာအားလုံးအပေါ် ဟက်ဟက်ပက်ပက် မရှိပေ။ ဘုရားသခင်အပေါ် ယုံကြည်မှုကို သူ မဆန့်ကျင်ပေ။ သို့သော် အားပေးခြင်းလည်းမရှိပေ။ ဤအပေါ် သူ၏ သဘောထားက အဘယ်သို့ရှိသည်ကို မပြပေ။ ဘုရားသခင်ကို ယုံကြည်သော ဇနီးဖြစ်သူက ဤအရာအားလုံးကို အလွန်အလေးအနက်ထားပြီး မှတ်မိကာ “ငါတို့က လက်ထပ်ထားတဲ့ လင်မယားဖြစ်ပြီး ငါတို့ နှစ်ယောက်က မိသားစုတွေဆိုတော့ နိုင်ငံတော်ကို ငါဝင်ရရင် သူလည်း ဝင်ရမှဖြစ်မယ်၊ ငါ့ရဲ့ ယုံကြည်မှုနောက်ကို သူမလိုက်ရင် သူက နိုင်ငံတော်ကို ဝင်ရမှာမဟုတ်ဘူး၊ ဒါမှမဟုတ် ကယ်တင်ခြင်းရမှာမဟုတ်ဘူး၊ ဒါဆို ငါလည်း အသက်ရှင်ချင်မှာမဟုတ်ဘဲ သေချင်မှာပဲ”ဟု ဆိုသည်။ သူမက မသေသေးသော်လည်း သူမ၏ စိတ်နှလုံးတွင် ဤကိစ္စကြောင့် အစဉ်သဖြင့် စိတ်ပူ၊ နာကျင်ပြီး စိတ်ဆင်းရဲကာ “တစ်နေ့မှာ ကပ်ဘေးတွေကျရောက်လာပြီး သူက ကပ်ဘေးထဲမှာသေသွားရင် ငါ ဘာလုပ်မလဲ၊ အခုဆို အရမ်းကြီးတဲ့ ကပ်ရောဂါတစ်ခုရှိတယ်၊ သူက ဒီကပ်ရောဂါရရင် ငါက အသက်ရှင်မှာမဟုတ်တော့ဘူး၊ သူက ဘုရားအပေါ် ငါယုံကြည်တာကို ဆန့်ကျင်တယ်လို့မပြောဘူး၊ ဒါပေမဲ့ တစ်နေ့ကျရင် သူက ငါ့ကို ဘုရားကို ဆက်ပြီး မယုံကြည်စေချင်တော့ဘူးလို့ တကယ်ပြောလာရင် ငါ ဘာလုပ်မလဲ” ဟု တွေးသည်။ ထိုအချိန်ရောက်လာသောအခါ သူမသည် သူမခင်ပွန်း၏ နောက်သို့လိုက်ပြီး ဘုရားသခင်အား မယုံကြည်ရန်၊ ဘုရားသခင်ကို သစ္စာဖောက်ရန် ရွေးချယ်မိမည်ကို သူမ စိုးရိမ်သည်။ ဤသည်မှာ အဘယ်ကြောင့်ဆိုသော် သူမ၏ စိတ်နှလုံးတွင် သူမ၏ ခင်ပွန်းသည် သူမ၏ စိတ်ဝိညာဉ်၊ သူမ၏ ဘဝဖြစ်သည်။ သူမ၏ မိုးကောင်းကင်၊ သူမ၏ အရာရာ ပို၍ပင် ဖြစ်သည်။ သူမ၏ စိတ်နှလုံးတွင်ရှိသော သူမ၏ ခင်ပွန်းသည် သူမကို အချစ်ဆုံးဖြစ်ပြီး သူမက သူမ၏ ခင်ပွန်းကို အချစ်ဆုံးဖြစ်သည်။ သို့သော် ယခုတွင် သူမသည် ပြဿနာတစ်ခုကို ကြုံရသည်။ သူမ၏ ခင်ပွန်းက ဘုရားသခင်အပေါ် သူမ၏ ယုံကြည်မှုကို ဆန့်ကျင်ပြီး သူမ၏ ဆုတောင်းချက်များက အချည်းနှီးဖြစ်လျှင် အဘယ်သို့နည်း။ ဤအရာကို သူမ အလွန်စိုးရိမ်ပူပန်သည်။ သူမသည် အိမ်မှ အဝေးသို့ သူမ၏တာဝန်ကို သွားရောက်ထမ်းဆောင်ရန် လိုအပ်သောအခါတွင် ဘုရားအိမ်တော်တွင်လည်း သူမတာဝန်ကို ထမ်းဆောင်လိုသော်လည်း သူမတာဝန်ကို ထမ်းဆောင်ရန်အတွက် အိမ်မှထွက်ခွာပြီး အဝေးသို့ ခရီးထွက်ရမည်ကို ကြားသောအခါ၊ အိမ်မှ အဝေးတွင် အချိန်ကြာသည်အထိ ရှိနေရမည်ကို ကြားရသောအခါ သူမသည် အလွန့်အလွန် မချိတင်ကဲဝေဒနာခံစားရသည်။ အဘယ်ကြောင့်နည်း။ အိမ်မှ သူမ ထွက်ခွာခြင်းအားဖြင့် သူမ၏ ခင်ပွန်းကို စောင့်ရှောက်မည့်သူ တစ်ယောက်မျှမရှိမည်ကို စိုးရိမ်သည်။ သူမသည် သူမ၏ ခင်ပွန်းကို လွမ်းဆွတ်မည်ဖြစ်ပြီး သူ့အတွက် မရပ်မနား စိတ်ပူနေမိမည် ဖြစ်သည်။ သူမသည် သူ့စိတ်ပူမည်ဖြစ်ပြီး သူ့ကို တောင့်တလိမ့်မည်။ သူမ၏ အနီးတွင် သူမရှိဘဲ မနေနိုင်ဟုပင် ခံစားရမည်။ ဘဝတွင် မျှော်လင့်ချက်နှင့် ဦးတည်ချက် ပျောက်ဆုံးလိမ့်မည်၊ သူမ၏တာဝန်ကိုလည်း စိတ်ပါလက်ပါ ထမ်းဆောင်နိုင်မည်မဟုတ်ဟု သူမ ခံစားရသည်။ ယခုတွင် သူမသည် ဤအရာကို တွေးကြည့်ရုံဖြင့် သူမ၏ စိတ်နှလုံးက နာကျင်ရသည်။ ဤသို့ အမှန်တကယ်ဖြစ်မည်ဆိုလျှင် ဆိုဖွယ်ရာမရှိပေ။ ထို့ကြောင့် အသင်းတော်တွင် သူမသည် အခြားနေရာတစ်ခု၌ သူမ၏တာဝန်ကို သွားရောက်ထမ်းဆောင်ဖို့ မည်သည့်အခါမျှ မတောင်းဆိုရဲပေ။ သို့မဟုတ် ကြာမြင့်သည့် အချိန်ကာလတစ်ခုထိ အဝေးတွင်နေပြီး အိမ်မှ အဝေး၌ ညအိပ်ရန် လိုအပ်သည့် အလုပ်တစ်ခုခုရှိလျှင် သူမသည် အလုပ်အတွက် မိမိကိုယ်ကို မည်သည့်အခါမျှ ရှေ့ထွက်မပြရဲပေ၊ သို့မဟုတ် ဤသို့သော တောင်းဆိုမှုကို လက်မခံရဲပေ။ သူမသည် သူမ၏ ညီအစ်ကိုမောင်နှမများအတွက် စာများပေးပို့လျက်၊ သို့မဟုတ် တစ်ခါတစ်ရံတွင် သူမ၏ အိမ်တွင် စုဝေးခြင်းအတွက် ၎င်းတို့ကို ဧည့်ခံလျက်ဖြင့် သူမ တတ်နိုင်သမျှကို လုပ်ဆောင်သည်။ သို့သော် သူမသည် သူမ၏ ခင်ပွန်းဖြင့် တစ်နေ့လုံး မည်သည့်အခါမျှ မခွဲခွာရဲပေ။ အမှန်တကယ်ပင် အထူးအခြေအနေတစ်ခုရှိပြီး သူမ၏ ခင်ပွန်းက အလုပ်ကိစ္စဖြင့် ခရီးသွားရမည်ဆိုလျှင်၊ သို့မဟုတ် ရက်အနည်းငယ် အဝေးသို့ သွားရမည်ဆိုလျှင် သူမသည် သူမ၏ ခင်ပွန်းမထွက်ခွာမီ နှစ်ရက်၊ သုံးရက်ကြာအထိ ငိုကြွေးလိမ့်မည်။ သူမ၏ မျက်လုံးများက ခရမ်းချဉ်းသီးများကဲ့သို့ ယောင်ယမ်းလာသည်အထိ ငိုလိမ့်မည်။ အဘယ်ကြောင့် သူမ ငိုသနည်း။ သူမ၏ ခင်ပွန်းက လေယာဉ်ပျက်ကျ သေဆုံးပြီး သူ၏ ကိုယ်ခန္ဓာကိုပင် မတွေ့ရမည်ကို သူမ စိုးရိမ်သည်။ ဤသို့ဆိုလျှင် သူမ အဘယ်သို့ ပြုလုပ်မည်နည်း။ သူမသည် မည်သို့အသက်ရှင်ပြီး နေ့ရက်များကို ဖြတ်သန်းရမည်နည်း။ သူမ၏ မိုးကောင်းကင်သည် ကွယ်ပျောက်သွားလိမ့်မည်။ သူမ၏ နှလုံးသားသည် အခိုးခံလိုက်ရသကဲ့သို့ ခံစားရမည်။ ဤအကြောင်းကို တွေးရုံမျှပင် သူမကို ကြောက်လန့်စေသည်။ ဤအတွက်ကြောင့် သူမက ဤအကြောင်းစဉ်းစားမိသောအခါ ငိုခြင်းဖြစ်သည်။ သူမ၏ ခင်ပွန်းက ထွက်ခွာခြင်းပင် မရှိသေးသည့်တိုင် သူမသည် နှစ်ရက်၊ သုံးရက်ကြာ ငိုသည်။ သူ ပြန်လာသည့်အချိန်အထိ သူမ ဆက်လက်၍ ငိုသည်။ အလွန်ငိုသောကြောင့် သူမ၏ ခင်ပွန်းက စိတ်အနှောင့်အယှက်ဖြစ်ကာ “သူက ဘာဖြစ်နေတာလဲ၊ ငါက သေတောင်မသေသေးဘဲနဲ့ သူက ငိုနေတယ်၊ သူက ငါ့ကို သေဖို့ ကျိန်နေတာလား” ဟု ဆိုသည်။ သူသည် မည်သို့မျှ မတတ်နိုင်ပေ။ သူမသည် ဆက်လက်၍သာ ငိုပြီး “ကျွန်မက ရှင့်ကို အဝေးကို မသွားစေချင်တာပါ၊ ကျွန်မ မျက်စိအောက်ကနေ ပျောက်မသွားစေချင်ဘူး” ဟု ဆိုသည်။ သူမသည် သူမ၏ ကံကြမ္မာနှင့် ခရီးပန်းတိုင်ကို သူမနှင့်အတူ အိမ်ထောင်ပြုသည့် သူမ၏ ခင်ပွန်းအပေါ်တွင် ထားရှိသည်။ ဤသို့ လုပ်ဆောင်ခြင်းသည် မိုက်မဲသည်ဖြစ်စေ၊ ကလေးဆန်သည်ဖြစ်စေ မည်သည့်ဖြစ်ရပ်မျိုးမဆိုတွင် ဤသို့သောလူများရှိသည်။ ဤသို့သော ယောက်ျားများက ပိုများသလော၊ မိန်းမများက ပိုများသလော။ (မိန်းမများက ပိုများသည်။) ဤသို့သော မိန်းမများက ပိုများသည့် ပုံစံရှိသည်။ မိန်းမများက အနည်းငယ် အားနည်းနိုင်သည်။ ယောက်ျားနှင့် မိန်းမကြားတွင် မည်သူက မည်သူ့ကို စွန့်ခွာသည်ဖြစ်စေ ၎င်းတို့သည် ဆက်လက်၍ အသက်ရှင်နေနိုင်ဆဲဖြစ်သလော။ (အသက်ရှင်နေနိုင်ဆဲ ဖြစ်သည်။) မည်သူက မည်သူ့ကို စွန့်ခွာသည်ဖြစ်စေ ဤသည်မှာ သင်ရွေးချယ်နိုင်သော အရာတစ်ခုဖြစ်သလော။ ဤသည်မှာ သင်ထိန်းချုပ်နိုင်သော အရာတစ်ခုဟုတ်သလော။ (မဟုတ်ပါ။) မဟုတ်ပေ။ ယင်းသည် သင်ထိန်းချုပ်နိုင်သော အရာတစ်ခုမဟုတ်။ ထို့ကြောင့် သင်သည် မိုက်မဲသော စိတ်ကူးများ၌ လမ်းပျောက်သွားသည်။ သင်သည် ငိုသည်။ စိတ်တိုသည်။ စိတ်ပူသည်။ နာကျင်သည်။ ဤအရာအားလုံးတွင် အဓိပ္ပာယ်တစ်ခုခုရှိသလော။ (မရှိပါ။) ဤလူတို့သည် ၎င်းတို့၏ လက်တွဲဖော်ကို ကြည့်နိုင်ခြင်း၊ သူ၏လက်ကို ဆုပ်ကိုင်နိုင်ခြင်း၊ သူနှင့်အတူ နေထိုင်နိုင်ခြင်းက ၎င်းတို့၌ တစ်သက်တာ အထောက်အပံ့ ရှိသည်၊ ချော့မော့ခြင်း၊ နှစ်သိမ့်ခြင်းကို ခံရသကဲ့သို့ဖြစ်သည်ဟု ခံစားကြရသည်။ ၎င်းတို့သည် အစားအစာ၊ သို့မဟုတ် အဝတ်အစားအတွက် စိတ်ပူစရာရှိမည်မဟုတ်၊ အရေးစိုက်စရာရှိမည်မဟုတ်၊ ၎င်းတို့၏ လက်တွဲဖော်သည် ၎င်းတို့၏ ခရီးပန်းတိုင်ဖြစ်သည်ဟု ထင်ကြသည်။ မယုံကြည်သူများတွင် “ဤဘဝ၌ သင်ရှိနေလျှင် ကျွန်ုပ်သည် အခြားမည်သည့်အရာကိုမျှ မလိုအပ်ပါ” ဟူသော ဆိုရိုးစကားတစ်ခုရှိသည်။ ဤသည်မှာ ဤလူတို့က ၎င်းတို့၏ အတွင်းကျကျ စိတ်နှလုံးတွင် ၎င်းတို့၏ အိမ်ထောင်နှင့် ၎င်းတို့၏ လက်တွဲဖော်အပေါ် ခံစားရသောပုံစံဖြစ်သည်။ ၎င်းတို့၏ လက်တွဲဖော်က ပျော်သောအခါ၌ ၎င်းတို့ ပျော်ရွှင်သည်။ ၎င်းတို့၏ လက်တွဲဖော်က စိတ်ပူသောအခါတွင် စိတ်ပူသည်။ ၎င်းတို့၏ လက်တွဲဖော်က ဒုက္ခခံရသောအခါ ၎င်းတို့က ဒုက္ခခံရသည်။ ၎င်းတို့၏ လက်တွဲဖော်သေဆုံးသောအခါ ၎င်းတို့သည်လည်း အသက်မရှင်ချင်တော့ပေ။ ၎င်းတို့၏ လက်တွဲဖော်က ထွက်သွားပြီး အခြားတစ်ယောက်နှင့် ချစ်ကြိုက်လျှင် ၎င်းတို့သည် မည်သည့်အရာကို လုပ်ဆောင်သနည်း။ (၎င်းတို့ အသက်မရှင်ချင်တော့ပါ။) အချို့မှာ အသက်မရှင်ချင်တော့သောကြောင့် မိမိကိုယ်ကို အဆုံးစီရင်ကြသည်။ အချို့မှာ စိတ်ဖောက်သွားကြသည်။ ပြောလော့။ ဤသည်တို့မှာ အဘယ်သို့နည်း။ မည်သို့သောသူမျိုးက စိတ်ဖောက်သနည်း။ စိတ်ဖောက်သည်ဆိုသည်မှာ ထိုသူက တစ္ဆေ၊ သူရဲပူးနေသည်ကို ပြသည်။ မိန်းမအချို့သည် ၎င်းတို့၏ ခင်ပွန်းက ဘဝတွင် ၎င်းတို့၏ ခရီးပန်းတိုင်ဖြစ်သည်ဟုလည်းကောင်း၊ ထိုသို့သော ယောက်ျားကို တွေ့သည်နှင့် ၎င်းတို့သည် အခြားမည်သည့်ယောက်ျားကိုမျှ နောက်တစ်ဖန် ချစ်မည်မဟုတ်ဟုလည်းကောင်း ယုံကြည်ကြသည်။ ဤသည်မှာ “ဤဘဝ၌ သူရှိနေလျှင် ကျွန်ုပ်သည် အခြားမည်သည့်အရာကိုမျှ မလိုအပ်ပါ” ဆိုသည့် အရာဖြစ်သည်။ သို့သော် သူမ၏ ခင်ပွန်းသည် သူမကို စိတ်ပျက်စေသည်။ အခြားလူတစ်ယောက်ကို သွား၍ ချစ်ပြီး သူမကိုလည်း အလိုမရှိတော့ပေ။ ဤသို့ဆိုလျှင် အဆုံး၌ အဘယ်အရာ ဖြစ်သနည်း။ ထို့နောက်တွင် သူမသည် ဆန့်ကျင်ဘက်လိင်အဖွဲ့ဝင်အားလုံးကို လုံးဝ မုန်းတီးသည်။ သူမသည် အခြားသောယောက်ျားတစ်ယောက်ကို မြင်သောအခါ သူမသည် သူ့ကို တံတွေးဖြင့် ထွေးလိုသည်။ သူ့ကို ကျိန်ဆဲလိုသည်။ ရိုက်နှက်လိုသည်။ သူမတွင် ကြမ်းကြုတ်သော စိတ်သဘောများ ဖြစ်ပေါ်လာသည်။ သူမ၏ အသိတရားသည် မူမမှန်ဖြစ်လာသည်။ အမှန်ပင် စိတ်ဖောက်သောသူအချို့ရှိသည်။ ဤသည်တို့မှာ လူတို့သည် အိမ်ထောင်ကို မှန်ကန်စွာ နားမလည်သောအခါတွင်ဖြစ်သော အကျိုးဆက်များဖြစ်သည်။

ဤလူတို့သည် ပျော်ရွှင်မှုနောက်သို့ လိုက်ရာတွင် ၎င်းတို့၏ အောင်မြင်မှု၏ သင်္ကေတအဖြစ် အိမ်ထောင်ကို မြင်ပြီး ၎င်းတို့ ကြာရှည်စွာ အိပ်မက်မက်ခဲ့ပြီး ယခုတွင် ဖြစ်မြောက်ခဲ့သည့် ဘဝရည်မှန်းချက်နှင့် ပန်းတိုင်အဖြစ်လည်း မြင်သည်။ ၎င်းတို့အတွက် အိမ်ထောင်သည် ၎င်းတို့ဘဝ ရည်မှန်းချက်များ၏ နောက်ဆုံးသော ရည်မှန်းချက်ဖြစ်သည်။ အိမ်ထောင်နှင့်ပတ်သက်၍ ၎င်းတို့၏ လိုက်စားမှုသည် ဤဘဝကို ၎င်းတို့၏ လက်တွဲဖော်နှင့် မျှဝေရန်၊ အတူတကွ ကြီးပြင်းရန်၊ အတူတကွ အသက်ရှင်ပြီး သေဆုံးရန်ဖြစ်သည်။ ၎င်းတို့၏ အိမ်ထောင်သည် ၎င်းတို့၏ ခရီးပန်းတိုင်ဖြစ်သည်ဆိုသည့် အတွေးနှင့် အယူအဆကို အတည်ပြုရန်အတွက် ဆင်ခြင်တုံတရားနှင့် လူတစ်ယောက်၏ တာဝန်နယ်ပယ်ကို ကျော်လွန်သော အိမ်ထောင်ဘဝတွင်ရှိသည့် အမှုအရာများစွာကို လုပ်ဆောင်ကြသည်။ လူတစ်ယောက်၏ တာဝန်နယ်ပယ်ကို ကျော်လွန်သော ဤအရာများတွင် ၎င်းတို့၏ သမာဓိ၊ ၎င်းတို့၏ ဂုဏ်သိက္ခာနှင့် ၎င်းတို့ လိုက်စားသော ပန်းတိုင်တို့ကို ၎င်းတို့ ဆုံးရှုံးရသည့် လွန်ကဲသော အရာများပါဝင်သည်။ ဥပမာ ၎င်းတို့သည် နေ့စဉ် ၎င်းတို့၏ လက်တွဲဖော်သည် မည်သူနှင့်ရှိသည်၊ သူ အပြင်သွားသည့်အခါ မည်သည့်အရာကို လုပ်ဆောင်သည်၊ သူသည် အခြား ဆန့်ကျင်ဘက်လိင်အဖွဲ့ဝင်များနှင့် ဆက်သွယ်မှုတစ်ခုခုရှိမရှိ၊ အခြားသော ဆန့်ကျင်ဘက်လိင်အဖွဲ့ဝင်များနှင့် မိတ်ဆွေဆက်ဆံရေးနယ်ပယ်ထက် ကျော်လွန်သော ဆက်ဆံမှု၊ သို့မဟုတ် ခင်မင်ရင်းနှီးသော ဆက်နွှယ်မှုတစ်ခုခုရှိမရှိဆိုသည်တို့ကို မကြာခဏ မျက်ခြည်မပြတ်စောင့်ကြည့်သည်။ ၎င်းတို့သည် ၎င်းတို့လက်တွဲဖော်၏ စိတ်ထဲတွင်ရှိမရှိနှင့် ၎င်းတို့၏ လက်တွဲဖော်က ၎င်းတို့ကို ချစ်နေသေးခြင်းရှိမရှိတို့ကို ကြည့်ရန်အတွက် ၎င်းတို့အပေါ်ထားရှိသည့် ၎င်းတို့လက်တွဲဖော်၏ သဘောထားကို ကြည့်ရှုလေ့လာလျက်၊ စုံစမ်းစစ်ဆေးလျက်ဖြင့် အချိန်များစွာကို ကုန်ဆုံးသော သူအချို့လည်းရှိသည်။ မိမိ၏ ယောက်ျားက အိမ်ပြန်ရောက်သောအခါတွင် သူ၏ အဝတ်အစားကို အနံ့ခံပြီး မိန်းမတစ်ယောက်ယောက်၏ ဆံပင်မွှေးရှိမရှိကို စစ်သော၊ သူ၏ အင်္ကျီတွင် အခြားမိန်းမ၏ နှုတ်ခမ်းနီ အမှတ်အသား ရှိမရှိစစ်သော မိန်းမအချို့လည်းရှိသည်။ ၎င်းတို့မသိသော မိန်းမတစ်ယောက်ယောက်၏ ဖုန်းနံပါတ်ရှိမရှိကို ကြည့်ရန်အတွက် ၎င်းတို့ယောက်ျား၏ ဖုန်းကိုလည်း စစ်ဆေးပြီး ၎င်းတို့၏ ယောက်ျား၌ ဖုန်းမည်မျှရှိသည်၊ မည်သူနှင့် သူ ဆက်ဆံသည်၊ နေ့စဉ် ၎င်းတို့က ဖုန်းခေါ်သောအခါ၌ သူပြောသည့်အရာက မှန်ကန်ခြင်းရှိမရှိတို့ကိုပင် ကြည့်ရန်အတွက် စစ်ဆေးသည်။ ဥပမာ မိန်းမတစ်ယောက်က သူမ၏ ယောက်ျားကို ဖုန်းခေါ်ပြီး “ရှင်ဘယ်မှာလဲ၊ ဘာလုပ်နေတာလဲ”ဟု မေးသည်။ သူမ၏ ယောက်ျားက “ငါ အလုပ်မှာ စာရွက်စာတမ်းတွေ စစ်နေတာ” ဟု ပြန်ဖြေသည်။ သူမက “ရှင်စစ်နေတဲ့ စာရွက်စာတမ်းတွေကို ဓာတ်ပုံရိုက်ပြီး ကျွန်မဆီ ပို့လိုက်” ဟု ပြောသည်။ သူမ၏ ယောက်ျားက သူမပြောသည့်အတိုင်း ပြုလုပ်ပြီး သူမက “ရုံးမှာ ရှင်နဲ့ ဘယ်သူရှိလဲ” ဟု မေးသည်။ သူက “ငါပဲရှိတယ်” ဟု ပြန်ဖြေသည်။ သူမက “ရုံးမှာ ဘယ်သူရှိလဲဆိုတာ ကျွန်မ ကြည့်လို့ရအောင် ကျွန်မကို ဗီဒီယိုကော ခေါ်လို့ရမလား”ဟု ပြောသည်။ သူသည် သူမကို ဗီဒီယိုကောခေါ်ပြီး လမ်းလျှောက်ထွက်သွားသော မိန်းမတစ်ယောက်၏ ပုံသဏ္ဍာန်ရှိပုံရသည်ကို သူမ မြင်သည်။ ထို့ကြောင့် “ဒါ မမှန်ဘူး။ အဲဒီ မိန်းမက ဘယ်သူလဲ” ဟု ပြောသည်။ သူက “အဲဒါက သန့်ရှင်းရေးသမားပါ” ဟု ပြောသည်။ သူမက “အော် အင်း” ဟု ပြောသည်။ ထိုအခါမှသာ သူမက စိတ်သက်သာသွားသည်။ ဤသို့သောလူတို့သည် ၎င်းတို့ယောက်ျား၏ ဖုန်း၊ မည်သည့်နေရာတွင်ရှိသည်၊ တစ်နေကုန် မည်သည့်အရာကို လုပ်ဆောင်နေသည်တို့ကို စစ်ဆေးသည်။ ၎င်းတို့သည် ၎င်းတို့၏ အိမ်ထောင်အတွက် အလွန်ကြီးသော မျှော်မှန်းချက်များရှိပြီး မိမိကိုယ်ကို ယုံကြည်မှုမရှိသည့် ခံစားချက်က ပို၍ပင် ကြီးသည်။ ၎င်းတို့တွင် ၎င်းတို့၏ အိမ်ထောင်ဘက်ကို ပိုင်ဆိုင်ပြီး ထိန်းချုပ်လိုသည့် အလွန်ဆန္ဒရှိသည်မှာ အမှန်ပင်ဖြစ်သည်။ ၎င်းတို့၏ အိမ်ထောင်ဘက်သည် ၎င်းတို့၏ ခရီးပန်းတိုင်ဖြစ်သည်ကိုလည်းကောင်း၊ ၎င်းတို့၏ အိမ်ထောင်ဘက်သည် ၎င်းတို့၏ တစ်ဘဝလုံးတွင် ၎င်းတို့နှင့်အတူရှိရမည့်၊ ရှိသင့်သည့်သူဖြစ်သည်ကိုလည်းကောင်း သေချာသောကြောင့် ၎င်းတို့သည် အိမ်ထောင်တွင် မည်သည့် အက်ကွဲကြောင်းကိုမျှ ပေါ်ရန်၊ သို့မဟုတ် ချို့ယွင်းချက်၊ အသေးစား ပြဿနာတစ်ခုခုကိုပင် ပေါ်ပေါက်ရန် ခွင့်ပြုဖို့ မဖြစ်နိုင်ပေ။ ဤအရာအားလုံးကို ၎င်းတို့ ခွင့်မပြုနိုင်ပေ။ ထို့ကြောင့် ၎င်းတို့သည် ၎င်းတို့၏ အိမ်ထောင်ဘက်ကို စောင့်ကြည့်ရာ၌လည်းကောင်း၊ ၎င်းတို့၏ အိမ်ထောင်ဘက်ကို မေးမြန်းကြည့်ရာ၌လည်းကောင်း၊ သူ၏ လှုပ်ရှားမှုများနှင့် မည်သည့်နေရာတွင်ရှိသည်ကို စုံစမ်းမေးမြန်းရာ၌လည်းကောင်း၊ သူ့ကို ထိန်းချုပ်ရာ၌လည်းကောင်း ၎င်းတို့၏ အားအင်အများစုကို အသုံးချကြသည်။ အထူးသဖြင့် ၎င်းတို့၏ အိမ်ထောင်ရေးပြဿနာသောအခါတွင် ဤသည်မှာ ၎င်းတို့ သည်းမခံနိုင်သောအရာတစ်ခုဖြစ်သည်။ ၎င်းတို့ သောင်းကျန်းသည်။ လူးလှိမ့်သည်။ ငိုယိုသည်။ ပြဿနာရှာသည်။ မိမိကိုယ်ကို အဆုံးစီရင်မည်ဟု ခြိမ်းခြောက်သည်။ အချို့မှာ စုဝေးပွဲများသို့ပင် ၎င်းတို့၏ ပြဿနာများကို ယူဆောင်လာပြီး နည်းဗျူဟာများကို ညီအစ်ကိုမောင်နှမများဖြင့် ဆွေးနွေးကာ “သူက ကျွန်မရဲ့ အချစ်ဦးပဲ၊ ကျွန်မ အချစ်ဆုံးယောက်ျားပဲ၊ ကျွန်မဘဝတစ်ခုလုံးမှာ တခြားယောက်ျားတစ်ယောက်ရဲ့ လက်ကိုတောင် လုံးဝ မကိုင်ခဲ့ဘူး၊ ဒါမှမဟုတ် တခြားယောက်ျားတစ်ယောက်ရဲ့ အသားကိုတောင် လုံးဝ မထိခဲ့ဘူး၊ ကျွန်မအတွက် သူက တစ်ဦးတည်းသောယောက်ျားပဲ၊ သူက ကျွန်မရဲ့ မိုးကောင်းကင်ပဲ၊ ဒီဘဝမှာ သူက ကျွန်မအတွက်ပဲ၊ သူက တခြားတစ်ယောက်နဲ့ ထွက်သွားတယ်၊ သူ ကျွန်မအပေါ် လုပ်တဲ့အရာကို မြိုသိပ်မထားနိုင်ဘူး”ဟု ဆိုသည်။ လူတစ်ယောက်က သူမအား “ဒါကို မြိုသိပ်မထားနိုင်တဲ့နေရာမှာ ဘာအကျိုးရှိလဲ၊ ဖြစ်ပြီးတဲ့ဟာကို ပြောင်းလဲနိုင်လို့လား၊ ခင်ဗျားယောက်ျားက ဟိုးအရင်ကတည်းက ဒီလို တပ်မက်မှုရှိတာကို သူများတွေ မြင်ရတယ်” ဟု ဆိုသည်။ သူမက “သူက ဒီလို တပ်မက်မှုရှိရှိမရှိရှိ အခုဖြစ်တဲ့ဟာကို ကျွန်မ လက်ကိုမခံနိုင်ဘူး၊ သူ့ကို ဒဏ်ခတ်ပြီး သူ့မယားငယ်က ကျွန်မနေရာကို ဝင်မယူအောင်လုပ်ဖို့ ဘယ်သူက ကျွန်မကို ကူပြီး အကြံဉာဏ်ထုတ်ပေးမှာလဲ” ဟု ပြန်ပြောသည်။ သင် တွေ့သလော။ သူမသည် အလွန်စိတ်တိုပြီး ဤအရာကို မိတ်သဟာယဖွဲ့ရန်အတွက် စုဝေးပွဲသို့ သူမ၏ ပြဿနာကို သယ်ဆောင်လာသည်။ ဤသည်မှာ မိတ်သဟာယဖြစ်သလော။ ဤသည်မှာ မသင့်လျော်သော ဝေဖန်ချက်များကို ဖွင့်ထုတ်နေခြင်းဖြစ်သည်။ အပျက်သဘောဆောင်သော သတင်းစကားများကို ဖွင့်ချနေခြင်းဖြစ်သည်။ အပျက်သဘောဆောင်သော အချက်အလက်များကို ဖြန့်နေခြင်းဖြစ်သည်။ ဤသည်မှာ သင်၏ ကိုယ်ပိုင်ကိစ္စဖြစ်သည်။ သင်သည် အိမ်ပြန်ပြီး တံခါးပိတ်ကာ သူ့ကို ရိုက်နှက်ပြီး ငြင်းခုံသည်ဖြစ်စေ ဤသည်မှာ သင့်ကိစ္စဖြစ်သည်။ သို့သော် သင်သည် စုဝေးပွဲများတွင် သင်၏ ပြဿနာများကို သယ်ဆောင်ပြီး ထိုပြဿနာများအကြောင်းကို ပြောဆိုဆွေးနွေးခြင်း မပြုရပေ။ သင်သည် စုဝေးပွဲတွင် သမ္မာတရားကို ရှာဖွေလိုလျှင် “ကျွန်မမှာ ဒီလိုဖြစ်ခဲ့တယ်၊ ဒီအခြေအနေကနေ ကျွန်မ ကိုယ့်ကိုယ်ကိုယ် ကယ်ထုတ်ပြီး သူ့ကြောင့် စိတ်မကျဉ်းကျပ်အောင် ဘယ်လိုလုပ်လို့ရနိုင်မလဲ၊ ဒီကိစ္စက ဘုရားအပေါ် ကျွန်မ ယုံကြည်ခြင်းနဲ့ တာဝန်ထမ်းဆောင်မှုကို မထိခိုက်အောင် ကျွန်မ ဘယ်လိုလုပ်လို့ရနိုင်မလဲ” ဟု ပြောနိုင်သည်။ သင့်အနေဖြင့် သမ္မာတရားကို ရှာဖွေသည်မှာ ပြဿနာမရှိပေ။ သို့သော် သင်သည် စုဝေးပွဲသို့သွားပြီး သင်၏ အငြင်းပွားမှုများအကြောင်း ပြောဆိုလျှင် ထိုအရာသည် သင်မလုပ်ဆောင်သင့်သောအရာတစ်ခုဖြစ်သည်။ အဘယ်ကြောင့် ဤသို့ မလုပ်ဆောင်သင့်သနည်း။ အိမ်ထောင်အပေါ် သင်၏ မမှန်ကန်သော သိနားလည်မှုကြောင့် ဤပြဿနာကို သင်တွေ့ကြုံရပြီး လက်ရှိဘဝအခြေအနေများတွင် သင်ရောက်ရှိနေသည်ကို တွေ့ရခြင်းဖြစ်သည်။ ထို့နောက် သင်သည် ဤအငြင်းပွားမှုများနှင့် အကျိုးဆက်များကို မိတ်သဟာယဖွဲ့ရန်အတွက် ညီအစ်ကိုမောင်နှမများထံ ယူဆောင်လိုသည်။ ဤသည်မှာ အခြားလူတို့အပေါ် ထိခိုက်ရုံသာမကဘဲ သင့်အတွက်လည်း အကျိုးမဖြစ်ပေ။ သင်၏ အငြင်းပွားမှုများအကြောင်းကို သင် ပြောဆိုသည်။ သို့သော် လူအများစုက သမ္မာတရားကို နားမလည်သကဲ့သို့ ဝိညာဉ်ရင့်ကျက်မှုလည်းမရှိပေ။ ၎င်းတို့ လုပ်ဆောင်နိုင်သမျှမှာ သင့်အား အယူအဆများ ပေါ်လာရန်ကူညီပေးပြီး သင်၏ အငြင်းပွားမှုများကို စစ်ဆေးပေးခြင်းသာဖြစ်သည်။ ၎င်းတို့သည် သင့်အား အပြုသဘောဆောင်သော ဝင်ရောက်မှုကို ရရှိရန် မကူညီနိုင်ရုံသာမကဘဲ ဆန့်ကျင်ဘက်အနေဖြင့် အမှုအရာများကို ပို၍ ဆိုးစေပြီး ပြဿနာကို ပို၍ လေးနက်ကာ ရှုပ်ထွေးစေသည်။ လူအများစုသည် နားဝေတိမ်တောင်ဖြစ်ပြီး သမ္မာတရား၊ သို့မဟုတ် ရည်ရွယ်ချက်များကို နားမလည်ကြပေ။ ဤသို့သောလူတို့သည် သင့်အား အကျိုးရှိသော၊ တန်ဖိုးရှိသော အထောက်အကူကို ပေးနိုင်မည်လော။ လူတစ်ယောက်က “ရှင်က အမြဲတမ်း သူ့ရဲ့ တရားဝင်မယားဖြစ်နေမှာပဲ၊ မကောင်းမှုက ဘယ်တော့မှ တရားမျှတမှုကို မကျော်လွှားနိုင်ဘူး”ဟု ဆိုသည်။ ဤသည်မှာ သမ္မာတရား ဟုတ်သလော။ (မဟုတ်ပါ။) အခြားတစ်ယောက်က “သူ့ရဲ့ မယားငယ်အတွက် နေရာဖယ်မပေးနဲ့၊ ပြီးရင် သူက ရှင့်နေရာကို ယူနိုင်မလားဆိုတာ စောင့်ကြည့်တာပေါ့” ဟု ဆိုသည်။ ဤသည်မှာ သမ္မာတရား ဟုတ်သလော။ (မဟုတ်ပါ။) လူတို့က ဤအရာများကို ပြောသည်ကို သင်ကြားရသောအခါ သင် ပျော်ရွှင်သလော၊ သို့မဟုတ် သင့်ကို ဒေါသထွက်စေသလော။ ၎င်းတို့က ဤအရာများကို ပြောသည်မှာ သင့်အား တဇောက်ကန်းဖြစ်စေရန်အတွက်လော၊ သို့မဟုတ် သမ္မာတရားကို နားလည်ပြီး လက်တွေ့လုပ်ဆောင်မှုလမ်းကြောင်း ရှိစေရန်အတွက်လော။ အခြားတစ်ယောက်က “ကျွန်မ လုံးဝ နားလည်ပါတယ်၊ အခုခေတ်မှာ ယောက်ျားကောင်းတွေ မရှိတော့ဘူး၊ ပိုက်ဆံရှိတဲ့ ဘယ်ယောက်ျားမဆို ဆိုးသွားတာချည်းပဲ” ဟု ဆိုသည်။ ဤသည်မှာ သမ္မာတရား ဟုတ်သလော။ (မဟုတ်ပါ။) ထို့နောက်တွင် လူတစ်ယောက်က “ရှင်က ဒါကို သည်းခံလို့မဖြစ်ဘူး၊ ရှင်က အလွယ်တကူနဲ့ အနိုင်ကျင့်တာ ခံမှာမဟုတ်ဘူးဆိုတာ ဒီမယားငယ် သိအောင်လုပ်ရမယ်၊ ရှင့်အကြောင်းသိအောင် ပြလိုက်၊ သူအလုပ်လုပ်တဲ့နေရာကို သွားပြီး လူတိုင်းကို ပြောပြ၊ သောင်းကျန်းပြလိုက်၊ ပြီးတော့ သူက ရှင့်ယောက်ျားရဲ့ မယားငယ်ဆိုတာ ပြောလိုက်၊ ရှင်က သူ့ရဲ့ တရားဝင်မယားဆိုတော့ လူတိုင်းက သေချာပေါက် ရှင့်ဘက်က ရှိပြီး သူ့ဘက် ရှိမှာမဟုတ်ဘူး၊ သူ့ကို နေရာဖယ်ပေးပြီး နောက်ဆုတ်သွားအောင် လုပ်လိုက်”ဟု ဆိုသည်။ ဤသည်မှာ သမ္မာတရား ဟုတ်သလော။ (မဟုတ်ပါ။) ဤဆိုရိုးစကားများသည် လူအများစု၏ မှားယွင်းပြီး အဓိပ္ပာယ်မဲ့သော နားလည်မှုများ မဟုတ်သလော။ (ဟုတ်သည်။) အခြားတစ်ယောက်က အတော်အတန် တည်ကြည်သောပုံစံဖြင့် စကားပြောပြီး “သူက ရှင်နဲ့ တစ်သက်လုံးအတူနေလာတာ၊ ရှင် သူ့ကို စိတ်မကုန်သေးဘူးလား၊ သူက တခြားတစ်ယောက်နဲ့ အတူနေချင်ရင် ခွင့်ပြုလိုက်ပေါ့၊ သူက အိမ်ကို ပိုက်ဆံယူလာပြီး ရှင်က စားစရာ၊ သောက်စရာရှိရင် မလုံလောက်ဘူးလား၊ ရှင်က ကျေနပ်သင့်တယ်၊ ဒါဆိုရင် သူက ရှင့်ကို အမြဲတမ်း နှောင့်ယှက်နေတာမျိုးလည်းရှိမှာမဟုတ်ဘူး၊ သူက အိမ်ပြန်လာပြီး သူ့အိမ်အဖြစ် အသိအမှတ်ပြုသရွေ့ ဒါ မလုံလောက်ဘူးလား၊ ရှင်က ဘာကို စိတ်ဆိုးနေတာလဲ၊ ရှင်က တကယ်တမ်း ဒီကနေ အကျိုးကျေးဇူးရနေတာပဲ”ဟု ဆိုသည်။ ဤသည်မှာ စိတ်သက်သာရာရသည့် ပုံစံရှိသည်။ သို့သော် သမ္မာတရား ဟုတ်သလော။ (မဟုတ်ပါ။) သင့်တင့်လျောက်ပတ်သော သူတစ်ယောက်က ဤသို့သောအရာ တစ်ခုခုကို ပြောမည်လော။ (ပြောမည်မဟုတ်ပါ။) ဤသည်မှာ သဘောထားကွဲလွဲမှုကို နှိုးဆွပေးရန်၊ သို့မဟုတ် ထိပ်တိုက်ရင်ဆိုင်ခြင်းကို လှုံ့ဆော်ပေးရန် ရည်ရွယ်ခြင်းမဟုတ်လျှင် အမှုအရာများကို ငြိမ်သက်စေပြီး စည်းမျဉ်းမရှိသော အလျှော့ပေးမှုကို ပြုလုပ်ရန် ရည်ရွယ်သည်။ ဤနေရာတွင် ဤအမှုကိစ္စနှင့်ပတ်သက်ပြီး ဇနီးဖြစ်သူက ရှိသင့်သည့် အမြင်ရှုထောင့်၊ မှန်ကန်ပြီး သမ္မာတရားနှင့်လည်း ညီသော အမြင်ရှုထောင့်တစ်ခုကို ထင်ဟပ်သည့် စကားရှိသလော။ (မရှိပါ။) လူအများစုမှာ ဤသို့ မပြောသလော။ (ပြောသည်။) ဤသည်မှာ မည်သည့်အရာကို သက်သေပြသနည်း။ (လူအများစုမှာ အလွန်ပင် နားဝေတိမ်တောင်ဖြစ်ကြသည်။) သမ္မာတရားကို မလိုက်စားသကဲ့သို့ သမ္မာတရားကိုလည်း နားမလည်ပေ။ မည်သို့ပင်ဖြစ်စေ ၎င်းတို့သည် သမ္မာတရားကို နားမလည်သကဲ့သို့ လူအပေါ် ဘုရားသခင်၏ တောင်းဆိုချက်များကိုလည်း နားမလည်ပေ။ ပို၍ တိကျစွာဆိုရလျှင် အိမ်ထောင်အပေါ် ဘုရား၏ နှုတ်ကပတ်တော်နှင့် အဓိပ္ပာယ်သတ်မှတ်ချက်အရ အိမ်ထောင်နှင့် စပ်လျဉ်း၍ လူတို့သည် အိမ်ထောင်တွင် ဖြစ်ပေါ်သော ပြဿနာများကို ဘုရားအလိုတော်နှင့်ညီသော နည်းလမ်းဖြင့် မည်သို့ ကိုင်တွယ်ပြီး တဇောက်ကန်းမလုပ်သင့်သည်ကို နားမလည်ကြခြင်းသာ ဖြစ်သည်။

မည်သည့်ပြဿနာကို သင်ကြုံရသည်ဖြစ်စေ၊ ကြီးသည်ဖြစ်စေ၊ ငယ်သည်ဖြစ်စေ သင်သည် ဘုရားနှုတ်ကပတ်တော်ကို သင်၏ အခြေပြုချက်အဖြစ်၊ သမ္မာတရားကို သင်၏ စံအဖြစ်ထားရှိပြီး ထိုပြဿနာကို အစဉ်ချဉ်းကပ်ရမည်။ သို့ဆိုလျှင် အိမ်ထောင်ရေးတွင် ဖြစ်ပေါ်သော ဤပြဿနာများနှင့်ပတ်သက်ပြီး ဘုရားနှုတ်ကပတ်တော်တွင်ရှိသော အခြေပြုချက်မှာ အဘယ်နည်း။ သမ္မာတရား၏ စံသတ်မှတ်ချက်မှာ အဘယ်နည်း။ သင်၏ အိမ်ထောင်ဘက်သည် သင်တို့၏ အိမ်ထောင်ရေးအပေါ် သစ္စာမရှိ၊ ယင်းမှာ သူ၏ ပြဿနာဖြစ်သည်။ သို့သော် သင်သည် သူ၏ ပြဿနာကို အိမ်ထောင်ရေးအပေါ် သင်၏ မှန်ကန်သော သဘောထားနှင့် တာဝန်သိစိတ်ရှိခြင်းအား ထိခိုက်ခွင့်ပြု၍ မရပေ။ သူသည် ပြစ်မှားသူဖြစ်သည်။ သို့သော် သူ၏ပြစ်မှားမှုကို အိမ်ထောင်ရေးအပေါ်တွင် ရှိသင့်သော သင်၏ သဘောထားအပေါ် ထိခိုက်ခွင့် ပြု၍မရပေ။ သူသည် သင်၏ ခရီးပန်းတိုင်ဖြစ်သည်ဟု သင် ယုံကြည်သည်။ သို့သော် ဤသည်မှာ သင်ထင်မြင်သည့်အရာသာ ဖြစ်ပြီး အမှန်တွင် ဤကဲ့သို့မဟုတ်ပေ။ ဘုရားသခင်ကလည်း ဤသို့ဖြစ်ရန် မည်သည့်အခါမျှ မသတ်မှတ်ပေ၊ သို့မဟုတ် မစီမံခဲ့ပေ။ သင်သည် ချစ်ခင်စိတ်ကြောင့်၊ လူသားဆန္ဒကြောင့်၊ ပို၍အတိအကျဆိုရလျှင် လူသား၏ တဇောက်ကန်းဖြစ်မှုကြောင့် သူသည် သင်၏ ခရီးပန်းတိုင်ဖြစ်သည်၊ သင်၏ ဘဝကြင်ဖော်ဖြစ်သည်ဟု မရမက ယုံကြည်ခြင်းသာဖြစ်သည်။ သင့်အနေဖြင့် ဤအရာကို မရမက ယုံကြည်ခြင်းသည် မှားယွင်း၏။ ယခင်က မည်သည့်အရာကို သင်ယုံကြည်ခဲ့သည်ဖြစ်စေ၊ မည်သို့ပင်ဖြစ်စေ သင်သည် ယခုတွင် လမ်းကြောင်းပြောင်းပြီး ဘုရားသခင်က လူတို့အား ထားရှိရန် တောင်းဆိုသော မှန်ကန်သည့် အတွေးများနှင့် သဘောထားများက မည်သည့်အရာများဖြစ်သည်ကို ကြည့်သင့်သည်။ သင်၏ အိမ်ထောင်ဖက်က ဖောက်ပြန်သောအခါ သင် မည်သို့ ကိုင်တွယ်ဖြေရှင်းသင့်သနည်း။ သင်သည် အော်ဟစ်ခြင်းဖြစ်စေ၊ ရုတ်ရုတ်သဲသဲလုပ်ခြင်းဖြစ်စေ မပြုသင့်သကဲ့သို့ စိတ်လွတ်ကိုယ်လွတ်ဖြစ်ပြီး မြေကြီးပေါ်တွင် လူးလှိမ့်နေခြင်းလည်း မပြုသင့်ပေ။ ဤအရာ ဖြစ်ပျက်သည့်အခါ ယင်းက မိုးပြိုကျသွားသည်ဟု မဆိုလိုသည့်အပြင် သင် လိုချင်ခဲ့သော ခရီးဆုံးပန်းတိုင်ကို ရရှိရေးဟူသည့် သင်၏ အိပ်မက်သည် ပျက်စီးသွားပြီဟု မဆိုလိုကြောင်းကို သင် နားလည်သင့်ပြီး ယင်းက သင်၏ အိမ်ထောင်ရေး ကျရှုံးသွားပြီ သို့မဟုတ် ပြိုကွဲပြီး အဆုံးသတ်တော့မည်ဟု သေချာပေါက် မဆိုလိုပေ။ လူတိုင်းတွင် ဖောက်ပြန်ပျက်စီးသော စိတ်သဘောထားများ ရှိကြသောကြောင့်လည်းကောင်း၊ လူတို့သည် လောက၏ ဆိုးယုတ်သော ခေတ်ရေစီးကြောင်းများနှင့် လူမှုရေး ပတ်ဝန်းကျင်အခြေအနေတို့၏ လွှမ်းမိုးမှုကို ခံရပြီး ဤခေတ်ရေစီးကြောင်းများကို ကာကွယ်ရန် လုံးဝ စွမ်းဆောင်နိုင်ခြင်း မရှိသောကြောင့်လည်းကောင်း လူတို့သည် ရှောင်လွှဲ၍မရဘဲ အမှားများ ပြုလုပ်ကြသည်၊ ဖောက်ပြန်ကြပြီး ၎င်းတို့၏ အိမ်ထောင်ရေးများတွင် သစ္စာမရှိကြခြင်းသာ ဖြစ်လေသည်။ သင်သည် ပြဿနာကို ဤရှုထောင့်မှ ကြည့်ပါက ယင်းမှာ သိပ်ပြီး ကြီးမားသော ကိစ္စရပ် မဟုတ်ပေ။ အကြောင်းမှာ အိမ်ထောင်သည် မိသားစုတိုင်းသည် လောက၏ ပို၍ကျယ်ပြန့်သော ပတ်ဝန်းကျင်နှင့် လူ့အဖွဲ့အစည်း၏ ဆိုးယုတ်သော ခေတ်ရေစီးကြောင်းများနှင့် ပတ်ဝန်းကျင်အခြေအနေတို့၏ လွှမ်းမိုးမှုကို ခံရသောကြောင့် ဖြစ်သည်။ ဤကဲ့သို့သော ပြဿနာများသည် ရှောင်လွှဲရန် ခက်ခဲပေသည်။ ထို့အပြင် လူတို့တွင် ဇာတိပကတိ၏ လိင်ပိုင်းဆိုင်ရာ လိုအင်ဆန္ဒများ ရှိကြသောကြောင့်လည်းကောင်း၊ အထူးသဖြင့် ဆိုးယုတ်သော လူ့အဖွဲ့အစည်း၏ လိင်ပိုင်းဆိုင်ရာ ညစ်ညမ်းသော ခေတ်ရေစီးကြောင်းများ၏ လွှမ်းမိုးမှုက ၎င်းတို့ စောင့်ထိန်းသင့်သော စည်းမျဉ်းများနှင့် ကိုယ်ကျင့်တရားဆိုင်ရာ အခြေခံစံနှုန်းကို စွဲကိုင်ရန် ၎င်းတို့အတွက် ခက်ခဲစေသောကြောင့်လည်းကောင်း လိင်ပိုင်းဆိုင်ရာ လိုအင်ဆန္ဒကို ၎င်းတို့၏ မွေ့လျော်ခံစားခြင်းမှာ ၎င်းတို့ မထိန်းချုပ်နိုင်သောအရာ ဖြစ်သည်။ လိင်ပိုင်းဆိုင်ရာ လိုအင်ဆန္ဒ ကိုယ်၌က ဖောက်ပြန်ပျက်စီးခြင်း မဟုတ်သော်လည်း လူတို့တွင် ဖောက်ပြန်ပျက်စီးသော စိတ်သဘောထားများ ရှိကြသောကြောင့်လည်းကောင်း၊ ထို့အပြင် ၎င်းတို့သည် မိမိတို့၏ ပတ်ဝန်းကျင်အားဖြင့် စုံစမ်းသွေးဆောင်ခံရသည်ဟူသော အချက်ကြောင့်လည်းကောင်း ၎င်းတို့သည် အမျိုးသားများနှင့် အမျိုးသမီးများကြားရှိ ကိစ္စရပ်များတွင် အလွယ်တကူ အမှားများ ပြုလုပ်ကြလေသည်။ ဤသည်မှာ လူတို့ ရှင်းလင်းစွာ နားလည်သင့်သည့် အရာတစ်ခု ဖြစ်သည်။ ဖောက်ပြန်ပျက်စီးသော စိတ်သဘောထားများရှိသည့် မည်သူမျှ ကောက်ကျစ်ဆိုးယုတ်မှုနှင့် လိင်ပိုင်းဆိုင်ရာ ညစ်ညမ်းမှုတို့ဖြင့် ပြည့်နှက်နေသော လူ့အဖွဲ့အစည်းတစ်ခု၏ ပို၍ကျယ်ပြန့်သော ပတ်ဝန်းကျင်တွင် စုံစမ်းသွေးဆောင်ခြင်း သို့မဟုတ် ဖြားယောင်းခြင်းကို မတွန်းလှန်နိုင်ကြပေ။ လူတို့၏ လိင်ပိုင်းဆိုင်ရာ လိုအင်ဆန္ဒသည် အချိန်မရွေး နေရာမရွေး ရုတ်တရက် ထကြွလာနိုင်ပြီး လူတို့သည် အချိန်မရွေး နေရာမရွေး ထ၍ ဖောက်ပြန်နိုင်ကြသည်။ ဤသည်မှာ လိင်ပိုင်းဆိုင်ရာ လိုအင်ဆန္ဒ ကိုယ်၌က ပြဿနာတစ်ခု ရှိနေသောကြောင့် မဟုတ်ဘဲ ထိုအစား ဖောက်ပြန်ပျက်စီးသော စိတ်သဘောထားများ ရှိကြသဖြင့် လူတို့သည် စုံစမ်းသွေးဆောင်ခြင်းကို မကျော်လွှားနိုင်သောကြောင့် ဖြစ်ပြီး ဖောက်ပြန်မှုကို ကျူးလွန်ခြင်း၊ အိမ်ထောင်ပြင်ပ ဇာတ်လမ်းများ ရှိခြင်း၊ အငယ်အနှောင်းများ ထားရှိခြင်းနှင့် အခြားသော ထိုအရှက်ရဖွယ်ကောင်းသော အရာများကဲ့သို့ ကိုယ်ကျင့်တရားနှင့် လူ့ကျင့်ဝတ်များကို ချိုးဖောက်ကာ ၎င်းတို့၏ တည်ကြည်မှုကို ဆုံးရှုံးစေသည့် အရာများကို လုပ်ဆောင်ရန် ၎င်းတို့၏ လိင်ပိုင်းဆိုင်ရာ လိုအင်ဆန္ဒများကိုပင် အသုံးပြုကောင်း အသုံးပြုနိုင်သောကြောင့် ဖြစ်သည်။ ထို့ကြောင့် ဘုရားသခင်ကို ယုံကြည်သောသူတစ်ဦးအနေဖြင့် သင်သည် ဤအရာများကို မှန်ကန်စွာ ရှုမြင်နိုင်ပါက သင်သည် ယင်းတို့ကို ဆင်ခြင်တုံတရားဖြင့် ကိုင်တွယ်ဖြေရှင်းသင့်ပေသည်။ သင်သည် ဖောက်ပြန်ပျက်စီးသော လူသားတစ်ယောက်ဖြစ်ပြီး သူသည်လည်း ဖောက်ပြန်ပျက်စီးသော လူသားတစ်ယောက် ဖြစ်သည်။ ထို့ကြောင့် သူ့အနေဖြင့် မည်သည့်အခါမျှ သစ္စာမမဲ့ရဟု တောင်းဆိုလျက် သင်က သင့်အိမ်ထောင်ရေးအပေါ်တွင် သစ္စာရှိစွာ နေနိုင်သောကြောင့်သက်သက်နှင့် သူ့အား သင်ကဲ့သို့ဖြစ်ရမည်၊ သစ္စာရှိရမည်ဟု မတောင်းဆိုရပေ။ ဤသို့သောအရာတစ်ခု ဖြစ်ပျက်သောအခါတွင် သင်သည် ယင်းကို မှန်ကန်သောနည်းဖြင့် ရင်ဆိုင်သင့်သည်။ အဘယ်ကြောင့်နည်း။ လူတိုင်းသည် ထိုသို့သော ပတ်ဝန်းကျင် သို့မဟုတ် စုံစမ်းသွေးဆောင်မှုကို ကြုံရရန် အခွင့်အလမ်းရှိသည်။ သင်သည် သင်၏ အိမ်ထောင်ဘက်ကို သိမ်းငှက်တစ်ကောင်ကဲ့သို့ စောင့်ကြည့်နိုင်သည်။ သို့သော် ဤသည်မှာ အရေးပါမည်မဟုတ်ပေ။ သင်က သူ့ကို အနီးကပ် ပို၍ စောင့်ကြည့်လေ၊ ဖောက်ပြန်မှုက ပို၍မြန်မြန်၊ ပို၍စောစော ဖြစ်ပျက်လေပင်။ ယင်းမှာ လူတိုင်းတွင် ဖောက်ပြန်ပျက်စီးသော စိတ်သဘောထား ရှိသောကြောင့်လည်းကောင်း၊ လူတိုင်းက ကောက်ကျစ်ဆိုးညစ်သော လူ့အဖွဲ့အစည်း၏ ဤယေဘုယျပတ်ဝန်းကျင်တွင် နေထိုင်သောကြောင့်လည်းကောင်း၊ အလွန်နည်းပါးသောသူများသာ လူတကာနှင့် သောင်းပြောင်းလိင်ဆက်ဆံခြင်း မရှိသောကြောင့်လည်းကောင်း ဖြစ်သည်။ ၎င်းတို့သည် ၎င်းတို့၏ အခြေအနေ သို့မဟုတ် အနေအထားကြောင့်သာ ထိုသို့ မပြုလုပ်ခြင်းဖြစ်သည်။ လူသားက သားရဲတိရစ္ဆာန်များထက် ပို၍သာလွန်သောအချက် များစွာမရှိပေ။ အနည်းဆုံးအနေဖြင့် သားရဲတစ်ကောင်သည် သူ၏ လိင်မှုဗီဇစိတ်ကို သဘာဝအလျောက် တုံ့ပြန်သည်။ သို့သော် လူသားများက ဤသို့မဟုတ်ပေ။ လူသားများသည် အသိစိတ်ရှိရှိဖြင့် လူတကာနှင့် လိင်ဆက်ဆံခြင်း၊ သွေးရင်းများနှင့် လိင်ဆက်ဆံခြင်းကို ပြုလုပ်နိုင်သည်။ လူတို့သည်သာ လက်လွတ်စပယ် လိင်ဆက်ဆံခြင်းကို ပြုလုပ်နိုင်သည်။ ထို့ကြောင့် ဤဆိုးယုတ်သော လူ့အဖွဲ့အစည်း၏ အထွေထွေပတ်ဝန်းကျင်တွင် ဘုရားသခင်ကို မယုံကြည်သူများသာမဟုတ်ဘဲ လူအားလုံးနီးပါးက ထိုသို့သောအရာများကို လုပ်ဆောင်နိုင်စွမ်းရှိသည်။ ဤသည်မှာ ငြင်းမရနိုင်သော အချက်ဖြစ်ပြီး ဤပြဿနာမှ မလွတ်မြောက်နိုင်ပေ။ ထို့ကြောင့် ဤသို့သောအရာမျိုးသည် မည်သူမဆိုအပေါ် ဖြစ်ပျက်နိုင်သည့်အတွက် သင်၏ခင်ပွန်း၌ ဖြစ်ပျက်ခြင်းကို အဘယ်ကြောင့် သင်ခွင့်မပြုသနည်း။ ဤသို့ဖြစ်သည်မှာ အမှန်တကယ်တွင် အလွန်ပင် သာမန်ကိစ္စဖြစ်သည်။ သူက သင့်အား စွန့်ပစ်ပြီး ပစ်ထားသောအခါတွင် သင်က ဤအရာကို မကျော်လွှားနိုင်ဘဲ ခံနိုင်ရည်မရှိသည်မှာ သင်သည် သူ့အပေါ် စိတ်ပိုင်းဆိုင်ရာ နှောင်ဖွဲ့နေသောကြောင့်သာ ဖြစ်သည်။ ဤသို့သောအရာက အခြားတစ်ယောက်အပေါ် ဖြစ်ပျက်လျှင် သင်သည် ခနဲ့ပြုံးပြုံးပြီး “ဒါ ပုံမှန်ပဲ၊ လူ့အဖွဲ့အစည်းမှာ လူတိုင်းက ဒီလိုပဲမဟုတ်ဘူးလား” ဟူ၍သာ တွေးလိမ့်မည်။ ထိုဆိုရိုးစကားက အဘယ်သို့ရှိသနည်း။ ပြင်ပတွင် မျက်နှာများခြင်းနှင့်ပတ်သကသော အရာတစ်ခု မဟုတ်လော။ (အိမ်ထောင်ဖက်ဖြစ်သူက သိလျက်နှင့် လွှတ်ပေးထားစဉ်တွင် ပြင်ပတွင် မျက်နှာများခြင်း ဖြစ်သည်။) ဤအရာတို့အားလုံးမှာ ကမ္ဘာလောက၏ ကောက်ကျစ်ဆိုးညစ်သော ခေတ်ရေစီးကြောင်းများ၏ လူကြိုက်များသော စကားများနှင့် အကြောင်းအရာများ ဖြစ်သည်။ ဤသည်မှာ ယောက်ျားတစ်ယောက်အတွက် ချီးကျူးထိုက်သောအရာတစ်ခု ဖြစ်သည်။ အကယ်၍ ယောက်ျားတစ်ယောက်သည် မိမိ၏ ဇနီးသည်က လွှတ်မပေးထားသဖြင့် ပြင်ပတွင် မျက်နှာများ၍ မရနိုင်လျှင် ထိုယောက်ျား၌ အရည်အချင်းမရှိသည်ကို ပြပြီး လူတို့က သူ့အား လှောင်ရယ်လိမ့်မည်။ ထို့ကြောင့် မိန်းမတစ်ယောက်၌ ဤသို့သောအရာမျိုး ဖြစ်ပျက်သောအခါ သူမ သောင်းကျန်းနိုင်သည်။ လူးလှိမ့်နိုင်သည်။ သူမ၏ တဇောက်ကန်းဖြစ်မှုကို ရင်ဖွင့်နိုင်ပြီး ဤသို့ဖြစ်ပျက်သောကြောင့် ငိုယိုနိုင်သည်။ ပြဿနာရှာနိုင်သည်။ အစာမစားဘဲနေနိုင်သည်။ ပြီးလျှင် သေလိုပြီး မိမိကိုယ်ကို ကြိုးဆွဲချကာ အဆုံးစီရင်နိုင်သည်။ မိန်းမအချို့သည် အလွန်စိတ်ဆိုးကြသဖြင့် စိတ်ဖောက်သွားကြသည်။ ဤသည်မှာ အိမ်ထောင်ရေးအပေါ် သူမ၏ သဘောထားနှင့် မသိမသာ ဆက်နွှယ်နေသည်။ ပြီးလျှင် “သူမ၏ အိမ်ထောင်ဘက်သည် သူမ၏ ခရီးပန်းတိုင်ဖြစ်သည်” ဆိုသည့် သူမ၏ အယူအဆနှင့်လည်း တိုက်ရိုက်ဆက်နွှယ်နေသည်မှာ အမှန်ပင်ဖြစ်သည်။ ၎င်းတို့၏ အိမ်ထောင်ရေးကို ဖြိုခွဲခြင်းအားဖြင့် သူမ၏ ခင်ပွန်းသည် သူမဘဝ၏ ခရီးပန်းတိုင်နှင့်သက်ဆိုင်သော ယုံကြည်အပ်နှံမှုနှင့် အလွန်ကောင်းသော လိုအင်ဆန္ဒကို ဖျက်ဆီးလိုက်ပြီဟု မိန်းမဖြစ်သူက ယုံကြည်သည်။ သူမ၏ ခင်ပွန်းက ၎င်းတို့အိမ်ထောင်ရေး၏ ဟန်ချက်ကို စ၍ ဖျက်ဆီးခဲ့သောကြောင့်၊ စည်းဘောင်များကို စ၍ ချိုးဖောက်ခဲ့သောကြောင့်၊ သူက သူမကို ပစ်ထားခဲ့သောကြောင့်၊ အိမ်ထောင်၏ ကတိကဝတ်များကို ချိုးဖောက်ခဲ့ပြီး သူမ၏ လှပသော အိပ်မက်ကို အိပ်မက်ဆိုးအဖြစ် ပြောင်းလဲပစ်ခဲ့သောကြောင့် သူမသည် ဤနည်းများဖြင့် မိမိကိုယ်ကို ဖော်ပြပြီး ဤအလွန်အကျွံဖြစ်သော အပြုအမူများကို လုပ်ဆောင်သည်။ လူတို့သည် ဘုရားသခင်ထံမှ အိမ်ထောင်ရေးအပေါ် မှန်ကန်သော နားလည်မှုကို လက်ခံလျှင် ၎င်းတို့သည် အတော်အတန်ပို၍ ဆင်ခြင်တုံတရားရှိစွာ ပြုမူလိမ့်မည်ဖြစ်သည်။ သာမန်လူတို့သည် ၎င်းတို့အပေါ် ဤသို့သောအရာမျိုး ဖြစ်ပျက်သောအခါ နာကျင်လိမ့်မည်။ ငိုကြွေးလိမ့်မည်။ ဒုက္ခရောက်လိမ့်မည်။ သို့သော် ၎င်းတို့သည် စိတ်ငြိမ်သက်ပြီး ဘုရားနှုတ်ကပတ်တော်အကြောင်း စဉ်းစားသောအခါ၊ လူ့အဖွဲ့အစည်းတွင်ရှိသော အထွေအထွေပတ်ဝန်းကျင်အကြောင်းကို စဉ်းစားသောအခါ၊ ထို့နောက်တွင် တကယ့်အခြေအနေကို စဉ်းစားသောအခါ၊ လူတိုင်းတွင် ဖောက်ပြန်ပျက်စီးသော စိတ်သဘောထားများရှိသည်ကို တွေးမိသောအခါ ၎င်းတို့သည် ထိုကိစ္စကို ဆင်ခြင်တုံတရားရှိစွာနှင့် မှန်ကန်စွာ ကိုင်တွယ်လိမ့်မည်။ ပြီးလျှင် ၎င်းတို့သည် ခွေးက အရိုးကို ဖက်တွယ်ထားသကဲ့သို့ ထိုအရာကို ဖက်တွယ်မည့်အစား လွှတ်ချလိမ့်မည် ဖြစ်သည်။ “လွှတ်ချလိမ့်မည်” ဆိုသည်မှာ မည်သည့်အရာကို ငါဆိုလိုသနည်း။ ငါဆိုလိုသည်မှာ သင့်ခင်ပွန်းက ဤအရာကို ပြုလုပ်ပြီး သင်တို့၏အိမ်ထောင်ရေးအပေါ် သစ္စာမရှိခဲ့သည့်အတွက် သင်သည် ဤအချက်ကို လက်ခံသင့်သည်၊ သူနှင့်အတူထိုင်ပြီး စကားပြောကာ “ရှင့် အစီအစဉ်က ဘယ်လိုလဲ၊ အခု ကျွန်မတို့ ဘာလုပ်မလဲ၊ ကျွန်မတို့ အိမ်ထောင်ကို ရှေ့ဆက်မလား၊ ဒါမှမဟုတ် အိမ်ထောင်ကို အဆုံးသတ်ပြီး ခွဲနေဖို့ ရွေးမလား” ဟု မေးသင့်သည်။ ထိုင်၍သာ စကားပြောပါ။ ရန်ဖြစ်ရန်၊ သို့မဟုတ် ပြဿနာဖြစ်ရန် မလိုပေ။ သင့်ခင်ပွန်းက အိမ်ထောင်ရေးကို အဆုံးသတ်ဖို့ မလျှော့တမ်းပြောဆိုလျှင် ဤသည်မှာ အရေးကြီးကိစ္စမဟုတ်ပေ။ ဘာသာမဲ့သူများက “ပင်လယ်ထဲမှာ ငါးတွေ အများကြီးရှိတယ်”၊ “ယောက်ျားတွေက ဘတ်စ်ကားတွေလိုပဲ၊ မကြာခင်မှာ နောက်တစ်စီးက အမြဲတမ်းရောက်လာမယ်”၊ ပြီးလျှင် အခြားဆိုရိုးစကားက အဘယ်နည်း၊ “သစ်ပင်တစ်ပင်အတွက် သစ်တောတစ်ခုလုံးကို အဆုံးရှုံးမခံနဲ့” ဟူ၍ မကြာခဏပြောကြသည်။ ဤသစ်ပင်က အကျည်းတန်ရုံသာမကဘဲ အတွင်းတွင်လည်း ပုပ်ပွနေသည်။ ဤဆိုရိုးစကားများမှာ မှန်ကန်သလော။ ဤအရာများသည် ဘာသာမဲ့သူများကမိမိတို့ကိုယ်ကို နှစ်သိမ့်ရာတွင် အသုံးပြုသောအရာများ ဖြစ်သည်။ သို့သော် ယင်းတို့သည် သမ္မာတရားနှင့် သက်ဆိုင်မှုရှိသလော။ (မရှိပါ။) ဤသို့ဆိုလျှင် မှန်ကန်သော အတွေးအခေါ်နှင့် အမြင်မှာ မည်သည့်အရာ ဖြစ်သင့်သနည်း။ ဤသို့သော ဖြစ်ရပ်ကို သင်ကြုံရသောအခါ ရှေးဦးစွာ တဇောက်ကန်းမလုပ်သင့်ပေ။ သင်၏ ဒေါသကို ထိန်းပြီး “စိတ်လျှော့ပြီး စကားပြောကြတာပေါ့၊ ရှင်က ဘာလုပ်ဖို့ စီစဉ်ထားလဲ” ဟု ပြောရမည်။ သူက “ငါက မင်းနဲ့အတူ ဆက်ကြိုးစားဖို့ စီစဉ်ထားတယ်” ဟု ဆိုသည်။ ထို့နောက် သင်က “ဒီလိုဆိုရင် ဆက်ကြိုးစားကြတာပေါ့၊ ဆက်ပြီးတော့ မဖောက်ပြန်နဲ့တော့၊ ယောက်ျားတစ်ယောက်အနေနဲ့ ရှင့်တာဝန်ကို ထမ်းဆောင်ပါ၊ ဒီကိစ္စမှာ ကျွန်မတို့ စည်းတစ်ခုထားလို့ရတယ်၊ ရှင်က မလုပ်နိုင်ရင် ကျွန်မတို့ လမ်းခွဲပြီး ကိုယ့်လမ်းကိုယ်သွားကြတာပေါ့၊ ကျွန်မတို့ အိမ်ထောင်ရေးက ဒီမှာ အဆုံးသတ်သင့်တယ်လို့ ဘုရားက စီမံကောင်း စီမံနိုင်တယ်၊ ဒီလိုဆိုရင် ကျွန်မက သူ့အစီအစဉ်ကို ကျိုးနွံနာခံလိုစိတ်ရှိပါတယ်၊ ရှင်က ကျယ်တဲ့လမ်းကို လျှောက်နိုင်တယ်၊ ကျွန်မက ဘုရားကို ယုံကြည်ခြင်းလမ်းကြောင်း လျှောက်မယ်၊ ကျွန်မတို့ တစ်ယောက်ကိုတစ်ယောက် ထိခိုက်မှာမဟုတ်ဘူး၊ ကျွန်မက ရှင့်ကို ဝင်မစွက်ဖက်ဘူး၊ ရှင်ကလည်း ကျွန်မကို မချုပ်ချယ်နဲ့၊ ကျွန်မရဲ့ ကံကြမ္မာက ရှင့်အပေါ်မမူတည်ဘူး။ ရှင်က ကျွန်မရဲ့ ခရီးပန်းတိုင်လည်းမဟုတ်ဘူး။ ဘုရားက ကျွန်မရဲ့ ကံကြမ္မာနဲ့ ကျွန်မခရီးပန်းတိုင်ကို ဆုံးဖြတ်တယ်။ ဒီဘဝမှာ ကျွန်မရောက်တဲ့ မှတ်တိုင်က ကျွန်မရဲ့ နောက်ဆုံးမှတ်တိုင်ဖြစ်လိမ့်မယ်။ ကျွန်မရဲ့ ခရီးပန်းတိုင်ကို ရောက်တာ ဖြစ်လိမ့်မယ်။ ဘုရားကို ကျွန်မ မေးရမယ်။ သူသိတယ်၊ သူက အချုပ်အခြာအာဏာရှိတယ်။ သူ့ရဲ့ စီစဉ်ညွှန်ကြားမှုနဲ့ အစီအစဉ်တွေကို ကျွန်မ ကျိုးနွံနာခံချင်တယ်။ ဘာပဲဖြစ်ဖြစ် ရှင်က ကျွန်မနဲ့ အတူ ဒီအိမ်ထောင်ကို ရှေ့မဆက်ချင်ရင် ကျွန်မတို့က ငြိမ်းချမ်းစွာနဲ့ ခွဲခွာကြမယ်။ ကျွန်မက သီးသန့်ကျွမ်းကျင်မှု တစ်ခုခုမရှိပေမဲ့၊ ဒီမိသားစုက ငွေကြေးနဲ့ပတ်သက်ပြီး ရှင့်ကို မှီခိုနေပေမဲ့ ကျွန်မက ရှင်မရှိဘဲ ဆက်ပြီးနေလို့ ရပါသေးတယ်။ ပြီးတော့ ကျွန်မ ကောင်းကောင်းနေမှာပါ။ ဘုရားက စာကလေးတစ်ကောင်ကို ဆာလောင်စေမှာမဟုတ်ဘူး။ ဒီတော့ အသက်ရှင်တဲ့လူသားဖြစ်တဲ့ ကျွန်မအတွက် သူက ဘယ်လောက်ပိုပြီး လုပ်ပေးလိုက်မလဲ။ ကျွန်မမှာ လက်နဲ့ ခြေရှိတယ်၊ ကျွန်မ ကိုယ့်ကိုယ်ကိုယ် စောင့်ရှောက်နိုင်တယ်။ ရှင် စိတ်ပူဖို့မလိုပါဘူး။ ကျွန်မရဲ့ ကျန်တဲ့ဘဝတစ်လျှောက်လုံးမှာ ကျွန်မအနားမှာ ရှင်မရှိဘဲနဲ့ အထီးကျန်နေရမယ်လို့ ဘုရားသခင်က စီမံထားရင် ကျွန်မ နာခံလိုစိတ်ရှိတယ်။ ဒါကို စောဒကမတက်ဘဲ လက်ခံလိုစိတ်ရှိပါတယ်” ဟု ပြောသည်။ ဤသို့လုပ်ဆောင်သည်မှာ ကောင်းသောအရာ မဟုတ်လော။ (ဟုတ်သည်။) အလွန်ကောင်းသည် မဟုတ်လော။ ငြင်းခုံ၊ ရန်ဖြစ်ရန် မလိုအပ်ပေ။ လူတိုင်းက ဤကိစ္စကို နောက်ဆုံး၌ သိသွားစေရန်အတွက် မပြီးမဆုံးနိုင်အောင် ပြဿနာရှာရန် ပို၍ပင် မလိုအပ်ပေ။ ဤသို့သောမည်သည့်အရာကိုမျှ ပြုလုပ်ရန် မလိုအပ်ပေ။ အိမ်ထောင်တစ်ခုသည် သင်နှင့် သင်၏ခင်ပွန်းမှလွဲ၍ မည်သူနှင့်မျှ မသက်ဆိုင်ပေ။ အိမ်ထောင်ရေးတွင် ပဋိပက္ခတစ်ခုဖြစ်ပေါ်လျှင် သင်တို့နှစ်ဦးက ဖြေရှင်းပြီး အကျိုးဆက်ကို ခံရမည်။ သင်သည် ဘုရားသခင်ကို ယုံကြည်သူတစ်ယောက်အနေဖြင့် ရလဒ်က မည်သို့ရှိသည်ဖြစ်စေ ဘုရားသခင်၏ စီစဉ်ညွှန်ကြားမှုနှင့် အစီအစဉ်များကို ကျိုးနွံနာခံသင့်သည်။ အိမ်ထောင်ရေးနှင့်ပတ်သက်လျှင် မည်သည့်အက်ကြောင်းများ ဖြစ်ပေါ်ပါစေ၊ မည်သည့်အကျိုးဆက်များ ဖြစ်ပေါ်ပါစေ၊ အိမ်ထောင်က ရှေ့ဆက်သည်ဖြစ်စေ၊ မဆက်သည်ဖြစ်စေ၊ သင့်အိမ်ထောင်အတွင်းတွင် ဘဝသစ်တစ်ခုကို စတင်သည်ဖြစ်စေ၊ သင့်အိမ်ထောင်ရေးက ရုတ်ချည်း ဆုံးသတ်သွားသည်ဖြစ်စေ သင့်အိမ်ထောင်ရေးသည် သင်၏ ခရီးပန်းတိုင်မဟုတ်ဘဲ သင့်အိမ်ထောင်ဘက်သည်လည်း သင်၏ ခရီးပန်းတိုင်မဟုတ်သည်မှာ အမှန်ပင်ဖြစ်သည်။ ဘဝတစ်လျှောက် သင်၏ လမ်းကြောင်းတွင် သင့်ကို အဖော်ပြုသည့် အခန်းကဏ္ဍ၌ ပါဝင်ရန်အတွက် သင့်ဘဝနှင့် သင်၏ ဖြစ်တည်မှုတွင် ပေါ်လာရန် သူ့ကို ဘုရားသခင်က စီမံထားခြင်းသာဖြစ်သည်။ သူသည် သင့်အား လမ်းဆုံးအထိ တစ်လျှောက်လုံး အဖော်ပြုပြီး သင်နှင့်အတူ တကယ့်အဆုံးတိုင်အောင် သွားရောက်နိုင်လျှင် ဤထက်ပို၍ ကောင်းသောအရာမရှိဘဲ ဘုရားသခင်၏ ကျေးဇူးတော်အတွက် ဘုရားသခင်ကို သင် ကျေးဇူးတင်သင့်သည်။ အိမ်ထောင်တွင် ပြဿနာတစ်ခုရှိလျှင်၊ အက်ကြောင်းများပေါ်လာသည်ဖြစ်စေ၊ သင်မနှစ်သက်သောအရာတစ်ခု ဖြစ်ပျက်ပြီး အဆုံး၌ သင့်အိမ်ထောင်က အဆုံးသတ်သည်ဖြစ်စေ သင့်တွင် ခရီးပန်းတိုင်မရှိတော့ဟူ၍လည်းကောင်း၊ သင့်ဘဝက ယခုတွင် မှောင်မိုက်ထဲသို့ ကျရောက်သည်ဟူ၍လည်းကောင်း၊ အလင်းမရှိတော့ဘဲ သင့်၌ အနာဂတ်မရှိဟူ၍လည်းကောင်း မဆိုလိုပေ။ သင့်အိမ်ထောင်အဆုံးသတ်ခြင်းသည် ပို၍ကောင်းမွန်သောဘဝ၏ အစ ဖြစ်နိုင်သည်။ ဤအရာအားလုံးသည် ဘုရားသခင်၏ လက်ထဲတွင်ရှိသည်။ ဘုရားသခင် စီစဉ်ညွှန်ကြားပြီး စီမံသည်။ သင့်အိမ်ထောင် အဆုံးသတ်ခြင်းက သင့်အား အိမ်ထောင်ရေးအပေါ် ပို၍လေးနက်သော သဘောပေါက်မှုနှင့် တွေ့ကြုံခံစားမှု၊ ပို၍လေးနက်သော နားလည်မှုကို ပေးခြင်း ဖြစ်နိုင်သည်။ သင့်အိမ်ထောင်ရေး အဆုံးသတ်ခြင်းသည် သင်၏ဘဝပန်းတိုင်များနှင့် ဦးတည်ချက်၊ သင်လျှောက်သော လမ်းကြောင်းတို့တွင် သင့်အတွက် အရေးကြီးသော အလှည့်အပြောင်းဖြစ်နိုင်သည်မှာ အမှန်ပင်ဖြစ်သည်။ ယင်းက သင့်အား ဝမ်းနည်းပူဆွေးသော အမှတ်ရစရာများဖြင့်ဖြစ်စေ၊ စိတ်ဆင်းရဲဖွယ် သတိရဖွယ်များဖြင့်ဖြစ်စေ၊ အပျက်သဘောဆောင်သော အတွေ့အကြုံများနှင့် ရလဒ်များဖြင့်ဖြစ်စေ ထားရစ်မည့်အစား သင် အိမ်ထောင်ကျဆဲဖြစ်လျှင် သင် ရရှိနိုင်ခဲ့မည် မဟုတ်သည့် အပြုသဘောဆောင်သော အတွေ့အကြုံများကို ယူဆောင်လာပေးနိုင်သည်။ သင်၏အိမ်ထောင် ဆက်လက်မြဲနေလျှင်၊ သင်သည် သင်၏ နောက်ဆုံးအချိန်အထိ ဤရိုးသော၊ သာမန်မျှသာဖြစ်သော၊ ငြီးငွေ့ဖွယ်ကောင်းသောဘဝကို အစဉ်သဖြင့် နေထိုင်ကောင်း နေထိုင်ရနိုင်သည်။ သို့ရာတွင် သင့်အိမ်ထောင်ရေးက အဆုံးသတ်ပြီး ပြိုကွဲလျှင် ဤသည်မှာ သင့်အတွက် သေချာပေါက် မကောင်းသည့်အရာတစ်ခု မလွဲမသွေ ဖြစ်ခြင်းမျိုး မဟုတ်ပေ။ သင်သည် ယခင်က သင့်အိမ်ထောင်ရေး၏ ပျော်ရွှင်မှုနှင့် တာဝန်တို့အပြင် သင့်အိမ်ထောင်ဘက်အတွက် သင်အရေးစိုက်မှု၊ သူ့အား သင်ကြည့်ရှုစောင့်ရှောက်ခြင်း၊ သူ့အတွက် ထည့်သွင်းစဉ်းစားပေးခြင်း၊ သူ့အတွက် ဂရုစိုက်ခြင်း၊ သူ့အတွက် စိတ်ပူခြင်း၊ အခြားသော စိတ်ခံစားချက်များ သို့မဟုတ် အသက်ရှင်နေထိုင်မှုတို့အားဖြင့်ပါ ဘောင်ခတ်ခြင်းခံရသည်။ သို့ရာတွင် သင့်အိမ်ထောင်ရေး အဆုံးသတ်သည့်နေ့မှစ၍ သင့်ဘဝ၏ အခြေအနေအားလုံး၊ ရှင်သန်နေထိုင်ခြင်းအတွက် သင်၏ ပန်းတိုင်များနှင့် သင်၏ ဘဝလိုက်စားမှုများသည် လုံးလုံးလျားလျား၊ အပြည့်အဝ ပြောင်းလဲမှုကို ကြုံရသည်။ ဤပြောင်းလဲမှုသည် သင်၏အိမ်ထောင်ရေး အဆုံးသတ်ခြင်းအားဖြင့် သင့်ထံ၌ ဖြစ်ပေါ်သည်ဟု ဆိုရမည်။ ဤသည်မှာ ဤရလဒ်၊ ပြောင်းလဲမှု၊ အကူးအပြောင်းသည် ဘုရားသခင်က သင့်အတွက် အမိန့်ဖြင့် ပြဋ္ဌာန်းထားသည့် အိမ်ထောင်မှတစ်ဆင့် သင့်အား ရရှိရန် ဘုရားသခင် ရည်ရွယ်သည့်အရာ ဖြစ်နိုင်သည်။ သင့်အိမ်ထောင်ရေးအား အဆုံးသတ်သို့ ရောက်ရှိစေခြင်းအားဖြင့် သင် ရရှိရန် ဘုရားသခင်က ရည်ရွယ်သောအရာ ဖြစ်နိုင်သည်။ သင်သည် နာကျင်ပြီး လမ်းလွဲသွားခဲ့သော်လည်း၊ အိမ်ထောင်ရေး၏ စည်းဘောင်အတွင်းတွင် မလိုအပ်သော အနစ်နာခံမှုနှင့် အလျှော့ပေးမှုအချို့ကို လုပ်ဆောင်ခဲ့သော်လည်း အဆုံး၌ သင်ရရှိသည့်အရာမှာ အိမ်ထောင်သည်ဘဝအတွင်းတွင် မရရှိနိုင်ပေ။ ထို့ကြောင့် မည်သို့ပင်ဖြစ်စေ “အိမ်ထောင်ရေးသည် သင်၏ ခရီးပန်းတိုင်ဖြစ်သည်” ဆိုသည့် အတွေးအမြင်ကို လက်လွှတ်ခြင်းက မှန်ကန်သည်။ သင့်အိမ်ထောင်ရေးက ရှေ့ဆက်မြဲသည်ဖြစ်စေ၊ ကပ်ဆိုက်နေသည်ဖြစ်စေ၊ သင့်အိမ်ထောင်ရေးက ပြိုကွဲမှုကို ရင်ဆိုင်နေသည်ဖြစ်စေ၊ အဆုံးသတ်နှင့်ပြီဖြစ်စေ၊ အခြေအနေက မည်သို့ဖြစ်စေ အိမ်ထောင်ရေးကိုယ်၌က သင်၏ ခရီးပန်းတိုင်မဟုတ်ပေ။ ဤသည်မှာ လူတို့နားလည်သင့်သည့် အရာတစ်ခုဖြစ်သည်။

“အိမ်ထောင်ရေးသည် လူတစ်ယောက်၏ ခရီးပန်းတိုင်ဖြစ်သည်” ဆိုသည့် အတွေးအမြင်ကို လူတို့ မထားရှိသင့်ပေ။ ဤအတွေးအမြင်သည် ဘဝတွင် သင်၏လမ်းကြောင်းကို ရွေးချယ်ရန်အတွက် သင်၏ လွတ်လပ်ခွင့်နှင့် သင်၏ လုပ်ပိုင်ခွင့်အပေါ် အလွန်အန္တရာယ်ရှိစေသည်။ “ဘေးအန္တရာယ်” ဆိုခြင်းအားဖြင့် မည်သည့်အရာကို ငါဆိုလိုသနည်း။ ဤစကားလုံးကို ငါ အဘယ်ကြောင့် အသုံးပြုသနည်း။ ငါဆိုလိုသည်မှာ ရွေးချယ်မှုတစ်ခုခုကို သင်ပြုလုပ်သည့် အချိန်တိုင်းတွင်၊ သို့မဟုတ် တစ်ခုခုကို သင် ပြောသည့် အချိန်တိုင်းတွင် သို့မဟုတ် အမြင်တစ်ခုခုကို လက်ခံသည့် အချိန်တိုင်းတွင် ယင်းသည် သင်၏ အိမ်ထောင်ရေးပျော်ရွှင်မှု၊ သို့မဟုတ် သင့်အိမ်ထောင်ရေး၏ တည်ကြည်ခိုင်မာမှုနှင့် သက်ဆိုင်လျှင်၊ သို့မဟုတ် သင့်လက်တွဲဖော်က သင်၏ ခရီးပန်းတိုင်နှင့် သင်၏ အဆုံးစွန်သော အထောက်အပံ့ ဖြစ်သည်ဆိုသည့် အယူအဆနှင့် သက်ဆိုင်လျှင်ပင် သင် လွတ်လပ်မည် မဟုတ်ပေ။ အလွန်အမင်းပင် သတိထားပြီး ဂရုစိုက်ရလိမ့်မည်။ မသိမသာဖြင့် ဤပုံစံဖြင့် သင်၏ ကိုယ်ပိုင်ဖန်တီးနိုင်စွမ်း၊ ဘဝတွင် သင့်လမ်းကြောင်းကို ရွေးချယ်ပိုင်ခွင့်အပြင် အပြုသဘောဆောင်သော `အရာများကို လိုက်စားပြီး သမ္မာတရားကို လိုက်စားရန် သင်၏ လုပ်ပိုင်ခွင့်တို့သည် ဤအတွေးအမြင်များဖြင့် ချည်နှောင်ခံရပြီး ဖယ်ရှားခြင်းပင် ခံရမည်။ ထို့ကြောင့် ဘုရားရှေ့သို့ သင်လာသည့် အကြိမ်ရေသည် တဖြည်းဖြည်း နည်းပါးလာလိမ့်မည်။ ဘုရားရှေ့သို့ သင်လာသည့် အကြိမ်ရေ နည်းပါးလာခြင်းသည် မည်သည့်အရာကို ညွှန်ပြနေသနည်း။ ကယ်တင်ခြင်းရဖို့ သင်၏ မျှော်လင့်ချက်များသည် တဖြည်းဖြည်း နည်းပါးလာပြီး သင်၏ ဘဝအခြေအနေများသည် စိတ်ဆင်းရဲဖွယ်ဖြစ်လာမည်။ သနားစဖွယ်ဖြစ်မည်။ မှောင်မိုက်ပြီး ညစ်ပေလာမည်။ အဘယ်ကြောင့်နည်း။ ဤသည်မှာ အဘယ်ကြောင့်ဆိုသော် သင်သည် သင်၏ မျှော်လင့်ချက်၊ ရည်မှန်းချက်အားလုံးနှင့် ဘဝပန်းတိုင်၊ ဦးတည်ချက်တို့ကို သင်နှင့် အိမ်ထောင်ပြုသော လက်တွဲဖော်အပေါ်တွင် ထားရှိခဲ့ပြီး သူ့ကို သင်၏ အရာရာအဖြစ် မှတ်ယူသောကြောင့်ဖြစ်သည်။ အတိအကျအနေဖြင့် သင်သည် လက်တွဲဖော်ကို သင်၏အရာအရာအဖြစ် မှတ်ယူခြင်းကြောင့်ပင် သူသည် သင်၏ အခွင့်အရေးများအားလုံးကို ဖယ်ရှားခြင်း၊ သင်၏စိတ်ကူးကို ပျက်ပြားစေပြီး နှောင့်ယှက်ခြင်း၊ သင်၏ သမာဓိနှင့် ဂုဏ်သိက္ခာ၊ သင်၏ ပုံမှန်အတွေးအခေါ်နှင့် ဆင်ခြင်တုံတရားကို ဖယ်ရှားခြင်း၊ ဘုရားကို ယုံကြည်ပြီး ဘဝတစ်လျှောက် လမ်းမှန်အား လိုက်လျှောက်ပိုင်ခွင့်၊ မှန်ကန်သော သဘောထားအမြင်ကို တည်ဆောက်ပိုင်ခွင့်၊ ကယ်တင်ခြင်းအား လိုက်စားပိုင်ခွင့်တို့ကို ပိတ်ပင်ခြင်းဖြစ်သည်။ တစ်ချိန်တည်းတွင် သင်၏ ဤအခွင့်အရေးများအားလုံးကို သင့်အိမ်ထောင်ဘက်က အုပ်စိုးပြီး ထိန်းချုပ်သည်။ ထို့ကြောင့် ထိုသို့သောလူတို့သည် သနားဖွယ်ရာ၊ ယုတ်ညံ့စွာနှင့် ယုတ်မာစွာ အသက်ရှင်ရသည်ဟု ငါဆိုခြင်းဖြစ်သည်။ ဤသို့သောသူတစ်ယောက်၏ အိမ်ထောင်ဘက်က တစ်စုံတစ်ခုနှင့်ပတ်သက်ပြီး မပျော်မရွှင်ဖြစ်လျှင်၊ ပုံစံတစ်ခုခုဖြင့် သက်သောင့်သက်သာမရှိဘဲ သူ၏စိတ်နှလုံးက မူမမှန်ဖြစ်နေသည်ဟု ပြောဆိုလျှင်ပင် သူသည် အလွန်ကြောက်ရွံ့သွားပြီး ရက်နှင့်ချီ၍ မစားနိုင်၊ မအိပ်နိုင်ပေ။ ပြီးလျှင် ဘုရားရှေ့သို့ပင်လာပြီး မျက်ရည်စက်လက်ဖြင့် ဆုတောင်းသည်။ ယခင်က သူ၏ဘဝတွင် မည်သည့်အရာနှင့်ပတ်သက်၍မျှ အလွန် စိတ်မချမ်းမသာဖြစ်ခြင်း၊ စိတ်ပူပင်ခြင်း လုံးဝမရှိခဲ့ဖူးပေ။ သူသည် အလွန်ပင် စိတ်ပူသည်။ ဤသို့သောအရာ ဖြစ်ပျက်သည်နှင့်တစ်ပြိုင်နက် သူသည် သေတော့မည်ကဲ့သို့ ဖြစ်သည်။ အဘယ်ကြောင့် ဤသို့ ဖြစ်သနည်း။ သူသည် မိုးပြိုတော့မည်ဟုလည်းကောင်း၊ သူ၏ အဓိက အထောက်အမသည် ဖြိုလဲခြင်းခံရမည်ဟုလည်းကောင်း၊ ဤသည်မှာ သူသည်လည်း ဇာတ်သိမ်းတော့မည်ဟု ဆိုလိုခြင်းဖြစ်သည် ဟူ၍လည်းကောင်း ယုံကြည်သည်။ လူတစ်ယောက်၏ ရှင်ခြင်း၊ သေခြင်းသည် ဖန်ဆင်းရှင်၏ လက်တော်ထဲတွင်ရှိသည်ဟု သူ မယုံကြည်ပေ။ ဘုရားသခင်က သူ၏အိမ်ထောင်ဘက်ကို သူ့ထံမှ ယူဆောင်သွားပြီး သူ၏ လက်တွဲဖော်ကို ဆုံးရှုံးစေမည်ကိုလည်းကောင်း၊ သူ၏ အထောက်အမအား ဆုံးရှုံးစေမည်ကိုလည်းကောင်း၊ သူ၏ မိုးကောင်းကင်ကြီး ပြိုလဲမည်ကိုလည်းကောင်း၊ သူ၏ ဝိညာဉ်ဆုံးရှုံးမည်ကိုလည်းကောင်း သူ အလွန်အမင်း ကြောက်ရွံ့သည်။ ဤသို့ဖြစ်သည်မှာ အလွန်ပင် ပုန်ကန်သည့်ပုံစံတစ်ခု ဖြစ်သည်။ ဘုရားသခင်က သင့်အား အိမ်ထောင်တစ်ခုကို ပေးခဲ့ပြီး၊ သင်က သင်၏ အထောက်အမနှင့် သင်၏လက်တွဲဖော်ကို ရရှိသည်နှင့်တစ်ပြိုင်နက် ဘုရားသခင်နှင့်ပတ်သက်သမျှ အရာအားလုံးကို သင် မေ့လျော့သည်။ သင်သည် ဘုရားသခင်ကို အလိုမရှိတော့ပေ။ သင့်လက်တွဲဖော်သည် သင်၏ဘုရား၊ သင်၏သခင်ဖြစ်လာပြီး သင်၏ ကိုးစားရာပါ ဖြစ်လာသည်။ ဤသည်မှာ သစ္စာဖောက်ခြင်းဖြစ်ပြီး ဘုရားသခင်အပေါ် လူတစ်ဦးလုပ်ဆောင်နိုင်သည့် အပုန်ကန်ဆုံး လုပ်ရပ်ဖြစ်သည်။ မိမိတို့၏ အိမ်ထောင်ဘက်က အနည်းငယ် စိတ်ဆိုးသောအခါ၊ သို့မဟုတ် ဖျားနာသောအခါတွင် အလွန် ကြောက်လန့်သဖြင့် စည်းဝေးပွဲများကို ရက်ပေါင်းများစွာ မတက်သောသူအချို့ပင်ရှိသည်။ ၎င်းတို့က မည်သူ့ကိုမျှ မပြောသကဲ့သို့ ၎င်းတို့၏ တာဝန်ကိုလည်း အခြားလူတစ်ယောက်လုပ်ဆောင်ရန် လွှဲပြောင်းမပေးချေ။ ၎င်းတို့သည် အငွေ့ပျံသွားသည့်အလား ပျောက်ကွယ်သွားကြသည်။ ၎င်းတို့အိမ်ထောင်ဘက်၏ ရှင်ခြင်းနှင့် သေခြင်းသည် ဘဝတွင် ၎င်းတို့ အရေးစိုက်ဆုံးသောအရာ၊ ၎င်းတို့ ဂရုအစိုက်ဆုံးသောအရာဖြစ်သည်။ ဤအရာထက် မည်သည့်အရာကမျှ ပို၍ အရေးမကြီးနိုင်တော့ပေ။ ယင်းသည် ၎င်းတို့အတွက် ဘုရားသခင်ထက်၊ ဘုရားသခင်၏ စေခိုင်းချက်နှင့် ၎င်းတို့၏တာဝန်ထက် ပို၍အရေးကြီးလေသည်။ ဤသို့သောလူတို့သည် ဘုရားရှေ့တွင် ဖန်ဆင်းခံများအဖြစ် ၎င်းတို့ရှိသင့်သည့် ပင်ကိုလက္ခဏာ၊ တန်ဖိုး၊ နှင့် အဓိပ္ပာယ်တို့ ဆုံးရှုံးပြီး ဘုရားသခင်က ၎င်းတို့ကို အလွန်မုန်းတီးသည်။ ဘုရားသခင်က သင့်အား အခြေကျသောဘဝနှင့် လက်တွဲဖော်ကို ပေးသည်မှာ သင်ပို၍ ကောင်းစွာ အသက်ရှင်နိုင်ပြီး သင့်အား ကြည့်ရှုစောင့်ရှောက်မည့် သူတစ်ယောက်ရှိရန်၊ သင့်နံဘေးတွင် လူတစ်ယောက်ရှိစေရန်ဖြစ်ပြီး သင့်ထံတွင်အိမ်ထောင်ဘက်ရှိသည်နှင့် ဘုရားသခင်ကို မေ့လျော့နိုင်ရန်၊ ဘုရားနှုတ်ကပတ်တော်များကို မေ့လျော့နိုင်ရန်၊ သို့မဟုတ် တာဝန်ကို ထမ်းဆောင်ရမည့် သင်၏ဝတ္တရားနှင့် ကယ်တင်ခြင်း လိုက်စားရမည့် သင်၏ဘဝပန်းတိုင်တို့ကို စွန့်ပစ်ပြီး သင့်အိမ်ထောင်ဘက်အတွက် အသက်ရှင်နိုင်ရန် မဟုတ်ပေ။ သင်သည် အမှန်ပင် ဤသို့လုပ်ဆောင်လျှင်၊ အမှန်ပင် ဤသို့နေထိုင်လျှင် တတ်နိုင်သမျှ အမြန်ဆုံး လမ်းကြောင်းပြောင်းမည်ဟု ငါ မျှော်လင့်သည်။ လူတစ်ယောက်သည် သင့်အတွက် မည်မျှအရေးကြီးပါစေ၊ သူသည် သင့်ဘဝအတွက်၊ သင်၏ ရှင်သန်မှုအတွက်၊ သို့မဟုတ် သင်၏ဘဝလမ်းကြောင်းအတွက်ပင် မည်မျှအရေးကြီးပါစေ ဖောက်ပြန်ပျက်စီးသွားသော လူသားတစ်ဦးသာဖြစ်သောကြောင့် သူသည် သင်၏ ခရီးဆုံးပန်းတိုင်မဟုတ်ပေ။ ဘုရားသခင်သည် လက်ရှိအိမ်ထောင်ဘက်ကို သင့်အတွက် စီစဉ်ပေးခဲ့သဖြင့် သင်သည် ထိုသူနှင့် အတူတကွနေထိုင်နိုင်ခြင်းဖြစ်သည်။ ဘုရားသခင်က သင့်အတွက် အခြားတစ်ယောက်ကို စီစဉ်ပေးလျှင် သင်သည် အလားတူပင် ကောင်းမွန်စွာ နေထိုင်၍ရသေး၏။ ထို့ကြောင့် သင်၏ လက်ရှိအိမ်ထောင်ဘက်သည် သင့်အတွက် တစ်ဦးတည်းသောသူ မဟုတ်သကဲ့သို့ သင်၏ ခရီးဆုံးပန်းတိုင်လည်း မဟုတ်ပေ။ ဘုရားသခင်သည်သာ သင်၏ ခရီးဆုံးပန်းတိုင်ကို အပ်နှံ၍ရသောသူဖြစ်သည်။ ဘုရားသခင်သည်သာ လူသားမျိုးနွယ်၏ ခရီးဆုံးပန်းတိုင်ကို အပ်နှံ၍ရသောသူဖြစ်သည်။ သင်သည် သင့်မိဘများကို စွန့်ခွာလျှင် အသက်ရှင်သန်နိုင်သေးသည်။ သင်၏ လက်တွဲဖော်ကို စွန့်ခွာလျှင်လည်း အလားတူပင် ကောင်းမွန်စွာ အသက်ရှင်နိုင်သေးသည်။ သင့်မိဘများသည် သင်၏ ခရီးဆုံးပန်းတိုင်မဟုတ်သကဲ့သို့ သင်၏ လက်တွဲဖော်သည်လည်း သင်၏ ခရီးဆုံးပန်းတိုင်မဟုတ်ပေ။ သင့်တွင် လက်တွဲဖော်ရှိသောကြောင့် သင်၏စိတ်၊ သင်၏ဝိညာဉ်၊ သင်၏ အသွေးအသားကို အပ်နှံရမည့် တစ်စုံတစ်ယောက် ရှိသောကြောင့်လောက်နှင့် ဘဝတွင် အရေးကြီးဆုံးသော အရာများကို မမေ့လျော့နှင့်။ သင်သည် ဘုရားသခင်ကို မေ့လျော့လျှင်၊ သင့်အား ဘုရားသခင်အပ်နှံထားသောအရာကို မေ့လျော့လျှင်၊ ဖန်ဆင်းခံတစ်ယောက် ထမ်းဆောင်သင့်သော တာဝန်ကို မေ့လျော့လျှင်၊ သင်၏ ပင်ကိုလက္ခဏာက မည်သည့်အရာဖြစ်သည်ကို မေ့လျော့လျှင် သင်သည် အသိစိတ်နှင့် ဆင်ခြင်တုံတရားအားလုံးကို ဆုံးရှုံးပြီးဖြစ်လိမ့်မည်။ ယခုတွင် သင့်ဘဝက မည်သို့ရှိသည်ဖြစ်စေ၊ သင်သည် အိမ်ထောင်ကျသည်ဖြစ်စေ၊ မကျသည်ဖြစ်စေ ဖန်ဆင်းရှင်ရှေ့တွင် သင်၏ ပင်ကိုလက္ခဏာသည် မည်သည့်အခါမျှ ပြောင်းလဲလိမ့်မည်မဟုတ်ပေ။ မည်သူမျှ သင်၏ ခရီးဆုံးပန်းတိုင် ဖြစ်၍မရပေ။ ပြီးလျှင် သင့်ကိုယ်သင် အပ်နှံနိုင်သည့်သူ တစ်ဦးမျှ မရှိချေ။ ဘုရားသခင်ကသာ သင့်အား သင့်တော်သော ခရီးဆုံးပန်းတိုင်ကို ပေးနိုင်သည်။ ဘုရားသခင်သည်သာ လူသားမျိုးနွယ်၏ ရှင်သန်ရေးကို အပ်နှံသောသူဖြစ်ပြီး ဤသို့ အစဉ်အမြဲ ဖြစ်လိမ့်မည်။ ဤသည်မှာ ရှင်းသလော။ (ရှင်းပါသည်။)

အိမ်ထောင်ရေးအပေါ် ငါတို့၏ မိတ်သဟာယပြုချက်ကို ဤတွင် အဆုံးသတ်မည်။ သင်တို့သည် မိမိတို့၏ကိုယ်ပိုင်အယူအဆ၊ အမြင်တို့ကို ဖော်ပြလိုလျှင် သို့မဟုတ် သင်၏ ခံစားချက်များအား ထုတ်ဖော်ပြောဆိုလိုလျှင် ကျေးဇူးပြုပြီး ယခု ပြောဆိုကြလော့။ (အိမ်ထောင်ရေးဟူသည် လူတစ်ယောက်၏ ခရီးပန်းတိုင် ဖြစ်သည်ဆိုသော ထိုအတွေးအမြင်များ ကျွန်ုပ်၌ ရှိခဲ့ဖူးသည်။ ကျွန်ုပ်၏ အိမ်ထောင်ဘက်က ဖောက်ပြန်ခဲ့လျှင် ကျွန်ုပ်သည် အရူးအမူးဖြစ်ပြီး အသက်ဆက်ရှင်နိုင်တော့မည် မဟုတ်ဟု ခံစားရသည်။ ၎င်းတို့သည်လည်း ဤသို့သော အတွေ့အကြုံများရှိကာ၊ ဤသို့သောအရာကို ဖြတ်သန်းရသည်မှာ အလွန်နာကျင်ကြောင်း ညီအစ်ကိုမောင်နှမအချို့ ဆိုကြသည်ကို ကျွန်ုပ်ကြားခဲ့ရသည်။ သို့သော် ယနေ့တွင် ဘုရားသခင်၏ မိတ်သဟာယပြုချက်ကို နားထောင်ပြီးနောက် ဤကိစ္စအပေါ် မှန်ကန်သော နည်းလမ်းကို ကျွန်ုပ်ကျင့်သုံးနိုင်သည်။ ပထမအနေဖြင့် ဤကောက်ကျစ်ဆိုးညစ်သော လူ့အဖွဲ့အစည်းတွင် လူတို့သည် ပြင်ပလောကရှိ လူများ၊ ဖြစ်ရပ်များနှင့် အမှုအရာများ၏ ဖျားယောင်းသွေးဆောင်ခြင်းကို ခံရနိုင်ပြီး ၎င်းတို့အနေဖြင့် အမှားများပြုလုပ်မိရန် အလွန်လွယ်ကူသည်ဟု ဘုရားသခင်က ဆိုသည်။ ထို့ကြောင့် ယခုတွင် ဤအရာမျိုးကို ကျွန်ုပ် နားလည်နိုင်သည်။ ဒုတိယအနေဖြင့် ကျွန်ုပ်တို့သည် ကျွန်ုပ်တို့၏ အိမ်ထောင်ဘက်များအပေါ်တွင် မှန်ကန်သော နည်းလမ်းကိုလည်း ကျင့်သုံးရမည်။ ကျွန်ုပ်တို့၏ အိမ်ထောင်ဘက်သည် ဘဝတွင် ကျွန်ုပ်တို့၏ ခရီးပန်းတိုင်မဟုတ်ပေ။ ဘုရားသခင်သည်သာ ခရီးပန်းတိုင်ဖြစ်သည်။ ဘုရားသခင်ကို အမှီပြုခြင်းအားဖြင့်သာ ကျွန်ုပ်တို့သည် အမှန်တကယ် ဆက်လက် အသက်ရှင်နိုင်သည်။ ယခုတွင် ကျွန်ုပ်သည် ဤအရာနှင့်ပတ်သက်ပြီး နားလည်မှုအသစ် အနည်းငယ်ရရှိသည်ဟု ကျွန်ုပ် ခံစားရသည်။) အကောင်းဆုံးပါပင်။ ငါတို့ မိတ်သဟာယပြုသည့် သမ္မာတရားနှင့် သက်ဆိုင်သော အမြင်များနှင့် သဘောထားများအားလုံးသည် လူတို့အား မူမမှန်သည့်၊ မမှန်ကန်သော၊ အပျက်သဘောဆောင်သော အတွေးအမြင်အားလုံးကို ဖယ်ရှားပစ်စေနိုင်ရန် ရည်ရွယ်သည်။ ထို့နောက်တွင် လူတို့သည် ထိုကဲ့သို့သော ကိစ္စကို ကြုံကြိုက်သောအခါ မှန်ကန်သော အတွေးအမြင်များဖြင့် အင်အားခိုင်မာစေနိုင်ဖို့ အတွက်လည်းကောင်း၊ မှန်ကန်သော လက်တွေ့လုပ်ဆောင်မှုလမ်းကြောင်း ရှိနိုင်ဖို့အတွက်လည်းကောင်း၊ လမ်းမလွဲစေဖို့အတွက်လည်းကောင်း၊ စာတန်၏ အထင်အမြင်မှားစေခြင်းနှင့် ထိန်းချုပ်ခြင်းကို နောက်ထပ် မခံရတော့ဖို့အတွက်လည်းကောင်း ဤအရာတို့ကို မိတ်သဟာယပြုခြင်းဖြစ်သည်။ လူတို့အနေဖြင့် အစွန်းရောက်သောအရာများကို မလုပ်ဆောင်ဖို့ရန်အတွက်၊ အရာရာ၌ ဘုရားသခင်ထံမှ လက်ခံနိုင်ရန်အတွက်၊ အရာရာ၌ ဘုရားသခင်၏ အစီအစဉ်များကို ကျိုးနွံနာခံနိုင်ပြီး စစ်မှန်သော ဖန်ဆင်းခံများ ဖြစ်နိုင်ရန်အတွက် ဤအရာများကို မိတ်သဟာယပြုခြင်း ဖြစ်သည်။ ဤသို့ပြုလုပ်သည်မှာ မှန်ကန်သော နည်းလမ်းဖြစ်သည်။ ကောင်းပြီ။ ယနေ့အတွက် ငါတို့၏ မိတ်သဟာယပြုချက်ကို ဤတွင် ပြီးဆုံးကြပါစို့။ နှုတ်ဆက်ပါသည်။

၂၀၁၃ ခုနှစ်၊ ဖေဖော်ဝါရီလ ၄ ရက်


သမ္မာတရားကို လိုက်စားရန်နည်းလမ်း (၁၂)

သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း

၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

ဂ။ မိမိ၏ မိသားစုမှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

ပြီးခဲ့သော စုဝေးပွဲအနည်းငယ်တွင် “လူတို့၏ လိုက်စားမှုများ၊ ရည်သန်မျှော်မှန်းချက်များ၊ လိုအင်ဆန္ဒများအား လက်လွှတ်ခြင်း” တွင် အိမ်ထောင်နှင့် သက်ဆိုင်သည့် အကြောင်းအရာများကို ငါတို့ မိတ်သဟာယပြုခဲ့ကြသည် မဟုတ်လော။ (ဟုတ်ပါသည်။) အခြေခံအားဖြင့် အိမ်ထောင်နှင့် ပတ်သက်သည့် အကြောင်းအရာများကို ငါတို့ မိတ်သဟာယပြု၍ ပြီးဆုံးသွားပြီဖြစ်သည်။ ဤတစ်ကြိမ်တွင် မိသားစုနှင့် သက်ဆိုင်သည့် အကြောင်းအရာများအပေါ် ငါတို့ မိတ်သဟာယပြုသင့်သည်။ မိသားစု၏ မည်သည့်ကဏ္ဍများတွင် လူတို့၏ လိုက်စားမှုများ၊ ရည်သန်မျှော်မှန်းချက်များ၊ လိုအင်ဆန္ဒများပါဝင်သည်ဆိုသည်ကို ဦးစွာ ကြည့်ကြစို့။ မိသားစုနှင့်ပတ်သက်သော အယူအဆသည် လူတို့နှင့် မစိမ်းသင့်ပေ။ ဤအကြောင်းအရာကို ထုတ်ပြောသည့် အချိန်တိုင်းတွင် လူတို့စိတ်ထဲ၌ ရောက်လာသည့် ပထမဆုံးသောအရာများမှာ မိသားစုတစ်စု၏ ဖွဲ့စည်းပုံနှင့် မိသားစုဝင်မျာအပြင်မိသားစုနှင့်ပတ်သက်နေသော အချို့သော အရေးကိစ္စများနှင့် လူများတို့ကဲ့သို့သော အရာများ ပါဝင်လေသည်။ မိသားစုနှင့်ပတ်သက်နေသော ဤသို့သော အကြောင်းအရာများစွာ ရှိသည်။ သင်၏ စိတ်တွင် ပုံရိပ်များ၊ အတွေးများ မည်မျှရှိသည်ဖြစ်စေ ယင်းတို့သည် ငါတို့ ယနေ့မိတ်သဟာယပြုမည့် “လူတို့၏ လိုက်စားမှုများ၊ ရည်သန်မျှော်မှန်းချက်များ၊ လိုအင်ဆန္ဒများအား လက်လွှတ်ခြင်း”နှင့် ဆက်စပ်မှုရှိသလော။ ငါတို့၏ မိတ်သဟာယမစမီတွင် ဤအရာများသည် ဆက်စပ်မှုရှိမရှိကိုပင် သင်မသိပေ။ ထို့ကြောင့် ငါတို့သည် မိတ်သဟာယဖွဲ့ခြင်းသို့ မသွားမီတွင် လူတို့၏ စိတ်ထဲ၌ မိသားစုဆိုသည်မှာ မည်သည့်အရာဖြစ်သည်ကို ငါ့အား ပြောပြနိုင်သလော၊ သို့မဟုတ် မိသားစုနှင့် ပတ်သက်လျှင် လက်လွှတ်သင့်သည့် မည်သည့်အရာကိုမဆို သင်တို့ စဉ်းစား၍ရသမျှ ငါ့အား ပြောပြနိုင်သလော။ ယခင်က လူတို့၏ လိုက်စားမှုများ၊ ရည်သန်မျှော်မှန်းချက်များ၊ လိုအင်ဆန္ဒများနှင့် သက်ဆိုင်သည့် ကဏ္ဍအချို့ကို ငါတို့ ပြောခဲ့ကြသည်။ ငါတို့ မိတ်သဟာယပြုခဲ့သည့် ဤအကြောင်းအရာ၏ ကဏ္ဍတစ်ခုစီတွင် မည်သည့်အရာ ပါဝင်သည်ကို သင်တို့ ခွဲခြားသိမြင်နိုင်ခဲ့သလော။ မည်သည့်ကဏ္ဍများပါဝင်သည်ဖြစ်စေ လူတို့ လက်လွှတ်ရန် လိုအပ်သည့်အရာသည် ထိုအမှုကိစ္စကိုယ်တိုင်မဟုတ်ဘဲ ၎င်းတို့ချဉ်းကပ်သည့် မှားယွင်းသော အယူအဆများ၊ အမြင်များဖြစ်သည့်အပြင် ဤအမှုကိစ္စနှင့်ဆက်စပ်သည့် လူတို့တွင်ရှိသည့် အမျိုးမျိုးသော ပြဿနာများလည်းဖြစ်သည်။ ဤအမျိုးမျိုးသော ပြဿနာများသည် ဤသို့သော ကဏ္ဍများနှင့်ပတ်သက်ပြီး ငါတို့ မိတ်သဟာယဖွဲ့ရမည့်အရာ၏ အဓိကအချက်ဖြစ်သည်။ ဤအမျိုးမျိုးသော ပြဿနာများသည် သမ္မာတရားအား လူတို့ လိုက်စားခြင်းအပေါ် သက်ရောက်သော ပြဿနာများဖြစ်သည်၊ သို့မဟုတ် ထိုထက် ပို၍ အတိအကျဆိုရလျှင် ယင်းတို့အားလုံးသည် သမ္မာတရားအား လူတို့လိုက်စားပြီး ဝင်ရောက်ခြင်းကို ဟန့်တားသည့် ပြဿနာများဖြစ်သည်။ ဆိုလိုသည်မှာ အမှုကိစ္စတစ်ခုအပေါ် သင်၏ အသိအမြင်တွင် လွဲမှားမှုများ၊ သို့မဟုတ် ပြဿနာများရှိလျှင် ဤအမှုကိစ္စအပေါ် သင်၏ သဘောထား၊ ချဉ်းကပ်ပုံ၊ သို့မဟုတ် ကိုင်တွယ်ပုံတွင်လည်း အလားတူပြဿနာများ ရှိလိမ့်မည်ဖြစ်ပြီး ဤအလားတူပြဿနာများသည် ငါတို့ မိတ်သဟာယပြုဖို့ လိုအပ်သည့် အကြောင်းအရာများဖြစ်သည်။ ယင်းတို့ကို ငါတို့ အဘယ်ကြောင့် မိတ်သဟာယပြုဖို့ လိုအပ်သနည်း။ အဘယ်ကြောင့်ဆိုသော် ဤပြဿနာများသည် သမ္မာတရားအား သင်လိုက်စားခြင်းအပေါ်၊ အမှုကိစ္စတစ်ခုနှင့်ပတ်သက်ပြီး သင်၏ မှန်ကန်သော၊ စည်းမျဉ်းနှင့်အညီဖြစ်သော အမြင်များအပေါ် ကြီးမားသော၊ သို့မဟုတ် လွှမ်းမိုးသော သက်ရောက်မှုတစ်ခုရှိသောကြောင့်ဖြစ်သည်။ ပြီးလျှင် ယင်းတို့သည် ဤအမှုကိစ္စနှင့်ပတ်သက်ပြီး သင်၏ လက်တွေ့လုပ်ဆောင်မှုနည်းလမ်းကိုလည်း အလိုအလျောက် သက်ရောက်မှုရှိပြီး ယင်းကို ကိုင်တွယ်ရာတွင် သင်၏ စည်းမျဉ်းများကိုလည်း သက်ရောက်မှုရှိသောကြောင့်ဖြစ်သည်။ တစ်ကိုယ်ရေ စိတ်ဝင်စားမှုများ၊ ဝါသနာများနှင့် အိမ်ထောင်၏ အကြောင်းအရာများကို ငါတို့ မိတ်သဟာပြုသောအခါတွင် လူတို့၌ မိသားစုနှင့်ပတ်သက်ပြီး မမှန်ကန်သော အယူအဆများ၊ အမြင်များ၊ သဘောထားများ များစွာရှိသောကြောင့်၊ သို့မဟုတ် မိသားစုကိုယ်၌က လူတို့အပေါ် အပျက်သဘောဆောင်သော လွှမ်းမိုးမှုများစွာ သက်ရောက်စေသောကြောင့် မိသားစု အကြောင်းအရာကို ငါတို့ မိတ်သဟာယဖွဲ့နေခြင်းဖြစ်သည်။ ပြီးလျှင် ဤအပျက်သဘောဆောင်သော လွှမ်းမိုးမှုများသည် ၎င်းတို့အား မမှန်ကန်သော အယူအဆများ၊ အမြင်များကို အလိုအလျောက် ခံယူစေလိမ့်မည်။ ဤမမှန်ကန်သော အယူအဆများ၊ အမြင်များသည် သမ္မာတရားအား သင်လိုက်စားခြင်းကို ထိခိုက်မည်ဖြစ်ပြီး သင့်အား အစွန်းရောက်စေလိမ့်မည်။ ဤသို့ဖြင့် မိသားစုနှင့် သက်ဆိုင်သော အမှုကိစ္စများကို သင် ကြုံရသည့်အခါတိုင်းတွင်၊ သို့မဟုတ် မိသားစုနှင့် သက်ဆိုင်သော ပြဿနာများကို ရင်ဆိုင်ရသည့်အခါတိုင်းတွင် ဤအမှုကိစ္စများ၊ ပြဿနာများကို ချဉ်းကပ်ရာတွင်လည်းကောင်း၊ သို့မဟုတ် ကိုင်တွယ်ဖြေရှင်းရာတွင်လည်းကောင်း၊ ယင်းတို့က ဖြစ်ပေါ်စေသည့် အမျိုးမျိုးသော ပြဿနာများကို ဖြေရှင်းရာတွင်လည်းကောင်း သင့်၌ မှန်ကန်သော အမြင်၊ သို့မဟုတ် လမ်းကြောင်းရှိမည် မဟုတ်ပေ။ ဤသည်မှာ အကြောင်းအရာတစ်ခုစီအပေါ် ငါတို့၏ မိတ်သဟာယအတွက် စည်းမျဉ်းဖြစ်ပြီး ဖြေရှင်းရမည့် အဓိက ပြဿနာလည်းဖြစ်သည်။ ထို့ကြောင့် မိသားစု၏ အကြောင်းအရာနှင့်ပတ်သက်ပြီး သင့်အပေါ် မိသားစုက ဖြစ်စေသည့် အပျက်သဘောဆောင်သော လွှမ်းမိုးမှုများသည် မည်သည့်အရာများ ဖြစ်သည်ကို သင်တို့ စဉ်းစားနိုင်သလော၊ ပြီးလျှင် မိသားစုသည် သမ္မာတရားအား သင်တို့လိုက်စားခြင်းကို မည်သည့်ပုံစံများဖြင့် ဟန့်တားသနည်း။ သင်၏ ယုံကြည်ခြင်းနှင့် သင်၏ တာဝန်ကို ထမ်းဆောင်ခြင်းလမ်းကြောင်းတွင်၊ ပြီးလျှင် သမ္မာတရားကို သင်လိုက်စားစဉ်တွင်၊ သို့မဟုတ် သမ္မာတရားစည်းမျဉ်းများကို ရှာဖွေပြီး သမ္မာတရားကို လက်တွေ့လုပ်ဆောင်စဉ်တွင် သင်၏ အတွေးအခေါ်၊ သင်၏ ကျင့်ကြံပြုမူခြင်း စည်းမျဉ်းများ၊ သင်၏ တန်ဖိုးများ၊ ဘဝအပေါ် သင်၏ ရှုမြင်သုံးသပ်ချက်တို့အား မိသားစုက မည်သည့်ပုံစံဖြင့် လွှမ်းမိုးပြီး ဟန့်တားသနည်း။ တစ်နည်းအားဖြင့် သင်သည် မိသားစုတစ်ခုတွင် မွေးဖွားလာခဲ့သောကြောင့် ယုံကြည်သူတစ်ယောက်အနေဖြင့် သင်၏ နေ့စဉ် ဘဝအပေါ်၊ သမ္မာတရားအပေါ် သင်လိုက်စားမှုနှင့် သိမြင်မှုအပေါ် ဤမိသားစုက မည်သည့်လွှမ်းမိုးမှုများ၊ မည်သည့်မမှန်ကန်သော အယူအဆများ၊ အမြင်များ၊ မည်သည့် ဟန့်တားမှုများ၊ အနှောင့်အယှက်များကို ဖြစ်ပေါ်စေသနည်း။ အိမ်ထောင်၏ အကြောင်းအရာကို မိတ်သဟာယဖွဲ့ခြင်းသည် စည်းမျဉ်းတစ်ခုကို လိုက်နာဆောင်ရွက်ခြင်းဖြစ်သကဲ့သို့ မိသားစု၏ အကြောင်းအရာကို မိတ်သဟာယဖွဲ့ခြင်းသည်လည်း ဤသို့ဖြစ်သည်။ ယင်းသည် မိသားစုဟူသော အယူအဆကို သမားရိုးကျ သဘောအရဖြစ်စေ၊ သင်၏ အတွေးအခေါ်၊ အမြင်တို့အရဖြစ်စေ လက်လွှတ်ရန် မတောင်းဆိုသကဲ့သို့ သင်၏ အမှန်တကယ်ဖြစ်သော မိသားစုစစ်စစ် သို့မဟုတ် သင်၏ မိသားစုဝင်စစ်စစ် တစ်ဦးဦးကို လက်လွှတ်ရန်လည်း မတောင်းဆိုပေ။ ထိုအစား မိသားစုက သင့်အပေါ် ဖြစ်စေသည့် အပျက်သဘောဆောင်သော လွှမ်းမိုးမှုအမျိုးမျိုးကို လက်လွှတ်ရန်၊ မိသားစုကိုယ်၌က သမ္မာတရားအား သင်လိုက်စားခြင်းအပေါ် ဖြစ်စေသည့် ဟန့်တားမှုများ၊ အနှောင့်အယှက်များကို လက်လွှတ်ရန် တောင်းဆိုခြင်းဖြစ်သည်။ ပို၍ အတိအကျဆိုလျှင် သမ္မာတရားအား လိုက်စားခြင်း၊ သင်၏ တာဝန်ကို ထမ်းဆောင်ခြင်းလမ်းကြောင်းတွင် သင်ခံစားရပြီး တွေ့ကြုံနိုင်သည့် သတ်သတ်မှတ်မှတ်ဖြစ်ပြီး အနုစိတ်သော နှောင်ဖွဲ့မှုများ၊ ပြဿနာများကို သင်၏ မိသားစုက ဖြစ်ပေါ်စေပြီး ယင်းသည် သင့်အား ချုပ်ချယ်သောကြောင့် သင်သည် စိတ်လွတ်မြောက်မှုကို ရှာမတွေ့နိုင်၊ သို့မဟုတ် ထိရောက်စွာဖြင့် သင့်တာဝန်ကို ထမ်းဆောင်ပြီး သမ္မာတရားကို မလိုက်စားနိုင်ဟု ဆိုနိုင်သည်။ ဤနှောင်ဖွဲ့မှုများနှင့် ပြဿနာများသည် သင့်အား ဤ“မိသားစု”ဆိုသည့် စကားလုံးကြောင့်၊ သို့မဟုတ် ယင်းတွင် ပါဝင်သော လူများ၊ သို့မဟုတ် အရေးကိစ္စများကြောင့် ဖြစ်သည့် ချုပ်ချယ်မှုများ၊ လွှမ်းမိုးမှုများကို ဖယ်ရှားရန် ခက်ခဲစေသည်။ ပြီးလျှင် မိသားစု၏ ဖြစ်တည်မှုကြောင့်၊ သို့မဟုတ် မိသားစုက သင့်အပေါ် ဖြစ်စေသည့် အပျက်သဘောဆောင်သော လွှမ်းမိုးမှုတစ်ခုခုကြောင့် သင်၏ ယုံကြည်ခြင်းနှင့် သင့်၏တာဝန်ကို ထမ်းဆောင်ခြင်းလမ်းကြောင်းတွင် သင့်အား ဖိနှိပ်မှုကို ခံစားရစေသည်။ ဤနှောင်ဖွဲ့မှုများ၊ ပြဿနာများသည် သင်၏ အသိစိတ်ကိုလည်း မကြာခဏ ဖိစီးနှိပ်စက်ပြီး သင်၏ ခန္ဓာနှင့် စိတ်ကို လွတ်မြောက်မှုရှာမတွေ့ရန် တားဆီးသည်။ ပြီးလျှင် သင်သည် သင့်မိသားစုမှ သင်ရရှိခဲ့သော အယူအဆများ၊ အမြင်များကို ဆန့်ကျင်ခဲ့လျှင် သင့်၌ လူ့သဘာဝရှိမည်မဟုတ်၊ သင့် ကိုယ်ကျင့်တရားနှင့် အနည်းဆုံးသော ကျင့်ကြံပြုမူမှုစံနှုန်းများ၊ စည်းမျဉ်းများကို ဆုံးရှုံးရမည်ဟု သင်ကို ကြိမ်ဖန်များစွာ ခံစားရစေရန် လှုံ့ဆော်သည်။ မိသားစုအရေးကိစ္စများနှင့် ပတ်သက်လာလျှင် သင်သည် ကိုယ်ကျင့်တရား၏ အနီရောင်စည်းနှင့် သမ္မာတရားကို လက်တွေ့လုပ်ဆောင်မှုတို့ကြားတွင် မကြာခဏ ရစ်ဝဲနေပြီး လွတ်မြောက်မှုကို ရှာမတွေ့သကဲ့သို့ ရုန်းထွက်နိုင်ခြင်းလည်း မရှိပေ။ ဤတွင် အတိအကျ မည်သည့်ပြဿနာများရှိသနည်း။ တစ်ခုခုကို သင်တို့ စဉ်းစားနိုင်သလော။ သင်တို့၏ နေ့စဉ်အသက်တာများတွင် ငါပြောခဲ့သောအရာအချို့ကို သင်တို့ ခံစားဖူးသလော။ (ဘုရားသခင်၏ မိတ်သဟာယမှတစ်ဆင့် ကျွန်ုပ်သည် ကျွန်ုပ်၏ မိသားစုနှင့်ပတ်သက်ပြီး အချို့သော မှားယွင်းသော အမြင်များရှိသောကြောင့် သမ္မာတရားကို လက်တွေ့မလုပ်ဆောင်နိုင်ဘဲ ဤသို့ လက်တွေ့လုပ်ဆောင်ခြင်းနှင့်ပတ်သက်ပြီး မှားလေစွဟု နောင်တရခြင်းကို ခံစားရသည်ကို ကျွန်ုပ် အမှတ်ရပါသည်။ ယခင်က ကျွန်ုပ်၏ စာသင်ကြားမှုများကို ပြီးဆုံးခါစဖြစ်၍ တာဝန်ထမ်းဆောင်ခြင်းအပေါ် မိမိကိုယ်ကို ဆက်ကပ်လိုသောအခါတွင် ကျွန်ုပ်၏ စိတ်အတွင်း၌ ဒွိဟဖြစ်နေခဲ့သည်။ ကျွန်ုပ်၏ မိသားစုသည် ဤအချိန်တစ်လျှောက်လုံးတွင် ကျွန်ုပ်ကို ပျိုးထောင်ခဲ့ပြီး ကျွန်ုပ်၏ စာသင်ကြားမှုများအတွက် ထောက်ပံ့ပေးခဲ့သောကြောင့် ယခုတွင် တက္ကသိုလ်မှ ကျွန်ုပ် ဘွဲ့ရသောအခါ၌ ပိုက်ဆံရှာပြီး ကျွန်ုပ်၏ မိသားစုကို မထောက်ပံ့လျှင် ကျွန်ုပ်သည် သားသမီးဝတ်မကျေပွန်ဘဲ လူ့သဘာဝကင်းမဲ့မည် ဖြစ်သည်ဟု ခံစားမိပြီး ယင်းက ကျွန်ုပ်၏ အသိစိတ်အပေါ် လေးလံသောဝန်ကို ဖြစ်စေခဲ့သည်။ ထိုအချိန်တွင် ကျွန်ုပ်သည် လအတန်ကြာအထိ ဤကိစ္စဖြင့် အခက်ကြုံခဲ့ရသည်မှာ နောက်ဆုံးတွင် ဘုရားနှုတ်ကပတ်တော်ထဲ၌ ထွက်ပေါက်တစ်ခုကို တွေ့ရှိခဲ့ကာ ကျွန်ုပ်၏ တာဝန်ကို အကောင်းဆုံးထမ်းဆောင်ရန် ဆုံးဖြတ်ခဲ့သည့်အချိန်အထိ ဖြစ်သည်။ မိသားစုနှင့်ပတ်သက်သည့် ဤမှားယွင်းသော အမြင်များသည် အမှန်ပင်လူတို့ကို ထိခိုက်သည်ဟု ကျွန်ုပ်ခံစားရသည်။) ဤသည်မှာ ဖြစ်နေကျဖြစ်သော ဥပမာဖြစ်သည်။ ဤသည်တို့မှာ မိသားစုက လူတို့အပေါ်တွင် ထားရှိသော မမြင်နိုင်သော အချုပ်အနှောင်များဖြစ်ပြီး လူတို့၏ ဘဝ၊ လိုက်စားမှု၊ ယုံကြည်မှုနှင့်စပ်လျဉ်း၍ ၎င်းတို့၏ မိသားစုနှင့်ပတ်သက်သော ၎င်းတို့၏ ခံစားချက်များ၊ အယူအဆများ၊ သို့မဟုတ် အမြင်များက ဖြစ်စေသည့် ပြဿနာများလည်းဖြစ်သည်။ ဤပြဿနာများသည် သင်၏ စိတ်နှလုံးအတွင်းထဲတွင် ဖိအားနှင့် ဝန်ထုပ်ဝန်ပိုးတို့ကို အတိုင်းအတာတစ်ခုအထိ ဖန်တီးကာ စိတ်အတွင်းထဲတွင် မကောင်းသောခံစားချက် အချို့ကို ရံဖန်ရံခါ ဖြစ်ပေါ်စေသည်။ အခြားတစ်ခုခုကို မည်သူ ဖြည့်စွက်ပြောနိုင်သနည်း။ (ဘုရားသခင်၊ ကျွန်ုပ်သည် ယခုတွင် အရွယ်ရောက်ပြီဖြစ်သော ကလေးတစ်ယောက်အနေဖြင့် သားသမီးဝတ်ကို ပြသပြီး ကျွန်ုပ်၏ မိဘများ၏ စိုးရိမ်မှုများ၊ ပြဿနာများအားလုံးကို ကိုင်တွယ်ဖြေရှင်းသင့်သည်ဆိုသည့် အမြင်ရှိနေသည်။ သို့သော် ကျွန်ုပ်သည် ကျွန်ုပ်၏ တာဝန်ကို အချိန်ပြည့်ထမ်းဆောင်နေသောကြောင့် ကျွန်ုပ်၏ မိဘများအပေါ် သားသမီးဝတ်မကျေပွန်နိုင်ပါ၊ သို့မဟုတ် ၎င်းတို့အတွက် အချို့သောအရာများကို မလုပ်ဆောင်နိုင်ပါ။ ကျွန်ုပ်၏ မိဘများက အပြေးအလွှား လှည့်လည်သွားလာလျက် ပိုက်ဆံရှာနေရသည်ကို မြင်ရသောအခါ ကျွန်ုပ်သည် သူတို့အပေါ်၌ အကြွေးတင်သည်ဟု စိတ်နှလုံး၌ ခံစားရသည်။ ဘုရားသခင်ကို ကျွန်ုပ် စတင်ယုံကြည်သောအခါ၌ ဤအတွက်ကြောင့် ဘုရားသခင်ကို သစ္စာဖောက်လုနီးနီးဖြစ်ခဲ့သည်။) ဤသည်မှာလည်း မိမိ၏ အတွေးအခေါ်နှင့် အယူအဆများအပေါ် မိသားစု၏ ထုံးတမ်းဓလေ့ စံနှုန်းများကို ခံယူပွားများခြင်းက ဖြစ်စေသည့် အပျက်သဘောဆောင်သော သက်ရောက်မှုတစ်ခု ဖြစ်သည်။ သင်သည် ဘုရားသခင်အား သစ္စာဖောက်လုနီးနီးဖြစ်ခဲ့သည်။ သို့သော် လူအချို့မှာ အမှန်ပင် ဘုရားသခင်အပေါ် သစ္စာဖောက်ခဲ့သည်။ လူအချို့သည် ၎င်းတို့၏ ပြင်းထန်သော မိသားစုအယူအဆများကြောင့် ၎င်းတို့၏ မိသားစုကို လက်မလွှတ်နိုင်ပေ။ အဆုံး၌ ၎င်းတို့သည် ၎င်းတို့၏ မိသားစုအတွက် ဆက်လက်အသက်ရှင်ရန် ရွေးချယ်ခဲ့ကြပြီး ၎င်းတို့၏ တာဝန်များအား ထမ်းဆောင်ခြင်းကို စွန့်လွှတ်ခဲ့ကြသည်။

လူတိုင်းတွင် မိသားစုတစ်စုရှိသည်။ လူတိုင်းသည် ကွဲပြားခြားနားသော မိသားစုတစ်စုတွင် ကြီးပြင်းလာကြပြီး ကွဲပြားခြားနားသော မိသားစုပတ်ဝန်းကျင်မှ လာကြသည်။ မိသားစုသည် လူတိုင်းအတွက် အရေးကြီးသည်။ ယင်းသည် လူတစ်ယောက်၏ ဘဝတွင် အကြီးဆုံးသော သက်ရောက်မှုကို ဖြစ်စေသည့်အရာတစ်ခုဖြစ်သည်။ စွန့်လွှတ်ပြီး လက်လွှတ်ရန် ခက်ခဲသည့် စိတ်၏ အတွင်းထဲတွင်ရှိသောအရာတစ်ခုဖြစ်သည်။ လူတို့ လက်မလွှတ်နိုင်သောအရာနှင့် လူတို့က စွန့်လွှတ်ရန် ခက်ခဲသည်ဟု မြင်သောအရာမှာ မိသားစုအိမ်၊ သို့မဟုတ် အိမ်တွင်ရှိသော အသုံးအဆောင်များ၊ အိမ်သုံးပစ္စည်းများ၊ အရာဝတ္ထုများ မဟုတ်ဘဲ ထိုမိသားစုတွင် ပါဝင်သည့် မိသားစုဝင်များဖြစ်သည်၊ သို့မဟုတ် မိသားစုအတွင်းတွင် စိမ့်ဝင်ပျံ့နှံ့နေသော သွင်ပြင်အခြေအနေနှင့် ချစ်ချင်တွယ်တာမှု ဖြစ်သည်။ ဤသည်မှာ လူတို့၏ စိတ်ထဲတွင်ရှိသော မိသားစုအယူအဆဖြစ်သည်။ ဥပမာ မိသားစု၏ သက်ကြီးသူ မိသားစုဝင်များ (အဘိုးအဘွားများနှင့် မိဘများ)၊ သင်နှင့် အသက်အရွယ်တူညီသောသူများ (ညီအစ်ကိုမောင်နှမများ၊ အိမ်ထောင်ဘက်)နှင့် ပိုမိုငယ်ရွယ်သော မျိုးဆက် (သင်၏ သားသမီးများ) တို့သည် လူတို့၏ မိသားစုအယူအဆတွင် ရှိသော အရေးကြီးသော မိသားစုဝင်များဖြစ်သည်။ ၎င်းတို့သည် မိသားစုတိုင်း၏ အရေးကြီးသော အစိတ်အပိုင်းများလည်းဖြစ်သည်။ မိသားစုဆိုသည်မှာ လူတို့အတွက် အဘယ်သို့ အဓိပ္ပာယ်ရသနည်း။ ယင်းမှာ လူတို့အတွက် စိတ်ခံစားမှုဆိုင်ရာ အာဟာရနှင့် ဝိညာဉ်ရေးဆိုင်ရာ မှီခိုအားထားရာတစ်ခုဖြစ်သည်။ မိသားစုဆိုသည်မှာ အခြားမည်သို့ အဓိပ္ပာယ်ရသေးသနည်း။ နွေးထွေးမှုကို ရှာတွေ့နိုင်သောနေရာ၊ မိမိ၏ စိတ်နှလုံးကို ဖွင့်ဟနိုင်သော၊ သို့မဟုတ် လွတ်လွတ်လပ်လပ် မွေ့လျော်ပြီး စိတ်လိုလက်ရ နေနိုင်သော နေရာဖြစ်သည်။ လူအချို့က မိသားစုသည် ဘေးကင်းသောခိုလှုံရာနေရာတစ်ခုဖြစ်သည်၊ စိတ်ခံစားချက်ဆိုင်ရာ အာဟာရကို ရရှိနိုင်သောနေရာ၊ လူတစ်ဦး၏ ဘဝအစပြုသောနေရာတစ်ခုဖြစ်သည်ဟု ဆိုကြသည်။ အခြားမည်သည့်အရာ ရှိသေးသနည်း။ သင်တို့ ငါ့ကို ပြောပြလော့။ (ဘုရားသခင်၊ မိသားစုအိမ်သည် လူတို့ ကြီးပြင်းရန်နေရာတစ်ခု၊ မိသားစုဝင်များက အချင်းချင်း အဖော်ပြုပြီး အချင်းချင်းမှီခိုသောနေရာတစ်ခုဟု ကျွန်ုပ်ထင်ပါသည်။) အလွန်ကောင်းသည်။ အခြား မည်သည့်အရာရှိသေးသနည်း။ (မိသားစုသည် လုံခြုံနွေးထွေးသော ခိုလှုံရာတစ်ခုဖြစ်သည်ဟု ကျွန်ုပ် ထင်ခဲ့ဖူးသည်။ ပြင်ပလောကတွင် တရားမမျှတမှုကို မည်မျှခံစားရပါစေ အိမ်ပြန်လာသောအခါတွင် ကျွန်ုပ်မိသားစု၏ ပံ့ပိုးမှုနှင့် နားလည်မှုကြောင့် ကျွန်ုပ်၏ စိတ်အခြေအနေနှင့် စိတ်ဓာတ်ကို အလုံးစုံ သက်သောင့်သက်သာဖြစ်စေနိုင်သည်။ ထို့ကြောင့် ထိုသိမြင်နားလည်မှုအရ မိသားစုသည် လုံခြုံဘေးကင်းသော ခိုလှုံရာနေရာတစ်ခုဖြစ်သည်ဟု ကျွန်ုပ် ခံစားခဲ့ရသည်။) မိသားစုအိမ်သည် ကိုယ်စိတ်ချမ်းသာခြင်းနှင့် နွေးထွေးခြင်း အပြည့်ရှိသော နေရာတစ်ခု ဖြစ်သည်မဟုတ်လော။ မိသားစုသည် လူတို့၏ စိတ်ထဲတွင် အရေးကြီးသည်။ တစ်စုံတစ်ယောက်က ပျော်ရွှင်သောအခါတိုင်းတွင် သူသည် သူ၏ဝမ်းမြောက်မှုကို သူ၏ မိသားစုနှင့်မျှဝေဖို့ မျှော်လင့်သည်။ တစ်စုံတစ်ယောက်က စိတ်သောကရောက်ပြီး ဝမ်းနည်းသောအခါတွင် အလားတူပင် သူသည် သူ၏ ပြဿနာများကို သူ့မိသားစုထံ ရင်ဖွင့်ပြောဆိုနိုင်ဖို့ မျှော်လင့်သည်။ လူတို့သည် ဝမ်းမြောက်ခြင်း၊ ဒေါသ၊ ဝမ်းနည်းခြင်း၊ ပျော်ရွှင်မှုတို့ဖြစ်သော ခံစားချက်တစ်ခုခု ရှိသည့်အချိန်တိုင်းတွင် မည်သည့်ဖိအားမျှ၊ သို့မဟုတ် မည်သည့်ဝန်ထုပ်ဝန်ပိုးမျှ လုံးဝမရှိဘဲ ၎င်းတို့၏ မိသားစုနှင့် မျှဝေတတ်ကြသည်။ လူတိုင်းအတွက် မိသားစုသည် နွေးထွေးပြီး လှပသောအရာတစ်ခုဖြစ်သည်။ လူတို့၏ ဘဝတွင် မည်သည့်အချိန်တွင်မဆို မစွန့်လွှတ်နိုင်သော၊ မရှိ၍မဖြစ်သော ဝိညာဉ်အာဟာရတစ်မျိုး ဖြစ်သည်။ မိသားစုအိမ်သည် လူတို့၏ စိတ်၊ ခန္ဓာ၊ ဝိညာဉ်ကို ကြီးစွာ ပံ့ပိုးသောနေရာတစ်ခုဖြစ်သည်။ ထို့ကြောင့် မိသားစုသည် လူတစ်ဦးချင်းစီ၏ ဘဝ၏ မရှိမဖြစ်သော အစိတ်အပိုင်းတစ်ခုဖြစ်သည်။ သို့သော် လူတို့၏ ဖြစ်တည်မှုနှင့် ဘဝတွင် အလွန်အရေးကြီးသော ဤနေရာသည် သမ္မာတရားအပေါ် ၎င်းတို့၏ လိုက်စားမှုတွင် မည်သည့် အပျက်သဘောဆောင်သော လွှမ်းမိုးမှုမျိုး ရှိသနည်း။ ရှေးဦးစွာ လူတို့၏ ဖြစ်တည်မှုနှင့် ဘဝတွင် မိသားစုသည် မည်မျှအရေးကြီးပါစေ၊ သို့မဟုတ် လူတို့၏ ဖြစ်တည်မှုနှင့် ဘဝတွင် မည်သည့်ကဏ္ဍ၌ ပါဝင်ပြီး မည်သည့်တာဝန်ကို ထမ်းဆောင်ပါစေ လူတို့၏ သမ္မာတရားကို လိုက်စားသည့် လမ်းကြောင်းပေါ်တွင် အချို့သော ပြဿနာကြီးငယ်များကို ဖန်တီးဆဲဖြစ်သည်ဟု ဧကန်မုချ ဆိုနိုင်သည်။ ယင်းသည် သမ္မာတရားအား လူတို့ လိုက်စားခြင်းလမ်းကြောင်းတွင် အရေးကြီးသော အခန်းကဏ္ဍ၌ ပါဝင်စဉ်တွင် ရှောင်ရန် ခက်ခဲသော စိတ်မချမ်းသာမှု၊ ပြဿနာမျိုးစုံကိုလည်း ဖန်တီးသည်။ ဆိုလိုသည်မှာ လူတို့၏ သမ္မာတရားကို လိုက်စားခြင်း၊ လက်တွေ့လုပ်ဆောင်ခြင်း လမ်းကြောင်းတွင် မိသားစုက ဖန်တီးသော အမျိုးမျိုးသော စိတ်ပိုင်းဆိုင်ရာ၊ သဘောတရားဆိုင်ရာ ပြဿနာများအပြင် လုပ်ရိုးလုပ်စဉ်ဖြစ်သော ကဏ္ဍများနှင့် သက်ဆိုင်သည့် ပြဿနာများသည် လူတို့အား အလွန်ပင် များစွာ ဒုက္ခရောက်စေသည်။ ဤသို့ဆိုလျှင် ဤပြဿနာများသည် အတိအကျဆိုလျှင် မည်သည့်အရာကို ဖြစ်စေသနည်း။ သမ္မာတရားအား လိုက်စားခြင်းလမ်းစဉ်တွင် လူတို့သည် ဤပြဿနာများကို အရေအတွက်၊ ပမာဏအမျိုးမျိုးဖြင့် တွေ့ကြုံရပြီးဖြစ်သည်မှာ အမှန်ပင်ဖြစ်သည်။ လူတို့သည် ရှိရင်းစွဲ ပြဿနာများက အတိအကျမည်သည့်အရာများဖြစ်သည်ကို သိရှိရန်အတွက် ယင်းတို့ကို အသေအချာ ချင့်ချိန်စဉ်းစားမှု မပြုရသေးခြင်းသာ ဖြစ်သည်။ ထို့အပြင် ၎င်းတို့သည် လူတို့နားလည်ပြီး လိုက်နာသင့်သည့် သမ္မာတရားစည်းမျဉ်းများကို မဆိုထားနှင့်၊ ဤပြဿနာများ၏ အနှစ်သာရကိုပင် မသိမြင်သေးပေ။ ထို့ကြောင့် ယနေ့တွင် မိသားစုနှင့်ပတ်သက်သော အကြောင်းအရာကိုလည်းကောင်း၊ သမ္မာတရားအား လူတို့ လိုက်စားသည့်လမ်းကြောင်းတွင် မိသားစုသည် မည်သည့်ပြဿနာများ၊ အတားအဆီးများကို ထားရှိသည်ကိုလည်းကောင်း၊ ထို့အပြင် မိသားစုပြဿနာနှင့်ပတ်သက်သောအခါတွင် မည်သည့်လိုက်စားမှုများ၊ ရည်သန်မျှော်မှန်းချက်များ၊ လိုအင်ဆန္ဒများကို လူတို့ လက်လွှတ်သင့်သည်ကိုလည်းကောင်း ငါတို့ မိတ်သဟာယပြုကြစို့။ ဤသည်မှာ အလွန်ပင် စစ်မှန်သော ပြဿနာတစ်ခုဖြစ်သည်။

၁။ မိမိ၏ မိသားစုမှ အမွေဆက်ခံသော ပင်ကိုလက္ခဏာကို လက်လွှတ်ခြင်း

မိသားစုအကြောင်းအရာသည် ကြီးမားသော အကြောင်းအရာတစ်ခု ဖြစ်သော်လည်း မည်သို့ပင်ဖြစ်စေ သီးခြားပြဿနာများကို ဖြစ်ပေါ်စေသည်။ ယနေ့တွင် ငါတို့ မိတ်သဟာယဖွဲ့မည့် ပြဿနာမှာ မိသားစု၏ ရလဒ်အနေဖြင့် သမ္မာတရားအား လိုက်စာခြင်းလမ်းကြောင်းပေါ်တွင်ရှိသောလူတို့ ရင်ဆိုင်ရသည့် အပျက်သဘောဆောင်သော လွှမ်းမိုးမှု၊ ဝင်ရောက်စွက်ဖက်မှု၊ ဟန့်တားမှုတို့ဖြစ်သည်။ မိသားစုနှင့်ပတ်သက်လျှင် လက်လွှတ်သင့်သည့် ပထမဆုံးသော ပြဿနာမှာ အဘယ်နည်း။ ယင်းမှာ မိသားစုမှ အမွေဆက်ခံခဲ့သော ကိုယ်ပိုင်လက္ခဏာဖြစ်သည်။ ဤသည်မှာ အရေးကြီးသော အမှုကိစ္စတစ်ခုဖြစ်သည်။ အထူးသဖြင့် ဤအမှုကိစ္စမှာ မည်မျှအရေးကြီးသည်ဆိုသည်ကို ပြောကြစို့။ လူတိုင်းက ကွဲပြားခြားနားသော မိသားစုတစ်ခုမှ လာပြီး မိသားစုတစ်ခုစီက ကွဲပြားခြားနားသော နောက်ခံနှင့် ရှင်သန်နေထိုင်ရာ ပတ်ဝန်းကျင်ရှိကြသည်။ ကိုယ်ပိုင် ဘဝအရည်အသွေးရှိကြသည်။ သီးသန့် ရှင်သန်နေထိုင်မှုပုံစံနှင့် ဘဝအလေ့အကျင့်များရှိကြသည်။ လူတစ်ဦးချင်းစီသည် သူ၏ မိသားစု၏ ရှင်သန်နေထိုင်ရာပတ်ဝန်းကျင်နှင့် နောက်ခံမှ ကွဲပြားခြားနားသော ကိုယ်ပိုင်လက္ခဏာကို အမွေဆက်ခံသည်။ ဤကွဲပြားခြားနားသော ကိုယ်ပိုင်လက္ခဏာသည် လူ့အဖွဲ့အစည်းနှင့် အခြားလူများကြား၌ လူတစ်ဦးချင်းစီ၏ သီးသန့်တန်ဖိုးကို ကိုယ်စားပြုရုံသာမက ကွဲပြားခြားနားသော သင်္ကေတနှင့် အမှတ်အသားလည်းဖြစ်သည်။ ဤအမှတ်အသားက မည်သည့်အရာကို ညွှန်ပြသနည်း။ လူတစ်ယောက်က သူနှင့်သက်ဆိုင်သည့် အုပ်စုတွင် ဂုဏ်ရှိသည်ဟု မှတ်ယူခြင်း ခံရသလော၊ သို့မဟုတ် နိမ့်ကျသည်ဟု မှတ်ယူခြင်းခံရသလောဆိုသည်ကို ညွှန်ပြသည်။ ဤကွဲပြားခြားနားသော ကိုယ်ပိုင်လက္ခဏာသည် လူ့အဖွဲ့အစည်းနှင့် အခြားသောလူများကြားတွင် လူတစ်ဦး၏ အဆင့်အတန်းကို သတ်မှတ်ဆုံးဖြတ်သည်။ ဤအဆင့်အတန်းသည် သူမွေးဖွားသည့် မိသားစုထံမှ အမွေဆက်ခံရရှိခြင်းဖြစ်သည်။ ထို့ကြောင့် သင်၏ မိသားစုနောက်ခံနှင့် သင်နေထိုင်သည့် မိသားစုအမျိုးအစားသည် အလွန်အရေးကြီးသည်။ အဘယ်ကြောင့်ဆိုသော် ယင်းတို့သည် အခြားလူများကြားနှင့် လူ့အဖွဲ့အစည်းအလယ်တွင် သင်၏ ကိုယ်ပိုင်လက္ခဏာနှင့် အဆင့်အတန်းအပေါ် သက်ရောက်မှုရှိသောကြောင့်ဖြစ်သည်။ ထို့ကြောင့် လူ့အဖွဲ့အစည်း၌ သင်၏ အနေအထားက ဂုဏ်ရှိသလော သို့မဟုတ် နိမ့်ကျသလောကိုလည်းကောင်း၊ သင်သည် သူတစ်ပါးတို့၏ လေးစားခြင်း၊ ကြည်ညိုခြင်း၊ အထင်ကြီးခြင်းတို့ကို ခံရခြင်း ရှိမရှိကိုလည်းကောင်း၊ သင်သည် သူတစ်ပါးတို့၏ စက်ဆုပ်ရွံရှာခြင်း၊ ခွဲခြားဆက်ဆံခြင်း၊ နင်းခြေခြင်းတို့ကို ခံရခြင်း ရှိမရှိကိုလည်းကောင်း သင်၏ ကိုယ်ပိုင်လက္ခဏာနှင့် အဆင့်အတန်းက သတ်မှတ်ဆုံးဖြတ်သည်။ လူတို့က ၎င်းတို့၏ မိသားစုမှ အမွေဆက်ခံသည့် ကိုယ်ပိုင်လက္ခဏာသည် လူ့အဖွဲ့အစည်း၌ ၎င်းတို့၏ အခြေအနေနှင့် အနာဂတ်ကို သက်ရောက်မှုရှိခြင်းကြောင့်ပင် ဤဆက်ခံရရှိသော ကိုယ်ပိုင်လက္ခဏာသည် လူတစ်ဦးချင်းစီအတွက် အလွန်အရေးပါပြီး အရေးကြီးသည်။ ယင်းသည် လူ့အဖွဲ့အစည်းတွင် သင်၏ သိက္ခာ၊ အဆင့်အတန်း၊ တန်ဖိုးတို့အပေါ်နှင့် ဤဘဝတွင် ဂုဏ်၊ သို့မဟုတ် အရှက်ရမှုအပေါ် သင်၏ သဘောထားတို့အပေါ် သက်ရောက်မှုရှိခြင်းကြောင့်ပင် သင်ကိုယ်တိုင်ကလည်း သင်၏ မိသားစုနောက်ခံနှင့် သင့်မိသားစုမှ သင်အမွေဆက်ခံသည့် ကိုယ်ပိုင်လက္ခဏာအပေါ် အလွန်ပင်အလေးထားတတ်သည်။ ဤအမှုအရာသည် သင့်အပေါ် အလွန့်အလွန် သက်ရောက်မှု ရှိသောကြောင့် သင်၏ ဖြစ်တည်မှုလမ်းကြောင်းအပေါ်တွင် သင့်အတွက် အလွန်အရေးကြီးပြီး အရေးပါသောအရာတစ်ခုဖြစ်သည်။ ယင်းသည် ဤသို့ အရေးကြီးပြီး အရေးပါသော အမှုအရာတစ်ခုဖြစ်သောကြောင့် ယင်းသည် သင်၏ ဝိညာဉ်အတွင်းထဲတွင် အရေးပါသောနေရာကို ယူထားပြီး သင်၏ အမြင်တွင် ယင်းသည် အလွန်အမင်း အရေးပါသည်။ သင့်မိသားစုမှ သင်အမွေဆက်ခံသည့် ကိုယ်ပိုင်လက္ခဏာသည် သင့်အတွက် လွန်စွာအရေးပါရုံသာမကဘဲ သင်သည် သင်သိသည့်၊ သို့မဟုတ် မသိသည့် မည်သူမဆို၏ ကိုယ်ပိုင်လက္ခဏာကိုလည်း တူညီသောရှုထောင့်မှလည်းကောင်း၊ တူညီသော အမြင်ဖြင့်လည်းကောင်း၊ တူညီသောနည်းလမ်းဖြင့်လည်းကောင်း ကြည့်ရှုသည်။ ပြီးလျှင် သင်သည် သင်နှင့် ထိတွေ့ဆက်ဆံသည့်လူတိုင်း၏ ကိုယ်ပိုင်လက္ခဏာကို ချိန်ဆရန်အတွက် ဤရှုထောင့်ကို အသုံးပြုသည်။ သင်သည် ၎င်းတို့၏ စရိုက်လက္ခဏာကို အကဲဖြတ်ရန်အတွက်လည်းကောင်း၊ ၎င်းတို့အား မည်သို့ချဉ်းကပ်ပြီး ထိတွေ့ဆက်ဆံရမည်၊ ၎င်းတို့ကို ဖော်ရွေစွာ၊ တန်းတူညီစွာ ဆက်ဆံရမည်လော၊ သို့မဟုတ် ၎င်းတို့အား အောက်ကျို့ပြီး ၎င်းတို့၏ စကားတိုင်းကို လိုက်နာရမည်လော၊ သို့မဟုတ် ၎င်းတို့နှင့် ရိုးရှင်းစွာ ထိတွေ့ဆက်ဆံပြီး အထင်သေးသော၊ ခွဲခြားဆက်ဆံသော မျက်လုံးဖြင့် ကြည့်ရှုရမည်လော၊ သို့မဟုတ် လူမဆန်သောပုံစံဖြင့်၊ တန်းတူညီခြင်းမရှိသော သတ်မှတ်ချက်များဖြင့်ပင် ၎င်းတို့ကို ပေါင်းသင်းဆက်ဆံရမည်လောဆိုသည်တို့ကို သတ်မှတ်ဆုံးဖြတ်ရန်အတွက်လည်းကောင်း ၎င်းတို့၏ ကိုယ်ပိုင်လက္ခဏာကို သင် အသုံးပြုသည်။ လူတို့ကို ရှုမြင်ပြီး အမှုအရာများကို ကိုင်တွယ်သည့် ဤနည်းလမ်းများသည် အများအားဖြင့် လူတစ်ယောက်က သူ၏ မိသားစုထံမှ ရရှိသည့် ကိုယ်ပိုင်လက္ခဏာအားဖြင့် သတ်မှတ်ဆုံးဖြတ်သည်။ သင့်မိသားစုနောက်ခံနှင့် အဆင့်အတန်းသည် သင့်၌ မည်သည့်လူမှုအဆင့်အတန်း အမျိုးအစားရှိမည်ဆိုသည်ကို ဆုံးဖြတ်ပြီး သင့်၌ မည်သည့်လူမှုအဆင့်အတန်း အမျိုးအစားရှိသည်ဆိုသည်က လူများ၊ အမှုအရာများကို သင်ရှုမြင်ပြီး ကိုင်တွယ်ဖြေရှင်းသည့် နည်းလမ်းနှင့် စည်းမျဉ်းများကို သတ်မှတ်ဆုံးဖြတ်သည်။ ထို့ကြောင့် လူတစ်ယောက်က အမှုအရာများကို ကိုင်တွယ်ဖြေရှင်းရာတွင် ခံယူသည့် သဘောထားနှင့် နည်းလမ်းများသည် သူ၏ မိသားစုမှ သူအမွေဆက်ခံသည့် ကိုယ်ပိုင်လက္ခဏာအပေါ် ကြီးမားသော အတိုင်းအတာအထိ မူတည်သည်။ “ကြီးမားသော အတိုင်းအတာအထိ”ဟု ငါအဘယ်ကြောင့်ဆိုသနည်း။ ငါတို့ ပြောဆိုမည်မဟုတ်သည့် အချို့သော သီးသန့်အခြေအနေများရှိသည်။ လူအများစုအတွက် အခြေအနေမှာ ယခု ငါဖော်ပြခဲ့သကဲ့သို့ဖြစ်သည်။ လူတိုင်းက ၎င်းတို့မိသားစုထံမှ ၎င်းတို့ရရှိသည့် ကိုယ်ပိုင်လက္ခဏာနှင့် လူမှုအဆင့်အတန်း၏ လွှမ်းမိုးခြင်းကို ခံရတတ်သည်။ ပြီးလျှင် လူတိုင်းက ဤကိုယ်ပိုင်လက္ခဏာနှင့် လူမှုအဆင့်အတန်းအရ လူများ၊ အမှုအရာများကို ရှုမြင်ပြီး ကိုင်တွယ်ဖြေရှင်းသည့် အလားတူနည်းလမ်းများကို ခံယူကျင့်သုံးတတ်ကြသည်။ ဤသည်မှာ တကယ်ကို သဘာဝကျ၏။ မိသားစုက အလိုအလျောက်သယ်ဆောင်ခဲ့သည့် ရှောင်လွှဲ၍မရခြင်းနှင့် ဖြစ်တည်မှုအပေါ် ရှုမြင်သုံးသပ်ချက်ဖြစ်သောကြောင့် ဖြစ်တည်မှုနှင့် ဘဝနေမှုပုံစံအပေါ် လူတစ်ယောက်၏ ရှုမြင်သုံးသပ်ချက်သည် သူ၏ မိသားစုထံမှ သူအမွေဆက်ခံသည့် ကိုယ်ပိုင်လက္ခဏာအပေါ် မူတည်သည်။ လူတစ်ယောက်က သူ၏ မိသားစုထံမှ သူအမွေဆက်ခံသည့် ကိုယ်ပိုင်လက္ခဏာသည် လူများ၊ အမှုအရာများကို သူရှုမြင်ပြီး ကိုင်တွယ်ဖြေရှင်းသည့် နည်းလမ်းများ၊ စည်းမျဉ်းများကို အဆုံးအဖြတ်ပေးသည့်အပြင် လူများ၊ အမှုအရာများကို ရှုမြင်ခြင်း၊ ကိုင်တွယ်ဖြေရှင်းခြင်း လမ်းကြောင်းတွင် ရွေးချယ်ခြင်း၊ ဆုံးဖြတ်ချက်ချခြင်းတို့ ပြုသောအခါ၌ သူ၏ သဘောထားကိုလည်း အဆုံးအဖြတ်ပေးသည်။ ဤသည်မှာ လူတို့၌ အလွန်ဆိုးရွားသော ပြဿနာကို မလွှဲမရှောင်သာ ဖြစ်ပေါ်စေသည်။ တစ်ဖက်တွင် လူများ၊ အမှုအရာများကို ရှုမြင်ခြင်း၊ ကိုင်တွယ်ဖြေရှင်းခြင်းတွင် လူတို့၏ အယူအဆများ၊ အမြင်များ၏ ဇာစ်မြစ်သည် မလွှဲမရှောင်သာဖြင့် မိသားစု၏ လွှမ်းမိုးခြင်းကို ခံရပြီး အခြားတစ်ဖက်တွင် ယင်းမှာ လူတစ်ယောက်က သူ၏မိသားစုထံမှ အမွေဆက်ခံသည့် ကိုယ်ပိုင်လက္ခဏာ၏ လွှမ်းမိုးခြင်းကို ခံရသည်။ ဤလွှမ်းမိုးမှုသည် လူတို့အတွက် ရှောင်ရန် အလွန်ခက်ခဲသည်။ ရလဒ်အနေဖြင့် လူတို့သည် မိမိတို့ကိုယ်ကို မှန်ကန်စွာ၊ ယုတ္တိရှိစွာ၊ မျှတစွာ မဆက်ဆံနိုင်ပေ၊ သို့မဟုတ် သူတစ်ပါးတို့ကို မျှတစွာ မဆက်ဆံနိုင်ပေ။ ပြီးလျှင် ဘုရားသခင်က သွန်သင်သည့် သမ္မာတရားစည်းမျဉ်းများနှင့်ကိုက်ညီသည့် ပုံစံဖြင့် လူများနှင့် အရာရာတိုင်းကို ဆက်ဆံနိုင်ခြင်းလည်း မရှိပေ။ ထိုအစား ၎င်းတို့သည် အမှုအရာများကို ၎င်းတို့ ကိုင်တွယ်ဖြေရှင်းသည့် နည်းလမ်းတွင် ပြောင်းလွယ်ပြင်လွယ် ရှိပြီး ၎င်းတို့၏ ကိုယ်ပိုင်လက္ခဏာနှင့် သူတစ်ပါးတို့၏ ကိုယ်ပိုင်လက္ခဏာကြား ကွာခြားချက်များကို အခြေခံ၍ စည်းမျဉ်းများကို အသုံးချကာ ရွေးချယ်မှုများ ပြုလုပ်ကြသည်။ လူ့အဖွဲ့အစည်းနှင့် အခြားသောလူများကြားတွင် အမှုအရာများကို ရှုမြင်ပြီး ကိုင်တွယ်ဖြေရှင်းသည့် လူတို့၏ နည်းလမ်းများသည် ၎င်းတို့မိသားစု၏ အဆင့်အတန်း၏ လွှမ်းမိုးခြင်းကို ခံရသည့်အတွက် ဤနည်းလမ်းများသည် ဘုရားသခင်က လူတို့ကို သိစေခဲ့သည့် အမှုအရာများကို ကိုင်တွယ်ဖြေရှင်းခြင်းနှင့်သက်ဆိုင်သည့် စည်းမျဉ်းများ၊ နည်းလမ်းများဖြင့် ကွဲလွဲနေလိမ့်မည်။ ပို၍ အတိအကျဆိုရလျှင် ဤနည်းလမ်းများသည် ဘုရားသခင်က သွန်သင်ခဲ့သည့် ဤစည်းမျဉ်းများ၊ နည်းလမ်းများကို ဆန့်ကျင်ပြီး ကွဲလွဲကာ ချိုးဖောက်နေလိမ့်မည်။ အမှုအရာများကို လုပ်ဆောင်သည့် လူတို့၏ နည်းလမ်းများသည် ၎င်းတို့မိသားစုထံမှ ၎င်းတို့ အမွေဆက်ခံသည့် ကိုယ်ပိုင်လက္ခဏာနှင့် လူမှုအဆင့်အတန်းကို အခြေခံလျှင် ၎င်းတို့၏ ကိုယ်ပိုင်ကွဲပြားခြားနားမှု၊ သို့မဟုတ် အထူး ကိုယ်ပိုင်လက္ခဏာများနှင့် သူတစ်ပါးတို့၏ ကိုယ်ပိုင်လက္ခဏာများကြောင့် အမှုအရာများကို လုပ်ဆောင်ခြင်း၌ မတူညီသော၊ သို့မဟုတ် သီးသန့်ဖြစ်သော နည်းလမ်းများ၊ စည်းမျဉ်းများကို မလွှဲမရှောင်သာ ခံယူလိမ့်မည်။ ၎င်းတို့ခံယူသည့် ဤစည်းမျဉ်းများသည် သမ္မာတရားမဟုတ်သကဲ့သို့ သမ္မာတရားဖြင့်လည်း မကိုက်ညီပေ။ ယင်းတို့သည် လူ့သဘာဝ၊ အသိစိတ်၊ ဆင်ခြင်တုံတရားတို့ကို ချိုးဖောက်ရုံသာမကဘဲ ပို၍ပင် ဆိုးသည်မှာ သမ္မာတရားကို ချိုးဖောက်သည်။ အဘယ်ကြောင့်ဆိုသော် ယင်းတို့သည် လူတစ်ယောက်က သူ၏ နှစ်သက်မှုများ၊ စိတ်ဝင်စားမှုများကို အခြေခံပြီး မည်သည့်အရာကို လက်ခံသင့်သည်၊ သို့မဟုတ် ငြင်းဆန်သင့်သည်ဆိုသည်ကို အဆုံးအဖြတ်ပေးပြီး လူတို့က တစ်ယောက်နှင့်တစ်ယောက်အပေါ် တောင်းဆိုမှုများပြုသည့် အတိုင်းအတာကို အဆုံးအဖြတ်ပေးသည်။ ထို့ကြောင့် ဤအခြေအနေအတွင်းတွင် အမှုအရာများကို လူတို့ ရှုမြင်ပြီး ကိုင်တွယ်ဖြေရှင်းသည့် စည်းမျဉ်းများသည် မမျှတသကဲ့သို့ သမ္မာတရားနှင့်လည်း မကိုက်ညီပေ။ ပြီးလျှင် ယင်းတို့သည် လူတို့၏ စိတ်ခံစားမှုဆိုင်ရာ လိုအပ်ချက်များနှင့် အကျိုးအမြတ်ရရန် ၎င်းတို့၏ လိုအပ်ချက်အပေါ် အလုံးစုံ အခြေခံသည်။ သင်သည် သင့်မိသားစုထံမှ ဂုဏ်ရှိသော ကိုယ်ပိုင်လက္ခဏာကို ဆက်ခံခဲ့သည်ဖြစ်စေ၊ နိမ့်ကျသော ကိုယ်ပိုင်လက္ခဏာကို ဆက်ခံခဲ့သည်ဖြစ်စေ ဤကိုယ်ပိုင်လက္ခဏာသည် သင့်စိတ်နှလုံးတွင် နေရာတစ်ခုကို ယူထားပြီး အချို့သောလူများ၌ အလွန်အရေးကြီးသော နေရာတစ်ခုကိုပင် ယူထားသည်။ ထို့ကြောင့် သင်သည် သမ္မာတရားကို လိုက်စားလိုလျှင် ဤကိုယ်ပိုင်လက္ခဏာသည် သမ္မာတရားအား သင်လိုက်စားခြင်းအပေါ် မလွှဲမရှောင်သာ လွှမ်းမိုးပြီး ဝင်ရောက်စွက်ဖက်လိမ့်မည်။ ဆိုလိုသည်မှာ သင်သည် သမ္မာတရားအား လိုက်စားခြင်းလမ်းစဉ်တွင် လူတို့အား မည်သို့ဆက်ဆံရမည်နှင့် အမှုအရာများကို မည်သို့ ကိုင်တွယ်ရမည်တို့ကဲ့သို့သော ပြဿနာများကို မလွှဲမရှောင်သာ ကြုံတွေ့ရလိမ့်မည်။ ဤပြဿနာများနှင့် အရေးကြီးသော အမှုကိစ္စများနှင့် ပတ်သက်သောအခါတွင် သင်သည် သင့်မိသားစုထံမှ သင်အမွေဆက်ခံခဲ့သည့် ကိုယ်ပိုင်လက္ခဏာနှင့် ဆက်စပ်သည့် ရှုထောင့်များ၊ သို့မဟုတ် အမြင်များကို ခံယူခြင်းအားဖြင့် လူများ၊ အမှုအရာများကို မလွှဲမရှောင်သာ ရှုမြင်လိမ့်မည်။ ပြီးလျှင် သင်သည် လူများကို ရှုမြင်ပြီး အမှုအရာများကို ကိုင်တွယ်ရာ၌ အလွန် ရှေးကျသော သို့မဟုတ် လူ့အဖွဲ့အစည်းက သွတ်သွင်းပေးထားသော ဤနည်းလမ်းကို အသုံးမပြုဘဲ မနေနိုင်ပေ။ သင့်မိသားစုမှ သင်ရရှိသည့် ကိုယ်ပိုင်လက္ခဏာသည် လူ့အဖွဲ့အစည်း၌ရှိသော သင်၏ အဆင့်အတန်းက ဂုဏ်ရှိသည်၊ သို့မဟုတ် နိမ့်ကျသည်ဟု သင့်အား ခံစားရသည်ဖြစ်စေ၊ မည်သို့ပင်ဖြစ်စေ ဤကိုယ်ပိုင်လက္ခဏာသည် သမ္မာတရားအား သင်လိုက်စားခြင်း၊ ဘဝအပေါ် သင်၏ မှန်ကန်သော ရှုမြင်သုံးသပ်ချက်၊ သမ္မာတရားအားလိုက်စားခြင်းတွင် သင်၏ မှန်ကန်သော လမ်းကြောင်းတို့အပေါ် သက်ရောက်မှုရှိလိမ့်မည်။ ပို၍ အတိအကျဆိုလျှင် အမှုအရာများကို ကိုင်တွယ်ဖြေရှင်းခြင်း၌ သင်၏ စည်းမျဉ်းများအပေါ် သက်ရောက်လိမ့်မည်။ နားလည်သလော။

အမျိုးမျိုးသော မိသားစုများသည် လူတို့အား အမျိုးမျိုးသော ကိုယ်ပိုင်လက္ခဏာများနှင့် လူမှုအဆင့်အတန်းများကို ဖြစ်ပေါ်စေသည်။ ကောင်းသော လူမှုအဆင့်အတန်းနှင့် ဂုဏ်ရှိသော ကိုယ်ပိုင်လက္ခဏာတို့ ရှိခြင်းသည် လူတို့နှစ်သက်ပြီး အကြိုက်တွေ့သော အရာတစ်ခုဖြစ်သော်လည်း မိမိတို့၏ ကိုယ်ပိုင်လက္ခဏာကို အညတရဖြစ်ကာ နိမ့်ကျသော မိသားစုတစ်စုထံမှ ဆက်ခံထားသူတို့မှာမူ သိမ်ငယ်မှုကို ခံစားရပြီး သူတစ်ပါးတို့ကို ရင်ဆိုင်ရန် ရှက်ရွံ့ကြသည်။ ပြီးလျှင် ၎င်းတို့သည် အလေးအနက်ထားခြင်း၊ သို့မဟုတ် အလေးထားခြင်းမခံရဟုလည်း ခံစားရသည်။ ဤသို့သောသူများသည်လည်း မကြာခဏ ခွဲခြားဆက်ဆံခံရသည်။ ယင်းကြောင့် ၎င်းတို့၏ စိတ်နှလုံးအတွင်းထဲတွင် မချိတင်ကဲဝေဒနာကိုခံစားရပြီး မိမိကိုယ်ကို တန်ဖိုးမထားပေ။ ဥပမာ လူအချို့၏ မိဘများသည် စိုက်ပျိုးရေးလုပ်ပြီး ဟင်းသီးဟင်းရွက်များကို ရောင်းသော လယ်ယာအနည်းငယ် ပိုင်ဆိုင်သူများ ဖြစ်နိုင်သည်။ လူအချို့၏ မိဘများသည် လမ်းဘေးဈေးဆိုင်ဖွင့်ခြင်း၊ သို့မဟုတ် လမ်းတကာ လှည့်လည်ရောင်းချခြင်းကဲ့သို့သော အသေးစားစီးပွားရေး ရှိသည့် စျေးသည်များဖြစ်နိုင်သည်။ လူအချို့၏ မိဘများသည် လက်မှုပညာလုပ်ငန်းတွင် အလုပ်လုပ်နိုင်ပြီး အဝတ်အစားများကို ပြုလုပ်ခြင်း၊ ပြုပြင်ခြင်း၊ သို့မဟုတ် ငွေရှာပြီး ၎င်းတို့၏ တစ်မိသားစုလုံးကို ထောက်ပံ့ရန်အတွက် လက်မှုပညာများကို အမှီပြုခြင်းတို့ကို လုပ်ဆောင်နိုင်သည်။ လူအချို့၏ မိဘများသည် သန့်ရှင်းရေးသမား၊ သို့မဟုတ် ကလေးထိန်းများအဖြစ် ဝန်ဆောင်မှုလုပ်ငန်းတွင် လုပ်နိုင်သည်။ အချို့သောမိဘများသည် အိမ်ရွှေ့ပြောင်းမှု လုပ်ငန်း၊ သို့မဟုတ် သယ်ယူပို့ဆောင်ရေးအလုပ်တွင် လုပ်နိုင်သည်။ အချို့က အနှိပ်သည်များ၊ အလှဖန်တီးရှင်များ၊ သို့မဟုတ် ဆံသဆရာများ ဖြစ်နိုင်သည်။ အချို့မိဘများက ဖိနပ်၊ စက်ဘီး၊ မျက်မှန် စသကဲ့သို့သော အရာများကို လူတို့အတွက် ပြုပြင်ပေးနိုင်သည်။ အချို့သောမိဘများသည် ပို၍ အဆင့်မြင့်သော လက်မှုပညာ ကျွမ်းကျင်မှုများရှိနိုင်ပြီး လက်ဝတ်ရတနာ၊ သို့မဟုတ် နာရီတို့ကဲ့သို့သောအရာများကို ပြုပြင်နိုင်ပြီး အခြားလူများက ပို၍ပင် နိမ့်ကျသော လူမှုအဆင့်အတန်းရှိကာ ၎င်းတို့၏ သားသမီးများကို ထောက်ပံ့ပြီး ၎င်းတို့မိသားစုကို ပျိုးထောင်ပေးရန်အတွက် အမှိုက်သရိုက်များကို စုဆောင်းခြင်း၊ ရောင်းချခြင်းကို မှီခိုအားထားရနိုင်သည်။ ဤမိဘများအားလုံးသည် လူ့အဖွဲ့အစည်းတွင် အတော်အတန် နိမ့်ကျသော အတတ်ပညာဆိုင်ရာ အဆင့်အတန်းရှိပြီး သိသာစွာပင် ရလဒ်အနေဖြင့် ၎င်းတို့မိသားစုတွင်ရှိသောသူတိုင်း၏ လူမှုအဆင့်အတန်းမှာလည်း နိမ့်ကျလိမ့်မည်။ ထို့ကြောင့် လောက၏ အမြင်တွင် ဤမိသားစုများမှလာသော သူများသည် နိမ့်ကျသော အဆင့်အတန်းနှင့် ကိုယ်ပိုင်လက္ခဏာရှိကြသည်။ လူတစ်ယောက်၏ ကိုယ်ပိုင်လက္ခဏာကို ဤသို့ ရှုမြင်ပြီး လူတစ်ယောက်၏ တန်ဖိုးကို တိုင်းတာသည့် နည်းလမ်းကို လူ့အဖွဲ့အစည်းက ခံယူခြင်းကြောင့်ပင် သင့်မိဘများက လယ်ယာအနည်းငယ်ပိုင်ဆိုင်သူများဖြစ်ပြီး တစ်စုံတစ်ယောက်က သင့်အား “သင်၏ မိဘများက မည်သည့်အလုပ်ကိုလုပ်သနည်း၊ သင့်မိသားစုက အဘယ်သို့ရှိသနည်း” ဟု မေးလျှင် သင်က “ကျွန်ုပ်၏ မိဘများသည်...၎င်းတို့သည်...စကားထဲထည့်ပြောရလောက်အောင် မထိုက်တန်ပါ” ဟု တုံ့ပြန်လိမ့်မည်။ ပြီးလျှင် ၎င်းတို့လုပ်သည့်အရာကို သင် ပြောရဲမည်မဟုတ်။ သင်သည် အလွန်ရှက်ရွံ့သောကြောင့်ဖြစ်သည်။ အတန်းဖော်များ၊ မိတ်ဆွေသူငယ်ချင်းများနှင့် တွေ့ဆုံသောအခါ၊ သို့မဟုတ် ညစာစားရန်အတွက် အပြင်ထွက်သောအခါ လူတို့သည် မိမိတို့ကိုယ်ကို မိတ်ဆက်ပြီး ၎င်းတို့၏ ကောင်းမွန်သော မိသားစုနောက်ခံအကြောင်း၊ သို့မဟုတ် ၎င်းတို့၏ အဆင့်မြင်သော လူမှုအဆင့်အတန်းအကြောင်းကို ပြောဆိုကြလိမ့်မည်။ သို့သော် သင်သည် မြေကလေးတစ်ကွက်မျှ ပိုင်သည့် လယ်သမားမိသားစု သို့မဟုတ် အသေးစား ကုန်သည်မိသားစု သို့မဟုတ် နယ်လှည့် အထမ်းသည်မိသားစုမှ ဆင်းသက်လာလျှင် ထိုသို့ ပြောလိုမည် မဟုတ်ဘဲ ရှက်ရွံ့လိမ့်မည်။ လူ့အဖွဲ့အစည်းတွင် “သူရဲကောင်းတစ်ယောက်အား သူ၏ ဇာစ်မြစ်အကြောင်း မမေးနှင့်” ဆိုသည့် လူသိများသော ဆိုရိုးစကားတစ်ခုရှိသည်။ ဤဆိုရိုးစကားသည် အလွန်မြင့်မြတ်သည့် ပုံစံရှိသည်။ ယင်းသည် နိမ့်ကျသော လူမှုအဆင့်အတန်းရှိသူတို့အား မျှော်လင့်ချက် တစ်စွန်းတစ်စ၊ အလင်းရောင် ခပ်ရေးရေးကို ပေးပြီး နှစ်သိမ့်မှုလေး မစို့မပို့ကိုလည်း ပေးသည်။ သို့သော် ဤသို့သော စာကြောင်းသည် လူ့အဖွဲ့အစည်းတွင် အဘယ်ကြောင့် လူသိများသနည်း။ ဤသည်မှာ လူ့အဖွဲ့အစည်းရှိ လူတို့သည် ၎င်းတို့၏ ကိုယ်ပိုင်လက္ခဏာ၊ တန်ဖိုး၊ လူမှုအဆင့်အတန်းတို့ကို အာရုံစိုက်လွန်းခြင်းကြောင့် ဖြစ်သလော။ (ဟုတ်သည်။) အညတရနောက်ခံမှလာသော သူတို့သည် စဉ်ဆက်မပြတ် မိမိကိုယ်ကို ယုံကြည်မှုကင်းမဲ့ကြသည်။ ထို့ကြောင့် ၎င်းတို့သည် မိမိတို့ကိုယ်ကို နှစ်သိမ့်ရန်အတွက်လည်းကောင်း၊ သူတစ်ပါးတို့ကိုလည်း အားပေးရန်လည်းကောင်း ဤဆိုရိုးစကားကို အသုံးပြုကြပြီး ၎င်းတို့၏ အဆင့်အတန်းနှင့် ကိုယ်ပိုင်လက္ခဏာက နိမ့်ကျသော်လည်း ၎င်းတို့တွင် သာလွန်သော စိတ်အခြေအနေရှိသည်၊ ဤသည်မှာ သင်ယူ၍မရနိုင်သောအရာတစ်ခုဖြစ်သည်ဟု ထင်မြင်ကြသည်။ သင်၏ ကိုယ်ပိုင်လက္ခဏာသည် မည်မျှနိမ့်ကျပါစေ သင်၏ စိတ်အခြေအနေက သာလွန်ကြီးမြတ်လျှင် သင်က ဂုဏ်ပြုထိုက်သောသူဖြစ်သည်မှာ ဂုဏ်ရှိသော ကိုယ်ပိုင်လက္ခဏာနှင့် အဆင့်အတန်းရှိသူတို့ထက်ပင် ပိုကြောင်းကို သက်သေပြလေသည်။ ဤသည်မှာ မည်သည့်ပြဿနာကို ညွှန်ပြသနည်း။ “သူရဲကောင်းတစ်ယောက်အား သူ၏ ဇာစ်မြစ်အကြောင်း မမေးနှင့်” ဟု လူတို့က ဆိုလေလေ၊ ၎င်းတို့သည် ၎င်းတို့၏ ကိုယ်ပိုင်လက္ခဏာနှင့် လူမှုအဆင့်အတန်းကို ဂရုစိုက်သည်ဆိုသည်ကို သက်သေပြလေလေဖြစ်သည်။ အထူးသဖြင့် လူတစ်ယောက်၏ ကိုယ်ပိုင်လက္ခဏာနှင့် လူမှုအဆင့်အတန်းက အလွန်အညတရဖြစ်ပြီး နိမ့်ကျသောအခါတွင် သူသည် မိမိကိုယ်ကို နှစ်သိမ့်ပြီး မိမိစိတ်နှလုံးရှိ ဗလာဖြစ်မှုနှင့် မကျေနပ်မှုတို့အတွက် ဖာထေးရန် ဤဆိုရိုးစကားကို အသုံးပြုကြသည်။ လူအချို့၏ မိဘများသည် အသေးစား ကုန်သည်များ၊ နယ်လှည့် အထမ်းသည်များ၊ မြေလေးတစ်ကွက်မျှ ပိုင်သည့် လယ်သမားများ၊ လက်မှုပညာသည်များလောက်ပင် အဆင်မပြေပေ၊ သို့မဟုတ် အရေးမပါသော၊ အညတရဖြစ်သော၊ လူ့အဖွဲ့အစည်းတွင် အထူးပင် ဝင်ငွေနည်းသော ထိုအလုပ်တစ်ခုခုကို လုပ်သော မိဘများလောက်ပင် အဆင်မပြေကြချေ။ ထို့ကြောင့် ၎င်းတို့မိဘများထံမှ ၎င်းတို့ ဆက်ခံသော ကိုယ်ပိုင်လက္ခဏာနှင့် လူမှုအဆင့်အတန်းက ပို၍ပင် နိမ့်ကျသည်။ ဥပမာ လူအချို့၏ မိဘများသည် လူ့အဖွဲ့အစည်းတွင် အလွန်ပင် နာမည်ဆိုးရှိသည်။ ၎င်းတို့ လုပ်ဆောင်သင့်သည့်အရာများကို အမှန်တကယ် မလုပ်ဆောင်ကြပေ။ ပြီးလျှင် ၎င်းတို့၌ လူမှုအသိုင်းအဝိုင်းက လက်ခံဖွယ်ဖြစ်သော အလုပ်အကိုင်၊ သို့မဟုတ် ပုံသေဝင်ငွေမရှိပေ။ ထို့ကြောင့် ၎င်းတို့သည် ၎င်းတို့မိသားစု၏ စားဝတ်နေရေး ကုန်ကျစရိတ်များကို ထောက်ပံ့ရန် အခက်အခဲဖြစ်ကြသည်။ အချို့မိဘများသည် ကြိမ်ဖန်များစွာ လောင်းကစားပြုလုပ်ပြီး လောင်းကစားတစ်ခုစီတိုင်း၌ ငွေများ ဆုံးရှုံးကြသည်။ အဆုံးတွင် ထိုမိသားစုသည် ပိုက်ဆံပြတ်ပြီး အလွန်ဆင်းရဲကာ နေ့စဉ် ကုန်ကျစရိတ်များအတွက် မတတ်နိုင်ပေ။ ဤမိသားစု၌ မွေးဖွားသော ကလေးများသည် ဟောင်းနွမ်းစုတ်ပြတ်သော အဝတ်များကို ဝတ်ကြသည်။ ဆာလောင်ကြသည်။ ဆင်းရဲစွာ နေထိုင်ကြသည်။ စာသင်ကျောင်း၌ မိဘနှင့် ဆရာများတွေ့ဆုံဆွေးနွေးပွဲ ကျင်းပသည့်အချိန်တိုင်းတွင် ၎င်းတို့၏ မိဘများက မည်သည့်အခါမျှ မတက်ရောက်ပေ။ ပြီးလျှင် ၎င်းတို့က သွား၍ လောင်းကစားလုပ်နေသည်ကို ဆရာများက သိကြသည်။ ဆရာများ၏ အမြင်တွင်၊ ၎င်းတို့၏ အတန်းဖော်များကြားတွင် ဤကလေးများသည် မည်သို့သော ကိုယ်ပိုင်လက္ခဏာနှင့် အဆင့်အတန်းရှိသည်ကို ပြောစရာမလိုပေ။ ဤမိသားစုမျိုး၌ မွေးဖွားသော ကလေးများသည် အခြားလူများအနီးတွင် ဂုဏ်ယူဝင့်ကြွားနိုင်ခြင်း မရှိဟု ခံစားရဖို့ သေချာသည်။ ၎င်းတို့က ကောင်းစွာ လေ့လာသင်ကြားပြီး ကြိုးစားလျှင်ပင်၊ ၎င်းတို့သည် စိတ်ဓာတ်သန်မာပြီး လူအများထဲ၌ ထင်ပေါ်လျှင်ပင် ဤမိသားစုမှ ၎င်းတို့ ဆက်ခံသည့် ကိုယ်ပိုင်လက္ခဏာသည် အခြားလူများ၏ အမြင်တွင် ၎င်းတို့၏ အဆင့်အတန်းနှင့် တန်ဖိုးကို သတ်မှတ်ဆုံးဖြတ်ပေးပြီးဖြစ်သည်။ ဤသည်မှာ လူတစ်ယောက်ကို အလွန်ပင် ဖိနှိပ်ချုပ်ချယ်ခံရသည်ဟု ခံစားရစေပြီးမချိတင်ကဲဝေဒနာ ခံစားရစေနိုင်သည်။ ဤမချိတင်ကဲဝေဒနာနှင့် ဖိနှိပ်ချုပ်ချယ်ခံရခြင်းက မည်သည့်နေရာမှ လာသနည်း။ ကျောင်းမှလည်းကောင်း၊ ဆရာများထံမှလည်းကောင်း၊ လူ့အဖွဲ့အစည်းထံမှလည်းကောင်း၊ အထူးသဖြင့် လူတို့နှင့် ဆက်ဆံရာတွင် လူသားမျိုးနွယ်၏ မမှန်ကန်သော အမြင်များမှလည်းကောင်း လာသည်။ ဤသို့မဟုတ်သလော။ (ဟုတ်သည်။) အချို့သော မိဘများသည် လူ့အဖွဲ့အစည်းတွင် သီးသန့်နာမည်ဆိုးတစ်ခုမရှိသော်လည်း မနှစ်မြို့စရာအချို့ကို လုပ်ဆောင်ကြသည်။ ဥပမာအားဖြင့် အလွဲသုံးစားပြုခြင်း၊ လာဘ်စားခြင်းကြောင့်၊ သို့မဟုတ် တရားမဝင်သောအရာတစ်ခုကို လုပ်ဆောင်ခြင်း၊ သို့မဟုတ် ဈေးကစားခြင်း၊ အမြတ်ကြီးစားခြင်းတို့တွင် ပါဝင်လုပ်ဆောင်ခြင်းအားဖြင့် ဥပဒေကို ချိုးဖောက်သောကြောင့် ထောင်ကျပြီး စီရင်ချက်ချခံရသော မိဘများ၏ ဖြစ်ရပ်ကို ကြည့်လော့။ ရလဒ်မှာ ၎င်းတို့၏ မိသားစုဝင်များသည် ၎င်းတို့နှင့်အတူ ဤဂုဏ်သရေပျက်ခြင်းကို မဖြစ်မနေ ခံစားရခြင်းအားဖြင့် ၎င်းတို့သည် ၎င်းတို့မိသားစုအပေါ် အပျက်သဘောဆောင်ပြီး ကောင်းကျိုးမပြုသော သက်ရောက်မှုဖြစ်စေသည်။ ထို့ကြောင့် ဤမိသားစုမျိုးတွင် ပါဝင်တော်စပ်ရခြင်းသည် လူတစ်ယောက်၏ ကိုယ်ပိုင်လက္ခဏာအပေါ် ထိရောက်စွာပင် ကြီးမားသော သက်ရောက်မှုရှိသည်။ ၎င်းတို့၏ ကိုယ်ပိုင်လက္ခဏာနှင့် လူမှုအဆင့်အတန်းက နိမ့်ကျရုံသာမကဘဲ ၎င်းတို့သည် အထင်သေးခြင်းကိုလည်း ခံရသည်။ ထို့အပြင် “အလွဲသုံးစားပြုသူ”၊ “သူခိုးမိသားစုဝင်” ဟူသကဲ့သို့သော အမည်များဖြင့်ပင် သမုတ်ခြင်းခံရသည်။ လူတစ်ယောက်သည် ဤသို့သော အမည်များဖြင့် သတ်မှတ်ခြင်းခံရသည်နှင့် သူ၏ ကိုယ်ပိုင်လက္ခဏာနှင့် လူမှုအဆင့်အတန်းအပေါ် ပို၍ပင် ကြီးမားသော သက်ရောက်မှုရှိလိမ့်မည်။ လူ့အဖွဲ့အစည်းတွင် သူ၏ အကျပ်အတည်းကို ပိုမို ဆိုးဝါးစေလိမ့်မည်ဖြစ်ပြီး သူ့အား ဂုဏ်ယူဝင့်ကြွားနိုင်ခြင်း မရှိသည်ကိုပို၍ပင် ခံစားရစေလိမ့်မည်။ သင်သည် မည်မျှ ကြိုးစားပါစေ၊ သို့မဟုတ် မည်မျှ ဖော်ရွေပါစေ သင့်ကိုယ်ပိုင်လက္ခဏာနှင့် လူမှုအဆင့်အတန်းကို မပြောင်းလဲနိုင်သေးပေ။ ဤသို့သော အကျိုးဆက်များသည် လူတစ်ယောက်၏ ကိုယ်ပိုင်လက္ခဏာအပေါ်တွင် မိသားစုက ဖြစ်စေသည့် သက်ရောက်မှုလည်းဖြစ်သည်မှာ အမှန်ပင်ဖြစ်သည်။ ထို့နောက်တွင် အတော်အတန်ရှုပ်ထွေးသည့် မိသားစု ဖွဲ့စည်းတည်ဆောက်ပုံများရှိသည်။ ဥပမာအားဖြင့် လူအချို့မှာ မွေးမိခင်အရင်းမရှိဘဲ မကြင်နာသော၊ သို့မဟုတ် မထောက်ထားသော မိထွေးသာရှိ၏။ ပြီးလျှင် ထိုမိထွေးသည် ၎င်းတို့ ကြီးပြင်းလာသောအခါတွင် ၎င်းတို့အား ထိုမျှ ဂရုစိုက်ခြင်းမရှိ၊ သို့မဟုတ် မိခင်မေတ္တာကို ပေးခြင်းမရှိပေ။ ထို့ကြောင့် ၎င်းတို့အတွက် ဤသို့သောမိသားစု၌ ပါဝင်တော်စပ်ရခြင်းသည် စင်စစ်အားဖြင့် မလိုလားခြင်းခံရသော သီးသန့် ကိုယ်ပိုင်လက္ခဏာတစ်ခုကို ပေးလေသည်။ ဤသီးသန့် ကိုယ်ပိုင်လက္ခဏာအတွင်းတွင် ၎င်းတို့၏ စိတ်နှလုံး၌ အရိပ်မည်းများပို၍ ဖြစ်ပေါ်ပြီး အခြားလူများကြားရှိ ၎င်းတို့၏ အဆင့်အတန်းသည် အခြားမည်သူမဆိုထက်ပို၍ နိမ့်ကျသည်ဟု ၎င်းတို့ ခံစားရသည်။ ၎င်းတို့သည် အသက်ရှင်ရန် ရည်ရွယ်ချက်ကို မဆိုထားနှင့်၊ ပျော်ရွှင်မှု ခံစားချက်ပင်မရှိ၊ ဖြစ်တည်မှု ခံစားချက်ပင်မရှိပေ။ ပြီးလျှင် ၎င်းတို့သည် အထူးပင် နိမ့်ကျပြီး ကံဆိုးသည်ဟု ခံစားရသည်။ မိခင်ဖြစ်သူက အချို့သော အထူးအခြေအနေများကြောင့် အိမ်ထောင်များကို တစ်ခုပြီးတစ်ခု ဖြတ်သန်းခဲ့ရ၍ မိသားစု ဖွဲ့စည်းတည်ဆောက်ပုံက ရှုပ်ထွေးနေသော အခြားသောလူများရှိသည်။ ထို့ကြောင့် ၎င်းတို့၌ ပထွေးအချို့ရှိပြီး ၎င်းတို့၏ ဖခင်စစ်စစ်က မည်သူဖြစ်သည်ကို မသိကြပေ။ ဤသို့သောမိသားစုတွင် ပါဝင်တော်စပ်ခြင်းအားဖြင့် ဤသို့သောသူသည် မည်သည့်ကိုယ်ပိုင်လက္ခဏာမျိုးအား ရရှိမည်ကို ပြောစရာမလိုပေ။ သူ၏ လူမှုအဆင့်အတန်းသည် သူတစ်ပါးတို့၏ အမြင်တွင် နိမ့်ကျလိမ့်မည်။ ပြီးလျှင် ဤလူကို အရှက်ခွဲရန်၊ အသရေဖျက်ပြီး ရန်စရန်အတွက် မိသားစုနှင့်ပတ်သက်ပြီး ဤပြဿနာများ၊ သို့မဟုတ် အချို့သော ထင်မြင်ချက်များကို အသုံးပြုသည့်လူများ ရံဖန်ရံခါ ရှိနေလိမ့်မည်။ ဤသည်မှာ လူ့အဖွဲ့အစည်းတွင် ဤသူ၏ ကိုယ်ပိုင်လက္ခဏာနှင့် အဆင့်အတန်းကို နိမ့်ကျစေရုံသာမကဘဲ အရှက်လည်းရစေပြီး သူတစ်ပါးတို့အနီးတွင် သူ၏ မျက်နှာကို မပြနိုင်ဖြစ်စေလိမ့်မည်။ အနှစ်ချုပ်လျှင် ငါပြောခဲ့သည့် မိသားစုများကဲ့သို့ မိသားစုတစ်ခုတွင် ပါဝင်တော်စပ်ခြင်းမှတစ်ဆင့် လူတို့ ဆက်ခံသော သီးသန့်ကိုယ်ပိုင်လက္ခဏာနှင့် လူမှုအဆင့်အတန်းသည်၊ သို့မဟုတ် သာမန်၊ ရိုးရိုးမိသားစုတစ်စုတွင် ပါဝင်တော်စပ်ခြင်းမှတစ်ဆင့် လူတို့ ဆက်ခံသော သာမန်၊ ရိုးရိုး ကိုယ်ပိုင်လက္ခဏာနှင့် လူမှုအဆင့်အတန်းသည် ၎င်းတို့၏ စိတ်နှလုံးတွင် အားပျော့သော စိတ်ဆင်းရဲခြင်းတစ်မျိုးဖြစ်သည်။ ယင်းသည် အချုပ်အနှောင်တစ်ခုဖြစ်ပြီး ဝန်ထုပ်ဝန်ပိုးလည်းဖြစ်သည်။ သို့သော် လူတို့သည် ယင်းကို ဖယ်ရှားရန် မတတ်နိုင်ဘဲ စွန့်ပစ်လိုစိတ်မရှိကြပေ။ အဘယ်ကြောင့်ဆိုသော် လူတိုင်းအတွက် မိသားစုအိမ်သည် ၎င်းတို့ မွေးဖွားကြီးပြင်းသော နေရာဖြစ်သောကြောင့်ဖြစ်ပြီး နှစ်သိမ့်အားပေးမှု အပြည့်ရှိသော နေရာလည်း ဖြစ်သောကြောင့်ဖြစ်သည်။ မိသားစုက အညတရဖြစ်ပြီး နိမ့်ကျသော လူမှုအဆင့်အတန်းနှင့် ကိုယ်ပိုင်လက္ခဏာတို့ဖြင့် ဝန်ပိစေသော သူတို့အတွက် မိသားစုသည် အကောင်းရော အဆိုးပါနှစ်မျိုးလုံးရှိသည်။ အဘယ်ကြောင့်ဆိုသော် လူတို့သည် စိတ်ဓာတ်ရေးရာတွင် မိသားစုမပါဘဲ မရှင်သန်နိုင်သောကြောင့်ဖြစ်သည်။ သို့သော် ၎င်းတို့၏ အမှန်တကယ်၊ အရှိအတိုင်းဖြစ်သော လိုအပ်ချက်များနှင့် ပတ်သက်လျှင် မိသားစုက ၎င်းတို့အပေါ် ဂုဏ်အသရေပျက်ခြင်း ပမာဏအမျိုးမျိုးကို ဖြစ်စေပြီး အခြားလူများကြားနှင့် လူ့အဖွဲ့အစည်းတွင် ၎င်းတို့နှင့် ထိုက်တန်သည့် လေးစားမှုနှင့် နားလည်မှုအား မရရှိရန် တားဆီးသည်။ ထို့ကြောင့် လူတို့၏ ဤအပိုင်းတွင် မိသားစုအိမ်သည် ၎င်းတို့ ချစ်ခြင်းရော မုန်းခြင်းပါ နှစ်မျိုးလုံးရှိသော နေရာဖြစ်သည်။ ဤမိသားစုမျိုးသည် လူ့အဖွဲ့အစည်းတွင် မည်သူကမျှ တန်ဖိုးထားခြင်း၊ သို့မဟုတ် အလွန်အလေးထားခြင်း မရှိပေ။ ထိုအစား သူတစ်ပါးတို့က ခွဲခြားဆက်ခံခြင်း၊ အထင်သေးခြင်းကို ခံရသည်။ ဤအတွက်ကြောင့်ပင် ဤမိသားစုမျိုး၌ မွေးဖွားသောလူတို့သည် တူညီသော ကိုယ်ပိုင်လက္ခဏာ၊ အဆင့်အတန်းနှင့် တန်ဖိုးတို့ကိုလည်း ဆက်ခံရရှိသည်။ ဤမိသားစု၌ ပါဝင်တော်စပ်ရခြင်းကြောင့် ၎င်းတို့ ခံစားရသည့် ရှက်ရွံ့မှုသည် ၎င်းတို့၏ အလေးနက်ဆုံးသော စိတ်ခံစားချက်များ၊ အမှုအရာများအပေါ် ၎င်းတို့၏ အမြင်များနှင့် အမှုအရာများအား ၎င်းတို့ ကိုင်တွယ်သည့် နည်းလမ်းများကိုလည်း မကြာခဏ သက်ရောက်မှုရှိသည်။ ဤသည်မှာ သမ္မာတရားကို ၎င်းတို့ လိုက်စားခြင်းအား ကြီးမားသော အတိုင်းအတာဖြင့် မလွဲဧကန် ထိခိုက်သည်။ သမ္မာတရားအား ၎င်းတို့ လိုက်စားစဉ်တွင် ၎င်းတို့၏ သမ္မာတရားအား လက်တွေ့လုပ်ဆောင်မှုကိုလည်း ထိခိုက်သည်။ ဤအရာများသည် သမ္မာတရားအား လူတို့ လိုက်စားမှုနှင့် လက်တွေ့လုပ်ဆောင်မှုကို ထိခိုက်နိုင်သောကြောင့်ပင် သင့်မိသားစုထံမှ မည်သည့်ကိုယ်ပိုင်လက္ခဏာကို သင်ဆက်ခံခဲ့သည်ဖြစ်စေ ယင်းကို လက်လွှတ်သင့်ခြင်း ဖြစ်သည်။

လူအချို့က “သင်ယခုပြောခဲ့သော မိဘများအားလုံးသည် လယ်မြေအနည်းငယ် ပိုင်ဆိုင်သူများ၊ သေးနုတ်သော စျေးသည်များ၊ လှည့်လည်ဈေးရောင်းသူများ၊ သန့်ရှင်းရေးသမားများ၊ ကြုံရာကျပန်းအလုပ် လုပ်သူများဖြစ်ကြသည်။ ဤလူမှုအဆင့်အတန်းများသည် အလွန်နိမ့်ကျသဖြင့် လူတို့က ယင်းတို့ကို လက်လွှတ်သင့်သည်မှာ သင့်တင့်လျောက်ပတ်ပေသည်။ ‘လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏’ ဟူသည့် ဆိုရိုးစကားကဲ့သို့ဖြစ်သည်။ လူတို့သည် အထက်သို့မျှော်ကြည့်ပြီး မြင့်မြင့်မှန်းသင့်သည်၊ နိမ့်ကျသော အဆင့်အတန်းနှင့် ဆက်စပ်သော ဤအရာများကို မကြည့်သင့်။ ဥပမာ မည်သူက လယ်မြေအနည်းငယ် ပိုင်ဆိုင်သူ ဖြစ်ချင်သနည်း။ မည်သူက အနုပ်စုတ်ကုပ်စုတ် စျေးသည်ဖြစ်လိုသနည်း။ လူတိုင်းက ပိုက်ဆံများစွာ ရှာလိုကြသည်။ ရာထူးကြီးသော အရာရှိဖြစ်လိုကြသည်၊ လူ့အဖွဲ့အစည်းတွင် အဆင့်အတန်းရှိလိုကြပြီး အလျင်အမြန်အောင်မြင်မှုကို ရရှိလိုကြသည်။ မည်သူကမျှ ငယ်ရွယ်စဉ်ကတည်းက လယ်မြေအနည်းငယ် ပိုင်ဆိုင်သူဖြစ်ရန်၊ စိုက်ပျိုးရေးလုပ်ပြီး စားသောက်ဖို့ လုံလောက်ရုံဖြင့် ကျေနပ်ရောင့်ရဲရန် ရည်မှန်းချက်မထားကြပေ။ ယင်းကို အောင်မြင်မှုအဖြစ် မည်သူကမျှ မမှတ်ယူပေ၊ ဤသို့သောသူများမရှိပေ။ ဤသို့သောမိသားစုများက လူတို့အား အရှက်ရစေပြီး လူတို့၏ ကိုယ်ပိုင်လက္ခဏာကြောင့် မမျှမတ ဆက်ဆံခြင်း ခံရစေသည့်အတွက် ထိုလူများသည် မိမိတို့၏မိသားစုမှ အမွေဆက်ခံရသော ကိုယ်ပိုင်လက္ခဏာကို လက်လွှတ်သင့်ခြင်းမှာ အတိအကျပင်ဖြစ်သည်”ဟု ဆိုကောင်းဆိုနိုင်သည်။ ဤသည်မှာ မှန်သလော။ (မမှန်ပါ။) မမှန်ပေ။ မတူညီသော ရှုထောင့်မှ ငါတို့ ဆွေးနွေးရလျှင် လူအချို့သည် အခွင့်ထူးခံသော၊ သို့မဟုတ် ကောင်းမွန်သော ရှင်သန်နေထိုင်ရာ ပတ်ဝန်းကျင်ရှိသော၊ သို့မဟုတ် မြင့်မားသည့် လူမှုအဆင့်အတန်းရှိသော မိသားစုများတွင် မွေးဖွားကြသည်။ ထို့ကြောင့် ၎င်းတို့သည် ဂုဏ်ရှိသော ကိုယ်ပိုင်လက္ခဏာနှင့် လူမှုအဆင့်အတန်းကို အမွေဆက်ခံသည်။ ပြီးလျှင် နယ်ပယ်ကဏ္ဍအားလုံးတွင် အလွန်အလေးထားခြင်းခံရသည်။ ကြီးပြင်းလာသောအခါတွင် ၎င်းတို့ကို ၎င်းတို့၏ မိဘများ၊ မိသားစုရှိ သက်ကြီးသူများက တယုတယဆက်ဆံကြသည်မှာ လူ့အဖွဲ့အစည်း၌ ၎င်းတို့အပေါ် ဆက်ဆံရေးမှာမူ ဆိုဖွယ်ရာမရှိပေ။ ၎င်းတို့၏ အထူးဖြစ်သော၊ မြင့်မြတ်သော မိသားစုနောက်ခံကြောင့် ကျောင်းတွင် ၎င်းတို့၏ ဆရာများ၊ အတန်းဖော်များအားလုံးက ၎င်းတို့ကို အထင်ကြီးလေးစားကြသည်။ မည်သူကမျှ ၎င်းတို့ကို အနိုင်မကျင့်ရဲပေ။ ဆရာများက ၎င်းတို့ကို ညင်သာစွာ၊ ဖော်ရွေပျူငှာစွာ စကားပြောသည်။ ၎င်းတို့၏ အတန်းဖော်များက ၎င်းတို့အပေါ် အထူးပင် လေးစားသည်။ ဂုဏ်ရှိသောနောက်ခံရှိသည့် အခွင့်ထူးခံသော မိသားစုတစ်စုထံမှ လာခြင်းအားဖြင့် ၎င်းတို့သည် လူ့အဖွဲ့အစည်းတွင် မြင့်မြတ်သော ကိုယ်ပိုင်လက္ခဏာကို ရရှိပြီး အခြားလူများကို ၎င်းတို့အပေါ် အထင်ကြီးစေသောကြောင့် ၎င်းတို့၌ လူအများထက် သာလွန်သည့် ခံစားချက်ရှိပြီး ၎င်းတို့တွင် လေးစားဖွယ်ဖြစ်သော ကိုယ်ပိုင်လက္ခဏာနှင့် လူမှုအဆင့်အတန်း ရှိသည်ဟု ခံစားရသည်။ ရလဒ်အနေဖြင့် ၎င်းတို့သည် မည်သည့်အုပ်စုမဆိုတွင် မိမိကိုယ်ကို ယုံကြည်မှုလွန်ကဲခြင်းကို ပြသပြီး မည်သူ၏ ခံစားချက်ကိုမျှ ထည့်တွက်စဉ်းစားခြင်းမရှိဘဲ ၎င်းတို့ စိတ်ကျေနပ်သည့်အရာမှန်သမျှကို ပြောဆိုကြသည်။ ပြီးလျှင် ၎င်းတို့ လုပ်ဆောင်သမျှတိုင်း၌ လုံးဝ ချုပ်တည်းခြင်း မရှိပေ။ အခြားလူများအတွက် ၎င်းတို့သည် ခေတ်မီဆန်းပြားပြီး ရည်မွန်သည်။ ရည်မှန်းချက် ကြီးကြီးထားရန်၊ ထုတ်ဖော်ပြောဆိုရန်၊ ပြုမူဆောင်ရွက်ရန် မကြောက်ရွံ့ပေ။ မည်သည့်အရာကို ၎င်းတို့ ပြောဆိုသည်ဖြစ်စေ၊ လုပ်ဆောင်သည်ဖြစ်စေ ၎င်းတို့၌ ၎င်းတို့၏ အားကြီးသော မိသားစုနောက်ခံ၏ ပံ့ပိုးမှုရှိသောကြောင့် ၎င်းတို့ကို ကူညီရန်အတွက် ဂုဏ်ရှိသောလူအချို့က အစဉ်သဖြင့် အဆင်သင့်ရှိနေကြသည်။ ၎င်းတို့ လုပ်ဆောင်သည့်အရာရာတိုင်းက အဆင်ပြေချောမွေ့သည်။ အမှုအရာများက အဆင်ပြေချောမွေ့လေလေ၊ လူအများထက်ပို၍ သာလွန်သည်ဟု ၎င်းတို့ ခံစားရလေလေဖြစ်သည်။ မည်သည့်နေရာကို ၎င်းတို့ သွားသည်ဖြစ်စေ ၎င်းတို့သည် ၎င်းတို့၏ အရှိန်အဝါကို အသုံးချရန်၊ လူအများထဲ၌ ထင်ပေါ်ရန်၊ အခြားလူများနှင့် မတူညီရန် စိတ်ဆုံးဖြတ်ထားကြသည်။ ၎င်းတို့သည် အခြားလူများနှင့် စားသောက်သည့်အချိန်တိုင်းတွင် ကြီးသောအပိုင်းကို ယူသည်။ မရလျှင် စိတ်ဆိုးကြသည်။ ၎င်းတို့သည် ညီအစ်ကိုမောင်နှမများနှင့်အတူ နေထိုင်သောအခါ၌ နေရောင်အရဆုံးနေရာ၊ သို့မဟုတ် အပူပေးစနစ်နှင့် နီးသောနေရာ၊ သို့မဟုတ် လေကောင်းလေသန့်ရသည့် မည်သည့်နေရာမဆို၌ ရှိသော အကောင်းဆုံးသော အိပ်ရာပေါ်၌ အိပ်ရရန် မရမက လုပ်ဆောင်ကြပြီး ထိုအိပ်ရာကို ၎င်းတို့သာ ပိုင်ဆိုင်သည်။ ဤသည်မှာ သွေးကြီးမွေးကြီး လုပ်သောစိတ်မဟုတ်လော။ (ဟုတ်သည်။) လူအချို့၏ မိဘများသည် ဝင်ငွေကောင်းကြသည်။ သို့မဟုတ် အစိုးရဝန်ထမ်းများဖြစ်သည်၊ သို့မဟုတ် လစာကောင်းသည့် ပါရမီရှိသော အတတ်ပညာရှင်များဖြစ်သည်။ ထို့ကြောင့် ၎င်းတို့မိသားစုသည် အထူးပင် သက်သောင့်သက်သာရှိပြီး ကြွယ်ဝချမ်းသာသည်။ အစားအစာ၊ သို့မဟုတ် အဝတ်အစားကဲ့သို့သောအရာများအတွက် အကုန်အကျခံဖို့ စိုးရိမ်ခြင်းမရှိပေ။ အကျိုးဆက်အနေဖြင့် ဤသို့သောလူတို့သည် အလွန့်အလွန် သာလွန်မှုကို ခံစားရသည်။ ၎င်းတို့သည် ၎င်းတို့ အလိုရှိသည့် မည်သည့်အဝတ်ကိုမဆို ဝတ်ဆင်နိုင်ပြီး ခေတ်အဆန်ဆုံးသော အဝတ်အထည်များကို ဝယ်ယူကာ ခေတ်မရှိတော့သောအခါ၌ ယင်းတို့ကို စွန့်ပစ်နိုင်ကြသည်။ ၎င်းတို့စားလိုသည့် မည်သည့်အရာကိုမဆိုလည်း စားနိုင်သည်။ ၎င်းတို့ လုပ်ရန် လိုအပ်သမျှမှာ ပြောလိုက်ရန်သာဖြစ်ပြီး တစ်စုံတစ်ယောက်က ပို့ဆောင်ပေးလိမ့်မည်။ မည်သည့်အရာကိုမျှ လုံးဝ စိုးရိမ်ဖို့မလိုပေ။ ၎င်းတို့သည် အလွန်အမင်း သာလွန်သည်ဟု ခံစားရသည်။ ဤသို့ အခွင့်ထူးခံ မိသားစုမျိုးမှ ၎င်းတို့ အမွေဆက်ခံရသည့် ကိုယ်ပိုင်လက္ခဏာမှာ သူတစ်ပါးတို့၏ အမြင်တွင် ၎င်းတို့သည် စင်စစ်အားဖြင့် အမျိုးသမီးဖြစ်လျှင် မင်းသမီးဖြစ်သည်၊ သို့မဟုတ် အမျိုးသားဖြစ်လျှင် ပေါ်ကြော့လူချမ်းသာတစ်ယောက်ဖြစ်သည်ဟု ဆိုလိုသည်။ ၎င်းတို့သည် ဤမိသားစုမျိုးမှ မည်သည့်အရာကို အမွေဆက်ခံခဲ့သနည်း။ မြင့်မြတ်သော ကိုယ်ပိုင်လက္ခဏာနှင့် လူမှုအဆင့်အတန်းဖြစ်သည်။ ဤမိသားစုမျိုးမှ ၎င်းတို့ အမွေဆက်ခံခဲ့သောအရာသည် အရှက်တရားမဟုတ်ဘဲ ဂုဏ်ကျက်သရေဖြစ်သည်။ ၎င်းတို့သည် မည်သည့်ပတ်ဝန်းကျင်၊ သို့မဟုတ် လူအုပ်စု၌ ရှိပါစေ အခြားသောလူတိုင်း၏ အထက်တွင်ရှိသည်ဟု ၎င်းတို့က အစဉ်ခံစားရသည်။ ၎င်းတို့က “ငါ၏ မိဘများသည် ချမ်းသာသော စီးပွားရေးသမားများဖြစ်သည်။ ငါ့မိသားစု၌ အလွန် ပိုက်ဆံချမ်းသာရှိသည်။ ငါအလိုရှိသည့်အချိန်တိုင်းတွင် ပိုက်ဆံကို သုံးနိုင်သလို မည်သည့်အခါမျှ ချွေတာရန်မလိုပေ” သို့မဟုတ် “ငါ၏မိဘများသည် ရာထူးကြီးသော အရာရှိများ ဖြစ်သည်။ ငါ၏ စီးပွားရေးကို မည်သည့်နေရာ၌ စတင်လုပ်ဆောင်သည်ဖြစ်စေ ပုံမှန်လုပ်ထုံးလုပ်နည်းများကို မလုပ်ဆောင်ဘဲ စကားတစ်ခွန်းဖြင့် ပြီးအောင် လုပ်ဆောင်နိုင်သည်။ အမှုကိစ္စများကို ပြီးမြောက်အောင် လုပ်ဆောင်ရန် အားအင်မည်မျှ စိုက်ထုတ်ရသည်ကို သင်တို့ သိမြင်သည်။ သင်တို့သည် သင့်လျော်သော လုပ်ထုံးလုပ်နည်းများကို လုပ်ဆောင်ရသည်။ သင်တို့၏ အလှည့်ကို စောင့်ရသည်၊ လူတို့ကို အကူအညီတောင်းရန်အတွက် ခယဝယလုပ်ရသည်။ ငါ့အား ကြည့်ပါ၊ ငါသည် ငါ၏ မိဘများ၏ လက်ထောက်တစ်ယောက်ကို မည်သည့်အရာ ပြီးမြောက်အောင် လုပ်ဆောင်ရန် လိုအပ်သည်ကိုသာ ပြောလိုက်ပြီး ပြီးသွားသည်။ ကိုယ်ပိုင်လက္ခဏာနှင့် လူမှုအဆင့်အတန်း ရှိခြင်းက ဟန်မကျသလော” ဟူသကဲ့သို့သောအရာများကို ပြောဆိုကြသည်။ ၎င်းတို့တွင် သာလွန်သည့် ခံစားချက်ရှိသလော။ (ရှိသည်။) လူအချို့က “ငါ၏ မိဘများသည် နိုင်ငံကျော် နာမည်ကြီးများဖြစ်သည်၊ သူတို့၏ အမည်ကို အင်တာနက်တွင် ရှာနိုင်ပြီး ပေါ်လာခြင်းရှိမရှိကို ကြည့်နိုင်သည်”ဟု ဆိုကြသည်။ တစ်စုံတစ်ယောက်က နာမည်ကျော်ကြားသူစာရင်းများကို စစ်ဆေးပြီး ထိုမိဘများ၏ အမည်က အမှန်ပင်ရှိနေသောအခါတွင် ထိုလူတို့သည် သာလွန်သည့်ခံစားချက်ကို ရရှိကြသည်။ ၎င်းတို့သည် မည်သည့်နေရာသို့ သွားသည်ဖြစ်စေ တစ်စုံတစ်ယောက်က ၎င်းတို့အား “သင်၏ အမည်မှာ အဘယ်နည်း” ဟု မေးလျှင် ၎င်းတို့က “ငါ၏ အမည်က အရေးမကြီးပါ၊ ငါ့မိဘများ၏ အမည်က ဤသို့ဖြစ်သည်” ဟု ပြန်ဖြေကြသည်။ လူများကို ၎င်းတို့ ပြောသည့် ပထမဆုံးသောအရာမှာ ၎င်းတို့မိဘများ၏ အမည်ဖြစ်သည်။ ၎င်းတို့၏ ကိုယ်ပိုင်လက္ခဏာနှင့် လူမှုအဆင့်အတန်းကို အခြားလူများသိစေရန်ဖြစ်သည်။ လူအချို့က မိမိတို့ဘာသာ စဉ်းစားကြသည်။ “သင်၏ မိသားစုသည် အဆင့်အတန်းရှိသည်။ သင့်မိဘနှစ်ဦးလုံးသည် အရာရှိများဖြစ်သည်၊ သို့မဟုတ် နာမည်ကျော်ကြားသူများဖြစ်သည်၊ သို့မဟုတ် ချမ်းသာသော စီးပွားရေးသမားများဖြစ်သည်။ ဤအတွက်ကြောင့် သင်သည် ရာထူးကြီးသော အရာရှိများ၊ သို့မဟုတ် အလွန်ချမ်းသာသော မိဘများ၏ အခွင့်ထူးခံ သားသမီးများဖြစ်လေသည်။ ငါ့မှာမူကား အဘယ်နည်း” ဟူ၍ ဖြစ်သည်။ ယင်းကို စဉ်းစားပြီးနောက်တွင် ၎င်းတို့က “ငါ့မိဘများနှင့်ပတ်သက်ပြီး ထူးခြားသည့်အရာ တစ်ခုမျှမရှိပေ။ သူတို့သည် သာမန်လုပ်အားခကို ရရှိသော သာမန်အလုပ်သမားများ ဖြစ်သည်။ ထို့ကြောင့် ကြွားဝါစရာမရှိပေ။ သို့သော် ငါ၏ ဘိုးဘေးများထဲမှ တစ်ဦးသည် မင်းဆက်တစ်ခုခုတွင် ဝန်ကြီးချုပ်ဖြစ်ခဲ့သည်” ဟု ပြန်ဖြေကြသည်။ အခြားလူများက “သင်၏ ဘိုးဘေးသည် ဝန်ကြီးချုပ်ဖြစ်သည်။ ဪ၊ ထို့ကြောင့် သင့်တွင် ထူးခြားသော အဆင့်အတန်းရှိသည်။ သင်သည် ဝန်ကြီးချုပ်တစ်ဦး၏ ဆွေစဉ်မျိုးဆက်ဖြစ်သည်။ ဝန်ကြီးချုပ်တစ်ဦး၏ ဆွေစဉ်မျိုးဆက် မည်သူမဆိုသည် သာမန်လူမဟုတ်ပေ။ သင်သည် နာမည်ကျော်ကြားသူများ၏ ဆွေစဉ်မျိုးဆက် ဖြစ်သည်ဟုလည်း ဆိုလိုသည်” ဟု ဆိုကြသည်။ သင်တွေ့သလော၊ လူတစ်ယောက်သည် မိမိကိုယ်ကို နာမည်ကျော်ကြားသူတစ်ယောက်နှင့် တော်စပ်လိုက်သည်နှင့် သူ၏ ကိုယ်ပိုင်လက္ခဏာသည် ကွဲပြားသွားလိမ့်မည်။ သူ၏ လူမှုအဆင့်အတန်းသည် ချက်ချင်း မြင့်သွားလိမ့်မည်။ ပြီးလျှင် သူသည် လေးစားခြင်းခံရသောသူတစ်ဦး ဖြစ်လိမ့်မည်။ အခြားသောသူများက “ငါ၏ ဘိုးဘေးများသည် ချမ်းသာသော စီးပွားရေးသမား မျိုးဆက်ဖြစ်သည်။ သူတို့သည် အလွန်အမင်း ချမ်းသာသည်။ နောက်ပိုင်းတွင် လူမှုဆိုင်ရာ ပြောင်းလဲမှုများနှင့် လူမှုစနစ်တွင်ရှိသော အပြောင်းအလဲများကြောင့် သူတို့၏ တန်ဖိုးရှိပစ္စည်းများ အသိမ်းခံရသည်။ ယခုအခါ ဤနေရာမှနေ၍ ဆယ်မိုင်ပတ်လည်အတွင်းတွင် လူတို့နေထိုင်ကြသည့် အိမ်များစွာသည် ငါ၏ ဘိုးဘေးများ၏ အိမ်များဖြစ်ခဲ့ဖူးသည်။ ယခင်တုန်းက ငါ့မိသားစုအိမ်တွင် အခန်း လေး၊ ငါးရာရှိသည်၊ သို့မဟုတ် အနည်းဆုံးအနေဖြင့် အခန်းသုံး၊ လေးရာရှိပြီး စုစုပေါင်း အစေခံတစ်ရာကျော် ရှိသည်။ ငါ၏ အဘိုးသည် စီးပွားရေးလုပ်ငန်းပိုင်ရှင်ဖြစ်သည်။ သူသည် မည်သည့်အလုပ်ကိုမျှ လုံးဝ မလုပ်ဘဲ အခြားလူများကိုသာ အမိန့်ပေးစေခိုင်းသည်။ အဘွားက ဘဝတွင် ခြေမွေးမီးမလောင် လက်မွေးမီးမလောင် နေထိုင်ခဲ့ရသည်။ သူတို့နှစ်ဦးလုံးတွင် သူတို့အား ဝတ်စားဆင်ယင်ပေးပြီး သူတို့၏ အဝတ်များကို လျှော်ဖွပ်ပေးရန် အခြွေအရံများရှိကြသည်၊ နောက်ပိုင်းတွင် လူမှုပတ်ဝန်းကျင်က ပြောင်းလဲသွားသောကြောင့် မိသားစုက ဆင်းရဲနွမ်းပါးသွားသည်။ ထို့ကြောင့် ငါတို့သည် မြင့်မြတ်သည့် အမျိုးအနွယ်ဝင် မဟုတ်တော့ဘဲ သာမန်လူများ ဖြစ်သွားကြသည်။ ယခင်တုန်းက ငါ၏ မိသားစုသည် ဆွေကြီးမျိုးကြီးဖြစ်ပြီး ဂုဏ်ရှိသည်။ သူတို့သည် ရွာ၏တစ်ဖက်စွန်းတွင် သူတို့၏ ခြေကိုဆောင့်နင်းလျှင် ရွာ၏ အခြားတစ်ဖက်စွန်းတွင် တုန်ခါခြင်းကို ချက်ချင်း ခံစားရနိုင်သည်။ သူတို့မည်သူဖြစ်သည်ကို လူတိုင်းသိကြသည်။ ဤသည်မှာ ငါဆင်းသက်လာသည့် မိသားစုမျိုးဖြစ်သည်၊ ဤသို့ဆိုလျှင် သင် မည်သို့ထင်မြင်သနည်း။ အလွန်ပင် ထူးခြားသည်မဟုတ်လော။ သင်သည် ငါ့ကို အထင်ကြီးလေးစားသင့်သည် မဟုတ်လော” ဟူ၍ ပြောဆိုကြသည်။ အခြားလူများကမူ “သင်၏ ဘိုးဘေးများ၏ ချမ်းသာကြွယ်ဝမှုနှင့်ပတ်သက်၍ အထင်ကြီးလောက်စရာမရှိ။ ငါ၏ ဘိုးဘေးသည် ဧကရာဇ်တစ်ပါးဖြစ်သည်။ ထို့အပြင် နိုင်ငံကို တည်ထောင်သော ဧကရာဇ်လည်း ဖြစ်သည်။ ငါ၏ မျိုးရိုးနာမည်သည် သူ့ထံမှ လက်ဆင့်ကမ်း အမွေရခြင်းဖြစ်သည်ဟု ဆိုကြသည်။ ငါ၏ မိသားစုတစ်ခုလုံးသည် သူ၏ ဆွေမျိုးအရင်းအချာများဖြစ်သည်။ အလှမ်းဝေးသော ဆွေမျိုးမဟုတ်ပါ။ သင် အဘယ်သို့ ထင်မြင်သနည်း။ ယခု ငါ၏ ဘိုးဘေး၏ နောက်ကြောင်းကို သင်သိသောအခါ၌ သင်သည် ငါ့အား အသစ်ဖြစ်သော အထင်ကြီးခြင်းဖြင့် ရှုမြင်ပြီး လေးစားမှုအနည်းငယ်ကို မပြသင့်သလော။ သင်သည် ငါ့အား အထင်ကြီးလေးစားခြင်း မရှိသင့်သလော” ဟူ၍ ပြောကြသည်။ အချို့သောလူများက “ငါ၏ ဘိုးဘေးများတွင် မည်သူကမျှ ဧကရာဇ်များမဟုတ်သော်လည်း တစ်ဦးမှာ မရေမတွက်နိုင်အောင်များသော ရန်သူများကို သတ်ခဲ့သော၊ မရေမတွက်နိုင်အောင်များသော စစ်ဘက်ဆိုင်ရာ စွန့်စားခန်းများကို အောင်မြင်ခဲ့သော နန်းတွင်းတွင် အရေးပါအရာရောက်သည့် ဝန်ကြီးတစ်ဦးဖြစ်ခဲ့သော စစ်ဗိုလ်ချုပ်ကြီးတစ်ဦးဖြစ်ခဲ့သည်။ ငါ၏ မိသားစုအားလုံးသည် သူထံမှ တိုက်ရိုက်ဆင်းသက်လာသူများဖြစ်သည်။ ယနေ့အချိန်အထိ ငါ၏ မိသားစုသည် ငါ၏ ဘိုးဘေးများက လက်ဆင့်ကမ်းခဲ့သော ကိုယ်ခံပညာများကို လေ့လာဆည်းပူးဆဲဖြစ်ပြီး အပြင်လူများမသိစေရန် လျှို့ဝှက်ထားသည်။ ယင်းကို သင် အဘယ်သို့ ထင်သနည်း။ ငါ၏ ကိုယ်ပိုင်လက္ခဏာက မထူးခြားသလော။ ငါ၏ အဆင့်အတန်းက ဂုဏ်မရှိသလော” ဟု ဆိုကြသည်။ လူတို့က ၎င်းတို့၏ အလှမ်းဝေးသော ဘိုးဘေးမိသားစု ဆိုလေသော မိသားစုများအပြင် ၎င်းတို့၏ လက်ရှိမိသားစုထံမှ အမွေဆက်ခံရသည့် ဤထူးခြားသော ကိုယ်ပိုင်လက္ခဏာများကို လူတို့က ဂုဏ်ပြုထိုက်သည်၊ ဂုဏ်ကျက်သရေရှိသည်ဟု မြင်ကြသည်။ တစ်ခါတစ်ရံတွင် ၎င်းတို့သည် ထိုမိသားစုဝင်တို့၏ နာမည်များကို ထည့်ပြောပြီး ၎င်းတို့၏ ကိုယ်ပိုင်လက္ခဏာနှင့် လူမှုအဆင့်အတန်း၏ သင်္ကေတအနေဖြင့် ကြွားလုံးထုတ်သည်။ တစ်ဖက်တွင် ၎င်းတို့သည် ၎င်းတို့၏ ကိုယ်ပိုင်လက္ခဏာနှင့် အဆင့်အတန်းက ထူးခြားကြောင်းကို သက်သေပြရန် လုပ်ဆောင်ကြသည်။ အခြားတစ်ဖက်တွင် လူတို့သည် ဤဇာတ်လမ်းများကို ပြောနေသည့်အခါတွင်၎င်းတို့သည် မိမိတို့အတွက် ပိုမိုမြင့်မားသော ရပ်တည်မှုနှင့် အဆင့်အတန်းကို ဖန်တီးရန် ကြိုးပမ်းနေခြင်းလည်းဖြစ်သည်။ ဤသည်မှာ အခြားလူများကြားတွင် ၎င်းတို့၏ တန်ဖိုးကို မြင့်တင်ရန်နှင့် ထူးခြားပြီး အထူးကောင်းမွန်ပုံပေါက်စေရန်ဖြစ်သည်။ ထူးခြားပြီး အထူးကောင်းမွန်လာခြင်း၏ ရည်ရွယ်ချက်မှာ အဘယ်နည်း။ သူတစ်ပါးတို့ထံမှ ပိုမိုကြီးသော လေးစားမှု၊ အထင်ကြီးမှု၊ တန်ဖိုးထားမှုပမာဏကို ရရှိရန်ဖြစ်သည်။ ဤသို့အားဖြင့် ပို၍ သက်သာသော၊ လွယ်ကူသော၊ ဂုဏ်ရှိသောဘဝကို ၎င်းတို့ နေထိုင်နိုင်ရန်ဖြစ်သည်။ ဥပမာ အထူးသဖြင့် အချို့သော အထူးပတ်ဝန်းကျင်များတွင် အုပ်စုတစ်စုအတွင်း၌ မိမိတို့ တည်ရှိမှုကို အသိအမှတ်ပြုခံရရန်၊ သို့မဟုတ် သူတစ်ပါးတို့၏ လေးစားမှု၊ တန်ဖိုးထားမှုကိုရရန် အစဉ်သဖြင့် မလုပ်ဆောင်နိုင်သောသူများရှိသည်။ ထို့ကြောင့် ၎င်းတို့သည် အခွင့်အလမ်းများကို ရှာကြပြီး တစ်ခါတစ်ရံတွင် ၎င်းတို့၏ တည်ရှိမှုကို အသိအမှတ်ပြုခံရရန်နှင့် ၎င်းတို့သည် ထူးခြားကြောင်းကို လူတို့အား သိစေရန်၊ လူတို့အား ၎င်းတို့ကို တန်ဖိုးထားပြီး လေးစားစေရန် ၎င်းတို့၏ ထူးခြားသော ကိုယ်ပိုင်လက္ခဏာ၊ သို့မဟုတ် ထူးခြားသော မိသားစုနောက်ခံကို အသုံးပြုကြသည်။ ဤသည်မှာ လူတို့ကြားတွင် ဂုဏ်ဒြပ်ရှိရန်ဖြစ်သည်။ ၎င်းတို့က “ငါ၏ ကိုယ်ပိုင်လက္ခဏာ၊ အဆင့်အတန်းနှင့် အစွမ်းအစက သာမန်ဖြစ်သော်လည်း ငါ၏ ဘိုးဘေးတစ်ဦးသည် မင်မင်းဆက်တွင် မင်းသားတစ်ပါး၏ မိသားစု၏ အကြံပေးတစ်ဦးဖြစ်ခဲ့သည်။ ဤသူကို သင်ကြားဖူးသလော။ သူသည် ငါ၏ ဘိုးဘေး၊ ငါ၏ အဘေး၏ အဘိုးဖြစ်သည်။ သူသည် မင်းသားမိသားစုအတွက် အရေးပါအရာရောက်သော အကြံပေးတစ်ဦးဖြစ်ခဲ့သည်။ သူ့ကို ‘ဗျူဟာရှင်’ အဖြစ်သိကြသည်။ သူသည် နက္ခတ်ပညာမှစ၍ ပထဝီ၊ ရှေးဟောင်းနှင့် ခေတ်ပေါ်သမိုင်း၊ တရုတ်နှင့် နိုင်ငံခြားရေးရာအထိ အရာရာတိုင်း၌ ကျွမ်းကျင်ပညာရှင်ဖြစ်သည်။ သူသည် ကြိုတင်ခန့်မှန်းမှုများကိုလည်း လုပ်ဆောင်နိုင်သည်။ ငါတို့၏ မိသားစုတွင် သူအသုံးပြုခဲ့သော ဂမ္ဘီရအတတ်ပညာ ဖန်ရွှေသံလိုက်အိမ်မြှောင်သည် ငါတို့တွင် ယခုထိတိုင် ရှိသေးသည်” ဟု ပြောကြသည်။ ၎င်းတို့သည် ယင်းကို မကြာခဏ ပြောဆိုခြင်းမရှိနိုင်သော်လည်း မည်သို့ပင်ဖြစ်စေ ရံဖန်ရံခါတွင် ၎င်းတို့၏ ဘိုးဘေးများ၏ ထူးချွန်ပြောင်မြောက်သော သမိုင်းနှင့်ပတ်သက်သည့် ဇာတ်လမ်းများဖြင့် သူတစ်ပါးတို့ကို ဖျော်ဖြေလေ့ရှိသည်။ ၎င်းတို့ပြောဆိုသည့်အရာမှာ မှန်သလော၊ မမှန်သလောဆိုသည်ကို မည်သူကမျှ မသိပေ။ အချို့မှာ ဖြစ်ဖွယ်မရှိသော ဇာတ်လမ်းများဖြစ်နိုင်သည်။ သို့သော် အချို့မှာ မှန်နိုင်သည်။ မည်သို့ပင်ဖြစ်စေ လူတို့၏ စိတ်တွင် မိသားစုထံမှ ၎င်းတို့ အမွေဆက်ခံသည့် ကိုယ်ပိုင်လက္ခဏာသည် အလွန်အရေးကြီးသည်။ ယင်းသည် အခြားလူများကြားရှိ ၎င်းတို့၏ ရပ်တည်မှုနှင့် အဆင့်အတန်း၊ လူတို့ကြားတွင် ၎င်းတို့ လက်ခံရရှိသည့် ဆက်ဆံရေး၊ ပြီးလျှင် လူတို့ကြားရှိ ၎င်းတို့၏ အခြေအနေနှင့် အဆင့်တို့ကိုလည်း အဆုံးအဖြတ်ပေးသည်။ လူတို့သည် အခြားသောလူများကြား ရှိသည့်အခါတွင် ၎င်းတို့အမွေဆက်ခံရရှိသော ကိုယ်ပိုင်လက္ခဏာထံမှ ၎င်းတို့ရရှိသည့် ဤအရာများကို သတိမူမိခြင်းကြောင့်ပင် ယင်းတို့ကို အလွန်အရေးကြီးသည်ဟု မှတ်ယူခြင်းဖြစ်သည်။ အကျိုးဆက်အနေဖြင့် ၎င်းတို့သည် ၎င်းတို့မိသားစုသမိုင်း၏ အဆိုပါ “ဂုဏ်ကျက်သရေရှိသော”၊ “ထူးခြားပြောင်မြောက်သော”အခန်းကဏ္ဍများကို အခါအခွင့်သင့်သလို ကြွားဝါကြသော်ငြားလည်း ရှက်ဖွယ်ကောင်းသော၊ သို့မဟုတ် အထင်သေးခြင်း၊ ခွဲခြားဆက်ဆံခြင်း ခံရနိုင်သော ၎င်းတို့မိသားစုနောက်ခံ၏ ထိုကဏ္ဍများအကြောင်း ပြောခြင်းကိုဖြစ်စေ၊ ၎င်းတို့မိသားစုတွင် ဖြစ်ပျက်ခဲ့သော ထိုအမှုကိစ္စများအကြောင်း ပြောခြင်းကိုဖြစ်စေ ထပ်ခါထပ်ခါ ရှောင်ကြသည်။ အတိုချုပ်အားဖြင့် လူတို့က ၎င်းတို့မိသားစုထံမှ ဆက်ခံသည့် ကိုယ်ပိုင်လက္ခဏာသည် ၎င်းတို့စိတ်နှလုံးထဲတွင် အလွန်အရေးကြီးသည်။ ၎င်းတို့သည် အချို့သော သီးသန့်ဖြစ်ရပ်များကို တွေ့ကြုံသောအခါတွင် မိမိတို့ကိုယ်ကို ကြွားဝါရန်အတွက် အရင်းအနှီးအဖြစ်၊ အကြောင်းပြချက်တစ်ခုအဖြစ် ၎င်းတို့၏ ထူးခြားသော မိသားစုကိုယ်ပိုင်လက္ခဏာကို မကြာခဏ အသုံးပြုကြသည်။ ဤသည်မှာ လူတို့၏ အသိအမှတ်ပြုခြင်းကို ရရှိပြီး အခြားသူများအလယ်တွင် အဆင့်အတန်း ရှိရန်ဖြစ်သည်။ သင်၏ မိသားစုက သင့်အတွက် ဂုဏ်ဆောင်သည်ဖြစ်စေ၊ အရှက်ရစေသည်ဖြစ်စေ၊ သို့မဟုတ် သင့်မိသားစုမှ သင်ဆက်ခံသည့် ကိုယ်ပိုင်လက္ခဏာနှင့် လူမှုအဆင့်အတန်းသည် မြင့်မြတ်သည်ဖြစ်စေ၊ အညတရဖြစ်သည်ဖြစ်စေ သင်၏ အမြင်တွင် ဤမိသားစုသည် ဤထက်မပိုပေ။ ယင်းသည် သမ္မာတရားကို သင်နားလည်နိုင်ခြင်းရှိမရှိ၊ သမ္မာတရားကို သင်လိုက်စားနိုင်ခြင်းရှိမရှိ၊ သို့မဟုတ် သမ္မာတရားအား လိုက်စားခြင်းလမ်းကြောင်းပေါ်တွင် သင် စတင်လျှောက်လှမ်းနိုင်ခြင်းရှိမရှိတို့ကို အဆုံးအဖြတ်မပေးပေ။ ထို့ကြောင့် လူတို့သည် ယင်းကို အလွန်အရေးကြီးသော အမှုကိစ္စတစ်ခုအဖြစ် မမှတ်ယူသင့်ပေ။ အဘယ်ကြောင့်ဆိုသော် ယင်းသည် လူတစ်ယောက်၏ ကံကြမ္မာကို အဆုံးအဖြတ် မပေးသကဲ့သို့ လူတစ်ယောက်၏ အနာဂတ်ကိုလည်း အဆုံးအဖြတ် မပေးသောကြောင့် ဖြစ်သည်။ လူတစ်ယောက် လျှောက်သည့်လမ်းကြောင်းကို ပို၍ပင် အဆုံးအဖြတ်မပေးပေ။ သင့်မိသားစုထံမှ သင်အမွေဆက်ခံသည့် ပင်ကိုလက္ခဏာသည် အခြားသူများအကြား သင်၏ ကိုယ်ပိုင်ခံစားချက်များနှင့် သဘောထားအမြင်များကိုသာ အဆုံးအဖြတ်ပေးနိုင်သည်။ သင့်မိသားစုမှ သင်အမွေဆက်ခံသည့် ကိုယ်ပိုင်လက္ခဏာသည် သင် စက်ဆုပ်ရွံရှာသည့် အရာတစ်ခုဖြစ်စေ၊ ကြွားဝါဖို့ ထိုက်တန်သည့်အရာတစ်ခုဖြစ်စေ ယင်းက သမ္မာတရားအား လိုက်စားခြင်းလမ်းကြောင်းပေါ်တွင် သင် စတင် လျှောက်လှမ်းနိုင်ခြင်း ရှိမည်၊ မရှိမည်ကို အဆုံးအဖြတ်မပေးနိုင်ပေ။ ထို့ကြောင့် သမ္မာတရားအား လိုက်စားခြင်းနှင့် ပတ်သက်လျှင် သင့်မိသားစုထံမှ မည်သည့် ကိုယ်ပိုင်လက္ခဏာ၊ သို့မဟုတ် လူမှုအဆင့်အတန်းမျိုးအား သင်အမွေဆက်ခံသည်မှာ အရေးမပါပေ။ သင်အမွေဆက်ခံရသည့် ကိုယ်ပိုင်လက္ခဏာသည် သင့်အား သာလွန်မှုရှိပြီး ဂုဏ်ရှိသည်ဟု ခံစားရစေလျှင်ပင် ထုတ်ပြောရန် မထိုက်တန်ပေ။ သို့မဟုတ် ယင်းသည် သင့်အား အရှက်ရခြင်း၊ နိမ့်ကျခြင်း၊ မိမိကိုယ်ကို တန်ဖိုးမထားခြင်းတို့ဖြစ်သော ခံစားချက်များကို ပေးလျှင် သမ္မာတရားအား သင်လိုက်စားခြင်းကို ထိခိုက်မည်မဟုတ်ပေ။ ဤသို့မဟုတ်သလော။ (ဟုတ်ပါသည်။) သမ္မာတရားအား သင်လိုက်စားခြင်းကို အနည်းငယ်မျှပင် ထိခိုက်မည်မဟုတ်သကဲ့သို့ ဘုရားရှေ့ရှိ ဖန်ဆင်းခံတစ်ယောက်အဖြစ် သင်၏ ကိုယ်ပိုင်လက္ခဏာကိုလည်း ထိခိုက်မည်မဟုတ်ပေ။ ဤအရာနှင့် ပြောင်းပြန်ပင်ဖြစ်သည်မှာ သင့်မိသားစုထံမှ မည်သည့်ကိုယ်ပိုင်လက္ခဏာနှင့် လူမှုအဆင့်အတန်းကို သင်အမွေဆက်ခံသည်ဖြစ်စေ ဘုရားသခင်၏ အမြင်တွင် လူတိုင်း၌ ကယ်တင်ခြင်းခံရရန်၊ တူညီသော အဆင့်အတန်းနှင့် ကိုယ်ပိုင်လက္ခဏာဖြင့် မိမိတို့၏ တာဝန်ကို ထမ်းဆောင်ပြီး သမ္မာတရားကိုလိုက်စားရန် တူညီသော အခွင့်အလမ်းရှိသည်။ သင့်မိသားစုထံမှ သင်အမွေဆက်ခံသော ကိုယ်ပိုင်လက္ခဏာသည် ဂုဏ်ယူထိုက်သည်ဖြစ်စေ၊ ရှက်ဖွယ်ဖြစ်စေ သင်၏ လူ့သဘာဝကို အဆုံးအဖြတ်မပေးသကဲ့သို့ သင်လျှောက်သော လမ်းကြောင်းကိုလည်း အဆုံးအဖြတ်မပေးပေ။ သို့ရာတွင် သင်သည် ယင်းကို အလွန်အရေးထားလျှင်၊ သင်၏ဘဝနှင့် ဖြစ်တည်မှု၏ မရှိမဖြစ်အစိတ်အပိုင်းအဖြစ် မှတ်ယူလျှင် သင်သည် ယင်းကို တင်းကျပ်စွာ စွဲကိုင်ထားပြီး လုံးဝ လက်လွှတ်မည်မဟုတ်ဘဲ ယင်းကို ဂုဏ်ယူလိမ့်မည်။ သင့်မိသားစုမှ သင်ဆက်ခံသည့် ကိုယ်ပိုင်လက္ခဏာသည် မြင့်မြတ်လျှင် သင်သည် ယင်းကို အရင်းအနှီးတစ်မျိုးအဖြစ် မှတ်ယူလိမ့်မည်။ သင့်မိသားစုမှ သင်အမွေဆက်ခံသော ကိုယ်ပိုင်လက္ခဏာသည် နိမ့်ကျလျှင်မူ သင်သည် ယင်းကို ရှက်ဖွယ်ကောင်းသောအရာအဖြစ် မှတ်ယူလိမ့်မည်။ သင့်မိသားစုမှ သင်ဆက်ခံသော ကိုယ်ပိုင်လက္ခဏာသည် မြင့်မြတ်သည်၊ ဂုဏ်ကျက်သရေ ရှိသည်ဖြစ်စေ သို့မဟုတ် ရှက်ဖွယ်ကောင်းသည်ဖြစ်စေ ယင်းသည် သင်၏ တစ်ကိုယ်ရေနားလည်မှုသာဖြစ်သလို သင်၏ ဖောက်ပြန်ပျက်စီးသော လူ့သဘာဝ၏ ရှုထောင့်မှနေ၍ ပြဿနာကို ကြည့်ခြင်း၏ ရလဒ်မျှသာဖြစ်သည်။ ယင်းသည် သင်၏ ကိုယ်ပိုင်ခံစားချက်၊ သိမြင်မှု၊ နားလည်မှုသာဖြစ်ပြီး သမ္မာတရားနှင့် မညီသကဲ့သို့ သမ္မာတရားနှင့် သက်ဆိုင်ခြင်းလည်းမရှိပေ။ ယင်းသည် သမ္မာတရားအား သင်လိုက်စားခြင်းအတွက် အရင်းအနှီးမဟုတ်သကဲ့သို့ သမ္မာတရားအား သင်လိုက်စားခြင်းအတွက် အတားအဆီးတစ်ခုလည်း မဟုတ်သည်မှာ မှန်သည်။ သင်၏ လူမှုအဆင့်အတန်းသည် မြင့်မြတ်ပြီး အမြင့်၌ရှိလျှင် ဤသည်မှာ သင်၏ ကယ်တင်ခြင်းအတွက် အရင်းအနှီးဖြစ်သည်ဟု မဆိုလိုပေ။ သင်၏ လူမှုအဆင့်အတန်းသည် နိမ့်ကျပြီး အညတရဖြစ်လျှင် ကယ်တင်ခြင်းကို သင်လိုက်စားခြင်းအပေါ် အတားအဆီးဖြစ်ဖို့ မဆိုထားနှင့် သမ္မာတရားအား သင်လိုက်စားခြင်းအတွက် အတားအဆီးဖြစ်သည်ဟုပင် မဆိုလိုပေ။ မိသားစု၏ ပတ်ဝန်းကျင်နှင့် နောက်ခံ၊ ဘဝ အရည်အသွေး၊ ရှင်သန်နေထိုင်ရာ အခြေအနေတို့အားလုံးသည် ဘုရားသခင်၏ သတ်မှတ်ပြဋ္ဌာန်းခြင်းမှ ဆင်းသက်လာသော်လည်း ယင်းတို့သည် ဘုရားရှေ့ရှိ လူတစ်ယောက်၏ တကယ့် ကိုယ်ပိုင်လက္ခဏာနှင့် လုံးဝ မသက်ဆိုင်ပေ။ မည်သူမဆိုသည် မည်သည့်မိသားစုမှလာသည်ဖြစ်စေ၊ သို့မဟုတ် သူ၏မိသားစုနောက်ခံသည် အထင်ကရဖြစ်သည်ဖြစ်စေ၊ နိမ့်ကျသည်ဖြစ်စေ ဘုရားသခင်၏ အမြင်တွင် ဖန်ဆင်းခံတစ်ဦးဖြစ်သည်။ သင့်မိသားစုက အထင်ကရနောက်ခံရှိပြီး သင်က မြင့်မြတ်သော ကိုယ်ပိုင်လက္ခဏာနှင့် အဆင့်အတန်းရှိလျှင်ပင် သင်သည် ဖန်ဆင်းခံတစ်ယောက်ဖြစ်ဆဲ ဖြစ်သည်။ အလားတူပင် သင့်မိသားစု၏ အဆင့်အတန်းသည် အညတရဖြစ်ပြီး သင်က သူတစ်ပါးတို့၏ အထင်သေးခြင်းကို ခံရလျှင် မည်သို့ပင်ဖြစ်စေ သင်သည် ဘုရားသခင်၏ အမြင်တွင် သာမန်ဖန်ဆင်းခံတစ်ယောက်ဖြစ်သည်။ သင်နှင့်ပတ်သက်ပြီး ထူးခြားသည့်အရာ မရှိပေ။ မတူညီသော မိသားစုနောက်ခံများသည် လူတို့အား မတူညီသော ရှင်သန်ကြီးထွားရာ ပတ်ဝန်းကျင်များကို ပေးသည်။ ပြီးလျှင် မတူညီသော မိသားစု ရှင်သန်ရာ ပတ်ဝန်းကျင်များသည် လူတို့အား ရုပ်ဝတ္ထုပစ္စည်းများ၊ ကမ္ဘာလောက၊ ဘဝတို့အား ကိုင်တွယ်ဖြေရှင်းခြင်းအတွက် မတူညီသော အမြင်ရှုထောင့်များကို ပေးသည်။ မိမိသည် ဘဝတွင် ချမ်းသာသည်ဖြစ်စေ၊ ချို့တဲ့သည်ဖြစ်စေ၊ သို့မဟုတ် မိမိ၏ မိသားစုအခြေအနေသည် အခွင့်ထူးခံရသည်ဖြစ်စေ၊ အခွင့်ထူးမခံရသည်ဖြစ်စေ လူတစ်ကိုယ် အတွေ့အကြုံတစ်မျိုးသာ ဖြစ်လေသည်။ နှိုင်းယှဉ်၍ ပြောရလျှင် မိသားစုက ဆင်းရဲပြီး ရှင်သန်နေထိုင်ရာ၌ အသင့်အတင့်ဖြစ်သော အဆင့်အတန်းရှိသူတို့တွင် ဘဝအပေါ် ပိုမိုလေးနက်သော အတွေ့အကြုံရှိပြီး ချမ်းသာ၍ မိသားစုက အထူးပင် အခွင့်ထူးခံရသော သူများအတွက်မူ လေးနက်သောအတွေ့အကြုံကို ရရှိရန် ၎င်းတို့အတွက် ပို၍ခက်ခဲသည်မှာ မှန်သလော။ (မှန်ပါသည်။) မည်သည့်မိသားစုပတ်ဝန်းကျင်မျိုး၌ သင်ကြီးပြင်းသည်ဖြစ်စေ၊ ထိုမိသားစု ပတ်ဝန်းကျင်မှ မည်သည့်ကိုယ်ပိုင်လက္ခဏာနှင့် လူမှုအဆင့်အတန်းကို သင် ရရှိသည်ဖြစ်စေ ဘုရားရှေ့သို့ သင်လာသောအခါတွင်လည်းကောင်း၊ ဖန်ဆင်းခံအဖြစ် ဘုရားသခင်က အသိအမှတ်ပြုပြီး လက်ခံခြင်းကို သင်ခံရသောအခါတွင်လည်းကောင်း သင်သည် ဘုရားသခင်၏ အမြင်တွင် အခြားလူများနှင့် တူညီသည်။ အခြားလူများနှင့် တန်းတူညီမျှသည်။ သင်နှင့်ပတ်သက်ပြီး ထူးခြားသည့်အရာ လုံးဝ မရှိပေ။ ဘုရားသခင်သည် သူ၏ သတ်မှတ်ချက်များတွင် သင့်အတွက် အလားတူနည်းလမ်းများ၊ အလားတူ စံနှုန်းများကိုသာ သက်ရောက်စေလိမ့်မည်။ သင်က “ကျွန်ုပ်တွင် ထူးခြားသော လူမှုအဆင့်အတန်းရှိသည်”ဟု ဆိုလျှင် ဘုရားရှေ့၌ ဤ “ထူးခြားမှု” ကို သင်လျစ်လျူရှုရမည်။ သင်က “ကျွန်ုပ်၏ လူမှုအဆင့်အတန်းသည် နိမ့်ကျသည်” ဟုဆိုလျှင် ဤ “နိမ့်ကျမှု” ကိုလည်း လျစ်လျူရှုရမည်။ ဘုရားရှေ့တွင် သင်တို့တစ်ဦးချင်းစီသည် သင့်တို့မိသားစုမှ အမွေဆက်ခံခဲ့သည့် ကိုယ်ပိုင်လက္ခဏာကို ရှောင်ဖယ်ရမည်။ ယင်းကို လက်လွှတ်ရမည်။ ဖန်ဆင်းခံတစ်ဦးအနေဖြင့် ဘုရားသခင်က သင့်အား ပေးထားသည့် ကိုယ်ပိုင်လက္ခဏာကို လက်ခံရမည်။ ဤပင်ကိုလက္ခဏာကို ဖန်ဆင်းခံတစ်ယောက်၏ တာဝန်အား ကောင်းစွာ ထမ်းဆောင်ခြင်းတွင် ခံယူကျင့်သုံးရမည်။ သင်သည် ကောင်းမွန်သော မိသားစုမှလာပြီး မြင့်မြတ်သော အဆင့်အတန်းရှိလျှင် သင့်၌ ကြွားဝါပြောဆိုစရာ လုံးဝ မရှိပေ။ သင်သည် အခြားမည်သူ့ထက်မျှ ပို၍ မမြင့်မြတ်ပေ။ အဘယ်ကြောင့်နည်း။ ဘုရားသခင်၏ အမြင်တွင် သင်သည် ဖန်ဆင်းခံလူသားတစ်ဦးဖြစ်သရွေ့ သင်သည် ဖောက်ပြန်ပျက်စီးသော စိတ်သဘောထား အပြည့်ရှိသည်။ သင်သည် ဘုရားသခင် ကယ်တင်လိုသည့်သူများထဲမှ တစ်ဦးဖြစ်သည်။ အလားတူပင် သင့်မိသားစုမှ သင်ဆက်ခံသည့် ကိုယ်ပိုင်လက္ခဏာသည် နိမ့်ကျပြီး အညတရဖြစ်လျှင် မည်သို့ပင်ဖြစ်စေ ဘုရားသခင်က သင့်အား ပေးသည့် ဖန်ဆင်းခံတစ်ဦး၏ ကိုယ်ပိုင်လက္ခဏာကို လက်ခံရမည်။ ပြီးလျှင် ဘုရားသခင်၏ ကယ်တင်ခြင်းကို လက်ခံရန်အတွက် ဘုရားသခင်ရှေ့သို့ လာရမည်။ သင်က “ကျွန်ုပ်၏ မိသားစု၏ လူမှုအဆင့်အတန်းသည် နိမ့်ကျသည်၊ ကျွန်ုပ်၏ ကိုယ်ပိုင်လက္ခဏာသည်လည်း နိမ့်ကျသည်။ လူတို့က ကျွန်ုပ်အား အထင်သေးသည်” ဟု ဆိုနိုင်သည်။ ဤသည်မှာ အရေးမပါဟု ဘုရားသခင်က ဆိုသည်။ ယနေ့ ဘုရားသခင်ရှေ့မှောက်တွင် သင်သည် သင်၏ ကိုယ်ပိုင်လက္ခဏာကို သင့်မိသားစုက ပေးခြင်းခံရသည့်သူတစ်ယောက် ဖြစ်သည့် အသွင်မရှိတော့ပေ။ သင်၏ လက်ရှိကိုယ်ပိုင်လက္ခဏာသည် ဖန်ဆင်းခံတစ်ဦး၏ ကိုယ်ပိုင်လက္ခဏာဖြစ်သည်။ သင်လက်ခံသင့်သည့်အရာမှာ သင့်အတွက် ဘုရားသခင်၏ သတ်မှတ်ချက်များ ဖြစ်သည်။ ဘုရားသခင်က မည်သူ့ကိုမျှ ဘက်လိုက်ခြင်းမရှိပေ။ သူသည် သင့်မိသားစုနောက်ခံ၊ သို့မဟုတ် သင့်ကိုယ်ပိုင်လက္ခဏာကို မကြည့်။ အဘယ်ကြောင့်ဆိုသော် သူ၏ အမြင်တွင် သင်သည် အခြားလူတိုင်းနှင့် တူညီသည်။ သင်သည် စာတန်၏ ဖျက်ဆီးခြင်းကို ခံရသည်။ သင်သည် ဖောက်ပြန်ပျက်စီးသော လူသားမျိုးနွယ်၏ အဖွဲ့ဝင်တစ်ယောက်ဖြစ်သည်။ ပြီးလျှင် သင်သည် ဘုရားရှေ့တွင် ဖန်ဆင်းခံတစ်ဦးဖြစ်သည်။ ထို့ကြောင့် သင်သည် ဘုရားသခင် ကယ်တင်လိုသောသူများထဲမှ တစ်ဦးဖြစ်သည်။ သင်သည် ရာထူးကြီးသော အရာရှိများ၊ သို့မဟုတ် အလွန့်အလွန် ချမ်းသာသော မိဘများ၏ သားသမီးဖြစ်စေ၊ သင်သည် အထူးအခွင့်အရေးရသော လူငယ်တစ်ဦး၊ သို့မဟုတ် မင်းသမီးတစ်ဦးဖြစ်စေ၊ သင်သည် လယ်မြေအနည်းငယ်ငယ် ပိုင်ဆိုင်သူများ၊ သို့မဟုတ် သာမန်လူတစ်ယောက်ယောက်၏ ကလေးဖြစ်စေ အရေးမပါပေ။ ဤအရာများသည် အရေးမကြီးသကဲ့သို့ ဘုရားသခင်က ဤအရာ တစ်ခုတလေကိုမျှ မကြည့်ပေ။ အဘယ်ကြောင့်ဆိုသော် ဘုရားသခင် ကယ်တင်လိုသောအရာမှာ လူတစ်ယောက်ဖြစ်သည့် သင့်ကို ဖြစ်သည်။ သူသည် သင်၏ ဖောက်ပြန်ပျက်စီးသော စိတ်သဘောထားကို ပြောင်းလဲလိုသည်။ သင်၏ ကိုယ်ပိုင်လက္ခဏာကို မဟုတ်ပေ။ သင်၏ ဖောက်ပြန်ပျက်စီးသော စိတ်သဘောထားကို သင်၏ ကိုယ်ပိုင်လက္ခဏာက အဆုံးအဖြတ်ပေးခြင်း မဟုတ်သကဲ့သို့ သင်၏တန်ဖိုးကိုလည်း သင်၏ ကိုယ်ပိုင်လက္ခဏာက အဆုံးအဖြတ်ပေးခြင်းမဟုတ်ပေ။ သင်၏ ဖောက်ပြန်ပျက်စီးသော စိတ်သဘောထားသည် သင့်မိသားစုထံမှ လာခြင်းမဟုတ်ပေ။ ဘုရားသခင်က သင့်ကို ကယ်တင်လိုခြင်းမှာ သင်၏ အဆင့်အတန်းက အညတရဖြစ်ကောင်း ဖြစ်နိုင်သောကြောင့် မဟုတ်သကဲ့သို့ အထူးသဖြင့် သင်၏ အဆင့်အတန်းက ဂုဏ်ရှိကောင်း ရှိနိုင်သောကြောင့်လည်း မဟုတ်ပေ။ ထိုအစား ဘုရားသခင်သည် သူ၏ အစီအစဉ်နှင့် သူ၏ စီမံခန့်ခွဲမှုကြောင့်လည်းကောင်း၊ သင်သည် စာတန်၏ ဖျက်ဆီးခြင်းကို ခံထားရပြီး ဖောက်ပြန်ပျက်စီးသော လူသားမျိုးနွယ်ဝင်တစ်ဦး ဖြစ်သောကြောင့်လည်းကောင်း သင့်အား ရွေးချယ်ခဲ့ခြင်းဖြစ်သည်။ ဘုရားရှေ့တွင် သင့်မိသားစုထံမှ မည်သည့်ကိုယ်ပိုင်လက္ခဏာကို သင်ဆက်ခံသည်ဖြစ်စေ သင်သည် အခြားသောလူတိုင်းနှင့် တူညီသည်။ သင်တို့အားလုံးသည် စာတန်၏ ဖျက်ဆီးခြင်းကို ခံရသော လူသားမျိုးနွယ်ဝင်များဖြစ်ကာ ဖောက်ပြန်ပျက်စီးသော စိတ်သဘောထားများရှိကြသည်။ သင်တို့နှင့်ပတ်သက်ပြီး ထူးခြားသောအရာ လုံးဝမရှိပေ။ ဤသို့မဟုတ်သလော။ (ဟုတ်ပါသည်။) ထို့ကြောင့် နောက်တစ်ကြိမ်တွင် သင့်အနီးတွင်ရှိသောသူတစ်ယောက်က “ငါသည် ကောင်တီတရားသူကြီး ဖြစ်ခဲ့ဖူးသည်”၊ သို့မဟုတ် “ငါသည် စီရင်စု အုပ်ချုပ်ရေးမှူး ဖြစ်ခဲ့သည်”ဟု ပြောသောအခါတွင်၊ သို့မဟုတ် တစ်စုံတစ်ယောက်က “ကျွန်ုပ်တို့၏ ဘိုးဘေးများသည် ဧကရာဇ်များဖြစ်သည်”၊ သို့မဟုတ် တစ်စုံတစ်ယောက်က “ငါသည် လွှတ်တော်အဖွဲ့ဝင်တစ်ဦးဖြစ်သည်”၊ သို့မဟုတ် “ငါသည် သမ္မတရွေးကောက်ပွဲအတွက် ယှဉ်ပြိုင်ခဲ့ဖူးသည်”၊ သို့မဟုတ် တစ်စုံတစ်ယောက်က “ငါသည် ကုမ္ပဏီကြီးတစ်ခု၏ ဥက္ကဌဖြစ်သည်”၊ သို့မဟုတ် “ငါသည် နိုင်ငံတော်ပိုင် လုပ်ငန်း၏ အကြီးအကဲဖြစ်သည်” ဟု ဆိုသောအခါတွင် ဤသည်မှာ အဘယ်သို့ အံ့ဩဖွယ်ဖြစ်သနည်း။ သင်သည် တစ်ချိန်က ဝါရင့် အလုပ်အမှုဆောင်တစ်ဦး၊ သို့မဟုတ် အာဏာရှိသော အရာရှိတစ်ဦးဖြစ်ခဲ့သည်မှာ အရေးကြီးသလော။ ဤလောကနှင့် ဤလူ့အဖွဲ့အစည်းသည် လူတို့၏ ကိုယ်ပိုင်လက္ခဏာနှင့် လူမှုအဆင့်အတန်းကို အလွန်အရေးထားပြီး သင်၏ ကိုယ်ပိုင်လက္ခဏာနှင့် လူမှုအဆင့်အတန်းအရ သင့်အား မည်သို့ဆက်ဆံရမည်ကို ဆုံးဖြတ်သည်။ သို့သော် ယခုတွင် သင်သည် ဘုရားအိမ်တော်၌ ရှိသည်။ ပြီးလျှင် သင်က ယခင်က မည်မျှပင် အလွန်တော်ခဲ့ရုံဖြင့်၊ သို့မဟုတ် သင်၏ ကိုယ်ပိုင်လက္ခဏာသည် မည်မျှပင် ထူးခြားပြောင်မြောက်ပြီး ဂုဏ်ကျက်သရေရှိခဲ့ဖူးရုံဖြင့် သင့်အား ဘုရားသခင်က တစ်မျိုးတစ်မည် ကြည့်ရှုမည်မဟုတ်ပေ။ အထူးသဖြင့် ယခုတွင် သူသည် သင့်အား သမ္မာတရားကို လိုက်စားရန်တောင်းဆိုသောအခါ၌ သင်၏ အရည်အချင်းများ၊ လူမှုအဆင့်အတန်းနှင့် တန်ဖိုးတို့ကို ကြွားဝါခြင်း၌ အဓိပ္ပာယ်တစ်ခုခုရှိသလော။ (မရှိပါ။) ဤသို့လုပ်ဆောင်ခြင်းသည် မိုက်မဲမည်ဖြစ်သလော။ (မိုက်မဲမည်ဖြစ်သည်။) မိုက်မဲသောသူတို့သည် မိမိတို့ကိုယ်ကို သူတစ်ပါးတို့နှင့် ယှဉ်ရန်အတွက် ဤအရာများကို အသုံးပြုတတ်ကြသည်။ ဝိညာဉ်ရင့်ကျက်မှုနည်းပြီး သမ္မာတရားကို နားမလည်သော၊ မိမိတို့ကိုယ်ကို သူတစ်ပါးတို့နှင့် ယှဉ်ရန်အတွက် လူ့အဖွဲ့အစည်းနှင့် မိသားစုထံမှ ဤအရာများကို မကြာခဏအသုံးပြုသော ယုံကြည်သူလူသစ်အချို့လည်းရှိသည်။ ဘုရားသခင်ကို မိမိတို့၏ ယုံကြည်မှုတွင် အခြေခံအုတ်မြစ်နှင့် ဝိညာဉ်ရင့်ကျက်မှုအချို့ရှိသောသူတို့သည် ယေဘုယျအားဖြင့် ဤသို့ လုပ်ဆောင်မည်မဟုတ်သကဲ့သို့ ဤသို့သောအရာများကို ပြောဆိုမည်လည်းမဟုတ်ပေ။ မိမိ၏ မိသားစုကိုယ်ပိုင်လက္ခဏာ၊ သို့မဟုတ် လူမှုအဆင့်အတန်းကို အရင်းအနှီးအဖြစ် အသုံးပြုခြင်းသည် သမ္မာတရားနှင့် မကိုက်ညီပေ။

ယခုတွင် ငါသည် ဤအကြောင်းကို များစွာ မိတ်သဟာယပြုပြီးဖြစ်သဖြင့် သင့်မိသားစုမှ သင်အမွေဆက်ခံသည့် ကိုယ်ပိုင်လက္ခဏာအကြောင်း ငါပြောသည့်အရာကို သင် နားလည်သလော။ (နားလည်ပါသည်။) ထိုအကြောင်းနှင့်ပတ်သက်ပြီး ငါ့အား တစ်ခုခုပြောလော့။ (ဘုရားသခင် ကျွန်ုပ် တစ်ခုပြောပါမည်။ လူတို့သည် ၎င်းတို့မွေးဖွားခဲ့သည့် မိသားစုအပေါ်၊ လူ့အဖွဲ့အစည်းတွင် ၎င်းတို့မိသားစု၏ ကိုယ်ပိုင်လက္ခဏာနှင့် အဆင့်အတန်းအပေါ် မကြာခဏ အထူးအလေးထားကြသည်။ နိမ့်ကျသော အဆင့်အတန်းရှိသည့် မိသားစုတွင် မွေးဖွားခဲ့သောလူတို့က ၎င်းတို့သည် အခြားလူများထက် တစ်နည်းနည်းဖြင့် နိမ့်ကျသည်ဟု ထင်မြင်လေ့ရှိသည်။ ၎င်းတို့သည် အလွန်အညတရဖြစ်သော ဇာစ်မြစ်မှလာသည်ဟု ခံစားရသည်။ ၎င်းတို့သည် လူ့အဖွဲ့အစည်းတွင် ဂုဏ်ယူဝင့်ကြွားနိုင်ခြင်း မရှိပေ။ ထို့ကြောင့် ၎င်းတို့၏ လူမှုအဆင့်အတန်းကို ပိုမိုကောင်းမွန်စေရန် ကြိုးပမ်းလိုကြသည်။ အတော်အတန် မြင့်မားသော ရပ်တည်မှုနှင့် အဆင့်အတန်းရှိသော မိသားစု၌ မွေးဖွားသောသူတို့သည် အလွန်မာနထောင်လွှားပြီး စိတ်ကြီးဝင်တတ်သည်။ ကြွားဝါရခြင်းကို နှစ်သက်သည်။ ၎င်းတို့၌ မွေးရာပါ သာလွန်သည့် ခံစားချက်ရှိကြသည်။ သို့သော် အမှန်တကယ်တွင် လူတို့၏ လူမှုအဆင့်အတန်းသည် အရေးကြီးဆုံးသောအရာ မဟုတ်ပေ။ အဘယ်ကြောင့်ဆိုသော် ဘုရားသခင်ရှေ့တွင် လူတို့၌ တူညီသော ကိုယ်ပိုင်လက္ခဏာနှင့် အဆင့်အတန်းရှိသည်။ ၎င်းတို့အားလုံးသည် ဖန်ဆင်းခံများ ဖြစ်သည်။ လူတစ်ယောက်၏ ကိုယ်ပိုင်လက္ခဏာနှင့် အဆင့်အတန်းသည် သမ္မာတရားကို သူ လိုက်စားနိုင်ခြင်းရှိမရှိ၊ သမ္မာတရားကို လက်တွေ့လုပ်ဆောင်နိုင်ခြင်းရှိမရှိ၊ သို့မဟုတ် ကယ်တင်ခံရနိုင်ခြင်းရှိမရှိကို အဆုံးအဖြတ်မပေးနိုင်ပေ။ ထို့ကြောင့် လူတစ်ယောက်သည် သူ၏ ကိုယ်ပိုင်လက္ခဏာနှင့် အဆင့်အတန်းကြောင့် မိမိကိုယ်ကို မချုပ်တည်းနိုင်ပါ။) အလွန်ကောင်းသည်။ သမ္မာတရားကို မလိုက်စားသောသူတို့သည် လူတစ်ယောက်၏ ကိုယ်ပိုင်လက္ခဏာနှင့် လူမှုအဆင့်အတန်းကို အလွန်ဂရုစိုက်သည်။ ထို့ကြောင့် အချို့သော အထူးအခြေအနေများတွင် ၎င်းတို့က “ငါတို့၏ အသင်းတော်ရှိ ထိုသူကို သင်သိသလော။ သူ၏ မိသားစုသည် ချမ်းသာသည်” ဟူသကဲ့သို့သောအရာများကို ပြောဆိုလိမ့်မည်။ “ချမ်းသာသည်” ဟူသော စကားကို ၎င်းတို့ ပြောသောအခါတွင် ၎င်းတို့၏ မျက်လုံးက တောက်ပပြီး ၎င်းတို့၏ အလွန့်အလွန်အားကျပြီး မနာလိုဖြစ်သော စိတ်ဓာတ်ကို ညွှန်ပြနေသည်။ ၎င်းတို့၏ အားကျသည့် ခံစားချက်များသည် ကြာရှည်စွာ ကြီးထွားလာနေခဲ့သည်မှာ ၎င်းတို့သည် ဤသို့သောသူများနှင့်ပတ်သက်၍ မက်မောတောင့်တစိတ်များဖြစ်ကာ “အို ထိုနေရာတွင်ရှိသော ဤလူတို့ကို သင်သိသလော၊ သူမ၏ အဖေသည် ရာထူးကြီးသော အရာရှိတစ်ဦးဖြစ်ပြီး သူ၏ အဖေမှာမူ ကောင်တီအုပ်ချုပ်ရေးမှူးဖြစ်သည်။ သူမ၏ အဖေသည် မြို့ဝန်ဖြစ်သည်။ ထိုသူ၏ အဖေသည် အစိုးရဌာတစ်ခုတွင် အတွင်းရေးမှူးဖြစ်သည်” ဟု ပြောဆိုသည်အထိ ဖြစ်သည်။ ကောင်းမွန်သော အဝတ်အစားများကို ဝတ်ဆင်သောသူ၊ သို့မဟုတ် ကောင်းစွာ ဝတ်စားထားသောသူ၊ သို့မဟုတ် အဆင့်အတန်း၊ သို့မဟုတ် အသိအမြင် အနည်းငယ်ရှိသော၊ သို့မဟုတ် အထူးတလည် ဈေးအကြီးဆုံးသောပစ္စည်းများကို အသုံးပြုသောသူတစ်ယောက်ကို ၎င်းတို့ မြင်တွေ့သောအခါ အားကျပြီး “သူတို့၏ မိသားစုသည် ချမ်းသာသည်၊ သူတို့သည် ငွေများကို ထားစရာရှိမည်မဟုတ်” ဟု တွေးကြသည်။ ပြီးလျှင် ၎င်းတို့သည် လေးစားခြင်း၊ အားကျခြင်းတို့ဖြင့် လောင်မြိုက်နေကြသည်။ ကုမ္ပဏီတစ်ခု၏ အကြီးအကဲဖြစ်သည့် သူတစ်ယောက်အကြောင်းကို ၎င်းတို့ ပြောဆိုသည့်အခါတိုင်းတွင် ထိုသူ၏ ကိုယ်ပိုင်လက္ခဏာကို ထိုသူက ဂရုစိုက်သည်ထက်ပင် ၎င်းတို့က ပို၍ ဂရုစိုက်ကြသည်။ ထိုသူက သူ၏ အလုပ်အကြောင်းကို မည်သည့်အခါမျှ သူကိုယ်တိုင်ထုတ်မပြောလျှင်ပင် ၎င်းတို့က ထိုသူ၏ အလုပ်အကြောင်းကို အစဉ်ပြောဆိုကြသည်။ ပြီးလျှင် အသင်းတော်ခေါင်းဆောင်ကို ရွေးကောက်ရန် အချိန်ကျသောအခါတွင် ထိုသူကိုပင် မဲပေးကြသည်။ ၎င်းတို့သည် မြင့်မားသော လူမှုအဆင့်အတန်းရှိသူတို့အပေါ် ထိုသူတို့ထက်ပင်ပို၍ သီးသန့်ခံစားချက်များရှိကြပြီး ထိုသူတို့ကို အထူးအာရုံစိုက်ကြသည်။ ၎င်းတို့သည် အစဉ်သဖြင့် ဤလူတို့ကို အလိုဖြည့်ပေးရန်၊ ဤလူတို့နှင့် နီးစပ်ရန်၊ ဖော်လန်ဖားရန် ကြိုးစားနေကြပြီး ထိုစဉ်တွင် မိမိတို့ကိုယ်ကို မုန်းတီး၍ “ငါ၏ ဖခင်သည် အဘယ်ကြောင့် အရာရှိမဖြစ်သနည်း။ ဤမိသားစုတွင် အဘယ်ကြောင့် ငါမွေးဖွားသနည်း။ ငါ့မိသားစုနှင့် ပတ်သက်ပြီး အဘယ်ကြောင့် ကောင်းသောအရာတစ်စုံတစ်ခု ပြောစရာမရှိသနည်း။ သူတို့မွေးဖွားလာသည့် မိသားစုများသည် အရာရှိများ၊ သို့မဟုတ် ချမ်းသာသော စီးပွားရေးသမားများ ဖြစ်ကြပြီး ငါ၏ မိသားစုမှာမူ မည်သည့်အရာမျှ မရှိ။ ငါ၏ မွေးချင်းများအားလုံးသည် သာမန်လူများ၊ စိုက်ပျိုးရေးလုပ်သော လယ်မြေအနည်းငယ် ပိုင်ဆိုင်သူများ၊ အားလုံးက လူ့အဖွဲ့အစည်း၏ နိမ့်ကျသောအဆင့်တွင်ရှိသောသူများဖြစ်ကြသည်။ ငါ၏ မိဘများအကြောင်းကို သိပ်မပြောလေလေ၊ ကောင်းလေလေဖြစ်သည်၊ သူတို့သည် ပညာတတ်ခြင်းပင် မရှိ။ ရှက်စရာကောင်းလှသည်” ဟု တွေးကြသည်။ တစ်စုံတစ်ယောက်က ၎င်းတို့၏ မိဘများအကြောင်းပြောသည်နှင့် ၎င်းတို့က ဝေ့လည်ကြောင်ပတ်ဖြင့် “ဤအကြောင်းကို မပြောဘဲ နေကြစို့၊ အခြားသောအရာတစ်ခုကို ပြောကြစို့။ ငါတို့ အသင်းတော်ရှိ ထိုသူအကြောင်းကို ပြောကြစို့။ သူ့တွင်ရှိသော စီမံခန့်ခွဲမှုရာထူးကို ကြည့်ပါ။ မည်သို့ ခေါင်းဆောင်လုပ်ရမည်ကို သူသိသည်။ သူသည် ခေါင်းဆောင်လုပ်ခဲ့သည်မှာ ဆယ်စုနှစ်များနှင့်ချီကာ ကြာခဲ့ပြီ။ မည်သူကမျှ သူ့ကို အစားမထိုးနိုင်။ ထိုသူသည် ဦးဆောင်ရန် မွေးဖွားလာသည်။ ငါတို့ကိုလည်း ဤသို့ဆို၍ရလျှင် မည်မျှကောင်းလိမ့်မည်နည်း။ ယခုတွင် ဘုရားသခင်ကို သူ ယုံကြည်သောအခါ ကောင်းချီးအပေါ် ကောင်းချီး ထပ်ဆင့်ခြင်းဖြစ်သည်။ သူသည် အမှန်ပင် ကောင်းချီးခံစားရသောသူဖြစ်သည်။ သူသည် လူ့အဖွဲ့အစည်းတွင် လူတစ်ယောက်က အလိုရှိနိုင်သည့် အရာရာတိုင်းကို ရရှိပြီးဖြစ်ကာ ယခု ဘုရားအိမ်တော်သို့ ဝင်ရောက်လာပြီးဖြစ်သဖြင့် သူသည် နိုင်ငံတော်သို့ ဝင်ပြီး လှပသော ခရီးပန်းတိုင်တစ်ခုလည်း ရှိနိုင်သည်” ဟုဆိုသည်။ အရာရှိတစ်ယောက်က ဘုရားအိမ်တော်သို့ လာသောအခါတွင် သူ၊ သို့မဟုတ် သူမသည် အသင်းတော်ခေါင်းဆောင်ဖြစ်သင့်ပြီး လှပသော ခရီးပန်းတိုင်တစ်ခုရှိသင့်သည်ဟု ၎င်းတို့က ယုံကြည်ကြသည်။ ယင်းကို မည်သူ ဆုံးဖြတ်သနည်း။ ၎င်းတို့က အဆုံးအဖြတ်ပေးပိုင်ခွင့်ရှိသလော။ (မရှိပါ။) ဤသည်မှာ မယုံကြည်သူများက ပြောသည့်အရာတစ်ခုဖြစ်သည်မှာ ရှင်းသည်။ ၎င်းတို့သည် အရည်အချင်းနှင့် ပင်ကိုစွမ်းရည်အနည်းငယ်ရှိသောသူ၊ ကောင်းစွာ ဝတ်စားဆင်ယင်ပြီး ဘဝတွင် ကောင်းသောအရာများကို မွေ့လျော်သောသူ၊ ကားအကောင်းကို စီးပြီး အိမ်ကြီးအိမ်ကောင်းတွင် နေထိုင်သောသူတစ်ယောက်ကို မြင်လျှင် ၎င်းတို့သည် ထိုသူနှင့် ဆက်တိုက်ပေါင်းသင်းသည်။ ထိုသူကို ဖော်လံဖားပြီး မျက်နှာချိုသွေးသည်။ ထို့နောက်တွင် မိမိတို့၌ မြင့်မားသော လူမှုအဆင့်အတန်းနှင့် ရပ်တည်မှုရှိသည်ဟု ခံစားရသော အခြားလူများရှိသည်။ ဘုရားအိမ်တော်သို့ ၎င်းတို့ ဝင်လာသောအခါ ၎င်းတို့သည် အစဉ်သဖြင့် အထူးအခွင့်အရေးများကို တောင်းဆိုကြသည်။ ညီအစ်ကိုမောင်နှမများကို အော်ဟစ်အမိန့်ပေးသည်။ ကျွန်များကဲ့သို့ ဆက်ဆံသည်။ အဘယ်ကြောင့်ဆိုသော် ၎င်းတို့သည် အရာရှိဘဝအား နေထိုင်ခြင်းကို အလွန်ကျင့်သားရနေသောကြောင့် ဖြစ်သည်။ ဤသို့သောလူများက ၎င်းတို့၏ ညီအစ်ကိုမောင်နှမများသည် လက်အောက်ငယ်သားများဖြစ်သည်ဟု ထင်ကြသလော။ အသင်းတော်ခေါင်းဆောင် ရွေးကောက်ရန် အချိန်ကျသောအခါ ၎င်းတို့က ရွေးချယ်ခြင်းမခံရလျှင် စိတ်ဆိုးပြီး “ငါ ယုံကြည်တော့မည် မဟုတ်ပေ၊ ဘုရားအိမ်တော်သည် မမျှတပေ၊ လူတို့အား အခွင့်ရေးမပေး၊ ဘုရားအိမ်တော်သည် လူတို့ကို အထင်သေးသည်” ဟု ဆိုသည်။ ၎င်းတို့သည် ပြင်ပလောကတွင် အရာရှိဖြစ်ခြင်းကို ကျင့်သားရပြီး ၎င်းတို့က ဆရာကြီးများဖြစ်သည်ဟု ထင်ကြသည်။ ထို့ကြောင့် ဘုရားအိမ်တော်သို့ ၎င်းတို့ ဝင်လာသောအခါ ၎င်းတို့က အဆုံးအဖြတ်ပေးရန်၊ အရာရာ၌ ဦးဆောင်ရန်၊ အထူးအခွင့်အရေးများကို တောင်းဆိုရန် အစဉ်သဖြင့် ကြိုးစားကြသည်။ ပြီးလျှင် ၎င်းတို့သည် လောကနှင့် လူ့အဖွဲ့အစည်းကို ဆက်ဆံသကဲ့သို့ ဘုရားအိမ်တော်ကို ဆက်ဆံကြသည်။ တစ်စုံတစ်ယောက်သည် ပြင်ပလောကတွင် အရာရှိတစ်ဦး၏ ဇနီးဖြစ်ကောင်း ဖြစ်နိုင်သော်လည်း သူမသည် ဘုရားအိမ်တော်သို့ လာသောအခါတွင် အရာရှိတစ်ဦး၏ ဇနီးကဲ့သို့ ဆက်ဆံခြင်း ခံရလိုဆဲဖြစ်သည်။ လူတို့အား သူမကို မြှောက်ပင့်ပြီး သူမနောက်သို့ လိုက်စေလိုဆဲဖြစ်သည်။ စုဝေးပွဲအတွင်းတွင် ညီအစ်ကိုမောင်နှမများသည် သူမကို နှုတ်ဆက်ရန် လျစ်လျူရှုလျှင် သူမသည် စိတ်ဆိုးပြီး စုဝေးပွဲများသို့ မလာတော့ပေ။ အဘယ်ကြောင့်ဆိုသော် လူတို့က သူမကို အလေးအနက်မထား၊ ဘုရားသခင်ကို ယုံကြည်ခြင်းသည် အဓိပ္ပာယ်မရှိဟု သူမ ထင်မြင်သောကြောင့်ဖြစ်သည်။ ဤသည်မှာ ကျိုးကြောင်းမသင့် မဖြစ်သလော။ (ဖြစ်သည်။) သင်သည် လူ့အဖွဲ့အစည်းတွင် မည်သည့်ထူးခြားသော ကိုယ်ပိုင်လက္ခဏာရှိပါစေ ဘုရားအိမ်တော်သို့ သင်လာသောအခါတွင် သင်၏ ထူးခြားသောကိုယ်ပိုင်လက္ခဏာကို ဆုံးရှုံးသည်။ ဘုရားရှေ့နှင့် သမ္မာတရားရှေ့တွင် လူတို့၌ ကိုယ်ပိုင်လက္ခဏာတစ်ခုသာရှိသည်။ ယင်းမှာ ဖန်ဆင်းခံတစ်ဦး၏ ကိုယ်ပိုင်လက္ခဏာဖြစ်သည်။ ပြင်ပလောကတွင် သင်က အစိုးရအရာရှိဖြစ်စေ၊ အရာရှိ၏ ဇနီးဖြစ်စေ၊ သင်က လူ့အဖွဲ့အစည်း၏ အခွင့်ထူးခံတစ်ဦးဖြစ်စေ၊ သာမန်စာရေးတစ်ယောက်ဖြစ်စေ၊ သင်က ဗိုလ်ချုပ်ကြီးဖြစ်စေ၊ စစ်သားဖြစ်စေ ဘုရားအိမ်တော်တွင် သင့်၌ ကိုယ်ပိုင်လက္ခဏာတစ်ခုသာရှိသည်။ ယင်းမှာ ဖန်ဆင်းခံတစ်ဦး၏ ကိုယ်ပိုင်လက္ခဏာဖြစ်သည်။ သင်နှင့်ပတ်သက်ပြီး ထူးခြားသည့်အရာ လုံးဝမရှိပေ။ ထို့ကြောင့် အထူးအခွင့်အရေးကို မရှာနှင့်၊ သို့မဟုတ် လူတို့အား သင့်ကို ကိုးကွယ်အောင် မပြုလုပ်နှင့်။ ထူးခြားသော ခရစ်ယာန်မိသားစုမှလာသော၊ သို့မဟုတ် သခင့်ကို မျိုးရိုးစဉ်ဆက် ယုံကြည်ခဲ့သော မိသားစုမှလာသော အခြားလူများရှိသေးသည်။ ၎င်းတို့၏ မိခင်သည် ကျမ်းစာသင်ကျောင်းတွင် လေ့ကျင့်သင်ကြားခဲ့ခြင်း၊ ၎င်းတို့၏ ဖခင်သည် သင်းအုပ်ဆရာတစ်ယောက်ဖြစ်ခြင်း ဖြစ်ကောင်းဖြစ်နိုင်သည်။ ၎င်းတို့သည် ဘာသာရေးအသိုင်းအဝိုင်းက အထူးပင် ကောင်းစွာ ကြိုဆိုလက်ခံခြင်းကို ခံရပြီး ယုံကြည်သူများက ၎င်းတို့အနီးတွင် စုဝေးကြသည်။ ၎င်းတို့သည် ဘုရားသခင်၏ အမှုတော်၏ ဤအဆင့်ကို လက်ခံပြီးနောက်တွင် ယခင်ကကဲ့သို့ တူညီသော ကိုယ်ပိုင်လက္ခဏာရှိသည်ဟု ခံစားရဆဲဖြစ်သည်။ သို့သော် ၎င်းတို့သည် အိပ်မက်ကမ္ဘာတွင် နေထိုင်နေခြင်းဖြစ်သည်။ ၎င်းတို့အနေဖြင့် အိပ်မက်မက်ခြင်းကို ရပ်ပြီး နိုးထရန် အချိန်ကျပြီဖြစ်သည်။ သင်က သင်းအုပ်ဆရာဖြစ်စေ၊ ခေါင်းဆောင်ဖြစ်စေ အရေးမပါပေ။ ဘုရားအိမ်တော်သို့ သင်လာသောအခါတွင် ဘုရားအိမ်တော်၏ စည်းကမ်းများကို နားလည်ပြီး သင်၏ ကိုယ်ပိုင်လက္ခဏာကို ပြောင်းလဲဖို့ သင်ယူရမည်။ ဤသည်မှာ သင်လုပ်ဆောင်ရန်လိုအပ်သည့် ပထမဆုံးသောအရာဖြစ်သည်။ သင်သည် ရာထူးကြီးသော အရာရှိတစ်ယောက် မဟုတ်သကဲ့သို့ သာမန်စာရေးတစ်ယောက်လည်း မဟုတ်ပေ။ သင်သည် ချမ်းသာသော စီးပွားရေးသမားမဟုတ်ပေ။ ဆင်းရဲပြီး တစ်ပြားမျှ မရှိသောသူလည်းမဟုတ်ပေ။ ဘုရားအိမ်တော်သို့ သင်လာသောအခါ သင့်၌ ကိုယ်ပိုင်လက္ခဏာတစ်ခုသာရှိသည်။ ယင်းမှာ ဘုရားသခင်က သင့်အား ပေးခဲ့သည့် ကိုယ်ပိုင်လက္ခဏာ၊ ဖန်ဆင်းခံတစ်ဦး၏ ကိုယ်ပိုင်လက္ခဏာဖြစ်သည်။ ဖန်ဆင်းခံများက မည်သည့်အရာကို လုပ်ဆောင်သင့်သနည်း။ သင့်မိသားစုသမိုင်းကို၊ သို့မဟုတ် သင့်မိသားစုမှ သင်အမွေဆက်ခံခဲ့သည့် လူမှုအဆင့်အတန်းကို ကြွားလုံးမထုတ်သင့်သကဲ့သို့ ဘုရားအိမ်တော်၌ အထိန်းအကွပ်မဲ့ ရမ်းကားပြီး အထူးအခွင့်အရေးကို ရှာရန်အတွက် သင်၏ သာလွန်သော လူမှုအဆင့်အတန်းကိုလည်း အသုံးမပြုသင့်ပေ။ ပြီးလျှင် ဘုရားအိမ်တော်၌ အချုပ်အချာအာဏာရှိသော အုပ်ချုပ်သူကဲ့သို့ ပြုမူပြီး အဆုံးအဖြတ်ပေးရန်အတွက် လူ့အဖွဲ့အစည်းတွင် သင်စုစည်းရရှိခဲ့သော အတွေ့အကြုံနှင့် သင်၏ လူမှုအဆင့်အတန်းက သင့်အားပေးသော သာလွန်စိတ်တို့ကို အသေအချာပင် အသုံးမပြုသင့်ပေ။ ထိုအစား သင်သည် ဘုရားအိမ်တော်တွင် ဖန်ဆင်းခံတစ်ယောက်အနေဖြင့် သင့်၏ တာဝန်ကို ဖြည့်ဆည်းသင့်သည်။ သင့်လျော်သော ပုံစံဖြင့် ကျင့်ကြံပြုမူသင့်သည်။ သင်၏ မိသားစုနောက်ခံကို ထုတ်မပြောသင့်သကဲ့သို့ သာလွန်မှု ခံစားချက်တစ်ခုခုကို မထားရှိသင့်ပေ။ ပြီးလျှင် နိမ့်ကျသည်ဟူသော အစွဲအလမ်းကိုလည်း မထားရှိသင့်ပေ။ သင့်အနေဖြင့် နိမ့်ကျမှုကို ခံစားရန်၊ သို့မဟုတ် သာလွန်စိတ် ထားရှိရန် မလိုအပ်ပေ။ အတိုချုပ်အားဖြင့် သင်သည် ဖန်ဆင်းခံတစ်ဦးက လုပ်ဆောင်သင့်သည့်အရာကို နာခံစွာဖြင့် ကောင်းမွန်စွာ လုပ်ဆောင်ဖို့လိုသည်။ ဖန်ဆင်းခံတစ်ဦးက ထမ်းဆောင်သင့်သည့် တာဝန်ကို ကောင်းမွန်စွာ ထမ်းဆောင်ဖို့ လိုသည်။ လူအချို့က “ဤသို့ဆိုလျှင် ကျွန်ုပ်သည် မိမိကိုယ်ကို ချုပ်တည်းပြီး ခပ်လျှိုလျှို နေထိုင်ရမည်ဟု ဆိုလိုသလော” ဟု ပြောကြသည်။ မဟုတ်ပေ။ သင့်ကိုယ်သင် ချုပ်တည်းရန်၊ သို့မဟုတ် ခပ်လျှိုလျှို နေရန် မလိုအပ်ပေ။ သင်သည် အောက်ကျို့ရန် မလိုအပ်ပေ။ ပြီးလျှင် သင်သည် မောက်မောက်မာမာ ပြုမူရန် သေချာပေါက် မလိုအပ်ပေ။ သင်သည် ထင်ပေါ်ဖို့ ကြိုးစားရန် မလိုအပ်ပေ။ ဟန်လုပ်ရန် မလိုအပ်ပေ။ လူတိုင်းကို ပျော်ရွှင်စေရန်အတွက် အလျှော့ပေးမှုများ ပြုလုပ်ဖို့ မလိုအပ်ပေ။ ဘုရားသခင်သည် သမ္မာတရား ဖြစ်သောကြောင့် လူတို့အား မျှတစွာ ဆက်ဆံသည်ပြီး တရားမျှတသည့် ပုံစံဖြင့် ဆက်ဆံသည်။ ဘုရားသခင်က လူတို့အား နှုတ်ကပတ်တော်များစွာကို ပြောဆိုခဲ့ပြီး တောင်းဆိုမှုများစွာ ပြုလုပ်ခဲ့သည်။ အဆုံးတွင်သူ တောင်းဆိုသည့်အရာမှာ သင့်အနေဖြင့် ဖန်ဆင်းခံတစ်ယောက်အဖြစ် သင့်တာဝန်ကို သင့်တင့်လျောက်ပတ်စွာ ထမ်းဆောင်ရန်၊ ဖန်ဆင်းခံတစ်ယောက်က လုပ်ဆောင်သင့်သည့် အရာရာတိုင်းကို သင့်တင့်လျောက်ပတ်စွာ လုပ်ဆောင်ရန် ဖြစ်သည်။ လူတို့က ၎င်းတို့မိသားစုထံမှ အမွေဆက်ခံရသည့် ဤကိုယ်ပိုင်လက္ခဏာနှင့်သက်ဆိုင်သော အမှုကိစ္စကို ကိုင်တွယ်ဖြေရှင်းရာတွင် သင်သည် သင့်မိသားစုက သင့်အားပေးသည့် သာလွန်စိတ်ကို ကြွားလုံးထုတ်ခြင်းထက် သမ္မာတရားအား စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်ကို အခြေခံကာ လူများ၊ အမှုအရာများကို ရှုမြင်ရန်၊ ကျင့်ကြံပြုမူပြီး လုပ်ဆောင်ရန်လည်း လိုအပ်သည်။ ပြီးလျှင် သင်သည် ချို့တဲ့သော မိသားစုမှ လာလျှင် ယင်းက မည်မျှဆိုးသည်ကို မကွယ်မဝှက်ပြောဆိုပြီး လူတိုင်းအား ဖွင့်ဟပြောဆိုရန် မလိုအပ်သည်မှာ အမှန်ပင်။ အခြားသောလူအချို့က “ဘုရားအိမ်တော်က ကျွန်ုပ်တို့ကို ‘သူရဲကောင်းတစ်ယောက်အား သူ၏ ဇာစ်မြစ်အကြောင်း မမေး’ဖို့ သတ်မှတ်သလော”ဟု ပြောနိုင်သည်။ ဤဆိုရိုးစကားမှာ အမှန်တရားဟုတ်သလော။ (မဟုတ်ပါ။) ဤဆိုရိုးစကားသည် အမှန်တရား မဟုတ်ပေ။ ထို့ကြောင့် ဤဆိုရိုးစကားကို အခြေခံပြီး မည်သည့်အရာကိုမျှ တိုင်းတာဖို့ မလိုအပ်သကဲ့သို့ ဘုရားသခင်က သင့်အပေါ် ထားရှိသည့် သတ်မှတ်ချက်များကို လိုက်နာခြင်းအတွက် စံသတ်မှတ်ချက်အဖြစ်လည်း အသုံးပြုဖို့ မလိုအပ်ပေ။ သင့်မိသားစုမှ သင်အမွေဆက်ခံသည့် ကိုယ်ပိုင်လက္ခဏာနှင့် ပတ်သက်လျှင် ဘုရားသခင်က သင့်အား တောင်းဆိုသည့်အရာမှာ သင့်တာဝန်ကို ထမ်းဆောင်ရန် ဖြစ်သည်။ ဘုရားသခင်ရှေ့တွင် သင်၏ တစ်ခုတည်းသော ကိုယ်ပိုင်လက္ခဏာမှာ ဖန်ဆင်းခံတစ်ဦး၏ ကိုယ်ပိုင်လက္ခဏာဖြစ်သည်။ ထို့ကြောင့် သင်က ကောင်းသော ဖန်ဆင်းခံတစ်ဦးဖြစ်ခြင်းကို ထိခိုက်နိုင်သည့်၊ သို့မဟုတ် ဤသို့လုပ်ဆောင်ခြင်းကို တားဆီးနိုင်သည့် အရာများအား လက်လွှတ်သင့်သည်။ သင့်စိတ်နှလုံးတွင် ဤအရာများအတွက် နေရာမရှိသင့်သကဲ့သို့ ဤအရာတို့ကို အလွန် အလေးမထားသင့်ပေ။ အသွင်အပြင်နှင့်ပတ်သက်၍ဖြစ်စေ၊ သဘောထားနှင့်ပတ်သက်၍ဖြစ်စေ သင့်မိသားစုမှ သင်ဆက်ခံသော ကွဲပြားခြားနားသည့် ကိုယ်ပိုင်လက္ခဏာကို သင် လက်လွှတ်သင့်သည်။ ယင်းကို အဘယ်သို့ ထင်သနည်း။ လုပ်ဆောင်၍ ရနိုင်သလော။ (ရနိုင်ပါသည်။) သင်သည် သင့်မိသားစုမှ ဂုဏ်ယူထိုက်သော ကိုယ်ပိုင်လက္ခဏာကို အမွေဆက်ခံကောင်း ဆက်ခံရနိုင်သည်၊ သို့မဟုတ် သင့်မိသားစု နောက်ခံသည် သင်၏ ကိုယ်ပိုင်လက္ခဏာအပေါ် အရိပ်ထင်ကောင်းထင်နိုင်သည်။ မည်သို့ပင်ဖြစ်စေ ထိုအရာမှ သင်လွတ်လပ်စွာ လျှောက်လှမ်းထွက်ခွာဖို့၊ ဤအမှုကိစ္စကို အလေးအနက်ထားဖို့ ငါ မျှော်လင့်သည်။ ထို့နောက်တွင် သင်သည် အချို့သော အထူးအခြေအနေများကို ကြုံရသည့်အခါတွင်လည်းကောင်း၊ ဤအရာများသည် သင်၏ တာဝန် ကောင်းမွန်စွာ ဖြည့်ဆည်းခြင်းကို ထိခိုက်သောအခါတွင်လည်းကောင်း၊ လူတို့အပေါ် သင်၏ ဆက်ဆံမှုကို လွှမ်းမိုးသောအခါတွင်လည်းကောင်း၊ အမှုအရာများကို ကိုင်တွယ်ဖြေရှင်းခြင်းအတွက် သင်၏ မှန်ကန်သော စည်းမျဉ်းများကို၊ သူတစ်ပါးတို့နှင့် ဆက်ဆံရေး အဆင်ပြေခြင်းအတွက် သင်၏ စည်းမျဉ်းများကို ထိခိုက်သောအခါတွင်လည်းကောင်း သင့်မိသားစုမှ သင်ဆက်ခံသည့် ကိုယ်ပိုင်လက္ခဏာ၏ လွှမ်းမိုးခံရခြင်းကို ရပ်တန့်နိုင်ပြီး လူတိုင်းအား မှန်ကန်စွာ ဆက်ဆံကာ အရာရာတိုင်းကို ကိုင်တွယ်နိုင်ဖို့ ငါမျှော်လင့်သည်။ ဥပမာ အသင်းတော်တွင် အစဉ်သဖြင့် မိမိ၏ တာဝန်၌ ဝတ်ကျေတမ်းကျေဖြစ်ပြီး စဉ်ဆက်မပြတ် အနှောင့်အယှက်ဖြစ်စေသော သူတစ်ယောက် ရှိသည်ဆိုပါစို့။ သင်သည် သူမအား မည်သို့ ကိုင်တွယ်ဖြေရှင်းသင့်သနည်း။ သင်သည် ဤအရာအပေါ် တွေးရခက်ပြီး “ငါ သူမကို ပြုပြင်ရမည်၊ ပြုပြင်ခြင်း မပြုလျှင် အသင်းတော်အလုပ်ကို ထိခိုက်လိမ့်မည်ဖြစ်သောကြောင့် ဖြစ်သည်” ဟု တွေးသည်။ ထို့ကြောင့် သင်သည် သူမကို ပြုပြင်ရန် စတင်သည်။ သို့သော် သူမသည် အလျှော့ပေးရန် ငြင်းဆန်ပြီး ဆင်ခြေများစွာ ပေးသည်။ သင်က သူမကို မကြောက်သောကြောင့် ဆက်လက်၍ မိတ်သဟာယဖွဲ့ပြီး သူမကို ပြုပြင်သည်။ သူမက “ငါဘယ်သူဆိုသည်ကို သင်သိပါသလား” ဟု ပြောပြီး သင်က “သင်မည်သူဆိုသည်မှာ ငါ့အတွက် မည်သို့ အရေးပါသနည်း” ဟု ပြန်ဖြေလေသည်။ သူမက “ငါ၏ ယောက်ျားသည် သင့်ယောက်ျား၏ အကြီးအကဲဖြစ်သည်။ ယနေ့တွင် ငါ့အတွက် အခက်အခဲဖြစ်အောင် သင်လုပ်ဆောင်လျှင် သင်၏ ယောက်ျားသည် ဒုက္ခရောက်လိမ့်မည်” ဟု ဆိုသည်။ သင်က “ဤသည်မှာ ဘုရားအိမ်တော်၏ အလုပ်ဖြစ်သည်။ သင်က ကောင်းစွာမလုပ်ဆောင်ဘဲ ဆက်လက်၍ အနှောင့်အယှက်ပေးလျှင် ငါသည် သင့်တာဝန်မှ သင့်ကို ထုတ်ပယ်မည်” ဟု ပြန်လည်ပြောဆိုသည်။ ထို့ကြောင့် သူမက “မည်သို့ပင်ဖြစ်စေ အဘယ်သို့ဖြစ်မည်ကို ငါ သင့်အား ပြောပြီးဖြစ်သည်။ မည်သည့်အရာလုပ်ဆောင်သင့်သည်ကို သင့်ဘာသာ ဆုံးဖြတ်ပါ” ဟု ဆိုသည်။ “သင့်ဘာသာ ဆုံးဖြတ်ပါ” ဆိုသည်မှာ သူမ မည်သည့်အရာကို ဆိုလိုသနည်း။ သင်က သူမကို ထုတ်ရဲလျှင် သူမသည် သင့်ယောက်ျားကို အလုပ်ထုတ်မည်ဟု ပြောနေခြင်းဖြစ်သည်။ ဤအချိန်တွင် သင်က “ဤမိန်းမသည် အင်အားကြီးသော နောက်ခံရှိသည်။ သူမသည် တစ်ချိန်လုံး အလွန် မာနထောင်လွှားစွာ စကားပြောသည်မှာ မဆန်းပေ” ဟု စဉ်းစားသည်။ ဤသို့ဖြင့် သင့်လေသံကို ပြောင်းလိုက်ပြီး “ကောင်းပြီ၊ ဤတစ်ကြိမ်တွင် ငါ လွှတ်ပေးလိုက်မည်။ သို့သော် နောက်တစ်ကြိမ်တွင် လွှတ်ပေးမည်မဟုတ်။ ငါပြောသည့်အရာ၌ မည်သည့်အရာကိုမျှ ငါရည်ရွယ်ခြင်းမရှိ။ အားလုံးက အသင်းတော်အလုပ်အတွက် ဖြစ်သည်။ ငါတို့အားလုံးသည် ဘုရားကို ယုံကြည်သော ညီအစ်ကိုမောင်နှမများဖြစ်သည်။ ငါတို့အားလုံးသည် မိသားစုတစ်စုဖြစ်သည်။ စဉ်းစားပါ၊ ငါသည် အသင်းတော်ခေါင်းဆောင်ဖြစ်သည်။ ဤအရာကို အဘယ်သို့ တာဝန်မခံ၍ ရနိုင်သနည်း။ ငါသည် တာဝန်မခံခဲ့လျှင် သင်တို့က ငါ့အား ရွေးချယ်တင်မြှောက်ခဲ့မည်မဟုတ်။ မဟုတ်သလော” ဟု ပြောသည်။ သင်သည် ကျေရာကျေကြောင်းပြောရန်စတင်၍ ကြိုးစားသည်။ ဤနောက်ကွယ်တွင် စည်းမျဉ်းတစ်ခုခုရှိသလော။ သင့်စိတ်နှလုံးတွင်ရှိသော ခုခံသည့်တံတိုင်းက ပြိုလဲခဲ့ပြီဖြစ်သည်။ သင်သည် စည်းမျဉ်းများကို ကိုင်စွဲမထားရဲဘဲ အလျှော့ပေးလိုက်သည်။ ဤသို့ မဟုတ်သလော။ (ဟုတ်သည်။) ဤသို့ဖြင့် သင်သည် သူမအား လွှတ်ပေးလိုက်ခြင်းဖြင့် အဆုံးသတ်ရသည်။ သင်၏ ကိုယ်ပိုင်လက္ခဏာသည် သူမ၏ ကိုယ်ပိုင်လက္ခဏာကဲ့သို့ မြင့်မြတ်ခြင်း မရှိသည်ကိုလည်းကောင်း၊ သူမ၏ လူမှုအဆင့်အတန်းသည် သင်၏ လူမှုအဆင့်အတန်းထက် ပို၍ မြင့်သည်ကိုလည်းကောင်း သင် ရှက်ရွံ့သည်။ ထို့ကြောင့် သင်သည် သင့်ကိုယ်သင် သူမ၏ ထိန်းချုပ်ခွင့်ပြုပြီး သူမအား နာခံရန် မဖြစ်မနေလုပ်ဆောင်ရမည်ဟု ခံစားရသည်။ သင်တို့နှစ်ဦးလုံးက ဘုရားသခင်ကို ယုံကြည်သော်လည်း သူမ၏ ခြိမ်းခြောက်အကျပ်ကိုင်ခြင်းကို ခံရန် သင့်ကိုယ်သင် ခွင့်ပြုဆဲဖြစ်သည်။ သင်သည် လူအမှုအဆင့်အတန်းက သင့်အပေါ် သက်ရောက်စေသည့် လွှမ်းမိုးမှုများကို မဖယ်ရှားနိုင်လျှင် စည်းမျဉ်းများကို ထိန်းသိမ်းနိုင်မည်မဟုတ်၊ သမ္မာတရားကို လက်တွေ့လုပ်ဆောင်နိုင်မည်မဟုတ်ပေ။ ပြီးလျှင် သင်သည် ဘုရားသခင်ရှေ့၌ သစ္စာရှိမည်မဟုတ်ပေ။ သင်သည် ဘုရားသခင်အပေါ် သစ္စာမရှိလျှင် ဘုရားသခင်က သင့်အား လက်ခံမည်လော။ ဘုရားသခင်က သင့်အား ယုံကြည်မည်လော။ ဘုရားသခင်က သင့်အား အရေးကြီးသောအလုပ်ကို အပ်နှံဦးမည်လော။ ဘုရားသခင်အတွက် သင်သည် မယုံကြည်ထိုက်သောသူတစ်ဦးဖြစ်လိမ့်မည်။ အဘယ်ကြောင့်ဆိုသော် အလွန်အရေးပါသော အချိန်တွင် သင်သည် သင်၏ ကိုယ်ကျိုးစီးပွားများကို ကာကွယ်ရန်အတွက် ဘုရားအိမ်တော်၏ အကျိုးစီးပွားများအပေါ် သစ္စာဖောက်ခဲ့သည်။ အလွန်အရေးပါသော အချိန်တွင် လူ့အဖွဲ့အစည်းမှ၊ စာတန်ထံမှ လာသည့် မကောင်းသော အင်အားစုများကို သင် လန့်ဖျပ်ပြီး ဤသို့ဖြင့် ဘုရားအိမ်တော်၏ အကျိုးစီးပွားများအပေါ် သစ္စာဖောက်ကာ သင်၏ သက်သေခံချက်တွင် ခိုင်မာစွာ မရပ်တည်နိုင်ပေ။ ဤသည်မှာ အလွန်ကြီးသော ပြစ်မှားမှုဖြစ်ပြီး ဘုရားသခင်အား ဂုဏ်သရေညှိုးစေသော အမှတ်အသားဖြစ်သည်။ အဘယ်ကြောင့်နည်း။ အဘယ်ကြောင့်ဆိုသော် ဤအရာကို သင်လုပ်ဆောင်သောအခါ သင်သည် သင်၏ ဖန်ဆင်းခံဖြစ်သော ကိုယ်ပိုင်လက္ခဏာကို သစ္စာဖောက်ခဲ့ပြီး ဖန်ဆင်းခံတစ်ဦး လုပ်ဆောင်သင့်သည့်အရာအား လုပ်ဆောင်ခြင်း စည်းမျဉ်းကို ချိုးဖောက်ခဲ့သောကြောင့်ဖြစ်သည်။ ဤအမှုကိစ္စကို ကိုင်တွယ်ရာတွင် လူ့အဖွဲ့အစည်းတွင်ရှိသော သင်၏ လူအမှုအဆင့်အတန်းနှင့် သင်၏ ကိုယ်ပိုင်လက္ခဏာတို့၏ လွှမ်းမိုးခြင်းခံရရန် သင့်ကိုယ်သင် ခွင့်ပြုခဲ့သည်။ မည်သည့်ပြဿနာကိုမဆို ရင်ဆိုင်ရာတွင် သင်သည် သင့်မိသားစုမှ သင်ဆက်ခံသည့် ကိုယ်ပိုင်လက္ခဏာက ဖန်တီးသော အပျက်သဘောဆောင်သည့် လွှမ်းမိုးမှုများကို သင် လက်မလွှတ်နိုင်လျှင် သင်သည် မျှော်လင့်မထားသောအရာများအား လုပ်ဆောင်ခြင်းအားဖြင့် ဤပြဿနာများအပေါ် တုံ့ပြန်နိုင်သည်။ တစ်ဖက်တွင် ဤအရာများသည် သင့်အား သမ္မာတရားကို ချိုးဖောက်အောင် လုပ်ဆောင်လိမ့်မည်။ အခြားတစ်ဖက်တွင် ယင်းတို့သည် သင့်အား မည်သည့်ရွေးချယ်မှုအား ပြုလုပ်ရမည်ကို မသိဘဲ လုံးလုံးကို စမ်းတဝါးဝါး ဖြစ်သွားစေလိမ့်မည်။ ဤသည်မှာ သင့်အား ပြစ်မှားမှုနှင့် နောင်တဆီသို့ အလွယ်တကူပင် ဆိုက်ရောက်စေလိမ့်မည်။ ဤသို့ဖြင့် ဘုရားသခင်ရှေ့တွင် သင်သည် အစွန်းအထင်းရှိပြီး ဘုရားသခင်က လူသားမျိုးနွယ်အား စွဲမှတ်စေသည့် စည်းမျဉ်းဖြစ်သော ဖန်ဆင်းခံတစ်ယောက်အနေဖြင့် မိမိတာဝန်ကို ထမ်းဆောင်ရန်နှင့် ဖန်ဆင်းခံတစ်ယောက်က လုပ်ဆောင်သင့်သောတာဝန်ကို ကောင်းမွန်စွာ လုပ်ဆောင်ရန်ဖြစ်သည့် စည်းမျဉ်းကို ချိုးဖောက်သော မယုံကြည်ထိုက်သောသူအဖြစ် မှတ်ယူခြင်းခံရလိမ့်မည်။ စဉ်းစားလော့။ ဤအမှုကိစ္စသည် အတန်ငယ် အသေးအဖွဲဖြစ်သော်လည်း ပြင်းထန်မှုတွင် အလွန်အရေးပါသည်မဟုတ်လော။ (ဟုတ်သည်။)

၂။ မိမိ၏ မိသားစုမှ ပုံစံသွင်းခြင်းကို လက်လွှတ်ခြင်း

က။ အတွေးအခေါ်များနှင့်ပတ်သက်၍ မိမိ၏ မိသားစုမှ ပုံစံသွင်းခြင်း

ယခုလေးတင်ပင် သင့်မိသားစုမှ သင်အမွေဆက်ခံသည့် ကိုယ်ပိုင်လက္ခဏာအား လက်လွှတ်ခြင်းအကြောင်းကို ငါ မိတ်သဟာယပြုခဲ့သည်။ ဤသည်မှာ လုပ်ဆောင်ရန် လွယ်ကူသလော။ (လုပ်ဆောင်ရန် လွယ်ကူပါသည်။) ယင်းသည် လုပ်ဆောင်ရန် လွယ်ကူသလော။ မည်သည့်အခြေအနေအောက်တွင် ဤအမှုကိစ္စသည် သင့်အား ထိခိုက်ပြီး နှောင့်ယှက်မည်နည်း။ သင့်တွင် ဤအမှုကိစ္စအပေါ် မှန်ကန်ပြီး သန့်စင်သည့် နားလည်မှုမရှိသောအခါတွင် သီးသန့်ပတ်ဝန်းကျင်တစ်ခု၌ သင်သည် ယင်း၏ လွှမ်းမိုးခြင်းကို ခံရမည်။ ပြီးလျှင် သင့်တာဝန်ကို ကောင်းစွာထမ်းဆောင်ရန် သင်၏ အရည်အချင်းကို ထိခိုက်မည်။ အမှုအရာများအား ကိုင်တွယ်ခြင်းအတွက် သင်၏ နည်းလမ်းများအပေါ်ကိုလည်းကောင်း၊ ရလဒ်များအပေါ်ကိုလည်းကောင်း ထိခိုက်မည်။ ထို့ကြောင့် မိသားစုထံမှ သင်အမွေဆက်ခံသည့် ကိုယ်ပိုင်လက္ခဏာနှင့်ပတ်သက်လျှင် သင်သည် မှန်ကန်စွာ မှတ်ယူသင့်သည်။ ယင်း၏ လွှမ်းမိုးခြင်း၊ ချုပ်ကိုင်ခြင်းကို မခံသင့်ပေ။ ထိုအစား ဘုရားသခင်က လူတို့အားပေးသည့် နည်းလမ်းအတိုင်း လူများ၊ အမှုအရာများကို ကြည့်ရှုကာ ပုံမှန်အားဖြင့် ကျင့်ကြံပြုမူပြီး လုပ်ဆောင်သင့်သည်။ ဤနည်းအားဖြင့် သင့်တွင် ဤအချက်၌ လက်ခံဖွယ်ဖြစ်သော ဖန်ဆင်းခံတစ်ဦးရှိသင့်သည့် သဘောထားနှင့် စည်းမျဉ်းများရှိလိမ့်မည်။ ဆက်လက်၍ မိသားစုက သင့်အပေါ်တွင် ဖြစ်ပေါ်စေသည့် ပုံစံသွင်းသည့် သက်ရောက်မှုများကို လက်လွှတ်ခြင်းအကြောင်းအား ငါတို့ မိတ်သဟာယဖွဲ့မည်။ ဤလူ့အဖွဲ့အစည်းတွင် ကမ္ဘာလောကကို ကိုင်တွယ်ဖြေရှင်းခြင်းအတွက် လူတို့၏ စည်းမျဉ်းများ၊ ရှင်သန်ခြင်းနှင့် ဖြစ်တည်ခြင်းအတွက် ၎င်းတို့၏ နည်းလမ်းများ၊ ဘာသာတရားနှင့် ယုံကြည်မှုအပေါ် ၎င်းတို့၏ သဘောထားများနှင့် အယူအဆများပင် ပါဝင်သည့်အပြင် လူများ၊ အမှုအရာများအပေါ် ၎င်းတို့၏ အမျိုးမျိုးသော အယူအဆများ၊ အမြင်များတို့အားလုံးသည် မိသားစုက ပုံစံသွင်းခြင်းကို မလွှဲမရှောင်သာဖြင့် ခံရသည်။ လူတို့သည် သမ္မာတရားကို နားမလည်မီတွင် ၎င်းတို့သည် မည်မျှ အသက်ကြီးပါစေ၊ လိင်က မည်သို့ရှိပါစေ၊ မည်သည့်အလုပ်အကိုင်ကို ၎င်းတို့ လုပ်ကိုင်ဆောင်ရွက်ပါစေ၊ အရာရာတိုင်းအပေါ်သို့ မည်သို့သော သဘောထားမျိုရှိပါစေ၊ ယင်းက အစွန်းရောက်သည်ဖြစ်စေ၊ ယုတ္တိရှိသည်ဖြစ်စေ၊ အတိုချုပ်အားဖြင့် အမှုအရာမျိုးစုံတွင် လူတို့၏ အတွေးများ၊ အမြင်များနှင့် အမှုအရာများအပေါ် ၎င်းတို့၏ သဘောထားများသည် မိသားစု၏ လွှမ်းမိုးခြင်းကို အလွန်ပင် ခံရသည်။ ဆိုလိုသည်မှာ မိသားစုက လူတစ်ယောက်အပေါ် ဖြစ်ပေါ်စေသည့် အမျိုးမျိုးသော ပုံစံသွင်းသည့် သက်ရောက်မှုများသည် အမှုအရာများအပေါ် ထိုလူ၏ သဘောထားနှင့် ယင်းတို့ကို ကိုင်တွယ်ဖြေရှင်းခြင်းအတွက် သူ၏ နည်းလမ်း၊ ထို့အပြင် ဖြစ်တည်မှုအပေါ် သူ၏ ရှုမြင်သုံးသပ်ချက်ကို ကြီးမားသော အတိုင်းအတာအထိ အဆုံးအဖြတ်ပေးပြီး သူ၏ ယုံကြည်ခြင်းကိုပင် သက်ရောက်မှုရှိသည်။ မိသားစုသည် အလွန်သိသာစွာပင် လူတို့ကို ပုံစံသွင်းပြီး သက်ရောက်မှုရှိသောကြောင့် အမှုအရာများကို ကိုင်တွယ်ဖြေရှင်းခြင်းအတွက် လူတို့၏ နည်းလမ်းများ၊ စည်းမျဉ်းများ၌လည်းကောင်း၊ ထို့အပြင် ဖြစ်တည်မှုအပေါ် ၎င်းတို့၏ ရှုမြင်သုံးသပ်ချက်နှင့် ယုံကြည်ခြင်းအပေါ် ၎င်းတို့၏ အမြင်များ၌လည်းကောင်း မလွှဲမရှောင်သာပင် မိသားစုသည် အကြောင်းခံဇာစ်မြစ် ဖြစ်နေသည်။ မိသားစုအိမ်ကိုယ်၌က သမ္မာတရား ဖြစ်ပေါ်သည့် နေရာမဟုတ်သကဲသို့ သမ္မာတရား၏ အရင်းအမြစ်မဟုတ်သောကြောင့် သင့်အား မည်သည့်အယူအဆမဆိုနှင့် အမြင်ရှုထောင့်၊ သို့မဟုတ် အသက်ရှင်ရပ်တည်မှုအတွက် နည်းလမ်းတို့ကို ပုံစံသွင်းရန် သင့်မိသားစုအား တွန်းအားပေးသည့် လှုံ့ဆော်သော အင်အားစု၊ သို့မဟုတ် ရည်ရွယ်ချက်သည် လက်တွေ့အားဖြင့် တစ်ခုတည်းသာ ရှိသည်။ သင် အလွန်အကျိုးများရန်အတွက် ပြုမူလုပ်ဆောင်ခြင်းဖြစ်သည်။ သင်ကိုယ်တိုင်အတွက် အလွန်ပင်အကျိုးဖြစ်စေသော ဤအရာများသည် သင့်မိဘများ၊ ဘိုးဘွားများထံမှဖြစ်စေ၊ သင်၏ ဘိုးဘေးများထံမှဖြစ်စေ၊ မည်သူ့ထံမှလာပါစေ အတိုချုပ်အားဖြင့် ယင်းတို့အားလုံးသည် လူ့အဖွဲ့အစည်းနှင့် အခြားသောလူများကြားတွင် သင်၏ ကိုယ်ပိုင် အကျိုးစီးပွားများကို ခုခံကာကွယ်ရန်၊ သင် အနိုင်ကျင့်ခံရခြင်းကို တားဆီးပေးရန် ထောက်ကူဖို့အတွက် ရည်ရွယ်ပြီး ပို၍ ချုပ်ချယ်မှုကင်းမဲ့ိသော၊ လိမ္မာပါးနပ်သောပုံစံဖြင့် လူတို့ကြား၌ သင် အသက်ရှင်ရန် ထောက်ကူပေးဖို့ ရည်ရွယ်သည်။ ဤသည်မှာ သင်၏ ကိုယ်ပိုင် အကျိုးစီးပွားများကို အကြီးဆုံးသော အတိုင်းအတာအထိ ကာကွယ်ပေးဖို့ ရည်ရွယ်သည်။ သင့်မိသားစုမှ သင် လက်ခံရရှိသည့် ပုံစံသွင်းမှုသည် သင့်အား ကာကွယ်ရန်၊ သင် အနိုင်ကျင့်ခံရခြင်း၊ သို့မဟုတ် အရှက်ရမှုတစ်ခုခုကို ခံစားရခြင်းအား ရှောင်ကြဉ်ရန်၊ သူတစ်ပါးတို့အား အနိုင်ကျင့်ခြင်း၊ သို့မဟုတ် သူတစ်ပါးတို့အား ထိခိုက်ခြင်းအားဖြင့်ပင်ဖြစ်စေ သင့်ကိုယ်သင် မထိခိုက်သရွေ့ သင့်အား သူတစ်ပါးတို့ထက်သာသော သူတစ်ယောက်အဖြစ် ပြောင်းလဲပေးရန် ရည်ရွယ်သည်။ ဤအရာတို့သည် သင့်မိသားစုက သင့်အား ပုံစံသွင်းသည့် အရေးကြီးဆုံးသောအရာများထဲမှ အချို့ဖြစ်သည်။ ယင်းတို့သည် သင့်အား ပုံစံသွင်းခဲ့သည့် အယူအဆများအားလုံး အောက်တွင်ဖုံးကွယ်နေသော အနှစ်သာရနှင့် အဓိကရည်ရွယ်ချက်လည်းဖြစ်သည်။ ဤသို့မဟုတ်သလော။ (ဟုတ်သည်။) သင့်မိသားစုက သင့်အား ပုံစံသွင်းပေးခဲ့သော အရာများအားလုံး၏ ရည်ရွယ်ချက်နှင့် အနှစ်သာရကို စဉ်းစားကြည့်လျှင် သမ္မာတရားနှင့် ကိုက်ညီသော အရာတစ်ခုခုရှိသလော။ ဤအရာများသည် လူသားမျိုးနွယ်၏ ကျင့်ဝတ်များ၊ သို့မဟုတ် တရားဝင် လူ့အခွင့်အရေးများ၊ အကျိုးစီးပွားများနှင့် ညီလျှင်ပင် ယင်းတို့သည် သမ္မာတရားနှင့် ဆက်စပ်မှုတစ်ခုခုရှိသလော။ ယင်းတို့သည် သမ္မာတရား ဟုတ်သလော။ (မဟုတ်ပါ။) ယင်းတို့သည် တကယ်ကို သမ္မာတရားမဟုတ်သည်ကို လုံးဝ သေချာပေါက် ဆိုနိုင်သည်။ သင်၏ မိသားစုက သင့်ကို ပုံစံသွင်းပေးသည့်အရာများသည် မည်မျှအပြုသဘောဆောင်သည်ဟုလည်းကောင်း၊ မည်မျှသဘာဝကျသည်ဟုလည်းကောင်း၊ မည်မျှလူသားဆန်သည်ဟုလည်းကောင်း၊ မည်မျှကျင့်ဝတ်နှင့်ညီသည်ဟုလည်းကောင်း လူတို့က ယုံကြည်ပါစေ ယင်းတို့သည် သမ္မာတရား မဟုတ်သကဲ့သို့ သမ္မာတရားကို ကိုယ်စားမပြုနိုင်သည့်အပြင် ယင်းတို့သည် သမ္မာတရားကို အစားထိုးနိုင်ခြင်း မရှိသည်မှာ ပြောစရာမလိုပေ။ပြီးလျှင် သမ္မာတရားကို ကိုယ်စားမပြုနိုင်သည်မှာ အမှန်ပင်ဖြစ်သည်။ ထို့ကြောင့် မိသားစု၏ အကြောင်းအရာနှင့် ပတ်သက်လျှင် ဤအရာများသည် လူတို့ လက်လွှတ်သင့်သည့် အခြားသောကဏ္ဍဖြစ်သည်။ အတိအကျဆိုလျှင် ဤကဏ္ဍသည် အဘယ်နည်း။ ဤသည်မှာ မိသားစုက သင့်အပေါ်တွင် ဖြစ်ပေါ်စေသည့် ပုံစံသွင်းသည့် သက်ရောက်မှုများဖြစ်သည်။ ဤသည်မှာ မိသားစုအကြောင်းအရာနှင့် ပတ်သက်လျှင် သင် လက်လွှတ်သင့်သည့် ဒုတိယကဏ္ဍဖြစ်သည်။ မိသားစုက သင့်အပေါ်တွင် ဖြစ်ပေါ်စေသည့် ပုံစံသွင်းသည့် သက်ရောက်မှုများကို ငါတို့ ဆွေးနွေးနေသည့်အတွက် ဤပုံစံသွင်းသည့် သက်ရောက်မှုများက အတိအကျ မည်သည့်အရာများဖြစ်သည်ကို ဦးစွာ ပြောကြစို့။ ငါတို့သည် ယင်းတို့ကို အမှန်၊ အမှားနှင့် ပတ်သက်ပြီး လူတို့ထားရှိသော အယူအဆနှင့်အညီ ခွဲခြားကြည့်လျှင် အချို့မှာ အတော်အတန် မှန်ကန်သည်။ အပြုသဘောဆောင်သည်။ ကြည့်ပျော်ရှုပျော်ရှိသည်။ ချပြ၍ ရနိုင်သည်။ အချို့မှာမူ အတော်အတန် တစ်ကိုယ်ကောင်းဆန်ခြင်း၊ စက်ဆုပ်ဖွယ်ကောင်းခြင်း၊ ယုတ်မာခြင်း၊ အတော်အတန် အပျက်သဘောဆောင်ခြင်းတို့ထက်မပိုပေ။ သို့သော် မည်သို့ပင်ဖြစ်စေ မိသားစုထံမှ ဤပုံစံသွင်းသည့် သက်ရောက်မှုများသည် လူတစ်ယောက်၏ ဇာတိပကတိ အကျိုးစီးပွားများကို စုပေါင်း၍ ကာကွယ်ပေးသော၊ သူတစ်ပါးတို့ကြားတွင် သူ၏ ဂုဏ်သိက္ခာကို ထိန်းသိမ်းပေးသော၊ အနိုင်ကျင့်မခံရစေရန် တားဆီးပေးသော အကာအကွယ်ပေးသည့် အဝတ်တစ်လွှာကဲ့သို့ ဖြစ်သည်။ ဤသို့မဟုတ်သလော။ (ဟုတ်ပါသည်။) ဤသို့ဆိုလျှင် သင့်မိသားစုက သင့်အပေါ် မည်သည့်ပုံစံသွင်းသည့် သက်ရောက်မှုများ ဖြစ်ပေါ်စေသည်ဆိုသည့်အကြောင်းကို ပြောကြစို့။

“သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်” ဟူသည်ကို စိစစ်ခြင်း

မိသားစုရှိ အကြီးအကဲများက သင့်အား “သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်” ဟု မကြာခဏ ပြောဆိုသည့်အခါ ယင်းမှာ သင်သည် မိမိကိုယ်ကို အမြင်ကောင်းအောင် ပြုလုပ်ခြင်း၊ လေးစားဖွယ်ကောင်းသော ဘဝဖြင့် နေထိုင်ခြင်းတို့ကို အရေးထားစေရန်နှင့် သင့်အပေါ် ဂုဏ်သိက္ခာကျဆင်းစေမည့် အမှုအရာများကို မလုပ်ဆောင်စေရန် ဖြစ်သည်။ သို့ဆိုလျှင် ဤစကားသည် လူတို့ကို အပြုသဘောဆောင်သော နည်းလမ်းဖြင့် လမ်းညွှန်သလော သို့မဟုတ် အပျက်သဘောဆောင်သော နည်းလမ်းဖြင့် လမ်းညွှန်သလော။ ယင်းက သင့်ကို သမ္မာတရားဆီသို့ ပို့ဆောင်နိုင်သလော။ ယင်းက သင့်ကို သမ္မာတရားကို နားလည်စေရန် ပို့ဆောင်နိုင်သလော။ (မဖြစ်နိုင်ပါ၊ မပို့ဆောင်နိုင်ပါ။) အသေအချာဆုံးမှာမူ မပို့ဆောင်နိုင်ခြင်းပင်ဖြစ်သည်။ ဘုရားသခင်က လူတို့အပေါ် လိုအပ်သည့်အရာမှာ ၎င်းတို့ ရိုးသားရန် ဖြစ်သည်။ သင်သည် ပြစ်မှားခြင်းတစ်ခုကို ကျူးလွန်ခဲ့သည့်အခါ၊ သို့မဟုတ် မှားယွင်းသောအရာတစ်ခုကို လုပ်ဆောင်ခဲ့သည့်အခါ၊ သို့မဟုတ် ဘုရားသခင်ကို ပုန်ကန်ပြီး သမ္မာတရားနှင့် ဆန့်ကျင်သောအရာတစ်ခုကို လုပ်ဆောင်ခဲ့သည့်အခါ သင်သည် မိမိကိုယ်ကို ဆင်ခြင်သုံးသပ်ရန်၊ သင်၏အမှားကို သိရှိရန်နှင့် သင်၏ ဖောက်ပြန်ပျက်စီးသော စိတ်သဘောထားများကို စိတ်ဖြာလေ့လာဆွေးနွေးရန် လိုအပ်သည်၊ ဤနည်းလမ်းဖြင့်သာ သင်သည် စစ်မှန်သော နောင်တကို ရရှိနိုင်ပြီး ထို့နောက်တွင် ဘုရားသခင်၏ နှုတ်ကပတ်တော်များနှင့်အညီ ပြုမူနိုင်မည်ဖြစ်သည်။ ရိုးသားခြင်းကို လက်တွေ့လုပ်ဆောင်ရန် လူတို့သည် မည်သို့သော စိတ်နေသဘောထားမျိုးကို ပိုင်ဆိုင်ရန် လိုအပ်သနည်း။ လိုအပ်သော စိတ်နေသဘောထားနှင့် “သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်” ဟူသော စကားဖြင့် စံနမူနာပြထားသည့် ရှုမြင်ပုံအကြားတွင် ကွဲလွဲမှု တစ်စုံတစ်ရာ ရှိသလော။ (ရှိပါသည်။) အဘယ်သို့ ကွဲလွဲမှုရှိသနည်း။ “သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်” ဟူသော ဆိုရိုးသည် လူတို့အား ၎င်းတို့၏ တောက်ပပြီး အရောင်အသွေးစုံလင်သောဘက်ကို အသက်ရှင်နေထိုင်ရန်နှင့် မကောင်းသော သို့မဟုတ် ဂုဏ်သိက္ခာမဲ့သော အမှုအရာများကို လုပ်ဆောင်ခြင်း သို့မဟုတ် ၎င်းတို့၏ အကျည်းတန်သောဘက်ကို ဖော်ထုတ်ခြင်းအစား ၎င်းတို့ကို အကောင်းမြင်စေသည့် အမှုအရာများကို ပိုမိုလုပ်ဆောင်ရန် အရေးထားစေဖို့နှင့် ၎င်းတို့ကို လေးစားဖွယ်မကောင်းသော သို့မဟုတ် ဂုဏ်သိက္ခာမရှိသော ဘဝဖြင့် နေထိုင်ခြင်းမှ တားဆီးဖို့ ရည်ရွယ်သည်။ လူတစ်ဦး၏ ဂုဏ်သိက္ခာအတွက်၊ လူတစ်ဦး၏ ပုံရိပ်ကို ပြောင်မြောက်စေရန်အတွက်၊ လူတစ်ဦးသည် မိမိ၏ အမှောင်ဘက်နှင့် ရှက်ဖွယ်ကောင်းသော ကဏ္ဍများအကြောင်းကို အခြားသူများအား ပြောပြရန် မဆိုထားနှင့်၊ မိမိကိုယ်ကို လုံးဝတန်ဖိုးမရှိသူအဖြစ်ပင် မပြောဆိုနိုင်ပေ၊ အကြောင်းမှာ လူတစ်ဦးသည် လေးစားဖွယ်ကောင်းပြီး သိက္ခာရှိသော ဘဝဖြင့် နေထိုင်ရမည်ဖြစ်ပြီး ဂုဏ်ရှိရန်အတွက် ဂုဏ်သိက္ခာကို လိုအပ်ကာ ဂုဏ်သိက္ခာရှိရန်အတွက် ဟန်ဆောင်ပြီး မိမိကိုယ်ကို ပြင်ဆင်ရန် လိုအပ်သောကြောင့် ဖြစ်သည်။ ဤသည်မှာ ရိုးသားသောသူတစ်ဦးဖြစ်ခြင်းနှင့် မကွဲလွဲပေလော။ (ကွဲလွဲပါသည်။) သင်သည် ရိုးသားသောသူတစ်ဦး ဖြစ်နေသည့်အခါ “သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်” ဟူသော စကားကို သင် စွန့်လွှတ်ပြီးဖြစ်သည်။ သင်သည် ရိုးသားသောသူတစ်ဦး ဖြစ်လိုပါက သင်၏ ပုံရိပ်ကို အရေးမထားနှင့်၊ လူတစ်ဦး၏ ပုံရိပ်သည် တစ်ပြားတစ်ချပ်မျှ မတန်ပေ။ သမ္မာတရားနှင့် ရင်ဆိုင်ရသည့်အခါ လူတစ်ဦးသည် ဟန်ဆောင်ခြင်း သို့မဟုတ် အယောင်ဆောင် မျက်နှာဖုံးတစ်ခု ဖန်တီးခြင်းမပြုဘဲ မိမိကိုယ်ကို ဖော်ထုတ်သင့်သည်။ လူတစ်ဦးသည် မိမိ၏ စစ်မှန်သော အတွေးအခေါ်များ၊ မိမိလုပ်ဆောင်ခဲ့သော အမှားများ၊ သမ္မာတရား စည်းမျဉ်းများကို ချိုးဖောက်သည့် ကဏ္ဍများနှင့် စသည်တို့ကို ဘုရားသခင်ထံ ထုတ်ဖော်ရမည်ဖြစ်ပြီး မိမိ၏ ညီအစ်ကိုမောင်နှမများထံတွင်လည်း ဤအရာများကို ချခင်းပြရမည်။ ယင်းမှာ လူတစ်ဦး၏ ဂုဏ်သိက္ခာအတွက် အသက်ရှင်နေထိုင်ခြင်း ကိစ္စမဟုတ်ဘဲ ထိုအစား ရိုးသားသောသူတစ်ဦးဖြစ်ရန်အတွက် အသက်ရှင်နေထိုင်ခြင်း၊ သမ္မာတရားကို လိုက်စားရန်အတွက် အသက်ရှင်နေထိုင်ခြင်း၊ စစ်မှန်သော ဖန်ဆင်းခံတစ်ဦးဖြစ်ရန်အတွက် အသက်ရှင်နေထိုင်ခြင်းနှင့် ဘုရားသခင်ကို စိတ်ကျေနပ်စေပြီး ကယ်တင်ခြင်းခံရရန်အတွက် အသက်ရှင်နေထိုင်ခြင်း ကိစ္စဖြစ်သည်။ သို့သော် သင်သည် ဤသမ္မာတရားကို နားမလည်သည့်အခါတွင်လည်းကောင်း၊ ဘုရားသခင်၏ ရည်ရွယ်ချက်များကို နားမလည်သည့်အခါတွင်လည်းကောင်း သင်၏ မိသားစုမှ သင့်အပေါ် ပုံစံသွင်းပေးခဲ့သော အရာများသည် သင်၏ စိတ်နှလုံးထဲတွင် အဓိကနေရာယူလေ့ရှိသည်။ သို့ဖြစ်၍ သင်သည် မှားယွင်းသောအရာတစ်ခုကို လုပ်ဆောင်သည့်အခါ “ကျွန်ုပ်သည် ဤအကြောင်းကို မည်သူ့ကိုမျှ မပြောနိုင်၊ ပြီးလျှင် ဤအကြောင်းကို သိသော အခြားမည်သူ့ကိုမျှလည်း လူများကို ပြောခွင့်မပြုပါ။ သင်တို့ထဲမှ တစ်စုံတစ်ဦးက တစ်စုံတစ်ယောက်ကို ပြောလျှင် သင့်ကို ကျွန်ုပ် အလွယ်တကူ ခွင့်လွှတ်မည်မဟုတ်။ ကျွန်ုပ်၏ ဂုဏ်သိက္ခာသည် ဦးစားပေးဖြစ်သည်။ အသက်ရှင်ခြင်းသည် အခြားမည်သည့်အရာအတွက်မျှ မဟုတ်ဘဲ လူတစ်ဦး၏ ဂုဏ်သိက္ခာအတွက်သာဖြစ်ပြီး ယင်းမှာ အခြားမည်သည့်အရာထက်မဆို ပို၍ အရေးကြီးသည်။ လူတစ်ဦးတွင် ဂုဏ်သိက္ခာမရှိလျှင် ၎င်းတို့၏ ဂုဏ်အားလုံးကို ဆုံးရှုံးသည်။ ထို့ကြောင့် သင်သည် အမှန်အတိုင်း မပြောဆိုနိုင်၊ သင်သည် ဟန်ဆောင်ရမည်၊ အမှုအရာများကို ဖုံးကွယ်ထားရမည်၊ သို့မဟုတ်ပါက သင်သည် ဂုဏ်သိက္ခာ သို့မဟုတ် ဂုဏ် မရှိတော့ဘဲ သင်၏ အသက်တာသည် တန်ဖိုးမဲ့သွားလိမ့်မည်။ မည်သူမျှ သင့်ကို မလေးစားလျှင် သင်သည် တန်ဖိုးမရှိသူသာဖြစ်သည်၊ သင်သည် အပေါစား အမှိုက်သရိုက်သာ ဖြစ်သည်” ဟု တွေးတောလျက် ယင်းကို သင် ဖုံးကွယ်ပြီး ဟန်ဆောင်လေသည်။ ဤနည်းလမ်းဖြင့် လက်တွေ့လုပ်ဆောင်ခြင်းအားဖြင့် ရိုးသားသောသူတစ်ဦး ဖြစ်လာရန် ဖြစ်နိုင်ချေရှိသလော။ အပြည့်အဝ ဖွင့်ဟပြီး သင့်ကိုယ်သင် ပိုင်းခြားစိစစ်ဖို့ ဖြစ်နိုင်သလော။ (မဖြစ်နိုင်ပါ။) သိသာစွာပင် ဤသို့လုပ်ဆောင်ခြင်းအားဖြင့် သင်သည် သင့်မိသားစုက သင့်အား ပုံစံသွင်းပေးခဲ့သည့် “သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်” ဟူသည့် ဆိုရိုးစကားကို လိုက်နာနေခြင်းဖြစ်သည်။ သို့ရာတွင် သင်သည် သမ္မာတရားကို လိုက်စားပြီး လက်တွေ့လုပ်ဆောင်ရန် ဤဆိုရိုးစကားကို လက်လွှတ်လျှင် ယင်းသည် သင့်အား ထိခိုက်မှုရှိမည်မဟုတ်တော့ပေ။ ယင်းသည် သင်၏ ဆောင်ပုဒ်၊ သို့မဟုတ် အမှုအရာများကို လုပ်ဆောင်ခြင်းအတွက် သင်၏ စည်းမျဉ်းဖြစ်တော့မည်မဟုတ်ပေ။ ထိုအစား သင်လုပ်ဆောင်သည့်အရာသည် “သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်” ဟူသည့် ဆိုရိုးစကား၏ ဆန့်ကျင်ဘက် အတိအကျပင် ဖြစ်လိမ့်မည်။ သင်သည် သင်၏ ဂုဏ်သိက္ခာအတွက် အသက်ရှင်မည်မဟုတ်သကဲ့သို့ သင်၏ သိက္ခာအတွက်လည်း အသက်ရှင်မည်မဟုတ်ပေ။ ထိုအစား သင်သည် သမ္မာတရားအား လိုက်စားခြင်း၊ ရိုးသားသူတစ်ဦးဖြစ်ခြင်း၊ ဘုရားသခင်ကို ကျေနပ်စေပြီး စစ်မှန်သော ဖန်ဆင်းခံတစ်ဦးအဖြစ် အသက်ရှင်ရန် အားထုတ်ခြင်းတို့အတွက် အသက်ရှင်လိမ့်မည်။ သင်သည် ဤစည်းမျဉ်းကို လိုက်နာလျှင် သင့်မိသားစုကသင့်အပေါ် ဖြစ်ပေါ်စေသည့် ပုံစံသွင်းသည့် သက်ရောက်မှုများကို လက်လွှတ်ပြီးဖြစ်လိမ့်မည်။

“ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” ဟူသည်ကို စိစစ်ခြင်း

မိသားစုသည် လူတို့အား ဆိုရိုးစကားတစ်ခု၊ သို့မဟုတ် နှစ်ခုဖြင့်သာ ပုံစံသွင်းခြင်းမဟုတ်ဘဲ လူသိများသော ကိုးကားချက်များနှင့် ဆောင်ပုဒ်များ အများအပြားတို့ဖြင့် ပုံစံသွင်းခြင်းဖြစ်သည်။ ဥပမာ သင်၏ မိသားစုရှိ လူကြီးသူမများနှင့် မိဘများသည် “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” ဟူသည့် ဆိုရိုးစကားကို မကြာခဏ ပြောဆိုသလော။ (ပြောဆိုပါသည်။) ၎င်းတို့က သင့်အား “လူတို့သည် ၎င်းတို့၏ ဂုဏ်သတင်းအတွက် အသက်ရှင်ရမည်၊ လူတို့သည် အခြားလူများကြားတွင် ကောင်းသော ဂုဏ်သတင်းကို ရအောင်ဖန်တီးပြီး အထင်အမြင်ကောင်းစေရန်အတွက်မှလွဲ၍ ၎င်းတို့၏ ဘဝသက်တမ်းတွင် အခြားမည်သည့်အရာကိုမျှ မရှာဖွေပေ။ သင်မည်သည့်နေရာသို့ သွားသည်ဖြစ်စေ နှုတ်ဆက်ခြင်း၊ စကားစမြည်ပြောဆိုခြင်း၊ ချီးမွမ်းခြင်းတို့၌ ပို၍ ရွှန်းရွှန်းဝေအောင် ပြောပြီး ပို၍ ကြင်နာသော စကားများကို ပြောလော့။ လူတို့အား စိတ်အနှောင့်အယှက်ဖြစ်အောင် မလုပ်ဘဲ ထိုအစား ကောင်းမှုများနှင့် ကြင်နာသော လုပ်ဆောင်မှုများကို ပို၍ လုပ်ဆောင်လော့” ဟု ပြောနေခြင်းဖြစ်သည်။ မိသားစုက အသုံးပြုသော ဤသီးသန့် ပုံစံသွင်းသည့် သက်ရောက်မှုသည် လူတို့အား ကျော်ကြားမှုနှင့် အကျိုးအမြတ်ကို အလွန်အလေးထားစေသည့် မလွဲဧကန်ဖြစ်သော အကျိုးဆက်ရှိပြီး လူတို့၏ အပြုအမူ၊ သို့မဟုတ် ပြုမူနေထိုင်မှုစည်းမျဉ်းများအပေါ် သက်ရောက်မှုတစ်ခုခုရှိသည်။ ဆိုလိုသည်မှာ ၎င်းတို့သည် ၎င်းတို့၏ ကိုယ်ပိုင်ဂုဏ်သတင်း၊ သိက္ခာ၊ လူတို့၏ စိတ်တွင် ၎င်းတို့ ဖန်တီးသော အမြင်၊ ၎င်းတို့ လုပ်ဆောင်သမျှတိုင်းနှင့် ၎င်းတို့ ဖော်ပြသည့် ထင်မြင်ချက်တိုင်းအပေါ် အခြားလူများ၏ ထင်မြင်ယူဆချက်တို့ကို အလွန်အလေးထားသည်။ ကျော်ကြားမှုနှင့် အကျိုးအမြတ်ကို အလွန်အလေးထားခြင်းအားဖြင့် သင်သည် သင်ထမ်းဆောင်သည့် တာဝန်က သမ္မာတရားနှင့်လည်းကောင်း၊ စည်းမျဉ်းများနှင့်လည်းကောင်း ကိုက်ညီခြင်းရှိမရှိ၊ သင်သည် ဘုရားသခင်ကို ကျေနပ်အောင် လုပ်နေခြင်း ရှိမရှိ၊ သင့်တာဝန်ကို လုံလောက်စွာ ထမ်းဆောင်နေခြင်း ရှိမရှိတို့အပေါ် အလေးထားမှုသည် အမှတ်တမဲ့ နည်းသွားသည်။ သင်သည် ဤအရာများကို သိပ်အရေးမကြီးသော၊ ဦးစားမပေးသောအရာများအဖြစ် မြင်ပြီး သင့်မိသားစုက သင့်အား ပုံစံသွင်းပေးခဲ့သည့် “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” ဟူသည့် ဆိုရိုးစကားကမူ သင့်အတွက် အလွန့်အလွန်အရေးကြီးလာသည်။ ယင်းသည် သင့်အား လူတို့၏ စိတ်ထဲတွင် သင်၏ အသေးစိတ်အချက်အလက်တိုင်းက မည်သို့ဖြစ်ပေါ်သည်ဆိုသည်ကို အလွန်အရေးစိုက်စေသည်။ အထူးသဖြင့် လူအချို့သည် ၎င်းတို့၏ နောက်ကွယ်တွင် အခြားလူများက ၎င်းတို့အပေါ် အမှန်တကယ်မည်သို့ ထင်မြင်သည်ကို အထူးပင် အရေးစိုက်ကြသည်မှာ နံရံများမှတစ်ဆင့် ချောင်း၍ နားထောင်ခြင်း၊ တစ်ဝက်တစ်ပျက်သာ ဖွင့်ထားသည့် တံခါးမှတစ်ဆင့် နားထောင်ခြင်း၊ ပြီးလျှင် အခြားသောလူများက ၎င်းတို့အကြောင်းကို ရေးသည့်အရာတို့ကို ခိုးကြည့်ခြင်းကိုပင် လုပ်ဆောင်သည်အထိပင် ဖြစ်သည်။ တစ်စုံတစ်ယောက်က ၎င်းတို့၏ အမည်ကို ပြောလိုက်သည်နှင့် တစ်ပြိုင်နက် ၎င်းတို့က “ငါ့အကြောင်းကို သူတို့ပြောနေသည့်အရာကို၊ ပြီးလျှင် သူတို့တွင် ငါ့အပေါ် ကောင်းသောထင်မြင်ချက်ရှိမရှိကို ငါ အလျင်အမြန်နားထောင်ရမည်။ အလို ငါသည် ပျင်းရိပြီး အစားကောင်းများကို စားလိုသည်ဟု သူတို့က ပြောသည်။ ဤသို့ဆိုလျှင် ငါ ပြောင်းလဲရမည်၊ နောင်တွင် ငါပျင်းရိ၍ မဖြစ်၊ ဇွဲလုံ့လရှိရမည်” ဟု တွေးကြသည်။ အချိန်အတန်ကြာ ဇွဲလုံ့လရှိပြီးနောက်တွင် ၎င်းတို့က “ငါသည် ပျင်းရိသည်ဟု လူတိုင်းက ပြောခြင်းရှိမရှိကို ငါနားထောင်နေခဲ့ပြီး ယခုနောက်ပိုင်းတွင် မည်သူကမျှ ပြောသည့်ပုံစံမရှိ” ဟု မိမိတို့ဘာသာ တွေးသည်။ သို့သော် ၎င်းတို့သည် စိတ်မသက်မသာဖြစ်ဆဲဖြစ်သောကြောင့် ၎င်းတို့အနီးတွင်ရှိသောသူများနှင့် စကားပြောဆိုရာတွင် “ငါသည် အနည်းငယ်ပျင်းရိသည်” ဆိုကာ သာမန်ကာလျှံကာ ဝင်ပြောလေသည်။ အခြားလူများက “သင်က မပျင်းရိပါ၊ သင်သည် ယခင်ကထက် ယခုအလွန်ပင်ပို၍ လုံ့လရှိသည်” ဟု ပြန်ပြောသည်။ ဤတွင် ၎င်းတို့သည် ချက်ချင်းပင် စိတ်ချလက်ချရှိပြီး အပျော်လွန်ကာ စိတ်သက်သာရာရကြသည်။ “ကြည့်စမ်းပါဦး၊ ငါ့အပေါ် လူတိုင်း၏ ထင်မြင်ချက်သည် ပြောင်းလဲသွားပြီ။ လူတိုင်းက ငါ၏ အပြုအမူတိုးတက်မှုကို သတိပြုမိသည့် ပုံစံရှိသည်” ဟူ၍ ဖြစ်သည်။ သင်လုပ်ဆောင်သမျှတိုင်းသည် သမ္မာတရားအား လက်တွေ့လုပ်ဆောင်ရန် မဟုတ်သကဲ့သို့ ဘုရားသခင်ကို ကျေနပ်စေရန်လည်းမဟုတ်ဘဲ ထိုအစား သင်၏ ကိုယ်ပိုင်ဂုဏ်သတင်းအတွက် ဖြစ်သည်။ ဤသို့ဖြင့် သင်လုပ်ဆောင်သည့် အရာရာတိုင်းသည် စင်စစ်အားဖြင့် မည်သည့်အရာ ဖြစ်လာသနည်း။ စင်စစ်အားဖြင့် ဘာသာရေးလုပ်ဆောင်မှုတစ်ခု ဖြစ်လာသည်။ သင်၏ အနှစ်သာရသည် မည်သည့်အရာ ဖြစ်လာသနည်း။ သင်သည် ဖာရိရှဲစင်စစ် ဖြစ်လာသည်။ သင်၏ လမ်းကြောင်းက မည်သည့်အရာ ဖြစ်လာသနည်း။ အန္တိခရစ်များ၏ လမ်းကြောင်း ဖြစ်လာသည်။ ဤသည်မှာ ဘုရားသခင်က သတ်မှတ်သည့် ပုံစံဖြစ်သည်။ ထို့ကြောင့် သင်လုပ်ဆောင်သမျှတိုင်း၏ အနှစ်သာရသည် အရောင်စွန်းထင်းလာသည်။ ယခင်ကကဲ့သို့ မဟုတ်တော့ပေ။ သင်သည် သမ္မာတရားကို လက်တွေ့မလုပ်ဆောင်နေပေ၊ သို့မဟုတ် မလိုက်စားပေ။ ထိုအစား ကျော်ကြားမှုနှင့် အကျိုးအမြတ်ကို လိုက်စားနေသည်။ အခြေခံအားဖြင့် ဘုရားသခင်၏ ထင်မြင်ချက်တွင် သင်၏ တာဝန်ထမ်းဆောင်မှုသည် တစ်နည်းဆိုရလျှင် မလုံလောက်ပေ။ အဘယ်ကြောင့်နည်း။ အဘယ်ကြောင့်ဆိုသော် သင်သည် ဘုရားသခင်က သင့်အား အပ်နှံခဲ့သောအရာအပေါ်၊ သို့မဟုတ် ဖန်ဆင်းခံအနေဖြင့် သင်၏ တာဝန်အပေါ်ကို ဆက်ကပ်အပ်နှံခြင်းထက် သင်၏ ကိုယ်ပိုင်ဂုဏ်သတင်းအပေါ်သာ ပေးအပ်မြုပ်နှံထားခြင်းကြောင့်ဖြစ်သည်။ ဘုရားသခင်က ဤသို့သော အဓိပ္ပာယ်ကို ပြသောအခါတွင် သင့်စိတ်နှလုံး၌ မည်သည့်အရာကို ခံစားရသနည်း။ ဤနှစ်များတစ်လျှောက်တွင် ဘုရားသခင်အပေါ် သင်၏ ယုံကြည်မှုသည် အချည်းနှီးဖြစ်သည်ဟု ခံစားရသလော။ ဤသို့ဆိုလျှင် သင်သည် သမ္မာတရားကို လုံးဝ လိုက်စားခြင်းမရှိဟု အဓိပ္ပာယ်ရသလော။ သင်သည် သမ္မာတရားကို လိုက်စားနေခြင်းမရှိဘဲ ထိုအစား သင်၏ ကိုယ်ပိုင်ဂုဏ်သတင်းကို အထူးအရေးစိုက်နေခြင်းဖြစ်သည်။ ဤအရာ၏ အရင်းအမြစ်မှာ သင့်မိသားစုထံမှလာသော ပုံစံသွင်းသည့်သက်ရောက်မှုများဖြစ်သည်။ သင်ပုံစံသွင်းခြင်းခံရသည့် လွှမ်းမိုးမှုအရှိဆုံးသော ဆိုရိုးစကားမှာ အဘယ်နည်း။ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” ဟူသည့် ဆိုရိုးစကားသည် သင့်စိတ်နှလုံးတွင် နက်နဲစွာ အမြစ်တွယ်နေပြီး သင်၏ ဆောင်ပုဒ်ဖြစ်လာသည်။ သင်သည် ငယ်ရွယ်စဉ်ကတည်းက ဤဆိုရိုးစကား၏ လွှမ်းမိုးခြင်း၊ ပုံစံသွင်းခြင်းကို ခံခဲ့ရသည်။ ကြီးပြင်းလာပြီးနောက်တွင်ပင် သင်သည် သင့်မိသားစု၏ နောက်မျိုးဆက်နှင့် သင့်အနီးရှိလူတို့ကို လွှမ်းမိုးရန်အတွက် ဤဆိုရိုးစကားကို မကြာခဏ ထပ်ခါထပ်ခါ ဆက်လက်၍ ပြောဆိုသည်။ ပို၍ပင် ဆိုးသည်မှာ သင်သည် ယင်းကို ပြုမူနေထိုင်ခြင်း၊ အမှုအရာများအား ကိုင်တွယ်ဖြေရှင်းခြင်းအတွက် သင်၏ နည်းလမ်းနှင့် စည်းမျဉ်းအဖြစ် ခံယူပြီး ဘဝတွင် သင်လိုက်စားသည့် ပန်းတိုင်နှင့် ဦးတည်ချက်အဖြစ်ဖြင့်ပင် ခံယူခြင်းဖြစ်သည်မှာ အမှန်ပင်ဖြစ်သည်။ သင်၏ ပန်းတိုင်နှင့် ဦးတည်ချက်သည် မှားယွင်းသည်။ ထို့ကြောင့် နောက်ဆုံးရလဒ်မှာ အပျက်သဘောဆောင်ဖို့ သေချာသည်။ အဘယ်ကြောင့်ဆိုသော် သင်လုပ်ဆောင်သမျှတိုင်း၏ အနှစ်သာရမှာ သင်၏ ဂုဏ်သတင်းအတွက်သက်သက်ဖြစ်သောကြောင့်လည်းကောင်း၊ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏”ဟူသည့် ဆိုရိုးစကားကို လက်တွေ့လုပ်ဆောင်ရန်အတွက် သက်သက်ဖြစ်သောကြောင့်လည်းကောင်း ဖြစ်သည်။ သင်သည် သမ္မာတရားကို လိုက်စားနေခြင်းမရှိပေ။ သို့တိုင်အောင် ယင်းကို သင်ကိုယ်တိုင်မသိပေ။ ဤဆိုရိုးစကားသည် လုံးဝ မှားယွင်းခြင်းမရှိဟု သင်ထင်သည်။ လူတို့သည် အဘယ်ကြောင့်များ ၎င်းတို့၏ ဂုဏ်သတင်းအတွက် အသက်မရှင်သင့်သနည်း။ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏”ဟူသည့် လူသိများသည့် ဆိုရိုးစကားကဲ့သို့ဖြစ်သည်။ ဤဆိုရိုးစကားသည် အလွန်အပြုသဘောဆောင်ပြီး သဘာဝကျသည့်ပုံစံရှိသည်။ ထို့ကြောင့် သင်သည် သတိမမူမိဘဲ ယင်း၏ ပုံစံသွင်းသည့် သက်ရောက်မှုကို လက်ခံပြီး အပြုသဘောဆောင်သောအရာအဖြစ် မှတ်ယူလိုက်သည်။ ဤဆိုရိုးစကားကို အပြုသဘောဆောင်သောအရာအဖြစ် သင် မှတ်ယူလိုက်သည်နှင့် သင်သည် အမှုမဲ့အမှတ်မဲ့ဖြင့် ယင်းကို လိုက်စားပြီး လက်တွေ့လုပ်ဆောင်နေခြင်းဖြစ်သည်။ တစ်ချိန်တည်းတွင် သင်သည် ယင်းကို သမ္မာတရားအဖြစ်၊ သမ္မာတရား၏ စံသတ်မှတ်ချက်အဖြစ် အမှုမဲ့အမှတ်မဲ့ဖြင့်၊ စိတ်ရှုပ်ထွေးစွာဖြင့် အဓိပ္ပာယ်ကောက်လွဲသည်။ သင်သည် ယင်းကို သမ္မာတရား၏ စံသတ်မှတ်ချက်အဖြစ် မှတ်ယူသောအခါ ဘုရားသခင်ပြောသည့်အရာကို သင် နားမထောင်တော့သကဲ့သို့ နားလည်နိုင်ခြင်းလည်းမရှိပေ။ သင်သည် “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏”ဟူသည့် ဤဆောင်ပုဒ်ကို မစဉ်းမစားဖြင့် လက်တွေ့လုပ်ဆောင်ကာ ယင်းနှင့်အညီ ပြုမူဆောင်ရွက်သည်။ အဆုံး၌ ယင်းမှ သင်ရရှိသည့်အရာမှာ ကောင်းသော ဂုဏ်သတင်းဖြစ်သည်။ သင် ရရှိလိုသောအရာကို သင်ရရှိပြီးဖြစ်သော်လည်း ဤသို့ လုပ်ဆောင်ရာတွင် သင်သည် သမ္မာတရားကို ချိုးဖောက်ပြီး စွန့်ပစ်ခဲ့သည်။ ကယ်တင်ခြင်းခံရရန် အခွင့်အရေးကို ဆုံးရှုံးခဲ့သည်။ ဤသည်မှာ နောက်ဆုံးရလဒ်ဖြစ်သည်ကို ကြည့်လျှင် သင့်မိသားစုက သင့်အား ပုံစံသွင်းပေးခဲ့သည့် “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏”ဟူသည့် အယူအဆကို လက်လွှတ်ပြီး စွန့်ပစ်သင့်သည်။ ယင်းသည် သင် ကိုင်စွဲထားသင့်သည့် အရာတစ်ခုမဟုတ်သကဲ့သို့ လက်တွေ့လုပ်ဆောင်ရန်အတွက် အားထုတ်မှုနှင့် စွမ်းအင်ကို တစ်သက်လုံး အသုံးချသင့်သည့် ဆိုရိုးစကား၊ သို့မဟုတ် အယူအဆမဟုတ်ပေ။ သင် စွဲမှတ်အောင် သွန်သင်ခြင်းခံရပြီး ပုံစံသွင်းခြင်းခံရသည့် ဤအယူအဆနှင့် အမြင်သည် မှားယွင်းသည်။ ထို့ကြောင့် သင်သည် ယင်းကို လက်လွှတ်သင့်သည်။ ယင်းကို သင် လက်လွှတ်သင့်သည့် အကြောင်းရင်းမှာ ယင်းသည် သမ္မာတရားမဟုတ်ခြင်းကြောင့်သာမဟုတ်ဘဲ ယင်းသည် သင့်အား လမ်းလွဲစေပြီး အဆုံး၌ ပျက်စီးခြင်းသို့ ပို့ဆောင်မည်ဖြစ်သောကြောင့် ဖြစ်သည်။ ထို့ကြောင့် အကျိုးဆက်များသည် အလွန်ဆိုးရွားသည်။ သင့်အတွက် ယင်းမှာ ရိုးရှင်းသော ဆိုရိုးစကားတစ်ခု သက်သက်မဟုတ်ဘဲ ကင်ဆာတစ်ခုဖြစ်သည်။ လူတို့ကို ဖျက်ဆီးသည့် နည်းစနစ်၊ နည်းလမ်းတစ်ခုဖြစ်သည်။ အဘယ်ကြောင့်ဆိုသော် ဘုရားနှုတ်ကပတ်တော်တွင်၊ လူတို့အတွက် သူ၏ သတ်မှတ်ချက်များအားလုံးထဲတွင် ဘုရားသခင်သည် လူတို့အား ကောင်းသောဂုဏ်သတင်းကို လိုက်စားရန်၊ သို့မဟုတ် သိက္ခာကို ရှာဖွေရန်၊ သို့မဟုတ် လူတို့ကို ထင်မြင်ချက်အကောင်းဖြစ်အောင် လုပ်ရန်၊ သို့မဟုတ် လူတို့၏ လက်ခံမှုကို ရယူရန်၊ သို့မဟုတ် လူတို့ထံမှ နှစ်လိုဖွယ် အသိအမှတ်ပြုခြင်းကို ရယူရန် မည်သည့်အခါမျှ မစေခိုင်းသကဲ့သို့ လူတို့အား ကျော်ကြားမှုအတွက် အသက်ရှင်ရန်၊ သို့မဟုတ် ဂုဏ်သတင်းကောင်းကို ချန်ထားရစ်ခဲ့ရန် လုံးဝ မလုပ်ဆောင်ခဲ့ဖူးပေ။ ဘုရားသခင်သည် လူတို့အား မိမိတို့တာဝန်ကိုသာ ကောင်းစွာ ထမ်းဆောင်စေလိုသည်။ ပြီးလျှင် သူ့ကိုလည်းကောင်း၊ သမ္မာတရားကိုလည်းကောင်း ကျိုးနွံနာခံစေသည်။ ထို့ကြောင့် သင်နှင့်ပတ်သက်လျှင် ဤဆိုရိုးစကားသည် သင် လက်လွှတ်သင့်သည့် သင့်မိသားစုထံမှ ပုံစံသွင်းသည့် အမျိုးအစားတစ်ခုဖြစ်သည်။

“အသာစံဖို့အတွက် အနာခံရမည်” ဟူသည်ကို စိစစ်ခြင်း

မိသားစုက သင့်အပေါ်တွင် ဖြစ်ပေါ်စေသည့် အခြားသော ပုံစံသွင်းသည့် သက်ရောက်မှုတစ်ခုရှိသည်။ ဥပမာ မိဘများ၊ သို့မဟုတ် လူကြီးသူမများက သင့်အား တိုက်တွန်းအားပေးသောအခါတွင် ၎င်းတို့က “အသာစံဖို့အတွက် အနာခံရမည်”ဟု မကြာခဏပြောကြသည်။ ဤသို့ဆိုရာတွင် ၎င်းတို့၏ ရည်ရွယ်ချက်သည် သင့်အား ဒုက္ခကို ခါးစည်းခံရန်၊ ဇွဲလုံ့လရှိရန်၊ သင်လုပ်ဆောင်သမျှတိုင်းတွင် ဒုက္ခကို မကြောက်ရွံ့ရန် သွန်သင်ဖို့ဖြစ်သည်။ အဘယ်ကြောင့်ဆိုသော် ဒုက္ခကို ခါးစည်းခံသော၊ အခက်အခဲကို ခုခံသော၊ အလုပ်ကြိုးစားသော၊ ယှဉ်ပြိုင်ကြိုးစားသည့် စိတ်ဓာတ်ကို ပိုင်ဆိုင်သောသူတို့သာ အသာစံရသောကြောင့်ဖြစ်သည်။ “အသာစံခြင်း”မှာ မည်သည့်အရာကို ဆိုလိုသနည်း။ အနိုင်ကျင့်မခံရခြင်း၊ သို့မဟုတ် အထင်သေးမခံရခြင်း၊ သို့မဟုတ် ခွဲခြားဆက်ဆံမှုမခံရခြင်းကို ဆိုလိုသည်။ လူတို့ကြားတွင် သိက္ခာနှင့် အဆင့်အတန်းရှိခြင်း၊ ပြောရေးဆိုခွင့်၊ အသိအမှတ်ပြုခံရခွင့် ရှိခြင်း၊ ဆုံးဖြတ်ချက်ချပိုင်ခွင့် ရှိခြင်းတို့ကို ဆိုလိုသည်။ သူတစ်ပါးတို့ကြားတွင် ပို၍ကောင်းသော၊ ပို၍ မြင့်သော အရည်အသွေးရှိသည့်ဘဝကို နေထိုင်နိုင်ခြင်း၊ လူတို့အား သင့်ကို အထင်ကြီးလေးစားစေခြင်း၊ သဘောကျစေခြင်း၊ အားကျစေခြင်းကို ဆိုလိုသည်။ သင်သည် လူသားမျိုးနွယ်တစ်ခုလုံး၏ အထက်အဆင့်တွင်ရှိခြင်းကို အခြေခံအားဖြင့် ဆိုလိုသည်။ “အထက်အဆင့်” ဆိုသည်မှာ မည်သည့်အရာကို ဆိုလိုသနည်း။ ဤသည်မှာ လူများစွာတို့သည် သင်၏ အောက်ခြေတွင်ရှိပြီး ၎င်းတို့ထံမှ မည်သည့်ရင့်သီးသော ဆက်ဆံမှုကိုမျှ သင်သည်းခံစရာမလိုဟု ဆိုလိုသည်။ ဤသည်မှာ “အသာစံခြင်း” ဆိုသည့်အရာဖြစ်သည်။ အသာစံဖို့အတွက် သင်သည် “အနာခံ”ရမည်။ ဤသည်မှာ အခြားလူများက မခံနိုင်သည့် ဒုက္ခကို သင်ခါးစည်းခံနိုင်ရမည်ဟု ဆိုလိုသည်။ ထို့ကြောင့် သင်သည် အသာမစံရမီတွင် လူတို့၏ အထင်သေးသော အကြည့်၊ လှောင်ပြောင်မှု၊ သရော်မှု၊ အသရေဖျက်မှုတို့အပြင် အခြားလူများ၏ နားလည်မှု မရှိခြင်းနှင့် ၎င်းတို့၏ အရေးမစိုက်ခြင်း စသည်တို့ကိုပင် ခံနိုင်ရမည်ဖြစ်သည်။ ရုပ်ပိုင်းဆိုင်ရာ ဒုက္ခအပြင် လူထု၏ ထင်မြင်ချက်နှင့်ပတ်သက်သော သရော်ခြင်း၊ လှောင်ပြောင်ခြင်းတို့ကို သည်းခံနိုင်ရမည်။ ဤသို့သောသူမျိုးဖြစ်ရန် သင်ယူခြင်းအားဖြင့်သာ သင်သည် လူတို့ကြားတွင် ထင်ပေါ်နိုင်သည်။ လူ့အဖွဲ့အစည်းတွင် သင့်အတွက် နေရာကောင်းရနိုင်မည်။ ဤဆိုရိုးစကား၏ ရည်ရွယ်ချက်သည် သင့်အား လက်အောက်ငယ်သားတစ်ဦးဖြစ်ခြင်းထက် ဆရာကြီးဖြစ်စေရန် ဖြစ်သည်။ အဘယ်ကြောင့်ဆိုသော် လက်အောက်ငယ်သား ဖြစ်ခြင်းသည် အလွန်ခက်ခဲသောကြောင့်ဖြစ်သည်။ သင်သည် ရင့်သီးစွာ ဆက်ဆံခံရခြင်းကို သည်းခံရမည်။ သင်သည် အသုံးမကျဟု ခံစားရသည်။ ပြီးလျှင် သင့်၌ ဂုဏ်၊ သို့မဟုတ် သိက္ခာမရှိပေ။ ဤသည်မှာလည်း သင့်မိသားစုက သင့်အတွက် များစွာအကျိုးဖြစ်စေရန် ရည်ရွယ်ပြီး သင့်အပေါ်တွင် အသုံးပြုသည့် ပုံစံသွင်းသော သက်ရောက်မှုဖြစ်သည်။ သင်သည် သူတစ်ပါးတို့၏ ရင့်သီးသော ဆက်ဆံမှုကို သည်းမခံရဖို့အတွက်၊ ကျော်ကြားမှုနှင့် အခွင့်အာဏာရှိဖို့အတွက်၊ ကောင်းစွာ စားသောက်ပြီး အပျော်အပါး လိုက်စားဖို့အတွက်၊ မည်သည့်နေရာသို့ သွားသည်ဖြစ်စေ မည်သူကမျှ သင့်ကို အနိုင်ကျင့်ရဲမည်မဟုတ်ဘဲ ထိုအစား အာဏာရှင်အဖြစ် ပြုမူကာ အဆုံးအဖြတ်ပေးနိုင်ရန်အတွက်၊ ပြီးလျှင် လူတိုင်းက သင့်အား ဦးညွှတ်ခယရန်အတွက် သင့်မိသားစုက ဤသို့ လုပ်ဆောင်ခြင်းဖြစ်သည်။ တစ်ဖက်မှကြည့်လျှင် သင်သည် လူအများထက်သာရန် အားထုတ်ခြင်းအားဖြင့် သင်၏ ကိုယ်ပိုင်အကျိုးအမြတ်အတွက် လုပ်ဆောင်နေခြင်းဖြစ်သည်။ အခြားတစ်ဖက်မှ ကြည့်လျှင် သင်သည် မိသားစု၏ လူမှုအဆင့်အတန်းကို မြှင့်တင်ပြီး သင်၏ ဘိုးဘေးများကို ဂုဏ်ဆောင်ပေးရန်အတွက်လည်း လုပ်ဆောင်နေခြင်း ဖြစ်သည်။ ဤသို့အားဖြင့် သင်၏ မိဘများနှင့် မိသားစုဝင်များသည်လည်း သင်နှင့် တော်စပ်နေခြင်းအားဖြင့် အကျိုးအမြတ်ရရှိနိုင်ပြီး ရင့်သီးသော ဆက်ဆံခြင်းကို မခံရနိုင်ပေ။ သင်သည် ကြီးစွာသော ဒုက္ခကို ခါးစည်းခံပြီး ကားကောင်းရှိသော၊ အိမ်ကြီးအိမ်ကောင်းရှိသော၊ သင့်အနီးတွင် အလျင်အမြန် လှုပ်ရှားနေသော နောက်လိုက်အဖွဲ့ရှိသည့် ရာထူးကြီးသော အရာရှိတစ်ဦးဖြစ်လာခြင်းအားဖြင့် အသာစံရပြီး သင့်မိသားစုသည်လည်း အလားတူပင် သင်နှင့် တော်စပ်ခြင်းမှတစ်ဆင့် အကျိုးအမြတ်ရရှိမည်။ ပြီးလျှင် သင့်မိသားစုဝင်များသည်လည်း ကားကောင်းများကို စီးနိုင်ပြီး ကောင်းစွာ စားသောက်နိုင်မည်။ အဆင့်မြင့်သော ဘဝကို အသက်ရှင်နိုင်မည်။ သင်သည် သင်အလိုရှိလျှင် ဈေးအကြီးဆုံးသော စားကောင်းသောက်ဖွယ်များကို စားသောက်နိုင်မည်။ ပြီးလျှင် သင်နှစ်သက်သည့် မည်သည့်နေရာမဆို သွားနိုင်လိမ့်မည်။ လူတိုင်းကို သင် အချိန်မရွေး အမိန့်ပေးခိုင်းစေနိုင်မည်ဖြစ်သဖြင့် သင်နှစ်သက်သလို လုပ်ဆောင်နိုင်မည်။ ပြီးလျှင် သိုသိုသိပ်သိပ်နေစရာမလိုဘဲ၊ သို့မဟုတ် အမြီးကုပ်၍ နေစရာမလိုဘဲ ဇွတ်တရွတ်နိုင်စွာ၊ မာနထောင်လွှားစွာ အသက်ရှင်နိုင်လိမ့်မည်။ ဥပဒေနှင့် မညီလျှင်ပင် သင်အလိုရှိသည့်အရာမှန်သမျှကို လုပ်ဆောင်နိုင်မည်။ ရဲတင်းစွာ၊ မဆင်မခြင်ဖြစ်စွာ အသက်ရှင်နိုင်မည်။ သင့်အား ဤသို့ ပုံစံသွင်းရာတွင် ဤသည်မှာ သင့်မိသားစု၏ ရည်ရွယ်ချက်ဖြစ်သည်။ သင့်အား မတရားခံရခြင်း မဖြစ်စေရန်၊ အသာစံရစေရန် ဖြစ်သည်။ တဲ့တိုးပြောရလျှင် ၎င်းတို့၏ ရည်ရွယ်ချက်မှာ သင့်အား သူတစ်ပါးတို့ကို ဦးဆောင်သော၊ ညွှန်ကြားသော၊ အမိန့်ပေးသောသူတစ်ယောက် ဖြစ်စေရန်၊ သူတစ်ပါးတို့အား အနိုင်ကျင့်ခြင်းကိုသာ လုပ်ဆောင်နိုင်သောသူ၊ မည်သည့်အခါမျှ ခံရသည့်ဘက်မှ မရှိသော သူတစ်ယောက်အဖြစ် ပြောင်းလဲပေးရန်၊ ဦးဆောင်ခံရသောသူတစ်ဦးထက် အသာစံရသောသူတစ်ယောက်ဖြစ်စေရန် ဖြစ်သည်။ ဤသို့မဟုတ်သလော။ (ဟုတ်ပါသည်။) သင့်မိသားစုထံမှ ဤပုံစံသွင်းသည့် သက်ရောက်မှုသည် သင့်အား အကျိုးရှိစေသလော။ (မရှိစေပါ။) သင့်အား အကျိုးမရှိစေပါဟု အဘယ်ကြောင့်ဆိုသနည်း။ မိသားစုတိုင်းက နောက်မျိုးဆက်အား ဤသို့ သွန်သင်ပေးလျှင် လူမှုဆိုင်ရာ ပဋိပက္ခများ မြင့်တက်လာပြီး လူ့အဖွဲ့အစည်းအား ပို၍ ယှဉ်ပြိုင်တတ်ကာ မျှတမှုမရှိစေရန် လုပ်ဆောင်မည် မဟုတ်လော။ လူတိုင်းက ထိပ်ဆုံးတွင် ရှိလိုလိမ့်မည်။ မည်သူကမျှ အောက်ဆုံး၌ ရှိလိုမည်မဟုတ်။ သို့မဟုတ် သာမန်လူတစ်ယောက် ဖြစ်လိုမည်မဟုတ်။ ၎င်းတို့အားလုံးက သူတစ်ပါးတို့ကို အုပ်ချုပ်ပြီး အနိုင်ကျင့်သောသူ ဖြစ်လိုလိမ့်မည်။ ဤသို့ဆိုလျှင် လူ့အဖွဲ့အစည်းက ကောင်းနိုင်ဦးမည်ဟု သင်ထင်သလော။ လူ့အဖွဲ့အစည်းသည် ရှင်းလင်းစွာပင် အပြုသဘောဆောင်သော ဦးတည်ချက်တစ်ခုနှင့်အညီ ဖြစ်မည်မဟုတ်ပေ။ လူမှုပဋိပက္ခများကိုသာ ပိုမိုပြင်းထန်စေလိမ့်မည်။ လူတို့ကြားရှိ ယှဉ်ပြိုင်မှုကို မြင့်တက်စေလိမ့်မည်။ ပြီးလျှင် လူတို့ကြားရှိ အငြင်းပွားမှုများကို ပိုမို ဆိုးဝါးစေလိမ့်မည်။ ဥပမာ ကျောင်းများကို ကြည့်လော့။ ကျောင်းသားများသည် မိမိအနီး၌ မည်သူမျှမရှိစဉ်တွင် အလွန်အားစိုက်ထုတ်၍ စာကျက်ခြင်းအားဖြင့် တစ်ယောက်ကိုတစ်ယောက် အသာစီးရရန် ကြိုးစားကြသည်။ သို့သော် ၎င်းတို့ တွေ့ဆုံကြသောအခါ၌ ၎င်းတို့က “အိုး ယခင်အပတ်တုန်းက ငါ စာမကျက်မိပါ။ စာကျက်ရမည့်အစား အလွန်ပျော်ဖို့ကောင်းသည့်နေရာကို သွားပြီး တစ်နေကုန် ပျော်ခဲ့သည်။ နင် မည်သည့်နေရာ သွားခဲ့သနည်း” ဟူ၍ ဆိုလိမ့်မည်။ ပြီးလျှင် အခြားတစ်ယောက်ယောက်က ဝင်ပြီး “ငါလည်း တစ်ပတ်လုံး အိပ်နေပြီး စာမကျက်ခဲ့ပါ” ဟု ပြောလိမ့်မည်။ အမှန်တကယ်တွင် တစ်ဖက်လူက စနေတနင်္ဂနွေ နှစ်ရက်လုံး ပင်ပန်းနွမ်းနယ်သည်အထိ စာကျက်လျက် အချိန်ကုန်ဆုံးသည်ကို ၎င်းတို့နှစ်ဦးလုံး ကောင်းစွာသိသည်။ သို့သော် နှစ်ဦးစလုံးက လူမမြင်သူမမြင်အချိန်တွင် စာကျက်သည်ကိုဖြစ်စေ၊ အလွန်ကြိုးစားအားထုတ်ခြင်းကိုဖြစ်စေ ဝန်မခံကြပေ။ အဘယ်ကြောင့်ဆိုသော် လူတိုင်းက အသာစံလိုပြီး အခြားမည်သူ့ကိုမျှ ၎င်းတို့အား မသာလွန်သွားစေလိုသောကြောင့်ဖြစ်သည်။ ၎င်းတို့က အမှန်တကယ်တွင် စာကျက်သည်ကို သူတစ်ပါးတို့အား မသိစေလိုသောကြောင့် ၎င်းတို့က စာကျက်နေခဲ့ခြင်းမရှိဟု ပြောခြင်းဖြစ်သည်။ ဤသို့ လိမ်ညာခြင်းသည် မည်သို့ အသုံးဝင်သနည်း။ သင်သည် သင့်အကျိုးအတွက် စာကျက်ခြင်းဖြစ်ပြီး သူတစ်ပါးတို့အတွက် မဟုတ်။ သင်သည် ဤသို့ငယ်ရွယ်သောအရွယ်တွင် လိမ်ညာနိုင်လျှင် လူ့အဖွဲ့အစည်းသို့ ဝင်ပြီးနောက်တွင် မှန်ကန်သော လမ်းကြောင်းကို လျှောက်နိုင်မည်လော။ (မလျှောက်နိုင်ပါ။) လူ့အဖွဲ့အစည်းသို့ ဝင်ခြင်းသည် တစ်ကိုယ်ရေအကျိုးစီးပွား၊ ငွေကြေးနှင့် အဆင့်အတန်းကို ဖြစ်ပေါ်စေသည်။ ထို့ကြောင့် ယှဉ်ပြိုင်မှုက ပို၍သာ ပြင်းထန်လာလိမ့်မည်။ လူတို့သည် ၎င်းတို့၏ ပန်းတိုင်ကို ရရှိရန်အတွက် ၎င်းတို့၌ ရှိသမျှနည်းလမ်းတိုင်းကို အသုံးပြုကာ မည်သည့်အရာကိုမဆို လိုလိုလားလား လုပ်ဆောင်မည်ဖြစ်သည်။ ၎င်းတို့သည် မည်မျှသော အရှက်ကွဲရခြင်းများကို ခါးစည်းခံရလျှင်ပင် မည်မျှပင် ဆုံးရှုံးနစ်နာရပါစေ ၎င်းတို့၏ ပန်းတိုင်ကို ရရှိရန်အတွက် မည်သည့်အရာကိုမဆို လုပ်ဆောင်လိုစိတ်ရှိသလို လုပ်လည်း လုပ်ဆောင်နိုင်လိမ့်မည်။ ဤသို့ဆက်လက်၍ ဖြစ်နေလျှင် လူ့အဖွဲ့အစည်းက မည်သို့ကောင်းမွန်လာနိုင်မည်နည်း။ လူတိုင်းက ဤသို့ လုပ်ဆောင်လျှင် လူသားမျိုးနွယ်က မည်သို့ကောင်းမွန်လာနိုင်မည်နည်း။ (မကောင်းမွန်နိုင်ပါ။) မသင့်လျော်သော လူမှုထုံးတမ်းဓလေ့နှင့် ဆိုးယုတ်သော ခေတ်ရေစီးကြောင်းမျိုးစုံ၏ အရင်းအမြစ်သည် မိသားစုက လူတို့အပေါ် ဖြစ်ပေါ်စေသည့် ပုံစံသွင်းခြင်းမှတစ်ဆင့် လာသည်။ ဤသို့ဆိုလျှင် ဤအချက်တွင် ဘုရားသခင်က မည်သည့်အရာကို တောင်းဆိုသနည်း။ ဘုရားသခင်က လူတို့အား အသာစံရရန်၊ သာမန်မျှသာ မဖြစ်ရန်၊ မထူးခြားခြင်း မဖြစ်ရန်၊ သို့မဟုတ် သာမညောင်ညမဖြစ်ရန်၊ သို့မဟုတ် ပုံမှန်မဖြစ်ရန်၊ ဤအစား ကြီးမြတ်ရန်၊ နာမည်ကြီးရန်၊ အဆင့်မြင့်ရန် တောင်းဆိုသလော။ ဤသည်မှာ လူတို့အပေါ် ဘုရားသခင်က တောင်းဆိုသောအရာ ဟုတ်သလော။ (မဟုတ်ပါ။) “အသာစံဖို့အတွက် အနာခံရမည်” ဆိုသည့် သင့်မိသားစုက သင့်အား ပုံစံသွင်းပေးခဲ့သည့် ဆိုရိုးစကားသည် သင့်အား အပြုသဘောဆောင်သော ဦးတည်ချက်သို့ မညွှန်ပြသည်မှာ အလွန်ရှင်းလင်းသည်။ ယင်းသည် သမ္မာတရားနှင့် ဆက်စပ်မှုမရှိသည်မှာလည်း ရှင်းသည်မှာ အမှန်ပင်။ သင့်အား ဒုက္ခကို ခါးစည်းခံအောင်လုပ်ရာတွင် သင့်မိသားစု၏ ရည်ရွယ်ချက်သည် လုံးဝ အပြစ်ကင်းခြင်းမရှိ။ လျှို့ဝှက်ကြံစည်မှုကို အခြေခံသည်။ အလွန်စက်ဆုပ်ဖွယ်ဖြစ်ပြီး ရိုးသားမှုမရှိပေ။ လူတို့၌ ဖောက်ပြန်ပျက်စီးသော စိတ်သဘောထားများ ရှိသောကြောင့် ဘုရားသခင်က လူတို့အား ဒုက္ခကို ခါးစည်းခံစေသည်။ လူတို့သည် ၎င်းတို့၏ ဖောက်ပြန်ပျက်စီးသော စိတ်သဘောထားများကို သန့်စင်လိုလျှင် ဒုက္ခကို ခါးစည်းခံရမည်။ ဤသည်မှာ အရှိအတိုင်းဖြစ်သော အမှန်တရားဖြစ်သည်။ ထို့အပြင် ဘုရားသခင်က လူတို့အား ဒုက္ခကို ခါးစည်းခံရန် တောင်းဆိုသည်။ ဤသည်မှာ ဖန်ဆင်းခံတစ်ယောက်က လုပ်ဆောင်သင့်သည့်အရာတစ်ခုဖြစ်သည်။ သာမန်လူတစ်ယောက်က ခံယူသင့်သည့်အရာတစ်ခုလည်း ဖြစ်ပြီး သာမန်လူတစ်ယောက်၌ ရှိသင့်သည့် သဘောထားဖြစ်သည်။ သို့ရာတွင် ဘုရားသခင်က သင့်အား အသာစံရရန် မတောင်းဆိုပေ။ သူသည် သင့်အား သမ္မာတရားကို နားလည်သော၊ သူ၏ စကားများကို နားထောင်သော၊ သူ့အား ကျိုးနွံနာခံသော သာမန်၊ ပုံမှန်လူတစ်ယောက်ဖြစ်ဖို့ရန်သာ တောင်းဆိုပြီး ဤမျှသာဖြစ်သည်။ ဘုရားသခင်က သင့်အား သူ့ကို အံ့ဩသွားအောင် လုပ်ဆောင်ရန်၊ သို့မဟုတ် လက်ဖျားခါလောက်သော အရာတစ်ခုခုကို လုပ်ဆောင်ရန် မည်သည့်အခါမျှ မတောင်းဆိုသကဲ့သို့ သူသည် သင့်အား နာမည်ကျော်ကြားသူဖြစ်ရန်၊ သို့မဟုတ် ကြီးမြတ်သူဖြစ်ရန် မတောင်းဆိုပေ။ သူသည် သင့်အား သာမန်၊ ပုံမှန်ဖြစ်သော၊ စစ်မှန်သောသူတစ်ယောက်သာ ဖြစ်ရန်သာ လိုအပ်သည်။ သင်သည် ဒုက္ခမည်မျှကို ခါးစည်းခံနိုင်သည်ဖြစ်စေ၊ သင်သည် ဒုက္ခကို လုံးဝ ခံနိုင်သည်ဖြစ်စေ၊ မခံနိုင်သည်ဖြစ်စေ အဆုံး၌ သင်သည် ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်နိုင်လျှင် ဤသည်မှာ သင်ဖြစ်လာနိုင်သည့် အကောင်းဆုံးသောလူ ဖြစ်သည်။ သင့်အတွက် ဘုရားသခင် အလိုရှိသောအရာမှာ အသာစံရရန်မဟုတ်ဘဲ စစ်မှန်သော ဖန်ဆင်းခံတစ်ယောက်ဖြစ်ရန်၊ ဖန်ဆင်းခံတစ်ယောက်၏ တာဝန်ကို ထမ်းဆောင်နိုင်သောသူတစ်ယောက်ဖြစ်ရန် ဖြစ်သည်။ ဤလူသည် ထူးခြားမှု မရှိသော၊ ပုံမှန်ဖြစ်သောသူဖြစ်သည်။ သာမန်လူ့သဘာဝ၊ အသိစိတ်နှင့် ဆင်ခြင်တုံတရား ရှိသောသူတစ်ယောက်ဖြစ်သည်။ ဘာသာတရားမရှိသူများ သို့မဟုတ် ဖောက်ပြန်ပျက်စီးသောလူသားများ၏ အမြင်တွင် အဆင့်မြင့်သော၊ သို့မဟုတ် ကြီးမြတ်သောသူတစ်ယောက် မဟုတ်ပေ။ ယခင်က ဤသွင်ပြင်လက္ခဏာကို ငါတို့ များစွာ မိတ်သဟာယဖွဲ့ပြီးဖြစ်သည်။ ထို့ကြောင့် ယခုတွင် ဤအရာကို ဆက်လက်၍ ဆွေးနွေးမည်မဟုတ်ပေ။ “အသာစံဖို့အတွက် အနာခံရမည်” ဆိုသည့် ဤဆိုရိုးစကားသည် သင်လက်လွှတ်သင့်သည့် အရာတစ်ခုဖြစ်သည်မှာ ရှင်းသည်။ သင်လက်လွှတ်သင့်သည်မှာ အတိအကျ မည်သည့်အရာ ဖြစ်သနည်း။ သင့်အား လိုက်စားရန် သင့်မိသားစုက ပုံစံသွင်းပေးခဲ့သော ဦးတည်ချက်ဖြစ်သည်။ ဆိုလိုသည်မှာ သင့်လိုက်စားမှု၏ ဦးတည်ချက်ကို ပြောင်းလဲသင့်သည်။ အသာစံရဖို့အတွက်၊ လူကြားထဲတွင် ထင်ပေါ်ပြီး မှတ်သားဖွယ်ဖြစ်ရန်အတွက်၊ သို့မဟုတ် သူတစ်ပါးတို့၏ လေးစားခြင်းကို ခံရဖို့အတွက်သက်သက်ဖြင့် မည်သည့်အရာကိုမျှ မလုပ်ဆောင်လေနှင့်။ ထိုအစား သင်သည် စစ်မှန်သော ဖန်ဆင်းခံဖြစ်ဖို့ရန်အတွက် ဤရည်ရွယ်ချက်များ၊ ဦးတည်ချက်များ၊ အရင်းခံအကြောင်းများကို လက်လွှတ်သင့်ပြီး လက်တွေ့ကျသည့်ပုံစံဖြင့် အရာရာတိုင်းကို လုပ်ဆောင်သင့်သည်။ “လက်တွေ့ကျသည့်ပုံစံဖြင့်” ဆိုသည်မှာ မည်သည့်အရာကို ငါ ဆိုလိုသနည်း။ အခြေခံအကျဆုံးသော စည်းမျဉ်းမှာ ဘုရားသခင်က လူတို့အား သင်ကြားပေးခဲ့သော နည်းလမ်းများ၊ စည်းမျဉ်းများနှင့်အညီ အရာရာတိုင်းကို လုပ်ဆောင်ရန်ဖြစ်သည်။ သင်လုပ်ဆောင်သည့်အရာသည် လူတိုင်းအား အံ့ဩသွားစေခြင်းမဖြစ်၊ သို့မဟုတ် ၎င်းတို့အား အထင်ကြီးစေခြင်း မဖြစ်၊ သို့မဟုတ် တစ်ဦးတလေက ချီးမွမ်းခြင်း၊ တန်ဖိုးထားခြင်းပင် မရှိဟုဆိုပါစို့။ သို့ရာတွင် ဤသည်မှာ သင့်လုပ်ဆောင်သင့်သည့် အရာတစ်ခုဖြစ်လျှင် သင်သည် ဆက်လက်၍ မလျှော့တမ်း လုပ်ဆောင်သင့်သည်။ ဖန်ဆင်းခံတစ်ဦးက ထမ်းဆောင်သင့်သည့် တာဝန်အဖြစ် သဘောထားသင့်သည်။ ဤသို့လုပ်ဆောင်လျှင် သင်သည် ဘုရားသခင်၏ အမြင်တွင် လက်ခံဖွယ်ဖြစ်သော ဖန်ဆင်းခံတစ်ဦးဖြစ်လိမ့်မည်။ ဤမျှ ရိုးရှင်းသည်။ သင်ပြောင်းလဲဖို့ လိုအပ်သည့်အရာမှာ သင်၏ ကျင့်ကြံပြုမူမှုနှင့် ဘဝအပေါ် သင်၏ ရှုမြင်သုံးသပ်ချက်နှင့်ပတ်သက်သော သင်၏ လိုက်စားမှုဖြစ်သည်။

“သဟဇာတဖြစ်ခြင်းသည် ဘဏ္ဍာသိုက်တစ်ခုဖြစ်သည်၊ သည်းခံစိတ်ရှည်ခြင်းက အကျင့်ကောင်းတစ်ခုဖြစ်သည်” ဟူသည်ကို စိစစ်ခြင်း

မိသားစုသည် သင့်အား အခြားသောနည်းလမ်းများဖြင့် ပုံစံသွင်းပြီး လွှမ်းမိုးသည်။ ဥပမာအားဖြင့် “သဟဇာတဖြစ်ခြင်းသည် ဘဏ္ဍာသိုက်တစ်ခုဖြစ်သည်၊ သည်းခံစိတ်ရှည်ခြင်းက အကျင့်ကောင်းတစ်ခုဖြစ်သည်” ဟူသည့် ဆိုရိုးစကားဖြင့် ဖြစ်သည်။ မိသားစုဝင်များက သင့်အား မကြာခဏ သွန်သင်ဆုံးမသည်။ “ကြင်နာမှုရှိပါ။ အခြားသူများနှင့် မငြင်းခုံနှင့်၊ သို့မဟုတ် ရန်သူဖြစ်အောင်မလုပ်နှင့်။ အဘယ့်ကြောင့်ဆိုသော် ရန်သူများစွာ ဖြစ်အောင်လုပ်လျှင် လူ့အဖွဲ့အစည်းတွင် ခြေကုပ်ရနိုင်မည်မဟုတ်ပေ။ ပြီးလျှင် မင်းကို မုန်းတီးပြီး ဒုက္ခပေးဖို့ လုပ်နေသည့်သူများစွာရှိလျှင် လူ့အဖွဲ့အစည်းတွင် မင်း လုံခြုံမှုရှိမည်မဟုတ်။ အမြဲတမ်း ခြိမ်းခြောက်ခံနေရမည်ဖြစ်ပြီး မင်း၏ ရှင်သန်ရပ်တည်မှု၊ အဆင့်အတန်း၊ မိသားစု၊ တစ်ကိုယ်ရေ လုံခြုံမှုနှင့် မင်း၏ အလုပ်ရာထူးတိုးဖို့ အလားအလာများပင်လျှင် မလိုမုန်းထားသောလူများက ထိခိုက်ခြင်းနှင့် ဟန့်တားခြင်းတို့ကို ခံရလိမ့်မည်။ သို့ဖြစ်၍ ‘သဟဇာတဖြစ်ခြင်းသည် ဘဏ္ဍာသိုက်တစ်ခုဖြစ်သည်၊ သည်းခံစိတ်ရှည်ခြင်းက အကျင့်ကောင်းတစ်ခုဖြစ်သည်’ ဟူသည်ကို သင်ယူရမည်။ လူတိုင်းအပေါ် ကြင်နာပါ၊ ကောင်းသော ဆက်ဆံရေးများကို မထိခိုက်နှင့်၊ နောင်တွင် ကိုယ်က ပြန်ပြီး အပြောမခံနိုင်သည့်အရာတစ်ခုကိုမျှ မပြောနှင့်၊ လူများ၏ မာနကို ထိခိုက်ခြင်းအား ရှောင်ပါ။ ပြီးလျှင် သူတို့၏ အားနည်းချက်များကို မဖော်နှင့်။ လူများ နားမထောင်ချင်သောအရာများကို ပြောခြင်းအား ရှောင်ပါ၊ သို့မဟုတ် ရပ်ပါ။ ချီးမွမ်းစကားများသာ ပြောပါ။ အဘယ့်ကြောင့်ဆိုသော် တစ်ယောက်ယောက်ကို ချီးမွမ်းခြင်းက လုံးဝ မထိခိုက်သောကြောင့်ဖြစ်၏။ ကြီးသောအမှုကိစ္စတွင်ရော၊ ငယ်သောအမှုကိစ္စတွင်ပါ သည်းခံခြင်း၊ အလျှော့ပေးခြင်းကို ပြတတ်ဖို့ သင်ယူရမည်။ အဘယ်ကြောင့်ဆိုသော် ‘အလျှော့ပေးခြင်းသည် ပဋိပက္ခတစ်ရပ်ကို ဖြေရှင်းရန် ပို၍လွယ်ကူစေ’သောကြောင့်ဖြစ်၏” ဟူ၍ ဖြစ်သည်။ စဉ်းစားကြည့်လော့။ သင့်မိသားစုသည် သင့်အား အယူအဆနှင့် အမြင်နှစ်ခုကို တစ်ပြိုင်နက်တည်း သွတ်သွင်းသည်။ တစ်ဖက်မှကြည့်လျှင် သင်သည် သူတစ်ပါးတို့အပေါ် ကြင်နာဖို့ လိုအပ်သည်ဟု ၎င်းတို့က ဆိုသည်။ အခြားတစ်ဖက်မှ ကြည့်လျှင် ၎င်းတို့သည် သင့်အား သည်းခံဖို့၊ စကားပြောဆင်ခြင်ဖို့ လိုအပ်သည်။ သင့်တွင် ပြောစရာ တစ်စုံတစ်ခုရှိလျှင် အိမ်သို့ ပြန်ရောက်သည်အထိ သင်၏ နှုတ်ကို ပိတ်ပြီး ထို့နောက်မှ သင့်မိသားစုကို ပြောသင့်သည်။ သို့မဟုတ် ပို၍ ကောင်းသည်မှာ သင့်မိသားစုပင် လုံးဝ မပြောနှင့်။ အခြားသူများ ကြားသွားနိုင်သောကြောင့် ဖြစ်သည်။ လျှို့ဝှက်ချက်က ပေါက်ကြားသွားခဲ့လျှင် သင့်အတွက် ကောင်းမည်မဟုတ်။ ဤလူ့အဖွဲ့အစည်းတွင် ခြေကုပ်ရပြီး ရှင်သန်ရပ်တည်ရန်အတွက် လူတို့သည် တစ်ခုသောအရာကို သင်ယူရမည်။ ယင်းမှာ မြွေမသေ တုတ်မကျိုး ပြုမူရန် ဖြစ်သည်။ အရပ်သုံးစကားနှင့်ပြောလျှင် သင်သည် စိတ်မချရသောသူနှင့်၊ ဉာဏ်များသောသူဖြစ်ရမည်။ သင့်စိတ်ထဲတွင်ရှိသည့်အရာကို ပြောလိုက်၍ မရပေ။ သင်သည် သင့်စိတ်တွင်ရှိသည့်အရာကို သွားပြောလျှင် မိုက်မဲသည်ဟု ခေါ်သည်။ ပါးနပ်ခြင်းဟု မခေါ်ပေ။ လူအချို့သည် ၎င်းတို့ပြောလိုသည့် မည်သည့်အရာကိုမဆို ပြောသော စကားပြော မဆင်ခြင်သူများဖြစ်သည် ဟူ၍ဖြစ်သည်။ ဤသို့လုပ်ဆောင်ပြီး သူ၏ အကြီးအကဲကို စိတ်ဆိုးအောင် လုပ်မိသွားသောသူကို မြင်ယောင်ကြည့်လော့။ ထို့နောက်တွင် အကြီးအကဲက သူ့ဘဝကို ခက်ခဲအောင်လုပ်ဆောင်သည်။ သူ့အတွက်၏ အပိုဆုကြေးငွေများကို ဖျက်သိမ်းသည်။ ပြီးလျှင် သူနှင့် စကားများဖို့ အစဉ်သဖြင့် အားထုတ်နေသည်။ အဆုံးတွင် သူသည် အလုပ်တွင် ဆက်၍မနေနိုင်တော့ပေ။ သူသည် အလုပ်မှ ထွက်လျှင် ပိုက်ဆံရှာရန်အတွက် အခြားနည်းလမ်းမရှိ။ သို့သော် သူအလုပ်မထွက်လျှင် သူမလုပ်နိုင်တော့သည့်အလုပ်ကို သည်းခံလုပ်နေဖို့သာရှိသည်။ သင်သည် အကျပ်အတည်းအခြေအနေ၌ ရောက်နေသောအခါတွင် အဘယ်သို့ ပြောသနည်း။ ခက်ခဲသောအခြေအနေတစ်ခုတွင် “ပိတ်မိ”နေခြင်းဖြစ်သည်။ ထို့နောက်တွင် သူ့မိသားစု သူ့ကို ဆူငေါက်ပြီး “မင်းက ရင့်ရင့်သီးသီး ဆက်ဆံခံရထိုက်သည်။ ‘သဟဇာတဖြစ်ခြင်းသည် ဘဏ္ဍာသိုက်တစ်ခုဖြစ်သည်၊ သည်းခံစိတ်ရှည်ခြင်းက အကျင့်ကောင်းတစ်ခု ဖြစ်သည်’ ဟူသည်ကို မင်း သတိရခဲ့သင့်သည်။ စကားပြော မဆင်ခြင်ဘဲ စွတ်စွတ်ပြောသည့်အတွက် ခံရသည်မှာပင် နည်းသေး၏။ ကိုယ်ပြောမည့်စကားနှင့်ပတ်သက်၍ ပါးနပ်ပြီး သေချာစဉ်းစားဖို့ ငါတို့ မင်းကို ပြောခဲ့သည်။ သို့သော်လည်း မင်းကမလုပ်ချင်။ မင်းက တဲ့တိုးသွားပြောသည်။ မင်း၏ အထက်လူကြီးက ဤကဲ့သို့ လွယ်လွယ်ဖြင့် အထိခံမည်ဟု ထင်လိုက်သလော။ လူ့အဖွဲ့အစည်းတွင် ရှင်သန်ရပ်တည်ဖို့အတွက် ထိုမျှလွယ်သည်ဟု ထင်သလော။ မင်းက ရိုးရိုးတန်းတန်းပြောခြင်းသာ ဖြစ်သည်ဟု အစဉ်သဖြင့် ထင်မြင်သည်။ ကဲ ယခုအခါတွင် စိတ်ဆင်းရဲစရာ အကျိုးဆက်များကို မင်း ခံစားရမည်။ ဤအရာကို သင်ခန်းစာဖြစ်စေတော့။ နောင်တွင် ‘သဟဇာတဖြစ်ခြင်းသည် ဘဏ္ဍာသိုက်တစ်ခုဖြစ်သည်၊ သည်းခံစိတ်ရှည်ခြင်းက အကျင့်ကောင်းတစ်ခုဖြစ်သည်’ ဟူသည်ကို မင်းကောင်းစွာ သတိရလိမ့်မည်” ဟူ၍ ဆိုသည်။ သူသည် ဤသင်ခန်းစာကို ရပြီးသည်နှင့် ယင်းကို အမှတ်ရပြီး “ငါ့မိဘများသည် ငါ့ကို သွန်သင်ပေးသည်မှာ တကယ် မှန်ပေသည်။ ဤသည်မှာ ထိုးထွင်အမြင်ရှိသော ဘဝအတွေ့အကြုံ အစိတ်အပိုင်း၊ တကယ့် အသိပညာရပ်တစ်ခုပင် ဖြစ်၏။ ငါဆက်ပြီး လျစ်လျူရှုနေ၍မဖြစ်။ ငါ၏ လူကြီးသူမများ ပြောသည်ကို လျစ်လျူရှုသဖြင့် ဘေးတွေ့နိုင်သည်၊ သို့ဖြစ်၍ နောင်တွင် ဤအရာကို ငါအမှတ်ရမည်ဖြစ်သည်” ဟူ၍ စဉ်းစားသည်။ သူသည် ဘုရားသခင်ကို ယုံကြည်ပြီး ဘုရားအိမ်တော်သို့ ပါဝင်ပြီးနောက်တွင် “သဟဇာတဖြစ်ခြင်းသည် ဘဏ္ဍာသိုက်တစ်ခုဖြစ်သည်၊ သည်းခံစိတ်ရှည်ခြင်းက အကျင့်ကောင်းတစ်ခုဖြစ်သည်” ဟူသည့် ဆိုရိုးစကားကို သူ သတိရနေဆဲဖြစ်သည်။ ထို့ကြောင့် သူသည် ညီအစ်ကိုမောင်နှမများနှင့် တွေ့သည့်အခါတိုင်းတွင် ၎င်းတို့ကို နှုတ်ဆက်သည်။ ၎င်းတို့အား ကောင်းစွာပြောဆိုရန် အစွမ်းကုန် ကြိုးစားသည်။ ခေါင်းဆောင်က “ကျွန်တော်က ခေါင်းဆောင်ဖြစ်သည်မှာ အနည်းငယ်ကြာပြီ ဖြစ်သော်လည်း အလုပ်အတွေ့အကြုံ ကောင်းကောင်းမရှိသေးပါ” ဟူ၍ ဆိုသည်။ ထို့ကြောင့် သူက “အစ်ကိုက အလုပ်လုပ်သည်မှာ အလွန်ကောင်းပေသည်။ အစ်ကို ကျွန်တော်တို့ကို ဦးမဆောင်ခဲ့လျှင် ကျွန်တော်တို့ မည်သူ့ထံမှ ထောက်ကူလမ်းပြမှု ယူရမည်ကို သိခဲ့မည်မဟုတ်ဟု ခံစားမိသည်” ဟူ၍ ချီးမွမ်းလျက် ရုတ်တရက် ဝင်ပြောသည်။ အခြားတစ်ယောက်က “ကျွန်တော် ကိုယ့်ကိုယ်ကိုယ် နားလည်သွားပြီဖြစ်သည်။ ကျွန်တော်က တော်တော် လှည့်စားတတ်သည်ဟု ထင်သည်” ဟုဆိုသည်။ ထို့ကြောင့် သူက “အစ်ကိုက မလှည့်စားတတ်ပါ၊ တကယ်ရိုးသားပါသည်။ လှည့်စားတတ်သည်မှာ ကျွန်တော်သာ ဖြစ်ပါသည်” ဟူ၍ ပြန်ပြောသည်။ အခြားတစ်ယောက်က သူ့အား မနှစ်မြို့ဖွယ်မှတ်ချက်ပေးပြီး သူက “ဤကဲ့သို့ မနှစ်မြို့ဖွယ် မှတ်ချက်များကို ကြောက်ဖို့မလိုပါ။ ဤအရာထက် ငါ များစွာပို၍ သည်းခံနိုင်သည်။ မင်းမှတ်ချက်များက မည်မျှပင် မနှစ်မြို့ဖွယ်ကောင်းပါစေ ဤမှတ်ချက်များကို မကြားချင်ယောင်သာ ဟန်ဆောင်လိုက်မည်။ ငါ မင်းကို ဆက်ပြီး ချီးမွမ်းမည်။ မင်းကို မျက်နှာလိုမျက်နှာရလုပ်ဖို့ ငါ အကောင်းဆုံး ကြိုးစားမည်။ အဘယ်ကြောင့်ဆိုသော် မင်းကို ချီးမွမ်းရသည်မှာ လုံးဝ မထိခိုက်၍ဖြစ်သည်” ဟူ၍ သူ့ဘာသာ တွေးသည်။ မိတ်သဟာယအတွင်းတွင် တစ်စုံတစ်ယောက်က သူ့အား သူ့ထင်မြင်ချက်ကို ပေးရန်၊ သို့မဟုတ် ဖွင့်ဟရန် တောင်းဆိုသောအခါတိုင်းတွင် သူသည် ပွင့်လင်းစွာ မပြောဘဲ လူတိုင်း၏ ရှေ့တွင် ဤပျော်ရွှင်သော၊ ရွှင်မြူးသော ဟန်ပန်ကို ထိန်းသိမ်းထားသည်။ တစ်စုံတစ်ယောက်က သူ့အား “ခင်ဗျားက မည်သို့များ အမြဲပျော်ပြီး ရွှင်မြူးနေရသနည်း။ ခင်ဗျားက တကယ်ကို ပြုံးပြနေသည့် ကျားတစ်ကောင်လော” ဟူ၍ မေးသည်။ ပြီးလျှင် သူက “ငါက ပြုံးပြနေသည့် ကျားတစ်ကောင်ဖြစ်သည်မှာ နှစ်ချီနေပြီ။ ထိုအချိန်တစ်လျှောက်လုံးတွင် ငါ အခွင့်ကောင်းယူခြင်းကို မခံခဲ့ရသောကြောင့် ဤသည်မှာ ကမ္ဘာလောကကို ကိုင်တွယ်ဖို့အတွက် ငါ၏ အဓိကကျသည့် စည်းမျဉ်းဖြစ်လာခဲ့ပြီ” ဟူ၍ မိမိဘာသာ တွေးသည်။ သူသည် နင်းမရအောင်ချောသော ကျောက်တုံးကဲ့သို့ မဟုတ်လော။ (ဟုတ်ပါသည်။) လူအချို့သည် လူ့အဖွဲ့အစည်းတွင် နှစ်များစွာကြာ ဤသို့ မျောပါနေခဲ့ပြီး ဘုရားအိမ်တော်သို့ ၎င်းတို့ ရောက်လာသောအခါ ဤသို့ ဆက်လက်လုပ်ဆောင်သည်။ ၎င်းတို့သည် ရိုးသားသောစကားတစ်ခွန်းကိုမျှ မပြော။ စိတ်နှလုံးထဲမှ လုံးဝ စကားမပြော။ ပြီးလျှင် ၎င်းတို့သည် မိမိတို့ကိုယ်ကို နားလည်မှုအကြောင်းကို လုံးဝ မပြောပေ။ ညီအစ်ကိုမောင်နှမတစ်ယောက်က သူ၏ စိတ်နှလုံးကို ၎င်းတို့ထံ ချပြလျှင်ပင် ၎င်းတို့က ပွင့်လင်းစွာ မပြောပေ။ ပြီးလျှင် ၎င်းတို့၏ စိတ်ထဲတွင် အမှန်တကယ်၌ မည်သို့ရှိနေသည်ကို မည်သူကမျှ အဖြေမရှာနိုင်ပေ။ ၎င်းတို့သည် ၎င်းတို့ထင်မြင်သည့်အရာ၊ သို့မဟုတ် ၎င်းတို့အမြင်များက မည်သို့ရှိသည်ကို လုံးဝ ဖွင့်မပြပေ။ ပြီးလျှင် ၎င်းတို့သည် လူတိုင်းနှင့် အလွန်ကောင်းသည့် ဆက်ဆံရေးကို ထိန်းသိမ်းထားသည်။ ၎င်းတို့က အမှန်တကယ်တွင် မည်သည့်လူမျိုးကို၊ သို့မဟုတ် မည်သည့်ပင်ကိုစရိုက်မျိုးကို နှစ်သက်သည်၊ သို့မဟုတ် ၎င်းတို့က သူတစ်ပါးတို့အပေါ် အဘယ်သို့ အမှန်တကယ် ထင်မြင်သည်ကို သင်မသိပေ။ တစ်စုံတစ်ယောက်က ၎င်းတို့အား ဤသူသည် အဘယ်သို့သောသူမျိုးဖြစ်သနည်းဟု မေးသောအခါတွင် ၎င်းတို့က “သူက ယုံကြည်သူဖြစ်သည်မှာ ဆယ်နှစ်ကျော်ပြီဖြစ်သည်။ သူက ကောင်းပါသည်”ဟု ဖြေသည်။ ၎င်းတို့အား မည်သူ့အကြောင်းကို မေးသည်ဖြစ်စေ ၎င်းတို့က ထိုသူသည် ကောင်းသည်၊ သို့မဟုတ် အတော်ပင် ကောင်းသည်ဟု ပြန်ဖြေလိမ့်မည်။ တစ်စုံတစ်ယောက်က ၎င်းတို့အား “သူ့ထံတွင် အမှား၊ သို့မဟုတ် အားနည်းချက်တစ်ခုခုကို ရှာတွေ့သလော”ဟု မေးလျှင် ၎င်းတို့က “ယခုထိမူ မည်သည့်အမှားမျှ မတွေ့သေးပါ။ နောင်တွင် ပိုပြီးသေချာကြည့်ကြည့်ပါမည်” ဟူ၍ ပြန်ဖြေသည်။ သို့သော် ၎င်းတို့သည် စိတ်အတွင်းထဲတွင် “ခင်ဗျားက ထိုလူကို စိတ်ဆိုးအောင်လုပ်ဖို့ ငါ့ကို ပြောနေခြင်းဖြစ်သည်။ ဤသည်ကို ကျွန်တော် လုံးဝ သေချာပေါက် လုပ်မည်မဟုတ်။ ငါက မင်းကို အမှန်အတိုင်းပြောလိုက်ပြီး သူက သိသွားလျှင် သူက ငါ့ရန်သူဖြစ်သွားမည် မဟုတ်လော။ ငါ့မိသားစုက ငါ့ကို ရန်သူရအောင် မလုပ်မိဖို့ ပြောနေသည်မှာ ကြာပြီဖြစ်သည်။ သူတို့စကားများကို ငါမမေ့သေး။ ငါက တုံးအနေသည်ဟုများ မင်းထင်သလော။ မင်းက သမ္မာတရားစာကြောင်းနှစ်ကြောင်းကို မိတ်သဟာယ ပြုပြီးရုံဖြင့် ငါ့မိသားစုထံမှ ငါရခဲ့သည့် ပညာရေးနှင့် ပုံစံသွင်းခြင်းများကို ငါမေ့မည်ဟုများ ထင်လေသလော။ ဤသို့ ဖြစ်မည်မဟုတ်ပါ။ ‘သဟဇာတဖြစ်ခြင်းသည် ဘဏ္ဍာသိုက်တစ်ခုဖြစ်သည်၊ သည်းခံစိတ်ရှည်ခြင်းက အကျင့်ကောင်းတစ်ခုဖြစ်သည်’၊ ‘အလျှော့ပေးခြင်းသည် ပဋိပက္ခတစ်ရပ်ကို ဖြေရှင်းရန် ပို၍လွယ်ကူစေ၏’ ဟူသည့် ဤဆိုရိုးစကားများက ငါ့ကို ယခုတိုင် လုံးဝ စိတ်မပျက်စေသေးပါ။ ဤအရာများက ငါ၏ အဆောင်များသာဖြစ်သည်။ ငါက မည်သူ့အားနည်းချက်များကိုမျှ မပြောပါ။ တစ်ယောက်ယောက်က ငါ့ကို လာဆွလျှင် ငါက သည်းခံခြင်းကို ပြလိုက်သည်။ ငါ့နဖူးမှာ တံဆိပ်ခတ်ထားသည့် စာကို မင်း မမြင်သလော။ ဤအရာက ‘သည်းခံခြင်း’ဟူသည့် တရုတ်စာလုံးဖြစ်၏။ ဤစာတွင် နှလုံး၏အထက်က ဓါးတစ်ချောင်းပုံစံ စာလုံးပါသည်။ မနှစ်မြို့ဖွယ် မှတ်ချက်များကို မည်သူကပင် ပြောပါစေ ငါက သည်းခံခြင်းကို ပြလိုက်သည်။ ငါ့ကို မည်သူက ပြုပြင်ပါစေ ငါက သည်းခံခြင်းကို ပြလိုက်သည်။ ငါ၏ ရည်ရွယ်ချက်က လူတိုင်းနှင့် ကောင်းစွာသင့်မြတ်ဖို့သာဖြစ်သည်။ ဤအဆင့်တွင် ဆက်ဆံရေးကို ထိန်းထားဖို့သာဖြစ်သည်။ စည်းမျဉ်းများကို စွဲကိုင်မထားနှင့်။ အလွန်မတုံးအနှင့်။ မတင်းကျပ်နှင့်။ အခြေအနေအရ အလျှော့ပေးတတ်ဖို့ သင်ယူရမည်။ လိပ်များက အချိန်အကြာကြီး အသက်ရှင်သည်မှာ အဘယ်ကြောင့်ဟု ထင်သနည်း။ အခြေအနေမကောင်းသည့်အချိန်တိုင်းတွင် သူတို့၏ အခွံထဲမှာ ပုန်းနေသောကြောင့် ဖြစ်သည် မဟုတ်လော။ ဤသို့ဖြင့် သူတို့က ကိုယ့်ကိုယ်ကိုယ် ကာကွယ်နိုင်ပြီး နှစ်ထောင်ချီပြီး အသက်ရှင်နိုင်ကြသည်။ ဤအရာက အသက်ရှည်ရှည်နေဖို့ နည်းလမ်းဖြစ်ပြီး ကမ္ဘာကြီးကို ကိုင်တွယ်သည့်နည်းလမ်းလည်းဖြစ်သည်” ဟု တွေးသည်။ ဤသို့သောသူများက မှန်ကန်သော၊ သို့မဟုတ် စစ်မှန်သော အရာတစ်ခုခုအား ပြောဆိုသည်ကို သင်မကြားရပေ။ ၎င်းတို့၏ ကျင့်ကြံပြုမူခြင်းအတွက် ၎င်းတို့၏ တကယ့်အမြင်ရှုထောင့်နှင့် အခြေခံစည်းမျဉ်းကို မည်သည့်အခါမျှ ထုတ်ဖော်မပြပေ။ ၎င်းတို့သည် ဤအရာများကို ၎င်းတို့၏ စိတ်နှလုံးအတွင်းတွင်သာ ချင့်ချိန်၍ စဉ်းစားပြီး အခြားမည်သူကမျှ ၎င်းတို့အကြောင်းကို မသိပေ။ ဤသို့သောသူမျိုးသည် အပြင်ပန်းတွင် လူတိုင်းအပေါ် ကြင်နာသည်။ သဘောကောင်းသည့် ပုံစံရှိသည်။ မည်သူ့ကိုမျှ မထိခိုက်ပေ၊ သို့မဟုတ် နာကျင်အောင် မလုပ်ပေ။ စင်စစ်အားဖြင့် သူသည် အမှန်တကယ်ကို မြွေမသေ တုတ်မကျိုး ပြုမူသူဖြစ်ပြီး နင်းမရအောင်ချောသော ကျောက်တုံးဖြစ်သည်။ ဤသို့သောသူမျိုးသည် အသင်းတော်၌ လူအချို့က နှစ်သက်ခြင်းကို အစဉ်ခံရသည်။ အဘယ်ကြောင့်ဆိုသော် သူသည် မည်သည့်အခါမျှ ကြီးမားသောအမှားများကို မပြုလုပ်။ မိမိအကြောင်းကို မည်သည့်အခါမျှ မထုတ်ဖော်ပေ။ ပြီးလျှင် အသင်းတော်ခေါင်းဆောင်များ၊ ညီအစ်ကိုမောင်နှမများ၏ အကဲဖြတ်ချက်မှာ သူသည် လူတိုင်းနှင့် သင့်မြတ်သည်သာဖြစ်သည်။ သူသည် သူ၏ တာဝန်နှင့်ပတ်သက်ပြီး စိတ်ထက်သန်မှုမရှိ။ စေခိုင်းသည့်အရာကိုသာ လုပ်ဆောင်သည်။ သူသည် အထူးပင် နာခံပြီး ကောင်းစွာ ပြုမူသည်။ အပြန်အလှန်စကားပြောဆိုရာ၌၊ သို့မဟုတ် အမှုအရာများကို ကိုင်တွယ်ဖြေရှင်းရာ၌ သူတစ်ပါးတို့ကို မည်သည့်အခါမျှ မထိခိုက်ပေ။ သူသည် မည်သူအပေါ်မျှ မျှတမှုမရှိသော အခွင့်ကောင်းယူမှုကို လုံးဝ မပြုလုပ်ပေ။ အခြားလူများ၏ မကောင်းကြောင်းကို လုံးဝ မပြောပေ။ လူတို့အား ၎င်းတို့၏ နောက်ကွယ်တွင် ဝေဖန်ခြင်းကို လုံးဝ မပြုလုပ်ပေ။ သို့ရာတွင် သူသည် သူ၏တာဝန်ကို ထမ်းဆောင်ရာ၌ ရိုးသားစစ်မှန်ခြင်း ရှိမရှိဆိုသည်ကို မည်သူမျှမသိ။ သူသည် အခြားလူများအပေါ် အဘယ်သို့ ထင်မြင်သည်၊ သို့မဟုတ် မည်သည့်ထင်မြင်ချက် ရှိသည်ဆိုသည်ကို မည်သူကမျှ မသိ။ အသေအချာ တွေးကြည့်ပြီးနောက်တွင် ဤသို့သောသူမျိုးသည် အမှန်ပင် အနည်းငယ်ထူးဆန်းပြီး နားလည်သဘောပေါက်ရန် ခက်ခဲသည်။ ထိုသူကို ဆက်လက်ထားရှိခြင်းသည် ပြဿနာကို ဖြစ်စေနိုင်သည်ဟုပင် သင်ခံစားရသည်။ မည်သည့်အရာကို သင် လုပ်ဆောင်သင့်သနည်း။ ဆုံးဖြတ်ရန် ခက်သောအရာတစ်ခု မဟုတ်လော။ ထိုသူသည် သူ၏တာဝန်ကို ထမ်းဆောင်နေသောအခါ၌ သူ၏ ပုံမှန်လုပ်ဆောင်နေကျ အလုပ်ကို လုပ်ဆောင်သည်ကို သင်မြင်နိုင်သည်။ သို့သော် ဘုရားအိမ်တော်က သူ့အား အသိပေးခဲ့သော စည်းမျဉ်းများကို လုံးဝ ဂရုမစိုက်ပေ။ အမှုအရာများကို သူနှစ်သက်သလိုလုပ်ဆောင်သည်။ ဝတ်ကျေတမ်းကျေလုပ်ဆောင်ပြီး ဤအတိုင်းသာ ထားလိုက်သည်။ ကြီးမားသော အမှားများ မလုပ်မိရန်သာ ရှောင်ကြဉ်ဖို့ ကြိုးစားသည်။ ထို့ကြောင့် သင်သည် ထိုသူအား မည်သည့်အမှားမျှ ရှာမရပေ၊ သို့မဟုတ် မည်သည့်အားနည်းချက်မျှ မဖော်ထုတ်နိုင်ပေ။ သူသည် အမှုအရာများကို အမှားကင်းစွာ လုပ်ဆောင်သည်။ သို့သော် သူသည် စိတ်အတွင်းတွင် မည်သည့်အရာကို တွေးနေသနည်း။ သူ၏ တာဝန်ကို ထမ်းဆောင်လိုသလော။ အသင်းတော် စီမံအုပ်ချုပ်ရေးဆိုင်ရာ အမိန့်များ၊ သို့မဟုတ် အသင်းတော်ခေါင်းဆောင်၊ သို့မဟုတ် ၎င်းတို့ညီအစ်ကိုမောင်နှမများ၏ ကြီးကြပ်မှုတို့ မရှိလျှင် ဤသူသည် ဆိုးယုတ်သောသူများနှင့် ပေါင်းသင်းကောင်း ပေါင်းသင်းနိုင်သလော။ သူသည် ဆိုးယုတ်သောသူများနှင့် အတူတကွ မကောင်းသောအရာများကို လုပ်ဆောင်ပြီး မကောင်းမှုကို ကျူးလွန်နိုင်သလော။ ဤသည်မှာ အလွန်ပင် ဖြစ်နိုင်ခြေရှိသည်။ သူသည် ဤသို့ လုပ်ဆောင်နိုင်စွမ်း ရှိသော်လည်း မလုပ်ရသေးပေ။ ဤကဲ့သို့သောသူမျိုးသည် ဒုက္ခအပေးတတ်ဆုံး အမျိုးအစားဖြစ်သည်။ သူသည် နင်းမရအောင်ချောသော ကျောက်တုံးစစ်စစ်၊ သို့မဟုတ် မရိုးသော မြေခွေးအိုစစ်စစ်ဖြစ်သည်။ သူသည် မည်သူ့ကိုမဆို အာဃာတမထားပေ။ တစ်စုံတစ်ယောက်က ထိုသူအား ထိခိုက်ရန်အတွက် တစ်စုံတစ်ခုကို ပြောလျှင် သို့မဟုတ် သူ၏ ဂုဏ်ကို ထိပါးသော ဖောက်ပြန်ပျက်စီးသော စိတ်သဘောထားတစ်ခုကို ဖွင့်ပြလျှင် သူသည် မည်သို့ တွေးသနည်း။ “ငါ သည်းခံခြင်းကို ပြမည်။ ငါ မင်းကို မှတ်ထားမည်မဟုတ်။ သို့သော် မင်းက ကိုယ့်ကိုယ်ကိုယ် အရူးလုပ်သည့်နေ့တစ်နေ့ ရောက်လာလိမ့်မည်” ဟူ၍ ဖြစ်သည်။ ထိုသူက အမှန်ပင် ကိုင်တွယ်ဖြေရှင်းခံရသောအခါ၊ သို့မဟုတ် ကိုယ့်ကိုယ်ကိုယ် အရူးလုပ်သောအခါ သူသည် တိတ်တဆိတ် လှောင်ရယ်သည်။ သူသည် အခြားလူများ၊ ခေါင်းဆောင်များနှင့် ဘုရားအိမ်တော်ကို လိုလိုလားလားဖြင့် လှောင်ပြောင်သည်။ သို့သော် မိမိကိုယ်ကို လှောင်ပြောင်ခြင်းမရှိ။ သူသည် မိမိကိုယ်၌ကိုက မည်သည့်ပြဿနာများ၊ သို့မဟုတ် အားနည်းချက်များရှိသည်ကို မသိခြင်းသာဖြစ်သည်။ ဤသို့သောလူတို့သည် သူတစ်ပါးတို့အား ထိခိုက်နိုင်သည့် မည်သည့်အရာကိုမဆို၊ သို့မဟုတ် ၎င်းတို့အား ခွဲခြားသိမြင်နိုင်စေသည့် မည်သည့်အရာကိုမဆို မိမိတို့၏ စိတ်နှလုံးတွင် တွေးကြသော်လည်း ယင်းတို့ကို ထုတ်ဖော်မပြမိရန် ဂရုစိုက်ကြသည်။ သူတစ်ပါးတို့အား တွေဝေထိုင်းမှိုင်းစေသော၊ သို့မဟုတ် အထင်အမြင်မှားသော အရာများနှင့်ပတ်သက်လျှင်မူ ၎င်းတို့က ထိုအရာများကို လွတ်လပ်စွာ ဖော်ပြပြီး လူတို့အား မြင်စေသည်။ ဤသို့သောသူတို့သည် မသိမသာဖြင့် ဒုက္ခအပေးဆုံးဖြစ်ပြီး ကိုင်တွယ်ဖြေရှင်းရန် အခက်ခဲဆုံးဖြစ်သည်။ ဤသို့ဆိုလျှင် ဘုရားအိမ်တော်က ဤသို့သောလူတို့အပေါ် မည်သည့်သဘောထားရှိသနည်း။ ၎င်းတို့ကို အသုံးပြု၍ရလျှင် အသုံးပြုလော့။ အသုံးပြု၍မရလျှင် ရှင်းလင်းပစ်လော့။ ဤသည်မှာ စည်းမျဉ်းဖြစ်သည်။ အဘယ်ကြောင့်နည်း။ အကြောင်းမှာ ဤသို့သောသူတို့သည် သမ္မာတရားကို မလိုက်စားဖို့ ကံပါလာသည်။ ၎င်းတို့သည် အမှုအရာများက လွဲမှားသောအခါ၌ ဘုရားအိမ်တော်၊ ညီအစ်ကိုမောင်နှမများနှင့် ခေါင်းဆောင်များကို လှောင်ပြောင်သော မယုံကြည်သူများဖြစ်သည်။ မည်သည့်အခန်းကဏ္ဍတွင် ၎င်းတို့ ပါဝင်သနည်း။ စာတန်နှင့် နတ်ဆိုးများ၏ အခန်းကဏ္ဍဖြစ်သလော။ (ဟုတ်ပါသည်။) ၎င်းတို့က ညီအစ်ကိုမောင်နှမများအပေါ် ၎င်းတို့၏ စိတ်ရှည်မှုကို ပြသောအခါ စစ်မှန်သော သည်းခံခြင်းမပါဝင်သကဲ့သို့ စစ်မှန်သော ချစ်ခြင်းလည်း မပါဝင်ပေ။ ၎င်းတို့သည် မိမိတို့ကိုယ်ကို ကာကွယ်ရန်၊ ရန်သူတစ်ဦးတလေကို လက်ယပ်ခေါ်ခြင်း၊ သို့မဟုတ် ၎င်းတို့၏ လမ်းကို အန္တရာယ်ရှိစေခြင်းမှ ရှောင်ကြဉ်ရန် ဤသို့ လုပ်ဆောင်ခြင်းဖြစ်သည်။ ၎င်းတို့သည် ညီအစ်ကိုမောင်နှမများကို ကာကွယ်ရန်အတွက် သူတို့အပေါ် သည်းခံခြင်း မဟုတ်သကဲ့သို့ ချစ်ခြင်းကြောင့် လုပ်ဆောင်ခြင်းလည်းမဟုတ်ပေ။ ပြီးလျှင် ၎င်းတို့သည် ဤသို့ လုပ်ဆောင်ခြင်းမှာ သမ္မာတရားကို လိုက်စားနေခြင်းကြောင့်၊ သမ္မာတရားစည်းမျဉ်းများနှင့်အညီ လက်တွေ့လုပ်ဆောင်နေခြင်းကြောင့် ပို၍ပင် မဟုတ်ပေ။ ၎င်းတို့၏ သဘောထားမှာ ယောင်ချာချာနေပြီး သူတစ်ပါးတို့ကို အထင်အမြင်မှားစေခြင်းအပေါ် ဗဟိုပြုသည့် သဘောထားသက်သက်ဖြစ်သည်။ ဤသို့သောလူတို့သည် မြွေမသေ တုတ်မကျိုး ပြုမူသူများနှင့် နင်းမရအောင်ချောသော ကျောက်တုံးများဖြစ်သည်။ ၎င်းတို့သည် သမ္မာတရားကို မနှစ်သက်သကဲ့သို့ လိုက်စားခြင်းလည်းမရှိပေ။ ထိုအစား ၎င်းတို့က ယောင်ချာချာနေခြင်းသာ လုပ်ဆောင်သည်။ ဤသို့သောလူတို့က ၎င်းတို့မိသားစုထံမှ ရရှိသည့် ပုံစံသွင်းမှုသည် ၎င်းတို့၏ ကျင့်ကြံပြုမူပြီး အမှုအရာများအား ကိုင်တွယ်ဖြေရှင်းသည့် နည်းလမ်းများကို ကြီးစွာ ထိခိုက်သည်မှာ ရှင်းသည်။ ကမ္ဘာလောကကို ကိုင်တွယ်သည့် ဤနည်းလမ်းများ၊ စည်းမျဉ်းများသည် ၎င်းတို့၏ လူ့သဘာဝ အနှစ်သာရနှင့် ခွဲခြား၍မရနိုင်ဟု ဆိုရမည်မှာ အမှန်ပင်ဖြစ်သည်။ ထို့အပြင် ၎င်းတို့မိသားစုထံမှ ပုံစံသွင်းသည့် သက်ရောက်မှုများသည် ၎င်းတို့၏ ပြုမူလုပ်ဆောင်မှုများကို ပို၍ပင် သိသာစေရန်နှင့် ခိုင်မာစေရန်၊ ပြီးလျှင် ၎င်းတို့၏ သဘာဝကို ပို၍ပင် ပြည့်စုံစွာ ထုတ်ဖော်ပြရန်သာ အသုံးကျလေသည်။ ထို့ကြောင့် အမှန်၊ အမှားနှင့်သက်ဆိုင်သော အခြေခံအကျဆုံး ပြဿနာများကို လည်းကောင်း၊ ဘုရားအိမ်တော်၏ အကျိုးစီးပွားများနှင့် သက်ဆိုင်သော အမှုကိစ္စများကိုလည်းကောင်း ရင်ဆိုင်ရသောအခါတွင် ဤသို့သောသူတို့သည် သင့်လျော်သော ရွေးချယ်မှုအချို့ကို ပြုလုပ်နိုင်ပြီး ဘုရားအိမ်တော်၏ အကျိုးစီးပွားများကို ထိန်းသိမ်းရန်၊ ၎င်းတို့၏ ပြစ်မှားမှုများကို လျှော့ချရန်၊ ဘုရားရှေ့တွင် ၎င်းတို့၏ မကောင်းမှုကို လျော့နည်းစေရန် “သဟဇာတဖြစ်ခြင်းသည် ဘဏ္ဍာသိုက်တစ်ခုဖြစ်သည်၊ သည်းခံစိတ်ရှည်ခြင်းက အကျင့်ကောင်းတစ်ခုဖြစ်သည်” ဟူသကဲ့သို့သော ၎င်းတို့၏ စိတ်နှလုံးတွင် ၎င်းတို့ထားရှိသည့် လောကီဆိုင်ရာ ဆက်ဆံမှုများအတွက် အတွေးအခေါ်များကို လက်လွှတ်နိုင်လျှင် ၎င်းတို့ကို အဘယ်သို့ အကျိုးဖြစ်စေမည်နည်း။ အနည်းဆုံးအနေဖြင့် ဘုရားသခင်က လူတစ်ဦးချင်းစီ၏ ရလဒ်ကို အဆုံးအဖြတ်ပေးသည့် အနာဂတ်အချိန်တွင် ယင်းသည် ၎င်းတို့၏ အပြစ်ဒဏ်ကို လျော့ပါးစေပြီး ၎င်းတို့အပေါ် ဘုရားသခင်၏ ဆုံးမခြင်းကို လျော့နည်းစေလိမ့်မည်။ ဤသို့ လက်တွေ့လုပ်ဆောင်ခြင်းအားဖြင့် ဤသို့သောလူတို့သည် ဆုံးရှုံးစရာ မည်သည့်အရာမျှမရှိဘဲ ရစရာများသာရှိသည် မဟုတ်လော။ ၎င်းတို့ကို လောကီဆိုင်ရာ ဆက်ဆံမှုများအတွက် ၎င်းတို့၏ အတွေးအခေါ်များအား လုံးဝ လက်လွှတ်ခိုင်းလျှင် ၎င်းတို့အတွက် လွယ်ကူမည်မဟုတ်ပေ။ အဘယ်ကြောင့်ဆိုသော် ယင်းတို့တွင် ၎င်းတို့၏ လူ့သဘာဝ အနှစ်သာရပါဝင်သောကြောင့်ဖြစ်ပြီး ဤနင်းမရအောင်ချောသော ကျောက်တုံးများနှင့် မြွေမသေတုတ်မကျိုး ပြုမူသူများသည် သမ္မာတရားကို လုံးဝ လက်မခံသောကြောင့် ဖြစ်သည်။ ၎င်းတို့၏ မိသားစုများက ၎င်းတို့အပေါ် ပုံစံသွင်းပေးခဲ့သော ဆိုးယုတ်သော အတွေးအခေါ်များကို လက်လွှတ်ရန်မှာ ၎င်းတို့အတွက် အလွန်ရိုးရှင်းလွယ်ကူခြင်း မရှိပေ။ အဘယ်ကြောင့်ဆိုသော် ၎င်းတို့မိသားစုများထံမှ ဤပုံစံသွင်းသည့် သက်ရောက်မှုများကို ဘေးဖယ်ထားလျှင်ပင် ၎င်းတို့ကိုယ်တိုင်က ဆိုးယုတ်သော အတွေးအခေါ်များကို စွဲစွဲလမ်းလမ်း ယုံကြည်သူများ ဖြစ်သောကြောင့်ဖြစ်သည်။ ပြီးလျှင် ၎င်းတို့သည် လောကကို ကိုင်တွယ်ခြင်းနှင့်ပတ်သက်သော ဤနည်းကို နှစ်သက်ကြသည်။ ဤသည်မှာ အလွန် ပုဂ္ဂိုလ်ရေးဆန်သော၊ တစ်ဖက်သတ်ဖြစ်သော နည်းဖြစ်သည်။ သို့သော် ဤသို့သောသူများက ပါးနပ်လျှင်၊ ၎င်းတို့၏ ကိုယ်ပိုင်အကျိုးစီးပွားများ ခြိမ်းခြောက်ခံရခြင်း၊ သို့မဟုတ် ထိခိုက်ခြင်းမရှိသရွေ့ ဘုရားအိမ်တော်၏ အကျိုးစီးပွားများကို သင့်လျော်စွာ ခုခံကာကွယ်ရန်အတွက် ဤကျင့်သုံးမှုအချို့ကို လက်လွှတ်လျှင် ဤသည်မှာ အမှန်တကယ်ပင် ၎င်းတို့အတွက် ကောင်းသောအရာဖြစ်သည်။ အဘယ်ကြောင့်ဆိုသော် အနည်းဆုံးအနေဖြင့် ယင်းက ၎င်းတို့၏ အပြစ်ကို လျော့ပါးစေနိုင်သည်။ ၎င်းတို့အပေါ် ဘုရားသခင်၏ ဆုံးမခြင်းကို လျော့နည်းစေနိုင်သည်။ ဘုရားသခင်က ၎င်းတို့ကို ဆုံးမခြင်းအစား ဆုချီးမြှင့်ပြီး အောက်မေ့အမှတ်ရစေရန်အတွက်ပင် အခြေအနေကို ပြောင်းလဲနိုင်သည်။ မည်မျှကောင်းလိုက်လေခြင်း။ ယင်းသည် ကောင်းသောအရာတစ်ခု ဖြစ်မည်မဟုတ်လော။ (ဟုတ်ပါသည်။) ဤကဏ္ဍအပေါ် ငါတို့၏ မိတ်သဟာယကို ဤတွင် အဆုံးသတ်သည်။

“စကားများပါက အမှားများတတ်သည်” ဟူသည်ကို စိစစ်ခြင်း

သင့်မိသားစုက သင့်အား အခြားမည်သို့ ပုံစံသွင်းသေးသနည်း။ ဥပမာ သင့်မိဘများက သင့်အား မကြာခဏပြောသည်။ “မင်းက နှုတ်ဖွာပြီး မစဉ်းမစား ပြောလျှင် အနှေးနှင့်အမြန် မင်း ဒုက္ခရောက်မည်ဖြစ်သည်။ ‘စကားများပါက အမှားများတတ်သည်’ ဆိုသည်ကို သတိရရမည်။ ဤအရာက ဘာကိုဆိုလိုသနည်း။ မင်း စကားများများပြောလျှင် အဆုံးတွင် သေချာပေါက် အမှားပါသွားလိမ့်မည်ဟု ဆိုလိုသည်။ မည်သည့်အချိန်အခါပင် ဖြစ်ပါစေ မစဉ်းမစား မပြောနှင့်။ တစ်ခုခုကို မပြောမီတွင် အခြားလူတိုင်းက မည်သည့်အရာပြောသည်ကို ဦးစွာကြည့်ပါ။ လူအများစု လုပ်သည့်အတိုင်း လိုက်လုပ်လျှင် မည်သည့်အရာမျှ ဖြစ်မည်မဟုတ်ပါ။ သို့သော် မင်းက အမြဲတမ်း ထင်ပေါ်ဖို့ ကြိုးစားလျှင်၊ မင်းခေါင်းဆောင်၊ အကြီးအကဲ၊ သို့မဟုတ် မင်းနားမှ လူတိုင်းက စဉ်းစားနေသည့်အရာကို မသိဘဲ ဆက်တိုက် မစဉ်းမစားပြောပြီး မင်းအမြင်ကို ဖော်ထုတ်နေကာ ဖြစ်ချင်တော့ မင်း၏ ခေါင်းဆောင်၊ သို့မဟုတ် အကြီးအကဲက စဉ်းစားပုံမတူလျှင် သူတို့က မင်းကို အခက်အခဲဖြစ်အောင် လုပ်လိမ့်မည်။ ဤသည်မှ အဘယ်ကောင်းကျိုးရှိနိုင်သနည်း။ ဦးနှောက် မရှိသည့်ကလေး၊ နောင်တွင် ဂရုစိုက်ရမည်။ စကားများပါက အမှားများတတ်သည် ဟူ၍ဖြစ်သည်။ ဤအရာကိုသာ သတိရပါ၊ မစဉ်းမစားမပြောနှင့်။ ပါးစပ်ဟူသည် စားဖို့၊ လေရှူဖို့၊ ကိုယ့်အထက်လူကြီးများကို လေချိုသွေးဖို့၊ ပြီးလျှင် အခြားသူများ စိတ်ကျေနပ်အောင် ကြိုးစားဖို့ဖြစ်သည်။ အမှန်အတိုင်း ပြောဖို့မဟုတ်ပါ။ မင်းစကားများကို ဉာဏ်ရှိရှိနှင့် ရွေးချယ်ရမည်။ နည်းလမ်းများ၊ လှည့်ကွက်များကို အသုံးချရမည်။ ကိုယ့်ဦးနှောက်ကို အသုံးပြုရမည်။ ပါးစပ်မှ စကားများ မထွက်မီ မြိုချလိုက်ပါ။ ပြီးလျှင် ယင်းတို့ကို ပြောရန် အချိန်ကျသည်အထိ စောင့်ဆိုင်းရင်း ကိုယ့်စိတ်ထဲတွင် အထပ်ထပ်အခါခါ အပြန်အလှန်စဉ်းစားပါ။ ကိုယ်တကယ်ပြောသည့်အရာက အခြေအနေအပေါ်လည်း မူတည်သင့်သည်။ ကိုယ့်ထင်မြင်ချက်ကို စပြောပြပြီး လူများက ကောင်းကောင်း သဘောမထားလျှင်၊ သို့မဟုတ် သူတို့၏တုံ့ပြန်ချက်က သိပ်မကောင်းလျှင် ချက်ချင်းရပ်လိုက်ပြီး ဆက်မပြောမီ လူတိုင်းပျော်အောင် ထားနိုင်သည့်နည်းဖြင့် မည်သို့ပြောရမည်ကို စဉ်းစားပါ။ တော်သည့်ကလေးက ဤကဲ့သို့သာ လုပ်ဆောင်မည်ဖြစ်သည်။ ဤကဲ့သို့သာ လုပ်ဆောင်လျှင် မင်းက ပြဿနာတက်မည်မဟုတ်ဘဲ လူတိုင်းက မင်းကို ခင်လိမ့်မည်။ လူတိုင်းက ခင်လျှင် မင်းအတွက် ကောင်းမည် မဟုတ်သလော။ နောင်တွင် မင်းအတွက် ပိုပြီး အခွင့်အရေးများ ရှိမည်မဟုတ်လော” ဟူ၍ ဖြစ်သည်။ သင့်မိသားစုက သင့်အား သင့်စိတ်တွင်ရှိသော အရာရာတိုင်းကို ဖွင့်ချဖို့အတွက် ပုံစံသွင်းရန်ဝေးစွ၊ ကောင်းသော ဂုဏ်သတင်းကို ရယူရန် နည်းလမ်း၊ အသာစံရရန် နည်းလမ်း၊ သူတစ်ပါးတို့ကြားတွင် တည်ငြိမ်သော ခြေကုပ်ကို တည်ထောင်ရန် နည်းလမ်းတို့ကိုသာမကဘဲ အပြင်ပန်း အသွင်အပြင်ဖြင့် သူတစ်ပါးတို့ကို လှည့်စားပြီး အမှန်အတိုင်းမပြောရန် နည်းလမ်းတို့ကိုပါ ပြောပြခြင်းအားဖြင့် ပုံစံသွင်းသည်။ အမှန်အတိုင်းပြောပြီးနောက် ဝမ်းနည်းပူဆွေးရသောသူအချို့သည် ၎င်းတို့မိသားစုက “စကားများပါက အမှားများတတ်သည်” ဆိုသည့် ဆိုရိုးစကားအား ၎င်းတို့ကို ပြောပြသည်ကို အမှတ်ရပြီး သင်ခန်းစာယူသည်။ ထို့နောက်တွင် ၎င်းတို့သည် ဤဆိုရိုးစကားကို ပိုပို၍ လက်တွေ့လုပ်ဆောင်လိုစိတ်ရှိလာပြီး ၎င်းတို့၏ ဆောင်ပုဒ်ဖြစ် ပြောင်းလဲကြသည်။ အခြားသောလူများက ဝမ်းနည်းပူဆွေးခြင်း မရှိသော်လည်း ဤအချက်တွင် ၎င်းတို့မိသားစု၏ ပုံစံသွင်းခြင်းကို အလေးအနက် လက်ခံကြပြီး အချိန်အခါက မည်သို့ရှိသည်ဖြစ်စေ ဤဆိုရိုးစကားကို အဆက်မပြတ် လက်တွေ့လုပ်ဆောင်ကြသည်။ ၎င်းတို့က လက်တွေ့လုပ်ဆောင်လေလေ “ငါ့မိဘများနှင့် အဘိုး၊ အဘွားများက ငါ့အပေါ် အရမ်းကောင်းသည်။ သူတို့အားလုံးက ငါ့အပေါ် ရိုးသားကြပြီး ငါ့ကို အကောင်းဆုံး ဖြစ်စေချင်ကြသည်။ ‘စကားများပါက အမှားများတတ်သည်’ဆိုသည့် ဤဆိုရိုးစကားကို သူတို့ ငါ့ကိုပြောပြသည်မှာ ငါတော်တော်ကံကောင်းသည်။ မဟုတ်လျှင် ငါက နှုတ်ဖွာသဖြင့် ခဏခဏ သောကရောက်ရမည်သာဖြစ်သည်။ လူတော်တော်များများက ငါ့ကို အခက်အခဲဖြစ်အောင် လုပ်ကြမည်၊ သို့မဟုတ် အထင်သေးသည့် အကြည့်နှင့် ကြည့်ကြမည်။ သို့မဟုတ် ငါ့ကို လှောင်ပြောင်ကြမည်။ ဤဆိုရိုးစကားက တော်တော်အသုံးဝင်ပြီး အကျိုးရှိသည်” ဟု ခံစားရလေလေဖြစ်သည်။ ၎င်းတို့သည် ဤဆိုရိုးစကားကို လက်တွေ့လုပ်ဆောင်ခြင်းမှ အမှန်တကယ်ဖြစ်သော အကျိုးအမြတ်များစွာကို ရရှိသည်။ ၎င်းတို့သည် ဘုရားရှေ့သို့ လာသောအခါတွင် ဤဆိုရိုးစကားသည် အသုံးအဝင်ဆုံး၊ အကျိုးအရှိဆုံးအရာဖြစ်သည်ဟု ထင်ဆဲဖြစ်သည်မှာ အမှန်ပင်ဖြစ်သည်။ ညီအစ်ကိုမောင်နှမတစ်ယောက်က သူ၏၊ သို့မဟုတ် သူမ၏ တစ်ကိုယ်ရေ အခြေအနေ၊ ဖောက်ပြန်ပျက်စီးမှု၊ သို့မဟုတ် အတွေ့အကြုံဆိုင်ရာ အသိပညာတို့ကို ပွင့်လင်းစွာ မိတ်သဟာယဖွဲ့သည့်အခါတိုင်းတွင် ၎င်းတို့သည်လည်း မိတ်သဟာယဖွဲ့လိုပြီး ရိုးရိုးစင်းစင်းစကားပြောကာ ပွင့်လင်းသောသူဖြစ်လိုကြသည်။ နှစ်ပေါင်းများစွာကြာ ချုပ်တည်းထားရသည့် ၎င်းတို့၏ စိတ်အခြေအနေကို ခဏတာ သက်သာရာရစေရန်အတွက်၊ သို့မဟုတ် လွတ်မြောက်ခြင်း၊ လွတ်လပ်ခြင်းတို့ကို အတိုင်းအတာအချို့ ရရှိရန်အတွက် ၎င်းတို့သည်လည်း ၎င်းတို့စိတ်နှလုံးတွင် ထင်မြင်သော၊ သို့မဟုတ် သိသောအရာကို ရိုးသားစွာ ပြောလိုကြသည်။ သို့သော် ၎င်းတို့မိဘများက ၎င်းတို့၏ ခေါင်းထဲကို ရိုက်သွင်းနေသည့် အရာကို၊ အတိအကျဆိုသော် “‘စကားများပါက အမှားများတတ်သည်’၊ မစဉ်းမစားမပြောနှင့်၊ ပြောသူထက် နားထောင်သူတစ်ယောက် ဖြစ်ပါ၊ အခြားသူများပြောသည့်အရာကို နားထောင်တတ်အောင်လုပ်ပါ” ဆိုသည်ကို အမှတ်ရသည်နှင့် တစ်ပြိုင်နက် ၎င်းတို့ပြောလိုသည့်မည်သည့်အရာကိုဖြစ်စေ မျိုသိပ်ထားလိုက်သည်။ လူတိုင်းက ပြော၍ ပြီးသောအခါ၌ ၎င်းတို့က မည်သည့်အရာမျှ မပြောဘဲ ထိုအစား မိမိတို့ ဘာသာတွေးသည်။ “ဤအရာ တော်တော်ကောင်းသည်။ ဤတစ်ကြိမ်တွင် ငါ မည်သည့်အရာမျှမပြောလိုက်သည်မှာလည်း ကောင်းသည်။ အဘယ့်ကြောင့်ဆိုသော် ငါပြောချင်သည့်အရာကို ပြောလိုက်သည်နှင့် လူတိုင်းက ငါ့အပေါ် ထင်မြင်ချက်များ ဖြစ်နိုင်သည်။ ငါက တစ်ခုခု ဆုံးရှုံးရနိုင်သည်။ မည်သည့်အရာမျှမပြောခြင်းက အလွန် ကောင်းသည်။ သို့ဆိုလျှင် ငါက ရိုးသားပြီး သိပ်မလှည့်စားတတ်ဘဲ ပင်ကိုအလျောက် စကားနည်းသည့်သူသာ ဖြစ်သောကြောင့် လျှို့ဝှက်ကြံစည်နေသည့်သူ၊ အရမ်း ဖောက်ပြန်ပျက်စီးသည့်သူ မဟုတ်ပါ။ အထူးသဖြင့် ဘုရားသခင်နှင့် ပတ်သက်ပြီး အယူအဆများ ရှိသူမဟုတ်ဘဲ ထိုအစား ရိုးရှင်းပြီး ပွင့်လင်းသည့်သူတစ်ယောက် ဖြစ်သည်ဟု လူတိုင်းက ဆက်ထင်နေမည်ဖြစ်သည်။ လူများက ငါ့ကို ဤကဲ့သို့ထင်သည်မှာ မကောင်းသည့်အရာ မဟုတ်ပါ။ သို့ဖြစ်၍ အဘယ်ကြောင့် ငါက တစ်ခုခုပြောရမည်နည်း။ ‘စကားများပါက အမှားများတတ်သည်’ ဆိုသည့် ဤဆိုရိုးစကားကို လိုက်နာသောကြောင့် ရလဒ်အချို့ကို ငါ တကယ်တွေ့နေရသည်။ သို့ဖြစ်၍ ငါ ဤကဲ့သို့ဆက်ပြီး နေနေမည်” ဟူ၍ ဖြစ်သည်။ ဤဆိုရိုးစကားကို လိုက်နာခြင်းအားဖြင့် ကောင်းသော၊ စိတ်ကျေနပ်ဖွယ်ကောင်းသော ခံစားချက်ကို ၎င်းတို့ ရရှိသည်။ ထို့ကြောင့် ၎င်းတို့က တစ်ကြိမ်၊ နှစ်ကြိမ် တိတ်ဆိတ်စွာနေပြီး ဆက်လက်၍ ဤသို့နေသည်မှာ တစ်နေ့တွင် ၎င်းတို့အတွင်း၌ စကားလုံးများစွာကို စိတ်ထဲတွင် မျိုသိပ်ထားရပြီး ညီအစ်ကိုမောင်နှမများထံ ဖွင့်ဟချင်သော်လည်း ၎င်းတို့၏ နှုတ်များက ပတ်တီးဖြင့် စီး၍ပိတ်ထားသကဲ့သို့ ခံစားရသဖြင့် စကားတစ်ခွန်းကိုမျှ မပြောနိုင်သည့်အချိန်အထိပင် ဖြစ်၏။ ၎င်းတို့သည် ညီအစ်ကိုမောင်နှမများကို မပြောပြနိုင်သည့်အတွက် ညီအစ်ကိုမောင်နှမများအစား ဘုရားသခင်ကို ပြောဖို့ ကြိုးစားရန် ဆုံးဖြတ်ကြသည်။ ဤသို့ဖြင့် ဘုရားရှေ့၌ ဒူးထောက်ပြီး “ဘုရားသခင် ကျွန်တော့်မှာ ကိုယ်တော်ကို ပြောစရာတစ်ခုရှိပါသည်။ ကျွန်တော်က...” ဟူ၍ ပြောသည်။ သို့သော် ၎င်းတို့စိတ်နှလုံးတွင် အသေအချာ တွေးပြီးဖြစ်သော်လည်း မည်သို့ပြောရမည်ကို မသိပေ။ မဖော်ပြနိုင်ပေ။ ဤသည်မှာ ၎င်းတို့သည် လုံးလုံးလျားလျား ဆွံ့အသွားသကဲ့သို့ဖြစ်သည်။ ၎င်းတို့သည် သင့်လျော်သော စကားအား မည်သို့ရွေးချယ်ရမည်ကို၊ သို့မဟုတ် စာကြောင်းတစ်ကြောင်းအား မည်သို့စီရမည်ကိုပင် မသိပေ။ နှစ်ပေါင်းများစွာ မျိုသိပ်ထားရသည့် ခံစားချက်ကြောင့် ၎င်းတို့သည် လုံးဝ ချုပ်တည်းနေသည်ဟုလည်းကောင်း၊ မှောင်မိုက်ပြီး ယုတ်ညံ့သောဘဝ၌ နေထိုင်နေသည်ဟုလည်းကောင်း ခံစားရသည်။ ပြီးလျှင် ၎င်းတို့သည် ၎င်းတို့၏ စိတ်နှလုံးတွင်ရှိသောအရာကို ဘုရားသခင်အားပြောပြီး ၎င်းတို့၏ ခံစားချက်များကို ဖွင့်ချရန် စိတ်ဆုံးဖြတ်သောအခါ၌ ၎င်းတို့သည် စကားစရှာမရဖြစ်ပြီး မည်သည့်နေရာ၌ အစပြုရမည်ကို၊ သို့မဟုတ် မည်သို့ပြောရမည်ကို မသိပေ။ ၎င်းတို့သည် စိတ်မဆင်းရဲသလော။ (ဆင်းရဲပါသည်။) ဤသို့ဆိုလျှင် ၎င်းတို့သည် အဘယ်ကြောင့် ဘုရားသခင်အား ပြောစရာမရှိသနည်း။ ၎င်းတို့သည် စကားပလ္လင်ခံခြင်းသာ ရှိသည်။ ၎င်းတို့ စိတ်နှလုံးတွင် ရှိသည့်အရာကို ဘုရားသခင်အား ပြောလိုသော်လည်း စကားမရှိပေ။ အဆုံးတွင် ထွက်လာသည့်အရာမှာ “ဘုရားသခင် ကျွန်တော် ပြောသင့်သည့်စကားကို ပေးတော်မူပါ” ဟူ၍ ဖြစ်သည်။ ဘုရားသခင်က “သင်ပြောသင့်သည့်အရာများစွာ ရှိသည်။ သို့သော် သင် မပြောလိုပေ။ သင့်အား အခွင့်အရေးပေးသောအခါ၌ သင်မပြောပေ။ ထို့ကြောင့် သင့်အား ငါပေးခဲ့သည့်အရာရာတိုင်းအား ငါပြန်ယူနေပြီဖြစ်သည်။ သင့်အား ငါပေးမည်မဟုတ်။ သင်နှင့် မထိုက်တန်ပေ” ဟူ၍ ပြန်ပြောသည်။ ထိုအခါမှသာ ပြီးခဲ့သော ဤနှစ်များတွင် ၎င်းတို့သည် များစွာဆုံးရှုံးခဲ့ရသည်ဆိုသည်ကို ခံစားကြရသည်။ ၎င်းတို့သည် အလွန်ပင် ဂုဏ်ရှိသောဘဝကို နေထိုင်ခဲ့သည်၊ မိမိတို့ကိုယ်ကို အပြင်ပန်းတွင် ယဉ်ကျေးရည်မွန်စွာ ပြုမူနေထိုင်ပြီး ခြောက်ပြစ်ကင်း သဲလဲစင်သည့်ဟန်ဖြင့် ပြရုပ်တင်ခဲ့သည်ဟု ခံစားရသော်လည်း ဤတစ်ချိန်လုံးတွင် ညီအစ်ကိုမောင်နှမများက အကျိုးအမြတ်များ ရရှိနေသည်ကို ၎င်းတို့ မြင်သောအခါ၊ ညီအစ်ကိုမောင်နှမများသည် စနိုးစနောင့်ဖြစ်ခြင်းမရှိဘဲ ၎င်းတို့၏ အတွေ့အကြုံများကို ပြောကာ ၎င်းတို့၏ ဖောက်ပြန်ပျက်စီးမှုအား ဖွင့်ပြနေသည်ကို ၎င်းတို့ မြင်သောအခါ ဤလူတို့သည် ၎င်းတို့ကိုယ်၌က စကားတစ်ကြောင်းကိုပင် မပြောနိုင်ဘဲ မည်သို့ပြောရမည်ကို မသိကြောင်း သဘောပေါက်လာကြသည်။ ၎င်းတို့သည် ဘုရားသခင်ကို နှစ်ပေါင်းများစွာ ယုံကြည်ခဲ့ပြီး မိမိတို့၏ ကိုယ်ပိုင် သိမြင်မှုကို ပြောလိုကြသည်။ ဘုရားနှုတ်ကပတ်တော်နှင့်ပတ်သက်သော ၎င်းတို့၏ အတွေ့အကြုံ အကြောင်းကို ဆွေးနွေးလိုကြသည်။ ဘုရားသခင်ထံမှ ဉာဏ်အလင်းဖွင့်ပြမှုအချို့နှင့် အလင်းအနည်းငယ်ကို ရရှိလိုကြသည်။ တစ်စုံတစ်ခုကို ရရှိလိုကြသည်။ သို့သော် ကံအကြောင်းမလှစွာဖြင့် ၎င်းတို့အားလုံးသည် “စကားများပါက အမှားများတတ်သည်”ဆိုသည့် ထင်မြင်ချက်ကို အလွန်ပင် ကြိမ်ဖန်များစွာ ဖက်တွယ်နေပြီး ဤအယူအဆ၏ ချည်နှောင်ခြင်း၊ ထိန်းချုပ်ခြင်းကို မကြာခဏခံရသောကြောင့် ၎င်းတို့သည် ဤဆိုရိုးစကားအတွက် နှစ်ပေါင်းများစွာကြာ အသက်ရှင်ခဲ့ကြသည်။ ဘုရားသခင်ထံမှ ဉာဏ်အလင်းဖွင့်ပြမှု၊ သို့မဟုတ် အလင်းပေးမှုတစ်ခုခုကို မရရှိခဲ့ပေ။ ၎င်းတို့သည် အသက်ဝင်ရောက်မှုနှင့် ပတ်သက်လျှင် ညံ့ဖျင်းဆဲ၊ သနားစဖွယ်ဖြစ်ဆဲ၊ လက်ဗလာဖြစ်နေဆဲ ဖြစ်သည်။ ၎င်းတို့သည် ဤဆိုရိုးစကားနှင့် အယူအဆကို ပြီးပြည့်စုံသည်အထိ လက်တွေ့လုပ်ဆောင်ခဲ့ပြီး အသေးစိတ် တိကျစွာ နာခံခဲ့သည်။ သို့သော် ဘုရားသခင်အား နှစ်များစွာ ယုံကြည်ခဲ့လင့်ကစား သမ္မာတရားနှင့်သက်ဆိုင်သော မည်သည့်အရာကိုမျှ မရရှိခဲ့ဘဲ ညံ့ဖျင်းပြီး မမြင်မကန်းဖြစ်နေဆဲဖြစ်သည်။ ဘုရားသခင်သည် ၎င်းတို့အား နှုတ်ကို ပေးခဲ့သည်။ သို့သော် ၎င်းတို့သည် ညီအစ်ကိုမောင်နှမများနှင့် ဆက်သွယ်ပြောဆိုရန် အရည်အချင်းရှိဖို့မဆိုထားနှင့် သမ္မာတရားကို မိတ်သဟာယဖွဲ့ရန် လုံးဝပင် အရည်အချင်းမရှိသကဲ့သို့ ၎င်းတို့၏ ခံစားချက်နှင့် အသိပညာကို ပြောရန် အရည်အချင်းလည်း လုံးဝမရှိပေ။ ပို၍ သနားစဖွယ်ဖြစ်သည်မှာ ၎င်းတို့တွင် ဘုရားသခင်အား စကားပြောဆိုနိုင်စွမ်းပင် မရှိဘဲ ဤသို့သော အစွမ်းကို ဆုံးရှုံးခဲ့ရသည်။ ၎င်းတို့သည် စိတ်မဆင်းရဲသလော။ (ဆင်းရဲပါသည်။) စိတ်ဆင်းရဲပြီး ကြေကွဲဝမ်းနည်းရသည်။ သင်သည် စကားပြောခြင်းကို မနှစ်သက်ခြင်း မဖြစ်သလော။ စကားများပါက အမှားများတတ်သည် ဆိုသည်ကို သင်အစဉ်မကြောက်ရွံ့သလော။ ဤသို့ဆိုလျှင် မည်သည့်အရာကိုမျှ သင် လုံးဝ မပြောသင့်ပေ။ သင်သည် သင်၏ အတွင်းအကျဆုံးသော အတွေးများနှင့် ဘုရားသခင်က သင့်အားပေးသည့်အရာများကို ထုတ်ပိုးပြီး ဖုံးဖိသည်။ အလုံပိတ်ပြီး မလွတ်မြောက်အောင် တားဆီးထားသည်။ သင်သည် သိက္ခာကျမည်ကို စဉ်ဆက်မပြတ် ကြောက်ရွံ့နေသည်။ ခြိမ်းခြောက်ခြင်း ခံစားရမည်ကို ကြောက်သည်။ အခြားလူများက သင့်အား ရိပ်စားမိမည်ကို ကြောက်သည်။ သင်သည် သူတစ်ပါးတို့၏ အမြင်တွင် ပြည့်စုံသော၊ ရိုးသားသော၊ ကောင်းသောသူတစ်ယောက် မဖြစ်တော့မည်ကို စဉ်ဆက်မပြတ် ကြောက်ရွံ့သည်။ ထို့ကြောင့် သင့်ကိုယ်သင် ဖုံးကွယ်ပြီး သင်၏ တကယ့်အတွေးများအကြောင်းကို လုံးဝ မပြောပေ။ အဆုံးတွင် မည်သို့ ဖြစ်သနည်း။ သင်သည် ဘက်ပေါင်းစုံတွင် ဆွံ့အသူတစ်ယောက်ဖြစ်သွားသည်။ မည်သူက သင့်အား ဤသို့ထိခိုက်စေသနည်း။ အရင်းအမြစ်က သင့်အား ထိခိုက်ခဲ့သည်မှာ သင့်မိသားစု၏ ပုံစံသွင်းခံရခြင်းကြောင့် ဖြစ်သည်။ သို့သော် သင်၏ ကိုယ်ပိုင်တစ်ကိုယ်ရေ အမြင်ရှုထောင့်မှကြည့်လျှင် ဆိုးယုတ်သော အတွေးအခေါ်များကို သင်နှစ်သက်သောကြောင့်လည်းဖြစ်သည်။ ထို့ကြောင့် သင့်မိသားစု၏ ပုံစံသွင်းခြင်းက မှန်ကန်သည်ဟု သင် ယုံကြည်ဖို့ ရွေးချယ်လိုက်သည်။ သင့်အတွက် ဘုရားသခင်၏ သတ်မှတ်ချက်များက အပြုသဘောဆောင်သည်ဟု မယုံကြည်ပေ။ သင့်မိသားစုက သင့်အပေါ် ဖြစ်ပေါ်စေသည့် ပုံစံသွင်းသည့် သက်ရောက်မှုကို အပြုသဘောဆောင်သောအရာအဖြစ် မှတ်ယူဖို့ သင်ရွေးချယ်သည်။ ဘုရားနှုတ်ကပတ်တော်များ၊ သူ၏ သတ်မှတ်ချက်များ၊ သူ၏ ပံ့ပိုးမှု၊ အကူအညီနှင့် သွန်သင်မှုတို့ကို သတိထားကာကွယ်ရမည့် အရာများအဖြစ်၊ အပျက်သဘောဆောင်သောအရာများအဖြစ် မှတ်ယူဖို့ ရွေးချယ်သည်။ ထို့ကြောင့် အစပိုင်းတွင် ဘုရားသခင်က သင့်အား မည်မျှပေးအပ်ပါစေ ဤနှစ်များတစ်လျှောက်တွင် သင်၏ သတိထားကာကွယ်မှုနှင့် ငြင်းဆန်မှုတို့ကြောင့် နောက်ဆုံးရလဒ်မှာ ဘုရားသခင်က အရာရာတိုင်းကို ပြန်လည်ယူဆောင်ပြီး သင့်အား မည်သည့်အရာမျှ မပေးခြင်းဖြစ်သည်။ အဘယ်ကြောင့်ဆိုသော် သင်နှင့် မထိုက်တန်သောကြောင့်ဖြစ်သည်။ ထို့ကြောင့် ဤသို့ မဖြစ်မီတွင် ဤအမှုအရာ၌ သင့်မိသားစုက သင့်အပေါ် ဖြစ်ပေါ်စေသည့် ပုံစံသွင်းသည့် သက်ရောက်မှုကို လက်လွှတ်သင့်သည်။ “စကားများပါက အမှားများတတ်သည်” ဆိုသည့် မှားယွင်းသော အယူအဆကို လက်မခံသင့်ပေ။ ဤဆိုရိုးစကားသည် သင့်အား ပို၍ သိုသိပ်စေသည်။ ပို၍ မသိမသာဖြင့် အန္တရာယ်ရှိစေသည်။ ပို၍ ကြောင်သူတော်ဆန်စေသည်။ ယင်းသည် လူတို့အား ရိုးသားရန်ဖြစ်သည့် ဘုရားသခင်၏ သတ်မှတ်ချက်ဖြင့်၊ လူတို့အား တဲ့တိုးဆန်ပြီး ပွင့်လင်းရန်ဖြစ်သည့် သူ၏ တောင်းဆိုချက်ဖြင့် လုံးဝ ဖြောင့်ဖြောင့်ကြီး ဆန့်ကျင်ကာ ကွဲလွဲနေသည်။ ဘုရားသခင်အား ယုံကြည်သူတစ်ယောက်နှင့် ဘုရားသခင်၏ နောက်လိုက်တစ်ယောက်အနေဖြင့် သင်သည် သမ္မာတရားအား လိုက်စားရန် လုံးဝ စိတ်ပိုင်းဖြတ်ထားသင့်သည်။ သင်သည် သမ္မာတရားအား လိုက်စားရန် လုံးဝ စိတ်ပိုင်းဖြတ်ထားသောအခါ သင့်မိသားစုက သင့်အပေါ် ဖြစ်ပေါ်စေသည့် ကောင်းမွန်သည့် ပုံစံသွင်းသည့် သက်ရောက်မှုများဟု သင်ထင်မှတ်သည့်အရာကို လက်လွှတ်ရန် အပြည့်အဝ စိတ်ပိုင်းဖြတ်သင့်သည်။ ရွေးချယ်ခြင်း မရှိသင့်ပေ။ သင့်မိသားစုက သင့်အပေါ် မည်သည့် ပုံစံသွင်းသည့် သက်ရောက်မှုများကို ဖြစ်ပေါ်စေပါစေ၊ ယင်းတို့သည် သင့်အတွက် မည်မျှ ကောင်းမွန်ပါစေ၊ သို့မဟုတ် အကျိုးရှိပါစေ၊ သင့်အား မည်မျှ ကာကွယ်ပေးပါစေ ယင်းတို့သည် လူတို့နှင့် စာတန်ထံမှလာပြီး ယင်းတို့ကို သင် လက်လွှတ်သင့်သည်။ ဘုရားနှုတ်ကပတ်တော်နှင့် လူတို့အတွက် သူ၏ သတ်မှတ်ချက်များသည် သင့်မိသားစု၏ ပုံစံသွင်းသည့် သက်ရောက်မှုနှင့် ကွဲလွဲနိုင်သော်လည်း၊ သို့မဟုတ် သင်၏ အကျိုးစီးပွားများကိုပင် ထိခိုက်ပြီး သင်၏ လုပ်ပိုင်ခွင့်များကို ဖယ်ရှားနိုင်သော်လည်း၊ ပြီးလျှင် ယင်းတို့သည် သင့်ကို မကာကွယ်ဘဲ ထိုအစား သင့်အား အရှက်ရစေပြီး အရူးလုပ်ရန် ရည်ရွယ်သည်ဟု သင် ထင်လျှင်ပင် ယင်းတို့ကို အပြုသဘောဆောင်သောအရာများအဖြစ် မှတ်ယူသင့်ဆဲဖြစ်သည်။ အဘယ်ကြောင့်ဆိုသော် ယင်းတို့သည် ဘုရားသခင်ထံမှလာသောကြောင့်၊ သမ္မာတရားဖြစ်သောကြောင့်၊ ယင်းတို့ကို သင်လက်ခံသင့်သောကြောင့်ဖြစ်သည်။ သင့်မိသားစုက သင့်အား ပုံစံသွင်းပေးခဲ့သည့် အရာများသည် သင်၏ အတွေးအခေါ်နှင့် ကျင့်ကြံပြုမူမှု၊ ရှင်သန်ရပ်တည်မှုအပေါ် သင်၏ ရှုမြင်သုံးသပ်ချက်၊ သင်လျှောက်သည့်လမ်းကြောင်းတို့အပေါ် သက်ရောက်မှုရှိလျှင် ယင်းတို့ကို သင်လက်လွှတ်သင့်ပြီး မြဲမြံစွာ ဆုပ်ကိုင်မထားသင့်ပေ။ ထိုအစား သင်သည် ယင်းတို့ကို ဘုရားသခင်ထံမှ လိုက်လျောညီထွေရှိသော သမ္မာတရားများဖြင့် အစားထိုးသင့်သည်။ ဤသို့လုပ်ဆောင်ရာတွင် သင့်မိသားစု သင့်အား ပုံစံသွင်းပေးခဲ့သည့် ဤအရာများ၏ ပင်ကိုပြဿနာများနှင့် အနှစ်သာရကို စဉ်ဆက်မပြတ် ပိုင်းခြားသိမြင်ပြီး သတိပြုမိသင့်သည်။ ထို့နောက်တွင် ဘုရားနှုတ်ကပတ်တော်ကိုပို၍ တိကျစွာ၊ လက်တွေ့ကျစွာ၊ မှန်ကန်စွာ လိုက်နာခြင်းအားဖြင့် ပြုမူလုပ်ဆောင်ပြီး လက်တွေ့လုပ်ဆောင်လော့။ ဘုရားသခင်ထံမှလာသည့် လူများ၊ အမှုအရာများနှင့်ပတ်သက်သော အယူအဆများ၊ အမြင်များ၊ လက်တွေ့လုပ်ဆောင်မှု စည်းမျဉ်းများကို လက်ခံခြင်းသည် ဖန်ဆင်းခံတစ်ဦး၏ ဝတ္တရားရှိသော တာဝန်ဖြစ်ပြီး ဖန်ဆင်းခံတစ်ဦးက လုပ်ဆောင်သင့်သည့်အရာဖြစ်သည်။ ဖန်ဆင်းခံတစ်ဦးက ပိုင်ဆိုင်သင့်သည့် အယူအဆနှင့် အမြင်လည်းဖြစ်သည်။

လူကြီးလူကောင်း အယောင်ဆောင်တစ်ယောက် ဖြစ်ခြင်းထက် ဗီလိန်အစစ်ဖြစ်ခြင်းက ပို၍ကောင်းသည်” ဟူသည်ကို စိစစ်ခြင်း

အချို့သောမိသားစုများရှိ မိဘများသည် ၎င်းတို့၏ သားသမီးများထံသို့ လူတို့က ၎င်းတို့၏ ရှင်သန်ရေး၊ အလားအလာများနှင့် အနာဂတ်တို့အတွက် အပြုသဘောဆောင်ပြီး အကျိုးရှိသည်ဟု ထင်မြင်သောအရာများအား သွတ်သွင်းခြင်းအပြင် အချို့သော အတော်အတန် အစွန်းရောက်သော၊ မူမမှန်သော အယူအဆများ၊ အမြင်များကိုလည်း သွတ်သွင်းသည်။ ဥပမာ ဤသို့သော မိဘများက “လူကြီးလူကောင်း အယောင်ဆောင်တစ်ယောက် ဖြစ်ခြင်းထက် ဗီလိန်အစစ်ဖြစ်ခြင်းက ပို၍ကောင်းသည်”ဟု ဆိုကြသည်။ ဤသည်မှာ သင့်အား မည်သို့ကျင့်ကြံပြုမူရမည်ကို ပြောသော ဆိုရိုးစကားဖြစ်သည်။ “လူကြီးလူကောင်း အယောင်ဆောင်တစ်ယောက် ဖြစ်ခြင်းထက် ဗီလိန်အစစ်ဖြစ်ခြင်းက ပို၍ကောင်းသည်”ဟူသည့် ဤဆိုရိုးစကားသည် သင့်အား တစ်ခုမဟုတ် တစ်ခုကို ရွေးချယ်စေသည်။ ယင်းသည် သင့်အား ဗီလိန်အစစ်ဖြစ်ရန် ရွေးချယ်စေသည်။ ဆိုလိုသည်မှာ လူတို့၏နောက်ကွယ်တွင် မကောင်းမှုပြုခြင်းထက် ပွင့်ပွင့်လင်းလင်း မကောင်းမှုပြုရန် ဖြစ်သည်။ ဤနည်းအားဖြင့်လူတို့သည် သင်လုပ်ဆောင်သည့်အရာများက ထိုမျှမကောင်းဟု ထင်မြင်လျှင်ပင် ၎င်းတို့က သင့်အား လေးစားပြီး လက်ခံဆဲဖြစ်လိမ့်မည်။ ဤသည်မှာ မည်သည့်မကောင်းသောအရာများကို သင်လုပ်ဆောင်သည်ဖြစ်စေ လူတို့၏ ရှေ့တည့်တည့်တွင်၊ လူအများရှေ့တွင် ပွင့်လင်းစွာ လုပ်ဆောင်ရမည်ဟု ဆိုလိုသည်။ အချို့သောမိသားစုများသည် ၎င်းတို့၏ သားသမီးများကို ဤသို့ပုံစံသွင်းပြီး သင်ကြားပေးသည်။ လူ့အဖွဲ့အစည်းတွင် စက်ဆုပ်ဖွယ်ဖြစ်သော၊ ယုတ်မာသော အယူအဆများ၊ အပြုအမူများရှိသည့် ဤလူများကို ၎င်းတို့က မရွံရှာရုံသာမကဘဲ ၎င်းတို့၏ သားသမီးများအား “ဤလူများကို လျှော့မတွက်နှင့်။ တကယ်တမ်းတွင် သူတို့က သေချာပေါက် လူဆိုးများဖြစ်နေခြင်း မဟုတ်ပါ။ သူတို့က အယောင်ဆောင်သည့် လူကြီးလူကောင်းများထက်ပင် ပိုကောင်းနေနိုင်သည်” ဟူ၍ ပြော၍ပင် သွန်သင်သည်။ တစ်ဖက်တွင် ၎င်းတို့သည် သင့်အား မည်သို့သော လူမျိုးဖြစ်ရမည်ကို ပြောသည်။ အခြားတစ်ဖက်တွင် လူတို့အား မည်သို့ ပိုင်းခြားသိမြင်ရမည်၊ မည်သို့သောလူမျိုးကို အပြုသဘောဆောင်သည်ဟု မှတ်ယူရမည်၊ မည်သို့သောလူမျိုးကို အပျက်သဘောဆောင်သည်ဟု မှတ်ယူရမည်ကိုလည်း သင့်အား ပြောပြီး အပြုသဘောဆောင်သောအရာများနှင့် အပျက်သဘောဆောင်သော အရာများကို ပိုင်းခြားသိမြင်ရန် သင်ကြားပေးသည်။ မည်သို့ ကျင့်ကြံပြုမူရမည်ကိုလည်း သင့်အား သင်ကြားပေးသည်။ ဤသည်မှာ ၎င်းတို့က သင့်အားပေးသည့် သွန်သင်မှုနှင့် ပုံစံသွင်းမှုမျိုးဖြစ်သည်။ ဤသို့သော ပုံစံသွင်းခြင်းသည် လူတို့အပေါ် မည်သို့သော သက်ရောက်မှုမျိုးကို မသိမသာ ဖြစ်စေသနည်း။ (ကောင်းမှုနှင့် မကောင်းမှုကြား ခွဲခြားသိမြင်မှုမရှိခြင်းဖြစ်ပါသည်။) မှန်သည်။ ကောင်းမှု၊ မကောင်းမှုကြား၊ အမှန်နှင့် အမှားကြား ခွဲခြားသိမြင်မှုမရှိခြင်း ဖြစ်သည်။ လူသားများက ဗီလိန်များနှင့် အယောင်ဆောင်လူကြီးလူကောင်းများဟု ဆိုသောသူများအား မည်သို့ရှုမြင်သည်ကို အရင်ဦးဆုံး ကြည့်ကြစို့။ ရှေးဦးစွာ ဗီလိန်စစ်စစ်များသည် မကောင်းသောသူများ မဟုတ်ဟုလည်းကောင်း၊ အမှန်ပင် အယောင်ဆောင်သော လူကြီးလူကောင်းများက မကောင်းသောသူများ ဖြစ်သည်ဟုလည်းကောင်း လူသားများက ထင်ကြသည်။ အပြင်ပန်းတွင် ကောင်းသည့်ဟန်ကိုဆောင်ပြီး သူတစ်ပါးတို့၏ နောက်ကွယ်၌ မကောင်းသောအရာများ လုပ်ဆောင်သောလူစားမျိုးကို အယောင်ဆောင် လူကြီးလူကောင်းများဟု ခေါ်သည်။ ၎င်းတို့သည် လူတို့၏ရှေ့တွင် စေတနာသဒ္ဓါတရား၊ ဖြောင့်မတ်ခြင်းနှင့် ကိုယ်ကျင့်တရားအကြောင်းကို ပြောကြသည်။ သို့သော် လူတို့နောက်ကွယ်တွင် မကောင်းသောအရာမျိုးစုံကို ကျူးလွန်သည်။ ၎င်းတို့သည် ဤမကောင်းအရာအားလုံးကိုလုပ်ပြီး တစ်ချိန်တည်းတွင် ကောင်းသောအရာမျိုးစုံကို ပြောဆိုသည်။ ဤသို့သောလူတို့သည် အထင်သေးခြင်း ခံရသည့်သူများဖြစ်သည်။ ဗီလန်အစစ်များကမူ လူတို့၏ နောက်ကွယ်တွင် ဆိုးသကဲ့သို့ လူတို့၏ ရှေ့တွင်လည်း ဆိုးသည်။ သို့တိုင်အောင် ၎င်းတို့သည် လူတို့၏ အထင်သေးခြင်းခံရသူများဖြစ်ခြင်းထက် ရပ်တည်ကာကွယ်ပေးပြီး လေ့လာရမည့် စံပြပုဂ္ဂိုလ်များဖြစ်လာသည်။ ဤသို့သောဆိုရိုးစကားနှင့် အမြင်သည် လူကောင်းတစ်ယောက်ဆိုသည်မှာ အတိအကျ အဘယ်သို့ဖြစ်သည်၊ လူဆိုးတစ်ယောက်ဆိုသည်မှာ အတိအကျအဘယ်သို့ ဖြစ်သည်ဆိုသည့်အပေါ် လူတို့၏ အယူအဆများကို ရှုပ်ထွေးစေတတ်သည်။ ထို့ကြောင့် လူတို့သည် သေချာခြင်းမရှိဘဲ သိမြင်မှုမရှိကြပေ။ ၎င်းတို့၏ အယူအဆများသည် အလွန် မရေမရာဖြစ်လာသည်။ မိသားစုက လူတို့အား ဤသို့ပုံစံသွင်းသောအခါတွင် ၎င်းတို့အထဲမှ အချို့က “ဗီလိန်အစစ်တစ်ယောက်ဖြစ်သည့်အတွက် ငါသည် တော်ဖြောင့်နေခြင်းဖြစ်သည်။ ငါက ပွင့်ပွင့်လင်းလင်း လုပ်သည်။ ငါ့တွင် ပြောစရာတစ်ခုခုရှိလျှင် မင်းကို တည့်တည့်ပြောသည်။ ငါက မင်းကို ဒုက္ခပေးလျှင်၊ မနှစ်သက်လျှင်၊ မင်းကို အခွင့်ကောင်းယူချင်လျှင်လည်း မင်းရှေ့မှာလုပ်ပြီး မင်းကိုအသိပေးရမည်” ဟူ၍ပင် တွေးကြသည်။ ဤသည်မှာ အဘယ်သို့သော တွေးခေါ်ပုံဖြစ်သနည်း။ ဤသည်မှာ အဘယ်သို့သော သဘာဝအနှစ်သာရမျိုးဖြစ်သနည်း။ ဆိုးယုတ်သော လူတို့သည် မကောင်းသောအရာများကို လုပ်ဆောင်ပြီး ဒုစရိုက်အမှုများကို ကျူးလွန်သောအခါ ဤအတွက် သဘောတရားဆိုင်ရာ အခြေပြုချက်ကို ရှာဖို့လိုသည်။ ဤသည်မှာ ၎င်းတို့ ဖန်တီးလိုက်သော တွေးခေါ်ပုံဖြစ်သည်။ ၎င်းတို့က “ကြည့်လော့။ ငါလုပ်နေသည့် ဤအရာက သိပ်မကောင်းပါ။ သို့သော် အယောင်ဆောင် လူကြီးလူကောင်းဖြစ်ခြင်းထက် ပိုကောင်းသည်။ ငါက လူများရှေ့တွင် လုပ်သည်။ လူတိုင်းကလည်း သိသည်။ ဤအရာသည် တော်ဖြောင့်သည်ဟု ခေါ်သည်” ဟု ဆိုသည်။ ဤသို့အားဖြင့် ဗီလိန်များသည် မိမိတို့ကိုယ်ကို တော်ဖြောင့်သောသူများ ဖြစ်သည်ဟု ပုံဖမ်းကြသည်။ လူတို့၏ စိတ်တွင် ဤအတွေးအခေါ်မျိုးရှိသောကြောင့် စစ်မှန်သော တည်ကြည်မှုနှင့် ဆိုးယုတ်မှုအစစ်တို့အပေါ် ၎င်းတို့၏ အယူအဆများသည် မသိမသာဖြင့် ဝေဝါးနေသည်။ တော်ဖြောင့်ခြင်းဆိုသည်မှာ မည်သည့်အရာဖြစ်သည်ကို ၎င်းတို့ မသိ။ ၎င်းတို့က “ငါပြောသည့်အရာက အခြားသူများကို ထိခိုက်သည်ဖြစ်စေ၊ မှန်သည်ဖြစ်စေ၊ မှားသည်ဖြစ်စေ၊ ကျိုးကြောင်းသင့်သည်ဖြစ်စေ၊ မသင့်သည်ဖြစ်စေ၊ စည်းမျဉ်းများနှင့်လည်းကောင်း၊ သမ္မာတရားနှင့်လည်းကောင်း ညီသည်ဖြစ်စေ၊ မညီသည်ဖြစ်စေ အရေးမကြီးပါ။ ငါ ပြောရဲသရွေ့၊ အကျိုးဆက်ကို ဂရုမစိုက်သရွေ့၊ ငါ့တွင် စစ်မှန်သည့် စိတ်သဘောထား၊ တဲ့တိုးဆန်သည့် သဘာဝရှိသရွေ့၊ လုံးဝ ရိုးသားသရွေ့၊ ပြီးလျှင် မသိမသာနှင့် အန္တရာယ်ရှိသည့် ရည်ရွယ်ချက်များ မထားသရွေ့ သင့်တော်သည်” ဟု တွေးကြသည်။ ဤသည်မှာ အမှန်နှင့် အမှားကို ပြောင်းပြန်လှန်ခြင်း မဟုတ်လော။ (ဟုတ်ပါသည်။) ဤနည်းအားဖြင့် အပျက်သဘောဆောင်သောအရာများသည် အပြုသဘောဆောင်သောအရာများအဖြစ် ပြောင်းလဲသွားသည်။ ထို့ကြောင့် လူအချို့သည် ဤအရာကို အခြေပြုချက်အဖြစ် အသုံးပြုပြီး ဤဆိုရိုးစကားနှင့်အညီ ကျင့်ကြံပြုမူကြသည်။ တရားမျှတမှုက ၎င်းတို့ဘက်တွင် ရှိသည်ဟုပင် ယူဆကြပြီး “မည်သို့ပင်ဖြစ်စေ ငါက မင်းကို အခွင့်ကောင်းယူနေခြင်း မဟုတ်သကဲ့သို့ မင်းနောက်ကွယ်တွင် လှည့်ကွက်များ ကစားနေခြင်းလည်း မဟုတ်ပါ။ ငါက ပွင့်ပွင့်လင်းလင်းနှင့် လူသိရှင်ကြားလုပ်နေခြင်း ဖြစ်သည်။ မင်းထင်ချင်သလို ထင်နိုင်သည်။ ငါ့အတွက်မှာမူ ဤအရာက တော်ဖြောင့်ခြင်းဖြစ်သည်။ ‘မိမိသည် ဖြောင့်မတ်လျှင် ကောလာဟလများကို စိတ်ပူရန်မလို’ ဆိုသည့် ဆိုရိုးစကားကဲ့သို့ပင် ဖြစ်သည်။ သို့ဖြစ်၍ မင်းထင်ချင်သလို ထင်ပါ” ဟူ၍ တွေးကြသည်။ ဤသည်မှာ စာတန်၏ တွေးခေါ်ပုံမဟုတ်လော။ ဓားပြများ၏ တွေးခေါ်ပုံမဟုတ်လော။ (ဟုတ်သည်။) သင့်အနေဖြင့် မကောင်းသောအရာများကို လုပ်ဆောင်ရန်၊ အကြောင်းပြချက်မရှိ ပြဿနာရှာရန်၊ အာဏာရှင်ကဲ့သို့ ပြုမူရန်၊ မကောင်းမှုကျူးလွန်ရန် လျော်ကန်သင့်မြတ်သလော။ မကောင်းမှု ကျူးလွန်ခြင်းသည် မကောင်းမှုကျူးလွန်ခြင်းဖြစ်သည်။ သင်လုပ်ဆောင်သည့်အရာ၏ အနှစ်သာရသည် မကောင်းမှုကျူးလွန်ခြင်းဖြစ်လျှင် ထိုအရာမှာ မကောင်းမှုဖြစ်သည်။ သင်၏ လုပ်ရပ်များကို မည်သည့်အရာဖြင့် တိုင်းတာသနည်း။ သင့်တွင် ရည်ရွယ်ချက်ရှိမရှိ၊ သို့မဟုတ် ယင်းတို့ကို သင်လူသိရှင်ကြားပြုလုပ်ခြင်းဟုတ်မဟုတ်၊ သို့မဟုတ် သင့်တွင် စစ်မှန်သော စိတ်သဘောထားရှိမရှိတို့အားဖြင့် တိုင်းတာခြင်းမဟုတ်ပေ။ သမ္မာတရားနှင့် ဘုရားနှုတ်ကပတ်တော်ဖြင့် တိုင်းတာသည်။ သမ္မာတရားမှာ အရာရာတိုင်းကို တိုင်းတာခြင်းအတွက် စံဖြစ်သည်။ ထိုစာကြောင်းသည် ဤဖြစ်ရပ်တွင် ပြည့်စုံစွာ သက်ဆိုင်မှုရှိသည်။ သမ္မာတရား၏ အတိုင်းအတာအရ တစ်စုံတစ်ခုက ဆိုးယုတ်လျှင် ယင်းသည် ဆိုးယုတ်သည်။ တစ်စုံတစ်ခုက အပြုသဘောဆောင်လျှင် ယင်းသည် အပြုသဘောဆောင်သည်။ တစ်စုံတစ်ခုက အပြုသဘောမဆောင်လျှင် ယင်းသည် အပြုသဘောမဆောင်ပေ။ လူတို့က တော်ဖြောင့်သည်၊ စစ်မှန်သော စိတ်သဘောထားနှင့် တဲ့တိုးဆန်သော သဘာဝရှိသည်ဟု ထင်မြင်သော ဤအရာများက အဘယ်နည်း။ ဤသည်မှာ စကားလုံးများကို မလိမ့်တပတ်လုပ်ပြီး တွေးခေါ်ပုံကို လီဆယ်ဖန်တီးခြင်း၊ အယူအဆများကို ရှုပ်ထွေးစေခြင်း၊ အဓိပ္ပာယ်မရှိ ပြောဆိုခြင်းဟု ခေါ်သည်။ လူတို့အား လှည့်စားခြင်းဟု ခေါ်သည်။ သင်သည် လူတို့ကို လှည့်စားလျှင် သင်သည် မကောင်းမှုကျူးလွန်နေခြင်းဖြစ်သည်။ လူတို့၏ နောက်ကွယ်တွင် ကျူးလွန်သည်ဖြစ်စေ၊ ရှေ့တွင် ကျူးလွန်သည်ဖြစ်စေ မကောင်းမှုက မကောင်းမှုဖြစ်သည်။ လူတစ်ယောက်၏ နောက်ကွယ်တွင် ကျူးလွန်သော မကောင်းမှုသည် ကောက်ကျစ်ဆိုးယုတ်မှုဖြစ်ပြီး လူတစ်ယောက်ရှေ့တွင် ကျူးလွန်သော မကောင်းမှုသည် အမှန်ပင် မလိုမုန်းထားပြီး ကြမ်းတမ်းခြင်းဖြစ်သည်။ သို့သော် ယင်းတို့အားလုံးက မကောင်းမှုနှင့် ဆက်စပ်သည်။ ဤသို့ဆိုလျှင် ငါ့အားပြောလော့။ “လူကြီးလူကောင်း အယောင်ဆောင်တစ်ယောက် ဖြစ်ခြင်းထက် ဗီလိန်အစစ်ဖြစ်ခြင်းက ပို၍ကောင်းသည်”ဟူသည့် ဆိုရိုးစကားကို လူတို့ လက်ခံသင့်သလော။ (လက်မခံသင့်ပါ။) မည်သည့်တစ်ခုက အပြုသဘောဆောင်သနည်း။ လူကြီးလူကောင်းအယောင်ဆောင်သူ၏ အပြုအမူဆိုင်ရာ စည်းမျဉ်းများဖြစ်သလော၊ သို့မဟုတ် ဗီလိန်အစစ်တစ်ယောက်၏ အပြုအမူဆိုင်ရာ စည်းမျဉ်းများဖြစ်သလော။ (မည်သည့်တစ်ခုကမျှ အပြုသဘောမဆောင်ပါ။) မှန်သည်။ ယင်းတို့အားလုံးက အပျက်သဘောဆောင်သည်။ ထို့ကြောင့် လူကြီးလူကောင်း အယောင်ဆောင်သူ မဖြစ်စေနှင့်။ ဗီလိန်အစစ်လည်း မဖြစ်စေနှင့်။ သင့်မိဘများ၏ အဓိပ္ပာယ်မရှိသောစကားများကို နားမထောင်နှင့်။ မိဘများသည် အဘယ်ကြောင့် အဓိပ္ပာယ်မရှိသောအရာများကို အစဉ်သဖြင့် ကရားရေလွှတ် တတွတ်တွတ် ပြောဆိုကြသနည်း။ အဘယ်ကြောင့်ဆိုသော် ဤသည်မှာ သင့်မိဘများက ကျင့်ကြံပြုမူသည့် ပုံစံ အတိအကျပင် ဖြစ်သောကြောင့်ဖြစ်သည်။ ၎င်းတို့သည် “ငါ့တွင် စစ်မှန်သည့် စိတ်သဘောထားရှိသည်။ ငါက စစ်မှန်သည့်သူတစ်ယောက်ဖြစ်သည်။ တဲ့တိုးဆန်သည်။ ငါ့ခံစားချက်များနှင့်ပတ်သက်ပြီး ရိုးသားသည်။ ငါက ညှာတာထောက်ထားတတ်သူဖြစ်သည်။ ငါသည် ဖြောင့်မတ်ပြီး ကောလာဟလများကို စိုးရိမ်စရာမလိုပါ။ ငါက သင့်တင့်လျောက်ပတ်စွာ ပြုမူပြီး လမ်းမှန်ကို လျှောက်သည်။ ငါကြောက်စရာ မည်သည့်အရာရှိသနည်း။ ငါ မည်သည့်အမှားမျှ မလုပ်ခဲ့ပါ။ သို့ဖြစ်၍ မကောင်းဆိုးဝါးများက ငါ့တံခါးကို လာခေါက်မည်ကို မကြောက်ပါ” ဟူ၍ အစဉ်မပြတ် ခံစားကြသည်။ မကောင်းဆိုးဝါးများက ယခုအချိန်တွင် သင့်တံခါးကို မခေါက်ပေ။ သို့သော် သင်သည် မကောင်းမှု မနည်းမနောကို ကျူးလွန်ခဲ့ပြီးဖြစ်ကာ အနှေးနှင့် အမြန် အပြစ်ဒဏ်ပေးခြင်းခံရမည်။ သင်သည် တည်ကြည်ပြီး ကောလာဟလများကို မကြောက်ပေ။ သို့သော် တည်ကြည်ခြင်းက မည်သည့်အရာကို ကိုယ်စားပြုသနည်း။ ယင်းသည် သမ္မာတရား ဖြစ်သလော။ ဖြောင့်မတ်ခြင်းသည် သမ္မာတရားနှင့် ညီသည်ဟု ဆိုလိုသလော။ သမ္မာတရားကို သင်နားလည်သလော။ သင်ကိုယ်တိုင်၏ မကောင်းမှုပြုခြင်းအတွက် ဆင်ခြေများ၊ မူမမှန်သော အကြောင်းပြချက်များကို ကြံဖန်မစဉ်းစားနှင့်။ ဤသည်မှာ အကျိုးမရှိပေ။ သမ္မာတရားနှင့် မညီသရွေ့ မကောင်းမှုဖြစ်သည်။ သင့်တွင် စစ်မှန်သော စိတ်သဘောထားရှိသည်ဟုပင် ခံစားရသည်။ သင့်တွင် စစ်မှန်သော စိတ်သဘောထားရှိရုံသက်သက်ဖြင့် သင်သည် သူတစ်ပါးတို့အပေါ် အခွင့်ကောင်းယူနိုင်သည်၊ သို့မဟုတ် သူတစ်ပါးတို့ကို ထိခိုက်နိုင်သည်ဟု အဓိပ္ပာယ်ရသလော။ ဤသည်မှာ အဘယ်သို့သော တွေးခေါ်ပုံ ဖြစ်သနည်း။ (စာတန်၏ တွေးခေါ်ပုံဖြစ်ပါသည်။) ဤသည်မှာ ဓားပြများနှင့် နတ်ဆိုးများ၏ တွေးခေါ်ပုံဟု ခေါ်သည်။ သင်သည် မကောင်းမှုကို ကျူးလွန်သည့်တိုင် ယင်းသည် မှန်ပြီး သင့်လျော်သည်ဟု ကြံဖန်တွေးသည်။ ဤအတွက် ဆင်ခြေများပေးပြီး မှန်ကန်ကြောင်းပြရန် အားထုတ်သည်။ ဤသည်မှာ အရှက်မဲ့ခြင်း မဟုတ်လော။ (ဟုတ်ပါသည်။) ငါ သင့်ကို နောက်တစ်ဖန်ပြောမည်။ ဘုရားနှုတ်ကပတ်တော်တွင် လူတို့အား ဗီလိန်အစစ်ဖြစ်ရန်၊ သို့မဟုတ် လူကြီးလူကောင်း အယောင်ဆောင်သူဖြစ်ရန် ခွင့်ပြုခြင်းအား ပြောဆိုခြင်း လုံးဝမရှိသကဲ့သို့ ဗီလိန်အစစ်ဖြစ်ရန်၊ သို့မဟုတ် လူကြီးလူကောင်း အယောင်ဆောင်သူဖြစ်ရန် သတ်မှတ်ချက်လည်း လုံးဝ မရှိပေ။ ဤဆိုရိုးများသည် လူများကို လှည့်ဖြားပြီ အထင်အမြင်မှားစေရန် အရှက်မရှိဗြောင်ကျပြီး နတ်ဆိုးဆန်သော စကားများ ဖြစ်သည်။ ယင်းတို့သည် သမ္မာတရား နားမလည်သောလူများကို အထင်အမြင်မှားစေနိုင်သည်။သို့သော် ယနေ့တွင် သမ္မာတရားကို သင်နားလည်လျှင် ဤသို့သော ဆိုရိုးစကားများကို မြဲမြံစွာ ဆုပ်ကိုင်မထားသင့်တော့ပေ၊ သို့မဟုတ် ယင်းတို့၏ လွှမ်းမိုးခြင်းကို မခံရသင့်ပေ။ လူတို့သည် လူကြီးလူကောင်း အယောင်ဆောင်သူများဖြစ်စေ၊ ဗီလိန်အစစ်များဖြစ်စေ ၎င်းတို့အားလုံးက နတ်ဆိုးများ၊ လူ့တိရစ္ဆာန်များ၊ လူလိမ်လူညစ်များဖြစ်သည်။ ၎င်းတို့အားလုံးသည် မကောင်းပေ။ အားလုံးက ကောက်ကျစ်ဆိုးယုတ်သည်။ ၎င်းတို့အားလုံးသည် မကောင်းမှုနှင့် ဆက်စပ်သည်။ ၎င်းတို့သည် ကောက်ကျစ်ဆိုးယုတ်ခြင်းမရှိလျှင် ကြမ်းတမ်းသည်။ လူကြီးလူကောင်း အယောင်ဆောင်နှင့် ဗီလိန်အစစ်ကြားရှိ တစ်ခုတည်းသော ခြားနားချက်မှာ ၎င်းတို့၏ ပြုမူလုပ်ဆောင်သည့် ပုံစံဖြစ်သည်။ တစ်ယောက်က လူအများရှေ့တွင် လုပ်ဆောင်ပြီး အခြားတစ်ယောက်က လျှို့ဝှက်စွာ လုပ်ဆောင်သည်။ ၎င်းတို့၌ ကျင့်ကြံပြုမူခြင်းတွင် မတူညီသော နည်းလမ်းများလည်း ရှိသည်။ တစ်ယောက်က မကောင်းမှုကို ပွင့်လင်းစွာ လုပ်ဆောင်ပြီး အခြားတစ်ယောက်က လူတို့နောက်ကွယ်တွင် ညစ်ညမ်းသော လှည့်ကွက်များကို ကစားသည်။ တစ်ယောက်က ပို၍ မသိမသာနှင့် ထိခိုက်တတ်ပြီး သစ္စာဖောက်သည်။ အခြားတစ်ယောက်က ပို၍ လွှမ်းမိုးသည်၊ အုပ်စိုးသည်၊ အစွယ်ကို ထုတ်ပြသည်။ တစ်ယောက်က ပို၍ ယုတ်ညံ့ပြီး ခိုးကြောင်ခိုးဝှက်ဖြစ်သည်။ အခြားတစ်ယောက်က ပို၍ စက်ဆုပ်ဖွယ်ဖြစ်ပြီး မာနထောင်လွှားသည်။ ယင်းတို့သည် အမှုအရာများကို လုပ်ဆောင်ရာ၌ ဆိုးယုတ်သော နည်းလမ်းနှစ်ခု ဖြစ်လာသည်။ တစ်ခုက ပွင့်လင်းပြီး တစ်ခုက ခိုးကြောင်ခိုးဝှက်ဖြစ်သည်။ သင်သည် ပွင့်လင်းစွာ လုပ်ဆောင်လျှင် ဗီလိန်အစစ်တစ်ယောက် ဖြစ်ပြီး ခိုးကြောင်ခိုးဝှက်လုပ်ဆောင်လျှင် လူကြီးလူကောင်း အယောင်ဆောင်သူဖြစ်သည်။ ကြွားဝါပြောဆိုစရာ ဘာရှိသနည်း။ သင်သည် ဤဆိုရိုးစကားကို သင်၏ ဆောင်ပုဒ်အဖြစ် မှတ်ယူလျှင် မမိုက်မဲသလော။ သို့ဖြစ်၍ သင်သည် ဤအမှုအရာတွင် သင့်မိသားစုက ပုံစံသွင်းပေးခဲ့သော၊ သို့မဟုတ် သွတ်သွင်းခဲ့သော အရာများ၏ ပြင်းပြင်းထန်ထန် ထိခိုက်ခြင်းကို ခံရလျှင်၊ သို့မဟုတ် ဤအရာများကို သင် မြဲမြံစွာ ကိုင်စွဲထားလျှင် ယင်းတို့ကို သင် လက်လွှတ်နိုင်ဖို့၊ ယင်းတို့ကို ဖြစ်နိုင်သမျှ အမြန်ဆုံး ပိုင်းခြားသိမြင်ပြီး ရိပ်စားမိနိုင်ဖို့ ငါမျှော်လင့်သည်။ ဤဆိုရိုးစကားအား ဖက်တွယ်ထားပြီး ယင်းသည် သင့်အား ကာကွယ်ပေးနေသည်၊ သို့မဟုတ် သင့်အား စစ်မှန်သောသူဖြစ်ရန်၊ သို့မဟုတ် ကိုယ်ကျင့်သိက္ခာ၊ လူ့သဘာဝနှင့် စစ်မှန်သော စိတ်သဘောထား ရှိသူတစ်ယောက်ဖြစ်ရန် လုပ်ဆောင်ပေးနေသည်ဟု ထင်မြင်ခြင်းအား ရပ်လော့။ ဤဆိုရိုးစကားသည် ကျင့်ကြံပြုမူသင့်သည့် နည်းလမ်းအတွက် စံနှုန်းတစ်ခုမဟုတ်ပေ။ ငါ၏ ခံယူချက်အရ ဤဆိုရိုးစကားကို ငါ ပြင်းထန်စွာ ရှုတ်ချသည်။ ယင်းကို အရာရာထက်ပို၍ ငါစက်ဆုပ်ရွံရှာသည်။ ငါသည် လူကြီးလူကောင်း အယောင်ဆောင်သူများကြောင့်သာမကဘဲ ဗီလိန်အစစ်များကြောင့်လည်း စက်ဆုပ်ရွံရှာမှုကို ခံစားရသည်။ လူနှစ်မျိုးလုံးသည် ငါ့အတွက် စက်ဆုပ်ရွံရှာစရာများဖြစ်သည်။ ထို့ကြောင့် သင်သည် လူကြီးလူကောင်း အယောင်ဆောင်တစ်ယောက် ဖြစ်လျှင် ငါ၏ အမြင်၌ သင်သည် မကောင်းပေ။ သင်သည် ကုစား၍ မရနိုင်လောက်အောင် ဖြစ်နေသည်။ သို့သော် သင်သည် ဗီလိန်အစစ်တစ်ယောက်ဖြစ်လျှင် ပို၍ပင် ဆိုးသည်။ သင်သည် လမ်းမှန်ကို ကောင်းစွာသိသည့်တိုင် တမင်အပြစ်ပြုသည်။ သမ္မာတရားကို ရှင်းလင်းစွာ သိသည့်တိုင် ပြောင်ပြောင်တင်းတင်း ချိုးဖောက်ပြီး သမ္မာတရားကို လက်တွေ့လုပ်ဆောင်ရန် ပျက်ကွက်လေသည်၊ ထိုအစား သင်သည် သမ္မာတရားကို ပွင့်ပွင့်လင်းလင်း ဆန့်ကျင်သည်။ ထို့ကြောင့် သင်သည် ပို၍ မြန်ဆန်စွာ သေဆုံးလိမ့်မည်။ “ငါ့တွင် တဲ့တိုးဆန်သည့် သဘာဝရှိသည်။ ငါက လူကြီးလူကောင်းအယောင်ဆောင်သူမဟုတ်ပါ။ ငါက ဗီလိန်တစ်ယောက် ဖြစ်သော်လည်း ဗီလိန်အစစ်ဖြစ်သည်” ဟု မတွေးနှင့်။ သင်သည် အဘယ်သို့ မှန်ကန်သနည်း။ သင်၏ “မှန်ကန်ခြင်း”သည် သမ္မာတရား မဟုတ်သကဲ့သို့ အပြုသဘောဆောင်သောအရာလည်း မဟုတ်ပေ။ သင်၏ “မှန်ကန်ခြင်း”သည် သင်၏ မာနထောင်လွှားပြီး ကြမ်းတမ်းသော စိတ်သဘောထားများ၏ အနှစ်သာရနှင့်ဆိုင်သော သရုပ်သကန်ဖြစ်သည်။ သင်သည် သမ္မာတရားကဲ့သို့ အစစ်အမှန်ဖြစ်ခြင်း၊ သို့မဟုတ် အမှန်တကယ် စစ်မှန်သောအရာတစ်ခုဖြစ်ခြင်းထက် စာတန်အစစ်အမှန်၊ နတ်ဆိုးအစစ်အမှန်၊ ရက်စက်ကြမ်းကြုတ်မှု အစစ်အမှန်တို့ကဲ့သို့ “အစစ်အမှန်” ဖြစ်ခြင်းဖြစ်သည်။ ထို့ကြောင့် သင့်မိသားစုက သင့်အား ပုံစံသွင်းပေးသည့် “လူကြီးလူကောင်း အယောင်ဆောင်တစ်ယောက် ဖြစ်ခြင်းထက် ဗီလိန်အစစ်ဖြစ်ခြင်းက ပို၍ကောင်းသည်”ဟူသည့် ဆိုရိုးစကားနှင့်ပတ်သက်လျှင် သင်သည် ယင်းကိုလည်း လက်လွှတ်သင့်သည်။ အဘယ်ကြောင့်ဆိုသော် ယင်းသည် ဘုရားသခင်က လူတို့အား သင်ကြားပေးသော ကျင့်ကြံပြုမူမှုစည်းမျဉ်းများနှင့် လုံးဝ ဆက်စပ်ခြင်းမရှိသကဲ့သို့ ယင်းတို့နှင့် နီးစပ်ခြင်း အနည်းငယ်မျှပင် မရှိသောကြောင့်ဖြစ်သည်။ ထို့ကြောင့် သင်သည် ယင်းကို ဆက်လက်၍ ဖက်တွယ်ထားခြင်းထက် ဖြစ်နိုင်သမျှ အမြန်ဆုံး လက်လွှတ်သင့်သည်။

“ထီးထီးကြီး ထင်ပေါ်နေသည့်ငှက်သည်သေနတ်ဖြင့် အပစ်ခံရသည့်ငှက်ဖြစ်သည်” ဟူသည်ကို စိစစ်ခြင်း

မိသားစုသည် အခြားသော ပုံစံသွင်းသည့် သက်ရောက်မှု အမျိုးအစားတစ်ခုကိုလည်း ဖြစ်ပေါ်စေသည်။ ဥပမာအနေဖြင့် သင့်မိသားစုဝင်များက သင့်အား အစဉ်သဖြင့် ပြောသည်မှာ “လူများကြားထဲတွင် အလွန်ထင်ပေါ်လွန်းသူ မဖြစ်စေနှင့်။ ကိုယ့်ကိုယ်ကိုယ် ချုပ်တည်းပြီး မိမိ၏ စကားနှင့် လုပ်ရပ်များအပြင် မိမိ၏ ကိုယ်ပိုင်ပါရမီများ၊ အရည်အချင်းများ၊ ဉာဏ်ရည်များ စသည်တို့တွင် အနည်းငယ်သော ချုပ်တည်းမှုကို ကျင့်သုံးရမည်။ ထင်ပေါ်သည့်သူ မဖြစ်စေနှင့်။ ‘ထီးထီးကြီး ထင်ပေါ်နေသည့်ငှက်သည် သေနတ်ဖြင့် အပစ်ခံရသည့်ငှက်ဖြစ်သည်’ နှင့် ‘ထွက်နေသည့် ထုတ်တန်းက ဦးဆုံးဆွေးသည်’ ဟူသည့် ဆိုရိုးစကားကဲ့သို့ပင် ဖြစ်သည်။ ကိုယ့်ကိုယ်ကိုယ် ကာကွယ်လိုလျှင်၊ ကိုယ်နေသည့်အုပ်စုတွင် ရေရှည်ဖြစ်ပြီး တည်ငြိမ်သည့်နေရာကို ရလိုလျှင် ထီးထီးကြီး ထင်ပေါ်နေသည့်ငှက် မဖြစ်နှင့်။ ကိုယ့်ကိုယ်ကိုယ် ချုပ်တည်းပြီး လူတိုင်းထက်သာဖို့ ရည်မှန်းချက်မထားနှင့်။ မိုးကြိုးလွှဲကို စဉ်းစားကြည့်။ ယင်းမှာ မုန်တိုင်းကျနေသည့်အချိန်တွင် ပထမဆုံး မိုးကြိုးပစ်ခံရသည့်အရာ ဖြစ်သည်။ အကြောင်းမှာ မိုးကြိုးသည် အမြင့်ဆုံးနေရာကို ပစ်သောကြောင့် ဖြစ်သည်။ လေပြင်းတိုက်နေသည့်အချိန်တွင် အရှည်ဆုံးသစ်ပင်က ပထမဆုံး အပြင်းဆုံးဒဏ်ဖြင့် အတိုက်ခံရသည်။ ပြီးလျှင် ရာသီဥတုအေးသည့်အချိန်တွင် အမြင့်ဆုံးတောင်က ဦးဆုံး အေးခဲသည်။ လူများသည်လည်း ထိုနည်းတူပင် ဖြစ်သည်။ ကိုယ်က အမြဲတမ်း အခြားသူများကြားတွင် ထင်ပေါ်ပြီး အာရုံစိုက်ခံရလျှင်၊ လူစုက ကိုယ့်ကို သတိထားမိလျှင် ကိုယ့်ကို ဒဏ်ပေးဖို့ အသေအချာ စဉ်းစားလိမ့်မည်။ ထီးထီးကြီးထင်ပေါ်နေသည့်ငှက် မဖြစ်နှင့်။ တစ်ယောက်တည်း မပျံနှင့်။ အုပ်စုထဲတွင် နေသင့်သည်။ သို့မဟုတ်ပါက သင့်အနားတွင် လူမှုဆန္ဒပြပွဲတစ်ခုခုဖြစ်လျှင် ဦးဆုံး အပြစ်ပေးခံရသည်မှာ သင်သာ ဖြစ်လိမ့်မည်။ အဘယ့်ကြောင့်ဆိုသော် သင်သည် ထီးထီးကြီး ထင်ပေါ်နေသည့်ငှက် ဖြစ်သောကြောင့်တည်း။ အသင်းတော်တွင် ခေါင်းဆောင်၊ သို့မဟုတ် အဖွဲ့ခေါင်းဆောင် မဖြစ်စေနှင့်။ သို့မဟုတ်ပါက ဘုရားအိမ်တော်တွင် အလုပ်နှင့် သက်ဆိုင်သည့် ဆုံးရှုံးမှုဖြစ်စေ၊ ပြဿနာများဖြစ်စေ ရှိသည့်ဖြစ်စဉ်တွင် ခေါင်းဆောင်တစ်ယောက်၊ သို့မဟုတ် ကြီးကြပ်ရေးမှူးတစ်ယောက်အနေနှင့် သင်သည် ပထမဆုံး ခွဲထုတ်ခံရမည်။ ထို့ကြောင့် ထီးထီးကြီး ထင်ပေါ်နေသည့်ငှက် မဖြစ်စေနှင့်။ အဘယ်ကြောင့်ဆိုသော် ထီးထီးကြီး ထင်ပေါ်နေသည့်ငှက်သည် သေနတ်နှင့် အပစ်ခံရသည့်ငှက်ဖြစ်သောကြောင့် ဖြစ်သည်။ လိပ်တစ်ကောင်ကဲ့သို့ ခေါင်းကို အထဲသွင်းပြီး ကျုံ့ထားတတ်ဖို့ သင်ယူရမည်” ဟူ၍ ဖြစ်သည်။ သင့်မိဘများထံမှ ဤစကားများကို သင်အမှတ်ရပြီး ခေါင်းဆောင်ရွေးချယ်ရန် အချိန်ကျသောအခါ သင်သည် ရာထူးကို ပယ်ချကာ “ဪ ကျွန်တော် မလုပ်နိုင်ဘူး။ ကျွန်တော့်တွင် မိသားစုနှင့် ကလေးများရှိသည်။ သူတို့နှင့် အရမ်းအလုပ်ရှုပ်နေသည်။ ကျွန်တော် ခေါင်းဆောင်လုပ်လို့မရပါ။ ခင်ဗျားတို့ လုပ်သင့်သည်။ ကျွန်တော့်ကို မရွေးပါနှင့်” ဟူ၍ ဆိုသည်။ သင်သည် မည်သို့ပင်ဖြစ်စေ ခေါင်းဆောင်အဖြစ် ရွေးချယ်တင်မြှောက်ခြင်းခံရသည်ဆိုပါစို့။ ခေါင်းဆောင်လုပ်ရန် သင်တွန့်ဆုတ်နေဆဲ ဖြစ်သည်။ သင်က “အားနာပါသည်၊ ကျွန်တော် နုတ်ထွက်မှဖြစ်မည်။ ခင်ဗျားတို့ ခေါင်းဆောင်လုပ်ပါ။ ကျွန်တော်က ခင်ဗျားတို့ကို အခွင့်အရေးအားလုံးကို ပေးနေခြင်း ဖြစ်ပါသည်။ ဤရာထူးကို ခင်ဗျားတို့ကို ယူခွင့်ပေးခြင်းဖြစ်သည်။ ကျွန်တော် ဖယ်ပေးပါသည်” ဟု ဆိုသည်။ သင့်စိတ်နှလုံး၌ သင်တွေးတောသည်မှာ “ဟင် ထီးထီးကြီး ထင်ပေါ်နေသည့်ငှက်က သေနတ်နှင့် အပစ်ခံရတတ်သည်။ အမြင့်ကို တက်လေလေ၊ အကျနာလေလေဖြစ်ပြီး ထိပ်ဆုံးတွင် အထီးကျန်သည်။ မင်းကို ခေါင်းဆောင် ဖြစ်ခွင့်ပေးလိုက်မည်။ မင်း အရွေးခံရပြီးသည့်နောက်တွင် အခြားသူများ၏ လက်ညှိုးထိုးခံရသည့်နေ့ကို ရောက်လာမည်ဖြစ်သည်။ ငါသည် မည်သည့်အခါကမျှ ခေါင်းဆောင်မဖြစ်ချင်ပါ။ ငါသည် လှေကားကို မတက်ချင်သဖြင့် ယင်းမှာ အမြင့်ကနေ ငါ ကျမည်မဟုတ်သည့် သဘောဖြစ်သည်။ စဉ်းစားကြည့်လော့၊ ထိုလူသည် ခေါင်းဆောင်ရာထူးမှ နှင်ထုတ်မခံခဲ့ရသလော။ နှင်ထုတ်ခံရပြီးသည့်နောက်တွင် သူသည် သာမန်ယုံကြည်သူတစ်ယောက်ဖြစ်ဖို့ အခွင့်အရေးပင် မရခဲ့ပါ။ ယင်းမှာ ‘ထီးထီးကြီး ထင်ပေါ်နေသည့်ငှက်သည်သေနတ်ဖြင့် အပစ်ခံရသည့်ငှက် ဖြစ်သည်’ ဟူသည်နှင့် ‘ထွက်နေသည့် ထုတ်တန်းက ဦးဆုံးဆွေးသည်’ ဟူသည့် ထိုဆိုရိုးစကားများ၏ အကောင်းဆုံးနမူနာပင် ဖြစ်သည်။ ငါ မမှန်သလော။ သူက ဒဏ်အပေးမခံရသလော။ လူများသည် ကိုယ့်ကိုယ်ကိုယ် ကာကွယ်ဖို့ သင်ယူရမည်။ သို့မဟုတ်ပါက လူများသည် ဦးနှောက် မည်သည့်အတွက် ရှိသနည်း။ ကိုယ့်ခေါင်းထဲတွင် ဦးနှောက်ရှိလျှင် ကိုယ့်ကိုယ်ကိုယ် ကာကွယ်ဖို့ အသုံးပြုရမည်။ အချို့လူများက ဤပြဿနာကို ရှင်းရှင်းလင်းလင်း မမြင်နိုင်ပါ။ သို့သော် လူ့အဖွဲ့အစည်းတွင်၊ မည်သည့်လူအုပ်စုတွင်မဆို ဤကဲ့သို့သာ ဖြစ်သည်။ ‘ထီးထီးကြီး ထင်ပေါ်နေသည့်ငှက်သည်သေနတ်ဖြင့် အပစ်ခံရသည့်ငှက်ဖြစ်သည်’ သေနတ်နှင့် အပစ်ခံရသည့်အချိန် မရောက်သေးမချင်း ထီးထီးကြီး ထင်ပေါ်နေသမျှ ကောင်းစွာ လေးစားခံရမည်။ ထို့နောက်တွင် ကျည်လမ်းကြောင်းတွင် နေသည့်သူများက အနှေးနှင့်အမြန် ထိုက်သင့်သည့် ကြမ္မာကိုကြုံရသည်ကို မင်းသဘောပေါက်လိမ့်မည်” ဟူ၍ ဖြစ်သည်။ ဤသည်တို့တွင် သင့်မိဘနှင့် မိသားစု၏ အလွန်လေးနက်သော သွန်သင်မှုများဖြစ်သည်။ ပြီးလျှင် ၎င်းတို့၏ ဘဝသက်တမ်းတစ်လျှောက်၏ အတွေ့အကြုံကို ထုတ်ဖော်ပြောဆိုမှု၊ အနှစ်ချုပ် ဉာဏ်ပညာတို့လည်း ဖြစ်သည်။ ၎င်းတို့က ယင်းတို့ကို ထိန်ချန်ထားခြင်း တစ်ခုမျှ မရှိဘဲ ပွင့်ပွင့်လင်းလင်း ဖွင့်ဟပြောဆိုသည်။ “ပွင့်ပွင့်လင်းလင်း ဖွင့်ဟပြောဆိုသည်” ဟူသည်မှာ မည်သည့်အရာကို ငါဆိုလိုသနည်း။ ငါဆိုလိုသည်မှာ တစ်နေ့တွင် သင့်မိခင်က သင့်အား တိတ်တဆိတ် ပြောသည်မှာ “အမေ မင်းကိုပြောမည်။ ဤဘဝတွင် အမေသင်ယူခဲ့သည့်အရာ တစ်ခုရှိလျှင် ယင်းမှာ ‘ထီးထီးကြီး ထင်ပေါ်နေသည့်ငှက်သည်သေနတ်ဖြင့် အပစ်ခံရသည့်ငှက်ဖြစ်သည်’ဟူ၍ ဖြစ်သည်။ ဤသည်မှာ လူတစ်ယောက်က ထင်ပေါ်လွန်းလျှင် သို့မဟုတ် အာရုံအစိုက်ခံရလွန်းလျှင် ဒဏ်ပေးခံရဖို့များသည်ဟူသည့် သဘောဖြစ်သည်။ ယခု မင်းအဖေက မည်မျှငြိမ်ချက်သားကောင်းပြီး ဟန်ဆောင်မှု ကင်းသည်ကို ကြည့်လော့။ ယင်းမှာ သူသည် ဖိနှိပ်ရေး စည်းရုံးလှုံ့ဆော်ပွဲတစ်ခုတွင် ဒဏ်ပေးခံရသောကြောင့် ဖြစ်သည်။ မင်းအဖေက စာပေပါရမီရှိသည်။ စာရေးနိုင်ပြီး မိန့်ခွန်းများ ပြောနိုင်သည်။ ခေါင်းဆောင် အရည်အချင်းများ ရှိသည်။ သို့သော် သူသည် လူများကြားထဲတွင် ထင်ပေါ်လွန်းပြီး နောက်ဆုံး၌ စည်းရုံးလှုံ့ဆော်ပွဲတွင် ဒဏ်ပေးခံရသည်။ ထိုအချိန်မှစပြီး မင်းအဖေသည် အစိုးရအရာရှိဖြစ်ခြင်းအကြောင်းနှင့် လူသိများသည့် ပုဂ္ဂိုလ်ဖြစ်ခြင်းအကြောင်း လုံးဝ မပြောသည်မှာ အဘယ်ကြောင့်နည်း။ ယင်းကြောင့်သာဖြစ်လေသည်။ အမေက မင်းကို ရင်ထဲမှနေ၍ စကားပြောပြီး အမှန်အတိုင်း ပြောခြင်းဖြစ်သည်။ မင်း ကောင်းစွာ နားထောင်ပြီး သတိရရမည်။ မမေ့နှင့်။ မည်သည့်နေရာကို သွားပါစေ ဤအရာကို စိတ်ထဲတွင် ထားရမည်။ ဤသည်မှာ မင်းအမေအနေနှင့် ငါပေးနိုင်သည့် အကောင်းဆုံးအရာဖြစ်၏” ဟူ၍ ဖြစ်သည်။ ထို့နောက်တွင် သင်သည် သူမ၏ စကားများကို အမှတ်ရပြီး “ထီးထီးကြီး ထင်ပေါ်နေသည့်ငှက်သည်သေနတ်ဖြင့် အပစ်ခံရသည့်ငှက်ဖြစ်သည်” ဟူသည့် ဆိုရိုးစကားကို သင် အမှတ်ရသည့်အခါတိုင်း ထိုဆိုရိုးစကားက သင့်အဖေကို သတိရစေသည်။ သင့်အဖေကို သင်စဉ်းစားမိတိုင်း ဤဆိုရိုးစကားကို သင်စဉ်းစားမိသည်။ သင့်အဖေသည် တစ်ခါက ထီးထီးကြီးထင်ပေါ်နေပြီး အပစ်ခံရသည့်ငှက်ဖြစ်သည်။ ယခုတွင် သူ၏ တက်ကြွမှုမရှိသော၊ စိတ်ဓာတ်ကျသောအကြည့်က သင့်စိတ်တွင် နက်နဲသောအရာတစ်ခု ထင်ကျန်ခဲ့စေသည်။ ထို့ကြောင့် သင်သည် ထီးထီးကြီးထင်ပေါ်ချင်သည့် အချိန်တိုင်းတွင်၊ စိတ်ထဲရှိသည့်အတိုင်း ပြောလိုသည့်အချိန်တိုင်းတွင်၊ ဘုရားအိမ်တော်၌ သင့်တာဝန်ကို ရိုးသားစစ်မှန်စွာ ကောင်းကောင်းမွန်မွန် ဖြည့်ဆည်းလိုသည့် အချိန်တိုင်းတွင် သင့်နားထဲရှိ “ထီးထီးကြီး ထင်ပေါ်နေသည့်ငှက်သည် သေနတ်ဖြင့် အပစ်ခံရသည့်ငှက်ဖြစ်သည်” ဆိုသည့် သင့်မိခင်၏ ရင်ထဲမှလာသော အကြံပြုချက်က စိတ်ထဲတွင် တစ်ဖန်ပေါ်လာသည်။ ထို့ကြောင့် သင်သည် နောက်တစ်ဖန် တွန့်ဆုတ်ပြီး “ပါရမီများကိုဖြစ်စေ၊ ထူးခြားသည့် အရည်အချင်းတစ်ခုခုကိုဖြစ်စေ ငါ ပြလို့မဖြစ်ပါ။ ငါ ကိုယ့်ကိုယ်ကိုယ် ချုပ်တည်းပြီး အောင့်အည်းထားရမည်။ တာဝန်ထမ်းဆောင်သည့် အပေါ်တွင် စိတ်နှလုံးအကြွင်းမဲ့၊ ဉာဏ်စွမ်းရှိသမျှ၊ အစွမ်းသတ္တိရှိသမျှသုံးဖို့ လူများကို ဘုရားသခင်၏ တိုက်တွန်းချက်နှင့် ပတ်သက်လျှင်မူ ဤစကားများကို ငါ အလယ်အလတ် လမ်းစဉ်ဖြင့် လက်တွေ့လုပ်ဆောင်ရမည်။ အလွန်ကြိုးစားခြင်းအားဖြင့် ထင်ပေါ်၍မဖြစ်ပေ။ အလွန်ကြိုးစားခြင်းအားဖြင့် ထင်ပေါ်ပြီး အသင်းတော်အလုပ်ကို ဦးဆောင်ခြင်းအားဖြင့် ငါ ထီးထီးကြီးထင်ပေါ်နေလျှင် ဘုရားအိမ်တော်၏ အလုပ်တွင် တစ်ခုခုလွဲချော်မှားယွင်း၍ ငါတာဝန်ခံရပါက မည်သို့လုပ်ကြမည်နည်း။ ဤတာဝန်ကို ငါ မည်သို့ခံယူသင့်သနည်း။ ငါက ရှင်းလင်းပစ်ခြင်း ခံရမည်လော။ ငါက ဓားစာခံတစ်ဦး၊ ထီးထီးကြီးထင်ပေါ်နေသည့် ငှက်ဖြစ်လာမည်လော။ ဘုရားအိမ်တော်တွင် ဤကိစ္စများက မည်သို့ဖြစ်လာမည်ကို ပြောဖို့ခက်သည်။ ထို့ကြောင့် ငါက မည်သည့်အရာကို လုပ်ပါစေ ကိုယ့်အတွက် ထွက်ပေါက်တစ်ခုကို လုံးဝ ရှာထားရမည်။ ကိုယ့်ကိုယ်ကိုယ် ကာကွယ်ဖို့ လုံးဝ သင်ယူရမည်။ ပြီးလျှင် ငါစကားမပြောမီ၊ မလုပ်မီတွင် ဖြစ်လာနိုင်သည့်အရာများအတွက် လိုအပ်သည့် ကြိုတင်ကာကွယ်မှုအားလုံးကို အသေအချာ ပြုလုပ်ဆောင်ရွက်ထားရမည်။ ဤသည်မှာ ဉာဏ်အရှိဆုံး ဆောင်ရွက်ပုံနည်းလမ်းဖြစ်၏။ အဘယ်ကြောင့်ဆိုသော် ‘ထီးထီးကြီး ထင်ပေါ်နေသည့်ငှက်သည်သေနတ်ဖြင့် အပစ်ခံရသည့်ငှက်ဖြစ်သည်’ဟု ငါ့အမေပြောသကဲ့သို့ပင်ဖြစ်သည်” ဟူ၍ ဖြစ်သည်။ ဤဆိုရိုးစကားသည် သင်၏ စိတ်နှလုံးတွင် နက်နဲစွာ စွဲထင်နေပြီးဖြစ်ကာ သင်၏ နေ့စဉ်အသက်တာအပေါ်တွင်လည်း လေးနက်သော လွှမ်းမိုးမှုရှိသည်။ ပို၍ ဆိုးသည်မှာ ယင်းသည် သင့်တာဝန်ကို ထမ်းဆောင်ခြင်းအပေါ် သင်၏ သဘောထားကို ထိခိုက်သည်မှာ အမှန်ပင်ဖြစ်သည်။ ဤတွင် ဆိုးရွားသော ပြဿနာများမရှိသလော။ ထို့ကြောင့် သင်သည် ရိုးသားစစ်မှန်စွာဖြင့် သင့်တာဝန်ကို ထမ်းဆောင်ပြီး သင့်ကိုယ်သင် အသုံးခံလိုသည့် အချိန်တိုင်းတွင်၊ သင်၏ ခွန်အားအလုံးစုံကို စိတ်ပါလက်ပါ အသုံးချလိုသည့် အချိန်တိုင်းတွင် “ထီးထီးကြီး ထင်ပေါ်နေသည့်ငှက်သည်သေနတ်ဖြင့် အပစ်ခံရသည့်ငှက် ဖြစ်သည်”ဟူသည့် ဤဆိုရိုးစကားသည် သင်သွားနေသည့် လမ်းကြောင်းပေါ်၌ သင့်အား အစဉ်သဖြင့် တားဆီးနေပြီး အဆုံးတွင် သင်သည် အနည်းငယ် လူးသာလွန့်သာရှိဖို့နှင့် လှည့်ကွက်များအတွက် နေရာချန်ထားရန် အစဉ်ရွေးချယ်ပြီး သင့်အတွက် ထွက်ပေါက်တစ်ခု ချန်ထားပြီးသည့် နောက်တွင်မှ သင့်တာဝန်ကို ချင့်ချင့်ချိန်ချိန် ထမ်းဆောင်သည်။ ငါပြောသည်မှာ မမှန်သလော။ ဤအမှုအရာတွင် သင့်မိသားစု၏ ပုံစံသွင်းခြင်းသည် သင့်အား ဖော်ထုတ်ခံရပြီး ကိုင်တွယ်ဖြေရှင်း ခံရခြင်းမှနေ၍ အကြီးမားဆုံး အတိုင်းအတာအထိ ကာကွယ်ပေးသလော။ သင့်အတွက် ဤသည်မှာ နောက်ထပ် အဆောင်တစ်ခုဖြစ်သည်မဟုတ်လော။ (ဟုတ်ပါသည်။)

ငါတို့ ယခုအထိ မိတ်သဟာယပြုခဲ့သည့် အရာအားလုံးကို အခြေခံလျှင် လူတို့၌ ၎င်းတို့မိသားစု၏ ပုံစံသွင်းမှု၏ ရလဒ်အနေဖြင့် အဆောင်မည်မျှ ရှိသနည်း။ (ခုနစ်ခုဖြစ်ပါသည်။) အဆောင်များစွာရှိသောကြောင့် သာမန်နတ်ဆိုးများ၊ မကောင်းဆိုးဝါးများက သင့်အား မထိပါးရဲသည်မှာ မှန်သလော။ ဤအဆောင်အားလုံးသည် သင့်အား အလွန်ပင် ဘေးကင်းစေသည်။ အလွန် သက်သာစေသည်။ ဤလူ့ကမ္ဘာတွင် နေထိုင်ရင်း အလွန်ပျော်ရွှင်စေသည်။ တစ်ချိန်တည်းတွင် ယင်းတို့သည် သင့်အား မိသားစုက သင့်အတွက် မည်မျှအရေးကြီးသည်ကိုလည်းကောင်း၊ သင့်မိသားစုက သင့်အားပေးသော အကာအကွယ်နှင့် အဆောင်များသည် မည်မျှပင် အချိန်ကိုက်ဖြစ်ပြီး အရေးကြီးသည်ကိုလည်းကောင်း ခံစားရစေသည်။ သင်သည် ဤအဆောင်များ၏ ရလဒ်အဖြစ် သိသာသော အကျိုးအမြတ်များ၊ အကာအကွယ်များကို ရရှိသည့်အချိန်တိုင်းတွင် မိသားစုက အရေးကြီးသည်ဟုလည်းကောင်း၊ သင်သည် မိသားစုအပေါ် အစဉ် မှီခိုလိမ့်မည်ဟုလည်းကောင်း ယခင်ကထက်ပင်ပို၍ ခံစားမိသည်။ သင်သည် အခက်အခဲများကို ကြုံရပြီး ချီတုံချတုံဖြစ်ခြင်း၊ စိတ်ရှုပ်ထွေးခြင်းတို့အားဖြင့် ဖိစီးနေသည့်အခါတိုင်းတွင် သင့်စိတ်ကို သင် တစ်ခဏထိန်းပြီး “ငါ့အမေနှင့် အဖေက ငါ့ကို မည်သည့်အရာ ပြောခဲ့သနည်း။ ငါ့ထက် အသက်ကြီးသူများက မည်သည့်ကျွမ်းကျင်မှုများကို ငါ့ကို သင်ပေးခဲ့သနည်း။ ငါ့ကို သူတို့ လက်ဆင့်ကမ်းပေးခဲ့သည့် ဆောင်ပုဒ်က မည်သည့်အရာနည်း” ဟူ၍ စဉ်းစားသည်။ သင်သည် သင့်မိသားစု၏ ကာကွယ်မှုကို ရှာဖွေရင်း၊ တောင်းဆိုရင်း သင့်မိသားစုက သင့်ထံ သွတ်သွင်းပေးခဲ့သည့် အမျိုးမျိုးသော အယူအဆနှင့် ပတ်ဝန်းကျင်များသို့ လျင်မြန်စွာ၊ အလိုလိုပင် အမှုမဲ့အမှတ်မဲ့ ပြန်လည်ကျရောက်သွားသည်။ ဤသို့သောအချိန်များတွင် မိသားစုသည် သင်၏ လုံခြုံဘေးကင်းသောခိုလှုံရာ၊ မှီခိုအားထားရာ၊ အစဉ်သန်မာသော၊ မြဲမြံသော၊ မပြောင်းလဲသော ပံ့ပိုးမှုနှင့် တွန်းအားဖြစ်လာသည်။ သင့်အား ဆက်လက်၍ အသက်ရှင်စေပြီး စိတ်ရှုပ်ထွေးခြင်း၊ ချီတုံချတုံဖြစ်ခြင်းတို့အား ရပ်တန့်စေရန် လုပ်ဆောင်ပေးသည့် စိတ်ပိုင်းဆိုင်ရာ အထောက်အပံ့တစ်ခုဖြစ်လာသည်။ ဤသို့သောအချိန်များတွင် သင်သည် လေးနက်သောခံစားချက်များနှင့် ပြည့်နေသည်။ “မိသားစုက ငါ့အတွက် အရမ်းအရေးကြီးသည်။ ကြီးမားသည့် စိတ်ပိုင်းဆိုင်ရာ ခွန်အားကို ပေးသည်။ ဝိညာဉ်ရေးရာ ပံ့ပိုးမှု အရင်းအမြစ်လည်း ဖြစ်သည်” ဟူ၍ ဖြစ်သည်။ သင်သည် “ငါ့မိဘများက ငါ့ကို ပြောခဲ့သည့်အရာများကို ငါနားထောင်ခဲ့သည်မှာ ကံကောင်းသည်။ သို့မဟုတ်ပါက ယခုအခါတွင် အတော်ရှက်စရာကောင်းသည့် အခြေအနေကို ရောက်နေပြီး အနိုင်ကျင့်ခံရခြင်းဖြစ်စေ၊ ဒုက္ခပေးခံရခြင်းဖြစ်စေ တစ်ခုခု ဖြစ်နေလောက်ပြီးဖြစ်လိမ့်မည်။ ကံကောင်းသည်မှာ ငါ့တွင် ဤဝှက်ဖဲရှိသည်။ ငါ့တွင် အဆောင်တစ်ခုရှိသည်။ သို့ဖြစ်၍ ဘုရားအိမ်တော်နှင့် အသင်းတော်တွင်ပင်၊ မိမိ၏တာဝန်ထမ်းဆောင်သည့် လမ်းကြောင်းတွင်ပင် မည်သူ၏ အနိုင်ကျင့်ခြင်းကိုမျှ ငါခံရမည်မဟုတ်။ ပြီးလျှင် အသင်းတော်က ရှင်းလင်းပစ်သည့်၊ သို့မဟုတ် ကိုင်တွယ်ခြင်းခံရသည့် အန္တရာယ်ရှိမည် မဟုတ်ပါ။ ဤအရာများသည် ငါ့အပေါ်တွင် မည်သည့်အခါမျှ မဖြစ်လောက်။ ငါ့မိသားစုက ငါ့ကိုပုံစံသွင်းပေးသည့် အကာအကွယ်ကြောင့်ပင်ဖြစ်သည်” ဟု တွေးလျက် သင့်ကိုယ်သင် မကြာခဏ ဂုဏ်ပြုသည်။ သို့သော် သင်သည် တစ်စုံတစ်ခုကို မေ့လျော့နေခဲ့သည်။ သင်သည် သင့်ကိုယ်သင် ကာကွယ်နိုင်သည်ဟု ထင်မြင်သော ပတ်ဝန်းကျင်တစ်ခုတွင် အဆောင်များဖြင့် အသက်ရှင်နေခဲ့သည်။ သို့သော် ဘုရားသခင်၏ တာဝန်ပေးစေခိုင်းချက်အား သင် ဖြည့်ဆည်းခဲ့ခြင်းရှိမရှိကို သင် မသိပေ။ သင့်အပေါ် ဘုရားသခင်၏ တာဝန်ပေးစေခိုင်းချက်ကို သင် လျစ်လျူရှုခဲ့သည်။ သင်၏ ဖန်ဆင်းခံဖြစ်သော ကိုယ်ပိုင်လက္ခဏာကို လျစ်လျူရှုခဲ့သည်။ ပြီးလျှင် ဖန်ဆင်းခံအနေဖြင့် သင်ဖြည့်ဆည်းသင့်သော တာဝန်ကို လျစ်လျူရှုသည်။ သင်သည် သင်ခံယူသင့်သည့် သဘောထားနှင့် သင့်တာဝန်အား ထမ်းဆောင်ရာတွင် သင်ပေးဆပ်သင့်သည့် အရာအားလုံးကိုလည်း လျစ်လျူရှုခဲ့သော်လည်း သင်မြတ်နိုးသင့်သည့် ဘဝအပေါ် မှန်ကန်သော ရှုမြင်သုံးသပ်ချက်နှင့် စံနှုန်းများကမူ သင့်မိသားစုက သင့်အပေါ် ပုံစံသွင်းခဲ့သော အမြင်များဖြင့် အစားထိုးခြင်းခံရသည်။ ပြီးလျှင် ကယ်တင်ခြင်းအတွက် သင်၏ အခွင့်အရေးများသည်လည်း သင့်မိသားစု၏ ပုံစံသွင်းခြင်းအားဖြင့် ထိခိုက်ပြီး လွှမ်းမိုးခြင်းခံရသည်။ ထို့ကြောင့် မိမိတို့ မိသားစု၏ အမျိုးမျိုးသော ပုံစံသွင်းသည့် သက်ရောက်မှုများကို လက်လွှတ်ရန် လူတိုင်းအတွက် အလွန်အရေးကြီးသည်။ ဤသည်မှာ လက်တွေ့လုပ်ဆောင်ရမည့် သမ္မာတရား၏ ကဏ္ဍတစ်ခုဖြစ်သည်။ ပြီးလျှင် နှောင့်နှေးခြင်းမရှိဘဲ ဝင်ရောက်သင့်သည့် လက်တွေ့အရှိတရားတစ်ခုလည်း ဖြစ်သည်။ အဘယ်ကြောင့်ဆိုသော် လူ့အဖွဲ့အစည်းက သင့်အား တစ်စုံတစ်ခုပြောလျှင် သင်သည် ယင်းကို ငြင်းပယ်ရန် ယုတ္တိရှိသော၊ သို့မဟုတ် မသိစိတ်မှဖြစ်သော ဆုံးဖြတ်ချက်ကို ချနိုင်ခြေများသည်။ လူစိမ်းတစ်ယောက်၊ သို့မဟုတ် သင်နှင့် ဆွေမျိုးမတော်စပ်သူတစ်ယောက်က သင့်အား တစ်စုံတစ်ခုပြောလျှင် သင်သည် ယင်းကို လက်ခံရန်ဖြစ်စေ၊ လက်မခံရန်ဖြစ်စေ ယုတ္တိရှိသော၊ သို့မဟုတ် ချင့်ချိန်စဉ်းစားသော ဆုံးဖြတ်ချက်ကို ချတတ်သည်။ သို့သော် သင့်မိသားစုက သင့်အား တစ်စုံတစ်ခုပြောလျှင် သင်သည် တွေဝေခြင်း၊ သို့မဟုတ် ပိုင်းခြားသိမြင်ခြင်းမရှိဘဲ အလုံးစုံ လက်ခံတတ်သည်။ ဤသည်မှာ သင့်အတွက် စင်စစ်အားဖြင့် အန္တရာယ်ရှိသောအရာဖြစ်သည်။ အဘယ်ကြောင့်ဆိုသော် မိသားစုသည် လူတစ်ယောက်အပေါ် မည်သည့်ထိခိုက်မှုကိုမျှ လုံးဝ မပြုလုပ်နိုင်ဟုလည်းကောင်း၊ သင့်အတွက် သင့်မိသားစုက လုပ်ဆောင်သမျှတိုင်းသည် သင်ကောင်းဖို့အတွက်၊ သင့်ကို ကာကွယ်ရန်အတွက်၊ သင့်အကျိုးအတွက် ဖြစ်သည်ဟုလည်းကောင်း သင်ထင်မြင်သောကြောင့် ဖြစ်သည်။ ဤသို့ ခံယူထားသည့် စည်းမျဉ်းကို အခြေခံပြီး လူတို့သည် မိမိ၏ မိသားစုဖြစ်သော ဤသိသာသော၊ မသိသာသော အရာများ၏ နှောင့်ယှက်ခြင်း၊ လွှမ်းမိုးခြင်းကို အလွယ်တကူ ခံရသည်။ သိသာသောအရာများမှာ မိမိ၏ မိသားစုဝင်များနှင့် မိသားစု၏ အရေးကိစ္စများအားလုံးဖြစ်ပြီး မသိသာသောအရာများမှာမူ မိသားစုထံမှ လာသည့် အမျိုးမျိုးသော အယူအဆများနှင့် သွန်သင်မှုတို့ဖြစ်ကာ မည်သို့ ကျင့်ကြံပြုမူသင့်ပြီး မိမိ၏ ပြုမူဆောင်ရွက်သင့်သည်ဆိုသည်နှင့် သက်ဆိုင်သော အချို့သော ပုံစံသွင်းမှုများလည်း ဖြစ်သည်။ ဤသို့မဟုတ်လော။ (ဟုတ်ပါသည်။)

မိသားစု၏ ပုံစံသွင်းသည့် သက်ရောက်မှုများနှင့် ပတ်သက်ပြီး ဆွေးနွေးစရာများစွာရှိသည်။ ယနေ့တွင် ဤအရာများအား ငါတို့ မိတ်သဟာယဖွဲ့၍ ပြီးဆုံးသည့်နောက်တွင် သင်တို့သည် သင်တို့၏ နေ့စဉ်အသက်တာ၌ ယနေ့တွင် ငါပြောခဲ့သောအရာများအပြင် မည်သည့်အယူအဆနှင့် အမြင်များက သင်တို့ကို ဖိစီးနှိပ်စက်နိုင်သည်ကို စဉ်းစားလျက် ယင်းတို့အားလုံးကို ချင့်ချိန်စဉ်းစားပြီး အနှစ်ချုပ်ကြည့်သင့်သည်။ ငါတို့ ယခုတင် မိတ်သဟာယဖွဲ့ခဲ့သည့်အရာအများစုသည် လူတို့၏ စည်းမျဉ်းများနှင့်လည်းကောင်း၊ လောကကို ကိုင်တွယ်ဖြေရှင်းသည့်နည်းလမ်းများဖြင့်လည်းကောင်း ဆက်နွှယ်သည်။ ပြီးလျှင် လူတို့က လူများနှင့် အမှုအရာများအား ရှုမြင်ခြင်းနှင့် သက်ဆိုင်သော အကြောင်းအရာ အနည်းငယ်ရှိသည်။ မိသားစုက လူတို့အပေါ် ဖြစ်ပေါ်စေသည့် ပုံစံသွင်းသည့် သက်ရောက်မှုများ၏ နယ်ပယ်တွင် အခြေခံအားဖြင့် ဤအရာများက အကျုံးဝင်သည်။ ဘဝအပေါ် လူတို့၏ ရှုမြင်သုံးသပ်ချက်နှင့်၊ သို့မဟုတ် လောကနှင့် ကိုင်တွယ်ဖြေရှင်းသည့် နည်းလမ်းများဖြင့် မဆက်စပ်သော ပြဿနာအချို့လည်းရှိသည်။ ထို့ကြောင့် ငါတို့သည် ထိုအရာများအကြောင်းကို ဆက်၍ မပြောတော့ပေ။ ဤသို့ဆိုလျှင် ယနေ့ ဤနေရာတွင် ငါတို့၏ မိတ်သဟာယကို အဆုံးသတ်သည်။ နောက်တစ်ကြိမ်မှ ဆုံကြပါစို့။

၂၀၂၃ ခုနှစ်၊ ဖေဖော်ဝါရီလ ၁၁ ရက်


သမ္မာတရားကို လိုက်စားရန်နည်းလမ်း (၁၃)

သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း

ယခုတွင် ငါတို့သည် “သမ္မာတရားကို လိုက်စားရန်နည်းလမ်း” တွင် “လက်လွှတ်ခြင်း” အကြောင်းအရာကို အချိန်အတန်ကြာ မိတ်သဟာယဖွဲ့နေခဲ့သည်။ ဤအကြောင်းအရာတွင် ပါဝင်သော ကဏ္ဍအမျိုးမျိုးအား သင်တို့ တွေးတောကြည့်ပြီးကြသလော။ ငါတို့ မိတ်သဟာယဖွဲ့ခဲ့သည့် လူတို့ လက်လွှတ်ရန်လိုအပ်သည့် အရာများနှင့်ပတ်သက်ပြီး လူတို့အနေဖြင့် ယင်းတို့ကို လက်လွှတ်ရန် လွယ်ကူသလော။ မိတ်သဟာယများကို နားထောင်ပြီးနောက်တွင် သင်တို့သည် ယင်းတို့၏ အကြောင်းအရာကို အခြေခံပြီး ချင့်ချိန်စဉ်းစားကာ မိမိကိုယ်ကို ဆင်ခြင်သုံးသပ်ခဲ့ကြသလော။ နေ့စဉ်အသက်တာတွင် ဤအကြောင်းအရာနှင့် သင်၏ ဖွင့်ပြခြင်းများနှင့် သရုပ်သကန်များကြားတွင် နှိုင်းယှဉ်ချက်တစ်ခုခု ပြုလုပ်ခဲ့သလော။ (ကျွန်ုပ်သည် ပုံမှန်အားဖြင့် အနည်းငယ် တွေးကြည့်လေ့ရှိသည်။ မိသားစုက ကျွန်ုပ်တို့အပေါ်တွင် ဖြစ်ပေါ်စေသည့် ပုံစံသွင်းသည့် သက်ရောက်မှုများအား လက်လွှတ်ခြင်းအကြောင်းကို ဘုရားသခင် မိတ်သဟာယဖွဲ့သည့် ယခင်တစ်ခေါက်က ကျွန်ုပ်၏ မိသားစုက ကျွန်ုပ်အတွင်းသို့ သွတ်သွင်းပေးခဲ့သည့် “သစ်တစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်” ဟူသည် ဆိုရိုးကဲ့သို့သော လောကီဆိုင်ရာ ဆက်ဆံရေးများအတွက် ဤစာတန်ဆန်သော အတွေးအခေါ်များကို ကျွန်ုပ်၏ ဘဝတွင် ကျွန်ုပ်လိုက်နာလေ့ရှိသည်ကို ကျွန်ုပ် သဘောပေါက်ခဲ့သည်။ ကျွန်ုပ်သည် ဤအယူအဆများကို လက်ခံပြီးနောက်တွင် သိက္ခာကျမည်ကို ကြောက်သောကြောင့် ကျွန်ုပ်လုပ်ဆောင်သမျှတိုင်း၌ ဂုဏ်သိက္ခာနှင့် အဆင့်အတန်းကို အလေးထားခဲ့ပြီး ရိုးသားသူတစ်ယောက် မဖြစ်နိုင်ခဲ့ပါ။) အမျိုးမျိုးသောအရာများကို လက်လွှတ်ခြင်းနှင့်ပတ်သက်ပြီး ငါတို့ မိတ်သဟာယဖွဲ့သည့် ဤအကြောင်းအရာအားလုံးသည် အမျိုးမျိုးသော အမှုကိစ္စများအပေါ် လူတို့၏ အတွေးများနှင့် အမြင်များကို အဓိက ကိုင်တွယ်သည်။ ဤသို့သော အမှုကိစ္စများ၌ လူတို့၏ မမှန်ကန်သော အတွေးများနှင့် အမြင်များကို ဖော်ထုတ်ခြင်းအားဖြင့် ယင်းတို့ကို ပိုင်းခြားသိမြင်ပြီး ရှင်းလင်းစွာ သိမြင်မှုရှိလာစေရန် လူတို့အား ထောက်ကူပေးသည်။ ထို့နောက်တွင် ယင်းတို့ကို အပြုသဘောဆောင်သော နည်းဖြင့် လက်လွှတ်နိုင်ပြီး ယင်းတို့၏ ချုပ်ချယ်ကန့်သတ်ခြင်းကို မခံရနိုင်တော့ပေ။ အရေးကြီးဆုံးအရာမှာ ဤအတွေးများနှင့် အမြင်များ၏ ချည်နှောင်ခြင်းကို မခံရဘဲ ဘုရားနှုတ်ကပတ်တော်နှင့် သမ္မာတရားကို မိမိ၏ စံသတ်မှတ်ချက်အဖြစ် မှန်ကန်စွာ ခံယူခြင်းအားဖြင့် အသက်ရှင်ပြီး ရပ်တည်နိုင်ရန်ဖြစ်သည်။ လူတို့သည် သမ္မာတရားအမျိုးမျိုး၏ စစ်မှန်မှုထဲသို့ ဝင်ရောက်လိုလျှင် အမြင်ရှုထောင့်အားလုံးမှ အသိအမြင်နှင့် အတွေ့အကြုံရှိရမည်။ အထူးသဖြင့် အမျိုးမျိုးသော အမှုအရာများနှင့်ပတ်သက်ပြီး မတက်ကြွသော၊ အပျက်သဘောဆောင်သော အယူအဆများနှင့် အမြင်များကို ၎င်းတို့ ရှင်းလင်းစွာ နားလည်ရမည်။ ၎င်းတို့သည် ယင်းတို့ကို ပိုင်းခြားသိမြင်မှသာ ယင်းတို့ကို တက်ကြွစွာ လက်လွှတ်နိုင်ပြီး ယင်းတို့၏ အထင်အမြင်မှားစေခြင်းနှင့် ချည်နှောင်ခြင်းကို မခံရနိုင်ပေ။ ထို့ကြောင့် သမ္မာတရားအမျိုးမျိုး၏ စစ်မှန်မှုသို့ ဝင်ရောက်ပြီး သမ္မာတရားအား လိုက်စားခြင်း၏ ရလဒ်ကို စွမ်းဆောင်ရရှိဖို့ရန်အတွက် လူတို့သည် မိမိတို့ကိုယ်ကို မကြာခဏ ဆင်ခြင်သုံးသပ်သင့်ပြီး နေ့စဉ်အသက်တာတွင် အယူအဆနှင့် အမြင်အမျိုးမျိုးတို့၏ ချည်နှောင်ခြင်းနှင့် ထိန်းချုပ်ခြင်းအား ၎င်းတို့ မည်သို့ ခံရသည်ကို စဉ်းစားသင့်သည်၊ သို့မဟုတ် နေ့စဉ်အသက်တာတွင် အမျိုးမျိုးသော အမှုအရာများနှင့်ပတ်သက်ပြီး ၎င်းတို့သည် မည်သည့်အတွေးများနှင့် အမြင်များအား ကိုင်စွဲသည်ကို အဖြေရှာဖို့ မကြာခဏ ကြိုးစားသင့်သည်။ ပြီးလျှင် ဤအတွေးများနှင့် အမြင်များသည် မှန်ကန်ပြီး သမ္မာတရားနှင့် ညီခြင်းရှိမရှိ၊ ယင်းတို့သည် အပြုသဘောဆောင်ပြီး ဘုရားသခင်ထံမှ လာခြင်းရှိမရှိ၊ သို့မဟုတ် လူသား၏ ရည်ရွယ်ချက်များ၊ သို့မဟုတ် စာတန်ထံမှ လာခြင်းရှိမရှိတို့ကို ပိုင်းခြားသိမြင်သင့်သည်။ ဤသည်မှာ အလွန်အရေးကြီးသော သင်ခန်းစာဖြစ်သည်။ ပြီးလျှင် လူတို့သည် ၎င်းတို့၏ နေ့စဉ်အသက်တာတွင် နေ့စဉ် ဝင်ရောက်ရမည့် လက်တွေ့အရှိတရား၏ ကဏ္ဍတစ်ခုဖြစ်သည်။ ဆိုလိုသည်မှာ နေ့စဉ်အသက်တာတွင် သင်သည် အမျိုးမျိုးသောလူများ၊ အမှုကိစ္စများနှင့် အကြောင်းအရာများကို ကြုံရသည်ဖြစ်စေ၊ မကြုံရသည်ဖြစ်စေ မည်သည့်အတွေးများနှင့် အမြင်များအား သင်ကိုင်ဆောင်သည်ကို အစဉ်သဖြင့် ဆန်းစစ်ရမည်။ ထို့ပြင် ဤအတွေးများနှင့် အမြင်များက မှန်ကန်ပြီး သမ္မာတရားနှင့် ညီခြင်းရှိမရှိကို စစ်ဆေးရမည်။ ဤသည်မှာ အလွန်အရေးကြီးသော သင်ခန်းစာဖြစ်သည်။ သင်၏ နေ့စဉ်အသက်တာတွင်၊ သင်၏တာဝန်များကို ထမ်းဆောင်လျက် အချိန်ကုန်ဆုံးသော ပုံမှန်အချိန်ပြင်ပတွင် ဤကဏ္ဍ၌ သင်၏ ဝင်ရောက်မှုသည် သင့်ဘဝ၏ ၈၀ မှ ၉၀ ရာခိုင်နှုန်းအထိ နေရာယူထားသင့်သည်။ ဤနည်းအားဖြင့်သာ သင်သည် အပျက်သဘောဆောင်သောအရာများနှင့် သက်ဆိုင်သော အတွေးနှင့် အမြင်အမျိုးအစားအားလုံးကို ဖယ်ရှားပစ်ဖို့ မျှော်လင့်နိုင်သည်။ သမ္မာတရား စစ်မှန်မှုအတွင်းသို့ ဝင်ရောက်နိုင်သည်။ သင်သည် သမ္မာတရားကို စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်များနှင့်အညီ အပြည့်အဝ လူများနှင့် အမှုအရာများကို ရှုမြင်ကာ ကျင့်ကြံပြုမူပြီး လုပ်ဆောင်သည့်အခါမှသာ မျှော်လင့်ချက်ရှိနိုင်သည်ဟုလည်း ဆိုနိုင်သည်။ ထိုအခါမှသာ သင်သည် အဆုံး၌ ကယ်တင်ခြင်းကို ရရှိရန် မျှော်လင့်နိုင်သည်။ သင်၏ နေ့စဉ်အသက်တာတွင်၊ သင့်တာဝန်များကို ထမ်းဆောင်လျက် အချိန်ကုန်ဆုံးသော ပုံမှန်အချိန်ပြင်ပတွင် သင်၏ စိတ်သည် ကျန်ရှိသည့် အချိန် ၈၀ မှ ၉၀ ရာခိုင်နှုန်းတွင် ဗလာဖြစ်နေလျှင်၊ သို့မဟုတ် သင်၏ ရုပ်ပိုင်းဆိုင်ရာဘဝ၊ အဆင့်အတန်းနှင့် ဂုဏ်သတင်းတို့အကြောင်းကိုသာ စဉ်းစားတွေးတောလျှင် သင့်အနေဖြင့် သမ္မာတရား စစ်မှန်မှုအတွင်းသို့ ဝင်ရောက်ရန် လွယ်ကူမည်မဟုတ်သကဲ့သို့ သမ္မာတရားအား လိုက်စားခြင်းရလဒ်ကို ရရှိမည်မဟုတ်ပေ။ ဤသို့သော မည်သည့်အရာကိုမျှ သင့်အနေဖြင့် ရရှိရန် မလွယ်ကူလျှင် ကယ်တင်ခြင်းအား သင်ရရှိနိုင်သည့် အခွင့်အရေးသည် အလွန်နည်းပါးလိမ့်မည်။ ထို့ကြောင့် ကယ်တင်ခြင်းအား ရရှိခြင်းသည် မည်သည့်အရာအပေါ် မူတည်သနည်း။ တစ်နည်းအားဖြင့် ဘုရားသခင် အလုပ်လုပ်သည့် ပုံစံနှင့် သန့်ရှင်းသောဝိညာဉ်တော်က သင့်၌ အလုပ်လုပ်ခြင်း ရှိမရှိအပေါ်တွင် မူတည်သည်။ နောက်ထပ် တစ်နည်းအားဖြင့် ဤသည်မှာ သင်၏ ခံစားချက်အရဖြစ်သော ဇွဲလုံ့လအပေါ်တွင်လည်းကောင်း၊ အဖိုးအခမည်မျှကို သင်ပေးဆပ်သည်ဆိုသည့်အပေါ်တွင်လည်းကောင်း၊ သမ္မာတရားအား လိုက်စားခြင်းနှင့် ကယ်တင်ခြင်းအား ရရှိခြင်းတွင် အချိန်နှင့် အားအင်မည်မျှကို သင်စိုက်ထုတ်သည်ဆိုသည့်အပေါ်တွင်လည်းကောင်း မူတည်သည်။ အချိန်အများစုတွင် သင်တွေးတောပြီး လုပ်ဆောင်သည့်အရာသည် သမ္မာတရားအား လိုက်စားခြင်းနှင့် လုံးဝ မသက်ဆိုင်လျှင် သင်လုပ်ဆောင်သည့်အရာသည် ကယ်တင်ခံရခြင်းနှင့် လုံးဝ မသက်ဆိုင်ပေ။ ဤသည်မှာ မလွှဲမရှောင်နိုင်သော အချက်ဖြစ်ပြီး မလွှဲမရှောင်နိုင်သော ရလဒ်ဖြစ်သည်။ ဤသို့ဆိုလျှင် သင်တို့သည် နောင်တွင် မည်သည့်အရာကို လုပ်ဆောင်သင့်သနည်း။ တစ်ချက်မှာ သင်တို့သည် မိတ်သဟာယဖွဲ့နေသည့် အကြောင်းအရာတိုင်းကို အသေအချာ လိုက်နားထောင်သင့်သည်။ ထို့နောက်တွင် အကြောင်းအရာကို ချင့်ချိန်စဉ်းစားပြီး နားလည်ရန် တက်ကြွစွာ ကြိုးစားသင့်သည်။ ဆိုလိုသည်မှာ အကြောင်းအရာတစ်ခုကို ငါတို့ ပြီးဆုံးသွားသည်နှင့် မှန်ကန်တိကျသော အသိအမြင်နှင့် စစ်မှန်သော နောင်တကို ရရှိရန် သင့်ကိုယ်သင် ဆင်ခြင်သုံးသပ်ခြင်းအားဖြင့် သံပူနေတုန်းတွင် တူနှင့်ထုနှက်သင့်သည်။ မိတ်သဟာယဖွဲ့ပြီးနောက်တွင် သို့မဟုတ် ငါတို့ မိတ်သဟာယဖွဲ့သည့် အပိုင်းအချို့ကို သင်နားလည်လာပြီးနောက်တွင် ဤသမ္မာတရား ရှုထောင့်ကို အမြန်ဆုံး နားလည်ရခြင်း၏ ရည်ရွယ်ချက်မှာ သင်၏ ကိုယ်ပိုင်အတွေးများနှင့် အမြင်များတွင် အခြေခံအကျဆုံး သိမြင်မှုရှိစေရန်ဖြစ်သည်။ ဤသို့အားဖြင့် နောက်ပိုင်းတွင် နေ့စဉ်အသက်တာ၌ ဆက်စပ်မှုရှိသော အမှုကိစ္စများကို သင် ကြုံရသောအခါ သမ္မာတရားစည်းမျဉ်းအပေါ် သင်၏ ယခင်က အသိအမြင်နှင့် နားလည်မှုသည် ဤအမှုကိစ္စအပေါ် သင်၏ အတွေ့အကြုံကို လမ်းပြသည့် အခြေခံအယူအဆနှင့် အမြင်များ ဖြစ်လာလိမ့်မည်။ အနည်းဆုံးအနေဖြင့် သင်သည် သိမြင်မှုရရှိပြီး တိကျပြီး မှန်ကန်သော အသိအမြင်ရှိသည်နှင့် ဤအမှုကိစ္စနှင့်ပတ်သက်သည့် သင်၏ သဘောထားနှင့် နားလည်မှုသည် အပြုသဘောဆောင်ပြီး တက်ကြွလိမ့်မည်။ ဆိုလိုသည်မှာ ဤဖြစ်ရပ်မဖြစ်မီတွင် သင်သည် အကာအကွယ် ရှိနှင့်ပြီးဖြစ်ကာ အတိုင်းအတာတစ်ခုအထိ ခံနိုင်ရည်ရှိလိမ့်မည်။ ဤသို့အားဖြင့် အမှန်တကယ် ဖြစ်ပျက်သောအခါတွင် သင် ကျရှုံးမည့် အခွင့်အလမ်းသည် နည်းပါးလိမ့်မည်ဖြစ်သည်။ ဘုရားသခင်ကို သင် သစ္စာဖောက်နိုင်ခြေလည်း နည်းပါးလိမ့်မည်။ ပြီးလျှင် သမ္မာတရား စစ်မှန်မှုအတွင်းသို့ သင်ဝင်ရောက်မည့် အလားအလာသည် အလွန်ကြီးမားလိမ့်မည်။ ဤသည်မှာ ကမ္ဘာ့ကပ်ရောဂါတစ်ခု ဖြစ်ပွားသည့်အချိန်ကဲ့သို့ဖြစ်သည်။ သင်သည် ကာကွယ်ဆေး မထိုးလျှင် သင်လုပ်နိုင်သမျှမှာ အိမ်တွင်းတွင် တံခါးပိတ်နေပြီး အပြင်သို့မထွက်ရန်ဖြစ်သည်။ ဤသည်မှာ ကူးစက်နိုင်သည့် အန္တရာယ်ကို သုညအထိ လျော့ကျစေသည်။ သို့သော် သင်သည် အပြင်ထွက်ပြီး လှည့်ပတ်သွားလာလျှင်၊ ပြင်ပလောကနှင့် ထိတွေ့လျှင် ကာကွယ်ဆေးထိုးရမည်ဖြစ်သည်။ ဤကာကွယ်ဆေးက ကူးစက်နိုင်သည့် အလားအလာကို ချေဖျက်ပေးသလော။ ချေဖျက်မပေးပေ။ သို့သော် ကူးစက်နိုင်ခြေကို လျှော့ချပေးသည်။ သင့်တွင် ရောဂါကာကွယ်သော ပဋိပစ္စည်းများ ရှိလိမ့်မည်ဟုဆိုလျှင် လုံလောက်သည်။ သမ္မာတရားအား လိုက်စားခြင်း လုပ်ငန်းစဉ်သည် သမ္မာတရားအမျိုးမျိုးအား သိမြင်ခြင်းနှင့် စတင်သည်။ သင်သည် အမျိုးမျိုးသော သမ္မာတရားများအတွင်းမှ မှန်ကန်ပြီး အပြုသဘောဆောင်သော အဆိုအမိန့်များနှင့် စည်းမျဉ်းများကို သိလျှင်၊ တစ်ချိန်တည်းတွင် သင့်၌ သမ္မာတရားတစ်ခုစီက ထုတ်ဖော်သည့် အမျိုးမျိုးသော အပျက်သဘောဆောင်ပြီး မကောင်းသော အတွေးများနှင့် အမြင်များအား သိမြင်မှုလည်းရှိလျှင် အလားတူဖြစ်ရပ်များ ထပ်မံဖြစ်ပျက်သည့်အချိန်တိုင်းတွင် သင်၏ ရွေးချယ်မှုသည် စာတန်က သင့်အား စွဲမှတ်အောင်သွန်သင်ပေးထားသည့် အပျက်သဘောဆောင်ပြီး မကောင်းသော အယူအဆများနှင့် ထင်မြင်ချက်များ၏ စံသတ်မှတ်ချက်အပေါ် အခြေခံတော့မည် မဟုတ်ပေ။ ပြီးလျှင် သင့်တွင် ဤသို့သော အယူအဆများနှင့် အမြင်များကို ဖက်တွယ်သော သဘောထားတစ်ခု ရှိတော့မည်မဟုတ်ပေ။ ဤအဆင့်တွင် သင်သည် ဤသမ္မာတရား စစ်မှန်မှုရှုထောင့်အတွင်းသို့ မဝင်ရောက်သေးဘဲ သင်၏ အမြင်များက ဘက်မလိုက်ဘဲ ရှိနေနိုင်သော်လည်း၊ မည်သို့ပင်ဖြစ်စေ ဤအပြုသဘောဆောင်သော အယူအဆနှင့် အမြင်များကို လက်ခံပြီးနောက်တွင် သင့်၌ အပျက်သဘောဆောင်သော အယူအဆများနှင့် အမြင်များအပေါ် သိမြင်မှုတစ်ခုရှိလိမ့်မည်။ ဤသို့အားဖြင့် သင်သည် နောင်ကာလတွင် အလားတူ အမှုကိစ္စတစ်ခုကို ရင်ဆိုင်ရသောအခါ အနည်းဆုံးအနေဖြင့် ဤအမှုကိစ္စမျိုးနှင့် ဆက်စပ်သော အပြုသဘောဆောင်သော၊ အပျက်သဘောဆောင်သော အယူအဆများနှင့် အမြင်များကြား ခွဲခြားသိမြင်နိုင်လိမ့်မည်။ ပြီးလျှင် ယင်းကို ကိုင်တွယ်ဖြေရှင်းရန်အတွက် စံသတ်မှတ်ချက်အချို့ရှိလိမ့်မည်။ ဤစံသတ်မှတ်ချက်ကို အခြေခံပြီး သမ္မာတရားကို ချစ်ပြီး လူ့သဘာဝရှိသောလူတို့သည် သမ္မာတရားကို လက်တွေ့လုပ်ဆောင်လိုစိတ် ပို၍ရှိကြသည်။ ထို့ပြင် သမ္မာတရား၏ စံသတ်မှတ်ချက်နှင့်အညီ လူများနှင့် အမှုအရာများကို ရှုမြင်လိုစိတ်၊ ကျင့်ကြံပြုမူပြီး လုပ်ဆောင်လိုစိတ် ရှိကြသည်။ ဤသည်မှာ သင့်အား သမ္မာတရား စစ်မှန်မှုအတွင်းသို့ ဝင်ရောက်ရန်၊ သမ္မာတရား စည်းမျဉ်းများနှင့်အညီ လက်တွေ့လုပ်ဆောင်ရန်၊ ဘုရားသခင်၏ သတ်မှတ်ချက်များနှင့်အညီ ဘုရားသခင်ကို ကျိုးနွံနာခံရန်နှင့် သင့်အတွက် ဘုရားသခင် စီစဉ်သည့် လူများ၊ အမှုကိစ္စများ၊ အကြောင်းအရာများကို လက်ခံရန် အတိုင်းအတာတစ်ခုအထိ ကြီးစွာကူညီပေးလိမ့်မည်။ ဤအမြင်မှကြည့်လျှင် လူတစ်ယောက်သည် သမ္မာတရားကို နားလည်လေလေ၊ သူသည် သမ္မာတရားစစ်မှန်မှုအတွင်းသို့ ဝင်ရောက်နိုင်သည့် အလားအလာများလေလေ ဖြစ်သည်ဟုလည်းကောင်း၊ အပျက်သဘောဆောင်သော အရာများကို နှံ့စပ်စွာ နားလည်လေလေ၊ သူသည် ဤအပျက်သဘောဆောင်သောအရာများကို ပုန်ကန်နိုင်ခြေများလေလေ ဖြစ်သည်ဟုလည်းကောင်း ဆိုနိုင်သလော။ (ဆိုနိုင်ပါသည်။) ထို့ကြောင့် သင်သည် သမ္မာတရားအား လိုက်စားလိုစိတ်ရှိသည်ဖြစ်စေ၊ မရှိသည်ဖြစ်စေ၊ သင်သည် သမ္မာတရားအား လိုက်စားရန် သင်၏ စိတ်ကို ဆုံးဖြတ်ပြီးသည်ဖြစ်စေ၊ မဆုံးဖြတ်သည်ဖြစ်စေ၊ သင်သည် သမ္မာတရားအား လိုက်စားခြင်းလမ်းကြောင်းပေါ်တွင် ရှိသည်ဖြစ်စေ၊ မရှိသည်ဖြစ်စေ၊ သင်၏ အစွမ်းအစ၊ သို့မဟုတ် သမ္မာတရားအား သင်သဘောပေါက်နားလည်သည့်ပုံစံက မည်သို့ဖြစ်စေ အတိုချုပ်အနေဖြင့် လူတို့သည် သမ္မာတရားကို လိုက်စားလိုလျှင်၊ သမ္မာတရား၏ စံသတ်မှတ်ချက်များကို နားလည်လိုလျှင်၊ သမ္မာတရားကို လက်တွေ့လုပ်ဆောင်ပြီး ဝင်ရောက်လိုလျှင် အပျက်သဘောဆောင်သောအရာမျိုးစုံကို ပိုင်းခြားသိမြင်ပြီး နားလည်ရန် လိုအပ်သည်။ ဤသည်တို့မှာ သမ္မာတရားအား လိုက်စားခြင်းနှင့် သမ္မာတရား စစ်မှန်မှုအတွင်းသို့ ဝင်ရောက်ခြင်းအတွက် မရှိမဖြစ် ရှိထားရမည့် လိုအပ်ချက်များ ဖြစ်သည်။

လူအချို့သည် သမ္မာတရားကို နားမလည်ကြပေ။ ပြီးလျှင် ငါတို့ ယခု မိတ်သဟာယဖွဲ့နေသည့် အကြောင်းအရာအမျိုးမျိုးနှင့်ပတ်သက်လာသည့်အခါ ၎င်းတို့က “ဤအကြောင်းအရာများကို ကျွန်ုပ်တစ်ခါမျှ မတွေးခဲ့ဖူးပါ။ တွေ့ကြုံဖူးခြင်းလည်းမရှိပါ။ ဤအကြောင်းအရာများနှင့် ပတ်သက်ပြီး ကိုယ်တော် ပြောသည့်အရာနှင့် ကျွန်ုပ်၏ ကိုယ်ပိုင်ပြဿနာအမျိုးမျိုး၊ ဖောက်ပြန်ပျက်စီးသော စိတ်သဘောထားများ၊ ဖောက်ပြန်ပျက်စီးမှုကို ဖွင့်ပြခြင်းများကြား ဆက်နွှယ်မှုကို ကျွန်ုပ် မမြင်နိုင်ပါ။ ထို့ကြောင့် ဤအကြောင်းအရာများကို ကိုယ်တော် ပြောခြင်းသည် သမ္မာတရားအား ကျွန်ုပ် လိုက်စားခြင်းနှင့် အဘယ်သို့ သက်ဆိုင်သနည်း။ သမ္မာတရားစစ်မှန်မှုအတွင်းသို့ ကျွန်ုပ် ဝင်ရောက်ခြင်းနှင့် လုံးဝ သက်ဆိုင်မှုရှိသည့် ပုံစံမရှိသည် မဟုတ်လော၊ လူတို့၏ အပြုသဘောဆောင်သော ဝင်ရောက်မှုနှင့် သက်ဆိုင်သည့် အဆင့်မြင့်ပြီး လေးနက်သော အကြောင်းအရာအချို့ကို အဘယ်ကြောင့် မပြောသနည်း။ နေ့စဉ်ဘဝ၏ ဤအပျက်သဘောဆောင်သော အသေးအဖွဲ ဖြစ်သော အမှုကိစ္စများကို အစဉ် ဖော်ထုတ်သနည်း” ဟူ၍ အစဉ် ခံစားကြရသည်။ ဤထင်မြင်ချက်သည် မှန်ကန်သလော၊ မှားယွင်းသလော။ (မှားယွင်းပါသည်။) ဤအယူအဆများ ရှိသောသူများက နေ့စဉ်အသက်တာ၏ ဤသို့သော အသေးအဖွဲကိစ္စများကို ကြားရသည့်အခါတိုင်းတွင်၊ အထူးသဖြင့် ဤအမှုကိစ္စများ၏ ဥပမာအချို့ကို ပေးသောအခါတွင် ၎င်းတို့သည် ရွံရှာပြီး နားမထောင်လိုကြပေ။ ၎င်းတို့က “ဤအကြောင်းအရာသည် အလွန်ပင် သာမန်မျှသာ ဖြစ်ပြီး မလေးနက်ပါ၊ ဤအရာနှင့်ပတ်သက်ပြီး ကြီးကျယ်သည့်အရာတစ်ခုမျှမရှိ၊ ရိုးရှင်းလွန်းသည်၊ ကျွန်ုပ်သည် နားထောင်လိုက်သည်နှင့် ချက်ချင်း နားလည်သွားသည်။ အားလုံးက လွယ်ကူလွန်းသည်။ သမ္မာတရားသည် ဤသို့ မဖြစ်သင့်ပေ၊ ဤထက်ပို၍ လေးနက်သင့်သည်၊ ပြီးလျှင် လူတို့သည် နားမလည်နိုင်မီတွင်၊ စာကြောင်းတစ်ကြောင်းနှစ်ကြောင်းကို မမှတ်မိခင်တွင် အကြိမ်အတန်အသင့် နားထောင်ဖို့ လိုအပ်သည်၊ ယခု ကိုယ်တော်ပြောဆိုနေသည့်အရာများသည် နေ့စဉ်ဘဝ၏ အသေးအဖွဲကိစ္စများဖြစ်ပြီး နေ့စဉ်ဘဝတွင် ပုံမှန်လူ့သဘာဝက သရုပ်သကန်အချို့လည်း ဖြစ်သည်၊ ဤသည်မှာ ကျွန်ုပ်တို့အတွက် အနည်းငယ် ပေါ့တန်လွန်းနေခြင်း မဖြစ်သလော” ဟု တွေးသည်။ ဤအမြင်များကို ကိုင်စွဲသောလူများသည် ၎င်းတို့၏ အတွေးအခေါ်တွင် မှန်ကန်သည်ဟု သင်ထင်သလော။ (မထင်ပါ။ ၎င်းတို့သည် မှားယွင်းပါသည်။) အဘယ်ကြောင့် မှားယွင်းသနည်း။ ၎င်းတို့က မည်သို့မှားနေသနည်း။ ရှေးဦးစွာ လူတို့၏ အတွေးများနှင့် အမြင်များသည် ၎င်းတို့နေ့စဉ်ဘဝနှင့် အဆက်ပြတ်နေသလော။ (အဆက်မပြတ်ပါ။) ၎င်းတို့၏ အမျိုးမျိုးသော သရုပ်သကန်များနှင့် သဘောထားများသည် ၎င်းတို့၏ နေ့စဉ်ဘဝများနှင့် အဆက်ပြတ်နေသလော။ (အဆက်မပြတ်ပါ။) အဆက်မပြတ်ပါ။ ဤမည်သည့်အရာကမျှ အဆက်မပြတ်ပေ။ လူတို့၏ ဖောက်ပြန်ပျက်စီးသော စိတ်သဘောထားများ၊ အတွေးများနှင့် အမြင်များ၊ အမျိုးမျိုးသော ကိစ္စများနှင့်ပတ်သက်ပြီး ၎င်းတို့၏ အယူအဆများ၊ ရည်ရွယ်ချက်များ၊ အမှုအရာများကို လုပ်ဆောင်ရာ၌ ၎င်းတို့၏ သတ်သတ်မှတ်မှတ် နည်းလမ်းများအပြင် ၎င်းတို့၏ စိတ်မှ ထွက်ပေါ်လာသော အတွေးများနှင့် အယူအဆများတို့အားလုံးသည် နေ့စဉ်ဘဝတွင်ရှိသော ၎င်းတို့၏ အမျိုးမျိုးသော သရုပ်သကန်များ၊ ပွင့်အန်ထွက်မှုများဖြင့် ခွဲ၍ မရနိုင်ပေ။ ထို့အပြင် နေ့စဉ်ဘဝရှိ ဤအမျိုးမျိုးသော သရုပ်သကန်ုများနှင့် ပွင့်အန်ထွက်မှုများအပြင် လူတို့အပေါ်သို့ ကျရောက်သော အမျိုးမျိုးသော အမှုကိစ္စအပေါ် လူတို့၏ အတွေးများ၊ အမြင်များနှင့် သဘောထားများသည် လူတို့၏ ဖောက်ပြန်ပျက်စီးသော စိတ်သဘောထားများနှင့် သက်ဆိုင်သော ပို၍ သတ်သတ်မှတ်မှတ်ဖြစ်သော အရာများဖြစ်သည်။ သမ္မာတရားအား လိုက်စားခြင်း၏ ရည်ရွယ်ချက်သည် လူတို့၏ မှားယွင်းသောအတွေးများနှင့် အမြင်များကို ပြောင်းလဲရန်ဖြစ်သည်။ လူတို့၏ အတွေးများနှင့် အမြင်များကို ပြောင်းလဲခြင်းအားဖြင့်လည်းကောင်း၊ လူ၊ အမှုကိစ္စနှင့် အကြောင်းအရာမျိုးစုံအပေါ် ၎င်းတို့၏ သဘောထားများကို ပြောင်းလဲခြင်းအားဖြင့်လည်းကောင်း လူတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားရန်ဖြစ်သည်။ ပြီးလျှင် သမ္မာတရား၊ ဘုရားသခင်တို့နှင့်ပတ်သက်ပြီး ၎င်းတို့၏ ပုန်ကန်ခြင်းနှင့် သစ္စာဖောက်ခြင်းကို ဖယ်ရှားရန်ဖြစ်သည်။ ထို့အပြင် ဘုရားသခင်ကို ဆန့်ကျင်သည့် ၎င်းတို့၏ သဘာဝအနှစ်သာရကို ဖယ်ရှားရန်ဖြစ်သည်။ ထို့ကြောင့် သင်သည် သမ္မာတရားကို လိုက်စားလိုလျှင် နေ့စဉ်ဘဝတွင်ရှိသော သင်၏ မှားယွင်းနေသော အတွေးအမြင်အမျိုးမျိုးကို ဖယ်ရှားပြီး ပြောင်းလဲရန် အပြည့်အဝ မလိုအပ်သလော။ ဤသည်မှာ အရေးကြီးဆုံးသောအရာမဟုတ်လော။ (ဟုတ်သည်။) ထို့ကြောင့် ငါပြောဆိုသည့်အရာများသည် မည်မျှမလေးနက်သည့်၊ သာမန်ဖြစ်သည့်ပုံစံရှိနိုင်ပါစေ ယင်းတို့နှင့်ပတ်သက်ပြီး ပုန်ကန်သော စိတ်နေစိတ်ထား မထားရှိနှင့်။ ဤအရာများသည် အသေအချာပင် အရေးမပါသောအရာ မဟုတ်ပေ။ ယင်းတို့သည် သင်၏ နှလုံးနှင့် စိတ်ကို နေရာယူသည်။ ပြီးလျှင် ယင်းတို့သည် သင်ရင်ဆိုင်ရသော လူတိုင်း၊ အမှုကိစ္စတိုင်း၊ အကြောင်းအရာတိုင်းနှင့်ပတ်သက်သည့် သင်၏ အတွေးအမြင်များကို ထိန်းချုပ်သည်။ သင်သည် နေ့စဉ်ဘဝတွင် ဤမှားယွင်းသောအတွေးများနှင့် အမြင်များအား မပြောင်းလဲလျှင်၊ သို့မဟုတ် မဖယ်ရှားလျှင် သမ္မာတရားကို သင်လက်ခံပြီး သမ္မာတရား စစ်မှန်မှု ရှိသည်ဟူသည့် သင်၏ အဆိုသည် အနှစ်မရှိသော စကားများသာ ဖြစ်လိမ့်မည်။ ဤသည်မှာ သင့်တွင် ကင်ဆာရှိသကဲ့သို့ ဖြစ်သည်။ ယင်းကို တက်ကြွစွာ ကုသရမည်။ ကင်ဆာဆဲလ်များက မည်သည့်အင်္ဂါတွင်ရှိနေပါစေ၊ သင်၏ သွေးထဲတွင်ဖြစ်စေ၊ သင်၏ အရေပြားတွင်ဖြစ်စေ၊ အပြင်ပိုင်းတွင်ဖြစ်စေ၊ အတွင်းထဲတွင် ကွယ်ဝှက်နေသည်ဖြစ်စေ၊ ကိုင်တွယ်ရမည့် ပထမဆုံးအရာမှာ သင့်ခန္ဓာကိုယ်တွင်းရှိ ကင်ဆာဆဲလ်များဖြစ်သည်ဟု ဆိုလျှင် လုံလောက်သည်။ ကင်ဆာဆဲလ်များကို ဖယ်ရှားပြီးသည့်အခါမှသာ သင်စားသုံးသော အာဟာရအမျိုးမျိုးသည် သင့်အတွင်းတွင် စုပ်ယူပြီး အလုပ်လုပ်နိုင်သည်။ ဤနည်းအားဖြင့် သင့်ကိုယ်ခန္ဓာအတွင်းရှိ အင်္ဂါအားလုံးသည် ပုံမှန်လည်ပတ်နိုင်သည်။ ရောဂါကို ဖယ်ရှားပြီးသည်နှင့် သင်၏ ခန္ဓာကိုယ်သည် ပို၍ကျန်းမာလာပြီး ပို၍ ပုံမှန်ဖြစ်လာမည်။ ဤသို့သောလူတို့သည် ရောဂါ လုံးဝ ပျောက်သွားသည်။ သမ္မာတရားအား လူတို့ လိုက်စားခြင်းသည် ဖောက်ပြန်ပျက်စီးသော စိတ်သဘောထားများကို စွန့်ပစ်သည့် ဖြစ်စဉ်ဖြစ်သည်။ သမ္မာတရား စစ်မှန်မှုသို့ ဝင်ရောက်သည့် ဖြစ်စဉ်လည်း ဖြစ်သည်။ ဖောက်ပြန်ပျက်စီးသည့် စိတ်သဘောထားကို ဖယ်ရှားသည့် ဖြစ်စဉ်သည် မိမိတို့ထံမှ အမျိုးမျိုးသော မှားယွင်းသော၊ အပျက်သဘောဆောင်သော အတွေးများနှင့် အမြင်များကို လူတို့ ပြောင်းလဲသည့်၊ ဖယ်ရှားသည့် ဖြစ်စဉ်ဖြစ်သည်။ အမျိုးမျိုးသော မှန်ကန်သော၊ အပြုသဘောဆောင်သော အယူအဆများနှင့် အမြင်များဖြင့် လူတို့သည် မိမိတို့ကိုယ်ကို ပြင်ဆင်သည့် ဖြစ်စဉ်လည်း ဖြစ်သည်။ အပြုသဘောဆောင်သော အယူအဆများနှင့် အမြင်များသည် အဘယ်နည်း။ ယင်းတို့သည် သမ္မာတရား၏ စစ်မှန်မှု၊ စည်းမျဉ်းများနှင့် စံသတ်မှတ်ချက်များ ပါဝင်သောအရာများဖြစ်သည်။ သမ္မာတရား စစ်မှန်မှုသို့ ဝင်ရောက်ရန်အတွက် လူတို့သည် ဘဝ၊ ရှင်သန်ရေးနှင့် သမ္မာတရားကို ရှာဖွေခြင်းအားဖြင့် အခြားအရာများကို တစ်ခုချင်း ကိုင်တွယ်ဖြေရှင်းခြင်းတို့နှင့် သက်ဆိုင်သော ၎င်းတို့၏ မှားယွင်းသော အယူအဆနှင့် အမြင်အမျိုးမျိုးကို စိစစ်ပြီး နားလည်ရမည်။ ပြီးလျှင် ယင်းတို့ကို တစ်ခုချင်း ဖြေရှင်းပြီး ဖယ်ရှားရမည်။ အတိုချုပ်အားဖြင့် သမ္မာတရားအား လိုက်စားခြင်းသည် လူတို့အား ၎င်းတို့၏ မှားယွင်းသော၊ မမှန်ကန်သော အတွေးများနှင့် အမြင်များကို စွန့်ပစ်စေရန်၊ သမ္မာတရားစည်းမျဉ်းများနှင့်ညီသော အမှုအရာ၊ အတွေးအမြင်မျိုးစုံနှင့်ပတ်သက်ပြီး မှန်ကန်သော အတွေးများနှင့် အမြင်များရှိစေရန် လုပ်ဆောင်ခြင်းဖြစ်သည်။ ဤနည်းအားဖြင့်သာ လူတို့သည် သမ္မာတရားကို စံသတ်မှတ်ချက်အဖြစ် ထားရှိပြီး ဘုရားနှုတ်ကပတ်တော်များနှင့်အညီ အပြည့်အဝ လူများနှင့် အမှုအရာများကို ရှုမြင်ကာ ကျင့်ကြံပြုမပြီး လုပ်ဆောင်ခြင်းဖြစ်သည့် ပန်းတိုင်ကို ရရှိနိုင်သည်။ ဤသည်မှာ သမ္မာတရားကို လိုက်စားခြင်းအားဖြင့် လူတို့ရရှိသည့် နောက်ဆုံးရလဒ်ဖြစ်သည်။ ပြီးလျှင် ဤသည်မှာ ကယ်တင်ခြင်းကို ရရှိပြီးနောက်တွင် နောက်ဆုံး၌ လူတို့ အမှန်တကယ် အသက်ရှင်နေထိုင်နိုင်သည့် သမ္မာတရား စစ်မှန်မှုလည်း ဖြစ်သည်။ ဤအရာကို နားလည်သလော။ (နားလည်ပါသည်။)

၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

ဂ။ မိမိ၏ မိသားစုမှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

ယခင်အခေါက် စုဝေးပွဲတွင် မိသားစုနှင့်ပတ်သက်ပြီး “လက်လွှတ်ခြင်း” အကြောင်းအရာကို ငါတို့ မိတ်သဟာယဖွဲ့ခဲ့သည်။ မိသားစုအကြောင်းအရာတွင် ယခင်အခေါက်က မည်သည့်အရာကို ငါတို့ မိတ်သဟာယဖွဲ့ခဲ့သနည်း။ (သမ္မာတရားအား ကျွန်ုပ်တို့ လိုက်စားသည့်လမ်းကြောင်းတွင် မိသားစုက ချထားသည့် အဆင်မပြေမှုများနှင့် အတားအဆီးများအပြင် မိသားစုပြဿနာများနှင့်ပတ်သက်လျှင် မည်သည့် လိုက်စားမှုများ၊ စံသတ်မှတ်ချက်များ၊ ဆန္ဒများအား ကျွန်ုပ်တို့ လက်လွှတ်သင့်ကြောင်းကိုလည်း မိတ်သဟာယဖွဲ့ခဲ့သည်။ ဘုရားသခင်က အကြောင်းအရာနှစ်ခုကို ပြောခဲ့သည်။ တစ်ခုမှာ ကျွန်ုပ်တို့မိသားစုမှ ကျွန်ုပ်တို့ အမွေဆက်ခံရသည့် ပင်ကိုလက္ခဏာကို လက်လွှတ်ခြင်းဖြစ်ပြီး အခြားတစ်ခုမှာ မိသားစုက ကျွန်ုပ်တို့အပေါ်တွင် ဖြစ်စေသည့် ပုံစံသွင်းသည့် သက်ရောက်မှုများကို လက်လွှတ်ခြင်း ဖြစ်သည်။) အမှန်ပင် ဤအရာနှစ်ခုဖြစ်သည်။ ပထမမှာ သင့်မိသားစုမှ သင်အမွေဆက်ခံရသည့် ပင်ကိုလက္ခဏာကို လက်လွှတ်ရန် ဖြစ်သည်။ ဤအချက်တွင် လူတို့နားလည်သင့်သည့် သမ္မာတရားစည်းမျဉ်းများမှာ မည်သည့်အရာဖြစ်သည်ကို သင်သိသလော။ ငါ၏ မိတ်သဟာယကို နားထောင်ပြီးနောက်တွင် တိကျသော အနှစ်ချုပ်တစ်ခုကို ငါ မပေးလျှင် သင်တို့ဘာသာ မည်သို့ အနှစ်ချုပ်ရမည်ကို သိသလော။ ဤအရာများအတွက်၊ ယင်းတို့နှင့်ပတ်သက်သည့် တိကျသော အသေးစိတ်အချက်များအတွက် ငါ မိတ်သဟာယဖွဲ့ပြီးနောက်တွင် ဤသမ္မာတရားရှုထောင့်နှင့် ပတ်သက်လာလျှင် လူတို့ လိုက်နာသင့်သည့် ပါဝင်သော စည်းမျဉ်းများကို သင်တို့ အနှစ်ချုပ်ခဲ့သလော။ ယင်းတို့အား မည်သို့ အနှစ်ချုပ်ရမည်ကို သင်သိလျှင် သင်သည် ယင်းတို့ကို လက်တွေ့လုပ်ဆောင်နိုင်လိမ့်မည်။ ယင်းတို့အား မည်သို့ အနှစ်ချုပ်ရမည်ကို သင်မသိလျှင်၊ အစိတ်စိတ်အပိုင်းပိုင်း ဖြစ်နေသော သိနားလည်မှုအချို့ကိုသာ စိတ်ရောက်မြဲ ရောက်နေလျှင်၊ ပါဝင်သော သမ္မာတရားစည်းမျဉ်းများက မည်သည့်အရာ ဖြစ်သည်ကို သင်မသိလျှင် သင်သည် ယင်းတို့ကို လက်တွေ့လုပ်ဆောင်နိုင်မည်မဟုတ်ပေ။ သင်သည် ယင်းတို့အား မည်သို့ လက်တွေ့လုပ်ဆောင်ရမည်ကို မသိလျှင် သင်သည် ဤသမ္မာတရား စစ်မှန်မှု၏ ရှုထောင့်သို့ မည်သည့်အခါမျှ ဝင်ရောက်မည်မဟုတ်ပေ။ သင်ကိုယ်တိုင်၏ ပြဿနာများက မည်သည့်အရာများဖြစ်သည်ကို သင်ရှာတွေ့လျှင်ပင် သင်သည် ယင်းတို့ကို ငါ၏ စကားများနှင့် ဆက်စပ်နိုင်ဦးမည်မဟုတ်။ ပြီးလျှင် သင်သည် လက်တွေ့လုပ်ဆောင်ရန် ဆက်နွှယ်မှုရှိသော စည်းမျဉ်းများကို ရှာနိုင်မည်မဟုတ်ပေ။ သင့်မိသားစုမှ သင်အမွေဆက်ခံရသည့် ပင်ကိုလက္ခဏာအား လက်လွှတ်ခြင်းနှင့်ပတ်သက်သော ပြဿနာအပေါ် မိတ်သဟာယဖွဲ့ခြင်း၏ အဓိက ရည်ရွယ်ချက်သည် ထိုပင်ကိုလက္ခဏာနှင့်ပတ်သက်သော လွှမ်းမိုးမှုအမျိုးမျိုးကို ထိခိုက်ခံရခြင်းမရှိဘဲ လူများ၊ အမှုအရာများကို ရှုမြင်နိုင်ရန်၊ ကျင့်ကြံပြုမူပြီး လုပ်ဆောင်နိုင်ရန် ဖြစ်သည်။ သင့်မိသားစုထံမှ သင်အမွေဆက်ခံရသည့် ပင်ကိုလက္ခဏာသည် ဂုဏ်ရှိလျှင် သင်သည် ဤပင်ကိုလက္ခဏာကို မှန်ကန်စွာ ချဉ်းကပ်သင့်သည်။ သင်သည် ဂုဏ်ရှိသည်ဟု မခံစားသင့်ပေ၊ သို့မဟုတ် သင်သည် အခြားလူများထက်ပို၍ တန်ဖိုးရှိသည်၊ သင့်ပင်ကိုလက္ခဏာသည် ထူးခြားသည်ဟု မခံစားသင့်ပေ။ အခြားလူများကြား၌ ရှိသောအခါတွင် သင်သည် သင်၏ ဂုဏ်ရှိသော မိသားစုနောက်ခံကို အခြေအနေတိုင်း၌ ကြွားဝါရန် အရင်းအနှီးတစ်ခုအဖြစ် အသုံးပြုပြီး အခြားလူများက အချိန်အခါတိုင်း၌ သင့်အား အထင်ကြီးစေရန် လုပ်ဆောင်ခြင်းထက် ဘုရားသခင်က လူတို့ကို ဆိုဆုံးမသည့် စည်းမျဉ်းများနှင့်အညီ ၎င်းတို့နှင့် မှန်ကန်စွာ ပြောဆိုဆက်ဆံနိုင်အပ်သည်။ လူတိုင်းအား မှန်ကန်စွာ ဆက်ဆံနိုင်အပ်သည်။ သင်က သင့်မိသားစုထံမှ အမွေဆက်ခံရသည့် ပင်ကိုလက္ခဏာကို လက်မလွှတ်နိုင်ဘဲ သင်၏ မိသားစုနောက်ခံကို အရင်းအနှီးအဖြစ် အစဉ်သဖြင့် အသုံးပြုသည် ဆိုပါစို့။ သင့်ကိုယ်သင် အလွန်အကျွံ စိတ်ကြီးဝင်သော၊ တစ်ဇွတ်ထိုးလုပ်ဆောင်သော၊ ကြီးကျယ်သောသူတစ်ယောက်အဖြင့် ကျင့်ကြံပြုမူသည်ဆိုပါစို့။ သင်သည် အခြားလူများကြားတွင် သင့်ကိုယ်သင် အစဉ်သဖြင့် ကြွားဝါပြီး ထုတ်ဖော်ပြသည်၊ သင့်မိသားစုနောက်ခံနှင့် သင့်မိသားစုမှ သင်အမွေဆက်ခံရသည့် ထူးခြားသော ပင်ကိုလက္ခဏာကို စဉ်ဆက်မပြတ် ကြွားလုံးထုတ်သည် ဆိုပါစို့။ ထို့အပြင် သင်သည် အတွင်းစိတ်တွင်လည်း အထူးပင် မောက်မာပြီး ခြယ်လှယ်လွန်းသည်၊ အထူးသဖြင့် အခြားလူများနှင့် စကားပြောသောအခါတွင် ဗိုလ်ကျပြီး မိုက်ရိုင်းသည်၊ သင်သည် လူတို့ကို အပြစ်ဆိုပြီး ဖိနှိပ်ရန်အတွက် အရင်းအနှီးအဖြစ် သင်၏ ပင်ကိုလက္ခဏာကို မကြာခဏ အသုံးပြုသည်ဆိုပါစို့။ တစ်နည်းအားဖြင့် သင်သည် ပုံမှန်အသိစိတ်ကင်းမဲ့သည်ဟု လူတို့က ထင်ကြသည်၊ သင်က လူတိုင်းကို သာမန်လူများအဖြစ် မှတ်ယူသည်၊ အထူးသဖြင့် သင်သည် လူတို့နှင့် ထိတွေ့ပြီး ဆက်ဆံရသောအခါတွင် သင့်ထက်ပို၍ နှိမ့်ချသော၊ သို့မဟုတ် နိမ့်ကျသော လူတို့အကြောင်းကို လုံးဝ ထည့်မစဉ်းစားပေ၊ ပြီးလျှင် ၎င်းတို့နှင့် စကားပြောသည့်အခါတွင် သင်သည် အထူးပင် ရန်မူသည်၊ တင်စီးသည်၊ အလွန်ပင် အစွယ်ထုတ်ပြသည်ဆိုပါစို့။ ပြီးလျှင် သင်သည် သူတစ်ပါးတို့ကို အစဉ်မပြတ် အပြစ်ဆိုလိုကာ သူတစ်ပါးတို့အား အမိန့်ပေးခိုင်းစေပြီး အော်ဟစ်ရသော ကျွန်များကဲ့သို့ အစဉ် ဆက်ဆံ၍ သင်၏ ပင်ကိုလက္ခဏာသည် ဂုဏ်ရှိသည်ဟု အစဉ်ယုံကြည်သည်၊ ထို့ပြင် သင်သည် သူတစ်ပါးတို့နှင့် သဟဇာတဖြစ်စွာ မနေနိုင်ဘဲ သင့်ထက် အဆင့်အတန်းနိမ့်ကျသောသူများကို မှန်ကန်သော ဟန်ပန်အမူအရာဖြင့် မဆက်ဆံနိုင်ဟု ဆိုပါစို့။ ဤသည်တို့အားလုံးမှာ ဖောက်ပြန်ပျက်စီးသော စိတ်သဘောထားများဖြစ်ပြီး ဤအရာများအားလုံးသည် လူတို့ စွန့်ပစ်သင့်သည့်အရာများဖြစ်သည်။ လူတစ်ယောက်က ဂုဏ်ရှိသော မိသားစုနောက်ခံနှင့် လူမှုအဆင့်အတန်း ရှိသောအခါတွင် ဤသို့သော ဖောက်ပြန်ပျက်စီးသည့် စိတ်သဘောထားများ ဖြစ်ပေါ်ပြီး ပေါက်ဖွားလာသည်။ ထို့ကြောင့် ဤသို့သောသူမျိုးသည် မိမိ၏ စကားများနှင့် လုပ်ဆောင်မှုများကို ဆင်ခြင်သုံးသပ်သင့်သည်။ ပြီးလျှင် မိမိ၏ ကိုယ်ပိုင်အတွေးများနှင့် အမြင်များကို ဆင်ခြင်သုံးသပ်သင့်သည်။ အထူးသဖြင့် မိသားစု၏ ပင်ကိုလက္ခဏာနှင့် ပတ်သက်သောအရာများကို ဆင်ခြင်သုံးသပ်သင့်သည်။ ထိုသူသည် ဤသို့သော အတွေးအမြင်များကို လက်လွှတ်သင့်ပြီး မိမိ၏ ထူးခြားသော လူမှုအဆင့်အတန်း၏ ရလဒ်အဖြစ် မိမိ အသက်ရှင်နေထိုင်သော လူ့သဘာဝအမျိုးမျိုးကို ပြန်လည်သုံးသပ်သင့်သည်။ တစ်နည်းအားဖြင့် ဤသို့သောသူမျိုးသည် သူ၏ မိသားစုမှ အမွေဆက်ခံရသည့် ပင်ကိုလက္ခဏာကို လက်လွှတ်သင့်သည်။ လူအများစုက ၎င်းတို့၏ ကိုယ်ပိုင်လူမှုအဆင့်အတန်းသည် နိမ့်ကျသည်ဟု ထင်မြင်ကြသည်။ အထူးသဖြင့် လူ့အဖွဲ့အစည်းတွင် အထင်သေးခြင်းခံရသော၊ ခွဲခြားဆက်ဆံခံရသော၊ အနိုင်ကျင့်ခံရသောသူအမျိုးအစားသည် ၎င်းတို့၏ ပင်ကိုလက္ခဏာက နိမ့်ကျသည်ဟု မကြာခဏ ခံစားကြရသည်။ ပြီးလျှင် ၎င်းတို့ မိသားစု၏ ထူးခြားသော အခြေအနေကြောင့် ဖြစ်သည့် အရှက်သည် ၎င်းတို့အား အထူးပင် မာန်စွယ်ချိုးလေသည်။ ဤခံစားချက်သည် ၎င်းတို့အား နိမ့်ကျမှုကို မကြာခဏ ခံစားရစေပြီး သူတစ်ပါးတို့နှင့် သဟဇာတဖြစ်သော၊ သာတူညီမျှဖြစ်သော ပုံစံဖြင့် မဆက်ဆံနိုင်အောင် ပြုလုပ်သည်။ ဤသို့သောလူမျိုးတို့သည် မိမိတို့ကိုယ်ကို ပုံစံအမျိုးမျိုးဖြင့် ပြသသည်မှာလည်း မှန်ပေသည်။ လူအချို့သည် ဂုဏ်ရှိသော အဆင့်အတန်းနှင့် ပင်ကိုလက္ခဏာရှိသည့်သူတို့ကို အထူးပင် အထင်ကြီးလေးစားသည်။ ၎င်းတို့ကို မျက်နှာလိုမျက်နှာရ လုပ်သည်။ မြှောက်ပင့်သည်။ လေချိုသွေးသည်။ ဖော်လံဖားသည်။ ၎င်းတို့သည် ဤလူများအား အစဉ်သဖြင့် မစဉ်းမစား သံယောင်လိုက်ပြီး စည်းမျဉ်း၊ သို့မဟုတ် ဂုဏ်သိက္ခာမရှိပေ။ ပြီးလျှင် ထိုလူများ၏ လက်ပါးစေများ ဖြစ်လိုစိတ်ရှိပြီး ကျွန်များကဲ့သို့ ထိုသူများက အမိန့်ပေးခြင်းနှင့် ခြယ်လှယ်ခြင်းကို ခံလိုကြသည်။ ဤသို့သော လူများ၏ အမှုအရာများအား လုပ်ဆောင်ခြင်းနှင့် ပတ်သက်သော စည်းမျဉ်းများသည်လည်း သမ္မာတရားနှင့် မညီပေ။ အဘယ်ကြောင့်ဆိုသော် ၎င်းတို့၏ စိတ်အတွင်းထဲတွင် ၎င်းတို့၏ ပင်ကိုလက္ခဏာက နိမ့်ကျသည်ဟုလည်းကောင်း၊ ၎င်းတို့သည် ကံဆိုးသူများဖြစ်ရန် မွေးဖွားလာသည်ဟုလည်းကောင်း၊ ၎င်းတို့သည် ချမ်းသာသော၊ သို့မဟုတ် မြင့်မြတ်သည့် လူမှုပင်ကိုလက္ခဏာ ရှိသောသူတို့နှင့် တန်းတူညီရပ်တည်ရန် မထိုက်တန်ဘဲ ဤအစား ထိုလူများ၏ ကျွန်အဖြစ် ဆက်ဆံခြင်းခံရရန် မွေးဖွားလာသည်ဟုလည်းကောင်း၊ ၎င်းတို့သည် ဤလူများပြောသည့်အတိုင်း လုပ်ရမည်ဖြစ်ပြီး ဤလူတို့၏ အမိန့်ပေးခိုင်းစေခြင်းကို ခံရမည်ဟုလည်းကောင်း ယုံကြည်ကြသည်။ ၎င်းတို့သည် ခယလွန်းနေသည်ဟု မခံစားရကြပေ။ ထိုထက် ဤသည်မှာ ပုံမှန် ဖြစ်သည်ဟုလည်းကောင်း၊ ဤသို့ ဖြစ်သင့်သည်ဟုလည်းကောင်း ထင်ကြသည်။ ဤအရာများသည် မည်ကဲ့သို့သော အယူအဆနှင့် အမြင်များ ဖြစ်သနည်း။ ဤအတွေးအမြင်များသည် မိမိကိုယ်ကို သိက္ခာချခြင်းမျိုး မဟုတ်သလော။ (ဟုတ်ပါသည်။) ချမ်းသာသောသူများက မိမိတို့၏ စိတ်ကြီးဝင်သော၊ တစ်ဇွတ်ထိုးနိုင်သော၊ ရိုင်းပျသော၊ ဗိုလ်ကျသောပုံစံနှင့် နေသည်ကို မြင်သော၊ ဤသို့သောသူများကို အလွန်ပင် အားကျပြီး ၎င်းတို့နောက်သို့ လိုက်သော၊ မိမိတို့၌ အခြေအနေကို ပြောင်းလဲရန် အခွင့်အရေးရှိခဲ့လျှင် ဤချမ်းသာသောသူများကဲ့သို့ တစ်ဇွတ်ထိုးနိုင်စွာ၊ စိတ်ကြီးဝင်စွာ နေနိုင်ရန် မျှော်လင့်သောလူအမျိုးအစားလည်း ရှိသည်။ တစ်ဇွတ်ထိုးနိုင်ပြီး စိတ်ကြီးဝင်ခြင်းသည် လုံးဝ မှားယွင်းခြင်းမရှိဟု ၎င်းတို့ ထင်ကြကာ ဆန့်ကျင်ဘက်အနေဖြင့် ဤအရာများကို နှစ်လိုဖွယ်ကောင်းပြီး ချစ်ကြည်နူးဖွယ်ရာ လက္ခဏာများအဖြစ်ပင် ၎င်းတို့က သဘောထားကြသည်။ ဤသို့သောသူများ၏ အတွေးအမြင်များသည်လည်း မမှန်ကန်သည့်အပြင် လက်လွှတ်သင့်သည်။ သင်၏ ပင်ကိုလက္ခဏာ၊ သို့မဟုတ် အဆင့်အတန်းသည် မည်သို့ပင်ဖြစ်စေ ဘုရားသခင်က ကြိုတင်စီမံထားခြင်းဖြစ်သည်။ ဘုရားသခင်က သင့်အတွက် မည်သို့သော မိသားစု၊ သို့မဟုတ် မိသားစုနောက်ခံမျိုးကို ကြိုတင်စီမံထားပါစေ ယင်းထံမှ သင်အမွေဆက်ခံသည့် ပင်ကိုလက္ခဏာသည် ရှက်ဖွယ်ကောင်းခြင်း မဟုတ်သကဲ့သို့ ဂုဏ်ယူဖွယ်ရှိခြင်းလည်း မဟုတ်ပေ။ သင်၏ ပင်ကိုလက္ခဏာအား သင်သဘောထားသည့် ပုံစံအတွက် စည်းမျဉ်းကို ဂုဏ်နှင့် အရှက်၏ စည်းမျဉ်းအပေါ် အခြေမခံသင့်ပေ။ ဘုရားသခင်က သင့်အား မည်သို့သော မိသားစုမျိုးထဲ ထည့်ပေးသည်ဖြစ်စေ၊ သင့်အား မည်သို့သောမိသားစုမျိုးမှ လာစေသည်ဖြစ်စေ သင်သည် ဘုရားရှေ့တွင် ပင်ကိုလက္ခဏာတစ်ခုသာရှိသည်။ ယင်းမှာ ဖန်ဆင်းခံတစ်ယောက်၏ ပင်ကိုလက္ခဏာ ဖြစ်သည်။ ဘုရားရှေ့တွင် သင်သည် ဖန်ဆင်းခံတစ်ယောက် ဖြစ်သည်။ ထို့ကြောင့် ဘုရားသခင်၏ အမြင်တွင် သင်သည် လူ့အဖွဲ့အစည်း၌ မတူညီသော ပင်ကိုလက္ခဏာနှင့် လူမှုအဆင့်အတန်းရှိသော မည်သူမဆိုနှင့် ညီမျှသည်။ သင်တို့အားလုံးသည် ဖောက်ပြန်ပျက်စီးသော လူသားမျိုးနွယ်ဝင်များဖြစ်ပြီး သင်တို့အားလုံးသည် ဘုရားသခင် ကယ်တင်လိုသောသူများ ဖြစ်သည်။ ပြီးလျှင် ဘုရားရှေ့တွင် သင်တို့အားလုံးသည် ဖန်ဆင်းခံများအနေဖြင့် သင်တို့၏ တာဝန်များကို ထမ်းဆောင်ရန် တူညီသောအခွင့်အလမ်း ရှိသည်မှာ အမှန်ပင်ဖြစ်သည်။ ထို့ပြင် သင်တို့အားလုံးသည် သမ္မာတရားကို လိုက်စားပြီး ကယ်တင်ခြင်းကိုရယူရန် တူညီသော အခွင့်အလမ်းရှိသည်။ ဤအဆင့်တွင် ဘုရားသခင်က သင့်အားပေးအပ်သည့် ဖန်ဆင်းခံ၏ ပင်ကိုလက္ခဏာအရ သင်၏ ပင်ကိုလက္ခဏာကို အထင်မကြီးသင့်သကဲ့သို့ အထင်လည်း မသေးသင့်ပေ။ ထိုအစား သင်သည် ဘုရားသခင်ထံမှလာသော ဖန်ဆင်းခံတစ်ဦး၏ ပင်ကိုလက္ခဏာဖြစ်သည့် သင်၏ ပင်ကိုလက္ခဏာကို မှန်ကန်စွာ သဘောထားသင့်သည်။ ပြီးလျှင် မည်သူနှင့်မဆို တန်းတူညီစွာ သဟဇာတဖြစ်စွာဖြင့် အဆင်ပြေနိုင်ပြီး ဘုရားသခင်က လူတို့ကို သွန်သင်ပြီး ဆိုဆုံးမသည့် စည်းမျဉ်းများနှင့်အညီ အဆင်ပြေစွာ ဆက်ဆံနိုင်သင့်သည်။ အခြားလူများ၏ လူမှုအဆင့်အတန်း၊ သို့မဟုတ် လူမှုပင်ကိုလက္ခဏာက မည်သို့ဖြစ်စေ၊ သင်၏ ကိုယ်ပိုင်လူမှုအဆင့်အတန်း၊ သို့မဟုတ် လူမှုပင်ကိုလက္ခဏာက မည်သို့ဖြစ်စေ ဘုရားအိမ်တော်သို့ လာပြီး ဘုရားရှေ့သို့ လာသူမည်သူမဆိုသည် ပင်ကိုလက္ခဏာတစ်ခုသာရှိသည်။ ယင်းမှာ ဖန်ဆင်းခံတစ်ယောက်၏ ပင်ကိုလက္ခဏာဖြစ်သည်။ ထို့ကြောင့် နိမ့်ကျသော လူမှုအဆင့်အတန်းနှင့် ပင်ကိုလက္ခဏာ ရှိသူတို့သည် နိမ့်ကျသည်ဟု မခံစားရသင့်ပေ။ သင့်တွင် ပင်ကိုစွမ်းရည်ရှိသည်ဖြစ်စေ၊ မရှိသည်ဖြစ်စေ၊ သင်၏ အစွမ်းအစက မည်မျှမြင့်မားသည်ဖြစ်စေ၊ သင့်၌ အရည်အချင်း ရှိသည်ဖြစ်စေ၊ မရှိသည်ဖြစ်စေ၊ သင်၏ လူမှုအဆင့်အတန်းကို လက်လွှတ်သင့်သည်။ လူတို့အား ၎င်းတို့၏ မိသားစုနောက်ခံနှင့် မိသားစုသမိုင်းကို အခြေခံပြီး ၎င်းတို့အား ဂုဏ်ရှိသည်၊ သို့မဟုတ် နိမ့်ကျသည်ဟု အဆင့်အတန်းခွဲပြီး အုပ်စုခွဲသည့်၊ သို့မဟုတ် အမျိုးအစားခွဲသည့် အယူအဆ၊ သို့မဟုတ် အမြင်များကိုလည်း သင် လက်လွှတ်သင့်သည်။ သင်၏ ကိုယ်ပိုင်နိမ့်ကျသော လူမှုပင်ကိုလက္ခဏာနှင့် အဆင့်အတန်းကြောင့် နိမ့်ကျခြင်းကို မခံစားရသင့်ပေ။ သင့်မိသားစုနောက်ခံသည် အလွန်အစွမ်းထက်ခြင်းနှင့် အံ့မခန်းဖြစ်ခြင်း မရှိသော်လည်း၊ သင်အမွေဆက်ခံခဲ့သော အဆင့်အတန်းက နိမ့်ကျသော်လည်း ဘုရားသခင်က သင့်အား စွန့်ပစ်ခြင်းမရှိသည်ကို သင် ဝမ်းမြောက်သင့်သည်။ ဘုရားသခင်သည် နိမ့်ကျသောလူတို့အား နွားချေးနှင့် ဖုန်သဲတို့ထံမှ မြှင့်တင်ပေးသည်။ ပြီးလျှင် အခြားလူများနှင့် တစ်ပုံစံတည်းဖြစ်သော ဖန်ဆင်းခံတစ်ဦး ပင်ကိုလက္ခဏာကို သင့်အား ပေးသည်။ ဘုရားအိမ်တော်နှင့် ဘုရားရှေ့တွင် သင်၏ ပင်ကိုလက္ခဏာနှင့် အဆင့်အတန်းသည် ဘုရားသခင် ရွေးချယ်ခြင်းခံရသော အခြားသော လူများအားလုံးနှင့် တန်းတူညီမျှသည်။ သင်သည် ဤအရာကို သဘောပေါက်သည်နှင့် သင်၏ နိမ့်ကျမှု အစွဲအလမ်းကို လက်လွှတ်သင့်ပြီး ယင်းအား ဖက်တွယ်ထားခြင်းကို ရပ်တန့်သင့်သည်။ ဂုဏ်ရှိပြီး ကြီးမြတ်သော လူမှုအဆင့်အတန်းရှိသူများ၊ သို့မဟုတ် သင့်ထက်ပို၍ မြင့်သော လူမှုအဆင့်အတန်းရှိသူများနှင့် ရင်ဆိုင်ရသောအခါတွင် သင်သည် ၎င်းတို့အား လေးစားမှုတစ်ခုခုရှိဖို့မဆိုထားနှင့် ၎င်းတို့ကို ဦးညွှတ်ဖို့ပင် မလိုပေ၊ သို့မဟုတ် ၎င်းတို့အနီးတွင် ပြုံးရွှင်ပြနေဖို့ပင် မလိုအပ်ပေ။ ထိုအစား ၎င်းတို့ကို တန်းတူညီအဖြစ် သဘောထားသင့်သည်။ ၎င်းတို့အား မျက်လုံးသို့ တည့်တည့်ကြည့်ပြီး မှန်ကန်စွာ ဆက်ဆံသင့်သည်။ ၎င်းတို့က မကြာခဏပင် ဗိုလ်ကျသော်လည်း၊ သို့မဟုတ် မာနကြီးနေပြီး မိမိတို့ကိုယ်ကို မြင့်မားသော လူမှုအဆင့်အတန်း ရှိသည်ဟု မှတ်ယူလျှင်ပင် သင်သည် ၎င်းတို့ကို မှန်ကန်စွာ ဆက်ဆံပြီး ၎င်းတို့က အကျပ်ကိုင်ခြင်း၊ သို့မဟုတ် ၎င်းတို့၏ ကြီးကျယ်ခမ်းနားမှုတစ်ခုခုဖြင့် ခြိမ်းခြောက်ခြင်းကို ခံရန် ငြင်းဆန်ရမည်။ ၎င်းတို့၏ အပြုအမူက၊ သို့မဟုတ် ၎င်းတို့က သင့်အား ဆက်ဆံသည့် ပုံစံက မည်သို့ဖြစ်စေ ဘုရားရှေ့တွင် သင်တို့အားလုံးက ဖန်ဆင်းခံများဖြစ်သည့်အားလျော်စွာ သင်နှင့် ၎င်းတို့သည် အတူတူပင်ဖြစ်ကာ သင်တို့အားလုံးသည် ဘုရားသခင်က ကယ်တင်ရန် ရွေးချယ်ခြင်းခံရသော လူသားများဖြစ်သည်။ သင်နှင့် နှိုင်းယှဉ်လျှင် ၎င်းတို့၌ ထူးခြားသည့်အရာ တစ်ခုမျှ မရှိပေ။ ၎င်းတို့၏ ထူးခြားသော ပင်ကိုလက္ခဏာနှင့် အဆင့်အတန်းဆိုသောအရာသည် ဘုရားသခင်၏ အမြင်တွင် မတည်ရှိသကဲသို့ ဘုရားသခင်က အသိအမှတ်ပြုခြင်းမရှိပေ။ ထို့ကြောင့် သင့်မိသားစုမှ သင်အမွေဆက်ခံရသည့် ပင်ကိုလက္ခဏာ၏ အမှုကိစ္စအားဖြင့် ကန့်သတ်ခြင်းကို သင်ခံရန် မလိုအပ်သကဲ့သို့ ယင်းကြောင့် နိမ့်ကျမှုကို ခံစားရန် လုံးဝ မလိုအပ်ပေ။ သင်၏ နိမ့်ကျသော လူမှုအဆင့်အတန်းကြောင့်သက်သက်ဖြင့် အခြားလူများနှင့် တန်းတူညီထား၍ ဆက်ဆံရန် အခွင့်အလမ်းတစ်ခုခုကို စွန့်လွှတ်ဖို့၊ သို့မဟုတ် ဘုရားအိမ်တော်နှင့် ဘုရားသခင်ရှေ့တွင် ဘုရားသခင်က သင့်အား ပေးအပ်ခဲ့သော တစ်ခုတလေသော လုပ်ပိုင်ခွင့်များ၊ တာဝန်များ၊ ဝတ္တရားများကို စွန့်ပစ်ဖို့ ပို၍ပင် မလိုအပ်ပေ။ ပြီးလျှင် သင်၏ ကယ်တင်ခြင်းခံရခွင့်၊ သို့မဟုတ် ကယ်တင်ခြင်းကို ရယူရန် မျှော်လင့်ချက်ကို အသေအချာပင် မစွန့်ပစ်သင့်သည်မှာ အမှန်ပင်ဖြစ်သည်။ ဘုရားအိမ်တော်တွင်၊ ဘုရားရှေ့တွင် ချမ်းသာခြင်း၊ ဆင်းရဲခြင်းကြား၊ မြင့်သော၊ နိမ့်သော လူမှုအဆင့်အတန်းကြား ခွဲခြားမှုမရှိပေ။ ပြီးလျှင် ထူးခြားသော မိသားစုနောက်ခံရှိသည့် မည်သူမျှ အထူးဆက်ဆံမှု၊ သို့မဟုတ် အထူး အခွင့်အရေးနှင့် မထိုက်တန်ပေ။ ဘုရားရှေ့တွင် လူအားလုံးသည် ပင်ကိုလက္ခဏာတစ်ခုသာရှိသည်။ ယင်းမှာ ဖန်ဆင်းခံတစ်ဦး၏ ပင်ကိုလက္ခဏာဖြစ်သည်။ ဘုရားသခင်ရှေ့တွင် လူအားလုံး၏ သဘာဝအနှစ်သာရသည်လည်း တူညီသည်။ ဘုရားသခင် ကယ်တင်လိုသော လူသားတစ်မျိုးသာရှိသည်။ ယင်းမှာ ဖောက်ပြန်ပျက်စီးသော လူသားများဖြစ်သည်။ ထို့ကြောင့် သင်၏ ပင်ကိုလက္ခဏာ၊ သို့မဟုတ် လူမှုအဆင့်အတန်းက မြင့်မြတ်သည်ဖြစ်စေ၊ နိမ့်ကျသည်ဖြစ်စေ သင်တို့အားလုံးသည် ဘုရားသခင် ကယ်တင်လိုသော လူသားများဖြစ်သည်။

တစ်စုံတစ်ယောက်က သင့်အား “သင်၏ မိသားစုကို ကြည့်ပါ။ သူတို့က အလွန်ဆင်းရဲလှသည်မှာ အဝတ်အထည် ကောင်းကောင်းပင် မရှိကြပါ။ သင်၏ မိသားစုသည် အလွန်ဆင်းရဲသည်မှာ သင်သည် မူလတန်းကျောင်းသာ တက်ရောက်ခဲ့ပြီး အထက်တန်းကျောင်းကို လုံးဝ မတက်ရောက်ခဲ့ပါ။ သင်၏ မိသားစုက အလွန်ဆင်းရဲသည်မှာ သင်သည် ဟင်းချိုနှင့် ဟင်းသီးဟင်းရွက်များကိုသာ စားခွင့်ရပြီး ချော့ကလက်၊ ပီဇာ သို့မဟုတ် ကိုလာတို့ကို တစ်ခါမျှပင် မစားကြည့်ဖူးပါ” ဟု ပြောသည်ဟု စိတ်ကူးကြည့်လော့။ သင်သည် ဤအခြေအနေကို အဘယ်သို့ ကိုင်တွယ်သင့်သနည်း။ သင်သည် နိမ့်ကျသည်၊ သို့မဟုတ် မျှော်လင့်ချက်ကုန်သည်ဟု ခံစားရမည်လော။ သင်သည် စိတ်အတွင်းတွင် ဘုရားသခင်အား စောဒကတက်မည်လော။ ထိုသူက ပြောသည့်အရာကြောင့် သင် စိတ်ထိခိုက်သွားမည်လော။ (ယခုအခါတွင် ကျွန်ုပ် ခံစားရမည်မဟုတ်ပါ။) ယခုအခါတွင် သင် ခံစားရမည်မဟုတ်။ သို့သော် ယခင်က ခံစားမိမည် မဟုတ်လော။ ယခင်က သင်သည် မိသားစုက ချမ်းသာသောသူ၊ သို့မဟုတ် ချမ်းသာပြီး ဂုဏ်ရှိသောသူကို သင် သတိပြုမိသည့်အခါတိုင်းတွင် သင်က “အင်း၊ သူတို့က အိမ်ကြီးအိမ်ကောင်းမှာနေပြီး ကားတစ်စီး ပိုင်သည်။ နိုင်ငံခြားသို့လည်း အခေါက်ပေါင်းများစွာ ရောက်ဖူးသည်။ ကျွန်ုပ်သည် ကိုယ့်ရွာအပြင်သို့ပင် မရောက်ဖူးသကဲ့သို့ ယခင်က ရထားတစ်စီးကိုပင် လုံးဝ မမြင်ဖူးခဲ့ပါ။ သူတို့က အမြန်ရထားဖြင့် ခရီးသွားသည်။ ပထမတန်းဖြင့် ခရီးသွားသည်။ အဆင့်မြင့် ဇိမ်ခံသင်္ဘောကြီးများဖြင့် သွားပြီး ပြင်သစ်ဒီဇိုင်နာ အမှတ်တံဆိပ်များနှင့် အီတလီ လက်ဝတ်ရတနာများ ဝတ်သည်။ ဤအရာများထဲမှ တစ်ခုကိုမျှ ကျွန်ုပ် မကြားဖူးသည်မှာ အဘယ်သို့ဖြစ်ရသနည်း” ဟု ပြောလိမ့်မည်။ သင်သည် ဤသို့သောလူတို့အနီး၌ ရှိသည့်အချိန်တိုင်းတွင် သင်သည် ၎င်းတို့ထက် ပို၍သေးနုပ်သည်ဟု ခံစားရသည်။ သင်သည် သမ္မာတရားကို မိတ်သဟာယဖွဲ့ပြီး ဘုရားသခင်ကို ယုံကြည်သောအခါ၌ မိမိကိုယ်ကို အတော်အတန် ယုံကြည်မှုရှိသည်။ သို့သော် ထိုလူများအား သင့်မိသားစုနှင့် မိသားစုဘဝအကြောင်းကို သင်ပြောသောအခါ သင်သည် ထွက်ပြေးလွတ်မြောက်ချင်သည်။ သင်သည် ၎င်းတို့ကဲ့သို့ မတော်ဟုလည်းကောင်း၊ အသက်ရှင်ရသည်ထက် သေသည်က ပိုကောင်းလိမ့်မည်ဟုလည်းကောင်း ခံစားရသည်။ သင်က “ထိုသို့သော မိသားစုတွင် ငါအဘယ်ကြောင့် အသက်ရှင်ရသနည်း။ ကမ္ဘာကြီး၏ တစ်ခုကိုမျှ ငါ မမြင်ဖူးပါ။ အခြားသူများက သူတို့လက်များကို လက်လိမ်းခရင်များ သုံးကြသည်။ ငါ့မှာမူ ဗက်ဆယ်လင်းကိုသာ သုံးနေဆဲဖြစ်သည်။ အခြားသူများက သူတို့၏ မျက်နှာပေါ်တွင် ခရင်မ်တစ်ခုခု အသုံးပြုရမည့်အစား အလှပြင်ဆိုင်သို့သာ တိုက်ရိုက်သွားကြသည်။ ငါ့မှာမူ အလှပြင်ဆိုင် မည်သည့်နေရာတွင် ရှိမှန်းပင် မသိပါ။ အခြားသူများက စီဒန်းကားများစီကြသော်လည်း ငါ့အတွက်မှာမူ ထိုကားသည် ကောင်းလွန်းနေသည်။ ငါ့အနေဖြင့် စက်ဘီးစီးခွင့်ရလျှင်ပင် ကံကောင်းနေပြီဖြစ်ပြီး တစ်ခါတစ်ရံတွင် နွား သို့မဟုတ် မြည်းဆွဲသည့် လှည်းပေါ်စီးရသည်” ဟု တွေးသည်။ ထို့ကြောင့် သင်က ဤသို့သောလူတို့နှင့် စကားပြောသည့်အခါတိုင်းတွင် သင့်ကိုယ်သင် ယုံကြည်မှုမရှိဘဲ သင်၏ ပင်ကိုလက္ခဏာကို ထုတ်ပြောရန် ရှက်ရွံ့ပြီး မပြောရဲပေ။ သင်၏ စိတ်နှလုံးတွင် ဘုရားသခင်အပေါ် အတော်အတန် မကျေမနပ်ဖြစ်ပြီး အနည်းငယ် စိတ်ဆိုးသည်။ သင်က “သူတို့အားလုံးက ငါ့ကဲ့သို့ ဖန်ဆင်းခံများသာ ဖြစ်သည်။ သို့ဆိုလျှင် ဘုရားသခင်သည် သူတို့အား ဘဝတွင် အလွန်ပင် ပျော်မွေ့ခွင့်ပေးထားသနည်း။ သူတို့အား ထိုမိသားစုမျိုးနှင့် လူမှုရေးအဆင့်အတန်းမျိုးရဖို့ သူအဘယ်ကြောင့် ကြိုတင်ပြဋ္ဌာန်းခဲ့သနည်း။ ငါ၏ မိသားစုသည် အဘယ်ကြောင့် ချွတ်ခြုံကျအောင် ဆင်းရဲနေရသနည်း။ ငါ၏ မိဘများသည် အဘယ်ကြောင့် အရည်အချင်းများ သို့မဟုတ် ကျွမ်းကျင်မှုများမရှိဘဲ လူ့အဖွဲ့အစည်း၏ အောက်ခြေတွင် ရှိနေရသနည်း။ တွေးရုံဖြင့်ပင် ငါ ဒေါသထွက်ရသည်။ ဤကိစ္စအကြောင်း ငါပြောသည့်အခါတိုင်းတွင် ငါ၏ မိဘများအကြောင်း မပြောလိုပါ။ သူတို့သည် အလွန်ပင် မတတ်စွမ်းနိုင်သည့်အပြင် လူဖျင်းလူညံ့များဖြစ်သည်။ စီဒန်ကားစီပြီး အိမ်ကြီးအိမ်ကောင်းဖြင့် နေရဖို့ မဆိုထားနှင့်၊ ဘတ်စကားစီး၍၊ အမြန်ရထားစီး၍ မြို့ထဲသို့ အခေါ်ခံရခြင်း သို့မဟုတ် မြို့ပန်းခြံထဲတွင် ကစားရခြင်းဖြင့်ပင် ငါ ရောင့်ရဲလိမ့်မည် ဖြစ်သည်။ သို့သော် သူတို့က ငါ့အား ထိုနေရာသို့ တစ်ခါမျှပင် ခေါ်မသွားဖူးပါ။ ငါ့ထံတွင် မည်သည့်ဘဝအတွေ့အကြုံမျှ မရှိပါ။ အစားကောင်း မစားဖူးပါ၊ သို့မဟုတ် ကားအကောင်းစား မစီးဖူးပါ။ ပြီးလျှင် လေယာဉ်စီးဖို့ကို ငါ အိပ်မက်သာ မက်နိုင်သည်” ဟု တွေးသည်။ ဤအရာအားလုံးကို စဉ်းစားခြင်းသည် သင့်အား နိမ့်ကျသည်ဟု ခံစားရစေသည်။ သင်သည် ဤအမှုအရာ၏ ကန့်သတ်ခြင်းကို မကြာခဏ ခံရသည်။ ထို့ကြောင့် သင်သည် ပင်ကိုလက္ခဏာနှင့် အဆင့်အတန်းက သင်ကိုယ်တိုင်နှင့် သိသာစွာ ကွာခြားခြင်း မရှိသော ညီအစ်ကိုမောင်နှမများနှင့် ပုံမှန် တွဲပြီး “သူတို့ပြောကြသည်မှာ မှန်သည်။ တူရာစုကြခြင်းသာဖြစ်သည်။ ထိုလူတစ်သိုက်ကို ကြည့်ပါ။ သူတို့အားလုံးက အကြီးတန်း အစိုးရအရာရှိများ၊ သန်းကြွယ်သူဌေးများ၊ အလွန်တရာ ချမ်းသာသော မိဘရှိသူများ၊ စီးပွားရေးလုပ်ငန်းရှင်ကြီးများ၊ နိုင်ငံခြားတွင် ကျောင်းတက်ပြီး ပြန်လာသူများ၊ ဘွဲ့လွန်သမားများအပြင် အသင်းအဖွဲ့အလုပ်အမှုဆောင်များနှင့် ဟိုတယ်မန်နေဂျာများ အပါအဝင် သူဌေးများသာ ဖြစ်ကြသည်။ ဤအောက်တန်းစား ငါတို့၏ လူများနှင့် သူတို့ကို ယှဉ်ကြည့်ပါ။ ငါတို့အားလုံးက လယ်သမားများ၊ သို့မဟုတ် အလုပ်လက်မဲ့များသာ ဖြစ်သည်။ ငါတို့၏ မိသားစုများက ကျေးလက်ဒေသရှိ ခေတ်နောက်ကျနေသည့်နေရာများတွင် နေကြသည်။ ငါတို့တွင် မူလတန်းကျောင်း ပညာရေးသာ ရှိပြီး ကမ္ဘာလောကြီးနှင့် ပတ်သက်၍ မည်သည့်အရာကိုမျှ မမြင်ဖူးပါ။ ငါတို့က ကျွဲ၊ နွားတို့ကို ကျောင်းသည်။ လမ်းဘေးစျေးဆိုင်ဖွင့်သည်။ ဖိနပ်များပြင်သည်။ ငါတို့က မည်သည့်လူစားမျိုးဖြစ်သနည်း။ ဝရုန်းသုန်းကားဖြစ်နေသည့် လူစုသာဖြစ်သည် မဟုတ်လား။ အဲဒီလူစုကို ကြည့်ပါ။ အားလုံးက အဆင့်ရှိပြီး စတိုင်ကျသည်။ ငါတို့ အောက်တန်းစား ဖြစ်ကြောင်းကို စဉ်းစားမိလျှင် ငါသည် အသုံးမကျပါဟု ခံစားမိပြီး စိတ်ထိခိုက်ရသည်” ဟု သင့်ဘာသာ တွေးသည်။ သင်သည် ဘုရားသခင်အပေါ် နှစ်များစွာ ယုံကြည်ပြီးသည့်နောက်တွင်ပင် ဤအမှုကိစ္စကို မည်သည့်အခါမျှ လက်မလွှတ်ပေ။ ပြီးလျှင် မကြာခဏ အထူးပင် နိမ့်ကျသည်ဟု ခံစားရပြီး စိတ်ဓာတ်ကျသည်။ အမှုအရာများအပေါ် ဤလူတို့၏ အယူအဆနှင့် အမြင်များသည် သိသာစွာပင် မှားယွင်းသည်။ ပြီးလျှင် လူများ၊ အမှုအရာများနှင့်ပတ်သက်ပြီး ၎င်းတို့၏ အမြင်များ၏ မှန်ကန်မှုနှင့် ၎င်းတို့ ကျင့်ကြံပြုမူပြီး လုပ်ဆောင်သည့် ပုံစံကို ပြင်းပြင်းထန်ထန် ထိခိုက်သည်။ ဤအယူအဆများနှင့် အမြင်များသည် လူမှုခေတ်ရေစီးကြောင်းများနှင့် လူမှုထုံးတမ်းဓလေ့များ၏ လွှမ်းမိုးခြင်းကို ခံရသည်။ ပို၍ အတိအကျဆိုရလျှင် ယင်းတို့သည် ဆိုးယုတ်သော လူသားများနှင့် ရိုးရာယဉ်ကျေးမှု၏ ပုံစံသွင်းသည့် သက်ရောက်မှု၏ ရလဒ်မှဖြစ်သော အယူအဆများနှင့် အမြင်များဖြစ်သည်မှာ အမှန်ပင်ဖြစ်သည်။ ယင်းတို့သည် ဖောက်ပြန်ပျက်စီးသည့်အပြင် ဆိုးယုတ်သော ခေတ်ရေစီးကြောင်းများနှင့် ပတ်သက်သောကြောင့် သင်သည် ယင်းတို့ကို လက်လွှတ်သင့်သည်။ ပြီးလျှင် ဤသို့သော အယူအဆများနှင့် အမြင်များကြောင့် ဒုက္ခရောက်ခြင်း၊ သို့မဟုတ် ကန့်သတ်ခံရခြင်း မဖြစ်သင့်ပေ။ လူအချို့က “ကျွန်ုပ်သည် ဤသို့သော မိသားစုတွင် မွေးဖွားခဲ့ပြီး ဤအချက်ကို မပြောင်းလဲနိုင်ပါ။ ဤသို့သော အယူအဆနှင့် အမြင်များသည် ကျွန်ုပ်၏ စိတ်တွင် အစဉ်မပြတ်ဝန်ပိစေပြီး လက်လွှတ်ရန် ခက်ခဲသည်” ဟု ဆိုသည်။ ဤသည်မှာ အမှန်ပင် ၎င်းတို့ လက်လွှတ်ရန် ခက်ခဲသည့် အချက်ဖြစ်သည်။ သို့သော် သင်သည် မှားယွင်းသော အယူအဆနှင့် အမြင်၌ စဉ်ဆက်မပြတ် နေနေလျှင် ယင်းကို သင် လုံးဝ လက်လွှတ်မည်မဟုတ်ပေ။ မှန်ကန်သော အယူအဆများ၊ အမြင်များကို သင် လက်ခံလျှင် သင်သည် မှားယွင်းသော အရာများကို တဖြည်းဖြည်းချင်း လက်လွှတ်လိမ့်မည်။ ဤသည်မှာ မည်သည့်အရာကို ငါဆိုလိုခြင်းဖြစ်သနည်း။ သင်သည် ချမ်းသာသောလူများ၊ သို့မဟုတ် မြင့်မားသော အဆင့်အတန်းနှင့် တန်ဖိုး ရှိသူများကို တန်းတူညီစွာဖြင့် သာမန်ဆက်ဆံနိုင်ရန်အတွက် ယင်းတို့အားလုံးကို တစ်ပြိုင်နက်တည်း လက်လွှတ်ဖို့ရာ ဖြစ်နိုင်မည်မဟုတ်ဟု ငါဆိုလိုသည်။ ဤအရာကို တစ်ချီတည်းဖြင့် လုပ်ဆောင်ရန် မဖြစ်နိုင်ပေ။ သို့သော် အနည်းဆုံးအနေဖြင့် သင်သည် ဤအမှုကိစ္စမှ လွတ်မြောက်နိုင်သည်။ သင့်၌ နိမ့်ကျသော အစွဲအလမ်းရှိနေသေးလျှင်ပင်၊ သင်သည် သင်၏ စိတ်နှလုံးအတွင်းထဲတွင် ဤအရာအားဖြင့် ဝိုးတိုးဝါးတား နှောင့်ယှက်ခံနေရဆဲ ဖြစ်လျှင်ပင် သင်သည် ယင်းထံမှ အတိုင်းအတာတစ်ခုအထိ လွတ်လပ်မှုအချို့ကို ရရှိပြီးဖြစ်သည်။ သမ္မာတရားအား သင်လိုက်စားနေသည်နှင့်အမျှ သင်သည် တဖြည်းဖြည်းချင်းဖြင့် လွတ်လပ်မှု၊ လွတ်မြောက်မှုကို ပို၍ပင်ရမည်မှာ အမှန်ပင်ဖြစ်သည်။ အမျိုးမျိုးသော အမှန်တရားများအားလုံး ပေါ်လွင်လာသောအခါ သင်သည် အမျိုးမျိုးသောလူများ၊ အမှုကိစ္စများ၊ အကြောင်းအရာများ၏ အနှစ်သာရကို ပိုပို၍ ရှင်းလင်းစွာ မြင်လိမ့်မည်။ သမ္မာတရားအပေါ် သင်၏ နားလည်မှုသည် ပိုပို၍ လေးနက်လာလိမ့်မည်။ သင်သည် ဤသို့သော အမှုကိစ္စများအတွင်းသို့ ပို၍ ထိုးထွင်းသိမြင်မှုရှိသောအခါတွင် ဤသို့သော အမှုကိစ္စများနှင့်သက်ဆိုင်သော သင်၏ ဘဝအတွေ့အကြုံနှင့် အသိပညာသည် မြင့်တက်လာလိမ့်မည်။ တစ်ချိန်တည်းတွင် သမ္မာတရားအပေါ် သင်၏ သဘောထားသည် ပို၍ တက်ကြွပြီး အပြုသဘောဆောင်လာမည်။ ပြီးလျှင် သင်သည် အပျက်သဘောဆောင်သောအရာများ၏ ကန့်သတ်ခံရခြင်းက ပိုပို၍ လျော့နည်းလာလိမ့်မည်။ ထိုအခါတွင် သင်သည် ပြောင်းလဲပြီး ဖြစ်မည်မဟုတ်လော။ သင်သည် နောက်တစ်ကြိမ်တွင် သင်နှင့် လွန်စွာပင် မတူညီသော ပင်ကိုလက္ခဏာနှင့် အဆင့်အတန်းရှိသူတစ်ယောက်ကို တွေ့ပြီး ထိုသူနှင့် စကားပြောပြီး ပေါင်းသင်းသောအခါ၌ အနည်းဆုံးအနေဖြင့် သင်သည် စိတ်အတွင်းတွင် ကြောက်ရွံ့နေတော့မည် မဟုတ်သကဲ့သို့ ထွက်ပြေးမည်လည်း မဟုတ်ပေ။ ထိုအစား သင်သည် ထိုသူကို မှန်ကန်စွာ ဆက်ဆံနိုင်လိမ့်မည်။ သင်သည် သူ၏ ကန့်သတ်ခြင်းကို ခံရမည်မဟုတ်တော့ပေ၊ သို့မဟုတ် သူသည် မည်မျှကြီးမြတ်ပြီး ဂုဏ်ရှိသည်ဆိုသည်ကို တွေးမည်မဟုတ်တော့ပေ။ သင်သည် လူတို့၏ ဖောက်ပြန်ပျက်စီးသော အနှစ်သာရများကို နားလည်သည်နှင့် လူမျိုးစုံကို တိကျစွာ ကိုင်တွယ်နိုင်လိမ့်မည်။ သင်သည် လူမျိုးစုံအား လေးစားခြင်း၊ သို့မဟုတ် သေးသိမ်စေခြင်းမရှိဘဲ၊ ၎င်းတို့ကို ခွဲခြားဆက်ဆံခြင်း၊ သို့မဟုတ် အထင်ကြီးခြင်းမရှိဘဲ စည်းမျဉ်းနှင့်အညီ ၎င်းတို့နှင့် အဆင်ပြေနိုင်လိမ့်မည်၊ ဆက်ဆံနိုင်လိမ့်မည်၊ ပေါင်းသင်းနိုင်လိမ့်မည်ဖြစ်သည်။ ဤနည်းအားဖြင့် သင်သည် သမ္မာတရားအား လိုက်စားခြင်းမှ လာသောရလဒ်ကို တဖြည်းဖြည်းဖြင့် ရရှိမည်လော။ (ရရှိပါမည်။) ဤရလဒ်အား ရရှိခြင်းအားဖြင့် သင်သည် လူ့အဖွဲ့အစည်းတွင် ရှိသော၊ သို့မဟုတ် ကမ္ဘာလောကတွင်ရှိသော မည်သူမဆိုကို ၎င်းတို့၏ ဂုဏ်ရှိသော ပင်ကိုလက္ခဏာနှင့် အဆင့်အတန်းကြောင့် လေးစားမည့်အစား သမ္မာတရားကို ပို၍ ချစ်လိမ့်မည်။ အပြုသဘောဆောင်သောအရာများဘက်သို့ ပို၍ ယိမ်းယိုင်လိမ့်မည်။ သမ္မာတရားဘက်သို့ ပို၍ ယိမ်းယိုင်လိမ့်မည်။ ဘုရားသခင်နှင့် သမ္မာတရားအား လေးစားခြင်းဘက်သို့ ပို၍ ယိမ်းယိုင်လိမ့်မည်။ သင်လေးစားပြီး အထင်ကြီးသည့် အရာများအပြင် သင်နာခံလိုက်လျှောက်ပြီး ကိုးကွယ်သောအရာများသည် ကွဲပြားလိမ့်မည်ဖြစ်ကာ အပျက်သဘောဆောင်သော အရာများမှ အပြုသဘောဆောင်သော အရာများအဖြစ် တဖြည်းဖြည်းချင်း ပြောင်းလဲလိမ့်မည်ဖြစ်ပြီး သမ္မာတရားအဖြစ်၊ သို့မဟုတ် ပို၍ အတိအကျဆိုလျှင် ဘုရားသခင်အဖြစ်၊ ဘုရားနှုတ်ကပတ်တော်၊ ဘုရားသခင်၏ ပင်ကိုလက္ခဏာနှင့် အဆင့်အတန်းအဖြစ် တဖြည်းဖြည်းချင်း ပြောင်းလဲလိမ့်မည်။ ဤနည်းအားဖြင့် သင်သည် ဤအချက်တွင် သမ္မာတရားစစ်မှန်မှုအတွင်းသို့ တဖြည်းဖြည်းချင်း ဝင်ရောက်လိမ့်မည်။ ဆိုလိုသည်မှာ သင်သည် ဤအပိုင်းတွင် တဖြည်းဖြည်းချင်းဖြင့် သင်၏ ဖောက်ပြန်ပျက်စီးသော စိတ်သဘောထားနှင့် စာတန်၏ ချည်နှောင်မှုများကို စွန့်ပစ်လိမ့်မည်ဖြစ်ပြီး တဖြည်းဖြည်းချင်းဖြင့် ကယ်တင်ခြင်းကို ရယူလိမ့်မည်။ ဤသည်မှာ ဤလမ်းစဉ်တွင် ပါဝင်သောအရာဖြစ်သည်။ မခက်ခဲပေ။ လမ်းသည် သင့်ရှေ့တွင် ချထားသည်။ သမ္မာတရားကို သင်လိုက်စားသရွေ့ သမ္မာတရား စစ်မှန်မှုအတွင်းသို့ သင်ဝင်ရောက်နိုင်သည်။ အဆုံးတွင် မည်သည့် စစ်မှန်မှုသို့ သင်ဝင်ရောက်မည်နည်း။ သင့်မိသားစုထံမှ မည်သည့်အဆင့်အတန်းမျိုးအား သင်အမွေဆက်ခံရသည်ဖြစ်စေ ယင်းသည် မြင့်မြတ်သည်၊ နိမ့်ကျသည်ဆိုသောအရာအားဖြင့် သင်စိတ်စွဲလမ်းနေမည် မဟုတ်တော့ပေ၊ သို့မဟုတ် သောကရောက်မည် မဟုတ်တော့ပေ။ ထိုအစား သင်သည် ဖန်ဆင်းခံတစ်ယောက်အနေဖြင့် သင်၏ တာဝန်ကို ထမ်းဆောင်နိုင်မည်။ ဖန်ဆင်းခံတစ်ယောက်အနေဖြင့် လူများနှင့် အမှုအရာများကို ရှုမြင်နိုင်ပြီး ကျင်ကြံပြုမူကာ လုပ်ဆောင်နိုင်မည်။ ဖန်ဆင်းခံတစ်ယောက်အဖြစ် ဘုရားရှေ့တွင် အသက်ရှင်နိုင်မည်။ ပြီးလျှင် နေ့စဉ်နေ့တိုင်းကို ပစ္စုပ္ပန်တွင် အသက်ရှင်နိုင်မည်။ အားလုံးမှာ ဖန်ဆင်းခံတစ်ယောက်၏ ပင်ကိုလက္ခဏာဖြင့် ဖြစ်သည်။ ဤသည်မှာ သင် လိုက်စားရမည့် ရလဒ်ဖြစ်သည်။ ဤသည်မှာ ကောင်းသောရလဒ်တစ်ခု ဟုတ်သလော။ (ဟုတ်ပါသည်။) လူတို့သည် ဤလက်တွေ့အရှိတရား၏ သွင်ပြင်လက္ခဏာသို့ ဝင်ရောက်သောအခါ ၎င်းတို့၏ စိတ်နှလုံးသည် လွတ်မြောက်ပြီး လွတ်လပ်သည်။ အနည်းဆုံးအနေဖြင့် သင်သည် သင့်မိသားစုမှ အမွေဆက်ခံရသည့် ပင်ကိုလက္ခဏာ၏ အမှုကိစ္စအားဖြင့် သောကရောက်မည် မဟုတ်တော့ပေ။ ပြီးလျှင် သင်၏ အဆင့်အတန်းက မြင့်သည်ဖြစ်စေ၊ နိမ့်သည်ဖြစ်စေ ဂရုစိုက်မည်မဟုတ်ပေ။ သင်၏ ပင်ကိုလက္ခဏာက ဂုဏ်ရှိပြီး လူအချို့က သင့်အား အထင်ကြီးလေးစားလျှင် သင်သည် စက်ဆုပ်ရွံရှာလိမ့်မည်။ သင်၏ ပင်ကိုလက္ခဏာက နိမ့်ကျပြီး လူအချို့က သင့်အား ခွဲခြားဆက်ဆံလျှင် သင်သည် ယင်းကြောင့် စိတ်ကျဉ်းကျပ်ခြင်း၊ သို့မဟုတ် သောကရောက်ခြင်း ဖြစ်မည်မဟုတ်သကဲ့သို့ ယင်းနှင့်ပတ်သက်ပြီး ဝမ်းနည်းခြင်း၊ သို့မဟုတ် အပျက်သဘောဆောင်ခြင်းလည်း ဖြစ်မည်မဟုတ်ပေ။ သင်သည် လူချမ်းသာများကဲ့သို့ အမြန်ရထားကို စီးဖူးခြင်း ရှိမရှိ၊ အလှပြင်ဆိုင်သို့ ရောက်ဖူးခြင်း ရှိမရှိ၊ နိုင်ငံခြားသို့ သွားဖူးခြင်း ရှိမရှိ၊ အနောက်တိုင်းအစားအစာကို စားဖူးခြင်း ရှိမရှိ၊ ဈေးကြီးသော ရုပ်ဝတ္ထုဆိုင်ရာ ဇိမ်ခံစရာများကို ခံစားရခြင်း ရှိမရှိတို့အပေါ်တွင် အခြေခံ၍ စိတ်ပူခြင်း၊ စိတ်သောကရောက်ခြင်း၊ သို့မဟုတ် နိမ့်ကျခြင်းတို့ကို ခံစားရမည်မဟုတ်တော့ပေ။ ဤသို့သော အမှုကိစ္စများကြောင့် စိတ်ကျဉ်းကျပ်ခြင်း၊ သောကရောက်ခြင်း ဖြစ်တော့မည် မဟုတ်ပေ။ သင်သည် လူ၊ အမှုကိစ္စ၊ အကြောင်းအရာမျိုးစုံတို့ကို မှန်ကန်စွာ ကိုင်တွယ်နိုင်မည်ဖြစ်ပြီး သင့်တာဝန်များကို ပုံမှန် ကောင်းမွန်စွာ ဖြည့်ဆည်းနိုင်လိမ့်မည်။ ထို့အခါတွင် သင်သည် လွတ်လပ်ပြီး လွတ်မြောက်မည်မဟုတ်လော။ (ဟုတ်ပါသည်။) ဤသို့ဖြင့် သင်၏ စိတ်နှလုံးသည် လွတ်မြောက်လိမ့်မည်။ သင်သည် ဤသမ္မာတရားကဏ္ဍ၏ လက်တွေ့အရှိတရားသို့ ဝင်ရောက်သောအခါ၊ စာတန်၏ ချည်နှောင်မှုများမှ လွတ်မြောက်သောအခါ ဘုရားရှေ့တွင် အသက်ရှင်သော ဖန်ဆင်းခံတစ်ဦးနှင့် ဘုရားသခင် အလိုရှိသည့် ဖန်ဆင်းခံတစ်ဦး အမှန် ဖြစ်လာလိမ့်မည်။ ယခုအချိန်တွင် မိသားစုထံမှ သင်အမွေဆက်ခံရသည့် ပင်ကိုလက္ခဏာနှင့် အဆင့်အတန်းအား လက်လွှတ်ခြင်းလမ်းကြောင်းနှင့် ပတ်သက်ပြီး သင် ပို၍ ရှင်းလင်းသင့်သည်။

၂။ မိမိ၏ မိသားစုမှ ပုံစံသွင်းခြင်းကို လက်လွှတ်ခြင်း

က။ အတွေးအခေါ်များနှင့်ပတ်သက်၍ မိမိ၏ မိသားစုမှ ပုံစံသွင်းခြင်း

ယခင်အခေါက်က အခြားအကြောင်းအရာတစ်ခုကိုလည်း ငါတို့ ဆွေးနွေးခဲ့ကြသည်။ သင့်မိသားစုက သင့်အပေါ်တွင် ဖြစ်စေသော ပုံစံသွင်းသည့် သက်ရောက်မှုများအား လက်လွှတ်ခြင်းအကြောင်းဖြစ်သည်။ လူတစ်ယောက်၏ မိသားစု၏ ပုံစံသွင်းသည့် သက်ရောက်မှုများသည် ထိုသူ ငယ်ရွယ်သောအချိန်တွင်ပင် စတင်သည်။ ထိုသူက အရွယ်ရောက်လာသည်နှင့်အမျှ သူ၏ ဘဝတွင် ဤပုံစံသွင်းထားသော အတွေးများနှင့် အမြင်များကို တဖြည်းဖြည်းချင်း စတင်အသုံးချလာသည်။ ဘဝအတွေ့အကြုံ ပမာဏအချို့ကို သူ ရရှိပြီးသည့်အချိန်တွင် သူသည် သူ့မိသားစုက သူ့အတွင်းသို့ ပုံစံသွင်းပေးခဲ့သော ဤအတွေးနှင့် အမြင်အမျိုးမျိုးကို လွတ်လပ်စွာ လက်တွေ့လုပ်ဆောင်နေသည်။ ပြီးလျှင် ဤအရာကို အခြေခံပြီး သူသည် သူ့အတွက် ပို၍ပင် ဆန်းပြားရှုပ်ထွေးသော၊ ပို၍တိကျသော၊ ပို၍အကျိုးဖြစ်စေသော အမှုအရာများကို ကိုင်တွယ်ဖြေရှင်းခြင်းအတွက် အမျိုးမျိုးသော စည်းမျဉ်းများ၊ နည်းလမ်းများနှင့် လှည့်ကွက်များကို စုဆောင်းမိလာသည်။ မိသားစုက ဖြစ်ပေါ်စေသော ပုံစံသွင်းသည့် သက်ရောက်မှုများသည် လူတစ်ယောက်က လူ့အဖွဲ့အစည်းသို့၊ သူ၏ အုပ်စုအသိုင်းအဝိုင်းထဲသို့ ကူးပြောင်းရာတွင် သူ၏ အခြေခံအုတ်မြစ်အဖြစ် အသုံးတည့်ပြီး ယင်းသည် ထိုသူအား သူတစ်ပါးတို့ကြား၌ အသက်ရှင်နေထိုင်သောအခါ၌ အမှုအရာများကို ကိုင်တွယ်ဖြေရှင်းခြင်းအတွက် နည်းလမ်းနှင့် လှည့်ကွက်အမျိုးမျိုးကို လွတ်လပ်စွာ အသုံးပြုနိုင်အောင် ထောက်ကူပေးသည်ဟု ဆိုနိုင်သည်။ မိသားစုက ဖြစ်ပေါ်စေသော ဤပုံစံသွင်းသည့် သက်ရောက်မှုများသည် အခြေခံအုတ်မြစ် ဖြစ်သည့်အတွက် ယင်းတို့သည် လူတစ်ယောက်ချင်းစီ၏ စိတ်နှလုံးတွင် အရိုးစွဲနေပြီး နက်နဲစွာ အမြစ်တွယ်နေသည်။ ဤအရာများသည် လူတို့၏ ဘဝများကို လွှမ်းမိုးသည်။ လူတို့ကျင့်ကြံပြုမူပြီး လုပ်ဆောင်သည့် နည်းလမ်းကို လွှမ်းမိုးပြီး ဘဝအပေါ် ၎င်းတို့၏ ရှုမြင်သုံးသပ်ချက်ကိုလည်း လွှမ်းမိုးသည်။ သို့သော် ဤပုံစံသွင်းသည့် သက်ရောက်မှုများသည် အပြုသဘောမဆောင်သောကြောင့် ယင်းတို့သည် သမ္မာတရားအား လိုက်စားခြင်းလမ်းစဉ်တွင် လူတို့ လက်လွှတ်သင့်သည့်အရာများလည်း ဖြစ်သည်။ ဤသို့သော ပုံစံသွင်းမှုက သင့်အတွင်းသို့ သွတ်သွင်းသည့် အတွေးများနှင့် အမြင်များက သင့်စိတ်နှလုံး၏ အတွင်းကျဆုံးသော နေရာများတွင် ဖြစ်ပေါ်သည်ဖြစ်စေ၊ မဖြစ်ပေါ်သည်ဖြစ်စေ၊ ယင်းတို့သည် စိတ်အတွင်းထဲတွင် ကြီးစိုးသော နေရာကို ယူထားသည်ဖြစ်စေ၊ မယူထားသည်ဖြစ်စေ အရေးမပါပေ။ ပြီးလျှင် ဤသို့သော အတွေးများနှင့် အမြင်များသည် သင်၏ ဖြစ်တည်မှုလမ်းကြောင်းတွင် သင်က မှန်ကန်သည်ဟု အတည်ပြုပြီးသည်ဖြစ်စေ၊ လက်တွေ့လုပ်ဆောင်ပြီးသည်ဖြစ်စေ အသေအချာပင် အရေးမပါပေ။ ဤပုံစံသွင်းသည့် သက်ရောက်မှုများသည် သင့်ဘဝအပေါ် အတိုင်းအတာအမျိုးမျိုးဖြင့် ယခုနှင့် နောင်အနာဂတ်နှစ်ခုလုံး၌ သက်ရောက်မည်ဖြစ်ပြီး သင်၏ ဘဝလမ်းကြောင်းရွေးချယ်မှုကို လွှမ်းမိုးလိမ့်မည်။ ပြီးလျှင် အမှုအရာများအား သင် ကိုင်တွယ်ဖြေရှင်းသည့် သင်၏ သဘောထားနှင့် စည်းမျဉ်းများကို သက်ရောက်လိမ့်မည်။ မိသားစု အများစုသည် လူတို့အား လူ့အဖွဲ့အစည်းတွင် နေထိုင်ပြီး ရှင်သန်နိုင်ရန်အတွက် လောကီဆိုင်ရာ ဆက်ဆံရေးများအတွက် အခြေခံအကျဆုံး လှည့်ကွက်များနှင့် အတွေးအခေါ်များအား ပေးသည်ဟု ဆိုနိုင်သည်။ ဥပမာအနေဖြင့် ယခင်အခေါက်က “သစ်တစ်ပင်က သစ်ခေါက်ကို လိုအပ်သကဲ့သို့ လူတို့က ဂုဏ်သိက္ခာကို လိုအပ်သည်”နှင့် “ငန်းတစ်ကောင်သည် ၎င်းပျံသန်းသည့် နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏”၊ ထို့အပြင် “အသာစံဖို့အတွက် အနာခံရမည်”၊ “ထီးထီးကြီး ထင်ပေါ်နေသည့်ငှက်သည်သေနတ်ဖြင့် အပစ်ခံရသည့်ငှက် ဖြစ်သည်” ဆိုသကဲ့သို့သော မိဘများက အစဉ်ပြောဆိုသော အရာများအကြောင်းကို ငါတို့ မိတ်သဟာယဖွဲ့ခဲ့ကြသည်။ အခြား မည်သည့်အရာ ရှိသေးသနည်း။ “သဟဇာတဖြစ်ခြင်းသည် ဘဏ္ဍာသိုက်တစ်ခု ဖြစ်သည်၊ သည်းခံစိတ်ရှည်ခြင်းက အကျင့်ကောင်းတစ်ခု ဖြစ်သည်”၊ “စကားများပါက အမှားများတတ်သည်” တို့ဖြစ်သည်။ သင်သည် သင့်မိသားစုက သင့်အတွင်းသို့ ပုံစံသွင်းခဲ့သည့် ဤအယူအဆနှင့် အမြင်အမျိုးမျိုးကို သင်၏ ဘဝ၌ တိကျပြတ်သားစွာ အသုံးချသည်ဖြစ်စေ၊ လက်တွေ့လုပ်ဆောင်သည်ဖြစ်စေ ယင်းတို့သည် သင်၏ အခြေခံအုတ်မြစ်ဖြစ်သည်။ “အခြေခံအုတ်မြစ်” ဆိုသည်မှာ မည်သည့်အရာကို ငါဆိုလိုသနည်း။ လောကီဆိုင်ရာ ဆက်ဆံရေးများအတွက် စာတန်၏ အတွေးအခေါ်များကို လက်ခံရန် သင့်အား လှုံ့ဆော်ပြီး တိုက်တွန်းသည့်အရာတစ်ခုဟု ငါဆိုလိုသည်။ သင့်မိသားစုထံမှ ဤဆိုရိုးစကားများသည် ကမ္ဘာလောကကြီးအား ကိုင်တွယ်ဖြေရှင်းရာတွင် အခြေခံကျဆုံး နည်းလမ်းတစ်ခုနှင့် ရှင်သန်ခြင်းအတွက် အခြေခံအကျဆုံး နည်းလမ်းတစ်ခုကို သင့်အတွင်းသို့ သွတ်သွင်းပေးခဲ့သည်။ ဤသို့အားဖြင့် သင်သည် ဤလူ့အဖွဲ့အစည်းသို့ ဝင်ရောက်ပြီးနောက်တွင် ကျော်ကြားမှု၊ အကျိုးအမြတ်နှင့် အဆင့်အတန်းအား လိုက်စားရန် ကြိုးစားအားထုတ်လိမ့်မည်။ သင်ပို၍ အယောင်ဆောင်ပြီး ဟန်ရေးပြရန်အတွက်၊ သင့်ကိုယ်သင် ပို၍ ကာကွယ်ရန်အတွက် ကြိုးပမ်းအားထုတ်လိမ့်မည်။ ပြီးလျှင် လူတို့ကြား၌ ပြိုင်ဘက်ကင်းရန်၊ ထိပ်ဆုံးသို့ ရောက်ရန်နှင့် ထိပ်ဆုံး၌ ရပ်တည်ရန်အတွက် ကြိုးပမ်းလိမ့်မည်။ သင့်အတွက်မှာမူ သင့်အတွင်းသို့ သင့်မိသားစုက ပုံစံသွင်းပေးသော ဤအရာများသည် လူ့အဖွဲ့အစည်းသို့ ဝင်ရောက်ပြီး ဆိုးယုတ်သော ခေတ်ရေစီးကြောင်းများကို လက်သင့်ခံရန် သင့်အား တွန်းအားပေးသော ကမ္ဘာကြီးအား ကိုင်တွယ်ဖြေရှင်းဖို့ စည်းမျဉ်းများနှင့် လှည့်ကွက်များဖြစ်သည်။

“လမ်းအတူလျှောက်နေသည့် မည်သည့်လူသုံးဦးတွင်မဆို မိမိ၏ဆရာ ဆရာဖြစ်နိုင်သည့်သူ အနည်းဆုံးတစ်ဦးရှိ၏” ဟူသည်ကို စိစစ်ခြင်း

ယခင်အခေါက်က မိသားစုက လူတို့အပေါ်တွင် ဖြစ်ပေါ်စေသည့် ပုံစံသွင်းသည့် သက်ရောက်မှုများကို ငါတို့ မိတ်သဟာယဖွဲ့ခဲ့သည်။ ဤအရာများထက် ပို၍များပြားသော ပုံစံသွင်းသည့် သက်ရောက်မှုများရှိသည်။ ထို့ကြောင့် ထိုအရာများကို ဆက်လက်၍ မိတ်သဟာယဖွဲ့ကြစို့။ ဥပမာအနေဖြင့် အချို့မိဘများက ၎င်းတို့၏ သားသမီးများအား “လမ်းအတူလျှောက်နေသည့် မည်သည့်လူသုံးယောက်တွင်မဆို ငါ၏ ဆရာဖြစ်နိုင်တဲ့သူ အနည်းဆုံးတစ်ဦးတော့ ရှိ၏” ဟု ပြောသည်။ ဤအရာကို မည်သူ ပြောခဲ့သနည်း။ (ကွန်ဖြူးရှပ် ဖြစ်ပါသည်။) ဤသည်မှာ အမှန်ပင် ကွန်ဖြူးရှပ်ပြောခဲ့သည့်အရာ ဖြစ်သည်။ အချို့မိဘများက ၎င်းတို့၏ သားသမီးများအား “မင်း ဘယ်နေရာသွားသွား ပညာယူရမယ်။ အဲဒီပညာတွေ တတ်သွားတာနဲ့ အထူးပြုနယ်ပယ်တစ်ခုမှာ ကျွမ်းကျင်မှုတစ်ခု ရှိလိမ့်မယ်။ အလုပ်မရှိမှာကို လုံးဝ စိတ်ပူစရာ လိုမှာမဟုတ်ဘူး။ မင်းက ဘယ်အခြေအနေမှာမဆို လူတိုင်းအားထားရတဲ့ အာဏာပိုင် ဖြစ်လိမ့်မယ်။ ရှေးပညာရှိတစ်ယောက်က ‘လမ်းအတူလျှောက်နေသည့် မည်သည့်လူသုံးယောက်တွင်မဆို ငါ၏ ဆရာဖြစ်နိုင်တဲ့သူ အနည်းဆုံးတစ်ဦးတော့ ရှိ၏’ ဆိုပြီး ဒါကို သေချာပြောခဲ့တယ်။ မင်းက သူများတွေနားမှာ ရှိတဲ့အခါတိုင်းမှာ အထူးပြုနယ်ပယ်တစ်ခုမှာ ဘယ်သူက ကျွမ်းကျင်မှုရှိသလဲဆိုတာ ကြည့်။ သူတို့မသိအောင် လျှို့ဝှက်ပြီး သင်ယူလိုက်။ ပြီးရင် အဲဒါကို ကျွမ်းကျင်ပြီဆိုတာနဲ့ ဒါဟာ မင်းရဲ့ ကျွမ်းကျင်မှု ဖြစ်လာလိမ့်မယ်။ မင်းက ကိုယ့်ဝမ်းစာကိုယ် ရှာစားနိုင်လိမ့်မယ်၊ ဘဝရဲ့ အခြေခံ မရှိမဖြစ် လိုအပ်ချက်တွေကို မင်း လုံးဝ လိုချင်တော့မှာမဟုတ်ဘူး” ဟူ၍ ပြောပြသည်။ သင်က အခြားလူများကြား၌ ရှိသောအခါတွင် အတတ်ပညာပိုင်း ကျွမ်းကျင်မှုများကို သင့်အား သင်စေခြင်း၌ သင့်မိဘများ၏ ရည်ရွယ်ချက်မှာ အဘယ်နည်း။ (ကမ္ဘာလောကတွင် အောင်မြင်မှု ရရှိစေရန်ဖြစ်သည်။) အတတ်ပညာပိုင်း ကျွမ်းကျင်မှုများကို သင်ယူခြင်း၏ ရည်ရွယ်ချက်သည် သင့်ကိုယ်သင် ပိုမိုအားဖြည့်ရန်၊ ထိပ်ဆုံးသို့ရောက်ရန်၊ သူတစ်ပါးတို့ထံမှ ပညာရပ်များကို လျှို့ဝှက်စွာ ယူတတ်ဖို့ သင်ယူရန်နှင့် တဖြည်းဖြည်းချင်းဖြင့် သင်၏ ကိုယ်ပိုင်အင်အားကို မြှင့်တင်ရန်ဖြစ်သည်။ သင်သည် လူတို့ကြားတွင် ကြီးမားသော အင်အားရှိလျှင် သင့်၌ အသက်မွေးဝမ်းကျောင်းရှိပြီး ကျော်ကြားမှုနှင့် စည်းစိမ်လည်း ရှိလိမ့်မည်။ သင့်တွင် ကျော်ကြားမှုရော၊ စည်းစိမ်ပါ ရှိသောအခါ လူတို့သည် သင့်အား အထင်ကြီးလိမ့်မည်။ သင့်၌ အမှန်တကယ် ကျွမ်းကျင်မှုများ မရှိလျှင် မည်သူကမျှ သင့်အား အထင်ကြီးမည် မဟုတ်။ ထို့ကြောင့် သင်သည် သူတစ်ပါးတို့ထံမှ ကျွမ်းကျင်မှုများကို လျှို့ဝှက်စွာဖြင့် ယူတတ်ဖို့ သင်ယူရမည်။ အခြားလူများ၏ အားသာသောအချက်များနှင့် ကျွမ်းကျင်မှုများကို သင်ယူရမည်။ တဖြည်းဖြည်းချင်းဖြင့် ၎င်းတို့ထက်ပို၍ အားကြီးလာရမည်။ ထိုအခါမှသာ သင်သည် ထိပ်ဆုံးသို့ ရောက်ရှိနိုင်သည်။

“လူများကြည့်နေသည့်အချိန်တွင် ဂုဏ်ရှိသည့် ပုံပေါ်လိုလျှင် သူတို့ မကြည့်နေသည့်အချိန်တွင် ဒုက္ခခံရမည်” ဟူသည်ကို စိစစ်ခြင်း

အချို့မိဘများက ၎င်းတို့၏ သားသမီးများအား အခြားလူများ၏ အသိအမှတ်ပြုမှု၊ အထင်ကြီးမှုကို ရရှိစေရန် ရည်ရွယ်ချက်ဖြင့် သားသမီးများကို “လူများကြည့်နေသည့် အချိန်တွင် သင်သည် ဂုဏ်ရှိသည့်ပုံပေါက်ချင်လျှင် သူတို့ မကြည့်နေသည့်အချိန်တွင် သင် ဒုက္ခခံရမည်” ပြောဆဲဖြစ်သည်။ သင်သည် သူတစ်ပါးတို့က ကြည့်မနေသောအချိန်၌ ကျွမ်းကျင်မှုများကို သင်ယူရန် ကြိုးစား၍ လုံ့လရှိစွာဖြင့် ကြီးမားသော ဆင်းရဲဒုက္ခများကို ခါးစီးခံလျှင် သင်သည် ယင်းတို့ကို တတ်မြောက်သည်နှင့် သင်၏ ထက်မြက်မှုဖြင့် လူတိုင်းအား အထင်ကြီးအောင် လုပ်ဆောင်နိုင်သည်။ ပြီးလျှင် လူတို့က သင့်အား အထင်သေးသည့်၊ အနိုင်ကျင့်သည့် အခါတိုင်းတွင် သင်၏ ပင်ကိုစွမ်းရည်များကို ထုတ်ကြွားနိုင်သည်။ ဤသို့ဆိုလျှင် မည်သူကမျှ သင့်အား အနိုင်ကျင့်ရဲမည် မဟုတ်တော့ပေ။ သင်သည် သာမန်ဖြစ်ပြီး မထူးခြားသည့် ပုံစံရှိကောင်း ရှိနိုင်သော်လည်း၊ ပြီးလျှင် စကားများစွာ မပြောဆိုသော်လည်း သင့်၌ သာမန်လူတို့ နားမလည်နိုင်သော နည်းပညာပိုင်းဆိုင်ရာ အရည်အချင်းများပုံစံဖြင့် ကျွမ်းကျင်မှုအချို့ ရှိလိမ့်မည်။ ထို့ကြောင့် အခြားလူများက ဤအတွက် သင့်အား လေးစားပြီး သင့်ရှေ့တွင် သိမ်ငယ်နေလိမ့်မည်။ ပြီးလျှင် သင့်အား ၎င်းတို့ကို ကူညီနိုင်သည့်သူတစ်ယောက်အဖြစ် အားကိုးလိမ့်မည်။ ဤနည်းအားဖြင့် လူတို့ကြား၌ သင်၏ တန်ဖိုးသည် မမြင့်တက်လာသလော။ သင်၏ တန်ဖိုး မြင့်တက်လာသည်နှင့်အမျှ သင်သည် ဂုဏ်ရှိသည့်ပုံစံ ဖြစ်မလာသလော။ သင်သည် အခြားလူများကြား၌ ဂုဏ်ရှိသော အဆင့်အတန်းကို ရရှိရန် ကြိုးပမ်းလိုလျှင် ၎င်းတို့ မကြည့်နေသည့်အချိန်၌ သင်သည် အခက်အခဲနှင့် ဆင်းရဲဒုက္ခကို ခါးစီးခံရမည်။ အခက်အခဲမည်မျှကို သင်ခါးစီးခံရပါစေ မျိုသိပ်၍သာ ရှေ့ဆက်လော့။ သင် မည်မျှအစွမ်းအစရှိသည်ကို လူတို့မြင်သည်နှင့် သင်၏ ဒုက္ခအားလုံးက ထိုက်တန်လိမ့်မည် ဟူ၍ဖြစ်သည်။ “လူများကြည့်နေသည့်အချိန်တွင် သင်သည် ဂုဏ်ရှိသည့်ပုံပေါက်ချင်လျှင် သူတို့ မကြည့်နေသည့်အချိန်တွင် သင် ဒုက္ခခံရမည်” ဟု ဆိုရိုးစကားအား သင့်ကို ပြောပြရာတွင် သင့်မိဘများ၏ ရည်ရွယ်ချက်မှာ အဘယ်နည်း။ ၎င်းတို့၏ ရည်ရွယ်ချက်မှာ သင်သည်ခွဲခြားဆက်ဆံခံရမည့်အစား၊ သို့မဟုတ် အနိုင်ကျင့်ခံရမည့်အစား အခြားလူများကြားတွင် ဂုဏ်ရှိသော အဆင့်အတန်းကို သင် ရရှိပြီး ၎င်းတို့၏ အထင်ကြီးမှုကို ရရှိရန်ဖြစ်သည်။ ဤသို့အားဖြင့် သင်သည် ဘဝတွင် ကောင်းသောအရာများကို ခံစားနိုင်ရုံသာမကဘဲ အခြားလူများ၏ လေးစားခြင်းနှင့် ပံ့ပိုးခြင်းကိုလည်း ရရှိမည်ဖြစ်သည်။ လူ့အဖွဲ့အစည်းတွင် ဤအဆင့်အတန်းမျိုး ရှိသောသူတို့သည် အခြားလူများက အနိုင်ကျင့်ခြင်းကို မခံရရုံသာမကဘဲ မည်သည့်နေရာသို့ သွားပါစေ အမှုအရာများက ၎င်းတို့အတွက် အဆင်ပြေချောမွေ့သည်။ လူတို့က သင်လာနေသည်ကို မြင်သည့်အခါတိုင်းတွင် “အော် ခင်ဗျားကိုး။ ဘာများ ကူညီပေးရမလဲ။ ခင်ဗျားနဲ့တွေ့ရတာ ဂုဏ်ယူပါတယ်။ ကိစ္စတစ်ခုခု ရှိလို့လား။ ကျွန်တော် လုပ်ပေးပါမယ်။ အော် လက်မှတ်လာဝယ်တာလား။ အင်း၊ တန်းစီစရာမလိုပါဘူး။ ခင်ဗျားအတွက် အကောင်းဆုံးထိုင်ခုံပေးလိုက်မယ်။ ကျွန်တော်တို့က မိတ်ဆွေတွေပဲလေ” ဟု ဆိုလိမ့်မည်။ သင်သည် ဤအရာကို လက်ခံလိုက်ပြီး “ဝါး၊ ငါ့မှာရှိတဲ့ ဒီနာမည်ကြီးအမှတ်အသားက တကယ် အလုပ်ဖြစ်တာပဲ။ လူကြီးတွေက ‘လူများကြည့်နေသည့်အချိန်တွင် သင်သည် ဂုဏ်ရှိသည့်ပုံပေါက်ချင်လျှင် သူတို့ မကြည့်နေသည့်အချိန်တွင် သင် ဒုက္ခခံရမည်’ လို့ပြောတာ မှန်တယ်၊ လူ့အဖွဲ့အစည်းက တကယ်ကို ဒီလိုပဲ၊ တကယ်ကို လက်တွေ့အရှိတရားကို ဗဟိုပြုထားတာပဲ၊ ငါ့မှာ ဒီဂုဏ်သာမရှိရင် ဘယ်သူက ငါ့ကို အရေးစိုက်မှာလဲ။ ကိုယ်က သာမန်လူတစ်ယောက်လို တန်းစီရင် သူများတွေက အထင်သေးပြီး မြေနိမ့်ရာ လှံစိုက်နိုင်တယ်။ ပြီးရင် ရှေ့ဆုံးရောက်တဲ့အခါ ရောင်းမပေးတာတောင် လုပ်နိုင်တယ်” ဟု တွေးသည်။ သင်သည် ဆေးရုံတွင် ဆရာဝန်ပြရန် တန်းစီနေသောအခါ၌ အခန်း၏ တစ်ဘက်မှ လူတစ်ယောက်က သင့်အားတွေ့သွားပြီး “ခင်ဗျားက ဟိုလူမဟုတ်ဘူးလား။ ဘာလို့တန်းစီစောင့်နေတာလဲ။ ခင်ဗျားတန်းမစီရအောင် ကျွန်တော် ပါရဂူတစ်ယောက်ရှာပေးမယ်” ဟု ဆိုသည်။ သင်က “ကျွန်တော် ပိုက်ဆံမပေးရသေးဘူး” ဟု ပြန်ပြောသည်။ ထိုသူက “မလိုပါဘူး။ ကုန်ကျစရိတ်ကို ကျွန်တော်ခံလိုက်မယ်” ဟု ဆိုသည်။ သင်က ဤအကြောင်းကို စဉ်းစားပြီး “နာမည်ကြီးဖြစ်ရတာ ကောင်းတယ်။ နောက်ဆုံးတော့ ဘယ်သူကမှ မမြင်တဲ့အချိန်မှာ ဒီဒုက္ခတွေအကုန်လုံးကို ခံရတာ အလကားမဖြစ်ဘူး။ လူ့အဖွဲ့အစည်းမှာ အထူးဆက်ဆံခံရတာကို ငါတကယ်ခံစားလို့ရတယ်။ ဒီလူ့အဖွဲ့အစည်းက တော်တော်ကို လက်တွေ့အရှိတရားကို ဗဟိုပြုတာပဲ။ လူအများက လက်ခံကြိုဆိုခံရဖို့အတွက် နာမည်ကြီးတစ်ယောက် ဖြစ်ဖို့ပဲလိုတယ်။ တော်တော်ကောင်းတာပဲ” ဟု တွေးသည်။ သင်သည် နောက်တစ်ဖန် သင်၏ ဒုက္ခအားလုံးက အချည်းနှီး မဖြစ်သည်ကို ဝမ်းမြောက်သည်။ ပြီးလျှင် အခြားလူများက ကြည့်မနေသည့်အချိန်တွင် ထိုအခက်အခဲနှင့် ဆင်းရဲဒုက္ခအားလုံးကို ကျော်ဖြတ်ရခြင်းက ထိုက်တန်သည်ဟု တွေးသည်။ သင်သည် ဤအရာကို စဉ်ဆက်မပြတ် အံ့အားသင့်သည်။ “ဆေးရုံမှာ ဆရာဝန်နဲ့တွေ့ဖို့ တန်းစီစရာမလိုဘူး။ လေယာဉ်လက်မှတ်ဝယ်တဲ့အခါတိုင်းမှာ နေရာကောင်းတွေ ရနိုင်တယ်။ ဘယ်သွားသွား အထူးဆက်ဆံခံရတယ်။ ငါ့ရဲ့ အရှိန်အဝါကြောင့် ငါ့မှာ အခွင့်ထူးတောင် ခံစားရတယ်။ က တော်တော်ကောင်းတာပဲ။ လူ့အဖွဲ့အစည်းက ဒီလိုဖြစ်သင့်တာ။ တန်းတူညီမျှဖြစ်စရာ မလိုဘူး။ လူတွေဟာ သူတို့ ကြိုးစားထားသမျှကို ပြန်ရသင့်တယ်။ သူများတွေက ကြည့်မနေတဲ့အချိန်မှာ ဒုက္ခမခံရင် သူတို့ကြည့်နေတဲ့အချိန်မှာ ဂုဏ်ရှိတဲ့ပုံစံ ပေါ်နိုင်မလား။ ဥပမာ ငါ့ကို ကြည့်လေ။ သူများတွေ ကြည့်မနေတဲ့အချိန်မှာ ငါ ဒုက္ခခံတယ်။ ဒီတော့ သူတို့ ကြည့်နေတဲ့အချိန်မှာ ငါက ဒီလိုမျိုး အထူးဆက်ဆံခံရတယ်။ ငါနဲ့ ထိုက်တန်လို့ပဲ” ဟု စဉ်းစားလေသည်။ ဤအရာကို ထောက်ဆသော် လူတို့သည် လူ့အဖွဲ့အစည်းတွင် အခြားလူများနှင့် ထိတွေ့ဆက်ဆံပြီး အမှုအရာများအား ပြီးမြောက်လိုလျှင် မည်သည့်အရာကို အမှီပြုသနည်း။ ၎င်းတို့သည် အမှုအရာများကို လုပ်ဆောင်ရန်အတွက် ၎င်းတို့၏ အရည်အချင်းကို ပံ့ပိုးရန် ၎င်းတို့၏ ပင်ကိုစွမ်းရည်နှင့် ကျွမ်းကျင်မှုများကို အားကိုးကြသည်။ လူတစ်ယောက်သည် လူ့အဖွဲ့အစည်းတွင် သူ၏ ကြိုးပမ်းအားထုတ်မှု၌ အောင်မြင်ခြင်း ရှိမရှိ၊ သို့မဟုတ် အမှုအရာများအား ပြီးမြောက်အောင် လုပ်ဆောင်ရာ၌ မည်မျှကောင်းသည်ဆိုသည်မှာ ထိုသူ၏ ပင်ကိုစွမ်းရည်၊ သို့မဟုတ် လူ့သဘာဝကို အခြေမခံသကဲ့သို့ ထိုသူ၌ သမ္မာတရား ရှိမရှိအပေါ်တွင်လည်း အခြေမခံပေ။ လူ့အဖွဲ့အစည်း၌ မျှတခြင်း၊ သို့မဟုတ် တန်းတူညီမျှခြင်းမရှိပေ။ သင်က ကောင်းစွာ လုံ့လရှိသရွေ့၊ အခြားလူများက ကြည့်မနေသည့်အချိန်တွင် ဒုက္ခခံနိုင်သရွေ့၊ အသင့်အတင့် နိုင်လိုမင်းထက်ပြုပြီး ရက်စက်ကြမ်းကြုတ်သရွေ့ အခြားလူများကြားတွင် မြင့်မားသော အဆင့်အတန်းကို ရရှိနိုင်သည်။ ယခင်က လူတို့သည် သိုင်းလောက၏ အရှင်သခင်ဖြစ်လာရန် ယှဉ်ပြိုင်ခဲ့သည့် အချိန်ကကဲ့သို့ဖြစ်သည်။ ၎င်းတို့သည် အဆက်မပြတ် နေ့ရောညပါ ကြီးစွာသော ဒုက္ခကို ခါးစီးခံပြီး လေ့ကျင်ကြသည်မှာ နောက်ဆုံး၌ ကိုယ်ခံပညာ ကျောင်းအမျိုးမျိုး၏ ပုံစံအားလုံးကို ကျွမ်းကျင်တတ်မြောက်ပြီး အများနှင့်မတူသော မိမိကိုယ်ပိုင်ပုံစံတစ်ခုကို ဖော်ထုတ်သည်အထိ ဖြစ်သည်။ ၎င်းတို့သည် ထိုပုံစံကို ၎င်းတို့ အားနည်းချက်မရှိတော့သည်အထိ ပြည့်စုံမှုရှိအောင် လေ့ကျင့်ကြသည်။ အဆုံး၌ မည်သို့ ဖြစ်သနည်း။ ကိုယ်ခံပညာပြိုင်ပွဲတွင် ၎င်းတို့သည် အရေးပါထင်ရှားသော ကျောင်းများအားလုံးမှ တိုက်ခိုက်သူများကို အနိုင်ရပြီး သိုင်းလောက၏ အရှင်သခင် အဆင့်အတန်းကို ရရှိခဲ့ကြသည်။ သူတစ်ပါးတို့၏ ရှေ့တွင် ဂုဏ်ရှိသည့်ပုံစံရှိစေရန်အတွက် ၎င်းတို့သည် မည်သည့်ဒုက္ခကိုမဆို ခါးစီးခံယူရန် ပြင်ဆင်ထားကြသည်။ ပြီးလျှင် လူမမြင်ကွယ်ရာတွင် အောက်လမ်းပညာအချို့ကိုပင် ကျင့်ကြံကြသည်။ ရှစ်နှစ်မှ ဆယ်နှစ်အထိ လေ့ကျင့်ပြီးနောက်တွင် ၎င်းတို့သည် အလွန်ပင် ကျွမ်းကျင်ပညာရှင်များဖြစ်လာပြီး သိုင်းလောကမှ မည်သူကမျှ ကြိုးဝိုင်းထဲတွင် ၎င်းတို့ကို အနိုင်မယူနိုင်ပေ၊ သို့မဟုတ် ပြင်ပတွင် ၎င်းတို့ကို မလုပ်ကြံနိုင်ပေ။ ထို့ပြင် ၎င်းတို့က အဆိပ်သောက်မိလျှင်ပင် ၎င်းတို့သည် ၎င်းတို့၏ ကိုယ်ခန္ဓာမှ ပြန်လည်စွန့်ထုတ်နိုင်သည်။ ဤသို့ဖြင့် ၎င်းတို့သည် သိုင်းလောက၏ အရှင်သခင်အဖြစ် ၎င်းတို့၏ နေရာကို ခိုင်မြဲစေပြီး မည်သူကမျှ ၎င်းတို့၏ နေရာကို မခြိမ်းခြောက်နိုင်ပေ။ ဤသည်မှာ အခြားလူများအတွက် ဂုဏ်ရှိသည့်ပုံစံ ဖြစ်ပေါ်သည့် အကြောင်းပင်ဖြစ်သည်။ သူတစ်ပါးတို့ရှေ့တွင် ဂုဏ်ရှိသည့်ပုံစံ ပေါ်ရန်အတွက် ရှေးခေတ်အချိန်ကာလမှ လူတို့သည် အင်ပါယာစာမေးပွဲများကို ဖြေပြီး ပညာရှင်ဂုဏ်ပုဒ်တို့ကို ရရှိကြသည်။ ယခုအချိန်ကာလတွင် လူတို့သည် ကောလိပ်တက်ကြသည်။ ဘွဲ့လွန်ဝင်ခွင့်စာမေးပွဲများကို ဖြေကြသည်။ ပြီးလျှင် ပါရဂူဘွဲ့အတွက် ကျောင်းတက်ကြသည်။ ၎င်းတို့သည်လည်း အခက်အခဲများရှိသော်လည်း ၎င်းတို့၏ လေ့လာသင်ယူမှုတွင် ဇွဲရှိကြသည်။ မနက်အရုဏ်ဦးမှ ညဉ့်နက်သည်အထိ၊ တစ်နှစ်ပြီးတစ်နှစ် အသုံးမဝင်သော အသိပညာများကို ကြိုးစားပမ်းစား သင်ယူကြသည်။ တစ်ခါတစ်ရံတွင် ၎င်းတို့သည် အလွန်ပင်ပန်းပြီး စာမသင်ချင်တော့ဘဲ အနားယူရန် တောင့်တကြသည်။ သို့သော် ၎င်းတို့မိဘများက “မင်းက ဘယ်အချိန်မှာများ အလားအလာလေး တစ်စက်လောက် ရှိကြောင်း ပြမှာလဲ။ မင်းက သူများတွေရှေ့မှာ ဂုဏ်ရှိတဲ့ပုံစံ ရှိချင်သေးလား။ အဲဒီလိုဆိုရင် သူတို့ကြည့်မနေတဲ့ အချိန်မှာ ဒုက္ခမခံဘဲနဲ့ မင်းဘယ်လိုလုပ်နိုင်မှာလဲ။ မင်းက ခဏမနားလိုက်ရရင် လဲသေသွားမှာမျိုး မဟုတ်ဘူးမို့လား။ စာသွားကျက်ချေ။ အိမ်စာသွားလုပ်ချေ” ဟု ပြော၍ ဆူငေါက်ခြင်းကို ခံရသည်။ ၎င်းတို့က “ကျွန်တော် အိမ်စာတွေပြီးသွားပြီ။ ဒီနေ့ သင်ခန်းစာတွေကိုလည်း ပြန်စစ်ပြီးပြီ။ ခဏလောက် နားခွင့်ပေးပါလား” ဟု ဆိုသည်။ သို့သော် ၎င်းတို့မိဘများက “လုံးဝ မနားရဘူး။ လူတွေကြည့်တဲ့အချိန်မှာ မင်းက ဂုဏ်ရှိတဲ့ ပုံပေါ်ချင်ရင် သူတို့ မကြည့်နေတဲ့အချိန်မှာ မင်း ဒုက္ခခံရမယ်” ဟု ပြန်ပြောသည်။ ၎င်းတို့က ဤအရာကို တွေးပြီး “ငါ့မိဘတွေက ငါကောင်းဖို့အတွက် ဒါတွေအားလုံးကို လုပ်နေတာ၊ ဒီတော့ ငါက ဘာလို့အရမ်းခေါင်းမာပြီး အပျော်ရှာဖို့အတွက် စိတ်ရောက်နေတာလဲ။ ငါ့ကို ပြောထားတဲ့အတိုင်း ငါလုပ်ရမယ်။ လူကြီးတွေ ပြောတဲ့စကားကို နားမထောင်ရင် ဒုက္ခရောက်မယ်လို့ ပြောကြတယ်။ ဒီတော့ ငါ့မိဘတွေကို ငါနားထောင်ရမယ်။ သူတို့က သူတို့ရဲ့ကျန်တဲ့ ဘဝတစ်လျှောက်လုံးမှာ ဒီလိုဖြစ်နေမှာပဲ။ ငါက သူတို့ကို ဂုဏ်တက်အောင် လုပ်မပေးရင် သူတို့ကို စိတ်ပျက်အောင် လုပ်မိမှာပဲ။ နောက်ပြီး ငါက ဘဝမှာ ဆက်လျှောက်ဖို့လမ်းက အရှည်ကြီးကျန်သေးတယ်။ ဒီတော့ ရေရှည်မှာ နည်းနည်းလောက် ဒုက္ခခံတာက ဘာဖြစ်မှာမို့လဲ” ဟု စဉ်းစားသည်။ ဤသို့တွေးပြီး ၎င်းတို့သည် စာသင်ယူလေ့လာခြင်း၊ ၎င်းတို့၏ သင်ခန်းစာများကို ပြန်လှန်ဆန်းစစ်ခြင်းနှင့် အိမ်စာလုပ်ခြင်းတို့ကို အစွမ်းကုန် လုပ်ဆောင်သည်။ သန်းခေါင်ကျော်သည်အထိ မအိပ်ဘဲ စာလုပ်ပြီး မည်မျှ ပင်ပန်းပါစေ ကျော်လွှားနိုင်အောင် လုပ်သည်။ လူတို့သည် ၎င်းတို့၏ ဘဝလမ်းကြောင်းတွင် “လူများ ကြည့်နေသည့်အချိန်တွင် သင်သည် ဂုဏ်ရှိသည့်ပုံပေါက်ချင်လျှင် သူတို့ မကြည့်နေသည့်အချိန်တွင် သင် ဒုက္ခခံရမည်” ဆိုသကဲ့သို့သော အယူအဆများနှင့် ဖော်ပြမှုများ၏ ပုံစံဖြင့် ၎င်းတို့မိသားစု၏ ပုံစံသွင်းသည့် သက်ရောက်မှုများ၏ အယူဝါဒသွတ်သွင်းခြင်းကို စဉ်ဆက်မပြတ် ခံရသည်။ ယင်းတို့သည် ၎င်းတို့အား တိုက်တွန်းအားပေးပြီး တွန်းအားပေးလျက် ရှိသည်။ ၎င်းတို့၏ အနာဂတ်နှင့် အလားအလာများအတွက်၊ သူတစ်ပါးတို့အနီးတွင် ဂုဏ်ရှိသည့်ပုံစံ ရှိစေရန်အတွက် ၎င်းတို့သည် လူတို့က ကြည့်မနေသည့်အချိန်တွင် ကျွမ်းကျင်မှုများနှင့် အသိပညာတို့ကို စဉ်ဆက်မပြတ် သင်ယူသည်။ ၎င်းတို့သည် မိမိတို့ကိုယ်ကို အားကောင်းအောင် လုပ်ဆောင်ရန်အတွက် မိမိတို့ကိုယ်ကို အသိပညာနှင့် ကျွမ်းကျင်မှုအမျိုးမျိုးဖြင့် ပြင်ဆင်ထားကြသည်။ ၎င်းတို့သည် မိမိတို့ကိုယ်ကို မြှင့်တင်ပြီး မိမိတို့၏ ကြိုးစားလိုစိတ်ကို နှိုးဆွပေးရန်အတွက် ရှေးကာလပုဂ္ဂိုလ်၊ သို့မဟုတ် အောင်မြင်သောသူအမျိုးမျိုး၏ စွန့်စားခန်းများကိုလည်း အားကိုးသည်။ ၎င်းတို့သည် ၎င်းတို့၏ အနာဂတ်တွင် ဆင်းရဲမှု၊ သာမန်ဖြစ်မှုနှင့် နိမ့်ကျမှုတို့ကို ဖယ်ရှားရန်၊ ပြီးလျှင် ခွဲခြားဆက်ဆံခံရသည့် ၎င်းတို့၏ ကံကို ပြောင်းလဲရန် ရည်ရွယ်ချက်ဖြင့် ဤအရာအားလုံးကို လုပ်ဆောင်သည်။ ဤသို့အားဖြင့် ၎င်းတို့သည် သာလွန်သောသူ ဖြစ်ရန်၊ အခွင့်ထူးခံလူစုဝင်ဖြစ်ရန်နှင့် သူတစ်ပါးတို့က အထင်ကြီးလေးစားသည့်သူဖြစ်ရန် ဖြစ်သည်။ ၎င်းတို့မိသားစုမှ ဤပုံစံသွင်းသည့် သက်ရောက်မှုများသည် ၎င်းတို့၏ စိတ်ထဲတွင် ထပ်ခါထပ်ခါ စိမ့်ဝင်ပျံ့နှံ့လျက်ရှိသည်မှာ ဖြည်းဖြည်းချင်းဖြင့် ဤမှတ်ချက်များနှင့် ဆိုရိုးစကားများသည် ၎င်းတို့၏ ခိုင်မာစွာ အမြစ်တွယ်နေသော အယူအဆများ၊ အမြင်များ၊ ကမ္ဘာလောကကြီးအား ကိုင်တွယ်ရာတွင် ၎င်းတို့၏ ပုံသေနည်းလမ်းများအပြင် ရှင်သန်ရပ်တည်မှုအပေါ် ၎င်းတို့၏ ပင်ကိုရှုမြင်သုံးသပ်ချက်နှင့် ၎င်းတို့လိုက်စားသည့် ပန်းတိုင်လည်း ဖြစ်လာသည်အထိပင် ဖြစ်သည်။

“ခြံစည်းရိုးသည် ဒေါက်သုံးဒေါက်ပေါ်တည်သကဲ့သို့ လူတစ်ယောက်သည်လည်း အခြားလူသုံးယောက်၏ ထောက်ပံ့မှုကို လိုအပ်သည်” ဟူသည်ကို စိစစ်ခြင်း

အချို့သောမိဘများက ၎င်းတို့၏ သားသမီးများအား “သူများတွေနဲ့ မိတ်ဆွေဖွဲ့တတ်အောင် မင်းလုပ်ရမယ်၊ ‘ခြံစည်းရိုးသည် တိုင်သုံးတိုင်၏ အထောက်အပံ့ကို လိုအပ်သကဲ့သို့ပင် အစွမ်းအစရှိသည့်သူသည် အခြားလူသုံးယောက်၏ အထောက်အပံ့ကို လိုသည်’ ဆိုတဲ့ ဆိုရိုးစကားလိုပဲ၊ ပုတ်ခတ်ဝေဖန်ခံရတဲ့ ဆောင်မင်းဆက် နိုင်ငံရေးသမား ရှင်ဟွေကတောင်မှ မိတ်ဆွေသုံးယောက်ရှိတယ်။ မင်း ဘယ်သွားသွား သူများတွေနဲ့ အဆင်ပြေအောင်နေပြီး လူလူချင်း ကောင်းတဲ့ ဆက်ဆံရေးတွေကို ထိန်းသိမ်းတတ်အောင် လုပ်ရမယ်။ အနည်းဆုံးတော့ ရင်းနှီးတဲ့မိတ်ဆွေတချို့ ရှိထားရမယ်။ လူ့အဖွဲ့အစည်းကို မင်းဝင်တာနဲ့ ဘဝမှာ၊ အလုပ်မှာနဲ့ မင်းစီးပွားရေးကို စလုပ်တဲ့အခါမှာ အခက်အခဲမျိုးစုံကို ကြုံရမယ်။ မင်းကို ကူညီမယ့်မိတ်ဆွေမရှိရင် အခက်အခဲတွေနဲ့ အနေရခက်တဲ့ အခြေအနေမျိုးစုံကို မင်းတစ်ယောက်တည်း ရင်ဆိုင်ရမယ်။ ရင်းနှီးတဲ့မိတ်ဆွေ နည်းနည်း ဖွဲ့ဖို့အတွက် လှည့်ကွက်တချို့ကို မင်းသိရင် ဒီအနေရခက်တဲ့ အခြေအနေတွေနဲ့ အခက်အခဲတွေကို မင်း ရင်ဆိုင်ရတဲ့အခါမှာ ဒီမိတ်ဆွေတွေက မင်းကို ပြဿနာကနေ ကယ်ထုတ်ပြီး မင်း ကြိုးစားအားထုတ်တဲ့ နေရာမှာ အောင်မြင်အောင် ကူညီဖို့အတွက် ထောက်ကူကြလိမ့်မယ်။ မင်းက ကြီးမားတဲ့အရာတွေကို ရရှိချင်ရင် မာနကြီးမနေဘဲ မိတ်ဆွေဖွဲ့သင့်တယ်။ မင်းရဲ့ ကြိုးပမ်းအားထုတ်မှုတွေနဲ့ မင်းရဲ့ အနာဂတ်ဘဝ၊ ရပ်တည်မှုတွေကို ထောက်ပံ့ပေးဖို့အတွက် မင်းဘက်မှာ အင်အားကြီးတဲ့လူမျိုးစုံကို ပေါင်းထားနိုင်ရမယ်၊ မင်းကို ကိစ္စတွေ ကူလုပ်ပေးဖို့၊ မင်းကို အလုပ်အကျွေး ပြုဖို့အတွက် လူအမျိုးမျိုးဆီကနေ အခွင့်အရေးယူနိုင်ရမယ်” ဟု ပြောသည်။ မိဘများသည် အကြမ်းဖျဉ်းအားဖြင့် ဤသို့သော အယူအဆ၊ သို့မဟုတ် အမြင်မျိုးကို အတိအလင်း အသိမပေးပေ၊ သို့မဟုတ် ၎င်းတို့၏ သားသမီးများအား မိတ်ဆွေဖွဲ့တတ်အောင် လုပ်ရန်၊ လူတို့အား အခွင့်အရေးယူရန်နှင့် သားသမီးများ ကြိုးပမ်းအားထုတ်ရာတွင် အောင်မြင်မှုရဖို့ ကူညီပေးရန်အတွက် မိတ်ဆွေများကို ရှာနိုင်ရန်လိုအပ်သည်ဟု တိုက်ရိုက်မပြောပေ။ သို့ရာတွင် လူ့အဖွဲ့အစည်းတွင် ဂုဏ်နှင့် အဆင့်အတန်းရှိသော၊ သို့မဟုတ် ပရိယာယ်များပြီး ကျိတ်ကြံစည်တတ်သော၊ မိမိတို့၏ စကားနှင့် အပြုအမူနှစ်ခုလုံးဖြင့် မိမိတို့၏ သားသမီးများအား လွှမ်းမိုးသော မိဘအချို့ရှိသည်။ ထို့အပြင် နေ့စဉ်ဘဝတွင် ၎င်းတို့ပြောဆိုလုပ်ဆောင်သောအရာများမှတစ်ဆင့် ၎င်းတို့၏ အယူအဆများ၊ အမြင်များနှင့် ကမ္ဘာလောကကို ကိုင်တွယ်သည့်နည်းလမ်းများကို ၎င်းတို့၏ သားမီးများက မြင်ပြီး ကြားသောအခါတိုင်းတွင် ယင်းသည် သားသမီးများအပေါ် ပုံစံသွင်းသည့် သက်ရောက်မှုကို ဖြစ်ပေါ်စေသည်။ သင်သည် အပြုသဘောဆောင်သောအရာများနှင့် အပျက်သဘောဆောင်သောအရာများကြားတွင် မှန်ကန်စွာ အကဲဖြတ်ပြီး ပိုင်းခြားသိမြင်ခြင်းမရှိသည့် အခြေအနေတွင် သင်သည် သင့်မိဘများ၏ စကားများ၊ လုပ်ရပ်များ၏ လွှမ်းမိုးခြင်းကို အမှုမဲ့အမှတ်မဲ့ ခံရပြီး ၎င်းတို့၏ အယူအဆနှင့် အမြင်များကို လက်ခံသည်၊ သို့မဟုတ် ဤအယူအဆများ၊ အမြင်များသည် သင်၏ စိတ်နှလုံးအတွင်း၌ အမှုမဲ့အမှတ်မဲ့ဖြင့် သွတ်သွင်းခြင်းခံရသည်။ ပြီးလျှင် အမှုအရာများကို သင်လုပ်ဆောင်သည့် အခြေခံအကျဆုံးအုတ်မြစ်နှင့် စည်းမျဉ်း ဖြစ်လာသည်။ သင့်မိဘများက သင့်အား “ပို၍ မိတ်ဆွေဖွဲ့ရန်၊ လူတို့အား သင့်အတွက် အမှုကိစ္စများကို လုပ်ဆောင်ခိုင်းဖို့ သင်ယူရန်၊ လူတို့၏ အားသာချက်များကို ခုတုံးလုပ်ရန်၊ သင့်အနီးတွင် ရှိသောသူများထံမှ အခွင့်အရေး ယူတတ်အောင် လုပ်ရန်” တို့ကို တိုက်ရိုက် မပြောကောင်း မပြောနိုင်ပေ။ မည်သို့ပင်ဖြစ်စေ ၎င်းတို့သည် ၎င်းတို့ ဟောပြောသည့် အယူအဆများနှင့် အမြင်များကို လက်တွေ့ကျင့်သုံးသည့် ၎င်းတို့၏ လုပ်ရပ်များအားဖြင့် သင့်အပေါ် ကူးစက်စေပြီး ပုံစံသွင်းသည်။ ဤသို့အားဖြင့် ဤအမှုကိစ္စတွင် သင်၏ မိဘများသည် သင်၏ လက်ဦးဆရာများဖြစ်လာပြီး အမှုအရာများအား မည်သို့ကိုင်တွယ်ရမည်၊ လူတို့နှင့် မည်သို့အဆင်ပြေအောင်နေရမည်၊ ဤလူ့အဖွဲ့အစည်းတွင် မည်သို့ မိတ်ဆွေဖွဲ့ရမည်တို့နှင့်ပတ်သက်၍ သင့်အား အစပျိုးပေးသည်။ ပြီးလျှင် မိတ်ဆွေဖွဲ့ခြင်းနောက်ကွယ်က ရည်ရွယ်ချက်၊ အဘယ်ကြောင့် မိတ်ဆွေဖွဲ့သင့်သည်၊ မည်သည့်မိတ်ဆွေမျိုးကို သင် ဖွဲ့သင့်သည်၊ လူ့အဖွဲ့အစည်းတွင် မည်သို့ ခြေကုပ်ရရှိရမည်၊ ခြေကုပ်ရရှိရန်အတွက် အခြေခံအချက်များနှင့် နည်းလမ်းများ စသည်တို့နှင့် ပတ်သက်၍လည်း သင့်အား အစပျိုးပေးသည်။ ဤသို့အားဖြင့် သင့်မိဘများသည် ၎င်းတို့ ဟောပြောသည့်အရာကို ကျင့်သုံးခြင်းအားဖြင့် သင့်အား ပုံစံသွင်းပေးသည်။ သင်သည် ကလေးဘဝမှာ လူကြီးဘဝသို့ ကြီးပြင်းလာသောအခါ အမှတ်တမဲ့ဖြင့် ဤအယူအဆများနှင့် အမြင်များသည် ရိုးရှင်းသော အသိစိတ်မှ ခိုင်မာသော အတွေးများ၊ အမြင်များနှင့် လုပ်ဆောင်မှုများအဖြစ်သို့ တဖြည်းဖြည်းချင်း ပုံပေါ်လာသည်။ ဤသို့ဖြင့် ယင်းတို့သည် တစ်ဆင့်ခြင်းဖြင့် သင်၏ စိတ်နှလုံးနှင့် ဝိညာဉ်တွင် နက်နဲစွာ သွတ်သွင်းခြင်းခံလာရပြီး လောကီဆိုင်ရာ ဆက်ဆံရေးများအတွက် သင်၏ နည်းလမ်းနှင့် အတွေးအခေါ် ဖြစ်လာသည်။ ကမ္ဘာလောကကြီးအား ကိုင်တွယ်သည့် နည်းလမ်းတစ်ခုအနေဖြင့် “ခြံစည်းရိုးသည် တိုင်သုံးတိုင်၏ အထောက်အပံ့ကို လိုအပ်သကဲ့သို့ပင် အစွမ်းအစရှိသည့်သူသည် အခြားလူသုံးယောက်၏ အထောက်အပံ့ကို လိုသည်” ဆိုသည့် ဆိုရိုးစကားကို သင်မည်သို့ ထင်သနည်း။ (မကောင်းပါ။) ဤကမ္ဘာလောကတွင် စစ်မှန်သော မိတ်ဆွေဆိုသောအရာ ရှိသလော။ (မရှိပါ။) ဤသို့ဆိုလျှင် အဘယ်ကြောင့် ခြံစည်းရိုးတစ်ခုက တိုင်သုံးချောင်း၏ အထောက်အပံ့ကို လိုအပ်သနည်း။ တိုင်သုံးချောင်းရှိခြင်း၏ ရည်ရွယ်ချက်မှာ အဘယ်နည်း။ ပို၍ တည်ငြိမ်စေရန်သာဖြစ်သည်။ တိုင်နှစ်ချောင်းဖြင့်ဆိုလျှင် တည်ငြိမ်မည်မဟုတ်ပေ။ ပြီးလျှင် တိုင်တစ်ချောင်းဖြင့်ဆိုလျှင် လုံးဝ အလုပ်မဖြစ်ပေ။ ဤသို့ဆိုလျှင် ဤတွင်ပါဝင်သော ကမ္ဘာလောကကြီးအား ကိုင်တွယ်ခြင်းအတွက် စည်းမျဉ်းမှာ အဘယ်နည်း။ အစွမ်းအစရှိသောသူသည်ပင် မည်မျှစွမ်းဆောင်နိုင်ပါစေ လက်တစ်ဖက်တည်းဖြင့် လက်ခုပ်မတီးနိုင်သကဲ့သို့ မည်သည့်တိုးတက်မှုမျှလည်း ရှိမည်မဟုတ်ပေ။ သင်သည် တစ်စုံတစ်ခုကို ရရှိလိုလျှင် သင့်အား ကူညီရန် လူတို့ကို သင်လိုအပ်သည်။ သင်သည် လူတို့အား သင့်ကို ကူညီစေလိုလျှင် သင် မည်သို့ပြုမူပြီး ကမ္ဘာလောကြီးအား ကိုင်တွယ်ရမည်ဆိုသည်ကိုသင်ယူရန်၊ အမှုအရာများအား ပြီးစီးအောင် လုပ်ဆောင်ရန်အတွက် အကြီးအကျယ် မိတ်ဆွေများ ဖွဲ့ပြီး အင်အားစုတစ်ခုကို စုဝေးရန်လိုအပ်သည်။ ကြီးမားသည်ဖြစ်စေ၊ သေးငယ်သည်ဖြစ်စေ၊ အသက်မွေးအလုပ်တစ်ခုကို ကြိုးပမ်းပုံဖော်ခြင်းဖြစ်စေ၊ လူ့အဖွဲ့အစည်း၌ ခြေကုပ်တစ်ခု ရယူခြင်းဖြစ်စေ၊ ပို၍ပင် ကြီးမားသောအရာတစ်ခုကို ပြီးမြောက်ခြင်းဖြစ်စေ တစ်စုံတစ်ခုကို စွမ်းဆောင်ရရှိရန်အတွက် သင့်အနီးတွင် သင်ယုံကြည်ရသော၊ သို့မဟုတ် အထင်ကြီးရသောသူများ၊ သင်စတင်ဆောင်ရွက်လိုသည့် ကြိုးပမ်းအားထုတ်မှုကို သင်ရရှိအောင် ကူညီပေးဖို့ သင်အသုံးပြုနိုင်သည့်သူများ ရှိနေရမည်။ ဤသို့မဟုတ်လျှင် လက်တစ်ဖက်တည်းနှင့် လက်ခုပ်တီးရန် ကြိုးစားနေသကဲ့သို့ ဖြစ်မည်ဟူ၍ဖြစ်သည်။ လူ့အဖွဲ့အစည်းတွင် မျှတမှုမရှိဘဲ ကျိတ်ကြံစည်ခြင်းနှင့် ရုန်းကန်ခြင်းသာ ရှိခြင်းကြောင့် ဤကမ္ဘာလောကတွင် မည်သည့်အရာကိုမဆို လုပ်ဆောင်ခြင်းအတွက် စည်းကမ်းများ ရှိသည်မှာ အမှန်ပင်ဖြစ်သည်။ သင်က မှန်ကန်သော လမ်းကြောင်းကို လျှောက်ပြီး တရားမျှတသော အကြောင်းတရားများကို တာဝန်ယူလုပ်ဆောင်လျှင် မည်သူကမျှ လက်ခံမည်မဟုတ်။ ဤလူ့အဖွဲ့အစည်းတွင် အလုပ်ဖြစ်မည် မဟုတ်ပေ။ မည်သည့် ကြိုးပမ်းအားထုတ်မှုမျိုးကို သင် စတင်ဆောင်ရွက်သည်ဖြစ်စေ လူ့အဖွဲ့အစည်းတွင် သင့်အား ကူညီပြီး အင်အားစုတစ်ခုကို စုစည်းရန်အတွက် သင့်၌ လူအချို့ရှိရမည်။ မည်သည့်နေရာသို့ သင်သွားသည်ဖြစ်စေ သင့်အားအလျှော့ပေးပြီး သင့်အား ကြောက်ရွံ့သောသူများရှိလျှင် သင်သည် လူ့အဖွဲ့အစည်း၌ ခိုင်မာသောခြေကုပ်ရှိလိမ့်မည်။ သင်၏ အားထုတ်ကြိုးပမ်းမှုကို စတင်ဆောင်ရွက်ရန် သင့်အတွက် အလွန်ပို၍ လွယ်ကူလိမ့်မည်။ ပြီးလျှင် သင့်အား ထောက်ခံသောသူများ ရှိလိမ့်မည်။ ဤသည်မှာ ကမ္ဘာလောကြီးအား ကိုင်တွယ်သည့် သဘောထားနှင့် နည်းလမ်းဖြစ်သည်။ မည်သည့်အရာကို သင် လုပ်ဆောင်လိုသည်ဖြစ်စေ သင့်မိဘများက သင့်အား “ခြံစည်းရိုးသည် တိုင်သုံးတိုင်၏ အထောက်အပံ့ကို လိုအပ်သကဲ့သို့ပင် အစွမ်းအစရှိသည့်သူသည် အခြားလူသုံးယောက်၏ အထောက်အပံ့ကို လိုသည်” ဟု အစဉ် ပြောလိမ့်မည်။ ဤသို့ဆိုလျှင် ကမ္ဘာလောကြီးအား ကိုင်တွယ်ခြင်းအတွက် ဤစည်းမျဉ်းသည် မှန်သလော၊ မှားသလော။ (မှားသည်။) မည်သို့ မှားသနည်း။ (လူတစ်ယောက်က အမှုအရာများအား အောင်မြင်ပြီးမြောက်နိုင်ခြင်းရှိမရှိသည် သူ၏ အစွမ်း၊ သို့မဟုတ် ပင်ကိုစွမ်းရည်အပေါ်တွင် မူတည်ခြင်းမရှိဘဲ ဘုရားသခင်၏ အချု်ပအခြာအာဏာနှင့် အစီအစဉ်များအပေါ် မူတည်သည်။) ယင်းသည် ဘုရားသခင်၏ အချုပ်အခြာအာဏာနှင့် အစီအစဉ်များအပေါ် မူတည်သည်။ ဤသည်မှာ ကဏ္ဍတစ်ခု ဖြစ်သည်။ ထို့အပြင် လူတို့သည် လူ့အဖွဲ့အစည်းတွင် သူတစ်ပါးတို့အား ၎င်းတို့ကို ကူညီစေလိုရာတွင် ၎င်းတို့၏ ရည်ရွယ်ချက်မှာ အဘယ်နည်း။ (လူတိုင်းထက် သာစေရန်ဖြစ်သည်။) မှန်သည်။ သင့်အား ထောက်ပံ့ပေးရန် ဤတိုင်သုံးချောင်းထားရှိခြင်း နောက်ကွယ်ရှိ ရည်ရွယ်ချက်မှာ သင့်အတွက် နေရာတစ်ခုကို ဖန်တီးတည်ထောင်ပြီး ခိုင်မာသော ခြေကုပ်ရရှိရန် ဖြစ်သည်။ ဤသို့ဆိုလျှင် မည်သူကမျှ သင့်အား ကန်ချမပစ်နိုင်ပေ။ တိုင်တစ်တိုင်က အကန်ခံရလျှင်ပင် အခြားသောနှစ်တိုင်က သင့်အား ထောက်ပံ့ပေးလိမ့်မည်။ အတိုင်းအတာတစ်ခုအထိ ဩဇာအာဏာရှိသူတို့သည် ဥပဒေ၊ လူတို့၏ ခံစားချက်၊ သို့မဟုတ် အများပြည်သူ၏ ထင်မြင်ချက်တို့ကို စိတ်ပူခြင်းမရှိဘဲ ဤလူ့အဖွဲ့အစည်းတွင် အမှုအရာများကို အခက်အခဲမရှိ လုပ်ဆောင်နိုင်သည်။ ဤသည်မှာ လူတို့၏ ရည်ရွယ်ချက်မဟုတ်လော။ (ဟုတ်ပါသည်။) ဤနည်းအားဖြင့် သင်သည် လူ့အဖွဲ့အစည်းတွင် အဆုံးအဖြတ်ပေးပိုင်ခွင့်ရှိသူနှင့် ပြောရေးဆိုခွင့်ရှိသူတစ်ယောက် ဖြစ်လာနိုင်သည်။ ပြီးလျှင် ဥပဒေ၊ သို့မဟုတ် မည်သည့် အများပြည်သူထင်မြင်ချက်မဆိုက သင်၏ ခြေကုပ်ကို မလှုပ်ခပ်စေနိုင်ပေ၊ သို့မဟုတ် သင့်အား နေသားမကျ ဖြစ်အောင် မလုပ်နိုင်ပေ။ သင်သည် ဤလူ့အဖွဲ့အစည်း၏ ခေတ်ရေစီးကြောင်းများတွင်၊ မည်သည့်လူမှုဆိုင်ရာ အုပ်စု၌မဆိုတွင် အဆုံးအဖြတ်ပေးခွင့် ရှိလိမ့်မည်။ သင်သည် လူအများက အားထားရသော အာဏာပိုင်ဖြစ်လိမ့်မည်။ ဤသို့ဆိုလျှင် သင်သည် သင်ကျေနပ်သလို မလုပ်ဆောင်နိုင်သလော။ သင်သည် ဥပဒေကို ကျော်လွန်နိုင်သည်။ လူတို့၏ ခံစားချက်များကို ကျော်လွန်နိုင်သည်။ အများပြည်သူထင်မြင်ချက်ကို ကျော်လွန်နိုင်သည်။ ကိုယ်ကျင့်တရားကို ကျော်လွန်နိုင်သည်။ အသိစိတ်၏ လိပ်ပြာမသန့်ခြင်းကို ကျော်လွန်နိုင်သည်။ ဤသည်မှာ လူတို့ ဖြစ်မြောက်လိုသော ရည်ရွယ်ချက် ဟုတ်သလော။ (ဟုတ်ပါသည်။) ဤသည်မှာ လူတို့ ဖြစ်မြောက်လိုသော ရည်ရွယ်ချက်ဖြစ်သည်။ ဤသည်မှာ လူတို့အား ၎င်းတို့၏ ရည်မှန်းချက်များနှင့် ဆန္ဒများကို ဖြစ်မြောက်စေနိုင်သည့် လူတို့၏ လုပ်ဆောင်မှုများအတွက် အခြေခံအုတ်မြစ်ဖြစ်သည်။ သင် သိသလော။ လူအချို့သည် လူ့အဖွဲ့အစည်းတွင် သွေးသောက်ညီအစ်ကိုများဖြစ်လာကြသည်။ ၎င်းတို့ထဲတွင် အစ်ကိုအကြီးဖြစ်သူက ကုမ္ပဏီအချို့၏ စီအီးအိုဖြစ်သည်။ ညီအငယ်ဖြစ်သူက အုပ်စုအချို့၏ ဥက္ကဌဖြစ်သည်။ အခြားလူအချို့မှာ နိုင်ငံရေးသမားများ၊ သို့မဟုတ် မှောင်ခိုဂိုဏ်းခေါင်းဆောင်များ ဖြစ်လာကြသည်။ လူအချို့တွင် ဆေးရုံဒါရိုက်တာ၊ သို့မဟုတ် ခွဲစိတ်ကုဆရာဝန်ချုပ်၊ သို့မဟုတ် သူနာပြုချုပ်ဖြစ်သော မိတ်ဆွေများရှိကြသည်။ ပြီးလျှင် လူအချို့သည် ၎င်းတို့၏အလုပ်အကိုင်အမျိုးအစား နယ်ပယ်တွင် မိတ်ဆွေကောင်းအချို့ ရကြသည်။ လူတို့သည် အမှန်ပင်တူညီသော အမြင်များနှင့် စိတ်ဝင်စားမှုများ ရှိသောကြောင့် ဤမိတ်ဆွေများကို ရရှိကြသလော။ သို့မဟုတ် တရားမျှတသောအကြောင်းတရားကို အတူတကွ အမှန်တကယ် ထိန်းသိမ်းလိုသောကြောင့် ဖြစ်သလော။ (မဟုတ်ပါ။) ဤသို့ဆိုလျှင် အဘယ်ကြောင့် ဤသို့လုပ်ဆောင်သနည်း။ အဘယ်ကြောင့်ဆိုသော် ၎င်းတို့သည် အင်အားစုတစ်မျိုးကို စုဝေးပြီး ထိုအင်အားစုကို ချဲ့ထွင်ကာ မြှင့်တင်လိုသောကြောင့်လည်းကောင်း၊ အဆုံးတွင် လူ့အဖွဲ့အစည်း၌ ခြေကုပ်တခုရယူပြီး ရှင်သန်ရန်အတွက် ယင်းကို အမှီပြုလိုသောကြောင့်လည်းကောင်း၊ ထိပ်ဆုံးတွင် နေထိုင်လိုသောကြောင့်လည်းကောင်း၊ စည်းစိမ်ရှိပြီး ပျော်မွေ့သောဘဝကို ခံစားလိုသောကြောင့်လည်းကောင်း ဖြစ်သည်။ မည်သူကမျှ ၎င်းတို့ကို အနိုင်ကျင့်ရဲမည်မဟုတ်ပေ။ ၎င်းတို့သည် ပြစ်မှုများကို ကျူးလွန်လျှင်ပင် ဥပဒေက ၎င်းတို့ကိုဒဏ်ခတ်ရဲမည်မဟုတ်ပေ။ ၎င်းတို့သည် ပြစ်မှုများကို အမှန်ပင် ကျူးလွန်လျှင် ၎င်းတို့၏မိတ်ဆွေများက ၎င်းတို့အား ကူညီစောင်မကြလိမ့်မည်။ မိတ်ဆွေတစ်ဦးက ၎င်းတို့၏ ကိုယ်စား ခုခံပြောဆိုပေးလိမ့်မည်။ အခြားမိတ်ဆွေတစ်ဦးက တရားရုံးတွင် အမှုကိစ္စများကို ချောမွေ့စေရန် ကူညီပြီး လွတ်ငြိမ်းချမ်းသာခွင့်ပေးရန်အတွက် အကြီးတန်း နိုင်ငံရေးသမားများကို မဲဆွယ်စည်းရုံးလိမ့်မည်။ ဤသို့ဖြင့် ၎င်းတို့သည် နှစ်ဆယ့်လေးနာရီမပြည့်မီတွင် ရဲစခန်းထဲမှ လွတ်ရလိမ့်မည်။ ၎င်းတို့ကျူးလွန်သည့်ပြစ်မှုက မည်မျှဆိုးရွားပါစေ မည်သည့်အရာမျှ ဖြစ်လာမည်မဟုတ်ဘဲ ဒဏ်ကြေးပင် ဆောင်ရန်လိုမည် မဟုတ်ပေ။ နောက်ဆုံးတွင် သာမန်လူများက “အမလေး၊ ဒီလူက တကယ်ကိုတစ်ခုခုပဲ။ ဒီလောက်ဆိုးတဲ့ပြစ်မှုကို ကျူးလွန်တာတောင်မှ ဘယ်လိုလုပ်ပြီး အမြန်လွတ်အောင်လုပ်နိုင်ခဲ့တာလဲ။ ငါတို့သာဆိုရင်တော့ သွားပြီပဲမဟုတ်လား။ ထောင်ကျသွားမှာပဲမဟုတ်လား။ သူ့မှာရှိတဲ့ မိတ်ဆွေတွေကို ကြည့်လေ၊ ငါတို့က ဘာလို့ဒီလိုမိတ်ဆွေတွေ မရနိုင်ရတာလဲ။ ဒီလိုလူတွေကို ငါတို့ ဘယ်လိုလုပ် လက်လှမ်းမမှီနိုင်ရတာလဲ” ဟု ဆိုလိမ့်မည်။ ပြီးလျှင် လူတို့က အားကျရလိမ့်မည်။ ဤအမှုကိစ္စများအားလုံးသည် လူမှုဆိုင်ရာ တရားမမျှတမှုနှင့် ဆိုးယုတ်သော ခေတ်ရေစီးကြောင်းများ အဆက်မပြတ် ထွက်ပေါ်လာခြင်းတို့ကြောင့် ဖြစ်ခြင်းဖြစ်သည်။ ဤလူ့အဖွဲ့အစည်းတွင် လူတို့၌ လုံခြုံစိတ်ချရသည့် စိတ်တစ်ခုမျှ မရှိပေ။ ၎င်းတို့သည် အစဉ်သဖြင့် အင်အားစုအချို့ကို မျက်နှာသာပေးလိုပြီး အချင်းချင်း၏ အင်အားစုများကို နှိုင်းယှဉ်ကြသည်။ အထူးသဖြင့် လူ့အဖွဲ့အစည်း၏ အောက်ခြေတွင် နေထိုင်သောသူများအတွက် ၎င်းတို့၌ ငွေရှာရန် နည်းလမ်းအချို့ရှိလျှင်ပင် အန္တရာယ် သို့မဟုတ်၊ အခက်အခဲကို မည်သည့်အချိန်၌ ၎င်းတို့ကြုံရမည်ကို မသိကြပေ။ ပြီးလျှင် မျှော်လင့်မထားသောကပ်ဘေးဒုက္ခတခုကို ကြုံရခြင်း သို့မဟုတ် ကံခေခြင်းတခုခုကို ကြုံရခြင်းအား အကြောက်ဆုံးဖြစ်ပြီး အထူးသဖြင့် ဥပဒေနှင့်သက်ဆိုင်သော အရာတစ်ခုခုနှင့် ပတ်သက်သောအခါတွင် အကြောက်ဆုံးဖြစ်သည်။ ထို့ကြောင့် ၎င်းတို့သည် ရဲ သို့မဟုတ် တရားရုံးနှင့်သက်ဆိုင်သော မည်သည့်အရာကိုမျှ လုံးဝ အလိုမရှိဘဲ ဘဝကို ဖြတ်သန်းကြသည်။ ဤလူ့အဖွဲ့အစည်းတွင် လူတို့၌ လုံခြုံစိတ်ချရသည့်စိတ် မရှိသောကြောင့် ၎င်းတို့သည် စဉ်ဆက်မပြတ် မိတ်ဆွေများဖွဲ့ရပြီး အမှီပြုရန် အင်အားကြီးသော မိတ်ဖက်များကိုရှာဖွေရသည်။ သင်သိသလော။ ကလေးများက ကျောင်းတွင်ရှိသောအခါ ကစားရန် သူငယ်ချင်းနှစ်ယောက်၊ သို့မဟုတ် သုံးယောက်ထားရသည်။ ဤသို့မဟုတ်လျှင် ၎င်းတို့ဘာသာ နေထိုင်သောအခါ အစဉ်သဖြင့် အနိုင်ကျင့်ခံရခြင်းဖြင့် အဆုံးသတ်ရသည်။ ၎င်းတို့သည် အနိုင်ကျင့်ခံရခြင်းအကြောင်းကို ဆရာအား ပြောမပြရဲပေ။ အဘယ်ကြောင့်ဆိုသော် ပြောပြလိုက်သည်နှင့် ၎င်းတို့သည် ကျောင်းမှအိမ်သို့ အပြန်လမ်းတွင် အသေအချာပင် ထိုးနှက်ခြင်းခံရမည်ဖြစ်သည်။ ဆရာများက သင့်အပေါ်တွင် ကောင်းပြီး သင်၏ ပညာရေးစွမ်းဆောင်မှုက အတော်တန် ကောင်းမွန်လျှင်ပင် သင်သည် မည်သို့မိတ်ဆွေဖွဲ့ရမည်ကို မသိလျှင် သို့မဟုတ် သင့်အနီးတွင်ရှိသော လူမိုက်များနှင့်အဖွဲ့မဖွဲ့လျှင်၊ သင်က ၎င်းတို့နှင့် မတည့်လျှင် နောက်ဆုံးတွင် ဒုက္ခရောက်ရလိမ့်မည်။ တစ်ခါတစ်ရံတွင် သင်သည် ၎င်းတို့နှင့် တည့်နေလျှင်ပင် သင်ကောင်းစွာ စာလေ့လာနေသည်ကို ၎င်းတို့မြင်သောအခါ ၎င်းတို့သည် သင့်အား လမ်းလွဲစေရန် ခေါ်ဆောင်ဖို့ ကြိုးစားလိမ့်မည်။ ပြီးလျှင် သင်က ၎င်းတို့အား နားမထောင်လျှင် ထိုးနှက်ခြင်းခံရမည်၊ သို့မဟုတ် အနိုင်ကျင့်ခံရမည်။ ကျောင်းပတ်ဝန်းကျင် အနေအထားများသည်ပင် လူတို့အား လုံခြုံစိတ်ချမှုမရှိစေရန် ပြုလုပ်သည်။ ထို့ကြောင့် ဤကမ္ဘာလောကသည် အမှန်ပင် ကြောက်စရာဖြစ်သည်။ သင် ဤသို့မထင်သလော။ ထို့ကြောင့် တစ်ဖက်တွင် ဤအချက်၌ သင့်အပေါ် မိသားစု၏ ပုံစံသွင်းသည့် သက်ရောက်မှုများသည် သင့်မိဘများက နမူနာအဖြစ် လုပ်ဆောင်ခြင်း၏ လွှမ်းမိုးမှုမှ လာသည်။ ပြီးလျှင် အခြားတစ်ဖက်တွင် လူ့အဖွဲ့အစည်းနှင့် ပတ်သက်ပြီး လူတို့၏ မိမိကိုယ်ကို မယုံကြည်မှုမှလာသည်။ ဤလူ့အဖွဲ့အစည်းတွင် မျှတမှုမရှိသောကြောင့်ဖြစ်စေ၊ သင်၏ လူအခွင့်အရေးနှင့် အကျိုးစီးပွားများကို ကာကွယ်နိုင်သည့် အင်အားစု၊ သို့မဟုတ် အကျိုးကျေးဇူးတစ်ခုခုလည်း မရှိသောကြောင့်ဖြစ်စေ လူတို့သည် ဤလူ့အဖွဲ့အစည်းနှင့်ပတ်သက်ပြီး စိုးရိမ်ပူပန်မှု၊ ကြောက်ရွံ့မှုတို့ဖြင့် မကြာခဏဝန်းရံနေသည်။ ရလဒ်အနေဖြင့် ၎င်းတို့သည် “ခြံစည်းရိုးသည် တိုင်သုံးတိုင်၏ အထောက်အပံ့ကို လိုအပ်သကဲ့သို့ပင် အစွမ်းအစရှိသည့်သူသည် အခြားလူသုံးယောက်၏ အထောက်အပံ့ကို လိုသည်” ဆိုသည့် အယူအဆ၏ ပုံစံသွင်းသည့် သက်ရောက်မှုများကို အလိုအလျောက် လက်ခံကြသည်။ အဘယ်ကြောင့်ဆိုသော် လူတို့တည်ရှိသည့် တကယ့်ပတ်ဝန်းကျင်များတွင် ဤသို့သောအယူအဆများနှင့်အမြင်များသည် ၎င်းတို့၏ ရှင်သန်ရေးကို ထောက်ပံ့ပေးပြီး ၎င်းတို့အား အထီးကျန်သော၊ တစ်ကိုယ်တည်းဖြစ်သောဘဝမှ အမှီပြုသော၊ လုံခြုံစိတ်ချမှု ရှိသောဘဝသို့ ပြောင်းလဲရန် ထောက်ကူပေးဖို့ လိုအပ်သောကြောင့်ဖြစ်သည်။ ထို့ကြောင့် လူတို့သည် ဤကမ္ဘာလောကတွင် အင်အားစုတစ်ခုအား မှီခိုခြင်းနှင့် မိတ်ဆွေများအား မှီခိုခြင်းကို အလွန်အရေးကြီးသော အရာတစ်ခုအဖြစ်မှတ်ယူကြသည်။

“ဂုဏ်သရေရှိမိန်းမကောင်းတစ်ယောက်သည် သူ့ကို သဘောကျသည့်သူများအတွက် ကိုယ့်ကိုယ်ကိုယ် လှပအောင် ပြင်ဆင်မည်ဖြစ်သော်လည်း ဂုဏ်သရေရှိအမျိုးသားတစ်ဦးမှာမူ သူ့ကို နားလည်သည့်သူများအတွက် သူ၏အသက်ကို စတေးလိမ့်မည်” ဟူသည်ကို စိစစ်ခြင်း

လူတို့သည် ၎င်းတို့၏မိသားစုအားဖြင့် ပုံစံသွင်းခြင်းခံရသည့် နည်းလမ်းများနှင့်ပတ်သက်ပြီး “ခြံစည်းရိုးသည် တိုင်သုံးတိုင်၏ အထောက်အပံ့ကို လိုအပ်သကဲ့သို့ပင် အစွမ်းအစရှိသည့်သူသည် အခြားလူသုံးယောက်၏ အထောက်အပံ့ကို လိုသည်” ဟူသည့် ငါတို့ ယခုပင် ပြောဆိုခဲ့သည့် ဆိုရိုးစကားအပြင် လူတို့သည် ၎င်းတို့၏ မိသားစု၏ သင်ကြားပေးခြင်းခံရသော နောက်ထပ် သီးခြားနည်းလမ်းအချို့ရှိသေးသည်။ ဥပမာအနေဖြင့် မိဘများသည် ၎င်းတို့၏ သမီးများအား “‘မိန်းမကောင်းတစ်ယောက်သည် သူမကို လေးစားသည့်သူများအတွက် မိမိကိုယ်ကို လှပအောင် ပြင်ဆင်မည်ဖြစ်သကဲ့သို့ ယောကျ်ားကောင်းတစ်ယောက်ကမူ သူ့ကို နားလည်သည့်သူများအတွက် သူ၏အသက်ကို စတေးမည်ဖြစ်သည်’၊ ပြီးတော့ ‘ကမ္ဘာတွင် မလှသည့် အမျိုးသမီးဟူမရှိ ပျင်းရိသူသာရှိ၏’၊ မိန်းမတွေဟာ ကိုယ့်ကိုယ်ကိုယ် ချစ်တတ်အောင်သင်ယူရမယ်၊ ပြီးတော့ ကိုယ့်ကိုယ်ကိုယ် ဝတ်ကောင်းစားလှ ဆင်ယင်တတ်အောင်၊ လှလှပပပြင်ဆင်တတ်အောင် သင်ယူရမယ်။ ဒီလိုဆိုရင် ကိုယ်ဘယ်သွားသွား လူတွေက ကိုယ့်ကို နှစ်သက်လိမ့်မယ်။ ပြီးတော့ လူတွေက ကိုယ့်အတွက် ကိစ္စတွေကို ပိုပြီးတော့လုပ်ပေးလိမ့်မယ် ကိုယ့်ကိုမီးစိမ်းပြလိမ့်မယ်၊ လူတွေက မင်းကို နှစ်သက်သဘောကျရင် မင်းကိုအခက်အခဲဖြစ်အောင် လုပ်မှာမဟုတ်ဘူး၊ ဒါမှမဟုတ် မင်းအတွက်ကိစ္စတွေကို ခက်ခဲအောင်လုပ်မှာ မဟုတ်ဘူး” ဟူသကဲ့သို့သောအရာများကို ပြောဆိုခြင်းအားဖြင့် သွန်သင်ဆုံးမတတ်သည်။ အချို့မိဘများက ၎င်းတို့၏သမီးများအား “မိန်းကလေးတွေဟာ လှလှပပ ဝတ်စားပြင်ဆင် တတ်အောင်လုပ်ရမယ်၊ မိတ်ကပ်ပြင်တတ်အောင် လုပ်ရမယ်။ ပိုပြီးတော့အရေးကြီးတာက နူးညံ့သိမ်မွေ့အောင် လုပ်ရမယ်” ဟူ၍ပြောပြကြသည်။ ၎င်းတို့အမှန်တကယ် ပြောသည့်အရာမှာ သင့်ကိုသင် ပြစားတတ်အောင် လုပ်ဖို့လိုအပ်သည်ဟူ၍ဖြစ်သည်။ ၎င်းတို့က “စိတ်ဓာတ်ခိုင်မာတဲ့ မိန်းမတစ်ယောက် မဖြစ်စေနဲ့၊ မိန်းမတယောက်က စိတ်ဓာတ်ခိုင်မာပြီး အမှီအခိုကင်းတော့ ဘာအသုံးဝင်လို့လဲ။ ဒီလိုမိန်းမတွေက ဘယ်တော့မှ ဝတ်ကောင်းစားလှတွေ မဆင်ယင်ဘဲ ယောက်ျားတွေလိုမျိုး နေနေတယ်။ ပြီးတော့ တစ်နေ့လုံး ပြေးလွှားသွားလာရင်း အလုပ်များနေကြတယ်။ နူးနူးညံ့ညံ့လည်းမရှိဘူး။ မိန်းမတွေဟာ ယောက်ျားတွေ အရမ်းချစ်တာခံရဖို့ မွေးဖွားလာတာ။ အမှီခိုကင်းနေဖို့မလိုအပ်ဘူး၊ ဒါမှမဟုတ် ပညာရပ်တစ်ခုခုကို သင်ဖို့မလိုဘူး။ ဝတ်ကောင်းစားလှတွေ ဆင်ယင်တတ်အောင် သင်ယူဖို့၊ ယောက်ျားတွေကို ဘယ်လိုကျေနပ်အောင် လုပ်ပေးရမယ်ဆိုတာ သင်ယူဖို့၊ ပြီးတော့ မိန်းမတစ်ယောက်က လုပ်သင့်တဲ့ဟာကို ကောင်းကောင်းလုပ်ဖို့ပဲ လိုအပ်တယ်။ ယောက်ျားတွေက ကြိုက်ပြီး မြတ်နိုးတာခံရတဲ့ မိန်းမတစ်ယောက်ဟာ သူ့တစ်ဘဝလုံး ပျော်ရွှင်လိမ့်မယ်” ဆိုသောအရာများကိုလည်း ပြောဆိုသည်။ အချို့သောမိန်းမများသည် ဤအချက်တွင် ၎င်းတို့မိဘများ၏ ပုံစံသွင်းခြင်းကိုခံရသည်။ တစ်ဖက်တွင် ၎င်းတို့သည် ၎င်းတို့၏မိခင်များက မိန်းမတစ်ယောက်အနေဖြင့် မည်သို့ပြုမူသည်ဆိုသည်ကို ကြည့်သည်။ အခြားတစ်ဖက်တွင် ၎င်းတို့သည် ၎င်းတို့မိဘများ၏ ပုံစံသွင်းခြင်းကိုခံရပြီးနောက်တွင် စဉ်ဆက်မပြတ် လှလှပပ ဝတ်စားဆင်ယင်ခြင်း၊ မိမိတို့ကိုယ်ကို အလှဆင်ခြင်းအားဖြင့် အမှန်ပင် မျက်စိပသာဒ ဖြစ်စေသော မိန်းမများအဖြစ်သို့ မိမိတို့ကိုယ်ကို ပြောင်းလဲကြသည်။ ဤသို့သောလူများရှိသလော။ (ရှိပါသည်။) ဤသို့သော မိသားစုပတ်ဝန်းကျင်မျိုး၌ ကြီးပြင်းသောမိန်းမများသည် ၎င်းတို့၏အသွင်ပြင်၊ ၎င်းတို့၏အဝတ်အစား၊ ၎င်းတို့၏ မိန်းမဆန်သော ပင်ကိုလက္ခဏာအပေါ် လွန်စွာ အရေးစိုက်ကြသည်။ ၎င်းတို့သည် ဦးစွာ မိတ်ကပ်လိမ်းခြင်း၊ ၎င်းတို့၏ အဝတ်အစားများကို လဲခြင်း မရှိဘဲ အိမ်မှထွက်ခွာမည် မဟုတ်ပေ။ အချို့သော မိန်းမများသည် အလုပ်ကိစ္စဖြင့် မည်မျှအလုပ်ရှုပ်နေပါစေ အိမ်အပြင်သို့ မထွက်မီတွင် လုံးဝကို မဖြစ်မနေ ခေါင်းလျှော်ရသည်။ မဖြစ်မနေ ရေချိုးရသည်။ မဖြစ်မနေ ရေမွှေးတစ်ခုခုဖြန်းရသည်။ ဤသို့မဟုတ်လျှင် အပြင်သို့မထွက်ပေ။ ပြီးလျှင် ၎င်းတို့သည် မည်သည့်အရာမျှ လုပ်ဆောင်ရန်မရှိသောအခါ ၎င်းတို့လုပ်ဆောင်သမျှမှာ မှန်ကိုကြည့်ပြီး ၎င်းတို့၏ဆံပင်ကို ပြုပြင်ခြင်းဖြစ်သည်။ မိန်းမများသည်နေ့စဉ်မှန်ကို အကြိမ်မည်မျှကြည့်သည်ကို မည်သူသိမည်နည်း။ ၎င်းတို့သည် “မိန်းမကောင်းတစ်ယောက်သည် သူမကို လေးစားသည့်သူများအတွက် မိမိကိုယ်ကို လှပအောင် ပြင်ဆင်မည်ဖြစ်သကဲ့သို့ ယောကျ်ားကောင်းတစ်ယောက်ကမူ သူ့ကို နားလည်သည့်သူများအတွက် သူ၏အသက်ကို စတေးမည်ဖြစ်သည်” ဆိုသကဲ့သို့သော အယူအဆများနှင့် အမြင်များ၏ ပုံစံသွင်းခြင်းကို အလွန်အမင်းခံထားရသည်။ ထို့ကြောင့် ၎င်းတို့သည် ၎င်းတို့၏ ခန္ဓာကိုယ်အချိုးအစားနှင့် ၎င်းတို့မျက်နှာက မည်သည့်ပုံစံရှိသည်ကို အလွန်ရေးစိုက်ကြသည်။ ၎င်းတို့၏ အသားရေက အနည်းငယ်မျှပင် ဖြူဖပ်ဖြူရော် ဖြစ်နေလျှင် ၎င်းတို့သည် အပြင်သို့မထွက်ပေ။ ၎င်းတို့၏ မျက်နှာ၌ဝက်ခြံရှိလျှင် လူအများရှေ့၌ ၎င်းတို့၏မျက်နှာကို ပြသမည်မဟုတ်ပေ။ တစ်ရက်တွင် ၎င်းတို့သည် မိတ်ကပ်လိမ်းရန် စိတ်မပါလျှင် အပြင်သို့ထွက်မည်မဟုတ်ပေ။ သို့မဟုတ် ၎င်းတို့သည် ဆံပင်ညှပ်ပြီး ထိုမျှကြည့်ကောင်းခြင်းမရှိလျှင်၊ မျက်စိပသာဒမဖြစ်လျှင် လူတို့က ၎င်းတို့အား အထင်သေးမည်စိုး၍ ၎င်းတို့သည် အလုပ်လုပ်ရန်အပြင်သို့မထွက်ပေ။ ဤသို့သော မိန်းမများသည် ဤအရာများအတွက် အသက်ရှင်လျက် တစ်နေကုန် အချိန်ကုန်ဆုံးသည်။ ၎င်းတို့၏လက်တွင် ခြင်ကိုက်ရာရှိလျှင် ၎င်းတို့၏လက်ကို လူမမြင်ကွယ်ရာ၌ ထားရှိလိမ့်မည်။ သို့မဟုတ် ခြင်ကိုက်ရာက ၎င်းတို့၏ ခြေထောက်၌ရှိလျှင် စကတ်ဝတ်လျှင်လှပမည်မဟုတ်သောကြောင့် ၎င်းတို့၏ခြေထောက်ကို ဖုံးကွယ်ထားသကဲ့သို့ အပြင်ထွက်မည်လည်း မဟုတ်ပေ။ ပြီးလျှင် ၎င်းတို့၏တာဝန်ကို မထမ်းဆောင်နိုင်ပေ။ အသေးအဖွဲဖြစ်သော အရာရာတိုင်းသည် ၎င်းတို့အား အာရုံနောက်သွားတတ်စေပြီး ၎င်းတို့လုပ်ဆောင်နေသည့် အရာများကို ရပ်တန့်စေသည်။ ထို့ကြောင့် ဘဝသည် ၎င်းတို့အတွက် အလွန်မင်းခက်ခဲပြီး ပင်ပန်းဖွယ်ဖြစ်သည်။ မိန်းမကောင်းတစ်ယောက်၏ ဂုဏ်ကို ထိန်းသိမ်းပြီး ရုပ်ဆိုးသောမိန်းမဖြစ်မလာစေရန်အတွက် ၎င်းတို့၏မျက်နှာ၊ ပုံသဏ္ဌာန်နှင့် ဆံပင်ပုံစံကို ဂရုစိုက်ရန်အတွက် လွန်စွာအနာခံပြီး အားထုတ်သည်။ ပြီးလျှင် ရုပ်ဆိုးသော မိန်းမဖြစ်မလာစေရန်အတွက် ယခင်က အလေ့အကျင့်များနှင့် ပျင်းရိမှုကို ဖယ်ရှားကြသည်။ ၎င်းတို့သည် အလုပ်တွင် မည်မျှအလုပ်ရှုပ်နေပါစေ မိမိတို့ကိုယ်ကို စေ့စပ်စွာ၊ လှပသိမ်မွေ့စွာ ကောင်းစွာဝတ်စားပြီး တန်ဆာဆင်ရသည်။ မျက်ခုံးကို ကောင်းစွာ ဆွဲထားခြင်းမရှိလျှင် နောက်တစ်ဖန် ပြန်ရေးဆွဲသည်။ ၎င်းတို့၏ ပါးနီကို ညီစွာလိမ်းချယ်ထားခြင်းမရှိလျှင် ပြန်လည် လိမ်းချယ်သည်။ ၎င်းတို့သည် အနည်းဆုံးတစ်နာရီ၊ နှစ်နာရီအကုန်ခံ၍ မိတ်ကပ်ပြင်ဆင်ခြင်းမရှိလျှင် အပြင်သို့ ထွက်မည် မဟုတ်ပေ။ အချို့သောမိန်းမများသည် မနက်တွင်အိပ်ရာမှ ထသည်နှင့်တစ်ပြိုင်နက် ရေချိုးသော၊ ဝတ်စားဆင်ယင်သော၊ အဝတ်လဲသော ဤအယောင်ဆောင်မှုများကို စတင်လုပ်ဆောင်သည်။ ၎င်းတို့သည် ထပ်ခါထပ်ခါစဉ်းစားသည်။ ဤအရာ၊ ထိုအရာတို့ကို စမ်းကြည့်ပြီး နေ့လည်အထိရောက်သော်လည်း အိမ်မှမထွက်ရသေးပေ။ ဤအဓိပ္ပာယ်မရှိသောအရာများအားဖြင့် ၎င်းတို့၏ နည်းပါးသောအချိန်နှင့် အားအင်ကို ကုန်ဆုံးစေခြင်းသည် ၎င်းတို့အတွက် အလွန်ပင် ခက်ခဲလိမ့်မည်။ ၎င်းတို့သည် မည်သည့်အရာကိုမျှ အလေးအနက် ပြီးအောင် လုပ်ဆောင်ခြင်းမရှိပေ။ ၎င်းတို့သည် မျက်စိဖွင့်သည်နှင့်တစ်ပြိုင်နက် ၎င်းတို့ တွေးသမျှမှာ လှလှပပ ဝတ်စားဆင်ယင်ပြီး ကိုယ့်ကိုယ်ကိုယ် လှပအောင် ပြုလုပ်ရန်ဖြစ်သည်။ ဤသို့သောလူအချို့သည် ၎င်းတို့မိခင်၏ အယူအဆများနှင့် အမြင်များ၏ လွှမ်းမိုးခြင်းကိုခံရပြီး အခြားလူများမှာ မည်သည့်အရာကို ၎င်းတို့လုပ်ဆောင်သင့်သည်ဆိုသည်ကို ၎င်းတို့၏မိခင်က တိကျပြတ်သားစွာ ပြောဆိုထားခြင်းဖြစ်သည်။ ပြီးလျှင် အချို့မှာ မိခင်က သူမ၏လုပ်ဆောင်မှုများအားဖြင့် ချထားသော နမူနာမှတစ်ဆင့် သင်ယူကြသည်။ အတိုချုပ်အားဖြင့်ဆိုသော် ဤသည်တို့အားလုံးမှာ လူတို့က ၎င်းတို့မိသားစု၏ ပုံစံသွင်းခြင်းခံရသည့် နည်းလမ်းများဖြစ်သည်။

“သမီးများအား ချမ်းသာသောကလေးများကဲ့သို့ ပျိုးထောင်သင့်ပြီး သားများအား ဆင်းရဲသောကလေးများကဲ့သို့ ပျိုးထောင်သင့်သည်” ဟူသည်ကို စိစစ်ခြင်း

အချို့မိဘများက “သမီးများအား ချမ်းသာသော ကလေးများကဲ့သို့ ပျိုးထောင်သင့်ပြီး သားများအား ဆင်းရဲသောကလေးများကဲ့သို့ ပျိုးထောင်သင့်သည်” ဆိုသည့် အမြင်ကို ကိုင်စွဲထားကြသည်။ ဤဆိုရိုးစကားကို သင်တို့ကြားဖူးသလော။ (ကြားဖူးပါသည်။) ဤဆိုရိုးစကားသည် မည်သည့်အရာကိုဆိုလိုသနည်း။ ၎င်းတို့အားလုံးသည် ကလေးများ ဖြစ်ကြသည်။ ဤသို့ဆိုလျှင် အဘယ်ကြောင့် မိန်းကလေးများအား ချမ်းသာသောကလေးများကဲ့သို့ ပျိုးထောင်သင့်ပြီး ယောက်ျားလေးများအား ဆင်းရဲသောကလေးများကဲ့သို့ ပျိုးထောင်သင့်သနည်း။ ရိုးရာယဉ်ကျေးမှုသည် ယေဘုယျအားဖြင့် အမျိုးသားများကို တန်ဖိုးထားပြီး အမျိုးသမီးများကို သိပ်အရေးမစိုက်ပေ။ ဤသို့ဆိုလျှင် ဤဆိုရိုးစကားသည် အဘယ်ကြောင့် မိန်းကလေးများအား ယောက်ျားလေးများထက် ပို၍တန်ဖိုးထားသည့် ပုံစံရှိသနည်း။ သမီးတစ်ယောက်သည် ချမ်းသာသောကလေးကဲ့သို့ ပျိုးထောင်ခြင်းခံရလျှင် သူမသည် အဘယ်သို့သော သမီးမျိုးဖြစ်လာမည်နည်း။ သူမသည် အဘယ်သို့သော အရာမျိုးဖြစ်လာမည်နည်း။ (ပျက်စီးသော၊ စိတ်ကြီးဝင်သော၊ ဗိုလ်ကျသောသူတစ်ယောက်သာ ဖြစ်လာလိမ့်မည်။) တစ်ဇွတ်ထိုးနိုင်သော၊ ထိလွယ်ရှလွယ်သော၊ မည်သည့်အခက်အခဲကိုမျှ မခံနိုင်သော၊ ဂရုစိုက်နိုင်စွမ်းမရှိသော၊ ဆင်ခြင်တုံတရားမရှိသော၊ ကျိုးကြောင်းမသင့်သော၊ အကောင်းနှင့် အဆိုးကို မခွဲခြားနိုင်သောသူတစ်ယောက် ဖြစ်လာမည်။ ဤသို့သောသူသည် မည်သည့်အရာနှင့် တူသနည်း။ ဤသည်မှာ လူတစ်ယောက်ကို မှန်ကန်သော သွန်သင်ဆုံးမနည်း ဟုတ်သလော။ (မဟုတ်ပါ။) လူတစ်ယောက်အား ဤသို့ပျိုးထောင်ခြင်းသည် ထိုသူကို ပျက်စီးစေလိမ့်မည်။ သင်သည် သင်၏သမီးကိုချမ်းသာသော ကလေးကဲ့သို့ ပျိုးထောင်လျှင် သူမသည် သူမ၏အခြေခံလိုအပ်ချက်တိုင်းကို ဖြည့်ဆည်းပေးသော မိသားစုပတ်ဝန်းကျင်တစ်ခုတွင် ကြီးပြင်းမည်ဖြစ်သော်လည်း၊ သူမသည် ခေတ်မီဆန်းပြားခြင်းအနည်းငယ် ရှိလိမ့်မည် ဖြစ်သော်လည်း ကျင့်ကြံပြုမူခြင်းနှင့်သက်ဆိုင်သော စစ်မှန်သည့် စည်းမျဉ်းများကို သူမ နားလည်မည်လော။ နားမလည်လျှင် ဤသို့သော မိဘအုပ်ထိန်းမှုနည်းလမ်းမျိုးသည် သူမအား ကာကွယ်ပေးခြင်းထက် သူမအားထိခိုက်စေပြီး နစ်နာစေသည်။ မိဘများသည် ဤစည်းမျဉ်းအပေါ်အခြေခံ၍ ၎င်းတို့၏သမီးများကို ပျိုးထောင်ရာတွင် ၎င်းတို့၏ ကြံရွယ်ချက်မှာ အဘယ်နည်း။ ဤသို့ ပျိုးထောင်ခြင်းခံရသော သမီးတစ်ယောက်သည် သူမအား အဝတ်အစားကောင်းများ ဝယ်ပေးသော၊ သုံးစွဲရန် ပိုက်ဆံအနည်းငယ်ပေးသော၊ သို့မဟုတ် သူမအား မဖြစ်စလောက်သော လက်ဆောင်များနှင့် အကူအညီများကို ရက်ရက်ရောရောပေးကမ်းသော ယောက်ျားများထံ အလွယ်တကူ သက်ဆင်းလိမ့်မည်မဟုတ်ပေ။ ထို့ကြောင့် သူမသည် သာမန်ယောက်ျားတစ်ယောက်ကို ချစ်ခင်နှစ်သက်လိမ့်မည် မဟုတ်ပေ။ သူသည် သူမ၏နှလုံးသားကိုရယူနိုင်ရန်၊ သူမ၏ချစ်ခြင်းကို ခံရရန်၊ သူမထံမှ လက်ထပ်ခွင့်ကို တောင်းယူရန်တို့အတွက် အလွန်အမင်းချမ်းသာရမည်။ ပကတိ ပြည့်စုံကောင်းမွန်သော လူကြီးလူကောင်းတစ်ယောက်ဖြစ်ရမည်။ အလွန်အမင်း ခေတ်မီရမည်။ အလွန်အမင်းကြံဆပြီး မြော်မြင်ရမည်။ အလွန်အမင်း လိမ္မာပါးနပ်ရမည်။ သင်၏သမီးအား ဤသို့သောသူတစ်ယောက်နှင့် လက်ထပ်စေခြင်းသည် ကောင်းသည်ဟု ထင်သလော၊ သို့မဟုတ် ဆိုးသည်ဟု ထင်သလော။ ကောင်းသောအရာမဟုတ်သည်မှာ သေချာသည် မဟုတ်လော။ ထို့အပြင် သင်သည် သင်၏သမီးကို ချမ်းသာသောကလေးကဲ့သို့ ပျိုးထောင်လျှင် သူမသည် မိမိကိုယ်ကိုမည်သို့ ပျော်ရွှင်အောင်နေရမည်၊ လှလှပပ ဝတ်စားရမည်၊ ကောင်းသောအစားအစာများအား စားရမည်ဆိုသည်တို့ကို သိခြင်းအပြင် သူမသည် လူတို့အား အရှိအတိုင်း ပိုင်းခြားသိမြင်နိုင်မည်လော။ သူမ၌ ရှင်သန်နေထိုင်ရေးအတွက် ကျွမ်းကျင်မှုတစ်ခုခုရှိမည်လော။ သူမသည် အခြားလူများနှင့်အတူ ကြာရှည်စွာ နေထိုင်နိုင်မည်လော။ ဤသို့ ဖြစ်ချင်မှ ဖြစ်ပေမည်။ သူမသည် သူမ၏ ကိုယ်ပိုင်ဘဝကို အစီအစဉ်တကျဖြစ်ရန် ထိန်းသိမ်းရာ၌ ဒုက္ခရောက်ကောင်း ရောက်နိုင်သည်။ ဤသို့ဆိုလျှင် ဤသို့သောလူတို့သည် အသုံးမဝင်ပေ။ ၎င်းတို့သည် ပျက်စီးကြသည်။ ဩဇာလွှမ်းမိုးလိုကြသည်။ ပြီးလျှင် ကြီးစိုးလိုသည်။ တစ်ဇွတ်ထိုးနိုင်ပြီး ရိုင်းစိုင်းလွန်းသည်။ စိတ်အလိုလိုက်ပြီး ဗိုလ်ကျလွန်းသည်။ အလျှော့မပေးဘဲ မရမကတောင်းဆိုတတ်သည်။ ပြီးလျှင် ၎င်းတို့သည် စားခြင်း၊ သောက်ခြင်းနှင့် ပျော်ပါးခြင်းအကြောင်းကိုသာသိသည်။ ဤအရာအားလုံးအပြင် သူမသည် ဘဝတွင် ကိုင်တွယ်စီမံရန် လိုအပ်သော အခြေခံ လူပြိန်းအသိစိတ်ပင်ရှိမည်မဟုတ်ပေ။ ဤသည်မှာ သူမ၏ အနာဂတ် ရှင်သန်ရေးနှင့် မိသားစုဘဝအတွက် မသိမသာဖြင့် ပြဿနာဖြစ်ပေါ်စေလိမ့်မည်။ သူမ၏ မိဘများက ၎င်းတို့၏သမီးကို ဤသို့သွန်သင်ဆုံးမခြင်းသည် ကောင်းသောအရာ မဟုတ်ပေ။ ၎င်းတို့သည် သူမအား ကျင့်ကြံပြုမူရေး စည်းမျဉ်းများကို သင်ကြားမပေးခဲ့ဘဲ ဘဝတွင် မည်သို့ပျော်ပျော်နေရမည်ဆိုသည်ကိုသာ သင်ကြားပေးခဲ့သည်။ သူမသည် အနာဂတ်တွင် ပိုက်ဆံလုံလုံလောက်လောက် မရှာနိုင်လျှင် ဆင်းရဲဒုက္ခကို ခံရမည်မဟုတ်လော။ ဤသို့ဆိုလျှင် သူမသည် ကိုင်တွယ်စီမံရန် ခက်ခဲနေလိမ့်မည် မဟုတ်လော။ သူမသည် ဤအရာကို တောင့်ခံနိုင်မည်လော။ သူမသည် နောင်အချိန်တွင် အခက်အခဲများအား ကြုံရသည့်အခါတိုင်းတွင် ထိလွယ်ရှလွယ် ဖြစ်မည်မဟုတ်လော။ ဤအခက်အခဲများအားလုံးကို ရင်ဆိုင်ရန် လိုအပ်သော ဇွဲရှိမည်လော။ မထင်လေနှင့်။ ရုပ်ဝတ္ထုဘဝကို အလွန်အမင်း နှစ်သက်သော၊ သက်သာပြီး စည်းစိမ်ခံစားရသောဘဝကို အလွန်အကျွံအလေ့အကျင့်ဖြစ်နေသော၊ မည်သည့်အခါမျှ လုံးဝဒုက္ခမခံရသော လူများနှင့်ပတ်သက်လျှင် ၎င်းတို့၏ လူ့သဘာဝ၌ အကြီးဆုံးသော ပြဿနာမှာ အဘယ်နည်း။ ၎င်းတို့သည် ထိလွယ်ရှလွယ်ဖြစ်ပြီး ဆင်းရဲဒုက္ခကိုခံယူရန် ဆန္ဒမရှိခြင်းဖြစ်သည်။ ဤသို့သော လူတို့သည် ပျက်စီးခြင်းသို့ ရောက်လိမ့်မည်။ ကလေးများက ၎င်းတို့မိသားစုထံမှရရှိသော ပညာရေးသည် ၎င်းတို့၏ မိဘများမှတစ်ဆင့်ဖြစ်စေ၊ လူမှုဆိုင်ရာခေတ်ရေစီးကြောင်းများမှတစ်ဆင့်ဖြစ်စေ အခြေခံအားဖြင့် လူသားများကြားမှ လာခြင်းဖြစ်သည်။ အထူးထူးအပြားပြားသော ဆိုရိုးစကားများသည် အယူအဆ၊ သို့မဟုတ် အမြင်တစ်ခုကိုဖြစ်ပေါ်စေသည်ဖြစ်စေ၊ လူတို့အတွက် ဘဝနေနည်း၊ သို့မဟုတ် ရှင်သန်ရပ်တည်ရေးအတွက် နည်းလမ်းဖြစ်လာသည် ဖြစ်စေ ယင်းတို့ကြောင့် လူတို့သည် ဤပြဿနာများကို အစွန်းရောက်သော၊ အမြင်စောင်းသော၊ အဓိပ္ပာယ်မရှိသောရှုထောင့်မှ ကြည့်ရှုကြသည်။ အတိုချုပ်အားဖြင့် မိသားစုထံမှ ဤဆိုရိုးစကားများသည် လူများ၊ အမူအရာများအား လူတို့ရှုမြင်သည့်ပုံစံ၊ လူတို့ ကျင့်ကြံပြုမူပြီး လုပ်ဆောင်သည့်ပုံစံတို့ကို အတိုင်းအတာ အနည်းနှင့်အများဆိုသလို လွှမ်းမိုးသည်။ ဤအရာများသည် သင့်အားလွှမ်းမိုးသောကြောင့် သမ္မာတရားအပေါ် သင်၏ လိုက်စားမှုကိုလည်း လွှမ်းမိုးလိမ့်မည်။ ထို့ကြောင့် မိမိ၏ မိဘများထံမှ ဤဆိုရိုးစကားများ၊ အယူအဆများ၊ အမြင်များသည် မြင့်မြတ်သည်ဖြစ်စေ၊ သဘောထားကြီးသည်ဖြစ်စေ၊ အဆင့်အတန်းနိမ့်သည်ဖြစ်စေ၊ မိုက်မဲသည်ဖြစ်စေ လူတိုင်းက ယင်းတို့ကို ပြန်လည်ဆန်းစစ်သင့်သည်။ ပြန်လည်သုံးသပ်သင့်သည်။ ပြီးလျှင် ယင်းတို့ကို အရှိအတိုင်း ပိုင်းခြားသိမြင်တတ်ရန် သင်ယူသင့်သည်။ ယင်းတို့သည် သင့်အပေါ်တွင် လွှမ်းမိုးမှုတစ်ခုခုဖြစ်ပေါ်လာလျှင်၊ သို့မဟုတ် သင်၏ဘဝနှင့် သမ္မာတရားအား သင် လိုက်စားမှု၌ အနှောင့်အယှက်ဖြစ်စေလာလျှင်၊ သို့မဟုတ် သင်၏ ဘဝကို လုံးဝရှုပ်ထွေးစေလာလျှင်၊ သို့မဟုတ် လူများ၊ ဖြစ်ရပ်များ၊ အမှုအရာများအား သင်ရင်ဆိုင်ရသည့်အချိန်တိုင်းတွင် သမ္မာတရားအား သင်ရှာဖွေခြင်းနှင့် သမ္မာတရားအား လက်ခံခြင်းတို့ကို တားဆီးလျှင် ယင်းတို့ကို လက်လွှတ်သင့်သည်။

“လူတို့တွင် မြင့်မားသော ဉာဏ်ရည်ပြကိန်း ရှိဖို့မလိုအပ်ဘဲ မြင့်မားသော စိတ်ခံစားမှု ပြကိန်း ရှိဖို့သာလိုအပ်သည်” ဟူသည်ကို စိစစ်ခြင်း

စိတ်ခံစားမှု အတိုင်းအတာ၊ သို့မဟုတ် အီးကျူ၊ အသိဉာဏ်အတိုင်းအတာ၊ သို့မဟုတ် အိုင်ကျူ တို့နှင့်သက်ဆိုင်သော အယူအဆများနှင့်ပတ်သက်ပြီး လူအဖွဲ့အစည်းတွင် အဆင့်အဆင့်ပျံ့နှံ့နေသော အဆိုပြုချက်များလည်း ရှိသည်။ ဤအဆိုပြုချက်များက လူတို့တွင် မြင့်မားသော အိုင်ကျူ ရှိဖို့မလိုအပ်ဘဲ မြင့်မားသော အီးကျူ ရှိဖို့သာလိုအပ်သည်ဟူ၍ အကြံပြုသည်။ အိုင်ကျူသည် လူတစ်ယောက်၏ အစွမ်းအစနှင့် ပို၍သက်ဆိုင်ပြီး အီးကျူကမူ ကမ္ဘာလောကအား ကိုင်တွယ်သည့် လှည့်ကွက်များနှင့် ပို၍သက်ဆိုင်သည်။ ဤသည်မှာ ဤဝေါဟာရနှစ်ခုအပေါ် ငါ၏အခြေခံနားလည်မှုဖြစ်သည်။ သင်၏ အသိဉာဏ်အတိုင်းတာက အလွန်မြင့်မားခြင်းဖြစ်နိုင်သည်။ သင်သည်အမှန်ပင် ပညာပါရမီရှိခြင်း ဖြစ်နိုင်သည်။ အမှန်ပင် ဗဟုသုတရှိခြင်းဖြစ်နိုင်သည်။ အလွန်တော်သော အပြောအဟောကောင်းသူဖြစ်နိုင်သည်။ ပြီးလျှင် သင်၏ ရှင်သန်ရပ်တည်နိုင်စွမ်းသည် အလွန်ခိုင်မာနိုင်သည်။ သို့သော် သင်၏ စိတ်ခံစားချက်ဆိုင်ရာ အသိဉာဏ်က မမြင့်မားပေ။ ပြီးလျှင် ကမ္ဘာလောကအား ကိုင်တွယ်ရန်အတွက် သင့်၌လှည့်ကွက်များ မရှိပေ။ သို့မဟုတ် သင်က အနည်းငယ် လှည့်စားတတ်လျှင်ပင် သင်၏ နည်းလမ်းများက ခေတ်မီဆန်းပြားခြင်းမရှိပေ။ ဤသို့သော ဖြစ်ရပ်မျိုးတွင် အထူးနယ်ပယ်တစ်ခုတွင်ရှိသော သင်၏ အသိပညာ၊ ကျွမ်းကျင်မှုများနှင့် တတ်မြောက်မှုသည် သင့်အား လူ့အဖွဲ့အစည်းတွင် မငတ်ရုံတမည်သာ ရပ်တည်နိုင်စေပြီး အခြေခံစားဝတ်နေရေးအတွက်ကိုသာ ရှာဖွေ၍ရစေနိုင်သည်။ မြင့်မားသော စိတ်ခံစားချက်ဆိုင်ရာ အသိဉာဏ်ရှိသောလူတို့သည် ဉာဏ်များရာတွင် အထူးတော်ကြသည်။ ၎င်းတို့သည် အမှုအရာများကို စိတ်လှုပ်ရှားမှုရအောင် ဖန်တီးပြီး ကြိုးကိုင်ခြယ်လှယ်ရန်အတွက် လူ့အဖွဲ့အစည်းတွင် အမျိုးမျိုးသော အင်အားစုများကိုလည်းကောင်း၊ အကျိုးကျေးဇူးပြုသော ပထဝီဆိုင်ရာ ပတ်ဝန်းကျင်များ၊ သို့မဟုတ် အသာစီးရသော အခွင့်အလမ်းများကိုလည်းကောင်း၊ အကျိုးကျေးဇူးပြုသော သတင်းအချက်အလက်များကိုလည်းကောင်း အသုံးပြုပြီး လူ့အဖွဲ့အစည်းတွင်၊ သို့မဟုတ် အသိုင်းအဝိုင်းတစ်ခုအတွင်းတွင် ထူးခြားမှုမရှိသောအရာတစ်ခုကို သက်ရောက်မှုတစ်ခုခု ရှိသောအရာတစ်ခုအဖြစ် ချဲ့ကားပြောဆိုလိမ့်မည်။ ဤသို့အားဖြင့် ၎င်းတို့ကိုယ်တိုင်သည် နာမည်ကြီးပြီး အဆုံး၌ လူစုထဲတွင် ထင်ပေါ်ကာ ကျော်ကြားမှုနှင့် အဆင့်အတန်းရှိသောသူ ဖြစ်လာသည်။ ဤသို့သောသူမျိုးသည် မြင့်မားသော စိတ်ခံစားချက်ဆိုင်ရာ အသိဉာဏ်နှင့် လှည့်ကွက်များရှိသည်။ လှည့်စားတတ်သောသူများသည် အခြေခံအားဖြင့် ဉာဏ်များသော မကောင်းဆိုးဝါဘုရင်များဖြစ်ကြသည်။ ယနေ့ခေတ်၏ လူ့အဖွဲ့အစည်းသည် မြင့်မားသော စိတ်ခံစားချက်ဆိုင်ရာ အသိဉာဏ်ကို ထောက်ခံအားပေးသည်။ ပြီးလျှင် အချို့သောမိသားစုများသည် ၎င်းတို့၏ကလေးများအား ဤနည်းဖြင့် မကြာခဏ ပုံစံသွင်းပြီး “မင်းက အိုင်ကျူ မြင့်တာကောင်းတယ်၊ ဒါပေမဲ့ စိတ်ခံစားချက်နဲ့ဆိုင်တဲ့ အသိဉာဏ်လည်း မြင့်မားဖို့ လိုအပ်တယ်။ မင်းရဲ့ အတန်းဖော်တွေ၊ လုပ်ဖော်ကိုင်ဖက်တွေ၊ ဆွေမျိုးတွေ၊ သူငယ်ချင်းတွေနဲ့ ဆက်ဆံတဲ့အခါမှာ အဲဒါကို လိုအပ်တယ်။ ဒီလူ့အဖွဲ့အစည်းက အားအပေးဆုံးက မင်းရဲ့ခွန်အားမဟုတ်ဘူး။ ဒါပေမဲ့ လှည့်စားတတ်ဖို့၊ ကိုယ့်ကိုယ်ကိုယ် ဘယ်လိုပြစားရမယ်ဆိုတာသိဖို့၊ ကိုယ့်ကိုယ်ကိုယ် ဘယ်လိုကြေငြာရမယ်ဆိုတာသိဖို့၊ လူ့အဖွဲ့အစည်းမှာရှိတဲ့ အင်အားစုအမျိုးမျိုးနဲ့ အကျိုးဖြစ်စေတဲ့အခြေအနေတွေအားလုံးကို ဘယ်လို အခွင့်အရေးယူပြီး မင်းအကျိုးအတွက် သူတို့က လုပ်ပေးလာအောင်၊ မင်းကို အလုပ်အကျွေးပြုလာအောင် ဘယ်လိုလုပ်ရမယ်ဆိုတာ သိဖို့ပဲ။ ဒါက ပိုက်ဆံချမ်းသာဖို့အတွက် အခွင့်အရေးကို ဆုပ်ကိုင်ဖို့ ဒီလိုလုပ်တာဖြစ်ဖြစ်၊ နာမည်ကြီးဖို့အတွက်ဖြစ်ဖြစ်ပေါ့။ ဒီလိုလူတွေအားလုံးက စိတ်ခံစားချက် အသိဉာဏ်မြင့်ကြတယ်” ဟု ပြောကြသည်။ အချို့သောသီးသန့်မိသားစုများ သို့မဟုတ် လူအဖွဲ့အစည်းတွင် နာမည်နှင့်ဂုဏ်ရှိသော အချို့မိဘများသည် ၎င်းတို့၏ သားသမီးများအား ဤနည်းဖြင့် မကြာခဏ ဆုံးမကြပြီး “စိတ်ခံစားချက်အသိဉာဏ်ရှိတဲ့ သူတစ်ယောက်ကို ယောက်ျားတွေရော မိန်းမတွေကပါ နှစ်သက်ကြတယ်။ စိတ်ခံစားချက် အသိဉာဏ်မရှိတဲ့သူကိုတော့ လူတိုင်းက မကြိုက်ကြဘူး။ စိတ်ခံစားချက် အသိဉာဏ်ရှိတဲ့ မိန်းမတစ်ယောက်ကို ယောက်ျားတွေရော၊ မိန်းမတွေကပါ လူအများကြီးက ကြိုက်နှစ်သက်လိမ့်မယ်။ ပြီးတော့ ယောက်ျားတွေ အများကြီးကလည်း သူ့ကို ရအောင် ကြိုးစားကြလိမ့်မယ်။ မိန်းမတယောက်က စိတ်ခံစားချက် အသိဉာဏ် မရှိရင်တော့ သူက ဘယ်လောက်ပဲလှပါစေ လူနည်းနည်းလေးကပဲ သူ့ကို ရအောင် ကြိုးစားကြလိမ့်မယ်” ဟု ပြောဆိုကြသည်။ လူတို့သည် ယနေ့လူ့အဖွဲ့စည်း၌ နေထိုင်စဉ်တွင် ၎င်းတို့မိသားစုများ၏ ဤအဆိုပြုချက်များအား ပိုင်းခြားသိမြင်မှုလုံးဝ မရှိလျှင် ၎င်းတို့သည် ဤအယူအဆများနှင့် အမြင်များ၏လွှမ်းမိုးခြင်းကို အမှတ်တမဲ့ခံရမည်ဖြစ်သည်။ ပြီးလျှင် ၎င်းတို့၌ စိတ်ခံစားချက် အသိဉာဏ်ရှိမရှိကို တွက်ချက်ရန်နှင့် ၎င်းတို့၏ အီးကျူက အမှန်တကယ်၌ မည်မျှမြင့်သည်ကို တွက်ချက်ရန် စံနှုန်းအချို့နှင့်ယှဉ်ပြီး ၎င်းတို့ကိုယ်တိုင်၏ အိုင်ကျူကို မကြာခဏတိုင်းတာကြပြီး အထူးသဖြင့် မိမိတို့ကိုယ်ကို မကြာခဏ စစ်ဆေးကြသည်။ သင်သည် ဤအရာများအား လွန်စွာ၊ သို့မဟုတ် ရှင်းလင်းစွာ သတိပြုမိသည်ဖြစ်စေ၊ မပြုမိသည်ဖြစ်စေ ဤနေရာတွင် သင့်မိသားစု၏ ပုံစံသွင်းသည့် သက်ရောက်မှုများသည် သင့်အား လွှမ်းမိုးစပြုနေပြီး ဖြစ်မည်ဟုဆိုလျှင် လုံလောက်သည်။ ယင်းတို့သည် မသိမြင်နိုင်ခြင်း ဖြစ်ကောင်းဖြစ်နိုင်သည်။ ယင်းတို့သည် သင်၏ အတွေးထဲတွင် အရေးပါသောနေရာ၌ မရှိခြင်း ဖြစ်နိုင်သည်။ သို့သော် သင်သည် ဤအရာများကို ကြားပြီး ဤအရာများကို ပိုင်းခြားသိမြင်မှုမရှိသောအခါ သင်သည် အတိုင်းအတာတစ်ခုအထိ ယင်းတို့၏ ပုံစံသွင်းခြင်းကို ခံစပြုပြီး ဖြစ်လိမ့်မည်။

“တစ်ယောက်ယောက်က မောင်းထုလျှင် မောင်းသံကို နားထောင်ပါ၊ တစ်ယောက်ယောက်က စကားပြောလျှင် သူ့အသံကို နားထောင်ပါ” ဟူသည်ကို စိစစ်ခြင်း

လူတစ်ဦး၏ မိသားစုမှလာသော အခြားသော ပုံစံသွင်းသည့် သက်ရောက်မှုများရှိသည်။ ဥပမာအနေဖြင့် မိဘများက ၎င်းတို့၏ သားသမီးများအား “မင်းက သူများတွေ နားမှာရှိတဲ့အခါတိုင်းမှာ ဘယ်လို နား၊ မျက်စိ ရှင်ရှင်ထားရမယ်ဆိုတာ မသိဘူး၊ ပြီးတော့ အမြဲတမ်းနုံအပြီး ဘာမှကိုမသိဘူး။ ‘တစ်ယောက်ယောက်က မောင်းထုလျှင် မောင်းသံကို နားထောင်ပါ၊ တစ်ယောက်ယောက်က စကားပြောလျှင် သူ့အသံကို နားထောင်ပါ’ ဆိုတဲ့ ဆိုရိုးစကားလိုပဲလေ။ ဒါကြောင့် လူတွေက မင်းကို စကားပြောတဲ့အခါတိုင်းမှာ သူတို့ပြောနေတာကို မင်းနားထောင်တတ်အောင် လုပ်ရမယ်၊ မဟုတ်ရင် မင်းက နောက်ဆုံးကျရင် သစ္စာဖောက်ခံရပြီး မင်း ဒုက္ခရောက်လိမ့်မယ်” ဟု မကြာခဏ ပြောကြလိမ့်မည်။ အချို့သောမိဘများက ဤသို့ မကြာခဏပြောသလော။ ၎င်းတို့သည် မည်သည့်အရာကို အမှန်တကယ်ပြောဖို့ ကြိုးစားနေခြင်းဖြစ်သနည်း။ ရိုးသားသောသူတစ်ယောက် မဖြစ်နှင့်။ ပို၍မြော်မြင်တတ်လော့ ဟူ၍ဖြစ်သည်။ ဆိုလိုသည်မှာ အခြားလူပြောနေသည့်အရာ၏ ဆိုလိုရင်းကို နားလည်စေရန် အစဉ် ကြိုးစားလော့၊ ၎င်းတို့စကားထဲတွင် ၎င်းတို့မပြော‌ေသည့် နောက်ထပ်အဓိပ္ပာယ်တစ်ခုကို အစဉ် နားစိုက်ထောင်လော့၊ အခြားလူများက အမှန်တကယ်တွင် မည်သည့်အရာကို ဆိုလိုသည်ဆိုသည်ကို မှန်းဆတတ်အောင် သင်ယူလော့၊ ပြီးနောက်တွင် ဤပြောမပြသော အဓိပ္ပာယ်ကို အခြေခံပြီး လိုက်လျောညီထွေသော ဆောင်ရွက်မှု၊ သို့မဟုတ် လှည့်ကွက်များကို ကျင့်သုံးလော့ဟူ၍ ဖြစ်သည်။ မလှုပ်မယှက်မနေနှင့်။ သို့မဟုတ်ပါက သင်သည်နောက်ဆုံး၌ သစ္စာဖေါက်ခြင်းခံရပြီး ဒုက္ခရောက်ရလိမ့်မည် ဟူ၍ဖြစ်သည်။ သင့်မိဘများ၏ အမြင်ရှုထောင့်မှကြည့်လျှင် ဤစကားများအားလုံးသည် စေတနာဖြင့်ဖြစ်သည်။ ပြီးလျှင် မိုက်မဲသောအရာများကို သင်မလုပ်ဆောင်ရန်၊ သို့မဟုတ် ဤဆိုးယုတ်သောအသိုင်းအဝိုင်းတွင် အခြားလူများ၏ သစ္စာဖောက်ခြင်းကို မခံရရန် သင့်အား ကာကွယ်ပေးဖို့နှင့် သင် အလိမ်အညာမခံရရန်၊ သို့မဟုတ် မိုက်မဲသောအရာတစ်ခုခုကို မလုပ်ဆောင်ရန် ကာကွယ်ပေးဖို့ ရည်ရွယ်သည်။ သို့သော် ဤဆိုရိုးစကားသည် သမ္မာတရားနှင့်ကိုက်ညီသလော။ (မကိုက်ညီပါ။) သမ္မာတရားနှင့်မကိုက်ညီပေ။ တစ်ခါတစ်ရံတွင် လူတို့သည် အခြားလူများပြောသည့်အရာ၌ ဖုံးကွယ်နေသော အဓိပ္ပာယ်များကို နားထောင်ကြည့်နိုင်စွမ်း ရှိကြသည်။ သင်က အာရုံမစိုက်လျှင်ပင် ကွယ်ဝှက်နေသောအဓိပ္ပာယ်များကို နားထောင်ကြည့်နိုင်ဆဲဖြစ်သည်။ ဤသို့ဆိုလျှင်မည်သည့်အရာကို သင် လုပ်ဆောင်သင့်သနည်း။ သင့်မိဘများက သင့်အားပြောသော “တစ်ယောက်ယောက်က မောင်းထုလျှင် မောင်းသံကို နားထောင်ပါ၊ တစ်ယောက်ယောက်က စကားပြောလျှင် သူ့အသံကို နားထောင်ပါ” ဟူသည့် ဤဆိုရိုးစကားအရ သင်သည်အခြားလူများကို သတိထားရှောင်ရှားသင့်ပြီး ၎င်းတို့အပေါ် အချိန်ပြည့်သတိဝီရိယရှိနေသင့်သည်။ ၎င်းတို့အား သတိထားရှောင်ရှားနေသည့်တစ်ချိန်တည်းတွင် ၎င်းတို့က သင့်အား ဒုက္ခမပေးမီတွင်၊ သို့မဟုတ် မလှည့်စားမီတွင် အကာအကွယ်ယူခြင်းများကို ပြုလုပ်သင့်သည်။ ပို၍အရေးကြီးသည်မှာ သင်သည် လက်ဦးမှုရယူပြီး သင့်ကိုယ်သင် တက်ကြွမှုမရှိသောအခြေအနေ၊ သို့မဟုတ် အကျပ်အတည်း၌ မထားရှိသင့်ပေ။ ဤသည်မှာ ဤဆိုရိုးစကားကို သင့်အားပြောခြင်းအားဖြင့် မိဘများက ရရှိလိုသည့် အဆုံးစွန်ပန်းတိုင် ဟုတ်သလော။ (ဟုတ်ပါသည်။) သူတစ်ပါးတို့နှင့် ပြောဆိုဆက်ဆံသည့်အချိန်တိုင်းတွင် ၎င်းတို့က သင့်အား ထိခိုက်သည်ဖြစ်စေ၊ မထိခိုက်သည်ဖြစ်စေ သင်သည် မလှုပ်မယှက် မနေသင့်ခြင်းဖြစ်သည်။ သင်သည် ကိုယ်တိုင်ကိုယ်ကျ ထိန်းချုပ်ရန် လက်ဦးမှုရယူသင့်သည်။ ဓါးလက်ကိုင်ကို ကိုယ့်လက်ဖြင့်ကိုယ် ဆုပ်ကိုင်သင့်သည်။ ဤသို့အားဖြင့် တစ်စုံတစ်ယောက်က သင့်အား ဒုက္ခပေးလိုသည့်အချိန်တိုင်းတွင် သင်သည် မိမိကိုယ်ကို ကာကွယ်နိုင်ရုံသာမကဘဲ ၎င်းတို့ကို ထိုးနှက်ခြင်းနှင့် ထိခိုက်ခြင်းအားဖြင့်လည်း လက်ဦးမူကိုရယူနိုင်သည်။ ပြီးလျှင် ၎င်းတို့ထက်ပို၍ ကြောက်ရပြီး ရက်စက်သူ ဖြစ်နိုင်သည်။ ဤသည်မှာ အမှန်တကယ်ပင် သင့်မိဘများ၏ စကား၏ ရည်ရွယ်ချက်နဲ့ အရင်းအမြစ်အဓိပ္ပာယ်ဖြစ်သည်။ ဤသို့ပိုင်းခြားစိစစ်လျှင် ဤဆိုရိုးစကားသည် သမ္မာတရားနှင့် မကိုက်ညီသည်မှာလည်းကောင်း၊ “ထို့ကြောင့် သင်တို့သည် မြွေကဲ့သို့ လိမ္မာလျက်၊ ချိုးငှက်ကဲ့သို့ အဆိပ်ကင်းလျက် ရှိကြလော့။” ဟု ဘုရားသခင်က လူတို့ကို ပြောသောအခါတွင် ဘုရားသခင် ဆိုလိုသည့်အရာနှင့် လုံးဝ မညီသည်မှာလည်းကောင်း သိသာသည်။ ဘုရားသခင်က လူတို့အားပြောသည့် စည်းမျဉ်းများနှင့် ပညာရှိသောနည်းလမ်းများမှာ သူတစ်ပါးတို့၏ ဉာဏ်များသောအကြံစည်များကို ၎င်းတို့ပိုင်းခြားသိမြင်ရန်နှင့် သွေးဆောင်ဖျားယောင်းမှုအတွင်းသို့ သက်ဆင်းပြီး ဆိုးယုတ်သောလူများနှင့် ပေါင်းသင်းခြင်းမှ မိမိတို့ကိုယ်ကို ကာကွယ်ရန်၊ မ‌ကောင်းမှုကို ကိုင်တွယ်ရန်အတွက် မကောင်းသော နည်းလမ်းများအား အသုံးပြုခြင်းကို ရှောင်ကြဉ်ရန်၊ ထိုအစား မည်သည့်မကောင်းမှုပြုခြင်းမဆိုနှင့် မည်သည့်ဆိုးယုတ်သောသူကိုမဆို ကိုင်တွယ်ဖြေရှင်းရန်အတွက် သမ္မာတရားစည်းမျဉ်းများအား အသုံးပြုရန် ကူညီပေးဖို့ဖြစ်သည်။ “တစ်ယောက်ယောက်က မောင်းထုလျှင် မောင်းသံကို နားထောင်ပါ၊ တစ်ယောက်ယောက်က စကားပြောလျှင် သူ့အသံကို နားထောင်ပါ” ဆိုသည့် မိဘများက ၎င်းတို့သားသမီးများအား ပြောသည့် နည်းလမ်းမှာမူ မကောင်းမှုကို မကောင်းမှုနှင့် ပြန်လည်ပေးဆပ်ခြင်းအကြောင်း ဖြစ်သည်။ ထို့ကြောင့် အခြားလူက ဆိုးယုတ်လျှင် သင်က ထိုသူထက်ပင်ပို၍ ဆိုးယုတ်သင့်သည်။ သူ၏ စကားများတွင် ဖုံးကွယ်သော အဓိပ္ပာယ်ပါရှိလျှင် သင်သည် ထိုသူထက်ပို၍သာလွန်ပြီး ယင်းကို ခွဲခြားဖော်ထုတ်နိုင်သည်။ တစ်ချိန်တည်းတွင်ပင် ဤဖုံးကွယ်ထားသော အဓိပ္ပာယ်ကိုအခြေခံပြီး သူ့ကိုကိုင်တွယ်ဖြေရှင်းရန်၊ တိုက်ဖျက်ရန်၊ နှိမ်နင်းရန်၊ သင့်အား ကြောက်ရွံ့စေရန်၊ သင့်ကို ကျိုးနွံနာခံစေရန်၊ သင်သည် အနိုင်ကျင့်၍၊ သို့မဟုတ် ပြဿနာရှာ၍ မရသည်ကို ထိုသူအား အသိပေးရန်အတွက် လိုက်လျောညီထွေသော နည်းလမ်းများနှင့် လှည့်ကွက်များကို သင် အသုံးပြုနိုင်သည် ဟူ၍ဖြစ်သည်။ ဤသည်မှာ ဆိုးယုတ်မှုကို ဆိုးယုတ်မှုဖြင့် တုံ့ပြန်ခြင်း၏ အဓိပ္ပာယ်ဖြစ်သည်။ သိသာစွာပင် သင့်အား သိစေခဲ့သော လက်တွေ့လုပ်ဆောင်မှုလမ်းကြောင်း၊ လက်တွေ့လုပ်ဆောင်မှု စံသတ်မှတ်ချက်နှင့် ဤဆိုရိုးစကားမှတစ်ဆင့် ရရှိသော ရလဒ်တို့သည် သင့်အား မကောင်းမှုကို လုပ်ဆောင်စေပြီး မှန်သော လမ်းခရီးမှ သွေဖည်စေလိမ့်မည်။ သင့်မိဘများက သင့်အား ဤသို့ ပြုမူရန် ပြောသောအခါတွင် ၎င်းတို့သည် သင့်အား သမ္မာတရားရှိသောသူဖြစ်ရန်၊ သို့မဟုတ် သမ္မာတရားအား ကျိုးနွံနာခံသောသူတစ်ယောက်ဖြစ်ရန် တောင်းဆိုနေခြင်း မဟုတ်ပေ။ သင့်အား စစ်မှန်သော ဖန်ဆင်းခံတစ်ဦးဖြစ်ရန် တောင်းဆိုနေခြင်းလည်း မဟုတ်ပေ။ သင့်အား ထိပ်တိုက်တွေ့နေသည့် ဆိုးယုတ်သောသူထက်ပင် ပို၍ဆိုးယုတ်သော နည်းလမ်းများကို အသုံးပြုပြီး ဆိုးယုတ်မှုကို တိုက်ဖျက်ကာ အားသာလျက်အနိုင်ရစေရန် ၎င်းတို့က သင့်အား တောင်းဆိုနေခြင်းဖြစ်သည်။ ဤသည်မှာ သင့်မိဘများက ပြောလိုသည့်အရာဖြစ်သည်။ အောက်ပါစကားများကို ပြောဆိုသော မိဘတစ်ဦးဦးရှိသလော။ “ဆိုးတဲ့လူတစ်ယောက်က မင်းကို တိုက်ခိုက်ရင် စိတ်ကို ချုပ်တည်းထားလိုက်။ သူ့ကို မင်းလျစ်လျူရှုပြီး သူ့ကို အရှိအတိုင်းသိအောင် ပိုင်းခြားသိမြင်သင့်တယ်။ ပထမဆုံး သူ့အတွင်းမှာရှိတဲ့ ဆိုးယုတ်တဲ့သူရဲ့ အနှစ်သာရကို ခွဲခြားဖော်ထုတ်ပါ၊ ပြီးရင် သူ့ကို အရှိအတိုင်း ပိုင်းခြားသိမြင်ပါ။ ဒုတိယအနေနဲ့ မင်းအထဲမှာ သူနဲ့ ဆင်တဲ့၊ ဒါမှမဟုတ် တူတဲ့ မကောင်းမှုတွေနဲ့ ဖောက်ပြန်ပျက်စီးတဲ့ စိတ်သဘောထားတွေကို သိမြင်ပါ၊ ပြီးတော့ အဲဒါတွေကို ဖြေရှင်းဖို့ သမ္မာတရားကို ရှာဖွေပါ” ဟူ၍ဖြစ်သည်။ မိဘတစ်ဦးဦးက သူ၏ သားသမီးများကို ဤသို့ ပြောသလော။ (မပြောပါ။) သင့်မိဘများက သင့်အား “တစ်ယောက်ယောက်က မောင်းထုရင် မောင်းသံကို နားထောင်ပါ၊ တစ်ယောက်ယောက်က စကားပြောရင် သူ့အသံကို နားထောင်ပါ။ မင်း သတိထားရမယ်၊ မဟုတ်ရင် သူများတွေ သစ္စာဖောက်တာခံရပြီး ဒုက္ခရောက်လိမ့်မယ်။ ပြီးရင် လက်ဦးမှုရအောင် လုပ်တတ်ဖို့ သင်ယူရမယ်” ဟု ပြောသောအခါတွင် ဤသို့ပြောရာ၌ သင့်မိဘများ၏ ပင်ကိုရည်ရွယ်ချက်က မည်သို့ရှိသည်ဖြစ်စေ၊ သို့မဟုတ် ရရှိသည့် နောက်ဆုံးသက်ရောက်မှုက မည်သို့ရှိသည်ဖြစ်စေ ယင်းသည် သင့်အား ပို၍ပင် ကြောက်စရာကောင်းစေသည်။ ပို၍ပင် အစွမ်းထက်စေသည်။ ပို၍ပင်ဩဇာလွှမ်းမိုးစေသည်။ ပို၍ပင် ကြီးစိုးစေသည်။ ပြီးလျှင် ပို၍ပင် ကြမ်းတမ်းစေသည်။ ဤသို့အားဖြင့် ဆိုးယုတ်သောလူတို့သည် သင့်အား ကြောက်ရွံ့ပြီး ၎င်းတို့သည် သင့်အားမြင်သောအခါတွင် ရှောင်ခြင်းပင် ပြုလုပ်ကြပြီး သင့်အား ပြဿနာမရှာရဲပေ။ ဤသို့မဟုတ်သလော။ (ဟုတ်သည်။) ဤသို့ဆိုလျှင် ဤဆိုရိုးစကားကို သင့်အား ပြောရာတွင် သင့်မိဘများ၏ ရည်ရွယ်ချက်သည် သင့်အား တရားမျှတစိတ်ရှိသူ၊ သို့မဟုတ် သမ္မာတရားအား ပိုင်ဆိုင်သူအဖြစ် ပြောင်းလဲပေးရန်မဟုတ်၊ ပြီးလျှင် “မြွေကဲ့သို့ လိမ္မာလျက်၊ ချိုးငှက်ကဲ့သို့ အဆိပ်ကင်းလျက်”ရှိသော ဉာဏ်ပညာ ရှိသောသူတစ်ယောက် ဖြစ်အောင်လုပ်ရန်မဟုတ်ဟု ဆိုနိုင်သလော။ ၎င်းတို့၏ ရည်ရွယ်ချက်မှာ သင်သည် လူ့အဖွဲ့အစည်းတွင် ဩဇာအာဏာရှိသောသူဖြစ်ရမည်၊ အခြားလူများထက်ပင် ပို၍ ဆိုးယုတ်ရမည်၊ သင့်ကိုယ်သင် ကာကွယ်ရန် မကောင်းမှုကို အသုံးပြုသောသူဖြစ်ရမည်ဆိုသည်ကို သင့်အား ပြောပြရန်ဖြစ်သည်။ မှန်သလော။ (မှန်ပါသည်။) သင့်မိဘများက သင့်အား “တစ်ယောက်ယောက်က မောင်းထုလျှင် မောင်းသံကို နားထောင်ပါ၊ တစ်ယောက်ယောက်က စကားပြောလျှင် သူ့အသံကို နားထောင်ပါ”ဟု ပြောသောအခါတွင် ဤသည်မှာ ၎င်းတို့၏ ပင်ကိုရည်ရွယ်ချက်ဖြစ်စေ၊ ရရှိသော နောက်ဆုံးသက်ရောက်မှုဖြစ်စေ၊ သင့်မိဘများက ဤသို့သောအရာမျိုးကို လုပ်ဆောင်ခြင်းအတွက် စည်းမျဉ်းများနှင့် နည်းလမ်းများကို သင့်အား ပြောသည်ဖြစ်စေ၊ သို့မဟုတ် ဤအစား ဤသို့သောအရာများအပေါ် ၎င်းတို့၏ အတွေးများနှင့် အမြင်များကို သင့်အား ပြောသည်ဖြစ်စေ သိသာစွာပင် မည်သည့်အရာကမျှ သမ္မာတရားနှင့် မကိုက်ညီဘဲ ဘုရားနှုတ်ကပတ်တော်နှင့် ဆန့်ကျင်နေသည်။ သင့်မိဘများက သင့်အား ဆိုးယုတ်သောသူတစ်ယောက် ဖြစ်စေရန် လုပ်ဆောင်သည်။ ဖြောင့်မတ်သောသူတစ်ယောက် ဖြစ်စေရန် မဟုတ်သကဲ့သို့ ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်သည့် ဉာဏ်ပညာရှိသောသူတစ်ယောက် ဖြစ်စေရန်လည်းမဟုတ်ပေ။ သိသာစွာပင် သင့်မိဘများက သင့်အားပေးသော သွန်သင်မှုနှင့် ပုံစံသွင်းမှုတို့သည် အပြုသဘောဆောင်သောအရာများ မဟုတ်သကဲ့သို့ မှန်ကန်သောလမ်းကြောင်းလည်း မဟုတ်ပေ။ သင့်မိဘများက သင့်အား ကာကွယ်ရန် ရည်ရွယ်သော်လည်း၊ ဤသို့လုပ်ဆောင်ရာတွင် အကောင်းဆုံးသော စေတနာများ ရှိသော်လည်း ၎င်းတို့ရရှိသည့် အကျိုးဆက်သည် ဒုက္ခပေးနိုင်သည်။ ၎င်းတို့သည် သင့်အား ကာကွယ်ရန် မအောင်မမြင် ဖြစ်ရုံသာမကဘဲ သင့်အား မမှန်ကန်သော လမ်းကြောင်းတစ်ခုဆီသို့ ညွှန်ပြကာ သင့်အား မကောင်းမှုလုပ်ဆောင်စေပြီး ဆိုးယုတ်သူတစ်ယောက် ဖြစ်လာစေသည်။ ၎င်းတို့သည် သင့်အား ကာကွယ်ရန် ပျက်ကွက်ရုံသာမကဘဲ သင့်အား စုံစမ်းသွေးဆောင်ခြင်း၊ မဖြောင့်မတ်ခြင်းထဲသို့ သက်ဆင်းစေခြင်းအားဖြင့်၊ ဘုရားသခင်၏ ဂရုစိုက်မှုနှင့် ကွယ်ကာမှုထံမှ သွေဖည်စေခြင်းအားဖြင့် သင့်အား အမှန်တကယ်ပင် ထိခိုက်နစ်နာစေခဲ့သည်။ ဤအမြင်ရှုထောင့်မှ ကြည့်လျှင် သင့်မိသားစုက သင့်အပေါ် ဖြစ်ပေါ်စေသည့် ပုံစံသွင်းသည့် သက်ရောက်မှုများသည် သင့်အား တစ်ကိုယ်ကောင်းဆန်စေရန်၊ ကြောင်သူတော်ဆန်စေရန်၊ ကျော်ကြားမှု၊ အကျိုးအမြတ်နှင့် လူမှုအဆင့်အတန်းတို့ကို အလိုကြီးစေရန်၊ ဆိုးယုတ်သော ခေတ်ရေစီးကြောင်းများကို သင်ပို၍ လက်သင့်ခံစေရန်၊ သူတစ်ပါးတို့နှင့်ဆက်ဆံရန်အတွက် သင့်အား ပို၍ဆန်းပြားသော မာယာလှည့်ကွက်တို့ကိုပေးရန်၊ သင့်အား အခြားလူများအနီးတွင် စိတ်မချရစေရန်၊ ကြမ်းတမ်းစေရန်၊ ဩဇာလွှမ်းမိုးစေရန်နှင့် ကြီးစိုးစေရန် ပို၍ လုပ်ဆောင်နိုင်ခြေရှိသည်။ ဤသို့အားဖြင့် မည်သူကမျှ သင့်ကို ပြဿနာရှာရဲမည်မဟုတ်၊ သို့မဟုတ် သင့်ကို ထိရဲမည်မဟုတ်ပေ။ သင့်မိဘများ၏ ရှုထောင့်မှကြည့်လျှင် လူ့အဖွဲ့အစည်းတွင် သင် ကာကွယ်ခြင်းခံရစေရန်၊ သို့မဟုတ် အတိုင်းအတာတစ်ခုအထိ ဂုဏ်ရှိသောသူတစ်ယောက် ဖြစ်လာစေရန် သင့်အား ပုံစံသွင်းဖို့ ဤနည်းလမ်းများကို အသုံးပြုခဲ့ခြင်းဖြစ်သည်။ သို့သော် သမ္မာတရား၏ ရှုထောင့်မှကြည့်လျှင် ၎င်းတို့သည် သင့်အား စစ်မှန်သော ဖန်ဆင်းခံတစ်ဦးဖြစ်ခွင့်မပေးပေ။ ၎င်းတို့သည် သင့်အား ဘုရားသခင်၏ သွန်သင်မှုများနှင့် သွေဖည်စေပြီး ကျင့်ကြံပြုမူရန် ဘုရားသခင်က သင့်အား ဆိုဆုံးမသည့် နည်းလမ်းများနှင့် သွေဖည်စေသည်။ ပြီးလျှင် ၎င်းတို့သည် သင့်အား ဘုရားသခင်က သင့်အား လိုက်စားရန်ပြောသော ပန်းတိုင်မှ ပိုပို၍သွေဖည်သွားအောင်လည်း ပြုလုပ်သည်။ သင့်အား ပုံစံသွင်းပြီး သွန်သင်ပေးရာတွင် သင့်မိဘများ၏ ပင်ကိုရည်ရွယ်ချက်က မည်သို့ရှိသည်ဖြစ်စေ အဆုံးတွင် ၎င်းတို့က သင့်အား ပုံစံသွင်းပေးခဲ့သည့် ဤအယူအဆများသည် သင့်အား ကျော်ကြားမှု၊ အကျိုးအမြတ်နှင့် အနှစ်မဲ့ခြင်းတို့ကိုသာ ယူဆောင်ပေးပြီး သင် အသက်ရှင်နေထိုင်ပြီး ထုတ်ဖော်ခဲ့သည့် မကောင်းမှုများအားလုံးကိုလည်း ယူဆောင်ပေးသည်။ ပြီးလျှင် ၎င်းတို့သည် သင့်အား လူ့အဖွဲ့အစည်းတွင် ဤပုံစံသွင်းသည့် သက်ရောက်မှုများ၏ လက်တွေ့ကျမှုကို ဆက်လက်၍ အတည်ပြုခြင်းကိုလည်း ပေးပြီး ဤမျှသာဖြစ်သည်။

သင့်မိသားစုက သင့်အပေါ် ဖြစ်ပေါ်စေသည့် ပုံစံသွင်းမှုလာသည့် “တစ်ယောက်ယောက်က မောင်းထုလျှင် မောင်းသံကို နားထောင်ပါ၊ တစ်ယောက်ယောက်က စကားပြောလျှင် သူ့အသံကို နားထောင်ပါ” ဆိုသကဲ့သို့သော ဤဆိုရိုးစကားများနှင့်ပတ်သက်ပြီး ယင်းတို့ကို သီးသန့်စဉ်းစားကြည့်လျှင် သင်သည် ယင်းတို့နှင့်ပတ်သက်ပြီး မည်သည့်အရာမျှ တွေးမိမည်မဟုတ်ပေ။ ဤဆိုရိုးစကားများသည် အတွေ့ရများပြီး ပျံ့နှံ့နေသည်ဟုလည်းကောင်း၊ ဤသို့သော ဆိုရိုးစကားများ၊ အယူအဆများနှင့် အမြင်များတွင် အကြီးစားပြဿနာများ မရှိဟုလည်းကောင်း သင် ခံစားမိလိမ့်မည်။ သို့ရာတွင် သင်သည် ယင်းတို့ကို သမ္မာတရားနှင့် နှိုင်းယှဉ်ပြီး ယင်းတို့ကို အသေးစိတ် စိစစ်ရန်အတွက် သမ္မာတရားအား အသုံးပြုလျှင် ဤဆိုရိုးစကားများ၌ အမှန်ပင် အကြီးစားပြဿနာများ ရှိသည်မှာ သိသာလာသည်။ ဥပမာအနေဖြင့် သင့်မိဘများက သင့်အား “တစ်ယောက်ယောက်က မောင်းထုလျှင် မောင်းသံကို နားထောင်ပါ၊ တစ်ယောက်ယောက်က စကားပြောလျှင် သူ့အသံကို နားထောင်ပါ” ဟု အစဉ် ပြောပြီး သင်က ဤရပ်တည်မှုပုံစံကို ကျွမ်းကျင်စွာ အသုံးချလျှင် သင်သည် လူတို့ကို တွေ့သည့်အချိန်တိုင်းတွင် “သူက ဘာကိုဆိုလိုတာလဲ။ ဘာလို့ ဒီလိုပြောတာလဲ” ဟူသကဲ့သို့သော အရာများနှင့်ပတ်သက်ပြီး သိပင်မသိလိုက်ဘဲ စဉ်ဆက်မပြတ် အမှုမဲ့အမှတ်မဲ့ မှန်းဆနေလိမ့်မည်။ ပြီးလျှင် သင်သည် အခြားလူများ၏ အတွေးများကို အလိုအလျောက် မှန်းဆသုံးသပ်ပြီး ဤအကျင့်ပါနေသော စဉ်းစားပုံဖြင့် ၎င်းတို့ပြောသည့်အရာကို အစဉ်တစိုက် နားထောင်ကာ ၎င်းတို့နှင့် ပြောဆိုဆက်ဆံနေလိမ့်မည်။ ထို့ကြောင့် သင်သည် သမ္မာတရားကိုဖြစ်စေ၊ သူတစ်ပါးတို့နှင့် မည်သို့ အဆင်ပြေစွာ ဆက်ဆံရမည်ဆိုသည်ကိုဖြစ်စေ၊ သူတစ်ပါးတို့နှင့် ပြောဆိုဆက်ဆံခြင်းအတွက် စည်းမျဉ်းများက မည်သည့်အရာများဖြစ်သည်ကိုဖြစ်စေ၊ သူတစ်ပါးတို့နှင့် ဆက်သွယ်ပြောဆိုခြင်းအတွက် စည်းမျဉ်းများက မည်သည့်အရာများ ဖြစ်သည်ကိုဖြစ်စေ၊ လူတို့၏ စကားများတွင် သင်ခွဲခြားဖော်ထုတ်သည့် ဂယက်ရိုက်ခတ်မှုများအား မည်သို့ ကိုင်တွယ်ဖြေရှင်းရမည်ကိုဖြစ်စေ၊ ဘုရားသခင် သွန်သည်မှာ မည်သည့်နည်းလမ်း ဖြစ်သည်ကိုဖြစ်စေ၊ ဤလူစားမျိုးအား မည်သို့ ပိုင်းခြားသိမြင်ရမည်ကိုဖြစ်စေ၊ ၎င်းတို့အား မည်သို့ ကိုင်တွယ်ရမည်ဆိုသည်ကိုဖြစ်စေ ချင့်ချိန်စဉ်းစားမည်မဟုတ်ဘဲ သင့်မိဘများက သင့်အား မည်သည့်အခါမျှ မသိစေခဲ့သည့် အခြားသော ဤသို့သော လက်တွေ့လုပ်ဆောင်မှု စည်းမျဉ်းများကိုလည်း ချင့်ချိန်စဉ်းစားမည်မဟုတ်ပေ။ သင့်မိဘများက သင့်အားပြောသည့်အရာမှာ အခြားလူများ၏ အတွေးများအား ကြိုတင်မှန်းဆကြည့်တတ်ရန် သင်ယူဖို့ဖြစ်သည်။ ပြီးလျှင် သင်သည် ဤလက်တွေ့လုပ်ဆောင်မှုနည်းလမ်းကို ကောင်းစွာဆောင်ရွက်ပြီးဖြစ်သည်။ သင်သည် ဤအရာကို ကျွမ်းကျင်တတ်မြောက်ပြီး ဤသို့လုပ်ဆောင်ခြင်းအား မိမိကိုယ်ကို အရှိန်မသတ်နိုင်သည်အထိ သင် ရောက်ရှိနေပြီဖြစ်သည်။ ထို့ကြောင့် ဤပြဿနာများအတွက် လူတို့အနေဖြင့် ပုံမှန်အားဖြင့် ငြိမ်သက်စွာနေပြီး အသေအချာ တွေးတောရန်၊ အမှုအရာများအား အဖြေရှာရန်အတွက် အားစိုက်ထုတ်ရန် လိုအပ်သည်။ တစ်ဖက်မှကြည့်လျှင် သင်သည် ဤပြဿနာများကို ရှင်းလင်းစွာ စိစစ်ပြီး ပိုင်းခြားသိမြင်သင့်သည်။ အခြားတစ်ဖက်တွင် ဤအရာများ ဖြစ်ပွားသည့်အချိန်တိုင်းတွင် သင်သည် သင်၏တွေးခေါ်ပုံကို ပြောင်းလဲရန်နှင့် လူများနှင့် အမှုအရာများအား သင်ရှုမြင်သည့် နည်းလမ်းကိုလည်း ပြောင်းလဲရန်အတွက် အားထုတ်သင့်သည်။ ဆိုလိုသည်မှာ ဤသို့သော အမှုကိစ္စများကို ကိုင်တွယ်ဖြေရှင်းရာတွင် သင်၏ အတွေးများနှင့် အမြင်များကို ပြောင်းလဲသင့်သည်။ တစ်စုံတစ်ယောက်က စကားပြောသည်ကို သင်နားထောင်ပြီး သူသည် မည်သည့်အရာကို အမှန်တကယ် ပြောလိုသည်ကို မှန်းဆရန် ကြိုးစားသည့်နောက်တစ်ကြိမ်တွင် ဤတွေးခေါ်ပုံနှင့် လူတို့အား ကိုင်တွယ်ပုံကို လက်လွှတ်လော့။ ပြီးလျှင် “သူက ဒီလိုပြောတာ ဘာအဓိပ္ပာယ်လဲ။ သူက တိုက်ရိုက်မပြောဘဲ အမြဲတမ်း ဝေ့ဝိုက်နေတယ်။ ဒီလူက လှည့်စားတတ်တာပဲ။ သူပြောနေတဲ့ အဲဒီဟာက ဘာကြီးလဲ။ အဲဒါရဲ့ အနှစ်သာရက ဘာလဲ။ ဒါကို ငါ ရှင်းရှင်းလင်းလင်း သိနိုင်သလား။ ငါ ရှင်းရှင်းလင်းလင်း သိနိုင်ရင် သမ္မာတရားနဲ့ညီတဲ့ အကြောင်းပြချက်တွေနဲ့ အမြင်တွေကို အသုံးပြုပြီး သူနဲ့ မိတ်သဟာယဖွဲ့ပြီးတော့ ကိစ္စကို သဲသဲကွဲကွဲဖြစ်အောင် ရှင်းပြမယ်၊ ဒီကဏ္ဍရဲ့ သမ္မာတရားကို သူနားလည်အောင် လုပ်မယ်။ ငါ သူ့ကို ကူညီပြီး သူ့ရဲ့ မှားနေတဲ့ အတွေးအမြင်တွေကို ပြုပြင်ပေးမယ်။ နောက်ပြီး သူစကားပြောတဲ့ပုံစံက လှည့်စားတတ်တယ်။ သူက ဘာကိုဆိုလိုတယ်ဆိုတာ၊ ဒါမှမဟုတ် ဘာလို့ဒီလို ဝေ့ဝိုက်ပြီးပြောတယ်ဆိုတာကို ငါမသိချင်ဘူး။ တကယ်တမ်း သူဘာကိုဆိုလိုတယ်ဆိုတာကို မှန်းဆဖို့ ကြိုးစားပြီး အားအင်တွေနဲ့ လုံ့လတွေ စိုက်မထုတ်ချင်ဘူး။ ငါ ဒီအဖိုးအခကို မပေးဆပ်ချင်ဘူး၊ ပြီးတော့ ဒီအပိုင်းမှာ ဘာကိုမှ ငါမလုပ်ချင်ဘူး။ သူက လှည့်စားတတ်တဲ့သူဆိုတာကို သိဖို့ပဲ လိုတယ်။ သူက လှည့်စားတတ်ပေမဲ့ ငါ သူနဲ့အတူ လှည့်စားမှုထဲမှာ ဝင်မပါဘူး။ သူက ဘယ်လောက်ပဲ ဝေ့ဝိုက်ပြောပါစေ ငါ သူ့ကို တဲ့တိုးပြောမယ်၊ ပြောသင့်တဲ့အရာတိုင်းကို ပြောပြီး အရှိအတိုင်း ပြောမယ်။ သခင်ယေရှုပြောခဲ့သလိုပဲ။ ‘သင်၏စကားမှာ ဟုတ်သည်ကိုအဟုတ်၊ မဟုတ်သည်ကို မဟုတ်ဖြစ်စေလော့။’ (ရှင်မဿဲခရစ်ဝင် ၅:၃၇) တဲ့။ လှည့်စားမှုကို ရိုးသားမှုနဲ့ ကိုင်တွယ်တာက သမ္မာတရားကို လက်တွေ့လုပ်ဆောင်ခြင်းအတွက် အမြင့်ဆုံး စံသတ်မှတ်ချက်ပဲ” ဟူ၍ အသေအချာစဉ်းစားလော့။ သင်သည် ဤသို့ လက်တွေ့လုပ်ဆောင်လျှင် သင့်မိဘများက သင့်အား ပုံစံသွင်းပြီး သွန်သင်ပေးခဲ့သော နည်းလမ်းများကို လက်လွှတ်လိမ့်မည်။ ပြီးလျှင် သင်၏ လက်တွေ့လုပ်ဆောင်မှု စည်းမျဉ်းများသည်လည်း ပြောင်းလဲလိမ့်မည်။ ထို့နောက် သင်သည် သမ္မာတရားအား လိုက်စားသူတစ်ယောက် ဖြစ်လိမ့်မည်။ သင့်မိဘများ၏ ပုံစံသွင်းခြင်း၏ မည်သည့်ကဏ္ဍများကို သင်လက်လွှတ်သည်ဖြစ်စေ ဆက်စပ်မှု ရှိသည့်အရာများ နောက်တစ်ဖန် ဖြစ်ပျက်သည့်အခါတိုင်းတွင် သင်သည် ဘုရားနှုတ်ကပတ်တော်အား အခြေပြုချက်အဖြစ် ယူပြီး သမ္မာတရားအား စံသတ်မှတ်ချက်အဖြစ် အသုံးပြုကာ ယင်းတို့ကို အလုံးစုံမှန်ကန်ပြီး အပြုသဘောဆောင်သော အတွေးများနှင့် အမြင်များအဖြစ်သို့ ပြောင်းလဲခြင်းအားဖြင့် ယင်းတို့နှင့်ပတ်သက်ပြီး သင်၏ မှားယွင်းသော အတွေးများနှင့် အမြင်များကို ပြောင်းလဲလိမ့်မည်။ ဆိုလိုသည်မှာ သင်သည် သင်၏ အခြေပြုချက်အဖြစ်၊ လက်တွေ့လုပ်ဆောင်ရန်အတွက် သင်၏ စံသတ်မှတ်ချက်အဖြစ် ဘုရားနှုတ်ကပတ်တော်နှင့် သမ္မာတရားတို့ဖြင့် ဤအမှုကိစ္စကို အကဲဖြတ်လျှင်၊ ရှုမြင်လျှင်၊ ကိုင်တွယ်လျှင် သင်သည် သမ္မာတရားကို လက်တွေ့လုပ်ဆောင်နေခြင်း ဖြစ်သည်။ ဆန့်ကျင်ဘက်အနေဖြင့် သင့်မိဘများက သင့်အား သွန်သင်ပေးခဲ့သည့် နည်းလမ်းများအား၊ သို့မဟုတ် ၎င်းတို့က သင့်အတွင်းသို့ သွတ်သွင်းခဲ့သည့် အယူအဆများနှင့် အမြင်များအား စံသတ်မှတ်ချက်၊ အခြေပြုချက်အဖြစ် သင် ခံယူပြီး ဤအမှုကိစ္စကို ကိုင်တွယ်ရန်အတွက် စည်းမျဉ်းများကို လက်တွေ့လုပ်ဆောင်ဆဲဖြစ်လျှင် ဤလက်တွေ့လုပ်ဆောင်မှု နည်းလမ်းသည် သမ္မာတရားအား လက်တွေ့လုပ်ဆောင်နေခြင်း မဟုတ်ပေ။ သမ္မာတရားအား လိုက်စားနေခြင်းလည်း မဟုတ်ပေ။ အဆုံးတွင် ယင်းသည် သမ္မာတရားအား လိုက်စားခြင်းမှ လူတို့ရရှိသည့်အရာမှာ သမ္မာတရားအား တန်ဖိုးထားခြင်းနှင့် သမ္မာတရားနှင့်သက်ဆိုင်သော အတွေ့အကြုံတို့ဖြစ်သည်။ သင်သည် သမ္မာတရားကို မလိုက်စားလျှင် သမ္မာတရားအား တန်ဖိုးထားခြင်း၊ သို့မဟုတ် သမ္မာတရားနှင့် သက်ဆိုင်သော အတွေ့အကြုံကို ရရှိမည်မဟုတ်ပေ။ သင်ရရှိမည့်အရာမှာ သင့်မိဘများက သင့်အား ပုံစံသွင်းပေးခဲ့သည့် ဤဆိုရိုးစကားကို လက်တွေ့လုပ်ဆောင်ခြင်းအား တန်ဖိုးထားခြင်းနှင့် ယင်းနှင့် သက်ဆိုင်သော အတွေ့အကြုံသာ ဖြစ်သည်။ ထို့ကြောင့် အခြားလူများက ဘုရားနှုတ်ကပတ်တော်နှင့်ပတ်သက်သော ၎င်းတို့၏ အတွေ့အကြုံနှင့် တန်ဖိုးထားမှုကို ပြောစဉ်တွင် သင်က မည်သည့်အရာကိုမျှ ပြောမထွက်ပေ။ သင့်၌ မည်သည့်အရာမျှ ပြောစရာမရှိသောကြောင့်ဖြစ်သည်။ သင့်တွင်ရှိသမျှမှာ သင့်မိသားစုက သင့်ထံသို့ ပုံစံသွင်းပေးခဲ့သည့် အယူအဆများနှင့် အမြင်များအပေါ် လက်တွေ့ကျသော တန်ဖိုးထားမှုနှင့် အတွေ့အကြုံသာ ဖြစ်သည်။ သင်သည် ယင်းတို့နှင့်ပတ်သက်ပြီး မည်သည့်အရာမျှ မပြောဆိုနိုင်ဘဲ ယင်းတို့ကို မျှဝေရန် မဖြစ်နိုင်ခြင်းသာဖြစ်သည်။ ထို့ကြောင့် သင်လက်တွေ့လုပ်ဆောင်သည့် မည်သည့်အရာမဆိုသည် အဆုံးတွင် သင်တန်ဖိုးထားမည့်အရာ ဖြစ်သည်။ သင်လက်တွေ့လုပ်ဆောင်သည့်အရာက သမ္မာတရား ဖြစ်လျှင် သင်ရရှိမည့်အရာက ဘုရားနှုတ်ကပတ်တော်အပေါ်၊ သမ္မာတရားအပေါ် တန်ဖိုးထားခြင်းနှင့် အတွေ့အကြုံဖြစ်သည်။ သင့်မိဘများက သင့်အားပေးသော သွန်သင်လေ့ကျင့်ပေးခြင်းနှင့် ညွှန်ကြားခြင်းများကို သင် လက်တွေ့လုပ်ဆောင်လျှင် သင်တန်ဖိုးထားမည့်အရာမှာ သင့်မိသားစု၏ ပုံစံသွင်းခြင်းနှင့် ရိုးရာသွန်သင်လေ့ကျင့်ပေးခြင်း၏ အတွေ့အကြုံဖြစ်သည်။ သင်ရရှိမည့်အရာမှာ စာတန်က သင့်အတွင်းသို့ သွတ်သွင်းသည့် အယူအဆများနှင့် သင့်အား စာတန်က ဖျက်ဆီးခြင်းသာ ဖြစ်သည်။ ဤအရာများကို သင်ပို၍ လေးနက်စွာ တန်ဖိုးထားလေလေ၊ စာတန်၏ ဖောက်ပြန်ပျက်စီးသော အယူအဆများနှင့် အမြင်များက အသုံးဝင်ပြီး လက်တွေ့ကျသည်ဟု သင်ခံစားရလေလေ၊ စာတန်၏ ဖျက်ဆီးခြင်းကို သင်ပို၍ နက်နက်နဲနဲစွာ ခံရလေလေဖြစ်သည်။ သင်က သမ္မာတရားကို လက်တွေ့လုပ်ဆောင်လျှင် အဘယ်သို့နည်း။ သင်သည် သမ္မာတရားနှင့်ပတ်သက်ပြီး၊ ဘုရားသခင်က သင့်အားပြောပြသည့် နှုတ်ကပတ်တော်များ၊ စည်းမျဉ်းများနှင့်ပတ်သက်ပြီး ပိုပို၍ တန်ဖိုးထားမှုနှင့် အတွေ့အကြုံကို ရရှိလိမ့်မည်။ သမ္မာတရားသည် တန်ဖိုးအရှိဆုံးအရာ ဖြစ်သည်ဟုလည်းကောင်း၊ ဘုရားသခင်သည် လူသားအသက်၏ အရင်းအမြစ် ဖြစ်သည်ဟုလည်းကောင်း၊ ဘုရားနှုတ်ကပတ်တော်များသည် လူတို့၏ အသက်ဖြစ်သည်ဟုလည်းကောင်း သင် ခံစားရမည်။

“မိဘက အမြဲတစေ မှန်သည်” ဟူသည်ကို စိစစ်ခြင်း

သင့်အား ပျိုးထောင်ခြင်း၊ အစားအစာ၊ အဝတ်အစား၊ ပညာရေးတို့ကို ပံ့ပိုးပေးခြင်းအပြင် သင့်မိသားစုက သင့်အား မည်သည့်အရာကို ပေးခဲ့သနည်း။ သင့်မိသားစုက သင့်အားပေးသည့်အရာမှန်သမျှမှာ ပြဿနာဖြစ်သည် မဟုတ်လော။ (ဟုတ်ပါသည်။) သင်က ဤသို့သောမိသားစု၌ မမွေးဖွားခဲ့လျှင် သင့်မိသားစုက သင့်အပေါ်ဖြစ်စေသော ပုံစံသွင်းသည့် အားလုံးသော သက်ရောက်မှုအမျိုးမျိုးသည် မတည်ရှိကောင်း မတည်ရှိနိုင်ပေ။ သင့်မိသားစု၏ ပုံစံသွင်းခြင်းသည် တည်ရှိလိမ့်မည်မဟုတ်ပေ။ သို့သော် လူ့အဖွဲ့အစည်း၏ ပုံစံသွင်းသည့် သက်ရောက်မှုများသည် တည်ရှိနေဆဲဖြစ်လိမ့်မည်။ ယင်းတို့ထံမှ သင် မလွတ်မြောက်နိုင်ပေ။ မည်သည့်ရှုထောင့်မှ သင် ကြည့်သည်ဖြစ်စေ၊ ဤပုံစံသွင်းသည့် သက်ရောက်မှုများသည် မိသားစုမှလာသည်ဖြစ်စေ၊ လူ့အဖွဲ့အစည်းမှ လာသည်ဖြစ်စေ ဤအယူအဆများနှင့် အမြင်များသည် အခြေခံအားဖြင့် စာတန်ထံမှ အရင်းခံဖြစ်ပေါ်သည်။ ဤသည်မှာ မိသားစုတစ်ခုစီက မတူညီသော ခံယူချက် အတိုင်းအတာများဖြင့်၊ မတူညီသောအချက်များအပေါ် အလေးထားလျက် လူ့အဖွဲ့အစည်းမှ ဤဆိုရိုးစကားအမျိုးမျိုးကို လက်ခံကြခြင်းသာဖြစ်သည်။ ထို့နောက်တွင် ၎င်းတို့သည် ၎င်းတို့မိသားစု၏ နောက်မျိုးဆက်ကို သွန်သင်လေ့ကျင့်ပေးပြီး ပုံစံသွင်းရန်အတွက် အလားတူ တူညီသော နည်းလမ်းများကို အသုံးပြုကြသည်။ လူတိုင်းက ၎င်းတို့လာသည့် မိသားစုအပေါ်တွင် မူတည်ပြီး မတူညီသော အတိုင်းအတာများဖြင့် ပုံစံသွင်းခြင်းမျိုးစုံကို လက်ခံရရှိကြသည်။ သို့သော် အမှန်တကယ်တွင် ဤပုံစံသွင်းသည့် သက်ရောက်မှုများသည် လူ့အဖွဲ့အစည်းနှင့် စာတန်ထံမှ စတင်ဖြစ်ပေါ်သည်။ လူတို့အား ဤပုံစံသွင်းသည့် သက်ရောက်မှုတို့ကို ပို၍ လိုလိုလားလားလက်ခံစေသည့် ပို၍တိုက်ရိုက်ကျသော နည်းလမ်းများကို အသုံးပြုလျက် ကြားခံဖြစ်သော မိဘများ၏ ပိုမိုခိုင်မာသော စကားလုံးများနှင့် လုပ်ရပ်များမှတစ်ဆင့် လူတို့၏ စိတ်အတွင်းသို့ ယင်းတို့ကို သွတ်သွင်းလိုက်ခြင်းသာဖြစ်သည်။ ဤသို့အားဖြင့် လူတို့သည် ဤပုံစံသွင်းမှုကို လက်ခံပြီး ယင်းသည် ၎င်းတို့၏ စည်းမျဉ်းများနှင့် ကမ္ဘာလောကကြီးအား ကိုင်တွယ်သည့်နည်းလမ်း ဖြစ်လာသည်။ ပြီးလျှင် ယင်းသည် လူများနှင့် အမှုကိစ္စများကို ၎င်းတို့ရှုမြင်သည့်၊ ကျင့်ကြံပြုမူပြီး လုပ်ဆောင်သည့် အခြေပြုချက်လည်း ဖြစ်လာသည်။ ဥပမာအနေဖြင့် “တစ်ယောက်ယောက်က မောင်းထုလျှင် မောင်းသံကို နားထောင်ပါ၊ တစ်ယောက်ယောက်က စကားပြောလျှင် သူ့အသံကို နားထောင်ပါ” ဟူသည့် ငါတို့ ယခုတင် ပြောခဲ့သည့် အယူအဆနှင့် အမြင်သည်လည်း သင့်မိသားစုထံမှလာသည့် ပုံစံသွင်းသည့် သက်ရောက်မှုတစ်ခု ဖြစ်သည်။ လူတို့အပေါ်သို့ ၎င်းတို့၏မိသားစုက မည်သည့် ပုံစံသွင်းသည့် သက်ရောက်မှုမျိုးအား ဖြစ်ပေါ်စေသည်ဖြစ်စေ လူတို့သည် ယင်းကို မိသားစုဝင်များ၏ ရှုထောင့်မှ ရှုမြင်သောကြောင့် ဘင်းကို အပြုသဘောဆောင်သောအရာအဖြစ်၊ ၎င်းတို့၏ ကိုယ်ပိုင်အဆောင်လက်ဖွဲ့အဖြစ် လက်ခံကာ မိမိတို့ကိုယ်ကို ကာကွယ်ရန် အသုံးပြုကြသည်။ ဤသည်မှာ အဘယ်ကြောင့်ဆိုသော် ၎င်းတို့မိဘများမှလာသည့် အရာရာတိုင်းသည် ၎င်းတို့မိဘများ၏ လက်တွေ့လုပ်ဆောင်မှုနှင့် အတွေ့အကြုံ၏ ရလဒ်ဖြစ်သည်ဟု လူတို့က ထင်ကြသောကြောင့်ဖြစ်သည်။ ကမ္ဘာပေါ်ရှိ လူတိုင်းတွင် ၎င်းတို့မိဘများသည်သာ ၎င်းတို့အား မည်သည့်အခါမျှ ထိခိုက်မည်မဟုတ်ပေ။ ပြီးလျှင် ၎င်းတို့မိဘများသည်သာ ၎င်းတို့အား ပိုမိုကောင်းမွန်သော ဘဝကို ရှင်သန်နေထိုင်စေလိုပြီး ၎င်းတို့အား ကာကွယ်ပေးလိုသည်။ ထို့ကြောင့် လူတို့သည် မည်သည့်ပိုင်းခြားသိမြင်မှုမျှမရှိဘဲ ၎င်းတို့မိဘများထံမှ အယူအဆနှင့် အမြင်အမျိုးမျိုးကို လက်ခံကြသည်။ ဤနည်းအားဖြင့် ၎င်းတို့သည် ဤအယူအဆနှင့် အမြင်အမျိုးမျိုး၏ ပုံစံသွင်းမှုကို အလိုအလျောက် လက်ခံကြသည်။ လူတို့သည် ဤအယူအဆနှင့် အမြင်အမျိုးမျိုး၏ ပုံစံသွင်းခြင်းကို ခံရသည်နှင့် ၎င်းတို့သည် ယင်းတို့ကို မည်သည့်အခါမျှ သံသယမဝင်ပေ၊ သို့မဟုတ် ယင်းတို့ကို အရှိတိုင်း ပိုင်းခြားသိမြင်ခြင်းမရှိပေ။ အဘယ်ကြောင့်ဆိုသော် ၎င်းတို့သည် ဤသို့သောအရာများကို ၎င်းတို့၏မိဘများကပြောသည်ကို မကြာခဏ ကြားရသောကြောင့် ဖြစ်သည်။ ဥပမာ “မိဘက အမြဲတမ်း မှန်သည်” ဟူ၍ဖြစ်သည်။ ဤသို့ဆိုလျှင် ဤဆိုရိုးစကားက မည်သည့်အရာကို ဆိုလိုသနည်း။ ဤသည်မှာ သင့်မိဘများက မှန်သည်ဖြစ်စေ၊ မှားသည်ဖြစ်စေ အခြေခံအားဖြင့် သင့်မိဘများက သင့်အား မွေးဖွားခဲ့ပြီး ပျိုးထောင်ခဲ့သောကြောင့် သင်နှင့်ပတ်သက်လျှင် သင့်မိဘ လုပ်ဆောင်သမျှတိုင်းက မှန်ကန်သည်ဟု ဆိုလိုသည်။ ခုခံဖို့မဆိုထားနှင့်၊ ၎င်းတို့က မှန်သလော၊ မှားသလောဆိုသည်ကိုပင် သင် အကဲဖြတ်၍မရသကဲ့သို့ ငြင်းပယ်၍လည်း မရပေ။ ဤသည်မှာ သားသမီးဝတ်ဟု ခေါ်သည်။ သင့်မိဘများက မှားနေလျှင်ပင်၊ ၎င်းတို့၏ အယူအဆနှင့် အမြင်အချို့က ခေတ်နောက်ကျနေလျှင်၊ သို့မဟုတ် မှားနေလျှင်ပင်၊ သို့မဟုတ် ၎င်းတို့က သင့်အား သွန်သင်လေ့ကျင့်ပေးသည့် ပုံစံနှင့် သင့်အား သွန်သင်လေ့ကျင့်ပေးသည့် ၎င်းတို့၏ အယူအဆများနှင့် အမြင်များက မမှန်လျှင်၊ သို့မဟုတ် အပြုသဘောမဆောင်လျှင်ပင် သင်က ၎င်းတို့ကို သံသယမဝင်ရပေ၊ သို့မဟုတ် မငြင်းပယ်ရပေ။ အဘယ်ကြောင့်ဆိုသော် “မိဘက အမြဲတမ်း မှန်သည်” ဟူသော ဆိုရိုးစကားရှိသောကြောင့် ဖြစ်သည်။ မိဘများနှင့်ပတ်သက်လျှင် သင်သည် ၎င်းတို့က မှန်သလော၊ မှားသလောဆိုသည်ကို လုံးဝ မပိုင်းခြားသင့်ပေ၊ သို့မဟုတ် အကဲမဖြတ်သင့်ပေ။ အဘယ်ကြောင့်ဆိုသော် သားသမီးများနှင့်ပတ်သက်လျှင် ၎င်းတို့၏ ဘဝနှင့် ၎င်းတို့ပိုင်ဆိုင်သည့် အရာရာတိုင်းသည် ၎င်းတို့မိဘများထံမှ လာသောကြောင့်ဖြစ်သည်။ သင့်မိဘများအထက်တွင် မည်သူမျှမရှိပေ။ ထို့ကြောင့် သင့်တွင် အသိစိတ်ရှိလျှင် သင်က ၎င်းတို့ကို မဝေဖန်သင့်ပေ။ သင့်မိဘများက မည်မျှမှားယွင်းပါစေ၊ မမှန်ကန်ပါစေ၊ သို့မဟုတ် မပြည့်စုံပါစေ ၎င်းတို့သည် သင့်မိဘများဖြစ်ဆဲဖြစ်သည်။ ၎င်းတို့သည် သင်နှင့် အနီးစပ်ဆုံးသောသူများ၊ သင့်အား ပျိုးထောင်ပေးသောသူများ၊ သင့်အား အကောင်းဆုံး ဆက်ဆံသောသူများ၊ ပြီးလျှင် သင့်အား အသက်ကိုပေးသောသူများ ဖြစ်သည် ဟူ၍တည်း။ လူတိုင်းက ဤဆိုရိုးစကားကို လက်မခံကြသလော။ ဤစိတ်နေစိတ်ထား ရှိသောကြောင့် အတိအကျပင် သင့်အား မရိုးမဖြောင့်ဆက်ဆံ၍ ရသည်ဟု သင့်မိဘများက ထင်ကြသည်။ ပြီးလျှင် သင့်အား အမှုအရာမျိုးစုံကို လုပ်ဆောင်စေဖို့ ဦးလှည့်ပေးရန်အတွက် နည်းလမ်းအမျိုးမျိုးကို အသုံးပြုကြပြီး သင့်အတွင်းသို့ အယူအဆအမျိုးမျိုးကို သွတ်သွင်းကြသည်။ ၎င်းတို့၏ အမြင်ရှုထောင့်တွင် ၎င်းတို့က “ငါ့ရည်ရွယ်ချက်က မှန်တယ်၊ ဒါ မင်းကောင်းဖို့အတွက်ပဲ။ မင်းမှာရှိသမျှတိုင်းကို ငါကပေးခဲ့တာ။ မင်းကို ငါကမွေးပြီး ပျိုးထောင်ပေးခဲ့တာ၊ ဒါကြောင့် ငါမင်းကို ဘယ်လိုပဲ ဆက်ဆံပါစေ မမှားနိုင်ဘူး၊ ဘာကြောင့်လဲဆိုရင် ငါလုပ်သမျှက မင်းကောင်းဖို့အတွက်ဖြစ်ပြီး ငါကမင်းကို နာကျင်အောင်၊ ထိခိုက်အောင် လုပ်မှာမဟုတ်လို့ဘဲ” ဟု တွေးသည်။ သားသမီးများ၏ အမြင်ရှုထောင့်တွင် ၎င်းတို့၏မိဘများအပေါ် ၎င်းတို့၏ သဘောထားသည် “မိဘက အမြဲတမ်း မှန်သည်” ဟူသည့် ဤဆိုရိုးစကားကို အခြေခံသင့်သည်ဆိုသည်မှာ မှန်ကန်သလော။ (မမှန်ပါ။ မှားယွင်းသည်။) အသေအချာပင် မှားယွင်းသည်။ ဤသို့ဆိုလျှင် ဤဆိုရိုးစကားကို မည်သို့ ပိုင်းခြားသိမြင်သင့်သနည်း။ ဤဆိုရိုးစကား၏ မမှန်ကန်မှုကို ရှုထောင့်မည်မျှမှ ပိုင်းခြားစိစစ်နိုင်သနည်း။ သားသမီးများ၏ ရှုထောင့်မှ ကြည့်လျှင် ၎င်းတို့၏ အသက်နှင့် ခန္ဓာကိုယ်သည် ၎င်းတို့မိဘများထံမှ လာသည်။ ၎င်းတို့မိဘများသည် ၎င်းတို့ကို ပျိုးထောင်ပြီး သွန်သင်လေ့ကျင့်ပေးရန် ကြင်နာမှုလည်းရှိသည်။ ထို့ကြောင့် သားသမီးများက ၎င်းတို့၏ စကားတိုင်းကို နာခံသင့်သည်။ ၎င်းတို့၏ သားသမီးဝတ္တရားကို ဖြည့်ဆည်းသင့်သည်။ ၎င်းတို့မိဘများအား အမှားမရှာသင့်ပေ။ ဤစကားများတွင် ပုန်းကွယ်နေသော ဆိုလိုရင်းမှာ သင့်မိဘများကို အရှိအတိုင်း မပိုင်းခြားသင့်ဟူ၍ ဖြစ်သည်။ ဤရှုထောင့်မှနေ၍ ငါတို့ စိစစ်လျှင် ဤအမြင်မှာ မှန်ကန်သလော။ (မမှန်ပါ။ မှားယွင်းသည်။) ငါတို့သည် ဤအမှုကိစ္စကို သမ္မာတရားနှင့်အညီ မည်သို့ ကိုင်တွယ်သင့်သနည်း။ မည်သို့ပြောလျှင် မှန်ကန်သောနည်းလမ်း ဖြစ်မည်နည်း။ ကလေးများ၏ ကိုယ်ခန္ဓာနှင့်အသက်ကို ၎င်းတို့မိဘများက ပေးခြင်းဟုတ်သလော။ (မဟုတ်ပါ။) လူတစ်ယောက်၏ အသွေးအသား ကိုယ်ခန္ဓာသည် သူ၏ မိဘထံမှ မွေးဖွားခြင်းဖြစ်သော်လည်း သားသမီးများမွေးနိုင်သည့် မိဘ၏ စွမ်းရည်သည် မည်သည့်နေရာမှ လာသနည်း။ (ဘုရားသခင်က ပေးခြင်းဖြစ်ပြီး ဘုရားသခင်ထံမှ လာခြင်းဖြစ်သည်။) လူတစ်ယောက်၏ ဝိညာဉ်ဆိုလျှင် အဘယ်သို့နည်း။ ယင်းသည် မည်သည့်နေရာမှ လာသနည်း။ ယင်းသည်လည်း ဘုရားသခင်ထံမှ လာသည်။ ထို့ကြောင့် အရင်းအမြစ်တွင် လူတို့ကို ဘုရားသခင်က ဖန်ဆင်းသည်။ ပြီးလျှင် ဤအရာအားလုံးကို ဘုရားသခင်က ကြိုတင်စီမံခဲ့သည်။ ဤမိသားစု၌ သင်မွေးဖွားရန် ကြိုတင်စီမံခဲ့သည်မှာ ဘုရားသခင်ဖြစ်သည်။ ဘုရားသခင်က ဤမိသားစုသို့ ဝိညာဉ်တစ်ခုကို စေလွှတ်ခဲ့သည်။ ထို့နောက်တွင် သင်သည် ဤမိသားစု၌ မွေးဖွားပြီး သင်သည် သင့်မိဘများနှင့် ဤကြိုတင်သတ်မှတ်ထားသော ဆက်ဆံရေးရှိသည်။ ဤအရာကို ဘုရားသခင်က ကြိုတင်စီမံထားခြင်းဖြစ်သည်။ ဘုရားသခင်၏ အချုပ်အခြာအာဏာနှင့် ကြိုတင်စီမံမှုကြောင့် သင့်မိဘများက သင့်အား မွေးနိုင်ပြီး သင်က ဤမိသားစုအတွင်း၌ မွေးဖွားလာသည်။ ဤသည်မှာ အရင်းအမြစ်မှနေ၍ ကြည့်ခြင်းဖြစ်သည်။ သို့သော် ဘုရားသခင်က အမှုအရာများကို ဤသို့ ကြိုတင်မစီမံခဲ့လျှင် အဘယ်သို့နည်း။ ဤသို့ဆိုလျှင် သင့်မိဘများက သင့်အား မည်သည့်အခါမျှ မွေးဖွားခဲ့မည်မဟုတ်ပေ။ သင့်၌ ၎င်းတို့နှင့် ဤမိဘနှင့် သားသမီးဆက်ဆံရေး လုံးဝ ရှိလိမ့်မည်မဟုတ်ပေ။ သွေးသားတော်စပ်ခြင်း၊ မိသားစု ချစ်ခင်တွယ်တာမှု၊ ဆက်နွှယ်မှုလုံးဝ ရှိမည်မဟုတ်ပေ။ ထို့ကြောင့် လူတစ်ယောက်၏ အသက်ကို သူ၏မိဘများက ပေးသည်ဟု ဆိုလျှင် မှားယွင်းသည်။ အခြားရှုထောင့်တစ်ခုမှာ ကလေး၏ အမြင်ရှုထောင့်မှကြည့်လျှင် သူ၏မိဘများသည် သူ့ထက် မျိုးဆက်တစ်ဆက်ပို၍ အသက်ကြီးသည်။ သို့သော် လူသားများအားလုံးနှင့် ပတ်သက်လျှင် မိဘများသည် အခြားလူတိုင်းနည်းတူဖြစ်သည်မှာ ၎င်းတို့အားလုံးသည် ဖောက်ပြန်ပျက်စီးသော လူသားမျိုးနွယ်ဝင်များ ဖြစ်သည့်အဆင့်အထိ ဖြစ်သည်။ အားလုံးသည် စာတန်၏ ဖောက်ပြန်ပျက်စီးသော စိတ်သဘောထားများရှိကြသည်။ ၎င်းတို့သည် အခြားမည်သူနှင့်မျှ ကွာခြားခြင်းမရှိသကဲ့သို့ သင်နှင့်လည်း ကွာခြားခြင်းမရှိပေ။ ၎င်းတို့သည် ရုပ်ပိုင်းဆိုင်ရာဖြင့် သင့်အား မွေးဖွားခဲ့သော်လည်း၊ သင်၏ အသွေးအသား ဆက်နွှယ်မှုတွင် ၎င်းတို့သည် သင့်ထက် မျိုးဆက်တစ်ဆက်ပို၍ အသက်ကြီးသော်လည်း မည်သို့ပင်ဖြစ်စေ လူသားစိတ်သဘောထား အနှစ်သာရနှင့် ပတ်သက်လျှင် သင်တို့အားလုံးသည် စာတန်၏ အာဏာအောက်တွင် အသက်ရှင်နေကြကာ သင်တို့အားလုံးသည် စာတန်၏ ဖျက်ဆီးခြင်းကို ခံရပြီး ဖောက်ပြန်ပျက်စီးသော၊ စာတန်ဆန်သော စိတ်သဘောထားများကို ပိုင်ဆိုင်ကြသည်။ လူတို့အားလုံးက ဖောက်ပြန်ပျက်စီးသော၊ စာတန်ဆန်သော စိတ်သဘောထားများကို ပိုင်ဆိုင်သည်ဆိုသည့်အချက်နှင့်သက်ဆိုင်သော အမြင်တွင် လူအားလုံး၏ အနှစ်သာရများသည် တူညီသည်။ ဝါရင့်မှု၊ သို့မဟုတ် အသက်အရွယ်တို့က မတူညီသည်ဖြစ်စေ၊ ကမ္ဘာလောကထဲသို့ မည်မျှစော၍ ဝင်ရောက်သည်၊ နောက်ကျ၍ ဝင်ရောက်သည်ဖြစ်စေ လူတို့၌ အခြေခံအားဖြင့် တူညီသော ဖောက်ပြန်ပျက်စီးသည့် စိတ်သဘောထား အနှစ်သာရရှိသည်။ ၎င်းတို့အားလုံးသည် စာတန်၏ ဖျက်ဆီးခြင်းကို ခံရသော လူသားများဖြစ်ကြပြီး ဤအချက်၌ ကွာခြားခြင်းမရှိပေ။ ၎င်းတို့၏ လူ့သဘာဝက ကောင်းသည်ဖြစ်စေ၊ ဆိုးသည်ဖြစ်စေ၊ ၎င်းတို့၌ ဖောက်ပြန်ပျက်စီးသော စိတ်သဘောထားများ ရှိသောကြောင့် လူများ၊ အမှုအရာများအား ရှုမြင်ခြင်း၊ သမ္မာတရားအား ချဉ်းကပ်ခြင်းတို့နှင့်ပတ်သက်လာလျှင် ၎င်းတို့သည် တူညီသော အမြင်ရှုထောင့်များနှင့် ရပ်တည်ချက်များကို ခံယူကြသည်။ ဤအချက်တွင် ၎င်းတို့ကြား၌ ကွာခြားမှုမရှိပေ။ ပြီးလျှင် ဤဆိုးယုတ်သော လူသားမျိုးနွယ်ထဲတွင် အသက်ရှင်နေထိုင်သောလူတိုင်းသည် စကားလုံးများနှင့်ပတ်သက်၍ ဖြစ်စေ၊ အတွေးများနှင့်ပတ်သက်၍ဖြစ်စေ၊ ပုံသဏ္ဌာန်ဖြင့်ဖြစ်စေ၊ သဘောတရားဖြင့်ဖြစ်စေ ဤဆိုးယုတ်သော ကမ္ဘာတွင် ပေါများပြည့်လျှံနေသော အယူအဆနှင့် အမြင်အမျိုးမျိုးကို လက်ခံကြသည်။ ပြီးလျှင် နိုင်ငံ၏ ပညာရေးမှတစ်ဆင့်ဖြစ်စေ၊ လူမှုထုံးတမ်းဓလေ့များ၏ ပုံစံသွင်းခြင်းမှဖြစ်စေ စာတန်၏ အယူအဆမျိုးစုံကို လက်ခံကြသည်။ ဤအရာတို့သည် သမ္မာတရားနှင့် လုံးဝ မညီပေ။ ယင်းတို့အထဲတွင် သမ္မာတရားမရှိပေ။ ပြီးလျှင် လူတို့သည် သမ္မာတရားက မည်သည့်အရာဖြစ်သည်ကို အသေအချာပင် နားမလည်ပေ။ ဤအမြင်မှကြည့်လျှင် မိဘများနှင့် ၎င်းတို့၏ သားသမီးများသည် တန်းတူညီပြီး တူညီသော အယူအဆနှင့် အမြင်များရှိကြသည်။ သင့်မိဘများက ဤအယူအဆများနှင့် အမြင်များကို ယခင် နှစ်၂၀၊ ၃၀ က လက်ခံခဲ့ပြီး သင်ကမူ အနည်းငယ်နောက်ကျပြီးမှ လက်ခံခြင်းသာဖြစ်သည်။ ဆိုလိုသည်မှာ တူညီသောလူမှုနောက်ခံရှိသည်ကို ကြည့်လျှင် သင်သည် သာမန်လူတစ်ယောက် ဖြစ်သရွေ့ သင်နှင့် သင့်မိဘတို့သည် စာတန်ထံမှ တူညီသောဖောက်ပြန်ပျက်စီးမှု၊ လူမှုထုံးတမ်းဓလေ့များ၏ ပုံစံသွင်းခြင်း၊ လူ့အဖွဲ့အစည်း၌ရှိသော ဆိုးယုတ်သော ခေတ်ရေစီးကြောင်းအမျိုးမျိုးမှ အရင်းခံသည့် တူညီသော အယူအဆနှင့် အမြင်များကို လက်ခံကြပြီးဖြစ်သည်။ ဤအမြင်ရှုထောင့်မှကြည့်လျှင် သားသမီးများသည် ၎င်းတို့မိဘများကဲ့သို့ တူညီသော အမျိုးအစားရှိသည်။ ဘုရားသခင်၏ အမြင်ရှုထောင့်မှကြည့်လျှင် သူ ကြိုတင်စီမံသည်ဟုလည်းကောင်း၊ ကြိုတင်သတ်မှတ်သည်ဟုလည်းကောင်း၊ ရွေးချယ်သည်ဟုလည်းကောင်း ကောက်ချက်ချ၍ရသော အဆိုကို ဘေးဖယ်ထား၍ ဘုရားသခင်၏ အမြင်တွင် မိဘများရော၊ သားသမီးပါ ဖန်ဆင်းခံများဖြစ်ခြင်း၌ ဆင်တူသည်။ ပြီးလျှင် ၎င်းတို့သည် ဘုရားသခင်ကို ကိုးကွယ်သည့် ဖန်ဆင်းခံများ ဟုတ်သည်ဖြစ်စေ၊ မဟုတ်သည်ဖြစ်စေ ၎င်းတို့အားလုံးကို ဖန်ဆင်းခံများဟု တစ်စုတစ်စည်းတည်း ခေါ်ဆိုပြီး ၎င်းတို့အားလုံးက ဘုရားသခင်၏ အချုပ်အခြာအာဏာ၊ စီစဉ်ညွှန်ကြားမှုနှင့် အစီအစဉ်များကို လက်ခံကြသည်။ ဤအမြင်ရှုထောင့်မှ ကြည့်လျှင် မိဘများနှင့် သားသမီးများသည် အမှန်တကယ်ပင် ဘုရားသခင်၏ အမြင်တွင် တူညီသော အဆင့်အတန်း ရှိကြသည်။ ပြီးလျှင် ၎င်းတို့အားလုံးက ဘုရားသခင်၏ အချုပ်အခြာအာဏာနှင့် အစီအစဉ်များကို ဆင်တူစွာနှင့် တန်းတူညီစွာ လက်ခံကြသည်။ ဤသည်မှာ အရှိအတိုင်းဖြစ်သော အမှန်တရားဖြစ်သည်။ ၎င်းတို့အားလုံးသည် ဘုရားသခင်၏ ရွေးချယ်ခြင်းကို ခံရလျှင် ၎င်းတို့အားလုံး၌ သမ္မာတရားကို လိုက်စားရန် တူညီသော အခွင့်အရေးများရှိကြသည်။ ၎င်းတို့သည် ဘုရားသခင်၏ ပြစ်တင်ဆုံးမခြင်းနှင့် တရားစီရင်ခြင်းကို လက်ခံရန် တူညီသောအခွင့်အလမ်းများနှင့် ကယ်တင်ခြင်းခံရရန် တူညီသော အခွင့်အလမ်းများလည်းရှိသည်မှာ အမှန်ပင် ဖြစ်သည်။ အထက်ပါ ဆင်တူမှုများမှလွဲ၍ မိဘများနှင့် သားသမီးများ၌ ကွာခြားချက်တစ်ခုသာရှိသည်။ ယင်းမှာ မိသားစု၏ ကြီးစဉ်ငယ်လိုက်စနစ်ဟု ဆိုသောအရာတွင် မိဘများ၏ အဆင့်မှာ သားသမီးများထက် ပို၍မြင့်ခြင်းပင်ဖြစ်သည်။ မိသားစု၏ ကြီးစဉ်ငယ်လိုက်စနစ်တွင် ရှိသော ၎င်းတို့၏ အဆင့်ဆိုသည်မှာ မည်သည့်အရာကို ဆိုလိုသနည်း။ ဤသည်မှာ ၎င်းတို့က နှစ် ၂၀၊ ၃၀ ဖြစ်သော မျိုးဆက်တစ်ဆက်ပို၍ အသက်ကြီးသည်ဟု ဆိုလိုသည်။ ဤသည်မှာ အသက်အရွယ် အလွန်ကွာခြားခြင်းထက် မပိုပေ။ မိဘများ၏ အထူးအနေအထားကြောင့် သားသမီးများသည် သားသမီးဝတ်ကျေပွန်ပြီး မိဘများအပေါ်တွင်ရှိသော ၎င်းတို့၏ ဝတ္တရားများကို ဖြည့်ဆည်းရမည်။ ဤသည်မှာ လူတစ်ယောက်က သူ၏မိဘများအပေါ်တွင်ရှိသော တစ်ခုတည်းသော တာဝန်ဖြစ်သည်။ သို့သော် သားသမီးများနှင့် မိဘများအားလုံးသည် တူညီသော ဖောက်ပြန်ပျက်စီးသည့် လူသားမျိုးနွယ်၏ တစ်စိတ်တစ်ပိုင်းဖြစ်သောကြောင့် မိဘများသည် ၎င်းတို့၏ သားမီးများအတွက် ကိုယ့်ကျင့်တရားဆိုင်ရာ စံပြများမဟုတ်သကဲ့သို့ ၎င်းတို့သားသမီးများ၏ သမ္မာတရားအပေါ် လိုက်စားမှုအတွက် စံအမှတ်၊ သို့မဟုတ် စံနမူနာယူရမည့်သူလည်းမဟုတ်ပေ။ သို့မဟုတ် ၎င်းတို့သည် ဘုရားသခင်အား ကိုးကွယ်ခြင်း၊ ကျိုးနွံနာခံခြင်းနှင့်ပတ်သက်လျှင်လည်း ၎င်းတို့သားသမီးများအတွက် စံနမူနာယူရမည့်သူများ မဟုတ်ပေ။ မိဘများက သမ္မာတရားနှင့်ပတ်သက်သော ထင်ရှားသော ပြယုဂ်မဟုတ်သည်မှာ အမှန်ပင်ဖြစ်သည်။ လူတို့သည် ၎င်းတို့မိဘများအား အကြွင်းမဲ့နာခံသင့်သည့် ကိုယ်ကျင့်တရားဆိုင်ရာ စံပြပုဂ္ဂိုလ်များအဖြစ် မှတ်ယူရန် တာဝန်နှင့် ဝတ္တရားမရှိပေ။ သားသမီးများသည် ၎င်းတို့မိဘများ၏ အပြုအမူ၊ လုပ်ရပ်များနှင့် စိတ်သဘောထား အနှစ်သာရကို ပိုင်းခြားသိမြင်ရန် မကြောက်ရွံ့သင့်ပေ။ ဆိုလိုသည်မှာ လူတို့သည် ၎င်းတို့ကိုယ်တိုင်၏ မိဘများအား ကိုင်တွယ်ခြင်းနှင့်ပတ်သက်လျှင် “မိဘက အမြဲတမ်း မှန်သည်” ဟူသော အယူအဆများနှင့် အမြင်များကို မလိုက်နာသင့်ပေ။ ဤအမြင်မှာ မိဘများတွင် အထူးအနေအထားရှိသည်၊ ဘုရားသခင်၏ ကြိုတင်စီမံမှုအောက်တွင် ၎င်းတို့က သင့်အား မွေးဖွားပေးခဲ့သည်၊ ပြီးလျှင် ၎င်းတို့သည် သင့်ထက် အသက် ၂၀၊ ၃၀၊ သို့မဟုတ် ၄၀၊ ၅၀ ပင် ပို၍ကြီးသည်ဆိုသည့် အချက်အပေါ် အခြေခံသည်။ ဤအသွေးအသား ဆက်နွှယ်မှု ရှုထောင့်မှသာ၊ မိသားစု ကြီးစဉ်ငယ်လိုက်စနစ်တွင်ရှိသော ၎င်းတို့၏ အနေအထားနှင့် အဆင့်အတန်းနှင့်ပတ်သက်၍သာ ၎င်းတို့သည် ၎င်းတို့၏ သားသမီးများနှင့် ကွာခြားခြင်းဖြစ်သည်။ သို့သော် ဤကွာခြားမှုကြောင့် လူတို့သည် ၎င်းတို့မိဘများအား အမှားများလုံးဝ မရှိသကဲ့သို့ မှတ်ယူသည်။ ဤသည်မှာ မှန်သလော။ ဤသည်မှာ မှားယွင်းသည်။ ယုတ္တိမရှိပေ။ သမ္မာတရားနှင့် မညီပေ။ မိဘများနှင့် သားသမီးများသည် ဤအသွေးအသားဆက်နွှယ်မှုရှိသည်ကို ထောက်ဆလျှင် မိဘများအား မည်သို့ဆက်ဆံသင့်သည်ဆိုသည်ကို လူအချို့က တွေးတောကြသည်။ မိဘများက ဘုရားသခင်ကို ယုံကြည်လျှင် ၎င်းတို့အား ယုံကြည်သူများအဖြစ် သင့်တော်သလို ဆက်ဆံသင့်သည်။ ၎င်းတို့က ဘုရားသခင်အား မယုံကြည်လျှင် ၎င်းတို့အား ဘာသာတရားမရှိသူများအဖြစ် သင့်တော်သလို ဆက်ဆံသင့်သည်။ မိဘများက မည်သို့သောသူမျိုးဖြစ်စေ ၎င်းတို့အား အလားတူသမ္မာတရားစည်းမျဉ်းများအတိုင်း ဆက်ဆံသင့်သည်။ ၎င်းတို့က နတ်ဆိုးများဖြစ်လျှင် ၎င်းတို့သည် နတ်ဆိုးများဖြစ်သည်ဟု သင်ပြောသင့်သည်။ ၎င်းတို့၌ လူ့သဘာဝမရှိလျှင် ၎င်းတို့၌ လူ့သဘာဝမရှိဟု သင်ပြောသင့်သည်။ ၎င်းတို့က သင့်အား သွန်သင်ပေးသည့် အယူအဆများနှင့် အမြင်များသည် သမ္မာတရားနှင့်မညီလျှင် သင်သည် ထိုအရာများကို နားထောင်ဖို့၊ သို့မဟုတ် လက်ခံဖို့ မလိုပေ။ ပြီးလျှင် သင်သည် ယင်းတို့ကို အရှိအတိုင်းပင် ပိုင်းခြားသိမြင်ပြီး ဖော်ထုတ်နိုင်သည်။ သင့်မိဘများက “ငါက မင်းကောင်းဖို့အတွက် လုပ်နေတာ” ဟု ဆိုပြီး ဒေါသတကြီး ဝုန်းဒိုင်းကြဲကာ အော်ကြီးဟစ်ကျယ်လုပ်လျှင် သင်အရေးစိုက်မည်လော။ (အရေးစိုက်မည်မဟုတ်ပါ။) သင့်မိဘများက မယုံကြည်လျှင် ၎င်းတို့အား အရေးမစိုက်ဘဲ ဤအတိုင်းထားလော့။ ၎င်းတို့က အော်ကြီးဟစ်ကျယ်လုပ်လျှင် ၎င်းတို့သည် နတ်ဆိုးများထက်မပိုကြောင်းကို သင်မြင်လိမ့်မည်။ ဘုရားသခင်အား ယုံကြည်ခြင်းနှင့်သက်ဆိုင်သော ဤသမ္မာတရားများသည် လူတို့လက်ခံရန် အလိုအပ်ဆုံးသော အယူအဆများနှင့် အမြင်များဖြစ်သည်။ ၎င်းတို့က ယင်းတို့ကို လက်မခံနိုင်၊ သို့မဟုတ် လက်ခံစဉ်းစားရန် မလုပ်ဆောင်နိုင်သောကြောင့် ၎င်းတို့က မည်သည့်အမျိုးအစား ဖြစ်သနည်း။ ဘုရားနှုတ်ကပတ်တော်ကို ၎င်းတို့ နားမလည်ပေ။ ထို့ကြောင့် ၎င်းတို့သည် လူစဉ်မမီပေ။ မှန်သလော။ သင်က “အဖေတို့၊ အမေတို့က ကျွန်တော့်မိဘတွေဖြစ်ပေမဲ့ အဖေအမေတို့မှာ လူ့သဘာဝမရှိဘူး။ အဖေတို့၊ အမေတို့ဆီမှာ မွေးခဲ့တာကို ကျွန်တော် တကယ်ရှက်မိတယ်။ အခု အဖေတို့၊ အမေတို့ကို ကျွန်တော်အရှိအတိုင်း မြင်နိုင်ပြီ။ အဖေတို့၊ အမေတို့အထဲမှာ လူသားဝိညာဉ်မရှိဘူး၊ သမ္မာတရားကို နားမလည်ဘူး၊ ဒီလောက်သိသာပြီး ရိုးရှင်းတဲ့ အယူဝါဒတွေကိုတောင် အဖေတို့၊ အမေတို့နားမထောင်နိုင်ဘူး။ ဒါတောင်မှ မဆင်မခြင် မှတ်ချက်တွေပေးပြီး အသရေဖျက်တဲ့ စကားတွေ ပြောတယ်။ အခု ဒါကို ကျွန်တော် နားလည်ပြီ၊ ကျွန်တော့်စိတ်နှလုံးထဲမှာ အဖေတို့၊ အမေတို့ကို ရှင်းရှင်းလင်းလင်း ပြတ်စဲပြီးပြီ။ ဒါပေမဲ့ အပြင်ပန်းမှာတော့ အဖေတို့၊ အမေတို့ကို အလိုလိုက်ရဦးမယ်။ ပြီးတော့ အဖေ၊ အမေတို့ရဲ့ ကလေးတစ်ယောက်အနေနဲ့ ကျွန်တော့်တာဝန်တွေနဲ့ ဝတ္တရားတွေတချို့ကို ဖြည့်ဆည်းရဦးမယ်။ ကျွန်တော် တတ်နိုင်ရင် ကျန်းမာရေးပစ္စည်းတချို့ ဝယ်ပေးမယ်၊ မတတ်နိုင်ရင်တော့ အဖေတို့၊ အမေတို့ဆီလာလည်ဖို့ ပြန်လာမယ်၊ ဒီလောက်ပဲ။ အဖေတို့၊ အမေတို့ဘာပြောပြော အဖေ၊ အမေတို့ထင်မြင်ချက်တွေကို ချေပမှာမဟုတ်ဘူး၊ အဖေတို့၊ အမေတို့က အဓိပ္ပာယ်မရှိဘူး။ ဒီတိုင်းပဲ ထားလိုက်တော့မယ်။ အသိခေါက်ခက်အဝင်နက်တဲ့ အဖေတို့၊ အမေတို့လို နတ်ဆိုးတွေကို ဘာပြောရမှာလဲ။ အဖေ၊ အမေတို့က ကျွန်တော့်ကို မွေးခဲ့တယ်ဆိုတဲ့အချက်နဲ့ ကျွန်တော့်ကို ပျိုးထောင်ပေးတဲ့ နှစ်တွေအားလုံးကို ထောက်ပြီး အဖေတို့၊ အမေတို့ဆီကို ကျွန်တော် လာလည်နေပြီး စောင့်ရှောက်နေမယ်။ အဲလိုမဟုတ်ရင် ကျွန်တော်က အဖေတို့၊ အမေတို့ကို လုံးဝ အရေးစိုက်မှာမဟုတ်ဘူး၊ ကျွန်တော် အသက်ရှင်နေသရွေ့ မြင်ချင်မှာမဟုတ်ဘူး” ဟု တွေးရမည်။ သင်သည် အဘယ်ကြောင့် ၎င်းတို့ကို နောက်တစ်ဖန် မတွေ့လိုသနည်း၊ သို့မဟုတ် လုံးဝ မပတ်သက်လိုသနည်း။ သမ္မာတရားကို သင်နားလည်သောကြောင့် ဖြစ်သည်။ ပြီးလျှင် ၎င်းတို့၏ အနှစ်သာရကို သင် ပိုင်းခြားသိမြင်သွားသောကြောင့် ဖြစ်သည်။ ထို့ပြင် ၎င်းတို့၌ရှိသော မှားယွင်းပြီး အဓိပ္ပာယ်မဲ့သော အယူအဆနှင့် အမြင်အမျိုးမျိုးကို သိမြင်သွားသောကြောင့် ဖြစ်သည်။ ဤမှားယွင်းပြီး အဓိပ္ပာယ်မဲ့သောအယူအဆများနှင့် အမြင်များမှတစ်ဆင့် ၎င်းတို့၏ မိုက်မဲမှု၊ စိတ်နှလုံးခိုင်မာမှု၊ ဆိုးယုတ်မှုတို့ကို သင်သိမြင်ပြီး ၎င်းတို့သည် နတ်ဆိုးများ ဖြစ်သည်ကို ရှင်းလင်းစွာမြင်သောကြောင့် သင်သည် ၎င်းတို့ကို အလွန်အမင်း မနှစ်မြို့ရသလို ရွံရှာကာ ၎င်းတို့ကို မတွေ့မြင်လိုသောကြောင့်ဖြစ်သည်။ သင်သည် သားတစ်ယောက်၊ သို့မဟုတ် သမီးတစ်ယောက်အနေဖြင့် သင်၏တာဝန်များနှင့် သားသမီးဝတ်များကို ဖြည့်ဆည်းဖို့ မဖြစ်မနေ လုပ်ဆောင်ရမည်ဟု ခံစားရသည်မှာ သင့်အတွင်းတွင်ရှိသော အသိစိတ်အနည်းငယ်ကြောင့်သာ ဖြစ်သည်။ ထို့ကြောင့် သင်သည် နှစ်သစ်ကူးအချိန်ကာလနှင့် ဘဏ်ပိတ်ရက်များ၌ ၎င်းတို့ထံသို့ လည်ပတ်ပြီး ဤမျှသာ လုပ်ဆောင်လေသည်။ ၎င်းတို့က ဘုရားသခင်အား သင်ယုံကြည်ခြင်း၊ သို့မဟုတ် သင့်တာဝန်အား ထမ်းဆောင်ခြင်းတို့ကို မဟန့်တားသရွေ့ သင်အချိန်ရသောအခါ၌ ၎င်းတို့ထံ လည်ပတ်လော့။ သင်က ၎င်းတို့အား အမှန်ပင် မတွေ့လိုလျှင် ၎င်းတို့၏ အခြေအနေကို သိရန်အတွက် ဖုန်းခေါ်ဆိုခြင်းသာ ပြုလုပ်လော့။ အခါအခွင့်သင့်သလို ၎င်းတို့အား စာတိုက်မှတစ်ဆင့် ငွေအနည်းငယ်ပို့လော့။ ပြီးလျှင် အသုံးဝင်သောအရာအချို့ကို ဝယ်ပေးလော့။ ၎င်းတို့အား ပြုစုစောင့်ရှောက်ခြင်းဖြစ်စေ၊ လည်ပတ်ခြင်းဖြစ်စေ၊ အဝတ်အစားများ ဝယ်ပေးခြင်းဖြစ်စေ၊ ၎င်းတို့၏ ဖူလုံမှုအတွက် အရေးစိုက်ခြင်းဖြစ်စေ၊ သို့မဟုတ် ၎င်းတို့ ဖျားနာသောအခါ၌ ကြည့်ရှုစောင့်ရှောက်ခြင်းဖြစ်စေ ဤအရာများအားလုံးသည် မိမိ၏ ခံစားချက်များ၊ အသိစိတ်တို့နှင့်ပတ်သက်ပြီး မိမိ၏ သားသမီးဝတ္တရားအား ဖြည့်ဆည်းခြင်းနှင့် မိမိကိုယ်တိုင်၏ လိုအပ်ချက်များကို ဖြည့်ဆည်းခြင်းသာ ဖြစ်သည်။ ဤမျှသာဖြစ်ပြီး ဤသည်မှာ သမ္မာတရားအား လက်တွေ့လုပ်ဆောင်ခြင်းအဖြစ် အကျုံးမဝင်ပေ။ သင်က ၎င်းတို့ကို မည်မျှရွံရှာသည်ဖြစ်စေ၊ ၎င်းတို့၏ အနှစ်သာရကို သင်မည်မျှ ကောင်းစွာ ပိုင်းခြားသိမြင်နိုင်သည်ဖြစ်စေ ၎င်းတို့အသက်ရှင်နေသရွေ့ သင်သည် သားတစ်ယောက်၊ သို့မဟုတ် သမီးတစ်ယောက်အနေဖြင့် သင်၏ မလွှဲသာမရှောင်သာသော ဝတ္တရားများကို ဖြည့်ဆည်းရမည်ဖြစ်ပြီး မလွှဲသာမရှောင်သာသော တာဝန်များကို ခေါင်းခံယူရမည်။ သင် ငယ်ရွယ်သောအခါ၌ သင့်မိဘများက သင့်အား စောင့်ရှောက်ခဲ့ပြီး ၎င်းတို့ အသက်ကြီးသောအခါ၌ သင့်၌ ငွေအင်အားလူအင်အားရှိသရွေ့ ၎င်းတို့ကို စောင့်ရှောက်ရမည်။ ၎င်းတို့က သင့်အား နားပူနားဆာလုပ်လိုလျှင် လုပ်ခွင့်ပြုလော့။ ၎င်းတို့က သင့်အတွင်းသို့ သွတ်သွင်းရန် ကြိုးစားသော အယူအဆများနှင့် အမြင်များကို သင်နားမထောင်သရွေ့၊ ၎င်းတို့ပြောသည့်အရာကို သင် လက်မခံသရွေ့၊ ၎င်းတို့ကို သင့်အား နှောင့်ယှက်ခြင်း၊ သို့မဟုတ် ဘောင်ခတ်ခြင်း ပြုသည်ကို သင်မခံသရွေ့ လုံးဝ ပြဿနာမရှိပေ။ ပြီးလျှင် ဤသည်မှာ သင်သည် ဝိညာဉ်ရင့်ကျက်မှု ကြီးထွားလာပြီး ဘုရားရှေ့တွင် သင်၏ သက်သေခံချက်၌ ခိုင်မာစွာ ရပ်တည်နေပြီးသားဖြစ်သည်ကို သက်သေပြသည်။ သင်က ၎င်းတို့ကို စောင့်ရှောက်ခြင်းကြောင့် ဘုရားသခင်က သင့်အား ရှုတ်ချမည်မဟုတ်ဘဲ “သင်သည် အဘယ်ကြောင့် အလွန် သံယောဇဉ်တွယ်တာနေသနည်း။ သင်သည် သမ္မာတရားကို လက်ခံပြီး လိုက်စားနေပြီဖြစ်သည်၊ ဤသို့ဆိုလျှင် အဘယ်ကြောင့် ၎င်းတို့ကို စောင့်ရှောက်နေသေးသနည်း” ဟု ဆိုမည်မဟုတ်ပေ။ ဤသည်မှာ သင့်အနေဖြင့် ကျင့်ကြံပြုမူသင့်သည့်၊ အခြေအနေပေးသရွေ့ သင်၏ ဝတ္တရားများကို ဖြည့်ဆည်းခြင်းဖြစ်သည့် အခြေခံအကျဆုံးသော တာဝန်နှင့် ဝတ္တရားဖြစ်သည်။ ဤသည်မှာ သင်က သံယောဇဉ်တွယ်တာသည်ဟု အဓိပ္ပာယ်မရသကဲ့သို့ ဘုရားသခင်က သင့်အား ဤအတွက် ရှုတ်ချမည်မဟုတ်ပေ။ ဤကမ္ဘာတွင် သင်၏ တာဝန်၊ ဝတ္တရားများကို ဖြည့်ဆည်းသင့်သည့် လူသားများဖြစ်သော သင့်မိဘများမှလွဲ၍ အခြားမည်သူ့မဆိုအပေါ်၌လည်းကောင်း၊ သင်၏ မွေးချင်းများ၊ သင်၏ မိတ်ဆွေအပေါင်းအသင်းများ၊ သို့မဟုတ် သင်၏ အဒေါ်နှင့် ဦးလေးမျိုးစုံတို့အပေါ်၌လည်းကောင်း တာဝန်များနှင့် ဝတ္တရားများ မရှိသည်မှာ အမှန်ပင်ဖြစ်သည်။ သင်သည် ၎င်းတို့အား ကျေနပ်စေရန်၊ သို့မဟုတ် မျက်နှာချိုသွေးရန်၊ သို့မဟုတ် ကူညီရန် မည်သည့်အရာကိုမျှ လုပ်ဆောင်ဖို့ တာဝန်၊ သို့မဟုတ် ဝတ္တရားမရှိပေ။ ဤသို့မဟုတ်သလော။ (ဟုတ်ပါသည်။)

“မိဘက အမြဲတမ်း မှန်သည်” ဟူသည့် အဆိုနှင့် ပတ်သက်ပြီး ငါပြောသည့်အရာသည် ရှင်းသလော။ (ရှင်းပါသည်။) မိဘများက မည်သူနည်း။ (ဖောက်ပြန်ပျက်စီးသော လူသားများဖြစ်သည်။) မှန်သည်။ မိဘများသည် ဖောက်ပြန်ပျက်စီးသော လူသားများဖြစ်သည်။ သင်သည် တစ်ခါတစ်ရံတွင် သင့်မိဘများအား သတိရလွမ်းဆွတ်ပြီး “ဒီ ပြီးခဲ့တဲ့နှစ်နှစ်မှာ ငါ့မိဘတွေက ဘယ်လိုနေနေကြလဲမသိဘူး။ ငါ့ကို သူတို့ သတိရလား။ သူတို့တွေ အငြိမ်းစားယူသွားပြီလား။ ဘဝမှာ အခက်အခဲတစ်ခုခု ရှိသလား။ သူတို့ နေမကောင်းဖြစ်တဲ့အခါ သူတို့ကို စောင့်ရှောက်မယ့်သူတစ်ယောက်ယောက်ရှိရဲ့လား” ဟု တွေးလျှင် သင်သည် ဤအရာများကို တွေးပြီး “မိဘက အမြဲတမ်း မှန်တယ်။ ငါက ငါ့မိဘတွေ မျှော်မှန်းသလို မလုပ်နိုင်လို့ သူတို့က စိတ်တိုတာကြောင့်၊ သူတို့က ငါ့ကို အင်မတန် စိတ်အားထက်သန်မှုထားပြီး ချစ်တာကြောင့် ငါ့ကို သူတို့က ရိုက်ပြီး ဆူငေါက်လေ့ရှိခဲ့တယ်။ ငါ့မိဘတွေက လူတိုင်းထက် ပိုကောင်းတယ်၊ သူတို့တွေက ကမ္ဘာမှာ ငါ့ကို အချစ်ဆုံးလူတွေပဲ။ အခု ငါ့မိဘတွေရဲ့ မကောင်းတဲ့ အရည်အသွေးတွေကို စဉ်းစားကြည့်တော့ အဲဒါတွေကို မကောင်းတဲ့ အရည်အသွေးတွေအဖြစ် ငါမမြင်တော့ဘူး။ ဘာလို့လည်းဆိုတော့ မိဘက အမြဲတမ်း မှန်တယ်လေ” ဟူ၍လည်း တွေးသည် ဆိုပါစို့။ ပြီးလျှင် သင်က ဤသို့ တွေးလေလေ၊ ၎င်းတို့ကို တွေ့ချင်လေလေဖြစ်သည်။ ဤသို့ တွေးသည်မှာ ကောင်းသလော။ (မကောင်းပါ။) မကောင်းပေ။ မည်သို့ တွေးသင့်သနည်း။ သင်က “ငါ့မိဘတွေက ငါ့ကို ရိုက်တယ်၊ ဆူငေါက်တယ်၊ ငါကလေးတုန်းက ငါ့ရဲ့ ကိုယ့်ကိုယ်ကိုယ် တန်ဖိုးထားမှုကို ထိခိုက်တယ်။ ကြင်နာတဲ့ စကားကို တစ်ခါမှ မပြောဘူး၊ ဒါမှမဟုတ် အားမပေးဘူး။ ငါ့ကို အတင်းစာကျက်ခိုင်းတယ်။ အဆိုအကကိုလည်း အတင်းသင်ခိုင်းတယ်။ အိုလံပစ်သင်္ချာကို တွက်ခိုင်းတယ်။ အကုန်လုံးက ငါမကြိုက်တဲ့ဟာတွေပဲ။ ငါ့မိဘတွေက တော်တော် စိတ်တိုဖို့ကောင်းတယ်။ အခု ငါ ဘုရားကို ယုံကြည်ပြီး လွတ်လပ်သွားပြီ။ ငါ ကောလိပ်မပြီးခင်မှာတောင် ငါ့တာဝန်ကို ထမ်းဆောင်ဖို့ အိမ်ကထွက်ခဲ့တယ်။ ကောင်းတာက ဘုရားသခင်ပဲ။ ငါ့မိဘတွေကို ငါသတိမရဘူး။ သူတို့က ငါ ဘုရားကို ယုံကြည်တာကို ပိတ်ပင်တယ်။ ငါ့မိဘတွေက နတ်ဆိုးတွေပဲ” ဟု တွေးသည်။ ထို့နောက်တွင် သင်သည် ထပ်၍ “ဒါမမှန်ဘူး။ ငါ့မိဘတွေက အမြဲတမ်း မှန်တယ်။ ငါ့မိဘတွေက ငါနဲ့ အနီးစပ်ဆုံးသူတွေပဲ၊ ဒီတော့ သူတို့ကို သတိရတာက မှန်ဖို့ပဲရှိတယ်” ဟု တွေးတောသည်။ ဤသို့ စဉ်းစားသည်မှာ မှန်သလော။ (မမှန်ပါ။ မှားယွင်းသည်။) ဤသို့ဆိုလျှင် မည်သို့စဉ်းစားသည်မှာ မှန်ကန်သော နည်းလမ်းဖြစ်သနည်း။ (ကျွန်ုပ်တို့၏ မိဘများက မည်သည့်အရာကို လုပ်ဆောင်ပါစေ ကျွန်ုပ်တို့အတွက် စဉ်းစားပြီး လုပ်ဆောင်သည်ဟုလည်းကောင်း၊ ၎င်းတို့ လုပ်ဆောင်သမျှတိုင်းတွင် ၎င်းတို့သည် ကျွန်ုပ်တို့အပေါ်၌ ကောင်းသည်ဟုလည်းကောင်း၊ ၎င်းတို့သည် ကျွန်ုပ်တို့အား မည်သည့်အခါမျှ ထိခိုက်မည်မဟုတ်ဟုလည်းကောင်း ကျွန်ုပ်တို့ ထင်မြင်ခဲ့လေ့ရှိသည်။ ကျွန်ုပ်၏ မိဘများသည်လည်း ဖောက်ပြန်ပျက်စီးသော လူသားများဖြစ်ကြောင်း၊ စာတန်ထံမှ အယူအဆနှင့် အမြင်အမျိုးမျိုးကို လက်ခံခဲ့သောသူများ ဖြစ်ကြောင်းကို ယခုတင် ဘုရားသခင်၏ မိတ်သဟာယက ကျွန်ုပ်အား သဘောပေါက်စေသည်။ အမှုမဲ့အမှတ်မဲ့ဖြင့် ကျွန်ုပ်တို့၏ မိဘများသည် ကျွန်ုပ်တို့အတွင်းသို့ စာတန်ဆန်သော အမြင်များစွာကို သွတ်သွင်းခဲ့ပြီး ကျွန်ုပ်တို့၏ ကျင့်ကြံပြုမူခြင်းနှင့် လုပ်ဆောင်မှုများတွင် သမ္မာတရားနှင့် အလွန်အမင်း သွေဖည်စေသည်။ ပြီးလျှင် စာတန်ဆန်သော အတွေးအခေါ်များဖြင့် ကျွန်ုပ်တို့အား အသက်ရှင်စေသည်။ ယခုတွင် ကျွန်ုပ်၏ မိဘများ၏ စိတ်နှလုံးထဲ၌ မည်သည့်အရာရှိသည်ကို ကျွန်ုပ် ပိုင်းခြားသိမြင်မှုအချို့ ရှိသည့်အခါတွင် ကျွန်ုပ်သည် ၎င်းတို့အား သတိရခြင်းနှင့် ၎င်းတို့အကြောင်းအား စဉ်းစားခြင်း အလွန်ပင် လျော့နည်းသွားလိမ့်မည်။) သင့်မိဘများကို ကိုင်တွယ်ရာတွင် သင်သည် ဦးစွာ ဤသွေးသားတော်စပ်မှုမှ ဆင်ခြင်တုံတရားရှိစွာဖြင့် ထွက်ခွာသင့်ပြီး သင်လက်ခံကာ နားလည်နှင့်ပြီးဖြစ်သော သမ္မာတရားများကို အသုံးပြုလျက် သင်၏ မိဘများကို ပိုင်းခြားသိမြင်သင့်သည်။ ပြုမူဆောင်ရွက်မှုနှင့် ပတ်သက်၍ သင့်မိဘများ၏ အတွေးများ၊ အမြင်များနှင့် ကြံရွယ်ချက်များအား အခြေခံပြီး ပြုမူဆောင်ရွက်မှုနှင့်သက်ဆိုင်သော ၎င်းတို့၏ စည်းမျဉ်းများနှင့် နည်းလမ်းများအား အခြေခံပြီး ၎င်းတို့ကို ပိုင်းခြားသိမြင်လော့။ ဤသည်မှာ ၎င်းတို့သည်လည်း စာတန်၏ ဖျက်ဆီးခြင်းကို ခံရသောသူများဖြစ်ကြောင်းကို အတည်ပြုလိမ့်မည်။ သင့်မိဘများသည် မြင့်မြတ်သည်၊ ကိုယ်ကျိုးမငဲ့ဘဲ သင့်အပေါ် ကြင်နာသည်ဟု အစဉ်တွေးခြင်းထက် သမ္မာတရား၏ အမြင်ရှုထောင့်မှနေ၍ ၎င်းတို့ကို ရှုမြင်ပြီး ပိုင်းခြားသိမြင်လော့။ ပြီးလျှင် သင်က ၎င်းတို့အား ဤသို့ရှုမြင်လျှင် ၎င်းတို့၌ မည်သည့်ပြဿနာများ ရှိသည်ကို သင် မည်သည့်အခါမျှ ရှာဖွေတွေ့ရှိမည်မဟုတ်ပေ။ သင်၏ မိသားစုအနှောင်အဖွဲ့၊ သို့မဟုတ် သားတစ်ယောက်၊ သို့မဟုတ် သမီးတစ်ယောက်အဖြစ် သင်၏ အခန်းကဏ္ဍ၏ ရှုထောင့်မှနေ၍ သင့်မိဘများကို မကြည့်နှင့်။ ဤအသိုင်းအဝိုင်းအပြင်သို့ ထွက်ပြီး ၎င်းတို့က ကမ္ဘာလောကကြီးအား၊ သမ္မာတရားအား၊ လူများ၊ အမှုကိစ္စများနှင့် အကြောင်းအရာများအား မည်သို့ ကိုင်တွယ်သည်ကို ကြည့်ရှုလော့။ ပြီးလျှင် ပို၍ တိကျစွာဖြင့် လူများနှင့် အမှုအရာများအား သင်မည်သို့ရှုမြင်သင့်သည်၊ မည်သို့ကျင့်ကြံပြုမူပြီး လုပ်ဆောင်သင့်သည်ဆိုသည်တို့နှင့် ပတ်သက်ပြီး သင့်မိဘများက သင့်အတွင်းသို့ ပုံစံသွင်းပေးခဲ့သော အယူအဆများနှင့် အမြင်များကို ကြည့်ရှုလော့။ ဤသည်မှာ ၎င်းတို့အား သင်သိမြင်ပြီး ပိုင်းခြားသင့်သည့်နည်းဖြစ်သည်။ ဤနည်းအားဖြင့် ၎င်းတို့၏ လူသားအရည်အသွေးများနှင့် ၎င်းတို့သည် စာတန်၏ ဖောက်ပြန်ပျက်စီးစေခြင်းကို ခံရပြီးဖြစ်သည်ဆိုသည့်အချက်က အနည်းငယ်ချင်းစီဖြင့် ရှင်းလင်းလာလိမ့်မည်။ ၎င်းတို့သည် မည်သည့်လူမျိုးဖြစ်သနည်း။ ၎င်းတို့သည် ယုံကြည်သူများ မဟုတ်လျှင် ဘုရားသခင်ကို ယုံကြည်သူများအပေါ် ၎င်းတို့၏ သဘောထားမှာ အဘယ်သို့ရှိသနည်း။ ၎င်းတို့က ယုံကြည်သူများဖြစ်လျှင် သမ္မာတရားအပေါ် ၎င်းတို့၏ သဘောထားမှာ အဘယ်နည်း။ ၎င်းတို့သည် သမ္မာတရားကို လိုက်စားသူများဖြစ်သလော။ သမ္မာတရားကို ၎င်းတို့ ချစ်ကြသလော။ အပြုသဘောဆောင်သောအရာများကို နှစ်သက်ကြသလော။ ဘဝနှင့် ကမ္ဘာလောကအပေါ်တွင် ၎င်းတို့၏ ရှုမြင်သုံးသပ်ချက်မှာ အဘယ်နည်းဟူ၍ စသည်တို့ ဖြစ်သည်။ သင်သည် ဤအရာများအပေါ် အခြေခံပြီး သင့်မိဘများအား ပိုင်းခြားသိမြင်နိုင်လျှင် သင့်၌ ရှင်းလင်းသော အယူအဆရှိလိမ့်မည်။ ဤအရာများ ရှင်းလင်းသွားသည်နှင့် သင့်စိတ်တွင်ရှိသော သင့်မိဘများ၏ မြင့်သော၊ မြတ်သော၊ မပြောင်းလဲနိုင်သော အဆင့်အတန်းသည် ပြောင်းလဲလိမ့်မည်။ ပြောင်းလဲသွားသောအခါတွင် သင့်မိဘများ၏ အတိအကျ စကားလုံးများ၊ လုပ်ရပ်များနှင့်အတူ ၎င်းတို့ပြသသော မိခင်မေတ္တာ၊ ဖခင်မေတ္တာတို့နှင့် ၎င်းတို့အပေါ် သင်မြင်ထားသော ထိုမြင့်မြတ်သောပုံရိပ်များသည် သင့်စိတ်တွင် အလွန်နက်နဲစွာ စွဲထင်နေတော့မည်မဟုတ်ပေ။ သင့်အတွက် သင့်မိဘများ၏ ချစ်ခြင်းနှင့်သက်ဆိုင်သော ကိုယ်ကျိုးမငဲ့ခြင်းနှင့် ကြီးမြတ်ခြင်း၊ ထို့အပြင် သင့်အား စောင့်ရှောက်ရာ၌ ၎င်းတို့၏ ဆက်ကပ်ခြင်း၊ သင့်အား ကာကွယ်ပေးခြင်းနှင့် သင့်အား တုန်နေအောင် ချစ်ခြင်းတို့သည်ပင် မသိမသာဖြင့် သင့်စိတ်ထဲရှိ အရေးကြီးသောနေရာကို ယူမည်မဟုတ်ပေ။ လူတို့က “ငါ့မိဘတွေက ငါ့ကို အရမ်းချစ်တယ်။ ငါ အိမ်ကနေ အဝေးမှာရှိနေတဲ့အချိန်တိုင်းမှာ ငါ့အမေက ငါ့ကို ‘စားပြီးပြီလား၊ ပုံမှန်စားရဲ့လား’ ဆိုပြီး အမြဲတမ်းမေးတယ်။ အဖေက ‘မင်းမှာ ပိုက်ဆံလုံလုံလောက်လောက်ရှိရဲ့လား။ ပိုက်ဆံမရှိတော့ရင် ငါမင်းကို နည်းနည်းထပ်ပို့လိုက်မယ်’ ဆိုပြီး အမြဲတမ်း မေးတယ်။ ငါက ‘ပိုက်ဆံရှိပါတယ်၊ မလိုဘူး’၊ လို့ပြောတယ်။ အဖေက ‘မဖြစ်ဘူး’၊ မင်းက ‘ပိုက်ဆံရှိတယ်ပြောပေမဲ့ ဘာပဲဖြစ်ဖြစ် ငါနည်းနည်း ပို့လိုက်မယ်’ လို့ ပြန်ပြောတယ်” ဟု မကြာခဏ ပြောကြသည်။ အမှန်မှာ သင့်မိဘများသည် ချွေတာစွာ နေထိုင်ပြီး ၎င်းတို့ကိုယ်တိုင်အတွက် ပိုက်ဆံသုံးရန် တွန့်ဆုတ်ကြသည်။ သင်သည် အိမ်နှင့်အဝေးတွင်ရှိသောအခါ သင့်၌ သုံးစွဲရန် ပိုက်ဆံအနည်းငယ်ပို၍ ရှိရန်အတွက် သင့်အား ထောက်ပံ့ရန် ၎င်းတို့၏ ပိုက်ဆံကို အသုံးပြုသည်။ သင့်မိခင်နှင့် ဖခင်က “အိမ်မှာ ချွေတာပါ၊ ဒါပေမဲ့ ခရီးသွားနေတုန်းမှာ ပိုက်ဆံအပိုနည်းနည်းယူသွား။ အပြင်တွေ သွားရတဲ့အခါမှာ နည်းနည်းပိုယူသွား၊ မင်းမှာ ပိုက်ဆံလုံလုံလောက်လောက် မရှိရင် ငါ့ကိုသာပြော၊ ငါ မင်းဆီကို နည်းနည်းပို့လိုက်မယ်၊ ဒါမှမဟုတ် မင်းကတ်ထဲကို ထည့်လိုက်မယ်” ဟု အစဉ် ပြောဆိုသည်။ သင့်မိဘများ၏ ကိုယ်ကျိုးမကြည့်သော အရေးစိုက်မှု၊ ထောက်ထားမှု၊ ဂရုစိုက်မှုနှင့် လွန်လွန်ကဲကဲ ကာကွယ်ဖေးမခြင်းနှင့် အလိုလိုက်ခြင်းတို့သည်ပင် သင့်အမြင်တွင် ၎င်းတို့၏ ကိုယ်ကျိုးမကြည့်သော ဆက်ကပ်ခြင်းဖြစ်သည့် ဖျက်၍မရနိုင်သော အမှတ်သားတစ်ခု အစဉ် ဖြစ်နေလိမ့်မည်။ ဤကိုယ်ကျိုးမကြည့်သော ဆက်ကပ်ခြင်းသည် သင့်စိတ်နှလုံးအတွင်းထဲတွင် သင်နှင့်၎င်းတို့ကြားရှိ ဆက်ဆံရေးကို ခိုင်မြဲစွာဆက်ပေးသော အစွမ်းထက်သော၊ နွေးထွေးသောခံစားချက်တစ်ခု ဖြစ်လာသည်။ ဤခံစားချက်ကြောင့် သင်သည် ၎င်းတို့ကို လက်မလွှတ်နိုင်ပေ။ ပြီးလျှင် ယင်းကြောင့် သင်သည် ၎င်းတို့ကို စိတ်ပူပြီး ၎င်းတို့နှင့်ပတ်သက်၍ စဉ်ဆက်မပြတ် ရတက်မအေးဖြစ်သည်။ ၎င်းတို့ကို အစဉ်မပြတ် သတိရသည်။ ပြီးလျှင် ယင်းကြောင့် သင်သည် ဤသံယောဇဉ်တွင် ပိတ်မိပြီး ၎င်းတို့ချစ်ခင်တွယ်တာမှု၏ အကျပ်ကိုင်ခြင်းကိုပင် စဉ်ဆက်မပြတ် ခံယူလိုစိတ်ရှိနေသည်။ ဤသည်မှာ အဘယ်သို့သော ဖြစ်ရပ်မျိုး ဖြစ်သနည်း။ သင့်မိဘများ၏ ချစ်ခြင်းမေတ္တာသည် အမှန်ပင် ကိုယ်ကျိုးမငဲ့ပေ။ သင့်မိဘများက သင့်အား မည်မျှဂရုစိုက်ပါစေ၊ သင့်အား သုံးစွဲရန် ပိုက်ဆံပေးဖို့အတွက်နှင့် ၎င်းတို့သည် ခြစ်ကုတ်ပြီး ချွေတာပါစေ၊ သင်လိုအပ်သည့်အရာများအားလုံးကို ဝယ်ပေးပါစေ ယင်းသည် ယခုအချိန်၌ သင့်အတွက် ကောင်းချီးတစ်ခုဖြစ်နိုင်သော်လည်း ရေရှည်တွင် သင့်အတွက် ကောင်းသောအရာ ဖြစ်မည်မဟုတ်ပေ။ ၎င်းတို့က ကိုယ်ကျိုးမငဲ့လေလေ၊ သင့်အား ပို၍ ကောင်းစွာ ဆက်ဆံလေလေ၊ သင့်အား ဂရုစိုက်လေလေ၊ သင်သည် ဤချစ်ခင်တွယ်တာမှုမှ သင့်ကိုယ်သင် ကင်းကွာရန် မလုပ်ဆောင်နိုင်လေလေ၊ လက်လွှတ်ရန်၊ သို့မဟုတ် မေ့ပစ်ရန် မလုပ်ဆောင်နိုင်လေလေဖြစ်ပြီး ၎င်းတို့ကို သင် သတိရလေလေဖြစ်သည်။ သင်သည် သင်၏ သားသမီးဝတ်ကို လုပ်ဆောင်ရန်၊ သို့မဟုတ် ၎င်းတို့အပေါ် ဝတ္တရားတစ်ခုခုကို လုပ်ဆောင်ရန် ပျက်ကွက်သောအခါ သင်သည် ၎င်းတို့အတွက် ပို၍ပင် ဝမ်းနည်းလိမ့်မည်။ ဤအခြေအနေများအောက်တွင် သင့်၌ ၎င်းတို့ကို ပိုင်းခြားသိမြင်ရန်၊ သို့မဟုတ် ၎င်းတို့၏ ချစ်ခြင်း၊ ဆက်ကပ်ခြင်းနှင့် သင့်အတွက် ၎င်းတို့လုပ်ဆောင်ခဲ့သောအရာရာကို မေ့လျော့ရန်၊ သို့မဟုတ် ပြောပြရန် မထိုက်တန်သည့် အရာအားလုံးကို ဆင်ခြင်လိုစိတ်မရှိပေ။ ဤသည်မှာ သင့်အသိစိတ်၏ သက်ရောက်မှုဖြစ်သည်။ သင်၏ အသိစိတ်က သမ္မာတရားကို ကိုယ်စားပြုသလော။ (ကိုယ်စားမပြုပါ။) သင့်မိဘများသည် အဘယ်ကြောင့် သင့်အပေါ် ဤသို့လုပ်ဆောင်သနည်း။ ၎င်းတို့၌ သင့်အပေါ် ချစ်ခင်တွယ်တာမှု ရှိသောကြောင့်ဖြစ်သည်။ ဤသို့ဆိုလျှင် သင့်အပေါ် ၎င်းတို့၏ ကြင်နာမှုသည် ၎င်းတို့၏ လူ့သဘာဝအနှစ်သာရကို ကိုယ်စားပြုနိုင်သလော။ သမ္မာတရားအပေါ် ၎င်းတို့၏ သဘောထားကို ကိုယ်စားပြုနိုင်သလော။ ကိုယ်စားမပြုနိုင်ပေ။ ဤသည်မှာ “သားက အမေ့ရဲ့ အသွေးအသားအရင်းပဲ၊ သားကိုပျိုးထောင်ဖို့ အမေ ချွေးထွက်အောင်လုပ်ပြီး အပင်ပန်းခံခဲ့တယ်။ သားစိတ်ထဲမှာ ဘာစဉ်းစားနေတယ်ဆိုတာကို အမေ ဘယ်လိုမသိဘဲ နေမှာလဲ” ဟု အစဉ်ပြောသော မိခင်များကဲ့သို့ ဖြစ်သည်။ ၎င်းတို့သည် ဤနီးစပ်သော မိသားစုအနှောင်အဖွဲ့များနှင့် ဤသွေးသားတော်စပ်သော ဆက်နွှယ်မှုကြောင့် သင့်အပေါ် ကောင်းခြင်းဖြစ်သည်။ သို့သော် ၎င်းတို့က သင့်အပေါ် အမှန်တကယ် ကောင်းခြင်း ဖြစ်သလော။ ဤသည်မှာ အမှန်တကယ်ပင် ၎င်းတို့၏ သရုပ်မှန်ဖြစ်သလော။ ဤသည်မှာ ၎င်းတို့ လူ့သဘာဝအနှစ်သာရ၏ စစ်မှန်သော ဖော်ပြမှုဖြစ်သလော။ သေချာပေါက် မဟုတ်ပေ။ သင်သည် ၎င်းတို့နှင့် သွေးသားတော်စပ်သောကြောင့် ၎င်းတို့သည် တာဝန်သိစိတ်ကြောင့် သင့်အပေါ် ကောင်းသင့်သည်ဟု ထင်မြင်ကြသည်။ သို့သော် သင်သည် ၎င်းတို့၏ ကလေးတစ်ယောက်အနေဖြင့် ၎င်းတို့သည် ကြင်နာခြင်း ရှိသောကြောင့် သင့်အပေါ် ကောင်းခြင်း ဖြစ်သည်ဟု ထင်မြင်ပြီး ပြန်လည်ကျေးဇူးဆပ်နိုင်မည်မဟုတ်ဟု ခံစားရသည်။ သင်က ၎င်းတို့၏ ကြင်နာမှုကို အပြည့်အဝ ပြန်မဆပ်နိုင်လျှင်၊ သို့မဟုတ် အသေးငယ်ဆုံးသော အစိတ်အပိုင်းမျှပင် ပြန်မဆပ်နိုင်လျှင် သင်၏ အသိစိတ်က သင့်အား ရှုတ်ချလိမ့်မည်။ သင့်အသိစိတ်က သင့်အားရှုတ်ချသောအခါ သင်ရရှိသော ခံစားချက်သည် သမ္မာတရားနှင့် ညီသလော။ တစ်နည်းအားဖြင့် ၎င်းတို့သည် သင့်မိဘများမဟုတ်ဘဲ ဤအစား အုပ်စုတစ်ခုအတွင်းတွင် သင်နှင့် သာမန်ဆက်ဆံသည့် သာမန်လူများဖြစ်လျှင် ၎င်းတို့က သင့်အား ဤသို့ ဆက်ဆံမည်လော။ (ဤသို့ ဆက်ဆံမည်မဟုတ်ပါ။) သေချာပေါက် ဆက်ဆံမည်မဟုတ်ပေ။ ၎င်းတို့သည် သင့်မိဘများမဟုတ်ဘဲ သင်နှင့် သွေးသားတော်စပ်ခြင်းမရှိလျှင် သင့်အပေါ် ၎င်းတို့၏ ပြုမူပြောဆိုပုံနှင့် သဘောထားသည် ပုံစံအမျိုးမျိုးဖြင့် ကွဲပြားလိမ့်မည်။ ၎င်းတို့က သင့်အား သေချာပေါက် ဂရုစိုက်မည်မဟုတ်၊ ကာကွယ်မည်မဟုတ်၊ လွန်လွန်ကဲကဲ ကာကွယ်ဖေးမမည် မဟုတ်၊ စောင့်ရှောက်မည်မဟုတ်၊ သို့မဟုတ် သင့်အတွက် မည်သည့်အရာကိုမျှ ကိုယ်ကျိုးမကြည့်ဘဲ ဆက်ကပ်မည်မဟုတ်ပေ။ ဤသို့ဆိုလျှင် ၎င်းတို့သည် သင့်အား မည်သို့ဆက်ဆံမည်နည်း။ သင်သည် ငယ်ရွယ်ပြီး လူမှုအတွေ့အကြုံမရှိသောကြောင့် သင့်အား အနိုင်ကျင့်ကောင်း ကျင့်နိုင်သည်၊ သို့မဟုတ် သင်၏ နိမ့်ကျသော အခြေအနေနှင့် အဆင့်အတန်းကြောင့် သင့်အား ခွဲခြားဆက်ဆံနိုင်သည်။ သင့်အား ပုဂ္ဂိုလ်စွဲကင်းသော လေသံဖြင့် အစဉ်ပြောဆိုပြီး သွန်သင်ဖို့ ကြိုးစားနိုင်သည်၊ သို့မဟုတ် သင်က သာမန်ရုပ်ရည်ရှိသည်ဟု ၎င်းတို့က ထင်မြင်ပြီး သင်က ၎င်းတို့ကို စကားပြောလျှင် ၎င်းတို့က သင့်အား လုံးဝ အာရုံမစိုက်ခြင်း၊ သင်က ၎င်းတို့အား လိုက်မမီနိုင်ခြင်း ဖြစ်ကောင်းဖြစ်နိုင်သည်။ သို့မဟုတ် ၎င်းတို့က သင့်အား တစ်ခုခုအသုံးဝင်သည်ဟု မမြင်ခြင်း၊ ၎င်းတို့က သင်နှင့် ပေါင်းသင်းဆက်ဆံမှုမရှိခြင်း၊ သို့မဟုတ် တစ်ခုခုပတ်သက်မှုမရှိခြင်း ဖြစ်ကောင်းဖြစ်နိုင်သည်။ သို့မဟုတ် သင်သည် ဟန်ဆောင်မှုမရှိဟု ၎င်းတို့ ထင်ကောင်းထင်နိုင်သည်။ ထို့ကြောင့် ၎င်းတို့သည် အမှုကိစ္စတစ်ခုခုကို သိလိုလျှင် သင့်အား မေးမြန်းခြင်း၊ သင့်ထံမှ အဖြေရဖို့ ကြိုးစားခြင်းတို့ကို အစဉ် စတင်လုပ်ဆောင်လိမ့်မည်။ သို့မဟုတ် ၎င်းတို့သည် သင့်ထံမှ တစ်နည်းနည်းဖြင့် မျှတမှုမရှိသော အခွင့်အရေးကို ရယူလိုခြင်း ဖြစ်ကောင်းဖြစ်နိုင်သည်။ ဥပမာ သင်က လျှော့ဈေးဖြင့်ရသော ပစ္စည်းတစ်ခုခုကို ဝယ်သည့်အခါတိုင်းတွင် ၎င်းတို့က သင့်အား ၎င်းတို့ကို အစဉ်မျှဝေစေလိုခြင်း၊ သို့မဟုတ် အနည်းငယ် ရယူလိုခြင်းကဲ့သို့သောအရာများဖြစ်သည်။ သို့မဟုတ် သင်က လမ်းပေါ်သို့ လဲကျပြီး သင့်အား ထူမပေးရန် ၎င်းတို့၏ အကူအညီကို လိုအပ်သောအခါ၌ ၎င်းတို့က သင့်အား ကြည့်ပင်ကြည့်မည်မဟုတ်ဘဲ ထိုအစား သင့်အား ကန်ထုတ်ခြင်း ဖြစ်ကောင်းဖြစ်နိုင်သည်။ သို့မဟုတ် သင်က ဘတ်စ်ကားပေါ်သို့တက်သောအခါ သင်၏ ထိုင်ခုံအား ၎င်းတို့အတွက် ဖယ်မပေးလျှင် ၎င်းတို့က “ငါက အသက်အရမ်းကြီးနေပြီ၊ ဘာလို့ ငါ့အတွက် ထိုင်ခုံဖယ်မပေးတာလဲ။ ဘာလို့ ဒီလောက်မသိနားမလည်တဲ့ လူငယ်ဖြစ်နေတာလဲ။ မင်းမိဘတွေက မင်းကို ဘယ်လိုနေထိုင်ရမယ်ဆိုတာ လုံးဝ သင်မပေးဘူးလား” ဟု ဆိုခြင်း ဖြစ်ကောင်းဖြစ်နိုင်သည်။ သင့်အား အပြစ်ဖော်ဆုံးမခြင်းပင် ပြုလုပ်လိမ့်မည်။ ဤသို့ဆိုလျှင် သင့်စိတ်နှလုံးအတွင်း၌ နက်နဲစွာ ပုန်းကွယ်နေသော မိခင်မေတ္တာနှင့် ဖခင်မေတ္တာတို့သည် ၎င်းတို့၏လူ့သဘာဝအား အမှန်တကယ် ဖွင့်ပြခြင်း ဟုတ်မဟုတ်ကို သင် စူးစမ်းရှာဖွေဖို့ လိုအပ်သည်။ သင်သည် သင့်အပေါ် ၎င်းတို့၏ ကိုယ်ကျိုးမကြည့်သော ဆက်ကပ်မှုကြောင့်၊ ၎င်းတို့၏ ကြီးမြတ်သော မိခင်မေတ္တာနှင့် ဖခင်မေတ္တာတို့ကြောင့် မကြာခဏပင် စိတ်ထိခိုက်ခံစားရသည်။ ပြီးလျှင် သင်သည် ၎င်းတို့ကို အလွန်ပင် တွယ်တာသည်။ သတိရပြီး သင်ကိုယ်တိုင်၏ ဘဝဖြင့် ၎င်းတို့ကို အစဉ်မပြတ် ပြန်လည်ပေးဆပ်လိုသည်။ ဤအတွက် အကြောင်းပြချက်မှာ အဘယ်နည်း။ ဤသည်မှာ အသိစိတ်ကြောင့်သာဖြစ်လျှင် ပြဿနာက ဤမျှမနက်နဲဘဲ ကုစားနိုင်သည်။ သို့သော် ဤသည်မှာ ၎င်းတို့အား ချစ်ခင်တွယ်တာမှုကြောင့် ဖြစ်ပေါ်လာခြင်းဖြစ်လျှင် အလွန်ပင် ဒုက္ခပေးတတ်သည်။ သင်သည် ဤအတွင်း၌ ပိုပို၍ နက်နဲစွာ ပိတ်မိပြီး သင်သည် ရုန်းထွက်ရန် ကြိုးစားနိုင်မည် မဟုတ်ချေ။ သင်သည် ချစ်ခင်တွယ်တာမှုတွင် မကြာခဏ ပိတ်မိနေပြီး သင့်မိဘများအား သတိရလွမ်းဆွတ်လိမ့်မည်။ ပြီးလျှင် တစ်ခါတစ်ရံတွင် သင့်မိဘများ၏ ကြင်နာမှုကို ပြန်လည်ပေးဆပ်ရန်အတွက် သင်သည် ဘုရားသခင်ကိုပင် သစ္စာဖောက်လိမ့်မည်။ ဥပမာအနေဖြင့် သင့်မိဘများက ဆေးရုံ၌ အသည်းအသန် နာမကျန်းဖြစ်နေသည်၊ သို့မဟုတ် ၎င်းတို့၌ ဆိုးဝါးသောအရာ တစ်စုံတစ်ခုဖြစ်ပျက်ပြီး ၎င်းတို့ မဖြေရှင်းနိုင်သည့် အခက်အခဲတစ်ခုခုရှိကာ မချိတင်ကဲ ခံစားနေရဖြစ်ပြီး ဝမ်းနည်းပူဆွေးနေရသည်ဟု သင်ကြားလျှင်၊ သို့မဟုတ် သင့်မိဘများက ဆုံးပါးတော့မည်ဖြစ်သည်ဟူသည့် သတင်းကို သင်ကြားရလျှင် မည်သည့်အရာကို သင် လုပ်ဆောင်မည်နည်း။ ထိုအချိန်တွင် သင်၏ ချစ်ခင်တွယ်တာမှုက သင်၏ အသိစိတ်အား ကြီးစိုးခြင်းရှိမည်၊ မရှိမည်ကိုလည်းကောင်း၊ ဘုရားသခင်က သင့်အား သွန်သင်ပေးခဲ့သည့် သမ္မာတရားနှင့် ဘုရားနှုတ်ကပတ်တော်များက သင်၏ အသိစိတ်အား ဆုံးဖြတ်ချက်တစ်မျိုးမျိုးချမှတ်ရန် ဦးလှည့်ပေးခြင်း ရှိမည်၊ မရှိမည်ကိုလည်းကောင်း သိဖို့ မဖြစ်နိုင်ပေ။ ဤအမှုကိစ္စများ၏ ရလဒ်သည် မိဘများနှင့် သားသမီးများကြား ဆက်ဆံရေးအား သင်မည်သို့ မြင်လေ့ရှိသည်၊ မိဘများအား မည်သိုဆက်ဆံရမည်ဆိုသည့် သမ္မာတရားအတွင်းသို့ သင်မည်မျှ ဝင်ရောက်ပြီးသည်၊ ၎င်းတို့အကြောင်းကို သင်မည်မျှပိုင်းခြားသိမြင်နိုင်သည်၊ လူသားမျိုးနွယ်၏ သဘာဝအနှစ်သာရနှင့်ပတ်သက်ပြီး သင့်၌ နားလည်မှုမည်မျှရှိသည်၊ သင့်မိဘများ၏ လူ့သဘာဝ၏ အရည်အသွေးနှင့် အနှစ်သာရ၊ ထို့အပြင် ၎င်းတို့၏ ဖောက်ပြန်ပျက်စီးသော စိတ်သဘောထားတို့နှင့်ပတ်သက်ပြီး သင့်၌ နားလည်မှုမည်မျှရှိသည်ဆိုသည်တို့အပေါ် မူတည်သည်။ အရေးကြီးဆုံးမှာ ဤအမှုကိစ္စများ၏ ရလဒ်သည် မိသားစုအဆင့်တွင်ရှိသော ဆက်ဆံရေးများအား သင်မည်သို့ ကိုင်တွယ်သည်ဆိုသည်နှင့် သင်ကိုင်စွဲသင့်သည့် မှန်ကန်သော အမြင်တို့အပေါ်တွင် မူတည်သည်။ ဤသည်တို့မှာ ဤသို့သော မည်သည့်အမှုကိစ္စမဆို သင့်အပေါ်သို့ မကျရောက်မီတွင် သင့်ကိုယ်သင် ပြင်ဆင်ထားသင့်သည့် သမ္မာတရားအမျိုးမျိုး ဖြစ်သည်။ အခြားသောလူတိုင်း၊ ဆွေမျိုးများ၊ မိတ်ဆွေများ၊ အဒေါ်များနှင့် ဦးလေးများ၊ ဘိုးဘွားများ၊ ပြီးလျှင် အခြားပြင်ပလူများကိုမူ အလွယ်တကူ လက်လွှတ်နိုင်သည်။ ၎င်းတို့သည် မိမိ၏ ချစ်ခင်တွယ်တာမှု၌ အရေးကြီးသောနေရာကို ယူမထားသောကြောင့်ဖြစ်သည်။ ဤလူများကို အလွယ်တကူ လက်လွှတ်နိုင်သည်။ သို့သော် မိဘများက ခြွင်းချက်ဖြစ်သည်။ မိဘများသည်ပင် ကမ္ဘာလောကတွင် လူတစ်ဦး၏ အနီးကပ်ဆုံး ဆွေမျိုးများဖြစ်သည်။ ၎င်းတို့သည် လူတစ်ဦး၏ဘဝတွင် အရေးကြီးသောနေရာ၌ရှိပြီး လူတစ်ဦး၏ဘဝ သက်တမ်းတစ်လျှောက်တွင် သိသာသော သက်ရောက်မှုရှိသည်။ ထို့ကြောင့် ၎င်းတို့ကို လက်လွှတ်ရန် မလွယ်ကူပေ။ ယနေ့တွင် သင်သည် သင့်မိသားစု၏ ပုံစံသွင်းခြင်းကြောင့် ဖြစ်ပေါ်သော အတွေးအမျိုးမျိုးအား ရှင်းလင်းသော နားလည်မှုတစ်ခုခုရရှိခဲ့လျှင် ဤသည်မှာ သင့်မိဘများအပေါ် သင်၏ ချစ်ခင်တွယ်တာမှုများကို လက်လွှတ်ဖို့ ကူညီပေးကောင်းပေးနိုင်သည်။ အဘယ်ကြောင့်ဆိုသော် သင့်မိသားစုတစ်စုလုံးက သင့်အပေါ် ဖြစ်ပေါ်စေသော ပုံစံသွင်းသည့် သက်ရောက်မှုများသည် လက်ဆုပ်လက်ကိုင်မပြနိုင်သော အဆိုများနှင့်သာ ညီမျှပြီး အတိကျဆုံး ပုံစံသွင်းမှုက အမှန်တကယ်တွင် သင့်မိဘများထံမှလာသောကြောင့်ဖြစ်သည်။ သင့်မိဘများထံမှ စကားတစ်ခွန်း၊ သို့မဟုတ် တစ်စုံတစ်ခုအား လုပ်ဆောင်ခြင်းအပေါ် ၎င်းတို့၏ သဘောထား၊ သို့မဟုတ် တစ်စုံတစ်ခုအား ၎င်းတို့ ကိုင်တွယ်သည့် နည်းနာနိဿယများတို့သည် သင်က မည်သို့ပုံစံသွင်းခံရသည်ဆိုသည်ကို ဖော်ပြရန် အတိကျဆုံး နည်းလမ်းများဖြစ်သည်။ သင့်မိဘများက သင့်အတွင်းသို့ ပုံစံသွင်းပေးခဲ့သည့် အယူအဆများ၊ လုပ်ရပ်များနှင့် ဆိုရိုးစကားများအား သင်သည် တိကျသောနည်းလမ်းဖြင့် အမျိုးမျိုးပိုင်းခြားပြီး သိမြင်သွားသည်နှင့် သင့်မိဘများ၏ အခန်းကဏ္ဍ၊ စရိုက်၊ ဘဝအပေါ် ရှုမြင်သုံးသပ်ချက်နှင့် အမှုအရာများအား လုပ်ဆောင်သည့်ပုံစံတို့၏ အနှစ်သာရနှင့်သက်ဆိုင်သော တိကျသည့် အကဲဖြတ်ချက်နှင့် အသိအမြင်ကို သင် ရရှိမည်ဖြစ်သည်။ သင့်၌ ဤတိကျသော အကဲဖြတ်ချက်နှင့် အသိအမြင်ရှိသည်နှင့် သင့်မိဘများ၏ အခန်းကဏ္ဍအပေါ် သင်၏ သိမြင်နားလည်မှုသည် သင်၏ စိတ်တွင် တဖြည်းဖြည်းချင်းဖြင့် အပြုသဘောမှ အပျက်သဘောသို့ မသိမသာဖြင့် ပြောင်းလဲသွားလိမ့်မည်။ သင့်မိဘများ၏ အခန်းကဏ္ဍက အလုံးစုံ အပျက်သဘောဆောင်သည်ဟု သင် သိမြင်သည်နှင့် သင်သည် သင်၏ သံယောဇဉ် အထောက်အပံ့များ၊ စိတ်ပိုင်းဆိုင်ရာ တွယ်တာမှုနှင့် သင့်အပေါ် ၎င်းတို့၌ရှိသော ကြီးမြတ်သော ချစ်ခြင်းအမျိုးမျိုးတို့ကို တဖြည်းဖြည်းချင်းဖြင့် လက်လွှတ်နိုင်သည်။ ထိုအချိန်တွင် သင့်စိတ်နှလုံးအတွင်းထဲတွင် သင့်မိဘများအပေါ်၌ သင်ထားရှိသော ပုံရိပ်သည် အလွန်မြင့်မြတ်လေ့ရှိခဲ့သည်၊ သင်၏ ကျောင်းစာအုပ်တွင် သင်ကျက်မှတ်ခဲ့သော “ကျွန်ုပ်ဖခင်၏ နောက်ကျော” ဟူသည့် စာစီစာကုံးကဲ့သို့လည်းကောင်း၊ ထိုင်ဝမ်ရုပ်ရှင်နောက်ခံသီချင်း ဖြစ်ပြီး တရုတ်စကားပြောသည့် လူ့အဖွဲ့အစည်းတွင် လူသိများခဲ့သော “အမေဟာ ကမ္ဘာမှာ အကောင်းဆုံးပဲ” ဟူသည့် လွန်ခဲ့သော နှစ်များစွာက ထိုနာမည်ကြီးသည့် သီချင်းကဲ့သို့လည်းကောင်း ဖြစ်သည်ဆိုသည်ကို သင်ခံစားရလိမ့်မည်။ ဤသည်တို့မှာ လူ့အဖွဲ့အစည်းနှင့် ကမ္ဘာလောကက လူသားမျိုးနွယ်အား သွန်သင်ပေးသည့် နည်းလမ်းများဖြစ်သည်။ ဤအရာများနောက်ကွယ်ရှိ အနှစ်သာရ၊ သို့မဟုတ် သရုပ်မှန်ကို သင်သဘောမပေါက်သောအခါ၌ ဤသွန်သင်မှုနည်းလမ်းများသည် အပြုသဘောဆောင်သည်ဟု သင် ခံစားရသည်။ သင့်ထံတွင်တည်ရှိနေသော လူ့သဘာဝအပေါ် အခြေခံလျှင် ယင်းတို့သည် သင့်အား သင့်အပေါ် သင့်မိဘများ၏ ချစ်ခြင်း၏ ကြီးမြတ်မှုအပေါ် ပို၍ အသိအမှတ်ပြုစေပြီး ယုံကြည်စေသည်။ ထို့ကြောင့် ယင်းတို့က သင့်မိဘများ၏ ချစ်ခြင်းသည် ကိုယ်ကျိုးမကြည့်၊ ကြီးမြတ်သည်၊ အရေးပါလွန်း၍ အထိမခံဟု သင့်စိတ်နှလုံးအတွင်းထဲတွင် အမြင်တစ်ခု ဖြစ်စေသည်။ ထို့ကြောင့် သင့်မိဘများက မည်မျှဆိုးပါစေ ၎င်းတို့ချစ်ခြင်းသည် ကိုယ်ကျိုးမကြည့်ဘဲ ကြီးမြတ်သည်။ သင့်အတွက် ဤသည်မှာ မည်သူမျှ မငြင်းဆန်နိုင်သော စောဒကတက်၍မရသောအချက်ဖြစ်ပြီး မည်သူကမျှ သင့်မိဘများနှင့်ပတ်သက်ပြီး မကောင်းသောစကားကို မဆိုနိုင်ပေ။ ထို့ကြောင့် သင်သည် ၎င်းတို့အကြောင်းကို ပိုင်းခြားသိမြင်လိုခြင်းမရှိ သို့မဟုတ် ဖော်ထုတ်လိုခြင်း မရှိပေ။ ပြီးလျှင် တစ်ချိန်တည်းတွင်ပင် သင်သည် သင်၏စိတ်နှလုံးတွင်လည်း ၎င်းတို့အတွက် နေရာတစ်ခု ထားရှိလိုသည်။ အဘယ်ကြောင့်ဆိုသော် မိဘချစ်ခြင်းသည် အစဉ်ထာဝရ အရာအားလုံး၏ အထက်တွင် ရှိသည်ဟုလည်းကောင်း၊ အပြစ်အနာအဆာ ကင်းမဲ့သည်ဟုလည်းကောင်း၊ ကြီးမြတ်သည်ဟုလည်းကောင်း၊ အရေးပါလွန်း၍ အထိမခံဟုလည်းကောင်း၊ ဤအချက်ကို မည်သူကမျှ မငြင်းနိုင်ပေဟုလည်းကောင်း သင် ယုံကြည်သောကြောင့်ဖြစ်သည်။ ဤသည်မှာ သင်၏ အသိစိတ်နှင့် ကျင့်ကြံနေထိုင်မှု၏ အခြေခံစည်းမျဉ်းဖြစ်သည်။ မိဘချစ်ခြင်းက ကြီးမြတ်ခြင်းမရှိ၊ သို့မဟုတ် အပြစ်အနာအဆာကင်းမဲ့ခြင်းမရှိဟု တစ်စုံတစ်ယောက်က ဆိုလျှင် သင်သည် ထိုသူအား အရူးအမူးတိုက်ခိုက်လိမ့်မည်။ ဤသည်မှာ ဆင်ခြင်တုံတရားမရှိပေ။ လူတို့သည် သမ္မာတရားကို နားမလည်မီတွင် ၎င်းတို့အသိစိတ်၏ လွှမ်းမိုးမှုသည် ၎င်းတို့အား ရိုးရာအယူအဆနှင့် အမြင်အချို့ကို ကိုင်စွဲဖို့ လှုံ့ဆော်လိမ့်မည်၊ သို့မဟုတ် အသစ်သော အယူအဆနှင့် အမြင်အချို့ကိုလည်း ဖြစ်ပေါ်စေလိမ့်မည်။ သို့ရာတွင် သမ္မာတရား၏ ရှုထောင့်မှကြည့်လျှင် ဤအယူအဆများနှင့် အမြင်များသည် ယုတ္တိမရှိတတ်ပေ။ သမ္မာတရားကို သင်နားလည်သည်နှင့် သင်သည် သာမန်ဆင်ခြင်တုံတရား၏ နယ်ပယ်အတွင်းတွင် ဤအရာများကို ကိုင်တွယ်နိုင်သည်။ ထို့ကြောင့် လူ့သဘာဝသည် အသိစိတ်နှင့် ဆင်ခြင်တုံတရားနှစ်မျိုးလုံးကို ပိုင်ဆိုင်သည်။ အသိစိတ်က ဤအရာများကို လက်လှမ်းမမီနိုင်လျှင်၊ သို့မဟုတ် ဤအရာများလောက် မကောင်းနိုင်လျှင်၊ သို့မဟုတ် ယင်းတို့သည် အသိစိတ်၏ သက်ရောက်မှုအောက်တွင် ထိန်းညှိခြင်းမရှိလျှင်၊ သို့မဟုတ် အပြုသဘောမဆောင်လျှင် လူတို့သည် ယင်းတို့ကို ထိန်းညှိပြီး ပြုပြင်ရန် ဆင်ခြင်တုံတရားကို အသုံးပြုနိုင်သည်။ ဤသို့ဆိုလျှင် လူတို့သည် ဆင်ခြင်တုံတရားကို မည်သို့ရရှိသနည်း။ လူတို့သည် သမ္မာတရားကို နားလည်ရမည်။ သမ္မာတရားကို နားလည်သည်နှင့် ၎င်းတို့သည် ပို၍တိကျစွာ၊ မှန်ကန်စွာဖြင့် အရာရာတိုင်းကို ကိုင်တွယ်လိမ့်မည်၊ အရာရာတိုင်းကို ရွေးချယ်လိမ့်မည်ဖြစ်ပြီး အရာရာတိုင်းကို ပိုင်းခြားသိမြင်လိမ့်မည်။ ဤသို့အားဖြင့် ၎င်းတို့သည် စစ်မှန်သော ဆင်ခြင်တုံတရားကို ရရှိပြီး အသိစိတ်က အသိတရားကို ကျော်လွန်သည့် အဆင့်သို့ ရောက်ရှိလိမ့်မည်။ ဤသည်မှာ လူတစ်ယောက်က သမ္မာတရား စစ်မှန်မှုအတွင်းသို့ ဝင်ရောက်ပြီးနောက်တွင် ဖြစ်ပျက်သည့်အရာ၏ သရုပ်သကန်ဖြစ်သည်။ သင်တို့သည် ယခုတွင် ဤစကားများကို အမှန်တကယ် နားမလည်ကောင်း နားမလည်နိုင်ပေ။ သို့သော် တကယ့်အတွေ့အကြုံရှိပြီး သမ္မာတရားကို နားလည်သည်နှင့် ဤအရာများကို နားလည်လိမ့်မည်။ “မိဘက အမြဲတမ်း မှန်သည်” ဟူသည့် ဤဆိုရိုးစကားသည် ဆင်ခြင်တုံတရား၊ သို့မဟုတ် အသိစိတ်မှ လာသလော။ ယင်းသည် ယုတ္တိမရှိပေ။ ယင်းသည် အသိစိတ်၏ လွှမ်းမိုးမှုအောက်ရှိ လူတစ်ယောက်၏ ချစ်ခင်တွယ်တာမှုမှ စတင်ဖြစ်ပေါ်သည်။ ထို့ကြောင့် ဤဆိုရိုးစကားသည် ယုတ္တိရှိသလော။ ယုတ္တိမရှိပေ။ အဘယ်ကြောင့် ယုတ္တိမရှိသနည်း။ ယင်းသည် လူတစ်ယောက်၏ ချစ်ခင်တွယ်တာမှုမှ စတင်ဖြစ်ပေါ်သောကြောင့်ဖြစ်သည်။ ယင်းသည် သမ္မာတရားနှင့် မကိုက်ညီပေ။ ဤသို့ဆိုလျှင် မည်သည့်အဆင့်တွင် သင်သည် မိဘများကို ဆင်ခြင်တုံတရားရှိစွာဖြင့် ရှုမြင်ပြီး ဆက်ဆံနိုင်သနည်း။ သမ္မာတရားကို သင်နားလည်ပြီး ဤအမှုကိစ္စ၏ အနှစ်သာရနှင့် အရင်းအမြစ်ကို ပိုင်းခြားသိမြင်ပြီးသည့်အချိန်တွင်ဖြစ်သည်။ ဤသို့ ပိုင်းခြားသိမြင်ပြီးသည်နှင့် သင်သည် သင့်မိဘများကို အသိစိတ်၏ လွှမ်းမိုးမှုအရ ဆက်ဆံတော့မည်မဟုတ်ပေ။ ချစ်ခင်တွယ်တာမှုက ပါဝင်လှုပ်ရှားခြင်းရှိမည်မဟုတ်တော့ပေ။ အသိစိတ်ကလည်း ဤသို့ ပြုလုပ်မည်မဟုတ်ပေ။ ပြီးလျှင် သင်သည် သမ္မာတရားနှင့်အညီ သင့်မိဘများကို ရှုမြင်ပြီး ဆက်ဆံနိုင်လိမ့်မည်။ ဤသည်မှာ ဆင်ခြင်တုံတရားရှိခြင်း ဖြစ်သည်။

မိဘများအား မည်သို့ဆက်ဆံရမည်ဆိုသည့် ပြဿနာအပေါ်တွင် ငါမိတ်သဟာယပြုသည်မှာ ရှင်းသလော။ (ရှင်းပါသည်။) ဤသည်မှာ အရေးကြီးသော ကိစ္စဖြစ်သည်။ မိသားစုဝင်အားလုံးက “မိဘက အမြဲတမ်း မှန်သည်” ဟု ပြောကြပြီး ယင်းသည် မှန်၊ မမှန်ကို သင်မသိပေ။ ထို့ကြောင့် သင်က လက်သာခံလိုက်သည်။ ထို့နောက်တွင် အလွန်အကျွံ ဖြစ်သည့်အရာတစ်ခုခုကို သင့်မိဘများက လုပ်ဆောင်သည့်အခါတိုင်းတွင် သင်က “‘မိဘက အမြဲတမ်း မှန်တယ်’လို့ လူတွေက ပြောကြတယ်။ ဒီတော့ ငါ့မိဘတွေက မမှန်ဘူးလို့ ငါ ဘယ်လိုလုပ်ပြောလို့ရမှာလဲ။ မိသားစုထဲမှာ ဖြစ်တာကို မိသားစုထဲမှာပဲထားရမယ်၊ သူများတွေကို ပြောမပြရဘူး၊ သည်းခံပြီးတော့ပဲ နေလိုက်” ဟူ၍ စဉ်းစားတွေးတောသည်။ “မိဘက အမြဲတမ်း မှန်သည်” ဟူသည့် ဤမမှန်ကန်သော ဆိုရိုးစကား၏ ပုံစံသွင်းသည့် သက်ရောက်မှုအပြင် “မိသားစုထဲမှာ ဖြစ်သည့်အရာကို မိသားစုထဲတွင်သာ ထားရမည်” ဟူသည့် အခြားဆိုရိုးစကားတစ်ခုရှိသည်။ ထို့ကြောင့် သင်က “ငါရဲ့ မိဘအရင်းတွေကို အပြစ်တင်ဖို့ ဘယ်သူရှိလဲ။ ဒီရှက်စရာကောင်းတဲ့ ကိစ္စကို အပြင်လူတွေကို ငါပြောလို့မဖြစ်ဘူး။ ဖုံးထားရမယ်။ ငါ့မိဘတွေကို အလေးအနက်ထားနေတော့ ဘာလုပ်မှာလဲ” ဟု တွေးသည်။ မိသားစုထံမှ ဤပုံစံသွင်းသည့် သက်ရောက်မှုများသည် လူတို့၏ နေ့စဉ်အသက်တာများတွင်၊ ဘဝလမ်းကြောင်းတွင်၊ ၎င်းတို့၏ ဖြစ်တည်မှုလမ်းကြောင်းတွင် အစဉ်တည်ရှိနေသည်။ လူတို့သည် သမ္မာတရားကိုနားလည်ပြီး သမ္မာတရားအား မရရှိမီတွင် ၎င်းတို့မိသားစုက ၎င်းတို့အတွင်းသို့ ပုံစံသွင်းပေးခဲ့သည့် ဤအယူအဆနှင့် အမြင်အမျိုးမျိုးကို အခြေခံပြီး လူများ၊ အမှုအရာများကို ရှုမြင်သည်၊ ကျင့်ကြံပြုမူပြီး လုပ်ဆောင်သည်။ ၎င်းတို့သည် ဤအတွေးများကြောင့် မကြာခဏ ယိမ်းယိုင်ကြသည်။ အနှောင့်အယှက်ဖြစ်ကြသည်။ ဘောင်ခတ်ခံရသည်။ လက်နှင့်ခြေတို့ကို ချည်နှောင်ခံရသည်။ ၎င်းတို့သည် ဤအတွေးများ၏ လမ်းညွှန်ခြင်းကိုပင် ခံရပြီး လူတို့ကို မကြာခဏ မှားယွင်းအကဲဖြတ်ကာ မှားသောအရာများကို လုပ်ဆောင်သည်။ ထို့ပြင် ဘုရားနှုတ်ကပတ်တော်နှင့် သမ္မာတရားကိုလည်း မကြာခဏ ချိုးဖောက်သည်။ လူတို့သည် ဘုရားနှုတ်ကပတ်တော်များစွာကို နားထောင်ပြီးလျှင်ပင်၊ ဘုရားနှုတ်ကပတ်တော်ကို မကြာခဏ ဆုတောင်းရင်းဖြင့် ဖတ်ရှုပြီး မိတ်သဟာယဖွဲ့လျှင်ပင် ၎င်းတို့မိသားစုက ၎င်းတို့အတွင်းသို့ ပုံစံသွင်းပေးခဲ့သော ဤအမြင်များသည် ၎င်းတို့၏ အတွေးများတွင်၊ ၎င်းတို့၏ စိတ်နှလုံးတွင် နက်နဲစွာ အမြစ်တွယ်နေသောကြောင့် ဤအမြင်များကို ပိုင်းခြားသိမြင်ခြင်းမရှိသကဲ့သို့ ယင်းတို့ကို ခုခံရန် စွမ်းရည်တစ်ခုခုလည်း မရှိပေ။ ၎င်းတို့သည် ဘုရားနှုတ်ကပတ်တော်၏ သွန်သင်မှုနှင့် ပံ့ပိုးမှုတို့ကို လက်ခံရရှိနေစဉ်ပင် ဤအတွေးများကြောင့် ယိမ်းယိုင်ကြဆဲ ဖြစ်သည်။ ဤအတွေးများသည် ၎င်းတို့၏ စကားများ၊ လုပ်ဆောင်မှုများနှင့် ရှင်သန်နေထိုင်သည့် နည်းလမ်းတို့ကိုလည်း လမ်းညွှန်သည်။ ထို့ကြောင့် လူတို့သည် ၎င်းတို့မိသားစုက ၎င်းတို့အား ပုံစံသွင်းပေးခဲ့သည့် ဤအတွေးများ၏ သတိမမူမိသော လမ်းညွှန်မှုအောက်တွင် ဘုရားနှုတ်ကပတ်တော်နှင့် သမ္မာတရားစည်းမျဉ်းများအား ချိုးဖောက်ခြင်းကို မိမိတို့ကိုယ်ကို ရပ်တန့်နိုင်လေ့မရှိပေ။ သို့တိုင်အောင် ၎င်းတို့သည် သမ္မာတရားကို လက်တွေ့လုပ်ဆောင်ပြီး သမ္မာတရားအား လိုက်စားနေသည်ဟု ထင်ကြဆဲဖြစ်သည်။ ၎င်းတို့မိသားစုက ၎င်းတို့အတွင်းသို့ ပုံစံသွင်းပေးခဲ့သည့် ဤဆိုရိုးစကားအမျိုးမျိုးသည် သမ္မာတရားနှင့် မကိုက်ညီသည်ကို ၎င်းတို့ လုံးဝ မသိပေ။ ပို၍ပင် ဆိုးသည်မှာ ၎င်းတို့မိသားစုက ၎င်းတို့အတွင်းသို့ ပုံစံသွင်းပေးခဲ့သည့် ဤဆိုရိုးစကားများသည် သမ္မာတရားအား ချိုးဖောက်ခြင်းလမ်းသို့ ၎င်းတို့အား ထပ်ခါထပ်ခါ ခေါ်ဆောင်သည်။ သို့တိုင်အောင် ၎င်းတို့ သိမြင်ခြင်းပင်မရှိပေ။ ထို့ကြောင့် သင်သည် သမ္မာတရားကို လိုက်စားပြီး သမ္မာတရားစစ်မှန်မှုအတွင်းသို့ ဝင်ရောက်လိုလျှင် ရှေးဦးစွာ သင့်မိသားစုထံမှလာသော ပုံစံသွင်းသည့် သက်ရောက်မှုအမျိုးမျိုးကို ရှင်းလင်းစွာ ပိုင်းခြားပြီး သိမြင်သင့်သည်။ ထို့နောက်တွင် သင့်မိသားစုက သင့်အတွင်းသို့ ပုံစံသွင်းပေးခဲ့သည့် ဤအတွေးအမျိုးမျိုးကို သင့်ထံမှ ဖယ်ရှားရန်အတွက် အားထုတ်လော့။ သင်သည် သင့်မိသားစု၏ ပုံစံသွင်းခြင်းကို ချိုးဖျက်ရမည်ဟု အသေအချာဆိုနိုင်သည်မှာ မှန်သည်။ သင်က ထိုမိသားစုမှ လာသောကြောင့် သင်သည် ဤသို့လုပ်ဆောင်ရမည်၊ သို့မဟုတ် ထိုသို့ အသက်ရှင်ရမည်ဟု မထင်နှင့်။ သင့်မိသားစု၏ ရိုးရာဓလေ့များကို အမွေဆက်ခံရန်၊ သို့မဟုတ် သင့်မိသားစု၏ အမှုအရာများကို လုပ်ဆောင်ခြင်း၊ ပြုမူဆောင်ရွက်ခြင်း နည်းနာနိဿယအမျိုးမျိုးကို အမွေဆက်ခံရန် သင့်၌ တာဝန်၊ သို့မဟုတ် ဝတ္တရားမရှိပေ။ သင်၏ အသက်သည် ဘုရားသခင်ထံမှလာသည်။ ယနေ့တွင် သင်သည် ဘုရားသခင်၏ ရွေးချယ်ခြင်းကို ခံရသည်။ သင်လိုက်စားလိုသော ပန်းတိုင်သည် ကယ်တင်ခြင်းပန်းတိုင်ဖြစ်သည်။ ထို့ကြောင့် သင်သည် သင့်မိသားစုက သင့်အတွင်းသို့ ပုံစံသွင်းပေးခဲ့သည့် အယူအဆအမျိုးမျိုးကို လူများနှင့် အမှုအရာများအပေါ် သင်၏အမြင်များ၊ သင်၏ ကျင့်ကြံပြုမူခြင်းနှင့် သင်၏လုပ်ဆောင်မှုများအတွက် အခြေပြုချက်အဖြစ် အသုံးပြု၍မရပေ။ ထိုအစား သင်သည် ဘုရားနှုတ်ကပတ်တော်နှင့် သူ၏ သွန်သင်မှုအမျိုးမျိုးအပေါ် အခြေခံပြီး လူများနှင့် အမှုအရာများကို ရှုမြင်ရမည်။ ကျင့်ကြံပြုမူပြီး လုပ်ဆောင်ရမည်။ ဤနည်းအားဖြင့်သာ အဆုံးတွင် ကယ်တင်ခြင်းကို သင်ရရှိနိုင်သည်။ မိသားစုက ဖြစ်ပေါ်စေသည့် ပုံစံသွင်းသည့် သက်ရောက်မှုများသည် ဤတွင် ဖော်ထားသောအရာများသာ ဖြစ်ခြင်းမဟုတ်သည်မှာ အမှန်ပင်ဖြစ်သည်။ ဤသို့သောအရာ အနည်းငယ်ကိုသာ ငါပြောပြခဲ့ခြင်းဖြစ်သည်။ မတူညီသော မိသားစုများ၊ မတူညီသော မျိုးရိုးစုများ၊ မတူညီသော လူ့အဖွဲ့အစည်းများ၊ မတူညီသော လူမျိုးများ၊ မတူညီသော ဘာသာတရားများထံမှလာသော၊ လူသားများ၏ အတွေးများကို ပုံစံမျိုးစုံဖြင့် ပုံစံသွင်းသော မတူညီသော မိသားစု သွန်သင်လေ့ကျင့်ပေးမှုအမျိုးအစား များစွာရှိသည်။ ဤအမျိုးမျိုးသော အတွေးပုံစံသွင်းခြင်းက မည်သည့်လူမျိုး၊ သို့မဟုတ် ဘာသာရေးယဉ်ကျေးမှုမှလာသည်ဖြစ်စေ ယင်းသည် သမ္မာတရားနှင့် မညီသရွေ့၊ ဘုရားသခင်ထံမှ မလာဘဲ လူတို့ထံမှ လာသရွေ့ ယင်းကို လက်လွှတ်သင့်သည်။ ပြီးလျှင် လူတို့ ချိုးဖျက်လွတ်မြောက်သင့်သည့် အရာတစ်ခုဖြစ်သည်။ လူတို့သည် ယင်းကို အမွေဆက်ခံဖို့ မဆိုထားနှင့်၊ လိုက်နာခြင်းပင် မပြုသင့်ပေ။ ဤအရာများအားလုံးသည် လူတို့ စွန့်ပစ်ပြီး ဖယ်ရှားသင့်သည့်အရာများဖြစ်သည်။ ဤနည်းအားဖြင့်သာ လူတို့သည် သမ္မာတရားအား လိုက်စားခြင်းလမ်းကြောင်းပေါ်တွင် အမှန်တကယ် စတင်လျှောက်လှမ်းနိုင်ပြီး သမ္မာတရား စစ်မှန်မှုအတွင်းသို့ ဝင်ရောက်နိုင်သည်။

လူတစ်ဦး၏ မိသားစုက ပုံစံသွင်းခြင်းမှလာသည့် ငါတို့ မိတ်သဟာယဖွဲ့ခဲ့သည့် ဤဆိုရိုးစကားများသည် တစ်ဖက်တွင် သဘောထားကိုထင်ဟပ်စေပြီး အခြားတစ်ဖက်တွင် ယင်းတို့ကို လူတို့ကြားတွင် ပြောလေ့ရှိကြသည်။ ထူးခြားသော၊ သဘောထားမထင်ဟပ်သော ဆိုရိုးစကားများကိုမူ ယခုတွင် ငါတို့ ပြောမည်မဟုတ်ပေ။ မိသားစုအကြောင်းအရာအပေါ် ငါတို့၏ မိတ်သဟာယကို သင်တို့ မည်သို့ထင်သနည်း။ ယင်းသည် နည်းလမ်းတစ်ခုခုဖြင့် အကျိုးဖြစ်စေသလော။ (အကျိုးဖြစ်စေပါသည်။) ဤအကြောင်းအရာကို မိတ်သဟာယဖွဲ့ရန် လိုအပ်သလော။ (လိုအပ်ပါသည်။) လူတိုင်းတွင် မိသားစုတစ်ခုရှိပြီး ၎င်းတို့မိသားစု၏ ပုံစံသွင်းခြင်းကို ခံရသည်။ မိသားစုက သင့်အတွင်းသို့ သွတ်သွင်းသည့် အရာများအားလုံးသည် အဆိပ်နှင့် ဝိညာဉ်ရေးရာအတွက်ဘိန်းဖြစ်ပြီး သင့်အား အလွန်ခါးသီးစွာ ခံစားရစေသည်။ သင့်မိဘများက ဤအရာများအား သင့်အတွင်းသို့ သွတ်သွင်းသောအခါ၌ ထိုအချိန်တွင် သင်သည် အလွန်ဘဝင်ခိုက်ခဲ့သည်။ ဘိန်းရှူသကဲ့သို့ဖြစ်သည်။ သင်သည် လုံးဝ သက်သောင့်သက်သာရှိသည်။ ပီတိနှင့်ပြည့်သော ကမ္ဘာလောကသို့ သင် ဝင်ရောက်သွားသကဲ့သို့ ဖြစ်သည်။ သို့သော် အချိန်အတန်ကြာပြီးနောက်တွင် အာနိသင်များက ကုန်သွားသောကြောင့် သင်သည် ဤစိတ်လှုပ်ရှားမှုမျိုးကို ဆက်လက်၍ ရှာဖွေနေရသည်။ ဤဝိညာဉ်ရေးရာအတွက်ဘိန်းသည် သင့်ထံသို့ ဒုက္ခနှင့် အနှောင့်အယှက်ကို အဆုံးမရှိ သယ်ဆောင်ပေးသည်။ ယနေ့အထိ သင့်အတွက် ဖယ်ရှားရန် အလွန်ခက်ခဲသည်။ ပြီးလျှင် ယင်းသည် အချိန်တိုအတွင်းတွင် ဖယ်ရှား၍ရနိုင်သည့်အရာတစ်ခုမဟုတ်ပေ။ လူတို့သည် ဤပုံစံသွင်းခံရသော အယူအဆများနှင့် အမြင်များကို လက်လွှတ်လိုလျှင် ယင်းတို့ကို ခွဲခြားဖော်ထုတ်ရာ၌၊ ယင်းတို့ကို ရှင်းလင်းစွာ သိမြင်ပြီး ရိပ်စားမိရန် အလွှာများကို ခွာချရာ၌ အချိန်နှင့် အားအင်အချို့ကို အသုံးချရမည်။ ထို့နောက်တွင် ဆက်စပ်မှုရှိသော အမှုကိစ္စများ ပေါ်ပေါက်လာသည့်အချိန်တိုင်းတွင် ၎င်းတို့သည် ဤအရာများကို လက်လွှတ်နိုင်ရမည်။ ပုန်ကန်နိုင်ရမည်။ ပြီးလျှင် ဤသို့သောအယူအဆများနှင့် အမြင်များအတိုင်း မလုပ်ဆောင်ရပေ။ ထိုအစား ဘုရားသခင်က လူတို့အား သွန်သင်ပေးသည့် နည်းလမ်းအတိုင်း အမှုအရာများကို လက်တွေ့လုပ်ဆောင်ပြီး ဆောင်ရွက်ရမည်။ ဤစကားအနည်းငယ်သည် ရိုးရှင်းသည့် ပုံစံရှိသည်။ သို့သော် လူတို့အနေဖြင့် ယင်းတို့ကို လက်တွေ့လုပ်ဆောင်ရန် နှစ် ၂၀ဖြစ်စေ၊ နှစ် ၃၀ဖြစ်စေ၊ ဘဝသက်တမ်းတစ်ခုလုံးပင်ဖြစ်စေ ကြာနိုင်သည်။ သင်သည် သင့်မိသားစုက သင့်အတွင်းသို့ သွတ်သွင်းသည့် ထိုဆိုရိုးစကားများက ပေးသည့် အယူအဆများနှင့် အမြင်များကို ဆန့်ကျင်တိုက်ခိုက်လျက်၊ ဤအယူအဆများနှင့် အမြင်များဖြင့် သင့်ကိုယ်သင် အဆက်ပြတ်စေလျက်၊ ယင်းတို့ထံမှ ချိုးဖျက်လွတ်မြောက်လျက်ဖြင့် သင်၏ တစ်ဘဝလုံးကို ကုန်ဆုံးရခြင်း ဖြစ်ကောင်းဖြစ်နိုင်သည်။ ဤသို့လုပ်ဆောင်ရန် သင်သည် သင်၏ ခံစားချက်နှင့် စွမ်းအင်ကို ချဲ့ထွင်ရမည်။ ပြီးလျှင် ရုပ်ပိုင်းဆိုင်ရာ ဆင်းရဲဒုက္ခများကိုလည်း ကြုံရမည်။ သင်သည် ဘုရားသခင်အတွက်လည်း အလွန်ကြီးမားသော လိုအင်ဆန္ဒရှိရမည်ဖြစ်ပြီး သမ္မာတရားအား ဆာငတ်ပြီး လိုက်စားလိုသည့် စိတ်လည်းရှိရမည်။ ဤအရာများကို ပိုင်ဆိုင်ခြင်းအားဖြင့်သာ သင်သည် တဖြည်းဖြည်းချင်းဖြင့် ပြောင်းလဲမှုကိုရရှိနိုင်ပြီး တဖြည်းဖြည်းချင်းဖြင့် သမ္မာတရား စစ်မှန်မှုအတွင်းသို့ ဝင်ရောက်နိုင်သည်။ ဤသည်မှာ သမ္မာတရားနှင့် အသက်ကို ရရှိရန် ခက်ခဲပုံဖြစ်သည်။ လူတို့သည် တရားဒေသနာများစွာကို နားထောင်သည့်အခါ ဘုရားသခင်အား ယုံကြည်ခြင်းနှင့်ပတ်သက်ပြီး အယူဝါဒအချို့ကို နားလည်ကြသော်လည်း သမ္မာတရားအား နားလည်မှုကို အမှန်တကယ် စွမ်းဆောင်ရရှိပြီး မိသားစု၏ ပုံစံသွင်းသည့် သက်ရောက်မှုများနှင့် ဘာသာတရားမရှိသူများ၏ အယူအဆများနှင့် အမြင်များအား ပိုင်းခြားသိမြင်နိုင်ရန် ၎င်းတို့အတွက် မလွယ်ကူပေ။ သင်သည် တရားဒေသနာများကို နားထောင်ပြီးနောက်တွင် သမ္မာတရားကို နားလည်နိုင်လျှင်ပင် သမ္မာတရားစစ်မှန်မှုသို့ ဝင်ရောက်ခြင်းသည် နေ့ချင်းညချင်း ဖြစ်ပျက်သောအရာတစ်ခုမဟုတ်ပေ။ မှန်သလော။ (မှန်ပါသည်။) ကောင်းပြီ။ ဤနေရာတွင် ယနေ့အတွက် ငါတို့၏ မိတ်သဟာယကို အဆုံးသတ်သည်။ နှုတ်ဆက်ပါသည်။

၂၀၂၃ ခုနှစ်၊ ဖေဖော်ဝါရီလ ၂၅ ရက်

အောက်ခြေမှတ်စု(များ)-

က။ မူရင်းစာသားတွင် “ပုတ်ခတ်ဝေဖန်ခံရတဲ့ ဆောင်မင်းဆက် နိုင်ငံရေးသမား” ဟူသည့် စကား မပါဝင်ပါ။


သမ္မာတရားကို လိုက်စားရန်နည်းလမ်း (၁၄)

သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း

၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

ဂ။ မိမိ၏ မိသားစုမှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

၂။ မိမိ၏ မိသားစုမှ ပုံစံသွင်းခြင်းကို လက်လွှတ်ခြင်း

က။ အတွေးအခေါ်များနှင့်ပတ်သက်၍ မိမိ၏ မိသားစုမှ ပုံစံသွင်းခြင်း

ပြီးခဲ့သည့်အခေါက်က လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်းဟူသည့် ပိုမိုကျယ်ပြောသည့် အကြောင်းအရာအတွင်းမှ မိသားစုနှင့်ပတ်သတ်သည့် အကြောင်းအရာများကို ငါတို့ မိတ်သဟာယဖွဲ့ခဲ့သည်။ ငါတို့ မိတ်သဟာယဖွဲ့ခြင်းသည် မိသားစုနှင့်ပတ်သက်သော အကြောင်းအရာ၏ မည်သည့်အပိုင်းဖြစ်သနည်း။ (ပြီးခဲ့သည့်အခေါက်က ဘုရားသခင်သည် “လမ်းအတူလျှောက်နေသည့် မည်သည့်လူသုံးဦးတွင်မဆို မိမိ၏ဆရာ ဆရာဖြစ်နိုင်သည့်သူ အနည်းဆုံးတစ်ဦးရှိ၏”၊ “လူများကြည့်နေသည့်အချိန်တွင် ဂုဏ်ရှိသည့် ပုံပေါ်လိုလျှင် သူတို့ မကြည့်နေသည့်အချိန်တွင် ဒုက္ခခံရမည်”၊ “ခြံစည်းရိုးသည် ဒေါက်သုံးဒေါက်ပေါ်တည်သကဲ့သို့ လူတစ်ယောက်သည်လည်း အခြားလူသုံးယောက်၏ ထောက်ပံ့မှုကို လိုအပ်သည်”၊ “ဂုဏ်သရေရှိအမျိုးသမီးတစ်ဦးသည် သူ့ကို သဘောကျသည့်သူများအတွက် ကိုယ့်ကိုယ်ကိုယ် လှပအောင် ပြင်ဆင်မည်ဖြစ်သော်လည်း ဂုဏ်သရေရှိအမျိုးသားတစ်ဦးမှာမူ သူ့ကို နားလည်သည့်သူများအတွက် သူ၏အသက်ကို စတေးလိမ့်မည်”၊ “သမီးများအား ချမ်းသာသောကလေးများကဲ့သို့ ပျိုးထောင်သင့်ပြီး သားများအား ဆင်းရဲသောကလေးများကဲ့သို့ ပျိုးထောင်သင့်သည်”၊ “လူတို့တွင် မြင့်မားသော ဉာဏ်ရည်ပြကိန်း ရှိဖို့မလိုအပ်ဘဲ မြင့်မားသော စိတ်ခံစားမှု ပြကိန်း ရှိဖို့သာလိုအပ်သည်”၊ “တစ်ယောက်ယောက်က မောင်းထုလျှင် မောင်းသံကို နားထောင်ပါ၊ တစ်ယောက်ယောက်က စကားပြောလျှင် သူ့အသံကို နားထောင်ပါ”နှင့် “မိဘက အမြဲတစေ မှန်သည်” တို့ကဲ့သို့သော မိသားစု၏ ပုံစံသွင်းခြင်းမှ လာသည့် ဆိုရိုးအချို့ကို မိတ်သဟာယဖွဲ့ခဲ့သည်။ စုစုပေါင်း အဆိုပါ ဆိုရိုး ရှစ်ခုကို ဆွေးနွေးခဲ့ကြသည်။) မိသားစု၏ ပုံစံသွင်းခြင်းကို လက်လွှတ်ခြင်း အကြောင်း၊ မိသားစု၏ ပုံစံသွင်းခြင်းကို မည်သည့်အကြောင်းအရာက လွှမ်းခြုံထားကြောင်းနှင့် လူတစ်ယောက်၏ အတွေးများအတွက် သွန်သင်လေ့ကျင့်ပေးခြင်းတို့ကို ငါတို့ မိတ်သဟာယဖွဲ့ခဲ့ကြသည်။ အချို့ဆိုရိုးများကို အသေးစိတ် မိတ်သဟာယဖွဲ့ခဲ့ကြသော်လည်း အခြားဆိုးရိုးတို့ကိုမူ အကျဉ်းမျှသာ ဖော်ပြခဲ့ကာ သေသေချာချာ မိတ်သဟာယမဖွဲ့ခဲ့ပေ။ လူတစ်ယောက်ချင်းစီ၏ အသက်တာတွင် မိသားစုသည် များစွာ အရေးပါလှသည်။ ယင်းမှာ လူတို့ အမှတ်တရများ ဖန်တီးရာ၊ ကြီးပြင်းရာနှင့် သူတို့၏ မျိုးစုံသော အတွေးများ စတင်ဖြစ်တည်ရာ နေရာပင်ဖြစ်သည်။ လူတို့သည် ကျင့်ကြံပြုမူပုံ၊ ပြုမူနေထိုင်ပုံ၊ ကိစ္စများကို ကိုင်တွယ်ဖြေရှင်းပုံ၊ အခြားသူများနှင့် ဆက်ဆံပုံ၊ အခြေအနေ အမျိုးမျိုးကို ရင်ဆိုင်ပုံ၊ ထို့အပြင် ထိုအခြေအနေများနှင့် ရင်ဆိုင်သည့်အခါတွင် ဝေဖန်ပိုင်းခြားပုံနှင့် မည်သည့် ရှုထောင့်များနှင့် ရပ်တည်ချက်တို့မှ ယင်းကိစ္စတို့ကို ကိုင်တွယ်သင့်ကြောင်း အစရှိသည်တို့မှာ သူတို့၏ အတွေးများနှင့် အမြင်ရှုထောင့်များတို့သည် နိဒါန်းအဆင့်မျှဖြစ်သည်ဖြစ်စေ၊ ပိုမိုခိုင်မာသည်ဖြစ်စေ အားလုံးတို့သည် မိသားစု၏ ပုံစံသွင်းခြင်းတွင် အဓိကအားဖြင့် အခြေခံသည်။ ဆိုလိုသည်မှာ လူတို့သည် လူ့အဖွဲ့အစည်းသို့ သတ်သတ်မှတ်မှတ်ဝင်ရောက်ကာ လူမှုအစုအဖွဲ့များကို မပူးပေါင်းရသေးမီ သူတို့ အတွေးများနှင့် အမြင်ရှုထောင့်များတို့၏ ကနဦးအဆင့်များ အားလုံးသည် သူတို့၏ မိသားစုထံမှလာသည်။ ထို့ကြောင့် မိသားစုသည် လူတိုင်းအတွက် များစွာပင် အရေးကြီးသည်။ ယင်း၏ အရေးပါမှုမှာ ရုပ်ပိုင်းဆိုင်ရာ ကြီးထွားမှုသာမကပေ။ ပိုမို အရေးကြီးသည်မှာ လူတို့ လူ့အဖွဲ့အစည်းသို့ မဝင်မီတွင် သူတို့သည် လူ့အဖွဲ့အစည်း၊ လူမှုအစုအဖွဲ့များနှင့် သူတို့၏ အနာဂတ်ဘဝတို့ကို ချဉ်းကပ်ပုံတွင် အသုံးချသင့်သည့် များစွာသော အတွေးများနှင့် အမြင်ရှုထောင့်များတို့ကို အိမ်၌သင်ကြားရသည်။ ယင်းအတွေးများနှင့် အမြင်ရှုထောင့်များတို့သည် လူတစ်ယောက် ရင့်ကျက်လာသည့်အခါ တိတိကျကျဖြစ်စေ၊ သေသေချာချာဖြစ်စေ ပေါ်လွင်လာခြင်း မရှိသော်လည်း လူတို့ လူ့အဖွဲ့အစည်းသို့ မဝင်မီတွင် ဤမျိုးစုံသော အတွေးများနှင့် အမြင်ရှုထောင့်များ၊ ဤမျိုးစုံသော နည်းစနစ်များ၊ စည်းကမ်းများအပြင် လောကကြီးကို ကိုင်တွယ်ဖြေရှင်းရာတွင် အသုံးပြုသည့် နည်းလမ်းများကို ၎င်းတို့အပေါ် မိဘများ၊ လူကြီးသူမများ၊ သို့မဟုတ် အခြားမိသားစုဝင်များက အခြေခံအားဖြင့်လည်းကောင်း၊ အဓိကအားဖြင့်လည်းကောင်း သွတ်သွင်း၍ လွှမ်းမိုးကာ ပုံစံသွင်းထားပြီးသား ဖြစ်သည်။ ဤသွတ်သွင်းခြင်း၊ လွှမ်းမိုးခြင်းနှင့် ပုံစံသွင်းခြင်း အလေ့အကျင့်တို့ကို လူတို့ မိမိတို့၏မိသားစုအတွင်းတွင် ကြီးပြင်းလာသည့်အချိန်အတွင်းတွင် ဆောင်ရွက်ကြသည်။ သို့ကြောင့်ပင် လူတိုင်းအတွက် မိသားစုသည် အလွန်အရေးကြီးခြင်းဖြစ်သည်။ ဤအရေးပါမှုသည် လူတစ်ချင်းစီ လူ့အဖွဲ့အစည်းသို့ ဝင်ရောက်ကာ လူမှုအစုအဖွဲ့များကို ပါဝင်ပူးပေါင်းသည့်အဆင့်နှင့် ဘဝထဲသို့ ဝင်ရောက်ကာ အရွယ်ရောက်ခြင်း ဖြစ်တည်လာသည့်အဆင့်တို့အတွက် ရည်မှန်းထားရုံသာရှိသည်။ ယင်းကို ရုပ်ပိုင်းဆိုင်ရာ တည်ရှိမှုအဆင့်ဖြင့် ကန့်သတ်ထားသည်။ ဤအရာက လူ့အဖွဲ့အစည်းနှင့် အရွယ်ရောက်သည့်ဘဝတို့ကို လူတစ်ဦး ဝင်ရောက်ခြင်းအတွက် မိသားစု၏ ပုံစံသွင်းခြင်းသည် မည်မျှပင်အရေးကြီးကြောင်းကို ဖော်ပြသည်။ ဆိုလိုသည်မှာ အရွယ်ရောက်ကာ လူ့အဖွဲ့အစည်းသို့ ဝင်ရောက်သည့်အချိန်တွင် လောကီဆိုင်ရာ ဆက်ဆံမှုများအတွက် သူတို့၏ အတွေးအခေါ်အများစုသည် သူတို့၏ မိဘများ၏ အမွေအနှစ်နှင့် သူတို့မိသားစု၏ လွှမ်းမိုးမှုတို့မှ အရင်းခံလာခြင်းဖြစ်သည်။ ဤရှုထောင့်မှကြည့်လျှင် လူ့အဖွဲ့အစည်း၏ အသေးငယ်ဆုံး အစိတ်အပိုင်းဖြစ်သည့် မိသားစုအနေဖြင့် လောကကြီးကို ကိုင်တွယ်ဖြေရှင်းခြင်းအတွက် လူတစ်ယောက်၏ အတွေးများသာမက မျိုးစုံသော နည်းလမ်းများနှင့် စည်းမျဉ်းများအပြင် သူတို့၏ ဘဝအပေါ် အမြင်ကိုပင် ပုံဖော်ရာတွင် ပထမဦးဆုံး ပုံ‌သွင်းပေးသည့် အခန်းကဏ္ဍတွင် ဆောင်ရွက်သည်ဟုလည်း ဆိုနိုင်သေးသည်။ ဤမျိုးစုံသော အတွေးများ၊ အမြင်ရှုထောင့်များ၊ လောကကြီးကို ကိုင်တွယ်သည့် နည်းစနစ်များနှင့် တည်ရှိမှုအပေါ်အမြင်များသည် အပျက်သဘောဆောင်ကာ သမ္မာတရားနှင့်မကိုက်ညီသလို သမ္မာတရားနှင့် မသက်ဆိုင်သည်ကိုထောက်လျှင် သို့မဟုတ် သမ္မာတရားနှင့် ဆန့်ကျင်သည်ဟုပင် ဆိုနိုင်ပြီး ယင်းတို့သည် ဘုရားသခင်ထံမှ အစမပြုသောကြောင့် မိမိတို့မိသားစု၏ ပုံစံသွင်းခြင်းကို လက်လွှတ်ရန် လူတို့အတွက် လိုအပ်လာပေသည်။ မိသားစု၏ ပုံစံသွင်းခြင်း၏ အကျိုးဆက်များကို ဆင်ခြင်သုံးသပ်သည့်အခါ ယင်းသည် သမ္မာတရားနှင့် ကွဲလွဲဆန့်ကျင်ကာ မကိုက်ညီသည်ကိုလည်းကောင်း၊ ဘုရားသခင်ကို ဆန့်ကျင်သည်ကိုလည်းကောင်း ငါတို့မြင်ရသည်။ ထို့ပြင် အခြေခံအားဖြင့် မိသားစုများသည် လူတို့အား ဘုရားသခင်ကို ငြင်းပယ်ရန်၊ သူ့ကို အာခံရန်နှင့် အသက်တာတွင် မှားယွင်းသော လမ်းကြောင်းနောက်လိုက်ရန် ဦးဆောင်လျက် လူသားမျိုးနွယ်ကို စာတန်က ဖောက်ပြန်ပျက်စီးစေသည့် နေရာများဖြစ်သည်ဟု ဆိုနိုင်သည်။ ဤရှုထောင့်မှကြည့်လျှင် လူ့အဖွဲ့အစည်း၏ အသေးငယ်ဆုံး အစိတ်အပိုင်းဖြစ်သည့် မိသားစုသည် လူတို့ ကနဦး၌ ဖောက်ပြန်ပျက်စီးစေခြင်း ခံရသည့် နေရာဟု ဆိုနိုင်သလော။ စာတန်နှင့် လူမှုရေပန်းစားမှုများသည် လူတို့ကို ဖောက်ပြန်ပျက်စီးစေသည်ဟု ဆိုခြင်းသည် ယေဘုယျ အမြင်ရှုထောင့် ဖြစ်သော်လည်း အသေးစိတ်အချက်အလက်များနှင့် ပတ်သက်သည့်အခါတွင် မိသားစုသည် လူတို့က ဖောက်ပြန်ပျက်စီးမှုများ၊ အပျက်သဘောဆောင်သည့် အတွေးများ၊ ဆိုးယုတ်သည့် ရေပန်းစားမှုများနှင့် စာတန်၏ အမြင်ရှုထောင့်များတို့ကို ကနဦး လက်ခံသည့်နေရာဖြစ်သည်ဟု မှတ်ယူသင့်သည်။ ပို၍ တိတိကျကျဆိုရလျှင် လူတစ်ယောက်ချင်းစီ လက်ခံထားသည့် ဖောက်ပြန်ပျက်စီးမှုသည် သူတို့၏ မိဘများ၊ လူကြီးသူမများ၊ အခြားမိသားစုဝင်များနှင့် သူတို့ မိသားစု တစ်ခုလုံး၏ ဓလေ့များ၊ စံနှုန်းများ၊ ရိုးရာများ အစရှိသည်တို့မှ အစပြုသည်။ မည်သည့် အခြေအနေတွင်မဆို မိသားစုသည် လူတို့ ဖောက်ပြန်ပျက်စီးမှုများကို ကြုံတွေ့ရာ၊ စာတန်၏ ဆိုးယုတ်သည့် အတွေးများနှင့် ရေပန်းစားမှုတို့ကို လက်ခံရာ စမှတ်ဖြစ်ပြီး လူတို့ကို ပုံသွင်းပေးသည့် နှစ်ကာလများအတွင်း မျိုးစုံသော ဖောက်ပြန်ပျက်စီးပြီး ဆိုးယုတ်သည့် အတွေးများကို ၎င်းတို့ စတင်၍ လက်ခံရာနေရာဖြစ်သည်။ လူ့အဖွဲ့အစည်းသို့ဝင်ကာ လူမှုအစုအဖွဲ့များသို့ မပူးပေါင်းမီ စာတန်၏ ဆိုးယုတ်သည့် ရေပန်းစားမှုများမှ မျိုးစုံသော အတွေးများနှင့် အမြင်ရှုထောင့်များကို လူတစ်ယောက်ချင်းစီအား မိတ်ဆက်ပေးသည့် လူ့အဖွဲ့အစည်း တစ်ခုလုံးအနေဖြင့်သော်လည်းကောင်း၊ လူမှုရေပန်းစားမှုများသည်သော်လည်ကောင်း၊ စာတန်သည်သော်လည်းကောင်း မလုပ်ဆောင်နိုင်သည့် ကဏ္ဍကို မိသားစုက လုပ်ဆောင်ပေးသည်။ မည်သို့ပင် ဖော်ပြစေကာမူ မိသားစုသည် စာတန်နှင့် သက်ဆိုင်သည့် သင်၏ အတွေးများနှင့် အမြင်ရှုထောင့်များ၏ မူလအရင်းအမြစ်ပင်ဖြစ်သည်။ သို့ဖြစ်၍ လူတို့ကို သူတို့၏ မှားယွင်းသော အတွေးနှင့် အမြင်ရှုထောင့်မျိုးစုံအား လက်လွှတ်ရာတွင် ကူညီရန်အတွက် လူ့အဖွဲ့အစည်းမှ ပျံ့နှံ့ပြီးဖြစ်သော မှားယွင်းသည့် အတွေးများနှင့် အမြင်ရှုထောင့်များကိုသာမက မိသားစု၏ ပုံစံသွင်းခြင်းမှလာသည့် မျိုးစုံသော အတွေးများနှင့် အမြင်ရှုထောင့်များနှင့်အတူ လောကကြီးကို ကိုင်တွယ်ဖြေရှင်းသည့် စည်းမျဉ်းများကိုပါ ပိုင်းခြားသိမြင်ပြီး စိတ်ဖြာ လေ့လာဆွေးနွေးရန် လိုအပ်သည်။ မိသားစု ကိုယ်၌ကပင်လျှင် လူ့အဖွဲ့အစည်းတစ်ခုလုံး၏ အစိတ်အပိုင်းတစ်ခုဖြစ်ကာ ယင်းမှာ အသင်းတော် သို့မဟုတ် ဘုရားသခင်၏ အိမ်တော်မဟုတ်သလို ကောင်းကင်နိုင်ငံတော်လည်း သေချာပေါက် မဟုတ်ပေ။ ယင်းမှာ ဖောက်ပြန်ပျက်စီးသည့် လူသားမျိုးနွယ်တို့အကြား ဖန်တီးထားသည့် လူ့အဖွဲ့အစည်း၏ အသေးဆုံး အစိတ်အပိုင်းမျှသာဖြစ်ပြီး ဤအသေးဆုံးအစိတ်အပိုင်းကိုလည်း ဖောက်ပြန်ပျက်စီးသည့် လူသားမျိုးနွယ်ဖြင့် ဖွဲ့စည်းသည်။ သို့ဖြစ်၍ လူတစ်ယောက်သည် မှားယွင်းသော အတွေးနှင့် အမြင်ရှုထောင့်မျိုးစုံ၏ ချုပ်တည်းမှုများ၊ ချည်နှောင်မှုများနှင့် ပြဿနာများမှ လွတ်မြောက်လိုလျှင် မိသားစု၏ ပုံစံသွင်းခြင်းမှရရှိသည့် ၎င်းတို့ရရှိသည့် မျိုးစုံသော အတွေးများနှင့် အမြင်ရှုထောင့်များကို လက်လွှတ်နိုင်သည့် အနေအထားသို့ရောက်သည်အထိ ဦးစွာ ဆင်ခြင်သုံးသပ်ကာ နားလည်ပြီး စိတ်ဖြာလေ့လာဆွေးနွေးသင့်သည်။ ယင်းမှာ လူတို့ မိသားစု၏ ပုံသွင်းခြင်းကို လက်လွှတ်ရန်အတွက် တိကျမှန်ကန်သည့် လက်တွေ့လုပ်ဆောင်မှုစည်းမျဉ်းတစ်ခုဖြစ်သည်။

ယခင်က ဘဝအပေါ် လူတို့၏ အမြင်၊ ရှင်သန်ခြင်း၏ စည်းကမ်းများ၊ ပြုမူနေထိုင်ခြင်းနှင့် လောကကြီးကို ကိုင်တွယ်ဖြေရှင်းခြင်းအတွက် စည်းမျဉ်းများနှင့် နည်းစနစ်များနှင့် လူ့အဖွဲ့အစည်းသို့ ဝင်ရောက်ရာတွင် ထုံးတမ်းသဖွယ် လိုက်နာလျက်ရှိသော ဥပါယ်တံမျဉ်စည်းကမ်းများစသည့် အရေးကိစ္စတို့နှင့် သက်ဆိုင်သည့် လူတို့၏ မိသားစု၏ ပုံစံသွင်းခြင်းနှင့်ပတ်သက်၍ မိတ်သဟာယဖွဲ့ခဲ့ကြသည်။ ဤအကြောင်းအရာတွင် ပါဝင်သည့် ဘဝအပေါ်အမြင် အချို့မှာ အဘယ်နည်း။ ဥပမာ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏”နှင့် “သစ်မှာ အခေါက်၊ လူမှာ ဂုဏ်သိက္ခာ” တို့ဖြစ်ကြသည်။ လောကကြီးကို ကိုင်တွယ်ဖြေရှင်းရာ၌ လူတို့ကို မိသားစုများက သွတ်သွင်းပေးသည့် စည်းမျဉ်းများအနက်မှ အချို့မှာ မည်သည်နည်း။ “သဟဇာတဖြစ်ခြင်းသည် ဘဏ္ဍာသိုက်တစ်ခုဖြစ်သည်၊ သည်းခံစိတ်ရှည်ခြင်းက အကျင့်ကောင်းတစ်ခုဖြစ်သည်”နှင့် “အလျှော့ပေးခြင်းသည် ပဋိပက္ခတစ်ရပ်ကို ဖြေရှင်းရန် ပို၍လွယ်ကူစေ၏” တို့ဖြစ်ကြသည်။ အခြား မည်သည့်အရာရှိသေးသနည်း။ (“ခြံစည်းရိုးသည် ဒေါက်သုံးဒေါက်ပေါ်တည်သကဲ့သို့ လူတစ်ယောက်သည်လည်း အခြားလူသုံးယောက်၏ ထောက်ပံ့မှုကို လိုအပ်သည်”နှင့် “တစ်ယောက်ယောက်က မောင်းထုလျှင် မောင်းသံကို နားထောင်ပါ၊ တစ်ယောက်ယောက်က စကားပြောလျှင် သူ့အသံကို နားထောင်ပါ”တို့ဖြစ်ကြသည်။ ဤအရာတို့သည်လည်း လောကကြီးကို ကိုင်တွယ်ဖြေရှင်းခြင်းအတွက် နည်းလမ်းများနှင့် စည်းမျဉ်းများဖြစ်ကြသည်။) “ထီးထီးကြီး ထင်ပေါ်နေသည့်ငှက်သည် သေနတ်ဖြင့် အပစ်ခံရသည့် ငှက်ဖြစ်သည်” ကဲ့သို့ လူမှုရေးဥပါယ်တံမျဉ် စည်းကမ်းများ ရှိသလော။ (ရှိပါသည်။) “စကားများပါက အမှားများတတ်သည်” အခြား မည်သည့်အရာရှိသေးသနည်း။ (သူတို့ဖော်သည့်ဆေး သူတို့ကို ပြန်သောက်ခိုင်း။) ယင်းမှာလည်း တစ်ခုဖြစ်သည်။ သို့သော် ယင်းကို ပြီးခဲ့သည့်အခေါက်က ငါတို့ မိတ်သဟာယမဖွဲ့ခဲ့ကြချေ။ ထို့အပြင် မိဘများသည် သင့်ကို “အပြင် လောကကြီးတွင် သင်၏ ဝေဖန်ပိုင်းခြားနိုင်စွမ်းသည် ပါးနပ်ချက်ချာသင့်သည်။ သင့်အပြောသည် ညက်ညောပြီး သင့်မျက်လုံးသည် စူးရှထက်မြက်သင့်သည်။ ‘သင့်မျက်စိကို လမ်းတိုင်းသို့ဖွင့်ကာ နားကို အဘက်ဘက်သို့ စွင့်ထား’သင့်သည်။ အလွန်အမင်း ပုံသေကားကျ မဖြစ်နှင့်” ဟုမကြာခဏ ဆိုကြသည်။ “ချီးကျူးခြင်းကြောင့် ဘယ်တော့မှအရှုံးမရှိ”နှင့် “သင်သည် မည်သည့်နေရာရောက်ရောက် ရေလိုက်ငါးလိုက်နေသင့်သည်။ အယောက်တိုင်းက ချိုးဖောက်နေချိန်တွင် ဥပဒေ မသက်ရောက်နိုင်။ မရေမရာအချိန်တွင် လူအများနောက်သို့လိုက်ပါ” ဟုလည်း ရှိသေးသည်။ ယင်းတို့မှာ ဥပါယ်တံမျဉ် စည်းကမ်းအမျိုးအစားအားလုံးပင် ဖြစ်ကြသည်။ ထို့နောက်တွင် “ဂုဏ်သရေရှိမိန်းမကောင်းတစ်ယောက်သည် သူ့ကို သဘောကျသည့်သူများအတွက် ကိုယ့်ကိုယ်ကိုယ် လှပအောင် ပြင်ဆင်မည်ဖြစ်သော်လည်း ဂုဏ်သရေရှိအမျိုးသားတစ်ဦးမှာမူ သူ့ကို နားလည်သည့်သူများအတွက် သူ၏အသက်ကို စတေးလိမ့်မည်” နှင့် “မလှသည့် အမျိုးသမီးဟူမရှိ ပျင်းရိသူသာရှိ၏” သကဲ့သို့ ဆိုရိုးများလည်း ရှိသေးသည်။ ယင်းတို့သည် မည်သည့် အမျိုးအစားတွင် ပါဝင်သနည်း။ ယင်းတို့သည် နေ့စဉ်ဘဝ အမျိုးအစားတွင်ပါဝင်ကာ သင်မည်သို့နေထိုင်ပြီး သင်၏ ရုပ်ခန္ဓာကို မည်သို့ သဘောထားရမည်ကို သင့်အား ပြောပြသည်။ ထို့နောက်တွင် “မိဘက အမြဲတစေ မှန်သည်”၊ “အမေသည် ကမ္ဘာတွင် အကောင်းဆုံးပင်”၊ “ဒီပုတ်ထဲက ဒီပဲ” နှင့် “မသင်ပြဘဲ ကျွေးမွေးရုံသာ ကျွေးမွေးခြင်းသည့် ဖခင်၏ အပြစ်ဖြစ်သည်” ကဲ့သို့ ဆိုရိုးများလည်း ရှိသေးသည်။ ယင်းတို့သည် မိသားစု ခင်တွယ်မှုနှင့် ခံစားချက်ဆိုင်ရာ အတွေးများနှင့် အမြင်ရှုထောင့်တို့ဖြင့် သက်ဆိုင်သည်။ လူတို့သည် “သေသူသည် ရှင်သူ၏ အမြင်တွင် ကြီးမြတ်သည်” ဟုလည်း မကြာခဏ ဆိုကြသည်။ သေလွန်ပြီး အခါတွင် လူတစ်ယောက်သည် ကြီးမြတ်လာသည်။ သင်သည် ပိုမြင့်သော အဆင့်အတန်းကိုလိုချင်လျှင် လူတို့ သင့်အကြောင်း အကောင်းပြောကာ သင့်ကို လေးစားစေလိုလျှင် သင်သေရမည်။ သင်သေသည်နှင့် သင်သည် ကြီးမြတ်လာလိမ့်မည်။ “သေသူသည် ရှင်သူ၏ အမြင်တွင် ကြီးမြတ်သည်” ဤယုတ္တိသည် အဓိပ္ပာယ်ကင်းသည် မဟုတ်လော။ “လူတစ်ယောက်သေလွန်ပြီးလျှင် သူ့အကြောင်း မကောင်းမပြောလေနှင့်။ သေသူသည် ရှင်သူ၏ အမြင်တွင် ကြီးမြတ်သည်။ သူတို့ကို လေးစားပါ။”ဟု ဆိုကြသည်။ ဤလူတစ်ယောက်သည် မည်မျှပင် မကောင်းသည့်အရာများကို လုပ်ခဲ့စေကာမူ သေလွန်ပြီးချိန်တွင် ကြီးမြတ်လာသည်။ ယင်းမှာ ကောင်းမှုနှင့် မကောင်းမှုတို့အကြား ပိုင်းခြားသိမြင်မှု လုံးလုံးလျားလျား မရှိခြင်းနှင့် လူတို့၏ ကျင့်ကြံပြုမူပုံတွင် စည်းမျဉ်းများ မရှိခြင်းကို မပြသလော။ (ပြပါသည်။) “မိဘက အမြဲတစေ မှန်သည်”ကို ငါတို့ ပြီးခဲ့သည့်အခေါက်က အသေးစိတ် မိတ်သဟာယဖွဲ့ခဲ့ကြသည်။ “မသင်ပြဘဲ ကျွေးမွေးရုံသာ ကျွေးမွေးခြင်းသည့် ဖခင်၏ အပြစ်ဖြစ်သည်”နှင့် “ဒီပုတ်ထဲက ဒီပဲ” ကဲ့သို့သော ဤအခြားဆိုရိုးများသည် မိတ်သဟာယဖွဲ့ရာတွင် မပါဝင်ခဲ့သော်လည်း ယင်းတို့ကို ပိုင်းခြားသိမြင်ရန် မလွယ်ကူသလော။ “မသင်ပြဘဲ ကျွေးမွေးရုံသာ ကျွေးမွေးခြင်းသည့် ဖခင်၏ အပြစ်ဖြစ်သည်”ဟူသည့် ဆိုရိုးသည် မှန်ကန်ပါ၏လော။ ယင်းသည် ဖခင်၏ သွန်သင်မှုသည် လွန်စွာအရေးကြီးသကဲ့သို့ မြင်စေ၏။ ဖခင်တစ်ယောက်သည် လူတို့ကို မည်သည့်လမ်းကြောင်းမျိုးသို့ ဦးဆောင်သွားနိုင်သနည်း။ သူသည် မှန်ကန်သော လမ်းကြောင်းသို့ သင့်ကို ဦးဆောင်နိုင်သလော။ ဘုရားသခင်ကို ကိုးကွယ်ကာ စစ်မှန်သော လူကောင်းတစ်ယောက်ဖြစ်လာနိုင်ရန် ဦးဆောင်နိုင်သလော။ (ဦးမဆောင်နိုင်ပါ။) သင့်ဖခင်က “ယောက်ျားမျက်ရည် လွယ်လွယ်မကျ” ဟု သင့်ကိုပြောသည်။ သို့သော် သင်သည် ငယ်ရွယ်ကာ မတရားသဖြင့် ဆက်ဆံခံရသည်ဟု ခံစားရပါက ငိုသည်။ သင့်ဖခင်က “ထိန်းထားစမ်း။ ယောကျ်ားပီသလော့။ နည်းနည်းဖြစ်သည်နှင့် ငိုတတ်သည်။ အဖြစ်မရှိသူ တစ်ယောက်ပင်” ဟုဆိုကာ သင့်ကို ဆူသည်။ ယင်းသို့ ဖြစ်ပြီးသည့်နောက်တွင် သင်သည် “ငါမျက်ရည်ကျ၍မရ။ ငါငိုလျှင် ငါသည် အဖြစ်မရှိသူဖြစ်သည်” ဟုတွေးသည်။ သင့်မျက်ရည်ကို ထိန်းထားကာ မငိုရဲတော့ဘဲ ညအချိန်ရောက်မှ တိတ်တဆိတ် ပုန်းကွယ်ပြီး ငိုလေသည်။ ယောကျ်ားတစ်ယောက်အနေဖြင့် သင်၏ စိတ်ခံစားချက်များကို သဘာဝအလျောက် ဖော်ထုတ်ခွင့် သို့မဟုတ် အသိပေးခွင့်ပင် မရှိပေ။ သင့်တွင် ငိုဖို့ ရွေးချယ်ရန် အခွင့် မရှိ။ သင်သည် မတရားသဖြင့် ဆက်ဆံခံရသည်ဟု ခံစားရသည့် အခါတိုင်းတွင် ချုပ်တည်းကာထားရသည်။ ဤသည်မှာ သင်၏ ဖခင်ထံမှ သင်ရရှိသည့် သွန်သင်မှုပင်။ ထို့ပြင် ယင်းသည် “မသင်ပြဘဲ ကျွေးမွေးရုံသာ ကျွေးမွေးခြင်းသည့် ဖခင်၏ အပြစ်ဖြစ်သည်”၏ စစ်မှန်သော အဓိပ္ပာယ်ဖြစ်သည်။ သင့်ဖခင်၊ သင့်မိခင်နှင့် ရှေးမျိုးဆက်များ အားလုံးသည် ဤသွန်သင်မှုကို စွဲကိုင်ကာ “ကောင်လေး၊ မင်းသည် နည်းနည်းဖြစ်သည်နှင့် ငိုတတ်သည်။ မတရားသဖြင့် ဆက်ဆံခံရသည်ဟု ခံစားရတိုင်း၊ အပြင်မှာ အနိုင်ကျင့်ခံရသည့်အခါ ငိုတတ်သည်။ အဖြစ်ကို မရှိ။ သူတို့ မင်းကို ရိုက်လျှင် မင်းက အဘယ်ကြောင့် ပြန်မရိုက်ခဲ့သနည်း။ သူတို့က မင်းကို ရိုက်သောကြောင့် သူတို့နှင့် မကစားတော့နှင့်။ သူတို့ကို ထပ်မြင်သည့်အခါ သူတို့ကို ရိုက်နှက်၍ ရသလောကြည့်ပြီးနောက် ရိုက်လိုက်ပါ။ မရိုက်နိုင်လျှင် ထွက်သာပြေးလော့။ ဟန်ရှင်းသည်က အခြားသူ၏ ခြေထောက်ကြားထဲ အတင်းအဓမ္မ တွားသွားခိုင်းသည်ကို ခံရကာ အရှက်ခွဲခြင်းကို ခါးစည်းခံခံခဲ့ပုံကို ကြည့်ပါလေ။ သူမငိုခဲ့။ ယင်းမှာ ယောက်ျားပီသသူဟူသည့်အရာ ဖြစ်သည်”ဟု ဆိုကြသည်။ ဤသည်မှာ ဖခင်တို့က သူတို့၏ သားကို သွန်သင်ပေးကာ ယောက်ျားပီသခြင်းနှင့်ပတ်သက်သော အတွေးကို သူတို့ထံ သွတ်သွင်းပေး ပုံပင်ဖြစ်သည်။ ယောက်ျားတို့သည် သူတို့၏ ပြဿနာများကို ထုတ်ပြော၍မရဘဲ မျက်ရည်လည်း မကျရကာ ချုပ်တည်းထားရမည်။ ယောက်ျားတို့ မတရားမှု မည်မျှ ခံစားရသနည်း ငါ့ကို ပြောလော့။ ဤလူ့အဖွဲ့အစည်းတွင် ယောကျ်ားတို့သည် သူတို့၏ မိသားစုကို ထောက်ပံ့ရမည်၊ လူကြီးသူမများကို သားသမီးဝတ်ကျေပွန်ရမည်၊ ထို့ပြင် သူတို့ မည်မျှပင် ပင်ပန်းနေစေကာမူ မညည်းတွားရဲကြချေ။ မတရားမှု မည်မျှပင် ခံစားရစေကာမူ ရင့်ဖွင့်၍မရ။ ယင်းမှာ ယောက်ျားထုအတွက် မတရားမဖြစ်သလော။ (ဟုတ်ပါသည်။ မတရားပါ။) သင်တို့၏ ဖခင်များသည် သင်တို့ကို ဤကဲ့သို့ သွန်သင်ပေးသည့်အခါ သင်တို့ မည်သို့ခံစားခဲ့ရသနည်း။ သင် အခါအားလျော်စွာ ငိုကြွေးချင်သည့်အခါ သင်၏ ဖခင်ကမည်သို့ ပြောသနည်း။ “ငါ မည်သူမည်ဝါသည် ငါ့ဘဝတစ်လျှောက်လုံး အမြော်အမြင်ရှိကာ ထူးချွန်ရန် စိတ်ပြင်းပြခဲ့သည်။ မင်းကဲ့သို့ ပျော့ညံ့သူတစ်ယောက်ကို အဘယ်သို့များ ပျိုးထောင်နိုင်ခဲ့ရသနည်း။ မင်းအရွယ်တွင် ငါသည် ငါ့မိသားစုကို ငါ့ဘာသာ ထောက်ပံ့နေပြီးသားဖြစ်ခဲ့သည်။ မင်းကို ကြည့်ပါလေ။ အလိုလိုက်ခံရကာ ပျက်စီးနေသည်။ အဖြစ်ကိုမရှိ” ဟူ၍ ဖြစ်သည်။ သင်တို့ မည်သို့ ခံစားခဲ့ရသနည်း။ သင်၏ မိဘများနှင့် ဘိုးဘွားများက “ယောက်ျားတစ်ယောက်သည် မိသားစု၏ ထောက်တိုင်ဖြစ်သည်။ ငါတို့ မင်းကို အဘယ်ကြောင့် ထောက်ပံ့ကြသနည်း။ ငါတို့ မင်းကို အဘယ်ကြောင့် ကောလိပ်ကျောင်း ထားခဲ့သနည်း။ မင်း မိသားစုကို ထောက်ပံ့ရာတွင် အထောက်အကူဖြစ်စေရန်ဖြစ်သည်။ တစ်ခုခုကြုံရတိုင်း ငိုနေပြီး မတရားသဖြင့် ဆက်ဆံခံရသည်ဟု ခံစားနေရရန် မဟုတ်” ဟုဆိုကာ သွန်သင်ပေးကြသည်။ သင်၏ ဖခင်နှင့် လူကြီးသူမများ ဤသို့ဆိုသည့်အချိန်က သင်မည်သို့ ခံစားခဲ့ရသနည်း။ သင်သည် မတရားသဖြင့် ဆက်ဆံခံရသည်ဟု ခံစားခဲ့ရသလော သို့မဟုတ် တည်တည်ငြိမ်ငြိမ် ကိုင်တွယ်ဖြေရှင်းခဲ့သလော။ (ကျွန်ုပ်သည် စိတ်ဓာတ်ကျကာ မတရားသဖြင့် ဆက်ဆံခံရသည်ဟု ခံစားခဲ့ရပါသည်။) သင့်တွင် လက်ခံရုံမှတစ်ပါး အခြားမရှိခဲ့သလော သို့မဟုတ် သင်၏ စိတ်နှလုံးတွင် မကျေမချမ်းဖြစ်ခြင်း ခံစားခဲ့ရသလော။ (မကျေမချမ်းဖြစ်ခြင်း ခံစားခဲ့ရသော်လည်း လက်ခံခဲ့ရပါသည်။) အဘယ်ကြောင့် သင် လက်ခံခဲ့သနည်း။ (အဘယ်ကြောင့်ဆိုသော် ယင်းကဲ့သို့ လူမှုစနစ် အခြေအနေအောက်တွင် အခြားရွေးစရာမရှိဟု ခံစားခဲ့ရသောကြောင့် ဖြစ်သည်။) ယင်းမှာ လူ့အဖွဲ့အစည်းက ယောက်ျားတို့ကို နေရာသတ်မှတ်ပေးပုံပင်ဖြစ်သည်။ သူတို့သည် ဤကဲ့သို့ လူမှုအခြေအနေတွင်‌ မွေးဖွားလာရကာ မည်သူမျှ ရွေးချယ်စရာ မရှိခဲ့။ သင်၏ ဖခင်နှင့် လူကြီးသူမများထံမှ ရရှိသည့် သွန်သင်မှုသည် လူ့အဖွဲ့အစည်းမှ အရင်းခံလာသည်။ သူတို့သည် ဤအတွေးအမြင်သဘောတရား သွန်သင်မှုကို ရရှိပြီးသည့်နောက်တွင် လူ့အဖွဲ့အစည်းမှ ဤအတွေးများကို သင့်ထံ သွတ်သွင်းပေးခဲ့ကြသည်။ လက်တွေ့တွင်မူ သူတို့၏ ပုံစံပေးခံရသည့် နှစ်ကာလများအတွင်းတွင် ဤအတွေးများနှင့် အမြင်ရှုထောင့်များကို သူတို့ လက်ခံခဲ့စဉ်တွင် သူတို့သည်လည်း စိတ်မပါဘဲ လက်ခံခဲ့ရပေသည်။ သူတို့ အသက်ကြီးလာသောအခါ ဤအတွေးများကို နောက်ထပ်မျိုးဆက်ဆီသို့ လက်ဆင့်ကမ်းပေးသည်။ ဤသည်မှာ သူတို့ ကြီးပြင်းလာခဲ့ရပုံ ဖြစ်သဖြင့် နောက်ထပ်မျိုးဆက်သည် ဤအတွေးများနှင့် အမြင်ရှုထောင့်များကို လက်ခံသင့်၊ မခံသင့် သို့မဟုတ် ယင်းတို့သည် မှန်မမှန်ကို သူတို့ မစဉ်းစားခဲ့ပေ။ သူတို့သည် လူတို့ ဤနည်းအားဖြင့် နေထိုင်သင့်သည်ဟု တွေးကြသည်။ သင်သည် မတရားသဖြင့် ဆက်ဆံခံရပါကလည်း အရေးကြီးသလော။ အရေးကြီးသည်မှာ ဤအတွေးများကို လက်ခံခြင်းသည် သင့်ကို လူ့အဖွဲ့အစည်းတွင် သင်၏ခြေကုပ်ကို ရှာတွေ့ကာ အခြားသူများ၏ အနိုင်ကျင့်ခြင်း မခံရစေရန် အထောက်အကူပြုလိမ့်မည်။ သူတို့သည် သင့်ကဲ့သို့ပင် ဤမကျေနပ်ချက်များကို ခံစားခဲ့ရကာ စိတ်ဓာတ်ကျကာ မကျေမချမ်းဖြစ်ခဲ့သည့်တိုင် အဘယ်ကြောင့် ဤအတွေးများနှင့် အမြင်ရှုထောင့်များကို သင့်ထံသို့ လက်ဆင့်ကမ်း ပေးကြသေးသနည်း။ အကြောင်းပြချက်တစ်ခုမှာ သူတို့ကို လူ့အဖွဲ့အစည်းတွင် သူတို့၏ခြေကုပ်ရစေရန် အထောက်အကူပြုလျက် လူမှုရေးပန်းစားမှုများအတွင်း အံဝင်ခွင်ကျဖြစ်စေသည့် လူ့အဖွဲ့အစည်းအတွင်းမှ အတွေးများနှင့် အမြင်ရှုထောင့်များ အမျိုးမျိုးတို့ကို သူတို့ သဘာဝအလျောက်ပင် လက်ခံခဲ့သောကြောင့် ဖြစ်သည်။ လူတိုင်းသည် ဤအတွေးများနှင့် အမြင်ရှုထောင့်များကို မည်သူမျှ မေးခွန်းမထုတ်ဘဲ သို့မဟုတ် ချိုးဖျက်ရန် သို့မဟုတ် ပုန်ကန်ရန် ဆန္ဒမရှိဘဲ ရှင်သန်ရေးအတွက် လမ်းညွှန်ချက်များနှင့် စံနှုန်းများအဖြစ် လိုက်နာကြသည်။ ဤသည်မှာ အသက်ရှင် နေထိုင်နိုင်ရန်အတွက် ရှုထောင့် တစ်ခုပင်ဖြစ်သည်။ အဓိကရှုထောင့်ဖြစ်သည့် အခြားရှုထောင့်တစ်ခုမှာ ယင်းသည် လူတို့သည် အပြုသဘောဆောင်သည့် အရာများနှင့် အပျက်သဘောဆောင်သည့် အရာများကို ခွဲခြားနိုင်သည့် အစွမ်း မရှိခြင်းပင်ဖြစ်သည်။ ဤသည်မှာ အဘယ်ကြောင့်နည်း။ ယင်းမှာ လူတို့သည် သမ္မာတရားကို နားမလည်ကြဘဲ သူတို့တွင် ရှင်သန်ရေး၊ လောကကြီးကို ကိုင်တွယ်ဖြေရှင်းခြင်းတို့နှင့် စပ်လျဉ်း၍ သို့မဟုတ် သူတို့ လိုက်လျှောက်သင့်သည့်လမ်းကြောင်းနှင့်စပ်လျဉ်း၍ မှန်ကန်သော အတွေးများနှင့် အမြင်ရှုထောင့်များ မရှိခြင်းကြောင့် ဖြစ်သည်။ လူ့အဖွဲ့အစည်းနှင့် လိုက်လျောညီထွေရှိစေရန်၊ သဟဇာတရှိစေရန်နှင့် လူ့အဖွဲ့အစည်းအတွင်းနှင့် လူမှုအစုအဖွဲ့များတွင် ရှင်သန်နိုင်စေရန် လူတို့သည် လောကကြီးကို ကိုင်တွယ်ဖြေရှင်းရန် စည်းမျဉ်းအမျိုးမျိုးနှင့် လူ့အဖွဲ့အစည်းက သတ်မှတ်ထားသည့် ဥပါယ်တံမျဉ် စည်းကမ်းများကို တက်ကြွစွာဖြစ်စေ၊ မထုံတက်သေးဖြင့်ဖြစ်စေ မဖြစ်မနေ လက်ခံကြရသည်။ လိုက်လျောညီထွေရှိခြင်း၏ ရည်ရွယ်ချက်မှာ လူတို့သည် လူ့အဖွဲ့အစည်းအတွင်းတွင် မိမိတို့ကိုယ်ကို ထူထောင်နိုင်ရန်နှင့် အသက်ရှင် နေနိုင်ရန်ဖြစ်သည်။ သို့သော် လူတို့သည် သမ္မာတရားကို နားမလည်သဖြင့် သူတို့သည် လောကကြီးကို ကိုင်တွယ်ဖြေရှင်းရန် ဤစည်းမျဉ်းများနှင့် လူ့အဖွဲ့အစည်းမှ သတ်မှတ်သည့် ဥပါယ်တံမျဉ်စည်းကမ်းများကို ရွေးချယ်ရန်မှ တစ်ပါး အခြားမရှိချေ။ ထို့ကြောင့် ယောက်ျားတစ်ယောက် အနေဖြင့် သင်၏ဖခင်က သင့်ကို “ယောက်ျားမျက်ရည် လွယ်လွယ်မကျ”ဟု သွန်သင်ပေးသည့်အခါတွင် သင်သည် မတရားသဖြင့် ဆက်ဆံခံရသည်ဟု ခံစားရကာ သင်၏ အလိုမကျခြင်းတို့ကို ရင်ဖွင့်လိုသော်လည်း သင့်တွင် သူ့ကို ချေပရန် နည်းလမ်းမရှိခဲ့သလို သူဆိုနေသည့်အရာကိုလည်း ကောင်းစွာ မသိမြင်နိုင်ခဲ့ချေ။ နောက်ဆုံးတွင် သင့်စိတ်နှလုံးတွင် ဤသည်ကို လက်ခံလိုက်ရသည့် အကြောင်းအရင်းမှာ “ငါ့ဖခင်၏ စကားများမှာ အတော်အတန် ကြမ်းတမ်းပြီး နားထောင်ရခက်ခဲသည့်အပြင် ဤစကားများကို လက်ခံခြင်းသည် ငါ့အလိုကို ဆန့်ကျင်သော်လည်း သူက ငါကောင်းဖို့ လုပ်ပေးနေခြင်းပင်ဖြစ်သည်။ ထို့ကြောင့် ငါလက်ခံသင့်သည်” ဟုဖြစ်သည်။ သားသမီးတစ်ယောက်အနေဖြင့် မိမိ၏ အသိစိတ်နှင့် သားသမီးဝတ်တို့ကြောင့် လူတို့သည် လိုက်လျောမှုများ လုပ်ဆောင်ကာ ဤအတွေးနှင့် အမြင်များကို လက်ခံလိုက်သည်။ လူတို့၏ မိသားစု၏ ပုံစံသွင်းခြင်း ၏ သွင်ပြင်လက္ခဏာမှာ မည်သည့်အရာဖြစ်ပါစေ ၎င်းတို့သည် နောက်ဆုံးတွင် မိမိတို့၏ အလိုကို ဆန့်ကျင်ကာ ယင်းတို့ကို လက်ခံရသည်အထိ ဤနည်းစနစ်များအားဖြင့် အဆက်မပြတ် သွတ်သွင်းခံနေရကြသည့် အခြေအနေမျိုးတွင် မကြာခဏ ရှိနေသည်။ ဤစဉ်ဆက်မပြတ် လက်ခံခြင်း ဖြစ်စဉ်တစ်လျှောက် ဤမှားယွင်း၍ အပျက်သဘောဆောင်သော အတွေးများနှင့် အမြင်ရှုထောင့်များသည် လူတစ်ယောက်၏ အတွင်းအကျဆုံး နေရာအထိ တဖြည်းဖြည်း စိမ့်ဝင်လာကာ သို့မဟုတ် သူတို့၏ အတွေးများနှင့် အမြင်ရှုထောင့်များထဲသို့ ဖြည်းဖြည်းနှင့် မှန်မှန် ထိုးဖောက်ဝင်ရောက်လာကာ သူတို့ ပြုမူပုံနှင့် လောကကို ကိုင်တွယ်ဖြေရှင်းပုံအတွက် မတူညီသော အခြေခံမျိုးစုံဖြစ်လာသည်။ မှားယွင်းသော အတွေးများနှင့် အမြင်ရှုထောင့်များကို လက်ခံခြင်းဖြစ်စဉ်သည် ဖောက်ပြန်ပျက်စီးခြင်း ဖြစ်စဉ်လည်း ဖြစ်သဖြင့် ဤဖြစ်စဉ်ကို လူတစ်ယောက်သည် ဖောက်ပြန်ပျက်စီးမှုကို ကြုံတွေ့နေခြင်းဟု ချက်ကျလက်ကျ ဆိုနိုင်ပေသည်။ သို့ဆိုလျှင် လူတို့ကို မည်သူက ဖောက်ပြန်ပျက်စီးစေသနည်း။ ယေဘုယျသဘောတွင် သူတို့ကို စာတန်ကလည်းကောင်း၊ ဆိုးယုတ်သော ရေပန်းစားမှုတို့ကလည်းကောင်း ဖောက်ပြန်ပျက်စီးစေသည်။ အသေးစိတ်ဆိုရလျှင် သူတို့၏ မိသားစုက ဖောက်ပြန်ပျက်စီးစေသည်။ ပို၍ အသေးစိတ်ဆိုရလျှင်မူ သူတို့၏ မိဘများက ဖောက်ပြန်ပျက်စီးစေသည်။ ဤသည်ကို လွန်ခဲ့သည့် ဆယ်နှစ်က ငါပြောခဲ့ပါက သင်တို့ မည်သူမျှ ယင်းကို လက်ခံနိုင်ခဲ့မည် မဟုတ်ကောင်း မဟုတ်သည့်အပြင် သင်တို့အားလုံး ငါ့ကို ရန်လိုကောင်း ရန်လို နိုင်ကြသေးသည်။ သို့သော် ယခုတွင်မူ သင်တို့မှ အများစုသည် ဤအဆိုကို မှန်ကန်သည်ဟု ကျိုးကြောင်းညီညွတ်စွာ လက်ခံနိုင်ပြီး ယင်းကို “အာမင်” ထူးနိုင်ကြသည် မဟုတ်လော။ (ဟုတ်ပါသည်။) ဤအဆိုမှ အဘယ်ကြောင့် မှန်ကန်ရသနည်း။ ယင်းကို နားလည်ရန် လူတို့သည် ယင်းကို သူတို့၏ အတွေ့အကြုံတစ်လျှောက် တဖြည်းဖြည်းချင်း အသိအမှတ်ပြုလာနိုင်ရန် လိုအပ်သည်။ သင်၏ အသိမှတ်ပြုမှုသည် ပိုမို၍ အသေးစိတ်ကျကာ လေးနက်လေလေ၊ သင်၏ အတွေ့အကြုံသည် ဤအရာကို ပိုမို၍ ထင်ဟပ်လာလေလေ ဤအဆိုကို သင်ထောက်ခံလာနိုင်လေလေဖြစ်သည်။

“အခြားသူများအား ထိခိုက်စေရန် မည်သည့်အခါမျှ မရည်ရွယ်လေနှင့်၊ သို့သော် သင့်အား ၎င်းတို့ လုပ်ဆောင်နိုင်သည့် ထိခိုက်မှုများကိုမူ အစဉ်သဖြင့် သတိထားရှောင်ကြဉ်လော့” ဟူသည်ကို စိစစ်ခြင်း

မိသားစု၏ ပုံစံသွင်းခြင်းတွင် ပြုမူနေထိုင်ခြင်းနှင့် လောကကြီးကို ကိုင်တွယ်ဖြေရှင်းခြင်းအတွက် နောက်ထပ်သော ဥပါယ်တံမျဉ်စည်းကမ်းများ များစွာပါဝင်ရန် ဖြစ်နိုင်ချေအများဆုံး ဖြစ်သည်။ ဥပမာ မိဘများက “အခြားသူများအား ထိခိုက်စေရန် မည်သည့်အခါမျှ မရည်ရွယ်လေနှင့်၊ သို့သော် သင့်အား ၎င်းတို့ လုပ်ဆောင်နိုင်သည့် ထိခိုက်မှုများကိုမူ အစဉ်သဖြင့် သတိထားရှောင်ကြဉ်လော့။သင်က လွန်စွာ ရူးမိုက်ကာ ယုံလွယ်သည်” ဟု မကြာခဏဆိုကြသည်။ မိဘများက ဤကဲ့သို့ စကားမျိုးကို မကြာခဏ ထပ်ခါထပ်ခါဆိုကြကာ လူကြီးသူမများကပင် သင့်ကို “လူကောင်းတစ်ယောက် ဖြစ်အောင်နေပါ။ အခြားသူများကို ဒုက္ခမပေးနှင့်။ သို့သော် သင်သည် အခြားသူများက လာရောက် ထိခိုက်နိုင်သည်ကို အမြဲကာကွယ်ထား ရမည်။ လူတို့အားလုံးသည် ဆိုးရွားသည်။ တစ်စုံတစ်ယောက်က သင့်ကို အပြင်ပန်းတွင် အကောင်းပြောနေသည်ကို မြင်ရနိုင်သော်လည်း သူတို့ မည်သည့်အရာ တွေးနေသည်ကို သင်မသိ။ လူတို့၏ စိတ်နှလုံးသည် အရေပြားအောက်တွင် ပုန်းနေသည်။ ထို့ပြင် ကျားတစ်ကောင်ပုံဆွဲရာတွင် သူ၏အရေပြားကို ပြသော်လည်း အရိုးကိုမပြ။ ထို့အတူ လူတစ်ယောက်ကို သိရာတွင် သူ၏မျက်နှာကိုသိကောင်း သိနိုင်သော်လည်း သူ၏စိတ်နှလုံးကိုကား မသိနိုင်။” ဟု ပြောရင်း မကြာခဏ တကျည်ကျည် လုပ်ကြသည်။ ဤစကားစုများတွင် မှန်ကန်သောဘက် ရှိပါသလော။ ၎င်းတို့ တစ်ခုချင်းစီကို တိုက်ရိုက်အဓိပ္ပာယ်ကောက်ရလျှင် ထိုသို့သော စကားစုများနှင့်ပတ်သက်၍ မှားယွင်းနေခြင်းမရှိပေ။ လူတစ်ယောက်သည် အတွင်းစိတ်တွင် မည်သည့်အရာကို အမှန်တကယ် တွေးနေကြောင်းနှင့် သူ၏ စိတ်နှလုံးသည် ရက်စက်သည်ဖြစ်စေ၊ ကြင်နာသည်ဖြစ်စေ မသိနိုင်။ လူတစ်ယောက်၏ စိတ်ဝိညာဉ်အတွင်းသို့ မြင်ရန် မဖြစ်နိုင်။ ဤစကားစုများ၏ နောက်ကွယ်ရှိ အဓိပ္ပာယ်သည် အပြင်ပန်းအားဖြင့် မှန်ကန်နေသော်လည်း ယင်းတို့သည် အယူဝါဒတစ်မျိုးသာဖြစ်ကြသည်။ လူတို့သည် လောကကြီးကို ကိုင်တွယ်ဖြေရှင်းရန်အတွက် ဤစကားစုနှစ်စုမှနေ၍ နောက်ဆုံးတွင် ထုတ်နုတ်ယူလိုက်သည်မှာ မည်သည့်စည်းမျဉ်း ဖြစ်သနည်း။ ယင်းမှာ “လူတစ်ယောက်သည် အခြားသူများကို ထိခိုက်စေရန် မည်သောအခါမျှ မကြံရွယ်သင့်သော်လည်း အခြားသူများက လာရောက် ထိခိုက်နိုင်သည်ကို အမြဲကာကွယ်ထားသင့်သည်။”ဟူ၍ ဖြစ်သည်။ ယင်းမှာ ရှေးမျိုးဆက်တို့ ဆိုကြသည့်အရာပင် ဖြစ်သည်။ မိဘများနှင့် လူကြီးသူမများသည် ယင်းကို မကြာခဏပြောကြကာ သင့်ကို “သတိထားပါ။ ရူးမိုက်ပြီး ကိုယ့်စိတ်နှလုံးတွင် ရှိသမျှကို ထုတ်ဖော်မပြလေနှင့်။ ကိုယ့်ကိုယ်ကိုယ် စောင့်ရှောက်နိုင်ရန် သင်ယူပြီး နိုးနိုးကြားကြားရှိပါ။ မိတ်ဆွေကောင်းများနှင့်ပင် မင်းပင်ကိုပုံစံစစ်စစ်ကို မပြသနှင့်။ သို့မဟုတ် စိတ်နှလုံးကို ချမပြနှင့်။ သူတို့အတွက်နှင့် မင်းဘဝကို မစွန့်စားနှင့်” ဟုပြောကာ အမြဲမပြတ် အကြံပေးနေသည်။ သင်၏ လူကြီးသူမများထံမှ ဤသတိပေးချက်သည် မှန်ကန်သလော။ (မမှန်ကန်ပါ။ ယင်းသည် လူတို့ကို ကောက်ကျစ်သည့် နည်းလမ်းများ သင်ကြားပေးသည်။) သဘောတရားအရမူ ယင်းတွင် ကောင်းမွန်သော အခြေခံရည်ရွယ်ချက်ရှိသည်။ သင့်ကိုကာကွယ်ရန်၊ အန္တရာယ်များသော အခြေအနေများသို့ ကျရောက်ခြင်းမှ သင့်ကို တားဆီးရန်၊ အခြားသူများက သင့်ကို ဒုက္ခပေးခြင်းဖြစ်စေ၊ လှည့်ဖြားခြင်းဖြစ်စေ ကာကွယ်ရန်၊ သင်၏ ရုပ်ပိုင်းဆိုင်ရာအကျိုးစီးပွားများ၊ ပုဂ္ဂလိက လုံခြုံမှုနှင့် သင်၏ ဘဝတို့ကို စောင့်ရှောက်ရန်တို့ ဖြစ်သည်။ သင့်ကို ပြဿနာများ၊ အမှုအခင်းများနှင့် စုံစမ်းသွေးဆောင်ခြင်းများမှ ဝေးစေကာ နေ့တိုင်း ငြိမ်းချမ်းစွာ၊ ချောမွေ့စွာနှင့် ပျော်ရွှင်စွာ နေထိုင်အသက်ရှင်ရစေရန်အတွက်ဖြစ်သည်။ မိဘများနှင့် လူကြီးသူမများတို့၏ အခြေခံရည်ရွယ်ချက်မှာ ရိုးရိုးရှင်းရှင်းပင် သင့်ကို ကာကွယ်ရန်ဖြစ်သည်။ သို့သော် သူတို့ သင့်ကို ကာကွယ်ပုံ၊ သင်လိုက်နာရန် သူတို့ အကြံပေးသော စည်းမျဉ်းများနှင့် သင့်ကို သွတ်သွင်းပေးသော အတွေးများအားလုံးတို့သည် မမှန်ကန်ပေ။ သူတို့၏ အခြေခံရည်ရွယ်ချက်သည် မှန်ကန်သော်လည်း သူတို့ သွတ်သွင်းပေးသော အတွေးများသည် သင့်ကို အမှုမဲ့အမှတ်မဲ့ဆိုသလို အစွန်းရောက်စေသည်။ သူတို့ သင့်ထံတွင် သွတ်သွင်းပေးသော အတွေးများသည် သင်လောကကြီးကို ကိုင်တွယ်ဖြေရှင်းပုံအတွက် စည်းမျဉ်းများနှင့် အခြေခံများဖြစ်လာသည်။ အတန်းဖော်များ၊ လုပ်ဖော်ကိုင်ဖက်များ၊ အလုပ်လက်တွဲဖော်များ၊ အထက်အရာရှိများ၊ လူအဖွဲ့စည်းအတွင်းမှ လူအမျိုးအစားတိုင်း၊ လူ့အလွှာတိုင်းမှ လူများနှင့် သင် ဆက်ဆံသည့်အခါတွင် သင့်မိဘများက သွတ်သွင်းပေးသော ဤကာကွယ်ရေးအတွေးများသည် လူအချင်းချင်းဆက်ဆံရေးများ ပါဝင်သည့် ကိစ္စများကို သင် ကိုင်တွယ်သည့်အခါတိုင်း သင်၏ အခြေခံအကျဆုံး အဆောင်နှင့် စည်းမျဉ်းများ အမှုမဲ့အမှတ်မဲ့ ဖြစ်လာသည်။ ဤကား မည်သည့်စည်းမျဉ်းနည်း။ ဤကား ကျွန်ုပ်သည် သင့်ကို ဒုက္ခမပေးပါ။ သို့သော် သင် ကျွန်ုပ်အား လှည့်ဖြားခြင်းမှ သို့မဟုတ် လိမ်လည်ခြင်းမှ တားဆီးရန်၊ ပြဿနာတက်ခြင်းနှင့် အမှုအခင်းများကို ရှောင်ကြဉ်ရန်၊ မိသားစု ကြွယ်ဝမှု ဆုံးရှုံးခြင်းနှင့် မိသားစု အတွင်းမှလူများ အသက်ဆုံးရှုံးရခြင်းတို့မှ ဟန့်တားရန်နှင့် ကျွန်ုပ် ထောင်ကျခြင်းဖြင့် အဆုံးသတ်ခြင်းမှ တားဆီးရန် သင့်အပေါ်တွင် ကျွန်ုပ်သည် အချိန်တိုင်း သတိထားနေရမည်။ ထိုအတွေးနှင့် အမြင်ရှုထောင့်များ၏ ထိန်းချုပ်မှုအောက်တွင် နေထိုင်ရင်း၊ လောကကြီးကို ကိုင်တွယ်ဖြေရှင်းရန်အတွက် ထိုကဲ့သို့ သဘောထားရှိသည့် လူမှုအစုအဖွဲ့တွင် နေထိုင်ရင်း သင်သည် ပို၍ စိတ်ဓာတ်ကျလာကာ ပို၍ပင်ပန်းနွမ်းနယ်ကာ သင်၏ စိတ်ရော ခန္ဓာတွင်ပါ ပို၍နွမ်းနယ်လာရုံသာ ဖြစ်နိုင်သည်။ နောက်ပိုင်းတွင် သင်သည် ဤလောကနှင့် လူသားမျိုးနွယ်ကို ပိုမို အတိုက်အခံပြုပြီး ငြင်းပယ်လာကာ သူတို့ကို ပိုမို စက်ဆုပ်လာသည်။ အခြားသူများကို စက်ဆုပ်ရာတွင် သင့်ကိုယ်သင် အထင်သေးလာပြီး သင်သည် လူတစ်ယောက်နှင့် တူညီသည့် နည်းလမ်းဖြင့်နေထိုင်နေခြင်းမဟုတ်ဘဲ၊ ထိုအစား ပင်ပန်းကာ စိတ်ဓာတ်ကျသည့် ဘဝတွင်နေထိုင်နေသကဲ့သို့ သင်ခံစားရသည်။ အခြားသူများမှ ဒုက္ခပေးလာခြင်းကို ရှောင်ရှားရန် သင်သည် အစဉ်အမြဲသတိရှိနေရပြီး သင့်အလိုမဟုတ်သည့်အရာများကို လုပ်ကိုင် ပြောဆို နေရသည်။ သင်၏ ကိုယ်ပိုင် အကျိုးစီးပွားနှင့် ပုဂ္ဂလိက လုံခြုံမှုတို့ကို ကာကွယ်ရန် လိုက်စားရာတွင် သင်သည် သင့်ဘဝ၏ကဏ္ဍတိုင်းတွင် မှန်သော စကားတစ်ခွန်းမှ မပြောရဲဘဲ မျက်နှာဖုံးအတု တစ်ခုကိုတပ်ကာ သင့်ကိုယ်သင် ရုပ်ဖျက်ထားသည်။ ဤအခြေအနေတွင် ဤအသက်ရှင်ရေး အနေအထားတွင် သင်၏ အတွင်းစိတ်သည် လွတ်ငြိမ်းခြင်း သို့မဟုတ် လွတ်လပ်ခြင်းကို မရှာဖွေနိုင်။ သင့်ကို ဒုက္ခမပေးဘဲ သင်၏အကျိုးစီးပွားများကို မည်သည့်အခါမျှ မခြိမ်းခြောက်မည့်လူတစ်ဦး၊ သင့်စကားများအတွက် တာဝန်ယူစရာမလိုဘဲ၊ ဟာသ အလုပ်မခံရဘဲ၊ အငေါ့မခံရဘဲ၊ အလှောင်ပြောင်မခံရဘဲ သို့မဟုတ် အကျိုးဆက်တစ်ခုမျှ မခံစားရဘဲ သင်၏ အတွင်းအကျဆုံး အတွေးများကို မျှဝေကာ သင်၏ အလိုမကျခြင်းတို့ကို ရင်ဖွင့်၍ရမည့်လူတစ်ဦးကို မကြာခဏ သင်လိုအပ်သည်။ “အခြားသူများအား ထိခိုက်စေရန် မည်သည့်အခါမျှ မရည်ရွယ်လေနှင့်၊ သို့သော် သင့်အား ၎င်းတို့ လုပ်ဆောင်နိုင်သည့် ထိခိုက်မှုများကိုမူ အစဉ်သဖြင့် သတိထားရှောင်ကြဉ်လော့။”ဟူသည့် အတွေးနှင့် အမြင်ရှုထောင့်တို့သည့် လောကကြီးကို ကိုင်တွယ်ဖြေရှင်းဖို့အတွက် သင်၏ စည်းမျဉ်း ဖြစ်နေသည့်အခြေအနေတွင် သင်၏ အတွင်းကျကျစိတ်သည် ကြောက်ရွံ့မှုနှင့် စိတ်အားငယ်မှုများနှင့် ပြည့်နေသည်။ သဘာဝအလျောက်ပင် သင်သည် စိတ်ဓာတ်ကျကာ လွတ်ငြိမ်းမှုကို ရှာမတွေ့နိုင်ဘဲ သင့်ကို နှစ်သိမ့်စေရန်နှင့် အတွင်းစကားပြောရန် လူတစ်ယောက်လိုအပ်သည်။ သို့ဆိုလျှင် ဤရှုထောင့်များမှ အကဲဖြတ်လျှင် “အခြားသူများအား ထိခိုက်စေရန် မည်သည့်အခါမျှ မရည်ရွယ်လေနှင့်၊ သို့သော် သင့်အား ၎င်းတို့ လုပ်ဆောင်နိုင်သည့် ထိခိုက်မှုများကိုမူ အစဉ်သဖြင့် သတိထားရှောင်ကြဉ်လော့။”ဟူသည့် သင့်မိဘများက သွန်သင်ပေးသည့် လောကကြီးကို ကိုင်တွယ်ဖြေရှင်းရန် စည်းမျဉ်းသည် သင့်ကို ကာကွယ်ရာတွင် အောင်မြင်နိုင်သော်လည်း ယင်းသည် ကောင်းဆိုးဒွန်တွဲနေသည်။ သင်၏ ရုပ်ပိုင်း အကျိုးစီးပွားနှင့် ပုဂ္ဂလိက လုံခြုံရေးတို့ကို အတိုင်းအတာတစ်ခုအထိ ကာကွယ်ပေးနိုင်‌သော်လည်း သင့်ကို စိတ်ဓာတ်ကျကာ စိတ်မချမ်းမြေ့ရအောင်လည်း လုပ်သည်။ လွတ်ငြိမ်းမှုကို ရှာမတွေ့နိုင်စေဘဲ သင့်ကို ဤလောကနှင့် လူသားမျိုးနွယ်အား ပို၍မနှစ်မြို့စေအောင်ပင် လုပ်သေးသည်။ တစ်ချိန်တည်းတွင်ပင် သင်သည် ဤကဲ့သို့ ဆိုးယုတ်သော ခေတ်ကြီးတွင် ဤကဲ့သို့ ဆိုးယုတ်သော လူစုအကြား၌ မွေးဖွားလာရခြင်းကိုလည်း စိတ်ထဲတွင် တရေးရေး စတင်ကာ စိတ်ကုန်လာသည်။ သင်သည် လူတို့အနေဖြင့် အဘယ်ကြောင့် အသက်ရှင်နေထိုင်ကြရကြောင်း၊ ဘဝသည် အဘယ်ကြောင့် ခြေကုန်လက်ပန်းကျဖွယ် ရှိနေကြောင်း၊ သူတို့သည် အဘယ်ကြောင့် မည်သည့်နေရာသို့သွားသွား မျက်နှာဖုံးစွပ်ကာ ရုပ်ဖျက်နေရကြောင်း၊ သို့မဟုတ် သင့်ကိုယ်ပိုင် အကျိုးစီးပွားအတွက် အဘယ်ကြောင့် အခြားသူများကို အစဉ်အမြဲ သတိမူနေရမည်ဖြစ်ကြောင်းတို့ကို သင်နားမလည်နိုင်။ သင်သည် အမှန်ကို ပြောနိုင်ဖို့ ဆန္ဒရှိသော်လည်း အကျိုးဆက်များကြောင့် သင် မပြောနိုင်။ သင်သည် စစ်မှန်သောသူတစ်ယောက် ဖြစ်လိုကာ ပွင့်ပွင့်လင်းလင်း ပြောဆိုပြီး ကျင့်ကြံပြုမူလိုသည်။ ထို့ပြင် ယုတ်ညံ့သောသူတစ်ဦးဖြစ်ခြင်း သို့မဟုတ် ယုတ်မာပြီး ရှက်ဖွယ်ကောင်းသော လုပ်ဆောင်ချက်များကို တိတ်တဆိတ် လုပ်ဆောင်ခြင်း၊ အမှောင်ထဲတွင်သာ သီးသန့်နေထိုင်ခြင်းတို့မှ ရှောင်ရှားလိုသည်။ သို့သော် ယင်းကို တစ်ခုမျှ သင် မလုပ်ဆောင်နိုင်ချေ။ အဘယ်ကြောင့် သင် တည်ကြည်စွာ မနေနိုင်သနည်း။ သင်၏ အတိတ်က လုပ်ဆောင်ချက်များကို ဆင်ခြင်သုံးသပ်ကြည့်လျှင် သင်သည် အထင်သေးမှု ရေးရေးခံစားရလာသည်။ ဤဆိုးယုတ်သော ရေပန်းစားမှုနှင့် ဆိုးယုတ်သော လောကကြီးကို သင်မုန်းတီးကာ စက်ဆုပ်သည်။ တစ်ချိန်တည်းတွင်ပင် သင်သည် သင့်ကိုယ်သင် နက်နက်ရှိုင်းရှိုင်း ရွံရှာလာကာ သင်ဖြစ်လာသည့် လူမျိုးကို သင်စက်ဆုပ်လာသည်။ သို့တိုင်အောင် သင်လုပ်နိုင်သည်ကား မရှိ။ သင်၏ မိဘများသည် သူတို့၏ စကားများနှင့် အပြုအမူတို့မှ တစ်ဆင့် သင့်ကို ဤအဆောင် လက်ဆင့်ကမ်းပေးလာကြသော်လည်း ယင်းသည် သင့်ကို သင့်ဘဝတွင် ပျော်ရွှင်မှု သို့မဟုတ် လုံခြုံသော အသိစိတ်ကင်းမဲ့သည်ဟု ခံစားရအောင် လုပ်သေးသည်။ သင်သည် ဤ ပျော်ရွှင်မှု ကင်းမဲ့မှု၊ လုံခြုံရေး ကင်းမဲ့မှု၊ ရိုးသားခြင်း ကင်းမဲ့မှုနှင့် ဂုဏ်သိက္ခာကင်းမဲ့မှု တို့ကို ခံစားရသည့် အခါတွင် သင့်မိဘများက သင့်ကို ဤအဆောင် ပေးခဲ့သဖြင့် ကျေးဇူးတင်ခြင်းနှင့်အတူ သင့်အပေါ်တွင် သူတို့ထားခဲ့သည့် နှောင်ကြိုးများနှင့်ပတ်သက်၍ မကျေမချမ်းဖြစ်ရသည်ကို သင့်ကိုယ်သင် မြင်လာသည်။ သင့်မိဘများသည် သင့်အား ဤနည်းဖြင့် ကျင့်ကြံပြုမူရမည်ဟု အဘယ်ကြောင့် ပြောခဲ့ကြောင်းနှင့် လူအဖွဲ့အစည်းတွင် ခြေကုပ်ရရန်၊ ဤလူမှုအစုအဖွဲ့တွင် အံဝင်ခွင်ကျဖြစ်ရန်နှင့် မိမိကိုယ်ကို ကာကွယ်ရန်အလို့ငှာ အဘယ်ကြောင့် ဤကဲ့သို့ သင် ကျင့်ကြံပြုမူရကြောင်းတို့ကို သင်နားမလည်။ ဤသည်မှာ အဆောင်တစ်ခုဖြစ်သော်လည်း သင့်နှလုံးသားတွင် ချစ်ခြင်းရော မုန်းခြင်းပါ ခံစားရစေသည့် ကျော့ကွင်းတစ်မျိုးကဲ့သို့လည်း ဖြစ်သည်။ သို့သော် သင်မည်သည့်အရာကို လုပ်နိုင်သနည်း။ သင့်ဘဝတွင် မှန်ကန်သော လမ်းကြောင်း မရှိ။ မည်သူကမျှ သင့်ကို မည်သို့ နေထိုင်ရမည်၊ သို့မဟုတ် ကြုံကြိုက်လာသည့်အရာများကို မည်သို့ကိုင်တွယ်ဖြေရှင်းရမည်ကို မပြော။ ထို့ပြင် မည်သူကမျှ သင်လုပ်ဆောင်နေသည့်အရာက မှန်သည်ဟုဖြစ်စေ၊ မှားသည်ဟုဖြစ်စေ သို့မဟုတ် သင့်ရှေ့ရှိ လမ်းများကို သင်မည်သို့ လျှောက်လှမ်းရမည်ကို မပြောပေ။ သင်သည် စိတ်ရှုပ်ထွေးခြင်း၊ ချီတုံချတုံဖြစ်ခြင်း၊ နာကျင်မှုနှင့် စိတ်မသက်မသာဖြစ်ခြင်းတို့ဖြင့်သာ ဖြတ်သန်းသွားနိုင်သည်။ ဤသည်တို့မှာ ရိုးရှင်းသောလူတစ်ယောက်ဖြစ်လိုသည့် သင်၏ အရိုးရှင်းဆုံးသော ဆန္ဒ၊ အတိအကျဆိုရလေလျှင် လောကကြီးကို ကိုင်တွယ်ဖြေရှင်းခြင်းအတွက် ဤနည်းလမ်းများကို မသုံးစွဲဘဲ တည်ကြည်စွာ ကျင့်ကြံပြုမူနိုင်ဖို့ သင်၏ဆန္ဒသည် အကောင်အထည်မဖော်နိုင်အောင်အထိ ဖြစ်စေလျက် သင်၏ မိဘများနှင့် မိသားစုတို့က သင့်အား သွတ်သွင်းပေးသည့် လောကီဆိုင်ရာ ဆက်ဆံမှုများအတွက် အတွေးအခေါ်များ၏ အကျိုးဆက်များပင်ဖြစ်သည်။ သင်သည် အပေးအယူများလုပ်ကာ သင်၏ ဂုဏ်သတင်းအတွက် အသက်ရှင်နေထိုင်ရင်း၊ အခြားသူများထံမှ ကာကွယ်နိုင်ရန် မိမိကိုယ်မိမိ အထူးပင် ခက်ထန်အောင် လုပ်လျက်၊ အနိုင်ကျင့်ခံရခြင်းရှောင်ကြဉ်ရန် ခက်ထန်ဟန်၊ မြင့်မားကာ ခွန်အားရှိဟန်နှင့် အစွမ်းရှိကာ ထူးခြားဟန်တို့ ယောင်ဆောင်လျက် ယုတ်ညံ့သည့်ဟန်ပန်ဖြင့်သာ သင်နေထိုင်နိုင်သည်။ သင်သည် သင်၏ ဆန္ဒနှင့် ဆန့်ကျင်ကာ ဤကဲ့သို့သာ နေနိုင်သည်။ ယင်းသည် သင့်ကိုယ်သင် စက်ဆုပ်စေသော်လည်း သင့်တွင် ရွေးချယ်စရာမရှိ။ သင့်တွင် လောကကြီးကို ကိုင်တွယ်ဖြေရှင်းခြင်းအတွက် ဤနည်းလမ်းများနှင့် ဗျူဟာများမှ ရုန်းထွက်ရန် အစွမ်း သို့မဟုတ် လမ်းကြောင်းမရှိသဖြင့် သင်၏ မိသားစုနှင့် မိဘများက ပုံစံသွင်းထားသည့် အတွေးများက သင့်ကို ခြယ်လှယ်သည်ကို ခွင့်ပြုရန်သာ တတ်နိုင်သည်။ လူတို့သည် ဤသတိမမူမိသည့် ဖြစ်စဉ်အတွင်း သူတို့၏ မိသားစုနှင့် မိဘများက သွတ်သွင်းထားသည့် အတွေးများက အရူးလုပ်ကာ ထိန်းချုပ်ခြင်းကို ခံနေရသည်မှာ သူတို့သည် သမ္မာတရားကို သို့မဟုတ် မည်သို့နေထိုင် သင့်သည်ကို နားမလည်သဖြင့် ကံစီမံရာအတိုင်းသာ နေနိုင်ကြသောကြောင့် ဖြစ်သည်။ သူတို့၏ အသိစိတ်သည် ခံစားချက် အနည်းငယ်မျှ ရှိသေးလျှင်ပင် သို့မဟုတ် လူသားပုံသဏ္ဌာန်ဖြင့် နေထိုင်လိုကာ အခြားသူများနှင့် သင့်မြတ်ပြီး မျှတစွာ ယှဉ်ပြိုင်လိုသည့်ဆန္ဒ အနည်းငယ်မျှပင် ရှိသည်ဆိုလျှင်ပင် သူတို့ မည်သည်ကို ဆန္ဒရှိနိုင်သည်ဖြစ်စေ သူတို့၏ မိသားစုထံမှလာသည့် အတွေးနှင့် အမြင်ရှုထောင့်မျိုးစုံ၏ ပုံစံသွင်းခြင်းနှင့် ထိန်းချုပ်ခြင်းတို့မှ ရုန်းမထွက်နိုင်ဘဲ အဆုံးတွင် သူတို့တွင် အခြားလမ်းကြောင်း မရှိသဖြင့်၊ အခြာရွေးစရာ မရှိသဖြင့် “အခြားသူများအား ထိခိုက်စေရန် မည်သည့်အခါမျှ မရည်ရွယ်လေနှင့်၊ သို့သော် သင့်အား ၎င်းတို့ လုပ်ဆောင်နိုင်သည့် ထိခိုက်မှုများကိုမူ အစဉ်သဖြင့် သတိထားရှောင်ကြဉ်လော့။”ဟူသည့် သူတို့၏ မိသားစုက ပုံစံသွင်းထားသည့် အတွေးနှင့် အမြင်ရှုထောင့်ဆီသို့သာ ပြန်လာနိုင်သည်။ ဤအရာအားလုံးသည် လူတို့၏ သမ္မာတရားနားလည်မှု ကင်းမဲ့ခြင်းနှင့် သမ္မာတရား ရရှိရန် အရေးနိမ့်ခြင်းကြောင့် ဖြစ်သည်။ သင်၏ မိဘများက သင့်ကို “ကျားတစ်ကောင်ပုံဆွဲရာတွင် သူ၏အရေပြားကိုပြသော်လည်း အရိုးကိုမပြ။ ထို့အတူ လူတစ်ယောက်ကို သိရာတွင် သူ၏မျက်နှာကိုသိကောင်း သိနိုင်သော်လည်း သူ၏စိတ်နှလုံးကိုကား မသိနိုင်။”ဟု ပြောသေးသည်မှာ အမှန်ပင်။ သူတို့သည် အခြားသူများထံမှ ကာကွယ်ခြင်း ပညာအကြောင်းကို သင့်ကို ပြောပြီး လူတိုင်းသည် ဉာဏ်နီဉာဏ်နက်များသောကြောင့် ဤအရာကို လုပ်ဆောင်ရန် သင့်အားပြောသည်။ လူတစ်ယောက်၏ အတွင်းကျကျအတွေးများသည် အပြင်ပန်းသဏ္ဌာန်နှင့် မတူနိုင်ဘဲ အပေါ်ယံတွင် ဖြောင့်မတ်ပြီး ကြင်နာတတ်သည်ဟု မြင်ရသော်လည်း သူတို့၏ စိတ်နှလုံးသည် မြွေသဖွယ် သို့မဟုတ် ကင်းမြီးကောက်သဖွယ် အဆိပ်ပြင်းနေတတ်သဖြင့် သင်သည် လူတို့ကို မရိပ်စားမိနိုင်လျှင် အလှည့်ဖြားခံရရန် လွယ်ကူသောကြောင့်သော်လည်းကောင်း၊ လူတစ်ယောက်သည် အပေါ်ယံတွင် စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်းတို့ အကြောင်း ပြောကာ မှန်ကန်သည့် အရာများ အားလုံးကို ပြောနေ၍ သူ၏ မိန့်ခွန်းများသည် ဖြောင့်မတ်ခြင်းနှင့် ကိုယ်ကျင့်တရားအပြုအမူတို့နှင့် ပြည့်နေသော်လည်း သူ၏ စိတ်နှလုံးနှင့် ဝိညာဉ်တို့၏ အတွင်းနက်နက်တွင်မူ သူတို့သည် အထူးသဖြင့် ညစ်ညမ်းပြီး စက်ဆုပ်ဖွယ်ကောင်းကာ နိမ့်ကျ၍ ကောက်ကျစ်ဆိုးယုတ်သောကြောင့်သော်လည်းကောင်း သူတို့သည် သင့်ကို ဤသို့လုပ်ဆောင်ရန်ပြောခြင်းဖြစ်သည်။ ထို့ကြောင့် သင်သည် သင့်မိဘများက သင့်ထံ သွတ်သွင်းထားသည့် အတွေးများနှင့် အမြင်ရှုထောင့်များကို အခြေခံ၍သာ အခြားသူများကို ချဉ်းကပ်ကာ ထိတွေ့ဆက်ဆံနိုင်သည်။

“လူတစ်ယောက်သည် အခြားသူများကို ထိခိုက်စေရန် မည်သောအခါမျှ မကြံရွယ်သင့်သော်လည်း အခြားသူများက လာရောက် ထိခိုက်နိုင်သည်ကို အမြဲကာကွယ်ထားသင့်သည်။” နှင့် “ကျားတစ်ကောင်ပုံဆွဲရာတွင် သူ၏အရေပြားကိုပြသော်လည်း အရိုးကိုမပြ။ ထို့အတူ လူတစ်ယောက်ကို သိရာတွင် သူ၏မျက်နှာကိုသိကောင်း သိနိုင်သော်လည်း သူ၏စိတ်နှလုံးကိုကား မသိနိုင်။” တို့သည် လောကကြီးကို ကိုင်တွယ်ဖြေရှင်းရာတွင် မိဘများ သင့်ထံတွင် သွတ်သွင်းပေးလိုက်သည့် အခြေခံအကျဆုံး စည်းမျဉ်းများဖြစ်သည်သာမက လူတို့ကို ရှုမြင်ခြင်းနှင့် သူတို့ကို အမြဲသတိမူနေခြင်းတို့အတွက် အခြေခံ အကျဆုံး စံနှုန်းများလည်း ဖြစ်သည်။ မိဘများ၏ အခြေခံရည်ရွယ်ချက်မှာ သင့်ကို ကာကွယ်ရန်နှင့် သင့်ကိုယ်သင်ကာကွယ်ရာတွင် အထောက်အကူပြုရန် ဖြစ်သည်။ သို့သော် အခြားရှုထောင့် တစ်ခုမှကြည့်လျှင် ဤစကားများ၊ အတွေးများနှင့် အမြင်ရှုထောင့်များတို့က သင့်အား လောကကြီးသည် အန္တရာယ်များကာ လူတို့သည် မယုံကြည်ရဟု ပို၍ပင်ခံစားရစေနိုင်ကာ အခြားသူတို့အပေါ် အပြုသဘောဆောင်သည့် ခံစားချက် အတိကင်းမဲ့သည်အထိပင် ဖြစ်ကောင်း ဖြစ်စေနိုင်သည်။ သို့သော် သင်သည် လူတို့ကို မည်ကဲ့သို့ အမှန်တကယ် ပိုင်းခြားသိမြင်ကာ အခြားသူများကို မည်ကဲ့သို့ မြင်ရမည်နည်း။ မည်သည့်လူများနှင့် သင်သည် သင့်မြတ်နိုင်ပြီး လူတို့အကြား သင့်လျော်သည့် ဆက်ဆံရေးသည် မည်သည့်အရာ ဖြစ်သင့်သနည်း။ လူတစ်ယောက်သည် စည်းမျဉ်းများပေါ်အခြေခံ၍ အခြားသူများနှင့် မည်သို့ ထိတွေ့ဆက်ဆံကာ အခြားသူများနှင့် မည်သို့ မျှတစွာနှင့် သဟဇာတဖြစ်စွာ ထိတွေ့ဆက်ဆံနိုင်သနည်း။ မိဘများသည် ဤကိစ္စများနှင့် ပတ်သက်၍ မည်သည်မျှ မသိ။ ၎င်းတို့သည် အခြားသူတို့ကို မည်မျှထိခိုက်ပါစေ အခြားသူများ၏ ဒုက္ခပေးခြင်းမှ မိမိတို့ကိုယ်ကို ကာကွယ်ဖို့အလို့ငှာ လူများကို သတိထားကာကွယ်ရန်၊ ပြီးလျှင် အခြားသူများကို အခွင့်ကောင်းယူဖို့နှင့် ထိန်းချုပ်ဖို့ လောကကြီးကို ကိုင်တွယ်ဖြေရှင်းရန်အတွက် လှည့်ကွက်များ၊ အကြံအစည်များအပြင် မျိုးစုံသော ဥပါယ်တံမျဉ် စည်းကမ်းများနှင့် နည်းဗျူဟာများကို မည်သို့အသုံးပြုရမည်ကိုသာ သိကြသည်။ ဤအတွေးနှင့် အမြင်ရှုထောင့်များကို မိမိတို့၏ သားသမီးများကို သွန်သင်ရာတွင် မိဘများက သူတို့ထံ သွတ်သွင်းပေးသည့်အရာများသည် လောကကြီးကို ကိုင်တွယ်ရန် နည်းဗျူဟာအချို့မျှသာ ဖြစ်သည်။ ယင်းတို့သည် နည်းဗျူဟာများထက် စိုးစဉ်းမျှမပို။ ယင်းဗျူဟာများတွင် မည်သည်တို့ ပါဝင်သနည်း။ လှည့်ကွက်မျိုးစုံ၊ ဥပါယ်တံမျဉ် စည်းကမ်းမျိုးစုံ၊ အခြားသူများကို ကျေနပ်စေနည်းမျိုးစုံ၊ မိမိ၏ ကိုယ်ပိုင် အကျိုးစီးပွားကို ကာကွယ်နည်းမျိုးစုံနှင့် တစ်ကိုယ်ရေ အကျိုးအမြတ်ကို အများဆုံးဖြစ်စေနည်းမျိုးစုံ တို့ပါဝင်သည်။ ယင်းစည်းမျဉ်းတို့သည် သမ္မာတရား ဖြစ်သလော။ (မဟုတ်ကြပါ။) ယင်းတို့သည် လူတို့ လိုက်လျှောက်ရန် မှန်ကန်သော လမ်းကြောင်းများ ဖြစ်သလော။ (မဟုတ်ပါ။) ယင်းတို့မှ မည်သည်ကမျှ မှန်ကန်သော လမ်းကြောင်းမဟုတ်။ သို့ဆိုလျှင် မိဘများက သင့်ထံ သွတ်သွင်းသည့် ဤအတွေးများ၏ အနှစ်သာရကား အဘယ်နည်း။ ယင်းတို့သည် သမ္မာတရားနှင့် ကိုက်ညီခြင်း မရှိ။ ယင်းတို့သည် မှန်ကန်သော လမ်းကြောင်း မဟုတ်သကဲ့သို့ အပြုသဘောဆောင်သော အရာများ မဟုတ်ပေ။ သို့ဆိုလျှင် ယင်းတို့သည် မည်သည်နည်း။ (ယင်းတို့သည် ကျွန်ုပ်တို့ကို ဖောက်ပြန်ပျက်စီးစေသော စာတန်၏ အတွေးအမြင်များ လုံးလုံးလျားလျား ဖြစ်ကြသည်။) ရလဒ်ကိုကြည့်လျှင် ယင်းတို့သည် လူတို့ကို ဖောက်ပြန်ပျက်စီးစေသည်။ သို့ဆိုလျှင် ဤအတွေးများ၏ အနှစ်သာရသည်ကား အဘယ်နည်း။ “လူတစ်ယောက်သည် အခြားသူများကို ထိခိုက်စေရန် မည်သောအခါမျှ မကြံရွယ်သင့်သော်လည်း အခြားသူများက လာရောက် ထိခိုက်နိုင်သည်ကို အမြဲကာကွယ်ထားသင့်သည်။”ကဲ့သို့ပင် ဖြစ်သည်။ ဤသည်မှာ အခြားလူများနှင့် ထိတွေ့ဆက်ဆံခြင်းအတွက် မှန်ကန်သော စည်းမျဉ်းဖြစ်ပါသလော။ (မဟုတ်ပါ။ ယင်းတို့သည် စာတန်ထံမှလာသည့် အလုံးစုံ အပျက်သဘောဆောင်သည့် အရာများဖြစ်ကြသည်။) ယင်းတို့သည် စာတန့်ထံမှလာသည့် အပျက်သဘောဆောင်သည့် အရာများဖြစ်သည်။ သို့ဆိုလျှင် ယင်းတို့၏ အနှစ်သာရနှင့် သဘာဝမှာကား အဘယ်နည်း။ ယင်းတို့သည် လှည့်ကွက်များ မဟုတ်လော။ ယင်းတို့သည် နည်းဗျူဟာများ မဟုတ်လော။ ယင်းတို့သည် အခြားသူများကို သိမ်းသွင်းစည်းရုံးရန် နည်းဗျူဟာများ မဟုတ်လော။ (ဟုတ်ပါသည်။) ယင်းတို့သည် သမ္မာတရားသို့ ဝင်ရောက်ရန် လက်တွေ့လုပ်ဆောင်ရသော စည်းမျဉ်းများ သို့မဟုတ် ဘုရားသခင်က လူတို့ကို မည်သို့ကျင့်ကြံပြုမူရမည်ကို သွန်သင်ပေးသည့် အပြုသဘောဆောင်သော စည်းမျဉ်းများနှင့် လမ်းညွှန်ချက်များမဟုတ်ပေ။ ယင်းတို့သည် လောကကြီးကို ကိုင်တွယ်ဖြေရှင်းရန် နည်းဗျူဟာများဖြစ်သည်။ ယင်းတို့သည် လှည့်ကွက်များဖြစ်သည်။ ထို့အပြင် “ကျားတစ်ကောင်ပုံဆွဲရာတွင် သူ၏အရေပြားကိုပြသော်လည်း အရိုးကိုမပြ။ ထို့အတူ လူတစ်ယောက်ကို သိရာတွင် သူ၏မျက်နှာကိုသိကောင်း သိနိုင်သော်လည်း သူ၏စိတ်နှလုံးကိုကား မသိနိုင်။”ကဲ့သို့သော စကားစု၏ သဘာဝသည်လည်း တူညီသလော။ (တူညီပါသည်။) ဤစကားစုတို့သည် သင့်ကို ကောက်ကျစ်လာစေရန်၊ မရိုးရှင်းစေရန်၊ မရိုးဖြောင့်စေရန် သို့မဟုတ် မတည်ကြည်စေရန်၊ နားလည်ရ ခက်ခဲစေရန်နှင့် အခြားသူများ သင့်ကို ရိပ်စားမိဖို့ ခက်ခဲစေရန် မပြောသလော။ ဤအတွေးနှင့် အမြင်ရှုထောင့်များက ဆောင်ယူလာသည့် လောကကြီးကို ကိုင်တွယ်ဖြေရှင်းရန် သီးခြားစည်းမျဉ်များသည် သင့်ကို အခြားလူများနှင့် ထိတွေ့ဆက်ဆံသည့်အခါတွင် နည်းဗျူဟာများ သုံးစွဲရန်၊ အခြားသူများအား သိမ်းသွင်းစည်းရုံးနည်းကို သင်ယူရန်နှင့် ခေတ်တိုင်းတွင် လူများအကြား ပျံ့နှံ့နေသည့် ဥပါယ်တံမျဉ် စည်းကမ်းများကို သင်ယူရန် မပြောသလော။ (ပြောပါသည်။) လူအချို့က “မိဘများသည် အခြားသူများထံမှ မိမိကိုယ်ကို ကာကွယ်ရန်နှင့် လူများကို မည်သို့ရှုမြင်ပုံကို သင်ယူရန် ညွှန်ကြားဖို့အတွက် ဤစကားများကို ပြောသည်”ဟု ဆိုကြသည်။ အခြားသူများကို မည်သို့ ရှုမြင်ရမည်ကို သူတို့က ပြောခဲ့သလော။ သူတို့က အခြားသူများကို မည်သို့ ရှုမြင်ရမည်ကို မပြောခဲ့။ သူတို့က မတူညီသည့် လူများကို မှန်ကန်သည့် စည်းမျဉ်းအလိုက် ချဉ်းကပ်ရန်ကို မပြောခဲ့။ သို့သော် မတူညီသော လူများ၏ လိုအပ်ချက်နှင့် နည်းဗျူဟာအလိုက် လိုအပ်ချက်ဖြည့်တင်းပေးသည့် ဆီလျော်သော လှည့်ကွက်များနှင့် အကြံအစည်များကို သုံးရန်ပြောခဲ့သည်။ ဥပမာ သင်၏ သူဌေးသို့မဟုတ် အထက်အရာရှိသည် သိက္ခာကင်းမဲ့ပြီး မိန်းမလိုက်စားသူဖြစ်သည်။ သင်က “သူဌေးသည် အပေါ်ယံတွင် လေးစားဖွယ်ကောင်းသည် ဖြောင့်မတ်သည်ဟု ထင်ရသည်။ သို့သော် ယင်းတို့အားလုံးအောက်တွင် သူသည် စင်စစ်အားဖြင့် မိန်းမလိုက်စားသူတစ်ဦးသာဖြစ်သည်။ ဤသည်မှာ သူ၏ စိတ်ဝိညာဉ်အတွင်းနက်နက်တွင် လူယုတ်မာမျိုးသာဖြစ်သည်။ ဤကား အဆင်ပြေပါသည်။ ငါသည် သူ၏ ကြိုက်နှစ်သက်မှုအလိုက် လုပ်ဆောင်မည်။ မည်သည့် အမျိုးသမီးသည် ကြည့်ကောင်းသည်ကို ကြည့်ကာ ချဉ်းကပ်ပြီး သူဌေးစိတ်ကျေနပ်အောင် သူနှင့် မိတ်ဆက်ပေးမည်”ဟု တွေးသည်။ ဤကား လောကကြီးကို ကိုင်တွယ်ဖြေရှင်းရန် ဗျူဟာတစ်ခုဖြစ်လော။ (ဟုတ်ပါသည်။) ဥပမာ သင်သည် အမြတ်ထုတ်ရန်တန်ဖိုးရှိပြီး သင်ထိတွေ့ဆက်ဆံထိုက်သည့် လူတစ်ယောက်ကို သင်တွေ့သော်လည်း သူသည် သွားထိရန် မလွယ်ကူသဖြင့် သင်သည် “သူကြားလိုသည့် အချိန်တိုင်း သူ့ကို မြှောက်လုံးပင့်လုံးများ ပြောရမည်”ဟု တွေးသည်။ ထိုသူက “ယနေ့ ရာသီဥတု သာယာသည်”ဟု ဆို၏။ သင်က “ယနေ့ ရာသီဥတုသည် အမှန်တကယ် သာယာသည်။ မနက်ဖြန်လည်း သာယာလိမ့်ဦးမည်”ဟုဆိုသည်။ သူက “ယနေ့ အမှန်ပင် အေးသည်”ဟု ဆိုသည်။ သင်က “ဟုတ်သည်။ အေးပါသည်။ နွေးနွေးထွေးထွေး တစ်ခုခု အဘယ်ကြောင့် မဝတ်သနည်း။ ကျွန်ုပ်၏ အနွေးထည်သည် နွေးထွေးသည်။ ဝတ်လိုက်ပါ”ဟုဆိုသည်။ သူက သမ်းလျှင် သမ်းချင်း သင်က ခေါင်းအုံးကို မြန်မြန်ကမ်းပေးသည်။ သူက ဆေးပုလင်းထုတ်လျှင် သင်က ရေအမြန်ငှဲ့ပေးသည်။ သူက စားပြီး၍ ထိုင်လျှင် သင်က လက်ဖက်ရည် မြန်မြန်ဖျော်ပေးသည်။ ယင်းတို့သည် လောကကြီးကို ကိုင်တွယ်ဖြေရှင်းရန် နည်းဗျူဟာများ မဟုတ်သလော။ (ဟုတ်ပါသည်။) ယင်းတို့သည် လောကကြီးကို ကိုင်တွယ်ဖြေရှင်းရန် နည်းဗျူဟာများ ဖြစ်ကြသည်။ အဘယ်ကြောင့် သင်သည် ဤဗျူဟာများကို အသုံးပြုနိုင်ရသနည်း။ အဘယ်ကြောင့် သင်က သူ့ကို မြှောက်ပင့်လိုသနည်း။ အကယ်၍ သူ့ကို သင်မလိုဘဲ သူသည် သင့်အတွက် အကျိုးအမြတ် မရှိပါက သင်သူတို့ကို ဤသို့ ဆက်ဆံလိမ့်မည်လော။ (မဆက်ဆံပါ။) မဆက်ဆံပေ။ ဤကား “ဆုလာဘ်မရှိဘဲ လုံးဝ မလုပ်နှင့်”ဟု လူတို့ ပြောလေ့ရှိသကဲ့သို့ပင်။ ယင်းမှာ စားပင် စိုက်ခင်းသို့ ရေအိုး ယူဆောင်သွားကာ အသုံးတည့်သည့်အရာများသာ ရေလောင်းသည် ဟူသကဲ့သို့ပင်ဖြစ်သည်။ သင်သည် သင့်အတွက် အသုံးဝင်သူများကို တက်ကြွစွာ သွားရောက် မြှောက်ပင့်သည်။ သူတို့သည် မိမိတို့ရာထူးမှ ဆင်းသည်နှင့် သို့မဟုတ် ဖယ်ရှားခံလိုက်ရသည်နှင့် သူတို့အပေါ် သင်၏ စိတ်အားထက်သန်မှုသည် ချက်ချင်း အေးသွားကာ သူတို့ကို ဥပေက္ခာပြုလိုက်တော့သည်။ သူတို့ သင့်ကို ဖုန်းခေါ်ပါက သင်သည် သင့်ဖုန်းကို ပိတ်ထားသည်၊ သို့မဟုတ် လိုင်းမအားသလို ဟန်ဆောင်ကာ မကိုင်ပေ။ သူတို့ သင့်ကို တွေ့သည့်အခါတွင် နှုတ်ဆက်ကာ “ယနေ့ ရာသီဥတု သာယာသည်”ဟုဆိုသည်။ သင်က “အာ ဟုတ်ပါသည်။ သွားလိုက်ပါဦးမည်။ နောက်မှ တစ်ခုခုပေါ်လာလျှင် စကားပြောကြစို့။ ကျွန်ုပ် သင့်ကို တစ်ခါတစ်ရံ မုန့်လိုက်ကျွေးပါမည်” ဟုပြောကာ စကားစဖြတ်လိုက်လေသည်။ အနှစ်မဲ့သော ကတိများသာ။ ထို့နောက်တွင်သည် သူတို့ကို ဥပေက္ခာပြုကာ မဆက်သွယ်ဘဲ အဆက်အသွယ်ပင် ဖြတ်လိုက်သေးသည်။ မိဘများက လူတို့ကို သွတ်သွင်းထားသည့် အတွေးနှင့် အမြင်ရှုထောင့်မျိုးစုံတို့သည် သူတို့၏ စိတ်နှလုံးအပေါ်တွင် မမြင်နိုင်သော အကာအကွယ်နံရံတစ်ခု တည်ထောင်စေသည်။ တစ်ချိန်တည်းတွင်ပင် လူတို့ကို မည်သို့လှေနံနှစ်ဖက်နင်းဖို့နှင့် လူမှုအစုအဖွဲ့တစ်ခုတွင် မည်သို့အံဝင်ခွင်ကျဖြစ်ရမည်ကိုလည်းကောင်း၊ လူ့အဖွဲ့အစည်းတွင် မိမိကိုယ်ကို မည်သို့ ဂုဏ်တင်ရမည်ကို လည်းကောင်း၊ ပြီးလျှင် လူအဖွဲ့တစ်ခုတွင် အနိုင်ကျင့်မခံရအောင် မည်သို့နေရမည်ကိုလည်းကောင်း လူတို့ကို သွန်သင်ပေးကာ သူတို့သည် လောကကြီးကို ကိုင်တွယ်ဖြေရှင်းရန် သို့မဟုတ် ရှင်သန်နိုင်ရန် အခြေခံနည်းလမ်းအချို့ကိုလည်း သွတ်သွင်းသေးသည်။ သင် လူ့အဖွဲ့အစည်းထဲသို့ မဝင်မီတွင် သင်၏ မိဘများက သီးခြားအခြေအနေများကို မည်သို့ ကိုင်တွယ်ရမည်ဟု တိတိကျကျ လမ်းမညွှန်ခဲ့သော်လည်း လောကကြီးကို ကိုင်တွယ်ဖြေရှင်းရန် ဤနည်းလမ်းများနှင့် စည်းမျဉ်းများအရ သင့်မိဘများ သို့မဟုတ် မိသားစု၏ ပုံစံသွင်းခြင်းသည် သင့်အား လောကကြီးကို ကိုင်တွယ်ဖြေရှင်းရန်အတွက် အခြေခံ အမြင်ရှုထောင့်များနှင့် စည်းမျဉ်းများ ပေးခဲ့ပြီးသည်ဖြစ်သည်။ လောကကြီးကို ကိုင်တွယ်ဖြေရှင်းရန် ဤအခြေခံ အမြင်ရှုထောင့်များနှင့် စည်းမျဉ်းများသည်ကား အဘယ်နည်း။ လူတို့နှင့် ထိတွေ့ဆက်ဆံတိုင်းတွင် မည်သို့မျက်နှာဖုံး စွပ်ထားရမည်ကိုလည်းကောင်း၊ လူမှု အစုအဖွဲ့တိုင်းတွင် မျက်နှာဖုံးဖြင့်သာ မည်သို့နေထိုင်ရမည်ကိုလည်းကောင်း၊ ပြီးလျှင် သင်၏ ကျော်ကြားမှုနှင့် အကျိုးအမြတ်တို့ကို ဆုံးရှုံးမှု ခံစားရခြင်းမှ ကာကွယ်ကာ တစ်ချိန်တည်းမှာပင် သင်လိုလားသော ကျော်ကြားမှုနှင့် အကျိုးအမြတ်တို့ကို ရရှိခြင်း သို့မဟုတ် ပုဂ္ဂလိက လုံခြုံရေးနှင့်ပတ်သက်သော အခြေခံအာမခံချက်ရရှိခြင်း ဟူသည့် ပန်းတိုင်ကို နောက်ဆုံးတွင် ရရှိခြင်းကိုလည်းကောင်း ယင်းတို့က သွန်သင်ပေးသည်။ လောကကြီးကို ကိုင်တွယ်ဖြေရှင်းရန်အတွက် သင်၏ မိဘများက သင့်ထံတွင် သွတ်သွင်းထားသည့် အတွေးများ၊ အမြင်ရှုထောင့်များနှင့် မျိုးစုံသော နည်းဗျူဟာများမှ မိဘများက သင့်ကို ပို၍သိက္ခာရှိသော လူတစ်ယောက် မည်သို့ဖြစ်လာစေရန်၊ စစ်မှန်သော လူတစ်ယောက်မည်သို့ ဖြစ်စေရန်၊ ကောင်းမွန်သော ဖန်ဆင်းခံတစ်ယောက် မည်သို့ ဖြစ်စေရန် သို့မဟုတ် သမ္မာတရားကို ပိုင်ဆိုင်သော လူတစ်ယောက် မည်သို့ဖြစ်စေရန်ကို သင်ကြားခဲ့ခြင်းမရှိကြောင်း တွေ့နိုင်သည်။ ဆန့်ကျင်ဘက်အနေနှင့်မူ သူတို့သည် အခြားလူများကို မည်သို့ လှည့်ဖျားရန်၊ အခြားသူများထံမှ မည်သို့ သတိထားကာကွယ်ထားရန်၊ လူအမျိုးမျိုးတို့နှင့် ထိတွေ့ဆက်ဆံရာတွင် နည်းဗျူဟာများကို မည်သို့အသုံးပြုရန်တို့အပြင် လူတို့၏ စိတ်နှလုံးသည် မည်သို့ရှိသည်နှင့် လူသားမျိုးနွယ်သည် မည်သို့ရှိသည်တို့ကို သင့်အား ပြောပြသည်။ သင့်မိဘများထံမှ ယင်း အတွေးနှင့် အမြင်ရှုထောင့်များ၏ ပုံစံသွင်းခြင်းအောက်တွင် သင်၏ အတွင်းစိတ်သည် အဆက်မပြတ် ပို၍ အန္တရာယ်ပြုမည့်လက္ခဏာ ရှိလာကာ လူတို့ကို မနှစ်သက်မှု ဖြစ်တည်လာသည်။ လောကကြီးကို ကိုင်တွယ်ဖြေရှင်းရန် နည်းဗျူဟာများ မရှိသေးမီကပင် သင်၏ ငယ်ရွယ်သော စိတ်နှလုံးတွင် လူသားမျိုးနွယ်အတွက် မည်ကာမတ္တ ဖြစ်သော၊ အခြေခံကျသော အဓိပ္ပာယ်ဖွင့်ဆိုချက်အပြင် လောကကြီးကို မည်သို့ကိုင်တွယ်ဖြေရှင်းရန် မည်ကာမတ္တ ဖြစ်သော အခြေခံ စည်းမျဉ်းများ ရှိနှင့်နေပြီဖြစ်သည်။ သို့ဖြစ်၍ သင်၏ လောကကြီးကို ကိုင်တွယ်ဖြေရှင်းခြင်းတွင် မိဘများက မည်သည့်အခန်းကဏ္ဍ၌ ပါဝင်သနည်း။ သူတို့သည် သင့်ကို မှားယွင်းသော လမ်းကြောင်းတစ်လျှောက် လမ်းညွှန်ခြင်း ကဏ္ဍ၌ ဧကန်မုချ ပါဝင်သည်။ သူတို့သည် သင့်ကို ကောင်းမွန်သော လမ်ကြောင်းကို လျှောက်လှမ်းရန် ဦးဆောင်ရမည့်အစား သို့မဟုတ် အပြုသဘောဆောင်ပြီး တက်ကြွသောနည်းလမ်းဖြင့် သင့်ကို လူသားဘဝတွင် မှန်ကန်သော လမ်းကြောင်းသို့ လမ်းညွှန်ရမည့်အစား သင့်ကို လမ်းလွဲသွားစေသည်။

“ယောက်ျားကောင်းသည် မိန်းမတို့နှင့် ယှဉ်ပြိုင်တိုက်ခိုက်ခြင်းမပြ” ဟူသည်ကို စိစစ်ခြင်း

မိဘများသည် သားများကို “ယောက်ျားမျက်ရည် လွယ်လွယ်မကျ” ကဲ့သို့သော ဆိုရိုးစကားများနှင့် ပုံစံသွင်းခြင်းအပြင် မကြာခဏ ပြောလေ့ရှိသည်မှာ “‘ကြက်ဖကောင်းသည်‌ ခွေးနှင့် ယှဉ်ပြိုင်တိုက်ခိုက်ခြင်းမပြု။ ယောက်ျားကောင်းသည် မိန်းမတို့နှင့် ယှဉ်ပြိုင်တိုက်ခိုက်ခြင်းမပြု’ မိန်းကလေးများနှင့် ပလူးပလဲနေခြင်း သို့မဟုတ် ယှဉ်ပြိုင်တိုက်ခိုက်ခြင်း မပြုနှင့်။ သူတို့၏ အဆင့်သို့ မဆင်းလေနှင့်။ သူတို့သည် မိန်းကလေးများ ဖြစ်သည်။ ပြီးလျှင် သင်က အလျှော့ပေးသင့်သည်” ဟူ၍ဖြစ်သည်။ သင်သည် အဘယ်ကြောင့် သူတို့ကို အလျှော့ပေးသင့်သနည်း။ အကယ်၍ သူတို့သည် အမှားတစ်ခုခု လုပ်မိပါက သင်သည် သူတို့ကို အလျှော့မပေးသင့်ပေ၊ သို့မဟုတ် အလိုမလိုက်သင့်ပေ။ အမျိုးသားနှင့် အမျိုးသမီးများသည် တန်းတူညီမျှသည်။ သင်ကဲ့သို့ပင် သူတို့ကို အမေနှင့် အဖေက မွေးဖွားကာ ပျိုးထောင်ပေးခဲ့သည်။ သို့ဆိုလျှင် အဘယ်ကြောင့် သင်က သူတို့ကို အလျှော့ပေးသင့်သနည်း။ သူတို့သည် အမျိုးသမီးများ ဖြစ်နေခြင်းကြောင့် သက်သက်ဖြစ်သလော။ သူတို့သည် အမှားလုပ်မိသည့်အခါ အပြစ်ပေးခံရသင့်သည်။ ယင်းအတွက် သွန်သင်ဆုံးမခံရသင့်သည်။ သူတို့၏ အမှားကို ဝန်ခံသင့်သည်။ တောင်းပန်သင့်သည်။ သူတို့ မည်သည့်အရာကို အမှားပြုလုပ်ခဲ့ကြောင်းနှင့် ယင်းကိစ္စနှင့် နောက်တစ်ကြိမ် ကြုံတွေ့သည့်အခါ ထိုသို့သော အမှားမျိုးကို ထပ်မပြုလုပ်သင့်ကြောင်းတို့ကို သူတို့ နားလည်သင့်သည်။ ယင်းအခြေအနေကို ချဉ်းကပ်ရန် သင်၏ မိဘများက သင့်ကို သွန်သင်ပေးခဲ့သည့် “ယောက်ျားကောင်းသည် မိန်းမတို့နှင့် ယှဉ်ပြိုင်တိုက်ခိုက်ခြင်းမပြု”ဆိုသည့် စည်းမျဉ်းကို လိုက်နာနေမည့်အစား သင်သည် သူတို့ကို မည်သို့ ကူညီရမည်ကို လေ့လာသင့်သည်။ မိန်းမများရော ယောက်ျားများပါ လူများအားလုံးသည် တစ်ကြိမ်မဟုတ် တစ်ကြိမ်တွင် အမှားပြုလုပ်မိသည်ချည်းသာဖြစ်သည်။ ပြုလုပ်မိသည့်အခါတွင် ၎င်းတို့သည် မိမိတို့၏ အမှားများကို ဝန်ခံကာ နောင်တရသင့်သည်။ မိဘများက ပြောသည့်အရာဖြစ်သော “ကြက်ဖကောင်းသည် ခွေးနှင့် ယှဉ်ပြိုင်တိုက်ခိုက်ခြင်းမပြု။ ယောက်ျားကောင်းသည် မိန်းမတို့နှင့် ယှဉ်ပြိုင်တိုက်ခိုက်ခြင်းမပြု”ဆိုသည်ကို စောင့်ထိန်းလိုက်နာနေမည့်အစား ယောက်ျားများရော မိန်းမများပါ လမ်းမှန်ကို လျှောက်ကာ ဂုဏ်သိက္ခာနှင့် နေထိုင်သင့်သည်။ ယောက်ျားကောင်းတစ်ယောက်သည် မိန်းမများနှင့် ယှဉ်ပြိုင်တိုက်ခိုက်မှု မပြုခြင်းဖြင့် မိမိကိုယ်ကို ဂုဏ်မဖော်သကဲ့သို့ မိန်းမများ၏ အဆင့်သို့ မဆင်းခြင်းဖြင့်လည်း မိမိကိုယ်ကို ဂုဏ်မဖော်ပေ။ သင်မြင်သလော၊ မိဘများက “မိန်းမများသည် ဆံပင်ရှည်သော်လည်း မျက်တောင်တစ်ဆုံးသာ ကြည့်ကြသည်။ သူတို့တွင် အလားအလာမရှိကြ။ သူတို့ကဲ့သို့ မဖြစ်စေနှင့်။ သူတို့ကို အလေးအနက်မထားနှင့်။ သို့မဟုတ် သူတို့ကို အာရုံမစိုက်နှင့်”ဟု မကြာခဏ ပြောလေ့ရှိသည်။ “သူတို့ကို အာရုံမစိုက်နှင့်” ဆိုသည်မှာ အဘယ်အရာကို ဆိုလိုသနည်း။ စည်းမျဉ်းများ၏ ပြဿနာများကို ရှင်းလင်းကာ ရှင်းပြရန် လိုအပ်သည်။ မည်သူက အမှားကို ပြုလုပ်သည်ကိုလည်းကောင်း၊ မည်သူက အပြုသဘောဆောင်သည့်အရာကို ပြောသည် သို့မဟုတ် အပျက်သဘောဆောင်သည့် အရာကို ပြောသည်ကိုလည်းကောင်း၊ စည်းမျဉ်းများ၊ လမ်းကြောင်းများနှင့် ကျင့်ကြံပြုမူမှုတို့ပါဝင်သည့် ကိစ္စများဖြစ်သည့် မည်သူ၏ လမ်းကြောင်း ဖော်ပြမှုသည် မှန်ကန်သည်ကိုလည်းကောင်း ရှင်းလင်းပြရမည်။ အမှားနှင့် အမှန်ကြားရှိ စည်းကို မဝေဝါးစေနှင့်။ မိန်းမတစ်ယောက်အတွက်ပင်လျှင် ကိစ္စများကို ရှင်းလင်းစေသင့်သည်။ သင်သည် သူ့အတွက် အမှန်တကယ် ထည့်သွင်းစဉ်းစားနေလျှင် သင်သည် သူ့ကို လူတို့ နားလည်သင့်သည့် သမ္မာတရားကိုပြောပြသင့်သည်။ သူ့ကို လမ်းကြောင်းမှန် လျှောက်စေရန် ကူညီပေးသင့်သည်။ သူ့ကို အလိုမလိုက်နှင့်။ ထို့အပြင် သူသည် အမျိုးသမီးတစ်ယောက် ဖြစ်နေရုံဖြင့် ကိစ္စများကို အလေးအနက်ထား ဆွေးနွေးခြင်း သို့မဟုတ် ရှင်းလင်းပြခြင်းတို့ကို မရှောင်ရှားနှင့်။ အမျိုးသမီးများသည်လည်း ဂုဏ်သိက္ခာရှိစွာ နေထိုင်သင့်ပြီး အမျိုးသားများက သူတို့ကို အလျှော့ပေးရုံဖြင့် မိမိတို့ကိုယ်ကို အလိုလိုက်ခြင်း သို့မဟုတ် အကျိုးသင့် အကြောင်းသင့်ရှိရန် ငြင်းဆန်ခြင်းမပြုသင့်ပေ။ အမျိုးသားများနှင့် အမျိုးသမီးများသည် ၎င်းတို့၏ ဇီဝကမ္မဗေဒအရသာ ကွဲပြားသော်လည်း ဘုရားသခင်၏အမြင်တွင်မူ ၎င်းတို့၏ ပင်ကိုလက္ခဏာနှင့် အဆင့်အတန်းသည် အတူတူပင်ဖြစ်သည်။ ၎င်းတို့နှစ်ဦးစလုံးသည် ဖန်ဆင်းခံများဖြစ်ကြပြီး ၎င်းတို့၏ လိင်ကွဲပြားမှုများမှလွဲ၍ ၎င်းတို့ကို ကွဲပြားစေသည့် အရာများစွာမရှိပေ။ ၎င်းတို့နှစ်ဦးစလုံးသည် ဖောက်ပြန်ပျက်စီးမှုကို တွေ့ကြုံခံစားကြပြီး တူညီသောကျင့်ကြံပြုမူမှု စည်းမျဉ်းများ ရှိကြသည်။ ဘုရားသခင်၏ သတ်မှတ်ထားသောစံနှုန်းများသည် အမျိုးသားနှင့် အမျိုးသမီးနှစ်ဦးစလုံးအတွက် ကွဲပြားခြင်းမရှိဘဲ ထပ်တူညီသည်။ သို့ဖြစ်၍ “ယောက်ျားကောင်းသည် မိန်းမတို့နှင့် ယှဉ်ပြိုင်တိုက်ခိုက်ခြင်းမပြု” ဆိုသည့် မိဘများ၏ သွန်သင်ချက်မှာ မှန်ကန်ပါ၏လော။ (မမှန်ကန်ပါ။) သို့ဆိုလျှင် မှန်ကန်သော ချဉ်းကပ်နည်းသည်ကား အဘယ်နည်း။ ဤသည်မှာ ယှဉ်ပြိုင်တိုက်ခြင်းများတွင် ပါဝင်ပတ်သက်ခြင်းခြင်းအကြောင်း မဟုတ်ဘဲ သင်၏ လက်တွေ့လုပ်ဆောင်မှုကို စည်းမျဉ်းများနှင့် ချိန်ညှိခြင်း ဖြစ်သည်။ ဤကဲ့သို့ မှတ်ချက်စကားများဖြင့် မိဘများသည် မည်သည့်အရာကို ဆိုလိုသနည်း။ ယင်းသည် သမီးများထက် သားများကို ဦးစားပေးခြင်း မဟုတ်ပေလော။ သူတို့က ပြောနေသည်မှာ “မိန်းမများသည် ဆံပင်ရှည်သော်လည်း မျက်တောင်တစ်ဆုံးသာ ကြည့်ကြသည်။ သူတို့သည် နုံအကာ သူတို့၏ ဉာဏ်ရည်ဉာဏ်သွေးမှာ မပြောပလောက်ဖွယ်ဖြစ်သည်။ အဘယ်ကြောင့် သူတို့ကို အကျိုးသင့်အကြောင်းသင့်ပင် ပြောရမည်နည်း။ သူတို့ နားလည်မည် မဟုတ်။ ‘ရင်သားကြီးသည့် အမျိုးသမီးများသည် ဦးနှောက်မရှိ၊ အမျိုးသမီးများသည် ဆံပင်ရှည်သော်လည်း မျက်တောင်တစ်ဆုံးသာ ကြည့်ကြသည်’ ဟူသည့် ဆိုရိုးစကားအတိုင်းပင် ဖြစ်သည်။ အဘယ်ကြောင့်အမျိုးသမီးများအတွက် သင်အပင်ပန်းခံနေမည်နည်း၊ သို့မဟုတ် ၎င်းတို့ကို အလေးအနက် ထားနေမည်နည်း” ဟူသည့် ပုံစံပေါက်နေသည်။ အမျိုးသမီးများသည် လူသားမဟုတ်သလော။ ဘုရားသခင်သည် အမျိုးသမီးများကို မကယ်တင်သလော။ သူသည် သူတို့အား သမ္မာတရားကို မဝေမျှသလော သို့မဟုတ် အသက်ကို မပေးသလော။ ဤသည်မှာ မှန်ကန်သလော။ (မမှန်ကန်ပါ။ ယင်းမှာ မမှန်ကန်ပါ။) အကယ်၍ ဘုရားသခင်က ဤသို့မလုပ်လျှင်၊ သူသည် အမျိုးသမီးများကို မတရားစွာ မဆက်ဆံလျှင် သင်သည် မည်သို့ ပြုမူသင့်သနည်း။ ဘုရားသခင်က သင့်ကို သွန်သင်ပေးသည့် စည်းမျဉ်းများနှင့်အညီ အမျိုးသမီးများကို ဆက်ဆံလော့။ သင့်မိဘများ၏ အတွေးအမြင်များကို လက်မခံနှင့်၊ သို့မဟုတ် ဖိုဝါဒ လိုလားမှုများကို အားမပေးနှင့်။ သင်၏အရိုးများနှင့် ကြွက်သားများသည် အမျိုးသမီးများထက် အနည်းငယ် ပိုသန်မာနေနိုင်ကာ သင့်တွင် ပိုကြီးသော ခန္ဓာကိုယ်နှင့် ကာယကြံ့ခိုင်မှု ပိုရှိနိုင်ပြီး သင်သည် အစားပို စားသုံးနိုင်သည့်တိုင် သင်၏ ဖောက်ပြန်ပျက်စီးသော စိတ်သဘောထား၊ ပုန်ကန်တတ်မှုနှင့် သမ္မာတရားကို သင်နားမလည်မှု အတိုင်းအတာတို့သည် အမျိုးသမီးများနှင့် မကွာခြားချေ။ သင်ထူးချွန်သည့် ဘဝကျွမ်းကျင်မှုများသည် အမျိုးသမီးများ ထူးချွန်သည့် ကျွမ်းကျင်မှုများနှင့် ကွဲပြားကောင်း ကွဲပြားနိုင်သည်။ သင်သည် အီလက်ထရောနစ်ပစ္စည်းများနှင့် စက်ပစ္စည်းများကို ကျွမ်းကျင်စဉ်တွင် အမျိုးသမီးများသည် ပန်းထိုးခြင်း၊ စက်ချုပ်ခြင်းနှင့် ဖာထေးပြုပြင်ခြင်းတို့တွင် တော်ကြသည်။ ထိုအရာများကို သင်လုပ်နိုင်ပါ၏လော။ အမျိုးသားများသည် ကျွမ်းကျင်သော တည်ဆောက်သူများ ဖြစ်ကြစဉ်တွင် အမျိုးသမီးများသည် အလှဆင်မှုတွင် ထူးချွန်ကြသည်။ အမျိုးသားများသည် စက်ယန္တရားနှင့် ကိရိယာတန်ဆာပလာမျိုးစုံကို မောင်းနှင်လည်ပတ်နိုင်စဉ်တွင် အမျိုးသမီးများသည်လည်း လိုအပ်ချက်မရှိပေ။ အမျိုးသမီးများသည် တိတိကျကျ မည်သည့်နေရာတွင် စံမမီသနည်း။ ထိုသို့သော နှိုင်းယှဉ်မှုများ အားလုံးသည် အဓိပ္ပာယ်မရှိပေ။ ဤနေရာတွင် အဓိကအချက်သည် သင်၏ ဖိုဝါဒကို လက်လွှတ်ရန်ဖြစ်သည်။ “ယောက်ျားကောင်းသည် မိန်းမတို့နှင့် ယှဉ်ပြိုင်တိုက်ခိုက်ခြင်းမပြု” ဟူသကဲ့သို့ အတွေးများကို လက်မခံနှင့်။ မိဘများပြောသည့်အရာများသည် သမ္မာတရားမဟုတ်။ ယင်းတို့သည် သင့်အား အန္တရာယ်ဖြစ်စေသည်။ အမျိုးသမီးများအား ချိုးနှိမ်သော ဤအရာများကို မည်သည့်အခါမျှ မပြောနှင့်။ ယင်းသည် ဆင်ခြင်တုံတရားနှင့် လိုက်နာဖွယ် ကျင့်ဝတ်တို့ကို ပြောင်ပြောင်တင်းတင်း ဆန့်ကျင်သည်။ အမျိုးသမီးများကို မလေးစားခြင်းသည် မည်ကဲ့သို့ပြဿနာမျိုးဖြစ်သနည်း။ ဤကဲ့သို့သော အရာများကို လုပ်ဆောင်သူများသည် လူ့သဘာဝကိုပင် ပိုင်ဆိုင်ကြ၏လော။ (သူတို့မပိုင်ဆိုင်ပါ။) သူတို့သည် လူ့သဘာဝ ကင်းမဲ့နေသည်။ အကယ်၍ သင်သည် အမျိုးသမီးများအား မလေးမစားပြုပါက သင့်မိခင်အပြင် သင့်အဖွားရော၊ သင်၏ အစ်မညီများပါ အားလုံးသည် အမျိုးသမီးများဖြစ်ကြောင်း အမှတ်ရလော့။ သူတို့သည် ဤကဲ့သို့ မလေးစားမှုကို လက်ခံလိုကြသလော။ အချို့သော မိခင်များသည် “ယောက်ျားကောင်းသည် မိန်းမတို့နှင့် ယှဉ်ပြိုင်တိုက်ခိုက်ခြင်းမပြု”ဟုပင် သူတို့၏ သားများကို ပြောတတ်ကြသည်။ ဤကဲ့သို့ မိခင်များသည် မရူးမိုက်သလော။ ဤကဲ့သို့သော မိခင်များသည် ရိုးအသောစိတ်ထားရှိပြီး သူတို့ကိုယ်တိုင် အမျိုးသမီးဖြစ်နေလျက်နှင့် သူတို့၏တန်ဖိုးကို ကိုယ်တိုင် လျော့ပါးစေသည်။ သူတို့သည် သူတို့ ပြောနေသည့်အရာသည် မည်သည့်အရာဖြစ်မှန်းကိုပင် မသိသည့် ကမောက်ကမ ဖြစ်စေသူများဖြစ်သည်မှာ ရှင်းပေသည်။ “ယောက်ျားကောင်းသည် မိန်းမတို့နှင့် ယှဉ်ပြိုင်တိုက်ခိုက်ခြင်းမပြု” ဟူသော အဆိုသည် ဆင်ခြင်တုံတရားနှင့်လည်းကောင်း၊ လိုက်နာဖွယ်ကျင့်ဝတ်တို့ကိုလည်းကောင်း ပြောင်ပြောင်တင်းတင်း ဆန့်ကျင်သည်။ ဘုရားသခင်သည် အမျိုးသမီးများကို ဤနည်းဖြင့် မည်သောအခါကမျှပင် အဓိပ္ပာယ်မဖွင့်ဆိုသကဲ့သို့ “အမျိုးသမီးများသည် နုနယ်သည်။ သူတို့သည် ဆံပင်ရှည်သော်လည်း မျက်တောင်တစ်ဆုံးသာ ကြည့်ကြကာ ဘဝပေးအသိ ကင်းမဲ့သည်။ သူတို့နှင့် ယှဉ်ပြိုင်မတိုက်ခိုက်နှင့်။ သင် ယှဉ်ပြိုင်တိုက်ခိုက်လျှင်ပင် သင်သည် ကိစ္စများကို သေချာစွာ ဖြေရှင်းနိုင်လိမ့်မည်မဟုတ်။ အရာရာတွင် ခွင့်လွှတ်ပြီး လိုက်လျောညီထွေ ရှိလော့။ သူတို့ကို အလေးအနက်မထားနှင့်။ အမျိုးသားများသည် သဘောထားကြီးပြီး အရာရာကို လက်သင့်ခံနိုင်သင့်သည်”ဟု ဆိုကာ အမျိုးသားများကို မတိုက်တွန်းဖူးပေ။ ဘုရားသခင်သည် ဤကဲ့သို့သော အရာတစ်ခုခုကို ပြောဖူးသလော။ (မပြောဖူးပါ။) ဘုရားသခင်သည် ထိုသို့သောစကားကို တစ်ခါမျှ မပြောဖူးသောကြောင့် ယင်းတို့ကို မလုပ်နှင့် သို့မဟုတ် အမျိုးသမီးများကို ထိုသို့သောအမြင်ဖြင့် မကြည့်နှင့်။ ဤသည်မှာ အမျိုးသမီးများအပေါ် ခွဲခြားဆက်ဆံခြင်းနှင့် မလေးစားခြင်းပင်ဖြစ်သည်။ အမျိုးသမီးများက လိုအပ်သော ကျွမ်းကျင်မှုမရှိသည့် နေရာတွင် သင် ဖြည့်စွက်ပေးနိုင်သော်လည်း သင်ကျွမ်းကျင်မှုမရှိဟု တွေ့ရသည့်နေရာတွင် သူတို့က ဖြည့်စွက်ပေးသည်ကိုလည်း သင်လိုအပ်သည်။ အပြန်အလှန် မှီခိုမှုနှင့် တစ်ဦးကိုတစ်ဦး ဖြည့်ဆည်းပေးခြင်းသည် မှန်ကန်သော အမြင်ဖြစ်သည်။ ဤသည်က အဘယ်ကြောင့် မှန်ကန်သော အမြင်ဖြစ်သနည်း။ အမျိုးသားနှင့် အမျိုးသမီး နှစ်ဦးစလုံး၏ အားသာချက်များသည် ဘုရားသခင်က စီမံထားခြင်းဖြစ်သောကြောင့်တည်း။ အမျိုးသားနှင့် အမျိုးသမီးနှစ်ဦးလုံး၏ အားသာချက်များသည် ဘုရားသခင်က စီမံထားသည် ဟူသည့်အချက်ကို ချဉ်းကပ်ရန် မည်သည့် အတွေးများနှင့် အမြင်များကို သင်ခံယူသင့်သနည်း။ တစ်ဦးကို တစ်ဦး ဖြည့်ဆည်းရန်အတွက်ဖြစ်သည်။ ဤသည်မှာ လက်တွေ့လုပ်ဆောင်မှု စည်းမျဉ်းဖြစ်သည်။ အမျိုးသားများသည် အမျိုးသမီးများကို ခွဲခြားဆက်ဆံခြင်းမပြုသင့်ပေ။ ထို့ပြင် အမျိုးသမီးများသည်လည်း “နောက်ဆုံးတွင် အသင်းတော်၌ ညီအစ်ကို တစ်ယောက်ရပြီဖြစ်သည်။ ခွန်အားမဏ္ဍိုင် တစ်ခုဖြစ်သည်။ ယခုကျွန်မတို့၏ အသင်းတော်သည် ပြည့်စုံသွားပြီဖြစ်သည်။ ကျွန်မတို့ကို ကူညီပံ့ပိုးပေးမည့်သူ၊ ကိစ္စများကို ကျွန်မတို့ကိုယ်စား ကိုင်တွယ်ဖြေရှင်းမည့်သူ၊ ကျွန်မတို့ကို ဦးဆောင်ပေးမည့်သူတစ်ဦး ရှိပြီဖြစ်သည်”ဟုတွေးကာ အမျိုးသားများကို အလွန်အမင်း လေးစားရိုကျိုးခြင်း မရှိသင့်ပေ။ သင်သည် နိမ့်ကျသလော။ သင်၏ ယုံကြည်မှုကို အမျိုးသားများ အပေါ်တွင် ထားရှိသလော။ အသင်းတော်တစ်ခုတွင် ညီအစ်မများသာ ပါဝင်ပါက သင်သည် ဘုရားသခင်ကို ယုံကြည်ခြင်းမရှိတော့ဟု ဆိုလိုမည်လော။ သင်သည် ကယ်တင်ခြင်းမခံရနိုင် သို့မဟုတ် သမ္မာတရားကို နားမလည်နိုင်ဟု ဆိုလိုသလော။ “သင်တို့၏ အသင်းတော်တွင် အဘယ်ကြောင့် ညီအစ်ကိုများ တစ်ယောက်မျှ မရှိသနည်း”ဟု တစ်စုံတစ်ဦးမှ လက်လွတ်စပယ် မှတ်ချက်ပေးသောအခါ သင်သည် နှလုံးသားကို ဓားဖြင့်ထိုးခံလိုက်ရသကဲ့သို့ ခံစားရကာ “ဤသည်ကို အစမဖော်နှင့်။ ယင်းသည် ကျွန်မတို့အသင်းတော်၏ တစ်ခုတည်းသော ချို့ယွင်းချက်ဖြစ်သည်။ ယင်းကို ထောက်ပြခြင်းခံရသည်ကို ကျွန်မတို့ မလိုချင်ပါ။ ကျွန်မတို့၏ တစ်ခုတည်းသောနောင်တကို လာပြီးထိခိုက်လေသည်” ဟုဆိုသည်။ ပြီးလျှင် သင်သည် “ဘုရားသခင် ကျွန်မတို့၏ အသင်းတော်အတွက် ညီအစ်ကိုတစ်ဦးကို မည်သည့်အချိန်တွင် ပြင်ဆင်ပေးမည်နည်း”ဟု ဆုတောင်းလေသည်။ အသင်းတော်ကို ညီအစ်ကိုများက ထောက်မသလော။ ညီအစ်ကိုများ မပါဘဲ မရပ်တည်နိုင်သလော။ ဘုရားသခင် ဤသို့ပြောဖူးသလော။ (မပြောဖူးပါ။) ဘုရားသခင်က ဤသို့ တစ်ခါမျှ မပြောခဲ့ဖူးသလို အသင်းတော်တစ်ခု မတည်ထောင်မီတွင် လိင်နှစ်မျိုးလုံးရှိရမည် သို့မဟုတ် လိင်တစ်မျိုးတည်းဖြင့် မတည်ထောင်နိုင်ဟုလည်း မပြောခဲ့ဖူးပေ။ ဤသည်ကို သူပြောဖူးသလော။ (မပြောဖူးပါ။) ဤအရာအားလုံးသည် မိသားစု၏ ပုံစံသွင်းသည့် ဖိုဝါဒ၏ အကျိုးဆက်များသာဖြစ်သည်။ သင်သည် အရာရာတိုင်းအတွက် အမျိုးသားများအပေါ် အားထားပြီး တစ်စုံတစ်ရာ ပေါ်လာသည်နှင့် “ကျွန်မခင်ပွန်း ပြန်လာသည့်အခါ ယင်းကို ဆွေးနွေးရန် စောင့်ဖို့ လိုအပ်သည်” သို့မဟုတ် “ကျွန်မတို့အသင်းတော်၏ ညီအစ်ကိုများမှာ လတ်တလော အလုပ်များနေသောကြောင့် မည်သူကမျှ ဤကိစ္စကို ဦးဆောင်ကာ ကိုင်တွယ်ခြင်းမရှိပါ”ဟု ဆိုလေသည်။ သို့ဆိုလျှင် အမျိုးသမီးများသည် မည်သည်အတွက် ဖြစ်သနည်း။ သင်သည် ဤအလုပ်များကို မကိုင်တွယ်နိုင်သလော။ သင့်တွင် ပါးစပ် သို့မဟုတ် ခြေထောက်များ မရှိသလော။ သင့်တွင် မည်သည့်အရာမျှ မချို့တဲ့။ သင်သည် သမ္မာတရား စည်းမျဉ်းများကို နားလည်ပြီး လိုက်လျောညီထွေစွာ ပြုမူသင့်သည်။ အမျိုးသားများသည် သင်၏ အကြီးအကဲများ မဟုတ်သလို အရှင်သခင်များလည်း မဟုတ်ကြပေ။ သူတို့သည် သာမာန်လူများ၊ ဖောက်ပြန်ပျက်စီးသော လူသားမျိုးနွယ်ဝင်များသာ ဖြစ်သည်။ သင်လုပ်ဆောင်သမျှတွင် ဘုရားသခင်နှင့် သူ၏နှုတ်ကပတ်တော်များကို အားကိုးရန် သင်ယူလော့။ ဤသည်မှာ မည်သည့်လူတစ်ဦးအပေါ်ကိုမဆို မှီခိုနေမည့်အစား သင်လိုက်နာသင့်သည့် စည်းမျဉ်းနှင့် နည်းလမ်းဖြစ်သည်။ ငါသည် ဖိုဝါဒကို မထောက်ခံသော်ငြားလည်း အမျိုးသမီးများ၏ လူ့အခွင့်အရေးကို မြှင့်တင်ရန် သို့မဟုတ် ၎င်းတို့အတွက် ခုခံချေပပေးရန် ငါလုပ်နေခြင်း မဟုတ်ဘဲ သမ္မာတရား၏ သွင်ပြင်လက္ခဏာကို နားလည်စေဖို့ လူတို့ကို ကူညီပေးရန်အတွက်သာ လုပ်ဆောင်ခြင်းဖြစ်သည်။ သမ္မာတရား၏ မည်သည့်သွင်ပြင်လက္ခဏာနည်း။ “ယောက်ျားကောင်းသည် မိန်းမတို့နှင့် ယှဉ်ပြိုင်တိုက်ခိုက်ခြင်းမပြု”ဟူသည့် သင့်မိဘများက သင့်တွင် သွတ်သွင်းထားသည့် ဆိုရိုးသည် မမှန်ကြောင်း၊ ယင်းသည် မှားယွင်းသော အတွေးကို သွတ်သွင်းကာ လမ်းပြနေကြောင်းတို့ပင်ဖြစ်သည်။ သင်သည် အမျိုးသားတစ်ဦးအဖြစ် သင့်အခန်းကဏ္ဍတွင် သို့မဟုတ် အမျိုးသမီးများအပေါ် သင်ဆက်ဆံသည့်ပုံစံတွင် ဤအတွေးအမြင်၏ ဦးဆောင်ခြင်းမခံရသင့်။ ဤသည်မှာ သင်နားလည်သင့်သည့် သမ္မာတရား၏ သွင်ပြင်လက္ခဏာတစ်ခု ဖြစ်သည်။ “ငါသည် ယောက်ျားတစ်ယောက် ဖြစ်သည်။ ယောက်ျားတစ်ယောက်၏ အမြင်ရှုထောင့်မှ ပြသနာများကို ဆင်ခြင်စဉ်းစားသင့်သည်။ ဤညီအစ်မများအပေါ် ထောက်ထားစာနာမှု ပြသင့်ပြီး သူတို့ကို ယောက်ျားတစ်ယောက်၏ ရပ်တည်မှုမှ ကာကွယ်၍ သည်းခံကာ ခွင့်လွှတ်သင့်သည်။ သူတို့ထဲမှ တစ်ယောက်ကိုမျှ အလေးအနက် မထားသင့်။ ညီအစ်မတစ်ယောက်သည် အသင်းတော်၏ ခေါင်းဆောင်တစ်ယောက်အဖြစ် ရွေးကောက်ပွဲဝင်လိုလျှင် သူ့ကို ယဉ်ကျေးပျူငှာစွာ ဆက်ဆံပြီး သူ့ကို ဦးဆောင်ခွင့်ပေးမည်”ဟု အမြဲမတွေးနှင့်။ မည်သည့် အကြောင်းပြချက်ကြောင့်နည်း။ သင်သည် အမျိုးသားတစ်ယောက် ဖြစ်ရုံဖြင့် အရာအားလုံးကို လက်သင့်ခံနိုင်သည်ဟု သင်ထင်သလော။ သင်သည် သူတို့ကို သည်းခံနိုင်သလော။ သင့်ကိုယ်သင်ပင် သင်သည်းမခံနိုင်။ အသင်းတော်၏ ခေါင်းဆောင်မှုသည် ထိုနေရာအတွက် မည်သူက သင့်လျော်မှု ရှိမရှိဆိုသည်အားဖြင့် ဆုံးဖြတ်သင့်သည်။ အကယ်၍ ညီအစ်ကိုမောင်နှမများသည် သင့်ကိုရွေးချယ်လျှင် ဤဝန်တာကို သင်ထမ်းသင့်သည်။ ယင်းမှာ သင်၏ ဝတ္တရားနှင့် တာဝန် နှစ်ခုလုံးပင်ဖြစ်သည်။ အဘယ်ကြောင့် သင်သည် သာမာန်ကာလျှံကာ ငြင်းဆိုလိုက်ရသနည်း။ သင်သည် မည်မျှ မြင့်မြတ်သည်ကို ပြသရန်လော။ ဤသည်မှာ လက်တွေ့လုပ်ဆောင်ခြင်း၏ စည်းမျဉ်းလော။ ဤသည်မှာ သမ္မာတရားနှင့် ကိုက်ညီသလော။ (မကိုက်ညီပါ။) ယင်းကို ငြင်းဆိုခြင်းသည်လည်းကောင်း၊ ယင်းအတွက် ယှဉ်ပြိုင်တိုက်ခိုက်ခြင်းသည်လည်းကောင်း မှားယွင်းပေသည်။ သို့ဆိုလျှင် သင့်တော်မှန်ကန်သည့် ပြုမူနည်းမှာ အဘယ်နည်း။ သင့်တော်မှန်ကန်သည့် နည်းလမ်းမှာ သင်၏လုပ်ဆောင်မှုများကို ဘုရားသခင်၏ နှုတ်ကပတ်တော်များတွင် အခြေခံပြီး သမ္မာတရားကို သင်၏ စံသတ်မှတ်ချက်အဖြစ် ခံယူရန်ဖြစ်သည်။ သင်တို့၏ မိဘများသည် သင်တို့ကို “ယောက်ျားကောင်းသည် မိန်းမတို့နှင့် ယှဉ်ပြိုင်တိုက်ခိုက်ခြင်းမပြု”ဟု သွန်သင်ပေးခဲ့သည်။ ဤဖိုဝါဒ အတွေးနှင့် အမြင်ဖြင့် သင်တို့ နှစ်ကာလမည်မျှ နေထိုင်ပြီးပြီနည်း။ လူအများသည် “လျှော်ဖွပ်ခြင်းနှင့် ဖာထေးပြုပြင်ခြင်းတို့သည် အမျိုးသမီးများ၏ အလုပ်သာဖြစ်သည်။ အမျိုးသမီးများအား ယင်းတို့ကို ကိုင်တွယ်ခွင့်ပေးလိုက်ပါ။ ယင်းအလုပ်များကို လုပ်ရသည့်အခါတွင် ငါ စိတ်အနှောင့်အယှက်ဖြစ်သည်။ ငါသည် ယောက်ျားမပီသသလို ခံစားရသည်”ဟု တွေးကြသည်။ သို့ဆိုလျှင် ယင်းအလုပ်များကို သင်လုပ်လျှင် မည်သည့်အရာဖြစ်မည်နည်း။ သင်သည် ယောက်ျားမဟုတ်တော့လေသလော။ လူအချို့က “ကျွန်တော့်အဝတ်များကို အမေ၊ အစ်မ သို့မဟုတ် အဖွားက အမြဲလျှော်ပေးသည်။ ကျွန်တော်သည် ‘အမျိုးသမီးအလုပ်’ ကို တစ်ခါမျှ မလုပ်ဖူးပါ”ဟု ဆိုကြသည်။ ယခု သင်သည် သင်၏တာဝန်ကို ထမ်းဆောင်နေပြီး အမှီအခိုကင်းရမည်။ ဤသည်မှာ သင်လုပ်ဆောင်သင့်သောအရာဖြစ်သည်။ ယင်းသည် လူတို့ထံမှ ဘုရားသခင် တောင်းဆိုသောအရာဖြစ်သည်။ သင်လုပ်မည်လော။ (လုပ်ပါမည်။) သင်၏ စိတ်နှလုံးသည် အတိုက်အခံလုပ်နေကာ ဆန္ဒမရှိဘဲ ဤကိစ္စကြောင့် သင့်မိခင်အကြောင်းကို အမြဲတွေးနေလျှင် သင်သည် တကယ်ပင် အဖြစ်မရှိပေ။ အမျိုးသားများတွင် ဤဖိုဝါဒ အတွေးများရှိကြပြီး ကလေးထိန်းခြင်း၊ အိမ်သန့်ရှင်းရေးလုပ်ခြင်း၊ အဝတ်လျှော်ခြင်းနှင့် သန့်ရှင်းရေးလုပ်ခြင်းကဲ့သို့ အချို့သောအလုပ်များကို အထင်အမြင်သေးကြသည်။ အချို့တွင် ပြင်းထန်သော ဖိုဝါဒ လိုလားမှုများရှိကြပြီး ဤအိမ်မှုကိစ္စများကို အထင်အမြင်သေးကာ လုပ်ဆောင်ရန် ဆန္ဒမရှိကြပေ၊ သို့မဟုတ် လုပ်ဆောင်ပါကလည်း အခြားသူများက ၎င်းတို့အား အထင်အမြင်သေးမည်ကို စိုးရိမ်၍ စိတ်မပါလက်မပါဖြင့် လုပ်ကြသည်။ သူတို့သည် “ငါ ဤအိမ်မှုကိစ္စများကို အမြဲလုပ်နေလျှင် ငါသည် မိန်းမဆန်လာမည် မဟုတ်လော”ဟု တွေးကြသည်။ ဤသည်ကို မည်သည့်အတွေးနှင့် အမြင်က အုပ်စိုးထားသနည်း။ သူတို့၏ အတွေးတွင် ပြဿနာမရှိသလော။ (ဟုတ်ပါသည်။ ရှိပါသည်။) သူတို့၏ အတွေးသည် ပြဿနာရှိ၏။ အမျိုးသားများသည် ခါးစည်းများ ဝတ်ကာ ဟင်းချက်လေ့ရှိသည့် ဒေသအချို့ကို ကြည့်လော့။ အမျိုးသမီးသည် အလုပ်မှ အိမ်ပြန်ရောက်သောအခါ အမျိုးသားက “အနည်းငယ်စားကြည့်ပါ။ ဤသည်မှာ တကယ်ပင် အရသာရှိသည်။ ယနေ့ မင်းအကြိုက်ဆုံးအရာများသာ ငါချက်ထားသည်”ဟု ဆိုကာ စားစရာပြင်ဆင်ပေးသည်။ အမျိုးသမီးသည် ထိုက်သည့်အားလျော်စွာ အဆင်သင့်ပြင်ထားသော ဟင်းလျာကို စားသုံးပြီး အမျိုးသားသည် အိမ်ရှင်မကဲ့သို့ မည်သောအခါမျှ မခံစားရဘဲ ထိုက်သည့်အားလျော်စွာ ပြင်ဆင်ပေးသည်။ သူသည် အိမ်ပြင်ထွက်ပြီး သူ့ခါးစည်းကို ချွတ်လိုက်သည်နှင့် ယောက်ျားတစ်ယောက် ဖြစ်နေဆဲပင် မဟုတ်သလော။ ဖိုဝါဒ အထူးအားကောင်းသည့် ဒေသအချို့တွင် သူတို့ကို မိသားစု၏ ပုံစံသွင်းမှုနှင့် သြဇာလွှမ်းမိုးမှုတို့က ဆိုဖွယ်ရာမရှိအောင်ပင် ဖျက်ဆီးထားသည်။ ဤပုံစံသွင်းခြင်းသည် သူတို့ကို ကယ်တင်ခဲ့သလော သို့မဟုတ် ထိခိုက်နစ်နာစေခဲ့သလော။ (သူတို့ကို ထိခိုက်နစ်နာစေခဲ့ပါသည်။) ယင်းသည် သူတို့ကို ထိခိုက်နစ်နာစေခဲ့ပါသည်။ အသက်သုံးဆယ်၊ လေးဆယ် သို့မဟုတ် ငါးဆယ်ကျော်ရှိသော အမျိုးသားအချို့သည် သူတို့၏ ခြေအိတ်များကိုပင် မလျှော်နိုင်ကြပေ။ အတွင်းခံ စွပ်ကျယ်တစ်ထည်ကို လဝက်လောက်ဝတ်ထားကာ ညစ်ပတ်နေပြီဖြစ်သော်လည်း သူတို့မလျှော်ချင်ကြ။ မည်သို့လျှော်ရမည်၊ ရေ သို့မဟုတ် ဆပ်ပြာမည်မျှအသုံးပြုရမည်နှင့် မည်ကဲ့သို့ ပြောင်အောင်လျှော်ရမည်ကို မသိကြ။ သူတို့သည် ထိုအတိုင်းသာ ဝတ်ဆင်ကြပြီး “ငါ နှစ်လနေမှ တစ်ခါ လျှော်၍ရအောင် နောင်တွင် ငါ့အမေ သို့မဟုတ် ငါ့မိန်းမကို စွပ်ကျယ်အင်္ကျီနှင့် ခြေအိတ်များ ထပ်ဝယ်ခိုင်းရမည်။ ငါ့အမေ သို့မဟုတ် မိန်းမက ငါ့အတွက် လာလျှော်ပေးရန် အခွင့်ရေးများရှိလျှင် အလွန်ကောင်းလိမ့်မည်”ဟု သူတို့ကိုယ်သူတို့ တွေးကြသည်။ ဤအလုပ်များအား လုပ်ဆောင်ရန် သူတို့ မနှစ်သက်ရခြင်း၏ အရင်းအမြစ်သည် သူတို့၏ မိသားစုနှင့် မိဘများထံမှ ရရှိခဲ့သော သွန်သင်ဆုံးမမှုနှင့် ဆက်စပ်မှု တစ်စုံတစ်ရာရှိနေသည်။ မိဘများ သွတ်သွင်းခဲ့သည့် အတွေးများနှင့် အမြင်များသည် ရှင်သန်မှုအတွက် အခြေခံအကျဆုံးနှင့် အရိုးရှင်းဆုံးစည်းကမ်းများသာမက လူများနှင့်ပတ်သက်သည့် မှားယွင်းသော အမြင်အချို့ပါ ပါဝင်ပတ်သက်လေသည်။ အချုပ်အားဖြင့်ဆိုရသော် ဤအရာအားလုံးသည် လူတို့၏ အတွေးများကို မိသားစု၏ ပုံစံသွင်းခြင်းတွင် ပါဝင်သည်။ ယင်းတို့သည် ဘုရားသခင်ကို ၎င်းတို့၏ ယုံကြည်ခြင်းနှင့် ဖြစ်တည်မှု လမ်းကြောင်းတစ်လျှောက်၌ လူတစ်ဦး၏ဘဝတွင် မည်မျှအကျိုးသက်ရောက်မှု ရှိသည်ဖြစ်စေ၊ ယင်းတို့သည် အခက်အခဲနှင့် အဆင်မပြေမှုများ မည်မျှပင် သယ်ဆောင်လာသည်ဖြစ်စေ ယင်းတို့တွင် ပင်ကိုအားဖြင့် မိဘများ၏ အတွေးအခေါ်ဆိုင်ရာ သွန်သင်ဆုံးမမှုနှင့် ပတ်သက်မှုအချို့ရှိသည်။ သင်သည် ယခုအခါ အရွယ်ရောက်လာပြီး ဤအတွေးများနှင့် အမြင်များအတိုင်း နှစ်ပေါင်းများစွာ နေထိုင်လာခဲ့ပါက ယင်းတို့သည် နေ့ချင်းညချင်း ပြောင်းလဲသွားလိမ့်မည် မဟုတ်ပေ။ အချိန်ယူရသည်။ အကယ်၍ ဤအတွေးများနှင့် အမြင်များသည် အကြင်သူ၏တာဝန်ကို ထမ်းဆောင်ခြင်း သို့မဟုတ် ပြုမူကျင့်ကြံခြင်းနှင့် လောကကြီးကို ကိုင်တွယ်ဖြေရှင်းခြင်းဆိုင်ရာ စည်းမျဉ်းများနှင့်သက်ဆိုင်ပါက၊ ပြီးလျှင် သင်သည် သမ္မာတရားကို လိုက်စားနေပါက ဤပြဿနာများကို ပြောင်းလဲရန်နှင့် သမ္မာတရားစစ်မှန်မှုသို့ မြန်နိုင်သမျှ အမြန်ဆုံးဝင်ရောက်ရန် သင်ကြိုးစားသင့်သည်။ ယင်းတို့သည် အကြင်သူ၏ တစ်ကိုယ်ရေဘဝ၏ သွင်ပြင်လက္ခဏာများနှင့်သာ ဆက်နွှယ်ပါက၊ သင်သည် ပြောင်းလဲလိုစိတ်ရှိပါက သာ၍ ကောင်းလိမ့်မည်။ အကယ်၍ သင်သည် ဤသည်ကို မရရှိနိုင်ပါက၊ ယင်းသည် အနည်းငယ် ပင်ပန်းပုံ သို့မဟုတ် ခက်ခဲပုံပေါက်နေပါက၊ သို့မဟုတ် သင်သည် ဤနေထိုင်မှုပုံစံကိုပင် ကျင့်သားရနေပြီး မပြောင်းလဲနိုင်ပါက သင့်အား မည်သူကမျှ အတင်းအကျပ် ခိုင်းစေမည်မဟုတ်ပေ။ သင်တို့ မည်သည့်အရာက မှန်ပြီး မည်သည့်အရာက မှားသည်ကို သိစေရန် ငါသည် ယင်းတို့ကို ညွှန်ပြနေရုံမျှသာဖြစ်သည်။ ဤတစ်ကိုယ်ရေ ဘဝနေထိုင်မှုပုံစံ ပြဿနာများအတွက်မူ ယင်းတို့ကို သင်ကိုယ်တိုင် ချိန်ဆကြည့်လော့။ ငါတို့သည် ယင်းကိစ္စကို တွန်းအားပေးမည် မဟုတ်။ သင့်ခြေအိတ်များကို မည်မျှကြာမှ တစ်ခါလျှော်သည်၊ ယင်းတို့ ပေါက်ပြဲသည့်အခါ ဖာထေးသည်ဖြစ်စေ၊ စွန့်ပစ်သည်ဖြစ်စေ ယင်းသည် သင့်ကိစ္စဖြစ်သည်။ သင်၏အခြေအနေများအပေါ် အခြေခံ၍လုပ်ဆောင်လော့။ တိကျသည့် စည်းကမ်းများ ငါတို့သတ်မှတ်မည်မဟုတ်။

“သင်၏တိုင်းပြည်၊ မိသားစု၊ သို့မဟုတ် မျိုးရိုးအမည်အတွက် ဂုဏ်ဆောင်ပါ” ဟူသည်ကို စိစစ်ခြင်း

အချို့သောမိသားစုများတွင် ၎င်းတို့၏ အခွင့်ထူးခံနောက်ခံကြောင့် မိဘများသည် သားသမီးများကို မကြာခဏ ပြောလေ့ရှိသည်မှာ “မင်းအပြင်ထွက်သည့်အခါ မင်းသည် မည်သူ့ထံမှ ဆင်းသက်လာသည်နှင့် မင်း၏ဘိုးဘေးများကား မည်သူဖြစ်သည်ကို သတိရပါ။ မင်းက လူမှုအဖွဲ့များအကြားတွင် ငါတို့၏ မိသားစုနာမည်ကို ဂုဏ်နှင့် ကျက်သ‌ရေ ဆောင်မည့် ပုံစံမျိုးပြုမူသင့်သည်။ ငါတို့ဘိုးဘေးများ၏ ဂုဏ်သတင်းကို ဘယ်သောအခါမျှ မစွန်းထင်းစေနှင့်။ ငါတို့ ဘိုးဘေးများ၏ သွန်သင်ဆုံးမမှုများကို အမြဲသတိရပြီး ငါတို့မျိုးရိုးကို အရှက်ရအောင် မလုပ်နှင့်။ တစ်နေ့ မင်း အမှားလုပ်မိပါက လူတို့သည် ‘မင်းက ထင်ရှားပြီး ဂုဏ်သရေရှိသော မိသားစုမှ မဟုတ်လော။ ဤကဲ့သို့ အရာမျိုးကို မင်း မည်သို့လုပ်နိုင်လေသနည်း’ဟု ဆိုကြလိမ့်မည်။ သူတို့သည် မင်းကို လှောင်ရယ်လိမ့်မည်။ သို့သော် သူတို့သည် မင်းကိုသာ ရယ်ကြမည်မဟုတ်ဘဲ ငါတို့ တစ်မိသားစုလုံးကို လှောင်ရယ်လိမ့်မည်ဖြစ်သည်။ ဤသို့ဆိုလျှင် မင်းသည် ငါတို့မိသားစုမျိုးရိုး နာမည်ကို ညစ်စွန်းစေလိမ့်မည်ဖြစ်ပြီး ငါတို့ဘိုးဘေးများကို အရှက်ရစေလိမ့်မည်။ ဤသည်မှာ လက်ခံဖွယ်ရာမရှိ” ဟူ၍ဖြစ်သည်။ အချို့သောမိဘများသည် သူတို့၏ သားသမီးများအား “ငါတို့နိုင်ငံသည် ကြီးမြတ်သော နိုင်ငံတော်ဖြစ်ပြီး ရှေးကျသော ယဉ်ကျေးမှု လူ့အဖွဲ့အစည်းတစ်ရပ်ဖြစ်သည်။ ငါတို့၏ လက်ရှိဘဝသည် လွယ်လွယ်ဖြင့် မရခဲ့ပေ။ သို့ကြောင့် ယင်းကို မြတ်နိုးပါ။ အထူးသဖြင့် နိုင်ငံခြား ရောက်သည့်အခါ တရုတ်လူမျိုးများအတွက် မင်း ဂုဏ်နှင့် ကျက်သရေဆောင်ရမည်။ ငါတို့နိုင်ငံကို အသရေ ညှိုးစေမည့်အရာဖြစ်စေ၊ တရုတ်လူမျိုးများ၏ ဂုဏ်သတင်းကို ထိခိုက်စေမည့်အရာဖြစ်စေ မလုပ်ပါနှင့်” ဟုလည်း ပြောကြသည်။ တစ်ဖက်တွင် သင့်မိသားစုနှင့် ဘိုးဘေးများအတွက် ဂုဏ်နှင့် ကျက်သရေဆောင်ရန် မိဘများက သင့်အားပြောကာ အခြားတစ်ဖက်တွင်မူ သင့်နိုင်ငံနှင့် လူမျိုးအတွက် သင့်နိုင်ငံအား အရှက်ရအောင် မလုပ်ရန် သင့်ကို တိုက်တွန်းသည်။ ကလေးသူငယ်များသည် ငယ်စဉ်အခါကပင် မိဘများက ဤနည်းဖြင့် သွန်သင်ဆုံးမခြင်း ခံရကြပြီး ကျောင်းတက်သည့်အခါတွင် ဆရာများက ထိုနည်းအတိုင်းပင် သွန်သင်ဆုံးမကာ “ငါတို့အတန်း၊ ငါတို့ကျောင်း၊ ငါတို့မြို့၊ ငါတို့တိုင်းပြည်အတွက် ဂုဏ်ဆောင်ပါ။ ငါတို့သည် အစွမ်းအစမရှိ သို့မဟုတ် စာရိတ္တညံ့ဖျင်းသည်ဟု နိုင်ငံခြားသားများက ငါတို့ကို မလှောင်ပြောင်စေနှင့်” ဟုဆိုကြသည်။ အသင်းတော်ရှိ အချို့က “ငါတို့ တရုတ်လူမျိုးများသည် ပထမဦးဆုံး ယုံကြည်ခဲ့ကြသည်။ ငါတို့သည် နိုင်ငံခြားသား ညီအစ်ကိုမောင်နှမများနှင့် ထိတွေ့ဆက်ဆံသည့်အခါ တရုတ်လူမျိုးအတွက် ဂုဏ်ဆောင်ကာ သူတို့၏ ဂုဏ်သတင်းကို ထိန်းသိမ်းသင့်သည်”ဟုပင် ဆိုကြသည်။ ဤအဆိုစကားများအားလုံးသည် မိသားစုက လူတို့ထံသို့ သွတ်သွင်းခဲ့သည့်အရာများနှင့် တိုက်ရိုက်သက်ဆိုင်သည်။ ဤသို့ သွတ်သွင်းခြင်းမျိုးသည် မှန်ကန်ပါ၏လော။ (မမှန်ကန်ပါ။) အဘယ်ကြောင့် မမှန်ကန်သနည်း။ သူတို့သည် မည်သည့် ဂုဏ်ကို ရှာဖွေကြသနည်း။ ဤသို့သော ဂုဏ်ကိုရှာဖွေရာတွင် အသုံးကျမှုရှိသလော။ (မရှိပါ။) တရုတ်နိုင်ငံ အရှေ့မြောက်ပိုင်းမှ အမျိုးသားတစ်ဦးသည် မတူညီသော အသင်းတော်များသို့ သွားရောက်လည်ပတ်စဉ်တွင် အသင်းတော်၏ ပူဇော်သက္ကာရငွေမှ ယွမ် ၁၀,၀၀၀ ကို ယူကာ မိမိ၏နေအိမ်တွင်သာ တစ်ရက်ပြီးတစ်ရက် ကျော်ဖြတ်သွားဖို့ အိမ်သို့ ပြန်ပြေးခဲ့သည့် အဖြစ်အပျက်တစ်ခု ရှိခဲ့ဖူးသည်။ အရှေ့မြောက်ဒေသမှ ညီအကိုမောင်နှမများ သိသွားသည့်အခါ အချို့က “ဤလူသည် စက်ဆုပ်ရွံရှာဖွယ်ကောင်းသည်။ သူသည် အသင်းတော်၏ ပူဇော်သက္ကာရငွေများကိုပင် ယူဝံ့သည်။ သူသည် အရှေ့မြောက်ဒေသမှ လူများ၏ ဂုဏ်သတင်းကို လုံးဝ ညစ်စွန်းစေသည်။ နောက်တစ်ကြိမ် သူ့ကိုတွေ့လျှင် သူ့ကို သင်ခန်းစာပေးသင့်သည်”ဟု ဆိုကြသည်။ ဤအဖြစ်အပျက်အပြီးတွင် အရှေ့မြောက်ဒေသမှ လူများသည် သူတို့၏ ဂုဏ်ကို ဆုံးရှုံးလိုက်ရသလို ခံစားရသည်။ တခြားပြည်နယ်များမှ ညီအကို မောင်နှမများအပါး စကားပြောသည့်အခါတိုင်း ဤကိစ္စကို စကားမဟဝံ့ကြ။ သူတို့သည် ရှက်ရွံ့ကြပြီး အခြားသူများက “သင်တို့၏ အရှေ့မြောက်ဒေသမှ မည်သူမည်ဝါသည် ပူဇော်သက္ကာရငွေများနှင့် ထွက်ပြေးသွားသည်”ဟု ပြောမည်ကို ကြောက်ကြသည်။ သူတို့သည် အခြားသူများ ဤကိစ္စအား ပြောမည်ကို ကြောက်ကြပြီး သူတို့ကိုယ်တိုင် စကားစရန် မရဲကြပေ။ ဤအပြုအမူသည် မှန်ကန်သလော။ (မမှန်ကန်ပါ။) အဘယ်ကြောင့် မှားသနည်း။ (ပူဇော်သက္ကာရငွေကို မည်သူယူသည်ဆိုသည်မှာ အခြားသူများနှင့် မသက်ဆိုင်ပါ။ လူတိုင်းသည် သူတို့ကိုယ်သူတို့ ကိုယ်စားပြုသည်။) မှန်၏။ ပူဇော်သက္ကာရငွေ ယူသည့်သူသည် သူ့ကိစ္စသာဖြစ်သည်။ အကယ်၍ ယင်းကို သင်က ရှာဖွေတွေ့ရှိပြီး တားဆီးလိုက်ပါက ထိုနည်းအားဖြင့် ဘုရားအိမ်တော်၏ ဆုံးရှုံးမှုကို အဖတ်ဆယ်လိုက်ကာ ဘုရားအိမ်တော်၏ အကျိုးစီးပွားများကို ထိန်းသိမ်းစောင့်ရှောက်လိုက်၍ သင်သည် သင်၏တာဝန်ကို ထမ်းဆောင်ပြီးဖြစ်လိမ့်မည်။ အကယ်၍ သင့်တွင် တားဆီးရန် အခွင့်အလမ်းမရှိခဲ့၍ ဆုံးရှုံးမှုကို အဖတ်မဆယ်နိုင်ခဲ့ပါက ထိုသူသည် မည်ကဲ့သို့သော ဆိုးယုတ်သူမျိုးဖြစ်သည်ကို သတိပြုမိသင့်ကာ သင့်ကိုယ်သင် သတိပေးပြီး ထိုသို့သော အဖြစ်အပျက်မျိုးမှ သင့်အား ကာကွယ်ရန် ဘုရားသခင်ထံ ဆုတောင်း၍ အလားတူ စုံစမ်းသွေးဆောင်မှုထဲသို့ မကျရောက်ရန် သေချာအောင် လုပ်သင့်သည်။ ဤပြဿနာကို သင် မှန်ကန်စွာ ထုတ်ဖော်သင့်သည်။ သူသည် သင်၏ ဒေသမှ ဖြစ်သော်လည်း သူ၏ လုပ်ဆောင်ချက်များသည် သူ တစ်ဦးတစ်ယောက်တည်းကိုသာ ကိုယ်စားပြုသည်။ ထိုဒေသရှိ လူများက သူ့ကို ဤသို့ ပြုမူရန် သွန်သင်ခြင်းမျိုးဖြစ်စေ၊ အားပေးခြင်းမျိုးဖြစ်စေ မဟုတ်ချေ။ ယင်းမှာ အခြားမည်သူနှင့်မျှ ဆက်စပ်မှု မရှိပေ။ အခြားသူများသည် မပြည့်မီသော ကြီးကြပ်မှု သို့မဟုတ် လမ်းညွှန်မှုအတွက်သာ အလွန်ဆုံး တာဝန်ရှိနိုင်သော်လည်း သူ့အမှား၏အကျိုးဆက်များကို ခံယူရန် မည်သူမျှ တာဝန်မရှိပေ။ သူသည် ဘုရားသခင်ကို ဆန့်ကျင်ပြုမူပြီး စီမံအုပ်ချုပ်မှုဆိုင်ရာ အမိန့်များကို ပုန်ကန်ပြစ်မှားခဲ့ကာ မည်သူကမျှ သူ့အတွက် အကျိုးဆက်များကို ခံယူရန် တာဝန်မရှိပေ။ သူ၏ နာမည်ပျက်ခြင်းသည် သူ၏ကိစ္စဖြစ်သည်။ ထို့အပြင် ဤကိစ္စသည် သိက္ခာကျခြင်း သို့မဟုတ် ဂုဏ်ရရှိခြင်းတို့နှင့် မသက်ဆိုင်ပေ။ ယင်းသည် လူတစ်ဦး၏ သဘာဝအနှစ်သာရနှင့် သူလျှောက်လှမ်းခဲ့သော လမ်းတို့ဖြင့် သက်ဆိုင်သည်။ အစတွင် လူတို့သည် သူ၏ စရိုက်အမှန်ကို ပိုင်းခြားသိမြင်ရန် ပျက်ကွက်ခဲ့ကြသည်သော်လည်း ဤဖြစ်ရပ်ပြီးနောက် သူ၏ ဇာတိရုပ်များ ထုတ်ဖော်ခြင်းခံရသည်ဟုသာ ဆိုနိုင်သည်။ ယင်းသည် ထိုဒေသရှိ အခြားညီအစ်ကို မောင်နှမများ၏ ဂုဏ်သတင်းနှင့် သို့မဟုတ် ဂုဏ်သိက္ခာနှင့် လားလားမျှ မသက်ဆိုင်ပေ။ သူသည် သင်နှင့် ဒေသတစ်ခုတည်းမှ ဖြစ်သောကြောင့် သူသည် သင့်ကို ဂုဏ်သရေပျက်စေသည်ဟု သင်ခံစားရပါက ထိုသို့သောအမြင်နှင့် နားလည်မှုသည် လုံးဝလမ်းလွဲနေသည်။ ဘုရားအိမ်တော်သည် လူတစ်ဦး၏အပြစ်အတွက် မိသားစုတစ်ခုလုံးကို မည်သည့်အခါမျှ အပြစ်မပေးပေ။ ဘုရားသခင်သည် လူတစ်ဦးချင်းစီအား သီးခြားဖြစ်တည်မှုတစ်ခုစီအဖြစ် ရှုမြင်သည်။ သင်သည် မည်သည့်နေရာမှ လာသည်ဖြစ်စေ တူညီသော မိသားစု သို့မဟုတ် မိဘများမှလာလျှင်ပင် ဘုရားသခင်သည် လူသားတိုင်းကို သီးခြားဖြစ်သည့် ဖြစ်တည်မှုတစ်ခုအဖြစ် ရှုမြင်သည်။ လူတစ်ဦး၏အမှားကြောင့် ဘုရားသခင်သည် သက်ဆိုင်သူတစ်ဦးကိုမျှ မည်သည့်အခါမျှ မငြိစွန်းစေပေ။ ဤသည်မှာ စည်းမျဉ်းဖြစ်ပြီး ယင်းသည် သမ္မာတရားနှင့် ကိုက်ညီသည်။ သို့သော်လည်း သင့်၏ ဒေသမှ တစ်စုံတစ်ဦး၏ အမှားလုပ်ဆောင်ခြင်းသည် သင်၏ ဂုဏ်သတင်းကို ထိခိုက်စေကာ သင့်ကိုလည်း ငြိစွန်းစေသည်ဟု သင်တွေးပါက ဤသည်မှာ သင်၏ မှားယွင်းသော နားလည်မှု ကြောင့်ဖြစ်ပြီး သမ္မာတရားနှင့် လားလားမျှ မသက်ဆိုင်ပေ။ ထို့ကြောင့် မိဘများက သင့်အား “ငါတို့တိုင်းပြည်၊ မိသားစု၊ သို့မဟုတ် မျိုးရိုးအမည်အတွက် ဂုဏ်ဆောင်ပါ”ဟု ပြောသောအခါ ယင်းမှာ မှန်ကန်ပါ၏လော။ (မမှန်ကန်ပါ။) အဘယ်ကြောင့် မမှန်ကန်သနည်း။ ယင်းသည် မည်သည့် စကားစုနှင့် တူညီသော သဘာဝကို ဆောင်သနည်း။ ယင်းသည် ငါတို့ အစောက ဆွေးနွေးခဲ့သော အတွေးနှင့် တူညီသော သဘာဝမရှိသလော။ အတိအကျဆိုရသော် “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” ဟူ၍ဖြစ်သည်။ လူတစ်ဦး၏ဘဝတွင် အပြုသဘောဆောင်သော လုပ်ဆောင်ချက်တို့ကို လုပ်ဆောင်ခြင်း၊ မှန်ကန်သောလမ်းကြောင်းကို လျှောက်လှမ်းခြင်း၊ အပြုသဘောဆောင်သော အရာများနှင့် သမ္မာတရားကို လက်ခံယုံကြည်ခြင်းတို့ထဲမှ တစ်ခုမျှသည် မိမိအတွက် ဂုဏ်ရရန်အလို့ငှာ လုပ်ဆောင်ခြင်းမဟုတ်။ ယင်းအစား လူတို့အနေဖြင့် ဤသည်မှာ ၎င်းတို့၏ ဝတ္တရား၊ သူတို့လျှောက်လှမ်းရမည့် လမ်းကြောင်းနှင့် ၎င်းတို့၏ တာဝန်ဖြစ်သကဲ့သို့ ကျင့်ကြံပြုမူသင့်သည်။ မှန်ကန်သောလမ်းကြောင်းကို လျှောက်လှမ်းခြင်း၊ အပြုသဘောဆောင်သောအရာများနှင့် သမ္မာတရားတို့ကို လက်ခံယုံကြည်ခြင်းနှင့် ဘုရားသခင်ထံ ကျိုးနွံနာခံခြင်းတို့သည် လူတို့၏ ဝတ္တရားနှင့် တာဝန်ဖြစ်သည်။ ယင်းတို့သည် ကယ်တင်ခြင်းကို ရရှိရန်အတွက်လည်းဖြစ်ကာ မိမိကိုယ်တိုင်အတွက်ဖြစ်စေ၊ ဘုရားသခင်အတွက်ဖြစ်စေ ဂုဏ်သိက္ခာရှိရန်အတွက် မဟုတ်သလို သင့်တိုင်းပြည်၏ လူထုအတွက် ဂုဏ်သိက္ခာရှိရန်လည်း မဟုတ်သည်မှာ အမှန်ပင်။ ပြီးလျှင် မျိုးရိုးအမည်တစ်ခုခုအတွက်ဖြစ်စေ၊ လူမျိုးတစ်မျိုးမျိုးအတွက်ဖြစ်စေ၊ မျိုးနွယ်စုတစ်စုစုအတွက်ဖြစ်စေ သေချာပေါက်မဟုတ်ပေ။ သင့်နိုင်ငံရှိ လူများ အတွက် ဂုဏ်ဆောင်ရန်အတွက် သင်သည် ကယ်တင်ခံလာရခြင်းဟုတ်ပေ။ ပြီးလျှင် သင့်မိသားစုအတွက် ဂုဏ်ဆောင်ရန် သေချာပေါက် မဟုတ်ပေ။ “ဂုဏ်ဆောင်ခြင်း” ဟူသော အယူအဆသည် သီအိုရီတစ်ခုမျှသာဖြစ်သည်။ သင်၏ကယ်တင်ခြင်းသည် ထိုလူများနှင့် မသက်ဆိုင်ပေ။ သင်၏ ကယ်တင်ခြင်းမှ သူတို့ မည်သည့်အကျိုးဖြစ်ထွန်းမှု ရရှိနိုင်သနည်း။ အကယ်၍ သင်သည် ကယ်တင်ခြင်းကို ရရှိလျှင် ယင်းမှ သူတို့မည်သည်ကို ရရှိနိုင်သနည်း။ သူတို့သည် မှန်ကန်သောလမ်းကြောင်း နောက်မလိုက်ကြသလို ဘုရားသခင်သည်လည်း သူတို့ကို သူ၏ ဖြောင့်မတ်သော စိတ်သဘောထားနှင့်အညီ ဆက်ဆံလိမ့်မည်။ သူသည် သူတို့ကို ဆက်ဆံခံထိုက်သည့်အတိုင်း ဆက်ဆံလိမ့်မည်။ ဤ “ဂုဏ်ဆောင်ခြင်း” ဟု ဆိုလေသောအရာသည် သူတို့အတွက် မည်သည်ကို ယူဆောင်လာသနည်း။ ယင်းသည် သူတို့နှင့် သက်ဆိုင်ခြင်း လားလားမျှ မရှိပေ။ သင်လျှောက်သော လမ်းကြောင်းအတွက် အကျိုးဆက်များကို သင်လက်ခံပြီး သူတို့၏ လမ်းကြောင်းအတွက် အကျိုးဆက်များကို သူတို့လက်ခံရသည်။ ဘုရားသခင်သည် လူတစ်ဦးချင်းစီတိုင်းကို သူ၏ ဖြောင့်မတ်သော စိတ်သဘောထားနှင့်အညီ ဆက်ဆံသည်။ အကြင်သူ၏ လူမျိုး၊ မိသားစု သို့မဟုတ် မျိုးရိုးအမည်အတွက် ဂုဏ်ဆောင်ခြင်းသည် မည်သူတစ်ဦးတစ်ယောက်၏ ဝတ္တရားမျှ မဟုတ်။ သင်သည် ဤဝတ္တရားကို တစ်ယောက်တည်း မခံယူသင့်သလို စင်စစ်အားဖြင့် ခံယူနိုင်ခြင်းလည်း မရှိသည်မှာ သဘာဝကျပေသည်။ မိသားစု သို့မဟုတ် မျိုးနွယ်စု တစ်စု၏ ထွန်းကားမှုဖြစ်စေ၊ ကျရှုံးခြင်းဖြစ်စေ ယင်း၏ လမ်းကြောင်းနှင့် ယင်း၏ကံကြမ္မာသည် သင်ဂုဏ်ဆောင်ခြင်း မဆောင်ခြင်းနှင့် မသက်ဆိုင်။ ထို့ပြင် ယင်းသည် သင်လျှောက်သည့် လမ်းကြောင်းနှင့် သက်ဆိုင်ခြင်း မရှိသည်မှာ အမှန်ပင်။ အကယ်၍ သင်သည် ကောင်းမွန်စွာ ကျင့်ကြံပြုမူပြီး ဘုရားသခင်ထံ ကျိုးနွံနာခံနိုင်လေလျှင် ယင်းသည် သူတို့အတွက် ဂုဏ်ဆောင်ရန် သို့မဟုတ် သူတို့ကို ဂုဏ်ရရန် မဟုတ်သလို သူတို့ကိုယ်စား ဘုရားသခင်ထံမှ ဆုလာဘ် တစ်စုံတစ်ရာ တောင်းခံရန် သို့မဟုတ် သူတို့၏ပြစ်ဒဏ်မှ ကင်းလွတ်ခွင့် တစ်ခုခုကို သေချာစေရန်လည်း မဟုတ်ပေ။ သူတို့၏ ထွန်းကားမှု၊ သူတို့၏ ကျရှုံးမှုနှင့် သူတို့၏ကံကြမ္မာသည် သင်နှင့် လားလားမျှ မသက်ဆိုင်။ အထူးသဖြင့် သူတို့ ဂုဏ်ရှိသည်ဟု ခံစားရခြင်း ရှိမရှိ၊ သူတို့အတွက် သင် ဂုဏ်ဆောင်ခြင်း ရှိမရှိတို့နှင့်ပတ်သက်၍ သင်နှင့် ဆက်စပ်မှု မရှိပေ။ သင်သည် သူတို့အား သင့်ပခုံးပေါ်၌ ထမ်းရွက်နိုင်ခြင်း မရှိသည့်အပြင် ထိုသို့လုပ်ဆောင်ရန် သင့်တွင် ဝတ္တရား သို့မဟုတ် တာဝန်မရှိပေ။ ထို့ကြောင့် သင့်မိဘများက သင့်အား “ငါတို့၏နိုင်ငံ၊ မိသားစု သို့မဟုတ် မျိုးရိုးနာမည်အတွက် ဂုဏ်ဆောင်ရမည်။ ထို့ပြင် ငါတို့၏ ဘိုးဘေးများ၏ ဂုဏ်သတင်းကို ညစ်စွန်းအောင် မလုပ်ရ၊ သို့မဟုတ် ငါတို့၏နောက်ကွယ်တွင် အခြားသူများက ကဲ့ရဲ့ရှုတ်ချသည်ကို ခွင့်မပေးနှင့်” ဟုပြောသောအခါ ယင်းစကားများသည် သင့်အပေါ် အပျက်သဘောဆောင်သည့် စိတ်ပိုင်းဆိုင်ရာ ဖိအားကိုသာ ဖြစ်ပေါ်စေသည်။ သင်သည် သူတို့၏ မျှော်မှန်းချက်များအတိုင်း လျော်ညီအောင်မနေနိုင်သလို ထိုသို့လုပ်ဆောင်ရန် သင့်တွင် တာဝန်မရှိ။ အဘယ်ကြောင့်နည်း။ အကြောင်းမှာ ဘုရားသခင်သည် သင့်ကို သူ့ရှေ့မှောက်၌ ဖန်ဆင်းခံတစ်ဦးအဖြစ် သင့်တာဝန်ကို ဖြည့်ဆည်းရန်သာ လိုအပ်သောကြောင့် ဖြစ်သည်။ သင့်ကို သင်၏ နိုင်ငံ၊ မိသားစု သို့မဟုတ် မျိုးရိုးအမည်အတွက် တစ်စုံတစ်ရာ လုပ်ဆောင်ရန် သို့မဟုတ် တာဝန်ယူရန် မတောင်းဆိုပေ။ ထို့ကြောင့် သင့်နိုင်ငံ သို့မဟုတ် မိသားစုအတွက် ဂုဏ်ဆောင်ခြင်း သို့မဟုတ် သင့်၏ မျိုးရိုးအမည်အတွက် ဂုဏ်နှင့် ကျက်သရေဆောင်ခြင်း သို့မဟုတ် တစ်စုံတစ်ရာ လုပ်ဆောင်ခြင်းသည် သင့်တာဝန်မဟုတ်ပေ။ သင်နှင့် လားလားမျှ မသက်ဆိုင်။ သူတို့၏ကံကြမ္မာသည် ဘုရားသခင်လက်ထဲတွင် လုံးဝဥဿုံ ရှိပြီး သင်သည် မည်သည့်ဝန်ထုပ်ဝန်ပိုးကိုမျှ ထမ်းရွက်ရန် လုံးဝ မလိုအပ်ပေ။ သင်အမှားလုပ်မိပါက သူတို့အပေါ် အပြစ်ရှိသကဲ့သို့ မခံစားသင့်ပေ။ ကောင်းမှုတစ်ခုခုလုပ်လျှင် သင်သည်ကံကောင်းသည်ဟူသော စိတ်ဓာတ်မျိုး သို့မဟုတ် သင်၏ နိုင်ငံ၊ မိသားစု သို့မဟုတ် မျိုးရိုးနာမည်အတွက် ဂုဏ်ဆောင်လိုက်သည်ဟု တွေးထင်ခြင်းမျိုး မရှိသင့်ပေ။ ဤအရာများနှင့်ပတ်သက်၍ ဝမ်းမြောက်ခြင်း မရှိလေနှင့်။ ထို့ပြင် အကယ်၍ သင် ကျရှုံးပါက သောကကြောင့် မကြောက်ရွံလေနှင့် သို့မဟုတ် စိတ်မဖိစီးနှင့်။ ကိုယ့်ကိုယ်ကိုယ် အပြစ်မတင်နှင့်။ အဘယ်ကြောင့်ဆိုသော် ယင်းသည် သင်နှင့် လုံးဝ သက်ဆိုင်ခြင်း မရှိသောကြောင့် ဖြစ်သည်။ ယင်းကို တွေးပင် မတွေးလေနှင့်။ ဤမျှပင် ရိုးရှင်းပါသည်။ ထို့ကြောင့် မတူညီသော လူမျိုးများမှ လူများနှင့် ပတ်သက်၍ တရုတ်လူမျိုးများကို ဘုရားသခင်က ရွေးချယ်ခဲ့ခြင်းဖြစ်သည်။ သူတို့သည် ဘုရားသခင် ရှေ့မှောက်သို့ ရောက်ရှိလာပြီး ဖန်ဆင်းခံများဖြစ်သည်။ အနောက်တိုင်းသားများသည်လည်း ဘုရားသခင်ရှေ့မှောက်သို့ ရောက်ရှိလာကြပြီး သူတို့သည်လည်း ဖန်ဆင်းခံများဖြစ်သည်။ အာရှသားများ၊ ဥရောပတိုက်သားများ၊ မြောက်အမေရိကနှင့် တောင်အမေရိကသားများ၊ အိုရှင်းနီးယားရှိလူများနှင့် အာဖရိကလူမျိုးများတို့လည်း ဘုရားသခင်ရှေ့မှောက်သို့ လာရောက်ကြကာ သူ၏အလုပ်ကို လက်ခံကြသည်။ ပြီးလျှင် သူတို့သည်လည်း သူ၏ ဖန်ဆင်းခံများဖြစ်သည်။ လူတစ်ဦးသည် မည်သည့်နိုင်ငံမှဖြစ်စေ သူလုပ်သင့်သည့် တစ်ခုတည်းသောအရာမှာ ဖန်ဆင်းခံတစ်ယောက်အဖြစ် သူ၏တာဝန်ကို ဖြည့်ဆည်းရန်၊ ဘုရားနှုတ်ကပတ်တော်များကို လက်ခံရန်၊ ဘုရားနှုတ်ကပတ်တော်များကို ကျိုးနွံနာခံရန်နှင့် ကယ်တင်ခြင်း ရရှိရန်ဖြစ်သည်။ သူတို့သည် ယင်းတို့၏ လူမျိုးကို အခြေခံ၍ သူတို့ကိုယ်သူတို့ အုပ်စုများ သို့မဟုတ် လူမျိုးများ အဖြစ် ခွဲခြားကာ မျိုးစုံသော မျိုးနွယ်စုအုပ်စုများ မဖွဲ့စည်းသင့်ပေ။ လူမျိုးရေးဂုဏ်ကို မိမိတို့ ရုန်းကန်လှုပ်ရှားမှု၏ ရည်ရွယ်ချက်အဖြစ်ဖြစ်စေ၊ အခြေခံစည်းမျဉ်းအဖြစ်ဖြစ်စေ ခံယူသည့် အရာအားလုံးသည် မှားယွင်းသည်။ ဤသည်မှာ လူတို့လျှောက်သင့်သည့်လမ်းမဟုတ်ပေ။ ထို့ပြင် ယင်းသည် အသင်းတော်အတွင်း၌ မပေါ်လာသင့်သည့် ဖြစ်စဉ်တစ်ခုဖြစ်သည်။ အာရှလူမျိုးတစ်ဦးသည် ဥရောပလူမျိုးတစ်ဦးနှင့် ဆုံရနိုင်သည့်အချိန်၊ ဥရောပလူမျိုးတစ်ဦးသည် အမေရိကန်တစ်ဦးနှင့် ဆုံရနိုင်သည့်အချိန်၊ ပြီးလျှင် အမေရိကန်တစ်ဦးသည် အာရှလူမျိုးတစ်ဦးကိုဖြစ်စေ၊ အာဖရိကလူမျိုးတစ်ဦးကိုဖြစ်စေ ဆုံရနိုင်သည့်အချိန် စသည်ဖြင့် ကွဲပြားသော နိုင်ငံများမှလူများသည် ပိုမိုကျယ်ပြန့်စွာ ကူးလူးဆက်ဆံကြပြီး ကမ္ဘာ၏ ပိုမိုကျယ်ပြန့်သော နယ်ပယ်သို့ ဝင်ရောက်ခွင့်ရှိသည့် နေ့ရက်တစ်ရက် ရောက်လာလိမ့်မည်။ မတူညီသော လူမျိုးစုများ စုဝေးကြသောအခါ မိမိတို့၏ လူမျိုးဂုဏ်အတွက် အားလုံးကြိုးပမ်းနေကြကာ မိမိတို့၏ လူမျိုးအတွက် အမှုကိစ္စများ လုပ်ဆောင်နေသည့် လူမျိုးကိုအခြေခံ၍ ဖွဲ့စည်းထားသော အဖွဲ့များ ရှိပါက အသင်းတော်သည် မည်သည်ကိုစတင်ကြုံတွေ့ရမည်နည်း။ ကွဲထွက်မှုကို ကြုံတွေ့ရမည်။ ဤသည်မှာ ဘုရားသခင် စက်ဆုပ်ရွံရှာပြီး ပြစ်တင်ရှုတ်ချသော အရာဖြစ်သည်။ ဤသည်ကို လုပ်ဆောင်သူ မည်သူမဆိုသည် ကျိန်ဆဲခြင်းခံရသည်။ ဤနည်းဖြင့် ပြုမူသောသူ မည်သူမဆိုသည် စာတန်၏ အစေခံဖြစ်သည်။ ထို့ပြင် ဤကဲ့သို့ အပြုအမူဖြင့် ပြုမူသောသူ မည်သူမဆိုသည် အပြစ်ပေးခြင်းခံရသူ ဖြစ်လိမ့်မည်။ သူတို့သည် အဘယ်ကြောင့် အပြစ်ပေးခံရမည်နည်း။ အဘယ်ကြောင့်ဆိုသော် ယင်းသည် စီမံအုပ်ချုပ်ရေးဆိုင်ရာ အမိန့်များကို ချိုးဖောက်ခြင်း ဖြစ်သောကြောင့် ဖြစ်သည်။ မည်သောအခါမျှ ဤအရာကို မလုပ်နှင့်။ သင်သည် ဤကဲ့သို့ ပြုမူနိုင်ပါက ယင်းသည် သင့်မိဘများ၏ ပုံစံသွင်းခြင်း၏ ဤသွင်ပြင်လက္ခဏာကို သင်လက်မလွှတ်သေးကြောင်း သက်သေပြသည်။ သင်သည် သင့်အား ဖန်ဆင်းခံတစ်ဦးအဖြစ် ဘုရားသခင်က ပေးထားသည့် ပင်ကိုလက္ခဏာကို လက်မခံသေးဘဲ သင့်ကိုယ်သင် တရုတ်လူမျိုး သို့မဟုတ် လူဖြူ၊ လူမည်း သို့မဟုတ် လူညိုတစ်ဦး၊ မတူညီသောလူမျိုး၊ မျိုးရိုးအမည် သို့မဟုတ် နိုင်ငံသားတစ်ဦးအဖြစ်မြင်နေသေးသည်။ သင့်နိုင်ငံ၊ လူမျိုး သို့မဟုတ် မိသားစုအတွက် ဂုဏ်ဆောင်ချင်နေသေးကာ သင့်စိတ်တွင် ဤအတွေးများနှင့် ပြုမူလျှင် အကျိုးဆက်သည် ဆိုးရွားလိမ့်မည်။ ယနေ့တွင် ဤကိစ္စကို ဤနေရာတွင် ငါတို့ တည်ကြည်စွာ ကြေညာပြီး လေးလေးနက်နက် ရှင်းလင်းပြသည်။ တစ်နေ့တွင် တစ်စုံတစ်ယောက်သည် စီမံအုပ်ချုပ်ရေးဆိုင်ရာ အမိန့်၏ ဤသွင်ပြင်လက္ခဏာကို ဆန့်ကျင်ပါက သူသည် အကျိုးဆက်ကို ခံစားရမည်။ ထိုအခါတွင် “သင် ကျွန်ုပ်အား မပြောခဲ့။ ကျွန်ုပ် မသိလိုက်ပါ။ ကျွန်ုပ် နားမလည်ခဲ့ပါ”ဟု ပြောကာ အထွန့်မတက်နှင့်။ သင်သည် ဖန်ဆင်းခံတစ်ဦးအဖြစ် သင်၏ပင်ကိုလက္ခဏာကို ကြာမြင့်စွာကတည်းက သိထားပြီးဖြစ်သည့်တိုင် ဤနည်းအတိုင်း ပြုမူနေနိုင်ဆဲဖြစ်သည်။ ဆိုလိုသည်မှာ သင်သည် မသိနားမလည်ခြင်း မဟုတ်ဘဲ တမင်တကာ သိလျက်ဖြင့် ပုန်ကန်ပြစ်မှားခြင်းကို ကျူးလွန်ခဲ့ခြင်း ဖြစ်သည်။ သင်သည် ပြစ်ဒဏ်ကို ရင်ဆိုင်သင့်သည်။ စီမံအုပ်ချုပ်ရေးအမိန့်များကို ဆန့်ကျင်ခြင်း၏ အကျိုးဆက်မှာ မတွေးတတ်အောင်ပင် ဖြစ်၏။ သင်နားလည်ပါ၏လော။ (ကျွန်ုပ်တို့ နားလည်ပါသည်။)

“အရေးကြီးတော့ သွေးနီးသည်” ဟူသည်ကို စိစစ်ခြင်း

အချို့မိဘများသည် သူတို့၏ သားသမီးများကို “မည်သည့်နေရာသို့ သွားသွား ငါတို့၏ အမျိုးဇာတိကို မမေ့နှင့်။ ငါတို့သည် မည်သည့်နေရာတွင် မွေးဖွားကာ ကြီးပြင်းခဲ့သည် သို့မဟုတ် ငါတို့သည် မည်သူမည်ဝါဖြစ်သည်ကို မေ့၍မရပေ။ မည်သည့်နေရာသို့သွားသွား တစ်မြို့တည်းသားချင်းများနှင့် တွေ့သည့်အခါတွင် သူတို့ကို စောင့်ရှောက်သင့်သည်။ အသင်းတော်ခေါင်းဆောင်များ သို့မဟုတ် ကြီးကြပ်ရေးမှူးများကို ရွေးချယ်သည့်အခါ သင့်မွေးရပ်မြေမှ လူများကို ဦးစားပေးပါ။ အသင်းတော်တွင် ပစ္စည်းဥစ္စာ ခံစားခွင့် ရှိသည့်အခါ မိမိမွေးရပ်မြေမှ လူများကို ဦးစွာခံစားခွင့်ပြုပါ။ အဖွဲ့တစ်ဖွဲ့အတွက် အဖွဲ့ဝင်များကို ရွေးချယ်ပါက သင့်မွေးရပ်မြေမှ လူများကို ဦးစွာရွေးချယ်ပါ။ တစ်မြို့တည်းသားချင်းများ အလုပ်အတူတူလုပ်သည့်အခါ မင်းတို့သည် စိတ်တူကိုယ်တူရှိကြပြီး ရင်းနှီးမှုတစ်ခု ရှိသည်”ဟု ပြောကြသည်။ ဤသည်ကို မည်သို့ ခေါ်ဆိုသနည်း။ “တစ်မြို့တည်းသားချင်းများနှင့် တွေ့သည့်အခါ မျက်လုံးထဲတွင် မျက်ရည်များဝဲလာသည်။” “ဦးလေးနှင့် အဒေါ်များသည် ဆွေစဉ်မျိုးဆက် ဆွေမျိုးများဖြစ်သည်။ အရိုးများသည် ကျိုးကောင်းကျိုးနိုင်သော်လည်း အရွတ်များမှာမူ ဆက်မြဲဆက်လျက်ရှိသည်” ဟူသော ဆိုရိုးစကားလည်း ရှိသေးသည်။ အချို့သောလူများသည် သူတို့၏ မိဘများနှင့် လူကြီးသူမများ၏ ညွှန်ကြားမှုကြောင့် ပြည်နယ်အတူမှ သို့မဟုတ် မြို့အတူမှ တစ်စုံတစ်ဦး လာသည်ဟု ကြားသည်နှင့် သို့မဟုတ် လူတစ်ဦးသည် သူတို့၏ ဇာတိမြေ၏ လေယူလေသိမ်းဖြင့် ပြောဆိုသည်ကို ကြားလိုက်ရသည်နှင့် သူတို့သည် ထိုသူကို အလွန်နှစ်သက်လာသည်။ အတူတူစားကြ၊ စုဝေးပွဲများတွင် အတူတူထိုင်ကြ၊ အရာရာကို အတူတူလုပ်ကြသည်။ သူတို့သည် အထူးပင် ရင်းနှီးကြသည်။ တစ်မြို့တည်းသား တစ်ဦးနှင့် တွေ့သောအခါ အချို့သောလူများက “‘တစ်မြို့တည်းသားချင်းများနှင့် တွေ့သည့်အခါ မျက်လုံးထဲတွင် မျက်ရည်များဝဲလာသည်’ဟု လူအများ ပြောကြသည်ကို သင်လည်း သိပါသည်။ တစ်မြို့တည်းသားချင်း လူတစ်ယောက်နှင့်တွေ့သောအခါ ကျွန်ုပ်သည် သူနှင့် ရင်းနှီးသည်ဟု ခံစားရသည်။ သင်နှင့် တွေ့သောအခါ သင်သည် မိသားစုဖြစ်သည့်အလား ခံစားရသည်” ဟုပြောကောင်း ပြောနိုင်သည်။ ၎င်းတို့သည် တစ်မြို့တည်းသားချင်းများကို အထူးဂရုစိုက်ကြသည်။ သူတို့၏ တစ်မြို့တည်းသားချင်းများသည် ဘဝ သို့မဟုတ် အလုပ်တွင် အခက်အခဲများ ကြုံတွေ့ရပါက သို့မဟုတ် ဖျားနာပါက သူတို့သည် အထူး စောင့်ရှောက်ကြသည်။ ဤသည်မှာ ကောင်း၏လော။ (မကောင်းပါ။) အဘယ်ကြောင့် မကောင်းသနည်း။ (လူများကို ဤကဲ့သို့ ဆက်ဆံခြင်းသည် စည်းမျဉ်းများ ကင်းမဲ့ပါသည်။) ယင်းသည် စည်းမျဉ်းများ ကင်းမဲ့ပြီး ဤလူသည် လူ့ငရှုပ်ဖြစ်သည်။ သူသည် တစ်မြို့တည်းသားချင်း မည်သူ့ကိုမဆို ချစ်ခင်မှု ပေးသော်လည်း တစ်မြို့တည်းသားချင်းများကား မည်သည်များ ဖြစ်ကြသနည်း။ သူတို့သည် လူကောင်းများလော။ သူတို့သည် စစ်မှန်သော ညီအစ်ကိုမောင်နှမများလော။ သူတို့အပေါ် သင်၏ အားပေးမှုသည် စည်းမျဉ်းများနှင့် ညီ၏လော။ သူတို့ကို သင်၏ထောက်ခံခြင်းသည် စည်းမျဉ်းများနှင့် ကိုက်ညီပါ၏လော။ သူတို့သည် ထိုအလုပ်ဖြင့် သင့်တော်ပါ၏လော။ သင်၏ သူတို့အပေါ် စောင့်ရှောက်မှုနှင့် သူတို့နှင့် ရင်းနှီးမှုသည် တရားမျှတပါ၏လော။ ယင်းသည် သမ္မာတရားနှင့် စည်းမျဉ်းများဖြင့် ကိုက်ညီပါ၏လော။ မကိုက်ညီပါက သူတို့အတွက် သင်လုပ်ဆောင်နေသည့်အရာသည် မလျော်ကန်ပေ။ ပြီးလျှင် ယင်းသည် ဘုရားသခင်အတွက် စက်ဆုပ်ရွံရှာဖွယ်ဖြစ်သည်။ သင်နားလည်ပါ၏လော။ (ကျွန်ုပ်နားလည်ပါသည်။) သို့ကြောင့် သင်၏မိဘများက “တစ်မြို့တည်းသားချင်းများကို ကြုံဆုံရပါက စောင့်ရှောက်ပါ” ဟု သင့်ကို ပြောသည့်အခါ ယင်းသည် မှားယွင်းပြီး အဓိပ္ပာယ်မဲ့သော စကားတစ်ခွန်းဖြစ်ပြီး ယင်းကို တစ်ဖက်နားမှ ထွက်စေကာ ဥပေက္ခာပြုသင့်သည်။ အနာဂတ်တွင် သင့်မိဘများက “ငါတို့၏ တစ်မြို့တည်းသား ထိုသူသည် သင်နှင့် အသင်းတော်တစ်ခုတည်း ဖြစ်သည်။ မင်း သူ့ကို ဂရုစိုက်ခဲ့၏လော” ဟုမေးပါက သင် မည်ကဲ့သို့ တုံ့ပြန်သင့်သနည်း။ (ဘုရားသခင်၏ အိမ်တော်တွင် ကျွန်ုပ်တို့သည် လူတိုင်းကို တန်းတူညီမျှ ဆက်ဆံပါသည်ဟူ၍ ဖြစ်သည်။) သင်သည် “ကျွန်ုပ်သည် ဤကဲ့သို့ လုပ်ရန် တာဝန်မရှိ။ တစ်မြို့တည်းသားချင်းဆိုသည်ကို အပထား သင်တို့ ဘုရားသခင်ကို ဆန့်ကျင်လျှင် ကျွန်ုပ်သည် သင်တို့ကိုပင် စောင့်ရှောက်မည်မဟုတ်”ဟု ပြောသင့်သည်။ ဤကဲ့သို့ မိသားစု ရိုးရာအယူအဆမျိုးတို့၏ ကြီးကြီးမားမား လွှမ်းမိုးခြင်းခံထားရသူ အချို့ရှိသည်။ သူတို့နှင့် တစ်စုံတစ်ရာ ဆွေမျိုးတော်စပ်သူတစ်ယောက်ကိုသော်လည်းကောင်း၊ တူညီသော မျိုးရိုးအမည်ကို ရှိသည့်သူတစ်ယောက်ကိုသော်လည်းကောင်း၊ တူညီသောမျိုးနွယ်စုတွင် ပါဝင်သည့်သူတစ်ယောက်ကိုသော်လည်းကောင်း တွေ့ဆုံရသည်နှင့် သူတို့သည် ထိုသူ့အား မရှောင်ရှားနိုင်ပေ။ တစ်စုံတစ်ယောက်သည် သူတို့ကဲ့သို့ မျိုးရိုးအမည် ရှိသည်ကို ကြားသိရသည်နှင့်တစ်ပြိုင်နက် “ကောင်းလိုက်လေခြင်း။ ကျွန်ုပ်တို့အားလုံးသည် ဤနေရာတွင် မိသားစုပင်။ ကျွန်ုပ်၏ လက်ရှိ မိသားစုနေရာအရ သူ့ကို ဖွားလေးဟု ခေါ်သင့်သည်။ ကျွန်ုပ်သည် သူနှင့်ယှဉ်လျှင် မြေးများထဲမှ တစ်ယောက်ဖြစ်သည်”ဟု ဆိုကြသည်။ သူတို့သည် သူတို့ကိုယ်သူတို့ မြေးများအဖြစ် လိုလိုချင်ချင် ရည်ညွှန်းကြပြီး သူမကို တွေ့သည့်အခါ ညီအစ်မတစ်ယောက်အဖြစ် သို့မဟုတ် အခြားသောသူတစ်ယောက်အဖြစ် မရည်ညွှန်းဝံ့ဘဲ သူမကို “ဖွားလေး” ဟု အမြဲခေါ်ကြသည်။ အချို့သောလူများသည် မျိုးရိုးနာမည် တူသောသူနှင့် ဆုံတွေ့သောအခါ ထိုသူသည် မည်ကဲ့သို့သော လူစားမျိုးပင်ဖြစ်စေကာမူ အထူးရင်းနှီးသည်ဟု ခံစားရသည်။ ဤသည်မှာ မှန်ပါ၏လော။ (မမှန်ပါ။) အထူးသဖြင့် အချို့သော မိသားစုများသည် တူညီသော မျိုးနွယ်စုမှ လူများကို အထူးဂရုစိုက်သည့် အစဉ်အလာရှိပြီး ထိုသူတို့နှင့် မကြာခဏ နွေးထွေးပျူငှာကြကာ ရင်းနှီးစွာဆက်ဆံတတ်ကြသည်။ ထို့ကြောင့် သူတို့၏အိမ်သည် လူများနှင့်လည်းကောင်း၊ လုပ်ဆောင်မှုများနှင့်လည်းကောင်း အမြဲစည်ကားနေကာ မိသားစုသည် အထူးအသက်ဝင်တက်ကြွပြီး ထွန်းကားပုံပေါက်နေသည်။ တစ်စုံတစ်ရာဖြစ်လာလျှင် ဆွေမျိုးတော်စပ်သူများအားလုံးသည် အကြံဉာဏ်နှင့် တိုက်တွန်းချက်များပေးကာ ထောက်ပံ့မှုနှင့် အကူအညီပေးရန် ရောက်ရှိလာကြသည်။ ဤမိသားစုထုံးတမ်းဓလေ့၏ လွှမ်းမိုးခံရသဖြင့် အချို့က ဤကဲ့သို့ ပြုမူကျင့်ကြံခြင်းသည် ကောင်းသည့် လုပ်ရပ်တစ်ခု ဖြစ်သည်ဟု ခံစားကြသည်။ အနည်းဆုံးအနေဖြင့် သူတို့သည် သီးခြားဖြစ်မနေဘဲ သို့မဟုတ် အထီးကျန်မနေဘဲ ကိစ္စများ ပေါ်ပေါက်လာသည့်အခါ ကူညီပေးရန် လူများရှိသည်။ တခြားသူများတွင် မည်ကဲ့သို့ အယူအဆရှိသနည်း။ “လူများကြားတွင် ရှင်သန်နေထိုင်ရန် ခင်ခင်မင်မင် ပြုမူတတ်ရမည်” ဟူသည့် ဤဆိုရိုးသည် ရှင်းပြရန် ခက်ခဲသော်လည်း အဓိပ္ပာယ်ကို လူတိုင်းနားလည်နိုင်သည်။ “လူတစ်ယောက်သည် လူ့စိတ်ခံစားချက်ဖြင့် နေထိုင်ရမည်။ လူ့စိတ်ခံစားချက်မရှိလျှင် အကြင်သူကို လူသားဟု ခေါ်နိုင်သေးသလော။ သင်သည် အစဉ်အမြဲ လေးနက်ပြီး စိတ်ထက်သန်နေပါကလည်းကောင်း၊ သင်သည် စည်းမျဉ်းများနှင့် ရပ်တည်ချက်များအပေါ် အစဉ်သဖြင့် အလေးထားပါကလည်းကောင်း အဆုံးတွင် သင်သည် ဆွေမျိုးများဖြစ်စေ၊ သူငယ်ချင်းများဖြစ်စေ တစ်ယောက်မျှ မရှိဘဲ ကျန်ရစ်လိမ့်မည်။ လူမှုအဖွဲ့များကြားတွင် နေထိုင်စဉ်တွင် လူ့စိတ်ခံစားချက်ရှိရန် လိုအပ်သည်။ ကျွန်ုပ်တို့၏ မျိုးရိုးအမည်နှင့် မည်သည်မျှမဆိုင်သောသူများသည် သီးခြားကိစ္စဖြစ်သည်။ သို့သော် မျိုးရိုးအမည် သို့မဟုတ် မျိုးနွယ်စု တူသူတို့ အကြားတွင်မူ လူတိုင်းသည် ရင်းနှီးကြသည်မဟုတ်လော။ သူတို့ထဲမှ မည်သူ့ကိုမျှ သင် ချန်ထားခဲ့၍ မရ။ သင်သည် နာမကျန်းမှု၊ အိမ်ထောင်ရေး၊ အသုဘကဲ့သို့သော အရာများ သို့မဟုတ် အခြားကိစ္စကြီး၊ ကိစ္စငယ်များဖြင့် ရင်ဆိုင်ရသောအခါ သင်နှင့် ဆွေးနွေးရန် တစ်ဦးတစ်ယောက်ကို လိုအပ်သည်မဟုတ်လော။ အိမ်တစ်လုံး၊ ကားတစ်စီး သို့မဟုတ် မြေတစ်ကွက် ဝယ်သောအခါ မည်သူမဆိုသည် ကူညီပံ့ပိုးပေးနိုင်သည်။ သင်သည် ဤလူများကို ချန်ထား၍မရ။ ဘဝတွင် ထိုသူတို့အပေါ် အားထားရမည်” ဟူ၍ဖြစ်သည်။ သင်သည် ဤမိသားစုထုံးတမ်းဓလေ့၏ နက်နက်ရှိုင်းရှိုင်း လွှမ်းမိုးမှုကို ခံထားရသောကြောင့် သင်အပြင်ထွက်လျှင် အထူးသဖြင့် အသင်းတော်တွင် တူညီသောမျိုးနွယ်စုမှ တစ်စုံတစ်ဦးကို တွေ့သောအခါ သင်သည် သူတို့အပေါ် အထူးနှစ်သက်မှုခံစားရ၍ မကြာခဏ သူတို့အပါ် အထူးစောင့်ရှောက်မှုနှင့် ဆက်ဆံမှုပေးပြီး သူတို့နှင့် အထူးပုံစံတစ်ခုဖြင့် အဆင်ပြေကာ အမှုမဲ့အမှတ်မဲ့ သူတို့ဖက်သို့ တိမ်းညွတ်မိသည်။ သူတို့ အမှားလုပ်လျှင်ပင် သင်သည် သူတို့အပေါ် မကြာခဏ သက်ညှာတတ်သည်။ သွေးသားမတော်စပ်သူများအတွက်မူ သင်သည် သမာသမတ်ကျစွာ ဆက်ဆံသည်။ သို့သော် သင့်မျိုးနွယ်စုမှ လူများအတွက်မူ သင်သည် သူတို့ကို အကာအကွယ်နှင့် မျက်နှာသာပေးတတ်သည်။ ယင်းကို ရိုးရှင်းသော အသုံးအနှုန်းအရ “ဆွေမျိုးသားချင်းအပေါ် ဘက်လိုက်ခြင်း”ဟုခေါ်သည်။ အချို့သောလူများသည် ဤအတွေးများဖြင့် မကြာခဏ လမ်းလွဲနေကာ ဘုရားသခင် သွန်သင်ပေးသည့်စည်းမျဉ်းများကို အခြေခံ၍ လူများကို မဆက်ဆံဘဲ သို့မဟုတ် ကိစ္စများကို မကိုင်တွယ်ဘဲ မိသားစု ထုံးတမ်းဓလေ့၏ လွှမ်းမိုးမှုအပေါ် အခြေခံကြသည်။ ယင်းသည် မမှားသလော။ (မှားပါသည်။) ဥပမာအားဖြင့် ကျန်း ဟူသော မျိုးရိုးအမည်ရှိသူတစ်ဦးသည် နှစ်အနည်းငယ် အသက်ပိုကြီးသည့် နောက်ထပ် မျိုးရိုးအမည်တူသူတစ်ဦးကို “အစ်မကြီး”ဟု ခေါ်ကောင်း ခေါ်နိုင်သည်။ အခြားသူများက သူတို့သည် တကယ့်ညီအစ်မများဖြစ်သည်ဟု ထင်ကောင်းထင်နိုင်သော်လည်း အမှန်တွင်မူ သူတို့သည် မျိုးရိုးအမည်တူသည့် ဆွေမတော်မျိုးမတော်သူများဖြစ်ပြီး သွေးမတော်သားမစပ်ပေ။ သူသည် အဘယ်ကြောင့် ဤကဲ့သို့ ခေါ်ရသနည်း။ ယင်းသည် မိသားစုထုံးတမ်းဓလေ့၏ လွှမ်းမိုးမှုပင်ဖြစ်သည်။ မည်သည့်နေရာသို့သွားပါစေ သူတို့နှစ်ဦးသည် မခွဲခွာနိုင်ကြဘဲ သူသည် သူ့ “အစ်မကြီး”နှင့် အရာအားလုံးကို မျှဝေခံစားကာ အပြင်လူများနှင့်မူ မျှဝေခံစားခြင်း မရှိပေ။ အဘယ်ကြောင့်နည်း။ “သူသည် ကျွန်မကဲ့သို့ပင် ကျန်း တစ်ယောက်ဖြစ်သောကြောင့် ဖြစ်သည်။ ကျွန်မတို့သည် မိသားစုဖြစ်ကြသည်။ သူ့ကို ကျွန်မအကုန်ပြောပြမည်။ သူ့ကိုမှ မပြောလျှင် မည်သူ့ကို ပြောမည်နည်း။ ကျွန်မ မိသားစုကို ယုံကြည်ရမည့်အစား သူစိမ်းများကို ယုံကြည်လျှင် ယင်းမှာ မရူးမိုက်သလော။ သင်မည်သို့ပင် ချဉ်းကပ်ပါစေ အပြင်လူများသည် အားမထားထိုက်ဘဲ မိသားစုကိုသာ ယုံကြည်၍ရနိုင်သည်” ဟူ၍ဖြစ်သည်။ အသင်းတော် ခေါင်းဆောင်များကို ရွေးချယ်သည့်အခါ သူသည် သူ့ “အစ်မကြီး”ကို ရွေးချယ်ပြီး လူများက “အဘယ်ကြောင့် သူ့ကို ရွေးချယ်ခဲ့သနည်း” ဟု မေးသောအခါ သူက “ကျွန်မနှင့် မျိုးရိုးနာမည်တူသောကြောင့်ပင်။ သူ့ကို ကျွန်မ မရွေးချယ်ခဲ့လျှင် ဆင်ခြင်တုံတရားနှင့် ကျင့်ဝတ်စည်းကမ်းအားလုံးကို ဆန့်ကျင်ရာ မကျသလော။ ကျွန်မ သူ့ကိုမရွေးချယ်ခဲ့လျှင် ကျွန်မက လူသားပင်ဖြစ်ပါဦးမလော” ဟု ပြောသည်။ အသင်းတော်တွင် ပစ္စည်းဥစ္စာ ခံစားခွင့် သို့မဟုတ် ကောင်းသောအရာများ ကမ်းလှမ်းစရာ ရှိလျှင် သူ့ကို ဦးစွာအလေးပေးစဉ်းစားသည်။ “အဘယ်ကြောင့် သူ့ကို ဦးစွာ အလေးပေးစဉ်းစားသနည်း” “သူ့တွင် ကျွန်မနှင့်တူသော မျိုးရိုးနာမည် ရှိသောကြောင့် သူသည် ကျွန်မမိသားစုတွင် ပါဝင်သည်။ ကျွန်မ သူ့ကို မစောင့်ရှောက်လျှင် မည်သူက စောင့်ရှောက်မည်နည်း။ ဤအခြေခံလူ့စိတ်ခံစားချက် မရှိလျှင် ကျွန်မသည် လူသားပင် ဟုတ်ပါဦးမည်လော” ဟူ၍ ဖြစ်သည်။ ဤအရာများသည် ချစ်ခင်တွယ်တာမှုမှ၊ သို့မဟုတ် တစ်ကိုယ်ကောင်းဆန်သော ကြံရွယ်ချက်မှ ဖြစ်ပေါ်လာသည်ဖြစ်စေ အတိုချုပ်ဆိုရလျှင် သင်သည် သင့်မိသားစုထံမှ ဤအတွေးများဖြင့် လွှမ်းမိုးခြင်းနှင့် ပုံစံသွင်းခြင်းကို ခံနေရသည်။ သင်သည် ဤနည်းစနစ်များသုံး၍ ပြုမူနေထိုင်ခြင်း၊ အမှုကိစ္စများကို ကိုင်တွယ်ဖြေရှင်းခြင်းနှင့် လူတို့အား ဆက်ဆံခြင်းတို့ကို ရပ်တန့်သင့်ပြီး ချက်ချင်းပင် ပြောင်းလဲသင့်သည်။ ဤနည်းစနစ်များသည် မည်မျှကျဉ်းမြောင်းနိုင်သည်ဖြစ်စေ ကျယ်ပြန့်နိုင်သည်ဖြစ်စေ ယင်းတို့သည် သင့်အား ဘုရားသခင် သင်ကြားပေးထားသည့် စည်းမျဉ်းများနှင့် နည်းစနစ်များ မဟုတ်ပေ။ အနည်းဆုံးအနေဖြင့် ယင်းတို့သည် သင်လက်လွှတ်သင့်သည့် အတွေးများနှင့် အမြင်များဖြစ်ကြသည်။ အတိုချုပ်ဆိုရလျှင် ဘုရားသခင်က သင့်ကို သင်ကြားပေးသည့် စည်းမျဉ်းများနှင့် မကိုက်ညီသည့် မည်သည့် မိသားစု၏ ပုံစံသွင်းခြင်းကိုမဆို လက်လွှတ်သင့်သည်။ သင်သည် ဤနည်းစနစ်များကို အသုံးပြု၍ အခြားသူများကို ဆက်ဆံခြင်း သို့မဟုတ် သူတို့နှင့် အပြန်အလှန် ဆက်ဆံခြင်းတို့မပြုသင့်သကဲ့သို့ ကိစ္စများကိုလည်း ဤနည်းဖြင့် မကိုင်တွယ်သင့်ပေ။ အချို့က “ကျွန်ုပ်သည် ဤနည်းဖြင့် မကိုင်တွယ်လျှင် ယင်းတို့ကို မည်သို့ကိုင်တွယ်ရမည်ကို လုံးဝ သိမည်မဟုတ်ပါ” ဟု ငြင်းချက်ထုတ်နိုင်သည်။ ယင်းကို လွယ်ကူစွာ စီမံနိုင်သည်။ ဘုရားသခင်၏ နှုတ်ကပတ်တော်များသည် အမျိုးမျိုးသောကိစ္စရပ်များကို ကိုင်တွယ်ရန်အတွက် စည်းမျဉ်းများ ပေးသည်။ အကယ်၍ သင်သည် ဘုရားသခင်၏ နှုတ်ကပတ်တော်များတွင် လက်တွေ့လုပ်ဆောင်ရန် လမ်းကြောင်းကို ရှာမတွေ့ပါက ဤသမ္မာတရားကို နားလည်သော ညီအစ်ကို မောင်နှမ တစ်ဦးဦးကို ရှာဖွေကာ သူ့အား မေးမြန်းလော့။ သင်နားလည်ရန် သူက အမှုကိစ္စများကို ရှင်းလင်းပေးလိမ့်မည်။ လူမျိုးစု၊ မျိုးရိုးနာမည် နှင့် လောကကြီး၏ ထုံးတမ်းဓလေ့များနှင့် ပတ်သက်သည့် ပြဿနာများကို ကိုင်တွယ်ဖြေရှင်းရာတွင် ဤအရာများသည် လူတို့လက်လွှတ်သင့်သော အရာများဖြစ်သည်။

“မိမိလက်ထပ်သော လင်ယောက်ျားသည် ကြက်ဖြစ်ချင်ဖြစ်ပါစေ၊ ခွေးဖြစ်ချင်ဖြစ်ပါစေ သူ့ နောက်သို့ လိုက်လော့” ဟူသည်ကို စိစစ်ခြင်း

အချို့သောမိဘများသည် မိမိတို့၏ သမီးများကို “မိန်းမတစ်ယောက်အနေဖြင့် မိမိလက်ထပ်သော လင်ယောက်ျားသည် ကြက်ဖြစ်ချင်ဖြစ်ပါစေ၊ ခွေးဖြစ်ချင်ဖြစ်ပါစေ သူ့နောက်သို့ လိုက်သင့်သည်။ ကြက်မိသားစုဝင်ဖြင့် လက်ထပ်လိုက်ပါက ကြက်ကဲ့သို့ ပြုမူရမည်။ ခွေးမိသားစုဝင်ဖြင့် လက်ထပ်လိုက်ပါက ခွေးကဲ့သို့ ပြုမူရမည်”ဟု မကြာခဏ တကျည်ကျည်ပြောကြသည်။ ဆိုလိုရင်းမှာ သင်သည် လူကောင်းတစ်ဦးဖြစ်ရန် မကြိုးစားသင့်ဘဲ သင့်ကိုယ်သင် ကြက်တစ်ကောင် သို့မဟုတ် ခွေးတစ်ကောင်အဖြစ်သို့ ကျိတ်မှိတ်လက်ခံလိုက်ရန်ပင် ဖြစ်သည်။ ဤသည်မှာ ကောင်းမွန်သည့် လမ်းကြောင်းလော။ ကြားလိုက်သည်နှင့် ယင်းမှာ ကောင်းသည့်လမ်းကြောင်း မဟုတ်သည်ကို မည်သူမဆို ပိုင်းခြားသိနိုင်မည်ဖြစ်သည်မှာ သိသာထင်ရှား မဟုတ်ပေလော။ “မိမိလက်ထပ်သော လင်ယောက်ျား နောက်သို့လိုက်” ဆိုသည့် စကားစုသည် အမျိုးသမီးများအား ဦးတည်သည်မှာ သေချာပေသည်။ သူတို့၏ ကံကြမ္မာသည် ဤမျှကြေကွဲဖွယ်ပင်ဖြစ်သည်။ မိသားစု၏ လွှမ်းမိုးမှုနှင့် ပုံစံသွင်းခြင်းအောက်တွင် အမျိုးသမီးများသည် မိမိတို့ကိုယ်ကို ယုတ်ညံ့သောသူအဖြစ် ကျိတ်မှိတ်လက်ခံလိုက်ကြရသည်။ ကောင်းသောလမ်းကို လျှောက်လှမ်းရန် မကြိုးစားဘဲ မိဘများစေခိုင်းသမျှကို လုပ်ဆောင်ရင်း ကြက်တစ်ကောင်ဖြင့် ယူမိပါက ကြက်နောက်သို့ သို့မဟုတ် ခွေးတစ်ကောင်ဖြင့် ယူမိပါက ခွေးနောက်သို့ အမှန်တကယ်ပင် လိုက်ကြရသည်။ သင့်မိဘများက ဤအတွေးကို သွတ်သွင်းသော်လည်း ထိုအတွေးသည် မှန်သည် သို့မဟုတ် မှားသည်ကိုလည်းကောင်း၊ သင်၏ ကျင့်ကြံပြုမူပုံအတွက် အကျိုးဖြစ်စေသည် သို့မဟုတ် အပြစ်ဖြစ်စေသည်ကိုလည်းကောင်း သင်ပိုင်းခြားသိမြင်သင့်သည်။ ဤသွင်ပြင်လက္ခဏာကို အိမ်ထောင်ရေးအား လက်လွှတ်ခြင်းဆိုင်ရာ အကြောင်းအရာထဲ၌ ငါတို့ မိတ်သဟာယပြုထားပြီးဖြစ်သောကြောင့် ယင်းတို့ကို ဤနေရာတွင် အထူးပြု စိစစ်၍ ပိုင်းခြားဝေဖန်ခြင်း ပြုတော့မည်မဟုတ်သည်မှာ ပြောရန်မလိုအပ်ပေ။ အတိုချုပ်ပြောရလျှင် မိဘများထံမှ ဤမမှန်ကန်သော၊ ဘက်လိုက်သော၊ လွဲချော်သော၊ အပေါ်ယံဆန်သော၊ ရူးမိုက်သော၊ ကောက်ကျစ်ဆိုးယုတ်ကာ ယိုပင် ယိုယွင်းနေသော အတွေးများနှင့် အမြင်များ အားလုံးတို့သည် သင်လက်လွှတ်သင့်သည့်အရာများ ဖြစ်ကြသည်။ အထူးသဖြင့် ငါတို့ အခုပင် ဆွေးနွေးခဲ့သော “မိမိလက်ထပ်သော လင်ယောက်ျားသည် ကြက်ဖြစ်ချင်ဖြစ်ပါစေ၊ ခွေးဖြစ်ချင်ဖြစ်ပါစေ သူ့ နောက်သို့ လိုက်လော့”ဆိုသည့် ဆိုရိုးနှင့် “အဝတ်အထည်နှင့် စားစရာအတွက် ယောက်ျားယူပါ” ကဲ့သို့သော ဆိုရိုးစကားများပင်ဖြစ်သည်။ သင်သည် ဤအဆိုများကို ပိုင်းခြားသိမြင်သင့်ကာ “ငါလက်ထပ်သည့် ယောက်ျားထံသို့ ငါသည် ရောင်းစားခံရပြီးဖြစ်သည်။ သူက ငါ့သခင်ဖြစ်သည်။ ငါသည် သူဖြစ်စေချင်သည့် သူဖြစ်ကာ သူပြောသမျှကို လုပ်ရမည်။ ပြီးလျှင် ငါ့ကံကြမ္မာသည် သူ့ထံတွင် ချည်နှောင်ထားပြီးဖြစ်သည်။ ငါတို့လက်ထပ်လိုက်ပြီးသည်နှင့် ငါတို့နှစ်ယောက်လုံးသည် ကြိုးတစ်ချောင်းတည်းတွင် ချည်ထားသော နှံကောင်နှစ်ကောင်ကဲ့သို့ စည်းနှောင်ထားပြီ ဖြစ်သည်။ သူကောင်းစားလျှင် ငါလည်းကောင်းစားမည်။ သူမကောင်းစားလျှင် ငါလည်းမကောင်းစား။ သို့ကြောင့် ‘မိမိလက်ထပ်သော လင်ယောက်ျားသည် ကြက်ဖြစ်ချင်ဖြစ်ပါစေ၊ ခွေးဖြစ်ချင်ဖြစ်ပါစေ သူ့ နောက်သို့ လိုက်လော့’ ဟူသည့် ငါ့မိဘများ၏ ဆိုရိုးမှာ အမြဲမှန်လိမ့်မည်။ အမျိုးသမီးများသည် အမှီအခိုမကင်းသင့် သို့မဟုတ် လိုက်စားမှုတစ်စုံတစ်ရာမရှိသင့်ဘဲ သူတို့တွင် အသက်အပေါ် မှန်ကန်သောအမြင်ကို သတ်မှတ်ထားရှိခြင်းနှင့် ဘဝလမ်းကြောင်းမှန်ပေါ် လျှောက်လှမ်းခြင်းတို့အတွက် စိတ်ကူးစိတ်သန်းများနှင့် ဆန္ဒများ အသေအချာပင် မရှိသင့်ပါ။ သူတို့သည် ‘မိမိလက်ထပ်သော လင်ယောက်ျားသည် ကြက်ဖြစ်ချင်ဖြစ်ပါစေ၊ ခွေးဖြစ်ချင်ဖြစ်ပါစေ သူ့ နောက်သို့ လိုက်လော့’ ဟူသည့် သူတို့မိဘများ၏ စကားကိုသာ ကျိုးကျိုးနွံနွံ လိုက်နာသင့်သည်”ဟု ယုံကြည်ကာ သင့်မိဘများက သွတ်သွင်းထားသည့် ထိုအတွေးများအားဖြင့် လမ်းမလွဲသင့်ပေ။ ဤသည်မှာ ထားရှိသင့်သည့် မှန်ကန်သော အတွေးပေလော။ (မဟုတ်ပါ။) အဘယ်ကြောင့် မှားရသနည်း။ “မိမိလက်ထပ်သော လင်ယောက်ျားသည် ကြက်ဖြစ်ချင်ဖြစ်ပါစေ၊ ခွေးဖြစ်ချင်ဖြစ်ပါစေ သူ့ နောက်သို့ လိုက်လော့”နှင့် အဓိပ္ပာယ်တူသော နောက်ထပ်စကားစုတစ်ခုလည်း ရှိသေးသည်။ ယင်းမှာ “ကြိုးတစ်ချောင်းတည်းတွင် ချည်ထားသော နှံကောင်နှစ်ကောင်” ပင်ဖြစ်သည်။ ဆိုလိုသည်မှာ သင်သည် ထိုသူကို လက်ထပ်ပြီးသည်နှင့် သင်၏ ကံကြမ္မာသည် သူနဲ့ ချည်နှောင်ပြီးဖြစ်သည်။ သူကောင်းစားလျှင် သင်လည်းကောင်းစားမည်။ သူမကောင်းစားလျှင် သင်လည်းမကောင်းစား။ ဤသည်မှာ ဟုတ်၏လော။ (မဟုတ်ပါ။) “သူကောင်းစားလျှင် သင်လည်းကောင်းစားမည်” ဟူသည့် ဆိုရိုးကို ဦးစွာဆွေးနွေးကြစို့။ ဤသည်မှာ အမှန်တရားတစ်ခုလော။ (မဟုတ်ပါ။) ဤကိစ္စကို ချေပရန် တစ်စုံတစ်ဦးသည် တန်ပြန်ဥပမာတစ်ခု ပေးနိုင်သလော။ တစ်ခုခု မစဉ်းစားနိုင်သလော။ ငါ ဥပမာတစ်ခု ပေးမည်။ ဥပမာအားဖြင့် အမျိုးသမီးတစ်ဦးသည် အမျိုးသားတစ်ဦးနှင့် လက်ထပ်သောအခါတွင် သူသည် သူ့ခင်ပွန်းနောက်လိုက်ရန် အခိုင်အမာ ဆုံးဖြတ်ပြီးသားဖြစ်သွားသည်။ ဤသည်မှာ “ယနေ့မှစ၍ ကျွန်မသည် သင်နှင့် သက်ဆိုင်သည်”ဟု အမျိုးသမီးများ ပြောလေ့ရှိသည့် အတိုင်းပင် “ကျွန်မသည် သင့်ထံသို့ ရောင်းစားခံရပြီး ဖြစ်ကာ ကျွန်မ၏ကံကြမ္မာသည် သင့်ထံတွင် ချည်နှောင်ထားသည်” ဟု သဘောသက်ရောက်သည်။ အမျိုးသမီးသည် မိမိကိုယ်မိမိ ယုတ်ညံ့သူအဖြစ် ကျိတ်မှိတ်လက်ခံခြင်းကို အပထားကာ “သူကောင်းစားလျှင် သင်လည်းကောင်းစားမည်” ဟူသော စကားစုသည် မှန် မမှန်ကို ယခု အာရုံစိုက်ကြစို့။ သူကောင်းစားလျှင် သင်လည်း အလိုအလျောက် ကောင်းစားလာမည်မှာ မှန်သလော။ သင့်ခင်ပွန်းသည် လုပ်ငန်းတစ်ခုစပြီး စိန်ခေါ်မှုများစွာကို ရင်ဆိုင်ရခြင်း၊ နေရာတိုင်းတွင် အခက်အခဲများကြုံတွေ့ရခြင်း၊ ရန်ပုံငွေ၊ အဆက်အသွယ်များ၊ ဆိုင်ဖွင့်ရန် သင့်တော်သောနေရာတစ်ခု၊ စီးပွားရေးလုပ်ရန် စျေးကွက်တစ်ခုနှင့် ကူညီမည့် လူများ ပြတ်လပ်ခြင်းတို့ဖြင့် အကျပ်အတည်းရောက်နေသည် ဆိုကြပါစို့။ သူ့ဇနီးအဖြစ် သင်သည် သူ့နောက်သို့ လိုက်ရန် အခိုင်အမာ ဆုံးဖြတ်ထားသည်။ သူ မည်သည့်အရာကိုလုပ်လုပ် သင်သည် သူ့ကို မည်သည့်အခါမျှ စက်ဆုပ်ရွံရှာမနေဘဲ သူ့အား ခြွင်းချက်မရှိ ထောက်ပံ့သည်။ အချိန်ကြာလာသည်နှင့်အမျှ သူ၏လုပ်ငန်းသည် ကြီးထွားလာပြီး တစ်ဆိုင်ပြီးတစ်ဆိုင် ဖွင့်လှစ်ကာ ဆတက်ထမ်းပိုး ပိုမိုကောင်းမွန်သော စီးပွားရေးအကျိုးအမြတ်များနှင့် သာလွန်သော ဝင်ငွေတို့ကို ရရှိလာသည်။ သင့်ခင်ပွန်းသည် သူဌေးဖြစ်လာပြီး သူဌေးတစ်ယောက်အဖြစ်မှ ချမ်းသာကြွယ်ဝသော လုပ်ငန်းရှင်သူဌေးကြီး တစ်ယောက်အဖြစ် ပြောင်းလဲသွားသည်။ သူသည် ကောင်းစားနေသည် မဟုတ်လော။ ဤလူ့အဖွဲ့အစည်းနှင့် ဤဆိုးယုတ်သော လောကကြီး၏ အဖြစ်မှန်ဖြစ်သည်မှာ ပြောစရာမလိုသည့် “ငွေရှိသူသည် ပျက်စီးသည်” ဟူသော ဆိုရိုးရှိသည့်အတိုင်းပင်။ သင့်ခင်ပွန်းသည် သူဌေးဖြစ်လာပြီး နောက်ဆုံးတွင် လုပ်ငန်းရှင်သူဌေးကြီးဖြစ်လာသည်နှင့် ဖောက်ပြန်ပျက်စီးလာရန် သူ့အတွက် မည်မျှလွယ်ကူသနည်း။ အချိန်ခဏလေးအတွင်း၌ပင် ဖြစ်သွားသည်။ သူသည် သူဌေးဖြစ်လာပြီး ကောင်းစားလာပြီးနောက်တွင် သင်၏ကောင်းသောနေ့ရက်များသည် ကုန်ဆုံးသွားရလိမ့်မည်။ အဘယ်ကြောင့်နည်း။ သင့်စိုးရိမ်မှုများသည် စတင်ဝင်ရောက်လာသည်။ “သူ့မှာ အပြင်တွင် အခြားမိန်းမရှိသလော။ သူငါ့အပေါ် ဖောက်ပြန်မည်လော။ တစ်ယောက်ယောက်က သူ့ကို သွေးဆောင်ဖြားယောင်းနေသလော။ သူငါ့ကို ငြီးငွေ့လာမည်လော။ သူသည် အချစ်ကုန်သွားမည်လော” ဟူ၍ ဖြစ်သည်။ သင်၏ ကောင်းသောနေ့ရက်များ ကုန်ဆုံးသွားပြီလော။ သူနှင့် ပင်ပန်းဆင်းရဲမှုများကို နှစ်ပေါင်းများစွာ မျှဝေခံစားပြီးသည့်အခါ သင်သည် စိတ်ဆင်းရဲကာ ပင်ပန်းခြင်းကို ခံစားရသည်။ သင်၏ နေထိုင်မှု အခြေအနေများသည် ညံ့ဖျင်းလာသည်။ သင့်ကျန်းမာရေးသည် ယိုယွင်းလာသည်။ ထို့ပြင် သင့်ရုပ်ရည်ကိုလည်း ဆုံးရှုံးလာရသည်။ သင်သည် မျက်နှာ ဝါမှိုင်းမှိုင်းနှင့် မိန်းမအိုကြီး တစ်ယောက်ဖြစ်လာတော့သည်။ သူ၏အမြင်တွင် သူတစ်ချိန်က စွဲလမ်းခဲ့ဖူးသော မိန်းမပျိုလေး၏ ဆွဲဆောင်မှု သင့်ထံတွင် မရှိတော့ပေ။ “ယခု ငါက ချမ်းသာပြီး သြဇာညောင်းလာပြီဖြစ်သည့်အတွက် ပိုသာသည့် သူတစ်ယောက်ကို ငါရှာနိုင်သည်” ဟု သူတွေးကောင်းတွေးနိုင်သည်။ သူသည် စိမ်းကားလာသည်နှင့်အမျှ တက်ကြွသည့် အတွေးများ စတင်ဝင်လာပြီး စတင်ပြောင်းလဲလာသည်။ ထိုအခါ သင်သည် အန္တရာယ်ရှိသည် မဟုတ်လော။ သင်သည် မျက်နှာ ဝါမှိုင်းမှိုင်း မိန်းမအိုကြီး ဖြစ်လာချိန်တွင် သူသည် သူဌေးကြီး ဖြစ်လာသည်။ သင်တို့ အကြားတွင် ကွာဟမှုနှင့် မညီမျှမှု တစ်မျိုး ရှိသည်မဟုတ်လော။ ဤကာလများတွင် သင်က သူနှင့် မထိုက်တန်သူဖြစ်သည် မဟုတ်သလော။ သူသည် သင့်အဆင့်ထက် သာသည်ဟု သူ မခံစားရသလော။ သူသည် သင့်အား တစ်ဆထက် တစ်ဆပိုကာ ရွံရှာလာသည် မဟုတ်လော။ သို့ဆိုလျှင် သင်၏ ခက်ခဲသောနေ့ရက်များသည် စတင်ရုံသာ ရှိသေးသည်။ နောက်ဆုံးတွင် သူသည် သူ၏ဆန္ဒအတိုင်း လုပ်ဆောင်ကာ အခြားအမျိုးသမီးတစ်ဦးကို ရှာဖွေကောင်း ရှာဖွေနိုင်ပြီး အိမ်တွင် အချိန်နည်းသည်ထက်နည်း၍သာ နေတော့သည်။ သူပြန်လာသည့်အခါတွင်လည်း သင်နှင့် ငြင်းခုံရန်အတွက်သာ အများစုဖြစ်ပြီး တံခါးကို ဆောင့်ပိတ်ကာ ချက်ချင်း ပြန်ထွက်သွားတော့သည်။ ရံဖန်ရံခါတွင် အဆက်အသွယ်မရှိဘဲ ရက်အကြာကြီး ရှိနေတတ်သည်။ သင်တို့၏ အတိတ်ဆက်ဆံရေးကို ထောက်လျှင် သင် အဆုံးစွန် မျှော်လင့်နိုင်သမျှမှာ သူသည် သင်၏ နေ့စဉ်လိုအပ်ချက်များအတွက် သင့်အား ပိုက်ဆံပေးပြီး ထောက်ပံ့ပေးကောင်း ပေးနိုင်သည်။ အကယ်၍ သင်သည် ဆူညံသောင်းကျန်းပါက သင်၏ နေထိုင်စရိတ်ကိုပင် သူကန့်သတ်ကောင်း ကန့်သတ်နိုင်သည်။ သို့လျှင် ဤသည်မှာ အဘယ်သို့နည်း။ သူစတင်ကောင်းစားလာရုံနှင့် သင်၏ကံကြမ္မာသည် လုံးဝတိုးတက်လာသလော။ သင်သည် ပိုပျော်ရသလော ပိုမပျော်ရသလော။ (ပိုမပျော်ရပါ။) သင်သည် ပိုမပျော်ရပေ။ သင်၏ ကံဆိုးမှု နေ့ရက်များ ရောက်လာပေပြီ။ ဤကဲ့သို့ အခြေအနေမျိုးနှင့် ကြုံတွေ့ရသည့်အခါ အမျိုးသမီးအများစုသည် ချုံးပွဲချငိုကြွေးကြပြီး “သင်တို့၏ ညစ်ပတ်သော အဝတ်များကို လူမြင်ကွင်းတွင် မလှန်းနှင့်” ဟူ၍ ၎င်းတို့၏ မိဘများက ပြောသည့်စကားကြောင့် “ငါ့သားကြီးပြင်းလာပြီး ငါ့ကို ထောက်ပံ့နိုင်သည်အထိ တောင့်ခံလိုက်မည်။ ပြီးလျှင် ငါ့ယောက်ျားကို ငါဖယ်ထုတ်လိုက်မည်”ဟုတွေးကာ သည်းခံကြလိမ့်မည်။ အချို့အမျိုးသမီးများမှာ သူတို့၏ သားဖြစ်သူသည် သူတို့၏ ခွန်အားထောက်တိုင်များ ဖြစ်လာသည့်နေ့ကို မြင်တွေ့ရလောက်အောင် ကံကောင်းသော်လည်း အချို့မှာ ထိုမျှလောက်အထိ မရောက်ကြပေ။ သူတို့၏သားငယ်စဉ်တွင် ယောက်ျားဖြစ်သူက ကလေးကို ခေါ်ထားရန် ဆုံးဖြတ်ပြီး သူ့မိန်းမဖြစ်သူကို “သွားလော့ မျက်နှာ ဝါမှိုင်းမှိုင်းနှင့် အဘွားကြီး”ဟုပြောလေကာ သူတောင်းစားတစ်ယောက်ကဲ့သို့ သူ့အိမ်မှ နှင်ထုတ်ခံရကောင်း ခံရနိုင်သည်။ သို့လျှင် သူကြီးပွားသည့်အခါတွင် သင်သည်လည်း သေချာပေါက် ကြီးပွားဦးမည်လော။ သင်တို့၏ ကံကြမ္မာသည် အမှန်တကယ်ပင် စည်းနှောင်ထားသလော။ (မဟုတ်ပါ။) သူ၏လုပ်ငန်းသည် အမြဲမပြတ် ရုန်းကန်နေရပါက သို့မဟုတ် သူ၏ဆန္ဒနှင့် ဆန့်ကျင်နေပါက သူသည် သင်၏ ပံ့ပိုးမှု၊ အားပေးမှု၊ ပေါင်းသင်းမှုနှင့် စောင့်ရှောက်မှုတို့ကို လိုအပ်ပြီး ဖောက်ပြန်ပျက်စီးသွားရန် အရည်အချင်းနှင့် အခွင့်အလမ်းများ ချို့တဲ့နေစဉ်တွင် သူသည် သင့်အား ချစ်မြတ်နိုးနေဆဲ ဖြစ်ကောင်း ဖြစ်နိုင်သည်။ သူ မကောင်းစားနေချိန်တွင် သင်သည် ပိုမိုလုံခြုံသည်ဟု ခံစားရကောင်း ခံစားရနိုင်ပြီး သင့်ကို အဖော်ပြုရန် တစ်စုံတစ်ယောက်ရှိနေနိုင်ကာ အိမ်ထောင်ရေး၏ နွေးထွေးမှုနှင့် ပျော်ရွှင်မှုကို ခံစားရနိုင်လိမ့်မည်။ သူသည် မကောင်းစားသည့်အခါတွင် မည်သည့်ပြင်ပလူကမျှ သူ့အား အာရုံစိုက်မည်မဟုတ်သောကြောင့် သို့မဟုတ် တန်ဖိုးထားမည် မဟုတ်သောကြောင့် သင်သည် သူအားထားနိုင်သော တစ်ဦးတည်းသောလူ ဖြစ်လာသဖြင့် သူသည် သင့်ကို တန်ဖိုးထားသည်။ ထိုအခြေအနေမျိုးတွင် သင်သည် လုံခြုံသည်ဟု ခံစားရပြီး အတော်အတန်ပင် ပိုအဆင်ပြေကာ ပိုပျော်ရွှင်မည်ဖြစ်သည်။ သို့သော် သူကောင်းစားလာ၍ ဘဝတွင် အခြေကျလာလျှင်မူ သူထွက်သွားလိမ့်မည်။ သို့သော် သင့်ကိုတစ်ပါတည်း ခေါ်ဆောင်သွားလိမ့်မည်လော။ “မိမိလက်ထပ်သော လင်ယောက်ျားသည် ကြက်ဖြစ်ချင်ဖြစ်ပါစေ၊ ခွေးဖြစ်ချင်ဖြစ်ပါစေ သူ့ နောက်သို့ လိုက်လော့” ဟူသည့် မိဘများထံမှ ဆိုရိုးသည် မှန်ကန်ပါ၏လော။ (မဟုတ်ပါ။ မမှန်ပါ။) ယင်းသည် အမျိုးသမီးများကို ဒုက္ခတွင်းနက်ထဲ တွန်းပို့နေသည်မှာ သိသာထင်ရှားပေသည်။ “သူသည် မှန်ကန်သောလမ်းကို လျှောက်ပါက ငါသူ့နောက်ကို လိုက်မည်။ သူ မလျှောက်ပါက သူ့ကို ထားရစ်မည်”ဟူသော စည်းမျဉ်းသည်ကော မည်သို့ရှိသနည်း။ ဤစည်းမျဉ်းသည်လည်း မှားယွင်းနေပါသည်။ ထိမ်းမြားလက်ထပ်ခြင်းသည် သင်သည် သင့်ကိုယ်သင် သူ့ထံ ရောင်းစားပြီးဖြစ်သည်ဟု မဆိုလိုသကဲ့သို့ သူ့ကို အပြင်လူတစ်ယောက်အဖြစ်လည်း မဆက်ဆံသင့်ပါ။ အိမ်ထောင်ရေးတွင် သင်၏ တာဝန်များကို ဖြည့်ဆည်းရုံဖြင့် သင့်အတွက် လုံလောက်ပေသည်။ ကိစ္စများ အဆင်ပြေနေပါက ကောင်း၏။ မဟုတ်ပါကမူ လမ်းခွဲလိုက်ပါ။ သင်သည် သင်၏ဝတ္တရားများကို လိပ်ပြာသန့်သန့်ဖြင့် ဖြည့်ဆည်းခဲ့ပြီး ဖြစ်သည်။ အကယ်၍ သူနှင့် ယှဉ်တွဲကာ သင်၏တာဝန်များကို ဖြည့်ဆည်းရန် သူသည် သင့်အား လိုအပ်ပါက ထိုသို့ လုပ်ဆောင်ပါလေ။ သို့မဟုတ်လျှင် လမ်းခွဲလိုက်ပါ။ ဤသည်မှာ စည်းမျဉ်းပင်ဖြစ်သည်။ “မိမိလက်ထပ်သော လင်ယောက်ျားသည် ကြက်ဖြစ်ချင်ဖြစ်ပါစေ၊ ခွေးဖြစ်ချင်ဖြစ်ပါစေ သူ့ နောက်သို့ လိုက်လော့” ဟူသည့် စကားစုသည် အဓိပ္ပာယ်မရှိ။ ယင်းသည် အန္တရာယ်ဖြစ်နိုင်သည်။ အဘယ်ကြောင့် အဓိပ္ပာယ်မရှိသနည်း။ ယင်းတွင် စည်းမျဉ်းများ ကင်းမဲ့နေသည်။ ယောက်ျားတစ်ယောက်သည် မည်ကဲ့သို့လူစားမျိုး ဖြစ်နေစေကာမူ သင်သည် သူ့နောက်သို့ လက်လွတ်စပယ် လိုက်သည်။ သင်သည် လူကောင်းတစ်ယောက်နောက်သို့ လိုက်မိပါက သင့်ဘဝသည် တန်ဖိုးရှိကောင်း ရှိနိုင်သည်။ သို့သော် သင်သည် လူဆိုးတစ်ယောက်နောက်သို့ လိုက်မိပါက သင်သည် မိမိကိုယ်ကို ကံဆိုးမိုးမှောင် ကျအောင် လုပ်ဆောင်နေခြင်း မဟုတ်လော။ ထို့ကြောင့် သူသည် မည်ကဲ့သို့ လူစားမျိုးပင် ဖြစ်စေကာမူ သင့်ထံတွင် အိမ်ထောင်ရေးအပေါ် တိကျသော ရပ်တည်ချက်ရှိသင့်သည်။ သမ္မာတရားသည်သာလျှင် စစ်မှန်သော အကာအကွယ်ကိုပေးကာ ဂုဏ်သိက္ခာရှိသော ဘဝအတွက် လမ်းကြောင်းနှင့် စည်းမျဉ်းများကို ထောက်ပံ့ပေးကြောင်း သင်နားလည်ရန် လိုအပ်ပါသည်။ မိဘများ ပေးသောအရာများသည် သူတို့၏ ချစ်မြတ်နိုးမှု သို့မဟုတ် ကိုယ်ကျိုးစီးပွားအပေါ် အခြေခံသည့် သေးငယ်သော အတွေ့အကြုံ သို့မဟုတ် နည်းဗျူဟာ အစိတ်အပိုင်းများမျှသာဖြစ်သည်။ ထိုသို့သော အကြံဉာဏ်သည် သင့်ကို လုံးဝမကာကွယ်နိုင်သကဲ့သို့ လက်တွေ့လုပ်ဆောင်မှုအတွက်လည်း မှန်ကန်သော စည်းမျဉ်းများကို ထောက်ပံ့ပေးနိုင်စွမ်းရှိမည်မဟုတ်ပေ။ “မိမိလက်ထပ်သော လင်ယောက်ျားသည် ကြက်ဖြစ်ချင်ဖြစ်ပါစေ၊ ခွေးဖြစ်ချင်ဖြစ်ပါစေ သူ့ နောက်သို့ လိုက်လော့” ဟူသောဆိုရိုးကို ဥပမာအဖြစ်ယူလော့။ ယင်းသည် သင့်ကို အိမ်ထောင်ရေးနှင့် ပတ်သက်၍ အသိမဲ့လာစေပြီး မှန်ကန်သော အသက်လမ်းကြောင်းကို ရွေးချယ်ရန် ဂုဏ်သိက္ခာနှင့် အခွင့်အရေးကို ဆုံးရှုံးစေရန်ကိုသာ ဦးတည်စေနိုင်သည်။ ပို၍အရေးကြီးသည်မှာ ယင်းသည် သင့်အား ကယ်တင်ခံရခြင်းအခွင့်ကိုလည်း ဆုံးရှုံးစေနိုင်သည်။ သို့ကြောင့် မိဘများ၏ စကားနောက်ကွယ်မှ ရည်ရွယ်ချက်သည် စိုးရိမ်ကြောင့်ကြမှုကြောင့်ဖြစ်စေ၊ အကာအကွယ် ပေးမှုကြောင့်ဖြစ်စေ၊ ချစ်မြတ်နိုးမှုကြောင့်ဖြစ်စေ၊ ကိုယ်ကျိုးစီးပွားကြောင့်ဖြစ်စေ သို့မဟုတ် တခြားကြံရွယ်ချက်တစ်ခုခုကြောင့်ဖြစ်စေ သူတို့၏ အမျိုးမျိုးသော ဆိုးရိုးများကို သင် ပိုင်းခြားသိမြင်သင့်သည်။ သူတို့၏ ကနဦး ရည်ရွယ်ချက်သည် သင်၏ သုခနှင့် အကာအကွယ်အတွက် ဖြစ်စေကာမူ ယင်းတို့အား ပေါ့ပေါ့ဆဆနှင့် မိုက်မိုက်မဲမဲ လက်မခံသင့်ပေ။ ယင်းအစား သင်သည် ယင်းတို့အား ပိုင်းခြားသိမြင်သင့်ကာ ဘုရားသခင်၏ နှုတ်ကပတ်တော်များကို အခြေခံသည့် လက်တွေ့လုပ်ဆောင်ရန် တိကျသောစည်းမျဉ်းများကို ရှာဖွေသင့်ပြီး သင့်မိဘများ၏ စကားနှင့်အညီ လက်တွေ့မလုပ်ဆောင်သင့် သို့မဟုတ် မကျင့်ကြံမပြုမူသင့်ပေ။ အထူးသဖြင့် ရှေးမျိုးဆက်ဟောင်းများ မကြာခဏပြောလေ့ရှိသည့ “အဝတ်အထည်နှင့် စားစရာအတွက် ယောက်ျားယူပါ” ဆိုသည်မှာ သာ၍ပင် မှားယွင်းနေသည်။ အမျိုးသမီးများသည် ခြေလက်များ ချို့တဲ့နေသလော။ သူတို့သည် ကိုယ်တိုင်အသက်မွေးဝမ်းကြောင်းမှု မပြုနိုင်သလော။ ၎င်းတို့သည် အဝတ်အထည်နှင့် စားစရာအတွက် ယောက်ျားများကို အဘယ်ကြောင့် အားထားရမည်နည်း။ အမျိုးသမီးများသည် မလည်မဝယ်များ ဖြစ်သလော။ အမျိုးသားများနှင့် နှိုင်းယှဉ်လျှင် အမျိုးသမီးများသည် မည်သည့်အရာကို ချို့တဲ့နေသနည်း။ (မည်သည့်အရာမျှ မချို့တဲ့ပါ။) မှန်သည်။ သူတို့သည် မည်သည့်အရာမျှ မချို့တဲ့ပါ။ အမျိုးသမီးများတွင် ဘုရားသခင်က အပ်နှင်းထားသည့် အမှီအခိုကင်းစွာ ရပ်တည်နိုင်စွမ်းရှိသည်။ အမျိုးသမီးများတွင် အမှီအခိုကင်းစွာ နေထိုင်နိုင်စွမ်းရှိသဖြင့် ဝမ်းရေးအတွက် အမျိုးသားများကို အဘယ်ကြောင့် အားထားသင့်သနည်း။ ယင်းသည် မှားယွင်းသည့် အတွေးတစ်ခု မဟုတ်လော။ (ဟုတ်ပါသည်။) ယင်းသည် မှားယွင်းသည့် အတွေးတစ်ခုအား သွတ်သွင်းခြင်း ဖြစ်သည်။ အမျိုးသမီးများသည် မိမိတို့၏ အခြေခံလိုအပ်ချက်များအတွက် အမျိုးသားများပေါ် မှီခိုကာ ဤဆိုရိုးကြောင့် မိမိကိုယ်ကို တန်ဖိုးလျှော့ခြင်း သို့မဟုတ် အဆင့်လျှော့ခြင်း မပြုသင့်ပေ။ မိမိ၏ဇနီးဖြစ်သူသည် စားစရာနှင့် ဝတ်စရာ လုံလုံ‌လောက်လောက်ရှိကြောင်း သေချာစေကာ မိမိ၏ဇနီးသည်နှင့် မိသားစုအတွက် စားဝတ်နေရေး စရိတ်အားလုံးကို ထောက်ပံ့ပေးခြင်းသည် ခင်ပွန်းဖြစ်သူ၏ ဝတ္တရားဖြစ်သည်မှာ ဟုတ်ပေသည်။ သို့သော်လည်း အမျိုးသမီးများသည် အစားအသောက်နှင့် အဝတ်အထည် သီးသန့်အတွက်သာ လက်ထပ်ခြင်းကို မပြုသင့် သို့မဟုတ် ထိုကဲ့သို့သော အတွေးများနှင့် အမြင်များကို လက်ကိုင်မထားသင့်ပေ။ သင့်တွင် အမှီအခိုကင်းစွာ နေထိုင်နိုင်စွမ်းရှိသဖြင့် အခြေခံလိုအပ်ချက်များအတွက် ယောက်ျားတစ်ဦးကို အဘယ်ကြောင့် မှီခိုနေရဦးမည်နည်း။ ဤသည်မှာ မိဘများ၏ လွှမ်းမိုးမှုနှင့် မိသားစု အတွေးများ၏ ပုံစံသွင်းခြင်းကြောင့်ဖြစ်သည်မှာ အတိုင်းအတာတစ်ခုအထိ မဟုတ်သလော။ အကယ်၍ အမျိုးသမီးတစ်ဦးသည် မိသားစု၏သွန်သင်ပေးမှု၏ ဤပုံစံသွင်းခြင်းကို လက်ခံပါက သူသည် ပျင်းရိကာ မည်သည့်အရာမျှ မလုပ်ချင်ဘဲ အစားအသောက်နှင့် အဝတ်အထည် ကိစ္စများအတွက် အခြားသူတစ်ယောက်ယောက်ကို မှီခိုအားကိုးရန် ဆန္ဒရှိခြင်းဖြစ်လျှင်ဖြစ်၊ သို့မဟုတ် အမျိုးသမီးများသည် တန်ဖိုးမရှိကာ ဤအစားအသောက်နှင့် အဝတ်အထည် ကိစ္စများကို ကိုယ်တိုင် မဖြေလည်း မဖြေရှင်းနိုင် မဖြေလည်း မဖြေရှင်းသင့်ဘဲ ယောက်ျားများကိုသာ အားကိုးသင့်သည်ဟု ယုံကြည်ရင်း မိဘများ၏ အတွေးများကို လက်ခံခြင်းဖြစ်လျှင်ဖြစ် ထိုထဲမှ တစ်ခုခုပင်ဖြစ်သည်။ ယင်းသည် မိမိကိုယ်ကို ယုတ်ညံ့သောသူအဖြစ် ကျိတ်မှိတ်လက်ခံလိုက်ခြင်းပင် မဟုတ်လော။ (ဟုတ်ပါသည်။) ယင်း အတွေးများနှင့် အမြင်များကို လက်ခံခြင်းသည် အဘယ်ကြောင့် မှားယွင်းရသနည်း။ ယင်းသို့သည် မည်သည့်အရာအပေါ် သက်ရောက်သနည်း။ အဘယ်ကြောင့် ဤကဲ့သို့ ယုတ်ညံ့သော အတွေးများကို လက်လွှတ်သင့်သနည်း။ အကယ်၍ ယောက်ျားတစ်ယောက်သည် သင်၏ အစားအသောက်နှင့် အဝတ်အထည်ကို ထောက်ပံ့ပေးသဖြင့် သူ့ကို သင်၏သခင်၊ သင်၏အထက်လူကြီး၊ အရာရာကို ဦးစီးသူအဖြစ် သင်မြင်ပါက သင်သည် ကိစ္စကြီးငယ်တိုင်းအတွက် သူ့ကို တိုင်ပင်မည် မဟုတ်လော။ (ဟုတ်ပါသည်။) ဥပမာ သင်သည် ဘုရားသခင်ကို ယုံကြည်ပါက “ဘုရားသခင်ကို ယုံကြည်ခွင့်ရှိမရှိ အိမ်ထောင်ဦးစီးကို ငါမေးမည်။ သူက ယုံဆိုလျှင် ငါယုံမည်။ မယုံနှင့်ဆိုလျှင် ငါမယုံ”ဟု တွေးကောင်းတွေးနိုင်သည်။ ဘုရားသခင်၏ အိမ်တော်သည် လူများကို သူတို့၏ တာဝန်များကို ထမ်းဆောင်ရန် တောင်းဆိုသည့်အခါတွင်ပင်လျှင် သင်သည် သူ၏ ခွင့်ပြုချက်ကို တောင်းရန်လိုသေးသည်။ သူက လိုလိုချင်ချင်ရှိပြီး သဘောတူလျှင် သင်သည် သင်၏တာဝန်ကို ထမ်းဆောင်နိုင်သော်လည်း ယင်းသို့ မဟုတ်ပါက သင်မထမ်းဆောင်နိုင်ပေ။ ဘုရားသခင်ကို ယုံကြည်သူတစ်ဦးအနေဖြင့် သင်သည် ဘုရားသခင်၏ နောက်ကို လိုက်လျှောက်နိုင်ခြင်း ရှိမရှိ ဆိုသည်မှာ သင့်ခင်ပွန်း၏ သဘောထားနှင့် သင့်အပေါ် ဆက်ဆံမှုတို့တွင် မူတည်နေသည်။ ဤလမ်းခရီးသည် မှန်သည် မှားသည်ကို သင့်ခင်ပွန်းသည် ပိုင်းခြားသိမြင်နိုင်သလော။ သူ့စကားကို နားထောင်ခြင်းသည် ကယ်တင်ခြင်းနှင့် ကောင်းကင်နိုင်ငံတော်သို့ ဝင်ရောက်ခြင်းတို့ကို သေချာစေမည်လော။ အကယ်၍ သင့်ခင်ပွန်းသည် ဉာဏ်ပညာရှိပြီး ဘုရားသခင်၏ အသံကို ကြားနိုင်လျှင်လည်းကောင်း၊ သူသည် ဘုရားသခင်၏ သိုးတစ်ကောင်ဖြစ်လျှင်လည်းကောင်း၊ သင်သည် သူနှင့်အတူ အကျိုးရှိနိုင်သော်လည်း သင်သည် သူနှင့်အတူ အကျိုးရှိနေရုံမျှသာဖြစ်သည်။ သို့သော် သူသည် လူဆိုးတစ်ဦးနှင့် အန္တိခရစ်တစ်ဦးဖြစ်ပြီး သမ္မာတရားကို သဘောပေါက်နားလည်နိုင်ခြင်း မရှိပါက သင် မည်သည့်အရာကို လုပ်မည်နည်း။ သင်ဆက်လက်၍ ယုံကြည်ဦးမည်လော။ သင့်တွင် နားရွက်များ သို့မဟုတ် ဦးနှောက်မရှိသလော။ သင်သည် ဘုရားသခင်၏ နှုတ်ကပတ်တော်များကို နားမထောင်နိုင်သလော။ ယင်းတို့ကို ကြားပြီးချိန်တွင် သင်ကိုယ်တိုင် ပိုင်းခြားသိမြင်နိုင်ခြင်း မရှိသလော။ သင့်ခင်ပွန်းသည် သင်၏ကံကြမ္မာကို ဆုံးဖြတ်နိုင်သလော။ သင်၏ကံကြမ္မာကို သူက ထိန်းချုပ်ပြီး စီစဉ်ညွှန်ကြားသလော။ သင့်ကိုယ်သင် သူ့ထံ ရောင်းစားထားပြီးဖြစ်သလော။ လူတိုင်းသည် ဤအယူဝါဒများနှင့်ပတ်သက်၍ ရှင်းလင်းသော်လည်း စည်းမျဉ်းများပါဝင်သည့် အချို့သော ပြဿနာများနှင့် ပတ်သက်လာလျှင်မူ လူတို့သည် သူတို့၏မိသားစုက ဤအတွေးများနှင့် အမြင်များဖြင့် ပုံစံသွင်းခြင်းကို အမှုမဲ့အမှတ်မဲ့ လွှမ်းမိုးခြင်း ခံရလေ့ရှိသည်။ ဤအတွေးများနှင့် အမြင်များသည် သင့်အပေါ် လွှမ်းမိုးလာသောအခါ သင်သည် မှားယွင်းသော ဆုံးဖြတ်မှုများ ပြုလုပ်လေ့ရှိပြီး အဆိုပါ မှားယွင်းသော ဆုံးဖြတ်ချက်များ၏ နောက်ကွယ်မှ အတွေးများဖြင့် လမ်းညွှန်ခြင်းခံရကာ သင်သည် မှားယွင်းသော ရွေးချယ်မှုများ ပြုလုပ်လေသည်။ ထို့နောက် ယင်းသည် သင့်အား မှားယွင်းသော လမ်းကြောင်းပေါ်သို့ ဦးဆောင်သွားကာ အဆုံးစွန်တွင် ပျက်စီးခြင်းဆီသို့ ဦးဆောင်သွားသည်။ သင့်တာဝန်ကို ထမ်းဆောင်ရန် အခွင့်အရေး၊ သမ္မာတရားရရှိရန် အခွင့်အလမ်းနှင့် ကယ်တင်ခြင်းရရန် အခွင့်အရေးတို့ကို သင် လက်လွတ်ဆုံးရှုံးခဲ့သည်။ သင့်ကို ပျက်စီးစေခဲ့သည်မှာ အဘယ်အရာနည်း။ အပေါ်ယံတွင် သင်သည် ယောက်ျားတစ်ဦး၏ အထင်အမြင်မှားစေခြင်းနှင့် လွှမ်းမိုးခြင်း ခံရကာ သူက သင့်ကို ဖျက်ဆီးသွားပုံရသည်။ သို့သော် လက်တွေ့တွင်မူ သင့်ကို ဖျက်ဆီးခဲ့သည်မှာ သင်၏ ကိုယ်ပိုင် အစွဲပင် ဖြစ်လေသည်။ ဆိုလိုသည်မှာ ဤအဆုံးသတ်၏ မူလဇာစ်မြစ်မှာ “မိမိလက်ထပ်သော လင်ယောက်ျားသည် ကြက်ဖြစ်ချင်ဖြစ်ပါစေ၊ ခွေးဖြစ်ချင်ဖြစ်ပါစေ သူ့နောက်သို့ လိုက်လော့” ဟူသော အတွေးပင်ဖြစ်သည်။ ထို့ကြောင့် ဤအတွေးကို စွန့်လွှတ်ရန်မှာ လွန်စွာ အရေးကြီးသည်။

မိသားစု ပုံစံသွင်းခြင်း၏ အကျိုးဆက်များ

ယခုတွင် ကမ္ဘာလောက၊ လှည့်ကွက်စည်းမျဉ်းများ၊ ကမ္ဘာလောက၏ လုပ်နည်းကိုင်နည်းများ၊ လူမျိုး၊ ယောက်ျား၊ မိန်းမ၊ အိမ်ထောင် စသည်တို့အား ကိုင်တွယ်ခြင်းအတွက် စည်းမျဉ်းများနှင့် နည်းဗျူဟာများပါဝင်ပတ်သက်သည့် ငါတို့ မိတ်သဟာပြုခဲ့သည့် မိဘများနှင့် မိသားစုများထံမှ အတွေးများနှင့် အမြင်များကို ပြန်ကြည့်လျှင် ဤအရာများထဲတွင် အပြုသဘောဆောင်သောအရာ တစ်စုံတစ်ခု ရှိသလော။ သင့်အား သမ္မာတရားအား လိုက်စားခြင်းလမ်းကြောင်းဆီသို့ အတိုင်းအတာတစ်ခုအထိ လမ်းပြပေးနိုင်သည့် တစ်စုံတစ်ခုရှိသလော။ (မရှိပါ။) တစ်ခုကမျှ သင့်အား စစ်မှန်သော၊ သို့မဟုတ် အရည်အချင်းပြည့်မီသော ဖန်ဆင်းခံဖြစ်ရန် အထောက်အကူမပြုပေ။ ပြောင်းပြန်ပင်ဖြစ်သည်။ တစ်ခုချင်းစီက သင့်အား နက်နဲစွာ ထိခိုက်နစ်နာစေသည်။ ဤသို့သော အတွေးများနှင့် အမြင်များ၏ ပုံသွင်းခြင်းမှတစ်ဆင့် သင့်အား ဖျက်ဆီးသည်။ ယနေ့ခတ်လူတို့အား ၎င်းတို့၏ အတွင်းကျဆုံးသော ဖြစ်တည်မှုတွင် အမျိုးမျိုးသော အဓိပ္ပာယ်မဲ့ပြီး လွဲမှားသည့် အတွေးများနှင့် အမြင်များအားဖြင့် ချည်နှောင်ခြင်း၊ ထိန်းချုပ်ခြင်း၊ လွှမ်းမိုးခြင်းနှင့် ဒုက္ခပေးခြင်းကို ခံရစေသည်။ လူတို့၏ စိတ်နှလုံးအတွင်းထဲ၌ မိသားစုသည် နွေးထွေးသည့်နေရာတစ်ခု၊ ကလေးဘဝ အမှတ်ရစရာများနှင့် ပြည့်နေပြီး စိတ်ဝိညာဉ်အတွက် နားခိုရာနေရာတစ်ခု ဖြစ်သော်လည်း မိသားစုက လူတို့အားပေးသည့် အပျက်သဘောဆောင်သော လွှမ်းမိုးမှုအမျိုးမျိုးကို လျှော့မတွက်သင့်ပေ။ မိသားစုနွေးထွေးမှုသည် ဤမှားယွင်းသော အတွေးများကို မပပျောက်စေနိုင်ပေ။ မိသားစုနွေးထွေးမှုနှင့် ယင်းက ယူဆောင်ပေးသည့် လှပသောအမှတ်တရများသည် ရုပ်ပိုင်းဆိုင်ရာ ချစ်ခင်မှုအဆင့်ရှိ ဖြေသိမ့်မှုနှင့် ကျေနပ်မှုတစ်ခုကိုသာ ပေးသည်။ သို့ရာတွင် မည်သို့ကျင့်ကြံပြုမူပြီး ကမ္ဘာလောကကို ကိုင်တွယ်ရမည်၊ မိမိလျှောက်သင့်သည့် လမ်းကြောင်း၊ သို့မဟုတ် ဘဝအပေါ် မည်သည့်ရှုမြင်သုံးသပ်ချက်မျိုးနှင့် စံနှုန်းများကို ထားရှိရမည်ဆိုသည့်အရာများနှင့် ပတ်သက်လျှင် မိသားစု ပုံစံသွင်းခြင်းသည် အလုံးစုံပင် ထိခိုက်နစ်နာစေသည်။ ဤရှုထောင့်မှကြည့်လျှင် အကြင်သူတစ်ဦးသည် လူ့အဖွဲ့အစည်းသို့ မဝင်မီတွင်ပင် မိမိ၏မိသားစုတွင်ရှိသော အတွေးအမြင်အမျိုးမျိုး၏ ဖျက်ဆီးခြင်းကို ခံရပြီးဖြစ်သည်။ မှားယွင်းသော အတွေးအမြင်အမျိုးမျိုး၏ ပုံစံသွင်းမှု၊ ထိန်းချုပ်မှုနှင့် လွှမ်းမိုးမှုတို့ကို ခံရပြီး ဖြစ်သည်။ မိသားစုသည် မှားယွင်းသောအတွေးများနှင့် အမြင်အားလုံးကို ဦးစွာ ရရှိသည့်နေရာ၊ ဤအရာများ စတင်အကောင်အထည် ပေါ်လာပြီး လွတ်လပ်စွာ အသုံးချသည့်နေရာဖြစ်သည်ဟု ဆိုနိုင်သည်။ မိသားစုသည် လူတိုင်း၏ဘဝနှင့် နေ့စဉ်အသက်တာတွင် ဤသို့သောအခန်းကဏ္ဍမျိုး၌ ပါဝင်လုပ်ဆောင်သည်။ ဤအကြောင်းအရာအပေါ် ငါတို့၏ မိတ်သဟာယသည် ချစ်ခင်တွယ်တာမှုနှင့်ပတ်သက်ပြီး မိသားစုကို လက်လွှတ်ရန်၊ သို့မဟုတ် အမြင်အားဖြင့် ခွဲထွက်ရန်၊ သို့မဟုတ် မိသားစုနှင့် အဆက်အသွယ်ဖြတ်ရန် လူတို့အားတောင်းဆိုခြင်း မဟုတ်။ မိသားစုက သွတ်သွင်းသော မှားယွင်းသည့် အတွေးအမြင်အမျိုးမျိုးကို အတိအကျ သိမြင်ရန်၊ ပိုင်းခြားရန် လူတို့အား တောင်းဆိုခြင်းမျှသာဖြစ်ပြီး ပို၍တိကျစွာနှင့် လက်တွေ့ကျစွာ လက်လွှတ်ရန် တောင်းဆိုခြင်းဖြစ်သည်မှာလည်း အမှန်ပင်ဖြစ်သည်။ ဤသည်မှာ မိသားစုနှင့် သက်ဆိုင်သော အကြောင်းအရာများကို ကိုင်တွယ်ရာတွင် သမ္မာတရားအား လိုက်စားသူက ခံယူသင့်သည့် သတ်သတ်မှတ်မှတ်ဖြစ်သော လက်တွေ့လုပ်ဆောင်မှုဖြစ်သည်။

မိသားစုနှင့် သက်ဆိုင်သည့် နောက်ထပ် အကြောင်းအရာများစွာ ရှိသည်။ မိသားစုက လူတို့အတွင်းသို့ ပုံစံသွင်းသည်ဟူသော ငါတို့ မိတ်သဟာယပြုခဲ့သည့် ဤဆိုရိုးစကားများသည် အလွန်အတွေ့ရများသည်မှာ မမှန်သလော။ (မှန်ပါသည်။) မိသားစုများကြားတွင် ယင်းတို့အကြောင်းပြောသည်ကို ငါတို့ မကြာခဏကြားရသည်။ မိသားစုတစ်ခု၌မဟုတ်လျှင် အခြားတစ်ခု၌ ပြောကြသည်။ ဤဆိုရိုးစကားများသည် ပျံ့နှံ့နေပြီး သဘောထား မထင်ဟပ်သလော။ မိသားစုအများစုက ဤအတွေးများနှင့် အမြင်များကို အတိုင်းအတာအမျိုးမျိုးဖြင့် သွတ်သွင်းခဲ့ကြသည်။ ငါတို့ မိတ်သဟာယဖွဲ့ခဲ့သည့် ဆိုရိုးစကားတိုင်းသည် မိသားစုအများစုတွင် နည်းလမ်းအမျိုးမျိုးဖြင့် ဖြစ်ပေါ်ပြီး လူတစ်ယောက် ကြီးထွားသည့် အဆင့်အမျိုးမျိုးတွင် သွတ်သွင်းခြင်းခံရသည်။ အကြင်သူတစ်ဦးသည် လူမှန်းသိတတ်ကတည်းက ဤအတွေးများ သွတ်သွင်းခြင်းခံရသည်မှာ သူသည် ယင်းတို့ကို စတင်လက်ခံလာပြီး ယင်းတို့အပေါ် သိမြင်မှုနှင့် လက်ခံမှုတစ်ခုခုကို ရရှိသည်။ ထို့နောက်တွင် မိမိကိုယ်ကို ခုခံကာကွယ်ရန် အရည်အချင်းမရှိဘဲ သူသည် အနာဂတ်တွင် နေထိုင်ရှင်သန်ရန်အတွက် ကမ္ဘာလောကကို ကိုင်တွယ်သည့် သူ၏နည်းဗျူဟာများနှင့် နည်းလမ်းများအဖြစ် ဤအတွေးအမြင်များကို ခံယူသည်။ လူများစွာတို့သည်လည်း လူ့အဖွဲ့အစည်းတွင် ခြေကုပ်ရယူရန်အတွက် ယင်းတို့ကို ၎င်းတို့၏ အခြေခံစည်းမျဉ်းအဖြစ် ယူကြသည်မှာ အမှန်ပင် ဖြစ်သည်။ ဤသို့ဖြင့် ဤအတွေးအမြင်များသည် လူတို့၏ နေ့စဉ်ဘဝများ၌ နေရာတကာ သက်ရောက်မှုရှိရုံသာမက ၎င်းတို့၏ စိတ်အတွင်းပိုင်းနှင့် ရှင်သန်ရေးလမ်းကြောင်းပေါ်ရှိ ၎င်းတို့ ကြုံတွေ့ရသည့် ပြဿနာအမျိုးမျိုးတို့အပေါ်သို့လည်း သက်ရောက်သည်။ မတူညီသော ပြဿနာများ ဖြစ်ပေါ်သောအခါ လူတို့၏ စိတ်နှလုံးအတွင်းတွင် သိမ်းဆည်းထားသော အတွေးအမြင်အမျိုးမျိုးတို့သည် ဤအမှုကိစ္စများကို လူတို့ ကိုင်တွယ်သည့် နည်းကို ညွှန်ပြသည်။ ဤမတူညီသော ပြဿနာများ ဖြစ်ပေါ်သောအခါ ၎င်းတို့သည် မတူညီသော အတွေးများနှင့်အမြင်များအပြင် ကမ္ဘာလောကအား ကိုင်တွယ်ခြင်းအတွက် စည်းမျဉ်းများနှင့် နည်းဗျူဟာတို့၏ ကြီးစိုးခြင်း၊ ထိန်းချုပ်ခြင်းကို ခံရသည်။ လူတို့သည် လက်တွေ့ဘဝတွင် ဤမှားယွင်းသော အတွေးအမြင်များကို ကျင်လည်စွာ အသုံးချနိုင်သည်။ လူတို့သည် မှားယွင်းသော အတွေးအမြင်အမျိုးမျိုး၏ လမ်းပြမှုအောက်တွင် မမှန်ကန်သောလမ်းကြောင်းကို အလိုအလျောက် လျှောက်လှမ်းကြသည်။ ၎င်းတို့၏ လုပ်ရပ်၊ အပြုအမူ၊ ဘဝနှင့် ဖြစ်တည်မှုတို့သည် မှားယွင်းသော အတွေးများ၏ ဩဇာပေးခြင်းကို ခံရသောကြောင့် ဘဝတွင် ၎င်းတို့ လျှောက်သည့်လမ်းကြောင်းများမှာလည်း လွဲမှားနေသည်မှာ မလွဲဧကန်ဖြစ်သည်။ ၎င်းတို့ကို လမ်းညွှန်သော အတွေးများ၏ အရင်းအမြစ်က မှားယွင်းနေသည့်အတွက် ၎င်းတို့၏ လမ်းကြောင်းကလည်း အလိုအလျောက် မှားယွင်းနေလေသည်။ ၎င်းတို့လမ်းကြောင်း၏ ဦးတည်ချက်သည် တိမ်းစောင်းနေသဖြင့် နောက်ဆုံးရလဒ်က အလွန်ပင် ရှင်းလင်းနေသည်။ မိမိတို့မိသားစု၏ အမျိုးမျိုးသော အတွေးများ၏ ပုံသွင်းခြင်းကို ခံရသောလူများသည် လမ်းမှားကို လျှောက်ကြသည်။ ထို့နောက် ၎င်းတို့သည် ဤလမ်းမှားကြောင့် လမ်းလွဲကုန်ကြသည်။ အကျိုးဆက်အနေဖြင့် ၎င်းတို့သည် ငရဲသို့၊ ပျက်စီးခြင်းသို့ ဦးတည်ကြသည်။ အဆုံးတွင် ၎င်းတို့၏ ကံဆိုးမိုးမှောင်ကျမှု၏ အကြောင်းရင်း ဇာစ်မြစ်မှာ ၎င်းတို့မိသားစုက ပုံသွင်းပေးသည့် မှားယွင်းသော အတွေးအမျိုးမျိုးထဲတွင် တည်ရှိသည်။ ပြင်းထန်သော အကျိုးဆက်များကို ကြည့်လျှင် လူတို့သည် ၎င်းတို့မိသားစုက ၎င်းတို့အားပေးသည့် အတွေးအမျိုးမျိုး၏ ပုံစံသွင်းခြင်းကို လက်လွှတ်သင့်သည်။ လက်ရှိတွင် လူတို့အပေါ် မှားယွင်းသော အတွေးအမျိုးမျိုးဖြင့် ပုံသွင်းခြင်း၏ လွှမ်းမိုးမှုသည် လူတို့အား သမ္မာတရားကို လက်မခံစေရန် တားဆီးဖို့ ဖြစ်သည်။ လူတို့သည် ဤမှားယွင်းသောအတွေးများက လမ်းပြခြင်းကို ခံရပြီး ယင်းတို့ တည်ရှိနေခြင်းကြောင့် သမ္မာတရားကို အများအားဖြင့် သဘောပေါက်နားလည်နိုင်ခြင်း မရှိသည့်အပြင် ၎င်းတို့၏ စိတ်နှလုံးတွင် သမ္မာတရားကို ငြင်းဆန်ပြီး ခုခံသည်။ ပို၍ပင် ဆိုးသည်မှာ လူအချို့သည် ဘုရားသခင်အား သစ္စာဖောက်ရန် ဆုံးဖြတ်ချက်ချကောင်း ချနိုင်သည်မှာ အမှန်ပင်ဖြစ်သည်။ ဤသည်မှာ ယခုဖြစ်ပျက်နေသည့် ပုံစံဖြစ်သည်။ သို့သော် ရေရှည်ကြည့်လျှင် လူတို့က သမ္မာတရားကို လက်မခံနိုင်သည့်၊ သို့မဟုတ် သမ္မာတရားကို သစ္စာဖောက်သည့် အခြေအနေများအောက်တွင် ဤမှားယွင်းသော အတွေးများသည် ၎င်းတို့အား သမ္မာတရားနှင့်ဆန့်ကျင်သည့် လမ်းလွဲသောလမ်းကြောင်းကို လျှောက်စေပြီး ဘုရားသခင်ကို သစ္စာဖောက်ကာ ငြင်းပယ်စေသည်။ ဤသို့သော မှားယွင်းသည့် လမ်းကြောင်း၏ လမ်းပြမှုအောက်တွင် ၎င်းတို့သည် ဘုရားသခင် စကားပြောသည်ကို နားထောင်ပြီး သူ၏ အမှုတော်ကို လက်ခံသည့် ပုံစံရှိလျှင်ပင် ၎င်းတို့ရောက်ရှိနေသည့် လမ်းမှားကြောင့် ၎င်းတို့သည် အဆုံး၌ အမှန်တကယ် ကယ်တင်ခြင်း မခံရနိုင်ပေ။ ဤသည်မှာ အမှန်ပင် နောင်တရဖွယ်ဖြစ်သည်။ ထို့ကြောင့် သင့်မိသားစု၏ လွှမ်းမိုးမှုသည် ဤသို့သော ပြင်းထန်သည့် အကျိုးဆက်များအား ဖြစ်စေနိုင်သည်ကို ကြည့်လျှင် ဤအတွေးများကို အရေးမကြီးဟု မမှတ်ယူသင့်ပေ။ သင်သည် သင့်မိသားစုထံမှ ပြဿနာအမျိုးမျိုးနှင့်ပတ်သက်သည့် မှားယွင်းသောအတွေးများ၏ ပုံစံသွင်းခြင်းကို ခံထားရလျှင် သင်သည် ယင်းတို့ကို ဆန်းစစ်ပြီး လက်လွှတ်သင့်သည်။ ယင်းတို့အား လုံးဝ ဆက်လက်၍ ကိုင်စွဲမထားနှင့်။ ထိုအတွေးမှာ မည်သို့ဖြစ်စေ မှားယွင်းပြီး သမ္မာတရားအား ဆန့်ကျင်လျှင် သင်ရွေးချယ်သင့်သည့် တစ်ခုတည်းသော မှန်ကန်သည့်လမ်းကြောင်းမှာ ယင်းကို လက်လွှတ်ရန် ဖြစ်သည်။ လက်လွှတ်ခြင်း၏ တိကျသော လက်တွေ့လုပ်ဆောင်မှုမှာ ဤသို့ ဖြစ်သည်။ ဤအမှုကိစ္စကို သင်ရှုမြင်သည့်၊ လုပ်ဆောင်သည့်၊ သို့မဟုတ် ကိုင်တွယ်သည့် စံသတ်မှတ်ချက်သည်၊ သို့မဟုတ် အခြေပြုချက်သည် သင့်မိသားစုက သွတ်သွင်းထားသည့် မှားယွင်းသော အတွေးများ မဖြစ်သင့်တော့ဘဲ ဤအစား ဘုရားနှုတ်ကပတ်တော်အပေါ် အခြေခံသင့်သည်။ ဤဖြစ်စဉ်သည် သင့်အနေဖြင့် အဖိုးအခတစ်ခုခု ပေးဆပ်ဖို့ လိုအပ်ကောင်း လိုအပ်နိုင်ပြီး သင်သည် မိမိ၏စိတ်ဆန္ဒကို ဆန့်ကျင်ပြီး လုပ်ဆောင်နေသည်ဟုလည်းကောင်း၊ သင်သည် သိက္ခာကျနေသည်ဟုလည်းကောင်း ခံစားရစေနိုင်သော်လည်း ရလဒ်အဖြစ် သင်၏ ဇာတိပကတိ အကျိုးများ၌ ဆုံးရှုံးမှုတစ်ခုကို ခံရခြင်းပင် ဖြစ်နိုင်သော်လည်း မည်သည့်အရာကို သင်ရင်ဆိုင်ရပါစေ သင်သည် သင်၏ လက်တွေ့လုပ်ဆောင်မှုကို ဘုရားနှုတ်ကပတ်တော်နှင့် ဘုရားသခင်က သင့်အားပြောသော စည်းမျဉ်းများနှင့် စဉ်ဆက်မပြတ် ကိုက်ညီစေသင့်ပြီး လက်မလျှော့သင့်ပေ။ ဤပြောင်းလဲမှု ဖြစ်စဉ်သည် အသေအချာပင် ခက်ခဲလိမ့်မည်။ အဆင်ပြေချောမွေ့မည် မဟုတ်။ အဘယ်ကြောင့် အဆင်ပြေချောမွေ့မည် မဟုတ်သနည်း။ ဤသည်မှာ အပျက်သဘောဆောင်သောအရာများနှင့် အပြုသဘောဆောင်သောအရာများကြား ယှဉ်ပြိုင်မှုတစ်ခု၊ စာတန်ထံမှ စာတန်ဆန်သော အတွေးများနှင့် သမ္မာတရားကြား ယှဉ်ပြိုင်မှုတစ်ခုဖြစ်ပြီး သမ္မာတရားနှင့် အပြုသဘောဆောင်သောအရာများကို လက်ခံရန် သင်၏ စိတ်ဆန္ဒ၊ သင်၏ လိုအင်နှင့် သင့်စိတ်နှလုံးရှိ မှားယွင်းသောအတွေးများ၊ အမြင်များကြား ယှဉ်ပြိုင်မှုတစ်ခု ဖြစ်သည်။ ယှဉ်ပြိုင်မှုတစ်ခုရှိသည့်အတွက် ဒုက္ခခံရနိုင်ပြီး အဖိုးအခ ပေးဆပ်ရလောက်သည်။ ဤသည်မှာ သင်လုပ်ဆောင်ရမည့်အရာဖြစ်သည်။ လူတစ်ယောက်သည် သမ္မာတရားအား လိုက်စားပြီး ကယ်တင်ခြင်းရယူသည့် လမ်းကြောင်းကို လျှောက်လိုလျှင် သူသည် ဤအချက်တို့ကို လက်ခံပြီး ဤယှဉ်ပြိုင်မှုများကို တွေ့ကြုံရမည်။ ဤယှဉ်ပြိုင်ပွဲအတွင်းတွင် သင်သည် အသေအချာပင် အဖိုးအခတစ်ခုခုကို ပေးဆပ်ရမည်။ ဝေဒနာတစ်ခုခုကို ခံစားရမည်။ အချို့သောအရာများကို စွန့်လွှတ်ရမည်။ ဖြစ်စဉ်က မည်သည့်ပုံစံရှိပါစေ အဆုံးတွင် ဘုရားသခင်အား ကြောက်ရွံ့ခြင်းနှင့် မကောင်းမှုကို ရှောင်ကြဉ်ခြင်းအား ရရှိနိုင်ခြင်း၊ သမ္မာတရားအား ရရှိခြင်းနှင့် ကယ်တင်ခြင်းအား ရယူခြင်းတို့သည် အဆုံးစွန်ပန်းတိုင်ဖြစ်သည်။ ထို့ကြောင့် ဤသည်မှာ အမှန်ကန်ဆုံးသော ပန်းတိုင်ဖြစ်ပြီး အရည်အချင်း ပြည့်မီသော ဖန်ဆင်းခံတစ်ယောက်ဖြစ်ရန် သင်လိုက်စားသင့်သည့် အရာဖြစ်သောကြောင့် ဤပန်းတိုင်အတွက် ပေးဆပ်သည့် မည်သည့်အဖိုးအခမဆိုသည် ထိုက်တန်သည်။ ဤပန်းတိုင်ကို ရရှိရန်အတွက် မည်သည့်အားစိုက်ထုတ်မှု၊ သို့မဟုတ် အဖိုးအခကို သင်ပေးဆပ်ရမည်ဖြစ်စေ သင်သည် အလျှော့မပေးသင့်ပေ။ မရှောင်သင့်ပေ၊ သို့မဟုတ် မကြောက်ရွံ့သင့်ပေ။ အဘယ်ကြောင့်ဆိုသော် သမ္မာတရားကို သင်လိုက်စားပြီး ဘုရားသခင်အား ကြောက်ရွံ့ရန်၊ မကောင်းမှုကို ရှောင်ကြဉ်ပြီး ကယ်တင်ခြင်းခံရန် ရည်ရွယ်သရွေ့ မည်သည့်ယှဉ်ပြိုင်မှု၊ သို့မဟုတ် တိုက်ခိုက်မှုကိုမဆို သင်ရင်ဆိုင်ရသောအခါ သင်သည် တစ်ဦးတည်းမဟုတ်ပေ။ ဘုရားနှုတ်ကပတ်တော်က သင့်ကို အဖော်ပြုလိမ့်မည်။ သင်၏ အထောက်အပံ့အဖြစ် သင့်တွင် ဘုရားသခင်နှင့် သူ၏နှုတ်ကပတ်တော်များရှိသည်။ ထို့ကြောင့် သင်သည် မကြောက်ရွံ့သင့်ပေ။ မှန်သလော။ (မှန်ပါသည်။) ထို့ကြောင့် ဤအချက်အနည်းငယ်မှ ကြည့်လျှင် မိသားစုမှ ပုံသွင်းသည့် မှားယွင်းသော အတွေးများဖြစ်စေ၊ အခြားသော အရင်းအမြစ်တစ်ခုခုမှ ဖြစ်စေ လက်လွှတ်ရန် ရွေးချယ်သင့်သည်။ ဥပမာ ငါတို့ ယခု မိတ်သဟာယ ပြုခဲ့သည့်အတိုင်း သင့်မိသားစုက သင့်အား “လူတစ်ယောက်သည် အခြားသူများကို ထိခိုက်စေရန် မည်သောအခါမျှ မကြံရွယ်သင့်သော်လည်း အခြားသူများက လာရောက် ထိခိုက်နိုင်သည်ကို အမြဲကာကွယ်ထားသင့်သည်” ဟု မကြာခဏပြောသည်။ လက်တွေ့တွင် ဤအတွေးကို လက်လွှတ်ခြင်းနှင့်သက်ဆိုင်သည့် လက်တွေ့လုပ်ဆောင်မှုသည် ရိုးရှင်းသည်။ ဘုရားသခင်က လူတို့အားပြောသည့် စည်းမျဉ်းများအတိုင်းသာ လုပ်ဆောင်လော့။ “ဘုရားသခင်က လူတို့အားပြောသည့် စည်းမျဉ်းများ” ဆိုသည့် ဤစကားသည် အလွန်ကျယ်ပြန့်သည်။ အတိအကျ မည်သို့ လက်တွေ့လုပ်ဆောင်ရသနည်း။ သင်သည် အခြားသူများကို ထိခိုက်စေရန် ရည်ရွယ်ချက်ရှိမရှိ ပိုင်းခြားစိစစ်ရန် မလိုသကဲ့သို့ အခြားသူများက သင့်ကို မထိခိုက်အောင် ကာကွယ်ဖို့လည်း မလိုပေ။ ဤသို့ဆိုလျှင် မည်သည့်အရာကို လုပ်ဆောင်သင့်သနည်း။ တစ်ဖက်တွင် သင်သည် သူတစ်ပါးတို့နှင့် သဟဇာတဖြစ်သော ဆက်ဆံရေးကို သင့်လျော်စွာ ထိန်းသိမ်းနိုင်သင့်သည်။ အခြားတစ်ဖက်တွင် သင်သည် လူအမျိုးမျိုးနှင့် ဆက်ဆံသောအခါတွင် ၎င်းတို့သည် မည်သို့သောသူမျိုးဖြစ်သည်ကို ပိုင်းခြားသိမြင်ရန်အတွက် ဘုရားနှုတ်ကပတ်တော်ကို အခြေပြုချက်အဖြစ်လည်းကောင်း၊ သမ္မာတရားကို စံသတ်မှတ်ချက်အဖြစ်လည်းကောင်း အသုံးပြုသင့်သည်။ ထို့နောက် လိုက်လျောညီထွေသော စည်းမျဉ်းများကို အခြေခံပြီး ၎င်းတို့ကို ဆက်ဆံသင့်သည်။ ဤမျှ ရိုးရှင်းသည်။ ၎င်းတို့သည် ညီအစ်ကိုမောင်နှမများ ဖြစ်လျှင် ထိုသို့ ဆက်ဆံလော့။ ၎င်းတို့သည် ၎င်းတို့၏ လိုက်စားမှုတွင် လေးနက်လျှင်၊ အနစ်နာခံမှုများ ပြုလုပ်ပြီး မိမိတို့ကိုယ်ကို အသုံးခံလျှင် ၎င်းတို့အား မိမိတာဝန်ကို ရိုးသားစစ်မှန်စွာ ထမ်းဆောင်သည့် ညီအစ်ကိုမောင်နှမများအဖြစ် ဆက်ဆံလော့။ ၎င်းတို့သည် မယုံကြည်သူများဖြစ်လျှင်၊ ၎င်းတို့၏ တာဝန်ကို ထမ်းဆောင်လိုစိတ် မရှိလျှင်၊ ၎င်းတို့၏ဘဝကိုသာ ရှင်သန်လိုစိတ် ရှိလျှင် သင်သည် ၎င်းတို့ကို ညီအစ်ကိုမောင်နှမများအဖြစ် မဆက်ဆံသင့်ဘဲ ဘာသာတရားမရှိသူများအဖြစ် ဆက်ဆံသင့်သည်။ သင်သည် လူတို့ကို ကြည့်ရှုသောအခါတွင် မည်သို့သောသူမျိုး ဖြစ်သည်ကို ကြည့်ရှုသင့်သည်။ ၎င်းတို့၏ စိတ်သဘောထား၊ လူ့သဘာဝနှင့် ဘုရားသခင်နှင့် သမ္မာတရားအပေါ် ၎င်းတို့၏ သဘောထားတို့ကို ကြည့်ရှုသင့်သည်။ ၎င်းတို့သည် သမ္မာတရားကို လက်ခံနိုင်ပြီး လက်တွေ့လုပ်ဆောင်လိုစိတ် ရှိလျှင် ၎င်းတို့ကို စစ်မှန်သော ညီအစ်ကိုမောင်နှမများအဖြစ်၊ မိသားစုအဖြစ် ဆက်ဆံလော့။ ၎င်းတို့၏ လူ့သဘာဝက မကောင်းလျှင်၊ ၎င်းတို့သည် သမ္မာတရားကို လိုလားစွာ လက်တွေ့လုပ်ဆောင်ရန်အတွက် နှုတ်ဖြင့်သာ ပြောဆိုလျှင်၊ အယူဝါဒကို ဆွေးနွေးနိုင်စွမ်းရှိသော်လည်း သမ္မာတရားကို မည်သည့်အခါမျှ လက်တွေ့မလုပ်ဆောင်လျှင် ၎င်းတို့ကို အလုပ်လုပ်ပေးသူများအဖြစ်သာ ဆက်ဆံပြီး မိသားစုအဖြစ် မဆက်ဆံနှင့်။ ဤစည်းမျဉ်းများက သင့်အား မည်သည့်အရာကို ပြောသနည်း။ ယင်းတို့က သင့်အား မတူညီသော လူအမျိုးအစားများကို ဆက်ဆံရမည့် စည်းမျဉ်းကို ပြသည်။ ဤသည်မှာ ငါတို့ မကြာခဏ ဆွေးနွေးသည့် စည်းမျဉ်းဖြစ်သည်။ ယင်းမှာ လူတို့အား ဉာဏ်ပညာဖြင့် ဆက်ဆံခြင်းဖြစ်သည်။ ဉာဏ်ပညာသည် အကြမ်းဖျဉ်းဝေါဟာရ ဖြစ်သည်။ အတိအကျဆိုရလျှင်မူ မတူညီသော လူအမျိုးအစားများအား ဆက်ဆံရာတွင် ထင်ရှားသောနည်းလမ်းများနှင့် စည်းမျဉ်းများရှိခြင်းဖြစ်သည်။ အားလုံးက သမ္မာတရားအပေါ်တွင် အခြေခံသည်။ တစ်ကိုယ်ရေခံစားချက်၊ တစ်ကိုယ်ရေနှစ်သက်မှု၊ တစ်ကိုယ်ရေအမြင်များအပေါ်တွင်လည်းကောင်း၊ သင့်အတွက် ၎င်းတို့က ပေးအပ်သည့် အားသာချက်များနှင့် အားနည်းချက်များအပေါ်တွင်လည်းကောင်း၊ ၎င်းတို့၏ အသက်အရွယ်အပေါ်တွင်လည်းကောင်း အခြေမခံဘဲ ဘုရားနှုတ်ကပတ်တော်တစ်ခုတည်းအပေါ်တွင်သာ အခြေခံသည်။ ထို့ကြောင့် သင်သည် လူတို့နှင့် ဆက်ဆံရာတွင် သင့်၌ သူတစ်ပါးတို့ကို ထိခိုက်နစ်နာစေရန် ရည်ရွယ်ချက်ရှိမရှိ ဆန်းစစ်ရန်၊ သို့မဟုတ် သူတစ်ပါးတို့အား သတိထား ကာကွယ်ရန် မလိုအပ်ပေ။ သင်သည် ဘုရားသခင်က သင့်အားပေးသည့် စည်းမျဉ်းများ၊ နည်းလမ်းများဖြင့် လူတို့ကို ဆက်ဆံလျှင် စုံစမ်းသွေးဆောင်မှုအားလုံးကို ရှောင်ကြဉ်လိမ့်မည်။ သင်သည် မည်သည့်စုံစမ်းသွေးဆောင်မှု၊ သို့မဟုတ် ပဋိပက္ခများအတွင်းသို့မျှ ကျရောက်မည်မဟုတ်။ ဤမျှ ရိုးရှင်းသည်။ ဤစည်းမျဉ်းမှာ ဘာသာတရားမရှိသူများ၏ အသိုင်းအဝိုင်းနှင့် ဆက်ဆံရာတွင်လည်း သင့်လျော်သည်။ သင်သည် လူတစ်ယောက်ကို မြင်သောအခါ “သူသည် ဆိုးယုတ်သည်။ နတ်ဆိုးတစ်ကောင်၊ မကောင်းဆိုးဝါးတစ်ကောင်၊ လူဆိုး သို့မဟုတ် လူမိုက်တစ်ယောက်ဖြစ်သည်။ ငါသည် သူ့အားသတိထား ကာကွယ်ရန် မလိုအပ်ပေ။ ငါသည် သူ့ကို အရေးစိုက်မည်မဟုတ်၊ သို့မဟုတ် ရန်စမည်မဟုတ်။ အလုပ်အရ ဆက်ဆံဖို့ လိုအပ်လာလျှင် ငါသည် တရားဝင်သည့်ပုံစံဖြင့်လည်းကောင်း၊ သမာသမတ်ကျသည့် ပုံစံဖြင့်လည်းကောင်း ကိုင်တွယ်မည်။ မလိုအပ်လျှင် ထိတွေ့မှု၊ သို့မဟုတ် ဆက်စပ်မှုကို ရှောင်မည်။ သူ့ကို ခုခံပေးမည်လည်းမဟုတ်၊ ဖော်လံဖားမည်လည်းမဟုတ်ပေ။ သူသည် ငါ့အား အမှားရှာ၍ ရမည်မဟုတ်။ သူသည် ငါ့ကို အနိုင်ကျင့်လိုလျှင် ငါ၌ ဘုရားသခင်ရှိသည်။ ဘုရားသခင်ကို ကိုးစားမည်။ ဘုရားသခင်က သူ့အား ငါ့ကို အနိုင်ကျင့်ခွင့်ပေးလျှင် ငါသည် လက်ခံပြီး နာခံမည်။ ဘုရားသခင်က ခွင့်မပြုလျှင် သူသည် ငါ့ခေါင်းပေါ်ရှိ ဆံချည်တစ်မျှင်ကိုမျှ ထိခိုက်နိုင်မည်မဟုတ်” ဟု တွေးလိမ့်မည်။ ဤသည်မှာ စစ်မှန်သော ယုံကြည်ခြင်း မဟုတ်လော။ (ဟုတ်ပါသည်။) သင်သည် ဤစစ်မှန်သော ယုံကြည်ခြင်းရှိရမည်ဖြစ်ပြီး သူ့အား မကြောက်ရွံ့ရပေ။ သူသည် နယ်ခံလူမိုက်တစ်ယောက်၊ သို့မဟုတ် အရေးမပါသော သူတစ်ယောက်သာ ဖြစ်သည်ဟု မပြောနှင့်။ အဆင်းနီသော နဂါးကြီးကို ရင်ဆိုင်ရသည့်အချိန်တွင်ပင် ဤစည်းမျဉ်းကို ငါတို့ လိုက်နာသည်။ အဆင်းနီသောနဂါးကြီးက သင့်အား ဘုရားကို မယုံကြည်ရန် တားမြစ်လျှင် သင်က ယင်းကို ကျိုးကြောင်းပြပြောဆိုသလော။ တရားဟောသလော။ (မဟောပါ။) အဘယ်ကြောင့် မဟောသနည်း။ (ယင်းကို တရားဟောခြင်းသည် အကျိုးမရှိပါ။) ယင်းသည် နတ်ဆိုးတစ်ကောင် ဖြစ်သည်။ တရားဒေသနာများကို နားထောင်ရန် မထိုက်တန်ပေ။ ပုလဲကို ဝက်ရှေ့တွင် ချမထားရပေ။ သမ္မာတရားကို သားရဲတိရစ္ဆာန်များ၊ သို့မဟုတ် နတ်ဆိုးများအတွက် ပြောဆိုခြင်းမဟုတ်။ လူသားများအတွက် ရည်ရွယ်ခြင်း ဖြစ်သည်။ နတ်ဆိုးများ၊ သို့မဟုတ် သားရဲတိရစ္ဆာန်များက နားလည်နိုင်လျှင်ပင် ၎င်းတို့ကို ဟောကြားမည်မဟုတ်။ ၎င်းတို့နှင့် မထိုက်တန်ပေ။ ဤစည်းမျဉ်းမှာ အဘယ်သို့ရှိသနည်း။ (ကောင်းပါသည်။) အသင်းတော်တွင်ရှိသည့် ဆိုးယုတ်သည့် လူ့သဘာဝ ရှိသောသူများ၊ ဆိုးယုတ်သူ၊ မရေမရာ ဖြစ်သောသူများ၊ ကျိုးကြောင်းမသင့်သော အနိုင်ကျင့်သူများ၊ သို့မဟုတ် အရေးပါအရာရောက်သော မိသားစုများမှလာသော၊ သို့မဟုတ် ထင်ပေါ်ကျော်စောမှုတစ်ခုခုကို ပိုင်ဆိုင်သော လူ့အဖွဲ့အစည်းတွင် အာဏာအချို့ရှိသောသူများကို သင်မည်သို့ ဆက်ဆံသနည်း။ ၎င်းတို့ဆက်ဆံခံရသင့်သည့်အတိုင်း ၎င်းတို့ကို ဆက်ဆံလော့။ ၎င်းတို့သည် ညီအစ်ကိုမောင်နှမများ ဖြစ်လျှင် ၎င်းတို့နှင့် ပေါင်းသင်းလော့။ မဟုတ်လျှင် မယုံကြည်သူများအဖြစ် ၎င်းတို့ကို လျစ်လျူရှုပြီး ဆက်ဆံလော့။ ၎င်းတို့သည် ဧဝံဂေလိမျှဝေရန် စည်းမျဉ်းများနှင့် ကိုက်ညီလျှင် ၎င်းတို့အား ဧဝံဂေလိ မျှဝေလော့။ ၎င်းတို့သည် ဧဝံဂေလိမျှဝေခြင်း ခံရသည့်သူများ မဟုတ်လျှင် ဤဘဝသက်တမ်းတွင် ၎င်းတို့နှင့် မတွေ့ဆုံနှင့်၊ သို့မဟုတ် မပေါင်းသင်းနှင့်။ ဤမျှ ရိုးရှင်းသည်။ နတ်ဆိုးများနှင့် စာတန်နှင့်ပတ်သက်ပြီး သင့်ကိုယ်သင် သတိထားကာကွယ်ရန်၊ ၎င်းတို့အား အမှုဆင်ရန်၊ သို့မဟုတ် လက်စားချေရန် မလိုအပ်ပေ။ ၎င်းတို့အား လျစ်လျူသာရှုလော့။ ၎င်းတို့အား ရန်မစနှင့်။ ၎င်းတို့နှင့် မပေါင်းသင်းနှင့်။ အကြောင်းတစ်ခုခုကြောင့် ၎င်းတို့နှင့် ဆက်ဆံခြင်း၊ သို့မဟုတ် ကိုင်တွယ်ဖြေရှင်းခြင်းကို မလွှဲမရှောင်နိုင်လျှင် တရားဝင်ဖြစ်ပြီး သမာသမတ်ကျသည့် ပုံစံဖြင့် စည်းမျဉ်းများအပေါ် အခြေခံပြီး အမှုကိစ္စများကို ကိုင်တွယ်ဖြေရှင်းလော့။ ထိုမျှ ရိုးရှင်းသည်။ ပြုမူလုပ်ဆောင်ရန် ဘုရားသခင်က လူတို့အား သွန်သင်ပေးသည့် စည်းမျဉ်းများနှင့် နည်းလမ်းများသည် သင့်အား ဂုဏ်သိက္ခာဖြင့် ကျင့်ကြံပြုမူစေရန် ထောက်ကူပေးပြီး ပို၍ပို၍ လူသားပုံသဏ္ဌာန်ဖြင့် အသက်ရှင်ခွင့်ပေးသည်။ သင့်မိဘများက သင့်အား သွန်သင်သည့်ပုံစံမှာမူ အပေါ်ယံ၌ သင့်အားကာကွယ်သည့်၊ သင့်အား ကြည့်ရှုစောင့်ရှောက်သည့် ပုံစံရှိသော်လည်း အမှန်တကယ်တွင် သင့်အား အထင်အမြင်မှားစေပြီး ဒုက္ခတွင်းနက်ထဲသို့ တွန်းချသည်။ ၎င်းတို့ သွန်သင်သည့်အရာသည် မှန်ကန်သည့်၊ သို့မဟုတ် ဉာဏ်ပညာရှိသည့် ကျင့်ကြံပြုမူနည်းမဟုတ်ဘဲ သမ္မာတရားနှင့် ဆန့်ကျင်ပြီး ဆက်စပ်ခြင်းမရှိသော လှည့်ဖြားတတ်သော၊ စက်ဆုပ်ဖွယ်ဖြစ်သော နည်းလမ်းဖြစ်သည်။ ထို့ကြောင့် သင့်မိဘများက သင့်အားပုံသွင်းပေးခဲ့သည့် အတွေးများကိုသာ သင်လက်ခံလျှင် သင့်အနေဖြင့် သမ္မာတရားကို လက်ခံရန် ခက်ခဲပင်ပန်းလာသည်။ ပြီးလျှင် သမ္မာတရားအား လက်တွေ့လုပ်ဆောင်ခြင်းက အခက်အခဲဖြစ်လာသည်။ သို့ရာတွင် သင်သည် သင့်မိသားစုထံမှလာသည့် ကမ္ဘာလောကအား ကိုင်တွယ်ခြင်းအတွက် ကျင့်ကြံပြုမူမှုနှင့် စည်းမျဉ်းများနှင့်ပတ်သက်သည့် အတွေးများကို လက်လွှတ်လိုစိတ် အမှန်တကယ်ရှိလျှင် သမ္မာတရားအား လက်ခံခြင်းက ပို၍လွယ်ကူလာပြီး သမ္မာတရားအား လက်တွေ့လုပ်ဆောင်ခြင်းကလည်း ထို့အတူဖြစ်သည်။

မိသားစုက ပုံစံသွင်းခြင်းနှင့်ပတ်သက်ပြီး ငါတို့ပြောခဲ့ပြီးသည့် အတွေးများနှင့် အမြင်များအပြင် အခြားမည်သည့်အရာ ရှိသနည်း။ ကျေးဇူးပြုပြီး အနှစ်ချုပ်လော့။ မိသားစုထံမှလာသည့်အရာများစွာရှိသည်။ ပြီးလျှင် တရုတ်နိုင်ငံတွင် လူတို့က ဤအရာကို “ထမင်းစား စားပွဲ ထုံးတမ်းဓလေ့” ဟု ခေါ်သည်။ ဥပမာ ထမင်းစား စားပွဲတွင် ကလေးတစ်ယောက်က “ကျွန်တော်တို့၏ အခန်းမော်နီတာ၊ အင်္ကျီလက်တွင် အစင်းသုံးစင်းနှင့် ထိုမိန်းကလေးသည် ကျွန်တော်၏ အိမ်စာကို အစဉ်အမြဲ စစ်ပြီး ကျွန်တော် အိမ်စာလုပ်၍ပြီးပြီဖြစ်သော်လည်း မပြီးသေးဟု ပြောသည်။ သူမသည် ကျွန်တော့်အား အစဉ်ရမယ်ရှာသည်” ဟု ပြောကောင်းပြောနိုင်သည်။ မိဘများက “သင်သည် ယောက်ျားလေးဖြစ်ပြီး သူမသည် မိန်းကလေးဖြစ်သည်။ သင်သည် အဘယ်ကြောင့် သူမနှင့်ပတ်သက်ပြီး စိတ်အနှောင့်အယှက်ဖြစ်နေသနည်း။ သင်၏စာများကို အာရုံစိုက်ပြီး သင့်မိခင်ကို ဂုဏ်ယူရအောင် လုပ်ဆောင်ပါ။ သင်က အခန်းမော်နီတာဖြစ်သောအခါတွင် သင်သည် သူမ၏အိမ်စာကို စစ်ဆေးနိုင်ပြီး ဤသို့ဆိုလျှင် ကိစ္စများ အဆင်ပြေသွားလိမ့်မည် မဟုတ်လော” ဟု ပြန်ပြောကောင်း ပြန်ပြောနိုင်သည်။ ကလေးသည် ဤအရာကို ကြားပြီး “ဤသည်မှာ အဓိပ္ပာယ်ရှိသည်။ ငါသည် ယောက်ျားလေး ဖြစ်သည်။ သူမသည် အခန်းမော်နီတာ ဖြစ်လျှင်ပင် မိန်းကလေးသာ ဖြစ်သည်။ သူမကြောင့် စိတ်အနှောင့်အယှက် မဖြစ်သင့်။ သူမက ငါ့ကို နောက်တစ်ဖန် စတင်နှောင့်ယှက်လျှင် ငါသည် သူ့ကိုသာ လျစ်လျူရှုလိုက်ပြီး ဤသို့ဖြင့်သာ ပြီးဆုံးသွားလိမ့်မည်။ သူမက ငါ့အား နှောင့်ယှက်လေလေ၊ ငါသည် ပို၍ ကြိုးစားသင်လေလေ ဖြစ်မည်။ ငါသည် သူမအား ကျော်တက်မည်။ နောက်တစ်တန်းတွင် ငါသည် အခန်းမော်နီတာ ဖြစ်ပြီး သူမကို ကြီးကြပ်ရမည်။ ဤသို့ဆိုလျှင် အဆင်ပြေသင့်သည်” ဟု တွေးနိုင်သည်။ ဤသည်မှာ ထမင်းစား စားပွဲ ထုံးတမ်းဓလေ့၏ ဥပမာတစ်ခု ဖြစ်သည်။ ထမင်းစား စားပွဲတွင် ယောက်ျားလေးတစ်ယောက်က စတင်၍ ငိုယိုလျှင် မိဘများက “မျက်ရည်ထိန်းထားစမ်း။ ဘာလို့ငိုနေတာလဲ။ အလကားကောင်” ဟု ပြောကောင်း ပြောနိုင်သည်။ ငိုခြင်းက သင်သည် အလကားလူဟု ဆိုလိုသလော။ မငိုသောလူများသည် အလားလာရှိသည်ဟု ဆိုလိုသလော။ မည်သည့်အခါမျှ မငိုခဲ့ဖူးသော ယောက်ျားလေးတိုင်းသည် အလားအလာ ရှိသောသူ ဖြစ်သလော။ အောင်မြင်ဖို့ အလားအလာရှိသော လူများကို ကြည့်ကြည့်လော့။ ၎င်းတို့ ငယ်စဉ်က ငိုပြီး မျက်ရည်ကျခဲ့သလော၊ မကျခဲ့သလော။ ၎င်းတို့၌ စိတ်ခံစားချက်များ ရှိခဲ့သလော။ ၎င်းတို့သည် ဝမ်းမြောက်မှု၊ ဒေါသ၊ ပူဆွေးမှုနှင့် ပျော်ရွှင်မှုတို့ကို တွေ့ကြုံခဲ့သလော။ ဤအရာအားလုံးကို ၎င်းတို့ ကြုံတွေ့ခဲ့သည်။ လူတစ်ယောက်သည် ထင်ပေါ်ကျော်စောသောသူဖြစ်စေ၊ သာမန်လူဖြစ်စေ လူတိုင်း၌ လူသား၏ နုနယ်သောဘက်၊ သို့မဟုတ် လူသားဗီဇဘက်တစ်ခုရှိသည်။ မိဘ၏ သွန်သင်မှုနှင့် လူမှုနောက်ခံကြောင့် လူတို့သည် ဤဘက်ကို အားနည်းခြင်း၊ ကြောက်တတ်ခြင်း၊ အရည်အချင်းမရှိခြင်း၊ သို့မဟုတ် အလွယ်တကူ အနိုင်ကျင့်ခံရခြင်းအဖြစ် အများအားဖြင့် မြင်ကြသည်။ ၎င်းတို့သည် ဤဘက်ကို မည်သည့်အခါမျှ ပွင့်လင်းစွာ ဖွင့်မပြရဲပေ။ ဤအစား ၎င်းတို့သည် ချောင်တစ်ချောင်တွင် လျှို့ဝှက်စွာဖြင့် ဖွင့်ဟကြသည်။ ထင်ပေါ်ကျော်စောသော ပုဂ္ဂိုလ်အချို့သည် ၎င်းတို့၏ အသက်မွေးအလုပ်တွင် အခက်အခဲအဖြစ်ဆုံးအချိန်များကို ရင်ဆိုင်ရသောအခါ၊ ၎င်းတို့အား ကူညီမည့်သူ၊ သို့မဟုတ် ပံ့ပိုးမည့်သူ မည်သူမျှမရှိသောအခါတွင် ၎င်းတို့အနီးရှိ စစ်သားများ၊ လက်အောက်ခံများနှင့် အစေခံများအားလုံး နောက်ဆုတ်သည်အထိ စောင့်ကောင်းစောင့်နိုင်သည်။ ထို့နောက်တွင် ၎င်းတို့သည် ရေချိုးကန်အတွင်းရှိ ဝံပုလွေများကဲ့သို့ အူလျက် ၎င်းတို့၏ စိတ်ခံစားချက်များကို ဖွင့်ထုတ်ကြသည်။ အော်ဟစ်ပြီးနောက်တွင် ၎င်းတို့သည် “တစ်စုံတစ်ယောက်များ ကြားသွားသလော။ ငါသည် အလွန်ပင် ထိန်းမနိုင်သိမ်းမရဖြစ်သွားသလော။ အနည်းငယ် လေသံလျှော့လိုက်လျှင် ပိုကောင်းမည်” ဟု တွေးသည်။ သို့သော် လေသံလျှော့ချခြင်းသည် မလုံလောက်သည့် ပုံစံရှိသည်။ ထို့ကြောင့် ၎င်းတို့သည် ၎င်းတို့ပါးစပ်ကို တဘက်ဖြင့်အုပ်ပြီး ဝံပုလွေကဲ့သို့ ဆက်လက်၍ အူလေသည်။ သာမန်လူ့သဘာဝသည် စိတ်ခံစားချက်အမျိုးမျိုးကို ထုတ်လွှတ်ခြင်းနှင့် ဖော်ပြခြင်းအား လိုအပ်သည်။ သို့ရာတွင် ဤလူ့အဖွဲ့အစည်း၏ ကြီးမားသော ဖိအားနှင့် လူအများ၏ ထင်မြင်ချက်အမျိုးမျိုးတို့၏ ဖိနှိပ်မှုအောက်တွင် မည်သူကမျှ ၎င်းတို့၏ စိတ်ခံစားချက်များကို ပုံမှန် မဖော်ပြရဲပေ။ အဘယ်ကြောင့်ဆိုသော် မိသားစု သွန်သင်ဆုံးမမှုနှင့် ပုံစံသွင်းမှုမှစ၍ လူတစ်ဦးချင်းစီတိုင်းသည် “ယောက်ျားတစ်ယောက်သည် ကိုယ့်အားကိုယ်ကိုးသင့်သည်”၊ “သံကို ပုံသွင်းရန်အတွက် ကိုယ်က သန်မာရမည်”၊ “ဖြောင့်မှန်လျှင် ကောလာဟလများကို စိတ်ပူရန်မလို”၊ “ကိုယ့်လိပ်ပြာလုံလျှင် တံခါးခေါက်သည့်သရဲတစ္ဆေများကို ကြောက်ဖို့မလို” ဟူသကဲ့သို့သော မှားယွင်းသော ယုံကြည်မှုအချို့ကို သွတ်သွင်းခြင်းခံခဲ့ရသည်။ “နူးညံ့သိမ်မွေ့သောမြင်းသည် အစီးခံရသကဲ့သို့ သဘောကောင်းသောသူသည် အနိုင်ကျင့်ခြင်းခံရသည်” ဟူသည်လည်း ရှိသည်။ ဤသည်မှာ လွယ်ကူသော ပစ်မှတ်မဖြစ်ရန် ရှောင်သင့်သော်လည်း ဤအစား သူတစ်ပါးတို့ကို အနိုင်ကျင့်သင့်သည် ဟူသည့် အချက်ကို သိရှိစေသည်။ “နူးညံ့သိမ်မွေ့သောမြင်းသည် အစီးခံရသကဲ့သို့ သဘောကောင်းသောသူသည် အနိုင်ကျင့်ခြင်းခံရသည်” ဆိုသည့်အကြောင်းအရာတွင် “သဘောကောင်းသော” ဆိုသည်မှာ မည်သည့်အရာကို ဆိုလိုသနည်း။ ဟန်ဆောင်မှုကင်းခြင်း၊ ရိုးရှင်းခြင်း၊ သစ္စာရှိခြင်း၊ ကြင်နာခြင်းနှင့် ဖြောင့်မှန်ခြင်းကို ဆိုလိုသည်။ ဤသည်မှာ ဤသို့သောလူများသည် လွယ်ကူသော ပစ်မှတ်များ ဖြစ်သောကြောင့် သင်သည် ဤသို့သောသူမျိုးဖြစ်ခြင်းကို ရှောင်သင့်သည်ဟု အကြံပြုသည်။ ဤသို့ဆိုလျှင် ထိုအစား သင်သည် မည်သည့်အရာ ဖြစ်သင့်သနည်း။ သင်သည် လူရမ်းကား၊ လူမိုက်၊ လူလိမ်လူညစ်၊ လူဆိုး၊ မကောင်းမှုလုပ်သူ၊ လူဆိုးလူပေဖြစ်သင့်သည်။ ဤသို့ဆိုလျှင် မည်သူကမျှ သင့်အား ပြဿနာရှာရဲမည်မဟုတ်။ မည်သည့်နေရာသို့ သင်သွားသည်ဖြစ်စေ ကျိုးကြောင်းပြပြောဆို၍ အလုပ်မဖြစ်လျှင် သင်သည် လူလိမ်လူညစ်တစ်ယောက်ကဲ့သို့ ပြုမူရမည်။ ပြီးလျှင် သောင်းကျန်းပြရမည်။ ဝုန်းဒိုင်းကျဲရမည်။ ကျိုးကြောင်းမသင့် လုပ်ဆောင်ရမည်။ ထို့ပြင် ဖရိုဖရဲဖြစ်အောင် လုပ်ရမည်။ ဤသို့ပြုမူသောလူတို့သည် တိုးတက်ရှင်သန်ကြသည်။ မည်သည့်အလုပ်နေရာ၊ သို့မဟုတ် လူမှုအုပ်စုတွင်မဆို လူအများစုသည် ဤသို့သောသူများကို ကြောက်ကြသည်။ ပြီးလျှင် မည်သူကမျှ ၎င်းတို့ကို ရန်မစရဲပေ။ ၎င်းတို့သည် နံစော်နေသောခွေးချီး၊ သို့မဟုတ် စိတ်ရှုပ်စရာကောင်းသော ပိုးမွှားများကဲ့သို့ ဖြစ်သည်။ ထို့ပြင် သင့်အပေါ်သို့ ၎င်းတို့ရောက်လာသည်နှင့် ခါချရန် ခက်သည်။ သင်သည် ဤသို့သောသူမျိုး ဖြစ်ရမည်။ သင်သည် လွယ်ကူသောပစ်မှတ်၊ သို့မဟုတ် အလွယ်တကူ ရန်စ၍ရသည်ဟု လူတို့အား မထင်စေနှင့်။ သင့်ကိုယ်ခန္ဓာတွင် ဆူးငြှောင့်များအပြည့် ရှိနေသင့်သည်။ မည်သည့်ဆူးငြှောင့်မျှ မရှိလျှင် သင်သည် ဤလူ့အဖွဲ့အစည်းတွင် သင့်ကိုယ်သင် အခြေခိုင်အောင် လုပ်နိုင်မည်မဟုတ်။ အစဉ်သဖြင့် သင့်အား အနိုင်ကျင့်မည့် သူတစ်ယောက် ရှိနေလိမ့်မည်။ မိသားစုသွန်သင်မှုသည် သင်၏ဘဝလမ်းကြောင်းအတွက် လမ်းပြအဖြစ် အသုံးတည့်သည့်အပြင် မည်သို့ကျင့်ကြံပြုမူရမည်ဆိုသည်နှင့်ပတ်သက်၍ တိကျသော သွန်သင်မှုနှင့် စည်းမျဉ်းချမှတ်မှုအဖြစ် အသုံးဝင်သည် ဟူ၍ ဖြစ်လေသည်။ ဆိုလိုသည်မှာ မိဘများသည် မည်သို့ ကျင့်ကြံနေထိုင်ရမည်၊ ပြုမူရမည်၊ ပြီးလျှင် အမှုအရာများကို ကိုင်တွယ်ဖြေရှင်းရမည်ဆိုသည်တို့နှင့်ပတ်သက်ပြီး သင့်အား သွန်သင်ဆုံးမရန်အတွက် ဤအတွေးများနှင့် ဆိုရိုးစကားများကို အသုံးပြုသည်။ မိဘများက သင့်အား မည်သို့သောသူမျိုးဖြစ်ရန် ပြောသနည်း။ အပေါ်ယံတွင် အချို့မိဘများက “ငါ၏ကလေးသည် ထင်ပေါ်ကျော်စောမှု ရရှိရန်၊ သို့မဟုတ် နာမည်ကြီးသူဖြစ်ရန် မလို။ လူကောင်းတစ်ယောက်ဖြစ်ခြင်းသည် လုံလောက်သည်” ဟူသကဲ့သို့သော ကြားကောင်းသည့်အရာများကို ပြောနိုင်သည်။ သို့ရာတွင် ၎င်းတို့သည် ၎င်းတို့၏ သားသမီးများအား “လူတစ်ယောက်သည် အခြားသူများကို ထိခိုက်စေရန် မည်သောအခါမျှ မကြံရွယ်သင့်သော်လည်း အခြားသူများက လာရောက် ထိခိုက်နိုင်သည်ကို အမြဲကာကွယ်သင့်သည်”၊ “နူးညံ့သိမ်မွေ့သောမြင်းသည် အစီးခံရသကဲ့သို့ သဘောကောင်းသောသူသည် အနိုင်ကျင့်ခြင်း ခံရသည်”၊ “ယောက်ျားတစ်ယောက်သည် ကိုယ့်အားကိုယ် ကိုးသင့်သည်” ဟူသကဲ့သို့သော စကားများကိုလည်း ပြောသည်။ ဤသို့ဆိုလျှင် များစွာပြောဆိုပြီးနောက်တွင် ၎င်းတို့သည် သားသမီးများအား လူကောင်းများ ဖြစ်ရန်ပြောဆိုနေခြင်းဖြစ်သလော၊ သို့မဟုတ် အခြားတစ်ခုခု ဖြစ်ရန် ပြောဆိုနေခြင်းလော။ (၎င်းတို့သည် သားသမီးများအား ရက်စက်ကြမ်းကြုတ်ရန်၊ သို့မဟုတ် အနည်းဆုံးအနေဖြင့် မိမိကိုယ်ကို ကာကွယ်နိုင်စွမ်းရှိရန် အားပေးနေခြင်း ဖြစ်သည်။) ပြောလော့။ မိဘအများစုသည် ၎င်းတို့သားသမီးများက သူတစ်ပါးတို့အား အနိုင်ကျင့်သည်ကို မြင်လိုစိတ်ရှိသလော၊ သို့မဟုတ် သားသမီးများသည် အထူးပင် ဖြောင့်မှန်ပြီး လမ်းမှန်ကို လျှောက်သော်လည်း မကြာခဏပင် အနိုင်ကျင့်ခံရကာ ပယ်ကြဉ်ခြင်းတစ်ခုခုအား ခံရသည်ကိုသာ မြင်လိုသလော။ မိဘများကို အပျော်ရွှင်ဆုံး၊ ဂုဏ်အယူဆုံး ဖြစ်စေရန်၊ ၎င်းတို့၏ မျက်နှာကို အရောင်အတောက်ပဆုံး ထွက်စေရန်အတွက် သားသမီးက မည်သို့သောသူမျိုး ဖြစ်သင့်သနည်း။ (သားသမီးများက အခြားလူများကို အနိုင်ကျင့်နိုင်သောအခါ မိဘများက ဂုဏ်ယူကြသည်။ သို့သော် သားသမီးများက လမ်းမှန်ကို လျှောက်နေစဉ်တွင် မကြာခဏ ကောင်းစွာ ဆက်ဆံခြင်းမခံရလျှင် ရှက်ဖွယ်ဖြစ်သည်ဟု သတ်မှတ်ကြသည်။) သင်သည် လမ်းမှန်ကိုလျှောက်ပြီး မကြာခဏ မကောင်းစွာဆက်ဆံခြင်းခံရလျှင် သင့်မိဘများက ပူဆွေးခြင်း၊ ဝမ်းနည်းခြင်း၊ စိတ်နှလုံးနာကျင်ခြင်းကို ခံစားရမည်ဖြစ်ပြီး ဤသို့ ဖြစ်ခွင့်ပေးလိုစိတ်ရှိမည်မဟုတ်။ ဤအရာ၏ အရင်းအမြစ်၌ မည်သည့်အရာတည်ရှိသနည်း။ အကြောင်းရင်းက မည်သို့ဖြစ်စေ မည်သို့ကျင့်ကြံပြုမူပြီး လုပ်ဆောင်ရမည်ဆိုသည်နှင့်ပတ်သက်ပြီး မိဘများက သားသမီးများအား သွန်သင်ပေးသည့် အတွေးနှင့် အမြင်တိုင်းသည် မမှန်ကန်ဘဲ သမ္မာတရားနှင့် ဆန့်ကျင်ကွဲလွဲသည်။ အတိုချုပ်အားဖြင့် မိဘများက သင့်တွင် သွတ်သွင်းသည့် ဤအတွေးအမြင်များသည် သင့်အား ဘုရားသခင်၏ မျက်မှောက်တော်သို့ မည်သည့်အခါမျှ ခေါ်ဆောင်မည် မဟုတ်သကဲ့သို့ သင့်အား သမ္မာတရားကို လိုက်စားခြင်းလမ်းကြောင်းပေါ်သို့လည်း လမ်းပြမည်မဟုတ်။ လူတို့သည် ဤသို့သော အတွေးများနှင့် အမြင်များ၏ လမ်းပြမှုအောက်တွင် မည်သည့်အခါမျှ ကယ်တင်ခြင်းကို ရရှိမည်မဟုတ်သည်မှာ အမှန်ပင် ဖြစ်သည်။ ဤသည်မှာ ငြင်းဆန်၍မရနိုင်သောအချက် ဖြစ်သည်။ ထို့ကြောင့် သင့်မိဘများ၏ ရည်ရွယ်ချက်များ၊ သို့မဟုတ် အရင်းခံအကြောင်းရင်းများက မည်သို့ဖြစ်စေ၊ ၎င်းတို့သည် သင့်အပေါ်၌ မည်သည့်လွှမ်းမိုးမှုရှိသည်ဖြစ်စေ သင်အသက်ရှင်နေထိုင်သည့်အရာသည် သမ္မာတရားနှင့် ကွဲလွဲလျှင်၊ သမ္မာတရားကို ဆန့်ကျင်လျှင်၊ သင့်အား ဘုရားသခင်နှင့် သမ္မာတရားကို မနာခံရန် ပိတ်ပင်လျှင် သင်သည် ဤအရာကို လက်လွှတ်သင့်သည်။

ဤနောက်ဆုံးမိတ်သဟာယကဏ္ဍအနည်းငယ်တွင် ပါဝင်ခဲ့သော မိသားစုပုံသွင်းခြင်းမှ အတွေးအမျိုးမျိုးနှင့် ပတ်သက်ပြီး ဤအတွေးများသည် လူတို့ကြား၌ ကျယ်ပြန့်စွာ အသုံးပြုပြီး အားပေးမြှင့်တင်ကြသော်လည်း ယင်းတို့ကို မည်မျှကျယ်ပြန့်စွာ လက်ခံကြသည်ဖြစ်စေ၊ လူမည်မျှက ယင်းတို့ကို လက်ခံယုံကြည်သည်ဖြစ်စေ၊ လူမည်မျှက ယင်းတို့အား အမှီပြုသည်ဖြစ်စေ လူတစ်ဦးချင်းအပေါ် ယင်းတို့က ယူဆောင်လာသည့် ထိခိုက်နစ်နာမှုကို ထည့်စဉ်းစားလျှင် လူတို့အနေဖြင့် ဤအတွေးအမြင်များကို လက်လွှတ်ရန် အလွန်အရေးကြီးသည်။ ၎င်းတို့သည် ဘုရားနှုတ်ကပတ်တော်၌ မှန်ကန်သော လက်တွေ့လုပ်ဆောင်မှုလမ်းကြောင်းနှင့် သမ္မာတရား စည်းမျဉ်းများကို ရှာဖွေပြီး ဤအတွေးအမြင်များနှင့် ပတ်သက်သည့် အမှုကိစ္စအမျိုးမျိုးကို ပြန်လည်ဆန်းစစ်ရမည်၊ သို့မဟုတ် ရင်ဆိုင်ဖြေရှင်းရမည်။ ပြီးလျှင် ဤအတွေးပုံသွင်းခြင်းအား လက်လွှတ်ရန် အကြောင်းပြချက်ဖြင့် သမ္မာတရားစစ်မှန်မှုများအတွင်းသို့ ဝင်ရောက်ရမည်။ ဤသို့ဖြင့် ကယ်တင်ခြင်းအတွက် မျှော်လင့်ချက်ကို ရရှိရမည်။ မိသားစုက သင့်အတွင်းသို့ ပုံစံသွင်းသည့် အတွေးအမြင်များနှင့် အမျိုးမျိုးသော သတ်သတ်မှတ်မှတ်ဖြစ်သော ဆိုရိုးစကားများနှင့် ပတ်သက်သည့် ဤမိတ်သဟာယကဏ္ဍများမှတစ်ဆင့် သင့်စိတ်ဝိညာဉ်အတွင်းထဲတွင် တည်ရှိသော အတွေးအမြင်အမျိုးမျိုးကို မည်သည့်အတိုင်းအတာအထိ သင်တို့သိမြင်ခဲ့သည်ကို ငါတွေးတောမိသည်။ အတိုချုပ်အားဖြင့်ဆိုလျှင် မည်သို့ပင်ဖြစ်စေ ဤမိတ်သဟာယကဏ္ဍများသည် သတိပေးနှိုးဆော်မှုတစ်ခုအဖြစ် အသုံးတည့်သင့်ပြီး လူတို့အား မိသားစုအယူအဆအပေါ် လတ်ဆတ်သစ်လွင်သော နားလည်မှုအပြင် မိသားစုဆွေမျိုးများ၊ မိသားစုအတွေးများ၊ မိသားစုထုံးတမ်းဓလေ့တို့၏ ပုံစံသွင်းခြင်းအပေါ် အသစ်သော နားလည်မှုနှင့် သဘောပေါက်မှုတို့ကို ပေးသင့်သည်။ ၎င်းတို့၏မိသားစုကို ၎င်းတို့ ချဉ်းကပ်သည့်ပုံစံတွင် မှန်ကန်သောရှုထောင့်နှင့် ရပ်တည်ချက်ကို ခံယူရန်အတွက် ၎င်းတို့အား အသစ်သော နည်းလမ်းသာမက အရည်အချင်းကိုပါ ပေးသင့်သည်။ သင့်မိသားစုအပေါ် သင်ချဉ်းကပ်သည့် အပြင်ပန်းပုံစံက မည်သို့ဖြစ်စေ၊ အတိုချုပ်အားဖြင့်ဆိုလျှင် သင့်မိသားစုက သင့်အား လွှမ်းမိုးသည့် လူများ၊ အမှုအရာများအပေါ် ရှုမြင်သည့်ပုံစံ၊ ကျင့်ကြံပြုမူပြီး လုပ်ဆောင်သည့်ပုံစံနှင့်ပတ်သက်သည့် မှားယွင်းသော အတွေးအမြင်များနှင့်ပတ်သက်၍ သင်သည် ယင်းတို့တစ်ခုစီကို ပိုင်းခြားသိမြင်သင့်သည်။ ထို့နောက် ဤအတွေးများကို တစ်ခုချင်းစီ လက်လွှတ်သင့်သည်။ ဘုရားသခင်က လူတို့အား သွန်သင်ပေးသည့် အမြင်ရှုထောင့်များနှင့် နည်းလမ်းများအား ရှင်းလင်းစွာနားလည်မှုဖြင့် လက်ခံယုံကြည်ရန်၊ လူများ၊ အမှုအရာများအား ရှုမြင်သည့်ပုံစံ၊ ကျင့်ကြံပြုမူပြီး လုပ်ဆောင်သည့်ပုံစံအတွက် ဘုရားသခင်က လူတို့အားပေးသည့် မှန်ကန်သော အမြင်နှင့် နည်းလမ်းအမျိုးမျိုးတို့ကို လက်ခံရန်အတွက်ဖြစ်သည်။ ဤသည်မှာ သမ္မာတရားအား စစ်မှန်စွာ လိုက်စားနေသောသူများ လုပ်ဆောင်သင့်သည့်အရာ ဖြစ်သည်။

လူတို့အတွင်းသို့ မိသားစုက သွတ်သွင်းသည့် အရေးပါသော အတွေးနှင့် အမြင်တစ်ခုမှာ လူတို့သည် မိမိတို့ကိုယ်ကို ကာကွယ်ရန်အတွက် ရက်စက်ကြမ်းကြုတ်ပြီး နည်းအမျိုးမျိုးကို အသုံးပြုသင့်သည်ဆိုသည့်အရာဖြစ်သည်။ လူတို့သည် အတွေးအမြင်အမျိုးမျိုး၏ ပုံစံသွင်းခြင်းမှတစ်ဆင့် ကမ္ဘာလောကအား ကိုင်တွယ်ခြင်းအတွက် နည်းနာနိဿယများအား ရရှိပြီးနောက်တွင် ၎င်းတို့၏ အကျိုးစီးပွား၊ အသွေးအသား၊ တစ်ကိုယ်ရေဘေးကင်းမှုအား ကာကွယ်သည့်ပုံစံကို စဉ်းစားကြည့်လျှင် မိသားစုများက ဤအတွေးများကို သွတ်သွင်းခြင်းနောက်ကွယ်၌ အဓိကရည်ရွယ်ချက်မှာ အဘယ်နည်း။ လူတစ်ဦးချင်းစီအား အနိုင်ကျင့်ခံရခြင်းမှ ကာကွယ်ရန်ဖြစ်သည်။ ယခုတွင် အနိုင်ကျင့်ခံရခြင်း၏ အနှစ်သာရကို ဆန်းစစ်ကြစို့။ အနိုင်ကျင့်ခံရခြင်းမှာ ကောင်းသလော။ ယင်းကို ရှောင်ကြဉ်နိုင်သလော။ မည်သည့်အခါမျှ အနိုင်ကျင့်ခြင်း မခံရသည့်သူ တစ်စုံတစ်ယောက်ရှိသလော။ အနိုင်ကျင့်ခံရခြင်းသည် မည်သည့်အရာကို ဖြစ်ပေါ်စေသနည်း။ မိဘများသည် ၎င်းတို့၏သားသမီးများအား လူ့အဖွဲ့အစည်းဖြင့် ပေါင်းစပ်ပြီး မိမိတို့ကိုယ်ကို ပုံမှန် အခြေခိုင်အောင်လုပ်နိုင်ဖို့ မျှော်လင့်ခြင်းအပြင် သားသမီးများ အနိုင်ကျင့်ခံရမည်ကိုလည်း စဉ်ဆက်မပြတ် ကြောက်ရွံ့ကြသည်။ ထို့ကြောင့် သင့်မိဘများသည် ကမ္ဘာလောကအား ကိုင်တွယ်ခြင်းအတွက် အချို့သော အကြံဉာဏ်များနှင့် နည်းလမ်းများကို သင့်အား မကြာခဏ အသိပေးပြီး အနိုင်ကျင့်ခံရခြင်းမှ သင့်အား ကာကွယ်ရန်နှင့် တားဆီးရန်အတွက် ဤနည်းလမ်းများကို အသုံးပြုသည်။ သင့်မိဘများက သင့်အား အချိန်ပြည့် အဖော်မပြုနိုင်သောကြောင့်၊ သို့မဟုတ် မကာကွယ်နိုင်သောကြောင့် သင်သည် ဘဝတွင် သင့်ဘာသာ စတင်အခြေချရသော အချိန်တွင် ၎င်းတို့သည် သင်အနိုင်မကျင့်ခံရဖို့ သေချာစေရန်အတွက် သင့်အား အတွေးအမြင်အချို့ ပြင်ဆင်ပေးသည်။ ဤအတွေးများနှင့် အမြင်များသည် မှန်ကန်သလော။ အနိုင်ကျင့်ခံရခြင်းကို သင်တို့ ကြောက်ရွံ့သလော။ ဤအတွေးနှင့် အမြင်များကို သင်တို့ ကိုင်စွဲသလော။ “ကျွန်ုပ်သည် လူ့အဖွဲ့အစည်းနှင့် လူမှုအုပ်စုများသို့ ရောက်ရှိသောအခါတွင်၊ အထူးသဖြင့် ဘာသာတရားမရှိသူများနှင့် ဆက်ဆံသောအခါတွင် အနိုင်ကျင့်ခံရမည်ကို ကြောက်ရွံ့သည်။ ဤသည်မှာ ကျွန်ုပ် အစိုးရိမ်ဆုံးသောအရာဖြစ်သည်။ ကျွန်ုပ်သည် အကြမ်းဖျဉ်းအားဖြင့် ကျွန်ုပ်နှင့် တန်းတူညီမျှသော သူတစ်ယောက်နှင့် ကြုံလျှင် ကိုယ့်ကိုယ်ကိုယ်အတွက် ရပ်တည်နိုင်ဆဲ ဖြစ်သည်။ သို့သော် ကျွန်ုပ်ထက်ပို၍ ရက်စက်ကြမ်းကြုတ်သောသူနှင့် တွေ့ကြုံရလျှင် ကျွန်ုပ်သည် မခုခံရဲပါ။ ကျွန်ုပ်ဆီသို့ လာသည့် မည်သည့်အနိုင်ကျင့်မှုမျိုးကိုမဆိုသာ ကျွန်ုပ် လက်ခံလိုက်မည်။ ဤအရာနှင့်ပတ်သက်ပြီး မည်သည့်အရာကိုမျှ ကျွန်ုပ် မလုပ်ဆောင်နိုင်ပါ။ ၎င်းတို့၏ နောက်ကွယ်တွင် ပံ့ပိုးပေးသူများနှင့် လူများရှိပြီး ကျွန်ုပ်က ခါးစည်းခံရမည်” ဤသည်မှာ လူအများစုတွင် ဖြစ်ပေါ်သော အတွေးနှင့် အမြင်ဖြစ်သလော။ (ကျွန်ုပ်သည် ဤသို့သောအတွေးအမြင် ရှိခဲ့ဖူးသည်။ ဘုရားသခင်အပေါ် ကျွန်ုပ် ယုံကြည်ပြီးနောက်တွင် ကျွန်ုပ်သည် ညီအစ်ကိုမောင်နှမများနှင့်စတင်၍ သဟဇာတ ဖြစ်စွာ အဆင်ပြေလာသည်။ ဘာသာတရားမရှိသူများနှင့် ဆက်ဆံသောအခါတွင် အနိုင်ကျင့်ခြင်းနှင့် ဖိနှိပ်ခြင်းကို ရင်ဆိုင်ရလျှင်ပင် ဤအရာအား ဘုရားသခင်က ခွင့်ပြုသည်ဆိုသည်ကို ကျွန်ုပ်သိပြီး ကျွန်ုပ် သင်ယူဖို့လိုအပ်သည့် သင်ခန်းစာတစ်ခုရှိသည်။ ထို့ကြောင့် ကျွန်ုပ်သည် များစွာကြောက်ရွံ့ရမည့်အစား ဤအရာကို တွေ့ကြုံရန် ဘုရားသခင်အပေါ် အမှီပြုဖို့ သင်ယူခဲ့သည်။) မည်သို့သောသူမျိုးသည် အထူးကြောက်ရွံ့တတ်သနည်း။ (ဘုရားသခင်အပေါ် ယုံကြည်ခြင်း မရှိသောသူများ ဖြစ်သည်။) ဤလူများအပြင် အထူးပင် တွန့်ဆုတ်သော၊ တသီးတသန့် နေတတ်ပြီး မိမိကိုယ်ကို လေးစားတန်ဖိုးထားမှုနည်းပါးသော၊ အားနည်းပြီး ချည့်နဲ့သော၊ ရုပ်ပိုင်းတွင် ဆွဲဆောင်မှုနည်းသော၊ သို့မဟုတ် ပို၍သေးနုပ်သည့် ဝိညာဉ်ရင့်ကျက်မှုရှိသော၊ ဆင်းရဲသည့်နောက်ခံမှလာသော၊ အထူးသဖြင့် မိသားစုနောက်ခံသည် လှောင်ပြောင်ခြင်း၊ ခွဲခြားဆက်ဆံခြင်း ခံရသောသူများ၊ နိမ့်ကျသည့် လူမှုအဆင့်အတန်းရှိသော၊ အရည်အချင်း၊ သို့မဟုတ် ကျွမ်းကျင်မှုကင်းမဲ့သော၊ လက်မှုအလုပ်ကြမ်းသမားအဖြစ် အလုပ်လုပ်သောသူများ၊ ပြီးလျှင် ကိုယ်ခန္ဓာမသန်စွမ်း သောသူများနှင့် ဤသို့သော အခြားသောသူများလည်းရှိသည်။ ဤလူတို့အားလုံးသည် အနိုင်ကျင့်မှုကို ပို၍ခံရနိုင်ပြီး ဤအရာကို ကြောက်ရွံ့ကြသည်။ အနိုင်ကျင့်ခြင်းသည် လူ့အဖွဲ့အစည်းတွင် ပျံ့နှံ့နေသော ပြသနာတစ်ခု ဟုတ်သလော။ (ဟုတ်သည်။) လူတို့ရှိနေသည့် မည်သည့်နေရာမဆိုတွင် ဤအရာများ ဖြစ်ပျက်လိမ့်မည်။ အနိုင်ကျင့်ခြင်းက မည်သို့ ဖြစ်ပေါ်လာသနည်း။ (လူသားမျိုးနွယ်သည် စာတန်၏ ဖျက်ဆီးခြင်းကို ခံရပြီးနောက်တွင် အလွန်ဆိုးယုတ်လာပြီး ၎င်းတို့ကိုယ်တိုင် အနိုင်ကျင့်မှုကို မခံလိုဘဲ သူတစ်ပါးတို့ကို အနိုင်ကျင့်လိုစိတ် ရှိလာသည်။ ထို့ကြောင့် ဤဖိနှိပ်မှုဖြစ်ရပ်များသည် နေရာတစ်ကာတွင်ရှိသည်။) ဤသည်မှာ ရှုထောင့်တစ်ခု ဖြစ်သည်။ လူအချို့မှာ အခြားလူများ၏ အနိုင်ကျင့်ခြင်းကို မခံလိုသောကြောင့် မည်သူကမျှ ၎င်းတို့ကို အနိုင်မကျင့်ရဲရန်အတွက် ၎င်းတို့က လက်ဦးမှုယူ၍ အခြားလူများကို အနိုင်ကျင့်ကာ ခြိမ်းခြောက်သည်။ အမှန်တကယ်တွင် ၎င်းတို့သည် စိတ်အတွင်း၌ ဤသို့ မကျင့်ကြံမပြုမူလိုပေ။ ဤသည်မှာ ၎င်းတို့အတွက်လည်း ပင်ပန်းသည်။ သင်သည် အခြားသောလူတိုင်းကို ဖြိုလှဲသောအခါတွင် သင်သည်လည်း မပင်ပန်းသလော။ “ရန်သူတစ်ထောင်ကို သတ်ခြင်းဖြင့် သင့်ဘက်မှ လူရှစ်ရာကို ဆုံးရှုံးရနိုင်သည်” ဟူသည့် ဆိုရိုးစကားတစ်ခုရှိသည်။ ဥပမာ ဖြူကောင်ကိုကြည့်လော့။ သူ၏ ဆူးများကို ပစ်ပြီးနောက်တွင် သူ၏ အာရုံကြောစနစ်မှာ မပင်ပန်းသလော။ သူသည် လူတို့ကို ထိုးလျှင် နာကျင်ပြီး သူသည်လည်း မောပန်းသည်။ ဤသို့ဆိုလျှင် အလွန်မောပန်းလျှင် အဘယ်ကြောင့် လုပ်သနည်း။ မိမိရှင်သန်မှုအတွက် ကြိုးပမ်းခြင်း ဖြစ်သည်။ ဖြူကောင်သည် သူ့ကိုယ်သူ ကာကွယ်ရန်အတွက် အားအင်တစ်ခုခုကို စိုက်ထုတ်ရသည်။ ဤဆိုးယုတ်သော ကမ္ဘာသည် လူအမျိုးမျိုးအား ဆက်ဆံခြင်းအတွက် အပြုသဘောဆောင်သော၊ သို့မဟုတ် တိကျသောစည်းမျဉ်းများ ကင်းမဲ့သောကြောင့်၊ ကမ္ဘာလောကအား ကိုင်တွယ်ခြင်းအတွက် စာတန်၏ အတွေးအခေါ်နှင့် လူမှုရေးအလွှာ အနိမ့်အမြင့်တို့အရ လူတို့ကို အမျိုးအစား ခွဲခြားသတ်မှတ်သောကြောင့် မညီမျှသောခွဲဝေမှု၏ ဤစည်းမျဉ်းများ၊ စံသတ်မှတ်ချက်များကို အခြေခံပြီး လူတို့ကြားတွင် ခြားနားမှုနှင့် လူ့အလွှာအနိမ့်အမြင့်တို့ ဖြစ်ပေါ်လာသည်။ ဤသို့ဖြစ်ပျက်သောအခါ လူတို့သည် မျှတစွာနှင့် သဟဇာတဖြစ်စွာ မဆက်ဆံနိုင်ပေ။ ၎င်းတို့သည် အထက်ပိုင်းအဆင့်တွင် ရှိနေရန်၊ အကောင်းတကာ့ အကောင်းဆုံးဖြစ်ရန် ယှဉ်ပြိုင်ကြသည်။ အထက်တွင် ရှိသောသူများသည် အခြားလူများကို ဆရာလုပ်နိုင်သည်။ စိတ်ထင်သလို အနိုင်ကျင့်ပြီး ထိန်းချုပ်နိုင်သည်။ ဤလူ့အဖွဲ့အစည်းသည် မမျှတသောကြောင့် လူတို့အားဆက်ဆံခြင်းအတွက် စည်းမျဉ်းများသည် မမျှတပေ။ ဤသို့ဖြင့် လူတို့ကြား ဆက်ဆံရေးများသည် အသေအချာပင် သဟဇာတ ဖြစ်မည်မဟုတ်။ ပြီးလျှင် လူတို့အတွက် အချင်းချင်းဆက်ဆံရန် စည်းမျဉ်းများ၊ နည်းနာနိဿယများနှင့် နည်းလမ်းများအားလုံးသည် မမျှမတဖြစ်လာသည်။ ဩဇာအာဏာ၊ မိသားစုနောက်ခံ၊ အရည်အချင်း၊ ကျွမ်းကျင်မှု၊ ရုပ်အသွင်အပြင်၊ အရပ်အနိမ့်အမြင့်အပြင် နည်းဗျူဟာများ၊ အကြံအစည်များနှင့် မဟာဗျူဟာများကို နှိုင်းယှဉ်သည့်လူတို့သည် ဤမမျှတခြင်းနှင့် အတိအကျပင် သက်ဆိုင်သည်။ ဤအရာများအားလုံးက မည်သည့်နေရာမှ လာသနည်း။ ယင်းတို့သည် သမ္မာတရားထံမှ၊ သို့မဟုတ် ဘုရားသခင်ထံမှ မလာပေ။ စာတန်ထံမှ လာသည်။ စာတန်ထံမှ ဤအရာများသည် လူတို့တွင် သွတ်သွင်းခြင်းခံရပြီး လူတို့က ဤအရာများဖြင့် အသက်ရှင်သည်။ ဤသို့ဆိုလျှင် လူတို့သည် အချင်းချင်း မည်သို့ဆက်ဆံမည်ဟု သင်ထင်သနည်း။ ၎င်းတို့သည် လူတိုင်းကို မျှတစွာ ဆက်ဆံမည်လော။ (မျှတစွာ ဆက်ဆံမည်မဟုတ်ပါ။) လုံးဝ မဟုတ်ပေ။ ဆိုးယုတ်သောကမ္ဘာတွင် လည်ပတ်သည့် ဘုရားအိမ်တော်၏ အရိုးရှင်းဆုံးသော ရွေးကောက်မှု စည်းမျဉ်းသည်ပင် စာတန်၏ အုပ်စိုးခြင်းကို ခံရနိုင်သလော။ (မခံရနိုင်ပါ။) ယင်းသည် အဘယ်ကြောင့် အလုပ်မဖြစ်သည်ဆိုသည်၏ အနှစ်သာရမှာ အဘယ်နည်း။ ဤဆိုးယုတ်သော ကမ္ဘာသည် သမ္မာတရား၏ အုပ်စိုးမှုကို မခံရခြင်းဖြစ်သည်။ ယင်းသည် ဆိုးယုတ်သော ခေတ်ရေစီးကြောင်းများ၊ ထို့အပြင် စာတန်၏ အမျိုးမျိုးသော အတွေးများနှင့် အတွေးအခေါ်များ၏ အုပ်စိုးခြင်းကို ခံရသည်။ ထို့ကြောင့် လူတို့က တစ်ယောက်နှင့်တစ်ယောက် အနိုင်ကျင့်ပြီး ထိန်းချုပ်ခြင်းသာ ဖြစ်နိုင်သည်။ ဤသည်မှာ တစ်ခုတည်းသော ဖြစ်နိုင်ခြေရှိသော အခြေအနေဖြစ်သည်။ အနိုင်ကျင့်ခြင်းကို ရှောင်ရန် မဖြစ်နိုင်ပေ။ ဤသည်မှာ အလွန်ပင် သာမန်ဖြစ်သည်။ ကမ္ဘာသည် သမ္မာတရား၏ အုပ်စိုးမှုအောက်တွင်မရှိသောကြောင့် ဤဆိုးယုတ်သော ကမ္ဘာတွင် လူတို့သည် အချင်းချင်း ဆက်ဆံသောအခါ သင်သည် သူတစ်ပါးတို့ကို အနိုင်ကျင့်သူမဖြစ်လျှင် အနိုင်ကျင့်ခံရသူမှာ သင်ဖြစ်သည်။ သင်၏ အခန်းကဏ္ဍတွင် ဤအရာနှစ်ခုသာ ပါနိုင်သည်။ လက်တွေ့တွင် လူတိုင်းက သူတစ်ပါးကိုလည်း အနိုင်ကျင့်ပြီး အနိုင်ကျင့်ခြင်းလည်း ခံရသည်။ ဤသည်မှာ အဘယ်ကြောင့်ဆိုသော် အစဉ်သဖြင့် သင်၏အထက်တွင်လည်းကောင်း၊ အောက်တွင်လည်းကောင်း လူများရှိနေသောကြောင့် ဖြစ်သည်။ သင်သည် အခြားလူများထက် ပို၍မြင့်သော အဆင့်အတန်းရှိသောကြောင့် ၎င်းတို့ကို အနိုင်ကျင့်သည်။ သို့သော် တစ်ချိန်တည်းတွင် သင်က ၎င်းတို့ကို အနိုင်ကျင့်နေစဉ်တွင် သင့်ထက်ပင် ပို၍မြင့်သော အဆင့်အတန်းနှင့် ရာထူးရှိသောသူများရှိပြီး ၎င်းတို့က သင့်အား အနိုင်ကျင့်လိမ့်မည်။ သင်က ၎င်းတို့၏ အနိုင်ကျင့်မှုကို ခါးစည်းခံရလိမ့်မည်။ လူတန်းစားတစ်ခုက အခြားလူတန်းစားတစ်ခုကို အနိုင်ကျင့်သည်။ ဤသည်မှာ လူတို့ကြား ဆက်ဆံရေးဖြစ်သည်။ အနိုင်ကျင့်ပြီး အနိုင်ကျင့်ခံရသည့် ဆက်ဆံရေး ဖြစ်သည်။ ဤသည်မှာ တစ်ခုတည်းသော ဆက်ဆံရေး ဖြစ်သည်။ စစ်မှန်သော မိသားစုချစ်ခင်မှုမရှိ၊ ချစ်ခြင်းမရှိ၊ သည်းခံခြင်းမရှိ၊ စိတ်ရှည်ခြင်းမရှိ၊ ပြီးလျှင် စည်းမျဉ်းနှင့်အညီ လူတိုင်းအား တရားမျှတစွာ၊ ညီမျှစွာ ဆက်ဆံနိုင်ခြေမရှိပေ။ ဤကမ္ဘာလောကသည် သမ္မာတရား၏ အုပ်စိုးခြင်းကို မခံရဘဲ စာတန်၏ အုပ်စိုးခြင်းကို ခံရသောကြောင့် လူတို့ကြား၌ ဖြစ်ပေါ်သော ဆက်ဆံရေးများသည် အနိုင်ကျင့်ခြင်းနှင့် အနိုင်ကျင့်ခံရခြင်း၊ အသုံးပြုခြင်းနှင့် အသုံးပြုခံရခြင်းတို့သာ ဖြစ်နိုင်သည်။ ဤသည်မှာ မလွှဲမရှောင်နိုင်ပေ။ ပြီးလျှင် မည်သူကမျှ မလွတ်မြောက်နိုင်ပေ။ သင်သည် မြေအောက်ကမ္ဘာတွင် အကြီးအကဲတစ်ဦးဖြစ်သည်၊ လူယုံတော်နှင့် လက်ပါးစေများစွာရှိသည်၊ ၎င်းတို့အားလုံးကို သင်က အနိုင်ကျင့်ပြီး ထိန်းချုပ်သည်ဟု သင်ဆိုကောင်းဆိုနိုင်သည်။ သို့သော် မြေအောက်ကမ္ဘာ အကြီးအကဲသည်ပင် အထက်လူကြီးများရှိသည်။ ပြီးလျှင် အစိုးရလည်းရှိသည်။ အရာရှိများနှင့် လူဆိုးဓားပြများသည် မိသားစုတစ်စုတည်း ဖြစ်သည်ဟု ဆိုသော်လည်း တစ်ခါတစ်ရံ၌ အစိုးရသည် တမင်တကာ ပြဿနာရှာသည်။ နိုင်ကွက်ယူသည်။ သင့်အား အလွတ်မပေးပေ။ သင်သည် ရဲစခန်းအား ငွေပမာဏတစ်ခုကို ပေးပြီး ၎င်းတို့အား ကပ်ဖားရလိမ့်မည်။ သင်သိသလော။ မြေအောက်လောက အကြီးအကဲသည် ကြီးကျယ်ခမ်းနားသည့်ပုံစံရှိသော်လည်း ရဲစခန်းသို့ သွားသောအခါတွင် သူသည် အောက်ကျို့ရဆဲ ဖြစ်သည်။ မာနမထောင်လွှားရဲပေ။ ဘာသာတရားမရှိသူများ၏ ဆိုရိုးစကားများကဲ့သို့ “ဘုန်းကြီးက တစ်တိုင်တက်စဉ်တွင် နတ်ဆိုးက ဆယ်တိုင်တက်သည်”၊ “အစဉ်သဖြင့် ပို၍ ကြီးသောငါးရှိသည်” ဟူ၍ ဖြစ်သည်။ ဤသည်မှာ လူတိုင်းက အခြားလူများကို အနိုင်ကျင့်ပြီး အနိုင်ကျင့်ခြင်းခံရသည်ဟု ဆိုလိုသည်။ ဤသည်မှာ အနိုင်ကျင့်ခြင်း၏ အနှစ်သာရနှင့် သဘာဝဖြစ်ရပ် ဖြစ်သည်။

အနိုင်ကျင့်ခြင်းကိစ္စနှင့်ပတ်သက်၍ ယင်းသည် မည်သူမျှ မရှောင်နိုင်သည့်အရာတစ်ခု ဖြစ်သောကြောင့် လူတစ်ယောက်သည် ယင်းကို မည်သို့ ကိုင်တွယ်သင့်သနည်း။ အသင်းတော်တွင် သင်သည် အနိုင်ကျင့်ခံရခြင်းကို မကြောက်ကောင်း မကြောက်နိုင်သော်လည်း ဤအရာမျိုး ရှိသလော။ ဤသို့ ဖြစ်နိုင်သလော။ သင်သည် ဘာသာတရားမရှိသူများနှင့် ဆက်ဆံသောအခါတွင် ၎င်းတို့၏ အနိုင်ကျင့်ခြင်းကို ခံရကောင်း ခံရနိုင်သည်။ ထို့ကြောင့် ဤသည်မှာ အသင်းတော်အတွင်းတွင် မဖြစ်ပွားသလော။ (ဖြစ်ပွားပါသည်။) အတိုင်းအတာအမျိုးမျိုးဖြင့် ဖြစ်ပွားသည်။ အဘယ်ကြောင့်ဆိုသော် လူအားလုံးသည် စာတန်၏ ဖျက်ဆီးခြင်းကို ခံရသောကြောင့် ဖြစ်သည်။ လူတို့သည် ကယ်တင်ခြင်းကို မရယူမီတွင် ဖောက်ပြန်ပျက်စီးမှုကို မကြာခဏ ဖွင့်ပြကြသည်။ ပြီးလျှင် ထိုဖောက်ပြန်ပျက်စီးမှုအား ဖွင့်ပြခြင်းများ၏ ရှုထောင့်တစ်ခုမှာ သူတစ်ပါးတို့အား မိမိစိတ်ထင်သလို ဆက်ဆံခြင်း၊ မျှတစွာ မဆက်ဆံခြင်း ဖြစ်သည်။ ဤသို့ အခြားလူတို့အပေါ် မမျှမတ ဆက်ဆံခြင်း ဖြစ်ပေါ်သောအခါ အနိုင်ကျင့်ခြင်းနှင့် အနိုင်ကျင့်ခံရခြင်းသည်လည်း ဖြစ်ပေါ်လာသည်။ ထို့ကြောင့် ဤအရာများသည် အမှန်ပင် ရံဖန်ရံခါ ဖြစ်ပျက်ပြီး လူတို့သည် ယင်းတို့ကို မလွတ်မြောက်နိုင်၊ သို့မဟုတ် မရှောင်ကြဉ်နိုင်ပေ။ ဤအမှုကိစ္စကို ကိုင်တွယ်ခြင်းနှင့် ဖြေရှင်းခြင်းအတွက် မှန်ကန်သော စည်းမျဉ်းမှာ အဘယ်နည်း။ (ဘုရားနှုတ်ကပတ်တော်နှင့်အညီ၊ စည်းမျဉ်းများနှင့်အညီ ဖြစ်သည်။) သဘောတရားအရ ဤသို့ ပြောဆိုထားသည်။ လက်တွေ့လုပ်ဆောင်ရန် တိကျသော နည်းလမ်းမှာ အဘယ်နည်း။ အနိုင်ကျင့်ခြင်းနှင့် အနိုင်ကျင့်ခံရခြင်း ကိစ္စကို သင် မည်သို့ နားလည်သနည်း။ ဥပမာ သင်သည် အယောင်ဆောင်ခေါင်းဆောင်တစ်ယောက်၏ ပြဿနာများကို တိုင်ကြားရန် စာတစ်စောင်ရေးသည်၊ အယောင်ဆောင်ခေါင်းဆောင်က သင့်အား အနိုင်ကျင့်လိုပြီး “သင်သည် ကောင်းကောင်းမနေလျှင်၊ ငါ၏ ပြဿနာများအား အထက်သို့ ဆက်လက်၍ တိုင်ကြားနေလျှင်၊ ငါ့အကြောင်း သတင်းပေးလျှင်၊ သို့မဟုတ် ငါ့ကို အကဲဖြတ်မှုများတွင် အပျက်သဘောဆောင်သောအရာ တစ်ခုခုရေးလျှင် သင့်အား ငါ သတ်မည်။ ငါသည် သင့်အား နှင်ထုတ်နိုင်စွမ်းရှိသည်။ သင်မကြောက်သလော” ဟု ပြောသည် ဆိုပါစို့။ ဤအခြေအနေကို သင်မည်သို့ ကိုင်တွယ်မည်နည်း။ သူသည် သင့်အား ခြိမ်းခြောက်နေသည်။ အတိအကျဆိုရလျှင် သူသည် သင့်အား အနိုင်ကျင့်နေသည်။ သူ့၌ ဩဇာအာဏာရှိသည်။ သင်က သာမန်ယုံကြည်သူတစ်ယောက် ဖြစ်သည်။ ထို့ကြောင့် သူသည် စည်းမျဉ်း၊ သို့မဟုတ် အခြေပြုချက်မရှိဘဲ သင့်အား ထင်ရာမြင်ရာ ညှဉ်းပန်းနှိပ်စက်သည်။ သူသည် သင့်အား စာတန်က လူတို့ကို ဆက်ဆံသည့်ပုံစံအတိုင်း ဆက်ဆံသည်။ ခိုင်လုံစွာပြောရလျှင် သူသည် သင့်အား အနိုင်ကျင့်နေခြင်း မဟုတ်လော။ သင့်အား ညှဉ်းပန်းရန် ကြိုးစားနေခြင်း မဟုတ်လော။ (ဟုတ်သည်။) ဤသို့ဆိုလျှင် ဤအရာကို သင်မည်သို့ ကိုင်တွယ်မည်နည်း။ သင်သည် အလျှော့ပေးမည်လော၊ သို့မဟုတ် စည်းမျဉ်းများအတိုင်း ရပ်တည်မည်လော။ (စည်းမျဉ်းများအတိုင်း ရပ်တည်ပါမည်။) သဘောတရားအရ လူတို့သည် စည်းမျဉ်းများအတိုင်း ရပ်တည်ပြီး ဤအယောင်ဆောင်ခေါင်းဆောင်ကို မကြောက်သင့်ပေ။ ဤအတွက် အခြေပြုချက်မှာ အဘယ်နည်း။ သင်သည် သူ့အား အဘယ်ကြောင့် မကြောက်သင့်သနည်း။ သူသည် သင့်အား အမှန်ပင် နှင်ထုတ်လျှင် သင်ကြောက်လန့်မည်လော။ သူသည် သင့်အား အမှန်ပင် နှင်ထုတ်နိုင်သောကြောင့် သင်သည် စည်းမျဉ်းများအတိုင်း မရပ်တည်ရဲခြင်း ဖြစ်ကောင်းဖြစ်နိုင်သည်။ ကြောက်ကောင်း ကြောက်နိုင်သည်။ ဤအမှုကိစ္စသည် မည်သည့်နေရာတွင် ပိတ်မိနေသနည်း။ သင်သည် မည်သို့ဖြစ်၍များ ကြောက်ရွံ့နိုင်သနည်း။ (ဘုရားအိမ်တော်သည် သမ္မာတရား၏ အုပ်စိုးမှုအောက်တွင်ရှိသည်ကို ကျွန်ုပ် မယုံကြည်သောကြောင့် ဖြစ်သည်။) ဤသည်မှာ ရှုထောင့်တစ်ခု ဖြစ်သည်။ သင်သည် ဤယုံကြည်ခြင်းရှိပြီး “သင်သည် ဆိုးယုတ်သူတစ်ဦးဖြစ်သည်။ သင်သည် ယခုတွင် ခေါင်းဆောင် ဖြစ်ရုံသက်သက်ဖြင့် ငါ့အား နှင်ထုတ်နိုင်စွမ်းရှိသည်ဟု မထင်နှင့်။ ငါ့အား နှင်ထုတ်ခြင်းသည် မှားယွင်းလိမ့်မည်။ ဤအမှုကိစ္စသည် အနှေးနှင့် အမြန် ပေါ်လာလိမ့်မည်။ ဘုရားအိမ်တော်သည် သင်တစ်ဦးတည်း၏ အာဏာအောက်တွင် ရှိသည် မဟုတ်။ သင်သည် ယနေ့ငါ့ကို နှင်ထုတ်လျှင် နောက်ဆုံး၌ သင် အပြစ်ဒဏ်ခံရမည်။ သင်မယုံလျှင် စောင့်၍သာ ကြည့်ပါ။ ဘုရားအိမ်တော်ကို သမ္မာတရားက၊ ဘုရားသခင်က အုပ်စိုးသည်။ လူတို့သည် သင့်အား အပြစ်ဒဏ်မပေးနိုင်သော်လည်း ဘုရားသခင်က သင့်အား ထုတ်ဖော်နိုင်ပြီး ဖယ်ရှားရှင်းလင်းနိုင်သည်။ သင်၏ အမှားများ ပေါ်လွင်လာသောအခါ ဤသည်မှာ သင်၏ အပြစ်ဒဏ်ကို ရင်ဆိုင်ရသောအချိန် ဖြစ်လိမ့်မည်” ဟု ပြောဖို့ လိုအပ်သည်။ သင့်တွင် ဤယုံကြည်ခြင်းရှိသလော။ (ရှိပါသည်။) ရှိသလော။ ဤသို့ဆိုလျှင် သင်တို့သည် အဘယ်ကြောင့် ဤသို့ မပြောနိုင်သနည်း။ သင်သည် ဤသို့သောအခြေအနေများကို ကြုံရလျှင် အန္တရာယ် ကျရောက်မည့် ပုံစံရှိသည်။ သင့်တွင် သတ္တိနှင့် စစ်မှန်သော ယုံကြည်ခြင်း ကင်းမဲ့သည်။ ဤအမှုကိစ္စများကို သင်အမှန်တကယ် ရင်ဆိုင်သောအခါ၊ ဤမျှ ရက်စက်ကြမ်းကြုတ်သော၊ လူတို့ကို ညှဉ်းပန်းရာတွင် နည်းလမ်းများက အဆင်းနီသောနဂါးကြီး၏ နည်းလမ်းများဖြင့် နှိုင်းယှဉ်၍ ရနိုင်သော ဆိုးယုတ်သူများနှင့် အန္တိခရစ်များကို သင်ကြုံရသောအခါ မည်သည့်အရာကို သင်လုပ်ဆောင်မည်နည်း။ သင်သည် စတင်ငိုယိုပြီး “အို ငါသည် ဝိညာဉ်ရင့်ကျက်မှုတွင် သေးနုပ်သည်။ ငါသည် တွန့်ဆုတ်သည်။ ပြဿနာကို အစဉ် ကြောက်ရွံ့သည်။ ကျလာသော သစ်ရွက်က ငါ၏ခေါင်းအား ထိမည်ကိုပင် ကြောက်သည်။ ဤသို့သောလူများကို ငါရင်မဆိုင်ရရန် အမှန်ပင် မျှော်လင့်သည်။ ၎င်းတို့သည် ငါ့အား အနိုင်ကျင့်လျှင် မည်သို့ပြုလုပ်ရမည်နည်း” ဟု ပြောလိမ့်မည်။ ၎င်းတို့သည် သင့်အား အနိုင်ကျင့်နေသလော။ ၎င်းတို့က သင့်အား အနိုင်ကျင့်နေခြင်း မဟုတ်။ ယင်းမှာ သင့်အား စာတန်က ညှဉ်းပန်းနေခြင်း ဖြစ်သည်။ လူသားရှုထောင့်မှကြည့်လျှင် သင်သည် “ဤသူသည် အထင်ကြီးရလောက်သည်။ အဆင့်အတန်းရှိသည်။ အဆင့်အတန်းမရှိသည့် ရိုးသားသောလူများအား အနိုင်ကျင့်သည်” ဟု ဆိုလိမ့်မည်။ ဤသို့ ဖြစ်ပျက်နေခြင်း ဖြစ်သလော။ သမ္မာတရား၏ ရပ်တည်ချက်မှကြည့်လျှင် ယင်းသည် အနိုင်ကျင့်ခြင်းမဟုတ်။ စာတန်က လူတို့အား ဒုက္ခခံရအောင်လုပ်ဆောင်နေခြင်း၊ လူတို့အား ညှဉ်းပန်းနေခြင်း၊ အရူးလုပ်နေခြင်း၊ ဖျက်ဆီးနေခြင်း၊ နင်းချေနေခြင်း ဖြစ်သည်။ စာတန်ထံမှ ဤလုပ်ရပ်များကို သင်မည်သို့ ကိုင်တွယ်ဖြေရှင်းသင့်သနည်း။ ကြောက်ရွံ့သင့်သလော။ (မကြောက်ရွံ့သင့်ပါ။ ကျွန်ုပ်သည် ၎င်းတို့အား တိုင်ကြားပြီး ဖော်ထုတ်သင့်သည်။) သင်၏ စိတ်နှလုံးတွင် ၎င်းတို့ကို မကြောက်သင့်ပေ။ ၎င်းတို့ပြဿနာများကို တိုင်ကြားခြင်းနှင့် ၎င်းတို့နှင့် ယှဉ်ပြိုင်ခြင်းသည် လက်ရှိအချိန်အခိုက်အတန့်တွင် မသင့်လျော်လျှင် သင်သည် ၎င်းတို့အား ခဏတာသည်းညည်းခံသင့်ပြီး နောက်ပိုင်း၌ ၎င်းတို့အား တိုင်ကြားရန် သင့်တော်သောအချိန်ကို ရှာသင့်သည်။ ညီအစ်ကိုမောင်နှမများကြားတွင် သင့်ကဲ့သို့သော ပိုင်းခြားသိမြင်တတ်သောသူများရှိလျှင် သင်တို့သည် ၎င်းတို့၏ မကောင်းမှုများကို တိုင်ကြားပြီး ဖော်ထုတ်ရန် ပေါင်းစည်းသင့်သည်။ အခြားမည်သူကမျှ ပိုင်းခြားသိမြင်မှုမရှိဘဲ သင်က ၎င်းတို့အား တိုင်ကြားရန် ရှေ့ထွက်သောအခါ လူတိုင်းက သင့်အား ငြင်းဆန်လျှင် လက်ရှိအချိန်၌ စိတ်ရှည်ခြင်းကို ကျင့်သုံးလော့။ အထက်ပိုင်းအဆင့်ခေါင်းဆောင်များက အလုပ်ကို စစ်ဆေးပြီး နောက်ဆက်တွဲလုပ်ဆောင်ရန် သင်တို့အသင်းတော်သို့ လာသောအခါ၌ ထိုခေါင်းဆောင်များထံသို့ ၎င်းတို့ပြဿနာများကို တိုင်ကြားရန် သင့်တော်သောအချိန်ကိုရှာပြီး ၎င်းတို့၏ မကောင်းမှုများကို အသေးစိတ်ရှင်းလင်းစွာ ဖော်ပြကာ ခေါင်းဆောင်များအား ၎င်းတို့ကို ဖယ်ရှားစေလော့။ ဤသည်မှာ ဉာဏ်ပညာရှိခြင်း ဟုတ်သလော။ (ဟုတ်သည်။) တစ်ဖက်တွင် သင်သည် ယုံကြည်ခြင်းရှိရမည်ဖြစ်ပြီး ဆိုးယုတ်သောသူများ၊ အန္တိခရစ်များ၊ သို့မဟုတ် စာတန်ကို မကြောက်ရွံ့ရပေ။ အခြားတစ်ဖက်တွင် သင်သည် သင့်အပေါ် ၎င်းတို့၏ လုပ်ဆောင်မှုများအား လူတစ်ယောက်က အခြားတစ်ယောက်ကို အနိုင်ကျင့်ခြင်းအဖြစ် မမြင်သင့်ပေ။ ဤအရာ၏ အနှစ်သာရကို စာတန်က လူတို့အား အရူးလုပ်နေခြင်း၊ ညှဉ်းပန်းနေခြင်း၊ နင်းချေနေခြင်းအဖြစ် မြင်သင့်သည်။ ထို့နောက် အခြေအနေအပေါ် မူတည်ပြီး သင်သည် ၎င်းတို့၏ ညှဉ်းပန်းမှုကို ကိုင်တွယ်ရန် ဉာဏ်ပညာကို အသုံးချသင့်သည်။ ၎င်းတို့ကို ဖော်ထုတ်ပြီး တိုင်ကြားရန် သင့်တော်သောအချိန်ကို ရှာသင့်သည်။ ဘုရားအိမ်တော်နှင့် အသင်းတော်အလုပ်၏ အကျိုးစီးပွားများကို ကာကွယ်ပေးသင့်သည်။ ဤသည်မှာ သင်ခိုင်မာစွာ ရပ်တည်သင့်သည့် သက်သေခံချက်ဖြစ်ပြီး လူတစ်ယောက်အနေဖြင့် သင်ဖြည့်ဆည်းသင့်သည့် တာဝန်၊ ဝတ္တရားဖြစ်သည်။ ၎င်းတို့က သင့်အား မည်သို့ အနိုင်ကျင့်သည်ဖြစ်စေ၊ မမျှတစွာ ဆက်ဆံသည်ဖြစ်စေ အနိုင်ကျင့်ခြင်းအဖြစ် မမြင်နှင့်။ သင့်အား အနိုင်ကျင့်နေသည်မှာ ၎င်းတို့မဟုတ်။ ဤသည်မှာ စာတန်က လူတို့အား အရူးလုပ်နေခြင်း၊ နင်းခြေနေခြင်းနှင့် ညှဉ်းပန်းနေခြင်း ဖြစ်သည်။ အဆင်းနီသောနဂါးကြီးက ဘုရားသခင်အား ယုံကြည်သူများကို ဖိနှိပ်သောအခါတွင် သူသည် သင့်အား အနိုင်ကျင့်နေသည်ဟု သင်ပြောမည်လော။ (မပြောပါ။) သူသည် သင့်အား အနိုင်ကျင့်နေခြင်းမဟုတ်။ သူသည် သင့်အား အဘယ်ကြောင့် ဖိနှိပ်သနည်း။ (သူ၏ အနှစ်သာရသည် ဘုရားသခင်အား အာခံရန်ဖြစ်သောကြောင့် ဖြစ်သည်။) သူ၏ အနှစ်သာရသည် ဘုရားသခင်ကို အာခံရန် ဖြစ်သည်။ သူသည် ဘုရားသခင်အား ရန်သူအဖြစ် မှတ်ယူပြီး ဘုရားသခင်၏ အမှုတော်အားလုံးကို သူ၏မျက်လုံးမှ သံအဖြစ်၊ သူ၏နံဘေးမှ ဆူးအဖြစ် မြင်သည်။ သူသည် ဘုရားသခင်က ရွေးချယ်သော လူတို့ကိုလည်း ရန်သူများအဖြစ် သဘောထားသည်။ သင်သည် ဘုရားသခင်နောက်လိုက်လျှင် သူသည် သင့်အား မုန်းလိမ့်မည်။ ကျမ်းစာတွင် ပြောသကဲ့သို့ “လောကီသားတို့သည် သင်တို့ကိုမုန်းလျှင်၊ သင်တို့ကို မမုန်းမှီ ငါ့ကိုမုန်းကြသည်ကို သိမှတ်ကြလော့။” (ရှင်ယောဟန်ခရစ်ဝင် ၁၅:၁၈) ဟူ၍ ဖြစ်သည်။ အဆင်းနီသော နဂါးကြီးသည် လူတို့ကို မုန်းသည်။ ဘုရားကို မုန်းသည်။ ဘုရားအား ရန်သူအဖြစ် မှတ်ယူသည်။ ထို့အပြင် ဘုရားနောက်လိုက်သူများကို၊ အထူးသဖြင့် သမ္မာတရားအား လက်တွေ့လုပ်ဆောင်သူများကို ရန်သူများအဖြစ် မှတ်ယူသည်။ ဤအတွက်ကြောင့် သူသည် သင့်အား ဖိနှိပ်လိုခြင်း၊ သတ်လိုခြင်း၊ ဘုရားနောက်သို့ သင်လိုက်ခြင်းအား တားဆီးလိုခြင်း၊ သင့်ကို သူ့အား ကိုးကွယ်လိုက်လျှောက်ရန် လုပ်ဆောင်လိုခြင်း၊ သင့်အား ဘုရားသခင်ကို ကျိန်ဆဲရန် လုပ်ဆောင်လိုခြင်း ဖြစ်သည်။ သင်က “ငါသည် သူ့ကို ကျိန်ဆဲမည်မဟုတ်” ဟု ဆိုကောင်းဆိုနိုင်သည်။ ဤသို့ဆိုလျှင် သူသည် “သင်သည် ဘုရားသခင်ကို မကျိန်ဆဲလျှင် သေမည်”ဟု သင့်အား ခြိမ်းခြောက်မည်။ သူသည် သင့်အား “ကွန်မြူနစ်ပါတီသည် ကောင်းသည်” ဟု ပြောရန် အတင်းအကျပ်ခိုင်းစေဖို့ ကြိုးစားမည်။ ပြီးလျှင် သင်က “ငါသည် ထိုသို့ပြောမည်မဟုတ်” ဟု တုံ့ပြန်မည်။ ထို့နောက် သူသည် “သင်မပြောလျှင် ငါသည်သင့်ကို အခက်တွေ့အောင် လုပ်မည်။ ငါသည် သင့်အား ရက်စက်သော နှိပ်စက်မှုဖြင့် ဆက်ဆံပြီး တုံ့ပြန်မည်” ဟု ပြောလိမ့်မည်။ ဤသည်မှာ သင့်အား အနိုင်ကျင့်ခြင်း ဖြစ်သလော။ မဟုတ်ပေ။ ဤသည်မှာ စာတန်က လူတို့အား နှိပ်စက်နေခြင်း ဖြစ်သည်။ သင် နားလည်သလော။ (နားလည်ပါသည်။) အနိုင်ကျင့်ခြင်းကိစ္စနှင့် ကိုင်တွယ်ဖြေရှင်းသောအခါ မှန်ကန်သောနားလည်မှုရှိရမည်။ လူ့အဖွဲ့အစည်းနှင့် လူအုပ်စုထဲတွင် သင်သည် လူသားရှုထောင့်မှ ကြည့်လျှင် လူတိုင်းက အနိုင်ကျင့်သူနှင့် အနိုင်ကျင့်ခြင်း ခံရသည့်နေရာနှစ်ခုလုံးကို ခံယူကြရသည်။ သို့သော် သမ္မာတရားရှုထောင့်မှ ကြည့်လျှင် ဤသို့ မမြင်သင့်ပေ။ သင့်အား အနိုင်ကျင့်ပြီး ထိန်းချုပ်လိုသော မည်သူမဆို၏ အပြုအမူ၏ အနှစ်သာရကို အနိုင်ကျင့်ခြင်းဖြင့် မသတ်မှတ်ပေ။ ထိုအစား ယင်းမှာ စာတန်က အရူးလုပ်နေခြင်း၊ နှိပ်စက်နေခြင်း၊ ကြိုးကိုင်ခြယ်လှယ်နေခြင်း၊ နင်းချေနေခြင်းနှင့် ဖျက်ဆီးနေခြင်း ဖြစ်သည်။ အတိအကျဆိုရလျှင် ၎င်းတို့သည် သင့်အား ဆင်ခြင်တုံတရားရှိပြီး လူသားဆန်သော နည်းလမ်းများဖြင့် ဆက်ဆံနေခြင်း မဟုတ်၊ ၎င်းတို့သည် သင့်အား မျှတစွာ ဆက်ဆံနေခြင်းမဟုတ်၊ ထိုထက် ၎င်းတို့သည် စာတန်၏ ရှုထောင့်နှင့် ရပ်တည်ချက်ကို ခံယူနေခြင်း၊ သင့်အား ၎င်းတို့ ဆက်ဆံသည့်၊ ပြောဆိုသည့်၊ သင်နှင့်အပြန်အလှန်ဆက်ဆံသည့်ပုံစံတွင် ၎င်းတို့၏ လမ်းညွှန်အဖြစ် စာတန်၏ အတွေးများကို အသုံးပြုနေခြင်း ဖြစ်သည်ဟု ဆိုလိုသည်။ ဥပမာ သင်နှင့် ဆိုးယုတ်သူတစ်ယောက်သည် တစ်ခန်းထဲတွင် အတူနေသည်ဆိုပါစို့။ သင်က ဦးစွာရောက်သောကြောင့် သင့်တော်သောနေရာကို သင် ဦးစွာရွေးခွင့်ရသင့်သည်။ သင်သည် ကုတင်အောက်ထပ်ကို ရွေးသည်။ ထိုသူသည် ရောက်လာပြီး ဤအရာကို မြင်သည်နှင့် တစ်ပြိုင်နက် “သင့်အနေဖြင့် ကုတင်အောက်ထပ်ကို ရွေးချယ်ခြင်းသည် မှန်ကန်သင့်တော်သလော။ ကျွန်ုပ်သည်ပင် မရွေးချယ်ရသေးပါ။ သင့်အလှည့်ဖြစ်သလော။ ကျွန်ုပ်ရှိနေရက်သားနှင့် သင်သည် ကုတင်အောက်ထပ်တွင် အိပ်ရဲသလော။ ရဲတင်းလှသည်။ သင်သည် ကျွန်ုပ်နှင့်ပင် မဆွေးနွေးဘဲ ကုတင်အောက်ထပ်ကို အိပ်ရန်အတွက် ရွေးချယ်ပစ်လိုက်သည်။ ကုတင်အပေါ်ထပ်သို့ သွားပါ” ဟု ဆိုသည်။ သင်က “သင်က အဘယ်ကြောင့် ကုတင်အပေါ်ထပ်တွင် မအိပ်သင့်သနည်း။ သင်သည် ကျွန်ုပ်နောက်မှ ရောက်လာသည်။ ထိုအစီအစဉ်အရ သင်က ကုတင်အပေါ်ထပ်တွင် အိပ်သင့်သည်” ဟု တုံ့ပြန်သည်။ ထိုသူက “အစီအစဉ် ဟုတ်သလော။ မည်သည့်အစီအစဉ် နောက်သို့မျှ ငါ လုံးဝ မလိုက်ခဲ့ပါ။ ငါသည် မည်သည့်နေရာတွင်မျှ တန်းမစီပါ။ ငါသည် သမ္မတကို တွေ့ဖို့ကိုပင် တန်းမစီပါ။ ငါမည်သူဖြစ်သည်ဆိုသည်ကို သိရန်ပင် သင်အားထုတ်ခဲ့သလော။ သင်သည် ငါ့အား တန်းစီသည့်အကြောင်းကို ပြောရဲသည်။ ရဲတင်းလှသည်။ သင်သေလိုသလော။ ကုတင်အပေါ်ထပ်သို့ သွား” ဟု ဆိုသည်။ ထို့ကြောင့် သင်သည် နာခံစွာဖြင့် ကုတင်အပေါ်ထပ်၌ သွားအိပ်ရသည်။ ဤသည်မှာ သင့်အား အနိုင်ကျင့်ခြင်း ဖြစ်သလော။ လူသားရှုထောင့်မှကြည့်လျှင် ဤသည်မှာ အနိုင်ကျင့်သည့် ပုံစံရှိသည်။ သူသည် သင့်အား ရိုးအသည်ဟုမြင်သည်။ သူ ကြိုးကိုင်ခြယ်လှယ်နိုင်သည့်သူအဖြစ် မြင်သည်။ သူမည်သူဖြစ်သည်ဆိုသည်ကို သင်နားလည်စေရန်အတွက် သူသည် သင့်အား ဦးစွာ အာဏာပြခြိမ်းခြောက်ပြီး သင်ခန်းစာပေးသည်။ ဤသည်မှာ လူသားရှုထောင့်မှဖြစ်စေ၊ လူသားခံစားချက်များ၏ ရှုထောင့်မှဖြစ်စေ၊ ဇာတိပကတိရှုထောင့်မှဖြစ်စေ ကြည့်ခြင်း ဖြစ်သည်။ သို့သော် ဤအရာကို သမ္မာတရားရှုထောင့်မှကြည့်လျှင် သင်သည် ထိုနည်းအတိုင်း မြင်နိုင်သလော။ သင်သည် ကုတင်အောက်ထပ်ကို ဦးစွာရွေးခဲ့သည်။ အရာရာတိုင်းက အစီအစဉ်တကျဖြစ်သည်။ သို့သော် သင့်ကို နေရာရွှေ့ရန် သူက မရမကတောင်းဆိုပြီး သင့်အား ကုတင်အပေါ်ထပ်သို့ပြောင်းအောင် စိတ်အနှောင့်အယှက်ပေးသည်။ ဤသည်မှာ ကျိုးကြောင်းမသင့်ခြင်း မဟုတ်သလော။ ဤသည်မှာ သူက သင့်အား ညှဉ်းပန်းနေခြင်း မဟုတ်သလော။ သူသည် သင့်အား လူသားတစ်ဦးအဖြစ် မဆက်ဆံခြင်း မဟုတ်လော။ သူသည် သင့်အား မလေးစားခြင်း မဟုတ်သလော။ သူသည် အကြီးအကဲကဲ့သို့ ပြုမူနေခြင်း၊ သင့်အား အစေခံ၊ သို့မဟုတ် ကျွန်အဖြစ် ဆက်ဆံနေခြင်း မဟုတ်လော။ သူ့အတွေးရှိ ကျိုးကြောင်းဆင်ခြင်ပုံမှာ အဘယ်နည်း။ သူကဲ့သို့ လူမရှိန်လောက်သောသူတိုင်းသည် သူ၏ အစေခံ၊ သူ အမိန့်ပေးနိုင်သောသူ၊ သူညှဉ်းပန်းနိုင်သောသူဖြစ်သည်။ သမ္မာတရားရှုထောင့်မှ ကြည့်လျှင် ဤအရာကို အနိုင်ကျင့်ခြင်းဟု မဆိုနိုင်ပေ။ လူတို့အား ညှဉ်းပန်းခြင်းနှင့် သက်ဆိုင်သည်။ မည်သူက လူတို့အား ညှဉ်းပန်းနိုင်သနည်း။ ဆိုးယုတ်သောလူများ၊ မကောင်းဆိုးဝါးများ၊ လူမိုက်များ၊ လူရမ်းကားများ၊ လူလိမ်လူညစ်များ၊ ကျိုးကြောင်းမသင့်သော၊ လူ့သဘာဝကင်းမဲ့သော၊ ပြီးလျှင် မည်သူ့အပေါ်မျှ လေးစားမှုမရှိသောလူများ ဖြစ်သည်။ ၎င်းတို့သည် မည်သို့နေရာသို့ သွားပါစေ စည်းကမ်းများကို မလိုက်နာပေ။ ၎င်းတို့သည် အကြီးအကဲဖြစ်သည့်အလား၊ ကောင်းသော၊ အခွင့်သာသော၊ သို့မဟုတ် အကျိုးရှိသော မည်သည့်အရာမဆိုကို ၎င်းတို့သာ ပိုင်ဆိုင်သည့်အလား ပြုမူသည်။ အခြားလူများက ဤသို့သောအရာများကို လုံးဝ မျှဝေယူခွင့်မရှိ၊ သို့မဟုတ် ဤအရာများအား ယူဖို့ စဉ်းစားခွင့်ပင်မရှိ။ ဤသည်မှာ လူလိမ်လူညစ် မဟုတ်လော။ (ဟုတ်ပါသည်။) ဤသည်မှာ လူလိမ်လူညစ်များနှင့် မကောင်းဆိုးဝါးများ လုပ်ဆောင်သည့်အရာ ဖြစ်သည်။ ၎င်းတို့သည် သင့်အား ဤသို့ ညှဉ်းပန်းနေသောကြောင့် သင်သည် ကြောက်ရွံ့မည် မဟုတ်လော။ သင်က “အလို၊ ဤသို့ဆိုလျှင် အမှန်တွင် ဤမျှ ဖြုံရလောက်သောသူများ ရှိနေသည်။ ကုတင်အောက်ထပ်တွင် ငါအိပ်ခြင်းသည် မှားသည်ဟုပင် ၎င်းတို့က ထင်သည်။ မည်သို့ ဖြစ်ပျက်နေသနည်း” ဟု တွေးလိမ့်မည်။ သင်သည် ကြောက်ရွံ့လိမ့်မည်။ ပြီးလျှင် ထိုအချိန်မှစ၍ သင်သည် ၎င်းတို့ကို စကားပြောသောအခါ သေချာစိစစ်၍ ပြောရမည်။ ချင့်ချိန်တွေးဆပြီး “ငါသည် သူ့အား စိတ်မကြည်မသာဖြစ်အောင် လုပ်ဆောင်၍မဖြစ်။ သူ့ကို ရန်စ၍ မဖြစ်။ ရန်စလျှင် သူသည် ငါ့အတွက် အခက်အခဲဖြစ်အောင် လုပ်ဆောင်လိမ့်မည်” ဟု သင် တွေးရလိမ့်မည်။ သင့်တွင် ဤသို့သော စိတ်နေစိတ်ထားမျိုးရှိလျှင် ၎င်းတို့သည် ၎င်းတို့၏ပန်းတိုင်ကို ရရှိပြီး ဖြစ်သည်။ ၎င်းတို့၏ပန်းတိုင်မှာ အဘယ်နည်း။ ၎င်းတို့သည် သင့်အား ခြောက်လှန့်လိုသည်။ သင့်အား ၎င်းတို့ကို ကြောက်အောင် လုပ်ဆောင်လိုသည်။ သင်နှင့် ၎င်းတို့ကြားတွင် ၎င်းတို့က အကြီးအကဲဖြစ်ပြီး သင်က အစေခံဖြစ်သည့် အထက်အောက်ကွာခြားမှုတစ်ခုကို ဖန်တီးလိုသည်။ ပြီးလျှင် မည်သည့်နေရာသို့ သင်သွားသည်ဖြစ်စေ သင်သည် ၎င်းတို့ကို နားထောင်ပြီး အလျှော့ပေးရမည်။ ဤသည်မှာ စာတန်က အမှုအရာများကို လုပ်ဆောင်သည့်ပုံစံနှင့်သက်ဆိုင်သည့် စည်းမျဉ်းများ မဟုတ်လော။ ၎င်းတို့သည် သင်၏ အကြီးအကဲဖြစ်ရပြီး သင်သည် ၎င်းတို့၏ အစေခံဖြစ်ရသည်။ သင်သည် ၎င်းတို့၏ ထင်ရာမြင်ရာ အရေးယူအပြစ်ပေးခြင်း၊ ဆရာလုပ်ခြင်းနှင့် ဆော့ကစားခြင်းကို ခံရမည်။ သင်သည် အရာရာတိုင်း၌ ၎င်းတို့ကို အလျှော့ပေးရမည်။ သင်သည် ၎င်းတို့နှင် တန်းတူညီစွာ ရပ်တည်၍မရပေ။ သင်သည် ၎င်းတို့နှင့် တန်းတူညီလိုလျှင် ဤသို့ သင် တန်းတူဖြစ်နိုင်သည့် တစ်ခုတည်းသော အခြေအနေမှာ ၎င်းတို့ သေသည့်အချိန်ဖြစ်သည်။ သင်သည် သေသူနှင့်သာ တန်းတူညီဖို့ ထိုက်တန်သည်။ ငါ့ကို ပြောလော့။ မည်သည့်အတိုင်းအတာအထိ ၎င်းတို့၏ အနိုင်ကျင့်ခြင်းကို သင်ခံရပြီး ဖြစ်သနည်း။ သင့်စိတ်နှလုံးအတွင်းထဲတွင် ၎င်းတို့၏ မကောင်းမှုများနှင့် တင်စီးသည့်ဟန်ပန်သည် သင့်အား ကြောက်လန့်စေသလော။ (ကြောက်လန့်စေပါသည်။) ဤအချက်ကို သင်လက်ခံပြီးဖြစ်သည်။ သင်သည် အထိခိုက်ခံရပြီး ဖြစ်သည်။ ဤသို့ဆိုလျှင် အကျိုးဆက်အနေဖြင့် သင်သည် ၎င်းတို့၏ ဖျက်ဆီးခြင်းကို ခံရသည်ဟု ဆိုနိုင်သလော။ ၎င်းတို့သည် သင့်အား ၎င်းတို့လက်ထဲတွင် ခိုင်မာစွာ ဆုပ်ကိုင်ထားသည်။ မကောင်းသောအရာများကို ၎င်းတို့ လုပ်ဆောင်ပြီး စည်းမျဉ်းများကို ချိုးဖောက်သောအခါ ထိုအချိန်က ၎င်းတို့သည် သင့်အား ခြေတစ်ချက်ကန်ရုံမျှဖြင့် ကုတင်အောက်ထပ်မှ ကုတင်အပေါ်ထပ်သို့ ပို့ခဲ့သောကြောင့် သင် ထုတ်ပြောပြရဲမည် မဟုတ်ပေ။ သင်သည် ၎င်းတို့ကို နောက်တစ်ဖန် ရန်စရဲမည် မဟုတ်ပေ။ ၎င်းတို့ကို သင်မြင်သောအခါ ၎င်းတို့ကို ရှောင်ကွင်းပြီး သင်လျှောက်မည် ဖြစ်သည်။ ၎င်းတို့၏အကြောင်း ပြောဆိုရုံမျှဖြင့် သင်သည် ဇောချွေးများပြန်လာမည် ဖြစ်သည်။ ဤသည်မှာ ၎င်းတို့ကြောင့် ကြောက်လန့်ခြင်း မဟုတ်လော။ သင်သည် ၎င်းတို့ကို စည်းမျဉ်းများနှင့်အညီ မျှတစွာ မဆက်ဆံရဲပေ။ ၎င်းတို့သည် သင့်အား ၎င်းတို့လက်ထဲတွင် မြဲမြံစွာ ဆုပ်ကိုင်ထားသည်။ ၎င်းတို့လက်ထဲတွင် သင့်အား မြဲမြံစွာ ဆုပ်ကိုင်ထားခြင်း၏ အနှစ်သာရမှာ အဘယ်နည်း။ ဤသည်မှာ ၎င်းတို့က သင့်အား ပိုင်ဆိုင်ပြီး သင့်အား ထိန်းချုပ်သည်ဟု ဆိုလိုသည်။ ဤသို့ မဟုတ်သလော။ (ဟုတ်သည်။) ဤသို့ဆိုလျှင် လူတို့သည် ၎င်းတို့၏ ထိန်းချုပ်ခြင်းကို ရှောင်ကြဉ်ရန်အတွက် ဤအခြေအနေကို မည်သို့ ချဉ်းကပ်သင့်သနည်း။ သင်သည် ဆိုးယုတ်သောသူများက လူတို့အား အနိုင်ကျင့်သည့်ကိစ္စကို စာတန်က လူတို့အား ဖျက်ဆီးပြီး နှိပ်စက်နေသည့်ဖြစ်ရပ်အဖြစ် မှတ်ယူသင့်သည်။ ဤအနှစ်သာရကို သင်သိမြင်ပြီးသည့်နောက်တွင် ဤအရာကို သင်မည်သို့ ချဉ်းကပ်သင့်သနည်း။ သင့်စိတ်နှလုံးအတွင်းထဲတွင် ဆိုးယုတ်သောသူများကို စက်ဆုပ်ပြီး ငြင်းပယ်သင့်သည်။ မကြောက်ရွံ့သင့်ပေ။ သင်သည် “အို သင်သည် ငါ့အား ကုတင်အပေါ်ထပ်တွင် အိပ်စေလိုပါသလား။ ကောင်းပါပြီ။ ကုတင်အပေါ်ထပ်တွင် ငါအိပ်မည်။ သို့သော် ယနေ့တွင် ငါသည် အခြားသောဆိုးယုတ်သူတစ်ယောက်၏ လုပ်ရပ်များကို တွေ့ခဲ့ရသည်။ နောက်ထပ်ဆိုးယုတ်သူတစ်ဦး၏ အနှစ်သာရကို ငါသိမြင်ခဲ့သည်။ ယခုမှစ၍ ငါသည် ဆိုးယုတ်သူများက ၎င်းတို့၏ နေ့စဉ်အသက်တာတွင်၊ လူတို့၏ နောက်ကွယ်တွင် ပါဝင်လုပ်ဆောင်သည့် နောက်ထပ်အပြုအမူအမျိုးအစားတစ်ခုကို ပိုင်းခြားသိမြင်နိုင်လိမ့်မည်။ ပြီးလျှင် ယနေ့မှစ၍ ၎င်းတို့ပြောသည့်၊ လုပ်ဆောင်သည့်အရာကိုလည်းကောင်း၊ လှည့်စားမှုကို ၎င်းတို့ ပါဝင်လုပ်ဆောင်ခြင်း ရှိမရှိကိုလည်းကောင်း ငါနီးကပ်စွာ စောင့်ကြည့်မည်။ ဘုရားအိမ်တော်က ၎င်းတို့ကို အသုံးပြုလျှင် ၎င်းတို့က စည်းမျဉ်းများနှင့်အညီ လုပ်ဆောင်ခြင်း ရှိမရှိကိုလည်းကောင်း၊ ၎င်းတို့သည် ဘုရားအိမ်တော်၏ အကျိုးစီးပွားများအား ထိန်းသိမ်းခြင်းရှိမရှိကိုလည်းကောင်း၊ လှူဖွယ်ပစ္စည်းများကို ၎င်းတို့ ဖြုန်းတီးခြင်းရှိမရှိကိုလည်းကောင်း၊ ၎င်းတို့သည် သူတစ်ပါးတို့အား ညှဉ်းပန်းဆဲရှိမရှိကိုလည်းကောင်း ငါ ကြည့်မည်” ဟု တွေးသင့်သည်။ သင့်စိတ်နှလုံးအတွင်းတွင် “ဘုရားသခင် ကျေးဇူးပြု၍ ဤဆိုးယုတ်သူကို ဖော်ထုတ်တော်မူပါ။ သူ၏ မကောင်းမှုများနှင့် သူ၏ အနှစ်သာရကို ကျွန်ုပ် ပိုင်းခြားသိမြင်နိုင်ရန် ထောက်ကူပေးတော်မူပါ။ ၎င်းတို့မကောင်းမှုများ၏ အထောက်အထားများကို ကျွန်ုပ်စုဝေးနိုင်ရန် ကူညီတော်မူပါ။ ပြီးနောက် သတ္တိကို ပေးတော်မူပါ။ ဆိုးယုတ်သူများကို ကျွန်ုပ်မကြောက်ရန်၊ ၎င်းတို့အား တိုက်ခိုက်ရန် ယုံကြည်ခြင်းနှင့် ခွန်အားရှိဖို့ ထောက်ကူပေးတော်မူပါ” ဟု ဆုတောင်းသင့်သည်။ သင်သည် ထိုသူနှင့် တစ်ခန်းတည်း အတူနေရဦးမည် ဖြစ်ပြီး အပေါ်ယံတွင် မည်သည့်အရာမျှ ပြောင်းလဲမည်မဟုတ်သော်လည်း သူက သင့်အပေါ် လုပ်ဆောင်သမျှတိုင်းသည် အနိုင်ကျင့်ခြင်း မဟုတ်သောကြောင့် သင်သည် ထိုသူကို ကြောက်ရွံ့မည်မဟုတ်။ ဤသည်မှာ သူ၏ စာတန်ဆန်သောသဘာဝအား ဖွင့်ပြခြင်း၊ ဖော်ထုတ်ခြင်းဖြစ်သည်။ သင်သည် ထိုသူအား ဤသို့ ရှုမြင်သောအခါ ထိုသူကို ကြောက်ရွံ့ဦးမည်လော။ သူထုတ်ဖော်သည့် မကောင်းမှုတိုင်းနှင့် သူဖွင့်ဟသည့် အဓိပ္ပာယ်မရှိသော စကားတိုင်းတွင် သင်သည် သင့်စိတ်နှလုံး၌ ထိုသူကို ကျိန်ဆဲပြီး “သင်သည် နတ်ဆိုးတစ်ကောင်ဖြစ်သည်။ စာတန်ဖြစ်သည်။ သင်သည် မကောင်းမှုပြုလုပ်ပြီး ဘုရားသခင်ကို အာခံသည်။ အနှေးနှင့်အမြန် သင်သည် ကျိန်ဆဲခြင်းခံရမည်။ ဘုရားသခင်က သင့်အား လွတ်မြောက်ခွင့်ပြုမည်မဟုတ်။ သင်သည် နောက်ဆုံးတွင် ဖော်ထုတ်ခြင်းခံရလိမ့်မည်” ဟု ဆိုလိမ့်မည်။ ဤသည်မှာ ဆိုးယုတ်သူများကို သင်ကိုင်တွယ်သင့်သည့်ပုံစံဖြစ်သည်။ သင်သည် ၎င်းတို့နှင့် တိုက်ခိုက်ရန်အတွက် ယုံကြည်ခြင်းနှင့် ခွန်အားရှိရမည်။ ဘုရားသခင်ထံ ဆုတောင်းရမည်။ ဤသို့ဆိုလျှင် သင့်စိတ်နှလုံးသည် ခွန်အားရှိလိမ့်မည်။ ၎င်းတို့ကို သင်ကြောက်မည်မဟုတ်။ ဤသို့ဆိုလျှင် အဘယ်နည်း။ ဤနည်းဗျူဟာများက ထိရောက်မှုမရှိသလော။ (ထိရောက်မှုရှိပါသည်။) သင်သည် သမ္မာတရား၏ ရပ်တည်ချက်မှနေ၍ ၎င်းတို့အား ဤသို့ ပိုင်းခြားသိမြင်သောအခါ “လူတစ်ယောက်သည် အခြားသူများကို ထိခိုက်စေရန် မည်သောအခါမျှ မကြံရွယ်သင့်သော်လည်း အခြားသူများက လာရောက် ထိခိုက်နိုင်သည်ကို အမြဲကာကွယ်သင့်သည်” ဆိုသည့် သင့်မိဘများက သင့်အား သင်ကြားပေးခဲ့သည့်အရာထက် ပို၍ လက်တွေ့ကျသည်မဟုတ်လော။ သတိထား ကာကွယ်ခြင်းမှာ မည်သို့အသုံးဝင်သနည်း။ စာတန်က သင့်အား နှိပ်စက်ခြင်း၊ ဖျက်ဆီးခြင်းကို သင် မကာကွယ်နိုင်ပေ။ စာတန်က သင့်အား ဖျက်ဆီးခြင်းနှင့် နှိပ်စက်ခြင်းသည် သတိထား ကာကွယ်နိုင်သည့်အရာများ မဟုတ်ပေ။ ယင်းတို့သည် နေရာတိုင်းတွင်ရှိသည်။ လူတို့အပေါ် စာတန်၏ ဖျက်ဆီးခြင်းသည် အပေါ်ယံတွင်သာမဟုတ်၊ အပြင်ပန်းတွင်သာ မဟုတ်ပေ။ သင့်အတွေးများတွင်လည်း သင့်အား ဖျက်ဆီးသည်။ ထိုအရာကို သင် သတိထားကာကွယ်နိုင်သလော။ အရေးကြီးဆုံးသောအရာမှာ သင့်အနေဖြင့် သမ္မာတရားဖြင့် သင့်ကိုယ်သင်ပြင်ဆင်ပြီး ဘုရားအပေါ် ကိုးစားရန် ဖြစ်သည်။ သင်သည် ဆိုးယုတ်သူတို့၏ လုပ်ရပ်များကို ပိုင်းခြားသိမြင်သင့်ရုံသာမက ဆိုးယုတ်သူများ၏ အနှစ်သာရကိုလည်း ပိုင်းခြားသိမြင်သင့်သည်။ တစ်ချိန်တည်းတွင် သင်သည် ဆိုးယုတ်သူများက ဖော်ပြသည့် အတွေးအမြင်အမျိုးမျိုးကို ပိုင်းခြားသိမြင်သင့်သည်။ ထို့နောက်တွင် ၎င်းတို့ကို ဖော်ထုတ်ရန်၊ စိစစ်ရန်အတွက် ဘုရားနှုတ်ကပတ်တော်နှင့် သမ္မာတရားကို အသုံးပြုကာ သင့်ကိုယ်သင် သမ္မာတရားနှင့်ပြင်ဆင်လော့။ သို့မှသာ ညီအစ်ကိုမောင်နှမများသည် ပိုင်းခြားသိမြင်မှုကို ရရှိနိုင်သည်။ ထို့နောက်တွင် လူတိုင်းက ၎င်းတို့ကို အတူတကွ ငြင်းပယ်နိုင်ရန် ထကြွနိုင်သည်။ ဤသည်မှာ အဘယ်မျှကောင်းလိုက်သနည်း။ သင်သည် အစဉ်သဖြင့် ခုခံနေလျှင်၊ အစဉ်သဖြင့် သတိထားကာကွယ်နေလျှင်၊ အစဉ်ငြင်းဆန်နေလျှင်၊ သို့မဟုတ် ရှောင်နေလျှင် ဤသည်မှာ သူရဲဘောကြောင်သူဖြစ်ခြင်း ဖြစ်သည်။ အောင်မြင်သူတစ်ဦး၏ သရုပ်သကန်မဟုတ်ပေ။

ဤအရာအားလုံးကို မိတ်သဟာယဖွဲ့ပြီးသည့်နောက်တွင် သင်တို့သည် လူတို့အနိုင်ကျင့်ခံရခြင်းကိစ္စအပေါ် အမြင်သစ် ရှိသလော။ အနိုင်ကျင့်ခြင်းသည် မှန်သလော။ (မမှန်ပါ။) အနိုင်ကျင့်ခြင်း၏ သဘောသဘာဝမှာ အဘယ်နည်း။ (ဆိုးယုတ်သောလူများက အခြားလူများကို ညှဉ်းပန်းခြင်း ဖြစ်သည်။) အနှစ်သာရတွင် ဆိုးယုတ်သောလူများနှင့် စာတန်က အခြားလူများကို ညှဉ်းပန်းပြီး အရူးလုပ်နေခြင်း ဖြစ်သည်။ ယခုတွင် အနိုင်ကျင့်ခံရခြင်း၏ သဘောသဘာဝမှာ အဘယ်နည်း။ (အားနည်းခြင်း၊ သမ္မာတရားအား လက်တွေ့မလုပ်ဆောင်ခြင်း၊ မထကြွရဲသလို မခုခံရဲခြင်းတို့ဖြစ်သည်။) မှန်သည်။ ဆိုးယုတ်သူများအား ကြောက်ရွံ့ခြင်း၊ မကောင်းသော အင်အားစုများအား ကြောက်ရွံ့ခြင်း၊ စာတန်ကို တိုက်ခိုက်ရန် ယုံကြည်ခြင်း ကင်းမဲ့ခြင်း၊ စာတန်၏ အကျည်းတန်မျက်နှာကို သိမြင်ရန်၊ ပိုင်းခြားရန်နှင့် ရိပ်စားမိရန် ယုံကြည်ခြင်း ကင်းမဲ့ခြင်း၊ ပြီးလျှင် သင့်အပေါ် စာတန်၏ နင်းချေခြင်း၊ နှိပ်စက်ခြင်းအား ခုခံရန် ယုံကြည်ခြင်း ကင်းမဲ့ခြင်းတို့သည် ဤအရာ၏ သဘောသဘာဝ မဟုတ်လော။ (ဟုတ်ပါသည်။) ယုံကြည်ခြင်းမရှိသူတို့သည် ၎င်းတို့၏ စိတ်နှလုံးတွင် အစဉ်သဖြင့် အထုံးအနှောင်တစ်ခုရှိသည်။ ၎င်းတို့သည် အစဉ်ကြောက်ရွံ့ပြီး “ငါသည် အခြားလူများ၏ အနိုင်ကျင့်ခြင်းကို ခံရ၍ မဖြစ်။ ငါသည် အခြားလူများကို အနိုင်မကျင့်သကဲ့သို့ အခြားလူများက အနိုင်ကျင့်ခြင်းကို ခံရ၍ မဖြစ်။ ငါ၏ မိခင် ပြောသကဲ့သို့ ‘လူတစ်ယောက်သည် အခြားသူများကို ထိခိုက်စေရန် မည်သောအခါမျှ မကြံရွယ်သင့်သော်လည်း အခြားသူများက လာရောက် ထိခိုက်နိုင်သည်ကို အမြဲကာကွယ်သင့်သည်’ ဟူ၍ ဖြစ်သည်” ဟု တွေးကြသည်။ ၎င်းတို့သည် ဘုရားသခင်ထံ ဆုတောင်းပြီး “အို ဘုရားသခင် ကျေးဇူးပြု၍ ဆိုးယုတ်သူများနှင့် မကြုံရပါစေနှင့်။ ကျွန်ုပ်သည် ကြောက်ရွံ့တတ်သည်။ ကျွန်ုပ်သည် အစဉ်သဖြင့် ဟန်ဆောင်မှုကင်းပြီး ရိုးရှင်းသည်။ ကျွန်ုပ်သည် ကိုယ်တော်ကို ယုံကြည်ပြီး ကိုယ်တော်နောက်သို့ လိုက်သည်။ ကိုယ်တော်သည် ကျွန်ုပ်ကို ကာကွယ်ရမည်” ဟု ပြောသည်။ ဤသည်မှာ ပျော့ညံ့ခြင်း ဖြစ်သည်။ သမ္မာတရားများစွာကို သင်ကြားခဲ့ပြီးဖြစ်ကာ သမ္မာတရားများစွာကို သင်နားလည်သည်။ သင်သည် နတ်ဆိုးများနှင့် စာတန်ကို မကြောက်ပေ။ ဤသို့ဆိုလျှင် ဆိုးယုတ်သူကို သင်ကြောက်သလော။ အဆင်းနီသောနဂါးကြီးကို သင်တို့ ကြောက်သလော။ (အဖမ်းခံရလျှင် ကျွန်ုပ်ကြောက်ရွံ့ပါမည်။ သို့သော် ဘုရားသခင်ကို ဆုတောင်းပြီး ကိုးစားနိုင်ပါသည်။) ဤသည်မှာ သင်သည် ယင်း၏ ဆိုးယုတ်မှုကို ကြောက်ရွံ့ခြင်း မရှိသေးဟု ဆိုလိုသည်။ ဤသည်မှာလည်း ယုံကြည်ခြင်း၏ အခြေခံအုတ်မြစ်တစ်ခုနှင့်သာလာသော သရုပ်သကန်တစ်ခု ဖြစ်သည်။ လူအချို့က “ကျွန်ုပ်သည် အဆင်းနီသောနဂါးကြီးကို ကြောက်သည်ဟု ကိုယ်တော်က ဆိုသည်။ ကျွန်ုပ်သည် အဆင်းနီသောနဂါးကြီးကို ကြောက်လျှင် ဤမျှအထိ ရောက်ရှိလာမည်လော။ ဤသည်မှာ အမှန်တရားတစ်ခု မဟုတ်လော။ သို့သော် ကျွန်ုပ်သည် အဆင်းနီသောနဂါးကြီးကို မကြောက်ဟု ပြောရန် သင်က ကျွန်ုပ်အား တောင်းဆိုလျှင် ကျွန်ုပ်သည် ဤသို့ပြောရန် အနည်းငယ်ကြောက်ရွံ့ဆဲဖြစ်သည်။ အဆင်းနီသောနဂါးကြီးက ဤအရာကို ကြားသွားလျှင် အဘယ်သို့လုပ်မည်နည်း” ဟု ဆိုကြသည်။ ကြောက်ရွံ့မှုတစ်ခုခု ရှိနေသေးသည်။ ဤသို့သောလူများသည် အဆင်းနီသောနဂါးကြီးက ကောက်ကျစ်ဆိုးညစ်ပြီး ရက်စက်သည်ဟု လူအများရှေ့၌ ပြောရန် အနည်းငယ်ကြောက်သည်။ ၎င်းတို့တွင် ထို ယုံကြည်ခြင်းကင်းမဲ့ပြီး ၎င်းတို့၏ ဝိညာဉ်ရင့်ကျက်မှုက သေးနုပ်လွန်းသည်။ ငါသည် သင့်အား အဆင်းနီသောနဂါးကြီးနှင့် ပြောင်ပြောင်တင်းတင်း ယှဉ်ပြိုင်ရန်၊ သို့မဟုတ် သူ့ကို ရန်စရန် တောင်းဆိုနေခြင်းမဟုတ်။ သို့သော် သင့်စိတ်နှလုံးအတွင်းထဲတွင် အနည်းဆုံးအနေဖြင့် အဆင်းနီသောနဂါးကြီးသည်၊ ဤမကောင်းဆိုးဝါးသည် လူတို့အား နှိပ်စက်ခြင်း၊ ဖျက်ဆီးခြင်း၊ အရူးလုပ်ခြင်း၊ နင်းချေခြင်း၊ ထို့နောက် ၎င်းတို့အား ဝါးမြိုခြင်းဖြင့် ဆက်ဆံသည်ဆိုသည်ကို သိသင့်သည်။ ဤသည်မှာ အနိုင်ကျင့်ခြင်းမဟုတ်။ ယုံကြည်သူများက ရိုးအသောကြောင့်၊ စည်းကမ်းလိုက်နာသောကြောင့်၊ ဥပဒေလိုက်နာသောကြောင့် ယင်းက ၎င်းတို့ကို အနိုင်ကျင့်ပြီး ညှဉ်းပန်းသကဲ့သို့ မဟုတ်ပေ။ ဤသည်မှာ အဓိပ္ပာယ်မရှိ။ ဤသည်မှာ ဝိညာဉ်ရေးနားလည်မှု ကင်းမဲ့သည့် ပြောဆိုချက်ဖြစ်သည်။ အဆင်းနီသောနဂါးကြီးက သင့်အား နှိပ်စက်နေခြင်း ဖြစ်သည်။ သူသည် သင့်အား မည်သို့ နှိပ်စက်နေသနည်း။ သူသည် သင့်အား ကြိမ်းဝါးသည်။ ခြိမ်းခြောက်သည်။ ဖိနှိပ်သည်။ ပြီးလျှင် နှိပ်စက်သည်။ သူသည် သင့်အား နှိပ်စက်ခြင်း၏ ရည်ရွယ်ချက်မှာ အဘယ်နည်း။ သင်၏ ယုံကြည်ခြင်းကို စွန့်လွှတ်စေရန်၊ ဘုရားသခင်အား သင်ငြင်းပယ်စေရန်၊ ဘုရားသခင်အား စွန့်ပစ်စေရန်၊ ပြီးလျှင် သူ့အား အလျှော့ပေးရန်၊ အဆုံး၌ သူ့ကို သင်ကိုးကွယ်စေရန်၊ နာခံရန်၊ သူ၏ လက်အောက်ခံဘဝသို့ ကျရောက်စေရန်၊ သူ၏ အတွေးအမျိုးမျိုးကို လက်ခံစေရန်နှင့် သူ၏ရှေ့တွင် ဒူးထောက်ကိုးကွယ်စေရန် ဖြစ်သည်။ သူသည် ဤအရာကို နှစ်သက်ကျေနပ်သည်။ ဤသည်မှာ သင့်အား ဖိနှိပ်ခြင်းတွင် သူ၏ ရည်ရွယ်ချက်ဖြစ်သည်။ သင်သည် ဘုရားနောက်လိုက်ပြီး သူ့နောက်မလိုက်သည်ကို သူမြင်သောကြောင့် သူသည် မနာလိုဖြစ်ပြီး သင့်အား လက်လွှတ်ပေးမည်မဟုတ်ပေ။ သင်သည် ဘုရားနောက်မလိုက်လျှင် သူသည် သင့်အား လက်လွှတ်မည်မှာ အမှန်ဖြစ်သလော။ (မဟုတ်ပါ။ ဘုရားသခင်အား မယုံကြည်သူများကိုလည်း သူ နှိပ်စက်ပါသည်။) မှန်သည်။ အရပ်စကားနှင့်ပြောလျှင် ဤသည်မှာ သူ၏ ပုံစံပင်ဖြစ်သည်။ ပို၍ အတိအကျဆိုရလျှင် ဤသည်မှာ သူ၏ သဘာဝအနှစ်သာရ ဖြစ်သည်။ သူ့နောက်သို့ လိုက်သောသူများ၊ သူ့ကို ချီးမွမ်းသူများသည်ပင် သူ၏ နှိပ်စက်ခြင်း၊ အရူးလုပ်ခြင်းနှင့် နင်းချေခြင်းကို ခံရဆဲဖြစ်သည်။ ပြီးလျှင် သူသည် ၎င်းတို့ကို အသုံးပြုပြီးနောက်တွင် ၎င်းတို့ကို လွှင့်ပစ်ပြီး ၎င်းတို့၏ နှုတ်ကို ပိတ်ရန်အတွက် ၎င်းတို့ထံမှ အချို့ကိုပင် သတ်ပစ်ကာ အဆုံးတွင် ၎င်းတို့ကို အလုံးစုံ ဝါးမြိုသည်။ မည်သို့ပင်ဖြစ်စေ ၎င်းတို့အတွက် အဆုံးသတ်မလှပေ။ မည်သည့်အရာပင်ဖြစ်စေ လူတို့အတွင်းသို့ အတွေးအမြင်အမျိုးမျိုးကို မိသားစုက ပုံစံသွင်းပြီး သွတ်သွင်းခြင်း၏ အဆုံးစွန်ရည်ရွယ်ချက်သည် ၎င်းတို့အား ကာကွယ်ပေးရန်၊ သို့မဟုတ် လမ်းမှန်ပေါ်သို့ ခေါ်ဆောင်ရန် အမှန်တကယ်မဟုတ် ဆိုသည်ကို ၎င်းတို့ ရှင်းလင်းစွာ မြင်သင့်သည်။ ဤအစား လူတို့အား ဘုရားသခင်ထံမှ အဝေးသို့ ဦးလှည့်ပေးရန်၊ လူတို့အား စာတန်၏ အတွေးအခေါ်များအတိုင်း အသက်ရှင်စေရန်၊ လူတို့အား လူ့အဖွဲ့အစည်းနှင့် စာတန်ထံမှလာသော အတွေးအမျိုးမျိုး၏ နင်းချေခြင်းနှင့် ဆိုးယုတ်သော ရေပန်းစားမှုအမျိုးမျိုး၏ ပုံစံသွင်းခြင်းကို ထပ်ခါထပ်ခါ၊ တဝဲလည်လည်ဖြင့် လက်ခံစေရန် ဖြစ်သည်။ မိသားစုက ဤသို့ လုပ်ဆောင်ခြင်း၏ ကနဦးရည်ရွယ်ချက်၊ သို့မဟုတ် အကြောင်းမှာ မည်သို့ဖြစ်စေ အဆုံးတွင် ယင်းသည် လူတို့အား လမ်းမှန်ပေါ်သို့ လမ်းပြမပေးနိုင်ပေ၊ သို့မဟုတ် လူတို့အား သမ္မာတရားစစ်မှန်မှုထဲသို့ ဝင်ရောက်ပြီး အဆုံး၌ ကယ်တင်ခြင်းရရှိရန် ခေါ်ဆောင်မပေးနိုင်ပေ။ ထို့ကြောင့် မိသားစုများထံမှလာသော အတွေးအမြင်အမျိုးမျိုးသည် လူတို့ လက်လွှတ်ရမည့် အရာတစ်ခု၊ သမ္မာတရားအား လိုက်စားခြင်း ဖြစ်စဉ်နှင့် သမ္မာတရားအား လိုက်စားခြင်း လမ်းကြောင်းတွင် ၎င်းတို့ လက်လွှတ်သင့်သည့်အရာတစ်ခု ဖြစ်သည်။ ကောင်းပြီ။ ယနေ့အတွက် ငါတို့၏ မိတ်သဟာယကို ဤတွင် အဆုံးသတ်ကြစို့။ နှုတ်ဆက်ပါသည်။

၂၀၂၃ ခုနှစ်၊ မတ်လ ၄ ရက်

အောက်ခြေမှတ်စု(များ)-

က။ ဟန်ရှင်းသည် ဟန်မင်းဆက်၏ ထင်ရှားကျော်ကြားသော ဗိုလ်ချုပ်ကြီးတစ်ဦးဖြစ်သည်။ တစ်ခါက သူသည် လူသိမများလာမီတွင် သူ၏ သူရဲဘောကြောင်ခြင်းအတွက် သူ့အား လှောင်ပြောင်သော သားသတ်သမားတစ်ဦး၏ ခြေထောက်များကြားတွင် အတင်းအကျပ် တွားသွားခိုင်းခြင်းကို ခံခဲ့ရသည်။


သမ္မာတရားကို လိုက်စားရန်နည်းလမ်း (၁၅)

သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း

၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

ဂ။ မိမိ၏ မိသားစုမှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

၂။ မိမိ၏ မိသားစုမှ ပုံစံသွင်းခြင်းကို လက်လွှတ်ခြင်း

သင်တို့၏ စုဝေးပွဲများအတွင်းတွင် ငါတို့ လတ်တလော ဆွေးနွေးနေခဲ့သည့် အကြောင်းအရာများအကြောင်းကို မိတ်သဟာယပြုပြီးပြီလော။ (ဘုရားသခင်၊ ကျွန်ုပ်တို့ စုဝေးပွဲများအတောအတွင်းတွင် ဤအကြောင်းအရာများအကြောင်းကို ကျွန်ုပ်တို့ မိတ်သဟာယပြုပြီးဖြစ်ပါသည်။) သင်တို့၏ မိတ်သဟာယမှ မည်သည့်အကျိုးရလဒ် ဖြစ်လာသနည်း။ အသစ်သော ရှာဖွေတွေ့ရှိမှု သို့မဟုတ် သိနားလည်မှု တစ်ခုတလေ ကြုံကြသလော။ ငါတို့ မိတ်သဟာယပြုပြီးဖြစ်သည့် ဤအကြောင်းအရာများသည် လူတို့၏ နေ့စဉ်ဘဝများတွင် တွေ့နိုင်သလော။ (အားလုံး တွေ့နိုင်ပါသည်။ ဤအကြောင်းအရာများနှင့် ပတ်သက်၍ ဘုရားသခင်၏ မိတ်သဟာယကို အကြိမ်အနည်းငယ် နားထောင်ပြီးနောက်တွင် ကျွန်ုပ်တို့ မိဘများ၏ သွန်သင်လေ့ကျင့်ပေးမှုနှင့် မျိုးဆက်အဆက်ဆက်မှ ကျွန်ုပ်တို့ မိသားစုများ၏ ပုံစံသွင်းခြင်းတို့က ကျွန်ုပ်တို့ကို အတော်ပင် ပြင်းပြင်းထန်ထန် ဖောက်ပြန်ပျက်စီးစေပြီး ဖြစ်သည်ကို ကျွန်ုပ် သိရပါသည်။ ကလေးဘဝကတည်းက ကျွန်ုပ်တို့၏ မိဘများက “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” ဟူသကဲ့သို့သော ဤအတွေးများကို ကျွန်ုပ်တို့ထဲသို့ တစ်စချင်း သွတ်သွင်းပေးပြီးဖြစ်သည်။ ကျွန်ုပ်ထဲသို့ ဤအတွေး သွတ်သွင်းခံရပြီးနောက် အနိုင်ကျင့်ခံရပြီး အထင်သေးခံရခြင်းကို ရှောင်ရှားရန်အလို့ငှာ လူတစ်ဦးသည် ဘဝတွင် ကျန်သောသူများထက် ပိုတော်ရမည်ဖြစ်ပြီး လူအုပ်ထဲမှ ထင်ပေါ်ရမည်ဟု ကျွန်ုပ် ယုံကြည်ခဲ့သည်။ ယခင်က ကျွန်ုပ်တို့၏ မိဘများက ကျွန်ုပ်တို့ ထားရှိရန် သွန်သင်ပေးခဲ့သည့် ဤအတွေးများသည် ကျွန်ုပ်တို့၏ ကိုယ်ကျိုးနှင့် ကာကွယ်မှုအတွက်ဖြစ်သည်ဟု ကျွန်ုပ် တွေးထင်ခဲ့သည်။ ဘုရားသခင်၏ အကြိမ်အနည်းငယ် မိတ်သဟာယနှင့် စိတ်ဖြာလေ့လာဆွေးနွေးခြင်းတို့မှတစ်ဆင့် ဤအတွေးများသည် အပျက်သဘောဆောင်ပြီး လူတို့ကို ဖောက်ပြန်ပျက်စီးစေသည့် စာတန်၏ နည်းလမ်းများဖြစ်ကြောင်း ကျွန်ုပ် သဘောပေါက်လာပြီးဖြစ်သည်။ ထိုအရာများသည် ကျွန်ုပ်တို့ကို ဘုရားသခင်ထံမှ ဝေးသည်ထက် ဝေးကွာသွားစေပြီး ကယ်တင်ခြင်းမှ ကျွန်ုပ်တို့ အလှမ်းဝေးသည်ထက် ဝေးသွားအောင် ဆွဲခေါ်သွားရင်း စာတန်၏ ဖောက်ပြန်ပျက်စီးခြင်းထဲသို့ သာ၍နက်ရှိုင်းစွာ ဆိုက်ရောက်သွားစေပါသည်။) အတိုချုပ်အားဖြင့် ဤအကြောင်းအရာများအကြောင်း မိတ်သဟာယပြုရန် လိုအပ်သည် မဟုတ်လော။ (ဟုတ်ပါသည်။) ဤအရာများအကြောင်း အကြိမ်အနည်းငယ် မိတ်သဟာယပြုပြီးနောက်တွင် လူတို့သည် ၎င်းတို့၏ မိသားစုများက သွတ်သွင်းသည့် အတွေးများနှင့် ရှုထောင့်အမြင်များအပေါ် သာ၍ နက်ရှိုင်းသည့် သိနားလည်မှုတစ်ခု ရရှိကြပြီး ယင်းတို့ကို သာ၍ တိကျမှန်ကန်စွာ နားလည်ကြလေသည်။ ဤအရာများအကြောင်း မိတ်သဟာယပြုပြီးနောက်တွင် ၎င်းတို့၏ မိသားစုများနှင့်လည်းကောင်း၊ ၎င်းတို့၏ မိဘများနှင့်လည်းကောင်း လူတို့၏ ဆက်ဆံရေးများသည် တိုး၍ ပိုမို ခပ်တန်းတန်းဖြစ်သွားကြမည် မဟုတ်လော။ (ဖြစ်မည်မဟုတ်ပါ။ ယခင်က ကျွန်ုပ်၏ မိဘများသည် ကျွန်ုပ်ကို ကြင်နာမှု ပြခဲ့ပြီးဖြစ်သည်ဟု အမြဲ ခံစားခဲ့ရသော်လည်း ဘုရားသခင်၏ မိတ်သဟာယကို ကြားပြီးသည့်နောက်တွင် ကျွန်ုပ်ကို မွေးဖွားပေးပြီး ကျွေးမွေးပြုစုရန်မှာ ကျွန်ုပ်မိဘများ၏ ဘဝပေးတာဝန် ဖြစ်ကြောင်းကို သဘောပေါက်ခဲ့ပါသည်။ ထို့ပြင် ငယ်သည့်အရွယ်မှစ၍ ကျွန်ုပ်ထဲသို့ သူတို့ သွတ်သွင်းခဲ့ပြီးဖြစ်သည့် အတွေးများသည် ကျွန်ုပ်ကို ဖောက်ပြန်ပျက်စီးနေစေခဲ့သည်။ ဤအရာကို သဘောပေါက်ပြီးသည့်နောက်တွင် သူတို့ကို ကျွန်ုပ် ချစ်ခင်ကြင်နာသော သံယောဇဉ် သိပ်မရှိတော့ပါ။) ဦးစွာပထမ ၎င်းတို့၏ အတွေးများနှင့် ပတ်သက်လာသည့်အခါ၌ ယခုတွင် လူတို့သည် ၎င်းတို့ မိဘများ၏ တာဝန်များနှင့် ၎င်းတို့၏မိဘများက ၎င်းတို့ကို ပြုစုပျိုးထောင်ပေးခြင်းအားဖြင့် ပြသသည့် မျက်နှာသာပေးမှုအပေါ် တိကျမှန်ကန်သည့် သိနားလည်မှုတစ်ခု ရှိကြလေသည်။ ထိုအရာများကို ကိုင်တွယ်ဖြေရှင်းရန် ချစ်ခင်တွယ်တာမှုများ၊ တစ်ဇောက်ကန်းဖြစ်ခြင်း သို့မဟုတ် ရုပ်ပိုင်းဆိုင်ရာ သွေးသားတော်စပ်ခြင်းတို့အပေါ် ၎င်းတို့ မှီခိုခြင်း မရှိကြတော့ပေ။ ထိုအစား ၎င်းတို့သည် မိမိတို့၏ မိသားစုနှင့် မိဘများကို မှန်ကန်သည့် ရှုထောင့်အမြင်နှင့် အနေအထားမှ အကျိုးသင့်အကြောင်းသင့် ချဉ်းကပ်နိုင်ကြသည်။ ဤသို့ဖြင့် လူတို့သည် ဤပြဿနာများကို သဘောထားပုံတွင် သိသာသည့် ပြောင်းလဲမှုတစ်ခု ကြုံကြရပြီး ဤပြောင်းလဲခြင်းက ၎င်းတို့၏ အသက်ဝင်ရောက်မှုနှင့် ၎င်းတို့အတွက် ဘုရားသခင်၏ သတ်မှတ်ချက်များအရ ကြီးမားသည့် တိုးတက်မှုတစ်ခု ဖြစ်ခွင့်ပေးလေသည်။ ထို့ကြောင့် ဤသည်တို့မှာ လူသားများ လိုအပ်ပြီး ၎င်းတို့အတွင်းတွင် ချို့တဲ့နေသည့် အရာများအားလုံး ဖြစ်သောကြောင့် ဤအကြောင်းအရာများအကြောင်း မိတ်သဟာယပြုခြင်းသည် လူတို့အတွက် အကျိုးရှိကာ လိုအပ်ပေသည်။

လူတစ်ဦး၏ မိသားစု ပုံစံသွင်းခြင်းနှင့် စပ်လျဉ်း၍ ယခင်က ငါတို့ မိတ်သဟာယပြုခဲ့သည့် အကြောင်းအရာများသည် ရည်မှန်းချက်များနှင့် ကျင့်ကြံပြုမူခြင်းအတွက် စည်းမျဉ်းများ၊ လောကကို ကိုင်တွယ်ဖြေရှင်းသည့် နည်းလမ်းများနှင့် နည်းစနစ်များအပြင် ဘဝနှင့် တည်ရှိခြင်းတို့အပေါ် အကြင်သူ၏ သဘောထားအမြင်နှင့် အခြားအရာများထဲတွင် ရှင်သန်ရေး နည်းစနစ်များနှင့် စည်းမျဉ်းများကို အဓိက ဗဟိုပြုခဲ့ပေသည်။ ဤသည်တို့မှာ လူတစ်ဦးချင်းစီရှိ အတွေးများ၊ ၎င်းတို့၏ အတွေးများနှင့် ရှုထောင့်အမြင်များကို ပုံစံသွင်းခြင်း ပါဝင်ပတ်သက်သည့် အကြောင်းအရာများသာ ဖြစ်သည်။ ခြုံငုံကြည့်လျှင် မိသားစုနှင့် မိဘများက သွတ်သွင်းခဲ့သည့် အမျိုးမျိုးသော အတွေးများနှင့် ရှုထောင့်အမြင်များတစ်ခုမျှ အပြုသဘောမဆောင်သကဲ့သို့ ထိုအရာတစ်ခုကမျှ လူတစ်ဦးကို မိမိ၏ ဖန်ဆင်းရှင် မျက်မှောက်တွင် အဖန်ဆင်းခံတစ်ဦးအနေဖြင့် မိမိ၏ တာဝန်နှင့် ဝတ္တရားများကို ဖြည့်ဆည်းဖို့ ထောက်ကူပေးရင်း မှန်ကန်သည့် လမ်းကြောင်းပေါ် အမှန်တကယ် လမ်းပြနိုင်ခြင်းမရှိပေ၊ သို့မဟုတ် ဘဝနှင့်ပတ်သက်၍ မှန်ကန်သည့် သဘောထားအမြင်တစ်ခု ထူထောင်ရန် မကူညီပေးနိုင်ပေ။ မိဘများနှင့် မိသားစုက သင့်ကို သွန်သင်ပေးသမျှမှာ လောက၏ ဦးတည်ချက်နှင့် ယင်း၏ ဆိုးယုတ်သော ခေတ်ရေစီးကြောင်းများထဲ သင့်ကို ဦးဆောင်ရန် ဖြစ်သည်။ သင့်ကို ဤအတွေးများနှင့် ရှုထောင့်အမြင်တို့ဖြင့် ပုံစံသွင်းရာတွင် ၎င်းတို့၏ ရည်ရွယ်ချက်မှာ လူ့အဖွဲ့အစည်းနှင့် ဆိုးယုတ်သည့် ခေတ်ရေစီးကြောင်းများထဲသို့ ချောချောမွေ့မွေ့ ပူးပေါင်းရန်နှင့် ဆိုးယုတ်သည့် ခေတ်ရေစီးကြောင်းများနှင့် လူ့အဖွဲ့အစည်း၏ အမျိုးမျိုးသော တောင်းဆိုချက်များကို သာ၍ ကျင့်သားရနိုင်ရန် ကူညီပေးဖို့ ဖြစ်သည်။ ဤသွန်သင်မှုများက သင့်အား ကာကွယ်ခြင်းနှင့်ဆိုင်သည့် အချို့သော နည်းလမ်းများနှင့် နည်းစနစ်များအပြင် လူ့အဖွဲ့အစည်းနှင့် လူစုများထဲတွင် ပိုမိုကောင်းမွန်သည့် အဆင့်အတန်း၊ ဂုဏ်သတင်း၊ ရုပ်ဝတ္ထုပစ္စည်းကို ရရှိခံစားမှုနှင့် အခြားအရာတို့ကို ရရှိမည့် နည်းစနစ်အချို့ကို ထောက်ပံ့ပေးကောင်း ပေးနိုင်လင့်ကစား သင်၏ မိသားစုက သင့်အထဲတွင် သွတ်သွင်းခဲ့သည့် ဤသီးခြားအတွေးများသည် သင်ကြိုးစားရုန်းထွက်နိုင်ခြင်း မရှိတော့သည်အထိ လောက၊ လူ့အဖွဲ့အစည်းနှင့် ဆိုးယုတ်သော ခေတ်ရေစီးကြောင်းများထဲ အမြစ်တွယ်စေရင်း သင့်ကို ဆိုးယုတ်သော ခေတ်ရေစီးကြောင်း တစ်ခုပြီးတစ်ခုထဲသို့ ဦးတည်ခေါ်ဆောင်လေသည်။ ထိုအရာများသည် သင့်ထံ ပြဿနာတစ်ခုပြီးတစ်ခု ယူဆောင်လာပြီး လူ့လောကကို မည်သို့ ရင်ဆိုင်ရမည်ဆိုသည်နှင့် စစ်မှန်သည့် လူသားတစ်ဦး၊ အလင်းတွင် နေထိုင်သည့်၊ တည်ကြည်သည့်၊ သနားကြင်နာတတ်ပြီး တရားမျှတသည့် အသိစိတ်ပိုင်ဆိုင်သည့် လူတစ်ဦး မည်သို့ ဖြစ်ရမည်ဆိုသည်ကို မသေချာဘဲ ဖြစ်သွားစေလျက် သင့်ကို ထပ်တလဲလဲ အကျပ်ရိုက်သွားစေသည်။ ထို့ကြောင့် သင်၏ မိသားစု ပုံစံသွင်းခြင်းက သင့်အား ဤလောကတွင် သိက္ခာ၊ အကျင့်စရိုက်နှင့် လူသား ပုံသဏ္ဌာန် သာ၍ရှိခြင်းဖြင့် အသက်ရှင်စေဖို့ ထောက်ကူမပေးပေ။ ထိုအစား သင့်ကို အမျိုးမျိုးသော ရှုပ်ထွေးပွေလီသည့် သဘောကွဲလွဲမှုများနှင့် ရုန်းကန်လှုပ်ရှားမှုများ၊ အမျိုးမျိုးသော ရှုပ်ထွေးသည့် လူလူချင်း ဆက်ဆံရေးများအလယ်တွင် အသက်ရှင်စေပြီး များပြားသော လောကီ အနှောင်အဖွဲ့များ၊ အချုပ်အနှောင်နှင့် စိတ်ရှုပ်ဖွယ်ရာများစွာကို ခံရစေသည်။ ဤအရာအားလုံးနှင့် ပတ်သက်၍ သင်သည် သင်၏ မိဘများကို အားကိုးအားထားပြုကာ အတွင်းရေးကို ရင်ဖွင့်သည့်အခါ ၎င်းတို့က သင့်အား မှန်ကန်သည့် ဦးတည်ချက်ကို ထောက်ပြမည့်အစား၊ ဤအရာများကို လက်လွှတ်ကာ သင် လွတ်မြောက်ဖို့ ကြိုးစားရန်၊ ဖန်ဆင်းရှင်ရှေ့မှောက်သို့ လာရန်နှင့် သူ၏ ကြိုတင်စီစဉ်မှုများကို ကျိုးနွံနာခံကာ လူတို့၏ ကံကြမ္မာများနှင့် ၎င်းတို့၏ အရာရာသည် ဘုရားသခင်၏ လက်တော်ထဲ၌ ရှိကြောင်း၊ ဘုရားသခင်ထံမှလာသည့် တောင်းဆိုချက်တိုင်း၊ သူ၏ အချုပ်အခြာအာဏာနှင့် စီစဉ်ညွှန်ကြားမှုများကို ၎င်းတို့ ကျိုးနွံနာခံသင့်ကြောင်းတို့ကို ရှင်းလင်းစွာ အသိအမှတ်ပြုရန် သင့်ကို ကူညီမည့်အစား သင့်အနေဖြင့် လူများထဲ အသက်ရှင်သည့်အခါတွင် မည်သို့ သာ၍ လှည့်ဖြားတတ်ရမည်၊ မည်သို့ လည်ဝယ်ရမည်၊ မည်သို့ အတွေ့အကြုံများ၍ လိမ္မာပါးနပ်ကာ မည်သို့ မှန်းဆရခက်အောင် လုပ်ရမည်ဆိုသည်တို့ကို အကြံပေးရန် အမျိုးမျိုးသော နည်းလမ်းများကို အသုံးချကြလိမ့်မည်။ ဤသည်မှာ ၎င်းတို့၏ မိသားစုများက ၎င်းတို့ကို ဤအမျိုးမျိုးသော အတွေးများဖြင့် ပုံစံသွင်းပေးခြင်းခံရသည့် လူများ၏ အသက်ရှင်ခြင်း အခြေအနေ ဖြစ်သည်။ တိုတိုပြောရလျှင် သင်၏ မိသားစုက ပုံစံသွင်းပေးသည့် အတွေးများသည် အခြားသူများနှင့် ဖက်ပြိုင်ရင်း သို့မဟုတ် ထိုသူများနှင့် ရင်းနှီးရင်း ကျော်ကြားမှု သို့မဟုတ် အကျိုးအမြတ်အပေါ် အလေးထားသည်ဖြစ်စေ၊ အလေးမထားသည်ဖြစ်စေ၊ ထိုအတွေးများ၏ အာရုံစိုက်ရာက မည်သည့်အရာဖြစ်စေ ယင်းတို့က သင့်အား ပိုမို ရိုးသား၊ ကြင်နာကာ ဖြောင့်မတ်စေခြင်းထက်၊ သို့မဟုတ် ဖန်ဆင်းရှင်၏ ကြိုတင်စီစဉ်မှုများကို မည်သို့ ကျိုးနွံနာခံရမည်ဆိုသည်ကို ပိုမို နားလည်ရန် သင့်အား ကူညီခြင်းထက် လူ့လောကတွင် ရှင်သန်ခြင်းအတွက် သင်၏ နည်းလမ်း၊ နည်းစနစ်များနှင့် စည်းကမ်းများကို နောက်ဆုံးတွင် တိုး၍ တိုး၍ ခေတ်မီဆန်းပြား၍ ရက်စက်လာကာ ဉာဏ်များလာပြီး မလိုမုန်းထားဖြစ်လာဖို့သာ ဦးဆောင်လမ်းပြနိုင်ပေသည်။ ထို့ကြောင့် သင့်မိသားစု၏ ပုံစံသွင်းပေးခြင်းက သင့်အား လူသားများ အမှန်တကယ် အသက်ရှင်သင့်သည့် ပုံစံတစ်ခုဖြင့်၊ သိက္ခာရှိသည့် ပုံစံတစ်ခုဖြင့် မည်သို့ အသက်ရှင်ရမည်ဆိုသည်ကို မသေမချာဖြစ်သွားစေရင်း ဘုရားသခင်ထံမှလည်းကောင်း၊ သမ္မာတရားနှင့် အပြုသဘောဆောင်သော အရာများထံမှလည်းကောင်း သင့်အား ကင်းကွားသွားစေရုံသာ ရှိနိုင်ပေသည်။ ထို့အပြင် သင်၏ မိသားစု ပုံစံသွင်းပေးခြင်းမှ ရရှိသည့် အတွေးများက သင့်အား တရွေ့ရွေ့ ပိုမို ထုံထိုင်းကာ ထူအလာစေလိမ့်မည် သို့မဟုတ် အရပ်သုံးစကားဖြင့် ပြောရလျှင်၊ အရေထူစေလိမ့်မည်။ အစတွင် သင်၏ လုပ်ဖော်ကိုင်ဖက်များ၊ အတန်းဖော်များနှင့် မိတ်ဆွေများကို လိမ်ညာခြင်းက သင့်မျက်နှာကို ရှက်သွေးဖြန်းသွားစေမည်၊ သင့်နှလုံးကို အခုန်မြန်စေမည်ဖြစ်ကာ သင့်ကို လိပ်ပြာမလုံဖြစ်စေမည်။ အချိန်ကြာလာသည်နှင့်အမျှ ဤသတိရှိနေသော တုံ့ပြန်မှုများအားလုံး လျော့ပါးသွားလိမ့်မည်။ သင်၏ မျက်နှာသည် ရှက်သွေးဖြန်းတော့မည် မဟုတ်၊ သင်၏ နှလုံးအခုန်မြန်တော့မည် မဟုတ်သကဲ့သို့ သင့်အသိစိတ်က သင့်ကို ဒုက္ခပေးတော့မည် မဟုတ်ပေ။ ရှင်သန်ရန်အလို့ငှာ သင်၏ မိဘများ၊ သင်၏ မွေးချင်းများနှင့် သင်၏ အကောင်းဆုံး မိတ်ဆွေများအပါအဝင် သင်နှင့် အရင်းနှီးဆုံးသော လူများကိုပင် လှည့်ဖြားလျက် မည်သည့်နည်းလမ်းကိုမဆို သင် မတတ်သာသည့်အဆုံး ကျင့်သုံးရလိမ့်မည်။ သင်၏ ကိုယ်ပိုင်ဘဝကို တိုးတက်စေရန်နှင့် သင်၏ ဂုဏ်သိက္ခာနှင့် ပျော်ရွှင်မှုတို့ကို မြှင့်တင်ရန်အလို့ငှာ ၎င်းတို့ထံမှ အကျိုးအမြတ်ရရှိရန် သင် ကြိုးစားလိမ့်မည်။ ဤသည်မှာ ထုံထိုင်းမှုဖြစ်၏။ ကနဦးအစတွင် သင်သည် မိမိကိုယ်ကို အပြစ်တင်စိတ် အနည်းငယ်မျှ ခံစားကောင်း ခံစားရမည်ဖြစ်ပြီး သင်၏ အသိစိတ်က မဆိုစလောက် တုန်လှုပ်ကောင်း တုန်လှုပ်နိုင်သည်။ အချိန်ကြာလာသည်နှင့်အမျှ ဤအာရုံများ ပျောက်ကွယ်သွားလိမ့်မည်ဖြစ်ပြီး သင့်အနေဖြင့် “လူတို့သည် ထိုပုံစံအတိုင်းသာ ဖြစ်သည်။ ဤလောကတွင် သင့်အနေဖြင့် စိတ်ထားနူးညံ့နေ၍ မရပါ။ အခြားသူများအပေါ် စိတ်ထားနူးညံ့နေခြင်းသည် မိမိကိုယ်ကို ရက်စက်ခြင်း ဖြစ်သည်။ ဤလောကတွင် အားနည်းသောသူသည် အားကြီးသူ၏ သားကောင်ဖြစ်ရသည်။ အားကြီးသူသည် ရှင်သန်ပြီး အားနည်းသူ ပျက်စီးဆုံးရှုံးသည်၊ အောင်နိုင်သူများက ဘုရင်များဖြစ်လာပြီး ရှုံးနှိမ့်သူများက ရာဇဝတ်သားများ ဖြစ်လာကြသည်။ သင် အောင်မြင်လျှင် မည်သို့အောင်မြင်ခဲ့သည်ကို မည်သူကမျှ စုံစမ်းစစ်ဆေးလိမ့်မည် မဟုတ်သော်လည်း သင် ကျရှုံးလျှင် သင့်ထံ၌ ဘာမျှကျန်မည် မဟုတ်ပါ”ဟု ပြောလျက် သင့်ကိုယ်သင် ဖြေသိမ့်ရန် သာ၍ ဘဝင်ကျသွားစေလောက်သည့် အကြောင်းပြချက်များကို အသုံးပြုလိမ့်မည်။ အဆုံးတွင် လူတို့သည် ဤအတွေးများနှင့် ရှုထောင့်အမြင်များအား ၎င်းတို့ အရာရာကို လိုက်စားပုံအတွက် အခြေခံအကြောင်းရင်းနှင့် ရည်မှန်းချက်ပြည့်စေသော နည်းလမ်းတစ်ခု ဖြစ်အောင်လုပ်ရင်း မိမိတို့ကိုယ်ကို ဖျောင်းဖျရန် အသုံးချကြလိမ့်မည်။ သို့ဆိုလျှင် ယခု သင်တို့အားလုံးသည် မိမိတို့ကိုယ်ကို မည်သည့်နေရာတွင် တွေ့ရှိရသနည်း။ ထုံထိုင်းသည့် အဆင့်ကို သင်တို့ ရောက်ရှိကြပြီလော၊ သို့မဟုတ် မရောက်ကြသေးဘူးလော။ သင့်အနေဖြင့် စီးပွားရေးလုပ်ငန်းတွင် ပါဝင်ရမည်ဖြစ်ပြီး ဤစီးပွားရေးလုပ်ငန်းက သင်၏ အနာဂတ်၊ သင်၏ ဘဝအဆင့်အတန်းနှင့် လူ့အဖွဲ့အစည်းရှိ သင်၏ ဂုဏ်သတင်းတို့နှင့် ဆက်စပ်သည်ဆိုပါစို့။ သင်၏ နည်းစနစ်များက အတော်အသင့် ဉာဏ်များပြီး မည်သူကိုမဆို သင် လှည့်ဖြားနိုင်မည်ဆိုလျှင် သင်သည် ကျန်သည့်သူများထက် သာသည့် ဘဝတစ်ခုကို ရှင်သန်ပေမည်၊ ငွေကြေး တောင်ပုံရာပုံရှိမည်ဖြစ်ကာ မည်သူမဆို၏ ဆန္ဒများကို လိုက်လျောနေစရာ လိုအပ်မည် မဟုတ်တော့ပေ။ ထိုအခါ မည်သည့်အရာကို သင် လုပ်ဆောင်မည်နည်း။ သင့်အနေဖြင့် မည်သူကိုမဆို လှည့်ဖြားနိုင်ကာ မည်သူမဆိုထံမှ ငွေရှာနိုင်သည်အထိ အလွန် ထုံထိုင်း၍ အလွန် အကြင်နာကင်းမဲ့လာမည်လော။ (ကျွန်ုပ် ဖြစ်ဖို့ သေချာသလောက် ဖြစ်ပါမည်။) သင် ဖြစ်ဖို့ သေချာသလောက်ဖြစ်ပေမည်။ ဤအရာ ပြောင်းလဲရန် လိုအပ်သည်။ ဤသည်မှာ လူ့သဘာဝအတွင်းထဲတွင် တည်ရှိနေသည့် ဖောက်ပြန်ပျက်စီးသော စိတ်သဘောထား ဖြစ်သည်။ လူ့သဘာဝ ကင်းမဲ့သည့်အခါ ကျန်ရှိသည့်အရာမှာ မိမိ၏ ဖောက်ပြန်ပျက်စီးသော စိတ်သဘောထားအပြင် စာတန်က သွတ်သွင်းသည့် အမျိုးမျိုးသော အတွေးများနှင့် ရှုထောင့်အမြင်များအတိုင်း အသက်ရှင်သည့် ဘဝတစ်ခု ဖြစ်သည်။ အသိစိတ်၊ ဆင်ခြင်တုံတရားနှင့် ရှက်စိတ်တို့မရှိဘဲ လူတစ်ဦး၏ ဘဝသည် အခွံသက်သက်၊ ဘာမျှမရှိသည့် အိုးတစ်ခုအဖြစ်သို့ ယုတ်လျော့သွားပြီး မိမိ၏ တန်ဖိုး ဆုံးရှုံးလေသည်။ သင့်ထံတွင် ရှက်စိတ်အချို့ ရှိဆဲဖြစ်ကာ အခြားသူများကို သင် လိမ်ညာ၊ လှည့်စား သို့မဟုတ် ထိခိုက်နစ်နာစေရာ၌ ခံရသည့်ဘက်တွင် မည်သူရှိသည်ကို သင် ရွေးချယ်နိုင်သည့်အခါ၊ သင်သည် တွေ့သမျှလူကို လိုက်ပြီး ထိခိုက်နစ်နာအောင် လုပ်နေခြင်း မရှိသည့်အခါ အသိစိတ်နှင့် လူ့သဘာဝအချို့ သင် ပိုင်ဆိုင်ဆဲဖြစ်သည်။ သို့သော် သင်သည် စိတ်စနိုးစနောင့်ဖြစ်ခြင်း မရှိဘဲ မည်သူကိုမဆို လှည့်ဖြားနိုင်လျှင် သို့မဟုတ် ထိခိုက်နစ်နာအောင်လုပ်နိုင်လျှင် အမှန်ပင် အသက်ရှင်နေသည့် စာတန်စစ်စစ်တစ်ဦး ဖြစ်သည်။ သင်က “ကျွန်ုပ်၏ မိဘများ၊ ဆွေမျိုးများ၊ မိတ်ဆွေများ၊ မာယာကင်းသည့် လူများကို ကျွန်ုပ် လှည့်ဖြား၍မဖြစ်သလို အထူးသဖြင့် ဘုရားအိမ်တော်ရှိ ကျွန်ုပ်၏ ညီအစ်ကို မောင်နှမများကို လှည့်ဖြား၍ မရပါ။ ပြီးလျှင် ဘုရားသခင်၏ လှူဖွယ်ပစ္စည်းများကို ကျွန်ုပ် လိမ်ညာယူ၍ မရပါ”ဟု ပြောလျှင် သင့်ထံ၌ ကိုယ်ကျင့်တရားဆိုင်ရာစည်းအချို့ ရှိနေဆဲဖြစ်ကာ အသိစိတ်အချို့ ရှိသည့် လူတစ်ဦးအဖြစ် ယူဆ၍ရနိုင်ဆဲဖြစ်သည်။ သို့သော် သင်သည် ဤသေးငယ်သည့် အသိစိတ်နှင့် စည်း ပမာဏလေးပင် ကင်းမဲ့လျှင် လူသားဟု မခေါ်ထိုက်ပေ။ ထို့ကြောင့် မည်သည့်အဆင့်ထိ သင်တို့ ရောက်ရှိပြီးဖြစ်သနည်း။ သင်တို့တွင် စည်းများ ရှိကြသလော။ သင်တို့တွင် အခွင့်အရေးရှိခဲ့လျှင် သို့မဟုတ် တကယ် လိုအပ်ချက်တစ်ခုရှိခဲ့လျှင် သင်၏ မိဘများ၊ သင်၏ မွေးချင်းညီအစ်ကို မောင်နှမများနှင့် အရင်းနှီးဆုံး မိတ်ဆွေများကို လှည့်ဖြားနိုင်မည်လော။ သင်သည် သင်၏ ညီအစ်ကို မောင်နှမများကို လှည့်ဖြားနိုင်မည်လော၊ ၎င်းတို့ကို အမြတ်ထုတ်နိုင်မည်လော၊ သို့မဟုတ် ဘုရားသခင်၏ လှူဖွယ်ပစ္စည်းများကိုပင် လိမ်ညာယူနိုင်မည်လော။ ထိုသို့သော အခွင့်အရေးတစ်ခု သင့်ထံ ရောက်လာပြီး မည်သူကမျှ လုံးဝ သိမည်မဟုတ်လျှင် သင် လုပ်ဆောင်နိုင်မည်လော။ (ယခုတွင် ထိုအရာကို ကျွန်ုပ် မလုပ်နိုင်တော့သကဲ့သို့ ခံစားရပါသည်။) အဘယ်ကြောင့် သင် မလုပ်နိုင်တော့သနည်း။ (ဘုရားသခင်ကို ကျွန်ုပ်ကြောက်သောကြောင့် ကျွန်ုပ်တွင် ဘုရားသခင်ကို ကြောက်ရွံ့သော စိတ်နှလုံးတစ်ခု ရှိသောကြောင့်ဖြစ်ပြီး ကျွန်ုပ်၏ အသိစိတ်က ခွင့်ပြုမည် မဟုတ်သောကြောင့်လည်း ဖြစ်ပါသည်။) သင်၏ သဘောထားမှာ သင်၏ စိတ်နှလုံးတွင် စိုးရွံ့ပြီး ဘုရားသခင်ကို ကြောက်ရွံ့သော စိတ်နှလုံးရှိကာ သင်၏ အသိစိတ်က ခွင့်ပြုမည်မဟုတ်ဟူ၍ ဖြစ်သည်။ အခြားလူများ ပြောကြပါစေ။ ဤအရာနှင့် စပ်လျဉ်း၍ သင်တို့တွင် သဘောထားတစ်ခု ရှိကြသလော။ မရှိလျှင် ဤကိစ္စကို သင်တို့ မည်သည့်အခါတွင်မျှ မစဉ်းစားခဲ့ဖူးသကဲ့သို့ အခြားသူများ ထိုသို့လုပ်ဆောင်နေသည်ကို မြင်သည့်အခါ ဘာမျှ မခံစားရလျှင် သင်သည် အန္တရာယ်ရှိပေသည်။ ထိုသို့သောအရာများကို တစ်စုံတစ်ဦး လုပ်ဆောင်နေသည်ကို သင် မြင်ပြီး မည်သည့် အမုန်းတရားမျှ မခံစားရလျှင်၊ ထိုအရာအပေါ် သဘောထားတစ်ခု မရှိသကဲ့သို့ ထုံထိုင်းနေလျှင် သင်သည် ထိုသူတို့နှင့် ခြားနားခြင်းမရှိသကဲ့သို့ အလားတူ ပြုမူဆောင်ရွက်မိပေမည်။ သို့ရာတွင် ဤအရာအပေါ် သင်၏ သဘောထား ရှင်းနေလျှင်၊ ထိုသို့သော လူများကို သင် မုန်းပြီး ပြစ်တင်မောင်းမဲနိုင်လျှင် ထိုသို့သော လုပ်ရပ်များကို သင် ကျူးလွန်မိမည်မဟုတ်ပေ။ ထို့ကြောင့် သင်တို့၏ သဘောထားသည် မည်သည့်အရာနည်း။ (ကျွန်ုပ်တွင် ဘုရားသခင်ကို ကြောက်ရွံ့သည့် စိတ်နှလုံးနှင့်ဆိုင်သော အရာတစ်ခုခု ရှိသင့်ပါသည်။ ဘုရားသခင်၏ လှူဖွယ်ပစ္စည်းများသည် သန့်ရှင်းသောအရာဖြစ် သီးသန့်ထားရှိခြင်း ဖြစ်ကာ ကိုယ်ရေးကိုယ်တာ အသုံးပြုခြင်းအတွက် အလွဲသုံးစားလုပ်၍ မရ၊ ယူ၍ မရပေ။) လှူဖွယ်ပစ္စည်းများကို ကိုယ်ရေးကိုယ်တာ အသုံးပြုခြင်းအတွက် မယူရပေ။ ဤအရာကို အပြစ်ဒဏ် ကြောက်ရွံ့စိတ်ဖြင့် လုပ်ဆောင်ခြင်း ဖြစ်သည်။ သို့ရာတွင် အခြားကိစ္စရပ်များမှာ အဘယ်သို့နည်း။ အဆင့်ဆင့် လိမ်လည်မှုတွင် သင် ပါဝင်ပတ်သက်မိမည်ဆိုလျှင် သင်၏ အရင်းနှီးဆုံး မိတ်ဆွေများထံမှ အမြတ်ထုတ်ရန် ကြိုးစားအားထုတ်နိုင်မည်လော။ ဤအရာမှ အမြတ်ထုတ်ကာ ငွေရှာရင်း ကွန့်လွန်းသော စကားဖြင့် လှည့်ဖြားကာ ၎င်းတို့ကို ပူးပေါင်းပါဝင်အောင် လုပ်နိုင်မည်လော။ သင်၏ အရင်းနှီးဆုံး မိတ်ဆွေများ၊ ဆွေမျိုးများ၊ သင်၏ မိဘများ သို့မဟုတ် ညီအစ်ကို မောင်နှမများကိုပင် သင် ဤသို့ လုပ်ဆောင်နိုင်မည်လော။ ထိုအရာက သင့်အတွက် ပြောရခက်လျှင် ကိုယ်ရေးကိုယ်တာ အသုံးပြုဖို့အတွက် ဘုရားသခင်၏ လှူဖွယ်ပစ္စည်းများကို သင် ယူမည်မဟုတ်ဟု ပြောသည့်အခါ သင့်အတွက် ဖြစ်နိုင်မည်မဟုတ်၊ ဟုတ်ပါသလော။ အခြားတစ်စုံတစ်ဦး ပြောပါစေ။ (တစ်နည်းအားဖြင့် ဤကိစ္စရပ်တွင် ဘုရားသခင်၏ ဖြောင့်မတ်သည့် စိတ်သဘောထားကို ကျွန်ုပ်တို့ နားလည်သင့်ပါသည်။ ဘုရားသခင်၏ လှူဖွယ်ပစ္စည်းများကို မည်သည့်အခါတွင်မျှ မထိရပါ။ နောက်တစ်နည်းအားဖြင့် ဤကဲ့သို့သော တစ်စုံတစ်ရာကို လုပ်ဆောင်ခြင်းသည် လူ့သဘာဝကင်းမဲ့သည်ဟု ကျွန်ုပ်တို့ ခံစားရပါသည်။ အနည်းဆုံးအနေဖြင့် လူတစ်ဦးရှိသင့်သည့် အနိမ့်ဆုံး အခြေခံစည်းမှာ ၎င်းတို့၏ အသိစိတ်က ခွင့်ပြုသည့်အရာသာ ဖြစ်သင့်ပါသည်။) သင်တို့၏ သဘောထားမှာ ထိုသို့သော အရာများကို လုပ်ဆောင်ခြင်းသည် လူ့သဘာဝကင်းမဲ့ပြီး အကြင်သူသည် မိမိ၏ အသိစိတ်က အခွင့်ပေးသည့် နည်းလမ်းများဖြင့် ပြုမူဆောင်ရွက်သင့်သည်ဟူ၍ ဖြစ်ပေသည်။ အခြားတစ်ဦးတလေ ရှိသေးသလော။ (လူသားတစ်ဦးအနေဖြင့် လူတစ်ဦးသည် ဘုရားသခင်ကို မယုံကြည်လျှင်ပင် ကမ္ဘာလောကထဲက အသိစိတ်နှင့် ကိုယ်ကျင့်တရား အခြေခံစည်းတစ်ခုရှိသည့် လူတစ်ဦးဖြစ်လျှင် မိမိကိုယ်ပိုင် မိသားစုကို ထိခိုက်နစ်နာစေသည့် အရာများ မလုပ်ဆောင်သင့်ပါဟု ကျွန်ုပ်ထင်ပါသည်။ ယခုတွင် ဘုရားသခင်ကို ကျွန်ုပ်တို့ ယုံကြည်ပြီး သမ္မာတရားအချို့ သိနားလည်သဖြင့် တစ်ဦးတစ်ယောက်သည် မိမိ၏ ညီအစ်ကို မောင်နှမများကို ထိခိုက်နစ်နာစေသည့်၊ မိမိတို့ မိတ်ဆွေများကို ထိခိုက်နစ်နာစေသည့်အရာများ သို့မဟုတ် ဘုရားသခင်၏ လှူဖွယ်ပစ္စည်းများကို လိမ်ညာယူသည့်အရာများ လုပ်ဆောင်နိုင်ဆဲ ဖြစ်လျှင် ထိုသို့သော လူတစ်ဦးသည် ဘာသာတရားမရှိသူများထက် သာ၍ပင် ဆိုးရွားပေသည်။ ထို့အပြင် တစ်ခါတစ်ရံ လူတို့သည် အချို့သော အတွေးများနှင့် စိတ်ကူးများကို ထုတ်ဖော်ပြကောင်း ထုတ်ဖော်ပြနိုင်သော်လည်း ဘုရားသခင်၏ စိတ်သဘောထား အနှစ်သာရအကြောင်းကို ၎င်းတို့ တွေးမိပြီး အနီးအနားတွင် မည်သူမျှ စောင့်ကြည့်မနေလျှင်ပင်၊ သို့မဟုတ် မည်သူကမျှ ဤလုပ်ရပ်များနှင့်ပတ်သက်၍ မသိလျှင်ပင် အရာရာကို ဘုရားသခင် ဆန်းစစ်ဆဲဖြစ်ကြောင်းကို သဘောပေါက်ပြီး ထိုသို့သော အရာများကို မလုပ်ဝံ့ကြပါ။ ၎င်းတို့တွင် ဘုရားသခင်ကို ကြောက်ရွံ့သော စိတ်နှလုံးနှင့်ဆိုင်သော တစ်စုံတစ်ရာ ရှိကြလိမ့်မည်ဖြစ်ပါသည်။) တစ်နည်းအားဖြင့် ဤကဲ့သို့ ပြုမူဆောင်ရွက်ခြင်းသည် လူတို့က ဘုရားသခင်ကို ကြောက်ရွံ့သော စိတ်နှလုံးကင်းမဲ့ကြောင်း ပြသ၏။ နောက်တစ်နည်းအားဖြင့် ဤအရာများကို လုပ်နိုင်စွမ်းရှိသည့်လူများသည် အခြေခံအကျဆုံး လူ့သဘာဝပင် ကင်းမဲ့ကြ၏။ ဤသည်မှာ အဘယ့်ကြောင့်ဆိုသော် လူသားတစ်ဦးအနေဖြင့် ဘုရားသခင်ကို သင် မယုံကြည်လျှင်ပင် ထိုသို့သော လုပ်ရပ်များကို သင် မကျူးလွန်သင့်သောကြောင့် ဖြစ်သည်။ ဤသည်မှာ အသိစိတ်နှင့် လူ့သဘာဝရှိသည့် လူတစ်ဦးက ရှိသင့်သော အရည်အသွေးတစ်ခု ဖြစ်သည်။ လိမ်လည်ခြင်း၊ ထိခိုက်နစ်နာစေခြင်းနှင့် ခိုးယူခြင်းတို့သည် ကောင်းမြတ်ပြီး ပုံမှန်ဖြစ်သော လူတစ်ဦးက ပင်ကိုအားဖြင့် မလုပ်ဆောင်သင့်သည့်အရာများ ဖြစ်သည်။ သင့်အနေဖြင့် ဘုရားသခင်ကို ယုံကြည်ပြီး တရားဒေသနာများစွာ ကြားပြီးဖြစ်သည်ကို မဆိုထားနှင့်၊ ဘုရားသခင်ကို မယုံကြည်သည့်လူများပင်လျှင် ၎င်းတို့ ကျင့်ကြံပြုမူပုံတွင် ကန့်သတ်ချက်အချို့ ရှိနေဆဲဖြစ်သည်။ သင်သည် ဤအရာများကို လုပ်ဆောင်နိုင်စွမ်း ရှိနေဆဲဖြစ်လျှင် သင့်ကို အဖတ်ဆယ်၍ မရတော့ပေ။ ဤသည်မှာ လူ့သဘာဝကင်းမဲ့သည့် တစ်စုံတစ်ဦး၊ နတ်ဆိုးတစ်ဦး ဖြစ်ပေသည်။ သင်သည် အလွန်များသည့် တရားဒေသနာများကို နားထောင်ပြီးဖြစ်သည့်တိုင် လိမ်လည်ခြင်း၊ ကလိမ်ကျခြင်းတို့နှင့် ဆက်စပ်သည့် မကောင်းသည့် လုပ်ဆောင်ချက်မျိုးစုံကို ကျူးလွန်နိုင်ဆဲဖြစ်သည်။ ဤသည်မှာ မယုံကြည်သူတစ်ဦးဖြစ်ခြင်းဟု ဆိုလိုသည့်အရာ ဖြစ်ပေသည်။ မယုံကြည်သူတစ်ဦးမှာ အဘယ်နည်း။ ဘုရားသခင်၏ စောင့်ကြည့်ခြင်း သို့မဟုတ် သူ ဖြောင့်မတ်သည်ကို မယုံကြည်သည့် တစ်စုံတစ်ဦး ဖြစ်၏။ ဘုရားသခင်၏ စောင့်ကြည့်ခြင်းကို သင် မယုံကြည်လျှင် သူ၏ တည်ရှိခြင်းကို သင် မယုံကြည်ဟု ဆိုလိုသည် မဟုတ်လော။ သင်က “ကျွန်ုပ်ကို ဘုရားသခင် စောင့်ကြည့်နေသော်လည်း ဘုရားသခင် အဘယ်မှာရှိသနည်း။ သူ့ကို ကျွန်ုပ် အဘယ်ကြောင့် မမြင်ရသေးသနည်း။ သူ့ကို အဘယ်ကြောင့် ကျွန်ုပ် မခံစားရသနည်း။ ကျွန်ုပ်သည် လူတို့ကို နှစ်ပေါင်းများစွာ လိမ်လည်ကာ ကလိမ်ကျနေခဲ့ပြီး ဖြစ်သည်။ အဘယ်ကြောင့် ကျွန်ုပ် အပြစ်ပေးမခံရသေးသနည်း။ ကျွန်ုပ်သည် အခြားသူများထက် သာ၍ သက်သောင့်သက်သာရှိသော ဘဝတစ်ခုကို အသက်ရှင်နေဆဲ ဖြစ်သည်”ဟု ပြောသည်။ ဤသည်မှာ မယုံကြည်သူတစ်ဦး၏ အပြုအမူ သွင်ပြင်လက္ခဏာတစ်ခု ဖြစ်သည်။ နောက်ထပ် သွင်ပြင်လက္ခဏာတစ်ခုမှာ သမ္မာတရား မည်မျှကို မိတ်သဟာယပြုပြီးသည်ဖြစ်စေ တစ်ခုစီတိုင်းကို ၎င်းတို့ ငြင်းပယ်ကြခြင်းဖြစ်လေသည်။ သမ္မာတရားကို ၎င်းတို့ လုံးဝ လက်မခံကြသောကြောင့် မည်သည့်အရာကို လက်ခံကြသနည်း။ ၎င်းတို့ကို အကျိုးပြုသည့် အတွေးများနှင့် ရှုထောင့်အမြင်များကို ၎င်းတို့ လက်ခံကြလေသည်။ ၎င်းတို့ကို အကျိုးပြုပြီး ၎င်းတို့ အကျိုးစီးပွားကို ကာကွယ်ပေးသည့် မည်သည့်အရာမဆိုသည် ၎င်းတို့ လုပ်ဆောင်သည့်အရာ ဖြစ်ပေသည်။ ၎င်းတို့သည် ဘုရားသခင်၏ စောင့်ကြည့်ခြင်းကိုဖြစ်စေ၊ ဒဏ်ခတ်ခံရသည့် အယူအဆကိုဖြစ်စေ မယုံကြည်ဘဲ လက်ငင်း ကိုယ်ကျိုးကြည့်ခြင်းကို ယုံကြည်ကြလေသည်။ ဤသည်မှာ မယုံကြည်သူတစ်ဦးဖြစ်ခြင်းကို ဆိုလိုသည့်အရာ ဖြစ်၏။ မယုံကြည်သူတစ်ဦးအတွက် ဘုရားသခင်ကို ယုံကြည်ခြင်း၏ အကြောင်းရင်းမှာ အဘယ်နည်း။ ဘုရားအိမ်တော်ရှိ မယုံကြည်သူများကို အကြောင်းအရာတစ်ခုဖြင့် ဖော်ပြထားပေသည်။ မကောင်းမှုကို လုပ်ဆောင်ခြင်းဖြစ်၏။ သို့သော် ဤလူတို့၏ နောက်ဆုံး အဆုံးသတ်ကို မဆွေးနွေးဘဲနေကြစို့။ ငါတို့ မိတ်သဟာယပြုကြသည့် အကြောင်းကို ပြန်သွားကြစို့။

လူတို့ထဲတွင် ၎င်းတို့၏ မိသားစုအားဖြင့် ပုံစံသွင်းပေးခြင်းခံရကာ သွတ်သွင်းခံရသည့် အမျိုးမျိုးသော အတွေးများမှာ ၎င်းတို့ကို ဘုရားသခင်ရှေ့မှောက်သို့ ခေါ်ဆောင်ရန် ရည်ရွယ်ခြင်းမဟုတ်သကဲ့သို့ ၎င်းတို့ထဲတွင် အပြုသဘောဆောင်သည့် အတွေးများကို သွတ်သွင်းပေးခြင်း မဟုတ်ပေ။ ထိုအစား နောက်ဆုံးတွင် လူတို့ကို ပြန်လမ်းမရှိသည့် လမ်းကြောင်းတစ်ခုထဲ ဆိုက်ရောက်သွားစေရင်း ၎င်းတို့က အမျိုးမျိုးသော အပျက်သဘောဆောင်သည့် အတွေးများ၊ အပျက်သဘောဆောင်သည့် နည်းလမ်းများ၊ စည်းမျဉ်းများနှင့် ကျင့်ကြံပြုမူခြင်း နည်းစနစ်များကို သွတ်သွင်းပေးလေသည်။ တိုတိုပြောရလျှင် လူတို့ထဲတွင် မိသားစုများက သွတ်သွင်းပေးသည့် အမျိုးမျိုးသော အတွေးများသည် လူတစ်ဦး ပိုင်ဆိုင်သင့်သည့်၊ လူ့သဘာဝ၊ ဆင်ခြင်တုံတရားနှင့် အသိစိတ်တို့၏ အခြေခံ စံနှုန်းများကိုပင် မပြည့်မီပေ။ လူတစ်ဦးသည် အသိစိတ်နှင့် ဆင်ခြင်တုံတရား အနည်းငယ်မျှကိုပင် ပိုင်ဆိုင်လျှင် ယင်းမှာ စာတန်၏ ဖောက်ပြန်ပျက်စီးစေခြင်း သို့မဟုတ် ဆုတ်ယုတ်စေခြင်း မခံရသေးဘဲ ကျန်ရှိနေသေးသည့် အနည်းမျှသောအရာသာ ဖြစ်၏။ ပြုမူကျင့်ကြံခြင်းအတွက် ၎င်းတို့၏ အမျိုးမျိုးသော နည်းလမ်းများနှင့် နည်းစနစ်များထဲမှ ကျန်သည့်အရာများမှာ ၎င်းတို့၏ မိသားစုနှင့် လူ့အဖွဲ့အစည်းထံမှပင် လာပေသည်။ ထို့ကြောင့် လူတစ်ဦး ကယ်တင်ခြင်းမခံရမီတွင် ၎င်းတို့၏ မိသားစုက ၎င်းတို့ထဲသို့ ပုံစံသွင်းပေးသည့် အတွေး သို့မဟုတ် ရှုထောင့်အမြင်တစ်ခုခုက မည်သည့်အရာဖြစ်ပါစေ လူတို့ကို ဘုရားသခင် သွန်သင်သည့်အရာနှင့် ကွဲလွဲဆန့်ကျင်ပေသည်။ ထိုအရာက ၎င်းတို့ကို သမ္မာတရားအား နားမလည်စေနိုင်သကဲ့သို့ ကယ်တင်ခြင်းလမ်းကြောင်းဆီသို့ မဆိုက်ရောက်စေနိုင်ပေ။ ပျက်စီးခြင်း လမ်းကြောင်းဆီသို့သာ ဆိုက်ရောက်စေနိုင်သည်။ ထို့ကြောင့် လူတစ်ဦးသည် ဘုရားသခင်၏ အိမ်တော်ထဲတွင် ရောက်လာသည့်အခါ ၎င်းက မည်မျှ အသက်အရွယ်ရှိသည်ဖြစ်စေ၊ မည်သည့် ပညာရေးမျိုး ရရှိခဲ့သည်ဖြစ်စေ၊ ၎င်းတို့၏ မိသားစု နောက်ခံက အဘယ်အရာဖြစ်ပြီး ၎င်းတို့၏ အဆင့်အတန်းက မည်မျှ မြင့်မြတ်သည်ဟု ၎င်းတို့ တွေးထင်သည်ဖြစ်စေ မည်သို့ ကျင့်ကြံပြုမူရမည်၊ အခြားသူများနှင့် မည်သို့ ဆက်ဆံရမည်၊ အမျိုးမျိုးသော ကိစ္စရပ်များအား မည်သို့ ကိုင်တွယ်ရမည်ဆိုသည်နှင့် အမျိုးမျိုးသော လူများနှင့် အမှုအရာများကို မည်သို့ ကိုင်တွယ်ဖြေရှင်းရမည်ဟူသည်တို့ကို သုညမှ ၎င်းတို့ စတင် သင်ယူရမည်ဖြစ်သည်။ သင်ယူသည့် ဖြစ်စဉ်တွင် ဘုရားသခင်ထံမှ အမျိုးမျိုးသော အပြုသဘောဆောင်ကာ သမ္မာတရားနှင့်ကိုက်ညီသည့် အတွေးများနှင့် ရှုထောင့်အမြင်များကို လက်ခံရရှိခြင်းနှင့် သိနားလည်ခြင်းတို့အပြင် လက်တွေ့လုပ်ဆောင်ခြင်းနှင့် အမျိုးမျိုးသော ကိစ္စရပ်များကို ကိုင်တွယ်ခြင်းတို့အတွက် စည်းမျဉ်းများ ပါဝင်သည်။ ဤသည်မှာ သင်၏ သမ္မာတရား လက်ခံခြင်းအပေါ် လုံးဝဥဿုံ အခြေပြုပေသည်။ သမ္မာတရားကို သင် လက်မခံလျှင် သင်၏ မူလ အတွေးများနှင့် ရှုထောင့်အမြင်များ မပြောင်းမလဲ ရှိနေလိမ့်မည်။ ဘုရားသခင်ထံမှလာသည့် အပြုသဘောဆောင်ပြီး မှန်ကန်သော အတွေးများနှင့် ရှုထောင့်အမြင်များကို သင် လက်မခံသောကြောင့် ကမ္ဘာလောကကို ကိုင်တွယ်ဖြေရှင်းသည့် သင်၏ စည်းမျဉ်းများ၊ နည်းလမ်းများနှင့် နည်းစနစ်တို့သည် အိုဟောင်းကာ မပြောင်းမလဲ ရှိနေလိမ့်မည်။ လူတို့သည် အပြုသဘောဆောင်သည့် အမြင်များနှင့် ရှုထောင့်အမြင်များ၊ သမ္မာတရားနှင့် ဘုရားသခင်၏ သွန်သင်မှုများကို စတင်လက်ခံသည့်အခါ စစ်မှန်သည့် လူတစ်ဦး၊ ပုံမှန်လူတစ်ဦး၊ ဆင်ခြင်တုံတရားနှင့် အသိစိတ်ရှိသော လူတစ်ဦး မည်သို့ဖြစ်ရမည်ဆိုသည်ကို စတင်သင်ယူမိကြလေသည်။ လူအချို့က “ကျွန်ုပ်တို့သည် ဘုရားသခင်ကို ဆယ်နှစ်၊ အနှစ်နစ်ဆယ် သို့မဟုတ် အနှစ်သုံးဆယ် ယုံကြည်ပြီးဖြစ်ကာ ဘုရားသခင်ထံမှ အတွေး သို့မဟုတ် ရှုထောင့်အမြင် တစ်ခုကို လက်မခံရသေးသကဲ့သို့ ဘုရားနှုတ်ကပတ်တော်များမှ မည်သည့် သမ္မာတရားကိုမျှ လက်မခံရသေးပါ”ဟု ပြောဆိုကြသည်။ ဤသည်မှာ ဘုရားသခင်၌ သင်၏ ယုံကြည်မှုက စစ်မှန်ခြင်းမရှိ၊ သမ္မာတရားက မည်သည့်အရာ ဖြစ်သည်ကို သင် မသိသေးသကဲ့သို့ မည်သို့ ကျင့်ကြံပြုမူရမည်ကို မသင်ယူသေးကြောင်း ပြသရန် လုံလောက်ပေသည်။ သင်က “ဘုရားသခင်ကို ကျွန်ုပ် စတင်ယုံကြည်သည့် အခိုက်အတန့်မှစ၍ လူသားများအတွက် သတ်မှတ်ချက်အမျိုးမျိုး၊ လူသားများ ပိုင်ဆိုင်သင့်သည့် အတွေးများ၊ ရှုထောင့်အမြင်များ၊ စည်းမျဉ်းများ၊ ဆိုရိုးများနှင့် စပ်လျဉ်း၍ ဘုရားသခင်၏ သွန်သင်ချက်များကို တရားဝင် စတင်လက်ခံခဲ့ပါသည်”ဟု ပြောလျှင် သင်သည် ဘုရားသခင်ကို စတင်ယုံကြည်သည့်နေ့မှစ၍ စစ်မှန်သည့် လူတစ်ဦး မည်သို့ဖြစ်ရမည်ဆိုသည်ကို သင်ယူနေခဲ့ပြီးဖြစ်ကာ စစ်မှန်သည့် လူတစ်ဦး မည်သို့ဖြစ်ရမည်ဆိုသည်ကို သင် စတင် သင်ယူသည့်အချိန်မှစ၍ ကယ်တင်ခြင်း လမ်းကြောင်းတစ်လျှောက်ကို သင် စတင်လျှောက်နေခဲ့ပေသည်။ ဘုရားသခင်ထံမှ လာသည့် အတွေးများနှင့် ရှုထောင့်အမြင်များကို သင် စတင်လက်ခံသည့် အခိုက်အတန့်မှစ၍ ယင်းမှာ ကယ်တင်ခြင်းလမ်းကြောင်းတစ်လျှောက်ကို သင် စတင်လျှောက်လှမ်းသည့်အချိန်ဖြစ်သည် မဟုတ်လော။ (ဟုတ်ပါသည်။) သို့ဆိုလျှင် သင်တို့ အစပြုပြီးပြီလော။ သင် အစပြုနှင့်ခဲ့သလော၊ အစမပြုရသေးဘူးလော၊ သို့မဟုတ် အချိန်ကြာမြင့်စွာက အစပြုခဲ့သလော။ (မိသားစု ပုံစံသွင်းပေးခြင်း စသည်တို့ အပါအဝင် လူတို့တွင် တည်ရှိသည့် မမှန်ကန်သည့် အတွေးများ၊ ရှုထောင့်အမြင်များနှင့်ဆိုင်သော လွန်ခဲ့သည့် နှစ်နှစ်တာအတွင်း ဘုရားသခင်၏ မိတ်သဟာယနှင့် စိတ်ဖြာလေ့လာဆွေးနွေးခြင်းတို့မှတစ်ဆင့်၊ ကျွန်ုပ်သည် မိမိကိုယ်ကို စတင် သုံးသပ်ပြီးဖြစ်ကာ ကျွန်ုပ် လက်ခံယုံကြည်ခဲ့သည့် ဆိုးယုတ်သော အတွေးအခေါ်များကို တဖြည်းဖြည်း စွန့်ပစ်ကာ ဘုရားသခင်၏ နှုတ်ကပတ်တော်များနှင့်ပတ်သက်၍ ကျွန်ုပ် မည်သို့ အားထုတ်သင့်သည်ဆိုသည့်အပေါ် တဖြည်းဖြည်း တွေးဆမိခဲ့ပါသည်။ ထိုသို့သော နက်ရှိုင်းသည့် မိမိကိုယ်ကို ပြန်လည်ဆန်းစစ်ခြင်းကို ယခင်က ကျွန်ုပ် သိပ်အာရုံမစိုက်ခဲ့ပါ။) ဤအဆိုသည် အတော်လေး လက်တွေ့ကျပေသည်။ သင်သည် လွန်ခဲ့သည့် နှစ်နှစ်အတွင်းတွင်သာ အစပြုခဲ့ပေသည်။ နှစ် သို့မဟုတ် နေ့ရက် အတိအကျဖော်ထုတ်ရန် ခက်ခဲသော်လည်း မည်သို့ဆိုစေ၊ ပြီးခဲ့သည့်နှစ် သို့မဟုတ် လွန်ခဲ့သည့် နှစ်နှစ်တွင် ဖြစ်ခဲ့ပေသည်။ ဤသည်မှာ အတော်လေး ဓမ္မဓိဋ္ဌာန်ကျပေသည်။ အခြားသူတို့ကရော အဘယ်သို့နည်း။ (ကျွန်ုပ် မိသားစုက ပုံစံသွင်းပေးခဲ့သည့် အတွေးများနှင့် ရှုထောင့်အမြင်များကို ပြောင်းလဲရာတွင် မည်သို့ အားထုတ်ရမည်ကို ကျွန်ုပ် အမှန်တကယ် မစဉ်းစားခဲ့ပါ။ လတ်တလောတွင် ဤအရာနှင့်စပ်လျဉ်း၍ ဘုရားသခင်၏ မိတ်သဟာယကို နားထောင်ပြီးနောက်တွင် ကျွန်ုပ်၏ အတွေးများသည် အတော်အတန်ပင် တဖြည်းဖြည်း စတင် ပြောင်းလဲလာပြီးဖြစ်သော်လည်း ဤကဏ္ဍတွင် ပြောင်းလဲခြင်းအား လိုက်စားခြင်းအပေါ် ကျွန်ုပ် ဂဃဏန အာရုံမစိုက်ရသေးပါ။) သင်၏ အသိသည် တိုး၍ အမြော်အမြင်ရှိပြီး ဖြစ်သည်။ သင်၏ နေ့စဉ်အသက်တာတွင် သာ၍ နက်ရှိုင်းစွာ သင် ဆက်လက်ရှာဖွေပြီး ဝင်ရောက်လျှင်၊ သတ်သတ်မှတ်မှတ်ဖြစ်သော ကိစ္စရပ်များတွင် သာ၍ စေ့စပ်ပြီး အမှားမခံနိုင်လျှင်၊ သာ၍ တိကျမှန်ကန်မှုဖြင့် ဝင်ရောက်လျှင် ပြောင်းလဲခြင်းအတွက် မျှော်လင့်ချက်ရှိလိမ့်မည်။ ထိုသို့ ဖြစ်သည် မဟုတ်လော။ (ဟုတ်ပါသည်။) သင်သည် အတွေးဟောင်းနှင့် ရှုထောင့်အမြင်ဟောင်းများကို ခွာချရန် မျှော်လင့်ချက်ရှိလျှင် မှန်ကန်သည့် ရပ်တည်ချက်မှလည်းကောင်း၊ မှန်ကန်သည့် အမြင်ရှုထောင့်ဖြင့်လည်းကောင်း လူများနှင့် အမှုအရာများကို ရှုမြင်နိုင်ကာ ကျင့်ကြံပြုမူပြီး ဆောင်ရွက်နိုင်လိမ့်မည် ဖြစ်၍ ဤသို့ဖြင့် ကယ်တင်ခြင်းကို သင် ရရှိနိုင်လိမ့်မည်။ ရေရှည်တွင် သင်သည် ကယ်တင်ခြင်းကို ရရှိနိုင်သော်လည်း လက်ရှိအချိန်မှစ၍ သာ၍ လက်တွေ့ကျကျ ပြောဆိုရလျှင် သင်၏ တာဝန်ကို ဖြည့်ဆည်းရန် သင့်တော်လိမ့်မည်ဖြစ်ပြီး အထူးသဖြင့် ခေါင်းဆောင်နှင့် အမှုဆောင်တစ်ဦး ဖြစ်ရန် သင့်တော်လိမ့်မည်။ သို့ရာတွင် ဤအရာက သင်ကိုယ်တိုင် သမ္မာတရား၏ ကဏ္ဍအသီးသီးအတွက် အားထုတ်ရန် လိုလားနေခြင်း ရှိမရှိဆိုသည်နှင့် အပြုသဘောဆောင်သော အရာများအပြင် စည်းမျဉ်းများနှင့် ဆက်စပ်သည့် အမျိုးမျိုးသော ကိစ္စရပ်များအတွက် အားထုတ်ပြီး အဖိုးအခပေးရန် လိုလားနေခြင်း ရှိမရှိဆိုသည်တို့အပေါ် မူတည်သည်။ သင်သည် သင်၏ အသိတွင် မိမိကိုယ်ကို ပြောင်းလဲရန်သာ အလိုရှိသော်လည်း သင်၏ နေ့စဉ်ဘဝတွင် အားထုတ်ခြင်းမရှိသကဲ့သို့ သမ္မာတရားနှင့်ပတ်သက်၍ အလေးအနက်ထားခြင်း မရှိလျှင် အပြုသဘောဆောင်သည့် အရာများအတွက် ဆာငတ်သည့် စိတ်နှလုံးမရှိလျှင် ဤအသိသည် အလျင်အမြန် လျော့ပါးကာ ပျောက်ကွယ်သွားလိမ့်မည်။ ငါ မိတ်သဟာယပြုသည့် အကြောင်းအရာ အသီးသီးတွင် ပါဝင်သော အတွေးနှင့် ရှုထောင့်အမြင်သည်ပင်လျှင် လူတို့၏ လက်တွေ့ဘဝများနှင့် ခွဲမရနိုင်ပေ။ ထိုအရာမှာ သဘောတရား သို့မဟုတ် ဆောင်ပုဒ်တစ်မျိုး မဟုတ်။ သင်၏ နေ့စဉ်ဘဝရှိ အမှုအရာများကို ကိုင်တွယ်ဖြေရှင်းရာတွင် သင်၏ အတွေးများနှင့် ရှုထောင့်အမြင်တို့က မည်သည့်အရာများ ဖြစ်သည်ဆိုသည်နှင့် ပတ်သက်ပေသည်။ အရေးယူဆောင်ရွက်ရာတွင် သင်၏ အတွေးများနှင့် ရှုထောင့်အမြင်တို့က သင် ယိမ်းသည့်ဘက်ကို ဆုံးဖြတ်သည်။ သင်၏ အတွေးများနှင့် ရှုထောင့်အမြင်တို့က အပြုသဘောဆောင်လျှင် အမှုအရာများကို ကိုင်တွယ်ရာတွင် သင်၏ နည်းစနစ်များနှင့် စည်းမျဉ်းများက အပြုသဘောဆောင်လေ့ ရှိလိမ့်မည်ဖြစ်ပြီး ထိုသို့သော ကိစ္စရပ်များကို ကိုင်တွယ်ခြင်း၏ ရလဒ်သည် အတော်လေး ကောင်းမွန်ကာ ဘုရားသခင်၏ ရည်ရွယ်ချက်များနှင့် အညီဖြစ်လိမ့်မည်။ သို့ရာတွင် သင်၏ အတွေးများနှင့် ရှုထောင့်အမြင်များသည် သမ္မာတရားနှင့် အပြုသဘောဆောင်သော အရာများကို ဆန့်ကျင်လျှင် သို့မဟုတ် ဤအရာများနှင့် ဆန့်ကျင်ကွဲလွဲလျှင် တစ်စုံတစ်ရာကို သင် ကိုင်တွယ်ပုံအတွက် တွန်းအားသည် အပျက်သဘောဆောင်လိမ့်မည် ဖြစ်ပြီး ထိုကိစ္စရပ်ကို ကိုင်တွယ်ခြင်း၏ အဆုံးစွန် ရလဒ်မှာ ကောင်းမွန်ကြောင်း မုချ သက်သေပြလိမ့်မည် မဟုတ်။ အဖိုးအခ မည်မျှ သင်ပေးသည်ဖြစ်စေ၊ ဤကိစ္စရပ်ကို ကိုင်တွယ်ခြင်းအား သင် မည်မျှ စဉ်းစားတွေးတောသည်ဖြစ်စေ၊ သင်၏ ရည်ရွယ်ချက်များက မည်သို့ဖြစ်လင့်ကစား၊ ရလဒ်ကို ဘုရားသခင်က မည်သို့ ရှုမြင်လိမ့်မည်နည်း။ ဤကိစ္စရပ်ကို ဘုရားသခင်က မည်သို့ ဖော်ပြလိမ့်မည်နည်း။ ဘုရားသခင်က ဤကိစ္စရပ်ကို ဘုရားအိမ်တော်အတွင်း၌ အနှောင့်အယှက်ဖြစ်စေသော သို့မဟုတ် အတားအဆီး ဖြစ်စေသော၊ ဆုံးရှုံးမှု ဆိုက်ရောက်စေသော ဖျက်လိုဖျက်ဆီးလုပ်သည့်အရာအဖြစ် ဖော်ပြလျှင် သင်၏ လုပ်ရပ်များက ဆိုးယုတ်ပေသည်။ သင်၏ မကောင်းမှုများက သေးငယ်လျှင် ယင်းတို့က ပြစ်တင်ဆုံးမခြင်း၊ တရားစီရင်ခြင်း၊ ပြစ်တင်မောင်းမဲခြင်းနှင့် ပြုပြင်ခြင်းတို့ကို ဆိုက်ရောက်စေမည်ဖြစ်သော်လည်း ပိုမိုကြီးလေးသည့် မကောင်းမှုများက အပြစ်ဒဏ် အကျိုးဆက် ပေါ်ပေါက်နိုင်ပေသည်။ သင်သည် သမ္မာတရား စည်းမျဉ်းများကို အခြေခံ၍ ပြုမူဆောင်ရွက်ရန် ပျက်ကွက်ပြီး ထိုအစား မယုံကြည်သူများ၏ မမှန်ကန်သည့် အတွေးများနှင့် ရှုထောင့်အမြင်များအပေါ် သင်၏ လုပ်ရပ်များကို အခြေပြုလျက် ထိုအရာများအပေါ် မှီခိုလျှင် သင်၏ အားထုတ်မှုသည် အချည်းနှီးဖြစ်လိမ့်မည်။ သင်သည် ကြီးမားသည့် အဖိုးအခတစ်ခုကို ပေးပြီး အားထုတ်မှုများစွာ ရင်းနှီးခဲ့လျှင်ပင် သင်၏ နောက်ဆုံးရလဒ်က အချည်းနှီးဖြစ်နေလိမ့်ဦးမည်ဖြစ်သည်။ ဤကိစ္စရပ်ကို ဘုရားသခင်က မည်သို့ ရှုမြင်သနည်း။ သူ မည်သို့ ဖော်ပြသနည်း။ မည်သို့ ကိုင်တွယ်ဖြေရှင်းသနည်း။ အနည်းဆုံးအနေဖြင့် သင်၏ လုပ်ဆောင်ချက်များက မကောင်းပေ။ ယင်းတို့သည် ဘုရားသခင်ကို သက်သေခံခြင်းမရှိ၊ သို့မဟုတ် သူ့ကို ဘုန်းအသရေ မဆောင်ကြဉ်းသကဲ့သို့ သင် ပေးခဲ့သည့် အဖိုးအခနှင့် စိတ်အားထုတ်မှုတို့သည် အောက်မေ့ခံရလိမ့်မည်မဟုတ်။ အားလုံး အချည်းနှီးဖြစ်၏။ သင် နားလည်သလော။ (နားလည်ပါသည်။) မည်သည့်အရာကိုမျှ သင် မလုပ်ဆောင်မီတွင် သေချာစွာ စဉ်းစားရန် အချိန်ယူလော့။ အခြားသူများနှင့် သာ၍ မိတ်သဟာယပြုလော့။ ပြုမူဆောင်ရွက်ခြင်းမရှိမီ စည်းမျဉ်းများနှင့် ပတ်သက်၍ ရှင်းလင်းမှုကို ရှာဖွေကာ သင်၏ ကိုယ်ပိုင် တစ်ကိုယ်ကောင်းဆန်ခြင်းနှင့် စိတ်ဆန္ဒတို့၏ လှုံ့ဆော်ခြင်းခံရလျက် တဇောက်ကန်း သို့မဟုတ် စိတ်လိုက်မာန်ပါ မပြုမူနှင့်။ ရလဒ်က မည်သည့်အရာဖြစ်လင့်ကစား အဆုံးတွင် ထိုအရာကို သင့်ဘာသာ သည်းညည်းခံရမည်ဖြစ်ပြီး ရလဒ်က မည်သည့်အရာဖြစ်စေ၊ ဘုရားသခင်ထံမှ ဆုံးဖြတ်ချက် ရှိလိမ့်မည်။ သင်၏ လုပ်ရပ်များက အချည်းနှီးဖြစ်လိမ့်မည်မဟုတ်ကြောင်း၊ ဘုရားသခင်က အောက်မေ့လိမ့်မည် ဖြစ်ကြောင်း၊ သို့မဟုတ် ထို့ထက်ပို၍ပင် ယင်းတို့က ဘုရားသခင် နှစ်သက်သဘောကျသည့် ကောင်းမှုများ ဖြစ်လာလိမ့်မည်ဟု သင် မျှော်လင့်လျှင် စည်းမျဉ်းများကို သာ၍ မကြာခဏ သင် ရှာဖွေသင့်ပေသည်။ ဤအရာများကို သင် အရေးမစိုက်လျှင် သင်၏ လုပ်ဆောင်ချက်များက ကောင်းမွန်သည်ဖြစ်စေ၊ မကောင်းမွန်သည်ဖြစ်စေ၊ ယင်းတို့ကို ဘုရားသခင်က နှစ်သက်သည်ဖြစ်စေ၊ မနှစ်သက်သည်ဖြစ်စေ သင့်အဖို့ အရေးမကြီးသကဲ့သို့ သင် အပြစ်ပေးခံရမည်၊ မခံရမည်ကိုပင် အရေးမစိုက်ဘဲ “ကိစ္စမရှိပါ၊ ယခုတွင် ထိုအရာကို ကျွန်ုပ် မည်သို့မျှ မြင်ရမည်၊ သို့မဟုတ် ခံစားရမည်မဟုတ်ပါ”ဟု တွေးလျှင်၊ သင့်ထံတွင် ဤအတွေးများနှင့် ရှုထောင့်အမြင်များရှိလျှင် သင် ပြုမူဆောင်ရွက်သည့်အခါ ဘုရားသခင်ကို ကြောက်ရွံ့သော စိတ်နှလုံးရှိလိမ့်မည် မဟုတ်။ သင်သည် မည်သည့်အရာကိုမျှ အလေးထားခြင်း သို့မဟုတ် ချုပ်ထိန်းခြင်းမရှိဘဲ ရဲတင်း၍ ထိန်းမနိုင်သိမ်းမရဖြစ်ကာ မဆင်မခြင်လုပ်မိလိမ့်မည်။ ဘုရားသခင်ကို ကြောက်ရွံ့သော စိတ်နှလုံးမရှိလျှင် ပြုမူဆောင်ရွက်သည့်အခါ သင် လျှောက်သည့်လမ်းကြောင်းသည် သွေဖည်ရန် အလွန်အလားအလာ ရှိလိမ့်မည်။ လူသား သဘာဝနှင့် ဗီဇများအရ နောက်ဆုံးရလဒ်မှာ သင်၏ လုပ်ရပ်များက ဘုရားသခင်၏ ဝမ်းမြောက်ခြင်း သို့မဟုတ် အောက်မေ့သတိရခြင်းကို ရရှိရန် အရေးနိမ့်နိုင်ရုံမက အနှောင့်အယှက်များ၊ အတားအဆီးများနှင့် မကောင်းမှုများလည်း ဖြစ်လာကြပေသည်။ ထို့ကြောင့် သင်၏ နောက်ဆုံး အဆုံးသတ်က မည်သည့်အရာဖြစ်လိမ့်မည်ဆိုသည်နှင့် ဘုရားသခင်က မည်သို့ သဘောထားကာ ကိုင်တွယ်လိမ့်မည်ဆိုသည်မှာ အတော်လေး သိသာထင်ရှားပေသည်။ ထို့ကြောင့် မည်သည့်အရာကိုမျှ သင် မလုပ်ဆောင်မီတွင် မည်သည့်ကိစ္စရပ်ကိုမျှ မကိုင်တွယ်မီ သင် လိုလားသည့်အရာနှင့်ပတ်သက်၍ ဦးစွာ ဆင်ခြင်စဉ်းစားသင့်ကာ ဤကိစ္စရပ်၏ နောက်ဆုံးရလဒ်က မည်သည့်အရာ ဖြစ်လိမ့်မည်ကို စေ့စေ့စပ်စပ် စဉ်းစားသင့်သည်။ ထို့နောက်တွင်မျှ ဆက်လုပ်ဆောင်သင့်သည်။ သို့ဆိုလျှင် ဤကိစ္စသည် မည်သည့်အရာနှင့် ပတ်သက်သနည်း။ တစ်ခုခုကို သင် လုပ်ဆောင်သည့်အခါ သင်၏ သဘောထား၊ သင် လိုက်လျှောက်သည့် စည်းမျဉ်းများနှင့် ပတ်သက်ပေသည်။ အကောင်းဆုံး သဘောထားမှာ စည်းမျဉ်းများကို သာ၍ မကြာခဏ ရှာဖွေရန်နှင့် သင်၏ ဝေဖန်ပိုင်းခြားနိုင်စွမ်းကို သင်၏ ကိုယ်ပိုင် သိနားလည်မှုများ၊ နှစ်သက်မှုများ၊ ရည်ရွယ်ချက်များ၊ စိတ်ဆန္ဒများ သို့မဟုတ် လက်ငင်း အကျိုးစီးပွားတို့အပေါ် အခြေမခံရန်ဖြစ်သည်။ ထိုအစား သင့်အနေဖြင့် စည်းမျဉ်းများကို ရှာဖွေရမည်၊ ညီအစ်ကို မောင်နှမများရှေ့တွင် ကိစ္စရပ်များကို သာ၍ မကြာခဏ ယူဆောင်ရင်းနှင့် တာဝန်များကို ထမ်းဆောင်ရန် သင်နှင့်အတူ အလုပ်လုပ်နေကြသည့် ထိုညီအစ်ကို မောင်နှမများနှင့် မိတ်သဟာယပြုကာ ရှာဖွေရင်း ဘုရားသခင်ရှေ့တွင် သာ၍ မကြာခဏ ဆုတောင်းကာ ရှာဖွေရမည်။ သင် ပြုမူဆောင်ရွက်ခြင်း မပြုမီ စည်းမျဉ်းများကို မှန်ကန်စေလော့။ စိတ်လိုက်မာန်ပါ မပြုမူနှင့်၊ မပြတ်မသား မလုပ်နှင့်။ ဘုရားသခင်ကို သင် အဘယ်ကြောင့် ယုံကြည်သနည်း။ သင်သည် အစာတစ်နပ်ရရန်၊ အချိန်ကုန်ဆုံးရန်၊ ခေတ်အလိုက် ဝတ်စားဆင်ယင်မှုကို အမီလိုက်ရန်၊ သို့မဟုတ် သင်၏ ဝိညာဉ်ရေးရာ လိုအပ်ချက်များကို ဖြည့်ဆည်းရန် ထိုအရာကို သင် လုပ်ဆောင်ခြင်း မဟုတ်ပေ။ ကယ်တင်ခံရရန်အလို့ငှာ သင် လုပ်ဆောင်ခြင်း ဖြစ်ပေသည်။ သို့ဆိုလျှင် သင် မည်သို့ ကယ်တင်ခံရနိုင်သနည်း။ တစ်ခုခုကို သင် လုပ်ဆောင်သည့်အခါ ကယ်တင်ခြင်း၊ ဘုရားသခင်၏ သတ်မှတ်ချက်များအပြင် သမ္မာတရားနှင့် ဆက်စပ်သင့်သည် မဟုတ်လော။

ခ။ ရိုးရာများ၊ အယူသီးမှုများ၊ ဘာသာတရားများနှင့်ပတ်သက်၍ မိမိ၏ မိသားစုမှ ပုံစံသွင်းခြင်း

မိမိ၏ မိသားစု ပုံစံသွင်းပေးခြင်းကို လက်လွှတ်ခြင်း အကြောင်းအရာနှင့် စပ်လျဉ်း၍ ငါတို့၏ ယခင် မိတ်သဟာယ၌ ကျင့်ကြံပြုမူခြင်းနှင့်ဆက်နွှယ်သော စည်းကမ်းများ၊ အမျိုးမျိုးသော အတွေးအခေါ်များနှင့် အမြင်ရှုထောင့်များ ပါဝင်ကာ ယင်တို့အထဲတွင် လူတို့၏ မိသားစုများက ၎င်းတို့၏ အတွေးအခေါ်များကို ပုံစံသွင်းပေးခြင်း ပါဝင်လေသည်။ သို့သော် လူတို့၏ အတွေးအခေါ်များအပေါ် မိသားစုများက အမျိုးမျိုးသော သွန်သင်မှုနှင့် လွှမ်းမိုးမှုများရှိခြင်းအပြင် ပုံစံသွင်းပေးခြင်း သာ၍ပင် ရှိပေသည်။ ဆိုလိုသည်မှာ မိသားစု ပုံစံသွင်းပေးခြင်းတွင် အတွေးများကို ပုံစံသွင်းပေးခြင်းမျှထက် များစွာပို၍ ပါဝင်ပေသည်။ ငါတို့ ယခုတင် ဆွေးနွေးခဲ့သည့်အရာအပြင် ရိုးရာနှင့်ဆိုင်သော အယူသီးသော ဘာသာရေး ပုံစံသွင်းခြင်းလည်း ပါဝင်သည်။ ယင်းမှာ ငါတို့ ဆက်လက်မိတ်သဟာယပြုမည့်အရာ ဖြစ်သည်။ ဤကိစ္စရပ်များတွင် ဘဝနေထိုင်မှုပုံစံ၊ အလေ့အထများ၊ အကျင့်များနှင့် ဘဝ၏ နေ့စဉ် အသေးစိတ်အချက်များပါဝင်သည်။

လူတို့၏ နေ့စဉ် ဘဝများတွင် မိသားစု ပုံစံသွင်းပေးခြင်းနှင့် စပ်လျဉ်း၍ ယခုတွင် ငါတို့၏ ဆွေးနွေးမှုကို ရိုးရာဆီသို့ ငါတို့ ပြောင်းလဲဆွေးနွေးကြမည်။ ရိုးရာနှင့်ဆိုင်သည့် ဥပမာအချို့မှာ အဘယ်နည်း။ ဥပမာအားဖြင့် မိသားစုတစ်စုသည် နေ့စဉ်ဘဝ၏ အသေးစိတ်အချက်များနှင့် ဆက်နွှယ်သော အချို့သော အချက်အလက်များ၊ ဆိုရိုးများ သို့မဟုတ် တားမြစ်ထားသည့်အရာများကို ဖက်တွယ်ကောင်းဖက်တွယ်နေနိုင်သည်။ ဤအရာတွင် ရိုးရာပါဝင်သလော။ (ပါဝင်ပါသည်။) ရိုးရာသည် အယူသီးခြင်းနှင့် အတော်အတန် ဆက်စပ်ပြီး ဆက်နွှယ်မှုရှိသောကြောင့် ထိုအရာနှစ်ခုလုံးကို အတူတကွ ငါတို့ ဆွေးနွေးကြမည်။ ရိုးရာအတွင်းရှိ သွင်ပြင်လက္ခဏာအချို့ကို အယူသီးခြင်းအဖြစ် ယူဆ၍ ရကောင်းရနိုင်ပြီး အယူသီးခြင်းအတွင်းတွင် ထိုမျှအစဉ်အလာ မဟုတ်ဘဲ မိသားစု သို့မဟုတ် မျိုးနွယ်စုတစ်စုချင်းစီနှင့် သက်ဆိုင်သည့် အလေ့အကျင့်များ သို့မဟုတ် ဘဝနေထိုင်မှုနည်းလမ်းများသာဖြစ်သည့် အရာများ ရှိပေသည်။ ရိုးရာများနှင့် အယူသီးခြင်းများက မည်သည့်အရာ ဖြစ်ပေါ်စေသည်ကို လေ့လာခြင်းအားဖြင့် အစပြုကြစို့။ သင်တို့၏ နေ့စဉ်ဘဝ ကဏ္ဍများစွာတွင် ပါဝင်သောကြောင့် ရိုးရာများနှင့် အယူသီးခြင်းများစွာကို သင်တို့ ရင်းနှီးပြီးသားဖြစ်သည်။ ဆက်ပြောကြလော့၊ အနည်းငယ်ကို စာရင်းပြုစုကြလော့။ (ဗေဒင်ဟောခြင်း၊ လက္ခဏာကြည့်ခြင်းနှင့် ကံစမ်းမဲနှိုက်ခြင်းတို့ဖြစ်ပါသည်။) ကံစမ်းမဲနှိုက်ခြင်း၊ ဗေဒင်ဟောခြင်း၊ အနာဂတ်ကို ဟောခြင်း၊ လက္ခဏာကြည့်ခြင်း၊ မျက်နှာဖတ်ခြင်း၊ မွေးဖွားသည့်အချိန်များအားဖြင့် ဗေဒင်ဟောခြင်းနှင့် နတ်မေးခြင်း စသည့် ဤအရာများကို အယူသီးခြင်းဟု မခေါ်ပေ။ ယင်းတို့အားလုံးတွင် အယူသီးသော လုပ်ဆောင်ချက်များ ပါဝင်သည်။ အယူသီးခြင်းသည် ဤလုပ်ဆောင်ချက်များအတွင်း တည်ရှိသည့် တိကျသော အကြောင်းပြခြင်းများကို ရည်ညွှန်းသည်။ ဥပမာအားဖြင့် အိမ်မှမထွက်မီတွင် ယနေ့အတွက် မည်သည့်ကိစ္စများက အတိတ်နိမိတ်ကောင်းခြင်း ရှိမရှိ၊ သို့မဟုတ် အတိတ်နိမိတ်မကောင်းခြင်း ရှိမရှိ၊ ကိစ္စများအားလုံးက အတိတ်နိမိတ်မကောင်းခြင်း ရှိမရှိ၊ အိမ်ရွှေ့ပြောင်းခြင်း၊ အိမ်ထောင်ပြုခြင်းနှင့် အသုဘ စီစဉ်ခြင်းအားလုံးက အတိတ်နိမိတ် မကောင်းခြင်း ရှိမရှိ၊ သို့မဟုတ် ယနေ့တွင် ကိစ္စများအားလုံးက အတိတ်နိမိတ်ကောင်းခြင်း ရှိမရှိဆိုသည်တို့ကို ဆုံးဖြတ်ရန် ပြက္ခဒိန်ကို စစ်ဆေးခြင်းသည် အယူသီးခြင်းဖြစ်၏။ သင်တို့ နားလည်ကြသလော။ (နားလည်ပါသည်။) နောက်ထပ် ဥပမာအနည်းငယ်ကို စာရင်းပြုစုကြလော့။ (ဘယ်ဘက် မျက်ခမ်းလှုပ်ခြင်းက ကံကောင်းခြင်း နိမိတ်ဖြစ်သော်လည်း ညာဘက်မျက်ခမ်းလှုပ်ခြင်းက ကံဆိုးခြင်း နိမိတ်ဖြစ်သည်ဟူသော ယုံကြည်မှု ဖြစ်ပါသည်။) “ဘယ်ဘက် မျက်ခမ်းလှုပ်ခြင်းက ကံကောင်းခြင်း နိမိတ်ဖြစ်သော်လည်း ညာဘက်မျက်ခမ်းလှုပ်ခြင်းက ကံဆိုးခြင်း နိမိတ်ဖြစ်သည်” ဟူသည်မှာ အဘယ်အရာဖြစ်သနည်း။ (အယူသီးခြင်းတစ်ခု ဖြစ်သည်။) အယူသီးခြင်းတစ်ခုဖြစ်၏။ အနာဂတ်ကို ကြိုဟောခြင်း၊ ကံစမ်းမဲနှိုက်ခြင်း၊ လက္ခဏာကြည့်ခြင်း စသည့်တို့ကဲ့သို့သော ငါ ယခုတင် ဖော်ပြခဲ့သည့် အရာရာတိုင်းသည် အယူသီးသည့် လုပ်ဆောင်ချက်များတွင် ပါဝင်ပေသည်။ “ဘယ်ဘက် မျက်ခမ်းလှုပ်ခြင်းက ကံကောင်းခြင်း နိမိတ်ဖြစ်သော်လည်း ညာဘက်မျက်ခမ်းလှုပ်ခြင်းက ကံဆိုးခြင်း နိမိတ်ဖြစ်သည်” ဆိုသည်မှာ အယူသီးသည့် လုပ်ဆောင်ချက်တစ်ခုနှင့် ဆက်စပ်သည့် တိကျသော ဆိုရိုးတစ်ခု ဖြစ်သည်။ ယင်းသည် အယူသီးမှုတစ်ခုဖြစ်သည်။ ဤဆိုရိုးများသည် မည်သည့်နေရာမှ လာသနည်း။ အခြေခံအားဖြင့် ယင်းတို့အားလုံးသည် ပိုမိုရှေးကျသော မျိုးဆက်များမှာ လာပေသည်။ အချို့ကို မိဘများက လက်ဆင့်ကမ်းကြသည်၊ အခြားအရာများမှ အဖိုးအဖွားများ၊ အဘေးများ စသည်တို့မှ လာပေသည်။ အခြားတစ်ခုခု ရှိသေးသလော။ (ဘုရားသခင်၊ အားလပ်ရက် အလေ့အထကို ထည့်တွက်၍ ရပါသလော။) အားလပ်ရက် အလေ့အထကိုလည်း ထည့်တွက်၍ရသည်။ အချို့သည် ရိုးရာနှင့် သက်ဆိုင်သော်လည်း အခြားအရာများမှာ ရိုးရာများရော အယူသီးသည့် ဆိုရိုးများရောပါ ဖြစ်ပေသည်။ တရုတ်ပြည်၏ တောင်မှ မြောက်၊ ပြီးလျှင် အရှေ့မှ အနောက်ထိ များပြားသော အခါကြီးရက်ကြီး အလေ့အထများ ရှိပေသည်။ သတ်သတ်မှတ်မှတ်ဖြစ်သည့် အခါကြီးရက်ကြီး အလေ့အထတစ်ခုကို စဉ်းစားကြည့်လော့။ ဥပမာအားဖြင့် တရုတ်ပြည်တောင်ပိုင်းတွင် လူတို့သည် တရုတ်နှစ်သစ်ကူးအတောအတွင်း အီကွေ့မုန့်များကို မကြာခဏ စားသုံးကြသည်။ ဤအရာသည် မည်သည့်အရာ၏ သင်္ကေတဖြစ်သနည်း။ အီကွေ့မုန့်များကို လူတို့စားကြခြင်းနောက်ကွယ်ရှိ ရည်ရွယ်ချက်မှာ အဘယ်နည်း။ (အီကွေ့မုန့်များကို စားသုံးခြင်းသည် ၎င်းတို့အား တစ်နှစ်ပြီးတစ်နှစ် ရာထူးတိုးခြင်းကို ယူဆောင်လာပေးလိမ့်မည်ဟု ယုံကြည်ကြပါသည်။) အီကွေ့မုန့်များကို စားသုံးခြင်း၏ ရည်ရွယ်ချက်မှာ တစ်နှစ်ပြီးတစ်နှစ် အသေအချာ ရာထူးတိုးစေရန် ဖြစ်သည်။ ဤနေရာတွင် “ရာထူးတိုးခြင်း”ဟူသည့် စကားလုံးသည် တရုတ်စကားတွင် “မုန့်”ဟူသည်နှင့် သံတူအရေးကွဲ စကားလုံးတစ်ခု ဖြစ်သည်။ ထို့ကြောင့် အီကွေ့မုန့်များကို စားသုံးခြင်း ရည်ရွယ်ချက်မှာ နှစ်တိုင်း ရာထူးတိုးခြင်းခံရသည်ကို သေချာစေရန် ဖြစ်သည်။ ယခုတွင် အီကွေ့မုန့်များကို သင် မစားခဲ့သကဲ့သို့ ရာထူးတိုးခြင်းမခံခဲ့ရသည့် နှစ်တစ်နှစ်ရှိဖူးသလော။ နှစ်စဉ်နှစ်တိုင်း အီကွေ့မုန့်များကို စားသုံးသောကြောင့် နှစ်စဉ်နှစ်တိုင်း ရာထူးတိုးခြင်းခံရသည့် တစ်ဦးတလေ ရှိသလော။ သင်တို့ အမှန်တကယ် “ရာထူးတိုးခြင်းခံရ”ကြသလော။ ဤအရာက ရာထူးတိုးချင်မှ တိုးမည်ဖြစ်သော်လည်း ရာထူးမတိုးစေလျှင်ပင် အနည်းဆုံးအနေဖြင့် မကျရှုံးအောင် တားဆီးသည်ဟု လူတို့က အသိရှိကြသည်။ ထို့ကြောင့် ၎င်းတို့ စားရမည်ဖြစ်သည်။ စားခြင်းက ၎င်းတို့ကို စိတ်အေးလက်အေး ဖြစ်စေသော်လည်း မစားခြင်းက ၎င်းတို့ကို စိတ်မသက်မသာ ဖြစ်စေသည်။ ဤသည်မှာ အယူသီးခြင်းနှင့် ရိုးရာ ဖြစ်သည်။ တိုတိုပြောရလျှင် သင်၏ မိသားစုမှဖြစ်သော ဤအလေ့အကျင့်များနှင့် ရိုးရာများသည် သင့်အပေါ် လွှမ်းမိုးမှုတစ်ခု ဖြစ်စေပြီး သင်သည် ဤရိုးရာများနှင့် အလေ့အကျင့်များကို မရည်ရွယ်ဘဲ အတိုင်းအတာတစ်ခုခုထိ ထောက်ခံကာ လက်ခံကြပြီးဖြစ်သည်။ ထို့ကြောင့် ဤရိုးရာများက အားပေးသည့် အယူသီးခြင်းများ သို့မဟုတ် အတွေးများနှင့် ရှုထောင့်အမြင်များကိုလည်း သင် ထောက်ခံကာ လက်ခံပြီးဖြစ်သည်။ သင့်ဘာသာ အသက်ရှင်နေထိုင်လာသည့်အခါ ဤရိုးရာများနှင့် အလေ့အကျင့်များကို သင် ဆက်လက်၍ လုပ်ဆောင်ကောင်း လုပ်ဆောင်နိုင်ပေသည်။ ဤအရာကို ငြင်းမရနိုင်ပေ။ ယခုတွင် ရိုးရာများနှင့် ဆက်စပ်သည့် ဆိုရိုးအချို့ကို ဆွေးနွေးကြစို့။ လူအချို့သည် ထိုသို့သော ကိစ္စရပ်များတွင် မကြာခဏ ပါဝင်ပတ်သက်မိကြသည်။ တစ်စုံတစ်ဦးသည် ခရီးရှည်တစ်ခု သွားတော့မည်ဆိုလျှင် ၎င်းတို့က သူစားဖို့ ဖက်ထုပ်များကို ပြုလုပ်ပေးပြီး ခရီးသွားသူ ပြန်ရောက်လာသည့်အခါ ခေါက်ဆွဲ ပြင်ပေးကြသည်။ ဤသည်မှာ ရိုးရာတစ်ခု မဟုတ်လော။ (ဟုတ်ပါသည်။) ဤသည်မှာ ရိုးရာတစ်ခုဖြစ်ပြီး ထုံးတမ်းသဖွယ် လိုက်နာလျက်ရှိသော အလေ့အထတစ်ခု ဖြစ်သည်။ ဤအရာကို လုပ်ဆောင်ခြင်း၏ ရည်ရွယ်ချက်ကို မဆွေးနွေးဘဲ နေကြဦးစို့။ ပထမဦးစွာ ဤလုပ်ရပ်အတွက် တိကျမှန်ကန်သည့် အဆိုကို ဆန်းစစ်ကြစို့။ (“အိမ်ပြင်ထွက်လျှင် ဖက်ထုပ်၊ အိမ်ထဲဝင်လျှင် ခေါက်ဆွဲ” သို့မဟုတ် “ထွက်ခွာခြင်းအတွက် ဖက်ထုပ်၊ ပြန်ရောက်လာခြင်းအတွက် ခေါက်ဆွဲ”ဟုလည်း သင် ဆိုနိုင်သည်။) “ထွက်ခွာခြင်းအတွက် ဖက်ထုပ်၊ ပြန်ရောက်လာခြင်းအတွက် ခေါက်ဆွဲ”ဟူသည်မှာ မည်သည့်အရာကို ဆိုလိုသနည်း။ ဆိုလိုသည်မှာ ယနေ့တွင် လူတစ်ဦး ထွက်ခွာမည်ဆိုလျှင် ထိုသူစားရန် ဖက်ထုပ်များ သင် ပေးရမည်ဟူ၍ ဖြစ်သည်။ ဤအရာ၏ အဓိပ္ပာယ်မှာ အဘယ်နည်း။ ဖက်ထုပ်များကို ဖက်ထုပ်ရွက်ဖြင့် ထုပ်ထားပြီး “ထုပ်”ဟူသည့် စကားလုံးသည် တရုတ်စကားလုံးတွင် “ကာကွယ်”ဟူသည့်စကားလုံးနှင့် ဆင်တူသည်ဟု ထင်ရသည်။ ထို့ကြောင့် ထိုအရာမှာ ၎င်း၏ အသက်ကို ကာကွယ်ပေးရန်၊ ထွက်ခွာသည့်နောက် မတော်တဆထိခိုက်မှုတစ်ခုခုနှင့် မကြုံရရန်လည်းကောင်း၊ အဝေးတွင်ရှိနေစဉ် အသက်သေဆုံးခြင်း မရှိရန်လည်းကောင်း၊ မုချ ပြန်လာမည့်အရေးအတွက်လည်းကောင်း သေချာစေရန် ဆိုလိုပေသည်။ ဘေးကင်းသည့် ထွက်ခွာခြင်းကို သဘောဆောင်ပေသည်။ “ထွက်ခွာခြင်းအတွက် ဖက်ထုပ်၊ ပြန်ရောက်လာခြင်းအတွက် ခေါက်ဆွဲ”ဟူသည်မှာ ဘေးကင်းစွာ ၎င်းတို့ ပြန်ရောက်လာကာ အရာရာက ၎င်းတို့အတွက် ချောချောမောမော ဖြစ်သွားသည်ဟု ဆိုလိုပေသည်။ ယင်းမှာ အနည်းနှင့်အများ အရေးပါသည့်အရာဖြစ်သည်။ ယေဘုယျအားဖြင့် အချို့သော မိသားစုများက ဤရိုးရာကို လိုက်နာစောင့်ထိန်းကြသည်။ မိသားစုဝင်တစ်ဦး ထွက်ခွာတော့မည်ဆိုလျှင် ၎င်းအတွက် ဖက်ထုပ်များ ပြုလုပ်ပေးကြပြီး ၎င်းပြန်ရောက်လာသည့်အခါ ခေါက်ဆွဲ ပြင်ဆင်ကျွေးမွေးကြသည်။ သင့်အနေဖြင့် ဤအစားအသောက်များကို စားသောသူဖြစ်သည်ဖြစ်စေ၊ ပြင်ပေးသောသူ ဖြစ်သည်ဖြစ်စေ၊ လက်ရှိအချိန်ရော အနာဂတ်အတွက်ပါ လူတိုင်း၏ သုခချမ်းသာအတွက် ကံကောင်းခြင်းကို ဆောင်ကြဉ်းရန် လုပ်ဆောင်ခြင်း ဖြစ်သည်။ ဤရိုးရာသည် အပြုသဘောဆောင်သည့်အရာတစ်ခု ဖြစ်ပြီး လူတို့အနေဖြင့် မိမိတို့၏ ဘဝတွင် ဆက်လက်လုပ်ဆောင်သင့်သည့် အရာတစ်ခုဖြစ်သည်ဟု သင် သဘောတူလက်ခံသလော။ (ကျွန်ုပ် သဘောမတူပါ။) ညီအစ်ကို မောင်နှမအချို့ ထွက်ခွာဖို့ရှိပြီး အစားအသောက်ကြီးကြပ်ရသည့်လူက ၎င်းတို့အတွက် ဖက်ထုပ်များ ပြုလုပ်ပေးသည်။ ယင်းကို ငါက “၎င်းတို့၏ ထွက်ခွာခြင်းသည် ဖက်ထုပ်များ ပြုလုပ်ပေးခြင်းနှင့် အဘယ် ပတ်သက်မှုရှိသနည်း” ဟု ပြော၏။ ၎င်းတို့က “အင်း၊ တစ်စုံတစ်ဦး ထွက်ခွာသည့်အခါ ဖက်ထုပ်များ ကျွန်ုပ်တို့ ပြုလုပ်ရမည်ဖြစ်သည်”ဟု ပြောကြသည်။ ငါက “၎င်းတို့ ထွက်ခွာချိန်တွင် သင်က ဖက်ထုပ်များ ပြုလုပ်ပေးသည်။ သို့ဆိုလျှင် ၎င်းတို့ ပြန်လာကြလျှင်ကော”ဟု ပြန်ပြောသည်။ ၎င်းတို့က “သူတို့ ပြန်လာကြသည့်အခါ ခေါက်ဆွဲ စားကြရမည်”ဟု ပြောကြသည်။ ငါက “ဤအရာကို ငါ ကြားရသည်မှာ ပထမဆုံးအကြိမ်ဖြစ်သည်။ ဤရိုးရာသည် မည်သည့်နေရာမှ လာသနည်း”ဟု ပြော၏။ ၎င်းတို့က “ကျွန်ုပ် လာသည့်နေရာတွင် ဤကဲ့သို့ဖြစ်သည်။ တစ်စုံတစ်ဦး ထွက်ခွာမည်ဆိုလျှင် ၎င်းအတွက် ဖက်ထုပ်များ ကျွန်ုပ်တို့ ပြုလုပ်ပေးပြီး ၎င်း ပြန်လာသည့်အခါ ခေါက်ဆွဲ ပြင်ပေးသည်”ဟု ပြောကြသည်။ ဤအရာပြီးသည့်နောက်တွင် ထိုအရာက ကျွန်ုပ်၏ စိတ်နှလုံး၌ မည်သည့်ထင်မြင်ချက်ကို ရှိစေခဲ့သနည်း။ ငါ တွေးမိသည်။ ဤလူများသည် ဘုရားသခင်ကို ယုံကြည်မှု ထားရှိကြပြီးဖြစ်သော်လည်း ၎င်းတို့၏ လုပ်ရပ်များကို ဘုရားနှုတ်ကပတ်တော်များအပေါ် အခြေခံခြင်းမရှိကြပေ။ ထိုအစား ရိုးရာနှင့် ၎င်းတို့၏ ဘိုးဘေးများက လက်ဆင့်ကမ်းခဲ့ကြသည့် အရာကို မှီခိုအားကိုးကြသည်။ လူတစ်ဦး၏ အသက်ကို မုန့်လုံးပေါင်း ဖက်ထုပ်ရွက်တစ်ခုက ကာကွယ်ပေးနိုင်ကြောင်း၊ လူတစ်ဦးထံ တစ်စုံတစ်ရာ ဖြစ်ပျက်လျှင် ဘုရားသခင်၏ လက်ထဲတွင် မရှိ၊ လူ၏ လက်ထဲတွင်ရှိကြောင်း ၎င်းတို့ ယုံကြည်ကြသည်။ ဖက်ထုပ်တစ်ခုကို ထုပ်ခြင်းအားဖြင့် ထွက်ခွာသွားသည့်လူသည် ဘေးကင်းလိမ့်မည်ဖြစ်ပြီး ထိုဖက်ထုပ်ကို မထုပ်လျှင် ထိုလူသည် ဘေးကင်းမည်မဟုတ်သကဲ့သို့ ခရီးတစ်နေရာရာတွင် သေဆုံးကာ လုံးဝ ပြန်ရောက်ကောင်း ပြန်ရောက်လာမည်မဟုတ်ဟု ယုံကြည်ကြသည်။ ၎င်းတို့၏ အတွေးနှင့် ရှုထောင့်အမြင်များတွင် လူတစ်ဦး၏ အသက်သည် ဖက်ထုပ်ထဲမှ အဆာကဲ့သို့ဖြစ်သည်၊ ဖက်ထုပ်အဆာနှင့် တန်ဖိုးအတူတူပင်ဖြစ်သည်။ ၎င်းတို့၏ အသက်သည် ဘုရားသခင်၏ လက်ထဲတွင် မရှိသကဲ့သို့ လူတစ်ဦး၏ ကံကြမ္မာကို ဘုရားသခင်က ထိန်းချုပ်နိုင်ခြင်း မရှိပေ။ ဖက်ထုပ်ရွက်တစ်ခုကို အသုံးပြုခြင်းအားဖြင့်သာ လူတစ်ဦး၏ ကံကြမ္မာကို ၎င်းတို့ ထိန်းချုပ်နိုင်သည်ဟူ၍ ဖြစ်၏။ ၎င်းတို့သည် မည်သည့်လူစားမျိုးများ ဖြစ်ကြသနည်း။ (မယုံကြည်သူများ ဖြစ်သည်။) မယုံကြည်သူများ ဖြစ်ကြ၏။ အသင်းတော်ထဲတွင် ထိုသို့သော လူများစွာရှိသည်။ ၎င်းတို့က ဤအရာကို အယူသီးခြင်းတစ်ခုအဖြစ် မယူဆကြချေ။ ယင်းကို မိမိတို့ အလေ့အကျင့်၏ တစ်စိတ်တစ်ပိုင်း၊ အပြုသဘောဆောင်သည့် အရာအဖြစ် ၎င်းတို့ အလိုအလျောက် ထိန်းသိမ်းသင့်သည့် အရာတစ်ခုအဖြစ် မှတ်ယူကြသည်။ ထိုအရာကို ပွင့်ပွင့်လင်းလင်း လုပ်ဆောင်ကြပြီး ထိုသို့လုပ်ဆောင်ခြင်းအတွက် ၎င်းတို့က ယုတ္တိတန်ကာ အခြေခံအကြောင်းရင်းတစ်ခု ရှိသကဲ့သို့ ပြုမူဆောင်ရွက်ကြသည်။ ၎င်းတို့ကို သင် တားဆီး၍မရနိုင်ပေ။ ထိုအရာကို မလုပ်ဆောင်ရန် သင် တားဆီးလျှင် ၎င်းတို့ စိတ်မသက်မသာဖြစ်ပြီး “ကျွန်ုပ်သည် ချက်ပြုတ်ရသောသူဖြစ်သည်။ ယနေ့တွင် တစ်စုံတစ်ဦး ထွက်ခွာမည်ဖြစ်သည်။ ၎င်းအတွက် ဖက်ထုပ်များကို ကျွန်ုပ် မပြုလုပ်ပေးလျှင် ၎င်းက သေသွားမည်ဆိုလျှင် မည်သူတာဝန်ယူလိမ့်မည်နည်း။ ကျွန်ုပ်၏ အပြစ်ဖြစ်မည် မဟုတ်လော”ဟု ပြောကြသည်။ ၎င်းတို့ ဘိုးဘေးများ၏ ရိုးရာများက ယုံကြည်စိတ်ချရဆုံးဖြစ်သည်ဟု ၎င်းတို့ ယုံကြည်ကြသည်။ “သင့်အနေဖြင့် ရိုးရာကို မလိုက်လျှောက်သလို ဤတားမြစ်ချက်ကို ချိုးဖောက်လျှင် သင်၏ အသက် အန္တရာယ်ရှိပြီး ထိုအရာအကြောင့် သေဆုံးသွားနိုင်သည်” ဟူ၍ဖြစ်သည်။ ဤသည်မှာ မယုံကြည်သူတစ်ဦး၏ ရှုထောင့်အမြင်ဖြစ်သည် မဟုတ်လော။ (ဟုတ်ပါသည်။) ဤကဲ့သို့သော အတွေးများနှင့် ရှုထောင့်အမြင်များသည် လူတို့၏ စိတ်နှလုံးများတွင် နက်ရှိုင်းစွာ အမြစ်တွယ်လျက် သမ္မာတရားကို ၎င်းတို့ လက်ခံနိုင်ကြသေးသလော။ (လက်မခံနိုင်ကြပါ။) ဘုရားသခင်နောက်သို့ သင် လိုက်သည်ဟု ပြောသည်၊ ဘုရားသခင်ကို သမ္မာတရားအဖြစ် ယုံကြည်သည်ဟု သင် ပြောသည်၊ သို့သော် သက်သေအထောက်အထားမှာ အဘယ်မှာနည်း။ သင်က “ဘုရားသခင်သည် အချုပ်အခြာအာဏာရှိပြီး လူတစ်ဦး၏ ကံကြမ္မာသည် ဘုရားသခင်၏ လက်တွင်ရှိသည်”ဟု သင်၏ နှုတ်ဖြင့် ပြောသည်။ သို့သော် တစ်စုံတစ်ဦး ထွက်ခွာတော့မည့်အချိန်တွင် ၎င်းတို့အတွက် ဖက်ထုပ်များ သင် အလောတကြီး ပြုလုပ်ပေးပြီး မည်သည့်အသားမျှ ဝယ်မည့်အချိန်မရှိလျှင်ပင် ဟင်းသီးဟင်းရွက်အဆာဖြင့် ဖက်ထုပ်များကို သင် ပြုလုပ်ဖို့ လိုအပ်ဆဲဖြစ်သည်။ ယင်းတို့ကို မလုပ်မနေရ၊ လုပ်ကို လုပ်ရမည်ဖြစ်သည်။ ဤလုပ်ရပ်များနှင့် ဤအပြုအမူသည် ဘုရားသခင်ကို သက်သေခံသလော။ ဘုရားသခင်ကို ဘုန်းထင်ရှားစေသလော။ (မထင်ရှားစေပါ။) မထင်ရှားစေသည်မှာ သိသာသည်။ ယင်းတို့သည် ဘုရားသခင်နှင့် သူ၏ နာမကို အရှက်ရစေခြင်း ဖြစ်သည်။ သမ္မာတရားကို သင် လက်ခံခြင်း ရှိမရှိသည် အသေးအဖွဲ ကိစ္စတစ်ခု ဖြစ်သည်။ အဓိကအချက်မှာ ဘုရားသခင်ကို ယုံကြည်ပြီး သူ့နောက်လိုက်သည်ဟု သင် အခိုင်အမာဆိုသော်လည်း စာတန်က သင့်အထဲတွင် သွတ်သွင်းထားသည့် ရိုးရာများကို သင် လိုက်နာစောင့်ထိန်းဆဲ ဖြစ်သည်။ သင်၏ နေ့စဉ်ဘဝထဲမှ ဤသေးငယ်သည့် အရေးကိစ္စများတွင် သင့်အထဲ၌ သင်၏ ဘိုးဘေးများက သွတ်သွင်းခဲ့သည့် အတွေးများနှင့် အလေ့အကျင့်များကို သင် တစ်သဝေမတိမ်း လိုက်လျှောက်ပြီး ယင်းတို့ကို မည်သူကမျှ ပြောင်းလဲ၍မရပေ။ ဤသည်မှာ သမ္မာတရားကို လက်ခံသူတစ်ဦး၏ သဘောထား ဖြစ်သလော။ ဤသည်မှာ ဘုရားသခင်ကို အရှက်ရစေခြင်း ဖြစ်သည်။ ဘုရားသခင်ကို သစ္စာဖောက်ခြင်း ဖြစ်သည်။ သင်၏ ဘိုးဘေးများမှာ အဘယ်သူများဖြစ်သနည်း။ ၎င်းတို့၏ ရိုးရာများသည် မည်သည့်နေရာမှ လာသနည်း။ ဤရိုးရာများက မည်သူ့ကို ကိုယ်စားပြုသနည်း။ သမ္မာတရားကို ကိုယ်စားပြုသလော။ အပြုသဘောဆောင်သည့် အရာများကို ကိုယ်စားပြုသလော။ ဤရိုးရာများကို မည်သူ ထွင်ခဲ့သနည်း။ ဘုရားသခင်လော။ ဘုရားသခင်သည် ရိုးရာကို ပြန်လည်ထိန်းသိမ်းပေးရန် မဟုတ်ဘဲ ရိုးရာအားလုံးကို ပယ်ဖျက်ရန် လူတို့ကို သမ္မာတရားဖြင့် ထောက်ပံ့ပေး၏။ သို့သော် ယင်းတို့ကို စွန့်လွှတ်ရန် သင် ငြင်းပယ်ရုံမက ထိန်းသိမ်းရမည့် သမ္မာတရားနှင့် အပြုသဘောဆောင်သော အရာတစ်ခုအဖြစ် သင်သဘောထားလေသည်။ ဤသည်မှာ သေလိုသည့်ဆန္ဒတစ်ခု မဟုတ်လော။ သမ္မာတရားနှင့် ဘုရားသခင်ကို ပွင့်ပွင့်လင်းလင်း ဆန့်ကျင်ခြင်း မဟုတ်လော။ (ဟုတ်ပါသည်။) ဤသည်မှာ ဘုရားသခင်ကို ပွင့်ပွင့်လင်းလင်း ကန့်ကွက်ကာ ဆန့်ကျင်ခြင်း ဖြစ်သည်။ လူအချို့က “ကျွန်ုပ်၏ ညီအစ်ကို မောင်နှမများအတွက် ဖက်ထုပ်များ သို့မဟုတ် ခေါက်ဆွဲမပြုလုပ်ပေးဘဲ ကျွန်ုပ်၏ မိသားစုဝင် အရင်းအချာများအတွက် ပြုလုပ်ပေးလျှင်ကော အဘယ်သို့နည်း။ ကျွန်ုပ်၏ မိသားစုဝင်များ ထွက်ခွာသည့်အခါ ၎င်းတို့အတွက် ဖက်ထုပ်များ ကျွန်ုပ် လုပ်ပေးမည်ဖြစ်ပြီး ၎င်းတို့ ပြန်ရောက်လာကြသည့်အခါ ၎င်းတို့အတွက် ခေါက်ဆွဲချက်ပေးမည်။ အဆင်ပြေသလော”ဟု ပြောကောင်း ပြောကြပေမည်။ ယင်းမှာ အဆင်ပြေသည်ဟု သင်တို့ ထင်သလော။ သင်က ဤသို့ “တစ်စုံတစ်ဦးကို ကျွန်ုပ် လှည့်ဖြားလျှင် ကျွန်ုပ်၏ ညီအစ်ကို မောင်နှမများ ဟုတ်မည်မဟုတ်ဘဲ ကျွန်ုပ်၏ ကိုယ်ပိုင်မိသားစုဝင်များဖြစ်မည်။ ယင်းမှာ အဆင်ပြေသလော”ဟု ပြောလျှင်ကော အဘယ်သို့နည်း။ ယင်းသည် အဆင်ပြေမည်လော။ (အဆင်ပြေမည်မဟုတ်ပါ။) သင်၏ လုပ်ရပ်ကို ခံရသည့်သူ မည်သူဖြစ်သည်မှာ အရေးမကြီးပေ။ မိမိအကြောင်းနှင့်ပတ်သက်၍ မည်သည့်အရာကို သင် အသက်ရှင်နေထိုင်ကာ ထုတ်ဖော်ပြသည်ဆိုသည်မှာ အရေးကြီးပြီး သင် မည်သည့်ရှုထောင့်အမြင်ကို ထိန်းသိမ်းသည်ဆိုသည်မှာ အရေးကြီးပေသည်။ မည်သူ့ကို သင် လှည့်ဖြားသည်ဆိုသည်မှာ အရေးမကြီးပေ။ သင်၏ လုပ်ရပ်များနှင့် စည်းမျဉ်းများက မည်သည့်အရာ ဖြစ်သည်ဆိုသည်မှာ အရေးကြီးပေသည်။ ထိုသို့ဖြစ်သည် မဟုတ်လော။ (ဟုတ်ပါသည်။)

တရုတ်နှစ်သစ်ကူး အတောအတွင်းတွင် ပြက္ခဒိန်စာအုပ်ကို လှန်ရင်း လနှင့်ဆိုင်သော ပြက္ခဒိန်၏ ၁၂ လမြောက် ၃၀ရက်နေ့မှ ရိုးရာအခါကြီးရက်ကြီးကို အစပြုရင်း မိမိတို့ စားသည့်အရာ၊ ဝတ်သည့်အရာနှင့် တစ်နေ့ချင်းစီတွင် မိမိတို့ ရှောင်ကြဉ်သည့်အရာတို့တွင် ဤရိုးရာ အလေ့အထများမှတစ်ဆင့် လက်ဆင့်ကမ်းခဲ့သည့် ဘဝနေထိုင်မှုပုံစံနှင့် တားမြစ်ချက်များကို တစ်သဝေမတိမ်း လိုက်နာစောင့်ထိန်းရင်း မိမိတို့၏ နေ့ရက်များကို ကုန်ဆုံးကြသည့် လူအချို့ ရှိလေသည်။ မည်သည့်အရာကို ပြောရန်၊ လုပ်ဆောင်ရန် တားမြစ်သည်ဖြစ်စေ ထိုအရာကို ပြောဆိုခြင်း လုပ်ဆောင်ခြင်းအား ၎င်းတို့ သေချာရှောင်ရှားကြပြီး မည်သည့်အရာကို စားခြင်း၊ ပြောခြင်းက ကံကောင်းစေသည်ဖြစ်စေ အဆင်ပြေသည်။ ထိုအရာကို ၎င်းတို့ စားကာ ပြောဆိုကြမည်ဖြစ်သည်။ ဥပမာအားဖြင့် လာမည့်နှစ်၌ ရာထူးတိုးခြင်းကို သေချာစေရန် နှစ်သစ်ကူးနေ့တွင် အီကွေ့မုန့်များ စားကိုစားရမည်ဟု အချို့က ယုံကြည်ကြသည်။ ၎င်းတို့အနေဖြင့် အရေးပါသည့် မည်သည့်ကိစ္စကိုမဆို ကိုင်တွယ်ဖြေရှင်းရန် ရှိသည်ဖြစ်စေ၊ ၎င်းတို့မည်မျှ အလုပ်များသည်ဖြစ်စေ၊ ပင်ပန်းနွမ်းနယ်သည်ဖြစ်စေ၊ ၎င်းတို့၏ တာဝန်ထမ်းဆောင်ခြင်းနှင့် စပ်လျဉ်း၍ အထူးအခြေအနေ တစ်ခုခုရှိသည်ဖြစ်စေ၊ ထိုအရာကို အာရုံစိုက်လုပ်ရန် လုံလောက်သည့်အချိန်ကို ၎င်းတို့ ဖန်တီးနိုင်သည်ဖြစ်စေ၊ မဖန်တီးနိုင်သည်ဖြစ်စေ လာမည့်နှစ်တွင် ရာထူးတိုးခြင်းအတွက် အီကွေ့မုန့်များ သေချာစားကြလိမ့်မည်ဖြစ်သည်။ အိမ်တွင် အီကွေ့မုန့်များလုပ်ဖို့ အချိန်မရှိလျှင် ကံကောင်းသည်ကို သေချာစေရန် အပြင်ထွက်ပြီး မုန့်အချို့ကို ဝယ်ကြလိမ့်မည်။ ငါးက တစ်နှစ်ပြီးတစ်နှစ် အလျှံပယ်ရှိခြင်း သင်္ကေတဖြစ်သည်နှင့်အမျှ လူအချို့မှာ နှစ်သစ်ကူးအတောအတွင်းတွင် ငါးကို စားရမည်ဖြစ်သည်။ တစ်နှစ်တွင် ငါးမစားမိလျှင် လာမည့် ဆယ့်နှစ်လအတွင်း ဆင်းရဲမွဲတေမှုကို ရင်ဆိုင်ရလိမ့်မည်ဟု ၎င်းတို့ ယုံကြည်ကြသည်။ ၎င်းတို့က ငါးကို မဝယ်နိုင်လျှင် သင်္ကေတဖြစ်သည့် ပုံစံတစ်ခုအနေဖြင့် ထမင်းစားပွဲပေါ်တွင် သစ်သားငါးရုပ်တစ်ခုကိုပင် ထားရှိကြပေမည်။ လာမည့်နှစ်တွင် ရာထူးတိုးခြင်းနှင့် အလျှံပယ်ရှိခြင်း နှစ်ခုလုံး သေချာစေရန် အီကွေ့မုန့်နှင့် ငါးတို့ကို ၎င်းတို့ စားကြသည်။ တစ်နည်းအားဖြင့် ဤနှစ် သာ၍ အဆင်ပြေချောမွေ့စေရန်အလို့ငှာ၊ ၎င်းတို့ ဘဝကို ပိုမိုကောင်းမွန်စေပြီး ပိုမို ကြီးပွားချမ်းသာစေရန်အလို့ငှာ ဤအရာကို ၎င်းတို့ လုပ်ဆောင်ကြပြီး နောက်တစ်နည်းအားဖြင့် မိမိတို့ အသက်မွေးလုပ်ငန်းတွင် အောင်မြင်မှုကို မျှော်လင့်ကြသည် သို့မဟုတ် မိမိတို့၏ စီးပွားရေးလုပ်ငန်း၌ ငွေများစွာ ရှာဖို့ မျှော်လင့်ကြသည်။ ထို့အပြင် နှစ်သစ်ကူးအတောအတွင်းတွင် ကံကောင်းစေသည့် စကားရပ်များကို သေချာအသုံးပြုကြသည်။ ဥပမာအားဖြင့် တရုတ်စကားတွင် “လေး”သည် “သေခြင်း”နှင့် အသံထွက်တူပြီး “ငါး”သည် “ဘာမျှမရှိခြင်း”နှင့် အသံထွက်တူသောကြောင့် နံပါတ် လေးနှင့် ငါးကို ပြောဆိုခြင်းအား ရှောင်ရှားကြသည်။ ထိုအစား ခြောက်နှင့် ရှစ်ကဲ့သို့သော နံပါတ်များကို အသုံးပြုရန် နှစ်သက်ကြသည်၊ “ခြောက်”ဟူသည့် စကားလုံးက အဟန့်အတားမရှိ တိုးတက်ခြင်းကို ကိုယ်စားပြုပြီး “ရှစ်”က ဥစ္စာဓန ဖန်တီးခြင်းကို ကိုယ်စားပြုပေသည်။ ၎င်းတို့သည် မင်္ဂလာရှိသော စကားလုံးများနှင့် စကားရပ်များကို အသုံးပြုရုံသာမက ဝန်ထမ်းများ၊ မိသားစုဝင်များ၊ ဆွေမျိုးများနှင့် မိတ်ဆွေများကို စာအိတ်နီများလည်း ပေးကြလေသည်။ စာအိတ်နီများပေးခြင်းသည် ဥစ္စာဓနဖန်တီးခြင်းကို ပုံဆောင်ပြီး စာအိတ်နီများ ပိုပေးလေ ၎င်းတို့ ကြီးပွားချမ်းသာလိမ့်မည်ဟု ဖော်ပြလေဖြစ်သည်။ ၎င်းတို့သည် လူတို့ကို စာအိတ်နီများပေးရုံသာမက မည်သူမဆိုထံမှ ဥစ္စာဓန ဖန်တီးနိုင်ပြီး လာမည့်နှစ်သည် ရှင်သန်သည့် စီးပွားရေးလုပ်ငန်းနှင့် ကြီးမားသည့် ဥစ္စာဓန အပြည့်ဖြစ်လိမ့်မည်ဟု ပုံဆောင်လျက် ၎င်းတို့၏ အိမ်မွေးတိရစ္ဆာန်များကိုလည်း ပေးကြလေသည်။ ၎င်းတို့ စားသည့်အရာမှသည် လုပ်ဆောင်သည့်အရာအထိ၊ ၎င်းတို့ ပြောသည့်အရာမှသည် ပြုမူပုံအထိ အရာရာမှာ ရိုးရာမှတစ်ဆင့် လက်ဆင့်ကမ်းလာခဲ့သည့် အလေ့အကျင့်များနှင့် ဆိုရိုးများကို ဆက်လက် လုပ်ဆောင်ခြင်းအကြောင်းသာ ဖြစ်ပြီး ယင်းတို့ကို အပင်ပန်းခံ၍ တိတိကျကျ လက်တွေ့လုပ်ဆောင်ကြသည်။ ၎င်းတို့၏ အသက်ရှင်နေထိုင်မှု ပတ်ဝန်းကျင် သို့မဟုတ် ၎င်းတို့ အသက်ရှင်နေထိုင်သည့် လူမှုအသိုင်းအဝိုင်း ပြောင်းလဲသွားလျှင်ပင် ဤရိုးရာဓလေ့များနှင့် ဘဝနေထိုင်မှုပုံစံတို့ မပြောင်းလဲနိုင်ပေ။ ဤရိုးရာများက လူတို့၏ ဘိုးဘေးများက လက်ဆင့်ကမ်းခဲ့သည့် အပြုသဘောဆောင်သော ဆိုရိုးများနှင့် တားမြစ်ချက်များနှစ်ခုလုံးကို ခြုံငုံရင်း ၎င်းတို့အတွင်းတွင် အဓိပ္ပာယ်တစ်ခုခု သယ်ဆောင်သောကြောင့် ယင်းတို့ကို ၎င်းတို့ ဆက်လက်လုပ်ဆောင်ရမည်ဖြစ်သည်။ ဤရိုးရာများ ချိုးဖောက်ခဲ့လျှင် သို့မဟုတ် တားမြစ်ချက်များ ချိုးဖျက်ခဲ့လျှင် နေရာတကာ၌ အတားအဆီးများ၊ စီးပွားရေးလုပ်ငန်းတွင် အကျဘက်သို့ အလှည့်အပြောင်းတစ်ခု၊ သို့မဟုတ် ချွတ်ခြုံကျမှုတစ်ခုဆီသို့ ဆိုက်ရောက်စေရင်း လာမည့်နှစ်သည် ကောင်းမွန်စွာ ကုန်ဆုံးလိမ့်မည် မဟုတ် ဟူ၍ဖြစ်သည်။ ထို့ကြောင့် ဤရိုးရာများကို ထိန်းသိမ်းရန် အရေးကြီးပေသည်။ ပွဲတော် အခါသမယများ အတောအတွင်း လိုက်နာရမည့် ရိုးရာများရှိပြီး မိမိ၏ နေ့စဉ်ဘဝတွင် လိုက်နာရမည့် ရိုးရာများလည်း ရှိပေသည်။ ဥပမာအားဖြင့် ဆံပင်ညှပ်ခြင်း ဖြစ်သည်။ အကြင်သူသည် ပြက္ခဒိန်ကို စစ်ဆေးပြီး ယနေ့ ဆံပင်ညှပ်ရန် သို့မဟုတ် အိမ်မှထွက်ရန် နိမိတ်မကောင်းသည်ကို မြင်လျှင် အပြင်ထွက်ဝံ့ကြလိမ့်မည် မဟုတ်။ ၎င်းတို့အနေဖြင့် ပြက္ခဒိန်ကို မစစ်ဆေးဘဲ မည်သို့ဆိုစေ ဆက်လုပ်ကာ ဆံပင်သွားညှပ်လျှင် အိမ်မှထွက်ခြင်းနှင့် ဆံပင်ညှပ်ခြင်း တားမြစ်ချက်များ နှစ်ခုလုံးကို ချိုးဖောက်မိလိမ့်မည်ဖြစ်ပြီး ကြိုတွက်မထားနိုင်သည့် အကျိုးဆက်များကို ၎င်းတို့ ရင်ဆိုင်ကောင်းရင်ဆိုင်ရပေမည်။ ထို့ကြောင့် ဤအရာများကို လိုက်နာရမည်ဖြစ်သည်။ ယင်းတို့သည် ရိုးရာရော၊ အယူသီးခြင်းနှင့်ပါ သက်ဆိုင်၏။ တစ်စုံတစ်ဦးသည် အပြင်ထွက်ရန် လိုအပ်သော်လည်း ပြက္ခဒိန်ကို စစ်ဆေးပြီး ယနေ့တွင် အရာအားလုံး နိမိတ်မကောင်းသည်ကို မြင်လျှင်၊ ဆိုလိုသည်မှာ အနားယူရမည့်၊ နားနားနေနေ နေရမည့်၊ အပန်းဖြေကာ တစ်ခုခု လုပ်ဆောင်ခြင်းကို ရှောင်ရှားရမည့်နေ့ ဖြစ်သည်ကို မြင်လျှင် ယနေ့တွင် အပြင်ထွက်ပြီး ဧဝံဂေလိ ဖြန့်ဝေရန် လိုအပ်သည်ဟု အပြောခံရလျှင်ပင် ၎င်းတို့အနေဖြင့် တားမြစ်ချက်ကို ချိုးဖောက်မိပြီး ကားတိုက်မှု သို့မဟုတ် လုယက်ခံရခြင်းကဲ့သို့သော မမျှော်လင့်သည့် တစ်စုံတစ်ရာဖြစ်လျှင် ၎င်းတို့ မည်သည့်အရာ ဖြစ်သွားမည်နည်းဟု စိုးရိမ်ကြပေမည်။ ၎င်းတို့ အပြင်မထွက်ဝံ့ကြသကဲ့သို့ “မနက်ဖြန်သွားကြစို့။ ကျွန်ုပ်တို့၏ ဘိုးဘေးများ ပြောသည့်အရာကို ကျွန်ုပ်တို့ လျစ်လျူရှု၍ မရပါ။ ကျွန်ုပ်တို့ အပြင်မထွက်မီ ပြက္ခဒိန်မှ အမြဲ အကြံဉာဏ်ရယူရမည်ဟု ၎င်းတို့ ပြောကြသည်။ ပြက္ခဒိန်က အရာအားလုံး နိမိတ်မကောင်းဟု ပြောလျှင် ကျွန်ုပ်တို့ အပြင်မထွက်သင့်ပါ။ သင် အပြင်ထွက်ပြီး တစ်စုံတစ်ရာ ဖြစ်လျှင် အကျိုးဆက်များကို သင်ကိုယ်တိုင် ခံရမည်။ ပြက္ခဒိန်ကို မကြည့်ရန်နှင့် ပြက္ခဒိန်ပြောသည့်အရာကို မနာခံရန် အဘယ်သူကများ သင့်ကို ပြောခဲ့သနည်း”ဟု ပြောကြသည်။ ဤအရာသည် ရိုးရာနှင့်ရော အယူသီးခြင်းနှင့်ပါ သက်ဆိုင်သည် မဟုတ်လော။ (သက်ဆိုင်ပါသည်။)

လူအချို့က “ဤနှစ်တွင် ကျွန်ုပ် ၂၄နှစ်ရှိပြီဖြစ်သည်။ ကျွန်ုပ်၏ ရာသီခွင်ကျသော နှစ်ဖြစ်သည်”ဟု ပြောကြသည်။ အခြားသူတို့က “ဤနှစ်တွင် ကျွန်ုပ် ၃၄နှစ်ဖြစ်သည်။ ကျွန်ုပ်၏ ရာသီခွင်ကျသော နှစ်ဖြစ်သည်”ဟု ပြောကြသည်။ သင်၏ ရာသီခွင်ကျသော နှစ်အတောအတွင်းတွင် မည်သည့်အရာကို သင် လုပ်ဆောင်ရမည်နည်း။ (အနီရောင် အတွင်းခံနှင့် အနီရောင် ခါးပတ်တစ်ခုကို ဝတ်ဆင်ရပါမည်။) ယခင်က အနီရောင် အတွင်းခံကို မည်သူ ဝတ်ခဲ့သနည်း။ အနီရောင် ခါးပတ်ကို မည်သူ ဝတ်ခဲ့သနည်း။ အနီရောင် အတွင်းခံနှင့် အနီရောင် ခါးပတ် ဝတ်ခြင်းက မည်သို့ ခံစားရသနည်း။ သင်၏ နှစ်ကာလ အဆင်ပြေခဲ့သည်ဟု ခံစားခဲ့ရသလော။ ထိုအရာက ကံမကောင်းခြင်းကို တားဆီးကာကွယ်ခဲ့သလော။ (ကျွန်ုပ်၏ ရာသီခွင်ကျသည့်နှစ် ဖြစ်ခဲ့ချိန်တွင် အနီရောင် ခြေအိတ်များကို ဝတ်ဆင်ခဲ့သည်။ သို့သော် ထိုနှစ်တွင် ကျွန်ုပ်၏ စာမေးပွဲရလဒ်များက အထူးသဖြင့် မကောင်းမွန်ခဲ့ပါ။ အနီရောင်ဝတ်ခြင်းက ကံကောင်းခြင်းကို ယူဆောင်လာမည်ဟု လူတို့ ပြောခဲ့သည့်အတိုင်း မဖြစ်လာခဲ့ပါ။) ယင်းတို့ကို ဝတ်ဆင်ခြင်းက သင့်ကို မကောင်းသည့်ကံ ယူဆောင်ပေးခဲ့သည် မဟုတ်လော။ အနီရောင် မဝတ်ခဲ့လျှင် သင် အမှန်တကယ် သာ၍ ကောင်းစွာ လုပ်ဆောင်ခဲ့မည်လော။ (ထိုအရာများကို ကျွန်ုပ် ဝတ်ဆင်ခြင်း ရှိမရှိက အကျိုးသက်ရောက်မှု မရှိခဲ့ပါ။) ယင်းမှာ မေးခွန်းအပေါ် မှန်ကန်တိကျသည့် အမြင်တစ်ခု ဖြစ်သည်။ အကျိုးသက်ရောက်မှု မရှိခဲ့ပေ။ ဤသည်မှာ ရိုးရာနှင့် အယူသီးခြင်း နှစ်ခုလုံး ဖြစ်သည်။ ရာသီခွင်ကျသည့် နှစ်နှင့်ဆိုင်သော ဤအယူအဆကို သင် လတ်တလောတွင် လက်ခံသည်ဖြစ်စေ လက်မခံသည်ဖြစ်စေ၊ ဤရိုးရာကို သင် ဆက်လုပ်လိုသည်ဖြစ်စေ၊ မလုပ်လိုသည်ဖြစ်စေ ထိုအရာနှင့် ဆက်စပ်သည့် ရိုးရာ အတွေးများနှင့် ဆိုရိုးများက လူတို့၏ စိတ်များတွင် စွဲထင်နေသည့် အမှတ်အသားတစ်ခု ချန်ထားခဲ့ပေသည်။ ဥပမာအားဖြင့် သင်၏ ရာသီခွင်ကျသောနှစ်အတွက် အချိန်ကျလာသည့်အခါ သင်၏ နှစ်ကာလကို ခက်ခဲသွားစေပြီး သင်၏ ဆန္ဒများနှင့် ဆန့်ကျင်သည့် မမျှော်လင့်သော အဖြစ်အပျက်များ သို့မဟုတ် အထူး အခြေအနေများနှင့် ကြုံရလျှင် သင်သည် “ဤနှစ်က တကယ်ကို ခက်ခဲခဲ့သည်။ တွေးကြည့်လိုက်သည့်အခါ ကျွန်ုပ်၏ ရာသီခွင်ကျသော နှစ်ဖြစ်နေပြီး မိမိ၏ ရာသီခွင်ကျသည့်နှစ် အတောအတွင်းတွင် တားမြစ်ချက်များကို ဖောက်ဖျက်ရန် ပိုမိုလွယ်ကူသောကြောင့် ဂရုစိုက်ရန် လိုအပ်သည်ဟု လူတို့က ပြောကြသည်။ ရိုးရာအရ အနီရောင်ကို ကျွန်ုပ် ဝတ်ဆင်သင့်သော်လည်း ဘုရားသခင်ကို ကျွန်ုပ် ယုံကြည်သောကြောင့် မဝတ်ခဲ့ပါ။ ထိုဆိုရိုးများကို ကျွန်ုပ် မယုံကြည်သော်လည်း ဤနှစ်တွင် ကျွန်ုပ် ရင်ဆိုင်ခဲ့ရသည့် စိန်ခေါ်မှုများနှင့်ပတ်သက်၍ စဉ်းစားသည့်အခါ ကိစ္စများက အဆင်ပြေချောမွေ့စွာ ဖြစ်မနေခဲ့ပါ။ ဤပြဿနာများကို ကျွန်ုပ် မည်သို့ ရှောင်ရှားနိုင်သနည်း။ နောက်နှစ်က ပိုကောင်းလိမ့်မည် ထင်ပါသည်”ဟု မတွေးဘဲနေနိုင်မည် မဟုတ်ပေ။ သင်သည် ထိုနှစ်အတောအတွင်း သင် ကြုံရသည့် ထူးခြားပြီး အကြိုက်မတွေ့သော အဖြစ်အပျက်များကို ရာသီခွင်ကျသည့် နှစ်နှင့်ပတ်သက်၍ သင်၏ ဘိုးဘေးများနှင့် မိသားစုက သင့်အထဲသို့ ပုံစံသွင်းပေးခဲ့သည့် ရိုးရာဆိုရိုးများနှင့် အမှုမဲ့အမှတ်မဲ့ ဆက်စပ်ကြည့်မိပေလိမ့်မည်။ သင်သည် ဤနှစ်အတောအတွင်း သင် ကြုံခဲ့ရသည့် ထူးခြားသော အဖြစ်အပျက်များက ခိုင်လုံကြောင်း သက်သေပြရန် ဤဆိုရိုးများကို အသုံးပြုလိမ့်မည်ဖြစ်ပြီး ထိုသို့လုပ်ဆောင်ရာတွင် အမှန်တရားများနှင့် အနှစ်သာရတို့ကို ယင်းတို့နောက်တွင် ဘေးဖယ်ထားလိုက်သည်။ ဤအခြေအနေများအပေါ် သင် ထားရှိသင့်သည့် သဘောထားနှင့် ယင်းတို့မှ သင်ယူသင့်သည့် သင်ခန်းစာတို့ကိုလည်း ဘေးဖယ်ထားမိပေသည်။ သင်သည် ဤနှစ်အတွင်း ဖြစ်ပျက်ခဲ့သည့် အဖြစ်အပျက်ဟူသမျှကို သင်၏ ရာသီခွင်ကျသည့် နှစ်နှင့် အမှုမဲ့အမှတ်မဲ့ ဆက်စပ်မိလျက် ဤနှစ်ကို ထူးခြားသော နှစ်တစ်နှစ်အဖြစ် အလိုလို တွေးထင်မိလိမ့်မည်။ သင်က “ဤနှစ်က ငါ့ကို ကံအကြောင်းမလှမှုများ ယူဆောင်ပေးခဲ့သည်၊ သို့မဟုတ် ဤနှစ်က ငါ့ကို ကောင်းချီးမင်္ဂလာအချို့ ယူဆောင်ပေးခဲ့သည်”ဟု ခံစားမိလိမ့်မည်။ ဤစိတ်ကူးများတွင် သင်၏ မိသားစုမှ ပုံစံသွင်းပေးခြင်းနှင့် တိကျသော ဆက်နွှယ်မှုတစ်ခု ရှိပေသည်။ ယင်းတို့က မှန်ကန်သည်ဖြစ်စေ၊ မမှန်ကန်သည်ဖြစ်စေ သင်၏ ရာသီခွင်ကျသော နှစ်နှင့် ဆက်စပ်သလော။ (မဆက်စပ်ပါ။) ဆက်စပ်ခြင်း မရှိပေ။ ထို့ကြောင့် ဤကိစ္စရပ်များနှင့် ပတ်သက်၍ သင်၏ ရှုထောင့်အမြင်များနှင့် သဘောထားတို့သည် မှန်ကန်သလော။ (မမှန်ကန်ပါ။) အဘယ်ကြောင့် မမှန်ကန်သနည်း။ အဘယ်ကြောင့်ဆိုသော် သင်၏ မိသားစုက သွတ်သွင်းခဲ့သည့် ရိုးရာအတွေးများ၏ လွှမ်းမိုးမှုကို သင် အတိုင်းအတာတစ်ခုခုထိ ခံရပြီးဖြစ်သောကြောင့် ဖြစ်သလော။ (ဟုတ်ပါသည်။) ဤရိုးရာအတွေးများက သင်၏ စိတ်တွင် ဦးစားပေးစရာ ဖြစ်လာပြီး သင်၏ စိတ်ကို နေရာယူလိုက်၏။ ထို့နောက်တွင် ဤကိစ္စရပ်များနှင့် ရင်ဆိုင်ရသည့်အခါ သင်၏ လက်ငင်း တုံ့ပြန်မှုမှာ ဘုရားသခင်က သင့်ကို ရှိစေလိုသည့် ရှုထောင့်အမြင်များ သို့မဟုတ် သင် ရှိသင့်သည့် အတွေးများနှင့် ရှုထောင့်အမြင်များကို ဘေးဖယ်ထားရင်း ဤရိုးရာအတွေးများနှင့် သဘောထားများ၏ ရှုထောင့်အမြင်မှ ယင်းတို့ကို ရှုမြင်ခြင်း ဖြစ်သည်။ ဤကိစ္စရပ်များကို သင် ရှုမြင်ပုံ၏ အဆုံးစွန် ရလဒ်မှာ မည်သည့်အရာ ဖြစ်လိမ့်မည်နည်း။ ဤနှစ်သည် မကောင်းမွန်ခဲ့ကြောင်း၊ ကံခေခဲ့ပြီး သင်၏ ဆန္ဒများနှင့် ဆန့်ကျင်ဘက် ဖြစ်ခဲ့ကြောင်း သင် ခံစားရလိမ့်မည်ဖြစ်ပြီး၊ ထို့နောက်တွင် ဤအရာများကို ရှောင်လွှဲရန်၊ ဆန့်ကျင်ရန်၊ အတိုက်အခံလုပ်ပြီး ငြင်းပယ်ရန် နည်းလမ်းတစ်ခုအဖြစ် စိတ်ဓာတ်ကျခြင်းနှင့် အပျက်သဘောဆောင်ခြင်းကို ခံယူမိလိမ့်မည်။ ထို့ကြောင့် ဤစိတ်ခံစားမှုများ၊ အတွေးများနှင့် ရှုထောင့်အမြင်များ သင် ဖြစ်ပေါ်ခြင်းအတွက် အကြောင်းရင်းသည် သင်၏ မိသားစုက သင့်အထဲသို့ သွတ်သွင်းခဲ့သည့် ရိုးရာအတွေးများနှင့် ဆက်စပ်သလော။ (ဆက်စပ်ပါသည်။) ထိုသို့သော ကိစ္စရပ်များတွင် မည်သည့်အရာကို လူတို့ လက်လွှတ်သင့်သနည်း။ ယင်းတို့ကို ၎င်းတို့ အကဲဖြတ်သည့် ရှုထောင့်အမြင်နှင့် ရပ်တည်ချက်တို့ကို လူတို့ လက်လွှတ်သင့်သည်။ ဤနှစ်သည် ကံခေသောကြောင့်၊ မကောင်းမွန်သောကြောင့်၊ သင်၏ ဆန္ဒများနှင့် ဆန့်ကျင်ဘက်ဖြစ်သောကြောင့် သို့မဟုတ် ၎င်းတို့က တားမြစ်ချက်အချို့ကို ချိုးဖောက်မိခဲ့သောကြောင့် သို့မဟုတ် ရိုးရာ အလေ့အထအချို့ကို မလိုက်နာခဲ့သောကြောင့် ဤအခြေအနေများကို ၎င်းတို့ ကြုံခဲ့ရသည်ဟူသော ရှုထောင့်အမြင်မှ ဤကိစ္စရပ်များကို ၎င်းတို့ မရှုမြင်သင့်ပေ။ ထိုအစား သင်သည် ဤကိစ္စရပ် တစ်ခုစီကို တစ်ခုပြီးတစ်ခု သင် သုံးသပ်ဆင်ခြင်ပြီး ဦးစွာပထမ အဖန်ဆင်းခံတစ်ဦး၏ ရှုထောင့်အမြင်မှ အနည်းဆုံး ရှုမြင်သင့်ပေသည်။ ဤကိစ္စရပ်များသည် ကောင်းသည်ဖြစ်စေ၊ ဆိုးသည်ဖြစ်စေ၊ သင်၏ အလိုဆန္ဒများနှင့် ကိုက်ညီသည်ဖြစ်စေ၊ မကိုက်ညီသည်ဖြစ်စေ၊ လူ့အမြင်တွင် ကောင်းသည်ဖြစ်စေ၊ ကံခေသည်ဖြစ်စေ ယင်းတို့ကို ဘုရားသခင်က စီစဉ်ထားခြင်းဖြစ်ကာ ဘုရားသခင်၏ အချုပ်အခြာအာဏာအောက်တွင် ရှိပြီး ဘုရားသခင်ထံမှ လာသည်ဆိုပါစို့။ ဤကိစ္စရပ်များနှင့် ပတ်သက်၍ ဤရှုထောင့်အမြင်နှင့် ရပ်တည်ချက်မျိုး ခံယူခြင်းအတွက် အကျိုးကျေးဇူးတစ်ခု ရှိသလော။ (ရှိပါသည်။) ပထမဆုံး အကျိုးကျေးဇူးမှာ အဘယ်နည်း။ သင့်အနေဖြင့် ဤကိစ္စရပ်များကို ဘုရားသခင်ထံမှ လက်ခံနိုင်သည်။ ဆိုလိုသည်မှာ အတိုင်းအတာ တစ်ခုခုအထိ ကျိုးနွံနာခံသည့် စိတ်ထားကို သင် ခံယူနိုင်သည်။ ဒုတိယအကျိုးကျေးဇူးမှာ သင်သည် ဤစိတ်ပျက်စရာ ကိစ္စရပ်များမှ သင်ခန်းစာယူနိုင်ပြီး တစ်စုံတစ်ရာကို ရရှိနိုင်သည်။ တတိယ အကျိုးကျေးဇူးမှာ ဤစိတ်ပျက်စရာ ကိစ္စရပ်များမှ သင်၏ ကိုယ်ပိုင် အားနည်းချက်များနှင့် ချို့တဲ့မှုများအပြင် သင်၏ ကိုယ်ပိုင် ဖောက်ပြန်ပျက်စီးသော စိတ်သဘောထားများကို သင် သတိပြုမိနိုင်သည်။ စတုတ္ထအကျိုးကျေးဇူးမှာ ဤစိတ်ပျက်စရာ ကိစ္စရပ်များတွင် သင် နောင်တရကာ နောက်ပြန်လှည့်နိုင်သည်။ သင်၏ ယခင် အတွေးများနှင့် ရှုထောင့်အမြင်များ၊ သင်၏ ယခင် အသက်ရှင်နေထိုင်မှု နည်းလမ်း၊ ဘုရားသခင်နှင့် ပတ်သက်၍ သင်၏ အမျိုးမျိုးသော အထင်လွဲမှုများကို လက်လွှတ်နိုင်ပြီး ဘုရားသခင်၏ ပြစ်တင်ဆုံးမခြင်းနှင့် တရားစီရင်ခြင်း၊ သင့်အပေါ် သူ၏ ရိုက်နှက်ဆုံးမခြင်းနှင့် ပဲ့ပြင်ဆုံးမခြင်း သို့မဟုတ် သူ၏ အပြစ်ဒဏ်ပေးခြင်းတို့နှင့် ဆက်စပ်လျှင်ပင် ဘုရားသခင်၏ စီစဉ်ညွှန်ကြားမှုများကို ကျိုးနွံနာခံသည့် သဘောထားဖြင့် လက်ခံရင်း ဘုရားသခင်ရှေ့မှောက်သို့ သင် ပြန်လာနိုင်ပေသည်။ သင်သည် ထိုအရာအားလုံးကို ကျိုးနွံနာခံပြီး ကောင်းကင်ဘုံနှင့် အခြားလူများကို အပြစ်မတင်ရန်ဖြစ်စေ၊ ရိုးရာ အတွေးများက သင့်အထဲတွင် သွတ်သွင်းပေးသည့် ရှုထောင့်အမြင်များ၊ ရပ်တည်ချက်တို့နှင့် အရာရာကို ပြန်လည်ဆက်နွှယ်မည့်အစား အဖန်ဆင်းခံတစ်ဦး၏ ရှုထောင့်အမြင်မှ ကိစ္စရပ်တိုင်းကို ရှုမြင်ရန်ဖြစ်စေ သင် လိုလားနေလိမ့်မည်။ ဤသည်မှာ နည်းများစွာဖြင့် သင့်ကို အကျိုးပြုပေသည်။ ဤအရာအားလုံး အကျိုးပြုသည် မဟုတ်လော။ (အကျိုးပြုပါသည်။) တစ်နည်းအားဖြင့် သင်သည် ဤကိစ္စရပ်များကို သင်၏ မိသားစုက သင့်အထဲတွင် သွတ်သွင်းခဲ့သည့် ရိုးရာ အတွေးများအပေါ် အခြေခံ၍ ရှုမြင်လျှင် ယင်းတို့ကို ရှောင်လွှဲရန် ဖြစ်နိုင်သမျှ နည်းလမ်းတိုင်းဖြင့် ကြိုးစားလိမ့်မည်။ ယင်းတို့ကို ရှောင်လွှဲခြင်းက မည်သည့်အရာကို ဆိုလိုသနည်း။ ဤကံအကြောင်းမလှမှုများကို ရှောင်ရှားရန်၊ ဤစိတ်ပျက်စရာ၊ မကောင်းမွန်သည့်၊ ကံခေသော ကိစ္စရပ်များကို ရှောင်ရှားရန် အမျိုးမျိုးသော နည်းလမ်းများကို ရှာဖွေခြင်းဟု ဆိုလိုပေသည်။ တစ်စုံတစ်ဦးက “မကောင်းဆိုးဝါးငယ်လေးက သင့်ကို ဒုက္ခပေးနေခြင်း ဖြစ်သည်။ သင့်အနေဖြင့် အနီရောင် အင်္ကျီများကို ဝတ်ဆင်လျှင် ယင်းတို့ကို ရှောင်ရှားနိုင်သည်။ အနီရောင် အင်္ကျီများကို ဝတ်ဆင်ခြင်းသည် ဗုဒ္ဓဘာသာတွင် သင့်ကို လက်ဖွဲ့အဆောင်တစ်ခု ပေးထားသည့်အချိန်ကဲ့သို့ ဖြစ်သည်။ လက်ဖွဲ့အဆောင်တစ်ခုဟူသည်မှာ ယင်းပေါ်တွင် အနီရောင် အက္ခရာအနည်းငယ် ရေးထားသည့် စာရွက်ဝါတစ်ခု ဖြစ်သည်။ ထိုအရာကို သင်၏ နဖူးတွင် ကပ်နိုင်သည်၊ သင်၏ အင်္ကျီများထဲတွင် ချုပ်နိုင်သည် သို့မဟုတ် သင်၏ ခေါင်းအုံးအောက်တွင် ထားနိုင်ပြီး ယင်းက သင့်ကို ဤအရာများ ရှင်းလင်းသွားအောင် ကူညီပေးလိမ့်မည်”ဟု ပြောသည်။ လူတို့တွင် အပြုသဘောဆောင်သည့် လက်တွေ့လုပ်ဆောင်မှု လမ်းကြောင်းတစ်ခု မရှိသည့်အခါ ၎င်းတို့၏ တစ်ခုတည်းသော အားကိုးအားထားရာမှာ ဤကွေ့ကောက်ပြီး ဆိုးယုတ်သည့် လမ်းကြောင်းများမှ အကူအညီ ရှာရန် ဖြစ်သည်။ အဘယ်ကြောင့်ဆိုသော် မည်သူကမျှ ကံမခေချင်ကြ သို့မဟုတ် ကံအကြောင်းမလှခြင်း တစ်ခုခုကို ရင်မဆိုင်လိုကြသောကြောင့် ဖြစ်သည်။ လူတိုင်းက အမှုအရာများ ချောချောမောမာ ဖြစ်သည်ကို လိုချင်ကြသည်။ ဤသည်မှာ လောကီရေးရာ ကိစ္စရပ်များနှင့် ရင်ဆိုင်နေရချိန်တွင် ဖောက်ပြန်ပျက်စီးသော လူသားမျိုးနွယ်ဘက်မှ အလိုလို တုံ့ပြန်မှုတစ်ခု ဖြစ်သည်။ ဤကိစ္စရပ်များကို သင် ရှောင်လွှဲလိုသည်၊ သို့မဟုတ် ယင်းတို့ကို ကိုင်တွယ်ဖြေရှင်းရန် သင့်ထံတွင် မှန်ကန်သည့် လမ်းကြောင်း မရှိသကဲ့သို့ ယင်းတို့ကို ရင်ဆိုင်ရန် မှန်ကန်သည့် အတွေးများနှင့် ရှုထောင့်အမြင်များ မရှိသောကြောင့် ယင်းတို့ကို ဖြေရှင်းဖို့ အမျိုးမျိုးသော လူသား နည်းလမ်းများကို သင် အသုံးပြုချင်ပေသည်။ သင်သည် ဤအရာများကို ဘာသာတရားမရှိသူတစ်ဦး၏ ရှုထောင့်အမြင်မှသာ ရှုမြင်နိုင်သောကြောင့် သင်၏ ပထမဆုံး တုံ့ပြန်မှုမှာ ဤအရာများကို မကြုံချင်ဘဲလျက် ရှောင်ရှားရန် ဖြစ်သည်။ သင်က “အမှုအရာများက အဘယ်ကြောင့် ကျွန်ုပ်အတွက် အလွန် မသင့်လျော်သနည်း။ အဘယ်ကြောင့် ကျွန်ုပ် အလွန်ကံခေရသနည်း။ အဘယ်ကြောင့် နေ့စဉ် ပြုပြင်ခြင်းတို့ကို ကျွန်ုပ် ရင်ဆိုင်ရသနည်း။ ကျွန်ုပ် လုပ်ဆောင်သည့် အရာရာတိုင်းတွင် အဘယ်ကြောင့် အတားအဆီး ရင်ဆိုင်ရပြီး အမှားများ ဆက်လုပ်နေမိသနည်း။ ကျွန်ုပ်၏ လုပ်ရပ်များ အဘယ်ကြောင့် အမြဲ ဖော်ထုတ်ခံရသနည်း။ ကျွန်ုပ်အနီးအနားရှိ လူများသည် အဘယ်ကြောင့် ကျွန်ုပ်၏ ဆန္ဒများကို အမြဲ ဆန့်ကျင်ကြသနည်း။ အဘယ်ကြောင့် သူတို့က ကျွန်ုပ်ကို ပစ်မှတ်ထားကြသနည်း၊ ကျွန်ုပ်ကို အထင်သေးပြီး အရာရာတွင် ကျွန်ုပ်၏ အလိုဆန္ဒကို ဆန့်ကျင်ကြသနည်း”ဟု ပြောသည်။ လူအချို့က “သင် ကံခေသည့်အခါ ရေအေးသည်ပင်လျှင် သင်၏ သွားကြားညှပ်နိုင်သည်”ဟု ပြောသည့်အတိုင်း ရေအေးသည် သင်၏ သွားကြားတွင် ညှပ်နိုင်သလော။ ရေအေးကို သင် သွားများဖြင့် ဝါးသလော။ ဤသည်မှာ အဓိပ္ပာယ်မဲ့သည် မဟုတ်လော။ ဤသည်မှာ ကောင်းကင်ဘုံနှင့် အခြားလူတို့ကို အပြစ်တင်ခြင်း ဖြစ်သည် မဟုတ်လော။ (ဟုတ်ပါသည်။) ကံခေခြင်းဟူသည်မှာ မည်သည့်အရာကို ဆိုလိုသနည်း။ ဤအရာမျိုး အမှန်တကယ် တည်ရှိသလော။ (မရှိပါ။) မတည်ရှိပေ။ အရာရာက ဘုရားသခင်၏ လက်တွင်ရှိကြောင်း၊ အရာရာက ဘုရားသခင်၏ အချုပ်အခြာအာဏာနှင့် အစီအစဉ်အောက်တွင်ရှိကြောင်း သင် အမှန်တကယ် အသိအမှတ်ပြုလျှင် “ကံခေသည်”ဟူသကဲ့သို့သော စကားများကို သင် သုံးမည်မဟုတ်ဘဲ ကိစ္စရပ်များကို ရှောင်လွှဲရန် ကြိုးစားမည် မဟုတ်ပေ။ လူတို့သည် မိမိတို့၏ အလိုဆန္ဒများနှင့် ဆန့်ကျင်သည့် ကိစ္စရပ်များကို ကြုံရသည့်အခါ ၎င်းတို့၏ ပထမဆုံး တုံ့ပြန်မှုမှာ ယင်းတို့ကို ရှောင်လွှဲရန်ဖြစ်ပြီး ထို့နောက်တွင် ယင်းတို့ကို ငြင်းပယ်ကြလေသည်။ ၎င်းတို့သည် မငြင်းပယ်၊ မရှောင်လွှဲနိုင်လျှင် သို့မဟုတ် ဤကိစ္စရပ်များမှ မပုန်းကွယ်နိုင်လျှင် စတင် အတိုက်အခံလုပ်ကြသည်။ အတိုက်အခံလုပ်ခြင်းသည် မိမိ၏ အတွေးများတွင် ချင့်ချိန်စဉ်းစားခြင်း သို့မဟုတ် မိမိ၏ စိတ်တွင် ပြန်ပြောင်းတွေးတောခြင်းမျှသာ မဟုတ်။ ထိုအရာတွင် အရေးယူဆောင်ရွက်ခြင်း ပါဝင်၏။ လူတို့သည် ကံခေသည့် အဖြစ်အပျက်များ၏ သက်ရောက်မှုကို သို့မဟုတ် ထိုအဖြစ်အပျက်များထဲသို့ တရွတ်တိုက်ဆွဲခြင်း မခံရစေရန်အလို့ငှာ၊ မိမိတို့ကို အကောင်းမြင်စေရန် ဆွပေးသော၊ မိမိကိုယ်ကို မှန်ကန်ကြောင်း ထင်ရှားစေသော၊ မိမိရှင်သန်မှုအတွက် ကြိုးပမ်းသော၊ မိမိကိုယ်ကို ဂုဏ်တင်သော သို့မဟုတ် မိမိကိုယ်ကို အမွှမ်းတင်သော အဆိုများကို မြွက်ဆိုရင်း သိမ်ဖျင်းသော လှည့်စားမှုတွင် ပါဝင်ဆောင်ရွက်ကြသည်။ လူတစ်ဦးက စတင် အတိုက်အခံလုပ်သည်နင့်တစ်ပြိုင်နက် ထိုအရာသည် ၎င်းတို့အတွက် အန္တရာယ်များသောအရာ ဖြစ်သွားနိုင်သည် မဟုတ်လော။ (ဟုတ်ပါသည်။) ငါ့ကို ပြောလော့၊ လူတစ်ဦးသည် အတိုက်အခံ စလုပ်သည့် အဆင့်ထိ ရောက်သည့်အခါ ၎င်းတွင် သာမန်လူ့သဘာဝ၏ အသိစိတ်နှင့် ဆင်ခြင်တုံတရား လုပ်ငန်းဆောင်တာ တစ်ခုခု ကျန်သလော။ ၎င်းတို့သည် အတွေးများနှင့် ရှုထောင့်အမြင်များမှသည် လက်တွေ့ကျသည့် လုပ်ရပ်ဆီသို့ ပြောင်းသွားနှင့်ပြီးဖြစ်ကာ ဆင်ခြင်တုံတရားနှင့် အသိစိတ်တို့က ၎င်းတို့ကို မချုပ်ထိန်းနိုင်တော့ပေ။ ဤသည်မှာ မည်သည့်အရာကို ဆိုလိုသနည်း။ လူတစ်ဦး၏ လုပ်ရပ်များနှင့် အတွေးများသည် ဘုရားသခင်ကို အတိုက်အခံလုပ်သည့် လက်တွေ့အရှိတရားအဖြစ်သို့ ပြောင်းလဲဖြစ်ပေါ်သည်ဟု ဆိုလိုပေသည်။ ၎င်းတို့သည် မိမိတို့ စိတ်နှလုံးတွင် ငြင်းပယ်ခြင်း၊ စိတ်မပါခြင်း သို့မဟုတ် မလိုလားခြင်းမျှသာ မဟုတ်ပေ။ ၎င်းတို့သည် အတိုက်အခံလုပ်ရန် မိမိတို့၏ လုပ်ရပ်များနှင့် တကယ့် လုပ်ဆောင်ချက်များကို အသုံးပြုနေခြင်း ဖြစ်သည်။ တကယ့် လုပ်ရပ်များမှတစ်ဆင့် အတိုက်အခံလုပ်ခြင်းနှင့် ပတ်သက်လာသည့်အခါ ဤလူသည် အခြေခံအားဖြင့် ဇာတ်သိမ်းပြီ မဟုတ်လော။ ဘုရားသခင်ကို ပုန်ကန်ခြင်း၊ ဘုရားသခင်ကို အတိုက်အခံလုပ်ခြင်းနှင့် သူ့ကို ဆန့်ကျင်ခြင်းနှင့်ဆိုင်သော လက်တွေ့အရှိတရားများက ရုပ်လုံးပေါ်လာသည့်အခါ ထိုအရာမှာ လူတို့ရှိကြသည့် လမ်းကြောင်းနှင့်ဆိုင်သည့် ပြဿနာတစ်ခု မဟုတ်တော့ပေ။ ဤအရာက ရလဒ်တစ်ခုကို ဖြစ်ပေါ်စေနှင့်ပြီး ဖြစ်သည်။ ဤသည်မှာ အလွန်အန္တရာယ်များသည် မဟုတ်လော။ (အန္တရာယ်များပါသည်။) ထို့ကြောင့် ရိုးရာယဉ်ကျေးမှုနှင့် ရိုးရာတွေးခေါ်မှုထဲမှ မထူးခြားသော အမြင်ပင်ဖြစ်စေ၊ အယူသီးသော ဆိုရိုးပင်ဖြစ်စေ အလွန်ဆိုးရွားသော အကျိုးဆက်များ ဖြစ်ပေါ်စေနိုင်သည်။ထိုအရာမှာ ရိုးရှင်းသည့် ဘဝနေထိုင်မှုပုံစံ အလေ့အကျင့်တစ်ခုမျှ မဟုတ်၊ မည်သည့်အရာ စားရမည်၊ မည်သည့်အရာ ဝတ်ရမည် သို့မဟုတ် မည်သည့်အရာ ပြောရမည်၊ မပြောဘဲနေရမည်ဆိုသည့် ကိစ္စတစ်ခုမျှသာ မဟုတ်ပေ။ ထိုအရာက ဘုရားသခင် စီစဉ်ညွှန်ကြားပြီးဖြစ်သည့် ပတ်ဝန်းကျင်များကို ရင်ဆိုင်နေရချိန်တွင် လူတစ်ဦးက မည်သည့် သဘောထားမျိုး ခံယူသည်ဟူသည်အထိပင် ရောက်ရှိနိုင်ပေသည်။ ထို့ကြောင့် ဤအရာများသည်လည်း လူတို့ လက်လွှတ်သင့်သည့် ကိစ္စရပ်များဖြစ်သည်။

အဓိကပွဲတော်များအတွင်းတွင် အချို့သော ရိုးရာဘဝနေထိုင်မှု နည်းလမ်းများ၊ အတွေးများနှင့် ရှုထောင့်အမြင်တို့ကို ထိန်းသိမ်းခြင်းအပြင် လူတို့သည် သာမန် ပွဲတော်အချို့ အတွင်းတွင်လည်း ယင်းတို့ကို ထိန်းသိမ်းကြသည်။ ဥပမာအားဖြင့် လနှင့်ဆိုင်သော နှစ်သစ်ကူး၏ ၁၅ ရက်နေ့တွင် မုန့်လုံးချိုများ စားသုံးကြသည်။ အဘယ်ကြောင့် လူတို့သည် မုန့်လုံးချိုများကို စားကြသနည်း။ (မိသားစု ပြန်လည်ပေါင်းစည်းခြင်း သင်္ကေတ ဖြစ်ပါသည်။) မိသားစုတစ်စုသည် ပြန်လည်ပေါင်းစည်းလေသည်။ လွန်ခဲ့သည့် နှစ်အနည်းငယ် အတောအတွင်းတွင် မုန့်လုံးချိုများကို သင်တို့ စားဖူးကြသလော။ (အိမ်တွင် ကျွန်ုပ် စားဖူးပါသည်။ အသင်းတော်တွင် မစားဖူးပါ။) မိမိ၏ မိသားစုနှင့် ပြန်လည်ပေါင်းစည်းခြင်းသည် ကောင်းသည့်အရာတစ်ခု ဖြစ်သလော။ (မဟုတ်ပါ။) သင်၏ မိသားစုတွင် လူကောင်းတစ်ဦးတလေ ရှိသလော။ ၎င်းတို့က သင့်အား ငွေတောင်းသည် သို့မဟုတ် အကြွေး ပြန်ဆပ်ခိုင်းသည်။ ကျော်ကြားမှုနှင့် အကျိုးအမြတ် သင် ပိုင်ဆိုင်လျှင် ၎င်းတို့က သင့်ကို မျက်နှာလုပ်ကြပြီး အမြတ်ဝေစုကို တောင်းခံကြကာ မပေးလျှင် သင့်ကို အထင်သေးကြသည်။ လနှင့်ဆိုင်သော နှစ်သစ်ကူး၏ ၁၅ ရက်နေ့တွင် မုန့်လုံးချို စားခြင်းအပြင် လနှင့်ဆိုင်သော ဒုတိယလ၏ နှစ်ရက်နေ့၊ တတိယလ၏ သုံးရက်နေ့၊ စတုတ္ထလ၏ လေးရက်နေ့၊ ပဉ္စမလ၏ ငါးရက်နေ့ စသည်ကဲ့သို့သော ရက်စွဲ အမျိုးမျိုးနှင့် ပတ်သက်၍ အခြားသော ဓလေ့များလည်း ရှိပေသည်။ မတူကွဲပြားသော အရာများ ရှုပ်ထွေးနေပြီး အစားအစာမျိုးစုံက ယင်းတို့နှင့် ဆက်စပ်နေသည်။ ဘာသာတရားမရှိသူများနှင့် မကောင်းဆိုးဝါးများ၏ လောကက လုပ်ဆောင်သည့် ဤအရာများအားလုံး အဓိပ္ပာယ် မဲ့ပေသည်။ ပွဲတော်တစ်ခုအတွင်းတွင် သင်သည် ပါဝင်ဆင်နွှဲကာ အစားအစာအချို့ကို သုံးဆောင်လိုလျှင် အစားအစာအချို့ကို သုံးဆောင်မည်ဟုသာ ပြောလိုက်လော့၊ ထိုမျှသာဖြစ်၏။ သင်၏ အသက်ရှင်နေထိုင်မှု အခြေအနေက အခွင့်ပေးသရွေ့ သင် နှစ်သက်သည့် မည်သည့်အရာကိုမဆို စားသုံးနိုင်သည်။ တစ်နှစ်ပြီးတစ်နှစ် ရာထူးတိုးရန်အတွက် အီကွေ့မုန့်များဖြစ်စေ၊ အလျှံပယ်ရှိခြင်းအတွက် ငါးများဖြစ်စေ၊ မိသားစု ပြန်လည်ပေါင်းစည်းခြင်းအတွက် မုန့်လုံးချိုများကိုဖြစ်စေ စားသုံးခြင်းကဲ့သို့သော ဤလှည့်ကွက်များအားလုံး တော်လောက်ပေပြီ။ တရုတ်လူမျိုးများက ဆန်မုန့်လုံးများကိုလည်း ပြုလုပ်ကြသည်။ သို့သော် မည်သည့်ရည်ရွယ်ချက်အတွက် ဖြစ်သနည်း။ နှစ်စဉ်နှစ်တိုင်း ပွဲတော် အမျိုးမျိုး အတောအတွင်းတွင် အသင်းတော်ထဲ၌ ဆန်မုန့်လုံးများကဲ့သို့သော ပွဲတော်တစ်ခုစီနှင့် လိုက်လျောညီထွေ ဖြစ်သည့် ပစ္စည်းအမျိုးမျိုးကို တစိုက်မတ်မတ် ဝယ်ယူသော လူအချို့ရှိသည်။ ၎င်းတို့ထဲမှ အချို့ကို ငါက “ဆန်မုန့်လုံးများကို အဘယ်ကြောင့် စားကြသနည်း”ဟု မေးခဲ့သည်။ ၎င်းတို့က “လနှင့်ဆိုင်သော ငါးကြိမ်မြောက် လ၏ ငါးရက်နေ့တွင် ရှိသည့် နဂါးလှေပွဲတော်အတွက် ဖြစ်ပါသည်”ဟု ပြောကြသည်။ ဆန်မုန့်လုံးများက အတော်လေး အရသာရှိသော်လည်း ယင်းတို့နှင့် ဆက်စပ်သည့် ပွဲတော်တစ်ခု အဘယ်ကြောင့် ရှိသည် သို့မဟုတ် ထိုအရာက လူတို့၏ ဘဝများနှင့် ကံတို့နှင့် အဘယ်သို့ ဆက်နွှယ်သည်ကို ငါ မသိ။ ထိုအရာနှင့် ပတ်သက်၍ ငါ ရှာဖွေမှုတစ်ခုမျှ လုံးဝ မလုပ်ခဲ့၊ သို့မဟုတ် ဆန်းစစ်လေ့လာချက် ပြုလုပ်ခဲ့ခြင်း မရှိခဲ့သောကြောင့် ငါ မသိရပေ။ အဆိုအရ ထိုအရာမှာ တစ်စုံတစ်ဦးကို အထိမ်းအမှတ် ပြုလုပ်ခြင်း ဖြစ်သည်။ သို့ရာတွင် သူ့ကို အထိမ်းအမှတ်လုပ်သည့်အနေဖြင့် ဤအရာများကို အဘယ်ကြောင့် ငါတို့ စားသင့်သနည်း။ ဆန်မုန့်လုံးများကို ထိုလူအား ပေးသင့်ပေသည်။ သူ့ကို အထိမ်းအမှတ်ပြုလုပ်ရန် ကြိုးစားသူ မည်သူမဆို ဆန်မုန့်လုံးများကို သူ၏ အုတ်ဂူ သို့မဟုတ် ရုပ်ပုံရှေ့တွင် ထားရှိသင့်သည်။ အသက်ရှင်သည့် လူများကို မပေးသင့်ပေ။ ဤသည်မှာ အသက်ရှင်သူတို့၏ ကိစ္စမဟုတ်။ အသက်ရှင်သူတို့က ထိုလူ့ကိုယ်စား စားပေးကြသည်မှာ အဓိပ္ပာယ်မရှိပေ။ ဤပွဲတော်များအပြင် ဤပွဲတော်များအတွင်း စားရမည့်အရာနှင့် စပ်လျဉ်းသည့် အသိကို ဘာသာတရားမရှိသူများထံမှ ရရှိခဲ့ခြင်း ဖြစ်သည်။ တိကျသည့် အသေးစိတ် အချက်များကို ငါ မသိသကဲ့သို့ အသေးစိတ်အချက်အချို့ကို နောက်ပိုင်းတွင် အသင်းတော်ထဲရှိ လူတို့မှတစ်ဆင့် လက်ဆင့်ကမ်းလာခဲ့ခြင်း ဖြစ်သည်။ ဆန်မုန့်လုံးများကို နဂါးလှေပွဲတော်အတွင်းတွင် စားသုံးရပြီး အီကွေ့မုန့်များကို လနှင့်ဆိုင်သည့် နှစ်သစ်ကူး အတောအတွင်းတွင် စားသုံးရသည်ဟူ၍ဖြစ်၏။ အနောက်တိုင်း၌ လူတို့သည် ကျေးဇူးတော်ချီးမွမ်းရာနေ့တွင် ကြက်ဆင်ကို စားကြသည်။ အဘယ်ကြောင့် ကြက်ဆင်ကို စားကြသနည်း။ သတင်းကြေညာချက်များအရ ကျေးဇူးတော်ချီးမွမ်းရန်အလို့ငှာ ကျေးဇူးတော်ချီးမွမ်းရာနေ့တွင် ကြက်ဆင်သားကို စားကြခြင်းဖြစ်သည်။ ဤသည်မှာရိုးရာတစ်ခုဖြစ်၏။ အနောက်တိုင်းတွင် လူတို့က ခရစ္စမတ်သစ်ပင်ကို အလှဆင်ကာ အဝတ်အစားသစ်များ ဝတ်ဆင်ကြသည့် ခရစ္စမတ်ဟု ခေါ်သည့် နောက်ထပ် အခါကြီးရက်ကြီးတစ်ခု ရှိ၏။ ဤသည်မှာလည်း ရိုးရာတစ်ခုဖြစ်သည်။ ဤအခါကြီးရက်ကြီးအတောအတွင်းတွင် အနောက်တိုင်းသားများသည် နှစ်လိုဖွယ် စကားများနှင့် ကောင်းမွန်သည့် ဆုတောင်းမေတ္တာ ပို့သမှုများအပြင် ကောင်းချီးပေးခြင်းများကိုလည်း အပြန်အလှန် ပြောဆိုကြရသည်။ မကောင်းသည့် စကားများ သို့မဟုတ် ကျိန်ဆဲသည့် စကားများ ပြောခွင့်မရှိပေ။ ဤအရာအားလုံးက အရှေ့တိုင်း ယဉ်ကျေးမှုများ၏ အတိတ်နိမိတ်ကောင်းသော ဆိုရိုးများနှင့် တူညီပြီး ယင်းတို့၏ ရည်ရွယ်ချက်မှာ လူတို့အား တားမြစ်ချက်များကို မချိုးဖောက်ရန် တားဆီးဖို့ဖြစ်သည်၊ သို့မဟုတ်လျှင် လာမည့်နှစ်သည် ကောင်းမည်မဟုတ်ပေ။ ကျေးဇူးတော်ချီးမွမ်းရာနေ့နှင့် ခရစ္စမတ်ကဲ့သို့သော အနောက်တိုင်း အခါကြီးရက်ကြီးများတွင် အထူးအရသာရှိသည့် အစားအစာများ စားသုံးခြင်း ပါဝင်ပြီး ဤအစားအစာများ စားခြင်းကို မှန်ကန်ကြောင်းပြရန် ပုံပြင်များ ဖန်တီးကြသည်။ အဆုံးတွင် ဖြစ်ပျက်သည့်အရာကို ငါ အကျဉ်းချုပ် ပြောလိုက်မည်။ လူတို့သည် အိမ်တွင် စားသောက်ပွဲလုပ်ရန် ရက်အနည်းငယ် ခွင့်ယူခြင်းကို ရှင်းချက်ထုတ်ခွင့်ရရင်း ဗိုက်ပူသည်အထိ စားရင်းဖြင့် ဤအရသာရှိသော အစားအစာများကို မွေ့လျော်ရန် ဆင်ခြေတစ်ခု ရှာကြပေသည်။ သွေးလှူဖို့ အချိန်ကျသည့်အခါ သူနာပြုက “သင်၏ သွေးတွင်း အဆီပမာဏ များလွန်းသည်။ စံနှုန်းမမီသလို သွေးလှူခြင်းအတွက် အရည်အချင်း မပြည့်မီပါ”ဟု ပြောလေသည်။ ဤသည်မှာ အသားအလွန်အကျွံ စားသုံးခြင်းကြောင့် ဖြစ်သည်။ ဤရိုးရာ အခါကြီးရက်ကြီးများကို ကျင်းပခြင်း၏ အဓိက ရည်ရွယ်ချက်မှာ အစားအသောက်ကောင်းများကို မွေ့လျော်ခံစားရန် ဖြစ်သည်။ ထိုအရာကို မျိုးဆက်တစ်ခုမှ နောက်တစ်ခု၊ သက်ကြီးသူမှ ငယ်ရွယ်သူတို့ထံသို့ လက်ဆင့်ကမ်းလာခဲ့ကြခြင်းဖြစ်ပြီး ရိုးရာတစ်ခု ဖြစ်လာသည်။ ဤရိုးရာများက သွတ်သွင်းပေးသည့် အခြေခံ အတွေးများနှင့် ရှုထောင့်အမြင်များအပြင် အချို့သော အယူသီးသည့် ဆိုရိုးများကိုလည်း လူကြီးသူမများမှသည် ငယ်ရွယ်သော မျိုးဆက်ဆီသို့ လက်ဆင့်ကမ်းလာခဲ့ခြင်း ဖြစ်သည်။

အခြားအယူသီးသည့် မည်သည့်အဆိုများ ရှိသနည်း။ ငါ ယခုတင် ဖော်ပြခဲ့သည့် မျက်ခမ်းလှုပ်ခြင်းသည် မကြာခဏ ဖြစ်သလော။ (ဖြစ်ပါသည်။) သင်က “ကျွန်ုပ်၏ မျက်ခမ်း ဆက်တိုက် လှုပ်နေသည်”ဟု ပြောသည်။ တစ်စုံတစ်ဦးက “မည်သည့် မျက်ခမ်း လှုပ်နေသနည်း”ဟု မေးသည်။ သင်က “ဘယ်ဘက်မျက်ခမ်း ဖြစ်သည်”ဟု ပြန်ဖြေသည်။ ၎င်းတို့က “ပြဿနာမရှိပါ၊ ဘယ်ဘက် မျက်ခမ်းလှုပ်ခြင်းက ကံကောင်းခြင်း နိမိတ်ဖြစ်သော်လည်း ညာဘက်မျက်ခမ်းလှုပ်ခြင်းက ကံဆိုးခြင်း နိမိတ်ဖြစ်သည်”ဟု ပြောကြသည်။ ဤအရာ မှန်ကန်ကြောင်း ခိုင်လုံပါသလော။ သင်၏ ဘယ်ဘက် မျက်ခမ်းလှုပ်သည့်အခါ သင် ချမ်းသာကြွယ်ဝခဲ့သလော။ သင် ငွေရခဲ့သလော။ (မရခဲ့ပါ။) သို့ဆိုလျှင် သင်၏ ညာဘက်မျက်ခမ်းလှုပ်သည့်အခါ ကပ်ဘေးတစ်ခုခု ဖြစ်ပွားခဲ့သလော။ (ထိုအရာလည်း မဖြစ်ပွားခဲ့ပါ။) သင်၏ ဘယ်ဘက်မျက်ခမ်းလုံးလှုပ်သည့်အခါ ကပ်ဘေးဖြစ်ပွားခဲ့သည့် အခြေအနေတစ်ခုခု ရှိခဲ့သလော။ သင်၏ ညာဘက်မျက်ခမ်း လှုပ်သည့်အခါ မကောင်းသည့်အရာ ဖြစ်ပျက်ခဲ့သည့် သို့မဟုတ် ကောင်းသည့်အရာ ဖြစ်ပျက်ခဲ့သည့် အခြေအနေတစ်ခုခု ရှိခဲ့သလော။ ဤအရာများကို သင်တို့ ယုံကြည်သလော။ (မယုံကြည်ပါ။) ဤအရာများကို သင်တို့ အဘယ်ကြောင့် မယုံကြည်နိုင်ရသနည်း။ သင်၏ မျက်ခမ်း အဘယ်ကြောင့် လှုပ်သနည်း။ မျက်ခမ်းလှုပ်ခြင်းကို တားဆီးရန် ရိုးရာယဉ်ကျေးမှုတွင် ကုစားမှုတစ်ခုခု ရှိသလော။ နည်းစနစ်တစ်ခုခု ရှိသလော။ (လူအချို့က စာရွက်ဖြူတစ်စကို မိမိတို့၏ မျက်ခွံပေါ် ကပ်ကြသည်ကို မြင်ခဲ့ရပါသည်။) ၎င်းတို့သည် ကပ်ထားရန် စာရွက်ဖြူတစ်စကို ရှာကြသည်။ မည်သည့် မျက်ခမ်း လှုပ်သည်ဖြစ်စေ၊ ပြက္ခဒိန် သို့မဟုတ် မှတ်စုစာအုပ်ငယ်လေးမှ စာရွက်ဖြူတစ်စကို ဖြဲပြီး မိမိတို့၏ မျက်ခွံပေါ် ကပ်ကြသည်။ အဖြူရောင်ထက် အခြားမည်သည့်အရောင်မျှ ဖြစ်၍မရပေ။ အဖြူရောင်စာရွက်က မည်သည့်အရာကို ဖော်ညွှန်းသနည်း။ မကောင်းသည့်အရာတစ်ခုမျှ ဖြစ်ခွင့်ရှိလိမ့်မည်မဟုတ်သည်ကို ရည်ညွှန်းလျက် မျက်ခမ်းလှုပ်ခြင်းက “အချည်းနှီးဖြစ်သည်”ဟု ဆိုလိုသည်။ ဤသည်မှာ ထူးခြားပြောင်မြောက်သော နည်းစနစ်တစ်ခုလော။ အတော်လေး ထူးခြားပြောင်မြောက်၏၊ ဟုတ်သည် မဟုတ်လော။ သို့ရာတွင် မျက်ခမ်းလှုပ်ခြင်းက “အချည်းနှီးဖြစ်သည်”ဟူသည်မှာ မည်သည့်အရာကို ဆိုလိုသနည်း။ (ထိုအရာသည် တစ်ဦးတစ်ယောက်က စာရွက်ကို မိမိ၏ မျက်ခွံပေါ်တွင် ကပ်ခြင်း ရှိမရှိဆိုသည်နှင့် ဘာမျှ မပတ်သက်ပါ။) ဤကိစ္စရပ်ကို နားလည်အောင် သင်တို့ ရှင်းနိုင်သလော။ “ဘယ်ဘက် မျက်ခမ်းလှုပ်ခြင်းက ကံကောင်းခြင်း နိမိတ်ဖြစ်သော်လည်း ညာဘက်မျက်ခမ်းလှုပ်ခြင်းက ကံဆိုးခြင်း နိမိတ်ဖြစ်သည်” ဟူ၍ဖြစ်သည်။ ကံကောင်းခြင်းကို ဆိုလိုသည်ဖြစ်စေ၊ သို့မဟုတ် ကံဆိုးခြင်းကို ဆိုလိုသည်ဖြစ်စေ၊ မျက်ခမ်းလှုပ်ခြင်းအတွက် ရှင်းပြချက်တစ်ခုခု ရှိသလော။ သင်၏ ညာဘက်မျက်ခမ်း လှုပ်သည့်အခါ မကောင်းသည့် တစ်စုံတစ်ရာ ဖြစ်ပျက်တော့မည်ဟု သင် ခံစားရ၍ သင့်တွင် စိတ်လေးနေပြီး အတန်ကြာပြီးနောက် လှုပ်နေသည်မှာ ရပ်သွားသဖြင့် ထိုအကြောင်းအားလုံးကို သင် မွေလျာ့သွားပြီးနောက်တွင် နောက်ထပ် ရက်အတော်ကြာပြီးနောက် မကောင်းသည့်အရာ တစ်ခုခု ဖြစ်ပြီး ဤကိစ္စရပ်ကို ကိုင်တွယ်ပြီးသည့်အချိန်တွင် သင်က “အမလေး၊ မျက်ခမ်းလှုပ်ခြင်းနှင့်ပတ်သက်သည့် ဆိုရိုးသည် မှန်ကန်တိကျပေသည်။ အဘယ်ကြောင့်နည်း။ ပြီးခဲ့သည့် ရက်အနည်းငယ်တွင် ငါ၏ ညာဘက်မျက်ခမ်း အမှန်ပင် စလှုပ်ခဲ့ပြီး လှုပ်သည့်အရာ ရပ်သွားသည့်နောက်တွင် ဤအဖြစ်အပျက်ဖြစ်ခဲ့သည်။ ထိုအရာ ဖြစ်ပြီးနောက်တွင် ငါ၏ မျက်ခမ်း ထိုကတည်းက မလှုပ်တော့ပါ”ဟု တွေးရင်း ရုတ်တရက် သတိရသွားသည့် အခြေအနေတစ်ခု ရှိသလော။ ဤသို့ ဖြစ်ဖူးသလော။ တစ်စုံတစ်ရာကို သင် သဘောမပေါက်နိုင်သည့်အခါ မည်သည့်အရာကိုမျှ သင် မပြောဝံ့၊ ထိုအရာကို သင် မငြင်းဝံ့သကဲ့သို့ အမှန်အဖြစ်လည်း ဝန်မခံဝံ့ပေ။ အကြောင်းအရာကို သင် မရှောင်ရှားနိုင်၊ ထိုအရာကို ရှင်းလင်းစွာ သင် ပြောဆိုနိုင်ခြင်းမရှိသော်လည်း ဖြစ်နိုင်ချေရှိသည်ဟု တွေးနေဆဲဖြစ်သည်။ သင်၏ နှုတ်ဖြင့် သင်က “ယင်းမှာ အယူသီးခြင်းဖြစ်သည်။ ကျွန်ုပ် ယုံကြည်၍ မရပါ။ အရာရာသည် ဘုရားသခင်၏ လက်ထဲတွင်ရှိသည်”ဟု ပြောသည်။ ထိုအရာကို သင် မယုံကြည်သော်လည်း ဤကိစ္စရပ်က အမှန်တကယ်ဖြစ်လာသည်။ တကယ်ကို အလွန် မှန်ကန်တိကျသည်၊ ထိုအရာကို သင် မည်သို့ ရှင်းပြမည်နည်း။ သင်သည် ဤနေရာတွင် သမ္မာတရားနှင့် အနှစ်သာရကို နားမလည်သောကြောင့် ရှင်းလင်းစွာ မပြောနိုင်ပေ။ ထိုအရာကို အယူသီးခြင်းဟု ခေါ်လျက် သင်၏ နှုတ်ဖြင့် ငြင်းသော်လည်း တစ်ခါတစ်ရံ ထိုအရာ အမှန်တကယ် ဖြစ်လာတတ်သောကြောင့် စိတ်ထဲတွင် သင် စိုးရွံ့နေမိဆဲဖြစ်သည်။ ဥပမာအားဖြင့် တစ်စုံတစ်ဦးသည် ကားတိုက်မှုဖြစ်ကာ ကွယ်လွန်သွားသည်။ ကားတိုက်မှု မတိုင်မီတွင် ထိုလူ၏ ဇနီးက သူ၏ ညာဘက်မျက်ခမ်းတွင် ဆိုးဆိုးရွားရွား လှုပ်နေ၏။ နေ့ရောညပါ ဆက်တိုက် လှုပ်နေသည်။ လှုပ်နေသည်မှာ မည်မျှထိ ဆိုးရွားသွားသနည်း။ သူမ၏ မျက်ခမ်းလှုပ်နေသည်ကို အခြားသူများကပင် မြင်နိုင်ကြသည်။ ရက်အနည်းငယ်ကြာပြီးနောက်တွင် သူမ၏ ယောက်ျားသည် ကားတိုက်မှုဖြစ်ကာ ဆုံးပါးသွားသည်။ အသုဘကိစ္စကို ကိုင်တွယ်ပြီးနောက်တွင် သူမသည် ထိုင်ချကာ “အလိုလေး၊ ထိုသုံးလေးရက်တုန်းက ငါ၏ မျက်ခမ်းသည် လက်ဖြင့် ငြိမ်အောင် ဖိထား၍မရသည်အထိပင် အလွန် ဆိုးရွားစွာ လှုပ်နေခဲ့သည်။ ဤသို့ အမှန်တကယ်ဖြစ်လာဖို့ ငါ မမျှော်လင့်ခဲ့ပါ”ဟု တဖြည်းဖြည်း စတင်တွေးမိသည်။ နောက်ပိုင်းတွင် “အလိုလေး၊ ငါ၏ မျက်ခမ်း လှုပ်သည့်အခါ ကိစ္စများက အမှန်တကယ် ဖြစ်ပျက်သည်။ အကောင်း၊ အဆိုး မသေချာနိုင်သော်လည်း တစ်ခုခုဖြစ်ဖို့ သေချာသည်။ ထိုအရာသည် စိတ်အာရုံမြင်ကွင်း၊ သို့မဟုတ် စိတ်လေးခြင်းတစ်မျိုး ဖြစ်သည်”ဟု တွေးလျက် ဤဆိုရိုးကို စတင်ယုံကြည်လာလေသည်။ ဤသို့ ဖြစ်ဖူးသလော။ လူအချို့က “ထိုအရာကို ကျွန်ုပ် မယုံပါ။ အယူသီးခြင်း ဖြစ်သည်”ဟု ပြောကြ၏။ သို့သော် ထိုအရာက အချိန်အတိအကျတွင်ပင် ဖြစ်လာပြီး တကယ်ကို ထိုမျှ မှန်ကန်တိကျလေသည်။ ရိုးရာယဉ်ကျေးမှုတွင် ဖော်ပြထားသည့် အရာများသည် အခြေအမြစ်မရှိသည့် ကောလာဟလများ မဟုတ်ပေ။ အယူသီးခြင်းသည် ရိုးရာနှင့် ကွာခြား၏။ အတိုင်းအတာတစ်ခုခုထိ လူတို့ဘဝများတွင် ထိုအရာ တည်ရှိပြီး လူတို့၏ အသက်ရှင်နေထိုင်မှု ပတ်ဝန်းကျင်များနှင့် ၎င်းတို့ ဘဝများတွင် ဖြစ်ပေါ်သည့် အဖြစ်အပျက်များကိုလည်း လွှမ်းမိုးကာ ထိန်းချုပ်လေသည်။ လူအချို့က “ကောင်းပြီ။ ဤသည်မှာ အယူသီးခြင်း မဟုတ်ဘဲ ဘုရားသခင်ထံမှ နိမိတ်တစ်ခု ဖြစ်သည် မဟုတ်လော။ အယူသီးခြင်း မဟုတ်သည်နှင့်အမျှ ထိုအရာကို ကျွန်ုပ်တို့ ကောင်းမွန်စွာ သဘောထားပြီး နားလည်သင့်သည်။ ဤအရာသည် စာတန်ထံမှ မလာခဲ့ပေ။ ဘုရားသခင်ထံမှ ဖြစ်နိုင်သည်၊ ဘုရားသခင်ထံမှ အရိပ်အမြွက်တစ်ခု ဖြစ်နိုင်သည်။ ကျွန်ုပ်တို့ မရှုတ်ချသင့်ပါ”ဟု ပြောကြသည်။ ဤကိစ္စရပ်ကို ငါတို့ မည်သို့ မှန်ကန်စွာ ရှုမြင်ကြသနည်း။ ဤအရာက အမှုအရာများကို သင်၏ ရှုမြင်နိုင်စွမ်းနှင့် သမ္မာတရားအပေါ် သင်၏ နားလည်မှုတို့ကို စစ်ဆေးပေသည်။ သင့်အနေဖြင့် “ထိုအရာအားလုံး အယူသီးခြင်း ဖြစ်သည်။ ထိုသို့သောအရာ မရှိသကဲ့သို့ တစ်ခုကိုမျှ ကျွန်ုပ် မယုံပါ”ဟု ယုံကြည်လျက် အရာရာကို တစ်သမတ်တည်း သင် သဘောထားမိလျှင် ဤသည်မှာ အမှုအရာများကို မှန်ကန်သော ရှုမြင်နည်း ဖြစ်သလော။ ဥပမာအားဖြင့် ဘာသာတရားမရှိသူများကအိမ်ရွှေ့ပြောင်းလိုကြသည့်အခါ “ယနေ့သည် အရွှေ့အပြောင်းအတွက် နိမိတ်မကောင်းပါ”ဟု ပြောသည့် ၎င်းတို့၏ ပြက္ခဒိန်စာအုပ်ကို ကြည့်မိသောကြောင့် ဤတားမြစ်ချက်ကို ၎င်းတို့ လိုက်နာကာ ထိုနေ့တွင် ဆက်မရွှေ့ပြောင်းဝံ့ကြချေ။ ၎င်းတို့ မရွှေ့ပြောင်းမီတွင် “အရွှေ့အပြောင်းအတွက် နိမိတ်ကောင်းသည်” သို့မဟုတ် “ကိစ္စရပ်များအားလုံး နိမိတ်ကောင်းသည်” ဟုပြောသော နေ့ရက်ကို ကြည့်ကြသည်။ ရွှေ့ပြောင်းပြီးသည့်နောက်တွင် မကောင်းသည့်အရာ မည်သည့်အရာမျှ မဖြစ်ပျက်သကဲ့သို့ အနာဂတ်ရှိ ၎င်းတို့၏ ကံကို မထိခိုက်ပေ။ ဤသို့ ဖြစ်ပျက်သလော။ လူအချို့က “အရွှေ့အပြောင်းအတွက် နိမိတ်မကောင်းပါ”ဟူသည်ကို မြင်သော်လည်း မယုံကြည်ကြပေ။ မည်သို့ဆိုစေ ၎င်းတို့ ရွှေ့ပြောင်းကြသည်။ အကျိုးဆက်အနေဖြင့် ရွှေ့ပြောင်းပြီးနောက် တစ်စုံတစ်ရာ လွဲချော်သွားသည်။ မိသားစုတွင် ကံအကြောင်းမလှသည့် ဖြစ်ရပ်ဖြစ်လာသည်၊ ၎င်းတို့၏ ကံက နိမ့်ကျလာသည်။ မိသားစုထဲက တစ်စုံတစ်ဦး သေဆုံးပြီး နောက်တစ်ဦးက နာမကျန်းဖြစ်သည်။ စိုက်ပျိုးမွေးမြူရေး၊ အလုပ်နှင့် စီးပွားရေးလုပ်ငန်းလုပ်ခြင်းမှသည် မိမိတို့ ကလေးများ၏ကျောင်းပညာရေးအထိ အရာရာက ခက်ခဲလာသည်။ မည်သည့်အရာ ဖြစ်ပျက်နေသည်ကို ၎င်းတို့ မသိကြချေ။ ဗေဒင်ဆရာကို တိုင်ပင်ကြပြီး ထိုသူက “ထိုအချိန်အတောအတွင်းတွင် အဓိက တားမြစ်ချက်တစ်ခုကို သင် ချိုးဖောက်ခဲ့သည်။ သင် ရွှေ့ပြောင်းခဲ့သည့် နေ့ရက်သည် အရွှေ့အပြောင်းအတွက် နိမိတ်မကောင်းသလို ထိုသို့ လုပ်ဆောင်ရာတွင် သင်သည် တိုင်ဆွီးကို ပုန်ကန်ပြစ်မှားမိခဲ့သည်”ကဟု ပြောလေသည်။ ဤတွင် မည်သည့်အရာ ဖြစ်နေသနည်း။ သင်သိသလော။ ဤအရာကို သင်တို့ သဘောမပေါက်နိုင်လျှင် ထိုသို့သောအခြေအနေများ ဖြစ်ပေါ်သည့်အခါ မည်သို့ ကိုင်တွယ်ရမည်ကို သင်တို့ သိမည်မဟုတ်ပေ။ ဘာသာတရားမရှိသူတစ်ဦးက “သင့်ကို ငါ ပြောပါရစေ။ အရွှေ့အပြောင်းအတွက် နိမိတ်မကောင်းသည့် နေ့ရက်တွင် ကျွန်ုပ် ရွှေ့ပြောင်းခဲ့ပြီး ရွှေ့ပြောင်းပြီးနောက်တွင် ကျွန်ုပ်၏ မိသားစုက ပိုကံခေသည်ထက် ကံခေလျက် ပြဿနာများကို တစ်နေ့ပြီးတစ်နေ့ ဆက်လက်တွေ့ကြုံနေခဲ့ရကာ ထိုကတည်းက အဆင်ပြေသည့်နေ့ မရှိသေးပါ”ဟု ပြောလျှင် ထိုအရာကို သင် ကြားသည့်အခါ သင်၏ နှလုံးက အခုန်မြန်လာကောင်း မြန်နိုင်သည်။ သင်က “အလိုလေး၊ တားမြစ်ချက်ကို ငါ မလိုက်နာလျှင် ငါရော ထိုအတိုင်းပင် ဖြစ်လိမ့်မည်လော”ဟု တွေးလျက် ကြောက်သွားသည်။ “ဘုရားသခင်ကို ငါ ယုံကြည်သည်၊ ငါ မကြောက်ပါ”ဟု စဉ်းစားရင်း ထိုအရာကို သင်၏ စိတ်ထဲတွင် သေသေချာချာ ချင့်ချိန်တွေးတောလေသည်။ သို့ရာတွင် သံသယက သင်၏ စိတ်တွင် စွဲကျန်နေဆဲဖြစ်ပြီး ထိုတားမြစ်ချက်ကို သင် မဖောက်ဖျက်ဝံ့ပေ။

ဤအယူသီးသည့် ဆိုရိုးများကို ငါတို့ မည်သို့ ရှုမြင်သင့်သနည်း။ မျက်ခမ်းလှုပ်ခြင်းနှင့်ပတ်သက်၍ အစပြုကြစို့။ မျက်ခမ်းလှုပ်ခြင်း၏ အဓိပ္ပာယ်မှာ အဘယ်ဖြစ်ကြောင်း ငါတို့အားလုံး သိကြသလော။ လူတို့တွင်ရှိသည့် အခြေခံအကျဆုံးသော သိနားလည်မှုမှာ ထိုအရာက အနာဂတ်တွင် အမှုအရာ ကောင်းမည်လော၊ ဆိုးမည်လောဟူ၍ မည်သည့်အရာ ဖြစ်မည်ကို ဟောကိန်းထုတ်ခြင်း ဖြစ်၏။ သို့ရာတွင် ဤသည်မှာ အယူသီးခြင်း ဖြစ်သလော၊ သို့မဟုတ် မဖြစ်သလော။ ပြောကြလော့။ (အယူသီးခြင်း ဖြစ်ပါသည်။) အယူသီးခြင်း ဖြစ်၏။ နောက်ထပ် မေးခွန်းမှာ ဘုရားသခင်ကို ယုံကြည်ခြင်းရှိသည့် လူတို့သည် ဤဆိုရိုးကို ယုံကြည်သင့်သလော။ (မယုံကြည်သင့်ပါ။) အဘယ်ကြောင့် မယုံကြည်သင့်သနည်း။ (အဘယ့်ကြောင့်ဆိုသော် ကျွန်ုပ်တို့၏ ကံနှင့် ကံအကြောင်းမလှမှုများကို ဘုရားလက်တော်ထဲတွင် စီမံကာ စီစဉ်ညွှန်ကြားပြီး ကျွန်ုပ်တို့၏ မျက်ခမ်း လှုပ်ခြင်း ရှိမရှိဆိုသည့်အရာနှင့် ဘာမျှ ပတ်သက်ခြင်း မရှိသောကြောင့် ဖြစ်ပါသည်။ ကျွန်ုပ်တို့ ရင်ဆိုင်သမျှတိုင်းသည် ဘုရားသခင်၏ အချုပ်အခြာအာဏာနှင့် အစီအစဉ်အောက်တွင်ရှိပြီး ထိုအရာကို ကျွန်ုပ်တို့ ကျိုးနွံနာခံသင့်ပါသည်။) တစ်နေ့တွင် သင်၏ မျက်ခမ်းက တစ်နေ့လုံး ဆိုးရွားစွာ လှုပ်ပြီး နောက်တစ်နေ့ မနက်အထိ ဆက်လှုပ်နေသည်ဆိုပါစို့။ ထို့နောက် တစ်စုံတစ်ရာ ဖြစ်ပျက်ပြီး သင် ပြုပြင်ခြင်းခံရသည်။ ပြုပြင်ခြင်း ခံရသည့်နောက်တွင် သင်၏ မျက်ခမ်းလှုပ်ခြင်းက ရပ်သွားသည်။ မည်သည့်အရာကို သင် တွေးမည်နည်း။ “ငါ၏ မျက်ခမ်းလှုပ်ခြင်းသည် ငါ ပြုပြင်ခြင်းခံရမည့် နိမိတ်တစ်ခု ဖြစ်သည်”ဟူ၍ ဖြစ်၏။ ဤသည်မှာ တိုက်ဆိုင်မှုတစ်ခုသာ ဖြစ်သလော။ အယူသီးမှုလော။ တစ်ခါတစ်ရံ တိုက်ဆိုင်မှုတစ်ခုသာ ဖြစ်၏။ တစ်ခါတစ်ရံ ထိုသို့သော အရာများ ဖြစ်ပျက်တတ်ပေသည်။ မည်သည့်အရာ ဖြစ်နေသနည်း။ (ဘုရားသခင် မျက်ခမ်းလှုပ်ခြင်းသည် ပုံမှန် ခန္ဓာကိုယ်စည်းချက်၏ တစ်စိတ်တစ်ပိုင်း ဖြစ်နိုင်သကဲ့သို့ ခံစားရပြီး ပြုပြင်ခံရခြင်းနှင့် ဆက်စပ်မှုမရှိသင့်ပါ။) မျက်ခမ်းလှုပ်ခြင်းကို ဤကဲ့သို့ နားလည်သင့်သည်။ မျက်ခမ်းတစ်ဖက်လှုပ်ခြင်းက ကံကောင်းခြင်းကို ညွှန်ပြပြီး နောက်တစ်ဖက်လှုပ်ခြင်းက ကံဆိုးခြင်းကို ညွှန်ပြကြောင်း လူတို့ ယုံကြည်သည်ဖြစ်စေ၊ မယုံကြည်သည်ဖြစ်စေ ဘုရားသခင်သည် လူသား ကိုယ်ခန္ဓာကို နက်နဲမှုများစွာဖြင့် ဖန်ဆင်းခဲ့သည်။ ဤနက်နဲမှုများက မည်မျှထိ နက်ရှိုင်းသည်၊ ထိုအထဲတွင် တိကျသော မည်သည့် အသေးစိတ်အချက်များ ပါဝင်သည်၊ လူသား ကိုယ်ခန္ဓာတွင် မည်သည့် ဗီဇများ၊ အစွမ်းအစများနှင့် စွမ်းရည်များရှိသည်။ လူသားများက ဤအသိပညာကို မိမိတို့ဘာသာ မပိုင်ဆိုင်ကြပေ။ လူသား ကိုယ်ခန္ဓာက ဝိညာဉ်ရေးရာ နယ်ပယ်ကို မြင်နိုင်ခြင်း ရှိမရှိ၊ ဆဌမအာရုံဟု အချို့ကခေါ်ကြသည့်အရာကို ပိုင်ဆိုင်ခြင်း ရှိမရှိ လူတို့ မသိကြပေ။ လူသား ကိုယ်ခန္ဓာ၏ ဤမသိရသည့် သွင်ပြင်လက္ခဏာများကို နားလည်ရန် လူတို့ ဒုက္ခခံသင့်ကြသလော။ (ဒုက္ခမခံသင့်ပါ။) မလိုအပ်ပေ။ လူသား ကိုယ်ခန္ဓာအတွင်း မည်သည့် နက်နဲမှုများ တည်ရှိသည်ကို လူတို့ နားလည်ရန် မလိုအပ်ပေ။ ၎င်းတို့အနေဖြင့် နားလည်ရန် မလိုအပ်သော်လည်း လူသား ကိုယ်ခန္ဓာက မရှိးရှင်းကြောင်း အခြေခံသိနားလည်မှုတစ်ခု ရှိသင့်ကြပေသည်။ ထိုအရာသည် စားပွဲတစ်လုံး၊ ကုလားထိုင်တစ်လုံး၊ သို့မဟုတ် ကွန်ပြူတာတစ်လုံးကဲ့သို့သော ဘုရားသခင် မဖန်ဆင်းခဲ့သည့် မည်သည့်အရာနှင့်မဆို သို့မဟုတ် မည်သည့်အရာဝတ္ထုနှင့်မဆို အခြေခံအားဖြင့် ကွဲပြားခြားနား၏။ ဤအရာများ၏ သဘောသဘာဝသည် လူ့ကိုယ်ခန္ဓာ၏ သဘောသဘာဝနှင့် လုံးဝ ကွဲပြားသည်။ ဤသက်မဲ့ အရာဝတ္ထုများတွင် ဝိညာဉ်ရေးရာ နယ်ပယ်နှင့်ဆိုင်သည့် သိမြင်မှု မရှိသော်လည်း ဘုရားသခင်ထံမှ လာသည့် အသက်ရှင်သော အရာဖြစ်သည့်၊ ဘုရားသခင် ဖန်ဆင်းထားသည့် လူ့ကိုယ်ခန္ဓာသည် ယင်း၏ အနီးဆုံး ပတ်ဝန်းကျင်၊ လေထုနှင့် အချို့သော ထူးခြားသည့် အရာဝတ္ထုများကို မည်သို့ သိမြင်ရမည်ဆိုသည့်အပြင် အနီးအနားရှိ ပတ်ဝန်းကျင်နှင့် ဖြစ်လာမည့် အဖြစ်အပျက်များအား မည်သို့ တုံ့ပြန်ရမည်ဆိုသည်ကို နားလည်နိုင်သည်။ ထိုအရာမှာ မရိုးရှင်းပေ၊ ဤအရာများသည် နက်နဲမှုတစ်ခုသာ ဖြစ်၏။ လူသား ကိုယ်ခန္ဓာသည် အေးသည့အရာ၊ ပူသည့်အရာ၊ နှစ်လိုဖွယ်ရှိသောအရာ၊ သို့မဟုတ် အနံ့ခံရန် မနှစ်မြို့ဖွယ်ကောင်းသော အရာ၊ ချို၊ ချဉ်ပြီး စပ်သည့်အရာများကို ခံစားနိုင်ရုံမက လူတစ်ဦးချင်း၏ ခံစားချက်အရဖြစ်သော အသိဉာဏ်က မသိသည့် အချို့သော နက်နဲမှုများလည်း ရှိပေသည်။ လူသားများက ဤအရာများအကြောင်း မသိကြပေ။ ထို့ကြောင့် တိတိကျကျ ပြောရလျှင် မျက်ခမ်းလှုပ်ခြင်းက တစ်စုံတစ်ဦး၏ အာရုံကြောများ၊ ၎င်း၏ ဆဌမအာရုံ၊ သို့မဟုတ် ဝိညာဉ်ရေးရာ နယ်ပယ်ပါဝင်သည့် တစ်စုံတစ်ရာနှင့် ဆက်စပ်ခြင်း ရှိမရှိဆိုသည်ကို ငါတို့ နှိုက်နှိုက်ချွတ်ချွတ် ရှာဖွေလေ့လာမည် မဟုတ်။ မည်သို့ဆိုစေ ဤဖြစ်ရပ် တည်ရှိပြီး တည်ရှိခြင်းအတွက် ထိုအရာ၏ ရည်ရွယ်ချက်နှင့် အဓိပ္ပာယ်ကို ငါတို့ စုံစမ်းစစ်ဆေးမည် မဟုတ်။ ထိုသို့ဖြစ်လင့်ကစား မိသားစုနှင့် ရိုးရာယဉ်ကျေးမှုနှစ်ခုလုံးတွင် မျက်ခမ်းလှုပ်ခြင်းနှင့်ပတ်သက်သည့် အချို့သော ဆိုရိုးများ ရှိပေသည်။ ဤဆိုရိုးများက အယူသီးခြင်း ပါဝင်သည်ဖြစ်စေ၊ မပါဝင်သည်ဖြစ်စေ နောက်ဆုံးတွင်မူ ထိုအရာသည် အသက်ရှင်နေထိုင်မှု ပတ်ဝန်းကျင်တစ်ခု၌ ဖြစ်ပျက်နေသည့် အချို့ အဖြစ်အပျက်များ မတိုင်မီ လူသားကိုယ်ခန္ဓာတွင် ထင်ရှားသည့် အရိပ်လက္ခဏာတစ်ခု ဖြစ်သည်။ ယခုတွင် ဤထင်ရှားခြင်းပုံစံသည် အယူသီးခြင်း၊ ရိုးရာ သို့မဟုတ် လောကဓာတ်ပညာနှင့် သက်ဆိုင်သလော။ ထိုအရာသည် လေ့လာရှာဖွေ၍မရသည့် တစ်စုံတစ်ရာ ဖြစ်သည်။ နက်နဲမှုတစ်ခု ဖြစ်သည်။ တိုတိုပြောရလျှင် လက်တွေ့ကျသော ဘဝအတွင်း၌ ရှေးခေတ်မှသည် မျက်မှောက်ခေတ်အထိ နှစ်ထောင်ချီအတောအတွင်းတွင် လူသားမျိုးနွယ်က တစ်စုံတစ်ဦး၏ မျက်ခမ်း လှုပ်ခြင်းသည် ၎င်း၏ အနီးဝန်းကျင်တွင် ဖြစ်ပျက်တော့မည့် အဖြစ်အပျက်များနှင့် တစ်နည်းနည်အားဖြင့် ဆက်စပ်သည်ဟု မှတ်ချက်ချခဲ့ကြသည်။ ဤဆက်စပ်မှုက ကြွယ်ဝခြင်း၊ ကံ၊ သို့မဟုတ် လူတစ်ဦး ဘဝ၏ အခြားသော သွင်ပြင်လက္ခဏာတစ်ခုခုနှင့် ဆက်နွှယ်ခြင်း ရှိသည်ဖြစ်စေ၊ မရှိသည်ဖြစ်စေ ရှာဖွေလေ့လာရန် မဖြစ်နိုင်ပေ။ ဤသည်မှာလည်း နက်နဲမှုတစ်ခု ဖြစ်သည်။ နက်နဲမှုတစ်ခုဟု အဘယ်ကြောင့် ယူဆရသနည်း။ အမှုအရာများစွာတွင် ရုပ်ဝတ္ထုလောကအလွန် သင့်ကို ပြောထားလျှင်ပင် သင် မမြင်နိုင် သို့မဟုတ် မခံစားနိုင်သည့် ဝိညာဉ်ရေးရာ နယ်ပယ် ပါဝင်ပေသည်။ ထို့ကြောင့် ထိုအရာကို နက်နဲမှုတစ်ခု ယူဆထားပေသည်။ ဤကိစ္စရပ်များက နက်နဲမှုများဖြစ်ပြီး ယင်းတို့ကို လူတို့က မမြင်နိုင်၊ မခံစားနိုင်သော်လည်း လူသားများတွင် စိတ်ထင့်ခြင်းနှင့် ရှေ့ကိုကြိုမြင်နိုင်ခြင်းနှင့်ဆိုင်သည့် ခံစားချက်အချို့ တည်ရှိဆဲဖြစ်သည့်အတွက် ယင်းတို့ကို လူတို့က မည်သို့ ကိုင်တွယ်ဖြေရှင်းသင့်သနည်း။ အရိုးရှင်းဆုံး စည်းမျဉ်းမှာ ယင်းတို့ကို လျစ်လျူရှုလိုက်ရန်သာ ဖြစ်သည်။ ယင်းတို့က သင်၏ ကြွယ်ဝမှု သို့မဟုတ် ကံနှင့် ပတ်သက်မှု တစ်ခုခုရှိသည်ဟု မယုံလေနှင့်။ သင်၏ ညာဘက်မျက်ခမ်း လှုပ်သည့်အခါ မကောင်းသည့်အရာများ ဖြစ်မည်ဟု မစိုးရိမ်နှင့်၊ ပြီးလျှင် သင်၏ ဘယ်ဘက်မျက်ခမ်း လှုပ်သည့်အခါ သင် ကြွယ်ဝလာမည်ဟု တွေးထင်လျက် သေချာပေါက် ဝမ်းမြောက်ခြင်း မရှိနှင့်။ ဤအရာများအား သင့်ကို မထိခိုက်စေနှင့်။ အဓိက အကြောင်းရင်းမှာ သင့်ထံတွင် အနာဂတ်ကို ကြိုမြင်ရန် အစွမ်းအစ မရှိခြင်း ဖြစ်သည်။ အရာရာကို ဘုရားသခင်က စီစဉ်ညွှန်ကြားက အုပ်စိုးပေသည်။ ဖြစ်ပျက်မည့်အရာက ကောင်းမည်ဖြစ်စေ၊ ဆိုးမည်ဖြစ်စေ အားလုံး ဘုရားလက်ထဲတွင်ရှိ၏။ သင် စွဲကိုင်သင့်သည့် တစ်ခုတည်းသော သဘောထားမှာ ဘုရားသခင်၏ စီစဉ်ညွှန်ကြားမှုနှင့် အစီအစဉ်ကို ကျိုးနွံနာခံခြင်း ဖြစ်သည်။ ဟောကိန်းထုတ်ခြင်းများဖြစ်စေ၊ မလိုလားအပ်သည့် စတေးမှုတစ်ခုခုဖြစ်စေ၊ ကြိုတင်ပြင်ဆင်မှုများဖြစ်စေ၊ ရုန်းကန်မှုများဖြစ်စေ မပြုလုပ်နှင့်။ အားလုံးက ဘုရားလက်ထဲတွင် ရှိသောကြောင့် ဖြစ်ပျက်မည့် မည်သည့်အရာမဆို ဖြစ်ပျက်လိမ့်မည်ဖြစ်သည်။ ဘုရားသခင်၏ အတွေးများ၊ သူ၏ အစီအစဉ်များ သို့မဟုတ် ဖြစ်ပျက်စေရန် သူ ဆုံးဖြတ်ထားသည့် အရာကို မည်သူမျှ မပြောင်းလဲနိုင်ပေ။ သင်၏ မျက်ခွံပေါ်တွင် စာရွက်ဖြူကို သင် ကပ်သည်ဖြစ်စေ၊ သင်၏ မျက်ခွံကို သင်၏ လက်ဖြင့် ဖိသည်ဖြစ်စေ၊ လောကဓာတ်ပညာ သို့မဟုတ် အယူသီးခြင်းကို မှီခိုအားကိုးသည်ဖြစ်စေ ထိုအရာတစ်ခုကမျှ ထူးခြားမှု ဖြစ်စေမည်မဟုတ်။ ဖြစ်ပျက်မည့်အရာက ဖြစ်ပျက်လိမ့်မည်၊ အမှန်တကယ် ဖြစ်လာလိမ့်မည်ဖြစ်ပြီး အားလုံး ဘုရားလက်ထဲတွင် ရှိသောကြောင့် ထိုအရာကို သင် မပြောင်းလဲနိုင်ပေ။ ထိုအရာကို ရှောင်ရှားရန် ကြိုးပမ်းမှုတစ်ခုတလေသည် မိုက်မဲသောအရာ၊ အချည်းနှီးဖြစ်သော စတေးမှုနှင့် မလိုအပ်သောအရာဖြစ်သည်။ ထိုသို့လုပ်ဆောင်ခြင်းက သင်သည် ဘုရားသခင်အပေါ် ကျိုးနွံနာခံသည့် သဘောထား ကင်းမဲ့လျက် ပုန်ကန်တတ်ပြီး ခေါင်းမာကြောင်းသာ ပြသပေမည်။ သင် နားလည်သလော။ (နားလည်ပါသည်။) ထို့ကြောင့် မျက်ခမ်း လှုပ်ခြင်းကို အယူသီးခြင်းအဖြစ်ဖြစ်စေ၊ လောကဓာတ်ပညာအဖြစ်ဖြစ်စေ ယူဆခြင်း ရှိမရှိဆိုသည်နှင့်ပတ်သက်၍ သင်၏ သဘောထားက ဤသို့ ဖြစ်သင့်သည်။ သင်၏ ဘယ်ဘက်မျက်ခမ်း လှုပ်သည့်အခါ ဝမ်းမသာနှင့်၊ ပြီးလျှင် သင်၏ ညာဘက်မျက်ခမ်း လှုပ်သည့်အခါ မကြောက်နှင့်၊ မထိတ်လန့်နှင့်၊ စိုးရိမ်ခြင်း၊ ငြင်းပယ်ခြင်း သို့မဟုတ် အတိုက်အခံလုပ်ခြင်း မရှိနှင့်။ သင်၏ မျက်ခမ်း လှုပ်ပြီးနောက် တစ်စုံတစ်ရာ ဧကန်အမှန် ဖြစ်ပျက်လျှင်ပင် အရာရာသည် ဘုရားသခင်၏ လက်တွင်ရှိသောကြောင့် တည်ငြိမ်စွာ သင် ရင်ဆိုင်သင့်သည်။ ကြောက်စရာ၊ သို့မဟုတ် စိုးရိမ်စရာ မလိုပေ။ ကောင်းမွန်သည့်အရာတစ်ခု ဖြစ်ပျက်သည့်အခါ ဘုရားသခင်၏ ကောင်းချီးမင်္ဂလာအတွက် သူ့ကို ကျေးဇူးတင်ရှိလော့။ ဤသည်မှာ ဘုရားသခင်၏ ကျေးဇူးတော်ဖြစ်၏။ မကောင်းသည့်အရာတစ်ခု ဖြစ်ပျက်လျှင် သင့်ကို ဦးဆောင်လမ်းပြရန်၊ ကွယ်ကာပေးရန်နှင့် စုံစမ်းသွေးဆောင်ခြင်းထဲ ကျရောက်ခွင့်မပေးရန်အတွက် ဘုရားသခင်ကို ဆုတောင်းလော့။ နောက်ထပ် ဖြစ်နိုင်သည့် မည်သည့်အခြေအနေတွင်မဆို၊ ဘုရားသခင်၏ စီစဉ်ညွှန်ကြားမှုနှင့် အစီအစဉ်ကို ကျိုးနွံနာခံနိုင်ခြင်း ရှိလော့။ ဘုရားသခင်ကို မစွန့်နှင့်၊ သူ့ကို မညည်းညူနှင့်၊ မည်မျှ ကြီးမားသည့် ကပ်ဘေး သင့်အပေါ် ကျရောက်သည်ဖြစ်စေ၊ သို့မဟုတ် မည်မျှ ပြင်းထန်သည့် ကံအကြောင်းမလှသည့် ဖြစ်ရပ် သင် တွေ့ကြုံရသည်ဖြစ်စေ ဘုရားသခင်ကို အပြစ်မတင်နှင့်။ ဘုရားသခင်၏ စီစဉ်ညွှန်ကြားမှုကို ကျိုးနွံနာခံရန် လိုလားလျက်နေလော့။ ထိုအခါ ဤပြဿနာ ပြေလည်သွားမည် မဟုတ်လော။ (ပြေလည်သွားပါမည်။) ဤကဲ့သို့သော ကိစ္စရပ်နှင့် စပ်လျဉ်း၍ လူတို့သည် ဤအတွေးနှင့် ရှုထောင့်အမြင် ရှိသင့်ကြသည်။ “အနာဂတ်တွင် မည်သည့်အရာ ဖြစ်ပျက်သည်ဖြစ်စေ၊ ကျွန်ုပ် ပြင်ဆင်ထားပြီး ဘုရားသခင်အပေါ် ကျိုးနွံနာခံသည့် သဘောထား ရှိပါသည်။ ကျွန်ုပ်၏ ဘယ်ဘက်မျက်ခမ်း လှုပ်သည်ဖြစ်စေ၊ ညာဘက်မျက်ခမ်း လှုပ်သည်ဖြစ်စေ၊ သို့မဟုတ် နှစ်ဖက်လုံး တစ်ပြိုင်နက် လှုပ်သည်ဖြစ်စေ ကျွန်ုပ် မစိုးရွံ့ပါ။ အနာဂတ်တွင် တစ်စုံတစ်ရာ ဖြစ်ပျက်မည်ကို ကျွန်ုပ် သိသော်လည်း ဘုရားလက်ထဲတွင် အရာရာရှိသည်ကို ကျွန်ုပ် ယုံကြည်သည်။ ထိုအရာမှာ ဖြစ်ပျက်မည့် တစ်စုံတစ်ရာနှင့်ပတ်သက်၍ ဘုရားသခင်က ကျွန်ုပ်ကို အသိပေးသည့် နည်းလမ်းတစ်ခု ဖြစ်နိုင်သည် သို့မဟုတ် ကျွန်ုပ်၏ ရုပ်ပိုင်းဆိုင်ရာ ခန္ဓာကိုယ်၏ အလိုလိုဖြစ်သော တုံ့ပြန်မှုတစ်ခု ဖြစ်နိုင်သည်။ မည်သည့်အရာ ဖြစ်ပါစေ ကျွန်ုပ် ပြင်ဆင်ထားပြီး ဘုရားသခင်အပေါ် ကျိုးနွံနာခံသည့် သဘောထားတစ်ခု ရှိသည်။ ဤအရာ ဖြစ်ပွားသည့်နောက် ကျွန်ုပ် ခံစားရသည့် ထိခိုက်နစ်နာမှု သို့မဟုတ် ဆုံးရှုံးမှုက မည်မျှ ကြီးမားသည်ဖြစ်စေ ဘုရားသခင်ကို ကျွန်ုပ် အပြစ်တင်မည် မဟုတ်။ ကျိုးနွံနာခံရန် ကျွန်ုပ် လိုလားနေပါသည်” ဟူ၍ဖြစ်သည်။ ဤသည်မှာ လူတို့ ရှိသင့်သည့် သဘောထား ဖြစ်သည်။ ဤသဘောထားမျိုး ၎င်းတို့ ခံယူသည်နှင့်တစ်ပြိုင်နက် ၎င်းတို့၏ မိသားစုက ၎င်းတို့ထဲတွင် ပုံစံသွင်းပေးခဲ့သော မျက်ခမ်းလှုပ်ခြင်းနှင့် ပတ်သက်သည့် ဆိုရိုးများက အယူသီးခြင်း သို့မဟုတ် လောကဓာတ်ပညာ ပါဝင်ခြင်းရှိမရှိဟူသည်ကို ၎င်းတို့ အရေးစိုက်တော့မည် မဟုတ်။ ၎င်းတို့က “ထိုအရာသည် အယူသီးခြင်း ဟုတ်မဟုတ်၊ လောကဓာတ်ပညာ ဟုတ်မဟုတ်ဟူသည်မှာ အရေးမကြီးပါ။ သင်တို့ ယုံကြည်သည့်အရာသည် သင်တို့ ကိစ္စဖြစ်သည်။ ကျွန်ုပ်၏ မျက်ခွံပေါ် စာရွက်တစ်စ ကပ်ရန် ကျွန်ုပ်ကို သင်တို့ စေခိုင်းလျှင် ကျွန်ုပ် လုပ်မည်မဟုတ်ပါ။ လှုပ်နေသည်မှာ အနေရခက်လျှင် အနည်းငယ်သာ လုပ်မည်ဖြစ်သည်”ဟု ပြောကြသည်။ တစ်စုံတစ်ဦး၊ “သင်၏ မျက်ခမ်း အလွန်လှုပ်လွန်းသည်၊ လာမည့် နှစ်ရက်အတွင်း ဂရုစိုက်ပါ”ဟု သင့်ကို ပြောလျှင် ဂရုစိုက်ခြင်းက သင့်အား တစ်ခုခုကို ရှောင်ရှားရန် ကူညီနိုင်သလော။ (မကူညီနိုင်ပါ။ ဖြစ်ပျက်ရန် အလားအလာရှိသည့်အရာကို သင် မရှောင်ရှားနိုင်ပါ။) ထိုအရာသည် ကောင်းချီးမင်္ဂလာတစ်ခုဖြစ်လျှင် ကပ်ဘေးတစ်ခု မဖြစ်နိုင်၊ ကပ်ဘေးတစ်ခုဖြစ်လျှင် သင် မရှောင်ရှားနိုင်ပေ။ ထိုအရာက ကောင်းကြီးဖြစ်စေ၊ ကပ်ဘေးဖြစ်စေ မည်သို့ဆိုစေ သင် လက်ခံရသည်။ ဤသည်မှာ ယောဘကဲ့သို့ အလားတူ သဘောထားမျိုး ရှိခြင်း ဖြစ်သည်။ ကောင်းချီးဖြစ်သရွေ့ ထိုအရာကို သင်လက်ခံပြီး သင်၏ ဘယ်ဘက်မျက်ခမ်း လှုပ်သည့်အခါ ဝမ်းသာသော်လည်း သင်၏ ညာဘက်မျက်ခမ်း လှုပ်သည့်အခါ “အဘယ်ကြောင့် လှုပ်နေရသနည်း။ ဆက်တိုက်လှုပ်နေသည်၊ မရပ်သွားပါ။ ကျွန်ုပ်ဆုတောင်းပြီး ကျွန်ုပ်၏ ညာဘက်မျက်ခမ်း လှုပ်သည်ကို ရပ်သွားအောင် ကျိန်ဆဲကာ ကံအကြောင်းမလှသည့်ဖြစ်ရပ်ကို ကျွန်ုပ်နှင့် ဝေးသွားစေမည်”ဟု ပြောလျက် ဒေါသထွက်လျှင် ဤသည်မှာ ဘုရားသခင်ကို ယုံကြည်ပြီး သူ့နောက်လိုက်သည့် လူတစ်ဦး ရှိသင့်သော သဘောထား မဟုတ်ပေ။ ဘုရားသခင်၏ ခွင့်ပြုချက်မရှိဘဲ၊ ထိုအရာဖြစ်ပျက်ရန် ဘုရားသခင် ဆုံးဖြတ်ခြင်း မရှိဘဲ ကံအကြောင်းမလှသည့်ဖြစ်ရပ် သို့မဟုတ် မကောင်းဆိုးဝါးများက သင့်ကို ချဉ်းကပ်ဝံ့ကြမည်လော။ (ချဉ်းကပ်ဝံ့မည် မဟုတ်ပါ။) လောကီကမ္ဘာနှင့် ဝိညာဉ်ရေးရာ နယ်ပယ် လောကနှစ်ခုလုံး ဘုရားသခင်၏ ထိန်းချုပ်မှု၊ အချုပ်အခြာအာဏာနှင့် ကြိုတင်စီစဉ်မှုအောက်တွင် ရှိ၏။ မကောင်းဆိုးဝါးငယ်လေးက မည်သည့်အရာကို လုပ်ဆောင်လိုသည်ဖြစ်စေ၊ ဘုရားသခင်၏ ခွင့်ပြုချက်မရှိဘဲ သင်နှင့်ပတ်သက်၍ ဆံပင်တစ်ချောင်းကိုမျှပင် ထိခိုက်ဝံ့မည်လော။ ထိခိုက်ဝံ့မည်မဟုတ်၊ ဟုတ်သလော။ (ထိခိုက်ဝံ့မည် မဟုတ်ပါ။) ၎င်းက သင့်ကို ထိပြီး အန္တရာယ်ပေးလိုသော်လည်း ဘုရားသခင် ခွင့်မပြုလျှင်၊ လုပ်ဝံ့မည် မဟုတ်။ ဘုရားသခင်က “၎င်းတို့ ပတ်ဝန်းကျင်ရှိ အခြေအနေ အနည်းအကျဉ်းကို လှုံ့ဆော်ပြီး ၎င်းတို့ထံ မကောင်းသည့် ကံကြမ္မာနှင့် ပြဿနာများ ယူဆောင်လော့”ဟု ပြောလျက် ခွင့်ပြုလျှင် ထိုမကောင်းဆိုးဝါးငယ်သည် ဝမ်းသာကာ သင့်အပေါ် စတင်ဆောင်ရွက်လိမ့်မည် ဖြစ်သည်။ သင်သည် ဘုရားသခင်ကို ယုံကြည်ခြင်းရှိပြီး ဘုရားသခင်ကို ငြင်းပယ်ခြင်း၊ သစ္စာဖောက်ခြင်းမရှိဘဲ၊ ယင်းကို အောင်မြင်ခွင့်မပေးဘဲ သင်၏ သက်သေခံချက်တွင် ခိုင်မာစွာ ရပ်တည်ရင်း ၎င်းကို အောင်မြင်ကျော်လွှားလျှင် ထိုမကောင်းဆိုးဝါးငယ်က ဘုရားသခင်ရှေ့သို့ လာသည့်အခါ သင့်ကို စွပ်စွဲနိုင်တော့မည် မဟုတ်၊ သင့်ကြောင့် ဘုရားသခင် ဘုန်းအသရေ ရရှိလိမ့်မည်ဖြစ်ပြီး ထိုမကောင်းဆိုးဝါးငယ်လေးကို သူ ချုပ်ထားလိမ့်မည်။ ထိုမကောင်းဆိုးဝါးလေးက သင့်ကို တစ်ဖန် အန္တရာယ် ပေးဝံ့မည် မဟုတ်သကဲ့သို့ သင်သည် ဘေးကင်းသွားလိမ့်မည်။ ဤသည်မှာ ဘုရားသခင်၏ လက်ထဲတွင် အရာရာရှိသည်ဟု ယုံကြည်ရင်း သင်၌ ရှိသင့်သည့် စစ်မှန်သော ယုံကြည်ခြင်း ဖြစ်သည်။ ဘုရားသခင်၏ ခွင့်ပြုချက်မရှိဘဲနှင့် ကံခေသည့်အရာ သို့မဟုတ် မကောင်းသည့်အရာ တစ်ခုမျှ သင့်ထံ ရောက်လာလိမ့်မည် မဟုတ်။ ဘုရားသခင်သည် လူတို့ကို ကောင်းချီးပေးရုံမျှထက် ပိုမို လုပ်ဆောင်နိုင်၏။ သင့်ကို စစ်ဆေးပြီး လေ့ကျင့်ပေးရန်၊ ထိုအရာများအလယ်မှ သင်ခန်းစာများကို သင့်အား သွန်သင်ပေးရန် အမျိုးမျိုးသော အခြေအနေများကို ဘုရားသခင် စီစဉ်နိုင်ပြီး သင့်ကို ပြစ်တင်ဆုံးမကာ တရားစီရင်ရန် အမျိုးမျိုးသော အခြေအနေများကို ချမှတ်နိုင်သည်။ တစ်ခါတစ်ရံ ဘုရားသခင် စီစဉ်သည့် အခြေအနေများသည် သင်၏ အယူအဆများနှင့် မကိုက်ညီဘဲ ရှိနေနိုင်ပြီး သင်၏ စိတ်ကူးများအတိုင်း မုချ မဟုတ်နိုင်ပေ။ သို့သော် ယောဘက “ငါတို့သည် ဘုရားသခင်၏လက်တော်မှ သုခချမ်းသာကို ခံယူသည်ဖြစ်၍၊ ဒုက္ခဆင်းရဲကို မခံမယူရာသလော” (ယောဘ ၂:၁၀)ဟု ပြောခဲ့သည့်အရာကို မမေ့နှင့်။ ဤအရာသည် ဘုရားသခင်၌ သင်၏ စစ်မှန်သောယုံကြည်ခြင်း၏ ဇာစ်မြစ် ဖြစ်သင့်သည်။ ဘုရားသခင်က အရာရာ ထိန်းချုပ်သည်ကို ယုံကြည်လော့။ ပြီးလျှင် ရိုးရှင်းသည့် မျက်ခမ်း လှုပ်ခြင်းကို သင် ကြောက်ရွံ့မည်မဟုတ်၊ ယင်းမှာ မှန်သည် မဟုတ်လော။ (မှန်ပါသည်။)

ယခုလေးတင် မျက်ခမ်း လှုပ်ခြင်းကို မည်သို့ကိုင်တွယ်ဖြေရှင်းရမည်ဆိုသည်နှင့်ပတ်သက်၍ ငါတို့ မိတ်သဟာယပြုခဲ့ကြသည်။ နေ့စဉ်ဘဝတွင် ဖြစ်လေ့ဖြစ်ထရှိသည့် ဖြစ်စဉ်တစ်ခုဖြစ်သည့် မျက်ခမ်းလှုပ်ခြင်းသည် လူတို့က ဖြေရှင်းရန် လူ့နည်းစနစ်များဖြင့် မကြာခဏ ကြိုးစားကြသည့် အရာတစ်ခု ဖြစ်သည်။ သို့ရာတွင် ဤနည်းစနစ်များက များသောအားဖြင့် လိုချင်သည့် ရလဒ်များကို မစွမ်းဆောင်ပေးဘဲ အဆုံးတွင် ဖြစ်ဖို့ အလားအလာရှိသည့်အရာ ဖြစ်လိမ့်မည်ဖြစ်ကာ ထိုအရာကို မည်သူမျှ မရှောင်ရှားနိုင်ပေ။ ကောင်းသည့်အရာဖြစ်စေ၊ ဆိုးသည့်အရာဖြစ်စေ၊ လူတို့ မြင်လိုသည့်အရာဖြစ်စေ၊ မမြင်လိုသည့်အရာဖြစ်စေ၊ ဖြစ်ရန် အလားအလာရှိသည့်အရာက သေချာပေါက် ဖြစ်လိမ့်မည်။ ဤအရာက လူတစ်ဦး၏ ကံကြမ္မာဖြစ်စေ၊ နေ့စဉ်ဘဝ၏ အရေးမပါသည့် ကိစ္စများဖြစ်စေ အားလုံးကို ဘုရားသခင်က စီစဉ်ညွှန်ကြားကာ စီမံထားပြီး ယင်းတို့မှ မည်သူမျှ မလွတ်မြောက်နိုင်ကြောင်းကို နောက်ထပ် အတည်ပြုလေသည်။ ထို့ကြောင့် အမြော်အမြင်ရှိသူများသည် အချည်းနှီး စတေးမှု သို့မဟုတ် ကြိုးစားမှုတစ်ခုခုပြုလုပ်ရန် လူ့နည်းစနစ်များကို အားကိုးအားထားပြုခြင်းထက် ဤကဲ့သို့သော အရာများကို သမ္မာတရား စည်းမျဉ်းများပေါ်လည်းကောင်း၊ ဘုရားနှုတ်ကပတ်တော်ပေါ်တွင်လည်းကောင်း အခြေခံ၍ ရှုမြင်ကာ ဖြေရှင်းရင်း မှန်ကန်၍ အပြုသဘောဆောင်သော သဘောထားဖြင့် ချဉ်းကပ်သင့်ကြပေသည်၊ သို့မဟုတ်လျှင် အဆုံး၌ ဆုံးရှုံးမှု ခံစားရသူများမှာ ၎င်းတို့ ဖြစ်ကြလိမ့်မည်ဖြစ်သည်။ ဤသည်မှာ အဘယ့်ကြောင့်ဆိုသော် ဖန်ဆင်းရှင်၏ အချုပ်အခြာအာဏာနှင့် ပတ်သက်လာသည့်အခါ လူသားမျိုးနွယ်အတွက် ရွေးချယ်ရန် ဒုတိယလမ်းကြောင်း မရှိသောကြောင့် ဖြစ်သည်။ ဤသည်မှာ ရွေးချယ်ပြီး လိုက်လျှောက်သင့်သည့် တစ်ခုတည်းသော လမ်းကြောင်း ဖြစ်သည်။ ဘုရားသခင်၏ စီစဉ်ညွှန်ကြားမှုများနှင့် ကြိုတင်စီစဉ်မှုများကို ကျိုးနွံနာခံလော့၊ ဘုရားသခင် စီစဉ်ညွှန်ကြားသည့် ပတ်ဝန်းကျင်များတွင် သင်ခန်းစာများကို သင်ယူလော့၊ ဘုရားသခင်ကို ကျိုးနွံနာခံရန်၊ ဘုရားသခင်၏ လုပ်ဆောင်ချက်များကို နားလည်ရန်၊ မိမိကိုယ်ကို နားလည်ရန်နှင့် အဖန်ဆင်းခံတစ်ဦးက မည်သည့်လမ်းကြောင်းကို ရွေးချယ်ပြီး လျှောက်လှမ်းသင့်သည်ဆိုသည်ကို နားလည်သဘောပေါက်ရန် သင်ယူလော့။ ပြီးလျှင် အယူသီးသောနည်းစနစ်များဖြင့်ဖြစ်စေ၊ လူ့နည်းစနစ်များဖြင့်ဖြစ်စေ ဘုရားသခင်၏ စီစဉ်ညွှန်ကြားမှုများနှင့် ကြိုတင်စီစဉ်မှုများကို အတိုက်အခံ လုပ်မည့်အစား လူတို့ လျှောက်လှမ်းသင့်သည့် ဘဝလမ်းကြောင်းကို မည်သို့ ကောင်းစွာ လျှောက်လှမ်းရမည်ကို သင်ယူလော့။

မျက်ခမ်း လှုပ်ခြင်းအား ကိုင်တွယ်ဖြေရှင်းပုံနှင့် ပတ်သက်သည့် ငါတို့၏ မိတ်သဟာယကို ငါတို့ နိဂုံးချုပ်ပြီးဖြစ်သော်လည်း လူတို့အနေဖြင့် မိမိတို့၏ နေ့စဉ်ဘဝများတွင် အိပ်မက်မက်ခြင်းနှင့်ဆိုင်သည့် ကိစ္စရပ်အား မည်သို့ ကိုင်တွယ်သင့်သနည်း။ ဥပမာအနေဖြင့် တစ်ညတွင် သင်၏ သွားများ ကျွတ်ထွက်သည်ဟု အိပ်မက်လျှင် သင်၏ မိခင်က “သင်၏ သွားကျွတ်ထွက်သွားချိန်တွင် သွေးထွက်သလော”ဟု မေးကောင်းမေးမည်။ သင်က “သွေးထွက်လျှင် မည်သည့်အရာ ဖြစ်လိမ့်မည်နည်း”ဟု မေးပါက သင်၏ မိခင်က ထိုအရာမှာ မိသားစုထဲမှ တစ်ဦးဦး သေဆုံးလိမ့်မည် သို့မဟုတ် အခြား ကံအကြောင်းမလှသည့် အဖြစ်အပျက်တစ်ခုခု ဖြစ်ပွားမည်ဟု ဆိုလိုနိုင်ကြောင်း သင့်ကို ပြောကောင်းပြောပေမည်။ ဤအချက်အလက်နောက်ကွယ်တွင် မည်သည့် တိကျသော ဆိုရိုးရှိကောင်းရှိနိုင်သည်ကို ငါ မသိ။ မိသားစုတစ်စုက အကြောင်းအရာတစ်ခု ပြောလိမ့်မည်၊ နောက်တစ်မိသားစုက ကွဲပြားသည့်အရာတစ်ခု ပြောလိမ့်မည်။ အချို့က ထိုအရာမှာ ဘိုးဘွားများ သို့မဟုတ် မိဘများကဲ့သို့သော ရင်းနှီးသည့် ဆွေမျိုးတစ်ဦး၏ သေခြင်းကို ဟောကိန်းထုတ်သည်ဟု ပြောမည်ဖြစ်သော်လည်း အခြားသူတို့က ထိုအရာသည် မိတ်ဆွေတစ်ဦး၏ သေခြင်းကို ညွှန်ပြသည်ဟု ပြောကောင်းပြောပေမည်။ မည်သို့ဆိုစေ သွားများ ကျွတ်ထွက်ခြင်းအကြောင်း အိပ်မက်မက်ခြင်းကို မကောင်းသည့်အရာတစ်ခုအဖြစ် ယေဘုယျအားဖြင့် ယူဆထားကြသည်။ မကောင်းသကဲ့သို့ သေရေးရှင်ရေးနှင့် ဆက်စပ်သောကြောင့် ဤအရာက လူတို့ကို အလွန် ပူပန်စေသည်။ သွားများ ကျွတ်ထွက်သည့် အိပ်မက်မက်သည့်အခါတိုင်းတွင် ၎င်းတို့သည် စိတ်မသက်မသာဖြင့် နိုးလာကြသည်။ ကံအကြောင်းမလှသည့် အဖြစ် သို့မဟုတ် မကောင်းသည့်အရာ တစ်စုံတစ်ခု ဖြစ်တော့မည်ဟူသည့် စိတ်ထဲ၌အောင်းနေသော ခံစားချက်တစ်ခု ရှိကြသည်။ ယင်းက ၎င်းတို့ကို သောကရောက်စေသည်၊ စိုးရိမ်ကာ ကြောက်လန့်စေသည်။ ထိုခံစားချက်ကို ဖယ်ရှားဖို့ အားထုတ်ချင်ကြသော်လည်း မဖယ်ရှားနိုင်ကြ။ ဤကိစ္စရပ်ကို ဖြေရှင်းပေးမည့် သို့မဟုတ် လျော့ပါးပြေပျောက်အောင် လုပ်ပေးမည့် လူများကို ရှာချင်ကြသော်လည်း ထိုသို့လုပ်ဆောင်ရန် နည်းလမ်း မရှိပေ။ တိုတိုပြောရလျှင် ဤအိပ်မက်ဖြင့် ပိတ်မိနေကြသည်။ အထူးသဖြင့် အိပ်မက်ထဲတွင် ၎င်းတို့ သွားများ သွေးထွက်ခြင်းကို ထည့်မက်ကြသည့်အခါ ၎င်းတို့၏ စိုးရိမ်မှုက ပိုပြင်းထန်လာသည်။ ထိုသို့သော အိပ်မက်တစ်ခု မက်ပြီးနောက်တွင် လူတို့သည် မကြာခဏဆိုသလို ရက်အတော်ကြာ စိတ်မချမ်းမသာဖြစ်ကြသည်၊ စိတ်မသက်မသာခံစားရပြီး မည်သို့ ကိုင်တွယ်ဖြေရှင်းရမည်ကို မသိကြချေ။ ဤအရာများနှင့် မရင်းနှီးသူများအတွက်မူ ထိခိုက်ခြင်းမရှိဘဲ ရှိနေနိုင်သော်လည်း အချို့သော အတွေးများနှင့် ရှုထောင့်အမြင်များကို ခံယူနှင့်ပြီးဖြစ်သူတို့အတွက်မူ သို့မဟုတ် မိမိတို့၏ ဘိုးဘေးများမှ လက်ဆင့်ကမ်းလာခဲ့ကြသည့် ဤကိစ္စရပ်နှင့် ဆက်စပ်သော သာ၍ စိုးရိမ်ဖွယ်ရာဖြစ်ပြီး ရင်ထိတ်စရာဖြစ်သည့် ဆိုရိုးများကို ကြားပြီးသူများအတွက်မူ သာ၍ပင် ပူပန်တတ်ကြလေသည်။ ထိုသို့သော အိပ်မက်များ မက်မည်ကို ကြောက်ကြပြီး မက်သည့်အခါတိုင်းတွင် “အို ဘုရားသခင်၊ ကျေးဇူးပြုပြီး ကျွန်ုပ်ကို ကွယ်ကာပါ၊ နှစ်သိမ့်ပါ၊ ခွန်အားပေးပြီး ထိုသို့သောအရာများ မဖြစ်အောင် တားဆီးပေးပါ။ ဤအရာသည် ကျွန်ုပ်၏ မိဘများအတွက် ရည်ရွယ်လျှင် ကျေးဇူးပြုပြီး သူတိူ့ကို ဘေးကင်းစေကာ မတော်တဆမှု တစ်ခုခုမှ ကင်းဝေးစေပါ”ဟူသကဲ့သို့သော ဆုတောင်းချက်များကို အလျင်အမြန် အားကိုးအားထားပြုကြလေသည်။ ဤသဘောထားများသည် ၎င်းတို့ အတွေးများနှင့် ရှုထောင့်အမြင်များ သို့မဟုတ် ရိုးရာဆိုရိုးများ၏ လွှမ်းမိုးခြင်းခံရသည်မှာ သိသာထင်ရှားပေသည်။ ရိုးရာများနှင့် စပ်လျဉ်း၍ အချို့သော မိသားစုများ သို့မဟုတ် လူများသည် ထိုသို့သောအရာများကို ပြေပျောက်စေရန် အထူးနည်းလမ်းများ ရှိကောင်းရှိကြပေမည်၊ သို့မဟုတ် အချို့သော အရာများကို စားပြီး သောက်သုံးကြပေမည်၊ သို့မဟုတ် မကောင်းသည့်ရလဒ်များကို ဖြေရှင်းရန် သို့မဟုတ် တားဆီးရန် အချို့သော ဂါထာမန္တန်များကို ရွတ်ကြမည် သို့မဟုတ် အချို့သောအရာများကို လုပ်ဆောင်ကြပေမည်။ ရိုးရာဓလေ့များတွင် ထိုသို့သော အလေ့အထများ မုချ ရှိသော်လည်း ထိုအရာများကို ငါတို့ နှိုက်နှိုက်ချွတ်ချွတ် လေ့လာမည်မဟုတ်။ ငါတို့ မိတ်သဟာယပြုမည့်အရာမှာ အိပ်မက်မက်ခြင်း ကိစ္စကို မည်သို့ ချဉ်းကပ်ပြီး နားလည်ရမည်ဟူသည့်အရာ ဖြစ်သည်။ အိပ်မက်မက်ခြင်းသည် ဇာတိအသွေးအသား၌ ရှိသည့် လူ့ဗီဇတစ်ခု သို့မဟုတ် ဇာတိအသွေးအသား ရှင်သန်မှု ဖြစ်စဉ်၏ တစ်စိတ်တစ်ပိုင်း ဖြစ်သည်။ မည်သို့ဆိုစေ ထိုအရာသည် လျှို့ဝှက်ဆန်းကြယ်သော ဖြစ်စဉ်တစ်ခု ဖြစ်သည်။ လူတို့က “သင် နေ့ပိုင်းတွင် တွေးသောအရာကို ညပိုင်းတွင် အိပ်မက်မက်လိမ့်မည်” ဟု မကြာခဏ ပြောဆိုကြသည်။ သို့သော် နေ့အချိန်တွင် လူတို့သည် မိမိတို့၏ သွားများ ကျွတ်ထွက်ခြင်းကဲ့သို့သော အရာများအကြောင်းကို ပုံမှန်အားဖြင့် မစဉ်းစားကြသကဲ့သို့ ဤအရာများသည် မိမိတို့၏ စိတ်ဆန္ဒများဖြင့် လူတို့ မျှော်မှန်းကြသည့်အရာများ မဟုတ်ပေ။ ထိုသို့သော ကိစ္စရပ်များကို မည်သူမျှ မကြုံချင်ကြသကဲ့သို့ ဤအရာများကို မည်သူကမျှ နေ့ရောညပါ မစွဲလမ်းကြချေ။ မည်သို့ဆိုစေ လူများက မမျှော်လင့်ဆုံးသောအချိန်တွင် ဤဖြစ်စဉ်များ မကြာခဏ ဖြစ်ပျက်လေသည်။ ထို့ကြောင့် ဤအရာသည် “သင် နေ့ပိုင်းတွင် တွေးသောအရာကို ညပိုင်းတွင် အိပ်မက်မက်လိမ့်မည်”ဟူသည့် ဆိုရိုးနှင့် ဘာမျှ ပတ်သက်ခြင်း မရှိပေ။ ထိုအရာမှာ သင် စဉ်းစားနေသောကြောင့် ဖြစ်သည့်အရာတစ်ခု မဟုတ်ပေ။ အနောက်တိုင်းတွင် ဖရွိုက်၊ တရုတ်နိုင်ငံတွင် ကျောက်နယ်စားကြီးက အိပ်မက်များနှင့် ပတ်သက်၍ မည်သည့်အနက်ပြန်မှုများရှိသည်ဖြစ်စေ၊ အိပ်မက်များက နောက်ဆုံးတွင် အမှန်တကယ် ဖြစ်လာသည်ဖြစ်စေ၊ မဖြစ်လာသည်ဖြစ်စေ တိုတိုပြောရလျှင် အိပ်မက်မက်ခြင်း ကိစ္စရပ်သည် လူ့ခန္ဓာကိုယ်ရှိ အချို့သော မသိစိတ် အာရုံများနှင့်လည်းကောင်း၊ အသိနှင့်လည်းကောင်း ဆက်စပ်ပြီး ထိုခန္ဓာ လျှို့ဝှက်ဆန်းကြယ်မှုများ၏ တစ်စိတ်တစ်ပိုင်းအဖြစ် ပါဝင်သည်။ အနောက်တိုင်းတွင် ဇီဝဗေဒနှင့် အာရုံကြောပညာတို့ကို လေ့လာကြသည့် သိပ္ပွံပညာရှင်များက ဤအရာကို သုတေသနပြုနေခဲ့ကြပြီး နောက်ဆုံးတွင် လူသား အိပ်မက်များ၏ ဇာစ်မြစ်များကို အပြည့်အဝ နားမလည်နိုင်ခဲ့ကြပေ။ ထိုအရာကို ၎င်းတို့ အဖြေမရှာနိုင်ခဲ့ကြ၊ ထို့ကြောင့် ထိုအရာနှင့်ပတ်သက်၍ သုတေသနပြုလုပ်ရန် ငါတို့ ကြိုးစားသင့်သလော။ (မကြိုးစားသင့်ပါ။) အဘယ်ကြောင့် မကြိုးစားသင့်သနည်း။ (ဤအရာများကို သုတေသနပြု လေ့လာခြင်းသည် အကျိုးမရှိသကဲ့သို့ ယင်းတို့ကို ကျွန်ုပ်တို့ နားလည်းလည်နိုင်ကြမည် မဟုတ်ပါ။) အကျိုးမရှိခြင်း သို့မဟုတ် ငါတို့ နားမလည်မည် မဟုတ်ခြင်းကြောင့် မဟုတ်ပေ။ သမ္မာတရား မပါဝင်သောကြောင့် ဖြစ်သည်၊ ထိုမျှ ရိုးရှင်းပေသည်။ ထိုအရာကို လေ့လာခြင်းနှင့် သိနားလည်ခြင်းအားဖြင့် မည်သည့်အရာကို သင် စွမ်းဆောင်ရရှိနိုင်သနည်း။ ထိုအရာတွင် သမ္မာတရား ပါဝင်သလော။ (မပါဝင်ပါ။) ထိုအရာသည် ခန္ဓာကိုယ်၏ ရှင်သန်မှု လမ်းကြောင်းအတွင်း ဖြစ်ပွားသည့် ဖြစ်စဉ်တစ်ခုသာဖြစ်ပြီး လူတို့၏ဘဝများတွင် မကြာခဏ ဖြစ်ပျက်တတ်ပေသည်။ သို့ရာတွင် ထိုအရာက မည်သည့်အရာ ဆိုလိုသည်ကို လူတို့ မသိကြပေ။ ဤသည်မှာ လျှို့ဝှက်ဆန်းကြယ်ခြင်း၏ တစ်စိတ်တစ်ပိုင်းဖြစ်သည်။ ထိုအရာတွင် သမ္မာတရား မပါဝင်သကဲ့သို့ လူတို့ လျှောက်လှမ်းသည့် လမ်းကြောင်းများနှင့် မသက်ဆိုင်သောကြောင့် လူတို့အတွက် ထိုအရာကို သုတေသနပြုရန် သို့မဟုတ် စူးစမ်းစစ်ဆေးရန် မလိုအပ်ပေ။ သင်၏ သွားများ ဆုံးရှုံးခြင်းအကြောင်း ညတွင် သင် အိပ်မက်သည်ဖြစ်စေ၊ မမက်သည်ဖြစ်စေ၊ ကြီးကျယ်ခမ်းနားသည့် စားသောက်ပွဲတစ်ခု ကျင်းပနေခြင်း သို့မဟုတ် ရိုလာကိုစတာစီးခြင်းအကြောင်း သင် မက်သည်ဖြစ်စေ ယင်းက ထိုနေ့တာအတောအတွင်း သင်၏ ဘဝဖြစ်သည့်ပုံနှင့် ပတ်သက်မှု တစ်ခုတလေ ရှိသလော။ (မရှိပါ။) တစ်ညတွင် တစ်စုံတစ်ဦးကို သင် လုံးထွေးသတ်ပုတ်နေသည့်အကြောင်း မက်လျှင် ထိုနေ့တာအတွင်း တစ်စုံတစ်ဦးကို သင် မုချ လုံးထွေးသတ်ပုတ်ရလိမ့်မည်ဟု ဆိုလိုသလော။ တစ်ညတွင် သင်သည် နှစ်လိုဖွယ် အိပ်မက်တစ်ခု၊ ပျော်ရွှင်ဖွယ် အိပ်မက်တစ်ခု မက်ပြီး ပျော်ရွှင်မှုနှင့် နိုးထလျှင် ယင်းက ထိုနေ့တာအတောအတွင်းတွင် အရာရာ အဆင်ချောလိမ့်မည် ဖြစ်ကာ ဆန္ဒရှိသည့်အတိုင်းဖြစ်လိမ့်မည်ဟု အာမခံသလော။ ထိုနေ့တာအတောအတွင်းတွင် သမ္မာတရားကို သင် နားလည်ကာ အမှုအရာများကို သင် လုပ်ဆောင်နေချိန်တွင် သမ္မာတရား စည်းမျဉ်းများကို ရှာတွေ့နိုင်သည်ဟု ဆိုလိုသလော။ (မဆိုလိုပါ။) ထို့ကြောင့် အိပ်မက်မက်ခြင်းသည် သမ္မာတရားနှင့် ဘာမျှ ပတ်သက်ခြင်း မရှိပေ။ ထိုအရာကို သုတေသနပြုရန် မလိုအပ်ပေ။ သင်၏ သွားများ ကျွတ်ထွက်ခြင်းနှင့် သွေးထွက်ခြင်းတို့သည် ရင်းနှီးသည့် ဆွေမျိုးတစ်ဦး သေခြင်းနှင့် ဆက်စပ်မှုတစ်ခုခု ရှိသလော။ (မရှိပါ။) ထိုသို့သော မသိနားလည်သည့် အရာများကို အဘယ်ကြောင့် သင်တို့ အမြဲ ပြောဆိုကြသနည်း။ သင်သည် မသိနားမလည်ခြင်း ဖြစ်နေပြန်သည် မဟုတ်လော။ သင်သည် ထိုးထွင်းအမြင် ကင်းမဲ့ပေသည်။ လူသား ကိုယ်ခန္ဓာသည် လျှို့ဝှက်ဆန်းကြယ်မှုတစ်ခုဖြစ်ပြီး သင်ရှင်းမပြနိုင်သည့် အရာများစွာ ရှိပေသည်။ ရိုးရှင်းသည့် “ငြင်းပယ်ခြင်း”ဖြင့် ထိုအရာအားလုံးကို သင် ဖြေရှင်းနိုင်သလော။ အတိတ်ကာလတွင် ဘုရားသခင် ရွေးချယ်ထားသည့် ပရောဖက်များနှင့် လူများတွင်လည်း ပရောဖက်ပြုချက်နှင့်ဆိုင်သော အိပ်မက်များ ရှိခဲ့ကြသည်။ ဤအိပ်မက်များတွင် အဓိပ္ပာယ်ရှိပေသည်။ ဘုရားသခင်က လူတို့ထံ အမှုအရာများကို ထုတ်ဖော်ပြရန် အိပ်မက်များ အသုံးပြုခဲ့သည်ကို သင် မည်သို့ ရှင်းပြမည်နည်း။ ထို့နောက် ဘုရားသခင်က ၎င်းတို့၏ အိပ်မက်များထဲသို့ မည်သို့ ဝင်ရောက်သနည်း။ ဤအရာအားလုံးမှာ နက်နဲမှုများဖြစ်၏။ ဘုရားသခင်သည် လူတို့အား အချို့သော အဖြစ်အပျက်များ မဖြစ်မီ ကြိုမြင်ခွင့်ပေးရင်း အချို့သော အရာများကို ပြောပြရန်နှင့် အချို့သော ကိစ္စရပ်များနှင့်ပတ်သက်၍ ဉာဏ်အလင်းပေးရန် အိပ်မက်များကိုလည်း အသုံးပြုလေသည်။ ဤအရာကို သင် မည်သို့ ရှင်းပြသနည်း။ ဤအရာများကို သင်တို့ မသိနားမလည်ဖြစ်ကြသလော။ (ဟုတ်ပါသည်။) ယခုတွင် ဆိုလိုရင်းမှာ သင် မဖြေရှင်းနိုင်သည့် လျှို့ဝှက်ဆန်းကြယ်မှုများ ပါဝင်လျက် နေ့စဉ်ဘဝတွင် ဖြစ်ပွားသော မရှင်းလင်းသည့် ဖြစ်စဉ်အမျိုးမျိုးကို သင့်အား ကြောင်းကျိုးမမြင်ဘဲ ငြင်းပယ်စေရန် မဟုတ်ဘဲ ယင်းတို့ကို မှန်ကန်စွာ နားလည်ပြီး ချဉ်းကပ်ရန် ဖြစ်သည်။ ဤအရာများကို စဉ်ဆက်မပြတ် ဆန့်ကျင်ခြင်း၊ ထိုအရာများ တည်ရှိခြင်း မရှိ၊ ထိုသို့သော အရာများ မရှိ သို့မဟုတ် မဖြစ်နိုင်ဟု ပြောဆိုခြင်း အကြောင်းမဟုတ်ဘဲ ထို့ထက် သင့်အား ထိုအရာများကို မှန်ကန်စွာ သဘောထားစေရန် ဖြစ်သည်။ ယင်းတို့ကို မှန်ကန်စွာ သဘောထားစေရန်ဟူသည်မှာ မည်သည့်အရာကို ဆိုလိုသနည်း။ ဤကိစ္စရပ်များကို လောကီလူများ လုပ်ဆောင်သည့်အတိုင်း အယူသီးသည့် သို့မဟုတ် အစွန်းရောက်သည့် အတွေးများနှင့် ရှုထောင့်အမြင်များဖြင့် မချဉ်းကပ်ရန်ဖြစ်စေ၊ ဘုရားမဲ့ဝါဒီများ သို့မဟုတ် ယုံကြည်ခြင်းတစ်ခုမျှ မရှိသည့်သူများကဲ့သို့ မချဉ်းကပ်ရန်ဖြစ်စေ ဆိုလိုပေသည်။ ဤအစွန်းရောက်သည့်အရာနှစ်ခုကို သင့်အား လုပ်ဆောင်စေရန် မဟုတ်ဘဲ မှန်ကန်သည့် နေရာနှင့် ရှုထောင့်အမြင်တို့ကို ယူစေရန်ဖြစ်သည်။ နေ့စဉ်ဘဝတွင် ဖြစ်ပျက်သည့် ဤအရာများကို ဆင်ခြင်သုံးသပ်ရန် လောကီလူများ၊ သို့မဟုတ် မယုံကြည်သူများ၏ ရှုထောင့်အမြင်ကို မယူဘဲ ဘုရားသခင်ကို ယုံကြည်သူတစ်ဦး ရှိသင့်သည့် ရှုထောင့်အမြင်ကို ယူစေရန် ဖြစ်သည်။ ထို့ကြောင့် ဤကိစ္စရပ်များနှင့် စပ်လျဉ်း၍ မည်သည့် ရှုထောင့်အမြင်ကို သင် ထားရှိသင့်သနည်း။ (မည်သည့်အရာ ဖြစ်ပျက်ပါစေ ဘုရားသခင်၏ အချုပ်အခြာအာဏာနှင့် အစီအစဉ်ကို ကျိုးနွံနာခံရန်၊ သုတေသနမပြုရန် ဖြစ်သည်။) ထိုအရာကို သင် သုတေသန မပြုသင့်ဘဲ ဤအရာနှင့်စပ်လျဉ်း၍ သိနားလည်မှုအချို့ ရှိသင့်ပေသည်။ တစ်စုံတစ်ဦးက “မည်သူမည်ဝါကဖြင့် သူ၏ သွားများ ကျွတ်ထွက်ကာ သွေးထွက်သည်ကို အိပ်မက်မက်ပြီး ရက်အနည်းငယ်အတွင်းတွင် သူတို့၏ ဖခင် ဆုံးပါးသွားသည်ကို ကျွန်ုပ် ကြားခဲ့ရသည်”ဟု ပြောသည်ဆိုပါစို့။ ထိုအရာကို သင်က ချက်ချင်း ငြင်းကာ “မဖြစ်နိုင်ပါ။ ယင်းသည် အယူသီးခြင်း၊ တိုက်ဆိုင်မှုတစ်ခုသာ ဖြစ်သည်။ အယူသီးခြင်းဆိုသည်မှာ တစ်စုံတစ်ရာကို သင် စွဲလမ်းသောကြောင့် ယုံကြည်ခြင်း ဖြစ်သည်။ ထိုအရာကို မစွဲလမ်းခဲ့လျှင် ရှိမည်မဟုတ်ပါ”ဟု ပြောလျှင် ဤသည်မှာ မိုက်မဲသောပြောဆိုခြင်း ဖြစ်သလော။ (ဟုတ်ပါသည်။) သို့ဆိုလျှင် ဤကိစ္စရပ်ကို သင် မည်သို့ ရှုမြင်သင့်သနည်း။ (ရုပ်ပိုင်းဆိုင်ရာ ခန္ဓာကိုယ်၏ လျှို့ဝှက်ဆန်းကြယ်မှုများစွာရှိပြီး သွားကျွတ်ထွက်ခြင်းနှင့် သွေးထွက်ခြင်းအကြောင်း အိပ်မက်မက်ခြင်းက မနှစ်သက်ဖွယ် တစ်စုံတစ်ရာ ဖြစ်ပျက်မည်ကို ညွှန်ပြခြင်းဖြစ်ကောင်းဖြစ်နိုင်သည်ဟု ကျွန်ုပ်တို့ အသိအမှတ် ပြုသင့်ပေသည်။ သို့သော် ထိုအရာ ဖြစ်ပျက်သည်ဖြစ်စေ၊ မဖြစ်ပျက်သည်ဖြစ်စေ ဘုရားသခင်၏ အချုပ်အခြာအာဏာနှင့် အစီအစဉ်ကို ကျွန်ုပ်တို့ ကျိုးနွံနာခံသင့်ပါသည်။) သင်တို့သည် မျက်ခမ်းလှုပ်ခြင်းမှ တစ်စုံတစ်ရာကို ယခုတင် သင်ယူခဲ့ကြသောကြောင့် သွားများ ကျွတ်ထွက်ခြင်းနှင့် သွေးထွက်ခြင်းအကြောင်း သင် မည်သို့ ကိုင်တွယ်ဖြေရှင်းသင့်သနည်း။ သင်က ပြောသင့်သည်မှာ “ဤကိစ္စရပ်သည် ကျွန်ုပ်တို့၏ သဘောပေါက်နားလည်နိုင်စွမ်းကို ကျော်လွန်သည်။ လက်တွေ့ဘဝတွင် ဤဖြစ်စဉ် ဧကန်အမှန် တည်ရှိသည်။ ထိုအရာ အမှန်တကယ် ဖြစ်လာမည်၊ မဖြစ်လာမည်၊ ထိုအရာက မကောင်းသည့်အရာ တစ်စုံတစ်ခု ဖြစ်ပျက်မည်ကို နိမိတ်ပြခြင်း ရှိမရှိ ကျွန်ုပ်တို့ မဆုံးဖြတ်နိုင်သော်လည်း ဤကဲ့သို့ မကောင်းသည့်အရာများက လက်တွေ့ဘဝတွင် အမှန်တကယ် ဖြစ်ပျက်ပေသည်။ ဝိညာဉ်ရေးရာ နယ်ပယ်ရှိ ကိစ္စရပ်များသည် ကျွန်ုပ်တို့၏ သဘောပေါက်နားလည်နိုင်စွမ်းကို ကျော်လွန်ပြီး ကြုံရာ ပြောဆိုချက်များ ကျွန်ုပ်တို့ မပြုလုပ်ဝံ့ပါ။ ကျွန်ုပ်ထံတွင် ထိုသို့သော အိပ်မက်တစ်ခုရှိလျှင် ကျွန်ုပ်၏ သဘောထားက မည်သည့်အရာ ဖြစ်သင့်သနည်း။ အိပ်မက်က မည်သည့်အရာဖြစ်စေ၊ ထိုအိပ်မက်၏ ဘောင်ခတ်ခြင်းကို ကျွန်ုပ် ခံမည်မဟုတ်။ ဖြစ်လိမ့်မည်ဟု လူတို့ပြောသည့်အတိုင်း ဤအိပ်မက်က စစ်မှန်စွာ တကယ် ဖြစ်လာလျှင် ကျွန်ုပ်ကို စိတ်ပိုင်းဆိုင်ရာ ပြင်ဆင်မှုပေးခြင်းအတွက်၊ ထိုသို့သော အရာတစ်ခု ဖြစ်နိုင်ကြောင်း သိခွင့်ပေးခြင်းအတွက် ဘုရားသခင်ကို ကျွန်ုပ် ကျေးဇူးတင်သည်။ မိသားစုဝင်တစ်ဦး သေဆုံးလျှင် ကျွန်ုပ်မိဘများ ကွယ်လွန်သွားခဲ့လျှင် ကျွန်ုပ် စိတ်ထိခိုက်မည်လားဆိုသည်နှင့်ပတ်သက်၍ ကျွန်ုပ် မတွေးဖူးပေ။ ကျွန်ုပ် ထိခိုက်ခံစားမည် ဟုတ်မဟုတ်၊ ကျွန်ုပ်၏ တာဝန် ထမ်းဆောင်ခြင်းကို ထိခိုက်နိုင်ခြင်း ရှိမရှိ၊ အားနည်းမည် သို့မဟုတ် ဘုရားသခင်ကို ညည်းညူမည် ဟုတ်မဟုတ် ကျွန်ုပ် လုံးဝ မတွေးဖူးပေ။ သို့ရာတွင် ယနေ့ ဤဖြစ်စဉ်က ကျွန်ုပ်၏ တကယ့် ဝိညာဉ်ရင့်ကျက်မှုကို မြင်စေရင်း ထိုအရာ၏ အရိပ်အမြွက်တစ်ခု ပေးခဲ့သည်။ ကျွန်ုပ်မိဘများ၏ သေဆုံးခြင်းအကြောင်းကို ကျွန်ုပ် စဉ်းစားသည့်အခါ စိတ်ထဲတွင် နက်ရှိုင်းသည့် ဝေဒနာတစ်ခု ခံစားရသည်။ ကျွန်ုပ်သည် ထိုအရာ၏ ဘောင်ခတ်ခြင်းခံခဲ့ရပြီး စိတ်ဓာတ်ကျခဲ့သည်။ ရုတ်တရက် ကျွန်ုပ်၏ ဝိညာဉ်ရင့်ကျက်မှုက အလွန်သေးငယ်နေဆဲဖြစ်သည်ကို ကျွန်ုပ် သဘောပေါက်လိုက်သည်။ ကျွန်ုပ်တွင် ဘုရားသခင်ကို ကျိုးနွံနာခံသော စိတ်နှလုံး အလွန်နည်းပါးပြီး ဘုရားသခင်ကို ယုံကြည်မှု နည်းပါးလွန်းသည်။ ယနေ့မှစ၍ ရှေ့ဆက်ပြီး သမ္မာတရားနှင့် မိမိကိုယ်ကို ပိုမိုပြင်ဆင်သင့်ကြောင်း ဘုရားသခင်ကို ကျိုးနွံနာခံကာ ဤကိစ္စရပ်၏ ဘောင်ခတ်ခြင်းမခံသင့်ကြောင်း ခံစားမိသည်။ သေဆုံးသည့် သို့မဟုတ် ကွယ်လွန်သွားသည့် ဆွေမျိုးရင်းချာတစ်ဦး အမှန်တကယ် ရှိလျှင် ထိုအရာ၏ ဘောင်ခတ်ခြင်းကို ကျွန်ုပ် ခံမည်မဟုတ်။ ကျွန်ုပ် ပြင်ဆင်ခဲ့ပြီး လမ်းပြမှုနှင့် ကျွန်ုပ်၏ ခွန်အားကို တိုးပွားစေရန် ဘုရားသခင်ကို ကျွန်ုပ် တောင်းလျှောက်ပါသည်။ ရှေ့တွင် မည်သည့်အရာ ရှိသည်ဖြစ်စေ၊ ကျွန်ုပ်၏ တာဝန်ကို ထမ်းဆေင်ရန် ရွေးချယ်ခြင်းကို ကျွန်ုပ် နောင်တရမည်မဟုတ်သကဲ့သို့ ကျွန်ုပ်၏ ခန္ဓာနှင့် စိတ်တစ်ခုလုံးဖြင့် ဘုရားသခင်အတွက် မိမိကိုယ်ကို အသုံးခံရန် ရွေးချယ်ခြင်းအပေါ် ကျွန်ုပ် လက်လျှော့မည် မဟုတ်ပါ။ ကျွန်ုပ် မဆုတ်မနစ် ကြိုးပမ်းမည်ဖြစ်ပြီး ဘုရားသခင်၏ စီစဉ်ညွှန်ကြားမှုများနှင့် ကြိုတင်စီစဉ်မှုများကို လိုလိုလားလား ကျိုးနွံနာခံရန် ယခင်အတိုင်းသာ ကျွန်ုပ် ဆက်လက် လုပ်ဆောင်မည်ဖြစ်သည်”ဟူ၍ ဖြစ်သည်။ ဆက်လက်၍ သင်သည် ဘုရားသခင်၏ လမ်းပြမှုကို ရှာဖွေကာ ဤကိစ္စရပ်၏ ဘောင်ခတ်ခြင်းမခံရတော့ရန်အလို့ငှာ သင်၏ ခွန်အားကို တိုးပွားစေရန် သူ့ကို တောင်းလျှောက်ရင်း သင်၏ စိတ်နှလုံးတွင် မကြာခဏ ဆုတောင်းသင့်သည်။ ဆွေမျိုးရင်းချာတစ်ဦး သေဆုံးမည်ဖြစ်စေ၊ မသေဆုံးမည်ဖြစ်စေ ထိုသို့သော အဖြစ်အပျက်တစ်ခု ဖြစ်ပွားသည့်အခါ သင် အားနည်းလာမည်မဟုတ်ကြောင်း၊ ဘုရားသခင်ကို ညည်းညူမည် မဟုတ်ကြောင်းနှင့် သင်၏ ခန္ဓာနှင့် စိတ်ဖြင့် ဘုရားသခင်အတွက် သင့်ကိုယ်သင် အသုံးခံရန် သင်၏ ဆုံးဖြတ်ချက်နှင့် စိတ်ဆန္ဒကို ပြောင်းလဲမည်မဟုတ်ကြောင်း သေချာစေရင်း ထိုအတွက် သင်၏ ဝိညာဉ်ရင့်ကျက်မှုကို ပြင်ဆင်သင့်သည်။ ဤသည်မှာ သင် ရှိသင့်သည့် သဘောထား မဟုတ်လော။ (ဟုတ်ပါသည်။) သင်၏ သွားများ ကျွတ်ထွက်ခြင်းအကြောင်း အိပ်မက်မက်ခြင်းကဲ့သို့သော အရာများနှင့် ပတ်သက်လာသည့်အခါ ယင်းတို့၏ တည်ရှိခြင်းကို မငြင်းပယ်သင့်၊ သို့မဟုတ် ဘေးဖယ်ထားကာ လျစ်လျူမရှုသင့်ပေ။ ပြီးလျှင် ယင်းတို့ကို ကိုင်တွယ်ဖြေရှင်းရန် ထူးဆန်းသည့် သို့မဟုတ် ခုခံကာကွယ်သည့် နည်းစနစ်တစ်ခုခုကို သင် သေချာပေါက် မသုံးသင့်ပေ။ ထိုအစား သင်သည် သမ္မာတရားကို ရှာဖွေသင့်သည်၊ သူ၏ စီစဉ်ညွှန်ကြားမှုများကို လက်ခံရင်း ဘုရားသခင်ရှေ့မှောက်သို့ လာသင့်သည်။ အဓိပ္ပာယ်မဲ့သည့် ယဇ်ပူဇော်ခြင်းများ သို့မဟုတ် မိုက်မဲသည့် ရွေးချယ်မှုများ မပြုလုပ်နှင့်။ ယခင်က မတွေ့ကြုံရသေးသကဲ့သို့ သဘောမပေါက်နိုင်သည့် တစ်စုံတစ်ရာကို ရင်ဆိုင်ရသည့်အခါ မသိနားမလည်ဖြစ်ကာ ခေါင်းမာသည့် လူများက “ထိုသို့သော အရာ မရှိပါ” “ဘာမျှမဟုတ်ပါ” “ထိုအရာ မတည်ရှိပါ” သို့မဟုတ် “အယူသီးခြင်းသာ ဖြစ်သည်”ဟု ပြောတတ်ကြသည်။ ဘုရားသခင်ကို ယုံကြည်သည့်လူအချို့က “ဘုရားသခင်ကို ကျွန်ုပ် ယုံကြည်သည်၊ သရဲတစ္ဆေများကို မယုံပါ” သို့မဟုတ် “ဘုရားသခင်ကို ကျွန်ုပ် ယုံကြည်သည်၊ စာတန်ကို မယုံပါ။ စာတန်မရှိပါ”ဟုပင် ပြောဆိုကြသည်။ ၎င်းတို့သည် ဘုရားသခင်ကို ယုံကြည်သော်လည်း သရဲတစ္ဆေများ၊ ဝိညာဉ်ဆိုးများ၊ ဝင်ပူးခြင်း သို့မဟုတ် ဝိညာဉ်ရေးရာ နယ်ပယ် တည်ရှိခြင်းကိုပင် မယုံကြည်ဟု ဆိုလျက် ဘုရားသခင်၌ ၎င်းတို့၏ စစ်မှန်သော ယုံကြည်ခြင်းကို သက်သေပြရန် ဤပြောဆိုချက်များကို အသုံးပြုကြလေသည်။ ၎င်းတို့သည် မယုံကြည်သူများသာ ဖြစ်သည် မဟုတ်လော။ (ဟုတ်ပါသည်။) ဘာသာတရားမရှိသူများ လောက၏ ရိုးရာအတွေးများနှင့်ဆိုင်သော ထိုဆိုရိုးများကို ၎င်းတို့ လက်မခံကြသကဲ့သို့ အယူသီးသော အကြောင်းပြချက်များ သို့မဟုတ် အယူသီးခြင်းများနှင့် ဆက်စပ်သည့် အချက်တစ်ခုတလေကို လက်ခံခြင်းမရှိကြချေ။ ဤအရာများကို မယုံကြည်ခြင်းက ယင်းတို့ တည်ရှိခြင်းမရှိဟု မဆိုလိုပေ။ ယခု သင့်ကို ဤအရာများအား မယုံကြည်ရန် သို့မဟုတ် ရှောင်ရှားရန် သို့မဟုတ် ငြင်းပယ်ရန် စေခိုင်းခြင်းအကြောင်း မဟုတ်ပေ။ ထို့ထက် ဤကိစ္စရပ်များကို ရင်ဆိုင်နေရချိန်တွင် မှန်ကန်သည့် အတွေးများနှင့် ရှုထောင့်အမြင်များ ရှိရန်၊ မှန်ကန်သည့် ရွေးချယ်မှုများ ပြုလုပ်ပြီး မှန်ကန်သည့် သဘောထားရှိရန် သင့်ကို သွန်သင်ခြင်းဖြစ်သည်။ ဤသည်မှာ သင်၏ မှန်ကန်သော ဝိညာဉ်ရင့်ကျက်မှု ဖြစ်လိမ့်မည်ဖြစ်ပြီး ဤသည်မှာ သင် ဝင်ရောက်သင့်သည့်အရာ ဖြစ်သည်။ ဥပမာအားဖြင့် တစ်စုံတစ်ဦးက ဆံပင်ကျွတ်ခြင်းအကြောင်း အိပ်မက်မက်၏။ အိပ်မက်ထဲတွင် ဆံပင်ကျွတ်ခြင်းကိုလည်း နိမိတ်မကောင်းသော အရာအဖြစ် ယူဆကြသည်။ ဆက်စပ်လျော်ညီမှုရှိသည့် အဓိပ္ပယ်ကောက်ယူချက် ရှိသည်ဖြစ်စေ၊ အမှန်တကယ် ဖြစ်ပျက်လာပြီးသည့် အဖြစ်အပျက်များရှိသည်ဖြစ်စေ တိုတိုပြောရလျှင် ထိုသို့သော အိပ်မက်များနှင့်စပ်လျဉ်း၍ လူတို့တွင် အပျက်သဘောဆောင်သော ဖြေရှင်းချက်များရှိကြပြီး ယင်းတို့က မကောင်းသည့်အရာတစ်ခု သို့မဟုတ် ကံအကြောင်းမလှသည့် ဖြစ်ရပ်တစ်ခု ဖြစ်လိမ့်မည်ဟု ညွှန်ပြကြောင်း ယုံကြည်ကြလေသည်။ အရေးပါသည့် ကိစ္စများမပါဝင်သော သာမန် အိပ်မက်များမှလွဲ၍ ထိုထူးခြားသော အိပ်မက်များအတွက် အဓိပ္ပာယ်ကောက်ယူချက် အချို့ရှိပြီး ဤအဓိပ္ပာယ်ကောက်ယူချက်များက လူတို့ကို တစ်စုံတစ်ခုသော မြော်မြင်မှု၊ သတိပေးချက်များ သို့မဟုတ် ဟောကိန်းများ ပေးလျက်၊ အနာဂတ်တွင် မည်သည့်အရာ ဖြစ်ပျက်မည်ကို ၎င်းတို့အား သိခွင့်ပေးလျက်၊ သို့မဟုတ် လူတို့အနေဖြင့် မိမိတို့ကိုယ်ကို စိတ်တွင် ပြင်ဆင်နိုင်ရန်အလို့ငှာ မည်သည့်အရာ ဖြစ်ပျက်မည်ကို ၎င်းတို့အား ပြောပြသည့် အသိတစ်ခုခုပေးလျက် အချို့သော အဖြစ်အပျက်များကို ဟောကိန်းထုတ်လေသည်။ သင့်အတွက် မည်သည့်အရာ ဖြစ်ပျက်မည်ဖြစ်စေ၊ ရှောင်ရှားသည့်၊ ငြင်းပယ်သည့်၊ ခုခံသည့် သို့မဟုတ် အတိုက်အခံလုပ်သည့် သဘောထား သို့မဟုတ် ဤအခြေအနေများကို ဖြေရှင်းရန် လူသားနည်းလမ်းများကို အသုံးပြုသည့် သဘောထားတစ်ခုကိုပင် သင် မခံယူသင့်ပေ။ ထိုသို့သောအခြေအနေများကို သင် ရင်ဆိုင်ရသည့်အခါ ဘုရားသခင်ရှေ့မှောက်သို့ ပို၍ပင် မဆိုင်းမတွ သင်လာသင့်ပြီး ဖြစ်အံ့သော အဖြစ်အပျက်များကို ရင်ဆိုင်ရာတွင် သင့်အနေဖြင့် သင်၏ သက်သေခံချက်၌ ခိုင်မာစွာ ရပ်တည်ကာ ဘုရားသခင်၏ အလိုတော်ကို ငြင်းပယ်ပြီး အတိုက်အခံလုပ်ခြင်းထက် သင်၏ လက်တွေ့လုပ်ဆောင်မှုကို ဘုရားသခင်၏ ရည်ရွယ်ချက်များ ကိုက်ညီစေနိုင်ဖို့အလို့ငှာ သင့်ကို ဦးဆောင်လမ်းပြရန် တောင်းလျှောက်သင့်သည်။ ဤနည်းဖြင့် လက်တွေ့လုပ်ဆောင်ရန် သင့်ကို စေခိုင်းခြင်းသည် ဤအရာများအပေါ် သင် အာရုံစိုက်ရန်လိုအပ်သည်ဟု မဆိုလိုပေ။ ထိုအရာများ မလွဲဧကန် ဖြစ်ပွားသည့်အခါ ရင်ဆိုင်ရန် မည်သည့် သဘောထားမျိုး သင် ခံယူသင့်သည်ဆိုသည်နှင့် ယင်းတို့ကို ဖြေရှင်းရန် မည်သည့် ချဉ်းကပ်မှုနည်းလမ်းမျိုး သင် အသုံးပြုသင့်သည်ဆိုသည်တို့ကို ထိုအရာက သင့်အား သွန်သင်ပေသည်။ ဤသည်မှာ သင် နားလည်သင့်သည့်အရာ ဖြစ်သည်။ ငါ့ကို ပြောလော့၊ ဤအရာများကို အာရုံမစိုက်ရန် သင့်အား တောင်းဆိုထားပြီးဖြစ်သော်လည်း နေ့စဉ်ဘဝတွင် ဤအရာများ ဖြစ်ပျက်သည် မဟုတ်လော။ (ဖြစ်ပျက်ပါသည်။) ထိုအရာများ မတည်ရှိဟု သင် ပြောပြီးနောက် ထိုအရာများ ဖြစ်ပျက်လျှင် သင် သုံးသပ်ဆင်ခြင်ကာ “အို မဖြစ်ဘူး၊ ဤအရာကို ငါ ယုံကြည်ရမည်။ အမှန်တကယ် ဖြစ်လာသည်တကား”ဟု တွေးကောင်းတွေးပေမည်။ ကြိုတင်ပြင်ဆင်ခြင်းနှင့် မှန်ကန်သည့် သဘောထားမရှိဘဲ ဤအရာများ ဖြစ်ပွားသည့်အခါ သင်သည် သတိလက်လွတ်ဖြစ်လိမ့်မည်၊ မည်သို့ဆိုစေ သင် ပြင်ဆင်ထားမည်မဟုတ်၊ ဘုရားသခင်ကို မည်သို့ ဆုတောင်းရမည်၊ သို့မဟုတ် အခြေအနေကို မည်သို့ ရင်ဆိုင်ရမည်ဆိုသည်ကို သင် သိမည်မဟုတ်သကဲ့သို့ ဘုရားသခင်၌ စစ်မှန်သည့် ယုံကြည်ခြင်း သို့မဟုတ် စစ်မှန်သည့် ကျိုးနွံနာခံမှုရှိမည် မဟုတ်ပေ။ အဆုံးတွင် သင် ခံစားမည့်အရာဟူသမျှသည် ကြောက်ရွံ့ခြင်း ဖြစ်သည်။ သင် သာ၍ စိုးရွံ့လာလေ၊ ဘုရားသခင်၏ မျက်မှောက်တော် ဆုံးရှုံးလေ ဖြစ်လိမ့်မည်။ ဘုရားသခင်၏ မျက်မှောက်တော်ကို သင် ဆုံးရှုံးသည့်အခါ အခြားလူများထံမှသာ သင် အကူအညီရှာနိုင်ပြီး ရှောင်ရှားရန် စိတ်ကူး၍ရနိုင်သည့် လူ့နည်းလမ်းတိုင်းကို သင် စဉ်းစားလိမ့်မည်။ သင် မရှောင်ရှားနိုင်သည့်အခါ ဘုရားသခင်ကို ယုံကြည်စိတ်ချ၍မရတော့ သို့မဟုတ် ယုံကြည်အားထား၍ မရတော့ဟု စတင် ယုံကြည်မိလိမ့်မည်။ ထိုအစား လူတို့သည် ယုံကြည်အားထား၍ ရသည်ဟု သင် ခံစားရပေသည်။ အမှုအရာများက ဆက်လက် ဆိုးရွားလာလိမ့်မည်။ ထိုအရာကို အယူသီးခြင်းအဖြစ် သင် ယုံကြည်လိမ့်မည် မဟုတ်တော့သည်သာမက ကြောက်လန့်စရာ တစ်စုံတစ်ရာ၊ သင် မထိန်းချုပ်နိုင်သည့် အခြေအနေတစ်ခုအဖြစ်လည်း မြင်လိမ့်မည်။ ထိုအချိန်တွင် သင်က “ဘာသာတရားမရှိသူများနှင့် ဗုဒ္ဓဘာသာကို ယုံကြည်ကာ ဗုဒ္ဓကို ကိုးကွယ်ရန် အမွေးနံ့သာထွန်းသော သူများက စဉ်ဆက်မပြတ် ဘုံကျောင်းများသို့ သွားနေကြခြင်း၊ အမွေးနံ့သာထွန်းခြင်း၊ ကောင်းချီးမင်္ဂလာများအတွက် ဆုတောင်းခြင်း၊ အဓိဋ္ဌာန်ဝင်ခြင်း၊ သက်သတ်လွတ်သမားအဖြစ် ခံယူခြင်းနှင့် ဗုဒ္ဓဘာသာ ပိဋကတ်သုံးပုံကို သံပြိုင်ရွတ်ဆိုခြင်းတို့မှာ အံ့ဩစရာမရှိပါ။ လက်စသတ်တော့ ဤအရာများသည် အမှန်တကယ် အလုပ်ဖြစ်ပေသည်”ဟု ပြောကောင်းပြောပေမည်။ သင်သည် ဘုရားသခင်ကို စစ်မှန်သည့် နာခံမှုနှင့် ယုံကြည်ခြင်း ကင်းမဲ့လိမ့်မည်သာမက ထိုအစား နတ်ဆိုးများနှင့် စာတန်ပေါ် ကြောက်ရွံ့စိတ် ဖြစ်ပေါ်လိမ့်မည်။ ထို့နောက်တွင် သင်သည် ၎င်းတို့ကို အတိုင်းအတာတစ်ခုအထိ ကျိုးနွံနာခံရန် တာဝန်ရှိသည်ဟု ခံစားလိမ့်မည်ဖြစ်ပြီး “ဤနတ်ဆိုးများကို သွားရှုပ်၍ရသည့် အရာမဟုတ်ပါ။ သူတို့ကို မယုံကြည်ခြင်းက သင့်အတွက် မကောင်းပါ။ သူတို့ အနီးဝန်းကျင်ကို သင် သတိထား၍ နေထိုင်ပြုမူရမည်။ သူတို့နောက်ကွယ်တွင် သင် ပြောချင်သည့် မည်သည့်အရာကိုမဆို ပြော၍မရပါ။ တားမြစ်ချက်များရှိသည်။ ဤနတ်ဆိုးများသည် မလောက်လေး မလောက်စား လုပ်ရမည့်အရာများ မဟုတ်ပါ”ဟု ပြောလိမ့်မည်။ ဤအဖြစ်အပျက်များနောက်ကွယ်တွင် ရုပ်ဝတ္ထုလောကအလွန်တွင် အလုပ်လုပ်သည့် သင် မျှော်မှန်းမထားခဲ့သော တန်ခိုးစွမ်းအားများရှိသည်ကို သင် ရုတ်တရက် သဘောပေါက်သွားသည်။ ဤအရာများကို သင် စတင်နားလည်လာသည့်အခါ သင်၏ စိတ်နှလုံးသည် ဘုရားသခင်ကို ကြောက်ရွံ့ခြင်းနှင့် ရှောင်ကြဉ်ခြင်းတို့ဖြင့် ပြည့်သွားပြီး ဘုရားသခင်ကို သင်၏ ယုံကြည်ခြင်းက လျော့လာသည်။ ထို့ကြောင့် သွားများ သို့မဟုတ် ဆံပင်များ ကျွတ်ထွက်ခြင်းနှင့်ပတ်သက်၍ အိပ်မက်မက်ခြင်းကဲ့သို့သော ကိစ္စရပ်များနှင့် ပတ်သက်လာသည့်အခါ မှန်ကန်သည့် သဘောထားကို သင် ခံယူသင့်သည်။ ဤအဖြစ်အပျက်များက သင့်ထံ ဖြစ်ပျက်သည့်အခါ ဆက်စပ်မှုရှိသည့် တိကျသော အဓိပ္ပာယ်ကောက်ယူချက်များ သို့မဟုတ် ဟောကိန်းများက မည်သည့်အရာ ဖြစ်လင့်ကစား သင် လုပ်ဆောင်ရမည်မှာ ဤမျှသာ ဖြစ်သည်။ အရာရာ ဘုရားသခင်၏ လက်ထဲတွင်ရှိကြောင်း ယုံကြည်လော့၊ ပြီးလျှင် ဘုရားသခင်၏ စီစဉ်ညွှန်ကြားမှုများနှင့် ကြိုတင်စီစဉ်မှုများကို ကျိုးနွံနာခံရန် လိုလားလျက်ရှိနေလော့။ ဤသည်မှာ ဤကိစ္စရပ်များအားလုံးကို ရင်ဆိုင်နေရချိန်တွင် သင် ခံယူသင့်သည့် သဘောထား ဖြစ်၏။ ဤသည်မှာ ဘုရားသခင်နောက်သို့ လိုက်သည့် တစ်စုံတစ်ဦးအနေဖြင့် သင် ထားသင့်သည့် ရပ်တည်ချက်နှင့် ခံသင့်သည့် သက်သေခံချက်ဖြစ်သည် မဟုတ်လော။ (ဟုတ်ပါသည်။) ဤအရာများအားလုံး ဖြစ်ကောင်းဖြစ်နိုင်ကြောင်းနှင့် အရာရာသည် ဘုရားသခင်၏ လက်ထဲတွင် ရှိကြောင်းကို ယုံကြည်လော့။ ဤသည်မှာ သင် ထိန်းသိမ်းသင့်သည့် သဘောထား ဖြစ်သည်။

လူအချို့တွင် အချို့သော နံပါတ်များ သို့မဟုတ် အထူးနေ့ရက်များနှင့်ပတ်သက်၍ ရှောင်ကြဉ်ရန် အများသဘောတူထားသည့် အရာများ ရှိသည်။ ဥပမာအားဖြင့် စီးပွားရေးလုပ်ငန်းတွင် နှစ်ပေါင်းများစွာ ပါဝင်ကြသည့် လူအချို့သည် ငွေအမြောက်အမြားရှာခြင်းကို အလွန် အရေးထားကြသောကြောင့် စီးပွားရေးလုပ်ငန်းတွင် ငွေအမြောက်အမြားရှာခြင်းနှင့် ဆက်စပ်သည့် နံပါတ်များကို နှစ်သက်ကာ တန်ဖိုးထားကြပြီး ၎င်းတို့၏ စီးပွားရေးလုပ်ငန်းကို မကောင်းသည့် ကံယူဆောင်လာလိမ့်မည်ဟု ၎င်းတို့ ယုံကြည်သည့် နံပါတ်များကို ရှောင်ကြဉ်ကြသည်။ ဥပမာအားဖြင့် နံပါတ် ၆ နှင့် ၈ ကို အထူးသဖြင့် လူတစ်ဦးဦးက နှစ်သက်သည်။ သူ့ဆိုင်၏ တံခါးနံပါတ်မှာ ၁၆၈ ဖြစ်ပြီး ဆိုင်ကို တစ်ချိန်လုံး ချမ်းသာကြွယ်ဝခြင်းဟု ဆိုလိုသည့် “ယီလုဖာ”ဟု ခေါ်ဝေါ်သည်။ တရုတ်မန်ဒရင်းဘာသာစကားဖြင့် ယင်း၏ အသံထွက်မှာ နံပါတ် ၁၊ ၆၊ ၈ တို့နှင့် ဆင်တူပေသည်။ခ ယင်းတို့သည် တရုတ်ရှေးရိုးစဉ်လာပုံပြင်တွင် ကံကောင်းသည့် နံပါတ်များဖြစ်သည်။ အခြားတစ်ဖက်တွင် ၄ သည် သေခြင်းကို ဆိုလိုပြီး ၅ မှာ အကြင်သူက မိမိ၏ မူလ ရင်းနှီးမြှုပ်နှံမှုအား ပြန်မရနိုင်ကြောင်း သို့မဟုတ် ငွေရှာကောင်းရှာနိုင်မည်မဟုတ်ကြောင်း သွယ်ဝိုက်ညွှန်းဆိုသည့် နတ္တိ၊ ကင်းမဲ့ခြင်း သို့မဟုတ် အနှစ်မဲ့ခြင်းဟု ဆိုလိုသည့်အားလျော်စွာ နံပါတ် ၄ နှင့် ၅ တို့ကို မကောင်းဟု တရုတ်ရိုးရာတွင် ယူဆထားလေသည်။ တရုတ်လူမျိုးအချို့၏ ကားလိုင်စင်ပြားများတွင်ပင် အားလုံး နံပါတ် ၆များသာ ပါရှိပြီး ၆ နံပါတ် တန်းတစ်တန်းကို သင် မြင်လျှင် အခြေခံအားဖြင့် တရုတ်လူမျိုးတစ်ဦးသာ အစဉ် ဖြစ်မည်ဖြစ်သည်။ ၆ များစွာကို အသုံးပြုရင်း ချမ်းသာကြွယ်ဝမှု မည်မျှ ၎င်းတို့ စုဆောင်ပြီးဖြစ်မည်ကို မည်သူ သိနိုင်မည်နည်း။ တစ်ကြိမ် ယာဉ်ရပ်နားစခန်းတစ်ခုတွင် နံပါတ်၆၄ တစ်နေရာမှလွဲ၍ ယာဉ်ရပ်နားသည့်နေရာအားလုံးနီးပါး ပြည့်နေခဲ့သည်။ ထိုနေရာတွင် မည်သူမျှ ယာဉ်မရပ်ရသည့် အကြောင်းရင်းကို သိသလော။ (၆၄ က သေခြင်းဟု အဓိပ္ပာယ်ရကောင်းရနိုင်ပြီး ကံမကောင်းခြင်းအဖြစ် ယူဆခြင်း ဖြစ်ပါသည်။) ၆၄ မှာ လမ်းပေါ်က သေခြင်းဟု အဓိပ္ပာယ်ရပေသည်။ ထိုအချိန်တွင် ထိုနေရာ၌ အဘယ်ကြောင့် မည်သူမျှ ကားမရပ်ခဲ့ကြသည်ကို ငါ မသိခဲ့သော်လည်း နောက်ပိုင်းတွင် ထိုအကြောင်းကို ဘာသာတရားမရှိသူများထံမှ ငါ ကြားခဲ့ပြီး နားလည်သွားခဲ့သည်။ ၆ သည် “လမ်းမ”ကဲ့သို့ အသံထွက်ပြီး ၄ မှာ “သေခြင်း”ကဲ့သို့ အသံထွက်သည်။ ၆၄ သည် တရုတ်မန်ဒရင်းဘာသာဖြင့် “လမ်းမပေါ်မှ သေခြင်း”ကဲ့သို့ အသံထွက်သောကြောင့် လူတို့က ထိုနေရာတွင် ကားမရပ်နားကြပေ။ နောက်ပိုင်းတွင် ထိုကားရပ်နားရာနေရာကို တရုတ်မန်ဒရင်းဘာသာဖြင့် “တစ်ချိန်လုံး ချမ်းသာကြွယ်ဝခြင်း”ဟူသကဲ့သို့ အသံထွက်သည့် ၆၈ အဖြစ်သို့ ၎င်းတို့ ပြောင်းလဲမည်မှာ သေချာသလောက်ဖြစ်သည်ဟု ငါ ခန့်မှန်းမိသည်။ လူတို့သည် ငွေကို အလွန်စွဲလမ်းကြသည်မှာ ငွေကို လုံးဝ အစွဲအလမ်းကြီးသည်အထိ ဖြစ်ကြသည်။ နံပါတ်တစ်ခုက အမှန်တကယ်ပင် တစ်ခုခုကို ပြောင်းလဲစေနိုင်သလော။ ဤနံပါတ်များနှင့် ပတ်သက်၍ တရုတ်လူမျိုးများ၏ ဆိုရိုးများမှာ နိုင်ငံခြားသားများကိုပင် လွှမ်းမိုးပြီးဖြစ်သည်။ အိမ်များကို ငါတို့ ကြည့်ရှုခဲ့ချိန်တွင် အိမ်ခြံမြေအကျိုးဆောင်က ငါတို့ကို “နံပါတ်အချို့နှင့်ပတ်သက်၍ သင်တို့တွင် ဓလေ့နှင့်မညီသဖြင့် ရှောင်ကြဉ်သည့်အရာတစ်ခုခု ရှိကြသလော။ ဥပမာအားဖြင့် အိမ်တံခါးနံပါတ်က ၁၄ ဖြစ်လျှင် ၄ ကြောင့် အလွန်မကောင်း ဖြစ်သွားသလော”ဟု မေးခဲ့သည်။ ငါက “ထိုအကြောင်းကို ကျွန်ုပ် မစဉ်းစားဖူးပါ။ ဤအဆိုနှင့်ပတ်သက်၍ ကျွန်ုပ် မသိခဲ့ပါ”ဟု ပြောခဲ့သည်။ သူက “တံခါးနံပါတ်တွင် ၄ ပါသောကြောင့် အိမ်တစ်အိမ်ကို စဉ်းစားဖို့ တရုတ်လူမျိုး အတော်များများက ငြင်းကြသည်”ဟု ပြောသည်။ ငါက “နံပါတ်များနှင့်ပတ်သက်၍ ရှောင်ရန်နံပါတ်တစ်ခုခု ကျွန်ုပ်တို့တွင် မရှိပါ။ အနေအထား၊ တည်နေရာ၊ အလင်းရောင်၊ လေဝင်လေထွက်၊ အိမ်ဖွဲ့စည်းတည်ဆောက်ပုံ၊ အရည်အသွေးနှင့် ထိုသို့သော အခြားအရာများကိုသာ ကျွန်ုပ်တို့ ထည့်စဉ်းစားကြသည်။ နံပါတ်များနှင့်ပတ်သက်၍ ကျွန်ုပ်တို့ ဂရုမစိုက်ပါ။ ဓလေ့နှင့်မညီ၍ ရှောင်ကြဉ်သည့်အရာတစ်ခုမျှ မရှိပါ”ဟု ပြောခဲ့သည်။ ထို့ကြောင့် အချို့သော နံပါတ်များနှင့်ပတ်သက်၍ ဘာသာတရားမရှိသူများတွင် ရှောင်ရသည့်အရာများရှိလျှင် မကောင်းသည့်အရာတစ်ခုခု မုချ ဖြစ်လိမ့်မည်ဟု သင် ထင်သလော။ (ယင်းသို့ တပ်အပ်မဆိုနိုင်ပါ။) တောင်ကိုရီးယား၊ ဂျပန်၊ ဖိလစ်ပိုင် သို့မဟုတ် အချို့သော အရှေ့တောင်အာရှနိုင်ငံများကဲ့သို့သော တရုတ်နိုင်ငံပြင်ပရှိ အခြားနိုင်ငံများအနေဖြင့် နံပါတ်များနှင့်ပတ်သက်၍ ၎င်းတို့၏ အကျိုးအကြောင်းများက မည်သည့်အရာဖြစ်နိုင်သည်ကို ငါတို့ မသိကြပါ။ တိုတိုပြောရလျှင် နိုင်ငံတိုင်း၏ လူများသည် အချို့သော နံပါတ်များနှင့်ပတ်သက်၍ ဇီဇာကြောင်တတ်ကြ၏။ ဥပမာအားဖြင့် အမေရိကန်များသည် နံပါတ် ၆ ကို တကယ်ကို စိတ်မဝင်စားကြပေ။ သမ္မာကျမ်းစာထဲရှိ ဗျာဒိတ်ကျမ်းတွင် ဖော်ပြထားသည့် နံပါတ် ၆က အပျက်သဘောဆောင်သည့် အရိပ်အငွေ့ရှိသည်နှင့်အမျှ အနောက်တိုင်းသားများသည် ဘာသာရေး ထုံးတမ်းဓလေ့ တစ်မျိုးကြောင့် နံပါတ် ၆ ကို မကြိုက်ကြချေ။ အနောက်တိုင်းသားများ မကြိုက်သည့် နံပါတ် ၁၃ လည်း ရှိသေး၏။ ထိုနံပါတ်ကို ကံမကောင်းသည့်နံပါတ်အဖြစ် ၎င်းတို့ ယူဆကြသောကြောင့် ဓာတ်လှေကား အတော်များများတွင် ထိုအလွှာမရှိပေ။ အခြားတစ်ဖက်တွင် တရုတ်လူမျိုးများကမူ နံပါတ် ၆ နှင့် ၈ ကို ကံကောင်းသည့် နံပါတ်များအဖြစ် ယုံကြည်ကြသည်။ သို့ဆိုလျှင် မည်သည့် အဆိုသည် အမှန်တရား ဖြစ်သနည်း။ (တစ်ခုမျှမဟုတ်ပါ။) သတ်သတ်မှတ်မှတ်ဖြစ်သော နံပါတ်တစ်ခုခုကို သင်တို့ ဂရုစိုက်ကြသလော။ သင်တို့တွင် သင်တို့၏ ကိုယ်ပိုင် ကံကောင်းစေသည့် နံပါတ်ရှိကြသလော။ (မရှိပါ။) ကောင်းပေ၏။ တောင်ပိုင်း တရုတ်လူမျိုးများသည် ၎င်းတို့ လုပ်ဆောင်သည့် မည်သည့်အရာမဆိုအတွက် သင့်တော်သည့် ရက်စွဲကို ရွေးချယ်ကာ ပွဲတော်များအတောအတွင်းတွင် အတိုင်းအချင့်နှင့်စားသော ကန့်သတ်ချက်များကို လိုက်နာရင်း နံပါတ်တစ်ခုက ကံကောင်းစေခြင်း ရှိမရှိဟူသကဲ့သို့သော အရာများကို အထူး အာရုံစိုက်ကြသည်။ ဤအရာနှင့်ပတ်သက်၍ အထူးသဖြင့် ၎င်းတို့ ဇီဇာကြောင်ကြလေသည်။ သို့ရာတွင် နံပါတ်များနှင့်ပတ်သက်သည့် ကိစ္စရပ်သည် မည်သည့်အရာကိုမျှ မုချ မရှင်းပြနိုင်ပေ။ အချို့သော နံပါတ်များကို လူတို့ ရှောင်ရှားခြင်းသည် ၎င်းတို့၏ ယုံကြည်မှုများ၊ စိတ်ကူးများ၊ အတွေးများ၊ အယူအဆများနှင့် အတိုင်းအတာတစ်ခုထိ ဆက်စပ်ပေသည်။ ဤအရာများသည် မိုက်မဲသည့် အတွေးများနှင့် ရှုထောင့်အမြင်များသာ ဖြစ်၏။ သင်၏ မိသားစုက ထိုသို့သော အတွေးများနှင့် ရှုထောင့်အမြင်များကို သင့်အထဲသို့ သွတ်သွင်းပြီးဖြစ်ပါက ယင်းတို့ကို သင် လက်လွှတ်သင့်ပြီး မယုံကြည်သင့်ပေ။ ဤစိတ်ကူးများသည် သာ၍ပင် အဓိပ္ပာယ်မရှိပေ။ ယင်းတို့သည် အယူသီးခြင်းများပင် မဟုတ်သကဲ့သို့ လူ့အဖွဲ့အစည်းရှိ ငွေမက်သည့်သူတို့၏ ရယ်ဖွယ်ကောင်းသကဲ့သို့ အဓိပ္ပာယ်မရှိသည့် ဆိုရိုးများ ပါဝင်လေသည်။

လူအချို့သည် ဆယ့်နှစ်ရာသီခွင် သင်္ကေတများကို အလွန် အရေးထားကြပြီး ဤကိစ္စရပ်တွင် အယူသီးခြင်း ပါဝင်၏။ ယနေ့ခေတ်တွင် အနောက်တိုင်းသားများပင်လျှင် ဆယ့်နှစ်ရာသီခွင် သင်္ကေတများအကြောင်း ပြောဆိုကြသည်။ ထို့ကြောင့် အာရှသားများသာ ယင်းတို့အကြောင်း သိသည်ဟု မထင်လေနှင့်။ အနောက်တိုင်းသားများကလည်း ယုန်၊ နွား၊ ကြွက်နှင့် မြင်းတို့အကြောင်းကို သိကြသည်။ အခြားမည်သည့်အရာ ရှိသေးသနည်း။ မြွေ၊ နဂါး၊ ကြက်ဖနှင့် သိုးတို့ဖြစ်သည်၊ မှန်သည် မဟုတ်လော။ ဥပမာအားဖြင့် သိုးရာသီခွင် သင်္ကေတရှိသည့် လူတို့တွင် ကံဆုံးမိုးမှောင်ကျသည့် ဘဝများရှိသည်ဟူသော ယုံကြည်မှုကို ဘိုးဘေးများနှင့် မိဘများကို လက်ဆင့်ကမ်းလာခဲ့ကြသည်။ သင်သည် သိုးဖြစ်လျှင် တွေးကောင်းတွေးနိုင်သည်မှာ “ငါ့ဘဝက ကံဆိုးမိုးမှောင်ကျလေပြီ။ ကံအကြောင်းမလှသည့် အဖြစ်ကိုသာ ငါ အမြဲ ကြုံရသည်။ ငါ့တွင် မကောင်းသည့် လက်တွဲဖော်ရှိသည်၊ မနာခံတတ်သည့် ကလေးများရှိပြီး ငါ့အလုပ်က အဆင်မပြေပါ။ မည်သည့်အခါတွင်မျှ ငါ ရာထူးမတိုးသကဲ့သို့ မည်သည့် အပိုဆုကြေးမျှ ငါ မရပါ။ ငါ အမြဲ ကံဆိုးသည်။ ငါသည် နောက်ထပ် ကလေးရမည်ဆိုလျှင် သိုးနှစ်တွင် ဖြစ်မည်မဟုတ်။ သိုးရာသီခွင် သင်္ကေတဖြင့် ဘဝက အတော်အတန် ကံဆိုးမိုးမှောင်ကျနေသည့် မိသားစုဝင်တစ်ဦး ရှိနှင့်ပြီးဖြစ်သည်။ သိုးရာသီခွင်ရှိသည့် နောက်တစ်ဦးကို ငါ မွေးလျှင် ငါ့လိုလူ နှစ်ယောက်ဖြစ်သွားပေမည်။ ထိုသို့ဖြင့် ငါတို့ အဘယ်သို့များ အသက်ရှင်နိုင်မည်နည်း”ဟူ၍ ဖြစ်သည်။ သင့်အနေဖြင့် “သိုးနှစ်တွင် ကလေးတစ်ဦးကို တကယ် ယူ၍ မဖြစ်သောကြောင့် မည်သည့်နှစ်ကို ငါ ရည်မှန်းသင့်သနည်း။ နဂါးလော၊ မြွေလော။ ကျားလော”ဟု တွေးလျက် ထိုကိစ္စရပ်ကို သုံးသပ်ဆင်ခြင်ပေမည်။ သင်သည် နဂါးနှစ်တွင် မွေးဖွားခဲ့မည်ဆိုလျှင် သင်သည် အမှန်တကယ် နဂါးတစ်ကောင်ဖြစ်သည်ဟု ဆိုလိုသလော။ ဧကရာဇ်မင်းတစ်ဦး သင် အမှန်တကယ် ဖြစ်လာနိုင်သလော။ ယင်းသည် အဓိပ္ပာယ်မဲ့သည် မဟုတ်လော။ ဤရာသီခွင် သင်္ကေတများကို သင်တို့ ရှိလိုကြသလော။ လူအချို့က “သိုးနှစ်နှင့် ကြက်ဖနှစ်တွင် မွေးဖွားကြသည့် လူများသည် တစ်ယောက်နှင့်တစ်ယောက် မတည့်ကြပါ။ ကျွန်ုပ်သည် သိုးတစ်ကောင်ဖြစ်သောကြောင့် ကြက်ဖတစ်ကောင်ဖြစ်သည့်သူတစ်ဦးနှင့် ပတ်သက်ဆက်ဆံခြင်းကို ရှောင်ရှားသင့်သည်။ ကျွန်ုပ်တို့၏ ရာသီခွင် သင်္ကေတများသည် သဟဇာတမဖြစ်သကဲ့သို့ ကျွန်ုပ်တို့၏ ကံကြမ္မာများက ထိပ်တိုက်တွေ့နေသည်။ ကျွန်ုပ်တို့ကဲ့သို့သော လူများသည် အိမ်ထောင်ပြုရန် သဟဇာတမဖြစ်သကဲ့သို့ တစ်ယောက်နှင့်တစ်ယောက် တည့်ကြမည်မဟုတ်ဟု ကျွန်ုပ်၏ မိဘများက ပြောကြသည်။ သူတို့နှင့် ထိတွေ့မှုအနည်းဆုံးဖြစ်ခြင်း၊ စကားမပြောခြင်း၊ သို့မဟုတ် မဆက်ဆံခြင်းက အကောင်းဆုံးဖြစ်သည်။ ကျွန်ုပ်တို့၏ ကံကြမ္မာများက ထိပ်တိုက်တွေ့နေပြီး ကျွန်ုပ်တို့ အတူတကွရှိလျှင် ယင်းတို့ကို ငါ ချိုးနှိမ်နိုင်မည် မဟုတ်သကဲ့သို့ ကျွန်ုပ်အသက်က တိုတောင်းသွားလိမ့်မည်ဖြစ်သည် မဟုတ်လော။ ထိုသို့သော လူများနှင့် ကျွန်ုပ် ဝေးဝေးနေရန် လိုအပ်သည်” ဟု ပြောကြသည်။ ဤလူများသည် ဤဆိုရိုးများ၏ လွှမ်းမိုးခြင်း ခံရပေသည်။ ယင်းမှာ မိုက်မဲသည် မဟုတ်လော။ (မိုက်မဲပါသည်။) တိုတိုပြောရလျှင် သင်၏ ကံကြမ္မာသည် ရာသီခွင် သင်္ကေတတစ်ခုခုရှိသည့် တစ်စုံတစ်ဦးနှင့် ထိပ်တိုက်တွေ့လင့်ကစား ထိုအရာက သင်၏ ကံကြမ္မာအပေါ် အမှန်တကယ် သက်ရောက်မှု ရှိလိမ့်မည်လော။ ထိုအရာက ဘဝတွင် မှန်ကန်သည့် လမ်းကြောင်း သင် လျှောက်လှမ်းခြင်းကို ထိခိုက်လိမ့်မည်လော။ (ထိခိုက်မည် မဟုတ်ပါ။) အချို့သောလူတို့သည် မိမိတို့၏ ရာသီခွင် သင်္ကေတနှင့် သဟဇာတဖြစ်သည့်သူ တစ်ဦးနှင့်သာ အလုပ်လုပ်ရန်၊ ပူးပေါင်းဆောင်ရွက်သည့်အပြင် နေထိုင်ရန်ကိုပင် လိုလားနေကြသည်။ မသိစိတ်၏ စေ့ဆော်မှုအရ ၎င်းတို့သည် စိတ်ထဲတွင် ဤအရာများဖြင့် ထိခိုက်ခြင်း ခံရပြီး ၎င်းတို့၏ မိဘများ သို့မဟုတ် ဘိုးဘေးများက လက်ဆင့်ကမ်းလာခဲ့ကြသည့် ဤဆိုရိုးများသည် ၎င်းတို့၏ စိတ်နှလုံးများတွင် တိကျသော နေရာတစ်ခု စွဲကိုင်ထားလေသည်။ သင် မြင်သလော၊ အနောက်တိုင်းသားများက နက္ခတ်ဗေဒင် သင်္ကေတများကို အရေးစိုက်ကြစဉ်တွင် အရှေ့တိုင်းသားများက ရာသီခွင် သင်္ကေတများကို အရေးစိုက်ကြလေသည်။ ယခုတွင် ခေတ်ကာလအချိန်ကို အမီလိုက်ကြသည့် အရှေ့တိုင်းသားများသည် ဗြိစ္ဆာရာသီရုပ်၊ ကန်ရာသီရုပ်၊ ဓနုရာသီရုပ် စသည်တို့ကဲ့သို့သော နက္ခတ်ဗေဒင် သင်္ကေတများအကြောင်းကိုလည်း စတင်ပြောဆိုလာကြပြီး ဖြစ်သည်။ ဥပမာအားဖြင့် ဓနုရာသီဖွားတစ်ဦးသည် မိမိ၏ ပင်ကိုစရိုက်က မည်သည့်အရာနှင့်တူကြောင်းနှင့် နက္ခတ်ဗေဒင် သင်္ကေတတစ်ခုခု ရှိသည့် လူတို့နှင့် ၎င်းက အဆင်ပြေလေ့ရှိကြောင်းကို သိ၏။ တစ်စုံတစ်ဦးက ထိုနက္ခတ်ဗေဒင် သင်္ကေတ ရှိကြောင်း ၎င်းက သိသွားသည့်အခါ ထိုသူနှင့် ဆက်ဆံရန် လိုလားလေသည်။ ထိုသူသည် အတော် ထူးချွန်သည်ဟု တွေးကာ သူ့အပေါ် အကောင်းမြင်လေသည်။ မိသားစုက ပုံစံသွင်းပေးသည့် ရိုးရာများ၏ လွှမ်းမိုးမှုကိုလည်း ၎င်းတို့ ခံရကြသည်။ ယင်းမှာ အရှေ့တိုင်း ရာသီခွင် သင်္ကေတဖြစ်စေ၊ အနောက်တိုင်း နက္ခတ်ဗေဒင်ပညာဖြစ်စေ၊ ကံကြမ္မာတွင် ထိပ်တိုက်တွေ့မှုများ ရှိသည်ဖြစ်စေ၊ သင်္ကေတများ၏ သဟဇာတဖြစ်ခြင်းက အဖြစ်မှန် တည်ရှိသည်ဖြစ်စေ၊ ပြီးလျှင် ဤအရာများက သင့်အပေါ် မည်သည့်သက်ရောက်မှုတစ်ခုခု ရှိသည်ဖြစ်စေ ယင်းတို့နှင့် စပ်လျဉ်း၍ မည်သည့် ရှုထောင့်အမြင်ကို သင် စွဲကိုင်ရမည်ဟူသည်ကို သင် နားလည်သင့်သည်။ မည်သည့်အရာကို သင် နားလည်သင့်သနည်း။ လူတစ်ဦး၏ မွေးဖွားချိန်၊ ၎င်းတို့ မွေးဖွားသည့် ဆယ်စုနှစ်၊ ၎င်းတို့ မွေးဖွားသည့် လနှင့် အချိန်တို့အားလုံးသည် လူတစ်ဦး၏ ကံကြမ္မာနှင့် ဆက်စပ်ပေသည်။ သင်၏ ကံကြမ္မာ၊ သင်၏ နက္ခတ်ဗေဒင် သင်္ကေတ၊ သို့မဟုတ် သင်၏ ရာသီခွင် သင်္ကေက ကောင်းမည်လော၊ မကောင်းမည်လောဆိုသည်တို့နှင့်ပတ်သက်၍ မည်သည့် ဗေဒင်ဆရာများ သို့မဟုတ် မျက်နှာဖတ်သူများက မည်သည့်အရာ ပြောဆိုသည်ဖြစ်စေ၊ ၎င်းတို့ မည်မျှ တိကျမှန်ကန်သည်ဖြစ်စေ၊ အဘယ်အရေးနည်း။ ဤအရာက မည်သည့်အရာကို ရှင်းပြသနည်း။ သင်၏ ကံကြမ္မာကို ဘုရားသခင်က စီစဉ်နှင့်ပြီးသားဖြစ်ကြောင်းကို နောက်ထပ် သက်သေပြသည်မဟုတ်လော။ (ဟုတ်ပါသည်။) သင်၏ အိမ်ထောင်ရေးက မည်သည့်အရာကဲ့သို့ ဖြစ်မည်၊ မည်သည့်နေရာတွင် သင် နေထိုင်မည်၊ မည်သည့် လူစားမျိုးများ၏ ဝန်းရံခြင်းခံရမည်၊ သင်၏ ဘဝတွင် ရုပ်ဝတ္ထု ကြွယ်ဝမှု မည်မျှ သင် မွေ့လျော်ခံစားရမည်၊ သင် ချမ်းသာကြွယ်ဝမည်လော၊ ဆင်းရဲမည်လော၊ ဆင်းရဲဒုက္ခ မည်မျှ သင် ခါးစည်းခံရမည်၊ သားသမီး မည်မျှရှိမည်ဆိုသည်နှင့် သင်၏ ငွေရေးကြေးရေး အလားအလာ မည်သို့ ဖြစ်လိမ့်မည်ဟူသည်တို့အားလုံးကို စီမံနှင့်ပြီးသား ဖြစ်၏။ သင် ယုံကြည်သည်ဖြစ်စေ၊ မယုံကြည်သည်ဖြစ်စေ၊ ဗေဒင်ဆရာများက ထိုအရာကို သင့်အတွက် ခန့်မှန်းပေးသည်ဖြစ်စေ၊ မခန့်မှန်းပေးသည်ဖြစ်စေ ပြောင်းလဲသွားလိမ့်မည် မဟုတ်။ ဤအရာများကို သိရှိရန် အရေးကြီးသလော။ လူအချို့သည် “ကျွန်ုပ်၏ အနာဂတ် အလားအလာက မည်သည့်အရာ ဖြစ်လိမ့်မည်နည်း။ ကျွန်ုပ် ဆင်းရဲမည်လော၊ ချမ်းသာမည်လော။ အကျိုးပြုသည့် လူများနှင့် ကျွန်ုပ် ဆုံလိမ့်မည်လော။ ကျွန်ုပ်၏ ကံကြမ္မာနှင့် ထိပ်တိုက်တွေ့မည့် ကံကြမ္မာရှိသော လူတစ်ဦးတစ်ယောက် ရှိသလော။ ငါ့ဘဝတွင် ဆန့်ကျင်ဘက်ဖြစ်သော လူတစ်ဦးတစ်ယောက်နှင့် ငါ ကြုံရလိမ့်မည်လော။ မည်သည့် အသက်အရွယ်တွင် ငါ သေဆုံးလိမ့်မည်နည်း။ နာမကျန်းဖြစ်ခြင်း၊ မောပန်းနွမ်းနယ်ခြင်း၊ ရေငတ်ခြင်း သို့မဟုတ် ဆာလောင်ခြင်းကြောင့် ငါ သေဆုံးလိမ့်မည်လော။ ငါ မည်သို့ သေဆုံးလိမ့်မည်နည်း။ ထိုအရာသည် နာကျင်ဖွယ်ဖြစ်လိမ့်မည်လော သို့မဟုတ် ကသိကအောက်ဖြစ်စရာ ဖြစ်လိမ့်မည်လော”ဟူ၍ သိရှိဖို့ အထူးတလည် စိတ်ထက်သန်ကြလေသည်။ ဤအရာများကို သိရှိခြင်းသည် အသုံးဝင်သလော။ (မဝင်ပါ။) အကျဉ်းချုပ်အနေဖြင့် ဤကိစ္စရပ်နှင့် စပ်လျဉ်း၍ တစ်ခုသာ သင် သေချာရန် လိုအပ်သည်။ အရာရာကို ဘုရားသခင် စီမံထားခြင်း ဖြစ်သည်။ သင်၏ ရာသီခွင် သို့မဟုတ် နက္ခတ်ဗေဒင် သင်္ကေတက မည်သည့်အရာဖြစ်စေ၊ သင်၏ မွေးဖွားချိန်နှင့် ရက်စွဲက မည်သည့်အရာဖြစ်စေ၊ အရာရာကို ဘုရားသခင်က သတ်မှတ်နှင့်ပြီးသား ဖြစ်သည်။ အရာရာကို အတိအကျ စီမံထားပြီးဖြစ်သောကြောင့် သင့်ဘဝတွင် သင် တွေ့ကြုံမည့် ကြီးပွားချမ်းသာခြင်းနှင့် ကြွယ်ဝခြင်းအပြင် သင် နေထိုင်မည့် ပတ်ဝန်းကျင်တို့ကို သင် မမွေးဖွားမီတွင် ဘုရားသခင်က သတ်မှတ်နှင့်ခဲ့ပေသည်။ သင့်အနေဖြင့် ကံခေသည့် အခိုက်အတန့်များကို ရှောင်ရှားရန် နည်းလမ်းအချို့ကို ခံယူရင်း သို့မဟုတ် ကံကောင်းသည့် အခိုက်အတန့်များကို ထိန်းသိမ်းကာ စောင့်ရှာက်ရန် ဆောင်ရွက်မှုအချို့ကို လုပ်ဆောင်ရင်း ဤကိစ္စရပ်များကို အယူသီးခြင်းဖြင့် သို့မဟုတ် လောကီလူတို့၏ ရှုထောင့်အမြင်မှ ချဉ်းကပ်ရန် မလိုအပ်ပေ။ ဤသည်မှာ ကံကြမ္မာနှင့်ပတ်သက်၍ သင် ကိုင်တွယ်ဖြေရှင်းသင့်သည့် နည်းလမ်း မဟုတ်ပေ။ ဥပမာအားဖြင့် အသက်အရွယ်တစ်ခုခုတွင် ဆိုးရွားသည့် နာမကျန်းမှုတစ်ခု ကူးစက်ခံရရန် သင့်အတွက် ကံစီမံထားပြီး မျက်နှာဖတ်သူများက သင်၏ နက္ခတ်ဗေဒင် သင်္ကေတ၊ ရာသီခွင် သင်္ကေတ သို့မဟုတ် မွေးဖွားချိန်တို့ကို အခြေခံ၍ ထိုအရာကို သင့်အား ထောက်ပြလျှင် သင် မည်သည့်အရာကို လုပ်ဆောင်လိမ့်မည်နည်း။ သင် စိုးရွံ့လိမ့်မည်လော၊ သို့မဟုတ် ထိုကိစ္စရပ်ကို ဖြေရှင်းရန် နည်းလမ်းတစ်ခု ရှာဖို့ ကြိုးစားလိမ့်မည်လော။ (ဖြစ်သမျှအကြောင်း အကောင်းဟူ၍ သည်အတိုင်းသာ ဖြစ်ခွင့်ပေးကာ ဘုရားသခင်၏ စီစဉ်ညွှန်ကြားမှုကို ကျိုးနွံနာခံပါမည်။) ဤသည်မှာ လူတို့ ခံယူသင့်သည့် သဘောထားဖြစ်၏။ သင်၏ ကံကြမ္မာတွင် မည်သည့်အရာရှိသည်ဖြစ်စေ၊ မရှိသည်ဖြစ်စေ အားလုံးကို ဘုရားသခင်က ကြိုတင်သတ်မှတ်နှင့်ပြီးဖြစ်သည်။ သင် နှစ်သက်သည်ဖြစ်စေ၊ မနှစ်သက်သည်ဖြစ်စေ၊ လက်ခံရန် လိုလားသည်ဖြစ်စေ၊ မလိုလားသည်ဖြစ်စေ၊ ရင်ဆိုင်ရန် အစွမ်းအစရှိသည်ဖြစ်စေ၊ မရှိသည်ဖြစ်စေ၊ မည်သို့ဆိုစေ ဤအရာအားလုံးကို ဘုရားသခင်က စီမံနှင့်ပြီးသား ဖြစ်၏။ သင် ထိန်းသိမ်းသင့်သည့် သဘောထားမှာ အဖန်ဆင်းခံတစ်ဦးအနေဖြင့် ဤအချက်များကို လက်ခံသည့်သဘောထား ဖြစ်သည်။ ထိုအရာ ဖြစ်ပျက်ပြီးသည်ဖြစ်စေ၊ မဖြစ်ပျက်သေးသည်ဖြစ်စေ၊ ယင်းကို သင်ရင်ဆိုင်လိုသည်ဖြစ်စေ၊ ရင်မဆိုင်လိုသည်ဖြစ်စေ သင်၏ အနာဂတ်တွင် မည်သည့်အရာ ဖြစ်လိမ့်မည်ဆိုသည်ကို သိရှိရန်နှင့် ထိုအရာကို အမြန်ဆုံး ရှောင်ရှားရန်အလို့ငှာ နက္ခတ်ဗေဒင်၊ ရာသီခွင် သင်္ကေတများ၊ သို့မဟုတ် မျက်နှာဖတ်ခြင်း သို့မဟုတ် အမျိုးမျိုးသော အရင်းအမြစ်များကို ရှာဖွေခြင်းကဲ့သို့သော အရာများနှင့် စပ်လျဉ်း၍ အားထုတ်ခြင်းထက် သို့မဟုတ် အခြားသူများထံမှ အကြံတောင်းခြင်းထက် အဖန်ဆင်းခံတစ်ဦးအနေဖြင့် ထိုအရာကို လက်ခံကာ ရင်ဆိုင်သင့်ပေသည်။ သင့်အတွက် ဘုရားသခင် စီစဉ်သည့် ကံကြမ္မာနှင့် ဘဝကို ထိုသို့သော သဘောထားတစ်ခုဖြင့် သဘောထားခြင်းက မှားပေသည်။ လူအချို့၏ မိဘများက “သင်၏ နက္ခတ်ဗေဒင် သင်္ကေတအပြင် သင်၏ တရုတ် ရာသီခွင် သင်္ကေတနှင့် မွေးဖွားချိန်တို့အရ သင်၏ ဘဝတွင် မီးကို ဝင်ခွင့်မပေးသင့်ပါ”ဟု ၎င်းတို့ကို ပြောသည့် ဗေဒင်ဆရာတစ်ဦးကို ရှာပေးကြသည်။ ဤအရာကို ကြားသည့်နောက်တွင် သတိရကြပြီး ယုံကြည်ကာ နောက်ပိုင်းတွင် ထိုအရာက ၎င်းတို့၏ နေ့စဉ်ဘဝ၌ ပုံမှန် ရှောင်ကြဉ်ရသည့်အရာတစ်ခု ဖြစ်လာသည်။ ဥပမာအားဖြင့် တစ်စုံတစ်ဦး၏ နာမည်တွင် “မီး”အတွက် အက္ခရာတစ်ခု ပါရှိလျှင် ထိုလူနှင့် ၎င်းတို့ ဆက်ဆံကြလိမ့်မည် မဟုတ်သကဲ့သို့ ဆက်ဆံလျှင်ပင် ထိုသူတို့နှင့် ရင်းနှီးအောင် နေမည်မဟုတ်၊ သို့မဟုတ် ထိုသူတို့နှင့် ရင်းနှီးသည့် ဆက်ဆံရေးတစ်ခုခု ရှိမည် မဟုတ်ပေ။ ဤအရာကို ၎င်းတို့ ကြောက်ရွံ့ပြီး ရှောင်ရှားကြလိမ့်မည်။ ဥပမာအားဖြင့် တစ်စုံတစ်ဦး၏ နာမည်သည် လီကန်ဖြစ်လျှင် ၎င်းတို့က “အက္ခရာ ‘ကန်’တွင် ‘မီး’ဟူသော အစိတ်အပိုင်းနှင့် ‘တောင်’ဟူသော အစိတ်အပိုင်းတစ်ခု ပါရှိသည်။ ယင်းမှာ ဆိုးရွားပေသည်၊ ထိုနာမည်တွင် ‘မီး’ဟူသည့် အစိတ်အပိုင်း ရှိသောကြောင့် သူနှင့် ငါ ဆက်ဆံ၍မဖြစ်ပါ။ သူ့ကို ငါ ခပ်တန်းတန်း ဆက်ဆံရမည်”ဟု စဉ်းစားရင်း ထိုအရာကို ၎င်းတို့စိတ်ထဲတွင် သေချာ ဆင်ခြင်သုံးသပ်ကြလေသည်။ ဤလူနှင့် ဆက်ဆံရန် ၎င်းတို့ ကြောက်ရွံ့ကြလိမ့်မည်။ ၎င်းတို့ တတ်နိုင်သရွေ့ အိမ်တွင် မီးဖိုချောင် မီးဖိုကို ရှောင်ရှားကြလိမ့်မည်။ ဖယောင်းတိုင်မီးဖြင့် ညစာစားခြင်းများတွင် ပါဝင်ကြမည်မဟုတ်။ မီးပုံပွဲ ပါတီများကို တက်ကြလိမ့်မည် မဟုတ် သို့မဟုတ် မီးလင်းဖိုတစ်ခုရှိသည့် အိမ်များကို သွားကြလိမ့်မည် မဟုတ်ပေ။ အဘယ့်ကြောင့်ဆိုသော် ဤအရာအားလုံးတွင် မီးပါဝင်သောကြောင့် ဖြစ်သည်။ ခရီးတိုတစ်ခုကို ၎င်းတို့ သွားလိုကြပြီး ထိုနေရာတစ်ခုခုတွင် မီးတောင်တစ်ခုရှိသည်ဟု ကြားလျှင် သွားကြမည်မဟုတ်။ ဧဝံဂေလိ ဖြန့်ဝေရန် တစ်နေရာရာသို့ သွားသည့်အခါ ၎င်းတို့ ဧဝံဂေလိ ဝေမျှသည့် လူ၏ မျိုးရိုးအမည်နှင့် အမည်အကြောင်းကို မေးမြန်းရမည်ဖြစ်ပြီး ထိုလူ၏ နာမည်တွင် “မီး”အတွက် အက္ခရာ မရှိသည်ကို သေချာအောင်လုပ်မည်ဖြစ်သည်။ သို့သော် ထိုလူသည် အိမ်တွင် သံလုပ်သည့် ပန်းပဲသမားဖြစ်လျှင် ၎င်းတို့ လုံးဝ သွားမည်မဟုတ်။ ၎င်းတို့၏ သိစိတ်ထဲတွင် အရာရာ ဘုရားသခင်လက်ထဲတွင် ရှိသည်ဟူ၍ ယုံကြည်ပြီး မကြောက်ရွံ့သင့်ကြောင်း သိကြသော်လည်း ထိုသို့သော တားမြစ်ထားသော ကိစ္စရပ်များကို ကြုံရသည်နှင့်တစ်ပြိုင်နက် ၎င်းတို့ ပူပန်ကာ ကြောက်ရွံ့ကြပြီး တားမြစ်ချက်ကို မချိုးဖောက်ဝံ့ကြချေ။ ၎င်းတို့ မခံနိုင်မည့် မတော်တဆမှုနှင့် ကပ်ဘေးများ ဖြစ်မည်ကို အမြဲ စိုးရွံ့ကြသည်။ ဘုရားသခင်၌ စစ်မှန်သည့် ယုံကြည်ခြင်း မရှိကြချေ။ အခြားကဏ္ဍများတွင် ၎င်းတို့ နာခံနိုင်ကြသည်၊ အခက်အခဲကို ခါးစည်းခံနိုင်ကြပြီး အဖိုးအခပေးနိုင်ကြသော်လည်း ဤကိစ္စရပ်မှာ ၎င်းတို့ သည်းမခံနိုင်သည့်အရာတစ်ခု ဖြစ်သည်။ ဥပမာအားဖြင့် တစ်စုံတစ်ဦးက ၎င်းတို့ကို “သင်၏ တစ်ဘဝလုံး အတောအတွင်းတွင် တံတားတစ်ခုကို သင်မည်သည့်အခါတွင်မျှ ဖြတ်၍မရပါ။ တံတားတစ်ခုကို သင် ဖြတ်လျှင် မတော်တဆမှုတစ်ခု ဖြစ်လိမ့်မည်။ တံတားအချို့ကို သင် ဖြတ်လျှင် ယင်းမှာ သာ၍ပင် အန္တရာယ်များလိမ့်မည်ဖြစ်ပြီး သင်၏ဘဝသည် အန္တရာယ်ရှိလိမ့်မည်”ဟု ပြောလျှင် ဤစကားများကို ၎င်းတို့ သတိရကြလိမ့်မည်ဖြစ်ပြီး နောက်ပိုင်းတွင် အလုပ်သွားသည်ဖြစ်စေ၊ မိတ်ဆွေများနှင့် တွေ့ဆုံသည်ဖြစ်စေ၊ စုဝေးပွဲများပင် တက်သည်ဖြစ်စေ၊ တားမြစ်ချက် ချိုးဖောက်မိမည်စိုးလျက်၊ တံတားများကို ၎င်းတို့ ရှောင်ကြလိမ့်မည်ဖြစ်ကာ လမ်းလွှဲမှ သွားကြလိမ့်မည်ဖြစ်သည်။ ထိုကဲ့သို့ သေချာပေါက် သေလိမ့်မည်ဟု မယုံကြည်ကြသော်လည်း ဤကိစ္စရပ်အားဖြင့် စိတ်သောကရောက်ကြလေသည်။ ရံဖန်ရံခါတွင် ၎င်းတို့အနေဖြင့် တံတားတစ်စင်းကို ဖြတ်ရန်မှလွဲ၍ ရွေးချယ်စရာ မရှိသကဲ့သို့ ဖြတ်ပြီးနောက်တွင် “အရာရာက ဘုရားသခင် လက်ထဲတွင်ရှိသည်ကို ကျွန်ုပ်ယုံကြည်သည်။ ဘုရားသခင်က ကျွန်ုပ်ကို သေခွင့်မပေးလျှင် ကျွန်ုပ် သေမည်မဟုတ်”ဟု ပြောကြသည်။ သို့ရာတွင် ၎င်းတို့၏ စိတ်နှလုံးသည် ဤဆိုရိုးအားဖြင့် သောကရောက်ပြီး ထိုအရာကို မခါချနိုင်ကြချေ။ လူအချို့က ရေသည် ၎င်းတို့ ကံကြမ္မာကို ဆန့်ကျင်စီးဆင်းသည်ဟု ပြောကြသည်။ ထို့ကြောင့် စမ်းချောင်းများ သို့မဟုတ် ရေတွင်းများ အနီးသွားခြင်းကို ရှောင်ကြသည်။ သူမ၏ ခြံထဲတွင် ရေကူးကန်တစ်ခုရှိသည့် ညီအစ်မတစ်ဦး ရှိသည်။ ထို့ကြောင့် ၎င်းတို့သည် သူမ၏ အိမ်ရှိ စုဝေးပွဲများကို မသွားခဲ့ကြသကဲ့သို့ နောက်ထပ် စုဝေးပွဲစီစဉ်သူ ပြောင်းသွားသည့်အခါတွင်လည်း ထိုသူ၏နေအိမ်တွင် ငါးကန်တစ်ခုရှိသဖြင့် ထိုနေရာသို့လည်း မသွားခဲ့ကြချေ။ ရေရှိသည့် မည်သည့်နေရာသို့မဆို ၎င်းတို့ သွားကြမည်မဟုတ်သကဲ့သို့ ရေရှင်ဖြစ်စေ၊ ရေသေဖြစ်စေ ထိကြမည်မဟုတ်။ နေ့စဉ်ဘဝတွင် မိသားစု ပုံစံသွင်းပေးခြင်းမှ ဤအဓိပ္ပာယ်မရှိသည့် ဆိုရိုးများတွင် ရိုးရာယဉ်ကျေးမှုနှင့် အယူသီးခြင်းတို့ ပါဝင်လေသည်။ အတိုင်းအတာတစ်ခုအထိ ဤဆိုရိုးများက အချို့သော ကိစ္စရပ်များနှင့်ပတ်သက်၍ လူတို့၏ အမြင်များကို ထိခိုက်ပြီး ၎င်းတို့၏ နေ့စဉ် အလေ့အထ သို့မဟုတ် ဘဝနေထိုင်မှုပုံစံကို သက်ရောက်လေသည်။ ဤအရာက အတိုင်းအတာတစ်ခုအထိ လူတို့၏ အတွေးများကို ချည်နှောင်ကာ အမှုအရာများကို လုပ်ဆောင်ခြင်းနှင့်ဆိုင်သော ၎င်းတို့၏ စည်းမျဉ်းများနှင့် မှန်ကန်သည့် နည်းလမ်းများကို ထိန်းချုပ်လေသည်။

လူအချို့က “ဤရိုးရာများနှင့် အယူသီးခြင်းများသည် ခရစ်ယာန်ဘာသာ ပြင်ပရှိ အချို့သော ရိုးရာ အတွေးများ၊ အယူသီးခြင်းများနှင့် သက်ဆိုင်လျှင် ယင်းတို့ကို ငါတို့ ဝေဖန်ကာ လက်လွှတ်သင့်ပေသည်။ သို့ရာတွင် ရှေးရိုးစွဲ ဘာသာတရားများ၏ အချို့သော အတွေးများ၊ ရှုထောင့်အမြင်များ၊ ရိုးရာများ သို့မဟုတ် အယူသီးခြင်းများနှင့် ပတ်သက်လာသည့်အခါ လူတို့သည် ထိုအရာများကို လက်လွှတ်ရန် လိုအပ်သည် မဟုတ်လော။ ယင်းတို့ကို ငါတို့၏ နေ့စဉ်ဘဝများတွင် အောက်မေ့ပြီး ထိန်းသိမ်းရန်ဖြစ်သည့် အခါကြီးရက်ကြီးတစ်ခု သို့မဟုတ် ဘဝနေထိုင်မှုပုံစံတစ်ခုအဖြစ် မယူဆသင့်သလော။” (မယူဆသင့်ပါ၊ ယင်းတို့သည် ဘုရားသခင်ထံမှ လာခြင်းမဟုတ်သောကြောင့် နှစ်ခုလုံးကို ကျွန်ုပ်တို့ လက်လွှတ်သင့်ပါသည်။) ဥပမာအားဖြင့် ခရစ်ယာန်ဘာသာမှ လာသည့် အကြီးမားဆုံးသော အားလပ်ရက်မှာ ခရစ္စမတ်ဖြစ်သည်။ ထိုအကြောင်းကို သင်တို့ တစ်ခုခု သိကြသလော။ ယနေ့ခေတ်တွင် အရှေ့အရပ်ရှိ အဓိကမြို့ကြီးအချို့ကလည်း ခရစ္စမတ်ကို ကျင်းပကြသည်၊ ခရစ္စမတ်ပါတီများ စီစဉ်ကြပြီး ခရစ္စမတ်အကြိုကို ကျင်းပကြသည်။ ခရစ္စမတ်အပြင် အီစတာနေ့နှင့် ပဿခါနေ့များလည်း ရှိသည်။ ယင်းတို့ နှစ်ခုလုံးသည်လည်း အဓိက ဘာသာရေး အခါကြီးရက်ကြီးများ ဖြစ်သည်။ အချို့သော အခါကြီးရက်ကြီးများတွင် ကြက်ဆင်နှင့် အသားကင် စားခြင်းပါဝင်စဉ်တွင် အခြားအားလပ်ရက်များတွင် ၎င်းတို့ကို သန့်ရှင်းစေသည့် လူတို့အတွက် အပြစ်ဖြေရာယဇ်တစ်ခုအဖြစ် သခင်ယေရှု၏ အဖိုးတန် အသွေးတော်ကို ပုံဆောင်သည့် အနီရောင်နှင့် အဖြူရောင်ဖြစ်သော သကြားလုံးအချောင်းများကို စားခြင်း ပါဝင်သည်။ အနီရောင်က သခင်ယေရှု၏ အဖိုးတန် အသွေးတော်ကို ကိုယ်စားပြုသည်၊ အဖြူရောင်က သန့်ရှင်းခြင်းကို ကိုယ်စားပြုပြီး လူတို့က ဤသကြားလုံးမျိုးကို စားကြ၏။ အီစတာပွဲတော်အတွင်း အီစတာကြက်ဥများ စားသည့် ရိုးရာလည်းရှိ၏။ ဤအခါကြီးရက်ကြီးများအားလုံးက ခရစ်ယာန်ဘာသာနှင့် ဆက်စပ်ပေသည်။ မာရိ၊ ယေရှုနှင့် လက်ဝါးကပ်တိုင် ပုံများကဲ့သို့သော ခရစ်ယာန်တို့ အထွတ်အမြတ်ထားရာအချို့လည်း ရှိသည်။ ဤအရာများသည် ခရစ်ယာန်ဘာသာမှ ဆင့်ကဲပြောင်းလဲဖြစ်ပေါ်ခဲ့ပြီး ငါ၏ အယူအဆတွင် ယင်းတို့သည်လည်း ရိုးရာတစ်မျိုး ဖြစ်ပေသည်။ ဤရိုးရာများနောက်ကွယ်တွင် အယူသီးခြင်းအချို့ ပါဝင်ကောင်း ပါဝင်နိုင်သည်။ တိုတိုပြောရလျှင် ဤအယူသီးသည့် ဆိုရိုးများတွင် ပါဝင်သည့် အကြောင်းအရာက မည်သည့်အရာဖြစ်စေ၊ သမ္မာတရား၊ လူတို့ လိုက်လျှောက်သည့် လမ်းကြောင်း သို့မဟုတ် အဖန်ဆင်းခံများအတွက် ဘုရားသခင်၏ သတ်မှတ်ချက်များ မပါဝင်သရွေ့ ယင်းတို့သည် ယခု သင်တို့ ဝင်ရောက်သင့်သည့်အရာနှင့် ဘာမျှ ပတ်သက်မှုမရှိသကဲ့သို့ ယင်းတို့ကို သင် လက်လွှတ်သင့်ပေသည်။ ယင်းတို့ကို အလေးထားအပ်ပြီး မချိုးဖောက်အပ်သောအရာအဖြစ် မယူဆသင့်ပေ၊ ယင်းတို့ကို အထင်အမြင်သေးရန်လည်း မလိုအပ်သည်မှာ အမှန်ဖြစ်သည်။ ယင်းတို့ကို မှန်ကန်စွာဖြင့်သာ သဘောထားလော့။ ဤအခါကြီးရက်ကြီးများသည် ငါတို့နှင့် ပတ်သက်မှု တစ်ခုခု ရှိသလော။ (မရှိပါ။) ယင်းတို့သည် ငါတို့နှင့် မည်သည့်ပတ်သက်မှုမျှ မရှိပေ။ တစ်ခါတွင် နိုင်ငံခြားသားတစ်ဦးက ငါ့ကို “သင်တို့ ခရစ္စမတ်ပွဲ ကျင်းပကြသလော”ဟု မေးသည်။ ငါက “မကျင်းပပါ”ဟု ပြောခဲ့သည်။ “သို့ဆိုလျှင် တရုတ်နှစ်သစ်ကူး ကျင်းပကြသလော။ နွေဦးပွဲတော် ကျင်းပကြသလော။” ငါက “မကျင်းပပါ”ဟု ပြောသည်။ “သို့ဆိုလျှင် မည်သည့်အခါကြီးရက်ကြီးကို သင်တို့ ကျင်းပကြသနည်း” ဟူ၏။ ငါက “ကျွန်ုပ်တို့တွင် အခါကြီးရက်ကြီးများ မရှိပါ။ ကျွန်ုပ်တို့အတွက် နေ့တိုင်းက အတူတူပင် ဖြစ်သည်။ အခါကြီးရက်ကြီးများကြောင့် မဟုတ်ဘဲ မည်သည့်ရက်တွင်မဆို ကျွန်ုပ်တို့ စားလိုသည့်အရာတိုင်းကို စားကြသည်။ ကျွန်ုပ်တွင် ရိုးရာများမရှိပါ”ဟု ပြောခဲ့သည်။ သူက “အဘယ်ကြောင့်နည်း”ဟု မေးသည်။ ငါက “အကြောင်းရင်းမရှိပါ။ ဤဘဝနေနည်းက မည်သည့် စိတ်ကျဉ်းကျပ်မှုမျှမရှိဘဲ အလွန် လွတ်လပ်သည်။ ဘုရားသခင်က မည်သည့် လုပ်ရိုးလုပ်စဉ်မျှမရှိဘဲ သဘာဝအလျောက် ကန့်သတ်ချုပ်ချယ်မှုမရှိ ပေးထားသော အချိန်နှင့် အတိုင်းအတာအတိုင်း စားရင်း၊ အနားယူရင်း၊ အလုပ်လုပ်ရင်းနှင့် လှုပ်ရှားရင်း၊ စည်းမျဉ်းများကို လိုက်လျှောက်ရင်းဖြင့်သာ မည်သည့် လုပ်ရိုးလုပ်စဉ်မျှမရှိဘဲ ကျွန်ုပ်တို့ အသက်ရှင်ကြသည်”ဟု ပြောခဲ့သည်။ အထူး ဘာသာရေး ပစ္စည်းဖြစ်သည့် လက်ဝါးကပ်တိုင်နှင့် ပတ်သက်လာသည့်အခါ အလေးအမြတ်ထားအပ်သည်ဟု လူအချို့က ယုံကြည်ကြသည်မှာ ပြောစရာမလိုပေ။ ထိုလက်ဝါးကပ်တိုင်ကို အလေးအမြတ် ထားအပ်သလော။ အလေးအမြတ်ထားအပ်သော အရာအဖြစ် ဖော်ပြနိုင်သလော။ မာရိ၏ ပုံကို အလေးအမြတ် ထားအပ်သလော။ (မထားအပ်ပါ။) ယေရှု၏ ပုံကို အလေးအမြတ် ထားအပ်သလော။ ထိုအရာကို သင်တို့ ပြောရန် အလွန်ဝံ့ရဲခြင်း မရှိပေ။ ယေရှု၏ ပုံကို အဘယ်ကြောင့် အလေးအမြတ်မထားအပ်သနည်း။ အဘယ်ကြောင့်ဆိုသော် ထိုပုံကို လူသားများက ရေးဆွဲထားသောကြောင့်ဖြစ်သည်။ ဘုရားသခင်၏ စစ်မှန်သည့် ပုံသဏ္ဌာန် မဟုတ်သကဲ့သို့ ဘုရားသခင်နှင့် ဘာမျှ မပတ်သက်ပေ။ ထိုအရာသည် ပန်းချီကားတစ်ချပ်သာ ဖြစ်သည်။ မာရိ၏ ပုံကိုမူ ပြောရန် မလိုပေ။ ယေရှုက မည်သည့်ပုံပေါက်သည်ကို မည်သူမျှ မသိသောကြောင့် သူ့ပုံကို မမြင်ဘဲ ရေးဆွဲရုံရေးဆွဲကြပြီး ပန်းချီကား ပြီးစီးသည့်အခါ ထိုပန်းချီကားကို မျက်နှာမူလျက် ကိုးကွယ်ရန် သင့်အား စေခိုင်းလေသည်။ ယင်းကို ကိုးကွယ်ရန်မှာ သင်သည် မိုက်မဲမည် မဟုတ်လော။ ဘုရားသခင်သည် သင် ကိုးကွယ်သင့်သူဖြစ်သည်။ ရုပ်တု၊ ပုံတူ သို့မဟုတ် ပန်းချီကားတစ်ခုခုကို ပျပ်ဝပ်ကိုးကွယ်သည့် ခမ်းနားကြီးကျယ်သော ပြစားမှုတစ်ခုကို သင် မပြုလုပ်သင့်ပေ။ ထိုအရာသည် အရာဝတ္ထုတစ်ခုရှေ့ ပျပ်ဝပ်ခြင်းအကြောင်း မဟုတ်ပေ။ ဘုရားသခင်ကို သင် ကိုးကွယ်ကာ သင်၏ စိတ်နှလုံးတွင် သူ့ကို ကြည်ညိုသင့်သည်။ လူတို့သည် ရုပ်တုများသာဖြစ်သည့် လက်ဝါးကပ်တိုင် သို့မဟုတ် မာရိ သို့မဟုတ် ယေရှု၏ ပုံများရှေ့တွင် မဟုတ်ဘဲ ဘုရားသခင်၏ နှုတ်ကပတ်တော်များနှင့် သူ၏ စစ်မှန်သည့် ပုဂ္ဂိုလ်ရှေ့တွင် ဝပ်စင်းသင့်သည်။ လက်ဝါးကပ်တိုင်သည် ဘုရားအမှုတော်ထဲက ဒုတိယအဆင့်၏ သင်္ကေတတစ်ခုသာ ဖြစ်သည်။ ထိုအရာသည် ဘုရားသခင်၏ စိတ်သဘောထား၊ အနှစ်သာရ သို့မဟုတ် လူသားမျိုးနွယ်အတွက် သတ်မှတ်ချက်များနှင့် ဘာမျှ ပတ်သက်ခြင်း မရှိပေ။ ဘုရားသခင်၏ အနှစ်သာရကို မဆိုထားနှင့်၊ သူ၏ ပုံရိပ်ကိုပင် ကိုယ်စားမပြုပေ။ ထို့ကြောင့် လက်ဝါးကပ်တိုင်တစ်ခုကို ဆွဲထားခြင်းသည် သင်၏ ဘုရားသခင်ကို ကြောက်ရွံ့ခြင်းအား ကိုယ်စားမပြုပေ၊ သို့မဟုတ် သင့်တွင် အကာအကွယ် အဆောင်တစ်ခု ရှိသည်ဟု ကိုယ်စားမပြုပေ။ ငါသည် လက်ဝါးကပ်တိုင်ကို မည်သည့်အခါကမျှ ကိုယ်စားမပြုဖူးပေ။ ငါ၏ အိမ်တွင် လက်ဝါးကပ်တိုင် သင်္ကေတတစ်ခုမျှ၊ ဤအရာများ တစ်ခုမျှ မရှိပေ။ ထို့ကြောင့် ခရစ္စမတ်နှင့် အီစတာပွဲတော်များကို မဆင်နွှဲခြင်းနှင့် ပတ်သက်လာသည့်အခါ လူတို့သည် ဤအရာများကို အလွယ်တကူ လက်လွှတ်နိုင်ကြသော်လည်း လက်ဝါးကပ်တိုင်၊ မာရိနှင့် ယေရှု၏ ပုံများကဲ့သို့သော ဘာသာရေး သွင်ပြင်လက္ခဏာများနှင့်ပတ်သက်လျှင် သို့မဟုတ် သမ္မာကျမ်းစာအုပ်နှင့်ပင် ပတ်သက်လျှင် လက်ဝါးကပ်တိုင်တစ်ခု သို့မဟုတ် မာရိ သို့မဟုတ် ယေရှု၏ ပုံတစ်ပုံကို လွှင့်ပစ်ရန် ၎င်းတို့ကို သင် ပြောသည့်အခါ ၎င်းတို့က “အို၊ ယင်းမှာ အလွန် မရိုသေရာကျသည်၊ အလွန်မရိုသေရာကျသည်။ ခွင့်လွှတ်ဖို့အတွက်၊ ခွင့်လွှတ်ဖို့အတွက် ဘုရားသခင်ကို အလျင်အမြန် တောင်းခံလော့...”ဟု တွေးကြလိမ့်မည်။ အကျိုးဆက်များ ရှိလိမ့်မည်ဟု လူတို့ ခံစားကြသည်။ သင်သည် ဤအရာဝတ္ထုများကို ပျက်စီးစေသော အရာတစ်ခုမျှ တမင် လုပ်ရန် မလိုအပ်သကဲ့သို့ ယင်းတို့အတွက် လေးစားမှုတစ်ခုခု ရှိရန်လည်း မလိုအပ်သည်မှာ ပြောစရာမလိုပေ။ ယင်းတို့သည် အရာဝတ္ထုများသာ ဖြစ်ပြီး ဘုရားသခင်၏ အနှစ်သာရနှင့်ဖြစ်စေ၊ ပင်ကိုလက္ခဏာနှင့်ဖြစ်စေ မည်သို့မျှ ပတ်သက်ခြင်း မရှိပေ။ သင်သိထားသင့်သည့် အရာတစ်ခုရှိ၏။ လူသားတို့ ရွေးချယ်သတ်မှတ်ခဲ့သည့် ခရစ်စမတ်နှင့် အီစတာ အခါကြီးရက်ကြီးများနှင့် ပတ်သက်လာသည့်အခါတွင် ဤအရာများသည်လည်း ဘုရားသခင်၏ ပင်ကိုလက္ခဏာနှင့်ဖြစ်စေ၊ အနှစ်သာရနှင့်ဖြစ်စေ၊ လူတို့အတွက် သူ၏ အမှုတော်နှင့်ဖြစ်စေ၊ လူတို့အတွက် သူ၏ သတ်မှတ်ချက်များနှင့်ဖြစ်စေ မည်သည့်အရာမျှ ပတ်သက်ခြင်း မရှိသည်မှာ ပြောစရာပင်မလိုပေ။ သင့်အနေဖြင့် ခရစ္စမတ် အကြိမ်တစ်ရာ သို့မဟုတ် အကြိမ်တစ်သောင်း ဆင်နွှဲလျှင်ပင် ခရစ္စမတ် သို့မဟုတ် အီစတာကို သင် ဆင်နွှဲသည့် ဘဝတစ်သက်တာ မည်မျှရှိသည်ဖြစ်စေ ဤသည်မှာ သမ္မာတရားကို သိနားလည်ခြင်းအတွက် အစားထိုးတစ်ခု မဟုတ်ပေ။ သင်သည် ဤအရာများကို လေးစားကြည်ညိုပြီး “အနောက်တိုင်းသို့ ကျွန်ုပ် ခရီးသွားရမည်။ အနောက်တိုင်းတွင် ခရစ္စမတ်ကို ကျွန်ုပ် ဆင်နွှဲ၍ရသည်။ ခရစ္စမတ်ကို အလေးအမြတ်ထားအပ်၏။ ခရစ္စမတ်သည် ဘုရားသခင်၏ အမှုတော်ကို အထိမ်းအမှတ်အဖြစ် ကျင်းပရမည့် နေ့တစ်နေ့ဖြစ်သည်။ ကျွန်ုပ်တို့ အမှတ်တရဖြစ်စေရန် ကျင်းပသင့်သည့် နေ့တစ်နေ့လည်း ဖြစ်သည်။ ထိုနေ့ရက်နှင့်ပတ်သက်၍ ငါတို့ အလေးအနက်ထားသင့်သည်။ အီစတာသည် လူတိုင်း၏ အာရုံကို သာ၍ပင် ဆွဲဆောင်သည့် နေ့တစ်နေ့ ဖြစ်သည်။ ထိုနေ့သည် လူ့ဇာတိခံဘုရားသခင်၏ သေခြင်းမှ ရှင်ပြန်ထမြောက်ခြင်း အထိမ်းအမှတ်အဖြစ် ကျင်းပရမည့် နေ့တစ်နေ့ ဖြစ်သည်။ ထိုသို့သော နေ့ရက်တစ်ရက်တွင် ကျွန်ုပ်တို့ အတူတကွ ဝမ်းမြောက်သင့်သည်။ ဤနေ့ရက်ကို အစဉ်အမြဲ အထိမ်းအမှတ်အဖြစ် အမှတ်တရကျင်းပရင်း ပါဝင်ဆင်နွှဲကာ အချင်းချင်း ဝမ်းမြောက်ကြောင်း ပြောဆိုသင့်သည်”ဟု ပြောရန် မလိုပေ။ ဤအရာများသည် လူ့စိတ်ကူးများသာ ဖြစ်သည်၊ ဘုရားသခင်က မလိုအပ်ပေ။ ဘုရားသခင်သည် လူတို့အား ဤနေ့ရက်များကို အထိမ်းအမှတ်အဖြစ် အမှတ်တရကျင်းပစေရန် လိုအပ်ပါက သူသည် သင့်ကို နှစ်၊ လ၊ ရက်၊ နာရီ၊ မိနစ်နှင့် စက္ကန့် အတိအကျကို ပြောပြပေမည်။ သူသည် သင့်ကို နှစ်၊ လ၊ ရက် အတိအကျ မပြောရသေးလျှင် လူတို့အနေဖြင့် ဤနေ့ရက်များကို အထိမ်းအမှတ်အဖြစ် အမှတ်တရ ကျင်းပရန် ဘုရားသခင် မလိုအပ်ကြောင်း ဤအရာက သင့်ကို ပြောပြပေသည်။ သင်သည် ထိုနေ့များကို အထိမ်းအမှတ်အဖြစ် အမှတ်တရ ကျင်းပလျှင် ဘုရားသခင်၏ ကန့်သတ်ချက်များကို သင် ချိုးဖောက်မိလိမ့်မည်ဖြစ်ပြီး ထိုအရာကို သူ နှစ်သက်လိမ့်မည် မဟုတ်။ ဘုရားသခင်က မနှစ်သက်သော်လည်း သင်က ဤအရာကို မလျှော့တမ်းလုပ်ဆောင်ကာ ဘုရားသခင်ကို သင် ကိုးကွယ်နေခြင်းဖြစ်သည်ဟု အခိုင်အမာဆိုသည်။ ထိုအခါ ဘုရားသခင်သည် သင့်ကို သာ၍ပင် စက်ဆုပ်လာပြီး သင် သေထိုက်ပေသည်။ သင် နားလည်သလော။ (နားလည်ပါသည်။) ဤအားလပ်ရပ်များကို သင် ယခု ဆင်နွှဲလိုလျှင် ဘုရားသခင်သည် သင့်ကို အာရုံစိုက်လိမ့်မည် မဟုတ်သကဲ့သို့ သင်သည် အနှေးနှင့်အမြန် အဖိုးအခပေးရလိမ့်မည်ဖြစ်ကာ သင်၏ မှားယွင်းသော လုပ်ရပ်များအတွက် တာဝန်ခံရလိမ့်မည်။ ထို့ကြောင့် သင့်ကို ငါ ပြောသည်၊ လက်ဝါးကပ်တိုင်ရှေ့တွင် အကြိမ်ပေါင်း မည်ရွေ့မည်မျှ သင် ဝပ်စင်းပြီး ဦးညွှတ်ခြင်းထက် သူ၏ နှုတ်ကပတ်တော်များထဲမှ တစ်ခွန်းကို အမှန်တကယ် နားလည်ကာ သူ၏ နှုတ်ကပတ်တော်များကို လိုက်လျှောက်ရန်မှာ သင့်အတွက် သာ၍ အရေးကြီးပေသည်။ ဤအရာကို သင် အကြိမ်ပေါင်းမည်မျှ လုပ်ဆောင်သည်ဖြစ်စေ အချည်းနှီးဖြစ်ပြီး သင်သည် ဘုရားသခင်၏ လမ်းခရီးကို လိုက်လျှောက်နေကြောင်း၊ သူ၏ နှုတ်ကပတ်တော်များကို လက်ခံနေကြောင်း သို့မဟုတ် သူ တောင်းဆိုသည့် စည်းမျဉ်းများအတိုင်း အမှုအရာများကို လုပ်ဆောင်နေကြာင်း မဆိုလိုပေ။ ထိုအရာကို ဘုရားသခင်က အောက်မေ့သတိရလိမ့်မည် မဟုတ်။ ထို့ကြောင့် လက်ဝါးကပ်တိုင်ကို အထူးသဖြင့် အလေးအမြတ်ထားအပ်သည်ဟု သင် ခံစားလျှင် ဤနေ့မှစ၍ ရှေ့ဆက်ပြီး ဤအတွေးနှင့် ရှုထောင့်အမြင်ကို သင် လက်လွှတ်ကာ သင်၏ စိတ်နှလုံး အတွင်းနက်နက်နေရာများမှ သင်၏ ချစ်ခင်မြတ်နိုးသော လက်ဝါးကပ်တိုင်ကို ထုတ်ပစ်သင့်ပေသည်။ ထိုအရာသည် ဘုရားသခင်ကို ကိုယ်စားမပြုသကဲ့သို့ ထိုအရာကို ကိုးကွယ်ခြင်းသည် သင်က ဘုရားတရားကိုင်းရှိုင်းသည်ဟု မဆိုလိုပေ။ ထိုအရာကို တန်ဖိုးထားခြင်း၊ ချစ်ခင်မြတ်နိုးခြင်း သို့မဟုတ် သင်၏ ပုခုံးထက်တွင်ပင် တစ်နေ့လုံး သယ်ဆောင်ခြင်းသည် ဘုရားသခင်ကို သင် ကိုးကွယ်နေသည်ဟု မဆိုလိုပေ။ လက်ဝါးကပ်တိုင်သည် ဘုရားသခင့်အမှုတော်၏ အဆင့်တစ်ဆင့်တွင် အသုံးပြုသည့် တန်ဆာပလာတစ်ခုသာ ဖြစ်ပြီး ဘုရားသခင်၏ အနှစ်သာရ၊ စိတ်သဘောထား သို့မဟုတ် ပင်ကိုလက္ခဏာတို့နှင့် ဆက်စပ်ခြင်း မရှိပေ။ လက်ဝါးကပ်တိုင်ကို ဘုရားသခင်ဖြစ်သည့်အလား သင် မလျှော့တမ်း ကိုးကွယ်လျှင် ဤသည်မှာ ဘုရားသခင် စက်ဆုပ်မုန်းတီးသည့်အရာ ဖြစ်သည်။ ဘုရားသခင်၏ အောက်မေ့သတိရခြင်းကို သင် ရရှိလိမ့်မည် မဟုတ်သည်သာမက သူ၏ ပစ်ပစ်ခါခါငြင်းခြင်းကို ခံရလိမ့်မည်။ သင်သည် ထိုအရာနှင့်ပတ်သက်၍ မလျှော့တမ်း လုပ်ဆောင်ပြီး “သင့်ကို ကျွန်ုပ် နားထောင်မည်မဟုတ်။ ကျွန်ုပ်၏ အမြင်တွင် လက်ဝါးကပ်တိုင်ကို အလေးအမြတ်ထားအပ်ပြီး ချိုးဖောက်၍ မရပါ။ လက်ဝါးကပ်တိုင်က အရေးမကြီးသလို ဘုရားသခင်ကို ကိုယ်စားမပြုဟူသော သင်၏ စကားများကို ကျွန်ုပ် မယုံကြည်၊ လက်မခံပါ”ဟု ပြောလျှင် သင့်တော်သည်ဟု သင် မြင်သည့်အတိုင်း လုပ်ဆောင်နိုင်ပြီး နောက်ဆုံးတွင် ယင်းက သင့်အတွက် မည်သည့် အဆုံးသတ်ရလဒ် ဖြစ်စေသည်ကို သင်မြင်ရလိမ့်မည်။ ဘုရားသခင်သည် အချိန်ကြာမြင့်စွာက လက်ဝါးကပ်တိုင်မှ ဆင်းလာပြီးဖြစ်သည်။ ထိုအရာသည် ဘုရားသခင်၏ အမှုတော် အဆင့်တစ်ဆင့်တွင် အသုံးပြုခဲ့သည့် မထင်ရှားဆုံးသော တန်ဆာပလာဖြစ်သည်။ ထိုအရာသည် အရာဝတ္ထုတစ်ခုသာဖြစ်ပြီး ဘုရားသခင်၏ အမြင်တွင် ယင်းကို ထိန်းသိမ်းရလောက်အောင် မည်သည့်တန်ဖိုးမျှ မရှိပေ။ ထိုအရာကို တန်ဖိုးထားရန်၊ ချစ်ခင်ရန် သို့မဟုတ် ကြည်ညိုရန် သို့မဟုတ် လေးစားရန် သင့်အတွက် မလိုအပ်သည်မှာ အမှန်ဖြစ်၏။ ဤအရာအားလုံး မလိုအပ်ပေ။ လူတို့၏ စိတ်နှလုံးများတွင် သမ္မာကျမ်းစာကိုလည်း အလွန် မြတ်နိုးတန်ဖိုးထားကြသည်။ သမ္မာကျမ်းစာကို ၎င်းတို့ မဖတ်ရှုတော့သော်လည်း ၎င်းတို့၏ စိတ်နှလုံးများတွင် တိကျသည့် နေရာတစ်ခုကို စွဲကိုင်ထားဆဲဖြစ်၏။ သမ္မာကျမ်းစာနှင့်ပတ်သက်၍ မိမိတို့၏ မိသားစု သို့မဟုတ် ဘိုးဘေးများမှ လက်ဆင့်ကမ်းလာခဲ့သည့် ၎င်းတို့၏ အမြင်များကို လုံးဝ လက်မလွှတ်နိုင်ဖြစ်ကြဆဲ ဖြစ်သည်။ ဥပမာအားဖြင့် တစ်ခါတစ်ရံ သင်သည် ကျမ်းစာကို ဘေးဖယ်ထားသည့်အခါ “အို၊ ငါ ဘာလုပ်နေမိသနည်း။ ယင်းမှာ သမ္မာကျမ်းစာဖြစ်သည်။ လူတို့က မြတ်နိုးသင့်သည်။ သမ္မာကျမ်းစာကို အလေးအမြတ်ထားအပ်သည်။ သာမန်တစ်အုပ်တစ်အုပ်ဖြစ်သည့်အလား ဂရုမစိုက်ဟန်ဖြင့် သဘောမထားသင့်ပါ။ ဖုန်မှုန့်များ အလွန်များစွာ စုနေပြီး မည်သူကမျှ ဒုက္ခခံပြီး သန့်ရှင်းရေးမလုပ်ပေးပါ။ စာအုပ်ထောင့်များ ကွေးနေပြီး မည်သူကမျှ မဖြောင့်ပေးကြပါ”ဟု သင် တွေးကောင်းတွေးနိုင်သည်။ လူတို့သည် သမ္မာကျမ်းစာအား အလေးအမြတ်ထားအပ်သကဲ့သို့ ချိုးဖောက်မရနိုင်သည့်အလား သဘောထားသည့် ဤအတွေးနှင့် ရှုထောင့်အမြင်မျိုးကို လက်လွှတ်သင့်ပေသည်။

ငါတို့ ယခုတင် ဆွေးနွေးပြီးဖြစ်သည့် မိသားစုထံမှဖြစ်သော ဤရိုးရာများနှင့် အယူသီးခြင်းများအပြင် ဘာသာတရားနှင့် ဆက်စပ်သည့် အမျိုးမျိုးသော အတွေးများ၊ ရှုထောင့်အမြင်များနှင့် ဘဝနေထိုင်မှုပုံစံများအပြင် လူတို့ အယူသီးကြသည့် သို့မဟုတ် ကြည်ညို၊ မြတ်နိုးတန်ဖိုးထားကြသည့် အရာဝတ္ထုများ အားလုံးသည် လူတို့အထဲသို့ အချို့သော မမှန်ကန်သည့် ဘဝနေထိုင်မှုပုံစံများ၊ အတွေးများနှင့် ရှုထောင့်အမြင်များကို သွတ်သွင်းပေးပြီး ၎င်းတို့၏ ဘဝများ၊ ၎င်းတို့၏ အသက်မွေးမှုများနှင့် ရှင်သန်မှုတွင် ၎င်းတို့ကို ဖော်မပြနိုင်အောင် လမ်းလွဲစေသည်။ နေ့စဉ်ဘဝတွင် ဤအကျိုးဆက် လမ်းလွဲမှုက မှန်ကန်သည့် အရာများ၊ အပြုသဘောဆောင်သည့် အတွေးများနှင့် အပြုသဘောဆောင်သည့် ကိစ္စရပ်များကို လက်ခံရန် ၎င်းတို့၏ ကြိုးပမ်းမှုများတွင် လူတို့အား အမှုမဲ့အမှတ်မဲ့ နှောင့်ယှက်လိမ့်မည် ဖြစ်ပြီး ထိုအခါ ၎င်းတို့သည် မိုက်မဲသည့်၊ ယုတ္တိမရှိသကဲ့သို့ ကလေးဆန်သည့် အရာအချို့ကို အမှုမဲ့အမှတ်မဲ့ လုပ်ဆောင်မိကြလိမ့်မည် ဖြစ်သည်။ ဤအရာကြောင့် လူတစ်ဦးချင်းက ဤကိစ္စရပ်များနှင့်ပတ်သက်၍ မှန်ကန်သည့် အမြင်၊ မှန်ကန်သည့် အတွေးများနှင့် ရှုထောင့်အမြင်များရှိရန် လိုအပ်ပေသည်။ တစ်စုံတစ်ရာသည် သမ္မာတရား ပါဝင်ပြီး ထိုသမ္မာတရားနှင့် ကိုက်ညီလျှင် သင်သည် ထိုအရာကို သင်၏ ဘဝနှင့် ရှင်သန်မှုအတွက် လိုက်လျှောက်ရမည့် စည်းမျဉ်းတစ်ခုအနေဖြင့် လက်ခံရန်၊ လက်တွေ့လုပ်ဆောင်ပြီး ကျိုးနွံနာခံရန် လိုအပ်ပေသည်။ သို့ရာတွင် ထိုအရာက သမ္မာတရား မပါဝင်ဘဲ ရိုးရာ သို့မဟုတ် အယူသီးခြင်းမျှသာ ဖြစ်လျှင်၊ သို့မဟုတ် ဘာသာတရားမှ လာရုံမျှသာဖြစ်လျှင် သင်လက်လွှတ်သင့်ပေသည်။ နောက်ဆုံးအနေဖြင့် ယနေ့ ငါတို့ မိတ်သဟာယပြုသည့် အကြောင်းအရာကိစ္စတွင် သီးခြားလက္ခဏာတစ်ခု ရှိသည်။ရိုးရာများ၊ အယူသီးခြင်းများ၊ ဘာသာတရားတို့နှင့်ပတ်သက်လာသည့်အခါတွင် ယင်းတို့ကို သင် အသိအမှတ် ပြုသည်ဖြစ်စေ၊ မပြုသည်ဖြစ်စေ၊ တွေ့ကြုံရပြီးဖြစ်သည်ဖြစ်စေ၊ မတွေ့ကြုံရသေးသည်ဖြစ်စေ၊ ယင်းတို့ကို သင်၏ အသိအမှတ်ပြုခြင်းက မည်မျှကြီးမားသည်ဖြစ်စေ အတိုချုပ်အားဖြင့် ရိုးရာနှင့် အယူသီးခြင်းတွင် အရှိအရှိအတိုင်း၊ အဖြစ်မှန်အတိုင်း တည်ရှိသော ဆိုရိုးအချို့ရှိပြီး ယင်းတို့သည် လူများအားလုံး၏ နေ့စဉ်အသက်တာများကို အတိုင်းအတာတစ်ခုခုအထိ ထိခိုက်ပြီး အဖျက်အမှောင့်လုပ်လေသည်။သို့ဆိုလျှင် ဤကိစ္စရပ်ကို သင် မည်သို့ ရှုမြင်သင့်သနည်း။ လူအချို့က “ထိုအရာကို သင် ယုံကြည်ရမည်။ ထိုအရာက ပြောသည့်အရာကို သင် မလိုက်နာလျှင် အကျိုးဆက်များ ရှိလိမ့်မည်။ သို့ဆိုလျှင် မည်သည့်အရာကို သင် လုပ်ဆောင်မည်နည်း”ဟု ပြောကြသည်။ ယုံကြည်သူများနှင့် မယုံကြည်သူတို့အကြား အကြီးမားဆုံးသော ကွာခြားချက်ကို သင် သိသလော။ (အကြီးမားဆုံးသော ကွာခြားချက်မှာ ယုံကြည်သူများက အရာရာသည် ဘုရားသခင်၏ လက်တွင်ရှိကြောင်း ယုံကြည်ကြစဉ်တွင် မယုံကြည်သူများက မိမိတို့၏ ကံကြမ္မာကို မိမိတို့ဘာသာ ပြောင်းလဲရန် အမြဲ ကြိုးစားကြခြင်း ဖြစ်သည်။) နောက်တစ်ချက်မှာ ယုံကြည်သူများတွင် ဘုရားသခင်၏ မျက်မှောက်တော်နှင့် ကွယ်ကာမှုရှိသည်။ ထို့ကြောင့် တကယ့် ဘဝတွင် တည်ရှိသည့် ဤအယူသီးသော ဖြစ်စဉ်အမျိုးမျိုးသည် ၎င်းတို့ကို ထိခိုက်လိမ့်မည် မဟုတ်။ သို့သော် မယုံကြည်သူများမှာမူ ဘုရားသခင်၏ ကွယ်ကာခြင်း ကင်းမဲ့ကာ သူ၏ ကွယ်ကာမှုကိုဖြစ်စေ၊ အချုပ်အခြာအာဏာကို ဖြစ်စေ မယုံကြည်ကြသောကြောင့် ၎င်းတို့၏ နေ့စဉ်ဘဝများတွင် အမျိုးမျိုးသော ညစ်ညူးသည့် မကောင်းဆိုးဝါးများနှင့် နတ်ဆိုးများ၏ ထိန်းချုပ်ခြင်း ခံရကြလေသည်။ ထို့ကြောင့် ၎င်းတို့သည် မိမိတို့ လုပ်ဆောင်သည့် အရာတိုင်းတွင် တားမြစ်ချက်များကို အာရုံစိုက်ကြရသည်။ ဤတားမြစ်ချက်များက မည်သည့်နေရာမှလာသနည်း။ ဘုရားသခင်ထံမှ ဖြစ်သလော။ (မဟုတ်ပါ။) ဤအရာများကို ၎င်းတို့က အဘယ်ကြောင့် ရှောင်ကြဉ်ရမည်နည်း။ ယင်းတို့ကို ရှောင်ကြဉ်သင့်ကြောင်း ၎င်းတို့က မည်သို့ သိရှိကြသနည်း။ အဘယ်ကြောင့်ဆိုသော် လူအချို့သည် ဤအရာများကို တွေ့ကြုံပြီးဖြစ်သောကြောင့်၊ ယင်းတို့မှ အချို့သော အတွေ့အကြုံများနှင့် သင်ခန်းစာများကို ရရှိပြီးဖြစ်ကာ ထို့နောက်တွင် လူတို့ထဲ ယင်းတို့ကို ဖြန့်ပြီးဖြစ်သောကြောင့် ဖြစ်သည်။ ထို့နောက်တွင် ဤအတွေ့အကြုံများနှင့် သင်ခန်းစာများသည် လူတို့ကြား ရေပန်းစားမှုတစ်မျိုးကို ဖန်တီးရင်း အကြီးအကျယ် ပျံ့နှံ့သွားပြီး လူတိုင်းက လျော်ညီစွာ စတင် အသက်ရှင်ကာ ပြုမူဆောင်ရွက်လာကြလေသည်။ ဤရေပန်းစားမှုသည် မည်သို့ ဖြစ်လာခဲ့သနည်း။ နတ်ဆိုးများနှင့် ညစ်ညူးသော မကောင်းဆိုးဝါးများက သတ်မှတ်သည့် စည်းမျဉ်းများကို သင် မလိုက်လျှောက်လျှင်၊ ဤတားမြစ်ချက်များ တည်ရှိကြောင်းနှင့် ယင်းတို့ကို သင် ချိုးဖောက်မိလျှင် အကျိုးဆက်များ ရှိလိမ့်မည်ဖြစ်ကြောင်း ၎င်းတို့က သင့်ကို အတင်းအကျပ် ယုံကြည်စေရင်း သင်၏ ပုံမှန်ဘဝကို တားဆီး၊ နှောင့်ယှက်ကာ ကမောက်ကမဖြစ်စေလိမ့်မည်။ နှစ်ထောင်ချီ အတောအတွင်းတွင် လူတို့သည် ဤအတွေ့အကြုံများကို မျိုးဆက်တစ်ဆက်မှ နောက်တစ်ဆက်သို့ လက်ဆင့်ကမ်းရင်း ၎င်းတို့၏ နေ့စဉ်ဘဝများတွင် စုဆောင်းကြပြီးဖြစ်ကာ နောက်ခံတွင် ထိုအရာများကို ထိန်းချုပ်နေသည့် မမြင်ရသော အင်အားစုတစ်ခု ရှိပြီး ထိုအင်အားစုကို ၎င်းတို့ နာခံရမည်ဖြစ်ကြောင်း သိရှိလာကြပြီးဖြစ်သည်။ ဥပမာအားဖြင့် တရုတ်နှစ်သစ်ကူး အတောအတွင်းတွင် ဗြောက်အိုးများကို သင် မဖောက်လျှင် သင်၏ စီးပွားရေးလုပ်ငန်းက ဤနှစ်တွင် အဆင်ချောလိမ့်မည်မဟုတ်။ နောက်ထပ် ဥပမာတစ်ခုမှာ နှစ်သစ်ကူးအတောအတွင်းတွင် ပထမဆုံး အမွှေးတိုင်ကို သင် ထွန်းလျှင် သင်၏ တစ်နှစ်တာကာလတစ်ခုလုံး အရာရာ အဆင်ချောလိမ့်မည်။ ဤအတွေ့အကြုံများက လူတို့အား ၎င်းတို့အနေဖြင့် ရိုးရာ ယဉ်ကျေးမှုမှလာသည့် ဤအယူသီးခြင်းများနှင့် ဤဆိုရိုးများကို ယုံကြည်ရမည်ဖြစ်ကြောင်း ပြောပြကာ လူတို့သည် မျိုးဆက်တစ်ဆက်ပြီးတစ်ဆက် ဤကဲ့သို့ အသက်ရှင်ကြလေသည်။ ဤဖြစ်စဉ်များက လူတို့ကို မည်သည့်အရာ ပြောပြသနည်း။ ဤတားမြစ်ချက်များနှင့် ရှောင်ရန်အများသဘောတူထားသည့် အရာများသည် အချိန်ကြာသည်နှင့်အမျှ လူတို့ စုဆောင်းခဲ့ကြသည့် အတွေ့အကြုံများသာ ဖြစ်ကြောင်းနှင့် ယင်းတို့သည် လူတို့ လုပ်ဆောင်ရမည့်အရာများ၊ နောက်ကွယ်တွင် အရာရာကို ထိန်းချုပ်နေသည့် မမြင်နိုင်သော အင်အားစုအချို့ရှိသောကြောင့် ယင်းတို့သည် ၎င်းတို့ လုပ်ကိုလုပ်ရမည့် အရာများဖြစ်ကြောင်း ပြောပြပေသည်။ အဆုံးတွင် မျိုးဆက် တစ်ဆက်ပြီးတစ်ဆက် လူတို့သည် ဤစည်းမျဉ်းများကို လိုက်နာကြလေသည်။ ဘုရားသခင်ကို မယုံကြည်သည့်လူများသည် လူမှုအဖွဲ့အစည်းများတွင် အတော်အတန် ချောမွေ့သည့် ဘဝများကို အသက်ရှင်နေထိုင်ရန်အလို့ငှာ ဤအယူသီးခြင်းများနှင့် ရိုးရာများကို လိုက်နာရမည်ဖြစ်သည်။ ၎င်းတို့သည် ငြိမ်သက်ခြင်း၊ သောကကင်းဝေးခြင်းနှင့် ဝမ်းမြောက်ခြင်းတို့ကို ရှာဖွေရင်း အသက်ရှင်ကြသည်။ ထို့ကြောင့် ဘုရားသခင်ကို ယုံကြည်သည့်လူများသည် ဤအယူသီးမှုများနှင့် ရိုးရာများကို လိုက်နာရန် အဘယ်ကြောင့် မလိုအပ်သနည်း။ (အဘယ်ကြောင့်ဆိုသော် ၎င်းတို့သည် ဘုရားသခင်၏ ကွယ်ကာခြင်းခံရသောကြောင့် ဖြစ်သည်။) ဘုရားသခင်၏ ကွယ်ကာခြင်းကို ၎င်းတို့ ခံရကြသည်။ ဘုရားသခင်ကို ယုံကြည်သည့်လူများသည့် သူ့နောက်လိုက်ကြပြီး ဘုရားသခင်က ဤလူများကို သူ၏ မျက်မှောက်တော်နှင့် သူ၏ အိမ်တော်ထဲသို့ ခေါ်ဆောင်သည်။ ဘုရားသခင်၏ ခွင့်ပြုချက်မရှိဘဲနှင့် စာတန်သည် သင့်ကို အန္တရာယ်မပေးဝံ့ပေ။ ၎င်း၏ စည်းမျဉ်းကို သင် လိုက်နာစောင့်ထိန်းခြင်း မရှိလျှင်ပင် သင့်ကို ထိဝံ့မည်မဟုတ်။ သို့ရာတွင် ဘုရားသခင်ကို မယုံကြည်သကဲ့သို့ သူ့နောက် မလိုက်သည့်သူများအတွက်မူ စာတန်သည် ၎င်းတို့ကို သဘောရှိ ကြိုးကိုင်ခြယ်လှယ်နိုင်သည်။ လူတို့ကို စာတန်၏ ကြိုးကိုင်ခြယ်လှယ်သည့် နည်းလမ်းမှာ သင့်အတွက် လိုက်နာရမည့် အမျိုးမျိုးသော ဆိုရိုးများနှင့် ထူးဆန်းသော စည်းမျဉ်းများကို သတ်မှတ်ပေးရန် ဖြစ်သည်။ ယင်းတို့ကို သင် မလိုက်နာလျှင် ၎င်းက သင့်ကို အပြစ်ပေးလိမ့်မည်။ ဥပမာအားဖြင့် လနှင့်ဆိုင်သော ဆယ့်နှစ်လမြောက်လ၏ ၂၃ ရက်နေ့တွင် မီးဖိုချောင် နတ်ဘုရားကို သင် မကိုးကွယ်လျှင် အကျိုးဆက်များ ရှိမည်မဟုတ်လော။ (ရှိပါမည်။) အကျိုးဆက်များရှိလိမ့်မည် ဖြစ်ပြီး ဘာသာတရားမရှိသူများက ဤထုံးတမ်းဓလေ့ကို ချန်လှပ်မထားဝံ့ပေ။ ထိုနေ့ရက်တွင် မီးဖိုချောင် နတ်ဘုရား၏ နှုတ်ကို ပိတ်ရန်နှင့် ကောင်းကင်ဘုံတွင် ၎င်းတို့နှင့်ပတ်သက်၍ မတိုင်အောင် တားဆီးရန် နှမ်းသကြားလုံးကိုလည်း ၎င်းတို့ စားပေးရန် လိုအပ်သည်။ ဤစည်းမျဉ်းများနှင့် အယူသီးခြင်းများက အဘယ်သို့ ဖြစ်လာခဲ့သနည်း။ နှုတ်ပြောဓလေ့မှတစ်ဆင့် လက်ဆင့်ကမ်း လာသည့် အရာအချို့ကို လုပ်ဆောင်သူမှာ စာတန်ဖြစ်သည်။ အရင်းအမြစ်တွင် ယင်းတို့သည် စာတန်နှင့် အမျိုးမျိုးသော ညစ်ညူးသည့် မကောင်းဆိုးဝါးများ၊ နတ်ဆိုးများနှင့် မကောင်းဆိုးဝါး ခေါင်းဆောင်များထံမှ ပေါ်ပေါက်ပေသည်။ ၎င်းတို့သည် လူတို့အား ၎င်းတို့ကို နာခံစေလျက် ဤစည်းမျဉ်းများကို ထူထောင်ပြီး ဤအယူသီးသော ဆိုရိုးများနှင့် စည်းမျဉ်းများကို အသုံးပြုလျက် လူတို့ကို ထိန်းချုပ်လေသည်။ ၎င်းတို့ကို သင် နားမထောင်လျှင် ပြင်းထန်သော တစ်စုံတစ်ရာဖြင့် သင့်ကို ၎င်းတို့က ထိုးနှက်ကြသည်။ သင့်ကို အပြစ်ပေးကြသည်။ လူအချို့သည် ဤအယူသီးသော ဆိုရိုးများကို မယုံကြည်ကြသကဲ့သို့ ၎င်းတို့၏ အိမ်များက အမြဲ ကမောက်ကမ အခြေအနေဖြစ်နေသည်။ ဗေဒင်မေးရန် ဗုဒ္ဓဘာသာဝင် ဘုန်းကြီးကျောင်းတစ်ခုသို့ ၎င်းတို့ သွားသည့်အခါ “အလိုလေး၊ ထိုထိုသော တားမြစ်ချက်ကို သင် ချိုးဖောက်မိပြီးဖြစ်သည်။ သင့်အိမ်အောက်ရှိ မြေကို သင် တူးဆွရန်လိုသည်၊ မီးခိုးခေါင်းတိုင်ကို ညှိရန်လိုသည်၊ သင့်အိမ်ရှိ ပရိဘောဂများကို ပြောင်းလဲပြီး တံခါးထုပ်ပေါ်တွင် အဆောင်တစ်ခု ထားသင့်သည်။ ထို့နောက်တွင် ထိုမကောင်းဆိုးဝါးလေးများသည် အနီးအနား လာဝံ့မည်မဟုတ်တော့ပေ”ဟု အပြောခံရသည်။ မကောင်းဆိုးဝါးငယ်လေးကို ထိန်းချုပ်သည်မှာ ပိုကြီးမားသည့် မကောင်းဆိုးဝါးတစ်ကောင်ဖြစ်သောကြောင့် မကောင်းဆိုးဝါးငယ်လေးက သင့်ကို အနှောင့်အယှက် ပေးတော့မည် မဟုတ်ပေ။ ဤသို့ဖြင့် ဘဝက များစွာ သာ၍ အေးချမ်းလာသည်။ အစတွင် ဤလူသည် ထိုအရာကို မယုံကြည်သော်လည်း ယခု မြင်သည့်အခါ ၎င်းက “အို အလိုလေး၊ ဒုက္ခပြဿနာများစွာ ဖြစ်စေသည့် မကောင်းဆိုးဝါးငယ်လေး တကယ်ကို ရှိပါတကား”ဟု ပြောလေသည်။ ၎င်းသည် ထိုအရာကို ယုံကြည်ရုံမှလွဲ၍ ရွေးချယ်စရာမရှိပေ။ ဘုရားသခင်ကို မယုံကြည်သကဲ့သို့ ဤလောကတွင် ပြည့်စုံလုံလောက်ကာ ရှင်သန်ရန် ကြိုးစားသူတို့သည် လုပ်ပိုင်ခွင့်မရှိ သို့မဟုတ် မိမိတို့ကိုယ်ကိုအတွက် ရွေးချယ်ရန် အခွင့်အရေးတစ်ခုမျှမရှိဘဲ ဆိုးယုတ်သူများ၏ ထိန်းချုပ်မှုကို လုံးဝ ခံရကြသည်။ ၎င်းတို့ ယုံကိုယုံကြည်ကြရသည်။ အခြားတစ်ဖက်တွင် ဘုရားသခင်ကို ယုံကြည်သည့် သင်တို့သည် ဤ အယူသီးသည့်၊ ရိုးရာ အတွေးများ၊ ရှုထောင့်အမြင်များ သို့မဟုတ် ဘာသာတရားနှင့် ဆိုင်သည့်အရာများကို မလျှော့တမ်းလုပ်ဆောင်လျှင်၊ ၎င်းတို့၏ ပွဲတော်များကို ဆင်နွှဲလျှင်၊ ၎င်းတို့၏ ဆိုရိုးများကို ယုံကြည်ပြီး ၎င်းတို့၏ ရိုးရာများ၊ ဘဝနေနည်းများနှင့် ဘဝအပေါ် သဘောထားများကို ဆက်လက်ခံယူပြီး ဘဝတွင် သင်၏ ဝမ်းမြောက်ခြင်း ရင်းမြစ်က ဤဆိုရိုးများအပေါ် အခြေခံလျှင် သင်သည် ဘုရားသခင်အား “ကိုယ်တော်၏ စီစဉ်ညွှန်ကြားမှုများကို ကျွန်ုပ် မယုံကြည်သကဲ့သို့ ယင်းတို့ကို လက်မခံချင်ပါ”ဟု အသံတိတ် ဘာသာစကားတစ်မျိုးကို သုံးလျက် ပြောနေခြင်း ဖြစ်ပြီး နတ်ဆိုးများ၊ ညစ်ညူးသည့် မကောင်းဆိုးဝါးများနှင့် စာတန်ကိုလည်း “လုပ်ပါ၊ သင်တို့၏ ဆိုရိုးများကို ငါ ယုံကြည်ပြီး သင်တို့နှင့်အတူ ပူးပေါင်းဆောင်ရွက်ရန် လိုလားနေပါသည်”ဟု အသံတိတ် ဘာသာစကားတစ်ခု အသုံးပြုလျက် ပြောနေခြင်း ဖြစ်သည်။ အကြောင်းမှာ သင် ထိန်းသိမ်းသည့် အမျိုးမျိုးသော သဘောထားများ၊ သင်၏ အတွေးများ၊ ရှုထောင့်အမြင်များနှင့် လက်တွေ့လုပ်ဆောင်မှုများအရ သမ္မာတရားကို သင် လက်မခံဘဲ ထို့ထက် နတ်ဆိုးများ၊ ညစ်ညူးသည့် မကောင်းဆိုးဝါးများနှင့် စာတန်တို့၏ အတွေးများနှင့် ရှုထောင့်အမြင်များနောက်လိုက်ကာ သင် ကျင့်ကြံပြုမူပြီး ဆောင်ရွက်သည်နှင့်အမျှ ၎င်းတို့၏ အတွေးများနှင့် ရှုထောင့်အမြင်များကို သင် ဆောင်ရွက်သောကြောင့် သင်သည် ၎င်းတို့၏ တန်ခိုးအာဏာအောက်တွင် အသက်ရှင်နေခြင်း ဖြစ်သည်။ သင်သည် အပြင်ထွက်သည့်အခါ ဖက်ထုပ်များ လုပ်ကာ အိမ်ပြန်လာသည့်အခါ ခေါက်ဆွဲစားရင်း၊ ပြီးလျှင် တရုတ်နှစ်သစ်ကူးအတောအတွင်းတွင် အီကွေ့မုန့်များနှင့် ငါးကို စားရင်းဖြင့် ၎င်းတို့၏ တန်ခိုးအာဏာအောက်တွင် အသက်ရှင်ရန် လိုလားနေသည့်အတွက် ၎င်းတို့ကိုသာ လိုက်လျောလော့။ ဘုရားသခင်ကို သင် ယုံကြည်ရန် မလိုအပ်သကဲ့သို့ ဘုရားသခင်ကို ယုံကြည်သည်ဟု ကြွေးကြော်ရန် မလိုအပ်ပေ။ နေရာတိုင်းနှင့် ကိစ္စတိုင်းတွင် သင်သည် သင့်ထဲတွင် စာတန် သွတ်သွင်းခဲ့သည့် ဘဝနေနည်း၊ အတွေးအခေါ်များနှင့် အမြင်ရှုထောင့်များနှင့်အညီ လူများနှင့် အမှုအရာများကို သင်ရှုမြင်ကာ ကျင့်ကြံပြုမူပြီး ဆောင်ရွက်၍ နေထိုင်ပြီး အသက်ရှင်သန်လေသည်။ ပြီးလျှင် သင်လုပ်ဆောင်သည့်အရာသည် ဘုရားသခင်က သင့်ကို သွန်သင်ပေးခဲ့သည့်အရာနှင့်ဖြစ်စေ၊ သမ္မာတရားနှင့်ဖြစ်စေ မည်သို့မျှမသက်ဆိုင်ချေ။ ဤအရာက သင်သည် စာတန်၏ နောက်လိုက်စင်စစ်ဖြစ်ကြောင်းကို ဆိုလိုသည်။ သင်၏ စိတ်နှလုံးတွင် စာတန်နောက် သင်လိုက်သဖြင့် အဘယ်ကြောင့် ဤနေရာတွင် ထိုင်နေသေးသနည်း။ တရားဒေသနာကို သင် အဘယ်ကြောင့် နားထောင်နေသေးသနည်း။ ဤသည်မှာ လှည့်ဖြားခြင်းတွင် ပါဝင်ပတ်သက်ခြင်း မဟုတ်လော။ ဘုရားသခင်ကို ပြစ်မှားစော်ကာခြင်း မဟုတ်လော။ သင်သည် စာတန်က သွတ်သင်းခဲ့သည့် ရိုးရာများ၊ အယူသီးခြင်းများနှင့် ဘာသာရေး အယူအဆများကို အလွန် စွဲလမ်းသည့်အတွက် ယင်းတို့ဖြင့် တွယ်ငြိကာ ယင်းတို့နှင့် တာရှည်နှောင်ဖွဲ့နေဆဲ ဖြစ်သည့်အတွက် ဘုရားသခင်ကို သင် မယုံကြည်သင့်တော့ချေ။ သင်သည် ဗုဒ္ဓဘာသာဝင် ဘုန်းကြီးကျောင်းတွင် နေထိုင်သင့်သည်၊ အမွေ့နံ့သာထွန်းသင့်သည်၊ ကန်တော့သင့်သည်၊ ကံစမ်းမဲများနှိုက်ကာ ပိဋကတ်သုံးပုံကို ရွတ်ဆိုသင့်သည်။ သင်သည် ဘုရားအိမ်တော်တွင် ရှိမနေသင့်၊ ဘုရားနှုတ်ကပတ်တော်များကို နားမထောင်ထိုက်၊ သို့မဟုတ် ဘုရားသခင်၏ လမ်းပြမှုကို လက်မခံထိုက်ပေ။ ထို့ကြောင့် သင်သည် ဘုရားသခင်၏ နောက်လိုက်တစ်ဦးဖြစ်ကြောင်း ကြွေးကြော်သည့်အတွက် ဤမိသားစု ရိုးရာများ၊ အယူသီးခြင်းများနှင့် ဘာသာရေး အယူအဆများကို သင် လက်လွှတ်သင့်သည်။ သင်၏ ဘဝအခြေခံ နေနည်းများသည်ပင် ယင်းတို့က ရိုးရာနှင့် အယူသီးခြင်းများ ပါဝင်သရွေ့ ယင်းတို့ကို သင် လက်လွှတ်ကာ မဖက်တွယ်သင့်ပေ။ ဘုရားသခင် အစက်ဆုပ်ဆုံးမှာ နောက်ကွယ်တွင် အချို့သော အဓိပ္ပာယ်ကောက်ယူချက်များ ရှိသည့် ရိုးရာယဉ်ကျေးမှုနှင့် မိသားစုမှလာသော လူ့ရိုးရာများ၊ ပွဲတော်နေ့ရက်များ၊ အလေ့အထများနှင့် ရှင်သန်ခြင်းအတွက် စည်းမျဉ်းအချို့ ဖြစ်သည်။ ဥပမာအားဖြင့် လူအချို့သည် နတ်ဆိုးများကို တားဆီးကာကွယ်ရန် သုံးသည်ဟု ဆိုလျက် အိမ်တစ်အိမ်ဆောက်နေချိန်တွင် တံခါးထုပ်ပေါ်တွင် မှန်တစ်ချပ်ကို ထားရှိရလေသည်။ သင်သည် ဘုရားသခင်ကို ယုံကြည်သော်လည်း မကောင်းဆိုးဝါးများကို ကြောက်နေသေးသလော။ ဘုရားသခင်ကို သင် ယုံကြည်သောကြောင့် မကောင်းဆိုးများက အဘယ်သို့ သင့်ကို အလွယ်တကူ နှောင့်ယှက်နိုင်ကြသေးသနည်း။ သင်သည် အမှန်တကယ် ဘုရားသခင်ကို ယုံကြည်သူ အစစ်အမှန်တစ်ဦး ဖြစ်သလော။ တရုတ်နှစ်သစ်ကူးကာလအတောအတွင်းတွင် ကလေးတစ်ဦးဦးက “ကျွန်ုပ်သေလျှင်” သို့မဟုတ် “ကျွန်ုပ် မိခင်သေလျှင်”ဟူသကဲ့သို့သော ကံမကောင်းသည့် တစ်စုံတစ်ရာကို ပြောမိလျှင် ၎င်းတို့က “ဖတ် ဖတ်၊ ဖတ် ဖတ် ကလေးစကားများက တားမြစ်ချက်ကို မချိုးဖျက်နိုင်ပါ၊ ကလေးစကားများက တားမြစ်ချက်ကို မချိုးဖျက်နိုင်ပါ”ဟု ဆိုလျက် အမြန် လိုက်ပြောကြသည်။ ၎င်းတို့၏ စကားများ အမှန်တကယ် ဖြစ်လာမည်ကို ၎င်းတို့ သေအောင် ကြောက်ကြ၊ စိုးရွံ့ကြလေသည်။ သင်သည် အဘယ်ကြောင့် စိုးရွံ့သနည်း။ ထိုအရာ အမှန်တကယ် ဖြစ်လာလျှင်ပင် ဤလက်တွေ့အရှိတရားကို သင် လက်မခံဘဲ နေနိုင်မည်လော။ ထိုအရာကို သင် အတိုက်အခံလုပ်နိုင်မည်လော။ ထိုအရာကို ဘုရားသခင်ထံမှ သင် လက်ခံသင့်သည် မဟုတ်လော။ ဘုရားသခင်နှင့်ပတ်သက်၍ တားမြစ်ချက်များမရှိ၊ သမ္မာတရားနှင့် ကိုက်ညီသည့်အရာ၊ မကိုက်ညီသည့်အရာများသာ ရှိသည်။ ဘုရားသခင်ကို ယုံကြည်သူတစ်ဦးအနေဖြင့် မည်သည့် တားမြစ်ချက်ကိုမျှ သင် လိုက်နာစောင့်ထိန်းခြင်း မပြုသင့်ဘဲ ထိုအစား ဘုရားနှုတ်ကပတ်တော်များနှင့် သမ္မာတရား စည်းမျဉ်းများအတိုင်း ဤကိစ္စရပ်များကို ကိုင်တွယ်သင့်ပေသည်။

ယနေ့ မိတ်သဟာယတွင် မိသားစုများက ရိုးရာများ၊ အယူသီးခြင်းများနှင့် ဘာသာတရားတို့ကို လူတို့အထဲသို့ ပုံစံသွင်းပေးပုံနှင့် ဆက်စပ်သည့် အကြောင်းအရာများ ပါဝင်သည်။ ဤအကြောင်းအရာများနှင့်ပတ်သက်၍ ငါတို့ များစွာ မသိကောင်း မသိနိုင်ကြသော်လည်း မည်သည့် သဘောထားမျိုး သင် ထိန်းသိမ်းသင့်ပြီး ယင်းတို့ကို ဘုရားနှုတ်ကပတ်တော်များနှင့် စည်းမျဉ်းများအတိုင်း မည်သို့ သင် ချဉ်းကပ်သင့်သည်ဟူသည်တို့ကို မိတ်သဟာယမှတစ်ဆင့် သင့်ကို ပြောပြရန် လုံလောက်ပေသည်။ အနည်းဆုံးအနေဖြင့် သင် ထိန်းသိမ်းသင့်သည့် လက်တွေ့လုပ်ဆောင်မှုမှာ ဤအကြောင်းအရာများနှင့် ဆက်စပ်သည့် အရာကို လက်လွှတ်ရန်နှင့် သင်၏ စိတ်နှလုံးတွင် ယင်းတို့ကို မစွဲကိုင်ရန် သို့မဟုတ် ပုံမှန် ဘဝနေနည်းကဲ့သို့ မထိန်းသိမ်းရန် ဖြစ်သည်။ သင် အလုပ်သင့်ဆုံးသောအရာမှာ ယင်းတို့ကို လက်လွှတ်ကာ ယင်းတို့၏ နှောင့်ယှက်ခြင်း၊ သို့မဟုတ် ချည်နှောင်ခြင်း မခံရန် ဖြစ်သည်။ သင်၏ အသက်နှင့် သေခြင်း၊ ကံနှင့် ဘေးဒုက္ခတို့ကို ယင်းတို့ပေါ်အခြေခံ၍ သင် အကဲမဖြတ်သင့်သကဲ့သို့ ယင်းတို့ကို အခြေခံ၍ သင်၏ အနာဂတ် လမ်းကြောင်းကို သေချာပေါက် မရင်ဆိုင်သင့်၊ သို့မဟုတ် မရွေးချယ်သင့်သည်မှာ အမှန်ပင်ဖြစ်၏။ အပြင်ထွက်သည့်အခါ ကြောင်နက်တစ်ကောင်ကို သင် တွေ့ပြီး “ယနေ့သည် ကံအကြောင်းမလှဖြစ်မည်လော။ ကံခေသည့်အရာ တစ်စုံတစ်ခု ဖြစ်လိမ့်မည်လော”ဟု ပြောလျှင် ဤရှုထောင့်အမြင်သည် အဘယ်သို့နည်း။ (မမှန်ကန်ပါ။) ကြောင်တစ်ကောင်က သင့်ကို ဘာလုပ်နိုင်မည်နည်း။ ထိုအရာနှင့်ပတ်သက်၍ အယူသီးသည့် ဆိုရိုးများရှိလျှင်ပင် ဤအရာများသည် သင်နှင့် ဘာမျှ ပတ်သက်ခြင်းမရှိ။ ထို့ကြောင့် ကြောက်ရန် မလိုအပ်ပေ။ ကြောင်နက်တစ်ကောင် မဆိုထားနှင့်၊ ကျားနက်တစ်ကောင်ကိုပင်လျှင် မကြောက်နှင့်။ အရာရာသည် ဘုရားသခင်၏ လက်တွင်ရှိပြီး ကြောင်နက်တစ်ကောင် မဆိုထားနှင့် စာတန် သို့မဟုတ် မည်သည့်နတ်ဆိုးတစ်ကောင်ကိုမျှ သင် မကြောက်သင့်ပေ။ သင်၏ စိတ်နှလုံးတွင် မည်သည့်တားမြစ်ချက်မျှ မရှိလျှင်၊ သမ္မာတရားကိုသာ လိုက်စားကာ အရာရာသည် ဘုရားသခင်၏လက်တွင်ရှိကြောင်း ယုံကြည်လျှင်၊ ထိုအရာနှင့်ပတ်သက်၍ ဆိုရိုးအချို့ရှိလျှင်ပင်၊ သို့မဟုတ် ထိုအရာက သင့်ကို ကံအကြောင်းမလှသည့်အဖြစ် ဆောင်ကြဉ်းနိုင်လျှင်ပင် သင် စိုးရိမ်ရန် မလိုအပ်ပေ။ ဥပမာအားဖြင့် သင်၏ အိပ်ရာနံဘေးတွင် ဇီးကွက်တစ်ကောင် အော်မြည်နေသည်ကို သင် ရုတ်တရက်ကြားသည်။ တရုတ်ရိုးရာပုံပြင်တွင် “ဇီးကွက်အော်မြည်သံကို မကြောက်နှင့်၊ ဇီးကွက်ရယ်သံကို ကြောက်ပါ”ဟု ပြောထား၏။ ဤဇီးကွက်သည် အော်လည်းအော်နေသကဲ့သို့ ရယ်လည်းရယ်နေသည်။ ယင်းက သင့်ကို သေအောင် ကြောက်လန့်သွားစေပြီး သင်၏ စိတ်နှလုံးတွင် အနည်းငယ် ထိခိုက်လေသည်။ သို့ရာတွင် “ဖြစ်ဖို့ အလားအလာ ရှိသည့်အရာ ဖြစ်လိမ့်မည်ဖြစ်ပြီး ဖြစ်ဖို့ အလားအလာ မရှိသည့်အရာကို ဘုရားသခင်က ခွင့်ပြုလိမ့်မည် မဟုတ်။ ငါသည် ဘုရားသခင်၏ လက်ထဲတွင်ရှိသကဲ့သို့ အခြားအရာရာတိုင်းသည်လည်း ရှိသည်။ ဤအရာဖြင့် ငါ မစိုးရွံ့ပါ၊ သို့မဟုတ် ထိခိုက်ခြင်း မရှိပါ။ အသက်ရှင်သင့်သည့်အတိုင်း ငါ အသက်ရှင်မည်၊ သမ္မာတရားကို လိုက်စားမည်၊ ဘုရားနှုတ်ကပတ်တော်များကို လက်တွေ့လုပ်ဆောင်ပြီး ဘုရားသခင်၏ စီစဉ်ညွှန်ကြားမှုများ အားလုံးကို ကျိုးနွံနာခံမည်။ ဤအရာ မည်သည့်အခါတွင်မျှ မပြောင်းလဲနိုင်ပါ”ဟု ခဏ ဆင်ခြင်စဉ်းစားကြည့်လော့။ မည်သည့်အရာကမျှ သင့်ကို မနှောင့်ယှက်နိုင်သည့်အခါ ယင်းမှာ မှန်ကန်ပေသည်။ တစ်နေ့ သင့်ထံတွင် အိပ်မက်ဆိုးတစ်ခု မက်လျှင်၊ သင်၏ သွားများ ကျွတ်ထွက်လျှင်၊ သင် ဆံပင်များ ကျွတ်ထွက်လျှင်၊ ပန်းကန်လုံးတစ်ခုကို သင် ခွဲလိုက်လျှင်၊ မိမိကိုယ်ကို သေသည်ကို မြင်ရပြီး အိပ်မက်တစ်ခုတည်းတွင် အခြားမကောင်းသည့်အရာ မှန်သမျှအားလုံး တစ်ပြိုင်နက် ဖြစ်လျှင် ဤဖြစ်ရပ်များထဲမှ တစ်ခုမျှ သင့်အတွက် ကောင်းသည့် နိမိတ်မဟုတ်လျှင် သင် မည်သို့ တုံ့ပြန်လိမ့်မည်နည်း။ သင် စိတ်ဓာတ်ကျလိမ့်မည်လော။ သင် စိတ်ပျက်လိမ့်မည်လော။ စိတ်ထိခိုက်ရလိမ့်မည်လော။ ယခင်က သင်သည် တစ်လ သို့မဟုတ် နှစ်လကြာ စိတ်ပျက်ကောင်း စိတ်ပျက်ခဲ့မည်ဖြစ်ကာ နောက်ဆုံးတွင် မည်သည့်အရာမျှ မဖြစ်ခဲ့သောကြောင့် သက်ပြင်းမောတစ်ခုကို သင် ချနိုင်ခဲ့သည်။ သို့သော် ယခုတွင် သင်သည် အနည်းငယ်မျှသာ စိတ်အနှောင့်အယှက်ဖြစ်မိပြီး ဘုရားလက်ထဲတွင် အရာရာ ရှိကြောင်း သင် စဉ်းစားမိသည်နှင့်တစ်ပြိုင်နက် သင်၏ စိတ်နှလုံးက အလျင်အမြန် တည်ငြိမ်သွားသည်။ သင်သည် ဘုရားသခင်ရှေ့မှောက်သို့ ကျိုးနွံနာခံတတ်သည့် သဘောထားဖြင့် လာပြီး ဤသည်မှာ မှန်ကန်ပေသည်။ ဤမကောင်းသည့် နိမိတ်များက အမှန်တကယ် မကောင်းသည့်အရာ တစ်စုံတစ်ခု ဖြစ်ပျက်စေလျှင်ပင် ဖြေရှင်းရန် နည်းလမ်းတစ်ခုရှိ၏။ သင် မည်သို့ ဖြေရှင်းနိုင်သနည်း။ မကောင်းသည့်အရာများသည်လည်း ဘုရားသခင်၏ လက်ထဲတွင် ရှိသည် မဟုတ်လော။ ဘုရားသခင်၏ ခွင့်ပြုချက်မရှိဘဲနှင့် စာတန်နှင့် နတ်ဆိုးများသည် သင့်ခန္ဓာကိုယ်ပေါ်ရှိ ဆံပင်တစ်ပင်ကိုပင် မထိခိုက်နိုင်ပေ။ အထူးသဖြင့် သေရေးရှင်ရေးနှင့်ပတ်သက်သည့် ကိစ္စရပ်များတွင် ဆုံးဖြတ်ရန်မှာ ၎င်းတို့၏ သဘောအတိုင်း မဟုတ်ပေ။ ဘုရားသခင်၏ ခွင့်ပြုချက်မရှိဘဲနှင့် ဤကိစ္စကြီးငယ်တို့သည် ဖြစ်ပျက်လိမ့်မည် မဟုတ်။ ထို့ကြောင့် တစ်ညတွင် အိပ်မက်၌ မည်သည့် မကောင်းသော ဖြစ်စဉ်များကို သင် မျက်မြင် ကြုံတွေ့ရသည်ဖြစ်စေ၊ သင်၏ ခန္ဓာကိုယ်တွင် မူမမှန်သည့် အရာတစ်ခုခု ခံစားကောင်း ခံစားရနိုင်သည်ဖြစ်စေ မစိုးရိမ်နှင့်၊ စိတ်မသက်မသာဖြစ်နှင့်၊ ပြီးလျှင် ရှောင်ရှားရန်၊ ငြင်းပယ်ရန် သို့မဟုတ် အတိုက်အခံလုပ်ရန် သေချာပေါက် မစဉ်းစားနှင့်။ ဤအန္တရာယ်များကို ရှောင်ရှားရန် ဗူးဒူးအရုပ်များ၊ နတ်မေးခြင်း၊ ကံစမ်းမဲများ နှိုက်ခြင်း၊ ဗေဒင်ဟောခြင်း သို့မဟုတ် အွန်လိုင်း သတင်းအချက်အလက်များကို ရှာဖွေခြင်းတို့ကဲ့သို့သော လူ့နည်းစနစ်များကို အသုံးပြုရန် မကြိုးစားနှင့်။ ထိုအရာတစ်ခုမျှ မလိုအပ်ပေ။ ငွေရေးကြေးရေး ချွတ်ခြုံကျသွားခြင်း၊ သင်၏ စတော့များထိုးကျခြင်း၊ သင်၏ စီးပွားရေးလုပ်ငန်းကို အခြားသူတို့က သိမ်းခြင်း၊ စုဝေးပွဲတစ်ခုအတောအတွင်း အစိုးရ၏ ဖမ်းဆီးမှုခံရခြင်း၊ ဧဝံဂေလိ ဖြန့်နေစဉ် တိုင်ကြားခံရခြင်း စသည်တို့ကဲ့သို့သော မကောင်းသည့် တစ်စုံတစ်ရာ အမှန်တကယ် ဖြစ်ပျက်လိမ့်မည်ကို သင်၏အိပ်မက်က ညွှန်ပြခြင်း ဖြစ်နိုင်သည်။ သို့ဆိုလျှင် ဘာအရေးနည်း။ အရာရာသည် ဘုရားသခင်၏ လက်ထဲတွင် ရှိ၏။ မကြောက်ရွံ့နှင့်။ မပူပန်နှင့်၊ ဝမ်းနည်းကြေကွဲခြင်း မရှိနှင့်၊ ပြီးလျှင် မဖြစ်သေးသည့် မကောင်းသော အရာတစ်ခုခုကို မကြောက်နှင့်။ ထို့အပြင် မကောင်းသည့် အရာတစ်ခုခု ဖြစ်ပွားခြင်းကို တကယ်ကို အတိုက်အခံ မလုပ်နှင့်၊ မဆန့်ကျင်နှင့်။ အဖန်ဆင်းခံတစ်ဦး လုပ်ဆောင်သင့်သည့်အရာကို လုပ်ဆောင်လော့၊ အဖန်ဆင်းခံတစ်ဦးအနေဖြင့် သင် ဖြည့်ဆည်းသင့်သည့် တာဝန်များနှင့် ဝတ္တရားများကို ဖြည့်ဆည်းပြီး အဖန်ဆင်းခံတစ်ဦး ရှိသင့်သည့် နေရာနှင့် ရှုထောင့်အမြင်တို့ကို ယူလော့။ ဤသည်မှာ အမှုအရာများကို ရင်ဆိုင်နေရချိန် လူတိုင်း ရှိသင့်သည့် သဘောထား ဖြစ်သည်။ ဆိုလိုသည်မှာ ညည်းညူခြင်းမရှိဘဲ သူ၏ စီစဉ်ညွှန်ကြားမှုများကို လက်ခံခြင်းနှင့် ကျိုးနွံနာခံခြင်းအပြင် အမှုအရာများကို ပုံအပ်ထားခြင်းတို့ ဖြစ်သည်။ ဤသို့ဖြင့် မည်သည့် ဘာသာရေး၊ ရိုးရာ သို့မဟုတ် အယူသီးသည့် ဆိုရိုးတစ်ခုမျှ သို့မဟုတ် အကျိုးဆက်တစ်ခုမျှသည် သင့်အတွက် ပြဿနာဖြစ်လိမ့်မည်မဟုတ်သကဲ့သို့ မည်သည့် အနှောင့်အယှက်မျှ ဖြစ်စေလိမ့်မည် မဟုတ်ပေ။ သင်သည် အမှောင်စွမ်းအား သို့မဟုတ် စာတန်၏ အတွေးတစ်ခုတလေ၏ ထိန်းချုပ်ခြင်းကို မခံရဘဲ စာတန်၏ တန်ခိုးအာဏာအောက်မှလည်းကောင်း၊ အမှောင်စွမ်းအားမှလည်းကောင်း အမှန်တကယ် ထွက်လာလိမ့်မည်။ သင်၏ အတွေးများ၊ သင်၏ ဝိညာဉ်၊ သင်၏ ဖြစ်တည်မှုတစ်ခုလုံးကို ဘုရားနှုတ်ကပတ်တော်များက သိမ်းပိုက်ကာ ရယူလိမ့်မည် ဖြစ်သည်။ ဤသည်မှာ လွတ်လပ်မှုဖြစ်သည် မဟုတ်လော။ (ဟုတ်ပါသည်။) ဤသည်မှာ ပြီးပြည့်စုံသည့် လွတ်လပ်မှု၊ လွတ်မြောက်ခြင်းနှင့် လွတ်လပ်မှုတွင် အသက်ရှင်ခြင်းနှင့် လူသား ပုံသဏ္ဌာန်ရှိခြင်း ဖြစ်သည်။ ကောင်းလိုက်လေခြင်း။

ယနေ့ မိတ်သဟာယတွင် ပါဝင်သည့် အကြောင်းရာသည် အခြေခံအားဖြင့် ဤအရာဖြစ်၏။ ဥပမာအားဖြင့် အချို့သော နာမကျန်းမှုများကို တွေ့ကြုံနေရချိန် မည်သည့် အစားအစာကို မစားရမည်ဆိုသည်နှင့် လူအချို့သည် ကိုယ်တွင်းပိုင်း အပူလွန်ကဲလေ့ရှိသောကြောင့် စပ်သည့်အစားအစာကို မစားနိုင်ကြဟူသည့် နေ့စဉ်ဘဝ အလေ့အထများတွင်ရှိသည့် အချို့သော တားမြစ်ချက်များအတွက်မူ ဤအရာများတွင် အကြင်သူ လျှောက်သည့်လမ်းကြောင်းများ ပါဝင်ရန် မဆိုထားနှင့်၊ အကြင်သူ ကျင့်ကြံပြုမူပုံ သို့မဟုတ် အတွေးများနှင့် ရှုထောင့်အမြင်များ တစ်ခုတလေမျှ ပါဝင်ခြင်းမရှိပေ။ ဤသည်တို့မှာ ငါတို့ မိတ်သဟာယ၏ နယ်ပယ်အတွင်းတွင် မရှိပေ။ မိသားစု ပုံစံသွင်းပေးခြင်း ပါဝင်သည့် ငါတို့မိတ်သဟာယ၏ အကြောင်းအရာသည် လူတို့၏ အတွေးများနှင့် ရှုထောင့်များ၊ ၎င်းတို့၏ ပုံမှန် ဘဝနေနည်းများနှင့် အသက်ရှင်ခြင်းအတွက် စည်းမျဉ်းများအပြင် အမျိုးမျိုးသော အရာများအပေါ် ၎င်းတို့၏ အတွေးများ၊ ရှုထောင့်များ၊ အနေအထားများသာမက ရှုထောင့်အမြင်များနှင့် ပတ်သက်ပေသည်။ ကဏ္ဍတိုင်းတွင်ရှိသည့် ဤမမှန်ကန်သည့် အတွေးများ၊ ရှုထောင့်များနှင့် သဘောထားများကို ဖြေရှင်းခြင်းအားဖြင့် လူတစ်ဦးချင်းအတွက် နောက်ထပ် ဝင်ရောက်ရမည့်အရာမှာ အမှုအရာများအပေါ် မှန်ကန်သည့် အတွေးများ၊ ရှုထောင့်များ၊ သဘောထားများနှင့် ရှုထောင့်အမြင်များကို ရှာဖွေကာ လက်ခံရန် ဖြစ်သည်။ ကောင်းပေပြီ၊ ယနေ့ အကြောင်းအရာနှင့်ပတ်သက်၍ မိတ်သဟာယအတွက် ထိုမျှသာ ဖြစ်သည်။ နှုတ်ဆက်ပါသည်။

၂၀၂၃ ခုနှစ်၊ မတ်လ ၂၅ ရက်

အောက်ခြေမှတ်စု(များ)-

က။ တိုင်ဆွီးသည် တိုင်ဆွီးဘုရား၏ အတိုကောက် ဖြစ်သည်။ တရုတ် နက္ခတ်ဗေဒင်တွင် တိုင်ဆွီးဆိုသည်မှာ နှစ်ကာလကို စောင့်ကြပ်သည့် ဘုရားဟု ဆိုလိုသည်။ တိုင်ဆွီးက နှစ်တစ်နှစ်၏ ကံများအားလုံးကို အုပ်စိုးသည်။

ခ။ မူရင်းစာသားတွင် “တစ်ချိန်လုံး ချမ်းသာကြွယ်ဝခြင်းဟု ဆိုလိုသည့်...တရုတ်မန်ဒရင်းဘာသာစကားဖြင့် ယင်း၏ အသံထွက်မှာ နံပါတ် ၁၊ ၆၊ ၈ တို့နှင့် ဆင်တူပေ” ဆိုသည့် စကားစု မပါဝင်ပါ။


သမ္မာတရားကို လိုက်စားရန်နည်းလမ်း (၁၆)

သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း

၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

ဂ။ မိမိ၏ မိသားစုမှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

၂။ မိမိ၏ မိသားစုမှ ပုံစံသွင်းခြင်းကို လက်လွှတ်ခြင်း

ခ။ ရိုးရာများ၊ အယူသီးမှုများ၊ ဘာသာတရားများနှင့်ပတ်သက်၍ မိမိ၏ မိသားစုမှ ပုံစံသွင်းခြင်း

ပြီးခဲ့သည့် စုဝေးပွဲတွင် မည်သည့်အရာကို မိတ်သဟာယပြုခဲ့သနည်း။ (ပြီးခဲ့သည့် စုဝေးပွဲတွင် အဓိကအားဖြင့် ရိုးရာ၊ အယူသီးခြင်း၊ ဘာသာတရားတို့နှင့်စပ်လျဉ်း၍ ကိုယ့်မိသားစု၏ ပုံစံသွင်းပေးခြင်းကို လက်လွှတ်ခြင်းနှင့်ပတ်သက်ပြီး ဘုရားသခင် မိတ်သဟာယပြုခဲ့ပါသည်။ “ထွက်ခွာခြင်းအတွက် ဖက်ထုပ်၊ ပြန်ရောက်လာခြင်းအတွက် ခေါက်ဆွဲ” ဆိုသည်နှင့် “ဘယ်ဘက် မျက်ခမ်းလှုပ်ခြင်းက ကံကောင်းခြင်း နိမိတ်ဖြစ်သော်လည်း ညာဘက်မျက်ခမ်းလှုပ်ခြင်းက ကံဆိုးခြင်း နိမိတ်ဖြစ်သည်” ဟူသကဲ့သို့သော အယူသီးသည့် ဆိုရိုးအချို့အပြင် တရုတ်နှစ်သစ်ကူး၊ အခြားအခါကြီးရက်ကြီးများနှင့် သက်ဆိုင်သည့် ရိုးရာထုံးတမ်းအစဉ်အလာအချို့က လူတို့အပေါ် ရှိသည့် သက်ရောက်မှုနှင့်ပတ်သက်၍ ဘုရားသခင်က အသေးစိတ် မိတ်သဟာယပြုခဲ့သည်။ တစ်ချိန်တည်းတွင် ကျွန်ုပ်တို့အတွက် ဤရိုးရာ၊ အယူသီးသော ဆိုရိုးများနှင့် အလေ့အထများကို ချဉ်းကပ်ရန် မှန်ကန်သည့် နည်းလမ်းနှင့်ပတ်သက်၍ ဘုရားသခင် မိတ်သဟာယပြုခဲ့ပါသည်။ ယင်းမှာ အချို့သော အဖြစ်အပျက်များ ဧကန်အမှန် ဖြစ်ပွားလိမ့်မည် ဖြစ်ကြောင်း ယုံကြည်ရန်ဖြစ်သော်လည်း အရာခပ်သိမ်းသည် ဘုရားသခင်လက်ထဲတွင် ရှိကြောင်းကိုလည်း ယုံကြည်ခြင်း ဖြစ်သည်။ ဤဆိုရိုးများက မည်သည့်အရာကို ညွှန်ပြကောင်း ညွှန်ပြနိုင်သည်ဖြစ်စေ၊ သို့မဟုတ် မည်သည့် အဖြစ်အပျက်များ ဖြစ်ကောင်းဖြစ်နိုင်သည်ဖြစ်စေ လက်ခံကာ ကျိုးနွံနာခံသည့် သဘောထားတစ်ခုကို ကျွန်ုပ်တို့အားလုံး ခံယူရမည်ပြီး ဘုရားသခင်၏ စီစဉ်ညွှန်ကြားမှုများနှင့် အစီအစဉ်များကို နာခံနိုင်ရမည်ဖြစ်သည်။) ဤသည်တို့မှာ ပြီးခဲ့သည့် စုဝေးပွဲတွင် ငါတို့ မိတ်သဟာယ၏ အခြေခံ အကြောင်းအရာများဖြစ်သည်။ လူတို့အား မိသားစုများက ပုံစံသွင်းပေးသည့် ရိုးရာများ၊ အယူသီးခြင်းများ၊ ဘာသာတရားများနှင့် ဆက်စပ်သော အကြောင်းအရာအရ လူတို့အနေဖြင့် မိမိတို့၏ နေ့စဉ်ဘဝများတွင် ကြုံရသည့် အချို့သော အရာများနှင့်ပတ်သက်၍ ငါတို့ အသေးစိတ် မိတ်သဟာယပြုခဲ့ကြသည်။ ငါတို့၏ မိတ်သဟာယတွင် ပါဝင်သော အကြောင်းအရာသည် ငါတို့အားလုံး အကျွမ်းတဝင်ရှိသည့် တရုတ်လူမျိုးများ၏ နေ့စဉ်ဘဝများတွင် ပါဝင်သော ရိုးရာများ၊ အယူသီးခြင်းများနှင့် ဘာသာတရားများကိုသာ ခြုံငုံမိပြီး တိုင်းနိုင်ငံတိုင်းနှင့် လူမျိုးတိုင်းကို ကိုယ်စားမပြုသော်လည်း ဒေသအမျိုးမျိုးနှင့် မျိုးနွယ်အမျိုးမျိုးကြားတွင် အသက်ရှင်ကြသည့် လူတို့က ဖက်တွယ်သော ရိုးရာများ၊ အယူသီးခြင်းများနှင့် ဘာသာတရားများသည် သဘာဝအားဖြင့် ဤအရာများနှင့် တူညီပေသည်။ ၎င်းတို့အားလုံးသည် မိမိတို့၏ ဘိုးဘေးများမှ လက်ဆင့်ကမ်းလာပြီး ဖြစ်သည့် အချို့သော ရိုးရာများ၊ အသက်ရှင်ခြင်း အလေ့အထများနှင့် အယူသီးသော ဆိုရိုးများကို လိုက်နာစောင့်ထိန်းကြ၏။ ဤအယူသီးသော အရာများသည် လူတို့၏ စိတ်များနှင့်ပတ်သက်၍ စိတ်ဓာတ်ရေးရာ သက်ရောက်မှုတစ်ခုဖြစ်သည်ဖြစ်စေ၊ မဖြစ်သည်ဖြစ်စေ တိုတိုပြောရပါက ယင်းတို့သည် ဓမ္မဓိဋ္ဌာန်ကျကျ စစ်မှန်လျှင် ယင်းတို့အပေါ် သင်တို့၏ သဘောထားမှာ ဤအယူသီးမှုများနောက်ကွယ်ရှိ အဓိက အတွေး သို့မဟုတ် အနှစ်သာရကို ရှင်းလင်းစွာ သတိပြုမိခြင်း ဖြစ်သင့်ပေသည်။ တစ်ချိန်တည်းတွင် ယင်းတို့၏ လွှမ်းမိုးမှု သို့မဟုတ် နှောင့်ယှက်ခြင်းကို သင် မခံသင့်ပေ။ ထိုအစား လူတို့နှင့်ပတ်သက်သည့် အရာရာတိုင်းသည် ဘုရားသခင်၏ လက်ထဲတွင်ရှိကြောင်း၊ လူတို့ကို ကြိုးကိုင်ခြယ်လှယ်သည်မှာ အယူသီးမှုများမဟုတ်ကြောင်းအပြင် လူတို့၏ ကံကြမ္မာများ သို့မဟုတ် ၎င်းတို့၏ နေ့စဉ်ဘဝများကို ဆုံးဖြတ်ပေးသည်မှာ သေချာပေါက် အယူသီးမှုများမဟုတ်ကြောင်းကို သင် ယုံကြည်သင့်သည်။ အယူသီးခြင်းများက စစ်မှန်သည်ဖြစ်စေ၊ မစစ်မှန်သည်ဖြစ်စေ၊ ယင်းတို့သည် ထိရောက်သည်ဖြစ်စေ၊ စစ်မှန်သည်ဖြစ်စေ၊ မည်သို့ဆိုစေ ထိုသို့သော ကိစ္စရပ်များကို ကိုင်တွယ်ဖြေရှင်းသည့်အခါ လူတို့သည် သမ္မာတရားနှင့် ကိုက်ညီသည့် စည်းမျဉ်းတစ်ခု ရှိသင့်ပေသည်။ ၎င်းတို့သည် ဤအယူသီးခြင်းများ၏ ညှို့ယူဖမ်းစားခြင်း သို့မဟုတ် ထိန်းချုပ်ခြင်း မခံရသင့်သကဲ့သို့ ယင်းတို့ကို ၎င်းတို့လိုက်စားမှု၏ ပုံမှန် ရည်မှန်းချက်များ သို့မဟုတ် စည်းမျဉ်းများအား ၎င်းတို့၏ လက်တွေ့လုပ်ဆောင်မှုကို သေချာပေါက် ဝင်ရောက်စွက်ဖက်ခွင့် မပေးသင့်ပေ။ ရိုးရာ၊ အယူသီးခြင်းအပြင် ဘာသာရေးတို့နှင့်ဆိုင်သည့် အကြောင်းအရာများထဲတွင် အယူသီးခြင်းသည် လူတို့၏ ဘဝများ၊ အတွေးများနှင့် အမျိုးမျိုးသော ကိစ္စရပ်များနှင့်ပတ်သက်သည့် ရှုထောင့်အမြင်များအပေါ် အကြီးမားဆုံး ဝင်ရောက်စွက်ဖက်မှုကို ဖြစ်ပေါ်စေပြီး အကြီးမားဆုံး လွှမ်းမိုးမှု ရှိလေသည်။ ယေဘုယျအားဖြင့် လူတို့သည် ဤအယူသီးသော ဆိုရိုးများနှင့် သတ်မှတ်ချက်များကို မစွန့်ဝံ့ကြသကဲ့သို့ ဤအယူသီးမှုများက ဖန်တီးသည့် ဘဝပြဿနာများက မည်သည့်အခါတွင်မျှ ပြေလည်မသွားပေ။ လူတို့အနေဖြင့် မိမိတို့၏ နေ့စဉ်ဘဝများတွင် ဤအယူသီးသော အဆိုများ၏ အချုပ်အနှောင်များကို မကျော်လွှားဝံ့ရသည့် အချက်က ၎င်းတို့အနေဖြင့် ဘုရားသခင်၌ လုံလောက်သည့် ယုံကြည်ခြင်း မရှိသေးကြောင်းကို သက်သေပြပေသည်။ ၎င်းတို့သည် အရာခပ်သိမ်းအပေါ် ဘုရားသခင်၏ အချုပ်အခြာအာဏာရှိခြင်းနှင့် လူသားမျိုးနွယ်၏ ကံကြမ္မာအပေါ် သူ၏ အချုပ်အခြာအာဏာရှိခြင်း အမှန်တရားကို အမှန်တကယ် မရိပ်စားကြသေးပေ သို့မဟုတ် မှန်ကန်တိကျစွာ နားမလည်ကြသေးပေ။ ထို့ကြောင့် လူတို့သည် အယူသီးသော ဆိုရိုးတစ်ခု သို့မဟုတ် အယူသီးခြင်းနှင့် ဆက်စပ်သည့် ခံစားချက်အချို့ကို ကြုံရသည့်အခါ မလှုပ်သာအောင် ထိန်းချုပ်ထားခြင်းကို ခံကြရလိမ့်မည်ဖြစ်သည်။ အထူးသဖြင့် သေရေးရှင်ရေး၊ ၎င်းတို့၏ ရှေ့ရေးများ သို့မဟုတ် မိမိတို့ ချစ်ခင်ရသူများ၏ သေရေးရှင်ရေးတို့နှင့် ဆက်စပ်သည့် အဓိက အဖြစ်အပျက်များ ပါဝင်ပတ်သက်သည့်အခါ လူတို့သည် အယူသီးသော တားမြစ်ချက်များနှင့် အဆိုများဟုခေါ်သည့် ဤအရာများ၏ ချုပ်နှောင်မှုကို သာ၍ပင် ခံရကြပြီး အတော်အတန်များသော အတိုင်းအတာတစ်ခုအထိ ရုန်းထွက်လွတ်မြောက်အောင် ကြိုးစားအားထုတ်နိုင်စွမ်း မရှိကြချေ။ တားမြစ်ချက်တစ်ခု ချိုးဖောက်မိပြီး ထိုအရာ အမှန်တကယ် ဖြစ်လာမည်ကိုလည်းကောင်း၊ ကံအကြောင်း မလှသည့် ဖြစ်ရပ်တစ်ခုခု ၎င်းတို့ ကြုံရမည်ကိုလည်းကောင်း၊ ပြီးလျှင် ၎င်းတို့ထံ မကောင်းသည့်အရာ တစ်စုံတစ်ခု ဖြစ်ပျက်မည်ကိုလည်းကောင်း စဉ်ဆက်မပြတ် ကြောက်ရွံ့နေကြသည်။ အယူသီးခြင်းနှင့် ပတ်သက်လာသည့်အခါ လူတို့သည် ပြဿနာ၏ အနှစ်သာရကို အမြဲ မရိပ်စားနိုင်ကြဘဲ အယူသီးသော အဆိုမျိုးစုံ၏ အချုပ်နှောင်များကို ချိုးဖျက်နိုင်စွမ်း သာ၍ပင် လျော့နည်းကြလေသည်။ လူတို့၏ ဘဝများအပေါ် အယူသီးခြင်းက ရှိသည့် လွှမ်းမိုးမှုကိုလည်း ၎င်းတို့ မရိပ်စားနိုင်ကြသည်မှာ အမှန်ဖြစ်၏။ လူသား အပြုအမူနှင့်ဆိုင်သော ရှုထောင့်အမြင်မှလည်းကောင်း၊ အယူသီးမှုများနှင့် ပတ်သက်သည့် လူတို့၏ အတွေးများနှင့် အမြင်များမှလည်းကောင်း ကြည့်လျှင် ၎င်းတို့ အတွေးများ၏ အသိနှင့် ရှုထောင့်အမြင်တို့သည် ကြီးမားသည့် အတိုင်းအတာတစ်ခုအထိ စာတန်၏ ဒုက္ခပေးခြင်းခံရဆဲဖြစ်ပြီး ရုပ်ဝတ္ထုလောက ပြင်ပမှ မမြင်နိုင်သည့် အင်အားစုတစ်မျိုး၏ ထိန်းချုပ်ခြင်းကို ခံရဆဲ ဖြစ်သည်။ ထို့ကြောင့် လူတို့အနေဖြင့် ဘုရားသခင်နောက်လိုက်ပြီး သူ၏ နှုတ်ကပတ်တော်များကို လက်ခံကြလင့်ကစား ၎င်းတို့၏ ရှေ့ရေးများ၊ သေရေးနှင့်ရှင်ရေးအပြင် ၎င်းတို့၏ ရပ်တည်မှုနှင့် ဆက်စပ်သည့် အယူသီးသော ဆိုရိုးများ၏ ထိန်းချုပ်ခြင်းခံကြရဆဲဖြစ်သည်။ ဆိုလိုသည်မှာ ၎င်းတို့ အတွေးများ အတွင်းနက်နက်တွင် ဤအယူသီးသည့် အဆိုများက အမှန်တကယ် စစ်မှန်သည်ဟု ယုံကြည်ကြဆဲဖြစ်၏။ ဤအရာကို ယုံကြည်ခြင်းသည် ၎င်းတို့အတွက် မည်သည့်အရာကို ဆိုလိုသနည်း။ လူတို့သည် ၎င်းတို့၏ ကံကြမ္မာများကို ဘုရားလက်တော်က အုပ်စိုးကာ စီစဉ်ညွှန်ကြားသည်ဟု အမှန်တကယ် အသိအမှတ်ပြုခြင်းထက် ဤအယူသီးမှုများ၏ နောက်ကွယ်ရှိ မမြင်နိုင်သည့် လက်သည်းများ၏ ထိန်းချုပ်ခြင်းကို ခံနေရဆဲဖြစ်သည်ဟု ဆိုလိုပေသည်။ ၎င်းတို့သည် မိမိတို့၏ ကံကြမ္မာများကို ဘုရားလက်ထဲ ထားရှိခြင်းအား အပြည့်အဝ ဝမ်းသာပျော်ရွှင်ခြင်း သို့မဟုတ် စိတ်အေးချမ်းသာခြင်းမရှိဘဲ၊ ထို့ထက် စာတန်၏ ထိန်းချုပ်ခြင်းကို အလိုအလျောက်ခံနေကြသည်ဟုလည်း ဆိုလိုပေသည်။ ဥပမာအားဖြင့် စီးပွားရေးလုပ်ငန်း ပုံမှန်လုပ်သည့် လူများ၊ မကြာခဏ ခရီးသွားသည့်လူများနှင့် မျက်နှာဖတ်၍ ဗေဒင်ကြည့်ခြင်း၊ သဘာဝစွမ်းအင်ကြီး ရှစ်ခုနှင့် အိုင်ချင်းဂမ္ဘီရကျမ်း၊ ယင်နှင့် ယန် လေ့လာမှုများနှင့် အလားတူအရာများကဲ့သို့သော အယူသီးသည့် လုပ်ဆောင်ချက်များနှင့် ဆိုရိုးများကို အတော်အတန် ယုံကြည်တတ်သည့်လူများ၏ နေ့စဉ်ဘဝများ၊ ရှင်သန်ခြင်း စည်းမျဉ်းများ၊ အယူအဆများ စသည်တို့သည် ဤအယူသီးခြင်းများ၏ အပြင်းအထန် လွှမ်းမိုးခြင်း၊ ထိန်းချုပ်ခြင်းနှင့် ကြိုးကိုင်ခြယ်လှယ်ခြင်းတို့ကို ခံရကြလေသည်။ ဆိုလိုသည်မှာ မည်သည့်အရာကို ၎င်းတို့ လုပ်ဆောင်သည်ဖြစ်စေ အယူသီးခြင်းမှလာသည့် အယူအဆဆိုင်ရာ အခြေခံအကြောင်းရင်းတစ်ခု ရှိရန် လိုအပ်သည်။ ဥပမာအားဖြင့် ၎င်းတို့ အပြင်ထွက်သည့်အခါ ပြက္ခဒိန်တွင် မည်သည့်အရာ ပြောထားသည်ဆိုသည်နှင့် တားမြစ်ချက်တစ်ခုခု ရှိမရှိဆိုသည်တို့ကို ၎င်းတို့ ကြည့်ရမည်ဖြစ်သည်။ စီးပွားရေးလုပ်ငန်း ဦးစီးဦးရွက်ပြုသည့်အခါ၊ စာချုပ်များကို လက်မှတ်ထိုးသည့်အခါ၊ အိမ်များကို ဝယ်သည့်အခါ၊ သို့မဟုတ် ရောင်းသည့်အခါ၊ စသည်တို့ကို လုပ်ဆောင်သည့်အခါ ထိုနေ့တွင် ၎င်းတို့သည် ပြက္ခဒိန်မှ အကြံဉာဏ်ကို လုံးဝ ရယူကြရသည်။ အကြံဉာဏ်မယူလျှင် ၎င်းတို့ စိတ်မချနိုင်ဖြစ်ပြီး မည်သည့်အရာဖြစ်မည်ကို မသိကြချေ။ ပြက္ခဒိန်မှ အကြံဉာဏ်ရယူပြီးသည့်နောက် ပြုမူဆောင်ရွက်ကာ ဆုံးဖြတ်ချက်များချသည့်အခါတွင်သာ စိတ်ချနိုင်ကြပြီး စိတ်အေးချမ်းမှု ရှိကြလေသည်။ ထို့အပြင် တားမြစ်ချက်အချို့ ၎င်းတို့ ချိုးဖျက်မိသည့် အကျိုးဆက်အနေဖြင့် မကောင်းသည့်အရာ အနည်းငယ် ဖြစ်ပျက်သောကြောင့် ဤအယူသီးခြင်းများက စစ်မှန်သည်ဟူသော ၎င်းတို့၏ အသိနှင့် ယုံကြည်မှုတို့သည် နောက်ပိုင်းတွင် သာ၍ ခိုင်မာလာပြီး ဤအယူသီးခြင်းများ၏ ချည်နှောင်မှုကို ခံလာရကြလေသည်။ လူတို့၏ ကံကြမ္မာများ၊ ရှေ့ရေးများအပြင် သေရေးရှင်ရေးတို့ကို အယူသီးသော ဆိုရိုးများက ထိန်းချုပ်ထားပြီး မမြင်ရသည့် ထူးခြားဆန်းပြားသော လောကတွင် မမြင်နိုင်သည့် ကြီးမားသောလက်က ၎င်းတို့၏ ကိုယ်ပိုင် ရှေ့ရေးများကိုလည်းကောင်း၊ ၎င်းတို့ကိုယ်တိုင်၏ သေရေးရှင်ရေးတို့ကိုလည်းကောင်း ထိန်းချုပ်နေသည်ဟု သာ၍ပင် ခိုင်မာစွာ ယုံကြည်ကြလေသည်။ ထို့ကြောင့် ၎င်းတို့သည် ဘုရားသခင်ကို ယုံကြည်ပြီးနောက်တွင် လူတို့၏ ကံကြမ္မာများက ဘုရားလက်ထဲတွင် ရှိသည်ဟု နှုတ်ဖြင့်ဝန်ခံကာ ယုံကြည်ကြသော်လည်း ၎င်းတို့၏ စိတ်နှလုံး အတွင်းနက်နက် နေရာများတွင် အယူသီးသည့် အဆိုအမျိုးမျိုး၏ နှောင့်ယှက်ခြင်းနှင့် ထိန်းချုပ်ခြင်းတို့ကို မကြာခဏ အမှတ်တမဲ့ ခံရသည့်အတိုင်းအတာအထိ အယူသီးသည့် ဆိုရိုးများအားလုံး၊ အထူးသဖြင့် မိမိတို့၏ ဘဝများ၊ ရှင်သန်မှုတို့နှင့် နီးကပ်စွာ ဆက်စပ်သည့်အရာများကို ပြင်းထန်စွာ ယုံကြည်ကြလေသည်။ လူအချို့သည် ဤဘဝတားမြစ်ချက်များဟုခေါ်သောအရာများဖြစ်သည့် မည်သည်က မည်သည့်အရာနှင့် ကွဲလွဲဆန့်ကျင်သည်၊ အကြင်သူ၏ ကံကြမ္မာတွင် မည်သည့်အရာက ကံဆိုးမိုးမှောင်ကျစေမည်ဆိုသည်နှင့် အခြားထိုသို့သော အဆိုများကို သမ္မာတရား စည်းမျဉ်းများနှင့်ပင် ရောထွေးကုန်ကြပြီး ယင်းတို့ကို လိုက်နာစောင့်ထိန်းကြလေသည်။ အယူသီးခြင်းများအပေါ် လူတို့ ထားရှိသည့် ဤသဘောထားများသည် ဘုရားသခင်၏ မျက်မှောက်တော်၌ သမ္မာတရားနှင့် ဘုရားနှုတ်ကပတ်တော်များအပေါ် ၎င်းတို့ စွဲကိုင်သည့် သဘောထားများကို ပြင်းထန်စွာ သက်ရောက်မှုရှိလေသည်။ ယင်းတို့သည် ဖန်ဆင်းရှင်အပေါ် အဖန်ဆင်းခံများအဖြစ် လူတို့ကိုင်စွဲသည့် သဘောထားများကိုလည်း ပြင်းထန်စွာ ထိခိုက်ပြီး ယင်းတို့က ထိူလူများအပေါ် ဘုရားသခင်၏ သဘောထားကို ထိခိုက်သည်မှာ အမှန်ဖြစ်၏။ ဤသည်မှာ အဘယ့်ကြောင့်ဆိုသော် လူတို့က ဘုရားသခင်နောက်သို့လိုက်လင့်ကစား ၎င်းတို့သည် မိမိတို့ထဲသို့ စာတန်က သွတ်သွင်းခဲ့သည့် အယူသီးခြင်းပါဝင်သော အတွေးအမျိုးမျိုးနှင့် ဆိုရိုးအမျိုးမျိုး၏ ထိန်းချုပ်ခြင်းနှင့် နှောင့်ယှက်ခြင်းတို့ကို လိုလိုလားလားနှင့် အမှတ်တမဲ့ ခံနေရဆဲဖြစ်သောကြောင့် ဖြစ်သည်။ တစ်ချိန်တည်းတွင်ပင် အယူသီးခြင်းနှင့် ဆက်စပ်သည့် ဤအမျိုးမျိုးသော အတွေးများနှင့် ဆိုရိုးများကို လက်လွှတ်ရန်လည်း လူတို့အတွက် ခက်ခဲပေသည်။

မိသားစုများက လူတို့ထဲသို့ ပုံစံသွင်းပေးသည့် အရာများထဲတွင် အမှန်အားဖြင့် အယူသီးခြင်းများက အပြင်းထန်ဆုံး အတိုင်းအတာဖြင့် လူတို့ကို နှောင့်ယှက်တတ်ပြီး ၎င်းတို့အပေါ် အနက်နဲဆုံးနှင့် တာရှည်အခံဆုံးသော အကျိုးဆက်များကို ဖြစ်ပေါ်စေသည်။ ထို့ကြောင့် အယူသီးခြင်းများနှင့် ပတ်သက်လာသည့်အခါ လူတို့သည် မိမိတို့၏ လက်တွေ့ဘဝများတွင် ယင်းတို့ကို တစ်ခုပြီးတစ်ခု စုံစမ်းစစ်ဆေးကာ သိရှိလာသင့်ပြီး အယူသီးခြင်းနှင့်စပ်လျဉ်း၍ မိမိတို့၏ မိဘ၊ မောင်နှမနှင့် သားသမီးများ၊ ဆွေမျိုးများ သို့မဟုတ် မျိုးနွယ်စုများထံမှ ပုံစံသွင်းပေးခြင်းဖြစ်စေ၊ လွှမ်းမိုးမှုတစ်ခုခုဖြစ်စေ ခံရပြီးခြင်း ရှိမရှိဟူသည်ကို ကြည့်သင့်ပေသည်။ ခံရပြီးဖြစ်လျှင် ဤအယူသီးခြင်းများက သမ္မာတရားနှင့် ဆက်စပ်မှုတစ်ခုမျှ မရှိသည်နှင့်အမျှ ယင်းတို့ကို ဖက်တွယ်နေမည့်အစား တစ်ခုချင်း လက်လွှတ်သင့်ကြပေသည်။ ရိုးရာအသက်ရှင်နေထိုင်မှု နည်းလမ်းတစ်ခုနှင့်ဆိုင်သည့် အလေ့အထသည် လူတစ်ဦး၏ နေ့စဉ်ဘဝတွင် သူ့ဘာသာ မကြာခဏ ပေါ်ထွက်လာသည့်အခါ ထိုအရာက ၎င်းတို့ကို စာတန်၏ ထိန်းချုပ်မှုအောက်သို့ နာခံစွာဖြင့် အမှတ်တမဲ့ ရောက်လာအောင် လုပ်နိုင်သည်။ ထို့အပြင် လူတို့၏ အတွေးများကို လွှမ်းမိုးသည့် အယူသီးသော ဆိုရိုးများသည် စာတန်၏ တန်ခိုးအာဏာအောက်တွင် လူတို့ကို ခိုင်မာစွာ ထိန်းချုပ်ထားနိုင်စွမ်း သာ၍ပင် ရှိလေသည်။ ထို့ကြောင့် ရိုးရာများနှင့် ဘာသာတရားများအပြင် အယူသီးခြင်းနှင့် ဆက်စပ်သည့် အတွေးများ၊ အမြင်များ၊ ဆိုရိုးများ သို့မဟုတ် စည်းမျဉ်းများ တစ်ခုခုကို ချက်ချင်း လက်လွှတ်သင့်ပြီး မဖက်တွယ်သင့်ပေ။ ဘုရားသခင်နှင့်ဆိုပါက တားမြစ်ချက်များမရှိပေ။ ဘုရားနှုတ်ကပတ်တော်များ၊ လူသားမျိုးနွယ်အပေါ် ဘုရားသခင်၏ သတ်မှတ်ချက်များနှင့် အလိုတော်တို့ကို ဘုရားနှုတ်ကပတ်တော်တွင် ရှင်းလင်းစွာ ဖော်ပြပေးသည်။ ထို့အပြင် သူ၏ နှုတ်ကပတ်တော်များတွင် ဘုရားသခင်က လူတို့ကို ပြောပြသောအရာများအားလုံးဖြစ်စေ၊ လူတို့ကို တောင်းဆိုသည့်အရာတိုင်းဖြစ်စေ သမ္မာတရားနှင့် သက်ဆိုင်ပြီး ထူးဆန်းသည့် အရိပ်လက္ခဏာများ မပါဝင်ပေ။ ဘုရားသခင်သည် လူတို့အား မည်သည့် ကိစ္စရပ်များတွင် မည်သို့ ပြုမူဆောင်ရွက်ပြီး မည်သည့် စည်းမျဉ်းများအား လိုက်နာစောင့်ထိန်းရမည်ဟူသည်ကို ရှင်းလင်းစွာနှင့် ရိုးရိုးစင်းစင်းသာ ပြောပြလေသည်။ တားမြစ်ချက် တစ်ခုတလေ မရှိသကဲ့သို့ ဇီဇာကြောင်သော အချက်အလက်များ သို့မဟုတ် ဆိုရိုးများ တစ်ခုတလေ မရှိပေ။ လူတို့ လိုက်နာစောင့်ထိန်းသင့်သည့်အရာမှာ မိမိတို့၏ကိုယ်ပိုင် တကယ့် အခြေအနေများအတိုင်း သမ္မာတရား စည်းမျဉ်းများပေါ် အခြေခံ၍ ပြုမူဆောင်ရွက်ရန် ဖြစ်သည်။ ဘုရားနှုတ်ကပတ်တော်များကို လက်တွေ့လုပ်ဆောင်ပြီး သမ္မာတရား စည်းမျဉ်းများကို လိုက်နာစောင့်ထိန်းရန် ရက်စွဲကိုဖြစ်စေ၊ အချိန်ကိုဖြစ်စေ သင် ကြည့်ဖို့မလိုပေ။ တားမြစ်ချက်များမရှိပေ။ ဇာတာခွင်ကိုမဆိုထားနှင့်၊ ပြက္ခဒိန်မှဖြစ်စေ၊ ထိုနေ့က လပြည့်လော သို့မဟုတ် လဆန်းလော ဟူသည်ကိုဖြစ်စေ အကြံဉာဏ်ရယူရန် မလိုအပ်ပေ။ ဤအရာများကို သင်စိုးရိမ်ရန် မလိုအပ်။ ဘုရားသခင်၏ စိုးမိုးမှုအောက်နှင့် ဘုရားသခင်၏ အချုပ်အခြာအာဏာအတွင်းတွင် လူတို့သည် လွတ်လပ်ပြီး လွတ်မြောက်ကြသည်။ ၎င်းတို့၏ စိတ်နှလုံးများက တည်ငြိမ်သည်၊ ဝမ်းမြောက်ပြီး အေးချမ်းကာ ကြေက်လန့်မှု သို့မဟုတ် အကြောက်တရားနှင့် ပြည့်နေခြင်း မရှိသကဲ့သို့ သေချာပေါက် ဖိနှိပ်ချုပ်ချယ်မှုနှင့် ပြည့်နေခြင်းလည်း မရှိပေ။ ကြောက်လန့်မှု သို့မဟုတ် အကြောက်တရားနှင့် ဖိနှိပ်ချုပ်ချယ်မှုတို့သည် အမျိုးမျိုးသော အယူသီးသည့် အဆိုများက ဖြစ်စေသော ခံစားချက်များသာ ဖြစ်သည်။ သမ္မာတရား၊ ဘုရားနှုတ်ကပတ်တော်များ၊ ဘုရားသခင်၏ သတ်မှတ်ချက်များနှင့် သန့်ရှင်းသော ဝိညာဉ်တော်၏ အလုပ်တို့သည် လူတို့ကို ငြိမ်သက်ခြင်းနှင့် ဝမ်းမြောက်ခြင်း၊ လွတ်လပ်ခြင်းနှင့် လွတ်မြောက်ခြင်း၊ စိုးရိမ်သောကကင်းခြင်းနှင့် ပျော်ရွှင်ခြင်းတို့ကို ဆောင်ကြဉ်းပေးသည်။ သို့တိုင် အယူသီးခြင်းကမူ လူတို့ကို ဆန့်ကျင်ဘက် အတိအကျ ဖြစ်စေသည်။ ယင်းက ဤအရာ၊ ထိုအရာ မလုပ်ဆောင်ရန် သင့်ကို ဟန့်တားရင်း၊ ဤအရာ ထိုအရာ မစားရန် တားဆီးရင်း သင့်ကို မလှုပ်သာအောင် ထိန်းချုပ်ထား၏။ သင် လုပ်ဆောင်သည့် မည်သည့်အရာမဆိုသည် မှားယွင်းပြီး သင် လုပ်ဆောင်သည့် မည်သည့်အရာမဆို တားမြစ်ချက်တစ်ခု ပါဝင်ကာ အရာရာသည် ပြက္ခဒိန်စာအုပ်ဟောင်း၏ ဆိုရိုးများနှင့်အညီ ဖြစ်ရမည်ဖြစ်သည်။ လနှင့်ဆိုင်သော ပြက္ခဒိန်တွင် မည်သည့်အချိန်ဖြစ်သည်၊ မည်သည့်နေ့တွင် မည်သည့်အရာ လုပ်ဆောင်နိုင်သည်၊ သင် အပြင်ထွက်၍ ရမရ၊ ဆံပင်ညှပ်ခြင်း၊ ရေချိုးခြင်း၊ အဝတ်လဲခြင်းနှင့် လူတို့ကို တွေ့ဆုံခြင်းအားလုံးတို့သည်ပင် သူ့တားမြစ်ချက်များနှင့်သူ ပါဝင်ကြသည်။ အထူးသဖြင့် မင်္ဂလာဆောင်ခြင်းနှင့် ဈာပနများ၊ အိမ်ပြောင်းခြင်း၊ တောက်တိုမည်ရနှင့်ပတ်သက်၍ အပြင်ထွက်ခြင်းနှင့် အလုပ်တစ်ခု ရှာခြင်းတို့သည် ပြက္ခဒိန်စာအုပ်ပေါ် သာ၍ပင် မူတည်လေသည်။ လူတို့ကို မလှုပ်သာအောင် ထိန်းချုပ်ထားရန် စာတန်သည် အယူသီးပြီး ထူးခြားဆန်းကြယ်သော ဆိုရိုးမျိုးစုံကို အသုံးပြု၏။ ထိုသို့လုပ်ဆောင်ရာတွင် ၎င်း၏ ရည်ရွယ်ချက်မှာ အဘယ်နည်း။ (လူတို့ကို ထိန်းချုပ်ရန်ဖြစ်သည်။) ခေတ်သစ် ဝေါဟာရဖြင့်ပြောရလျှင် ၎င်း၏ အာဏာစက်ကို ပြခြင်း ဖြစ်သည်။ ယင်းမှာ မည်သည့်အရာကို ဆိုလိုသနည်း။ ၎င်း၏ တန်ခိုးအာဏာကို လူတို့အား သိခွင့်ပေးခြင်း၊ တားမြစ်ချက်များနှင့် ပတ်သက်၍ ၎င်းက ပြင်ဆင်သတ်မှတ်သည့် ဤအဆိုများက စစ်မှန်ကြောင်း၊ ၎င်းက ဆုံးဖြတ်ပိုင်ခွင့်ရှိကြောင်း၊ ဤအရာများကို ၎င်းက လုပ်ဆောင်နိုင်ကြောင်းနှင့် သင် နားမထောင်လျှင် သူ့အကြောင်းကို သိအောင်ပြမည်ဖြစ်ကြောင်း ၎င်းတို့ကို သိခွင့်ပေးခြင်းဟု ဆိုလိုပေသည်။ ဤတင်စားချက်သည် အဘယ်သို့နည်း။ “အမျိုးသမီးအိုတစ်ဦးက သင် သတိပြုမိစေရန် နှုတ်ခမ်းနီဆိုးထားသည်” ဟူ၍ ဖြစ်သည်။ သင့်အနေဖြင့်နားမထောင်လျှင်၊ သို့မဟုတ် ဤတားမြစ်ချက်ကို သင် ချိုးဖောက်လျှင် သင် စောင့်ကြည့်ရုံ စောင့်ကြည့်ရလိမ့်မည်ဖြစ်ပြီး အကျိုးဆက်များကို ခံရလိမ့်မည်ဖြစ်သည်ဟု ဆိုလိုသည်။ လူတို့သည် ဘုရားသခင်ကို မယုံကြည်လျှင် ဤတားမြစ်ချက်များကို ကြောက်ကြ၏။ အဘယ့်ကြောင့်ဆိုသော် အမှန်မှာမူ လူတို့သည် လူ့ဇာတိနှင့်သက်ဆိုင်ကြပြီး ဝိညာဉ်လောကရှိ နတ်ဆိုးပုံစံမျိုးစုံနှင့် စာတန်တို့ကို မတိုက်ခိုက်နိုင်သောကြောင့် ဖြစ်သည်။ သို့ရာတွင် ယခု သင်သည် ဘုရားသခင်ရှေ့မှောက်သို့ ပြန်လာပြီးဖြစ်သဖြင့် သင်၏ အတွေးများနှင့် သင့်ဘဝ၏ နေ့ရက်စဉ်တိုင်းအပါအဝင်၊ သင်နှင့်ပတ်သက်သည့် အရာရာတိုင်းသည် ဘုရားသခင်၏ ထိန်းချုပ်မှုအောက်တွင် ရှိပေသည်။ ဘုရားသခင်သည် သင့်ကို စောင့်ကြပ်ပြီး ကာကွယ်ပေးသည်။ သင်သည် ဘုရားသခင်၏ အုပ်စိုးမှုအောက်တွင် အသက်ရှင်ကာ တည်ရှိပြီး စာတန်၏ လက်ခုပ်ထဲတွင် မရှိပေ။ ထို့ကြောင့် သင်သည် ဤတားမြစ်ချက်များကို လိုက်နာစောင့်ထိန်းရန် မလိုအပ်တော့ပေ။ ဆန့်ကျင်ဘက်အနေဖြင့် စာတန်က သင့်ကို အန္တရာယ်ပေးနိုင်ကြောင်း၊ သို့မဟုတ် စာတန်ကို နားမထောင်လျှင် သို့မဟုတ် အယူသီးခြင်းများဖြင့် ပြောဆိုထားသည့် တားမြစ်သောအရာများကို မယုံကြည်လျှင် သင့်ထံ မကောင်းသည့်အရာတစ်ခု ဖြစ်လိမ့်မည်ဖြစ်ကြောင်း သင် ကြောက်ရွံ့ဆဲဖြစ်လျှင် စာတန်သည် သင်၏ကံကြမ္မာကို ထိန်းချုပ်နိုင်သည်ဟု သင် ယုံကြည်ဆဲဖြစ်ကို ဤအရာက သက်သေပြပေသည်။ တစ်ချိန်တည်းတွင်ပင် သင်သည် စာတန်၏ ကြိုးကိုင်ခြယ်လှယ်မှုကို ကျိုးနွံနာခံရန် လိုလားနေပြီး ဘုရားသခင်၏ အချုပ်အခြာအာဏာကို လက်ခံရန် မလိုလားကြောင်းကိုလည်း သက်သေပြပေသည်။ ၎င်းက အမှန်တကယ် တည်ရှိသည်ကို လူတို့အား သိခွင့်ပေးရန် စာတန်သည် ဤအရာအားလုံးကို လုပ်ဆောင်ပေသည်။ လူသားမျိုးနွယ်ကို ထိန်းချုပ်ရန်၊ သက်ရှိအရာများအားလုံးကို ထိန်းချုပ်ရန် ၎င်းက မိမိ၏ မှော်ဆန်သော တန်ခိုးများကို အသုံးပြုချင်သည်။ ၎င်းအနေဖြင့် ဤသက်ရှိအရာများကို ထိန်းချုပ်ခြင်း၏ ရည်ရွယ်ချက်မှာ ၎င်းတို့ကို ဖျက်ဆီးရန်ဖြစ်ပြီး ၎င်းတို့ကို ဖျက်ဆီးခြင်း၏ ရည်ရွယ်ချက်နှင့် နောက်ဆုံးရလဒ်မှာ ၎င်းတို့ကို ဝါးမျိုရန်ဖြစ်သည်။ ၎င်းတို့ကို ထိန်းချုပ်ခြင်း၏ ရည်ရွယ်ချက်မှာ လူတို့အား မိမိကို ကိုးကွယ်အောင် ပြုလုပ်ရန်လည်းဖြစ်သည်မှာ အမှန်ဖြစ်၏။ နတ်ဆိုးစာတန်က အာဏာစက်ပြလိုလျှင် ထိရောက်မှုအချို့ကို ၎င်းက ပြသရန်လိုအပ်သည်။ ဥပမာအားဖြင့် ၎င်းက ကြက်ဥကို မစင်အဖြစ်သို့ ပြောင်းလဲနိုင်သည်။ ဤကြက်ဥကို ဝိညာဉ်ဆိုး၏ ယဇ်ပလ္လင်တစ်ခုအတွက် ပေးထားခြင်းဖြစ်ပြီး သင် ဆာလောင်ပြီး စားလိုကာ နတ်ဆိုးထံမှ ထိုအရာကို လုယူရန် ကြိုးစားလျှင် ၎င်းသည် သင့်အား ၎င်း၏ တန်ခိုးအာဏာပြရန် ထိုကြက်ဥကို မစင်အဖြစ်သို့ ပြောင်းလဲသွားစေလိမ့်မည်။ သင်သည် ၎င်းကို ကြောက်ရွံ့လာလိမ့်မည်ဖြစ်ပြီး အစားအစာအတွက် ပြိုင်ဝံ့မည်မဟုတ်ပေ။ တစ်ခုသောအရာက သင့်ကို ၎င်းအပေါ် ကြောက်စေပြီးနောက် နောက်တစ်ခုက သင့်ကို ကြောက်စေလျှင် အချိန်ကြာလာသည်နှင့်အမျှ ၎င်းကို သင် မမြင်ရဘဲနှင့် စတင်ယုံကြည်မိလိမ့်မည်ဖြစ်သည်။ သင်သည် ၎င်းကို အချိန်အတော်ကြာအောင်ယုံကြည်လျှင် ၎င်းကို သင်၏ စိတ်နှလုံးအတွင်းနက်နက်နေရာများမှ စတင် ကိုးကွယ်လာလိမ့်မည် ဖြစ်သည်။ ဤသည်တို့မှာ စာတန့်လုပ်ရပ်များ၏ ရည်မှန်းချက်များ ဖြစ်သည် မဟုတ်လော။ စာတန်သည် ဤရည်မှန်းချက်များအတွက် အတိအကျ ပြုမူဆောင်ရွက်၏။ တောင်ဘက်တွင်ဖြစ်စေ၊ မြောက်ဘက်တွင်ဖြစ်စေ လူသားများ၏ အမျိုးအနွယ်က မည်သည့်အရာ ဖြစ်လင့်ကစား ၎င်းတို့အားလုံးသည် ဒူးထောက်လျက် ဆိုးယုတ်ပြီး ညစ်ညူးသည့် ဝိညာဉ်များကို ကိုးကွယ်ကြလေသည်။ ၎င်းတို့သည် အဘယ်ကြောင့် ထိုအရာများကို ဒူးထောက်လျက် ကိုးကွယ်ကြသနည်း။ ၎င်းတို့ ဒူးထောက်လျက် ကိုးကွယ်သည့် ထိုဆိုးယုတ်ပြီး ညစ်ညူးသည့် ဝိညာဉ်များသည် အဘယ်ကြောင့် မျိုးဆက်တစ်ဆက်ပြီး နောက်တစ်ဆက်တိုင် ၎င်းတို့အတွက် အမွေးတိုင်များကို အဆက်မပြတ် ထွန်းအောင် လုပ်ကြသနည်း။ ထိုအရာများ အမှန်တကယ်မရှိဟု သင် ဆိုလျှင် အဘယ်ကြောင့် များစွာသော လူတို့က ၎င်းတို့ကို ယုံကြည်ပြီး ၎င်းတို့အတွက် အမွေးတိုင် ဆက်ထွန်းကြသနည်း၊ ၎င်းတို့ကို ကန်တော့ကြသနည်း၊ ၎င်းတို့ထံ သစ္စာဝတ်များဆိုပြီးနောက် မျိုးဆက်တစ်ဆက်ပြီးတစ်ဆက် မိမိတို့၏ သစ္စာဝတ်များကို ဖြည့်ဆည်းကြသနည်း။ ယင်းမှာ ထိုဆိုးယုတ်ပြီး ညစ်ညူးသည့် ဝိညာဉ်များက တစ်စုံတစ်ရာကို လုပ်ဆောင်ပြီးဖြစ်သောကြောင့် ဖြစ်သည် မဟုတ်လော။ နတ်ဆိုးများ၏ စကားများကို သင် နားမထောင်လျှင် ၎င်းတို့က သင့်ကို နာမကျန်းဖြစ်စေလိမ့်မည်၊ သင့်အတွက် အမှုအရာများကို တလွဲတချော်ဖြစ်စေလိမ့်မည်၊ သင့်အပေါ် ကပ်ဘေးများ ကျရောက်စေလိမ့်မည်ဖြစ်ပြီး သင်၏ မိသားစုနွားများကို နာမကျန်းဖြစ်စေကာ စိုက်ခင်းများကို မထွန်ယက်နိုင်အောင် ဖြစ်စေလိမ့်မည် ဖြစ်သည့်အပြင် သင်၏ မိသားစုကို ကားတိုက်မှုများဖြစ်အောင်ပင် လုပ်လိမ့်မည်ဖြစ်သည်။ သင့်ကို ဒုက္ခပေးရန် နည်းလမ်းများ ရှာကြလိမ့်မည်ဖြစ်ပြီး ၎င်းတို့ ရှာတွေ့လေ၊ သင် ဒုက္ခများလေ ဖြစ်လိမ့်မည်။ သင်သည် လိုက်နာရန် မငြင်းနိုင်ဖြစ်ပြီး နောက်ဆုံးတွင် ၎င်းတို့ကို ဒူးထောက်ကိုးကွယ်ရန်မှလွဲ၍ သင် ရွေးချယ်စရာရှိလိမ့်မည် မဟုတ်သကဲ့သို့ ၎င်းတို့ကို ကျိုးနွံနာခံရန် သင်သည် လိုလိုလားလား ဦးညွှတ်မိလိမ့်မည်ဖြစ်သည်။ ထိုအချိန်တွင် ၎င်းတို့ ပျော်ရွှင်သွားကြလိမ့်မည်။ ထိုအချိန်မှစ၍ သင်သည် ၎င်းတို့နှင့် သက်ဆိုင်သွားလိမ့်မည်။ ယဇ်ပလ္လင်များပေါ်တွင် ပေါ်လာသည့် ဝိညာဉ်လောကရှိ မြေခွေးဝိညာဉ်များ သို့မဟုတ် သဏ္ဌာန်အမျိုးမျိုး၏ ထိန်းချုပ်ခြင်းခံနေရသော လူ့အဖွဲ့အစည်းရှိ လူများကို ကြည့်လော။ ဤအရာကို ငါတို့ အဘယ်သို့ ခေါ်ဆိုသနည်း။ နတ်ဆိုးများ ဝင်ပူးခံရခြင်းနှင့် နတ်ဆိုးစွဲခံရခြင်းဟု ငါတို့ ခေါ်သည်။ သာမန်လူများကြားတွင် ဤအရာကို ဝိညာဉ်တစ်ခု၏ ထိန်းချုပ်ခံရခြင်း သို့မဟုတ် မိမိခန္ဓာကိုယ်က တစ်စုံတစ်ရာ၏ သိမ်းပိုက်ခံရခြင်းဟု ခေါ်သည်။ နတ်ဆိုးများက သိမ်းပိုက်ရန် ခန္ဓာကိုယ်များကို စတင်ရှာဖွေသည့်အခါ ၎င်းတို့၏ ပစ်မှတ်များက ၎င်းတို့ကို ထိုသို့လုပ်ဆောင်ခွင့်မပေးလိုကြသောကြောင့် နတ်ဆိုးများက ထိုသူတို့၏ မိသားစုများ၌ မတော်တဆမှုများဖြစ်စေကာ ဒုက္ခပြဿနာများ ဖြစ်လာစေလျက် ထိုသူတို့ကို စွက်ဖက်ကာ နှောင့်ယှက်ကြလေသည်။ စီးပွားရေးလုပ်ငန်း လုပ်သည့်သူများသည် ဆုံးရှုံးမှုများ ခံစားရကြပြီး မည်သည့်အခါမျှ ဝယ်ယူသူတစ်ဦးမျှပင် မရှိကြချေ။ ၎င်းတို့ ပြည့်စုံလုံလောက်ခြင်းမရှိနိုင်သကဲ့သို့ ၎င်းတို့အတွက် တိုးတက်မှုတစ်ခုခု ဖြစ်အောင်လုပ်ဖို့ဟူသည်မှာ အလွန်ခက်ခဲသွားသည်အထိတိုင် ၎င်းတို့ တားဆီးပိတ်ဆို့ခံရကြလေသည်။ အဆုံးတွင် ၎င်းတို့ ကျိုးနွံနာခံကာ သဘောတူကြသည်။ ၎င်းတို့သဘောတူပြီးနောက်တွင် နတ်ဆိုးများက အမှုအရာများကို လုပ်ဆောင်ရန်၊ နိမိတ်လက္ခဏာနှင့် အံ့ဖွယ်ရာအချို့ကို လုပ်ပြရန်၊ အခြားလူတို့ကို ဆွဲဆောင်ရန်၊ နာမကျန်းမှုများကို ကုသရန်၊ ဗေဒင်ဖတ်ရန်၊ လူသေတို့၏ ဝိညာဉ်များကိုပင် ကူညီဆင့်ခေါ်ပေးရန် စသည်တို့ကိုပင် လုပ်ဆောင်ဖို့ ၎င်းတို့၏ ကိုယ်ခန္ဓာများကို အသုံးပြုကြလေသည်။ နတ်ဆိုးများသည် လူတို့ကို လှည့်ဖြားရန်၊ ဖောက်ပြန်ပျက်စီးစေပြီး ထိန်းချုပ်ရန် ဤနည်းလမ်းများကို အသုံးပြုနေခြင်း မဟုတ်လော။

ဘုရားသခင်ကို ယုံကြည်သူများက ဤအယူသီးသော ဆိုရိုးများနှင့် စပ်လျဉ်း၍ မယုံကြည်သူများကဲ့သို့ အလားတူ အမြင်များနှင့် အယူအဆများ ခံယူစွဲကိုင်ကြလျှင် ဤအရာ၏ သဘောသဘာဝမှာ အဘယ်နည်း။ (ဘုရားသခင်ကို အာခံခြင်းနှင့် ပြစ်မှားစော်ကားခြင်း ဖြစ်သည်။) မှန်ပေ၏၊ ဤအဖြေသည် အလွန်တိကျမှန်ကန်၏၊ ထိုအရာသည် ဘုရားသခင်ကို ဆိုးရွားသည့် ပုန်ကန်ပြစ်မှားမှုဖြစ်သည်။ သင်သည် ဘုရားသခင်နောက်သို့လိုက်ပြီး သူ့ကို ယုံကြည်ကြောင်း ပြောသော်လည်း တစ်ချိန်တည်းတွင်ပင် အယူသီးခြင်းများ၏ ထိန်းချုပ်ခြင်းနှင့် နှောင့်ယှက်ခြင်းတို့ကို သင် ခံနေရသည်။ အယူသီးခြင်းများက လူတို့အထဲတွင် သွတ်သွင်းထားသည့် အတွေးများကိုပင် သင် လိုက်နာနိုင်စွမ်းရှိပြီး သာ၍ဆိုးရွားစွာပင် သင်တို့ထဲမှအချို့သည် အယူသီးမှုများပါဝင်သည့် ဤအတွေးများနှင့် အချက်အလက်များကို ကြောက်ရွံ့ကြ၏။ ဤသည်မှာ ဘုရားသခင်ကို အကြီးမားဆုံး ပြစ်မှားစော်ကားခြင်း ဖြစ်သည်။ သင်သည် ဘုရားသခင်အတွက် သက်သေမခံနိုင်ရုံတင်မက ဘုရားသခင်၏ အချုပ်အခြာအာဏာကို အတိုက်အခံလုပ်ရာတွင် စာတန်နောက်သို့လည်း သင် လိုက်လျှောက်နေပေသည်။ ဤသည်မှာ ဘုရားသခင်ကို ပြစ်မှားစော်ကားခြင်းတစ်ခု ဖြစ်သည်။ သင် နားလည်သလော။ (နားလည်ပါသည်။) အယူသီးခြင်းများကို လူတို့ ယုံကြည်ခြင်း သို့မဟုတ် အယူသီးခြင်းများနောက်လိုက်ခြင်း၏ အနှစ်သာရသည် ဘုရားသခင်ကို ပြစ်မှားစော်ကားရန်ဖြစ်သောကြောင့် သင့်အပေါ် အယူသီးခြင်းများက ထားရှိသည့် ပုံစံသွင်းပေးခြင်း အမျိုးမျိုးကို သင် လက်လွှတ်သင့်သည် မဟုတ်လော။ (လက်လွှတ်သင့်ပါသည်။) ယင်းတို့ကို လက်လွှတ်ခြင်းကို လက်တွေ့လုပ်ဆောင်ရန် အရိုးရှင်းဆုံးသော နည်းလမ်းမှာ ထိုအယူသီးခြင်းများက စစ်မှန်သည်ဖြစ်စေ၊ မစစ်မှန်သည်ဖြစ်စေ၊ ပြီးလျှင် ယင်းတို့က မည်သည့်အရာများ ဖြစ်စေမည်ဖြစ်စေ မိမိကိုယ်ကို ယင်းတို့၏ နှောင့်ယှက်ခြင်း မခံစေရန်ဖြစ်သည်။ အမှုအရာတစ်ခုခုနှင့်ပတ်သက်၍ အယူသီးခြင်းများက ဖြစ်စေသည့် အဆိုများက ဓမ္မဓိဋ္ဌာန်ကျကျ စစ်မှန်လျှင်ပင် ယင်းတို့၏ နှောင့်ယှက်ခြင်း သို့မဟုတ် ထိန်းချုပ်ခြင်းကို သင် မခံသင့်ပေ။ အဘယ်ကြောင့်နည်း။ အဘယ်ကြောင့်ဆိုသော် အရာရာကို ဘုရားသခင်က စီစဉ်ညွှန်ကြားထား၍ဖြစ်သည်။ စာတန်က တစ်စုံတစ်ရာကို ပြီးမြောက်နိုင်လျှင်ပင် ဘုရားသခင်၏ ခွင့်ပြုချက်ဖြင့် လုပ်ဆောင်ခြင်း ဖြစ်သည်။ ဘုရားသခင်၏ ခွင့်ပြုချက်မရှိဘဲနှင့် စာတန်သည် သင်၏ ခေါင်းပေါ်ရှိ ဆံပင်တစ်မျှင်ကိုမျှပင် မထိဝံ့သည်မှာ ဘုရားသခင် ပြောထားခဲ့သကဲ့သို့ပင် ဖြစ်၏။ ဤသည်မှာ အမှန်တရား ဖြစ်ပြီး လူတို့ ယုံကြည်သင့်သည့် သမ္မာတရားတစ်ခု ဖြစ်သည်။ ထို့ကြောင့် သင်၏ မည်သည့် မျက်ခမ်းလှုပ်သည်ဖြစ်စေ၊ သင်၏ သွားများ ကျွတ်ထွက်ခြင်း၊ ဆံပင်ကျွတ်ခြင်း၊ သေခြင်းအကြောင်း အိပ်မက်များ မက်သည်ဖြစ်စေ၊ အိပ်မက်ဆိုးတစ်မျိုးမျိုး မက်သည်ဖြစ်စေ ဤအရာများက ဘုရားလက်ထဲတွင်ရှိသည်ကို သင် ယုံကြည်သင့်ပြီး ယင်းတို့၏ လွှမ်းမိုးခြင်း၊ သို့မဟုတ် နှောင့်ယှက်ခြင်းတို့ကို မခံသင့်ပေ။ ဘုရားသခင် ပြီးမြောက်လိုသည့် အရာများကို မည်သူမျှ မပြောင်းလဲစေနိုင်သကဲ့သို့ ဘုရားသခင် စီမံထားပြီးဖြစ်သည့်အရာများကို မည်သူမျှ မပြောင်းလဲနိုင်ပေ။ ဘုရားသခင် စီမံထားပြီး စီစဉ်ထားသည့် အရာများသည် ပြီးမြောက်နှင့်ပြီးသားဖြစ်သော အမှန်တရားများဖြစ်သည်။ သင့်ထံတွင် စိတ်ထင့်ခြင်းတစ်ခု ရှိသည်ဖြစ်စေ၊ ဝိညာဉ်လောက၏ ဤနတ်ဆိုးများနှင့် စာတန်က မည်သည့် နိမိတ်မျိုး သင့်ကို ပေးသည်ဖြစ်စေ ယင်းတို့အားဖြင့် သင် စိတ်မပူပန်သင့်ပေ။ ဤအရာအားလုံး ဘုရားလက်ထဲတွင်ရှိကြောင်းနှင့် လူတို့က ဘုရားသခင်၏ စီစဉ်ညွှန်ကြားမှုနှင့် ကြိုတင်စီစဉ်မှုကို ကျိုးနွံနာခံသင့်ကြောင်းကိုသာ ယုံကြည်လော့။ ဖြစ်တော့မည့် အရာများ သို့မဟုတ် မဖြစ်နိုင်သည့် အရာများအားလုံး ဘုရားသခင်၏ ထိန်းချုပ်မှုအတွင်းနှင့် သူ၏ စီမံမှုအတွင်းတွင် ရှိ၏။ ယင်းတို့ကို မည်သူမျှ မပြောင်းလဲနိုင်သကဲ့သို့ ယင်းတို့နှင့်ပတ်သက်၍ တစ်ဦးတစ်ယောက်က စွက်ဖက်နိုင်ဖို့ဟူသည်မှာ ဝေးသေး၏။ ဤသည်မှာ အမှန်တရားတစ်ခု ဖြစ်သည်။ လူတို့ ဒူးထောက်ကိုးကွယ်သင့်သည်မှာ အယူသီးခြင်းများ အမှန်တကယ် ဖြစ်လာစေနိုင်သည့် သို့မဟုတ် နဂိုအတိုင်းပြန်ဖြစ်အောင် လုပ်နိုင်သည့် ဝိညာဉ်လောကရှိ အင်အားစုတစ်ခုတလေ မဟုတ်ဘဲ ဖန်ဆင်းရှင်ဖြစ်သည်။ နတ်ဆိုးများနှင့် စာတန်က ပိုင်ဆိုင်သည့် မှော်တန်ခိုးများက မည်မျှ ကြီးမားကျယ်ပြန့်သည်ဖြစ်စေ၊ မည်သည့် နိမိတ်လက္ခဏာများကို ၎င်းတို့ လုပ်ဆောင်နိုင်သည်ဖြစ်စေ၊ မည်သည့်အရာကိုမဆို ၎င်းတို့ အမှန်တကယ်ဖြစ်လာအောင် လုပ်နိုင်သည်ဖြစ်စေ၊ လူ၏ စိတ်ထင့်ခြင်းက မည်သည့်အရာဖြစ်ပြီး မည်သည့် အယူသီးသော ဆိုရိုးများကို လက်တွေ့အရှိတရားအဖြစ်သို့ ၎င်းတို့ ပြောင်းလဲနိုင်သည်ဖြစ်စေ ဤအရာတစ်ခုကမျှ လူတို့၏ ကံကြမ္မာများကို ၎င်းတို့၏ လက်တွင် စွဲကိုင်ထားသည်ဟု မဆိုလိုပေ။ လူတို့ ဒူးထောက်ကိုးကွယ်ပြီး ယုံကြည်သင့်သည့်အရာသည် နတ်ဆိုးများနှင့် စာတန်မဟုတ်ဘဲ ဖန်ဆင်းရှင်ဖြစ်သည်။ ရိုးရာများ၊ အယူသီးခြင်းများနှင့် ဘာသာတရားများပါဝင်သည့် မိသားစု ပုံစံသွင်းပေးခြင်း အကြောင်းအရာနှင့် ပတ်သက်လာသည့်အခါ ဤသည်တို့မှာ လူတို့ နားလည်သင့်သည့်အရာများ ဖြစ်သည်။ တိုတိုပြောရလျှင် ရိုးရာ၊ အယူသီးခြင်း သို့မဟုတ် ဘာသာတရားပါဝင်သည်ဖြစ်စေ၊ မပါဝင်သည်ဖြစ်စေ တစ်စုံတစ်ရာသည် ဘုရားနှုတ်ကပတ်တော်များ၊ သမ္မာတရား သို့မဟုတ် လူတို့အတွက် ဘုရားသခင်၏ သတ်မှတ်ချက်များနှင့် မည်သည့်ပတ်သက်မှုမျှ မရှိသရွေ့ ထိုအရာကို လူတို့ စွန့်လွှတ်ကာ လက်လွှတ်သင့်ပေသည်။ ထိုအရာက ဘဝနေထိုင်မှု ပုံစံတစ်ခုဖြစ်သည်ဖြစ်စေ၊ တွေးခေါ်ခြင်းတစ်မျိုး ဖြစ်သည်ဖြစ်စေ၊ စည်းမျဉ်းတစ်ခုဖြစ်သည်ဖြစ်စေ၊ သဘောတရားတစ်ခု ဖြစ်သည်ဖြစ်စေ သမ္မာတရားမပါဝင်သရွေ့ လူတို့ စွန့်ပစ်သင့်သည့်အရာတစ်ခုသာ ဖြစ်သည်။ ဥပမာအားဖြင့် လူတို့၏ အယူအဆများတွင် ခရစ်ယာန်ဘာသာ၊ ကက်သလစ်အယူဝါဒ၊ ယုဒဘာသာအယူဝါဒ စသည်တို့ကဲ့သို့သော ဘာသာတရားနှင့် ပတ်သက်သည့် အရာများကို အယူသီးခြင်း၊ ရိုးရာ သို့မဟုတ် ရုပ်တုကိုးကွယ်ခြင်းတို့နှင့် နှိုင်းယှဉ်ရာတွင် အတော်အတန် မြင့်မြတ်ကာ အလေးအမြတ်ထားအပ်သည်ဟု ယူဆထားကြသည်။ လူတို့သည် ထိုအရာများအတွက် ၎င်းတို့၏ အယူအဆများနှင့် စိတ်အတွင်းနက်နက် နေရာများတွင် လေးစားကြည်ညိုမှု သို့မဟုတ် ထောက်ခံမှုအချို့ ခံစားရသော်လည်း၊ ထိုသို့ဖြစ်သည့်တိုင် ဘာသာတရားနှင့် ဆက်စပ်သည့် သင်္ကေတများ၊ အခါကြီးရက်ကြီးများနှင့် အမှတ်သညာများကို လူတို့ လက်လွှတ်သင့်ပြီး ယင်းတို့ကို အလွန်အကျွံ ချစ်ခင်မြတ်နိုးခြင်း မရှိသင့်၊ သို့မဟုတ် ယင်းတို့ကို ဒူးထောက်ကိုးကွယ်လျက် သို့မဟုတ် မိမိတို့၏ စိတ်နှလုံးများတွင် ယင်းတို့အတွက် နေရာတစ်ခုပင် ထိန်းသိမ်းထားလျက် သမ္မာတရားနှင့် တစ်ပုံစံတည်းဖြစ်သကဲ့သို့ သဘောမထားသင့်ပေ။ ဤအရာကို မလုပ်ဆောင်သင့်ပေ။ ဘာသာရေး သင်္ကေတများ၊ ဘာသာရေး လှုပ်ရှားမှုများ၊ ဘာသာရေး အခါကြီးရက်ကြီးများ၊ အချို့သော အမွှမ်းတင်ခံရသည့် ဘာသာရေး ပစ္စည်းများအပြင် ဘာသာတရားထဲရှိ အတော် မြင့်မြတ်သော ဆိုရိုးများ စသည်တို့အားလုံးသည် ငါတို့ ပြောဆိုပြီးဖြစ်သည့် ဘာသာတရား အကြောင်းအရာ နယ်ပယ်အတွင်းတွင် ကျရောက်ပေသည်။ တိုတိုပြောရလျှင် ဤအရာအားလုံးကို ပြောရခြင်း၏ ရည်ရွယ်ချက်မှာ အမှန်တရားတစ်ခုကို သင့်အား နားလည်စေရန်ဖြစ်သည်။ အယူသီးခြင်း၊ ရိုးရာနှင့် ဘာသာတရားပါဝင်သော အမှုအရာများနှင့် ပတ်သက်လာသည့်အခါ ယင်းတို့က မြင့်မြတ်သည်ဖြစ်စေ၊ အတော် ထူးဆန်းသည်ဖြစ်စေ သမ္မာတရားမပါဝင်သရွေ့၊ သမ္မာတရားနှင့် မည်သည့် ပတ်သက်မှုမျှမရှိသရွေ့ အားလုံးကို လက်လွှတ်သင့်ပြီး လူတို့အနေဖြင့် ယင်းတို့ကို မဖက်တွယ်သင့်ပေ။ သမ္မာတရား စည်းမျဉ်းများကို ချိုးဖောက်သည့် အကြောင်းအရာများကို အထူးသဖြင့် စွန့်ပစ်သင့်ပြီး လုံးဝ ထိန်းသိမ်းရမည်မဟုတ်။ လူတို့သည် မိမိတို့ မိသားစုများ၏ ပုံစံသွင်းပေးခြင်းနှင့် လွှမ်းမိုးမှုများမှလာသော ဤအရာများအားလုံးကို ပြတ်သားတိကျစွာ တစ်ခုချင်း လက်လွှတ်သင့်ပြီး မိမိတို့ကိုယ်ကို ယင်းတို့၏ ထိခိုက်စေခြင်းကို ခံခွင့်မပေးသင့်ပေ။ ဥပမာအားဖြင့် ခရစ္စမတ်အချိန်တွင် ညီအစ်ကို မောင်နှမအချို့ကို သင် တွေ့ဆုံသည့်အခါ ၎င်းတို့ကို တွေ့သည်နှင့် သင်က “ပျော်ရွှင်ဖွယ်ရာ ခရစ္စမတ်ပါ။ ပျော်စရာ ခရစ္စမတ်ပါ” ဟု ပြောသည်။ “ပျော်ရွှင်ဖွယ်ရာ ခရစ္စမတ်ပါ” ဟု ပြောရန် ကောင်းသလော။ (မကောင်းပါ။) “ယေရှု မွေးဖွားခဲ့သည့် နေ့ရက်ကို အထိမ်းအမှတ်အဖြစ် အမှတ်တရကျင်းပခြင်းဖြစ်သဖြင့် ကျွန်ုပ်တို့ ခွင့်ရက်ယူပြီး ဘာမျှမလုပ်ဘဲ နေသင့်သည် မဟုတ်လော၊ ပြီးလျှင် ကျွန်ုပ်တို့ အလုပ်နှင့် တာဝန်များဖြင့် မည်မျှ အလုပ်များသည်ဖြစ်စေ ကျွန်ုပ်တို့အနေဖြင့် ရပ်တန့်ပြီး ဘုရား အမှုတော်၏ လွန်ခဲ့သော ကာလရှိ အောက်မေ့ဖွယ်အကောင်းဆုံးသော နေ့ရက်ကို အထိမ်းအမှတ်အဖြစ် အမှတ်တရကျင်းပခြင်းကို ကျွန်ုပ်တို့ အာရုံစိုက်သင့်သည် မဟုတ်လော” ဟု ပြောရန် သင့်တော်သလော။ (မသင့်တော်ပါ။) အဘယ်ကြောင့် မသင့်တော်သနည်း။ (အဘယ်ကြောင့်ဆိုသော် ထိုအရာသည် အတိတ်တွင် ဘုရားသခင် လုပ်ဆောင်ခဲ့သည့် အမှုဖြစ်ပြီး သမ္မာတရားနှင့် ဘာမျှ မပတ်သက်သည့်အရာတစ်ခု ဖြစ်သောကြောင့် ဖြစ်ပါသည်။) အယူဝါဒအားဖြင့် ဤသည်မှာ အမှန်ဖြစ်၏။ သဘောတရားအရ ဤပြဿနာ၏ ရင်းမြစ်ကို သင်တို့ သဘောပေါက်ပြီးဖြစ်သော်လည်း လက်တွေ့အရှိတရားတွင်မူ အဘယ်သို့ရှိနည်း။ ဤသည်မှာ အရိုးရှင်းဆုံး ကိစ္စရပ်ဖြစ်သော်ငြား သင်တို့က ငါ့ကို အဖြေတစ်ခု မပေးနိုင်ပေ။ ထိုသို့သောအရာများကို လူတို့ လုပ်ဆောင်သည့်အခါ ဘုရားသခင် မနှစ်သက်ပေ။ သူသည် ထိုအရာကို မြင်ရသည်ကို အလွန်မုန်းတီးသည်။ ထိုမျှလောက် ရိုးရှင်းပေသည်။ အခါကြီးရက်ကြီး ကျင်းပခြင်းများအတောအတွင်းတွင် မယုံကြည်သူများက “ပျော်စရာ နှစ်သစ်ဖြစ်ပါစေ။ ပျော်စရာ ခရစ္စမတ်ဖြစ်ပါစေ”ဟု ဆိုကြသည်။ ၎င်းတို့က ငါ့ကို နှုတ်ဆက်လျှင် ငါက ခေါင်းညိတ်ရုံညိတ်ကာ “သင်လည်း ဖြစ်ပါစေ”ဟုသာ ပြော၏။ ဆိုလိုသည်မှာ “သင်လည်း ပျော်ရွှင်ဖွယ် ခရစ္စမတ်ဖြစ်ပါစေ”ဟူ၍ ဖြစ်သည်။ ဤနှုတ်ဆက်ခြင်းကို ငါ ဟန်ဆောင်လုပ်ပြပြီး ထိုမျှသာ ဖြစ်သည်။ သို့ရာတွင် ညီအစ်ကို မောင်နှမများကို ဆုံဆွေ့ချိန်တွင် ဤအရာကို ငါ လုံးဝ မပြောပေ။ ယင်းမှာ အဘယ်ကြောင့်နည်း။ အဘယ်ကြောင့်ဆိုသော် ထိုအရာသည် မယုံကြည်သူများ၏ အခါကြီးရက်ကြီးတစ်ရက်၊ စီးပွားဖြစ် အခါကြီးရက်ကြီးတစ်ရက် ဖြစ်သောကြောင့် ဖြစ်သည်။ အနောက်တိုင်းတွင် ရိုးရာနှင့်ဆိုင်သည်ဖြစ်စေ၊ လူဖန်တီးသည့်အရာဖြစ်စေ အခါကြီးရက်ကြီးတိုင်းနီးပါးသည် ကုန်သွယ်မှုနှင့် ဆက်နွှယ်ပြီး စီးပွားရေးနှင့် ဆက်စပ်ပေသည်။ ရှည်လျားသည့် သမိုင်းကြောင်းများ ရှိသော အချို့တိုင်းနိုင်ငံများအတွက်ပင်လျှင် ၎င်းတို့၏ အခါကြီးရက်ကြီးများသည် ရိုးရာနှင့် ဆက်စပ်ရုံမျှသာ ရှိပြီး ၂၀ ရာစုနှစ်ကတည်းက စီးပွားဖြစ်လှုပ်ရှားမှုများ အဖြစ်သို့ တဖြည်းဖြည်း ဆင့်ကဲပြောင်းလဲသွားပြီးဖြစ်ကာ ကုန်သည်များအတွက် ထူးကဲသော အခွင့်အရေးများ ဖြစ်ပေသည်။ ဤအခါကြီးရက်ကြီးများသည် စီးပွားဖြစ်ဖြစ်စေ၊ ရိုးရာနှင့်ဆိုင်သည်ဖြစ်စေ၊ မည်သို့ဆိုစေ ဘုရားသခင်ကို ယုံကြည်သောလူတို့နှင့် ဘာမျှ ပတ်သက်ခြင်းမရှိပေ။ ဤအခါကြီးရက်ကြီးများနှင့်ပတ်သက်၍ မယုံကြည်သူများ သို့မဟုတ် ဘာသာရေး ပုဂ္ဂိုလ်များက မည်မျှ စိတ်ထက်သန်ကောင်း စိတ်ထက်သန်နိုင်သည်ဖြစ်စေ၊ မည်သည့် တိုင်းပြည် သို့မဟုတ် တိုင်းနိုင်ငံတွင်မဆို ဤအခါကြီးရက်ကြီးများက မည်မျှ ထည်ဝါခံ့ညားကာ ခမ်းနားသည်ဖြစ်စေ ယင်းတို့သည် ဘုရားသခင် နောက်လိုက်သည့် ငါတို့နှင့် မည်သည့်ပတ်သက်မှုမျှမရှိသကဲ့သို့ ငါတို့ ဆင်နွှဲသင့်သည်ဟု သို့မဟုတ် အထိမ်းအမှတ်အဖြစ် အမှတ်တရ ကျင်းပသင့်သည်ဟု မဆိုထားနှင့်၊ ငါတို့ လိုက်နာစောင့်ထိန်းသင့်သည့် အခါကြီးရက်ကြီးများပင် မဟုတ်ပေ။ မယုံကြည်သူများထံမှလာသည့် ရိုးရာအခါကြီးရက်ကြီးများကို မဆိုထားနှင့်၊ မည်သည့်မျိုးနွယ်၊ လူမျိုးစု သို့မဟုတ် အချိန်ကာလမှ ဖြစ်လာသည်ဖြစ်စေ ယင်းတို့သည် ငါတို့နှင့် ဘာမျှပတ်သက်ခြင်း မရှိပေ။ ဘုရားအမှုတော် အဆင့်သုံးဆင့်၏ ကာလအသီးသီးနှင့်ဖြစ်စေ၊ အကန့်အသီးသီးနှင့်ဖြစ်စေ ဆက်စပ်သည့် နှစ်ပတ်လည်နေ့များသည်ပင်လျှင် ငါတို့နှင့် ဘာမျှပတ်သက်ခြင်း မရှိပေ။ ဥပမာအားဖြင့် ပညတ်တော်ခေတ်မှ အခါကြီးရက်ကြီးများသည် ငါတို့နှင့် ဘာမျှပတ်သက်ခြင်း မရှိသကဲ့သို့ ကျေးဇူးတော်ခေတ်မှ အီစတာနေ့၊ ခရစ္စမတ်နေ့ စသည်တို့သည် သေချာပေါက် ငါတို့နှင့် ဘာမျှပတ်သက်ခြင်း မရှိပေ။ ဤအရာများအကြောင်း မိတ်သဟာယပြုခြင်းအားဖြင့် လူတို့အား ငါ နားလည်စေလိုသည့်အရာမှာ အဘယ်နည်း။ ဘုရားသခင်က သူ လုပ်ဆောင်သည့်အရာများတွင် အားလပ်ရက်များကိုဖြစ်စေ၊ မည်သည့် စည်းမျဉ်းစည်းကမ်းကိုမျှဖြစ်စေ လိုက်နာစောင့်ထိန်းခြင်းမရှိဟူ၍ ဖြစ်သည်။ သူသည် မည်သည့်တားမြစ်ချက်မျှမရှိဘဲ လွတ်လပ်စွာ လုပ်ဆောင်ပြီး လွတ်မြောက်ကာ မည်သည့် အခါကြီးရက်ကြီးကိုမျှ သူ လုံးဝ အထိမ်းအမှတ်အဖြစ် အမှတ်တရ ကျင်းပခြင်း မရှိပေ။ ဘုရားသခင်၏ ပြီးခဲ့သည့် အမှုတော်နှင့်သက်ဆိုင်သော နိဒါန်း၊ နိဂုံး သို့မဟုတ် အထူးနေ့ရက်တစ်ရက်ဖြစ်လျှင်ပင် ဘုရားသခင်က လုံးဝ အထိမ်းအမှတ်အဖြစ် အမှတ်တရ ကျင်းပခြင်းမရှိပေ။ ဘုရားသခင်သည် အထိမ်းအမှတ်အဖြစ် အမှတ်တရ မကျင်းပသကဲ့သို့ ဤရက်စွဲများ၊ နေ့ရက်များ သို့မဟုတ် အချိန်များကို လူတို့အား စူးစူးစိုက်စိုက် သတိမပြုနေအောင် မလုပ်ပေ။ တစ်နည်းအားဖြင့် ဤအရာက လူတို့အား ဘုရားသခင်က ဤနေ့ရက်များကို အထိမ်းအမှတ်အဖြစ် အမှတ်တရ မကျင်းပကြောင်း၊ ဤနေ့ရက်များနှင့်ပတ်သက်၍ ဘုရားသခင် ဂရုမစိုက်ကြောင်း ပြောပြပေသည်။ နောက်တစ်နည်းအားဖြင့် ဤနေ့ရက်များကို အထိမ်းအမှတ်အဖြစ် အမှတ်တရ ကျင်းပရန် သို့မဟုတ် ဆင်နွှဲရန် မလိုအပ်ကြောင်း၊ ဤနေ့ရက်များကို ၎င်းတို့ မစောင့်ထိန်းသင့်ကြောင်းတို့ကို လူတို့အား ပြောပြသည်။ လူတို့သည် ဘုရားသခင်၏ အမှုတော်နှင့် ဆက်စပ်သည့် နေ့ရက် သို့မဟုတ် အချိန်တစ်ခုခုကို အထိမ်းအမှတ်အဖြစ် အမှတ်တရ ကျင်းပရန် မဆိုထားနှင့် အောက်မေ့ရန်ပင် မလိုအပ်ပေ။ မည်သည့်အရာကို လူတို့ လုပ်ဆောင်ရန် လိုအပ်သနည်း။ ဘုရားသခင်၏ စီစဉ်ညွှန်ကြားမှုကို ကျိုးနွံနာခံပြီး သူ၏ လမ်းပြမှုအောက်တွင် ဘုရားသခင်၏ အချုပ်အခြာအာဏာကို လက်ခံရန် လိုအပ်ပေသည်။ ၎င်းတို့အနေဖြင့် သမ္မာတရားကို လက်ခံရန် လိုအပ်ပြီး မိမိတို့၏ နေ့စဉ်ဘဝများတွင် သမ္မာတရားကို လိုက်နာရန် လိုအပ်သည်။ ထိုမျှလောက်ရိုးရှင်းပေသည်။ ဤသို့ဖြင့် ဘဝသည် လူတို့အတွက် သာ၍ လွယ်ကူကာ နှစ်လိုဖွယ်ဖြစ်မည် မဟုတ်လော။ (ဟုတ်ပါသည်။) ထို့ကြောင့် ဤကိစ္စရပ်များနှင့်ပတ်သက်၍ မိတ်သဟာယပြုခြင်းသည် လူတိုင်းကို လွတ်မြောက်ခြင်းနှင့် လွတ်လပ်မှု အမှန်တကယ် ဆောင်ကြဉ်းပေးပြီး ကျေးကျွန်ဘဝကို မဆောင်ကြဉ်းပေ။ အဘယ်ကြောင့်ဆိုသော် တစ်နည်းအားဖြင့် ဤအကြောင်းအရာများသည် လူတို့နားလည်သင့်သည့် ဓမ္မဓိဋ္ဌာန်ကျသော အချက်များနှင့် စစ်မှန်သော အရာများဖြစ်ကာ နောက်တစ်နည်းအားဖြင့် ယင်းတို့က လူတို့အား လွတ်မြောက်စေကာ ၎င်းတို့ မစောင့်ထိန်းသင့်သည့် ဤအရာများကို လက်လွှတ်ခွင့်ပြုသောကြောင့်လည်း ဖြစ်သည်။ တစ်ချိန်တည်းတွင် ယင်းတို့က လူတို့အား ဤအရာများက သမ္မာတရားကို ကိုယ်စားမပြုကြောင်းနှင့် လူတို့ စောင့်ထိန်းသင့်သည့် ဘုရားသခင်၏ လမ်းခရီးတစ်ခုတည်းသာရှိပြီး ယင်းမှာ သမ္မာတရားဖြစ်ကြောင်းကို သိခွင့်ပေးလေသည်။ သင် နားလည်သလော။ (နားလည်ပါသည်။)

၃။ မိမိ၏ မိသားစုထံမှ လာသော ဝန်ထုပ်ဝန်ပိုးများကို လက်လွှတ်ခြင်း

မိသားစုနှင့်ဆိုင်သည့် အကြောင်းအရာနှင့် ပတ်သက်လာသည့်အခါ မိမိ မိသားစု၏ ပုံစံသွင်းပေးခြင်းအား လက်လွှတ်ခြင်းအပြင် လူတို့ လက်လွှတ်သင့်သည့် အခြားသွင်ပြင်လက္ခဏာများ ရှိ၏။ မိမိ၏ တွေးခေါ်ခြင်းအပေါ် မိသားစုက ထားရှိသည့် ပုံစံသွင်းပေးခြင်းနှင့် ပတ်သက်၍ ယခင်က ငါတို့ မိတ်သဟာယပြုခဲ့ပြီးသည့်နောက်တွင် လူတို့အထဲသို့ ၎င်းတို့၏ မိသားစုများက ပုံစံသွင်းပေးခဲ့သည့် ဘဝနှင့်ပတ်သက်သော ဆိုရိုးအမျိုးမျိုးကိုလည်း ငါတို့ မိတ်သဟာယပြုခဲ့ကြသည်။ မိသားစုအားလုံးက လူတို့အား တည်ငြိမ်သည့် ဘဝနှင့် ကြီးထွားခြင်းအတွက် အခွင့်အရေး ထောက်ပံ့ပေး၏။ ၎င်းတို့သည် လူတို့အား ဘေးကင်းလုံခြုံသည့် အသိစိတ်၊ မှီခိုအားထားရမည့် တစ်စုံတစ်ရာနှင့် ၎င်းတို့၏ ကြီးထွားမှုဖြစ်စဉ်အတောအတွင်း အခြေခံလိုအပ်ချက်များ၏ ရင်းမြစ်တစ်ခုတို့ကိုလည်း ထောက်ပံ့ပေးသည်။ ၎င်းတို့၏ စိတ်ခံစားမှုဆိုင်ရာ လိုအပ်ချက်များကို ဖြည့်ဆည်းခြင်းအပြင် လူတို့သည် မိမိတို့၏ ရုပ်ဝတ္ထုလိုအပ်ချက်များကိုလည်း မိမိတို့ မိသားစုများအားဖြင့် ဖြည့်ဆည်းခြင်းခံရကြသည်။ ကြီးပြင်းလာကြစဉ် ၎င်းတို့ လိုအပ်သည့် ဘဝ လိုအပ်ချက်များနှင့် အချို့သော အထွေထွေ ဘဝအသိပညာတို့ကိုလည်း ၎င်းတို့ ရရှိကြသည်မှာ အမှန်ဖြစ်သည်။ လူတို့က မိမိတို့၏ မိသားစုများထံမှ ရရှိသည့် အရာများစွာရှိသောကြောင့် လူတစ်ဦးချင်းစီအတွက် မိသားစုသည် အဆက်ဖြတ်ရန်ခက်သည့် ဘဝ၏ အစိတ်အပိုင်းတစ်ခု ဖြစ်သည်။ လူတို့ထံ မိသားစုက ဆောင်ကြဉ်းပေးသည့် အကျိုးကျေးဇူးများမှာ များပြားသော်လည်း ငါတို့ မိတ်သဟာယအကြောင်းအရာ၏ ရှုထောင့်အမြင်မှကြည့်သည့်အခါ လူတို့အပေါ် မိသားစုက ဆောင်ကြဉ်းပေးလာသည့် အမျိုးမျိုးသော အပျက်သဘောဆောင်သည့် လွှမ်းမိုးမှုများနှင့် အပျက်သဘောဆောင်သည့် ဘဝ သဘောထားများအပြင် ရှုထောင့်အမြင်များမှာလည်း များပြားပေသည်။ ဆိုလိုသည်မှာ သင်၏ မိသားစုက သင်၏ အခြေခံလိုအပ်ချက်များအတွက် ထောက်ပံ့ပေးရင်းနှင့် စိတ်ခံစားမှုဆိုင်ရာ မှီခိုအားထားရာနှင့် ပံ့ပိုးမှုတို့ကို ပေးလျက် သင်၏ ရုပ်ပိုင်းဆိုင်ရာ ဘဝအတွက် မရှိမဖြစ်လိုအပ်သော အရာများစွာကို ယူဆောင်လာစဉ်တွင် တစ်ချိန်တည်းတွင်ပင် မလိုလားအပ်သည့် ဒုက္ခပြဿနာအချို့ကိုလည်း ယူဆောင်လာသည်။ လူတို့အတွက် သမ္မာတရားကို နားမလည်မီတွင် ဤဒုက္ခပြဿနာများမှ လွတ်မြောက်ပြီး ယင်းတို့ကို လက်လွှတ်ရန် ခက်ခဲပေသည်။ အတိုင်းအတာတစ်ခုအထိ သင်၏ မိသားစုက သင်၏ နေ့စဉ်ဘဝနှင့် ရပ်တည်မှုထဲသို့ အနှောင့်အယှက် အကြီး၊ အသေးနှစ်ခုလုံး ယူဆောင်လာတတ်သည်။ ယင်းက သင်၏ မိသားစုအပေါ် သင်၏ ခံစားချက်များကို မကြာခဏ ရှုပ်ထွေးကာ ဆန့်ကျင်ကွဲလွဲစေသည်။ သင်၏ မိသားစုက သင်၏ စိတ်ခံစားမှုဆိုင်ရာ လိုအပ်ချက်များကို ဖြည့်ဆည်းပေးနေစဉ်တွင် စိတ်ခံစားမှုဆိုင်ရာ အဆင့်တစ်ခုထိလည်း သင့်ဘဝကို စွက်ဖက်နှောင့်ယှက်သည့်အတွက် “မိသားစု”ဟူသည့် ဝေါဟာရသည် လူအများစုအတွက် ခက်ခဲရှုပ်ထွေးပြီး ရှင်းလင်းစွာပြောဆိုရန် ခက်ခဲသည့် အတွေးများ ဖြစ်စေသည်။ သင်သည် သင်၏ မိသားစုအပေါ် တသလွမ်းဆွတ်ခြင်း၊ သံယောဇဉ်နှင့် ကျေးဇူးတင်ရှိခြင်း အပြည့်ခံစားရသည်မှာ အမှန်ဖြစ်သည်။ သို့သော် တစ်ချိန်တည်းတွင် သင်၏ မိသားစုက သင့်အပေါ် ဖြစ်စေသည့် အနှောင်အဖွဲ့များက ဒုက္ခပြဿနာ၏ ကြီးမားသော အရင်းအမြစ်တစ်ခုဖြစ်ကြောင်း သင့်ကို ခံစားစေသည်။ ဆိုလိုသည်မှာ လူတစ်ဦးက အရွယ်ရောက်သူတစ်ဦး ဖြစ်လာသည့်နောက်တွင် ၎င်း၏ မိသားစုအပေါ် ၎င်း၏ အယူအဆ၊ အတွေးများနှင့် ရှုထောင့်အမြင်တို့က အတော် ရှုပ်ထွေးလာသည်။ မိမိတို့ မိသားစုနှင့်ပတ်သက်၍ စဉ်းစားခြင်းကို ၎င်းတို့ လုံးဝ လက်လွှတ်လျှင်၊ စွန့်ပစ်လျှင် သို့မဟုတ် ရပ်တန့်လိုက်လျှင် ၎င်းတို့၏ အသိစိတ်က ခံနိုင်မည်မဟုတ်။ ၎င်းတို့၏ မိသားစုအကြောင်းကို ၎င်းတို့ အမှန်တကယ် စဉ်းစားလျှင်၊ ထပ်တလဲလဲ ပြန်တွေးပြီး မိမိတို့ ငယ်စဉ်အချိန်ကကဲ့သို့ ထိုအရာကို စိတ်နှလုံးအကြွင်းမဲ့ ခေါင်းမဖော်ဘဲ တွေးတောလျှင် ထိုသို့လုပ်ဆောင်ရန် ၎င်းတို့ လိုလိုလားလား ရှိနေလိမ့်မည် မဟုတ်။ လူတို့သည် မိမိတို့ မိသားစုများကို ရင်ဆိုင်ရသည့်အခါ ဤအခြေအနေမျိုး၊ အတွေးမျိုး၊ အမြင် သို့မဟုတ် အနေအထားကို မကြာခဏ တွေ့ကြုံရပြီး ဤအတွေးများနှင့် အမြင်များ သို့မဟုတ် အနေအထားများသည်လည်း ၎င်းတို့ မိသားစုများ၏ ပုံစံသွင်းပေးခြင်းမှ လာပေသည်။ ယနေ့ ငါတို့ မိတ်သဟာယပြုမည့် အကြောင်းအရာမှာ ဤသို့ဖြစ်သည်။ မိသားစုများက လူတို့အပေါ် ဆောင်ကြဉ်းသည့် ဝန်ထုပ်ဟူ၍ ဖြစ်၏။

ယခုတင် မိသားစုက လူတစ်ဦးကို မကြာခဏ စိတ်ထဲတွင် ခလောက်ဆန်ရှုပ်ထွေးစေပြီး စိတ်မသက်မသာ ဖြစ်စေပုံအကြောင်းကို ငါတို့ မိတ်သဟာယပြုခဲ့သည်။ ၎င်းတို့သည် လုံးဝ လက်လွှတ်လိုသော်လည်း မိမိတို့၏ အသိစိတ်တွင် အပြစ်တင်စိတ်ခံစားရပြီး လက်မလွှတ်ရက်ပေ။ ၎င်းတို့သည် လက်လွှတ်ရမည့်အစား မိမိတို့ မိသားစု၌ စိတ်နှလုံးအကြွင်းမဲ့ ရည်စူးမြှုပ်နှံထားကာ မိမိတို့မိသားစုနှင့် တစ်သားတည်း ပေါင်းစည်းလျှင် ၎င်းတို့၏ အမြင်အချို့သည် ၎င်းတို့ မိသားစုနှင့် ဆန့်ကျင်ကွဲလွဲသည့်အတွက် မည်သည့်အရာ လုပ်ဆောင်ရမည်ဆိုသည်နှင့်ပတ်သက်၍ မကြာခဏ အကြံအိုက်ကြရလေသည်။ ထို့ကြောင့် ၎င်းတို့၏ မိသားစုကို ကိုင်တွယ်ဖြေရှင်းရန် အထူးသဖြင့် ခက်ခဲသည်ဟု လူတို့ ခံစားကြသည်။ ၎င်းတို့သည် မိမိတို့၏ မိသားစုနှင့် လုံးဝဥဿုံ သဟဇာတဖြစ်ခြင်းသို့ မရောက်ရှိနိုင်ကြဘဲ မိမိတို့၏ မိသားစုကို လုံးဝလည်း အဆက်မဖြတ်နိုင်ကြပေ။ သို့ဖြစ်၍ ယနေ့တွင် လူတစ်ဦးက မိမိ၏ မိသားစုနှင့် ဆက်ဆံရေးအား မည်သို့ ကိုင်တွယ်သင့်သည်ဆိုသည်နှင့်ပတ်သက်၍ ငါတို့ မိတ်သဟာယပြုကြစို့။ ဤအကြောင်းအရာတွင် မိမိတို့၏ မိသားစုမှလာသည့် ဝန်ထုပ်အချို့ ပါဝင်သည်။ ယင်းမှာ မိသားစုကို လက်လွှတ်ခြင်း၊ မိမိ၏ မိသားစုမှလာသည့် ဝန်ထုပ်များကို လက်လွှတ်ခြင်း အကြောင်းအရာထဲမှ တတိယ ခေါင်းစဉ်ဖြစ်သည်။ ဤသည်မှာ အရေးကြီးသော အကြောင်းအရာတစ်ခု ဖြစ်သည်။ မိသားစုမှလာသည့် ဝန်ထုပ်များနှင့် ဆက်စပ်၍ သင်တို့ နားလည်နိုင်သည့် အရာအချို့မှာ အဘယ်နည်း။ ယင်းတို့သည် မိမိ၏ တာဝန်များ၊ ဝတ္တရားများ၊ သားသမီးဝတ် စသည်တို့နှင့် သက်ဆိုင်သလော။ (သက်ဆိုင်ပါသည်။) မိသားစုထံမှလာသည့် ဝန်ထုပ်များတွင် လူတစ်ဦးက မိမိ၏ မိသားစုအတွက် ဖြည့်ဆည်းသင့်သည့် တာဝန်များ၊ ဝတ္တရားများနှင့် သားသမီးဝတ်တို့ ပါဝင်သည်။ တစ်ဖက်တွင် ဤသည်တို့မှာ လူတစ်ဦး ဖြည့်ဆည်းသင့်သည့် တာဝန်များနှင့် ဝတ္တရားများဖြစ်သော်လည်း အခြားတစ်ဖက်တွင် အချို့သော အခြေအနေများနှင့် အချို့သောလူများနှင့်ပတ်သက်၍ ယင်းတို့သည် လူတစ်ဦး၏ ဘဝတွင် အနှောင့်အယှက်များ ဖြစ်လာကြပြီး ဤအနှောင့်အယှက်များသည် ငါတို့က ဝန်ထုပ်များဟုခေါ်သည့်အရာ ဖြစ်သည်။

က။ မိမိ၏ မိဘများ၏ မျှော်မှန်းချက်များကို လက်လွှတ်ခြင်း

ပညာရေးနှင့် အသက်မွေးအလုပ် အောင်မြင်မှုအတွက် မျှော်မှန်းချက်များ

မိသားစုမှလာသော ဝန်ထုပ်များနှင့် ပတ်သက်လာသည့်အခါ ကဏ္ဍနှစ်ခုမှ ငါတို့ ဆွေးနွေးနိုင်သည်။ ကဏ္ဍတစ်ခုမှာ မိဘ၏ မျှော်မှန်းချက်များ ဖြစ်သည်။ မိဘ သို့မဟုတ် လူကြီးသူမတိုင်းတွင် မိမိတို့ သားသမီးများအတွက် အမျိုးမျိုးသော မျှော်မှန်းချက် ကြီးကြီးငယ်ငယ် ရှိကြသည်။ ၎င်းတို့က မိမိတို့ သားသမီးများအနေဖြင့် စာကြိုးစားလေ့လာမည့်အရေး၊ လိမ္မာစွာ ပြုမူဆောင်ရွက်မည့်အရေး၊ ကျောင်းတွင် ထူးချွန်ပြီး တောက်လျှောက် အမှတ်အများဆုံးရသော ကျောင်းသားများဖြစ်ကာ မခိုမကပ်ဘဲ နေကြမည့်အရေးတို့ကို မျှော်လင့်ကြသည်။ မိမိတို့၏ သားသမီးများကို ဆရာများနှင့် အတန်းဖော်များ၏ လေးစားမှုကို ခံရစေချင်ကြပြီး ၎င်းတို့၏ အမှတ်ကို ၈၀ အထက်တွင် ပုံမှန်ရှိစေချင်ကြသည်။ ကလေးက အမှတ် ၆၀ ရလျှင် အရိုက်ခံရလိမ့်မည်ဖြစ်ပြီး အမှတ် ၆၀ အောက်ရလျှင် နံရံကို မျက်နှာမူကာ မိမိတို့၏ အမှားများကို စဉ်းစားရမည် သို့မဟုတ် အပြစ်ဒဏ်အဖြစ် လုံးဝ မလှုပ်မယှက် မတ်တတ်ရပ်ခိုင်းသည်ကို ခံရမည်ဖြစ်သည်။ ၎င်းတို့အနေဖြင့် စားခွင့်၊ အိပ်ခွင့်၊ ရုပ်မြင်သံကြား ကြည့်ရှုခွင့် သို့မဟုတ် ကွန်ပြူတာသုံး၍ ကစားခွင့် ရမည်မဟုတ်သကဲ့သို့ ယခင်က ကတိပြုထားခဲ့သည့် ဝတ်ကောင်းစားလှများနှင့် အရုပ်များကို ၎င်းတို့အတွက် ဝယ်ပေးတော့မည် မဟုတ်ပေ။ မိဘနှစ်ပါးတိုင်းတွင် မိမိတို့၏ သားသမီးများအတွက် အမျိုးမျိုးသော မျှော်မှန်းချက်များရှိကြပြီး ၎င်းတို့အပေါ် ကြီးမားသည့် မျှော်လင့်ချက်များ ထားရှိကြသည်။ မိမိတို့၏ သားသမီးများက ဘဝတွင် အောင်မြင်မှုရလိမ့်မည်၊ ၎င်းတို့၏ အသက်မွေးမှုလုပ်ငန်းများတွင် မြန်ဆန်သော တိုးတက်မှုများ ဖြစ်ပေါ်စေလိမ့်မည်ဖြစ်ပြီး ၎င်းတို့၏ ဘိုးဘေးများနှင့် မိသားစုကို လေးစားမှုနှင့် ဂုဏ်အသရေ ဆောင်ကြဉ်းပေးလိမ့်မည်ဟု မျှော်လင့်ကြသည်။ မည်သည့် မိဘများကမျှ မိမိတို့၏ သားသမီးများကို သူတောင်းစားများ၊ လယ်သမားများ သို့မဟုတ် လုယက်သူများနှင့် ဓားပြများ မဖြစ်စေလိုကြပေ။ မိဘများက မိမိတို့သားသမီးများကို လူ့အဖွဲ့အစည်းထဲ ဝင်ရောက်ပြီးနောက်တွင် ဒုတိယတန်းစား နိုင်ငံသားများ ဖြစ်မလာစေချင်ကြပေ၊ အမှိုက်ကောက်သူ၊ လမ်းဘေးပျံကျစျေးသည်၊ လမ်းတကာလှည့်ရောင်းသည့် စျေးသည်များဖြစ်ရန် သို့မဟုတ် အခြားသူများ၏ အထင်သေးခြင်းကို မခံစေလိုကြပေ။ မိဘများ၏ ဤမျှော်မှန်းချက်များကို ၎င်းတို့၏ သားသမီးများက အကောင်အထည် ဖော်နိုင်သည်ဖြစ်စေ၊ မဖော်နိုင်သည်ဖြစ်စေ မိဘများတွင် မိမိတို့၏ သားသမီးများအတွက် မျှော်မှန်းချက်မျိုးစုံ ရှိကြလေသည်။ မိဘများ၏ မျှော်မှန်းချက်များမှာ ၎င်းတို့က ကောင်းမွန်ပြီး မြင့်မြတ်သည့်အရာများ ဖြစ်သည်ဟု တွေးထင်သည့်အရာများ သို့မဟုတ် လိုက်စားမှုများကို ၎င်းတို့ သားသမီးများအပေါ် လွှဲပြောင်းပေးခြင်း ဖြစ်ကာ ၎င်းတို့၏ သားသမီးများအပေါ် မျှော်လင့်ချက် ပေး၍ သားသမီးများက ၎င်းတို့၏ ဤအလိုဆန္ဒများကို ဖြည့်ဆည်းပေးနိုင်မည်ဟု မျှော်လင့်လေသည်။ သို့ဆိုလျှင် မိဘများထံမှ ဤစိတ်ဆန္ဒများသည် ၎င်းတို့၏ သားသမီးများအတွက် မည်သည့်အရာကို အမှုမဲ့အမှတ်မဲ့ ဖန်တီးသနည်း။ (ဖိအားကို ဖန်တီးပါသည်။) ယင်းတို့က ဖိအားဖန်တီးပြီး အခြားမည်သည့်အရာကို ဖန်တီးသေးသနည်း။ (ဝန်ထုပ်များကို ဖန်တီးပါသည်။) ယင်းတို့သည် ဖိအားများဖြစ်လာပြီး အချုပ်အနှောင်များလည်း ဖြစ်လာသည်။ မိဘများက မိမိတို့ သားသမီးများအတွက် မျှော်လင့်ချက်များရှိသည့်အတွက် ထိုမျှော်မှန်းချက်များအတိုင်း မိမိတို့၏ သားသမီးများကို ၎င်းတို့က ဆုံးမပဲ့ပြင်ကြလိမ့်မည်၊ လမ်းပြကာ သွန်သင်လေ့ကျင့် ပေးကြလိမ့်မည် ဖြစ်သည်။ ၎င်းတို့၏ မျှော်မှန်းချက်များကို ဖြည့်ဆည်းရန် ၎င်းတို့ သားသမီးများ၌ပင်လျှင် ရည်စူးမြှုပ်နှံကြလိမ့်မည် သို့မဟုတ် မိမိတို့သားသမီးများအတွက် မည်သည့် အဖိုးအခမဆို ပေးကြလိမ့်မည်ဖြစ်သည်။ ဥပမာအားဖြင့် မိဘများတွင် မိမိတို့ သားသမီးများကို ကျောင်းတွင် ထူးချွန်မည်၊ အတန်းထဲတွင် ထိပ်ဆုံး၌ ရှိလိမ့်မည်၊ စာမေးပွဲတိုင်းတွင် အမှတ် ၉၀ အထက်ရလိမ့်မည်၊ အမြဲ နံပါတ်တစ်ဖြစ်လိမ့်မည် သို့မဟုတ် အဆိုးဆုံးအနေဖြင့် အဆင့် ၅ အောက်တွင် မည်သည့်အခါတွင်မျှ ရှိမည်မဟုတ်ဟု မျှော်လင့်ကြသည်။ ဤမျှော်မှန်းချက်များကို ဖော်ပြပြီးသည့်နောက်တွင် မိဘများသည် တစ်ချိန်တည်းတွင်ပင် ဤရည်မှန်းချက်များကို လက်လှမ်းမီရန် မိမိတို့၏သားသမီးများကို ကူညီဖို့ စတေးမှုအချို့ကိုလည်း ပြုလုပ်ကြသည်မဟုတ်လော။ (ပြုလုပ်ကြပါသည်။) ၎င်းတို့၏ သားသမီးများက ဤရည်မှန်းချက်များကို စွမ်းဆောင်ရရှိရန်အတွက် အလို့ငှာ သားသမီးများကသင်ခန်းစာများကို ပြန်လည်ဆန်းစစ်ပြီး စာများကို အလွတ်ကျက်ရန် နံနက်စောစော ထကြသည့်အခါ ၎င်းတို့၏ မိဘများကလည်း ၎င်းတို့ကို အဖော်ပြုပေးရန် စောစောထကြလိမ့်မည် ဖြစ်သည်။ ပူပြင်းသော နေ့များတွင် ၎င်းတို့၏ သားသမီးများကို ကူ၍ ယပ်ခတ် ပေးကြလိမ့်မည်၊ အအေးများ ဖျော်ပေးကြလိမ့်မည်၊ သို့မဟုတ် ၎င်းတို့ စားဖို့အတွက် ရေခဲမုန့်များ ဝယ်ပေးကြလိမ့်မည်။ ၎င်းတို့ အိပ်ရာမှ နိုးနိုးချင်း ဦးဆုံးအနေဖြင့် ၎င်းတို့၏ သားသမီးများအတွက် ပဲနို့၊ အီကြာကွေးများနှင့် ကြက်ဥများကို ပြင်ဆင်ပေးကြလိမ့်မည်။ အထူးသဖြင့် စာမေးပွဲများအတောအတွင်းတွင် အီကြာကွေးတစ်ချောင်းနှင့် ကြက်ဥနှစ်လုံးကို စားခြင်းသည် အမှတ် ၁၀၀ ရဖို့ ကူညီပေးလိမ့်မည်ဟု မိဘများက မျှော်လင့်လျက် မိမိတို့၏သားသမီးများကို ထိုသို့ စားခိုင်းကြလိမ့်မည်ဖြစ်သည်။ သင်က “ဤအရာအားလုံးကို ကျွန်ုပ် မစားနိုင်ပါ၊ ကြက်ဥတစ်လုံးမျှက လုံလောက်ပါသည်”ဟု ပြောလျှင် ၎င်းတို့က “မိုက်သည့်ကလေး၊ ကြက်ဥတစ်လုံး စားလျှင် ဆယ်မှတ်သာ ရလိမ့်မည်။ မေမေ့အတွက် နောက်တစ်လုံးကို စားလော့။ တတ်နိုင်သမျှ ဝင်အောင် စားကြည့်ပါ။ ဤတစ်လုံးကို သင် စားနိုင်လျှင် အမှတ်တစ်ရာ ရလိမ့်မည်”ဟု ပြောလိမ့်မည်။ ကလေးက “ကျွန်ုပ် ယခုတင် အိပ်ရာထပါသည်။ မစားနိုင်သေးပါ”ဟု ပြောသည်။ “မဟုတ်ပါ၊ သင် စားမှဖြစ်မည်။ လိမ္မာပြီး သင့်မိခင်စကား နားထောင်လော့။ မေမေက သင်ကောင်းဖို့အတွက် ဤအရာကို လုပ်ဆောင်နေခြင်းဖြစ်သည်။ ထို့ကြောင့် မိမိ၏မိခင်အတွက် စားသာ စားချလိုက်လော့” ကလေးက “မေမေက အရမ်းဂရုစိုက်သည်။ သူ လုပ်သမျှတိုင်းက ငါကောင်းဖို့အတွက် ဖြစ်သောကြောင့် ငါ စားလိုက်မည်”ဟု ချင့်ချိန်စဉ်းစား၏။ စားလိုက်သည့်အရာမှာ ကြက်ဥတစ်လုံး ဖြစ်သော်လည်း အမှန်တကယ် မျိုချလိုက်သည့်အရာမှာ မည်သည့်အရာနည်း။ ဖိအားဖြစ်၏။ မလိုလားခြင်းနှင့် စိတ်မပါခြင်းဖြစ်သည်။ စားခြင်းက ကောင်းပြီး ၎င်းတို့ မိခင်၏ မျှော်မှန်းချက်များက မြင့်မားကာ လူ့သဘာဝနှင့် အသိစိတ်တို့၏ ရှုထောင့်မှကြည့်လျှင် ယင်းတို့ကို လက်ခံသင့်သော်လည်း ဆင်ခြင်တုံတရားအရ ဤချစ်ခြင်းမေတ္တာမျိုးကို အတိုက်အခံလုပ်သင့်ပြီး အမှုအရာများကို ဤသို့လုပ်ဆောင်ပုံလုပ်ဆောင်နည်းကို လက်မခံသင့်ပေ။ သို့ရာတွင် ကံမကောင်းအကြောင်းမလှစွာပင် သင် လုပ်နိုင်သည့်အရာ ဘာမျှမရှိပေ။ သင် မစားလျှင် သူမက ဒေါသထွက်လိမ့်မည်ဖြစ်ပြီး သင် အရိုက်ခံရလိမ့်မည်၊ ကြိမ်းမောင်းခံရလိမ့်မည်၊ သို့မဟုတ် ကျိန်ဆဲခြင်းပင် ခံရလိမ့်မည်။ မိဘအချို့က “သင့်ကို ကြည့်လော့။ အလွန် အသုံးမကျသည်မှာ ကြက်ဥတစ်လုံးစားခြင်းသည်ပင် များစွာ အားထုတ်ရသည်။ အီကြာကွေးတစ်ချောင်းနှင့် ကြက်ဥနှစ်လုံးသည် အမှတ်တစ်ရာဖြစ်သည် မဟုတ်လော။ ဤအရာအားလုံးက သင်ကောင်းဖို့အတွက်သာ ဖြစ်သည် မဟုတ်လော။ သို့သော် သင်က မစားနိုင်ဘဲရှိသေးသည်။ မစားနိုင်လျှင် နောင်တွင် အစားအစာအတွက် သင် တောင်းစားရလိမ့်မည်။ ကြိုက်သလိုလုပ်လော့”ဟု ပြောကြသည်။ တကယ်ပင် မစားနိုင်သည့် ကလေးအချို့ ရှိသော်လည်း ၎င်းတို့၏ မိဘများက အတင်းစားခိုင်းကြပြီး ထို့နောက်တွင် ၎င်းတို့က အားလုံးကို အန်ထုတ်ပစ်လိုက်ကြသည်။ အန်ခြင်းကိုယ်၌က ကိစ္စမရှိသော်လည်း ၎င်းတို့၏ မိဘများက သာ၍ပင် ဒေါသထွက်သွားပြီး သားသမီးများက စာနာမှု သို့မဟုတ် နားလည်မှု မရရှိရုံမက အပြစ်တင်ခြင်းလည်း ခံရကြလေသည်။ အပြစ်တင်ခံရခြင်းနှင့်အတူ ၎င်းတို့၏ မိဘများကို စိတ်ပျက်အောင်လုပ်မိသကဲ့သို့ သာ၍ပင် ၎င်းတို့ ခံစားကြရပြီး မိမိတို့ကိုယ်ကို သာ၍ပင် အပြစ်တင်မိကြသည်။ ဘဝသည် ဤကလေးများအတွက် မလွယ်ကူပေ၊ ဟုတ်သည် မဟုတ်လော။ (မလွယ်ကူပါ။) အန်ပြီးနောက်တွင် အန်နေသေးသည့်အလား ဟန်ဆောင်လျက် ရေချိုးခန်းထဲတွင် သင် တိတ်တဆိတ် ငိုသည်။ ရေချိုးခန်းမှ ထွက်လာသည့်အခါ သင်၏ မိခင် မမြင်အောင် သေချာထွက်ရင်း သင်၏ မျက်ရည်များကို အမြန် သုတ်လိုက်သည်။ အဘယ်ကြောင့်နည်း။ သူ မြင်လျှင် သင် အဆူခံရပြီး “သင့်ကို ကြည့်လော့၊ အလွန် အသုံးမကျပါ။ ဘာအတွက် ငိုနေသနည်း။ သင်သည် အသုံးမကျသောသူဖြစ်သည်၊ အင်မတန်ကောင်းသည့် အစားအစာကိုပင် သင် မစားနိုင်ပါ။ မည်သည့်အရာကို သင် စားချင်သနည်း။ သင် နောက်ထပ် အစာမစားဘဲနေလျှင် ဤတစ်ခုကို သင် စားနိုင်မည် မဟုတ်လော။ သင်သည် ဆင်းရဲဒုက္ခခံဖို့ မွေးလာခဲ့ခြင်းဖြစ်သည်။ စာကြိုးစားမလေ့လာလျှင်၊ စာမေးပွဲများနှင့်ပတ်သက်၍ အမှတ်ကောင်းကောင်း မရလျှင်၊ အစားအစာကို တောင်းစားသွားရလိမ့်မည်”ဟုပင် ကျိန်ဆဲခံရလိမ့်မည်။ သင်၏ မိခင် ပြောသည့် စကားလုံးတိုင်းက ပညာပေးရန် ရည်ရွယ်ပုံရသော်လည်း အပြစ်တင်သည့်ပုံလည်း ထင်ရသည်။ သို့ရာတွင် သင်ခံစားရသည်မှာ မည်သည့်အရာနည်း။ သင့် မိဘများ၏ မျှော်မှန်းချက်များနှင့် ချစ်ခြင်းမေတ္တာကို သင် ခံစားရ၏။ ထို့ကြောင့် ဤအခြေအနေတွင် သင်၏ မိခင်က မည်မျှ ကြမ်းတမ်းစွာ ပြောသည်ဖြစ်စေ၊ သင်၏ မျက်လုံးများတွင် မျက်ရည်များဖြင့် သူ၏ စကားများကို လက်ခံပြီး မျိုချရမည်ဖြစ်သည်။ သင် မစားနိုင်လျှင်ပင် သည်းညည်းခံပြီး စားရမည်ဖြစ်ကာ အော့ချင်အန်ချင်ဖြစ်လျှင်လည်း စားရဦးမည် ဖြစ်သည်။ ဤဘဝကို သည်းညည်းခံရန် လွယ်ကူသလော။ (မလွယ်ကူပါ။) အဘယ်ကြောင့် မလွယ်ကူသနည်း။ သင့်မိဘများ၏ မျှော်မှန်းချက်များမှ မည်သည့် သွန်သင်လေ့ကျင့်ပေးမှုမျိုးကို သင် ရရှိသနည်း။ (စာမေးပွဲများတွင် အမှတ်ကောင်းကောင်း ရရှိရန်နှင့် အောင်မြင်သည့် အနာဂတ်တစ်ခု ရှိရန်ဖြစ်ပါသည်။) သင့်အနေဖြင့် အလားအလာရှိကြောင်း ပြရမည်၊ သင့်မိခင်၏ ချစ်ခြင်းမေတ္တာ၊ သူ၏ ကြိုးစားလုပ်ဆောင်မှုနှင့် စွန့်လွှတ်စတေးမှုများနှင့်လျော်ညီအောင် နေရမည်ဖြစ်ပြီး သင့်မိဘများ၏ မျှော်မှန်းချက်များကို ဖြည့်ဆည်းကာ ၎င်းတို့ကို စိတ်ပျက်အောင် မလုပ်ရပေ။ ၎င်းတို့က သင့်ကို အလွန်ချစ်ကြသည်၊ သင့်အတွက် အရာရာ ပေးဆပ်ထားပြီးဖြစ်ကာ ၎င်းတို့၏ ဘဝတစ်ခုလုံးပေး၍ သင့်အတွက် အရာရာ လုပ်ဆောင်နေကြသည်။ ထို့ကြောင့် ၎င်းတို့၏ အားလုံးသော စွန့်လွှတ်စတေးမှုများ၊ ၎င်းတို့၏ သွန်သင်လေ့ကျင့်ပေးမှုနှင့် ၎င်းတို့၏ ချစ်ခြင်းမေတ္တာသည်ပင်လျှင် မည်သည့်အရာ ဖြစ်လာပြီနည်း။ သင် ပြန်ဆပ်ရမည့် တစ်စုံတစ်ရာ ဖြစ်လာပြီး တစ်ချိန်တည်းတွင် သင်၏ ဝန်ထုပ်ဖြစ်လာပေသည်။ ဤသည်မှာ ဝန်ထုပ်ဖြစ်လာပုံ ဖြစ်သည်။ မိဘများက ဤအရာများကို ပင်ကို အသိစိတ်ဖြင့်၊ ချစ်ခြင်းမေတ္တာကြောင့် လုပ်ဆောင်သည်ဖြစ်စေ၊ လူ့အဖွဲ့အစည်းဆိုင်ရာ မလုပ်မဖြစ် ဝတ္တရားကြောင့် လုပ်ဆောင်သည်ဖြစ်စေ အဆုံးတွင် သင့်ကို သွန်သင်လေ့ကျင့်ပေးပြီး ဆက်ဆံရန် ဤနည်းလမ်းများကို အသုံးပြုခြင်းနှင့် သင့်အထဲသို့ ဤအယူအဆမျိုးစုံ သွတ်သွင်းခြင်းသည်ပင်လျှင် သင်၏ စိတ်ဝိညာဉ်ကို လွတ်လပ်မှု၊ လွတ်မြောက်မှု၊ ကိုယ်စိတ်ချမ်းသာခြင်း သို့မဟုတ် ဝမ်းမြောက်ခြင်း မဆောင်ကြဉ်းပေးချေ။ ယင်းတို့က သင့်ထံ မည်သည့်အရာ ဆောင်ကြဉ်းပေးသနည်း။ ဖိအား ဖြစ်သည်၊ အကြောက်တရား ဖြစ်သည်၊ သင့် အသိစိတ်နှင့်ဆိုင်သော ရှုတ်ချခြင်းနှင့် စိုးရိမ်ပူပန်မှုတို့ ဖြစ်ပေသည်။ အခြားမည်သည့်အရာ ရှိသေးသနည်း။ (အချုပ်အနှောင်များနှင့် ကန့်သတ်ချုပ်ချယ်မှုများ ဖြစ်ပါသည်။) အချုပ်အနှောင်များနှင့် ကန့်သတ်ချုပ်ချယ်မှုများဖြစ်၏။ ထို့အပြင် သင်၏ မိဘများထံမှ ထိုသို့သော မျှော်မှန်းချက်များအောက်တွင် ၎င်းတို့၏ မျှော်လင့်ချက်များအတွက် သင် အသက်မရှင်ဘဲ မနေနိုင်ပေ။ ၎င်းတို့၏ မျှော်မှန်းချက်များကို ပြည့်မီရန်အလို့ငှာ၊ ၎င်းတို့၏ မျှော်မှန်းချက်များကို မပျက်ကွက်ရန်အလို့ငှာနှင့် ၎င်းတို့အနေဖြင့် သင့်အပေါ် မျှော်လင့်ချက် မဆုံးရှုံးစေရန်အလို့ငှာ ဘာသာရပ်တိုင်းကို နေ့စဉ် ကြိုးကြိုးစားစားနှင့် ကျေကျေပွန်ပွန် လေ့လာကာ လုပ်ဆောင်ရန် ၎င်းတို့ စေခိုင်းသည့်အရာတိုင်းကို သင် လုပ်ဆောင်ပေသည်။ ၎င်းတို့က သင့်ကို ရုပ်မြင်သံကြား ကြည့်ခွင့် မပေးသောကြောင့် သင်က အမှန်တကယ် ကြည့်ရှုချင်သော်လည်း နာခံမှုရှိစွာ မကြည့်ဘဲအောင့်ထားသည်။ အဘယ်ကြောင့် သင် အောင့်ထားနိုင်သနည်း။ (ကျွန်ုပ်၏ မိဘများကို စိတ်ပျက်အောင် လုပ်မိမည်ကို ကြောက်သည့်အတွက် ဖြစ်ပါသည်။) သင်၏ မိဘများကို နားမထောင်လျှင် သင်၏ ပညာရေး စွမ်းဆောင်မှုက တကယ် ကျဆင်းသွားမည်ဖြစ်ပြီး ဂုဏ်သတင်းကြီးသော တက္ကသိုလ်တစ်ခုကို တက်ရောက်နိုင်မည်မဟုတ်သည်ကို သင် စိုးရွံ့မိသည်။ သင်၏ ကိုယ်ပိုင် အနာဂတ်နှင့်ပတ်သက်၍ သင် မရေမရာဖြစ်သည်။ သင်၏ မိဘများထံမှ ထိန်းချုပ်မှု၊ အပြစ်တင်မှုနှင့် ဖိနှိပ်မှုမရှိဘဲနှင့် သင့်လမ်းကြောင်းပေါ် ရှေ့ဆက် မည်သည့်အရာရှိသည်ကို သင် မသိရှိသည့်အလား ဖြစ်သည်။ ၎င်းတို့၏ ကန့်သတ်ချုပ်ချယ်မှုများမှ ရုန်းထွက်လွတ်မြောက်ဝံ့ခြင်း မရှိသကဲ့သို့ ၎င်းတို့၏ အချုပ်အနှောင်များမှလည်း ရုန်းထွက်လွတ်မြောက်ဝံ့ခြင်း မရှိပေ။ ၎င်းတို့အား သင့်အတွက် စည်းမျဉ်းမျိုးစုံ ချခင်းခွင့်၊ သင့်ကို ကြိုးကိုင်ခြယ်လှယ်ခွင့်သာ ပေးနိုင်ပြီး ၎င်းတို့ကို သင် အာမခံဝံ့ပေ။ တစ်နည်းအားဖြင့် သင်သည် သင်၏ အနာဂတ်နှင့်ပတ်သက်၍ သေချာရေရာခြင်းမရှိ။ နောက်တစ်နည်းအားဖြင့် အသိစိတ်နှင့် လူ့သဘာဝကြောင့် သင်သည် ၎င်းတို့ကို အာခံရန် လိုလားခြင်းမရှိသကဲ့သို့ ၎င်းတို့ကို နာကျင်စေရန် လိုလားခြင်း မရှိပေ။ ၎င်းတို့၏ သားသမီးတစ်ဦးအနေဖြင့် ၎င်းတို့ လုပ်ဆောင်သမျှ အရာရာတိုင်းက သင်ကောင်းဖို့အတွက်၊ သင်၏ အနာဂတ်နှင့် သင်၏ တက်လမ်းအတွက် ဖြစ်သောကြောင့် ၎င်းတို့စကားကို သင် နားထောင်သင့်သည်ဟု သင် ခံစားရသည်။ ထို့ကြောင့် ၎င်းတို့က သင့်အတွက် စည်းမျဉ်းမျိုးစုံ ချမှတ်သည့်အခါ သင်က တိတ်ဆိတ်စွာဖြင့်သာ နာခံလေသည်။ သင်၏ စိတ်နှလုံးတွင် အကြိမ်ရာနှင့်ချီအောင် အဖန်ဖန်တလဲလဲ လိုလားနေခြင်းမရှိလျှင်ပင် ၎င်းတို့ထံမှ အမိန့်များကို သင် မခံယူဘဲမနေနိုင်ပေ။ ၎င်းတို့က သင့်ကို ရုပ်မြင်သံကြား ကြည့်ခွင့်မပေးသောကြောင့်၊ သို့မဟုတ် အပန်းဖြေစရာ စာအုပ်များကို ဖတ်ခွင့်မပေးသောကြောင့် သင် ယင်းတို့ကို မကြည့်ပေ၊ သို့မဟုတ် မဖတ်ပေ။ ၎င်းတို့က သင့်ကို ဤအတန်းဖော်၊ သို့မဟုတ် ထိုအတန်းဖော်နှင့် မိတ်ဖွဲ့ခွင့်မပေးသောကြောင့် ၎င်းတို့နှင့် သင် မိတ်မဖွဲ့ပေ။ မည်သည့်အချိန်တွင် အိပ်ရာထရမည်ကို ၎င်းတို့ ပြောသောကြောင့် ထိုအချိန်တွင် သင် အိပ်ရာထ၏။ မည်သည့်အချိန်တွင် အနားယူရမည်ကို ၎င်းတို့က ပြောသောကြောင့် ထိုအချိန်တွင် သင် အနားယူသည်။ အချိန်မည်မျှကြာ စာကြည့်ရမည်ကို ၎င်းတို့က ပြောသောကြောင့် ထိုမျှကြာအောင် သင် စာကြည့်လေသည်။ စာအုပ်မည်မျှ ဖတ်ရမည်၊ သင်ရိုးပြင်ပဖြစ်သော ကျွမ်းကျင်မှုများ မည်မျှ သင်ယူရမည်ဟူသည်တို့ကို ၎င်းတို့က သင့်အား ပြောပြပြီး သင်ယူဖို့အတွက် ငွေကြေးဥစ္စာဓနများကို ၎င်းတို့က ထောက်ပံ့ပေးသရွေ့ သင်သည် ၎င်းတို့အား သင့်ကို စေစားကာ ထိန်းချုပ်ခွင့်ပေးလေသည်။ အထူးသဖြင့် အချို့သော မိဘများက မိမိတို့၏ သားသမီးများအနေဖြင့် မိမိတို့ထက် သာလွန်နိုင်မည်ဟု မျှော်လင့်ရင်း ၎င်းတို့ ပြီးပြည့်စုံအောင် မလုပ်နိုင်ခဲ့သည့် ဆန္ဒတစ်ခုကို ၎င်းတို့ သားသမီးများက ဖြည့်ဆည်းပေးနိုင်မည်ဟု သာ၍ပင် မျှော်လင့်လျက် ၎င်းတို့ သားသမီးများအပေါ် အထူး မျှော်မှန်းချက်များ ထားရှိကြလေသည်။ ဥပမာအားဖြင့် အချို့သော မိဘများသည် မိမိတို့ကိုယ်တိုင် အကသမားများ ဖြစ်လိုစိတ် ရှိကောင်းရှိနိုင်ခဲ့ကြမည် ဖြစ်သော်လည်း ၎င်းတို့ ကြီးပြင်းခဲ့ကြသည့် ခေတ် သို့မဟုတ် မိသားစု အခြေအနေများကဲ့သို့သော အကြောင်းအမျိုးမျိုးကြောင့် အဆုံးတွင် ထိုဆန္ဒကို မဖြည့်ဆည်းနိုင်ခဲ့ကြပေ။ ထို့ကြောင့် ထိုဆန္ဒကို သင့်အပေါ် ၎င်းတို့ လွှဲချကြလေသည်။ သင်၏ စာလေ့လာမှုများ၌ အတော်ဆုံးထဲတွင် ရှိရန်နှင့် ဂုဏ်သတင်းကြီးသော တက္ကသိုလ်တစ်ခုတွင် တက်ရောက်ရန် သင့်ကို တောင်းဆိုထားပြီးသားဖြစ်သည့်အပြင် အကသင်တန်းများတွင်လည်း သင့်ကို စာရင်းသွင်းကြသည်။ ကျောင်းပြင်ပတွင် သင့်ကို ၎င်းတို့က အကပုံစံအမျိုးမျိုး သင်ယူစေသည်၊ အကသင်တန်းတွင် ပိုမိုသင်ယူစေသည်၊ အိမ်တွင် ပိုမိုလေ့ကျင့်စေပြီး သင်၏ အတန်းထဲတွင် အကြွင်းမဲ့ အတော်ဆုံး ဖြစ်စေကြသည်။ အဆုံးတွင် ၎င်းတို့က သင့်အား ဂုဏ်သတင်းကြီးသော တက္ကသိုလ်တစ်ခုသို့ တက်ခွင့်ရရှိရန် တောင်းဆိုရုံမက အကသမားတစ်ဦး ဖြစ်ရန်လည်း တောင်းဆိုကြလေသည်။ သင်၏ ရွေးချယ်စရာများမှာ အကသမားတစ်ဦးဖြစ်လာရန် သို့မဟုတ်လျှင် ဂုဏ်သတင်းကြီးသော တက္ကသိုလ်တစ်ခုသို့ သွားရန်ဖြစ်ပြီး ထို့နောက်တွင် ဘွဲ့လွန်သင်တန်း တက်ပြီးနောက် ဒေါက်တာဘွဲ့ရယူရန် ဖြစ်သည်။ သင့်ထံတွင် ရွေးချယ်စရာ ဤလမ်းကြောင်းနှစ်ခုသာ ရှိသည်။ တစ်နည်းအားဖြင့် ၎င်းတို့၏ မျှော်မှန်းချက်များတွင် ၎င်းတို့က သင့်အား ကျောင်းတွင် စာကြိုးစားမည်၊ ဂုဏ်သတင်းကြီးသော တက္ကသိုလ်တစ်ခုကို တက်ရောက်မည်၊ သက်တူရွယ်တူများထဲတွင် ထင်ပေါ်ကာ ကြီးပွားချမ်းသာပြီး ဂုဏ်အသရေတင့်သောအနာဂတ်တစ်ခု ရှိမည်ဟု မျှော်လင့်ကြသည်။ နောက်တစ်နည်းအားဖြင့် ၎င်းတို့ကိုယ်စား ဖြည့်ဆည်းနိုင်မည်ဟု မျှော်လင့်လျက် ၎င်းတို့၏ မပြည့်ဝခဲ့သော ဆန္ဒများကို သင့်အပေါ် လွှဲပြောင်းပေးကြလေသည်။ ဤသို့ဖြင့် ပညာရေးအရဖြစ်စေ၊ သင်၏ အနာဂတ် အသက်မွေးမှု လုပ်ငန်းအရဖြစ်စေ၊ သင်သည် ဝန်ထုပ်နှစ်ခုကို တစ်ချိန်တည်းတွင် သယ်ဆောင်လေသည်။ သဘောတရားတစ်ခုအနေဖြင့် သင်သည် ၎င်းတို့၏ မျှော်မှန်းချက်များနှင့် လျော်ညီစွာ နေရမည်ဖြစ်ပြီး ၎င်းတို့က ကောင်းမွန်သည့် ဘဝကို မွေ့လျော်ခံစားနိုင်ရန်အလို့ငှာ သက်တူရွယ်တူကြားတွင် နောက်ဆုံး၌ ထင်ပေါ်ရန် ကြိုးပမ်းရင်း သင့်အတွက် ၎င်းတို့ လုပ်ဆောင်သမျှ အရာရာအတွက် ပြန်ပေးဆပ်ရမည်ဖြစ်သည်။ နောက်သဘောတရားတစ်ခုအနေဖြင့် ၎င်းတို့၏ ငယ်ရွယ်ချိန်တွင် ပြီးမြောက်အောင်မြင်နိုင်ခြင်း မရှိခဲ့ကြသည့် အိပ်မက်များကို သင် ဖြည့်ဆည်းရမည်ဖြစ်ပြီး ၎င်းတို့၏ အလိုဆန္ဒများကို အကောင်အထည်ဖော်ဖို့ ကူညီရမည်ဖြစ်သည်။ ပင်ပန်းဖွယ်ရာဖြစ်သည် မဟုတ်လော။ (ဟုတ်ပါသည်။) ဤဝန်ထုပ်များထဲမှ တစ်ခုခုက သင် သယ်ဆောင်ဖို့ လုံလောက်သည်ထက် ပိုနှင့်ပြီးသားဖြစ်သည်။ တစ်ခုခုက သင့်အပေါ် ဖိစီးမည်ဖြစ်ကာ သင်သည် လေကို အငမ်းမရရှုရှိုက်နေရမည် ဖြစ်သည်။ အထူးသဖြင့် ပြိုင်ဆိုင်မှု အလွန့်အလွန် ပြင်းထန်သည့် ယနေ့ခေတ်တွင် မိမိတို့၏ သားသမီးများအပေါ် မိဘများက ထားရှိသည့် တောင်းဆိုချက်မျိုးစုံမှာ တကယ်ကို မခံမရပ်နိုင်ဖြစ်ပြီး လူမဆန်ပေ။ ယင်းတို့သည် စင်စစ် ယုတ္တိမတန်ပေ။ ဘာသာတရားမရှိသူများက ဤအရာကို မည်သို့ခေါ်သနည်း။ စိတ်ခံစားမှုဆိုင်ရာ အကျပ်ကိုင်ခြင်းဖြစ်သည်။ ထိုအရာကို ဘာသာတရားမရှိသူများက မည်သို့ခေါ်သည်ဖြစ်စေ၊ ၎င်းတို့က ဤပြဿနာကို မဖြေရှင်းနိုင်သကဲ့သို့ ဤပြဿနာ၏ အနှစ်သာရကို ရှင်းလင်းစွာ မရှင်းပြနိုင်ပေ။ ၎င်းတို့က ထိုအရာကို စိတ်ခံစားမှုဆိုင်ရာ အကျပ်ကိုင်ခြင်းဟု ခေါ်သော်လည်း ငါတို့က အဘယ်သို့ ခေါ်သနည်း။ (အချုပ်အနှောင်များနှင့် ဝန်ထုပ်များ ဖြစ်ပါသည်။) ဝန်ထုပ်များဟု ငါတို့ ခေါ်ကြသည်။ ဝန်ထုပ်များနှင့် ပတ်သက်လာသည့်အခါ ထိုအရာသည် လူတစ်ဦး သယ်ဆောင်သင့်သည့် အရာတစ်ခု ဖြစ်သလော။ (မဟုတ်ပါ။) ထိုအရာသည် သင် လက်ခံသည့် ဖြည့်စွက်သော အရာတစ်ခု၊ အပိုဖြစ်သောအရာတစ်ခု ဖြစ်သည်။ သင်၏ တစ်စိတ်တစ်ပိုင်း မဟုတ်။ သင်၏ ခန္ဓာ၊ နှလုံးသားနှင့် ဝိညာဉ်တို့ ရှိသည့် သို့မဟုတ် လိုအပ်သည့်အရာတစ်ခု မဟုတ်ဘဲ ဖြည့်စွက်ထားသည့်အရာတစ်ခု ဖြစ်သည်။ ယင်းသည် အပြင်မှလာသည်၊ သင်ကိုယ်တိုင်၏ အတွင်းမှ မဟုတ်ပေ။

သင်၏ မိဘများတွင် သင်၏ စာလေ့လာမှုများနှင့် အသက်မွေးလုပ်ငန်း ရွေးချယ်မှုများအတွက် မျှော်မှန်းချက်မျိုးစုံ ရှိကြသည်။ ထိုအချိန်အတောအတွင်းတွင် ၎င်းတို့သည် ၎င်တို့၏ မျှော်မှန်းချက်များကို သင့်အား ဖြည့်ဆည်းခွင့်ပေးရန်အလို့ငှာ အမျိုးမျိုးသော စတေးမှုများ ပြုလုပ်ပြီးဖြစ်ကာ အချိန်နှင့် အားအင်များစွာ ရည်စူးမြှုပ်နှံပြီးဖြစ်သည်။ တစ်နည်းအားဖြင့် ဤသည်မှာ ၎င်းတို့၏ ဆန္ဒများကို ဖြည့်ဆည်းဖို့ သင့်ကို ကူညီရန်ဖြစ်သည်။ နောက်တစ်နည်းအားဖြင့် ယင်းမှာ ၎င်းတို့၏ ကိုယ်ပိုင် မျှော်မှန်းချက်များကို ဖြည့်ဆည်းရန်လည်း ဖြစ်သည်။ သင့်မိဘများ၏ မျှော်မှန်းချက်များက ယုတ္တိရှိသည်ဖြစ်စေ၊ မရှိသည်ဖြစ်စေ တိုတိုပြောရလျှင် မိဘများ၏ အမြင်များ၊ သဘောထားများ၊ နည်းလမ်းများနှင့်အတူ ၎င်းတို့ထံမှ ဤအပြုအမူများသည် လူတစ်ဦးစီတိုင်းအတွက် မမြင်နိုင်သည့် အချုပ်အနှောင်များအဖြစ် ရှိနေလေသည်။ ၎င်းတို့၏ မူမမှန်သော အကြောင်းပြချက်မှာ သင့်အတွက်၊ သင်၏ အနာဂတ် တက်လမ်းအတွက် သို့မဟုတ် အနာဂတ်တွင် ကောင်းမွန်သည့် ဘဝ၌ သင် အသက်ရှင်နိုင်ရန်အတွက် ချစ်ခြင်းမေတ္တာဖြင့် လုပ်ဆောင်ခြင်းဖြစ်စေ၊ ၎င်းတို့၏ မူမမှန်သည့် အကြောင်းပြချက်များက မည်သည့်အရာဖြစ်စေ တိုတိုပြောရလျှင် ဤတောင်းဆိုချက်များ၏ ရည်မှန်းချက်၊ ဤတောင်းဆိုချက်များ၏ နည်းစနစ်များနှင့် ၎င်းတို့ စဉ်းစားတွေးခေါ်ခြင်းထဲက စမှတ်သည် မည်သူအတွက်မဆို ဝန်ထုပ်တစ်မျိုး ဖြစ်ပေသည်။ ယင်းတို့သည် လူ့သဘာဝ၏ လိုအပ်ချက်တစ်ခု မဟုတ်ပေ။ ယင်းတို့သည် လူ့သဘာဝ၏ လိုအပ်ချက်မဟုတ်သည့်အတွက်၊ ဤဝန်ထုပ်များ ဆောင်ကြဉ်းနိုင်သည့် အကျိုးဆက်များမှာ အကြင်သူ၏ လူ့သဘာဝကို ပုံပျက်စေရန်၊ သွေဖည်စေရန်နှင့် တစ်ပိုင်းတစ်စစီ ဖြစ်စေရန်သာ ဖြစ်နိုင်ပေသည်။ ယင်းတို့က အကြင်သူ၏ လူ့သဘာဝကို နှိပ်စက်သည်၊ ထိခိုက်နစ်နာစေကာ ဖိနှိပ်သည်။ ဤအကျိုးဆက်များက ဘေးကင်းမှု မရှိဘဲ အန္တရာယ်ပေးနိုင်ပြီး လူတစ်ဦး၏ ဘဝကိုပင် ထိခိုက်နိုင်သည်။ မိဘများအဖြစ် ၎င်းတို့၏ အခန်းကဏ္ဍတွင် လူ့သဘာဝ၏ လိုအပ်ချက်များနှင့် ဆန့်ကျင်သည့် အရာအမျိုးမျိုး သို့မဟုတ် လူ့သဘာဝ၏ ပင်ကိုစရိုက်ကို ဆန့်ကျင်သည့် သို့မဟုတ် ကျော်လွန်သည့် အရာအချို့ကို လုပ်ဆောင်ရန် ၎င်းတို့က သင့်အား တောင်းဆိုသည်။ ဥပမာအားဖြင့် ၎င်းတို့က မိမိတို့၏ ကလေးများ ကြီးပြင်းလာသည်နှင့်အမျှ တစ်ညကို ငါးနာရီ သို့မဟုတ် ခြောက်နာရီသာ အိပ်စက်ခွင့် ပေးကောင်းပေးနိုင်သည်။ ည ၁၁နာရီ မတိုင်မီတွင် ကလေးများသည် အနားယူခွင့်မရဘဲ မနက် ၅နာရီတွင် ထရမည်ဖြစ်သည်။ ၎င်းတို့သည် အပန်းဖြေစရာ လှုပ်ရှားမှုတစ်ခုမျှ မလုပ်နိုင်သကဲ့သို့ တနင်္ဂနွေနေ့များတွင်လည်း အနားမယူနိုင်ကြပေ။ အိမ်စာပမာဏတစ်ခုခုကို ၎င်းတို့ ပြီးစီးရမည်ဖြစ်ပြီး သင်ရိုးပြင်ပ စာဖတ်ရှုခြင်း အတိုင်းအတာတစ်ခုခုကို လုပ်ဆောင်ရမည်ဖြစ်ကာ အချို့သော မိဘများက မိမိတို့ကလေးများကို နိုင်ငံခြား ဘာသာစကားတစ်ခု သင်ယူရမည်ဟု မရမကပင် ပြောဆိုကြသည်။ တိုတိုပြောရလျှင် ကျောင်းတွင် သင်ကြားပေးသည့် အတန်းများအပြင် အပိုဆောင်း ကျွမ်းကျင်မှုများနှင့် အသိပညာများစွာကိုလည်း သင် လေ့လာရမည်ဖြစ်သည်။ သင် မလေ့လာလျှင် သင်သည် လိမ္မာသည့်၊ နာခံမှုရှိသည့်၊ အလုပ်ကြိုးစားသည့် သို့မဟုတ် အသိတရားရှိသော သားသမီးတစ်ဦး မဟုတ်ပေ။ ထိုအစား သင်သည် တန်ဖိုးမဲ့သည့်အရာတစ်ခု၊ အသုံးမကျသူတစ်ဦးနှင့် မိုက်မဲသူတစ်ဦး ဖြစ်သည်။ မိမိတို့ သားသမီးများအတွက် အကောင်းဆုံး မျှော်လင့်သည့် အကြောင်းပြချက်အောက်တွင် မိဘများက သင့်အား လွတ်လပ်စွာအိပ်ခွင့်၊ သင့်ကလေးဘဝ၏ လွတ်လပ်ခွင့်အပြင် သင့် ကလေးဘဝ၏ ပျော်စရာ အချိန်များကိုလည်း ခံစားခွင့် ပိတ်ပင်ထားရင်း တစ်ချိန်တည်းတွင်ပင် အသက်မပြည့်သေးသည့် ကလေးတစ်ယောက်အဖြစ် သင် ရှိသင့်သည့် လုပ်ပိုင်ခွင့်မျိုးစုံကိုလည်း ပိတ်ပင်ထားလေသည်။ ဥပမာအားဖြင့် သင့်ခန္ဓာကိုယ်က အနားယူဖို့ လိုအပ်သည့်အခါတွင် သင်၏ ခန္ဓာကိုယ် နာလန်ထူလာရန် အိပ်ချိန် အနည်းဆုံးအနေဖြင့် ခုနှစ်နာရီမှ ရှစ်နာရီထိ သင် လိုအပ်သည်၊ ၎င်းတို့က သင့်ကို ငါးနာရီမှ ခြောက်နာရီထိသာ အနားယူခွင့်ပေး၏၊ သို့မဟုတ် တစ်ခါတစ်ရံ ခုနှစ်နာရီမှ ရှစ်နာရီထိ အမှန်တကယ် သင် အိပ်စက်သော်လည်း သင် သည်းမခံနိုင်သည့်အရာတစ်ခု ရှိ၏။ ယင်းမှာ သင်၏ မိဘများက သင့်ကို မရပ်မနား နားပူနားဆာလုပ်လိမ့်မည် သို့မဟုတ် “ယခုမှစ၍၊ သင် ကျောင်းသွားစရာ မလိုပါ။ အိမ်တွင်သာနေပြီး အိပ်လော့။ အိပ်စက်ခြင်းကို သင် နှစ်သက်သည့်အတွက် သင့် ဘဝတစ်ခုလုံး အိမ်တွင် ဆက်တိုက် အိပ်စက်ပစ်လိုက်နိုင်သည်။ သင် ကျောင်းမသွားချင်သည့်အတွက် အနာဂတ်တွင် အစားအစာ တောင်းစားရလိမ့်မည်”ဟူသကဲ့သို့သော အရာများကို ပြောကြလိမ့်မည်။ ဤတစ်ကြိမ်တွင်သာ သင် စောစောမထခြင်း ဖြစ်ပြီး ဤကဲ့သို့ သင် ဆက်ဆံခံရ၏။ ဤသည်မှာ လူမဆန်သည့် ဆက်ဆံမှု မဟုတ်လော။ (ဟုတ်ပါသည်။) ထို့ကြောင့် ထိုသို့သော ကသိကအောက်ဖြစ်ရသည့် အခြေအနေတစ်ခုကို ရှောင်ရှားရန်အလို့ငှာ သင်သည် အလျှော့ပေးကာ မိမိကိုယ်ကို ချုပ်ထိန်းရုံသာ တတ်နိုင်ပေသည်။ မနက် ၅ နာရီထပြီး ည ၁၁ နာရီနောက်ပိုင်းတွင်မှ အိပ်ရာဝင်ဖို့ သင် သေချာအောင်လုပ်သည်။ သင်သည် ဤကဲ့သို့ လိုလိုလားလား မိမိကိုယ်ကို ချုပ်ထိန်းသလော။ ထိုအရာကို လုပ်ဆောင်ရသည်ကို သင် ကျေနပ်အားရသလော။ ကျေနပ်အားရခြင်းမရှိပေ။ သင့်ထံတွင် အခြားရွေးချယ်စရာ မရှိ။ သင်၏ မိဘများက တောင်းဆိုသည့်အရာကို သင် မလုပ်လျှင် သင့်ကို ၎င်းတို့က မနှစ်သက်စရာ အကြည့်များဖြင့် ကြည့်မည် သို့မဟုတ် သင့်ကို ဆူကောင်းဆူပေမည်။ ၎င်းတို့က သင့်ကို ရိုက်နှက်မည်မဟုတ်၊ “သင်၏ ကျောင်းလွယ်အိတ်ကို အမှိုက်ပုံးထဲ ငါတို့ ပစ်ထားခဲ့သည်။ သင် ကျောင်းသွားစရာ မလိုတော့ပါ။ ဤသို့သာ နေလော့။ သင် အသက် ၁၈ ရောက်သည့်အခါ အမှိုက်ကောက်သမားတစ်ဦး သွားလုပ်နိုင်သည်”ဟုသာ ပြောကြလိမ့်မည်။ ဤဝေဖန်မှုတစ်ပြုံကြီးဖြင့် ၎င်းတို့က သင့်ကို ရိုက်မည်မဟုတ်သကဲ့သို့ ဆူလည်းဆူမည်မဟုတ်ဘဲ ဤကဲ့သို့သာ သင့်ကို ဆွပေးပြီး သင်သည်လည်း မခံနိုင်ပေ။ မည်သည့်အရာကို သင် မခံနိုင်သနည်း။ သင်၏ မိဘများက “တစ်နာရီ သို့မဟုတ် နှစ်နာရီအပို အိပ်လျှင် အနာဂတ်၌ သင်သည် အိမ်ခြေယာမဲ့တစ်ဦးကဲ့သို့ အစာတောင်းစားရလိမ့်မည်”ဟု ပြောသည့်အချိန်တွင် သင် မခံနိုင်ပေ။ စိတ်ထဲတွင် ထိုအချိန်ပိုနှစ်နာရီ အိပ်စက်ခြင်းနှင့်ပတ်သက်၍ သင် အထူးသဖြင့် စိတ်မအေးဖြစ်ကာ ဝမ်းနည်းမိသည်။ ထိုအပိုအိပ်စက်ချိန် နှစ်နာရီအတွက် သင်၏ မိဘများကို အကြွေးတင်သည်ဟုလည်းကောင်း၊ နှစ်များစွာအတွင်း ၎င်းတို့ အလုပ်ကြိုးစားပြီး သင်၌ ရည်စူးမြှုပ်နှံခဲ့ကြသည့်အပြင် သင့်အတွက် အလေးအနက်ထားသည့် ပူပန်မှုများနောက်တွင် ၎င်းတို့ကို သင် စိတ်ပျက်အောင် လုပ်မိပြီ ဖြစ်သည်ဟုလည်းကောင်း သင် ခံစားရသည်။ သင်က “အဘယ်ကြောင့် ငါ အလွန် အသုံးမကျသနည်း။ ထိုအပိုအိပ်စက်ချိန် နှစ်နာရီဖြင့် မည်သည့်အရာကို ငါ လုပ်ဆောင်နိုင်သနည်း။ ထိုအရာက ငါ၏ အမှတ်များကို တိုးစေလိမ့်မည်လော သို့မဟုတ် ဂုဏ်သတင်းကြီးသည့် တက္ကသိုလ်တစ်ခုကို တက်ရောက်ရန် အထောက်အကူဖြစ်လိမ့်မည်လော။ ငါသည် အဘယ်သို့ အလွန် သတိမထားမိနိုင်ရသနည်း။ နှိုးစက်သံမြည်သည့်အခါ ငါ အိပ်ရာထကို ထသင့်သည်။ အဘယ်ကြောင့် အနည်းငယ် ပိုကြာအောင် မှေးခဲ့ရသနည်း”ဟု တွေးလျက် မိမိကိုယ်ကို မုန်းမိသည်။ သင်က “ငါ တကယ်ကို ပင်ပန်းသည်။ အနားယူဖို့ တကယ် လိုအပ်သည်”ဟု အချိန်ယူစဉ်းစားသည်။ ထို့နောက် သင်က “ဤသို့ ငါ တွေး၍မဖြစ်။ ဤကဲ့သို့ တွေးခြင်းသည် ငါ့မိဘများကို အာခံခြင်း မဟုတ်လော။ ဤကဲ့သို့ ငါ စဉ်းစားလျှင် အနာဂတ်၌ အမှန်တကယ် သူတောင်းစားတစ်ဦး ဖြစ်လာမည် မဟုတ်လော။ ဤသို့ တွေးခြင်းက ငါ့မိဘများကို စိတ်ပျက်အောင် လုပ်ခြင်း ဖြစ်သည်။ သူတို့စကားကို ငါ နားထောင်ပြီး အလွန် တစ်ဇွတ်ထိုးမလုပ်သင့်ပါ”ဟု နောက်ထပ် အနည်းငယ် သင် တွေးဆမိလေသည်။ သင့်မိဘများက ချမှတ်သည့် အမျိုးမျိုးသာ စည်းမျဉ်းများနှင့် အပြစ်ဒဏ်များအပြင် ယုတ္တိတန်သည့်အရာရော၊ ယုတ္တိမတန်သည့်အရာပါ ၎င်းတို့၏ အမျိုးမျိုးသော တောင်းဆိုမှုများအောက်တွင် သင်သည် ပိုပိုပြီး အလျှော့ပေးလွန်းလာသော်လည်း တစ်ချိန်တည်းတွင်ပင် သင့်အတွက် သင့်မိဘများက လုပ်ဆောင်သည့် အရာရာတိုင်းသည် အမှုမဲ့အမှတ်မဲ့ဆိုသလို သင့်အတွက် အချုပ်အနှောင်များနှင့် ဝန်ထုပ်များ ဖြစ်လာသည်။ သင် မည်မျှအစွမ်းကုန်ကြိုးစားပါစေ ထိုအရာကို သင် ခါမချနိုင် သို့မဟုတ် ထိုအရာမှ မပုန်းကွယ်နိုင်ပေ။ သင် သွားသည့်နေရာတိုင်းတွင် ဤဝန်ထုပ်ကို သယ်ရုံသာ သယ်သွားနိုင်သည်။ ယင်းမှာ မည်သည့် ဝန်ထုပ်ဖြစ်သနည်း။ “ကျွန်ုပ်၏ မိဘများ လုပ်ဆောင်သမျှတိုင်းသည် ကျွန်ုပ်၏ အနာဂတ်အတွက်ဖြစ်သည်။ ကျွန်ုပ်သည် ငယ်ရွယ်ပြီး မသိနားမလည်ပါ။ ထို့ကြောင့် ကျွန်ုပ်၏ မိဘများစကားကို နားထောင်ရမည်ဖြစ်သည်။ ၎င်းတို့ လုပ်ဆောင်သမျှတိုင်းက မှန်ကန်ပြီး ကောင်းမွန်သည်။ ၎င်းတို့သည် ကျွန်ုပ်အတွက် များစွာ ဆင်းရဲဒုက္ခခံပြီး များစွာ ရင်းနှီးမြှုပ်နှံကြပြီး ဖြစ်သည်။ ၎င်းတို့အတွက် ကျွန်ုပ် အလုပ်ကြိုးစားသင့်သည်၊ စာကြိုးစားသင့်သည်၊ အနာဂတ်တွင် အလုပ်ကောင်းတစ်ခု ရှာပြီး ၎င်းတို့ကို ထောက်ပံ့ရန်၊ ၎င်းတို့အတွက် ကောင်းမွန်သည့် ဘဝတစ်ခု ပေးရန်နှင့် ၎င်းတို့ကို ပြန်လည်ပေးဆပ်ရန် ကျွန်ုပ် ငွေရှာသင့်သည်။ ယင်းမှာ ကျွန်ုပ်လုပ်ဆောင်သင့်သည့်အရာနှင့် တွေးသင့်သည့်အရာ ဖြစ်သည်”ဟူ၍ ဖြစ်သည်။ သို့ရာတွင် သင့်ကို သင့်မိဘများ ဆက်ဆံသည့်ပုံစံများကို သင် စဉ်းစားသည့်အခါ သင် တွေ့ကြုံခဲ့ရသည့် ခက်ခဲသော နှစ်ကာလများ၊ သင် ဆုံးရှုံးခဲ့သည့် ပျော်စရာ ကလေးဘဝနှင့် အထူးသဖြင့် သင်၏ မိဘများက စိတ်ခံစားမှုဆိုင်ရာ အကျပ်ကိုင်ခြင်းတို့ကို သင် သတိရသည့်အခါ ၎င်းတို့ လုပ်ဆောင်ခဲ့သည့် အရာရာတိုင်းက သင်၏ လူ့သဘာဝ လိုအပ်ချက်များအတွက် မဟုတ်သကဲ့သို့ သင့် စိတ်ဝိညာဉ်၏ လိုအပ်ချက်များအတွက်လည်း မဟုတ်ကြောင်းကို စိတ်ထဲတွင် သင် ခံစားရဆဲဖြစ်သည်။ ထိုအရာမှာ ဝန်ထုပ်တစ်ခုဖြစ်ခဲ့၏။ ဤသို့ သင် စဉ်းစားမိသော်လည်း ထိုအရာကို သင် လုံးဝ မမုန်းဝံ့၊ လုံးဝ မှန်မှန်ကန်ကန် အတိအလင်း ရင်မဆိုင်ဝံ့သကဲ့သို့ သင်၏ မိဘများ လုပ်ဆောင်ခဲ့သည့် အရာရာ သို့မဟုတ် သင့်အပေါ် ၎င်းတို့၏ သဘောထားများကို သင့်အား ဘုရားသခင် ပြောပြခဲ့သည့် နည်းလမ်းဖြင့် လုံးဝ အကျိုးသင့်အကြောင်းသင့် မဆန်းစစ်ဝံ့ခဲ့ပေ။ သင်သည် သင်၏ မိဘများကို အသင့်တော်ဆုံးသော နည်းလမ်းဖြင့် လုံးဝ မဆက်ဆံဝံ့ချေ။ ထိုသို့ ဖြစ်သည် မဟုတ်လော။ (ဟုတ်ပါသည်။) ယခုထိတိုင် စာလေ့လာခြင်းနှင့် အသက်မွေးမှုလုပ်ငန်း ရွေးချယ်သည့် ကိစ္စရပ်များတွင် သင်တို့အတွက် သင်တို့၏ မိဘများက ပေးဆပ်ခဲ့သည့် အားထုတ်မှုနှင့် အဖိုးအခများအပြင် သင်တို့ လုပ်ဆောင်ဖို့ ၎င်းတို့ စေခိုင်းသည့်အရာနှင့် သင်တို့ လိုက်စားသင့်သည်ဟု ၎င်းတို့ အခိုင်အမာပြောဆိုသည့်အရာတို့ကို သင်တို့ သိနားလည်ပြီး ဖြစ်သလော။ (ဤအရာများကို ယခင်က သိနားလည်ခြင်း မရှိခဲ့သကဲ့သို့ ကျွန်ုပ်၏ မိဘများ လုပ်ဆောင်ခဲ့သည့်အရာမှာ ကျွန်ုပ်အတွက်နှင့် ကျွန်ုပ်၏ အနာဂတ် ပို၍တိုးတက်ကောင်းမွန်ခြင်းအတွက် ချစ်ခြင်းမေတ္တာဖြင့် ဖြစ်သည်ဟု တွေးထင်ခဲ့သည်။ ယခုတွင် ဘုရားသခင်၏ မိတ်သဟာယဖြင့် ကျွန်ုပ်တွင် ချင့်ချိန်နိုင်စွမ်း အနည်းငယ် ရှိသောကြောင့် ထိုသို့ ကျွန်ုပ် မမြင်ပါ။) သို့ဆိုလျှင် ဤချစ်ခြင်းမေတ္တာနောက်ကွယ်တွင် မည်သည့်အရာရှိသနည်း။ (အချုပ်အနှောင်များ၊ အနှောင်အဖွဲ့နှင့် ဝန်ထုပ်တစ်ခု ဖြစ်ပါသည်။) အမှန်တွင် ထိုအရာသည် လူသား လွတ်လပ်မှုကို ပိတ်ပင်ခံရခြင်းနှင့် ကလေးဘဝ ပျော်ရွှင်မှုကို ပိတ်ပင်ခံရခြင်း ဖြစ်သည်။ လူမဆန်သည့် ဖိနှိပ်မှုဖြစ်၏။ ထိုအရာကို မတရားဖိနှိပ်ခြင်းဟု ခေါ်မည်ဆိုလျှင် ဤဝေါဟာရကို သင်တို့ အသိစိတ်၏ ရှုထောင့်မှ လက်ခံနိုင်မည်မဟုတ်။ ထို့ကြောင့် လူသား လွတ်လပ်မှုနှင့် ကလေးဘဝ ပျော်ရွှင်မှုတို့ကို ပိတ်ပင်ခံရခြင်းအပြင် အရွယ်မရောက်သေးသူများကို ဖိနှိပ်ခြင်းပုံစံတစ်ခုဟုသာ ဖော်ပြ၍ ရနိုင်ပေသည်။ ထိုအရာကို အနိုင်ကျင့်ခြင်းဟု ဆိုရမည်ဆိုလျှင် ယင်းသည် အတော် လျော်ကန်မည် မဟုတ်ပေ။ ယင်းမှာ သင်က ငယ်ရွယ်ပြီး မသိနားမလည်ဖြစ်ကာ ၎င်းတို့က အရာရာတွင် ဆုံးဖြတ်ပိုင်ခွင့် ရှိသောကြောင့်သာ ဖြစ်ပေသည်။ သင်၏ လောကကို ၎င်းတို့က အပြည့်အဝထိန်းချုပ်ထားပြီး သင်က ၎င်းတို့၏ ရုပ်သေးရုပ်တစ်ရုပ် အမှတ်တမဲ့ ဖြစ်လာပေသည်။ ၎င်းတို့က မည်သည့်အရာ လုပ်ဆောင်ရမည်ကို ပြောသောကြောင့် သင် လုပ်ဆောင်သည်။ ၎င်းတို့က အက သင်ယူစေလိုလျှင် သင့်အနေဖြင့် သင်ယူရန် လိုအပ်သည်။ သင်က “အက သင်ရသည်ကို ကျွန်ုပ် မကြိုက်ပါ။ ကျွန်ုပ် ထိုအရာကို မနှစ်သက်ပါ၊ စည်းချက်ကို လိုက်မမီနိုင်သကဲ့သို့ ဟန်ချက်မကောင်းပါ”ဟု ပြောလျှင် ၎င်းတို့က “စိတ်တော့မကောင်းပါ။ ငါ ကြိုက်သောကြောင့် သင်သည် ထိုအရာကို သင်ယူရမည်ဖြစ်သည်။ ငါ့အတွက် ထိုအရာကို သင် လုပ်ရမည်”ဟု ပြောကြလိမ့်မည်။ သင် မျက်ရည်ကျလျှင်ပင် လေ့လာရမည်ဖြစ်သည်။ တစ်ခါတစ်ရံ သင်၏ မိခင်က “မေမေ့အတွက် အကသင်ယူလော့။ သင့် မိခင်ပြောသည့်အရာကို နားထောင်လော့။ ယခုတွင် သင်သည် ငယ်ရွယ်ပြီး နားမလည်သော်လည်း အရွယ်ရောက်သည့်အခါ နားလည်သွားလိမ့်မည်။ သင့်ကိုယ်ကျိုးအတွက် ဤအရာကို ငါ လုပ်ဆောင်နေခြင်း ဖြစ်သည်။ သင် မြင်သလော၊ ငါ ငယ်ရွယ်ချိန်တွင် လူအင်အားငွေအင်အား မရှိခဲ့ပါ၊ မည်သူကမျှ ငါ့အတွက် အကသင်တန်းကြေးများ မပေးပေးခဲ့ပါ။ မေမေ့တွင် ပျော်စရာ ကလေးဘဝ မရှိခဲ့ပါ။ သို့ရာတွင် ယခု သင်ရထားသည့်ဘဝသည် အလွန်ကောင်းမွန်သည်။ သင့်ဖခင်နှင့် ငါသည် သင် အကသင်ယူနိုင်ရန်အလို့ငှာ ငွေရှာပြီး စုထားသည်။ သင်သည် မင်းသမီးလေး၊ မင်းသားလေးတစ်ပါးကဲ့သို့ ဖြစ်သည်။ သင် အလွန်ကံကောင်းသည်။ မေမေနှင့် ဖေဖေသည် သင့်ကို ချစ်သောကြောင့် ဤအရာကို လုပ်ဆောင်နေခြင်းဖြစ်သည်”ဟုပင် ပြောလိမ့်မည်။ ဤအရာကို သင် ကြားသည့်အခါ မည်သို့ တုံ့ပြန်သနည်း။ သင် အာစေးမိသွားသည်၊ ဟုတ်သလော။ (ဟုတ်ပါသည်။) ကလေးများက မည်သည့်အရာကိုမျှ နားမလည်ကြောင်းနှင့် အရွယ်ရောက်သူများ ပြောသည့် မည်သည့်အရာမဆို မှန်ကန်ကြောင်း မိဘများက မကြာခဏ ယုံကြည်ကြသည်။ ကလေးသူငယ်များက အမှန်နှင့် အမှားကို မပိုင်းခြားနိုင် သို့မဟုတ် မိမိတို့ကိုယ်တိုင်အတွက် မည်သည့်အရာ မှန်ကန်သည်ကို စေ့စေ့စပ်စပ် မစစ်ဆေးနိုင်ဟု ထင်ကြသည်။ ထို့ကြောင့် ၎င်းတို့၏ သားသမီးများ အရွယ်မရောက်လာမီတွင် မိမိတို့၏ သားသမီးများအနေဖြင့်လိုလားသည်ဖြစ်စေ၊ မလိုလားသည်ဖြစ်စေ မည်သည့်ရွေးချယ်စရာမျှမရှိဘဲ ၎င်းတို့၏ အစီအစဉ်များကို အတင်းအကျပ် လိုက်နာခိုင်းရင်း ထိုသားသမီးများကို အထင်မြင်မှားစေကာ သူတို့၏ နုနယ်သည့် နှလုံးသားများကို ခံစားချက်မဲ့စေရန် မိမိတို့ကိုယ်တိုင်ပင် သိပ်ယုံကြည်စိတ်ချမှုမရှိသည့် အရာများကို မကြာခဏ ပြောဆိုကြလေသည်။ ပညာရေး၊ အယူအဆများကို သွတ်သွင်းခြင်းနှင့် မိမိတို့သားသမီးများ လုပ်ဆောင်ဖို့ တောင်းဆိုသည့် အချို့သော အရာများနှင့် ပတ်သက်လာသည့်အခါ သာ၍များသော မိဘများက မိမိတို့ ပြောလိုသည့် မည်သည့်အရာမဆို ပြောဆိုရင်း မိမိတို့ကိုယ်ကို မှန်ကြောင်း မကြာခဏ ပြကြသည်။ ထို့အပြင် အခြေခံအားဖြင့် ၉၉.၉ ရာခိုင်နှုန်းသော မိဘများသည် မိမိတို့၏ သားသမီးများအား အရာရာကို လုပ်ဆောင်ရမည့် နည်းလမ်းနှင့် နားလည်ရမည့်နည်းလမ်းတို့နှင့်ပတ်သက်၍ လမ်းညွှန်ပေးရန် မှန်ကန်ပြီး အပြုသဘောဆောင်သည့် နည်းစနစ်များကို အသုံးမပြုကြပေ။ ထိုအစား ၎င်းတို့သည် မိမိတို့ကိုယ်တိုင်၏ တစ်ဖက်သတ် နှစ်သက်မှုများနှင့် ကောင်းမွန်သည်ဟု မိမိတို့ တွေးထင်သည့်အရာများကို မိမိတို့ သားသမီးများထဲသို့ အတင်းအဓမ္မ သွတ်သွင်းပြီး အတင်းအကျပ် လက်ခံခိုင်းကြသည်။ သားသမီးများက လက်ခံကြသည့် အရာများ၏ ၉၉.၉ ရာခိုင်နှုန်းသည် သမ္မာတရားနှင့် မကိုက်ညီရုံသာမက လူတို့ ရှိသင့်သည့် အတွေးများနှင့် အမြင်များလည်း မဟုတ်သည်မှာ ပြောစရာမလိုပေ။ တစ်ချိန်တည်းတွင် ယင်းတို့သည် ဤအရွယ်ရှိ ကလေးသူငယ်များအတွက် လူ့သဘာဝ လိုအပ်ချက်များနှင့် ကိုက်ညီခြင်းလည်း မရှိပေ။ ဥပမာအားဖြင့် အသက် ငါးနှစ် သို့မဟုတ် ခြောက်နှစ်အရွယ် ကလေးအချို့သည် အရုပ်များဖြင့် ကစားကြသည်၊ ကြိုးခုန်ကြသည်၊ သို့မဟုတ် ကာတွန်းများကို ကြည့်ကြလေသည်။ ဤသည်မှာ ပုံမှန်ဖြစ်သည် မဟုတ်လော။ ဤအခြေအနေတွင် မိဘများ၏ တစ်ခုတည်းသော တာဝန်များမှာအဘယ်နည်း။ ဤကာလအတောအတွင်းတွင် အပျက်သဘောဆောင်သည့် အရာများကို လက်မခံစေဖို့ မိမိတို့၏ သားသမီးများကို ကြီးကြပ်ရန်၊ စည်းကမ်းဖြင့် ထိန်းရန်၊ အပြုသဘောဆောင်သည့် ဦးဆောင်လမ်းပြမှုကို ပေးရန်၊ ကူညီရန်ဖြစ်ပြီး ဤအသက်အရွယ်အုပ်စုက လက်ခံသင့်သည့် အပြုသဘောဆောင်သည့် အရာများကို လက်ခံခွင့်ပေးရန် ဖြစ်သည်။ ဥပမာအနေဖြင့် ဤအရွယ်တွင် ၎င်းတို့သည် အခြားကလေးများနှင့် အဆင်ပြေရန်၊ မိမိတို့၏ မိသားစုကို ချစ်ရန်နှင့် မိမိတို့၏ မိခင်နှင့် ဖခင်တို့ကို ချစ်ရန် သင်ယူသင့်သည်။ လူသည် ဘုရားသခင်ထံမှ လာကြောင်း၊ ၎င်းတို့အနေဖြင့် လိမ္မာသည့်ကလေးများ ဖြစ်သင့်ပြီး စိတ်သောကရောက်သည့်အခါ သို့မဟုတ် နာခံဖို့ ဝန်လေးသည့်အခါ ဘုရားနှုတ်ကပတ်တော်များကို နားထောင်ဖို့၊ ဆုတောင်းဖို့အပြင် အခြားထိုသို့သော အပြုသဘောဆောင်သည့် သွန်သင်လေ့ကျင့်ပေးခြင်း ကဏ္ဍများကို သင်ယူသင့်ကြောင်း ၎င်းတို့အား နားလည်ခွင့်ပေးလျက် မိဘများက ၎င်းတို့ကို ပိုမိုကောင်းမွန်စွာ သွန်သင်လေ့ကျင့်ပေးသင့်ပေသည်။ ကျန်သည့်အရာမှာ ၎င်းတို့၏ ကလေးဆန်သည့် စိတ်ဝင်စားမှုများကို ဖြည့်ဆည်းခြင်းနှင့် ပတ်သက်ပေသည်။ ဥပမာအနေဖြင့် ကလေးများသည် ကာတွန်းများ ကြည့်ကာ အရုပ်များဖြင့် ကစားချင်သည့်အတွက် အပြစ်တင်ခြင်း မခံရသင့်ပေ။ အချို့သော မိဘများသည် မိမိတို့၏ အသက် ငါးနှစ် သို့မဟုတ် ခြောက်နှစ်အရွယ်ကလေးက ကာတွန်းများကြည့်ကာ အရုပ်များနှင့် ကစားသည်ကို မြင်ပြီး “သင်သည် အသုံးမကျပေ။ ဤအရွယ်တွင် စာလေ့လာခြင်း သို့မဟုတ် သင့်တော်သည့် အလုပ်လုပ်ခြင်းကို သင် အာရုံမစိုက်။ ကာတွန်းများ ကြည့်ခြင်းက အဘယ်အကျိုးရှိသနည်း။ ထိုအရာသည် ကြောင်များနှင့်ကြွက်များသာဖြစ်သည်။ ပိုကောင်းမွန်သည့်အရာကို သင် မလုပ်နိုင်သလော။ ထိုကာတွန်းများသည် တိရစ္ဆာန်များအကြောင်းသာဖြစ်သည်၊ ထိုအရာတွင် လူတို့ပါဝင်သည့်အရာ တစ်ခုခုကို သင် မကြည့်နိုင်သလော။ မည်သည့်အချိန်တွင် သင် ရင့်ကျက်လိမ့်မည်နည်း။ ထိုအရုပ်ကို လွှင့်ပစ်လိုက်လော့။ အရုပ်များနှင့် ကစားရန် သင် အလွန်ကြီးနေပြီဖြစ်သည်။ သင် အလွန် အသုံးမကျပေ”ဟု အပြစ်ဖော်ဆုံးမကြသည်။ ကလေးများသည် ဤအရာကို ကြားသည့်အခါ လူကြီးများက မည်သည့်အရာ ဆိုလိုသည်ကို နားလည်နိုင်သည်ဟု သင် ထင်သလော။ ဤအရွယ်ကလေးတစ်ဦးက အရုပ်များဖြင့် သို့မဟုတ် ရွှံ့ဖြင့် မကစားလျှင် မည်သည့်အရာကို လုပ်နေမည်နည်း။ အဏုမြူဗုံးကို ဖန်တီးပြုလုပ်နေသင့်သလော။ ဆော့ဖ်ဝဲလ်ကို ရေးနေသင့်သလော။ ယင်းကို ၎င်းတို့ လုပ်နိုင်စွမ်းရှိကြသလော။ ဤအရွယ်တွင် ၎င်းတို့သည် လေးထောင့်တုံးများ၊ အရုပ်ကားများနှင့် အရုပ်များကဲ့သို့သော အရာများနှင့် ကစားနေသင့်သည်။ ယင်းမှာ ပုံမှန်ဖြစ်၏။ ၎င်းတို့ ကစားရာမှ မောပန်းသည့်အခါ အနားယူသင့်ပြီး ကျန်းမာကာ ပျော်ရွှင်သင့်ကြပေသည်။ ၎င်းတို့ တစ်ဇွတ်ထိုး ပြုမူသည့်အခါ သို့မဟုတ် ကျိုးကြောင်းပြပြောဆို၍ နားမဝင်သည့်အခါ၊ သို့မဟုတ် တမင် ပြဿနာရှာကြသည့်အခါ လူကြီးများက “သင်သည် စာနာထောက်ထားမှု မရှိပေ။ ဤသည်မှာ လိမ္မာသည့် ကလေးတစ်ဦး ပြုမူသင့်သည့်ပုံ မဟုတ်။ ဘုရားသခင်က မနှစ်သက်သကဲ့သို့ မေမေနှင့် ဖေဖေကလည်း မနှစ်သက်ပါ”ဟု ၎င်းတို့ကို သွန်သင်လေ့ကျင့်ပေးသင့်သည်။ မိမိတို့ သားသမီးများကို အကြံပြုတိုက်တွန်းရန်၊ ၎င်းတို့အပေါ် တစ်စုံတစ်ရာ သွတ်သွင်းရန် သို့မဟုတ် စွဲမှတ်အောင်သွန်သင်ရန် လူကြီး၏ ဆန္ဒများ၊ ရည်မှန်းချက်နှင့်အတူ ၎င်းတို့၏ကိုယ်ပိုင် လူကြီး နည်းစနစ်များနှင့် ထိုးထွင်းအမြင်များကို အသုံးမပြုရန်မှာ မိဘများ၏ တာဝန်ဖြစ်သည်။ ကလေးများ၏ မည်သည့်အရွယ်ရှိသည်ဖြစ်စေ ၎င်းတို့၏ သားသမီးများအပေါ် မိဘများ ဖြည့်ဆည်းသင့်သည့် တာဝန်များမှာ အပြုသဘောဆောင်သည့် လမ်းညွှန်ပေးခြင်း၊ သွန်သင်လေ့ကျင့်ပေးခြင်း၊ ကြီးကြပ်ပေးခြင်းနှင့် ထို့နောက်တွင် အကြံပေးတိုက်တွန်းခြင်းတို့ကို ပေးရန်သာ ဖြစ်သည်။ မိမိတို့၏ သားသမီးများက အချို့သော အစွန်းရောက်သည့် အတွေးများ၊ အလေ့အထများနှင့် အပြုအမူများ ပြသသည်ကို မိဘများက မြင်သည့်အခါ မည်သည့်အရာက ကောင်းပြီး မည်သည့်အရာ ဆိုးသည်၊ မည်သည့်အရာက အပြုသဘောဆောင်ပြီး မည်သည့်အရာက အပျက်သဘောဆောင်သည်ဆိုသည်တို့ကို ၎င်းတို့အား သိခွင့်ပေးလျက် ၎င်းတို့ကို ပြုပြင်ပေးရန် အပြုသဘောဆောင်သည့် အကြံနှင့် လမ်းညွှန်မှုတို့ကို ပေးသင့်ပေသည်။ ဤသည်မှာ မိဘများ ဖြည့်ဆည်းသင့်သည့် တာဝန်ဖြစ်သည်။ ဤသို့ဖြင့် ၎င်းတို့ မိဘများ၏ မှန်ကန်သော သွန်သင်လေ့ကျင့်ခြင်းနှင့် လမ်းညွှန်ပေးခြင်း နည်းစနစ်အောက်တွင် သားသမီးများသည် ယခင်က ၎င်းတို့ မသိခဲ့ကြသည့် အရာများစွာကို မရည်ရွယ်ဘဲ သင်ယူမိကြလိမ့်မည်ဖြစ်သည်။ ထို့ကြောင့် လူတို့သည် ငယ်သောအရွယ်မှ အပြုသဘောဆောင်သည့်အရာများစွာကို လက်ခံပြီး အမှန်နှင့်အမှားအကြောင်း အနည်းငယ် သင်ယူမိကြသည့်အခါ ၎င်းတို့၏ စိတ်ဝိညာဉ်နှင့် လူ့သဘာဝတို့က ပုံမှန်ဖြစ်ကာ လွတ်လပ်လိမ့်မည်။ ၎င်းတို့၏ စိတ်ဝိညာဉ်သည် ထိခိုက်မှု သို့မဟုတ် ဖိနှိပ်မှု တစ်ခုတလေကိုမျှ ခံရလိမ့်မည် မဟုတ်ပေ။ ၎င်းတို့၏ ရုပ်ပိုင်းဆိုင်ရာ ကျန်းမာရေးက မည်သို့ဖြစ်စေ၊ အန္တရာယ်မပေးသော သွန်သင်လေ့ကျင့်ပေးခြင်းဆိုင်ရာ ပတ်ဝန်းကျင်တစ်ခုတွင် ကြီးပြင်းလာခဲ့သောကြောင့်၊ ဒုက္ခပေးနိုင်သည့် ပတ်ဝန်းကျင်တစ်ခုအတွင်း ဖိနှိပ်ခြင်း မခံခဲ့ရသောကြောင့် အနည်းဆုံးအနေဖြင့် စိတ်သည် ကျန်းမာကာ ပုံပျက်သွားလိမ့်မည် မဟုတ်ပေ။ ၎င်းတို့၏ သားသမီးများက အရွယ်ရောက်သည်နှင့်အမျှ မိဘများ ဖြည့်ဆည်းသင့်သည့် တာဝန်နှင့် ဝတ္တရားများသည် ၎င်းတို့၏ သားသမီးများအပေါ် ဖိအားပေးရန်၊ ၎င်းတို့ကို ချည်နှောင်ရန်၊ သို့မဟုတ် ဝန်ထုပ်တစ်ခုပြီးတစ်ခု တိုးစေရင်း ၎င်းတို့၏ ရွေးချယ်မှုများနှင့် ပတ်သက်၍ မစွက်ဖက်ရန် ဖြစ်သည်။ ထိုအစား ၎င်းတို့၏ သားသမီးများ အရွယ်ရောက်လာနေသည်နှင့်အမျှ ၎င်းတို့၏ ပင်ကိုစရိုက်နှင့် အစွမ်းအစ မည်သို့ရှိစေ မိဘများ၏ တာဝန်မှာ ၎င်းတို့ကို အပြုသဘောဆောင်ပြီး မထိခိုက်စေသည့် ဦးတည်ချက်ဖြင့် လမ်းညွှန်ပေးရန်ဖြစ်သည်။ တစ်မူထူးပြီး မလျော်ကန်သည့် ဘာသာစကား၊ အပြုအမူ သို့မဟုတ် အတွေးများက မိမိတို့ သားသမီးများထံမှ ပေါ်ထွက်လာသည့်အခါ မိဘများက အချိန်မီ ဝိညာဉ်ရေးရာ အကြံပေးခြင်းနှင့် အပြုအမူဆိုင်ရာ လမ်းညွှန်ပေးခြင်းနှင့် ပြုပြင်ပေးခြင်းတို့ကို ပေးသင့်ပေသည်။ ၎င်းတို့၏ သားသမီးများက စာလေ့လာရန် လိုလားနေသည်ဖြစ်စေ၊ မလိုလားနေသည်ဖြစ်စေ၊ ၎င်းတို့ မည်မျှကောင်းစွာ စာလေ့လာသည်ဖြစ်စေ၊ အသိပညာနှင့် ကျွမ်းကျင်မှုများကို လေ့လာရာတွင် ၎င်းတို့ မည်မျှ စိတ်ဝင်စားမှုရှိသည်ဖြစ်စေ၊ ပြီးလျှင် ၎င်းတို့ ကြီးပြင်းလာသည့်အခါ မည်သည့်အရာ လုပ်ဆောင်နိုင်သည်ဖြစ်စေ ဤအရာများကို ၎င်းတို့၏ သဘာဝကျသော ပင်ကိုအရည်အချင်းများနှင့် နှစ်သက်မှုများအပြင် ၎င်းတို့၏ စိတ်ဝင်စားမှုများကို ဖော်ထုတ်ခြင်းတို့နှင့် အံဝင်ခွင်ကျ စီမံသင့်ပြီး ထိုသို့ဖြင့် ၎င်းတို့၏ ကြီးပြင်းလာရသည့် ဖြစ်စဉ်အတောအတွင်းတွင် ကျန်းမာစွာ၊ လွတ်လပ်စွာနှင့် သန်မာစွာ ကြီးပြင်းခွင့်ပေးသင့်ပေသည်။ ဤသည်မှာ မိဘများ ဖြည့်ဆည်းသင့်သည့် တာဝန်ဖြစ်သည်။ ထို့အပြင် ဤသည်မှာ မိဘများက မိမိတို့၏ ကိုယ်ပိုင် အလိုဆန္ဒများ၊ ရည်မှန်းချက်များ၊ နှစ်သက်မှုများအပြင် စိတ်ဆန္ဒတို့ကို ၎င်းတို့၏ သားသမီးများအား အတင်းအကျပ် အကောင်အထည် ဖော်ခိုင်းခြင်းထက် မိမိတို့ သားသမီးများ၏ ကြီးထွားဖြစ်ထွန်းမှု၊ လေ့လာမှုများနှင့် အသက်မွေးလုပ်ငန်းအပေါ် မိဘများက ရှိသင့်သည့် သဘောထား ဖြစ်သည်။ ဤသို့ဖြင့် တစ်ဖက်တွင် မိဘများသည် နောက်ထပ် စွန့်လွှတ်စတေးမှုများပြုလုပ်ရန် မလိုအပ်ပေ။ နောက်တစ်နည်းအားဖြင့် သားသမီးများသည် လွတ်လပ်စွာ ကြီးထွားနိုင်ပြီး ၎င်းတို့ မိဘများ၏ မှန်ကန်ပြီး သင့်လျော်သည့် သွန်သင်လေ့ကျင့်ပေးခြင်းမှ ၎င်းတို့ သင်ယူသင့်သည့်အရာကို ဆည်းပူးနိုင်ပေသည်။ အရေးအကြီးဆုံးသော အချက်မှာ မိဘများက မိမိတို့၏ သားသမီးများကို ထိုသားသမီးတို့၏ ပါရမီများ၊ စိတ်ဝင်စားမှုများနှင့် လူ့သဘာဝအတိုင်း မှန်ကန်စွာ ဆက်ဆံရန် ဖြစ်သည်။ ၎င်းတို့အနေဖြင့် မိမိတို့၏ သားသမီးများကို “လူတို့၏ ကံကြမ္မာများက ဘုရားသခင်၏ လက်တွင်ရှိသည်”ဟူသော စည်းမျဉ်းအတိုင်း ဆက်ဆံလျှင် နောက်ဆုံး ရလဒ်သည် ဧကန် ကောင်းမွန်လိမ့်မည် ဖြစ်သည်။ သားသမီးများကို “လူတို့၏ ကံကြမ္မာများက ဘုရားသခင်၏ လက်တွင်ရှိသည်”ဟူသော စည်းမျဉ်းအတိုင်း ဆက်ဆံခြင်းသည် သင့်အား သင်၏ သားသမီးများကို မထိန်းကျောင်းရန် တားမြစ်ခြင်း မဟုတ်ပေ။ ၎င်းတို့ ဆုံးမပဲ့ပြင်ခြင်းခံရရန် လိုအပ်သည့်အခါ ၎င်းတို့ကို သင် ဆုံးမပဲ့ပြင်သင့်ပြီး လိုအပ်သည့်အတိုင်း စည်းကမ်းတင်းကျပ်သင့်ပေသည်။ စည်းကမ်းတင်းကျပ်သည်ဖြစ်စေ၊ သက်ညှာသည်ဖြစ်စေ ငါတို့ပြောခဲ့သည့်အတိုင်းပင် သားသမီးများကို ဆက်ဆံခြင်း စည်းမျဉ်းမှာ ၎င်းတို့၏ သဘာဝ ဖြစ်တည်မှုအတိုင်း ဖြစ်ခွင့်ပေးခြင်း၊ အပြုသဘောဆောင်သည့် လမ်းညွှန်မှုနှင့် အကူအညီအချို့ပေးခြင်းနှင့် ထို့နောက်တွင် ကလေးများ၏ တကယ့် အခြေအနေများနှင့်အညီ ကျွမ်းကျင်မှုများ၊ အသိပညာ သို့မဟုတ် အရင်းအမြစ်များအရ အချို့သော အကူအညီနှင့် ပံ့ပိုးမှုတို့ကို သင် တတ်နိုင်သမျှ ပေးခြင်းဖြစ်သည်။ ဤသည်မှာ မိမိတို့ လုပ်ဆောင်ရန် မလိုလားသည့်အရာ သို့မဟုတ် လူ့သဘာဝကို ဆန့်ကျင်သည့် အရာတစ်ခုခုကို မိမိတို့၏ သားသမီးများအား အတင်းလုပ်ဆောင်ခိုင်းမည့်အစား မိဘများ ဖြည့်ဆည်းသင့်သည့် တာဝန်ဖြစ်သည်။ တိုတိုပြောရလျှင် သားသမီးများအပေါ် မျှော်မှန်းချက်များသည် လတ်တလော လူမှုပြိုင်ဆိုင်မှုနှင့် လိုအပ်ချက်များ၊ လူမှုရေးဆိုင်ရာ ရေပန်းစားမှုများ သို့မဟုတ် အဆိုများ၊ သို့မဟုတ် လူ့အဖွဲ့အစည်းတွင် လူတို့က မိမိတို့၏ သားသမီးများကို ဆက်ဆံပုံနှင့်ပတ်သက်သည့် အမျိုးမျိုးသော အယူအဆများအပေါ် အခြေမခံသင့်ပေ။ ယင်းတို့သည် အရာအားလုံးထက် ဘုရားနှုတ်ကပတ်တော်များနှင့် “အရာရာက ဘုရားလက်ထဲတွင် ရှိသည်”ဟူသော စည်းမျဉ်းအပေါ် အခြေခံသင့်ပေသည်။ ဤသည်မှာ လူတို့ အလုပ်သင့်ဆုံးသော အရာဖြစ်သည်။ အကြင်သူ၏ သားသမီးများက အနာဂတ်တွင် မည်သည့်လူစားမျိုး ဖြစ်လာလိမ့်မည်၊ မည်သည့်အလုပ်မျိုးကို ၎င်းတို့ ရွေးချယ်လိမ့်မည်ဆိုသည်နှင့် ၎င်းတို့၏ ရုပ်ဝတ္ထုဆိုင်ရာ ဘဝက မည်သည့်အရာကဲ့သို့ဖြစ်လိမ့်မည် ဆိုသည်တို့အတွက်မူ ဤအရာများသည် မည်သူ၏ လက်တွင်ရှိသနည်း။ (ဘုရားသခင်၏ လက်တွင်ရှိပါသည်။) ယင်းတို့သည် ဘုရားသခင်၏ လက်တွင် ရှိပေသည်၊ မိဘများ၏ လက်တွင်ဖြစ်စေ၊ အခြားတစ်ဦးတစ်ယောက်၏ လက်တွင်ဖြစ်စေ မရှိပေ။ မိဘများသည် မိမိတို့ကိုယ်ပိုင် ကံကြမ္မာကို မထိန်းချုပ်နိုင်လျှင် ၎င်းတို့ သားသမီးများ၏ ကံကြမ္မာကို ထိန်းချုပ်နိုင်ကြသလော။ လူတို့က မိမိတို့ကိုယ်ပိုင် ကံကြမ္မာကို မထိန်းချုပ်နိုင်လျှင် ၎င်းတို့၏ မိဘများက ထိန်းချုပ်နိုင်သလော။ ထို့ကြောင့် မိဘများအနေဖြင့် လူတို့သည် မိမိတို့ သားသမီးများ၏ လေ့လာမှုများနှင့် အသက်မွေးမှုလုပ်ငန်းများကို ကိုင်တွယ်ဖြေရှင်းခြင်းနှင့် ပတ်သက်လာသည့်အခါ မိုက်မဲသည့်အရာများကို မလုပ်ဆောင်သင့်ပေ။ ၎င်းတို့သည် ၎င်းတို့၏ ကိုယ်ပိုင် မျှော်မှန်းချက်များကို ၎င်းတို့သားသမီးများအတွက် ဝန်ထုပ်များအဖြစ်သို့ ပြောင်းလဲမသွားစေဘဲ ၎င်းတို့၏ ကိုယ်ပိုင် စွန့်လွှတ်စတေးမှုများ၊ အနစ်နာခံမှုများနှင့် အခက်အခဲများကို ၎င်းတို့၏ သားသမီးများအတွက် ဝန်ထုပ်များအဖြစ်သို့ ပြောင်းလဲမသွားစေသင့်သကဲ့သို့ မိသားစုကို ၎င်းတို့၏ သားသမီးများအတွက် ငရဲငယ်တစ်ခုအဖြစ်သို့ ပြောင်းလဲမသွားစေသင့်ဘဲ ချင့်ချိန်တတ်သော နည်းလမ်းတစ်ခုဖြင့် ၎င်းတို့ သားသမီးများကို ဆက်ဆံသင့်ကြပေသည်။ ဤသည်မှာ မိဘများ နားလည်သင့်သည့် အမှန်တရားတစ်ခု ဖြစ်သည်။ သင်တို့ထဲမှ အချို့က “သို့ဆိုလျှင် သားသမီးများသည် မိမိတို့၏ မိဘများနှင့် မည်သည့် ဆက်ဆံရေးမျိုး ရှိသင့်သနည်း။ ၎င်းတို့ကို သူငယ်ချင်းများ၊ လုပ်ဖော်ကိုင်ဖက်များအဖြစ် ဆက်ဆံသင့်သလော သို့မဟုတ် သက်ကြီးသက်ငယ် ဆက်ဆံရေးတစ်ခုကို ထိန်းသိမ်းသင့်သလော”ဟု မေးကောင်းမေးနိုင်သည်။ သင့်တော်သည်ဟု သင် မြင်သည့်အတိုင်း ထိုအရာကို ကိုင်တွယ်နိုင်သည်။ သားသမီးများအနေဖြင့် မိမိတို့ နှစ်သက်သည့်အရာကို ရွေးချယ်ပါစေ၊ ပြီးလျှင် အကောင်းဆုံးဟု သင် ထင်သည့်အရာကို လုပ်ဆောင်လော့။ ဤအရာများက အသေးအဖွဲကိစ္စများသာ ဖြစ်သည်။

သားသမီးများသည် ၎င်းတို့ မိဘများ၏ မျှော်မှန်းချက်များကို မည်သို့ ကိုင်တွယ်သင့်သနည်း။ မိမိတို့၏ သားသမီးများကို စိတ်ခံစားမှုဆိုင်ရာ အကျပ်ကိုင်ကြသည့် မိဘများကို သင် ကြုံရလျှင်၊ ထိုသို့သော မလျော်ကန်သကဲ့သို့ ဘီလူးသရဲစီးသော မိဘများကို သင် ကြုံရလျှင် မည်သည့်အရာကို လုပ်ဆောင်မည်နည်း။ (သူတို့၏ သွန်သင်မှုများကို ကျွန်ုပ် နားထောင်မည်မဟုတ်ပါ။ ဘုရားနှုတ်ကပတ်တော်အတိုင်း အမှုအရာများကို ရှုမြင်ပါမည်။) တစ်နည်းအားဖြင့် စည်းမျဉ်းများအရ ၎င်းတို့၏ သွန်သင်လေ့ကျင့်ပေးသည့် နည်းစနစ်များက မှားယွင်းပြီး သင့်ကို ၎င်းတို့ ဆက်ဆံပုံက သင်၏ လူ့သဘာဝအတွက် အန္တရာယ်ရှိကာ သင်၏ လူ့အခွင့်အရေးများကိုလည်း ပိတ်ပင်ကြောင်း သင် သိမြင်ရမည်။ နောက်တစ်နည်းအားဖြင့် လူတို့၏ ကံကြမ္မာများက ဘုရားလက်ထဲတွင် ရှိကြောင်းကို သင်ကိုယ်တိုင် ယုံကြည်သင့်၏။ သင် လေ့လာရန် နှစ်သက်သည့်အရာ၊ သင် ထူးချွန်သည့်အရာ၊ သို့မဟုတ် သင်၏ လူ့အစွမ်းအစက စွမ်းဆောင်ရရှိနိုင်စွမ်းရှိသည့်အရာ၊ ဤအရာအားလုံးကို ဘုရားသခင်က ကြိုတင်စီမံထားခြင်းဖြစ်ပြီး မည်သူကမျှ မပြောင်းလဲနိုင်ပေ။ သင်၏ မိဘများကို သင့်ကို မွေးဖွားပေးသော်လည်း ၎င်းတို့ကလည်း ဤအရာတစ်ခုကိုမျှ မပြောင်းလဲပေးနိုင်ပေ။ ထို့ကြောင့် သင်၏ မိဘများက သင့်ကို လုပ်ဆောင်ရန် မည်သည့်အရာ တောင်းဆိုသည်ဖြစ်စေ ထိုအရာသည် သင် မလုပ်ဆောင်နိုင်သည့်အရာ၊ မစွမ်းဆောင်နိုင်သည့်အရာ သို့မဟုတ် သင် မလုပ်လိုသည့်အရာ တစ်စုံတစ်ခုဖြစ်လျှင် သင် ငြင်းပယ်နိုင်သည်။ ၎င်းတို့ကို အကျိုးသင့်အကြောင်းသင့်လည်း သင် ပြောနိုင်ပြီး ထို့နောက်တွင် သင်နှင့်ပတ်သက်၍ ၎င်းတို့၏ စိုးရိမ်ပူပန်မှုများကို သက်သာစေလျက် အခြားကဏ္ဍများတွင် ထိုအရာအတွက် ထေမိအောင် သင် လုပ်ပေးနိုင်သည်။ သင်က “စိတ်လျှော့ပါ။ လူတို့၏ ကံကြမ္မာများသည် ဘုရားသခင်၏ လက်ထဲတွင်ရှိသည်။ မှားယွင်းသည့် လမ်းကြောင်းကို ကျွန်ုပ် လုံးဝလျှောက်မည်မဟုတ်ပါ။ ကျွန်ုပ်သည် မှန်ကန်သည့် လမ်းကြောင်းကိုသာ ဧကန်မုချလျှောက်မည် ဖြစ်သည်။ ဘုရားသခင်၏ လမ်းပြမှုဖြင့် ကျွန်ုပ်သည် စစ်မှန်ရိုးသားသည့်လူတစ်ဦး၊ လူကောင်းတစ်ဦး မုချဖြစ်လိမ့်မည်။ ကျွန်ုပ်အတွက် သင်တို့၏ မျှော်မှန်းချက်များကို ကျွန်ုပ် စိတ်ပျက်အောင် လုပ်မည် မဟုတ်သကဲ့သို့ ကျွန်ုပ်ကို ပျိုးထောင်ရာတွင် သင်တို့၏ ကြင်နာမှုကို မေ့လျော့လိမ့်မည် မဟုတ်ပါ”ဟု ပြောသည်။ ဤစကားများကို ကြားသည့်နောက်တွင် မိဘများက မည်သို့ တုံ့ပြန်ကြမည်နည်း။ မိဘများက မယုံကြည်သူများဖြစ်လျှင် သို့မဟုတ် နတ်ဆိုးနှင့်သက်ဆိုင်လျှင် ၎င်းတို့ ဒေါသထွက်လာကြလိမ့်မည်။ အဘယ်ကြောင့်ဆိုသော် သင်က “ကျွန်ုပ်ကို ပျိုးထောင်ရာတွင် သင်တို့၏ ကြင်နာမှုကို ကျွန်ုပ် မေ့လျော့လိမ့်မည်မဟုတ်သကဲ့သို့ သင်တို့ကို စိတ်ပျက်အောင် လုပ်မည် မဟုတ်ပါ”ဟု ပြောသည့်အခါ ယင်းတို့သည် အနှစ်မဲ့သော စကားများ ဖြစ်သောကြောင့် ဖြစ်သည်။ ဤအရာကို သင် ဖြစ်မြောက်ပြီးပြီလော။ ၎င်းတို့ တောင်းဆိုသည့်အရာကို သင် လုပ်ဆောင်ခဲ့သလော။ သင်သည် သင်၏ သက်တူရွယ်တူများကြားတွင် ထင်ပေါ်နိုင်သလော။ သင်သည် ၎င်းတို့ ကောင်းမွန်သည့်ဘဝ နေထိုင်နိုင်ရန်အလို့ငှာ အဆင့်မြင့် အရာရှိ ဖြစ်လာနိုင်သလော၊ သို့မဟုတ် ငွေအမြောက်အမြား ရှာနိုင်သလော။ ၎င်းတို့အား လက်ဆုပ်လက်ကိုင်ပြနိုင်သည့် အကျိုးကျေးဇူးများ ရရှိရန် ၎င်းတို့ကို သင် ကူညီနိုင်သလော။ (မကူညီနိုင်ပါ။) ယင်းတို့ကို မသိနိုင်ပေ။ ဤအရာများက မသေချာမရေရာမှုများသာ ဖြစ်သည်။ ၎င်းတို့ ဒေါသထွက်သည်ဖြစ်စေ၊ ပျော်ရွှင်သည်ဖြစ်စေ၊ သို့မဟုတ် တိတ်တဆိတ် သည်းညည်းခံသည်ဖြစ်စေ၊ သင် မည်သည့်သဘောထား ရှိသင့်သနည်း။ လူတို့သည် ၎င်းတို့ကို ဘုရားသခင် ပေးအပ်သည့် တာဝန်ကို ဖြည့်ဆည်းရန် ဤလောကထဲသို့ ရောက်လာကြပေသည်။ လူတို့အနေဖြင့် မိမိတို့ မိဘများ၏ မျှော်မှန်းချက်များကို ဖြည့်ဆည်းရန်၊ ၎င်းတို့ကို ပျော်ရွှင်စေရန်၊ ၎င်းတို့ထံ ဂုဏ်အသရေဆောင်ကြဉ်းပေးရန် သို့မဟုတ် အခြားသူများရှေ့တွင် ဂုဏ်သတင်းကြီးသော ဘဝတစ်ခု ရှိစေရန်အလို့ငှာ အသက်မရှင်သင့်ပေ။ ဤသည်မှာ သင်၏ တာဝန်မဟုတ်ပေ။ ၎င်းတို့က သင့်ကို ပြုစုပျိုးထောင်ခဲ့ကြသည်။ မည်သည့်ပေးဆပ်ရမှုရှိသည်ဖြစ်စေ ၎င်းတို့က လိုလိုလားလား ထိုသို့လုပ်ဆောင်ခဲ့ကြသည်။ သင့်ကို ပြုစုပျိုးထောင်ဖို့က ၎င်းတို့၏ တာဝန်နှင့် ဝတ္တရား ဖြစ်သည်။ သင့်အပေါ် မျှော်မှန်းချက်မည်မျှ ၎င်းတို့ ထားရှိသည်၊ ဤမျှော်မှန်းချက်များကြောင့် ၎င်းတို့ မည်မျှ ဆင်းရဲဒုက္ခခံရပြီးဖြစ်သည်၊ ၎င်းတို့ ငွေမည်မျှကုန်ခဲ့သည်၊ ၎င်းတို့ကို လူမည်မျှက ငြင်းပယ်ပြီး အထင်သေးခဲ့သည်ဆိုသည်နှင့် ၎င်းတို့ မည်မျှ စွန့်လွှတ်စတေးခဲ့ကြသည်ဆိုသည်တို့မှာမူ ဆန္ဒအလျောက်သာ ဖြစ်ပေသည်။ ထိုအရာကို သင် မတောင်းဆိုခဲ့ပေ။ ထိုအရာကို ၎င်းတို့အား သင် မလုပ်ဆောင်ခိုင်းခဲ့သကဲ့သို့ ဘုရားသခင်ကလည်း မလုပ်ဆောင်ခိုင်းခဲ့ပေ။ ဤအရာကို လုပ်ဆောင်ခြင်းအတွက် ၎င်းတို့တွင် ကိုယ်ပိုင် ရည်ရွယ်ချက်များရှိခဲ့ကြသည်။ ၎င်းတို့၏ ရှုထောင့်အမြင်မှကြည့်လျှင် ထိုအရာကို မိမိတို့ကိုယ်တိုင်အတွက်သာ လုပ်ခဲ့ကြခြင်း ဖြစ်သည်။ အပြင်ပန်းတွင် သင် ကောင်းမွန်သည့် ဘဝနှင့် ကောင်းမွန်သည့် တက်လမ်းတစ်ခု ရှိရန်အတွက်ဖြစ်သော်လည်း အမှန်တွင် ထိုအရာမှာ ၎င်းတို့ကို ဂုဏ်အသရေ ဆောင်ကြဉ်းပေးရန် ဖြစ်ပြီး အရှက်မရစေရန် ဖြစ်သည်။ ထို့ကြောင့် ၎င်းတို့ကို ပြန်ဆပ်ရန် သင့်တွင် ဝတ္တရားမရှိသကဲ့သို့ သင့်အပေါ် ၎င်းတို့၏ ဆန္ဒများနှင့် မျှော်မှန်းချက်များကို ဖြည့်ဆည်းရန် သင် ဝတ္တရားမရှိပေ။ အဘယ်ကြောင့် သင့်ထံတွင် ဤဝတ္တရားမရှိသနည်း။ အဘယ်ကြောင့်ဆိုသော် ဤသည်မှာ ဘုရားသခင်က သင့်ကို လုပ်ဆောင်စေသည့်အရာ မဟုတ်သောကြောင့် ဖြစ်သည်။ ထိုအရာသည် သင့်ကို သူ ပေးထားသည့် ဝတ္တရားတစ်ခုမဟုတ်။ ၎င်းတို့အတွက် သင်၏ တာဝန်မှာ သားသမီးတစ်ဦးအနေဖြင့် သင်၏ တာဝန်များကို ဖြည့်ဆည်းရန် အစွမ်းကုန်လုပ်ဆောင်ရင်း ၎င်းတို့က သင့်ကို လိုအပ်သည့်အခါ သားသမီးများ လုပ်ဆောင်သင့်သည့်အရာကို လုပ်ဆောင်ရန် ဖြစ်သည်။ ၎င်းတို့သည် သင့်ကို မွေးပေးခဲ့ကြပြီး ပြုစုပျိုးထောင်ပေးခဲ့ကြသူများဖြစ်သော်လည်း ၎င်းတို့အတွက် သင်၏ တာဝန်မှာ ၎င်းတို့အား အလုပ်အကျွေးပြုရန် ၎င်းတို့က သင့်ကို လိုအပ်သည့်အခါ အဝတ်လျှော်ပေးရန်၊ ချက်ပြုတ်ကာ သန့်ရှင်းရေး လုပ်ပေးရန်၊ ၎င်းတို့ နာမကျန်းဖြစ်သည့်အခါ ၎င်းတို့၏ အိပ်ရာနံဘေးတွင် ၎င်းတို့ကို အဖော်ပြုပေးရန်သာ ဖြစ်သည်။ ထိုမျှသာဖြစ်သည်။ သင်သည် ၎င်းတို့ ပြောသည့် မည်သည့်အရာမဆိုအပေါ် ပြုမူဆောင်ရွက်ရန် ဝတ္တရားမရှိသကဲ့သို့ ၎င်းတို့၏ ကျေးကျွန်ဖြစ်ရန် ဝတ္တရား မရှိပေ။ ထို့အပြင် ၎င်းတို့၏ မပြည့်ဝခဲ့သည့် ဆန္ဒများကို တာဝန်ယူဆောင်ရွက်ပေးရန်လည်း သင့်တွင် ဝတ္တရားမရှိပေ၊ မှန်သလော။ (မှန်ပါသည်။)

မိမိတို့၏သားသမီးများအတွက် မိဘများ၏ မျှော်မှန်းချက်များနှင့်ဆိုင်သော နောက်ထပ် သွင်ပြင်လက္ခဏာတစ်ခု ရှိသည်။ ယင်းမှာ မိသားစု စီးပွားရေးလုပ်ငန်း သို့မဟုတ် ဘိုးဘွားပိုင် ကုန်သွယ်မှုကို အမွေဆက်ခံရန် ဖြစ်သည်။ ဥပမာအနေဖြင့် အချို့သော မိသားစုများမှာ ဆေးသုတ်သမား မိသားစုများဖြစ်သည်။ ၎င်းတို့၏ ဘိုးဘေးများမှ လက်ဆင့်ကမ်း လာခဲ့ကြသည့် စည်းမျဉ်းမှာ မျိုးဆက်တစ်ဆက်စီတိုင်းတွင် မိသားစုလုပ်ငန်းကို ဆက်ခံပြီး မိသားစု အစဉ်အလာကို ဆက်လက်လုပ်ဆောင်သောသူ တစ်စုံတစ်ဦး ရှိရမည်ဟူ၍ ဖြစ်သည်။ သင်၏ မိသားစုတွင် ဤကဏ္ဍက သင့်အပေါ် ကျရောက်သော်လည်း ဆေးသုတ်ခြင်းကို သင် မနှစ်သက်သကဲ့သို့ စိတ်ဝင်စားခြင်းမရှိဟု ဆိုပါစို့။ ပိုရိုးရှင်းသည့် ဘာသာရပ်များအား လေ့လာခြင်းကို သင် နှစ်သက်သည်။ ထိုသို့သော အခြေအနေတစ်ခုတွင် သင့်မှာ ငြင်းပိုင်ခွင့်ရှိပေသည်။ သင့်မိသားစု၏ အစဉ်အလာကို သင် ဆက်ခံရန် ဝတ္တရားမရှိသကဲ့သို့ ကိုယ်ခံပညာရပ်များ၊ သီးသန့် လက်မှုပညာ သို့မဟုတ် ကျွမ်းကျင်မှုတစ်ခုခု စသည်တို့ကဲ့သို့သော မိသားစု စီးပွားရေးလုပ်ငန်း သို့မဟုတ် ဘိုးဘွားပိုင် ကုန်သွယ်မှုကို အမွေဆက်ခံရန် ဝတ္တရားမရှိပေ။ သင့်ကို ၎င်းတို့က အမွေဆက်ခံရန် စေခိုင်းသည့်အရာကို ဆက်လက်ဆောင်ရွက်ဖို့ သင့်ထံတွင် ဝတ္တရားမရှိပေ။ အခြားမိသားစုအချို့တွင် မျိုးဆက်တိုင်းက အော်ပရာပြဇာတ်သီချင်းကို သီဆိုကြသည်။ သင်၏ မျိုးဆက်တွင် သင်၏ မိဘများက သင့်အား ငယ်သည့်အရွယ်မှစ၍ အော်ပရာပြဇာတ်သီချင်းကို သီဆိုရန် သင်ယူခိုင်းသည်။ ထိုအရာကို သင် အမှန်တကယ် သင်ယူခဲ့သော်လည်း သင်၏ စိတ်နှလုံးထဲတွင် မနှစ်သက်ပေ။ ထို့ကြောင့် အသက်မွေးမှုလုပ်ငန်းတစ်ခု ရွေးချယ်ရန် စေခိုင်းခံရမည်ဆိုလျှင် အော်ပရာပြဇာတ်သီချင်းနှင့် ဆက်စပ်သည့် မည်သည့် အသက်မွေးမှုလုပ်ငန်းကိုမျှ သင် လုံးဝ ပါဝင်ပတ်သက်မည်မဟုတ်ပေ။ သင်သည် ဤအလုပ်အကိုင်ကို အူထဲအသည်းထဲမှ နှစ်သက်ခြင်း မရှိပေ။ ထိုသို့သော ကိစ္စတစ်ခုတွင် သင့်မှာ ငြင်းပိုင်ခွင့်ရှိ၏။ သင်၏ ကံကြမ္မာသည် သင့်မိဘများလက်ထဲတွင် မရှိသောကြောင့် အသက်မွေးမှုလုပ်ငန်းအပေါ် သင်၏ ရွေးချယ်မှု၊ သင်၏ စိတ်ဝင်စားမှုများ၏ ရှေးရှုရာ၊ သင် လုပ်ဆောင်လိုသည့်အရာနှင့် သင် လျှောက်လိုသည့် လမ်းကြောင်းမျိုး၊ ဤအရာအားလုံးက ဘုရားလက်ထဲတွင် ရှိပေသည်။ ဤအရာအားလုံးကို ဘုရားသခင်က စီစဉ်ညွှန်ကြား၏၊ သင့်မိသားစုဝင်တစ်ဦးဦးက စီစဉ်ညွှန်ကြားခြင်း မဟုတ်သကဲ့သို့ သင်၏ မိဘများ စီစဉ်ညွှန်ကြားခြင်း မဟုတ်သည်မှာ သေချာသည်။ မည်သည့် ကလေးမဆို၏ ဘဝတွင် မိဘများက ဆောင်ရွက်သည့် အခန်းကဏ္ဍမှာ ကလေး ကြီးပြင်းလာသည်နှင့်အမျှ အုပ်ထိန်းမှု၊ စောင့်ရှောက်ခြင်းနှင့် အဖော်ပြုပေးခြင်းတို့ကို ပေးရန်သာ ဖြစ်သည်။ သာ၍ ကောင်းမွန်သည့် အခြေအနေများတွင် မိဘများသည် မိမိတို့ သားသမီးများအား အပြုသဘောဆောင်သော ဦးဆောင်လမ်းပြမှု၊ သွန်သင်လေ့ကျင့်ပေးခြင်းနှင့် လမ်းညွှန်မှုတို့ကို ပေးနိုင်ကြသည်။ ဤသည်မှာ ၎င်းတို့ ဖြည့်ဆည်းနိုင်သည့် တစ်ခုတည်းသော အခန်းကဏ္ဍ ဖြစ်သည်။ သင် အရွယ်ရောက်ပြီး အမှီအခိုကင်းလာသည်နှင့် သင့်မိဘများ၏ အခန်းကဏ္ဍမှာ စိတ်ခံစားမှုဆိုင်ရာ အမာခံကျောရိုးနှင့် စိတ်ခံစားမှုဆိုင်ရာ အားထားမှုတစ်ခု ဖြစ်ရန်သာ ဖြစ်သည်။ အတွေးနှင့် ဘဝနေထိုင်မှုပုံစံတို့တွင် သင် အမှီအခိုကင်းလာသည့်နေ့သည် သင့်အပေါ် သင့်မိဘများ၏ တာဝန်နှင့် ဝတ္တရာများ ပြီးပြည့်စုံသည့်နေ့ ဖြစ်သည်။ ၎င်းတို့နှင့် သင်၏ ဆက်ဆံရေးသည် ထိုသို့ဖြင့် ပညာပေးသူနှင့် ကျောင်းသားမှသည် အုပ်ထိန်းသူနှင့် အအုပ်ထိန်းခံကလေးအဖြစ်သို့ ကူးပြောင်းသွားပြီဖြစ်သည်။ ဤသည်မှာ အမှန်တကယ် ဖြစ်သည့်ပုံစံ မဟုတ်လော။ (ဟုတ်ပါသည်။) လူအချို့၏ မိဘများ၊ ဆွေမျိုးများနှင့် မိတ်ဆွေများက ဘုရားသခင်ကို မယုံကြည်ကြပေ။ ၎င်းတို့ကိုယ်တိုင်ကသာ ဘုရားသခင်ကို ယုံကြည်ကြသည်။ ဤနေရာတွင် အဘယ်အရာ ဖြစ်နေသနည်း။ ဤသည်မှာ ဘုရားသခင်၏ စီမံမှုနှင့် ပတ်သက်ရပေမည်။ ဘုရားသခင်က ၎င်းတို့ကို မရွေးချယ်ဘဲ သင့်ကို ရွေးချယ်ပြီးဖြစ်သည်။ ဘုရားသခင်က သင့်ကို လူလားမြောက်သောအရွယ်သို့ ပြုစုပျိုးထောင်ပေးရန် ၎င်းတို့၏ လက်များကို အသုံးပြုပြီးနောက် ဘုရားသခင်၏ မိသားစုထဲသို့ သင့်ကို ခေါ်ဆောင်လေသည်။ ကလေးတစ်ဦးအနေဖြင့် သင့်မိဘများ၏ မျှော်မှန်းချက်များအပေါ် သင် ထားရှိသင့်သည့် သဘောထားမှာ အမှန်နှင့် အမှားကြား ပိုင်းခြားသိမြင်ရန် ဖြစ်သည်။ ၎င်းတို့က သင့်ကို ဆက်ဆံပုံသည် ဘုရားနှုတ်ကပတ်တော်များ သို့မဟုတ် “လူတို့၏ ကံကြမ္မာများက ဘုရားသခင်၏လက်တွင်ရှိသည်”ဟူသော အမှန်တရားနှင့် ကိုက်ညီခြင်းမရှိလျှင် ၎င်းတို့၏ မျှော်မှန်းချက်များကို သင် ငြင်းပယ်နိုင်ပြီး သင်၏ မိဘများ နားလည်အောင် ၎င်းတို့နှင့် အကျိုးသင့်အကြောင်းသင့် ပြောနိုင်ပေသည်။ သင်သည် အသက်မပြည့်သေးဘဲ ၎င်းတို့ တောင်းဆိုသည့်အရာကို သင့်အား လုပ်ဆောင်စေလျက် ၎င်းတို့က သင့်ကို အတင်းအဓမ္မ ဖိနှိပ်လျှင် ဘုရားသခင်ထံ တိတ်တဆိတ်သာ သင် ဆုတောင်းနိုင်ပြီး သင့်အတွက် ထွက်ပေါက်တစ်ခု ဖွင့်ပေးရန် သူ့အား အခွင့်ပေးနိုင်သည်။ သို့ရာတွင် သင်သည် အရွယ်ရောက်သူတစ်ဦးဖြစ်လျှင် သင်က “မဟုတ်ပါ၊ ကျွန်ုပ်အတွက် သင် ချမှတ်သည့် နည်းလမ်းအတိုင်း ကျွန်ုပ် အသက်ရှင်စရာမလိုပါ။ ဘဝတွင် ကျွန်ုပ်၏ လမ်းကြောင်း၊ ကျွန်ုပ်၏ ဖြစ်တည်မှုပုံစံနှင့် ကျွန်ုပ်၏ လိုက်စားမှု ရည်မှန်းချက်တို့ကို ကျွန်ုပ်အတွက် သင် ချမှတ်ထားသည့် နည်းလမ်းအတိုင်း ရွေးချယ်ရန် မလိုပါ။ ကျွန်ုပ်၏ ပြုစုပျိုးထောင်ရန် သင်တို့၏ တာဝန်က ပြည့်စုံနှင့်ပြီးသား ဖြစ်သည်။ ကျွန်ုပ်တို့ တစ်ယောက်နှင့်တစ်ယောက် သင့်မြတ်ပြီး တူညီသည့် လိုက်စားမှုများနှင့် ရည်မှန်းချက်များ ရရှိနိုင်လျှင် ကျွန်ုပ်တို့၏ ဆက်ဆံရေးက ထိုအတိုင်း ရှိနိုင်သည်။ သို့သော် ကျွန်ုပ်တို့သည် တူညီသည့် ပြင်းပြသောဆန္ဒနှင့် ရည်မှန်းချက်များ မရှိကြတော့လျှင် ယခု တစ်ယောက်နှင့်တစ်ယောက် နှုတ်ဆက်ရုံသာ တတ်နိုင်သည်”ဟူ၍ ၎င်းတို့အား ဧကန်မုချ ပြော၍ရသည်။ ယင်းမှာ မည်သို့ထင်ရသနည်း။ ဤအရာကို သင် ပြောဝံ့မည်လော။ သင်၏မိဘများနှင့် ဤကဲ့သို့ ဆက်ဆံရေးကို တရားဝင် အဆုံးသတ်ရန် မလိုအပ်သော်လည်း အနည်းဆုံးအနေဖြင့် သင်၏ စိတ်နှလုံး အတွင်းနက်နက်နေရာများတွင် ဤအချက်ကို သင် ရှင်းလင်းစွာ မြင်သင့်ပေသည်။ သင်၏ မိဘများက သင်နှင့် အရင်းနှီးဆုံးသောလူများ ဖြစ်သော်လည်း ၎င်းတို့သည် သင့်ကို အသက်ပေးသူ၊ ဘဝ၏ မှန်ကန်သည့် လမ်းကြောင်းကို လျှောက်ရန် သင့်အား ထောက်ကူပေးပြီး ပြုမူကျင့်ကြံမှု စည်းမျဉ်းများအားလုံးကို နားလည်စေသူမှာ ၎င်းတို့ မဟုတ်။ ဘုရားသခင် ဖြစ်ပေသည်။ သင်၏ မိဘများက သင့်ကို သမ္မာတရား မထောက်ပံ့နိုင်၊ သို့မဟုတ် သမ္မာတရားပါဝင်သည့် မှန်ကန်သော အကြံတစ်ခုခုကို မပေးနိုင်ပေ။ ထို့ကြောင့် သင်၏ မိဘများနှင့် သင်၏ ဆက်ဆံရေးအတွက်မူ သင်၌ ၎င်းတို့ မည်မျှ ရည်စူးမြှုပ်နှံပြီးသည်ဖြစ်စေ၊ သင့်အပေါ် ငွေနှင့် အားထုတ်မှု မည်မျှ ၎င်းတို့ သုံးပြီးသည်ဖြစ်စေ အပြစ်ရှိသည့်ခံစားချက်တစ်ခုခုဖြင့် မိမိကိုယ်ကို ဝန်ပိစေရန် မလိုအပ်ပေ။ အဘယ်ကြောင့်နည်း။ (အဘယ်ကြောင့်ဆိုသော် ဤသည်မှာ မိဘများရှိကြသည့် တာဝန်နှင့် ဝတ္တရားဖြစ်သောကြောင့် ဖြစ်သည်။ ၎င်းတို့၏ သားသမီးများအနေဖြင့် သက်တူရွယ်တူများကြား ထင်ပေါ်နိုင်ရန်လည်းကောင်း၊ မိဘများ၏ ကိုယ်ပိုင် အလိုဆန္ဒများကို ဖြည့်ဆည်းရန်လည်းကောင်း မိဘများက ဤအရာအားလုံးကို လုပ်ဆောင်လျှင် ဤသည်တို့မှာ ၎င်းတို့၏ ကိုယ်ပိုင် ရည်ရွယ်ချက်များနှင့် ရည်မှန်းချက်များ ဖြစ်သည်။ ၎င်းတို့ လုပ်ဆောင်ရန် ဘုရားသခင် စီမံထားသည့်အရာ မဟုတ်ပါ။ ထို့ကြောင့် အပြစ်ရှိသည့်စိတ်တစ်ခုခု ခံစားရန် မလိုအပ်ပါ။) ဤသည်မှာ သွင်ပြင်လက္ခဏာတစ်ခုသာ ဖြစ်သည်။ အခြားသော သွင်ပြင်လက္ခဏာမှာ သင်သည် လတ်တလောတွင် မှန်ကန်သည့် လမ်းကြောင်းကို လျှောက်နေခြင်း၊ သမ္မာတရားကို လိုက်စားနေခြင်းနှင့် အဖန်ဆင်းခံတစ်ဦး၏ တာဝန်များကို ထမ်းဆောင်ရန် ဖန်ဆင်းရှင်ရှေ့တွင် သင် လာနေခြင်း ဖြစ်သည်။ ထို့ကြောင့် ၎င်းတို့အပေါ် မည်သည့် အပြစ်ရှိသည့် ခံစားချက်မျှ မရှိသင့်ပေ။ ၎င်းတို့၏အဆိုအရ သင့်အပေါ် ၎င်းတို့ ဖြည့်ဆည်းခဲ့သည့် တာဝန်မှာ ဘုရားသခင့် အစီအစဉ်များ၏ အစိတ်အပိုင်းတစ်ခုသာ ဖြစ်သည်။ ၎င်းတို့က သင့်ကို ပြုစုပျိုးထောင်ပေးသည့် အတောအတွင်းတွင် သင် ပျော်ရွှင်ခဲ့လျှင် ယင်းမှာ သင့်အတွက် အထူး အခွင့်အရေးပေးခြင်း ဖြစ်သည်။ သင် မပျော်ရွှင်ခဲ့ပါက ယင်းမှာလည်း ဘုရားသခင်၏ အစီအစဉ်ဖြစ်သည်မှာ အမှန်ဖြစ်၏။ ယနေ့တွင် ဘုရားသခင်က သင့်ကို ထွက်သွားခွင့်ပေးပြီး သင့်မိဘများ၏ အနှစ်သာရနှင့် ၎င်းတို့ မည်သည့်လူစားမျိုးဖြစ်သည်ကို ရှင်းလင်းစွာ မြင်ခွင့်ပေးခြင်းအတွက် ဘုရားသခင်ကို သင် ကျေးဇူးတင်သင့်သည်။ သင်၏ အတွင်းစိတ်နှလုံးထဲတွင် ဤအရာအားလုံးအပေါ် မှန်ကန်တိကျသည့် သိနားလည်မှုအပြင် မှန်ကန်တိကျသည့် ဖြေရှင်းချက်နှင့် ထိုအရာကို ကိုင်တွယ်ရမည့်နည်းလမ်းတစ်ခု ရှိသင့်ပေသည်။ ဤသို့ဖြင့် စိတ်ထဲတွင် သာ၍ တည်ငြိမ်မှု ခံစားရသည် မဟုတ်လော။ (ခံစားရပါသည်။) သင်သည် သာ၍ ငြိမ်သက်အေးချမ်းလျှင် ယင်းမှာ အလွန်ကောင်းပေသည်။ မည်သို့ဆိုစေ ဤကိစ္စရပ်များတွင် သင်၏ မိဘများက သင့်အတွက် ယခင်က မည်သည့် တောင်းဆိုချက်များ ရှိသည်ဖြစ်စေ၊ ယခုတွင် မည်သည့်တောင်းဆိုချက်များ ၎င်းတို့၌ ရှိသည်ဖြစ်စေ သမ္မာတရားနှင့် ဘုရားသခင်၏ ရည်မှန်းချက်များကို သင် နားလည်သည့်အတွက်၊ ပြီးလျှင် လူတို့ လုပ်ဆောင်သင့်သည်ဟု ဘုရားသခင် တောင်းဆိုသည့်အရာအပြင် သင့်မိဘများ၏ မျှော်မှန်းချက်များက သင့်အား မည်သည့်အရာ ဆောင်ကြဉ်းသည်ကို သင် နားလည်သည့်အတွက် ဤကိစ္စရပ်နှင့်ပတ်သက်၍ မည်သည့်နည်းနှင့်မျှ သင် ဝန်မလေးသင့်တော့ပေ။ သင်၏ မိဘများကို သင် စိတ်ပျက်အောင်လုပ်မိပြီဟု ခံစားရန် သို့မဟုတ် ဘုရားသခင်ကို ယုံကြည်ပြီး သင်၏ တာဝန်များကို ထမ်းဆောင်ရန် ရွေးချယ်သောကြောင့် သင်၏ မိဘများအတွက် သာ၍ ကောင်းမွန်သည့် ဘဝတစ်ခုကို ပေးရန် သင် ပျက်ကွက်ပြီးဖြစ်သကဲ့သို့ ၎င်းတို့ကို အဖော်ပြုပြီး သင်၏ သားသမီးဝတ် တာဝန်ကို ၎င်းတို့အတွက် ဖြည့်ဆည်းရန် ပျက်ကွက်ပြီးဖြစ်ကာ ယင်းက ၎င်းတို့အား စိတ်ခံစားမှုဆိုင်ရာ အနှစ်မဲ့သွားစေသည်ဟု ခံစားရန် မလိုအပ်ပေ။ ထိုအကြောင်းနှင့်ပတ်သက်၍ အပြစ်ရှိသည့်စိတ်ခံစားရန် သင့်အတွက် မလိုအပ်။ မိဘများက မိမိတို့၏ သားသမီးများထံ ယူဆောင်သည့် ဝန်ထုပ်များရှိပြီး ဤသည်တို့မှာ သင် လက်လွှတ်သင့်သည့် အရာများသာ ဖြစ်သည်။ အရာရာက ဘုရားလက်ထဲတွင်ရှိသည်ဟု သင် အမှန်တကယ် ယုံကြည်လျှင် ၎င်းတို့၏ ဘဝများတစ်လျှောက်လုံး အခက်အခဲမည်မျှ ၎င်းတို့ ခံစားရပြီး ပျော်ရွှင်မှုမည်မျှ ၎င်းတို့ မွေ့လျော်ခံစားရသည်ဟူသော ကိစ္စသည်လည်း ဘုရားလက်ထဲတွင် ရှိသည်ဟု သင် ယုံကြည်သင့်ပေသည်။ သင်က သားသမီးဝတ်ကျေပွန်ခြင်း ရှိမရှိဆိုသည်က မည်သည့်အရာကိုမျှ ပြောင်းလဲစေလိမ့်မည် မဟုတ်။ သင်သားသမီးဝတ်ကျေပွန်သောကြောင့် သင်၏ မိဘများက ဆင်းရဲဒုက္ခခံရခြင်း လျော့နည်းသွားလိမ့်မည် မဟုတ်သကဲ့သို့ သင် သားသမီးဝတ်မကျေပွန်သောကြောင့် ၎င်းတို့က သာ၍ ဆင်းရဲဒုက္ခ ခံစားရလိမ့်မည် မဟုတ်ပေ။ ဘုရားသခင်က ၎င်းတို့၏ ကံကြမ္မာများကို အချိန်ကြာမြင့်စွာကပင် စီမံခဲ့ကာ ၎င်းတို့အပေါ် သင်၏ သဘောထား သို့မဟုတ် သင်တို့ကြားက ခံစားချက် အတိမ်အနက်ကြောင့် ဤအရာတစ်ခုမျှ ပြောင်းလဲသွားလိမ့်မည် မဟုတ်။ ၎င်းတို့တွင် ကိုယ့်ကံကြမ္မာနှင့်ကိုယ် ရှိကြသည်။ ၎င်းတို့၏ ဘဝတစ်ခုလုံးတွင် ၎င်းတို့ ဆင်းရဲကြသည်ဖြစ်စေ၊ ချမ်းသာကြွယ်ဝကြသည်ဖြစ်စေ၊ ၎င်းတို့အတွက် အမှုအရာများက အဆင်ပြေချောမွေ့သည်ဖြစ်စေ၊ မချောမွေ့သည်ဖြစ်စေ၊ သို့မဟုတ် မည်သည့် ဘဝအဆင့်အတန်း၊ ရုပ်ဝတ္ထု အကျိုးအမြတ်များ၊ လူမှု အဆင့်အတန်းနှင့် အသက်ရှင်နေထိုင်မှု အခြေအနေများကို ၎င်းတို့ မွေ့လျော်ခံစားကြသည်ဖြစ်စေ ဤအရာတစ်ခုမျှသည် သင်နှင့် ထိုမျှပတ်သက်မှု မရှိပေ။ ၎င်းတို့အပေါ် သင် အပြစ်ရှိသည့်စိတ် ခံစားရလျှင်၊ ၎င်းတို့ကို သင် တစ်စုံတစ်ရာ အကြွေးတင်သည်ဟုလည်းကောင်း၊ သင်သည် သူတို့၏ အနားတွင် ရှိသင့်သည်ဟုလည်းကောင်း ခံစားရလျှင် သင်က ၎င်းတို့ အနားတွင်ရှိခဲ့မည်ဆိုလျှင်ပင် မည်သည့်အရာ ပြောင်းလဲသွားမည်နည်း။ (မည်သည့်အရာမျှ ပြောင်းလဲမည် မဟုတ်ပါ။) သင်၏ အသိစိတ် ရှင်းလင်းသွားပြီး အပြစ်ရှိသည့်စိတ် ကင်းသွားကောင်း ကင်းသွားနိုင်သည်။ သို့သော် သင်သည် ၎င်းတို့၏ နံဘေးတွင် နေ့စဉ်ရှိနေပြီး ဘုရားသခင်ကို ၎င်းတို့ မယုံကြည်ခြင်း၊ လောကီအရာများကို လိုက်စားခြင်းနှင့် အရေးမပါသည့် စကားစမြည် ပြောခြင်းများနှင့် အတင်းအဖျင်းများ ပါဝင်ပြောဆိုခြင်းတို့ကို မြင်နေလျှင် သင် မည်သို့ ခံစားရမည်နည်း။ သင်၏ စိတ်နှလုံးတွင် သက်သောင့်သက်သာဖြစ်မည်လော။ (သက်သောင့်သက်သာ ဖြစ်မည်မဟုတ်ပါ။) ၎င်းတို့ကို သင် ပြောင်းလဲစေနိုင်သလော။ ကယ်တင်နိုင်သလော။ (မကယ်တင်နိုင်ပါ။) ၎င်းတို့ နာမကျန်းဖြစ်ပြီး ၎င်းတို့၏ သားသမီးတစ်ဦးအနေဖြင့် ၎င်းတို့ကို နှစ်သိမ့်မှုအချို့ပေးရင်း ၎င်းတို့ အိပ်ရာဘေးတွင် ၎င်းတို့ကို ပြုစုစောင့်ရှောက်ကာ ၎င်းတို့၏ ဆင်းရဲဒုက္ခခံစားမှုကို အနည်းငယ် သက်သာစေမည့် နည်းလမ်းရှိလျှင် ၎င်းတို့ နာလန်ထူသည်နှင့် ရုပ်ပိုင်းဆိုင်ရာလည်း နှစ်သိမ့်မှု ခံစားရလိမ့်မည် ဖြစ်သည်။ သို့သော် ဘုရားသခင်ကို ယုံကြည်ခြင်းနှင့် ပတ်သက်သည့် အရာတစ်ခုကို သင် ပြောလျှင် နှစ်ဘဝတာ သင့်ကို အော်ဂလီဆန်စေလောက်အောင် မနှစ်မြို့စရာဖြစ်သော အဓိပ္ပာယ်မဲ့ပြီး မှားယွင်းသောအရာများကို ပြောဆိုရင်း တန်ပြန် အကြောင်းပြချက် ရှစ်ခု သို့မဟုတ် ဆယ်ခုဖြင့် သင့်ကို ၎င်းတို့ ပြန်ပြောနိုင်ပေသည်။ အပြင်ပန်းအနေဖြင့် သင်၏ အသိစိတ်က အေးချမ်းကောင်း အေးချမ်းနိုင်ပြီး ၎င်းတို့က သင့်ကို အချည်းနှီး မပျိုးထောင်ခဲ့ကြကြောင်း၊ သင်သည် ဂရုမစိုက်သည့် ကျေးဇူးကန်းသူတစ်ဦး မဟုတ်ကြောင်းနှင့် သင့်အိမ်နီးချင်းအား လှောင်ရယ်စရာ တစ်ခုမျှ မပေးခဲ့ကြောင်း သင် ခံစားကောင်းခံစားနိုင်သည်။ သို့သော် သင်၏ အသိစိတ်က အေးချမ်းနေရုံဖြင့် ယင်းမှာ ဘဝနှင့်ပတ်သက်သည့် ၎င်းတို့၏ အမျိုးမျိုးသော စိတ်ကူးများ၊ အမြင်များ၊ သဘောထားများနှင့် အသက်ရှင်နေထိုင်မှု ပုံစံများကို သင်၏ စိတ်နှလုံး အတွင်းနက်နက်မှ အမှန်တကယ် လက်ခံသည်ဟု မဆိုလိုပေ။ သင်သည် ၎င်းတို့နှင့် အမှန်တကယ် သဟဇာတဖြစ်နိုင်သလော။ (မဖြစ်နိုင်ပါ။) မတူကွဲပြားသည့် လမ်းကြောင်းများကို လျှောက်ပြီး မတူကွဲပြားသည့် အမြင်များကို စွဲကိုင်သည့် လူနှစ်မျိုးနှစ်စားသည် ၎င်းတို့တွင် မည်သည့် ရုပ်ပိုင်းဆိုင်ရာ ဆက်ဆံရေး သို့မဟုတ် ဆက်စပ်မှုရှိသည်ဖြစ်စေ၊ မည်သည့်စိတ်ပိုင်းဆိုင်ရာ ဆက်ဆံရေး သို့မဟုတ် ဆက်စပ်မှုရှိသည်ဖြစ်စေ မည်သည့်ဘက်၏ ရှုထောင့်ကိုမျှ မပြောင်းလဲစေနိုင်ပေ။ နှစ်ဦးနှစ်ဘက်က အမှုအရာများကို အတူတကွ မဆွေးနွေးလျှင် ကိစ္စမရှိသော်လည်း အမှုအရာများကို ၎င်းတို့ စတင်ဆွေးနွေးသည်နှင့် ၎င်းတို့ စတင်၍ အငြင်းပွားကြသည်၊ သဘောထားကွဲလွဲမှု ဖြစ်ပေါ်ပြီး တစ်ယောက်နှင့်တစ်ယောက် မုန်းတီးကြလိမ့်မည်ဖြစ်ကာ တစ်ယောက်နှင့်တစ်ယောက် စိတ်ကုန်လာကြလိမ့်မည် ဖြစ်သည်။ အပြင်ပန်းတွင် ၎င်းတို့သည် သွေးသားတော်စပ်သော်လည်း အတွင်းဘက်တွင် ၎င်းတို့သည် ရေနှင့် မီးလောက်ကို သဟဇာတမဖြစ်နိုင်သည့် လူနှစ်မျိုးနှစ်စားများဖြစ်သော ရန်သူများ ဖြစ်ကြသည်။ ထိုအခြေအနေတွင် သင်သည် ၎င်းတို့၏ အနားတွင် ရှိနေဆဲဖြစ်လျှင် ဤအရာကို သင် အဘယ်အတွက်များ လုပ်ဆောင်နေခြင်း ဖြစ်သနည်း။ စိတ်မကောင်းဖြစ်ရမည့် တစ်စုံတစ်ရာကိုသာ သင် ရှာဖွေနေခြင်း ဖြစ်သလော၊ သို့တည်းမဟုတ် အခြား အကြောင်းပြချက်တစ်ခုခုလော။ ၎င်းတို့ကို သင် တွေ့သည့်အခါတိုင်းတွင် နောင်တရလိမ့်မည်ဖြစ်ပြီး ဤအရာကို ကိုယ့်ဒုက္ခကိုယ်ရှာခြင်းဟု ခေါ်ပေသည်။ လူအချို့က “ငါ့မိဘများကို နောက်ဆုံးအခေါက် တွေ့ခဲ့သည်မှာ နှစ်များစွာ ကြာညောင်းပြီဖြစ်သည်။ ယခင်က သူတို့သည် ဘုရားသခင်ကို ပြစ်မှားစော်ကားရင်းနှင့် ဘုရားသခင်၌ ငါ၏ ယုံကြည်မှုကို ဆန့်ကျင်ရင်း စက်ဆုပ်ဖွယ် အမှုအရာအချို့ကို လုပ်ဆောင်ခဲ့ကြသည်။ ယခု သူတို့က များစွာ သာ၍ အသက်အရွယ်အိုမင်းလာကြပေပြီ။ ယခု သူတို့ ပြောင်းလဲကုန်လောက်ပြီ ဖြစ်ရမည်။ ထို့ကြောင့် ၎င်းတို့ လုပ်ဆောင်ခဲ့သည့် မကောင်းသော အရာများနှင့်ပတ်သက်၍ ငါ ရေးကြီးခွင့်ကျယ်မလုပ်သင့်ပါ။ ယင်းတို့အားလုံးသည် မည်သို့ဆိုစေ မေ့ပျောက်ခံရလုနီး ဖြစ်ပေသည်။ ထို့အပြင် စိတ်ခံစားမှုအရကော၊ အသိစိတ်ဖြင့်ပါ သူတို့ကို ငါ လွမ်းဆွတ်ကာ သူတို့ နေများကောင်းကြသလောဟူသည်ကို ငါ တွေးနေမိသည်။ ထို့ကြောင့် ငါ သူတို့ထံပြန်၍ အကျိုးအကြောင်း မေးမြန်းလိုက်ဦးမည်”ဟု တွေးကြလေသည်။ သို့သော် အိမ်ပြန်လာသည့် တစ်ရက်တာအတောအတွင်းတွင် ယခင်က ၎င်းတို့အပေါ် သင် ခံစားခဲ့ရသည့် စက်ဆုပ်မှုက ပြန်ပေါ်လာပြီး သင် နောင်တရလေသည်။ “ဤသည်ကို မိသားစုဟု ခေါ်သလော။ ဤသူများက ငါ့မိဘများဖြစ်သလော။ ရန်သူများ မဟုတ်လော။ ၎င်းတို့သည် ယခင်ကလည်း ထိုအတိုင်းသာ ဖြစ်ပြီး ယခု မပြောင်းလဲသည့် အကျင့်စရိုက် ရှိနေကြဆဲဖြစ်သည်။ ၎င်းတို့ အနည်းငယ်မျှ မပြောင်းလဲကြသေးပါ”ဟူ၍ဖြစ်သည်။ ၎င်းတို့ အဘယ်သို့ ပြောင်းလဲပြီးဖြစ်နိုင်မည်နည်း။ နဂိုမူလက ၎င်းတို့ ဖြစ်ခဲ့သည့်အရာမှာ ၎င်းတို့ အမြဲဖြစ်မည့်အရာ ဖြစ်သည်။ ၎င်းတို့ အသက်ကြီးလာသည်နှင့်အမျှ ပြောင်းလဲကုန်ကြကာ သင်တို့ သင့်မြတ်နိုင်ကြမည်ဟု ထင်သလော။ ၎င်းတို့နှင့် သင့်မြတ်ရန်ဟူသည်မှာ မရှိပေ။ ပြန်လာချိန် အိမ်ထဲဝင်လိုက်သည်နှင့် ပင်လယ်ခရု၊ ပင်လယ်မျှော့၊ ငါးမန်းဆူးတောင်၊ သို့မဟုတ် ငါးအစာအိမ် သို့မဟုတ် ဒီဇိုင်နာ အိတ်နှင့် အဝတ်အစားများ၊ သို့မဟုတ် ရွှေငွေ လက်ဝတ်ရတနာများကဲ့သို့သော တန်ဖိုးကြီးသည့် တစ်စုံတစ်ရာဖြစ်သလောဟူသည်ကို မြင်ရရန် သင့်လက်ထဲတွင် မည်သည့်အရာ သယ်ထားသည်ကို ၎င်းတို့က ကြည့်ကြလိမ့်မည်။ တစ်ထုပ်က ပေါက်စီများရှိပြီး၊ အခြားတစ်ထုပ်က ငှက်ပျောသီးနှစ်လုံးပါသည့် ပလပ်စတစ်အိတ်နှစ်အိတ် သင် သယ်ဆောင်လာသည်ကို ၎င်းတို့က မြင်သည်နှင့်တစ်ပြိုင်နက် သင် ဆင်းရဲနေဆဲဖြစ်သည်ကို မြင်ပြီး “ထိုထိုသောသူ၏ သမီးသည် နိုင်ငံခြားသွားပြီး နိုင်ငံခြားသားတစ်ဦးနှင့် အိမ်ထောင်ပြုသည်။ သူတို့အတွက် သူမ ဝယ်ပေးသည့် လက်ကောက်များမှာ ရွှေစစ်စစ်ဖြစ်ပြီး အခွင့်အရေးရတိုင်း သူတို့က ကြွားကြသည်။ ထိုထိုသောသူ၏ သားသည် ကားတစ်စီးဝယ်ပြီး သူ အားသည့်အခါတိုင်း သူ့မိဘများကို အပျော်ခရီးများတွင်လည်းကောင်း၊ နိုင်ငံခြားခရီးများတွင်လည်းကောင်း ခေါ်သွားသည်။ သူတို့အားလုံးက သူတို့၏ သားသမီးများ၏ အောင်မြင်မှုကို ပျော်မွေ့ခံစားနေကြသည်။ ထိုထိုသောသူ၏ သမီးသည် အိမ်ကို မည်သည့်အခါမျှ လက်ဗလာဖြင့်ပြန်မလာပါ။ သူမသည် သူမ၏ မိဘများအတွက် ခြေဆေးခွက်နှင့် အနှိပ်စက်ကုလားထိုင်များ ဝယ်ပေးပြီး သူမက ဝယ်ပေးသည့် အဝတ်အစားများမှာ ပိုးသား သို့မဟုတ် သိုးမွေးထည် ဖြစ်သည်။ သူတို့သည် ထိုမျှ သားသမီးဝတ်ကျေသည့် သားသမီးများ ရကြသည်။ သူတို့ ပြုစုစောင့်ရှောက်သမျှက အချည်းနှီးမဟုတ်ခဲ့ပါ။ ဤမိသားစုတွင် ငါတို့ ပြုစုပျိုးထောင်ခဲ့သမျှမှာမူ မစာနာတတ်သည့် ကျေးဇူးကန်းသူများသာ ဖြစ်သည်”ဟု စတင်၍ တကျည်ကျည် ပြောကြလေတော့သည်။ ဤသည်မှာ စော်ကားခြင်းဖြစ်သည် မဟုတ်လော။ (ဟုတ်ပါသည်။) သင်၏ ပေါက်စီများနှင့် ငှက်ပျောသီးများကို သူတို့က စာရင်းထဲပင် မထည့်လင့်ကစား သင်ကမူ သားသမီးတစ်ဦးအနေဖြင့် သင်၏ တာဝန်များနှင့် သားသမီးဝတ်တို့ကို ဖြည့်ဆည်းဖို့အကြောင်းကိုသာ စဉ်းစားနေဆဲဖြစ်သည်။ သင်၏ မိဘများက ပေါက်စီများနှင့် ငှက်ပျောသီးများကို အလွန်နှစ်သက်ခဲ့ကြသည်။ ပြီးလျှင် သင်သည်လည်း ၎င်းတို့ကို မတွေ့ရသည်မှာ နှစ်ပေါင်းများစွာ ကြာပြီဖြစ်သောကြောင့် ၎င်းတို့ကို စိတ်လှုပ်ရှားစေပြီး သင်၏ လိပ်ပြာမလုံသည့် အသိစိတ်ကို ထေမိစေရန် ဤအရာများကို သင် ဝယ်သွားပေသည်။ သို့သော် ပြန်လာသည့်အချိန်တွင် ဤလိပ်ပြာမလုံမှုအတွက် သင်သည် ထေမိအောင် လုပ်ခွင့်မရမျှရုံမက ဝေဖန်မှုကိုပင် ခံစားရသည်။ စိတ်ဓာတ်ကျခြင်းဖြင့် မွှန်ထူလျက် အိမ်ထဲမှ သင် ပြေးထွက်လာခဲ့သည်။ သင်၏ မိဘများထံ လည်ပတ်ဖို့ အိမ်ပြန်ရာတွင် အကျိုး တစ်စုံတစ်ရာရှိသလော။ (မရှိပါ။) သင်သည် အချိန်အတော်ကြာ အိမ်မပြန်ခဲ့သော်လည်း ၎င်းတို့က သင့်ကို သတိမရကြပေ။ ၎င်းတို့က “သင် ပြန်လာရုံဖြင့်ပင် လုံလောက်ပေပြီ။ မည်သည့်အရာကိုမျှ ဝယ်လာရန် မလိုပါ။ ကျန်းမာသည့် ဘဝတစ်ခုကို ရှင်သန်ရင်း၊ မှန်ကန်သည့် လမ်းကြောင်းပေါ် သင် ရှိကာ ကဏ္ဍအားလုံးတွင် ဘေးကင်းလုံခြုံကြောင်း မြင်ရသည်မှာ ဝမ်းသာ၏။ တစ်ယောက်နှင့်တစ်ယောက် တွေ့ရပြီး စိတ်ပါလက်ပါ စကားစမြည်ပြောဆိုနိုင်ခြင်းသည် အတော်ပင် စိတ်ကျေနပ်ဖွယ် ဖြစ်ပါသည်”ဟု မပြောပေ။ ဤနှစ်ကာလများတွင် သင် အဆင်ပြေနေခဲ့ခြင်း ရှိမရှိ၊ သို့မဟုတ် သင့်မိဘများ၏ အကူအညီလိုအပ်သည့် အခက်အခဲတစ်ခုခု သို့မဟုတ် သောကရောက်စေသည့် ကိစ္စရပ်တစ်ခုခု သင် ရင်ဆိုင်ခဲ့ရခြင်း ရှိမရှိဟူသည်ကို ၎င်းတို့က ဂရုမစိုက်ကြပေ။ နှစ်သိမ့်စရာ စကားတစ်ခွန်းမျှ သူတို့ မပြောကြပေ။ သို့ရာတွင် ထိုသို့သောအရာများကို ၎င်းတို့ အမှန်တကယ် ပြောခဲ့လျှင် သင် ထွက်မသွားနိုင်ဘဲ နေမည်မဟုတ်လော။ ၎င်းတို့က သင့်ကို ဆူသည့်နောက်တွင် သင်သည် ကိုယ်ကိုမတ်ကာ လိပ်ပြာမလုံသည့်စိတ် တစ်စက်မျှ မရှိဘဲ၊ “ငါဤနေရာမှ ထွက်သွားရမည်။ ဤသည်မှာ တကယ်ကို ငရဲငယ်တစ်ခု ဖြစ်သည်။ သူတို့က ငါ့ကို အရေခွံနွှာလိမ့်မည်၊ ငါ့အသားကို စားကာ ငါ့အသွေးကိုပင် သောက်ချင်ကြလိမ့်ဦးမည်ဖြစ်သည်”ဟု သင့်ဘာသာ စဉ်းစားရင်း လုံးဝ တရားသည်ဟု ခံစားရသည်။ မိဘတို့နှင့် ဆက်ဆံရေးသည် တစ်စုံတစ်ဦးအတွက် စိတ်ခံစားမှုအရ ကိုင်တွယ်ရန် အခက်ခဲဆုံးဖြစ်သော်လည်း အမှန်တွင် လုံးဝ ကိုင်တွယ်၍ မရနိုင်သည့်အရာ မဟုတ်ပေ။ သမ္မာတရားကို သိနားလည်သည့် အခြေခံအကြောင်းရင်းဖြင့်သာ လူတို့သည် ဤကိစ္စရပ်ကို မှန်ကန်စွာနှင့် အကျိုးသင့်အကြောင်းသင့် သဘောထားနိုင်ပေသည်။ စိတ်ခံစားချက်များ၏ ရှုထောင့်အမြင်မှ အစမပြုနှင့်၊ ပြီးလျှင် လောကီလူတို့၏ ထိုးထွင်းအမြင်များ သို့မဟုတ် ရှုထောင့်အမြင်များမှ အစမပြုနှင့်။ ထိုအစား သင်၏ မိဘများကို ဘုရားနှုတ်ကပတ်တော်များအတိုင်း သင့်တင့်လျောက်ပတ်သည့် ပုံစံဖြင့် ဆက်ဆံလော့။ မိဘများက မည်သည့် အခန်းကဏ္ဍကို အမှန်တကယ် ဆောင်ရွက်ကြသနည်း၊ သားသမီးများသည် ၎င်းတို့၏ မိဘများအတွက် အမှန်တကယ် အဘယ်အရေးပါမှု ရှိသနည်း၊ သားသမီးများက မိမိတို့၏ မိဘများအပေါ် မည်သည့် သဘောထား ရှိသင့်ပြီး မိဘများနှင့် သားသမီးများကြား ဆက်ဆံရေးကို လူတို့အနေဖြင့် မည်သို့ ကိုင်တွယ်ပြီး ဖြေရှင်းသင့်သနည်း။ လူတို့သည် ဤအရာများကို စိတ်ခံစားချက်များပေါ် အခြေခံ၍ မရှုမြင်သင့်သကဲ့သို့ မှားယွင်းသည့် စိတ်ကူးတစ်ခုခု သို့မဟုတ် ရေပန်းစားသော ခံယူချက်တစ်ခုခုဖြင့် လွှမ်းမိုးမခံရသင့်ပေ။ ယင်းတို့ကို ဘုရားနှုတ်ကပတ်တော်များပေါ် အခြေခံ၍ မှန်ကန်စွာ ချဉ်းကပ်သင့်ပေသည်။ သင်သည် ဘုရားသခင် စီမံထားသည့် ပတ်ဝန်းကျင်တွင် သင်၏ မိဘများအတွက် သင်၏ တာဝန်များထဲမှ တစ်ခုခုကို ဖြည့်ဆည်းရန် ပျက်ကွက်လျှင်၊ သို့မဟုတ် ၎င်းတို့၏ ဘဝများတွင် ကဏ္ဍတစ်ခုတလေကို သင် မည်သို့မျှ ဆောင်ရွက်ခြင်းမရှိလျှင် ယင်းသည် သားသမီးဝတ်ကျေပွန်ခြင်းလော။ သင်သည် လိပ်ပြာသန့်ပါမည်လော။ သင်၏ အိမ်နီးချင်းများ၊ အတန်းဖော်များနှင့် ဆွေမျိုးများအားလုံးက သင့်နောက်ကွယ်တွင် သင့်ကို ဒေါသဖြင့် ပြောဆိုကာ ဝေဖန်ကြလိမ့်မည်။ ၎င်းတို့က “သင်၏ မိဘများက သင့်အတွက် များစွာ စွန့်လွှတ်အနစ်နာခံခဲ့သည်၊ သင့်အတွက် အပင်ပန်းခံသည့် အားထုတ်မှုများစွာ ရည်စူးမြှုပ်နှံခဲ့ပြီး သင် ငယ်စဉ်ကတည်းက သင့်အတွက် များစွာ လုပ်ဆောင်ပေးခဲ့ကာ ကျေးဇူးကန်းသည့် ကလေးဖြစ်သည့် သင်သည် ဘေးကင်းလုံခြုံကြောင်းပင် စာလည်းမလာ သတင်းလည်းမကြားဘဲ စုပ်စမြုပ်စပင် မကျန်အောင် ပျောက်သွားသည်။ နှစ်သစ်ကူးအတွက် သင် ပြန်မလာရုံမက သင်၏ မိဘများကို ဖုန်းတစ်ချက်ပင် မဆက်၊ နေကောင်းလားဟူ၍ တစ်ချက်မမေးပါ” ပြောလျက် သားသမီးဝတ် မကျေပွန်သည့် သားသမီးတစ်ဦးဟု သင့်ကို ခေါ်ကြလိမ့်မည်။ ထိုသို့သော စကားများကို သင် ကြားသည့်အခါတိုင်းတွင် သင်၏ အသိစိတ်က သွေးထွက်ကာ ငိုကြွေးပြီး ရှုတ်ချခံရသည်ဟု သင် ခံစားရသည်။ “အို သူတို့ မှန်သည်”ဟူ၍ ဖြစ်သည်။ သင်၏ မျက်နှာသည် ရှက်စိတ်ဖြင့်ပူထူသွားပြီး သင်၏ နှလုံးသားက အပ်များဖြင့် ထိုးဆွခံရသည့်အလား တုန်ယင်သွားသည်။ ဤခံစားချက် အမျိုးအစားများ သင့်တွင် ရှိခဲ့သလော။ (ယခင်က ရှိခဲ့ပါသည်။) သင်သည် သားသမီးဝတ်ကျေပွန်ခြင်းမရှိဟု ပြောရာတွင် အိမ်နီးချင်းများနှင့် သင်၏ ဆွေမျိုးများက မှန်ကန်သလော။ (မမှန်ပါ။ ကျွန်ုပ်သည် သားသမီးဝတ် မကျေပွန်သူ မဟုတ်ပါ။) သင်၏ အကြောင်းပြချက်ကို ရှင်းပြလော့။ (ဤနှစ်များအတောအတွင်းတွင် ကျွန်ုပ်သည် ကျွန်ုပ် မိဘများနံဘေးတွင် ရှိမနေခဲ့သော်လည်း၊ သို့မဟုတ် လောကီလူများကဲ့သို့ သူတို့၏ ဆန္ဒများကို မဖြည့်ဆည်းနိုင်ခဲ့သော်လည်း ဘုရားသခင်ကို ယုံကြည်သည့် ဤလမ်းကြောင်း ကျွန်ုပ်တို့ လျှောက်လှမ်းခြင်းကို ဘုရားသခင်က စီမံထားခြင်း ဖြစ်ပါသည်။ ထိုလမ်းကြောင်းသည် ဘဝတွင် မှန်ကန်သည့် လမ်းကြောင်းဖြစ်ပြီး တရားမျှတသည့်အရာတစ်ခု ဖြစ်သည်။ ထို့ကြောင့် သားသမီးဝတ် မကျေပွန်ခြင်း မဟုတ်ဟု ကျွန်ုပ် ပြောရခြင်း ဖြစ်သည်။) သင်တို့၏ အကြောင်းပြချက်သည် ယခင်က လူတို့ နားလည်ခဲ့ကြသည့် အယူဝါဒများအပေါ် အခြေခံနေဆဲဖြစ်သည်။ သင်သည် စစ်မှန်သော ရှင်းပြချက်နှင့် စစ်မှန်သော သိနားလည်မှုတို့ ကင်းမဲ့ပေသည်။ အခြားမည်သူက မိမိ၏ အတွေးများကို မျှဝေလိုသနည်း။ (ပထမဆုံး ကျွန်ုပ် နိုင်ငံခြားသွားခဲ့ချိန်တွင် ရေခြားမြေခြားတွင် ကျွန်ုပ် လုပ်ဆောင်နေသည့်အရာကို ကျွန်ုပ်၏ မိသားစုက မသိရှိခဲ့ပုံ၊ ကျွန်ုပ်ကို သူတို့ ဝေဖန်ပြီး သားသမီးဝတ် ကျေပွန်ခြင်းမရှိကြောင်း၊ ကျွန်ုပ်၏ မိဘများကို စောင့်ရှောက်ရန် ရှိမနေခဲ့သည့်အတွက် သားသမီးဝတ် မကျေပွန်သည့် သမီးတစ်ယောက် ဖြစ်ကြောင်း ပြောမည်မှာ သေချာသလောက် ဖြစ်ပုံတို့နှင့်ပတ်သက်၍ ကျွန်ုပ် တွေးမိခဲ့သည့်အချိန်တိုင်းတွင် ဤအတွေးများ၏ ချည်နှောင်ခြင်းနှင့် ဘောင်ခတ်ခြင်းခံခဲ့ရသည်ကို ကျွန်ုပ် သတိရမိပါသည်။ ဤအရာကို ကျွန်ုပ် စဉ်းစားသည့်အချိန်တိုင်းတွင် ကျွန်ုပ်၏ မိဘများကို အကြွေးတင်သည်ဟု ခံစားခဲ့ရသည်။ သို့သော် ယနေ့ ဘုရားသခင်၏ မိတ်သဟာယမှတစ်ဆင့် ယခင်က ကျွန်ုပ်ကို ကျွန်ုပ်၏ မိဘများက ပြုစုစောင့်ရှောက်ခြင်းသည် မိမိတို့၏ မိဘတာဝန်များကို ၎င်းတို့ ဖြည့်ဆည်းခြင်းဖြစ်ကြောင်း၊ ကျွန်ုပ်အပေါ် သူတို့၏ ကြင်နာမှုကို ဘုရားသခင်က စီမံထားခြင်းဖြစ်ကြောင်းနှင့် ဘုရားသခင်ကို ကျွန်ုပ် ကျေးဇူးတင်ရှိသင့်ပြီး သူ၏ ချစ်ခြင်းမေတ္တာကို ပြန်ဆပ်သင့်ကြောင်း ကျွန်ုပ်ခံစားရသည်။ ယခု ဘုရားသခင်ကို ကျွန်ုပ် ယုံကြည်ပြီး ဘဝတွင် မှန်ကန်သည့်လမ်းကြောင်းလျှောက်သည်၊ ယင်းမှာ တရားမျှတသည့်အရာ ဖြစ်သည်။ ကျွန်ုပ်၏ မိဘများကို အကြွေးတင်သည်ဟု ကျွန်ုပ် မခံစားသင့်ပါ။ ထို့အပြင် ၎င်းတို့၏ သားသမီးများက အနားတွင် ပြုစုစောင့်ရှောက်ပေးသည်ကို ကျွန်ုပ်၏ မိဘများက မွေ့လျော်ခံစားနိုင်ခြင်း ရှိမရှိဆိုသည်ကိုလည်း ဘုရားသခင်က ကြိုတင်စီမံထားခြင်း ဖြစ်သည်။ ဤအရာများကို နားလည်သည့်နောက်တွင် ကျွန်ုပ်၏ စိတ်နှလုံးတွင် ခံစားခဲ့ရသည့် အကြွေးတင်သည့်စိတ်ကို အတော်အတန် ကျွန်ုပ် လက်လွှတ်နိုင်ပါသည်။) အလွန်ကောင်းပေ၏။ ပထမအချက်အနေဖြင့် လူအများစုသည် မိမိတို့၏ တာဝန်များကို ထမ်းဆောင်ရန် နေအိမ်မှ စွန့်ခွာဖို့ ရွေးချယ်ကြသည်။ ယင်းမှာ ဆက်စပ်လွှမ်းခြုံမှုရှိသော အပြင်ပန်း အခြေအနေများကြောင့် တစ်စိတ်တစ်ဒေသဖြစ်ပြီး ထိုအခြေအနေများကြောင့် ၎င်းတို့၏ မိဘများကို စွန့်ခွာရန် လိုအပ်လာခြင်း ဖြစ်၏။ ထိုသူတို့သည် မိမိတို့၏ မိဘများကို စောင့်ရှောက်ပြီး အဖော်ပြုပေးရန် ၎င်းတို့ဘေးတွင် မနေနိုင်ကြပေ။ ထိုသူတို့အနေဖြင့် မိမိတို့ မိဘများကို စွန့်ခွာရန် လိုလိုလားလား ရွေးချယ်ကြခြင်း မဟုတ်ပေ။ ဤသည်မှာ ဓမ္မဓိဋ္ဌာန်ကျသော အကြောင်းပြချက်ဖြစ်သည်။ နောက်တစ်ချက်အနေဖြင့် မိမိ၏ ဆန္ဒအလျောက် ပြောရလျှင် သင်သည် မိမိ၏ မိဘများအပေါ် မိမိ၏ ဝတ္တရားကို ရှောင်ရှားရန်အတွက် သင်၏ တာဝန်များကို သွားရောက် ထမ်းဆောင်ခြင်းမဟုတ်ဘဲ ဘုရားသခင်၏ ခေါ်ဆောင်ခြင်းကြောင့် သင်၏ တာဝန်များကို ထမ်းဆောင်ရန် ထွက်သွားခြင်း ဖြစ်သည်။ ဘုရားသခင်၏ အမှုတော်နှင့် ပူးပေါင်းဆောင်ရွက်ရန်အလို့ငှာ သူ၏ ခေါ်ဆောင်ခြင်းကို လက်ခံရန် အဖန်ဆင်းခံတစ်ဦး၏ တာဝန်များကို ထမ်းဆောင်ရန်အလို့ငှာ သင်၏ မိဘများကို စွန့်ခွာရန်မှလွဲ၍ သင်၌ ရွေးချယ်စရာ မရှိခဲ့ပေ။ ၎င်းတို့ကို အဖော်ပြုပေးပြီး စောင့်ရှောက်ရန် ၎င်းတို့ နံဘေးတွင် သင် မနေနိုင်ပေ။ ဝတ္တရားများကို ရှောင်ရှားရန် ၎င်းတို့ကို သင် စွန့်ခွာခဲ့ခြင်း မဟုတ်၊ မှန်သလော။ သင်၏ ဝတ္တရားများကို ရှောင်ရှားရန် ၎င်းတို့ကို စွန့်ခွာခြင်းနှင့် ဘုရားသခင်၏ ခေါ်ဆောင်ခြင်းကို ပြန်ကြားကာ သင်၏ တာဝန်များကို ထမ်းဆောင်ရန် ၎င်းတို့ကို စွန့်ခွာရခြင်းဟူသည့် ဤအရာများသည် မတူကွဲပြားသည့် သဘာဝနှစ်ခုနှင့် သက်ဆိုင်သည် မဟုတ်လော။ (သက်ဆိုင်ပါသည်။) သင်၏ စိတ်နှလုံးတွင် သင့်မိဘများအတွက် စိတ်ခံစားမှုဆိုင်ရာ သံယောဇဉ်နှင့် လွမ်းဆွတ်သတိရခြင်းများ ရှိသည်မှာ အမှန်ဖြစ်သည်။ သင်၏ ခံစားချက်များက ဗလာ မရှိပေ။ ပြင်ပ အခြေအနေများက အခွင့်ပေးပြီး သင်၏ တာဝန်များကို ထမ်းဆောင်ရင်း ၎င်းတို့ နံဘေးတွင် သင် နေနိုင်လျှင်၊ သင်သည် ၎င်းတို့ကို ပုံမှန် စောင့်ရှောက်ကာ သင်၏ ဝတ္တရားများကို ဖြည့်ဆည်းရင်း ၎င်းတို့ နံဘေးတွင်နေရန် လိုလားနေပေမည်။ သို့ရာတွင် ပြင်ပ အခြေအနေများကြောင့် ၎င်းတို့ကို သင် စွန့်ခွာရမည်ဖြစ်သည်။ ၎င်းတို့နံဘေးတွင် သင် ရှိမနေနိုင်ပေ။ ၎င်းတို့၏ သားသမီးအနေဖြင့် သင်၏ ဝတ္တရားများကို သင် မဖြည့်ဆည်းချင်သောကြောင့် မဟုတ်ဘဲ မဖြည့်ဆည်းနိုင်သောကြောင့် ဖြစ်သည်။ ဤအရာသည် သဘာဝအားဖြင့် ကွဲပြားသည် မဟုတ်လော။ (ကွဲပြားပါသည်။) သားသမီးဝတ် ကျေပွန်ခြင်းနှင့် သင်၏ ဝတ္တရားများကို ဖြည့်ဆည်းခြင်းအား ရှောင်ရှားရန် သင် အိမ်ကို စွန့်ခွာခဲ့လျှင် ယင်းမှာ သားသမီးဝတ် မကျေပွန်ခြင်းနှင့် လူ့သဘာဝ ကင်းမဲ့ခြင်း ဖြစ်သည်။ သင်၏ မိဘများက သင့်ကို ပြုစုပျိုးထောင်ခဲ့သော်လည်း သင်သည် ဘဝတွင် အခြေချရန်နှင့် သင့်ဘာသာ အလျင်အမြန် ထွက်သွားရန် မစောင့်နိုင်ပေ။ သင်၏ မိဘများကို သင် မမြင်လိုသကဲ့သို့ ၎င်းတို့ ကြုံရသည့် အခက်အခဲတစ်ခုခုနှင့်ပတ်သက်၍ ကြားသည့်အခါ သင်သည် အရေးစိုက်မှု တစ်စက်မျှ မရှိပေ။ ကူညီရန် နည်းလမ်း သင့်တွင် ရှိလျှင်ပင် သင် မကူညီ။ မကြားသလိုသာ ဟန်ဆောင်ပြီး အခြားသူများအား သင့်အကြောင်း ပြောလိုသည့် မည်သည့်အရာကိုမဆို ပြောခွင့်ပေးလိုက်သည်။ သင်၏ ဝတ္တရားများကို သင် တကယ်ကို မဖြည့်ဆည်းလိုပေ။ ဤသည်မှာ သားသမီးဝတ်မကျေပွန်ခြင်း ဖြစ်၏။ သို့ရာတွင် ယခု ဤသို့ ဖြစ်သလော။ (မဟုတ်ပါ။) များစွာသော လူတို့သည် ၎င်းတို့ တာဝန်များကို ထမ်းဆောင်ရန် ၎င်းတို့၏ ခရိုင်များ၊ မြို့များ၊ ပြည်နယ်များ၊ သို့မဟုတ် ၎င်းတို့၏ နိုင်ငံများကိုပင် စွန့်ခွာကြပြီးဖြစ်သည်။ ၎င်းတို့သည် မိမိတို့ ဇာတိမြို့များမှ အလှမ်းဝေးနှင့်ကြပေသည်။ ထို့အပြင် အကြောင်းအမျိုးမျိုးကြောင့် ၎င်းတို့၏ မိသားစုများနှင့် ဆက်သွယ်နေရန် ၎င်းတို့အတွက် အဆင်မပြေပေ။ ၎င်းတို့သည် ဇာတိမြို့တစ်မြို့တည်းမှလာသည့် လူများထံမှ မိမိတို့ မိဘများ၏ လက်ရှိ အခြေအနေအကြောင်းကို ရံဖန်ရံခါ မေးမြန်းကြပြီး ၎င်းတို့၏ မိဘများက ကျန်းမာကာ အဆင်ပြေနေဖြစ်ကြောင်းကို ကြားသည့်အခါ စိတ်သက်သာရာရကြသည်။ အမှန်တွင် သင်သည် သားသမီးဝတ် မကျေပွန်ခြင်း မဟုတ်။ သင်သည် သင်၏ မိဘများကို ပြုစုစောင့်ရှောက်ရန် သို့မဟုတ် ၎င်းတို့အပေါ် သင်၏ တာဝန်များကို ဖြည့်ဆည်းရန်ပင် အလိုမရှိသည့် လူ့သဘာဝကင်းမဲ့သောအဆင့်သို့ ရောက်ရှိသွားခြင်းမျိုး မဟုတ်ပေ။ သင်သည် သင်၏ ဝတ္တရားကို မဖြည့်ဆည်းနိုင်သည့် သင် အမျိုးမျိုးသော ပြင်ပအကြောင်းရင်းများကြောင့် ဖြစ်သည့်အတွက် သင်သည် သားသမီးဝတ် မကျေပွန်ခြင်း မဟုတ်ပေ။ ဤသည်တို့မှာ အကြောင်းရင်းနှစ်ခု ဖြစ်သည်။ နောက်ထပ်အကြောင်းရင်းတစ်ခုလည်း ရှိသေး၏။ သင်၏ မိဘများသည် သင့်ကို အထူးသဖြင့် နှိပ်စက်သည့် သို့မဟုတ် ဘုရားသခင်၌ သင်၏ ယုံကြည်မှုကို ပိတ်ဆို့တားဆီးသည့် လူစားမျိုးများ မဟုတ်လျှင်၊ ဘုရားသခင်၌ သင်၏ ယုံကြည်မှုကို ၎င်းတို့ အားပေးလျှင်၊ သို့မဟုတ် ၎င်းတို့သည် သင်ကဲ့သို့ ဘုရားသခင်ကို ယုံကြည်သည့် ညီအစ်ကို မောင်နှမများဖြစ်လျှင်၊ ၎င်းတို့ကိုယ်တိုင်က ဘုရားအိမ်တော်သားများဖြစ်လျှင် သင်၏ မိဘများအကြောင်းကို စဉ်းစားနေချိန် သင်တို့ထဲမှ မည်သူသည် စိတ်ထဲ၌ ဘုရားသခင်ထံ တိတ်တဆိတ် ဆုမတောင်းဘဲနေသနည်း။ သင်တို့ထဲမှ မည်သူသည် သင့်မိဘများ၏ ကျန်းမာရေး၊ ဘေးကင်းလုံခြုံမှုနှင့် ၎င်းတို့၏ ဘဝလိုအပ်ချက်များအားလုံးနှင့်အတူ ၎င်းတို့ကို ဘုရားလက်ထဲသို့ အပ်နှံခြင်း မရှိသနည်း။ သင်၏ မိဘများကို ဘုရားလက်ထဲသို့ အပ်နှံခြင်းသည် ၎င်းတို့ကို သားသမီးဝတ်ဆိုင်ရာ လေးစားမှုပြသရန် အကောင်းဆုံး နည်းလမ်းဖြစ်၏။ ၎င်းတို့အနေဖြင့် ၎င်းတို့၏ ဘဝများတွင် အခက်အခဲမျိုးစုံကို ရင်ဆိုင်ရဖို့ သင် မမျှော်လင့်သကဲ့သို့ ၎င်းတို့အနေဖြင့် မကောင်းသည့် ဘဝတစ်ခုကို နေထိုင်ရန်၊ နွမ်းပါးစွာ စားရန် သို့မဟုတ် ညံ့ဖျင်းသည့် ကျန်းမာရေးကို ခံစားရန် သင် မမျှော်လင့်ပေ။ သင်၏ စိတ်နှလုံးထဲတွင် ဘုရားသခင်က ၎င်းတို့ကို ကွယ်ကာပြီး ဘေးကင်းလုံခြုံအောင် ထားလိမ့်မည်ဟု သင် မျှော်လင့်ပေသည်။ ၎င်းတို့က ဘုရားသခင်ကို ယုံကြည်သူများဖြစ်လျှင် ၎င်းတို့၏ ကိုယ်ပိုင် တာဝန်များကို ထမ်းဆောင်နိုင်မည်ဟု သင် မျှော်လင့်ပြီး ၎င်းတို့၏ သက်သေခံချက်တွင် ခိုင်ခိုင်မာမာ ရပ်တည်နိုင်မည်ဟုလည်း သင် မျှော်လင့်ပေသည်။ ဤသည်မှာ မိမိ၏ လူ့တာဝန်များကို ဖြည့်ဆည်းခြင်း ဖြစ်သည်။ လူတို့သည် မိမိတို့ကိုယ်ပိုင် လူ့သဘာဝဖြင့်သာ ဤမျှ စွမ်းဆောင်ရရှိနိုင်ပေသည်။ ထို့အပြင် အရေးအကြီးဆုံးသောအရာမှာ ဘုရားသခင်ကို နှစ်ချီယုံကြည်ပြီး အလွန်များသည့် သမ္မာတရားများကို နားထောင်ပြီးသည့်နောက်တွင် အနည်းဆုံးအနေဖြင့် လူတို့သည် ဤသို့သိနားလည်မှုနှင့် သဘောပေါက်မှု အနည်းငယ်မျှ ရှိကြလေသည်။ လူ၏ ကံကြမ္မာကို ကောင်းကင်ဘုံက သတ်မှတ်သည်၊ လူသည် ဘုရားသခင်၏ လက်တွင် အသက်ရှင်ပြီး ဘုရားသခင်၏ စောင့်ရှောက်ခြင်းနှင့် ကွယ်ကာခြင်းတို့ ရခြင်းသည် အကြင်သူ၏ သားသမီးများ၏ ပူပန်မှုများ၊ သားသမီးဝတ်ကျေပွန်ခြင်း သို့မဟုတ် အဖော်ပြုခြင်းတို့ထက် များစွာ သာ၍ အရေးကြီးပေသည်။ သင်၏ မိဘများက ဘုရားသခင်၏ စောင့်ရှောက်ခြင်းနှင့် ကွယ်ကာမှုအောက်တွင်ရှိသည်မှာ သင် စိတ်သက်သာရာမရသလော။ ၎င်းတို့နှင့် ပတ်သက်၍ သင် စိုးရိမ်ရန် မလိုအပ်ပေ။ သင် အမှန်တကယ် စိုးရိမ်မိလျှင် ဘုရားသခင်ကို သင် ယုံကြည်ကိုးစားခြင်းမရှိဟု ဆိုလိုပေသည်။ သူ့အပေါ် သင်၏ ယုံကြည်ခြင်းက အလွန်သေးငယ်သည်။ သင်သည် သင်၏ မိဘများနှင့်ပတ်သက်၍ ရိုးသားစစ်မှန်စွာ စိုးရိမ်ပြီး ပူပန်လျှင် မကြာခဏ ဘုရားသခင်ထံ ဆုတောင်းပြီး ၎င်းတို့ကို ဘုရားလက်တော်ထံအပ်နှံကာ ဘုရားသခင်အား အရာရာကို စီစဉ်ညွှန်ကြားစေပြီး ကြိုတင်စီစဉ်ခွင့်ပေးသင့်ပေသည်။ ဘုရားသခင်သည် လူသားမျိုးနွယ်၏ ကံကြမ္မာအပေါ် အုပ်စိုးပြီး ၎င်းတို့၏ နေ့ရက်စဉ်တိုင်းနှင့် ၎င်းတို့ထံ ဖြစ်ပျက်သည့်အရာရာတိုင်းကို အုပ်စိုးသောကြောင့် မည်သည့်အရာနှင့်ပတ်သက်၍ သင် စိုးရိမ်နေသေးသနည်း။ သင်၏ ကိုယ်ပိုင်ဘဝကိုပင် သင် မထိန်းချုပ်နိုင်က၊ သင်ကိုယ်တိုင်၌ အခက်အခဲအမြောက်အမြား ရှိ၏။ သင်၏ မိဘများအား နေ့စဉ် ပျော်ရွှင်စွာ အသက်ရှင်ခွင့်ပေးရန် မည်သည့်အရာကို သင် လုပ်ဆောင်နိုင်မည်နည်း။ သင် လုပ်နိုင်သမျှမှာ အရာရာကို ဘုရားလက်ထဲ အပ်နှံရန် ဖြစ်သည်။ ၎င်းတို့က ယုံကြည်သူများဖြစ်လျှင် နောက်ဆုံးတွင် ကယ်တင်ခံရနိုင်ရန်အလို့ငှာ ၎င်းတို့ကို မှန်ကန်သည့် လမ်းကြောင်းပေါ် ဦးဆောင်ရန် ဘုရားသခင်ကို တောင်းလျှောက်လော့။ ယုံကြည်သူများမဟုတ်လျှင် ၎င်းတို့ လျှောက်လိုသည့် မည်သည့်လမ်းကြောင်းကိုမဆို လျှောက်ကြပါစေ။ သာ၍ ကြင်နာတတ်ပြီး လူ့သဘာဝအချို့ရှိသည့် မိဘများအတွက်မူ ၎င်းတို့၏ ကျန်ရှိသည့် နှစ်ကာလများကို ပျော်ရွှင်မှုဖြင့် ကုန်ဆုံးနိုင်ရန်အလို့ငှာ ၎င်းတို့ကို ကောင်းချီးပေးဖို့ ဘုရားသခင်ထံ သင် ဆုတောင်းနိုင်သည်။ ဘုရားသခင် အမှုပြုပုံနှင့် ပတ်သက်၍မူ သူ့တွင် သူ၏ အစီအစဉ်များရှိပြီး လူတို့က ယင်းတို့ကို ကျိုးနွံနာခံသင့်ကြပေသည်။ ထို့ကြောင့် ခြုံငုံကြည့်လျှင် လူတို့သည် မိမိတို့ မိဘများအပေါ် ၎င်းတို့ ဖြည့်ဆည်းသည့် တာဝန်များနှင့်ဆိုင်သည့် အသိစိတ်တွင် အသိတစ်ခု ရှိကြ၏။ ဤအသိက မိမိ၏ မိဘများအပေါ် မည်သည့် သဘောထား ဖြစ်စေသည်ဖြစ်စေ၊ ထိုအရာက ပူပန်မှုဖြစ်စေ၊ ၎င်းတို့နံဘေးတွင် ရှိနေပေးရန် ရွေးချယ်ခြင်း ဖြစ်စေ၊ မည်သို့ဆိုစေ အပြင်ပန်း အခြေအနေများ၏ ထိခိုက်မှုခံရခြင်းကြောင့် ၎င်းတို့၏ မိဘများအပေါ် ၎င်းတို့၏ တာဝန်များကို မဖြည့်ဆည်းနိုင်ခဲ့သည့်အတွက် လူတို့သည် အပြစ်ရှိသည့်စိတ် မခံစားသင့် သို့မဟုတ် ဝန်ပိသည့် အသိစိတ် မရှိသင့်ကြပေ။ ဤကိစ္စများနှင့် ဤကဲ့သို့သော အခြားအရာများသည် ဘုရားသခင်၌ လူတို့၏ ယုံကြည်ခြင်း အသက်တာတွင် ဒုက္ခပြဿနာများ ဖြစ်မလာသင့်ပေ။ ယင်းတို့ကို လက်လွှတ်သင့်ပေသည်။ မိမိ၏ မိဘများအပေါ် တာဝန်များ ဖြည့်ဆည်းခြင်းနှင့် ဆက်စပ်သည့် ဤအကြောင်းအရာများနှင့် ပတ်သက်လာသည့်အခါ လူတို့တွင် ဤတိကျမှန်ကန်သည့် သိနားလည်မှုများ ရှိသင့်ပြီး ဘောင်ခတ်ခြင်းခံရသည်ဟု မခံစားသင့်တော့ပေ။ တစ်ချက်မှာ သင်သည် သားသမီးဝတ်မကျေပွန်ခြင်း မရှိကြောင်းနှင့် သင်သည် သင်၏ တာဝန်များကို ခေါင်းရှောင်ခြင်း၊ သို့မဟုတ် ရှောင်ရှားခြင်းမရှိကြောင်း သင်၏စိတ်နှလုံးနက်ရှိုင်းရာထဲမှ သင်သိသည်။ နောက်တစ်ချက်မှာ သင်၏ မိဘများသည် ဘုရားလက်ထဲတွင်ရှိသောကြောင့် စိုးရိမ်ရမည့်အရာ မည်သည့်အရာ ရှိသေးသနည်း။ အကြင်သူ ရှိကောင်းရှိမည့် မည်သည့် စိုးရိမ်မှုများမဆိုသည် မလိုလားအပ်ပေ။ လူအသီးသီးသည် မည်သည့်သွေဖည်မှုမျှမရှိဘဲ မိမိတို့၏ လမ်းကြောင်း အဆုံးထိ ရောက်ရှိရင်း ဘုရားသခင်၏ အချုပ်အခြာအာဏာနှင့် အစီအစဉ်များအတိုင်း အဆုံးထိတိုင် အဆင်ပြေချောမွေ့စွာ အသက်ရှင်လိမ့်မည် ဖြစ်သည်။ ထို့ကြောင့် လူတို့သည် ဤကိစ္စရပ်နှင့်ပတ်သက်၍ စိုးရိမ်စရာ မလိုအပ်တော့ပေ။ သင့်အနေဖြင့် သားသမီးဝတ် ကျေပွန်သည်ဖြစ်စေ၊ သင်၏ မိဘများအပေါ် သင်၏ တာဝန်များကို သင် ဖြည့်ဆည်းပြီးသည်ဖြစ်စေ၊ သို့မဟုတ် သင့်မိဘများ၏ ကြင်နာမှုကို သင် ပြန်ဆပ်သင့်သည်ဖြစ်စေ ဤအရာများသည် သင် စဉ်းစားသင့်သည့်အရာများ မဟုတ်။ သင် လက်လွှတ်သင့်သည့်အရာများ ဖြစ်သည်။ ယင်းမှာ မှန်သည် မဟုတ်လော။ (မှန်ပါသည်။)

မိမိတို့၏ သားသမီးများအတွက် မိဘများ၏ မျှော်မှန်းချက်များနှင့်ဆိုင်သော အကြောင်းအရာနှင့် စပ်လျဉ်း၍၊ စာသင်ကြားလေ့လာမှု၊ အလုပ် ကဏ္ဍများနှင့်ပတ်သက်၍ ငါတို့ မိတ်သဟာယပြုခဲ့ကြသည်။ ဤအရာနှင့်စပ်လျဉ်း၍ လူတို့ နားလည်သင့်သည့် အချက်များမှာ အဘယ်နည်း။ သင်သည် သင်၏ မိဘများကို နားထောင်ပြီး ၎င်းတို့၏ မျှော်မှန်းချက်များနှင့်အညီ အထူးသဖြင့် ကြိုးစားလေ့လာလျှင် ယင်းမှာ ကြီးမားသည့် အောင်မြင်မှုရဖို့ သေချာသည်ဟု ဆိုလိုသလော။ ဤအရာကို လုပ်ဆောင်ခြင်းက သင်၏ ကံကြမ္မာကို အမှန်တကယ် ပြောင်းလဲစေနိုင်သလော။ (မပြောင်းလဲစေနိုင်ပါ။) ဤသို့ဆိုလျှင် အနာဂတ်၌ မည်သည့်အရာက သင့်ကို စောင့်ကြိုနေသနည်း။ ယင်းမှာ ဘုရားသခင်က သင့်အတွက် စီစဉ်ပေးပြီးဖြစ်သည့်အရာ ဖြစ်သည်။ သင် ရှိသင့်သည့် ကံကြမ္မာ၊ လူတို့ကြား သင် ရှိသင့်သည့် ရာထူး၊ သင် လျှောက်လှမ်းသင့်သည့် လမ်းကြောင်းနှင့် သင် ရှိသင့်သည့် အသက်ရှင်နေထိုင်မှု ပတ်ဝန်းကျင်တို့ ဖြစ်သည်။ ဘုရားသခင်သည် ဤအရာများကို အချိန်ကြာမြင့်စွာက သင့်အတွက် စီစဉ်နှင့်ပြီးသားဖြစ်၏။ ထို့ကြောင့် သင့်မိဘများ၏ မျှော်မှန်းချက်များနှင့် ပတ်သက်လာသည့်အခါ မည်သည့် ဝန်ထုပ်မျှ သင် မထမ်းရွက်သင့်ပေ။ သင်၏ မိဘများ စေခိုင်းသည့်အတိုင်း သင် လုပ်ဆောင်လျှင် သင်၏ ကံကြမ္မာက ပြောင်းလဲခြင်းမရှိပေ။ သင့်မိဘများ၏ မျှော်မှန်းချက်များကို သင် မလိုက်လျှောက်သကဲ့သို့ ၎င်းတို့ကို သင် စိတ်ပျက်အောင်လုပ်လျှင် သင်၏ ကံကြမ္မာက မပြောင်းမလဲ ရှိနေဆဲ ဖြစ်သည်။ သင့်ရှေ့တွင်ရှိသည့် လမ်းကြောင်းက မည်သို့သောအလားအလာ ရှိမည်ဖြစ်စေ ထိုကဲ့သို့ပင် ဖြစ်လိမ့်မည်။ ထိုအရာကို ဘုရားသခင်က စီမံနှင့်ပြီးသားဖြစ်၏။ အလားတူစွာပင် သင့်မိဘများ၏ မျှော်မှန်းချက်များကို သင် ပြည့်မီလျှင်၊ သင့်မိဘများကို စိတ်ကျေနပ်စေပြီး ၎င်းတို့ကို စိတ်ပျက်အောင် မလုပ်လျှင် ယင်းမှာ သာ၍ ကောင်းမွန်သည့် ဘဝကို ၎င်းတို့ အသက်ရှင်ရမည်ဟု ဆိုလိုသလော။ ထိုအရာက ၎င်းတို့၏ ဆင်းရဲဒုက္ခခံစားခြင်းနှင့် မတရားဖိနှိပ်ခံရခြင်း ကံကြမ္မာကို ပြောင်းလဲပေးနိုင်သလော။ (မပြောင်းလဲပေးနိုင်ပါ။) လူအချို့က ၎င်းတို့၏ မိဘများသည် ၎င်းတို့ကို ပြုစုပျိုးထောင်ပေးရာတွင် ကြင်နာမှုအလွန်များစွာ ပေးထားပြီးဖြစ့်သည်၊ ထိုအချိန်အတောအတွင်းတွင် ၎င်းတို့၏ မိဘများက အလွန်များစွာ ဆင်းရဲဒုက္ခခံစားခဲ့ရသည်ဟု တွေးကြသည်။ ထို့ကြောင့် ငွေများစွာ ရပြီး ငွေအမြောက်အမြား ရှာဖွေရန် အလုပ်ကောင်းတစ်ခုကို ၎င်းတို့ ရှာဖွေလိုကြပြီးနောက် ဒုက္ခကို ခါးစီးခံလိုကသည်။ ပင်ပန်းခက်ခဲသော အလုပ်ကို တွေ့ကြုံခံစားလိကြသည်။ လုံ့လဝီရိယရှိလိုပြီး အလုပ်ကြိုးစားလိုကသည်။ ၎င်းတို့၏ ရည်မှန်းချက်မှာ ၎င်းတို့၏ မိဘများအား အနာဂတ်၌ အိမ်ကြီးရခိုင်တစ်ခုတွင် နေထိုင်လျက်၊ ကား အကောင်းစားတစ်စီးကို စီးကာ ကောင်းစွာ စားသောက်လျက် အခွင့်ထူးရသည့် ဘဝတစ်ခုကို ပေးရန်ဖြစ်သည်။ သို့သော် နှစ်ချီ အားသွန်ခွန်စိုက် အလုပ်လုပ်ပြီးသည့်နောက်တွင် ၎င်းတို့၏ အသက်ရှင်နေထိုင်မှု အနေအထားများနှင့် အခြေအနေများ တိုးတက်ပြီးဖြစ်သော်လည်း ၎င်းတို့၏ မိဘများသည် ထိုချမ်းသာကြွယ်ဝမှုကို တစ်ရက်မျှ မွေ့လျော်ခံစားလိုက်ရခြင်းမရှိဘဲ ကွယ်လွန်သွားကြသည်။ ဤအတွက် အဘယ်သူကို အပြစ်တင်ရမည်နည်း။ သင်သည် အမှုအရာများကို သူ့အလိုလို ဖြစ်ခွင့်ပေးလျှင်၊ ဘုရားသခင်ကို စီစဉ်ညွှန်ကြားခွင့်ပေးပြီး ဤဝန်ထုပ်ကို မထမ်းရွက်လျှင် သင်၏ မိဘများ ကွယ်လွန်သည့်အခါ သင် အပြစ်ရှိသည့်စိတ် ခံစားရမည်မဟုတ်ပေ။ သို့ရာတွင် သင်၏ မိဘများကို ပြန်ပေးဆပ်ကာ သူတို့အနေဖြင့် သာ၍ကောင်းမွန်သည့် ဘဝတစ်ခု အသက်ရှင်စေရန် ကူညီပေးဖို့ အလွန် အပင်ပန်းခံကာ ကြိုးစားပြီး အလုပ်လုပ်သော်လည်း ထို့နောက် ၎င်းတို့ သေဆုံးသွားလျှင် သင် မည်သို့ ခံစားရမည်နည်း။ သင်၏ တာဝန်ထမ်းဆောင်ခြင်းကို သင် နှောင့်နှေးစေပြီး သမ္မာတရား ရရှိခြင်းကို နှောင့်နှေးစေလျှင် သင်၏ တစ်သက်တာ ကျန်သည့်အချိန်များတွင် သင်သည် စိတ်လက်ချမ်းသာစွာ နေထိုင်နိုင်ဦးမည်လော။ (နေထိုင်နိုင်မည်မဟုတ်ပါ။) သင်၏ ဘဝသည် ထိခိုက်လိမ့်မည်ဖြစ်ပြီး သင့်ဘဝ၏ ကျန်ရှိသည့်အချိန်တွင် သင်သည် “သင်၏ မိဘများကို တာဝန်မကျေခဲ့ခြင်း”ဝန်ထုပ်ကို အမြဲ ထမ်းရလိမ့်မည်။ လူအချို့သည် မိမိတို့ မိဘများကို စိတ်ပျက်အောင် မလုပ်ရန်နှင့် ၎င်းတို့ကို ပြုစုပျိုးထောင်ပေးသည့် ကြင်နာမှုအတွက် ၎င်းတို့၏ မိဘများကို ပြန်ဆပ်ရန်အလို့ငှာ အလုပ်လုပ်ဖို့၊ ကြိုးပမ်းကာ ငွေရှာဖို့ ကြီးမားသည့် အားထုတ်မှုများ ပြုလုပ်ကြသည်။ ထို့နောက်တွင် ၎င်းတို့ ကြွယ်ဝလာကြပြီး စားကောင်းသောက်ဖွယ်များကို အကုန်အကျခံရန် ငွေကြေးများ ရှိကြသည့်အခါ အစားအစာ စားသုံးရန်အတွက် မိဘများကို ဖိတ်ကာ “သုံးဆောင်ကြလော့။ ကျွန်ုပ် ငယ်ရွယ်ချိန်က ဤသည်တို့မှာ အဖေတို့အမေတို့၏ အကြိုက်ဆုံးအစားအစာများ ဖြစ်သည်ကို ကျွန်ုပ် မှတ်မိသည်။ အားပါးတရ စားကြလော့”ဟု ဆိုလျက် ဟင်းကောင်းများကို စားပွဲအပြည့် မှာကြလေသည်။ သို့ရာတွင် ၎င်းတို့၏ မိဘများက အသက်ကြီးရင့်လာပြီဖြစ်သည်နှင့်အမျှ သွားအများစုကလည်း မရှိကြတော့သကဲ့သို့ ယခုတွင် အစာစားချင်စိတ် အနည်းငယ်သာ ရှိသောကြောင့် ဟင်းသီးဟင်းရွက်များနှင့် ခေါက်ဆွဲများကဲ့သို့သော နူးညံ့ပြီး အစာကြေလွယ်သည့် အစားအစာများကို ရွေးချယ်ကြပြီး တစ်လုတ်နှစ်လုတ်မျှ စားပြီးနောက်တွင် ဗိုက်ပြည့်သွားကြသည်။ လက်ရာပင်မပျက်သော စားပွဲကြီးတစ်ခုလုံးအပြည့် အစားအစာများကို သင် မြင်သည့်အခါ စိတ်မကောင်းဖြစ်ရသည်။ သို့ရာတွင် သင်၏ မိဘများက အတော်လေး စိတ်ချမ်းသာကြသည်။ ထိုသို့သော ကြီးရင့်သည့် အရွယ်တစ်ခုတွင် ၎င်းတို့ စားသင့်သည်မှာ ဤမျှသာ ဖြစ်သည်။ ထိုအရာမှာ ပုံမှန်ဖြစ်၏။ ၎င်းတို့က များစွာ မတောင်းဆိုကြပေ။ စိတ်ထဲတွင် သင် ဝမ်းနည်းသော်လည်း မည်သည့်အရာနှင့်ပတ်သက်၍ သင် ဝမ်းနည်းသနည်း။ ဤအရာများကို လုပ်ဆောင်ရန်မှာ သင့်အတွက် မလိုလားအပ်ပေ။ သင်၏ မိဘများက ၎င်းတို့၏ တစ်သက်တာတွင် ပျော်ရွှင်ခြင်းနှင့် အခက်အခဲမည်မျှ တွေ့ကြုံခံစားရမည်ဆိုသည်ကို အချိန်ကြာမြင့်စွာကတည်းက သတ်မှတ်ထားပြီးဖြစ်သည်။ သင်၏ ဆန္ဒကြောင့် ထိုအရာ မပြောင်းလဲနိုင်သကဲ့သို့ သင်၏ ခံစားချက်များကို ဖြည့်ဆည်းရန် ထိုအရာ မပြောင်းလဲနိုင်ပေ။ ထိုအရာကို ဘုရားသခင်က အချိန်ကြာမြင့်စွာက စီမံထားပြီးဖြစ်သည်။ ထို့ကြောင့် လူတို့ လုပ်ဆောင်သည့် မည်သည့်အရာမဆိုက မလိုလားအပ်သောအရာ ဖြစ်သည်။ ဤအချက်များက လူတို့ကို မည်သည့်အရာ ပြောပြသနည်း။ မိဘများ လုပ်ဆောင်သင့်သည့်အရာမှာ သင့်ကို ပြုစုပျိုးထောင်ပေးပြီး ကျန်းမာစွာနှင့် ချောမွေ့စွာ ကြီးပြင်းခွင့်ပေးရန်၊ မှန်ကန်သည့် လမ်းကြောင်းပေါ် အစပြုခွင့်ပေးပြီး ဖန်ဆင်းခံအနေဖြင့် သင်ဖြည့်ဆည်းသင့်သည့် တာဝန်များနှင့် ဝတ္တရားများကို ဖြည့်ဆည်းရန် ဖြစ်သည်။ ဤအရာအားလုံးမှာ သင်၏ ကံကြမ္မာကို ပြောင်းလဲမည့် ရည်ရွယ်ချက်အတွက် မဟုတ်သကဲ့သို့ ထိုအရာက သင်၏ ကံကြမ္မာကို ဧကန်အမှန် မပြောင်းလဲစေနိုင်ပေ။ ၎င်းတို့သည် သင့်ကို လူသားမြောက်သောအရွယ်သို့ ပြုစုပျိုးထောင်ကာ ဘဝ၏ မှန်ကန်သည့် လမ်းကြောင်းပေါ် ဦးတည်ပေးလျက် ထပ်မံဖြည့်စွက်ပေးပြီး လမ်းပြသည့် အခန်းကဏ္ဍတစ်ခုအဖြစ် အသုံးတည့်ရုံမျှသာ ရှိသည်။ သင် လုပ်ဆောင်မနေသင့်သည့်အရာမှာ သင်၏ မိဘများအတွက် ပျော်ရွှင်မှု ဖန်တီးပေးရန်၊ ၎င်းတို့၏ ကံကြမ္မာကို ပြောင်းလဲရန် သို့မဟုတ် ကောင်းမြတ်သည့် ကံနှင့် အစားကောင်း၊ အသောက်ကောင်းများ မွေ့လျော်ခံစားခွင့်ပေးရန် ကိုယ့်လက်ကိုယ့်ခြေဖြင့် ဖန်တီးခြင်းဖြစ်သည်။ ဤသည်တို့မှာ မိုက်မဲသည့် အတွေးများဖြစ်၏။ ဤဝန်ထုပ်မှာ သင် ထမ်းရွက်သင့်သည့် ဝန်ထုပ်တစ်ခု မဟုတ်။ သင် လက်လွှတ်သင့်သည့်အရာတစ်ခု ဖြစ်သည်။ သင်၏ အသိစိတ် သို့မဟုတ် ခံစားချက်နှင့်ဆိုင်သော ကိုယ်ရေးကိုယ်တာ လိုအပ်ချက်များကို ဖြည့်ဆည်းပေးခြင်းအတွက်၊ ပြီးလျှင် ၎င်းတို့ကို စိတ်ပျက်အောင် လုပ်ခြင်းအား ရှောင်ရှားရန်အတွက် သင်၏ မိဘများကို ကျေးဇူးဆပ်ရန်၊ ၎င်းတို့၏ ကံကြမ္မာကို ပြောင်းလဲရန်နှင့် ၎င်းတို့ ကောင်းချီးများကို သာ၍ ခံစားရပြီး ဆင်းရဲဒုက္ခလျော့နည်းဖို့ ထောက်ကူပေးရန် အဓိပ္ပာယ်မဲ့သည့် စွန့်လွှတ်စတေးမှုများကို သင် မပြုလုပ်သင့်၊ သို့မဟုတ် အဓိပ္ပာယ်မဲ့သည့် အရာများကို မလုပ်ဆောင်သင့်ပေ။ ဤသည်မှာ သင်၏ တာဝန် မဟုတ်သကဲ့သို့ သင် စဉ်းစားနေသင့်သည့်အရာ မဟုတ်ပေ။ မိဘများသည် မိမိတို့၏ ကိုယ်ပိုင် အခြေအနေများအတိုင်း၊ ပြီးလျှင် ဘုရားသခင် ပြင်ဆင်ထားသည့် အခြေအနေများနှင့် ပတ်ဝန်းကျင်များအတိုင်း မိမိတို့ သားသမီးများအတွက် ၎င်းတို့၏ တာဝန်များကို ဖြည့်ဆည်းသင့်ကြပေသည်။ သားသမီးများက ၎င်းတို့၏ မိဘများအတွက် လုပ်ဆောင်သင့်သည့် အရာမှာလည်း ၎င်းတို့ စွမ်းဆောင်ရရှိနိုင်သည့် အခြေအနေများအပေါ် အခြေခံပြီး ၎င်းတို့ရှိနေကြသည့် ပတ်ဝန်းကျင်အတိုင်းသာ ဖြစ်သည်။ ထိုမျှသာဖြစ်၏။ မိဘများကဖြစ်စေ၊ သားသမီးများကဖြစ်စေ လုပ်ဆောင်သည့်အရာရာတိုင်းသည် မိမိတို့ကိုယ်ပိုင် အားထုတ်မှုကြောင့် တစ်ဖက်လူအနေဖြင့် သာ၍ကောင်းမွန်၊ သာ၍ပျော်ရွှင်ပြီး သာ၍ အကောင်းဆုံးဖြစ်သော ဘဝတစ်ခုကို အသက်ရှင်နိုင်ရန်အလို့ငှာ မိမိ၏ ကိုယ်ပိုင် အစွမ်း သို့မဟုတ် တစ်ကိုယ်ကောင်းဆန်သည့် စိတ်ဆန္ဒများမှတစ်ဆင့် တစ်ဖက်လူ၏ ကံကြမ္မာကို ပြောင်းလဲမည့် ရည်ရွယ်ချက်အတွက် မဖြစ်သင့်ပေ။ ယင်းမှာ မိဘများဖြစ်စေ၊ သားသမီးများဖြစ်စေ လူတိုင်းသည် မိမိတို့ကိုယ်ပိုင် အားထုတ်မှုများ သို့မဟုတ် တစ်ကိုယ်ရေ စိတ်ပိုင်းဖြတ်ချက်တစ်ခုခုမှတစ်ဆင့် အမှုအရာများကို ပြောင်းလဲရန် ကြိုးစားခြင်းထက် ဘုရားသခင် စီစဉ်ထားသည့် ပတ်ဝန်းကျင်အတွင်းတွင် ထိုအမှုအရာများကို သူ့အလိုလို ဖြစ်ခွင့်ပေးသင့်ပေသည်။ သင့်ထံတွင် ၎င်းတို့နှင့်ပတ်သက်သည့် ဤအတွေးမျိုး ရှိသောကြောင့် သင့်မိဘများ၏ ကံကြမ္မာပြောင်းလဲသွားလိမ့်မည် မဟုတ်။ ၎င်းတို့၏ ကံကြမ္မာကို ဘုရားသခင်က အချိန်ကြာမြင့်စွာက စီမံထားပြီးဖြစ်သည်။ ၎င်းတို့ ဘဝ၏ နယ်ပယ်အတွင်းတွင် နေထိုင်ရန်၊ ၎င်းတို့ထံမှ မွေးဖွားရန်၊ ၎င်းတို့၏ ပြုစုပျိုးထောင်ပေးခြင်းကို ခံရရန်နှင့် ၎င်းတို့နှင့် ဤဆက်ဆံရေးရှိရန် ဘုရားသခင်က သင့်အတွက် စီမံခဲ့ခြင်းဖြစ်သည်။ ထို့ကြောင့် ၎င်းတို့အတွက် သင်၏ တာဝန်မှာ သင်၏ ကိုယ်ပိုင် အခြေအနေများအတိုင်း ၎င်းတို့ကို အဖော်ပြုပေးရန်နှင့် အချို့သော ဝတ္တရားများကို ထမ်းဆောင်ရန်သာ ဖြစ်သည်။ သင့်မိဘများ၏ လတ်တလော အခြေအနေကို ပြောင်းလဲရန် အလိုရှိခြင်းအတွက် သို့မဟုတ် ၎င်းတို့ကို သာ၍ကောင်းမွန်သည့် ဘဝတစ်ခု ရှိစေလိုခြင်းအတွက်မူ ယင်းတို့အားလုံးမှာ မလိုလားအပ်သောအရာသာ ဖြစ်၏။ သို့မဟုတ် သင့်အိမ်နီးချင်းများနှင့် ဆွေမျိုးများက သင့်ကို အထင်ကြီးစေရန်၊ သင်၏ မိဘများကို ဂုဏ်အသရေ ဆောင်ကြဉ်းပေးရန်၊ မိသားစုအတွင်းတွင် သင့်မိဘများအတွက် ဩဇာ ရရှိစေရန် သာ၍ပင် မလိုအပ်ပေ။ မိမိတို့၏ အိမ်ထောင်ဖက်က စွန့်ပစ်သည်ကို ခံရပြီး သင့်ကို လူလားမြောက်သည့်အရွယ်ထိ မိမိတို့ဘာသာ ပြုစုပျိုးထောင်ခဲ့သည့် တစ်ခုလပ် မိခင်များ သို့မဟုတ် ဖခင်များလည်း ရှိပေသည်။ ၎င်းတို့အတွက် အဘယ်မျှ ခက်ခဲခဲ့သည်ကို သင် သာ၍ပင် ခံစားရပြီး ၎င်းတို့ ပြောဆိုသည့် မည်သည့်အရာကိုမဆို လုပ်ဆောင်သည့်အဆင့်ထိပင် ၎င်းတို့ကို ပြန်လည်ပေးဆပ်ရန်နှင့် အလျော်ပေးရန် သင့်ဘဝတစ်ခုလုံးကို သင် အသုံးပြုချင်လေသည်။ သင့်အပေါ် ၎င်းတို့ တောင်းဆိုသည့်အရာ၊ သင့်ထံမှ ၎င်းတို့ မျှော်လင့်သည့်အရာအပြင် သင့်ကိုယ်သင် လုပ်ဆောင်ရန် လိုလားနေသည့်အရာ အားလုံးတို့သည် သင်၏ ဤဘဝ၌ ဝန်ထုပ်များ ဖြစ်လာကြလေသည်။ ဤသို့ မဖြစ်သင့်ပေ။ ဖန်ဆင်းရှင်၏ မျက်မှောက်တွင် သင်သည် ဖန်ဆင်းခံတစ်ဦး ဖြစ်သည်။ ဤဘဝတွင် သင် လုပ်ဆောင်သင့်သည့်အရာမှာ သင်၏ မိဘများထံ သင်၏ ဝတ္တရားများကို ဖြည့်ဆည်းခြင်းသာ မဟုတ်ဘဲဖန်ဆင်းခံတစ်ဦးအဖြစ် သင်၏ ဝတ္တရားများနှင့် တာဝန်များကို ဖြည့်ဆည်းရန် ဖြစ်သည်။ သင်သည် သင်၏ မိဘများအတွက် သင်၏ ဝတ္တရားများကို သင်၏ စိတ်ခံစားမှုဆိုင်ရာ လိုအပ်ချက်များ၊ သို့မဟုတ် သင့်အသိစိတ်၏ လိုအပ်ချက်များကို အခြေခံ၍ ၎င်းတို့အတွက် တစ်ခုခု လုပ်ဆောင်ခြင်းအားဖြင့်မဟုတ်ဘဲ ဘုရားနှုတ်ကပတ်တော်များနှင့် သမ္မာတရား စည်းမျဉ်းမျာကို အခြေခံ၍သာ ဖြည့်ဆည်းနိုင်သည်။ ၎င်းတို့အတွက် သင်၏ ဝတ္တရားများနှင့် တာဝန်များကို ဘုရားနှုတ်ကပတ်တော်များနှင့် သမ္မာတရား စည်းမျဉ်းများအတိုင်း ဖြည့်ဆည်းခြင်းသည် အဖန်ဆင်းခံတစ်ဦးအဖြစ် သင့်တာဝန်များတွင် ပါဝင်သည် မှာ အမှန်ပင်ဖြစ်သည်။ ဤသည်မှာ လူကို ဘုရားသခင် ပေးထားသည့် တာဝန်ဖြစ်သည်။ ဤတာဝန်ကို ဖြည့်ဆည်းခြင်းသည် လူသားများ၏ လိုအပ်များပေါ် အခြေမခံဘဲ ဘုရားနှုတ်ကပတ်တော်များပေါ် အခြေခံပေသည်။ ထို့ကြောင့် သင်သည် မိမိ၏ မိဘများအပေါ် သင်၏ တာဝန်များနှင့် ဝတ္တရားများကို ဖြည့်ဆည်းလျက် ၎င်းတို့ကို ဘုရားနှုတ်ကပတ်တော်များနှင့်အညီ အလွယ်တကူ ဆက်ဆံနိုင်သည်။ ထိုမျှလောက် ရိုးရှင်းပေသည်။ ဤအရာသည် လုပ်ဆောင်ရန်လွယ်ကူသလော။ (လွယ်ကူပါသည်။) အဘယ်ကြောင့် လုပ်ဆောင်ရန် လွယ်ကူသနည်း။ ဤနေရာတွင်ရှိသည့် အနှစ်သာရအပြင် လူတို့ စောင့်ထိန်းလိုက်နာသင့်သည့် သမ္မာတရား စည်းမျဉ်းများမှာ အလွန် ရှင်းလင်းပေသည်။ အနှစ်သာရမှာ မိဘများဖြစ်စေ၊ သားသမီးများကဖြစ်စေ တစ်ဦးက တစ်ဦး၏ ကံကြမ္မာကို မပြောင်းလဲနိုင်ခြင်း ဖြစ်သည်။ သင် ကြိုးစားသည်ဖြစ်စေ၊ မကြိုးစားသည်ဖြစ်စေ၊ သင်၏ တာဝန်များကို သင် ဖြည့်ဆည်းလိုသည်ဖြစ်စေ၊ မဖြည့်ဆည်းလိုသည်ဖြစ်စေ ထိုအရာတစ်ခုကမျှ အခြားသူ၏ ကံကြမ္မာကို မပြောင်းလဲပေးနိုင်ပေ။ သင်၏ စိတ်နှလုံးတွင် ထိုအရာများကို ထည့်ထားခြင်း ရှိမရှိဟူသည်မှာ စိတ်ခံစားမှုဆိုင်ရာ လိုအပ်ချက်များ၏ ခြားနားမှုတစ်ခုသာဖြစ်ပြီး မည်သည့် အမှန်တရားကိုမျှ ပြောင်းလဲပေးလိမ့်မည် မဟုတ်။ ထို့ကြောင့် လူတို့အတွက် လုပ်ဆောင်ရမည့် အရိုးရှင်းဆုံးအရာမှာ မိမိတို့ မိဘများ၏ မျှော်မှန်းချက်များက ဖြစ်စေသည့် အမျိုးမျိုးသော ဝန်ထုပ်များကို လက်လွှတ်ရန် ဖြစ်သည်။ ဦးစွာပထမ ဤအရာများအားလုံးကို ဘုရားနှုတ်ကပတ်တော်များအတိုင်း သင် ကြည့်သင့်ပြီး ဒုတိယအနေဖြင့် သင့်မိဘများနှင့် ဆက်ဆံရေးကို ဘုရားနှုတ်ကပတ်တော်များအတိုင်း သဘောထားကာ ကိုင်တွယ်သင့်ပေသည်။ ထိုမျှလောက်ရိုးရှင်း၏။ မလွယ်ကူသလော။ (လွယ်ကူပါသည်။) သင်သည် သမ္မာတရားကို လက်ခံလျှင် ဤအရာများအားလုံး လွယ်ကူလိမ့်မည်ဖြစ်ပြီး သင်၏ အတွေ့အကြုံ ဖြစ်စဉ်တွင် ဤသည်မှာ အမှန်တကယ်ဖြစ်သည်ဟု သင် ပိုပိုပြီး ခံစားမိလိမ့်မည်။ လူတစ်ဦး၏ ကံကြမ္မာကိုမည်သူမျှ မပြောင်းလဲပေးနိုင်ပေ။ အကြင်သူ၏ ကံကြမ္မာသည် ဘုရားလက်ထဲတွင်သာ ရှိ၏။ သင်မည်မျှ ကြိုးစားသည်ဖြစ်စေ အလုပ်ဖြစ်လိမ့်မည်မဟုတ်။ လူအချို့က “ကိုယ်တော် ပြောပြီးသည့်အရာများအားလုံး အမှန်တရားများ ဖြစ်သော်လည်း ဤသို့ပြုမူဆောင်ရွက်ခြင်းက အလွန် ခံစားမှုကင်းမဲ့သည်ဟု ကျွန်ုပ် ခံစားရသည်။ ကျွန်ုပ်၏ အသိစိတ်က အမြဲ လိပ်ပြာမလုံဖြစ်ရသည်၊ ကျွန်ုပ် မခံနိုင်ပါ”ဟု ပြောကြလိမ့်မည်မှာ အမှန်ဖြစ်၏။ သင် မခံနိုင်လျှင် သင်၏ ခံစားချက်များကိုသာ ဖြည့်ဆည်းလော့။ သင်၏ မိဘများကို အဖော်ပြုပေးကာ သူတို့နံဘေးတွင် နီးနီးကပ်ကပ် နေလော့၊ သူတို့ကို အလုပ်အကျွေးပြုလော့၊ သားသမီးဝတ်ကျေပွန်ပြီး ၎င်းတို့ မှန်သည်ဖြစ်စေ၊ မှားသည်ဖြစ်စေ ၎င်းတို့ ပြောဆိုသည့်အရာကို လုပ်ဆောင်လော့။ ၎င်းတို့၏ အခြွေအရံတစ်ဦးကဲ့သို့ဖြစ်လာပြီး နောက်သို့ ထပ်ကြပ်မကွာလိုက်လော့။ ဤအရာအားလုံး ကိစ္စမရှိပေ။ ဤသို့ဖြင့် မည်သူကမျှ သင့်နောက်ကွယ်တွင် သင့်အကြောင်းကို ဝေဖန်ကဲ့ရဲ့ကြလိမ့်မည်မဟုတ်သကဲ့သို့ သင်၏ ဆွေမျိုးသားချင်းများကပင် သင် မည်မျှ သားသမီးဝတ်ကျေပွန်ကြောင်း ပြောဆိုကြလိမ့်မည်။ သို့ရာတွင် အဆုံး၌ ဆုံးရှုံးမှု ခံစားရမည့် တစ်ဦးတည်းသောသူမှာ သင်ကိုယ်တိုင် ဖြစ်လိမ့်မည်။ သင်သည် သားသမီးဝတ်ကျေပွန်သည့် သားသမီးတစ်ဦးအဖြစ် သင်၏ ဂုဏ်သတင်းကို ထိန်းသိမ်းပြီးဖြစ်သည်။ သင်၏ စိတ်ခံစားချက်ဆိုင်ရာ လိုအပ်ချက်များကို ဖြည့်ဆည်းပြီးဖြစ်ကာ သင်၏ အသိစိတ်က မည်သည့်အခါတွင်မျှ လိပ်ပြာမသန့်ခြင်း မရှိသကဲ့သို့ သင့်မိဘများ၏ ကြင်နာမှုကို သင် ပြန်ဆပ်ပြီးဖြစ်သော်လည်း သင် လျစ်လျူရှုကာ ဆုံးရှုံးခဲ့သည့်အရာတစ်ခု ရှိ၏။ ဤကိစ္စရပ်များအားလုံးကို ဘုရားနှုတ်ကပတ်တော်များအတိုင်း သင်သဘောထားကာ ကိုင်တွယ်ခဲ့ခြင်း မရှိသကဲ့သို့ အဖန်ဆင်းခံတစ်ဦးအဖြစ် သင်၏ တာဝန်ကို ထမ်းဆောင်ရမည့် အခွင့်အရေးကို သင် ဆုံးရှုံးပြီးဖြစ်သည်။ ဤသည်မှာ မည်သည့်အရာကို ဆိုလိုသနည်း။ သင်၏ မိဘများကို သင် သားသမီးဝတ်ကျေပွန်ပြီးဖြစ်သော်လည်း ဘုရားသခင်ကို သစ္စာဖောက်မိပြီးဖြစ်သည်ဟု ဆိုလိုပေသည်။ သင်သည် သားသမီးဝတ် ကျေပွန်ခြင်းကို ပြသခဲ့ပြီး သင့်မိဘများ၏ ဇာတိပကတိနှင့်ဆိုင်သော စိတ်ခံစားမှုဆိုင်ရာ လိုအပ်ချက်များကို ဖြည့်ဆည်းခဲ့သော်လည်း ဘုရားသခင်ကို သင် ပုန်ကန်ခဲ့ပေသည်။ သင်သည် အဖန်ဆင်းခံတစ်ဦးအဖြစ် သင်၏ တာဝန်များကို ထမ်းဆောင်ရန်ထက် သားသမီးဝတ်ကျေသည့် ကလေးတစ်ဦးဖြစ်ရန် သင် ရွေးချယ်မည်ဖြစ်သည်။ ဤအရာက ဘုရားသခင်အပေါ် အကြီးမားဆုံး မလေးစားခြင်း ဖြစ်သည်။ သင့်အနေဖြင့် သားသမီးဝတ်ကျေပွန်သည့် သားသမီးတစ်ဦးဖြစ်သောကြောင့်၊ သင်၏ မိဘများကို စိတ်ပျက်အောင် မလုပ်ခဲ့သောကြောင့်၊ သင့်တွင် အသိစိတ်တစ်ခုရှိပြီး သားသမီးတစ်ဦးအနေနှင့် သင်၏ တာဝန်များကို ဖြည့်ဆည်းရုံသက်သက်ဖြင့် ဘုရားသခင်က သင်သည် သူ့ကို ကျိုးနွံနာခံသည့်လူတစ်ဦး သို့မဟုတ် လူ့သဘာဝ ပိုင်ဆိုင်သည့် လူတစ်ဦးဖြစ်သည်ဟု ပြောလိမ့်မည် မဟုတ်ပေ။ သင့်အသိစိတ်၏ လိုအပ်ချက်များနှင့် သင့်ဇာတိပကတိ၏ စိတ်ခံစားမှုဆိုင်ရာ လိုအပ်ချက်များကိုသာ သင် ဖြည့်ဆည်းသော်လည်း ဤကိစ္စရပ်အား သဘောထားခြင်းအတွက် သို့မဟုတ် ကိုင်တွယ်ခြင်းအတွက် ဘုရားနှုတ်ကပတ်တော်ကိုဖြစ်စေ၊ သမ္မာတရားကိုဖြစ်စေ အခြေပြုချက်နှင့် စည်းမျဉ်းများအဖြစ် လက်မခံလျှင် ဘုရားသခင်ကို အကြီးမားဆုံးသော ပုန်ကန်မှုကို သင် ပြသနေခြင်းဖြစ်သည်။ သင့်အနေဖြင့် အရည်အချင်းပြည့်မီသည့် အဖန်ဆင်းခံတစ်ဦးဖြစ်လိုလျှင် ပထမဦးစွာ အရာရာကို ဘုရားနှုတ်ကပတ်တော်များအတိုင်း ရှုမြင်ပြီး လုပ်ဆောင်ရမည်။ ဤအရာကို အရည်အချင်းပြည့်မီခြင်း၊ လူ့သဘာဝရှိခြင်းနှင့် အသိစိတ်ရှိခြင်းဟု ခေါ်သည်။ အပြန်အလှန်အားဖြင့် ဤကိစ္စရပ်အား သဘောထားခြင်း သို့မဟုတ် ကိုင်တွယ်ခြင်းအတွက် ဘုရားနှုတ်ကပတ်တော်များကို စည်းမျဉ်းများနှင့် အခြေပြုချက်အဖြစ် သင် လက်မခံသကဲ့သို့ သင်၏ တာဝန်များကို သွားရောက် ထမ်းဆောင်ရန်အတွက် ဘုရားသခင်၏ ခေါ်ဆောင်ခြင်းကိုလည်း လက်မခံလျှင် သို့မဟုတ် သင့်မိဘများနံဘေးတွင် ရှိနေရန်၊ ၎င်းတို့ကို အဖော်ပြုပေးရန်၊ ၎င်းတို့ထံ ပျော်ရွှင်မှု ဆောင်ကြဉ်းပေးရန်၊ ၎င်းတို့၏ နေဝင်ချိန်နှစ်ကာလများကို မွေ့လျော်ခံစားခွင့်ပေးပြီး ၎င်းတို့၏ ကြင်နာမှုကို ပြန်ဆပ်ရန်အလို့ငှာ သင်၏ တာဝန်များကို ထမ်းဆောင်ရမည့် အခွင့်အရေးအား အချိန်ဆွဲချင်လျှင် သို့မဟုတ် အဆုံးခံချင်လျှင် သင်သည် လူ့သဘာဝ သို့မဟုတ် အသိစိတ်မရှိသည့်အရာတစ်ခုဖြစ်သည်ဟု ဘုရားသခင်က ပြောလိမ့်မည်။ သင်သည် အဖန်ဆင်းခံတစ်ဦး မဟုတ်သကဲ့သို့ ဘုရားသခင်က သင့်ကို အသိအမှတ်ပြုလိမ့်မည် မဟုတ်ပေ။

မိဘများ၏ မျှော်မှန်းချက်များကို ကိုင်တွယ်ခြင်းနှင့် ပတ်သက်လာသည့်အခါ မည်သည့် စည်းမျဉ်းများ လိုက်လျှောက်သင့်ပြီး မည်သည့် ဝန်ထုပ်များ လက်လွှတ်သင့်သည်တို့မှာ ရှင်းသလော။ (ရှင်းပါသည်။) သို့ဆိုလျှင် ဤနေရာ၌ လူတို့ သယ်ဆောင်သည့် ဝန်ထုပ်များမှာ အဘယ်အရာများ အတိအကျဖြစ်သနည်း။ ၎င်းတို့အနေဖြင့် မိမိတို့ မိဘများကို နားထောင်ရမည်ဖြစ်ပြီး မိမိတို့ မိဘများကို ကောင်းမွန်သည့်ဘဝကို အသက်ရှင်ခွင့်ပေးရမည် ဟူ၍ဖြစ်သည်။ ၎င်းတို့၏ မိဘများ လုပ်ဆောင်သည့် အရာရာတိုင်းသည် မိမိတို့၏ကိုယ်ပိုင် ကောင်းကျိုးအတွက်ဖြစ်ပြီး သားသမီးဝတ်ကျေပွန်ရန် မိမိတို့၏ မိဘများပြောသည့်အရာကို လုပ်ဆောင်ရမည်ဖြစ်သည်။ ထို့အပြင် အရွယ်ရောက်သူများအနေဖြင့် အမှုအရာများကို ၎င်းတို့၏ မိဘများအတွက် လုပ်ဆောင်ပေးရမည်၊ ၎င်းတို့မိဘများ၏ ကြင်နာမှုကို ပြန်ဆပ်ရမည်၊ မိဘများကို သားသမီးဝတ်ကျေပွန်ရမည်၊ မိဘများကို အဖော်ပြုပေးရမည်၊ မိဘများကို ဝမ်းနည်းအောင် မလုပ်ဘဲ သို့မဟုတ် စိတ်ပျက်အောင် မလုပ်ဘဲ၊ မိဘများကို တာဝန်မပျက်ကွက်ဘဲ မိဘများ၏ ဆင်းရဲဒုက္ခကို နည်းနိုင်သမျှနည်းစေရန် သို့မဟုတ် လုံးဝ ဖယ်ထုတ်ပစ်ရန်ပင် ၎င်းတို့ တတ်နိုင်သည့်အရာမှန်သမျှ လုပ်ဆောင်ရမည်ဖြစ်သည်။ ဤအရာကို သင် မစွမ်းဆောင်နိုင်လျှင် သင်သည် ကျေးဇူးကန်းသူ၊ သားသမီးဝတ် မကျေပွန်သူဖြစ်သည်။ မိုးကြိုးပစ်ခြင်းကို ခံရထိုက်ပြီး အခြားသူများ၏ ပစ်ပယ်ခြင်း ခံရထိုက်ကာ သင်သည် မကောင်းသည့် လူတစ်ဦးဖြစ်သည် ဟူ၍ဖြစ်ပေသည်။ ဤသည်တို့မှာ သင်၏ ဝန်ထုပ်များ ဖြစ်သလော။ (ဟုတ်ပါသည်။) ဤအရာများက လူတို့၏ ဝန်ထုပ်များဖြစ်သည့်အတွက် လူတို့သည် သမ္မာတရားကို လက်ခံပြီး မှန်ကန်စွာ ရင်ဆိုင်သင့်ပေသည်။ သမ္မာတရားကို လက်ခံခြင်းအားဖြင့်သာ ဤဝန်ထုပ်များ၊ မှားယွင်းသည့် အတွေးများနှင့် အမြင်များကို လက်လွှတ်နိုင်ပြီး ပြောင်းလဲစေနိုင်ပေသည်။ သမ္မာတရားကို သင် လက်မခံလျှင် သင့်အတွက် လျှောက်လှမ်းရန် အခြားလမ်းကြောင်း ရှိသလော။ (မရှိပါ။) ထိုသို့ဖြင့် မိသားစုနှင့်ဆိုင်သည့် ဝန်ထုပ်များကို လက်လွှတ်ခြင်းဖြစ်စေ၊ ဇာတိပကတိနှင့်ဆိုင်သည့် ဝန်ထုပ်များကို လက်လွှတ်ခြင်းဖြစ်စေ၊ အားလုံးက မှန်ကန်သည့် အတွေးများနှင့် အမြင်များကို လက်ခံခြင်းနှင့် သမ္မာတရားကို လက်ခံခြင်းတို့ဖြင့် အစပြုပေသည်။ သမ္မာတရားကို သင် စတင်လက်ခံသည်နှင့်အမျှ သင့်အတွင်းရှိ ဤမှားယွင်းသော အတွေးများနှင့် အမြင်များသည် တဖြည်းဖြည်း ဖြိုဖျက်ဖယ်ရှားခြင်းခံရကာ ပိုင်းခြားသိမြင်ခြင်းခံရပြီး ရိပ်စားမိခြင်းခံရ၍ ထို့နောက်တွင် တဖြည်းဖြည်း ငြင်းပယ်ခြင်းခံရလိမ့်မည် ဖြစ်သည်။ ဤမှားယွင်းသော အတွေးများနှင့် အမြင်များကို ဖြိုဖျက်ဖယ်ရှားခြင်း၊ ပိုင်းခြားသိမြင်ခြင်းနှင့် ထို့နောက်တွင် လက်လွှတ်ကာ ငြင်းပယ်ခြင်း ဖြစ်စဉ်အတောအတွင်းတွင် ဤကိစ္စရပ်များအပေါ် သင်၏ သဘောထားနှင့် ချဉ်းကပ်နည်းတို့ကို သင် တဖြည်းဖြည်း ပြောင်းလဲပစ်လိမ့်မည်။ သင်၏ လူ့အသိစိတ် သို့မဟုတ် ခံစားချက်များမှလာသည့် ထိုအတွေးများသည် တဖြည်းဖြည်း အားနည်းသွားလိမ့်မည်။ သင်၏ စိတ်နှလုံးအတွင်းနက်နက်တွင် သင့်ကို ထိုအရာများက ဒုက္ခပေးလိမ့်မည်မဟုတ်တော့ သို့မဟုတ် ချည်နှောင်လိမ့်မည် မဟုတ်တော့ပေ၊ သင့်ဘဝကို ထိန်းချုပ် သို့မဟုတ် လွှမ်းမိုးလိမ့်မည် မဟုတ်တော့၊ သင်၏ တာဝန်ထမ်းဆောင်ခြင်းကို စွက်ဖက်နှောင့်ယှက်လိမ့်မည် မဟုတ်တော့ပေ။ ဥပမာအားဖြင့် သင်သည် မှန်ကန်သည့် အတွေးများနှင့် အမြင်များကို လက်ခံကာ သမ္မာတရား၏ ဤသွင်ပြင်လက္ခဏာကို လက်ခံပြီးဖြစ်လျှင် သင့်မိဘများဆုံးပါးသည့် သတင်းကို ကြားသည့်အခါ သင့်ကို ပြုစုပျိုးထောင်ပေးရာတွင် ၎င်းတို့၏ ကြင်နာမှုကို ဤနှစ်များအတောအတွင်း သင် ပြန်မဆပ်ခဲ့ပုံ၊ ၎င်းတို့ကို သင် အလွန်ဆင်းရဲဒုက္ခခံစေခဲ့ပုံ၊ ၎င်းတို့ကို သင် အနည်းငယ်မျှ အလျော်မပေးခဲ့ပုံ သို့မဟုတ် ကောင်းမွန်သည့်ဘဝကို ၎င်းတို့အား သင် အသက်ရှင်ခွင့်မပေးခဲ့ပုံအကြောင်းကို စဉ်းစားခြင်းမရှိဘဲ ၎င်းတို့အတွက် သင် မျက်ရည်ကျရုံမျှသာ ကျလိမ့်မည် ဖြစ်သည်။ ဤအရာများအတွက် မိမိကိုယ်ကို သင် အပြစ်တင်တော့မည်မဟုတ်၊ ထိုအစား ပုံမှန် လူ့ခံစားချက်များ၏ လိုအပ်ချက်များမှ အရင်းခံနေသည့် ပုံမှန် ဖော်ပြချက်များကို သင် ပြသလိမ့်မည်။ သင်သည် မျက်ရည်များကျကာ၊ ထို့နောက်တွင် ၎င်းတို့အတွက် တမ်းတမှုအနည်းငယ် တွေ့ကြုံခံစားရလိမ့်မည်။ မကြာမီ ဤအရာများက သဘာဝကျကာ ပုံမှန်ဖြစ်လာလိမ့်မည်ဖြစ်ပြီး သင်သည် မိမိကိုယ်ကို ပုံမှန်ဘဝနှင့် သင်၏ တာဝန်များ ထမ်းဆောင်မှုထဲသို့ အလျင်အမြန် နှစ်မြှုပ်ထားလိမ့်မည်။ ဤကိစ္စရပ်အားဖြင့် သင် စိတ်သောကရောက်လိမ့်မည် မဟုတ်။ သို့ရာတွင် ဤသမ္မာတရားများကို သင် လက်မခံလျှင် သင့်မိဘများ ကွယ်လွန်သည့် သတင်းကို သင် ကြားသည့်အခါ မပြီးနိုင်မဆုံးနိုင် သင် ငိုကြွေးမိလိမ့်မည်။ သင်၏ မိဘများအတွက် စိတ်မကောင်း ဖြစ်လိမ့်မည်၊ ၎င်းတို့၏ ဘဝတစ်ခုလုံး သာယာချမ်းမြေ့မှု မရှိခဲ့ကြောင်းနှင့် သင်ကဲ့သို့သော သားသမီးဝတ်မကျေပွန်သည့် သားသမီးတစ်ဦးကို ၎င်းတို့ ပြုစုပျိုးထောင်ခဲ့ကြောင်း စိတ်မကောင်းဖြစ်မိလိမ့်မည်။ ၎င်းတို့ နာမကျန်းဖြစ်သည့်အခါ ၎င်းတို့၏ အိပ်ရာနံဘေးတွင် သင် ဝတ်ကြီးဝတ်ငယ် မလုပ်ကျွေးခဲ့သကဲ့သို့ ၎င်းတို့ သေဆုံးသည့်အခါ ၎င်းတို့၏ အသုဘတွင် သင် အော်ငိုခြင်း သို့မဟုတ် ဝမ်းနည်းကြေကွဲကြောင်းပြသည့် အနေအထားဖြင့် မနေခဲ့ပေ။ သင်သည် ၎င်းတို့ကို တာဝန်ပျက်ကွက်ခဲ့သည်၊ စိတ်ပျက်အောင် လုပ်ခဲ့ပြီး ကောင်းမွန်သည့် ဘဝတစ်ခုကို အသက်ရှင်နေထိုင်ခွင့် မပေးခဲ့ပေ။ သင်သည် အချိန်အတော်ကြာ ဤအပြစ်ရှိသည့်စိတ်ဖြင့် အသက်ရှင်လိမ့်မည်ဖြစ်ပြီး ထိုအကြောင်းကို သင် တွေးသည့်အခါတိုင်းတွင် သင် ငိုကြွေးကာ သင်၏ စိတ်နှလုံးတွင် စူးအောင့်သည့် ဝေဒနာတစ်ခု ခံစားရလိမ့်မည်။ ဆက်စပ်သည့် အခြေအနေများ သို့မဟုတ် လူများ၊ အဖြစ်အပျက်များနှင့် အမှုအရာများကို သင် ကြုံရသည့်အခါတိုင်းတွင် စိတ်ခံစားမှုဆိုင်ရာ တုံ့ပြန်မှုတစ်ခု ရှိလိမ့်မည်။ ဤအပြစ်ရှိသည့်စိတ်က သင့်ဘဝ၏ ကျန်သည့်အချိန်များတွင် သင့်ကို ဖော်ပြုကောင်းပြုနိုင်သည်။ ဤအရာအတွက် အကြောင်းရင်းမှာ အဘယ်နည်း။ သင်သည် သမ္မာတရား သို့မဟုတ် မှန်ကန်သည့် အတွေးများနှင့် အမြင်များကို သင့်ဘဝအဖြစ် မည်သည့်အခါတွင်မျှ လက်မခံခဲ့ခြင်း ဖြစ်သည်။ ထိုအစား သင်၏ အတွေးဟောင်းနှင့် အမြင်ဟောင်းများက သင့်ဘဝကို လွှမ်းမိုးလျက် သင့်အပေါ် ဆက်လက် အုပ်စိုးနေပြီဖြစ်သည်။ ထို့ကြောင့် သင်သည် သင့်မိဘများ ကွယ်လွန်ခြင်းကြောင့် သင့်ဘဝ၏ ကျန်သည့်အချိန်ကို နာကျင်မှုဖြင့် ကုန်ဆုံးရလိမ့်မည်။ ဤအဆက်မပြတ်ဖြစ်သော ဆင်းရဲဒုက္ခခံစားခြင်းသည် အနည်းငယ်သော စိတ်ပင်ပန်းလူပင်ပန်းဖြစ်ခြင်းများစွာထက်ပိုသည့် အကျိုးဆက်များ ရှိလိမ့်မည်။ ထိုအရာက သင်၏ ဘဝ၊ သင်၏ တာဝန်များ ထမ်းဆောင်မှုအပေါ် သင်၏ သဘောထား၊ အသင်းတော်၏ အလုပ်အပေါ် သင်၏ သဘောထား၊ ဘုရားသခင်အပေါ် သင်၏ သဘောထားအပြင် သင့် စိတ်ဝိညာဉ်ကို တို့ထိသည့် လူ သို့မဟုတ် ကိစ္စရပ်တစ်ခုခုအပေါ် သင်၏ သဘောထားကို ထိခိုက်လိမ့်မည်။ သင်သည် သာ၍များသည့် ကိစ္စရပ်များအပေါ် အားငယ်စရာဖြစ်ကာ စိတ်ဓာတ်ကျလာနိုင်သည်၊ မျှော်လင့်ချက်ကုန်ကာ အပျက်သဘောဆောင်လာနိုင်သည်၊ ဘဝတွင် ယုံကြည်ခြင်း ပျောက်ဆုံးနိုင်သည်၊ မည်သည့်အရာမဆိုအတွက် စိတ်ထက်သန်မှုနှင့် လှုံ့ဆော်မှုတို့ ပျောက်ဆုံးနိုင်သည်၊ စသည်တို့ ဖြစ်နိုင်ပေသည်။ နောက်ဆုံးတွင် သက်ရောက်မှုက သင်၏ ရိုးရှင်းသည့် နေ့စဉ်ဘဝအပေါ် သက်ရောက်မှုကိုပင် ကျော်သွားလိမ့်မည်။ သင်၏ တာဝန်များ ထမ်းဆောင်ခြင်းနှင့် ဘဝတွင် သင် လျှောက်သည့်လမ်းကြောင်းတို့အပေါ် သင်၏ သဘောထားကိုလည်း ထိခိုက်လိမ့်မည်။ ဤသည်မှာ အလွန်အန္တရာယ်များပေသည်။ ဤအန္တရာယ်၏ အကျိုးဆက်မှာ ဖန်ဆင်းခံတစ်ဦးအနေဖြင့် သင်၏ တာဝန်များကို သင် ပြည့်ပြည့်ဝဝ မထမ်းဆောင်နိုင်ခြင်း ဖြစ်ကောင်းဖြစ်နိုင်ပြီး သင်၏ တာဝန်များ ထမ်းဆောင်ခြင်းကို တစ်ဝက်တစ်ပျက် သင် ရပ်ပင်ရပ်နိုင်သည်၊ သို့မဟုတ် သင် ထမ်းဆောင်သည့် တာဝန်များအပေါ် အတိုက်အခံလုပ်သည့် စိတ်အခြေအနေနှင့် သဘောထားတစ်ခု ထားရှိကောင်းထားရှိနိုင်ပေသည်။ တိုတိုပြောရလျှင် ဤအခြေအနေမျိုးသည် အချိန်ကြာလာသည်နှင့်အမျှ မလွဲမသွေ ပိုမိုဆိုးဝါးလိမ့်မည်ဖြစ်ပြီး သင်၏ စိတ်အခြေအနေ၊ စိတ်ခံစားမှုများနှင့် စိတ်နေစိတ်ထားတို့ကို ဆိုးဝါးသော ဦးတည်ချက်ဖြင့် ပြောင်းလဲသွားစေလိမ့်မည်။ သင် နားလည်သလော။ (နားလည်ပါသည်။) တစ်နည်းအားဖြင့် ယနေ့ ဤအကြောင်းအရာများနှင့်ဆိုင်သော မိတ်သဟာယသည် မှန်ကန်သည့် အတွေးများနှင့် အမြင်များကို ထားရှိရန် သင့်ကို ပြောပြခြင်းဖြစ်ပေသည်။ ယင်း၏ အရင်းအမြစ်မှာ ဤကိစ္စရပ်များကိုယ်၌၏ အနှစ်သာရအပေါ် အခြေခံပေသည်။ အရင်းအမြစ်နှင့် အနှစ်သာရတို့က ထိုသို့ဖြစ်သောကြောင့် လူတို့သည် ထိုအရာများကို နားလည်သဘောပေါက်သင့်ပြီး ဤသရုပ်ဖော်မှုများအားဖြင့်သော်လည်းကောင်း၊ စိတ်ခံစားချက်များနှင့် စိတ်မြန်လက်မြန်ဖြစ်ခြင်းတို့မှ အရင်းခံသည့် အတွေးများနှင့် အမြင်များအားဖြင့်သော်လည်းကောင်း လှည့်ဖြားခြင်း မခံသင့်ပေ။ ဤသည်မှာ သွင်ပြင်လက္ခဏာတစ်ခု ဖြစ်သည်။ အခြားတစ်ခုမှာ လူတို့အနေဖြင့် ဤအရာကို လုပ်ဆောင်သည့်အခါတွင်သာ လမ်းလွဲခြင်းနှင့် သွေဖည်မှုများကို ၎င်းတို့ ရှောင်ရှားနိုင်ပြီး ထိုအရာများအစား ဘုရားသခင် အုပ်စိုးပြီး စီစဉ်ညွှန်ကြားသည့် ပတ်ဝန်းကျင်တစ်ခုတွင် ဘဝကို ဖြစ်လာသည့်အတိုင်း အသက်ရှင်နိုင်ကြပေသည်။ အကျဉ်းချုပ်အနေဖြင့် ဤမှန်ကန်သည့် အတွေးများနှင့် အမြင်များကို လက်ခံခြင်းနှင့် ယင်းတို့၏ လမ်းညွှန်မှုခံရခြင်းအားဖြင့်သာ လူတို့သည် ၎င်းတို့၏ မိဘများထံမှလာသည့် ဤဝန်ထုပ်များကို စွန့်ပယ်နိုင်ကြသည်၊ ဤဝန်ထုပ်များကို လက်လွှတ်နိုင်ကြပြီး ဘုရားသခင်၏ စီစဉ်ညွှန်ကြားမှုများနှင့် ကြိုတင်စီစဉ်မှုများကို ကျိုးနွံနာခံနိုင်ကြပေသည်။ ထိုသို့လုပ်ဆောင်ခြင်းအားဖြင့် အကြင်သူသည် စိတ်မြန်လက်မြန်ဖြစ်ခြင်း၊ ခံစားချက်များ သို့မဟုတ် အသိစိတ်တို့၏ သက်ရောက်မှုများအားဖြင့် စဉ်ဆက်မပြတ် လှုံ့ဆော်ခံရခြင်းထက် သာ၍ လွတ်လပ်စွာနှင့် အထိန်းအချုပ်မရှိဘဲ ငြိမ်သက်ခြင်းနှင့် ဝမ်းမြောက်ခြင်းတို့ဖြင့် အသက်ရှင်နိုင်ကြပေသည်။ များစွာ ဆွေးနွေးပြီးသည့်နောက်တွင် မိဘများ၏ မျှော်မှန်းချက်များက ဖန်တီးသည့် ဝန်ထုပ်များအပေါ် သိနားလည်မှုအချို့ ယခု သင်တို့ ရှိကြပြီလော။ (ရှိပါပြီ။) ယခုတွင် သင်၌ မှန်ကန်သည့် သိနားလည်မှုအချို့ ရှိကြသဖြင့် သင်၏စိတ်ဝိညာဉ်သည် များစွာ သာ၍ စိုးရိမ်သောကကင်းကာ လွတ်မြောက်သည် မဟုတ်လော။ (လွတ်မြောက်ပါသည်။) သင့်ထံတွင် စစ်မှန်သည့် သိနားလည်မှုနှင့် စစ်မှန်သည့် လက်ခံမှု၊ ကျိုးနွံနာခံမှုတို့ ရှိသည့်အခါ သင်၏ စိတ်ဝိညာဉ် လွတ်မြောက်လိမ့်မည်။ သင်သည် ဆက်လက် အတိုက်အခံလုပ်ကာ ငြင်းပယ်လျှင် သို့မဟုတ် ဤကိစ္စရပ်များကို အမှန်တရားများပေါ် အခြေခံ၍ အလေးထားမည့်အစား ဤသမ္မာတရားများကို သဘောတရားအဖြစ် သဘောထားရုံမျှ သဘောထားလျှင် သင့်အတွက် လက်လွှတ်ရန် ခက်ခဲလိမ့်မည်။ ဤကိစ္စရပ်များကို ကိုင်တွယ်ဖြေရှင်းရာတွင် ဇာတိပကတိ၏ အတွေးများနှင့် ခံစားချက်များ၏ စီစဉ်ညွှန်ကြားမှုများအတိုင်းသာ သင် ပြုမူဆောင်ရွက်နိုင်လိမ့်မည်။ နောက်ဆုံးတွင် သင်သည် နာကျင်မှုနှင့် ဝမ်းနည်းမှုတို့သာ ရှိသည့် ဤခံစားချက်များ၏ ထောင်ချောက်အတွင်းတွင် အသက်ရှင်ရလိမ့်မည်ဖြစ်ပြီး မည်သူကမျှ သင့်ကို ကယ်တင်နိုင်လိမ့်မည် မဟုတ်။ ဤစိတ်ခံစားမှုဆိုင်ရာ ထောင်ချောက်ထဲ တွယ်ငြိနေသည့် ဤကိစ္စရပ်များကို ရင်ဆိုင်နေချိန်တွင် လူတို့၌ ထွက်ပေါက်မရှိပေ။ သမ္မာတရားကို လက်ခံခြင်းအားဖြင့်သာ ခံစားချက်များ၏ တွယ်ငြိခြင်းနှင့် ချည်နှောင်ခြင်းတို့မှ သင် လွတ်မြောက်နိုင်သည်၊ မှန်သလော။ (မှန်ပါသည်။)

အိမ်ထောင်အတွက် မျှော်မှန်းချက်များ

၎င်းတို့ သားသမီးများ၏ လေ့လာမှုနှင့် အသက်မွေးအလုပ် ရွေးချယ်မှုများနှင့် ပတ်သက်လာသည့်အခါ မိဘများတွင် အမျိုးမျိုးသော မျှော်မှန်းချက်များနှင့် ချဉ်းကပ်နည်းများ ရှိရုံသာမက အိမ်ထောင်ပြုခြင်းနှင့် စပ်လျဉ်း၍လည်း ၎င်းတို့တွင် အမျိုးမျိုးသော မျှော်မှန်းချက်များ ရှိကြသည်၊ ဟုတ်သည် မဟုတ်လော။ ဤမျှော်မှန်းချက်များထဲမှ အချို့မှာ အဘယ်နည်း။ ကျေးဇူးပြုပြီး ဝေမျှလော့။ (ထုံးစံအတိုင်းဆိုလျှင် မိဘများက မိမိတို့၏ သမီးများကို ၎င်းတို့၏ ခင်ပွန်းလောင်းအနေဖြင့် အနည်းဆုံး ချမ်းသာရမည်၊ အိမ်နှင့်ကားရှိရမည်ဖြစ်ပြီး ၎င်းတို့၏သမီးကို တာဝန်ယူ စောင့်ရှောက်နိုင်ရမည်ဟု ပြောကြလိမ့်မည်။ ဆိုလိုသည်မှာ ထိုသူအနေဖြင့် သမီးဖြစ်သူ၏ ရုပ်ဝတ္ထုဆိုင်ရာ လိုအပ်ချက်များကို ဖြည့်ဆည်းနိုင်သင့်ပြီး တာဝန်သိစိတ်လည်း ရှိသင့်သည်ဟူ၍ ဖြစ်သည်။ ဤသည်မှာ ခင်ပွန်းတစ်ယောက်ကို ရွေးချယ်ခြင်းအတွက် စံများဖြစ်သည်။) မိဘများ ပြောဆိုသည့်အရာများထဲမှ အချို့မှာ ၎င်းတို့၏ ကိုယ်ပိုင် အတွေ့အကြုံများမှလာပြီး ၎င်းတို့သည် စိတ်ထဲတွင် သင့်အကျိုးအတွက် အကောင်းဆုံး စဉ်းစားပေးကြသော်လည်း ပြဿနာအချို့ ရှိနေဆဲဖြစ်သည်။ သင်၏ အိမ်ထောင်ပြုခြင်းနှင့် ပတ်သက်လာသည့်အခါ မိဘများတွင် ၎င်းတို့၏ ကိုယ်ပိုင် အယူအဆများနှင့် နှစ်ခြိုက်မှုများရှိလေသည်။ ၎င်းတို့သည် မိမိတို့ သားသမီးများအား အနည်းဆုံးအနေဖြင့် ငွေ၊ အဆင့်အတန်းနှင့် စွမ်းဆောင်ရည်ရှိပြီး နေအိမ်ပြင်ပတွင် အခြားသူများ၏ ဩဇာပေးခြင်း မခံရရန်အလို့ငှာ ရှိန်လောက်သည့် အိမ်ထောင်ဖက်တစ်ဦးကို ရှာဖို့ တောင်းဆိုကြသည်။ အခြားသူများက သင့်ကို အနိုင်ကျင့်လျှင် ဤလူသည် ၎င်းတို့ကို ရင်ဆိုင်နိုင်ရမည်ဖြစ်ပြီး သင့်ကို ကာကွယ်ပေးနိုင်ရမည်ဖြစ်သည်။ သင်က “ကျွန်ုပ် ဂရုမစိုက်ပါ။ ကျွန်ုပ်သည် ထိုသို့သော ဥစ္စာပစ္စည်းပိုင်ဆိုင်ခြင်းကို အဓိကထားသော လူတစ်ဦး မဟုတ်ပါ။ ကျွန်ုပ်ကို ချစ်ပြီး ကျွန်ုပ်ကလည်း ချစ်သောသူတစ်ဦးကိုသာ ကျွန်ုပ် ရှာတွေ့ချင်ပါသည်”ဟု ပြောကောင်းပြောမည်။ ဤအရာကို သင်၏ မိဘများက “သင်သည် အဘယ်ကြောင့် ထိုမျှ ဉာဏ်ထိုင်းသူတစ်ဦး ဖြစ်ရသနည်း။ သင်သည် အဘယ်ကြောင့် အလွန်တုံးအရသနည်း။ သင်သည် ငယ်ရွယ်ပြီး အတွေ့အကြုံမရှိသကဲ့သို့ ဘဝတွင်ရှိသည့် အခက်အခဲကို နားမလည်ပါ။ ‘ဆင်းရဲသောစုံတွဲတစ်တွဲအတွက် အရာရာ၌ အခက်အခဲကြုံရသည်’ဟူသည့် ဆိုရိုးကို သင် ကြားဖူးသလော။ ဘဝတွင် ထိုထိုဤဤသော အရာများအတွက် သင် ငွေလိုအပ်သည်။ ငွေမရှိလျှင် ကောင်းမွန်သည့် ဘဝတစ်ခုကို သင် ရှင်သန်ရလိမ့်မည်ဟု ထင်သလော။ ကြွယ်ဝချမ်းသာပြီး တတ်စွမ်းနိုင်သည့် တစ်စုံတစ်ဦးကို သင် ရှာဖွေရန် လိုအပ်သည်”ဟု ပြောကြသည်။ သင်က “သို့သော် ကြွယ်ဝချမ်းသာပြီး တတ်စွမ်းနိုင်သည့်လူများပင်လျှင် ယုံကြည်စိတ်ချ၍ မရနိုင်ပါ”ဟု ပြန်ပြောသည်။ သင်၏မိဘများက “သူတို့ကို ယုံကြည်စိတ်ချ၍မရနိုင်လျှင်ပင် သင့်အနေဖြင့် သင်၏ အခြေခံလိုအပ်ချက်များကို အရင်ဆုံး ဖြေရှင်းရမည်။ သင့်အနေဖြင့် သင် စားလိုသည့်အရာနှင့် ဝတ်လိုသည့်အရာ မည်သည့်အရာမဆို ရှိမည်ဖြစ်ပြီး ကောင်းကောင်းစားကာ ကောင်းကောင်းဝတ်ရပေမည်။ လူတိုင်း အားကျမည့်အရာတစ်ခု ဖြစ်သည်”ဟု ပြန်ဖြေကြသည်။ သင်က “သို့သော် ကျွန်ုပ်၏ စိတ်ဝိညာဉ်က ပျော်ရွှင်မည်မဟုတ်ပါ”ဟု ပြန်ပြောလေသည်။ ဤသည်ကို သင်၏ မိဘများက “စိတ်ဝိညာဉ်သည် မည်သည့်အရာပင် ဖြစ်သနည်း။ အဘယ်မှာရှိသနည်း။ သင်၏ စိတ်ဝိညာဉ် မပျော်လျှင်ကော အဘယ်အရေးနည်း။ သင်သည် ရုပ်ပိုင်းဆိုင်ရာအရ သက်သောင့်သက်သာဖြစ်သရွေ့ အရေးကြီးသည်မှာ ထိုမျှသာ ဖြစ်သည်”ဟု ပြောကြသည်။ ၎င်းတို့၏ လတ်တလော ဘဝအခြေအနေများအရ တစ်ကိုယ်ရေတစ်ကာယ ရှိနေဖို့ ဆန္ဒရှိကြသည့် လူအချို့ရှိသည်။ ၎င်းတို့ အတော်လေး အသက်အရွယ်ကြီးရင့်ကြသော်လည်း အိမ်ထောင်ပြုရန်မဆိုထားနှင့်၊ ချစ်သူရည်းစားပင် မထားလိုကြပေ။ ဤအရာက ၎င်းတို့၏ မိဘများကို စိုးရိမ်သောကရောက်စေသောကြောင့် ၎င်းတို့၏ မိဘများက ၎င်းတို့ကို အိမ်ထောင်ပြုရန် တိုက်တွန်းမြဲတိုက်တွန်းနေကြသည်။ ၎င်းတို့သည် မတွေ့ဖူးသူနှစ်ဦးကို အောင်သွယ်လုပ်ပေးပြီး အလားအလာရှိသည့် ကြင်ရာလောင်းများဖြင့် မိတ်ဆက်ပေးကြသည်။ ၎င်းတို့ သားသမီးများ အိမ်ထောင်ပြုရန် လိုက်ဖက်ညီပြီး ဂုဏ်သရေရှိသော သူတစ်ဦးကို အမြန်ရှာတွေ့ဖို့ ဖြစ်နိုင်သည့်အရာမှန်သမျှကို လုပ်ဆောင်ကြသည်။ ၎င်းတို့က လိုက်ဖက်ညီခြင်းမရှိလျှင်ပင် အနည်းဆုံးအနေဖြင့် တက္ကသိုလ်ဘွဲ့ရတစ်ဦးဖြစ်ခြင်း၊ မဟာဘွဲ့ သို့မဟုတ် ပါရဂူဘွဲ့တစ်ခု ရှိခြင်း သို့မဟုတ်လျှင် နိုင်ငံခြားတွင် ပညာသင်ယူခဲ့ခြင်းတို့ကဲ့သို့ ၎င်းတို့၏ အရည်အချင်းများက ကောင်းမွန်ရမည်ဖြစ်သည်။ လူအချို့သည် ၎င်းတို့ မိဘများ၏ နားပူနားဆာလုပ်ခြင်းကို မခံနိုင်ကြပေ။ အစပထမတွင် ၎င်းတို့ တစ်ကိုယ်ရေတစ်ကာယဖြစ်ပြီး ကိုယ့်တစ်ဝမ်းတစ်ခါးသာ တာဝန်ယူစရာရှိသည်မှာ ကောင်းသည်ဟု တွေးထင်ကြသည်။ အထူးသဖြင့် ဘုရားသခင်ကို ယုံကြည်ပြီးသည့်နောက်တွင် ၎င်းတို့သည် မိမိတို့တာဝန်များကို နေ့စဉ်ထမ်းဆောင်ရင်း အလုပ်အလွန်များကြပြီး ဤအရာများအကြောင်းကို စဉ်းစားရန် အချိန်မရှိကြသောကြောင့် ၎င်းတို့ ချစ်သူရည်းစား မထားကြသကဲ့သို့ အနာဂတ်တွင် အိမ်ထောင်ပြုကြမည် မဟုတ်ပေ။ သို့ရာတွင် ၎င်းတို့ မိဘများ၏ စေ့စေ့စပ်စပ် ကြည့်ရှုစစ်ဆေးခြင်းကို ၎င်းတို့ မကျော်ဖြတ်နိုင်ကြပေ။ ၎င်းတို့၏ မိဘများက သဘောမတူကြဘဲ ၎င်းတို့ကို အမြဲ တိုက်တွန်းကာ ဖိအားပေးကြသည်။ ၎င်းတို့၏ သားသမီးများကို မြင်သည့်အခါတိုင်း စတင်နားပူနားဆာလုပ်ကြသည်။ “သင် တစ်ယောက်ယောက်နှင့် တွဲနေသလော။ သင် အကြိုက်တွေ့သည့် တစ်ယောက်ယောက် ရှိသလော။ သင့်အတွက် ငါတို့ စစ်ဆေးပေးနိုင်ဖို့ အမြန် အိမ်သို့ခေါ်လာလော့။ ၎င်းက သင့်တော်လျှင် ယခုပင် အိမ်ထောင်ပြုလိုက်လော့။ သင် မည်သို့မျှ ပိုမိုငယ်ရွယ်လာမည် မဟုတ်ပါ။ အမျိုးသမီးများက အသက် သုံးဆယ်နောက်ပိုင်းတွင် အိမ်ထောင်မပြုကြတော့သကဲ့သို့ အမျိုးသားများက အသက် သုံးဆယ့်ငါးနောက်ပိုင်းတွင် လက်တွဲဖော် မရှာကြတော့ပါ။ သင် မည်သည့်အရာကို လုပ်ဆောင်ရန် ကြိုးစားနေသနည်း။ ကမ္ဘာကြီးကို မှောက်လှန်ဖို့လော။ သင် အိမ်ထောင်မပြုလျှင် အိုမင်းသည့်အခါ မည်သူက သင့်ကို စောင့်ရှောက်လိမ့်မည်နည်း”ဟူ၍ ဖြစ်သည်။ မိဘများသည် သင့်အား ဤလူမျိုးကိုဖြစ်စေ၊ ထိုလူမျိုးကိုဖြစ်စေ ရှာစေချင်လျက် ကြင်ရာရှာပြီး အိမ်ထောင်ပြုရန် တိုက်တွန်းရင်း အမြဲစိုးရိမ်ကာ ဤအရာဖြင့် မိမိတို့ဘာသာ အလုပ်ရှုပ်ကြသည်။ သင် အမှန်တကယ် အိမ်ထောင်ပြုပြီးသည့်နောက်တွင် သင်၏ မိဘများက သင့်ကို ဆက်အပူကပ်သည်။ “ငါ အသက်ငယ်တုန်း ကလေးတစ်ယောက် အမြန် ယူလော့။ သင့်အတွက် သူတို့ကို ငါ စောင့်ရှောက်ပေးမည်”ဟူ၍ ဖြစ်သည်။ သင်က “ကျွန်ုပ်၏ သားသမီးများကို စောင့်ရှောက်ရန် သင့်ကို ကျွန်ုပ်မလိုအပ်ပါ။ မစိုးရိမ်ပါနှင့်”ဟု ပြောလေသည်။ ၎င်းတို့က “‘မစိုးရိမ်ပါနှင့်’ဟူသည်မှာ သင် မည်သည့်အရာကို ဆိုလိုသနည်း။ ကလေးတစ်ယောက် အမြန်ယူလော့။ သူတို့ မွေးပြီးနောက်တွင် သင့်အတွက် သူတို့ကို ငါ စောင့်ရှောက်ပေးမည်။ သူတို့ အနည်းငယ် အသက်ကြီးလာသည်နှင့် သင် လွှဲယူ၍ ရသည်”ဟု ပြန်ပြောကြသည်။ မိမိတို့ သားသမီးများအတွက် မိဘများက ရှိကြသည့် မျှော်မှန်းချက်များက မည်သည့်အရာဖြစ်စေ၊ မိဘများ၏ သဘောထားများက မည်သည့်အရာဖြစ်စေ၊ ဤမျှော်မှန်းချက်များက မှန်ကန်သည်ဖြစ်စေ သားသမီးများအတွက်မူ ဝန်ထုပ်တစ်ခုကဲ့သို့ အမြဲခံစားရလေသည်။ ၎င်းတို့၏ မိဘများကို ၎င်းတို့ အမှန်တကယ် နားထောင်လျှင် ၎င်းတို့ အနေခက်ကာ စိတ်မချမ်းမြေ့ဖြစ်ကြလိမ့်မည်။ မိမိတို့ မိဘများကို နားမထောင်လျှင် လိပ်ပြာမလုံ ဖြစ်ကြလိမ့်မည်။ “ကျွန်ုပ်၏ မိဘများက မမှားပါ။ သူတို့ အလွန် အိုမင်းကြပြီဖြစ်ပြီး ကျွန်ုပ် အိမ်ထောင်ပြုသည်ကိုဖြစ်စေ၊ ကလေးများရှိသည်ကိုဖြစ်စေ မြင်ခွင့်မရကြပါ။ သူတို့ ဝမ်းနည်းသောကြောင့် ကျွန်ုပ်ကို အိမ်ထောင်ပြုပြီး ကလေးယူရန် တိုက်တွန်းခြင်း ဖြစ်သည်။ ဤသည်မှာလည်း သူတို့၏ တာဝန်ဖြစ်သည်”ဟူ၍ ဖြစ်သည်။ ထို့ကြောင့် ဤအရာနှင့် စပ်လျဉ်း၍ မိဘများ၏ မျှော်မှန်းချက်များကို ကိုင်တွယ်ခြင်းနှင့် ပတ်သက်လာသည့်အခါ လူတို့သည် စိတ်ထဲတွင် ထိုအရာက ဝန်ထုပ်တစ်ခုဖြစ်သည်ဟူသော မရေရာသည့် ခံစားချက် အမြဲ ရှိကြသည်။ ၎င်းတို့ နားထောင်သည်ဖြစ်စေ၊ နားမထောင်သည်ဖြစ်စေ ထိုအရာမှာ မှားယွင်းပုံရပြီး မည်သည့်နည်းလမ်းဖြင့်မဆို ၎င်းတို့ မိဘများ၏ တောင်းဆိုချက်များ၊ သို့မဟုတ် စိတ်ဆန္ဒများကို မနာခံခြင်းက ရှက်ဖွယ်ကောင်းပြီး အကျင့်ပျက်သကဲ့သို့ ခံစားကြရသည်။ ထိုအရာသည် ၎င်းတို့၏ အသိစိတ်ကို ဖိစီးသည့် ကိစ္စရပ်တစ်ခု ဖြစ်သည်။ အချို့သော မိဘများသည် မိမိတို့ သားသမီးများ၏ ဘဝများကိုပင် ဝင်ရောက်စွက်ဖက်ကြသည်။ “အမြန် အိမ်ထောင်ပြုကာ ကလေးများ ယူလော့။ အရင်ဆုံး ထွားကြိုင်း ကျန်းမာသည့် မြေးလေးတစ်ယောက် ငါ့ကို ပေးလော့”ဟူ၍ ဖြစ်သည်။ ဤသို့ဖြင့် ကလေး၏ လိင်အမျိုးအစားနှင့်ပတ်သက်၍ စွက်ဖက်ရန်ပင် ကြိုးစားကြသည်။ အချို့သော မိဘများက “သင့်တွင် သမီးတစ်ယောက် ရှိပြီးသားဖြစ်ပြီး ငါ့ကို မြေးယောက်ျားလေးတစ်ဦး အမြန် ပေးလော့။ မြေးယောက်ျားလေးနှင့် မြေးမိန်းကလေးနှစ်ဦးလုံးကို ငါ လိုချင်သည်။ သင်နှင့် သင်၏ ခင်ပွန်းတို့သည် ဘုရားသခင်ကို ယုံကြည်ကာ တစ်နေ့လုံး သင်တို့၏ တာဝန်များကို ထမ်းဆောင်ရင်း အလုပ်များနေကြသည်။ သင်တို့သည် သင်တို့၏ လျော်ကန်သော အလုပ်ကို လုပ်မနေပါ။ ကလေးများယူခြင်းက အရေးကြီးသည့်ကိစ္စ ဖြစ်သည်။ ‘သားသမီးဝတ် မကျေပွန်ခြင်းသုံးမျိုးထဲတွင် အမွေခံ မရှိခြင်းက အဆိုးဆုံးဖြစ်သည်’ဟူသည်ကို သင် မသိသလော။ သမီးတစ်ယောက်ရှိခြင်းမျှက လုံလောက်သည်ဟု သင် ထင်သလော။ ငါ့အား မြေးယောက်ျားလေးတစ်ယောက်ကိုလည်း အမြန် ပေးလျှင် ပိုကောင်းမည်။ သင်သည် ငါတို့ မိသားစုတွင် တစ်ဦးတည်းသော သမီးဖြစ်သည်။ ငါ့ကို မြေးယောက်ျားလေးတစ်ဦး မပေးလျှင် ငါတို့၏ မိသားစုမျိုးဆက် အဆုံးသတ်သွားမည် မဟုတ်လော”ဟု ပြောကြသည်။ သင်က “ယင်းမှာ မှန်ပါသည်။ မိသားစုမျိုးဆက်သည် ငါနှင့်သာ အဆုံးသတ်သွားလျှင် ငါ၏ဘိုးဘေးများကို တာဝန်ပျက်ကွက်မည် မဟုတ်လော” ဟု ချင့်ချိန်စဉ်းစားလေသည်။ ထို့ကြောင့် အိမ်ထောင်မပြုခြင်းသည် မှားယွင်းပြီး အိမ်ထောင်ပြုသော်လည်း သားသမီးများမရှိခြင်းသည်လည်း မှားယွင်းပေသည်။ သို့ရာတွင် ထို့နောက် သမီးတစ်ဦး ရှိခြင်းသည်လည်း မလုံလောက်၊ သင့်အနေဖြင့် သားတစ်ဦး ရှိရမည် ဟူ၍ဖြစ်သည်။ လူအချို့သည် သားတစ်ဦး အရင်ရကြသော်လည်း ၎င်းတို့ မိဘများက “တစ်ဦးတည်းသည် မလုံလောက်ပါ။ တစ်စုံတစ်ရာ ဖြစ်လျှင် အဘယ်သို့နည်း။ အချင်းချင်း အဖော်ပြုနိုင်ရန်အလို့ငှာ နောက်တစ်ဦး ယူကြလော့”ဟု ပြောကြသည်။ ၎င်းတို့၏ သားသမီးများနှင့် ပတ်သက်လာသည့်အခါ မိဘများ၏ စကားသည် ဥပဒေဖြစ်ပြီး ၎င်းတို့အနေဖြင့် အလွန်အမင်း ယုတ္တိမတန်ဖြစ်နိုင်သည်၊ အလွဲချော်ဆုံးသော ဆင်ခြင်တွေးခေါ်မှုစနစ်ကို ရှင်းရှင်းလင်းလင်း ထုတ်ဖော်ပြောနိုင်စွမ်းရှိကြသည်။ ၎င်းတို့ကို မည်သို့ ကိုင်တွယ်ရမည်နှင့်ပတ်သက်၍ ၎င်းတို့၏ သားသမီးများက တကယ်ကို ဘာလုပ်ရမှန်းမသိ ဖြစ်ကြသည်။ မိဘများသည် မိမိတို့ သားသမီးများ၏ ဘဝများ၊ အလုပ်၊ အိမ်ထောင်ရေးနှင့် အမျိုးမျိုးသော အရာများအပေါ် သဘောထားများကို စွက်ဖက်ကြသည်။ သားသမီးများက မိမိတို့၏ ဒေါသကို မျိုသိပ်ရုံသာ တတ်နိုင်ကြသည်။ ၎င်းတို့သည် မိမိတို့ မိဘများထံမှ မပုန်းကွယ်နိုင် သို့မဟုတ် ခါမထုတ်နိုင်ကြချေ။ ၎င်းတို့၏ မိဘအရင်းများကို ၎င်းတို့ ဆူ၍မရ၊ ပဲ့ပြင်၍မရနိုင်ကြ။ ထို့ကြောင့် မည်သည့်အရာကို ၎င်းတို့ လုပ်ဆောင်နိုင်ကြသနည်း။ ထိုအရာကို ၎င်းတို့ ခါးစည်းခံကြသည်၊ မိမိတို့ မိဘများကို ဖြစ်နိုင်သမျှ တွေ့ရခဲအောင် ကြိုးစားကြပြီး ၎င်းတို့ လုံးဝ တွေ့ဆုံရမည်ဆိုလျှင်လည်း ဤကိစ္စများကို ထုတ်ပြောခြင်းအား ရှောင်ရှားကြသည်။ ထိုကိစ္စရပ်များကို အမှန်တကယ် ထုတ်ပြောလာလျှင် ချက်ချင်း စကားဖြတ်ကာ တစ်နေရာရာတွင် သွားပုန်းကြလိမ့်မည် ဖြစ်သည်။ သို့ရာတွင် မိမိတို့ မိဘများ၏ မျှော်မှန်းချက်များကို ဖြည့်ဆည်းကာ ၎င်းတို့ကို စိတ်မပျက်စေရန်အလို့ငှာ မိမိတို့ မိဘများ၏ တောင်းဆိုချက်များကို သဘောတူကြသည့် လူအချို့ရှိသည်။ သင်သည် ချစ်သူရည်စားထားခြင်း၊ အိမ်ထောင်ပြုခြင်းနှင့် ကလေးယူခြင်းတို့ကို အင်တင်တင်ဖြင့် ကမန်းကတန်း ဆောင်ရွက်ကောင်း ဆောင်ရွက်နိုင်သည်။ သို့သော် ကလေးတစ်ယောက်ရခြင်းက မလုံလောက်ပေ။ သင် အတော်များများ ရှိရမည်ဖြစ်သည်။ သင်သည် သင့်မိဘများ၏ တောင်းဆိုချက်များကို ဖြည့်ဆည်းရန်နှင့် ၎င်းတို့ကို ပျော်ရွှင်ကာ ဝမ်းမြောက်စေရန် ဤအရာကို လုပ်ဆောင်သည်။ သင့်မိဘများ၏ ဆန္ဒများကို သင် ဖြည့်ဆည်းနိုင်သည်ဖြစ်စေ၊ မဖြည်ဆည်းနိုင်သည်ဖြစ်စေ ၎င်းတို့၏ တောင်းဆိုချက်များသည် မည်သည့်ကလေးမဆိုအတွက် ဒုက္ခပေးတတ်မည်ဖြစ်သည်။ သင်၏ မိဘများသည် ဥပဒေနှင့် ဆန့်ကျင်သည့် မည်သည့်အရာကိုမျှ လုပ်ဆောင်နေခြင်း မဟုတ်သကဲ့သို့ ၎င်းတို့ကို သင် ဝေဖန်၍မရ၊ အခြားတစ်ဦးတစ်ယောက်ထံ ထိုအကြောင်းကို ပြော၍မရ၊ သို့မဟုတ် ၎င်းတို့ကို အကျိုးသင့်အကြောင်းသင့် ပြော၍မရပေ။ သင်သည် ဤသို့ ချီတုံချတုံ ဖြစ်နေသည်နှင့်အမျှ ထိုကိစ္စရပ်က သင်၏ ဝန်ထုပ်ဖြစ်လာသည်။ အိမ်ထောင်ရေးနှင့် သားသမီးများအတွက် သင့်မိဘများ၏ တောင်းဆိုချက်များကို သင် မပြည့်မီနိုင်သရွေ့ သင့်မိဘများနှင့် ဘိုးဘေးများကို လိပ်ပြာသန့်သန့်ဖြင့် သင် ရင်ဆိုင်နိုင်လိမ့်မည်မဟုတ်ဟု အမြဲ ခံစားရလိမ့်မည်။ သင့်မိဘများ၏ တောင်းဆိုချက်များကို သင် မပြည့်မီလျှင်၊ ဆိုလိုသည်မှာ သင် ချစ်သူရည်းစား မထားရသေး၊ အိမ်ထောင်မပြုရသေးသကဲ့သို့ ကလေးများ မယူရသေးသည့်အပြင် ၎င်းတို့ တောင်းဆိုသကဲ့သို့ မိသားစုမျိုးရိုး ဆက်အောင် မလုပ်ရသေးပေ။ သင်သည် စိတ်ထဲတွင် ဖိအားခံစားရသည်။ သင်၏မိဘများက အမှုအရာများကို ဖြစ်လာသည့် အခြေအနေအရ လုပ်ဆောင်ရန် သင့်ကို လွတ်လပ်မှုပေးလျက် ဤကိစ္စရပ်များတွင် စွက်ဖက်မည်မဟုတ်ဟု ပြောမှသာလျှင် သင် အနည်းငယ် စိတ်အေးလက်အေးဖြစ်နိုင်သည်။ သို့ရာတွင် သင်၏ ဆွေမျိုးများ၊ မိတ်ဆွေများ၊ အတန်းဖော်များ၊ လုပ်ဖော်ကိုင်ဖက်များနှင့် အခြားလူတိုင်းထံမှလာသည့် လူမှုရေးတုံ့ပြန်ချက်က သင့်ကို ရှုတ်ချရန်နှင့် သင့်နောက်ကွယ်တွင် သင့်အကြောင်း ပြောဆိုရန်ဖြစ်လျှင် ထိုအရာမှာလည်း သင့်အတွက် ဝန်ထုပ်တစ်ခု ဖြစ်သည်။ သင်သည် ၂၅ နှစ်ဖြစ်ပြီး အိမ်ထောင်မပြုရသေးချိန်တွင် ထိုအရာက သိပ်အရေးကြီးသည်ဟု သင် မထင်သော်လည်း အသက် ၃၀ ရောက်သည့်အခါ ထိုအရာက သိပ်မကောင်းဟု သင် စတင်ခံစားရသောကြောင့် ဤဆွေမျိုးများနှင့် မိသားစုဝင်များကို သင် ရှောင်ရှားပြီး ထိုအရာကို ထုတ်မပြောပေ။ ပြီးလျှင် အသက် ၃၅ နှစ်တွင် သင် အိမ်ထောင်မပြုရသေးလျှင် လူတို့က “သင် အဘယ်ကြောင့် အိမ်ထောင်မပြုသနည်း။ သင်နှင့်ပတ်သက်၍ မှားသည့်အရာတစ်ခုခု ရှိသလော။ သင်သည် လူထူးဆန်းတစ်မျိုး ဖြစ်သည်၊ ဟုတ်သည် မဟုတ်လော”ဟု ပြောကြလိမ့်မည်။ သင် အိမ်ထောင်ပြုသော်လည်း သားသမီးမလိုချင်လျှင် ၎င်းတို့က “အိမ်ထောင်ပြုပြီးနောက်တွင် အဘယ်ကြောင့် ကလေးများ မရှိသနည်း။ အခြားလူများက အိမ်ထောင်ပြုပြီး သမီးတစ်ယောက် ရပြီးနောက် သားတစ်ယောက် ယူကြသည်၊ သို့မဟုတ် သားတစ်ယောက် ရပြီးနောက် သမီးတစ်ယောက်ယူကြသည်။ အဘယ်ကြောင့် သင် ကလေးမလိုချင်သနည်း။ သင် မည်သည့် ပြဿနာရှိသနည်း။ သင့်ထံတွင် လူ့ခံစားချက်တစ်ခုတလေ မရှိသလော။ သင်သည် ပုံမှန်လူတစ်ဦးပင် ဟုတ်ပါ၏လော”ဟု ဆိုကြလိမ့်မည်။ မိဘများထံမှလာသည်ဖြစ်စေ၊ လူ့အဖွဲ့အစည်းထံမှ လာသည်ဖြစ်စေ ဤပြဿနာများသည် မတူကွဲပြားသော ပတ်ဝန်းကျင်များနှင့် နောက်ခံများတွင် သင့်အတွက် ဝန်ထုပ်တစ်ခု ဖြစ်လာသည်။ သင်က တာဝန်ရှိသည်ဟု ခံစားရသည်၊ အထူးသဖြင့် အရွယ်တစ်ခုရလာသည့် အချိန်တွင် ဖြစ်သည်။ ဥပမာအားဖြင့် သင်သည် အသက် သုံးဆယ်နှင့် လေးဆယ်ကြားတွင်ရှိပြီး အိမ်ထောင်မပြုရသေးလျှင် လူတို့ကို သင် မတွေ့ဆုံဝံ့ပေ။ ၎င်းတို့က “ထိုအမျိုးသမီးသည် သူမ၏ တစ်သက်လုံး အိမ်ထောင်မပြုဖူးပါ။ သူသည် အပျိုဟိုင်းကြီးတစ်ယောက်ဖြစ်သည်၊ မည်သူကမျှ သူ့ကို အလိုမရှိကြ၊ မည်သူကမျှ လက်ထပ်မည်မဟုတ်ပါ”၊ “ထိုလူလေ၊ သူသည် သူ့တစ်သက်လုံး မိန်းမမယူဖူးပါ”၊ “အဘယ်ကြောင့် သူတို့ အိမ်ထောင်မပြုကြသနည်း”၊ “မည်သူသိနိုင်မည်နည်း၊ သူတို့နှင့်ပတ်သက်၍ တစ်ခုခု မှားနေ၍ဖြစ်နိုင်သည်”ဟု ပြောကြသည်။ သင်က “ငါနှင့်ပတ်သက်၍ မှားယွင်းသည့်အရာ တစ်ခုမျှမရှိပါ။ သို့ဆိုလျှင် အဘယ်ကြောင့် ငါ အိမ်ထောင်မပြုသေးသနည်း။ ငါ့မိဘများကို ငါ နားမထောင်ခဲ့သကဲ့သို့ သူတို့ကို စိတ်ပျက်အောင် လုပ်ခဲ့မိသည်”ဟု တွေးဆသည်။ လူတို့က “ထိုလူ အိမ်ထောင်မပြုပါ၊ ထိုမိန်းကလေး အိမ်ထောင်မပြုပါ။ သူတို့ မိဘများ ယခု သနားဖွယ်ဖြစ်လိုက်ပုံကို ကြည့်ပါ။ အခြားမိဘများက မြေးများနှင့် မြစ်များရှိကြသော်လည်း သူတို့က တစ်ကိုယ်ရေတစ်ကာယ ဖြစ်ကြသေးသည်။ သူတို့၏ ဘိုးဘေးများသည် တစ်စုံတစ်ရာ ဆိုးဆိုးရွားရွားလုပ်ခဲ့၍ ဖြစ်ရမည်၊ ဟုတ်သလော။ ဤသည်မှာ မိသားစုကို အမွေခံသူမရှိဘဲ ထားခဲ့ခြင်း မဟုတ်လော။ မိသားစုမျိုးဆက်ကို ဆက်ရန် သူတို့တွင် မည်သည့် သားစဉ်မြေးဆက်မျှ ရှိမည်မဟုတ်ပါ။ ထိုမိသားစု ဘာပြဿနာများ ရှိကြသနည်း”ဟု ပြောကြသည်။ သင်၏ လတ်တလော သဘောထားက မည်မျှ တစ်ပြားသားမလျှော့ဘဲနေသည်ဖြစ်စေ သင်သည် သေမျိုး၊ သာမန်လူတစ်ဦးဖြစ်ပြီး ဤကိစ္စရပ်ကို နားလည်ရန် လုံလောက်သည့် သမ္မာတရား မရှိသရွေ့ ထိုအရာအားဖြင့် သင်သည် အနှေးနှင့်အမြန် စိတ်သောကရောက်ကာ စိတ်အနှောင့်အယှက် ဖြစ်ရလိမ့်မည်။ ယနေ့ခေတ်တွင် အိမ်ထောင်မပြုသေးသည့် အသက် ၃၄ သို့မဟုတ် ၃၅ နှစ်အရွယ်များစွာ လူ့အဖွဲ့အစည်းတွင်ရှိသည်၊ ယင်းမှာ အရေးကြီးသည့်ကိစ္စ မဟုတ်ပေ။ သို့သော် ၃၅ သို့မဟုတ် ၃၆ နှစ်နှင့် အထက်တွင် အိမ်ထောင်မပြုသေးသည့်လူ ပိုမိုနည်းပါးသွားသည်။ အိမ်ထောင်မပြုရသေးသည့် လူတို့၏ လက်ရှိ အသက်အရွယ် အပိုင်းအခြားအရ သင်သည် ၃၅ နှစ်အောက်ဖြစ်လျှင် “အိမ်ထောင်မပြုခြင်းက ပုံမှန်ဖြစ်သည်၊ ထိုအကြောင်းကို မည်သူကမျှ မည်သည့်အရာမျှ မပြောကြပါ။ ငါ့မိဘများက တစ်စုံတစ်ရာ ပြောချင်လျှင် ပြောကြပါစေ။ ငါ မကြောက်ပါ”ဟု တွေးကောင်းတွေးပေမည်။ သို့ရာတွင် အသက် ၃၅ နှစ်အရွယ်ကို သင် ကျော်လွန်သည်နှင့်တစ်ပြိုင်နက် လူတို့က သင့်ကို အမြင်တစ်မျိုးဖြင့် ကြည့်ကြလိမ့်မည်။ သင်သည် တစ်ကိုယ်ရေတစ်ကာယသမား၊ လူပျိုကြီးတစ်ယောက် သို့မဟုတ် ကျန်ရစ်ဖြစ်သော အမျိုးသမီးတစ်ဦးဖြစ်သည်ဟု ပြောကြလိမ့်မည်ဖြစ်ပြီး ထိုအရာကို သင် ခံနိုင်မည် မဟုတ်။ ဤကိစ္စရပ်က သင့်အတွက် ဝန်ထုပ်တစ်ခု ဖြစ်လာလိမ့်မည်။ သင်သည် ဤကိစ္စရပ်အတွက် ရှင်းလင်းသည့် သိနားလည်မှု သို့မဟုတ် တိကျသည့် လက်တွေ့လုပ်ဆောင်မှု စည်းမျဉ်းများ မရှိလျှင် ထိုအရာသည် အနှေးနှင့်အမြန်ဆိုသလို သင့်အတွက် ဒုက္ခတစ်ခု ဖြစ်လာလိမ့်မည် သို့မဟုတ် ထိုအရာက သီးသန့်အချိန်တစ်ခု အတောအတွင်းတွင် သင့်ဘဝကို နှောင့်ယှက်လိမ့်မည်ဖြစ်သည်။ ဤအရာတွင် လူတို့နားလည်သင့်သည့် သမ္မာတရားအချို့ ပါဝင်သလော။ (ပါဝင်ပါသည်။)

အိမ်ထောင်ပြုခြင်းနှင့် ကလေးများယူခြင်းအရ လူတို့သည် ဤကိစ္စရပ်များက ဖြစ်ပေါ်စေသည့် ဝန်ထုပ်များကို လက်လွှတ်ရန်အလို့ငှာ မည်သည့်သမ္မာတရားများကို နားလည်သင့်သနည်း။ ဦးစွာပထမ အိမ်ထောင်ဖက် ရွေးချယ်ခြင်းကို လူ့အလိုဆန္ဒက သတ်မှတ်သလော။ (မသတ်မှတ်ပါ။) ထိုအရာမှာ သင် တွေ့လိုသည့် မည်သည့်လူစားမျိုးကိုမဆို သွားရောက်ပြီး တွေ့ဆုံခြင်းမျှသာ မဟုတ်သကဲ့သို့ သင် လိုချင်သည့် လူစားမျိုး အတိအကျကို သင့်အတွက် ဘုရားသခင် ပြင်ဆင်ပေးလိမ့်မည်ဟူ၍လည်း သေချာပေါက် မဟုတ်ပေ။ ထိုအစား သင်၏ အိမ်ထောင်ဖက် မည်သူဖြစ်မည်ဆိုသည်ကို ဘုရားသခင်က စီမံနှင့်ပြီးသား ဖြစ်သည်။ ရည်ရွယ်ထားသူ မည်သူဖြစ်စေ၊ ဖြစ်ရမည်ဖြစ်သည်။ သင့်မိဘများ၏ လိုအပ်ချက်များ သို့မဟုတ် ၎င်းတို့ အဆိုပြုသည့် သတ်မှတ်ချက်များက ဖြစ်စေသည့် မည်သည့်ဝင်ရောက်စွက်ဖက်မှုမဆို၏ ထိခိုက်ခြင်းကို သင် ခံရန် မလိုအပ်ပေ။ ထို့အပြင် သင့်မိဘများက သင့်ကို ရှာရန် စေခိုင်းသည့် ချမ်းလည်းချမ်းသာပြီး မြင့်မားသည့် အဆင့်အတန်းလည်း ရှိသော အိမ်ထောင်ဖက်သည် သင်၏ ကိုယ်ပိုင် အနာဂတ် ချမ်းသာကြွယ်ဝမှုနှင့် အဆင့်အတန်းကို အဆုံးအဖြတ် ပေးနိုင်သလော။ (မပေးနိုင်ပါ။) မပေးနိုင်ပေ။ အမျိုးသမီး အတော်များများသည် ချမ်းသာကြွယ်ဝသော မိသားစုနှင့် အိမ်ထောင်ပြုခဲ့ပြီးမှ မောင်းထုတ်ခံရကာ လမ်းများပေါ်တွင် အမှိုက်ကောက်ရသည့်အဖြစ်သို့ ရောက်သွားကြသည်လည်း ရှိသည်။ ချမ်းသာကြွယ်ဝမှုနှင့် ဂုဏ်သိက္ခာအတွက် လူမှုရေး လမ်းကြောင်းအဆင့်ဆင့်ကို တက်ရန် စဉ်ဆက်မပြတ်ကြိုးစားရင်း အဆုံးသတ်တွင် ၎င်းတို့သည် မိမိတို့၏ ဂုဏ်သတင်း စုတ်ပြတ်သတ်သွားလျက် ပျက်စီးသွားကြသည်မှာ သာမန်လူများထက်ပင် များစွာ သာ၍ပင် ဆိုးဝါးသွားကြပေသည်။ ၎င်းတို့သည် စျေးပေါသော ပိတ်စအိတ်တစ်အိတ်ကို သယ်ဆောင်ကာ ပလတ်စတစ်ဘူးများနှင့် ဒန်ဘူးများ စုဆောင်းပြီးနောက် ယင်းတို့ကို ငွေအနည်းငယ်ဖြင့် အလဲအလှယ်လုပ်ကာ နောက်ဆုံးတွင် ချမ်းသာကြွယ်ဝသူတစ်ဦး၏ ဘဝကို ရှင်သန်နေကြဆဲဖြစ်ကြောင်း ခံစားနိုင်ရန်အလို့ငှာ ကော်ဖီဆိုင်တွင် ကော်ဖီတစ်ခွက်ဝယ်ရင်း မိမိတို့၏ နေ့ရက်များကို ကုန်ဆုံးကြလေသည်။ စိတ်မချမ်းမြေ့ဖွယ် ဖြစ်လိုက်လေခြင်းပါတကား။ အိမ်ထောင်ပြုခြင်းသည် တစ်ဦးတစ်ယောက်၏ ဘဝတွင် အရေးပါသည့် ဖြစ်ရပ်တစ်ခု ဖြစ်သည်။ အကြင်သူက မည်သည့် မိဘမျိုး ရှိမည်ဆိုသည်ကို ကံစီမံထားသကဲ့သို့ပင် အိမ်ထောင်ပြုခြင်းသည် သင်၏ မိဘများ၏ လိုအပ်ချက်များအပေါ်ဖြစ်စေ၊ သင်၏ မိသားစု၏ လိုအပ်ချက်များအပေါ်ဖြစ်စေ အခြေမခံသကဲ့သို့ သင်၏ ကိုယ်ရေးကိုယ်တာ အကြိုက်နှင့် နှစ်ခြိုက်မှုများပေါ် အခြေမခံပေ။ ဘုရားသခင်၏ စီမံမှုအတွင်းတွင် လုံးဝ ရှိပေသည်။ မှန်ကန်သည့်အချိန်တွင် မှန်ကန်သည့်လူကို သင် တွေ့ဆုံလိမ့်မည်။ သင့်တော်သည့်အချိန်တွင် သင်နှင့် သင့်တော်သည့်သူတစ်ဦးကို သင် ဆုံရလိမ့်မည်။ မမြင်ရသည့်၊ ထူးခြားဆန်းပြားသော လောက၏ ဤကြိုတင်စီစဉ်မှုများ အားလုံးက ဘုရားသခင်၏ ထိန်းချုပ်မှုနှင့် အချုပ်အခြာအာဏာအောက်တွင် ရှိ၏။ ဤကိစ္စရပ်တွင် လူတို့အနေဖြင့် အခြားသူများ၏ ကြိုတင်စီစဉ်မှုများကို အလေးဂရုပြုရန်၊ အခြားသူများ၏ ညွှန်ကြားပေးခြင်းကိုခံရန် သို့မဟုတ် ၎င်းတို့၏ ကြိုးကိုင်ခြယ်လှယ်ခြင်းနှင့် လွှမ်းမိုးခြင်းတို့ကို ခံရန် မလိုအပ်ပေ။ ထို့ကြောင့် အိမ်ထောင်ပြုခြင်းနှင့် ပတ်သက်လာသည့်အခါ သင့်မိဘများတွင် မည်သည့် မျှော်မှန်းချက်များ ရှိသည်ဖြစ်စေ၊ သင့်တွင် မည်သည့် အစီအစဉ်များ ရှိသည်ဖြစ်စေ၊ သင့်မိဘများ၏ လွှမ်းမိုးမှုခံရန် သင် မလိုအပ်သကဲ့သို့ သင်၏ ကိုယ်ပိုင် အစီအစဉ်များ၏ လွှမ်းမိုးခြင်းလည်း မခံသင့်ပေ။ ဤကိစ္စရပ်ကို ဘုရားသခင်၏ နှုတ်ကပတ်တော်အပေါ် လုံးဝ အခြေခံသင့်ပေသည်။ လက်တွဲဖော်တစ်ဦးကို သင် ရှာဖွေနေခြင်း ရှိမရှိဆိုသည်မှာ အရေးမကြီးပေ၊ လက်တွဲဖော်တစ်ယောက်ကို သင် ရှာဖွေနေလျှင်ပင် ထိုအရာသည် ဘုရားနှုတ်ကပတ်တော်အတိုင်း ဖြစ်သင့်၏၊ သင့်မိဘများ၏ တောင်းဆိုချက်များ သို့မဟုတ် လိုအပ်ချက်များအတိုင်း မဖြစ်သင့်သကဲ့သို့ ၎င်းတို့၏ မျှော်မှန်းချက်များအတိုင်းလည်း မဖြစ်သင့်ပေ။ ထို့ကြောင့် အိမ်ထောင်ပြုခြင်းနှင့် ပတ်သက်လာသည့်အခါ သင့်မိဘများ၏ မျှော်မှန်းချက်များသည် သင်၏ ဝန်ထုပ်ဖြစ်မလာသင့်ပေ။ အိမ်ထောင်ဖက်တစ်ဦးကို ရှာခြင်းသည် သင့်ကိုယ်ပိုင်ဘဝ၏ ကျန်ရှိသောအချိန်အတွက်၊ ပြီးလျှင် သင်၏ အိမ်ထောင်ဖက်အတွက် တာဝန်ကို လက်ခံခြင်း ဖြစ်သည်။ ဘုရားသခင်၏ စီစဉ်ညွှန်ကြားမှုများနှင့် အစီအစဉ်များကို ကျိုးနွံနာခံခြင်းအကြောင်း ဖြစ်သည်။ သင့်မိဘများ၏ တောင်းဆိုချက်များကို ဖြည့်ဆည်းပေးခြင်း သို့မဟုတ် ၎င်းတို့၏ မျှော်မှန်းချက်များကို ပြီးပြည့်စုံစေခြင်းအကြောင်း မဟုတ်ပေ။ သင်သည် အိမ်ထောင်ဖက်တစ်ဦး ရှာဖွေခြင်း ရှိမရှိနှင့် မည်သည့် အိမ်ထောင်ဖက်မျိုးကို သင်‌ရွေးချယ်သည်တို့မှာ သင့်မိဘများ၏ မျှော်မှန်းချက်များအပေါ် အခြေမခံသင့်ချေ။ သင့်မိဘများသည် ဤကိစ္စရပ်တွင် သင့်ကို ထိန်းချုပ်ပိုင်ခွင့်မရှိ။ ဘုရားသခင်သည် ၎င်းတို့အား သင်၏ အိမ်ထောင်ရေးကို အစမှအဆုံးထိ စီစဉ်ရန် လုပ်ပိုင်ခွင့်ပေးမထားပေ။ အိမ်ထောင်ပြုခြင်းအတွက် လက်တွဲဖော်တစ်ဦးကို သင် ရှာဖွေနေလျှင် ဘုရားနှုတ်ကပတ်တော်များအတိုင်း လုပ်ဆောင်ရမည်ဖြစ်သည်။ လက်တွဲဖော်တစ်ဦးကို မရှာဖွေဖို့ သင် ရွေးချယ်လျှင် ယင်းမှာ သင်၏ လွတ်လပ်ခွင့်ဖြစ်၏။ သင်က “ကျွန်ုပ်၏ ဘဝတစ်ခုလုံးတွင် ကျွန်ုပ်၏ တာဝန်များကို ထမ်းဆောင်သည်ဖြစ်စေ၊ မထမ်းဆောင်သည်ဖြစ်စေ တစ်ကိုယ်ရေတစ်ကာယ ဖြစ်ခြင်းကိုသာ ကျွန်ုပ် ကြိုက်ပါသည်။ ကိုယ့်ဘာသာကိုယ် နေခြင်းသည် အလွန် လွတ်လပ်သည်။ ငှက်တစ်ကောင်ကဲ့သို့ပင် ကျွန်ုပ်၏ အတောင်များ တစ်ချက်ခတ်ရုံဖြင့် ထိုအတိုင်း ပျံသန်းသွားနိုင်သည်။ မိသားစုနှင့်ပတ်သက်၍ ကျွန်ုပ် ဝန်လေးခြင်းမရှိသကဲ့သို့ မည်သည့်နေရာ သွားသွား ကျွန်ုပ် တစ်ယောက်တည်းသွားသည်။ အလွန်ကောင်း၏။ ကျွန်ုပ် တစ်ကိုယ်တည်းဖြစ်သော်လည်း အထီးမကျန်ပါ။ ကျွန်ုပ်နှင့်အတူ ကျွန်ုပ်ကို အဖော်ပြုပေးနေသည့် ဘုရားရှိသည်။ ကျွန်ုပ်သည် မကြာခဏ အထီးကျန်နေခြင်း မဟုတ်ပါ။ အခါအားလျော်စွာ ကျွန်ုပ်သည် လောကနှင့် လုံးဝ အဆက်အသွယ်ပြတ်နေသလို ခံစားရပြီး ယင်းမှာ ခန္ဓာကိုယ်က လိုအပ်သည့်အရာ ဖြစ်သည်။ လောကနှင့် လုံးဝ အဆက်အသွယ်ပြတ်ရန် အချိန်ယူခြင်းသည် မကောင်းသည့်အရာတစ်ခု မဟုတ်ပါ။ မကြာခဏဆိုသလို ကျွန်ုပ်သည် ဟာတာတာဖြစ်ပြီး အထီးကျန်သည့်အခါ ဘုရားသခင်နှင့် ရင်းရင်းနှီးနှီးပွင့်ပွင့်လင်းလင်း ပြောဆိုကာ စကားအနည်းငယ် ဝေမျှဖို့ သူ့ရှေ့မှောက်သို့ ကျွန်ုပ် သွားမည်ဖြစ်သည်။ သူ၏ နှုတ်ကပတ်တော်များကို ဖတ်မည်၊ ဓမ္မတေးများကို သင်ယူမည်၊ ဘဝအတွေ့အကြုံများနှင့်ဆိုင်သော သက်သေခံချက် ဗီဒီယိုများကို ကြည့်ရှုမည်ဖြစ်ပြီး ဘုရားအိမ်တော်မှဖြစ်သော ရုပ်ရှင်များကို ကြည့်မည်။ ထိုအရာမှာ အလွန်ကောင်းပြီး၊ ထို့နောက်တွင် ကျွန်ုပ် အထီးကျန်ခြင်း မခံစားရတော့ပါ။ နောက်ပိုင်းတွင် ကျွန်ုပ် အထီးကျန်မည်လော၊ အထီးမကျန်မည်လောဟူသည်နှင့်ပတ်သက်၍ ကျွန်ုပ် ဂရုမစိုက်ပါ။ မည်သို့ဆိုစေ ယခု ကျွန်ုပ် အထီးမကျန်ပါ။ ကျွန်ုပ် အနီးအနားတွင် စိတ်ရင်းအတိုင်း စကားစမြည် ပြောဆို၍ရသည့် ညီအစ်ကို မောင်နှမများစွာ ရှိသည်။ အိမ်ထောင်ဖက် ရှာဖွေခြင်းက အတော် ဒုက္ခဖြစ်စေနိုင်သည်။ ကောင်းမွန်သည့် ဘဝတစ်ခုကို လေးနက်စွာ အသက်ရှင်နိုင်သည့် ပုံမှန်လူ သိပ်မများသောကြောင့် ကျွန်ုပ်လည်း ထိုသို့သောသူကို မရှာချင်ပါ။ တစ်စုံတစ်ဦးကို ရှာတွေ့ပြီး ပေါင်းဖက်၍ မရနိုင်ဘဲ ကွာရှင်းရလျှင် ထိုကသီလင်တဖြစ်ခဲ့ရခြင်း အားလုံး၏ ရည်ရွယ်ချက်မှာ အဘယ်အရာ ဖြစ်မည်နည်း။ ဤအချက်ကို ရိပ်စားမိနှင့်ပြီးနောက်တွင် လက်တွဲဖော်မရှာခြင်းက ပိုကောင်းပါသည်။ တစ်စုံတစ်ဦးကို လက်ထပ်ရန် ရှာဖွေခြင်း၏ ရည်ရွယ်ချက်က ခဏတာ ပျော်ရွှင်ခြင်းနှင့် ဝမ်းမြောက်ခြင်းအတွက်သာ ဖြစ်ပြီး မည်သို့ဆိုစေ ကွာရှင်းခြင်းဖြင့် အဆုံးသတ်သွားရလျှင် ယင်းမှာ ကသီလင်တ ဖြစ်ခြင်းတစ်ခုသာဖြစ်ပြီး ထိုသို့သော ကသီလင်တဖြစ်ခြင်းမျိုးကို သည်းညည်းခံရန် ကျွန်ုပ် လိုလားနေခြင်းမရှိပါ။ ကလေးများယူခြင်း ကိစ္စအတွက်မူ လူသားတစ်ဦးအနေဖြင့် အမွေခံသူများကို မွေးထုတ်သည့် တန်ဆာပလာတစ်ခုမျှသာ မဟုတ်သဖြင့် ကျွန်ုပ်၏မိသားစု မျိုးဆက်ကို သယ်ဆောင်ရန်မှာ ကျွန်ုပ်၏ တာဝန်မဟုတ်သကဲ့သို့ ဝတ္တရားလည်း မဟုတ်ပါ။ မျိုးဆက်ကို သယ်ဆောင်လိုသူ မည်သူမဆို ဆက်လက်၍ လုပ်ဆောင်နိုင်သည်။ မည်သည့် မိသားစုနာမည်ကမျှ လူတစ်ဦးတည်းနှင့် မသက်ဆိုင်ပါ”ဟု ပြောသည်။ မိသားစု မျိုးရိုး အဆက်ပြတ်သွားလျှင် အဘယ်အရေးနည်း။ ဇာတိပကတိနှင့်ဆိုင်သော မိသားစုနာမည်နှင့် ပတ်သက်သည့် ကိစ္စတစ်ခုသာ ဖြစ်သည် မဟုတ်လော။ ဝိညာဉ်များသည် အချင်းချင်း ဆက်နွှယ်မှုများ မရှိပေ။ ၎င်းတို့ကြားတွင် ပြောစရာ အမွေဆက်ဆံခြင်း သို့မဟုတ် အဆက် မရှိပေ။ လူသားမျိုးနွယ်တွင် ဘိုးဘေးတစ်ယောက်သာ ရှိသည်။ လူတိုင်းသည် ထိုဘိုးဘေး၏ သားစဉ်မြေးဆက်တစ်ဦး ဖြစ်သောကြောင့် လူသားမျိုးနွယ်၏ မျိုးရိုး အဆုံးသတ်ရန် အကြောင်းမရှိပေ။ မျိုးရိုးတစ်ခုကို သယ်ဆောင်ခြင်းသည် သင်၏ တာဝန်မဟုတ်။ ဘဝတွင် မှန်ကန်သည့် လမ်းကြောင်းကို လျှောက်လှမ်းခြင်း၊ လွတ်လပ်ပြီး လွတ်မြောက်သည့် ဘဝတစ်ခုကို အသက်ရှင်ခြင်းနှင့် စစ်မှန်သည့် အဖန်ဆင်းခံတစ်ဦးဖြစ်ခြင်းတို့သည် လူတို့ လိုက်စားသင့်သည့်အရာများ ဖြစ်သည်။ လူသားမျိုးနွယ် မျိုးပွာ;ခြင်းအတွက် စက်တစ်ခုဖြစ်ခြင်းသည် သင် ထမ်းရွက်သင့်သည့် ဝန်ထုပ်တစ်ခု မဟုတ်။ အချို့သော မိသားစုအတွက် မိသားစု မျိုးရိုးတစ်ခုကို မျိုးပွားရန် သို့မဟုတ် ဆက်ရန်မှာလည်း သင်၏ တာဝန် မဟုတ်ပေ။ ဘုရားသခင်က ဤတာဝန်ကို သင့်အား ပေးထားခြင်း မရှိ။ လိင်ဆက်ဆံမှုဖြင့် မျိုးပွားလိုသူ မည်သူမဆို ဆက်လက်၍ လိင်ဆက်ဆံမှုဖြင့် မျိုးပွားနိုင်သည်။ မိမိတို့၏ မျိုးရိုးကို ဆက်လိုသူ မည်သူမဆို ဆက်နိုင်သည်။ ထိုတာဝန်ကို ယူရန် လိုလားနေသူ မည်သူမဆို ယူနိုင်သည်။ ယင်းမှာ သင်နှင့် ဘာမျှ ပတ်သက်ခြင်းမရှိ။ ထိုတာဝန်ကို ယူရန် သင် လိုလားနေခြင်းမရှိသကဲ့သို့ ဤဝတ္တရားကို ဖြည့်ဆည်းရန် လိုလားနေခြင်းမရှိလျှင် ယင်းမှာ ကိစ္စမရှိ၊ သင်၏ လုပ်ပိုင်ခွင့်ဖြစ်သည်။ ဤသည်မှာ သင့်တင့်လျောက်ပတ်သည် မဟုတ်လော။ (သင့်တင့်လျောက်ပတ်ပါသည်။) သင်၏ မိဘများက နားပူနားဆာ ဆက်လုပ်နေလျှင် ၎င်းတို့ကို သင် ပြောနိုင်သည်။ “သင်တို့အတွက် မိသားစုမျိုးရိုးကို ကျွန်ုပ် မျိုးပွားကာ မျိုးဆက်ဆက်ခြင်းမရှိဟု သင် မကျေမချမ်းဖြစ်နေလျှင် နောက်ထပ် ကလေးရမည့် နည်းလမ်းကို အဖြေရှာပြီး ထိုကလေးက ဆက်လက်၍ မျိုးရိုးဆက်ပါစေ။ မည်သို့ဆိုစေ ဤကိစ္စသည် ကျွန်ုပ် အလေးထားသည့်အရာ မဟုတ်ပါ။ သင် အလိုရှိသည့် မည်သူကိုမဆို သင် တာဝန်ပေးနိုင်သည်”ဟူ၍ဖြစ်သည်။ ဤအရာကို ပြောပြီးနောက်တွင် သင်၏ မိဘများတွင် တုံ့ပြန်စရာ ဘာမျှမရှိဘဲ နေလိမ့်မည် မဟုတ်လော။ ၎င်းတို့ သားသမီးများ၏ အိမ်ထောင်ပြုခြင်း၊ ကလေးယူခြင်းတို့နှင့် ပတ်သက်လာသည့်အခါ ဘုရားသခင်ကို ၎င်းတို့ ယုံကြည်သည်ဖြစ်စေ၊ မယုံကြည်သည်ဖြစ်စေ လူတစ်ဦး၏ ကြွယ်ဝချမ်းသာခြင်း သို့မဟုတ် ဆင်းရဲခြင်း၊ ကလေးအရေအတွက်နှင့် ဘဝတွင် အိမ်ထောင် ရှိမရှိဆိုသည်တို့ကို ကောင်းကင်ဘုံက ဆုံးဖြတ်ထားခြင်းဖြစ်သည်ကို မိဘများက ၎င်းတို့၏ အိုမင်းသော အရွယ်တွင် သိသင့်ကြပေသည်။ ထိုအရာအားလုံးကို ကြိုတင်သတ်မှတ်ထားခြင်းဖြစ်ကာ မည်သူမဆို ဆုံးဖြတ်နိုင်သည့် အရာတစ်ခု မဟုတ်ပေ။ ထို့ကြောင့် မိဘများက ၎င်းတို့၏ သားသမီးများထံ အမှုအရာများကို ဤသို့ အတင်းအဓမ္မ တောင်းဆိုလျှင် ၎င်းတို့သည် ဧကန် မသိနားမလည်သော မိဘများဖြစ်သည်၊ မိုက်မဲပြီး နုံအကြပေသည်။ မိုက်မဲပြီး နုံအသောမိဘများကို ကိုင်တွယ်ဖြေရှင်းသည့်အခါ ၎င်းတို့ ပြောသည့်အရာကို လေအဝှေ့တစ်ချက်လိုသာ သဘောထားပြီး နားတစ်ဖက်မှထည့်ကာ တစ်ဖက်မှ ထုတ်လော့၊ ပြီးလျှင် အဆုံးသတ်ပြီဖြစ်သည်။ ၎င်းတို့ အလွန် နားပူနားဆာ လုပ်လွန်းလျှင် သင်က “ကောင်းပါပြီ၊ သင့်ကို ကျွန်ုပ် ကတိပေးပါသည်၊ မနက်ဖြန်တွင် ကျွန်ုပ် အိမ်ထောင်ပြုမည်ဖြစ်ပြီး နောက်တစ်နေ့တွင် မြစ်တစ်ဦးကို သင့်အား ချီရစေမည်။ အဘယ်သို့နည်း”ဟု ပြောနိုင်သည်။ ၎င်းတို့ကို ပြေရာပြေကြောင်းသာ ပြောပြီးနောက် လှည့်ကာ ထွက်သွားလော့။ ယင်းမှာ ထိုအရာကို စိတ်တည်ငြိမ်သော ကိုင်တွယ်ပုံကိုင်တွယ်နည်းတစ်ခု မဟုတ်လော။ မည်သို့ဆိုစေ ဤကိစ္စရပ်ကို အကုန်အစင် သင် သိမြင်ရမည်ဖြစ်သည်။ အိမ်ထောင်ပြုခြင်းနှင့်ပတ်သက်သရွေ့ ထိုအိမ်ထောင်ပြုခြင်းကို ဘုရားသခင် စီမံထားခြင်းဖြစ်သည်ဟူသော အချက်ကို ဦးစွာပထမ ဘေးဖယ်ထားကြစို့။ ဤကိစ္စရပ်အပေါ် ဘုရားသခင်၏ သဘောထားမှာ လူတို့အား မိမိတို့ဘာသာ ရွေးချယ်ပိုင်ခွင့်ပေးရန် ဖြစ်သည်။ သင့်အနေဖြင့် တစ်ကိုယ်ရေတစ်ကာယသမားဖြစ်ရန် ရွေးချယ်နိုင်သည် သို့မဟုတ် အိမ်ထောင်ပြုရန် သင် ရွေးချယ်နိုင်သည်။ ဘဝကို စုံတွဲတစ်တွဲအဖြစ် အသက်ရှင်ရန် သင် ရွေးချယ်နိုင်သည် သို့မဟုတ် မိသားစုကြီးတစ်ခု ရှိရန် သင် ရွေးချယ်နိုင်သည်။ ဤသည်မှာ သင်၏ လွတ်လပ်ခွင့်ဖြစ်သည်။ ဤရွေးချယ်မှုများကို ပြုလုပ်ခြင်းအတွက် သင်၏ အခြေခံအကြောင်းရင်းက မည်သည့်အရာ ဖြစ်စေ၊ မည်သည့် ရည်ရွယ်ချက်၊ သို့မဟုတ် ရလဒ်ကို သင် စွမ်းဆောင်ရရှိလိုသည်ဖြစ်စေ အတိုချုပ်ပြောရလျှင် ဤလုပ်ပိုင်ခွင့်ကို သင့်အား ဘုရားသခင်က ပေးထားခြင်း ဖြစ်၏။ သင့်ထံတွင် ရွေးချယ်ပိုင်ခွင့်ရှိသည်။ သင်က “ကျွန်ုပ်၏ တာဝန်များကို ထမ်းဆောင်သည့်အလုပ်ဖြင့် ကျွန်ုပ် အလုပ်များလွန်းသည်၊ ကျွန်ုပ် ငယ်ရွယ်သေးပြီး အိမ်ထောင်မပြုချင်ပါ။ ကျွန်ုပ် တစ်ကိုယ်ရေတစ်ကာယ နေချင်သည်၊ မိမိကိုယ်ကို ဘုရားသခင်အတွက် အချိန်ပြည့် အသုံးတော်ခံပြီး ကျွန်ုပ်၏ တာဝန်များကို ကောင်းစွာ ထမ်းဆောင်ချင်ပါသည်။ နောက်ပိုင်းတွင် အိမ်ထောင်ပြုခြင်းနှင့်ဆိုင်သော ကြီးမားသည့် ကိစ္စကို ကျွန်ုပ် ကိုင်တွယ်ဖြေရှင်းပါမည်။ ကျွန်ုပ် အသက် ငါးဆယ်ရှိပြီး အထီးကျန်ခံစားရသည့်အခါ ပြောစရာများစွာရှိသော်လည်း ကျွန်ုပ် ပြောသောစကားအတွက် ထွက်ပေါက်မရှိသည့်အခါ တစ်စုံတစ်ဦးကို ကျွန်ုပ် ရှာပါမည်”ဟု ပြောလျှင် ယင်းမှာလည်း ကိစ္စမရှိသကဲ့သို့ ဘုရားသခင်က သင့်ကို ရှုတ်ချလိမ့်မည် မဟုတ်။ သင်က “ကျွန်ုပ်၏ ငယ်ရွယ်မှုကို တစ်စတစ်စ လက်လွတ်ဆုံးရှုံးနေသကဲ့သို့ ခံစားရသည်၊ ကျွန်ုပ်၏ ငယ်ရွယ်မှု အစွန်အဖျားကို ကျွန်ုပ် လက်မလွှတ်တမ်း အသုံးချရမည်။ ကျွန်ုပ် ငယ်ရွယ်ပြီး ရုပ်ခံတစ်ခုခုရှိကာ ဆွဲဆောင်မှုအနည်းငယ် ရှိနေသေးချိန်တွင် ကျွန်ုပ်ကို အဖော်ပြုကာ စကားစမြည် ပြောပေးမည့် အဖော်တစ်ယောက်ယောက်၊ ကျွန်ုပ်ကို မြတ်နိုးပြီး ချစ်သည့်၊ ကျွန်ုပ်၏ နေ့ရက်များကို အတူကျော်ဖြတ်ပြီး အိမ်ထောင်ပြု၍ရမည့် တစ်စုံတစ်ယောက်ကို ကျွန်ုပ် အမြန် ရှာသင့်သည်”ဟု ပြောလျှင် ယင်းမှာလည်း သင်၏ လုပ်ပိုင်ခွင့်ဖြစ်သည်။ အချက်တစ်ခု ရှိသည်မှာ ပြောစရာမလိုပေ။ သင့်အနေဖြင့် အိမ်ထောင်ပြုရန် ဆုံးဖြတ်လျှင် အသင်းတော်အတွင်း၌ လတ်တလော မည်သည့်တာဝန်များ သင် ထမ်းဆောင်နေသည်၊ သင်သည် ခေါင်းဆောင်တစ်ဦး သို့မဟုတ် အမှုဆောင်တစ်ဦး ဖြစ်သည်လော၊ ဘုရားအိမ်တော်အတွင်းတွင် ပျိုးထောင်ပေးခြင်းအတွက် သင် အရွေးချယ်ခံရပြီးဖြစ်သလော၊ အရေးကြီးသည့် အလုပ် သို့မဟုတ် တာဝန်များကို သင် တာဝန်ယူဆောင်ရွက်နေခြင်း ရှိမရှိ၊ မည်သည့် အလုပ်တာဝန်များကို လတ်တလော သင် ရရှိပြီးဖြစ်သည်ဆိုသည်နှင့် သင်၏ လက်ရှိ အခြေအနေများက မည်သည့်အရာဖြစ်သည်ဆိုသည်တို့ကို ပထမဆုံး သေချာစွာ စဉ်းစားရန် လိုအပ်သည်။ သင်သည် အိမ်ထောင်ပြုလျှင် ထိုအရာက သင်၏ တာဝန်ထမ်းဆောင်မှုကို လွှမ်းမိုးလိမ့်မည်လော။ ထို့နောက် သင်၏ သမ္မာတရား လိုက်စားမှုကိုလည်း လွှမ်းမိုးလိမ့်မည်လော။ ခေါင်းဆောင်တစ်ဦး သို့မဟုတ် အမှုဆောင်တစ်ဦးအနေဖြင့် သင်၏ အလုပ်ကို ထိုအရာက သက်ရောက်မှုရှိလိမ့်မည်လော။ သင်၏ ကယ်တင်ခြင်း ရရှိခြင်းကို သက်ရောက်လိမ့်မည်လော။ ဤသည်တို့မှာ သင် စဉ်းစားရန် လိုအပ်သည့် မေးခွန်းများ ဖြစ်သည်။ ဘုရားသခင်က ထိုသို့သော လုပ်ပိုင်ခွင့်ကို သင့်အား ပေးထားပြီးဖြစ်သော်လည်း ဤလုပ်ပိုင်ခွင့်ကို သင် ကျင့်သုံးသည့်အခါ မည်သည့် ရွေးချယ်မှုကို သင်ပြုလုပ်တော့မည်ဆိုသည်နှင့် ဤရွေးချယ်မှုက မည်သည့် အကျိုးဆက်များ ဖြစ်ပေါ်စေနိုင်သည်ဆိုသည်တို့ကို သေချာစွာ စဉ်းစားရန် လိုအပ်သည်။ ဖြစ်ပေါ်နိုင်သည့် အကျိုးဆက်များ မည်သည့်အရာဖြစ်လင့်ကစား အခြားသူများကို သင် အပြစ်မတင်သင့်သကဲ့သို့ ဘုရားသခင်ကိုလည်း အပြစ်မတင်သင့်ပေ။ သင့်ကိုယ်ပိုင် ရွေးချယ်မှုများ၏ အကျိုးဆက်များအတွက် သင် တာဝန်ယူသင့်သည်။ လူအချို့က “ကျွန်ုပ် အိမ်ထောင်ပြုမည်သာမက ကလေးတစ်ပြုံတစ်မလည်း ယူချင်သေးသည်။ သားတစ်ယောက်ရပြီးနောက်တွင် သမီးတစ်ယောက် ယူမည်ဖြစ်ပြီး ဝမ်းမြောက်ခြင်းနှင့် စိတ်သဘောညီညွတ်ခြင်းဖြင့် အချင်းချင်း ဆက်လက် အဖော်ပြုလျက် တစ်သက်တာအတွက် မိသားစုအနေဖြင့် ပျော်ရွှင်စွာ အသက်ရှင်နေထိုင်သွားမည်ဖြစ်သည်။ ကျွန်ုပ် အိုမင်းသည့်အခါ ကျွန်ုပ်ကို ပြုစုစောင့်ရှောက်ဖို့ ကျွန်ုပ်၏ သားသမီးများက အနီးအနားတွင် စုဝေးကြလိမ့်မည်ဖြစ်ပြီး မိသားစုဘဝ၏ ချမ်းမြေ့ပျော်ရွှင်မှုကို ကျွန်ုပ် မွေ့လျော်ခံစားလိမ့်မည်။ ယင်းမှာ အလွန်ပင် နှစ်သက်ပျော်ရွှင်ဖွယ် ဖြစ်လိမ့်မည်တကား။ ကျွန်ုပ်၏ တာဝန်များကို ထမ်းဆောင်ခြင်း၊ သမ္မာတရား လိုက်စားခြင်းနှင့် ကယ်တင်ခြင်းရရှိခြင်းတို့အတွက်မူ ထိုအရာအားလုံးက သာမညဖြစ်သည်။ ယခု ထိုအရာများကို ကျွန်ုပ် မပူပန်ပါ။ သားသမီးများ ရှိခြင်း ကိစ္စကို ဦးစွာပထမ ကျွန်ုပ် ဖြေရှင်းမည် ဖြစ်သည်”ဟု ပြောကြသည်။ ယင်းမှာလည်း သင်၏ လုပ်ပိုင်ခွင့်ဖြစ်သည်။ သို့သော် အဆုံးတွင် သင်၏ ရွေးချယ်မှုများက မည်သည့်အကျိုးဆက်များကို သင့်ထံ ဖြစ်ပေါ်စေသည်ဖြစ်စေ၊ ယင်းတို့က ခါးသီးသည်ဖြစ်စေ၊ ချိုမြိန်သည်ဖြစ်စေ၊ ချဉ်သည်ဖြစ်စေ၊ ပြင်းထန်သည်ဖြစ်စေ ယင်းတို့ကို သင်ကိုယ်တိုင် သည်းညည်းခံရမည်ဖြစ်သည်။ သင်၏ ရွေးချယ်မှုများအတွက် ဘုရားသခင်အပါအဝင် မည်သူကမျှ ဝင်ခံပေးလိမ့်မည်မဟုတ် သို့မဟုတ် ယင်းတို့အတွက် တာဝန်ယူပေးလိမ့်မည် မဟုတ်ပေ။ နားလည်သလော။ (နားလည်ပါသည်။) ဤကိစ္စရပ်များကို ရှင်းလင်းစွာ ရှင်းပြထားပြီးဖြစ်သည်။ အိမ်ထောင်ပြုခြင်းနှင့် စပ်လျဉ်း၍ သင် လက်လွှတ်သင့်သည့် ဝန်ထုပ်များကို လက်လွှတ်သင့်သည်။ တစ်ကိုယ်ရေတစ်ကာယဖြစ်ရန် ရွေးချယ်ခြင်းသည် သင်၏ လွတ်လပ်ခွင့်ဖြစ်သည်၊ အိမ်ထောင်ပြုရန် ရွေးချယ်ခြင်းသည်လည်း သင်၏ လွတ်လပ်ခွင့်ဖြစ်ပြီး သားသမီးများစွာရှိရန် ရွေးချယ်ခြင်းသည် သင်၏ လွတ်လပ်ခွင့်ပင် ဖြစ်သည်။ သင်၏ ရွေးချယ်မှုက မည်သည့်အရာ ဖြစ်နိုင်သည်ဖြစ်စေ ထိုအရာမှာ သင်၏ လွတ်လပ်ခွင့်ဖြစ်သည်။ တစ်ဖက်တွင် အိမ်ထောင်ပြုရန် ရွေးချယ်ခြင်းအားဖြင့် သင့်မိဘများ၏ ကြင်နာမှုကို သင် ပြန်ဆပ်ရမည် သို့မဟုတ် သင်၏ သားသမီးဝတ်တာဝန်ကို သင် ဖြည့်ဆည်းရမည်ဟု မဆိုလိုပေ။ တစ်ကိုယ်ရေတစ်ကာယဖြစ်ရန် ရွေးချယ်ခြင်းက သင်သည် သင်၏ မိဘများကို အာခံနေသည်ဟုလည်း မဆိုလိုသည်မှာ အမှန်ဖြစ်၏။ အခြားတစ်ဖက်တွင် အိမ်ထောင်ပြုခြင်းထဲသို့ ဝင်ရောက်ရန် သို့မဟုတ် သားသမီးများစွာရှိရန် ရွေးချယ်ခြင်းသည် ဘုရားသခင်ကို မနာခံခြင်းမဟုတ်သကဲ့သို့ သူ့ကို အာခံခြင်းလည်း မဟုတ်ပေ။ ထိုအတွက် သင် ရှုတ်ချခံရလိမ့်မည် မဟုတ်။ တစ်ကိုယ်ရေတစ်ကာယဖြစ်ရန် ရွေးချယ်ခြင်းသည်လည်း ဘုရားသခင်က သင့်ကို နောက်ဆုံးတွင် ကယ်တင်ခြင်းပေးသည့် အကြောင်းရင်း ဖြစ်လိမ့်မည် မဟုတ်။ အတိုချုပ်ပြောရလျှင် သင် တစ်ကိုယ်ရေတစ်ကာယသမားဖြစ်သည်ဖြစ်စေ၊ အိမ်ထောင်ရှိသည်ဖြစ်စေ၊ သားသမီးများစွာရှိသည်ဖြစ်စေ၊ ဘုရားသခင်သည် ဤအချက်များပေါ်အခြေခံ၍ နောက်ဆုံးတွင် သင် ကယ်တင်ခြင်း ရရှိနိုင်ခြင်းရှိမရှိဟူသည်ကို ဆုံးဖြတ်လိမ့်မည် မဟုတ်။ ဘုရားသခင်သည် သင်၏ အိမ်ထောင်ရေးဆိုင်ရာ နောက်ခံ သို့မဟုတ် အိမ်ထောင်ရှိမရှိဟူသည်ကို မကြည့်ပေ။ သင့်အနေဖြင့် သမ္မာတရား လိုက်စားခြင်းရှိမရှိ၊ သင်၏ တာဝန်များကို ထမ်းဆောင်ခြင်းအပေါ် သင်၏ သဘောထား၊ သမ္မာတရား မည်မျှ သင် ရရှိပြီးဖြစ်ကာ နာခံပြီးဖြစ်သည်ဆိုသည်နှင့် သမ္မာတရား စည်းမျဉ်းများအတိုင်း သင် ပြုမူဆောင်ရွက်ခြင်း ရှိမရှိဟူသည်တို့ကိုသာ သူ ကြည့်သည်။ နောက်ဆုံးတွင် ဘုရားသခင်သည် သင် ကယ်တင်ခံရမည်၊ မခံရမည်ကို ဆုံးဖြတ်ရန် ဘဝတွင်ရှိသော လမ်းကြောင်း၊ သင် အသက်ရှင်သည့် စည်းမျဉ်းများနှင့် သင် ရွေးချယ်ထားပြီးဖြစ်သည့် သင် ရှင်သန်ရာ စည်းမျဉ်းများကို ဆန်းစစ်ဖို့ သင်၏ အိမ်ထောင်ရှိမရှိဟူသည်ကိုလည်း ဘေးဖယ်ထားလိမ့်မည် ဖြစ်သည်။ ငါတို့ ဖော်ပြရမည့် အချက်တစ်ခု ရှိသည်မှာ အမှန်ဖြစ်၏။ တစ်ကိုယ်ရေတစ်ကာယသမားဖြစ်သူ သို့မဟုတ် ကွာရှင်းထားသူများအတွက် အိမ်ထောင်မပြုသေးသူ သို့မဟုတ် အိမ်ထောင်သည်ဘဝကို စွန့်ခွာခဲ့သူ၌ ဖြစ်သည့်အားလျော်စွာ ၎င်းတို့တွင် အားသာချက် တစ်ခုရှိသည်။ ယင်းမှာ အိမ်ထောင်ရေး၏ ကန့်သတ်ဘောင်အတွင်းရှိ မည်သူအတွက်မျှ သို့မဟုတ် မည်သည့်အရာအတွက်မျှ ၎င်းတို့ တာဝန်ယူရန် မလိုအပ်ခြင်းဖြစ်သည်။ ဤတာဝန်နှင့် ဝတ္တရားများကို ၎င်းတို့ သယ်ပိုးရန် မလိုအပ်ပေ။ ထို့ကြောင့် ၎င်းတို့သည် အတော်အတန် သာ၍ လွတ်လပ်ပေသည်။ ၎င်းတို့သည် အချိန်အရ လွတ်လပ်မှု သာ၍ ရှိသည်၊ အားအင်အရ သာ၍ အလျှံပယ်ရှိပြီး အတိုင်းအတာတစ်ခုခုထိ ကိုယ်ရေးကိုယ်တာ လွတ်လပ်ခွင့် သာ၍ ရှိလေသည်။ ဥပမာအားဖြင့် အရွယ်ရောက်သူတစ်ဦးအဖြစ် သင်၏တာဝန်များကို ထမ်းဆောင်ရန် သင် အပြင်ထွက်သည့်အခါ မည်သူကမျှ သင့်ကို ချုပ်ချယ်၍မရပေ၊ သင်၏ မိဘများပင်လျှင် ဤလုပ်ပိုင်ခွင့်မရှိပေ။ ဘုရားသခင်ထံ သင့်ဘာသာ ဆုတောင်းသည်၊ သူသည် သင့်အတွက် အစီအစဉ်များ ပြုလုပ်ပေးလိမ့်မည်ဖြစ်ပြီး သင်သည် အထုပ်အပိုးများ ပြင်ကာ ထွက်ခွာနိုင်သည်။ သို့ရာတွင် သင်သည် အိမ်ထောင်ပြုပြီး မိသားစုရှိလျှင် ထိုမျှ မလွတ်လပ်ပေ။ ၎င်းတို့အတွက် သင် တာဝန်ယူရမည်ဖြစ်သည်။ ဦးစွာပထမ အသက်ရှင်နေထိုင်မှု အခြေအနေများနှင့် ငွေရေးကြေးရေး ရင်းမြစ်များအရ သင်သည် ၎င်းတို့အတွက် အနည်းဆုံး အစားအစာနှင့် အဝတ်အထည် ထောက်ပံ့ပေးရမည်ဖြစ်ပြီး သင်၏ သားသမီးများ ငယ်ရွယ်ချိန်တွင် ကျောင်းသို့ ပို့ရမည်ဖြစ်သည်။ သင်သည် ဤတာဝန်များကို ယူရမည်ဖြစ်သည်။ ဤအခြေအနေများတွင် အိမ်ထောင်ရှိသူများသည် ဖြည့်ဆည်းရမည့် လူမှုရေးနှင့် မိသားစု ဝတ္တရားများ ရှိကြသောကြောင့် မလွတ်လပ်ကြပေ။ အိမ်ထောင်မရှိသကဲ့သို့ သားသမီးမရှိသူများအတွက် သာ၍ ရိုးရှင်း၏။ ဘုရားအိမ်တော်၌ မိမိတို့တာဝန်များကို ထမ်းဆောင်နေချိန်တွင် ၎င်းတို့ ဆာလောင်လိမ့်မည် မဟုတ်၊ ချမ်းအေးလိမ့်မည်မဟုတ်ပေ။ ၎င်းတို့တွင် အစားအစာရော၊ အမိုးအကာပါ ရှိကြလိမ့်မည်။ ၎င်းတို့သည် မိသားစုဘဝ လိုအပ်ချက်များကြောင့် ဟိုသည်ပြေးလွှားပြီး ငွေရှာကာ အလုပ်လုပ်ရန် မလိုအပ်ပေ။ ယင်းမှာ ကွာခြားချက်ဖြစ်၏။ အဆုံးတွင် အိမ်ထောင်ပြုခြင်းနှင့် ပတ်သက်လာသည့်အခါ လိုရင်းက မပြောင်းမလဲ ရှိနေသည်။ မည်သည့်တာဝန်ကိုမျှ သင် မထမ်းရွက်သင့်ပေ။ သင့်မိဘများ၏ မျှော်မှန်းချက်များဖြစ်စေ၊ လူမှုအဖွဲ့အစည်းမှ ရိုးရာ အမြင်များဖြစ်စေ၊ သင်၏ လွန်ကဲသော စိတ်ဆန္ဒများဖြစ်စေ မည်သည့် တာဝန်ကိုမျှ သင် မထမ်းသင့်ပေ။ တစ်ကိုယ်ရေတစ်ကာယဖြစ်ရန်ဖြစ်စေ၊ အိမ်ထောင်ပြုရန်ဖြစ်စေ ရွေးချယ်ရမှာ သင်၏ လုပ်ပိုင်ခွင့်ဖြစ်ပြီး တစ်ကိုယ်ရေတစ်ကာယသမား ဖြစ်ခြင်းကို မည်သည့်အချိန်တွင် စွန့်ခွာမည်ဆိုသည်နှင့် မည်သည့်အချိန်တွင် အိမ်ထောင်ပြုမည်ဆိုသည်တို့ကို ဆုံးဖြတ်ရန်မှာလည်း သင်၏ လုပ်ပိုင်ခွင့်ဖြစ်သည်။ ဘုရားသခင်သည် ဤကိစ္စရပ်နှင့် ပတ်သက်၍ ပြည့်စုံခိုင်လုံသော စီရင်ချက်ကို မပြုပေ။ အိမ်ထောင်ပြုပြီးနောက်တွင် သားသမီးမည်မျှ ယူသည်ဆိုသည်အတွက်မူ ဤအရာကို ဘုရားသခင်က ကြိုတင်စီမံထားပြီးဖြစ်သော်လည်း သင်၏ လက်တွေ့ကျသော အခြေအနေများနှင့် လိုက်စားမှုများပေါ် အခြေခံ၍ မိမိဘာသာလည်း သင် ရွေးချယ်နိုင်ပေသည်။ ဘုရားသခင်သည် သင့်အပေါ် စည်းမျဉ်းများ ချမှတ်လိမ့်မည် မဟုတ်။ သင်သည် သန်းကြွယ် သူဌေးတစ်ဦး၊ သန်းပေါင်းများစွာကြွယ်ဝသူတစ်ဦး သို့မဟုတ် ဘီလျံနာ သူဌေးတစ်ဦးဖြစ်ပြီး သင်က “သားသမီး ရှစ်ယောက်၊ သို့မဟုတ် ဆယ်ယောက်ရှိခြင်းက ကျွန်ုပ်အတွက် ပြဿနာမဟုတ်ပါ။ ကလေးတစ်ပြုံတစ်မကို ပြုစုပျိုးထောင်ခြင်းက ကျွန်ုပ်၏ တာဝန်များကို ထမ်းဆောင်ခြင်းအတွက် ကျွန်ုပ်၏ စွမ်းအားကို ထိခိုက်မည်မဟုတ်ပါ”ဟု ပြောသည်ဆိုပါစို့။ သင့်အနေဖြင့် ကသီလင်တဖြစ်ခြင်းကို မကြောက်လျှင် ဆက်၍သာ ကလေးများကို ယူလော့။ ဘုရားသခင်က သင့်ကို ရှုတ်ချလိမ့်မည် မဟုတ်။ အိမ်ထောင်ပြုခြင်းအပေါ် သင်၏ သဘောထားများကြောင့် သင်၏ ကယ်တင်ခြင်းအပေါ် သူ၏ သဘောထားကို ဘုရားသခင် ပြောင်းလဲလိမ့်မည် မဟုတ်။ ယင်းမှာ ထိုသို့ဖြစ်ပေသည်။ ဤသည်မှာ ရှင်းသလော။ (ရှင်းပါသည်။) နောက်ထပ် သွင်ပြင်လက္ခဏာတစ်ခု ရှိ၏။ ယင်းမှာ သင်သည် လတ်တလောတွင် တစ်ကိုယ်ရေတစ်ကာယသမား ဖြစ်ရန် ရွေးချယ်လျှင် သင်သည် “ကျွန်ုပ်သည် တစ်ကိုယ်ရေတစ်ကာယဖြစ်သော အခွင့်ထူးခံများထဲမှ တစ်ဦးဖြစ်ပြီး ဘုရားသခင်၏ မျက်မှောက်တော်ထဲမှ ကယ်တင်ခြင်းအတွက် ဦးစားပေးခြင်း ခံရပိုင်ခွင့် ကျွန်ုပ်၌ ရှိသည်”ဟု ဆိုလျက် သင်သည် တစ်ကိုယ်ရေတစ်ကာယသမား ဖြစ်ရုံဖြင့် သာလွန်ခြင်းနှင့်ဆိုင်သည့် ခံစားချက်တစ်ခုမျှ မရှိရပေ။ ဘုရားသခင်သည် သင့်ကို ဤအခွင့်ထူးပေးမထားပေ၊ နားလည်သလော။ သင်က “ကျွန်ုပ် အိမ်ထောင်သည်ဖြစ်သည်။ ယင်းက ကျွန်ုပ်ကို နိမ့်ကျသွားစေသလော”ဟု ဆိုကောင်းဆိုနိုင်သည်။ သင်သည် မနိမ့်ကျပေ။ သင်သည် ဖောက်ပြန်ပျက်စီးသော လူသားမျိုးနွယ်ဝင်တစ်ဦး ဖြစ်နေဆဲ ဖြစ်သည်။ သင်သည် အိမ်ထောင်ပြုသောကြောင့် အဆင့်ကျစေခြင်း မခံရ သို့မဟုတ် နင်းချေခြင်း မခံရသကဲ့သို့ သင်သည် ဘုရားသခင်အား သင့်ကို ကယ်တင်ရန် အလိုမရှိဖြစ်စေလျက် အခြားသူများထက် သာ၍ ဖောက်ပြန်ပျက်စီးလာခြင်း၊ ကယ်တင်ရန် သာ၍ ခက်ခဲခြင်း သို့မဟုတ် ဘုရားသခင်၏ စိတ်နှလုံးကို သာ၍ ထိခိုက်နာကျင်စေခြင်း မရှိလေပြီ။ ဤသည်တို့မှာ လူတို့၏ မှားယွင်းသော အတွေးများနှင့် အမြင်များသာ ဖြစ်သည်။ လူတစ်ဦး၏ အိမ်ထောင်ရှိမရှိဟူသည်က ၎င်းတို့အပေါ် ဘုရားသခင်၏ သဘောထားနှင့် ဘာမျှ ပတ်သက်ခြင်း မရှိသကဲ့သို့ လူတစ်ဦး၏ အိမ်ထောင်ရှိမရှိဟူသည်က နောက်ဆုံးတွင် ၎င်းတို့ ကယ်တင်ခံရနိုင်ခြင်း ရှိမရှိဆိုသည်နှင့် ဘာမျှ ပတ်သက်ခြင်း မရှိပေ။ ထို့ကြောင့် ကယ်တင်ခြင်း ရရှိခြင်းသည် မည်သည့်အရာနှင့် ဆက်စပ်သနည်း။ (ထိုအရာသည် သမ္မာတရား လက်ခံခြင်းအပေါ် အကြင်သူ၏ သဘောထားကို အခြေခံပါသည်။) မှန်ပေ၏၊ ထိုအရာသည် သမ္မာတရားကို သဘောထားခြင်းနှင့် သမ္မာတရားကို လက်ခံခြင်းတို့အပေါ် လူတစ်ဦး၏ သဘောထားအပြင် ၎င်းတို့အနေဖြင့် လူများနှင့် အမှုအရာများကို ရှုမြင်ရန်နှင့် ကျင့်ကြံပြုမူကာ ဆောင်ရွက်ရန် ဘုရားနှုတ်ကပတ်တော်များကို အခြေခံ အကြောင်းရင်းတစ်ခုအဖြစ်၊ ပြီးလျှင် သမ္မာတရားကို စံတစ်ခုအဖြစ် အသုံးပြုနိုင်ခြင်း ရှိမရှိဟူသည့်အပေါ် အခြေခံပေသည်။ ဤသည်မှာ လူတစ်ဦး၏ နောက်ဆုံးရလဒ်ကို တိုင်းတာခြင်းအတွက် အခြေခံအကြောင်းရင်း ဖြစ်သည်။ ယခု ငါတို့၏ မိတ်သဟာယတွင် ဤအဆင့်ကို ရောက်ရှိပြီးဖြစ်သဖြင့် အိမ်ထောင်ပြုခြင်း ကိစ္စက ဖြစ်စေသည့် ဝန်ထုပ်များကို သင်တို့သည် အခြေခံအားဖြင့် လက်လွှတ်နိုင်ကြပြီလော။ (လက်လွှတ်နိုင်ကြပါသည်။) ယင်းတို့ကို လက်လွှတ်နိုင်ခြင်းသည် သင်၏ သမ္မာတရား လိုက်စားခြင်းကို အကျိုးပြုလိမ့်မည် ဖြစ်သည်။ ဤအရာကို သင် မယုံကြည်လျှင် အိမ်ထောင်ပြုပြီးသူများကို ကယ်တင်ခြင်း ရရှိခြင်းနှင့်ဆိုင်သည့် ၎င်းတို့၏ မျှော်လင့်ချက်က မည်သည့်အရာနှင့်တူသည်ကို သင် မေးနိုင်ပြီး ၎င်းတို့က “ကျွန်ုပ်သည် နှစ်ပေါင်းများစွာ အိမ်ထောင်ပြုခဲ့ပြီး ဘုရားသခင်ကို ကျွန်ုပ်၏ ယုံကြည်မှုကြောင့် ကွာရှင်းခဲ့သည်။ ကျွန်ုပ် ကယ်တင်ခံရလိမ့်မည်ဟု ပြောဝံ့မည်မဟုတ်ပါ”ဟု ပြောမည်မဟုတ်။ အိမ်ထောင် မပြုသေးသော်လည်း ၎င်းတို့ ယုံကြည်ပြီးသည့် နှစ်များစွာတွင် သမ္မာတရားကို မလိုက်စားခဲ့သကဲ့သို့ မယုံကြည်သူများကဲ့သို့ ဖြစ်သော အနည်းငယ် အသက်ကြီးသည့် အသက်သုံးဆယ်အရွယ်လူများကို သင် မေးနိုင်သည်။ ၎င်းတို့ကို သင်က “ဘုရားသခင်ကို ဤသို့ ယုံကြည်ခြင်းအားဖြင့် သင် ကယ်တင်ခံရနိုင်သလော”ဟု မေးနိုင်သည်။ ၎င်းတို့သည်လည်း မိမိတို့ ကယ်တင်ခံရနိုင်သည်ဟု ပြောဝံ့လိမ့်မည် မဟုတ်ပေ။ ဤသည်မှာ လက်တွေ့အရှိတရားပင် မဟုတ်လော။ (ဟုတ်ပါသည်။)

အိမ်ထောင်ပြုခြင်းနှင့်ပတ်သက်၍ လူတို့ နားလည်သင့်သည့် သမ္မာတရားများ ရှိ၏။ ငါတို့ မိတ်သဟာယပြုခဲ့သည့် အကြောင်းအရာထဲမှ တစ်ခုမျှကို စကားလုံးအနည်းငယ်ဖြင့်သာ ရှင်းလင်းစွာ ရှင်းပြ၍ မရနိုင်ပေ။ စိတ်ဖြာလေ့လာဆွေးနွေးသင့်သည့် အမျိုးမျိုးသော အချက်များစွာအပြင် လူအမျိုးမျိုးတို့၏ အခြေအနေများ ရှိသည်။ ဤအခြေအနေအမျိုးမျိုးကို အခြေခံ၍ လူတို့ နားလည်သင့်သည့် သမ္မာတရားများကို စကားလုံးအနည်းငယ်မျှဖြင့်ပင် ရှင်းလင်းစွာ ရှင်းပြမရနိုင်ပေ။ ပြဿနာတိုင်းအတွက် လူတို့နားလည်သင့်သည့် သမ္မာတရားများအပြင် လူတို့ နားလည်သင့်သည့် အဖြစ်မှန် လက်တွေ့အရှိတရားများရှိပြီး လူတို့ ထားရှိသည့် မှားယွင်းသော အတွေးများနှင့် အမြင်များလည်း သာ၍ပင် ရှိပေသည်။ ယင်းတို့ကိုလည်း နားလည်သင့်ပေသည်။ ဤမှားယွင်းသော အတွေးများနှင့် အမြင်များသည် လူတို့ လက်လွှတ်သင့်သည့် အရာများဖြစ်သည်။ ဤအရာများကို သင် လက်လွှတ်သည့်အခါ ကိစ္စရပ်တစ်ခုနှင့်ပတ်သက်၍ သင်၏ အတွေးများနှင့် အမြင်များသည် အတော်လေး အပြုသဘောဆောင်လိမ့်မည်ဖြစ်ပြီး အတော်လေး မှန်ကန်တိကျလိမ့်မည် ဖြစ်သည်။ ထို့နောက် ဤကိစ္စရပ်မျိုးကို သင် တစ်ဖန် ရင်ဆိုင်ရသည့်အခါ ထိုအရာ၏ ဘောင်ခတ်ခြင်းကို ခံရမည်မဟုတ်တော့ပေ။ အချို့သော မှားယွင်းပြီး အဓိပ္ပာယ်မရှိသည့် အတွေးများနှင့် အမြင်များ၏ ဘောင်ခတ်ခြင်းနှင့် လွှမ်းမိုးခြင်းတို့ကို သင် ခံရလိမ့်မည် မဟုတ်ပေ။ ထိုအရာ၏ ချည်နှောင်ခြင်းနှင့် နှောင့်ယှက်ခြင်းကို သင် ခံရလိမ့်မည် မဟုတ်။ ထိုအစား သင်သည် ဤကိစ္စရပ်ကို မှန်ကန်စွာ ရင်ဆိုင်နိုင်လိမ့်မည်ဖြစ်ပြီး အခြားသူများ သို့မဟုတ် မိမိကိုယ်ကိုအပေါ် သင်၏ ဆန်းစစ်ချက်သည် အတော်လေး မှန်ကန်တိကျလိမ့်မည်။ ဤသည်မှာ လူတို့က ဘုရားနှုတ်ကပတ်တော်များနှင့် သမ္မာတရား စည်းမျဉ်းများအတိုင်း လူများနှင့် အမှုအရာများကို ရှုမြင်သည့်အခါ၊ ကျင့်ကြံပြုမူပြီး ဆောင်ရွက်သည့်အခါ ၎င်းတို့၌ သရုပ်ထင်နိုင်သည့် အပြုသဘောဆောင်သော ရလဒ်ဖြစ်သည်။ ကောင်းပြီ၊ ယနေ့အတွက် ငါတို့၏ မိတ်သဟာယကို ဤနေရာတွင် အဆုံးသတ်ကြစို့။ နှုတ်ဆက်ပါသည်။

၂၀၂၃ ခုနှစ်၊ ဧပြီလ ၁ ရက်

အောက်ခြေမှတ်စု(များ)-

က။ မူရင်းစာတွင် “သင်သည် သင့်ကိုယ်သင်ပင် မထိန်းချုပ်နိုင်” ဟူ၍ ဖော်ပြပါသည်။


သမ္မာတရားကို လိုက်စားရန်နည်းလမ်း (၁၇)

သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း

၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

ဂ။ မိမိ၏ မိသားစုမှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

၃။ မိမိ၏ မိသားစုထံမှ လာသော ဝန်ထုပ်ဝန်ပိုးများကို လက်လွှတ်ခြင်း

က။ မိမိ၏ မိဘများ၏ မျှော်မှန်းချက်များကို လက်လွှတ်ခြင်း

ငါတို့၏ ပြီးခဲ့သည့် စုဝေးပွဲတွင် မိသားစုမှလာသည့် ဝန်ထုပ်ဝန်ပိုးများအား လက်လွှတ်ခြင်းအကြောင်းကို ငါတို့ မိတ်သဟာယဖွဲ့ခဲ့သည်။ ဤသည်မှာ မိဘများ၏ မျှော်မှန်းချက်များအား လက်လွှတ်ခြင်းအကြောင်းအရာနှင့် သက်ဆိုင်သည်။ ဤမျှော်မှန်းချက်များသည် လူတိုင်းအပေါ်တွင် မမြင်နိုင်သော ဖိအားတစ်မျိုးကို ဖြစ်ပေါ်စေသည် မဟုတ်လော။ (ဟုတ်ပါသည်။) ယင်းတို့သည် လူတို့၏ မိသားစုများမှလာသည့် ဝန်ထိုးဝန်ပိုးများထဲမှ တစ်ခုဖြစ်သည်။ သင့်မိဘများ၏ မျှော်မှန်းချက်များအား လက်လွှတ်ခြင်းဆိုသည်မှာ သင်၏ဘဝ၊ ဖြစ်တည်မှု၊ သင်လျှောက်သောလမ်းကြောင်းအပေါ် သင့်မိဘများက ထားရှိသော ဖိအားနှင့် ဝန်ထုပ်ဝန်ပိုးများအား လက်လွှတ်ခြင်းကို ဆိုလိုသည်။ ဆိုလိုသည်မှာ သင့်မိဘများ၏ မျှော်မှန်းချက်များသည် ဘဝတွင် သင်ရွေးချယ်သည့် လမ်းကြောင်း၊ သင့်တာဝန်အား ထမ်းဆောင်မှု၊ မှန်ကန်သောလမ်းကြောင်းသို့ သင်၏ ခရီးနှင့် သင်၏ လွတ်လပ်ခွင့်၊ လုပ်ပိုင်ခွင့်၊ ပင်ကိုဗီဇစိတ်တို့အပေါ် သက်ရောက်မှုရှိသောအခါ ၎င်းတို့၏ မျှော်မှန်းချက်များသည် သင့်အပေါ်သို့ ဖိအားနှင့် ဝန်ထုပ်ဝန်ပိုးတစ်မျိုးကို ဖြစ်စေသည်။ ဤဝန်ထုပ်ဝန်ပိုးများသည် လူတို့၏ ဘဝ၊ ဖြစ်တည်မှု၊ ဘုရားသခင်အား ယုံကြည်မှုလမ်းကြောင်းတွင် လက်လွှတ်သင့်သည့်အရာများဖြစ်သည်။ ဤအကြောင်းအရာသည် ယခင်က ငါတို့ မိတ်သဟာယပြုခဲ့ဖူးသည့် အကြောင်းအရာ မဟုတ်သလော။ (ဟုတ်ပါသည်။) ပင်ကိုအားဖြင့် မိဘများ၏ မျှော်မှန်းချက်များသည် အမှုအရာများစွာနှင့်သက်ဆိုင်သည်။ ဥပမာ မိမိ၏ စာသင်ကြားမှု၊ အလုပ်၊ အိမ်ထောင်၊ မိသားစု၊ ပြီးလျှင် မိမိ၏ အသက်မွေးအလုပ်၊ အလားအလာ၊ အနာဂတ် စသည်တို့နှင့်ပင် သက်ဆိုင်သည်။ မိဘတစ်ဦး၏ ရှုထောင့်မှကြည့်လျှင် သူ၏ သားသမီးအပေါ် သူ့၌ရှိသော မျှော်မှန်းချက်တိုင်းက ယုတ္တိရှိသည်၊ မျှတသည်၊ ကျိုးကြောင်းသင့်သည်။ မိမိ၏ သားသမီးအပေါ် မျှော်မှန်းချက်များမရှိသည့် မိဘတစ်ဦးတစ်ယောက်မျှ မရှိပေ။ မျှော်မှန်းချက်ပို၍ များနိုင်သည်၊ သို့မဟုတ် ပို၍နည်းနိုင်သည်။ ပို၍ကြီးသော မျှော်မှန်းချက်များရှိနိုင်သည်၊ သို့မဟုတ် ပို၍သေးငယ်သော မျှော်မှန်းချက်များရှိနိုင်သည်၊ သို့မဟုတ် အချိန်ကာလတစ်ခုခုအတွင်း သူ၏ သားသမီးအပေါ် မတူညီသော မျှော်မှန်းချက်အချို့ ရှိနိုင်သည်။ သူ၏ သားသမီးသည် အမှတ်ကောင်းများရဖို့၊ အလုပ်တွင် အဆင်ပြေဖို့၊ ဝင်ငွေကောင်းကောင်းရဖို့၊ အိမ်ထောင်နှင့်ပတ်သက်လျှင် အရာရာတိုင်းက ချောမွေ့စွာနှင့် ပျော်ရွှင်စွာ ဖြစ်မြောက်ဖို့ သူ မျှော်လင့်သည်။ မိဘများသည် ၎င်းတို့သားသမီး၏ မိသားစု၊ အသက်မွေးအလုပ်၊ ရှေ့ရေး စသည်တို့နှင့် ပတ်သက်၍ပင် မတူညီသော မျှော်မှန်းချက်များရှိကြသည်။ မိဘတစ်ဦး၏ ရှုထောင့်မှကြည့်လျှင် ဤမျှော်မှန်းချက်များသည် အလွန်ပင် သဘာဝကျသည်။ သို့သော် သူ၏သားသမီး၏ အမြင်ရှုထောင့်တွင် ဤမျှော်မှန်းချက်အမျိုးမျိုးသည် မှန်ကန်သော ရွေးချယ်မှုများကို သူပြုလုပ်ရာ၌ ကြီးမားသော အတိုင်းအတာထိ ဝင်ရောက်စွက်ဖက်လေသည်။ သူ၏ လွတ်လပ်ခွင့်နှင့် သာမန်လူတစ်ယောက်အနေဖြင့် သူ့၌ရှိသော လုပ်ပိုင်ခွင့်၊ သို့မဟုတ် အကျိုးစီးပွားများကိုပင် ဝင်ရောက်စွက်ဖက်သည်။ တစ်ချိန်တည်းတွင် ဤမျှော်မှန်းချက်များသည် သူ၏ အစွမ်းအစကို ပုံမှန်နည်းလမ်းဖြင့် အသုံးပြုရာတွင်လည်း ဝင်ရောက်စွက်ဖက်သည်။ အချုပ်အားဖြင့်ဆိုသော် ဤအရာကို မည်သည့်ရှုထောင့်မှ ငါတို့ ကြည့်သည်ဖြစ်စေ၊ မိဘတစ်ဦး၏ ရှုထောင့်မှဖြစ်စေ၊ သူ့သားသမီး၏ ရှုထောင့်မှဖြစ်စေ မိဘ၏ မျှော်မှန်းချက်များသည် သာမန်လူ့သဘာဝ ရှိသူတစ်ယောက်က ခံနိုင်ရည်ရှိသော နယ်ပယ်ကို ကျော်လွန်လျှင်၊ သာမန်လူ့သဘာဝ ရှိသူတစ်ယောက်၏ ပင်ကိုဗီဇစိတ်က စွမ်းဆောင်ရရှိနိုင်သောအရာ၏ နယ်ပယ်ကို ကျော်လျှင်၊ သို့မဟုတ် သာမန်လူ့သဘာဝရှိသူတစ်ယောက်က ပိုင်ဆိုင်သင့်သော လူ့အခွင့်အရေး၊ သို့မဟုတ် ဘုရားသခင်က လူတို့အားပေးသော တာဝန်၊ ဝတ္တရားများ၊ စသည်တို့ကို ကျော်လွန်လျှင် ဤမျှော်မှန်းချက်များသည် မသင့်လျော်သလို ကျိုးကြောင်းလည်း မညီညွတ်ပေ။ မိဘများ၌ ဤမျှော်မှန်းချက်များ မရှိသင့်ဟုလည်းကောင်း၊ ဤမျှော်မှန်းချက်များ မတည်ရှိသင့်ဟုလည်းကောင်း ဆိုနိုင်သည်မှာလည်း အမှန်ပင်ဖြစ်သည်။ ဤအရာကို အခြေခံလျှင် သားသမီးများသည် ဤမိဘများ၏ မျှော်မှန်းချက်များကို လက်လွှတ်သင့်သည်။ ဆိုလိုသည်မှာ မိဘများသည် မိဘ၏ အမြင်ရှုထောင့်၊ သို့မဟုတ် နေရာကို ယူသောအခါ၌ ၎င်းတို့အနေဖြင့် ၎င်းတို့၏သားသမီးက ဤသို့လုပ်ရမည်၊ ထိုသို့လုပ်ရမည်၊ ၎င်းတို့၏ သားသမီးက လမ်းကြောင်းတစ်ခုကို ရွေးရမည်၊ ဘဝအမျိုးအစားတစ်ခုခု၊ သင်ယူလေ့လာရာ ပတ်ဝန်းကျင်၊ သို့မဟုတ် အလုပ်၊ အိမ်ထောင်၊ မိသားစု စသည်တို့ကို ရွေးချယ်ရမည်ဟု ၎င်းတို့က မျှော်မှန်းပိုင်ခွင့်ရှိသည်ဆိုသည့် ပုံစံရှိသည်။ သို့ရာတွင် မိဘများသည် သာမန်လူသားများဖြစ်သဖြင့် မိဘ၏ အမြင်ရှုထောင့်၊ သို့မဟုတ် နေရာကို မယူသင့်ပေ။ ၎င်းတို့သည် ၎င်းတို့၏သားသမီးအား သူ၏သားသမီးဝတ်၏ နယ်ပယ်ပြင်ပကို သို့မဟုတ် လူသားစွမ်းရည်၏ အတိုင်းအတာကို ကျော်လွန်သည့်အရာတစ်ခုခုကို လုပ်ဆောင်ဖို့ တောင်းဆိုရန် မိဘဖြစ်သော ကိုယ်ပိုင်လက္ခဏာကို အသုံးမပြုသင့်ပေ။ ၎င်းတို့၏သားသမီးက ပြုလုပ်သော ရွေးချယ်မှုအမျိုးမျိုးကိုပင် ဝင်ရောက်စွက်ဖက်ခြင်း မပြုသင့်ပေ။ ပြီးလျှင် ၎င်းတို့၏ မျှော်မှန်းချက်များ၊ နှစ်သက်မှုများ၊ ၎င်းတို့၏ အားနည်းချက်များ၊ မကျေနပ်မှုများ၊ သို့မဟုတ် ၎င်းတို့၏ မည်သည့်စိတ်ဝင်စားမှုများကိုမဆို ၎င်းတို့၏ သားသမီးအပေါ် အတင်းအဓမ္မ မသက်ရောက်စေသင့်ပေ။ ဤအရာများသည် မိဘများ မလုပ်ဆောင်သင့်သည့် အရာများဖြစ်သည်။ မိဘများက ၎င်းတို့စိတ်တွင် မထားရှိသင့်သည့် မျှော်မှန်းချက်များအား ထားရှိသောအခါ ၎င်းတို့၏သားသမီးသည် ထိုမျှော်မှန်းချက်များကို သင့်လျော်စွာ ချဉ်းကပ်သင့်သည်။ ပို၍ အရေးကြီးသည်မှာ ၎င်းတို့၏ သားသမီးသည် ဤမျှော်မှန်းချက်များ၏ သဘောသဘာဝကို ပိုင်းခြားသိမြင်နိုင်သင့်သည်။ သင့်မိဘများ၏ မျှော်မှန်းချက်များသည် သင်၏ လူ့အခွင့်အရေးအား ပိတ်ပင်နေသည်ကိုလည်းကောင်း၊ ဤမျှော်မှန်းချက်များသည် အပြုသဘောဆောင်သောအရာများနှင့် လမ်းမှန်ကို သင်ရွေးချယ်ခြင်းနှင့် ပတ်သက်သောအခါ၌ ဝင်ရောက်စွက်ဖက်ခြင်း၊ နှောင့်ယှက်ခြင်းတစ်မျိုး ဖြစ်သည်ကိုလည်းကောင်း သင်ရှင်းလင်းစွာ မြင်နိုင်လျှင် ဤမျှော်မှန်းချက်များကို သင် လက်လွှတ်ပြီး လျစ်လျူရှုသင့်သည်။ ဤသည်မှာ သင်၏လုပ်ပိုင်ခွင့်ဖြစ်သောကြောင့် ဤသို့လုပ်ဆောင်သင့်သည်။ ဤသည်မှာ ဘုရားသခင်က ဖန်ဆင်းခံလူသားတိုင်းအား ပေးခဲ့သည့် လုပ်ပိုင်ခွင့်ဖြစ်သည်။ သင့်မိဘများက သင့်အားမွေးဖွားခဲ့ပြီး သင့်မိဘများ ဖြစ်ရုံသက်သက်ဖြင့် သင်၏ဘဝလမ်းကြောင်းနှင့် လူ့အခွင့်အရေးကို စွက်ဖက်ခွင့် ရှိသည်ဟု ၎င်းတို့အနေဖြင့် မထင်မြင်သင့်ပေ။ ထို့ကြောင့် ဖန်ဆင်းခံတိုင်းသည် ကျိုးကြောင်းမသင့်သော၊ မသင့်လျော်သော၊ သို့မဟုတ် သင့်တင့်လျောက်ပတ်ခြင်းပင် မရှိသော မိဘများ၏ မျှော်မှန်းချက်မှန်သမျှ ငြင်းဆန်ပိုင်ခွင့်ရှိသည်။ သင်သည် သင့်မိဘများ၏ မည်သည့်မျှော်မှန်းချက်ကိုမဆို ထမ်းရွက်ရန် အပြည့်အဝ ငြင်းဆန်နိုင်သည်။ သင့်မိဘများ၏ မည်သည့်မျှော်မှန်းချက်ကိုမဆို လက်ခံရန်၊ သို့မဟုတ် ထမ်းရွက်ရန် ငြင်းဆန်ခြင်းသည် ၎င်းတို့၏ မသင့်လျော်သော မျှော်မှန်းချက်များအား လက်လွှတ်ရန် လက်တွေ့လုပ်ဆောင်ဖို့နည်းလမ်းဖြစ်သည်။

မိဘများ၏ မျှော်မှန်းချက်များအား လက်လွှတ်ခြင်းနှင့်ပတ်သက်လျှင် လူတို့သည် မည်သည့်သမ္မာတရားများကို နားလည်သင့်သနည်း။ ဆိုလိုသည်မှာ မိမိ၏ မိဘများ၏ မျှော်မှန်းချက်များအား လက်လွှတ်ခြင်းက မည်သည့်သမ္မာတရားအား အခြေခံသည်၊ သို့မဟုတ် မည်သည်သမ္မာတရားစည်းမျဉ်းကို လိုက်နာသည်ဆိုသည်ကို သင်သိသလော။ သင့်မိဘများသည် ကမ္ဘာတွင် သင်နှင့်အရင်းနှီးဆုံးလူများ ဖြစ်သည်ဟုလည်းကောင်း၊ ၎င်းတို့သည် သင်၏အထက်လူကြီးများ၊ ခေါင်းဆောင်များ ဖြစ်သည်ဟုလည်းကောင်း၊ ၎င်းတို့သည် သင့်အားမွေးဖွားပေးပြီး ပျိုးထောင်ပေးသော၊ သင့်အား အစားအစာ၊ အဝတ်အစား၊ နေအိမ်၊ သယ်ယူပို့ဆောင်မှုတို့ကို ထောက်ပံ့ပေးသော၊ သင့်အား လူလားမြောက်အောင် ကျွေးမွေးသုတ်သင်ခဲ့သောသူများ ဖြစ်သည်ဟုလည်းကောင်း၊ သင်၏ကျေးဇူးရှင်များ ဖြစ်သည်ဟုလည်းကောင်း သင်ယုံကြည်လျှင် ၎င်းတို့၏ မျှော်မှန်းချက်များကို လက်လွှတ်ရန် သင့်အတွက် လွယ်ကူမည်လော။ (လွယ်ကူမည်မဟုတ်ပါ။) ဤအရာများကို သင်ယုံကြည်လျှင် သင်သည် သင့်မိဘ၏ မျှော်မှန်းချက်များကို ဇာတိပကတိ အမြင်ရှုထောင့်မှနေ၍ ချဉ်းကပ်နိုင်ခြေ အလွန်များလိမ့်မည်။ ပြီးလျှင် ၎င်းတို့၏ မသင့်လျော်သော၊ ကျိုးကြောင်းမညီညွတ်သော မျှော်မှန်းချက်တစ်ခုခုအား လက်လွှတ်ရန် သင့်အတွက် ခက်ခဲလိမ့်မည်။ သင်သည် ၎င်းတို့မျှော်မှန်းချက်များ၏ ချည်နှောင်ခြင်းနှင့် ဖိနှိပ်ခြင်းကို ခံရမည်။ သင်သည် စိတ်နှလုံးတွင် ကျေနပ်မှု၊ လိုလားမှု မရှိလျှင်ပင် ဤမျှော်မှန်းချက်များအား ချိုးဖျက်လွတ်မြောက်ရန် အစွမ်းရှိမည်မဟုတ်ပေ။ ပြီးလျှင် ယင်းတို့ကို ဤအတိုင်း ဖြစ်သမျှအကြောင်းအကောင်းဟု ဖြစ်ခွင့်ပြုခြင်းမှလွဲ၍ သင့်၌ ရွေးချယ်စရာ ရှိမည်မဟုတ်ပေ။ သင်သည် အဘယ်ကြောင့် ယင်းတို့ကို ဤအတိုင်း ဖြစ်သမျှအကြောင်းအကောင်းဟု ဖြစ်ခွင့်ပြုရမည်နည်း။ အဘယ်ကြောင့်ဆိုသော် သင်သည် သင့်မိဘများ၏ မျှော်မှန်းချက်များအား လက်လွှတ်ပြီး ၎င်းတို့၏ မည်သည့်မျှော်မှန်းချက်ကိုမဆို လျစ်လျူရှုရမည်၊ သို့မဟုတ် ငြင်းပယ်ရမည်ဆိုလျှင် သင်သည် သားသမီးဝတ်မကျေပွန်သော သားသမီးဟုလည်းကောင်း၊ သင်သည် ကျေးဇူးမသိတတ်ဟုလည်းကောင်း၊ သင့်မိဘများအား သင် တာဝန်ပျက်ကွက်သည်ဟုလည်းကောင်း၊ ပြီးလျှင် သင်သည် လူကောင်းတစ်ယောက် မဟုတ်ဟုလည်းကောင်း ခံစားရမည်ဖြစ်သောကြောင့် ဖြစ်သည်။ သင်က ဇာတိပကတိ အမြင်ရှုထောင့်ကို ခံယူလျှင် သင့်မိဘများ၏ ကြင်နာမှုကို ပြန်ပေးဆပ်ရန်အတွက် သင်၏ အသိတရားကို အသုံးချဖို့၊ သင့်အတွက် သင့်မိဘများက ခံယူခဲ့သော ဒုက္ခသည် အလဟဿ မဖြစ်အောင်သေချာစေဖို့ သင်တတ်နိုင်သမျှ အရာရာတိုင်းကို လုပ်ဆောင်မည်ဖြစ်ပြီး ၎င်းတို့၏ မျှော်မှန်းချက်များကိုလည်း အကောင်အထည် ဖော်လိုလိမ့်မည်။ သင်သည် ၎င်းတို့က သင့်အား လုပ်ဆောင်ရန် ခိုင်းစေသည့်အရာရာတိုင်းကို ဖြစ်မြောက်ရန်၊ ၎င်းတို့အား စိတ်ပျက်အောင် လုပ်မိခြင်းမှ ရှောင်ကြဉ်ရန်၊ ၎င်းတို့အား ကျင့်ဝတ်နှင့်အညီ ကောင်းမွန်စွာ ဆက်ဆံရန် ပြင်းပြင်းထန်ထန် ကြိုးစားလိမ့်မည်ဖြစ်ပြီး ၎င်းတို့ အသက်ကြီးသည့်အခါ၌ ၎င်းတို့အား စောင့်ရှောက်ရန်၊ ၎င်းတို့၏ နောက်ဆုံးနှစ်ကာလများ၌ ပျော်ရွှင်ရဖို့အတွက် သေချာစေရန် သင် ဆုံးဖြတ်ချက်ချလိမ့်မည်။ ပြီးလျှင် သင်သည် ၎င်းတို့၏ အသုဘကို ကိုင်တွယ်ရန်၊ သားသမီးဝတ်ကျေပွန်သော သားသမီးတစ်ယောက်ဖြစ်လိုသည့် သင်၏ကိုယ်ပိုင် ဆန္ဒကို ဖြည့်ဆည်းရင်း တစ်ချိန်တည်းတွင်ပင် ၎င်းတို့အား စိတ်ဖြည့်ဆည်းပေးရန် အနည်းငယ်ပို၍ပင် စဉ်းစားလိမ့်မည်။ လူတို့သည် ဤကမ္ဘာလောက၌ အသက်ရှင်စဉ်တွင် လူထုအမြင်နှင့် လူမှုရေးအခြေအနေအမျိုးမျိုးတို့အပြင် လူ့အဖွဲ့အစည်း၌ လူသိများသော မတူညီသောအတွေးအမြင်များ၏ လွှမ်းမိုးခြင်းကို ခံရသည်။ လူတို့သည် သမ္မာတရားကို နားမလည်လျှင် ဤအရာများကို ဇာတိပကတိခံစားချက်များ၏ ရှုထောင့်များမှနေ၍သာ ရှုမြင်နိုင်သည်။ တစ်ချိန်တည်းတွင် ၎င်းတို့သည် ထိုအမြင့်ရှုထောင့်မှသာ ဤအရာများကို ကိုင်တွယ်နိုင်သည်။ ဤအချိန်ကာလအတွင်းတွင် သင့်မိဘများက မိဘအနေဖြင့် မလုပ်သင့်သောအရာ များစွာကို လုပ်ဆောင်သည်ဟု သင်ထင်မြင်လိမ့်မည်ဖြစ်သည်မှာ သင့်မိဘများ၏ လုပ်ဆောင်မှုနှင့် အပြုအမူအချို့အပေါ်၊ ထို့အပြင် ၎င်းတို့၏ လူ့သဘာဝ၊ အကျင့်စရိုက်၊ အမှုအရာများကို လုပ်ဆောင်ရာတွင် ၎င်းတို့၏နည်းနာနိဿယများအပေါ်ကိုပါ သင်၏ စိတ်နှလုံးနက်ရှိုင်းရာထဲမှနေ၍ စက်ဆုပ်ရွံရှာပြီး မနှစ်သက်သည်အထိပင် ဖြစ်လိမ့်မည်။ သို့သော် သင်သည် ၎င်းတို့အား ဂုဏ်ဆောင်ပေးရန်နှင့် စိတ်ဖြည့်ဆည်းပေးရန်အတွက် သားသမီးဝတ်ကျေပွန်သော သားသမီးတစ်ဦး ဖြစ်လိုဦးမည်ဖြစ်ပြီး သင်သည် ၎င်းတို့အား မည်သည့်ပုံစံနှင့်မျှ လျစ်လျူရှုရဲမည်မဟုတ်ပေ။ တစ်ဖက်တွင် သင်သည် လူ့အဖွဲ့အစည်း၏ အပယ်ခံရခြင်းကို ရှောင်ကြဉ်ဖို့အတွက် ဤသို့လုပ်ဆောင်မည်ဖြစ်ပြီး အခြားတစ်ဖက်တွင် သင်၏ အသိတရား၏ လိုအပ်ချက်များကို ဖြည့်ဆည်းရန် ဖြစ်သည်။ ဤအမြင်များအားလုံးကို လူသားမျိုးနွယ်နှင့် လူ့အဖွဲ့အစည်းက သင့်အား စွဲမှတ်စေခြင်း ဖြစ်သည်။ ထို့ကြောင့် သင့်အနေဖြင့် သင့်မိဘများ၏ မျှော်မှန်းချက်များနှင့် ၎င်းတို့နှင့် သင်၏ ဆက်ဆံရေးအား ဆင်ခြင်တုံတရားရှိသော နည်းလမ်းဖြင့် ကိုင်တွယ်ရန် အလွန်ခက်ခဲလိမ့်မည်။ သင်သည် ၎င်းတို့အား သားသမီးဝတ်ကျေပွန်သော သားသမီးအဖြစ် ချဉ်းကပ်ရန်၊ သင့်မိဘများ၏ မည်သည့်လုပ်ရပ်ကိုမျှ မကန့်ကွက်ရန် ဖိအားပေးခြင်းခံရမည်။ သင့်၌ ရွေးချယ်စရာရှိမည်မဟုတ်။ ဤသို့သာ လုပ်ဆောင်နိုင်လိမ့်မည်။ ထို့ကြောင့် သင့်အနေဖြင့် သင့်မိဘများ၏ မျှော်မှန်းချက်များကို လက်လွှတ်ရန် ပို၍ပင် ခက်ခဲလိမ့်မည်။ သင်သည် သင်၏ စိတ်နှလုံးအတွင်းတွင် ၎င်းတို့ကို အမှန်တကယ် လက်လွှတ်လျှင် သင်သည် အခြားသောဝန်ထုပ်ဝန်ပိုး၊ သို့မဟုတ် ဖိအားကို ခံယူဖို့ လိုဦးမည်ဖြစ်သည်။ ယင်းမှာ လူ့အဖွဲ့အစည်း၊ သင်၏ ဆွေမျိုးနီးစပ်၊ သင်၏ မိသားစုအရင်းအချာတို့၏ ရှုတ်ချမှုဖြစ်သည်။ သင်သည် ရှုတ်ချမှု၊ စွပ်စွဲမှု၊ ကျိန်ဆဲမှုအပြင် သင်သည် အလကားလူဖြစ်သည်ဟုလည်းကောင်း၊ သင်သည် သားသမီးဝတ်ကျေပွန်သော သားသမီးမဟုတ်ဟုလည်းကောင်း၊ သင်သည် ကျေးဇူးမသိတတ်ဟုလည်းကောင်း၊ သို့မဟုတ် လောကီလူ့အဖွဲ့အစည်းရှိ လူများပြောသကဲ့သို့ “မင်းက စာနာစိတ်မရှိသည့် ကျေးဇူးကန်းသောသူဖြစ်သည်။ မနာခံတတ်သောသူဖြစ်သည်။ မင်းအမေသည် မင်းကို ကောင်းစွာ မပျိုးထောင်ခဲ့ပါ” ဟူသောအရာများကိုပင်လည်းကောင်း ပြောနေသည့် သင်၏စိတ်နှလုံးနက်ရှိုင်းရာမှ လာသည့် အထင်မြင်သေးမှုကိုပါ ခံယူရန် လိုအပ်လေသည်။ တစ်နည်းအားဖြင့်ဆိုရသော် မနှစ်မြို့ဖွယ်ရာမျိုးစုံကို ခံယူဖို့ လိုအပ်လေသည်။ သင်သည် သမ္မာတရားကို နားမလည်လျှင် ဤအကျပ်အတည်းမျိုးအတွင်းသို့ သက်ဆင်းလိမ့်မည်။ ဆိုလိုသည်မှာ သင့်စိတ်နှလုံးအတွင်းထဲရှိ သင့်မိဘများ၏ မျှော်မှန်းချက်များအား ဆင်ခြင်တုံတရားရှိသော နည်းလမ်းဖြင့် သင် လက်လွှတ်လိုက်သောအခါ၊ သို့မဟုတ် သင်သည် ယင်းတို့ကို စိတ်မပါစွာဖြင့် လက်လွှတ်သောအခါတွင် သင့်စိတ်နှလုံးအတွင်း၌ အခြားသော ဝန်ထုပ်ဝန်ပိုး၊ သို့မဟုတ် ဖိအားတစ်မျိုး ဖြစ်ပေါ်လိမ့်မည်။ ဤဖိအားသည် လူ့အဖွဲ့အစည်းမှလာပြီး သင့်အသိစိတ်၏ သက်ရောက်မှုမှလာသည်။ ဤသို့ဆိုလျှင် သင့်မိဘများ၏ မျှော်မှန်းချက်များကို သင် မည်သို့ လက်လွှတ်နိုင်သနည်း။ ဤပြဿနာကို ဖြေရှင်းရန်အတွက် လမ်းကြောင်းတစ်ခုရှိသည်။ မခက်ခဲပေ။ လူတို့သည် သမ္မာတရားကို အားထုတ်ရန်လည်းကောင်း၊ သမ္မာတရားအား ရှာဖွေပြီး နားလည်ဖို့ ဘုရားရှေ့သို့ လာရန်လည်းကောင်း လိုအပ်သည်။ ဤသို့ဆိုလျှင် ပြဿနာက ပြေလည်လိမ့်မည်။ ဤသို့ဆိုလျှင် လူထုအမြင်နှင့်ပတ်သက်သော ရှုတ်ချခြင်း၊ သို့မဟုတ် သင့်စိတ်နှလုံးအတွင်းထဲရှိ သင့်အသိစိတ်၏ ရှုတ်ချခြင်း၊ သို့မဟုတ် သင့်မိဘများ၏ မျှော်မှန်းချက်များအား သင်လက်လွှတ်သောအခါတွင် သင့်မိဘများ၏ စွပ်စွဲခြင်း၊ ဆူငေါက်ခြင်းတို့ဖြင့် ဝန်လေးရခြင်းတို့ကို မကြောက်ရန်အတွက် မည်သည့်သမ္မာတရား သွင်ပြင်လက္ခဏာကို သင်နားလည်ဖို့ လိုအပ်သနည်း။ (ကျွန်ုပ်တို့သည် ဘုရားရှေ့တွင် ဖန်ဆင်းခံသက်သက် ဖြစ်သည်ဆိုသည်ကို နားလည်ဖို့လိုသည်။ ဤကမ္ဘာလောကတွင် ကျွန်ုပ်တို့မိဘများနှင့်ပတ်သက်သော မိမိတို့၏ တာဝန်များကိုသာ မဖြည့်ဆည်းသင့်ပေ။ ပို၍ အရေးကြီးသည်မှာ ကျွန်ုပ်တို့၏ တာဝန်များကို ကောင်းစွာထမ်းဆောင်ပြီး ကျွန်ုပ်တို့၏ ဝတ္တရားများကို ဖြည့်ဆည်းရမည်။ ကျွန်ုပ်တို့သည် ဤအရာကို ပိုင်းခြားသိမြင်နိုင်လျှင် နောင်တွင် မိဘများ၏ မျှော်မှန်းချက်များကို လက်လွှတ်သောအခါ၌ ကျွန်ုပ်တို့မိဘများ၏ လွှမ်းမိုးခြင်းကိုဖြစ်စေ၊ လူထုအမြင်နှင့်ပတ်သက်သော ရှုတ်ချခြင်း၏ လွှမ်းမိုးခြင်းကိုဖြစ်စေ အလွန်အမင်း ခံရလိမ့်မည်မဟုတ်သည်မှာ ဖြစ်ကောင်း ဖြစ်နိုင်သည်။) ဤအကြောင်းကို မည်သူက ပြောဦးမည်နည်း။ (ပြီးခဲ့သည့်အခေါက်က ကျွန်ုပ်တို့သည် ကျွန်ုပ်တို့၏ တာဝန်များကို ထမ်းဆောင်ရန် အိမ်မှ ထွက်ခွာသောအခါ ဤသည်မှာ တစ်ဖက်တွင် အရှိအတိုင်းဖြစ်သော အခြေအနေများကြောင့်ဖြစ်ပုံကို ဘုရားသခင်က မိတ်သဟာယဖွဲ့ခဲ့သည်။ ကျွန်ုပ်တို့သည် မိမိတို့၏ တာဝန်များကို ထမ်းဆောင်ရန်အတွက် မိဘများထံမှ ထွက်ခွာရမည်။ ထို့ကြောင့် ၎င်းတို့ကို ကျွန်ုပ်တို့ မစောင့်ရှောက်နိုင်ပေ။ ကျွန်ုပ်တို့သည် မိမိတို့၏ တာဝန်များကို ရှောင်ကြဉ်နေခြင်းကြောင့် မိဘများထံမှ ထွက်ခွာရန် ရွေးချယ်ခြင်းမဟုတ်ပေ။ အခြားတစ်ဖက်တွင် ကျွန်ုပ်တို့တာဝန်များကို ထမ်းဆောင်ရန် ကျွန်ုပ်တို့ကို ဘုရားသခင်က ခေါ်သောကြောင့် အိမ်မှ ထွက်ခွာရသည်။ ထို့ကြောင့် ကျွန်ုပ်တို့၏ မိဘများကို အဖော်မပြုနိုင်ပေ။ သို့သော် ၎င်းတို့ကို စိတ်ပူဆဲဖြစ်သည်။ ဤသည်မှာ ၎င်းတို့အပေါ် ကျွန်ုပ်တို့၏ တာဝန်များကို မထမ်းဆောင်လိုခြင်း၊ သားသမီးဝတ် မကျေပွန်ခြင်းနှင့် မတူပေ။) ဤအကြောင်းပြချက်နှစ်ခုမှာ လူတို့နားလည်သင့်သည့် သမ္မာတရားများနှင့် အချက်အလက်များဖြစ်သည်။ လူတို့သည် ဤအရာများကို နားလည်သောအခါတွင် ၎င်းတို့မိဘများ၏ မျှော်မှန်းချက်များကို ၎င်းတို့ လက်လွှတ်သောအခါ ၎င်းတို့သည် မိမိတို့စိတ်နှလုံးအတွင်းထဲတွင် အနည်းငယ်ပို၍ စိတ်တည်ငြိမ်ပြီး ပို၍ ငြိမ်သက်ခြင်းရှိလိမ့်မည်။ သို့သော် ဤသည်မှာ ဤပြဿနာကို အရင်းအမြစ်မှနေ၍ ဖြေရှင်းနိုင်သလော။ ပို၍ကြီးမားသော ပြင်ပအခြေအနေများ၏ လွှမ်းမိုးမှုကြောင့်သာမဟုတ်လျှင် သင်၏ ကံကြမ္မာသည် သင့်မိဘများနှင့် ချိတ်ဆက်နေမည်လော။ သင်သည် ဘုရားသခင်ကို မယုံကြည်ဘဲ ပုံမှန်နည်းဟန်ဖြင့် အလုပ်လုပ်ပြီး သင့်နေ့ရက်များကို ကုန်ဆုံးလျှင် သင်သည် သင့်မိဘများကို သေချာပေါက် အဖော်ပြုနိုင်မည်လော။ သင်သည် အသေအချာပင် သားသမီးဝတ် ကျေပွန်သောသူတစ်ဦး ဖြစ်နိုင်မည်လော။ သင်သည် အသေအချာပင် ၎င်းတို့အနီး၌နေပြီး ၎င်းတို့၏ ကြင်နာမှုကို ပြန်လည်ပေးဆပ်နိုင်မည်လော။ (ပြုလုပ်နိုင်ချင်မှ ပြုလုပ်နိုင်လိမ့်မည်။) မိမိ၏ တစ်ဘဝလုံးတွင် မိဘ၏ ကြင်နာမှုကို ပြန်လည်ပေးဆပ်ရန်အတွက်သာ ပြုမူလုပ်ဆောင်သောသူ တစ်ဦးတစ်ယောက် ရှိသလော။ (မရှိပါ။) ဤသို့သောသူများ မရှိပေ။ ထို့ကြောင့် သင်သည် မတူညီသော ရှုထောင့်တစ်ခုမှနေ၍ ဤအမှုကိစ္စကို သိမြင်လာပြီး ယင်း၏ အနှစ်သာရကို ရိပ်စားမိသင့်သည်။ ဤသည်မှာ ဤအမှုကိစ္စအတွင်းတွင် သင်နားလည်သင့်သည့် ပိုမိုလေးနက်သော သမ္မာတရားဖြစ်သည်။ အမှန်တရားတစ်ခုလည်းဖြစ်သည်။ ထို့အပြင် ဤအရာများ၏ အနှစ်သာရဖြစ်သည်။ သင့်မိဘများ၏ မျှော်မှန်းချက်များအား လက်လွှတ်ခြင်းအတွင်းတွင် သင်နားလည်သင့်သည့် သမ္မာတရားများမှာ အဘယ်နည်း။ တစ်ဖက်တွင် သင့်မိဘများက သင်၏ ကြွေးရှင်များမဟုတ်သည်ကို သင်နားလည်သင့်သည်။ အခြားတစ်ဖက်တွင် သင့်မိဘများသည် သင့်ဘဝ၊ သို့မဟုတ် သင့်ကံကြမ္မာ၏ အရှင်သခင်များ မဟုတ်သည်ကို သင်နားလည်သင့်သည်။ ဤသည်မှာ သမ္မာတရားမဟုတ်သလော။ (ဟုတ်ပါသည်။) ဤသမ္မာတရားနှစ်ခုကို သင်နားလည်လျှင် သင့်မိဘများ၏ မျှော်မှန်းချက်များအား လက်လွှတ်ရန် သင့်အတွက် ပို၍ လွယ်ကူမည်မဟုတ်လော။ (လွယ်ကူမည်ဖြစ်ပါသည်။)

သင့်မိဘများက သင်၏ ကြွေးရှင်များမဟုတ်

ရှေးဦးစွာ “သင့်မိဘများက သင်၏ ကြွေးရှင်များမဟုတ်”ဟူသည့် ဤသမ္မာတရား သွင်ပြင်လက္ခဏာအကြောင်းကို ငါတို့ပြောမည်။ သင့်မိဘများသည် သင်၏ ကြွေးရှင်များမဟုတ်ပေ ဟူသည်မှာ မည်သည့်အရာကို ရည်ညွှန်းသနည်း။ သင့်အား ပျိုးထောင်ပေးခြင်းအားဖြင့် သင့်မိဘများက သင့်ကို ပြသသော ကြင်နာမှုကို ရည်ညွှန်းသလော။ (ဟုတ်ပါသည်။) သင့်မိဘများက သင့်အား ပျိုးထောင်ပေးခြင်းအားဖြင့် သင့်အား ကြင်နာမှုပြသည်။ ထို့ကြောင့် သင့်အနေဖြင့် ၎င်းတို့နှင့် သင်၏ဆက်ဆံရေးကို လက်လွှတ်ရန် အလွန်ခက်ခဲသည်။ သင်သည် ၎င်းတို့၏ ကြင်နာမှုကို ပြန်လည်ပေးဆပ်ရမည်၊ ဤသို့မဟုတ်လျှင် သားသမီးဝတ် မကျေပွန်သော သားသမီးဖြစ်မည်ဟု သင်ထင်သည်။ သင်သည် ၎င်းတို့အပေါ် သားသမီးဝတ်ကျေပွန်ရမည်ဟုလည်းကောင်း၊ ၎င်းတို့၏ စကားတိုင်းကို နာခံရမည်ဟုလည်းကောင်း၊ ၎င်းတို့၏ဆန္ဒနှင့် တောင်းဆိုမှုတိုင်းကို ဖြည့်ဆည်းရမည်ဟုလည်းကောင်း၊ ထို့အပြင် ၎င်းတို့ကို တာဝန်မပျက်ကွက်ရဟုလည်းကောင်း သင်ယုံကြည်သည်။ ဤသည်မှာ ၎င်းတို့၏ ကြင်နာမှုကို ပြန်လည်ပေးဆပ်ခြင်းဟု သင်ယုံကြည်သည်။ လူအချို့က အလုပ်ကောင်းများရှိပြီး ကောင်းမွန်သော လုပ်အားခများအား ရသည်မှာ မှန်သည်။ ပြီးလျှင် ၎င်းတို့က ၎င်းတို့မိဘများအား ရုပ်ဝတ္ထုဆိုင်ရာ စည်းစိမ်အချို့နှင့် အလွန်ကောင်းသော ရုပ်ဝတ္ထုဆိုင်ရာဘဝကို ပေးကာ ၎င်းတို့၏ မိဘများအား စိန်နားကပ်ရောင်ကြောင့် ပါးပြောင်စေသည်။ ပြီးလျှင် ၎င်းတို့အား ပိုမိုကောင်းမွန်သောဘဝကို နေထိုင်ဖို့ ထောက်ကူပေးသည်။ ဥပမာ သင်သည် သင့်မိဘများကို အိမ်တစ်လုံး၊ ကားတစ်စီးဝယ်ပေးသည်။ စားကောင်းသောက်ဖွယ်များကို စားသောက်ရန်အတွက် ခမ်းနားထည်ဝါသော စားသောက်ဆိုင်များသို့ ၎င်းတို့အား သင်ခေါ်ဆောင်သည်။ ၎င်းတို့အား ကမ္ဘာလှည့်ခရီးသွားနေရာများသို့ လိုက်ပို့ဆောင်ပြီး ၎င်းတို့အတွက် ခမ်းနားထည်ဝါသော ဟိုတယ်များ၌ ကြိုတင်နေရာယူထားသည်ဟု ဆိုကြပါစို့။ ဤသို့အားဖြင့် ၎င်းတို့ ပျော်ရွှင်အောင် လုပ်ပေးရန်နှင့် ဤအရာများကို ခံစားရစေရန်ဖြစ်သည်။ သင်သည် သင့်မိဘများ၏ ကြင်နာမှုကို ပြန်လည်ပေးဆပ်ရန်လည်းကောင်း၊ သင့်မိဘများသည် သင့်အား ပျိုးထောင်ခြင်းနှင့် ချစ်ခြင်းအတွက် အပြန်အလှန်အနေဖြင့် တစ်စုံတစ်ခုကို ရရှိသည်၊ သင်သည် ၎င်းတို့ကို တာဝန်မပျက်ကွက်ခဲ့ဟု ခံစားရစေရန်လည်းကောင်း ဤအရာအားလုံးကို သင်လုပ်ဆောင်သည်။ တစ်ဖက်တွင် သင့်မိဘများ မြင်ရန်အတွက် သင်က ဤသို့ လုပ်ဆောင်သည်။ အခြားတစ်ဖက်တွင် သင့်အနီးမှလူများ မြင်ရန်အတွက်၊ လူ့အဖွဲ့အစည်းက မြင်ရန်အတွက် သင်က ဤသို့လုပ်ဆောင်ပြီး တစ်ချိန်တည်းတွင်ပင် သင့်အသိတရား၏ လိုအပ်ချက်များကို ဖြည့်ဆည်းရန်အတွက် သင် အစွမ်းကုန်လုပ်ဆောင်ခြင်းဖြစ်သည်။ မည်သည့်ပုံစံဖြင့် သင်ကြည့်သည်ဖြစ်စေ၊ မည်သည့်အရာကို သင် ဖြည့်ဆည်းရန် ကြိုးစားနေသည်ဖြစ်စေ၊ မည်သို့ပင်ဖြစ်စေ ဤလုပ်ရပ်များအားလုံးသည် ကြီးမားသောအတိုင်းအတာတစ်ခုအထိ သင့်မိဘများ၏ ကြင်နာမှုကို ပြန်လည်ပေးဆပ်ရန် လုပ်ဆောင်ခြင်းဖြစ်သည်။ ပြီးလျှင် ဤလုပ်ရပ်များ၏ အနှစ်သာရမှာ သင့်မိဘများက သင့်အား ပျိုးထောင်ပေးခြင်းအားဖြင့် သင့်ကို ပြသခဲ့သော ကြင်နာမှုကို ပြန်လည်ပေးဆပ်ရန်ဖြစ်သည်။ ဤသို့ဆိုလျှင် သင့်၌ အဘယ်ကြောင့် သင့်မိဘများ၏ ကြင်နာမှုကို ပြန်လည်ပေးဆပ်သည့် စိတ်ကူးရှိနေသနည်း။ ဤသည်မှာ အဘယ်ကြောင့်ဆိုသော် သင့်မိဘများက သင့်အား မွေးဖွားပေးခဲ့သည်ဟုလည်းကောင်း၊ သင့်အား ပျိုးထောင်ပေးရန် ၎င်းတို့အတွက် မလွယ်ကူဟုလည်းကောင်း သင်ယုံကြည်သောကြောင့်ဖြစ်သည်။ ဤနည်းအားဖြင့် သင့်မိဘများသည် မသိမသာဖြင့် သင်၏ ကြွေးရှင်များဖြစ်လာသည်။ သင်သည် သင့်မိဘများအပေါ် အကြွေးတင်သည်ဟုလည်းကောင်း၊ သင့်မိဘများကို ပြန်လည်ပေးဆပ်ရမည်ဟုလည်းကောင်း သင်ထင်သည်။ ၎င်းတို့အား ပြန်လည်ပေးဆပ်ခြင်းအားဖြင့်သာ သင့်၌ လူ့သဘာဝရှိပြီး အမှန်တကယ် သားသမီးဝတ်ကျေသော သားသမီးဖြစ်မည်ဟုလည်းကောင်း၊ ၎င်းတို့အား ပြန်လည်ပေးဆပ်ခြင်းသည် လူတစ်ယောက်ပိုင်ဆိုင်သင့်သည့် ကိုယ်ကျင့်တရားစံနှုန်း ဖြစ်သည်ဟုလည်းကောင်း သင်ယုံကြည်သည်။ ထို့ကြောင့် အနှစ်သာရအားဖြင့် သင်သည် သင်၏မိဘများအပေါ် အကြွေးတင်သည်ဟုလည်းကောင်း၊ သင်သည် ၎င်းတို့ကို ပြန်လည်ပေးဆပ်ရမည်ဟုလည်းကောင်း၊ သင့်မိဘများသည် သင်၏ ကြွေးရှင်များဖြစ်သည်ဟုလည်းကောင်း အလွန်ကြီးမားသော အတိုင်းအတာအထိ သင်ယုံကြည်သောကြောင့်၊ ဆိုလိုသည်မှာ ၎င်းတို့က သင့်အားပြသည့် ကြင်နာမှုအတွက် သင်သည် ၎င်းတို့အပေါ် အကြွေးတစ်ခုတင်သည်ဟု သင်ယုံကြည်သောကြောင့် ဤအယူအဆများ၊ အမြင်များ၊ လုပ်ရပ်များ ဖြစ်ပေါ်လာခြင်းဖြစ်သည်။ ယခုတွင် သင့်၌ ၎င်းတို့အား ပြန်လည်ပေးဆပ်နိုင်ပြီး နစ်နာကြေးပေးနိုင်စွမ်းရှိလာသဖြင့် သင်က ဤသို့လုပ်ဆောင်သည်။ သင်၏ အရည်အချင်းအရ သင်သည် ၎င်းတို့ကို နစ်နာကြေးပေးရန်အတွက် ပိုက်ဆံနှင့် ချစ်ခင်မှုကို အသုံးပြုသည်။ ဤသို့ဆိုလျှင် ဤသို့လုပ်ဆောင်ခြင်းက စစ်မှန်သော လူ့သဘာဝကို ပြသခြင်းဖြစ်သလော။ ဤသည်မှာ စစ်မှန်သော လက်တွေ့လုပ်ဆောင်မှု စည်းမျဉ်း ဟုတ်သလော။ (မဟုတ်ပါ။) သင့်မိဘများသည် သင်၏ ကြွေးရှင်များမဟုတ်ဟု ငါ အဘယ်ကြောင့်ဆိုသနည်း။ “သင့်မိဘများက သင်၏ ကြွေးရှင်များမဟုတ်” ဆိုသည်မှာ သမ္မာတရားဖြစ်သောကြောင့် သင်သည် သင့်မိဘများအား သင့်ကို ဖြည့်ဆည်းပံ့ပိုးသူများ၊ ကြွေးရှင်များအဖြစ် မှတ်ယူလျှင်၊ သင်လုပ်ဆောင်သမျှတိုင်းက ၎င်းတို့၏ ကြင်နာမှုအတွက် ၎င်းတို့အား နစ်နာကြေးပေးရန် ဖြစ်လျှင် ဤအယူအဆနှင့် အမြင်သည် မှန်ကန်သလော။ (မမှန်ကန်ပါ။) ဤ “မမှန်ကန်ပါ” ဆိုသည့်အရာကို အလွန်ပင် တွန့်ဆုတ်စွာ ပြောခြင်းမဟုတ်သလော။ ဤပြောဆိုချက်များတွင် မည်သည့်ပြောဆိုချက်က သမ္မာတရားဖြစ်သနည်း။ “သင့်မိဘများက သင်၏ ကြွေးရှင်များမဟုတ်”လော၊ သို့မဟုတ် “သင့်မိဘများသည် သင့်ကို ဖြည့်ဆည်းပံ့ပိုးသူများဖြစ်ပြီး သင်က ၎င်းတို့ကို နစ်နာကြေးပေးရမည်”လော။ (“သင့်မိဘများက သင်၏ ကြွေးရှင်များမဟုတ်” ဆိုသည်က သမ္မာတရား ဖြစ်သည်။) “သင့်မိဘများက သင်၏ ကြွေးရှင်များမဟုတ်” ဆိုသည်မှာ သမ္မာတရား ဖြစ်သောကြောင့် “သင့်မိဘများသည် သင့်ကို ဖြည့်ဆည်းပံ့ပိုးသူများဖြစ်ပြီး သင်က ၎င်းတို့ကို နစ်နာကြေးပေးရမည်” ဆိုသည့် ပြောဆိုချက်မှာ သမ္မာတရား ဟုတ်သလော။ (မဟုတ်ပါ။) ယင်းသည် “သင့်မိဘများက သင်၏ ကြွေးရှင်များမဟုတ်” ဆိုသည့် ပြောဆိုချက်နှင့် ကွဲလွဲမနေသလော။ (ကွဲလွဲနေပါသည်။) ဤပြောဆိုချက်များမှ မည်သည့်ပြောဆိုချက်က သင့်ကို လိပ်ပြာမလုံ ဖြစ်စေသည်ဆိုသည်မှာ အရေးမကြီးပေ။ မည်သည့်အရာက အရေးကြီးသနည်း။ အရေးကြီးသည်မှာ ဤပြောဆိုချက်များထဲမှ မည်သည့်ပြောဆိုချက်က သမ္မာတရားဖြစ်သည်ဆိုသည့်အရာဖြစ်သည်။ ယင်းက သင့်အသိစိတ်ထဲတွင် ခိုးလိုးခုလုဖြစ်ပြီး လိပ်ပြာမလုံစေလျှင်ပင် သမ္မာတရားဖြစ်သည့် ပြောဆိုချက်ကို သင် လက်ခံရမည်။ ယင်းသည် သမ္မာတရား ဖြစ်သောကြောင့် ဖြစ်သည်။ “သင့်မိဘများသည် သင့်ကို ဖြည့်ဆည်းပံ့ပိုးသူများဖြစ်ပြီး သင်က ၎င်းတို့ကို နစ်နာကြေးပေးရမည်” ဟူသည့် ပြောဆိုချက်က လူတို့၏ လူ့သဘာဝ ကိုယ်ကျင့်စံနှုန်းများနှင့်ညီပြီး လူ့အသိစိတ်၏ သိမြင်မှုနှင့် ညီသော်လည်း ယင်းသည် သမ္မာတရားမဟုတ်ပေ။ ဤပြောဆိုချက်က သင့်အား လိပ်ပြာသန့်စေပြီး သက်သောင့်သက်သာ ဖြစ်စေသော်လည်း သင်သည် ယင်းကို လက်လွှတ်ရမည်။ ဤသည်မှာ သမ္မာတရားအား လက်ခံခြင်းနှင့် ပတ်သက်လျှင် သင်ပိုင်ဆိုင်ရမည့် သဘောထားဖြစ်သည်။ ဤသို့ဆိုလျှင် “သင့်မိဘများက သင်၏ ကြွေးရှင်များမဟုတ်” ဆိုသည်နှင့် “သင့်မိဘများသည် သင့်ကို ဖြည့်ဆည်းပံ့ပိုးသူများဖြစ်ပြီး သင်က ၎င်းတို့ကို နစ်နာကြေးပေးရမည်” ဆိုသည့်နှစ်ခုကြားတွင် မည်သည့် ပြောဆိုချက်က ပို၍ သက်သောင့်သက်သာ ရှိသည့်၊ လူ့သဘာဝ၊ သင်၏ အသိတရားတို့နှင့် ပို၍ကိုက်ညီသည့်၊ လူ့သဘာဝ၏ ကိုယ်ကျင့်တရားစံနှုန်းများနှင့် ပို၍ကိုက်ညီသည့် ပုံစံရှိသနည်း။ (ဒုတိယပြောဆိုချက်ဖြစ်ပါသည်။) အဘယ်ကြောင့် ဒုတိယ ပြောဆိုချက်ဖြစ်သနည်း။ ယင်းသည် လူ၏ စိတ်ခံစားမှုဆိုင်ရာ လိုအပ်ချက်များကို ဖြည့်ဆည်းပေးပြီး ကျေနပ်စေသောကြောင့်ဖြစ်သည်။ သို့ရာတွင် ယင်းသည် သမ္မာတရား မဟုတ်သကဲ့သို့ ဘုရားသခင်ကလည်း အလွန်မုန်းတီးသည်။ ဤသို့ဆိုလျှင် “သင့်မိဘများက သင်၏ ကြွေးရှင်များမဟုတ်” ဆိုသည့် ပြောဆိုချက်က လူတို့အား စိတ်ခိုးလိုးခုလု ဖြစ်စေသလော။ (ဖြစ်စေပါသည်။) လူတို့သည် ဤပြောဆိုချက်ကို ကြားပြီးနောက်တွင် မည်သည့်အရာကို ခံစားပြီး သတိပြုမိသနည်း။ (အနည်းငယ် အသိတရားကင်းမဲ့သည်ဟူ၍ ဖြစ်ပါသည်။) ယင်းသည် လူသား၏ ခံစားချက်အနည်းငယ် ကင်းမဲ့သည်ဟု ၎င်းတို့ ခံစားရသည်မဟုတ်လော။ (ဟုတ်ပါသည်။) လူအချို့က “လူတစ်ယောက်သည် လူ့ခံစားချက်များမရှိလျှင် သူသည် လူသားဖြစ်နေဆဲပဲလော” ဟု ဆိုသည်။ လူတို့၌ လူသားခံစားချက်များမရှိလျှင် လူသားများဖြစ်သလော။ “သင့်မိဘများက သင်၏ ကြွေးရှင်များမဟုတ်” ဆိုသည့် ပြောဆိုချက်သည် လူ့ခံစားချက် ကင်းမဲ့သည့်ပုံစံရှိသည်။ သို့သော် ယင်းသည် အမှန်တရားဖြစ်သည်။ သင်သည် သင့်မိဘများနှင့် သင်၏ ဆက်ဆံရေးကို ဆင်ခြင်တုံတရားရှိသောပုံစံဖြင့် ချဉ်းကပ်လျှင် “သင့်မိဘများက သင်၏ ကြွေးရှင်များမဟုတ်” ဆိုသည့် ပြောဆိုချက်သည် လူတိုင်း၌ ရှိသော ၎င်းတို့၏ မိဘများနှင့် ဆက်ဆံရေးကို တကယ့်အရင်းအမြစ်မှနေ၍လည်းကောင်း၊ လူအချင်းချင်းကြား ဆက်ဆံရေးများ၏ အနှစ်သာရနှင့် အရင်းအမြစ်ကိုလည်းကောင်း အသေအချာ ရှင်းပြထားသည်ကို သင်တွေ့ရှိရမည်ဖြစ်သည်။ ယင်းသည် သင့်ကို ခိုးလိုးခုလုဖြစ်စေပြီး သင်၏ စိတ်ခံစားချက်ဆိုင်ရာ လိုအပ်ချက်များကို ဖြည့်ဆည်းမပေးသော်လည်း ယင်းသည် အမှန်တရား ဖြစ်ဆဲဖြစ်သည်။ သမ္မာတရား ဖြစ်ဆဲဖြစ်သည်။ ဤသမ္မာတရားသည် သင့်မိဘများက သင့်အား ပျိုးထောင်ပေးခြင်းအားဖြင့် ပြသသော ကြင်နာမှုကို ဆင်ခြင်တုံတရား ရှိသောနည်းလမ်းဖြင့်၊ မှန်ကန်သောနည်းလမ်းဖြင့် သင်ချဉ်းကပ်နိုင်ဖို့ ထောက်ကူပေးနိုင်သည်။ သင့်မိဘများ၏ မည်သည့်မျှော်မှန်းချက်ကိုမဆိုလည်း ဆင်ခြင်တုံတရားရှိသော၊ မှန်ကန်သောနည်းဖြင့် သင်ချဉ်းကပ်နိုင်ဖို့ ထောက်ကူပေးနိုင်သည်။ ပင်ကိုအားဖြင့် ယင်းသည် သင့်မိဘများနှင့် သင်၏ဆက်ဆံရေးကို ဆင်ခြင်တုံတရားရှိသော၊ မှန်ကန်သောနည်းလမ်းဖြင့် ချဉ်းကပ်နိုင်ရန် ပို၍ပင် ထောက်ကူပေးနိုင်စွမ်းရှိသည်။ သင်သည် သင့်မိဘများနှင့် သင်၏ဆက်ဆံရေးကို ဤသို့ ချဉ်းကပ်နိုင်လျှင် သင်သည် ဆင်ခြင်တုံတရား ရှိသောနည်းဖြင့် ကိုင်တွယ်နိုင်သည်။ လူအချို့က “ဤသမ္မာတရားများကို အလွန်ကောင်းစွာ ရှင်းလင်းပြထားပြီး အလွန်ပင် လှိုက်လှိုက်လှဲလှဲဖြစ်သည့် ပုံစံရှိသည်။ သို့သော် ဤအရာများကို လူတို့ကြားသောအခါ ဤအရာများကို စွမ်းဆောင်ရရှိရန် မဖြစ်နိုင်ဟု အဘယ်ကြောင့်များ အနည်းငယ် ခံစားကြရသနည်း။ အထူးသဖြင့် ‘သင့်မိဘများက သင်၏ ကြွေးရှင်များမဟုတ်’ ဆိုသည့်အရာဖြစ်သည်။ လူတို့သည် ဤသမ္မာတရားကို ကြားပြီးနောက်တွင် ၎င်းတို့မိဘများနှင့် ၎င်းတို့၏ ဆက်ဆံရေးသည် ပို၍ ဝေးကွာပြီး ခပ်တန်းတန်းဖြစ်သွားသည်မှာ အဘယ်ကြောင့်နည်း။ ၎င်းတို့နှင့် ၎င်းတို့မိဘကြားတွင် ချစ်ခင်မှုမရှိဟု အဘယ်ကြောင့် ၎င်းတို့ ခံစားရသနည်း” ဟု ဆိုကြသည်။ သမ္မာတရားသည် လူတို့အား တစ်ယောက်နှင့်တစ်ယောက် ဝေးကွာစေရန် တမင်သက်သက် ကြိုးစားနေခြင်း ဖြစ်သလော။ သမ္မာတရားသည် လူတို့နှင့် ၎င်းတို့မိဘများကြားရှိ သံယောဇဉ်များကို ဖြတ်တောက်ရန် တမင်ကြိုးစားနေခြင်း ဖြစ်သလော။ (မဟုတ်ပါ။) ဤသို့ဆိုလျှင် ဤသမ္မာတရားကို နားလည်ခြင်းအားဖြင့် မည်သည့်ရလဒ်များကို ရရှိနိုင်သနည်း။ (ဤသမ္မာတရားကို နားလည်ခြင်းသည် ကျွန်ုပ်တို့မိဘများနှင့် ကျွန်ုပ်တို့၏ ဆက်ဆံရေးကို အရှိအတိုင်း မြင်စေနိုင်ပါသည်။ ဤသမ္မာတရားသည် ဤအမှုကိစ္စ၏ တကယ့်သဘာဝကို ကျွန်ုပ်တို့အား ပြောပြပါသည်။) မှန်သည်။ ယင်းသည် ဤအမှုကိစ္စ၏ တကယ့်သဘာဝကို သင် မြင်ဖို့၊ ဤအရာများကို ဆင်ခြင်တုံတရားရှိစွာဖြင့် ချဉ်းကပ်ပြီး ကိုင်တွယ်ဖို့၊ သင်၏ ချစ်ခင်မှုအတွင်းတွင်၊ သို့မဟုတ် ဇာတိပကတိ လူအချင်းချင်း ဆက်ဆံရေးများတွင် ရှင်သန်ခြင်းမပြုရန် ထောက်ကူပေးသည်။ မှန်သလော။

“သင့်မိဘများက သင်၏ ကြွေးရှင်များမဟုတ်” ဆိုသည်ကို မည်သို့ အနက်ဖွင့်သင့်သည်ဆိုသည့်အကြောင်းကို ပြောကြစို့။ သင့်မိဘများသည် သင်၏ ကြွေးရှင်များမဟုတ်ပေ။ ဤသည်မှာ အမှန်တရားမဟုတ်လော။ (ဟုတ်ပါသည်။) ဤသည်မှာ အမှန်တရားဖြစ်သောကြောင့် ယင်းအတွင်းတွင် ပါဝင်သော အကြောင်းအရာများကို ငါတို့ ရှင်းပြရန် သင့်လျော်သည်။ သင့်မိဘများက သင့်အားမွေးဖွားပေးသည့်အကြောင်းကို ကြည့်ကြစို့။ သင့်အား မွေးဖွားပေးရန် ၎င်းတို့အတွက် ရွေးချယ်ခဲ့သောသူမှာ မည်သူနည်း။ သင်ဖြစ်သလော၊ သို့မဟုတ် သင့်မိဘများဖြစ်သလော။ သင်သည် ဤအရာကို ဘုရားသခင်၏ ရှုထောင့်မှ ကြည့်လျှင် ဤသည်မှာ လူသားများ ရွေးချယ်ရန်အတွက် မဟုတ်ပေ။ သင်၏ မိဘများက သင့်ကို မွေးဖွားပေးရန် သင် ရွေးချယ်ခဲ့ခြင်း မဟုတ်သည့်အပြင် ၎င်းတို့လည်း ရွေးချယ်ခဲ့ခြင်း မဟုတ်ပေ။ ဤကိစ္စရပ်၏ အရင်းခံကို ကြည့်လျှင် ဤသည်မှာ ဘုရားသခင်က အမိန့်ဖြင့် ပြဋ္ဌာန်းတော်မူခဲ့ခြင်း ဖြစ်သည်။ ဤကိစ္စရပ်သည် လူတို့ နားလည်ရန် လွယ်ကူသောကြောင့် ငါတို့သည် ဤအကြောင်းအရာကို ယခုလောလောဆယ် ဘေးဖယ်ထားကြမည်။ သင်၏ ရှုထောင့်မှကြည့်လျှင် သင်သည် ဤကိစ္စတွင် မည်သည့် ရွေးချယ်ပိုင်ခွင့်မျှ မရှိဘဲ၊ မိမိ၏ သဘောဆန္ဒမပါဝင်ဘဲ သင်၏မိဘများမှ မွေးဖွားလာခဲ့ခြင်း ဖြစ်သည်။ သင်၏ မိဘများ ရှုထောင့်မှကြည့်လျှင် ယင်းမှာ ကလေးများ ယူပြီး မွေးမြူရန်မှာ ၎င်းတို့၏ ဆန္ဒအလျောက် လိုလားမှု ဖြစ်ခဲ့သည်။ တစ်နည်းအားဖြင့်ဆိုသော် ဘုရားသခင်၏ အမိန့်ဖြင့် ပြဋ္ဌာန်းခြင်းကို ဘေးဖယ်ထားလျှင်၊ ကလေးများ ယူပြီး မွေးမြူခြင်း ကိစ္စနှင့်ပတ်သက်လာလျှင် သင်၏ မိဘများသည်သာ အာဏာကုန် ရှိခဲ့လေသည်။ ၎င်းတို့သည် သင့်ကို မွေးဖွားရန် ရွေးချယ်ခဲ့ကြသည်။ သင်သည် မိမိ၏ သဘောဆန္ဒမပါဝင်ဘဲ ၎င်းတို့ထံမှ မွေးဖွားလာခဲ့ခြင်း ဖြစ်သည်။ သင်သည် ဤကိစ္စတွင် မည်သည့် ရွေးချယ်ပိုင်ခွင့်မျှ မရှိခဲ့ပေ။ သို့ဖြစ်၍ သင်၏ မိဘများတွင် အာဏာကုန် ရှိခဲ့သောကြောင့်လည်းကောင်း၊ ၎င်းတို့က သင့်ကို မွေးဖွားခဲ့သောကြောင့်လည်းကောင်း၊ သင့်ကို အရွယ်ရောက်သူတစ်ဦးအဖြစ် ကြီးပြင်းလာစေရန် ၎င်းတို့တွင် ဝတ္တရားနှင့် တာဝန်ရှိသည်။ သင့်အား ပညာရေးထောက်ပံ့ပေးခြင်းဖြစ်စေ၊ အစားအသောက်နှင့် အဝတ်အထည်များ ထောက်ပံ့ပေးခြင်းဖြစ်စေ ဤသည်မှာ ၎င်းတို့၏ တာဝန်နှင့် ဝတ္တရားဖြစ်ပြီး ၎င်းတို့ လုပ်ဆောင်သင့်သည့်အရာ ဖြစ်သည်။ ၎င်းတို့က သင့်ကို ပြုစုပျိုးထောင်နေသည့် ကာလအတွင်း သင်သည် မိမိ၏ သဘောဆန္ဒမပါဝင်ဘဲ အစဉ်သဖြင့် ရှိနေခဲ့ပြီး သင်သည် ရွေးချယ်ပိုင်ခွင့် မရှိခဲ့ပေ၊ သင်သည် ၎င်းတို့၏ ပြုစုပျိုးထောင်ခြင်းကို ခံရမည်သာ ဖြစ်သည်။ သင်သည် ငယ်ရွယ်သောကြောင့် မိမိကိုယ်ကို ပြုစုစောင့်ရှောက်နိုင်စွမ်း မရှိခဲ့ဘဲ၊ မိမိ၏ သဘောဆန္ဒမပါဝင်ဘဲ သင်၏ မိဘများက ပြုစုပျိုးထောင်ပေးခြင်းကို ခံရသည်မှတစ်ပါး အခြားရွေးချယ်စရာ မရှိခဲ့ပေ။ သင်၏ မိဘများက သင့်ကို မည်သို့ပင် ပြုစုပျိုးထောင်ခဲ့သည်ဖြစ်စေ ယင်းမှာ သင့်အပေါ်တွင် မူမတည်ခဲ့ပေ။ ၎င်းတို့က သင့်အား ကောင်းမွန်သော အစားအသောက်များ ပေးခဲ့လျှင် သင်သည် ကောင်းမွန်သော အစားအသောက်များ ရရှိခဲ့သည်။ သင့်မိဘများက ဖွဲကြမ်းများ၊ အရိုင်းပင်များကို အမှီပြုပြီး သင် အသက်ရှင်အောင် စားသောက်ရသည့် ရှင်သန်နေထိုင်ရာပတ်ဝန်းကျင်ကို သင့်အားပေးလျှင် သင်က ဖွဲကြမ်းနှင့် အရိုင်းပင်များကို အမှီပြုပြီး ရှင်သန်ရသည်။ မည်သို့ပင်ဖြစ်စေ သင်သည် ပျိုးထောင်ခြင်းခံရသောအချိန်တွင် ပြုသမျှနုနေရပြီး သင့်မိဘများက ၎င်းတို့၏ တာဝန်ကို ဖြည့်ဆည်းသည်။ သင့်မိဘများက ပန်းတစ်ပွင့်ကို ဂရုစိုက်ခြင်းနှင့် တူညီသည်။ ၎င်းတို့သည် ပန်းတစ်ပွင့်ကို ဂရုစိုက်လိုသောကြောင့် ၎င်းတို့က ထိုပန်းကို မြေဩဇာကျွေးသင့်သည်။ ရေလောင်းသင့်သည်။ နေရောင်ကို အသေအချာရရှိစေရန် လုပ်ဆောင်သင့်သည်။ ထို့ကြောင့် လူတို့နှင့်ပတ်သက်လျှင် သင့်မိဘများက သင့်အား စေ့စပ်စွာ ကြည့်ရှုစောင့်ရှောက်သည်ဖြစ်စေ၊ သင့်အား အလွန်ပင် ဂရုစိုက်သည်ဖြစ်စေ၊ မည်သို့ပင်ဖြစ်စေ ၎င်းတို့သည် ၎င်းတို့၏ တာဝန်နှင့် ဝတ္တရားကို ဖြည့်ဆည်းနေခြင်းသာ ဖြစ်သည်။ ၎င်းတို့က သင့်အား ပျိုးထောင်ပေးသည့် အကြောင်းရင်းက မည်သို့ဖြစ်စေ ၎င်းတို့၏ တာဝန်သာဖြစ်သည်။ ၎င်းတို့က သင့်အားမွေးဖွားခဲ့သောကြောင့် သင့်အတွက် တာဝန်ယူသင့်သည်။ ဤအရာကို အခြေခံကြည့်လျှင် သင့်မိဘများက သင့်အတွက် လုပ်ဆောင်ပေးသောအရာရာတိုင်းကို ကြင်နာခြင်းဟု သတ်မှတ်နိုင်သလော။ မသတ်မှတ်နိုင်သည် မဟုတ်လော။ (ဟုတ်ပါသည်။) သင့်မိဘများက သင့်အပေါ် ၎င်းတို့၏တာဝန်အား ဖြည့်ဆည်းခြင်းသည် ကြင်နာမှုအဖြစ် အကျုံးမဝင်ပေ။ ထို့ကြောင့် ၎င်းတို့က ပန်းပွင့်၊ သို့မဟုတ် အပင်တစ်ပင်အပေါ် ၎င်းတို့၏ တာဝန်ကို ဖြည့်ဆည်းပြီး ရေလောင်းကာ မြေဩဇာကျွေးလျှင် ကြင်နာခြင်းအဖြစ် အကျုံးဝင်သလော။ (အကျုံးမဝင်ပါ။) ယင်းသည် ကြင်နာခြင်းနှင့် ပို၍ပင် အလှမ်းဝေးသည်။ ပန်းများနှင့် အပင်များသည် အပြင်ဘက်တွင် ပို၍ ကောင်းမွန်စွာ ကြီးထွားကြသည်၊ ၎င်းတို့ကို မြေကြီးထဲတွင် စိုက်ပျိုးပြီး လေ၊ နေနှင့် မိုးရေတို့ ရရှိပါက ၎င်းတို့သည် ပို၍ပင် ရှင်သန်ကြီးထွားကြသည်။ ၎င်းတို့သည် အပြင်ဘက်တွင် ကြီးထွားသည့်အပြင် အိမ်တွင်းရှိ ပန်းအိုးတစ်လုံးထဲတွင် စိုက်ပျိုးသည့်အခါ ကောင်းစွာ မကြီးထွားကြ သို့မဟုတ် မဖြစ်ထွန်းကြပေ။ လူတစ်ဦးသည် မည်သို့သော မိသားစုမျိုးတွင် မွေးဖွားလာသည်ဖြစ်စေ ယင်းမှာ ဘုရားသခင်က အမိန့်ဖြင့် ပြဋ္ဌာန်းတော်မူခြင်း ဖြစ်သည်။ သင်သည် အသက်ကို ပိုင်ဆိုင်သောသူတစ်ဦးဖြစ်ပြီး ဘုရားသခင်သည် အသက်တိုင်းအတွက် တာဝန်ယူကာ လူတို့အား အသက်ရှင်သန်နိုင်စေပြီး ဖန်ဆင်းခံအားလုံး လိုက်နာသည့် နိယာမတရားကို လိုက်လျှောက်စေသည်။ လူတစ်ဦးအနေဖြင့် သင်သည် သင်၏ မိဘများက သင့်ကို ပြုစုပျိုးထောင်ခဲ့သည့် ပတ်ဝန်းကျင်တွင် နေထိုင်ခဲ့ရုံသာဖြစ်ပြီး သို့ဖြစ်၍ သင်သည် ထိုပတ်ဝန်းကျင်တွင် ကြီးပြင်းလာခဲ့ရခြင်း ဖြစ်သည်။ သင်သည် ထိုပတ်ဝန်းကျင်တွင် မွေးဖွားခဲ့ရခြင်းမှာ ဘုရားသခင်၏ အမိန့်ဖြင့် ပြဋ္ဌာန်းခြင်းကြောင့် ဖြစ်သည်။ သင်သည် သင်၏ မိဘများ၏ ပြုစုပျိုးထောင်မှုဖြင့် အရွယ်ရောက်လာခဲ့ရခြင်းမှာလည်း ဘုရားသခင်၏ အမိန့်ဖြင့် ပြဋ္ဌာန်းခြင်းကြောင့်ပင် ဖြစ်သည်။ မည်သို့ပင်ဖြစ်စေ သင့်ကို ပြုစုပျိုးထောင်ခြင်းအားဖြင့် သင်၏ မိဘများသည် တာဝန်နှင့် ဝတ္တရားတစ်ခုကို ဖြည့်ဆည်းနေခြင်း ဖြစ်သည်။ သင့်ကို အရွယ်ရောက်သူတစ်ဦးအဖြစ် ပြုစုပျိုးထောင်ခြင်းသည် ၎င်းတို့၏ ဝတ္တရားနှင့် တာဝန်ဖြစ်ပြီး ဤအရာကို ကျေးဇူးတရားဟု ခေါ်ဆို၍မရနိုင်ပေ။ ယင်းကို ကျေးဇူးတရားဟု ခေါ်ဆို၍မရနိုင်သောကြောင့် ဤသည်မှာ သင် ပျော်မွေ့ခံစားသင့်သည့် အရာတစ်ခုဖြစ်သည်ဟု ဆိုနိုင်သလော။ (ဆိုနိုင်ပါသည်။) ဤသည်မှာ သင်ခံစားသင့်သော အခွင့်အရေးတစ်မျိုးဖြစ်သည်။ သင်သည် သင့်မိဘများ၏ ပျိုးထောင်ခြင်းကို ခံရသင့်သည်။ အဘယ်ကြောင့်ဆိုသော် လူကြီးဘဝသို့ သင်မရောက်ခင်တွင် သင်ပါဝင်သော အခန်းကဏ္ဍသည် လူလားမြောက်အောင် ကျွေးမွေးသုတ်သင်ခြင်းခံရသော သားသမီးတစ်ယောက်၏ အခန်းကဏ္ဍ ဖြစ်သောကြောင့် ဖြစ်သည်။ ထို့ကြောင့် သင့်မိဘများသည် သင့်အပေါ် တာဝန်တစ်မျိုးကို ဖြည့်ဆည်းနေခြင်းသာဖြစ်ပြီး သင်က လက်ခံရရှိနေခြင်းသာ ဖြစ်သည်။ သို့သော် သင်သည် အသေအချာပင် ၎င်းတို့ထံမှ ကျေးဇူး၊ သို့မဟုတ် ကြင်နာမှုကို လက်ခံရရှိနေခြင်းမဟုတ်ပေ။ မည်သည့်သက်ရှိသတ္တဝါမဆိုအတွက် သားသမီးများအား မွေးဖွားခြင်း၊ ကြည့်ရှုစောင့်ရှောက်ခြင်း၊ မျိုးပွားခြင်း၊ နောက်မျိုးဆက်ကို ပျိုးထောင်ခြင်းတို့သည် တာဝန်အမျိုးအစားတစ်ခုဖြစ်သည်။ ဥပမာ ငှက်၊ နွား၊ သိုး၊ နှင့် ကျားတို့သည်ပင် မျိုးပွားပြီးနောက်တွင် ၎င်းတို့၏ သားသမီးများကို ကြည့်ရှုစောင့်ရှောက်ရသည်။ မိမိတို့၏ သားသမီးကို ပျိုးထောင်မပေးသော သက်ရှိသတ္တဝါမရှိပေ။ ခြွင်းချက်အချို့ရှိဖို့ ဖြစ်နိုင်သည်။ သို့သော် များစွာမရှိပေ။ ဤသည်မှာ သက်ရှိသတ္တဝါများ၏ ဖြစ်တည်မှုတွင် သဘာဝဖြစ်ရပ်တစ်ခု ဖြစ်သည်။ ယင်းသည် သက်ရှိသတ္တဝါများ၏ ပင်ကိုဗီဇစိတ် ဖြစ်သည်။ ယင်းကို ကြင်နာခြင်းအဖြစ် မမှတ်ယူနိုင်ပေ။ ၎င်းတို့သည် တိရစ္ဆာန်များအတွက်၊ လူသားမျိုးနွယ်အတွက် ဖန်ဆင်းရှင်က ပြင်ဆင်ပေးသော ဥပဒေအား လိုက်နာခြင်းသာ ဖြစ်သည်။ ထို့ကြောင့် သင့်မိဘများက သင့်အား ပျိုးထောင်ခြင်းသည် ကြင်နာခြင်းအမျိုးအစားတစ်ခု မဟုတ်ပေ။ ဤအရာကို အခြေခံလျှင် သင့်မိဘများသည် သင်၏ ကြွေးရှင်များမဟုတ်ဟု ဆိုနိုင်သည်။ ၎င်းတို့သည် သင့်အပေါ် ၎င်းတို့၏ တာဝန်ကို ဖြည့်ဆည်းနေခြင်းဖြစ်သည်။ ၎င်းတို့က သင့်အပေါ် မည်မျှအားထုတ်ပြီး ငွေကို သုံးစွဲပါစေ ၎င်းတို့က သင့်အား နစ်နာကြေးပေးရန် မတောင်းဆိုသင့်ပေ။ အဘယ်ကြောင့်ဆိုသော် ဤသည်မှာ မိဘများအနေဖြင့် ၎င်းတို့၏ တာဝန်ဖြစ်သောကြောင့် ဖြစ်သည်။ ယင်းသည် တာဝန်နှင့် ဝတ္တရားတစ်ခုဖြစ်သောကြောင့် အခမဲ့ဖြစ်သင့်သည်။ နစ်နာကြေးပေးရန် မတောင်းဆိုသင့်ပေ။ သင့်အား ပျိုးထောင်ပေးခြင်းအားဖြင့် သင့်မိဘများက ၎င်းတို့၏ တာဝန်နှင့် ဝတ္တရားကို ဖြည့်ဆည်းပေးနေခြင်းသာဖြစ်သည်။ ဤသည်မှာ အခမဲ့ဖြစ်သင့်သည်။ အပေးအယူ မဖြစ်သင့်ပေ။ ထို့ကြောင့် သင်သည် ၎င်းတို့အား နစ်နာကြေးပေးရန် စိတ်ကူးဖြင့် သင့်မိဘများကို ချဉ်းကပ်ရန်၊ သို့မဟုတ် ၎င်းတို့နှင့် သင်၏ ဆက်ဆံရေးကို ကိုင်တွယ်ရန် မလိုအပ်ပေ။ သင်က ဤအယူအဆအတိုင်း သင့်မိဘများအား တကယ်ကို ဆက်ဆံလျှင်၊ ပြန်လည်ပေးဆပ်လျှင်၊ ၎င်းတို့နှင့် သင်၏ဆက်ဆံရေးအား ကိုင်တွယ်လျှင် ဤသည်မှာ လူသားမဆန်ပေ။ တစ်ချိန်တည်းတွင် ယင်းကြောင့် သင်သည် သင်၏ဇာတိပကတိ ခံစားချက်များ၏ ကန့်သတ်ခြင်းနှင့် ချည်နှောင်ခြင်းကို ခံရဖို့များသည်။ ဤရစ်ပတ်မှုများမှ လွတ်မြောက်ရန် သင့်အတွက် ခက်ခဲလိမ့်မည်။ သင်လမ်းပင်ပျောက်နိုင်သည့် အတိုင်းအတာအထိ ဖြစ်သည်။ သင့်မိဘများက သင်၏ ကြွေးရှင်များမဟုတ်။ ထို့ကြောင့် ၎င်းတို့၏ မျှော်မှန်းချက်များအားလုံးကို အကောင်အထည်ဖော်ရန် သင့်၌ ဝတ္တရားမရှိပေ။ သင်သည် ၎င်းတို့၏ မျှော်မှန်းချက်များအတွက် ဒကာခံရန် ဝတ္တရားမရှိပေ။ ဆိုလိုသည်မှာ ၎င်းတို့တွင် ကိုယ့်ကိုယ်ပိုင်မျှော်မှန်းချက်များနှင့်ကိုယ် ရှိနိုင်သည်။ သင့်တွင် ကိုယ်ပိုင်ရွေးချယ်မှုများရှိသည်။ ပြီးလျှင် ဘုရားသခင်က သင့်အတွက် ပြင်ဆင်ပေးသည့် ဘဝလမ်းကြောင်းနှင့် ကံကြမ္မာရှိသည်။ ယင်းတို့သည် သင့်မိဘများနှင့် သက်ဆိုင်ခြင်းမရှိပေ။ ထို့ကြောင့် သင့်မိဘက “သင်က သားသမီးဝတ်မကျေပွန်သည့် သားသမီးဖြစ်သည်။ ငါ့ကို နှစ်ပေါင်းများစွာ ကြာအောင် ပြန်လာမတွေ့ခဲ့။ ပြီးလျှင် သင်ငါ့ကို ဖုန်းမခေါ်သည်မှာ ရက်ပေါင်းများစွာ ရှိနေပြီဖြစ်သည်။ ငါ့မှာ နေထိုင်မကောင်းသည့်အပြင် ပြုစုစောင့်ရှောက်မည့်သူ တစ်ဦးမျှ မရှိပါ။ ငါသင့်ကို ပျိုးထောင်ပေးခဲ့သည်မှာ အလကားဖြစ်ရလေသည်။ သင်က တကယ်ကို စာနာစိတ်မရှိသည့် ကျေးဇူးကန်းသည့်သူ၊ ကျေးဇူးမတင်တတ်သည့် သားသမီးတစ်ဦးဖြစ်သည်” ဟု ဆိုသောအခါ၌ သင်က “သင့်မိဘများက သင်၏ ကြွေးရှင်များမဟုတ်” ဆိုသည့် သမ္မာတရားကို နားမလည်လျှင် ဤစကားများအား ကြားရခြင်းသည် သင်၏ နှလုံးသို့ ဓါးဖြင့်ထိုးသကဲ့သို့ နာကျင်လိမ့်မည်။ ပြီးလျှင် သင်သည် လိပ်ပြာမလုံသကဲ့သို့ ခံစားရမည်။ ဤစကားလုံးတိုင်းက သင့်စိတ်နှလုံး၌ စွဲနေလိမ့်မည်ဖြစ်ပြီး သင့်မိဘကို ရင်ဆိုင်ဖို့ ရှက်ရွံ့စေလိမ့်မည်။ သင့်မိဘအပေါ် အကြွေးတင်သည်ဟု ခံစားရပြီး ၎င်းတို့အပေါ် အပြစ်များစွာရှိသည်ဟု ခံစားရမည်။ သင်သည် စာနာစိတ်မရှိသော ကျေးဇူးကန်းသူဟု သင့်မိဘများက ဆိုသောအခါ သင်သည် “သူတို့ပြောသည်မှာ လုံးဝ မှန်သည်။ သူတို့က ငါ့ကို ဤအရွယ်အထိ ပျိုးထောင်ပေးခဲ့သည်။ ငါ့ကြောင့် သူတို့ကောင်းစားခြင်း မရှိခဲ့ပါ။ ယခု သူတို့က နေမကောင်းဖြစ်နေသည်။ ပြီးလျှင် သူတို့ အိပ်ရာနားမှာ ငါနေပြီး သူတို့ကို ပြုစု၍ အဖော်ပြုပေးနိုင်ဖို့ သူတို့က မျှော်လင့်ကြသည်။ သူတို့၏ ကြင်နာမှုကို ပြန်ပေးဆပ်ဖို့ ငါ့ကို လိုအပ်ခဲ့သော်လည်း ငါက မရှိခဲ့ပါ။ ငါက တကယ်ကို စာနာစိတ်မရှိသည့် ကျေးဇူးကန်းသူတစ်ဦးဖြစ်သည်” ဟု အမှန်တကယ် ခံစားရမည်။ သင်သည် သင့်ကိုယ်သင် စာနာစိတ်မရှိသည့် ကျေးဇူးကန်းသူဟု အမျိုးအစားသတ်မှတ်လိမ့်မည်။ ဤသည်မှာ ကျိုးကြောင်းသင့်သလော။ သင်သည် စာနာစိတ်မရှိသည့် ကျေးဇူးကန်းသူဖြစ်သလော။ သင်သည် သင့်တာဝန်ကို အခြားတစ်နေရာ၌ ထမ်းဆောင်ရန် အိမ်မှ မထွက်ခွာဘဲ သင့်မိဘများအနီးတွင် နေခဲ့လျှင် ၎င်းတို့ နေမကောင်းဖြစ်ခြင်းကို သင်တားဆီးနိုင်ခဲ့မည်လော။ (မတားဆီးနိုင်ပါ။) သင့်မိဘများအသက်ရှင်မည်လော၊ သေမည်လောဆိုသည်ကို သင်ထိန်းချုပ်နိုင်သလော။ ၎င်းတို့ ချမ်းသာမည်လော၊ ဆင်းရဲမည်လောဆိုသည်ကို သင်ထိန်းချုပ်နိုင်သလော။ (မထိန်းချုပ်နိုင်ပါ။) သင့်မိဘများက မည်သည့်ရောဂါကို ရသည်ဖြစ်စေ ယင်းမှာ ၎င်းတို့သည် သင့်အား ပျိုးထောင်ခြင်းကြောင့် အလွန်မောပန်းသောကြောင့်၊ သို့မဟုတ် ၎င်းတို့က သင့်အား သတိရသောကြောင့် ဖြစ်မည်မဟုတ်ပေ။ အထူးသဖြင့် ၎င်းတို့သည် သင့်ကြောင့် ထိုအကြီးစားဖြစ်သော၊ ဆိုးဝါးသော၊ သေစေနိုင်သော ရောဂါတစ်ခုခုကို ကူးစက်မည်မဟုတ်ပေ။ ယင်းသည် ၎င်းတို့၏ ကံကြမ္မာဖြစ်ပြီး သင်နှင့် လုံးဝ မသက်ဆိုင်ပေ။ သင်က မည်မျှ သားသမီးဝတ်ကျေပွန်ပါစေ သင်အစွမ်းဆောင်နိုင်ဆုံးမှာ ၎င်းတို့၏ ဇာတိပကတိ ဒုက္ခနှင့် ဝန်ထုပ်ဝန်ပိုးကို အနည်းငယ်လျှော့ချဖို့ဖြစ်သည်။ သို့သော် ၎င်းတို့သည် မည်သည့်အချိန်၌ ဖျားနာသည်၊ မည်သည့်ရောဂါ ကူးစက်သည်၊ မည်သည့်အချိန်တွင် သေသည်၊ မည်သည့်နေရာတွင် သေသည်တို့အတွက်မူ ဤအရာများသည် သင်နှင့် တစ်ခုခုသက်ဆိုင်ခြင်းရှိသလော။ မရှိပေ။ သင်က သားသမီးဝတ်ကျေပွန်လျှင်၊ သင်က စာနာစိတ်ကင်းမဲ့သော ကျေးဇူးကန်းသူတစ်ယောက် မဟုတ်လျှင်၊ ထို့အပြင် သင်က ၎င်းတို့နှင့်အတူ တစ်နေကုန် နေထိုင်ပြီး ၎င်းတို့အား ကြည့်ရှုစောင့်ရှောက်လျှင် ၎င်းတို့သည် ဖျားနာခြင်းမရှိမည်လော။ ၎င်းတို့သည် မသေဘဲ နေမည်လော။ ၎င်းတို့သည် ဖျားနာဖို့ရှိသည်ဆိုလျှင် မည်သို့ပင်ဖြစ်စေ ဖျားနာလိမ့်မည်သာဖြစ်သည် မဟုတ်လော။ ၎င်းတို့သည် သေတော့မည်ဆိုလျှင် မည်သို့ပင်ဖြစ်စေ သေမည်မဟုတ်လော။ ဤသို့ မဟုတ်သလော။ သင်သည် စာနာစိတ်ကင်းမဲ့သော ကျေးဇူးကန်းသူဖြစ်သည်ဟုလည်းကောင်း၊ သင့်၌ အသိတရားမရှိဟုလည်းကောင်း၊ သင်သည် ကျေးဇူးမတင်တတ်သော သားသမီးမိုက်ဖြစ်သည်ဟုလည်းကောင်း သင့်မိဘများက ပြောခဲ့လျှင် သင်သည် စိတ်မချမ်းမသာ ဖြစ်မည်လော။ (ဖြစ်ပါမည်။) ယခုဆိုလျှင် အဘယ်သို့နည်း။ (ယခုတွင် စိတ်မချမ်းမသာ ဖြစ်မည်မဟုတ်ပါ။) ဤသို့ဆိုလျှင် ဤပြဿနာကို မည်သို့ ဖြေရှင်းခဲ့သနည်း။ (ကျွန်ုပ်တို့၏ မိဘများက နေမကောင်းသည်ဖြစ်စေ၊ ကောင်းသည်ဖြစ်စေ၊ ရှင်သည်ဖြစ်စေ၊ သေသည်ဖြစ်စေ ကျွန်ုပ်တို့နှင့် သက်ဆိုင်ခြင်းမရှိဘဲ အားလုံးကို ဘုရားသခင်က စီမံခြင်းဖြစ်သည်ဟု ဘုရားသခင်က မိတ်သဟာယဖွဲ့ခဲ့သောကြောင့် ဖြစ်သည်။ ကျွန်ုပ်တို့သည် ၎င်းတို့အနီးတွင် နေလျှင် မည်သည့်အရာကိုမျှ မလုပ်ဆောင်နိုင်ပေ။ ထို့ကြောင့် ကျွန်ုပ်တို့သည် စာနာစိတ်ကင်းမဲ့သော ကျေးဇူးကန်းသူများဖြစ်သည်ဟု ၎င်းတို့က ဆိုလျှင် ယင်းသည် ကျွန်ုပ်တို့နှင့် သက်ဆိုင်ခြင်းမရှိပါ။) သင့်မိဘများက သင့်အား စာနာစိတ်ကင်းမဲ့သော ကျေးဇူးကန်းသူဟု ခေါ်သည်ဖြစ်စေ အနည်းဆုံးအနေဖြင့် သင်သည် ဖန်ဆင်းရှင်ရှေ့တွင် ဖန်ဆင်းခံတစ်ဦး၏ တာဝန်ကို ထမ်းဆောင်နေခြင်း ဖြစ်သည်။ သင်သည် ဘုရားသခင်၏ အမြင်တွင် စာနာစိတ်ကင်းမဲ့သော ကျေးဇူးကန်းသူတစ်ယောက် မဖြစ်သရွေ့ လုံလောက်ပြီဖြစ်သည်။ လူတို့ပြောသည့်အရာက အရေးမကြီးပေ။ သင်နှင့်ပတ်သက်ပြီး သင့်မိဘများက ပြောသည့်အရာသည် သေချာပေါက် မှန်ကန်ခြင်းမဟုတ်ပေ။ ၎င်းတို့ပြောသည့်အရာသည်လည်း အသုံးမဝင်ပေ။ သင်သည် ဘုရားနှုတ်ကပတ်တော်ကို အခြေပြုချက်အဖြစ် ယူဖို့ လိုအပ်သည်။ သင်က သတ်မှတ်ချက်ပြည့်မီသော ဖန်ဆင်းခံတစ်ယောက်ဖြစ်သည်ဟု ဘုရားသခင်က ဆိုလျှင် လူတို့က သင့်အား စာနာစိတ်ကင်းမဲ့သော ကျေးဇူးကန်းသူဟု ခေါ်သည်က အရေးမပါပေ။ ၎င်းတို့က မည်သည့်အရာကိုမျှ မဖြစ်မြောက်နိုင်ပေ။ လူတို့သည် ၎င်းတို့၏ အသိစိတ်၏ သက်ရောက်မှုကြောင့်၊ သို့မဟုတ် သမ္မာတရားကို ၎င်းတို့ နားမလည်ဘဲ ၎င်းတို့၏ ဝိညာဉ်ရင့်ကျက်မှုက သေးငယ်သောအခါ၌ ထိခိုက်ခံရမည်ဖြစ်ခြင်းသာ ဖြစ်သည်။ ပြီးလျှင် ၎င်းတို့သည် အနည်းအကျဉ်း စိတ်မကြည်မလင်ဖြစ်ကာ အနည်းငယ် စိတ်ဓာတ်ကျလိမ့်မည်။ သို့သော် ဘုရားရှေ့သို့ ၎င်းတို့ ပြန်လာသောအခါ ဤအရာအားလုံး ပြေလည်သွားလိမ့်မည်။ ၎င်းတို့အတွက် ပြဿနာဖြစ်လိမ့်မည် မဟုတ်ပေ။ မိမိ၏ မိဘများ၏ ကြင်နာမှုကို ပြန်လည်ပေးဆပ်ခြင်း အမှုက ပြေလည်သွားသည် မဟုတ်လော။ ဤအမှုကိစ္စကို နားလည်သလော။ (နားလည်ပါသည်။) ဤတွင် လူတို့နားလည်ရန် လိုအပ်သည့်အချက်မှာ အဘယ်နည်း။ သင့်အား ပျိုးထောင်ခြင်းသည် သင့်မိဘများ၏ တာဝန်ဖြစ်သည်။ ၎င်းတို့က သင့်အား မွေးဖွားပေးခဲ့သည်။ ထို့ကြောင့် ၎င်းတို့တွင် သင့်အား လူလားမြောက်အောင် ကျွေးမွေးသုတ်သင်ရန် တာဝန်နှင့် ဝတ္တရားရှိသည်။ သင့်အား အရွယ်ရောက်သည်အထိ ပျိုးထောင်ပေးခြင်းအားဖြင့် ၎င်းတို့သည် ၎င်းတို့၏တာဝန်နှင့် ၎င်းတို့၏ ဝတ္တရားကို ဖြည့်ဆည်းနေခြင်းဖြစ်သည်။ သင်က ၎င်းတို့အပေါ် မည်သည့်အရာမျှ အကြွေးမတင်သောကြောင့် သင်သည် ၎င်းတို့ကို နစ်နာကြေးပေးရန် မလိုပေ။ သင်သည် ၎င်းတို့ကို နစ်နာကြေးပေးဖို့ မလိုအပ်သည့်အတွက် သင်၏မိဘများက သင်၏ ကြွေးရှင်များ မဟုတ်သည်ကိုလည်းကောင်း၊ ၎င်းတို့၏ ကျေးဇူးအတွက် ပြန်လည်ပေးဆပ်ရန် ၎င်းတို့အတွက် မည်သည့်အရာကိုမျှ သင် လုပ်ဆောင်ဖို့မလိုသည်ကိုလည်းကောင်း ဤအရာက ရှင်းလင်းစွာ ပြသသည်။ ၎င်းတို့အပေါ် သင်၏တာဝန်အနည်းငယ်ကို ဖြည့်ဆည်းရန် အခြေအနေပေးလျှင် ဖြည့်ဆည်းလော့။ သင်၏ ပတ်ဝန်းကျင်နှင့် သင်၏ အရှိအတိုင်းဖြစ်သော အခြေအနေများက သင့်အား ၎င်းတို့အပေါ် သင်၏ ဝတ္တရားကို ဖြည့်ဆည်းရန် ခွင့်မပြုလျှင် သင်သည် များစွာတွေးတောရန် မလိုပေ။ ပြီးလျှင် သင်သည် ၎င်းတို့အပေါ် အကြွေးတင်သည်ဟုလည်း မထင်မြင်သင့်ပေ။ သင့်မိဘများက သင်၏ ကြွေးရှင်များမဟုတ်သောကြောင့် ဖြစ်သည်။ သင်က သင်မိဘများအပေါ် သားသမီးဝတ်ကျေပွန်သည်ဖြစ်စေ၊ ၎င်းတို့အပေါ် သင်၏တာဝန်ကို ဖြည့်ဆည်းသည်ဖြစ်စေ သင်သည် သားသမီးတစ်ယောက်၏ အမြင်ရှုထောင့်ကို ခံယူပြီး သင့်အား တစ်ချိန်က မွေးဖွားပေးပြီး ပျိုးထောင်ပေးခဲ့သောလူများအပေါ် သင်၏ တာဝန်အနည်းငယ်ကို ဖြည့်ဆည်းနေခြင်းသာ ဖြစ်သည်။ သို့သော် ၎င်းတို့အား နစ်နာကြေးပေးသည့် ရှုထောင့်မှနေ၍၊ သို့မဟုတ် “သင့်မိဘများသည် သင့်ကို ဖြည့်ဆည်းပံ့ပိုးသူများဖြစ်ပြီး သင်က ၎င်းတို့ကို နစ်နာကြေးပေးရမည်။ ၎င်းတို့၏ ကြင်နာမှုကို ပြန်လည်ပေးဆပ်ရမည်” ဟူသည့် ရှုထောင့်မှနေ၍ ဤသို့ လုပ်ဆောင်၍ မရနိုင်သည်မှာ သေချာပေါက်ပင် ဖြစ်လေသည်။

ဘာသာတရားမရှိသော လောကတွင် “ကျီးကန်းများက ၎င်းတို့၏မိခင်ကို အစာကျွေးခြင်းအားဖြင့် ကျေးဇူးဆပ်သည်။ သိုးငယ်များက ၎င်းတို့၏မိခင်ထံမှ နို့ကို ရရှိဖို့ ဒူးထောက်သည်” ဟူသည့် ဆိုရိုးစကားတစ်ခုရှိသည်။ “သားသမီးဝတ် မကျေပွန်သောသူသည် သားရဲတိရစ္ဆာန်ထက် နိမ့်ကျသည်” ဟူသည့် ဤဆိုရိုးစကားလည်း ရှိသည်။ ဤဆိုရိုးစကားများသည် အလွန်ပင် ဟိတ်ဟန်များလှပါတကား။ အမှန်တကယ်တွင် ကျီးကန်းများက ၎င်းတို့၏မိခင်ကို အစာကျွေးခြင်းအားဖြင့် ကျေးဇူးဆပ်သည်။ သိုးငယ်များက ၎င်းတို့၏မိခင်ထံမှ နို့ကို ရရှိဖို့ ဒူးထောက်သည်ဟူသည့် ပထမဆိုရိုးစကားက ပြောသော ဖြစ်ရပ်သည် အမှန်ပင် တည်ရှိသည်။ ဤသည်တို့မှာ အမှန်တရားများဖြစ်သည်။ သို့သော်ငြားလည်း ယင်းတို့သည် သက်ရှိလောကအတွင်းရှိ ဖြစ်စဉ်များမျှသာ ဖြစ်ကြသည်။ သက်ရှိသတ္တဝါအမျိုးမျိုးအတွက် ဘုရားသခင်က ချမှတ်ခဲ့သော နိယာမတစ်မျိုးသာဖြစ်သည်။ လူသားများအပါအဝင် သက်ရှိသတ္တဝါအမျိုးမျိုးတို့သည် ဤနိယာမကို လိုက်နာကြပြီး ဤသည်က သက်ရှိသတ္တဝါအားလုံးကို ဘုရားသခင်က ဖန်ဆင်းတော်မူကြောင်းကို ထပ်မံ၍ သက်သေပြနေခြင်းလည်း ဖြစ်၏။ မည်သည့်သက်ရှိသတ္တဝါကမျှ ဤနိယာမကို မချိုးဖျက်နိုင်သလို မည်သည့်သက်ရှိသတ္တဝါကမျှ မကျော်လွန်နိုင်ပေ။ ခြင်္သေ့နှင့် ကျားတို့ကဲ့သို့သော အတော်အတန် ရက်စက်သော အသားစားသတ္တဝါများသည်ပင် ၎င်းတို့၏ ကလေးများကို ပြုစုပျိုးထောင်ပြီး အရွယ်မရောက်မီတွင် ကလေးများကို မကိုက်ပေ။ ဤသည်မှာ တိရစ္ဆာန် ဗီဇစိတ်ဖြစ်သည်။ ၎င်းတို့သည် မည်သည့်မျိုးစိတ်ဖြစ်ပါစေ၊ ရက်စက်သည်ဖြစ်စေ၊ ကြင်နာသည်ဖြစ်စေ၊ သိမ်မွေ့နူးညံ့သည်ဖြစ်စေ တိရစ္ဆာန်အားလုံးက ဤဗီဇစိတ်ကို ပိုင်ဆိုင်သည်။ လူသားများအပါအဝင် သတ္တဝါမျိုးစုံတို့သည် ဤဗီဇစိတ်နှင့် နိယာမကို လိုက်နာခြင်းအားဖြင့်သာ ဆက်လက်၍ မျိုးပွားပြီး ရှင်သန်နိုင်သည်။ ၎င်းတို့က ဤနိယာမကို မလိုက်နာလျှင်၊ သို့မဟုတ် ဤနိယာမနှင့် ဗီဇစိတ်မရှိလျှင် မျိုးပွားပြီး ရှင်သန်နိုင်မည်မဟုတ်ပေ။ ဇီဝကွင်းဆက်က တည်ရှိမည်မဟုတ် ဤကမ္ဘာလည်း တည်ရှိမည်မဟုတ်ပေ။ ဤသည်မှာ မမှန်သလော။ (မှန်ပါသည်။) ကျီးကန်းများက ၎င်းတို့၏မိခင်ကို အစာကျွေးခြင်းအားဖြင့် ကျေးဇူးဆပ်ခြင်း၊ သိုးငယ်များက ၎င်းတို့၏မိခင်ထံမှ နို့ကို ရရှိဖို့ ဒူးထောက်ခြင်းက သက်ရှိလောကသည် ဤနိယာမမျိုးကို လိုက်နာကြောင်းကို အတိအကျ ထင်ရှားစေသည်။ သက်ရှိသတ္တဝါ အမျိုးအစားအားလုံးတို့တွင် ဤဗီဇစိတ်ရှိသည်။ ကလေးများမွေးပြီးသည်နှင့် ၎င်းတို့သည် အရွယ်မရောက်မီအထိ ထိုမျိုးစိတ်များ၏ အမများ၊ သို့မဟုတ် အထီးများ၏ ဂရုစိုက်ခြင်း၊ ပြုစုပျိုးထောင်ခြင်းကို ခံရသည်။ သက်ရှိသတ္တဝါမျိုးစုံသည် ၎င်းတို့၏ ကလေးများအပေါ် ၎င်းတို့၏တာဝန်များနှင့် ဝတ္တရားများကို ဖြည့်ဆည်းနိုင်ကြပြီး တာဝန်ကျေပွန်စွာနှင့် တာဝန်သိတတ်စွာဖြင့် နောက်မျိုးဆက်ကို ပျိုးထောင်နိုင်ကြသည်။ ဤသည်မှာ လူသားများအတွက် ပို၍ပင် မှန်ကန်သင့်သည်။ လူသားများကို လူသားမျိုးနွယ်က ပိုမိုအဆင့်မြင့်သော တိရစ္ဆာန်အဖြစ် ခေါ်ဆိုကြသည်။ ၎င်းတို့သည် ဤနိယာမကို မလိုက်နာနိုင်ဘဲ ဤဗီဇ ကင်းမဲ့နေလျှင် လူသားများသည် တိရစ္ဆာန်များထက် ပို၍ ယုတ်ညံ့သည် မဟုတ်ပေလော။ သို့ဖြစ်၍ သင်၏မိဘများက သင့်ကို ပြုစုပျိုးထောင်စဉ်တွင် သင့်ကို မည်မျှစောင့်ရှောက်ခဲ့သည်ဖြစ်စေ၊ သင့်အပေါ်၌ ၎င်းတို့၏ တာဝန်ကို မည်မျှပင် ဖြည့်ဆည်းခဲ့သည်ဖြစ်စေ ၎င်းတို့သည် ဖန်ဆင်းခံတစ်ဦး လုပ်ဆောင်အပ်သည့်အရာကိုသာ လုပ်ဆောင်နေခြင်း ဖြစ်၏။ ဤသည်မှာ ၎င်းတို့၏ ဗီဇဖြစ်၏။ ငှက်များကိုသာ ကြည့်လော့။ မိတ်လိုက်သည့် ရာသီမရောက်မီ တစ်လကျော်အထိ ၎င်းတို့သည် ၎င်းတို့၏ အသိုက်များကို ပြုလုပ်ရန် ဘေးကင်းသောနေရာတစ်ခုကို အဆက်မပြတ်ရှာဖွေသည်။ ငှက်အထီးနှင့်အမသည် အလှည့်ကျ အပြင်ထွက်ပြီး အတော်အတန် သစ်ပင်ထူထပ်ရာများ၌ ၎င်းတို့၏ အသိုက်များကို စတင်တည်ဆောက်ရန်အတွက် အပင်၊ ငှက်မွှေး၊ သစ်ခက်မျိုးစုံကို သယ်ဆောင်ကြသည်။ ငှက်အမျိုးမျိုးက တည်ဆောက်သော အသိုက်ငယ်များ အားလုံးသည် အလွန့်အလွန် ခိုင်ပြီး ရှုပ်ထွေးသည်။ ၎င်းတို့၏ ကလေးများအတွက် ငှက်များသည် အသိုက်များပြုလုပ်ခြင်း၊ အမိုးအကာ တည်ဆောက်ခြင်း၌ အစွမ်းကုန်အားထုတ်ကြသည်။ ၎င်းတို့သည် အသိုက်များ တည်ဆောက်ကာ ဥဝပ်သည့်အချိန်ရောက်လာပြီးနောက်တွင် အသိုက်တစ်ခုစီ၌ အစဉ်သဖြင့် ငှက်တစ်ကောင်ရှိသည်။ ငှက်အထီးနှင့်အမသည် တစ်နေကုန် တစ်လှည့်စီ ဥဝပ်ကြသည်။ ၎င်းတို့သည် အလွန်အမင်း အာရုံစိုက်သည်။ ငှက်တစ်ကောင် ပြန်လာသောအခါ အခြားငှက်တစ်ကောင်က မကြာမီတွင် ပျံထွက်သွားသည်။ ထို့နောက် မကြာမီတွင် ငှက်ငယ်အချို့ ဥပေါက်လာပြီး ၎င်းတို့၏ အခွံမှ ခေါင်းထွက်လာသည်။ ၎င်းတို့၏အပင်များတွင် တကျိကျိမည်သံကို သင် စတင် ကြားရလေသည်။ အရွယ်ရောက်ပြီးငှက်များက သွားလိုက်ပြန်လိုက်ပြုလုပ်ပြီး ခဏနေလျှင် ၎င်းတို့၏ ငှက်ပေါက်ကလေးများအား ပိုးကောင်အချို့ ကျွေးရန်အတွက် ပြန်လာလိုက်၊ ခဏနေလျှင် အခြားတစ်ခုခုကို ကျွေးရန် တစ်ဖန်ပြန်လာလိုက်ဖြင့် အလွန်အမင်းအာရုံစိုက်မှုကို ပြသသည်။ လအနည်းငယ်ကြာပြီးနောက်တွင် အချို့သော ငှက်ပေါက်ကလေးများက အနည်းငယ်ကြီးထွားလာပြီး ၎င်းတို့အသိုက်၏ အစွန်းတွင် ရပ်ကာ ၎င်းတို့၏ အတောင်များကို ခတ်နိုင်သည်။ ၎င်းတို့မိဘများက သွားလိုက်ပြန်လိုက်ပြုလုပ်ကာ ၎င်းတို့၏ ငှက်ပေါက်ကလေးများကို အလှည့်ကျ ကျွေးမွေးပြီး ကာကွယ်စောင့်ရှောက်သည်။ တစ်နှစ်တွင် ပါးစပ်ထဲတွင် ငှက်ပေါက်တစ်ကောင်ကို ကိုက်ချီထားသော ကျီးကန်းတစ်ကောင်ကို ကောင်းကင်၌ ငါမြင်တွေ့ရသည်။ ထိုငှက်ပေါက်လေးသည် အလွန် ဆင်းရဲဒုက္ခကြီးစွာဖြင့် အော်ဟစ်နေပြီး အကူအညီတောင်းနေပုံရသည်။ ကျီးကန်းက သူ၏ပါးစပ်တွင် ငှက်ပေါက်တစ်ကောင်ရှိပြီး အရှေ့၌ ပျံသန်းနေကာ သူ၏ အနောက်တွင် အရွက်ရောက်ပြီးဖြစ်သော ငှက်နှစ်ကောင်လိုက်နေသည်။ ထိုငှက်နှစ်ကောင်သည်လည်း ဆင်းရဲဒုက္ခကြီးစွာ အော်ဟစ်နေသည်။ နောက်ဆုံးတွင် ကျီးကန်းက အဝေးသို့ ပျံသန်းသွားသည်။ ငှက်ပေါက်၏ မိဘများက ကျီးကန်းကို မီနိုင်သည်ဖြစ်စေ ငှက်ပေါက်က သေဖို့သာ များလိမ့်မည်။ ကျီးကန်းနောက်မှ လိုက်သော ထိုအရွယ်ရောက်ပြီးဖြစ်သော ငှက်နှစ်ကောင်သည် ငိုညည်းပြီး အော်ဟစ်မြည်တမ်းလိုက်သည်မှာ မြေပေါ်ရှိ လူများကိုပင် အထိတ်တလန့် ဖြစ်စေခဲ့သည်။ ၎င်းတို့၏ ငိုကြွေးမှုများက မည်မျှဆင်းရဲဒုက္ခကြီးလိမ့်မည်ဟု သင်ထင်သနည်း။ အမှန်တကယ်တွင် ၎င်းတို့၌ ငှက်ပေါက်ကလေး တစ်ကောင်တည်းသာ ရှိခဲ့ခြင်း မဟုတ်သည်မှာ သေချာလောက်သည်။ ၎င်းတို့၏ အသိုက်တွင် ငှက်ပေါက်သုံး၊ လေးကောင်ရှိရမည်။ သို့သော် တစ်ကောင်ကို ယူဆောင်သွားခြင်းခံရသောအခါ ၎င်းတို့က နောက်မှလိုက်ပြီး ငိုညည်းကာ အော်ဟစ်မြည်တမ်းကြသည်။ ဤသည်မှာ တိရစ္ဆာန်ကမ္ဘာနှင့် ဇီဝကမ္ဘာ၏ ပုံစံဖြစ်သည်။ သက်ရှိသတ္တဝါများသည် ၎င်းတို့၏ သားသမီးများကို မမောနိုင်မပန်းနိုင် ပြုစုပျိုးထောင်ပေးနိုင်သည်။ ငှက်များသည် နှစ်စဉ် ပြန်လာပြီး အသိုက်အသစ်ကို တည်ဆောက်ကြသည်။ နှစ်တိုင်း အလားတူအမှုအရာများကို လုပ်ဆောင်ကြသည်။ ၎င်းတို့သည် ၎င်းတို့၏ ငှက်ပေါက်များကို ဝပ်ပေးကြသည်။ အစာကျွေးသည်။ မည်သို့ပျံသန်းရမည်ကို သင်ပေးသည်။ ငှက်ပေါက်များက ပျံသန်းခြင်းကို လေ့ကျင့်နေစဉ်တွင် အလွန်မြင့်စွာ မပျံကြပေ။ တစ်ခါတစ်ရံတွင် မြေပေါ်သို့ ကျသည်။ ငါတို့သည်ပင်လျှင် ၎င်းတို့ကို အကြိမ်ရေအနည်းငယ် ကယ်တင်ပြီး ၎င်းတို့၏ အသိုက်အတွင်းသို့ အလျင်အမြန် ထည့်ပေးခဲ့ရဖူးသည်။ ၎င်းတို့မိဘများက ၎င်းတို့ကို နေ့စဉ်သွန်သင်ဆုံးမသည်။ ပြီးလျှင် တစ်ရက်ရက်တွင် ထိုငှက်ပေါက်များအားလုံးသည် အခွံဖြစ်သော အသိုက်ချည်းသက်သက်ကို ချန်ထားရစ်လျက် ၎င်းတို့၏ အသိုက်မှထွက်ခွာကာ အဝေးသို့ ပျံသန်းသွားကြလိမ့်မည်။ နောက်နှစ်တွင် နောက်ထပ်ငှက်နှစ်ကောင်သည် အသိုက်များပြုလုပ်ရန် ရောက်လာပြီး ၎င်းတို့၏ဥများကို ဝပ်သည်။ ပြီးလျှင် ၎င်းတို့၏ ငှက်ပေါက်များကို ပျိုးထောင်ပေးသည်။ သက်ရှိသတ္တဝါနှင့် တိရစ္ဆာန်မျိုးစုံသည် ဤဗီဇစိတ်နှင့် နိယာမများကို ပိုင်ဆိုင်ကြသည်။ ပြီးလျှင် ယင်းတို့ကို အလွန်ကောင်းစွာ လိုက်နာကြကာ ပြည့်စုံစွာ ဆောင်ရွက်ကြသည်။ ဤသည်မှာ မည်သည့်လူကမျှ မဖျက်ဆီးနိုင်သောအရာတစ်ခုဖြစ်သည်။ ကျား၊ ခြင်္သေ့များကဲ့သို့သော ထူးခြားသော တိရစ္ဆာန်အချို့လည်းရှိသည်။ ဤတိရစ္ဆာန်များက အရွယ်ရောက်သောအခါတွင် ၎င်းတို့မိဘများကို စွန့်ခွာပြီး အချို့သောအထီးများက ယှဉ်ပြိုင်ဘက်များဖြစ်လာကာ လိုအပ်သလို ကိုက်ကြသည်။ ယှဉ်ပြိုင်ကြသည်။ တိုက်ခိုက်ကြသည်။ ဤသည်မှာ ပုံမှန်ဖြစ်သည်။ နိယာမတစ်ခုဖြစ်သည်။ ၎င်းတို့သည် အလွန်ကြင်နာယုယမှုမရှိပေ။ ထို့အပြင် လူတို့ကဲ့သို့ “ကျွန်ုပ်သည် သူတို့၏ ကြင်နာမှုကို ပြန်ပေးဆပ်ရမည်။ သူတို့ကို ကျွန်ုပ် နစ်နာကြေးပြန်ပေးရမည်။ ကျွန်ုပ်၏ မိဘများကို ကျွန်ုပ်နာခံရမည်။ သူတို့အပေါ် သားသမီးဝတ်မကျေပွန်လျှင် အခြားသူများက ကျွန်ုပ်ကို ရှုတ်ချကြလိမ့်မည်၊ ဒေါသဖြင့်ပြောဆိုကာ ကျွန်ုပ်၏ နောက်ကွယ်တွင် ဝေဖန်ကြလိမ့်မည်။ ယင်းကို ကျွန်ုပ် မခံနိုင်ပါ” ဟု ပြောလျက် ၎င်းတို့၏ ခံစားချက်များဖြင့် အသက်မရှင်ကြပေ။ တိရစ္ဆာန်လောကတွင် ဤသို့သောအရာများကို မပြောပေ။ လူတို့သည် အဘယ်ကြောင့် ဤသို့သောအရာများကို ပြောသနည်း။ အဘယ်ကြောင့်ဆိုသော် လူ့အဖွဲ့အစည်းနှင့် လူအုပ်စုများအတွင်းတွင် မမှန်ကန်သော အယူအဆနှင့် သဘောတူညီမှုအမျိုးမျိုး ရှိသောကြောင့်ဖြစ်သည်။ လူတို့သည် ဤအရာများ၏ လွှမ်းမိုးခြင်း၊ ဖျက်ဆီးခြင်း၊ ဖောက်ပြန်ပျက်ယွင်းစေခြင်းကို ခံရပြီးနောက်တွင် ၎င်းတို့အတွင်း၌ မိဘနှင့် သားသမီးဆက်ဆံရေးအပေါ် မတူညီသော အနက်ဖွင့်ဆိုခြင်းနှင့် ကိုင်တွယ်ဖြေရှင်းခြင်းနည်းလမ်းများ ဖြစ်ပေါ်လာသည်။ ပြီးလျှင် အဆုံးတွင် ၎င်းတို့သည် ၎င်းတို့မိဘများကို ၎င်းတို့၏ ကြွေးရှင်များအဖြစ်၊ ၎င်းတို့၏ တစ်ဘဝလုံး မည်သည့်အခါမျှ ပြန်လည်ပေးဆပ်နိုင်မည်မဟုတ်သည့် ကြွေးရှင်များအဖြစ် ဆက်ဆံကြသည်။ မိမိတို့၏ မိဘများကို မပျော်ရွှင်စေသည့် အရာတစ်ခုကို လုပ်ဆောင်ခဲ့သောကြောင့်၊ သို့မဟုတ် မိမိတို့၏ မိဘများက အလိုရှိသည့်လမ်းကို မသွားခဲ့သောကြောင့် မိမိတို့၏ မိဘများသေဆုံးပြီးနောက်တွင် တစ်ဘဝလုံး အပြစ်ရှိသလိုခံစားနေရပြီး မိဘများ၏ ကြင်နာမှုဖြင့် မထိုက်တန်ဟု မိမိတို့ကိုယ်ကို ထင်သောသူအချို့ပင်ရှိသည်။ ငါ့ကို ပြောလော့။ ဤသည်မှာ အလွန်အကျွံဖြစ်ခြင်း မဟုတ်သလော။ လူတို့သည် ၎င်းတို့၏ ခံစားချက်ထဲတွင် နေထိုင်ကြသည်။ ထို့ကြောင့် ၎င်းတို့သည် ဤခံစားချက်များမှ အရင်းခံသည့် အယူအဆအမျိုးမျိုး၏ ထိပါးခြင်းနှင့် နှောင့်ယှက်ခြင်းကိုသာ ခံရနိုင်သည်။ လူတို့သည် ဖောက်ပြန်ပျက်စီးသော လူသားမျိုးနွယ်၏ အတွေးအမြင်စနစ်က အရောင်ဆိုးသည့် ပတ်ဝန်းကျင်တစ်ခုတွင် နေထိုင်သောကြောင့် မှားယွင်းပြီး အဓိပ္ပာယ်မဲ့သော အယူအဆအမျိုးမျိုး၏ ထိပါးခြင်းနှင့် နှောင့်ယှက်ခြင်းကို ခံရသည်။ ယင်းကြောင့် ၎င်းတို့ဘဝသည် မောပန်းပြီး အခြားသော သက်ရှိသတ္တဝါများထက်ပို၍ ရှုပ်ထွေးသည်။ သို့ရာတွင် ယခုအချိန်၌ ဘုရားသခင်က အလုပ်လုပ်နေသောကြောင့်၊ ဤအမှန်တရားများ အားလုံး၏ အဖြစ်မှန် လူတို့အား ပြောပြရန်၊ ၎င်းတို့အား သမ္မာတရားကို နားလည်စေဖို့ ထောက်ကူပေးရန် သမ္မာတရားကို ဖော်ပြနေသောကြောင့် သမ္မာတရားကို သင်နားလည်ပြီးနောက်တွင် ဤမှားယွင်းပြီး အဓိပ္ပာယ်မဲ့သော အယူအဆများနှင့် အမြင်များသည် သင့်အပေါ် ဝန်လေးစေမည်မဟုတ်တော့ပေ။ ပြီးလျှင် ယင်းတို့သည် သင့်မိဘများနှင့် သင်၏ဆက်ဆံရေးအား ကိုင်တွယ်ရန်နည်းလမ်းအတွက် လမ်းညွှန်အဖြစ် အသုံးတည့်တော့မည် မဟုတ်တော့ပေ။ ဤအခြေအနေတွင် သင်၏ဘဝသည် ပို၍ စိုးရိမ်သောက ကင်းလိမ့်မည်။ စိုးရိမ်သောကကင်းသောဘဝကို နေထိုင်ခြင်းက သင်သည် သင်၏တာဝန်များနှင့် ဝတ္တရားများကို သိမည်မဟုတ်ဟု မဆိုလိုပေ။ ဤအရာများကို သင်သိဦးမည်ဖြစ်သည်။ သင်၏ တာဝန်များနှင့် ဝတ္တရားများကို ချဉ်းကပ်ရန်အတွက် မည်သည့်ရှုထောင့်နှင့် နည်းလမ်းများကို သင်ရွေးချယ်သည်ဆိုသည့်အပေါ်သာ မူတည်သည်။ လမ်းကြောင်းတစ်ခုမှာ ခံစားချက်များနှင့် သက်ဆိုင်သော လမ်းကို ရွေးချယ်ရန်ဖြစ်ပြီး စိတ်ခံစားချက်ဆိုင်ရာ နည်းလမ်းများအပြင် စာတန်က လူကို လမ်းညွှန်သည့် နည်းလမ်း၊ အယူအဆ၊ အမြင်များကို အခြေခံပြီး ဤအရာများကို ကိုင်တွယ်ဖြေရှင်းရန်ဖြစ်သည်။ အခြားလမ်းမှာ ဘုရားသခင်က လူကို သွန်သင်ပေးခဲ့သည့် နှုတ်ကပတ်တော်များအပေါ် အခြေခံပြီး ဤအရာများကို ကိုင်တွယ်ဖြေရှင်းရန် ဖြစ်သည်။ လူတို့က စာတန်၏ မှားယွင်းပြီး အဓိပ္ပာယ်မဲ့သောအယူအဆများနှင့် အမြင်များအတိုင်း ဤအမှုကိစ္စများကို ကိုင်တွယ်သောအခါ ၎င်းတို့သည် ၎င်းတို့ခံစားချက်များ၏ နှောင်ဖွဲ့မှုများအတွင်းတွင်သာ နေထိုင်နိုင်သည်။ ပြီးလျှင် အမှန်နှင့် အမှားကို မည်သည့်အခါမျှ မခွဲခြားနိုင်ပေ။ ဤအခြေအနေများအောက်တွင် ၎င်းတို့သည် ကျော့ကွင်းထဲတွင် နေထိုင်ဖို့မှလွဲ၍ ရွေးချယ်စရာမရှိဘဲ “သင် မှန်သည်။ ကျွန်ုပ်က မှားသည်။ သင်က ကျွန်ုပ်ကို ပို၍ပေးသည်။ ကျွန်ုပ်က သင့်ကို သိပ်မပေးပါ။ သင်သည် ကျေးဇူးမသိတတ်ပါ။ သင်သည် စည်းကျော်နေခြင်းဖြစ်သည်” ဟူသကဲ့သို့သော အမှုကိစ္စများနှင့် အစဉ် ရှုပ်ထွေးနေသည်။ အကျိုးဆက်အနေဖြင့် ၎င်းတို့သည် ရှင်းလင်းစွာ စကားပြောသောအချိန် မည်သည့်အခါမျှ မရှိပေ။ သို့သော်လည်း လူတို့သည် သမ္မာတရားကို နားလည်ပြီးနောက်တွင် ၎င်းတို့၏ မှားယွင်းပြီး အဓိပ္ပာယ်မဲ့သော အယူအဆများနှင့် အမြင်များအပြင် ခံစားချက်များ၏ ကွန်ရက်မှ လွတ်မြောက်သောအခါတွင် ဤအမှုကိစ္စများသည် ၎င်းတို့အတွက် ရိုးရှင်းလာသည်။ သင်က မှန်ကန်ပြီး ဘုရားသခင်ထံမှလာသော သမ္မာတရားစည်းမျဉ်း၊ အယူအဆ၊ သို့မဟုတ် အမြင်ကို လိုက်နာလျှင် သင့်ဘဝက အလွန်ပင် စိုးရိမ်သောကကင်းလိမ့်မည်။ လူထုအမြင်၊ သို့မဟုတ် သင့်အသိစိတ်၏ သိမြင်မှု၊ သို့မဟုတ် သင့်ခံစားချက်များ၏ ဝန်ထုပ်ဝန်ပိုးတို့က သင့်မိဘများနှင့် သင်၏ဆက်ဆံရေးအား သင်ကိုယ်တွယ်သည့်ပုံစံကို ဟန့်တားတော့မည်မဟုတ်ပေ။ ယှဉ်ကြည့်လျှင် ဤအရာများသည် သင့်အား ဤဆက်ဆံရေးကို မှန်ကန်ပြီး ဆင်ခြင်တုံတရားရှိသောနည်းဖြင့် ရင်ဆိုင်နိုင်အောင် ထောက်ကူပေးလိမ့်မည်။ သင်သည် ဘုရားသခင်က လူအား ပေးအပ်ခဲ့သော သမ္မာတရားစည်းမျဉ်းများနှင့်အညီ လုပ်ဆောင်လျှင် လူတို့က သင့်နောက်ကွယ်၌ သင့်အား ဝေဖန်လျှင်ပင် သင်သည် ငြိမ်သက်ခြင်းကို ခံစားရပြီး သင်၏ စိတ်နှလုံးအတွင်းထဲတွင် တည်ငြိမ်မှုရှိလိမ့်မည်။ ပြီးလျှင် သင့်အပေါ် သက်ရောက်မှုရှိမည်မဟုတ်ပေ။ အနည်းဆုံးအနေဖြင့် သင်သည် စာနာစိတ်မရှိသော ကျေးဇူးကန်းသူတစ်ယောက်ဖြစ်ခြင်းအတွက် သင့်ကိုယ်သင် ဒေါသဖြင့် ဝေဖန်ပြောဆိုမည်မဟုတ်၊ သို့မဟုတ် သင့်စိတ်နှလုံးအတွင်းထဲ၌ လိပ်ပြာမလုံခြင်းကို ခံစားရမည်မဟုတ်ပေ။ ဤသည်မှာ အဘယ်ကြောင့်ဆိုသော် သင်၏ လုပ်ဆောင်မှုများအားလုံးသည် ဘုရားသခင်က သင့်အား သွန်သင်ပေးခဲ့သော နည်းလမ်းများအတိုင်း လုပ်ဆောင်ခြင်း ဖြစ်သည်ကိုလည်းကောင်း၊ သင်သည် ဘုရားနှုတ်ကပတ်တော်ကို နားထောင်ပြီး ကျိုးနွံနာခံနေကာ သူ၏ လမ်းခရီးနောက်သို့ လိုက်နေသည်ကိုလည်းကောင်း သင်သိမည်ဖြစ်သောကြောင့် ဖြစ်သည်။ ဘုရားနှုတ်ကပတ်တော်အား နားထောင်ခြင်းနှင့် သူ၏ လမ်းခရီးနောက်သို့ လိုက်ခြင်းသည် အားလုံးထဲတွင် လူတို့ အပိုင်ဆိုင်သင့်ဆုံးသော အသိစိတ်ဖြစ်သည်။ ဤအရာများကို သင်လုပ်ဆောင်နိုင်သောအခါမှသာ သင်သည် စစ်မှန်သော လူတစ်ယောက် ဖြစ်လိမ့်မည်။ သင်သည် ဤအရာများကို မဖြစ်မြောက်ခဲ့လျှင် သင်သည် စာနာစိတ်ကင်းမဲ့သော ကျေးဇူးကန်းသူတစ်ယောက် ဖြစ်သည်။ ဤသို့ မဟုတ်သလော။ (ဟုတ်ပါသည်။) ဤအမှုကိစ္စကို သင် ယခုရှင်းလင်းစွာ မြင်သလော။ ရှင်းလင်းစွာမြင်ခြင်းသည် ဤအရာ၏ သွင်ပြင်လက္ခဏာတစ်ခုဖြစ်သည်။ လူတို့က ဤအမှုကိစ္စကို တဖြည်းဖြည်းချင်းဖြင့် ပိုင်းခြားသိမြင်နိုင်ပြီး သမ္မာတရားအား လက်တွေ့လုပ်ဆောင်နိုင်လျှင် ယင်းမှာ အခြားကဏ္ဍတစ်ခုဖြစ်သည်။ ဤအမှုကိစ္စကို ရှင်းလင်းစွာ မြင်ရန်အတွက် လူတို့သည် အချိန်ကာလတစ်ခုအထိ အမှုအရာများကို ကြုံတွေ့ရမည်ဖြစ်သည်။ လူတို့သည် ဤအမှန်တရားနှင့် အနှစ်သာရကို ရှင်းလင်းစွာ မြင်လိုလျှင်၊ ၎င်းတို့သည် အမှုကိစ္စများကို စည်းမျဉ်းနှင့် ကိုင်တွယ်သည့် အဆင့်သို့ ရောက်လိုလျှင် ဤအရာကို အချိန်တိုအတွင်း မဖြစ်မြောက်နိုင်ပေ။ အဘယ်ကြောင့်ဆိုသော် လူတို့သည် ရှေးဦးစွာ မှားယွင်းပြီး အဓိပ္ပာယ်မဲ့ကာ ကောက်ကျစ်ဆိုးယုတ်သော အယူအဆနှင့် အမြင်အမျိုးမျိုး၏ လွှမ်းမိုးမှုကို ဖယ်ရှားရမည်။ နောက်တစ်ခုအနေဖြင့် ဤအရာ၏ ပို၍အရေးကြီးသော သွင်ပြင်လက္ခဏာမှာ ၎င်းတို့သည် မိမိတို့၏ ကိုယ်ပိုင်အသိစိတ်နှင့် ခံစားချက်များ၏ ချုပ်ချယ်မှု၊ လွှမ်းမိုးမှုတို့ကို ဖြေရှင်းနိုင်ရမည်။ အထူးသဖြင့် ၎င်းတို့ကိုယ်ပိုင် ခံစားချက်များ၏ အကျပ်အတည်းကို ဖြတ်ကျော်ရမည်။ ဘုရားနှုတ်ကပတ်တော်သည် သမ္မာတရားဖြစ်ပြီး မှန်ကန်သည်ဟု သဘောတရားအရ သင် အသိအမှတ်ပြုသည်ဆိုပါစို့။ ပြီးလျှင် လူတို့အတွင်းသို့ စာတန်က သွတ်သွင်းသော မှားယွင်းပြီး အဓိပ္ပာယ်မဲ့သောအယူအဆများနှင့် အမြင်များက မှားယွင်းသည်ဟု သဘောတရားအရ သင်သိသော်လည်း သင့်ခံစားချက်များ၏ အကျပ်အတည်းကို မကျော်လွှားနိုင်ဘဲ သင်သည် သင့်မိဘများအတွက် အစဉ် စိတ်မကောင်းဖြစ်ကာ ၎င်းတို့သည် သင့်အား ကြင်နာမှုကို အလွန်အမင်းပြသသည်ဟုလည်းကောင်း၊ ၎င်းတို့သည် သင့်အတွက် များပြားလွန်းစွာ အသုံးခံခဲ့သည်၊ လုပ်ဆောင်ခဲ့သည်၊ ဒုက္ခခံခဲ့သည်ဟုလည်းကောင်း ထင်မြင်ပြီး သင့်အတွက် သင့်မိဘများက လုပ်ဆောင်ခဲ့သည့် အရာရာတိုင်း၏ အရိပ်အငွေ့များ၊ ၎င်းတို့ပြောသမျှတိုင်းနှင့် သင့်အတွက် ၎င်းတို့ပေးဆပ်ခဲ့သည့် အဖိုးအခတိုင်းသည်ပင် သင့်စိတ်တွင် ကြည်လင်ပြတ်သားနေသည် ဆိုပါစို့။ ဤအကျပ်အတည်းတစ်ခုစီတိုင်းသည် သင့်အတွက် အလွန်အရေးကြီးသော အဆင့်ဖြစ်လိမ့်မည်။ ပြီးလျှင် ယင်းတို့ကို ကျော်လွှားရန် သင့်အတွက် လွယ်ကူမည် မဟုတ်ပေ။ အမှန်တကယ်တွင် သင့်အတွက် ကျော်ဖြတ်ရန် အခက်အခဲဆုံး အကျပ်အတည်းမှာ သင်ကိုယ်တိုင်ဖြစ်လိမ့်မည်။ သင်သည် အကျပ်အတည်း တစ်ခုပြီးတစ်ခု ကျော်ဖြတ်နိုင်လျှင် သင်၏ စိတ်နှလုံးနက်ရှိုင်းရာထဲမှ သင့်မိဘများအပေါ် ထားရှိသော သင်၏ ခံစားချက်များကို လုံးလုံးလျားလျား လက်လွှတ်နိုင်လိမ့်မည်။ ငါသည် သင့်မိဘများအား သင်သစ္စာဖောက်စေရန်အတွက် ဤအရာကို မိတ်သဟာယဖွဲ့ခြင်းမဟုတ်ပေ။ ပြီးလျှင် ငါသည် သင်နှင့် သင့်မိဘများကြားတွင် သင်စည်းခြားစေရန် လုပ်ဆောင်နေခြင်း အသေအချာပင် မဟုတ်ပေ။ ငါတို့သည် လှုပ်ရှားမှုတစ်ခုကို စတင်လုပ်ဆောင်နေခြင်းမဟုတ်ပေ။ မည်သည့်စည်းမျှခြားရန် မလိုအပ်ပေ။ ငါသည် သင့်အား ဤအမှုကိစ္စများနှင့်ပတ်သက်၍ မှန်ကန်သောနားလည်မှုကို ပေးရန်၊ မှန်ကန်သော အယူအဆနှင့် အမြင်ကို သင်လက်ခံဖို့ သင့်အား ကူညီရန်အတွက်သာ မိတ်သဟာယဖွဲ့ခြင်းဖြစ်သည်။ ထို့အပြင် ဤအမှုအရာများက သင့်အပေါ်သို့ ကျရောက်သောအခါ သင်သည် ယင်းတို့ကြောင့် ဒုက္ခမရောက်စေရန်၊ သို့မဟုတ် ယင်းတို့၏ အပြည့်အဝ ထိန်းချုပ်ခြင်းကို မခံရစေရန်၊ ပို၍အရေးကြီးသည်မှာ ဤအရာများကို သင်ကြုံတွေ့ရသောအခါ ယင်းတို့သည် ဖန်ဆင်းခံတစ်ယောက်၏ တာဝန်အား သင်ထမ်းဆောင်ခြင်းကို မထိခိုက်စေရန်အတွက် ငါသည် ဤအရာကို မိတ်သဟာယဖွဲ့ခြင်း ဖြစ်သည်။ ဤနည်းအားဖြင့် ငါ၏ မိတ်သဟာယ၏ ပန်းတိုင်ကို ရရှိလိမ့်မည်။ ဇာတိပကတိတွင် နေထိုင်သောသူတို့သည် ၎င်းတို့စိတ်ထဲတွင် ဤသို့သော မည်သည့်အရာများကိုမျှ မထားရှိသည့်၊ ၎င်းတို့နှင့် ၎င်းတို့မိဘကြား၌ စိတ်ခံစားချက်ဆိုင်ရာ သံယောဇဉ်များမရှိသည့် အခြေအနေသို့ ရောက်ရှိနိုင်သည်မှာ အမှန်ပင်ဖြစ်သလော။ ဤသည်မှာ ဖြစ်နိုင်မည်မဟုတ်။ ဤကမ္ဘာလောကတွင် လူတို့၌ ၎င်းတို့၏မိဘများအပြင် ၎င်းတို့၏ သားသမီးများလည်းရှိသည်။ ဤသည်တို့မှာ လူတို့ကြားရှိ အရင်းနှီးဆုံး ဇာတိပကတိ ဆက်ဆံရေးနှစ်ခုဖြစ်သည်။ မိဘနှင့် သားသမီးကြားရှိ ရင်းနှီးမှုကို အပြည့်အဝဖြတ်တောက်ဖို့ မဖြစ်နိုင်ပေ။ သင့်မိဘများနှင့် အဆက်အသွယ်ဖြတ်မည်ဟုလည်းကောင်း၊ ၎င်းတို့နှင့် မည်သည့်အခါမျှ အဆက်အစပ် ရှိမည်မဟုတ်ဟုလည်းကောင်း ကြေညာသည့် လုပ်ရိုးလုပ်စဉ်ကို သင်ဆောင်ရွက်စေရန် ငါကြိုးစားနေခြင်းမဟုတ်ပေ။ ၎င်းတို့နှင့် သင်၏ ဆက်ဆံရေးကို မှန်ကန်သောနည်းလမ်းဖြင့် သင် ကိုင်တွယ်စေရန် သင့်အား ကူညီဖို့ ငါ ကြိုးစားနေခြင်းဖြစ်သည်။ ဤအရာများသည် ခက်ခဲသည် မဟုတ်လော။ သမ္မာတရားအပေါ် သင်၏ နားလည်မှုက လေးနက်လာပြီး သင် အသက်ကြီးလာသည်နှင့်အမျှ ဤအရာများ၏ အခက်အခဲသည် တဖြည်းဖြည်း လျော့နည်းပြီး ကျဆင်းသွားလိမ့်မည်။ လူတို့က အသက် ၂၀ အရွယ်၌ရှိသောအခါတွင် အသက် ၃၀၊ ၄၀ အရွယ်နှင့် ယှဉ်ကြည့်သောအခါ၌ ၎င်းတို့မိဘများအပေါ် မတူညီသော တွယ်တာမှုအဆင့်ကို ခံစားရသည်။ ဤတွယ်တာမှုသည် အသက် ၅၀ အရွယ်သို့ရောက်ပြီးနောက်တွင် ပို၍ပင် နည်းပါးလာသည်။ ပြီးလျှင် အသက် ၆၀၊ ၇၀ အရွယ်သို့ရောက်သောအချိန်နှင့်ပတ်သက်ပြီး ပြောဖို့ မလိုပေ။ ထိုအချိန်တွင် တွယ်တာမှုက ပို၍ပင် ပေါ့ပါးလာသည်။ ယင်းသည် လူတို့ အသက်ကြီးလာသည်နှင့်အမျှ ပြောင်းလဲသည်။

သင့်မိဘများသည် သင့်ဘဝ၊ သို့မဟုတ် သင့်ကံကြမ္မာ၏ အရှင်သခင်များ မဟုတ်

“သင့်မိဘများက သင်၏ ကြွေးရှင်များမဟုတ်” ဟူသည့် သမ္မာတရားသည် လူတို့အနေဖြင့် ၎င်းတို့၏မိဘများအား ၎င်းတို့ ချဉ်းကပ်သည့်ပုံစံနှင့်ပတ်သက်လျှင် နားလည်သင့်သည့် မှန်ကန်သော လက်တွေ့လုပ်ဆောင်မှု စည်းမျဉ်းဖြစ်သည်။ အခြားသော လက်တွေ့လုပ်ဆောင်မှု စည်းမျဉ်းမှာ အဘယ်နည်း။ (သင့်မိဘများသည် သင့်ဘဝ၊ သို့မဟုတ် သင့်ကံကြမ္မာ၏ အရှင်သခင်များ မဟုတ် ဟူ၍ဖြစ်ပါသည်။) “သင့်မိဘများသည် သင့်ဘဝ၊ သို့မဟုတ် သင့်ကံကြမ္မာ၏ အရှင်သခင်များ မဟုတ်” ဟူသည်မှာ “သင့်မိဘများက သင်၏ ကြွေးရှင်များမဟုတ်” ဟူသည်နှင့် ယှဉ်ကြည့်လျှင် ပို၍နားလည်ရန်၊ လက်လွှတ်ရန် လွယ်ကူသည်မဟုတ်လော။ အပြင်ပန်းတွင် သင့်မိဘများက သင်၏ ဇာတိပကတိ အသက်ကို မွေးဖွားပေးခဲ့သည့်ပုံစံရပြီး သင့်အား အသက်ကိုပေးသည်မှာ သင့်မိဘများဖြစ်သည့် ပုံရှိသည်။ သို့သော် ဘုရားသခင်၏ အမြင်ရှုထောင့်မှလည်းကောင်း၊ ဤအမှုကိစ္စ၏ အရင်းအမြစ်မှလည်းကောင်း သင်၏ ဇာတိပကတိအသက်ကို သင့်မိဘများက သင့်အားပေးခြင်း မဟုတ်ပေ။ အဘယ်ကြောင့်ဆိုသော် လူတို့သည် အသက်ကို မဖန်တီးနိုင်သောကြောင့် ဖြစ်သည်။ ရိုးရှင်းစွာဆိုရလျှင် မည်သူကမျှ လူ၏ ဇီဝအသက်ကို မဖန်တီးနိုင်ပေ။ လူတစ်ယောက်ချင်းစီ၏ အသွေးအသားက လူတစ်ယောက်ဖြစ်လာနိုင်သည့် အကြောင်းရင်းမှာ ထိုဇီဝအသက်ရှိသောကြောင့်ဖြစ်သည်။ လူ၏အသက်သည် ဤဇီဝအသက်တွင် တည်ရှိသည်။ ပြီးလျှင် ယင်းသည် သက်ရှိလူတစ်ယောက်၏ လက္ခဏာဖြစ်သည်။ လူတို့၌ ဤဇီဝအသက်နှင့် အသက်တို့ရှိပြီး ဤအရာများ၏ အရင်းအမြစ်နှင့် ဇာစ်မြစ်မှာ ၎င်းတို့မိဘများမဟုတ်ပေ။ လူတို့အား ၎င်းတို့မိဘများက ၎င်းတို့ကို မွေးဖွားသည့်နည်းဖြင့် ဖြစ်ပေါ်စေခြင်းသာ ဖြစ်သည်။ အရင်းအမြစ်ကို ကြည့်လျှင် ဤအရာများကို လူတို့အားပေးသည်မှာ ဘုရားသခင်ဖြစ်သည်။ ထို့ကြောင့် သင့်မိဘများသည် သင့်ဘဝ၏ အရှင်သခင်များမဟုတ်ပေ။ သင့်ဘဝ၏ အရှင်သခင်သည် ဘုရားသခင်ဖြစ်သည်။ ဘုရားသခင်က လူသားမျိုးနွယ်ကို ဖန်ဆင်းသည်။ လူသားမျိုးနွယ်၏ အသက်များကို ဖန်ဆင်းပြီး သူသည် လူသားမျိုးနွယ်အား လူ့အသက်၏ အရင်းအမြစ်ဖြစ်သော အသက်၏ ဇီဝအသက်ကို ပေးသည်။ ထို့ကြောင့် “သင့်မိဘများသည် သင့်ဘဝ၏ အရှင်သခင်မဟုတ်” ဆိုသည့် စာကြောင်းသည် နားလည်ရန် မလွယ်ကူသလော။ သင်၏ ဇီဝအသက်ကို သင့်မိဘများက ပေးခဲ့ခြင်းမဟုတ်။ ပြီးလျှင် ထိုဇီဝအသက်က ဆက်လက်၍ တည်ရှိနေခြင်းကို သင့်မိဘများက ပေးသည်ဆိုလျှင် ပို၍ပင် မဟုတ်ပေ။ ဘုရားသခင်က သင့်ဘဝ၏ နေ့စဉ်နေ့တိုင်းကို ကြည့်ရှုစောင့်ရှောက်ပြီး အုပ်စိုးသည်။ သင့်ဘဝ၏ နေ့စဉ်နေ့ရက်တိုင်းက မည်သို့ဖြစ်သည်၊ တစ်ရက်ချင်းစီက ပျော်ရွှင်ပြီး အဆင်ပြေချောမွေ့ခြင်းရှိမရှိ၊ နေ့စဉ် မည်သူ့ကို သင်တွေ့သည်၊ သို့မဟုတ် နေ့စဉ် မည်သည့်ပတ်ဝန်းကျင်၌ သင်နေသည်ဆိုသည်တို့ကို သင့်မိဘများက မဆုံးဖြတ်နိုင်ပေ။ ဘုရားသခင်က သင့်မိဘများမှတစ်ဆင့် သင့်အား ကြည့်ရှုစောင့်ရှောက်ခြင်းသာ ဖြစ်သည်။ သင့်မိဘများသည် သင့်အား ကြည့်ရှုစောင့်ရှောက်ရန် ဘုရားသခင်က စေလွှတ်သည့်သူများသာဖြစ်သည်။ သင်မွေးဖွားလာသောအခါ သင့်အား အသက်ပေးသူမှာ သင့်မိဘများမဟုတ်ပေ။ ဤသို့ဆိုလျှင် ယခုအထိ အသက်ရှင်စေသည့် အသက်ကို သင့်အားပေးခဲ့သည်မှာ သင့်မိဘများဖြစ်သလော။ မဟုတ်သေးပေ။ သင့်အသက်၏ အရင်းအမြစ်သည် ဘုရားသခင်သာ ဖြစ်ဆဲဖြစ်ပြီး သင့်မိဘများမဟုတ်ပေ။ သင့်မိဘများက သင့်အား မွေးဖွားခဲ့သော်လည်း သင့်အသက် တစ်နှစ်၊ သို့မဟုတ် ငါးနှစ်အရွယ်တွင် ဘုရားသခင်က သင့်အသက်ကို ယူဆောင်ရန် ဆုံးဖြတ်ခဲ့သည်ဆိုပါစို့။ သင့်မိဘများက ယင်းနှင့်ပတ်သက်ပြီး မည်သည့်အရာကို လုပ်ဆောင်နိုင်သနည်း။ သင့်မိဘများက မည်သည့်အရာကို လုပ်ဆောင်မည်နည်း။ သင့်အသက်ကို မည်သို့ ကယ်တင်မည်နည်း။ ၎င်းတို့က သင့်အား ဆေးရုံသို့ပို့ပြီး ဆရာဝန်များထံသို့ အပ်လိမ့်မည်။ ထိုဆရာဝန်များက သင့်ရောဂါကို ကုသပြီး သင့်အသက်ကို ကယ်တင်ဖို့ ကြိုးစားလိမ့်မည်။ ဤသည်မှာ သင့်မိဘများ၏ တာဝန်ဖြစ်သည်။ သို့ရာတွင် ဘုရားသခင်က ဤအသက်နှင့် ဤသူသည် အသက်မရှင်သင့်ဟုလည်းကောင်း၊ သင်သည် အခြားသောမိသားစုထံတွင် လူဝင်စားသင့်သည်ဟုလည်းကောင်း ဆိုလျှင် သင့်မိဘများသည် သင့်အသက်ကို ကယ်တင်ရန် အစွမ်း၊ သို့မဟုတ် နည်းလမ်းရှိမည်မဟုတ်ပေ။ သင်၏ သေးနုပ်သော အသက်လေးက ဤကမ္ဘာမှ ထွက်ခွာသွားသည်ကိုသာ ၎င်းတို့ ကြည့်နေနိုင်သည်။ အသက်တစ်ခုက ဆုံးရှုံးသွားသောအခါ ၎င်းတို့သည် အစွမ်းမရှိပေ။ ၎င်းတို့ လုပ်နိုင်သမျှမှာ ၎င်းတို့၏ မိဘတာဝန်ကို ထမ်းဆောင်ပြီး သင့်ရောဂါကို ကုသကာ သင့်အသက်ကို ကယ်ဖို့ ကြိုးစားမည့် ဆရာဝန်များထံသို့ သင့်အား အပ်နှံခြင်းသာဖြစ်သည်။ သို့သော် သင့်အသက် ဆက်လက်တည်ရှိခြင်းရှိမရှိကို သင့်မိဘများက ဆုံးဖြတ်ခွင့်မရှိ။ သင်သည် ဆက်လက်၍ အသက်ရှင်နိုင်သည်ဟု ဘုရားသခင်က ဆိုလျှင် သင်၏ အသက် တည်ရှိသည်။ သင်၏ အသက်က မတည်ရှိသင့်ဟု ဘုရားသခင်က ဆိုလျှင် သင်၏ အသက်ကို ဆုံးရှုံးလိမ့်မည်။ ယင်းနှင့်ပတ်သက်ပြီး သင့်မိဘများက လုပ်ဆောင်နိုင်သည့်အရာ တစ်ခုခုရှိသလော။ ၎င်းတို့သည် သင်၏ ကံကြမ္မာကိုသာ ကြိတ်မှိတ်လက်ခံနိုင်သည်။ ရိုးရှင်းစွာဆိုလျှင် ၎င်းတို့သည် သာမန်ဖန်ဆင်းခံများသာ ဖြစ်သည်။ သင်၏ အမြင်ရှုထောင့်၌ ၎င်းတို့တွင် ထူးခြားသော ပင်ကိုလက္ခဏာရှိနေခြင်း၊ ၎င်းတို့က သင့်အားမွေးဖွားပြီး ပျိုးထောင်ပေးခြင်း၊ ၎င်းတို့သည် သင်၏ အထက်လူကြီးများဖြစ်ပြီး သင့်မိဘများ ဖြစ်နေခြင်းသာ ဖြစ်သည်။ သို့သော် ဘုရားသခင်၏ အမြင်ရှုထောင့်မှ ကြည့်လျှင် ၎င်းတို့သည် သာမန်လူသားများသာဖြစ်သည်။ ၎င်းတို့သည် ဖောက်ပြန်ပျက်စီးသော လူသားမျိုးနွယ်ဝင်များသာ ဖြစ်သည်။ ပြီးလျှင် ၎င်းတို့နှင့်ပတ်သက်ပြီး ထူးခြားမှု လုံးဝမရှိပေ။ ၎င်းတို့သည် ၎င်းတို့ကိုယ်ပိုင်ဘဝ၏ အရှင်သခင်များပင် မဟုတ်။ ထို့ကြောင့် ၎င်းတို့သည် အဘယ်သို့ သင့်ဘဝ၏ အရှင်သခင်များ ဖြစ်နိုင်မည်နည်း။ ၎င်းတို့က သင့်အား မွေးဖွားပေးခဲ့သော်လည်း သင်၏ အသက်က မည်သည့်နေရာမှ လာသည်ကို ၎င်းတို့မသိသကဲ့သို့ မည်သည့်အချိန်၊ မည်သည့်နာရီ၊ ပြီးလျှင် မည်သည့်နေရာတွင် သင်၏ အသက် ရောက်ရှိမည်၊ သို့မဟုတ် သင်၏ ဘဝက မည်သို့ဖြစ်မည်ဆိုသည်ကို ၎င်းတို့ မဆုံးဖြတ်နိုင်ပေ။ ဤသို့သော အရာတစ်ခုကိုမျှ ၎င်းတို့ မသိပေ။ ၎င်းတို့အတွက်မူ ၎င်းတို့သည် ငြိမ်သက်စွာ စောင့်ဆိုင်းနေခြင်း၊ ဘုရားသခင်၏ အချုပ်အခြာအာဏာနှင့် သူ၏ အစီအစဉ်များကို စောင့်ဆိုင်းနေခြင်းသာ ဖြစ်သည်။ ၎င်းတို့က ယင်းတို့နှင့်ပတ်သက်ပြီး ကျေနပ်သည်ဖြစ်စေ၊ မကျေနပ်သည်ဖြစ်စေ၊ ယုံကြည်သည်ဖြစ်စေ၊ မယုံကြည်သည်ဖြစ်စေ၊ မည်သို့ပင်ဖြစ်ပါစေ ဤအရာအားလုံးသည် ဘုရားသခင်၏ လက်အတွင်းတွင် စီစဉ်ညွှန်ကြားပြီး ဖြစ်ပေါ်သည်။ သင့်မိဘများသည် သင့်ဘဝ၏ အရှင်သခင်များ မဟုတ်ဟူသည့် ဤအမှုကိစ္စသည် နားလည်ရန် မလွယ်ကူသလော။ (လွယ်ကူပါသည်။) သင့်မိဘများသည် သင်၏ လူ့ဇာတိကို မွေးဖွားပေးခဲ့သော်လည်း သင့်လူ့ဇာတိ၏ အသက်ကို မွေးဖွားမပေးခဲ့ပေ။ ဤသည်မှာ အမှန်တရား ဖြစ်သည်။ သင်မည်မျှ အရပ်ရှည်သည်၊ သင်၏ ကိုယ်ခန္ဓာဖွဲ့စည်းပုံက မည်သို့ရှိသည်၊ သင့်ဆံပင်က မည်သည့်အရောင်ရှိသည်၊ သို့မဟုတ် မည်မျှထူထပ်သည်၊ သင့်ဝါသနာများက မည်သည့်အရာများဖြစ်သည် စသည်တို့ကဲ့သို့သော အမှုအရာများကိုပင် သင့်မိဘများက ထိန်းချုပ်နိုင်သလော။ (မထိန်းချုပ်နိုင်ပါ။) သင့်အသားအရေက ကောင်းသည်၊ မကောင်းသည်၊ သို့မဟုတ် သင်၏ မျက်နှာအသွင်အပြင်တို့က မည်သို့ရှိသည်ဆိုသည်တို့ကို သင့်မိဘများက မဆုံးဖြတ်နိုင်ပေ။ အချို့သောမိဘများသည် ဝပြီး ၎င်းတို့က ပိန်ပြီး အရပ်ပုသော၊ မျက်လုံး၊ နှာခေါင်းသေးသော ကလေးများကို မွေးသည်။ လူတို့က ၎င်းတို့ကို မြင်သောအခါ “ဤကလေးများသည် မည်သူနှင့်တူသနည်း။ သူတို့သည် သူတို့၏ မိဘများနှင့် မတူသည်မှာ သေချာသည်” ဟု တွေးကြသည်။ မိဘများသည် ၎င်းတို့၏ သားသမီးများက မည်သူနှင့်တူသည်ကိုပင် မဆုံးဖြတ်နိုင်ကြသည် မဟုတ်လော။ အချို့မိဘများ၌ အလွန်သန်မြန်သော ကိုယ်ခန္ဓာများရှိကြသည်။ ပြီးလျှင် ၎င်းတို့က အလွန်ပိန်ပြီး အားနည်းသော သားသမီးများကို မွေးဖွားကြသည်။ အချို့သော မိဘများက အလွန်ပိန်ပြီး အားနည်းသောကိုယ်ခန္ဓာများရှိကြပြီး ၎င်းတို့က နွားထီးကဲ့သို့ သန်မာသော အလွန့်အလွန် သန်မြန်သော ကလေးများကို မွေးကြသည်။ အချို့သောမိဘများသည် ကြွက်များကဲ့သို့ ကြောက်တတ်ပြီး အလွန့်အလွန် ရဲတင်းသော သားသမီးများကို မွေးဖွားကြသည်။ အချို့သောမိဘများသည် ဂရုစိုက်ပြီး သတိထားတတ်သည်။ ပြီးလျှင် ၎င်းတို့က အလွန်ရည်မှန်းချက်ကြီးသော ကလေးများကို မွေးဖွားကြကာ အဆုံးတွင် အချို့မှာ ဧကရာဇ်များဖြစ်လာကြသည်။ အချို့မှာ သမ္မတများဖြစ်လာပြီး အခြားလူများမှာ ဓါးပြ၊ လူဆိုးအုပ်စု၏ လူဆိုးခေါင်းဆောင်များ ဖြစ်လာကြသည်။ အချို့သောမိဘများသည် လယ်သမားများ ဖြစ်သော်လည်း ၎င်းတို့မွေးသော ကလေးများက ရာထူးကြီးသော အရာရှိများဖြစ်လာသည်။ လှည့်စားတတ်သော မိဘအချို့လည်းရှိသော်လည်း ၎င်းတို့က လိမ္မာပြီး ဟန်ဆောင်မှုကင်းသော ကလေးများကို မွေးဖွားကြသည်။ အချို့သော မိဘများသည် မယုံကြည်သူများဖြစ်ကြသည်၊ သို့မဟုတ် ဆင်းတုများနှင့် နတ်ဆိုးများကိုပင် ကိုးကွယ်ကောင်း ကိုးကွယ်နိုင်သည်။ ပြီးလျှင် ၎င်းတို့က ဘုရားသခင်ကို ယုံကြည်လိုသော၊ ဘုရားသခင်အပေါ် မိမိတို့၏ ယုံကြည်ခြင်းမရှိဘဲ ဆက်လက်၍ အသက်မရှင်နိုင်သော ကလေးများကို မွေးဖွားကြသည်။ အချို့မိဘများက ၎င်းတို့၏ သားသမီးများအား “ငါ မင်းကို တက္ကသိုလ်ပို့မည်” ဟုပြောပြီး ၎င်းတို့၏ သားသမီးများက “မသွားဘူး၊ ကျွန်ုပ်သည် ဖန်ဆင်းခံတစ်ယောက်ဖြစ်သည်။ ကျွန်ုပ်တာဝန်ကို ထမ်းဆောင်ရမည်” ဟု ပြောသည်။ ထို့နောက် မိဘများက ၎င်းတို့၏ သားသမီးများအား “မင်းက ငယ်သေးသည်။ တာဝန်ထမ်းဆောင်ဖို့ မလိုပါ။ ငါတို့က အသက်ကြီးနေသဖြင့် တာဝန်အနည်းငယ် ထမ်းဆောင်ခြင်းဖြစ်သည်။ ပြီးလျှင် ငါတို့တွင် မည်သည့်အလားအလာမျှ မရှိပါ။ နောင်တွင် ငါတို့မိသားစုအတွက် ငါတို့ ကောင်းချီးအနည်းငယ် ရအောင်ရှာမည်။ သို့ဖြစ်၍ မင်းလုပ်စရာ မလိုအပ်။ စာကြိုးစားပြီး တက္ကသိုလ်မှ ဘွဲ့ရပြီးနောက်တွင် မင်းသည် အရာရှိကြီးတစ်ဦး သွားလုပ်ရမည် ဖြစ်သည်။ သို့မှသာ ငါတို့သည် မင်းနှင့်အတူ ကောင်းစားနိုင်မည် ဖြစ်သည်” ဟု ပြောသည်။ ၎င်းတို့၏ သားသမီးများက “မလုပ်ပါ။ ကျွန်ုပ်သည် ဖန်ဆင်းခံတစ်ဦးဖြစ်သဖြင့် မိမိ၏တာဝန်ကို ထမ်းဆောင်ခြင်းသည် အရေးပါဆုံးအရာ ဖြစ်သည်” ဟု ပြန်ပြောသည်။ ဘုရားသခင်ကို ယုံကြည်ပြီး ၎င်းတို့၏ မိသားစုကို စွန့်လွှတ်ကာ ၎င်းတို့၏ အသက်မွေးအလုပ်များကို စွန့်ပစ်သော မိဘအချို့ ရှိသော်လည်း ၎င်းတို့၏ သားသမီးများက ဘုရားသခင်ကို ယုံကြည်ရန် လုံးဝ ငြင်းဆန်သည်မှာ မှန်ပေသည်။ ၎င်းတို့၏ ကလေးများက ဘာသာတရားမရှိသူများဖြစ်သည်။ ပြီးလျှင် ဤကလေးများနှင့် ၎င်းတို့၏ မိဘများကို သင် မည်သို့ ကြည့်သည်ဖြစ်စေ ၎င်းတို့သည် မိသားစုတစ်စုနှင့် မဆင်တူပေ။ အသွင်အပြင်တွင် မိသားစုတစ်စုနှင့် ဆင်တူသော်လည်း ဘဝအလေ့အကျင့်များ၊ ပြီးလျှင် ၎င်းတို့၏ စရိုက်လက္ခဏာများ၊ ဝါသနာများ၊ စိတ်ဝင်စားမှုများ၊ လိုက်စားမှုများအပြင် ၎င်းတို့လျှောက်သော လမ်းကြောင်းများနှင့်သက်ဆိုင်သော သွင်ပြင်လက္ခဏာအချို့တွင်ပင် ၎င်းတို့သည် လုံးဝ ကွဲပြားကြလေသည်။ ၎င်းတို့သည် မတူညီသောလမ်းကြောင်းနှစ်ခုကို လျှောက်သည့် မတူညီသောလူနှစ်မျိုးသာ ဖြစ်သည်။ ထို့ကြောင့် လူတို့၏ ဘဝများကြားတွင် ကွဲပြားမှုများရှိပြီး ဤအရာများကို ၎င်းတို့မိဘများက ဆုံးဖြတ်ပေးခြင်း မဟုတ်ပေ။ မိဘများက ၎င်းတို့သားသမီးများသည် မည်သည့်ဘဝမျိုး ရှိသည်၊ သို့မဟုတ် ၎င်းတို့သားသမီးများသည် မည်သည့်ပတ်ဝန်းကျင်များတွင် မွေးဖွားသည်ဆိုသည်ကို မဆုံးဖြတ်နိုင်ပေ။ သင့်မိဘများသည် သင့်ဘဝ၏ အရှင်သခင်များမဟုတ်သကဲ့သို့ သင့်ကံကြမ္မာ၏ အရှင်သခင်များလည်း မဟုတ်ပေ။ လူတို့အား အသက်ကို ၎င်းတို့မိဘများက ပေးခြင်းမဟုတ်သဖြင့် လူတစ်ယောက်၏ ကံကြမ္မာသည် သူ၏ အသက်ထက်ပို၍ ကြီးသောအမှုကိစ္စဖြစ်သလော၊ သို့မဟုတ် ပို၍သေးငယ်သော အမှုကိစ္စဖြစ်သလော။ လူတို့အတွက် ဤအရာနှစ်ခုလုံးမှာ ကြီးသောအမှုကိစ္စများဖြစ်သည်။ အဘယ်ကြောင့်နည်း။ အဘယ်ကြောင့်ဆိုသော် ဤသည်တို့မှာ လူတို့သည် ၎င်းတို့၏ ဗီဇစိတ်၊ အရည်အချင်း၊ သို့မဟုတ် အစွမ်းအစတို့ကို အသုံးပြုပြီး နားလည်သဘောပေါက်နိုင်သော၊ ဖြစ်မြောက်နိုင်သော၊ သို့မဟုတ် ထိန်းချုပ်နိုင်သော အရာများမဟုတ်သောကြောင့် ဖြစ်ပေသည်။ လူတို့၏ ကံကြမ္မာနှင့် ဘဝလမ်းကြောင်းများကို ဘုရားသခင်က ဆုံးဖြတ်ပြီး အုပ်စိုးသည်။ မည်သူကမျှ ဤအမှုကိစ္စနှစ်ခုနှင့်ပတ်သက်ပြီး မည်သည့်ရွေးချယ်မှုကိုမျှ မလုပ်ဆောင်နိုင်ပေ။ မည်သည့်မိသားစု၌ သင်မွေးဖွားသည်၊ သို့မဟုတ် ဤဘဝ၌ သင့်တွင် မည်သည့်မိဘများ ရှိမည်ဆိုသည်ကို ရွေးချယ်သည်မှာ သင်မဟုတ်သကဲ့သို့ သင့်မိဘများလည်း မဟုတ်ပေ။ သင့်မိဘများသည်လည်း သင့်အား မွေးဖွားခြင်းတွင် ဖြစ်လာသည့်အတိုင်း ငြိမ်ခံရသည်။ ထို့ကြောင့် သင့်ကံကြမ္မာလမ်းကြောင်းက မည်သည့်အရာဖြစ်မည်ဆိုသည်ကို သင့်မိဘများက မဆုံးဖြတ်နိုင်ပေ။ သင်သည် သင့်ဘဝတွင် အလွန်ချမ်းသာပြီး ကြွယ်ဝမည်လော၊ ဆင်းရဲပြီး နိမ့်ကျမည်လော၊ သို့မဟုတ် သာမန်လူတစ်ယောက်သာဖြစ်မည်လောဆိုသည်ကို ၎င်းတို့ မဆုံးဖြတ်နိုင်ပေ။ ဤဘဝတွင် သင်က မည်သည့်နေရာသို့ သွားမည်၊ မည်သည့်နေရာတွင် သင်နေထိုင်မည်၊ သို့မဟုတ် သင့်အိမ်ထောင်က မည်သို့ဖြစ်မည်၊ သင့်ကလေးများက မည်သို့ဖြစ်မည်၊ သို့မဟုတ် မည်သည့် ရုပ်ဝတ္ထုဆိုင်ရာ ပတ်ဝန်းကျင်မျိုးတွင် သင်နေထိုင်မည် စသည်တို့ကို ၎င်းတို့ မဆုံးဖြတ်နိုင်ပေ။ ကလေးမမွေးမီတွင် မိသားစုက ကြီးပွားသော၊ အဝတ်အစားနှင့် အစားအစာတို့ရှိသော၊ သုံး၍မကုန်အောင် ပိုက်ဆံရှိသောမိသားစု ရှိသည့်သူအချို့ရှိသည်။ သို့သော် ကလေးက ကြီးပြင်းလာပြီးနောက်တွင် ၎င်းတို့မိသားစု၏ စည်းစိမ်ကို ဖြုန်းတီးသည်။ ပြီးလျှင် ထိုမိဘများက ပိုက်ဆံ မည်မျှရသည်ဖြစ်စေ ၎င်းတို့၏ အသုံးအဖြုန်းကြီးသော သားသမီးက ဖြုန်းတီးနေသော ပိုက်ဆံအားလုံးကို ဖာထေးမပေးနိုင်ပေ။ ဆင်းရဲသောလူအချို့လည်းရှိသည်။ သို့သော် ကလေးမွေးပြီးနောက် နှစ်အနည်းငယ်တွင် ၎င်းတို့မိသားစုသည် စတင်ကြီးပွားလာသည်။ ၎င်းတို့၏ ဘဝများက တိုးတက်လာသည်။ အမှုကိစ္စများက ပို၍ အဆင်ပြေလာသည်။ ပြီးလျှင် ၎င်းတို့၏ ပတ်ဝန်းကျင်ကလည်း ပိုပို၍ ကောင်းလာသည်။ သင်မြင်သလော။ ဤအရာအားလုံးမှာ သင့်မိဘများက မမျှော်မှန်းခဲ့သည့်အရာများ မဟုတ်လော။ မိဘများသည် ၎င်းတို့သားသမီးများ၏ ကံကြမ္မာများကို မဆုံးဖြတ်နိုင်ပေ။ ပြီးလျှင် ပင်ကိုအားဖြင့် ၎င်းတို့သည် ၎င်းတို့သားသမီးများ၏ ကံကြမ္မာနှင့်လည်း သက်ဆိုင်မှုမရှိပေ။ သင်လျှောက်သည့်လမ်းကြောင်းအမျိုးအစား၊ ဤဘဝ၌ မည်သည့်နေရာသို့ သင်သွားသည်၊ ပြီးလျှင် မည်သည့်လူများကို သင်ကြုံတွေ့ရသည်၊ ကပ်ဘေးမည်မျှကို သင်ရင်ဆိုင်ရသည်၊ ကြီးမြတ်သောအရာ မည်မျှနှင့် ချမ်းသာမှုမည်မျှက သင့်ဆီသို့ ရောက်လာသည်ဟူသည့် ဤအရာအားလုံးသည် သင့်မိဘများနှင့်၊ သို့မဟုတ် ၎င်းတို့၏ မျှော်မှန်းချက်များနှင့် သက်ဆိုင်ခြင်းမရှိပေ။ မိဘတိုင်းက ၎င်းတို့၏သားသမီးကို ကမ္ဘာလောက၌ အောင်မြင်စေဖို့ ဆန္ဒရှိကြသည်။ သို့သော် ဤဆန္ဒက အစဉ်သဖြင့် အမှန်တကယ် ဖြစ်လာသလော။ သေချာပေါက် ဖြစ်ခြင်းမျိုး မဟုတ်ပေ။ အချို့ကလေးများသည် ၎င်းတို့မိဘများက အလိုရှိသကဲ့သို့ ကမ္ဘာလောကတွင် အမှန်ပင် အောင်မြင်ကြသည်။ အဆင့်မြင့်အရာရှိများ ဖြစ်လာကြသည်။ ချမ်းသာကြသည်။ ကောင်းစွာ နေထိုင်ကြသည်။ သို့သော် ၎င်းတို့မိဘများက ဤကောင်းသော စည်းစိမ်များကို တစ်ခုမျှ မခံစားရဘဲ၊ သို့မဟုတ် ဤကောင်းစားမှုကို တစ်ခုမျှ မခံစားရဘဲ နှစ်အနည်းငယ်အတွင်းတွင် ဖျားနာပြီး သေဆုံးကြသည်။ လူတစ်ယောက်၏ ကံကြမ္မာသည် ၎င်းတို့မိဘများနှင့် သက်ဆိုင်ခြင်း ရှိသလော။ မရှိပေ။ သင့်မိဘများက သင့်အပေါ် မျှော်မှန်းသည့် မည်သည့်အရာကိုမဆို သင်ဖြစ်မြောက်နိုင်ခြင်းမျိုး မဟုတ်ပေ။ လူတစ်ယောက်၏ ကံကြမ္မာသည် သူ၏ မိဘများနှင့် လုံးဝ မသက်ဆိုင်ပေ။ ပြီးလျှင် လူတစ်ယောက်၏ မိဘများသည် သူ၏ ကံကြမ္မာကို ဆုံးဖြတ်မပေးနိုင်ပေ။ သင့်မိဘများက သင့်အား မွေးဖွားပေးခဲ့သော်လည်း သင်၏ အလားအလာများ၊ သင်၏ စံထားရာများ၊ သင်၏ အနာဂတ်ကံကြမ္မာတို့အတွက် အခြေခံအုတ်မြစ်ကို ချထားရန် ၎င်းတို့က များစွာလုပ်ဆောင်ခဲ့လျှင်ပင် သင်၏ ကံကြမ္မာ၊ သို့မဟုတ် သင်၏ အနာဂတ်ဘဝ လမ်းကြောင်းက မည်သည့်အရာ ဖြစ်မည်ကို မဆုံးဖြတ်နိုင်ပေ။ ဤအရာများသည် ၎င်းတို့နှင့် လုံးဝ မသက်ဆိုင်ပေ။ ထို့ကြောင့် သင့်မိဘများသည် သင့်ကံကြမ္မာ၏ အရှင်သခင်များ မဟုတ်သကဲ့သို့ သင်နှင့်ပတ်သက်ပြီး မည်သည့်အရာကိုမျှ မပြောင်းလဲနိုင်ပေ။ သင်သည် ချမ်းသာကြွယ်ဝဖို့ ကံပါလာလျှင် သင့်မိဘများက မည်မျှ ဆင်းရဲပါစေ၊ သို့မဟုတ် စွမ်းဆောင်ရည်မရှိပါစေ သင်ရသင့်သည့် ကြွယ်ဝမှုကို သင်ရရှိလိမ့်မည်။ သင်သည် ဆင်းရဲသူတစ်ယောက်၊ သာမန်လူတစ်ယောက်၊ သို့မဟုတ် နိမ့်ကျသူတစ်ယောက်ဖြစ်ဖို့ ကံပါလာလျှင် သင့်မိဘများက မည်မျှစွမ်းဆောင်ရည် ရှိပါစေ ၎င်းတို့က သင့်အား ကူညီနိုင်မည်မဟုတ်ပေ။ သင်သည် ဘုရားသခင်၏ ရွေးချယ်ခြင်းကို ခံရလျှင်၊ သင်သည် ဘုရားသခင် ရွေးချယ်ထားသော သူတစ်ဦးဖြစ်လျှင်၊ ဆိုလိုသည်မှာ သင်သည် ဘုရားသခင်က ကြိုတင်စီစဉ်ထားခြင်းကို ခံရလျှင် သင့်မိဘများက မည်မျှ အင်အားကြီးပါစေ၊ သို့မဟုတ် အစွမ်းအစရှိပါစေ ၎င်းတို့က ဆန္ဒရှိလျှင်ပင် ဘုရားသခင်အပေါ် သင်၏ ယုံကြည်မှုကို နှောင့်ယှက်နိုင်မည် မဟုတ်ပေ။ သင်သည် ဘုရားအိမ်တော်၏ အဖွဲ့ဝင်နှင့် ဘုရားသခင် ရွေးချယ်ထားသောသူတစ်ယောက်ဖြစ်ရန် ကံပါလာပြီးဖြစ်သောကြောင့် သင်သည် ဤအရာမှ မလွတ်မြောက်နိုင်ပေ။ လူတစ်ယောက်၏ ကံကြမ္မာသည် ဘုရားသခင်၏ အချု်ပအခြာအာဏာနှင့် ဘုရားသခင်၏ စီမံမှုနှင့်သာ သက်ဆိုင်သည်။ သူ့မိဘများ၏ ဆန္ဒများ၊ မျှော်မှန်းချက်များနှင့် လုံးဝ မသက်ဆိုင်ပေ။ ပင်ကိုအားဖြင့် လူတစ်ဦးချင်းစီ၏ စိတ်ဝင်စားမှုများ၊ ဝါသနာများ၊ အကျင့်စရိုက်၊ ရည်မှန်းချက်များ၊ အစွမ်းအစ၊ သို့မဟုတ် အရည်အချင်းတို့နှင့်လည်း လုံးဝ မသက်ဆိုင်ပေ။ ထို့ကြောင့် “သင့်မိဘများသည် သင့်ဘဝ၊ သို့မဟုတ် သင့်ကံကြမ္မာ၏ အရှင်သခင်များမဟုတ်” ဟူသည့် သမ္မာတရားအပေါ် အခြေခံလျှင် သင်သည် သင့်မိဘများ၏ မျှော်မှန်းချက်များကို မည်သို့ ချဉ်းကပ်သင့်သနည်း။ သင်သည် ၎င်းတို့ကို အလုံးစုံ လက်ခံသင့်သလော။ လျစ်လျူရှုသင့်သလော၊ သို့မဟုတ် ဆင်ခြင်တုံတရားရှိစွာ ချဉ်းကပ်သင့်သလော။ သင်၏ ဘဝ၊ သို့မဟုတ် သင့်ကံကြမ္မာနှင့်သက်ဆိုင်သော အမှုကိစ္စနှင့် ပတ်သက်လျှင် သင့်မိဘများသည် သာမန်လူများသာဖြစ်သည်။ ၎င်းတို့က အလိုရှိသည့် မည်သည့်အရာကိုမဆို မျှော်မှန်းနိုင်သည်။ ပြီးလျှင် ၎င်းတို့ အလိုရှိသည့် မည်သည့်အရာကိုမဆို ပြောနိုင်သည်။ ၎င်းတို့ပြောလိုသည့်အရာကို ပြောစေလော့။ သင်က လုပ်စရာရှိသည့်အရာကိုသာ လုပ်ဆောင်လော့။ ၎င်းတို့နှင့် ငြင်းခုံဖို့ မလိုပေ။ အဘယ်ကြောင့်ဆိုသော် အမှုအရာများက အမှန်တကယ်တွင် မည်သို့ရှိသည်ဖြစ်စေ ဤသို့ဖြစ်မည်သာ ဖြစ်သောကြောင့် ဖြစ်သည်။ ဤသည်မှာ ငြင်းခုံခြင်းမှ ဖြစ်ပေါ်လာခြင်းမဟုတ်သလို လူ၏ စိတ်ဆန္ဒကို အခြေခံပြီး မပြောင်းလဲပေ။ သင်သည် သင့်မိဘများ၏ ကံကြမ္မာကို ဆုံးဖြတ်ဖို့ မဆိုထားနှင့်၊ သင်ကိုယ်တိုင်၏ ကံကြမ္မာကိုပင် မဆုံးဖြတ်နိုင်ပေ။ ဤသို့မဟုတ်သလော။ (ဟုတ်ပါသည်။) သင့်မိဘများက သင်၏လူကြီးသူမများဖြစ်သော်လည်း ၎င်းတို့သည် သင့်ကံကြမ္မာနှင့် ဆက်နွှယ်ခြင်း၊ သို့မဟုတ် ဆက်စပ်ခြင်း မရှိသေးပေ။ သင့်မိဘများသည် သင့်ထက် နှစ်များစွာ ပို၍ကြီးရုံသက်သက်ဖြင့်၊ မျိုးဆက်တစ်ဆက်ပို၍ အသက်ကြီးရုံသက်သက်ဖြင့် သင့်ကံကြမ္မာကို ပြဋ္ဌာန်းသတ်မှတ်ရန် မကြိုးစားသင့်ပေ။ ဤသည်မှာ ဆင်ခြင်တုံတရားမရှိခြင်းဖြစ်သည်။ ပြီးလျှင် ရွံရှာဖွယ်ဖြစ်သည်။ ထို့ကြောင့် ဘဝတွင် သင်လျှောက်သည့်လမ်းကြောင်း၊ သို့မဟုတ် သင့်အပေါ် ၎င်းတို့၏ မျှော်မှန်းချက်များနှင့်ပတ်သက်ပြီး သင်၏ မိဘများက တစ်ခုခုပြောစရာ ရှိသည့်အချိန်တိုင်းတွင် သင်သည် ယင်းကို တည်ငြိမ်စွာ၊ ဆင်ခြင်တုံတရားရှိစွာ ချဉ်းကပ်သင့်သည်။ အဘယ်ကြောင့်ဆိုသော် ၎င်းတို့သည် သင့်ကံကြမ္မာ၏ အရှင်သခင်များ မဟုတ်သောကြောင့် ဖြစ်သည်။ ၎င်းတို့အား “ကျွန်ုပ်၏ ကံကြမ္မာသည် ဘုရားသခင်၏ လက်ထဲတွင် ရှိသည်။ မည်သူမျှ ယင်းကို မပြောင်းလဲနိုင်ပါ” ဟု ပြောလော့။ မည်သူကမျှ ၎င်းတို့၏ ကိုယ်ပိုင်ကံကြမ္မာကို၊ သို့မဟုတ် အခြားလူတစ်ယောက်၏ ကံကြမ္မာကို မထိန်းချုပ်နိုင်ပေ။ ပြီးလျှင် သင့်မိဘများသည်လည်း ဤအရာကို လုပ်ဆောင်ရန် အရည်အချင်း မပြည့်မီပေ။ သင်၏ မိဘများ မဆိုထားနှင့်၊ သင်၏ ဘိုးဘေးများသည်ပင် ဤအရာကို လုပ်ဆောင်ရန် အရည်အချင်း မပြည့်မီပေ။ မည်သူကသာ အရည်အချင်း ပြည့်မီသနည်း။ (ဘုရားသခင်သာ ဖြစ်ပါသည်။) ဘုရားသခင်သာ လူတို့၏ ကံကြမ္မာကို အုပ်စိုးရန် အရည်အချင်း ပြည့်မီသည်။

လူအချို့က “ကျွန်ုပ်၏မိဘများသည် ကျွန်ုပ်၏ကံကြမ္မာကို ဝင်မစွက်ဖက်နိုင်ပါ။ သူတို့က ကျွန်ုပ်ကို မွေးဖွားပေးခဲ့သော်လည်း ကျွန်ုပ်အသက်ကို ကျွန်ုပ်၏မိဘများက ပေးခဲ့ခြင်းမဟုတ်ပါ။ ဘုရားသခင်က ပေးခဲ့ခြင်းဖြစ်သည်။ ကျွန်ုပ်တွင် ရှိသမျှတိုင်းက ဘုရားသခင် ပေးခဲ့ခြင်းဖြစ်သည်။ ဘုရားသခင်က သူတို့အားဖြင့် ကျွန်ုပ်ကို အရွယ်ရောက်သည့်အထိ ပျိုးထောင်ပေးခြင်းဖြစ်သည်။ ပြီးလျှင် ယခုအထိ အသက်ရှင်စေခြင်းဖြစ်သည်။ တကယ်တမ်းတွင် ကျွန်ုပ်ကို ပျိုးထောင်ပေးသည်မှာ ဘုရားသခင်ဖြစ်သည်”ဟူ၍ သဘောတရားအရ ဝန်ခံကြသည်။ ၎င်းတို့သည် ဤစကားများကို အလွန်ပင်ကောင်းစွာ၊ အလွန်ပင် ရှင်းလင်းစွာ ပြောဆိုကြသည်။ သို့သော် အထူးအခြေအနေအချို့တွင် လူတို့သည် ၎င်းတို့၏ ချစ်ခင်မှုကို မကျော်လွှားနိုင်ပေ၊ သို့မဟုတ် “သင့်မိဘများသည် သင့်ဘဝ၊ သို့မဟုတ် သင့်ကံကြမ္မာ၏ အရှင်သခင်များ မဟုတ်” ဆိုသည့် ပြောဆိုချက်ကို အသိအမှတ်မပြုနိုင်ပေ။ အထူးအခြေအနေအချို့တွင် လူတို့သည် ၎င်းတို့ခံစားချက်များ၏ စိုးမိုးခြင်းကို ခံရပြီး စုံစမ်းသွေးဆောင်မှုအချို့ထဲသို့ ကျဆင်းသွားလိမ့်မည်၊ သို့မဟုတ် အားနည်းလာလိမ့်မည်။ ဘုရားသခင်အား ယုံကြည်သူအချို့သည် အစိုးရနှင့် ဘာသာရေးလောက၏ ညှဉ်းပန်းနှိပ်စက်မှုနှင့် ပြစ်တင်ရှုတ်ချမှုတို့ကို ခံရပြီး ဖမ်းဆီးခြင်းခံရကာ ထောင်ကျခဲ့သောကြောင့် မည်သည့်နှိပ်စက်မှုမျိုးကို ၎င်းတို့ ခံစားရပါစေ မည်သည့်အခါမျှ ယုဒအဖြစ် ပြောင်းမသွားရန်နှင့် ၎င်းတို့၏ ညီအစ်ကိုမောင်နှမတစ်ယောက်ယောက်ကို လုံးဝ သစ္စာမဖောက်ရန်၊ သို့မဟုတ် အသင်းတော်နှင့်ပတ်သက်သော သတင်းအချက်အလက်တစ်ခုခုကို မပေါက်ကြားစေရန် ယုဒဖြစ်ခြင်းထက် အသေသာခံမည်ဟု စိတ်ပိုင်းဖြတ်ကြသည်။ ဤသို့ဖြင့် ၎င်းတို့သည် လူနှင့်မတူတော့သည်အထိ နှိပ်စက်ခြင်းနှင့် ညှဉ်းပန်းခြင်းတို့ကို ခံရသည်။ ၎င်းတို့မျက်လုံးသည် အလွန်ယောင်ကိုင်းသည်မှာ ကွဲအက်ကုန်ပြီး ရှင်းလင်းစွာ မမြင်နိုင်သည်အထိ၊ ၎င်းတို့၏ နားများမကြားတော့ဘဲ သွားများကျွတ်ထွက်ကာ နှုတ်ခမ်းထောင့်များကွဲ၍ သွေးထွက်ပြီး ၎င်းတို့၏ ခြေထောက်များ ကောင်းကောင်းအလုပ် မလုပ်နိုင်တော့သည့်အပြင် တစ်ကိုယ်လုံး ဖူးရောင်၍ ဒဏ်ရာများဖြင့် ဖုံးသွားသည်အထိပင် ဖြစ်ပေသည်။ သို့သော် ၎င်းတို့သည် မည်သို့ ညှဉ်းပန်းခြင်းခံရသည်ဖြစ်စေ မတတ်သာ၍ သစ္စာဖောက်ခြင်းမျိုး မရှိကြပေ။ ၎င်းတို့သည် ယုဒအဖြစ်သို့ မပြောင်းလဲရန်၊ ဘုရားသခင်အတွက် ၎င်းတို့၏ သက်သေခံချက်၌ ခိုင်မာစွာ ရပ်တည်ရန် စိတ်ပိုင်းဖြတ်ထားကြသည်။ ယခုအထိ ၎င်းတို့သည် အလွန်ပင် သန်မာသည့်ပုံစံ၊ သက်သေခံချက်ကို ပိုင်ဆိုင်သည့် ပုံစံရှိကြသည် မဟုတ်လော။ ၎င်းတို့သည် ယုဒအဖြစ်သို့ ပြောင်းမသွားဘဲ နှိပ်စက်ခြင်းနှင့် ခြိမ်းခြောက်ခြင်းကို ခံကြရသည်။ ပြီးလျှင် ၎င်းတို့သည် ဤသို့ နေ့၊ ညများစွာ ညှဉ်းပန်းခံရသည်။ နတ်ဆိုးတစ်ကောင်က ဤသို့သော လူတစ်ယောက်ကို မြင်သောအခါ “ဤလူသည် အလွန်ပင် မာသည်၊ အလွန်ပင် ပြင်းပြင်းထန်ထန် အဆိပ်ခတ်ခြင်းခံထားရသည်၊ သူသည် အမှန်ပင် ယုံကြည်ခြင်း အားကောင်းသည့်သူ ဖြစ်သည်။ သူသည် အလွန်ငယ်သည်၊ ပြီးလျှင် သူသည် စကားတစ်ခွန်းမျှပင် ထုတ်မပြောဘဲ ဤသို့သောအခြေအနေအထိ လွန်စွာ ညှဉ်းပန်းခြင်းခံရသည်။ ဤအရာနှင့် ပတ်သက်ပြီး မည်သည့်အရာကို ငါလုပ်‌ဆောင်ရမည်နည်း။ ဤလူသည် အရေးကြီးသည့် ပုဂ္ဂိုလ်ဖြစ်သည့် ပုံစံရှိသည်။ အသင်းတော်အကြောင်းကို များစွာ သိရမည်။ သူ၏ နှုတ်မှ သတင်းအချက်အလက်အချို့ကို ငါအစ်အောက်နိုင်လျှင် လူများစွာကို ဖမ်းဆီးပြီး ပိုက်ဆံများစွာ ရနိုင်သည်” ဟု တွေးသည်။ ထို့နောက်တွင် ထိုနတ်ဆိုးက ဤအရာအပေါ် အနည်းငယ် တွေးတောသည်။ “သူ့အား ငါမည်သို့ အစ်အောက်ကာ လူအချို့နှင့်ပတ်သက်သည့် သတင်းအချက်အလက်အချို့ကို ထုတ်ပြောခိုင်းဖို့ မည်သို့ လုပ်ဆောင်နိုင်သနည်း။ သန်မာသော လူများအားလုံးတွင် အားနည်းချက်ရှိသည်။ ကွန်ဖူးကို လေ့ကျင့်သောလူများကဲ့သို့ ဖြစ်သည်။ တစ်စုံတစ်ယောက်က ကွန်ဖူး၌ မည်မျှတော်ပါစေ အဆုံးတွင် ပျော့ကွက်ရှိဆဲဖြစ်သည်။ လူတိုင်းတွင် အားနည်းချက်ရှိသည်။ ထို့ကြောင့် သူ၏ အားနည်းချက်ကို အတိအကျ တိုက်ခိုက်ကြစို့။ သူ အားနည်းသည့်နေရာမှာ အဘယ်နည်း။ သူသည် တစ်ဦးတည်းသောကလေးဖြစ်သည်။ ပြီးလျှင် သူ့မိဘများက သူ့အား ကလေးဘဝကတည်းက အလိုလိုက်ခဲ့သည်ဟု ငါကြားရသည်။ ၎င်းတို့သည် သူ့အား အလွန်ဂရုစိုက်ပြီး မြတ်နိုးစွာ ချစ်သည့်အပြင် သူသည် ၎င်းတို့အပေါ် အတော်အတန် သားသမီးဝတ်ကျေပွန်သည်ဟု ငါ ကြားရသည်။ သူ့မိဘများအား ငါသွားခေါ်ပြီး သူ့အပေါ် စိတ်ဓာတ်ရေးရာ ပုံသွင်းခိုင်းလိုက်လျှင် ၎င်းတို့၏ စကားများက အနည်းငယ် အသုံးဝင်ကောင်း ဝင်နိုင်သည်” ဟူ၍ ဖြစ်သည်။ ထို့နောက် နတ်ဆိုးက သူ၏ မိဘများအား ခေါ်သည်။ သူက သူ့မိဘများကို မြင်သည်နှင့် တစ်ပြိုင်နက် မည်သို့ဖြစ်သည်ဆိုသည်ကို မှန်းကြည့်လော့။ သူသည် သူ၏မိဘများကို မတွေ့မီတွင် “အို ဘုရားသခင်၊ ကျွန်ုပ်သည် ကျွန်ုပ်၏ သက်သေခံချက်တွင် ခိုင်မာစွာ ရပ်တည်ရန် စိတ်ပိုင်းဖြတ်ထားသည်၊ ယုဒအဖြစ်သို့ လုံးဝ ပြောင်းလဲသွားမည်မဟုတ်” ဟု တွေးသည်။ သို့သော် သူ့မိဘများကို သူမြင်သည်နှင့် တစ်ပြိုင်နက် သူ၏ စိတ်နှလုံးသည် ကွဲကြေလုနီးနီးဖြစ်ရလေသည်။ သူခံစားရသော ပထမဆုံးသောအရာမှာ “ငါသည် ငါ့မိဘများကို တာဝန်ပျက်ကွက်ခဲ့ပြီ။ ငါ့ကို ဤကဲ့သို့မြင်ရသည်မှာ သူတို့အတွက် တော်တော် စိတ်ဆင်းရဲရမည်ဖြစ်သည်” ဟူ၍ဖြစ်သည်။ ထို့နောက် သူသည် ချုံးပွဲချငိုသည်။ သူ၏ စိတ်နှလုံးတွင် “ငါ ယုဒဖြစ်သွားမည် မဟုတ်ပါ။ ဘုရားသခင်အတွက် ငါ၏ သက်သေခံချက်တွင် ခိုင်မာစွာ ရပ်တည်ရမည်။ ငါ လမ်းမှားကို မလျှောက်ရသေးပါ။ ဘဝတွင် လမ်းမှန်နောက်ကို လိုက်လျှောက်နေသည်။ ငါ စာတန်ကို အရှက်ရစေပြီး ဘုရားအတွက် သက်သေခံရမည်” ဟူ၍ မလျှော့တမ်း ပြောဆိုနေဆဲဖြစ်သည်။ သူ၏ စိတ်နှလုံးတွင် သူသည် ပြတ်သားပြီး ဤအရာကို ထပ်ခါထပ်ခါ မလျှော့တမ်း ပြောဆိုသည်။ သို့သော် သူသည် စိတ်ခံစားချက်ပိုင်းတွင် မခံနိုင်ပေ။ ပြီးလျှင် ရုတ်ချည်းပင် သူ၏ နှလုံးက ကွဲကြေလုနီးနီးဖြစ်သည်။ သူ၏မိဘများက ၎င်းတို့၏သားသမီးသည် ဤသို့သောအခြေအနေအထိ ညှဉ်းပန်းခြင်းခံရသည်ကို မြင်သောအခါတွင် မည်သို့ခံစားရမည်ဟု သင်ထင်သနည်း။ သူ့ဖခင်အကြောင်းကို ငါပြောမည်မဟုတ်။ သို့သော် သူ့မိခင်၏ နှလုံးသည် ကွဲကြေလေသည်။ သူမ၏ သားသမီးသည် လူနှင့်မတူတော့သည်အထိ ညှဉ်းပန်းခံရသည်ကို မြင်သောအခါ သူမသည် လွန်စွာ စိတ်သောကရောက်ကာ မသက်မသာဖြစ်ပြီး စိတ်ဆင်းရဲရသည်။ ပြီးလျှင် သူမသည် သူ့ထံသို့ လျှောက်သွားစဉ်တွင် တုန်ယင်နေသည်။ ဤသို့သောအချိန်မျိုးတွင် သင်သည် မည်သို့တုံ့ပြန်မည်နည်း။ သင်သည် ကြည့်ရဲမည်မဟုတ်သလော။ မြင်သလော။ သင်သည် မည်သည့်အရာကိုမျှ မပြောရသေးပေ။ သင့်မိဘများက မည်သည့်အရာကိုမျှ မပြောရသေးပေ။ သို့သော် သင်သည် မိမိ၏ ခံစားချက်များကို မကျော်လွှားနိုင်ဘဲ ချုံးပွဲချငိုပြီးသား ဖြစ်ခဲ့လိမ့်မည်။ သင်သည် “ငါ့မိဘများက အသက်ကြီးပြီဖြစ်သည်။ ကျန်းမာရေးက သိပ်မကောင်းတော့ပါ။ သူတို့နှစ်ယောက်က ရပ်တည်ဖို့အတွက် တစ်ယောက်အပေါ် တစ်ယောက် အမှီပြုကြသည်။ သူတို့က ငါ့လိုသားသမီးမျိုးကို မွေးဖွားပေးခဲ့သည်။ ပြီးလျှင် ယခုအထိ သူတို့၏မျှော်မှန်းချက်များကို တစ်ခုမျှ ငါ မဖြည့်ဆည်းရသေးသည့်အပြင် ယခုဆိုလျှင် သူတို့အတွက် ငါ ပြဿနာများစွာ ဖြစ်စေခဲ့သည်။ ငါ သူတို့ကို တော်တော် အရှက်ရစေခဲ့သည်။ ပြီးလျှင် ဤကဲ့သို့ ဒုက္ခရောက်သည့် အခြေအနေတွင်ပင် သူတို့က ငါ့ကို လာပြီး ကြည့်ကြရသည်” ဟု တွေးလိမ့်မည်။ သင့်စိတ်နှလုံး အတွင်းထဲတွင် သင်သည် သားသမီးဝတ် မကျေပွန်သည့် သားသမီးဟုလည်းကောင်း၊ သင့်မိဘများကို သင်နာကျင်စေပြီး စိတ်ပျက်စေခဲ့သည်ဟုလည်းကောင်း၊ သင်သည် ၎င်းတို့ကို စိုးရိမ်ပူပန်စေပြီး တာဝန်ပျက်ကွက်ခဲ့သည်ဟုလည်းကောင်း မသိမသာဆိုသလို ခံစားရလိမ့်မည်။ သင်ရော၊ သင့်မိဘပါ မတူညီသော အကြောင်းပြချက်များဖြင့် ကြီးစွာသော မချိတင်ကဲဝေဒနာကို ခံစားရမည်။ သင့်မိဘများအတွက်မူ ဤသို့ခံစားရသည်မှာ ၎င်းတို့သည် သင့်အတွက် စိတ်မကောင်းဖြစ်သောကြောင့်၊ သင်ဤသို့ ဒုက္ခခံနေရသည်ကို မကြည့်ရက်နိုင်သောကြောင့် ဖြစ်ပေလိမ့်မည်။ သင့်အတွက်မူ ဤသို့ခံစားရသည်မှာ သင့်မိဘများက မည်မျှဝမ်းနည်းပြီး စိတ်ဆင်းရဲရသည်ကို သင်မြင်သောကြောင့်၊ ၎င်းတို့က သင်နှင့်ပတ်သက်၍ ဝမ်းနည်းပြီး စိုးရိမ်ပူပန်သည်ကို သင် မကြည့်ရက်နိုင်သောကြောင့် ဖြစ်ပေလိမ့်မည်။ ဤနှစ်မျိုးလုံးမှာ ခံစားချက်များ၏ သက်ရောက်မှုများ မဟုတ်လော။ ဤအချိန်အခိုက်အတန့်အထိ ဤအရာအားလုံးကို ပုံမှန်ဟု သတ်မှတ်နိုင်သေးသည်။ ပြီးလျှင် ယင်းသည် သင်၏ သက်သေခံချက်တွင် ခိုင်မာစွာ ရပ်တည်ခြင်းကို ထိခိုက်ခဲ့ဦးမည်မဟုတ်ပေ။ ထို့နောက်တွင် သင့်မိဘများက “မင်းက ယခင်က အလွန်ကျန်းမာပြီး သန်စွမ်းသည်။ ပြီးလျှင် ယခု ဤကဲ့သို့ အခြေအနေမျိုးအထိ အရိုက်ခံရသည်။ မင်း ငယ်ငယ်လေးကတည်းက ငါတို့က မင်းကို အချစ်တော်လေးလို ဆက်ဆံခဲ့ခြင်းဖြစ်သည်။ မင်းကို ငါတို့ မည်သည့်အခါကမျှ ကိုယ်ထိလက်ရောက် မရိုက်ဖူးပါ။ မင်းက မည်သို့များ ဤကဲ့သို့ အဖြစ်ခံရသနည်း။ ငါတို့က မင်းကို မည်သည့်အခါကမျှ မရိုက်ချင်ခဲ့ပါ။ ငါတို့ အမြဲတမ်း မင်းကို ချစ်မြတ်နိုးခဲ့ပြီး မေတ္တာထားခဲ့သည်။ ‘မင်းကို ငါတို့က ပါးစပ်ထဲတွင် ငုံထားချင်သော်လည်း အရည်ပျော်သွားမည်ကို ကြောက်မိသည်။ မင်းကို ငါတို့လက်ထဲမှာ ကိုင်ထားချင်သော်လည်း ကျိုးပဲ့သွားမည်ကို ကြောက်မိသည်’။ ငါတို့က မင်းကို အလွန်ချစ်မြတ်နိုးသော်လည်း မလုံလောက်သေးပါ။ မင်းကငါတို့ကို မပြုစုမစောင့်ရှောက်လည်း ရပါသည်။ သို့ရာတွင် ယခု မင်းက သတင်းအချက်အလက် တစ်ခုခုပေးဖို့ ငြင်းဆန်နေသည်။ များစွာ ဒုက္ခခံရသည်။ ပြီးလျှင် မင်းက ဘုရားကို ယုံကြည်ပြီး သူ့အတွက် သက်သေခံချင်သောကြောင့် ဤကဲ့သို့အခြေအနေအထိ ညှဉ်းပန်းခံရသည့်တိုင် အရှုံးမပေးသေးပါ။ အဘယ်ကြောင့် ဤမျှ ခေါင်းမာရသနည်း။ အဘယ်ကြောင့် ဘုရားကို မလျှော့တမ်း ယုံကြည်ရသနည်း။ ‘သင့်ကိုယ်ခန္ဓာကို သင့်မိဘများက ပေးခြင်းဖြစ်သည်’ ဟူ၍ဖြစ်သည်၊ မင်းက ကိုယ့်ကိုယ်ကိုယ် ဤကဲ့သို့ဖြစ်ခွင့်ပေးခြင်းက ငါတို့အပေါ် ကောင်းနေခြင်း ဟုတ်ပါ၏လော။ မင်းက တကယ်ကို တစ်ခုခုဖြစ်သွားလျှင် ငါတို့ မည်သို့ဆက်ပြီး အသက်ရှင်ဖို့ မင်းမျှော်လင့်ထားသနည်း။ ငါတို့ အသက်ကြီးသည့်အခါ ငါတို့ကို ဂရုစိုက်ဖို့၊ သို့မဟုတ် ငါတို့ အသုဘကို စီစဉ်ပေးဖို့ မင်းကို မမျှော်လင့်ပါ။ ငါတို့ မင်းကို အဆင်ပြေစေချင်ရုံသက်သက်ဖြစ်သည်။ မင်းက ငါတို့အတွက် အရာရာဖြစ်သည်။ မင်းက အဆင်မပြေလျှင်၊ မင်းမရှိတော့လျှင် ငါတို့ဘဝ၏ ကျန်သည့်အချိန်များတွင် မည်သို့ဆက်ပြီး နေရမည်နည်း။ မင်းကလွဲပြီး ငါတို့တွင် အခြားမည်သူရှိသနည်း။ ငါတို့တွင် အခြားမည်သည့်မျှော်လင့်ချက်ရှိသနည်း” ဟု ပြောသည် ဆိုပါစို့။ ဤစကား၏ စကားလုံးတိုင်းက သင့်အား အမှန်ပင် အထိနာစေလိမ့်မည်ဖြစ်ပြီး သင်၏ စိတ်ခံစားချက်ဆိုင်ရာ လိုအပ်ချက်များကိုလည်း ဖြည့်ဆည်းသလို သင့်ခံစားချက်များနှင့် သင့်အသိစိတ်ကိုလည်း နှိုးဆွလိမ့်မည်။ သင့်မိဘများက ဤစကားများကို မပြောမီတွင် သင်သည် သင့်စိတ်နှလုံးအတွင်းထဲတွင် သင်၏ ခံယူချက်နှင့် ရပ်တည်ချက်ကို ကိုင်စွဲထားနေဆဲဖြစ်သည်။ သို့သော် ၎င်းတို့က ဤအပြစ်တင်သည့် စကားများကို ပြောပြီးနောက်တွင် သင့်စိတ်နှလုံးအတွင်းထဲရှိ ခံတပ်သည် ပြိုလဲမည်မဟုတ်လော။ “‘သင့်ကိုယ်ခန္ဓာကို သင့်မိဘများက ပေးသည်’ ဟူ၍ဖြစ်သည်။ မင်းက အလုပ်ကောင်းမှ နုတ်ထွက်သည်။ မင်း၏ အလွန်ကောင်းသည့် အလားအလာများကို စွန့်ပစ်ခဲ့သည်။ ပြီးလျှင် ကောင်းသည့်ဘဝကို စွန့်လွှတ်ခဲ့သည်။ ဘုရားသခင်ကို မလျှော့တမ်း ယုံကြည်သည်။ ပြီးလျှင် မင်းက ကိုယ့်ကိုယ်ကိုယ် ဤကဲ့သို့ ပျက်စီးစေသည်။ မင်းက ငါတို့အပေါ် ကောင်းနေခြင်း ဖြစ်သလော” ဟူ၍ဖြစ်သည်။ ဤစကားကို ကြားပြီးနောက်တွင် တစ်‌ဦးတလေက မငိုရန် ထိန်းထားနိုင်သလော။ ဤစကားများကို ကြားပြီးနောက်တွင် တစ်‌ဦးတလေက မိမိကိုယ်ကို ပြစ်တင်မောင်းမဲခြင်းကို ရပ်တန့်နိုင်သလော။ မိမိ၏ မိဘကို တာဝန်ပျက်ကွက်သည်ဟူသည့် ခံစားချက်ကို ရှောင်နိုင်သလော။ ဤသည်မှာ စာတန်က မိမိကို စုံစမ်းသွေးဆောင်နေခြင်း ဖြစ်သည်ဟု တစ်ယောက်ယောက်က ခံစားမိနိုင်သလော။ တစ်ယောက်ယောက်က ဤအရာအားဖြင့် စိတ်ပိုင်းဆိုင်ရာတွင် ထိခိုက်ခြင်းသာရှိပြီး ဆင်ခြင်တုံတရားရှိစွာဖြင့် ရင်ဆိုင်ဖြေရှင်းနိုင်သေးသလော။ ဤစကားကို ကြားပြီးနောက်တွင် တစ်စုံတစ်ယောက်က “သင့်မိဘများသည် သင့်ဘဝ၊ သို့မဟုတ် သင့်ကံကြမ္မာ၏ အရှင်သခင်များ မဟုတ်၊ ပြီးလျှင် သင့်မိဘများက သင်၏ ကြွေးရှင်များမဟုတ်” ဆိုသည့် ပြောဆိုချက်တွင် သူ၏ ယုံကြည်မှုကို ထိန်းသိမ်းနိုင်သလော။ တစ်စုံတစ်ယောက်က စိတ်ပိုင်းဆိုင်ရာတွင် အားနည်းနေသော်လည်း သူ၏ တာဝန်နှင့် ဝတ္တရားအပြင် ဖန်ဆင်းခံတစ်ယောက်က ခိုင်မာစွာ ရပ်တည်သင့်သည့် သက်သေခံချက်တို့ကို စွန့်ပစ်ခြင်းအား ရှောင်ကြဉ်နိုင်သလော။ ဤသို့သော မည်သည့်အရာများကို သင်တို့ ဖြစ်မြောက်နိုင်သနည်း။ သင်၏ ခံစားချက်များနှင့်ပတ်သက်ပြီး သင်သည် အနည်းငယ်သာ စိတ်မချမ်းမသာ ဖြစ်လျှင်၊ မျက်ရည်အနည်းငယ်ပင်ကျပြီး သင့်မိဘများအတွက် စိတ်မကောင်း ဖြစ်သော်လည်း သင်က ဘုရားနှုတ်ကပတ်တော်၌ ယုံကြည်ခြင်းရှိဆဲဖြစ်လျှင်၊ သင် ခိုင်မာစွာရပ်တည်သင့်သည့် သက်သေခံချက်ကို ကိုင်စွဲထားဆဲဖြစ်လျှင်၊ ဖန်ဆင်းခြင်းသခင်ရှေ့တွင် ဖန်ဆင်းခံတစ်ယောက်၌ရှိသော သက်သေခံချက်၊ တာဝန်၊ ဝတ္တရားတို့ကို ဆုံးရှုံးခြင်းမရှိဘဲ သင်ထမ်းဆောင်သင့်သည့် တာဝန်ကို ကိုင်စွဲထားဆဲဖြစ်လျှင် သင်သည် ခိုင်မာစွာ ရပ်တည်လိမ့်မည်။ သို့သော် သင့်မိခင်က သင့်အား မျက်ရည်များကျလျက် အပြစ်တင်နေသည်ကို မြင်ရသောအခါ သင်သည် အလွန်ပင် ခံစားရပြီး သားသမီးဝတ် မကျေပွန်ဟုလည်းကောင်း၊ မှားယွင်းသော ရွေးချယ်မှုကို ပြုလုပ်ခဲ့ပြီဟုလည်းကောင်း ထင်မြင်လျှင်၊ နောင်တရပြီး ဆက်လက်၍ ရှေ့ဆက်လိုစိတ် မရှိတော့လျှင်၊ ဖန်ဆင်းခံတစ်ယောက် ရှိသင့်သည့် သက်သေခံချက်နှင့် ဖန်ဆင်းခံတစ်ယောက် ဖြည့်ဆည်းသင့်သည့် အလုပ်၊ တာဝန်၊ ဝတ္တရားတို့ကို စွန့်ပစ်လိုပြီး သင့်မိဘများအနီးသို့ ပြန်လိုလျှင်၊ ၎င်းတို့၏ ကြင်နာမှုကို ပြန်လည်ပေးဆပ်ပြီး သင့်အတွက် ဒုက္ခခံခြင်း၊ သို့မဟုတ် စိတ်ပူခြင်းမရှိတော့ဖို့ ၎င်းတို့အား တားလိုလျှင် သင့်၌ သက်သေခံချက် ရှိမည်မဟုတ်ဘဲ သင်သည် ဘုရားနောက်သို့ လိုက်ရန် ထိုက်တန်မည်မဟုတ်ပေ။ ဘုရားသခင်သည် သူ့နောက်သို့ လိုက်သောသူတို့အား မည်သို့ ပြောခဲ့သနည်း။ (“အကြင်သူသည် ငါ့ထံသို့လာ၍ မိဘ၊ သား မယား၊ ညီအစ်ကို၊ နှမတို့ကို၎င်း၊ ထိုမျှမက မိမိအသက်ကို ၎င်း မမုန်း၊ ထိုသူသည် ငါ့တပည့်မဖြစ်နိုင်ရာ” (ရှင်လုကာခရစ်ဝင် ၁၄:၂၆) ဟု မပြောခဲ့ပါသလော။ ဤစာကြောင်းသည် ကျမ်းစာထဲတွင်ရှိပါသည်။) သင့်မိဘအပေါ် သင်၏ ချစ်ခြင်းသည် ဘုရားသခင်အပေါ် သင်၏ ချစ်ခြင်းထက် ကျော်လွန်လျှင် သင်သည် ဘုရားနောက်သို့ လိုက်ရန် မထိုက်တန်သလို သူ၏ နောက်လိုက်တစ်ယောက်လည်း မဟုတ်ပေ။ သင်က သူ၏နောက်လိုက်တစ်ယောက် မဟုတ်လျှင် သင်သည် အောင်မြင်သူတစ်ယောက်မဟုတ်ဟု ဆိုနိုင်ပြီး ဘုရားသခင်က သင့်အား အလိုမရှိပေ။ ဤစမ်းသပ်ခြင်းမှတစ်ဆင့် သင်သည် ဖော်ထုတ်ခြင်းခံရသည်။ သင်သည် သင်၏ သက်သေခံချက်တွင် ခိုင်မာစွာ ရပ်တည်ခြင်းမရှိ။ သင်က စာတန်၏ ညှဉ်းပန်းမှုကို အရှုံးမပေးခဲ့သော်လည်း သင့်မိဘများထံမှ အပြစ်တင်သည့် စကားအနည်းငယ်က သင့်အား လက်လျှော့စေရန် လုံလောက်သည်။ သင်သည် ပျော့ညံ့ပြီး ဘုရားသခင်ကို သစ္စာဖောက်သည်။ သင်သည် ဘုရားသခင်နောက်သို့ လိုက်ရန် မထိုက်တန်သလို သူ၏ နောက်လိုက်လည်း မဟုတ်ပေ။ မိဘများက “ငါမင်းကို အခြားမည်သည့်အရာမျှ မတောင်းဆိုပါ။ အလွန်ချမ်းသာဖို့ မတောင်းဆိုပါ။ မင်းကို ဤဘဝတွင် ကျန်းမာပြီး ဘေးကင်းဖို့ကိုသာ ငါမျှော်လင့်သည်။ မင်းပျော်နေသည်ကို မြင်ရရုံဖြင်ပင်ပင် လုံလောက်ပါသည်” ဟု မကြာခဏပြောသည်။ ထို့ကြောင့် သင်သည် ညှဉ်းပန်းခံရသောအခါ “ငါ့မိဘများက ငါ့ကို များစွာ မတောင်းဆိုခဲ့ပါ။ သို့ရာတွင် ငါက သူတို့ အပေါ်တာဝန်မကျေဖြစ်ဆဲဖြစ်သည်” ဟူ၍ သင့်မိဘများအပေါ် သင် တာဝန်ပျက်ကွက်ခဲ့သည်ဟု ခံစားရမည်။ ဤအတွေးမှာ မှန်ကန်သလော။ သင်က သူတို့အပေါ် တာဝန်မကျေဖြစ်ခဲ့သလော။ (မဖြစ်ခဲ့ပါ။) စာတန်က သင့်အား ဖိနှိပ်သည်မှာ သင့်အမှားဖြစ်သလော။ သင်က ပြင်းထန်စွာ ရိုက်နှက်ခြင်း၊ နှိပ်စက်ခြင်း၊ လူမဆန်စွာ ဖိနှိပ်ခြင်းခံရသည်မှာ သင့်အမှားဖြစ်သလော။ (မဟုတ်ပါ။) သင့်အား ဖိနှိပ်သည်မှာ စာတန်ဖြစ်သည်။ သင်က သင့်ကိုယ်သင် မဖျက်ဆီးခဲ့ပေ။ သင်သည် လမ်းမှန်ကို လျှောက်နေခြင်းဖြစ်သည်။ သင်သည် စစ်မှန်သောလူတစ်ယောက် ဖြစ်နေခြင်းဖြစ်သည်။ သင့်ရွေးချယ်မှုများနှင့် သင့်လုပ်ရပ်များအားလုံးသည် ဘုရားသခင်အတွက် သက်သေခံနေခြင်းဖြစ်သည်။ ပြီးလျှင် ဖန်ဆင်းခံတစ်ယောက်၏ တာဝန်ကို ထမ်းဆောင်နေခြင်းဖြစ်သည်။ ဤသည်တို့မှာ ဖန်ဆင်းခံတိုင်းက လုပ်ဆောင်သင့်သည့် ရွေးချယ်မှုများဖြစ်ပြီး ဖန်ဆင်းခံတိုင်းက လျှောက်သင့်သည့် လမ်းကြောင်းဖြစ်သည်။ ယင်းသည် လမ်းမှန်ဖြစ်သည်။ မိမိကိုယ်ကို ဖျက်ဆီးခြင်း မဟုတ်။ သင့်အသွေးအသားက နှိပ်စက်ခံရပြီး ရက်စက်သော၊ လူမဆန်သော ဆက်ဆံမှုကို ခံရသော်လည်း ဤသည်တို့အားလုံးမှာ တရားမျှတသော အကြောင်းတရားတစ်ခုအတွက် ဖြစ်သည်။ ဤသည်မှာ လမ်းမှားကို လျှောက်ခြင်းမဟုတ်။ သင့်ကိုယ်သင် ဖျက်ဆီးခြင်းမဟုတ်ပေ။ သင်၏ အသွေးအသားက ဒုက္ခခံခြင်း၊ နှိပ်စက်မှုကို ခံရခြင်း၊ လူနှင့်မတူတော့သည်အထိ ညှဉ်းပန်းခံရခြင်းသည် သင်က သင့်မိဘများကို စိတ်ပျက်စေခြင်းမဟုတ်ပေ။ သင်သည် ၎င်းတို့အား ရှင်းပြဖို့ မလိုပေ။ ဤသည်မှာ သင်၏ ရွေးချယ်မှုဖြစ်သည်။ သင်သည် ဘဝတွင် လမ်းမှန်ပေါ်တွင်ရှိသည်။ ၎င်းတို့က နားမလည်ခြင်းသာဖြစ်သည်။ ၎င်းတို့သည် မိဘတစ်ဦး၏ ရှုထောင့်မှနေ၍ ၎င်းတို့၏ ခံစားချက်ကြောင့် သင့်ကို အစဉ်ကာကွယ်လိုခြင်း၊ ခန္ဓာဒုက္ခကို သင့်အား မခံစားစေလိုခြင်းသာဖြစ်သည်။ သင့်အား ကာကွယ်လိုသည့် ၎င်းတို့၏ ဆန္ဒက မည်သည့်အရာကို ဖြစ်မြောက်စေနိုင်သနည်း။ ၎င်းတို့က သင့်ကိုယ်စား သက်သေခံနိုင်သလော။ ၎င်းတို့က သင့်ကိုယ်စား ဖန်ဆင်းခံတစ်ဦး၏ တာဝန်ကို ထမ်းဆောင်နိုင်သလော။ ၎င်းတို့က သင့်ကိုယ်စား ဘုရားသခင်၏ လမ်းခရီးနောက်သို့ လိုက်နိုင်သလော။ (မလိုက်နိုင်ပါ။) သင်သည် မှန်ကန်သော ရွေးချယ်မှုကို ပြုလုပ်ခဲ့ပြီး ယင်းကို ကိုင်စွဲထားသင့်သည်။ သင်သည် သင့်မိဘများ၏ စကားများအားဖြင့် ဖမ်းစားခံရခြင်း၊ သို့မဟုတ် လှည့်စားခံရခြင်း မဖြစ်သင့်ပေ။ သင်သည် သင့်ကိုယ်သင် ဖျက်ဆီးနေခြင်း မဟုတ်။ လမ်းမှန်ကို လျှောက်နေခြင်း ဖြစ်သည်။ သင်၏ ဇွဲလုံ့လနှင့် သင်၏ လုပ်ရပ်များအားလုံးတွင် သင်သည် သမ္မာတရားကို ကိုင်စွဲထားသည်။ ဘုရားသခင်၏ စီစဉ်ညွှန်ကြားမှုနှင့် ကြိုတင်စီစဉ်မှုများကို နာခံသည်။ စာတန်ရှေ့တွင် ဘုရားသခင်အတွက် သက်သေခံသည်။ ဘုရားသခင်၏ အမည်နာမကို ဘုန်းကြီးစေသည်။ သင်သည် သင့်အသွေးအသားအား ရက်စက်စွာ ဖိနှိပ်ခြင်းဒုက္ခကို ခံရခြင်းမျှသာဖြစ်သည်။ ဤသည်မှာ လူတို့ ခံယူသင့်သော ဒုက္ခဖြစ်သည်။ ဤသည်မှာ ဖန်ဆင်းခြင်းသခင်ကို လူတို့ ပေးအပ်သင့်သော အရာဖြစ်သည်။ ဤသည်မှာ ၎င်းတို့ပေးဆပ်သင့်သော အဖိုးအခဖြစ်သည်။ သင့်အသက်က သင့်မိဘများထံမှ မလာသလို သင့်မိဘများက မည်သည့်လမ်းကြောင်းအား သင်လျှောက်သည်ကို ဆုံးဖြတ်ပိုင်ခွင့်မရှိပေ။ သင်၏ ကိုယ်ပိုင်ကိုယ်ခန္ဓာအား သင်ဆက်ဆံသည့် ပုံစံကို၊ သို့မဟုတ် သင်၏ သက်သေခံချက်တွင် ခိုင်မာစွာ ရပ်တည်ရန်အတွက် မည်သည့်အဖိုးအခအား ပေးဆပ်သည်ကို ၎င်းတို့က ဆုံးဖြတ်ပိုင်ခွင့်မရှိ။ ၎င်းတို့သည် ၎င်းတို့၏ အသွေးအသား ခံစားချက်များ၏ လိုအပ်ချက်များကြောင့်၊ အသွေးအသား ခံစားချက်များ၏ ရှုထောင့်မှနေ၍ ၎င်းတို့ရပ်တည်နေသည့် အချက်ကြောင့် သင့်အား ခန္ဓာဒုက္ခကို မခံစားစေလိုခြင်းမျှသာ ဖြစ်သည်။ သို့သော် ဖန်ဆင်းခံတစ်ယောက်အနေဖြင့် သင့်အသွေးအသားက မည်မျှ ဒုက္ခခံရပါစေ သင်ခံယူသင့်သည့် အရာတစ်ခုဖြစ်သည်။ လူတို့သည် ကယ်တင်ခြင်းကို ရရှိပြီး ဖန်ဆင်းခံတစ်ယောက်၏ တာဝန်ကို ကောင်းစွာ ထမ်းဆောင်ရန် အဖိုးအခများစွာကို ပေးဆပ်ရမည်။ ဤသည်မှာ လူ၏ တာဝန်နှင့် ဝတ္တရားဖြစ်သည်။ ပြီးလျှင် ဖန်ဆင်းခံတစ်ယောက်က ဖန်ဆင်းခြင်းသခင်အပေါ် ဆက်ကပ်သင့်သည့် အရာတစ်ခုဖြစ်သည်။ လူတို့၏ အသက်များက ဘုရားသခင်ထံမှလာပြီး ၎င်းတို့၏ ကိုယ်ခန္ဓာများကလည်း ဘုရားသခင်ထံမှ လာသောကြောင့် ဤသည်မှာ လူတို့ ခံယူသင့်သော ဒုက္ခဖြစ်သည်။ ထို့ကြောင့် လူတို့ခံယူသင့်သည့် ဒုက္ခနှင့်ပတ်သက်လျှင် သင့်ကိုယ်ခန္ဓာက မည်သည့်ခန္ဓာဝေဒနာမျိုးကို ခံယူရသည်ဖြစ်စေ သင့်မိဘများအား မည်သည့်အရာကိုမျှ ရှင်းပြရန် မလိုပေ။ သင့်မိဘများက “သင့်ကိုယ်ခန္ဓာကို သင့်မိဘများက ပေးသည်” ဟု ဆိုသော်လည်း အဘယ်အရေးနည်း။ လူတို့ကို ၎င်းတို့၏မိဘများက မွေးဖွားပြီး ပျိုးထောင်ခဲ့သော်လည်း ၎င်းတို့၌ ရှိသမျှမှာ ၎င်းတို့မိဘများက ပေးသကဲ့သို့ မဟုတ်ပေ။ ဤသည်မှာ လူတို့သည် ၎င်းတို့လျှောက်သည့်လမ်းကြောင်းနှင့် ၎င်းတို့ပေးဆပ်သည့် အဖိုးအခတို့နှင့် ပတ်သက်လျှင် ၎င်းတို့မိဘများ၏ အကျပ်ကိုင်မှုနှင့် ချုပ်ချယ်မှုတို့ကို ခံသင့်သည်ဟု မဆိုလိုပေ။ ဤသည်မှာ လူတို့သည် သမ္မာတရားအား လိုက်စားခြင်းလမ်းကြောင်းကို လျှောက်ရန်၊ သို့မဟုတ် ဖန်ဆင်းခြင်းသခင်ရှေ့တွင် ဖန်ဆင်းခံတစ်ယောက်၏ တာဝန်ကို ထမ်းဆောင်ရန် ၎င်းတို့မိဘများ၏ ခွင့်ပြုချက်ကို ရယူရမည်ဟု မဆိုလိုပေ။ ထို့ကြောင့် သင်သည် သင့်မိဘများအား ရှင်းပြချက်ပေးရန် မလိုပေ။ သင်ရှင်းပြချက်ပေးသင့်သည့်သူမှာ ဘုရားသခင် ဖြစ်သည်။ သင်ဒုက္ခခံရသည်ဖြစ်စေ၊ မခံရသည်ဖြစ်စေ သင်သည် အရာရာတိုင်းကို ဘုရားသခင်ထံသို့ လွှဲပြောင်းပေးသင့်သည်။ ထို့အပြင် သင်သည် လမ်းမှန်ကို လိုက်လျှောက်နေလျှင် ဘုရားသခင်သည် သင်ပေးဆပ်ခဲ့သော အဖိုးအခအားလုံးကို လက်ခံပြီး အမှတ်ရလိမ့်မည်။ ဘုရားသခင်က ယင်းတို့ကို အမှတ်ရပြီး သိမြင်မည်ဖြစ်သောကြောင့် ထိုအဖိုးအခများအား ပေးဆပ်ရသည်မှာ ထိုက်တန်လိမ့်မည်။ သင်၏ အသွေးအသားက ခန္ဓာဝေဒနာအချို့ကို ခံစားရမည်ဖြစ်သော်လည်း ဤအဖိုးအခများက သင့်အား အဆုံးတွင် သင်၏ သက်သေခံချက်၌ ခိုင်မာစွာ ရပ်တည်ဖို့၊ ဘုရားသခင်၏ လက်ခံမှုကို ရရှိဖို့၊ ကယ်တင်ခြင်းကို ရရှိဖို့ ထောက်ကူပေးလိမ့်မည်ဖြစ်ပြီး ဘုရားသခင်က ယင်းတို့ကို အမှတ်ရလိမ့်မည်။ ဤအရာကို မည်သည့်အရာနှင့်မျှ လဲ၍ မရနိုင်ပေ။ သင့်မိဘများ၏ မျှော်မှန်းချက်များဆိုသောအရာများ၊ သို့မဟုတ် ၎င်းတို့က သင့်အား စကားပြောသည့် ဝေဖန်သည့် စကားလုံးများသည် သင်ထမ်းဆောင်သင့်သည့် တာဝန်နှင့် ဘုရားရှေ့တွင် သင်ခံသင့်သည့် သက်သေခံချက်နှင့် နှိုင်းယှဉ်လျှင် အရေးမပါသလို ထုတ်ပြောဖို့ မထိုက်တန်ပေ။ အဘယ်ကြောင့်ဆိုသော် သင်ခံယူသည့် ဒုက္ခသည် အလွန်တန်ဖိုးရှိပြီး အလွန်အဓိပ္ပာယ်ရှိသောကြောင့် ဖြစ်သည်။ ဖန်ဆင်းခံတစ်ယောက်၏ အမြင်ရှုထောင့်မှကြည့်လျှင် ဤသည်မှာ ဘဝတွင် အဓိပ္ပာယ်အရှိဆုံး၊ တန်ဖိုးအရှိဆုံးအရာဖြစ်သည်။ ထို့ကြောင့် လူတို့သည် ၎င်းတို့မိဘများ၏ စကားများကြောင့် အားနည်းပြီး စိတ်ဓာတ်မကျသင့်ပေ၊ သို့မဟုတ် စုံစမ်းသွေးဆောင်ခြင်းအတွင်းသို့ မသက်ဆင်းသင့်ပေ။ ပြီးလျှင် ၎င်းတို့သည် အသေအချာပင် နောင်တ၊ အပြစ်ကို မခံစားသင့်ပေ၊ သို့မဟုတ် ၎င်းတို့မိဘ၏ စကားများကြောင့် ၎င်းတို့သည် ၎င်းတို့မိဘများကို တာဝန်ပျက်ကွက်ခဲ့သည်ဟု မခံစားသင့်ပေ။ လူတို့သည် ၎င်းတို့ ခံယူပြီးဖြစ်သည့် ဒုက္ခအားဖြင့် ဂုဏ်ယူသင့်ပြီး “ဘုရားသခင်က ငါ့ကို ရွေးချယ်ခဲ့သည်။ ငါ့အသွေးအသားကို ဤအဖိုးအခမျိုး ပေးဆပ်နိုင်အောင်၊ စာတန်က ကြမ်းကြမ်းတမ်းတမ်း နှိပ်စက်သည်ကို ခံနိုင်အောင် ထောက်ကူပေးခဲ့သည်။ သို့ဖြစ်၍ သူ့အတွက် သက်သေခံဖို့ အခွင့်အရေးကို ငါရနိုင်ခဲ့သည်” ဟု ပြောသင့်သည်။ ဘုရားသခင်က သူ၏ များစွာသော ရွေးချယ်ခြင်းခံရသူများထဲမှ သင့်အား ရွေးချယ်ခဲ့ခြင်းကို သင်ခံရသည်မှာ သင့်အတွက် ဂုဏ်ယူဖွယ်ဖြစ်သည်။ ဤအရာနှင့်ပတ်သက်ပြီး သင်သည် ဝမ်းမနည်းသင့်ပေ။ သင်သည် သင်၏ သက်သေခံချက်တွင် ခိုင်မာစွာရပ်တည်လျှင်၊ စာတန်ကို အရှက်ရစေလျှင် ဤသည်မှာ ဖန်ဆင်းခံတစ်ယောက်အတွက် ဘဝတွင် အကြီးဆုံးသော ဂုဏ်ဖြစ်သည်။ ရက်စက်စွာ ဖိနှိပ်ခံရပြီးနောက် သင့်ကိုယ်ခန္ဓာက မည်သည့်ရောဂါ၊ သို့မဟုတ် အကျိုးဆက်မျိုးကို ခံစားရသည်ဖြစ်စေ၊ သင့်မိသားစုနှင့် မိဘများက သင့်အား ဤသို့မြင်ရသည်မှာ မည်မျှနာကျင်ပါစေ သင်သည် ရှက်ခြင်း၊ စိတ်မချမ်းမသာဖြစ်ခြင်း မဖြစ်သင့်ပေ၊ သို့မဟုတ် ဤအတွက်ကြောင့် သင်သည် သင့်မိဘများကို တာဝန်ပျက်ကွက်ခဲ့ပြီဟု မခံစားသင့်ပေ။ အဘယ်ကြောင့်ဆိုသော် သင်လုပ်ဆောင်ခဲ့သည့် အရာရာတိုင်းမှာ တရားမျှတသော အကြောင်းတရားအတွက် အဖိုးအခပေးဆပ်ခြင်းဖြစ်ပြီး ဤသည်မှာ ကောင်းမှုတစ်ခုဖြစ်သည်။ မည်သူကမျှ သင်၏ ကောင်းမှုများကို ဝေဖန်ရန် အရည်အချင်းမပြည့်မီပေ။ သင်က ဘုရားသခင်အား ယုံကြည်ခြင်း၊ ဘုရားနောက်လိုက်ခြင်း၊ သင့်တာဝန်အား ထမ်းဆောင်ခြင်းတို့နှင့်ပတ်သက်၍ မည်သူကမျှ တာဝန်မသိတတ်သော၊ ဝေဖန်သောမှတ်ချက်များ၊ သို့မဟုတ် အကဲဖြတ်မှုများကို ပြုလုပ်ရန် အရည်အချင်းမပြည့်မီပေ၊ သို့မဟုတ် ပြုလုပ်ပိုင်ခွင့် မရှိပေ။ ဖန်ဆင်းခြင်းသခင်ကသာ သင့်အပြုအမူ၊ သင်ပေးဆပ်ခဲ့သော အဖိုးအခနှင့် သင်ပြုလုပ်ခဲ့သော ရွေးချယ်မှုများကို အကဲဖြတ်ရန် အရည်အချင်း ပြည့်မီသည်။ အခြားမည်သူကမျှ အကဲဖြတ်ရန် အရည်အချင်းမပြည့်မီပေ။ သင့်မိဘများအပါအဝင် မည်သူကမျှ သင့်အား ဝေဖန်ရန် အရည်အချင်း မပြည့်မီပေ။ ၎င်းတို့သည် သင်နှင့် အနီးကပ်ဆုံးလူများဖြစ်လျှင် ၎င်းတို့သည် သင့်အား နားလည်သင့်သည်၊ အားပေးသင့်ပြီး နှစ်သိမ့်သင့်သည်။ ၎င်းတို့သည် သင်၏ သက်သေခံချက်တွင် သင် ဇွဲလုံလရှိရန်၊ ခိုင်မာစွာရပ်တည်ရန်နှင့် စာတန်ထံတွင် ရှုံးနိမ့်ခြင်းကို ဝန်ခံခြင်း၊ သို့မဟုတ် အရှုံးပေးခြင်းအား ရှောင်ကြဉ်ရန် သင့်အား ပံ့ပိုးသင့်သည်။ ၎င်းတို့သည် ဂုဏ်ယူပြီး သင့်အတွက် ပျော်ရွှင်သင့်သည်။ သင်သည် သင်၏ သက်သေခံချက်တွင် ခိုင်မာစွာ ရပ်တည်နိုင်ရန်အတွက် ယခုအချိန်အထိ ဇွဲရှိပြီး စာတန်ကို အရှုံးမပေးဘဲ နေနိုင်သည့်အတွက် ၎င်းတို့သည် သင့်အား အားပေးသင့်သည်။ သင့်အား ဆွဲမထားသင့်သလို သင့်အား သေချာပေါက် အပြစ်မတင်သင့်ပေ။ သင်က မှားယွင်းသောအရာ တစ်စုံတစ်ခုကို လုပ်ခဲ့လျှင် ၎င်းတို့သည် သင့်အား ဝေဖန်ရန် အရည်အချင်းပြည့်မီလိမ့်မည်။ သင်က မှားယွင်းသောလမ်းကြောင်းကို ယူလျှင်၊ ဘုရားသခင်က အရှက်ရစေလျှင်၊ အပြုသဘောဆောင်သောအရာများနှင့် သမ္မာတရားကို သစ္စာဖောက်လျှင် ၎င်းတို့က သင့်အား ဝေဖန်ရန် အရည်အချင်း ပြည့်မီလိမ့်မည်။ သို့သော် သင်၏ လုပ်ရပ်အားလုံးက အပြုသဘောဆောင်သည့်အပြင် ဘုရားသခင်က ယင်းတို့ကို လက်ခံပြီး အမှတ်ရသောကြောင့် ၎င်းတို့က သင့်အား ဝေဖန်လျှင် ၎င်းတို့က အကောင်းနှင့်အဆိုးကို ပိုင်းခြားသိမြင်နိုင်ခြင်းမရှိသောကြောင့် ဖြစ်သည်။ မှားနေသည်မှာ ၎င်းတို့ ဖြစ်သည်။ ၎င်းတို့က ဘုရားသခင်အား သင်ယုံကြည်ခြင်း၊ လမ်းမှန်အား သင်လျှောက်ခြင်း၊ လူကောင်းတစ်ယောက်ဖြစ်ခြင်းကို စိတ်မကောင်း ဖြစ်သည်။ စာတန်က သင့်အား ဖိနှိပ်သောအခါတွင်မူ ၎င်းတို့က အဘယ်ကြောင့် စာတန်ကို မဝေဖန်သနည်း။ ၎င်းတို့က ၎င်းတို့၏ ကိုယ်ပိုင်ခံစားချက်များကြောင့် သင့်အား ဝေဖန်နေခြင်းဖြစ်သည်။ သင်သည် မည်သည့်အရာကို အမှား လုပ်ခဲ့သနည်း။ သင်သည် ယုဒအဖြစ် ပြောင်းလဲမသွားစေရန် ယခုပင် ရှောင်ကြဉ်ခဲ့သည် မဟုတ်လော။ သင်က ယုဒအဖြစ်သို့ ပြောင်းမသွားပေ။ စာတန်နှင့် ပူးပေါင်းလုပ်ဆောင်ရန်၊ သို့မဟုတ် စာတန်ကို အလျှော့ပေးရန် သင် ငြင်းဆန်ခဲ့သည်။ ပြီးလျှင် သင်၏ သက်သေခံချက်တွင် ခိုင်မာစွာ ရပ်တည်ရန်အတွက် ဤနှိပ်စက်မှုနှင့် လူသားမဆန်သော ဆက်ဆံမှုကို သင် ခံစားရသည်။ ဤသည်မှာ မည်သည့်အမှားများ ရှိနေသနည်း။ သင်သည် မည်သည့်မှားယွင်းသောအရာကိုမျှ မလုပ်ခဲ့ပေ။ ဘုရားသခင်၏ အမြင်ရှုထောင့်မှ ကြည့်လျှင် သူသည် သင့်အတွက် ဝမ်းမြောက်သည်။ သင့်အတွက် ဂုဏ်ယူသည်။ သို့တိုင်အောင် သင့်မိဘများက သင်နှင့်ပတ်သက်၍ ရှက်ရွံ့ကြသည်။ သင်၏ ကောင်းမှုများကို ဝေဖန်သည်။ ဤသည်မှာ အဖြူနှင့်အနက်ကို ရှုပ်ထွေးနေခြင်း မဟုတ်လော။ ဤသူတို့သည် ကောင်းသော မိဘများဖြစ်သလော။ ၎င်းတို့သည် အဘယ်ကြောင့် သင့်အား ဖိနှိပ်နေသော စာတန်၊ ဆိုးယုတ်သောလူများနှင့် နတ်ဆိုးများကို မဝေဖန်သနည်း။ သင်သည် သင့်မိဘများထံမှ နှစ်သိမ့်မှု၊ အားပေးမှု၊ သို့မဟုတ် ပံ့ပိုးမှုကို တစ်ခုမျှ မရရုံသာမကဘဲ ပြောင်းပြန်ပင်ဖြစ်ပြီး ၎င်းတို့၏ ဝေဖန်ခြင်းနှင့် ဆူငေါက်ခြင်းကို ခံရသည်။ စာတန်က မည်သည့်ဆိုးယုတ်မှုကို ပြုလုပ်သည်ဖြစ်စေ ၎င်းတို့က စာတန်ကို ရှုတ်ချခြင်း၊ သို့မဟုတ် ကျိန်ဆဲခြင်း မပြုလုပ်ပေ။ ၎င်းတို့က စာတန်ကို နှုတ်ဖြင့် ဆဲရေးခြင်း၊ သို့မဟုတ် အပြစ်တင်ခြင်းကို တစ်ခွန်းမျှ မပြောရဲပေ။ ၎င်းတို့က “လူကောင်းတစ်ယောက်ကို ဤကဲ့သို့အခြေအနေအထိ မည်သို့များ ညှဉ်းပန်းနိုင်ရသနည်း။ သူလုပ်သမျှက ဘုရားကို ယုံကြည်ပြီး လမ်းမှန်ကို လျှောက်ခြင်းဖြစ်သည် မဟုတ်လော။ သူက မည်သည့်အရာကိုမျှ မခိုးခဲ့ပါ။ သို့မဟုတ် မလုယက်ခဲ့ပါ။ မည်သည့်ဥပဒေကိုမျှ မချိုးဖောက်ခဲ့ပါ။ သို့ဆိုလျှင် မင်းတို့က အဘယ်ကြောင့် သူ့ကို ဤကဲ့သို့ ညှဉ်းပန်းရသနည်း။ မင်းတို့က သူ့ကဲ့သို့ လူများကို အားပေးသင့်သည်။ လူ့အဖွဲ့အစည်းတွင် ရှိသည့်လူတိုင်းက ဘုရားကို ယုံကြည်ပြီး လမ်းမှန်ကို လျှောက်လျှင် ဤလူ့အဖွဲ့အစည်းသည် ဥပဒေများ လိုအပ်မည် မဟုတ်ပါ။ ပြီးလျှင် မည်သည့်ပြစ်မှုမျှ ရှိမည်မဟုတ်ပါ” ဟု မပြောပေ။ ၎င်းတို့သည် အဘယ်ကြောင့် ဤသို့ မဝေဖန်သနည်း။ သင့်အား ဖိနှိပ်သော စာတန်များနှင့် နတ်ဆိုးများအား ၎င်းတို့ အဘယ်ကြောင့် မဝေဖန်ရဲသနည်း။ ၎င်းတို့က သင့်အား လမ်းမှန်ကို လျှောက်ခြင်းကြောင့် အပြစ်တင်သည်။ သို့သော် ဆိုးယုတ်သောလူများက မကောင်းမှုများကို ကျူးလွန်သောအခါ ၎င်းတို့အား နားလည်မှုရှိစွာဖြင့် လက်ခံသည်။ ဤမိဘများကို သင် မည်သို့ထင်သနည်း။ သင်သည် ၎င်းတို့အတွက် စိတ်မကောင်းဖြစ်သင့်သလော။ ၎င်းတို့အပေါ် သားသမီးဝတ်ကျေပွန်သင့်သလော။ သင့်စိတ်နှလုံးထဲတွင် ၎င်းတို့ကို ချစ်သင့်သလော။ ၎င်းတို့သည် သင်၏ သားသမီးဝတ်ကျေပွန်မှုနှင့် ထိုက်တန်သလော။ (မထိုက်တန်ပါ။) မထိုက်တန်ပေ။ ၎င်းတို့သည် အမှန်နှင့်အမှား၊ ကောင်းမြတ်ခြင်းနှင့် ဆိုးယုတ်ခြင်းကို ခွဲခြားသိမြင်နိုင်ခြင်းမရှိပေ။ ၎င်းတို့သည် မရောရာသော လူနှစ်ယောက်ဖြစ်သည်။ ၎င်းတို့သည် ခံစားချက်များမှလွဲပြီး မည်သည့်အရာကိုမျှ နားမလည်ပေ။ တရားမျှတမှုက မည်သည့်အရာဖြစ်သည်ကိုဖြစ်စေ၊ လမ်းမှန်ကို လျှောက်ခြင်းက မည်သည့်အရာကို ဆိုလိုသည်ကိုဖြစ်စေ ၎င်းတို့ နားမလည်ပေ။ အပျက်သဘောဆောင်သော အရာများက မည်သည့်အရာဖြစ်သည်၊ သို့မဟုတ် ဆိုးယုတ်သော အင်အားစုများက မည်သည့်အရာဖြစ်သည်ဆိုသည်ကို ၎င်းတို့ မသိပေ။ ၎င်းတို့၏ ခံစားချက်များနှင့် ၎င်းတို့၏ ဇာတိပကတိကို ကာကွယ်ဖို့သာ ၎င်းတို့ သိသည်။ ဇာတိပကတိ ဆက်ဆံရေးများ၏ ဤအပေါ်ယံအဆန်ဆုံးအဆင့်မှ လွဲပြီး ၎င်းတို့၏ စိတ်နှလုံးက “ငါ့ကလေးများ ဘေးကင်းပြီး အဆင်ပြေသရွေ့ ငါ အလွန်ပျော်ပြီး ကျေးဇူးတင်မိမည် ဖြစ်သည်” ဟူသည့် အယူအဆသာ ပါဝင်သည်။ ဤမျှသာ ဖြစ်သည်။ ဘဝတွင်ရှိသော လမ်းမှန်၊ တရားမျှတသော အကြောင်းတရားများ၊ သို့မဟုတ် ဤဘဝတွင် လူတစ်ယောက် လုပ်ဆောင်နိုင်သော တန်ဖိုးအရှိဆုံး၊ အဓိပ္ပာယ်အရှိဆုံးသောအရာတို့နှင့် ပတ်သက်လျှင် ဤသို့သောမည်သည့်အရာကိုမျှ ၎င်းတို့ နားမလည်ပေ။ ဤအရာများကို ၎င်းတို့ နားမလည်ပေ။ ပြီးလျှင် ၎င်းတို့သည် သင့်အား လမ်းမှန်ကို လျှောက်ခြင်းအတွက် ဆူငေါက်သည်။ ၎င်းတို့သည် အမှန်ပင် အလွန့်အလွန် မရေမရာဖြစ်နေကြသည်။ ဤမိဘများကို အဘယ်သို့ ထင်သနည်း။ ၎င်းတို့သည် အသက်ကြီးသော နတ်ဆိုးလင်မယား မဟုတ်သလော။ သင့်စိတ်နှလုံးတွင် တွေးတောရမည်မှာ “ဤအသက်ကြီးသည့် နတ်ဆိုးနှစ်ကောင်။ ကျွန်ုပ်သည် ယခုအချိန်အထိ ရိုက်နှက်ခြင်းများစွာ၊ နှိပ်စက်ခြင်းများစွာ ခံခဲ့ရသည်။ ဤရက်များတွင် ဘုရားသခင်ကို ကျွန်ုပ်တစ်နေ့လုံး၊ တစ်ညလုံး ဆုတောင်းနေခဲ့သည်။ ပြီးလျှင် သူက ကျွန်ုပ်ကို ကြည့်ရှုပြီး စောင့်ရှောက်နေခဲ့သည်။ သို့ဖြစ်၍ ကျွန်ုပ်က ယခုအထိ အသက်ရှင်နေနိုင်ခြင်းဖြစ်သည်၊ ကျွန်ုပ်၏ သက်သေခံချက်တွင် ကြီးမားသည့် အခက်အခဲနှင့် ခိုင်မာစွာ ရပ်တည်ခဲ့ပြီး ခင်ဗျားတို့က စကားလေးနည်းနည်းနှင့် ဤအရာကို လုံးဝ ငြင်းဆန်ခဲ့သည်။ ကျွန်ုပ် လမ်းမှန်ကို လျှောက်ခြင်းက မှား‌သလား။ ဖန်ဆင်းခံတစ်ယောက်၏ တာဝန်ကို ကျွန်ုပ် ထမ်းဆောင်ခြင်းက မှားသလား။ ကျွန်ုပ်က ယုဒအဖြစ် ပြောင်းမသွားခြင်းက မမှားသည်မှာ သေချာသည်မဟုတ်‌လော။ ဤအသက်ကြီးသည့် နတ်ဆိုးနှစ်ကောင်။ ‘သင့်ကိုယ်ခန္ဓာကို သင့်မိဘများက ပေးသည်’ ဟူ၍ပြောသည်။ ကျွန်ုပ် ပိုင်ဆိုင်သည့်အရာအားလုံးက ဘုရားသခင်ထံမှ လာသည်မှာ ရှင်းသည်။ ကျွန်ုပ်ကို ပေးခဲ့သည်မှာ ခင်ဗျားတို့ ဟုတ်သလော။ ခင်ဗျားတို့က ကျွန်ုပ်ကို မွေးဖွားပြီး ပျိုးထောင်ပေးဖို့၊ ခင်ဗျားတို့လက်ထဲမှာ ကြီးပြင်းဖို့ ဘုရားသခင်က စီမံခဲ့ခြင်းသက်သက်သာ ဖြစ်သည်။ ခင်ဗျားတို့က ကျွန်ုပ်နှင့်ပတ်သက်ပြီး စိတ်သောကရောက်သည်။ ပြီးလျှင် ခင်ဗျားတို့၏ စိတ်ခံစားချက်ပိုင်း လိုအပ်ချက်များကို ဖြည့်ဆည်းဖို့အတွက် စိတ်ဆင်းရဲပြီး စိတ်မကောင်းဖြစ်သည်။ ကျွန်ုပ် သေသွားလျှင် ခင်ဗျားတို့ အသက်ကြီးသည့်အခါ ခင်ဗျားတို့ကို စောင့်ရှောက်ဖို့၊ ခင်ဗျားတို့ အသုဘကို စီစဉ်ဖို့ မည်သူမျှ မရှိမည်ကို ခင်ဗျားတို့ကြောက်သည်။ လူများက လှောင်ရယ်ပြီး ခင်ဗျားတို့ကို ကျွန်ုပ်အရှက်ရအောင် လုပ်ခဲ့သည်ဟု ထင်မည်ကို ခင်ဗျားတို့ ကြောက်သည်” ဟူ၍ဖြစ်သည်။ သင်က ပြစ်မှုကျူးလွန်သောကြောင့်၊ တစ်စုံတစ်ခုကို ခိုးယူခဲ့သောကြောင့်၊ သို့မဟုတ် တစ်စုံတစ်ယောက်ကို လုယက်ခြင်း၊ လိမ်ညာခြင်း၊ တစ်ပတ်ရိုက်ခြင်း ပြုလုပ်ခဲ့သောကြောင့် ထောင်ကျလျှင် ၎င်းတို့က သင့်အတွက် ရေကုန်ရေခန်း ကြိုးစားကောင်းကြိုးစားနိုင်ပြီး “ငါ့ကလေးက လိမ္မာသည့် ကလေးဖြစ်သည်။ မကောင်းသည့်အရာတစ်ခုမျှ မလုပ်ခဲ့ပါ။ မကောင်းသည့် သဘာဝမရှိပါ။ သူက လိမ္မာပြီး ကြင်နာတတ်သည်။ ဤလောက၏ မကောင်းသည့် ရေပန်းစားမှုများက သူ့အပေါ် အပျက်သဘောဆောင်သည့် လွှမ်းမိုးမှုရှိသွားခြင်း သက်သက်ဖြစ်သည်။ အစိုးရက သူ့ကို သက်ညှာပေးဖို့ ငါ မျှော်လင့်သည်” ဟု ပြောနိုင်သည်။ ၎င်းတို့က သင့်အတွက် ရေကုန်ရေခန်း ကြိုးစားပေးလိမ့်မည်။ သို့သော် သင်က ဘုရားသခင်ကို ယုံကြည်သော လမ်းကြောင်းကို လျှောက်နေသောကြောင့်၊ လမ်းမှန်ကို လျှောက်သောကြောင့် ၎င်းတို့သည် ၎င်းတို့၏ စိတ်နှလုံးအတွင်းထဲမှ သင့်အား အထင်သေးသည်။ မည်သည်ပုံစံဖြင့် သင့်အား အထင်သေးသနည်း။ “မင်းရောက်နေသည့် အခြေအနေကို ကြည့်စမ်းပါဦး။ မင်းက ငါတို့အပေါ် ကောင်းပြနေခြင်း ဖြစ်သလော” ဟူ၍ ဖြစ်သည်။ သင်သည် “‘မင်းရောက်နေသည့် အခြေအနေကို ကြည့်စမ်းပါဦး’ ဆိုသည်မှာ သူတို့က မည်သည့်အရာကို ဆိုလိုသနည်း။ ငါက ဘဝမှာ လမ်းမှန်ကို လျှောက်နေခြင်းသက်သက် ဖြစ်သည်။ ဤသည်မှာ စစ်မှန်သည့်လူတစ်ယောက် ဖြစ်ခြင်းဟု ခေါ်သည်။ ဤအရာက ကောင်းမှုများနှင့် သက်သေခံချက်ကို ပိုင်ဆိုင်ခြင်း ဖြစ်သည်ဟု ခေါ်သည်။ ဤသည်မှာ ခွန်အားဖြစ်သည်။ ဤကဲ့သို့လူများကသာ အသိစိတ်နှင့် ဆင်ခြင်တုံတရားကို အမှန်တကယ် ပိုင်ဆိုင်ပြီး သူရဲဘောကြောင်သူများ၊ အလကားလူများ၊ ယုဒများ မဟုတ်ပါ။ ငါက မည်သည့်အခြေအနေကို ရောက်နေသနည်း။ ဤအရာက စစ်မှန်သည့် လူသားပုံသဏ္ဌာန်ဖြစ်သည်။ ခင်ဗျားတို့က ငါ့့အတွက် မပျော်ရုံမကဘဲ ငါ့ကို အပြစ်တင်နေကြသည်။ မည်သို့သောမိဘများနည်း။ ခင်ဗျားတို့က မိဘဖြစ်ဖို့ မထိုက်တန်ပါ။ ကျိန်ဆဲခြင်း ခံရသင့်သည်” ဟု သင်၏ စိတ်နှလုံးထဲတွင် တွေးတောသင့်သည်။ သင်က ဤသို့စဉ်းစားလျှင် သင့်မိဘများက “သင့်ကိုယ်ခန္ဓာကို သင့်မိဘများက ပေးသည်။ အဘယ်ကြောင့် ကိုယ့်ကိုယ်ကိုယ် ဤကဲ့သို့ဖျက်ဆီးရသနည်း” ဟု ပြောသည်ကို ကြားသောအခါတွင် ငိုဦးမည်လော။ (ငိုမည်မဟုတ်ပါ။) ထိုစကားကို ကြားပြီးနောက်တွင် သင်မည်သို့ စဉ်းစားမည်နည်း။ “အတော်ကို အဓိပ္ပာယ်မရှိခြင်းဖြစ်သည်။ သူတို့က တကယ်ကို အသိတရားမရှိသည့် သက်ကြီးရွယ်အိုလင်မယားဖြစ်သည်။ ‘သင့််ကိုယ်ခန္ဓာကို သင့်မိဘများက ပေးသည်’ ဟူ၍ပြောသည်။ ခင်ဗျား၏ ကိုယ်ခန္ဓာကို မည်သူက ပေးခဲ့သည်ကိုပင် မသိပါ၊ ပြီးလျှင် ခင်ဗျားက ကျွန်ုပ်ကို အပြစ်တင်ဖို့ ဤစကားများကို သုံးသည်။ ခင်ဗျားက အတော်ကို မရေမရာဖြစ်နေပါတကား။ ကျွန်ုပ်ကို ဖိနှိပ်နေသည့်သူများမှာ နတ်ဆိုးများနှင့် စာတန်များဆိုသည်မှာ ရှင်း၏။ မည်သို့များ အဖြူနှင့်အမည်းကို ရှုပ်နေပြီး ကျွန်ုပ်ကို ဝေဖန်ရသနည်း။ ကျွန်ုပ်က ဥပဒေကို ချိုးဖောက်ခဲ့ခြင်းလော။ တစ်ခုခုကို ခိုးခဲ့သလော။ သို့မဟုတ် တစ်ယောက်ယောက်ထံမှ လုယက်ခဲ့သလော။ တစ်ယောက်ယောက်ကို လိမ်ညာ၊ တစ်ပတ်ရိုက်ခဲ့သလော။ မည်သည့်ဥပဒေကို ကျွန်ုပ် ချိုးဖောက်သနည်း။ မည်သည့်ဥပဒေကိုမျှ ကျွန်ုပ် မချိုးဖောက်ခဲ့ပါ။ ကျွန်ုပ်က လမ်းမှန်ကို လိုက်သောကြောင့် ဤကဲ့သို့အခြေအနေအထိ စာတန်က ဖိနှိပ်ခြင်းကို ခံရခြင်းဖြစ်သည်။ ယခုအထိ သစ္စာမဲ့သည့်စကားတစ်ခွန်းမျှ ကျွန်ုပ်ထုတ်မပြောခဲ့ပါ။ ယုဒအဖြစ် ပြောင်းမသွားပါ။ ဤကဲ့သို့ ခွန်အားမျိုးကို မည်သူက ပိုင်ဆိုင်သနည်း။ ခင်ဗျားက ကျွန်ုပ်ကို ချီးမွမ်းခြင်း၊ အားပေးခြင်း မရှိရုံတင်မဟုတ်ဘဲ ကျွန်ုပ်ကို အပြစ်တင်သည်၊ ခင်ဗျားက နတ်ဆိုးဖြစ်သည်” ဟူ၍ ဖြစ်သည်။ သင်သည် ဤသို့ စဉ်းစားလျှင် ငိုမည်မဟုတ်၊ သို့မဟုတ် အားနည်းမည်မဟုတ်သည်မှာ မဟုတ်လော။ သင့်မိဘများသည် အမှန်နှင့် အမှားကို မသိပေ။ အဖြူနှင့်အမည်းကို ရောထွေးသည်။ အဘယ်ကြောင့်ဆိုသော် ၎င်းတို့သည် ဘုရားသခင်ကို မယုံကြည်သောကြောင့်၊ သမ္မာတရားကို နားမလည်သောကြောင့် ဖြစ်သည်။ သင်သည် သမ္မာတရားကို နားလည်သောကြောင့် ၎င်းတို့ပြောဆိုသည့် နတ်ဆိုးဆန်သော စကားများနှင့် မှားယွင်းပြီး အဓိပ္ပာယ်မဲ့သောအရာများ၏ လွှမ်းမိုးမှုကို မခံရသင့်ပေ။ ထိုအစား သင်သည် ဆက်လက်၍ သမ္မာတရားကို ကိုင်စွဲသင့်သည်။ ဤနည်းအားဖြင့် သင်သည် သင်၏ သက်သေခံချက်တွင် အမှန်တကယ် ခိုင်မာစွာ ရပ်တည်လိမ့်မည်။ ဤသို့မဟုတ်သလော။ (ဟုတ်ပါသည်။)

ငါ့ကို ပြောလော့။ မိမိ၏ သက်သေခံချက်တွင် ခိုင်မာစွာ ရပ်တည်ရန် လွယ်ကူသလော။ ရှေးဦးစွာ သင်၏ ခံစားချက်များမှ သင်လွတ်မြောက်ရမည်။ ဒုတိယအနေဖြင့် သမ္မာတရားကို သင်နားလည်ရမည်။ ထိုအခါမှသာ သင်သည် မည်သည့်အားနည်းချက်ကိုမျှ တွေ့ကြုံမည်မဟုတ်။ သင်၏ သက်သေခံချက်တွင် ခိုင်မာစွာ ရပ်တည်နိုင်မည်ဖြစ်ပြီး ဤအထူးအခြေအနေမျိုးတွင် ဘုရားသခင်၏ အသိအမှတ်ပြုခြင်းနှင့် လက်ခံခြင်းကို ခံရမည်။ ထိုအခါမှသာ ဘုရားသခင်က သင့်အား အောင်မြင်သူတစ်ယောက်နှင့် သူ၏ နောက်လိုက်တစ်ယောက်အဖြစ် အသိအမှတ်ပြုလိမ့်မည်။ သင်သည် အောင်နိုင်ပြီးသောအခါတွင်၊ ဘုရားသခင်အပေါ် တာဝန်မပျက်ကွက်သည့်အခါတွင် သင့်မိဘများအပေါ် တာဝန်ပျက်ကွက်သည်ဟု ခံစားရမည့်အစား သင်သည် သင့်အပေါ် သင့်မိဘများ၏ မျှော်မှန်းချက်များကို လက်လွှတ်နိုင်လိမ့်မည် မဟုတ်လော။ သင့်မိဘများ၏ မျှော်မှန်းချက်များက အရေးမကြီးပေ။ ယင်းတို့က အရေးမပါပေ။ ဘုရားသခင်၏ မျှော်မှန်းချက်များအတိုင်း လျော်ညီအောင်နေခြင်း၊ ဘုရားသခင်အပေါ် သင်၏ သက်သေခံချက်တွင် ခိုင်မာစွာ ရပ်တည်ခြင်းတို့သည် အရေးကြီးဆုံးသောအရာများ ဖြစ်သည်။ ယင်းတို့သည် ဖန်ဆင်းခံတစ်ယောက်က ရှိသင့်သော သဘောထားနှင့် လိုက်စားမှုများဖြစ်သည်။ ဤသို့ မဟုတ်သလော။ (ဟုတ်ပါသည်။) သင်သည် အားနည်းသောအခါတွင်၊ လမ်းပျောက်သောအခါတွင်၊ အထူးသဖြင့် လမ်းမှန်အား လျှောက်နေစဉ် စာတန်များ၏ ဝိုင်းထားခြင်း၊ ဖိနှိပ်ခြင်းကို ခံရသောအခါတွင်၊ သို့မဟုတ် လောကီကမ္ဘာတွင်ရှိသောသူများ၏ ပစ်ပယ်ခြင်း၊ လှောင်ပြောင်ခြင်း၊ ငြင်းပယ်ခြင်းကိုခံရသောအခါတွင် သင့်အနီးတွင်ရှိသူများဖြစ်သည့် သင်၏ ဆွေမျိုး၊ မိတ်ဆွေ၊ အသိအကျွမ်းများက သင်သည် ရှက်ရွံ့စရာတစ်ခုခုကို လုပ်ဆောင်ခဲ့သည်ဟု ထင်မြင်မည်ဖြစ်ပြီး မည်သူကမျှ သင့်အား နားလည်မည်၊ အားပေးမည်၊ ပံ့ပိုးမည်၊ သို့မဟုတ် နှစ်သိမ့်မည် မဟုတ်ပေ။ မည်သူကမျှ သင့်အား ကူညီခြင်း၊ လမ်းပြခြင်း၊ သို့မဟုတ် လက်တွေ့လုပ်ဆောင်မှုလမ်းကြောင်းအား ညွှန်ပြခြင်းတို့ကို ပို၍ပင် လုပ်ဆောင်မည်မဟုတ်ပေ။ ဤတွင် သင့်မိဘများ ပါဝင်သည်။ သင်သည် ၎င်းတို့အနီးတွင်ရှိပြီး သားသမီးဝတ် ကျေပွန်ခြင်း မရှိသောကြောင့်၊ သို့မဟုတ် သင်သည် ဘုရားသခင်ကို ယုံကြည်ပြီး သင့်တာဝန်ကို ထမ်းဆောင်နေသောကြောင့် ၎င်းတို့ကို ကောင်းမွန်စွာ နေထိုင်ရန် မကူညီနိုင်သည့်အတွက်၊ သို့မဟုတ် ၎င်းတို့၏ ကြင်နာမှုကို ပြန်လည် မပေးဆပ်နိုင်သည့်အတွက် ၎င်းတို့က သင့်အား နားလည်မည်မဟုတ်ပေ။ ၎င်းတို့၏ အမြင်ရှုထောင့်သည် လောကီကမ္ဘာရှိလူတို့၏ အမြင်ရှုထောင့်ဖြင့် တူညီလိမ့်မည်။ သင်က ၎င်းတို့ကို အရှက်ရစေခဲ့သည်ဟုလည်းကောင်း၊ သင့်အား ပျိုးထောင်ပေးခြင်းအတွက် အပြန်အလှန်အနေဖြင့် မည်သည့်အရာကိုမျှ မရရှိခဲ့ဟုလည်းကောင်း၊ ၎င်းတို့သည် သင့်ထံမှ မည်သည့်အကျိုးအမြတ်မျှ မရရှိခဲ့ဟုလည်းကောင်း၊ သင်သည် ၎င်းတို့၏ မျှော်မှန်းချက်များကို မဖြည့်ဆည်းခဲ့ဟုလည်းကောင်း၊ ၎င်းတို့အပေါ် တာဝန်မကျေခဲ့ဟုလည်းကောင်း၊ စာနာစိတ်ကင်းမဲ့သော ကျေးဇူးကန်းသူဖြစ်သည်ဟုလည်းကောင်း ၎င်းတို့က ထင်မြင်လိမ့်မည်။ သင့်မိဘများက သင့်အား နားလည်မည်မဟုတ်ပေ။ ပြီးလျှင် ၎င်းတို့က သင့်အား မည်သည့်အပြုသဘောဆောင်သော လမ်းပြမှုမျှ ပေးနိုင်မည်မဟုတ်။ သင့်ဆွေမျိုးများနှင့် မိတ်ဆွေများဆိုလျှင် ဆိုဖွယ်ရာမရှိပေ။ သင်က လမ်းမှန်အား လျှောက်နေစဉ်တွင် ဘုရားသခင်သာ မမောမပန်းစွာဖြင့် သင့်အား အားပေးနေခြင်း၊ ကူညီနေခြင်း၊ နှစ်သိမ့်နေခြင်း၊ ပြီးလျှင် ပံ့ပိုးနေခြင်းဖြစ်သည်။ သင်သည် ထောင်ထဲတွင် နှိပ်စက်ပြီး ညှဉ်းပန်းခံနေရသောအခါတွင် ဘုရားသခင်က သင့်အားပေးခဲ့သည့် ဘုရားနှုတ်ကပတ်တော်နှင့် ယုံကြည်ခြင်းကသာ သင့်အား စက္ကန့်တိုင်း၊ မိနစ်တိုင်း၊ နေ့ရက်တိုင်း အားဖြည့်ပေးလိမ့်မည်။ ထို့ကြောင့် သင်သည် ပြင်းထန်သော ရိုက်နှက်ချက်များကို ခံယူနေသောအခါ၌ ဘုရားသခင်က သင့်အားပေးခဲ့သော ဘုရားနှုတ်ကပတ်တော်နှင့် ယုံကြည်ခြင်းကြောင့် သင်သည် ဘုရားသခင်အတွက် သင်၏ သက်သေခံချက်တွင် ဆက်လက်၍ ခိုင်မာစွာ ရပ်တည်နေဖို့ကို လိုလားနိုင်လိမ့်မည်။ ယုဒအဖြစ်သို့ ပြောင်းမသွားစေရန် ဆက်လက်ထိန်းသိမ်းဖို့ကို လိုလားနိုင်လိမ့်မည်။ ပြီးလျှင် ဘုရားသခင်၏ အမည်နာမကို ဆက်လက် ဘုန်းထင်ရှားစေပြီး စာတန်ကို ဆက်လက် အရှက်ရစေဖို့ လိုလားနိုင်လိမ့်မည်။ သင်သည် တစ်ဖက်တွင် သင်၏ စိတ်ပြတ်သားမှုကြောင့် ဤအရာများကို လုပ်ဆောင်နိုင်လိမ့်မည်။ အခြားသော ပိုအရေးကြီးသောတစ်ဖက်တွင် ဘုရားသခင်၏ လမ်းပြမှု၊ စောင့်ရှောက်မှု၊ ဦးဆောင်မှုတို့ကြောင့် ဤအရာများကို လုပ်ဆောင်နိုင်လိမ့်မည်။ သင့်မိဘများကမူ သင်က နှစ်သိမ့်မှု၊ ကူညီမှုတို့ကို အလိုအပ်ဆုံးအချိန်၌ ၎င်းတို့အတွက်သာ တွေးတောနေဆဲဖြစ်ပြီး သင်သည် စာနာစိတ်ကင်းမဲ့သော ကျေးဇူးကန်းသူ ဖြစ်သည်ဟုလည်းကောင်း၊ ဤဘဝတွင် ၎င်းတို့သည် သင့်အား မည်သည့်အခါမျှ အားကိုး၍ မရနိုင်ဟုလည်းကောင်း၊ ၎င်းတို့က သင့်အား ပျိုးထောင်ခဲ့သည်မှာ အချည်းနှီးဖြစ်သည်ဟုလည်းကောင်း ပြောသည်။ ၎င်းတို့က သင့်အား ပျိုးထောင်ခဲ့သည်ကိုလည်းကောင်း၊ ကောင်းမွန်သောဘဝကို ၎င်းတို့ နေထိုင်နိုင်ဖို့ သင်ကူညီရန်၊ သင်၏ ဘိုးဘေးများအတွက် ဂုဏ်ဆောင်ပေးရန်၊ ၎င်းတို့၏ ဆွေမျိုးများ၊ မိတ်ဆွေများရှေ့တွင် သင့်အတွက် ဂုဏ်ယူဝင့်ကြွားပြီး မော်ကြွားနိုင်ဖို့ ထောက်ကူပေးရန် သင့်အပေါ် အားကိုးလိုသည်ကိုလည်းကောင်း ၎င်းတို့ မမေ့သေးပေ။ ဘုရားသခင်ကို မယုံကြည်သော မိဘများသည် သင်၏ ယုံကြည်မှုကြောင့် ဂုဏ်ရှိပြီး ကံကောင်းသည်ဟု မည်သည့်အခါမျှ မခံစားရပေ။ ဤအရာနှင့် ပြောင်းပြန်ပင်ဖြစ်သည်။ သင်သည် ဘုရားသခင်ကို ယုံကြည်ပြီး သင်၏တာဝန်ထမ်းဆောင်လျက် အလုပ်ရှုပ်နေသောကြောင့် ၎င်းတို့ဆီသို့ လာလည်ရန်၊ သို့မဟုတ် ၎င်းတို့အား ပြုစုစောင့်ရှောက်ရန် အချိန်မယူသည့်အတွက် သင့်အား မကြာခဏ အပြစ်တင်ကြသည်။ ၎င်းတို့က သင့်ကို အပြစ်တင်ရုံသာမကဘဲ သင့်ကို မကြာခဏ ဆူငေါက်ကာ “စာနာစိတ်ကင်းမဲ့သော ကလေး”နှင့် “ကျေးဇူးမတင်တတ်သော ကလေး” ဟု ခေါ်သည်။ ဤနာမည်ဆိုးများကို ခံယူလျက် လမ်းမှန်ကို လျှောက်ခြင်းသည် သင့်အတွက် ခက်ခဲသည်ဟု မခံစားရသလော။ မတရားခံရသည်ဟု သင် မခံစားရသလော။ သင်သည် ဤအရာများကို တွေ့ကြုံခံစားနေရစဉ်တွင် သင့်မိဘများ၏ ပံ့ပိုးမှု၊ အားပေးမှု၊ နားလည်မှုတို့ကို မလိုအပ်သလော။ သင်သည် သင့်မိဘများအပေါ် တာဝန်မကျေဖြစ်ခဲ့သည်ဟု မကြာခဏ မခံစားရသလော။ အကျိုးဆက်အနေဖြင့် လူအချို့သည် “ဤဘဝတွင် ငါ၏ မိဘများအပေါ် သားသမီးဝတ်ကျေပွန်ဖို့ဖြစ်စေ၊ သူတို့နှင့် အတူနေဖို့ဖြစ်စေ ကံမပါလာပါ။ သို့ဆိုလျှင်လည်း နောက်ဘဝတွင် သူတို့အပေါ် သားသမီးဝတ်ကျေပွန်အောင် လုပ်လိုက်မည်” ဟုပင် မိုက်မဲသော အတွေးအချို့ ရှိကြသည်။ ဤအတွေးသည် မိုက်မဲခြင်း မဟုတ်သလော။ (ဟုတ်ပါသည်။) သင့်တွင် ဤအတွေးများမရှိသင့်ပေ။ ယင်းတို့ကို အရင်းအမြစ်မှနေ၍ သင်ဖြေရှင်းသင့်သည်။ သင်သည် လမ်းမှန်ကို လျှောက်သည်။ ဖန်ဆင်းခံတစ်ယောက်၏ တာဝန်ကို ထမ်းဆောင်ဖို့နှင့် ဘုရားသခင်၏ ကယ်တင်ခြင်းကို လက်ခံရန်အတွက် ဖန်ဆင်းခြင်းသခင်၏ ရှေ့သို့ လာရောက်ဖို့ သင် ရွေးချယ်ပြီးဖြစ်သည်။ ဤသည်မှာ ဤကမ္ဘာတွင် တစ်ခုတည်းသော မှန်ကန်သည့်လမ်းကြောင်း ဖြစ်သည်။ သင်သည် မှန်ကန်သော ရွေးချယ်မှုကို ပြုလုပ်ခဲ့သည်။ သင့်မိဘများအပါအဝင် မယုံကြည်သောသူတို့က သင့်အား မည်မျှနားလည်မှုလွဲပါစေ၊ သင့်ကြောင့် စိတ်ပျက်ကြပါစေ ယင်းသည် ဘုရားသခင်အား ယုံကြည်ခြင်းလမ်းကို လျှောက်လှမ်းရန် သင်၏ ရွေးချယ်မှုကိုဖြစ်စေ၊ သင်၏တာဝန်ထမ်းဆောင်ရန် သင်၏ စိတ်ပိုင်းဖြတ်ချက်ကိုဖြစ်စေ မထိခိုက်သင့်သကဲ့သို့ ဘုရားသခင်အပေါ် သင်၏ ယုံကြည်ခြင်းကိုလည်း မထိခိုက်သင့်ပေ။ သင်သည် လမ်းမှန်ကို လျှောက်လှမ်းနေခြင်း ဖြစ်သောကြောင့် ဇွဲရှိသင့်သည်။ ထို့အပြင် သင့်မိဘများ၏ မျှော်မှန်းချက်များကို လက်လွှတ်သင့်သည်။ ယင်းတို့သည် လမ်းမှန်အား သင်လျှောက်လှမ်းနေစဉ်တွင် သင့်အတွက် ဝန်ထုပ်ဝန်ပိုးများ ဖြစ်မလာသင့်ပေ။ သင်သည် လမ်းမှန်နောက်သို့ လိုက်နေခြင်းဖြစ်သည်။ သင်သည် ဘဝတွင် အမှန်ကန်ဆုံးသော ရွေးချယ်မှုကို ပြုလုပ်ခဲ့သည်။ သင့်မိဘများက သင့်ကို မပံ့ပိုးလျှင်၊ ၎င်းတို့က သင့်ကို စာနာစိတ်ကင်းမဲ့သော ကျေးဇူးကန်းသူတစ်ယောက် ဖြစ်ခြင်းအတွက် အစဉ် ဆူငေါက်လျှင် သင်သည် ၎င်းတို့အပေါ် ပို၍ပင် ပိုင်းခြားသိမြင်မှုရှိသင့်သည်။ ပြီးလျှင် စိတ်ခံစားမှုဆိုင်ရာ အဆင့်တွင် ၎င်းတို့ကို လက်လွှတ်သင့်ပြီး ၎င်းတို့အားဖြင့် စိတ်မကျဉ်းကျပ်သင့်ပေ။ ၎င်းတို့က သင့်ကို ပံ့ပိုးခြင်း၊ အားပေးခြင်း၊ သို့မဟုတ် နှစ်သိမ့်ခြင်းမရှိလျှင်လည်း သင်သည် ပြဿနာရှိမည်မဟုတ်ပေ။ သင်သည် ဤအရာများရှိသည်ဖြစ်စေ၊ မရှိသည်ဖြစ်စေ မည်သည့်အရာကိုမျှ ရရှိမည်၊ ဆုံးရှုံးမည်မဟုတ်ပေ။ အရေးကြီးဆုံးအရာမှာ သင့်အတွက် ဘုရားသခင်၏ မျှော်မှန်းချက်များဖြစ်သည်။ ဘုရားသခင်က သင့်အား အားပေးနေခြင်း၊ ပံ့ပိုးနေခြင်းနှင့် လမ်းပြနေခြင်း ဖြစ်သည်။ သင်သည် တစ်ယောက်တည်းမဟုတ်ပေ။ သင့်မိဘများ၏ မျှော်မှန်းချက်များမရှိဘဲလည်း သင်သည် ဖန်ဆင်းခံတစ်ယောက်၏ တာဝန်ကို ဖြည့်ဆည်းနိုင်ဆဲသာဖြစ်သည်။ ပြီးလျှင် ဤအရာကို အခြေခံပြီး သင်သည် လူကောင်းတစ်ယောက် ဖြစ်နေဦးမည် ဖြစ်သည်။ သင့်မိဘများ၏ မျှော်မှန်းချက်များအား လက်လွှတ်ခြင်းက သင်သည် သင်၏ ကျင့်ဝတ်နှင့် ကိုယ်ကျင့်တရားပျောက်သွားသည်ဟု မဆိုလိုပေ။ ပြီးလျှင် သင်သည် သင်၏လူ့သဘာဝကို၊ သို့မဟုတ် ကိုယ်ကျင့်တရားနှင့် တရားမျှတမှုကို စွန့်ပစ်ခဲ့သည်ဟု အသေအချာပင် မဆိုလိုပေ။ သင့်မိဘများ၏ မျှော်မှန်းချက်များအတိုင်း ပြည့်မီအောင် သင်မလုပ်ဆောင်ခဲ့သည့် အကြောင်းရင်းမှာ အပြုသဘောဆောင်သောအရာများကို သင် ရွေးချယ်ခဲ့သောကြောင့်၊ ဖန်ဆင်းခံတစ်ယောက်၏ တာဝန်ကို ထမ်းဆောင်ရန် သင် ရွေးချယ်ခဲ့သောကြောင့် ဖြစ်သည်။ ဤသည်မှာ လုံးဝ မှားယွင်းခြင်းမရှိပေ။ အမှန်ကန်ဆုံး လမ်းကြောင်းဖြစ်သည်။ သင်သည် သင်၏ ယုံကြည်မှုတွင် ဇွဲရှိပြီး ဆက်လက်၍ ခိုင်မာနေသင့်သည်။ သင်သည် သင့်မိဘများ၏ ပံ့ပိုးမှုကို မရဖို့ ဖြစ်နိုင်သလို ၎င်းတို့၏ ကောင်းချီးများကို သေချာပေါက် ရနိုင်ခြေမရှိပေ။ အဘယ်ကြောင့်ဆိုသော် သင်သည် ဘုရားသခင်ကို ယုံကြည်ပြီး ဖန်ဆင်းခံတစ်ယောက်၏ တာဝန်ကို ထမ်းဆောင်သောကြောင့် ဖြစ်သည်။ သို့သော် ဤသည်မှာ အရေးမပါပေ။ အရေးမကြီးပေ။ သင်သည် မည်သည့်အရာကိုမျှ မဆုံးရှုံးခဲ့ပေ။ အရေးအကြီးဆုံးအရာမှာ သင်သည် ဘုရားသခင်အား ယုံကြည်ခြင်းလမ်းကြောင်းနှင့် ဖန်ဆင်းခံတစ်ယောက်၏ တာဝန်အား ထမ်းဆောင်ခြင်းလမ်းကြောင်းကို လျှောက်ရန် ရွေးချယ်သောအခါ ဘုရားသခင်က သင့်အပေါ် စတင်၍ မျှော်မှန်းချက်များရှိပြီး မြင့်မားသော မျှော်လင့်ချက်များ ရှိခြင်းဖြစ်သည်။ လူတို့သည် ဤကမ္ဘာ၌ နေထိုင်စဉ်တွင် ၎င်းတို့၏ မိတ်ဆွေများ၊ ဆွေမျိုးများထံမှ လမ်းလွဲသွားလျှင် ၎င်းတို့သည် ကောင်းစွာ အသက်ရှင်နိုင်ဆဲ ဖြစ်သည်။ ၎င်းတို့မိဘများထံမှ လမ်းလွဲသွားလျှင်လည်း သာမန်အသက်ရှင်နိုင်သည်မှာ အမှန်ပင်ဖြစ်သည်။ ဘုရားသခင်၏ လမ်းပြမှုနှင့် ကောင်းချီးများထံမှ လမ်းလွဲသွားသောအခါမှသာ ၎င်းတို့သည် မှောင်မိုက်ထဲသို့ သက်ဆင်းကြသည်။ လူတို့အပေါ် ဘုရားသခင်၏ မျှော်မှန်းချက်များနှင့် သူ၏ လမ်းပြမှုနှင့် ယှဉ်ကြည့်လျှင် မိဘများ၏ မျှော်မှန်းချက်များသည် အရေးမပါဘဲ ထုတ်ပြောပြရန် မထိုက်တန်ခြင်းသာ ဖြစ်သည်။ သင့်မိဘများက သင့်အား မည်သို့သောသူမျိုးဖြစ်ရန် မျှော်မှန်းသည်ဖြစ်စေ၊ စိတ်ခံစားချက်ပိုင်းဆိုင်ရာ အဆင့်၌ သင့်အား မည်သည့်ဘဝမျိုးကို ရှင်သန်ဖို့ ၎င်းတို့ မျှော်မှန်းသည်ဖြစ်စေ ၎င်းတို့သည် သင့်အား လမ်းမှန်ကို၊ သို့မဟုတ် ကယ်တင်ခြင်းကို လမ်းကြောင်းကို လမ်းပြပေးနေခြင်း မဟုတ်ပေ။ ထို့ကြောင့် သင်သည် သင်၏အမြင်ကို ပြောင်းပြန်လှန်ပြီး သင့်စိတ်နှလုံးအတွင်းထဲမှလည်းကောင်း၊ စိတ်ခံစားချက်ပိုင်းဆိုင်ရာ အဆင့်တွင်လည်းကောင်း သင့်မိဘများ၏ မျှော်မှန်းချက်များကို လက်လွှတ်သင့်သည်။ သင်သည် ဖန်ဆင်းခံတစ်ယောက်၏ တာဝန်ကို ထမ်းဆောင်ရန် ရွေးချယ်ခဲ့သောကြောင့် ဤဝန်ထုပ်ဝန်ပိုးမျိုးကို ဆက်လက်၍ မထမ်းရွက်သင့်ပေ၊ သို့မဟုတ် သင့်မိဘများအပေါ် အပြစ်ရှိသည်ဟု လုံးဝ မခံစားသင့်ပေ။ သင်သည် မည်သူ့အပေါ်ကိုမျှ တာဝန်ပျက်ကွက်သည့် အရာတစ်ခုကိုမျှ မလုပ်ဆောင်ခဲ့ပေ။ သင်သည် ဘုရားနောက်သို့လိုက်ပြီး ဘုရား၏ ကယ်တင်ခြင်းကို လက်ခံရန် ရွေးချယ်ခဲ့သည်။ ဤသည်မှာ သင့်မိဘများအား တာဝန်ပျက်ကွက်ခြင်း မဟုတ်။ ဆန့်ကျင်ဘက်ပင် ဖြစ်သည်။ သင်က ဖန်ဆင်းခံတစ်ယောက်၏ တာဝန်ကို ထမ်းဆောင်ရန်နှင့် ဖန်ဆင်းရှင်၏ ကယ်တင်ခြင်းကို လက်ခံရန် ရွေးချယ်ခဲ့သည်ကို သင့်မိဘများက ဂုဏ်ယူကာ မော်ကြွားသင့်သည်။ ၎င်းတို့က ဤသို့ မလုပ်နိုင်လျှင် လူကောင်းများ မဟုတ်။ ၎င်းတို့သည် သင်၏ လေးစားမှုနှင့် မထိုက်တန်ပေ။ ၎င်းတို့သည် သင်၏ သားသမီးဝတ်နှင့် ပို၍ပင် မထိုက်တန်ပေ။ ပြီးလျှင် ၎င်းတို့သည် သင်၏ အရေးစိုက်မှုနှင့် ပို၍ပင် မထိုက်တန်သည်မှာ အမှန်ပင်ဖြစ်သည်။ ဤသို့မဟုတ်သလော။ (ဟုတ်ပါသည်။)

ဤကမ္ဘာတွင် မည်သည့်လူမျိုးက လေးစားမှုနှင့် အထိုက်တန်ဆုံး ဖြစ်သနည်း။ လမ်းမှန်ကို လျှောက်သောသူများ မဟုတ်သလော။ ဤတွင် “လမ်းမှန်” ဆိုသည်မှာ မည်သည့်အရာကို ရည်ညွှန်းသနည်း။ သမ္မာတရားကို လိုက်စားခြင်းနှင့် ဘုရားသခင်၏ ကယ်တင်ခြင်းအား လက်ခံခြင်းကို မဆိုလိုသလော။ လမ်းမှန်ကို လျှောက်သောသူတို့သည် ဘုရားသခင်နောက်လိုက်ပြီး ကျိုးနွံနာခံသောသူများ မဟုတ်လော။ (ဟုတ်ပါသည်။) သင်သည် ဤသို့သောသူမျိုးဖြစ်လျှင်၊ သို့မဟုတ် ဤသို့သောသူမျိုးဖြစ်ရန် ကြိုးပမ်းအားထုတ်လျှင်၊ သင့်မိဘများက သင့်ကို နားမလည်ဘဲ သင့်အား အစဉ်သဖြင့် ကျိန်ဆဲခြင်းပင် ပြုလျှင်၊ သင်က အားနည်းသောအခါ၊ စိတ်ဓာတ်ကျပြီး လမ်းပျောက်သောအခါတွင် ၎င်းတို့က သင့်အား ပံ့ပိုးရန်၊ နှစ်သိမ့်ရန်၊ သို့မဟုတ် အားပေးရန် ပျက်ကွက်ရုံသာမကဘဲ ၎င်းတို့အား သားသမီးဝတ်ကျေပွန်ဖို့၊ ပိုက်ဆံများစွာရှာပြီး ၎င်းတို့ကို ပြုစုစောင့်ရှောက်ဖို့၊ ၎င်းတို့အား တာဝန်မပျက်ကွက်ဖို့၊ ၎င်းတို့အား သင်နှင့်အတူ ကောင်းစားအောင် ထောက်ကူပေးဖို့၊ ပြီးလျှင် သင်နှင့်အတူ ကောင်းမွန်သောဘဝကို နေထိုင်ဖို့ သင့်အား ပြန်လာရန် ၎င်းတို့က မကြာခဏတောင်းဆိုလျှင် ဤသို့သောမိဘများကို ဘေးဖယ်မထားသင့်သလော။ (ဘေးဖယ်ထားသင့်ပါသည်။) ဤသို့သော မိဘများသည် သင်၏ လေးစားမှုဖြင့် ထိုက်တန်သလော။ ၎င်းတို့သည် သင်၏ သားသမီးဝတ်ဖြင့် ထိုက်တန်သလော။ ၎င်းတို့သည် ၎င်းတို့အပေါ် သင်၏ တာဝန်ကို ဖြည့်ဆည်းပေးခြင်းဖြင့် ထိုက်တန်သလော။ (မထိုက်တန်ပါ။) အဘယ်ကြောင့် မထိုက်တန်သနည်း။ ၎င်းတို့သည် အပြုသဘောဆောင်သော အရာများကို အလွန်အမင်း မနှစ်မြို့သောကြောင့် ဖြစ်သည်။ ဤသည်မှာ အမှန်တရား မဟုတ်သလော။ (ဟုတ်ပါသည်။) ဘုရားသခင်ကို ၎င်းတို့ မုန်းတီးသောကြောင့် ဖြစ်သည်။ ဤသည်မှာ အမှန်တရား တစ်ခုမဟုတ်သလော။ (ဟုတ်ပါသည်။) ယင်းမှာ လမ်းမှန်အား သင်လျှောက်ခြင်းကို ၎င်းတို့က အထင်သေးသောကြောင့် ဖြစ်သည်။ ဤသည်မှာ အမှန်တရားတစ်ခု မဟုတ်သလော။ (ဟုတ်ပါသည်။) ၎င်းတို့သည် တရားမျှတသော အကြောင်းတရားကို ပါဝင်လုပ်ဆောင်သောသူများကို အထင်သေးသည်။ သင်သည် ဘုရားနောက်လိုက်ပြီး သင်၏ တာဝန်ထမ်းဆောင်သောကြောင့် ၎င်းတို့က သင့်အား အရေးမစိုက်ဘဲ အထင်သေးသည်။ မည်သို့သော မိဘမျိုး ဖြစ်သနည်း။ ၎င်းတို့သည် စက်ဆုပ်ဖွယ်ကောင်းပြီး ယုတ်မာသော မိဘများ မဟုတ်သလော။ တစ်ကိုယ်ကောင်းဆန်သော မိဘများ မဟုတ်သလော။ ကောက်ကျစ်ဆိုးယုတ်သော မိဘများ မဟုတ်သလော။ (ဟုတ်ပါသည်။) သင်သည် ဘုရားသခင်အား သင်၏ ယုံကြည်မှုကြောင့် အလိုရှိသောစာရင်းထဲတွင် အထည့်ခံရပြီး အဆင်းနီသော နဂါးကြီး၏ လိုက်လံဖမ်းဆီးခြင်းကို ခံရပြီးဖြစ်သည်။ သင်သည် ပြေးလွှားနေရပြီး အိမ်သို့ မပြန်နိုင်ပေ။ ပြီးနောက် လူအချို့ဆိုလျှင် နိုင်ငံခြားသို့ပင် သွားရသည်။ သင်၏ ဆွေမျိုးများ၊ မိတ်ဆွေများ၊ အတန်းဖော်များအားလုံးက သင်သည် ဝရမ်းပြေးဖြစ်သွားပြီဟု ပြောကြသည်။ ပြီးလျှင် ဤပြင်ပ ကောလာဟလများနှင့် အတင်းအဖျင်းစကားများကြောင့် သင့်မိဘများက သင်သည် ၎င်းတို့ကို မျှတမှုမရှိစွာဖြင့် ဒုက္ခရောက်စေသည်၊ ၎င်းတို့ကို အရှက်ရစေသည်ဟု ထင်မြင်ကြသည်။ ၎င်းတို့သည် သင့်အား နားလည်ခြင်း၊ ပံ့ပိုးခြင်း၊ သို့မဟုတ် မျှဝေခံစားကြည့်ခြင်းမရှိရုံမကဘဲ၊ ထိုကောလာဟလများကို ဖြန့်နေသည့်လူတို့ကို၊ သင့်အား အထင်အမြင်သေးပြီး ခွဲခြားဆက်ဆံသူတို့ကို အပြစ်မတင်ရုံသာမကဘဲ သင့်မိဘများက သင့်ကိုလည်း မုန်းတီးသည်။ ၎င်းတို့သည် သင်နှင့်ပတ်သက်ပြီး ဘုရားသခင်ကို မယုံကြည်သောသူများနှင့် အာဏာပိုင်များကဲ့သို့ပင် တစ်ထပ်တည်းသော အရာများကို ပြောဆိုသည်။ ဤမိဘများကို သင်မည်သို့ ထင်မြင်သနည်း။ ၎င်းတို့သည် ကောင်းသလော။ (မကောင်းပါ။) ဤသို့ဆိုလျှင် သင်တို့သည် ၎င်းတို့အပေါ် အကြွေးတင်သည်ဟု ခံစားရဆဲဖြစ်သလော။ (မခံစားရပါ။) သင်က သင့်မိသားစုအား ရံဖန်ရံခါ ဖုန်းခေါ်လျှင် ဝရမ်းပြေးတစ်ယောက်ထံမှ ဖုန်းခေါ်ဆိုခြင်းခံရသကဲ့သို့ ၎င်းတို့က ထင်မြင်လိမ့်မည်။ ဤသည်မှာ အလွန်ပင် ရှက်စရာဖြစ်သည်ဟုလည်းကောင်း၊ သင်သည် လိုက်ဖမ်းခြင်းခံရသော ကြွက်တစ်ကောင်ကဲ့သို့ အိမ်သို့ပင် ပြန်မလာရဲဟုလည်းကောင်း ၎င်းတို့က ခံစားရလိမ့်မည်။ သင့်အား သားသမီးတစ်ယောက်အဖြစ် တော်စပ်ရသည်မှာ ရှက်ဖွယ်ဖြစ်သည်ဟု ၎င်းတို့ ခံစားရမည်။ ဤသို့သော မိဘများသည် လေးစားခြင်းဖြင့် ထိုက်တန်သလော။ (မထိုက်တန်ပါ။) ၎င်းတို့သည် လေးစားဖို့ရန် မထိုက်တန်ပေ။ ဤသို့ဆိုလျှင် သင့်အပေါ် ၎င်းတို့မျှော်မှန်းချက်များ၏ သဘောသဘာဝမှာ အဘယ်နည်း။ ၎င်းတို့သည် သင်တို့၏ စိတ်ထဲတွင် ထားရှိရန် ထိုက်တန်သလော။ (မထိုက်တန်ပါ။) သင့်အပေါ် ၎င်းတို့မျှော်မှန်းချက်များ၏ အဓိကပန်းတိုင်မှာ အဘယ်နည်း။ ၎င်းတို့က သင့်အား အမှန်တကယ်ပင် လမ်းမှန်ကို လျှောက်ပြီး အဆုံး၌ ကယ်တင်ခြင်းကို ရစေလိုသလော။ ၎င်းတို့က သင့်အား လူ့အဖွဲ့အစည်း၏ ခေတ်ရေစီးကြောင်းများနောက်ကို လိုက်ပြီး ကမ္ဘာလောကတွင် အောင်မြင်ကြီးပွားစေဖို့၊ ၎င်းတို့ကို ဂုဏ်ဆောင်ပေးဖို့၊ ကမ္ဘာလောကကို ဂုဏ်သိက္ခာဖြင့် ရင်ဆိုင်နိုင်အောင် ၎င်းတို့ကို ထောက်ကူပေးဖို့၊ ၎င်းတို့၏ ဂုဏ်ဆောင်မှုနှင့် ဝမ်းမြောက်မှုဖြစ်လာဖို့ မျှော်လင့်သည်။ အခြား မည်သည့်အရာ ရှိသေးသနည်း။ ၎င်းတို့သည် သင်နှင့်အတူ ကောင်းစားနိုင်ဖို့ကို လိုလားသည်။ ကောင်းစွာ စားသောက်နိုင်ဖို့ကို လိုလားသည်။ နာမည်ကြီးတံဆိပ်ကောင်းများကို ဝတ်ဆင်နိုင်ပြီး ရွှေ၊ ငွေများဖြင့် သီးနေနိုင်ဖို့ကို လိုလားသည်။ ၎င်းတို့သည် ခမ်းနားထည်ဝါသော အပျော်စီး သင်္ဘောများဖြင့် သွားလိုပြီး ကမ္ဘာပေါ်ရှိ နိုင်ငံတိုင်းသို့ ခရီးသွားလိုသည်။ သင်သည် ကမ္ဘာတွင် အောင်မြင်ကြီးပွားလျှင်၊ ဤကမ္ဘာတွင် ကျော်ကြားမှုနှင့် ငွေရှိလျှင်၊ ၎င်းတို့အား သင်နှင့်အတူ ကောင်းစားစေဖို့ ထောက်ကူပေးလျှင် ၎င်းတို့သည် ၎င်းတို့သွားသမျှ နေရာတိုင်းတွင် သင်၏ အမည်ကို ထုတ်ပြောပြီး “ကျွန်ုပ်၏သား၊ ကျွန်ုပ်၏သမီးက မည်သူမည်ဝါ ဖြစ်သည်” ဟု ပြောလိမ့်မည်။ ယခုတွင် ၎င်းတို့သည် သင်၏ အမည်ကို ထုတ်ပြောသလော။ (မပြောပါ။) သင်သည် လမ်းမှန်ကို လျှောက်နေခြင်း ဖြစ်သော်လည်း သင့်အမည်ကို ထုတ်မပြောပေ။ ၎င်းတို့က သင်သည် ပိုက်ဆံတစ်ပြားမျှမရှိဘဲ ခိုကိုးရာမဲ့သူဖြစ်သည်၊ ပြဿနာကောင် ဖြစ်သည်ဟုလည်းကောင်း၊ သင့်အကြောင်းပြောခြင်းသည် မိမိတို့ကိုယ်ကို အရှက်ရစေခြင်းနှင့် ညီမျှသည်ဟုလည်းကောင်း ထင်ကြသည်။ ထို့ကြောင့် ၎င်းတို့က သင့်အကြောင်းမပြောပေ။ ထို့ကြောင့် သင့်မိဘများ၏ မျှော်မှန်းချက်များ၏ ရည်ရွယ်ချက်မှာ အဘယ်နည်း။ သင်နှင့်အတူ ကောင်းစားရန် ဖြစ်သည်။ သင်၏ ကောင်းကျိုးအတွက်သက်သက် မဟုတ်ပေ။ ၎င်းတို့က သင့်ကြောင့် ကောင်းစားနိုင်မှသာ ပျော်ရွှင်လိမ့်မည်။ ယခုတွင် သင်သည် ဖန်ဆင်းခြင်းသခင်ရှေ့သို့ ပြန်လာခဲ့ပြီး ဘုရားသခင်၊ သူ၏ ကယ်တင်ခြင်းနှင့် သူ၏နှုတ်ကပတ်တော်များကို လက်ခံခဲ့ပြီး ဖြစ်သည်။ ယခုတွင် သင်သည် ဖန်ဆင်းခံတစ်ယောက်၏ တာဝန်ကို ခံယူခဲ့ပြီး ဘဝတွင် လမ်းမှန်ပေါ်၌ စတင်လျှောက်လှမ်းပြီ ဖြစ်သည်။ ၎င်းတို့သည် သင့်ထံမှ အမြတ်ရခြင်း၊ သို့မဟုတ် အကျိုးအမြတ် ဖြစ်ထွန်းခြင်းမရှိပေ။ ပြီးလျှင် ၎င်းတို့သည် သင့်အား ပျိုးထောင်ပေးခြင်းအားဖြင့် အခွင့်အရေးများ ဆုံးရှုံးခဲ့ရသည်ဟု ခံစားရသည်။ ဤသည်မှာ ၎င်းတို့က စီးပွားရေးလုပ်ပြီး ဆုံးရှုံးမှုတစ်ခု ဖြစ်သွားသကဲ့သို့ ဖြစ်သည်။ အကျိုးဆက်အနေဖြင့် ၎င်းတို့သည် နောင်တများဖြင့် ပြည့်ကြသည်။ အချို့မိဘများက “မင်းကို ပျိုးထောင်ရသည်မှာ ခွေးတစ်‌ကောင်ကို ပျိုးထောင်ရသည်ထက်ပင် ပို၍ ဆိုးလေသည်။ ခွေးကို ပျိုးထောင်လျှင် ခွေးက သခင်ကို မြင်ပါက အလွန်ခင်မင်ပြီး အမြီးနန့်ရမည်ကို သိသည်။ မင်းကို ပျိုးထောင်သဖြင့် မည်သည့်အရာကို မျှော်လင့်၍ရသနည်း။ မင်းက တစ်နေကုန် ဘုရားကို ယုံကြည်ပြီး မင်းတာဝန်ကို ထမ်းဆောင်နေသည်။ စီးပွားရေးမလုပ်သလို အလုပ်ကိုလည်း မသွားပါ။ လုံခြုံစိတ်ချရသည့် အသက်မွေးဝမ်းကျောင်းကိုပင် မင်း မလိုချင်ပါ။ ပြီးလျှင် နောက်ဆုံး၌ ငါတို့ အိမ်နီးချင်းများအားလုံးက ငါတို့ကို စတင်လှောင်ရီလာကြပြီဖြစ်သည်။ မင်းထံမှ ငါတို့ မည်သည့်အရာများ ရခဲ့သနည်း။ မင်းထံမှ တစ်ခုမျှ ငါမရသေးပါ။ သို့မဟုတ် လုံးဝ မကောင်းစားသေးပါ” ဟု မကြာခဏ ပြောသည်။ သင်သည် လောကီကမ္ဘာ၏ ဆိုးယုတ်သော ရေပန်းစားမှုများနောက်သို့လိုက်ပြီး ထိုနေရာ၌ အောင်မြင်ရန် ကြိုးပမ်းလျှင် သင်သည် ဒုက္ခခံရလျှင်၊ နာမကျန်းဖြစ်လျှင်၊ သို့မဟုတ် ဝမ်းနည်းလျှင် သင့်မိဘများက ပံ့ပိုးခြင်း၊ အားပေးခြင်း၊ နှစ်သိမ့်ခြင်းတို့ ပြုလုပ်ဖို့ များလိမ့်မည်။ သို့တိုင်အောင် သင်သည် ဘုရားသခင်ကို ယုံကြည်ပြီး ကယ်တင်ခြင်းခံရရန် အခွင့်အလမ်း ရှိသည်ဆိုသည့်အချက်ကို ၎င်းတို့ မကျေနပ်ပေ၊ သို့မဟုတ် ဝမ်းမမြောက်ပေ။ ဤအရာနှင့် ပြောင်းပြန်ပင်ဖြစ်သည်။ သင့်အား မုန်းတီးပြီး ကျိန်ဆဲသည်။ ၎င်းတို့၏ အနှစ်သာရကို အခြေခံလျှင် ဤမိဘများသည် သင်၏ ရန်သူများဖြစ်ပြီး ကမ္ဘာရန်များဖြစ်သည်။ ၎င်းတို့သည် သင်ကဲ့သို့သော လူစားမျိုးမဟုတ်။ ပြီးလျှင် သင်နှင့်တူညီသောလမ်းကြောင်းကို လျှောက်နေခြင်း မဟုတ်ပေ။ သင်တို့သည် အပေါ်ယံတွင် မိသားစုဖြစ်သည့် ပုံစံရှိသော်လည်း သင်၏ အနှစ်သာရ၊ လိုက်စားမှု၊ နှစ်သက်မှု၊ သင်လိုက်လျှောက်သည့်လမ်းကြောင်း၊ အပြုသဘောဆောင်သောအရာများ၊ ဘုရားသခင်နှင့် သမ္မာတရားကို သင်ချဉ်းကပ်သည့် သဘောထားမျိုးမျိုးတို့ကို အခြေခံကြည့်လျှင် ၎င်းတို့သည် သင်နှင့်တူညီသော လူစားမျိုးမဟုတ်ပေ။ ထို့ကြောင့် “ကျွန်ုပ်တွင် ကယ်တင်ခြင်းရဖို့ မျှော်လင့်ချက်ရှိသည်။ ဘဝတွင် မှန်ကန်သော လမ်းကြောင်းပေါ် တက်ရောက် လျှောက်လှမ်းနေပြီဖြစ်သည်” ဟု သင် မည်မျှပြောသည်ဖြစ်စေ ၎င်းတို့သည် စိတ်လှုပ်ရှားမည်မဟုတ်။ ပြီးလျှင် သင့်အတွက် ပျော်ရွှင်မည်မဟုတ်၊ သို့မဟုတ် ဝမ်းမြောက်မည်မဟုတ်ပေ။ ထိုအစား ရှက်ရွံ့လိမ့်မည်။ စိတ်ခံစားချက်ပိုင်းဆိုင်ရာ အဆင့်တွင် ဤမိဘများသည် သင့်မိသားစုဖြစ်သည်။ သို့သော် သင်၏ သဘာဝအနှစ်သာရကို အခြေခံလျှင် ၎င်းတို့သည် သင့်မိသားစုမဟုတ်ပေ။ သင်၏ ရန်သူများဖြစ်သည်။ တွေးကြည့်လော့။ သားသမီးများက အိမ်သို့ ပြန်သောအခါ လက်ဆောင်နှင့် ပိုက်ဆံများ ယူလာလျှင်၊ ကောင်းစွာစားသောက်ပြီး ကောင်းသောနေရာများ၌ နေထိုင်ဖို့ ၎င်းတို့မိဘများအား ထောက်ကူပေးလျှင် ၎င်းတို့မိဘများသည် အလွန်အမင်း ပျော်ရွှင်လိမ့်မည်။ ၎င်းတို့သည် အလွန်ပျော်ရွှင်လှသည်မှာ မည်သည့်အရာကို ပြောရမည်ကို သိမည်မဟုတ်သည့်အထိပင် ဖြစ်၏။ ၎င်းတို့၏ စိတ်နှလုံးထဲတွင် “ငါ့သားသည် အလွန်တော်သည်။ ငါ့သမီးသည် အလွန်တော်သည်။ ၎င်းတို့ကို ငါပျိုးထောင်ပြီး မေတ္တာထားခဲ့သည်မှာ အလဟဿ မဖြစ်။ သူတို့က အသိတရားရှိသည်။ ငါတို့အပေါ် သားသမီးဝတ်ကျေပွန်ရကောင်းမှန်း သိသည်။ ပြီးလျှင် သူတို့၏ စိတ်နှလုံးထဲတွင် ငါတို့အတွက် နေရာရှိသည်။ ၎င်းတို့သည် လိမ္မာသော သားသမီးများဖြစ်သည်” ဟု ပြောနေလိမ့်မည်။ သင်သည် ဘုရားသခင်အား ယုံကြည်ပြီး သင်၏ တာဝန်ထမ်းဆောင်နေသောကြောင့် မည်သည့်အရာမျှ မဝယ်ဘဲ အိမ်သို့ လက်ဗလာဖြင့် ပြန်လာသည် ဆိုပါစို့။ သင်က သင့်မိဘများနှင့် သမ္မာတရားကို မိတ်သဟာယဖွဲ့သည်၊ ဘုရားနှုတ်ကပတ်တော်အကြောင်း ပြောပြီး သင်က သမ္မာတရားအား လိုက်စားခြင်းလမ်းကြောင်းပေါ်တွင် စတင်လျှောက်လှမ်းပြီ ဖြစ်သည်ဟု ပြောသည် ဆိုပါစို့။ သင့်မိဘများက “မင်းက မည်သည့်အရာများကို လာပြောနေသနည်း။ မင်းကို ငါ နားမလည်နိုင်ပါ။ ဤနှစ်များတစ်လျှောက်လုံးတွင် ငါမင်းကို ပျိုးထောင်ခဲ့သည်။ ပြီးလျှင် မင်းက ငါ့မျှော်မှန်းချက်များကို တစ်ခုမျှ မဖြည့်ဆည်းပေးခဲ့ပါ။ နောက်ဆုံး၌ ငါတို့ထံကို မင်းပြန်လာလည်သည်။ အနည်းဆုံးအနေဖြင့် ငါတို့အတွက် ခြေအိတ်တစ်စုံဖြစ်စေ၊ အသီးအနှံအချို့ဖြစ်စေ ယူလာပေးသင့်သည်။ မင်းက မည်သည့်အရာကိုမျှ ယူမလာဘဲ လက်ဗလာဖြင့်သာ ပြန်လာလေသည်” ဟု ရုတ်ခြည်း ထင်မြင်လိမ့်မည်။ သင့်မိဘများက “ဤအရာများကို မင်းပြောသည်ကို ကြားရသည်မှာ မင်းများစွာ ပြောင်းလဲသွားပြီဖြစ်သည်ကို ငါမြင်ရသည်။ ယခင်က မင်းသည် ငယ်ရွယ်ပြီး မာနထောင်လွှားသော်လည်း ယခုအခါတွင် မင်းသည် အမှန်တကယ် ပြောင်းလဲသွားပြီဖြစ်သည်။ မင်းပြောနေသမျှ အရာအားလုံးသည် သင့်တင့်လျောက်ပတ်သော ကိစ္စများဖြစ်သည်ကို ငါမြင်ရသည်။ မင်းတိုးတက်လာပြီဖြစ်သည်။ မင်း၌ အလားအလာရှိသလို မင်းအတွက် မျှော်လင့်ချက်လည်း ရှိ၏။ မှန်သောလမ်းကြောင်းကို မင်းလျှောက်နိုင်ပြီး ဘုရားသခင်နောက်သို့ လိုက်လျှောက်ကာ ကယ်တင်ခြင်း ရရှိနိုင်သည်။ မင်းက လူကောင်းလေးတစ်ဦးဖြစ်သည်။ အပြင်လောကတွင် မင်းဒုက္ခခံစားနေခဲ့ရသည်။ မင်းအတွက် စားစရာကောင်းကောင်းတစ်ခုကို ငါချက်ပြုတ်ပေးသင့်သည်။ ငါတို့တွင် ကြက်သုံးလေးကောင် မွေးထားသည်။ ပြီးလျှင် ပုံမှန်အားဖြင့် ယင်းတို့ကို ငါတို့ သတ်ရမည့်အစား ယင်းတို့၏ ဥများကို စားဖို့သာ ငါတို့ စောင့်ဆိုင်းလိုကြသည်။ သို့သော်လည်း ယခု မင်းအိမ်ပြန်ရောက်လာသဖြင့် ကြက်တစ်ကောင် ငါသတ်လိုက်ပြီး မင်းအတွက် ကြက်စွပ်ပြုတ် အနည်းငယ် ရအောင် နှပ်လိုက်မည်။ ဤလမ်းကြောင်းကို ရွေးသည်မှာ မင်းမှန်သည်။ ကယ်တင်ခြင်းကို မင်းရရှိနိုင်လိမ့်မည်။ မင်းအတွက် ငါ အလွန်ပင် ပျော်ရွှင်ရ၏။ လွန်ခဲ့သည့် ဤနှစ်အနည်းငယ်တွင် မင်းကို လွမ်းခဲ့ရသည်။ ငါတို့ အဆက်အသွယ် မရှိခဲ့သော်ငြားလည်း ယခုအခါတွင် မင်းက ငါတို့ထံ ပြန်လာလည်ခဲ့ပြီဖြစ်သဖြင့် ငါစိတ်အေးရသည်။ မင်းကြီးပြင်းလာပြီဖြစ်သည်။ ယခင်ကထက် မင်း ပို၍ ရင့်ကျက်ပြီး အသိတရားရှိလာပြီဖြစ်သည်။ မင်းပြောသမျှနှင့် လုပ်သမျှ အရာများလုံးသည် သင့်တင့်လျောက်ပတ်သော အရာများသာ ဖြစ်လေသည်” ဟု ပြောမည်မဟုတ်ပေ။ ၎င်းတို့၏ သားသမီးက လမ်းမှန်ကို လျှောက်ခြင်း၊ မှန်ကန်သော အတွေးများနှင့် အမြင်များ ပိုင်ဆိုင်ခြင်းတို့ကို မြင်ခြင်းမှတစ်ဆင့် မိဘများသည်လည်း အကျိုးအမြတ်ရနိုင်ပြီး ၎င်းတို့၏ အသိအမြင်ကို တိုးချဲ့နိုင်သည်။ ၎င်းတို့၏ သားသမီးက တာဝန်ထမ်းဆောင်ပြီး သမ္မာတရားကို လိုက်စားနိုင်သောကြောင့် ဤမိဘများသည် ၎င်းတို့ကို ပံ့ပိုးပေးသင့်သည်။ အနာဂတ်တွင် ၎င်းတို့၏ကလေးက ကယ်တင်ခြင်းရပြီး နိုင်ငံတော်သို့ ဝင်ရောက်လျှင်၊ ၎င်းတို့၏ ဆိုးယုတ်သော၊ ဖောက်ပြန်ပျက်စီးသော စိတ်သဘောထားများအားဖြင့် ထိခိုက်ခြင်းမခံရတော့လျှင် ယင်းသည် အလွန်ကောင်းသောအရာ ဖြစ်လိမ့်မည်။ ဤမိဘများက အသက်ကြီးသော်လည်း၊ သမ္မာတရားကို နားလည်သဘောပေါက်ရန် နှေးကွေးသော်လည်း၊ ဤအမှုအရာများကို အသေအချာ နားမလည်သော်လည်း ၎င်းတို့က “ငါ၏ ကလေးသည် လမ်းမှန်ကို လျှောက်နိုင်သည်။ ယင်းမှာ အလွန်ကောင်းပေသည်။ သူသည် လူကောင်းလေးတစ်ဦး ဖြစ်သည်။ မည်သည့်ရာထူးကြီးနေရာမျှ၊ ပြီးလျှင် မည်သည့်ကြွယ်ဝမှုပမာဏကမျှ ဤမျှ ကောင်းမွန်ခြင်း၊ သို့မဟုတ် တန်ဖိုးရှိခြင်း မရှိပါ” ဟု ခံစားရသည်။ ငါ့ကို ပြောလော့။ ဤမိဘများသည် မိဘကောင်းများ ဟုတ်သလော။ (ဟုတ်ပါသည်။) လေးစားမှုနှင့် ထိုက်တန်သလော။ (ထိုက်တန်ပါသည်။) ၎င်းတို့သည် သင်၏ လေးစားမှုနှင့် ထိုက်တန်သည်။ ဤသို့ဆိုလျှင် သင်သည် ၎င်းတို့အား လေးစားမှုကို မည်သို့ ပြသင့်သနည်း။ သင်၏ စိတ်နှလုံးတွင် ၎င်းတို့အတွက် ဆုတောင်းသင့်သည်။ ၎င်းတို့က ဘုရားသခင်အား ယုံကြည်လျှင် သင်သည် ၎င်းတို့အား လမ်းပြပြီး စောင့်ရှောက်ရန်အတွက် ဘုရားသခင်ထံ ဆုတောင်းသင့်သည်။ ဤသို့အားဖြင့် ၎င်းတို့သည် စမ်းသပ်မှုများနှင့် စုံစမ်းသွေးဆောင်မှုအချိန်ကာလအတွင်းတွင်း ၎င်းတို့၏ သက်သေခံချက်၌ ခိုင်မာစွာ ရပ်တည်နိုင်သည်။ ၎င်းတို့က ဘုရားသခင်ကို မယုံကြည်လျှင် သင်သည် ၎င်းတို့၏ ဆုံးဖြတ်ချက်ကို လေးစားသင့်ဆဲဖြစ်သည်။ ပြီးလျှင် ၎င်းတို့၏ ဘဝက တည်ငြိမ်ဖို့၊ မကောင်းသည့် မည်သည့်အရာကိုမျှ မလုပ်ဆောင်ဖို့နှင့် မကောင်းမှုများစွာ မကျူးလွန်ဖို့၊ ပြီးလျှင် အကောင်းဆုံး အနေအထားမှာ ၎င်းတို့ သေဆုံးပြီးနောက်တွင် ပြစ်ဒဏ်များစွာ မခံရဖို့ သင် မျှော်လင့်သင့်သည်။ ထို့အပြင် သင်သည် ၎င်းတို့နှင့်အတူ အချို့သော အပြုသဘောဆောင်သည့်အရာများ၊ အတွေးများနှင့် အမြင်များကို မိတ်သဟာယဖွဲ့ရန် အစွမ်းကုန် လုပ်ဆောင်သင့်သည်။ ဤသည်မှာ လေးစားမှုဟု ခေါ်သည်။ အကောင်းဆုံးသော သားသမီးဝတ်ကျေပွန်ခြင်းနှင့် သင့်တာဝန်များကို အကောင်းဆုံး ဖြည့်ဆည်းခြင်းဟုလည်း ခေါ်ဆိုနိုင်သည်။ ဤအရာကို သင်စွမ်းဆောင်ရရှိနိုင်သလော။ (ရရှိနိုင်ပါသည်။) ဝိညာဉ်ပိုင်းနှင့် စိတ်ပိုင်းဆိုင်ရာအဆင့်တွင် ၎င်းတို့အား အားပေးပြီး ပံ့ပိုးလော့။ ရုပ်ပိုင်းဆိုင်ရာ အဆင့်တွင် သင်က နေအိမ်၌ ၎င်းတို့နှင့် အဖော်ပြုနေစဉ်တွင် အလုပ်တစ်ခုခု ပြီးစေရန် ၎င်းတို့ကို အစွမ်းကုန် ကူညီလော့။ ပြီးလျှင် သင်နားလည်သော၊ သင့်မိဘများက နားလည်သဘောပေါက်နိုင်သော အရာအချို့ကို မိတ်သဟာယဖွဲ့လော့။ ၎င်းတို့အား အေးဆေးစွာ လုပ်ဆောင်စေရန်၊ အလွန်အမင်း ပင်ပန်းအောင် မလုပ်မိစေရန်၊ ငွေရေးကြေးရေးနှင့် အခြားသောအမှုကိစ္စမျိုးစုံကို အလွန်အမင်း ပုံကြီးချဲ့မပြောဆိုရန်၊ အမှုအရာများကို ဖြစ်သမျှအကြောင်း အကောင်းပဲဟူ၍ ဤအတိုင်းသာ ဖြစ်ခွင့်ပြုရန် ကူညီလော့။ ဤသည်မှာ လေးစားမှုဟု ခေါ်သည်။ သင့်မိဘများအား ကောင်းသော၊ သင့်တင့်လျောက်ပတ်သော လူများအဖြစ် ဆက်ဆံလော့။ ၎င်းတို့အပေါ် သင်၏တာဝန်အနည်းငယ်ကို ဖြည့်ဆည်းလော့။ သားသမီးဝတ်အနည်းငယ် ကျေပွန်လော့။ ပြီးလျှင် ၎င်းတို့အပေါ် သင်၏ ဝတ္တရားအချို့ကို ထမ်းဆောင်လော့။ ဤသည်မှာ လေးစားမှုဟု ခေါ်သည်။ ဘုရားသခင်အပေါ် သင်၏ ယုံကြည်မှုကို နားလည်ပြီး ပံ့ပိုးသော မိဘများသာ လေးစားမှုနှင့် ထိုက်တန်သည်။ ၎င်းတို့မှ လွဲ၍ အခြားသောမိဘများက လေးစားမှုနှင့် မထိုက်တန်ပေ။ ၎င်းတို့သည် သင့်အား ပိုက်ဆံရှာခိုင်းခြင်းအပြင် ကမ္ဘာလောကတွင် အောင်မြင်ကြီးပွားစေလိုသည်။ နာမည်ရစေလိုသည်။ ဤအရာ၊ သို့မဟုတ် ထိုအရာကို လုပ်ဆောင်စေလိုသည်။ ဤမိဘများသည် ၎င်းတို့၏ သင့်လျော်သော အရေးကိစ္စများကို အာရုံမစိုက်သော မိဘများဖြစ်ပြီး လေးစားမှုနှင့် မထိုက်တန်ပေ။

ယခုတွင် သင်တို့အားလုံးသည် မိဘ၏ မျှော်မှန်းချက်များအား လက်လွှတ်ခြင်းကို နားလည်ပြီး သင့်မိဘများ၏ မျှော်မှန်းချက်များကို လက်လွှတ်နိုင်သည်။ အခြားမည်သည့်အရာများကို သင်တို့ လက်မလွှတ်နိုင်သနည်း။ သင့်မိဘများ၏ ဘဝ၊ သို့မဟုတ် သင့်မိဘများကိုယ်တိုင်နှင့်ပတ်သက်လျှင် မည်သည့်အရာကို သင်ဂရုမစိုက်ဆုံး ဖြစ်သနည်း။ ဆိုလိုသည်မှာ စိတ်ခံစားချက်ဆိုင်ရာ အဆင့်တွင် မည်သည့်အရာများက သင့်အတွက် ခွဲခွာဖို့၊ သို့မဟုတ် လက်လွှတ်ဖို့ အခက်ခဲဆုံး ဖြစ်သနည်း။ “သင့်မိဘများသည် သင်၏ ကြွေးရှင်များမဟုတ်၊ သင့်မိဘများသည် သင့်ဘဝ၊ သို့မဟုတ် သင့်ကံကြမ္မာ၏ အရှင်သခင်များ မဟုတ်” ဟူသည့် ဤအကြောင်းအရာကို အခြေခံအားဖြင့် ငါတို့ မိတ်သဟာယဖွဲ့၍ ပြီးဆုံးခဲ့ပြီ မဟုတ်လော။ ယင်းကို နားလည်သလော။ (နားလည်ပါသည်။) သင့်မိဘများက သင်၏ ကြွေးရှင်များမဟုတ်။ ဆိုလိုသည်မှာ ၎င်းတို့က အချိန်များစွာ အကုန်ခံပြီး သင့်အား ပျိုးထောင်ရုံသက်သက်ဖြင့် သင်သည် ၎င်းတို့အား မည်သို့ ပြန်လည်ပေးဆပ်ရမည်ကို အစဉ် တွေးတောမနေသင့်ပေ။ သင်သည် ၎င်းတို့အား ကျေးဇူးမဆပ်နိုင်ပါက ၎င်းတို့အား ကျေးဇူးဆပ်ရန် အခွင့်အရေး သို့မဟုတ် အခြေအနေများ သင့်တွင် မရှိပါက သင်သည် အစဉ်သဖြင့် ဝမ်းနည်းပြီး အပြစ်ရှိသလို ခံစားရလိမ့်မည်ဖြစ်ပြီး တစ်စုံတစ်ဦးကို ၎င်းတို့၏ မိဘများနှင့်အတူရှိနေကာ ၎င်းတို့ကို ပြုစုစောင့်ရှောက်ပြီး ၎င်းတို့အပေါ် သားသမီးဝတ္တရားကျေပွန်အောင် ပြုနေသည်ကို မြင်သည့်အခါတိုင်း သင် ဝမ်းနည်းသည်ဟု ခံစားရမည့်အထိပင် ဖြစ်သည်။ ဘုရားသခင်က သင်၏မိဘများ သင့်ကို ပြုစုပျိုးထောင်ပေးရန် အမိန့်ဖြင့် ပြဋ္ဌာန်းတော်မူခဲ့သော်လည်း၊ သင်၏ဘဝကို ၎င်းတို့အား ကျေးဇူးဆပ်ခြင်းဖြင့် ကုန်ဆုံးစေရန်အတွက်မူ မဟုတ်ပေ။ ဤဘဝတွင် သင် ဖြည့်ဆည်းရမည့် တာဝန်များနှင့် ဝတ္တရားများ၊ သင် လျှောက်လှမ်းရမည့် လမ်းကြောင်းတစ်ခု သင့်တွင် ရှိသည်၊ သင်သည် ကိုယ့်ဘဝနှင့်ကိုယ် ရှိသည်။ သင်၏ ဘဝတွင် သင်၏မိဘများအပေါ် သားသမီးဝတ္တရားကျေပွန်အောင် ပြုခြင်းနှင့် ၎င်းတို့၏ ကျေးဇူးတရားကို ပြန်လည်ပေးဆပ်ခြင်းထဲသို့ သင်၏ စွမ်းအင်အားလုံးကို မထည့်သွင်းသင့်ပေ။ သင်၏ မိဘများအပေါ် သားသမီးဝတ္တရား ကျေပွန်အောင် ပြုခြင်းသည် သင်၏ဘဝတွင် သင့်နှင့်အတူ ပါရှိသည့်အရာတစ်ခုမျှသာ ဖြစ်သည်။ ယင်းမှာ ချစ်ခင်တွယ်တာသော လူ့ဆက်ဆံရေးများတွင် ရှောင်လွှဲ၍မရသော အရာတစ်ခု ဖြစ်သည်။ သို့သော် သင်နှင့် သင်၏ မိဘများသည် မည်သို့သော ဆက်နွှယ်မှုမျိုးရှိရန် ကံကြမ္မာအရ သတ်မှတ်ထားသည်နှင့်ပတ်သက်၍၊ သင်တို့ အတူတကွ မည်မျှကြာအောင် နေထိုင်နိုင်မည်ဟူသည်နှင့်ပတ်သက်၍မူ ဤသည်မှာ ဘုရားသခင်၏ စီစဉ်ညွှန်ကြားခြင်းများနှင့် အစီအစဉ်များအပေါ်တွင် မူတည်သည်။ ဘုရားသခင်က သင်နှင့် သင်၏ မိဘများသည် မတူညီသော နေရာများတွင် ရှိနေကြမည်ဖြစ်ကြောင်း၊ သင်သည် ၎င်းတို့နှင့် အလွန်အလှမ်းဝေးနေပြီး အတူတကွ နေထိုင်နိုင်မည် မဟုတ်ကြောင်း စီစဉ်ညွှန်ကြားပြီး စီစဉ်ထားပါက ဤတာဝန်ကို ဖြည့်ဆည်းခြင်းသည် သင့်အတွက် တမ်းတခြင်းတစ်မျိုးမျှသာ ဖြစ်သည်။ ဘုရားသခင်က သင်၏ နေထိုင်ရာသည် သင်၏ မိဘများနှင့် အလွန်နီးကပ်ရန်နှင့် သင်သည် ၎င်းတို့၏ ဘေးတွင် နေနိုင်မည်ဖြစ်ကြောင်း စီစဉ်ထားပါက သင်၏ မိဘများအတွက် တာဝန်အချို့ကို ဖြည့်ဆည်းခြင်းနှင့် ၎င်းတို့အား သားသမီးဝတ္တရား အနည်းငယ်ပြခြင်းတို့သည် သင် လုပ်ဆောင်သင့်သည့်အရာများ ဖြစ်သည်၊ ဤအရာနှင့်ပတ်သက်၍ ဝေဖန်ပြစ်တင်စရာ တစ်ခုမျှ မရှိပေ။ သို့သော် သင်သည် သင့်မိဘများနှင့် မတူညီသည့်နေရာ၌ ရှိနေလျှင်၊ သင်သည် ၎င်းတို့အပေါ် သားသမီးဝတ်ကျေပွန်ရန် အခွင့်အလမ်း၊ သို့မဟုတ် သင့်တော်သော အခြေအနေမရှိလျှင် ဤအရာကို ရှက်စရာကောင်းသောအရာအဖြစ် မှတ်ယူရန် မလိုအပ်ပေ။ သင်သည် သင်၏ မိဘများအပေါ် သားသမီးဝတ် မကျေပွန်နိုင်သောကြောင့် ၎င်းတို့ကို ရင်ဆိုင်ရန် မရှက်ရွံ့သင့်ပေ။ သင့်အခြေအနေများက ခွင့်မပြုခြင်းသာ ဖြစ်သည်။ သင်သည် သားသမီးတစ်ယောက်အနေဖြင့် သင့်မိဘများက သင်၏ ကြွေးရှင်များမဟုတ်သည်ကို နားလည်သင့်သည်။ သင်သည် သင်၏ မိဘများ၏ ကျေးဇူးတရားကို ပြန်လည်ပေးဆပ်ရန်သာ အလေးထားပါက ဤသည်မှာ သင် လုပ်ဆောင်သင့်သည့် တာဝန်များစွာကို အတားအဆီးဖြစ်စေလိမ့်မည်။ သင်၏ ဘဝတွင် သင် လုပ်ဆောင်ရမည့်အရာများစွာ ရှိပြီး သင် လုပ်ဆောင်သင့်သည့် ဤတာဝန်များသည် ဖန်ဆင်းခံတစ်ဦး လုပ်ဆောင်သင့်သည့်အရာများဖြစ်ကာ ဖန်ဆင်းရှင်က သင့်အား အပ်နှင်းထားခဲ့သည့်အရာများ ဖြစ်သည်၊ ပြီးလျှင် ယင်းတို့သည် သင်၏ မိဘများ၏ ကျေးဇူးတရားကို သင် ပြန်လည်ပေးဆပ်ခြင်းနှင့် မည်သို့မျှ သက်ဆိုင်ခြင်းမရှိပေ။ သင့်မိဘများအပေါ် သားသမီးဝတ်ကျေပွန်ခြင်း၊ ၎င်းတို့အား ပြန်လည်ပေးဆပ်ခြင်း၊ ၎င်းတို့၏ ကြင်နာမှုကို တုံ့ပြန်ခြင်းဟူသည့်အရာတို့သည် ဘဝတွင် သင်၏အထူးတာဝန်နှင့် သက်ဆိုင်ခြင်းမရှိပေ။ သင့်မိဘများအပေါ် သားသမီးဝတ် ကျေပွန်ရန်၊ ၎င်းတို့အား ပြန်လည်ပေးဆပ်ရန်၊ သို့မဟုတ် ၎င်းတို့အပေါ် သင်၏တာဝန်တစ်ခုခုကို ဖြည့်ဆည်းရန် သင့်အနေဖြင့် မလိုအပ်ဟုလည်း ဆိုနိုင်သည်။ ရှင်းရှင်းပြောရလျှင် သင်သည် အခါအခွင့်သင့်သည့်အခါ၌ သင်သည် ဤအရာကို အနည်းငယ် လုပ်ဆောင်နိုင်ပြီး သင်၏ တာဝန်များကို အနည်းငယ် ဖြည့်ဆည်းနိုင်သည်၊ အခါအခွင့်မသင့်လျှင်မူ ထိုသို့ အတင်းအကျပ်ပြုလုပ်ရန် မလိုအပ်ပေ။ သင်သည် သင်၏ မိဘများအပေါ် သားသမီးဝတ္တရားကျေပွန်ရန် သင်၏ တာဝန်ကို မဖြည့်ဆည်းနိုင်ပါက ဤသည်မှာ ဆိုးရွားသော အမှားတစ်ခု မဟုတ်ပေ၊ ယင်းမှာ သင်၏ အသိစိတ်နှင့် ကိုယ်ကျင့်တရားဆိုင်ရာ တရားမျှတမှုကို အနည်းငယ် ဆန့်ကျင်ရုံသာဖြစ်ပြီး သင်သည် အချို့လူများ၏ ကဲ့ရဲ့ပြစ်တင်ခြင်းကို ခံရလိမ့်မည်၊ ဤမျှသာ ဖြစ်သည်။ သို့သော် အနည်းဆုံးအနေဖြင့် ယင်းသည် သမ္မာတရားကို ဆန့်ကျင်ခြင်း မရှိပေ။ သင်၏ တာဝန်ကို ထမ်းဆောင်ခြင်းနှင့် ဘုရားသခင်၏ အလိုတော်ကို လိုက်လျှောက်ခြင်းတို့အတွက် ဖြစ်ပါက သင်သည် ဘုရားသခင်၏ အသိအမှတ်ပြုခြင်းကိုပင် ခံရလိမ့်မည်။ ထို့ကြောင့် သင်၏ မိဘများအပေါ် သားသမီးဝတ္တရားကျေပွန်အောင် ပြုခြင်းနှင့်ပတ်သက်၍ သင်သည် သမ္မာတရားကို နားလည်ပြီး လူတို့အတွက် ဘုရားသခင်၏ တောင်းဆိုချက်များကို နားလည်သရွေ့ သင်၏ မိဘများအပေါ် သားသမီးဝတ္တရားကျေပွန်အောင် ပြုရန် အခါအခွင့်မသင့်လျှင်ပင် သင်သည် လိပ်ပြာသန့်ပေလိမ့်မည်။ ဤသမ္မာတရား၏ သွင်ပြင်လက္ခဏာကို သင်တို့ ယခုနားလည်သွားသဖြင့် သင်တို့၏ စိတ်နှလုံးသည် မတည်ငြိမ်သွားသလော။ (တည်ငြိမ်သွားပါသည်။) လူအချို့က “ဘုရားသခင်က ကျွန်ုပ်ကို ရှုတ်ချမည် မဟုတ်သော်လည်း ကျွန်ုပ်၏ အသိစိတ်တွင် ဤအရာကို မကျော်လွှားနိုင်သေးပါ၊ ပြီးလျှင် တည်ငြိမ်မှုမရှိဟု ကျွန်ုပ် ခံစားရသည်” ဟု ပြောကြသည်။ သင်က ဤသို့ဖြစ်လျှင် သင်၏ ဝိညာဉ်ရင့်ကျက်မှုသည် သေးငယ်လွန်းသည်။ သင်သည် ဤအမှုကိစ္စ၏ အနှစ်သာရကို နားမလည်သေးပေ၊ သို့မဟုတ် မသိမြင်သေးပေ။ လူ၏ ကံကို သင်နားမလည်ပေ။ ဘုရားသခင်၏ အချုပ်အခြာအာဏာကို သင်နားမလည်ပေ။ ပြီးလျှင် ဘုရားသခင်၏ အချုပ်အခြာအာဏာနှင့် ကြိုတင်စီစဉ်မှုများကို သင်လက်ခံလိုစိတ်မရှိပေ။ သင်သည် လူသားစိတ်နှင့် ကိုယ်ပိုင်ခံစားချက်များကို အစဉ် ပိုင်ဆိုင်သည်။ ပြီးလျှင် ဤအရာများက သင့်အား တွန်းအားပေးပြီး အုပ်စိုးနေသည်။ ယင်းတို့သည် သင်၏ ဘဝဖြစ်လာသည်။ သင်သည် လူသားစိတ်ဆန္ဒကိုလည်းကောင်း၊ သင့်ခံစားချက်များကိုလည်းကောင်း ရွေးချယ်လျှင် သမ္မာတရားကို သင်မရွေးချယ်ခဲ့ပေ။ သမ္မာတရားကို သင်လက်တွေ့လုပ်ဆောင်နေခြင်း၊ သို့မဟုတ် နာခံနေခြင်း မဟုတ်ပေ။ သင်သည် လူသားစိတ်ဆန္ဒကိုလည်းကောင်း၊ သင့်ခံစားချက်များကိုလည်းကောင်း ရွေးချယ်လျှင် သင်သည် သမ္မာတရားကို သစ္စာဖောက်နေခြင်းဖြစ်သည်။ သင့်အခြေအနေများနှင့် ပတ်ဝန်းကျင်က သင့်မိဘများအပေါ် သင်သားသမီးဝတ်ကျေပွန်ရန် ခွင့်မပြုသည်မှာ သိသာထင်ရှားပေသည်။ သို့သော် သင်က “ငါ့မိဘများအပေါ် အကြွေးတင်သည်။ သူတို့အပေါ် သားသမီးဝတ်မကျေပွန်သေးပါ။ သူတို့က ငါ့ကိုမတွေ့ရသည်မှာ နှစ်အတော်ကြာပြီဖြစ်သည်။ သူတို့ ငါ့ကို ပျိုးထောင်ပေးခဲ့သည်မှာ အလကား ဖြစ်ရလေသည်” ဟု အစဉ် တွေးသည်။ သင့်စိတ်နှလုံးအတွင်းထဲတွင် ဤအရာများကို လုံးဝ လက်မလွှတ်နိုင်ပေ။ ဤသည်မှာ တစ်ခုကို သက်သေပြသည်။ သမ္မာတရားအား သင် လက်မခံခြင်း ဖြစ်သည်။ အယူဝါဒနှင့်ပတ်သက်လျှင် ဘုရားနှုတ်ကပတ်တော်များက မှန်ကန်သည်ဟု သင် အသိအမှတ်ပြုသည်။ သို့သော် ယင်းတို့ကို သမ္မာတရားအဖြစ် သင်လက်မခံပေ၊ သို့မဟုတ် သင့်လုပ်ရပ်များ၏ စည်းမျဉ်းများအဖြစ် မမှတ်ယူပေ။ ထို့ကြောင့် အနည်းဆုံးအနေဖြင့် သင့်မိဘများအပေါ် သင်၏ဆက်ဆံပုံနှင့်ပတ်သက်လျှင် သင်သည် သမ္မာတရားကို လိုက်စားသူတစ်ယောက် မဟုတ်ပေ။ ဤသည်မှာ အဘယ်ကြောင့်ဆိုသော် ဤကိစ္စတွင် သင်သည် သမ္မာတရားကို အခြေခံပြီး လုပ်ဆောင်ကာ ဘုရားနှုတ်ကပတ်တော်နှင့်အညီ လက်တွေ့လုပ်ဆောင်ရမည့်အစား သင်၏ စိတ်ခံစားချက်ဆိုင်ရာ လိုအပ်ချက်များ၊ သင့်အသိစိတ်၏ လိုအပ်ချက်များကိုသာ ဖြည့်ဆည်းကာ သင့်မိဘများအပေါ် သားသမီးဝတ်ကျေပွန်လိုပြီး ၎င်းတို့၏ ကြင်နာမှုကို ပြန်လည်ပေးဆပ်လိုသောကြောင့် ဖြစ်သည်။ ဤရွေးချယ်မှုကို ပြုလုပ်သည့်အတွက် ဘုရားသခင်က သင့်အား မရှုတ်ချသည့်အပြင် ယင်းသည် သင်၏ ရွေးချယ်မှုဖြစ်သော်လည်း နောက်ဆုံးတွင် အထူးသဖြင့် ဘဝနှင့်ပတ်သက်လျှင် ဆုံးရှုံးရမည့်သူမှာ သင်ဖြစ်သည်။ သင်သည် အစဉ်သဖြင့် ဤအမှုကိစ္စ၏ ချည်နှောင်ခြင်းကို ခံရသည်။ သင်သည် သင့်မိဘများကို ရင်ဆိုင်ရန် အလွန်ပင် ရှက်ရွံ့သည်ဟုလည်းကောင်း၊ သင်သည် ၎င်းတို့၏ ကြင်နာမှုကို ပြန်လည်မပေးဆပ်ရသေးဟုလည်းကောင်း အစဉ် တွေးသည်။ တစ်နေ့တွင် သင့်မိဘများ၏ ကြင်နာမှုကို ပြန်လည်ပေးဆပ်ရန် သင်၏ ဆန္ဒက အလွန်ကြီးမားသည်ကို ဘုရားသခင်က မြင်သောအခါ သူသည် ချက်ချင်းပင် သင့်အတွက် ပတ်ဝန်းကျင်တစ်ခုကို စီစဉ်ညွှန်ကြားလိမ့်မည်။ ထို့နောက် သင်သည် အိမ်သို့ ပြန်နိုင်သည်။ သင့်မိဘများက အရာရာထက်ပို၍ မြင့်သည်၊ သမ္မာတရားထက် ပို၍မြင့်သည်ဟု သင်မထင်သလော။ သင်သည် ၎င်းတို့အပေါ် သားသမီးဝတ်ကျေပွန်ပြီး သင့်အသိစိတ်နှင့် ခံစားချက်များ၏ လိုအပ်ချက်ကို ဖြည့်ဆည်းရန်အတွက် သင်သည် ဘုရားသခင်ကိုသာ ဆုံးရှုံးပြီး သမ္မာတရားကို စွန့်ပစ်မည်။ ပြီးလျှင် ကယ်တင်ခြင်းရရန် သင်၏ အခွင့်အလမ်းကို စွန့်ပစ်လိမ့်မည်။ ကောင်းပြီ၊ ယင်းမှာပြဿနာမရှိပေ။ ဤသည်မှာ သင်၏ ရွေးချယ်မှုဖြစ်သည်။ ဘုရားသခင်က ဤအတွက် သင့်ကို ရှုတ်ချမည်မဟုတ်ပေ။ ဘုရားသခင်က သင့်အတွက် ပတ်ဝန်းကျင်တစ်ခုကို စီစဉ်ညွှန်ကြားလိမ့်မည်။ သူသည် သူ၏ စာရင်းမှ သင့်ကို ထုတ်ပယ်လိမ့်မည်။ သင့်အပေါ် လက်လျှော့လိမ့်မည်။ သင်သည် သင့်မိဘများအပေါ် သားသမီးဝတ်ကျေပွန်ဖို့အတွက် အိမ်ပြန်ရန်၊ သင့်တာဝန်ကို မထမ်းဆောင်ရန်ရွေးချယ်လျှင် သင်သည် ဘုရားသခင်က သင့်ထံ အပ်နှံခဲ့သည့် တာဝန်မှ အဝေးသို့ ရုန်းထွက်ကာ ရှောင်ပြေးနေခြင်းဖြစ်သည်။ သင်သည် သင့်အတွက် ဘုရားသခင်၏ တာဝန်ပေးစေခိုင်းချက်နှင့် မျှော်မှန်းချက်များကို စွန့်လွှတ်နေခြင်း ဖြစ်သည်။ သင်သည် ဘုရားသခင်က သင့်အားပေးသည့် တာဝန်ကို စွန့်လွှတ်နေခြင်း ဖြစ်သည်။ ပြီးလျှင် တာဝန်ထမ်းဆောင်ရန် သင်၏ အခွင့်အလမ်းကို စွန့်ပစ်နေခြင်းဖြစ်သည်။ သင်သည် သင့်မိဘများနှင့် ပြန်လည်ပေါင်းစည်းရန်၊ သင့်အသိစိတ်၏ လိုအပ်ချက်များကို ဖြည့်ဆည်းရန်နှင့် သင့်မိဘများ၏ မျှော်မှန်းချက်များကို ဖြည့်ဆည်းရန် အိမ်သို့ ပြန်လျှင် ဤသည်မှာ ပြဿနာမရှိပေ။ သင်သည် အိမ်သို့ ပြန်ရန် ရွေးချယ်နိုင်သည်။ သင်သည် အမှန်ပင် သင့်မိဘများကို လက်မလွှတ်နိုင်လျှင် သင်က စ၍ သင့်လက်ကိုမြှောက်ကာ “ကျွန်ုပ်သည် ကျွန်ုပ်မိဘများကို အလွန်သတိရသည်။ နေ့စဉ် ကျွန်ုပ် လိပ်ပြာမလုံပါ။ ကျွန်ုပ်၏ ခံစားချက်များကို ကျွန်ုပ် မဖြည့်ဆည်းနိုင်ပါ၊ ကျွန်ုပ်၏ စိတ်နှလုံး နာကျင်သည်၊ ကျွန်ုပ်၏ မိဘများကို တောင့်တပြီး ၎င်းတို့အကြောင်းကို တွေးနေမိသည်။ ဤဘဝတွင် ကျွန်ုပ်မိဘများအပေါ် သားသမီးဝတ်ကျေပွန်ရန် မပြန်လျှင် အခြားအခွင့်အရေးလုံးဝ မရှိတော့မည်ကို ကျွန်ုပ် ကြောက်သည်၊ နောင်တရမည်ကို ကျွန်ုပ် ကြောက်သည်” ဟု ပြောနိုင်သည်။ ထို့နောက် သင်အိမ်ပြန်နိုင်သည်။ သင့်မိဘများသည် သင့်အတွက် ကောင်းကင်နှင့် မြေကြီးဖြစ်လျှင်၊ ၎င်းတို့သည် သင်၏ကိုယ်ပိုင်အသက်ထက် ပို၍ ကြီးမြတ်လျှင်၊ ၎င်းတို့က သင့်အတွက် အရာရာဖြစ်လျှင် သင်သည် ၎င်းတို့ကို လက်မလွှတ်ဖို့ ရွေးချယ်နိုင်သည်။ မည်သူကမျှ သင့်အား အဓမ္မစေခိုင်းမည်မဟုတ်ပေ။ သင်သည် ၎င်းတို့ကို သားသမီးဝတ်ကျေပွန်ပြီး ၎င်းတို့အား အဖော်ပြုပေးရန်၊ ၎င်းတို့အား ကောင်းမွန်သောဘဝကို ရှင်သန်ဖို့ ထောက်ကူပေးရန်၊ ပြီးလျှင် ၎င်းတို့၏ ကြင်နာမှုကို ပြန်လည်ပေးဆပ်ရန်အတွက် အိမ်ပြန်ဖို့ ရွေးချယ်နိုင်သည်။ သို့သော် သင်သည် ဤအရာကို များစွာစဉ်းစားဖို့လိုသည်။ သင်သည် ယနေ့ ဤရွေးချယ်မှုကို ပြုလုပ်ပြီးအဆုံး၌ ကယ်တင်ခြင်းရရန် သင်၏ အခွင့်အရေးကို ဆုံးရှုံးလျှင် သင်သည်သာ ဤရလဒ်ကို ခံယူရမည်။ အခြားမည်သူကမျှ ဤအကျိုးဆက်မျိုးကို သင့်အတွက် ခံယူပေးနိုင်မည် မဟုတ်။ သင့်ဘာသာ ခံယူရမည်။ သင်နားလည်သလော။ (နားလည်ပါသည်။) သင်သည် သင့်မိဘများက သင်၏ ကြွေးရှင်များ ဖြစ်နိုင်ရန်အတွက် သက်သက်ဖြင့်လည်းကောင်း၊ ၎င်းတို့အပေါ် သင်၏ အကြွေးများကို ဆပ်နိုင်ရန်အတွက်လည်းကောင်း တာဝန်ထမ်းဆောင်ရန်နှင့် ကယ်တင်ခြင်းရယူရန် သင်၏ အခွင့်အလမ်းကို စွန့်ပစ်ဖို့ ပို၍ဆန္ဒရှိမည်ဆိုလျှင် ဤသည်မှာ သင်၏ ရွေးချယ်မှုဖြစ်သည်။ မည်သူကမျှ သင့်အား အတင်းမစေခိုင်းပေ။ အသင်းတော်ထဲမှ တစ်စုံတစ်ယောက်က “အိမ်နှင့် အဝေးတွင်နေရသည်မှာ ခက်ခဲလွန်းသည်။ ကျွန်ုပ်မိဘများကို အလွန်ပင် သတိရသည်။ ကျွန်ုပ်၏ စိတ်နှလုံးထဲတွင် သူတို့ကို လက်မလွှတ်နိုင်ပါ။ သူတို့ကို ကျွန်ုပ် မကြာခဏ အိပ်မက်မက်သည်။ ကျွန်ုပ်၏ စိတ်နှင့် နှလုံးသားထဲတွင် ကျွန်ုပ် တွေးလို့ရသည်မှာ သူတို့၏ အရိပ်များသာဖြစ်သည်။ ပြီးလျှင် သူတို့ ကျွန်ုပ်ကို လုပ်ပေးခဲ့သမျှအရာတိုင်းနှင့်ပတ်သက်၍ ပိုပိုပြီး အပြစ်ရှိသလို ခံစားရသည်။ ယခု သူတို့က အသက်ကြီးလာသောကြောင့် မိဘများအနေဖြင့် သားသမီးတစ်ယောက်ကို ပျိုးထောင်ဖို့ အလွန်ခက်ခဲကြောင်း၊ ကျွန်ုပ် သူတို့ကို ပြန်ပေးဆပ်သင့်ကြောင်း၊ ပျော်ရွှင်မှုအနည်းငယ်ပေးသင့်ကြောင်း၊ ၎င်းတို့၏ ကျန်သည့် ဘဝတစ်လျှောက်လုံးတွင် သူတို့ကို အနားတွင်နေပေးပြီး နှစ်သိမ့်ပေးသင့်ကြောင်းတို့ကို ကျွန်ုပ် ပို၍ပင် ခံစားမိသည်။ ကျွန်ုပ် သူတို့အပေါ် သားသမီးဝတ်ကျေဖို့အတွက် အိမ်ကို ပြန်နိုင်ရန် ကယ်တင်ခြင်းခံရဖို့ ကျွန်ုပ်၏ အခွင့်အရေးကိုသာ လက်လွှတ်လိုက်ဖို့ ပို၍ဆန္ဒရှိမည်” ဟု ပြောလျက် တောင်းဆိုမှုတစ်ခု ပြုသည်ဆိုပါစို့။ ဤသို့ဆိုလျှင် သူသည် လျှောက်လွှာတစ်ခု တင်နိုင်ပြီး “ကျွန်ုပ် သတင်းပို့ခြင်း ဖြစ်ပါသည်။ ကျွန်ုပ်၏ မိဘများကို သားသမီးဝတ်ကျေဖို့အတွက် အိမ်ကို ပြန်ချင်ပါသည်။ ကျွန်တော့် တာဝန်ကို မထမ်းဆောင်ချင်ပါ” ဟု ပြောနိုင်သည်။ ထို့နောက်တွင် အသင်းတော်က ယင်းကို လက်ခံအတည်ပြုသင့်သည်။ ပြီးလျှင် မည်သူကမျှ ၎င်းတို့အပေါ် အလုပ်လုပ်ဖို့၊ သို့မဟုတ် ၎င်းတို့နှင့် မိတ်သဟာယဖွဲ့ဖို့ မလိုပေ။ ၎င်းတို့အား တစ်ခုခုထပ်၍ ပြောခြင်းသည် မိုက်မဲရာကျမည်။ လူတို့က မည်သည့်အရာကိုမျှ လုံးဝ နားမလည်သောအခါ သင်သည် ၎င်းတို့အား အနည်းငယ်ပို၍ ပြောနိုင်သည်။ ပြီးလျှင် သမ္မာတရားကို ရှင်းလင်းသည်အထိ မိတ်သဟာယဖွဲ့နိုင်သည်။ သင်သည် ရှင်းလင်းစွာ မိတ်သဟာယမဖွဲ့ဘဲ ၎င်းတို့က ရလဒ်အနေဖြင့် မှားယွင်းသော ရွေးချယ်မှုကို ပြုလုပ်လျှင် သင်သည် ဤအတွက် တာဝန်ရှိသည်။ သို့ရာတွင် ၎င်းတို့သည် အယူဝါဒနှင့်ပတ်သက်ပြီး အရာရာကို နားလည်လျှင် မည်သူကမျှ ၎င်းတို့အပေါ် အလုပ်လုပ်စရာမလိုပေ။ ဤသည်မှာ “ကျွန်ုပ်အကုန်နားလည်သည်။ ခင်ဗျား ကျွန်ုပ်ကို မည်သည့်အရာမျှ ပြောပြဖို့ မလိုပါ” ဟု လူအချို့က ပြောသကဲ့သို့ ဖြစ်သည်။ ကောင်းပေသည်။ သင်သည် ၎င်းတို့အပေါ် လေကုန်ခံရန် မလိုပေ။ သင်သည် ဒုက္ခရှာစရာ မလိုတော့ပေ။ သင်သည် ဤသို့သောလူတို့ကို အိမ်သို့ ချက်ချင်းပြန်ခွင့်ပေးသင့်သည်။ ပထမအနေဖြင့် ၎င်းတို့ကို မတားနှင့်။ ဒုတိယအနေဖြင့် ၎င်းတို့ကို ပံ့ပိုးပေးလော့။ တတိယအနေဖြင့် ၎င်းတို့အား အနည်းငယ် နှစ်သိမ့်အားပေးကာ “အိမ်ပြန်ပြီး မင်းမိဘများအပေါ် သားသမီးဝတ် အချို့တစ်ဝက်ကို ကျေပွန်အောင်လုပ်ပါ။ သူတို့ကို စိတ်ဆိုးအောင်ဖြစ်စေ၊ စိတ်မကောင်း ဖြစ်အောင်ဖြစ်စေ မလုပ်နှင့်။ မင်းက သူတို့အပေါ် သားသမီးဝတ် ကျေပွန်ချင်ပြီး သူတို့ကို ပြန်ပေးဆပ်ချင်ပါက မင်းက သားသမီးဝတ်ကျေပွန်သည့် သားသမီးဖြစ်ရမည်။ သို့ရာတွင် နောက်ဆုံး၌ ကယ်တင်ခြင်းကို မရနိုင်သည့်အခါတွင် မင်းနောင်တမရနှင့်။ ကောင်းသောခရီးဖြစ်ပါစေ၊ အရာရာအဆင်ပြေဖို့ ကျွန်ုပ် မျှော်လင့်ပါသည်” ဟု ပြောလော့။ ဟုတ်ပြီလော။ (ဟုတ်ပါပြီ။) လူတစ်ယောက်က သူ၏မိဘများအပေါ် သားသမီးဝတ်ကျေရန် အိမ်သို့ပြန်လိုလျှင် ယင်းသည် ပြဿနာမရှိပေ။ သူသည် ဤအရာကို မျိုသိပ်မထားသင့်ပေ။ တာဝန်ထမ်းဆောင်ခြင်းသည် မိမိဆန္ဒအလျောက် ဖြစ်သည်။ မည်သူကမျှ သင့်အားလုပ်ဆောင်ရန် အတင်းခိုင်းစေမည်မဟုတ်ပေ။ သင်သည် တာဝန် မထမ်းဆောင်ခြင်းအတွက် ရှုတ်ချခံရမည်မဟုတ်။ သင်သည် တာဝန် ထမ်းဆောင်လျှင် အသေအချာပင် ကယ်တင်ခြင်းရမည်လော။ အသေအချာပင် ကယ်တင်ခြင်းရမည့်သဘောမျိုး မဟုတ်ပေ။ ဤသည်မှာ တာဝန် ထမ်းဆောင်ခြင်းအပေါ် သင့်၌ထားရှိသော သဘောထားနှင့်ဆိုင်သော ကိစ္စသာဖြစ်သည်။ ဤသို့ဆိုလျှင် သင်သည် တာဝန်မထမ်းဆောင်လျှင် ဖျက်ဆီးခံရမည်လော။ မည်သူကမျှ ဤသို့ မပြောပေ။ မည်သို့ပင်ဖြစ်စေ ကယ်တင်ခြင်းခံရရန် သင်၏ မျှော်လင့်ချက်သည် ဆုံးရှုံးရဖို့ များသည်။ လူအချို့က “မိမိ၏ မိဘများအပေါ် သားသမီးဝတ်ကျေပွန်ခြင်းသည် ကောင်းသောအရာ ဖြစ်သလော၊ သို့မဟုတ် ဆိုးသောအရာဖြစ်သလော” ဟု ဆိုကြသည်။ ငါမသိပေ။ သင်သည် သင့်မိဘများအပေါ် သားသမီးဝတ်ကျေလိုလျှင် ထိုသို့ လုပ်ဆောင်လော့။ ငါတို့သည် ယင်းကို အကဲဖြတ်မည်မဟုတ်။ ဤသို့ အကဲဖြတ်ခြင်းသည် အဓိပ္ပာယ်မရှိဖြစ်မည်။ ဤသည်မှာ လူ့သဘာဝနှင့်လည်းကောင်း၊ ခံစားချက်များနှင့်လည်းကောင်း သက်ဆိုင်သော ကိစ္စဖြစ်သည်။ သင်၏ အသက်ရှင်ခြင်းနည်းလမ်းကို ရွေးချယ်ခြင်းနှင့် ဆိုင်သော ကိစ္စဖြစ်သည်။ သမ္မာတရားနှင့် လုံးဝ မသက်ဆိုင်ပေ။ အိမ်သို့ပြန်ပြီး မိမိ၏ မိဘများအပေါ် သားသမီးဝတ်ကျေလိုသော မည်သူမဆို ဤသို့လုပ်ဆောင်ရန် လွတ်လပ်စွာ ရွေးချယ်နိုင်သည်။ ဘုရားအိမ်တော်က ၎င်းတို့ကို မရမက နေခိုင်းမည်မဟုတ်။ ဘုရားအိမ်တော်က ဝင်ရောက်စွက်ဖက်မည်မဟုတ်။ အသင်းတော်ခေါင်းဆောင်များနှင့် ၎င်းတို့အနီးရှိ လူတို့သည် ၎င်းတို့အိမ်ပြန်သည်ကို မတားဆီးသင့်ပေ။ ၎င်းတို့သည် ဤသို့သောသူမျိုးအပေါ် အလုပ်မလုပ်သင့်ပေ၊ သို့မဟုတ် သူနှင့်အတူ သမ္မာတရားကို မိတ်သဟာယမဖွဲ့သင့်ပေ။ သင်သည် အိမ်ပြန်လိုလျှင် ပြန်လော့။ လူတိုင်းက သင့်အား လိုက်လံပို့ဆောင် နှုတ်ဆက်လိမ့်မည်။ သင်နှင့်အတူ ဖက်ထုပ်အချို့ကို စားပြီး သင့်အား ဘေးကင်းသောခရီးဖြစ်စေရန် ဆန္ဒပြုကြလိမ့်မည်။

မိဘများက ၎င်းတို့၏ သားသမီးများအပေါ်တွင်ရှိသော အကြီးဆုံးသော မျှော်မှန်းချက်များသည် တစ်ဖက်တွင် ၎င်းတို့၏ကလေးကို ကောင်းမွန်သောဘဝ၌ နေထိုင်နိုင်စေရန် မျှော်လင့်ခြင်းဖြစ်ပြီး အခြားတစ်ဖက်တွင် ၎င်းတို့အသက်ကြီးသောအခါ ၎င်းတို့၏သားသမီးများသည် ၎င်းတို့အနီးတွင်ရှိပြီး ၎င်းတို့ကို စောင့်ရှောက်ဖို့ မျှော်လင့်ခြင်း ဖြစ်သည်။ ဥပမာ မိဘတစ်ဦးသည် သူ၏ဘဝတွင် ဖျားနာလျှင်၊ သို့မဟုတ် အခက်အခဲအချို့ကို ကြုံရလျှင် သူ၏ သားသမီးများက သူ၏ စိုးရိမ်မှုများ၊ အခက်အခဲများကို ကူညီဖြေဖျောက်ပေးရန်၊ ဤဝန်ထုပ်ဝန်ပိုးကို မျှဝေခံစားပေးရန် မျှော်လင့်သည်။ ၎င်းတို့သည် ဤကမ္ဘာမှ ထွက်ခွာသောအခါ မိမိတို့၏ သားသမီးများကို နောက်ဆုံးတစ်ကြိမ် မြင်တွေ့ဖို့အတွက် ၎င်းတို့၏ သားသမီးများသည် ၎င်းတို့အနီးတွင်ရှိနေဖို့ မျှော်လင့်သည်။ ပုံမှန်အားဖြင့် ဤသည်တို့မှာ မိဘများက ၎င်းတို့သားသမီးများအပေါ်တွင်ထားရှိသော အကြီးဆုံး မျှော်မှန်းချက်နှစ်ခုဖြစ်သည်။ ယင်းတို့ကို လက်လွှတ်ရန် ခက်ခဲသည်။ မိဘတစ်ဦးသည် ဖျားနာလျှင်၊ သို့မဟုတ် အခက်အခဲများကို ကြုံရလျှင်၊ ၎င်းတို့က ဤသတင်းကို မကြားရလျှင် ဤအရာများသည် ၎င်းတို့၏ ကြားဝင်ခြင်းမရှိဘဲ ပြေလည်သွားဖို့ ဖြစ်နိုင်ခြေရှိသည်။ သို့သော် ၎င်းတို့က ဤအရာများကို သိလျှင် ယင်းတို့ကို ကျော်လွှားရန် အလွန်ပင် ခက်ခဲလေ့ရှိသည်။ အထူးသဖြင့် ၎င်းတို့၏ မိဘများက အလွန်အမင်း၊ ဆိုးဆိုးရွားရွား ဖျားနာသောအခါတွင် ဖြစ်သည်။ ထိုအချိန်များတွင် လူတို့အတွက် လက်လွှတ်ရန် ပို၍ပင် ခက်ခဲသည်။ သင်၏ စိတ်နှလုံးအတွင်းထဲတွင် သင့်မိဘများသည် လွန်ခဲ့သော ၁၀ နှစ်၊ နှစ် ၂၀ ကကဲ့သို့ ရုပ်ပိုင်းဆိုင်ရာ၊ အသက်ရှင်သည့်၊ အလုပ်လုပ်သည့် အခြေအနေတွင် ရှိနေဆဲဖြစ်သည်ဟုလည်းကောင်း၊ ၎င်းတို့သည် မိမိတို့ကိုယ်ကို ဂရုစိုက်နိုင်ပြီး ပုံမှန် အသက်ရှင်နိုင်သည်ဟုလည်းကောင်း၊ ၎င်းတို့သည် ကျန်းမာဆဲ၊ ငယ်ရွယ်ဆဲ၊ သန်မြန်ဆဲဖြစ်သည်ဟုလည်းကောင်း သင်ခံစားရသောအခါ၊ ပြီးလျှင် ၎င်းတို့သည် သင့်ကို မလိုအပ်ဟူသည့် အမြင်သည် သင့်၌ရှိသောအခါ သင့်စိတ်နှလုံးတွင် ၎င်းတို့အပေါ် ဤသို့ အလွန်စိုးရိမ်မည်မဟုတ်ပေ။ သို့သော် သင့်မိဘများက အသက်ကြီးရင့်ပြီဖြစ်သည်ကိုလည်းကောင်း၊ ၎င်းတို့၏ ကိုယ်ခန္ဓာများသည် အားနည်းလာပြီ ဖြစ်သည်ကိုလည်းကောင်း၊ ၎င်းတို့ကို ဂရုစိုက်ပြီး အဖော်ပြုဖို့အတွက် လူများလိုအပ်သည်ကိုလည်းကောင်း သင်သိသောအခါတွင် သင်သည် အခြားတစ်နေရာရာ၌ ရောက်နေလျှင် စိတ်မကောင်းဖြစ်ဖို့များမည်။ ပြီးလျှင် ဤအရာ၏ သက်ရောက်မှုကို ခံရမည်။ လူအချို့သည် ၎င်းတို့၏ တာဝန်များကိုပင် စွန့်လွှတ်ပြီး ၎င်းတို့၏ မိဘများထံ သွားရောက်လည်ပတ်ရန် အိမ်သို့ ပြန်လိုကြသည်။ အချို့သော စိတ်ခံစားတတ်သောသူများသည် ပို၍ပင် ဆင်ခြင်တုံတရားမရှိသော ရွေးချယ်မှုများကို ပြုလုပ်ကာ “ကျွန်ုပ် တတ်နိုင်လျှင် ကျွန်ုပ်၏ အသက် ၁၀ နှစ်ကို ကျွန်ုပ်၏မိဘများထံသို့ ပေးသည်” ဟု ဆိုကြသည်။ မိမိတို့၏ မိဘများထံမှ ကောင်းချီးများကို ရှာဖွေရန် စိတ်ပိုင်းဖြတ်ထားသော လူအချို့လည်းရှိသည်။ ၎င်းတို့သည် ၎င်းတို့မိဘများအတွက် ကျန်းမာရေးထုတ်ကုန်များနှင့် အာဟာရ ဖြည့်စွက်ဆေးမျိုးစုံကို ဝယ်သည်။ ပြီးလျှင် ၎င်းတို့မိဘများက အလွန်အမင်း နာမကျန်းဖြစ်သည်ကို ၎င်းတို့ သိရသောအခါ မထိန်းနိုင်ဘဲ အလွန်အမင်း ခံစားရလျက်ရှိပြီး ၎င်းတို့မိဘများအနီးသို့ ရုတ်ခြည်းပင် အလျင်အမြန်သွားလိုသည့် ဆန္ဒများဖြစ်ကြသည်။ လူအချို့က မည်သည့်တာဝန်ကို ၎င်းတို့ ထမ်းဆောင်နေသင့်သည်ကို မစဉ်းစားဘဲ ဘုရားသခင်၏ တာဝန်ပေး စေခိုင်းချက်ကိုလည်း လျစ်လျူရှုလျက် “ကျွန်ုပ်၏ မိဘများထံမှ ဤရောဂါကို ကျွန်ုပ် ယူလိုက်လိုစိတ်ပင် ရှိသည်” ဟု ဆိုသည်။ ထို့ကြောင့် ဤအခြေအနေများတွင် လူတို့သည် အားနည်းပြီး စုံစမ်းသွေးဆောင်ခြင်းထဲသို့ သက်ဆင်းဖို့ အလွန်ဖြစ်နိုင်ခြေရှိသည်။ သင်တို့မိဘများက အလွန်အမင်း နာမကျန်း ဖြစ်နေကြောင်း သတင်းကို သင်တို့ကြားရလျှင် ငိုမည်လော။ အထူးသဖြင့် လူအချို့သည် ဆရာဝန်က လက်လျှော့လိုက်ပြီးသားဖြစ်သည်ဟု ဆိုထားသည့် စာများကို အိမ်မှ လက်ခံရရှိသည်။ “ဆရာဝန်က လက်လျှော့လိုက်ပြီ” ဆိုသည်မှာ မည်သည့်အရာကို ဆိုလိုသနည်း။ ဤစကားက အနက်ဖွင့်ရန် လွယ်ကူသည်။ ဤသည်မှာ ထိုလူများ၏ မိဘများသည် ရက်အနည်းငယ်တွင် သေမည်ဟု ဆိုလိုသည်။ ဤသို့သောအချိန်တွင် သင်သည် “ငါ့မိဘများက အသက် ၅၀ ဝန်းကျင်သာ ရှိသေးသည်။ ဤအရာသည် မဖြစ်သင့်ပါ။ သူတို့သည် မည်သည့်ရောဂါဖြစ်ကြသနည်း” ဟု တွေးမည်။ အဖြေက “ကင်ဆာ” ဖြစ်သောအခါတွင် သင်က “မည်သို့များ ကင်ဆာဖြစ်သွားရသနည်း။ ဤနှစ်များ တစ်လျှောက်လုံးတွင် ငါ အဝေးရောက်နေခဲ့သည်။ သူတို့က ငါ့ကို သတိရနေခဲ့ကြသည်။ ပြီးလျှင် သူတို့၏ဘဝများသည် အတော်ခက်ခဲသည်။ ဤအကြောင်းကြောင့် ဒီရောဂါကို ရခြင်းများလား” ဟု ရုတ်ခြည်း စဉ်းစားလိမ့်မည်။ ထို့နောက်တွင် သင်သည် အလျင်အမြန်ပင် သင့်ကိုယ်သင်အပေါ် အပြစ်အားလုံးကို ပုံချလိမ့်မည်။ “ငါ့မိဘများ၏ ဘဝသည် အလွန်ခက်ခဲလှသည်။ သူတို့၏ ဝန်များကို မျှဝေယူဖို့ ငါ မကူညီခဲ့မိပါ။ သူတို့က ငါ့ကို သတိရနေပြီး စိုးရိမ်နေကြသည်။ ပြီးလျှင် ငါက သူတို့နားတွင် မနေခဲ့ပါ။ ငါ သူတို့ကို တာဝန်ပျက်ကွက်ခဲ့သည်။ ငါ့ကို တစ်ချိန်လုံး သတိရနေရသည့် ဒုက္ခကို ခံစေခဲ့သည်။ ငါ့မိဘများက အချိန်များစွာ အကုန်ခံပြီး ငါ့ကို ပျိုးထောင်ခဲ့သည်မှာ အဘယ်အတွက်များနည်း။ ငါလုပ်သမျှက သူတို့ကို ဒုက္ခရောက်အောင် လုပ်ခြင်းသာ ဖြစ်သည်” ဟူ၍ ဖြစ်သည်။ သင် စဉ်းစားကြည့်လေလေ ၎င်းတို့ကို သင် တာဝန်ပျက်ကွက်ခဲ့သည်ဟုလည်းကောင်း၊ သင်သည် ၎င်းတို့အပေါ်တွင် အကြွေးတင်သည်ဟုလည်းကောင်း ယုံကြည်လေလေ ဖြစ်သည်။ ထို့နောက်တွင် သင်သည် “ဤသည်မှာ မဟုတ်သေးပါ။ ငါက ဘုရားကို ယုံကြည်နေခြင်းဖြစ်သည်။ ဖန်ဆင်းခံတစ်ယောက်၏ တာဝန်ကို ထမ်းဆောင်နေခြင်း ဖြစ်သည်။ ဘုရား၏ တာဝန်ပေးစေခိုင်းချက်ကို ပြီးမြောက်အောင် လုပ်နေခြင်း ဖြစ်သည်။ ငါက မည်သူ့ကိုမျှ တာဝန်မပျက်ကွက်ခဲ့ပါ” ဟု စဉ်းစားမည်။ သို့သော်ငြားလည်း သင်က “ငါ့မိဘများက အလွန် အသက်ကြီးနေပြီဖြစ်သည်။ သူတို့ကို ဂရုစိုက်ဖို့ သူတို့နားတွင် သားသမီးတစ်ယောက်မျှ မရှိ။ သို့ဖြစ်၍ ငါ့ကို ပျိုးထောင်ပေးသည်မှာ မည်သည့်အရာရောက်မှုရှိသနည်း” ဟု တွေးမည်။ သင်သည် ချီတုံချတုံ စဉ်းစားတွေးတောပြီး မည်သို့ တွေးတောပါစေ ဤအရာကို ကျော်လွှားနိုင်မည်မဟုတ်။ သင်သည် ငိုရုံသာမကဘဲ သင့်မိဘများအပေါ် သင့်ခံစားချက်များ၏ နှောင်ဖွဲ့မှုအတွင်းသို့ နက်ရှိုင်းစွာ ကျရောက်သွားမည်။ ဤအခြေအနေများတွင် လက်လွှတ်ရန် လွယ်ကူသလော။ သင်က “ကျွန်ုပ်မိဘများက ကျွန်ုပ်ကို မွေးပြီး ပျိုးထောင်ပေးခဲ့သည်။ ကျွန်ုပ်ကို အလွန်ချမ်းသာဖို့ သူတို့ မမျှော်မှန်းခဲ့ပါ။ ပြီးလျှင် ကျွန်ုပ်အပေါ် မည်သည့်အရာကိုမျှ အလွန်အကျွံ မတောင်းဆိုခဲ့ပါ။ သူတို့က နေမကောင်းဖြစ်ပြီး ကျွန်ုပ်ကို လိုအပ်သည့်အချိန်တွင်သာ သူတို့နားတွင် ကျွန်ုပ်ရှိဖို့၊ သူတို့ကို အဖော်ပြုပေးဖို့၊ သူတို့ဒုက္ခ လျော့ပါးအောင် လုပ်ပေးဖို့ မျှော်လင်ခြင်းဖြစ်သည်။ ကျွန်ုပ်က ယင်းကိုပင် မလုပ်ရသေးပါ” ဟု ဆိုလိမ့်မည်။ သင်သည် သင့်မိဘများက ရောဂါအသည်းအသန်ဖြစ်နေကြောင်း သတင်းကို ကြားသည့်နေ့မှ ၎င်းတို့ ဆုံးပါးသွားသည့်နေ့အထိ ငိုလိမ့်မည်။ သင်တို့သည် ဤအခြေအနေမျိုးကို ကြုံရလျှင် ဝမ်းနည်းမည်လော။ ငိုမည်လော။ မျက်ရည်ကျမည်လော။ (ဟုတ်ပါသည်။) ထိုအချိန်အခိုက်အတန့်တွင် သင်၏ စိတ်ပိုင်းဖြတ်ချက်နှင့် ရည်မှန်းချက်သည် ယိမ်းယိုင်မည်လော။ သင်သည် သင့်မိဘများအနီးသို့ ကမူးရှူးထိုး စိတ်လိုက်မာန်ပါဖြင့် ကတိုက်ကရိုက် ပြန်သွားလိုသော ပြင်းပြသည့်စိတ် ဖြစ်မည်လော။ သင်သည် စိတ်နှလုံးအတွင်းထဲတွင် သင်သည် စာနာစိတ်ကင်းမဲ့သော ကျေးဇူးကန်းသူဖြစ်သည်၊ သင့်မိဘများက သင့်အား ပျိုးထောင်ခဲ့သည်မှာ အချည်းနှီးဖြစ်သည်ဟု တွေးမည်လော။ သင်သည် သင့်မိဘများကို ရင်ဆိုင်ရန် ရှက်ရွံ့လျက်ရှိမည်လော။ သင်သည် သင့်မိဘများက သင့်အား ပျိုးထောင်ပေးခြင်းအားဖြင့် ပြသခဲ့သော ကြင်နာမှုကိုလည်းကောင်း၊ ၎င်းတို့က သင့်အပေါ် မည်မျှကောင်းသည်ကိုလည်းကောင်း ပြန်လည်အမှတ်ရလျက်ရှိမည်လော။ (ဟုတ်ပါသည်။) သင်သည် သင့်တာဝန်ကို စွန့်လွှတ်မည်လော။ သင်သည် မိတ်ဆွေများထံမှ၊ သို့မဟုတ် ညီအစ်ကိုမောင်နှမများထံမှ သင့်မိဘများနှင့်ပတ်သက်သော နောက်ဆုံးရသတင်းကို ရဖို့ အရာရာတိုင်းကို ကြိုးစားလုပ်ဆောင်မည်လော။ လူအားလုံးက ဤသရုပ်သကန်များကို ပိုင်ဆိုင်မည်မဟုတ်လော။ ဤသို့ဆိုလျှင် ဤအမှုကိစ္စသည် ဖြေရှင်းရန် လွယ်ကူသလော။ သင်သည် ဤအမှုကိစ္စများကို မည်သို့ နားလည်သင့်သနည်း။ သင်သည် သင့်မိဘများအပေါ် ကျရောက်သော ရောဂါအမှုအရာကို၊ သို့မဟုတ် အလွန်ကြီးသော ကံဆိုးမှုတစ်ခုခုကို မည်သို့ ရှုမြင်သင့်သနည်း။ သင်သည် ဤအရာကို ပိုင်းခြားသိမြင်နိုင်လျှင် လက်လွှတ်နိုင်လိမ့်မည်။ ပိုင်းခြားသိမြင်နိုင်ခြင်း မရှိလျှင် လက်လွှတ်နိုင်မည်မဟုတ်။ သင့်မိဘများက ခံယူပြီး ရင်ဆိုင်ခဲ့သည့် အရာရာတိုင်းသည် သင်နှင့်သက်ဆိုင်သည်ဟုလည်းကောင်း၊ သင်သည် ထိုဝန်များကို မျှဝေခံယူသင့်သည်ဟုလည်းကောင်း အစဉ်ထင်မြင်သည်။ သင့်ကိုယ်သင် အစဉ် အပြစ်ဖို့ပြီး ဤအရာများသည် သင်နှင့် တစ်ခုခုသက်ဆိုင်မှုရှိသည်ဟု အစဉ်တွေးထင်သည်။ အစဉ်သဖြင့် ပါဝင်ပတ်သက်လိုသည်။ ဤအယူအဆမှာ မှန်သလော။ (မမှန်ပါ။) အဘယ်ကြောင့်နည်း။ သင်သည် ဤအရာများကို မည်သို့ရှုမြင်သင့်သနည်း။ မည်သည့် သရုပ်သကန်များက ပုံမှန်ဖြစ်သနည်း။ မည်သည့် သရုပ်သကန်များက ပုံမှန်မဟုတ်ဘဲ ဆင်ခြင်တုံတရားမရှိသလို သမ္မာတရားနှင့် မညီသနည်း။ ရှေးဦးစွာ ပုံမှန်သရုပ်သကန်များကို ငါတို့ ပြောမည်။ လူတို့အားလုံးကို ၎င်းတို့၏ မိဘများက မွေးဖွားသည်။ ၎င်းတို့သည် အသွေးအသားနှင့်ဖြစ်ပြီး ခံစားချက်များ ရှိကြသည်။ ခံစားချက်များသည် လူ့သဘာဝ၏ တစ်စိတ်တစ်ပိုင်းဖြစ်သည်။ မည်သူကမျှ မရှောင်ကြဉ်နိုင်ပေ။ လူတိုင်းတွင် ခံစားချက်များရှိသည်။ သေးငယ်သော တိရစ္ဆာန်များ၌ပင် ရှိသည်။ လူဆိုလျှင် ဆိုဖွယ်ရာမရှိ။ သို့သော် လူအချို့၏ ခံစားချက်များသည် အနည်းငယ်ပို၍ ပြင်းထန်သည်။ ပြီးလျှင် လူအချို့၏ ခံစားချက်များသည် အနည်းငယ်ပို၍ အားလျော့သည်။ သို့သော် အခြေအနေများက မည်သို့ဖြစ်စေ လူအားလုံး၌ ခံစားချက်များရှိသည်။ မိမိတို့၏ ခံစားချက်၊ လူ့သဘာဝ၊ သို့မဟုတ် ဆင်ခြင်တုံတရားမှ လာသည်ဖြစ်စေ လူအားလုံးသည် ၎င်းတို့မိဘက နာမကျန်းဖြစ်သည်၊ အလွန်ကံဆိုးခြင်းတစ်ခုခုကို ကြုံရသည်၊ သို့မဟုတ် ဒုက္ခရောက်သည်ဟု ကြားရာတွင် စိတ်မကောင်းဖြစ်မည် ဖြစ်သည်။ လူတိုင်းက စိတ်မကောင်းဖြစ်လိမ့်မည်။ စိတ်မကောင်းဖြစ်သည်မှာ အလွန်ပင် ပုံမှန်ဖြစ်သည်။ လူသား၏ ဗီဇစိတ်တစ်ခုဖြစ်သည်။ လူတို့၏ လူ့သဘာဝနှင့် ခံစားချက်များတွင် ၎င်းတို့ ပိုင်ဆိုင်သောအရာတစ်ခုဖြစ်သည်။ ဤအရာက လူတို့တွင် ပေါ်လွင်ထင်ရှားသည်မှာ အလွန်ပင် ပုံမှန်ဖြစ်သည်။ ၎င်းတို့၏မိဘများက အလွန်အမင်းဖျားနာသောအခါ၊ သို့မဟုတ် အလွန်ကံဆိုးခြင်းကို ကြုံရသောအခါ လူတို့က ဝမ်းနည်းခြင်း၊ ငိုခြင်း၊ စိတ်ဖိစီးခြင်း၊ ပြဿနာများအား ဖြေရှင်းရန် နည်းလမ်းများကို စဉ်းစားခြင်း၊ ပြီးလျှင် ၎င်းတို့မိဘများနှင့် ဝန်ထုပ်ဝန်ပိုးကို မျှဝေခံစားခြင်းတို့ဖြစ်သည်မှာ အလွန်ပင် ပုံမှန်ဖြစ်သည်။ လူအချို့အတွက်မူ ယင်းက ၎င်းတို့၏ ခန္ဓာကိုယ်အပေါ်ပင် သက်ရောက်လိမ့်မည်။ ၎င်းတို့သည် စားနိုင်မည်မဟုတ်ပေ။ ၎င်းတို့၏ ရင်ထဲ၌ ဆို့နင့်နေလိမ့်မည်။ ပြီးလျှင် ၎င်းတို့သည် တစ်နေကုန် စိတ်ဓာတ်ကျနေလိမ့်မည်။ ဤသည်တို့အားလုံးမှာ စိတ်ခံစားချက်များ၏ သရုပ်သကန်များဖြစ်သည်။ ပြီးလျှင် ယင်းတို့အားလုံးသည် အလွန်ပင် ပုံမှန်ဖြစ်သည်။ လူတို့သည် သင့်အား ဤပုံမှန်သရုပ်သကန်များအတွက် မဝေဖန်သင့်ပေ။ ဤသို့သော သရုပ်သကန်များကို သင်ရှောင်ဖို့ မကြိုးစားသင့်ပေ။ ပြီးလျှင် တစ်စုံတစ်ယောက်က ယင်းတို့အား ဝေဖန်မှုကို အသေအချာပင် သင်လက်မခံသင့်ပေ။ သင့်၌ ဤသို့သောသရုပ်သကန်များရှိလျှင် သင့်မိဘအပေါ် သင့်ခံစားချက်များက စစ်မှန်သည်ဆိုသည်ကိုလည်းကောင်း၊ သင်သည် မိမိအသိစိတ်ကို သတိပြုမိသော၊ ပုံမှန်ဖြစ်သော သာမန်လူတစ်ယောက် ဖြစ်သည်ကိုလည်းကောင်း သက်သေပြသည်။ ဤစိတ်ခံစားချက်ဆိုင်ရာ ပွင့်အံထွက်မှုများရှိခြင်းကြောင့်၊ သို့မဟုတ် ဤစိတ်ခံစားချက်ဆိုင်ရာ လိုအပ်ချက်များရှိခြင်းကြောင့် မည်သူကမျှ သင့်အား မဝေဖန်သင့်ပေ။ ဤသို့သော သရုပ်သကန်များအားလုံးသည် ဆင်ခြင်တုံတရားနှင့် အသိစိတ်၏ နယ်ပယ်အတွင်းတွင်ရှိသည်။ ဤသို့ဆိုလျှင် မည်သို့သော သရုပ်သကန်များက ပုံမှန်မဟုတ်သနည်း။ ပုံမှန်မဟုတ်သော သရုပ်သကန်များသည် ဆင်ခြင်တုံတရားကို ကျော်လွန်သောအရာများဖြစ်သည်။ ယင်းတို့မှာ လူတို့အပေါ်သို့ ဤအရာများ ကျရောက်သည်နှင့် တစ်ပြိုင်နက် ၎င်းတို့သည် စိတ်လိုက်မာန်ပါပြုလုပ်ပြီး မိမိတို့ကိုယ်ကို အပြစ်အားလုံးကို အလောတကြီးပုံချကာ ၎င်းတို့၌ တစ်ချိန်ကရှိခဲ့သည့် စံထားရာများ၊ ရည်မှန်းချက်များ၊ စိတ်ဆုံးဖြတ်ချက်များ၊ ပြီးလျှင် ဘုရားရှေ့တွင် ၎င်းတို့ ကျိန်ဆိုခဲ့သော ကျမ်းသစ္စာတို့ကိုပင် စွန့်ပစ်လျက် ၎င်းတို့မိဘများအနီးသို့ ပြန်လာရန်အတွက် အရာရာတိုင်းကို ရုတ်ခြည်း စွန့်ပစ်လိုသောအချိန်တွင် ဖြစ်သည်။ ဤသို့သောသရုပ်သကန်များသည် မူမမှန်ပေ။ ပြီးလျှင် ယင်းတို့သည် ဆင်ခြင်တုံတရားကို ကျော်လွန်သည်။ အလွန်ပင် စိတ်လိုက်မာန်ပါ ဖြစ်လွန်းသည်။ လူတို့သည် လမ်းကြောင်းတစ်ခုကို ရွေးချယ်သောအခါ၌ ရုတ်တရက် တဇောက်ကန်းလုပ်ခြင်းဖြင့် မှန်ကန်ပြီး သင့်တော်သောလမ်းကြောင်းကို ရွေးချယ်နိုင်သကဲ့သို့ မဟုတ်ပေ။ သင်က တာဝန်ထမ်းဆောင်ခြင်းလမ်းကြောင်းအား ရွေးချယ်ခြင်း၊ ဖန်ဆင်းခံတစ်ယောက်၏ တာဝန်အား ထမ်းဆောင်ရန် ရွေးချယ်ခြင်းသည် ရိုးရှင်းသောကိစ္စမဟုတ်ပေ။ ပြီးလျှင် ယင်းသည် မည်သည့်အရာကမျှ အစားမထိုးနိုင်သောအရာတစ်ခုဖြစ်သည်။ ယင်းသည် ရုတ်တရက် တဇောက်ကန်းလုပ်ခြင်းဖြင့် ပြုလုပ်နိုင်သော ရွေးချယ်မှုတစ်ခု အသေအချာပင် မဟုတ်ပေ။ ထို့အပြင် ယင်းသည် လမ်းမှန်ဖြစ်သည်။ သင်သည် သင့်အနီးတွင်ရှိသော ပတ်ဝန်းကျင်များ၊ လူများ၊ ဖြစ်ရပ်များ၊ အမှုအရာများကြောင့် ဘဝတွင် လမ်းမှန်အား လျှောက်ရန် သင်၏ ဆုံးဖြတ်ချက်ကို မပြောင်းလဲသင့်ပေ။ ဤသည်မှာ သင်ပိုင်ဆိုင်သင့်သော ဆင်ခြင်တုံတရား ဖြစ်သည်။ သင့်မိဘများဖြစ်စေ၊ ကြီးမားသော မည်သည့်ပြောင်းလဲမှုမဆိုဖြစ်စေ အရေးကြီးဆုံးသောအရာဖြစ်သော ဖန်ဆင်းခံတစ်ယောက်၏ တာဝန်အား သင်ထမ်းဆောင်ခြင်းကို မထိခိုက်သင့်ပေ။ ယင်းသည် ဤအရာ၏ ကဏ္ဍတစ်ခုဖြစ်သည်။ အခြားကဏ္ဍတစ်ခုမှာ သင့်မိဘများက ရောဂါတစ်ခုကို မည်သို့ရရှိသည်၊ မည်သည့်အချိန်တွင် ထိုရောဂါဝေဒနာကို စတင်ခံစားရသည်၊ ရလဒ်အနေဖြင့် မည်သည့်အကျိုးဆက်မျိုးကို ဖြစ်ပေါ်စေနိုင်သည်ဟူသည့် ဤအရာများက သင်ဆုံးဖြတ်နိုင်သောအရာများ ဖြစ်သလော။ သင်က “ကျွန်ုပ်က သားသမီးဝတ် မကျေပွန်သော သားသမီးတစ်ဦး ဖြစ်သောကြောင့် ဤသို့ဖြစ်ရခြင်း ဖြစ်နိုင်သည်။ ကျွန်ုပ်သည် လုံ့လရှိစွာဖြင့် ပိုက်ဆံရှာလျက်၊ အလုပ်လုပ်လျက်ဖြင့် ဤနှစ်များကို ကုန်ဆုံးလျှင်၊ ကျွန်ုပ်သည် ငွေကြေးချမ်းသာကြွယ်ဝလျှင် ၎င်းတို့သည် ဤရောဂါကို ပို၍စောစီးစွာ ကုနိုင်ခဲ့လိမ့်မည်။ ပြီးလျှင် ယင်းမှာ အလွန်ဆိုးသွားခဲ့လိမ့်မည် မဟုတ်။ ဤသည်မှာ ကျွန်ုပ်သည် သားသမီးဝတ်မကျေပွန်ခဲ့သောကြောင့် ဖြစ်သည်” ဟု ဆိုနိုင်သည်။ ဤအတွေးမှာ မှန်ကန်သလော။ (မမှန်ကန်ပါ။) လူတစ်ယောက်၌ ပိုက်ဆံရှိလျှင် သူသည် ကျန်းမာရေး ကောင်းဖို့ကို ငွေဖြင့်ဝယ်ယူပြီး နာမကျန်းဖြစ်ခြင်းကို ရှောင်နိုင်လိမ့်မည်ဟု အသေအချာပင် ဆိုလိုရသလော။ (မဆိုလိုပါ။) ဤကမ္ဘာလောကရှိ ချမ်းသာသောသူများက မည်သည့်အခါမျှ နေမကောင်း မဖြစ်သလော။ လူတစ်ယောက်က သူနာမကျန်းဖြစ်နေသည်ဟု ခံစားရသည့်အချိန်မှ ဖျားနာသည့်အချိန်အထိ၊ အဆုံးတွင် သေသည့်အချိန်အထိ အားလုံးကို ဘုရားသခင်က ကြိုတင်စီမံသည်။ မည်သည့်လူက ဤအရာကို ဆုံးဖြတ်နိုင်မည်နည်း။ ပိုက်ဆံရှိခြင်း၊ မရှိခြင်းက ဤအရာကို အဘယ်သို့ အဆုံးအဖြတ်ပေးနိုင်မည်နည်း။ မိမိ၏ ပတ်ဝန်းကျင်က ဤအရာကို မည်သို့ အဆုံးအဖြတ်ပေးနိုင်သနည်း။ ဤအရာအားလုံးကို ဘုရားသခင်၏ အချုပ်အခြာအာဏာနှင့် ကြိုတင်စီစဉ်မှုများက အဆုံးအဖြတ်ပေးသည်။ ထို့ကြောင့် သင့်မိဘများက အလွန်အမင်း နာမကျန်းဖြစ်ခြင်း၊ သို့မဟုတ် အလွန်ကံဆိုးမှုတစ်ခုနှင့် ကြုံရခြင်းနှင့်သက်ဆိုင်သော ကိစ္စကို သင်က အလွန်အကျွံ ပိုင်းခြားစိစစ်ရန်၊ သို့မဟုတ် စုံစမ်းစစ်ဆေးရန် မလိုပေ။ ပြီးလျှင် သင်သည် အသေအချာပင် ယင်းကို အားမစိုက်သင့်ပေ။ ဤသို့လုပ်ဆောင်ခြင်းသည် အကျိုးရှိမည်မဟုတ်ပေ။ ဘဝတွင် လူတို့မွေးဖွားခြင်း၊ အသက်ကြီးခြင်း၊ နာမကျန်းဖြစ်ခြင်း၊ သေဆုံးခြင်း၊ အမှုကြီး အမှုငယ် အမျိုးမျိုးကို ကြုံရခြင်းသည် အလွန်ပုံမှန်ဖြစ်သော ဖြစ်ရပ်များဖြစ်သည်။ သင်သည် အရွယ်ရောက်ပြီးသူတစ်ဦးဖြစ်လျှင် ရင့်ကျက်သော အတွေးအခေါ်ပုံစံ ရှိသင့်သည်။ ဤအမှုကိစ္စကို တည်ငြိမ်စွာနှင့် မှန်ကန်စွာ ချဉ်းကပ်သင့်သည်။ “ငါ့မိဘများသည် မကျန်းမာကြပါ။ ဤသည်မှာ သူတို့ ငါ့ကို အရမ်းသတိရသောကြောင့် ဖြစ်ရသည်ဟု အချို့လူများက ပြောကြသည်။ ဤသည်မှာ ဖြစ်နိုင်သလား။ သူတို့က သေချာပေါက် ငါ့ကို သတိရပါသည်။ လူတစ်ယောက်က သူ့သားသမီးကို မည်သို့များ သတိမရဘဲ နေမည်နည်း။ ငါလည်း သူတို့ကို သတိရသည်။ သို့ဆိုလျှင် ငါက အဘယ်ကြောင့် နေမကောင်း မဖြစ်ရသနည်း” ဟူ၍ ဖြစ်သည်။ လူတစ်ယောက်ယောက်က သူ၏ သားသမီးများကို သတိရသောကြောင့် နေမကောင်းဖြစ်သလော။ ဤသည်မှာ မမှန်ပေ။ ဤသို့ဆိုလျှင် သင့်မိဘများက ဤအရေးပါသောအရာများကို ကြုံရသောအခါ၌ မည်သို့ ဖြစ်သနည်း။ ၎င်းတို့ဘဝတွင် ဤအမှုအရာမျိုးကို ဘုရားသခင်က စီစဉ်ညွှန်ကြားခဲ့သည်ဟုသာ ဆိုနိုင်သည်။ ဘုရားသခင်၏ လက်ဖြင့် စီစဉ်ညွှန်ကြားခဲ့ခြင်းဖြစ်သည်။ သင်သည် အရှိအတိုင်းဖြစ်သော အကြောင်းပြချက်များ၊ အကြောင်းတရားများကို အာရုံစိုက်၍ မရပေ။ သင့်မိဘများက ဤအသက်အရွယ်သို့ ရောက်သောအခါတွင် ဤအမှုကိစ္စကို ကြုံရမည်ဖြစ်သည်။ ၎င်းတို့သည် ဤရောဂါ၏ ဖိစီးနှိပ်စက်ခြင်းကို ခံရမည်ဖြစ်သည်။ သင်ရှိနေခဲ့လျှင် ၎င်းတို့သည် ထိုရောဂါကို ရှောင်နိုင်မည်လော။ ဘုရားသခင်က ၎င်းတို့ကံကြမ္မာ၏ တစ်စိတ်တစ်ပိုင်းအနေဖြင့် နာမကျန်းဖြစ်ရန်အတွက် ၎င်းတို့ကို မစီစဉ်ခဲ့လျှင် သင်က ၎င်းတို့နှင့်အတူ မရှိနေခဲ့လျှင်ပင် ၎င်းတို့အပေါ်၌ မည်သည့်အရာမျှ ဖြစ်ပျက်မည်မဟုတ်ပေ။ ၎င်းတို့သည် ၎င်းတို့ဘဝတွင် ဤကြီးမားသော ကံဆိုးမှုမျိုးကို ကြုံရရန် ကံစီမံပြီးဖြစ်လျှင် သင်က ၎င်းတို့အနီး၌ ရှိနေခဲ့လျှင် မည်သည့်သက်ရောက်မှုကို သင်ပြုလုပ်နိုင်မည်နည်း။ ၎င်းတို့သည် ရှောင်နိုင်ဦးမည် မဟုတ်ပေ။ မှန်သလော။ (မှန်ပါသည်။) ဘုရားသခင်ကို မယုံကြည်သော ထိုလူများအကြောင်းကို စဉ်းစားကြည့်လော့။ ၎င်းတို့မိသားစုများသည် တစ်နှစ်ပြီးတစ်နှစ် အတူတကွ ရှိသည်မဟုတ်လော။ ထိုမိဘများက ကြီးမားသော ကံဆိုးမှုနှင့် ကြုံရသောအခါ ၎င်းတို့၏ မိသားစုဆွေမျိုးနီးစပ်များနှင့် ၎င်းတို့၏ သားသမီးများအားလုံးက ၎င်းတို့နှင့်အတူ ရှိနေသည်မဟုတ်လော။ မိဘများက နေမကောင်းဖြစ်သောအခါ၊ သို့မဟုတ် ၎င်းတို့ရောဂါက ပို၍ဆိုးလာသောအခါ ၎င်းတို့၏ သားသမီးများက ၎င်းတို့ထံမှ ထွက်ခွာသွားသောကြောင့် ဖြစ်သလော။ ဤသို့မဟုတ်ပေ။ ဤသို့ဖြစ်လာဖို့ ကံပါလာခြင်းဖြစ်သည်။ သင်က ၎င်းတို့၏ သားသမီးတစ်ယောက်အနေဖြင့် သင့်မိဘများနှင့် သွေးသားတော်စပ်သောကြောင့် ၎င်းတို့က နေမကောင်းဖြစ်သည်ဟု သင်ကြားသောအခါ၌ သင်သည် စိတ်မကောင်းဖြစ်မည်ဖြစ်ပြီး အခြားလူများက မည်သို့မျှ ခံစားရမည်မဟုတ်ခြင်းသာ ဖြစ်သည်။ ဤသည်မှာ အလွန်ပင် ပုံမှန်ဖြစ်သည်။ သို့ရာတွင် သင့်မိဘများက ဤသို့သော ကြီးမားသော ကံဆိုးမှုမျိုးကို ကြုံရခြင်းသည် သင်က ယင်းအား မည်သို့ ဖယ်ရှားရမည်၊ သို့မဟုတ် ဖြေရှင်းရမည်ဆိုသည်ကို စိစစ်ရန်၊ စုံစမ်းစစ်ဆေးရန်၊ တွေးတောရန် လိုအပ်သည်ဟု မဆိုလိုပေ။ သင့်မိဘများသည် အရွယ်ရောက်ပြီးသူများ ဖြစ်သည်။ ၎င်းတို့သည် လူ့အဖွဲ့အစည်းတွင် ဤအရာကို အကြိမ်ရေအနည်းငယ်ထက် ပိုပြီး ကြုံခဲ့ရပြီးဖြစ်သည်။ ဘုရားသခင်က ဤအမှုကိစ္စကို ၎င်းတို့ထံမှ ဖယ်ရှားရန် ပတ်ဝန်းကျင်တစ်ခုကို စီစဉ်လျှင် ယင်းသည် အနှေးနှင့် အမြန်ဆိုသလို လုံးဝ ပျောက်ကွယ်သွားလိမ့်မည်။ ဤအမှုကိစ္စသည် ၎င်းတို့အတွက် ဘဝအခက်အခဲတစ်ခုဖြစ်လျှင်၊ ၎င်းတို့သည် ယင်းကို တွေ့ကြုံရမည်ဆိုလျှင် ၎င်းတို့သည် ယင်းအား မည်မျှကြာရှည်စွာ တွေ့ကြုံရမည်ဆိုသည်မှာ ဘုရားသခင်အပေါ် မူတည်သည်။ ယင်းသည် ၎င်းတို့တွေ့ကြုံရမည့်အရာတစ်ခု ဖြစ်ပြီး မရှောင်ရှားနိုင်ပေ။ သင်သည် ဤအမှုကိစ္စကို တစ်ကိုယ်တည်း ဖြေရှင်းလိုလျှင်၊ ဤအမှုကိစ္စ၏ အရင်းအမြစ်၊ အကြောင်းရင်းနှင့် အကျိုးဆက်များကို စိစစ်ပြီး စုံစမ်းစစ်ဆေးလိုလျှင် ယင်းသည် မိုက်မဲသောအတွေးဖြစ်သည်။ အကျိုးမရှိသကဲ့သို့ မလိုလားအပ်ပေ။ သင်သည် ဤသို့ မလုပ်ဆောင်သင့်ပေ။ စိစစ်ခြင်း၊ စုံစမ်းစစ်ဆေးခြင်း၊ သင့်အတန်းဖော်များနှင့် မိတ်ဆွေများအား အကူအညီတောင်းရန် ဆက်သွယ်ခြင်း၊ သင့်မိဘများအတွက် ဆေးရုံကို ဆက်သွယ်ခြင်း၊ အကောင်းဆုံးဆရာဝန်များကို ဆက်သွယ်ခြင်း၊ ၎င်းတို့အတွက် အကောင်းဆုံးဆေးရုံအိပ်ရာ စီစဉ်ပေးခြင်းတို့ မပြုလုပ်သင့်ပေ။ သင်သည် ဦးနှောက်ခြောက်ခံပြီး ဤအရာအားလုံးကို လုပ်ဆောင်ရန် မလိုပေ။ သင်သည် အမှန်ပင် ပိုလွန်သောအားအင်ရှိနေလျှင် ယခု သင်ထမ်းဆောင်ရမည့် တာဝန်၌ ကောင်းစွာ လုပ်ဆောင်သင့်သည်။ သင့်မိဘများ၌ ၎င်းတို့၏ ကိုယ်ပိုင်ကံကြမ္မာများ ရှိသည်။ မည်သူကမျှ ၎င်းတို့သေရမည့် အရွယ်တွင် မလွတ်မြောက်နိုင်ပေ။ သင့်မိဘများသည် သင့်ကံကြမ္မာ၏ အရှင်သခင်များမဟုတ်။ ပြီးလျှင် အလားတူပင် သင်သည် သင့်မိဘများ၏ ကံကြမ္မာ၏ အရှင်သခင်မဟုတ်ပေ။ တစ်စုံတစ်ခုသည် ၎င်းတို့တွင် ဖြစ်ပျက်ရန် ကံပါလာလျှင် သင်သည် ယင်းနှင့်ပတ်သက်ပြီး မည်သို့ လုပ်ဆောင်နိုင်သနည်း။ သင်က စိတ်သောကရောက်ပြီး ဖြေရှင်းချက်များကို ရှာဖွေခြင်းက မည်သည့်သက်ရောက်မှုကို ရရှိနိုင်သနည်း။ မည်သည့်အရာကိုမျှ မရရှိနိုင်ပေ။ ယင်းသည် ဘုရားသခင်၏ ရည်ရွယ်ချက်များအပေါ်တွင် မူတည်သည်။ ဘုရားသခင်က ၎င်းတို့ကို ခေါ်ဆောင်သွားလိုပြီး သင့်တာဝန်ကို အနှောင့်အယှက်ကင်းစွာ ထမ်းဆောင်ရန် သင့်အား အထောက်အကူပြုလျှင် သင်သည် ဤအရာကို ကြားဝင်စွက်ဖက်နိုင်သလော။ သင်သည် ဘုရားသခင်နှင့် သတ်မှတ်ချက်များကို ဆွေးနွေးနိုင်သလော။ ဤအချိန်တွင် သင် ဘာလုပ်သင့်သနည်း။ ဦးနှောက်ခြောက်ခံစဉ်းစားပြီး ဖြေရှင်းချက်များထုတ်ခြင်း၊ စုံစမ်းစစ်ဆေးခြင်း၊ စိစစ်ခြင်း၊ သင့်ကိုယ်သင်အပေါ် အပြစ်ပုံချခြင်း၊ သင့်မိဘများအား ရင်ဆိုင်ရန် ရှက်ရွံ့ခြင်းတို့သည် လူတစ်ယောက်ရှိသင့်သည့် အတွေးနှင့် လုပ်ရပ်များ ဖြစ်သလော။ ဤသည်တို့အားလုံးမှာ ဘုရားသခင်နှင့် သမ္မာတရားအပေါ် နာခံမှုကင်းမဲ့ခြင်း၏ သရုပ်သကန်များဖြစ်သည်။ ယင်းတို့သည် ဆင်ခြင်တုံတရားမရှိ၊ ဉာဏ်ပညာမရှိ၊ ဘုရားသခင်အပေါ် ပုန်ကန်သည်။ လူတို့တွင် ဤသို့သော သရုပ်သကန်များ မရှိသင့်ပေ။ သင် နားလည်သလော။ (နားလည်ပါသည်။)

လူအချို့က “ကျွန်ုပ်၏ မိဘများက နာမကျန်းဖြစ်ခြင်း၊ သို့မဟုတ် ကြီးမားသော ကံဆိုးမှုတစ်ခုနှင့် ကြုံတွေ့ရခြင်း အမှုကိစ္စကို စိစစ်ခြင်း၊ သို့မဟုတ် စုံစမ်းစစ်ဆေးခြင်း မပြုသင့်သည်ကိုလည်းကောင်း၊ ဤသို့လုပ်ဆောင်ခြင်းသည် အဓိပ္ပာယ်မရှိသည်ကိုလည်းကောင်း၊ သမ္မာတရား စည်းမျဉ်းများကို အခြေခံပြီး ဤအရာအား ချဉ်းကပ်သင့်သည်ကိုလည်းကောင်း ကျွန်ုပ်သိသည်၊ သို့သော် ယင်းကို စိစစ်ခြင်း၊ စုံစမ်းစစ်ဆေးခြင်း မပြုလုပ်ရန် ကိုယ့်ကိုယ်ကိုယ် မချုပ်တည်းနိုင်ပါ” ဟု ဆိုသည်။ ဤသို့ဆိုလျှင် သင့်ကိုယ်သင် ချုပ်တည်းဖို့ မလိုအပ်တော့ရန်အတွက် ချုပ်တည်းခြင်းပြဿနာကို ဖြေရှင်းကြစို့။ ဤအရာကို မည်သို့ ဖြစ်မြောက်အောင် လုပ်ဆောင်နိုင်သနည်း။ ဤဘဝတွင် ကျန်းမာသောကိုယ်ခန္ဓာ ရှိသည့်လူတို့သည် အသက် ၅၀၊ ၆၀ အရွယ်ရောက်ပြီးနောက်တွင် အသက်ကြီးရင့်သည့် လက္ခဏာများကို စတင်ကြုံတွေ့ရသည်။ ၎င်းတို့၏ ကြွက်သားများနှင့် အရိုးများက ပျက်စီးယိုယွင်းလာသည်။ ခွန်အား ဆုံးရှုံးလာသည်။ ကောင်းစွာ အိပ်မပျော်ပေ၊ သို့မဟုတ် များစွာ စားမဝင်ပေ။ ပြီးလျှင် အလုပ်လုပ်ရန်၊ စာဖတ်ရန်၊ သို့မဟုတ် မည်သည့်အလုပ်မျိုးကိုမဆို လုပ်ရန် လုံလောက်သော အားအင်မရှိပေ။ သွေးတိုး၊ ဆီးချို၊ နှလုံး၊ နှလုံးဆိုင်ရာရောဂါများ၊ ဦးနှောက်သွေးကြောဆိုင်ရာ ရောဂါများ စသည့်တို့ကဲ့သို့ ရောဂါအမျိုးမျိုးက ၎င်းတို့အတွင်းတွင် ရုတ်ခြည်း ပေါက်ဖွားလာသည်။ အနည်းငယ်ပို၍ ကျန်းမာသောသူများအတွက်မူ ၎င်းတို့၌ အသက်အရွယ် ကြီးရင့်သည့် ဤလက္ခဏာများရှိသော်လည်း ၎င်းတို့ လုပ်ဆောင်ဖို့ လိုအပ်သည့်မည်သည့်အရာကိုမဆို လုပ်ဆောင်နိုင်သည်။ ပြီးလျှင် ဤလက္ခဏာများက ၎င်းတို့ ပုံမှန် ရှင်သန်နေထိုင်ခြင်းနှင့် အလုပ်လုပ်ခြင်းတို့ကို မထိခိုက်ပေ။ ဤသည်မှာ အတော်အတန် ကောင်းပေသည်။ သိပ်မကျန်းမာသည့် သူတို့အတွက်မူ ဤလက္ခဏာများသည် ၎င်းတို့ ပုံမှန်ရှင်သန်နေထိုင်ခြင်းနှင့် အလုပ်လုပ်ခြင်းကို အမှန်ပင် ထိခိုက်သည်။ ပြီးလျှင် တစ်ခါတစ်ရံတွင် ၎င်းတို့သည် ဆရာဝန်နှင့် တွေ့ဆုံရန်အတွက် ဆေးရုံသို့ သွားရသည်။ ဤလူထဲမှ အချို့မှာ အအေးမိသည်၊ သို့မဟုတ် ခေါင်းကိုက်သည်။ အခြားလူများက အူရောင်သည်၊ သို့မဟုတ် ဝမ်းလျှောသည်။ ပြီးလျှင် ပြင်းပြင်းထန်ထန် ဝမ်းလျှောဝမ်းပျက်ဝေဒနာ ခံစားရသည့်အခါတိုင်းတွင် အိပ်ရာထဲ၌ နှစ်ရက်ကြာ အနားယူရန် လိုအပ်လေသည်။ လူအချို့မှာ သွေးတိုးရှိသည်။ ပြီးလျှင် ၎င်းတို့သည် အလွန်မူးသည်မှာ လမ်းမလျှောက်နိုင်သည်အထိ၊ ကားမစီးနိုင်သည်အထိ၊ သို့မဟုတ် အိမ်မှ အဝေးသို့ မသွားနိုင်သည်အထိပင် ဖြစ်ပေသည်။ ဆီးမထိန်းနိုင်သောသူအချို့လည်းရှိသည်။ ၎င်းတို့အတွက် အပြင်ထွက်ရန် အဆင်မပြေပေ။ ထို့ကြောင့် ၎င်းတို့သည် ဆွေမျိုးများ၊ မိတ်ဆွေများနှင့်ပင် အပြင်ထွက်ပြီး ခရီးသွားသည်မှာ ရှားပါးသည်။ အစာစားသောအခါ၌ ဓါတ်မတည့်မှုများ အစဉ်ဖြစ်သော အခြားလူများရှိသည်။ ကောင်းစွာ အိပ်မပျော်သော၊ ဆူညံသောနေရာများ၌ အိပ်၍မရသောသူအချို့ရှိသည်။ ၎င်းတို့က အခြားတစ်နေရာသို့ ပြောင်းရွှေ့သည်နှင့် တစ်ပြိုင်နက် ၎င်းတို့အတွက် အိပ်ပျော်ရန် ပို၍ပင် ခက်ခဲသည်။ ဤအရာအားလုံးသည် ဤလူတို့၏ ဘဝနှင့် အလုပ်အပေါ် ပြင်းထန်စွာ သက်ရောက်မှုရှိသည်။ သုံးနာရီမှ လေးနာရီကျော်၍ ဆက်တိုက်အလုပ်မလုပ်နိုင်သော လူအချို့ပင်ရှိသည်။ လူတို့သည် အသက် ၅၀၊ ၆၀ အရွယ်တွင် ရောဂါကျွမ်းလာသော ပို၍ပင် ဆိုးရွားသည့်ဖြစ်ရပ်များရှိသည်။ ဥပမာ ကင်ဆာ၊ ဆီးချို၊ ဒူလာနှလုံးရောဂါ၊ ဦးနှောက်ထိခိုက်ဒဏ်ရာရမှု၊ သို့မဟုတ် ဦးနှောက်နှင့် အာရုံကြောဆိုင်ရာ ပါကင်ဆန်ရောဂါစသည်တို့ဖြစ်သည်။ ဤရောဂါများသည် ၎င်းတို့စားသည့်အရာကြောင့်ဖြစ်သည်ဖြစ်စေ၊ ညစ်ညမ်းသော ပတ်ဝန်းကျင်၊ လေ၊ ရေကြောင့်ဖြစ်သည်ဖြစ်စေ လူ့ခန္ဓာ၏ နိယာမမှာ မိန်းမများက ၄၅ နှစ် အရွယ်ရောက်ပြီးနောက်၊ ယောက်ျားများက အသက် ၅၀ အရွယ်ရောက်ပြီးနောက်တွင် ၎င်းတို့၏ ကိုယ်ခန္ဓာသည် တရွေ့ရွေ့ဖြင့် ယိုယွင်းလာသည်။ နေ့စဉ် ၎င်းတို့သည် ၎င်းတို့၏ ဤအစိတ်အပိုင်းသည် သက်သောင့်သက်သာမရှိ၊ ထိုအစိတ်အပိုင်းက နာသည်ဟု ပြောသည်။ စစ်ဆေးရန်အတွက် ဆရာဝန်ဆီသို့ သွားသည်။ ပြီးလျှင် ယင်းမှာ ရောဂါကျွမ်းနေသော ကင်ဆာဖြစ်သည်။ အဆုံးတွင် ဆရာဝန်က “အိမ်ပြန်ပါ၊ ကုလို့မရတော့ပါ” ဟု ပြောလေသည်။ လူအားလုံးက ဤခန္ဓာရောဂါများကို ကြုံရမည်။ ယနေ့တွင် သူတို့ကြုံရမည်ဖြစ်သည်။ မနက်ဖြန်တွင် သင်တို့နှင့် ကျွန်ုပ်တို့ ကြုံရမည်ဖြစ်သည်။ အသက်အရွယ်နှင့် အစီအစဉ်လိုက်အရဆိုလျှင် လူတို့အားလုံးသည် မွေးဖွားမည်။ အသက်ကြီးမည်။ နာမကျန်းဖြစ်မည်ဖြစ်ပြီး သေပေမည်။ ငယ်ရွယ်စဉ်မှ အိုမင်းသည့်အရွယ်သို့ ဝင်ရောက်သည်။ အိုမင်းသည့် အရွယ်မှနေ၍ ဖျားနာသည်။ ပြီးလျှင် ဖျားနာခြင်းမှ သေဆုံးသည်။ ဤသည်မှာ နိယာမဖြစ်သည်။ သင့်မိဘများက နာမကျန်းဖြစ်လာသည်ဟူသည့် သတင်းကို သင်ကြားသောအခါ ၎င်းတို့သည် သင်နှင့် အရင်းနှီးဆုံးလူများ ဖြစ်သောကြောင့်၊ သင် စိတ်အပူဆုံးသောသူများ၊ သင့်အား ပျိုးထောင်ပေးခဲ့သော သူများဖြစ်သောကြောင့် သင့်ခံစားချက်များ၏ အကျပ်အတည်းကို ကျော်လွှားနိုင်မည် မဟုတ်ဘဲ သင်က “တခြားလူများ၏ မိဘများသေသည့်အချိန်က ငါ မည်သည့်အရာမျှ မခံစားရပါ။ သို့သော် ငါ့မိဘများကမူ နာမကျန်းဖြစ်၍ မဖြစ်ပါ။ အဘယ်ကြောင့်ဆိုသော် ထိုသို့ဖြစ်လျှင် ငါက ဝမ်းနည်းမည်ဖြစ်သောကြောင့်ပင်။ ငါ မခံနိုင်ပါ၊ ငါ့နှလုံးသား နာကျင်ရသည်။ ငါ့ခံစားချက်များကို မကျော်လွှားနိုင်ပါ” ဟု တွေးလိမ့်မည်။ ၎င်းတို့သည် သင့်မိဘများဖြစ်ရုံသက်သက်ဖြင့် ၎င်းတို့သည် မအိုမင်းသင့်၊ နာမကျန်းမဖြစ်သင့်၊ ဧကန်မုချ မသေသင့်ဟု သင်ထင်သည်။ ဤသည်မှာ အဓိပ္ပာယ်ရှိသလော။ အဓိပ္ပာယ်မရှိသလို သမ္မာတရားလည်း မဟုတ်ပေ။ နားလည်သလော။ (နားလည်ပါသည်။) လူတိုင်းက ၎င်းတို့မိဘများ အသက်ကြီးလာခြင်းနှင့် နာမကျန်းဖြစ်ခြင်းတို့ကို ရင်ဆိုင်ရမည်။ ပြီးလျှင် ဆိုးဝါးသောအခြေအနေအချို့တွင် လူတို့၏ မိဘများသည် အိပ်ရာတွင် လေဖြတ်ခြင်းပင် ဖြစ်ကြသည်။ ထို့နောက်တွင် အချို့မှာ မြောနေသော အခြေအနေသို့ ရောက်ကြသည်။ လူအချို့၏ မိဘများသည် သွေးတိုး၊ ကိုယ်တစ်ပိုင်း အကြောသေခြင်း၊ လေသင်တုန်းဖြတ်ခြင်းတို့ ဖြစ်ကြသည်၊ သို့မဟုတ် ဆိုးဝါးသောရောဂါပင် ရပြီး သေဆုံးကြသည်။ လူတိုင်းသည် သူတို့ကိုယ်တိုင် ၎င်းတို့မိဘများ အသက်ကြီးခြင်း၊ နာမကျန်းဖြစ်ခြင်း၊ ထို့နောက် သေဆုံးခြင်းဖြစ်စဉ်ကို မျက်မြင်ကိုယ်တွေ့ မြင်ရမည်၊ သို့မဟုတ် ကြားရမည်။ လူအချို့မှာ ၎င်းတို့မိဘများက အသက် ၅၀ အရွယ်တွင် ဤအရာကို စောစီးစွာ ကြားရခြင်း၊ အချို့မှာ ၎င်းတို့မိဘများက အသက် ၆၀ အရွယ်တွင် ဤသတင်းကို ကြားရခြင်း၊ ပြီးလျှင် အခြားလူများမှာ ၎င်းတို့မိဘများက အသက် ၈၀၊ ၉၀၊ ၁၀၀ အရွယ်တွင်သာ ကြားရခြင်းတို့သာ ဖြစ်သည်။ သို့သော် ဤသတင်းကို မည်သည့်အချိန်တွင် သင်ကြားရသည်ဖြစ်စေ၊ သားတစ်ယောက်အနေဖြင့်ဖြစ်စေ၊ သမီးတစ်ယောက်အနေဖြင့်ဖြစ်စေ တစ်နေ့တွင် ဤအချက်ကို အနှေးနှင့် အမြန်ဆိုသလို လက်ခံရလိမ့်မည်။ သင်သည် အရွယ်ရောက်သူတစ်ဦးဖြစ်လျှင် ရင့်ကျက်သည့် အတွေးအခေါ် ပုံစံရှိသင့်သည်။ ပြီးလျှင် လူတို့မွေးဖွားခြင်း၊ အိုမင်းခြင်း၊ နာမကျန်းဖြစ်ခြင်း၊ သေဆုံးခြင်းတို့အပေါ် မှန်ကန်သော သဘောထားရှိသင့်ပြီး စိတ်လိုက်မာန်ပါ မပြုသင့်ပေ။ သင်သည် သင့်မိဘများက နာမကျန်းဖြစ်သည့်သတင်းကို ကြားရသောအခါ၊ သို့မဟုတ် ၎င်းတို့သည် ရောဂါ အသည်းအသည်ဖြစ်နေသည်ဟု ဆေးရုံက သတိပေးမှုကို လက်ခံရရှိသောအခါတွင် ယင်းကို မခံနိုင် မဖြစ်သင့်ပေ။ မွေးဖွားခြင်း၊ အိုမင်းခြင်း၊ နာမကျန်းဖြစ်ခြင်း၊ သေဆုံးခြင်းတို့သည် လူတိုင်းက လက်ခံရမည့် အရာများဖြစ်သည်။ မည်သည့်အရာကို အခြေခံပြီး သင်က ဤအရာကို မခံယူနိုင်သနည်း။ ဤသည်မှာ လူ၏ မွေးဖွားခြင်းနှင့် သေဆုံးခြင်းအတွက် ဘုရားသခင်က ကြိုတင်စီမံခဲ့သော နိယာမဖြစ်သည်။ အဘယ်ကြောင့် သင်က ချိုးဖောက်ချင်သနည်း။ အဘယ်ကြောင့် လက်မခံသနည်း။ သင်၏ ရည်ရွယ်ချက်မှာ အဘယ်နည်း။ သင်သည် သင့်မိဘများကို မသေစေလိုပေ။ သင်သည် ဘုရားသခင်က ချမှတ်ခဲ့သည့် မွေးဖွားခြင်း၊ အိုမင်းခြင်း၊ နာမကျန်းဖြစ်ခြင်း၊ သေဆုံးခြင်းနိယာမအတိုင်း ၎င်းတို့ကို မရှင်သန်စေလိုပေ။ သင်သည် ၎င်းတို့ နာမကျန်းဖြစ်သည်ကိုလည်းကောင်း၊ သေဆုံးသည်ကိုလည်းကောင်း တားဆီးလိုသည်။ ဤသို့ဆိုလျှင် ၎င်းတို့သည် မည်သည့်အရာ ဖြစ်မည်နည်း။ ပလပ်စတစ်လူများ ဖြစ်မသွားသလော။ ဤသို့ဆိုလျှင် ၎င်းတို့သည် လူဖြစ်ဦးမည်လော။ ထို့ကြောင့် သင်သည် ဤအချက်ကို လက်ခံရမည်။ သင်သည် သင့်မိဘများက အိုမင်းနေသည်၊ နာမကျန်းဖြစ်ပြီး သေဆုံးသည်ဆိုသည့် သတင်းကို မကြားရမီတွင် ဤအတွက် သင့်စိတ်နှလုံးတွင် သင့်ကိုယ်သင် ပြင်ဆင်ထားသင့်သည်။ တစ်နေ့တွင် အနှေးနှင့် အမြန်ဆိုသလို လူတိုင်းက အိုမင်းမည်။ အားလျော့မည်။ သေဆုံးမည်။ သင့်မိဘများက သာမန်လူများ ဖြစ်သည့်အတွက် ၎င်းတို့သည် ဤအကျပ်အတည်းကို အဘယ်ကြောင့် မတွေ့ကြုံနိုင်ရမည်နည်း။ ဤအကျပ်အတည်းကို ၎င်းတို့ တွေ့ကြုံသင့်သည်။ ပြီးလျှင် သင်က ယင်းကို မှန်ကန်စွာ ချဉ်းကပ်သင့်သည်။ ဤအမှုကိစ္စ ပြေလည်ပြီး ဖြစ်သလော။ သင်သည် ယခုတွင် ဤသို့သောအရာများကို ဆင်ခြင်တုံတရားရှိစွာဖြင့် ကိုင်တွယ်နိုင်သလော။ (ကိုင်တွယ်နိုင်ပါသည်။) ဤသို့ဆိုလျှင် နောင်အချိန်၌ သင့်မိဘများက အလွန်အမင်း နာမကျန်းဖြစ်သောအခါ၊ သို့မဟုတ် ၎င်းတို့အပေါ်သို့ ကြီးမားသော ကံဆိုးမှုတစ်ခု ကျရောက်သောအခါ ယင်းကို မည်သို့ ချဉ်းကပ်မည်နည်း။ လျစ်လျူရှုခြင်းသည်လည်း မှားယွင်းသည်။ ပြီးလျှင် လူတို့က “မင်းက ဖားလော။ မြွေလော။ မည်သို့များ ဤမျှ သွေးအေးနိုင်ရသနည်း” ဟု ပြောလိမ့်မည်။ သင်သည် သာမန်လူတစ်ယောက် ဖြစ်သောကြောင့် သင့်၌ တုံ့ပြန်မှုရှိသင့်သည်။ သင်က “ငါ့မိဘများ၏ ဘဝက ခက်ခဲခဲ့ပြီး ငယ်ငယ်ရွယ်ရွယ်နှင့် ဤရောဂါရခဲ့သည်။ မည်သည့်ကောင်းချီးမျှ မခံစားခဲ့ရပါ။ ပြီးလျှင် ဘုရားသခင်အပေါ် သူတို့၏ ယုံကြည်မှုတွင် ဇွဲလုံ့လမရှိခဲ့ပါ။ သူတို့ဘဝက ထိုကဲ့သို့သာ ဖြစ်သည်။ သူတို့ မည်သည့်အရာမျှ နားမလည်ခဲ့ပါ။ လမ်းမှန်ကို မလျှောက်ခဲ့ပါ။ သို့မဟုတ် သမ္မာတရားကို မလိုက်စားခဲ့ပါ။ သူတို့နေ့ရက်များကို ထိုကဲ့သို့သာ ကုန်ဆုံးခဲ့သည်။ သူတို့သည် တိရစ္ဆာန်များနှင့် မည်သည့်ခြားနားချက်မျှ မရှိပါ။ သူတို့သည် နွားအို၊ မြင်းအိုများနှင့် ကွာခြားမှုမရှိပါ။ ယခု သူတို့က အလွန်နာမကျန်းဖြစ်သဖြင့် ကိုယ့်အားကိုယ်ကိုးဖို့သာ ရှိမည်။ သို့သော် ဘုရားသခင်က သူတို့၏ ဒုက္ခအချို့ကို လျှော့ပေးနိုင်ဖို့ ငါမျှော်လင့်သည်” ဟု တွေးတောသင့်သည်။ သင့်စိတ်နှလုံးတွင် ၎င်းတို့အတွက် ဆုတောင်းလော့။ ပြီးလျှင် ယင်းသည် လုံလောက်သည်။ မည်သည်သူက မည်သည့်အရာကို လုပ်ဆောင်နိုင်သနည်း။ သင်သည် သင့်မိဘများနှင့်အတူမရှိလျှင် မည်သည့်အရာကိုမျှ မလုပ်ဆောင်နိုင်ပေ။ သင်သည် ၎င်းတို့အနီးတွင်ရှိလျှင်ပင် မည်သည့်အရာကို လုပ်ဆောင်နိုင်သနည်း။ မိမိတို့၏မိဘများ ငယ်ရွယ်သည့်အချိန်မှ အိုမင်းခြင်း၊ အိုမင်းသည့် အရွယ်မှ ရောဂါအမျိုးမျိုးရရှိခြင်း၊ ဤရောဂါအမျိုးမျိုး ရရှိခြင်းမှ ၎င်းတို့၏ ဆေးကုသမှု မအောင်မြင်ခြင်း၊ သေဆုံးကြောင်း တရားဝင်ကြေညာခြင်း၊ ရေခဲတိုက်ထဲသို့ ၎င်းတို့အား တွန်းပို့ခြင်းတို့ကို လူမည်မျှက ကိုယ်တိုင်ကိုယ်ကျ မြင်တွေ့ခဲ့ရသနည်း။ ဤသို့ မြင်ရသောသူ လျော့နည်းသွားခြင်း မရှိပေ။ ဤသားသမီးများအားလုံးသည် ၎င်းတို့မိဘများနှင့် အတူနေကြသော်လည်း မည်သည့်အရာကို လုပ်ဆောင်နိုင်သနည်း။ မည်သည့်အရာကိုမျှ မလုပ်ဆောင်နိုင်ပေ။ ကြည့်နေရုံသာ တတ်နိုင်သည်။ ယခုအခါတွင် ဤဖြစ်စဉ်ကို မကြည့်ခြင်းအားဖြင့် သင်၏ဒုက္ခအနည်းငယ် သက်သာလိမ့်မည်။ မကြည့်ခြင်းက ပို၍ကောင်းသည်။ ဤသို့ဖြစ်သည်ကို ကြည့်ခြင်းက သင့်အတွက် ကောင်းသောအရာ ဖြစ်မည်မဟုတ် ဟူ၍ဖြစ်သည်။ ဤသို့ မဟုတ်သလော။ (ဟုတ်ပါသည်။) ဤအမှုကိစ္စနှင့် ပတ်သက်လျှင် သင်သည် တစ်ဖက်တွင် လူတို့မွေးဖွားခြင်း၊ အိုမင်းခြင်း၊ နာမကျန်းဖြစ်ခြင်းနှင့် သေဆုံးခြင်းတို့သည် ဘုရားသခင်က ချမှတ်ခဲ့သော နိယာမတစ်ခုဖြစ်သည်ဆိုသည့်အချက်ကို ပိုင်းခြားသိမြင်ရမည်။ အခြားတစ်ဖက်တွင် လူတို့ဖြည့်ဆည်းသင့်သည့် တာဝန်များနှင့် ၎င်းတို့၏ ကံကြမ္မာကို ရှင်းလင်းစွာ မြင်ရမည်။ ဆင်ခြင်တုံတရားမရှိခြင်း မဖြစ်ရပေ။ ပြီးလျှင် စိတ်လိုက်မာန်ပါဖြစ်သော၊ သို့မဟုတ် မိုက်မဲသောအရာများကို မလုပ်ဆောင်ရ။ စိတ်လိုက်မာန်ပါဖြစ်သော၊ သို့မဟုတ် မိုက်မဲသောအရာများကို သင် အဘယ်ကြောင့် မလုပ်ဆောင်သင့်သနည်း။ အဘယ်ကြောင့်ဆိုသော် သင်သည် ယင်းတို့ကို လုပ်ဆောင်လျှင်ပင် မည်သို့မျှ အကျိုးရှိမည်မဟုတ်။ ထိုအစား ယင်းသည် သင်၏ မိုက်မဲမှုကို ဖွင့်ပြလိမ့်မည်။ ပို၍အရေးကြီးသည်မှာ သင်သည် မိုက်မဲသောအရာများကို လုပ်ဆောင်နေစဉ်တွင် ဘုရားသခင်ကို ပုန်ကန်နေခြင်း ဖြစ်သည်။ ပြီးလျှင် ဘုရားသခင်က ဤအရာကို မနှစ်သက်ပေ။ သူ ရွံမုန်းလေသည်။ သင်သည် အယူဝါဒနှင့်ပတ်သက်လျှင် ဤသမ္မာတရားအားလုံးကို ရှင်းလင်းပြီး နားလည်သည်။ သို့သော် သင်၏ ကိုယ်ပိုင်လမ်းကြောင်းကို ဖက်တွယ်ထားဆဲဖြစ်သည်။ ပြီးလျှင် အချို့သောအရာများကို ခေါင်းမာသော၊ တမင်ရည်ရွယ်သောပုံစံဖြင့် လုပ်ဆောင်ဆဲဖြစ်သည်။ ထို့ကြောင့် ဘုရားသခင်က သင့်ကို မနှစ်သက်ပေ။ သူသည် သင့်ကို စက်ဆုပ်ရွံမုန်းသည်။ သူသည် သင်နှင့်ပတ်သက်ပြီး မည်သည့်အရာကို စက်ဆုပ်သနည်း။ သင်၏ ခေါင်းမာသော မိုက်မဲမှုနှင့် သင်၏ ပုန်ကန်မှုကို သူ စက်ဆုပ်သည်။ သင်က လူသားခံစားချက်တစ်ခုကို ပိုင်ဆိုင်သည်ဟု သင် ထင်သည်။ သို့သော် သင်သည် ခေါင်းမာပြီး မိုက်မဲသည်ဟု ဘုရားသခင်က ဆိုသည်။ သင်သည် ခေါင်းမာသည်၊ မိုက်မဲသည်၊ နုံအသည်၊ လိုက်လျောခြင်းမရှိ။ ပြီးလျှင် သင်သည် သမ္မာတရားကို လက်မခံ၊ သို့မဟုတ် ဘုရားသခင်၏ စီစဉ်ညွှန်ကြားမှုများနှင့် ကြိုတင်စီစဉ်မှုများကို မနာခံပေ။ ဘုရားသခင်က သင့်အား ဤအမှုကိစ္စအတွင်းတွင် ရှိသော အနှစ်သာရ၊ အရင်းအမြစ်၊ အတိအကျ လက်တွေ့လုပ်ဆောင်မှု စည်းမျဉ်းများကို ရှင်းလင်းစွာပြောပြီး ဖြစ်သည်။ သို့သော် သင်သည် ဤအရာအားလုံးကို ကိုင်တွယ်ရန် သင်၏ ခံစားချက်များကို အသုံးပြုလိုဆဲဖြစ်သည်။ ထို့ကြောင့် ဘုရားသခင်က သင့်အား မနှစ်သက်ပေ။ အဆုံးတွင် ဘုရားသခင်သည် သင့်မိဘများ၏ ရောဂါကို သင့်မိဘများထံမှ မဖယ်ရှားပေးလျှင်၊ ၎င်းတို့တွင် ဤသို့ ဖြစ်ပျက်ရမည်ဆိုလျှင် ၎င်းတို့သည် အလွန်အမင်း နာမကျန်းဖြစ်ပြီး သေဆုံးမည်။ မည်သူကမျှ ဤအချက်ကို မပြောင်းလဲနိုင်ပေ။ သင်သည် ပြောင်းလဲလိုလျှင် ဘုရားသခင်၏ အချုပ်အခြာအာဏာကို ပြောင်းလဲရန်အတွက် သင်ကိုယ်တိုင်၏ လက်နှင့် နည်းလမ်းများအား အသုံးပြုလိုသည်ကို သက်သေပြသည်။ ဤသည်မှာ အကြီးဆုံးသော ပုန်ကန်ခြင်းဖြစ်ပြီး သင်သည် ဘုရားသခင်ကို ဆန့်ကျင်နေခြင်း ဖြစ်သည်။ သင်သည် ဘုရားသခင်ကို မဆန့်ကျင်လိုလျှင် သင့်မိဘများ၌ ဤအရာများ ဖြစ်ပျက်သည်ကို သင် ကြားသိရသောအခါတွင် စိတ်တည်ငြိမ်သင့်သည်။ ပြီးလျှင် ငိုကြွေးရန်၊ စဉ်းစားရန်နှင့် ဆုတောင်းရန် သင်တစ်ယောက်တည်းရှိနိုင်သည့် နေရာတစ်ခုကို ရှာသင့်သည်၊ သို့မဟုတ် သင်၏ တောင့်တသည့်ခံစားချက်အား သင့်အနီးတွင်ရှိသော ညီအစ်ကိုမောင်နှမများထံ ဖွင့်ဟသင့်သည်။ ဤအရာများကိုသာ သင်လုပ်ဆောင်ဖို့ လိုအပ်သည်။ သင်သည် တစ်စုံတစ်ခုကို ပြောင်းလဲရန် မစဉ်းစားသင့်ပေ။ ပြီးလျှင် မိုက်မဲသောအရာများကို အသေအချာပင် မလုပ်သင့်ပေ။ သင်သည် ဘုရားသခင်ကို ယုံကြည်ရုံသက်သက်ဖြင့်၊ သို့မဟုတ် သင်သည် သင့်တာဝန်ကို နှစ်ပေါင်းများစွာ ထမ်းဆောင်ရန်အတွက် သင့်မိသားစုကို စွန့်ပစ်ပြီး သင့်အသက်မွေးအလုပ်ကို စွန့်လွှတ်ခဲ့သည်ဆိုသည်ကို အခြေခံ၍ ဘုရားသခင်ထံ ဆုတောင်းကာ သင့်မိဘများ၏ ရောဂါကို ဖယ်ရှားပေးရန်နှင့် နှစ်အနည်းငယ်ပို၍ အသက်ရှင်ခွင့်ပြုရန်၊ သို့မဟုတ် သင်၏ ကိုယ်ပိုင်အသက်နှစ်နှစ်ကို ယူပြီး ၎င်းတို့အား ပေးရန် မတောင်းလျှောက်နှင့်။ ဤသို့သောအရာများကို မလုပ်ဆောင်နှင့်။ ဘုရားသခင်သည် ဤဆုတောင်းမှုမျိုးကို နားထောင်မည်မဟုတ်ပေ။ ပြီးလျှင် ဤအတွေးနှင့် ဆုတောင်းမှုမျိုးကို သူ စက်ဆုပ်သည်။ ဘုရားသခင်ကို စိတ်မချမ်းသာအောင်၊ သို့မဟုတ် စိတ်တိုအောင် မလုပ်နှင့်။ လူတို့က လူတစ်ယောက်၏ ကံကြမ္မာအား ကြိုးကိုင်ခြယ်လှယ်လိုခြင်း၊ လူတစ်ယောက်၏ ကံကြမ္မာအပေါ် ဘုရားသခင်၏ အချုပ်အခြာအာဏာ အုပ်စိုးမှုနှင့်ပတ်သက်သော အမှန်တရားကို ပြောင်းလဲလိုခြင်း၊ သို့မဟုတ် ဘုရားသခင်က ရှေးယခင်ကတည်းက ချမှတ်ခဲ့သော အချို့အချက်များကို၊ သို့မဟုတ် လူတို့ကံကြမ္မာ၏ လမ်းကြောင်းများကို ပြောင်းလဲလိုခြင်းတို့ကို ဘုရားသခင်က အလွန်အမင်း မနှစ်မြို့ဆုံးဖြစ်သည်။ ဘုရားသခင်က ဤအရာကို အရွံမုန်းဆုံးဖြစ်သည်။

လူတို့၏ မိဘများ နာမကျန်းဖြစ်ခြင်းကိစ္စနှင့်ပတ်သက်ပြီး လူတို့၌ ရှိသင့်သော သဘောထား၊ အတွေး၊ နားလည်မှုတို့အပေါ် ငါ မိတ်သဟာယဖွဲ့ခြင်း ပြီးဆုံးပြီ ဖြစ်သည်။ အလားတူပင် လူတို့သည် ၎င်းတို့၏ မိဘများ ကွယ်လွန်ခြင်းနှင့်ပတ်သက်လျှင် မှန်ကန်ပြီး ဆင်ခြင်တုံတရားရှိသော သဘောထားကိုလည်း ပိုင်ဆိုင်သင့်သည်။ လူအချို့သည် ၎င်းတို့မိဘများနှင့် ခွဲခွာနေရသည်မှာ နှစ်များစွာ ကြာပြီဖြစ်သည်။ ၎င်းတို့သည် ၎င်းတို့၏မိဘများအနီးတွင် မနေခဲ့ပေ၊ သို့မဟုတ် ၎င်းတို့မိဘများနှင့် အတူမနေခဲ့ပေ။ ပြီးလျှင် ၎င်းတို့၏ မိဘများက ရုတ်တရက် ကွယ်လွန်သွားသည်ကို ၎င်းတို့ကြားရသောအခါ ၎င်းတို့အတွက် ကြီးမားသော ထိတ်လန့်တုန်လှုပ်မှုကို ဖြစ်စေသည်။ ပြီးလျှင် အားလုံးက မယုံနိုင်လောက်အောင် ရုတ်ခြည်းဖြစ်သကဲ့သို့ ခံစားရသည်။ ဤလူတို့သည် နှစ်ပေါင်းများစွာကြာအောင် ၎င်းတို့မိဘများနှင့် အတူမရှိနေခဲ့သောကြောင့်၊ သို့မဟုတ် အတူမနေထိုင်ခဲ့သောကြောင့် ၎င်းတို့၏ အတွေးများနှင့် အယူအဆများတွင် အစဉ်သဖြင့် မှားယွင်းသော အယူအဆတစ်မျိုးရှိကြသည်။ မည်သည့် မှားယွင်းသော အယူအဆမျိုးနည်း။ သင်သည် သင့်မိဘများထံမှ ထွက်ခွာသောအခါ ၎င်းတို့သည် အသက်ရှင်ပြီး ကျန်းမာသည်။ ၎င်းတို့၏ အဝေး၌ နှစ်ပေါင်းများစွာနေပြီးနောက်တွင် သင့်စိတ်ထဲတွင် သင့်မိဘများက ယခင်အသက်အရွယ်အတိုင်း ရှိနေသည်။ ပြီးလျှင် သင်မှတ်မိထားသော ယခင်ကကဲ့သို့ ကိုယ်ခန္ဓာနှင့် အသက်ရှင်နေထိုင်သည့် အခြေအနေအတိုင်း ရှိမြဲရှိနေသည်။ ဤသည်မှာ အမှုအရာများကို ရှုပ်ထွေးစေသည်။ ထို့နောက်တွင် သင်သည် သင့်မိဘများက မည်သည့်အခါမျှ အိုမင်းမည် မဟုတ်ဟုလည်းကောင်း၊ မွေးနေ့ပေါင်းမြောက်မြားစွာကို ကျင်းပရန် အသက်ရှင်လိမ့်မည်ဟုလည်းကောင်း ယုံကြည်သည်။ ဆိုလိုသည်မှာ ၎င်းတို့မျက်နှာက သင့်စိတ်နှလုံးတွင် စွဲမှတ်ထားသည်နှင့် တစ်ပြိုင်နက် ၎င်းတို့၏ ဘဝများ၊ စကားများနှင့် ကိုယ်ဟန်အမူအရာတို့က သင်၏ စိတ်တွင်၊ သင်၏ မှတ်ဉာဏ်တွင် အရာထင်ပြီး စွဲထင်သွားသည်နှင့် တစ်ပြိုင်နက် သင့်မိဘများသည် ထာဝရ ဤသို့ဖြစ်လိမ့်မည်ဟုလည်းကောင်း၊ ၎င်းတို့သည် ပြောင်းလဲမည်မဟုတ်၊ အိုမင်းမည်မဟုတ်၊ အသေအချာပင် သေဆုံးမည်မဟုတ်ဟုလည်းကောင်း သင်ထင်သည်။ ဤတွင် “သေဆုံးမည်မဟုတ်” ဆိုသည်မှာ မည်သည့်အရာကို ရည်ညွှန်းသနည်း။ တစ်ဖက်တွင် ယင်းသည် ၎င်းတို့၏ ရုပ်ခန္ဓာများက ပျောက်ကွယ်မည်မဟုတ်ဟု ဆိုလိုသည်။ အခြားတစ်ဖက်တွင် ၎င်းတို့၏ မျက်နှာ၊ သင့်အပေါ် ၎င်းတို့၏ ခံစားချက် စသည်တို့က ပျောက်ကွယ်မည်မဟုတ်ဟု ဆိုလိုသည်။ ဤသည်မှာ မှားယွင်းသော အယူအဆဖြစ်သည်။ ပြီးလျှင် ယင်းသည် သင့်အား အလွန်အမင်း ဒုက္ခရောက်စေလိမ့်မည်။ ထို့ကြောင့် သင့်မိဘများသည် မည်သည့်အသက်အရွယ်ဖြစ်စေ၊ ၎င်းတို့သည် အိုမင်းပြီး သေသည်ဖြစ်စေ၊ ရောဂါကြောင့်၊ သို့မဟုတ် ဖြစ်ရပ်အချို့ ဖြစ်ပျက်သောကြောင့် သေသည်ဖြစ်စေ သင့်အပေါ် ထိတ်လန့်တုန်လှုပ်စေလိမ့်မည်ဖြစ်ပြီး သင့်အတွက် အလွန်ပင် ရုတ်တရက်ဖြစ်သကဲ့သို့ ခံစားရလိမ့်မည်။ အဘယ်ကြောင့်ဆိုသော် သင့်စိတ်တွင် သင့်မိဘများက အသက်ရှင်ပြီး ကျန်းမာနေဆဲဖြစ်သည်။ ထို့နောက်တွင် ၎င်းတို့က ရုတ်တရက် မရှိတော့ပေ။ သင်က “သူတို့က မည်သို့ဖြစ်၍များ မရှိတော့သနည်း။ အသက်ရှင်နေသည့်လူများက မည်သို့ဖြစ်၍များ မြေမှုန့်အဖြစ် ပြောင်းသွားနိုင်ရသနည်း။ ငါ့ စိတ်ထဲတွင် ငါ့မိဘများက အသက်ရှင်နေဆဲပင် ဖြစ်သည်။ ငါ့အမေက မီးဖိုချောင်ထဲတွင် ချက်ပြုတ်နေဆဲပင် ဖြစ်သည်။ အလွန် အလုပ်ရှုပ်နေဆဲပင် ဖြစ်သည်။ ငါ့အဖေက နေ့တိုင်း အပြင်တွင် အလုပ်လုပ်နေပြီး ညနေမှသာ ပြန်လာလျက် ရှိနေဆဲဖြစ်သည်ဟု ငါ အမြဲတမ်း ခံစားရသည်” ဟု တွေးလိမ့်မည်။ ၎င်းတို့၏ဘဝရှိ ဤမြင်ကွင်းများသည် သင့်စိတ်တွင် အရာအချို့ ထင်ကျန်နေခဲ့သည်။ ထို့ကြောင့် သင့်ခံစားချက်များကြောင့် သင်၏ အသိစိတ်သည် မထားရှိသင့်သော အရာတစ်ခုကို ထားရှိသည်။ ယင်းမှာ သင့်စိတ်နှလုံးထဲတွင် သင့်မိဘများသည် ထာဝရအသက်ရှင်နေလိမ့်မည်ဟူသော ယုံကြည်မှုဖြစ်သည်။ ဤသို့ဖြင့် သင့်မိဘများ မသေသင့်ဟု သင်ယုံကြည်သည်။ ပြီးလျှင် သင့်မိဘများက မည်သည့်အခြေအနေမျိုး၌ ကွယ်လွန်သည်ဖြစ်စေ သင့်အတွက် ကြီးမားသော ထိတ်လန့်တုန်လှုပ်မှုကို ခံစားရမည်။ ထို့နောက်တွင် သင်သည် ယင်းကို လက်ခံနိုင်မည်မဟုတ်ပေ။ ဤအချက်ကို ကျော်လွှားရန် သင့်အတွက် အချိန်ယူရမည် မဟုတ်လော။ သင့်မိဘများက ဖျားနာခြင်းသည်ပင် သင့်အတွက် အလွန်ပင် အံ့အားသင့်ဖွယ်ရာတစ်ခု ဖြစ်နေပြီ ဖြစ်လိမ့်မည်။ ထို့ကြောင့် သင့်မိဘများ ကွယ်လွန်ခြင်းသည် ပို၍ပင် ကြီးမားသော အံ့အားသင့်မှု ဖြစ်လိမ့်မည်။ ဤသို့ဆိုလျှင် ဤသို့ မဖြစ်ပျက်မီတွင် သင့်တာဝန်ထမ်းဆောင်ခြင်း၊ သို့မဟုတ် သင်လျှောက်သည့် လမ်းကြောင်းကို မထိခိုက်ရန်၊ ကြားဝင်မစွက်ဖက်ရန်၊ သို့မဟုတ် သက်ရောက်မှု မရှိရန်အတွက် သင့်အပေါ်တွင် ကျရောက်မည်ဖြစ်သော မျှော်လင့်မထားသည့် ထိတ်လန့်တုန်လှုပ်မှုကို သင်မည်သို့ ဖြေရှင်းသင့်သနည်း။ ဦးစွာ သေခြင်းက အတိအကျ မည်သည့်အရာဖြစ်သည်၊ ကွယ်လွန်ခြင်းက အတိအကျမည်သည့်အရာ ဖြစ်သည်ကို ကြည့်ကြစို့။ ယင်းမှာ လူတစ်ယောက်က ဤကမ္ဘာမှ ထွက်ခွာခြင်းကို ဆိုလိုသည်မဟုတ်လော။ (ဟုတ်ပါသည်။) ရုပ်ပိုင်းဆိုင်ရာ ဖြစ်တည်မှုတစ်ခုရှိသော လူတစ်ယောက်ပိုင်ဆိုင်သည့် အသက်သည် လူသားက မြင်နိုင်သော ရုပ်ဝတ္ထုဆိုင်ရာကမ္ဘာမှ ဖယ်ရှားခြင်းခံရပြီး ပျောက်ကွယ်သွားသည်ကို ဆိုလိုသည်။ ထို့နောက်တွင် ထိုလူသည် အခြားကမ္ဘာတစ်ခုတွင်၊ အခြားပုံစံဖြင့် ဆက်လက်၍ အသက်ရှင်သည်။ သင့်မိဘများ၏ အသက် ထွက်ခွာခြင်းက ဤကမ္ဘာတွင် ၎င်းတို့နှင့်ရှိသော သင်၏ ဆက်ဆံရေးသည် ပပျောက်သွားသည်၊ ပျောက်ကွယ်သွားသည်၊ ပြီးလျှင် အဆုံးသတ်သွားသည်ဟု ဆိုလိုသည်။ ၎င်းတို့သည် အခြားကမ္ဘာတစ်ခုတွင်၊ အခြားသောပုံစံဖြင့် အသက်ရှင်နေကြသည်။ ထိုအခြားကမ္ဘာ၌ ၎င်းတို့၏ ဘဝများက မည်သို့ရှိမည်၊ ၎င်းတို့က ဤကမ္ဘာသို့ ပြန်လာခြင်း၊ သင့်အား နောက်တစ်ဖန် တွေ့ဆုံခြင်းရှိမရှိ၊ သို့မဟုတ် သင်နှင့် သွေးသားတော်စပ်မှု၊ သို့မဟုတ် စိတ်ခံစားချက်ပိုင်းဆိုင်ရာ နှောင်ဖွဲ့မှုတစ်ခုခု ရှိမရှိတို့အတွက်မူ ဘုရားသခင်က ကြိုတင်စီမံပြီး သင်နှင့် လုံးဝ မသက်ဆိုင်ပေ။ အနှစ်ချုပ်လျှင် ၎င်းတို့ ကွယ်လွန်ခြင်းသည် ဤကမ္ဘာတွင် ၎င်းတို့၏ တာဝန် ပြီးဆုံးပြီဖြစ်ကြောင်းနှင့် ၎င်းတို့သည် ဇာတ်သိမ်းသွားပြီဟု ဆိုလိုသည်။ ဤဘဝနှင့် ဤကမ္ဘာတွင် ၎င်းတို့၏ တာဝန်သည် ပြီးဆုံးသွားပြီဖြစ်သည်။ ထို့ကြောင့် ၎င်းတို့နှင့် သင်၏ ဆက်ဆံရေးသည်လည်း ပြီးဆုံးသွားသည်။ ၎င်းတို့က နောင်အချိန်တွင် လူဝင်စားခြင်း ရှိမရှိ၊ သို့မဟုတ် အခြားကမ္ဘာတွင် ပြစ်ဒဏ်၊ သို့မဟုတ် ကန့်သတ်မှုတစ်ခုခု၊ သို့မဟုတ် ကိုင်တွယ်မှုနှင့် ကြိုတင်စီစဉ်မှုတစ်မျိုးမျိုးကို ခံရခြင်းရှိမရှိတို့သည် သင်နှင့် သက်ဆိုင်မှုရှိသလော။ သင်သည် ဤအရာကို ဆုံးဖြတ်နိုင်သလော။ သင်နှင့် သက်ဆိုင်ခြင်းမရှိပေ။ သင် မဆုံးဖြတ်နိုင်ပေ။ ဤအရာနှင့်ပတ်သက်ပြီး မည်သည့်သတင်းကိုမျှ သင် ရရှိနိုင်မည်မဟုတ်ပေ။ ဤဘဝတွင် ၎င်းတို့နှင့် သင်၏ ဆက်ဆံရေးသည် ထိုအချိန်တွင် ပြီးဆုံးသည်။ ဆိုလိုသည်မှာ သင်တို့သည် နှစ် ၁၀၊ ၂၀၊ ၃၀၊ ၄၀ ကြာအထိ အတူတကွနေထိုင်ခဲ့သည့်အခါ၌ သင်တို့ကို ချည်နှောင်ခဲ့သည့် ကံကြမ္မာသည် ထိုအချိန်တွင် အဆုံးသတ်သွားသည်။ ထို့နောက်တွင် ၎င်းတို့သည် ၎င်းတို့ဖြစ်ပြီး သင်က သင်ဖြစ်သည်။ ပြီးလျှင် သင်တို့ကြားတွင် မည်သည့်ဆက်ဆံရေးမျှ လုံးဝ မရှိပေ။ သင်တို့အားလုံးက ဘုရားသခင်ကို ယုံကြည်လျှင်ပင် ၎င်းတို့က ၎င်းတို့၏တာဝန်ကို ထမ်းဆောင်ပြီး သင်က သင့်တာဝန်ကို ထမ်းဆောင်သည်။ ၎င်းတို့သည် တူညီသော သဘာဝမြေမျက်နှာပြင် ပတ်ဝန်းကျင်တွင် မနေထိုင်တော့သောအခါ သင်တို့ကြား၌ မည်သည့် ဆက်ဆံရေးမျှ မရှိတော့ပေ။ ၎င်းတို့သည် ဘုရားသခင်က ၎င်းတို့ကို အပ်နှံပြီးဖြစ်သော တာဝန်များကို ပြီးမြောက်သွားခြင်းသာ ဖြစ်သည်။ ထို့ကြောင့် သင့်အတွက် ၎င်းတို့ ဖြည့်ဆည်းခဲ့သည့် တာဝန်များနှင့်ပတ်သက်လျှင် ထိုတာဝန်များသည် သင်က ၎င်းတို့အား မှီခိုခြင်းကင်းလျက် စတင်ရပ်တည်သည့်နေ့တွင် အဆုံးသတ်သည်။ သင်သည် သင့်မိဘများနှင့် သက်ဆိုင်ခြင်းမရှိတော့ပေ။ ၎င်းတို့သည် ယနေ့ ကွယ်လွန်သွားလျှင် သင်သည် စိတ်ခံစားချက်အဆင့်တွင် တစ်စုံတစ်ရာကို လွမ်းဆွတ်နေခြင်းသာ ဖြစ်လိမ့်မည်။ ပြီးလျှင် တောင့်တရမည့် ချစ်ရသောသူနှစ်ယောက် လျော့သွားလိမ့်မည်။ သင်သည် ၎င်းတို့ကို မည်သည့်အခါမျှ တစ်ဖန်ပြန်တွေ့မည်မဟုတ်။ ၎င်းတို့နှင့်ပတ်သက်သည့် မည်သည့်သတင်းကိုမျှ တစ်ဖန် လုံးဝ ကြားနိုင်မည်မဟုတ်ပေ။ ထို့နောက်တွင် ၎င်းတို့၌ မည်သို့ဖြစ်သည်ဆိုသည်နှင့် ၎င်းတို့၏အနာဂတ်တို့က သင်နှင့် လုံးဝ သက်ဆိုင်ခြင်းမရှိ။ သင်တို့ကြားတွင် သွေးသားတော်စပ်မှုများရှိမည်မဟုတ်။ သင်တို့သည် တူညီသောသက်ရှိအမျိုးအစားပင် ဖြစ်မည်မဟုတ်တော့ပေ။ ဤသည်မှာ အမှန်တရားတည်း။ သင့်မိဘများ ကွယ်လွန်ခြင်းသည် ဤကမ္ဘာတွင် ၎င်းတို့နှင့်ပတ်သက်ပြီး သင် ကြားသိရသော နောက်ဆုံးသတင်း၊ ၎င်းတို့ဘဝတွင် ၎င်းတို့ မွေးဖွားခြင်း၊ အိုမင်းခြင်း၊ နာမကျန်းဖြစ်ခြင်းနှင့် သေဆုံးခြင်းတို့အပေါ် ၎င်းတို့၏ အတွေ့အကြုံများနှင့်ပတ်သက်လျှင် သင်မြင်ရသော၊ သို့မဟုတ် ကြားရသော နောက်ဆုံး အကျပ်အတည်းများသာ ဖြစ်လိမ့်မည်။ ဤမျှသာ ဖြစ်သည်။ ၎င်းတို့၏ သေဆုံးခြင်းက သင့်ထံမှ မည်သည့်အရာကိုမျှ ယူဆောင်သွားမည်မဟုတ်၊ သို့မဟုတ် သင့်အား မည်သည့်အရာကိုမျှ ပေးမည်မဟုတ်။ ၎င်းတို့သည် ရိုးရှင်းစွာပင် သေဆုံးသွားခဲ့ပြီးဖြစ်လိမ့်မည်။ လူတို့အနေဖြင့် ၎င်းတို့၏ ခရီးသည် အဆုံးသတ်လိမ့်မည်။ ထို့ကြောင့် ၎င်းတို့ ကွယ်လွန်ခြင်းနှင့်ပတ်သက်လျှင် မတော်တဆ သေဆုံးခြင်းဖြစ်စေ၊ ပုံမှန်သေဆုံးခြင်းဖြစ်စေ၊ နာမကျန်းဖြစ်ပြီး သေဆုံးခြင်းဖြစ်စေ စသည်တို့သည် အရေးမပါပေ။ မည်သို့ပင်ဖြစ်စေ ဘုရားသခင်၏ အချုပ်အခြာအာဏာနှင့် ကြိုတင်စီစဉ်မှုများကြောင့် မည်သူ၊ သို့မဟုတ် မည်သည့်အင်အားစုကမျှ ၎င်းတို့အသက်ကို မနုတ်ယူနိုင်ပေ။ ၎င်းတို့ ကွယ်လွန်ခြင်းသည် ၎င်းတို့၏ ရုပ်ပိုင်းဆိုင်ရာ ဘဝများ အဆုံးသတ်ခြင်းကိုသာ ဆိုလိုသည်။ သင်သည် ၎င်းတို့ကို သတိရလျှင်၊ ၎င်းတို့ကို တောင့်တလျှင်၊ သို့မဟုတ် သင့်ခံစားချက်များကြောင့် သင့်ကိုယ်သင် ရှက်ရွံ့လျှင် ဤသို့သော မည်သည့်အရာကိုမျှ သင်မခံစားသင့်ပေ။ ပြီးလျှင် ၎င်းတို့ကို ခံစားရန် မလိုအပ်ပေ။ သင့်မိဘများသည် ဤကမ္ဘာလောကမှ ထွက်ခွာပြီးဖြစ်သည်။ ထို့ကြောင့် ၎င်းတို့အား သတိရခြင်းသည် မလိုအပ်သည်မှာ မဟုတ်လော။ သင်က “ဤနှစ်များတစ်လျှောက်တွင် ငါ့မိဘများက ငါ့ကို သတိရခဲ့သလော။ ငါက နှစ်များစွာကြာမြင့်အောင် သူတို့အနားတွင် မရှိဘဲ သားသမီးဝတ် မကျေပွန်ခဲ့သောကြောင့် သူတို့ မည်မျှပိုပြီး ဒုက္ခခံခဲ့ရသနည်း။ ဤနှစ်များတစ်လျှောက်တွင် ငါက သူတို့နှင့်အတူ သုံးလေးရက်လောက် နေနိုင်ဖို့ အမြဲတမ်း ဆန္ဒရှိခဲ့သည်။ သူတို့ ကွယ်လွန်သည်မှာ အလွန်မြန်မည်ဟု ငါ လုံးဝ မမျှော်လင့်ခဲ့ပါ။ ငါ ဝမ်းနည်းပြီး အပြစ်ရှိသလို ခံစားရသည်” ဟု တွေးလျှင် သင် ဤသို့ တွေးသည်မှာ မလိုအပ်ပေ။ ၎င်းတို့၏ သေခြင်းသည် သင်နှင့် လုံးဝ သက်ဆိုင်ခြင်းမရှိ။ ၎င်းတို့သည် အဘယ်ကြောင့် သင်နှင့် လုံးဝ သက်ဆိုင်ခြင်းမရှိသနည်း။ အဘယ်ကြောင့်ဆိုသော် သင်က ၎င်းတို့အပေါ် သားသမီးဝတ် ကျေပွန်လျှင်ပင်၊ သို့မဟုတ် အဖော်ပြုပေးလျှင်ပင် ဤသည်မှာ ဘုရားသခင်က သင့်အားပေးသော တာဝန်၊ သို့မဟုတ် အလုပ်မဟုတ်သောကြောင့် ဖြစ်သည်။ သင့်မိဘများသည် သင့်ထံမှ ကောင်းသောကံမည်မျှနှင့် ဒုက္ခမည်မျှအား ကြုံရမည်ကို ဘုရားသခင်က စီမံပြီး ဖြစ်သည်။ သင်နှင့် လုံးဝ သက်ဆိုင်ခြင်းမရှိပေ။ သင်က ၎င်းတို့နှင့်အတူရှိသောကြောင့် ၎င်းတို့က ပို၍ ကြာရှည်စွာ အသက်ရှင်မည်မဟုတ်ပေ။ ပြီးလျှင် သင်က ၎င်းတို့နှင့် ဝေးနေပြီး ၎င်းတို့နှင့် မကြာခဏ အတူမရှိနိုင်သောကြောင့် ၎င်းတို့က ပို၍ တိုတောင်းသောဘဝကို နေထိုင်ရမည်မဟုတ်ပေ။ ၎င်းတို့ အသက်မည်မျှရှင်မည်ကို ဘုရားသခင်က စီမံပြီး ဖြစ်ကာ သင်နှင့် လုံးဝ မသက်ဆိုင်ပေ။ ထို့ကြောင့် သင်သည် သင့်ဘဝသက်တမ်းအတွင်းတွင် သင့်မိဘများ ကွယ်လွန်သွားသည်ဆိုသည့် သတင်းကို ကြားရလျှင် အပြစ်ရှိသည်ဟု ခံစားရန် မလိုအပ်ပေ။ သင်သည် ဤအမှုကိစ္စကို မှန်ကန်သောနည်းလမ်းဖြင့် ချဉ်းကပ်ပြီး လက်ခံသင့်သည်။ ၎င်းတို့က ရောဂါအသည်းအသန်ဖြစ်နေစဉ်တွင် သင်သည် မျက်ရည်များစွာ ကျပြီးဖြစ်လျှင် ၎င်းတို့ ကွယ်လွန်သောအခါ သင်ပျော်ရွှင်ပြီး လွတ်လပ်သင့်သည်။ ၎င်းတို့အား သင်နှုတ်ဆက်ပြီးနောက်တွင် ငိုရန် မလိုပေ။ သင်သည် ၎င်းတို့၏ သားသမီးအနေဖြင့် သင့်တာဝန်များကို ဖြည့်ဆည်းပြီး ဖြစ်လိမ့်မည်။ သင်သည် ၎င်းတို့အတွက် ဆုတောင်းပြီး ဖြစ်မည်။ ၎င်းတို့အတွက် ဝမ်းနည်းပြီး ဖြစ်မည်။ ပြီးလျှင် ၎င်းတို့အတွက် မရေမတွက်နိုင်အောင် မျက်ရည်ကျပြီး ဖြစ်မည်။ ထို့နောက် ၎င်းတို့၏ ရောဂါကို ကုသရန်အတွက် ဖြစ်နိုင်ခြေရှိသော ဖြေရှင်းချက်များစွာကို သင် တွေးပြီးဖြစ်လိမ့်မည်မှာ မှန်ပေသည်။ ပြီးလျှင် ၎င်းတို့၏ ဒုက္ခကို လျော့နည်းအောင် သင်အစွမ်းကုန် လုပ်ဆောင်ပြီး ဖြစ်လိမ့်မည်။ သင်သည် ၎င်းတို့၏ သားသမီးအနေဖြင့် သင်တတ်နိုင်သမျှတိုင်းကို လုပ်ဆောင်ပြီးသား ဖြစ်လိမ့်မည်။ ၎င်းတို့ ကွယ်လွန်သောအခါ သင်သည် “အမေတို့၏ ဘဝများက အတော်ခက်ခဲခဲ့သည်။ အမေတို့၏ သားသမီးတစ်ဦးအနေနှင့် အမေတို့ ငြိမ်းချမ်းစွာ အနားယူနိုင်ဖို့ ကျွန်ုပ် မျှော်လင့်ပါသည်။ အမေတို့က ဤဘဝတွင် ဘုရားကို ပုန်ကန်ပြစ်မှားဖို့ များစွာ လုပ်ဆောင်ခဲ့လျှင် နောက်ကမ္ဘာတွင် ပြစ်ဒဏ်ခံရမည်။ ပြစ်ဒဏ်ခံရပြီးနောက် ဘုရားသခင်က ဤကမ္ဘာတွင် လူပြန်ဝင်စားဖို့ အခွင့်အရေးပေးလျှင် အမေတို့က အကောင်းဆုံး ကျင့်ကြံပြုမူပြီး လမ်းမှန်ကို လျှောက်မည်ဟု ကျွန်ုပ် မျှော်လင့်ပါသည်။ ဘုရားကို ပုန်ကန်ပြစ်မှားဖို့ နောက်ထပ်အမှုအရာများ မလုပ်ပါတော့နှင့်။ ပြီးလျှင် နောက်ဘဝများတွင် မည်သည့်ပြစ်ဒဏ်မျှ မခံရအောင် ကြိုးစားကြပါ” ဟူ၍သာ ဆိုနိုင်သည်။ ဤမျှသာ ဖြစ်သည်။ ဤသည်မှာ ကောင်းစွာ ပြောဆိုခြင်း မဟုတ်သလော။ ဤမျှသာ သင် လုပ်ဆောင်နိုင်သည်။ သင့်မိဘအတွက် ဖြစ်စေ၊ သင်ချစ်ရသောသူများထဲမှ အခြားတစ်ယောက် ဖြစ်စေ ဤမျှသာ သင် လုပ်ဆောင်နိုင်သည်။ သင့်မိဘများက နောက်ဆုံးတွင် ကွယ်လွန်သောအခါ သင်သည် ၎င်းတို့နှင့်အတူ မရှိနိုင်လျှင်၊ သို့မဟုတ် ၎င်းတို့အား နောက်ဆုံး နှစ်သိမ့်မှုမပေးနိုင်လျှင် သင့်အနေဖြင့် ဝမ်းနည်းဖို့ မလိုသည်မှာ အမှန်ပင် ဖြစ်သည်။ ဤသည်မှာ အဘယ်ကြောင့်ဆိုသော် လူတိုင်းက အမှန်တကယ်တွင် ဤကမ္ဘာမှ တစ်ယောက်တည်း ထွက်ခွာရသောကြောင့် ဖြစ်သည်။ ၎င်းတို့၏ ကလေးများက ၎င်းတို့နှင့်အတူရှိနေလျှင်ပင် တမန်က ၎င်းတို့ကို လာရောက်ခေါ်ယူသောအခါ၌ ၎င်းတို့သာ မြင်နိုင်လိမ့်မည်။ ၎င်းတို့ ထွက်ခွာသောအခါ မည်သူကမျှ ၎င်းတို့ကို အဖော်ပြုပေးမည်မဟုတ်။ ၎င်းတို့၏ သားသမီးများက ၎င်းတို့ကို အဖော်မပြုနိုင်ပေ။ ပြီးလျှင် ၎င်းတို့၏ ကြင်ဖော်ကြင်ဖက်သည်လည်း အဖော်မပြုနိုင်ပေ။ လူတို့သည် ဤကမ္ဘာမှ ထွက်ခွာသောအခါ အစဉ်သဖြင့် တစ်ဦးတည်းဖြစ်သည်။ ၎င်းတို့၏ နောက်ဆုံးအချိန်တွင် လူတိုင်းက ဤအခြေအနေ၊ ဤဖြစ်စဉ်၊ ဤပတ်ဝန်းကျင်ကို ရင်ဆိုင်ရန် လိုအပ်သည်။ ထို့ကြောင့် သင်သည် ၎င်းတို့အနီးတွင်ရှိပြီး ၎င်းတို့က သင့်အား တည့်တည့်ကြည့်နေလျှင်လည်း အကျိုးရှိဦးမည်မဟုတ်ပေ။ ၎င်းတို့က ထွက်ခွာရမည့်အချိန်တွင် သင့်အမည်ကို ခေါ်လိုလျှင် ခေါ်နိုင်မည်မဟုတ်သလို သင်လည်း ကြားနိုင်မည်မဟုတ်။ ၎င်းတို့က သင့်ထံသို့ လက်လှမ်းပြီး သင့်အား ဆုပ်ကိုင်လိုလျှင် ၎င်းတို့၌ ခွန်အားရှိမည်မဟုတ်။ သင်ကလည်း ခံစားရနိုင်မည်မဟုတ်ပေ။ ၎င်းတို့သည် တစ်ဦးတည်းဖြစ်လိမ့်မည်။ ဤသည်မှာ အဘယ်ကြောင့်ဆိုသော် လူတိုင်းက ဤကမ္ဘာသို့ တစ်ဦးတည်းဝင်ရောက်ပြီး အဆုံးတွင် တစ်ဦးတည်းသာ ထွက်ခွာရမည် ဖြစ်သောကြောင့် ဖြစ်သည်။ ဤအရာကို ဘုရားသခင်က စီမံသည်။ ဤသို့သောအရာများ ဖြစ်တည်ခြင်းသည် လူတို့အား ၎င်းတို့၏ အသက်နှင့် ကံကြမ္မာများကိုလည်းကောင်း၊ လူတို့ မွေးဖွားခြင်း၊ အိုမင်းခြင်း၊ နာမကျန်းဖြစ်ခြင်း၊ သေဆုံးခြင်းတို့အားလုံးသည် ဘုရားလက်ထဲတွင် ရှိသည်ကိုလည်းကောင်း၊ လူတိုင်း၏ အသက်သည် အမှီအခို ကင်းသည်ကိုလည်းကောင်း ပို၍ပင် ရှင်းလင်းစွာ မြင်နိုင်ရန် ထောက်ကူပေးသည်။ လူအားလုံး၌ မိဘ၊ မွေးချင်းနှင့် ချစ်ရသောသူများရှိသော်လည်း ဘုရားသခင်၏ အမြင်ရှုထောင့်နှင့် အသက်၏ ရှုထောင့်တွင် လူတိုင်း၏ အသက်သည် အမှီအခိုကင်းသည်။ အသက်များကို အတူတကွ အုပ်စုဖွဲ့မထားသလို မည်သည့်အသက်မျှလည်း အဖော်မရှိပေ။ ဖန်ဆင်းခံလူသားတို့၏ အမြင်ရှုထောင့်မှဆိုလျှင် အသက်တိုင်းက အမှီအခိုကင်းသည်။ သို့သော် ဘုရားသခင်၏ ရှုထောင့်တွင် သူ ဖန်ဆင်းထားသော မည်သည့်အသက်ကမျှ တစ်ကိုယ်တည်းမဟုတ်ပေ။ အဘယ်ကြောင့်ဆိုသော် ဘုရားသခင်က ၎င်းတို့တစ်ဦးချင်းစီကို အဖော်ပြုပြီး ၎င်းတို့ကို ရှေ့သို့ ဆွဲခေါ်နေခြင်းကြောင့် ဖြစ်သည်။ သင်က ဤကမ္ဘာ၌ ရှိသောအခါတွင် သင်သည် သင့်မိဘများထံ၌ မွေးဖွားပြီး သင့်မိဘများက သင်နှင့် အရင်းနှီးဆုံးလူများဖြစ်သည်ဟု သင်က ထင်ခြင်းသာ ဖြစ်သည်။ သို့သော် အမှန်တကယ်တွင် သင့်မိဘများက ဤကမ္ဘာမှ ထွက်ခွာသောအခါ ၎င်းတို့သည် သင်နှင့် အရင်းနှီးဆုံးလူများမဟုတ်သည်ကို သင် သဘောပေါက်လိမ့်မည်။ ၎င်းတို့၏ အသက်က အဆုံးသတ်သောအခါ သင်သည် အသက်ရှင်နေဆဲ ဖြစ်လိမ့်မည်။ ၎င်းတို့၏ အသက် အဆုံးသတ်ခြင်းသည် သင့်အသက်ကို ယူဆောင်သွားမည် မဟုတ်။ ပြီးလျှင် သင့်အသက်ကို အသေအချာပင် သက်ရောက်မှု ရှိမည်မဟုတ်ပေ။ သင်သည် ဤနှစ်များအားလုံးတွင် ၎င်းတို့၏ အဝေး၌ ရှိနေပြီး ကောင်းသောဘဝကို အသက်ရှင်နေထိုင်နေဆဲ ဖြစ်သည်။ အဘယ်ကြောင့်နည်း။ အဘယ်ကြောင့်ဆိုသော် ဘုရားသခင်က သင့်အား စောင့်ရှောက်ပြီး လမ်းပြနေသောကြောင့် ဖြစ်သည်။ သင်သည် သူ၏ အချုပ်အခြာအာဏာအောက်တွင် ရှင်သန်နေသောကြေင့် ဖြစ်သည်။ သင့်မိဘများက ဤကမ္ဘာမှ ထွက်ခွာသောအခါ ယင်းကြောင့် သင်သည် သင့်မိဘများက သင့်အား အဖော်ပြုပေးခြင်း၊ သင့်အား ဂရုစိုက်ခြင်း၊ စောင့်ရှောက်ခြင်း၊ သို့မဟုတ် ပျိုးထောင်ခြင်းမရှိဘဲ ဤနှစ်များတစ်လျှောက်တွင် ကြီးပြင်းလာပြီး အရွယ်ရောက်လာသည်၊ လူလတ်ပိုင်း၊ သက်ကြီးပိုင်းသို့ ရောက်လာသည်ကိုလည်းကောင်း၊ ဘုရားသခင်၏ လမ်းပြမှုအောက်၌ သင့်ဘဝတွင် သင်သည် ပိုပို၍ နားလည်လာသည်ကိုလည်းကောင်း၊ သင်၏ ရှေ့သို့ဦးတည်ချက်နှင့် လမ်းကြောင်းသည် ပို၍ ရှင်းလင်းလာသည်ကိုလည်းကောင်း ပို၍ပင် သတိပြုမိလိမ့်မည်။ ထို့ကြောင့် လူတို့သည် ၎င်းတို့မိဘများကို စွန့်ခွာနိုင်သည်။ ၎င်းတို့မိဘများ၏ ဖြစ်တည်မှုသည် ၎င်းတို့၏ ကလေးဘဝတွင်သာ လိုအပ်သည်။ သို့သော် ၎င်းတို့ အရွယ်ရောက်ပြီးနောက်တွင် ၎င်းတို့မိဘများ၏ ဖြစ်တည်မှုသည် ဖြစ်ရိုးဖြစ်စဉ်တစ်ခုသာ ရှိသည်။ ၎င်းတို့မိဘများသည် ၎င်းတို့၏ စိတ်ခံစားချက်ဆိုင်ရာ အားပေးမှုနှင့် ပံ့ပိုးမှုသာ ဖြစ်ပြီး ယင်းတို့သည် မလိုအပ်ပေ။ သင့်မိဘများက ဤကမ္ဘာမှ ထွက်ခွာသောအခါ ဤအရာများသည် သင့်အတွက် ပို၍ ရှင်းလင်းလာမည်မှာ အမှန်ပင်ဖြစ်သည်။ ပြီးလျှင် လူတို့၏ အသက်များက ဘုရားသခင်ထံမှ လာသည်ကိုလည်းကောင်း၊ လူတို့သည် ဘုရားသခင်ကို အမှီပြုခြင်းမရှိဘဲ၊ ဘုရားသခင်က ၎င်းတို့၏ စိတ်ပိုင်းဆိုင်ရာ၊ ဝိညာဉ်ပိုင်းဆိုင်ရာ ထောက်ပံ့မှု၊ ၎င်းတို့၏ အသက်အတွက် ထောက်ပံ့မှုအဖြစ် မရှိဘဲ အသက်မရှင်နိုင်သည်ကိုလည်းကောင်း သင် ပို၍ပင် ခံစားရမည်။ သင့်မိဘများက သင့်အား စွန့်ခွာသောအခါ သင်သည် ၎င်းတို့ကို စိတ်ခံစားချက်ပိုင်း အဆင့်တွင်သာ သတိရလိမ့်မည်။ သို့သော် တစ်ချိန်တည်းတွင် သင်သည် စိတ်ခံစားချက်ပိုင်းတွင်၊ သို့မဟုတ် အခြားသောအချက်များတွင် လွတ်လပ်လိမ့်မည်။ သင်သည် အဘယ်ကြောင့် လွတ်လပ်မည်နည်း။ သင့်မိဘများက အနီးတွင်ရှိသောအခါ ၎င်းတို့သည် သင့်အတွက် စိတ်ပူစရာများနှင့် ဝန်ထုပ်ဝန်ပိုးနှစ်မျိုးလုံး ဖြစ်သည်။ ၎င်းတို့သည် သင်တစ်ဇွတ်ထိုး လုပ်ဆောင်နိုင်သောသူများဖြစ်ပြီး သင်သည် သင့်ခံစားချက်များမှ မလွတ်မြောက်နိုင်သကဲ့သို့ ခံစားရစေရန် ၎င်းတို့က သင့်အား ပြုလုပ်သည်။ သင့်မိဘများ ကွယ်လွန်သောအခါ ဤအရာအားလုံးက ပြေလည်သွားလိမ့်မည်။ သင်နှင့်အရင်းနှီးဆုံးဟု သင်ခံစားရသော လူများက ပျောက်ကွယ်သွားလိမ့်မည်။ သင်သည် ၎င်းတို့ကို စိတ်ပူရန်၊ သို့မဟုတ် ၎င်းတို့ကို တောင့်တရန် လိုမည်မဟုတ်။ သင်သည် သင့်မိဘများနှင့်ရှိသော သင်၏ မှီခိုသောဆက်ဆံရေးကို ချိုးဖျက်လိုက်သောအခါ၊ ၎င်းတို့က ဤကမ္ဘာမှ ထွက်ခွာသောအခါ၊ သင့်မိဘများသည် မရှိတော့ပြီဖြစ်သည်ကို သင့်စိတ်နှလုံး အတွင်းထဲတွင် လုံးလုံးလျားလျား ခံစားရသောအခါ၊ သင့်မိဘများနှင့် သင်၏ သွေးသားတော်စပ်မှုများကို လွန်မြောက်ပြီးဖြစ်သည်ဟု သင်ခံစားရသောအခါ သင်သည် အမှန်ပင် ရင့်ကျက်ပြီး အမှီအခိုကင်းလိမ့်မည်။ စဉ်းစားကြည့်လော့။ လူတို့သည် မည်မျှ အသက်ကြီးသည်ဖြစ်စေ ၎င်းတို့မိဘများ ရှိနေသေးလျှင် ၎င်းတို့၌ ပြဿနာရှိသောအခါတိုင်းတွင် ၎င်းတို့က “ငါ့အမေကို မေးလိုက်မည်။ ငါ့အဖေကို မေးလိုက်မည်” ဟု တွေးမည်။ ၎င်းတို့အတွက် စိတ်ခံစားချက်ဆိုင်ရာ ပံ့ပိုးမှုက အစဉ်ရှိနေသည်။ လူတို့၌ စိတ်ခံစားချက်ဆိုင်ရာ ပံ့ပိုးမှုရှိသောအခါ ဤကမ္ဘာရှိ ၎င်းတို့၏ ဖြစ်တည်မှုသည် နွေးထွေးမှု၊ ပျော်ရွှင်မှုနှင့် ပြည့်လျှံနေသည်ဟု ၎င်းတို့ ခံစားရသည်။ သင်သည် ထိုပျော်ရွှင်မှုနှင့် ထိုနွေးထွေးမှုခံစားချက် ပျောက်ဆုံးသောအခါ၊ သင်သည် တစ်ကိုယ်တည်းဖြစ်သည်ဟုဖြစ်စေ၊ သင့်၌ ပျော်ရွှင်ခြင်းနှင့် နွေးထွေးခြင်းကို ဆုံးရှုံးခဲ့သည်ဟုဖြစ်စေ မခံစားရလျှင် သင်သည် ရင့်ကျက်သည်။ ပြီးလျှင် သင်သည် သင်၏ အတွေးများ၊ ခံစားချက်များနှင့်ပတ်သက်လျှင် အမှန်ပင် အမှီအခိုကင်းသည်။ သင်တို့အများစုသည် ဤအရာများကို မတွေ့ကြုံရသေးဖို့ များသည်။ တွေ့ကြုံရသောအခါ၌ သင်တို့ နားလည်လိမ့်မည်။ စဉ်းစားကြည့်လော့။ လူတို့သည် မည်မျှ အသက်ကြီးသည်ဖြစ်စေ၊ အသက် ၄၀၊ ၅၀၊ ၆၀ အရွယ် ဖြစ်စေ ၎င်းတို့မိဘများ ကွယ်လွန်သောအခါ ၎င်းတို့သည် ရုတ်ခြည်းပင် အလွန်ပို၍ ရင့်ကျက်သွားသည်။ ၎င်းတို့သည် နုံအသောကလေးမှ အသိတရားရှိသော လူကြီးအဖြစ် ရုတ်ခြည်းပြောင်းသွားသကဲ့သို့ ဖြစ်သည်။ ၎င်းတို့သည် အမှုအရာများကို ညတွင်းချင်းနားလည်လာပြီး အမှီအခိုကင်းသွားသည်။ ထို့ကြောင့် လူတိုင်းအတွက် ၎င်းတို့မိဘ ကွယ်လွန်ခြင်းသည် ကြီးမားသော အခက်အခဲဖြစ်သည်။ သင့်မိဘများနှင့် သင်၏ ဆက်ဆံရေးကို မှန်ကန်စွာ ကိုင်တွယ်ပြီး ချဉ်းကပ်နိုင်လျှင်၊ တစ်ချိန်တည်းတွင် သင့်အပေါ် သင့်မိဘများ၏ မျှော်မှန်းချက်အမျိုးမျိုးကို၊ သို့မဟုတ် စိတ်ခံစားချက်ပိုင်းနှင့် ကျင့်ဝတ်ပိုင်းတွင် သင့်မိဘများအတွက် သင်ထမ်းဆောင်သင့်သည့် တာဝန်များကို မှန်ကန်စွာ ချဉ်းကပ်နိုင်လျှင်၊ ကိုင်တွယ်နိုင်လျှင်၊ လက်လွှတ်နိုင်လျှင် သင်သည် အမှန်ပင် ရင့်ကျက်ပြီး ဖြစ်လိမ့်မည်။ အနည်းဆုံးအနေဖြင့် သင်သည် ဘုရားရှေ့တွင် အရွယ်ရောက်သူတစ်ဦး ဖြစ်မည်။ ဤသို့ အရွယ်ရောက်သူဖြစ်ရန်မှာ မလွယ်ကူပေ။ သင်သည် သင်၏ ဇာတိပကတိ ခံစားချက်များနှင့် ပတ်သက်လျှင် ဒုက္ခအချို့ကို ခံစားရမည်။ အထူးသဖြင့် သင်သည် စိတ်ခံစားချက်ဆိုင်ရာ ဝမ်းနည်းပက်လက်ဖြစ်ခြင်းနှင့် စိတ်ဆင်းရဲခြင်းကို ခံယူရမည်ဖြစ်သည့်အပြင် အမှုအရာများက အဆင်မပြေသည့်၊ မျှော်လင့်သလို ဖြစ်မလာသည့် စိတ်ဆင်းရဲမှု၊ သို့မဟုတ် ကံဆိုးမှု စသည်တို့ကိုပါ ခံယူရမည်။ ဤစိတ်ဆင်းရဲမှုအားလုံးကို သင်ကြုံတွေ့ရသောအခါ သင်သည် ဤအမှုကိစ္စများကို အနည်းငယ်ပို၍ သိမြင်လိမ့်မည်။ သင်သည် ဤအမှုကိစ္စများနှင့်ပတ်သက်ပြီး ငါတို့ မိတ်သဟာယဖွဲ့ပြီးဖြစ်သည့် သမ္မာတရားများနှင့် ယင်းတို့ကို ဆက်စပ်လျှင် သင်သည် ဘုရားသခင်စီမံသော လူတို့၏ အသက်များ၊ ကံကြမ္မာများအပေါ်တွင်လည်းကောင်း၊ လူတို့ကြား၌ရှိသော ချစ်ခင်တွယ်တာမှုတို့ကိုလည်းကောင်း အလွန်နှံ့စပ်သောနည်းဖြင့် အနည်းငယ် သိမြင်မှု ပို၍ ရှိလိမ့်မည်။ သင်သည် ဤအရာများကို သိမြင်သောအခါ ယင်းတို့ကို လက်လွှတ်ရန် သင့်အတွက် လွယ်ကူလိမ့်မည်။ သင်သည် ဤအရာများကို လက်လွှတ်ပြီး မှန်ကန်စွာ ကိုင်တွယ်နိုင်သောအခါ ယင်းတို့ကို မှန်ကန်စွာ ချဉ်းကပ်နိုင်လိမ့်မည်။ သင်သည် ယင်းတို့ကို လူသားအယူဝါဒများ၊ သို့မဟုတ် လူသားအသိစိတ်၏ စံနှုန်းများကို အခြေခံပြီး ချဉ်းကပ်မည်မဟုတ်ပေ။ သင်သည် သမ္မာတရားစည်းမျဉ်းများနှင့်အညီ ယင်းတို့ကို ချဉ်းကပ်လိမ့်မည်။ သမ္မာတရားစည်းမျဉ်းများနှင့်အညီဆိုသည်မှာ မည်သည့်အရာကို ဆိုလိုသနည်း။ ဤသည်မှာ ဘုရားသခင်ကို သင်နာခံနိုင်သည်ဟု ဆိုလိုသည်။ သင်သည် ဘုရားသခင်ကို၊ ဘုရားသခင်၏ စီစဉ်ညွှန်ကြားမှုများကို နာခံနိုင်လျှင် ဤသည်မှာ ကောင်းသောလက္ခဏာနှင့် ကောင်းသောနိမိတ်ဖြစ်သည်။ မည်သည့်အရာကို နိမိတ်ဆောင်သနည်း။ သင့်တွင် ကယ်တင်ခြင်းရရန် မျှော်လင့်ချက်ရှိသည်ဟူ၍ ဖြစ်သည်။ ထို့ကြောင့် သင့်မိဘများ၏ မျှော်မှန်းချက်များနှင့်ဆိုင်သော ကိစ္စများနှင့်ပတ်သက်လျှင် သင်သည် ယခုတွင် ငယ်ရွယ်သည်ဖြစ်စေ၊ လူလတ်ပိုင်းဖြစ်စေ၊ သက်ကြီးပိုင်းဖြစ်စေ၊ အိုမင်းသည့်အရွယ်တွင်ဖြစ်စေ၊ သင်သည် ဤအရာကို မကြုံတွေ့ဖူးသည်ဖြစ်စေ၊ ယခုပင် ကြုံတွေ့နေရသည်ဖြစ်စေ၊ ကြုံတွေ့နှင့်ပြီးဖြစ်စေ သင်တို့လုပ်ဆောင်ရန် လိုအပ်သည့်အရာမှာ သင့်ခံစားချက်များကို လက်လွှတ်ခြင်း၊ သို့မဟုတ် သင့်မိဘများနှင့် အဆက်အသွယ်ဖြတ်ပြီး သင့်ကိုယ်သင် ၎င်းတို့နှင့် အဆက်ပြတ်စေခြင်းမျှသာ မဟုတ်ဘဲ သမ္မာတရားအတွင်းသို့ အားစိုက်ထုတ်ရန်၊ သမ္မာတရား၏ ဤသွင်ပြင်လက္ခဏာများကို နားလည်ဖို့ ရှာဖွေရန် ဖြစ်သည်။ ဤသည်မှာ အရေးကြီးဆုံးသောအရာ ဖြစ်သည်။ ဤကွဲပြားသော၊ ရှုပ်ထွေးသော ဆက်ဆံရေးများကို သင်နားလည်သောအခါ သင်သည် ၎င်းတို့ထံမှ လွတ်မြောက်နိုင်သည်။ ပြီးလျှင် ၎င်းတို့၏ ချုပ်ချယ်ကန့်သတ်ခြင်းကို ခံရမည်မဟုတ်တော့ပေ။ သင်သည် ၎င်းတို့၏ ချုပ်ချယ်ကန့်သတ်ခြင်းကို မခံရတော့သောအခါ သင့်အနေဖြင့် ဘုရားသခင်၏ စီစဉ်ညွှန်ကြားမှုများကို နာခံရန် အလွန်ပို၍ လွယ်ကူလိမ့်မည်ဖြစ်ပြီး ဤသို့လုပ်ဆောင်ရာတွင် သင်သည် ပို၍နည်းသောအတားအဆီးများနှင့် အနှောင့်အယှက်လေးများကိုသာ ရင်ဆိုင်ရလိမ့်မည်။ ဤသို့ဆိုလျှင် သင်သည် ဘုရားသခင်ကို မပုန်ကန်ဖို့ အလားအလာ ပို၍နည်းပါးလိမ့်မည် မဟုတ်လော။

ယခုတွင် မိဘများနှင့် သက်ဆိုင်သော ဤအကြီးစားအမှုကိစ္စအားလုံးကို သင် ပိုင်းခြားသိမြင်ပြီး ဖြေရှင်းနိုင်သလော။ သင်တို့၌ အားလပ်ချိန်ရှိသောအခါတွင် သမ္မာတရားကို ဆင်ခြင်တွေးတောလော့။ အနာဂတ်တွင်၊ သို့မဟုတ် ယခု သင်ကြုံတွေ့နေရသောအရာများတွင် သင်သည် ဤအမှုကိစ္စများကို သမ္မာတရားနှင့် ဆက်စပ်နိုင်လျှင်၊ သမ္မာတရားကို အခြေခံပြီး ဤပြဿနာများကို ဖြေရှင်းနိုင်လျှင် ပြဿနာနှင့် အခက်အခဲများကို ရင်ဆိုင်ရခြင်း အလွန်ပင်ပို၍ လျော့နည်းလိမ့်မည်။ ပြီးလျှင် အလွန်ပင် အေးဆေးပြီး ဝမ်းမြောက်သောဘဝကို သင် နေထိုင်ရမည်။ သင်သည် ဤအရာများကို သမ္မာတရားအပေါ် အခြေခံပြီး မချဉ်းကပ်လျှင် ပြဿနာများစွာကို ကြုံတွေ့ရမည်ဖြစ်ပြီး သင့်ဘဝက အလွန်ပင် စိတ်ဆင်းရဲရလိမ့်မည်။ ဤသည်မှာ ရလဒ်ဖြစ်သည်။ ယနေ့တွင် မိဘများ၏ မျှော်မှန်းချက်များနှင့်သက်ဆိုင်သည့် အကြောင်းအရာကို မိတ်သဟာယဖွဲ့ခြင်းအား ဤတွင် အဆုံးသတ်မည်။ နှုတ်ဆက်ပါသည်။

၂၀၂၃ ခုနှစ်၊ ဧပြီလ ၂၉ ရက်


သမ္မာတရားကို လိုက်စားရန်နည်းလမ်း (၁၈)

ဖြည့်စွက်ချက်- ဧဝံဂေလိ ဖြန့်ဝေခြင်းအလုပ်ကို နှောင့်ယှက်သော အန္တိခရစ်များ၏ ဆိုးဝါးသော ဖြစ်ရပ်တစ်ခုအပေါ် မိတ်သဟာယဖွဲ့ခြင်းနှင့် စိစစ်ခြင်း

လွန်ခဲ့သည့် ရက်အနည်းငယ်က အန္တိခရစ်များက ဧဝံဂေလိ ချဲ့ထွင်ခြင်းအမှုကို နှောင့်ယှက်သည့် ဆိုးဝါးသော ဖြစ်ရပ်တစ်ခု ဖြစ်ပွားခဲ့သည်။ ဤအကြောင်းကို သင်တို့အားလုံး သိသလော။ (သိပါသည်။) ဤဖြစ်ရပ် ဖြစ်ပြီးနောက်တွင် ဘုရားအိမ်တော်၏ ဧဝံဂေလိအမှုကို ပြန်လည်ဖွဲ့စည်းခြင်းအား စတင်ပြုလုပ်ခဲ့ပြီး လူအချို့ကို စတင်၍ တာဝန်ပြောင်းပေးသည်၊ သို့မဟုတ် ပြောင်းရွှေ့ပေးသည်။ ပြီးလျှင် အလုပ်နှင့်သက်ဆိုင်သည့် အချို့ကိစ္စများကို ချိန်ညှိခဲ့သည်။ ဟုတ်သလော။ (ဟုတ်ပါသည်။) ဤသို့သော ကြီးမားသည့် ဖြစ်ရပ်မျိုးသည် ဘုရားအိမ်တော်တွင် ဖြစ်ပေါ်ခဲ့ပြီး သင်တို့အနီးတွင် အန္တိခရစ်များ ပေါ်ထွက်လာသည်။ ဤသို့သော အရေးပါသည့် ဖြစ်ရပ်တစ်ခုကို ကြုံတွေ့ခြင်းမှ သင်ခန်းစာအချို့ကို သင်တို့ သင်ယူနိုင်ခဲ့သလော။ သမ္မာတရားကို သင်တို့ ရှာဖွေခဲ့သလော။ ပြဿနာအချို့၏ အနှစ်သာရကို သင်တို့ မြင်ခဲ့သလော။ ပြီးလျှင် ဤသို့သော ကြီးမားသည့် ဖြစ်ရပ်တစ်ခုမှ သင်ခန်းစာအချို့ကို ယူနိုင်ခဲ့သလော။ တစ်စုံတစ်ခု ဖြစ်ပွားသောအခါ လူအများစုက ယင်း၏ အနှစ်သာရကို သေချာစွာ နှိုက်နှိုက်ချွတ်ချွတ် စစ်ဆေးလေ့လာခြင်းမရှိဘဲ လူများနှင့် အမှုအရာများအား မည်သို့ ရှုမြင်ရမည်၊ သမ္မာတရားနှင့်အညီ မည်သို့ ကျင့်ကြံပြုမူပြီး လုပ်ဆောင်ရမည်ဆိုသည်ကို သင်ယူခြင်းမရှိဘဲ အပြင်ပန်းမှနေ၍ ယင်းထံမှ သင်ခန်းစာ အနည်းငယ်သာ ယူပြီး အယူဝါဒအနည်းငယ်ကိုသာ နားလည်ခြင်းရှိကြသည် မဟုတ်သလော။ မိမိတို့တွင် မည်သို့ဖြစ်ပျက်ပါစေ မိမိတို့၏ ကိုယ်ပိုင်စိတ်နှင့် တွက်ချက်မှုများအတိုင်းသာ တွေးတောသော လူအချို့ရှိသည်။ ၎င်းတို့သည် သမ္မာတရားစည်းမျဉ်းများနှင့် လုံးဝ စံမမီပေ။ ပြီးလျှင် အသိဉာဏ်နှင့် ဉာဏ်ပညာ၏ စံကိုလည်း မမီပေ။ ၎င်းတို့သည် သင်ခန်းစာအနည်းငယ်ကိုသာ အနှစ်ချုပ်ပြီး စိတ်ပိုင်းဖြတ်ချက်တစ်ခု ပြုလုပ်သည်။ “နောက်ပိုင်းတွင် ဤကဲ့သို့သော အရာများ ထပ်မံ ဖြစ်ပျက်လျှင် မည်သည့်အရာကို ငါ ပြော၍မရကြောင်း၊ မည်သည့်အရာကို ငါလုပ်ဆောင်၍မရကြောင်းအပြင် မည်သည့်လူစားမျိုးကို ငါ သတိထားကာကွယ်သင့်ကြောင်းနှင့် မည်သည့်လူစားမျိုးတို့နှင့် ရင်းနှီးသင့်ကြောင်းတို့ကို သတိထားပြီး အာရုံစိုက်ရမည်” ဟူ၍ ဖြစ်သည်။ ဤသည်မှာ သင်ခန်းစာယူခြင်းနှင့် အတွေ့အကြုံရရှိခြင်းအဖြစ် အကျုံးဝင်သလော။ (မဝင်ပါ။) ဤသို့ဆိုလျှင် ဤသို့သောအရာများ ဖြစ်ပျက်သောအခါ ယင်းတို့သည် အကြီးစား ဖြစ်ရပ်များဖြစ်စေ၊ အသေးစား ဖြစ်ရပ်များဖြစ်စေ လူတို့သည် သင်ခန်းစာများ ယူနိုင်ရန်အတွက်၊ ဤပတ်ဝန်းကျင်များကို ကြုံတွေ့စဉ်တွင် သမ္မာတရားအချို့ကို နားလည်ပြီး ဝိညာဉ်ရင့်ကျက်မှု ကြီးထွားရန်အတွက် ယင်းတို့ကို မည်သို့ ကြုံတွေ့သင့်သနည်း၊ မည်သို့ ချဉ်းကပ်သင့်သနည်း၊ ပြီးလျှင် ယင်းတို့အတွင်းသို့ မည်သို့ နက်နဲစွာ ဝင်ရောက်သင့်သနည်း။ လူအများစုက ဤအရာများကို မတွေးတောကြပေ။ မှန်သလော။ (မှန်ပါသည်။) ၎င်းတို့သည် ဤအရာများကို မတွေးတောလျှင် ၎င်းတို့သည် သမ္မာတရားကို ရှာဖွေသောသူများ ဖြစ်သလော။ ၎င်းတို့သည် သမ္မာတရားကို လိုက်စားသူများ ဟုတ်သလော။ (မဟုတ်ပါ။) သင်တို့သည် သမ္မာတရားကို လိုက်စားသူဖြစ်သည်ဟု ထင်သလော။ သင်သည် သမ္မာတရားအား လိုက်စားသူမဟုတ်ဆိုသည်ကို မည်သည့်အရာအပေါ်အခြေခံပြီး ယုံကြည်သနည်း။ သင်သည် သမ္မာတရားကို လိုက်စားသူဖြစ်သည်ဟု မည်သည့်အရာများအပေါ် အခြေခံပြီး ရံဖန်ရံခါ ထင်မြင်သနည်း။ သင်သည် ဘုရားသခင်အတွက် သင့်ကိုယ်သင် အသုံးခံရန်၊ သို့မဟုတ် လောကီ ရေပန်းစားမှုများနောက်သို့ လိုက်ခြင်းအား ရှောင်ကြဉ်ရန်၊ သို့မဟုတ် သင်ကြုံရသော ဆိုးယုတ်သည့်လူများကို ရှောင်ကြဉ်ရန် စသည်တို့အတွက် သင့်တာဝန်တွင် ဒုက္ခအနည်းငယ် ခံယူပြီး အဖိုးအခအနည်းငယ် ပေးဆပ်သောအခါ၊ သင့်အလုပ်အပေါ် ရံဖန်ရံခါ အနည်းငယ်ပို၍ အလေးအနက် ထားသောအခါ၊ သို့မဟုတ် ပိုက်ဆံအနည်းငယ် ပါဝင်ကူညီသောအခါ၊ သို့မဟုတ် သင့်မိသားစုကို စွန့်လွှတ်သောအခါ၊ သင့်အလုပ်မှ နုတ်ထွက်သောအခါ၊ သင်၏ ပညာသင်ကြားမှုများကို စွန့်လွှတ်ပြီး အိမ်ထောင်ကို စွန့်လွှတ်သောအခါ၊ သင်တို့သည် ဤအရာများကို လုပ်ဆောင်နိုင်သောအခါ သင်တို့သည် သမ္မာတရားကို လိုက်စားပြီး စစ်မှန်သော ယုံကြည်သူတစ်ယောက် ဖြစ်သည်ဟု ခံစားရသလော။ ဤသည်မှာ သင်တို့ ထင်မြင်သောအရာ မဟုတ်သလော။ (ဟုတ်ပါသည်။) ဤသို့ဆိုလျှင် မည်သည့်အရာကို အခြေခံပြီး ဤသို့ သင်တို့ ထင်မြင်သနည်း။ ဘုရားနှုတ်ကပတ်တော်နှင့် သမ္မာတရားအပေါ် အခြေခံသလော။ (မဟုတ်ပါ။) ယင်းသည် လိုရာဆွဲ၍ တွေးခြင်းဖြစ်သည်။ သင်တို့သည် မိမိတို့ဘာသာ ဆုံးဖြတ်သတ်မှတ်နေခြင်းဖြစ်သည်။ သင်တို့သည် စာအုပ်ကြီးအတိုင်း စည်းကမ်းအချို့ကို ရံဖန်ရံခါ လိုက်နာပြီး အမှုအရာများကို လုပ်ဆောင်သောအခါ၊ ကောင်းသောလူ့သဘာဝ၏ သရုပ်သကန်အချို့ကို ပိုင်ဆိုင်သောအခါ၊ စိတ်ရှည်၊ သည်းခံနိုင်သောအခါ၊ အပြင်ပန်းတွင် နှိမ့်ချသောအခါ၊ မကြွားဝါသောအခါ၊ မထောင်လွှားသောအခါ၊ မာနမကြီးသောအခါ၊ ပြီးလျှင် ဘုရားအိမ်တော်၏ အလုပ်တွင် အနည်းငယ် တာဝန်သိတတ်သော စိတ်၊ သို့မဟုတ် စိတ်ဓာတ်ထားရှိနိုင်သောအခါ သင်တို့သည် အမှန်ပင် သမ္မာတရားကို လိုက်စားခဲ့ပြီးဖြစ်ကာ အမှန်ပင် သမ္မာတရားကို လိုက်စားသူတစ်ဦးဖြစ်သည်ဟု ထင်သည်။ ဤသို့ဆိုလျှင် ဤသရုပ်သကန်များသည် သမ္မာတရားအားလိုက်စားခြင်းနှင့် ညီမျှသလော။ (မညီမျှပါ။) အတိအကျဆိုလျှင် ဤအပြင်ပန်းလုပ်ရပ်များ၊ အပြအမူများ၊ သရုပ်သကန်များသည် သမ္မာတရားအား လိုက်စားမှုမဟုတ်ပေ။ ဤသို့ဆိုလျှင် ဤသရုပ်သကန်များသည် သမ္မာတရားအား လိုက်စားခြင်းဖြစ်သည်ဟု လူတို့က အဘယ်ကြောင့် အစဉ်ထင်ကြသနည်း။ ၎င်းတို့သည် သမ္မာတရားအား လိုက်စားသူများဖြစ်သည်ဟု အဘယ်ကြောင့် အစဉ်ထင်ကြသနည်း။ (လူတို့သည် ၎င်းတို့၏ အယူအဆများတွင် ၎င်းတို့သည် အနည်းငယ် အားထုတ်ပြီး အသုံးခံလျှင် ယင်းတို့သည် သမ္မာတရားအား လိုက်စားခြင်း၏ သရုပ်သကန်များဖြစ်သည်ဟု ထင်ကြသည်။ ထို့ကြောင့် ၎င်းတို့သည် ၎င်းတို့၏ တာဝန်များတွင် အဖိုးအခအနည်းငယ် ပေးဆပ်သောအခါ၊ သို့မဟုတ် အနည်းငယ် ဒုက္ခခံသောအခါ ၎င်းတို့သည် သမ္မာတရားအား လိုက်စားသူများ ဖြစ်သည်ဟု ထင်ကြသည်။ သို့သော် ၎င်းတို့သည် ယခင်က ဤအမှုကိစ္စနှင့်ပတ်သက်ပြီး ဘုရားနှုတ်ကပတ်တော်က မည်သည့်အရာကို ပြောစရာ ရှိသည်ကိုဖြစ်စေ၊ လူတစ်ယောက်က သမ္မာတရားအား လိုက်စားခြင်း ရှိမရှိကို ဘုရားသခင်က မည်သို့ အကဲဖြတ်သည်ဆိုသည်ကိုဖြစ်စေ မည်သည့်အခါမျှ မရှာဖွေခဲ့ပေ။ အကျိုးဆက်အနေဖြင့် ၎င်းတို့သည် အလွန်တော်သည်ဟု ထင်မြင်လျက် ၎င်းတို့၏ အယူအဆများနှင့် စိတ်ကူးများထဲတွင် အစဉ်နေထိုင်ကြသည်။) လူတို့သည် ၎င်းတို့၏ အယူအဆများကို မည်သည့်အခါမျှ လက်မလွှတ်ပေ။ ပြီးလျှင် ၎င်းတို့သည် သမ္မာတရားအား လိုက်စားသောသူများဟုတ်မဟုတ်ကို အဆုံးအဖြတ်ပေးသည့် အရေးပါသော အမှုကိစ္စများနှင့်ပတ်သက်လျှင် ၎င်းတို့၏ ကိုယ်ပိုင်အယူအဆများ၊ စိတ်ကူးများနှင့် ၎င်းတို့၏ လိုရာဆွဲတွေးခြင်းများအပေါ် အစဉ် အမှီပြုသည်။ အဘယ်ကြောင့် ဤသို့ လုပ်ဆောင်ကြသနည်း။ ၎င်းတို့သည် သမ္မာတရားကို လိုက်စားရန်အတွက် အမှန်တကယ် အဖိုးအခပေးဆပ်ရန် မလိုဟုလည်းကောင်း၊ ၎င်းတို့သည် အဆုံးတွင် အကျိုးအမြတ်များကို ရရှိနိုင်ပြီး ကောင်းချီးခံစားရနိုင်ဆဲ ဖြစ်သည်ဟုလည်းကောင်း ယုံကြည်လျက်ဖြင့် ဤသို့ထင်မြင်ပြီး လုပ်ဆောင်သောအခါတွင် စိတ်အေးရသောကြောင့် မဟုတ်လော။ အခြားအကြောင်းပြချက်တစ်ခု ရှိသည်။ ယင်းမှာ လူတို့၏ စွန့်လွှတ်မှုများ၊ ဒုက္ခ၊ အဖိုးအခပေးဆပ်ခြင်း စသည်တို့ကဲ့သို့သော ၎င်းတို့၏ ကောင်းသောအပြုအမူဆိုသောအရာများသည် ၎င်းတို့ ဖြစ်မြောက်ပြီး စွမ်းဆောင်ရရှိနိုင်သောအရာများဖြစ်သောကြောင့်ဖြစ်သည် မဟုတ်လော။ (ဟုတ်ပါသည်။) လူတို့အနေဖြင့် ၎င်းတို့၏ မိသားစုများနှင့် အလုပ်များကို စွန့်လွှတ်ရန် လွယ်ကူသည်။ သို့သော် သမ္မာတရားကို အမှန်တကယ်လိုက်စားရန်၊ သမ္မာတရားကို လက်တွေ့လုပ်ဆောင်ရန်၊ သို့မဟုတ် သမ္မာတရား စည်းမျဉ်းများပေါ် အခြေခံပြီး လုပ်ဆောင်ရန်မှာ ၎င်းတို့အတွက် မလွယ်ကူပေ။ ပြီးလျှင် ဤအရာများကို ၎င်းတို့ ရရှိရန် မလွယ်ကူပေ။ သင်သည် သမ္မာတရား အနည်းငယ်ကို နားလည်လျှင်ပင် သင်၏ ကိုယ်ပိုင်စိတ်ကူးများ၊ အယူအဆများ၊ သို့မဟုတ် ဖောက်ပြန်ပျက်စီးသော စိတ်သဘောထားများကို ပုန်ကန်ရန် သင့်အတွက် အလွန်ခက်ခဲလိမ့်မည်။ ပြီးလျှင် သမ္မာတရားစည်းမျဉ်းများကို လိုက်နာစောင့်ထိန်းရန် သင့်အတွက် အလွန် ခက်ခဲလိမ့်မည်။ သင်သည် သမ္မာတရားကို လိုက်စားသူတစ်ယောက်ဖြစ်လျှင် သင် ဘုရားသခင်ကို ယုံကြည်ခဲ့သည့်နှစ်များတွင် သမ္မာတရားကဏ္ဍ အမျိုးမျိုးနှင့်ပတ်သက်ပြီး မည်သည့်တိုးတက်မှုမျှ ရှိသည့် ပုံစံမရှိသနည်း။ သင်သည် အဖိုးအခ ပေးဆပ်ခဲ့သည်ဖြစ်စေ၊ မည်သည့်အရာကို သင်ပစ်ပယ်ခဲ့သည်ဖြစ်စေ၊ စွန့်ပစ်ခဲ့သည်ဖြစ်စေ သင်ရရှိခဲ့သော နောက်ဆုံးရလဒ်များသည် သမ္မာတရားအား လိုက်စားခြင်းနှင့် လက်တွေ့လုပ်ဆောင်ခြင်းအားဖြင့် ရရှိခဲ့ခြင်း ဖြစ်သလော။ သင်သည် အဖိုးအခမည်မျှ ပေးဆပ်ခဲ့သည်ဖြစ်စေ၊ မည်မျှ ဒုက္ခခံခဲ့သည်ဖြစ်စေ၊ သို့မဟုတ် ဇာတိပကတိနှင့်ဆိုင်သောအရာများကို သင် မည်မျှ ပစ်ပယ်ခဲ့သည်ဖြစ်စေ အဆုံးတွင် မည်သည့်အရာကို သင် ရရှိခဲ့သနည်း။ သမ္မာတရားကို ရရှိခဲ့သလော။ သမ္မာတရားနှင့် သက်ဆိုင်သော တစ်စုံတစ်ခုကို ရရှိခဲ့သလော။ သင်၏ အသက်ဝင်ရောက်မှုတွင် တိုးတက်မှုရှိခဲ့သလော။ သင်၏ ဖောက်ပြန်ပျက်စီးသော စိတ်သဘောထားများကို ပြောင်းလဲခဲ့သလော။ ဘုရားသခင်အပေါ် စစ်မှန်သော နာခံခြင်းကို သင်ပိုင်ဆိုင်သလော။ ဘုရားသခင်အပေါ် နာခံခြင်းကဲ့သို့သော အလွန်နက်နဲသော သင်ခန်းစာ၊ သို့မဟုတ် လက်တွေ့လုပ်ဆောင်မှုကို ငါတို့ ပြောဆိုမည်မဟုတ်။ ထိုအစား အရိုးရှင်းဆုံးသောအရာကိုသာ ငါတို့ ပြောဆိုမည်။ သင်သည် အရာရာတိုင်းကို စွန့်ပစ်ခဲ့သည်။ နှစ်များစွာ ဒုက္ခခံပြီး အဖိုးအခ ပေးဆပ်ခဲ့သည်။ သင်သည် ဘုရားအိမ်တော်၏ အကျိုးစီးပွားများကို ကာကွယ်ပေးနိုင်သလော။ အထူးသဖြင့် အန္တိခရစ်များနှင့် ဆိုးယုတ်သောလူတို့သည် အသင်းတော်အလုပ်ကို နှောင့်ယှက်ရန်အတွက် ဆိုးယုတ်သောအရာများကို လုပ်ဆောင်သောအခါ၌ သင်သည် မျက်ကွယ်ပြုပြီး ထိုဆိုးယုတ်သောလူတို့၏ အကျိုးစီးပွားများကို ထိန်းသိမ်းသလော။ ပြီးလျှင် သင့်ကိုယ်သင် ကာကွယ်သလော။ သို့မဟုတ် ဘုရားသခင်ဘက်၌ ရပ်တည်ပြီး ဘုရားအိမ်တော်၏ အကျိုးစီးပွားများကို ထိန်းသိမ်းသလော။ သင်သည် သမ္မာတရားစည်းမျဉ်းများနှင့်အညီ လက်တွေ့လုပ်ဆောင်ခဲ့သလော။ မလုပ်ဆောင်ခဲ့လျှင် သင်၏ ဒုက္ခနှင့် သင်ပေးဆပ်သော အဖိုးအခသည် ပေါလုနှင့် မခြားနားပေ။ ယင်းတို့ကို ကောင်းချီးရရန်အတွက်သာ လုပ်ဆောင်ခြင်း ဖြစ်ပြီး အားလုံးက အချည်းနှီးဖြစ်သည်။ ယင်းတို့သည် ပေါလုပြောခဲ့သည့် တိုက်လှန်ခြင်းများကို ပြုပြီး ပြေးရသောလမ်းကို အဆုံးတိုင်အောင် ပြေးပြီးသည့်နောက် အဆုံးတွင် ကောင်းချီးနှင့် ဆုလာဘ်တစ်ခုကို ရရှိခြင်းနှင့် တူညီသည်။ လုံးဝ ကွာခြားမှုမရှိပေ။ သင်သည် ပေါလု၏ လမ်းကြောင်းကို လျှောက်နေခြင်းဖြစ်သည်။ သမ္မာတရားကို လိုက်စားနေခြင်း မဟုတ်။ သင်၏ ပစ်ပယ်ခြင်း၊ အသုံးခံခြင်း၊ ဒုက္ခခံခြင်းနှင့် သင်ပေးဆပ်ခဲ့သော အဖိုးအခတို့သည် သမ္မာတရားအား လက်တွေ့လုပ်ဆောင်ခြင်း ဖြစ်သည်ဟု သင်ထင်သည်။ ဤသို့ဆိုလျှင် ဤနှစ်များတစ်လျှောက်တွင် သမ္မာတရားမည်မျှကို သင် နားလည်ခဲ့သနည်း။ သမ္မာတရား စစ်မှန်မှုမည်မျှကို သင် ပိုင်ဆိုင်သနည်း။ အမှုကိစ္စမည်မျှတွင် ဘုရားအိမ်တော်၏ အကျိုးစီးပွားများကို သင် ကာကွယ်ခဲ့သနည်း။ အမှုကိစ္စမည်မျှ၌ သမ္မာတရားနှင့် ဘုရားသခင်ဘက်တွင် သင် ရပ်တည်ခဲ့သနည်း။ သင်၏ လုပ်ရပ်များထဲမှ မည်မျှတွင် သင့်၌ ဘုရားသခင်ကို ကြောက်ရွံ့သော စိတ်နှလုံးရှိသောကြောင့် မကောင်းမှုကို၊ သို့မဟုတ် သင်၏ကိုယ်ပိုင်ဆန္ဒ နောက်လိုက်ခြင်းကို ရှောင်ကြဉ်ထိန်းသိမ်းခဲ့သနည်း။ ဤသည်တို့အားလုံးမှာ လူတို့နားလည်ပြီး စစ်ဆေးသင့်သည့်အရာများဖြစ်သည်။ ၎င်းတို့သည် ဤအရာများကို မစစ်ဆေးလျှင် ဘုရားသခင်ကို ၎င်းတို့ ယုံကြည်သည်မှာ ကြာလေလေ၊ အထူးသဖြင့် တာဝန်ထမ်းဆောင်သည်မှာ ကြာလေလေ၊ ချီးမြှင့်ထိုက်သော ဖြည့်ဆည်းမှုကို ၎င်းတို့ ပြုလုပ်ခဲ့ကြောင်း၊ ၎င်းတို့သည် အသေအချာပင် ကယ်တင်ခြင်းခံရမည်ဖြစ်ကြောင်းနှင့် ၎င်းတို့သည် ဘုရားသခင်နှင့် သက်ဆိုင်ကြောင်းတို့ကို ထင်လေလေဖြစ်သည်။ တစ်နေ့တွင် ၎င်းတို့သည် အထုတ်ခံရလျှင်၊ ဖော်ထုတ်ခြင်းခံရလျှင်၊ ဖယ်ရှားရှင်းလင်းခြင်းခံရလျှင် ၎င်းတို့က “ကျွန်ုပ်သည် ချီးမြှင့်ထိုက်သည့် အစေခံမှုကို မပေးခဲ့လျှင်ပင် အနည်းဆုံးအနေဖြင့် ကျွန်ုပ် အလုပ်ကြိုးစားခဲ့ပြီး အလုပ်မကြိုးစားခဲ့လျှင်ပင် ကျွန်ုပ်သည် ပင်ပန်းကြီးစွာ လုပ်ကိုင်ခဲ့သည်။ ကျွန်ုပ် နှစ်ပေါင်းများစွာ ဆင်းရဲဒုက္ခခံပြီး အဖိုးအခ ပေးဆပ်သည်ကို အခြေခံ၍ ဘုရားအိမ်တော်သည် ကျွန်ုပ်ကို မထုတ်ပယ်သင့်ပေ။ သို့မဟုတ် ဤနည်းအားဖြင့် မဆက်ဆံသင့်ပေ။ ဘုရားအိမ်တော်အတွက် ကျွန်ုပ် အလုပ် လုပ်ကိုင်ပြီးသည့်နောက်တွင် ဘုရားအိမ်တော်သည် ကျွန်ုပ်ကို ဤအတိုင်း မစွန့်ပစ်သင့်ပေ” ဟု ဆိုလိမ့်မည်။ သင်သည် အမှန်ပင် သမ္မာတရားကို လိုက်စားသောသူဖြစ်လျှင် ဤအရာများကို မပြောသင့်ပေ။ သင်သည် သမ္မာတရားကို လိုက်စားသူတစ်ယောက် ဖြစ်လျှင် ဘုရားအိမ်တော်၏ အလုပ်အစီအစဉ်များကို နှံ့နှံ့စပ်စပ်၊ တိကျစွာဖြင့် အကြိမ်မည်မျှ အ‌ကောင်အထည်ဖော် ဆောင်ရွက်ခဲ့သနည်း။ အလုပ်အစီအစဉ်မည်မျှကို အကောင်အထည်ဖော် ဆောင်ရွက်ခဲ့သနည်း။ အလုပ်ကိစ္စမည်မျှကို သင်နောက်ဆက်တွဲ လုပ်ဆောင်ခဲ့သနည်း။ မည်မျှကို သင်စစ်ဆေးခဲ့သနည်း။ သင့်တာဝန်နှင့် သင့်အလုပ်နယ်ပယ်အတွင်းတွင်၊ သင်၏ အစွမ်းအစ၊ နားလည်နိုင်သော အရည်အချင်း၊ သမ္မာတရားအပေါ် နားလည်မှုက စွမ်းဆောင်ရရှိနိုင်သော နယ်ပယ်အတွင်းတွင် သင် မည်မျှ အစွမ်းကုန် လုပ်ဆောင်ခဲ့သနည်း။ မည်သည့်တာဝန်များကို သင်ကောင်းစွာ လုပ်ဆောင်ခဲ့သနည်း။ ကောင်းမှုမည်မျှကို သင်ပြင်ဆင်ခဲ့သနည်း။ ဤသည်တို့မှာ လူတစ်ယောက်သည် သမ္မာတရားအား လိုက်စားသူဟုတ်မဟုတ်ကို စမ်းသပ်ရန်အတွက် စံနှုန်းများဖြစ်သည်။ သင်သည် ဤအရာများအားလုံးကို ရှုပ်ပွအောင်ပြုလုပ်ပြီး မည်သည့်ရလဒ်မျှမရလျှင် သင်သည် ကောင်းချီးရရန် မျှော်လင့်ချက်ဖြင့် ဤနှစ်များတစ်လျှောက်တွင် ဒုက္ခခံပြီး အဖိုးအခ ပေးဆပ်နေသည်ကိုလည်းကောင်း၊ သမ္မာတရားကို လက်တွေ့လုပ်ဆောင်နေခြင်း၊ ဘုရားသခင်အား နာခံနေခြင်း မဟုတ်သည်ကိုလည်းကောင်း သက်သေပြသည်။ သင်လုပ်ဆောင်ခဲ့သမျှတိုင်းသည် သင့်အတွက်၊ အဆင့်အတန်းနှင့် ကောင်းချီးအတွက်ဖြစ်ပြီး ယင်းသည် ဘုရားသခင်၏ လမ်းခရီးနောက်သို့ လိုက်ခြင်း မဟုတ်ပေ။ သင်လုပ်ဆောင်ခဲ့သမျှတိုင်းသည် အဘယ်နည်း။ ဤသို့သောလူများ၏ နောက်ဆုံးပိတ် အဆုံးသတ်မှာ ပေါလုနှင့် တူညီသည်မဟုတ်လော။ (ဟုတ်ပါသည်။) ဤလူတို့အားလုံးသည် ပေါလု၏ လမ်းကြောင်းကို လျှောက်နေခြင်းဖြစ်သည်။ ပင်ကိုအားဖြင့် ၎င်းတို့၏အဆုံးသတ်သည် ပေါလုနှင့် တူညီလိမ့်မည်။ သင်သည် ဘုရားသခင်ကို ယုံကြည်သောကြောင့်၊ သင်၏ အလုပ်၊ မိသားစု၊ သို့မဟုတ် အချို့ဖြစ်ရပ်များတွင် သင်၏ ကလေးငယ်များကိုပင် ပစ်ပယ်ခဲ့ရုံဖြင့် သင်သည် ချီးမြှင့်ထိုက်သော ဖြည့်ဆည်းမှုကို ပြုလုပ်ခဲ့သည်ဟု မထင်နှင့်။ သင်သည် မည်သည့်ချီးမြှင့်ထိုက်သော ဖြည့်ဆည်းမှုကိုမျှ မပြုလုပ်ခဲ့ပေ။ သင်သည် ဖန်ဆင်းခံသက်သက်သာ ဖြစ်သည်။ သင်လုပ်ဆောင်သမျှတိုင်းသည် သင့်အတွက် ဖြစ်ပြီး သင်လုပ်ဆောင်သင့်သည့် အရာများ ဖြစ်သည်။ ကောင်းချီးရရှိရန် မဟုတ်လျှင် သင်သည် ဒုက္ခခံပြီး အဖိုးအခပေးဆပ်နိုင်မည်လော။ သင့်မိသားစုကို ပစ်ပယ်ပြီး သင့်အလုပ်ကို စွန့်လွှတ်နိုင်မည်လော။ သင့်မိသားစုကို ပစ်ပယ်ခြင်း၊ သင့်အလုပ်ကို စွန့်လွှတ်ခြင်း၊ ဒုက္ခခံခြင်းနှင့် အဖိုးအခများ ပေးဆပ်ခြင်းတို့သည် သမ္မာတရားအားလိုက်စားခြင်း၊ ဘုရားသခင်အတွက် သင့်ကိုယ်သင် အသုံးခံခြင်းတို့နှင့် ညီမျှသည်ဟု မမှတ်ယူနှင့်။ ဤသည်မှာ သင့်ကိုယ်သင် အရူးလုပ်နေခြင်းသာ ဖြစ်သည်။

သမ္မာတရား၊ သို့မဟုတ် ပြုပြင်ခြင်းကို လုံးဝ လက်မခံသောသူတို့သည် ဘုရားအိမ်တော်က အကြီးစားဖယ်ရှားခြင်း ပြုလုပ်သည့်အချိန်တိုင်းတွင် တစ်ယောက်ချင်း ဖော်ထုတ်ပြီး ရှင်းလင်းပစ်ခြင်း ခံရသည်။ ပြဿနာများက အလွန်ကြီးလေးခြင်းမရှိသော လူအချို့သည် စောင့်ကြည့်ခြင်းခံရလျက် ကျန်ရှိနေခွင့်ရသည်။ ပြီးလျှင် ၎င်းတို့သည် ဖော်ထုတ်ခံရပြီးနောက်တွင် နောင်တရရန် အခွင့်အရေးပေးခြင်း ခံရသည်။ အခြားလူများအတွက်မူ ၎င်းတို့ပြဿနာများသည် အလွန်ကြီးမားသည်။ ၎င်းတို့သည် ထပ်ခါထပ်ခါ ဝေဖန်ခြင်းခံရသော်လည်း ပြုပြင်၍ မရနိုင်ဘဲ ရှိနေသည်။ ၎င်းတို့သည် ဆင်တူသောအရာများကို လုပ်ဆောင်ပြီး တူညီသောအမှားများကို ထပ်ခါထပ်ခါ ပြုလုပ်သည်။ ပြီးလျှင် ၎င်းတို့သည် အသင်းတော်အလုပ်ကို ကြားဝင်ကာ နှောင့်ယှက်ပြီး ဖျက်ဆီးသည်။ ထို့ကြောင့် အဆုံးတွင် ၎င်းတို့သည် စည်းမျဉ်းများနှင့်အညီ ရှင်းလင်းခံရပြီး နှင်ထုတ်ခံရသည်။ မည်သည့်အခွင့်အရေးမျှ ထပ်ပေးခြင်း မခံရပေ။ လူအချို့က “သူတို့ကို မည်သည့်အခွင့်အရေးမျှ ထပ်မပေးသဖြင့် သူတို့အတွက် ကျွန်ုပ် စိတ်မကောင်းဖြစ်ရသည်” ဟု ဆိုသည်။ ၎င်းတို့ကို လုံလောက်သော အခွင့်အရေးများ မပေးသလော။ ၎င်းတို့သည် ဘုရားနှုတ်ကပတ်တော်များကို နားထောင်ရန်၊ ဘုရားနှုတ်ကပတ်တော်၏ ပြစ်တင်ဆုံးမခြင်းနှင့် တရားစီရင်ခြင်းကို လက်ခံရန်၊ သို့မဟုတ် သူ၏ သန့်စင်ခြင်းနှင့် ကယ်တင်ခြင်းကို လက်ခံရန် ဘုရားသခင်ကို ယုံကြည်ခြင်း မဟုတ်ပေ။ ၎င်းတို့သည် ၎င်းတို့၏ ကိုယ်ပိုင်စီးပွားရေးများကို စီမံနေကြသည်။ အသင်းတော်အလုပ်ကို ၎င်းတို့ စတင်တာဝန်ယူလုပ်ဆောင်ပြီးနောက်တွင်၊ သို့မဟုတ် တာဝန်အမျိုးမျိုးကို စတင်ထမ်းဆောင်ပြီးနောက်တွင် ၎င်းတို့သည် အမှားမျိုးစုံကို စတင်လုပ်ဆောင်ပြီး နှောင့်ယှက်ကာ ဖျက်ဆီးသည်။ အသင်းတော်အလုပ်ကို အလွန်အမင်း ထိခိုက်စေသည့်အပြင် ဘုရားအိမ်တော်၏ အကျိုးစီးပွားများလည်း အလွန်အမင်း ဆုံးရှုံးစေသည်။ ၎င်းတို့အား ထပ်ခါထပ်ခါ အခွင့်အရေးပေးပြီးနောက်တွင် တာဝန်ထမ်းဆောင်သည့်အုပ်စုအမျိုးမျိုးမှ ၎င်းတို့အား တဖြည်းဖြည်းချင်း ဖယ်ရှားရှင်းလင်းပြီးနောက်တွင် ဘုရားအိမ်တော်သည် ၎င်းတို့အား ဧဝံဂေလိအဖွဲ့တွင် ထမ်းဆောင်ရန် စီစဉ်ပေးသည်။ သို့သော် ထိုလူများက ထိုနေရာသို့ ရောက်ပြီးနောက်တွင် ၎င်းတို့တာဝန်များ၌ အလုပ်မကြိုးစားပေ။ ပြီးလျှင် ၎င်းတို့သည် လုံးဝ နောင်တမရဘဲ၊ သို့မဟုတ် မပြောင်းလဲဘဲ အမှားမျိုးစုံကို ထိတွေ့လုပ်ဆောင်ဆဲ ဖြစ်သည်။ ဘုရားအိမ်တော်က သမ္မာတရားကို မည်သို့ မိတ်သဟာယဖွဲ့ပါစေ၊ မည်သည့် အလုပ်အစီအစဉ်မျိုးကို ပြုလုပ်ပါစေ၊ ပြီးလျှင် ဘုရားအိမ်တော်က လူတို့အား အခွင့်အရေးများ၊ သတိပေးချက်များ ပေးသော်လည်း၊ ၎င်းတို့ကို ပြုပြင်ခြင်းပင် ပြုလုပ်သော်လည်း ဤအရာအားလုံးမှာ အချည်းနှီးဖြစ်သည်။ ၎င်းတို့သည် အလွန်အမင်း ထုံထိုင်းခြင်းမဟုတ်ပေ။ အလွန်အမင်း ခေါင်းမာခြင်း ဖြစ်သည်။ ဤခေါင်းမာခြင်းသည် ၎င်းတို့၏ ဖောက်ပြန်ပျက်စီးသော စိတ်သဘောထား၏ ရှုထောင့်မှ ပြောခြင်းဖြစ်သည်မှာ အမှန်ပင်ဖြစ်သည်။ ၎င်းတို့၏ အနှစ်သာရတွင် ၎င်းတို့သည် လူများမဟုတ်ပေ။ နတ်ဆိုးများဖြစ်သည်။ အသင်းတော်သို့ ဝင်ရောက်ရာတွင် စာတန်များအဖြစ် လုပ်ဆောင်ခြင်းအပြင် ၎င်းတို့သည် ဘုရားအိမ်တော်၏ အလုပ်နှင့် အသင်းတော်အလုပ်ကို အကျိုးဖြစ်စေရန် မည်သည့်အရာကိုမျှ မလုပ်ဆောင်ပေ။ မကောင်းသောအရာများကိုသာ ၎င်းတို့ လုပ်ဆောင်သည်။ အသင်းတော်အလုပ်ကို နှောင့်ယှက်ပြီး ဖျက်ဆီးရန်သာ လာသည်။ ၎င်းတို့သည် ဧဝံဂေလိတရားဟောစဉ်တွင် လူအနည်းငယ်ကိုသာ ရရှိပြီးနောက်တွင် ၎င်းတို့၌ အရင်းအနှီးရှိသည်၊ ချီးမြှင့်ထိုက်သော ဖြည့်ဆည်းမှုကို ၎င်းတို့ ပြုလုပ်ခဲ့သည်ဟု ခံစားရသည်။ ပြီးလျှင် ၎င်းတို့သည် မိမိတို့အောင်မြင်မှုများအပေါ် စတင်ကျေနပ်နေပြီး ဘုရားအိမ်တော်သည် ဘုရင်အဖြစ် အုပ်စိုးနိုင်သည်ဟုလည်းကောင်း၊ အလုပ်၏ မည်သည့်ကဏ္ဍတွင်မဆို အမိန့်ပေးပြီး ဆုံးဖြတ်ချက်များချနိုင်သည်ဟုလည်းကောင်း၊ လူတို့အား ယင်းတို့ကို လက်တွေ့လုပ်ဆောင်ပြီး အကောင်အထည်ဖော်ရန် အတင်းခိုင်းစေနိုင်သည်ဟုလည်းကောင်း ထင်မြင်ကြသည်။ အထက်က သမ္မာတရားကို မည်သို့ မိတ်သဟာယဖွဲ့သည်ဖြစ်စေ၊ အလုပ်ကို စီစဉ်သည်ဖြစ်စေ ဤလူများက အလေးအနက်မထားပေ။ ၎င်းတို့သည် သင့်ရှေ့တွင် အလွန်ပင် ချိုသာသောအရာများကို ပြောဆိုကြသည်။ “ဘုရားအိမ်တော်၏ အလုပ်အစီအစဉ်များက ကောင်းသည်။ ကျွန်ုပ်တို့ လိုအပ်နေသည့်အရာ အတိအကျပင်ဖြစ်၏။ ထိုအလုပ်အစီအစဉ်များသည် ကိစ္စများကို အချိန်မီ ပြုပြင်ပေးခဲ့သည်။ သို့မဟုတ်ပါက ကျွန်ုပ်တို့သည် မည်မျှလမ်းလွဲနေသည်ကို သိမည်မဟုတ်ပါ” ဟူ၍ ဖြစ်သည်။ ၎င်းတို့က ပြန်လှည့်လိုက်သည့်အခါတွင် ပြောင်းလဲသွားသည်။ ၎င်းတို့၏ ကိုယ်ပိုင်အယူအဆများကို စတင်ဖြန့်ဝေသည်။ ပြောလော့။ ဤသို့သောလူတို့သည် အမှန်ပင် လူသားဟုတ်သလော။ (မဟုတ်ပါ။) လူသားမဟုတ်လျှင် မည်သည့်အရာဖြစ်သနည်း။ အပြင်ပန်းတွင် ၎င်းတို့သည် လူသားအရေပြားလွှာကို ဝတ်ဆင်သည်။ သို့သော် အနှစ်သာရတွင် လူသားအမှုအရာများကို ၎င်းတို့ မလုပ်ဆောင်ကြပေ။ ၎င်းတို့သည် မကောင်းဆိုးဝါးများ ဖြစ်သည်။ အသင်းတော်တွင် ၎င်းတို့ ပါဝင်သော အခန်းကဏ္ဍသည် အတိအကျပင် ဘုရားအိမ်တော်ရှိ အလုပ်ကိစ္စအမျိုးမျိုးကို နှောင့်ယှက်ရန် ဖြစ်သည်။ ၎င်းတို့သည် ၎င်းတို့လုပ်နေသည့် မည်သည့်အလုပ်ကိုမဆို နှောင့်ယှက်သည်။ ပြီးလျှင် သမ္မာတရား၊ သို့မဟုတ် စည်းမျဉ်းများကို မည်သည့်အခါမျှ ရှာဖွေခြင်း၊ အလုပ်အစီအစဉ်များကို ကြည့်ရှုခြင်း၊ ယင်းတို့နှင့်အညီ လုပ်ဆောင်ခြင်း မရှိပေ။ ၎င်းတို့၌ ဩဇာအာဏာအနည်းငယ်ရှိသည်နှင့် တစ်ပြိုင်နက် ဘုရားသခင် ရွေးချယ်ထားသော လူတို့ရှေ့တွင် ကြွားဝါပြီး အာဏာကို အသုံးချသည်။ ၎င်းတို့အားလုံးတွင် မကောင်းဆိုးဝါး မျက်နှာများရှိပြီး လူသားပုံသဏ္ဌာန်မရှိပေ။ ဘုရားအိမ်တော်၏ အကျိုးစီးပွားကို လုံးဝ မထိန်းသိမ်းပေ။ ၎င်းတို့၏ ကိုယ်ပိုင်အကျိုးစီးပွားနှင့် အဆင့်အတန်းကိုသာ ကာကွယ်သည်။ မည်သည့်ခေါင်းဆောင်ပိုင်းအဆင့်ကို ၎င်းတို့ ထမ်းဆောင်ပါစေ၊ မည်သည့်အလုပ်မျိုးကို ၎င်းတို့ ကြီးကြပ်ပါစေ အလုပ်ကို ၎င်းတို့ထံ အပ်နှံသည်နှင့် တစ်ပြိုင်နက် ယင်းသည် ၎င်းတို့အပိုင် ဖြစ်သွားသည်။ ၎င်းတို့၌ ဆုံးဖြတ်ပိုင်ခွင့်ရှိသည်။ ပြီးလျှင် အခြားလူများက စစ်ဆေးရန်၊ ကြီးကြပ်ရန်၊ နောက်ဆက်တွဲလုပ်ရန် မစဉ်းစားလေနှင့်။ ကြားဝင်ရန် ပို၍ပင် မစဉ်းစားသင့်။ ဤသည်တို့မှာ အန္တိခရစ်များသဖွယ် မဟုတ်သလော။ (ဟုတ်သည်။) ပြီးလျှင် ဤလူတို့က ကောင်းချီးများကို ရရှိလိုသေးသည်။ ငါ၌ ဤလူတို့အတွက် စကားလုံးနှစ်လုံးရှိသည်။ ကျိုးကြောင်းမသင့်ခြင်းနှင့် ကယ်၍မရနိုင်ခြင်း ဖြစ်သည်။ သမ္မာတရားကို မလိုက်စားသူတို့သည် မည်သည့်အကျပ်အတည်း၌မဆို မှောက်မှားနိုင်သည်။ ပြီးလျှင် ၎င်းတို့သည် ခရီးရောက်မည် မဟုတ်ပေ။ ယခင်က ငါသည် သင်တို့အား “သင်တို့သည် အဆုံးထိ အလုပ်လုပ်ပေးနိုင်လျှင်၊ သစ္စာရှိသော အလုပ်လုပ်ပေးသူဖြစ်နိုင်လျှင် ယင်းသည်လည်း အလွန်ပင်ကောင်းမွန်သည်” ဟု အစဉ် ပြောဆိုခဲ့သည်။ လူအချို့သည် သမ္မာတရားကို မချစ်သကဲ့သို့ လိုက်စားလိုစိတ်လည်း မရှိပေ။ ဤအရာနှင့်ပတ်သက်ပြီး မည်သည့်အရာကို လုပ်ဆောင်သင့်သနည်း။ ၎င်းတို့သည် အလုပ်လုပ်ပေးသူများ ဖြစ်သင့်သည်။ သင်သည် အလုပ်လုပ်ပေးခြင်း၌ အလုပ်ကြိုးစားနိုင်လျှင်၊ မည်သည့်နှောင့်ယှက်မှု၊ သို့မဟုတ် ဖျက်ဆီးမှုမျှ မပြုလုပ်လျှင်၊ သို့မဟုတ် သင့်အား ရှင်းလင်းခြင်းခံရစေသည့် မကောင်းမှုတစ်ခုခုကို မလုပ်လျှင်၊ သင်သည် မကောင်းမှု လုပ်ဆောင်မည်မဟုတ်ဟု အာမခံနိုင်ပြီး အဆုံးတိုင်အောင် ဆက်လက်အလုပ်လုပ်ပေးနိုင်လျှင် သင်သည် ရှင်သန်နိုင်လိမ့်မည်။ သင်သည် ကောင်းချီးများစွာကို ရရှိနိုင်မည် မဟုတ်သော်လည်း အနည်းဆုံးအနေဖြင့် သင်သည် ဘုရားအမှုတော်၏ အချိန်ကာလအတွင်းတွင် အလုပ်လုပ်ပေးပြီးဖြစ်လိမ့်မည်။ သင်သည် သစ္စာရှိသော အလုပ်လုပ်ပေးသူဖြစ်လိမ့်မည်။ အဆုံးတွင် ဘုရားသခင်က သင့်အား မမျှမတ ဆက်ဆံမည်မဟုတ်။ သို့သော် ယခုအချိန်တွင် အဆုံးတိုင်အောင် အမှန်တကယ် အလုပ်မလုပ်ပေးနိုင်သော အလုပ်လုပ်ပေးသူအချို့ရှိသည်။ အဘယ်ကြောင့်နည်း။ ၎င်းတို့၌ လူသားဝိညာဉ်များ မရှိသောကြောင့် ဖြစ်သည်။ ၎င်းတို့အတွင်း၌ မည်သည့်ဝိညာဉ်မျိုး ရှိနေသည်ကို ငါတို့ ဆန်းစစ်မည်မဟုတ်။ သို့သော် အနည်းဆုံးအနေဖြင့် ၎င်းတို့အပြုအမူကို အစမှအဆုံးထိ ကြည့်လျှင် ၎င်းတို့၏ အနှစ်သာရသည် နတ်ဆိုးနှင့် သက်ဆိုင်သည်။ လူပုဂ္ဂိုလ်တစ်ယောက်နှင့် မသက်ဆိုင်ပေ။ ၎င်းတို့သည် သမ္မာတရားကို လုံးဝ လက်မခံပေ။ ပြီးလျှင် သမ္မာတရားကို လိုက်စားရန်မှာ ပို၍ပင် အလှမ်းဝေးသည်။

လွန်ခဲ့သော ဆယ်နှစ်က သမ္မာတရား၏ ကဏ္ဍတစ်ခုစီကို အသေးစိတ် မိတ်သဟာယမပြုရသေးသောအချိန်တွင် လူတို့သည် သမ္မာတရားကို လိုက်စားခြင်း ဟူသည်မှာ အဘယ်ဖြစ်ကြောင်းကိုဖြစ်စေ၊ သမ္မာတရားစည်းမျဉ်းများပေါ်၌ အခြေခံပြီး အမှုအရာများကို ကိုင်တွယ်ခြင်းဟူသည်မှာ အဘယ်အရာဖြစ်သည်ကိုဖြစ်စေ နားမလည်ခဲ့ပေ။ လူအချို့သည် ၎င်းတို့၏ ကိုယ်ပိုင်စိတ်ဆန္ဒ၊ စိတ်ကူးများနှင့် အယူအဆများကို အခြေခံပြီး လုပ်ဆောင်ခဲ့ကြသည်၊ သို့မဟုတ် စည်းကမ်းများနောက် လိုက်ခဲ့ကြသည်။ ၎င်းတို့သည် နားမလည်ခဲ့သောကြောင့် ဤသည်မှာ ခွင့်လွှတ်၍ရနိုင်သည်။ သို့သော် ၁၀ နှစ်ကြာပြီးနောက် ယနေ့တွင် သမ္မာတရား၏ မတူညီသော ကဏ္ဍများအပေါ် ငါတို့၏ မိတ်သဟာယမှာ အဆုံးမသတ်သေးသည့်တိုင် အနည်းဆုံးအနေဖြင့် အလုပ်လုပ်ပြီး တာဝန်ထမ်းဆောင်နေသည့် လူတို့နှင့် သက်ဆိုင်သော အခြေခံသမ္မာတရား အမျိုးမျိုးကို စည်းမျဉ်းများနှင့်ပတ်သက်ပြီး ရှင်းလင်းစွာ ရှင်းပြပြီး ဖြစ်သည်။ မည်သည့်တာဝန်မျိုးကို ထမ်းဆောင်နေပါစေ စိတ်နှလုံးနှင့် ဝိညာဉ်ကို ပိုင်ဆိုင်သော၊ သမ္မာတရားကို ချစ်ပြီး လိုက်စားနိုင်သောလူတို့သည် ၎င်းတို့၏ အသိစိတ်နှင့် ဆင်ခြင်တုံတရားကို အမှီပြုပြီး သမ္မာတရားစည်းမျဉ်းများ၏ တစ်စိတ်တစ်ပိုင်းကို လက်တွေ့လုပ်ဆောင်နိုင်သင့်သည်။ လူတို့သည် ပို၍မြင့်သော၊ ပို၍နက်နဲသော သမ္မာတရားများကို စံမမီသကဲ့သို့ လက်လှမ်းမမီနိုင်ကြပေ။ ပြီးလျှင် ၎င်းတို့သည် အချို့ပြဿနာများ၏ အနှစ်သာရကို၊ သို့မဟုတ် သမ္မာတရားနှင့် သက်ဆိုင်သော အနှစ်သာရများကို မသိမြင်နိုင်ကြပေ။ သို့သော် ၎င်းတို့သည် ၎င်းတို့ လက်လှမ်းမီနိုင်သည့်၊ အသေအချာပင် ပြဋ္ဌာန်းထားသည့် သမ္မာတရားများကို လက်တွေ့လုပ်ဆောင်နိုင်သင့်သည်။ အနည်းဆုံးအနေဖြင့် ၎င်းတို့သည် ဘုရားအိမ်တော်က အသေအချာ ပြဋ္ဌာန်းထားသည့် အလုပ်အစီအစဉ်များကို ထိန်းသိမ်းနိုင်သင့်သည်။ အကောင်အထည်ဖော်နိုင်သင့်သည်။ ဖြန့်ဝေနိုင်သင့်သည်။ သို့ရာတွင် မကောင်းဆိုးဝါးများနှင့် သက်ဆိုင်သောသူများသည် ဤအရာများကိုပင် မလုပ်ဆောင်နိုင်ပေ။ ၎င်းတို့သည် အဆုံးထိပင် အလုပ်မလုပ်ပေးနိုင်သောသူမျိုးဖြစ်သည်။ လူတို့သည် အဆုံးထိပင် အလုပ်မလုပပေးနိုင်သောအခါ ဤသည်မှာ ၎င်းတို့သည် ခရီးတစ်ဝက်တွင် ရထားလုံးပေါ်မှ လွှင့်ပစ်ခြင်းခံရမည်ဟု ဆိုလိုသည်။ အဘယ်ကြောင့် ရထားလုံးပေါ်မှ လွှင့်ပစ်ခြင်း ခံရမည်နည်း။ ၎င်းတို့သည် ရထားလုံးပေါ်တွင် အိပ်လျက်၊ မလှုပ်မယှက်နေလျက်၊ သို့မဟုတ် မိမိတို့ကိုယ်ကို မပျင်းအောင်ပင် နေလျက်ဖြင့် ငြိမ်သက်စွာ ထိုင်နေလျှင် ၎င်းတို့သည် လူတိုင်းကို၊ သို့မဟုတ် ရထားလုံးတစ်ခုလုံး၏ ရှေ့သို့ ဦးတည်ချက်ကို မနှောင့်ယှက်သရွေ့ ၎င်းတို့ကို ရထားလုံးပေါ်မှ မည်သူက လွှင့်ပစ်ရက်မည်နည်း။ မည်သူမျှ ပြုလုပ်မည်မဟုတ်။ ၎င်းတို့သည် အမှန်တကယ်ပင် အလုပ်လုပ်ပေးနိုင်လျှင် ဘုရားသခင်ကလည်း ၎င်းတို့ကို ရထားလုံးပေါ်မှ လွှင့်ပစ်မည်မဟုတ်ပေ။ သို့သော် ယခုတွင် အလုပ်လုပ်ပေးရန် ဤလူများအား အသုံးပြုခြင်းသည် ကောင်းကျိုးထက် ဆိုးကျိုးများကိုသာ ဖြစ်ပေါ်စေပေမည်။ ဘုရားအိမ်တော်၏ အလုပ်၏ ကဏ္ဍအမျိုးမျိုးသည် ဤလူများ၏ နှောင့်ယှက်မှုများကြောင့် ကြီးမားသော ဆုံးရှုံးမှုများကို အလွန်အမင်း ခံစားခဲ့ရသည်။ ၎င်းတို့သည် အလွန်အမင်း စိုးရိမ်ရခြင်း၏ အကြောင်းရင်းဖြစ်သည်။ သမ္မာတရားနှင့်ပတ်သက်၍ မည်သို့ မိတ်သဟာယဖွဲ့ပေးပါစေ ၎င်းတို့သည် သမ္မာတရားကို နားမလည်ပေ။ ပြီးနောက်တွင် ၎င်းတို့သည် မကောင်းသောအရာများကို လုပ်ဆောင်ဆဲ ဖြစ်သည်။ ဤလူများနှင့် ဆက်ဆံခြင်းသည် မည်သည့်အခါမျှ အဆုံးမသတ်သော ပြောဆိုမှုကို ပါဝင်လုပ်ဆောင်ခြင်း၊ မည်သည့်အခါမျှ အဆုံးမသတ်သော ဒေါသကို တွေ့ကြုံရခြင်းဟု အမှန်ပင် အဓိပ္ပာယ်ရသည်။ အရေးပါသောအချက်မှာ ဤလူတို့သည် ဆိုးယုတ်မှုများစွာကို လုပ်ဆောင်ပြီး ဖြစ်သည်။ ပြီးလျှင် ဘုရားအိမ်တော်၏ ဧဝံဂေလိအမှု ချဲ့ထွင်ခြင်းအပေါ် ဆုံးရှုံးမှုများစွာ ဖြစ်စေခဲ့သည်။ ၎င်းတို့ ထမ်းဆောင်သည့် တာဝန်အနည်းငယ်တွင် ၎င်းတို့သည် အနှောင့်အယှက်များနှင့် အဖျက်အဆီးများကိုသာ ဖြစ်စေသည်။ ပြီးလျှင် ဘုရားအိမ်တော်၏ အလုပ်အပေါ် ၎င်းတို့ ဖြစ်စေသည့် ဆုံးရှုံးမှုများသည် ပြုပြင်၍ မရနိုင်ပေ။ ဤလူတို့သည် မကောင်းသောအရာမျိုးစုံကို လုပ်ဆောင်ကြသည်။ အောက်ပိုင်းတွင် ၎င်းတို့သည် စိတ်ကျေနပ်သလို လုပ်ဆောင်ကြသည်။ လှူဖွယ်ပစ္စည်းများကို ဖြုန်းတီးသည်။ ၎င်းတို့သည် ဧဝံဂေလိ ဖြန့်ဝေစဉ်တွင် ၎င်းတို့ရရှိသည့် လူအရေအတွက်ကို ချဲ့ကားပြောသည်။ ထို့ပြင် အခြားသောလူများကို သင့်တင့်လျောက်ပတ်ခြင်းမရှိစွာဖြင့် အသုံးပြုသည်။ ၎င်းတို့သည် အချို့သော ဆိုးယုတ်သောလူများ၊ မရေရာသော လူများ၊ ဆိုးယုတ်သောအရာများကို လုပ်ဆောင်လျက် သောင်းကျန်းသောသူများကို အထူးသီးသန့် အသုံးပြုကြသည်။ မည်သူ၏ အကြံပြုချက်ကိုမျှ နားမထောင်ပေ။ ပြီးလျှင် ထင်မြင်ချက်ကို ပြောသူ မည်သူကိုမဆို ဖိနှိပ်ပြီး အပြစ်ဒဏ်ပေးသည်။ ၎င်းတို့၏ ပိုင်နက်အောက်တွင် ဘုရားသခင်၏ နှုတ်ကပတ်တော်၊ သတ်မှတ်ချက်များ၊ အလုပ်အစီအစဉ်များကို အကောင်အထည်ဖော် ဆောင်ရွက်ခြင်း မရှိပေ။ ထိုအစား ယင်းတို့ကို ဘေးဖယ်ထားသည်။ ဤလူတို့သည် နယ်ခံဗိုလ်ကျသူများနှင့် အာဏာရှင်များဖြစ်လာကြသည်။ နိုင်လိုမင်းထက် ပြုမူသူများ ဖြစ်လာကြသည်။ ငါ့ကို ပြောလော့။ ဤသို့သောလူတို့ကို ဆက်ထား၍ ရနိုင်သလော။ (မရနိုင်ပါ။) လက်ရှိတွင် လူအချို့သည် ထုတ်ခြင်းခံရသည်။ ပြီးလျှင် အထုတ်ခံရပြီးနောက်တွင် ၎င်းတို့သည် အလွန်မြင့်မြတ်သည်၊ အလွန်ကျိုးနွံနာခံသည်၊ သမ္မာတရားကို အလွန်လိုက်စားသူများ ဖြစ်သည်ကို ပြရန်အတွက် “ဘုရားအိမ်တော်၏ ကြိုတင်စီစဉ်မှုများအား ကျိုးနွံနာခံခြင်း” အကြောင်းကို ပြောဆိုကြသည်။ ဤသို့ ပြောခြင်းအားဖြင့် ၎င်းတို့သည် ဘုရားအိမ်တော်က လုပ်ဆောင်သည့် မည်သည့်အရာနှင့်ပတ်သက်၍မျှ ပြောစရာမရှိဟုလည်းကောင်း၊ ဘုရားအိမ်တော်၏ ကြိုတင်စီစဉ်မှုများကို နာခံလိုစိတ် ရှိသည်ဟုလည်းကောင်း ဆိုလိုသည်။ ၎င်းတို့သည် ဘုရားအိမ်တော်၏ ကြိုတင်စီစဉ်မှုများကို နာခံလိုစိတ်ရှိသည်ဟု ဆိုကြသည်။ ဤသို့ဆိုလျှင် အသင်းတော်က ၎င်းတို့အား ထုတ်စေသည့် မကောင်းမှုများစွာကို အဘယ်ကြောင့် လုပ်ဆောင်ကြသနည်း။ ၎င်းတို့သည် ဤအရာကို အဘယ်ကြောင့် နားမလည်သနည်း။ ၎င်းတို့သည် ဤအရာကို အဘယ်ကြောင့် ရှင်းမပြသနည်း။ ၎င်းတို့သည် အလုပ်လုပ်စဉ်တွင် ဘုရားအိမ်တော်၏ အလုပ်အပေါ် အမျိုးမျိုးသော ပြဿနာများနှင့် ဆုံးရှုံးမှုများကို ယူဆောင်လာသည်။ ၎င်းတို့သည် ဤအရာနှင့်ပတ်သက်ပြီး ရင်ဖွင့်ကာ မိမိတို့ကိုယ်ကို ချပြရမည်မဟုတ်လော။ ၎င်းတို့သည် ထုတ်မပြောဘဲနေရုံဖြင့် အမှုကိစ္စက ပြီးဆုံးသွားသလော။ ၎င်းတို့သည် မည်မျှမြင့်မြတ်ပြီး ကြီးမြတ်သည်ဆိုသည်ကို ပြလျက် ဘုရားအိမ်တော်၏ ကြိုတင်စီစဉ်မှုများကို နာခံလိုသည်ဟု ဆိုကြသည်။ ဤသည်မှာ လုံးဝပင် ဟန်ဆောင်မှုနှင့် လှည့်စားမှုဖြစ်သည်။ ၎င်းတို့သည် ဘုရားအိမ်တော်၏ ကြိုတင်စီစဉ်မှုများကို နာခံဖို့ သင်ယူနေလျှင် ဘုရားအိမ်တော်၏ ယခင်အလုပ်အစီအစဉ်များကို အဘယ်ကြောင့် မနာခံသနည်း။ ၎င်းတို့သည် အဘယ်ကြောင့် ယင်းတို့ကို အကောင်အထည်ဖော် ဆောင်ရွက်ခြင်း မရှိသနည်း။ ဤသို့ဆိုလျှင် ၎င်းတို့သည် မည်သည့်အရာကို လုပ်ဆောင်နေသနည်း။ ၎င်းတို့ အမှန်တကယ် နာခံသည်မှာ မည်သူ ဖြစ်သနည်း။ ၎င်းတို့သည် ဤအရာကို အဘယ်ကြောင့် ရှင်းမပြသနည်း။ မည်သူက ၎င်းတို့၏ အရှင်သခင်ဖြစ်သနည်း။ ၎င်းတို့သည် ဘုရားအိမ်တော်က စီစဉ်သည့် အလုပ်၏ ကဏ္ဍတစ်ခုစီကို ဆောင်ရွက်ခဲ့သလော။ ရလဒ်များ ရရှိခဲ့သလော။ ၎င်းတို့၏ အလုပ်သည် ဂရုတစိုက် ဆန်းစစ်ခြင်းကို ခံနိုင်သလော။ ၎င်းတို့က မကောင်းမှုလုပ်ဆောင်လျက် သောင်းကျန်းသဖြင့် ဘုရားအိမ်တော်၏ အလုပ်အပေါ်တွင် ဖြစ်ပေါ်သော ဆုံးရှုံးမှုများအတွက် ထေမိအောင် ၎င်းတို့ မည်သို့ လုပ်ဆောင်မည်နည်း။ ဤအမှုကိစ္စသည် မှတ်ချက်တစ်ခုခုနှင့် မထိုက်တန်သလော။ ၎င်းတို့သည် ဘုရားအိမ်တော်၏ ကြိုတင်စီစဉ်မှုများကို နာခံပါမည်ဟုသာ ပြောပြီး ဤမျှသာ ဖြစ်၍ရသလော။ ပြောလော့။ ဤသို့သောလူတို့တွင် လူ့သဘာဝရှိသလော။ (မရှိပါ။) ၎င်းတို့တွင် လူ့သဘာဝ၊ အသိစိတ်၊ ဆင်ခြင်တုံတရားကင်းမဲ့သည်။ ၎င်းတို့သည် အရှက်မရှိ။ ၎င်းတို့သည် မကောင်းမှုများစွာ လုပ်ဆောင်ခဲ့သည်ကိုလည်းကောင်း၊ ဘုရားအိမ်တော်အတွက် ကြီးမားသော ဆုံးရှုံးမှုများ ဖြစ်စေခဲ့သည်ဆိုသည်ကိုလည်းကောင်း ၎င်းတို့ သိနားလည်ခြင်း မရှိကြချေ။ ၎င်းတို့သည် မည်သည့်နောင်တမျှမရဘဲ၊ အကြွေးတင်သည်ဟု မည်သို့မျှ မခံစားရဘဲ၊ သို့မဟုတ် မည်သည့် သိမြင်မှုမျှမရှိဘဲ အနှောင့်အယှက်များနှင့် အဖျက်အဆီးများစွာကို ဖြစ်စေခဲ့သည်။ သင်က ၎င်းတို့ကို တာဝန်ခံခိုင်းဖို့ ကြိုးစားလျှင် ၎င်းတို့က “ဤသို့လုပ်ဆောင်သည်မှာ ကျွန်ုပ် တစ်ယောက်တည်း မဟုတ်ပါ” ဟု ဆိုလိမ့်မည်။ ၎င်းတို့တွင် ကိုယ့်ဆင်ခြေနှင့်ကိုယ် ရှိကြသည်။ ၎င်းတို့ဆိုလိုသည်မှာ လူတိုင်းက အပြစ်ကျူးလွန်သူဖြစ်လျှင် အတင်းအကျပ် အပြစ်ဒဏ်ပေး၍ မရနိုင်ဟူ၍လည်းကောင်း၊ လူတိုင်းက မကောင်းမှု လုပ်ခဲ့သောကြောင့် ၎င်းတို့သည် တစ်ဦးချင်းအနေဖြင့် တာဝန်မခံခိုင်းသင့်ဟူ၍လည်းကောင်း ဖြစ်သည်။ ဤသည်မှာ မှားယွင်းသည်။ ၎င်းတို့ ပြုလုပ်ခဲ့သည့် မကောင်းမှုအတွက် ရှင်းပြချက်ပေးရမည်။ လူတစ်ဦးချင်းစီတိုင်းက ၎င်းတို့ လုပ်ဆောင်ခဲ့သည့် မည်သည့်မကောင်းမှုအတွက်ကိုမဆို ရှင်းပြချက်ပေးရမည်။ ၎င်းတို့သည် ဘုရားအိမ်တော်၏ အစီအစဉ်များကို နာခံသင့်သည်။ ၎င်းတို့၏ ကိုယ်ပိုင်ပြဿနာများကို မှန်ကန်စွာ ချဉ်းကပ်သင့်သည်။ ပြီးလျှင် ၎င်းတို့သည် ဤသဘောထားကို ပိုင်ဆိုင်လျှင် နောက်ထပ် အခွင့်အရေးရရှိပြီး ဆက်လက်ကျန်ရှိနေနိုင်သည်။ သို့သော် မကောင်းမှုကို အစဉ်လုပ်ဆောင်၍ မရပေ။ ၎င်းတို့၏ အသိစိတ်၌ သိမြင်မှုမရှိလျှင်၊ ၎င်းတို့သည် ဘုရားသခင်အပေါ် အကြွေးတင်သည်ဟု မည်သည့်နည်းဖြင့်မျှ မခံစားရလျှင်၊ လုံးဝ နောင်တမရလျှင် လူသား၏ အမြင်ရှုထောင့်မှကြည့်ပါက ၎င်းတို့ကို အခွင့်အရေးပေး၍ရကာ ၎င်းတို့၏ တာဝန်များကို ဆက်လက်ထမ်းဆောင်ရန် ခွင့်ပြုနိုင်ပြီး တာဝန်မခံယူခိုင်းဘဲ ရနိုင်သော်ငြားလည်း ဘုရားသခင်က ဤအရာကို အဘယ်သို့ မြင်သနည်း။ လူတို့က ၎င်းတို့ကို တာဝန်မခံခိုင်းလျှင် ဘုရားသခင်သည်လည်း တာဝန်မခံခိုင်းဘဲ နေမည်လော။ (မဟုတ်ပါ။) ဘုရားသခင်က လူများ၊ အမှုအရာများအားလုံးကို စည်းမျဉ်းများနှင့် ကိုင်တွယ်သည်။ ဘုရားသခင်က သင့်ကို အလျှော့ပေး၍ အမှုအရာများကို ပြေရာပြေကြောင်း ဖြစ်စေမည်မဟုတ်။ သူသည် သင်ကဲ့သို့ လူ့အကြိုက်လိုက်သူ ဖြစ်မည်မဟုတ်ပေ။ ဘုရားသခင်၌ စည်းမျဉ်းများရှိသည်။ ဖြောင့်မတ်သော စိတ်သဘောထားရှိသည်။ သင်သည် ဘုရားအိမ်တော်၏ စည်းမျဉ်းများနှင့် စီမံအုပ်ချုပ်ရေးဆိုင်ရာ အမိန့်များကို ချိုးဖောက်လျှင် အသင်းတော်နှင့် ဘုရားအိမ်တော်သည် စည်းမျဉ်းများနှင့် စီမံအုပ်ချုပ်ရေးဆိုင်ရာ အမိန့်များ၏ သတ်မှတ်ချက်များနှင့်အညီ သင့်အား ကိုင်တွယ်မှရမည်။ ဘုရားသခင်အား သင် ပုန်ကန်ပြစ်မှားသည့် အကျိုးဆက်အတွက်မူ အမှန်တကယ်တွင် သင်၏ စိတ်နှလုံး၌ ဘုရားသခင်က သင့်အား မည်သို့မြင်သည်၊ သို့မဟုတ် သင့်အား မည်သို့ ဆက်ဆံသည်ကို သင်သိသည်။ သင်က ဘုရားသခင်အား ဘုရားသခင်အဖြစ် အမှန်တကယ် ဆက်ဆံလျှင် သင်သည် သင်၏ အပြစ်များကို ဖွင့်ပြောရန်၊ ဝန်ခံရန်၊ နောင်တရရန် ဘုရားရှေ့သို့ လာသင့်သည်။ သင့်၌ ဤသဘောထားကင်းမဲ့လျှင် သင်သည် ဘာသာတရားမရှိသူတစ်ယောက်ဖြစ်သည်။ နတ်ဆိုးတစ်ကောင် ဖြစ်သည်။ သင်သည် ဘုရားသခင်၏ ရန်သူဖြစ်သည်။ ကျိန်ဆဲခြင်း ခံရသင့်သည်။ ထိုအခါတွင် တရားဒေသနာများအား သင်နားထောင်ခြင်းသည် မည်သို့အဓိပ္ပာယ်ရှိသနည်း။ သင်သည် ထွက်သွားသင့်သည်။ တရားဒေသနာများအား သင် နားထောင်ရန် မထိုက်တန်ပေ။ သမ္မာတရားများအား သာမန် ဖောက်ပြန်ပျက်စီးသော လူသားများကြားရန်အတွက် ပြောဆိုခြင်းဖြစ်သည်။ ဤသို့သောသူတို့၌ ဖောက်ပြန်ပျက်စီးသော စိတ်သဘောထားများ ရှိသော်လည်း ၎င်းတို့၌ သမ္မာတရားကို လက်ခံရန် စိတ်ခိုင်မာမှုရှိပြီး လိုလားနေကြသည်။ တစ်စုံတစ်ခုက ၎င်းတို့အပေါ်သို့ ကျရောက်သည့်အခါတိုင်းတွင် မိမိတို့ကိုယ်ကို ဆင်ခြင်သုံးသပ်နိုင်ကြသည်။ ပြီးလျှင် ၎င်းတို့သည် အမှားတစ်စုံတစ်ခုကို လုပ်ဆောင်သောအခါ ဝန်ခံနိုင်သည်။ နောင်တရနိုင်သည်။ မိမိတို့ကိုယ်ကို ပြောင်းလဲနိုင်သည်။ ဤသို့သောလူတို့သည် ကယ်တင်ခြင်းခံရနိုင်သည်။ သမ္မာတရားများကို ပြောသည်မှာ ၎င်းတို့အတွက် ဖြစ်သည်။ မည်သည့်အရာများက မိမိတို့အပေါ်သို့ ကျရောက်ပါစေ နောင်တရသည့် သဘောထားမရှိသည့်လူတို့သည် သာမန်ဖောက်ပြန်ပျက်စီးသော လူသားများ မဟုတ်ပေ။ ၎င်းတို့သည် လုံးဝ အခြားတစ်ခုဖြစ်သည်။ ၎င်းတို့၏ အနှစ်သာရသည် နတ်ဆိုးတစ်ကောင်၏ အနှစ်သာရဖြစ်သည်။ လူတစ်ယောက်၏ အနှစ်သာရ မဟုတ်ပေ။ သာမန် ဖောက်ပြန်ပျက်စီးသော လူသားများသည်လည်း သမ္မာတရားကို မလိုက်စားနိုင်သော်လည်း ၎င်းတို့သည် မိမိတို့၏ အသိစိတ်ကိုလည်းကောင်း၊ ၎င်းတို့၏ သာမန်လူ့သဘာဝက ပိုင်ဆိုင်သည့် အနည်းငယ်သော ရှက်ရွံ့မှုကိုလည်းကောင်း၊ ၎င်းတို့၌ရှိသော အသိစိတ်အနည်းငယ်ကိုလည်းကောင်း အခြေခံ၍ မကောင်းသောအရာများကို လုပ်ဆောင်ခြင်းမှ ရှောင်ကြဉ်ထိန်းသိမ်းနိုင်လေ့ရှိသည်။ ပြီးလျှင် ၎င်းတို့၌ အနှောင့်အယှက်များနှင့် အဖျက်အဆီးများကို တမင်ဖြစ်စေလိုသည့် ရည်ရွယ်ချက်မရှိပေ။ သာမန်အခြေအနေများတွင် ဤသို့သောလူများသည် အလုပ်လုပ်ပေးနိုင်ပြီး အဆုံးထိအောင် လိုက်လျှောက်နိုင်သည်။ ပြီးလျှင် ရှင်သန်နိုင်သည်။ သို့ရာတွင် အသိစိတ်၊ သို့မဟုတ် ဆင်ခြင်တုံတရားကို မပိုင်ဆိုင်သော၊ ရိုးဖြောင့်သောဂုဏ်၊ သို့မဟုတ် ရှက်စိတ်လုံးဝ မရှိသော၊ မကောင်းမှုမည်မျှကို လုပ်ဆောင်ပါစေ နောင်တရသည့် စိတ်နှလုံးမရှိသော၊ ဘုရားအိမ်တော်အတွင်းတွင် အရှက်မရှိစွာဖြင့် ပုန်းကွယ်ပြီး ကောင်းချီးများရရန် မျှော်လင့်ဆဲဖြစ်သော၊ နောင်တရရန် မသိသော လူစားတစ်မျိုး ရှိသည်။ တစ်စုံတစ်ယောက်က “ခင်ဗျား ဤကဲ့သို့ လုပ်ဆောင်သောကြောင့် အနှောင့်အယှက်ဖြစ်ရသည်” ဟု ပြောသောအခါ ၎င်းတို့က “အဟုတ်လော။ သို့ဆိုလျှင် ကျွန်ုပ် အမှားလုပ်မိခဲ့ပြီဖြစ်သည်။ နောက်တစ်ကြိမ်တွင် ပိုကောင်းအောင် လုပ်ဆောင်မည်” ဟု ဆိုသည်။ တစ်ဖက်လူက “သို့ဆိုလျှင် ခင်ဗျား၏ ဖောက်ပြန်ပျက်စီးသော စိတ်သဘောထားများကို သိလာသင့်သည်” ဟု ပြန်ပြောသည်။ ၎င်းတို့က “မည်သည့်ဖောက်ပြန်ပျက်စီးသည့် စိတ်သဘောထားများကို သိလာရမည်နည်း။ ကျွန်ုပ်သည် မသိနားမလည်ဘဲ မိုက်မဲသည်။ နောက်တစ်ကြိမ်တွင် ပို၍ကောင်းအောင်သာ ကြိုးစားလိုက်မည်” ဟု ဆိုသည်။ ၎င်းတို့သည် လေးနက်သော နားလည်ခြင်း မရှိ။ ပြီးလျှင် ၎င်းတို့သည် လူများအား ၎င်းတို့၏ စကားများဖြင့်သာ နှပ်ချသည်။ ဤသဘောထားရှိသောလူတို့သည် နောင်တရနိုင်သလော။ ၎င်းတို့သည် အရှက်ပင်မရှိပေ။ ၎င်းတို့သည် လူများမဟုတ်။ လူအချို့က “၎င်းတို့သည် လူများမဟုတ်လျှင် သားရဲတိရစ္ဆာန်များဖြစ်သလော” ဟု ဆိုသည်။ ၎င်းတို့သည် သားရဲတိရစ္ဆာန်များ ဖြစ်သည်။ သို့သော် ၎င်းတို့သည် ခွေးများထက်ပင် နိမ့်ကျသည်။ စဉ်းစားကြည့်လော့။ ခွေးတစ်ကောင်က မကောင်းသောအရာ တစ်ခုခု လုပ်သောအခါ၊ သို့မဟုတ် မလျော်မကန် ပြုမူသောအခါ သင်က သူ့ကို တစ်ကြိမ်ပြစ်တင်မောင်းမဲလျှင် ခွေးသည် ရုတ်ခြည်းပင် စိတ်မကောင်းဖြစ်လိမ့်မည်။ သင့်အပေါ်တွင် ဆက်လက်၍ ကောင်းလိမ့်မည်။ ဤသည်မှာ “ကျေးဇူးပြုပြီး ငါ့ကို မမုန်းပါနှင့်၊ ငါ လုံးဝ ထပ်လုပ်တော့မည် မဟုတ်ပါ” ဟု ဆိုလိုသည်။ ဤသို့သောအရာတစ်ခုက ထပ်၍ ဖြစ်ပျက်သောအခါ ခွေးက “ငါမလုပ်ပါ၊ စိတ်မပူပါနှင့်” ဟူ၍ သင့်အား ပြောရန် သင့်ကို တမင်ကြည့်ပြလိမ့်မည်။ ခွေးက အရိုက်ခံရမည်ကို ကြောက်သည်ဖြစ်စေ၊ သူ့ အရှင်သခင်၏ မျက်နှာသာပေးမှုကို ရဖို့ ကြိုးစားနေသည်ဖြစ်စေ၊ သင်က ဤအရာကို မည်သို့ ကြည့်သည်ဖြစ်ပါစေ သူ၏ အရှင်သခင်က တစ်စုံတစ်ခုကို မနှစ်သက်၊ သို့မဟုတ် ခွင့်မပြုသည်ကို သူသိသောအခါတွင် ခွေးက ယင်းကိုပြုလုပ်မည်မဟုတ်။ ခွေးသည် သူ့ကိုယ်သူ ချုပ်ထိန်းနိုင်သည်။ သူ့တွင် ရှက်စိတ်ရှိသည်။ တိရစ္ဆာန်များပင် ရှက်စိတ်ရှိသည်။ သို့သော် ဤလူတို့၌ မရှိပေ။ ထို့ကြောင့် ၎င်းတို့သည် လူများဖြစ်သေးသလော။ ၎င်းတို့သည် တိရစ္ဆာန်ထက်ပင်ပို၍ နိမ့်သည်။ ထို့ကြောင့် ၎င်းတို့သည် လူသားမဆန်ဘဲ အသက်မရှင်သောအရာများဖြစ်သည်။ ၎င်းတို့သည် နတ်ဆိုးများသဖွယ်ဖြစ်သည်။ ၎င်းတို့သည် မကောင်းမှုမည်မျှကို လုပ်ဆောင်ပါစေ မည်သည့်အခါမျှ မိမိတို့ကိုယ်ကို ဆင်ခြင်သုံးသပ်ခြင်း၊ သို့မဟုတ် ဝန်ခံခြင်းမရှိပေ။ ပြီးလျှင် နောင်တရရန် အသေအချာပင် မသိပေ။ မကောင်းမှုအနည်းငယ်ကို လုပ်ဆောင်ခဲ့သောကြောင့် ညီအစ်ကိုမောင်နှမများနှင့် ရင်ဆိုင်ရန် ရှက်ရွံ့သော လူအချို့ရှိသည်။ ပြီးလျှင် ရွေးကောက်ပွဲတစ်ခု၌ ညီအစ်ကိုမောင်နှမများက ၎င်းတို့အား ရွေးချယ်လျှင် ၎င်းတို့က “ကျွန်ုပ်သည် ဤတာဝန်ကို ယူမည် မဟုတ်ပါ။ ကျွန်ုပ်သည် အရည်အချင်း မပြည့်မီပါ။ ယခင်က အသင်းတော်အလုပ်ကို ဆုံးရှုံးမှုအချို့ ဖြစ်စေခဲ့သည့် မိုက်မဲသောအရာအချို့ကို ကျွန်ုပ်လုပ်ခဲ့မိသည်။ ဤရာထူးနှင့် ကျွန်ုပ် မထိုက်တန်ပါ” ဟု ဆိုလိမ့်မည်။ ဤသို့သောလူတို့သည် ရှက်စိတ် ရှိကြသည်။ ၎င်းတို့၌ အသိစိတ်နှင့် ဆင်ခြင်တုံတရားရှိသည်။ သို့သော် ထိုဆိုးယုတ်သောလူများက ရှက်စိတ်မရှိ။ သင်က ၎င်းတို့အား ခေါင်းဆောင်များ လုပ်ရန် တောင်းဆိုလျှင် ၎င်းတို့က ရုတ်ချည်းပင် ထရပ်ပြီး “တွေ့သလော။ သင်မည်သို့ တွေးထင်သနည်း။ ဘုရားအိမ်တော်သည် ကျွန်ုပ်မရှိ၍ မဖြစ်ပါ။ ကျွန်ုပ်သည် ဆရာကြီးဖြစ်သည်။ ကျွန်ုပ်သည် အလွန် စွမ်းဆောင်နိုင်သည်” ဟု ဆိုလိမ့်မည်။ ငါ့ကို ပြောလော့။ ဤလူများကို ရှက်အောင်လုပ်ဆောင်ရန်မှာ မခက်သလော။ မည်မျှ ခက်သနည်း။ တရုတ်၏ ရှန်ဟိုင်းလမ်းတံတိုင်းနံရံကို ကုတ်ကတ်တက်ရခြင်းထက် ပို၍ခက်သည်။ ၎င်းတို့သည် အရှက်မရှိပေ။ မကောင်းမှုမည်မျှကို လုပ်ဆောင်ပါစေ ၎င်းတို့သည် အသင်းတော်တွင် ၎င်းတို့၏ နေ့ရက်များကို အရှက်မရှိစွာဖြင့် ပျင်းရိပျင်းတွဲ ကုန်ဆုံးသေးသည်။ ၎င်းတို့သည် ညီအစ်ကိုမောင်နှမများနှင့် ဆက်ဆံရာတွင် မည်သည့်အခါမျှ မနှိမ့်ချပေ။ ၎င်းတို့သည် ယခင်ကအတိုင်းသာ နေထိုင်ဆဲဖြစ်သည်။ ပြီးလျှင် ၎င်းတို့သည် ၎င်းတို့၏ “အောင်မြင်မှုကြီးများ”၊ ၎င်းတို့၏ ယခင်က ပစ်ပယ်မှုများ၊ အသုံးခံမှုများ၊ ဒုက္ခခံမှုများ၊ ၎င်းတို့ပေးဆပ်ခဲ့သည့် အဖိုးအခများ၊ ၎င်းတို့၏ ယခင်က “ဂုဏ်ကျက်သရေနှင့် ကြီးမြတ်မှု”အကြောင်းများကိုပင် ရံဖန်ရံခါ ကြွားဝါဆဲဖြစ်သည်။ ၎င်းတို့သည် အခွင့်အရေးရသည်နှင့် တစ်ပြိုင်နက် မိမိတို့အကြောင်းကို ကိုယ်ရည်သွေးရန်နှင့် ကြွားလုံးထုတ်ရန်အတွက် ချက်ချင်းထရပ်ပြီး ၎င်းတို့၏ အရင်းအနှီးအကြောင်းကို ပြောဆိုကာ ၎င်းတို့၏ အရည်အချင်းများကို ကြွားဝါလိမ့်မည်။ သို့တိုင်အောင် ၎င်းတို့သည် မကောင်းမှုမည်မျှကို လုပ်ဆောင်ခဲ့ကြောင်း၊ ဘုရားသခင်၏ လှူဖွယ်ပစ္စည်းမည်မျှကို ဖြုန်းတီးခဲ့ကြောင်း၊ သို့မဟုတ် ဘုရားအိမ်တော်၏ အလုပ်အပေါ် ဆုံးရှုံးမှုမည်မျှကို ဖြစ်စေခဲ့ကြောင်းတို့ကို လုံးဝ မပြောဆိုပေ။ ၎င်းတို့သည် ဘုရားသခင်ထံ တစ်ကိုယ်တည်း ဆုတောင်းသောအခါတွင်ပင် ဝန်ခံခြင်းမရှိပေ။ ပြီးလျှင် ၎င်းတို့သည် ၎င်းတို့ ပြုလုပ်ခဲ့သည့် အမှားများကြောင့်၊ သို့မဟုတ် ဘုရားအိမ်တော်အပေါ် ၎င်းတို့ ဖြစ်စေသည့် ဆုံးရှုံးမှုများကြောင့် မည်သည့်အခါမျှ မျက်ရည်မကျပေ။ ဤသည်မှာ ၎င်းတို့ ခေါင်းမာပြီး အရှက်မရှိပုံ ဖြစ်သည်။ ၎င်းတို့သည် လုံးဝပင် ကျိုးကြောင်းမသင့်ဘဲ ကယ်၍မရနိုင်သည် မဟုတ်သလော။ (ဟုတ်ပါသည်။) ၎င်းတို့သည် ကယ်၍မရနိုင်ပေ။ ကယ်တင်ခြင်းမခံရနိုင်ပေ။ သင်က ၎င်းတို့ကို မည်သို့အခွင့်အရေးပေးပါစေ အုတ်နံရံကို စကားပြောသကဲ့သို့၊ သို့မဟုတ် ဘဲတစ်ကောင်ကို ငှက်နားရာသစ်ကိုင်းသို့ တွန်းပို့သကဲ့သို့၊ သို့မဟုတ် နတ်ဆိုးများနှင့် စာတန်အား ဘုရားသခင်ကို ကိုးကွယ်ရန် တောင်းဆိုနေသကဲ့သို့ ဖြစ်သည်။ ထို့ကြောင့် ဤလူများနှင့်ပတ်သက်လျှင် အဆုံးတွင် ဘုရားအိမ်တော်၏ သဘောထားသည် ၎င်းတို့အပေါ် လက်လျှော့ရန် ဖြစ်သည်။ ၎င်းတို့သည် တာဝန်ထမ်းဆောင်လိုစိတ် ရှိလျှင် ထမ်းဆောင်နိုင်သည်။ ဘုရားအိမ်တော်က ၎င်းတို့ကို အခွင့်အရေးအနည်းငယ် ပေးလိမ့်မည်။ ၎င်းတို့သည် တာဝန်ထမ်းဆောင်လိုစိတ် မရှိဘဲ “ကျွန်ုပ် အလုပ်သွားမည်။ ငွေရှာပြီး ကျွန်ုပ်၏ နေ့ရက်များကို ကျော်ဖြတ်မည်။ ကျွန်ုပ်သည် မိမိ၏ကိုယ်ပိုင်လုပ်ငန်းကို စီမံမည်” ဟု ဆိုလျှင် ဤသို့လုပ်နိုင်သည်။ ဘုရားအိမ်တော်၏ တံခါးသည် ဖွင့်ဟထားသည်။ ၎င်းတို့သည် အလျင်အမြန် ထွက်ခွာနိုင်သည်။ ၎င်းတို့၏ မျက်နှာကို ငါနောက်တစ်ဖန် မမြင်လိုပေ။ ၎င်းတို့သည် အလွန်စက်ဆုပ်ဖွယ်ဖြစ်သည်။ ၎င်းတို့သည် မည်သည့်အရာအတွက် ဟန်ဆောင်နေသနည်း။ ၎င်းတို့ ခံသည့် ဒုက္ခအနည်းငယ်သည်၊ ၎င်းတို့ ပေးဆပ်သည့် အဖိုးအခအနည်းငယ်သည်၊ ၎င်းတို့၏ အနည်းငယ်သော ပစ်ပယ်မှုနှင့် အသုံးခံမှုတို့သည် မကောင်းမှုကို ၎င်းတို့ ပြုလုပ်နိုင်ရန်အတွက် ၎င်းတို့ ပြင်ဆင်သော ကြိုတင်သတ်မှတ်ချက်များသာ ဖြစ်သည်။ ၎င်းတို့သည် ဘုရားအိမ်တော်၌ ကျန်ရှိနေလျှင် ဤအတွက် မည်သည့် အစေခံမှုမျိုးကို ၎င်းတို့ ပေးနိုင်သနည်း။ ဘုရားအိမ်တော်၏ အလုပ်အပေါ် မည်သည့်အကျိုးအမြတ်ကို ယူဆောင်ပေးနိုင်သနည်း။ ခြောက်လတာအတွင်း ဆိုးယုတ်သောသူတစ်ယောက်၊ အန္တိခရစ်တစ်ယောက်က ပြုလုပ်သော မကောင်းမှုများ၊ မကောင်းသောအရာများသည် အသင်းတော်အလုပ်အတွက် အနှောင့်အယှက်နှင့် အဖျက်အဆီးမည်မျှကို ဖန်တီးနိုင်သည်ဆိုသည်ကို သင်တို့ သိသလော။ ပြောလော့။ ဤအတွက် ဖာထေးလုပ်ဆောင်ရန် ညီအစ်ကိုမောင်နှမ မည်မျှက အလုပ်လုပ်ဖို့ လိုအပ်မည်နည်း။ အစေခံမှုအနည်းငယ်ကိုပေးရန်အတွက် ထိုဆိုးယုတ်သောသူ၊ ထိုအန္တိခရစ်ကို အသုံးပြုခြင်းသည် တွက်ခြေမကိုက်ဖြစ်ရသည် မဟုတ်လော။ (ဟုတ်ပါသည်။) မကောင်းသောအရာများကို ပြုလုပ်ရန် အတူစုဖွဲ့ထားသည့် အန္တိခရစ်တစ်သိုက်ကြောင့် ဖြစ်ပေါ်နိုင်သော ဆုံးရှုံးမှုပမာဏကို ငါတို့ပြောမည်မဟုတ်။ သို့သော် အန္တိခရစ်တစ်ဦးက ပြောသည့် အဓိပ္ပာယ်မဲ့ပြီး လွဲမှားသော၊ နတ်ဆိုးဆန်သော ပြောဆိုချက်တစ်ခုအားဖြင့်၊ သို့မဟုတ် အန္တိခရစ်တစ်ဦးက ထုတ်သည့် အဓိပ္ပာယ်မရှိသော အမိန့်တစ်ခုအားဖြင့် အသင်းတော်အလုပ်အပေါ်တွင် ထိခိုက်နစ်နာမှု မည်မျှ ဖြစ်ပေါ်စေနိုင်သနည်း။ ပြောလော့။ လူမည်မျှက အလုပ်လုပ်ဖို့ လိုမည်နည်း။ ပြီးလျှင် ယင်းအတွက် အစားပြန်လည်လုပ်ဆောင်ရန် မည်မျှကြာမည်နည်း။ ဤဆုံးရှုံးမှုအတွက် မည်သူက တာဝန်ခံမည်နည်း။ မည်သူကမျှ တာဝန်မခံနိုင်ပေ။ ဤဆုံးရှုံးမှုကို အစားပြန်လည်လုပ်ဆောင်နိုင်သလော။ (မလုပ်ဆောင်နိုင်ပါ။) လူအချို့က “ကူညီပေးဖို့အတွက် လူအချို့ကိုပို၍ ရရှိလျှင်၊ ညီအစ်ကိုမောင်နှမများက ဒုက္ခအနည်းငယ်ပို၍ ခံယူလျှင် ကျွန်ုပ်တို့သည် အစားပြန်လည် လုပ်ဆောင်ပေးနိုင်လောက်သည်” ဟု ဆိုကြသည်။ သင်တို့သည် အချို့ကို အစားပြန်လည်လုပ်ဆောင်ကောင်း လုပ်ဆောင်နိုင်သော်လည်း ဘုရားအိမ်တော်က လူအင်အားမည်မျှနှင့် ပစ္စည်းအရင်းအမြစ်မည်မျှကို အသုံးပြုဖို့ လိုမည်နည်း။ အထူးသဖြင့် ဆုံးရှုံးသွားသော အချိန်နှင့် ဘုရားသခင် ရွေးချယ်ထားသောလူများက ၎င်းတို့၏ အသက်ဝင်ရောက်မှုနှင့်ပတ်သက်ပြီး ဒုက္ခခံရသည့် ဆုံးရှုံးမှုများကို မည်သူက အစားပြန်လည်လုပ်ဆောင်ပေးနိုင်သနည်း။ မည်သူကမျှ မလုပ်ဆောင်နိုင်ပေ။ ထို့ကြောင့် အန္တိခရစ်များက ပြုလုပ်သည့် မှားယွင်းမှုများသည် ခွင့်လွှတ်၍ မရနိုင်ပေ။ လူအချို့က “အန္တိခရစ်များက ‘ဆုံးရှုံးသွားသည့် ပိုက်ဆံအတွက် ကျွန်ုပ်တို့ အလျော်ပေးမည်’ဟု ပြောသည်” ဟု ဆိုကြသည်။ ၎င်းတို့က အလျော်ပေးရမည်မှာ အမှန်ပင်ဖြစ်သည်။ “အန္တိခရစ်များက ‘ကျွန်ုပ်တို့ ဆုံးရှုံးခဲ့ရသည့် အရာများအတွက် အစားပြန်လည်လုပ်ဆောင်ရန် လူများကို ပို၍ခေါ်လာမည်’ ဟုဆိုကြသည်” ဟူ၍ဖြစ်သည်။ ဤသည်မှာ အနည်းဆုံး ၎င်းတို့ လုပ်ပေးနိုင်သည့်အရာ ဖြစ်သည်။ ၎င်းတို့သည် ၎င်းတို့ ကျူးလွန်သည့် ဆိုးယုတ်မှုအတွက် အစားပြန်လည်လုပ်ဆောင်ပေးရမည်။ သို့သော် ဆုံးရှုံးသွားသည့် အချိန်အတွက် မည်သူက အစားပြန်လည် လုပ်ဆောင်ပေးမည်နည်း။ ၎င်းတို့ လုပ်ဆောင်ပေးနိုင်သလော။ ဤအတွက် အစားပြန်လည်လုပ်ဆောင်ရန် မဖြစ်နိုင်ပေ။ ထို့ကြောင့် ဤလူတို့ပြုလုပ်သော မှားယွင်းမှုများသည် အယုတ်မာဆုံးသော အပြစ်များဖြစ်သည်။ ၎င်းတို့ကို ခွင့်လွှတ်၍ မရပေ။ ပြောလော့။ ဤသည်မှာ မမှန်သလော။ (မှန်ပါသည်။)

ဘုရားအိမ်တော်က အန္တိခရစ်များကို အလွန်ပင် ပြင်းထန်စွာ ကိုင်တွယ်သည်ကိုလည်းကောင်း၊ ၎င်းတို့ကို အခွင့်အရေးမပေးဘဲ ချက်ချင်း ထုတ်ပယ်လိုက်သည်ကိုလည်းကောင်း လူအချို့က မြင်သောအခါ ဤအရာနှင့်ပတ်သက်ပြီး အတွေးအချို့ရှိကြသည်။ “ဘုရားအိမ်တော်သည် လူများကို အခွင့်အရေးပေးသည်ဟု မပြောခဲ့သလော။ လူတစ်ဦးက အမှားလေးတစ်ခု လုပ်သည့်အခါတွင် ဘုရားအိမ်တော်သည် သူ့ကို မလိုချင်တော့ဘူးလော။ ဘုရားအိမ်တော်က သူ့ကို အခွင့်အရေး မပေးတော့ဘူးလော။ သူ့ကို အခွင့်အရေး ပေးသင့်သည်။ ဘုရားအိမ်တော်သည် အလွန်ပင် ချစ်ခင်မှုမရှိပါ” ဟူ၍ ဖြစ်သည်။ ငါ့ကို ပြောလော့။ ထိုလူများကို အခွင့်အရေး မည်မျှပေးခဲ့သနည်း။ ၎င်းတို့သည် တရားဒေသနာမည်မျှကို နားထောင်ခဲ့သနည်း။ ၎င်းတို့အား အခွင့်အရေးကို အလွန်တရာ နည်းနည်းပါးပါးသာ ပေးသလော။ ၎င်းတို့သည် အလုပ်လုပ်နေသောအခါ၌ တာဝန်ထမ်းဆောင်နေသည်ကို မသိသလော။ ၎င်းတို့သည် ဧဝံဂေလိ ဖြန့်ဝေပြီး ဘုရားအိမ်တော်၌ အလုပ်လုပ်နေသည်ကို မသိသလော။ ၎င်းတို့သည် ဤအရာများကို မသိသလော။ ၎င်းတို့သည် စီးပွားရေးတစ်ခု၊ ကုမ္ပဏီတစ်ခု၊ သို့မဟုတ် စက်ရုံတစ်ခုကို လည်ပတ်နေသလော။ ၎င်းတို့သည် ကိုယ်ပိုင်လုပ်ငန်းကို စီမံနေသလော။ ဘုရားအိမ်တော်က ဤလူတို့အား အခွင့်အရေးမည်မျှ ပေးခဲ့သနည်း။ ၎င်းတို့တစ်ယောက်ချင်းစီတိုင်းက အခွင့်အရေး တော်တော်များများကို ခံစားရပြီး ဖြစ်သည်။ အုပ်စုအမျိုးမျိုးမှ ဧဝံဂေလိအဖွဲ့သို့ ရွှေ့ပြောင်းခံရသောသူများအနေဖြင့် ၎င်းတို့ထဲမှ တစ်ယောက်ယောက်သည် ဧဝံဂေလိအဖွဲ့၌ သုံးလေးရက်သာ နေပြီးသည့်နောက်တွင် ထုတ်ပယ်ခြင်းခံရသလော။ မည်သူမျှ အထုတ်မခံရပေ။ ၎င်းတို့ပြုလုပ်သည့် မကောင်းမှုက အလွန်ကမ်းကုန်လျှင်မူ အထုတ်ခံရသည်။ ၎င်းတို့ တစ်ဦးချင်းစီတိုင်းကို လုံလောက်သော အခွင့်အရေးပေးပြီး ဖြစ်သည်။ ယင်းတို့ကို ၎င်းတို့က မြတ်နိုးရကောင်းမှန်းမသိခြင်း၊ သို့မဟုတ် နောင်တရရန် မသိခြင်းသာ ဖြစ်သည်။ ၎င်းတို့သည် ပေါလု၏ လမ်းကြောင်းကို အစဉ်လျှောက်လျက် ကိုယ့်လမ်းကိုယ် သွားကြသည်။ ၎င်းတို့သည် အလွန်ချိုသာပြီး ရှင်းလင်းသော စကားများကို ပြောဆိုသည်။ သို့သော် လူသားကဲ့သို့ မပြုမူပေ။ ဤသို့သောလူတို့သည် အခွင့်အရေးပေးခြင်း ခံရသင့်သေးသလော။ (မခံရသင့်ပါ။) ၎င်းတို့သည် အခွင့်အရေးပေးခြင်းခံရသောအခါ လူသားများကဲ့သို့ ဆက်ဆံခံရခြင်း ဖြစ်သည်။ သို့သော် ၎င်းတို့သည် လူသားများ မဟုတ်။ လူသားများက လုပ်ဆောင်သောအရာများကို ၎င်းတို့ မလုပ်ဆောင်သောကြောင့် စိတ်တော့မကောင်းပေ။ ဘုရားအိမ်တော်၏ တံခါးက ဖွင့်ထားပေးသဖြင့် ၎င်းတို့သည် ထွက်ခွာသွားနိုင်သည်။ ဘုရားအိမ်တော်က ၎င်းတို့ကို အသုံးပြုမည်မဟုတ်တော့ပေ။ ဘုရားအိမ်တော်သည် လူတို့အား အသုံးပြုခြင်းနှင့် ပတ်သက်လျှင် လွတ်လပ်မှုရှိသည်။ ဤအခွင့်အရေးရှိသည်။ ဘုရားအိမ်တော်က ၎င်းတို့ကို အသုံးမပြုလျှင် အဆင်ပြေမည်လော။ ၎င်းတို့က ယုံကြည်လိုလျှင် ဘုရားအိမ်တော်၏ အပြင်၌ ယုံကြည်နိုင်သည်။ မည်သို့ပင်ဖြစ်စေ ဘုရားအိမ်တော်က ၎င်းတို့ကို အသုံးပြုမည် မဟုတ်။ အသုံးပြု၍ မရပေ။ ၎င်းတို့သည် စိုးရိမ်မှုများစွာကို ဖြစ်စေသည်။ ၎င်းတို့သည် ဘုရားအိမ်တော်အပေါ် ဆုံးရှုံးမှုများစွာကို ဖြစ်စေခဲ့သည်။ မည်သူကမျှ ဤအတွက် အကုန်အကျခံမပေးနိုင်ပေ။ အကုန်အကျခံရန် ၎င်းတို့ မတတ်နိုင်ပေ။ ၎င်းတို့က ကံမကောင်းခြင်းမဟုတ်။ ဘုရားအိမ်တော်က ၎င်းတို့ကို အခွင့်အရေး မပေးခြင်းမဟုတ်။ ဘုရားအိမ်တော်က မကြင်နာခြင်း မဟုတ်။ ပြီးလျှင် ၎င်းတို့အပေါ် ကြမ်းတမ်းခြင်းမဟုတ်။ ၎င်းတို့က ၎င်းတို့၏ အလုပ်ပြီးဆုံးပြီးနောက်တွင် ဘုရားအိမ်တော်က ၎င်းတို့ကို စွန့်ပစ်ခြင်းမှာ သေချာပေါက် မဟုတ်ပေ။ ဤလူတို့သည် တရားလွန်ဖြစ်ခြင်း၊ သည်းခံ၍ မရနိုင်တော့ခြင်း၊ ၎င်းတို့ပြုလုပ်ခဲ့သည့် အရာများအတွက် ရှင်းလင်းချက် မပေးနိုင်ခြင်းသာ ဖြစ်သည်။ အလုပ်တိုင်းအတွက် ဘုရားအိမ်တော်က အလုပ်စည်းမျဉ်းများ ပေးထားခဲ့သည်။ ပြီးလျှင် အထက်က ကိုယ်တိုင်ကိုယ်ကျ လမ်းပြမှု၊ စစ်ဆေးမှု၊ ပြုပြင်မှုများ ပြုလုပ်ပေးခဲ့သည်။ ဘုရားအိမ်တော်နှင့် အထက်က စုဝေးပွဲအချို့ကို ကျင်းပပြုလုပ်ခြင်း၊ သို့မဟုတ် စကားအနည်းငယ် ပြောဆိုခြင်းကိစ္စသက်သက် မဟုတ်ပေ။ ၎င်းတို့သည် စကားများစွာ ပြောဆိုခဲ့ပြီး စုဝေးပွဲများစွာကို ကျင်းပခဲ့သည်။ လူတို့ကို အလေးအနက် တိုက်တွန်းခဲ့သည်။ အဆုံးတွင် အပြန်အလှန်အနေဖြင့် ၎င်းတို့ ရရှိသည်မှာ လှည့်စားမှုဖြစ်သည်။ နောက်ဆုံးတွင် အသင်းတော်အလုပ်သည် နှောင့်ယှက်ဖျက်ဆီးခြင်းခံရပြီး အလွန်ရှုပ်ထွေးသွားသည်။ ငါ့ကို ပြောလော့။ မည်သူက ထိုလူတို့ကို အခွင့်အရေး ပေးလိုစိတ်ရှိဦးမည်နည်း။ မည်သူက ၎င်းတို့ကို ဆက်လက် ထားရှိလိုစိတ်ရှိမည်နည်း။ ၎င်းတို့သည် မကောင်းမှုကို လုပ်ဆောင်လျက် သောင်းကျန်းနိုင်သော်လည်း ဘုရားအိမ်တော်က ၎င်းတို့အား စည်းမျဉ်းနှင့်အညီ ကိုင်တွယ်ခြင်းကို ၎င်းတို့ ဧကန်မုချ တားမြစ်သည် မဟုတ်သလော။ ဤနည်းဖြင့် ၎င်းတို့အား ကိုင်တွယ်ခြင်းကို မချစ်ခြင်းဟု မခေါ်ဆိုသင့်ပေ။ စည်းမျဉ်းများကို ပိုင်ဆိုင်ခြင်းဟု ခေါ်ဆိုသင့်သည်။ ချစ်ခြင်းခံရနိုင်သောသူတို့ကိုလည်းကောင်း၊ ခွင့်လွှတ်၍ရနိုင်သော မသိနားမလည်သူတို့ကိုလည်းကောင်း မေတ္တာပေးသည်။ ဆိုးယုတ်သောလူများ၊ နတ်ဆိုးများ၊ သို့မဟုတ် အနှောင့်အယှက်များနှင့် အဖျက်အဆီးများကို တမင်လုပ်ဆောင်သောသူများအား မေတ္တာမပေးပေ။ အန္တိခရစ်များအား မေတ္တာမပေးပေ။ အန္တိခရစ်များသည် ကျိန်ဆဲခြင်းကိုသာ ခံရထိုက်သည်။ ၎င်းတို့သည် အဘယ်ကြောင့် ကျိန်ဆဲခြင်းကိုသာ ခံရထိုက်သနည်း။ အဘယ်ကြောင့်ဆိုသော် ၎င်းတို့သည် မကောင်းမှုမည်မျှကို လုပ်ဆောင်ပါစေ နောင်တမရပေ။ ဝန်မခံပေ၊ သို့မဟုတ် မိမိတို့ကိုယ်ကို မပြောင်းလဲပေ။ ၎င်းတို့သည် အဆုံးတိုင်အောင် ဘုရားသခင်နှင့် ယှဉ်ပြိုင်သည်။ ၎င်းတို့သည် ဘုရားသခင်ရှေ့သို့ လာပြီး “ကျွန်ုပ်သေသောအခါ ကျွန်ုပ်သည် ရပ်တည်ချက်ဖြင့် သေမည်၊ အရှုံးမပေးပါ။ ကိုယ်တော်ရှေ့သို့ ကျွန်ုပ်လာသောအခါ ဒူးထောက်မည်မဟုတ်၊ သို့မဟုတ် ဦးညွှတ်မည်မဟုတ်။ ကျရှုံးခြင်းကို ဝန်ခံမည်မဟုတ်” ဟု ပြောသည်။ ဤသည်မှာ မည်သည့်အရာမျိုး ဖြစ်သနည်း။ ၎င်းတို့သည် သေတော့မည်ဖြစ်သည့် အချိန်တွင်ပင် “ကျွန်ုပ်သည် အဆုံးထိ ဘုရားအိမ်တော်ကို ဆက်လက်ခုခံမည်။ ကျွန်ုပ်၏ အပြစ်များကို ဝန်ခံမည်မဟုတ်။ ကျွန်ုပ်သည် မည်သည့်အမှားမျှ မပြုလုပ်ခဲ့ပါ” ဟု ပြောဦးမည်ဖြစ်သည်။ ကောင်းပြီ။ ၎င်းတို့သည် မည်သည့်အမှားမျှ မပြုလုပ်လျှင် ထွက်ခွာနိုင်သည်။ ဘုရားအိမ်တော်က ၎င်းတို့ကို အသုံးပြုမည်မဟုတ်။ ဘုရားအိမ်တော်က ၎င်းတို့ကို အသုံးမပြုလျှင် အဆင်ပြေမည်လော။ လုံးဝပင် အဆင်ပြေလိမ့်မည်။ လူအချို့က “ဘုရားအိမ်တော်က ကျွန်ုပ်ကိုသာ အသုံးပြုမည် မဟုတ်လျှင် ဘုရားအိမ်တော်အနေဖြင့် အသုံးပြုနိုင်သည့်သူ တစ်ယောက်မျှမရှိ” ဟု ဆိုကြသည်။ အမှန်တကယ်ပင် မည်သူမျှ မရှိသလောဆိုသည်ကို ဤလူတို့ မြင်အောင် ကြည့်သင့်သည်။ ဘုရားအိမ်တော်ရှိ မည်သည့်အလုပ်မဆိုသည် လူတို့အပေါ် အမှီပြုသလော။ သန့်ရှင်းသောဝိညာဉ်တော်၏ လုပ်ဆောင်မှုနှင့် ဘုရားသခင်၏ ကွယ်ကာမှုမရှိလျှင် မည်သူက ယနေ့ ၎င်းတို့ရောက်ရှိနေသည့်နေရာကို ရောက်ရှိနိုင်မည်နည်း။ ယခုအချိန်အထိ မည်သည့်အလုပ်ကိစ္စကို ထိန်းသိမ်းထားနိုင်မည်နည်း။ ဤလူတို့က ၎င်းတို့သည် လောကီကမ္ဘာတွင် ရှိနေသည်ဟု ထင်သလော။ လောကီကမ္ဘာရှိ မည်သည့်အုပ်စုမဆိုသည် ပင်ကိုစွမ်းရည် ရှိသော အဖွဲ့၏၊ သို့မဟုတ် ပါရမီရှိသော ပုဂ္ဂိုလ်များ၏ ကာကွယ်မှုကို ဆုံးရှုံးလျှင် ယင်း၏ မည်သည့်စီမံကိန်းများကိုမျှ ပြီးမြောက်နိုင်မည်မဟုတ်ပေ။ ဘုရားအိမ်တော်ရှိ အလုပ်သည် ဤသို့မဟုတ်။ ဘုရားအိမ်တော်၏ အလုပ်ကို ကာကွယ်၊ ဦးဆောင်ပြီး လမ်းပြနေသည်မှာ ဘုရားသခင်ဖြစ်သည်။ ဘုရားအိမ်တော်၏ အလုပ်သည် မည်သူမဆို၏ ပံ့ပိုးမှုအပေါ် မှီခိုနေသည်ဟု မထင်နှင့်။ ဤသို့မဟုတ်ပေ။ ပြီးလျှင် ဤသည်မှာ မယုံကြည်သူတစ်ယောက်၏ အမြင်ဖြစ်သည်။ အန္တိခရစ်နှင့် မယုံကြည်သူများကဲ့သို့သော ဆိုးယုတ်သူတို့ကို ဘုရားအိမ်တော်က စွန့်ပစ်သည်မှာ သင့်လျော်သည်ဟု သင်တို့ ထင်သလော။ (ထင်ပါသည်။) အဘယ်ကြောင့် သင့်လျော်သနည်း။ အဘယ်ကြောင့်ဆိုသော် အလုပ်ကို ဆောင်ရွက်ရန်အတွက် ဤလူများကို အသုံးပြုခြင်းအားဖြင့် ပျက်စီးသည့် ဆုံးရှုံးမှုများသည် ကြီးမားလွန်းသောကြောင့် ဖြစ်သည်။ ဤသို့သောလူတို့သည် လူအင်အားနှင့် ဘဏ္ဍရေးအရင်းအမြစ်များကို ချုပ်တည်းမှုမရှိဘဲ ဖြုန်းတီးသည်။ ၎င်းတို့၌ စည်းမျဉ်းလုံးဝမရှိ။ ၎င်းတို့သည် ဘုရားနှုတ်ကပတ်တော်ကို နားမထောင်ပေ။ ပြီးလျှင် ၎င်းတို့၏ ကိုယ်ပိုင်ရည်မှန်းချက်များနှင့် ဆန္ဒများအပေါ် အလုံးစုံ အခြေခံပြီး လုပ်ဆောင်သည်။ ၎င်းတို့သည် ဘုရားသခင်၏ အမှုတော်ကို၊ သို့မဟုတ် ဘုရားအိမ်တော်၏ အလုပ်အစီအစဉ်များကို လုံးဝ မလေးစားပေ။ သို့သော် အန္တိခရစ်တစ်ဦးက တစ်စုံတစ်ခုကို ပြောသောအခါ ၎င်းတို့သည် အဆုံးစွန်သာ လေးစားမှုဖြင့် လက်ခံထားပြီး ယင်းနှင့်အညီ လက်တွေ့လုပ်ဆောင်သည်။ ဥရောပတွင်နေသော်လည်း အာရှတွင် အခြေခံသောအလုပ်များကို လုပ်သည့် လူတုံးလူအတစ်ယောက်ရှိသည်ကို ငါကြားခဲ့ရသည်။ ဘုရားအိမ်တော်က ထိုသူအား ဥရောပတွင် ဧဝံဂေလိဖြန့်ဝေခြင်းလုပ်ဆောင်ရန်၊ သူ့အနေဖြင့် အချိန်ကွာခြားမှုအား ရင်ဆိုင်ရခြင်းမှ သက်သာစေရန်အတွက် ပြောင်းရွှေ့မည်ဟု ဆိုသည်။ သို့သော် သူက သဘောမတူပေ။ ပြီးလျှင် ဘုရားအိမ်တော်က စီစဉ်သောအခါတွင်ပင် သူသည် ဥရောပရှိ အလုပ်များကို ပြန်လည်လုပ်ဆောင်ခြင်းမပြုပေ။ အဘယ်ကြောင့်ဆိုသော် သူ ကိုးကွယ်သည့် အန္တိခရစ်သည် အာရှတွင်နေပြီး သူသည် သူ၏ အရှင်သခင်ထံမှ ခွဲခွာလိုစိတ်မရှိသောကြောင့် ဖြစ်ပေသည်။ သူသည် လူတုံးလူအတစ်ယောက် မဟုတ်လော။ (ဟုတ်ပါသည်။) ငါ့ကို ပြောလော့။ သူသည် သူ၏တာဝန်အား ထမ်းဆောင်ခြင်းဖြင့် ထိုက်တန်သလော။ သူ့ကို ငါတို့ အလိုရှိသလော။ ဘုရားအိမ်တော်က ပြုလုပ်သည့် အလုပ်အစီအစဉ်များသည် သင့်တင့်လျောက်ပတ်သည်။ သင်က ဥရောပ၌ ရှိလျှင် ဥရောပတွင် အခြေခံသော အလုပ်များကို လုပ်သင့်ပြီး အာရှ၌ အခြေခံသောအလုပ်များကို မလုပ်သင့်ပေ။ မည်သည့်တိုက်တွင် သင်ရှိသည်ဖြစ်စေ ထိုနေရာတွင် အလုပ်များကို လုပ်သင့်သည်။ ဤနည်းအားဖြင့် အချိန်ကွာခြားမှုကို ကိုင်တွယ်ရခြင်းအား ရှောင်ရှားနိုင်သည်။ ဤသည်မှာ အလွန်ကောင်းသောအရာဖြစ်သည်။ သို့တိုင်အောင် ဤလူက သဘောမတူပေ။ ဘုရားအိမ်တော်၏ စကားများက သူ့အတွက် အလုပ်မဖြစ်ပေ။ ဘုရားအိမ်တော်က သူ့ကို ရွှေ့ပြောင်းခိုင်း၍မရပေ။ သူ၏ အရှင်သခင်က အဆုံးအဖြတ် ပေးခြင်းကို သူလိုအပ်ခဲ့သည်။ သူ၏ အရှင်သခင်က “ဥရောပတွင်ရှိသောအလုပ်များကို လုပ်ဆောင်ဖို့ ပြန်သွားပါ” ဟု ဆိုလျှင် သူသည် ထိုအလုပ်များကို လုပ်ဖို့ ပြန်သွားလိမ့်မည်။ သူ၏ အရှင်သခင်က “ဥရောပတွင်ရှိသော အလုပ်များကို လုပ်ဆောင်ရန် ပြန်သွား၍မရပါ။ ဤနေရာရှိ အလုပ်များ လုပ်ဖို့ လိုအပ်သည်” ဟု ပြောလျှင် သူက “သို့ဆိုလျှင် ကျွန်ုပ် ပြန်၍မရပါ” ဟု ဆိုလိမ့်မည်။ သူသည် မည်သူ့အတွက် အစေခံမှုပေးနေသနည်း။ (သူ၏ အရှင်သခင်အတွက် ဖြစ်သည်။) သူသည် အန္တိခရစ်တစ်ဦးဖြစ်သော သူ၏ အရှင်သခင်အတွက် အစေခံမှုပေးနေသည်။ ဤသို့ဆိုလျှင် သူသည် သူ၏ အရှင်သခင်နှင့်အတူ ရှင်းလင်းပစ်ခြင်း မခံရသင့်သလော။ သူသည် နှင်ထုတ်ခြင်း မခံရသင့်သလော။ (ခံရသင့်သည်။) ဤသို့သောလူများကို ငါအဘယ်ကြောင့် အလွန်စိတ်ဆိုးသနည်း။ ၎င်းတို့သည် မကောင်းမှုများစွာကို လုပ်ဆောင်သောကြောင့် ဖြစ်သည်။ မည်သူမဆို ဤအရာကို ကြားရလျှင် ဒေါသထွက်လိမ့်မည်။ ဤလူတို့သည် သိသိကြီးဖြင့် ဘုရားသခင်ကို လှည့်စားဖို့ ကြိုးစားသည်။ ဤသည်မှာ အလွန်ပင် ရန်လိုလွန်းသည်။ ငါ့ကို ပြောလော့။ ဤသို့သောလူတို့ကို ငါအဘယ်ကြောင့် အလွန်စိတ်ဆိုးသနည်း။ (၎င်းတို့သည် ဘုရားသခင်ကို ယုံကြည်သည်ဟု ဆိုသော်လည်း လက်တွေ့တွင် ၎င်းတို့အရှင်သခင်များကို နားထောင်သည်။ ၎င်းတို့သည် ဘုရားသခင်နောက်သို့ အမှန်တကယ်လိုက်ပြီး နာခံခြင်း မရှိပါ။) ၎င်းတို့သည် နတ်ဆိုးများနှင့် စာတန်များနောက်သို့ လိုက်ရန်အတွက် မိမိတို့ကိုယ်ကို အလုံးစုံ ဆက်ကပ်ပြီး ဖြစ်သည်။ ၎င်းတို့က ဘုရားသခင်နောက်သို့လိုက်သည်ဟု ဆိုခြင်းသည် ဟန်ပြသာ ဖြစ်သည်။ ၎င်းတို့သည် ဘုရားသခင်နောက်သို့လိုက်ပြီး ဘုရားသခင်အတွက် မိမိတို့ကိုယ်ကို အသုံးခံသည့်ဟန်ကိုဆောင်ပြီး စာတနများနောက်လိုက်ကာ အစေခံသည်။ အဆုံးတွင် ၎င်းတို့သည် ဘုရားသခင်ထံမှ ဆုလာဘ်များနှင့် ကောင်းချီးများကို ရလိုဆဲ ဖြစ်သည်။ ဤသည်မှာ လုံးဝ အရှက်မဲ့ခြင်း မဟုတ်လော။ အလုံးစုံပင် ကျိုးကြောင်းမသင့်ဘဲ ကယ်၍ မရနိုင်ခြင်း မဟုတ်သလော။ (ဟုတ်ပါသည်။) ငါ့ကို ပြောလော့။ ဘုရားအိမ်တော်က ဤသို့သောလူတို့ကို ထိန်းသိမ်းထားမည်လော။ (ထိန်းသိမ်းထားမည်မဟုတ်ပါ။) ဤသို့ဆိုလျှင် ၎င်းတို့ကို ကိုင်တွယ်ရန် သင့်လျော်သောနည်းလမ်းမှာ အဘယ်နည်း။ (၎င်းတို့၏ အရှင်သခင်များနှင့်အတူ ၎င်းတို့ကို ရှင်းလင်းပစ်ရန် ဖြစ်သည်။) ၎င်းတို့သည် ၎င်းတို့၏ အရှင်သခင်များနောက်သို့ လိုက်လိုသည်။ ပြီးလျှင် ၎င်းတို့၏ အရှင်သခင်များအတွက် သေသည်အထိ အလုပ်လုပ်ရန် လုံးဝ စိတ်ပိုင်းဖြတ်ပြီး ဖြစ်သည်။ ၎င်းတို့သည် မိမိတို့၏ တာဝန်များထမ်းဆောင်စဉ်တွင် ဘုရားအိမ်တော်၏ အကျိုးစီးပွားများကို ကာကွယ်မပေးပေ။ ဘုရားရှေ့၌ နေထိုင်စဉ်တွင် ၎င်းတို့၏ တာဝန်များကို မထမ်းဆောင်ပေ။ ၎င်းတို့သည် အန္တိခရစ် တစ်သိုက်အတွင်းတွင် ၎င်းတို့၏ အရှင်သခင်များအတွက် အစေခံနေကြသည်။ ဤသည်မှာ ၎င်းတို့အလုပ်၏ အနှစ်သာရဖြစ်သည်။ ထို့ကြောင့် ၎င်းတို့သည် မည်သည့်အရာကို လုပ်ဆောင်သည်ဖြစ်စေ အောက်မေ့ဂုဏ်ပြုခြင်း ခံရမည်မဟုတ်ပေ။ ဤသို့သောလူတို့သည် ရှင်းလင်းပစ်ခြင်း ခံရသင့်သည်။ ၎င်းတို့သည် အစေခံမှုပေးရန်ပင် မထိုက်တန်ပေ။ ဤသို့ဆိုလျှင် ဤသို့သောလူတို့သည် ဆိုးယုတ်သောလူတို့ကို ကြုံတွေ့ရသောကြောင့်၊ သို့မဟုတ် ဤအလုပ်မျိုးကို လုပ်သောကြောင့်သာ ဤသို့ဖြစ်လာသည်ဟု သင်တို့ ထင်သလော။ ၎င်းတို့သည် ၎င်းတို့ပတ်ဝန်းကျင်၏ လွှမ်းမိုးခြင်းကို ခံရသလော၊ သို့မဟုတ် ဆိုးယုတ်သောလူတို့က ၎င်းတို့ကို လမ်းလွဲစေသလော။ (နှစ်ခုလုံး မဟုတ်ပါ။) ဤသို့ဆိုလျှင် ၎င်းတို့သည် အဘယ်ကြောင့် ဤသို့ဖြစ်နေသနည်း။ (၎င်းတို့သည် မိမိတို့၏ သဘာဝအနှစ်သာရတွင် ဤသို့သောလူမျိုး ဖြစ်သည်။) ဤလူတို့တွင် ၎င်းတို့၏ အန္တိခရစ် အရှင်သခင်များကဲ့သို့ တူညီသော သဘာဝအနှစ်သာရရှိသည်။ ၎င်းတို့သည် တူညီသောလူအမျိုးအစားများဖြစ်သည်။ ၎င်းတို့တွင် တူညီသော ဝါသနာ၊ အတွေးများနှင့် အမြင်များ၊ ထို့အပြင် အမှုအရာများကို လုပ်ဆောင်ခြင်းအတွက် တူညီသော နည်းနာနိဿယများနှင့် စည်းစနစ်များ ရှိကြသည်။ ၎င်းတို့သည် စိတ်တူကိုယ်တူရှိပြီး တူညီသော လိုက်စားမှုလမ်းကြောင်းရှိသည်။ ပြီးလျှင် ၎င်းတို့တွင် ဘုရားသခင်ကို သစ္စာဖောက်ခြင်းနှင့် ဘုရားအိမ်တော်၏ အလုပ်ကို နှောင့်ယှက်ခြင်းအတွက် တူညီသောဆန္ဒများ၊ ရည်ရွယ်ချက်များနှင့် လက်တွေ့လုပ်ဆောင်မှု စည်းစနစ်များ ရှိကြသည်။ စဉ်းစားကြည့်လော့။ ၎င်းတို့သည် ဘုရားအိမ်တော်၏ အလုပ်အစီအစဉ်များနှင့် ပတ်သက်ပြီး တူညီသော သဘောထားရှိကြသည်။ ယင်းမှာ အထက်မှ လူများကို လိမ်ညာနေခြင်းဖြစ်ပြီး ၎င်းတို့၏ လက်အောက်မှ လူများထံမှ အမှုအရာများကို ကွယ်ဝှက်နေခြင်းဖြစ်သည်။ ၎င်းတို့၏ ကြီးကြပ်ရေးမှူးများသည် မူဝါဒများ ရှိကြပြီး ထိုလူများတွင် ၎င်းတို့ကို ကိုင်တွယ်ဖြေရှင်းရန် ကိုယ့်နည်းဗျူဟာများနှင့်ကိုယ် ရှိကြသည်။၎င်းတို့အထက်၌ ရှိသောသူများအတွက် ၎င်းတို့သည် အပြင်ပန်းတွင် လုံးဝနာခံသည့်ပုံစံ ပြုမူသည်။ ပြီးလျှင် ၎င်းတို့အောက်၌ ရှိသောသူများအတွက် ၎င်းတို့သည် သောင်းကျန်းပြီး မကောင်းမှုများ လုပ်ဆောင်သည်။ ၎င်းတို့တွင် တူညီသောပုံစံနှင့် စည်းစနစ်များရှိသည်။ အထက်က ၎င်းတို့ကို ပြုပြင်သောအခါ ၎င်းတို့က “ကျွန်ုပ် အမှားလုပ်ခဲ့သည်။ ကျွန်ုပ်မှားခဲ့သည်။ ကျွန်ုပ် ဆိုးပါသည်။ ကျွန်ုပ်သည် ပုန်ကန်ပါသည်။ ကျွန်ုပ်သည် နတ်ဆိုးတစ်ကောင်ဖြစ်သည်” ဟု ပြောသည်။ ထို့နောက်တွင် ၎င်းတို့က ဟန်ပန်အမူအရာနှင့် သဘောထားပြောင်းလဲသွားပြီး “အထက်မှ အလုပ်အစီအစဉ်များကို အကောင်အထည် မဖော်ဘဲ နေကြစို့” ဟု ပြောလေသည်။ ထို့နောက်တွင် ၎င်းတို့သည် ကိုယ့်နည်းကိုယ်ဟန်ဖြင့် လုပ်ဆောင်ကြသည်။ ၎င်းတို့သည် ဧဝံဂေလိဟောသောအခါတွင် လုံးဝ ဖြစ်သလို လုပ်ဆောင်သည်။ ၎င်းတို့သည် အရေအတွက်များကို ချဲ့ကားပြောဆိုပြီး ဘုရားအိမ်တော်ကို လှည့်စားသည်။ ဤသည်တို့မှာ ဤအန္တိခရစ်ဂိုဏ်းများ၏ စည်းစနစ်များဖြစ်သည်။ အလုပ်အစီအစဉ်များကို ၎င်းတို့၏ ကိုယ်ပိုင်ဗျူဟာများ၊ စည်းစနစ်များနှင့် အစဉ် ချဉ်းကပ်သည်။ ၎င်းတို့၏ မကောင်းဆိုးဝါးမျက်နှာများသည် ပေါ်လွင်ပြီး မဖြစ်သလော။ ၎င်းတို့သည် လူများဖြစ်သလော။ မဟုတ်ပေ။ ၎င်းတို့သည် မကောင်းဆိုးဝါးများဖြစ်သည်။ ငါတို့သည် မကောင်းဆိုးဝါးများနှင့် မဆက်ဆံပေ။ ထို့ကြောင့် ၎င်းတို့ကို ဤနေရာနေ၍ အလျင်အမြန် နှင်ထုတ်ကြစို့။ ၎င်းတို့၏ မကောင်းဆိုးဝါးမျက်နှာများကို ငါ မမြင်လိုပေ။ ၎င်းတို့သည် ထွက်သွားသင့်သည်။ အလုပ်လုပ်ပေးလိုစိတ်ရှိသူများကို အုပ်စု ဘီသို့ ပို့ဆောင်နိုင်သည်။ အလုပ်လုပ်ပေးလိုစိတ်မရှိသူများကို နှင်ထုတ်နိုင်သည်။ ဤလုပ်ဆောင်မှုလမ်းစဉ်မှာ မှန်ကန်သလော။ (မှန်ကန်ပါသည်။) ဤသည်မှာ အသင့်လျော်ဆုံးသော လုပ်ဆောင်မှုလမ်းစဉ် ဖြစ်သည်။ ၎င်းတို့၌ တူညီသော အနှစ်သာရရှိသောကြောင့် ၎င်းတို့ အတူတကွ စကားပြောပြီး လုပ်ကိုင်ဆောင်ရွက်နေသောအခါ၌ အလွန်ချောမွေ့စွာ လုပ်ဆောင်သည်။ ပြီးလျှင် ၎င်းတို့သည် အမှုအရာများကို အတူတကွ လုပ်ဆောင်သောအခါတွင် ၎င်းတို့ကြား၌ စည်းလုံးမှုနှင့် ထုတ်ပြောရန်မလိုသော နားလည်မှု ပမာဏာအလွန့်အလွန်ရှိကြသည်။ ထိုအရှင်သခင်များက ၎င်းတို့၏ နှုတ်ကို ဖွင့်ဟလိုက်သည်နှင့် တစ်ပြိုင်နက် ၎င်းတို့က မည်သည့် နတ်ဆိုးဆန်သောအရာများကို ပြောသည်ဖြစ်စေ ၎င်းတို့၏ နောက်လိုက်များက ရုတ်ခြည်းပင် သံယောင်လိုက်လိမ့်မည်။ ပြီးလျှင် ၎င်းတို့၏ စိတ်နှလုံးထဲတွင် ဤနောက်လိုက်များသည် “ဆရာပြောသည်မှာ မှန်သည်။ ထိုနည်းအတိုင်း လုပ်ဆောင်ကြစို့။ အထက်မှ အလုပ်အစီအစဉ်များသည် အနုစိတ်လွန်းသည်။ ငါတို့ ထိုသို့ လုပ်ဆောင်၍မရပါ” ဟု တွေးလျက် ဂုဏ်ယူခြင်းပင် ဖြစ်လိမ့်မည်။ အထက်မှ အလုပ်အစီအစဉ်များကို မည်မျှကောင်းစွာ၊ မည်မျှ တိကျစွာဖြင့် ရှင်းလင်းပြတ်သားစွာ ပြောသည်ဖြစ်စေ ဤလူတို့က ယင်းတို့ကို အကောင်အထည်ဖော် ဆောင်ရွက်မည်မဟုတ်။ ပြီးလျှင် နတ်ဆိုးများနှင့် စာတန်များက ပြောသည့်အရာများသည် မည်မျှ လွဲချော်နေပါစေ၊ အဓိပ္ပာယ်မရှိပါစေ ၎င်းတို့က နားထောင်လိမ့်မည်။ ဤသို့ဆိုလျှင် ၎င်းတို့သည် မည်သူအတွက် အစေခံနေသနည်း။ ဤသို့သောလူတို့သည် ဘုရားအိမ်တော်တွင် အဆုံးတိုင်အောင် အလုပ်လုပ်ပေးနိုင်သလော။ (မလုပ်ပေးနိုင်ပါ။) ၎င်းတို့သည် အဆုံးတိုင်အောင် အလုပ်မလုပ်ပေးနိုင်ပါ။ ဘုရားသခင်က လူတစ်ယောက်အပေါ် စိတ်ရှည်သည်းခံနေသည်ဖြစ်စေ၊ နတ်ဆိုးတစ်ကောင်၏ လုပ်ရပ်များအပေါ် စိတ်ရှည်သည်းခံနေသည်ဖြစ်စေ အစဉ်သဖြင့် အကန့်အသတ်ရှိသည်။ သူသည် လူတို့အပေါ် ဖြစ်နိုင်သမျှ အများဆုံးသော အတိုင်းအတာအထိ သည်းခံသည်။ သို့သော် အဆင့်တစ်ခုသို့ ရောက်သောအခါတွင် သူသည် ဖော်ထုတ်ခံရသင့်သောသူတို့ကို ဖော်ထုတ်လိမ့်မည်။ ဖယ်ရှားရှင်းလင်းခြင်းခံရသင့်သောသူတို့ကို ဖယ်ရှားရှင်းလင်းလိမ့်မည်။ ဤအဆင့်သို့ ရောက်သောအခါ ဤလူတို့သည် လမ်းဆုံးသို့ ရောက်ပြီး ဖြစ်လိမ့်မည်။ ဤသည်မှာ ၎င်းတို့က သမ္မာတရားကို မလိုက်စားခြင်း၊ သို့မဟုတ် မချစ်ခြင်းသက်သက် မဟုတ်။ ၎င်းတို့၏ သဘာဝအနှစ်သာရမှာ သမ္မာတရားကို မလိုလားခြင်းဖြစ်သည်။ စဉ်းစားကြည့်လော့။ သမ္မာတရားနှင့်ညီသော အပြုသဘောဆောင်သောအရာများ၊ စစ်မှန်သောနားလည်မှု၊ သို့မဟုတ် စည်းမျဉ်းများအကြောင်းကို သင်ပြောဆိုသည့်အခါတိုင်းတွင် ၎င်းတို့ နားမထောင်ပေ။ သင့်စကားများက သန့်စင်လေလေ၊ ၎င်းတို့ ခံစားရသည်မှာ ဆိုးလေလေဖြစ်သည်။ သင်သည် သမ္မာတရားစည်းမျဉ်းများကို စတင်ပြောဆိုသည်နှင့် တစ်ပြိုင်နက် ၎င်းတို့သည် ငြိမ်သက်စွာ ထိုင်မနေနိုင်ပေ။ ပြီးလျှင် စကားပြောခြင်းကို လမ်းကြောင်းလွဲဖို့ ဆင်ခြေများပေးရန်၊ အာရုံစိုက်မှုကို ပြောင်းရန် နည်းလမ်းများရှာသည်၊ သို့မဟုတ် ရေသောက်ရန် ထွက်သွားလိုက်သည်။ သင်က သမ္မာတရားကို မိတ်သဟာယပြုသည်နှင့်၊ သို့မဟုတ် သင့်ကိုယ်သင် သိမြင်ခြင်းအကြောင်း ပြောသည်နှင့် တစ်ပြိုင်နက် ၎င်းတို့သည် စက်ဆုပ်ပြီး နားမထောင်လိုပေ။ ၎င်းတို့က သန့်စင်ခန်းသွားဖို့ မလိုလျှင် ၎င်းတို့က ရေဆာသည်၊ သို့မဟုတ် ဗိုက်ဆာသည်၊ သို့မဟုတ် အိပ်ချင်သည်၊ သို့မဟုတ် ဖုန်းခေါ်ရန်ဖြစ်စေ၊ တစ်ခုခုကို လုပ်ဆောင်ရန်ဖြစ်စေ လိုအပ်လေသည်။ ၎င်းတို့တွင် အစဉ်သဖြင့် ဆင်ခြေရှိပြီး ငြိမ်သက်စွာ ထိုင်မနေနိုင်ပေ။ သင်က ၎င်းတို့၏ စည်းစနစ်ကို အသုံးပြုလျှင်၊ အနှောင့်အယှက်၊ အဖျက်အဆီးများကိုသာ အထူးဖြစ်စေသည့် ၎င်းတို့၏ ပြောဆိုချက်များနှင့် ချဉ်းကပ်မှုများအကြောင်း ပြောဆိုလျှင် ၎င်းတို့က အားတက်လာလိမ့်မည်ဖြစ်ပြီး ဆက်တိုက် ပြောဆိုနိုင်လိမ့်မည်။ သင်နှင့် သူတို့ကြားတွင် နှစ်ဦးနှစ်ဖက် စိတ်တူကိုယ်တူ ပြောစရာ စကားမရှိလျှင် ၎င်းတို့က သင့်အပေါ် မနှစ်မသက်ဖြစ်ပြီး သင့်အား ရှောင်လိမ့်မည်။ ဤသည်တို့မှာ နတ်ဆိုးစစ်စစ်များဖြစ်သည်။ ယခုအချိန်အထိ ဤနတ်ဆိုးမျိုးကို မသိမမြင်နိုင်ဘဲ ဤလူတို့သည် သမ္မာတရားကို မလိုက်စားခြင်းသာ ဖြစ်သည်ဟု ထင်သောလူအချို့ရှိသည်။ သင်တို့သည် အဘယ်သို့ အလွန်ပင် ရိုးအရသနည်း။ သင်တို့သည် အဘယ်သို့ ဤသို့သော မသိနားမလည်သည့်အရာများကို ပြောဆိုနိုင်ရသနည်း။ ဤလူတို့သည် သမ္မာတရားကို မလိုက်စားခြင်းမျှသာ ဖြစ်သလော။ မဟုတ်ပေ။ ၎င်းတို့သည် ဆိုးယုတ်သော မကောင်းဆိုးဝါးများဖြစ်သည်။ ၎င်းတို့သည် သမ္မာတရားကို အလွန်အမင်း မနှစ်မြို့ခြင်း ရှိလေသည်။ ဤလူတို့သည် စုဝေးပွဲများတွင် အလွန်ပင်ကောင်းစွာ ပြုမူသည်။ သို့သော် အားလုံးက အတုအယောင် ဖြစ်သည်။ လက်တွေ့တွင် ၎င်းတို့သည် စုဝေးပွဲများ၌ မိတ်သဟာယဖွဲ့သည့် အကြောင်းအရာကို၊ သို့မဟုတ် ဖတ်သည့် ဘုရားနှုတ်ကပတ်တော်များကို အမှန်တကယ် နားထောင်သလော။ နှုတ်ကပတ်တော်မည်မျှကို ၎င်းတို့ အမှန်တကယ် နားထောင်သနည်း။ မည်မျှကို ၎င်းတို့ လက်ခံသနည်း။ ၎င်းတို့သည် မည်မျှကို ကျိုးနွံနာခံနိုင်သနည်း။ ၎င်းတို့သည် အရိုးရှင်းဆုံးနှင့် အပြောအများဆုံးသော အယူဝါဒများအကြောင်းကိုပင် မပြောဆိုနိုင်ပေ။ ဤသို့သောလူတို့နှင့်ပတ်သက်လျှင် ၎င်းတို့သည် မည်မျှကြာရှည်စွာ အလုပ်လုပ်ခဲ့သည်ဖြစ်စေ၊ မည်သည့်ခေါင်းဆောင်၊ သို့မဟုတ် ကြီးကြပ်ရေးမှူးအဖြစ် အစေခံသည်ဖြစ်စေ၊ တရားဒေသနာများကို မဟောကြားနိုင်ပေ၊ သို့မဟုတ် မိမိတို့ကိုယ်ပိုင်အတွေ့အကြုံများကို မပြောဆိုနိုင်ပေ။ တစ်စုံတစ်ယောက်က “တစ်စုံတစ်ခုနှင့်ပတ်သက်ပြီး ခင်ဗျားသိထားသည့်အရာ အနည်းငယ်ကိုသာ ပြောပြပါ။ ယင်းနှင့်ပတ်သက်ပြီး အတွေ့အကြုံရှိရန် မလိုအပ်ပါ။ ယင်းနှင့်ပတ်သက်ပြီး ခင်ဗျားသိထားသည့် အသိနှင့် နားလည်မှုကိုသာ ပြောပြပါ” ဟု ဆိုလျှင် ၎င်းတို့သည် ၎င်းတို့၏ နှုတ်ကို ဖွင့်ဟနိုင်မည်မဟုတ်ပေ။ အလုံပိတ်ထားသကဲ့သို့ ဖြစ်လိမ့်မည်။ ပြီးလျှင် အယူဝါဒအချို့အကြောင်းကိုပင် ၎င်းတို့ ပြောနိုင်မည်မဟုတ်ပေ။ ၎င်းတို့က ယင်းနှင့်ပတ်သက်ပြီး အတင်းအားစိုက်၍ ပြောဆိုနိုင်လျှင် ၎င်းတို့သည် ကိုးရိုးကားရားဖြစ်ပြီး ထူးဆန်းနေလိမ့်မည်။ ညီအစ်ကိုမောင်နှမအချို့က “ခေါင်းဆော်အချို့က တရားဒေသနာများ ဟောကြားနေချိန်တွင် ၎င်းတို့သည် ကလေးအချို့ကို စာရွတ်ပြနေသကဲ့သို့ ဖြစ်နေရသနည်း။ ၎င်းတို့သည် အဘယ်ကြောင့် အစဉ်သဖြင့် ကိုးရိုးကားရားဖြစ်ပြီး ထူးဆန်းနေရသနည်း” ဟု ဆိုကြသည်။ ဤသည်မှာ တရားမဟောနိုင်ခြင်းဟု ခေါ်သည်။ အဘယ်ကြောင့် ၎င်းတို့က တရားမဟောနိုင်သနည်း။ သမ္မာတရားစစ်မှန်မှု ကင်းမဲ့သောကြောင့် ဖြစ်သည်။ အဘယ်ကြောင့် သမ္မာတရား စစ်မှန်မှုကင်းမဲ့သနည်း။ သမ္မာတရားကို ၎င်းတို့ လက်မခံသောကြောင့် ဖြစ်သည်။ ၎င်းတို့၏ စိတ်နှလုံးတွင် သမ္မာတရားကို အလွန်အမင်း မနှစ်မြို့ခြင်း ရှိ၏။ ပြီးလျှင် ၎င်းတို့သည် သမ္မာတရား၏ မည်သည့်စည်းမျဉ်း၊ သို့မဟုတ် ပြောဆိုချက်ကိုမဆို အတိုက်အခံပြုသည်။ ၎င်းတို့သည် အတိုက်အခံပြုသည်ဟုဆိုလျှင် သင်သည် ဤအရာကို အပြင်ပန်းတွင် မမြင်ရနိုင်ခြေရှိသည်။ ဤသို့ဆိုလျှင် ၎င်းတို့သည် အတိုက်အခံပြုသည်ဆိုသည်ကို မည်သို့ သိနိုင်သနည်း။ ဘုရားအိမ်တော်က သမ္မာတရားကို မည်မျှ မိတ်သဟာယဖွဲ့ပါစေ ၎င်းတို့သည် ၎င်းတို့၏ စိတ်နှလုံးတွင် ငြင်းဆန်ပြီး ငြင်းပယ်ကြကာ ယင်းကို အလွန်အမင်း စက်ဆုပ်ကြသည်။ အခြားလူများက သမ္မာတရားအပေါ် ၎င်းတို့၏ သိမြင်မှုကို မည်သို့ မိတ်သဟာယဖွဲ့ပါစေ ၎င်းတို့က “ခင်ဗျားက ဤအရာကို ယုံကြည်ကောင်းယုံကြည်လိမ့်မည်။ ကျွန်တော်က မယုံပါ” ဟု တွေးလိမ့်မည်။ တစ်စုံတစ်ခုသည် သမ္မာတရား ဟုတ်မဟုတ်ကို ၎င်းတို့ မည်သို့ အကဲဖြတ်သနည်း။ ၎င်းတို့က ကောင်းသည်၊ မှန်သည်ဟု ယုံကြည်သည့်အရာတစ်ခု ဖြစ်သရွေ့ ယင်းသည် သမ္မာတရား ဖြစ်သည်ဟု ထင်မြင်လိမ့်မည်။ ၎င်းတို့က ပြောဆိုချက်တစ်ခုကို မနှစ်သက်လျှင် မည်မျှ မှန်ကန်ပါစေ သမ္မာတရား အဖြစ် မှတ်ယူမည်မဟုတ်။ ထို့ကြောင့် ဤအမှုကိစ္စ၏ အရင်းအမြစ်ကို ငါတို့ ကြည့်သောအခါ ၎င်းတို့၏ စိတ်နှလုံးအတွင်းထဲတွင် သမ္မာတရားအပေါ် အတိုက်အခံ ပြုသည်။ ၎င်းတို့သည် သမ္မာတရားကို အလွန်အမင်း မနှစ်မြို့ကြချေ။ သမ္မာတရားကို မုန်းတီးသည်။ ၎င်းတို့စိတ်နှလုံးတွင် သမ္မာတရားသည် လုံးဝ နေရာမရှိပေ။ ၎င်းတို့သည် သမ္မာတရားကို စက်ဆုပ်ရွံရှာသည်။ လူအချို့က ဤအရာကို သိမြင်ခြင်းမရှိဘဲ “သူတို့က ဘုရားသခင်ကို စော်ကားသည့်အရာ တစ်ခုခုကို ပြောခြင်းကိုဖြစ်စေ၊ သမ္မာတရားကို ပုတ်ခတ်စော်ကားခြင်းဖြစ်စေ၊ သမ္မာတရားစည်းမျဉ်းများကို ချိုးဖောက်ခြင်းဖြစ်စေ ပြုသည်ကို ကျွန်တော် တွေ့ရလေ့မရှိပါ” ဟု ဆိုကောင်းဆိုနိုင်သည်။ ဤသို့ဆိုလျှင် ၎င်းတို့ မြင်နိုင်သည့် အချက်တစ်ချက်ရှိသည်။ ဘုရားအိမ်တော်၏ အလုပ်အစီအစဉ်များက သတ်မှတ်သည့် တိကျသော အသေးစိတ်အချက်အလက်တိုင်းသည် လိုအပ်ပြီး ဘုရားအမှုတော်၏ အကျိုးစီးပွားများ၊ ဘုရားသခင်ရွေးချယ်ထားသောလူများ၏ ဘဝတိုးတက်မှု၊ အသင်းတော်အသက်တာ၏ ပုံမှန်အစီအစဉ်၊ ဧဝံဂေလိအမှု၏ ပုံမှန်ချဲ့ထွင်ခြင်းတို့ကို ကာကွယ်ရန် တင်ပြခြင်းဖြစ်သည်။ အချိန်ကာလတိုင်းတွင်ရှိသော အလုပ်အစီအစဉ်များ၏ ရည်ရွယ်ချက်နှင့် အလုပ်ကဏ္ဍတစ်ခုစီ၏ တိကျသော ခွဲဝေချထားမှု၊ ဖွဲ့စည်းမှုနှင့် ပြုပြင်မှုတို့သည် ဘုရားအိမ်တော်၏ အလုပ်၏ ပုံမှန် ဖွံ့ဖြိုးတိုးတက်မှုကို ကာကွယ်ရန် ဖြစ်သည်။ ထို့အပြင် ညီအစ်ကိုမောင်နှမများအား သမ္မာတရား စည်းမျဉ်းများကို နားလည်ပြီး ဝင်ရောက်ဖို့ ကူညီပေးရန် ဖြစ်သည်။ ပို၍ အတိအကျဆိုရလျှင် ဤအရာများသည် ညီအစ်ကိုမောင်နှမများအား ဘုရားရှေ့သို့ ခေါ်ဆောင်လာပြီး သမ္မာတရား စစ်မှန်မှုအတွင်းသို့ ဝင်ရောက်ရန် ကူညီပေးသည်ဟုလည်းကောင်း၊ ဤအရာများသည် လူတိုင်းအား သွန်သင်ပေးလျက်၊ ပံ့ပိုးလျက်၊ ထောက်ပံ့လျက်ဖြင့် ၎င်းတို့၏ လက်ကို ကိုင်စွဲပြီး ၎င်းတို့ကို ဦးဆောင်ကာ ရှေ့သို့ ဆွဲခေါ်သည်ဟုလည်းကောင်း ဆိုနိုင်သည်။ အလုပ်အစီအစဉ်များအား အကောင်အထည်ဖော်ခြင်းနှင့် ပတ်သက်လျှင် ဤစုဝေးပွဲအချိန်ကာလအတွင်း၌ တိကျသော မိတ်သဟာယကို လုပ်ဆောင်ခြင်း ဖြစ်စေ၊ နှုတ်ဖြင့် ဖြန့်ဝေသည်ဖြစ်စေ ရည်ရွယ်ချက်မှာ ဘုရားသခင် ရွေးချယ်ထားသောလူများအား ဘုရားသခင်၏ အမှုကို တွေ့ကြုံနိုင်စေရန်၊ စစ်မှန်သော အသက်ဝင်ရောက်မှုကို ရရှိစေနိုင်ရန် ထောက်ကူပေးဖို့ဖြစ်သည်။ ပြီးလျှင် ယင်းသည် ဘုရားသခင် ရွေးချယ်ထားသောလူများ၏ အသက်ဝင်ရောက်မှုအတွက် အစဉ်ပင် အကျိုးရှိသည်။ ဘုရားအိမ်တော်၏ အလုပ်၊ သို့မဟုတ် ဘုရားသခင်ရွေးချယ်ထားသောသူများ၏ အသက်ဝင်ရောက်မှုကို ထိခိုက်သော အစီအစဉ်တစ်ခုမျှ မရှိပေ။ ပြီးလျှင် မည်သည့် အစီအစဉ်ကမျှ အနှောင့်အယှက်များ၊ သို့မဟုတ် အဖျက်အဆီးများကို မဖန်တီးပေ။ သို့တိုင်အောင် အန္တိခရစ်များက ဤအလုပ်အစီအစဉ်များကို မည်သည့်အခါမျှ မလေးစားပေ၊ သို့မဟုတ် အကောင်အထည်ဖော် ဆောင်ရွက်ခြင်း မရှိပေ။ ထိုအစား ယင်းတို့သည် အလွန်ရိုးရှင်းပြီး ထူးခြားမှုမရှိဟုလည်းကောင်း၊ ယင်းတို့သည် ၎င်းတို့ကိုယ်တိုင်လုပ်ဆောင်သကဲ့သို့ အထင်ကြီးလောက်စရာမရှိဟုလည်းကောင်း၊ ဤအလုပ်ကို လုပ်စဉ်တွင် ၎င်းတို့၏ သိက္ခာ၊ အဆင့်အတန်းနှင့် ဂုဏ်တို့အတွက် ပို၍ ကြီးမားသော အကျိုးအမြတ်များ ရရှိမည်မဟုတ်ဟုလည်းကောင်း ထင်မြင်ချက်ဖြင့် ယင်းတို့ကို စက်ဆုပ်သည်။ ရလဒ်အနေဖြင့် ၎င်းတို့သည် အလုပ်အစီအစဉ်များကို အကောင်အထည်ဖော်ဖို့ မဆိုထားနှင့်၊ ယင်းတို့ကို မည်သည့်အခါမျှပင် နားမထောင်ပေ၊ သို့မဟုတ် လက်မခံပေ။ ထိုအစား ၎င်းတို့သည် ၎င်းတို့၏ ကိုယ့်နည်းကိုယ့်ဟန်ဖြင့် လုပ်ဆောင်သည်။ ဤအရာကို အခြေခံပြီး ငါ့ကို ပြောလော့။ အန္တိခရစ်များသည် သမ္မာတရားကို မလိုက်စားခြင်းမျှသာ ဖြစ်သလော။ ဤအဆင့်တွင် ၎င်းတို့သည် သမ္မာတရားအား မုန်းတီးသည်ကို သင် ရှင်းလင်းစွာ မြင်နိုင်သည်။ ၎င်းတို့က သမ္မာတရားကို မုန်းတီးသည်ဟု ဆိုလျှင် သင်က ဤအရာကို ပိုင်းခြားသိမြင်နိုင်မည်မဟုတ်။ သို့သော် ထိုအန္တိခရစ်များက အလုပ်အစီအစဉ်များအား အကောင်အထည်ဖော်ခြင်းအပေါ် မည်သို့ချဉ်းကပ်သည်ကို ကြည့်ခြင်းအားဖြင့် သင်သည် ဤအရာကို သိမြင်မှုရှိနိုင်လိမ့်မည်။ အယောင်ဆောင်ခေါင်းဆောင်များနှင့် အမှုဆောင်များက အလုပ်အစီအစဉ်များအား မည်သို့ ချဉ်းကပ်သည်ဆိုသည်နှင့် ပတ်သက်လျှင် အများဆုံးအနေဖြင့် ၎င်းတို့သည် ဖြစ်သလိုသာ လုပ်ဆောင်သည်၊ အလုပ်အစီအစဉ်များကို တစ်ခါသာပြောဆိုပြီး ဤမျှသာဖြစ်သည်ဆိုသည်မှာ အလွန်ရှင်းလင်းသည်။ ၎င်းတို့သည် နောက်ဆက်တွဲ လိုက်၍လုပ်ဆောင်ခြင်း၊ စောင့်ကြည့်ခြင်းတို့ကို၊ သို့မဟုတ် တိကျသောအလုပ်ကို သင့်လျော်စွာ မဆောင်ရွက်ပေ။ ဤသည်တို့မှာ အယောင်ဆောင်ခေါင်းဆောင်များ ဖြစ်သည်။ အနည်းဆုံးအနေဖြင့် အယောင်ဆောင်ခေါင်းဆောင်များသည် အလုပ်အစီအစဉ်များကို အကောင်အထည်ဖော်နိုင်သေးသည်။ ဖြစ်သလို လုပ်ဆောင်နိုင်ပြီး ထိန်းသိမ်းနိုင်သေးသည်။ အန္တိခရစ်များက အလုပ်အစီအစဉ်များကိုပင် မထိန်းသိမ်းနိုင်ပေ။ ၎င်းတို့သည် ယင်းတို့ကို လက်ခံရန်၊ သို့မဟုတ် အကောင်အထည်ဖော်ရန် ငြင်းဆန်ခြင်းသာ ဖြစ်သည်။ ဤအစား ကိုယ့်နည်းကိုယ့်ဟန်ဖြင့် လုပ်ဆောင်ကြသည်။ ၎င်းတို့ ထည့်တွက်သည်မှာ မည်သည့်အရာနည်း။ ၎င်းတို့၏ ကိုယ်ပိုင်အဆင့်အတန်း၊ နာမည်ကျော်ကြားမှုနှင့် ဂုဏ်သိက္ခာတို့ ဖြစ်သည်။ အထက်က ၎င်းတို့အား အသိအမှတ်ပြုခြင်းရှိမရှိ၊ ညီအစ်ကိုမောင်နှမမည်မျှက ၎င်းတို့ကို ပံ့ပိုးသည်၊ လူမည်မျှ၏ စိတ်နှလုံးထဲတွင် ၎င်းတို့အတွက် နေရာရှိသည်၊ လူတို့၏ စိတ်နှလုံးမည်မျှကို ၎င်းတို့ အုပ်စိုးပြီး ထိုလူတို့ကို ထိန်းချုပ်သည်၊ ပြီးလျှင် ၎င်းတို့၏ လက်ထဲတွင် လူမည်မျှရှိသည်တို့ကို ထည့်တွက်သည်။ ထိုအရာများကို ၎င်းတို့ ဂရုစိုက်သည်။ စစ်မှန်သောလမ်းပေါ်တွင် အခြေခံအုတ်မြစ်ချရာ၌ ညီအစ်ကိုမောင်နှမများအား မည်သို့ရေလောင်းရမည်၊ သို့မဟုတ် ပံ့ပိုးရမည်ဆိုသည်ကို မည်သည့်အခါမျှ ထည့်မတွက်ပေ။ ပြီးလျှင် ညီအစ်ကိုမောင်နှမများ၏ အသက်ဝင်ရောက်မှုက မည်သို့ အခြေအနေ ရှိသည်ကိုလည်းကောင်း၊ ဧဝံဂေလိဖြန့်ဝေခြင်းဖြစ်စေ၊ အခြားတာဝန်အမျိုးအစားများဖြစ်စေ ညီအစ်ကိုမောင်နှမများက ၎င်းတို့တာဝန်များအား မည်သို့ထမ်းဆောင်နေသည်ကိုလည်းကောင်း၊ ၎င်းတို့သည် စည်းမျဉ်းနှင့်အညီ လုပ်ဆောင်နိုင်ခြင်းရှိမရှိကိုလည်းကောင်း သေချာပေါက် ထည့်မစဉ်းစားပေ။ ပြီးလျှင် ညီအစ်ကို မောင်နှမများအား ဘုရားရှေ့သို့ မည်သို့ခေါ်ဆောင်ရမည်ကို လုံးဝ အရေးမစိုက်ပေ။ ၎င်းတို့က ထိုအရာများကို ဂရုမစိုက်ပေ။ ဤအချက်အားလုံးကို သင်တို့မျက်စိရှေ့တွင် ချပြသည်မဟုတ်လော။ ဤသည်တို့မှာ အန္တိခရစ်များတွင် သင်တို့ မကြာခဏမြင်နိုင်သော သရုပ်သကန်များ မဟုတ်လော။ ဤအချက်အလက်များမှာ ဤလူတို့သည် သမ္မာတရားအား မုန်းတီးသည်ဆိုသည့် လုံလောက်သည့် သက်သေမဟုတ်လော။ (ဟုတ်ပါသည်။) တစ်ချိန်လုံးတွင် အန္တိခရစ်တစ်ဦးအရေးစိုက်သည့် တစ်ခုတည်းသောအရာများမှာ အဆင့်အတန်း၊ ကျော်ကြားမှုနှင့် ဂုဏ်သိက္ခာတို့ဖြစ်သည်။ သင်သည် ညီအစ်ကိုမောင်နှမများအား သင့်လျော်သော အသင်းတော်အသက်တာကို နေထိုင်နိုင်စေရန်၊ အသင်းတော်အသက်တာအား ရှင်သန်စဉ်တွင် သမ္မာတရားကို ၎င်းတို့ နားလည်လာပြီး ၎င်းတို့၏ အခြေခံအုတ်မြစ်များကို ချဖို့ ၎င်းတို့အား ကူညီရန်၊ ဘုရားသခင်အပေါ် စစ်မှန်သော ယုံကြည်မှုကို ပိုင်ဆိုင်ရန်၊ ဘုရားသခင်ရှေ့သို့ လာရောက်ရန်၊ ပြီးလျှင် အမှီအခိုကင်းစွာ ရှင်သန်နိုင်စွမ်းရှိရန်နှင့် ၎င်းတို့၏ တာဝန်များကို ထမ်းဆောင်ရန် ယုံကြည်ခြင်းရှိရန် ထောက်ကူပေးဖို့အတွက် အန္တိခရစ်တစ်ဦးကို အသင်းတော်အသက်တာအား ဦးဆောင်စေသည် ဆိုပါစို့။ ဤသို့အားဖြင့် ဘုရားအိမ်တော်၏ ဧဝံဂေလိ ချဲ့ထွင်မှုအလုပ်သည် အရံအင်အားစုအချို့ရှိမည်။ ပြီးလျှင် ပို၍များသော ပင်ကိုစွမ်းရည်ရှိသည့် ဧဝံဂေလိအမှုဆောင်များအား ဧဝံဂေလိ ချဲ့ထွင်ခြင်းတွင် ၎င်းတို့၏တာဝန်များကို ထမ်းဆောင်ရန် အဆက်မပြတ် ပံ့ပိုးပေးနိုင်သည်။ ဤသည်မှာ အန္တိခရစ်က စဉ်းစားမည့်အရာဖြစ်သလော။ ၎င်းတို့က ဤသို့ လုံးဝ စဉ်းစားမည်မဟုတ်။ ၎င်းတို့က “အသင်းတော်အသက်တာက အဘယ်အရေးပါသနည်း။ လူတိုင်းက အသင်းတော်အသက်တာကို စိတ်ပါလက်ပါ နေထိုင်ပြီး ဘုရားနှုတ်ကပတ်တော်များ ဖတ်ရှုလျှင်၊ ၎င်းတို့အားလုံး သမ္မာတရားကို နားလည်ကြလျှင် မည်သူက ကျွန်ုပ်၏ အမိန့်များကို နားထောင်မည်နည်း။ မည်သူက ကျွန်ုပ်ကို အရေးစိုက်မည်နည်း။ မည်သူက ကျွန်ုပ်ကို အာရုံစိုက်မည်နည်း။ မည်သူတစ်ဦးတစ်ယောက်ကိုမျှ အသင်းတော်အသက်တာအပေါ် တစ်ချိန်လုံး အာရုံစိုက်ခွင့် မပေးနိုင်ပါ၊ သို့မဟုတ် အသင်းတော်အသက်တာနှင့်ပတ်သက်၍ စွဲလမ်းခွင့်မပေးနိုင်ပါ။ လူတိုင်းက ဘုရားနှုတ်ကပတ်တော်များကို အစဉ်သဖြင့် ဖတ်ရှုလျှင်၊ လူတိုင်းက ဘုရားသခင်၏ ရှေ့မှောက်သို့ လာရောက်ပြီးကြလျှင် မည်သူက ကျွန်ုပ်၏ နံဘေးတွင် ကျန်မည်နည်း”ဟု ဆိုလိမ့်မည်။ ဤသည်မှာ အန္တိခရစ်တစ်ဦး၏ သဘောထားမဟုတ်လော။ (ဟုတ်ပါသည်။) ၎င်းတို့က ညီအစ်ကိုမောင်နှမများအား သမ္မာတရားနှင့် အသက်ကို ရရှိခြင်း၌ ပံ့ပိုးပေးခြင်းကို အာရုံစိုက်လျှင် ဤသည်မှာ ၎င်းတို့၏ ဂုဏ်သိက္ခာ၊ အကျိုးအမြတ်နှင့် အဆင့်အတန်းအား လိုက်စားမှုကို ထိခိုက်မည်ဟု ၎င်းတို့က ထင်ကြသည်။ “ညီအစ်ကိုမောင်နှမများအတွက် ကိစ္စများကို လိုက်လုပ်ပေးရင်း ငါ့အချိန်များအားလုံး ကုန်သွားလျှင် ဂုဏ်သိက္ခာ၊ အကျိုးအမြတ်နှင့် အဆင့်အတန်းတို့ကို လိုက်စားဖို့ ငါ့အတွက် အချိန်ကျန်ဦးမည်လော။ ညီအစ်ကိုမောင်နှမများအားလုံးက ဘုရားသခင်၏ နာမတော်ကို ချီးမွမ်းပြီး ဘုရားသခင်နောက်လိုက်ကြလျှင် ငါ့ကို နာခံဖို့ မည်သူမျှ ကျန်မည် မဟုတ်။ ယင်းမှာ ငါ့အတွက် အလွန် အနေခက်မည်ဖြစ်သည်” ဟု မိမိတို့ကိုယ်ကို တွေးကြသည်။ ဤသည်မှာ အန္တိခရစ်တစ်ဦး၏ သဘောသဘာဝဖြစ်သည်။ အန္တိခရစ်များသည် သမ္မာတရားကို လိုက်စားရန် ပျက်ကွက်ခြင်းသာ မဟုတ်ပေ။ ၎င်းတို့သည် သမ္မာတရားကို အလွန်အမင်း မနှစ်မြို့ပေ။ ၎င်းတို့၏ ခံစားချက်အရဖြစ်သော အသိစိတ်တွင် ၎င်းတို့က “ကျွန်ုပ်သည် သမ္မာတရားကို မုန်းသည်၊ ဘုရားကို မုန်းသည်၊ ပြီးလျှင် ညီအစ်ကိုမောင်နှမများအတွက် အကျိုးရှိသည့် အလုပ်အစီအစဉ်များ၊ ပြောဆိုချက်များ၊ ကျင့်သုံးချက်များအားလုံးကို ကျွန်ုပ်မုန်းသည်”ဟု မပြောပေ။ ဤသို့ ပြောမည်မဟုတ်ပေ။ ၎င်းတို့သည် ဘုရားအိမ်တော်၏ အလုပ်အစီအစဉ်ကို အတိုက်အခံပြုရန် နည်းလမ်းနှင့် အပြုအမူအချို့ကိုသာ အသုံးပြုသည်။ ထို့ကြောင့် ဤနည်းလမ်းများ၊ အပြုအမူများ၏ အနှစ်သာရသည် အမှုအရာများအား ၎င်းတို့ကိုယ်ပိုင်နည်းလမ်းအတိုင်း လုပ်ဆောင်ခြင်းနှင့် အခြားလူများအားလုံးအား ၎င်းတို့ကို အရေးစိုက်ပြီး ကျိုးနွံနာခံစေရန် ပြုလုပ်ခြင်းဖြစ်သည်။ ထို့ကြောင့် ဘုရားအိမ်တော်က မည်သည့်အရာကို လုပ်ဆောင်သည်ဖြစ်စေ ၎င်းတို့က လေးစားမည်မဟုတ်ပေ။ ဤသည်မှာ မမှန်သလော။ (မှန်ပါသည်။) ယခင်က အန္တိခရစ်များ၏ ဤသရုပ်သကန်များကို ငါတို့ များစွာ မိတ်သဟာယပြုပြီးဖြစ်သည်။ သင်တို့သည် ဝိညာဉ်ရင့်ကျက်မှုတွင် သေးငယ်သည်။ သမ္မာတရားအပေါ် သင်တို့၏ နားလည်မှုသည် ပေါ့တန်သည်။ အန္တိခရစ်များသည် သင်တို့မျက်စိရှေ့တည့်တည့်တွင် မကောင်းမှုများစွာကို လုပ်ဆောင်ပြီး ဖြစ်သည်။ သို့တိုင်အောင် သင်တို့က ဤအရာကို ပိုင်းခြားသိမြင်နိုင်ခြင်း မရှိခဲ့ပေ။ သင်တို့သည် မိုက်မဲပြီး သနားစဖွယ်ဖြစ်သည်။ ထုံထိုင်းပြီး နုံအသည်။ ချွတ်ခြုံကျပြီး မျက်ကန်းဖြစ်သည်။ ဤသည်တို့မှာ သင်တို့၏ စစ်မှန်သော သရုပ်သကန်များနှင့် သင်တို့၏ စစ်မှန်သော ဝိညာဉ်ရင့်ကျက်မှုဖြစ်သည်။ အန္တိခရစ်များသည် ပြဿနာများစွာကို ဖြစ်စေပြီး ဘုရားအိမ်တော်၏ အလုပ်အပေါ် ဆုံးရှုံးမှုများစွာကို ဖြစ်စေသည်။ ပြီးလျှင် ၎င်းတို့အား အစေခံရန်အတွက် အသုံးပြုသင့်သည်ဟု ပြောသောလူများစွာရှိသေးသည်။ ၎င်းတို့ကို အသုံးပြုခြင်းသည် ကောင်းကျိုးထက် ဆိုးကျိုးက ပို၍များသည်။ သို့တိုင်အောင် ၎င်းတို့အား ထုတ်ပယ်ရကောင်းမှန်း၊ သို့မဟုတ် ကိုင်တွယ်ရကောင်းမှန်း သင်တို့ မသိပေ။ သင်တို့၏ ဤဝိညာဉ်ရင့်ကျက်မှုနှင့် ဤအယူအဆများကို ပြောင်းလဲရန် နှစ်မည်မျှ ကြာမည်နည်း။ လူအချို့က “ငါက သမ္မာတရားကို လိုက်စားသူဖြစ်သည်” ဟု အစဉ် ကြွားဝါသည်။ သို့သော် ၎င်းတို့သည် အန္တိခရစ်များကို ကြုံရသောအခါ ပိုင်းခြားသိမြင်နိုင်ခြင်းမရှိ။ ပြီးလျှင် ထိုအန္တိခရစ်များနောက်သို့ပင် လိုက်နိုင်သည်။ ၎င်းတို့က သမ္မာတရားအား လိုက်စားခြင်း၏ သရုပ်သကန်များမှာ အဘယ်မှာနည်း။ ၎င်းတို့သည် တရားဒေသနာများစွာကို နားထောင်ခဲ့သော်လည်း ပိုင်းခြားသိမြင်မှု ကင်းမဲ့သေးသည်။ ကောင်းပြီ။ ဤအကြောင်းအရာအပေါ် ငါတို့၏ မိတ်သဟာယကို ဤတွင် ပြီးဆုံးမည်။ နောက်တစ်ခုတွင် ငါတို့၏ အဓိကအကြောင်းအရာကို ပြောဆိုမည်။

သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း

၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

ဂ။ မိမိ၏ မိသားစုမှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

၃။ မိမိ၏ မိသားစုထံမှ လာသော ဝန်ထုပ်ဝန်ပိုးများကို လက်လွှတ်ခြင်း

ခ။ မိမိ၏ သားသမီးများအတွက် မျှော်မှန်းချက်များကို လက်လွှတ်ခြင်း

ငါတို့၏ ယခင်စုဝေးပွဲတွင် “မိမိ မိသားစုမှလာသည့် ဝန်ထုပ်ဝန်ပိုးများကို လက်လွှတ်ခြင်း” အတွင်းရှိ မိဘများ၏ မျှော်မှန်းချက်များနှင့် သက်ဆိုင်သော အကြောင်းအရာကို ငါတို့ မိတ်သဟာယဖွဲ့ခဲ့သည်။ ဤတွင် ပါဝင်သော သက်ဆိုင်သည့် စည်းမျဉ်းများနှင့် အဓိကအကြောင်းအရာများကို ငါတို့ မိတ်သဟာယဖွဲ့ပြီးခဲ့သည်။ ဆက်လက်၍ မိမိ၏ မိသားစုမှလာသည့် ဝန်ထုပ်ဝန်ပိုးများအား လက်လွှတ်ခြင်း၏ အခြားသွင်ပြင်လက္ခဏာတစ်ခုဖြစ်သည့် မိမိ၏ သားသမီးအပေါ် မျှော်မှန်းချက်များအား လက်လွှတ်ခြင်းကို ငါတို့ မိတ်သဟာယဖွဲ့မည်။ ဤတစ်ခေါက်တွင် ငါတို့သည် ကဏ္ဍပြောင်းမည်။ မိဘများ၏ မျှော်မှန်းချက်များအား ချဉ်းကပ်ခြင်းပါဝင်သော အကြောင်းအရာနှင့်ပတ်သက်ပြီး သားသမီးတစ်ယောက်၏ အမြင်ရှုထောင့်မှနေ၍ လူတို့လုပ်ဆောင်သင့်သော အရာအချို့ရှိသည်။ သားသမီးများက ၎င်းတို့အပေါ် ၎င်းတို့၏မိဘများက ထားရှိသော မျှော်မှန်းချက်အမျိုးမျိုးကိုလည်းကောင်း၊ ၎င်းတို့အပေါ် ၎င်းတို့မိဘများက အသုံးပြုသည့် ချဉ်းကပ်မှုအမျိုးမျိုးကိုလည်းကောင်း မည်သို့ချဉ်းကပ်ပြီး ကိုင်တွယ်ရမည်၊ ပြီးလျှင် မည်သည့်စည်းမျဉ်းများကို ၎င်းတို့ လက်တွေ့လုပ်ဆောင်သင့်သည် ဆိုသည်တို့နှင့် ပတ်သက်လျှင် ဤသည်မှာ မိဘများထံမှလာသော မတူညီသောပြဿနာများကို သားသမီးတစ်ယောက်၏ အမြင်ရှုထောင့်မှ မှန်ကန်စွာ ချဉ်းကပ်ခြင်းအကြောင်း ဖြစ်သည်။ ယနေ့တွင် လူတို့၏ သားသမီးများနှင့်ပတ်သက်ပြီး ၎င်းတို့တွင်ရှိသော ပြဿနာအမျိုးမျိုးကို မိဘတစ်ဦး၏ ရှုထောင့်မှနေ၍ ကိုင်တွယ်ခြင်းအကြောင်း ဖြစ်သည့် “မိမိ၏ သားသမီးအပေါ် မျှော်မှန်းချက်များအား လက်လွှတ်ခြင်း” အကြောင်းအရာကို ငါတို့ မိတ်သဟာယဖွဲ့မည်။ ဤတွင် သင်ယူသင့်သည့် သင်ခန်းစာများနှင့် စောင့်ထိန်းလိုက်နာသင့်သည့် စည်းမျဉ်းများရှိသည်။ သားသမီးတစ်ယောက်အနေဖြင့် အရေးကြီးဆုံးမှာ သင့်မိဘများ၏ မျှော်မှန်းချက်များကို သင်မည်သို့ ရင်ဆိုင်သင့်သည်၊ ဤမျှော်မှန်းချက်များအပေါ် မည်သည့်သဘောထားမျိုးကို သင်ခံယူသင့်သည်၊ ထို့အပြင် မည်သည့်နည်းလမ်းကို သင်လိုက်လျှောက်သင့်သည်နှင့် ဤအခြေအနေတွင် မည်သည့်လက်တွေ့လုပ်ဆောင်မှု စည်းမျဉ်းများကို သင် ပိုင်ဆိုင်သင့်သည်ဆိုသည်တို့ ဖြစ်သည်။ ပင်ကိုအားဖြင့် လူတိုင်းသည် မိဘဖြစ်ရန် အခွင့်အရေးရှိသည်၊ သို့မဟုတ် မိဘဖြစ်နှင့်ပြီး ဖြစ်နိုင်သည်။ ဤသည်မှာ လူတို့သည် ၎င်းတို့၏ သားသမီးအပေါ် ရှိသည့် မျှော်မှန်းချက်များ၊ သဘောထားများနှင့် သက်ဆိုင်သည်။ သင်က မိဘဖြစ်စေ၊ သားသမီးဖြစ်စေ သင်သည် အခြားတစ်ဖက်၏ မျှော်မှန်းချက်များကို ကိုင်တွယ်ရန်အတွက် မတူညီသော စည်းမျဉ်းများကို ပိုင်ဆိုင်သင့်သည်။ သားသမီးများတွင် ၎င်းတို့မိဘများ၏ မျှော်မှန်းချက်များအား ချဉ်းကပ်ခြင်းနှင့် ပတ်သက်လျှင် ၎င်းတို့စောင့်ထိန်းလိုက်နာသင့်သည့် စည်းမျဉ်းများရှိသည်။ ပင်ကိုအားဖြင့် မိဘများသည်လည်း ၎င်းတို့သားသမီးများ၏ မျှော်မှန်းချက်များကို ချဉ်းကပ်ခြင်းအတွက် ၎င်းတို့ စောင့်ထိန်းလိုက်နာသင့်သည့် သမ္မာတရားစည်းမျဉ်းများ ရှိသည်။ ထို့ကြောင့် ဦးစွာ စဉ်းစားကြည့်လော့။ မိဘများက ၎င်းတို့သားသမီးများအား ဆက်ဆံရာတွင် ၎င်းတို့စောင့်ထိန်းလိုက်နာသင့်သည့် မည်သည့်စည်းမျဉ်းများကို သင်တို့ ယခုမြင်နိုင်သနည်း၊ သို့မဟုတ် တွေးနိုင်သနည်း။ စည်းမျဉ်းများအကြောင်းကို ငါတို့ပြောလျှင် သင်တို့အတွက် အနည်းငယ် အလှမ်းဝေးကောင်း ဝေးနိုင်သည်။ ပြီးလျှင် ထိုအကြောင်းအရာက ကျယ်ပြန့်လွန်းပြီး နက်နဲလွန်းနိုင်သည်။ ထို့ကြောင့် ဤအစား သင်သာ မိဘဖြစ်လျှင် သင်၏ သားသမီးအပေါ် သင့်၌ မည်သည့်မျှော်မှန်းချက်များ ရှိမည်ဆိုသည်ကို ပြောကြစို့။ (ဘုရားသခင်၊ ကျွန်ုပ် တစ်နေ့တွင် မိဘဖြစ်လျှင် ရှေးဦးစွာ ကျွန်ုပ်၏ သားသမီးများကို ကျန်းမာဖို့နှင့် ကျန်းမာစွာ ကြီးပြင်းနိုင်ဖို့ မျှော်လင့်မည်။ ထို့အပြင် ၎င်းတို့၌ ကိုယ်ပိုင်အိပ်မက်များ ရှိနိုင်ဖို့နှင့် ဘဝတွင် ၎င်းတို့၏ အိပ်မက်များကို ဖြည့်ဆည်းရန် ရည်မှန်းချက်ကြီးဖို့၊ ၎င်းတို့တွင် အလားအလာကောင်းများရှိဖို့ ကျွန်ုပ် မျှော်လင့်မည်။ ဤသည်တို့မှာ ကျွန်ုပ်မျှော်လင့်သော အဓိကနှစ်ချက်ဖြစ်သည်။) သင်၏ သားသမီးများကို ရာထူးကြီးသော အရာရှိများဖြစ်ဖို့၊ သို့မဟုတ် အလွန်ချမ်းသာကြွယ်ဝဖို့ သင် မျှော်လင့်မည်လော။ (ထိုအရာများကိုလည်း ကျွန်ုပ် မျှော်လင့်မည်။ အနည်းဆုံးအနေဖြင့် ၎င်းတို့သည် ကမ္ဘာလောက၌ တိုးတက်အောင်မြင်နိုင်ရန်၊ အခြားလူများထက် သာနိုင်ရန်နှင့် အခြားလူများက အထင်ကြီးလေးစားခြင်းကို ခံရနိုင်ရန် ကျွန်ုပ် မျှော်လင့်မည်။) မိဘများက ၎င်းတို့၏ သားသမီးများအတွက် ထားရှိသော အခြေခံအကျဆုံးသတ်မှတ်ချက်များမှာ ၎င်းတို့ကို ကိုယ်ခန္ဓာ ကျန်းမာမည့်အရေး၊ အသက်မွေးအလုပ်တွင် အောင်မြင်မည့်အရေး၊ လောကတွင် အမြင့်ရောက်မည့်အရေး၊ ၎င်းတို့ဘဝတွင် အရာရာ အဆင်ပြေမည့်အရေးတို့ ဖြစ်သည်။ မိဘများက ၎င်းတို့၏ သားသမီးအပေါ် ထားရှိသော အခြားမတူညီသော မျှော်မှန်းချက်တစ်ခုခုရှိသလော။ သားသမီးရှိသူ မည်သူမဆို ထုတ်ပြောလော့။ (ကျွန်ုပ်၏ သားသမီးများ ကျန်းမာမည့်အရေး၊ ၎င်းတို့ဘဝတွင် ကိစ္စများ အဆင်ပြေချောမွေ့မည့်အရေး၊ ၎င်းတို့၏ ဘဝသည် ငြိမ်းချမ်းပြီး ဘေးကင်းမည့်အရေးတိုကို ကျွန်ုပ် မျှော်လင့်သည်။ ၎င်းတို့မိသားစုနှင့် သဟဇာတဖြစ်မည့်အရေး၊ ကြီးသူကို ရိုသေပြီး ငယ်သူကို ဂရုစိုက်နိုင်မည့်အရေးကို ကျွန်ုပ်မျှော်လင့်သည်။) အခြားမည်သည့်အရာ ရှိသေးသနည်း။ (ကျွန်ုပ်သည် တစ်နေ့တွင် မိဘဖြစ်လျှင် ယခုပြောခဲ့သည့် မျှော်မှန်းချက်များအပြင် ကျွန်ုပ်၏ သားသမီးများကို နာခံတတ်ပြီး အသိတရားရှိဖို့၊ ကျွန်ုပ်အပေါ် သားသမီးဝတ်ကျေဖို့၊ ကျွန်ုပ် အိုမင်းသောအခါ၌ ကျွန်ုပ်ကို စောင့်ရှောက်ဖို့ရန် ၎င်းတို့အား အားကိုးနိုင်ဖို့ကိုလည်း ကျွန်ုပ် မျှော်လင့်သည်။) ဤမျှော်မှန်းချက်သည် အလွန်ပင်အရေးပါသည်။ မိဘများက ၎င်းတို့သားသမီးများအား ၎င်းတို့အပေါ် သားသမီးဝတ်ကျေပွန်မည့်အရေးကို မျှော်လင့်ခြင်းမှာ လူတို့၏ အယူအဆများနှင့် မသိစိတ်တွင်ရှိသော အတော်အတန် ဓလေ့ထုံးစံနှင့်ညီသော မျှော်မှန်းချက်တစ်ခု ဖြစ်သည်။ ဤသည်မှာ သဘောထားကို အတော်ပင် ထင်ဟပ်စေသော အမှုကိစ္စဖြစ်သည်။

မိမိ၏ သားသမီးအပေါ် မျှော်မှန်းချက်များအား လက်လွှတ်ခြင်းသည် မိမိ၏ မိသားစုမှလာသည့် ဝန်ထုပ်ဝန်ပိုးများကို လက်လွှတ်ခြင်း၏ အလွန်အရေးကြီးသော အစိတ်အပိုင်းတစ်ခုဖြစ်သည်။ မိဘအားလုံးက ၎င်းတို့သားသမီးများအပေါ် အချို့သော မျှော်မှန်းချက်များ ထားကြသည်။ ထိုမျှော်မှန်းချက်များက ကြီးသည်ဖြစ်စေ၊ သေးသည်ဖြစ်စေ၊ နီးသည်ဖြစ်စေ၊ ဝေးသည်ဖြစ်စေ ဤမျှော်မှန်းချက်များသည် မိဘများက ၎င်းတို့သားသမီးများ၏ ကျင့်ကြံပြုမူမှု၊ လုပ်ဆောင်မှုများ၊ ဘဝများအပေါ်၊ သို့မဟုတ် ၎င်းတို့၏သားသမီးများက ၎င်းတို့အား ချဉ်းကပ်သည့်ပုံစံအပေါ် ထားရှိသည့် သဘောထားဖြစ်သည်။ ယင်းတို့သည် တိကျသော သတ်မှတ်ချက်တစ်မျိုးလည်း ဖြစ်သည်။ ဤတိကျသော သတ်မှတ်ချက်များမှာ ၎င်းတို့သားသမီးများ၏ ရှုထောင့်မှကြည့်လျှင် ၎င်းတို့ လုပ်ဆောင်သင့်သော အရာများ ဖြစ်သည်။ အဘယ်ကြောင့်ဆိုသော် ရိုးရာအယူအဆများကို အခြေခံလျှင် သားသမီးများသည် ၎င်းတို့မိဘများ၏ အမိန့်ကို မဆန့်ကျင်နိုင်သောကြောင့် ဖြစ်သည်။ ဆန့်ကျင်လျှင် ၎င်းတို့သည် သားသမီးဝတ်မကျေပွန်ပေ။ ထို့ကြောင့် ဤအမှုအရာနှင့်ပတ်သက်ပြီး လူများစွာက ကြီးမားလေးလံသော ဝန်ထုပ်ဝန်ပိုးများကို သယ်ဆောင်ကြသည်။ ဤသို့ဆိုလျှင် လူတို့သည် မိဘများက ၎င်းတို့၏သားသမီးအပေါ် ထားရှိသည့် တိကျသော မျှော်မှန်းချက်များသည် ကျိုးကြောင်းသင့်သည်၊ မသင့်သည်ကိုလည်းကောင်း၊ ၎င်းတို့မိဘများက ဤမျှော်မှန်းချက်များ ထားရှိသင့်သည်၊ မထားရှိသင့်သည်ကိုလည်းကောင်း၊ ထို့အပြင် ဤမျှော်မှန်းချက်များထဲမှ မည်သည်က ကျိုးကြောင်းသင့်သည်၊ မည်သည်က ကျိုးကြောင်းမသင့်သည်ကိုလည်းကောင်း၊ မည်သည့်မျှော်မှန်းချက်များက သဘာဝကျသည်၊ မည်သည့်မျှော်မှန်းချက်များက အတင်းအဓမ္မဖြစ်ပြီး သဘာဝမကျသည်ကိုလည်းကောင်း နားလည်သင့်သည် မဟုတ်လော။ ထို့အပြင် မိဘများ၏ မျှော်မှန်းချက်များအား မည်သို့ ချဉ်းကပ်သင့်သည်၊ ယင်းတို့ကို မည်သို့ လက်ခံသင့်သည်၊ သို့မဟုတ် ငြင်းပယ်သင့်သည်ဆိုသည်နှင့် ဤမျှော်မှန်းချက်များကို ၎င်းတို့ ရှုမြင်ပြီး ချဉ်းကပ်သည့် သဘောထားနှင့် ရှုထောင့်တို့နှင့်ပတ်သက်လျှင် လူတို့နားလည်ပြီး စောင့်ထိန်းလိုက်နာသင့်သည့် သမ္မာတရားစည်းမျဉ်းများရှိသည်။ ဤအရာများကို မဖြေရှင်းရသေးသောအခါတွင် မိဘများသည် ဤဝန်ထုပ်ဝန်ပိုးမျိုးကို မကြာခဏ ထမ်းရွက်ပြီး ၎င်းတို့၏ ကလေးများနှင့် သားသမီးများအပေါ် မျှော်မှန်းချက်များထားရှိခြင်းမှာ ၎င်းတို့၏ တာဝန်၊ ဝတ္တရားဖြစ်သည်၊ ပြီးလျှင် ပင်ကိုအားဖြင့် ၎င်းတို့ ပိုင်ဆိုင်သင့်သည့်အရာများ ပို၍ပင်ရှိသည်ဟု ထင်ကြသည်။ ၎င်းတို့က ၎င်းတို့၏ သားသမီးအပေါ် မျှော်မှန်းချက်များမရှိလျှင် ၎င်းတို့၏သားသမီးအပေါ် ၎င်းတို့၏ တာဝန်၊ သို့မဟုတ် ဝတ္တရားများကို မဖြည့်ဆည်းခြင်းနှင့် အတူတူပင် ဖြစ်မည်၊ မိဘများလုပ်ဆောင်သင့်သည့်အရာကို မလုပ်ဆောင်ခြင်းနှင့် ညီမျှမည်ဟု ထင်ကြသည်။ ဤသို့ဆိုလျှင် ၎င်းတို့သည် မကောင်းသောမိဘများ၊ မိမိ၏ တာဝန်ကို မဖြည့်ဆည်းသော မိဘများဖြစ်မည်ဟု ထင်ကြသည်။ ထို့ကြောင့် ၎င်းတို့၏ သားသမီးအပေါ် ၎င်းတို့၌ ရှိသော မျှော်မှန်းချက်ကိစ္စနှင့် ပတ်သက်လျှင် လူတို့သည် ၎င်းတို့၏ သားသမီးများအတွက် သတ်မှတ်ချက်အမျိုးမျိုးကို မရည်ရွယ်ဘဲ ဖြစ်ပေါ်စေကြသည်။ ၎င်းတို့တွင် မတူညီသောအချိန်များနှင့် မတူညီသောအခြေအနေများအောက်တွင် သားသမီးအမျိုးမျိုးအတွက် သတ်မှတ်ချက်အမျိုးမျိုးရှိသည်။ မိဘများသည် ၎င်းတို့၏ သားသမီးများနှင့်ပတ်သက်လျှင် ဤသို့သောအမြင်နှင့် ဝန်ထုပ်ဝန်ပိုးမျိုး ရှိသောကြောင့် ၎င်းတို့သည် မှန်သည်ဖြစ်စေ၊ မှားသည်ဖြစ်စေ ထုံးတမ်းသဖွယ် လိုက်နာလျက်ရှိသော ဤစည်းကမ်းများနှင့်အညီ ၎င်းတို့ လုပ်ဆောင်သင့်သည့်အရာများကို လုပ်ဆောင်လေတော့သည်။ မိဘများသည် ဤနည်းလမ်းများကို ဝတ္တရားတစ်မျိုး၊ တာဝန်တစ်မျိုးအဖြစ် မှတ်ယူလျက် ၎င်းတို့သားသမီးများအပေါ် တောင်းဆိုမှုများ ပြုလုပ်ကြသည်။ တစ်ချိန်တည်းတွင် ယင်းတို့ကို ၎င်းတို့သားသမီးများအပေါ် အဓမ္မပုံချပြီး ၎င်းတို့သားသမီးများအား ယင်းတို့ကို စွမ်းဆောင်ရရှိစေသည်။ ငါတို့၏ မိတ်သဟာယတွင် ဤအမှုကိစ္စကို အဆင့်အချို့အဖြစ် ခွဲမည်။ ဤသို့ဆိုလျှင် ပို၍ ရှင်းလင်းလိမ့်မည်။

မိဘများ၏ အရွယ်မရောက်သေးသော သားသမီးများအပေါ် မျှော်မှန်းချက်များ

မိဘများသည် ၎င်းတို့သားသမီးများ အရွယ်မရောက်မီတွင် သားသမီးများအပေါ် သတ်မှတ်ချက်အမျိုးမျိုးကို ပြထားပြီး ဖြစ်သည်။ ဤသတ်မှတ်ချက်အမျိုးမျိုးတွင် ယင်းတို့အပေါ် မျှော်မှန်းချက်အမျိုးမျိုးကိုလည်း ထားသည်မှာ အမှန်ပင်ဖြစ်သည်။ ထို့ကြောင့် မိဘများက ၎င်းတို့၏ သားသမီးများအပေါ် မတူညီသော မျှော်မှန်းချက်များထားစဉ်တွင် ၎င်းတို့သည် ထိုမျှော်မှန်းချက်များကို အကောင်အထည်ဖော်ရန်အတွက် အဖိုးအခအမျိုးမျိုးကို ကိုယ်တိုင်ကိုယ်ကျပေးဆပ်ပြီး နည်းလမ်းအမျိုးမျိုးကို ထုတ်သည်။ ထို့ကြောင့် ကလေးများ အရွယ်မရောက်မီတွင် မိဘများက ကလေးများအား နည်းအမျိုးမျိုးဖြင့် ပညာသင်ပေးသည်။ ကလေးများအပေါ် သတ်မှတ်ချက် အမျိုးမျိုးထားရှိသည်။ ဥပမာ အလွန်ငယ်ရွယ်သည့် အချိန်ကတည်းက ၎င်းတို့က “မင်းကောင်းမွန်စွာ စာသင်ပြီး ပို၍ လေ့လာရမည်။ စာကောင်းမွန်စွာ လေ့လာပြီးမှသာ မင်းက လူတိုင်းထက်သာပြီး အခြားသူများ၏ အထင်သေးခြင်းကို မခံရမည်ဖြစ်သည်” ဟု ၎င်းတို့၏ သားသမီးများကို ပြောသည်။ ကြီးပြင်းသောအခါတွင် မိမိတို့အပေါ် သားသမီးဝတ်ကျေဖို့လိုသည်ဟု သားသမီးများအား သွန်သင်သော မိဘများလည်း ရှိသည်မှာ ၎င်းတို့၏သားသမီးများက နှစ်နှစ်၊ သုံးနှစ်အရွယ်သာ ရှိသေးသောအချိန်တွင် “သားကြီးလာလျှင် အဖေ့ကို ဂရုစိုက်မလား” ဟု အစဉ်မေးသည်အထိပင် ဖြစ်သည်။ ၎င်းတို့၏ သားသမီးများက “ဟုတ်ကဲ့”ဟု ဖြေသည်။ ၎င်းတို့က မေးသည်။ “သားအမေကို ပြုစုစောင့်ရှောက်မလား”၊ “ဟုတ်ကဲ့”၊ “သားအဖေကို ပိုချစ်လား၊ သို့မဟုတ် အမေကို ပိုချစ်လား”၊ “သားအဖေ့ကို ချစ်သည်”၊ “မဟုတ်ဘူး၊ ပထမဆုံး အမေ့ကို ချစ်သည်ဟု ပြောရမည်။ နောက်မှ မင်းအဖေကို ချစ်သည်ဟု ပြောရမည်” ဟူ၍ ဖြစ်သည်။ ထို့နောက်တွင် ၎င်းတို့၏ ကလေးများသည် မိဘများထံမှ ဤအရာများကို သင်ယူကြသည်။ ၎င်းတို့မိဘများ၏ ပညာရေးသည် စကားဖြင့်ဖြစ်စေ၊ ဥပမာဖြင့်ဖြစ်စေ ကလေးများ၏ ငယ်ရွယ်သောစိတ်တို့အပေါ် နက်နဲသော လွှမ်းမိုးမှုရှိသည်။ ယင်းက ၎င်းတို့၏မိဘများသည် ကမ္ဘာပေါ်တွင် ၎င်းတို့ကို အချစ်ဆုံး၊ အမြတ်နိုးဆုံးသောသူများဖြစ်ကြောင်း၊ ၎င်းတို့က နာခံမှုနှင့် သားသမီးဝတ်ကျေပွန်မှုကို အပြသသင့်ဆုံးသောလူများ ဖြစ်ကြောင်း သင်ကြားပေးလျက် ၎င်းတို့အပေါ် အခြေခံအသိပညာအချို့ကိုလည်း ပေးသည်မှာ မှန်သည်။ ပင်ကိုအားဖြင့် “ငါ့မိဘများသည် ကမ္ဘာပေါ်တွင် ငါနှင့်အရင်းနှီးဆုံး လူများဖြစ်သည့်အတွက် ငါသည် သူတို့ကို အစဉ်သဖြင့် နာခံသင့်သည်” ဟူသော အယူအဆသည် ၎င်းတို့၏ ငယ်ရွယ်သောစိတ်ထဲတွင် ထည့်သွင်းထားခြင်းခံရသည်။ တစ်ချိန်တည်းတွင် အယူအဆတစ်ခုက ၎င်းတို့၏ ငယ်ရွယ်သောစိတ်ထဲတွင် ဖြစ်ပေါ်လာသည်။ ယင်းမှာ ၎င်းတို့မိဘများက ၎င်းတို့နှင့် အနီးစပ်ဆုံးလူများ ဖြစ်သည့်အတွက် ၎င်းတို့မိဘများက လုပ်ဆောင်သည့်အရာရာတိုင်းသည် ပိုမိုကောင်းမွန်သော ဘဝများကို ၎င်းတို့ သားသမီးများနေထိုင်နိုင်ရန် သေချာစေဖို့ ဖြစ်ရမည်ဟူ၍ ဖြစ်သည်။ ထို့ကြောင့် ၎င်းတို့သည် ၎င်းတို့မိဘများ၏ လုပ်ဆောင်မှုများကို အကြွင်းမဲ့လက်ခံသင့်သည်ဟု ထင်သည်။ ၎င်းတို့မိဘများက မည်သည့်နည်းလမ်းမျိုးကို အသုံးပြုသည်ဖြစ်စေ၊ ယင်းတို့သည် လူသားဆန်သည်ဖြစ်စေ၊ မဆန်သည်ဖြစ်စေ ၎င်းတို့က လက်ခံသင့်သည်ဟု ယုံကြည်ကြသည်။ အမှန်နှင့် အမှားကို ပိုင်းခြားသိမြင်နိုင်စွမ်း တစ်စက်မျှ မရှိသေးသည့် အရွယ်တွင် ၎င်းတို့မိဘများ၏ သင်ကြားမှုသည် စကားလုံးမှတစ်ဆင့်ဖြစ်စေ၊ ဥပမာမှတစ်ဆင့်ဖြစ်စေ ၎င်းတို့အတွင်းတွင် ဤအယူအဆမျိုးကို ထည့်သွင်းပေးသည်။ ဤအယူအဆမျိုး၏ ညွှန်ကြားမှုအောက်တွင်၊ မိဘများသည် ၎င်းတို့သားသမီးများအတွက် အကောင်းဆုံး ဖြစ်စေလိုခြင်းကြောင့်ဟူသည် မူမမှန်သည့် အကြောင်းပြချက်အောက်တွင် ၎င်းတို့သားသမီးများအား အမှုအရာအမျိုးမျိုးကို လုပ်ဆောင်ရန် တောင်းဆိုနိုင်သည်။ ထိုအရာများထဲမှ အချို့သည် လူ့သဘာဝနှင့်၊ သို့မဟုတ် ၎င်းတို့သားသမီးများ၏ ပါရမီ၊ အစွမ်းအစ၊ သို့မဟုတ် နှစ်သက်မှုများနှင့် မကိုက်ညီသော်လည်း သားသမီးများက ကိုယ်စွမ်းကိုယ်စဖြင့်ဖြစ်စေ၊ ၎င်းတို့၏ ကိုယ်ပိုင်လုပ်ပိုင်ခွင့် တစ်ခုတလေဖြင့်ဖြစ်စေ လုပ်ဆောင်ပိုင်ခွင့် မရှိသည့်နေရာ ဖြစ်သော ဤအခြေအနေများအောက်တွင် ၎င်းတို့မိဘများ၏ မျှော်မှန်းချက်များနှင့် တောင်းဆိုချက်များဆိုသောအရာများနှင့်ပတ်သက်ပြီး ရွေးချယ်စရာမရှိသကဲ့သို့ အတိုက်အခံပြုနိုင်စွမ်းလည်း မရှိပေ။ ၎င်းတို့လုပ်ဆောင်နိုင်သမျှမှာ ၎င်းတို့မိဘများ၏ စကားမှန်သမျှကို နာခံခြင်း၊ ၎င်းတို့မိဘများ၏ အလိုကျ လုပ်ဆောင်ခွင့်ပြုခြင်း၊ ၎င်းတို့မိဘများ၏ လက်ခုပ်ထဲမှရေအဖြစ်နေခြင်း၊ ၎င်းတို့မိဘများက ဦးတည်ပေးသည့် မည်သည့်လမ်းကြောင်းမျိုးအပေါ်သို့မဆို တက်ရောက်ခြင်းတို့ဖြစ်သည်။ ထို့ကြောင့် မိဘများသည် ၎င်းတို့၏သားသမီးများ အရွယ်မရောက်မီတွင် လုပ်ဆောင်သမျှက ရည်ရွယ်၍လုပ်ခြင်းမဟုတ်သည်ဖြစ်စေ၊ စေတနာကောင်းကို အရင်းခံ၍လုပ်ဆောင်သည်ဖြစ်စေ ၎င်းတို့သားသမီးများ၏ ကျင့်ကြံပြုမူမှုနှင့် လုပ်ဆောင်မှုတို့အပေါ် အနည်းငယ် အပြုသဘောဆောင်သော၊ သို့မဟုတ် အပျက်သဘောဆောင်သော သက်ရောက်မှု ရှိလိမ့်မည်။ ဆိုလိုသည်မှာ ၎င်းတို့လုပ်ဆောင်သမျှတိုင်းသည် ၎င်းတို့၏သားသမီးများအတွင်းသို့ အယူအဆနှင့် အမြင်အမျိုးမျိုးကို ထည့်သွင်းပေးလိမ့်မည်။ ပြီးလျှင် ဤအယူအဆများနှင့် အမြင်များသည် ၎င်းတို့သားသမီးများ၏ မသိစိတ်ထဲတွင်ပင် နက်ရှိုင်းစွာ နစ်မြုပ်နေနိုင်သည်။ ဤသို့အားဖြင့် သားသမီးများ အရွယ်ရောက်ပြီးနောက် ဤအယူအဆများနှင့် အမြင်များသည် လူများ၊ အမှုအရာများအပေါ် ၎င်းတို့ရှုမြင်ပုံ၊ ကျင့်ကြံပြုမူပုံ၊ လုပ်ဆောင်ပုံနှင့် ၎င်းတို့လျှောက်သည့် လမ်းကြောင်းများကိုပင် နက်နဲစွာ လွှမ်းမိုးနေဆဲ ဖြစ်လိမ့်မည်။

ကလေးများသည် အရွယ်မရောက်မီတွင် ၎င်းတို့၏မိဘများက ၎င်းတို့ကို လက်ဆင့်ကမ်းပေးခဲ့သော ရှင်သန်နေထိုင်ရာ ပတ်ဝန်းကျင်၊ အမွေ၊ သို့မဟုတ် ပညာရေးတို့ကို အတိုက်အခံပြုနိုင်စွမ်းမရှိပေ။ အဘယ်ကြောင့်ဆိုသော် ၎င်းတို့သည် အရွယ်မရောက်သေးသကဲ့သို့ အမှုအရာများကို ကောင်းစွာ နားမလည်သေးသောကြောင့် ဖြစ်သည်။ ကလေးတစ်ယောက်က အရွယ်မရောက်သေးမီ အချိန်ကာလကို ငါပြောသောအခါတွင် ကလေးတစ်ယောက်က မတွေးခေါ်နိုင်သောအချိန်၊ သို့မဟုတ် အမှန်နှင့်အမှားကို အမှီအခိုကင်းစွာ အကဲမဖြတ်နိုင်သောအချိန်ကို ငါ ရည်ညွှန်းခြင်း ဖြစ်သည်။ ဤအခြေအနေများအောက်တွင် ကလေးများသည် ၎င်းတို့မိဘများ၏ လက်ခုပ်ထဲမှ ရေအဖြစ်သာနေနိုင်သည်။ ဤဆိုးယုတ်သောကာလတွင် မိဘများသည် ၎င်းတို့သားသမီးများအား အချို့သောအရာများကို လုပ်ဆောင်စေရန် လှုံ့ဆော်ဖို့အတွက် လူမှုရေး ရေပန်းစားမှုများကို အခြေခံသည့် ပညာရေး၊ အယူအဆ၊ အမြင်များနှင့်သက်ဆိုင်သော လိုက်လျောညီထွေ ရှိသည့်နည်းလမ်းများကို ခံယူမည်ဖြစ်သည်မှာ မိဘများက ၎င်းတို့သားသမီးများ အရွယ်မရောက်မီတွင် အရာရာတိုင်း၌ ဆုံးဖြတ်ပေးသောကြောင့် အတိအကျပင် ဖြစ်သည်။ ဥပမာ ယခုအချိန်တွင် လူ့အဖွဲ့အစည်းရှိ ယှဉ်ပြိုင်မှုသည် အလွန်ပြင်းထန်သည်။ မိဘများသည် အမျိုးစုံသော လူမှုရေး ရေပန်းစားမှုများနှင့် အများသဘောဆန္ဒများ၏ အခြေအနေအားဖြင့် လွှမ်းမိုးခြင်းကို ခံရသည်။ ထို့ကြောင့် ယှဉ်ပြိုင်မှုက ပြင်းထန်သည်ဆိုသည့် သတင်းစကားကို ၎င်းတို့ လက်ခံပြီး ၎င်းတို့သားသမီးများထံသို့ အလျင်အမြန် လက်ဆင့်ကမ်းပေးသည်။ ၎င်းတို့လက်ခံသည့်အရာမှာ လူ့အဖွဲ့အစည်းရှိ ဖြစ်ရပ်နှင့် ယှဉ်ပြိုင်ခြင်း ရေပန်းစားမှုက အလွန်ပြင်းထန်သည်ဟူ၍ ဖြစ်သော်လည်း ၎င်းတို့ ခံစားရသည်မှာ ဖိအားတစ်မျိုး ဖြစ်သည်။ ဤဖိအားကို ၎င်းတို့ ခံစားရသောအခါ ၎င်းတို့ကလေးများအကြောင်းကို အလျင်အမြန်တွေးမိပြီး “ယခုအချိန် လူ့အဖွဲ့အစည်းတွင် ယှဉ်ပြိုင်မှုက အလွန် ပြင်းထန်နေသည်။ ယင်းမှာ ငါတို့ငယ်စဉ်ကကဲ့သို့ မဟုတ်တော့ပါ။ ငါတို့၏သားသမီးများ စာလေ့လာကာ အလုပ်လုပ်ပြီး လူ့အဖွဲ့အစည်း၊ အမျိုးမျိုးသော လူများနှင့် အမှုအရာများကို ငါတို့ချဉ်းကပ်ခဲ့သကဲ့သို့ ချဉ်းကပ်လျှင် သူတို့သည် လူ့အဖွဲ့အစည်းမှ အလျင်အမြန် ဖယ်ရှားရှင်းလင်းခြင်း ခံရမည်ဖြစ်သည်။ ထို့ကြောင့် သူတို့ငယ်ရွယ်နေသေးသည်ဟူသည့် အချက်ကို ငါတို့ အခွင့်ကောင်းယူရန် လိုအပ်သည်။ သူတို့အပေါ် ယခုတည်းက မောင်းပေးဖို့ လိုအပ်သည်။ ငါတို့၏ သားသမီးများကို စမှတ်တွင်ပင် ရှုံးသွားသည်ကို ခွင့်ပြု၍မရ” ဟု ဆိုကြသည်။ ယခုအချိန်တွင် လူ့အဖွဲ့အစည်းရှိ ပြိုင်ဆိုင်မှုသည် ပြင်းထန်သည်။ ပြီးလျှင် လူတို့အားလုံးသည် ၎င်းတို့၏သားသမီးများအပေါ် ကြီးမားသော မျှော်လင့်ချက်များကို ပုံအော၍ထားကြသည်။ ထို့ကြောင့် ၎င်းတို့သည် လူ့အဖွဲ့အစည်းမှ ၎င်းတို့ လက်ခံခဲ့သော ဤဖိအားမျိုးကို ၎င်းတို့သားသမီးများအပေါ်သို့ အလျင်အမြန် လက်ဆင့်ကမ်းပေးလိုက်သည်။ ဤသို့ဆိုလျှင် ၎င်းတို့၏ သားသမီးများက ဤအရာကို သတိပြုမိသလော။ ၎င်းတို့သည် အရွယ်မရောက်သေးသောကြောင့် ဤအရာကို လုံးဝ သတိမပြုမိပေ။ ၎င်းတို့မိဘများထံမှလာသည့် ဤဖိအားသည် မှန်သလော၊ မှားသလောဆိုသည်ကို၊ သို့မဟုတ် ငြင်းပယ်သင့်သလော၊ လက်ခံသင့်သလောဆိုသည်ကို မသိပေ။ မိဘများသည် ၎င်းတို့ကလေးများက ဤသို့ ပြုမူနေသည်ကို မြင်သောအခါ “အဘယ်ကြောင့်များ ဤမျှတုံးအနိုင်ရသနည်း။ လူ့အဖွဲ့အစည်းတွင် ယှဉ်ပြိုင်မှုက အလွန်ပင် ပြင်းထန်နေသည်။ ပြီးလျှင် မင်းက တစ်ခုမျှ နားမလည်သေးပါ။ အမြန် သူငယ်တန်းသွားတက်ချေ” ဟူ၍ ကလေးများကို ပြစ်တင်မောင်းမဲသည်။ ကလေးများက မည်သည့်အရွယ်တွင် သူငယ်တန်းတက်သနည်း။ အချို့မှာ သုံးနှစ်၊ လေးနှစ်တွင် စတက်သည်။ အဘယ်ကြောင့်နည်း။ ယခုအချိန် လူ့အဖွဲ့အစည်းတွင် စကားတစ်ခွန်းက ပျံ့နှံ့နေသည်။ ကိုယ့်ကလေးကို စမှတ်တွင် ရှုံးနိမ့်စေ၍ မဖြစ်၊ ပညာရေးကို အလွန်စောစီးသော အရွယ်တွင် စတင်သင့်သည်ဟူ၍ ဖြစ်သည်။ ကြည့်လော့။ အလွန်ငယ်သော ကလေးများက ဒုက္ခခံရပြီး သုံးနှစ်၊ လေးနှစ်တွင် သူငယ်တန်းစတက်ရသည်။ ပြီးလျှင် မည်သို့သော သူငယ်တန်းမျိုးကို လူတို့ ရွေးချယ်သနည်း။ သာမန်သူငယ်တန်းများတွင် ဆရာများသည် ကလေးများနှင့် “သိမ်းငှက်နှင့် ကြက်များ” ကဲ့သို့သော ကစားနည်းများကို မကြာခဏ ကစားကြသည်။ ထို့ကြောင့် မိဘများက ဤသို့သော သူငယ်တန်းများကို ရွေးချယ်၍မဖြစ်ဟု တွေးကြသည်။ ၎င်းတို့သည် ဆန်းပြားသော၊ ဘာသာစကား နှစ်မျိုးရှိသော သူငယ်တန်းကို ရွေးချယ်ရမည်ဟု ယုံကြည်ကြသည်။ ပြီးလျှင် ၎င်းတို့အတွက် ဘာသာစကားတစ်မျိုးကို သင်ယူခြင်းသည် မလုံလောက်ပေ။ ကလေးများက ၎င်းတို့၏ မိခင်ဘာသာစကားကို ကောင်းစွာ မပြောတတ်သေးချိန်တွင် ဒုတိယဘာသာစကားတစ်ခုကို သင်ယူရသည်။ ဤသည်မှာ ကလေးများအတွက် အခက်ခဲဖြစ်အောင် လုပ်ဆောင်ခြင်း မဟုတ်လော။ သို့သော် မိဘများက မည်သည့်အရာကို ပြောသနည်း။ “ကိုယ့်သားသမီးကို စမှတ်တွင် ရှုံးခွင့်ပြု၍မဖြစ်ပါ။ ယခုအခါတွင် နေအိမ်တွင် ကလေးထိန်းများက သင်ကြားပေးနေသည့် တစ်နှစ်သားအရွယ်လေးများ ရှိသည်။ ထိုကလေးများ၏ မိဘများက ၎င်းတို့၏ မိခင်ဘာသာစကားကို ပြောပြီး ကလေးထိန်းများက ဒုတိယဘာသာစကားကို ပြောသည်။ ထိုကလေးများကို အင်္ဂလိပ်၊ စပိန် သို့မဟုတ် ပေါ်တူဂီစကားများ သင်ကြားပေးသည်။ ငါတို့၏ ကလေးက လေးနှစ်ပြည့်ပြီးနေပြီဖြစ်သည်။ သူတို့က အနည်းငယ်ပင် ကြီးနေပြီဖြစ်သည်။ သူတို့ကို ယခုမှစ၍ မသင်ကြားပေးလျှင် အလွန် နောက်ကျသွားလိမ့်မည်။ သူတို့ကို စောနိုင်သမျှအစောဆုံး စ၍ ပညာသင်ကြားပေးရမည်။ တက္ကသိုလ်ဘွဲ့နှင့် မဟာဘွဲ့တို့ကို ရထားသည့် ဆရာများရှိသော ဘာသာစကားနှစ်မျိုးသင်ပေးသည့် သူငယ်တန်းတစ်ခုကို ငါတို့ ရှာရမည်” ဟူ၍ ဖြစ်သည်။ လူတို့က “ဤကဲ့သို့ကျောင်းမျိုးက ဈေးကြီးလွန်းသည်” ဟုဆိုကြသည်။ ၎င်းတို့က “ကိစ္စမရှိပါ။ ကျွန်ုပ်တို့တွင် အိမ်အကြီးရှိသည်။ ပိုသေးသည့်အိမ်တစ်အိမ်ကို ပြောင်းလို့ရသည်။ အိပ်ခန်းသုံးခန်းပါသည့် ကျွန်ုပ်တို့အိမ်ကို ရောင်းပြီး အိပ်ခန်းနှစ်ခန်းပါသည့်အိမ်နှင့် လဲလိုက်မည်။ ထိုပိုက်ဆံကို စုပြီး ကျွန်ုပ်တို့ကလေးကို ခေတ်မီသည့် မူလတန်းကျောင်းကို ပို့ဖို့အတွက် သုံးမည်” ဟု ပြန်ပြောသည်။ ကောင်းသောမူလတန်းကျောင်းကို ရွေးချယ်ခြင်းက မလုံလောက်ပေ။ ၎င်းတို့၏ ကလေးများအားလပ်ချိန်တွင် အိုလံပစ်သင်္ချာပြိုင်ပွဲအတွက် စာလေ့လာရန် ကူညီဖို့ ဆရာများကို ခေါ်ရမည်ဟု ၎င်းတို့က ထင်ကြသည်။ ၎င်းတို့၏ ကလေးများက ထိုအတွက် စာလေ့လာရသည်ကို ပင်ကိုဗီဇက မနှစ်သက်လျှင်ပင် ကလေးများက လေ့လာရဆဲဖြစ်သည်။ ကလေးများက ယင်းကိုလေ့လာရာ၌ မအောင်မြင်လျှင် အကပညာကို လေ့လာရမည်ဖြစ်သည်။ ၎င်းတို့သည် အက၌ မတော်လျှင် အဆိုကို သင်ယူရမည်။ အဆို၌ မတော်ဘဲ ၎င်းတို့သည် ကိုယ်လုံးကိုယ်ပေါက်ကောင်းသည်၊ ခြေတံလက်တံ ရှည်သည်ကို ၎င်းတို့မိဘများက မြင်လျှင် ၎င်းတို့သည် မော်ဒယ်ဖြစ်လာနိုင်သည်ဟု မိဘများက ထင်မြင်လိမ့်မည်။ ထို့နောက်တွင် မိဘများသည် ၎င်းတို့ကို မော်ဒယ်ပညာရပ်အား လေ့လာရန်အတွက် အနုပညာကျောင်းသို့ ပို့လိမ့်မည်။ ဤသို့ဖြင့် ကလေးများသည် အသက်လေးနှစ်၊ သို့မဟုတ် ငါးနှစ်အရွယ်တွင် ဘော်ဒါကျောင်းများသို့ စ၍ စေလွှတ်ခြင်းခံရသည်။ ပြီးလျှင် ၎င်းတို့မိသားစုများ၏ အိမ်များက အိပ်ခန်းသုံးခန်းပါအိမ်မှ အိပ်ခန်းနှစ်ခန်းပါအိမ်သို့လည်းကောင်း၊ အိပ်ခန်းနှစ်ခန်းပါအိမ်မှ အိပ်ခန်းတစ်ခန်းပါ အိမ်သို့လည်းကောင်း၊ အိပ်ခန်းတစ်ခန်းပါအိမ်မှ အိမ်ငှားခြင်းသို့လည်းကောင်း ပြောင်းသွားကြသည်။ ကျောင်းပြင်ပတွင် ၎င်းတို့၏ကလေးများတက်သည့် ကျူရှင်ချိန်များသည် အရေအတွက် ပိုများလာသည်။ ပြီးလျှင် ၎င်းတို့၏အိမ်က အဆင့်ဆင့် သေးငယ်လာသည်။ သားသမီးများ ကျောင်းကောင်းများသို့ တက်ရောက်နိုင်ရန်အတွက် တစ်မိသားစုလုံးကို တောင်ဘက်၊ မြောက်ဘက်၊ ကူးချီသန်းချီ ပြောင်းရွှေ့နေထိုင်သော မိဘအချို့ပင်ရှိသည်။ အဆုံးတွင် မည်သည့်နေရာသို့ သွားရမည်ကို ၎င်းတို့ မသိတော့ပေ။ ၎င်းတို့၏သားသမီးများက ၎င်းတို့၏ ဇာတိမြို့က မည်သည့်နေရာတွင်ရှိသည်ကို မသိဘဲ အားလုံးက ရှုပ်ထွေးကုန်သည်။ သားသမီးများက စမှတ်တွင် မရှုံးနိမ့်ရန်အတွက်၊ အပြိုင်အဆိုင် ပို၍များလာသော လူ့အဖွဲ့အစည်းတွင် နေသားကျနိုင်ရန်အတွက်၊ နောက်ပိုင်းတွင် အလုပ်ကောင်းရှိပြီး ပုံမှန်ဝင်ငွေရှိရန်အတွက် မိဘများက ၎င်းတို့သားသမီးများ၏ အနာဂတ်အတွက် သားသမီးများ အရွယ်မရောက်မီတွင် အဖိုးအခအမျိုးမျိုးကို ပေးဆပ်ကြသည်။ အချို့မိဘများက အလွန်လုပ်ဆောင်နိုင်စွမ်း ရှိသည်။ စီးပွားရေးလုပ်ငန်းကြီးများကို ကိုင်ထားသည်၊ သို့မဟုတ် ရာထူးကြီးသော အရာရှိအဖြစ် အမှုထမ်းကြသည်။ ပြီးလျှင် ၎င်းတို့သည် ၎င်းတို့သားသမီးများအပေါ်တွင် မြင့်မားသော၊ များပြားသော ရင်းနှီးမြုပ်နှံမှုများ ပြုလုပ်ကြသည်။ အချို့မိဘများက ထိုမျှလုပ်ဆောင်နိုင်စွမ်း မရှိပေ။ သို့သော် အခြားလူများကဲ့သို့ပင် ၎င်းတို့၏ သားသမီးများကို မတူညီသော ဘာသာစကားများနှင့် ဂီတကို လေ့လာရန်အတွက် ခေတ်မီကျောင်းများ၊ ကျောင်းချိန်ပြီးနောက် တက်ရသောအတန်းအမျိုးမျိုး၊ အက သင်တန်းများ၊ အနုပညာသင်တန်းများဆီသို့ ပို့လိုကြပြီး ၎င်းတို့သားသမီးများအပေါ် ဖိအားနှင့် စိတ်ဆင်းရဲမှုများစွာကို ဖြစ်စေသည်။ ထို့နောက်တွင် ၎င်းတို့သားသမီးများက “ငါ့ကို မည်သည့်အချိန်တွင် အနည်းငယ်ခန့် ပေးကစားခွင့်ပြုမည်နည်း။ မည်သည့်အချိန်မှ လူကြီးဖြစ်ပြီး အရွယ်ရောက်သူများကဲ့သို့ ဆုံးဖြတ်ရမည်နည်း။ လူကြီးများကဲ့သို့ မည်သည့်အချိန်ကျမှ ကျောင်းမတက်ဘဲနေရမည်နည်း။ မည်သည့်အချိန်မှ ရုပ်မြင်သံကြား အနည်းငယ်ကြည့်ကာ စိတ်အေးလက်အေးနေပြီး မိဘများ၏ တွဲခေါ်ခြင်း မရှိဘဲ တစ်ဦးတည်း တစ်နေရာရာသို့ လမ်းလျှောက်နိုင်မည်နည်း” ဟု တွေးသည်။ သို့သော် ၎င်းတို့မိဘများက “မင်း စာမသင်လျှင် နောင်တွင် တောင်းစားရလိမ့်မည်။ မင်းမှာ မည်မျှအလားအလာနည်းသည်ကို ကြည့်လိုက်။ မင်းကစားနေဖို့ အချိန်မကျသေးပါ။ အသက်ကြီးလာလျှင် ကစား၍ရသည်။ ယခုကစားနေလျှင် နောင်တွင် အောင်မြင်မည် မဟုတ်။ မင်းနောက်မှ ကစားလျှင် ပို၍များစွာ ရရှိနိုင်ပြီး ပိုပျော်နိုင်သည်။ ကမ္ဘာပေါ်တွင် ခရီးလှည့်သွားနိုင်သည်။ ကမ္ဘာပေါ်ရှိ ထိုချမ်းသာကြွယ်ဝသောသူများအားလုံးကို မင်းမမြင်ဖူးဘူးလား။ သူတို့ ငယ်ရွယ်သည့်အချိန်က ကစားခဲ့သလား။ သူတို့က စာသာလေ့လာခဲ့သည်” ဟု မကြာခဏပြောသည်။ ၎င်းတို့မိဘများက ၎င်းတို့ကို လိမ်ညာလိုက်ခြင်းဖြစ်သည်။ ထိုချမ်းသာသောသူများက စာသာလုပ်ပြီး မည်သည့်အခါမျှ မကစားကြောင်းကို ၎င်းတို့မိဘများက မိမိတို့၏မျက်စိဖြင့် တပ်အပ်မြင်ခဲ့သလော။ ဤအမှုကိစ္စကို ၎င်းတို့ နားလည်သလော။ ကမ္ဘာပေါ်တွင်ရှိသော အချို့သော အချမ်းသာ၊ အကြွယ်ဝဆုံးဖြစ်သည့် လူများသည် တက္ကသိုလ်မတက်ခဲ့ပေ။ ဤသည်မှာ အမှန်တရား ဖြစ်သည်။ တစ်ခါတစ်ရံတွင် မိဘများက စကားပြောသောအခါ ၎င်းတို့၏ သားသမီးများကို လှည့်စားနေခြင်းသာဖြစ်သည်။ မိဘများက ၎င်းတို့၏ သားသမီးများ အရွယ်မရောက်မီတွင် ကလေးများ၏ အနာဂတ်ကို ပို၍ ချုပ်ကိုင်ထားနိုင်ရန်အတွက် မုသားမျိုးစုံကို ပြောကြသည်။ ပြီးလျှင် ၎င်းတို့ကလေးများကို ထိန်းချုပ်ပြီး နာခံအောင် ပြုလုပ်ကြသည်။ ၎င်းတို့သည်လည်း ဒုက္ခမျိုးစုံကို ခါးစည်းခံကြပြီး ဤအတွက် အဖိုးအခမျိုးစုံကို ပေးဆပ်ကြသည်မှာ မှန်သည်။ ဤသည်မှာ “မိဘ၏ ချီးကျူးထိုက်သော ချစ်ခြင်း” ဆိုသောအရာဖြစ်သည်။

မိဘများသည် ၎င်းတို့သားသမီးများအပေါ် ၎င်းတို့၏ မျှော်မှန်းချက်များကို အကောင်အထည်ဖော်ရန်အတွက် မျှော်လင့်ချက်များစွာကို ၎င်းတို့ကလေးများအပေါ် ပုံအောထားကြသည်။ ထို့ကြောင့် ၎င်းတို့သည် ၎င်းတို့စကားလုံးများဖြင့် ၎င်းတို့ကလေးများကို ပညာသင်ပေးခြင်း၊ လမ်းပြခြင်းနှင့် လွှမ်းမိုးခြင်းတို့သာ လုပ်ဆောင်ရုံမကဘဲ တစ်ချိန်တည်းမှာပင် ၎င်းတို့၏ ကလေးများကို စည်းကမ်းဖြင့် ထိန်းသိမ်းရန်၊ ၎င်းတို့ကလေးများအား ၎င်းတို့ကို နာခံစေရန်၊ ၎င်းတို့သတ်မှတ်သည့် လမ်းကြောင်းနှင့် ၎င်းတို့ ချမှတ်ခဲ့သည့် ဦးတည်ချက်အတိုင်း လုပ်ဆောင်ပြီး နေထိုင်ရန်အတွက်လည်း ခိုင်မာသော လုပ်ဆောင်မှုများကို အသုံးပြုကြသည်။ ၎င်းတို့၏ သားသမီးများက ဤသို့ လုပ်ဆောင်လိုစိတ်ရှိသည်ဖြစ်စေ၊ မရှိသည်ဖြစ်စေ အဆုံးတွင် မိဘများက “မင်းက ငါ့စကားနားမထောင်လျှင် နောင်တရလိမ့်မည်။ ယခု ငါပြောသည့်အရာကို နားမထောင်ဘဲ၊ သို့မဟုတ် စာသင်ယူခြင်းကို အလေးအနက်မထားဘဲ တစ်နေ့ကျမှ နောင်တရပါက ငါ့ထံသို့ မလာနှင့်။ ငါက ဤကဲ့သို့ပြောမပြခဲ့ဘူးဟု မပြောနှင့်” ဟူ၍သာ ပြောဆိုသည်။ တစ်ခါက ကိစ္စအချို့ကို စီစဉ်ဆောင်ရွက်ရန် အဆောက်အဦးတစ်ခုသို့ ငါတို့ သွားခဲ့ပြီး ပရိဘောဂအချို့ကို လှေကားအထက်သို့ ရွှေ့ရန်အတွက် လွန်စွာ အားစိုက်ထုတ်နေသော ပြောင်းရွှေ့သူအနည်းငယ်ကို တွေ့ခဲ့ရသည်။ ၎င်းတို့သည် သားဖြစ်သူကို လှေကားအောက်သို့ ခေါ်ဆောင်နေသော မိခင်တစ်ယောက်နှင့် ကြုံရသည်။ သာမန်လူတစ်ယောက်က ဤမြင်ကွင်းကို မြင်လျှင် ထိုသူက “ပရိဘောဂများကို ရွှေ့နေသောလူများ ရှိနေသည်။ သူတို့ကို လမ်းဖယ်ပေးလိုက်ကြစို့” ဟု ဆိုလိမ့်မည်။ အောက်ထပ်သို့ သွားနေသော လူတို့သည် တစ်ခုခုကို ဝင်မတိုက်ဘဲ၊ သို့မဟုတ် ပြောင်းရွှေ့သူများကို အနှောင့်အယှက်မဖြစ်စေဘဲ အလျင်အမြန် လမ်းဖယ်ပေးရလိမ့်မည်။ သို့သော် မိခင်ဖြစ်သူက ဤမြင်ကွင်းကို မြင်သောအခါ အခြေအနေအရ သွန်သင်ဆုံးမခြင်းတစ်ခုကို စတင် လက်တွေ့လုပ်ဆောင်ဖို့ အခွင့်အရေးကို ယူလိုက်သည်။ သူမပြောခဲ့သည့်စကားကို ငါ အလွန်ရှင်းလင်းစွာ မှတ်မိနိုင်ဆဲ ဖြစ်သည်။ သူမက မည်သည့်အရာကို ပြောခဲ့သနည်း။ သူမက “သူတို့ရွှေ့နေသည့် ပစ္စည်းများသည် မည်မျှလေးလံပြီး ယင်းမှာ မည်မျှပင်ပန်းသည်ကိုသာ ကြည့်။ ၎င်းတို့သည် ငယ်စဉ်အချိန်က စာကို အလေးအနက် မလေ့လာခဲ့ပါ။ ပြီးလျှင် ယခုအခါတွင် ၎င်းတို့သည် အလုပ်ကောင်းများကို ရှာမရနိုင်ဖြစ်သောကြောင့် ပရိဘောဂများကို ရွှေ့ပြောင်းနေရပြီး အလွန်အလုပ်ကြိုးစားရသည်။ မင်းမြင်သလော” ဟု ဆိုသည်။ သားဖြစ်သူက တစ်ပိုင်းတစ်စ နားလည်သည့် ပုံစံရှိပြီး သူ၏ မိခင်က ပြောသည့်အရာမှာ မှန်ကန်သည်ဟု ယုံကြည်ခဲ့သည်။ သူ၏ မျက်လုံးတွင် အမှန်စင်စစ် ကြောက်ရွံ့ခြင်း၊ တုန်လှုပ်ခြင်းနှင့် ယုံကြည်ခြင်းအမူအရာတို့ ပေါ်လာခဲ့သည်။ သူသည် ပြောင်းရွှေ့သူများကို ကြည့်လျက် ခေါင်းညိတ်သည်။ မိခင်က ဤအခွင့်အရေးကို ယူပြီး သူမ၏ သားအား အလျင်အမြန် ဩဝါဒပေးကာ “တွေ့သလော။ ငယ်စဉ်က စာကို လေးလေးနက်နက် လေ့လာခဲ့ခြင်း မရှိလျှင် ကြီးပြင်းလာသည့်အခါတွင် ငွေရှာရန်အတွက် ပရိဘောဂများကို ရွှေ့ပြောင်းရမည် ဖြစ်ပြီး ဤကဲ့သို့ အလွန် အလုပ်ကြိုးစားရမည်” ဟု ပြောသည်။ ဤပြောဆိုချက်က မှန်ကန်သလော။ (မမှန်ကန်ပါ။) မည်သည့်ပုံစံနှင့် မှားယွင်းနေသနည်း။ ဤမိခင်က သူမ၏ သားကို ဩဝါဒပေးရန် မည်သည့်အခွင့်အရေးကိုမဆို ယူသည်။ ဤအရာကို ကြားပြီးနောက်တွင် သူမ၏သားစိတ်ဓာတ်က မည်သို့ရှိမည်ဟု သင်ထင်သနည်း။ ဤပြောဆိုချက်များက မှန်သလော၊ မှားသလောဆိုသည်ကို သူ ပိုင်းခြားသိမြင်နိုင်သလော။ (မသိမြင်နိုင်ပါ။) ဤသို့ဆိုလျှင် သူက မည်သို့ စဉ်းစားသနည်း။ (“ငါစာသင်ယူခြင်းကို အလေးအနက်မထားလျှင် နောင်တွင် ဤကဲ့သို့ အလုပ်အလွန် ကြိုးစားရလိမ့်မည်” ဟူ၍ ဖြစ်သည်။) သူက “ဪ။ အလုပ်ကို အလွန်ကြိုးစားသည့်လူများအားလုံးသည် သူတို့၏ စာသင်ယူခြင်းတွင် လေးလေးနက်နက် မထားခဲ့ကြပါ။ ငါသည် အမေ့ကို နားထောင်ရမည် ဖြစ်ပြီး စာသင်ယူခြင်းတွင် ကောင်းအောင်လုပ်ရမည်။ ငါ့အမေက မှန်သည်။ စာမသင်ယူသည့် လူတိုင်းသည် အလွန် အလုပ်ကြိုးစားရသည်” ဟူ၍ တွေးလေသည်။ သူ့မိခင်ထံမှ သူရရှိသည့် အယူအဆများသည် သူ၏ စိတ်နှလုံးတွင် တစ်သက်တာ အမှန်တရားများ ဖြစ်လာသည်။ ငါ့ကို ပြောလော့။ ဤမိဘက မမိုက်မဲသလော။ (မိုက်မဲပါသည်။) မည်သို့ မိုက်မဲသနည်း။ သူမက သူမ၏သားကို အတင်းအကျပ် စာသင်ခိုင်းရန်အတွက် ဤအမှုအရာကို အသုံးပြုလျှင် သူမ၏သားသည် ဧကန်မုချ ရေရေရာရာ ဖြစ်ဖြစ်မြောက်မြောက် ရှိလာမည်လော။ ယင်းက သူသည် အနာဂတ်တွင် အလွန်အလုပ်ကြိုးစားလုပ်ရန်၊ သို့မဟုတ် အပင်ပန်းခံရန် လိုအပ်မည်မဟုတ်ဟု အာမခံမည်လော။ သူမက သူမသားကို ခြောက်လှန့်ရန် ဤအမှုအရာ၊ ဤမြင်ကွင်းကို အသုံးပြုခြင်းသည် ကောင်းသောအရာဖြစ်သလော။ (မကောင်းသောအရာ ဖြစ်သည်။) သူမ၏ သားအပေါ် တစ်သက်လုံး လောင်းရိပ်မိလိမ့်မည်။ ဤသည်မှာ ကောင်းသောအရာ မဟုတ်ပေ။ ဤကလေးက ကြီးလာပြီးနောက်တွင် ဤစကားများနှင့်ပတ်သက်ပြီး ပိုင်းခြားသိမြင်မှု အနည်းငယ်ရှိလျှင်ပင် သူ၏ စိတ်နှလုံးနှင့် သူ၏ မသိစိတ်ထဲမှ သူ၏မိခင်က ဖော်ပြခဲ့သော ဤသဘောတရားကို ဖယ်ရှားရန် ခက်ခဲဦးမည် ဖြစ်သည်။ ယင်းသည် အတိုင်းအတာတစ်ခုအထိ သူ၏ အတွေးများကို လမ်းလွဲစေပြီး ချည်နှောင်လိမ့်မည်။ ပြီးလျှင် အမှုအရာများအပေါ် သူ၏ အမြင်ကို ဇောင်းပေးလိမ့်မည်။ မိမိတို့၏ သားသမီးများက အရွယ်မရောက်မီတွင် သားသမီးများအပေါ် မိဘများ၌ ရှိသော မျှော်မှန်းချက်အများစုမှာ သားသမီးများက များစွာ သင်ယူလေ့လာနိုင်မည်၊ ကြိုးစားနိုင်မည်၊ လုံ့လရှိနိုင်မည်၊ ၎င်းတို့၏ မျှော်မှန်းချက်များကို မပြည့်မီခြင်း ဖြစ်မည်မဟုတ်ဟူ၍ ဖြစ်သည်။ ထို့ကြောင့် သားသမီးများ အရွယ်မရောက်မီတွင် မည်သည့်အရာပေးဆပ်ရပါစေ မိဘများက သားသမီးများအတွက် အရာရာတိုင်းကို လုပ်ဆောင်သည်။ ၎င်းတို့ကိုယ်တိုင်၏ ငယ်ရွယ်နုပျိုမှု၊ နှစ်များ၊ အချိန်များအပြင် ၎င်းတို့ကိုယ်တိုင်၏ ကျန်းမာရေး၊ ၎င်းတို့၏ ပုံမှန်ဘဝများကိုပါ အနစ်နာခံစွန့်လွှတ်ကြသည်။ ပြီးလျှင် အချို့မိဘများသည် သားသမီးများက ကျောင်းတက်နေစဉ်တွင် သားသမီးများကို လေ့ကျင့်ပေးပြီး စာသင်မှုကို ကူညီပေးရန်အတွက် ၎င်းတို့၏ ကိုယ်ပိုင်အလုပ်များ၊ ယခင်က ရည်မှန်းချက်များကိုပင်၊ သို့မဟုတ် ၎င်းတို့ကိုယ်တိုင်၏ ယုံကြည်ခြင်းကိုပင် စွန့်လွှတ်ကြသည်။ သားသမီးများက အရွယ်ရောက်သောအခါတွင် မိမိတို့အနီးတွင်ရှိနိုင်ရန်၊ အနာဂတ်တွင် အသက်မွေးအလုပ်၌ အောင်မြင်ပြီး တည်ငြိမ်သောအလုပ်များရရှိနိုင်ရန်၊ သားသမီးများ၏ အလုပ်တွင် အဆင်ပြေချောမွေ့စေရန် အသင်းတော်၌ မိမိတို့၏ အချိန်အားလုံးကို သားသမီးများနှင့် ကုန်ဆုံးကာ သားသမီးများကို လေ့ကျင့်ပေးသော လူ တော်တော်များများရှိသည်။ ဤမိဘများသည် စုဝေးပွဲများသို့ မသွား၊ သို့မဟုတ် တာဝန်များကို မထမ်းဆောင်ပေ။ ၎င်းတို့၏ စိတ်နှလုံးတွင် ၎င်းတို့၏ ကိုယ်ပိုင်ယုံကြည်ခြင်းနှင့်ပတ်သက်ပြီး တောင်းဆိုမှုအချို့ရှိသည်။ ၎င်းတို့၌ စိတ်ခိုင်မာမှုနှင့် ပြင်းပြသောဆန္ဒအနည်းငယ်ရှိသည်။ သို့သော် သားသမီးများအပေါ် ၎င်းတို့၏ မျှော်မှန်းချက်များကို လက်မလွှတ်နိုင်သောကြောင့် ၎င်းတို့သည် ဖန်ဆင်းခံများအဖြစ် ၎င်းတို့၏ ကိုယ်ပိုင်တာဝန်များကိုလည်းကောင်း၊ ၎င်းတို့ယုံကြည်ခြင်းနှင့်ပတ်သက်ပြီး ၎င်းတို့၏ ကိုယ်ပိုင်လိုက်စားမှုများကိုလည်းကောင်း စွန့်လွှတ်လျက် သားသမီးများ အရွယ်မရောက်မီ ဤအချိန်ကာလအတွင်းတွင် သားသမီးများကို အဖော်ပြုရန် ရွေးချယ်ကြသည်။ ဤသည်မှာ ဝမ်းနည်းစရာအကောင်းဆုံးအရာ ဖြစ်သည်။ အချို့မိဘများမှာ ၎င်းတို့၏ သားသမီးများအား သရုပ်ဆောင်များ၊ အနုပညာရှင်များ၊ စာရေးဆရာများ၊ သို့မဟုတ် သိပ္ပံပညာရှင်များဖြစ်ရန် လေ့ကျင့်ပေးဖို့အတွက်၊ သားသမီးများအား ၎င်းတို့၏ မျှော်မှန်းချက်များကို ဖြည့်ဆည်းနိုင်ရန် ထောက်ကူပေးဖို့အတွက် အဖိုးအခများစွာကို ပေးဆပ်ကြသည်။ ၎င်းတို့၏ အလုပ်ကို စွန့်ခွာကြသည်။ အသက်မွေးအလုပ်ကို စွန့်ပစ်ကြသည်။ ထို့အပြင် သားသမီးများကို အဖော်ပြုရန်အတွက် ၎င်းတို့၏ ကိုယ်ပိုင်အိပ်မက်များနှင့် ပျော်ရွင်နှစ်သက်မှုတို့ကို စွန့်ပစ်ကြသည်။ သားသမီးများအတွက် မိမိတို့၏ အိမ်ထောင်ဘဝကို စွန့်လွှတ်သော မိဘများပင် ရှိသည်။ ၎င်းတို့သည် ကွာရှင်းပြီးနောက်တွင် သားသမီးများအတွက် ၎င်းတို့၏ မျှော်မှန်းချက်များကို အထောင်အထည်ဖော်နိုင်ရန်အတွက်သက်သက်ဖြင့် သားသမီးများကို ၎င်းတို့ တစ်ကိုယ်တည်း ပျိုးထောင်ပြီး လေ့ကျင့်ပေးခြင်း၊ သားသမီးများကောင်းစားရန် ၎င်းတို့၏ တစ်ဘဝလုံးကို ပုံအောပြီး ရင်းခြင်း၊ ၎င်းတို့သားသမီးများ၏ အနာဂတ်အပေါ် ၎င်းတို့ဘဝကို ရည်စူးအပ်နှံထားခြင်း ဖြစ်သော လေးလံသော ဝန်ထုပ်ဝန်ပိုးကို ယူဆောင်ကြသည်။ သားသမီးများက အနာဂတ်တွင် လောက၌ တိုးတက်အောင်မြင်ပြီး လူ့အဖွဲ့အစည်းတွင် အခြေခိုင်နိုင်ရန်အတွက် သားသမီးများ အရွယ်မရောက်မီတွင် မလုပ်ဆောင်သင့်သော အရာများစွာကို လုပ်ဆောင်သော၊ မလိုအပ်သည့် အဖိုးအခများစွာကို ပေးဆပ်သော၊ ကိုယ်ပိုင်အချိန်ကို၊ ကိုယ်ခန္ဓာကျန်းမာရေးနှင့် လိုက်စားမှုတို့ကို အနစ်နာခံစွန့်လွှတ်သော မိဘအချို့လည်းရှိသည်။ တစ်ဖက်တွင် မိဘများအတွက် မလိုအပ်သော စွန့်လွှတ်အနစ်နာခံမှုများရှိသည်။ အခြားတစ်ဖက်တွင် သားသမီးများအတွက် ဤနည်းလမ်းများသည် ၎င်းတို့ အရွယ်မရောက်မီတွင် ကြီးမားသော ဖိအားနှင့် ဝန်ထုပ်ဝန်ပိုးကို ဖြစ်စေသည်။ ဤသည်မှာ အဘယ်ကြောင့်ဆိုသော် ၎င်းတို့မိဘများက အဖိုးအခများစွာကို ပေးဆပ်ခဲ့သောကြောင့် ဖြစ်သည်။ ငွေနှင့်ပတ်သက်၍ ဖြစ်စေ၊ အချိန်နှင့်ပတ်သက်၍ ဖြစ်စေ၊ အားအင်နှင့်ပတ်သက်၍ ဖြစ်စေ ၎င်းတို့မိဘများက များစွာ သုံးစွဲခဲ့သောကြောင့် ဖြစ်သည်။ သို့ရာတွင် ဤသားသမီးများသည် အရွယ်မရောက်မီတွင် အမှန်နှင့် အမှားကို ပိုင်းခြားသိမြင်နိုင်စွမ်းမရှိသေးစဉ်တွင် ၎င်းတို့၌ ရွေးချယ်စရာမရှိပေ။ ၎င်းတို့သည် ၎င်းတို့မိဘများအား ဤသို့သာ လုပ်ဆောင်ခွင့်ပြုရသည်။ ၎င်းတို့၏ စိတ်ထဲတွင် အတွေးအချို့ရှိလျှင်ပင် ၎င်းတို့မိဘများ၏ လုပ်ဆောင်မှုများကို လိုက်နာဆဲဖြစ်သည်။ ဤအခြေအနေများအောက်တွင် သားသမီးများက ၎င်းတို့မိဘများသည် ၎င်းတို့ကို လေ့ကျင့်ပေးရန်အတွက် အလွန်ကြီးသော အဖိုးအခကို ပေးဆပ်ခဲ့သည်ဟုလည်းကောင်း၊ ဤဘဝတွင် ၎င်းတို့သည် ၎င်းတို့မိဘများကို အပြည့်အဝ ပြန်ပေးဆပ်နိုင်မည်မဟုတ်၊ သို့မဟုတ် အစားပြန်လည် လုပ်ဆောင်ပေးနိုင်မည် မဟုတ်ဟုလည်းကောင်း မသိမသာဖြင့် စတင် ထင်မြင်လာကြသည်။ ရလဒ်အနေဖြင့် ၎င်းတို့၏မိဘများက ၎င်းတို့အား လေ့ကျင့်ပေးပြီး အဖော်ပြုနေသော အချိန်ကာလအတွင်းတွင် ၎င်းတို့ လုပ်ဆောင်နိုင်သည့် တစ်ခုတည်းသော အရာများမှာ၊ ၎င်းတို့၏မိဘများအား ပြန်ပေးဆပ်ရန်အတွက် ၎င်းတို့ ဆောင်ရွက်နိုင်သည့် တစ်ခုတည်းသောအရာမှာ ၎င်းတို့၏မိဘများအား ပျော်ရွှင်စေရန်၊ မိဘတို့အား စိတ်ကျေနပ်အောင် လုပ်ပေးဖို့ ကြီးမားသောအရာများကို ရရှိရန်၊ မိဘတို့အား စိတ်မပျက်စေရန်တို့ ဖြစ်သည်ဟု ၎င်းတို့က တွေးထင်ကြသည်။ မိဘများအတွက်မူ ၎င်းတို့သားသမီးများက အရွယ်မရောက်မီ ဤအချိန်ကာလအတွင်းတွင်၊ ဤအဖိုးအခများကို ၎င်းတို့ ပေးဆပ်ပြီးနောက်တွင် ၎င်းတို့၏သားသမီးများအပေါ် ၎င်းတို့၏ မျှော်မှန်းချက်များက ပိုပို၍ ကြီးလာသောအခါတွင် ၎င်းတို့၏ စိတ်ဓာတ်က ၎င်းတို့၏သားသမီးများအပေါ် တောင်းဆိုမှုတစ်ခုအဖြစ်သို့ တဖြည်းဖြည်းချင်း ပြောင်းသွားသည်။ ဆိုလိုသည်မှာ မိဘများက ဤအဖိုးအခဆိုသောအရာများကို ပေးဆပ်ပြီး ဤသုံးစွဲမှုများဆိုသောအရာများကို ပြုလုပ်ပြီးနောက်တွင် သားသမီးများအား ၎င်းတို့ကို ပြန်ပေးဆပ်ရန်အတွက် အောင်မြင်ရမည်၊ ကြီးမြတ်သော အရာများကို ရရှိရမည်ဟု တောင်းဆိုကြသည်။ ထို့ကြောင့် ဤအရာကို မိဘ၏ ရှုထောင့်မှ ကြည့်သည်ဖြစ်စေ၊ သားသမီး၏ ရှုထောင့်မှ ကြည့်သည်ဖြစ်စေ “သုံးစွဲခြင်း” နှင့် “အသုံးခံရခြင်း” ဖြစ်သည့် ဤဆက်ဆံရေးအတွင်းတွင် သားသမီးများအပေါ် မိဘများက ထားရှိသော မျှော်မှန်းချက်များသည် ပိုပို၍ မြင့်မားလာသည်။ “၎င်းတို့၏ မျှော်မှန်းချက်များက ပိုပို၍ မြင့်မားလာသည်” ဆိုသည်မှာ ကောင်းမွန်စွာ ပြောဆိုခြင်း ဖြစ်သည်။ အမှန်တကယ်တွင် မိဘများ၏ စိတ်နှလုံးအတွင်းထဲတွင် ၎င်းတို့သည် သုံးစွဲပြီး အနစ်နာခံလေလေ၊ ၎င်းတို့၏ သားသမီးများက အောင်မြင်မှုဖြင့် ၎င်းတို့ကို ပြန်ပေးဆပ်သင့်သည်ဟု ထင်လေလေဖြစ်ပြီး တစ်ချိန်တည်းတွင် ၎င်းတို့၏ သားသမီးများက ၎င်းတို့အပေါ် အကြွေးတင်သည်ဟု ထင်လေလေဖြစ်သည်။ မိဘများက သုံးစွဲလေလေ၊ မျှော်လင့်ချက်ထားရှိလေလေ၊ ၎င်းတို့ မျှော်မှန်းချက်များက မြင့်လေလေ၊ သားသမီးများအား ပြန်ပေးဆပ်ရန် ၎င်းတို့၏ မျှော်မှန်းချက်များက ကြီးမားလေလေ ဖြစ်သည်။ သားသမီးများ အရွယ်မရောက်မီတွင် မိဘများက သားသမီးများအပေါ်ထားရှိသော “သူတို့က အမှုအရာများစွာ သင်ယူဖို့လိုသည်။ စမှတ်တွင် ရှုံးနိမ့်၍ မဖြစ်ပါ” ဟူသည်မှ “သူတို့ ကြီးလာလျှင် လောကတွင် တိုးတက်အောင်မြင်ပြီး လူ့အဖွဲ့အစည်းတွင် အခြေခိုင်ဖို့လိုသည်” ဟူသည်အထိ မျှော်မှန်းချက်များသည် တဖြည်းဖြည်းချင်းဖြင့် သားသမီးများအပေါ် ၎င်းတို့ တောင်းဆိုသော တောင်းဆိုချက်တစ်မျိုး ဖြစ်လာသည်။ ထိုတောင်းဆိုချက်မှာ သင်ကြီးပြင်းပြီး လူ့အဖွဲ့အစည်း၌ အခြေခိုင်ပြီးသည့်နောက်တွင် သင်၏ ဇာစ်မြစ်ကို မမေ့လျာ့နှင့်၊ သင့်မိဘများကို မမေ့နှင့်၊ သင့်မိဘများသည် သင်ဦးစွာ ပြန်လည်ပေးဆပ်သင့်သည့် လူများဖြစ်သည်၊ သင်သည် ၎င်းတို့အပေါ် သားသမီးဝတ်ကျေပွန်ရမည်၊ ပြီးလျှင် ၎င်းတို့အား ကောင်းသောဘဝကို ရှင်သန်နိုင်ရန် ကူညီရမည်၊ အဘယ်ကြောင့်ဆိုသော် ၎င်းတို့သည် ဤလောကတွင် သင်၏ ကျေးဇူးရှင်များ၊ သင့်အား လေ့ကျင့်ပေးသောလူများ ဖြစ်သောကြောင့် ဖြစ်သည်ဟူ၍တည်း။ ယခု သင် လူ့အဖွဲ့အစည်း၌ အခြေခိုင်ခြင်း၊ ထို့အပြင် သင်နှစ်သက်သည့် အရာရာတိုင်းနှင့် သင်ပိုင်ဆိုင်သည့် အရာရာတိုင်းတို့ကို သင့်မိဘများ၏ အပင်ပန်းခံအားထုတ်မှုနှင့် ရယူခဲ့ခြင်းဖြစ်သည်။ ထို့ကြောင့် သင်သည် ၎င်းတို့ကို ပြန်လည်ပေးဆပ်ရန်၊ အစားပြန်လည်လုပ်ဆောင်ပေးရန် သင်၏ ကျန်သည့်ဘဝတစ်လျှောက်ကို အသုံးပြုပြီး ၎င်းတို့အပေါ် ကောင်းသင့်သည်ဟူ၍ ဖြစ်သည်။ သားသမီးများ အရွယ်မရောက်မီတွင် မိဘများက သားသမီးများအပေါ် ထားရှိသည့် မျှော်မှန်းချက်များဖြစ်သော ၎င်းတို့၏ သားသမီးများသည် လူ့အဖွဲ့အစည်းတွင် အခြေခိုင်ပြီး လောကတွင် တိုးတက်အောင်မြင်မည်ဟူသည့် မျှော်မှန်းချက်များသည် ဤသို့ ဆင့်ကဲပြောင်းလဲပြီး အလွန်ပင် သာမန်ဖြစ်သော မိဘ၏ မျှော်မှန်းချက်မှ မိဘက သားသမီးအပေါ် တောင်းဆိုချက်၊ တောင်းခံချက်တစ်မျိုးအဖြစ်သို့ တဖြည်းဖြည်းချင်း ပြောင်းလဲသွားသည်။ သားသမီးများက အရွယ်မရောက်မီ အချိန်ကာလတွင် အဆင့်ကောင်းများ မရဟုဆိုပါစို့။ သားသမီးများက ပုန်ကန်သည်၊ စာမသင်လိုကြ၊ သို့မဟုတ် မိဘများကို နားမထောင်လိုကြ၊ မိဘများကို မနာခံကြဟုဆိုပါစို့။ ၎င်းတို့မိဘများက “ငါ့အတွက် အဆင်ပြေနေသည်ဟုများ မင်ထင်သလား။ မည်သူအတွက် ဤအရာများ အားလုံးကို လုပ်ဆောင်နေသည်ဟု မင်းထင်သနည်း။ ဤအရာအားလုံးကို ငါက မင်းအတွက် လုပ်ဆောင်နေခြင်းဖြစ်ပြီး မင်းက တန်ဖိုးမထားပါ။ မင်းတုံးအနေသလား” ဟု ဆိုလိမ့်မည်။ ၎င်းတို့သည် ၎င်းတို့သားသမီးများကို ခြိမ်းခြောက်ပြီး ခေါ်ထားရန်အတွက် ဤစကားများကို အသုံးပြုသည်။ ဤနည်းလမ်းမျိုးမှာ မှန်သလော။ (မမှန်ပါ။) မမှန်ပေ။ မိဘများ၏ ဤ“မြင့်မြတ်သော” အပိုင်းသည် မိဘများ၏ စက်ဆုပ်ဖွယ်ကောင်းသော အပိုင်းလည်း ဖြစ်သည်။ ဤစကားများသည် အတိအကျ မည်သို့ မှားနေသနည်း။ (မိဘများက ၎င်းတို့ သားသမီးများအတွက် မျှော်မှန်းချက်များ ထားရှိခြင်း၊ ၎င်းတို့ သားသမီးများကို လေ့ကျင့်ပေးခြင်းသည် တစ်ဖက်သတ် ကြိုးပမ်းအားထုတ်မှုများ ဖြစ်သည်။ နောင်တွင် မိမိတို့၏သားသမီးများ၌ ကောင်းသော အလားအလာများ ရှိရန်၊ မိဘများအား နာမည်ကောင်းရရှိစေရန် လုပ်ဆောင်ပေးရန်၊ သားသမီးဝတ်ကျေပွန်ရန် ၎င်းတို့သည် သားသမီးများအပေါ် ဖိအားတစ်ခုကို ဖြစ်စေပြီး ဤအရာ၊ ထိုအရာကို လေ့လာသင်ယူစေသည်။ လက်တွေ့တွင် မိဘများက လုပ်ဆောင်သမျှတိုင်းသည် ၎င်းတို့ကိုယ်တိုင်အတွက် ဖြစ်သည်။) မိဘများက ကိုယ်ကျိုးရှာပြီး တစ်ကိုယ်ကောင်းဆန်သည်ဆိုသည့် အချက်ကို ဘေးဖယ်ထားပြီး သားသမီးများအရွယ်မရောက်မီတွင် သားသမီးများကို ၎င်းတို့က အယူဝါဒသွတ်သွင်းသည့် အယူအဆများနှင့် ၎င်းတို့ကလေးများအား ထိုထိုသော ဘာသာရပ်ကို လေ့လာရန်၊ အရွယ်ရောက်ပြီးနောက်တွင် ထိုထိုသော အသက်မွေးအလုပ်ကို ဝင်ရောက်လုပ်ဆောင်ရန်၊ ထိုထိုသော အောင်မြင်မှုကို ရယူရန် တောင်းဆိုလျက် သားသမီးများအပေါ် ၎င်းတို့ လက်ဆင့်ကမ်းပေးသည့် ဖိအားအကြောင်းသာ ပြောဆိုလျှင် ဤနည်းလမ်းများ၏ သဘောသဘာဝမှာ အဘယ်နည်း။ ယခုတွင် မိဘများက ဤအရာများအား အဘယ်ကြောင့် လုပ်ဆောင်သည်၊ သို့မဟုတ် ဤနည်းလမ်းများက သင့်လျော်သည်၊ မသင့်လျော်သည်ဆိုသည်တို့ကို ငါတို့ အကဲဖြတ်မည်မဟုတ်ပေ။ ငါတို့သည် ဦးစွာ ဤနည်းလမ်းများကို မိတ်သဟာယဖွဲ့ပြီး သဘောသဘာဝကို စိစစ်မည်။ ပြီးလျှင် ယင်းတို့၏ အနှစ်သာရအပေါ် ငါတို့ စိစစ်မှုကို အခြေခံပြီး ပို၍ တိကျသော လက်တွေ့လုပ်ဆောင်မှုလမ်းကြောင်းကို ရှာမည်။ ထိုရှုထောင့်မှ ဤသမ္မာတရား၏ သွင်ပြင်လက္ခဏာကို ငါတို့ မိတ်သဟာယဖွဲ့ပြီး နားလည်သွားလျှင် ဤသည်မှာ တိကျမှုရှိလိမ့်မည်။

ရှေးဦးစွာ သားသမီးများနှင့် ပတ်သက်ပြီး မိဘများက ထားရှိသော ဤသတ်မှတ်ချက်များနှင့် နည်းလမ်းများသည် မှန်သလော၊ မှားသလော။ (မှားပါသည်။) ဤသို့ဆိုလျှင် နောက်ဆုံးတွင် မိဘများက သားသမီးများအပေါ် အသုံးပြုသည့် ဤနည်းလမ်းများနှင့်ပတ်သက်လျှင် အဓိကတရားခံက မည်သည့်နေရာမှ အရင်းခံသနည်း။ ဤသည်မှာ သားသမီးများအပေါ် မိဘများ၏ မျှော်မှန်းချက်များ မဟုတ်သလော။ (ဟုတ်ပါသည်။) မိဘများ၏ ခံစားချက်အရ အသိစိတ်အတွင်းတွင် ၎င်းတို့သည် ၎င်းတို့သားသမီးများ၏ အနာဂတ်နှင့်ပတ်သက်ပြီး အမျိုးမျိုးသော အမှုကိစ္စများကို မှန်းကြည့်ကာ စီစဉ်ပြီး အဆုံးအဖြတ်ပေးသည်။ ပြီးလျှင် ရလဒ်အနေဖြင့် ၎င်းတို့တွင် ဤမျှော်မှန်းချက်များကို ဖြစ်ပေါ်လာသည်။ ဤမျှော်မှန်းချက်များ၏ လှုံ့ဆော်မှုအောက်တွင် မိဘများသည် ၎င်းတို့သားသမီးများအား ကျွမ်းကျင်မှု အမျိုးမျိုးကို လေ့လာရန်၊ ပြဇာတ်ရေးသားထုတ်လုပ်မှုနှင့် အက၊ သို့မဟုတ် အနုပညာ စသည်တို့ကို လေ့လာရန် တောင်းဆိုသည်။ ၎င်းတို့သည် ၎င်းတို့၏ သားသမီးများကို ပါရမီရှိသောပုဂ္ဂိုလ်များဖြစ်ရန်၊ ထို့နောက်တွင် ၎င်းတို့ကို အထက်လူကြီးများဖြစ်ရန်၊ လက်အောက်ငယ်သားများမဖြစ်ရန် တောင်းဆိုသည်။ ၎င်းတို့သားသမီးများကို ရာထူးကြီးသော အရာရှိများဖြစ်ရန်၊ ခြေလျင်တပ်သားများမဖြစ်ရန် တောင်းဆိုကြသည်။ ၎င်းတို့၏ သားသမီးများကို တစ်ကမ္ဘာလုံးတွင် ထိပ်တန်းဖြစ်သော ကုမ္ပဏီ ၅၀၀ ၌ အလုပ်လုပ်နေသည့် မန်နေဂျာ၊ စီအီးအို၊ အလုပ်အမှုဆောင်များစသည်တို့ ဖြစ်လာရန် တောင်းဆိုသည်။ ဤသည်တို့အားလုံးမှာ မိဘများ၏ စိတ်ခံစားချက်အရ ဖြစ်သော စိတ်ကူးများဖြစ်သည်။ ဤသို့ဆိုလျှင် သားသမီးများသည် အရွယ်မရောက်မီ၌ ၎င်းတို့မိဘများ၏ မျှော်မှန်းချက်များနှင့်သက်ဆိုင်သော အကြောင်းအရာတို့အပေါ် အယူအဆတစ်ခုခုရှိသလော။ (မရှိပါ။) ၎င်းတို့တွင် ဤအရာများနှင့်ပတ်သက်ပြီး မည်သည့်အယူအဆမျှမရှိပေ။ ယင်းတို့ကို ၎င်းတို့ နားမလည်ပေ။ ကလေးငယ်များက မည်သည့်အရာကို နားလည်သနည်း။ စာဖတ်သင်ရန် ကျောင်းတက်ခြင်း၊ စာကြိုးစားခြင်း၊ လိမ္မာခြင်း၊ လိမ္မာသော သားသမီးများဖြစ်ခြင်းတို့ကိုသာ နားလည်ကြသည်။ ဤအရာကိုယ်၌က အလွန်ကောင်းသည်။ သတ်မှတ်ထားသော အချိန်ဇယားများအတိုင်း အတန်းတက်ရန် ကျောင်းသို့သွားခြင်းနှင့် အိမ်စာပြီးအောင်လုပ်ရန် အိမ်သို့ ပြန်ခြင်းတို့သည် သားသမီးများ နားလည်သောအရာများဖြစ်သည်။ ကျန်သည့်အရာများမှာ ဆော့ကစားခြင်း၊ အစားအစာ၊ စိတ်ကူးယဉ်မှုများ၊ အိပ်မက်များ စသည်တို့ဖြစ်သည်။ သားသမီးများသည် အရွယ်မရောက်မီတွင် ၎င်းတို့ဘဝလမ်းကြောင်းပေါ်ရှိ မသိမမြင်ရသော အရာများအားလုံးအပေါ် အမြင်သဘောထားမရှိပေ။ ယင်းတို့နှင့်ပတ်သက်ပြီး မည်သည့်အရာကိုမျှလည်း မြင်ယောင်မှန်းဆကြည့်ခြင်း မရှိပေ။ ဤသားသမီးများ အရွယ်ရောက် ပြီးသည့်အချိန်ခန့်တွင် မြင်ယောင်ကြည့်သော၊ ဆုံးဖြတ်သော အရာများအားလုံးသည် ၎င်းတို့မိဘများထံမှ လာသည်။ ထို့ကြောင့် သားသမီးများအပေါ် မိဘများက ထားရှိသော မှားယွင်းသည့် မျှော်မှန်းချက်များသည် သားသမီးများနှင့် လုံးဝ မသက်ဆိုင်ပေ။ သားသမီးများသည် ၎င်းတို့မိဘများ၏ မျှော်မှန်းချက်များနှင့်သက်ဆိုင်သော အနှစ်သာရကို ပိုင်းခြားသိမြင်ဖို့သာ လိုသည်။ ဤမိဘ၏ မျှော်မှန်းချက်များသည် မည်သည့်အရာကို အခြေခံသနည်း။ မည်သည့်နေရာမှ လာသနည်း။ လူ့အဖွဲ့အစည်းနှင့် လောကထံမှ လာသည်။ ဤမိဘတို့၏ မျှော်မှန်းချက်များအားလုံး၏ ရည်ရွယ်ချက်သည် သားသမီးများအား ဤကမ္ဘာလောကနှင့် လူ့အဖွဲ့အစည်းနှင့် လိုက်လျောညီထွေရှိနိုင်စေရန်၊ ကမ္ဘာလောက၊ သို့မဟုတ် လူ့အဖွဲ့အစည်း၏ ဖယ်ရှားရှင်းလင်းခြင်းကို ရှောင်နိုင်ရန်၊ လူ့အဖွဲ့အစည်းတွင် အခြေခိုင်ရန်၊ လုံခြုံစိတ်ချရသော အလုပ်၊ တည်ငြိမ်သော မိသားစု၊ တည်ငြိမ်သော အနာဂတ်ကို ရရှိရန် ထောက်ကူပေးဖို့ဖြစ်သည်။ ထို့ကြောင့် မိဘများ၌ ၎င်းတို့၏ သားသမီးများအတွက် စိတ်ခံစားချက်အရ ဖြစ်သော မျှော်မှန်းချက်အမျိုးမျိုး ရှိကြသည်။ ဥပမာ ယခုအချိန်တွင် ကွန်ပြူတာအင်ဂျင်နီယာဖြစ်ခြင်းသည် အလွန်ခေတ်မီသည်။ လူအချို့က “ကျွန်ုပ်၏ ကလေးသည် နောင်တွင် ကွန်ပြူတာအင်ဂျင်နီယာ လုပ်မည် ဖြစ်သည်။ ဤနယ်ပယ်တွင် ၎င်းတို့သည် တစ်နေကုန် ကွန်ပြူတာကို သယ်သွားပြီး ကွန်ပြူတာအင်ဂျင်နီယာ အလုပ်လုပ်ရင်း ငွေများစွာ ရနိုင်သည်။ သို့ဖြစ်၍ ကျွန်ုပ်လည်း ဂုဏ်တက်ရမည်ဖြစ်သည်” ဟု ဆိုကြသည်။ ဤအခြေအနေမျိုးတွင် သားသမီးများက မည်သည့်အရာအပေါ်မျှ လုံးဝ အမြင်သဘောထားမရှိသည့် အခြေအနေတွင် ၎င်းတို့မိဘများက ၎င်းတို့၏ အနာဂတ်ကို ချပြသည်။ ဤသည်မှာ မမှားယွင်းသလော။ (မှားယွင်းပါသည်။) မိဘများသည် လူကြီးများ၏ အမှုအရာများအပေါ် ရှုမြင်သည့် နည်းလမ်းအပြင် ကမ္ဘာလောက၏ အမှုကိစ္စများနှင့်ပတ်သက်ပြီး လူကြီးတစ်ဦး၏ အမြင်၊ ရှုထောင့်၊ နှစ်သက်မှုတို့ကိုသာ လုံးလုံး အခြေခံပြီး သားသမီးများအပေါ် မျှော်လင့်ချက်များ ပုံအောထားသည်။ ဤသည်မှာ ခံစားချက်အရဖြစ်သည် မဟုတ်လော။ (ဟုတ်ပါသည်။) သင်က ယင်းကို ကောင်းစွာဖွင့်ဆိုရလျှင် ယင်းသည် ခံစားချက်အရဖြစ်သည်ဟု ဆိုနိုင်သည်။ သို့သော် အမှန်တကယ်တွင် အဘယ်သို့ ဖြစ်သနည်း။ ဤခံစားချက်အရဖြစ်ခြင်း၏ အခြားအနက်ဖွင့်ဆိုမှုမှာ အဘယ်နည်း။ ဤသည်မှာ တစ်ကိုယ်ကောင်းဆန်ခြင်း မဟုတ်သလော။ အကျပ်ကိုင်ခြင်း မဟုတ်သလော။ (ဟုတ်ပါသည်။) သင်သည် လူ့အဖွဲ့အစည်းတွင် ဤအလုပ်၊ ထိုအလုပ်ကို၊ ထိုထိုသော အသက်မွေးမှုအလုပ်ကို နှစ်သက်သည်။ လူ့အဖွဲ့အစည်းတွင် အခြေခိုင်ခြင်း၊ မက်မောဖွယ်ဘဝကို နေထိုင်ရခြင်း၊ အရာရှိအဖြစ် အမှုထမ်းရခြင်း၊ သို့မဟုတ် ချမ်းသာခြင်းတို့ကို သင်နှစ်သက်သည်။ ထို့ကြောင့် သင့်သားသမီးများကိုလည်း ထိုအရာများအား သင် လုပ်ဆောင်စေသည်။ ထိုသို့သောသူမျိုး ဖြစ်စေသည်။ ပြီးလျှင် ထိုလမ်းကြောင်းမျိုးကို လျှောက်စေသည်။ သို့သော် ၎င်းတို့သည် အနာဂတ်တွင် ထိုပတ်ဝန်းကျင်၌ နေထိုင်ရခြင်းနှင့် ထိုအလုပ်ကို ထိတွေ့လုပ်ဆောင်ရခြင်းကို နှစ်သက်မည်လော။ ၎င်းတို့သည် ယင်းနှင့် သင့်တော်သလော။ ၎င်းတို့၏ ခရီးပန်းတိုင်များက အဘယ်နည်း။ ၎င်းတို့နှင့်ပတ်သက်ပြီး ဘုရားသခင်၏ အစီအစဉ်များနှင့် ပြဋ္ဌာန်းချက်များက အဘယ်နည်း။ ဤအရာများကို သင်သိသလော။ လူအချို့က “ထိုအရာများကို ကျွန်ုပ် ဂရုမစိုက်ပါ။ အရေးကြီးသည်မှာ သူတို့၏မိဘဖြစ်သည့် ကျွန်ုပ်နှစ်သက်သည့်အရာများသာ ဖြစ်သည်။ ကျွန်ုပ်နှစ်သက်သည့် အရာများကို အခြေခံ၍သာ သူတို့အပေါ် မျှော်လင့်ချက်များထားမည်” ဟု ဆိုသည်။ ဤသည်မှာ အလွန် တစ်ကိုယ်ကောင်းမဆန်သလော။ (ဆန်ပါသည်။) ယင်းသည် အလွန်တစ်ကိုယ်ကောင်းဆန်သည်။ ကောင်းမွန်စွာ ဆိုရလျှင် ယင်းသည် အလွန်တစ်ဖက်သတ်ဆန်သည်။ ၎င်းတို့ဘာသာ အားလုံးကို ဆုံးဖြတ်နေခြင်း ဖြစ်သည်။ သို့သော် ယင်းသည် အမှန်တကယ်တွင် အဘယ်နည်း။ အလွန်တစ်ကိုယ်ကောင်းဆန်ခြင်း ဖြစ်သည်။ ဤမိဘများသည် ၎င်းတို့သားသမီးများ၏ အစွမ်းအစ၊ သို့မဟုတ် ပါရမီကို ထည့်မတွက်ပေ။ လူတစ်ဦးချင်းစီ၏ ကံကြမ္မာနှင့် ဘဝအတွက် ဘုရားသခင်၌ ရှိသော အစီအစဉ်များကို ၎င်းတို့ ဂရုမစိုက်ပေ။ ဤအရာများကို ၎င်းတို့ ထည်မတွက်ပေ။ ၎င်းတို့သည် လိုရာဆွဲတွေးလျက် ၎င်းတို့သားသမီးများအပေါ် ၎င်းတို့၏ ကိုယ်ပိုင်နှစ်သက်မှု၊ ရည်ရွယ်ချက်နှင့် အစီအစဉ်များကို အဓမ္မပုံချသည်။ လူအချို့က “ကျွန်ုပ်၏ ကလေးအပေါ် ဤအရာများကို အတင်းလုပ်ဆောင်ရမည် ဖြစ်သည်။ ၎င်းတို့သည် ဤအရာများကို နားလည်ဖို့ ငယ်လွန်းသည်။ ပြီးလျှင် ၎င်းတို့ နားလည်သည့်အချိန်တွင် ယင်းမှာ နောက်ကျနေမည် ဖြစ်သည်” ဟု ဆိုကြသည်။ ယင်းမှာ မှန်ကန်သလော။ (မမှန်ကန်ပါ။) အမှန်ပင် အလွန်နောက်ကျသွားလျှင် ယင်းသည် ၎င်းတို့၏ ကံကြမ္မာဖြစ်သည်။ ဤသည်မှာ ၎င်းတို့မိဘများ၏ တာဝန်မဟုတ်ပေ။ သင်နားလည်သည့်အရာများကို သင့်သားသမီးများအပေါ် အတင်းအဓမ္မ လုပ်ဆောင်လျှင် သင်က နားလည်ရုံဖြင့် ၎င်းတို့က ပို၍ အလျင်အမြန် နားလည်မည်လော။ (နားလည်မည်မဟုတ်ပါ။) မိဘများက သားသမီးများအား ပညာသင်ကြားပေးသည့် ပုံစံနှင့် မည်သည့်ဘဝမျိုးကို ရွေးချယ်ရမည်၊ မည်သည့်အသက်မွေးအလုပ်မျိုးကို ရွေးချယ်ရမည်၊ မိမိတို့ဘဝများက မည်သို့ဖြစ်မည်ဆိုသကဲ့သို့သော အမှုကိစ္စများကို ထိုသားသမီးများက နားလည်လာသည့်အချိန်ကြားတွင် ဆက်စပ်မှုမရှိပေ။ ၎င်းတို့တွင် ကိုယ်ပိုင်လမ်းကြောင်း၊ ကိုယ်ပိုင်ခြေလှမ်း၊ ကိုယ်ပိုင်နိယာမများရှိကြသည်။ စဉ်းစားကြည့်လော့။ သားသမီးများက ငယ်ရွယ်သောအချိန်တွင် မိဘများက မည်မျှ သင်ကြားပေးပါစေ လူ့အဖွဲ့အစည်းအပေါ် ၎င်းတို့၏ သိမြင်မှုက လုံးဝ ဗလာဖြစ်သည်။ ၎င်းတို့၏ လူ့သဘာဝက ရင့်ကျက်သောအခါတွင် ၎င်းတို့သည် လူ့အဖွဲ့အစည်း၏ ပြိုင်ဆိုင်မှု၊ ရှုပ်ထွေးမှု၊ မှောင်မိုက်မှု၊ လူ့အဖွဲ့အစည်းတွင်ရှိသော မမျှတသော အရာအမျိုးမျိုးကို ခံစားရလိမ့်မည်။ ဤသည်မှာ မိဘများက ၎င်းတို့၏ သားသမီးများကို ငယ်ရွယ်စဉ်ကတည်းက သင်ကြားပေးနိုင်သောအရာ မဟုတ်ပေ။ မိဘများက ၎င်းတို့၏ သားသမီးများအား ငယ်ရွယ်စဉ်ကတည်းက “လူများနှင့် ဆက်ဆံသည့်အခါတွင် တစ်စုံတစ်ခုကို ထိမ်ချန်ထားရမည်”ဟု သင်ကြားပေးလျှင်ပင် ၎င်းတို့က အယူဝါဒတစ်မျိုးအဖြစ်သာ ခံယူလိမ့်မည်။ ၎င်းတို့သည် ယင်းကို အမှန်တကယ် နားလည်သည့်အခါတွင်သာ မိမိတို့မိဘများ၏ အကြံအရ အမှန်တကယ် ပြုမူဆောင်ရွက်လိမ့်မည်။၎င်းတို့မိဘများ၏ အကြံကို ၎င်းတို့ နားမလည်သောအခါ ၎င်းတို့မိဘများက ၎င်းတို့ကို မည်မျှသွန်သင်ဖို့ ကြိုးစားပါစေ ၎င်းတို့အတွက် အယူဝါဒတစ်မျိုးသာ ဖြစ်လိမ့်မည်။ ထို့ကြောင့် “ကမ္ဘာကြီးက အပြိုင်အဆိုင်အရမ်းများသည်။ လူများက အလွန်ဖိအားများသည်။ ကျွန်ုပ်၏ သားသမီးများကို ငယ်စဉ်ကတည်းက စတင် သွန်သင်ထားခြင်း မရှိလျှင် နောင်တွင် ဒုက္ခနှင့် စိတ်ဆင်းရဲမှုကို ခံစားရလိမ့်မည်” ဟူသည့် မိဘများတွင်ရှိသော အယူအဆသည် ယုတ္တိရှိသလော။ (မရှိပါ။) သင်သည် အနာဂတ်တွင် သင်၏သားသမီးများက များစွာ ဒုက္ခမခံရနိုင်ရန်အတွက် သင်၏ သားသမီးများအား ထိုဖိအားကို စောစီးစွာ ထမ်းခိုင်းနေခြင်းဖြစ်သည်။ ၎င်းတို့က မည်သည့်အရာကိုမျှ ၎င်းတို့ နားမလည်သေးသည့် အရွယ်တွင် စတင်ပြီး ထိုဖိအားကို ခံရသည်။ ဤသို့လုပ်ဆောင်ရာတွင် သင်သည် သင့်သားသမီးများကို ထိခိုက်နေခြင်း မဟုတ်လော။ သင်သည် အမှန်တကယ် ၎င်းတို့ကောင်းဖို့အတွက် လုပ်ဆောင်နေခြင်း ဖြစ်သလော။ ဤအရာများကို ၎င်းတို့ နားမလည်သည်က ပိုကောင်းသည်။ ဤသို့ဆိုလျှင် ၎င်းတို့သည် သက်သောင့်သက်သာဖြစ်သော၊ ပျော်ရွှင်သော၊ သန့်ရှင်းသော၊ ရိုးရှင်းသောပုံစံဖြင့် နှစ်အနည်းငယ် နေထိုင်နိုင်သည်။ ၎င်းတို့သည် ထိုအရာများကို စောစီးစွာ နားလည်ခဲ့လျှင် ယင်းသည် ကောင်းချီးဖြစ်မည်လော၊ သို့မဟုတ် ကံဆိုးခြင်း ဖြစ်မည်လော။ (ကံဆိုးခြင်း ဖြစ်ပါလိမ့်မည်။) ဟုတ်သည်။ ကံဆိုးခြင်း ဖြစ်လိမ့်မည်။

အသက်အရွယ်အုပ်စုတစ်ခုစီတွင် လူတို့လုပ်ဆောင်သင့်သည့်အရာသည် ၎င်းတို့၏ အသက်အရွယ်နှင့် ၎င်းတို့၏ လူ့သဘာဝရင့်ကျက်မှုတို့အပေါ် အခြေခံသည်။ ၎င်းတို့မိဘများထံမှ ၎င်းတို့ရရှိသည့် ပညာရေးကို အခြေမခံပေ။ သားသမီးများသည် အရွယ်မရောက်မီတွင် ဆော့ကစားခြင်း၊ ရိုးရှင်းသော ဗဟုသုတအနည်းငယ်ကို သင်ယူပြီး အခြေခံကျောင်းစာအနည်းငယ်ကို သင်ယူခြင်း၊ မတူညီသောအရာများကို သင်ယူခြင်း၊ အခြားသားသမီးများနှင့် မည်သို့ဆက်ဆံရမည်၊ လူကြီးများနှင့် မည်သို့ အဆင်ပြေအောင် ဆက်ဆံရမည်ကို သင်ယူခြင်း၊ ပြီးလျှင် ၎င်းတို့နားမလည်သည့် ၎င်းတို့အနီးရှိ အမှုအရာအချို့အား မည်သို့ ကိုင်တွယ်ရမည်ကို သင်ယူခြင်းတို့သာ ပြုလုပ်သင့်သည်။ လူတို့သည် အရွယ်မရောက်မီတွင် အရွယ်မရောက်သေးသူများနှင့် သက်ဆိုင်သောအရာများကို လုပ်ဆောင်သင့်သည်။ လူကြီးများခံယူသင့်သည့် ဖိအား၊ ရှင်သန်ရေးစည်းကမ်းများ၊ ရှုပ်ထွေးသောအရာများကို လုံးဝ မခံယူသင့်ပေ။ ဤသို့သောအရာများသည် အရွယ်မရောက်သေးသော သူများအပေါ် စိတ်ပိုင်းဆိုင်ရာ ထိခိုက်မှုကို ဖြစ်စေသည်။ ပြီးလျှင် ယင်းတို့သည် ကောင်းချီးများ မဟုတ်ပေ။ လူတို့သည် ဤအရွယ်ရောက်ပြီး ဖြစ်သောသူများနှင့်သက်ဆိုင်သောအရာများကို စော၍ သင်ယူလေလေ၊ ၎င်းတို့၏ ငယ်ရွယ်သော စိတ်များအပေါ် ရိုက်ခတ်မှုက ကြီးမားလေလေ ဖြစ်သည်။ လူတို့ အရွယ်ရောက်ပြီးနောက် ဤအရာများသည် ၎င်းတို့၏ဘဝ၊ သို့မဟုတ် ရပ်တည်မှုတွင် လုံးဝ အထောက်အကူ မပြုရုံသာမကဘဲ ဤအရာနှင့် ပြောင်းပြန်ပင်ဖြစ်သည်။ အကြောင်းမှာ ၎င်းတို့သည် ဤအရာများကို အလွန်စောစီးစွာ သင်ယူခဲ့သောကြောင့်၊ သို့မဟုတ် ကြုံရသောကြောင့် ယင်းတို့သည် ၎င်းတို့၏ ငယ်ရွယ်သောစိတ်တွင် ဝန်ထုပ်ဝန်ပိုးတစ်မျိုးအဖြစ် ပြောင်းသွားသည်၊ သို့မဟုတ် မမြင်နိုင်သော အရိပ်တစ်ခုကို ကျရောက်စေသည်မှာ ယင်းတို့သည် ၎င်းတို့၏ တစ်ဘဝလုံး၌ ခြောက်လှန့်ကောင်း ခြောက်လှန့်နေနိုင်သည့်အတိုင်းအတာအထိပင် ဖြစ်သည်။ စဉ်းစားကြည့်လော့။ လူတို့သည် အလွန်ငယ်ရွယ်သောအခါတွင် ဆိုးရွားသော အရာတစ်ခု၊ ၎င်းတို့ လက်မခံနိုင်သောအရာတစ်ခု၊ ၎င်းတို့ လုံးဝ စိတ်ကူးမကြည့်နိုင်သော၊ သို့မဟုတ် နားမလည်နိုင်သော အရွယ်ရောက်ပြီးသူများနှင့် သက်ဆိုင်သည့်အရာတစ်ခုကို ကြားရလျှင် ယင်းတွင် ပါဝင်သော မြင်ကွင်း၊ သို့မဟုတ် အကြောင်းအရာ၊ သို့မဟုတ် လူများ၊ အမှုအရာများနှင့် စကားလုံးများပင် ၎င်းတို့တစ်ဘဝလုံး နောက်ကနေ လိုက်ပါလာလိမ့်မည်။ ဤသည်မှာ ၎င်းတို့အပေါ် အရိပ်တစ်မျိုးကို ကျရောက်စေပြီး ၎င်းတို့၏ ပင်ကိုစရိုက်များအပေါ်၊ ဘဝတွင် ကျင့်ကြံပြုမူခြင်းအတွက် ၎င်းတို့၏ နည်းလမ်းများအပေါ် သက်ရောက်လိမ့်မည်။ ဥပမာ သားသမီးများအားလုံးသည် ခြောက်နှစ်၊ သို့မဟုတ် ခုနှစ်နှစ်အရွယ်တွင် အနည်းငယ် ဆိုးသည်။ ကလေးတစ်ယောက်က စာသင်နေစဉ်တွင် အတန်းဖော်တစ်ယောက်အား စကားတီးတိုး ပြောသောကြောင့် ဆရာက ဆူသည်၊ ဆရာက အရှိကိုအရှိအတိုင်းသာ ဆူခြင်းမဟုတ်ဘဲ ပုဂ္ဂိုလ်ရေး တိုက်ခိုက်မှု ပြုလုပ်သည်၊ မြွေပါကဲ့သို့သော ရုပ်ရှိသောကြောင့်၊ ကြွက်ကဲ့သို့ မျက်လုံးရှိသောကြောင့်ဆူပြီး “မင်းသည် မည်မျှအလားအလာနည်းသည်ကို ကြည့်။ မင်းတစ်ဘဝလုံး အောင်မြင်မည် မဟုတ်ပါ။ မင်း စာမကြိုးစားလျှင် အလုပ်ကြမ်းသမားသာ ဖြစ်မည်။ နောင်တွင် မင်းတောင်းစားရမည်။ မင်းက သူခိုးနှင့်တူသည်။ မင်းမှာ သူခိုးတစ်ဦး၏ အရည်အချင်းများရှိသည်” ဟု ပြော၍ပင် ဆူသည် ဆိုပါစို့။ ကလေးက ဤစကားများကို နားမလည်သော်လည်း၊ သူ၏ဆရာက အဘယ်ကြောင့် ဤအရာများအား ပြောသည်ကိုဖြစ်စေ၊ ဤအရာများက မှန်သလော၊ မှားသလောဆိုသည်ကိုဖြစ်စေ မသိသော်လည်း ဤပုဂ္ဂိုလ်ရေး တိုက်ခိုက်သည့် စကားလုံးများသည် သူ၏ စိတ်နှလုံးထဲတွင် မမြင်ရသော၊ ဆိုးယုတ်သည့် အင်အားစုတစ်ခု ဖြစ်လာပြီး သူ၏ မိမိကိုယ်ကို တန်ဖိုးထားမှုကို ထိုးဖောက်ဝင်ရောက်ကာ သူ့အား နာကျင်စေသည်။ “မင်းတွင် မြွေပါကဲ့သို့ မျက်နှာရှိပြီး ကြွက်ကဲ့သို့ မျက်လုံးရှိသည်။ ပြီးလျှင် ခေါင်းက သေးသေးလေးဖြစ်သည်” ဆိုသည့် သူ၏ဆရာက ပြောသော ဤပုဂ္ဂိုလ်ရေး တိုက်ခိုက်သည့်စကားများသည် သူ၏ တစ်ဘဝလုံး နောက်ကလိုက်နေလိမ့်မည်။ သူသည် အသက်မွေးအလုပ်ကို ရွေးချယ်သောအခါ၊ သူ၏ အထက်လူကြီးနှင့် အလုပ်ဖော်များကို ရင်ဆိုင်ရသောအခါ၊ ညီအစ်ကိုမောင်နှမများနှင့် ရင်ဆိုင်ရသောအခါ သူ၏ဆရာက ပြောခဲ့သော ဤပုဂ္ဂိုလ်ရေးတိုက်ခိုက်သည့် စကားများက ရံဖန်ရံခါ ပွင့်ထွက်လာပြီး သူ၏ စိတ်ခံစားချက်များနှင့် သူ၏ဘဝကို ထိခိုက်လိမ့်မည်။ သင့်မိဘများက သင့်အပေါ်တွင်ထားရှိသော မသင့်လျော်သည့် မျှော်မှန်းချက်အချို့နှင့် သင့်မိဘများက သင့်အပေါ် လက်ဆင့်ကမ်းပေးသည့် အချို့သော စိတ်ခံစားချက်များ၊ အမှာစကားများ၊ စကားလုံးများ၊ အတွေးများနှင့် အမြင်များ စသည်တို့သည်လည်း သင်၏ ငယ်ရွယ်သောစိတ်အပေါ် အရိပ်ထင်စေသည်မှာ အမှန်ပင်ဖြစ်သည်။ သင့်မိဘများ၏ ခံစားချက်အရဖြစ်သော အသိစိတ်၏ အမြင်ရှုထောင့်တွင် ၎င်းတို့၌ မကောင်းသော ရည်ရွယ်ချက်မရှိပေ။ သို့သော် ၎င်းတို့၏ မသိနားမလည်မှုကြောင့်၊ ၎င်းတို့သည် ဖောက်ပြန်ပျက်စီးသော လူသားများ ဖြစ်သောကြောင့်၊ သင့်အား မည်သို့ဆက်ဆံရမည်ဆိုသည်နှင့် သက်ဆိုင်သော စည်းမျဉ်းများနှင့်ကိုက်ညီသည့် သင့်လျော်သော နည်းလမ်းများ မရှိသောကြောင့် ၎င်းတို့က သင့်အား ဆက်ဆံသည့် ပုံစံတွင် ကမ္ဘာလောက၏ ရေပန်းစားမှုများနောက်သို့သာ လိုက်နိုင်သည်။ ဤအရာ၏ အဆုံးစွန်ရလဒ်မှာ ၎င်းတို့က သင့်အပေါ်သော အပျက်သဘောဆောင်သော အမှာစကားအမျိုးမျိုးနှင့် စိတ်ခံစားချက်များကို လက်ဆင့်ကမ်းပေးခြင်း ဖြစ်သည်။ သင့်၌ မည်သည့်ပိုင်းခြားသိမြင်မှုမျှမရှိသည့် အခြေအနေများတွင် သင့်မိဘများက ပြောသမျှတိုင်းကို၊ ပြီးလျှင် သင့်မိဘများက သင့်ထံ အယူဝါဒသွတ်သွင်းပြီး အားပေးသည့် မှားယွင်းသော အယူအဆအားလုံးကို သင်သည် ဦးစွာ ကြုံတွေ့ရသောကြောင့် ယင်းတို့သည် သင့်ထံတွင် ကြီးစိုးလာသည်။ ယင်းတို့သည် သင်၏ တစ်သက်တာလိုက်စားမှု ပန်းတိုင်နှင့် အခက်အခဲ ဖြစ်လာသည်။ သင် အရွယ်မရောက်မီတွင် သင့်မိဘများက သင့်အပေါ်ထားရှိသော မျှော်မှန်းချက်အမျိုးမျိုးသည် သင်၏ ငယ်ရွယ်သော စိတ်အတွက် ရိုက်ချက်တစ်ခုနှင့် စိတ်ထိခိုက်စရာတစ်ခု ဖြစ်သော်လည်း သင်သည် သင့်မိဘများ၏ မျှော်မှန်းချက်များအောက်တွင်၊ ထို့အပြင် ၎င်းတို့က သင့်အတွက် ပေးဆပ်သော အဖိုးအခအမျိုးမျိုးအောက်တွင် ရှင်သန်နေထိုင်ဆဲဖြစ်ပြီး ၎င်းတို့၏ စိတ်ကို နားလည်ကာ ၎င်းတို့၏ ကြင်နာသောလုပ်ဆောင်မှု အမျိုးမျိုးကို လက်ခံပြီး ကျေးဇူးတင်ဆဲဖြစ်သည်။ ၎င်းတို့ပေးဆပ်သည့် အဖိုးအခအမျိုးမျိုးနှင့် သင့်အတွက် ၎င်းတို့ ပြုလုပ်သည့် အနစ်နာခံမှုအမျိုးမျိုးကို သင် လက်ခံပြီးနောက်တွင် သင်သည် သင့်မိဘများအပေါ် အကြွေးတင်သည်ဟု ခံစားရပြီး သင့်စိတ်နှလုံးထဲတွင် ၎င်းတို့ကို ရင်ဆိုင်ရန် ရှက်ရွံ့သည်။ ပြီးလျှင် သင်ကြီးပြင်းလာပြီးနောက်တွင် ၎င်းတို့အား ပြန်လည်ပေးဆပ်ရမည်ဟု ထင်သည်။ မည်သည့်အရာကို ပြန်ပေးဆပ်ရမည်နည်း။ သင့်အပေါ် ၎င်းတို့၏ ကျိုးကြောင်းမသင့်သော မျှော်မှန်းချက်များကို ပြန်ပေးဆပ်ရမည်လော။ သင် အရွယ်မရောက်မီတွင် ၎င်းတို့က သင့်အပေါ် ဖြစ်စေသော စိတ်ထိခိုက်မှုကို ပြန်ပေးဆပ်ရမည်လော။ ဤသည်မှာ အဖြူနှင့် အမဲကို ရှုပ်ထွေးနေခြင်း မဟုတ်လော။ အမှန်တကယ်တွင် ဤအမှုကိစ္စ၏ အရင်းအမြစ်နှင့် အနှစ်သာရမှ ဤအရာအကြောင်းကို ပြောရလျှင် သင့်အပေါ် သင့်မိဘများ၏ မျှော်မှန်းချက်များသည် ခံစားချက်အရသာ ဖြစ်သည်။ လိုရာဆွဲတွေးခြင်းသာ ဖြစ်သည်။ ယင်းတို့သည် သားသမီးတစ်ယောက်က ပိုင်ဆိုင်သင့်သော၊ လက်တွေ့လုပ်သင့်သော၊ သို့မဟုတ် အသက်ရှင်နေထိုင်သင့်သောအရာများ လုံးဝ မဟုတ်ပေ။ ပြီးလျှင် ကလေးတစ်ယောက် လိုအပ်သောအရာများ မဟုတ်ပေ။ ကမ္ဘာလောက၏ ရေပန်းစားမှုများနောက်သို့ လိုက်ရန်အတွက်၊ ကမ္ဘာလောကနှင့် အသားကျရန်အတွက်၊ လောက၏ တိုးတက်မှုနောက်သို့ အမီလိုက်ရန်အတွက် သင့်မိဘများက သင့်အား ယင်းတို့နောက်သို့ လိုက်စေသည်။ ဤဖိအားကို ၎င်းတို့ခံယူခဲ့ကဲ့သို့ သင့်အား ခံယူစေသည်။ ပြီးလျှင် ၎င်းတို့က သင့်အား ဤဆိုးယုတ်သော ရေပန်းစားမှုများနောက်သို့လိုက်စေပြီး လက်ခံစေသည်။ ထို့ကြောင့် ၎င်းတို့မိဘများ၏ ထက်သန်သော မျှော်မှန်းချက်များအောက်တွင် သားသမီးများသည် ကျွမ်းကျင်မှုအမျိုးမျိုး၊ သင်တန်းအမျိုးမျိုး၊ အသိပညာအမျိုးမျိုးကို လေ့လာလျက် ကြိုးစားရသည်။ ၎င်းတို့သည် မိဘများ၏ မျှော်မှန်းချက်များကို ဖြည့်ဆည်းရန် ကြိုးစားခြင်းမှ မိဘများ၏ မျှော်မှန်းချက်များ၏ ရည်ရွယ်ရာ ပန်းတိုင်များနောက်သို့ တက်ကြွစွာ လိုက်ခြင်းဖြစ်သို့ ပြောင်းသွားသည်။ တစ်နည်းအားဖြင့် လူတို့သည် အရွယ်မရောက်မီတွင် မိဘများ၏ မျှော်မှန်းချက်များကို ငြိမ်သက်စွာ လက်ခံပြီး တဖြည်းဖြည်းချင်းဖြင့် အရွယ်ရောက်ပြီးနောက်တွင် ၎င်းတို့သည် မိဘများ၏ ခံစားချက်အရဖြစ်သောအသိစိတ်၏ မျှော်မှန်းချက်များကို တက်ကြွစွာ လက်ခံကာ ဤဖိအားမျိုးနှင့် ဤအထင်အမြင်မှားစေခြင်း၊ ထိန်းချုပ်မှု၊ လူ့အဖွဲ့အစည်းမှလာသော ချည်နှောင်မှုတို့ကို လိုလားစွာ လက်ခံကြသည်။ အနှစ်ချုပ်လျှင် ၎င်းတို့သည် ဤတွင် ငြိမ်သက်ခြင်းမှ တက်ကြွသော ပါဝင်သူများအဖြစ် တဖြည်းဖြည်းချင်းဖြင့် ပြောင်းသွားသည်။ ဤသို့ဖြင့် ၎င်းတို့မိဘများက ကျေနပ်မှုရှိကြသည်။ သားသမီးများသည်လည်း စိတ်အတွင်း၌ ငြိမ်းချမ်းမှုကိုလည်းကောင်း၊ ၎င်းတို့သည် ၎င်းတို့မိဘများကို စိတ်မပျက်စေခဲ့ဟုလည်းကောင်း၊ ၎င်းတို့သည် နောက်ဆုံးတွင် မိဘများ အလိုရှိသည့်အရာကို ပေးခဲ့ပြီးဖြစ်သည်ဟုလည်းကောင်း၊ ၎င်းတို့သည် အရွယ်ရောက်ပြီးဖြစ်သည်၊ လူကြီးဖြစ်လာခြင်းသာ မဟုတ်ဘဲ မိဘများအမြင်တွင် ပါရမီရှိသောပုဂ္ဂိုလ်များဖြစ်လာခြင်း၊ မိဘများ၏ မျှော်မှန်းချက်များအတိုင်း လုပ်ဆောင်နိုင်ခြင်းဖြစ်သည်ဟုလည်းကောင်း ခံစားရသည်။ ဤလူများသည် အရွယ်ရောက်ပြီးနောက်တွင် မိဘများအမြင်၌ ပါရမီရှိသောပုဂ္ဂိုလ်များဖြစ်လာပြီး အောင်မြင်သော်လည်း အပေါ်ယံတွင် မိဘများက ပေးခဲ့သော အဖိုးအခများကို ပြန်ပေးခဲ့သည့်ပုံစံရှိသော်လည်း၊ ၎င်းတို့အပေါ် မိဘများ၏ မျှော်မှန်းချက်များက အချည်းနှီးမဖြစ်သည့် ပုံစံရှိသော်လည်း အမှန်တကယ်တွင် အဘယ်သို့ ဖြစ်သနည်း။ ဤသားသမီးများသည် မိမိတို့မိဘများ၏ ရုပ်သေးရုပ်ဖြစ်လာခြင်း၌ အောင်မြင်ခဲ့ခြင်းဖြစ်သည်။ ၎င်းတို့မိဘများအပေါ် အလွန်အကြွေးတင်ခြင်း၌ အောင်မြင်ခဲ့ခြင်းဖြစ်သည်။ ၎င်းတို့သည် မိဘများ၏ မျှော်မှန်းချက်များကို အကောင်အထည်ဖော်ရန်၊ မိဘများအတွက် အစွမ်းပြကာ မိဘများအတွက် နာမည်နှင့် ဂုဏ်သိက္ခာယူဆောင်ပေးရန်အတွက် ၎င်းတို့၏ ကျန်သည့်ဘဝတစ်လျှောက်လုံးကို အသုံးပြုရာ၌ အောင်မြင်ခြင်းဖြစ်သည်။ ပြီးလျှင် မိဘများကို စိတ်ကျေနပ်အောင် လုပ်ပေးရာ၌၊ မိဘများ၏ ဂုဏ်နှင့် ဝမ်းမြောက်မှု ဖြစ်ခြင်း၌ အောင်မြင်ခဲ့ခြင်းဖြစ်သည်။ မိဘများက မည်သည့်နေရာသို့ သွားသည်ဖြစ်စေ ၎င်းတို့သားသမီးများအကြောင်းကို ထုတ်ပြောလိမ့်မည်။ “ကျွန်မသမီးက ဤကုမ္ပဏီ၏ မန်နေဂျာဖြစ်သည်”၊ “ကျွန်မသမီးက ဤနာမည်ကြီးတံဆိပ်၏ ဒီဇိုင်နာဖြစ်သည်”၊ “ကျွန်မသမီးက ဤနိုင်ငံခြားဘာသာစကားတွင် ဤအဆင့်ရောက်နေပြီဖြစ်သည်။ သူက ကောင်းကောင်း ပြောနိုင်သည်။ သူက ဤဘာသာစကားနှင့်ပတ်သက်သော ဘာသာပြန်တစ်ဦးဖြစ်သည်။” “ကျွန်မသမီးက ကွန်ပြူတာအင်ဂျင်နီယာ ဖြစ်သည်” ဟူ၍ ဖြစ်သည်။ ဤသားသမီးများသည် မိဘများ၏ ဂုဏ်နှင့် ဝမ်းမြောက်မှုဖြစ်ရာ၌ အောင်မြင်ခဲ့သည်။ ပြီးလျှင် မိဘများ၏ အရိပ်ဖြစ်ရာ၌ အောင်မြင်ခဲ့သည်။ ဤသည်မှာ အဘယ်ကြောင့်ဆိုသော် ၎င်းတို့သည် ၎င်းတို့ကိုယ်တိုင်၏ သားသမီးများကို ပညာသင်ကြားပြီး လေ့ကျင့်ပေးရန် အလားတူနည်းလမ်းများကို အသုံးပြုမည်ဖြစ်သောကြောင့် ဖြစ်သည်။ မိဘများက ၎င်းတို့ကို လေ့ကျင့်ပေးရာတွင် အောင်မြင်ခဲ့သည်ဟု ၎င်းတို့က ထင်သည်။ ထို့ကြောင့် ၎င်းတို့ကိုယ်တိုင်၏ သားသမီးများကို လေ့ကျင့်ပေးရန်အတွက် မိဘများ၏ ပညာသင်ကြားမှုနည်းလမ်းကို အတုယူလိမ့်မည်။ ဤသို့ဖြင့် ၎င်းတို့သည် မိမိတို့၏ မိဘများထံမှ ကံဆိုးမိုးမှောင်ကျခြင်း၊ ဝမ်းနည်းဖွယ်ဒုက္ခနှင့် စိတ်ထိခိုက်မှုတို့ကို ရရှိခဲ့သကဲ့သို့ ၎င်းတို့၏သားသမီးများသည်လည်း အလားတူအရာများကို ခံစားကြရမည် ဖြစ်သည်။

မိဘများသည် သားသမီးများ အရွယ်မရောက်မီတွင် သားသမီးများအပေါ် ၎င်းတို့၏ မျှော်မှန်းချက်များကို အကောင်အထည်ဖော်ရန် လုပ်ဆောင်သမျှတိုင်းသည် အသိစိတ်၊ ဆင်ခြင်တုံတရားနှင့် သဘာဝနိယာမများကို ဆန့်ကျင်နေသည်။ ထို့အပြင် ဘုရားသခင်၏ စီမံမှုနှင့် အချုပ်အခြာအာဏာဖြင့် ဆန့်ကျင်နေသည်။ သားသမီးများသည် အမှန်နှင့်အမှားကို ပိုင်းခြားသိမြင်ရန်၊ သို့မဟုတ် အမှီအခိုကင်းစွာ တွေးခေါ်ရန် စွမ်းရည်မရှိသော်လည်း ၎င်းတို့၏ ကံကြမ္မာသည် ဘုရားသခင်၏ အချုပ်အခြာအာဏာအောက်တွင် ရှိနေဆဲ ဖြစ်သည်။ ၎င်းတို့သည် မိဘများ၏ အုပ်စိုးခြင်းကို မခံရပေ။ ထို့ကြောင့် မိုက်မဲသောမိဘများသည် ၎င်းတို့၏ အသိစိတ်အတွင်းတွင် သားသမီးများအပေါ် မျှော်မှန်းချက်များထားရှိခြင်းအပြင် ထိုမိဘများ၏ အပြုအမူနှင့်ပတ်သက်လျှင် ပိုက်ဆံသုံးစွဲရခြင်းဖြစ်စေ၊ အချိန်သုံးစွဲရခြင်းဖြစ်စေ၊ အားအင်သုံးစွဲရခြင်းဖြစ်စေ၊ အခြားသောအရာများကို သုံးစွဲရခြင်းဖြစ်စေ ဆောင်ရွက်မှုများ၊ အနစ်နာခံမှုများ၊ အဖိုးအခ ပေးဆပ်ခြင်းများကိုလည်း ပို၍လုပ်ဆောင်ကြပြီး ၎င်းတို့ အလိုရှိသမျှတိုင်းကို လုပ်ဆောင်ကာ သားသမီးများအတွက် လုပ်ဆောင်လိုစိတ် ရှိကြသည်။ မိဘများက ထိုအရာများကို မိမိဆန္ဒအလျောက် လုပ်ဆောင်ကြခြင်း ဖြစ်သော်လည်း ယင်းတို့သည် လူသားမဆန်ပေ။ ပြီးလျှင် ယင်းတို့သည် မိဘများ ဖြည့်ဆည်းသင့်သည့် တာဝန်များ မဟုတ်ပေ။ ယင်းတို့သည် ၎င်းတို့၏ စွမ်းရည်နှင့် ၎င်းတို့၏ သင့်လျော်သောတာဝန်များ၏ နယ်ပယ်ကို ကျော်လွန်နေပြီ ဖြစ်သည်။ ငါသည် အဘယ်ကြောင့် ဤသို့ ပြောသနည်း။ အဘယ်ကြောင့်ဆိုသော် မိဘများသည် သားသမီးများ အရွယ်မရောက်မီတွင် သားသမီးများ၏ အနာဂတ်ကို စီစဉ်ပြီး ထိန်းချုပ်ရန် စတင်ကြိုးစားကာ သားသမီးများ၏ အနာဂတ်ကိုလည်း အဆုံးအဖြတ်ပေးရန် ကြိုးစားသောကြောင့် ဖြစ်သည်။ ဤသည်မှာ မမိုက်မဲသလော။ (မိုက်မဲပါသည်။) ဥပမာ လူတစ်ယောက်သည် သာမန်အလုပ်သမားတစ်ယောက်ဖြစ်မည်၊ ပြီးလျှင် ဤဘဝ၌ ကိုယ့်ဝမ်းကိုယ်ဖြည့်ပြီး ကိုယ့်ကိုယ်ကိုယ်ဆင်ရန်အတွက် အခြေခံလုပ်အားခအချို့ကိုသာ ရှာနိုင်မည်ဟု ဘုရားသခင်က စီမံထားသည်။ သို့သော် သူ၏မိဘများက အဖိုးအခဆိုသောအရာ အမျိုးမျိုးကို ပေးဆပ်ပြီး သူ၏ဘဝနှင့် အနာဂတ်ကို ထိန်းချုပ်ဖို့ ကြိုးစားရင်း သူ့အား နာမည်ကြီးတစ်ယောက်၊ ချမ်းသာကြွယ်ဝသူတစ်ယောက်၊ ရာထူးကြီးသော အရာရှိတစ်ယောက်ဖြစ်ရန် အတင်းလုပ်ဆောင်ပြီး သူ အရွယ်မရောက်မီတွင် သူ၏ အနာဂတ်အတွက် အမှုအရာများကို စီမံခန့်ခွဲသည် ဆိုပါစို့။ ဤသည်မှာ မမိုက်မဲသလော။ (မိုက်မဲပါသည်။) ၎င်းတို့၏ သားသမီးက အလွန်ကောင်းသော အဆင့်များရသော်လည်း၊ တက္ကသိုလ်တက်ပြီး အရွယ်ရောက်ပြီးနောက်တွင် ကျွမ်းကျင်မှုအမျိုးမျိုးကို သင်ယူကာ ကျွမ်းကျင်မှုအချို့ရှိသော်လည်း နောက်ဆုံး၌ အလုပ်ရှာသောအခါတွင် မည်မျှရှာပါစေ အဆုံးတွင် သာမန်အလုပ်သမားတစ်ယောက်သာ ဖြစ်လာဆဲ ဖြစ်သည်။ အများဆုံးအနေဖြင့် သူသည် ကံကောင်းပြီး အလုပ်သမားခေါင်းဖြစ်လာသည်။ ဤသည်မှာ ကောင်းနေပြီ ဖြစ်သည်။ အဆုံးတွင် သူသည် အခြေခံလစာသာရသည်။ သူ၏မိဘများတောင်းဆိုသကဲ့သို့ ရာထူးကြီးသော အရာရှိ၊ သို့မဟုတ် ချမ်းသာသောသူ၏ လစာကို မည်သည့်အခါမျှ မရနိုင်ပေ။ သူ၏မိဘများက သူနှင့်အတူ ကောင်းစားနိုင်ရန်အတွက် သူ့အား ကမ္ဘာလောကတွင် အစဉ်သဖြင့် တိုးတက်ပေါက်ရောက်စေလိုသည်။ ပိုက်ဆံများစွာ ရစေလိုသည်။ ရာထူးကြီးသော အရာရှိဖြစ်စေလိုသည်။ သူသည် ကျောင်းတွင် အလွန်တော်ပြီး အလွန်နာခံသော်လည်း၊ ၎င်းတို့သည် သူ့အတွက် အဖိုးအခများစွာ ပေးဆပ်ခဲ့သော်လည်း၊ သူကြီးပြင်းလာပြီနောက်တွင် တက္ကသိုလ် တက်ခဲ့သော်လည်း ဤဘဝတွင် သူသည် သာမန်အလုပ်သမားတစ်ယောက် ဖြစ်ဖို့ ကံပါလာဆဲဖြစ်သည်ကို ၎င်းတို့ လုံးဝ မျှော်လင့်မထားခဲ့ပေ။ ၎င်းတို့သည် ဤအရာကို ကြိုတင်မျှော်မှန်းနိုင်ခဲ့လျှင် ထိုအချိန်၌ ၎င်းတို့သည် မိမိတို့ကိုယ်ကို အလွန်ညှဉ်းပန်းခဲ့မည် မဟုတ်ပေ။ သို့သော် မိဘများသည် မိမိတို့ကိုယ်ကို ညှဉ်းပန်းခြင်းကို ရှောင်နိုင်သလော။ (မရှောင်နိုင်ပါ။) နာမည်ကြီး တက္ကသိုလ်များသို့ သားသမီးများ တက်ရောက်နိုင်ရန်အတွက် မိဘများသည် ၎င်းတို့၏အိမ်၊ မြေ၊ မိသားစုပိုင်ဆိုင်မှုများကို ရောင်းပြီး အချို့မှာ ကျောက်ကပ်ကိုပင် ရောင်းသည်။ သားသမီးဖြစ်သူက ဤအရာကို သဘောမတူသောအခါ မိခင်က “အမေ့၌ ကျောက်ကပ်နှစ်ခုရှိသည်။ တစ်ခု မရှိတော့လျှင် နောက်တစ်ခုရှိသေးသည်။ အမေက အသက်ကြီးနေပြီ ကျောက်ကပ်တစ်ခုသာ လိုအပ်သည်” ဟု ဆိုသည်။ သူမ၏ သားသမီးဖြစ်သူက ဤအရာကို ကြားပြီးနောက်တွင် မည်သို့ ခံစားရသနည်း။ “ကျွန်ုပ်က တက္ကသိုလ်မတက်ရလျှင်ပင် အမေ့ကို ကျောက်ကပ်ရောင်းခွင့် မပြုနိုင်ပါ”ဟူ၍ ဖြစ်သည်။ မိခင်က “တက္ကသိုလ် မတက်ဘူးလား။ မင်းက စကားနားမထောင်သော၊ သားသမီးဝတ်မကျေသော သားသမီးဖြစ်သည်။ ငါ့ကျောက်ကပ်ကို အဘယ်ကြောင့် ရောင်းနေရသနည်း။ မင်း အနာဂတ်တွင် အောင်မြင်နိုင်ရန်သာ မဟုတ်လား” ဟု ဆိုသည်။ သားသမီးဖြစ်က ဤအရာကို ကြားပြီးနောက်တွင် စိတ်ထိခိုက်ခံစားရပြီး “သို့ဆိုလျှင် အမေက သူ့ကျောက်ကပ်ကို သွားရောင်းလိုက ရောင်းနိုင်ပါသည်။ ငါ သူ့ကို စိတ်ပျက်အောင် မလုပ်ဘူး” ဟု တွေးသည်။ အဆုံးတွင် မိခင်က အမှန်ပင် လုပ်ဆောင်သည်။ သူမကလေး၏ အနာဂတ်ကို ကျောက်ကပ်နှင့်လဲလိုက်သည်။ အဆုံးတွင် သူမ၏ကလေးသည် အလုပ်သမားသာ ဖြစ်လာပြီး အောင်မြင်မလာပေ။ ဤသို့ဆိုလျှင် မိခင်က ကျောက်ကပ်ကို ရောင်းခဲ့ပြီး သူမ ပြန်ရသမျှမှာ အလုပ်သမားသာ ဖြစ်သည်။ ဤသည်မှာ သင့်လျော်သလော။ (မသင့်လျော်ပါ။) အဆုံးတွင် မိခင်က ဤအရာကို မြင်ပြီး “မင်းက အလုပ်သမားဖြစ်ဖို့သာ ကံပါလာသည်။ အမေသာ စောစောက သိခဲ့လျှင် မင်းကို တက္ကသိုလ်ပို့ဖို့ ကျောက်ကပ်ရောင်းခဲ့မိမည် မဟုတ်။ မင်းက အလုပ်သမားသာ လုပ်ခဲ့လိုက်ရမည်ဖြစ်သည် မဟုတ်သလော။ မင်း တက္ကသိုလ်တက်ရခြင်းသည် အဘယ်အကျိုးရှိသနည်း” ဟု ဆိုသည်။ အလွန်နောက်ကျသွားပြီ ဖြစ်သည်။ ယခင်အချိန်က သူမကို အလွန်မိုက်မဲစွာ လုပ်ဆောင်ရန် မည်သူက ခိုင်းစေခဲ့သနည်း။ သူမ၏ ကလေးက ရာထူးကြီးသော အရာရှိဖြစ်လာပြီး ပိုက်ဆံများစွာရသည့် အယူအဆကို သူမ နှစ်သက်အောင် မည်သူက လုပ်ဆောင်ခဲ့သနည်း။ သူမသည် လောဘကြောင့် အမြင်ဖုံးသွားခဲ့သည်။ သူမသည် ဤအရာနှင့် ထိုက်တန်သည်။ သူမသည် သူမ၏ကလေးအတွက် အဖိုးအခများစွာကို ပေးဆပ်ခဲ့သည်။ သို့သော သူမ၏ ကလေးက သူမအပေါ် တစ်စုံတစ်ခု အကြွေးတင်သလော။ မတင်ပေ။ သူမသည် ထိုအဖိုးအခများကို လိုလိုလားလား ပေးဆပ်ခဲ့ပြီး သူမနှင့် ထိုက်တန်သောအရာကို ရရှိခဲ့သည်။ သူမက ကျောက်ကပ်နှစ်ခုရောင်းလျှင်ပင် မိမိဆန္ဒအလျောက်လုပ်ဆောင်ခြင်း ဖြစ်လိမ့်မည်။ လူအချို့သည် ၎င်းတို့၏ သားသမီးများအား ဂုဏ်ရှိသော တက္ကသိုလ်များသို့ ပို့ရန်အတွက် ၎င်းတို့၏ မျက်ကြည်လွှာကို ရောင်းသည်။ လူအချို့က ၎င်းတို့၏ သွေးကို ရောင်းသည်။ လူအချို့က ၎င်းတို့၌ ရှိသောအရာရာတိုင်းကို စွန့်လွှတ်ပြီး မိသားစုပိုင်ဆိုင်မှုများကို ရောင်းသည်။ ဤသည်မှာ ထိုက်တန်သလော။ သွေးအနည်းငယ်၊ သို့မဟုတ် ကိုယ်တွင်းအင်္ဂါတစ်ခုကို ရောင်းခြင်းသည် လူတစ်ယောက်၏ အနာဂတ်ကို ဆုံးဖြတ်ပေးနိုင်ပြီး သူ၏ ကံကြမ္မာကို ပြောင်းလဲနိုင်သည်ဟု ၎င်းတို့က ထင်နေသကဲ့သို့ ဖြစ်သည်။ ဤသို့ ပြုလုပ်နိုင်သလော။ (မပြုလုပ်နိုင်ပါ။) လူတို့သည် အလွန်ပင် မိုက်မဲသည်။ ၎င်းတို့သည် ယခုရေတွင်းတူးပြီး ယခုရေကြည်သောက်ဖို့ ကြိုးစားနေကြသည်။ ၎င်းတို့သည် ဂုဏ်သိက္ခာနှင့် အကျိုးအမြတ်ကြောင့် အမြင်ဖုံးနေကြသည်။ ၎င်းတို့သည် “ဪ။ ဤသည်မှာ ငါတို့ဘဝ၏ ပုံစံသာဖြစ်သည်” ဟု အစဉ် တွေးကြသည်။ ထို့ကြောင့် သားသမီးများအပေါ် ၎င်းတို့၏ မျှော်လင့်ချက်များကို ပုံထားကြသည်။ ဤသည်မှာ ၎င်းတို့သားသမီးများ၏ ကံကြမ္မာသည် ၎င်းတို့၏ ကံကြမ္မာထက် အသေအချာပင်ပို၍ ကောင်းလိမ့်မည်ဟု ဆိုလိုသလော။ ၎င်းတို့၏ သားသမီးများသည် လောကတွင် တိုးတက်ပေါက်ရောက်နိုင်မည်ဟု ဆိုလိုသလော။ ၎င်းတို့သည် ထူးခြားလိမ့်မည်ဟု ဆိုလိုသလော။ လူတို့သည် အဘယ်သို့ အလွန်မိုက်မဲကြသနည်း။ ၎င်းတို့သည် သားသမီးများအတွက် မြင့်မားသော မျှော်မှန်းချက်များရှိရုံဖြင့် ၎င်းတို့၏သားသမီးများသည် အခြားလူများထက် သေချာပေါက် သာလွန်ပြီး ၎င်းတို့မျှော်မှန်းချက်များအတိုင်း လုပ်ဆောင်နိုင်မည်ဟု ထင်ကြသလော။ လူတို့၏ ကံကြမ္မာကို ၎င်းတို့မိဘများက ဆုံးဖြတ်ခြင်းမဟုတ်။ ဘုရားသခင်က ဆုံးဖြတ်ခြင်း ဖြစ်သည်။ မည်သည့်မိဘကမျှ သားသမီးကို သူတောင်းစားဖြစ်လာသည်ကို မမြင်လိုသည်မှာ မှန်သည်။ သို့ဖြစ်လျှင်မူ ၎င်းတို့၏ သားသမီးများကို ကမ္ဘာလောကတွင် တိုးတက်ပေါက်ရောက်ပြီး ရာထူးကြီးသော အရာရှိများဖြစ်ရန်၊ သို့မဟုတ် လူ့အဖွဲ့အစည်း၏ အထက်တန်းအဆင့်တွင် အရေးပါသောလူများဖြစ်ရန် အတင်းလုပ်ဆောင်ဖို့ မလိုပေ။ လူ့အဖွဲ့အစည်း၏ အထက်တန်းအဆင့်၌ ရှိခြင်းသည် အဘယ်သို့ ကောင်းသနည်း။ ကမ္ဘာလောက၌ တိုးတက်ပေါက်ရောက်ခြင်းသည် အဘယ်သို့ကောင်းသနည်း။ ယင်းတို့သည် အရှုပ်တော်ပုံများဖြစ်သည်။ ကောင်းသောအရာများ မဟုတ်ပေ။ နာမည်ကြီးဖြစ်ခြင်း၊ ကြီးမြတ်သော ပုဂ္ဂိုလ်ဖြစ်ခြင်း၊ မဟာလူသားဖြစ်ခြင်း၊ သို့မဟုတ် ရာထူးနှင့် အဆင့်အတန်းရှိသောသူဖြစ်ခြင်းသည် ကောင်းသောအရာ ဖြစ်သလော။ ဘဝသည် သာမန်လူတစ်ယောက်အနေဖြင့် သက်သောင့်သက်သာ အရှိဆုံး ဖြစ်သည်။ အနည်းငယ်ပိုဆိုးသော အစားအစာ၊ အဝတ်အစားတို့နှင့် အနည်းငယ်ပို၍ ဆင်းရဲသော၊ ခက်ခဲသော၊ ပင်ပန်းသောဘဝကို နေထိုင်ခြင်းသည် အဘယ်သို့ မှားနေသနည်း။ အနည်းဆုံးအနေဖြင့် တစ်ခုမှာသေချာသည်။ သင်သည် လူ့အဖွဲ့အစည်း၏ အထက်တန်းအဆင့်၏ လူမှုရေး ရေပန်းစားမှုများထဲတွင် မနေသည့်အတွက် အနည်းဆုံးအနေဖြင့် သင်သည် အပြစ်လုပ်ခြင်း လျော့နည်းပြီး ဘုရားသခင်ကို အာခံရန် လုပ်ဆောင်မှုများ နည်းပါးလိမ့်မည်။ သာမန်လူတစ်ယောက်အနေဖြင့် သင်သည် အလွန်ကြီးသော၊ သို့မဟုတ် မကြာခဏဖြစ်သော စုံစမ်းသွေးဆောင်မှုကို ရင်ဆိုင်ရမည်မဟုတ်ပေ။ သင်၏ဘဝက အနည်းငယ်ပို၍ ကြမ်းတမ်းမည် ဖြစ်သော်လည်း အနည်းဆုံးအနေဖြင့် သင်သည် စိတ်ဝိညာဉ်တွင် မောပန်းမည်မဟုတ်ပေ။ စဉ်းစားကြည့်လော့။ အလုပ်သမားတစ်ယောက်အနေဖြင့် သင်စိတ်ပူရန်လိုသည်မှာ တစ်ရက်တွင် သုံးနပ်စားရဖို့ သေချာအောင် လုပ်ဆောင်ခြင်း ဖြစ်သည်။ သင်က အရာရှိဖြစ်သောအခါတွင် ဤသို့ မဟုတ်ပေ။ သင်သည် ယှဉ်ပြိုင်ကြိုးစားရသည်။ သင်၏ ရာထူးက စိတ်မချရတော့သည့် နေ့သည် မည်သည့်အချိန်တွင်ရောက်လာမည်ကို သင်သိမည်မဟုတ်။ ပြီးလျှင် ဤသည်မှာ အဆုံးသတ်ဖြစ်မည်မဟုတ်ပေ။ သင် စိတ်မကျေမနပ်ဖြစ်အောင် ပြုလုပ်ခဲ့သည့် လူတို့သည် လက်စားချေရန်အတွက် သင့်အား ရှာဖွေလိမ့်မည်။ ပြီးလျှင် ၎င်းတို့၏ ဒဏ်ခတ်ခြင်းကို သင်ခံရမည်။ ဘဝသည် နာမည်ကြီးသူများ၊ ကြီးမြတ်သောလူများ၊ ချမ်းသာသောလူများအတွက် အလွန်မောပန်းဖွယ် ဖြစ်သည်။ ချမ်းသာသောသူများသည် အနာဂတ်တွင် အလွန် မချမ်းသာတော့မည်ကိုလည်းကောင်း၊ ဤသို့ဖြစ်လျှင် ဆက်လက် မရှင်သန်နိုင်မည်ကိုလည်းကောင်း ကြောက်ရွံ့သည်။ နာမည်ကြီးသူများက ၎င်းတို့၏ အယောင်အဝါများ ပျောက်ကွယ်သွားမည်ကို အစဉ်စိုးရိမ်ကြသည်။ ပြီးလျှင် ဤခေတ်ကာလနှင့် ရေပန်းစားမှုများ၏ ဖယ်ရှားရှင်းလင်းခြင်းခံရမည်ကို ကြောက်ရွံ့လျက် ၎င်းတို့၏ အယောင်အဝါများကို အစဉ်ကာကွယ်လိုကြသည်။ ၎င်းတို့၏ ဘဝသည် အလွန်ပင်ပန်းသည်။ မိဘများက ဤအရာများကို လုံးဝ ပိုင်းခြားသိမြင်နိုင်ခြင်း မရှိပေ။ ပြီးလျှင် သားသမီးများကို ဤရုန်းကန်မှု၏ အလယ်ဗဟိုသို့ အစဉ်တွန်းပို့လိုကြပြီး ဤခြင်္သေ့သားရဲတွင်းနှင့် အရှုပ်တော်ပုံထဲသို့ ပို့လိုကြသည်။ မိဘများ၌ အမှန်တကယ် ကောင်းသောရည်ရွယ်ချက်များရှိသလော။ ၎င်းတို့၌ ကောင်းသောရည်ရွယ်ချက် မရှိဟု ငါဆိုလျှင် သင်တို့က ကြားလိုစိတ်ရှိမည်မဟုတ်။ သင့်မိဘများ၏ မျှော်မှန်းချက်များသည် သင်တို့အပေါ် ပုံစံများစွာဖြင့် အပျက်သဘောဆောင်စွာ သက်ရောက်သည်ဟု ငါဆိုလျှင် သင်တို့ အသိအမှတ်ပြုလိုစိတ်ရှိသလော။ (ရှိပါသည်။) ၎င်းတို့သည် သင်တို့အား အလွန်နက်နဲစွာပင် ထိခိုက်သည်မဟုတ်လော။ သင်တို့ထဲမှ အချို့က ဤအရာကို အသိအမှတ် ပြုလိုစိတ်မရှိ။ သင်က “ကျွန်ုပ်၏မိဘများက ကျွန်ုပ်အတွက် ကောင်းဖို့ကိုသာ အလိုရှိသည်” ဟု ဆိုသည်။ သင့်မိဘများက သင့်အတွက် ကောင်းဖို့ကိုသာ အလိုရှိသည်ဟု သင်ဆိုသည်။ ဤသို့ဆိုလျှင် ထိုကောင်းသောအရာများသည် အဘယ်မှာနည်း။ သင့်မိဘများက သင့်အတွက် ကောင်းသောအရာကို အလိုရှိသည်။ သို့သော် အပြုသဘောဆောင်သောအရာ မည်မျှကို သင်နားလည်အောင် ၎င်းတို့က လုပ်ဆောင်ပေးသနည်း။ သင့်မိဘများက သင့်အတွက် ကောင်းသောအရာကို အလိုရှိသည်ဆိုသော်လည်း သင်၏ မမှန်ကန်သော၊ မလိုလားအပ်သော အတွေးများနှင့် အမြင်များ မည်မျှကို ၎င်းတို့ ပြုပြင်ပေးခဲ့သနည်း။ (တစ်ခုမျှ ပြုပြင်ပေးခဲ့ခြင်းမရှိပါ။) ဤသို့ဆိုလျှင် ယခုတွင် ဤအရာများကို သင်တို့ ပိုင်းခြားသိမြင်နိုင်သလော။ မိဘများ၏ မျှော်မှန်းချက်များသည် လက်တွေ့မကျသည်ကို ခံစားရနိုင်သည် မဟုတ်လော။

မိဘများ၏ မိမိတို့၏ သားသမီးများအပေါ်ထားရှိသော မျှော်လင့်ချက်များ၏ အနှစ်သာရကို စိတ်ဖြာလေ့လာဆွေးနွေးခြင်းမှတစ်ဆင့် ဤမျှော်လင့်ချက်များသည် တစ်ကိုယ်ကောင်းဆန်ကြောင်း၊ လူ့သဘာဝနှင့် ဆန့်ကျင်ကြောင်းနှင့် မိဘများ၏ တာဝန်ဝတ္တရားများနှင့် မည်သို့မျှ မသက်ဆိုင်ကြောင်းကို ကျွန်ုပ်တို့ တွေ့မြင်နိုင်သည်။ မိဘများသည် မိမိတို့၏ သားသမီးများအပေါ် မျှော်လင့်ချက်များနှင့် တောင်းဆိုချက်အမျိုးမျိုးကို အတင်းအကျပ် သက်ရောက်စေသည့်အခါ ၎င်းတို့အပေါ် အလွန်အမင်း ပိုလျှံသော ဖိအားတစ်ခုကို သက်ရောက်စေခြင်းဖြစ်သည်၊ ဤသည်မှာ ၎င်းတို့၏ တာဝန်ဝတ္တရားများကို ဖြည့်ဆည်းနေခြင်း မဟုတ်ပေ။ သို့ဆိုလျှင် မိဘများ ဖြည့်ဆည်းသင့်သော တာဝန်ဝတ္တရားများမှာ အဘယ်နည်း။ အနည်းဆုံးတော့ ၎င်းတို့သည် မိမိတို့၏ သားသမီးများကို ရိုးသားသောသူများဖြစ်ရန်၊ ရိုးသားသောစကားကို ပြောဆိုရန်နှင့် အမှုအရာများကို ရိုးသားစွာ လုပ်ဆောင်ရန် သင်ကြားပေးသင့်သည့်အပြင် ၎င်းတို့ကို ကြင်နာတတ်သောစိတ်နှလုံးရှိသူများ ဖြစ်လာစေရန်နှင့် မကောင်းမှုများကို မပြုလုပ်ရန် သင်ကြားပေးကာ အပြုသဘောဆောင်သော လမ်းကြောင်းတစ်ခု၌ လမ်းညွှန်ပေးသင့်သည်။ ဤသည်တို့မှာ ၎င်းတို့၏ အခြေခံအကျဆုံးသော တာဝန်ဝတ္တရားများ ဖြစ်ကြသည်။ ထို့အပြင် ၎င်းတို့သည် မိမိတို့၏ သားသမီးများကို ၎င်းတို့၏ အစွမ်းအစနှင့် အခြေအနေများပေါ်မူတည်၍ လက်တွေ့ကျသော အသိပညာနှင့် ကျွမ်းကျင်မှုများကို လေ့လာရန် စသည်ဖြင့် လမ်းညွှန်ပေးသင့်သည်။ အကယ်၍ မိဘများသည် ဘုရားသခင်ကို ယုံကြည်ပြီး သမ္မာတရားကို နားလည်ပါက ၎င်းတို့သည် မိမိတို့၏ သားသမီးများကို ဘုရားသခင်၏ နှုတ်ကပတ်တော်များ ဖတ်ရှုစေပြီး သမ္မာတရားကို လက်ခံစေသင့်သည်၊ သို့မှသာ ၎င်းတို့သည် ဖန်ဆင်းရှင်ကို သိရှိလာမည်ဖြစ်ပြီး လူသားများကို ဘုရားသခင်က ဖန်ဆင်းခဲ့ကြောင်းနှင့် ဤစကြဝဠာတွင် ဘုရားသခင် တည်ရှိတော်မူကြောင်းကို နားလည်လာမည်ဖြစ်သည်။ ၎င်းတို့သည် မိမိတို့၏ သားသမီးများကို ဘုရားသခင်ထံ ဆုတောင်းရန်နှင့် ဘုရားသခင်၏ နှုတ်ကပတ်တော်များကို စားသောက်ရန် ဦးဆောင်သင့်သည်၊ သို့မှသာ ၎င်းတို့သည် အချို့သော သမ္မာတရားများကို နားလည်နိုင်မည်ဖြစ်ပြီး ကြီးပြင်းလာပြီးနောက်တွင် ဘုရားသခင်ကို ယုံကြည်နိုင်မည်ဖြစ်ကာ ဘုရားသခင်နောက်လိုက်နိုင်မည်ဖြစ်ပြီး လောကီရေးရာ ခေတ်ရေစီးကြောင်းများနောက် လိုက်ခြင်း၊ အမျိုးမျိုးသော ရှုပ်ထွေးသည့် လူအချင်းချင်း ဆက်ဆံရေးများအတွင်း ပိတ်မိနေခြင်းနှင့် ဤလောက၏ အမျိုးမျိုးသော ဆိုးယုတ်သည့် ခေတ်ရေစီးကြောင်းများ၏ သွေးဆောင်ဖြားယောင်းခြင်း၊ ဖောက်ပြန်ပျက်စီးစေခြင်းနှင့် နင်းခြေဖျက်ဆီးခြင်းတို့ကို ခံရမည့်အစား ဖန်ဆင်းခံတစ်ဦး၏ တာဝန်ကို ထမ်းဆောင်နိုင်မည် ဖြစ်သည်။ ဤသည်တို့မှာ မိဘများ ဖြည့်ဆည်းသင့်သော တာဝန်ဝတ္တရားများ အမှန်တကယ်ပင် ဖြစ်ကြသည်။ ၎င်းတို့ ဖြည့်ဆည်းသင့်သော တာဝန်ဝတ္တရားများမှာ မိဘများ၏ အခန်းကဏ္ဍ၌ မိမိတို့၏ သားသမီးများ အရွယ်မရောက်မီ ၎င်းတို့အား အပြုသဘောဆောင်သော လမ်းညွှန်မှုနှင့် သင့်လျော်သော အကူအညီများ ပေးရန်အပြင် နေ့စဉ်သုံးလိုအပ်ချက်များနှင့်ပတ်သက်၍ ၎င်းတို့၏ ရုပ်ပိုင်းဆိုင်ရာ အသက်တာများတွင် ၎င်းတို့ကို အချိန်မီ ဂရုစိုက်စောင့်ရှောက်ရန် ဖြစ်သည်။ အကယ်၍ ၎င်းတို့၏ သားသမီးများ ဖျားနာပါက မိဘများသည် လိုအပ်သည့်အခါတိုင်း ၎င်းတို့ကို ဆေးကုသမှု ခံယူစေသင့်သည်၊ ၎င်းတို့သည် မိမိတို့၏ သားသမီးများ၏ ကျောင်းစာများ နောက်ကျမည်ကို စိုးရိမ်သည့်အတွက် ၎င်းတို့ကို ကျောင်းဆက်တက်စေပြီး ဆေးကုသမှုကို လျစ်လျူရှုခြင်း မပြုသင့်ပေ။ ၎င်းတို့၏ သားသမီးများ ပြန်လည်ကျန်းမာလာစေရန် အနားယူရန် လိုအပ်သည့်အခါ ၎င်းတို့ကို အနားယူခွင့်ပြုရမည်ဖြစ်ပြီး အနားယူရန် လိုအပ်သည့်အခါ အနားယူခွင့်ပြုရမည် ဖြစ်သည်။ ၎င်းတို့၏ သားသမီးများ၏ ကျန်းမာရေးကို သေချာစေခြင်းသည် မဖြစ်မနေလုပ်ဆောင်ရမည့်အရာ ဖြစ်သည်၊ အကယ်၍ သားသမီးများသည် ၎င်းတို့၏ ကျောင်းစာများတွင် နောက်ကျကျန်ရစ်ပါက မိဘများသည် နောက်ပိုင်းတွင် ယင်းကို ပြန်လည်ကာမိစေရန် နည်းလမ်းတစ်ခု ရှာဖွေနိုင်သည်။ ဤသည်တို့မှာ မိဘများ ဖြည့်ဆည်းသင့်သော တာဝန်ဝတ္တရားများ ဖြစ်ကြသည်။ တစ်ဖက်တွင် ၎င်းတို့သည် မိမိတို့၏ သားသမီးများကို ခိုင်မာသော အသိပညာများ ရရှိစေရန် ကူညီရမည်၊ အခြားတစ်ဖက်တွင် ၎င်းတို့သည် မိမိတို့၏ သားသမီးများကို လမ်းမှန်ပေါ် လျှောက်လှမ်းနိုင်စေရန် လမ်းညွှန်ပြီး ပညာပေးရမည်ဖြစ်ကာ ၎င်းတို့သည် လူ့အဖွဲ့အစည်း၏ မကောင်းသော လားရာများနှင့် ဆိုးယုတ်သော အလေ့အကျင့်များ၏ လွှမ်းမိုးခြင်းကို မခံရစေရန် ၎င်းတို့၏ စိတ်ပိုင်းဆိုင်ရာ ကျန်းမာရေးကို သေချာစေရမည်။ တစ်ချိန်တည်းမှာပင် ၎င်းတို့သည် မိမိတို့၏ သားသမီးများကို ၎င်းတို့၏ ရုပ်ပိုင်းဆိုင်ရာ ကျန်းမာရေးကို သေချာစေရန်အလို့ငှာ သင့်လျော်သော လေ့ကျင့်ခန်းများကို အလေးထားလုပ်ဆောင်စေရမည်။ ဤသည်တို့မှာ မိဘများက မိမိတို့၏ သားသမီးများအပေါ် မည်သည့် လက်တွေ့မကျသော မျှော်လင့်ချက်များ သို့မဟုတ် တောင်းဆိုချက်များကိုမဆို အတင်းအကျပ် သက်ရောက်စေမည့်အစား လုပ်ဆောင်သင့်သော အမှုအရာများ ဖြစ်ကြသည်။ မိဘများသည် မိမိတို့၏ သားသမီးများ ၎င်းတို့၏ ဝိညာဉ်အတွက် လိုအပ်သော အမှုအရာများနှင့် ၎င်းတို့၏ ရုပ်ပိုင်းဆိုင်ရာ အသက်တာများတွင် လိုအပ်သော အမှုအရာများ နှစ်မျိုးစလုံးနှင့်ပတ်သက်၍ မိမိတို့၏ တာဝန်ဝတ္တရားများကို ဖြည့်ဆည်းရမည်။ ၎င်းတို့သည် အနွေးဓာတ်ရှိသော အစားအစာများကို စားသင့်ပြီး အအေးစာများကို မစားသင့်ကြောင်း၊ ရာသီဥတု အေးသည့်အခါ အအေးမိခြင်း သို့မဟုတ် တုပ်ကွေးမိခြင်းကို ရှောင်ရှားရန် အနွေးထည်များ ဝတ်ဆင်သင့်ကြောင်းကဲ့သို့သော အချို့သော သာမန်အသိပညာများကို ၎င်းတို့အား ပြောပြသင့်ပြီး မိမိတို့၏ ကိုယ်ပိုင်ကျန်းမာရေးကို ဂရုစိုက်တတ်စေရန် ကူညီပေးသင့်သည်။ ထို့အပြင် ၎င်းတို့၏ သားသမီးများ၏ နုနယ်သောစိတ်ထဲတွင် ၎င်းတို့၏ အနာဂတ်များနှင့်ပတ်သက်၍ ကလေးဆန်ပြီး မရင့်ကျက်သော အတွေးအခေါ်အချို့ သို့မဟုတ် အစွန်းရောက်သော အတွေးအခေါ်အချို့ ပေါ်ပေါက်လာသည့်အခါ မိဘများသည် ဤအရာကို ရှာဖွေတွေ့ရှိသည်နှင့်တစ်ပြိုင်နက် ၎င်းတို့အား မှန်ကန်သော လမ်းညွှန်မှု ပေးရမည်ဖြစ်ပြီး ထိုကလေးဆန်သော စိတ်ကူးယဉ်မှုများနှင့် အစွန်းရောက်သော အမှုအရာများကို ပြုပြင်ပေးရမည်၊ သို့မှသာ ၎င်းတို့၏ သားသမီးများသည် ဘဝ၏ လမ်းမှန်ပေါ်သို့ စတင်လျှောက်လှမ်းနိုင်မည် ဖြစ်သည်။ ဤသည်မှာ မိဘများ၏ တာဝန်ကို ဖြည့်ဆည်းနေခြင်းဖြစ်သည်။ တစ်ဖက်တွင် မိဘ၏ တာဝန်ကို ဖြည့်ဆည်းခြင်းသည် မိမိတို့၏သားသမီးကို ဂရုစိုက်ခြင်းဖြစ်ပြီး အခြားတစ်ဖက်တွင် မိမိတို့၏သားသမီးကို လမ်းညွှန်အကြံပြုခြင်းနှင့် ပြုပြင်ပေးခြင်း၊ မှန်ကန်သော အတွေးများ၊ အမြင်များနှင့်ပတ်သက်ပြီး ၎င်းတို့အား လမ်းပြပေးခြင်း ဖြစ်သည်။ မိဘများ ဖြည့်ဆည်းသင့်သည့် တာဝန်များသည် အမှန်တကယ်တွင် သားသမီးများအပေါ် ၎င်းတို့၏ မျှော်မှန်းချက်များနှင့် လုံးဝ မသက်ဆိုင်ပေ။ သင်၏ သားသမီးများသည် အရွယ်ရောက်ပြီးနောက်တွင် ကိုယ်ခန္ဓာကျန်းမာမည့်အရေး၊ လူ့သဘာဝ၊ အသိစိတ်နှင့် ဆင်ခြင်တုံတရားကို ပိုင်ဆိုင်မည့်အရေးတို့ကို သင်မျှော်လင့်နိုင်သည်၊ သို့မဟုတ် သင်၏ သားသမီးများသည် သင့်အပေါ် သားသမီးဝတ်ကျေပွန်မည်ဟု သင်မျှော်လင့်နိုင်သည်။ သို့သော် သင်၏ သားသမီးများသည် အရွယ်ရောက်ပြီးနောက်တွင် ဤနာမည်ကြီးသူမျိုး၊ သို့မဟုတ် ကြီးမြတ်သောသူမျိုး ဖြစ်လာလိမ့်မည်ဟု မမျှော်လင့်သင့်ပေ။ ပြီးလျှင် “ဘေးအိမ်က ရှောင်မင်သည် မည်မျှစကားနားထောင်သည်ကို ကြည့်ဦး” ဟု သင်၏ သားသမီးအား မကြာခဏပြောခြင်းကို ပို၍ပင် မလုပ်သင့်ပေ။ သင်၏ သားသမီးများသည် သင်၏ သားသမီးများဖြစ်သည်။ သင်ဖြည့်ဆည်းသင့်သည့် တာဝန်သည် သူ၏ အိမ်နီးချင်းရှောင်မင်က မည်မျှတော်သည်ဆိုသည်ကို ပြောပြရန်၊ သို့မဟုတ် သူ၏ အိမ်နီးချင်းရှောင်မင်ထံမှ သင်ယူရန် ပြောဖို့ မဟုတ်ပေ။ ဤသည်မှာ မိဘက လုပ်ဆောင်သင့်သည့်အရာတစ်ခု မဟုတ်ပေ။ လူတိုင်းက မတူပေ။ လူတို့သည် ၎င်းတို့၏ အတွေးများ၊ အမြင်များ၊ စိတ်ဝင်စားမှုများ၊ ဝါသနာများ၊ အစွမ်းအစ၊ ပင်ကိုစရိုက်များနှင့် ၎င်းတို့လူ့သဘာဝ အနှစ်သာရက ကောင်းသလော၊ ကြမ်းတမ်းသလောဆိုသည်တို့နှင့်ပတ်သက်လျှင် ကွဲပြားကြသည်။ လူအချို့သည် မွေးကတည်းက လေပေါသူများဖြစ်ပြီး အခြားလူများမှာမူ မွေးရာပါ အေးသောသူများဖြစ်သည်။ ပြီးလျှင် တစ်နေကုန် စကားတစ်ခွန်းမျှမပြောဘဲ နေသွားပါကလည်း စိတ်မကြည်မလင် ဖြစ်မည်မဟုတ်ပေ။ ထို့ကြောင့် မိဘများသည် ၎င်းတို့၏ တာဝန်များကို ဖြည့်ဆည်းလိုလျှင် လောကီ၊ ဂုဏ်သိက္ခာ၊ အကျိုးအမြတ်တို့နှင့်သက်ဆိုင်သည့် ၎င်းတို့ကိုယ်တိုင်၏ အရွယ်ရောက်ပြီးသူများ၏ လိုက်စားမှုများကို မိမိတို့၏သားသမီးများအပေါ် မျှော်မှန်းချက်များအဖြစ် ပြောင်းလဲခြင်း၊ လူ့အဖွဲ့အစည်းမှလာသော ဤဂုဏ်သိက္ခာ၊ အကျိုးအမြတ်၊ လောကီတို့နှင့်သက်ဆိုင်သော အရာများကို သားသမီးများအပေါ်သို့ ချမှတ်ခြင်းအစား မိမိတို့သားသမီးများ၏ ပင်ကိုစရိုက်များ၊ စိတ်သဘောထားများ၊ စိတ်ဝင်စားမှုများ၊ အစွမ်းအစနှင့် သားသမီးများ၏ လူ့သဘာဝလိုအပ်ချက်တို့ကို နားလည်ဖို့ ကြိုးစားသင့်သည်။ မိဘများသည် ဤအရာများကို “မိမိတို့၏သားသမီးများအပေါ် မျှော်မှန်းချက်များ” ဟူသည့် ချိုသာသောစကားအပေါ် ယိုးမယ်ဖွဲ့လေသည်။ သို့သော် လက်တွေ့တွင် ထိုအရာများသည် ထိုသို့ မဟုတ်ပေ။ ၎င်းတို့သည် မိမိတို့၏သားသမီးများကို မီးတွင်းထဲသို့ တွန်းပို့ပြီး နတ်ဆိုးများ၏ လက်ထဲသို့ ပို့ဖို့ ကြိုးစားနေသည်မှာ ရှင်းသည်။ သင်သည် အမှန်ပင် အရည်အချင်း ပြည့်မီသောမိဘဖြစ်လျှင် သားသမီးများအရွယ်မရောက်မီတွင် သင်၏ စိတ်အလိုအတိုင်း ၎င်းတို့ကို အတင်းအကျပ်စေခိုင်းခြင်း၊ ၎င်းတို့၏ နုနယ်သောစိတ်က မခံယူသင့်သည့်အရာများကို အတင်းခံယူစေခြင်းတို့အစား ၎င်းတို့၏ ကိုယ်ကျန်းမာရေး၊ စိတ်ကျန်းမာရေးနှင့်ပတ်သက်ပြီး သင့်တာဝန်များကို ဖြည့်ဆည်းသင့်သည်။ သင်သည် ၎င်းတို့ကို အမှန်တကယ်ချစ်ပြီး မြတ်နိုးလျှင်၊ ၎င်းတို့အပေါ်ရှိသော သင်၏ တာဝန်များကို သင်အမှန်တကယ် ဖြည့်ဆည်းလိုလျှင် ၎င်းတို့၏ ရုပ်ခန္ဓာကို ဂရုစိုက်သင့်ပြီး ၎င်းတို့ ကိုယ်ခန္ဓာကျန်းမာစေရန် သေချာအောင် လုပ်ဆောင်သင့်သည်။ ကလေးအချို့မှာ မွေးကတည်းက ချည့်နဲ့ပြီး ကျန်းမာရေး မကောင်းသည်မှာ မှန်သည်။ ၎င်းတို့မိဘများက အမှန်တကယ်ပင် ဤသို့လုပ်ဆောင်နိုင်သည့် အခြေအနေရှိလျှင် မိဘများသည် သားသမီးများကို အာဟာရဖြည့်စွက်စာအချို့ ပို၍ တိုက်ကျွေးနိုင်သည်၊ သို့မဟုတ် တရုတ်တိုင်းရင်းဆေးသမားတော်၊ သို့မဟုတ် အာဟာရပညာရှင်ကို မေးမြန်းစုံစမ်းပြီး ဤသားသမီးများအပေါ် အနည်းငယ်ပို၍ ဂရုစိုက်မှု ပြသနိုင်သည်။ ထို့အပြင် မွေးကင်းစနှင့် ကလေးဘဝမှ ကြီးကောင်ငင်ချိန်အထိ မိမိတို့၏သားသမီးများ အရွယ်မရောက်မီ အသက်အရွယ်တစ်ခုစီတိုင်းတွင် မိဘများသည် မိမိတို့၏ သားသမီးများ၏ ပင်ကိုစရိုက်များနှင့် စိတ်ဝင်စားမှုတို့ ပြောင်းလဲခြင်းများအပြင် ၎င်းတို့၏ လူ့သဘာဝကို ၎င်းတို့ စူးစမ်းလေ့လာခြင်းနှင့်ပတ်သက်သည့် ၎င်းတို့၏ လိုအပ်ချက်များကို အနည်းငယ်ပို၍ အာရုံစိုက်သင့်ပြီး အနည်းငယ်ပို၍ အရေးစိုက်သင့်သည်။ မိဘများသည် သားသမီးများ၏ စိတ်ပိုင်းဆိုင်ရာ ပြောင်းလဲမှုများနှင့် မှားယွင်းသော အယူအဆများ၊ ၎င်းတို့လူ့သဘာဝ၏ လိုအပ်ချက်များနှင့်သက်ဆိုင်သော အချို့သော မသိမမြင်နိုင်သော အရာများနှင့်ပတ်သက်လျှင် တူညီသောအရာများကို ကြုံတွေ့ခြင်းအားဖြင့် ၎င်းတို့ကိုယ်တိုင်ရရှိခဲ့သော လက်တွေ့ကျသော အသိအမြင်၊ အတွေ့အကြုံ၊ သင်ခန်းစာများကို အသုံးပြုပြီး မိမိတို့၏သားသမီးများအား အပြုသဘောဆောင်သော၊ လူသားဆန်သော လမ်းပြမှု၊ ကူညီမှုနှင့် ပံ့ပိုးမှုအချို့ကိုလည်း ပေးသင့်သည်။ ထို့နောက်တွင် မိဘများသည် မိမိတို့၏သားသမီးများအား အသက်အရွယ်တစ်ခုစီတိုင်း၌ အဆင်ပြေချောမွေ့စွာ ကြီးပြင်းလာရန်၊ ကွေ့ကောက်သောလမ်းကြောင်းများ၊ သို့မဟုတ် မှားယွင်းသော လမ်းကွေ့များသို့ မသွားစေရန်၊ သို့မဟုတ် အစွန်းရောက်မှုများသို့ ချော်ထွက်မသွားစေရန် ကူညီပေးသင့်သည်။ သားသမီးများ၏ ငယ်ရွယ်သော၊ ရှုပ်ထွေးနေသော စိတ်သည် နာကျင်သောအခါ၊ သို့မဟုတ် ရိုက်ခတ်မှုကို ခံရသောအခါ ချက်ချင်းကုစားမှုခံသင့်သည်။ ၎င်းတို့မိဘများ၏ အရေးစိုက်မှု၊ ချစ်ခင်မှု၊ ဂရုစိုက်မှုနှင့် လမ်းပြမှုတို့ကိုလည်း ခံသင့်သည်။ ဤသည်တို့မှာ မိဘများ ဖြည့်ဆည်းသင့်သည့် တာဝန်များဖြစ်သည်။ ၎င်းတို့၏သားသမီးများက ၎င်းတို့ကိုယ်တိုင်၏ အနာဂတ်အတွက် ရှိသည့် မည်သည့်အစီအစဉ်မဆိုအတွက်မူ ၎င်းတို့က ကျောင်းဆရာများ၊ အနုပညာရှင်များ၊ သို့မဟုတ် အရာရှိများ စသည်တို့ ဖြစ်လိုသည်ဖြစ်စေ၊ ၎င်းတို့၏ အစီအစဉ်များက ကျိုးကြောင်းသင့်လျှင် မိဘများက ၎င်းတို့ကို အားပေးနိုင်သည်။ ပြီးလျှင် သားသမီးများကိုယ်တိုင်၏ အခြေအနေ၊ ပညာရေး၊ အစွမ်းအစ၊ လူ့သဘာဝ၊ မိသားစု အခြေအနေ စသည်တို့အပေါ် အခြေခံပြီး ၎င်းတို့အား အကူအညီနှင့် ထောက်ပံ့မှုအချို့ ပေးနိုင်သည်။ သို့ရာတွင် မိဘများသည် ၎င်းတို့ကိုယ်တိုင်၏ စွမ်းရည်များကို ကျော်လွန်မသွားသင့်ပေ။ မိဘများသည် ၎င်းတို့၏ ကား၊ အိမ်၊ ကျောက်ကပ်၊ သို့မဟုတ် သွေးတို့ကို မရောင်းသင့်ပေ။ ဤသို့ လုပ်ဆောင်ရန် မလိုအပ်ပေ။ မှန်သလော။ (မှန်ပါသည်။) ၎င်းတို့သည် မိဘများအနေဖြင့် မိမိတို့၏သားသမီးများအား ၎င်းတို့၏ အစွမ်းအစဖြင့် တတ်နိုင်သလောက် အကူအညီအချို့ကိုသာ ပေးသင့်သည်။ မိမိတို့၏ သားသမီးများက “ကျွန်တော် ကောလိပ်တက်ချင်သည်” ဟု ဆိုလျှင် မိဘများက “ကောလိပ်တက်ချင်လျှင် ငါ မင်းကို ထောက်ပံ့မည်။ မင်းကို ဆန့်ကျင်မည်မဟုတ်။ သို့သော် ငါတို့ မိသားစုသည် သိပ်မချမ်းသာကြပါ။ ယခုအချိန်မှစ၍ မင်းကောလိပ်ကျူရှင်တစ်နှစ်စာအတွက် ပေးဖို့ကို နေ့စဉ် ငွေနည်းနည်းချင်း စုရမည်ဖြစ်သည်။ အချိန်ကျလာ၍ အတော်အသင့် စုဆောင်းမိပြီဆိုလျှင် မင်းကောလိပ်တက်နိုင်သည်။ အတော်အသင့် မစုမိပါက ကိုယ့်ဖြေရှင်းချက်ကို ကိုယ်ရှာရလိမ့်မည်” ဟု ပြောနိုင်သည်။ မိဘများသည် မိမိတို့၏ သားသမီးများနှင့်အတူ သဘောတူညီပြီး သဘောတူညီချက်တစ်ခုကို ရရှိလျက်၊ သားသမီးများ၏ အနာဂတ်နှင့်ပတ်သက်ပြီး မိမိတို့၏သားသမီးများ၌ရှိသော လိုအပ်ချက်များ၏ ပြဿနာကို ဖြေရှင်းလျက် ဤသို့သော သဘောတူညီချက်မျိုးကို ရရှိသင့်သည်။ မိမိတို့၏သားသမီးများသည် ၎င်းတို့၏ အနာဂတ်အတွက် ရှိသော အစီအစဉ်များနှင့် ရည်ရွယ်ချက်များကို မိဘများက အကောင်အထည် မဖော်ပေးနိုင်လျှင် မိဘများက “ငါ့သားသမီးများကို ငါတာဝန်ပျက်ကွက်ခဲ့ပြီ။ ငါက အစွမ်းအစမရှိပါ။ ထိုအကြောင်းကြောင့် ငါ့သားသမီးများ ဒုက္ခခံရသည်။ အခြားလူများ၏ သားသမီးများက ကောင်းကောင်းစားသောက်ကာ နာမည်ကြီး တံဆိပ်များ ဝတ်ပြီး ကောလိပ်ထဲတွင် ကားလျှောက်မောင်းကြသည်။ ပြီးလျှင် ၎င်းတို့ အိမ်ပြန်သည့်အခါတွင် လေယဉ်ဖြင့်ခရီးသွားကြသည်။ ငါ့သားသမီးများက မာတောင့်နေသောထိုင်ခုံဖြင့် ရထားစီးကာ ခရီးသွားရသည်။ အိပ်ခန်းတွဲများဖြင့် စေလွှတ်ပေးဖို့ပင် ငါမတတ်နိုင်ပါ။ ငါ့သားသမီးများကို ငါတာဝန်ပျက်ကွက်ခဲ့ပြီ” ဟု တွေးပြီး အပြစ်ရှိသည်ဟု ခံစားဖို့ မလိုပေ။ ၎င်းတို့သည် အပြစ်ရှိသည်ဟု ခံစားဖို့ မလိုအပ်ပေ။ ဤအရာများသည် ၎င်းတို့၏ အခြေအနေများဖြစ်ကြပြီး ၎င်းတို့က ကျောက်ကပ်ရောင်းလျှင်ပင် ထိုအရာများကို ထောက်ပံ့ပေးနိုင်မည်မဟုတ်ပေ။ ထို့ကြောင့် ၎င်းတို့သည် ၎င်းတို့၏ကံကြမ္မာကို လက်ခံသင့်သည်။ ဘုရားသခင်သည် ၎င်းတို့အတွက် ဤပတ်ဝန်းကျင်မျိုးကို စီစဉ်ညွှန်ကြားခဲ့သည်။ ထို့ကြောင့် ဤမိဘများသည် “ငါ မင်းကို တာဝန်ပျက်ကွက်ခဲ့ပြီ။ နောင်မှာ မင်းက ငါတို့အတွက် သားသမီးဝတ်မကျေပွန်လျှင် ငါ စောဒကတက်မည် မဟုတ်ပါ။ ငါတို့က အရည်အချင်းမရှိခဲ့ပါ။ ပြီးလျှင် မင်းအတွက်လည်း ရှင်သန်နေထိုင်ဖို့ ပတ်ဝန်းကျင်ကောင်းတစ်ခုဖြင့် မပံ့ပိုးပေးနိုင်ခဲ့ပါ” ဟု ပြောလျက် ၎င်းတို့၏ သားသမီးများနှင့်ပတ်သက်၍ မည်သည့်ပုံစံနှင့်မျှ အပြစ်ရှိသည်ဟု ခံစားဖို့ မလိုပေ။ ၎င်းတို့အနေဖြင့် ဤသို့ ပြောရန် မလိုပေ။ မိဘများသည် ၎င်းတို့တတ်နိုင်သမျှကို လုပ်ဆောင်လျက်၊ ၎င်းတို့၏သားသမီးများအား ကိုယ်၊ စိတ်နှစ်မျိုးလုံး ကျန်းမာစေရန် လုပ်ဆောင်ပေးလျက်ဖြင့် ၎င်းတို့၏ တာဝန်များကို စိတ်ရှင်းရှင်းဖြင့် ဖြည့်ဆည်းဖို့သာ လိုသည်။ ယင်းသည် လုံလောက်သည်။ ဤတွင် “ကျန်းမာရေး” ဆိုသည်မှာ မိဘများက ၎င်းတို့၏ သားသမီးများအား အပြုသဘောဆောင်သော အတွေးများ ရှိစေဖို့၊ ထို့အပြင် ၎င်းတို့၏ နေ့စဉ်အသက်တာများနှင့် ရပ်တည်မှုများအပေါ်တွင် တက်ကြွသော၊ မြူးကြွပျော်ရွှင်သော၊ အကောင်းမြင်သောအတွေးများ၊ သဘောထားများရှိဖို့ သေချာစေရန် အစွမ်းကုန်လုပ်ဆောင်ခြင်းကိုသာ ဆိုလိုသည်။ သားသမီးများသည် တစ်စုံတစ်ခုက မိမိတို့ကို စိတ်ဆင်းရဲစေသောအခါ ဝုန်းဒိုင်းမကြဲသင့်ပေ။ မိမိကိုယ်ကို အဆုံးမစီရင်သင့်ပေ။ မိဘများကို ပြဿနာမလုပ်သင့်၊ သို့မဟုတ် “အခြားသူများ၏ မိဘများကိုကြည့်ပါ။ ၎င်းတို့သည် ကားကောင်းများမောင်းကာ အိမ်ကြီးအိမ်ကောင်းများတွင်နေပြီး ဇိမ်ခံသင်္ဘောများ စီးသည့်အပြင် ဥရောပသို့ ခရီးထွက်ကြသည်။ ကျွန်ုပ်တို့ကို ကြည့်ပါ။ ကိုယ့်ဇာတိမြို့မှ တစ်ခါမျှ မထွက်ဖူးပါ၊ သို့မဟုတ် အမြန်ရထားမစီးဖူးပါ” ဟု ပြောလျက် မိဘများအား ပိုက်ဆံမရှာနိုင်သည့် အစွမ်းအစမရှိသော အလကားလူဟု မဆူသင့်ပေ။ ၎င်းတို့က ဤသို့ ဝုန်းဒိုင်းကြဲလာခဲ့လျှင် သင်က မည်သို့ တုံ့ပြန်သင့်သနည်း။ သင်က “မင်းပြောသည့်အရာမှာ မှန်ပါသည်။ ယင်းမှာ ငါတို့၏ မည်မျှအရည်အချင်းမဲ့ပုံ ဖြစ်သည်။ မင်းက ဤမိသားစုထဲတွင် မွေးဖွားလာခဲ့ပြီး ကိုယ့်ကြမ္မာကိုယ် လက်ခံသင့်သည်။ မင်းတွင် အရည်အချင်းရှိလျှင် နောင်တွင် မင်းဘာသာ ငွေရှာနိုင်သည်။ ငါတို့ကို မရိုင်းပါနှင့်။ ပြီးလျှင် ငါတို့ကို မင်းအတွက် ကိစ္စတွေ လုပ်ဆောင်ပေးဖို့ မ‌တောင်းဆိုပါနှင့်။ ငါတို့က မင်းအပေါ် ငါတို့၏ တာဝန်များကို ဖြည့်ဆည်းပေးပြီးဖြစ်သည်။ ငါတို့ မင်းကို အကြွေးတစ်စက်မျှ မတင်ပါ။ နောင်တစ်နေ့တွင် မင်းလည်း မိဘတစ်ယောက် ဖြစ်လာပြီး ဤအရာကို လုပ်ဆောင်ရလိမ့်မည်” ဟု ပြောသင့်သည်။ ၎င်းတို့သည် ကိုယ်တိုင် သားသမီးများရလာသောအခါတွင် ၎င်းတို့ကိုယ်တိုင်နှင့် မိသားစုထဲရှိ လူကြီးရော ကလေးအပါအဝင် လူတိုင်းကို ထောက်ပံ့ရန် ပိုက်ဆံရှာဖို့အတွက် မိဘများအနေဖြင့် အလွန်လွယ်ကူခြင်းမရှိသည်ကို သိလာလိမ့်မည်။ အနှစ်ချုပ်လျှင် သင်သည် ၎င်းတို့အား မည်သို့ ကျင့်ကြံပြုမူရမည်ဆိုသည်နှင့်ပတ်သက်ပြီး စည်းမျဉ်းအချို့ကို သင်ကြားပေးသင့်သည်။ သင်၏ သားသမီးများက ယင်းကို လက်ခံနိုင်လျှင် သင်သည် ၎င်းတို့အား ကယ်တင်ခြင်းရရန်အတွက် ဘုရားသခင်အား ယုံကြည်ခြင်းနှင့် သမ္မာတရားအား လိုက်စားခြင်းလမ်းကြောင်း လျှောက်ခြင်းအကြောင်းတို့ကို မိတ်သဟာယဖွဲ့သင့်ပြီး ဘုရားသခင်ထံမှ သင် နားလည်ခဲ့သည့် မှန်ကန်သော အတွေးအမြင်အချို့ကိုပါ မိတ်သဟာယဖွဲ့သင့်သည်။ သင့်သားသမီးများသည် သင်နှင့်အတူ ဘုရားသခင်၏ အမှုတော်ကို လက်ခံပြီး ဘုရားသခင်အား ယုံကြည်လိုစိတ်ရှိလျှင် ပို၍ပင် ကောင်းသည်။ သင်၏ သားသမီးများက ဤလိုအပ်ချက်မျိုး မရှိလျှင် ၎င်းတို့အပေါ် သင်၏တာဝန်ကို ဖြည်ဆည်းခြင်းသက်သက်က သင့်အတွက် လုံလောက်သည်။ သင်သည် ၎င်းတို့အား တရားဟောရန်အတွက် ဘုရားသခင်အပေါ် ယုံကြည်မှုနှင့်သက်ဆိုင်သော စကားနှင့် အယူဝါဒအချို့ကို ဆက်၍ တောင်စဉ်ရေမရ ပြောဆိုနေဖို့၊ သို့မဟုတ် ထုတ်ပြောနေဖို့ မလိုပေ။ ဤသို့ လုပ်ဆောင်ရန် မလိုပေ။ သင်၏ သားသမီးများက မယုံကြည်လျှင်ပင် ၎င်းတို့က သင့်အား ပံ့ပိုးသရွေ့ သင်တို့သည် မိတ်ဆွေကောင်းများ ဖြစ်နိုင်သေးသည်။ ပြီးလျှင် မည်သည့်အရာကိုမဆို အတူတကွ ပြောဆိုဆွေးနွေးနိုင်သေးသည်။ သင်တို့သည် ရန်သူများ မဖြစ်မလာသင့်ပေ၊ သို့မဟုတ် ၎င်းတို့အပေါ် မကျေမနပ် မဖြစ်သင့်ပေ။ အမှန်တွင်မူ သင်တို့ကြားတွင် သွေးသားတော်စပ်မှု ရှိလေသည်။ သင်၏ သားသမီးများသည် သင့်အပေါ် ၎င်းတို့၏ တာဝန်များကို ဖြည့်ဆည်းလိုစိတ်ရှိလျှင်၊ သင့်အပေါ် သားသမီးဝတ်ကျေလိုစိတ်ရှိပြီး နာခံလိုစိတ် ရှိလျှင် သင်သည် ၎င်းတို့နှင့် သင်၏မိသားစုဆက်ဆံရေးကို ထိန်းသိမ်းနိုင်သည်။ ပြီးလျှင် ၎င်းတို့နှင့် ပုံမှန် ဆက်ဆံနိုင်သည်။ ၎င်းတို့သည် ယုံကြည်ခြင်းနှင့်ပတ်သက်ပြီး သင်နှင့် မတူညီသော ထင်မြင်ချက်များနှင့် အမြင်များ ရှိသောကြောင့် သားသမီးများကို သင်စဉ်ဆက်မပြတ် ကျိန်ဆဲဖို့၊ သို့မဟုတ် ဆူငေါက်ဖို့ မလိုပေ။ ဤသို့ လုပ်ဆောင်ရန် မလိုအပ်ပေ။ သင်သည် တဇောက်ကန်း ဖြစ်ရန် မလိုပေ၊ သို့မဟုတ် သင်၏ ကလေးများက ဘုရားသခင်ကို မယုံကြည်ခြင်းသည် သင်၏ ဘဝနှင့် ဝိညာဉ်ကို ဆုံးရှုံးလိုက်သကဲ့သို့ ကြီးမားသောကိစ္စဖြစ်သည်ဟု မထင်နှင့်။ ယင်းမှာ ထိုမျှ အရေးမကြီးပေ။ ၎င်းတို့က မယုံကြည်လျှင် ပင်ကိုအားဖြင့် ၎င်းတို့လျှောက်လှမ်းရန် ၎င်းတို့ရွေးချယ်ခဲ့သည့် ကိုယ်ပိုင်လမ်းကြောင်းများရှိသည်။ သင့်တွင်လည်း သင်လျှောက်လှမ်းသင့်သည့် လမ်းကြောင်းနှင့် သင်ထမ်းဆောင်သင့်သည့် တာဝန်ရှိသည်။ ပြီးလျှင် ဤအရာများသည် သင့်သားသမီးများနှင့် လုံးဝ မသက်ဆိုင်ပေ။ သင့်သားသမီးများက မယုံကြည်လျှင် သင်က ယင်းကို အတင်းတိုက်တွန်းဖို့ မလိုပေ။ ဤသည်မှာ သင့်တော်သောအချိန် မရောက်သေးခြင်း ဖြစ်နိုင်သည်၊ သို့မဟုတ် ဘုရားသခင်က ၎င်းတို့ကို မရွေးချယ်ခြင်းသာ ဖြစ်နိုင်သည်။ ဘုရားသခင်က ၎င်းတို့ကို မရွေးချယ်ခြင်းသာ ဖြစ်ပြီး သင်က ၎င်းတို့ကို ယုံကြည်ရန် အတင်းပြုလုပ်လျှင် သင်သည် မသိနားမလည်ဘဲ ပုန်ကန်ခြင်း ဖြစ်သည်။ ဘုရားသခင်က ၎င်းတို့ကို ရွေးချယ်ခဲ့သော်လည်း သင့်တော်သောအချိန် မရောက်သေးလျှင်၊ သင်က ၎င်းတို့အား ယခုယုံကြည်ရန် တောင်းဆိုလျှင် အနည်းငယ်စောနေလိမ့်မည်။ ဘုရားသခင်က ဆောင်ရွက်လိုလျှင် မည်သူကမျှ သူ၏ အချုပ်အခြာအာဏာကို မလွတ်မြောက်နိုင်ပေ။ ဘုရားသခင်က သင့်သားသမီးများအား ယုံကြည်ရန် စီစဉ်ခဲ့လျှင် သူသည် ဤအရာကို စကားတစ်လုံး၊ သို့မဟုတ် အတွေးတစ်ခုဖြင့် ရရှိနိုင်သည်။ ဘုရားသခင်က ၎င်းတို့အား မယုံကြည်ရန် စီစဉ်ခဲ့လျှင် ၎င်းတို့သည် တို့ထိခြင်း ခံရမည်မဟုတ်ပေ။ ပြီးလျှင် ၎င်းတို့ တို့ထိခြင်းမခံရလျှင် သင်မည်မျှပြောသည်ဖြစ်စေ အကျိုးရှိမည်မဟုတ်။ သင့်သားသမီးများက မယုံကြည်လျှင် သင်သည် ၎င်းတို့အပေါ် အကြွေးမတင်ပေ။ သင့်သားသမီးများက ယုံကြည်လျှင် ဤသည်မှာ သင်နာမည်ကောင်းရခြင်း မဟုတ်ပေ။ ယင်းမှာ မမှန်ကန်သလော။ (မှန်ပါသည်။) သင်သည် ယုံကြည်ခြင်းနှင့်ပတ်သက်ပြီး သင့်သားသမီးများနှင့်တူညီသော ပန်းတိုင်ရှိသည်ဖြစ်စေ၊ သင်တို့သည် ဤအပိုင်းတွင် တူညီသောစိတ်ရှိသည်ဖြစ်စေ၊ မည်သို့ပင်ဖြစ်စေ သင်သည် ၎င်းတို့အပေါ် သင်၏တာဝန်များကို ဖြည့်ဆည်းဖို့သာ လိုသည်။ သင်သည် ဤတာဝန်များကို ဖြည့်ဆည်းခဲ့လျှင် ဤသည်မှာ သင်သည် ၎င်းတို့ကို ကြင်နာမှုပြသခဲ့သည်ဟု မဆိုလိုပေ။ ပြီးလျှင် သင့်သားသမီးများက မယုံကြည်လျှင် သင်သည် ၎င်းတို့အပေါ် အကြွေးတင်သည်ဟု မဆိုလိုပေ။ အဘယ်ကြောင့်ဆိုသော် သင်က သင့်တာဝန်များကို ဖြည့်ဆည်းခဲ့သောကြောင့် ဖြစ်သည်။ ပြီးလျှင် ဤသည်မှာ အဆုံးသတ်ဖြစ်သည်။ သင်တို့၏ ဆက်ဆံရေးက မပြောင်းမလဲဘဲ ကျန်ရှိပြီး သင်သည် ယခင်ကကဲ့သို့ သင့်သားသမီးများနှင့် ဆက်လက်၍ အပြန်အလှန်ဆက်ဆံနိုင်သည်။ သင်၏ သားသမီးများက အခက်အခဲများ ကြုံရသောအခါ သင်တတ်နိုင်သမျှ ၎င်းတို့ကို ကူညီသင့်သည်။ သင့်သားသမီးများကို ကူညီရန် သင့်၌ ပစ္စည်းဥစ္စာအခြေအနေရှိလျှင် ကူညီသင့်သည်။ သင်သည် စိတ်ဓာတ်ရေးရာ၊ သို့မဟုတ် စိတ်ပိုင်းဆိုင်ရာ အဆင့်တွင် သင့်သားသမီးများ၏ အတွေးများနှင့် အမြင်များကို ပြုပြင်နိုင်ပြီး လမ်းပြမှုနှင့် ကူညီမှု အတိုင်းအတာအချို့ကို ပေးကာ ၎င်းတို့၏ အကျပ်အတည်းမှ လွတ်မြောက်အောင် လုပ်ဆောင်ပေးနိုင်လျှင် ဤသည်မှာ အလွန်ကောင်းသည်။ အနှစ်ချုပ်လျှင် မိမိတို့၏သားသမီးများအရွယ်မရောက်မီတွင် မိဘများက လုပ်ဆောင်သင့်သည့်အရာမှာ မိဘတာဝန်များကို ဖြည့်ဆည်းခြင်း၊ မိမိတို့၏ သားသမီးက မည်သည့်အရာကို လုပ်ဆောင်လိုသည်ဆိုသည်ကို၊ မိမိတို့သားသမီးများ၏ စိတ်ဝင်စားမှုများ၊ ရည်မှန်းချက်များက မည်သည်တို့ဖြစ်သည်ဆိုသည်ကို သိအောင်လုပ်ခြင်း ဖြစ်သည်။ မိမိတို့၏ သားသမီးများက လူများကို သတ်လိုလျှင်၊ ပစ္စည်များကို မီးရှို့လိုလျှင်၊ ပြစ်မှုများကျူးလွန်လိုလျှင် မိဘများက ၎င်းတို့ကို လေးနက်စွာ ပဲ့ပြင်ဆုံးမသင့်သည်၊ သို့မဟုတ် အပြစ်ဒဏ်ပင် ခတ်သင့်သည်။ သို့သော် ၎င်းတို့သည် နာခံသော သားသမီးများဖြစ်လျှင်၊ အခြားပုံမှန်သားသမီးများနှင့် ကွာခြားမှုမရှိလျှင်၊ ကျောင်းတွင် လိမ္မာစွာနေပြီး မိဘက စေခိုင်းသည့် မည်သည့်အရာကိုမဆို လုပ်ဆောင်လျှင် မိဘများက ၎င်းတို့အပေါ် မိဘတာဝန်ကို ဖြည့်ဆည်းဖို့သာလိုသည်။ မိဘတာဝန်များကို ထမ်းဆောင်ခြင်းမှလွဲ၍ ထိုမျှော်မှန်းချက်များ၊ သတ်မှတ်ချက်များ၊ သားသမီးများ၏ အနာဂတ်အတွက် စဉ်းစားခြင်းဆိုသောအရာများအားလုံးသည် မလိုလားအပ်ပေ။ ယင်းတို့သည် မလိုလားအပ်ဟု ငါအဘယ်ကြောင့်ဆိုသနည်း။ လူတိုင်း၏ ကံကြမ္မာကို ဘုရားသခင်က စီမံပြီး မိဘများက ဆုံးဖြတ်မပေးနိုင်ပေ။ မိဘများက မိမိတို့၏သားသမီးများအတွက် မည်သည့်မျှော်မှန်းချက်များ ရှိသည်ဖြစ်စေ ယင်းတို့အားလုံးသည် အနာဂတ်တွင် အကောင်အထည်ပေါ်ဖို့ မဖြစ်နိုင်ပေ။ ဤမျှော်မှန်းချက်များသည် ၎င်းတို့သားသမီးများ၏ အနာဂတ်၊ သို့မဟုတ် ဘဝကို အဆုံးအဖြတ်မပေးနိုင်ပေ။ ၎င်းတို့၏သားသမီးများအပေါ် မိဘများ၏ မျှော်မှန်းချက်များက မည်မျှကြီးပါစေ၊ သို့မဟုတ် ထိုမျှော်မှန်းချက်များအတွက် ၎င်းတို့ပေးဆပ်သည့် အနစ်နာခံမှုများ၊ သို့မဟုတ် အဖိုးအခများက မည်မျှကြီးပါစေ အားလုံးက အချည်းနှီးဖြစ်သည်။ ဤအရာများသည် ၎င်းတို့သားသမီးများ၏ အနာဂတ်၊ သို့မဟုတ် ဘဝများကို မလွှမ်းမိုးနိုင်ပေ။ ထို့ကြောင့် မိဘများသည် မိုက်မဲသောအရာများကို မလုပ်ဆောင်သင့်ပေ။ ၎င်းတို့သည် မိမိတို့၏သားသမီးများအရွယ်မရောက်မီတွင် သားသမီးများအတွက် မလိုအပ်သော အနစ်နာခံမှုများကို မပြုလုပ်သင့်ပေ။ ပြီးလျှင် ပင်ကိုအားဖြင့် ဤအရာနှင့်ပတ်သက်ပြီး အလွန်စိတ်ဖိစီးခြင်း မဖြစ်သင့်ပေ။ ကလေးများကို ပျိုးထောင်ခြင်းသည် မိဘတစ်ဦးအနေဖြင့် မတူညီသော ပတ်ဝန်းကျင်များကို ဖြတ်သန်းခြင်းအားဖြင့် အတွေ့အကြုံအမျိုးမျိုးကို ရရှိလျက် သင်ယူခြင်း၊ ထို့နောက်တွင် တဖြည်းဖြည်းချင်းဖြင့် မိမိ၏သားသမီးများအား ယင်းတို့ထံမှ အကျိုးအမြတ်များကို ရိတ်သိမ်းရယူရန် လုပ်ဆောင်ပေးခြင်းဖြစ်သည်။ ဤသည်မှာ မိဘများ လုပ်ဆောင်ရန် လိုအပ်သည့်အရာ အားလုံးဖြစ်သည်။ သားသမီးများ၏ အနာဂတ်နှင့် အနာဂတ်လမ်းကြောင်းများနှင့်ပတ်သက်လျှင် ဤအရာများသည် မိဘများ၏ မျှော်မှန်းချက်များနှင့် လုံးဝ မသက်ဆိုင်ပေ။ ဆိုလိုသည်မှာ သင့်မိဘများ၏ မျှော်မှန်းချက်များသည် သင့်အနာဂတ်ကို ဆုံးဖြတ်မပေးနိုင်ပေ။ ဤသည်မှာ သင့်မိဘများက သင့်အပေါ် မြင့်မားသော မျှော်မှန်းချက်များရှိလျှင်၊ သို့မဟုတ် သင့်ထံမှ ကြီးမြတ်သောအရာများကို မျှော်လင့်လျှင် သင်သည် ကောင်းစွာ ကြီးပွားပြီး နေထိုင်နိုင်မည်ဟု အဓိပ္ပာယ်ရသကဲ့သို့ မဟုတ်။ ပြီးလျှင် သင့်မိဘများက သင့်အပေါ် မျှော်မှန်းချက်များမရှိလျှင် သင်သည် သူတောင်းစားဖြစ်မည်ဟု အဓိပ္ပာယ်ရသကဲ့သို့ မဟုတ်ပေ။ ဤအရာများကြားတွင် လိုအပ်သော ဆက်နွှယ်မှုမရှိပေ။ ပြောလော့။ ငါ မိတ်သဟာယပြုခဲ့သော ဤအကြောင်းအရာများသည် နားလည်ရန် လွယ်ကူသလော။ လူတို့အနေဖြင့် ဤအရာများကို ဖြစ်မြောက်ရန် လွယ်ကူသလော။ ယင်းတို့သည် ခက်ခဲသလော။ မိဘများသည် မိမိတို့၏သားသမီးများအပေါ် ၎င်းတို့၏ တာဝန်များကို ဖြည့်ဆည်းရန်၊ ၎င်းတို့ကို လူလားမြောက်အောင် ကျွေးမွေးစောင့်ရှောက်ရန်၊ အရွယ်ရောက်သည်အထိ ပျိုးထောင်ရန်သာ လိုအပ်သည်။ မိမိတို့၏သားသမီးများကို ပါရမီရှိသော ပုဂ္ဂိုလ်များဖြစ်ရန် ပျိုးထောင်ဖို့ မလိုပေ။ ဤသည်မှာ စွမ်းဆောင်ရရှိရန် လွယ်ကူသလော။ (လွယ်ကူပါသည်။) ဤသည်မှာ လုပ်ဆောင်ရန် လွယ်ကူသောအရာ ဖြစ်သည်။ သင်သည် သားသမီးများ၏ အနာဂတ်၊ သို့မဟုတ် ဘဝများအတွက် မည်သည့်တာဝန်ကိုမျှ ခံယူဖို့ မလိုပေ၊ သို့မဟုတ် ၎င်းတို့အတွက် အစီအစဉ်တစ်ခုခုကို ထုတ်ဖော်ဖို့၊ သို့မဟုတ် ၎င်းတို့သည် မည်သို့သောလူမျိုး ဖြစ်လာမည်၊ အနာဂတ်တွင် မည်သည့်ဘဝမျိုးရှိမည်၊ နောက်ပိုင်းတွင် မည်သည့်လူမှုအသိုင်းအဝိုင်း၌ ၎င်းတို့ရှိမည်၊ အနာဂတ်တွင် ဤလောက၌ ၎င်းတို့၏ ဘဝအရည်အသွေးက မည်သို့ဖြစ်မည်၊ သို့မဟုတ် ၎င်းတို့သည် လူများကြားတွင် မည်သည့်အဆင့်အတန်းမျိုးရှိမည်ဆိုသည်တို့ကို ကြိုတင်ကောက်ချက်ချဖို့ မလိုအပ်ပေ။ သင်သည် ဤအရာများကို ကြိုတင်ကောက်ချက်ချဖို့၊ သို့မဟုတ် ထိန်းချုပ်ဖို့ မလိုပေ။ မိဘအနေဖြင့် သင့်တာဝန်များကို ဖြည့်ဆည်းရန်သာ လိုသည်။ ဤမျှ လွယ်ကူသည်။ သင့်သားသမီးများက ကျောင်းထားရမည့် အရွယ်ရောက်သောအခါ သင်သည် ကျောင်းတစ်ကျောင်းရှာပြီး ထိုကျောင်းသို့ အပ်သင့်သည်။ လိုအပ်သောအခါတွင် ၎င်းတို့၏ ကျူရှင်ခကို ပေးသင့်သည်။ ပြီးလျှင် ကျောင်းတွင် ၎င်းတို့လိုအပ်သည့် မည်သည့်အရာကိုမဆို ပေးသင့်သည်။ ဤတာဝန်များကိုသာ ဖြည့်ဆည်းခြင်းသည် လုံလောက်သည်။ တစ်နှစ်တာလုံးတွင် ၎င်းတို့စားသောက်သည့်၊ ဝတ်ဆင်သည့်အရာနှင့် ပတ်သက်လျှင် အခြေအနေများအရ ၎င်းတို့၏ ရုပ်ခန္ဓာကို ဂရုစိုက်ဖို့သာ လိုသည်။ ၎င်းတို့ အရွယ်မရောက်မီ မိမိကိုယ်ခန္ဓာကို မည်သို့ ဂရုစိုက်ရမည်ကို နားမလည်သည့်အချိန်ကာလအတွင်းတွင် မကုစားဘဲထားသည့် ရောဂါတစ်ခုကို ၎င်းတို့အတွင်း၌ ကျန်ရှိနေခွင့်မပြုနှင့်။ ၎င်းတို့၏ အားနည်းချက်များ၊ မကောင်းသော အကျင့်များကို ချက်ချင်း ပြုပြင်လော့။ ကောင်းသော ဘဝအလေ့အကျင့်များ ရှိစေရန် ၎င်းတို့အား ကူညီလော့။ ထို့နောက် ၎င်းတို့၏စိတ်ကို အကြံပြုလမ်းညွှန်လော့။ ပြီးလျှင် အစွန်းရောက်ခြင်းသို့ ချော်မသွားစေရန် သေချာအောင် လုပ်ဆောင်လော့။ ၎င်းတို့သည် လောကတွင် ဆိုးယုတ်သောအရာအချို့ကို နှစ်သက်သော်လည်း ၎င်းတို့သည် သားသမီးကောင်းများ ဖြစ်သည်ကိုလည်းကောင်း၊ လောက၏ ဆိုးယုတ်သော ရေပန်းစားမှုများ၏ လွှမ်းမိုးခြင်းကိုသာ ခံထားရခြင်း ဖြစ်သည်ကိုလည်းကောင်း သင်မြင်နိုင်လျှင် သင်သည် ၎င်းတို့ကို ချက်ချင်း ပြုပြင်သင့်သည်။ ပြီးလျှင် ၎င်းတို့၏ အားနည်းချက်များနှင့် မကောင်းသောအကျင့်များကို ကူညီပြုပြင်ပေးသင့်သည်။ ဤသည်တို့မှာ မိဘများ ဖြည့်ဆည်းသင့်သည့်တာဝန်များ၊ ထမ်းဆောင်သင့်သည့် တာဝန်များဖြစ်သည်။ မိဘများသည် မိမိတို့၏သားသမီးများအား လူ့အဖွဲ့အစည်း၏ ရေပန်းစားမှုများဆီသို့ တွန်းမပို့သင့်ပေ။ ပြီးလျှင် မိမိတို့၏ သားသမီးများ အရွယ်မရောက်မီတွင် လူကြီးများသာ ခံယူသင့်သည့် ဖိအားအမျိုးမျိုးကို သားသမီးများအား အလွန်တရာ စောစီးစွာ မခံယူစေသင့်ပေ။ မိဘများသည် ဤအရာများကို မလုပ်ဆောင်သင့်ပေ။ ဤအရာများသည် စွမ်းဆောင်ရရှိရန် အလွန်ရိုးရှင်းသောအရာများဖြစ်သည်။ သို့သော် လူအချို့က ယင်းတို့ကို မဖြစ်မြောက်နိုင်ပေ။ အဘယ်ကြောင့်ဆိုသော် ထိုလူတို့သည် လောကီ ဂုဏ်သိက္ခာနှင့် အကျိုးအမြတ်၊ သို့မဟုတ် လောကီ၏ ဆိုးယုတ်သော ရေပန်းစားမှုများအား ၎င်းတို့ လိုက်စားခြင်းကို လက်မလွှတ်နိုင်သောကြောင့် ဖြစ်သည်။ ပြီးလျှင် ၎င်းတို့သည် ကမ္ဘာလောကက ဖယ်ရှားရှင်းလင်းခြင်းအား ခံရမည်စိုးသောကြောင့် ၎င်းတို့၏သားသမီးများ အရွယ်မရောက်မီတွင် သားသမီးများအား လူ့အဖွဲ့အစည်းတွင် အလွန်စောစီးစွာ အံဝင်ခွင်ကျဖြစ်ပြီး စိတ်ပိုင်းဆိုင်ရာ အဆင့်တွင် လူ့အဖွဲ့အစည်းဖြင့် အလွန်လျင်မြန်စွာ အသားကျစေရန် လုပ်ဆောင်သည်။ ကလေးများက ဤသို့သော မိဘများရှိလျှင် ၎င်းတို့သည် ကံမကောင်းပေ။ မိဘများက သားသမီးများအား မည်သည့်နည်းလမ်း၊ သို့မဟုတ် မူမမှန်သော အကြောင်းပြချက်မျိုးဖြင့် ချစ်သည်ဖြစ်စေ၊ မြတ်နိုးသည်ဖြစ်စေ၊ အဖိုးအခပေးဆပ်သည်ဖြစ်စေ ယင်းတို့သည် ဤသို့သောမိသားစုရှိ သားသမီးများအတွက် မလွဲမသွေ ကောင်းသောအရာများ မဟုတ်ပေ။ ယင်းတို့သည် ဘေးဒုက္ခအမျိုးအစားများ ဖြစ်သည်ဟုပင် ဆိုနိုင်သည်။ ဤသည်မှာ အဘယ်ကြောင့်ဆိုသော် မိဘများ၏ မျှော်မှန်းချက်များနောက်တွင် မိမိတို့၏သားသမီးများ၏ နုနယ်သောစိတ်အပေါ် မိဘများက ယူဆောင်လာသည့်အရာမှာ ကြီးစွာသောထိခိုက်ဖျက်ဆီးမှု ဖြစ်သောကြောင့်တည်း။ သို့မဟုတ် တစ်နည်းအားဖြင့် အမှန်တကယ်တွင် ထိုမိဘများ၏ မျှော်မှန်းချက်များသည် မိမိတို့၏သားသမီးများအား ကျန်းမာသောကိုယ်နှင့် စိတ်ရှိစေရန် အမှန်တကယ် မဟုတ်ပေ။ ယင်းတို့သည် မိမိတို့၏သားသမီးများက လူ့အဖွဲ့အစည်းတွင် အခြေခိုင်နိုင်မည်၊ လူ့အဖွဲ့အစည်းက ဖယ်ရှားရှင်းလင်းခြင်းကို ရှောင်နိုင်မည်ဆိုသော မျှော်မှန်းချက်များသာ ဖြစ်သည်။ ၎င်းတို့မျှော်မှန်းချက်များ၏ ရည်ရွယ်ချက်မှာ မိမိတို့၏သားသမီးများအား ကောင်းသောဘဝကို နေထိုင်ရရန်၊ သို့မဟုတ် အခြားလူများထက် သာရန်၊ သူတောင်းစားများ ဖြစ်ခြင်းမှ ရှောင်ရန်၊ အခြားလူများက ခွဲခြားဆက်ဆံခံရခြင်း၊ သို့မဟုတ် အနိုင်ကျင့်ခြင်းကို ရှောင်ရန်၊ ဆိုးယုတ်သော ရေပန်းစားမှုများနှင့် ဆိုးယုတ်သော လူအုပ်စုများအတွင်းသို့ အံဝင်ခွင်ကျဖြစ်ရန် ဖြစ်သည်။ ဤအရာများသည် ကောင်းသောအရာများ ဟုတ်သလော။ (မဟုတ်ပါ။) ထို့ကြောင့် သင်တို့သည် မိဘ၏ ဤသို့သော မျှော်မှန်းချက်များကို အလေးအနက်ထားရန် မလိုအပ်ပေ။ သင့်မိဘများသည် တစ်ချိန်က သင့်အပေါ် ဤမျှော်မှန်းချက်များ ထားရှိခဲ့သောကြောင့်၊ သို့မဟုတ် သင့်အပေါ် ၎င်းတို့၏ မျှော်မှန်းချက်များကို အကောင်အထည်ဖော်ရန် ၎င်းတို့က အဖိုးအခများစွာ ပေးဆပ်ခဲ့သောကြောင့် သင်က ၎င်းတို့အပေါ် အကြွေးတင်သည်ဟု ခံစားရပြီး သင့်အတွက် ၎င်းတို့ပေးဆပ်ခဲ့သော အဖိုးအခများကို ပြန်လည်ပေးဆပ်ရန်အတွက် သင်၏တစ်ဘဝလုံးအား အသုံးပြုဖို့ ရည်ရွယ်လျှင်၊ သင့်၌ ဤသို့သော အယူအဆနှင့် ဆန္ဒမျိုးရှိလျှင် သင်သည် ယင်းတို့ကို ယနေ့လက်လွှတ်သင့်သည်။ သင်သည် ၎င်းတို့အပေါ် မည်သည့်အရာမျှ အကြွေးမတင်ပေ။ ထိုထက် သင့်အား စိတ်ထိခိုက်စေပြီး အကြီးအကျယ် ထိခိုက်ပျက်စီးစေသောသူများမှာ သင့်မိဘများဖြစ်သည်။ ၎င်းတို့သည် မိဘများအနေဖြင့် ၎င်းတို့၏ တာဝန်များကို ဖြည့်ဆည်းရန် ပျက်ကွက်ရုံသာမကဘဲ ဆန့်ကျင်ဘက်ပင် ဖြစ်ပြီး သင့်အား ထိခိုက်နာကျင်စေသည်။ သင်၏ ငယ်ရွယ်သောစိတ်အပေါ် ထိခိုက်ဒဏ်ရာအမျိုးမျိုး ဖြစ်စေသည်။ ပြီးလျှင် အပျက်သဘောဆောင်သော အမှတ်တရများ၊ စိတ်၌ စွဲထင်မှုများ ပမာဏများစွာကို ကျန်ရစ်စေသည်။ အတိုချုပ်အားဖြင့် ဤသို့သော မိဘများသည် ကောင်းသောမိဘများ မဟုတ်ပေ။ သင်သည် အရွယ်မရောက်မီတွင် သင့်မိဘများက သင့်အား သွန်သင်ပေးသည့်၊ သက်ရောက်စေသည့်၊ စကားပြောသည့် ပုံစံတွင် ၎င်းတို့က သင့်အား စာကြိုးစားရန်၊ အောင်မြင်ရန်နှင့် အလုပ်ကြမ်းသမား ဖြစ်မသွားရန်၊ အနာဂတ်တွင် ကောင်းသောအလားအလာများရှိရန်၊ ၎င်းတို့၏ ဂုဏ်နှင့် ဝမ်းမြောက်မှုဖြစ်ရန်၊ ၎င်းတို့အတွက် ဂုဏ်နှင့် ကျက်သရေတို့ကို ဆောင်ပေးရန် အစဉ် မျှော်လင့်လျှင် ယနေ့မှစ၍ သင်သည် ၎င်းတို့၏ ကြင်နာမှုဆိုသောအရာမှ လွတ်မြောက်အောင် လုပ်ဆောင်သင့်သည်။ ပြီးလျှင် သင်သည် ယင်းတို့ကို အလေးအနက်ထားရန် မလိုပေ။ ဤသည်မှာ မမှန်သလော။ (မှန်ပါသည်။) ဤသည်တို့မှာ သားသမီးများ အရွယ်မရောက်မီတွင် မိဘများက မိမိတို့၏သားသမီးများအပေါ် ထားရှိသော မျှော်မှန်းချက်များဖြစ်သည်။

မိဘများ၏ အရွယ်ရောက်ပြီးသော သားသမီးများအပေါ် မျှော်မှန်းချက်များ

သားသမီးများအပေါ် မိဘများ၏ မျှော်မှန်းချက်များ၏ သဘောသဘာဝသည် သားသမီးများအရွယ်ရောက်ပြီးနောက်တွင် မပြောင်းမလဲဘဲ တည်ရှိနေသည်။ ၎င်းတို့၏ အရွယ်ရောက်ပြီးဖြစ်သော သားသမီးများသည် အမှီအခိုကင်းစွာ စဉ်းစားတွေးခေါ်နိုင်ပြီး နားလည်အောင် ရှင်းပြံနိုင်သော်လည်း၊ ပြောဆိုနိုင်သော်လည်း၊ အရွယ်ရောက်သူတစ်ဦး၏ အဆင့်အတန်းနှင့် ရှုထောင့်မှနေ၍ အမှုအရာများကို ၎င်းတို့နှင့် ဆွေးနွေးနိုင်သော်လည်း မိဘများသည် သားသမီးများအပေါ် မိဘ၏ ရှုထောင့်မှနေ၍ မပြောင်းလဲသော မျှော်မှန်းချက်များကို စိတ်ထဲတွင် ထားရှိဆဲဖြစ်သည်။ ၎င်းတို့၏ မျှော်မှန်းချက်များသည် အရွယ်မရောက်သေးသော သားသမီးတစ်ယောက်အပေါ်ထားသော မျှော်မှန်းချက်များမှ အရွယ်‌ရောက်ပြီးသူအပေါ်ထားသော မျှော်မှန်းချက်များအဖြစ် ပြောင်းသွားသည်။ အရွယ်ရောက်ပြီးသူများအပေါ် မိဘများ၏ မျှော်မှန်းချက်များသည် အရွယ်မရောက်သေးသော သားသမီးများအပေါ်ထားသော မျှော်မှန်းချက်များနှင့် ကွာခြားသော်လည်း သာမန်ဖြစ်သော၊ ဖောက်ပြန်ပျက်စီးသောလူများ၊ လူ့အဖွဲ့အစည်းနှင့် လောက၏ အနွယ်ဝင်များအနေဖြင့် မိဘများသည် သားသမီးများအတွက် ယခင်က မျှော်မှန်းချက်မျိုးကို စိတ်ထဲတွင် ထားရှိဆဲဖြစ်သည်။ မိဘများသည် သားသမီးများအား အလုပ်တွင် အဆင်ပြေချောမွေ့မည့်အရေးကိုလည်းကောင်း၊ သားသမီးများသည် ပျော်ရွှင်သောအိမ်ထောင်နှင့် ပြည့်စုံသောမိသားစုများ ရှိမည့်အရေးကိုလည်းကောင်း၊ လစာတိုးပြီး ရာထူးတိုးမည့်အရေးကိုလည်းကောင်း၊ ၎င်းတို့အထက်လူကြီး၏ အသိအမှတ်ပြုခြင်းကို ရရှိမည့်အရေးကိုလည်းကောင်း၊ မည်သည့်အခက်အခဲမျှ တွေ့ကြုံရခြင်းမရှိဘဲ အလုပ်တွင် အရာရာတိုင်းက ၎င်းတို့အတွက် အထူးပင်ကောင်းမွန်မည့်အရေးလည်းကောင်း မျှော်လင့်ကြသည်။ ဤမျှော်မှန်းချက်များသည် မည်သည့်အကျိုးရှိသနည်း။ (ယင်းတို့သည် အကျိုးမရှိပါ။) အကျိုးမရှိပေ။ ယင်းတို့သည် မလိုအပ်ပေ။ မိဘများက ၎င်းတို့သည် သင့်အား ပျိုးထောင်ခဲ့ပြီး ပံ့ပိုးခဲ့သောကြောင့် သင့်၏ စိတ်ကို ဖတ်နိုင်သည်ဟု ထင်ကြသည်။ ထို့ကြောင့် ယခုတွင် သင်သည် အရွယ်ရောက်ပြီးသူ ဖြစ်သော်လည်း သင်စဉ်းစားနေသည့် အရာ၊ သင်အလိုရှိသည့်အရာနှင့် သင်၏ ပင်ကိုစရိုက်က မည်သို့ရှိ‌ကြောင်းတို့နှင့်ပတ်သက်သည့် အရာမှန်သမျှကို ၎င်းတို့က သိသည်ဟု ယုံကြည်ကြသည်။ သင်သည် အမှီအခိုကင်းသော လူကြီးတစ်ယောက် ဖြစ်သော်လည်း၊ သင်သည် ကိုယ့်ဝမ်းစာကိုယ်ရှာစားနိုင်သော်လည်း ၎င်းတို့သည် သင့်အား ထိန်းချုပ်နိုင်သေးသည်ဟုလည်းကောင်း၊ သင်နှင့်ပတ်သက်သည့် မည်သည့်အရာမဆိုတွင် ၎င်းတို့က ပြောဆိုခွင့်၊ ပါဝင်ပတ်သက်ခွင့်၊ ဆုံးဖြတ်ခွင့်၊ ဝင်ရောက်စွက်ဖက်ခွင့်၊ သို့မဟုတ် ကြီးစိုးခွင့်ပင်ရှိဆဲဖြစ်သည်ဟုလည်းကောင်း ခံစားကြရသည်။ ဆိုလိုသည်မှာ ၎င်းတို့သည် အဆုံးအဖြတ်ပေးပိုင်ခွင့်ရှိသည်ဟု ထင်ကြသည်။ ဥပမာ အိမ်ထောင်နှင့် ပတ်သက်လျှင် သင်က တစ်စုံတစ်ယောက်နှင့် တွဲနေလျှင် သင့်မိဘများက “ယင်းသည် မကောင်းပါ။ သူမသည် မင်းကဲ့သို့ တူညီသော ပညာရေးအဆင့်အတန်းမရှိပါ။ သူမသည် အလွန်ကြည့်ကောင်းခြင်းမရှိ။ သူမ၏ မိသားစုက ကျေးလက်ဒေသတွင်နေထိုင်သည်။ သူမကို မင်းလက်ထပ်ပြီးနောက်တွင် ကျေးလက်ဒေသမှ သူမ၏ ဆွေမျိုးများက အုပ်စုလိုက် ရောက်လာမည်။ ၎င်းတို့သည် သန့်စင်ခန်းအားမည်သို့ အသုံးပြုရမည်ကို သိမည်မဟုတ်။ ပြီးလျှင် အရာရာတိုင်းကို ညစ်ပေစေလိမ့်မည်။ ဤသည်မှာ အသေအချာပင် မင်းအတွက် ကောင်းသောဘဝ ဖြစ်မည်မဟုတ်။ ယင်းသည် မကောင်းပေ။ သူမကို မင်းလက်ထပ်ရန် ငါခွင့်မပြုပါ” ဟု မဆိုင်းမတွ ဆိုလိမ့်မည်။ ဤသည်မှာ ဝင်ရောက်စွက်ဖက်ခြင်းမဟုတ်လော။ (ဟုတ်ပါသည်။) ယင်းသည် မလိုအပ်သကဲ့သို့ ရွံရှာဖွယ်ဖြစ်သည် မဟုတ်လော။ (မလိုအပ်ပါ။) သားများနှင့် သမီးများသည် လက်တွဲဖော်ရှာဖွေသည့်အခါတွင် မိဘများ၏ ခွင့်ပြုချက်ကို တောင်းခံရဆဲ ဖြစ်သည်။ ထို့ကြောင့် ယခုတွင် မိဘများ၏ စွက်ဖက်မှုကို ရှောင်ရန်အတွက်နှင့် လက်တွဲဖော်တွေ့ရှိပြီးဖြစ်သည်ကိုပင် မိဘများအား မပြောသော သားသမီးအချို့ရှိသည်။ မိဘများက “သင့်တွင် လက်တွဲဖော်ရှိပါသလား” ဟု မေးသောအခါ ၎င်းတို့က “မရှိပါ၊ စောသေးသည်၊ ကျွန်ုပ်သည် ငယ်သေးသည်၊ အလျင်စလို လုပ်ဆောင်ရန် မလိုပါ” ဟုသာ ဆိုသည်။ သို့သော် အမှန်တကယ်တွင် ၎င်းတို့သည် လက်တွဲဖော်ရှိနေသည်မှာ နှစ်နှစ်၊ သုံးနှစ်ကြာပင် ကြာပြီဖြစ်သည်။ မိဘများကို မပြောရသေးခြင်းသာ ဖြစ်သည်။ ၎င်းတို့သည် ဤအကြောင်းကို မိဘများအား အဘယ်ကြောင့် မပြောသနည်း။ အဘယ်ကြောင့်ဆိုသော် မိဘများက အရာရာတိုင်းကို ဝင်ရောက်စွက်ဖက်လိုသောကြောင့်ဖြစ်သည်။ ၎င်းတို့၏မိဘများသည် အလွန်ကြေးများသည်။ ထို့ကြောင့် ၎င်းတို့၏ လက်တွဲဖော်များအကြောင်းကို မပြောပေ။ ၎င်းတို့သည် အိမ်ထောင်ပြုရန် အသင့်ဖြစ်သောအချိန်တွင် လက်တွဲဖော်အား ၎င်းတို့မိဘများ၏ အိမ်သို့သာ တစ်ခါတည်းခေါ်ဆောင်လာပြီး မေးသည်မှာ “အမေ သဘောတူပါသလား။ ကျွန်ုပ်သည် မနက်ဖြန်တွင် အိမ်ထောင်ပြုမည်ဖြစ်သည်။ အမေတို့ သဘောတူသည်ဖြစ်စေ၊ မတူသည်ဖြစ်စေ ဤသည်မှာ ကျွန်ုပ် ကိုင်တွယ်သည့်ပုံစံဖြစ်သည်။ အမေတို့က ခွင့်ပြုချက်မပေးလျှင် ကျွန်ုပ်တို့သည် ဆက်လက်လုပ်ဆောင်ပြီး သားသမီးများ မွေးမည်သာဖြစ်သည်” ဟူ၍ဖြစ်သည်။ ဤမိဘများသည် သားသမီးများအား လွန်စွာ ဝင်ရောက်စွက်ဖက်ကာ ၎င်းတို့၏ အိမ်ထောင်ကိုပင် ဝင်ရောက်စွက်ဖက်သည်။ သားသမီးများက ရှာတွေ့သော လက်တွဲဖော်များက ၎င်းတို့မျှော်လင့်သည့်သူမဟုတ်သရွေ့၊ ၎င်းတို့က ထိုလက်တွဲဖော်များနှင့် ဆက်ဆံရေးအဆင်မပြေသရွေ့၊ သို့မဟုတ် ၎င်းတို့က ထိုလက်တွဲဖော်များအား မနှစ်သက်သရွေ့ ၎င်းတို့သည် သားသမီးများနှင့် လက်တွဲဖော်များကို ခွဲဖို့ ကြိုးစားလိမ့်မည်။ ၎င်းတို့၏ သားသမီးများက ဤအရာကို သဘောမတူလျှင် ၎င်းတို့က ငိုမည်၊ ပုံကြီးချဲ့မည်၊ မိမိကိုယ်ကို သတ်သေမည်ဟု ခြိမ်းခြောက်မည် ဖြစ်သည်မှာ ၎င်းတို့၏ သားသမီးများက ငိုရမည်လော၊ သို့မဟုတ် ရီရမည်လောဆိုသည်ကို သိတော့မည်မဟုတ်ပေ။ မည်သို့လုပ်ဆောင်ရမည်ကို သားသမီးများက သိမည်မဟုတ်။ မိမိတို့သည် အသက်ကြီးပြီး အိမ်ထောင်မပြုလိုဟု ပြောသော သားသမီးအချို့လည်းရှိသည်။ ၎င်းတို့၏မိဘများက ၎င်းတို့အား “ဤသည်မှာ မကောင်းပါ။ သင်အရွယ်ရောက်ဖို့၊ အိမ်ထောင်ပြုဖို့၊ ကလေးများမွေးဖို့ ငါမျှော်လင့်သည်။ သင် အရွယ်ရောက်လာသည်ကို ငါ တွေ့မြင်ပြီးဖြစ်သည်။ ပြီးလျှင် ယခုတွင် သင်အိမ်ထောင်ပြုပြီး ကလေးများမွေးသည်ကို ငါမြင်တွေ့လိုသည်။ ဤသို့ဆိုလျှင် ငါ ငြိမ်းချမ်းစွာ သေဆုံးနိုင်သည်။ သင် အိမ်ထောင်မပြုလျှင် ငါသည် ဤဆန္ဒကို မည်သည့်အခါမျှ ပြည့်နိုင်မည်မဟုတ်။ သေနိုင်မည်မဟုတ်၊ သေလျှင်လည်း ငြိမ်းချမ်းစွာ သေမည်မဟုတ်ပါ။ သင် အိမ်ထောင်ပြုရမည်၊ လက်တွဲဖော်တစ်ယောက်ကို အလျင်အမြန်ရှာပါ။ သင်သည် ယာယီလက်တွဲဖော်ကိုသာရှာပြီး ထိုသူအား ငါ့ကို ကြည့်ရှုခွင့်ပေးလျှင်ပင် အဆင်ပြေသည်” ဟု ပြောသည်။ ဤသည်မှာ ကြားဝင်စွက်ဖက်ခြင်း မဟုတ်လော။ (ဟုတ်ပါသည်။) အရွယ်ရောက်ပြီးဖြစ်သော သားသမီးများက အိမ်ထောင်ဘက်ရွေးခြင်းနှင့်ပတ်သက်လျှင် မိဘများက သင့်တော်သော အကြံကို ပေးနိုင်သည်။ လက်တွဲဖော်ကို ကြည့်ရှုစစ်ဆေးရန် မိမိတို့၏သားသမီးများအား လှုံ့ဆော်နိုင်သည်၊ သို့မဟုတ် ကူညီနိုင်သည်။ သို့သော် ကြားဝင်မစွက်ဖက်သင့်ပေ။ မိမိတို့၏သားသမီးများအား ကူ၍ ဆုံးဖြတ်မပေးသင့်ပေ။ ၎င်းတို့၏ သားသမီးများသည် ၎င်းတို့၏ လက်တွဲဖော်ကို နှစ်သက်ခြင်းရှိမရှိ၊ ဆက်ဆံရေး အဆင်ပြေခြင်းရှိမရှိ၊ တူညီသော စိတ်ဝင်စားမှုများရှိမရှိ၊ အနာဂတ်တွင် ၎င်းတို့သည် အတူတကွ ပျော်ရွှင်ခြင်းရှိမရှိတို့နှင့်ပတ်သက်ပြီး ကိုယ့်ခံစားချက်များနှင့်ကိုယ် ရှိကြသည်။ မိဘများက ဤအရာများကို အသေအချာသိခြင်းမရှိ။ ထို့ပြင် သိလျှင်ပင် ၎င်းတို့သည် အကြံပေးခြင်းကိုသာ လုပ်ဆောင်နိုင်သည်။ ၎င်းတို့သည် ဤအရာတွင် ပြောင်ပြောင်တင်းတင်း မနှောင့်ယှက်ရပေ၊ သို့မဟုတ် အလွန်အမင်း မစွက်ဖက်ရပေ။ “ငါ၏ သားသမီးက လက်တွဲဖော်ရှာတွေ့လျှင် ငါ့မိသားစုနှင့် လူမှုအဆင့်အတန်းတူညီရမည်၊ မတူညီလျှင်၊ ငါ့သားသမီးနှင့်ပတ်သက်ပြီး ၎င်းတို့၌ ရည်ရွယ်ချက်အချို့ရှိလျှင်၊ ၎င်းတို့အား လက်ထပ်ခွင့်ပြုမည်မဟုတ်။ ၎င်းတို့၏ အစီအစဉ်ကို ငါနှောင့်ယှက်ရမည်။ ၎င်းတို့သည် ငါ၏အိမ်ကို ဝင်လိုလျှင် ငါ ခွင့်ပြုမည်မဟုတ်” ဟူ၍ ပြောသော မိဘအချို့ပင်ရှိကြသည်။ ဤမျှော်မှန်းချက်က သင့်တင့်လျောက်ပတ်သလော။ ယုတ္တိရှိသလော။ (ယုတ္တိမရှိပါ။) ဤသည်မှာ ၎င်းတို့၏သားသမီးများဘဝတွင် အရေးပါသောအမှုကိစ္စ ဖြစ်သည်။ မိဘများအနေဖြင့် ကြားဝင်စွက်ဖက်ခြင်းမှာ ယုတ္တိမရှိပေ။ သို့သော် ဤမိဘများ၏ ရှုထောင့်တွင် မိမိတို့၏သားသမီးများဘဝ၏ အရေးပါသော အမှုကိစ္စများ၌ ဝင်ရောက်စွက်ဖက်ရန် ပို၍ပင် အကြောင်းရှိသည်။ ၎င်းတို့၏သားသမီးများက စကားပြောရန်အတွက် ဆန့်ကျင်ဘက်လိင်မိတ်ဆွေများကို သာမန်ကာလျှံကာ ရှာဖွေလျှင် ၎င်းတို့က စွက်ဖက်မည်မဟုတ်။ သို့သော် ကြီးမားသော အိမ်ထောင်ပြုခြင်း အမှုကိစ္စနှင့်ပတ်သက်လျှင် ဝင်ရောက်စွက်ဖက်ရမည်ဟု ၎င်းတို့က ထင်လိမ့်မည်။ မိမိတို့၏ သားသမီးများအား စောင့်ကြည့်ခြင်း၊ ၎င်းတို့၏ ဖုန်းနှင့် ကွန်ပြူတာများတွင် မည်သည့်ဆန့်ကျင်ဘက်လိင်တစ်ဦးဦး၏ ဆက်သွယ်ရန် အသေးစိတ်အချက်အလက်များရှိသည်ကို ကြည့်ခြင်း၊ သားသမီးများအား ဝင်ရောက်စွက်ဖက်ပြီး ချောင်းမြောင်းခြင်း၊ သားသမီးများက အားကိုးအားထား မရှိတော့သည်အထိ၊ ဤအခက်အခဲကို ၎င်းတို့ မတွန်းလှန်နိုင်သည့်၊ မငြင်းနိုင်သည့်၊ သို့မဟုတ် မရှောင်နိုင်သည့်အခြေအနေအထိ လုပ်ဆောင်ခြင်းတို့တွင် များစွာ အားထုတ်သော မိဘများပင် ရှိသည်။ ဤသည်မှာ မိဘအနေဖြင့် ပြုမူလုပ်ဆောင်ရန် သင့်လျော်သောနည်းလမ်း ဟုတ်သလော။ (မဟုတ်ပါ။) မိဘများက မိမိတို့၏သားသမီးများအား ၎င်းတို့ကို စိတ်ကုန်အောင် လုပ်ဆောင်လျှင် ဤသည်မှာ ဒုက္ခပေးသည်ဟု ခေါ်ဆိုသည် မဟုတ်လော။ မိဘများက ၎င်းတို့၏ အရွယ်ရောက်ပြီးဖြစ်သော သားသမီးများအတွက် လုပ်ဆောင်ပေးသင့်သည့်အရာမှာ မိဘများအနေဖြင့် ၎င်းတို့၏ တာဝန်၊ ဝတ္တရားများကို ထမ်းဆောင်ခြင်း၊ သားသမီးများ၏ အနာဂတ် ဘဝလမ်းကြောင်းများတွင် သားသမီးများကို ကူညီပေးခြင်း၊ သားသမီးများအား အချို့သော ကျိုးကြောင်းသင့်ပြီး တန်ဖိုးရှိသောအကြံ၊ လှုံ့ဆော်မှု၊ သတိပေးချက်တို့ ပေးခြင်းဖြစ်ဆဲပင် ဖြစ်သည်။ ဤသို့အားဖြင့် သားသမီးများသည် အလုပ်တွင်၊ သို့မဟုတ် အမျိုးမျိုးသောလူ၊ ဖြစ်ရပ်၊ အမှုအရာများနှင့် ကြုံတွေ့သောအခါတွင် လှည့်စားခံရခြင်းကို ရှောင်နိုင်သည်။ ပြီးလျှင် ကွေ့ကောက်သော လမ်းကြောင်းများကို လျှောက်ခြင်း၊ မလိုအပ်သော ပြဿနာများနှင့် တွေ့ခြင်း၊ သို့မဟုတ် တရားစွဲခံရခြင်းကိုပင် ရှောင်နိုင်သည်။ မိဘများသည် အတွေ့အကြုံ ရှိသောသူ၏ ရှုထောင့်မှ ရပ်တည်သင့်ပြီး သားသမီးများအား အသုံးဝင်သော၊ တန်ဖိုးရှိသော အကြံနှင့် ကိုးကားချက်များကို ပေးသင့်သည်။ ၎င်းတို့၏ သားသမီးများက ယင်းတို့ကို နားထောင်သည်၊ နားမထောင်သည်မှာ သူတို့ကိစ္စဖြစ်သည်။ မိဘများက လုပ်ဆောင်သင့်သည့်အရာမှာ ၎င်းတို့တာဝန်များကို ထမ်းဆောင်ခြင်းသာ ဖြစ်သည်။ သားသမီးများက ဒုက္ခမည်မျှကို တွေ့ကြုံရမည်၊ ဝေဒနာမည်မျှကို ခံရမည်၊ သို့မဟုတ် ကောင်းချီးမည်မျှကို ၎င်းတို့ ခံစားရမည်ဆိုသည်ကို မိဘများက မလွှမ်းမိုးနိုင်ပေ။ ၎င်းတို့၏ သားသမီးများသည် ဤဘဝတွင် ဆင်းရဲဒုက္ခအချို့ကို ခံရမည်ဖြစ်ပြီး ၎င်းတို့က သင်ကြားပေးရန် လိုအပ်သည့်အရာများကို သားသမီးများအား သင်ကြားပြီးဖြစ်သော်လည်း သားသမီးများ၌ တစ်စုံတစ်ခု ဖြစ်ပျက်သောအခါ သားသမီးများက အလွန်တစ်ဇွတ်ထိုးလုပ်ဆောင်ဆဲဖြစ်လျှင် သူတို့သည် ဒုက္ခခံရသင့်သည်။ ဤသည်မှာ သူတို့၏ ကံကြမ္မာဖြစ်သည်။ မိဘများက မိမိကိုယ်ကို အပြစ်တင်ဖို့ မလိုပေ။ ဤသို့မဟုတ်သလော။ (ဟုတ်ပါသည်။) အချို့ဖြစ်ရပ်များတွင် လူတို့၏ အိမ်ထောင်များသည် အဆင်မပြေပေ။ ၎င်းတို့သည် အိမ်ထောင်ဘက်များနှင့် သင့်မြတ်မှုမရှိဘဲ ကွာရှင်းဖို့ ဆုံးဖြတ်သည်။ ပြီးလျှင် ကွာရှင်းပြီးနောက်တွင် ၎င်းတို့၏ သားသမီးများအား မည်သူက ပျိုးထောင်မည်ဆိုသည်ကို အငြင်းပွားခြင်းများ ရှိကြသည်။ ထိုလူများ၏ မိဘများသည် ၎င်းတို့၏ အလုပ်တွင် ၎င်းတို့အတွက် အရာရာ အဆင်ပြေမည်ဟုလည်းကောင်း၊ ၎င်းတို့တွင် အလွန်ပျော်ရွှင်ကြည်နူးရသော အိမ်ထောင်ရှိမည်ဟုလည်းကောင်း၊ မည်သည့်စိတ်ဝမ်းကွဲမှုမျှ၊ သို့မဟုတ် မည်သည့်ပြဿနာမျှ ပေါ်ထွက်မည် မဟုတ်ဟုလည်းကောင်း မျှော်လင့်ကြသည်။ သို့သော် အဆုံးတွင် မည်သည့်အရာကမျှ ၎င်းတို့အလိုရှိသည့်အတိုင်း မဖြစ်ပေ။ ထို့ကြောင့် ဤမိဘများသည် ၎င်းတို့သားသမီးများအတွက် စိတ်ပူပြီး ငိုသည်။ အိမ်နီးချင်းအား ညည်းညူပြသည်။ ပြီးလျှင် သူတို့၏ သားသမီးအရင်းအချာကို အုပ်ထိန်းခွင့်ရဖို့ ရုန်းကန်လှုပ်ရှားကြရာတွင် ၎င်းတို့၏ သားများကိုဖြစ်စေ၊ သမီးများကိုဖြစ်စေ ကူပြီး ရှေ့နေရှာပေးသည်။ မိမိတို့၏ သမီးက မတရားခံခဲ့ရသည်ကို မြင်ပြီး သမီးကိုယ်စား ရင်ဆိုင်ရန် ရပ်တည်ကာ သူမ၏ ခင်ပွန်းအိမ်သို့သွား၍ “မင်းက ငါ၏ သမီးကို အဘယ်ကြောင့် ဤသို့ မတရားပြုလုပ်သနည်း။ ငါသည် ဤစော်ကားမှုကို မျက်ကွယ်ပြုထားမည်မဟုတ်” ဟု အော်သော မိဘအချို့ပင်ရှိသည်။ ၎င်းတို့သည် ၎င်းတို့၏သမီးကိုယ်စား ဒေါသကို ဖွင့်ထုတ်ရန် ၎င်းတို့နှင့်အတူ ၎င်းတို့၏ မိသားစုဆွေမျိုးများကိုပင် ခေါ်လာသည်မှာ ဤအရာက ပိုမိုဆိုးရွားသော အကြီးအကျယ် အော်ဟစ်ငြင်းခုံခြင်းကို ဖြစ်စေ၏။ ရလဒ်အနေဖြင့် ၎င်းတို့သည် အလွန်ပင် ဆူဆူညံညံဖြစ်ကြသည်။ တစ်မိသားစုလုံးက ပုံကြီးမချဲ့လိုက်လျှင်ပင်၊ ခင်ပွန်းနှင့် ဇနီးကြားရှိ တင်းမာမှုသည် တဖြည်းဖြည်းချင်း ပြေလျော့လာလျှင် ၎င်းတို့သည် စိတ်တည်ငြိမ်ပြီးနောက် မကွာရှင်းခဲ့ဖို့ များသည်။ သို့သော် ဤမိဘများက ပုံကြီးချဲ့သောကြောင့် အလွန်ကြီးသောအမှုကိစ္စအဖြစ် ပြောင်းသွားခဲ့သည်။ ၎င်းတို့၏ ပြိုကွဲနေသော အိမ်ထောင်ကို မပြုပြင်နိုင်ဘဲ စိတ်ဝမ်းကွဲမှု ဖြစ်ပေါ်ခဲ့သည်။ အဆုံးတွင် ၎င်းတို့သည် အလွန်ပင် ပုံကြီးချဲ့သောကြောင့် ၎င်းတို့သားသမီးများ၏ အိမ်ထောင်က အဆင်ပြေချောမွေ့ခြင်း မရှိဘဲ ဤမိဘများသည်လည်း ဤအရာနှင့်ပတ်သက်ပြီး စိတ်ပူရသည်။ ငါ့ကို ပြောလော့။ ဤသို့ဖြစ်ရသည်မှာ တန်သလော။ ထိုအရာများ၌ ၎င်းတို့ ပါဝင်ပတ်သက်သည်မှာ မည်သည့်အကျိုးရှိသနည်း။ မိဘများအားလုံးသည် ၎င်းတို့သားသမီးများ၏ အိမ်ထောင်နှင့်သက်ဆိုင်ဖြစ်စေ၊ အလုပ်နှင့်သက်ဆိုင်သည်ဖြစ်စေ ၎င်းတို့၌ ကြီးမားသော တာဝန်ရှိသည်ဟု ထင်ကြသည်။ “ငါသည် ပါဝင်ပတ်သက်ရမည်၊ ဤအမှုကိစ္စကို နီးကပ်စွာ ခြေရာခံပြီး စောင့်ကြည့်ရမည်” ဟူ၍ ဖြစ်သည်။ ၎င်းတို့ သားသမီးများ၏ အိမ်ထောင်သည် ပျော်ရွှင်သလော၊ မပျော်ရွှင်သလောဆိုသည်ကိုလည်းကောင်း၊ ၎င်းတို့၏ ချစ်ခင်မှုနှင့်ပတ်သက်ပြီး ပြဿနာတစ်ခုခုရှိမရှိကိုလည်းကောင်း၊ ၎င်းတို့၏သား၊ သို့မဟုတ် သားမက်က ဖောက်ပြန်နေခြင်းရှိမရှိကိုလည်းကောင်း စောင့်ကြည့်ကြသည်။ အချို့သောမိဘများသည် ၎င်းတို့သားသမီးများ၏ အိမ်ထောင်အတွက်၊ သို့မဟုတ် အခြားသောအရာအမျိုးမျိုးအတွက် ၎င်းတို့တွင်ရှိသော မျှော်မှန်းချက်များ ပြည့်ဝရန်အလို့ငှာ ၎င်းတို့သားသမီးများ၏ ဘဝ၏ ကဏ္ဍအမျိုးမျိုးနှင့်ပတ်သက်ပြီး စွက်ဖက်သည်။ ဝေဖန်သည်၊ သို့မဟုတ် အကြံအစည်များပင် ထုတ်ကြသည်။ ပြီးလျှင် ဤသည်မှာ ၎င်းတို့သားသမီးများ၏ ဘဝနှင့်အလုပ်၏ ပုံမှန်အစီအစဉ်ကို အလွန်အမင်းထိခိုက်လေသည်။ ဤသို့သော မိဘများသည် မုန်းတီးဖွယ်မဟုတ်သလော။ (ဟုတ်ပါသည်။) သားသမီးများ၏ ဘဝနေမှုပုံစံနှင့် ဘဝအလေ့အကျင့်များတွင် ပါဝင်ပတ်သက်သော မိဘအချို့ပင် ရှိသည်။ ၎င်းတို့သည် မည်သည့်လုပ်စရာမျှ မရှိသောအခါတွင် ၎င်းတို့၏ ချွေးမက အခြေအနေမည်သို့ရှိသည်ကို ကြည့်ရန်၊ သူမသည် သူမ၏ မိသားစုအရင်းအချာထံသို့ လက်ဆောင်ဖြစ်စေ၊ ငွေကြေးတို့ကိုဖြစ်စေ လျှို့ဝှက်စွာ ပို့ခြင်းရှိမရှိ စစ်ဆေးရန်၊ သို့မဟုတ် သူမသည် အခြားယောက်ျားများနှင့် တွဲနေခြင်းရှိမရှိစစ်ဆေးရန်အတွက် ၎င်းတို့သားသမီးများ၏ အိမ်သို့ သွားကြသည်။ ၎င်းတို့၏ သားသမီးများက ဤလုပ်ဆောင်မှုများကို အလွန်ပင် စက်ဆုပ်ရွံရှာဖွယ်နှင့် မနှစ်မြို့စရာဖြစ်သည်ဟု မြင်သည်။ မိဘများက ဤသို့ ဆက်လက်လုပ်ဆောင်နေလျှင် ဤသည်မှာ မနှစ်မြို့စရာနှင့် စက်ဆုပ်ရွံရှာဖွယ်ဖြစ်သည်ဟု သားသမီးများက ခံစားရမည်။ ထို့ကြောင့် ဤလုပ်ဆောင်မှုများသည် ဆင်ခြင်တုံတရားမရှိသည်မှာ အလွန် ရှင်းလင်းသည်။ ဤအရာကို အခြားရှုထောင့်မှကြည့်လျှင် ဤလုပ်ဆောင်မှုများသည် ကိုယ်ကျင့်တရားနှင့်မညီဘဲ လူ့သဘာဝကင်းမဲ့သည်မှာလည်း မှန်သည်။ မိဘများသည် သားသမီးများအပေါ် မည်သည့်မျှော်မှန်းချက်မျိုးရှိပါစေ သားသမီးများ အရွယ်ရောက်ပြီးနောက်တွင် မိဘများသည် သားသမီးများ၏ နေထိုင်မှု၊ သို့မဟုတ် အလုပ်အသိုင်းအဝိုင်းများ၊ သို့မဟုတ် ၎င်းတို့၏ မိသားစုများနှင့် ပါဝင်ပတ်သက်ခြင်း မရှိသင့်ပေ။ ပြီးလျှင် ၎င်းတို့ဘဝ၏ မတူညီသော ကဏ္ဍများကို ဝင်ရောက်စွက်ဖက်ရန်၊ သို့မဟုတ် ထိန်းချုပ်ရန် ပို၍ပင် မကြိုးစားသင့်ပေ။ ငွေကို အလွန်ချစ်သောမိဘအချို့ပင်ရှိပြီး ၎င်းတို့က မိမိတို့၏သားသမီးများအား “ပိုက်ဆံကို အလျင်အမြန်ရှာရန် သင်၏ စီးပွားရေးကို တိုးချဲ့ဖို့လိုမည်။ ထိုသူ၏ ကလေးကို ကြည့်ပါ၊ သူသည် သူ၏စီးပွားရေးကို ချဲ့ထွင်ခဲ့သည်။ သူ၏ ဆိုင်အသေးကို ဆိုင်အကြီးအဖြစ် ပြောင်းခဲ့သည်။ ပြီးလျှင် ထိုဆိုင်အကြီးကို လုပ်ငန်းလုပ်ပိုင်ခွင့်ရ ကုမ္ပဏီအဖြစ် ပြောင်းခဲ့သည်။ ထို့နောက် ယခုတွင် သူ၏ မိဘသည် သူနှင့်အတူ စားရသောက်ရသည်။ သင် ပိုက်ဆံပို၍ ရှာရမည်။ ပိုက်ဆံပိုရှာပြီး ဆိုင်များကို ပိုဖွင့်ရမည်။ ဤသို့ဆိုလျှင် သင်၏ ကောင်းစားမှုတွင် ငါတို့ အတူတကွ ပါဝင်နိုင်သည်” ဟု ပြောသည်။ သားသမီးများ၏ အခက်အခဲ၊ သို့မဟုတ် ဆန္ဒများက မည်သို့ရှိသည်ဖြစ်စေ ၎င်းတို့သည် ၎င်းတို့၏ ကိုယ်ပိုင်နှစ်သက်မှုများနှင့် တစ်ကိုယ်ကောင်းဆန်သော ဆန္ဒများကိုသာ ဖြည့်ဆည်းလိုကြသည်။ ၎င်းတို့သည် ဇာတိပကတိ သာယာမှုများကို ခံစားရန်ဖြစ်သည့် ၎င်းတို့၏ ပန်းတိုင်ကို ရရှိရန်အတွက် ပိုက်ဆံများစွာရှာရန် ၎င်းတို့၏ သားသမီးများကို အသုံးပြုလိုခြင်းသာ ဖြစ်သည်။ ဤသည်တို့အားလုံးမှာ မိဘများ မလုပ်သင့်သည့် အရာများဖြစ်သည်။ ဤအရာများသည် ကိုယ်ကျင့်တရားနှင့်မညီဘဲ လူ့သဘာဝကင်းမဲ့သည်။ ပြီးလျှင် ဤသို့သောမိဘများသည် ၎င်းတို့တာဝန်များကို ဖြည့်ဆည်းနေခြင်း မဟုတ်ပေ။ ဤသည်မှာ အရွယ်ရောက်သော သားသမီးများအပေါ် မိဘများထားရှိသင့်သည့် သဘောထားမဟုတ်ပေ။ ဤအစား ဤမိဘများသည် သားသမီးများအပေါ် တာဝန်ယူသည့် အယောင်ဆောင်ကာ ၎င်းတို့ ဝါကြီးမှုကို အခွင့်ကောင်းယူနေခြင်း၊ အရွယ်ရောက်ပြီးဖြစ်သော မိမိတို့သားသမီးများ၏ ဘဝ၊ အလုပ်၊ အိမ်ထောင် စသည်တို့ကို ဝင်ရောက်စွက်ဖက်နေခြင်းဖြစ်သည်။ လူတစ်ဦး၏အရွယ်ရောက်ပြီး သားသမီးများသည် မည်မျှ စွမ်းဆောင်နိုင်ပါစေ၊ ၎င်းတို့၏ အစွမ်းအစက မည်သို့ရှိပါစေ၊ လူ့အဖွဲ့အစည်းတွင် မည်သို့သော အဆင့်အတန်းရှိပါစေ၊ သို့မဟုတ် ၎င်းတို့၏ ဝင်ငွေက မည်မျှဖြစ်နိုင်ပါစေ ဤသည်မှာ ဘုရားသခင်က ၎င်းတို့အတွက် ချမှတ်ထားသော ကံကြမ္မာဖြစ်သည်။ ယင်းသည် ဘုရားသခင်၏ အချုပ်အခြာအာဏာအောက်တွင် ရှိသည်။ မိဘများသည် သားသမီးများက မည်သည့်ဘဝမျိုးအား နေထိုင်သည်နှင့်ပတ်သက်ပြီး မစွက်ဖက်သင့်ပေ။ ၎င်းတို့က လမ်းမှန်ကို မလျှောက်လျှင်၊ သို့မဟုတ် ဥပဒေချိုးဖောက်လျှင်မူ မိဘများက သားသမီးများအား တင်းကျပ်စွာ ပဲ့ပြင်ဆုံးမသင့်သည်။ သို့သော် ဤအရွယ်ရောက်ပြီးသူများက စိတ်နေစိတ်ထား မှန်ကန်သော၊ အမှီအခိုကင်းစွာ နေထိုင်ပြီး ရှင်သန်နိုင်စွမ်းရှိသော သာမန်အခြေအနေများအောက်တွင် ရှိသည့်အခါ ဤမိဘများသည် နောက်ဆုတ်သင့်သည်။ အဘယ်ကြောင့်ဆိုသော် ၎င်းတို့၏ သားသမီးများသည် အရွယ်ရောက်နှင့်ပြီး ဖြစ်သောကြောင့် ဖြစ်သည်။ ၎င်းတို့၏ သားသမီးများက အရွယ်ရောက်ပြီးသည်မှာ မကြာသေးလျှင်၊ ၎င်းတို့သည် အသက် ၂၀၊ သို့မဟုတ် ၂၁နှစ်အရွယ်ဖြစ်ပြီး လူ့အဖွဲ့အစည်းရှိ ရှုပ်ထွေးသော အခြေအနေအမျိုးမျိုးကို မသိသေးလျှင်၊ သို့မဟုတ် ဘဝတွင် မည်သို့ ကျင့်ကြံပြုမူရမည်ကို မသိသေးလျှင်၊ မည်သို့ပေါင်းသင်းဆက်ဆံရမည်ကို နားမလည်လျှင်၊ ရှင်သန်ရေးနှင့်ပတ်သက်ပြီး ကျွမ်းကျင်မှုနည်းပါးလျှင် ဤမိဘများသည် ၎င်းတို့အား သင့်လျော်သောကူညီထောက်မမှုအချို့ ပေးပြီး ၎င်းတို့ အမှီအခိုကင်းစွာဖြင့် နေထိုင်နိုင်သော အခြေအနေသို့ တဖြည်းဖြည်းချင်း ကူးပြောင်းနိုင်ရန် လုပ်ဆောင်ပေးသင့်သည်။ ဤသည်မှာ ၎င်းတို့၏တာဝန်ကို ဖြည့်ဆည်းခြင်းဟု ခေါ်သည်။ သို့သော် ၎င်းတို့သည် သားသမီးများအား လမ်းမှန်ပေါ်သို့ ချပြီး သားသမီးများက အမှီအခိုကင်းစွာ ရှင်သန်နိုင်စွမ်းရှိသည်နှင့် တစ်ပြိုင်နက် ဤမိဘများသည် နောက်ဆုတ်သင့်သည်။ ၎င်းတို့သည် မိမိတို့၏ သားသမီးများက အရွယ်မရောက်သေးသကဲ့သို့၊ စိတ်ဓာတ်မပြည့်ဝသေးသကဲ့သို့ ဆက်လက်၍ မဆက်ဆံသင့်ပေ။ ၎င်းတို့သည် မိမိတို့၏သားသမီးများအပေါ် မျှော်မှန်းချက်တစ်ခုခုရှိသည့် အယောင်ဆောင်ကာ မိမိတို့၏သားသမီးများအပေါ် လက်တွေ့မကျသော မျှော်မှန်းချက်တစ်ခုမျှ မရှိသင့်ပေ၊ သို့မဟုတ် အလုပ်၊ မိသားစု၊ အိမ်ထောင်၊ လူများ၊ ဖြစ်ရပ်များနှင့်ပတ်သက်ပြီး မိမိတို့သားသမီးများ၏ အတွင်းရေးများ၊ သို့မဟုတ် သဘောထားများ၊ အမြင်များ၊ ပြုမူဆောင်ရွက်မှုများကို မစွက်ဖက်သင့်ပေ။ ၎င်းတို့သည် ဤသို့သောအရာတစ်ခုတလေကို လုပ်ဆောင်လျှင် ၎င်းတို့၏တာဝန်ကို ဖြည့်ဆည်းနေခြင်း မဟုတ်ပေ။

မိမိတို့၏သားများနှင့် သမီးများက အမှီအခိုကင်းစွာ ရှင်သန်နိုင်သောအချိန်တွင် မိဘများ လုပ်ဆောင်သင့်သည့်အရာမှာ သားသမီးများ၏ အလုပ်၊ ဘဝ၊ မိသားစုများနှင့်ပတ်သက်လျှင် အရေးစိုက်မှုနှင့်ျ လိုအပ်သော ပြုစုစောင့်ရှောက်မှုတို့ကိုသာ ပြသရန်၊ သို့မဟုတ် ၎င်းတို့၏ကိုယ်ပိုင်စွမ်းရည်ကို အသုံးပြုပြီး တစ်စုံတစ်ခုကို မအောင်မြင်နိုင်သော၊ သို့မဟုတ် မကိုင်တွယ်နိုင်သော အခြေအနေများတွင် ၎င်းတို့အား သင့်လျော်သောကူညီမှုအချို့ကို ပေးရန်ဖြစ်သည်။ ဥပမာ သင်၏သား၊ သို့မဟုတ် သမီးက ကလေးတစ်ယောက်ရှိသည်၊ သူနှင့်သူ၏ အိမ်ထောင်ဖက်နှစ်ဦးလုံးက အလွန်အလုပ်ရှုပ်နေသည်။ ကလေးက အလွန်ငယ်သေးပြီး တစ်ခါတစ်ရံတွင် ကလေးအား ဂရုစိုက်မည့်သူတစ်ယောက်မျှ မရှိဟုဆိုပါစို့။ ဤအခြေအနေများတွင် သင်သည် သင့်သားသမီး၏ကလေးကို ကူ၍ ပြုစုစောင့်ရှောက်ပေးနိုင်သည်။ ဤသည်မှာ မိဘ၏ တာဝန်ဖြစ်သည်။ အဘယ်ကြောင့်ဆိုသော် အမှန်တကယ်တွင် ၎င်းတို့သည် သင်၏အသွေးအသား ဖြစ်သည်။ ပြီးလျှင် အခြားတစ်ယောက်ယောက်က လုပ်ဆောင်ခြင်းထက် သင်က ၎င်းတို့၏ကလေးကို ပြုစုစောင့်ရှောက်ခြင်းမှာ ပို၍ ဘေးကင်းလိမ့်မည်။ သင်၏ သားသမီးက သင့်အား သူ၏ကလေးကို စောင့်ရှောက်ပေးရန် ယုံကြည်လျှင် သင်က စောင့်ရှောက်ပေးသင့်သည်။ ၎င်းတို့က သင့်အား ကလေးအပ်နှံခြင်းကို စိတ်အေးဆေးခြင်းမရှိဘဲ သင့်အား ကလေးကို ဂရုမစိုက်စေလိုလျှင်၊ သို့မဟုတ် ၎င်းတို့က သင့်အား ချစ်မြတ်နိုးသောကြောင့်၊ သင့်အတွက် ထောက်ထားသောကြောင့်၊ သင်သည် ကလေးကို ဂရုစိုက်ရန်အတွက် ကောင်းစွာ ကိုယ်ကျန်းမာခြင်း မရှိမည်စိုးသောကြောင့် ၎င်းတို့က သင့်အား ပြုစုစောင့်ရှောက်ခွင့်ပြုမည် မဟုတ်လျှင် သင်သည် ဤအရာကို အမှားမရှာသင့်ပေ။ မိမိတို့၏မိဘများကို ယုံကို မယုံကြည်သော အချို့သော သားများနှင့် သမီးများပင် ရှိသည်။ ၎င်းတို့က ၎င်းတို့မိဘသည် ကလေးငယ်တစ်ဦးကို ပြုစုစောင့်ရှောက်နိုင်စွမ်း မရှိဟုလည်းကောင်း၊ ကလေးငယ်များအား မည်သို့ဖျက်ဆီးရမည်ကိုသာ သိပြီး မည်သို့သွန်သင်ဆုံးမရမည်ကို မသိဟုလည်းကောင်း၊ ၎င်းတို့မိဘသည် သူတို့စားသော အစားအစာနှင့်ပတ်သက်လျှင် ဂရုမစိုက်ဟုလည်းကောင်း ထင်ကြသည်။ သင်၏သား၊ သို့မဟုတ် သမီးက သင့်အား မယုံကြည်လျှင်၊ သူ၏ကလေးကို သင့်အား မစောင့်ရှောက်စေလိုလျှင် ဤသည်မှာ ပို၍ပင်ကောင်းသည်။ ဤသို့ဆိုလျှင် သင့်၌ အားလပ်ချိန်ပို၍ ရှိသည်။ ဤသည်မှာ အပြန်အလှန်သဘောတူညီချက်ဟု ခေါ်သည်။ မိဘရောသားသမီးပါ တစ်ယောက်ကိုတစ်ယောက် ဝင်ရောက်စွက်ဖက်ခြင်းမရှိ။ ပြီးလျှင် တစ်ချိန်တည်းတွင်ပင် တစ်ယောက်ကိုတစ်ယောက် စာနာထောက်ထားမှုပြသသည်။ မိဘများသည် ၎င်းတို့၏ သားသမီးများက ကူညီမှု၊ အရေးစိုက်မှု၊ ပြုစုစောင့်ရှောက်မှုလိုအပ်သောအခါ စိတ်ခံစားချက်ပိုင်းအဆင့်တွင်၊ သိုမဟုတ် အခြားသောကဏ္ဍများတွင် သင့်တင့်လျောက်ပတ်သော၊ လိုအပ်သော အရေးစိုက်မှု၊ ပြုစုစောင့်ရှောက်မှု၊ ငွေရေးကြေးရေးထောက်ပံ့မှုတို့ကို သားသမီးများအား ပေးဖို့သာ လိုအပ်သည်။ ဥပမာ မိဘတစ်ဦးသည် စုဆောင်းငွေအချို့ရှိသည်၊ သို့မဟုတ် သူ၏အလုပ်တွင် ကျွမ်းကျင်ပြီး ဝင်ငွေရလမ်းတစ်ခုရှိသည်ဆိုပါစို့။ သူ၏ သားသမီးများက ပိုက်ဆံအချို့ လိုအပ်သောအခါတွင် တတ်နိုင်လျှင် ၎င်းတို့ကို ကူညီနိုင်သည်။ မတတ်နိုင်လျှင် သားသမီးများအား ကူညီရန်အတွက် သူ၏ပိုင်ဆိုင်မှုအားလုံးကို စွန့်လွှတ်ရန်၊ သို့မဟုတ် အတိုးကြီးစားသူထံမှ ငွေချေးငှားပေးရန် မလိုအပ်ပေ။ သူသည် သွေးသားတော်စပ်မှု စည်းဘောင်အောက်တွင် သူ့၌ရှိသော တာဝန်များကို ဖြည့်ဆည်းရန်အတွက် သူ၏ လုပ်ဆောင်နိုင်စွမ်းရှိသော နယ်ပယ်အတွင်းရှိသည့် မည်သည့်အရာကိုမဆို လုပ်ဆောင်ဖို့သာ လိုသည်။ သူသည် မိမိ၏သားသမီးများကို ကူညီရန်အတွက် သူ့၌ရှိသော အရာရာတိုင်းကို ရောင်းချဖို့မလိုပေ၊ သို့မဟုတ် သူ၏ ကျောက်ကပ်၊ သို့မဟုတ် သွေးကို ရောင်းရန်၊ သို့မဟုတ် အလွန်အကျွံအလုပ်လုပ်ရန် မလိုအပ်ပေ။ သင်၏ဘဝကို သင်ပိုင်သည်။ သင်၏ဘဝကို ဘုရားသခင်က ပေးထားခြင်းဖြစ်သည်။ ပြီးလျှင် သင့်တွင် ကိုယ့်တာဝန်များနှင့်ကိုယ် ရှိသည်။ ထိုတာဝန်များကို သင်ဖြည့်ဆည်းနိုင်ရန်အတွက် ဤဘဝကို ပိုင်ဆိုင်ခြင်းဖြစ်သည်။ သင်၏သားသမီးများသည်လည်း ဤဘဝတွင် ၎င်းတို့၏ဘဝလမ်းကြောင်းများကို ပြီးဆုံးနိုင်ပြီး ၎င်းတို့၏တာဝန်ကို ပြီးမြောက်နိုင်ရန်အတွက် ၎င်းတို့၏ဘဝကို ပိုင်ဆိုင်ခြင်းဖြစ်သည်။ သင့်အပေါ် သားသမီးဝတ်ကျေပွန်ရန်အတွက် မဟုတ်ပေ။ ထို့ကြောင့် မိမိတို့၏သားသမီးများက အရွယ်ရောက်သူများဟုတ်သည်ဖြစ်စေ၊ မဟုတ်သည်ဖြစ်စေ မိဘများ၏ ဘဝကို မိဘများကိုယ်တိုင်ကသာ ပိုင်ဆိုင်သည်။ သားသမီးများက မပိုင်ဆိုင်ပေ။ ပင်ကိုအားဖြင့် မိဘများသည် သားသမီးများ၏ အခမဲ့ ကလေးထိန်းများ၊ သို့မဟုတ် ကျွန်များမဟုတ်ပေ။ မိဘများက သားသမီးများအပေါ် မည်သည့် မျှော်မှန်းချက်များရှိပါစေ သားသမီးများအား မိဘများကို အစားပြန်လည် လုပ်ဆောင်ပေးခြင်းမရှိဘဲ ထင်ရာမြင်ရာ အမိန့်ပေးခိုင်းစေခွင့်ပြုရန်၊ သို့မဟုတ် သားသမီးများ၏ အစေခံ၊ အိမ်ဖော်၊ သို့မဟုတ် ကျွန်များ ဖြစ်ရန် မိဘများအနေဖြင့် မလိုအပ်ပေ။ သင်သည် သင့်သားသမီးအပေါ် မည်သည့်ခံစားချက်ရှိပါစေ သင်သည် အမှီအခိုကင်းသောသူတစ်ယောက် ဖြစ်ဆဲဖြစ်သည်။ သင်၏ သားသမီးများ ဖြစ်ရုံသက်သက်ဖြင့် ၎င်းတို့၏ အရွယ်ရောက်ပြီးဖြစ်သောဘဝအပေါ် တာဝန်ယူခြင်းသည် အပြည့်အဝမှန်ကန်နေသည့်အလား မလုပ်ဆောင်သင့်ပေ။ ဤသို့လုပ်ဆောင်ရန် မလိုအပ်ပေ။ ၎င်းတို့သည် အရွယ်ရောက်ပြီးသူများဖြစ်သည်။ သင်သည် ၎င်းတို့ကို ပျိုးထောင်ရန် သင်၏တာဝန်ကို ဖြည့်ဆည်းပြီးဖြစ်သည်။ အနာဂတ်တွင် ၎င်းတို့က ကောင်းစွာနေထိုင်မည်လော၊ သို့မဟုတ် ဆိုးစွာနေထိုင်မည်လော၊ ၎င်းတို့သည် ချမ်းသာမည်လော၊ သို့မဟုတ် ဆင်းရဲမည်လော၊ ပျော်ရွှင်သော၊ သို့မဟုတ် မပျော်ရွှင်သောဘဝကို နေထိုင်မည်လောဆိုသည်တို့အတွက်မူ ၎င်းတို့၏ ကိုယ်ပိုင်ကိစ္စဖြစ်သည်။ ဤအရာများသည် သင်နှင့် လုံးဝ မသက်ဆိုင်ပေ။ သင်သည် မိဘအနေဖြင့် ထိုအရာများကို ပြောင်းလဲရန် ဝတ္တရားမရှိပေ။ ၎င်းတို့၏ဘဝက မပျော်ရွှင်လျှင် သင်က “မင်း မပျော်ရွှင်ပါ။ ဤအရာကို ပြုပြင်ရန် နည်းလမ်းများကို ငါစဉ်းစားမည်။ ငါပိုင်ဆိုင်သမျှတိုင်းကို ရောင်းချမည်။ မင်းပျော်ရွှင်ရန်အတွက် ငါ၏ဘဝစွမ်းအင်အားလုံးကို သုံးပစ်မည်” ဟု ပြောရန် တာဝန်မရှိ။ ဤသို့လုပ်ဆောင်ရန် မလိုပေ။ သင်သည် သင့်တာဝန်များကို ထမ်းဆောင်ရန်သာ လိုအပ်သည်။ ဤမျှသာဖြစ်သည်။ သင်က ၎င်းတို့ကို ကူညီလိုလျှင် ၎င်းတို့က အဘယ်ကြောင့်မပျော်ရွှင်သည်ကို သင်မေးနိုင်သည်။ ပြီးလျှင် သဘောတရားဆိုင်ရာနှင့် စိတ်ပိုင်းဆိုင်ရာအဆင့်တွင် ပြဿနာအား နားလည်အောင်လုပ်ဆောင်ရာ၌ ၎င်းတို့ကို ကူညီနိုင်သည်။ ၎င်းတို့က သင့်အကူအညီကို လက်ခံလျှင် ပို၍ပင် ကောင်းသည်။ လက်မခံလျှင် သင်သည် မိဘအနေဖြင့် သင့်တာဝန်များကိုသာ ဖြည့်ဆည်းဖို့လိုပြီး ဤမျှသာဖြစ်သည်။ သင်၏ သားသမီးများက ဒုက္ခခံလိုလျှင် ဤသည်မှာ ၎င်းတို့ကိစ္စဖြစ်သည်။ ဤအရာနှင့်ပတ်သက်ပြီး သင့်အနေဖြင့် စိတ်ပူရန်ဖြစ်စေ၊ စိတ်မချမ်းမသာ ဖြစ်ရန်ဖြစ်စေ၊ စားမဝင်၊ သို့မဟုတ် အိပ်မပျော်ဖြစ်ရန်ဖြစ်စေ မလိုပေ။ ဤသို့ဖြစ်ခြင်းသည် အလွန်အကျွံဖြစ်ရာရောက်မည်။ အဘယ်ကြောင့် အလွန်အကျွံ ဖြစ်ရာရောက်မည်နည်း။ အဘယ်ကြောင့်ဆိုသော် ၎င်းတို့သည် အရွယ်ရောက်ပြီးသူများ ဖြစ်သောကြောင့် ဖြစ်သည်။ ၎င်းတို့၏ဘဝတွင် ၎င်းတို့ကြုံတွေ့ရသောအရာရာတိုင်းကို ၎င်းတို့ကိုယ်တိုင်စီမံတတ်ရန် သင်ယူသင့်သည်။ သင်က ၎င်းတို့အတွက် စိတ်ပူလျှင် ဤသည်မှာ ချစ်ခင်မှုသာဖြစ်သည်။ သင်က ၎င်းတို့အတွက် စိတ်မပူလျှင် သင်က အကြင်နာကင်းမဲ့သည်ဟု မဆိုလိုပေ၊ သို့မဟုတ် သင့်တာဝန်များကို မဖြည့်ဆည်းရသေးဟု မဆိုလိုပေ။ ၎င်းတို့သည် အရွယ်ရောက်ပြီးသူများ ဖြစ်သည်။ ပြီးလျှင် အရွယ်ရောက်ပြီးသူများသည် အရွယ်ရောက်ပြီးသူများ၏ ပြဿနာများကို ရင်ဆိုင်ရမည်ဖြစ်ပြီး အရွယ်ရောက်သူများ ကိုင်တွယ်သင့်သည့်အရာရာတိုင်းကို ကိုင်တွယ်ရမည်။ အရာရာအားလုံး၌ ၎င်းတို့မိဘများကို အမှီမပြုသင့်ပေ။ မိမိတို့၏ သားသမီးများက အရွယ်ရောက်ပြီးနောက်တွင် ၎င်းတို့၏ အလုပ်၊ အသက်မွေးဝမ်းကျောင်း၊ မိသားစု၊ သို့မဟုတ် အိမ်ထောင်တို့တွင် အဆင်ပြေခြင်း ရှိမရှိနှင့်ပတ်သက်၍ မိဘများက မိမိတို့ကိုယ်တိုင်အပေါ် တာဝန်ပုံမချထားသင့်သည်မှာ အမှန်ပင်ဖြစ်သည်။ သင်သည် ဤအရာများကို စိတ်ပူနိုင်သည်။ ယင်းတို့အကြောင်းကို စုံစမ်းမေးမြန်းနိုင်သည်။ သို့သော် သင်သည် ယင်းတို့ကို အပြည့်အဝဦးဆောင်ပြီး သားသမီးများအား သင့်အနီးတွင် ခေါ်ထားရန်၊ မည်သည့်နေရာသို့ သင်သွားပါစေ ၎င်းတို့ကို သင်နှင့်အတူခေါ်ရန်၊ မည်သည့်နေရာသို့ သင်သွားသည်ဖြစ်စေ ၎င်းတို့ကို စောင့်ကြည့်ပြီး “သူတို့သည် ယနေ့တွင် ကောင်းစွာစားနိုင်ကြသလော။ ပျော်ရွှင်ကြသလော။ အလုပ်က အဆင်ပြေသလော၊ သူတို့၏ အထက်လူကြီးက သူတို့ကို အသိအမှတ်ပြုသလော။ သူတို့၏ အိမ်ထောင်ဖက်က သူတို့ကို ချစ်သလော။ သူတို့၏ ကလေးများက စကားနားထောင်ကြသလော။ သူတို့၏ ကလေးများက အမှတ်ကောင်းကြသလော” ဟု စဉ်းစားရန် မလိုအပ်ပေ။ ဤအရာများသည် သင်နှင့် မည်သို့သက်ဆိုင်သနည်း။ သင့်သားသမီးများက ၎င်းတို့၏ ကိုယ်ပိုင်ပြဿနာများကို ဖြေရှင်းနိုင်သည်။ သင် ပါဝင်ပတ်သက်ရန် မလိုပေ။ ဤအရာများသည် သင်နှင့် မည်သို့သက်ဆိုင်သနည်းဟု ငါအဘယ်ကြောင့် မေးသနည်း။ ဤသည်မှာ ထိုအရာများသည် သင်နှင့် လုံးဝသက်ဆိုင်ခြင်းမရှိဟု ငါဆိုလိုခြင်းဖြစ်သည်။ သင်သည် သင့်သားသမီးများအပေါ် သင့်တာဝန်များကို ဖြည့်ဆည်းပြီးဖြစ်သည်။ သင်သည် ၎င်းတို့ကို အရွယ်ရောက်ပြီးသူများအဖြစ်သို့ ပျိုးထောင်ခဲ့ပြီးဖြစ်သည်။ ထို့ကြောင့် သင်သည် နောက်ဆုတ်သင့်သည်။ သင်သည် နောက်ဆုတ်လိုက်သည်နှင့် ဤသည်မှာ သင့်၌ လုံးဝ လုပ်စရာမရှိဟု ဆိုလိုခြင်းမဟုတ်ပေ။ သင်လုပ်ဆောင်သင့်သည့်အရာ များစွာရှိသေးသည်။ ဤဘဝတွင် သင်ပြီးမြောက်ရန် လိုအပ်သည့်တာဝန်များနှင့် ပတ်သက်လျှင် သားသမီးများအား အရွယ်ရောက်သည်အထိ ပျိုးထောင်ခြင်းအပြင် သင့်၌ ပြီးမြောက်ရန် အခြားတာဝန်များလည်း ရှိသည်။ သင်သည် သားသမီးများ၏ မိဘဖြစ်ခြင်းအပြင် ဖန်ဆင်းခံတစ်ယောက်လည်း ဖြစ်သည်။ သင်သည် ဘုရားရှေ့သို့ လာသင့်သည်။ ပြီးလျှင် ဘုရားထံမှ သင်၏တာဝန်ကို လက်ခံသင့်သည်။ သင့်တာဝန်သည် အဘယ်နည်း။ ထိုတာဝန်ကို သင်ပြီးမြောက်ပြီးသလော။ ထိုတာဝန်အပေါ် သင့်ကိုယ်သင် ဆက်ကပ်အပ်နှံပြီးဖြစ်သလော။ ကယ်တင်ခြင်းဆီသို့လမ်းကြောင်းအပေါ် သင် စတင်လျှောက်လှမ်းပြီးဖြစ်သလော။ ဤအရာများသည် သင် စဉ်းစားသင့်သည့် အရာများဖြစ်သည်။ သားသမီးများက အရွယ်ရောက်ပြီးနောက်တွင် မည်သည့်နေရာသို့ သွားမည်၊ ၎င်းတို့၏ဘဝက မည်သို့ဖြစ်မည်၊ ၎င်းတို့၏ အခြေအနေများက မည်သို့ဖြစ်မည်၊ ၎င်းတို့သည် ပျော်ရွှင်ကြည်နူးမည်လောဆိုသည်တို့အတွက်မူ ထိုအရာများသည် သင်နှင့် လုံးဝ မသက်ဆိုင်ပေ။ သင့်သားသမီးများက လက်တွေ့ကျအရရော စိတ်ပိုင်းဆိုင်ရာအရပါ နှစ်ခုလုံးတွင် အမှီအခိုကင်းနေပြီဖြစ်သည်။ သင်သည် ၎င်းတို့ကို အမှီအခို ကင်းခွင့်ပြုသင့်သည်။ သင်သည် လက်လွှတ်သင့်သည်။ ပြီးလျှင် ၎င်းတို့ကို ထိန်းချုပ်ဖို့ မကြိုးစားသင့်ပေ။ လက်တွေ့အားဖြင့် ဖြစ်စေ၊ ချစ်ခင်တွယ်တာမှုအရာဖြစ်စေ၊ သွေးသားတော်စပ်မှုအားဖြင့် ဖြစ်စေ သင်သည် သင့်တာဝန်များကို ဖြည့်ဆည်းပြီးဖြစ်သည်။ ပြီးလျှင် သင်နှင့် သင့်သားသမီးများကြားတွင် မည်သည့်ဆက်ဆံရေးမျှ မရှိတော့ပေ။ ၎င်းတို့တာဝန်နှင့် သင့်တာဝန်ကြားတွင် ဆက်နွှယ်မှုမရှိပေ။ ၎င်းတို့လျှောက်သည့် ဘဝလမ်းကြောင်းများနှင့် သင်၏ မျှော်မှန်းချက်များကြားတွင် ဆက်နွှယ်မှုမှရှိပေ။ ၎င်းတို့အပေါ် သင်၏ မျှော်မှန်းချက်များနှင့် ၎င်းတို့အပေါ် သင့်တာဝန်များသည် အဆုံးသတ်ခဲ့ပြီ ဖြစ်သည်။ ပင်ကိုအားဖြင့် သင်သည် ၎င်းတို့အပေါ် မျှော်မှန်းချက်များမရှိသင့်ပေ။ ၎င်းတို့သည် ၎င်းတို့ဖြစ်ပြီး သင်က သင်ဖြစ်သည်။ သင့်သားသမီးများက အိမ်ထောင်မပြုလျှင် သင်နှင့် သင့်သားသမီးတို့၏ကံကြမ္မာ၊ တာဝန်တို့နှင့် ပတ်သက်လျှင် သင်တို့သည် လုံးဝ ဆက်စပ်ခြင်းမရှိဘဲ အမှီအခို ကင်းသောသူများဖြစ်ကြသည်။ ၎င်းတို့က အမှန်ပင် အိမ်ထောင်ပြုပြီး မိသားစုဖြစ်လာလျှင် သင်တို့မိသားစုများသည် လုံးဝ ဆက်စပ်မှုမရှိသော မိသားစုများဖြစ်သည်။ သင့်သားသမီးများ၌ ၎င်းတို့နေထိုင်သည့် အလေ့အကျင့်နှင့် ဘဝနေမှုပုံစံများရှိသည်။ ၎င်းတို့၏ ဘဝအရည်အသွေးနှင့်ပတ်သက်ပြီး ၎င်းတို့၌ လိုအပ်ချက်များရှိသည်။ ပြီးလျှင် သင့်၌ သင်၏ နေထိုင်သည့်အလေ့အကျင့်ရှိပြီး သင်၏ဘဝအရည်အသွေးနှင့်ပတ်သက်ပြီး သင်၏လိုအပ်ချက်များရှိသည်။ ဘဝတွင် သင်သည် သင့်လမ်းကြောင်းရှိပြီး ၎င်းတို့က ဘဝတွင် ၎င်းတို့လမ်းကြောင်းရှိသည်။ သင့်တွင် သင်၏တာဝန်ရှိပြီး ၎င်းတို့တွင် ၎င်းတို့၏ တာဝန်ရှိသည်။ သင့်၌ သင်၏ယုံကြည်ခြင်းရှိပြီး ၎င်းတို့၌ ၎င်းတို့၏ ယုံကြည်ခြင်းရှိသည်မှာ အမှန်ပင်ဖြစ်သည်။ ၎င်းတို့၏ ယုံကြည်ခြင်းက ငွေ၊ ဂုဏ်နှင့် အကျိုးအမြတ်တို့အပေါ် တည်ရှိလျှင် သင်တို့သည် လုံးဝ ကွဲပြားသောလူများဖြစ်သည်။ ၎င်းတို့က သင်ကဲ့သို့ တူညီသော ယုံကြည်ခြင်းရှိလျှင်၊ ၎င်းတို့သည် သမ္မာတရားကို လိုက်စားပြီး ကယ်တင်ခြင်းလမ်းကြောင်းအား လျှောက်လျှင် သင်တို့သည် ပင်ကိုအားဖြင့် လုံးဝကွဲပြားသောသူများဖြစ်ဆဲ ဖြစ်သည်။ သင်သည် သင်ဖြစ်သည်။ ၎င်းတို့သည် ၎င်းတို့ဖြစ်သည်။ ၎င်းတို့လျှောက်သည့်လမ်းကြောင်းများနှင့်ပတ်သက်လျှင် သင် ကြားမဝင်သင့်ပေ။ သင်သည် ၎င်းတို့ကို ပံ့ပိုး၍ ကူညီနိုင်ကာ ထောက်ပံ့နိုင်ပြီး ၎င်းတို့ကို သတိပေးတိုက်တွန်းနိုင်သည်။ သို့သော် ကြားဝင်စွက်ဖက်ရန်၊ သို့မဟုတ် ပါဝင်ပတ်သက်ရန် မလိုပေ။ အခြားလူတစ်ယောက်က မည်သည့်လမ်းကြောင်းကို လျှောက်မည်၊ မည်သို့သော ပုဂ္ဂိုလ်မျိုးဖြစ်ရန် အသက်ရှင်မည်၊ သို့မဟုတ် မည်သည့်လိုက်စားမှုမျိုးရှိမည်ဆိုသည်တို့ကို မည်သူကမျှ အဆုံးအဖြတ်မပေးနိုင်ပေ။ စဉ်းစားကြည့်လော့။ မည်သည့်အရာကို အခြေခံပြီး ငါသည် ဤနေရာတွင် ထိုင်၍ ဤအရာများအားလုံးအကြောင်းကို သင်တို့အား စကားစမည်ပြောပြီး ပြောဆိုနေခြင်းဖြစ်သနည်း။ သင်တို့၏ နားထောင်လိုစိတ် ရှိခြင်းအပေါ် အခြေခံသည်။ ငါ၏ အလေးအနက်တိုက်တွန်းမှုကို သင်တို့ နားထောင်လိုစိတ်ရှိသောကြောင့် ငါပြောဆိုနေခြင်းဖြစ်သည်။ သင်တို့က နားထောင်လိုစိတ်မရှိလျှင်၊ သို့မဟုတ် ထွက်ခွာသွားလျှင် ငါပြောဆိုမည် မဟုတ်တော့ပေ။ ငါပြောဆိုသည့်စကားလုံးအရေအတွက်သည် သင်တို့က ထိုစကားများအား နားထောင်လိုစိတ်ရှိမရှိနှင့် နားထောင်ရန်အတွက် သင်တို့၏ အချိန်နှင့် အားအင်ကို သုံးစွဲလိုစိတ်ရှိမရှိအပေါ်တွင် မူတည်သည်။ သင်တို့က “ကိုယ်တော်ပြောသည့်အရာကို ကျွန်ုပ်နားမလည်ပါ။ ပို၍ အသေးစိတ် ရှင်းပြနိုင်ပါသလား” ဟုဆိုလျှင် ငါသည် ပို၍အသေးစိတ်ရှင်းပြရန်၊ သင်နားလည်ပြီး ငါ၏စကားများအတွင်းသို့ ဝင်ရောက်နိုင်ရန် ထောက်ကူပေးဖို့အတွက် အကောင်းဆုံးလုပ်ဆောင်မည်။ ငါသည် သင့်အား လမ်းမှန်ပေါ်သို့ ချပြီးသောအခါ၊ ဘုရားသခင်နှင့် သမ္မာတရားရှေ့သို့ ယူဆောင်ပြီးသောအခါ၊ သမ္မာတရားကိုနားလည်ပြီး ဘုရားသခင်၏ လမ်းခရီးနောက်သို့ သင်လိုက်နိုင်ရန် လုပ်ဆောင်ပြီးသောအခါတွင် ငါ၏ အလုပ်ပြီးမြောက်လိမ့်မည်။ သို့ရာတွင် ငါ၏ စကားများကို ကြားနာပြီးနောက် ယင်းတို့ကို သင်လက်တွေ့လုပ်ဆောင်လိုစိတ် ရှိမည်၊ မရှိမည်၊ သို့မဟုတ် မည်သို့သောလမ်းကြောင်းမျိုးကို သင်လျှောက်မည်၊ မည်သည့်ဘဝမျိုးကို သင်ရွေးချယ်မည်၊ သို့မဟုတ် မည်သည့်အရာကို သင်လိုက်စားမည်ဆိုသည့် ဤအရာများသည် ငါ၏ ကိစ္စမဟုတ်ပေ။ သင်က “ထိုသမ္မာတရားကဏ္ဍနှင့်ပတ်သက်ပြီး ကျွန်ုပ် မေးစရာရှိသည်၊ ယင်းကို ကျွန်ုပ်ရှာဖွေလိုသည်” ဟု ဆိုလျှင် ငါသည် စိတ်ရှည်စွာဖြင့် သင့်မေးခွန်းကို ဖြေမည်။ သင်က သမ္မာတရားကို ရှာဖွေရန် လုံးဝ ဆန္ဒမရှိလျှင် ဤအတွက်ကြောင့် ငါသည် သင့်အား ပြုပြင်မည်လော။ ပြုပြင်မည် မဟုတ်။ ငါသည် သင့်အား သမ္မာတရားကို ရှာဖွေရန် အဓမ္မလုပ်ဆောင်မည်မဟုတ်၊ သို့မဟုတ် သင့်အား လှောင်ပြောင်မည်မဟုတ်။ သင့်အား အေးစက်သောသဘောထားဖြင့် သေချာပေါက် ဆက်ဆံမည်မဟုတ်ပေ။ ငါသည် ယခင်ကကဲ့သို့ပင် ပြုမူမည်။ သင်သည် သင့်တာဝန်တွင် အမှားပြုလုပ်လျှင်၊ သို့မဟုတ် အနှောင့်အယှက်၊ အဖျက်အဆီးတစ်ခုကို တမင်ဖြစ်စေလျှင် သင့်အားကိုင်တွယ်ရန်အတွက် ငါ့၌ စည်းမျဉ်းများနှင့် နည်းလမ်းများရှိသည်။ သို့ရာတွင် သင်က “ကိုယ်တော်က ဤအရာများအားပြောသည်ကို ကျွန်ုပ်မကြားလိုပါ။ ပြီးလျှင် ကိုယ်တော်၏ ထိုအမြင်များကို ကျွန်ုပ် လက်ခံလိုစိတ် မရှိပါ။ ကျွန်ုပ်အစဉ် လုပ်ဆောင်ခဲ့သည့် ပုံစံအတိုင်း ကျွန်ုပ်၏တာဝန်ကို ဆက်လက် ထမ်းဆောင်မည်ဖြစ်သည်” ဟု ဆိုကောင်းဆိုနိုင်သည်။ ဤသို့ဆိုလျှင် သင်သည် စည်းမျဉ်းများကို၊ သို့မဟုတ် စီမံအုပ်ချုပ်ရေးဆိုင်ရာ အမိန့်များကို မချိုးဖောက်ရပေ။ သင်သည် စီမံအုပ်ချုပ်ရေးဆိုင်ရာအမိန့်များကို ချိုးဖောက်လျှင်မူ ငါသည် သင့်ကို ကိုင်တွယ်မည်။ သို့သော် သင်သည် စိမံအုပ်ချုပ်ရေးဆိုင်ရာ အမိန့်များကို မချိုးဖောက်လျှင်၊ အသင်းတော်အသက်တာအား ရှင်သန်စဉ်တွင် သင့်လျော်စွာ ပြုမူနေထိုင်နိုင်လျှင် သင်က သမ္မာတရားအား မလိုက်စားလျှင်ပင် ငါသည် သင့်အား ကြားဝင်စွက်ဖက်မည်မဟုတ်။ သင်၏ တစ်ကိုယ်ရေဘဝ၊ သင်စားလိုသည့်၊ ဝတ်လိုသည့်အရာ၊ သို့မဟုတ် မည်သည့်လူများနှင့် သင်ဆက်ဆံလိုသည်ဆိုသည်တို့နှင့် ပတ်သက်လျှင် ငါ ဝင်ရောက်စွက်ဖက်မည် မဟုတ်။ ဤအရာများနှင့်ပတ်သက်လျှင် ငါ သင့်ကို လွတ်လပ်ခွင့်ပေးသည်။ အဘယ်ကြောင့်နည်း။ ဤအမှုကိစ္စနှင့်ပတ်သက်သည့် စည်းမျဉ်းနှင့် အကြောင်းအရာအားလုံးကို ငါ သင့်အား ရှင်းလင်းစွာ ပြောဆိုပြီးဖြစ်သည်။ ကျန်သည့်အရာမှာ သင်၏ ကိုယ်ပိုင်လွတ်လပ်စွာရွေးချယ်မှုအပေါ် မူတည်သည်။ သင်လျှောက်ရန် ရွေးချယ်သည့်လမ်းကြောင်းသည် သင်က မည်သို့သောသူမျိုး ဖြစ်သည်ဆိုသည့်အပေါ်တွင် မူတည်သည်။ ဤသည်မှာ သိသာသည်။ သင်သည် သမ္မာတရားကို ချစ်သောသူမဟုတ်လျှင် မည်သူက သင့်အား သမ္မာတရားကို ချစ်ရန် အတင်းအဓမ္မလုပ်ဆောင်နိုင်မည်နည်း။ အဆုံးတွင် လူတိုင်းသည် ၎င်းတို့လျှောက်သည့်လမ်းကြောင်းနှင့် ၎င်းတို့ရရှိသည့် ရလဒ်များအတွက် တာဝန်ယူရမည်။ ငါသည် ဤအတွက် တာဝန်ယူဖို့ မလိုပေ။ သမ္မာတရားကို သင်လိုက်စားလျှင် သင်က မိမိဆန္ဒအလျောက် လုပ်ဆောင်ခြင်းဖြစ်သည်။ သင်က သမ္မာတရားကို မလိုက်စားလျှင်လည်း သင်က မိမိဆန္ဒအလျောက် လုပ်ဆောင်ခြင်းဖြစ်သည်။ မည်သူကမျှ သင့်အား ဆွဲမထားပေ။ သင်က သမ္မာတရားကို အမှန်ပင် လိုက်စားလျှင် မည်သူကမျှ သင့်အား အားပေးမည်မဟုတ်ဘဲ သင့်အား အထူးကျေးဇူးတော်၊ သို့မဟုတ် ရုပ်ဝတ္ထုကောင်းချီးများပေးမည်မဟုတ်။ ငါသည် ငါ၏ တာဝန်များကို ထမ်းဆောင်နေခြင်းနှင့် ဖြည့်ဆည်းနေခြင်းသာဖြစ်သည်။ သင်တို့နားလည်သင့်ပြီး ဝင်ရောက်ရန် လိုအပ်သည့် သမ္မာတရားအားလုံးကို သင့်တို့အား ပြောပြနေခြင်းသာ ဖြစ်သည်။ သင်တို့၏ ကိုယ်ပိုင်ဘဝကို နေထိုင်သည့်ပုံစံနှင့်ပတ်သက်ပြီး ငါသည် မည်သည့်အခါမျှ မမေးမြန်းခဲ့၊ သို့မဟုတ် ခိုးမကြည့်ခဲ့ပေ။ ဤသည်မှာ ငါပိုင်ဆိုင်သည့် သဘောထားဖြစ်သည်။ မိဘများသည်လည်း သားသမီးများအပေါ် ဤသို့ လုပ်ဆောင်သင့်သည်။ အရွယ်ရောက်သူများသည် အမှန်နှင့် အမှားကို ခွဲခြားနိုင်စွမ်းရှိသည်။ ၎င်းတို့က အမှန်၊ သို့မဟုတ် အမှားကို ရွေးသလော၊ အမဲ၊ သို့မဟုတ် အဖြူကိုရွေးသလော၊ အပြုသဘောဆောင်သောအရာ၊ သို့မဟုတ် အပျက်သဘောဆောင်သောအရာကို ရွေးသလောဆိုသည်မှာ ၎င်းတို့ကိစ္စဖြစ်သည်။ ဤသည်မှာ ၎င်းတို့စိတ်တွင်းရှိ လိုအပ်ချက်များအပေါ်တွင် မူတည်သည်။ လူတစ်ယောက်၏ အနှစ်သာရက ဆိုးယုတ်လျှင် သူသည် အပြုသဘောဆောင်သောအရာများကို ရွေးမည်မဟုတ်။ လူတစ်ယောက်က ကောင်းအောင် ကြိုးပမ်းလျှင်၊ လူ့သဘာဝ၊ မိမိအသိစိတ်ကို သိမြင်မှု၊ ရှက်စိတ်တို့ကို ပိုင်ဆိုင်လျှင် သူသည် အပြုသဘောဆောင်သောအရာများကို ရွေးချယ်လိမ့်မည်။ ၎င်းတို့သည် ဤသို့လုပ်ဆောင်ရန် အနည်းငယ်နှေးကွေးလျှင်ပင် နောက်ဆုံး၌ ၎င်းတို့သည် လမ်းမှန်ပေါ်၌ စတင်လျှောက်လှမ်းလိမ့်မည်။ ဤသည်မှာ မလွဲဧကန်ဖြစ်သည်။ ထို့ကြောင့် မိဘများသည် သားသမီးများအပေါ် ဤသဘောထားမျိုးရှိသင့်ပြီး သားသမီးများ၏ ရွေးချယ်မှုများအား ဝင်ရောက်စွက်ဖက်ခြင်း မပြုသင့်ပေ။ သားသမီးများအပေါ် အချို့သောမိဘများက ထားရှိသည့် သတ်မှတ်ချက်များမှာ “ငါတို့၏ သားသမီးများသည် လမ်းမှန်ပေါ်တွင် စတင်လျှောက်လှမ်းသင့်သည်၊ ဘုရားသခင်ကို ယုံကြည်သင့်သည်၊ လောကီကို စွန့်လွှတ်သင့်သည်၊ ပြီးလျှင် ၎င်းတို့၏ အလုပ်ကို စွန့်လွှတ်သင့်သည်။ ဤသို့မဟုတ်လျှင် နိုင်ငံတော်သို့ ငါတို့ ဝင်ရောက်သောအခါ ၎င်းတို့က ဝင်နိုင်မည်မဟုတ်ဘဲ ငါတို့သည် ၎င်းတို့နှင့် ကွဲကွာနေလိမ့်မည်။ ငါတို့ တစ်မိသားစုလုံးသည် နိုင်ငံတော်သို့ အတူတကွဝင်နိုင်လျှင် အလွန်ကောင်းလိမ့်မည်၊ ငါတို့သည် ကမ္ဘာမြေတွင်ကဲ့သို့ ကောင်းကင်ဘုံတွင် အတူတကွရှိနိုင်သည်။ နိုင်ငံတော်၌ ငါတို့ရှိနေစဉ်တွင် ငါတို့သည် တစ်ယောက်နှင့်တစ်ယောက် မစွန့်ခွာရ။ ခေတ်ကာလများတစ်လျှောက်တွင် ငါတို့ အတူတကွနေရမည်” ဟူ၍ ဖြစ်သည်။ ထို့နောက်တွင် ၎င်းတို့၏ သားသမီးများက ဘုရားသခင်ကို မယုံကြည်ဟုလည်းကောင်း၊ ထိုအစား လောကီအရာများကို လိုက်စားကာ ပိုက်ဆံများစွာရှာရန်နှင့် အလွန်ချမ်းသာကြွယ်ဝရန် ကြိုးပမ်းသည်ဟုလည်းကောင်း ဖြစ်လာသည်။ ခေတ်မီဆန်းပြားသော မည်သည့်အရာကိုမဆို ၎င်းတို့ ဝတ်ဆင်သည်။ ရေပန်းစားနေသော မည်သည့်အရာကိုမဆို ၎င်းတို့လုပ်ဆောင်ပြီး ပြောဆိုသည်။ ပြီးလျှင် ၎င်းတို့၏မိဘများ၏ ဆန္ဒများကို မဖြည့်ဆည်းပေ။ ရလဒ်အနေဖြင့် ဤမိဘများသည် စိတ်မချမ်းမသာဖြစ်သည်။ ဤအတွက်ကြောင့် ၎င်းတို့သည် ဆုတောင်းပြီး အစာရှောင်ကာ တစ်ပတ်၊ ၁၀ ရက်၊ သို့မဟုတ် နှစ်ပတ် အစာရှောင်သည်။ ပြီးလျှင် ဤအမှုကိစ္စတွင် သားသမီးများအတွက် များစွာအားစိုက်ထုတ်သည်။ ၎င်းတို့သည် မကြာခဏပင် အလွန်ဆာလောင်သောကြောင့် မူးဝေကြသည်။ ပြီးလျှင် ဘုရားရှေ့တွင် ငိုရှိုက်လျက် မကြာခဏဆုတောင်းသည်။ သို့သော် မည်မျှဆုတောင်းပါစေ၊ မည်မျှအားစိုက်ထုတ်ပါစေ သားသမီးများက ပြောင်းလဲခြင်းမရှိ။ ပြီးလျှင် အသိတရားရရကောင်းမှန်းကို မသိပေ။ သားသမီးများက ယုံကြည်ရန် ငြင်းဆန်လေလေ၊ ဤမိဘများက “အို မဟုတ်သေးပါဘူး၊ ငါ၏ သားသမီးများအပေါ် ငါ တာဝန်ပျက်ကွက်ခဲ့ပြီ။ ငါ သူတို့ကို စိတ်ပျက်အောင်လုပ်ခဲ့ပြီ။ ငါ သူတို့ကို ဧဝံဂေလိ မမျှဝေနိုင်ခဲ့ကဲ့သို့ သူတို့ကို ငါနှင့်အတူ ကယ်တင်ခြင်းလမ်းကြောင်းပေါ်သို့ မခေါ်ဆောင်ရသေးပါ။ လူမိုက်များ၊ ဤသည်မှာ ကောင်းချီးမင်္ဂလာများဆီသို့ လမ်းကြောင်းဖြစ်သည်” ဟု တွေးလေလေဖြစ်သည်။ ၎င်းတို့သည် လူမိုက်များမဟုတ်။ ၎င်းတို့တွင် ဤလိုအပ်ချက်မရှိခြင်းသာ ဖြစ်သည်။ လူမိုက်များမှာ ဤမိဘများဖြစ်သည်။ သားသမီးများအား ဤလမ်းကြောင်းပေါ်သို့ အတင်းအဓမ္မ ရောက်အောင် လုပ်ဆောင်သောကြောင့်ဖြစ်သည်။ ဤသို့ မဟုတ်သလော။ သားသမီးများက ဤလိုအပ်ချက်ရှိလျှင် ဤမိဘများက ဤအရာများကို ပြောရန် လိုအပ်မည်လော။ သားသမီးများက ၎င်းတို့ဘာသာ ယုံကြည်လာလိမ့်မည်။ ဤမိဘများက “ငါ၏ သားသမီးများကို စိတ်ပျက်အောင်လုပ်ခဲ့သည်။ ငါသည် သူတို့ကို ငယ်စဉ်အချိန်က ကောလိပ်ကျောင်းတက်ရန် အားပေးခဲ့ပြီး သူတို့သည် ကောလိပ်တက်ကတည်းက နောက်ပြန်မလှည့်ခဲ့ပါ။ သူတို့သည် လောကီအရာများအား လိုက်စားခြင်းကို မရပ်တန့်ဘဲ သူတို့ပြန်လာသည့်အချိန်တိုင်းတွင် အလုပ်၊ ပိုက်ဆံရှာခြင်းအကြောင်း၊ မည်သူက ရာထူးတိုးသည်၊ ကားဝယ်သည်၊ မည်သူက ချမ်းသာသူကို လက်ထပ်သည်၊ အဆင့်မြင့်ပညာသင်ရန်အတွက်၊ သို့မဟုတ် ကျောင်းသားလဲလှယ်၍ စာသင်ကြားပေးသော နိုင်ငံခြားပရိုဂရမ်၌ ကျောင်းသွားတက်ရသော သူတစ်ယောက်ဖြစ်ရန် မည်သူက ဥရောပသို့သွားသည်ဆိုသည်တို့အကြောင်းသာ ပြောဆိုပြီး အခြားလူများ၏ ဘဝက မည်မျှကောင်းမွန်နေသည်ဆိုသည်ကို ပြောသည်။ သူတို့ အိမ်ပြန်လာသည့် အချိန်တိုင်းတွင် ထိုအရာများအကြောင်းကို ပြောဆိုကြပြီး ထိုအရာများကို ငါမကြားလိုပါ။ သို့သော် ဤအရာနှင့်ပတ်သက်ပြီး ငါလုပ်ဆောင်နိုင်သည့်အရာမရှိ။ ငါသည် သူတို့အား ဘုရားသခင်ကို ယုံကြည်ဖို့ ကြိုးစားလုပ်ဆောင်ရန် မည်သည့်အရာကို ပြောသည်ဖြစ်စေ သူတို့က နားမထောင်ပါ” ဟု အစဉ် တွေးကြသည်။ ဤသို့ဖြင့် ၎င်းတို့သည် သားသမီးများနှင့် အငြင်းအခုံဖြစ်ကြတော့သည်။ သားသမီးများနှင့် ၎င်းတို့ တွေ့သည့်အခါတိုင်းတွင် ၎င်းတို့မျက်နှာက မဲမှောင်သွားသည်။ သားသမီးများအား ၎င်းတို့ စကားပြောသည့်အခါတိုင်းတွင် ၎င်းတို့၏ အမူအရာက မကြည်မသာဖြစ်သည်။ အချို့သားသမီးများက မည်သို့လုပ်ဆောင်ရမည်ကို မသိဘဲ “ငါ၏ မိဘများက မည်သို့ဖြစ်နေသည်ကို ငါမသိ။ ဘုရားသခင်အား ငါ မယုံကြည်လျှင် ဘုရားကို ငါ မယုံကြည်ခြင်းသာ ဖြစ်သည်။ သူတို့သည် အဘယ်ကြောင့် ငါ့အား ဤသဘောထားဖြင့် အစဉ် ဆက်ဆံသနည်း။ လူတစ်ယောက်က ဘုရားသခင်ကို ယုံကြည်လေလေ၊ ပိုမိုကောင်းမွန်သောသူဖြစ်လေလေ ဖြစ်သည်ဟု ငါ ထင်ခဲ့သည်။ ဘုရားသခင်အား ယုံကြည်သူတို့သည် သူတို့မိသားစုအပေါ် အဘယ်သို့ ချစ်ခင်မှု အလွန်နည်းပါးရသနည်း” ဟု တွေးကြသည်။ ဤမိဘများသည် သားသမီးများအတွက် အလွန်စိတ်ပူသည်မှာ သွေးကြောပေါက်ထွက်တော့မတတ် ဖြစ်ပြီး ၎င်းတို့က “သူတို့သည် ငါ၏ သားသမီးများမဟုတ်။ ငါသည် သူတို့နှင့် အဆက်အသွယ်ဖြတ်မည်၊ ငါသည် သူတို့ကို စွန့်လွှတ်မည်” ဟု ဆိုသည်။ ၎င်းတို့က ဤသို့ပြောသော်လည်း ဤသည်မှာ ၎င်းတို့ အမှန်တကယ်ခံစားရသည့်အရာ မဟုတ်ပေ။ ဤသို့သောမိဘများသည် မမိုက်မဲသလော။ (မိုက်မဲပါသည်။) ၎င်းတို့သည် အစဉ်သဖြင့် အရာရာတိုင်းကို ထိန်းချုပ်ပြီး ဆုပ်ကိုင်ထားလိုသည်။ သားသမီးများ၏ အနာဂတ်၊ ယုံကြည်မှုနှင့် ၎င်းတို့လျှောက်သည့်လမ်းကြောင်းတို့ကို အစဉ် ဆုပ်ကိုင်ထားလိုသည်။ ဤသည်မှာ အလွန်မိုက်မဲသည်။ မသင့်လျော်ပေ။ အထူးသဖြင့် လောကီအမှုအရာများကို လိုက်စားသော၊ မန်နေဂျာရာထူးသို့ တိုးမြှင့်ခြင်းခံရပြီး ပိုက်ဆံများစွာရရှိသော သားသမီးအချို့ရှိသည်။ ၎င်းတို့သည် ဂျင်ဆင်း၊ ရွှေနားကပ်နှင့် ရွှေဆွဲကြိုးအစုလိုက်အပုံလိုက်တို့ကို မိဘများအတွက် လက်ဆောင်များအဖြစ် ယူဆောင်လာကြပြီး ၎င်းတို့၏မိဘများက “ဤအရာများကို ငါမလိုချင်၊ မင်းတို့ ကျန်းမာဖို့၊ ငါ့နောက်လိုက်ပြီး ဘုရားသခင်ကို ယုံကြည်ဖို့သာ ငါမျှော်လင့်သည်။ ဘုရားသခင်အား ယုံကြည်ခြင်းသည် အလွန်ကောင်းသောအရာ ဖြစ်သည်” ဟု ဆိုသည်။ သားသမီးများက “ဤအရာကို အစမဖော်နှင့်။ ကျွန်ုပ်သည် ရာထူးတိုးပေးခြင်း ခံရသည်၊ ပြီးလျှင် အမေနှင့်အဖေသည် ကျွန်ုပ်ကို ဂုဏ်ပြုရန်အတွက် မည်သည့်အရာကိုမျှ မလုပ်ဆောင်ရသေးပါ။ အခြားလူများ၏ မိဘများက ၎င်းတို့၏သားသမီး ရာထူးတိုးသည်ကို ကြားသောအခါတွင် ရှန်ပိန်ပုလင်းဖွင့်သည်၊ စားကောင်းသောက်ဖွယ်များ စားသောက်ရန် အပြင်ထွက်သည်၊ သို့သော် ကျွန်ုပ်သည် အမေနှင့်အဖေအတွက် ဆွဲကြိုးများ၊ နားကပ်များ ဝယ်သောအခါတွင် အမေနှင့်အဖေက မပျော်ရွှင်ပါ။ ကျွန်ုပ်သည် အမေနှင့်အဖေအ‌ပေါ် မည်သည့်နည်းလမ်းဖြင့် တာဝန်ပျက်ကွက်ခဲ့သနည်း။ ကျွန်ုပ် ဘုရားသခင်ကို မယုံကြည်သောကြောင့် အမေနှင့်အဖေတို့ သုန်မှုန်နေခြင်းသာ ဖြစ်သည်” ဟု ဆိုသည်။ ဤမိဘများက ဤသို့ သုန်မှုန်ခြင်းမှာ မှန်သလော။ လူတို့တွင် မတူညီသော လိုက်စားမှုများရှိသည်။ မတူညီသော လမ်းကြောင်းများ လျှောက်သည်။ ပြီးလျှင် ဤလမ်းကြောင်းများကို ၎င်းတို့ဘာသာ ရွေးချယ်သည်။ မိဘများသည် ဤအမှုကိစ္စကို မှန်ကန်စွာ ချဉ်းကပ်သင့်သည်။ သင့်သားသမီးများက ဘုရားသခင် တည်ရှိမှုကို အသိအမှတ်မပြုလျှင် ၎င်းတို့အား ဘုရားသခင်ကို ယုံကြည်ရန် သင် မတောင်းဆိုသင့်ပေ။ အမှုကိစ္စများအား အတင်းအဓမ္မ လုပ်ဆောင်ခြင်းသည် မည်သည့်အခါမျှ အလုပ်မဖြစ်ပေ။ ၎င်းတို့သည် ဘုရားသခင်အား မယုံကြည်လိုလျှင်၊ ၎င်းတို့သည် ထိုသို့သောသူမျိုး မဟုတ်လျှင် သင်က ဤအကြောင်းကို ပြောလေလေ၊ ၎င်းတို့က သင့်အား စိတ်တိုစေလေလေဖြစ်မည်။ ပြီးလျှင် သင်ကလည်း ၎င်းတို့ကို စိတ်တိုစေလိမ့်မည်။ သင်တို့နှစ်ဦးလုံး စိတ်တိုလိမ့်မည်။ သို့သော် သင်တို့နှစ်ဦးလုံး စိတ်တိုခြင်းမှာ အရေးကြီးသည့်အရာမဟုတ်။ အရေးကြီးသည့်အရာမှာ ဘုရားသခင်က သင့်အား ရွံရှာမည်ဖြစ်ခြင်း ဖြစ်သည်။ သင်၏ ချစ်ခင်မှုသည် ပြင်းထန်လွန်းသည်ဟု သူက ဆိုလိမ့်မည်။ သင်၏ သားသမီးများက ဘုရားသခင်ကို မယုံကြည်ရုံဖြင့် သင်က အဖိုးအခများစွာပေးဆပ်နိုင်သည့်အပြင် လောကီအရာများအား ၎င်းတို့လိုက်စားခြင်းကို သင်အလွန် စိတ်မချမ်းမသာ ဖြစ်သည့်အတွက် တစ်နေ့တွင် ဘုရားသခင်က ၎င်းတို့ကို ခေါ်ဆောင်သွားလျှင် သင် မည်သည့်အရာကို လုပ်ဆောင်မည်နည်း။ ဘုရားသခင်နှင့်ပတ်သက်ပြီး စောဒကတက်မည်လော။ သင့်စိတ်နှလုံး၌ သင့်သားသမီးများက သင့်အတွက် အရာရာဖြစ်သည်ဆိုလျှင်၊ ၎င်းတို့သည် သင်၏ အနာဂတ်၊ သင့်မျှော်လင့်ချက်၊ သင့်ဘဝဖြစ်လျှင် သင်သည် ဘုရားသခင်ကို ယုံကြည်သောသူ ဖြစ်သေးသလော။ သင်က ဤသို့လုပ်ဆောင်နေခြင်းကို ဘုရားသခင်က စက်ဆုပ်မည်မဟုတ်လော။ သင်လုပ်ဆောင်နေသည့် ပုံစံသည် အလွန်ပင် အမြော်အမြင်မရှိ။ စည်းမျဉ်းများနှင့် သဟဇာတမဖြစ်ပေ။ ပြီးလျှင် ဘုရားသခင်က ယင်းကို ကျေနပ်မည်မဟုတ်။ ထို့ကြောင့် သင်သည် အမြော်အမြင်ရှိလျှင် ဤသို့သောအရာမျိုးကို လုပ်ဆောင်မည်မဟုတ်ပေ။ သင့်သားသမီးများက မယုံကြည်လျှင် သင်သည် လက်လွှတ်သင့်သည်။ သင်ပြုလုပ်သင့်သည့် ငြင်းခုံမှုအားလုံးကို သင်ပြုလုပ်ပြီးဖြစ်ပြီး သင်ပြောဆိုသင့်သည့်အရာကို ပြောဆိုပြီးဖြစ်သည်။ ထို့ကြောင့် ၎င်းတို့အား ကိုယ်ပိုင်ရွေးချယ်မှု ပြုလုပ်စေလော့။ ယခင်က သင့်သားသမီးများနှင့် ရှိခဲ့သည့် ဆက်ဆံရေးကို ဆက်လက်ထိန်းသိမ်းလော့။ ၎င်းတို့က သင့်အား သားသမီးဝတ်ကျေပွန်လိုလျှင်၊ ၎င်းတို့က သင့်အား ချစ်မြတ်နိုးပြီး စောင့်ရှောက်လိုလျှင် သင်က ဤအရာကို ငြင်းပယ်ဖို့ မလိုပေ။ ၎င်းတို့က သင့်အား ဥရောပသို့ ခရီးတိုထွက်ရန် ခေါ်လိုသော်လည်း ဤသည်မှာ သင်၏ တာဝန်ထမ်းဆောင်ခြင်းကို နှောင့်နှေးစေလျှင်၊ သင်က မသွားလိုလျှင် မသွားနှင့်။ သို့သော် သင်က သွားလိုပြီး သင့်တွင် အချိန်ရှိလျှင်မူ သွားလော့။ သင်၏ အတွေ့အကြုံနယ်ပယ်ကို ချဲ့ထွင်ခြင်းသည် မှားခြင်း မရှိပေ။ ဤအရာအားဖြင့် သင်၏ လက်များသည် ညစ်ပေမည်မဟုတ်။ ဘုရားသခင်က ရှုတ်ချမည်မဟုတ်။ သင့်သားသမီးများက သင့်အတွက် ကောင်းသောအရာအချို့၊ ကောင်းသောအစားအစာ၊ သို့မဟုတ် အဝတ်အစားအချို့ ဝယ်ပေးပြီး သင်က သူတော်စင်တစ်ယောက်အနေဖြင့် ယင်းတို့ကို ဝတ်ဆင်ရန်၊ သို့မဟုတ် အသုံးပြုရန် သင့်လျော်သည်ဟု ထင်လျှင် ယင်းတို့ကို နှစ်သက်ခံစားလော့။ ယင်းတို့ကို ဘုရားသခင်ထံမှ ကျေးဇူးတော်အဖြစ် မှတ်ယူလော့။ သင်သည် ထိုအရာများကို စက်ဆုပ်ရွံရှာလျှင်၊ နှစ်သက်ခံစားခြင်းမရှိလျှင်၊ ယင်းတို့သည် ဒုက္ခပေးတတ်ပြီး စက်ဆုပ်ဖွယ်ဖြစ်သည်ဟု သင်ထင်လျှင်၊ ယင်းတို့ကို နှစ်သက်ခံစားလိုစိတ်မရှိလျှင် သင်ငြင်းဆန်နိုင်ပြီး “ငါ မင်းတို့ကို တွေ့ရသည်နှင့်ပင် ပျော်ရွှင်သည်၊ ငါ့အတွက် လက်ဆောင်များယူလာဖို့၊ သို့မဟုတ် ပိုက်ဆံအကုန်ခံဖို့ မလိုပါ၊ ထိုအရာများကို ငါမလိုအပ်ပါ။ ငါသည် မင်းတို့ ဘေးကင်းပြီး ပျော်ရွှင်ဖို့သာ အလိုရှိသည်” ဟု ဆိုနိုင်သည်။ ဤသည်မှာ အလွန်မကောင်းသလော။ သင်သည် ဤစကားများကို ပြောပြီး သင့်စိတ်နှလုံး၌ ဤအရာများကို ယုံကြည်လျှင်၊ သင့်သားသမီးများအား သင့်ကို ရုပ်ဝတ္ထုဆိုင်ရာ စည်းစိမ်များပေးဖို့၊ သို့မဟုတ် ၎င်းတို့၏ ကောင်းစားမှု၌ သင်ပျော်မွေ့စေရန် ကူညီဖို့ သင်အမှန်တကယ် မလိုအပ်လျှင် သင့်သားသမီးများက သင့်ကို လေးစားလိမ့်မည်မဟုတ်လော။ ၎င်းတို့၏အလုပ်၊ သို့မဟုတ် ဘဝတွင် ၎င်းတို့ ရင်ဆိုင်ရသည့် မည်သည့်အခက်အခဲမဆိုအတွက်မူ သင်တတ်နိုင်သည့်အခါတိုင်းတွင် ၎င်းတို့ကို ကူညီရန် အကောင်းဆုံး လုပ်ဆောင်လော့။ ၎င်းတို့အား ကူညီခြင်းသည် သင်၏တာဝန်ထမ်းဆောင်မှုကို ထိခိုက်လျှင် သင် ငြင်းဆန်နိုင်သည်။ ဤသည်မှာ သင်၏ လုပ်ပိုင်ခွင့်ဖြစ်သည်။ သင်သည် ၎င်းတို့အပေါ် မည်သည့်အရာမျှ အကြွေးမတင်တော့သောကြောင့်၊ ၎င်းတို့အပေါ် မည်သည့်တာဝန်မျှ မရှိတော့သောကြောင့်၊ ၎င်းတို့သည် အမှီအခိုကင်းသော အရွယ်ရောက်သူများ ဖြစ်နေပြီ ဖြစ်သောကြောင့် ၎င်းတို့သည် ၎င်းတို့၏ ကိုယ်ပိုင်ဘဝကို စီမံနိုင်သည်။ သင်သည် ၎င်းတို့ကို ခြွင်းချက်မရှိ၊ သို့မဟုတ် အချိန်ပြည့် အစေခံဖို့ မလိုပေ။ ၎င်းတို့က သင့်အကူအညီကို တောင်း၍ သင်က ၎င်းတို့က ကူညီထောက်ပံ့လိုစိတ် မရှိလျှင်၊ သို့မဟုတ် ၎င်းတို့ကို ကူညီခြင်းက သင်၏တာဝန်ထမ်းဆောင်မှုကို နှောင့်နှေးစေလျှင် သင် ငြင်းဆန်နိုင်သည်။ ဤသည်မှာ သင်၏ လုပ်ပိုင်ခွင့်ဖြစ်သည်။ သင်သည် ၎င်းတို့နှင့် သွေးသားတော်စပ်မှုရှိသော်လည်း၊ သင်သည် ၎င်းတို့၏ မိဘဖြစ်သော်လည်း ဤသည်မှာ လုပ်ရိုးလုပ်စဉ် ဆက်ဆံရေး၊ မျိုးရိုးနှင့် ချစ်ခင်မှုဆက်ဆံရေးတို့သာ ဖြစ်သည်။ သင်၏တာဝန်နှင့်ပတ်သက်လျှင်မူ ၎င်းတို့နှင့် ဆက်ဆံရေးမှ သင် လွတ်မြောက်ပြီးဖြစ်သည်။ ထို့ကြောင့် မိဘများသည် အမြော်အမြင်ရှိလျှင် သားသမီးများ အရွယ်ရောက်ပြီးနောက်တွင် သားသမီးများအပေါ် မည်သည့်မျှော်မှန်းချက်၊ သတ်မှတ်ချက်၊ သို့မဟုတ် စံနှုန်းမျှ ရှိမည်မဟုတ်။ ပြီးလျှင် မိမိတို့၏သားသမီးများအား မိဘ၏ အမြင်ရှုထောင့်၊ သို့မဟုတ် နေရာမှနေ၍ ပုံစံတစ်မျိုးဖြင့် ပြုမူလုပ်ဆောင်ရန်၊ သို့မဟုတ် အချို့သောအရာများကို လုပ်ဆောင်ရန် ၎င်းတို့က တောင်းဆိုမည်မဟုတ်။ အဘယ်ကြောင့်ဆိုသော် ၎င်းတို့၏ သားသမီးများက အမှီအခိုကင်းပြီး ဖြစ်သောကြောင့် ဖြစ်သည်။ သင့်သားသမီးများက အမှီအခိုကင်းသောအခါတွင် ဤသည်မှာ သင်သည် ၎င်းတို့အပေါ် သင့်တာဝန်များကို ဖြည့်ဆည်းပြီးဖြစ်သည်ဟု အဓိပ္ပာယ်ရသည်။ ထို့ကြောင့် သင်သည် အခြေအနေပေးသောအခါတွင် သင့်သားသမီးများအတွက် မည်သည့်အရာကို လုပ်ဆောင်ပါစေ၊ ၎င်းတို့အား အရေးစိုက်မှု၊ သို့မဟုတ် ဂရုစိုက်မှုပြသပါစေ ယင်းသည် ချစ်ခင်မှုမျှသာဖြစ်ပြီး မလိုလားအပ်ပေ။ သို့မဟုတ် သင့်သားသမီးများက သင့်အား တစ်စုံတစ်ခုလုပ်ဆောင်ရန် ခိုင်းစေလျှင် ယင်းသည်လည်း မလိုလားအပ်ပေ။ ယင်းသည် သင်လုပ်ဆောင်ရန် တာဝန်ရှိသည့်အရာတစ်ခု မဟုတ်။ ဤအရာကို သင်နားလည်သင့်သည်။ ဤအရာများသည် ရှင်းလင်းသလော။ (ရှင်းလင်းပါသည်။)

သင်တို့ထဲမှတစ်ယောက်က “ကျွန်ုပ်သည် ကျွန်ုပ်၏ သားသမီးများကို လုံးဝ လက်မလွှတ်နိုင်ပါ။ သူတို့သည် မွေးကတည်းက ကိုယ်ရောစိတ်ပါ ကြံ့ခိုင်မှုအားနည်းသည်။ ပြီးလျှင် မွေးရာပါ ကြောက်ရွံ့ပြီး တွန့်ဆုတ်သည်။ အလွန်ကောင်းသော အစွမ်းအစလည်းမရှိဘဲ လူ့အဖွဲ့အစည်းတွင် အခြားလူများ၏ အနိုင်ကျင့်ခြင်းကို အစဉ်ခံရသည်။ သူတို့ကို ကျွန်ုပ် လက်မလွှတ်နိုင်ပါ” ဟု ပြောသည် ဆိုပါစို့။ သင့်သားသမီးများအား သင်လက်မလွှတ်နိုင်ခြင်းသည် ၎င်းတို့အပေါ် သင့်တာဝန်များကို ဖြည့်ဆည်းပြီးခြင်းမရှိဟု အဓိပ္ပာယ်မရပေ။ ယင်းသည် သင့်ချစ်ချင်တွယ်တာမှုများ၏ သက်ရောက်မှုမျှသာ ဖြစ်သည်။ သင်က “ကျွန်ုပ်၏ သားသမီးများက ကောင်းစွာ စားသောက်ရခြင်းရှိမရှိ၊ သို့မဟုတ် အစာအိမ် ပြဿနာတစ်ခုခု ရှိမရှိကို ကျွန်ုပ် အစဉ်စိတ်ပူပြီး တွေးတောနေရသည်။ သူတို့သည် သင့်တော်သောအချိန်များတွင် အစာမစားဘဲ ပါဆယ်မှာ၍သာ ရေရှည်စားနေလျှင် အစာအိမ်ပြဿနာများ ဖြစ်မည်လော။ ရောဂါတစ်မျိုးမျိုးရမည်လော။ ဖျားနာလျှင် သူတို့ကို စောင့်ရှောက်မည့်သူ၊ ကြင်နာမည့်သူ တစ်ယောက်ယောက် ရှိမည်လော။ သူတို့၏ အိမ်ထောင်ဖက်က သူတို့ကို အရေးစိုက်သလော၊ စောင့်ရှောက်သလော” ဟု ဆိုနိုင်သည်။ သင်၏ ပူပင်မှုများသည် သင်၏ ချစ်ခင်တွယ်တာမှုများ၊ သင်နှင့် သင်၏သားသမီးများတွင်ရှိသည့် သွေးသားတော်စပ်မှုမှ ဖြစ်ပေါ်လာခြင်းသာ ဖြစ်သည်။ သို့သော် ဤအရာများသည် သင့်တာဝန်များ မဟုတ်။ မိဘများအပေါ် ဘုရားသခင်ကပေးခဲ့သည့် တာဝန်များမှာ မိမိတို့၏သားသမီးများ အရွယ်မရောက်မီတွင် သားသမီးများအား ပျိုးထောင်ခြင်းနှင့် စောင့်ရှောက်ခြင်း တာဝန်များသာ ဖြစ်သည်။ သားသမီးများက အရွယ်ရောက်ပြီးနောက်တွင် မိဘများသည် ၎င်းတို့အပေါ် မည်သည့်တာဝန်မျှ မရှိတော့ပေ။ ဤသည်မှာ ဘုရားသခင်၏ စီမံမှု၏ အမြင်ရှုထောင့်မှနေ၍ မိဘများ ဖြည့်ဆည်းသင့်သည့် တာဝန်များကို ကြည့်ရှုခြင်းဖြစ်သည်။ ဤအရာကို သင်နားလည်သလော။ (နားလည်ပါသည်။) သင့်ခံစားချက်များသည် မည်မျှပြင်းထန်ပါစေ၊ သို့မဟုတ် သင်၏မိဘစိတ် ဝင်ရောက်လာသောအခါတွင် ဤသည်မှာ သင့်တာဝန်များကို ဖြည့်ဆည်းခြင်းမဟုတ်ဘဲ သင့်ခံစားချက်များ၏ သက်ရောက်မှုမျှသာ ဖြစ်သည်။ သင့်ခံစားချက်များ၏ သက်ရောက်မှုများသည် လူ့သဘာဝ အသိစိတ်မှဖြစ်စေ၊ ဘုရားသခင်က လူကို သွန်သင်ခဲ့သည့် စည်းမျဉ်းများမှဖြစ်စေ၊ သမ္မာတရားအပေါ် လူ၏ နာခံခြင်းမှဖြစ်စေ ဆင်းသက်လာခြင်းမဟုတ်။ ပြီးလျှင် လူ၏ တာဝန်များမှ ဆင်းသက်လာခြင်းလည်း သေချာပေါက် မဟုတ်ပေ။ ထိုအစား ယင်းတို့သည် လူ၏ ခံစားချက်များမှ လာခြင်းဖြစ်သည်။ ယင်းတို့ကို ခံစားချက်များဟု ခေါ်သည်။ ဤအရာတွင် မိဘချစ်ခြင်းနှင့် သွေးသားတော်စပ်ခြင်းအနည်းငယ် ရောယှက်နေခြင်းသာ ဖြစ်သည်။ ၎င်းတို့သည် သင့်သားသမီးများဖြစ်သောကြောင့် သင်သည် ၎င်းတို့နှင့်ပတ်သက်၍ စဉ်ဆက်မပြတ် စိတ်ပူပြီး ၎င်းတို့သည် အပြင်လောကတွင် ဒုက္ခခံနေရသလော၊ အနိုင်ကျင့်ခံနေရသလောဆိုသည်ကို တွေးတောသည်။ ၎င်းတို့၏ အလုပ်သည် အဆင်ပြေသလော၊ သင့်တော်သောအချိန်တွင် အစာစားသလောဆိုသည်ကို သင်တွေးတောသည်။ ၎င်းတို့သည် ရောဂါဖြစ်သလော၊ ဖျားနာခဲ့လျှင် ဆေးဖိုးဝါးခများကို တတ်နိုင်မည်လောဆိုသည်ကို သင်တွေးတောသည်။ ဤအရာများကို သင်မကြာခဏ စဉ်းစားသည်။ ပြီးလျှင် ယင်းတို့သည် သင်၏ မိဘတာဝန်များနှင့် လုံးဝ မသက်ဆိုင်ပေ။ ဤစိတ်ပူပန်မှုများကို သင်လက်မလွှတ်နိုင်လျှင် သင်သည် သင်ခံစားချက်များထဲတွင် အသက်ရှင်နေပြီး ယင်းတို့ထံမှ ရုန်းထွက်လွတ်မြောက်ရန် မကြိုးစားနိုင်ဟုသာ ဆိုနိုင်သည်။ သင်သည် ဘုရားသခင်ကပေးသည့် မိဘတာဝန်၏ အဓိပ္ပာယ်သတ်မှတ်ချက်ဖြင့် အသက်ရှင်ရမည့်အစား သင်ခံစားချက်များထဲတွင်သာ အသက်ရှင်ပြီး သင့်သားသမီးများအပေါ် သင့်ခံစားချက်များနှင့်အညီ ချဉ်းကပ်သည်။ သင်သည် ဘုရားနှုတ်ကပတ်တော်နှင့်အညီ အသက်ရှင်နေခြင်းမဟုတ်။ ဤအရာများအားလုံးကို သင့်ခံစားချက်နှင့်အညီသာ ခံစားနေခြင်း၊ ရှုမြင်နေခြင်းနှင့် ကိုင်တွယ်နေခြင်း ဖြစ်သည်။ ဤသည်မှာ သင်က ဘုရားသခင်၏ လမ်းခရီးနောက်သို့ လိုက်ခြင်းမရှိဟု ဆိုလိုသည်။ ဤသည်မှာ သိသာသည်။ ဘုရားသခင်က သင့်အား သွန်သင်ခဲ့သည့် သင်၏ မိဘတာဝန်များသည် သင့်သားသမီးများ အရွယ်ရောက်သည်နှင့် ပြီးဆုံးသွားခဲ့သည်။ ဘုရားသခင်က သင့်အား သွန်သင်ပေးခဲ့သည့် လက်တွေ့လုပ်ဆောင်မှုနည်းလမ်းသည် လွယ်ကူခြင်းနှင့် ရိုးရှင်းခြင်း မရှိသလော။ (ရှိပါသည်။) သင်သည် ဘုရားနှုတ်ကပတ်တော်နှင့်အညီ လက်တွေ့လုပ်ဆောင်လျှင် အဓိပ္ပာယ်မရှိသော လုပ်ဆောင်မှုများကို ထိတွေ့ဆောင်ရွက်မည်မဟုတ်။ ပြီးလျှင် သင်သည် သင့်သားသမီးများအား အပိုဒုက္ခမပေးဘဲ၊ သို့မဟုတ် မနှောင့်ယှက်ဘဲ၊ သို့မဟုတ် ၎င်းတို့အပေါ် အပိုဝန်တစ်ခုမျှ မပေးဘဲ ၎င်းတို့ကို လွတ်လပ်ခွင့်အချို့နှင့် မိမိကိုယ်ကို တိုးတက်အောင်လုပ်ရန် အခွင့်အလမ်းကို ပေးမည်ဖြစ်သည်။ ပြီးလျှင် ၎င်းတို့သည် အရွယ်ရောက်သူများဖြစ်သောကြောင့် ဤသို့လုပ်ဆောင်ခြင်းက ၎င်းတို့ကို အရွယ်ရောက်သူ၏ အမြင်ရှုထောင့်ဖြင့်လည်းကောင်း၊ အမှုအရာများအား ကိုင်တွယ်ခြင်းနှင့် ရှုမြင်ခြင်းအတွက် အရွယ်ရောက်သူ၏ အမှီအခိုကင်းသော နည်းလမ်းများဖြင့်လည်းကောင်း၊ အရွယ်ရောက်သူ၏ အမှီအခိုကင်းသော လောကအမြင်ဖြင့်လည်းကောင်း ကမ္ဘာလောက၊ ၎င်းတို့၏ဘဝ၊ ၎င်းတို့၏ နေ့စဉ်အသက်တာနှင့် ရှင်သန်ရပ်တည်မှုတွင် ကြုံရသည့် ပြဿနာအမျိုးမျိုးတို့ကို ရင်ဆိုင်ခွင့်ပေးလိမ့်မည်။ ဤသည်တို့မှာ သင့်သားသမီးများ၏ လွတ်လပ်ခွင့်နှင့် လုပ်ပိုင်ခွင့်တို့ဖြစ်သည်။ ထို့အပြင် ယင်းတို့သည် အရွယ်ရောက်သူများအနေဖြင့် ၎င်းတို့ လုပ်ဆောင်သင့်သည့် အရာများဖြစ်သည်။ ပြီးလျှင် ဤအရာများသည် သင်နှင့် လုံးဝ သက်ဆိုင်ခြင်းမရှိ။ သင်သည် ဤအရာများ၌ အစဉ်သဖြင့် ပါဝင်ပတ်သက်လိုလျှင် ဤသည်မှာ အလွန်ပင် အော်ဂလီဆန်ဖွယ်ဖြစ်သည်။ သင်သည် အစဉ်သဖြင့် ဤအရာများထဲသို့ သင်ကိုယ်တိုင် တစ်ဇွတ်ထိုး ဝင်ပါလိုပြီး စွက်ဖက်လိုလျှင် သင်သည် အဖျက်အမှောင့်လုပ်ခြင်းနှင့် အဖျက်အဆီးတို့ကို ဖြစ်စေပြီးလိမ့်မည်။ အဆုံးတွင် အမှုအရာများက သင်ဆန္ဒရှိသည့်အရာနှင့် ဆန့်ကျင်ဘက် ဖြစ်မည်သာမကဘဲ မိမိ၏သားသမီးများက မိမိအပေါ် မနှစ်သက်လာအောင် သင်လုပ်မိလိမ့်မည် ဖြစ်သည့်အပြင် သင်၏ဘဝသည်လည်း အလွန်ပင် မောပန်းဖွယ် ဖြစ်မည်။ အဆုံးတွင် သင်သည် နာကျည်းမှုများနှင့် ပြည့်နေလိမ့်မည်။ ပြီးလျှင် သင့်သားသမီးများက သားသမီးဝတ်မကျေပွန်ဟုဖြစ်စေ၊ မနာခံဟုဖြစ်စေ၊ သင့်အပေါ် ထောက်ထားခြင်းမရှိဟုဖြစ်စေ သင်ညည်းညူလိမ့်မည်။ ၎င်းတို့သည် ကျေးဇူးမသိတတ်သော၊ တန်ဖိုးမသိတတ်သော၊ ပြီးလျှင် စာနာစိတ်မရှိသော ကျေးဇူးကန်းသူများဖြစ်သည်ဟု သင်ညည်းညူလိမ့်မည်။ မိမိတတ်နိုင်သမျှ မည်သည့်လှည့်ကွက်ကိုမဆို အသုံးပြုရင်း ငိုခြင်း၊ ပုံကြီးချဲ့ခြင်း၊ မိမိကိုယ်ကို သတ်မည်ဟု ခြိမ်းခြောက်ခြင်းတို့ကိုလည်း ပြုလုပ်မည်ဖြစ်သည့် ရိုင်းစိုင်း၍ ဆင်ခြင်တုံတရားမရှိသော မိဘအချို့ရှိသည်။ ဤသည်မှာ ပို၍ပင် စက်ဆုပ်ဖွယ် ဖြစ်သည်မဟုတ်လော။ (ဟုတ်ပါသည်။) သင်သည် ဉာဏ်ပညာရှိလျှင် အမှုအရာများကို ဖြစ်သမျှအကြောင်းအကောင်းဟူ၍ သည်အတိုင်း ဖြစ်ခွင့်ပြုပြီး သင့်ဘဝကို သက်သာအေးဆေးသော ပုံစံဖြင့် နေထိုင်မည်ဖြစ်သည်။ ပြီးလျှင် သင်၏ မိဘတာဝန်များကိုသာ ဖြည့်ဆည်းမည်ဖြစ်သည်။ သင်သည် ချစ်ခင်မှုကြောင့် သင့်သားသမီးများကို စောင့်ရှောက်လိုပြီး အရေးစိုက်မှုတစ်ခုခုပြလိုသည်ဟု ဆိုလျှင် ၎င်းတို့အား လိုအပ်သော အရေးစိုက်မှုပြသခြင်းကို လက်သင့်ခံနိုင်ဖွယ် ဖြစ်သည်။ သားသမီးများ အရွယ်ရောက်သည်နှင့် တစ်ပြိုင်နက် မိဘများသည် မိမိတို့၏ သားသမီးများနှင့် အဆက်အသွယ်ဖြတ်သင့်ပြီး မိဘများက ၎င်းတို့၏ တာဝန်များကို ဖြည့်ဆည်းပြီးဖြစ်သည်ဟု ငါပြောခြင်းမဟုတ်။ မိဘများသည် သားသမီးများကို အပြည့်အဝ လျစ်လျူရှုခြင်း မပြုလုပ်သင့်ပေ။ မိဘများသည် သားသမီးများအား ၎င်းတို့ဘာသာ ထွက်သွားရန် မပြောသင့်၊ သို့မဟုတ် ၎င်းတို့ရင်ဆိုင်ရသည့် အခက်အခဲများက မည်မျှကြီးပါစေ ၎င်းတို့ကို လျစ်လျူရှုခြင်း မပြုသင့်ပေ။ ထိုအခက်အခဲများက သားသမီးများအား သေလုနီးနီးဖြစ်စေသည့်အခါတွင်ပင် လျစ်လျူရှုခြင်းကို မပြုလုပ်သင့်။ သို့မဟုတ် သားသမီးများက ၎င်းတို့၏မိဘများကို လိုအပ်သောအခါတွင် မိမိတို့၏သားသမီးများအား ကူညီရန် မငြင်းဆန်သင့်ပေ။ ဤသည်မှာ မှားယွင်းသည်။ အစွန်းရောက်သည်။ သင့်သားသမီးများက သင့်အား ရင်ဖွင့်ရန် လိုအပ်သောအခါတွင် သင်သည် ၎င်းတို့ကို နားထောင်ပေးသင့်သည်။ ပြီးလျှင် နားထောင်ပြီးနောက်တွင် ၎င်းတို့စဉ်းစားနေသည့်အရာနှင့် ၎င်းတို့လုပ်ဆောင်ရန် ရည်ရွယ်ထားသည့်အရာတို့ကို သင် မေးသင့်သည်။ သင်ကိုယ်တိုင်၏ အကြံပြုချက်များကိုလည်း ပေးနိုင်သည်။ ၎င်းတို့တွင် ကိုယ်ပိုင်အတွေးများနှင့် အစီအစဉ်များရှိပြီး သင်အကြံပြုချက်များကို လက်မခံလျှင် “ကောင်းပါပြီ။ မင်းက စိတ်ဆုံးဖြတ်ပြီးဖြစ်သည့်အတွက် နောင်တွင် ဤအရာမှ မည်သည့်အကျိုးဆက်ဖြစ်ပါစေ မင်းတစ်ယောက်တည်းသာ ခံရမည်။ ဤသည်မှာ မင်းဘဝဖြစ်သည်။ မင်း၏ ကိုယ်ပိုင်ဘဝလမ်းကြောင်းကို လျှောက်လှမ်းပြီး ပြီးဆုံးရမည်။ မည်သူကမျှ မင်းဘဝအတွက် တာဝန်မယူနိုင်။ မင်းက စိတ်ဆုံးဖြတ်ပြီးဖြစ်လျှင် ငါ မင်းကို ပံ့ပိုးမည်။ မင်းက ပိုက်ဆံလိုလျှင် ငါ မင်းကို အနည်းငယ်ပေးနိုင်သည်။ မင်းကို ကူညီပေးရန် ငါ့ကို လိုအပ်လျှင် ငါ တတ်စွမ်းနိုင်သည့်အတိုင်းအတာအတွင်းတွင် ကူညီပေးနိုင်သည်။ တကယ်တမ်းတော့ ငါသည် မင်းမိဘဖြစ်သည်။ ထို့ကြောင့် ထပ်၍ ပြောဖို့ မလိုတော့ပါ။ သို့သော် ငါ၏ အကူအညီ၊ သို့မဟုတ် ငါ၏ ငွေကို မလိုအပ်ဘဲ မင်းပြောသည့်အရာကို နားထောင်ဖို့သာ လိုသည်ဟု မင်းဆိုလျှင် ယင်းသည် ပို၍ပင် လွယ်ကူသည်” ဟုသာ ပြောလော့။ ထို့နောက်တွင် သင်ပြောစရာရှိသည့်အရာကို သင်ပြောပြီးဖြစ်လိမ့်မည်။ ၎င်းတို့ပြောစရာ ရှိသည့်အရာကို ၎င်းတို့ ပြောပြီးဖြစ်လိမ့်မည်။ ၎င်းတို့၏ နာကြည်းမှုများအားလုံးသည် ပွင့်အန်ထွက်ပြီး ဖြစ်မည်။ ၎င်းတို့၏ ဒေါသအားလုံးကို ရင်ဖွင့်ပြီး ဖြစ်မည်။ ၎င်းတို့သည် ၎င်းတို့မျက်ရည်ကို သုတ်မည်။ ၎င်းတို့သည် ၎င်းတို့လုပ်ဆောင်ရန် လိုအပ်သည့်အရာကို သွားလုပ်ဆောင်မည်။ ပြီးလျှင် သင်သည် မိဘတစ်ဦးအနေဖြင့် သင်၏တာဝန်များကို ဖြည့်ဆည်းပြီးဖြစ်မည်။ ဤသည်မှာ ချစ်ခင်မှုအတွက် လုပ်ဆောင်ခြင်း ဖြစ်သည်။ ဤအရာကို ချစ်ခင်မှုဟု ခေါ်သည်။ အဘယ်ကြောင့်နည်း။ အဘယ်ကြောင့်ဆိုသော် သင်သည် မိဘအနေဖြင့် သင့်သားသမီးများအပေါ် မလိုမုန်းထားသည့် ရည်ရွယ်ချက်တစ်ခုမျှ မရှိသောကြောင့် ဖြစ်သည်။ သင်သည် ၎င်းတို့ကို ထိခိုက်မည်မဟုတ်၊ ၎င်းတို့အပေါ် အကွက်ချကြံစည်မည်မဟုတ်၊ သို့မဟုတ် ၎င်းတို့ကို လှောင်ပြောင်မည်မဟုတ်။ ပြီးလျှင် သင်သည် ၎င်းတို့ကို အားနည်းခြင်းနှင့် အရည်အချင်းမရှိခြင်းကြောင့် သေချာပေါက် လှောင်ပြောင်မည်မဟုတ်ပေ။ သင့်သားသမီးများသည် ကလေးငယ်များကဲ့သို့ သင်၏ရှေ့တွင် ထိန်းချုပ်ခြင်းမရှိဘဲ ငိုနိုင်သည်။ ရင်ဖွင့်နိုင်သည်။ ညည်းညူနိုင်သည်။ ၎င်းတို့သည် ပျက်စီးနိုင်သည်။ သုန်မှုန်နိုင်သည်၊ သို့မဟုတ် တစ်ဇွတ်ထိုးလုပ်နိုင်သည်။ သို့ရာတွင် ၎င်းတို့၏ စိတ်ခံစားချက်များကို ရင်ဖွင့်ခြင်း၊ သုန်မှုန်ခြင်း၊ တစ်ဇွတ်ထိုးလုပ်ခြင်းတို့ ပြီးသည့်နောက်တွင် ၎င်းတို့ လုပ်ဆောင်သင့်သည့်အရာကို လုပ်ဆောင်ရမည်။ ပြီးလျှင် ၎င်းတို့ရှေ့၌ ရှိနေသည့် မည်သည့်အရာကိုမဆို ကိုင်တွယ်ရမည်။ သင်က ၎င်းတို့အတွက် မည်သည့်အရာကိုမျှ လုပ်ဆောင်ပေးခြင်းမရှိဘဲ၊ သို့မဟုတ် အကူအညီတစ်ခုခုပေးခြင်းမရှိဘဲ ၎င်းတို့က စွမ်းဆောင်ရရှိနိုင်လျှင် ဤသည်မှာ အလွန်ကောင်းသည်။ ဤသို့ဆိုလျှင် သင့်၌ ပို၍အချိန်ရမည် မဟုတ်လော။ သင့်သားသမီးများက ထိုအရာများကို ပြောပြီးဖြစ်သောကြောင့် သင်သည် မိမိကိုယ်ကို သိမြင်မှုတစ်ခုခုရှိသင့်သည်။ သင့်သားသမီးများသည် အရွယ်ရောက်ပြီး ဖြစ်သည်။ ၎င်းတို့သည် အမှီအခိုကင်းကြသည်။ ၎င်းတို့သည် ထိုကိစ္စကို သင့်အား ပြောလိုခြင်းသာ ဖြစ်သည်။ ၎င်းတို့သည် သင့်အကူအညီကို မတောင်းဆိုပေ။ သင်က အသိတရားမရှိလျှင် “ဤသည်မှာ အရေးပါသည့် ကိစ္စဖြစ်သည်။ ဤအကြောင်းကို သင်က ငါ့အားပြောခြင်းသည် ငါ့အား သင်လေးစားသည်ဆိုသည်ကို ပြသည်။ ထို့ကြောင့် ငါသည် သင့်အား ဤအရာနှင့်ပတ်သက်ပြီး အကြံဉာဏ်တစ်ခုခုမပေးသင့်သလော။ သင့်အား ဆုံးဖြတ်ချက်ချရန် မကူညီသင့်သလော” ဟု တွေးကောင်းတွေးနိုင်သည်။ ဤသည်မှာ သင်၏ ကိုယ်ပိုင်အစွမ်းအစများကို ပို၍ခန့်မှန်းနေခြင်းဟု ခေါ်သည်။ သင့်သားသမီးများသည် ဤကိစ္စကို သင့်အား ပြောဆိုနေခြင်းသာ ဖြစ်သည်။ သို့သော် သင်က သင့်ကိုယ်သင် အရေးကြီးသော ပုဂ္ဂိုလ်တစ်ဦးကဲ့သို့ အမှန်တကယ် မှတ်ယူနေသည်။ ဤသည်မှာ မသင့်လျော်ပေ။ သင်က ၎င်းတို့၏ မိဘဖြစ်သောကြောင့် သင့်သားသမီးများက ထိုကိစ္စကို သင့်အား ပြောပြခြင်းဖြစ်သည်။ ပြီးလျှင် ၎င်းတို့က သင့်အား လေးစားပြီး ယုံကြည်သည်။ လက်တွေ့တွင် ၎င်းတို့သည် ယင်းနှင့်ပတ်သက်ပြီး ကိုယ့်စိတ်ကူးနှင့်ကိုယ် ရှိပြီးသားဖြစ်သည်မှာ အချိန်အတန်ကြာပြီဖြစ်သည်။ သို့သော် ယခုတွင် သင်က မပြတ် ကြားဝင်စွက်ဖက်လိုသည်။ ဤသည်မှာ မသင့်လျော်ပေ။ သင့်သားသမီးများက သင့်ကို ယုံကြည်သည်။ ပြီးလျှင် သင်သည် ထိုယုံကြည်မှုနှင့် ထိုက်တန်ရမည်။ သင်သည် ၎င်းတို့၏ ဆုံးဖြတ်ချက်ကို လေးစားသင့်သည်။ ပြီးလျှင် ကိစ္စတွင် မပါဝင်သင့်၊ သို့မဟုတ် မစွက်ဖက်သင့်ပေ။ ၎င်းတို့က သင့်အား ပါဝင်ပတ်သက်စေလိုလျှင် သင်က ပါဝင်ပတ်သက်နိုင်သည်။ ပြီးလျှင် သင်က အမှန်ပင် ပါဝင်ပတ်သက်သောအခါတွင် “အို ဤသည်မှာ အလွန်ဒုက္ခများသည်။ ဤအရာက ငါ၏ တာဝန်ထမ်းဆောင်ခြင်းကို ထိခိုက်လိမ့်မည်။ ငါသည် ဤအရာတွင် အမှန်ပင် ပါဝင်ပတ်သက်၍ မဖြစ်။ ဘုရားသခင်ကို ယုံကြည်သူတစ်ဦးအနေဖြင့် ဤအရာများကို ငါလုပ်ဆောင်၍မရ” ဟု သတိပြုမိသည်ဆိုပါစို့။ ဤသို့ဆိုလျှင် သင်သည် ထိုအမှုကိစ္စ၌ မပတ်သက်ရန် အလျင်အမြန်လုပ်ဆောင်သင့်သည်။ ၎င်းတို့က သင့်အား ကြားဝင်စေလိုဆဲဖြစ်ပြီး သင်က “ငါ ကြားဝင်မည်မဟုတ်။ ဤအရာကို မင်းဘာသာ ကိုင်တွယ်သင့်သည်။ ဤနာကြည်းမှုနှင့် ဤအပိုစကားများအားလုံးကို မင်းရင်ဖွင့်ရာတွင် ငါနားထောင်သည်မှာ ငါသည် အတော်ပင် သဘောကောင်းနေပြီဖြစ်သည်၊ ငါ၏ မိဘတာဝန်များကို ငါဖြည့်ဆည်းပြီးဖြစ်သည်။ ဤကိစ္စတွင် ငါလုံးဝ ကြားမဝင်နိုင်။ ယင်းသည် မီးတွင်းဖြစ်သည်။ ပြီးလျှင် ထိုမီးတွင်းထဲသို့ ငါခုန်ဝင်မည်မဟုတ်။ မင်းခုန်ဝင်လိုလျှင် မင်းဘာသာသွား၍ ခုန်ဝင်ပါ” ဟု တွေးသည် ဆိုပါစို့။ ဤသည်မှာ သင့်လျော်ခြင်း မရှိသလော။ ဤသည်မှာ ရပ်တည်ချက်ရှိခြင်းဟု ခေါ်သည်။ သင်သည် စည်းမျဉ်းများ၊ သို့မဟုတ် သင်၏ရပ်တည်ချက်ကို မည်သည့်အခါမျှ လက်မလွှတ်သင့်ပေ။ ဤသည်တို့မှာ မိဘများ လုပ်ဆောင်သင့်သည့်အရာများ ဖြစ်သည်။ ဤအရာကို သင်နားလည်ပြီးဖြစ်သလော။ ဤအရာများသည် ဖြစ်မြောက်ရန် လွယ်ကူသလော။ (လွယ်ကူပါသည်။) ယင်းတို့သည် အမှန်ပင် ဖြစ်မြောက်ရန် လွယ်ကူသည်။ သို့သော် သင်က သင့်ခံစားချက်များအတိုင်း အစဉ် လုပ်ဆောင်လျှင်၊ သင်၏ ခံစားချက်များထဲ၌ အစဉ် ပိတ်မိနေလျှင် ထိုအရာများကို ရရှိရန် သင့်အတွက် အလွန်ခက်ခဲလိမ့်မည်။ ဤသို့လုပ်ဆောင်ရန်မှာ အလွန်စိတ်ထိခိုက်ဖွယ်ရာ ဖြစ်သည်ဟုလည်းကောင်း၊ ဤအမှုကိစ္စကို သင်မစွန့်လွှတ်နိုင်ဟုလည်းကောင်း၊ တာဝန်လည်းမခံနိုင်ဟုလည်းကောင်း၊ သို့မဟုတ် ရှေ့သို့ဖြစ်စေ၊ နောက်သို့ဖြစ်စေ မရွှေ့နိုင်ဟုလည်းကောင်း သင်ခံစားရလိမ့်မည်။ ဤအရာကို ဖော်ပြရန် မည်သည့်စကားလုံးကို အသုံးပြုနိုင်သနည်း။ “ပိတ်မိခြင်း” ဖြစ်သည်။ သင်သည် ထိုနေရာတွင် ပိတ်မိနေမည်။ သင်သည် ဘုရားနှုတ်ကပတ်တော်ကို နားထောင်ပြီး သမ္မာတရားကို လက်တွေ့လုပ်ဆောင်လိုသည်။ သို့သော် သင့်ခံစားချက်များကို လက်မလွှတ်နိုင်။ သင်သည် သင့်သားသမီးများကို အလွန်ပင် ချစ်သည်။ သို့သော် ဤသို့လုပ်ဆောင်ရန် မသင့်လျော်ဟုလည်းကောင်း၊ ဘုရားသခင်၏ သွန်သင်မှုများနှင့် ဘုရားနှုတ်ကပတ်တော်များဖြင့် ဆန့်ကျင်နေသည်ဟုလည်းကောင်း ခံစားရသည်။ သင်သည် ဒုက္ခရောက်နေသည်။ ရွေးချယ်မှုတစ်ခုကို သင်ပြုလုပ်ရမည်။ သင့်သားသမီးများသည် အမှီအခိုကင်းသော အရွယ်ရောက်သူများ ဖြစ်သောကြောင့် သင်သည် သင့်သားသမီးများအတွက် သင်၏ မျှော်မှန်းချက်များကို လက်လွှတ်ပြီး သင့်သားသမီးများကို စီမံရန် နောက်ထပ် ကြိုးစားနေမည့်အစား ၎င်းတို့ကို လွတ်လပ်စွာ ပျံသန်းခွင့်ပေးနိုင်သည်၊ သို့မဟုတ် ၎င်းတို့နောက်သို့ သင်လိုက်နိုင်သည်။ ဤရွေးချယ်စရာနှစ်ခုထဲမှ တစ်ခုကို သင်ရွေးချယ်ရမည်။ သင်က ဘုရားသခင်၏ လမ်းခရီးနောက်သို့ လိုက်ရန်နှင့် ဘုရားနှုတ်ကပတ်တော်များကို နားထောင်ရန် ရွေးချယ်လျှင်၊ သင့်သားသမီးများအတွက် သင်၏ ပူပင်မှုများ၊ ခံစားချက်များကို လက်လွှတ်လျှင် သင်သည် မိဘက လုပ်ဆောင်ထိုက်သည့်အရာကို လုပ်ဆောင်သင့်သည်။ သင်၏ ရပ်တည်ချက်နှင့် သင်၏ စည်းမျဉ်းများကို မြဲမြံစွာ ဆုပ်ကိုင်ထားပြီး ဘုရားသခင်က စက်ဆုပ်ဖွယ်နှင့် ရွံရှာဖွယ်ဖြစ်သည်ဟု မြင်သောအရာများအား လုပ်ဆောင်ခြင်းမှ ရှောင်ကြဉ်သင့်သည်။ ဤသည်ကို သင် လုပ်ဆောင်နိုင်သလော။ (လုပ်ဆောင်နိုင်ပါသည်။) လက်တွေ့တွင် ဤအရာများကို လုပ်ဆောင်ရန် လွယ်ကူသည်။ သင်ထားရှိသည့် ချစ်ခင်မှုအနည်းငယ်ကို သင်လက်လွှတ်လိုက်သည်နှင့် တစ်ပြိုင်နက် ဤအရာများကို သင်ဖြစ်မြောက်အောင်မြင်နိုင်သည်။ အရိုးရှင်းဆုံးနည်းလမ်းမှာ သင့်သားသမီးများ၏ ဘဝတွင် ပါဝင်ပတ်သက်ခြင်းမရှိရန်နှင့် ၎င်းတို့လုပ်ဆောင်လိုသည့်အရာကို လုပ်ဆောင်ခွင့်ပြုရန်သာ ဖြစ်သည်။ ၎င်းတို့က သင့်အား ၎င်းတို့၏ အခက်အခဲများအကြောင်းကို ပြောလိုလျှင် ၎င်းတို့ပြောသည်ကို နားထောင်လော့။ အခြေအနေများက မည်သို့ရှိသည်ကို သိရုံဖြင့် သင့်အတွက် လုံလောက်သည်။ ၎င်းတို့ ပြောဆိုပြီးသည့်နောက်တွင် ၎င်းတို့အား “ငါသဘောပေါက်သည်။ မင်း ငါ့ကို ပြောလိုသည့်အရာ အခြားတစ်စုံတစ်ခု ရှိသလော။ မင်းတစ်ခုခုစားလိုလျှင် မင်းအတွက် ငါချက်ပြုတ်ပေးနိုင်သည်။ မစားလိုလျှင် မင်းအိမ်သို့ ပြန်နိုင်သည်။ မင်းငွေလိုလျှင် မင်းအား အနည်းငယ်ပေးနိုင်သည်။ မင်းအကူအညီတစ်ခုခုလိုလျှင် ငါတတ်နိုင်သည့်အရာကို လုပ်ဆောင်ပေးမည်။ ငါ မကူညီနိုင်လျှင် မင်းဘာသာ ဖြေရှင်းချက် ရှာရမည်ဖြစ်သည်” ဟု ပြောလော့။ ၎င်းတို့က သင့်အား ၎င်းတို့ကိုကူညီရန် မလျှော့တမ်းပြောလျှင် သင်က “ငါတို့သည် မင်းအပေါ် ငါတို့၏ တာဝန်များကို ဖြည့်ဆည်းပြီး ဖြစ်သည်။ ငါတို့တွင် ဤအရည်အချင်းများသာ ရှိသည်၊ မင်းမြင်နိုင်သည်။ ငါတို့သည် မင်းကဲ့သို့ မကျွမ်းကျင်ပါ။ မင်းသည် ကမ္ဘာလောကတွင် အောင်မြင်မှုကို ရှာဖွေလိုလျှင် ဤသည်မှာ မင်း၏ ကိုယ်ပိုင်ကိစ္စဖြစ်သည်။ ငါတို့ကို ပါဝင်ပတ်သက်ခိုင်းဖို့ မကြိုးစားနှင့်။ ငါတို့သည် အတော်အိုမင်းနေပြီဖြစ်သည်။ ပြီးလျှင် ထိုအချိန်က ငါတို့အတွက် ကျော်လွန်သွားပြီ ဖြစ်သည်။ ငါတို့၏ မိဘတာဝန်သည် မင်းအား အရွယ်ရောက်သည်အထိ ပျိုးထောင်ပေးရန်သာ ဖြစ်သည်။ သင်သည် မည်သည့်လမ်းကြောင်းကို လျှောက်သည်ဟူသည်အတွက်မူ၊ သင်မည်မျှဗရုတ်ကျသည်ဖြစ်စေ ငါတို့ကို ဆွဲမသွင်းနှင့်။ ငါတို့သည် သင်နှင့်အတူ လိုက်လုပ်မည် မဟုတ်။ ငါတို့သည် မင်းနှင့်ပတ်သက်သည့် ငါတို့၏ တာဝန်ကို ပြီးမြောက်နှင့်ပြီး ဖြစ်သည်။ ငါတို့တွင် ကိုယ့်ကိစ္စနှင့်ကိုယ်၊ ကိုယ့်နေထိုင်မှုပုံစံနှင့်ကိုယ်၊ ကိုယ့်တာဝန်များနှင့်ကိုယ် ရှိသည်။ ငါတို့၏ တာဝန်များသည် မင်းအတွက် ကိစ္စများကို လုပ်ဆောင်ပေးရန်မဟုတ်။ ပြီးလျှင် ယင်းတို့ကို ပြီးမြောက်ရန် မင်းအကူအညီကို ငါတို့ မလိုအပ်ပေ။ ငါတို့၏ တာဝန်များကို ငါတို့ဘာသာ ပြီးမြောက်အောင် လုပ်ဆောင်မည်။ ငါတို့အား မင်း၏ နေ့စဉ်အသက်တာ၊ သို့မဟုတ် မင်း၏ ရပ်တည်မှုတွင် ပါဝင်ပတ်သက်ရန် မတောင်းဆိုနှင့်။ ယင်းတို့သည် ငါတို့နှင့် လုံးဝ မသက်ဆိုင်” ဟု ဆိုနိုင်သည်။ သင်သည် ရှင်းအောင် ပြောဆိုလော့။ ပြီးလျှင် ယင်းသည် ဤကိစ္စ၏ အဆုံးသတ်ဖြစ်လိမ့်မည်။ ထို့နောက်တွင် သင်သည် လိုအပ်သလို ၎င်းတို့နှင့် ထိတွေ့နိုင်သည်၊ ဆက်သွယ်နိုင်သည်၊ ပြီးလျှင် ယခင်ကဲ့သို့ ပြန်လည်ပေါင်းသင်းနိုင်သည်။ ဤမျှ ရိုးရှင်းသည်။ ဤသို့ လုပ်ဆောင်ခြင်း၏ အကျိုးကျေးဇူးများမှာ အဘယ်နည်း။ (ဘဝကို အလွန်လွယ်ကူစေပါသည်။) အနည်းဆုံးအနေဖြင့် သင်သည် အသွေးအသား၊ မိသားစုချစ်ခြင်းကိစ္စကို ဆီလျော်စွာနှင့် သင့်လျော်စွာ ကိုင်တွယ်ပြီး ဖြစ်လိမ့်မည်။ သင်၏ စိတ်ပိုင်းဆိုင်ရာနှင့် ဝိညာဉ်ရေးရာလောကတို့သည် သက်သာအေးဆေးလိမ့်မည်။ သင်သည် မလိုအပ်သော အနစ်နာခံမှုတစ်ခုခုကို ပြုလုပ်မည်မဟုတ်၊ သို့မဟုတ် အပို ပေးဆပ်မှုတစ်ခုခုကို ပြုလုပ်ရမည်မဟုတ်။ သင်သည် ဘုရားသခင်၏ စီစဉ်ညွှန်ကြားမှုနှင့် ကြိုတင်စီစဉ်မှုများကို နာခံနေမည်ဖြစ်သည်။ ပြီးလျှင် ဤအရာများအားလုံးကို ဘုရားသခင်အား ကိုင်တွယ်ခွင့်ပြုမည် ဖြစ်သည်။ သင်သည် လူတို့ဖြည့်ဆည်းသင့်သည့် တာဝန်တစ်ခုစီတိုင်းကို ဖြည့်ဆည်းနေလိမ့်မည်။ ပြီးလျှင် လူတို့ မလုပ်ဆောင်ရမည့် မည်သည့်အရာကိုမျှ သင်လုပ်ဆောင်မည်မဟုတ်။ လူတို့မလုပ်ဆောင်ရမည့် အရာများတွင် ပါဝင်ပတ်သက်ရန် သင် ကူညီထောက်ပံ့ပေးမည် မဟုတ်။ ပြီးလျှင် သင်သည် ဘုရားသခင်က သင့်အားပြောသည့်အတိုင်း နေထိုင်လိမ့်မည်။ ဘုရားသခင်က လူတို့အား အသက်ရှင်နေထိုင်ခိုင်းသည့်နည်းလမ်းသည် အကောင်းဆုံးလမ်းဖြစ်သည်။ ယင်းသည် ၎င်းတို့အား အလွန်သက်သာသော၊ ပျော်ရွှင်သော၊ ဝမ်းမြောက်သော၊ ပြီးလျှင် ငြိမ်းချမ်းသောဘဝကို နေထိုင်ရရန် ထောက်ကူပေးနိုင်သည်။ သို့သော် အရေးကြီးဆုံးမှာ ဤသို့နေထိုင်ခြင်းအားဖြင့် သင့်တွင် သင်၏တာဝန်ကို ကောင်းစွာထမ်းဆောင်ရန်၊ သင်၏တာဝန်ကို ဆက်ကပ်အပ်နှံရန် လွတ်လပ်သောအချိန်နှင့် စွမ်းအင် ပို၍ ရှိသွားစေရုံသာမကဘဲ သမ္မာတရားနှင့်ပတ်သက်ပြီး အားစိုက်ထုတ်ရန်လည်း အချိန်နှင့် စွမ်းအင်ပို၍ ရှိသွားစေလိမ့်မည်ဖြစ်သည်။ ယှဉ်ကြည့်လျှင် သင်၏ စွမ်းအင်နှင့် အချိန်တို့ကို သင်၏ခံစားချက်၊ သင်၏အသွေးအသား၊ သင်၏သားသမီးများနှင့် သင့်မိသားစုအပေါ် သင်၏ချစ်ခြင်းတို့ဖြင့် ရစ်ပတ်ထားပြီး နေရာယူထားလျှင် သင်သည် သမ္မာတရားကို လိုက်စားရန် မည်သည့်စွမ်းအင်အပိုမျှ ရှိမည်မဟုတ်။ ဤသည်မှာ မမှန်သလော။ (မှန်ပါသည်။)

လူတို့သည် လောကတွင် အသက်မွေးအလုပ်များ၌ ပါဝင်လုပ်ဆောင်သောအခါတွင် ၎င်းတို့စဉ်းစားသမျှမှာ လောကီရေပန်းစားမှုများ၊ ဂုဏ်သိက္ခာနှင့် အကျိုးအမြတ်၊ ပြီးလျှင် ဇာတိပကတိ သာယာမှုတို့ကဲ့သို့သော အရာများကို လိုက်စားခြင်းဖြစ်သည်။ ဤအရာ၏ သွယ်ဝိုက်ညွှန်းဆိုမှုမှာ အဘယ်နည်း။ ယင်းမှာ သင်၏စွမ်းအင်၊ အချိန်နှင့် နုပျိုမှုတို့အားလုံးသည် ဤအရာများ၏ နေရာယူခြင်းနှင့် ဝါးမြိုခြင်းကို ခံရခြင်းဖြစ်သည်။ ယင်းတို့သည် အဓိပ္ပာယ်ရှိသလော။ အဆုံးတွင် ယင်းတို့ထံမှ မည်သည့်အရာကို သင်ရရှိမည်နည်း။ ဂုဏ်သိက္ခာနှင့် အကျိုးအမြတ်ကို သင်ရရှိလျှင်ပင် လစ်ဟာနေဦးမည်ဖြစ်သည်။ သင်၏ နေထိုင်သည့်ပုံစံကို ပြောင်းလဲလျှင် အဘယ်သို့နည်း။ သင်၏အချိန်၊ စွမ်းအင်နှင့် စိတ်တို့သည် သမ္မာတရားနှင့် စည်းမျဉ်းများ၏ နေရာယူခြင်းကိုသာ ခံရလျှင်၊ သင့်တာဝန်ကို မည်သို့ကောင်းစွာ ထမ်းဆောင်ရမည်၊ ဘုရားရှေ့သို့ မည်သို့လာရမည်ဆိုသကဲ့သို့သော အပြုသဘောဆောင်သောအရာများကိုသာ သင်တွေးတောလျှင်၊ ဤအပြုသဘောဆောင်သောအရာများအတွက် သင်၏ စွမ်းအင်နှင့် အချိန်ကို သုံးစွဲလျှင် သင်ရရှိသည့်အရာသည် ကွဲပြားလိမ့်မည်။ သင်ရရှိသည့်အရာသည် အထိရောက်ဆုံး အကျိုးအမြတ်များ ဖြစ်လိမ့်မည်။ သင်သည် မည်သို့နေထိုင်ရမည်၊ မည်သို့ ကျင့်ကြံပြုမူရမည်၊ လူ၊ ဖြစ်ရပ်နှင့် အမှုအရာအမျိုးအစားတိုင်းကို မည်သို့ ရင်ဆိုင်ရမည်ဆိုသည်တို့ကို သိလိမ့်မည်။ လူ၊ ဖြစ်ရပ်၊ အမှုအရာအမျိုးအစားတိုင်းအား မည်သို့ရင်ဆိုင်ရမည်ကို သင်သိသည်နှင့် ဤအရာက ဘုရားသခင်၏ စီစဉ်ညွှန်ကြားမှုများနှင့် ကြိုတင်စီစဉ်မှုများကို ကြီးမားသော အတိုင်းအတာအထိ အလိုအလျောက်နာခံနိုင်စေရန် သင့်ကို ထောက်ကူပေးလိမ့်မည်။ သင်သည် ဘုရားသခင်၏ စီစဉ်ညွှန်ကြားမှုများနှင့် ကြိုတင်စီစဉ်မှုများကို အလိုအလျောက်နာခံနိုင်သောအခါ သင်သည် သင်ကိုယ်တိုင်ပင် သတိမထားမိဘဲ ဘုရားသခင်က လက်ခံပြီး ချစ်သောသူမျိုး ဖြစ်လာလိမ့်မည်။ စဉ်းစားကြည့်လော့။ ဤသည်မှာ ကောင်းသောအရာတစ်ခု မဟုတ်လော။ သင်သည် ဤအရာကို မသိသေးခြင်း ဖြစ်ကောင်းဖြစ်နိုင်သည်။ သို့သော် သင့်ဘဝကို သင်ရှင်သန်ခြင်းဖြစ်စဉ်တွင်၊ ဘုရားနှုတ်ကပတ်တော်နှင့် သမ္မာတရားစည်းမျဉ်းများအား သင်လက်ခံခြင်း ဖြစ်စဉ်တွင် သင်သည် မသိမသာဖြင့် ဘုရားနှုတ်ကပတ်တော်နှင့်အညီ နေထိုင်လာမည်၊ လူများနှင့် အမှုအရာများကို ရှုမြင်လာမည်၊ ကျင့်ကြံပြုမူပြီး လုပ်ဆောင်လာမည် ဖြစ်သည်။ ဤသည်မှာ သင်သည် မသိစိတ်မှနေ၍ ဘုရားနှုတ်ကပတ်တော်ကို ကျိုးနွံနာခံလိမ့်မည်ဟုလည်းကောင်း၊ ဘုရားသခင်၏ တောင်းဆိုချက်များကို ကျိုးနွံနာခံပြီး ဖြည့်ဆည်းလိမ့်မည်ဟုလည်းကောင်း အဓိပ္ပာယ်ရသည်။ ထို့နောက်တွင် သင်သည် သင်ကိုယ်တိုင်ပင်မသိဘဲ ဘုရားသခင်က လက်ခံသော၊ ယုံကြည်သော၊ ချစ်သောသူမျိုး ဖြစ်လာပြီးဖြစ်လိမ့်မည်။ ဤသည်မှာ အလွန်မကောင်းသလော။ (ကောင်းပါသည်။) ထို့ကြောင့် သင်သည် သမ္မာတရားကို လိုက်စားရန်နှင့် သင့်တာဝန်ကို ကောင်းစွာထမ်းဆောင်ရန်အတွက် သင်၏ အားအင်နှင့် အချိန်ကို သုံးစွဲလျှင် အဆုံး၌ သင်ရရှိသည့်အရာမှာ တန်ဖိုးအရှိဆုံးသောအရာများ ဖြစ်မည်။ အပြန်အလှန်အားဖြင့် သင်သည် သင်၏ခံစားချက်၊ အသွေးအသား၊ သင့်သားသမီးများ၊ သင့်အလုပ်အပြင် ဂုဏ်သိက္ခာနှင့် အကျိုးအမြတ်တို့အတွက် အစဉ် အသက်ရှင်နေလျှင်၊ ဤအရာများ၌ အစဉ်သဖြင့် ရစ်ပတ်နေလျှင် အဆုံး၌ မည်သည့်အရာကို သင်ရရှိမည်နည်း။ လစ်ဟာမှုသာ ဖြစ်လိမ့်မည်။ မည်သည့်အရာကိုမျှ သင်ရရှိမည်မဟုတ်။ ပြီးလျှင် သင်သည် ဘုရားသခင်ထံမှ ပိုပို၍ ဝေးကွာသည်အထိ လမ်းလွဲသွားလိမ့်မည်။ နောက်ဆုံးတွင် ဘုရားသခင်က လုံးလုံးလျားလျား ပစ်ပယ်ခြင်းကို ခံရမည်။ ထို့နောက်တွင် သင်၏ဘဝသည် ပြီးဆုံးလိမ့်မည်။ ပြီးလျှင် ကယ်တင်ခြင်းရရှိဖို့ သင့်အခွင့်အရေးကို ဆုံးရှုံးခဲ့ပြီးလိမ့်မည်။ ထို့ကြောင့် မိဘများသည် သားသမီးများအပေါ် မည်သည့်မျှော်မှန်းချက်များရှိပါစေ ၎င်းတို့၏ အရွယ်ရောက်ပြီးဖြစ်သော သားသမီးများနှင့်ပတ်သက်သည့် ၎င်းတို့၏ စိတ်ခံစားချက်ဆိုင်ရာ ပူပင်မှုများ၊ တွယ်တာမှုများနှင့် ရစ်ပတ်မှုများအားလုံးကို လက်လွှတ်သင့်သည်။ ၎င်းတို့သည် စိတ်ခံစားချက်ဆိုင်ရာ အဆင့်တွင် မိဘ၏ အဆင့်အတန်းမှ၊ သို့မဟုတ် နေရာမှနေ၍ မိမိတို့၏သားသမီးများအပေါ် မည်သည့်မျှော်မှန်းချက်မျှ မထားရှိသင့်ပေ။ သင်သည် ဤအရာများကို ဖြစ်မြောက်နိုင်လျှင် အလွန်ကောင်းသည်။ အနည်းဆုံးအနေဖြင့် သင်၏မိဘတာဝန်များကို ဖြည့်ဆည်းပြီး ဖြစ်လိမ့်မည်။ ပြီးလျှင် သင်သည် ဘုရားသခင်၏ အမြင်တွင် မိဘလည်းဖြစ်သော ပြည့်စုံလုံလောက်သည့်သူတစ်ဦး ဖြစ်လိမ့်မည်။ သင်သည် ဤအရာကို မည်သည့်လူသားရှုထောင့်မှ ကြည့်သည်ဖြစ်စေ လူတို့လုပ်ဆောင်သင့်သည့်အရာနှင့် လူတို့ ခံယူသင့်သည့် ရှုထောင့်နှင့် ရပ်တည်ချက်တို့အတွက် စည်းမျဉ်းများရှိပြီး ဘုရားသခင်တွင် ဤအရာများနှင့်ပတ်သက်၍ စံနှုန်းများရှိသည်။ ဤသည်မှာ မမှန်သလော။ (မှန်ပါသည်။) မိမိတို့၏သားသမီးများ အရွယ်ရောက်သောအခါတွင် မိဘများက သားသမီးများအပေါ်ထားရှိသော မျှော်မှန်းချက်များနှင့် ၎င်းတို့ လက်တွေ့လုပ်ဆောင်သင့်သော စည်းမျဉ်းများအပေါ် ငါတို့၏ မိတ်သဟာယကို ဤတွင် အဆုံးသတ်ကြစို့။ နှုတ်ဆက်ပါသည်။

၂၀၂၃ ခုနှစ်၊ မေလ ၂၁ ရက်


သမ္မာတရားကို လိုက်စားရန်နည်းလမ်း (၁၉)

ဖြည့်စွက်ချက်- သမ္မာတရား လက်တွေ့ကျမှုအတွင်းသို့ ဝင်ရောက်ခြင်းအားဖြင့်သာ လူတို့တွင် စစ်မှန်သော သက်သေခံချက် ရှိနိုင်သည်

သင်တို့သည် သင်တို့နားထောင်သည့် ဓမ္မသီချင်းများအား သင်တို့ကိုယ်တိုင်၏ အခြေအနေများ၊ အတွေ့အကြုံများနှင့် ဆက်စပ်လေ့ရှိသလော။ သင်တို့သည် သင်တို့၏ အတွေ့အကြုံ၊ နားလည်မှုတို့နှင့် ဆက်စပ်သောစကားအချို့နှင့် အကြောင်းအရာတို့ကို၊ သို့မဟုတ် သင်တို့ရယူနိုင်သောအရာတို့ကို အာရုံစိုက်လျက် နားထောင်ပြီး တွေးတောဆင်ခြင်သလော။ (တစ်ခါတစ်ရံတွင် အချို့သောအရာများကို ကြုံတွေ့ရာတွင် ကျွန်ုပ်ကြားသည့် ဓမ္မသီချင်းများကို ကျွန်ုပ်၏ ကိုယ်ပိုင်အခြေအနေနှင့် ဆက်စပ်လိမ့်မည်ဖြစ်ပြီး အခြားသောအချိန်များတွင်မူ ကျွန်ုပ်သည် ဝတ်ကျေတမ်းကျေ လုပ်ဆောင်နေခြင်းသာ ဖြစ်ပါသည်၊ ဘုရားသခင်။) အချိန်အများစုတွင် သင်တို့သည် ဝတ်ကျေတမ်းကျေ လုပ်ဆောင်နေခြင်းသာ မဟုတ်လော။ ဓမ္မသီချင်းများကို သင်တို့နားထောင်သည့် အချိန် ၉၅ ရာခိုင်နှုန်းတွင် ဝတ်ကျေတမ်းကျေလုပ်ဆောင်နေခြင်းသာ ဖြစ်လျှင် ဤသို့သော နားထောင်ခြင်းသည် အဓိပ္ပာယ်တစ်ခုခုရှိသလော။ ဓမ္မသီချင်းများအား နားထောင်ခြင်း၏ ရည်ရွယ်ချက်သည် အဘယ်နည်း။ အနည်းဆုံးအနေဖြင့် ယင်းသည် လူတို့အား စိတ်ငြိမ်သက်စေသည်။ လူတို့၏ စိတ်နှလုံးကို အမျိုးမျိုးသော ရှုပ်ထွေးသည့်အမှုကိစ္စများနှင့် အတွေးများထံမှ စွန့်ခွာစေသည်။ ဘုရားရှေ့တွင် ငြိမ်သက်စေပြီး စာကြောင်းတိုင်း၊ စာပိုဒ်တိုင်းအား ဂရုတစိုက်နားထောင်ကာ တွေးတောရန်အတွက် ဘုရားနှုတ်ကပတ်တော်ရှေ့သို့ လာစေသည်။ ယခုတွင် သင်တို့သည် သင်တို့ နားထောင်ရန်အချိန်မရှိသည့်၊ ဆင်ခြင်တွေးတောရန် အားအင်မရှိသည့်အလုပ်တာဝန်များနှင့် အလွန်ရှုပ်နေသလော၊ သို့မဟုတ် သင်တို့သည် ဘုရားနှုတ်ကပတ်တော်အား မည်သို့ ဆုတောင်းရင်းဖြင့်ဖတ်ရှုရမည်၊ သမ္မာတရားအား မည်သို့ ဆင်ခြင်တွေးတောရမည်၊ ဘုရားရှေ့တွင် မည်သို့ မိမိကိုယ်ကို ငြိမ်သက်စေရမည်ဆိုသည်တို့ကို မသိခြင်းပင် ဖြစ်သလော။ သင်တို့သည် နေ့စဉ် အလုပ်ရှုပ်လျက်ဖြင့် သင်တို့၏ တာဝန်ကိုသာ ရှေ့ဆက်ထမ်းဆောင်သည်။ ယင်းသည် ခက်ခဲပြီး ပင်ပန်းနိုင်သော်လည်း နေ့စဉ်နေ့တိုင်းက ပြည့်စုံမှုရှိသည်ဟု သင်ယုံကြည်ပြီး အနှစ်မဲ့သည်၊ သို့မဟုတ် ဝိညာဉ်ရေးတွင် အကူအညီမဲ့သည်ဟု သင်မခံစားရပေ။ ဤနေ့ရက်ကို ဖြုန်းတီးခဲ့ခြင်းမရှိ၊ တန်ဖိုးရှိသည်ဟု သင်ခံစားရသည်။ နေ့စဉ် ရည်ရွယ်ချက်မဲ့စွာ အသက်ရှင်ခြင်းသည် ကြုံရာကျပန်း နေထိုင်ခြင်းဟု ခေါ်သည်။ ဤသည်မှာ မမှန်သလော။ (မှန်ပါသည်။) ငါ့ကို ပြောလော့။ ဤသို့ဆက်လက်၍ ဖြစ်နေလျှင် နောက်ထပ်သုံးနှစ်၊ ငါးနှစ်၊ ရှစ်နှစ်၊ သို့မဟုတ် ဆယ်နှစ်တွင် သင်တို့၌ ပြစရာ အရေးပါသည့်အရာ တစ်စုံတစ်ခုရှိမည်လော။ (ရှိမည်မဟုတ်ပါ။) သင်တို့သည် ဘုရားသခင်က စီစဉ်သည့် အထူးဖြစ်ရပ်တစ်ခုခု၊ သို့မဟုတ် အထူးအခြေအနေတစ်ခုခုကို မဖြည့်ဆည်းလျှင်၊ သင်တို့အား စုဝေးပွဲများနှင့် မိတ်သဟာယ ပြုလုပ်ပေးရန်၊ အမျိုးမျိုးသောလူများ၊ ဖြစ်ရပ်များ၊ အမှုအရာများ၏ အနှစ်သာရကို စိစစ်ပြီး သင်တို့၏ လက်ကိုဆွဲပြီး သွန်သင်ပေးရန်အတွက် အထက်မှ ကိုယ်တိုင်ကိုယ်ကျ လမ်းပြမှုနှင့် ဦးဆောင်မှုမရှိလျှင် သင်တို့သည် အချိန်အများစုတွင် နေ့စဉ် အမှန်တကယ်ပင် အချိန်ဖြုန်းနေခြင်းဖြစ်သည်။ သင်တို့၏ တိုးတက်မှုသည် နှေးကွေးသည်။ သင်တို့၏ အသက်ဝင်ရောက်မှုတွင် မည်သည့်အရာကိုမျှ မရသလောက်ဖြစ်သည်။ ထို့ကြောင့် တစ်စုံတစ်ခု ဖြစ်ပျက်သောအခါတွင် သင်တို့၏ ပိုင်းခြားသိမြင်နိုင်စွမ်းသည် တိုးမြှင့်မလာပေ။ သမ္မာတရားအပေါ် သင်တို့၏ အတွေ့အကြုံနှင့် နားလည်မှုသည် မတိုးတက်ပေ။ ပြီးလျှင် ဘုရားသခင်အပေါ် သင်တို့၏ ယုံကြည်ခြင်းနှင့် ကျိုးနွံနာခံခြင်းတို့တွင်လည်း တွေ့ကြုံရန်နှင့် တိုးတက်ရန် ပျက်ကွက်သည်။ နောက်တစ်ကြိမ်၌ တစ်စုံတစ်ခုနှင့် ရင်ဆိုင်ရသောအခါ ယင်းအား သမ္မာတရားစည်းမျဉ်းများနှင့် မည်သို့ ကိုင်တွယ်ရမည်ကို သင်တို့ မသိသေးပေ။ သင်တို့၏ တာဝန်ထမ်းဆောင်ခြင်းနှင့် အမျိုးမျိုးသော အမှုအရာများအား တွေ့ကြုံခြင်းဖြစ်စဉ်တွင် သမ္မာတရားစည်းမျဉ်းများနှင့်အညီ စည်းမျဉ်းများကို တက်ကြွစွာ ရှာဖွေခြင်းနှင့် လက်တွေ့လုပ်ဆောင်ခြင်းကို မလုပ်နိုင်သေးပေ။ ဤသည်မှာ အချိန်ဖြုန်းတီးနေခြင်း ဖြစ်သည်။ အချိန်ဖြုန်းခြင်းကြောင့်ဖြစ်သော အဆုံးစွန်အကျိုးဆက်များမှာ အဘယ်နည်း။ သင်တို့၏ အချိန်နှင့်အားအင်သည် အလဟဿဖြစ်သည်။ ပြီးလျှင် သင်တို့၏ အပင်ပန်းခံအားစိုက်ထုတ်မှု၏ အဖိုးအခသည် အချည်းနှီးဖြစ်သည်။ ဤနှစ်များအားလုံး၌ သင်တို့လျှောက်သည့်လမ်းကြောင်းသည် ပေါလု၏ လမ်းကြောင်းအဖြစ် အမျိုးအစားသတ်မှတ်ခြင်း ခံရသည်။ သင်သည် နှစ်များစွာကြာအထိ ခေါင်းဆောင်၊ သို့မဟုတ် အမှုဆောင်တစ်ယောက်ဖြစ်ခဲ့သော်လည်း သင်၏ အသက်ဝင်ရောက်မှုက ပေါ့တန်လျှင်၊ သင်၏ ဝိညာဉ်ရင့်ကျက်မှုက သေးငယ်လျှင်၊ မည်သည့်သမ္မာတရားစည်းမျဉ်းကိုမျှ နားမလည်လျှင် သင်သည် ဤနေရာ၌ မသင့်တော်ဘဲ အလုပ်တာဝန်တစ်ခုကို အမှီအခိုကင်းစွာ မပြီးမြောက်နိုင်ပေ။ ခေါင်းဆောင်များနှင့် အမှုဆောင်များသည် ၎င်းတို့၏နေရာဖြင့် မသင့်တော်ပေ။ ပြီးလျှင် သာမန်ညီအစ်ကိုမောင်နှမများသည် အသင်းတော်အသက်တာကို အမှီအခိုကင်းစွာ မရှင်သန်နိုင်၊ ဘုရားနှုတ်ကပတ်တော်ကို အမှီအခိုကင်းစွာ မစားသောက်နိုင်၊ ဘုရားအမှုတော်အား မည်သို့ကြုံတွေ့ရမည်ကို မသိဘဲ အသက်ဝင်ရောက်မှုလည်း မရှိပေ။ မည်သူကမျှ ၎င်းတို့ကို မကြီးကြပ်လျှင်၊ သို့မဟုတ် လမ်းမပြလျှင် ၎င်းတို့သည် လမ်းလွဲသွားနိုင်သည်။ ခေါင်းဆောင်များနှင့် အမှုဆောင်များသည် ၎င်းတို့၏ အလုပ်၌ ကြီးကြပ်ခြင်း၊ သို့မဟုတ် ညွှန်ကြားခြင်းမခံရလျှင် ၎င်းတို့သည် သွေဖည်နိုင်သည်။ အမှီအခိုကင်းသော နယ်ပယ်ကို တည်ဆောက်နိုင်သည်။ အန္တိခရစ်များ၏ အထင်အမြင်မှားစေခြင်းကို ခံရနိုင်သည်။ ထို့ပြင် ၎င်းတို့သည် ဘုရားသခင်အတွက် မိမိတို့ကိုယ်ကို အသုံးခံနေသည်ဟု ထင်မြင်ဆဲဖြစ်လျက်ဖြင့် ၎င်းတို့ကိုယ်တိုင် သတိမထားမိဘဲ အန္တိခရစ်များနောက်သို့ပင် လိုက်နိုင်သည်။ ဤသည်မှာ သနားစဖွယ် မဟုတ်သလော။ (ဟုတ်ပါသည်။) သင်တို့၏ လက်ရှိအခြေအနေသည် ဤသို့ အတိအကျဖြစ်သည်။ ညံ့ဖျင်းပြီး သနားစဖွယ်လည်းဖြစ်သည်။ သင်တို့သည် အခြေအနေများနှင့် ရင်ဆိုင်ရသောအခါ အကူအညီမဲ့ပြီး သွားရန် လမ်းမရှိပေ။ ပြဿနာစစ်စစ်များနှင့်၊ အလုပ်၏ အမှန်တကယ် အကြောင်းအရာများနှင့်ပတ်သက်လျှင် သင်တို့သည် မည်သို့ပြုမူဆောင်ရွက်ရမည်ကိုဖြစ်စေ၊ မည်သည့်အရာကို လုပ်ဆောင်ရမည်ကိုဖြစ်စေ မသိကြ။ အရာရာတိုင်းက ရစ်ပတ်ရှုပ်ထွေးနေပြီး ယင်းတို့အား မည်သို့ဖြေရှင်းရမည်ကို သင်တို့ မသိပေ။ သင်တို့သည် နေ့စဉ်အလွန် အလုပ်ရှုပ်နေခြင်းကို အလွန်ပျော်ရွှင်ကြသည်။ ရုပ်ပိုင်းဆိုင်ရာတွင် သင်တို့သည် မောပန်းနွမ်းနယ်ပြီး စိတ်ပိုင်းဆိုင်ရာတွင် ဖိအားများစွာ ခံစားရသည်။ သို့သော်လည်း သင်တို့အလုပ်၏ ရလဒ်များသည် ထိုမျှမကောင်းပေ။ သမ္မာတရားတိုင်း၏ စည်းမျဉ်းများနှင့် လက်တွေ့လုပ်ဆောင်မှုလမ်းကြောင်းတို့အားလုံးကို ဘုရားအိမ်တော်၏ အလုပ်အစီအစဉ်များမှတစ်ဆင့် သင်တို့ရှင်းလင်းစွာ သိရန် လုပ်ဆောင်ပြီးဖြစ်သည်။ သို့သော် သင်တို့၏ အလုပ်တွင် လမ်းကြောင်းမရှိပေ။ စည်းမျဉ်းများကို မရှာနိုင်ပေ။ အခြေအနေများနှင့် ရင်ဆိုင်ရသောအခါ သင်တို့သည် မရေမရာဖြစ်ပြီး မည်သို့လုပ်ဆောင်ရမည်ကို မသိသဖြင့် သင်တို့၏ အလုပ်အားလုံးသည် ရှုပ်ထွေးနေသည်။ ဤသည်မှာ သနားစဖွယ် ဖြစ်သော အခြေအနေမဟုတ်သလော။ (ဟုတ်ပါသည်။) ဤသည်မှာ အမှန်ပင် သနားစဖွယ် အခြေအနေဖြစ်သည်။

လူအချို့က “ကျွန်ုပ်သည် ဘုရားသခင်အား ဆယ်နှစ်ကျော် ယုံကြည်ခဲ့ပြီး ဖြစ်သည်။ ကျွန်ုပ်သည် ဝါရင့် ယုံကြည်သူတစ်ဦး ဖြစ်သည်” ဟု ဆိုကြသည်။ အချို့က “ကျွန်ုပ်သည် ဘုရားသခင်အား နှစ်နှစ်ဆယ်ကြာ ယုံကြည်ခဲ့ပြီးဖြစ်သည်” ဟုဆိုကြသည်။ အခြားလူများက “နှစ်နှစ်ဆယ် ယုံကြည်ခဲ့သည်ဆိုသည်မှာ ဘာရှိမည်နည်း။ ကျွန်ုပ်သည် ဘုရားသခင်အား နှစ်သုံးဆယ်ကြာ ယုံကြည်ခဲ့သည်” ဟု ဆိုကြသည်။ သင်တို့သည် ဘုရားသခင်အား နှစ်အတန်ကြာ ယုံကြည်ခဲ့ပြီးဖြစ်သည်။ သင်တို့ထဲမှ အချို့မှာ ခေါင်းဆောင်များ၊ သို့မဟုတ် အမှုဆောင်များအဖြစ်ပင် နှစ်များစွာ အစေခံခဲ့ပြီး အတွေ့အကြုံများစွာရှိသည်။ သို့သော် သင်တို့၏ အသက်ဝင်ရောက်မှုက မည်သို့အခြေအနေရှိသနည်း။ သမ္မာတရားစည်းမျဉ်းများကို သင်တို့ မည်မျှကောင်းစွာ နားလည်သဘောပေါက်နိုင်သနည်း။ သင်တို့သည် ခေါင်းဆောင်၊ သို့မဟုတ် အမှုဆောင်အဖြစ် နှစ်များစွာ အစေခံခဲ့ပြီး သင်တို့၏ အလုပ်တွင် အတွေ့အကြုံတစ်ခုခု ရရှိခဲ့ကြသည်။ သို့သော် အလုပ်များ၊ လူများ၊ အမှုအရာများ မျိုးစုံတို့ကို ရင်ဆိုင်ရသောအခါတွင် သင်သည် သင်၏ လက်တွေ့လုပ်ဆောင်မှုအား သမ္မာတရားစည်းမျဉ်းများအပေါ် အခြေခံမည်လော။ ဘုရားသခင်၏ အမည်နာမကို သင်ထိန်းသိမ်းမည်လော။ ဘုရားအိမ်တော်၏ အကျိုးစီးပွားများကို သင်ကာကွယ်မည်လော။ ဘုရားသခင်၏ အမှုတော်ကို သင်ကာကွယ်ပေးမည်လော။ သင်၏ သက်သေခံချက်တွင် ခိုင်မာစွာ ရပ်တည်နိုင်သလော။ အန္တိခရစ်များနှင့် ဆိုးယုတ်သည့်လူများက လုပ်ဆောင်သော အသင်းတော်အပေါ် နှောင့်ယှက်ခြင်းများနှင့် အဖျက်အမှောင့်လုပ်ခြင်းများနှင့် ရင်ဆိုင်ရသောအခါ၌ သင်သည် ၎င်းတို့ကို ဆန့်ကျင်တိုက်ခိုက်ရန် ယုံကြည်မှုနှင့် ခွန်အားရှိမည်လော။ သင်သည် ဘုရားအိမ်တော်၏ အကျိုးစီးပွားများနှင့် ဘုရားသခင်၏ အမည်နာမကို ဂုဏ်သရေမပျက်စေရန် ခုခံကာကွယ်လျက် ဘုရားသခင်ရွေးချယ်ထားသောလူများကို ကာကွယ်ပြီး ဘုရားအိမ်တော်၏ အလုပ်ကို ထိန်းသိမ်းနိုင်သလော။ ဤသို့ လုပ်ဆောင်နိုင်သလော။ ငါ၏ အမြင်အရ သင်တို့ မလုပ်ဆောင်နိုင်သကဲ့သို့ လုပ်ဆောင်ပြီးခြင်းလည်း မရှိ။ နေ့စဉ် သင်တို့သည် အတော်အတန်အလုပ်ရှုပ်နေသည်။ မည်သည့်အရာနှင့် အလုပ်ရှုပ်နေသနည်း။ ဤနှစ်များအားလုံးတွင် သင်တို့သည် သင်တို့၏ မိသားစုနှင့် အသက်မွေးအလုပ်ကို စွန့်လွှတ်ခဲ့ကြသည်။ ဒုက္ခခံခဲ့သည်။ အဖိုးအခပေးဆပ်ခဲ့သည်။ ပြီးလျှင် အားအင်များစွာ ရင်းနှီးမြှုပ်နှံခဲ့သည်။ သို့သော်လည်း အနည်းငယ်သာ ရရှိခဲ့သည်။ အချို့သောခေါင်းဆောင်များ၊ အမှုဆောင်များသည်ပင် အလားတူဖြစ်ရပ်များ၊ လူများ၊ အခြေအနေများကို ကြိမ်ဖန်များစွာ ရင်ဆိုင်ခဲ့ရပြီးဖြစ်သည်။ သို့တိုင်အောင် ၎င်းတို့သည် ထိုအမှားမျိုးကို ဆက်လက်လုပ်ဆောင်ကြပြီး ထိုပြစ်မှားမှုမျိုးကို ချန်ထားခဲ့ကြသည်။ ဤသည်မှာ ၎င်းတို့၏ ဘဝတွင် ကြီးထွားတိုးတက်မှု ကင်းမဲ့ခြင်းကို မပြသလော။ ဤသည်မှာ ၎င်းတို့သည် သမ္မာတရားကို မရရှိသေးသည်ဟု အဓိပ္ပာယ်မရသလော။ (ရပါသည်။) ဤသည်မှာ ၎င်းတို့သည် စာတန်၏ မှောင်မိုက်သော စွမ်းအားအောက်တွင် စာတန်၏ ထိန်းချုပ်ခြင်းကို ခံရဆဲဖြစ်ပြီး ကယ်တင်ခြင်း မရရှိသေးသည်ကို မပြသလော။ (ပြပါသည်။) အသင်းတော်တွင် မတူညီသောအချိန်အများ၌ သင့်အနီးတွင် မတူညီသော ဖြစ်ရပ်မျိုးစုံတို့ ပေါ်ပေါက်ပြီး ဖြစ်ပေါ်လာသောအခါ၌ သင်သည် မည်သည့်အရာကိုမျှ လုပ်ဆောင်ရန် အစွမ်းမရှိချေ။ အထူးသဖြင့် အသင်းတော်အလုပ်တွင် နှောင့်ယှက်ခြင်းများနှင့် အဖျက်အမှောင့်လုပ်ခြင်းများ ဖြစ်စေသည့် အန္တိခရစ်များ၊ ဆိုးယုတ်သောသူများနှင့် ရင်ဆိုင်ရသောအခါ သင်တို့သည် မည်သို့ကိုင်တွယ်ရမည်ကို မသိပေ။ သင်တို့သည် အမှုအရာများကို ပစ်ထားလိုက်ခြင်းသာ ပြုလုပ်သည်။ သို့မဟုတ် အများဆုံးအနေဖြင့် သင်တို့သည် စိတ်ဆိုးပြီး အဖျက်အမှောင့်လုပ်ခြင်းဖြစ်စေသော ထိုအရာများကို ပြုပြင်သည်။ သို့သော် ပြဿနာက မပြေလည်ဘဲ ကျန်ရှိနေပြီး သင်တို့၌ အခြားလုပ်ဆောင်ရန် အစီအစဉ်မရှိ။ လူအချို့က “ငါသည် အစွမ်းသတ္တိရှိသမျှနှင့် စိတ်နှလုံးအကြွင်းမဲ့ ပေးခဲ့ပြီးဖြစ်သည်။ ဤအရာနှစ်ခုလုံးကို ငါတို့ပေးသင့်သည်ဟု ဘုရားသခင်က မပြောခဲ့သလော။ ငါ၌ ရှိသမျှကို ပေးခဲ့ပြီး ဖြစ်သည်။ ရလဒ်မရှိသေးလျှင် ငါ၏အမှားမဟုတ်။ လူတို့သည် အလွန်ဆိုးရွားခြင်းသာ ဖြစ်သည်။ ၎င်းတို့နှင့် သမ္မာတရားကို မိတ်သဟာယဖွဲ့လျှင်ပင် ၎င်းတို့က နားမထောင်” ဟုပင် ထင်ကြသည်။ သင်သည် အစွမ်းသတ္တိရှိသမျှနှင့် စိတ်နှလုံးအကြွင်းမဲ့ ပေးခဲ့သည်ဟု ဆိုသော်လည်း အလုပ်က မည်သည့်ရလဒ်မျှ မရရှိပေ။ သင်သည် အသင်းတော်အလုပ်ကို မထိန်းသိမ်းခဲ့၊ သို့မဟုတ် ဘုရားအိမ်တော်၏ အကျိုးစီးပွားကို မကာကွယ်ခဲ့ပေ။ ပြီးလျှင် သင်သည် ဆိုးယုတ်သောလူများအား အသင်းတော်ကို ချုပ်ကိုင်ခွင့်ပြုခဲ့သည်။ သင်သည် စာတန်အား သောင်းကျန်းပြီး ဘုရားသခင်၏ အမည်နာမကို အရှက်ရစေအောင် လုပ်ဆောင်ခွင့် ပြုခဲ့သည်။ ထိုစဉ်တွင် သင်သည် ဘေးမှနေ၍ ရပ်ကြည့်နေခဲ့ပြီး မည်သည့်အရာကိုမျှ မလုပ်ဆောင်နိုင်ပေ။ သင့်တွင်ရှိသော ဩဇာအာဏာဖြင့်ပင် မည်သည့်အရာကိုမျှ ကိုင်တွယ်နိုင်စွမ်းမရှိ။ ဘုရားသခင်အပေါ် သင်၏ သက်သေခံချက်တွင် ခိုင်မာစွာ မရပ်တည်နိုင်။ သို့တိုင်အောင် သင်သည် သမ္မာတရားကို နားလည်ပြီး သင်၏ စိတ်နှလုံးအကြွင်းမဲ့နှင့် အစွမ်းသတ္တိရှိသမျှ ပေးဆပ်ခဲ့သည်ဟု သင်ထင်သည်။ ဤသည်မှာ ဘဏ္ဍာစိုးကောင်းတစ်ယောက် ဖြစ်ခြင်း၏ အဓိပ္ပာယ်ဖြစ်သလော။ (မဟုတ်ပါ။) ဆိုးယုတ်သောလူများနှင့် မယုံကြည်သူမျိုးစုံတို့သည် ထွက်ပေါ်လာပြီး နတ်ဆိုးများနှင့် စာတန်များအဖြစ် အခန်းကဏ္ဍအမျိုးမျိုးကို ပါဝင်လုပ်ဆောင်ကြသည့်အပြင် အလုပ်အစီအစဉ်များအား ဆန့်ကျင်ကာ အလုံးစုံ ကွဲပြားသောအရာတစ်ခုကို လုပ်ဆောင်ကြသောအခါ၊ ဘုရားအိမ်တော်ကို လိမ်ညာပြီး လှည့်စားသောအခါ၊ ၎င်းတို့သည် အသင်းတော်၏ အလုပ်ကို နှောင့်ယှက်ပြီး အဖျက်အမှောင့် လုပ်ကာ ဘုရားသခင်၏ နာမတော်ကို အရှက်ရစေသည့် အမှုအရာများ လုပ်ဆောင်သဖြင့် ဘုရားအိမ်တော်ကိုလည်းကောင်း၊ အသင်းတော်ကိုလည်းကောင်း ဂုဏ်သိက္ခာစွန်းထင်းစေ၍ ယင်းကို သင်မြင်သည့်အခါ သင်သည် ဒေါသထွက်ရုံသာ ရှိသည်မှလွဲ၍ တရားမျှတမှုကို စောင့်ထိန်းရန်၊ ဆိုးယုတ်သော လူများကို ဖော်ထုတ်ရန်နှင့် အသင်းတော်အလုပ်ကို စောင့်ထိန်းရန် သင် ရင်ဆိုင်ရပ်တည်ခြင်း မရှိချေ။ ဤဆိုးယုတ်သော လူများကို သင် ဖော်ထုတ်ခဲ့ပါက လူတိုင်းသည် ၎င်းတို့ကို ပိုင်းခြားသိမြင်နိုင်မည်ဖြစ်ပြီး အသင်းတော်၏ အလုပ်ကို နှောင့်ယှက်ခြင်းမှလည်းကောင်း၊ ဘုရားအိမ်တော်နှင့် အသင်းတော်တို့ကို ဂုဏ်သိက္ခာ စွန်းထင်းစေခြင်းမှလည်းကောင်း တားဆီးနိုင်လိမ့်မည် ဖြစ်သည်။ ဤအရာများကို မလုပ်ဆောင်ခြင်းက သင်သည် သက်သေခံချက် မရှိဟု ဆိုလိုသည်။ လူအချို့က “ကျွန်ုပ်သည် ဤအရာများကို မလုပ်ဆောင်ရဲပါ။ လူများစွာကို ကျွန်ုပ် ကိုင်တွယ်လျှင် ၎င်းတို့အား ကျွန်ုပ်စိတ်ဆိုးအောင်လုပ်မိမည်ကို စိုးရွံ့သည်။ ၎င်းတို့က ကျွန်ုပ်ကို ညှဉ်းပန်းပြီး ရာထူးမှ ထုတ်ပယ်ရန်အတွက် ဝိုင်းဖွဲ့လုပ်ဆောင်လျှင် မည်သည့်အရာကို ကျွန်ုပ် လုပ်ဆောင်ရမည်နည်း” ဟု ဆိုသည်။ ငါ့ကို ပြောလော့။ ၎င်းတို့သည် ကြောက်ရွံ့ပြီး တွန့်ဆုတ်သလော။ ၎င်းတို့သည် သမ္မာတရားမရှိသလော။ လူတို့ကို ခွဲခြားမသိမြင်နိုင်သလော၊ သို့မဟုတ် စာတန်၏ အနှောင့်အယှက်ကို မသိမြင်နိုင်သလော၊ သို့မဟုတ် ၎င်းတို့သည် ၎င်းတို့၏ တာဝန်ထမ်းဆောင်မှုတွင် သစ္စာမရှိဘဲ မိမိတို့ကိုယ်ကို ကာကွယ်နေခြင်းသာ ဖြစ်သလော။ ဤနေရာတွင် အမှန်တကယ် ပြဿနာမှာ အဘယ်နည်း။ ဤအရာကို သင်စဉ်းစားကြည့်ဖူးသလော။ သင်သည် ပင်ကိုအားဖြင့် တွန့်ဆုတ်ခြင်း၊ အကြမ်းမခံခြင်း၊ သူရဲဘောကြောင်ခြင်းနှင့် ပြဿနာကို ကြောက်ရွံ့ခြင်းတို့ရှိသည့်တိုင် ဘုရားသခင်အား နှစ်များစွာ ယုံကြည်ပြီးနောက် သမ္မာတရားအချို့အပေါ် နားလည်မှုကို အခြေခံပြီး သင့်၌ ဘုရားသခင်အပေါ် စစ်မှန်သော ယုံကြည်ခြင်းဖြစ်လျှင် သင်၏လူ့အားနည်းမှု၊ တွန့်ဆုတ်မှု၊ အကြမ်းမခံမှုအချို့ကို ကျော်လွှားနိုင်မည် ဖြစ်သကဲ့သို့ ဆိုးယုတ်သောလူများအား မကြောက်ရွံ့တော့မည်မဟုတ်လော။ (ဟုတ်ပါသည်။) ဤသို့ဆိုလျှင် သင်တို့သည် ဆိုးယုတ်သောလူများအား ကိုင်တွယ်ပြီး ရင်ဆိုင်နိုင်စွမ်းမရှိခြင်း၏ အရင်းအမြစ်မှာ အဘယ်နည်း။ သင်တို့၏ ပင်ကိုအားဖြင့် သူရဲဘောကြောင်ခြင်း၊ တွန့်ဆုတ်ခြင်း၊ ပြဿနာကို ကြောက်တတ်ခြင်း ဖြစ်သလော။ ဤသည်မှာ အကြောင်းရင်း မဟုတ်သကဲ့သို့ ပြဿနာ၏ အနှစ်သာရလည်း မဟုတ်။ ပြဿနာ၏ အနှစ်သာရမှာ လူတို့သည် ဘုရားသခင်အပေါ် သစ္စာမရှိခြင်း ဖြစ်သည်။ ၎င်းတို့သည် မိမိတို့ကိုယ်ကို ကာကွယ်သည်။ ၎င်းတို့ကိုယ်တိုင်ဘေးကင်းလုံခြုံမှု၊ ၎င်းတို့၏ ဂုဏ်သိက္ခာ၊ ၎င်းတို့၏ အဆင့်အတန်းနှင့် ၎င်းတို့၏ လွတ်မြောက်ရာလမ်းတို့ကို ကာကွယ်သည်။ ၎င်းတို့၏ သစ္စာမရှိခြင်းသည် ၎င်းတို့က အစဉ်သဖြင့် မိမိတို့ကိုယ်ကို ကာကွယ်ပြီး တစ်စုံတစ်ခုကို ရင်ဆိုင်ရသောအခါတိုင်းတွင် လိပ်က သူ၏အခွံထဲသို့ ပြန်ဝင်သကဲ့သို့ နောက်ဆုတ်ခြင်း၊ ခေါင်းကို အပြင်သို့ ပြန်မထုတ်မီတွင် ကိစ္စများပြီးသွားသည်အထိ စောင့်ခြင်း၌ ပေါ်လွင်သည်။ ၎င်းတို့သည် မည်သည့်အရာနှင့် ကြုံရသည်ဖြစ်စေ အစဉ်သဖြင့် သတိထားနေကြသည်။ စိတ်သောက၊ စိုးရိမ်မှုနှင့် ပူပန်မှုများစွာရှိသည်။ အသင်းတော်၏အလုပ်ကို ရပ်တည်ပြီး မခုခံနိုင်ပေ။ ဤတွင် ပြဿနာသည် အဘယ်နည်း။ ယုံကြည်ခြင်း ကင်းမဲ့မှုမဟုတ်သလော။ သင်သည် ဘုရားသခင်အပေါ် စစ်မှန်သော ယုံကြည်ခြင်းမရှိ။ ဘုရားသခင်သည် အရာခပ်သိမ်းအပေါ် အချုပ်အခြာအာဏာ ရှိသည်ဟု သင် မယုံကြည်။ ပြီးလျှင် သင်၏အသက်နှင့် သင်နှင့်ပတ်သက်သော အရာရာတိုင်းသည် ဘုရားသခင်၏ လက်ထဲတွင် ရှိသည်ကို သင်မယုံကြည်ပေ။ “ဘုရားသခင်၏ ခွင့်ပြုချက်မရှိဘဲ စာတန်သည် သင့်ကိုယ်ခန္ဓာပေါ်မှ အမွေးတစ်မျှင်ကိုပင် မထိရဲပေ” ဟု ဘုရားသခင် ပြောသည့်အရာကို သင်မယုံကြည်ပေ။ သင်သည် အချက်အလက်များကို အကဲဖြတ်ရန် ကိုယ့်မျက်စိကိုယ် အားကိုး၏။ သင်သည် သင်၏ ကိုယ်ပိုင်တွက်ချက်မှုများအပေါ် အခြေခံပြီး အကဲဖြတ်ကာ အချိန်တိုင်း သင့်ကိုယ်သင် ကာကွယ်နေသည်။ လူတစ်ယောက်၏ ကံကြမ္မာသည် ဘုရားသခင်၏ လက်ထဲတွင်ရှိသည်ဟု သင် မယုံကြည်ပေ။ သင်သည် စာတန်ကို ကြောက်သည်။ ဆိုးယုတ်သော အင်အားစုများနှင့် ဆိုးယုတ်သောလူများကို ကြောက်သည်။ ဤသည်မှာ ဘုရားသခင်ကို စစ်မှန်သော ယုံကြည်ခြင်း မရှိခြင်းပင် မဟုတ်လော။ (ဟုတ်ပါသည်။) အဘယ်ကြောင့် ဘုရားသခင်ကို စစ်မှန်သော ယုံကြည်ခြင်း မရှိရသနည်း။ ယင်းမှာ လူတို့၏ အတွေ့အကြုံများက အလွန်ပေါ့တန်ပြီး ၎င်းတို့ နားလည်သော သမ္မာတရားများက ၎င်းတို့ကို ဤအမှုအရာများကို ထိုးထွင်းသိမြင်ခွင့် ပြုရန် အလွန်နည်းပါးသောကြောင့်လော၊ သို့မဟုတ် အဘယ်အရာကြောင့်နည်း။ ယင်းမှာ လူတို့၏ ဖောက်ပြန်ပျက်စီးသော စိတ်သဘောထားများနှင့်လည်း သက်ဆိုင်သည် မဟုတ်လော။ ယင်းမှာ လူတို့သည် အလွန် လှည့်ဖြားတတ်သောကြောင့် မဟုတ်လော။ (ဟုတ်ပါသည်။) ၎င်းတို့သည် အမှုအရာမည်မျှကို ကြုံတွေ့ရသည်ဖြစ်စေ၊ ၎င်းတို့ရှေ့တွင် အချက်အလက်မည်မျှကို ထားရှိသည်ဖြစ်စေ၊ ဤသည်မှာ ဘုရားသခင်၏ လုပ်ဆောင်မှုဖြစ်သည်ကိုလည်းကောင်း၊ လူတစ်ယောက်၏ ကံကြမ္မာသည် ဘုရားသခင်၏ လက်ထဲတွင် ရှိသည်ကိုလည်းကောင်း မယုံကြည်ပေ။ ဤသည်မှာ တစ်ချက်ဖြစ်သည်။ အခြားသော ကြီးမားသည့် ပြဿနာမှာ လူတို့သည် မိမိတို့ကိုယ်ကို အလွန် ချစ်မြတ်နိုးခြင်း ဖြစ်သည်။ ၎င်းတို့သည် ဘုရားသခင်အတွက်လည်းကောင်း၊ ဘုရားအမှုတော်အတွက်လည်းကောင်း၊ ဘုရားအိမ်တော်၏ အကျိုးစီးပွားများအတွက်လည်းကောင်း၊ ဘုရားသခင်၏ အမည်နာမအတွက်လည်းကောင်း၊ ဘုရားသခင်၏ ဘုန်းတော်အတွက်လည်းကောင်း မည်သည့်အဖိုးအခမျှ ပေးဆပ်လိုစိတ် မရှိ၊ သို့မဟုတ် အနစ်နာခံလိုစိတ် မရှိပေ။ ၎င်းတို့သည် အန္တရာယ်အနည်းဆုံးသော အရာတစ်ခုမျှကိုပင် လုပ်ဆောင်လိုစိတ်မရှိ။ လူတို့သည် မိမိတို့ကိုယ်ကို အလွန်အမင်း ချစ်မြတ်နိုးခြင်း ဖြစ်သည်။ လူတို့သည် သေခြင်းတရား၊ အရှက်ရခြင်း၊ ဆိုးယုတ်သောလူများ၏ ပိတ်ဆို့ခံရခြင်း၊ မည်သည့်အကျပ်အတည်းမျိုးမဆိုသို့ ကျရောက်ခြင်းတို့ကို ကြောက်သောကြောင့် ၎င်းတို့သည် မည်သည့်အန္တရာယ်ရှိသော အခြေအနေသို့မဆို မဝင်ရောက်စေရန် ကြိုးပမ်းလျက် ၎င်းတို့၏ ကိုယ်ပိုင်ဇာတိပကတိကို ထိန်းသိမ်းဖို့ အစွမ်းကုန် လုပ်ဆောင်ကြသည်။ တစ်ဖက်တွင် လူတို့အားလုံးသည် အလွန်ဉာဏ်များသည်ဆိုသည်ကို ဤအပြုအမူက ပြသသည်။ အခြားတစ်ဖက်တွင် ၎င်းတို့၏ မိမိရှင်သန်မှုအတွက် ကြိုးပမ်းခြင်းနှင့် တစ်ကိုယ်ကောင်းဆန်မှုကို ဖွင့်ပြသည်။ သင်သည် သင့်ကိုယ်သင် ဘုရားသခင်အား ပေးလိုစိတ်မရှိ။ သင်သည် ဘုရားသခင်အတွက် သင့်ကိုယ်သင် အသုံးခံလိုစိတ်ရှိသည်ဟု ဆိုသောအခါတွင် ဤသည်မှာ ဆန္ဒတစ်ခုထက်မပိုပေ။ ရှေ့ထွက်ပြီး ဘုရားသခင်အတွက် သက်သေခံခြင်း၊ စာတန်ကို ဆန့်ကျင်တိုက်ခိုက်ခြင်း၊ အန္တရာယ်၊ သေခြင်းတရားနှင့် အမျိုးမျိုးသော အခက်အခဲများအပြင် ဆင်းရဲဒုက္ခများအား ရင်ဆိုင်ခြင်းတို့နှင့် အမှန်တကယ် ပတ်သက်လာလျှင် သင်သည် လုပ်ဆောင်လိုစိတ်မရှိတော့ပေ။ သင်၏ သေးငယ်သောဆန္ဒသည် ပဲ့ကြွေသွားသည်။ ပြီးလျှင် ဦးစွာ သင့်ကိုယ်သင်ကာကွယ်ရန်အတွက် ဖြစ်နိုင်သမျှအရာရာတိုင်းကို လုပ်ဆောင်သည်။ ပြီးနောက်တွင် နောက်ပိုင်း၌ စီစဉ်နိုင်သည့် အလုပ်ဖြစ်သော အပေါ်ယံအလုပ်တစ်ခုခုကို လုပ်ဆောင်သည်။ လူတစ်ယောက်၏ စိတ်သည် စက်ထက်ပို၍ လျင်မြန်ဆဲဖြစ်သည်။ သူသည် မည်သို့ ကျင့်သားရအောင်လုပ်ဆောင်ရမည်ကို သိသည်။ အခြေအနေများကို ကြုံတွေ့သောအခါ၌ မည်သည့်လုပ်ဆောင်မှုများက သူ၏ကိုယ်ကျိုးကို ပံ့ပိုးပေးပြီး မည်သည့်လုပ်ဆောင်မှုများက မပံ့ပိုးသည်ကို သိသည်။ ပြီးလျှင် သူသည် နည်းလမ်းတိုင်းကို လိုသလို လျင်မြန်စွာ အသုံးချနိုင်သည်။ အကျိုးဆက်အနေဖြင့် အချို့သောအရာများကို သင်ရင်ဆိုင်ရသည့် အချိန်တိုင်းတွင် ဘုရားသခင်အပေါ် သင်၏ ယုံကြည်မှုအနည်းငယ်သည် ခိုင်မာစွာ ရပ်တည်ရန် မတတ်နိုင်ပေ။ သင်သည် ဘုရားသခင်အပေါ် ကောက်ကျစ်စွာ ပြုမူလုပ်ဆောင်သည်။ ဘုရားသခင်အား ဆန့်ကျင်၍ နည်းဗျူဟာများကို ပါဝင်လုပ်ဆောင်ပြီး လှည့်ကွက်များ ကစားသည်။ ဤသည်မှာ ဘုရားသခင်အပေါ် သင်၏ စစ်မှန်သော ယုံကြည်မှုကင်းမဲ့ခြင်းကို ဖွင့်ပြသည်။ ဘုရားသခင်သည် ယုံကြည်ဖို့ မထိုက်တန်ဟုလည်းကောင်း၊ သူသည်သင့်အား ကာကွယ်နိုင်လောက်မည်မဟုတ်၊ သို့မဟုတ် သင်၏ ဘေးကင်းလုံခြုံမှုကို သေချာစေမည်မဟုတ်ဟုလည်းကောင်း၊ ဘုရားသခင်က သင့်အား သေခွင့်ပင် ပေးကောင်းပေးနိုင်သည်ဟုလည်းကောင်း သင်ထင်သည်။ ဘုရားသခင်က စိတ်မချရဟုလည်းကောင်း၊ သင့်ကိုယ်သင်အားကိုးမှသာ သေချာနိုင်သည်ဟုလည်းကောင်း သင် ခံစားရသည်။ အဆုံးတွင် မည်သည့်အရာ ဖြစ်ပျက်သနည်း။ မည်သည့်အခြေအနေ၊ သို့မဟုတ် အမှုကိစ္စများကို သင်ရင်ဆိုင်ရသည်ဖြစ်စေ ယင်းတို့ကို ဤနည်းလမ်း၊ နည်းဗျူဟာနှင့် မဟာဗျူဟာများအား အသုံးပြုပြီး သင်ချဉ်းကပ်သည်။ ပြီးလျှင် သင်သည် ဘုရားသခင်အတွက် သင်၏ သက်သေခံချက်တွင် ခိုင်မာစွာ မရပ်တည်နိုင်ပေ။ မည်သို့သော အခြေအနေများတွင်မဆို သင်သည် စံနှုန်းပြည့်မီသော ခေါင်းဆောင်တစ်ဦး သို့မဟုတ် အမှုဆောင်တစ်ဦး ဖြစ်နိုင်စွမ်းမရှိ၊ ဘဏ္ဍာစိုးတစ်ဦး၏ အရည်အသွေးများ သို့မဟုတ် လုပ်ဆောင်ချက်များကို ပြသနိုင်စွမ်းမရှိ၊ သစ္စာစောင့်သိမှုကို ပြသနိုင်စွမ်းမရှိသဖြင့် သင်၏ သက်သေခံချက်ကို ဆုံးရှုံးသည်။ သင် ရင်ဆိုင်ရသော ကိစ္စရပ်များ မည်မျှပင်များပြားစေကာမူ သင်သည် ဘုရားသခင်ကို သင်၏ ယုံကြည်ခြင်းအားဖြင့် သင်၏ သစ္စာစောင့်သိမှုကို ပြသရန်နှင့် သင်၏ တာဝန်ဝတ္တရားကို ကောင်းမွန်စွာ ဖြည့်ဆည်းရန် ပျက်ကွက်သည်။ ထို့ကြောင့် နောက်ဆုံးရလဒ်မှာ သင် မည်သည့်အရာမျှ မရရှိခြင်း ဖြစ်သည်။ သင့်အတွက် ဘုရားသခင် စီစဉ်ဖွဲ့စည်းပေးထားသော အခြေအနေတိုင်း၌ စာတန်နှင့် တိုက်လှန်သောအခါ သင်၏ရွေးချယ်မှုမှာ အမြဲတစေ တွန့်ဆုတ်ပြီး ရှောင်လွှဲခြင်း ဖြစ်သည်။ သင် တွေ့ကြုံခံစားရန် ဘုရားသခင် ညွှန်ပြထားသော သို့မဟုတ် ချမှတ်ထားပေးသော လမ်းကြောင်းကို သင် မလိုက်လျှောက်ခဲ့ပေ။ သို့ဖြစ်၍ ဤတိုက်ပွဲအလယ်တွင် သင် ရရှိသင့်သော အတွေ့အကြုံဆိုင်ရာ နားလည်သဘောပေါက်မှုနှင့် သမ္မာတရားကို သင် လက်လွှတ်ဆုံးရှုံးသည်။ ဘုရားသခင်က စီစဉ်ညွှန်ကြားသည့် အခြေအနေများ၌ သင်ရောက်ရှိသည့်အချိန်တိုင်းတွင် သင်သည် တစ်ပုံစံတည်းဖြင့်သာ ယင်းတို့ကို ဖြတ်သန်းပြီး တစ်ပုံစံတည်းဖြင့်သာ အဆုံးသတ်သည်။ နောက်ဆုံးတွင် သင်ရရှိလိုက်သည့် အယူဝါဒနှင့် သင်ခန်းစာများမှာ အတူတူပင် ဖြစ်သည်။ သင့်၌ စစ်မှန်သော နားလည်မှုမရှိ။ သင်သည် “ငါသည် ဤအရာကို နောင်တွင် မပြုလုပ်သင့်။ အလားတူသော အခြေအနေများနှင့် ကြုံရသောအခါ ငါသည် ယင်းနှင့်ပတ်သက်ပြီး သတိပြုသင့်သည်။ ငါသည် ဤအရာကို ကိုယ့်ကိုယ်ကို သတိပေးသင့်သည်။ ထိုသို့သောလူမျိုးကို ငါ သတိထားသင့်သည်။ ဤလူမျိုးကို ရှောင်သင့်သည်။ ထိုလူမျိုးကို သတိထားကာကွယ်သင့်သည်” ဟူသကဲ့သို့သော အတွေ့အကြုံများနှင့် သင်ခန်းစာအနည်းငယ်ကိုသာ မှတ်သားခဲ့ခြင်း ဖြစ်သည်။ ဤမျှသာ ဖြစ်သည်။ သင်ရရှိခဲ့သည့်အရာမှာ အဘယ်နည်း။ သာမန်ဦးနှောက်နှင့် အသိအမြင်ဖြစ်သလော။ သို့မဟုတ် အတွေ့အကြုံနှင့် သင်ခန်းစာများ ဖြစ်သလော။ သင်ရရှိသည့်အရာသည် သမ္မာတရားနှင့် လုံးဝ မသက်ဆိုင်လျှင် မည်သည့်အရာကိုမျှ သင်မရရှိခဲ့ပေ။ သင် အမှန်တကယ်ရရှိသင့်သည့် အရာတစ်ခုကိုမျှ သင်မရရှိခဲ့ပေ။ ထို့ကြောင့် ဘုရားသခင်က စီစဉ်ညွှန်ကြားသော အခြေအနေများတွင် သင်သည် သူ့ကို စိတ်ပျက်စေခဲ့သည်။ သင့်အတွက် ဘုရားသခင်က ရည်ရွယ်ခဲ့သည့်အရာကို သင်မရရှိခဲ့။ ထို့ကြောင့် သင်သည် ဘုရားသခင်အား အသေအချာပင် စိတ်ပျက်စေခဲ့သည်။ ဘုရားသခင်က စီစဉ်ညွှန်ကြားသည့် ဤစမ်းသပ်မှု၊ သို့မဟုတ် အခြေအနေတွင် သူက သင့်အား ရရှိစေလိုသည့် သမ္မာတရားကို သင်မရရှိခဲ့။ သင်၏ ဘုရားသခင်ကို ကြောက်ရွံ့သော စိတ်နှလုံးသည် ကြီးထွားခြင်းမရှိ။ သင်နားလည်သင့်သည့် သမ္မာတရားသည် မရှင်းလင်းဘဲ ရှိနေသည်။ သင့်ကိုယ်သင်နှင့်ပတ်သက်ပြီး သင်နားလည်ရန် လိုအပ်သည့် နယ်ပယ်များတွင် သင် နားလည်မှု ကင်းမဲ့ဆဲဖြစ်သည်။ သင်မှတ်သားသင့်ခဲ့သည့် သင်ခန်းစာများကို မရယူခဲ့ပေ။ ပြီးလျှင် သင်လိုက်လျှောက်သင့်သည့် သမ္မာတရား စည်းမျဉ်းများကို သင်သဘောမပေါက်ပေ။ တစ်ချိန်တည်းတွင် ဘုရားသခင်အပေါ် သင်၏ ယုံကြည်မှုသည်လည်း ကြီးထွားမလာပေ။ ယင်းသည် စတင်သည့်နေရာတွင်ပင် ကျန်ရှိနေသည်။ သင်သည် တိုးတက်မှုမရှိဘဲ အလုပ်လုပ်နေခြင်း ဖြစ်သည်။ ဤသို့ဆိုလျှင် မည်သည့်အရာက မြင့်တက်လာသနည်း။ ယခုတွင် ယခင်က သင်မသိခဲ့သည့် အယူဝါဒအချို့ကို သင် နားလည်ကောင်းနားလည်နိုင်သည်။ သို့မဟုတ် ယခင်က သင်နားမလည်ခဲ့သည့် လူတစ်မျိုးမျိုး၏ မကောင်းသောအပိုင်းကို သင်မြင်တွေ့ပြီး ဖြစ်ကောင်းဖြစ်မည်။ သို့သော် သမ္မာတရားနှင့် ပတ်သက်၍ အသေးငယ်ဆုံးသော တစ်စက်မျှ သင် မမြင်ဘဲ၊ သဘောမပေါက်ဘဲ၊ မသိမြင်ဘဲ၊ မတွေ့ကြုံဘဲ ကျန်ရှိနေသည်။ သင်၏ အလုပ်တွင်၊ သို့မဟုတ် တာဝန်ထမ်းဆောင်ခြင်းတွင် ရှေ့ဆက်လုပ်ဆောင်သောအခါ၌ သင်သည် သင်လိုက်လျှောက်သင့်သည့် စည်းမျဉ်းများကို နားမလည်သေးပေ၊ သို့မဟုတ် မသိသေးပေ။ ဤသည်မှာ ဘုရားသခင်အတွက် အလွန်ပင် စိတ်ပျက်ဖွယ်ရာ ဖြစ်သည်။ အနည်းဆုံးအနေဖြင့် ဤသီးသန့်အခြေအနေတွင် သင်သည် ဘုရားသခင်အပေါ် သစ္စာရှိမှုကို၊ သို့မဟုတ် သင့်အတွင်းတွင် ပင်ကိုအားဖြင့် တိုးပွားသင့်သော ယုံကြည်ခြင်းကို တိုးမြှင့်ခြင်း မရှိပေ။ ဤနှစ်ခုမှ မည်သည့်အရာကိုမျှ သင်မရရှိခဲ့ပေ။ ဤသည်မှာ သနားစဖွယ်ပင် ဖြစ်သည်။ လူအချို့က “ကျွန်ုပ်သည် မည်သည့်အရာကိုမျှ မရရှိခဲ့ဟု ကိုယ်တော်က အခိုင်အမာဆိုသည်။ သို့သော် ဤသည်မှာ မမှန်ပါ။ အနည်းဆုံးအနေဖြင့် ကျွန်ုပ်သည် မိမိကိုယ်ကို သိမြင်မှုနှင့် ကျွန်ုပ်အနီးတွင်ရှိသော လူများ၊ ဖြစ်ရပ်များ၊ အမှုအရာများအပေါ် နားလည်မှုကို ရရှိခဲ့သည်။ ကျွန်ုပ်တွင် လူ့သဘာဝနှင့် မိမိကိုယ်ကို ပို၍ ရှင်းလင်းစွာ နားလည်မှုရှိသည်” ဟု ဆိုကောင်းဆိုနိုင်သည်။ ဤအရာများအား နားလည်ခြင်းသည် စစ်မှန်သော တိုးတက်မှုအဖြစ် အကျုံးဝင်သလော။ သင်သည် ဘုရားသခင်ကို မယုံကြည်လျှင်ပင် အသက်လေးဆယ်၊ သို့မဟုတ် အသက်ငါးဆယ်အရွယ် ရောက်သောအခါ၌ ဤအရာများဖြင့် အနည်းနှင့်အများ ရင်းနှီးလာမည်ဖြစ်သည်။ အစွမ်းအစအနည်းငယ်၊ သို့မဟုတ် သာမန်အစွမ်းအစရှိသူတို့သည် ဤအရာကို ရရှိနိုင်သည်။ ၎င်းတို့သည် မိမိတို့ကိုယ်ကို နားလည်နိုင်သည်။ ကောင်းကျိုးများနှင့် ဆိုးကျိုးများ၊ ၎င်းတို့လူ့သဘာဝ၏ အားသာချက်များနှင့် အားနည်းချက်များတို့အပြင် ၎င်းတို့သည် မည်သည့်နေရာတွင် တော်ပြီး မည်သည့်နေရာတွင် မတော်သည်တို့ကိုပါ နားလည်နိုင်သည်။ ၎င်းတို့သည် အသက်လေးဆယ်၊ ငါးဆယ်အရွယ် ရောက်သောအခါတွင် ၎င်းတို့ ကြိမ်ဖန်များစွာ ထိတွေ့ဆက်ဆံသည့် လူအမျိုးအစား အမျိုးမျိုး၏ လူ့သဘာဝကို အနည်းနှင့်အများ နားလည်မှုရှိသင့်သည်။ မည်သည့်လူစားမျိုးက ထိတွေ့ဆက်ဆံရန် သင့်တော်ပြီး မည်သည့်လူစားမျိုးက မသင့်တော်သည်ကိုလည်းကောင်း၊ မည်သည့်လူစားမျိုးက ပတ်သက်ရန် သင့်တော်ပြီး မည်သည့်လူစားမျိုးက မသင့်တော်သည်ကိုလည်းကောင်း၊ မည်သည့်လူစားမျိုးကို ခပ်ခွာခွာနေသင့်ပြီး မည်သည့်လူစားမျိုးကို နီးစပ်သင့်သည်ကိုလည်းကောင်း သိသင့်သည်။ ၎င်းတို့သည် ဤအရာအားလုံးကို အနည်းနှင့်အများ နားလည်နိုင်သည်။ တစ်စုံတစ်ယောက်က နားဝေတိမ်တောင်ဖြစ်လျှင်၊ သူ၏ အစွမ်းအစက ညံ့ဖျင်းလွန်းလျှင်၊ သူသည် ငတုံးတစ်ယောက်ဖြစ်လျှင်၊ သို့မဟုတ် စိတ်ပိုင်းဆိုင်ရာ ချို့ယွင်းနေလျှင် သူ့၌ ဤနားလည်မှုမရှိ။ သင်သည် ဘုရားသခင်အား နှစ်များစွာ ယုံကြည်ခဲ့ပြီး သမ္မာတရားများစွာကို ကြားခဲ့လျှင်၊ မတူညီသော အခြေအနေများစွာကို ကြုံတွေ့ခဲ့ပြီး သင်ရရှိသောအရာမှာ လူတို့၏ လူ့သဘာဝ နယ်ပယ်တွင်၊ လူတို့အား ပိုင်းခြားသိမြင်ခြင်းတွင်၊ သို့မဟုတ် အချို့သော ရိုးရှင်းသည့်ကိစ္စများအား နားလည်ခြင်းတွင် ဖြစ်လျှင် ဤအရာကို စစ်မှန်သော အကျိုးအမြတ်ဟု သတ်မှတ်နိုင်သလော။ (မသတ်မှတ်နိုင်ပါ။) ဤသို့ဆိုလျှင် စစ်မှန်သော အကျိုးအမြတ်မှာ အဘယ်နည်း။ ယင်းသည် သင်၏ ဝိညာဉ်ရင့်ကျက်မှုနှင့် ဆက်နွှယ်နေသည်။ သင်သည် တစ်စုံတစ်ခုကို ရရှိလျှင် တိုးတက်မှုရှိသည်။ ပြီးလျှင် ဝိညာဉ်ရင့်ကျက်မှု တိုးတက်လာသည်။ မည်သည့်အရာကိုမျှ အမှန်တကယ် မရလျှင် သင်၏ ဝိညာဉ်ရင့်ကျက်မှုမှာ တိုးတက်မလာပေ။ ဤသို့ဆိုလျှင် ဤအကျိုးအမြတ်က မည်သည့်အရာကို ရည်ညွှန်းသနည်း။ အနည်းဆုံးအနေဖြင့် ယင်းသည် သမ္မာတရားနှင့် သက်ဆိုင်သည်။ ပို၍ အတိအကျဆိုလျှင် သမ္မာတရားစည်းမျဉ်းများနှင့် သက်ဆိုင်သည်။ သင်သည် အမျိုးမျိုးသော အမှုအရာများ၊ လူများကို ကိုင်တွယ်စဉ်တွင် လိုက်လျှောက်သင့်သည့် သမ္မာတရားစည်းမျဉ်းများကို နားလည်သောအခါ၊ လိုက်နာနိုင်သောအခါ၊ လက်တွေ့လုပ်ဆောင်နိုင်သောအခါ၊ ပြီးလျှင် ဤအရာများသည် ကျင့်ကြံပြုမူခြင်းအတွက် သင်၏ စည်းမျဉ်းများ၊ စံနှုန်းများဖြစ်လာသောအခါ ဤသည်မှာ စစ်မှန်သော အကျိုးအမြတ်ဖြစ်သည်။ ဤသမ္မာတရားစည်းမျဉ်းများသည် ကျင့်ကြံပြုမူခြင်းအတွက် သင်လိုက်လျှောက်သင့်သော စည်းမျဉ်းများနှင့် စံသတ်မှတ်ချက်များ ဖြစ်လာသောအခါ ယင်းတို့သည် သင့်ဘဝ၏ တစ်စိတ်တစ်ပိုင်းဖြစ်လာသည်။ ဤသမ္မာတရားကဏ္ဍသည် သင့်အတွင်း၌ ဖြစ်ပေါ်သောအခါတွင် ယင်းသည် သင့်ဘဝဖြစ်လာသည်။ ဤသည်မှာ သင်၏ဘဝ ကြီးထွားတိုးတက်သည့် အချိန်ဖြစ်သည်။ သင်သည် ဤအမှုကိစ္စအမျိုးအစားများနှင့်သက်ဆိုင်သော သမ္မာတရားစည်းမျဉ်းများကို နားမလည်သေးလျှင်၊ သင်သည် ယင်းတို့ကို ကြုံတွေ့သောအခါ မည်သို့ကိုင်တွယ်ရမည်ကို မသိသေးလျှင် ဤအပိုင်းတွင် သင်သည် သမ္မာတရားကို မရရှိသေးပေ။ ရှင်းလင်းစွာပင် ဤသမ္မာတရားကဏ္ဍသည် သင်၏ဘဝမဟုတ်။ သင်၏ဘဝသည် ကြီးထွားတိုးတက်မှုမရှိ။ စကားပြောဆိုခြင်း၌ ကျွမ်းကျင်ခြင်းသည် အသုံးမဝင်ပေ။ ထို့အပြင် ယင်းတို့အားလုံးမှာ အယူဝါဒသာဖြစ်သည်။ သင်တို့သည် ဤအရာကို စဉ်းစားချင့်ချိန်နိုင်သလော။ (စဉ်းစားချင့်ချိန်နိုင်ပါသည်။) ဤအချိန်အတောအတွင်းတွင် သင်တို့သည့် တိုးတက်မှုရှိခဲ့သလော။ (မရှိခဲ့ပါ။) သင်သည် အတွေ့အကြုံအချို့ကို အနှစ်ချုပ်ရန်အတွက် သင်၏လူသားစိတ်နှင့် အသိဉာဏ်ကိုသာ အသုံးပြုခဲ့သည်။ “ဤတစ်ကြိမ်တွင် မည်သည့်အမျိုးအစားကို ငါပြောမည်၊ လုပ်ဆောင်မည်မဟုတ်တော့သည်ကိုလည်းကောင်း၊ မည်သည့်အရာများကို ငါပို၍၊ သို့မဟုတ် လျှော့၍ လုပ်ဆောင်မည်ကိုလည်းကောင်း၊ မည်သည့်အရာကို သေချာပေါက် လုပ်ဆောင်မည် မဟုတ်သည်ကိုလည်းကောင်း ငါသင်ယူခဲ့ရသည်” ဟု ပြောသကဲ့သို့ ဖြစ်သည်။ ဤသည်မှာ သင့်ဘဝတွင် တိုးတက်သည့် လက္ခဏာလော။ (မဟုတ်ပါ။) ဤသည်မှာ သင်သည် ဝိညာဉ်ရေးနားလည်မှု အလွန်အမင်း ကင်းမဲ့သည်ဆိုသည့် လက္ခဏာဖြစ်သည်။ သင်လုပ်ဆောင်နိုင်သမျှမှာ စည်းကမ်းများ၊ စကားလုံးများနှင့် ဆောင်ပုဒ်များကို အနှစ်ချုပ်ခြင်း ဖြစ်သည်။ ဤသည်မှာ သမ္မာတရားနှင့် လုံးဝ မသက်ဆိုင်ပေ။ ယင်းသည် သင်တို့လုပ်ဆောင်နေသည့်အရာ မဟုတ်သလော။ (ဟုတ်ပါသည်။) တစ်စုံတစ်ခုကို သင်ကြုံတွေ့သည့်အခါတိုင်းတွင်၊ အရေးပါသော ဖြစ်ရပ်တိုင်းပြီးသည့်နောက်တွင် သင်သည် “အို၊ နောင်တွင် ငါသည် ဤသို့၊ သို့မဟုတ် ထိုသို့ ပြုလုပ်သင့်သည်” ဟုပြောလျက် သင့်ကိုယ်သင် သတိပေးဆိုဆုံးမသည်။ သို့သော် အလားတူအခြေအနေက နောက်တစ်ကြိမ် ဖြစ်ပေါ်သောအခါတွင် အဆုံးတွင် ကျရှုံးဆဲဖြစ်သည်။ ပြီးလျှင် သင်သည် အားမလိုအားမရဖြစ်ပြီး “ငါသည် အဘယ်ကြောင့် ဤသို့ဖြစ်ရသနည်း” ဟု ဆိုသည်။ သင်၏ ကိုယ်ပိုင်မျှော်မှန်းချက်များကို မဖြည့်ဆည်းနိုင်ဟု တွေးလျက် သင့်ကိုယ်သင် စိတ်ဆိုးသည်။ ဤသည်မှာ အသုံးဝင်သလော။ ဤသည်မှာ သင်၏ ကိုယ်ပိုင်မျှော်မှန်းချက်များကို မဖြည့်ဆည်းနိုင်ခြင်း၊ သို့မဟုတ် သင်က မိုက်မဲခြင်း၊ သို့မဟုတ် ဘုရားသခင် စီစဉ်ညွှန်ကြားသော အခြေအနေများက မှားယွင်းခြင်းမဟုတ်ပေ။ ဘုရားသခင်က လူတို့အား မျှတမှုမရှိစွာ ဆက်ဆံနေခြင်း အသေအချာပင် မဟုတ်ပေ။ ဤသည်မှာ သင်သည် သမ္မာတရားကို မလိုက်စားသောကြောင့်၊ သို့မဟုတ် မရှာဖွေသောကြောင့်ဖြစ်သည်။ ဘုရားနှုတ်ကပတ်တော်နှင့်အညီ မလုပ်ဆောင်သောကြောင့် ဖြစ်သည်။ ပြီးလျှင် ဘုရားနှုတ်ကပတ်တော်ကို သင် နားမထောင်သောကြောင့် ဖြစ်သည်။ သင်သည် အစဉ်သဖြင့် လူသား၏ စိတ်ဆန္ဒကို ယူဆောင်လာသည်။ သင်သည် သင်ကိုယ်တိုင်၏ အရှင်သခင်ဖြစ်ပြီး ဘုရားနှုတ်ကပတ်တော်ကို ဦးဆောင်ခွင့်မပေးပေ။ သင်သည် ဘုရားနှုတ်ကပတ်တော်အစား အခြားလူများကိုသာ နားထောင်ချင်သည်။ ဤသည်မှာ မမှန်ကန်သလော။ (မှန်ကန်သည်။) ဖြစ်ရပ်တစ်ခုတည်းထံမှ၊ သို့မဟုတ် သီးသန့်အခြေအနေတစ်ခုမှ အတွေ့အကြုံနှင့် သင်ခန်းစာအချို့ကို စုဆောင်းခြင်းအားဖြင့် သင်သည် တိုးတက်မှုရှိခဲ့သည်ဟု သင်ထင်သလော။ သင်သည် အမှန်တကယ်ပင် တိုးတက်မှုရှိခဲ့လျှင် ဘုရားသခင်က သင့်အား နောက်တစ်ကြိမ်စမ်းသပ်သောအခါ၌ သင်သည် ဘုရားသခင်၏ အမည်နာမကို ခုခံကာကွယ်နိုင်လိမ့်မည်။ ဘုရားအိမ်တော်၏ အကျိုးစီးပွားနှင့် အလုပ်ကို ကာကွယ်နိုင်မည်။ အလုပ်အားလုံး ချောမွေ့စေရန်၊ အလုပ်သည် မည်သည့်အဖျက်အမှောင့်လုပ်ခြင်း၊ သို့မဟုတ် တားဆီးခြင်းမျှ မခံရရန် သေချာအောင် လုပ်ဆောင်နိုင်လိမ့်မည်။ ဘုရားသခင်၏ အမည်နာမသည် နာမည်မပျက်ဘဲ ပြစ်မျိုးမှဲ့မထင်ရှိနေစေရန်၊ ညီအစ်ကိုမောင်နှမများ၏ ဘဝတိုးတက်မှုတွင် ဆုံးရှုံးမှုများ မခံရစေရန်၊ ဘုရားသခင်၏ လှူဖွယ်ပစ္စည်းများ အကာအကွယ်ရှိရန် သေချာအောင် သင် လုပ်ဆောင်လိမ့်မည်။ ဤသည်မှာ သင်သည် တိုးတက်မှုရှိလာသည်၊ သင့်အား အသုံးပြုဖို့ သင့်တော်သည်၊ အသက်ဝင်ရောက်မှုကို သင်ပိုင်ဆိုင်သည်ဟု ဆိုလိုသည်။ ယခုအချိန်တွင် သင်တို့သည် ထိုအခြေအနေသို့ မရောက်သေးပေ။ သင်တို့၏ ဦးနှောက်က သေးငယ်သော်လည်း အမှုအရာများစွာဖြင့် ပြည့်နေသည်။ သင်တို့သည် မရိုးရှင်းပေ။ သင်တို့တွင် ဘုရားသခင်အတွက် မိမိတို့ကိုယ်ကို အသုံးခံရန် ရိုးသားစစ်မှန်မှုရှိပြီး ဘုရားသခင်အတွက် အရာရာတိုင်းကို လက်လွှတ်ပြီး စွန့်ပစ်ရန် ဆန္ဒရှိနိုင်သော်လည်း အမှုအရာများနှင့် ရင်ဆိုင်ရသောအခါ သင်တို့သည် သင်တို့၏ အမျိုးမျိုးသော တပ်မက်မှုများ၊ ရည်ရွယ်ချက်များနှင့် အစီအစဉ်များကို မပုန်ကန်နိုင်ပေ။ ဘုရားအိမ်တော်နှင့် ဘုရားအမှုတော်သည် အခက်အခဲအမျိုးမျိုးကို ကြုံရလေလေ၊ သင်က နောက်ဆုတ်လေလေ၊ သင့်ကို မမြင်နိုင်တော့လေလေဖြစ်ပြီး သင်သည် ရပ်တည်ပြီး ထိုအလုပ်ကို ဦးဆောင်ရန်၊ ဘုရားအိမ်တော်၏ အကျိုးစီးပွားနှင့် ဘုရားသခင်၏ အမှုတော်ကို ကာကွယ်ပေးရန် ဖြစ်နိုင်ခြေ နည်းလေလေဖြစ်သည်။ ဤသို့ဆိုလျှင် ဘုရားသခင်အတွက် သင့်ကိုယ်သင် အသုံးခံလိုသည့် သင်၏ ရိုးသားစစ်မှန်မှုသည် မည်သို့ဖြစ်သွားသနည်း။ အဘယ်ကြောင့် ထိုရိုးသားစစ်မှန်မှုအနည်းငယ်က အလွန်အထိမခံဖြစ်ပြီး ထိခိုက်လွယ်သနည်း။ ဘုရားသခင်အတွက် အရာရာတိုင်းကို ပေးဆပ်ပြီး အရာရာတိုင်းကို စွန့်လွှတ်ရန် သင်၏လိုလားမှုအနည်းငယ်သည် မည်သို့ဖြစ်သွားသနည်း။ အဘယ်ကြောင့် ခိုင်မာစွာရပ်တည်နိုင်ခြင်း မရှိရသနည်း။ မည်သည့်အရာကြောင့် အလွန်ထိခိုက်လွယ်သနည်း။ ဤသည်မှာ မည်သည့်အရာကို အတည်ပြုသနည်း။ သင်သည် စစ်မှန်သော ဝိညာဉ်ရင့်ကျက်မှု ကင်းမဲ့သည်ကိုလည်းကောင်း၊ သင်၏ ဝိညာဉ်ရင့်ကျက်မှုသည် သနားစဖွယ်ပင် သေးနုပ်ပြီး သေးငယ်သော မကောင်းဆိုးဝါးတစ်ကောင်က သင့်အား အလွယ်တကူ ဝေခွဲမရ ဖြစ်စေနိုင်သည်ကိုလည်းကောင်း အတည်ပြုသည်။ အနည်းငယ် ကြားဝင်စွက်ဖက်မှုဖြင့် သင်သည် ဤသေးငယ်သော မကောင်းဆိုးဝါး နောက်သို့ လိုက်သွားလိမ့်မည်။ သင့်တွင် ဝိညာဉ်ရင့်ကျက်မှုတစ်ခုခုရှိလျှင်ပင် သင်၏ ကိုယ်ပိုင် အကျိုးစီးပွားများများနှင့် မသက်ဆိုင်သော အပေါ်ယံ အမှုအရာအချို့အပေါ် သင်၏ အတွေ့အကြုံတွင် ကန့်သတ်ထားသည်။ သင်သည် ဘုရားအိမ်တော်၏ အကျိုးစီးပွားများကို ကာကွယ်နိုင်ရုံမျှသာ ရှိသေးပြီး သင် စွမ်းဆောင်ရရှိနိုင်ပြီး သင့်အရည်အချင်း နယ်ပယ်အတွင်းတွင် ရှိသည်ဟု သင်ခံစားရသည့် သေးငယ်သောအရာအနည်းငယ်ကို လုပ်ဆောင်ဆဲဖြစ်သည်။ သင်၏ သက်သေခံချက်တွင် ခိုင်မာစွာ ရပ်တည်ခြင်းနှင့် အမှန်တကယ် ပတ်သက်လျှင်၊ အသင်းတော်သည် ဆိုးယုတ်သောလူများနှင့် အန္တိခရစ်များ၏ အကြီးအကျယ် နှိမ်နှင်းမှုနှင့် နှောင့်ယှက်မှုတို့ကို ရင်ဆိုင်ရသောအခါတွင် သင်သည် မည်သည့်နေရာ၌ ရှိသနည်း။ မည်သည့်အရာကို သင်လုပ်ဆောင်နေသနည်း။ မည်သည့်အရာကို သင် စဉ်းစားနေသနည်း။ ဤသည်မှာ ပြဿနာကို ရှင်းလင်းစွာ ပုံဖော်ပြသည် မဟုတ်လော။ အန္တိခရစ်တစ်ဦးသည် တာဝန်ထမ်းဆောင်စဉ်တွင် သူ၏ အထက်နှင့်အောက်တွင် ရှိသောသူတို့ကို လှည့်စားပြီး မဆင်မခြင်ပြုမူကာ အသင်းတော်အလုပ်ကို နှောင့်ယှက်ပြီး အဖျက်အမှောင့်လုပ်ကာ လှူဖွယ်ပစ္စည်းများကို ဖြုန်းတီး၍ သူ့နောက်သို့လိုက်ရန် ညီအစ်ကိုမောင်နှမများအား အထင်အမြင်မှားစေသည့်အပြင် သင်က ထိုသူကို ပိုင်းခြားသိမြင်ရန်၊ သူ၏ အားထုတ်မှုများကို ဟန့်တားရန်၊ သို့မဟုတ် သူ့အား တိုင်ကြားရန် ပျက်ကွက်ရုံသာမကဘဲ သင်သည် အန္တိခရစ်ကိုပင် အဖော်ပြုပြီး ဤအရာများအားလုံးကို လုပ်ဆောင်ခြင်းတွင် ထိုသူဆန္ဒရှိသည့် ရလဒ်များကို ရရှိရန် ကူညီလျှင် ဘုရားသခင်အတွက် သင့်ကိုယ်သင် အမှန်တကယ် အသုံးခံရန် သင်၏ သေးငယ်သော စိတ်ပိုင်းဖြတ်ချက်တွင် မည်သည့်အကျိုးရှိသည်ကို ငါ့အားပြောလော့။ ဤသည်မှာ သင်၏ စစ်မှန်သော ဝိညာဉ်ရင့်ကျက်မှုမဟုတ်သလော။ အန္တိခရစ်များ၊ ဆိုးယုတ်သောလူများနှင့် မယုံကြည်သူမျိုးစုံတို့သည် ဘုရားအိမ်တော်၏ အလုပ်ကို အဖျက်အမှောင့်လုပ်ပြီး ဖျက်ဆီးရန် လာသောအခါ၊ အထူးသဖြင့် ၎င်းတို့သည် အသင်းတော်ကို နာမည်ဖျက်ပြီး ဘုရားသခင်၏ အမည်နာမတော်ကို ဂုဏ်သရေ ပျက်စေသောအခါ သင်သည် မည်သည့်အရာကို လုပ်ဆောင်နေသနည်း။ သင်သည် ဘုရားအိမ်တော်၏ အလုပ်ကို ခုခံကာကွယ်ပြီး ပြောဆိုဖို့ ရပ်တည်ခဲ့သလော။ သင်သည် ၎င်းတို့၏ အားထုတ်မှုများကို ထိန်းချုပ်ရန်၊ သို့မဟုတ် ၎င်းတို့အား ကန့်သတ်ရန် ရပ်တည်ခဲ့သလော။ သင်သည် ရပ်တည်ပြီး ၎င်းတို့အား တားဆီးရန် ပျက်ကွက်ရုံသာမက အန္တိခရစ်များက မကောင်းမှုလုပ်ဆောင်ခြင်းတွင် သင်က အဖော်ပြုပေးခဲ့သည်။ ၎င်းတို့ကို ကူညီပြီး အားပေးခဲ့သည်။ ပြီးလျှင် ၎င်းတို့၏ လက်နက်အဖြစ်လည်းကောင်း၊ လူယုံတော်အဖြစ်လည်းကောင်း ပြုမူခဲ့သည်။ ထို့အပြင် တစ်စုံတစ်ယောက်က အန္တိခရစ်များ၏ ပြဿနာကို အသိပေးရန်အတွက် စာရေးသောအခါ သင်က စာကို ရွှေ့ဆိုင်းထားလိုက်ပြီး ကိုင်တွယ်မှုမပြုရန် ဆုံးဖြတ်သည်။ ထို့ကြောင့် ယခုအရေးကြီးသော အခိုက်အတန့်တွင် ဘုရားသခင်အတွက် သင့်ကိုယ်သင် ရိုးသားစစ်မှန်စွာ အသုံးခံရန် အရာရာတိုင်းကို စွန့်ပစ်ဖို့ သင်၏ စိတ်ပိုင်းဖြတ်ချက်နှင့် ဆန္ဒသည် သက်ရောက်မှုတစ်ခုခုရှိများ ရှိပါလေစ။ ယင်းတို့က သက်ရောက်မှုမရှိလျှင် ဤဆန္ဒနှင့် စိတ်ပိုင်းဖြတ်ချက်ဆိုသော အရာများသည် သင်၏ မှန်ကန်သော ဝိညာဉ်ရင့်ကျက်မှု မဟုတ်သည်မှာ အလွန်သိသာသည်။ ယင်းတို့သည် ဘုရားသခင်အား နှစ်များစွာ ယုံကြည်ခြင်းမှ သင်ရရှိခဲ့သည့် အရာမဟုတ်ပေ။ ယင်းတို့သည် သမ္မာတရားကို ကိုယ်စားမပြုနိုင်ပေ။ ယင်းတို့သည် သမ္မာတရားမဟုတ်သကဲ့သို့ အသက်ဝင်ရောက်မှုလည်း မဟုတ်ပေ။ ယင်းတို့သည် အသက်ရှိသောလူတစ်ယောက်၏ သင်္ကေတမဟုတ်။ လိုရာဆွဲ၍ တွေးတောခြင်းမျိုးသာ ဖြစ်သည်။ လှပသောအရာတစ်ခုအပေါ် လူတို့ရှိသော မျှော်လင့်တောင့်တမှုသာ ဖြစ်သည်။ ယင်းတို့သည် သမ္မာတရားနှင့် လုံးဝ မသက်ဆိုင်ပေ။ ထို့ကြောင့် သင်တို့သည် အသိတရားရပြီး သင်တို့၏ စစ်မှန်သော ဝိညာဉ်ရင့်ကျက်မှုကို ရှင်းလင်းစွာ မြင်ရမည်။ သင့်တွင် အစွမ်းအစနည်းငယ်ရှိရုံဖြင့်၊ ပညာရေး၊ အသက်မွေးအလုပ်၊ မိသားစု၊ အိမ်ထောင်၊ ဇာတိပကတိ၏ အလားအလာများကဲ့သို့သော အရာများစွာကို စွန့်ပစ်ခဲ့ရုံဖြင့် သင်၏ ဝိညာဉ်ရင့်ကျက်မှုသည် တစ်နည်းနည်းဖြင့် ကြီးမြတ်သည်ဟု မထင်နှင့်။ လူအချို့သည် ဘုရားသခင်အပေါ် ၎င်းတို့၏ ကနဦးယုံကြည်မှုတွင် အခြေခံအုတ်မြစ်ချပြီးကတည်းက ခေါင်းဆောင်များ၊ သို့မဟုတ် အမှုဆောင်များ ဖြစ်ခဲ့ကြသည်။ နှစ်ကာလများတစ်လျှောက်တွင် ၎င်းတို့သည် အတွေ့အကြုံများနှင့် သင်ခန်းစာအချို့ကို စုဆောင်းရရှိခဲ့သည်။ ပြီးလျှင် စကားလုံးနှင့် အယူဝါဒအနည်းငယ်ကို ဟောပြောနိုင်သည်။ ဤအတွက်ကြောင့် ၎င်းတို့၏ ဝိညာဉ်ရင့်ကျက်မှုသည် သူတစ်ပါးတို့ထက်ပို၍ ကြီးသည်ဟုလည်းကောင်း၊ ၎င်းတို့တွင် အသက်ဝင်ရောက်မှုရှိပြီး ၎င်းတို့သည် ဘုရားအိမ်တော်အတွင်းရှိ တိုင်လုံးများ၊ ထောက်တိုင်များဖြစ်ကာ ဘုရားသခင်က စုံလင်စေသောသူများ ဖြစ်သည်ဟုလည်းကောင်း ၎င်းတို့က ခံစားရသည်။ ဤသည်မှာ မမှန်ပေ။ သင့်ကိုယ်သင် ကောင်းသည်ဟု မထင်နှင့်။ သင်တို့သည် ဤအရာနှင့် အလှမ်းဝေးဆဲဖြစ်သည်။ သင်တို့သည် အန္တိခရစ်များကိုပင် ပိုင်းခြားသိမြင်နိုင်ခြင်းမရှိ။ သင်တို့တွင် စစ်မှန်သော ဝိညာဉ်ရင့်ကျက်မှုမရှိ။ သင်သည် နှစ်များစွာကြာအထိ ခေါင်းဆောင်၊ သို့မဟုတ် အမှုဆောင်အဖြစ် အစေခံခဲ့သော်လည်း သင်နှင့် သင့်တော်နိုင်သည့် နယ်ပယ်မရှိသေးပေ။ သင်တို့သည် စစ်မှန်သောအလုပ်ကို များစွာ မလုပ်နိုင်ပေ။ ပြီးလျှင် သင်တို့ကို တွန့်ဆုတ်စွာဖြင့်သာ အသုံးပြုနိုင်သည်။ သင်သည် အလွန်တော်သော ပါရမီရှိသူတစ်ဦး မဟုတ်ပေ။ သင်တို့ထဲမှ တစ်ယောက်ယောက်သည် အလုပ်ကြိုးစားသည့်၊ ဆင်းရဲဒုက္ခခံသည့် စိတ်ဓာတ်ရှိလျှင် အများဆုံးအနေဖြင့် သင်သည် ဒူပေနာပေခံ လုပ်သားဖြစ်သည်။ သင်တို့သည် မသင့်တော်ပေ။ လူအချို့သည် စိတ်ထက်သန်ရုံဖြင့်၊ ပညာရေးအခြေခံအုတ်မြစ်ရှိပြီး အစွမ်းအစတစ်ခုကို ပိုင်ဆိုင်ရုံဖြင့် ခေါင်းဆောင်များ၊ သို့မဟုတ် အမှုဆောင်များ ဖြစ်ကြသည်။ ထို့အပြင် အချို့အသင်းတော်များသည် ဦးဆောင်ရန် အကောင်းဆုံးသောသူကို မရှာနိုင်ပေ။ ထို့ကြောင့် ဤလူတို့သည် သတ်မှတ်စည်းမျဉ်း၏ ခြွင်းချက်အနေဖြင့် ရာထူးတိုးမြှင့်ခံရပြီး လေ့ကျင့်ပေးခြင်းခံရသူများ ဖြစ်လာသည်။ ဤလူများထဲတွင် အချို့မှာ ဖော်ထုတ်ခြင်းခံရသည့် လူအမျိုးမျိုးတို့၏ ဖြစ်စဉ်အတောအတွင်းတွင် တဖြည်းဖြည်းချင်း လူစားထိုးခံရပြီး ဖယ်ရှားရှင်းလင်းခြင်းခံရသည်။ ယခုအချိန်အထိ ဆက်လက်လိုက်လျှောက်သောသူအချို့မှာ ကျန်ရှိနေသေးသော်လည်း ၎င်းတို့သည် မည်သည့်အရာကိုမျှ ပိုင်းခြားသိမြင်နိုင်ခြင်း မရှိသေးပေ။ ၎င်းတို့သည် မည်သည့်မကောင်းမှုကိုမျှ မလုပ်ဆောင်ခဲ့သောကြောင့်သာ ကျန်ရှိနေနိုင်ခြင်း ဖြစ်သည်။ ထို့အပြင် ၎င်းတို့သည် အလုပ်အချို့ကို လုပ်နိုင်သည်မှာ တိုက်ရိုက်လမ်းပြမှု၊ ကြီးကြပ်မှု၊ စုံစမ်းမေးမြန်းမှု၊ နောက်ဆက်တွဲလုပ်ဆောင်မှု၊ စောင့်ကြည့်မှုနှင့် ပြုပြင်မှုတို့နှင့်အတူ အထက်မှလာသည့် အလုပ်အစီအစဉ်များကြောင့် လုံးဝ ဖြစ်လေသည်။ ဤသည်မှာ ၎င်းတို့သည် သင့်တော်သောသူများ ဖြစ်သည်ဟု မဆိုလိုပေ။ ဤသည်မှာ အဘယ်ကြောင့်ဆိုသော် သင်တို့သည် အခြားလူများကို မကြာခဏ ကိုးကွယ်သောကြောင့်၊ ၎င်းတို့နောက်သို့ လိုက်သောကြောင့်၊ လမ်းလွဲသောကြောင့်၊ မှားယွင်းသောအရာများကို လုပ်ဆောင်သောကြောင့်၊ မိစ္ဆာဒိဋ္ဌိနှင့် မှားယွင်းပြီး အဓိပ္ပာယ်မဲ့သောအရာအချို့ကြောင့် စိတ်ရှုပ်ထွေးပြီး ထိန်းမနိုင်သိမ်းမရဖြစ်ကာ ဦးတည်ချက်နှင့်ဆိုင်သော အသိစိတ် ပျောက်ဆုံးပြီး အဆုံး၌ မည်သူ့ကို သင် အမှန်တကယ် ယုံကြည်သည်ကို မသိသောကြောင့် ဖြစ်သည်။ ဤသည်မှာ သင်တို့၏ အမှန်တကယ် ဝိညာဉ်ရင့်ကျက်မှုဖြစ်သည်။ သင်တို့တွင် အသက်ဝင်ရောက်မှု လုံးဝမရှိဟု ငါဆိုလျှင် သင်တို့အပေါ် မျှတမှုရှိမည်မဟုတ်။ သင်တို့၏ အတွေ့အကြုံအပိုင်းအခြားက အလွန်နည်းပါးလွန်းသည်ဟုသာ ငါဆိုနိုင်သည်။ သင်တို့သည် ပြုပြင်ခြင်းနှင့် အလွန်အမင်း ပဲ့ပြင်ဆုံးမခြင်းတို့ကို ခံရပြီးနောက်တွင် ဝင်ရောက်မှုတစ်ခုသာရှိသည်။ သို့သော် အရေးပါသော စည်းမျဉ်းများပါဝင်သော အရာများနှင့် ပတ်သက်လျှင်၊ အထူးသဖြင့် အန္တိခရစ်များ၊ လူများကို အထင်အမြင်မှားစေသည့်၊ အဖျက်အမှောင့်လုပ်ခြင်းများ ဖြစ်စေသည့် အယောင်ဆောင်ခေါင်းဆောင်များကို ရင်ဆိုင်ရသောအခါတွင် သင်တို့သည် မိမိတို့ကိုယ်ကိုအတွက် ပြစရာ မည်သည့်အရာမျှ မရှိ။ မည်သည့် သက်သေခံချက်မျှ မရှိပေ။ ဘဝအတွေ့အကြုံ၊ အသက်ဝင်ရောက်မှုနှင့်ပတ်သက်လျှင် သင်တို့၏ အတွေ့အကြုံများသည် အလွန်ပေါ့တန်သည်။ ပြီးလျှင် သင်တို့သည် ဘုရားသခင်အပေါ် စစ်မှန်သော နားလည်မှုမရှိပေ။ သင်တို့သည် ဤအပိုင်းတွင် မည်သည့်အရာမျှ ပြစရာမရှိသေးပေ။ အသင်းတော်၏ တကယ့်အလုပ်နှင့်ပတ်သက်လျှင် သမ္မာတရားအား မည်သို့ မိတ်သဟာယဖွဲ့ပြီး ပြဿနာများအား ဖြေရှင်းရမည်ကို သင်တို့ မသိ။ ဤတွင်လည်း မည်သည့်အရာမျှ ပြစရာမရှိပေ။ ဤအချက်များတွင် သင်တို့သည် မိမိတို့ကိုယ်ကိုအတွက် ပြစရာ လုံးဝ မရှိပေ။ ထို့ကြောင့် သင်တို့သည် ခေါင်းဆောင်နှင့် အမှုဆောင်နေရာတို့ဖြင့် မသင့်တော်ပေ။ သို့ရာတွင် သာမန်ယုံကြည်သူများအနေဖြင့် သင်တို့ထဲမှ အများစုတွင် အလွန်ပင်နည်းပါးပြီး သမ္မာတရားစစ်မှန်မှုအား စံမမီသော်ငြားလည်း အနည်းငယ်သော အသက်ဝင်ရောက်မှုရှိ၏။ စမ်းသပ်မှုများအား သင်တို့ တောင့်ခံနိုင်ခြင်း ရှိမရှိဆိုသည်မှာ စောင့်ကြည့်ရဦးမည်ဖြစ်သည်။ အကြီးစား စမ်းသပ်မှုများ၊ အရေးပါသော စုံစမ်းသွေးဆောင်မှုများ၊ သို့မဟုတ် ဘုရားသခင်ထံမှ လေးနက်ပြီး တိုက်ရိုက်ဖြစ်သော ပြစ်တင်ဆုံးမမှုနှင့် တရားစီရင်ခြင်းတို့က အမှန်တကယ် ဖြစ်ပေါ်လာသောအခါမှသာ ယင်းတို့သည် သင့်တွင် စစ်မှန်သော ဝိညာဉ်ရင့်ကျက်မှုနှင့် သမ္မာတရား စစ်မှန်မှုရှိမရှိ၊ သင်သည် သင်၏ သက်သေခံချက်တွင် ခိုင်မာစွာ ရပ်တည်နိုင်ခြင်းရှိမရှိ၊ သင်၏ အဖြေလွှာပေါ်တွင် အဖြေများက မည်သို့ဖြစ်မည်၊ ဘုရားသခင်၏ သတ်မှတ်ချက်များကို သင်ဖြည့်ဆည်းခြင်းရှိမရှိတို့ကို စမ်းသပ်နိုင်သည်။ ဤသည်မှာ သင်၏ ဝိညာဉ်ရင့်ကျက်မှု အစစ်အမှန် ပေါ်လွင်လာမည့်အချိန် ဖြစ်သည်။ ယခုတွင် သင့်၌ ဝိညာဉ်ရင့်ကျက်မှုရှိသည်ဟုဆိုခြင်းသည် စောနေသေးသည်။ ခေါင်းဆောင်၊ အမှုဆောင်၏ နေရာနှင့်ပတ်သက်ပြီး သင်တို့တွင် စစ်မှန်သော ဝိညာဉ်ရင့်ကျက်မှတစ်ခုမျှ မရှိ။ အမှုကိစ္စများကို သင်တို့ရင်ဆိုင်ရသောအခါ စိတ်ရှုပ်ထွေးသည်။ ပြီးလျှင် ဆိုးယုတ်သောလူများ၊ သို့မဟုတ် အန္တိခရစ်များထံမှ အဖျက်အမှောင့်လုပ်ခြင်းများနှင့် ရင်ဆိုင်ရသောအခါ သင်တို့သည် ကျရှုံးသည်။ သင်တို့သည် မည်သည့်အရေးကြီးသောတာဝန်ကိုမျှ အမှီအခိုကင်းစွာ မပြီးမြောက်နိုင်ပေ။ သင်တို့သည် အလုပ်ပြီးမြောက်ရန်အတွက် သင်တို့ကို ကြီးကြပ်ရန်၊ လမ်းပြရန်၊ ပူးပေါင်းဆောင်ရွက်ရန် တစ်စုံတစ်ယောက်ကို အစဉ်လိုအပ်သည်။ တစ်နည်းအားဖြင့် သင်တို့သည် ပဲ့မကိုင်နိုင်ပေ။ သင်တို့သည် ခေါင်းဆောင်နေရာ၌၊ သို့မဟုတ် ပံ့ပိုးသောနေရာ၌ ပါဝင်သည်ဖြစ်စေ သင်တို့ဘာသာ တာဝန်ယူမလုပ်ဆောင်နိုင်ပေ၊ သို့မဟုတ် တာဝန်တစ်ခုကို အမှီအခိုကင်းစွာ မပြီးမြောက်နိုင်ပေ။ သင်တို့သည် အထက်မှ ကြီးကြပ်ခြင်း၊ အရေးစိုက်ခြင်းမရှိဘဲ တာဝန်တစ်ခုကို ကောင်းစွာပြီးမြောက်ရန် လုံးဝကို မတတ်နိုင်ပေ။ အဆုံး၌ သင်တို့သည် ကဏ္ဍအားလုံးတွင် ကောင်းစွာ လုပ်ဆောင်ခဲ့သည်ဟုလည်းကောင်း၊ သင်တို့၏ အလုပ်အစိတ်အပိုင်းတိုင်း၌ စိတ်နှစ်ပြီး လုပ်ဆောင်ခဲ့သည်ကိုလည်းကောင်း၊ သင်တို့သည် အရာရာတိုင်းကို ကောင်းစွာ လုပ်ဆောင်ခဲ့ပြီး အားလုံးကို သင့်လျော်စွာ၊ သမ္မာတရားစည်းမျဉ်းများနှင့် ကိုက်ညီစွာ ကိုင်တွယ်ခဲ့သည်ဟုလည်းကောင်း၊ သင်တို့သည် သမ္မာတရားအား ရှင်းလင်းစွာ နားလည်မှုနှင့် သမ္မာတရားစည်းမျဉ်းများအား ရှာဖွေမှုအပေါ် အခြေခံပြီး အလုပ်လုပ်ခဲ့သည်ကိုလည်းကောင်း၊ ဤသို့အားဖြင့် သင်တို့သည် ပြဿနာများကို ဖြေရှင်းနိုင်ပြီး အလုပ်ကိုကောင်းစွာ လုပ်ဆောင်နိုင်သည်ကိုလည်းကောင်း သင်တို့အလုပ်အပေါ် စစ်ဆေးမှုက ပြသလျှင် သင်တို့သည် သင့်တော်သည်။ သို့ရာတွင် ယခုအချိန်အထိတွင် သင်တို့ကြုံတွေ့ခဲ့သည့် အရာရာတိုင်းကို အကဲဖြတ်ကြည့်ရလျှင် သင်တို့သည် မသင့်တော်ပေ။ သင်တို့၏ သင့်တော်မှုတွင်ရှိသော အဓိကပြဿနာမှာ သင်တို့သည် သင်တို့အား ချပေးထားသော တာဝန်များကို အမှီအခိုကင်းစွာ မပြီးမြောက်နိုင်ခြင်းဖြစ်သည်။ ဤသည်မှာ တစ်ချက်ဖြစ်သည်။ အခြားတစ်ချက်မှာ အထက်မှ ကြီးကြပ်ခြင်းမရှိလျှင် သင်တို့သည် လူတို့အား လမ်းလွဲစေနိုင်သည်၊ သို့မဟုတ် လမ်းမှန်အား စွန့်ပစ်စေနိုင်သည်။ သင်တို့သည် ဘုရားသခင်ရွေးချယ်ထားသောသူများက ၎င်းတို့တာဝန်ကို ထမ်းဆောင်နိုင်ရန်အတွက် ၎င်းတို့အား ဘုရားရှေ့သို့ မခေါ်ဆောင်နိုင်၊ သို့မဟုတ် အသင်းတော်ရှိ ညီအစ်ကိုမောင်နှမများအား သမ္မာတရားစစ်မှန်မှုအတွင်းသို့၊ သို့မဟုတ် ဘုရားသခင်အပေါ် ယုံကြည်မှုနှင့်သက်ဆိုင်သော လမ်းကြောင်းမှန်ပေါ်သို့ မခေါ်ဆောင်နိုင်ပေ။ သင်တို့သည် ဤသို့သောမည်သည့်အရာကိုမျှ မရရှိနိုင်ပေ။ အထက်မှ စုံစမ်းမေးမြန်းခြင်းမရှိသည့် အချိန်ကာလတစ်ခုရှိလျှင် သင်တို့တာဝန်ယူရသည့်အလုပ်နယ်ပယ်အတွင်းတွင် အစဉ်သဖြင့် လမ်းလွဲမှုနှင့် အားနည်းချက်များစွာရှိသည့်အပြင် ပုံသဏ္ဌာန်နှင့် အရွယ်အစားမျိုးစုံရှိသော ပြဿနာများလည်း ရှိသည်။ ပြီးလျှင် အထက်မှ ယင်းတို့အား မပြုပြင်လျှင်၊ မကြီးကြပ်လျှင်၊ သို့မဟုတ် ကိုယ်တိုင်ကိုယ်ကျ မကိုင်တွယ်လျှင် ဤလမ်းလွဲမှုများက မည်သည့်အတိုင်းအတာအထိ ဖြစ်မည်၊ သို့မဟုတ် မည်သည့်အချိန်တွင် ရပ်တန့်မည်ကို မည်သူသိမည်နည်း။ ဤသည်မှာ သင်တို့၏ စစ်မှန်သော ဝိညာဉ်ရင့်ကျက်မှုဖြစ်သည်။ ဤအတွက်ကြောင့် သင်တို့သည် အလွန်မသင့်တော်ဟု ငါပြောခြင်း ဖြစ်သည်။ သင်တို့သည် ဤအရာကို ကြားလိုသလော။ ဤအရာကို ကြားရခြင်းက သင်တို့အား အပျက်သဘောမဆောင်စေသလော။ (ဘုရားသခင်၊ ယင်းသည် ကျွန်ုပ်တို့၏ စိတ်နှလုံးတွင် အလွန်ပင် သက်သောင့်သက်သာမရှိပါ။ သို့သော် ဘုရားသခင် မိတ်သဟာယဖွဲ့သည့်အရာမှာ အမှန်ပင် အမှန်တရား ဖြစ်သည်။ ကျွန်ုပ်တို့တွင် ဝိညာဉ်ရင့်ကျက်မှု၊ သို့မဟုတ် သမ္မာတရားစစ်မှန်မှုအနည်းငယ်မျှပင် မရှိပေ။ အန္တိခရစ်များ ပေါ်လာသောအခါ ကျွန်ုပ်တို့သည် ၎င်းတို့ကို ပိုင်းခြားသိမြင်နိုင်မည်မဟုတ်။) ငါသည် ဤအရာများကို သင်တို့အား ညွှန်ပြရမည်။ ဤသို့မဟုတ်လျှင် သင်တို့သည် အချိန်ပြည့် မတရားခံရပြီး ကောင်းစွာ ဆက်ဆံခြင်းမခံရသကဲ့သို့ ခံစားရမည်။ သင်တို့သည် သမ္မာတရားကို နားမလည်ပေ။ စကားလုံးနှင့် အယူဝါဒအချို့အား မည်သို့ပြောရမည်ကိုသာ သင်တို့သိသည်။ စုဝေးပွဲပြုလုပ်နေစဉ်တွင် သင်တို့သည် အယူဝါဒကို ပြောဆိုရန်အတွက် အကြမ်းပင် ပြင်ဆင်လေ့မရှိတော့ပေ။ ပြီးလျှင် သင်တို့သည် စင်မြင့်ကို ကြောက်ခြင်း မရှိတော့။ ထို့ကြောင့် သင်တို့သည် ဝိညာဉ်ရင့်ကျက်မှုရှိသည်ဟု သင်တို့က ထင်ကြသည်။ သင်တို့သည် ဝိညာဉ်ရင့်ကျက်မှုရှိလျှင် အဘယ်ကြောင့် သင့်တော်ခြင်းမရှိသနည်း။ အဘယ်ကြောင့် သမ္မာတရားကို မိတ်သဟာယပြုပြီး ပြဿနာများကို မကိုင်တွယ်နိုင်သနည်း။ သင်သည် ညီအစ်ကိုမောင်နှမများက သင့်အား အသိအမှတ်ပြုအောင် ပြုလုပ်ရန်အတွက် စကားများ၊ အယူဝါဒများအား မည်သို့ပြောရမည်ကိုသာ သိသည်။ ဤသည်မှာ ဘုရားသခင်ကို မကျေနပ်စေပေ။ သင့်အား သင့်တော်စေရန် လုပ်ဆောင်မပေးပေ။ ဤစကားများနှင့် အယူဝါဒများအား သင်ပြောဆိုနိုင်စွမ်းသည် မည်သည့်တကယ့် ပြဿနာကိုမျှ မဖြေရှင်းနိုင်ပေ။ ဘုရားသခင်သည် သင့်အားဖော်ထုတ်သည့် သေးငယ်သော အခြေအနေတစ်ခုကို စီစဉ်ပြီး သင်၏ ဝိညာဉ်ရင့်ကျက်မှုက မည်မျှသေးငယ်သည်ကိုလည်းကောင်း၊ သမ္မာတရားအား သင်လုံးဝ နားမလည်သည်ကိုလည်းကောင်း၊ မည်သည့်အရာကိုမျှ သင် မသိမြင်နိုင်သည်ကိုလည်းကောင်း ရှင်းလင်းသွားသည်။ ပြီးလျှင် သင်သည် ညံ့ဖျင်းသည်၊ သနားစဖွယ်ဖြစ်သည်၊ မျက်ကန်းဖြစ်သည်၊ မသိနားမလည်ဖြစ်သည်ဆိုသည်ကို ဖော်ထုတ်ပြသည်။ ဤသို့ မဟုတ်သလော။ (ဟုတ်ပါသည်။) သင်တို့သည် ဤအရာများကို လက်ခံနိုင်လျှင် ကောင်းသည်။ လက်မခံနိုင်လျှင် အချိန်ယူပြီး ယင်းတို့ကို တွေးကြည့်လော့။ ငါပြောသည့်အရာကို ထည့်စဉ်းစားလော့။ ယင်းသည် အဓိပ္ပာယ်ရှိသလော။ လက်တွေ့အရှိတရားအပေါ် အခြေခံသလော။ သင်တို့နှင့် သက်ဆိုင်သလော။ သင်တို့နှင့် သက်ဆိုင်လျှင်ပင် အပျက်သဘောမဆောင်နှင့်။ အပျက်သဘောဆောင်ခြင်းသည် မည်သည့်ပြဿနာကိုမျှ သင့်အား ကူညီဖြေရှင်းမပေးပေ။ သင်သည် ဘုရားသခင်အား ယုံကြည်သူအနေဖြင့် သင့်တာဝန်ကို ထမ်းဆောင်ပြီး ခေါင်းဆောင်၊ သို့မဟုတ် အမှုဆောင်ဖြစ်လိုလျှင် အနှောင့်အယှက်များနှင့် ကျရှုံးမှုများကို ကြုံရသောအခါ နုတ်ထွက်၍မရပေ။ သင်သည် ပြန်ထပြီး ရှေ့ဆက်သွားရမည်။ သင်သည် သင်အားနည်းသည့်၊ သို့မဟုတ် ချို့တဲ့သည့်၊ လေးနက်သော ပြဿနာများရှိသည့်နယ်ပယ်များတွင် သမ္မာတရား ကဏ္ဍအချို့ဖြင့် သင့်ကိုယ်သင် ပြင်ဆင်ခြင်းအပေါ် အာရုံစိုက်ဖို့ လိုသည်။ အပျက်သဘောဆောင်ခြင်း၊ သို့မဟုတ် မလှုပ်မယှက်နေခြင်းသည် မည်သည့်အရာကိုမျှ ဖြေရှင်းမည်မဟုတ်။ အမှုအရာများနှင့် ရင်ဆိုင်ရသောအခါ စကားများနှင့် အယူဝါဒများ၊ ထို့အပြင် အရှိအတိုင်းဖြစ်သော မတူညီသော ကျိုးကြောင်းရှင်းပြမှုမျိုးတို့ကို ထုတ်ပြောခြင်းအား ရပ်လော့။ ဤသည်တို့မှာ အထောက်အကူဖြစ်မည်မဟုတ်။ ဘုရားသခင်က သင့်အား စမ်းသပ်ပြီး သင်က “ထိုအချိန်၌ ကျွန်ုပ်၏ ကျန်းမာရေးသည် အလွန်မကောင်းပါ။ ကျွန်ုပ်သည် ငယ်သည်။ ကျွန်ုပ်၏ ပတ်ဝန်းကျင်သည် အလွန်ငြိမ်းချမ်းခြင်းမရှိ” ဟု ပြောသောအခါတွင် သူသည် ဤအရာကို နားထောင်မည်လော။ ဘုရားသခင်က “သမ္မာတရားကို သင်နှင့် မိတ်သဟာယ ဖွဲ့သောအခါတွင် သမ္မာတရားကို သင်ကြားနာခဲ့သလော” ဟု မေးမည်။ သင်က “ကျွန်ုပ် ကြားနာခဲ့ပါသည်” ဟု ပြောလျှင် သူက “သင့်ကိုလက်ဆင့်ကမ်းပေးခဲ့သည့် အလုပ်အစီအစဉ်များ သင့်တွင် ရှိသလော” ဟု မေးမည်။ ထို့နောက် သင်က “ရှိပါသည်” ဟု ပြောမည်။ သူက ဆက်၍ “ဤသို့ဆိုလျှင် အဘယ်ကြောင့် ယင်းတို့ကို သင်မလိုက်နာသနည်း။ အဘယ်ကြောင့် အလွန်စိတ်ပျက်ဖွယ်ရာ ကျရှုံးခဲ့သနည်း။ သင်၏ သက်သေခံချက်တွင် အဘယ်ကြောင့် ခိုင်မာစွာ မရပ်တည်နိုင်ခဲ့သနည်း” ဟု ပြောမည်။ သင်အလေးပေး ပြောသည့် မည်သည့်အရှိအတိုင်းဖြစ်သော အကြောင်းပြချက်ကမျှ ခိုင်လုံမည်မဟုတ်။ ဘုရားသခင်သည် သင်၏ ဆင်ခြေများ၊ သို့မဟုတ် ကျိုးကြောင်းရှင်းပြမှုများကို စိတ်မဝင်စားပေ။ အယူဝါဒမည်မျှကို သင်ပြောနိုင်သည်၊ သို့မဟုတ် သင့်ကိုယ်သင် ခုခံကာကွယ်ရာတွင် မည်မျှတော်သည်ဆိုသည်ကို သူ မကြည့်ပေ။ ဘုရားသခင် အလိုရှိသည့်အရာမှာ သင်၏ စစ်မှန်သော ဝိညာဉ်ရင့်ကျက်မှုနှင့် သင်၏ဘဝ တိုးတက်ရန်ဖြစ်သည်။ မည်သည့်အချိန်ဖြစ်စေ၊ မည်သည့်ခေါင်းဆောင်အဆင့်ကို သင်ဖြစ်လာသည်ဖြစ်စေ၊ သင်၏ အဆင့်အတန်းက မည်မျှမြင့်သည်ဖြစ်စေ ဘုရားရှေ့တွင် သင်သည် မည်သူဖြစ်သည်၊ မည်သည့်အရာဖြစ်သည်ဆိုသည်ကို လုံးဝ မမေ့လျော့နှင့်။ အယူဝါဒ မည်မျှကို သင်ပြောဆိုနိုင်သည်ဖြစ်စေ၊ အယူဝါဒပြောဆိုခြင်းတွင် သင်သည် မည်မျှ လေ့ကျင့်ထားပါစေ၊ မည်သည့်အရာကို သင်လုပ်ဆောင်ခဲ့သည်ဖြစ်စေ၊ ဘုရားအိမ်တော်အပေါ် မည်သည့်ပါဝင်ပံ့ပိုးမှုကို သင်လုပ်ဆောင်ခဲ့သည်ဖြစ်စေ ဤအရာထဲမှ မည်သည့်အရာကမျှ သင်သည် စစ်မှန်သော ဝိညာဉ်ရင့်ကျက်မှုအား ပိုင်ဆိုင်သည်ကို မပြသကဲ့သို့ ယင်းတို့သည် အသက်ရှိခြင်း၏ လက္ခဏာများလည်း မဟုတ်ပေ။ သင်သည် သမ္မာတရား စစ်မှန်မှုအတွင်းသို့ ဝင်ရောက်သောအခါတွင်လည်းကောင်း၊ သမ္မာတရားစည်းမျဉ်းများကို နားလည်သောအခါတွင်လည်းကောင်း၊ အမှုအရာများနှင့် ရင်ဆိုင်ရသောအခါ၌ သင်၏ သက်သေခံချက်တွင် ခိုင်မာစွာ ရပ်တည်နိုင်သောအခါတွင်လည်းကောင်း၊ တာဝန်များကို အမှီအခိုကင်းစွာ ပြီးမြောက်နိုင်သောအခါတွင်လည်းကောင်း၊ အသုံးပြုရန်အတွက် သင့်တော်သောအခါတွင်လည်းကောင်း သင့်၌ စစ်မှန်သော ဝိညာဉ်ရင့်ကျက်မှုရှိလိမ့်မည်။ ကောင်းပြီ။ ဤနေရာတွင် ဤဆွေးနွေးမှုကို အဆုံးသတ်ပြီး ငါတို့ မိတ်သဟာယ၏ အဓိကအကြောင်းအရာဆီသို့ ဆက်လက်၍ သွားကြစို့။

သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း

၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

ဂ။ မိမိ၏ မိသားစုမှ ဖြစ်ပေါ်သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

၃။ မိမိ၏ မိသားစုထံမှ လာသော ဝန်ထုပ်ဝန်ပိုးများကို လက်လွှတ်ခြင်း

ခ။ မိမိ၏ သားသမီးများအတွက် မျှော်မှန်းချက်များကို လက်လွှတ်ခြင်း

ယခင်စုဝေးပွဲတွင် ငါတို့၏ မိတ်သဟာယ၌ မည်သည့်နေရာတွင် ငါတို့ ရပ်ခဲ့သနည်း။ (ယခင်စုဝေးပွဲတွင် ဘုရားသခင်သည် “မိမိ၏ မိသားစုမှလာသည့် ဝန်ထုပ်ဝန်ပိုးများအား လက်လွှတ်ခြင်း” အကြောင်းကို မိတ်သဟာယပြုခဲ့သည်။ ဤအကြောင်းအရာ၏ တစ်ပိုင်းမှာ မိမိ၏ သားသမီးအပေါ် ထားရှိသော မျှော်မှန်းချက်များအား လက်လွှတ်ခြင်းဖြစ်သည်။ ဘုရားသခင်သည် ဤအရာအား ကျွန်ုပ်တို့ကို အဆင့်နှစ်ဆင့်ဖြင့် ရှင်းပြခဲ့သည်။ တစ်ဆင့်မှာ သားသမီးများ ငယ်ရွယ်ဆဲအချိန်၌ ဖြစ်သော မိဘများ၏ အပြုအမူနှင့် သက်ဆိုင်ပြီး အခြားအဆင့်မှာ သားသမီးများက အရွယ်ရောက်သောအခါ၌ ဖြစ်သော မိဘများ၏ အပြုအမူနှင့် သက်ဆိုင်သည်။ သားသမီးများ၏ အသက်အရွယ်က မည်သို့ဖြစ်စေ၊ အရွယ်ရောက်ပြီးသည်ဖြစ်စေ၊ မရောက်သည်ဖြစ်စေ လက်တွေ့တွင် မိဘများ၏ အပြုအမူနှင့် လုပ်ဆောင်မှုများသည် ဘုရားသခင်၏ အချုပ်အခြာအာဏာနှင့် ကြိုတင်စီစဉ်မှုများကို ဆန့်ကျင်သည်။ ၎င်းတို့သည် မိမိတို့၏သားသမီးများ၏ ကံကြမ္မာကို အစဉ် ထိန်းချုပ်လိုပြီး သားသမီးများ၏ ဘဝကို ဝင်ရောက်စွက်ဖက်လိုသည်။ သို့သော် သားသမီးများက ရွေးချယ်သောလမ်းကြောင်းနှင့် ၎င်းတို့၏ လိုက်စားမှုများက မိဘများက အဆုံးအဖြတ် ပေးနိုင်သောအရာ မဟုတ်။ လူတို့၏ ကံကြမ္မာသည် ၎င်းတို့၏ မိဘများက ထိန်းချုပ်နိုင်သောအရာမဟုတ်။ ဘုရားသခင်သည် အမှုအရာများကို ရှုမြင်ရန် မှန်ကန်သော အမြင်ရှုထောင့်ကိုလည်း ထောက်ပြခဲ့သည်။ ကလေးတစ်ယောက်၏ ဘဝ၏ အဆင့်က မည်သို့ရှိသည်ဖြစ်စေ ၎င်းတို့၏ မိဘများက မိမိတို့၏ တာဝန်ကို ဖြည့်ဆည်းခြင်းက လုံလောက်သည်။ ပြီးလျှင် ကျန်သည့်အရာမှာ ဘုရားသခင်၏ အချုပ်ခြာအာဏာ၊ ကြိုတင်စီစဉ်မှုများနှင့် ဘုရားသခင်၏ ကြိုတင်စီမံမှုကို ကျိုးနွံနာခံခြင်းဖြစ်သည်။) ယခင်အခေါက်တွင် လူတို့သည် ၎င်းတို့သားသမီးများအပေါ် မိဘတို့၏မျှော်မှန်းချက်များအား လက်လွှတ်သင့်သည်ဆိုသည့်အချက်ကို မိတ်သဟာယဖွဲ့ခဲ့သည်။ ဤမျှော်မှန်းချက်များသည် လူသား၏စိတ်ဆန္ဒနှင့် စိတ်ကူးစိတ်သန်းတို့၏ တွန်းအားပေးခြင်းကိုခံရပြီး ဘုရားသခင်က လူ့ကံကြမ္မာကို စီစဉ်သည်ဆိုသည့်အချက်နှင့် မကိုက်ညီသည်မှာ ပြောစရာမလိုပေ။ ဤမျှော်မှန်းချက်များသည် လူ့တာဝန်ထဲတွင် မပါဝင်ပေ။ ယင်းတို့သည် လူတို့လက်လွှတ်သင့်သော အရာတစ်ခုဖြစ်သည်။ မိမိတို့၏ သားသမီးများအပေါ် မိဘများ၏ မျှော်မှန်းချက်များက မည်မျှကြီးမားပါစေ၊ မိဘများသည် မိမိတို့၏ သားသမီးများအပေါ် မိမိတို့၏ မျှော်မှန်းချက်များက မည်မျှမှန်ကန်ပြီး သင့်လျော်သည်ဟု ယုံကြည်ပါစေ ဤမျှော်မှန်းချက်များသည် ဘုရားသခင်က လူ့ကံကြမ္မာအပေါ် အချုပ်အခြာအာဏာပိုင်သူ ဖြစ်သည်ဟူသည့် သမ္မာတရားကို ဆန့်ကျင်သရွေ့ ယင်းတို့သည် လူတို့လက်လွှတ်သင့်သည့် အရာတစ်ခု ဖြစ်သည်။ ဤသည်မှာလည်း အပျက်သဘောဆောင်သောအရာတစ်ခု ဖြစ်သည်ဟု ဆိုနိုင်သည်။ ယင်းသည် သင့်လျော်ခြင်းမရှိသကဲ့သို့ အပြုသဘောဆောင်ခြင်းလည်း မရှိ။ ယင်းသည် မိဘတာဝန်များကို ဆန့်ကျင်ပြီး ထိုတာဝန်များ၏ နယ်ပယ်ထက် ကျော်လွန်သည်။ ပြီးလျှင် လူ့သဘာဝနှင့် ဆန့်ကျင်သော လက်တွေ့မကျသည့် မျှော်မှန်းချက်များနှင့် တောင်းဆိုချက်များဖြင့် ဖွဲ့စည်းထားသည်။ ယခင်အခေါက်က အရွယ်မရောက်သေးသော မိမိတို့၏သားသမီးများအပေါ် မိဘများက ပြသသည့် အချို့သော မူမမှန်သည့် လုပ်ဆောင်မှုများ၊ ပြုမူနေထိုင်မှုများအပြင် အစွန်းရောက် အပြုအမူအချို့အကြောင်းကိုပါ ငါတို့ မိတ်သဟာယဖွဲ့ခဲ့သည်။ ထိုအရာများသည် မိမိတို့၏ သားသမီးများအပေါ် အပျက်သဘောဆောင်သော လွှမ်းမိုးမှုနှင့် ဖိအားမျိုးစုံကို ဖြစ်စေသည်။ ငယ်ရွယ်သော သားသမီးများ၏ ရုပ်ပိုင်းဆိုင်ရာ၊ စိတ်ပိုင်းဆိုင်ရာနှင့် ဝိညာဉ်ပိုင်းဆိုင်ရာသုခကို ဖျက်ဆီးသည်။ မိဘများက လုပ်ဆောင်နေသည့်အရာသည် သင့်တင့်လျောက်ပတ်ခြင်း မရှိဘဲ မသင့်တော်ကြောင်းကို ဤအရာများက ညွှန်ပြနေသည်။ ဤအရာများသည် သမ္မာတရားအား လိုက်စားနေသောလူတို့ လက်လွှတ်သင့်သည့် အတွေးများနှင့် လုပ်ရပ်များဖြစ်သည်။ အဘယ်ကြောင့်ဆိုသော် လူ့သဘာဝ၏ ရှုထောင့်မှကြည့်လျှင် ယင်းတို့သည် ကလေးတစ်ယောက်၏ ရုပ်ပိုင်းဆိုင်ရာနှင့် စိတ်ပိုင်းဆိုင်ရာသုခကို ဖျက်ဆီးရန် ရက်စက်ပြီး လူမဆန်သော နည်းလမ်းများ ဖြစ်သောကြောင့် ဖြစ်သည်။ ထို့ကြောင့် အရွယ်မရောက်သေးသော မိမိတို့၏ သားသမီးများအတွက် မိဘများက လုပ်ဆောင်သင့်သည့်အရာမှာ မိမိတို့၏ တာဝန်များကို ဖြည့်ဆည်းခြင်းဖြစ်သည်။ သားသမီးများ၏ အနာဂတ်နှင့် ကံကြမ္မာကို စီစဉ်ရန်၊ ထိန်းချုပ်ရန်၊ စီစဉ်ညွှန်ကြားရန်၊ သို့မဟုတ် အဆုံးအဖြတ်ပေးရန် မဟုတ်ပေ။ ယခင်အခေါက်က အရွယ်မရောက်သေးသော မိမိတို့၏ သားသမီးများအပေါ် မိမိတို့၏ တာဝန်များကို ဖြည့်ဆည်းသော မိဘများ၏ အဓိကကဏ္ဍနှစ်ခုကို ငါတို့ ထုတ်မပြောခဲ့သလော။ (ကျွန်ုပ်တို့ ပြောခဲ့ပါသည်။) ဤကဏ္ဍနှစ်ခုကို ဆောင်ရွက်ခဲ့လျှင် သင်သည် သင့်တာဝန်ကို ဖြည့်ဆည်းပြီးဖြစ်သည်။ ယင်းတို့ကို မဆောင်ရွက်ရသေးလျှင် သင်က သင့်သားသမီးများကို အနုပညာရှင်တစ်မျိုးမျိုးအဖြစ်၊ သို့မဟုတ် ပါရမီရှိသောသူအဖြစ် ပျိုးထောင်လျှင်ပင် သင်၏တာဝန်သည် ပြည့်စုံခြင်းမရှိဘဲ ကျန်ရှိနေသည်။ မိဘများက သားသမီးများအပေါ် မည်မျှအားစိုက်ထုတ်ပါစေ၊ စိတ်ပူပြီး ဆံပင်ဖြူသည်ဖြစ်စေ၊ နာမကျန်းဖြစ်သည်အထိ မောပန်းနွမ်းနယ်သည်ဖြစ်စေ၊ ၎င်းတို့ ပေးဆပ်သည့် အဖိုးအခက မည်မျှကြီးပါစေ၊ ၎င်းတို့၏ စိတ်နှလုံးကိုမည်မျှ ဖွင့်ဟပြောဆိုပါစေ၊ သို့မဟုတ် ပိုက်ဆံမည်မျှကို ထုတ်ပေးပါစေ ဤအရာများထဲမှ မည်သည့်အရာကိုမျှ ၎င်းတို့၏ တာဝန်ကို ဖြည့်ဆည်းခြင်းအဖြစ် မသတ်မှတ်နိုင်ပေ။ ဤသို့ဆိုလျှင် မိဘများသည် ၎င်းတို့၏ ငယ်ရွယ်သော သားသမီးများအပေါ် ၎င်းတို့၏ တာဝန်များကို ဖြည့်ဆည်းသင့်သည်ဟု ငါပြောသောအခါ မည်သည့်အရာကို ဆိုလိုသနည်း။ အဓိက ကဏ္ဍနှစ်ခုမှာ အဘယ်နည်း။ ယင်းတို့ကို မည်သူ မှတ်မိသနည်း။ (ယခင်အခေါက်က ဘုရားသခင်သည် တာဝန်နှစ်ခုအကြောင်းကို မိတ်သဟာယဖွဲ့ခဲ့သည်။ တစ်ခုမှာ ကလေး၏ ရုပ်ပိုင်းဆိုင်ရာကျန်းမာရေးကို ဂရုစိုက်ခြင်းဖြစ်သည်။ ပြီးလျှင် အခြားတစ်ခုမှာ သူ၏ စိတ်ကျန်းမာရေး၌ လမ်းပြခြင်း၊ သွန်သင်လေ့ကျင့်ပေးခြင်းနှင့် ကူညီခြင်းတို့ဖြစ်သည်။) အလွန်ရိုးရှင်းသည်။ လက်တွေ့တွင် ကလေးတစ်ယောက်၏ ရုပ်ပိုင်းဆိုင်ရာကျန်းမာရေးကို ဂရုစိုက်ခြင်းမှာ လွယ်ကူသည်။ ဝင်ဆောင့်မိ၍ များစွာ ဖူးယောင်ခြင်းများ၊ သို့မဟုတ် ပွန်းပဲ့ဒဏ်ရာများသာ မဖြစ်စေနှင့်၊ သို့မဟုတ် မစားသင့်သော အရာများကိုသာ မစားစေနှင့်။ သူ၏ ကြီးထွားမှုကို အပျက်သဘောဆောင်စွာ ထိခိုက်မည့် မည်သည့်အရာကိုမျှ မလုပ်ဆောင်နှင့်။ ပြီးလျှင် မိဘမျာအနေဖြင့် သားသမီးများအတွက် လုံလောက်သော အစားအစာ ရှိရန်လည်းကောင်း၊ ကောင်းစွာနှင့် ကျန်းမာစွာဖြင့် စားသောက်ရန်လည်းကောင်း၊ သင့်လျော်စွာ အနားယူရရန် လည်းကောင်း၊ ရောဂါကင်းရန်၊ သို့မဟုတ် ရံဖန်ရံခါသာ နေမကောင်း ဖြစ်ရန်လည်းကောင်း၊ သားသမီးများ နေမကောင်း ဖြစ်သောအခါ အချိန်မီ ကုသပေးရန်လည်းကောင်း အတတ်နိုင်ဆုံး အသေအချာ လုပ်ဆောင်လော့။ မိဘအများစုသည် ဤစံနှုန်းများကို စွမ်းဆောင်ရရှိနိုင်သလော။ (ရရှိနိုင်ပါသည်။) ဤသည်မှာ လူတို့ ရရှိနိုင်သောအရာတစ်ခု ဖြစ်သည်။ ဘုရားသခင်က လူတို့ကိုပေးသော တာဝန်များမှာ လွယ်ကူသည်။ တိရိစ္ဆာန်များသည်လည်း ဤစံနှုန်းများကို မီနိုင်သောကြောင့် လူတို့သည် ဤစံနှုန်းများကို မမီနိုင်လျှင် တိရိစ္ဆာန်ထက်ပို၍ ဆိုးသည်မဟုတ်လော။ (ဟုတ်ပါသည်။) တိရိစ္ဆာန်များသည်ပင် ဤအရာများကို စွမ်းဆောင်ရရှိနိုင်သော်လည်း လူသားများက မရရှိနိုင်လျှင် ၎င်းတို့သည် အမှန်ပင် သနားစဖွယ်ဖြစ်သည်။ ဤသည်မှာ သားသမီးများ၏ ရုပ်ပိုင်းဆိုင်ရာကျန်းမာရေးအပေါ် မိဘများ၌ ရှိသည့် တာဝန်ဖြစ်သည်။ သားသမီးများ၏ စိတ်ပိုင်းဆိုင်ရာသုခနှင့်ပတ်သက်ပြီး ဤသည်မှာ မိဘများသည် ငယ်ရွယ်သော သားသမီးများကို ပျိုးထောင်စဉ်တွင် ဖြည့်ဆည်းသင့်သည့် တာဝန်တစ်ခုလည်းဖြစ်သည်။ သားသမီးများသည် ရုပ်ပိုင်းဆိုင်ရာကျန်းမာသည်နှင့် မိဘများသည် သားသမီးများ၏ စိတ်ကျန်းမာရေးနှင့် အတွေးများကို အားပေးမြှင့်တင်ပြီး အပြုသဘောဆောင်သော၊ တက်ကြွပြီး အကောင်းမြင်သော နည်းလမ်းများနှင့် ဦးတည်ချက်များဖြင့် ပြဿနာများကို ၎င်းတို့စဉ်းစားရန် သေချာအောင် လုပ်ဆောင်သင့်သည်။ ဤသို့အားဖြင့် သားသမီးများသည် ပိုမိုကောင်းမွန်သောဘဝကို နေထိုင်နိုင်ပြီး တစ်ယူသန်ဖြစ်ခြင်း၊ လိုရာဆွဲတွေးတတ်ခြင်း၊ သို့မဟုတ် ရန်လိုခြင်း မဖြစ်နိုင်ပေ။ အခြားမည်သည့်အရာရှိသနည်း။ ၎င်းတို့သည် ပုံမှန်ဖြစ်စွာ၊ ကျန်းမာစွာ၊ ပျော်ရွှင်စွာဖြင့် ကြီးထွားလာနိုင်သင့်သည်။ ဥပမာအနေဖြင့် သားသမီးများသည် မိဘများက ပြောသည့်အရာကို စတင်နားလည်လာပြီး မိဘများနှင့် ရိုးရှင်းသော၊ သာမန်ဖြစ်သော စကားစမြည် ပြောဆိုခြင်း ပြုလုပ်နိုင်သောအခါ၊ သားသမီးများသည် အသစ်သောအရာများကို စိတ်ဝင်စားမှု စတင်ပြသလာသောအခါ မိဘများသည် ၎င်းတို့ကို လမ်းပြပေးရန်အတွက် ကျမ်းစာပုံပြင်များကို ၎င်းတို့အား ပြောပြပေးနိုင်သည်၊ သို့မဟုတ် ကျင့်ကြံပြုမူခြင်းနှင့်ပတ်သက်သော ရိုးရှင်းသောပုံပြင်များကို ဝေမျှနိုင်သည်။ ဤသို့ဖြင့် သားသမီးများသည် ကျင့်ကြံပြုမူခြင်း၏ အဓိပ္ပာယ်ကိုလည်းကောင်း၊ လိမ္မာသော ကလေးတစ်ဦးနှင့် လူကောင်းလေးတစ်ဦးဖြစ်ရန် မည်သည့်အရာကို လုပ်ဆောင်ရမည်ကိုလည်းကောင်း နားလည်နိုင်သည်။ ဤသည်မှာ သားသမီးများအတွက် စိတ်ပိုင်းဆိုင်ရာ လမ်းပြမှုပုံစံတစ်ခု ဖြစ်သည်။ မိဘများက သားသမီးများအား အရွယ်ရောက်သောအခါတွင် ပိုက်ဆံများစွာ ရှာသင့်သည်၊ သို့မဟုတ် ရာထူးကြီးသော အရာရှိဖြစ်သင့်သည်၊ ထိုအရာများသည် ၎င်းတို့အား အဆုံးမရှိသော ချမ်းသာကြွယ်ဝမှုကို ပေးပြီး ဒုက္ခရောက်ခြင်းမှဖြစ်စေ၊ ခက်ခဲသောအလုပ်ကြမ်းများကို လုပ်ရခြင်းမှဖြစ်စေ တားဆီးပေးမည်၊ အခြားလူများကို ဩဇာပေးရန် အာဏာနှင့် ဂုဏ်သိက္ခာကို ပေးလိမ့်မည်ဟူ၍သာ ပြောမပြသင့်ပေ။ မိဘများသည် မိမိတို့၏ သားသမီးများ၏ စိတ်ထဲသို့ ဤသို့သော အပျက်သဘောဆောင်သောအရာများကို မသွတ်သွင်းသင့်ဘဲ ၎င်းတို့အား အပြုသဘောဆောင်သောအရာများကို မျှဝေသင့်သည်။ သို့တည်းမဟုတ် အသက်အရွယ်နှင့် လိုက်ဖက်သော ပုံပြင်များကို သားသမီးများအား ပြောပြသင့်ပြီး အပြုသဘောဆောင်သော ပညာရေးဆိုင်ရာ အာဘော်ကို သိရှိစေသင့်သည်။ ဥပမာအနေဖြင့် သားသမီးများအား မလိမ်ညာရန်၊ လိမ်ညာသောကလေးမဖြစ်ရန် သွန်သင်ပေးခြင်း၊ လိမ်ညာခြင်း၏ အကျိုးဆက်များကို ခံရမည်ဆိုသည်ကို ၎င်းတို့အား နားလည်စေခြင်း၊ လိမ်ညာခြင်းအပေါ် ၎င်းတို့၏ ကိုယ်ပိုင်သဘောထားကို ရှင်းပြခြင်းနှင့် လိမ်ညာသောကလေးများသည် ဆိုးသောကလေးများဖြစ်ကြောင်း၊ ဤသို့သောကလေးများကို လူတို့က မနှစ်သက်ကြောင်းတို့ကို အလေးပေးပြောခြင်းတို့ ဖြစ်သည်။ အနည်းဆုံးအနေဖြင့် သားသမီးများအား ၎င်းတို့သည် ရိုးသားရမည်ဖြစ်ကြောင်းကို အသိပေးသင့်သည်။ ထို့အပြင် မိဘများသည် သားသမီးများအား အစွန်းရောက်သော၊ တစ်ယူသန်သောအယူအဆများ မဖြစ်ပေါ်စေရန် တားဆီးသင့်သည်။ ဤအရာကို မည်သို့ တားဆီးနိုင်သနည်း။ မိဘများသည် သားသမီးများအား သူတစ်ပါးတို့အပေါ် သည်းခံရန်၊ စိတ်ရှည်ခြင်းနှင့် ခွင့်လွှတ်ခြင်းအား ကျင့်သုံးရန်၊ အမှုအရာများ ဖြစ်ပေါ်သောအခါ တစ်ဇွတ်ထိုးမလုပ်ရန်၊ သို့မဟုတ် တစ်ကိုယ်ကောင်းမဆန်ရန်၊ သူတစ်ပါးတို့နှင့် ဆက်ဆံရာတွင် ကြင်နာမှုရှိပြီး သဟဇာတဖြစ်ရန် သင်ကြားပေးဖို့ လိုအပ်သည်။ ၎င်းတို့သည် ၎င်းတို့အား ဒုက္ခပေးရန် ကြိုးစားသော ဆိုးယုတ်သည့်၊ သို့မဟုတ် မကောင်းသည့်လူများကို ကြုံရလျှင် ထိပ်တိုက်ရင်ဆိုင်ခြင်းနှင့် အကြမ်းဖက်ခြင်းတို့ဖြင့် အခြေအနေကို ကိုင်တွယ်ခြင်းထက် ရှောင်ထွက်သွားရန် သင်ယူသင့်သည်။ မိဘများသည် ငယ်ရွယ်သောသားသမီးများ၏ စိတ်ထဲတွင် အကြမ်းဖက်လိုခြင်းနှင့်သက်ဆိုင်သည့် မျိုးစေ့များ၊ သို့မဟုတ် အတွေးများကို ထည့်သွင်းပေးခြင်းအား ရှောင်ကြဉ်ဖို့လိုသည်။ အကြမ်းဖက်ခြင်းသည် မိဘများက တန်ဖိုးထားသော အရာတစ်ခုမဟုတ်၊ အကြမ်းဖက်တတ်သော ကလေးများသည် လိမ္မာသောကလေးများ မဟုတ်ဆိုသည်ကို ရှင်းလင်းအောင် ပြောပြသင့်သည်။ လူတို့တွင် အကြမ်းဖက်လိုစိတ်များရှိလျှင် ၎င်းတို့သည် နောက်ဆုံးတွင် ပြစ်မှုများကို ကျူးလွန်လာနိုင်ပြီး တရားဥပဒေနှင့်အညီ လူမှုဆိုင်ရာ ကန့်သတ်ချက်နှင့် အပြစ်ဒဏ်ကို ရင်ဆိုင်ရနိုင်သည်။ အကြမ်းဖက်လိုစိတ် ရှိသောလူတို့သည် လူကောင်းများမဟုတ်။ သိပ်လေးစားခြင်း ခံရသောလူများ မဟုတ်ပေ။ အခြားတစ်ဖက်တွင် မိဘများသည် မိမိတို့၏သားသမီးများအား မိမိကိုယ်ကို အားကိုးလာရန် သွန်သင်ပေးသင့်သည်။ သားသမီးများသည် အစားအစာနှင့် အဝတ်အစားများအား ၎င်းတို့အား အခမဲ့ပေးရန်ကိုသာ မျှော်လင့်မနေသင့်ပေ။ ၎င်းတို့သည် အမှုအရာများကို လုပ်ဆောင်နိုင်သည့်၊ သို့မဟုတ် မည်သည့်လုပ်ဆောင်ရမည်ကို သိသည့်အခါတိုင်းတွင် ယင်းတို့ကို မိမိဘာသာ လုပ်ဆောင်တတ်ရန် သင်ယူသင့်ပြီး ထပ်တလဲလဲဖြစ်နေသည့် ပျင်းရိသည့် စိတ်ဓာတ်ကို ရှောင်ကြဉ်သင့်သည်။ မိဘများသည် မိမိတို့၏သားသမီးများအား ဤအပြုသဘောဆောင်ပြီး မှန်ကန်သော အမှုကိစ္စများကို နားလည်ရန် နည်းလမ်းအမျိုးမျိုးဖြင့် လမ်းပြပေးသင့်သည်။ မိဘများသည် အပျက်သဘောဆောင်သောအရာများ ဖြစ်ပျက်လာသည်ကိုဖြစ်စေ၊ ပေါ်ပေါက်လာသည်ကိုဖြစ်စေ မြင်သောအခါတွင် ဤသို့သော အပြုအမူသည် မကောင်းသည်ကိုလည်းကောင်း၊ ဤသည်မှာ လိမ္မာသောကလေးများက လုပ်ဆောင်သည့်အရာ မဟုတ်သည်ကိုလည်းကောင်း၊ ၎င်းတို့ကိုယ်တိုင်က ဤသို့သော အပြုအမူကို မနှစ်သက်သည်ကိုလည်းကောင်း၊ ဤအရာကို လုပ်ဆောင်သောသားသမီးများသည် နောင်တွင် တရားဥပဒေအပြစ်ဒဏ်၊ ဒဏ်ငွေနှင့် ဒဏ်ခတ်ခံရခြင်းတို့ကို ရင်ဆိုင်ရနိုင်သည်ဟုလည်းကောင်း သားသမီးများအား ရိုးရှင်းစွာ အသိပေးသင့်သည်မှာ ပြောစရာမလိုပေ။ အတိုချုပ်အားဖြင့်ဆိုလျှင် မိဘများသည် သားသမီးများအား မည်သို့ ကျင့်ကြံပြုမူပြီး လုပ်ဆောင်ရမည်ဆိုသည်နှင့်ပတ်သက်သည့် အရိုးရှင်းဆုံး၊ အခြေခံအကျဆုံးစည်းမျဉ်းကို သိရှိစေသင့်သည်။ အနည်းဆုံးအနေဖြင့် သားသမီးများသည် အရွယ်မရောက်သေးစဉ်တွင် ပိုင်းခြားသိမြင်မှုကို လေ့ကျင့်ရန်၊ အကောင်းနှင့်အဆိုးကို ခွဲခြားသိမြင်ရန်၊ လူကောင်းနှင့်လူဆိုးကို မည်သည့်လုပ်ဆောင်မှုက သတ်မှတ်ကြောင်းကို သိရန်၊ မည်သည့်အရာများက လူကောင်းတစ်ယောက်၏ ကျင့်ကြံပြုမူမှုကို ထင်ရှားစေကြောင်းကို သိရန်၊ မည်သည့်လုပ်ဆောင်မှုများကို ဆိုးယုတ်သည်ဟု သတ်မှတ်ပြီး လူဆိုးတစ်ယောက်၏ ကျင့်ကြံပြုမူမှုကို ထင်ရှားစေကြောင်းကို သိရန် သင်ယူသင့်သည်။ ဤအရာများသည် သားသမီးများ သင်ကြားသင့်သည့် အခြေခံအကျဆုံးသောအရာများ ဖြစ်သည်။ ထို့အပြင် အခြားလူများပိုင်ဆိုင်သော ပစ္စည်းများကို ခွင့်ပြုချက်မရှိဘဲ ခိုးယူခြင်း၊ သို့မဟုတ် ယူဆောင်ခြင်း၊ သဘောတူခြင်းမရှိဘဲ ၎င်းတို့၏ ပိုင်ဆိုင်မှုများကို အသုံးပြုခြင်း၊ အတင်းအဖျင်းစကားများ ဖြန့်ခြင်း၊ လူတို့ကြားတွင် သဘောထားကွဲလွဲမှုဖြစ်စေရန် သွေးထိုးပေးခြင်းတို့ကဲ့သို့သော အပြုအမူအချို့ကို အခြားလူများက စက်ဆုပ်သည်ကို သားသမီးများက နားလည်သင့်သည်။ ဤအရာများနှင့် အခြားဆင်တူသော လုပ်ရပ်များအားလုံးသည် မကောင်းသောသူ၏ ကျင့်ကြံပြုမူမှုကို ညွှန်ပြသည်။ ယင်းတို့သည် အပျက်သဘောဆောင်သော အရာများ ဖြစ်သည်။ ပြီးလျှင် ယင်းတို့သည် ဘုရားသခင်ကို မကျေနပ်စေပေ။ သားသမီးများသည် အနည်းငယ် အသက်ကြီးလာသည်နှင့်အမျှ ၎င်းတို့လုပ်ဆောင်သမျှတွင် တစ်ဇွတ်ထိုးမပြုလုပ်ရန်၊ အာရုံပြောင်းလွယ်ခြင်း မဖြစ်ရန်၊ သို့မဟုတ် စိတ်လိုက်မာန်ပါ မလုပ်ရန်၊ သို့မဟုတ် အလျင်စလိုမလုပ်ရန် ၎င်းတို့ကို သင်ကြားပေးသင့်သည်။ ၎င်းတို့ လုပ်ဆောင်ကောင်း လုပ်ဆောင်နိုင်သည့် လုပ်ရပ်တိုင်း၏ အကျိုးဆက်များကို ထည့်တွက်သင့်သည်။ ပြီးလျှင် ထိုအကျိုးဆက်များက မသင့်လျော်စွာ ဖြစ်လာနိုင်သည်၊ သို့မဟုတ် ဒုက္ခရောက်စေနိုင်သည်ကို ၎င်းတို့ သိလျှင် ၎င်းတို့သည် ချုပ်တည်းသင့်ပြီး အကျိုးအမြတ်၊ သို့မဟုတ် ဆန္ဒကို ခေါင်းထဲသို့ ဝင်လာခွင့်မပြုသင့်ပေ။ မိဘများသည် သားသမီးများအား မကောင်းသောလူများတွင် တွေ့ရလေ့ရှိသောစကားများ၊ လုပ်ဆောင်မှုများနှင့်ပတ်သက်၍လည်း သွန်သင်ပေးသင့်ပြီး မကောင်းသောလူများအပေါ် အခြေခံနားလည်မှုနှင့် ၎င်းတို့အား အကဲဖြတ်ရန် စံနှုန်းများကို ပေးသင့်သည်။ သားသမီးများသည် လူစိမ်းများ၊ သို့မဟုတ် လူစိမ်းများ၏ ကတိများကို အလွန်လွယ်ကူစွာ မယုံကြည်ရန်၊ လူစိမ်းများထံမှ ပစ္စည်းများကို သတိမထားဘဲ လက်မခံရန် သင်ယူသင့်သည်။ ဤအရာအားလုံးကို ၎င်းတို့အား သင်ကြားပေးသင့်သည်။ အဘယ်ကြောင့်ဆိုသော် ကမ္ဘာလောကနှင့် လူ့အဖွဲ့အစည်းသည် ဆိုးယုတ်ပြီး ထောင်ချောက်များနှင့် ပြည့်နေခြင်းကြောင့် ဖြစ်သည်။ သားသမီးများသည် မည်သူ့ကိုမျှ ခပ်ပေါ့ပေါ့ဖြင့် မယုံကြည်လိုက်သင့်ပေ။ သားသမီးများအား ဆိုးယုတ်သော လူများနှင့် မကောင်းသောသူများအား ပိုင်းခြားသိမြင်ရန်၊ ဆိုးယုတ်သောလူများကို သတိထားပြီး ဝေးဝေးမှရှောင်ရန်၊ ဤသို့အားဖြင့် ၎င်းတို့၏ အကွက်ချကြံစည်ခြင်းနှင့် လှည့်စားခြင်းတို့မှ ရှောင်ကြဉ်နိုင်ရန် သင်ကြားပေးသင့်သည်။ ဤအခြေခံ သင်ခန်းစာများနှင့် ပတ်သက်ပြီး မိဘများသည် သားသမီးများအား ပုံသွင်းသည့် နှစ်ကာလအတွင်းတွင် သားသမီးများအား အပြုသဘောဆောင်သော အမြင်ရှုထောင့်ဖြင့် လမ်းပြပြီး ညွှန်ကြားသင့်သည်။ တစ်ဖက်တွင် မိဘများသည် သားသမီးများ ကြီးပြင်းလာသည့်အချိန်အတွင်းတွင် မိမိတို့၏သားသမီးများက ကျန်းမာစွာနှင့် သန်စွမ်းစွာ ကြီးပြင်းလာစေဖို့ သေချာစေရန် ကြိုးပမ်းသင့်သည်။ အခြားတစ်ဖက်တွင် မိဘများသည် သားသမီးများ၏ သင့်တင့်ကောင်းမွန်သော စိတ်ပိုင်းဆိုင်ရာ ရင့်သန်မှုကို အားပေးမြှင့်တင်သင့်သည်။ သင့်တင့်ကောင်းမွန်သောစိတ်၏ လက္ခဏာများမှာ အဘယ်နည်း။ ယင်းတို့မှာ လူတစ်ယောက်သည် ဘဝအပေါ်တွင် မှန်ကန်သော အမြင်ရှုထောင့်ရှိပြီး လမ်းမှန်ကို လျှောက်နိုင်ခြင်းတို့ ဖြစ်သည်။ သူသည် ဘုရားသခင်ကို မယုံကြည်လျှင်ပင် သူ၏ပုံစံသွင်းခံရသည့် နှစ်များအတွင်းတွင် ဆိုးယုတ်သော ခေတ်ရေစီးကြောင်းများနောက်သို့ လိုက်ခြင်းအား ရှောင်ကြဉ်ဆဲဖြစ်သည်။ မိဘများသည် မိမိတို့၏ သားသမီးများတွင် လမ်းလွဲမှုတစ်ခုခုကို သတိပြုမိလျှင် သားသမီးများ၏ အပြုအမူကို ချက်ချင်းစစ်ဆေးပြီး ပြုပြင်ပေးသင့်သည်။ ပြီးလျှင် သားသမီးများကို မှန်ကန်စွာ လမ်းပြပေးသင့်သည်။ ဥပမာအနေဖြင့် သားသမီးများသည် ၎င်းတို့၏ အစောပိုင်းနှစ်များတွင် ဆိုးယုတ်သော ခေတ်ရေစီးကြောင်းများ သို့မဟုတ် အချို့သော မမှန်ကန်သည့် ငြင်းခုံမှုများ သို့မဟုတ် အတွေးများနှင့် အမြင်ရှုထောင့်များ၏ တစ်စိတ်တစ်ဒေသအဖြစ် ဖြစ်ပျက်သည့် အချို့သောအရာများကို ထိတွေ့လျှင် ၎င်းတို့၌ ပိုင်းခြားသိမြင်မှု မရှိသည့်အခြေအနေများတွင် ၎င်းတို့သည် ထိုအရာများနောက်သို့ လိုက်နိုင်သည်၊ သို့မဟုတ် ထိုအရာများကို အတုခိုးနိုင်သည်။ မိဘများသည် ဤပြဿနာများကို စောစီးစွာ သတိပြုမိသင့်ပြီး ချက်ချင်းပြုပြင်ပေးခြင်းနှင့် တိကျမှန်ကန်သော လမ်းပြမှုပေးခြင်းတို့ကို ပြုလုပ်သင့်သည်။ ဤသည်မှာလည်း ၎င်းတို့၏ တာဝန်ဖြစ်သည်။ အတိုချုပ်အားဖြင့်ဆိုလျှင် ရည်မှန်းချက်ပန်းတိုင်မှာ သားသမီးများအနေဖြင့် ၎င်းတို့၏ အတွေးများ၊ ကျင့်ကြံပြုမူမှု၊ သူတစ်ပါးတို့အပေါ် ဆက်ဆံမှု၊ အမျိုးမျိုးသောလူများ၊ ဖြစ်ရပ်များ၊ အမှုအရာများအပေါ် သိမြင်နားလည်မှုတို့တွင် ဖွံ့ဖြိုးတိုးတက်မှုအတွက် အခြေခံကျသော၊ အပြုသဘောဆောင်သော၊ မှန်ကန်သော ဦးတည်ချက်ရှိရန်၊ ဤသို့ဖြင့် ၎င်းတို့၌ ဆိုးယုတ်သော ဦးတည်ချက်ထက် အကျိုးပြုသော ဦးတည်ချက်ဖြစ်ပေါ်နိုင်ရန် သေချာစေဖို့ ဖြစ်သည်။ ဥပမာအနေဖြင့် ဘာသာတရားမရှိသူများက “ရှင်ခြင်းနှင့်သေခြင်းကို ကြိုတင်စီမံပြီးဖြစ်သည်။ ချမ်းသာခြင်းနှင့် ဂုဏ်ကို ကောင်းကင်ဘုံက ဆုံးဖြတ်သည်” ဟု မကြာခဏ ပြောကြသည်။ ဘဝတွင် လူတစ်ယောက် တွေ့ကြုံသင့်သည့် ဒုက္ခနှင့် ပျော်မွေ့မှုပမာဏကို ဘုရားသခင်က ကြိုတင်စီရင်ထားပြီး လူသားများက မပြောင်းလဲနိုင်ပေ။ တစ်ဖက်တွင် မိဘများသည် သားသမီးများအား အရှိအတိုင်းဖြစ်သော ဤအမှန်တရားများကို အသိပေးသင့်သည်။ အခြားတစ်ဖက်တွင် ဘဝသည် ရုပ်ပိုင်းဆိုင်ရာ လိုအပ်ချက်များအကြောင်းသာ မဟုတ်သကဲ့သို့ သာယာပျော်မွေ့မှုလည်း သေချာပေါက် မဟုတ်ကြောင်းကို သားသမီးများအား သွန်သင်ပေးသင့်သည်။ လူတို့အတွက် ဤဘဝတွင် စားခြင်း၊ သောက်ခြင်းနှင့် ဖြေဖျော်မှုကို ရှာဖွေခြင်းတို့ထက် ပို၍အရေးကြီးသော လုပ်ဆောင်စရာများ ရှိသည်။ ၎င်းတို့သည် ဘုရားသခင်ကို ယုံကြည်သင့်သည်။ သမ္မာတရားကို လိုက်စားသင့်သည်။ ပြီးလျှင် ဘုရားသခင်ထံမှ ကယ်တင်ခြင်းကို လိုက်စားသင့်သည်။ လူတို့သည် သာယာမှုအတွက်၊ စားဖို့သောက်ဖို့အတွက်၊ ပြီးလျှင် ဇာတိပကတိအတွက် ဖြေဖျော်မှုကို ရှာဖွေဖို့သာ အသက်ရှင်လျှင် ၎င်းတို့သည် ဖုတ်ကောင်များကဲ့သို့ ဖြစ်သည်။ ထို့အပြင် ၎င်းတို့၏ ဘဝသည် လုံးဝ တန်ဖိုးမရှိပေ။ ၎င်းတို့သည် အပြုသဘောဆောင်သော၊ သို့မဟုတ် အဓိပ္ပာယ်ရှိသော တန်ဖိုးကို မဖန်တီးဘဲ အသက်ရှင်ရန်၊ သို့မဟုတ် လူသားဖြစ်ရန်ပင် မထိုက်တန်ပေ။ ကလေးတစ်ယောက်သည် ဘုရားသခင်ကို မယုံကြည်လျှင်ပင် အနည်းဆုံးအနေဖြင့် သူ့အား လူကောင်းတစ်ယောက်ဖြစ်ပြီး သူ၏ သင့်လျော်သောတာဝန်အား အာရုံစိုက်လုပ်ဆောင်သော သူတစ်ယောက် ဖြစ်စေလော့။ သူသည် ဘုရားသခင်၏ ရွေးချယ်ခြင်းခံရပြီး အသင်းတော်အသက်တာတွင် ပါဝင်လိုစိတ်ရှိကာ ကြီးပြင်းလာသည်နှင့်အမျှ ကိုယ့်တာဝန်ကိုယ် ထမ်းဆောင်လိုစိတ်ရှိလျှင် ယင်းက ပို၍ပင် ကောင်းသည်။ သားသမီးများက ဤသို့ဖြစ်လျှင် မိဘများသည် ဘုရားသခင်က လူတို့အား နှိုးဆော်တိုက်တွန်းထားသည့် စည်းမျဉ်းများကို အခြေခံ၍ အရွယ်မရောက်သေးသော သားသမီးများအပေါ် ၎င်းတို့၏ တာဝန်များကို ပို၍ပင် ဖြည့်ဆည်းသင့်သည်။ ၎င်းတို့သည် ဘုရားသခင်အား ယုံကြည်မည်လော၊ သို့မဟုတ် ဘုရားသခင်၏ ရွေးချယ်ခြင်းကို ခံရမည်လောဆိုသည်ကို သင်မသိလျှင် အနည်းဆုံးအနေဖြင့် သားသမီးများအား ပုံသွင်းပေးသည့် နှစ်များအတွင်း၌ သားသမီးများနှင့်ပတ်သက်သည့် သင်၏ တာဝန်များကို ဖြည့်ဆည်းပေးသင့်သည်။ သင်သည် ဤအရာများကို မသိလျှင်ပင်၊ သို့မဟုတ် သဘောပေါက်နားလည်နိုင်ခြင်း မရှိနိုင်လျှင်ပင် ဤတာဝန်များကို သင်ထမ်းဆောင်နေသေးသင့်သည်။ သင်ထမ်းဆောင်သင့်သည့် တာဝန်များနှင့် ဝတ္တရားများကို အတတ်နိုင်ဆုံး ဆောင်ရွက်သင့်ပြီး သင်သိပြီးဖြစ်သည့် အပြုသဘော‌ဆောင်သော အတွေးများနှင့် အမှုအရာများကို သင့်သားသမီးများအား မျှဝေပြောပြသင့်သည်။ အနည်းဆုံးအနေဖြင့် ၎င်းတို့၏ ဝိညာဉ်ရေး တိုးတက်ကြီးထွားမှုသည် အကျိုးပြုသော ဦးတည်ချက်နောက်သို့လိုက်ရန်၊ ၎င်းတို့၏ စိတ်သည် သန့်ရှင်းပြီး သင့်တင့်ကောင်းမွန်နေဖို့ သေချာစေလော့။ ၎င်းတို့အား သင်၏ မျှော်မှန်းချက်များ၊ ပျိုးထောင်မှု၊ သို့မဟုတ် ဖိနှိပ်မှုအောက်တွင်ပင် ငယ်ရွယ်သောအချိန်မှစ၍ ကျွမ်းကျင်မှုနှင့် အသိပညာမျိုးစုံကို မလေ့လာခိုင်းနှင့်။ ပို၍ပင် အရေးကြီးသည်မှာ အချို့မိဘများသည် သားသမီးများက ပင်ကိုစွမ်းရည်ပြပွဲ အမျိုးမျိုးနှင့် ပညာရေး၊ သို့မဟုတ် အားကစားပြိုင်ပွဲများတွင် ပါဝင်သောအခါ၌ သားသမီးများကို အဖော်ပြုလိုက်ပါပေးခြင်း၊ လူမှုခေတ်ရေစီးကြောင်းမျိုးစုံ နောက်သို့လိုက်ကာ စာနယ်ဇင်း ရှင်းလင်းပွဲ၊ လက်မှတ်ထိုးပွဲနှင့် စာပေပညာဘာသာရပ် ဆွေးနွေးပွဲများကဲ့သို့သော ပွဲများသို့ သွားခြင်းအပြင် ဆုပေးပွဲအခမ်းအနားများတွင် မည်သည့်ပြိုင်ပွဲနှင့် ကြိုဆိုမိန့်ခွန်းပြောပွဲများမဆို စသည်တို့ကို တက်ရောက်ခြင်း ဖြစ်သည်။ အနည်းအဆုံးအနေဖြင့် မိဘများသည် ဤအရာများကို ကိုယ်တိုင်လုပ်ဆောင်ခြင်းအားဖြင့် သားသမီးများအား ၎င်းတို့၏ ခြေလှမ်းများနောက်သို့ လိုက်ခွင့်မပြုသင့်ပေ။ မိဘများက ဤသို့သော လုပ်ဆောင်ချက်များဆီသို့ မိမိတို့၏ သားသမီးများအား ခေါ်ဆောင်လျှင် တစ်ဖက်တွင် ၎င်းတို့သည် မိဘများအနေဖြင့် ၎င်းတို့၏တာဝန်ကို မဖြည့်ဆည်းရသေးသည်မှာ ရှင်းသည်။ အခြားတစ်ဖက်တွင် ၎င်းတို့သည် မိမိတို့၏သားသမီးများအား ပြန်လမ်းမရှိသည့် လမ်းကြောင်းဆီသို့ ပွင့်ပွင့်လင်းလင်း ခေါ်ဆောင်နေပြီး သားသမီးများအတွက် အကျိုးပြုသော စိတ်ပိုင်းဆိုင်ရာ ဖွံ့ဖြိုးတိုးတက်မှုကို တားဆီးနေသည်။ ဤမိဘများသည် သားသမီးများအား မည်သည့်နေရာသို့ ခေါ်ဆောင်ခဲ့ပြီနည်း။ ၎င်းတို့သည် သားသမီးများအား ဆိုးယုတ်သော ခေတ်ရေစီးကြောင်းများဆီသို့ ခေါ်ဆောင်ခဲ့ပြီ ဖြစ်သည်။ ဤသည်မှာ မိဘများ မပြုလုပ်သင့်သည့်အရာ ဖြစ်သည်။ ထို့အပြင် မိမိတို့၏ သားသမီးများ လျှောက်မည့် အနာဂတ်လမ်းကြောင်းများနှင့် ၎င်းတို့လိုက်စားမည့် အသက်မွေးအလုပ်များနှင့် ပတ်သက်ပြီး မိဘများသည် “သူ့ကို ကြည့်စမ်းပါ၊ သူသည် လေးငါးနှစ်အရွယ်တွင် စတင်၍ စန္ဒရားတီးသော စန္ဒရားပညာရှင်တစ်ဦးဖြစ်သည်။ သူသည် ကစားချိန်တွင် စိတ်အလိုမလိုက်ခဲ့ပါ၊ သူ့တွင် သူငယ်ချင်းများဖြစ်စေ၊ ကစားစရာအရုပ်များဖြစ်စေ မရှိ။ ပြီးလျှင် သူသည် နေ့စဉ် စန္ဒရားလေ့ကျင့်သည်။ သူ၏ မိဘများသည် စန္ဒရားတီးသင်တန်းချိန်များတွင် အဖော်ပြုလိုက်ပေးခဲ့သည်။ ဆရာအမျိုးမျိုးဖြင့် တိုင်ပင်ဆွေးနွေးခဲ့ပြီး စန္ဒရားပြိုင်ပွဲများသို့ ဝင်ရောက်ယှဉ်ပြိုင်စေခဲ့သည်။ ယခုနာမည်ကြီးနေသည့် သူ့ကို ကြည့်စမ်းပါ။ ကောင်းစွာ စားသောက်ရသည်။ ကောင်းစွာ ဝတ်စားရသည်။ မည်သည့်နေရာသွားသွား မျက်နှာပွင့်လန်းပြီး လေးစားခြင်းခံရသည်” ဟူသကဲသို့သော အရာများကို မသွတ်သွင်းသင့်ပေ။ ဤသည်မှာ ကလေးတစ်ယောက်၏ စိတ် သင့်တင့်ကောင်းမွန်စွာ ဖွံ့ဖြိုးတိုးတက်မှုကို အားပေးသည့် သင်ကြားလေ့ကျင့်ပေးမှုမျိုး ဟုတ်သလော။ (မဟုတ်ပါ။) ဤသို့ဆိုလျှင် မည်သည့် သင်ကြားလေ့ကျင့်ပေးမှုမျိုး ဖြစ်သနည်း။ ယင်းမှာ နတ်ဆိုး၏ သင်ကြားလေ့ကျင့်ပေးမှု ဖြစ်သည်။ ဤသင်ကြားလေ့ကျင့်ပေးမှုမျိုးသည် ငယ်ရွယ်သော မည်သည့်စိတ်ကိုမဆို ထိခိုက်စေသည်။ ယင်းက ၎င်းတို့အား ကျော်ကြားမှုကို ဆန္ဒပြင်းပြရန်၊ အမျိုးမျိုးသော မျက်နှာပွင့်ခြင်းများ၊ ဂုဏ်များ၊ ရာထူးနေရာများနှင့် ပျော်မွေ့ဖွယ်ရာများကို တပ်မက်ရန် အားပေးသည်။ ယင်းသည် ၎င်းတို့အား ငယ်ရွယ်စဉ်ကတည်းက ဤအရာများကို တောင့်တပြီး လိုက်စားစေကာ ၎င်းတို့အား စိတ်သောက ရောက်စေသည်။ အလွန်အမင်း စိုးရိမ်စေပြီး ပူပင်စေသည်။ ပြီးလျှင် ၎င်းတို့၏ အိမ်စာကို ကြည့်ရှုစစ်ဆေးပြီး ပညာရပ်အမျိုးမျိုးကို လေ့လာရန်အတွက် စောစောထကာ နောက်ကျသည်အထိ အလုပ်လုပ်ပြီး ၎င်းတို့၏ ကလေးဘဝ နှစ်ကာလများကို ဆုံးရှုံးလျက်၊ ဤအရာများကို ထိုတန်ဖိုးရှိသောနှစ်များနှင့် အလဲအလှယ်ပြုလျက် ဤအရာများကိုရရှိရန် အဖိုးအခမျိုးစုံကိုပင် ပေးဆပ်စေသည်။ ဆိုးယုတ်သော ခေတ်ရေစီးကြောင်းများက အားပေးသည့်အရာနှင့် ပတ်သက်ပြီး အရွယ်မရောက်သေးသော ကလေးများသည် ယင်းကို ခုခံနိုင်စွမ်း သို့မဟုတ် ပိုင်းခြားသိမြင်နိုင်စွမ်း မရှိပေ။ ထို့ကြောင့် မိဘများသည် အရွယ်မရောက်သေးသော မိမိတို့၏ သားသမီးများအား အုပ်ထိန်းသူများအနေဖြင့် ကမ္ဘာလောက၏ ဆိုးယုတ်သော ခေတ်ရေစီးကြောင်းများနှင့် အပျက်သဘောဆောင်သော အရာများ အားလုံးထံမှလာသည့် အမြင်ရှုထောင့်အမျိုးမျိုးကို ပိုင်းခြားသိမြင်ပြီး ခုခံနိုင်ရန် ကူညီပေးခြင်းအားဖြင့် ဤတာဝန်ကို ဖြည့်ဆည်းသင့်သည်။ ၎င်းတို့သည် အပြုသဘောဆောင်သော လမ်းပြမှုနှင့် ပညာရေးကို ပံ့ပိုးပေးသင့်သည်။ လူတိုင်းတွင် မိမိကိုယ်ပိုင်ရည်မှန်းချက်များရှိပြီး အချို့သော ကလေးငယ်များမှာ မိဘများက အချို့သောလိုက်စားမှုများကို အားမပေးလျှင်ပင် ယင်းတို့ကို ဆန္ဒရှိနိုင်သေးသည်မှာ အမှန်ပင်ဖြစ်သည်။ ၎င်းတို့အလိုရှိသည့်အရာကို ဆန္ဒရှိခွင့် ပြုလော့။ မိဘများသည် မိမိတို့၏တာဝန်များကို ဖြည့်ဆည်းရမည်။ သင်သည် မိဘအနေဖြင့် သင့်သားသမီးများ၏ အတွေးများကို စည်းကမ်းဖြင့် ထိန်းသိမ်းပြီး အပြုသဘောဆောင်ကာ အကျိုးပြုသော ဦးတည်ချက်ဖြင့် လမ်းပြပေးရန်အတွက် တာဝန်နှင့် ဝတ္တရားရှိသည်။ ၎င်းတို့က အရွယ်ရောက်သောအခါတွင် သင့်အားနားထောင်ရန် ရွေးချယ်သလော၊ သင်၏ သွန်သင်မှုများကို အကောင်အထည်ဖော် ဆောင်ရွက်လိုသလောဆိုသည်မှာမူ ၎င်းတို့၏ ကိုယ်ပိုင်ရွေးချယ်မှုဖြစ်သည်။ ယင်းကို သင်ဝင်ရောက်မစွက်ဖက်နိုင်ပေ၊ သို့မဟုတ် မထိန်းချုပ်နိုင်ပေ။ အတိုချုပ်အားဖြင့်ဆိုရလျှင် သားသမီးများကို ပုံသွင်းပေးသည့် နှစ်ကာလများအတွင်းတွင် မိဘများ၌ အမျိုးမျိုးသော ကျန်းမာသော၊ သင့်လျော်သော၊ အပြုသဘောဆောင်သော အတွေးများနှင့် အမြင်ရှုထောင့်များကိုသာမက ဘဝပန်းတိုင်များကိုပါ မိမိတို့သားသမီးများ၏ စိတ်ထဲသို့ သွတ်သွင်းရန် တာဝန်နှင့် ဝတ္တရားရှိသည်။ ဤသည်မှာ မိဘများ၏ တာဝန်ဖြစ်သည်။

အချို့မိဘများက “ကျွန်မက သားသမီးများကို မည်သို့သွန်သင်ရမှန်းကိုပင် မသိပါ။ ကျွန်မက ကလေးဘဝကတည်းက နားဝေတိမ်တောင်ဖြစ်လိုက်သည်မှာ အမှန်အမှား ခွဲခြားသိမြင်ခြင်းလည်း မရှိဘဲ ကိုယ့်မိဘများက ပြောသမျှကိုသာ လုပ်ခဲ့သည်။ ယခုထိပင် သားသမီးများကို မည်သို့သွန်သင်ရမှန်း မသိသေးပါ” ဟု ဆိုသည်။ မသိသည့်အတွက် စိတ်မပူနှင့်။ ယင်းသည် မကောင်းသောအရာတစ်ခု ဖြစ်ချင်မှ ဖြစ်ပေမည်။ ပို၍ဆိုးသည်မှာ သင်သည် သိသော်လည်း လက်တွေ့မလုပ်ဆောင်ဘဲ သင်၏ သားသမီးများအား ထူးချွန်ရန်သက်သက် သွန်သင်ဆုံးမဆဲဖြစ်ပြီး “ငါသည် မတော်တော့ပါ။ သို့သော် သားသမီးများအားငါ့ကို ကျော်လွန်စေလိုသည်။ ငယ်ရွယ်သောမျိုးဆက်သည် လူကြီးများ၏ အကျိုးကျေးဇူးကို ခံစားရပြီး လူကြီးများထက်ပို၍ သာလွန်သင့်သည်။ ငါသည် လောလောဆယ်တွင် ဌာနအကြီးအကဲအဖြစ် တာဝန်ထမ်းဆောင်နေသည်။ ထို့ကြောင့် ငါ၏ ကလေးသည် မြို့ဝန်၊ ပြည်နယ်အုပ်ချုပ်ရေးမှူးဖြစ်ရမည်၊ သို့မဟုတ် ပို၍မြင့်သည့် အစိုးရအဆင့်သို့ပင်မြင့်တက်သင့်သည်၊ သို့မဟုတ် သမ္မတပင်ဖြစ်သင့်သည်” ဟု ဆိုခြင်း ဖြစ်သည်။ ဤသို့သောလူများအား မည်သည့်အရာကိုမျှ ထပ်၍ ပြောရန် မလိုပေ။ ဤသို့သောလူများကို ငါတို့ ထိတွေ့ဆက်ဆံခြင်းမပြုပေ။ ငါတို့ပြောနေသည့် မိဘတာဝန်သည် အပြုသဘောဆောင်သည်။ တက်ကြွသည်။ သမ္မာတရားနှင့် သက်ဆိုင်သည်။ သမ္မာတရားအား လိုက်စားနေသောသူများအတွက် သားသမီးများအပေါ် သင်၏တာဝန်ကို ကောင်းမွန်စွာ ဖြည့်ဆည်းလိုသော်လည်း ထိုတာဝန်အား မည်သို့ ကောင်းမွန်စွာ ဖြည့်ဆည်းရမည်ကို မသေချာလျှင် အစမှနေ၍ စတင်သင်ယူလော့။ ယင်းသည် လွယ်ကူသည်။ အရွယ်ရောက်သူများအား သင်ကြားခြင်းသည် မလွယ်ကူပေ။ သို့သော် ကလေးများအား သင်ကြားခြင်းသည် လွယ်ကူသည် မဟုတ်လော။ မိမိ သင်ယူရရှိခဲ့သောအရာကို သင်ကြားပေးလျက်ဖြင့် တစ်ပြိုင်နက်တည်း သင်ယူခြင်းဖြင့် သင်ကြားပေးလော့။ ဤသည်မှာ မလွယ်ကူသလော။ သင်၏ သားသမီးများအား သွန်သင်လေ့ကျင့်ပေးခြင်းသည် လွယ်ကူသည်။ သင့်သားသမီးများ၏ စိတ်ကျန်းမာရေးနှင့်သက်ဆိုင်သည့် သင်၏တာဝန်ကို ကောင်းမွန်စွာ ဖြည့်ဆည်းခြင်းသည် ပို၍ပင် ကောင်းသည်။ သင်သည် ဤအရာကို ပြည့်စုံစွာ မလုပ်ဆောင်နိုင်လျှင်ပင် ၎င်းတို့အား လုံးဝ မသွန်သင်မလေ့ကျင့်ပေးခြင်းထက် ပို၍ကောင်းသည်။ ကလေးများသည် ငယ်ရွယ်ပြီး နုံအသည်။ သင်သည် ၎င်းတို့အား တီဗီနှင့် အရင်းအမြစ်အမျိုးမျိုးမှ သတင်းအချက်အလက်များကို ရစေလျှင်၊ ၎င်းတို့နှစ်သက်သည့်အရာမှန်သမျှကို လိုက်စားစေလျှင်၊ ပညာရေး၊ သို့မဟုတ် စည်းကမ်းထိန်းသိမ်းမှုမရှိဘဲ ၎င်းတို့နှစ်သက်သလို စဉ်းစားပြီး လုပ်ဆောင်စေလျှင် သင်သည် မိဘအနေဖြင့် သင်၏တာဝန်ကို ကောင်းမွန်စွာ မဖြည့်ဆည်းပေ။ သင်သည် သင်၏တာဝန် ပျက်ကွက်ပြီဖြစ်သည်။ သင်၏တာဝန်နှင့် ဝတ္တရားကို ကောင်းမွန်စွာ မဖြည့်ဆည်းရသေးပေ။ မိဘများသည် သားသမီးများအပေါ် ၎င်းတို့၏တာဝန်ကို ကောင်းမွန်စွာ ဖြည့်ဆည်းရမည်ဆိုလျှင် ၎င်းတို့သည် ငြိမ်သက်နေ၍မရဘဲ သားသမီးများ၏ စိတ်ကျန်းမာရေးကို ပြုစုပျိုးထောင်ရန် ကူညီပေးနိုင်သည့် ဗဟုသုတနှင့် ပညာရပ်အချို့ကို၊ သို့မဟုတ် သမ္မာတရားနှင့် သက်ဆိုင်သည့် အခြေခံစည်းမျဉ်းအချို့ကို အစပိုင်းမှစ၍ တက်ကြွစွာ လေ့လာသင်ယူရမည်။ ဤအရာများအားလုံးသည် မိဘများလုပ်ဆောင်သင့်သည့် အရာများဖြစ်သည်။ ဤသည်မှာ မိမိ၏တာဝန်ကို ကောင်းမွန်စွာ ဖြည့်ဆည်းခြင်းဟုခေါ်သည်။ သင်၏ သင်ယူမှုမှာ အချည်းနှီးဖြစ်မည် မဟုတ်သည်မှာ အမှန်ပင်ဖြစ်သည်။ သင်ယူခြင်း၊ သင်၏သားသမီးများအား သွန်သင်လေ့ကျင့်ပေးခြင်း ဖြစ်စဉ်အတောအတွင်းတွင် သင်သည်လည်း တစ်စုံတစ်ခုကို ရရှိလိမ့်မည်။ အဘယ်ကြောင့်ဆိုသော် သင့်သားသမီးများ၏ စိတ်ကျန်းမာရေးကို အပြုသဘောဆောင်သော ဦးတည်ချက်သို့ ဖွံ့ဖြိုးတိုးတက်ရန် သင်ကြားပေးစဉ်တွင် သင်သည် အရွယ်ရောက်သူတစ်ဦးအနေဖြင့် အချို့သော အပြုသဘောဆောင်သည့် အယူအဆများကို မလွဲဧကန် ထိတွေ့ပြီး သင်ယူရရှိမည် ဖြစ်သောကြောင့် ဖြစ်သည်။ သင်သည် ဤအပြုသဘောဆောင်သော အယူအဆများ၊ သို့မဟုတ် ကျင့်ကြံပြုမူခြင်းနှင့် လုပ်ဆောင်ခြင်းအတွက် စည်းမျဉ်းများနှင့် စံသတ်မှတ်ချက်များကို စေ့စပ်စွာနှင့် လေးနက်စွာ ချဉ်းကပ်သောအခါ သင်သည် အမှုမဲ့အမှတ်မဲ့ဖြင့် တစ်စုံတစ်ခုကို ရရှိလိမ့်မည်။ ယင်းသည် အချည်းနှီးဖြစ်မည်မဟုတ်ပေ။ သင်ကိုယ်တိုင်၏ သားသမီးများအပေါ် သင်၏တာဝန်ကို ကောင်းမွန်စွာ ဖြည့်ဆည်းခြင်းသည် အခြားလူများအတွက် သင်လုပ်ဆောင်သည့်အရာတစ်ခုမဟုတ်ပေ။ ၎င်းတို့အပေါ် စိတ်ခံစားချက်ဖြင့်ရော၊ သွေးသားဖြင့်ပါ သင်၏ဆက်နွှယ်မှုကြောင့် သင် လုပ်ဆောင်သင့်ခြင်းဖြစ်သည်။ သင်သည် ဤအရာကို လုပ်ဆောင်ပြီးနောက်တွင် သင်၏သားသမီးများက သင်၏မျှော်မှန်းချက်များကို မဖြည့်ဆည်းသည့်ပုံစံဖြင့် လုပ်ဆောင်လျှင်၊ သို့မဟုတ် ပြုမူလျှင်ပင် အနည်းဆုံးအနေဖြင့် သင်သည် တစ်စုံတစ်ခုကို ရရှိပြီး ဖြစ်သည်။ သင့်သားသမီးများအား ပညာသင်ကြားပေးခြင်းနှင့် ၎င်းတို့အပေါ် သင်၏တာဝန်ကို ကောင်းမွန်စွာ ဖြည့်ဆည်းခြင်းသည် မည်သည့်အဓိပ္ပာယ် ရှိသည်ကို သင်သိသည်။ သင်သည် သင့်တာဝန်ကျေပြီ ဖြစ်သည်။ နောက်ပိုင်းတွင် သင့်သားသမီးများက လိုက်လျှောက်ရန် ရွေးချယ်သည့်လမ်းကြောင်းများ၊ ၎င်းတို့က မည်သို့ကျင့်ကြံပြုမူရန် ရွေးချယ်သည်၊ ပြီးလျှင် ဘဝတွင် ၎င်းတို့ကို စောင့်မျှော်နေသည့် ကံတရားတို့သည် သင် အမှုထားစရာကိစ္စ မဟုတ်တော့ပေ။ ၎င်းတို့ အရွယ်ရောက်သောအခါ ၎င်းတို့၏ဘဝနှင့် ကံကြမ္မာတို့ ဖြစ်ပေါ်လာသည်ကိုသာ ရပ်ကြည့်နေနိုင်သည်။ သင်သည် ပါဝင်ပတ်သက်ရန် တာဝန်၊ သို့မဟုတ် ဝတ္တရားမရှိတော့ပေ။ ၎င်းတို့ ငယ်ရွယ်သောအခါတွင် သင်သည် ၎င်းတို့အတွက် အချို့သောအမှုကိစ္စများ၌ အချိန်မီလမ်းပြမှု၊ သွန်သင်လေ့ကျင့်ပေးမှုနှင့် စည်းများတို့ကို ပံ့ပိုးမပေးခဲ့လျှင် ၎င်းတို့သည် အရွယ်ရောက်သူများအနေဖြင့် မျှော်လင့်မထားသည့်အရာများကို ပြောဆိုသောအခါတွင်ဖြစ်စေ၊ လုပ်ဆောင်သောအခါဖြစ်စေ၊ သင်ကြိုတင်မျှော်မှန်းမထားသည့် အတွေးများနှင့် အပြုအမူများကို ပြသောအခါတွင်ဖြစ်စေ သင် နောင်တရနိုင်သည်။ ဥပမာ ၎င်းတို့ ငယ်ရွယ်သောအခါတွင် သင်သည် ၎င်းတို့ကို စဉ်ဆက်မပြတ် သွန်သင်လေ့ကျင့်ပေးပြီး “စာကြိုးစားပါ။ ကောလိပ်တက်ပါ။ ဘွဲ့လွန်ပညာရပ်တွေကို၊ ပါရဂူဘွဲ့ကို လိုက်စားပါ။ အလုပ်ကောင်းကောင်း ရှာပါ။ လက်ထပ်ပြီး မိသားစု တည်ထောင်ဖို့အတွက် ကောင်းကောင်း လိုက်ဖက်သောသူတစ်ဦးကို ရှာပါ။ ဤသို့ဆိုလျှင် ဘဝသည် ကောင်းမွန်လိမ့်မည်” ဟု ဆိုသည်။ သင်၏ သွန်သင်လေ့ကျင့်ပေးမှု၊ အားပေးမှုနှင့် အမျိုးမျိုးသော ဖိအားပုံစံတို့မှတစ်ဆင့် ၎င်းတို့သည် သင်ဆန္ဒရှိခဲ့သည့်အတိုင်း ၎င်းတို့အတွက် သင်ပြင်ဆင်ပေးခဲ့သော လမ်းကြောင်းကို နေထိုင်ပြီး လိုက်စားကာ သင်မျှော်လင့်ထားသည့်အရာကို စွမ်းဆောင်ရရှိပြီး ယခုအခါတွင် ၎င်းတို့သည် နောက်ပြန်မလှည့်နိုင်တော့ပေ။ သင်သည် သင်၏ ယုံကြည်မှုကြောင့် အချို့သောသမ္မာတရားများနှင့် ဘုရားသခင်၏ ရည်ရွယ်ချက်များကို နားလည်လာပြီးသည့်နောက်၊ မှန်ကန်သော အတွေးများနှင့် အမြင်များကို ပိုင်ဆိုင်ပြီးသည့်နောက်တွင် ယခုအခါ၌ သင်သည် ၎င်းတို့အား ထိုအရာများကို မလိုက်စားတော့ရန် ပြောဖို့ ကြိုးစားလျှင် ၎င်းတို့သည် “ကျွန်ုပ်သည် သင်အလိုရှိခဲ့သည့်အတိုင်း အတိအကျ လုပ်ဆောင်နေခြင်းမဟုတ်လော။ ကျွန်ုပ်ငယ်ရွယ်စဉ်အခါက သင်သည် ဤအရာများကိုကျွန်ုပ်အား သင်ကြားမပေးခဲ့သလော။ သင်သည် ကျွန်ုပ်အား ဤအရာကို မတောင်းဆိုခဲ့သလော။ ယခုတွင် သင်သည် အဘယ်ကြောင့် ကျွန်ုပ်အား ပိတ်ပင်နေသနည်း။ ကျွန်ုပ်လုပ်ဆောင်နေသည့်အရာသည် မှားယွင်းသလော။ ကျွန်ုပ်သည် ဤအရာများကို ရရှိခဲ့ပြီး ဤအရာများကို ယခု ခံစားနိုင်သည်။ သင်သည် ပျော်ရွှင်သင့်သည်။ ကျေနပ်သင့်သည်။ ကျွန်ုပ်အတွက် ဂုဏ်ယူသင့်သည် မဟုတ်လော။” ဟု တန်ပြန်ပြောဆိုနိုင်ခြေရှိသည်။ သင်သည် ဤအရာကို ကြားလျှင် အဘယ်သို့ ခံစားရမည်နည်း။ သင်သည် ပျော်ရွှင်သင့်သလော၊ သို့မဟုတ် မျက်ရည်ကျသင့်သလော။ သင်သည် နောင်တရမည် မဟုတ်လော။ (ဟုတ်ပါသည်။) သင်သည် ၎င်းတို့ကို ယခု ပြန်၍ မစည်းရုံးနိုင်တော့ပေ။ ၎င်းတို့ ငယ်ရွယ်စဉ်က သင်သည် ၎င်းတို့အား ဤသို့ မသွန်သင်မလေ့ကျင့်ခဲ့လျှင်၊ သင်သည် ၎င်းတို့အား အခြားလူများထက်သာရန်၊ ရာထူးကြီးရရန်၊ သို့မဟုတ် ပိုက်ဆံများစွာရှာရန်၊ သို့မဟုတ် ကျော်ကြားမှု၊ အကျိုးအမြတ်နှင့် အဆင့်အတန်းနောက်သို့လိုက်ရန် သင်ကြားမပေးဘဲ၊ မည်သည့်ဖိအားမျှ မရှိဘဲ ၎င်းတို့အား ပျော်ရွှင်သောကလေးဘဝကို ပေးခဲ့လျှင်၊ သင်သည် ၎င်းတို့အား ပိုက်ဆံများစွာရှာရန်၊ များစွာ မွေ့လျော်ရန်၊ သို့မဟုတ် သင့်အား များစွာ ပြန်ပေးရန် တောင်းဆိုခြင်းမရှိဘဲ ၎င်းတို့အား ကောင်းမွန်သော၊ သာမန်လူများသာ ဖြစ်ခွင့်ပေးပြီး ၎င်းတို့ကို ကျန်းမာရန်နှင့် ပျော်ရွှင်ရန်၊ ရိုးရှင်းပြီး ပျော်ရွှင်သောသူဖြစ်ရန်သာ တောင်းဆိုလျှင် ဘုရားသခင်ကို သင်ယုံကြည်ပြီးသည့်နောက် သင့်တွင်ရှိသော အချို့သော အတွေးများနှင့် အမြင်များကို ၎င်းတို့ သဘောပေါက်လက်ခံရန် အသင့်ဖြစ်ခဲ့ကောင်း ဖြစ်ခဲ့လိမ့်မည်။ ဤသို့ဆိုလျှင် ဘဝနှင့် လူ့အဖွဲ့အစည်းမှ ဖိအားနည်းပါးပြီး ၎င်းတို့၏ဘဝများသည် ယခုတွင် ပျော်ရွှင်ကောင်း ပျော်ရွှင်နိုင်သည်။ ၎င်းတို့သည် ကျော်ကြားမှုနှင့် အကျိုးအမြတ်ကို မရရှိခဲ့သော်လည်း အနည်းဆုံးအနေဖြင့် ၎င်းတို့၏ စိတ်နှလုံးသည် ပျော်ရွှင်လိမ့်မည်။ ငြိမ်သက်လိမ့်မည်။ ပြီးလျှင် ငြိမ်းချမ်းလိမ့်မည်။ သို့သော် ၎င်းတို့ ဖွံ့ဖြိုးသည့်နှစ်ကာလအတွင်းတွင် သင်၏ ထပ်ခါထပ်ခါ လှုံ့ဆော်မှုနှင့် တိုက်တွန်းမှုတို့ကြောင့် သင်၏ဖိအားအောက်တွင် ၎င်းတို့သည် အသိပညာ၊ ငွေကြေး၊ ကျော်ကြားမှုနှင့် အကျိုးအမြတ်တို့ကို မရပ်မနား လိုက်စားသည်။ အဆုံးတွင် ၎င်းတို့သည် ကျော်ကြားမှု၊ အကျိုးအမြတ်နှင့် အဆင့်အတန်းတို့ကို ရရှိခဲ့သည်။ ၎င်းတို့၏ဘဝသည် တိုးတက်ခဲ့သည်။ ပို၍ မွေ့လျော်သည်။ ပိုက်ဆံပို၍ ရသည်။ သို့သော် ၎င်းတို့၏ဘဝသည် ပင်ပန်းသည်။ ၎င်းတို့ကို သင်မြင်သည့်အချိန်တိုင်းတွင် ၎င်းတို့၏ မျက်နှာ၌ မောပန်းနေသောပုံစံရှိသည်။ ၎င်းတို့သည် အိမ်ပြန်ပြီး သင့်ထံသို့ ပြန်လာသောအခါမှသာ ၎င်းတို့၏ မျက်နှာဖုံးများကို ချွတ်ပြီး ၎င်းတို့သည် မောပန်းပြီး အနားယူလိုသည်ဆိုသည်ကို ဝန်ခံရဲသည်။ သို့သော် ၎င်းတို့သည် အပြင်သို့ ထွက်လိုက်သည်နှင့် တစ်ပြိုင်နက် ပြောင်းလဲသွားတော့သည်။ ၎င်းတို့သည် မျက်နှာဖုံးကို တစ်ဖန် တပ်လိုက်ကြသည်။ ၎င်းတို့၏ မောပန်းပြီး သနားစဖွယ်ဖြစ်သော အမူအရာကို သင်ကြည့်ပြီး ၎င်းတို့အတွက် သင်ဝမ်းနည်းသည်။ သို့သော် ၎င်းတို့အား နောက်ပြန်လှည့်ခိုင်းရန် သင့်၌ အစွမ်းမရှိပေ။ ၎င်းတို့သည် နောက်ပြန်မလှည့်နိုင်တော့ပေ။ ဤသည်မှာ အဘယ်သို့ ဖြစ်ပျက်သနည်း။ ဤသည်မှာ သင်၏ အုပ်ထိန်းမှုနှင့် မသက်ဆိုင်သလော။ (သက်ဆိုင်ပါသည်။) ဤအရာများထဲမှ မည်သည့်အရာကမျှ ၎င်းတို့ ငယ်စဉ်ကတည်းက အလိုအလျောက် သိလာသော၊ သို့မဟုတ် လိုက်စားခဲ့သောအရာမဟုတ်ပေ။ သင်၏ အုပ်ထိန်းမှုနှင့် အတိအကျသက်ဆိုင်မှုရှိသည်။ ၎င်းတို့မျက်နှာကို သင်မြင်သောအခါ၊ ၎င်းတို့၏ဘဝကို ဤအခြေအနေတွင် သင်မြင်ရသောအခါ သင်သည် စိတ်မချမ်းမသာ မဖြစ်သလော။ (ဖြစ်ပါသည်။) သို့သော် သင်သည် အစွမ်းမရှိပေ။ ကျန်ရှိသည့်အရာ မှန်သမျှမှာ နောင်တနှင့် ဝမ်းနည်းမှုသာ ဖြစ်သည်။ သင်၏သားသမီးသည် စာတန်၏ ခေါ်ဆောင်ခြင်းကို လုံးဝ ခံခဲ့ရသည်ဟုလည်းကောင်း၊ သူသည် ပြန်မလာနိုင်ဘဲ သူ့ကို ကယ်ရန် သင့်၌ အစွမ်းမရှိဟုလည်းကောင်း သင်ခံစားရနိုင်သည်။ ဤသည်မှာ အဘယ်ကြောင့်ဆိုသော် မိဘနေဖြင့် သင်၏တာဝန်ကို သင် ကောင်းမွန်စွာ မဖြည့်ဆည်းခဲ့သောကြောင့် ဖြစ်သည်။ ၎င်းတို့ကို ဒုက္ခပေးသည်မှာ၊ သင်၏ အားနည်းချက်ရှိသော သဘောတရားဆိုင်ရာ သွန်သင်လေ့ကျင့်ပေးမှုနှင့် လမ်းပြမှုတို့ဖြင့် ၎င်းတို့အား လမ်းလွဲစေခဲ့သည်မှာ သင်ဖြစ်သည်။ ၎င်းတို့သည် မည်သည့်အခါမျှ ပြန်မလာနိုင်ပေ။ ပြီးလျှင် အဆုံးတွင် သင်သည် နောင်တဖြင့်သာ ကျန်ရစ်ခဲ့သည်။ သင်၏ကလေးက ဒုက္ခခံရစဉ်တွင်၊ ဤဆိုးယုတ်သော လူ့အဖွဲ့အစည်း၏ ဖျက်ဆီးခြင်းကို ခံရပြီး ဘဝ၏ဖိအားများဖြင့် ဝန်ပိနေစဉ်တွင် သင်သည် အကူအညီမဲ့စွာ ရပ်ကြည့်နေပြီး သူ့အား ကူညီရန် သင့်၌ နည်းလမ်းမရှိပေ။ သင်ပြောနိုင်သမျှမှာ “အိမ်သို့ ပို၍ မကြာခဏလာပါ။ သင့်အား အရသာရှိသောအရာ ချက်ပြုတ်ပေးမည်” ဟုသာ ဖြစ်သည်။ ထမင်းတစ်နပ်က မည်သည့်ပြဿနာများကို ဖြေရှင်းပေးနိုင်သနည်း။ မည်သည့်အရာကိုမျှ မဖြေရှင်းပေးနိုင်ပေ။ ၎င်းတို့၏အတွေးများသည် ရင့်ကျက်ပြီး ပုံပေါ်ပြီး ဖြစ်သည်။ ပြီးလျှင် ၎င်းတို့ ရယူခဲ့သည့် ကျော်ကြားမှုနှင့် အကျိုးအမြတ်ကို လက်လွှတ်လိုစိတ်မရှိပေ။ ၎င်းတို့သည် ရှေ့သို့သာ ဆက်တိုးနိုင်ပြီး မည်သည့်အခါမျှ နောက်ပြန်မလှည့်နိုင်ပေ။ ဤသည်မှာ မိဘများက သားသမီးများ၏ ပုံသွင်းပေးသည့်နှစ်ကာလအတွင်းတွင် သားသမီးများအား မှားယွင်းသောလမ်းပြမှုပေးခြင်းနှင့် မှားယွင်းသော အယူအဆများ သွတ်သွင်းပေးခြင်း၏ မသိမသာဖြင့် ထိခိုက်စေသည့် ရလဒ်ဖြစ်သည်။ ထို့ကြောင့် ဤနှစ်ကာလအတွင်းတွင် မိဘများသည် ၎င်းတို့၏တာဝန်ကို ဖြည့်ဆည်းသင့်သည်။ သားသမီးများ၏ စိတ်ကျန်းမာရေးကို လမ်းပြသင့်သည်။ ပြီးလျှင် သားသမီးများ၏ အတွေးများနှင့် လုပ်ဆောင်မှုများကို အပြုသဘောဆောင်သော ဦးတည်ချက်ဖြင့် ပဲ့ကိုင်ပေးသင့်သည်။ ဤသည်မှာ အလွန်အရေးကြီးသော ကိစ္စဖြစ်သည်။ သင်က “ကျွန်ုပ်သည် သားသမီးများအား သွန်သင်ခြင်းနှင့်ပတ်သက်ပြီး များစွာသိရှိခြင်း မရှိပါ” ဟု ဆိုကောင်းဆိုနိုင်သည်။ သို့သော် သင်သည် သင်၏တာဝန်ကိုပင် ကောင်းစွာ မဖြည့်ဆည်းနိုင်သလော။ သင်သည် ကမ္ဘာလောကနှင့် ဤလူ့အဖွဲ့အစည်းကို အမှန်တကယ် နားလည်သဘောပေါက်လျှင်၊ ကျော်ကြားမှုနှင့် အကျိုးအမြတ်သည် မည်သည့်အရာများဖြစ်သည်ကို သင်အမှန်တကယ် နားလည်လျှင်၊ သင်သည် လောကီကျော်ကြားမှုနှင့် အကျိုးအမြတ်ကို အမှန်တကယ် စွန့်ပစ်နိုင်လျှင် သင်သည် သားသမီးများ၏ ပုံသွင်းသည့်နှစ်ကာလအတွင်းတွင် ၎င်းတို့ကို ကာကွယ်ပေးသင့်ပြီး လူ့အဖွဲ့အစည်းမှ ဤမမှန်ကန်သော အယူအဆများကို အလွန်လျင်မြန်စွာ လက်ခံခွင့်မပေးသင့်ပေ။ ဥပမာ သားသမီးအချို့သည် အလယ်တန်းကျောင်းသို့ တက်ရောက်သောအခါတွင် စီးပွားရေးလုပ်ငန်းရှင် သူဌေးတစ်ဦးတွင် အဖိုးတန်ပစ္စည်းများသည် သန်းထောင်ပေါင်းမည်မျှရှိသည်၊ မိမိမြို့နယ်တွင် အချမ်းသာဆုံးသူက မည်သည့်ဇိမ်ခံကားမျိုးကို ပိုင်ဆိုင်သည်၊ အခြားလူက မည်သည့်ရာထူးရှိသည်၊ သူ့တွင် ပိုက်ဆံမည်မျှရှိသည်၊ သူ၏အိမ်တွင် ကားမည်မျှရပ်ထားသည်၊ ပြီးလျှင် မည်သို့သောအရာမျိုးကို သူ မွေ့လျော်သည်ဆိုသည်တို့ကဲ့သို့သော အရာများကို စတင် သတိပြုမိလာသည်။ ၎င်းတို့၏စိတ်တွင် “ငါသည် ယခုတွင် အလယ်တန်းကျောင်း တက်နေသည်။ ကောလိပ်ပြီးသည့်နောက်တွင် အလုပ်ကောင်းတစ်ခုကို မရှာနိုင်လျှင် အဘယ်သို့ ဖြစ်မည်နည်း။ အလုပ်မရှိလျှင် ငါသည် အိမ်ကြီးအိမ်ကောင်းနှင့် ဇိမ်ခံကားများကို မဝယ်နိုင်လျှင် မည်သည့်အရာကို ငါလုပ်ဆောင်ရမည်နည်း။ ငါသည် ပိုက်ဆံမရှိဘြ အဘယ်သို့ ထူးခြားနိုင်မည်နည်း” ဟု စတင်တွေးတောလာသည်။ ၎င်းတို့သည် စတင်စိုးရိမ်လာပြီး လူ့အဖွဲ့အစည်းတွင် ဂုဏ်သိက္ခာရှိသော၊ ဘဝတွင် အသုံးအဖြုန်းကြီးပြီး ဇိမ်ခံပစ္စည်းများနှင့်ပြည့်စုံသောသူများကို အားကျလာသည်။ သားသမီးများက ဤအရာများကို သတိထားမိလာသောအခါ ၎င်းတို့သည် လူ့အဖွဲ့အစည်းမှ အမျိုးမျိုးသော သတင်းအချက်အလက်၊ ဖြစ်ရပ်များနှင့် သဘာဝဖြစ်စဉ်များကို စတင်နားလည်လာသည်။ ၎င်းတို့၏ ငယ်ရွယ်သောစိတ်တွင် ဖိအားနှင့် စိတ်သောကကို စတင်ခံစားရသည်။ ၎င်းတို့၏ အနာဂတ်အတွက် စတင်စိုးရိမ်ပြီး စီစဉ်လာသည်။ ဤသို့သော အခြေအနေတွင် မိဘများသည် ၎င်းတို့၏ တာဝန်ကို ကောင်းမွန်စွာ ဖြည့်ဆည်းပြီး နှစ်သိမ့်မှုနှင့် လမ်းပြမှုကို ပေးကာ ဤအမှုကိစ္စများကို မည်သို့ သင့်လျော်စွာ ရှုမြင်ပြီး ကိုင်တွယ်ရမည်ဆိုသည်ကို ၎င်းတို့နားလည်အောင် ကူညီမပေးသင့်သလော။ သားသမီးများသည် ဤအရာများအပေါ် မှန်ကန်သောအမြင်ဖြစ်ပေါ်နိုင်ရန်အတွက် ငယ်ရွယ်သောအချိန်မှစပြီး ဤအရာများထဲတွင် ပါဝင်ပတ်သက်ခြင်းမရှိရန် မိဘများက သေချာအောင် လုပ်ဆောင်သင့်သည်။ ပြောလော့။ မိဘများသည် သားသမီးများနှင့် ဤကိစ္စကို မည်သို့ ကိုင်တွယ်သင့်သနည်း။ ယခုခေတ်ကာလတွင် သားသမီးများသည် အလွန်ငယ်ရွယ်သော အသက်အရွယ်တွင် လူ့အဖွဲ့အစည်း၏ ကဏ္ဍအမျိုးမျိုးကို ထိတွေ့ခြင်းမရှိသလော။ (ရှိပါသည်။) သားသမီးများသည် ယခုခေတ်တွင် အဆိုတော်များ၊ နာမည်ကြီးရုပ်ရှင်သရုပ်ဆောင်များ၊ နာမည်ကြီးအားကစားသမားများ၊ ထို့အပြင် အင်တာနက်တွင် နာမည်ကြီးသူများ၊ စီးပွားရေးလုပ်ငန်းရှင် သူဌေးများ၊ ချမ်းသာသောသူများအပြင် သန်းကြွယ်သူဌေးများနှင့်ပတ်သက်ပြီး ၎င်းတို့သည် ပိုက်ဆံမည်မျှရရှိသည်၊ မည်သည့်အဝတ်အစားဝတ်သည်၊ မည်သည့်အရာကို မွေ့လျော်ခံစားကြသည်၊ ဇိမ်ခံကားမည်မျှရှိသည် စသည်တို့ကို များစွာ သိသည်မဟုတ်လော။ (သိပါသည်။) ထို့ကြောင့် ဤရှုပ်ထွေးသောလူ့အဖွဲ့အစည်းရှိ မိဘများသည် ၎င်းတို့၏မိဘတာဝန်ကို ကောင်းမွန်စွာ ဖြည့်ဆည်းသင့်သည်။ သားသမီးများကို ကာကွယ်သင့်သည်။ ပြီးလျှင် ၎င်းတို့အား ကျန်းမာသောစိတ်ဖြင့် ပံ့ပိုးပေးသင့်သည်။ သားသမီးများက ဤအမှုအရာများကို သိမြင်လာသောအခါ၊ သို့မဟုတ် ထိခိုက်နစ်နာစေသော သတင်းအချက်အလက်တစ်ခုခုကို ကြားပြီး လက်ခံရရှိသောအခါ ၎င်းတို့သည် ဤအမှုကိစ္စများထံမှ အချိန်မီ ရှောင်ခွာနိုင်ရန်အတွက် မိဘများသည် ၎င်းတို့အား မှန်ကန်သော အတွေးများနှင့် အမြင်များ ဖြစ်ပေါ်ရန် သင်ကြားပေးသင့်သည်။ အနည်းဆုံးအနေဖြင့် မိဘများသည် ၎င်းတို့အား ရိုးရှင်းသော ဩဝါဒတစ်ခုကို ပေးသင့်သည်။ “သင်သည် ငယ်သေးသည်။ သင့်အရွယ်တွင် သင်၏တာဝန်မှာ ကောင်းစွာစာသင်ပြီး သင် သင်ယူရန်လိုအပ်သည့်အရာကို သင်ယူရန်ဖြစ်သည်။ အခြားအရာများကို သင်စဉ်းစားဖို့မလိုပါ။ သင် ပိုက်ဆံမည်မျှရမည်၊ သို့မဟုတ် မည်သည့်အရာကို သင်ဝယ်မည်တို့အတွက်မူ ထိုအရာများကို သင် ဖြေရှင်းဖို့မလိုပါ။ ယင်းတို့သည် သင်ကြီးပြင်းလာပြီးနောက်မှ ဖြစ်သည်။ ယခုလောလောဆယ်တွင် သင်၏ ကျောင်းစာကို လုပ်ခြင်း၊ ဆရာများက ချပေးသောစာကို ပြီးအောင်လုပ်ခြင်း၊ သင်ကိုယ်တိုင်၏ ဘဝရှိ အမှုအရာများကို စီမံခြင်းတို့ကို အာရုံစိုက်ပါ။ အခြားမည်သည့်အရာကိုမျှ သင်အလွန်စဉ်းစားရန် မလိုပါ။ လူ့အဖွဲ့အစည်းသို့ သင်ဝင်ရောက်ပြီး ၎င်းတို့နှင့် ထိတွေ့ဆက်ဆံပြီးနောက်တွင်မှ ဤအရာများကို စဉ်းစားလျှင် အလွန်နောက်ကျမည်မဟုတ်ပေ။ လူ့အဖွဲ့အစည်းတွင် ယခုဖြစ်ပျက်နေသော အရာများသည် အရွယ်ရောက်သူများ၏ အရေးကိစ္စဖြစ်သည်။ သင်သည် အရွယ်ရောက်သူ မဟုတ်။ ထို့ကြောင့် ထိုအရာများသည် သင်စဉ်းစားသင့်သည့်၊ သို့မဟုတ် ပါဝင်လုပ်ဆောင်သင့်သည့် အရာများ မဟုတ်။ ယခုအချိန်တွင် သင်၏ကျောင်းစာကို ကောင်းစွာလုပ်ခြင်းအား အာရုံစိုက်ပါ။ ငါတို့ပြောသည့်အရာကို နားထောင်ပါ။ ငါတို့သည် အရွယ်ရောက်သူများဖြစ်ပြီး သင့်ထက်ပို၍ သိသည်။ ထို့ကြောင့် ငါတို့ပြောသမျှကို သင်နားထောင်သင့်သည်။ သင်သည် လူ့အဖွဲ့အစည်းတွင် ထိုအရာများအကြောင်းကို သင်ယူလျှင်၊ ထိုအရာများနောက်သို့လိုက်၍ အတုခိုးလျှင် သင်၏ စာသင်မှုနှင့် ကျောင်းစာအတွက် အကျိုးဖြစ်မည်မဟုတ်။ သင်စာသင်ကြားမှုကို ထိခိုက်နိုင်သည်။ နောက်ပိုင်းတွင် သင်သည် မည်သို့သောသူမျိုးဖြစ်မည်၊ သို့မဟုတ် သင့်တွင် မည်သို့သော အသက်မွေးအလုပ်ရှိမည်ဆိုသည်တို့မှာ နောက်ပိုင်းတွင် စဉ်းစားရမည့် အရာများဖြစ်သည်။ ယခုအချိန်တွင် သင်၏တာဝန်မှာ သင်၏စာများကို အာရုံစိုက်ရန်ဖြစ်သည်။ သင်၏ ကျောင်းစာများ၌ မထူးချွန်လျှင် သင်၏ ပညာရေး၌ အောင်မြင်မည်မဟုတ်။ သင်သည် လိမ္မာသောကလေးဖြစ်မည်မဟုတ်။ အခြားသောကိစ္စများကို မစဉ်းစားနှင့်။ ယင်းတို့သည် သင်နှင့် မသက်ဆိုင်ပါ။ သင် အသက်ကြီးသောအခါ ထိုအရာများကို သင်နားလည်လိမ့်မည်” ဟူ၍ ဖြစ်သည်။ ဤသည်မှာ လူတို့ နားလည်သင့်သော အခြေခံအကျဆုံးသော ဩဝါဒ ဖြစ်သည် မဟုတ်လော။ (ဟုတ်ပါသည်။) သားသမီးများအား “ယခုအချိန်၌ သင်၏တာဝန်သည် စာသင်ရန်ဖြစ်သည်။ စားသောက်ရန်၊ ပျော်ပါးရန် မဟုတ်။ သင်စာမသင်လျှင် ကိုယ့်အချိန်ကိုယ် ဖြုန်းတီးပြီး ကိုယ့်ပညာရေးကိုယ် လျစ်လျူရှုလိမ့်မည်။ လူ့အဖွဲ့အစည်းတွင် စားခြင်း၊ သောက်ခြင်း၊ ဖျော်ဖြေမှုကို ရှာဖွေခြင်း၊ အမျိုးမျိုးသော အခြားသောအရာများအားလုံးနှင့်သက်ဆိုင်သော အရာများသည် အရွယ်ရောက်သူများအတွက် အမှုကိစ္စများဖြစ်သည်။ အရွယ်ရောက်သူမဟုတ်သေးသောသူများသည် ထိုလှုပ်ရှားမှုများကို မလုပ်ဆောင်သင့်ပေ” ဟု သိစေလော့။ ဤစကားများသည် သားသမီးများလက်ခံရန် လွယ်ကူသလော။ (လွယ်ကူပါသည်။) သင်သည် ၎င်းတို့အား ဤအမှုကိစ္စများကို သိပိုင်ခွင့်၊ သို့မဟုတ် ယင်းတို့အား အားကျခွင့်ကို ပိတ်ပင်နေခြင်းမဟုတ်ပေ။ တစ်ချိန်တည်းတွင် မည်သည့်အရာကို ၎င်းတို့လုပ်ဆောင်သင့်သည်ကို သင်ထောက်ပြနေခြင်းဖြစ်သည်။ ဤသည်မှာ သားသမီးများအား သွန်သင်လေ့ကျင့်ပေးရန် ကောင်းသောနည်းလမ်းတစ်ခု ဟုတ်သလော။ (ဟုတ်ပါသည်။) ဤသည်မှာ ရိုးရှင်းသော လမ်းစဉ်ဟုတ်သလော။ (ဟုတ်ပါသည်။) မိဘများသည် ဤအရာကို လုပ်ဆောင်တတ်ရန် သင်ယူသင့်သည်။ ပြီးလျှင် အရွယ်မရောက်သေးသော သားသမီးများ၏ ကိုယ်ပိုင်စွမ်းရည်၊ အခြေအနေနှင့် အစွမ်းအစအပေါ် အခြေခံပြီး ၎င်းတို့အား မည်သို့ သွန်သင်လေ့ကျင့်ပေးပြီး ကိုင်တွယ်ရမည်ကို ၎င်းတို့ တတ်နိုင်သမျှ လေ့လာသင့်သည်။ မိဘများသည် သားသမီးများအပေါ် ၎င်းတို့၏တာဝန်ကို ကောင်းစွာ ဖြည့်ဆည်းသင့်သည်။ ၎င်းတို့ တတ်နိုင်သမျှ ဤအရာအားလုံးကို အစွမ်းကုန် လုပ်ဆောင်သင့်သည်။ ဤအတွက် စည်းကမ်းကြီးသော၊ သို့မဟုတ် တင်းကျပ်သော စံနှုန်းများ မရှိပေ။ တစ်ယောက်နှင့် တစ်ယောက်မတူပေ။ လူတိုင်း၏ မိသားစုအခြေအနေများသည် မတူညီပေ။ လူတိုင်း၏ အစွမ်းအစများသည်လည်း ကွဲပြားသည်။ ထို့ကြောင့် သားသမီးများအား သွန်သင်လေ့ကျင့်ပေးခြင်းတာဝန်ကို ကောင်းမွန်စွာ ဖြည့်ဆည်းခြင်းနှင့် ပတ်သက်လျှင် လူတိုင်း၌ ကိုယ်ပိုင်နည်းလမ်းများရှိသည်။ ထိရောက်သည့် မည်သည့်အရာကိုမဆို လုပ်ဆောင်သင့်ပြီး လိုချင်သောရလဒ်ထွက်စေသောအရာကို လုပ်ဆောင်သင့်သည်။ သင်သည် သင့်သားသမီးများ၏ ပင်ကိုစရိုက်၊ အသက်အရွယ်၊ လိင်နှင့် လိုက်ဖက်အောင် ပြင်ဆင်သင့်သည်။ အချို့မှာ အနည်းငယ်ပို၍ ခက်ထန်ကြမ်းတမ်းရန် လိုကောင်းလိုနိုင်ပြီး အခြားသူများမှာ ပို၍နူးညံ့သော ချဉ်းကပ်မှုကို လိုကောင်းလိုနိုင်သည်။ အချို့မှာ ပို၍ မရမနေခိုင်းစေသော ပုံစံဖြင့် အကျိုးဖြစ်ကောင်း ဖြစ်နိုင်ပြီး အခြားသူများမှာမူ သက်သာအေးဆေးသော ပတ်ဝန်းကျင်တွင် တိုးတက်နိုင်သည်။ မိဘများသည် သားသမီးများ၏ တစ်ဦးချင်းအခြေအနေကို အခြေခံ၍ ၎င်းတို့နည်းလမ်းများကို ချိန်ညှိသင့်သည်။ မည်သို့ပင်ဖြစ်စေ အဆုံးစွန်ပန်းတိုင်မှာ သားသမီးများ၏ စိတ်ကျန်းမာရေးကို သေချာစေရန်၊ ၎င်းတို့၏ အတွေးများနှင့် ၎င်းတို့လုပ်ဆောင်မှုအတွက် စံသတ်မှတ်ချက်များ နှစ်ခုလုံး၌ ၎င်းတို့အား အပြုသဘောဆောင်သော ဦးတည်ချက်ဖြင့် လမ်းပြပေးရန် ဖြစ်သည်။ လူ့သဘာဝကို ဆန့်ကျင်နိုင်သော မည်သည့်အရာကိုမျှ၊ သဘာဝဖွံ့ဖြိုးတိုးတက်မှု နိယာမကို ဆန့်ကျင်သော၊ သို့မဟုတ် ၎င်းတို့၏ လက်ရှိအသက်အရွယ် အပိုင်းအခြားတွင်၊ ၎င်းတို့၏ အစွမ်းအစအတိုင်းအတာတွင် ၎င်းတို့ စွမ်းဆောင်ရရှိနိုင်သည့်အရာကို ကျော်လွန်သော မည်သည့်အရာကိုမျှ မသတ်မှတ်ပေးနှင့်။ မိဘများသည် ဤအရာအားလုံးကို လုပ်ဆောင်နိုင်သောအခါ ၎င်းတို့၏ တာဝန်ကို ကောင်းမွန်စွာ ဖြည့်ဆည်းပြီး ဖြစ်သည်။ ဤသည်မှာ စွမ်းဆောင်ရရှိရန် ခက်ခဲသလော။ ယင်းသည် ရှုပ်ထွေးသော ကိစ္စမဟုတ်ပေ။

သားသမီးများအပေါ် မိဘများ၏ မျှော်မှန်းချက်များတွင် ကဏ္ဍနှစ်ခုပါဝင်သည်။ တစ်ခုမှာ သားသမီးများကို ပုံသွင်းသည့် နှစ်အတောအတွင်းတွင်ရှိသော မျှော်မှန်းချက်များနှင့်သက်ဆိုင်ပြီး အခြားတစ်ခုမှာ သားသမီးများ အရွယ်ရောက်လာသောအခါတွင် ထားရှိသော မျှော်မှန်းချက်များ ပါဝင်သည်။ ယခင်အခေါက်က ငါတို့၏ မိတ်သဟာယတွင် သားသမီးများ အရွယ်ရောက်သောအခါတွင် ထားရှိသော မျှော်မှန်းချက်များ အကြောင်းကို အကျဉ်းချုပ်ပြောခဲ့သည်။ မည်သည့်အရာကို ငါတို့ မိတ်သဟာယဖွဲ့ခဲ့သနည်း။ (ဘုရားသခင်၊ ယခင်အခေါက်က မိမိတို့၏အရွယ်ရောက်သော သားသမီးများအား အဆင်ပြေချောမွေ့သော အလုပ်ပတ်ဝန်းကျင်ရှိရန်၊ ပျော်ရွှင်ပြီး ကျေနပ်ဖွယ်ဖြစ်သော အိမ်ထောင်ရှိရန်နှင့် အောင်မြင်သော အသက်မွေးအလုပ်များရှိရန် မျှော်လင့်သည့် မိဘများအကြောင်းကို ကျွန်ုပ်တို့ မိတ်သဟာယဖွဲ့ခဲ့သည်။) ဤသည်မှာ အကြမ်းအားဖြင့် ငါတို့ မိတ်သဟာယဖွဲ့ခဲ့သည့်အရာ ဖြစ်သည်။ မိဘများက သားသမီးများအား လူလားမြောက်သည်အထိ ပျိုးထောင်ပြီးနောက်တွင် သားသမီးများက အရွယ်ရောက်လာကြသည်။ ပြီးလျှင် အလုပ်၊ အသက်မွေးအလုပ်၊ အိမ်ထောင်၊ မိသားစုနှင့် မိမိဘာသာ အမှီအခိုကင်းစွာ နေထိုင်ခြင်း၊ ပြီးလျှင် မိမိ၏ သားသမီးအရင်းများက ပျိုးထောင်ခြင်းတို့ပင် ပါဝင်သော အခြေအနေများကို ရင်ဆိုင်ရသည်။ ၎င်းတို့သည် ၎င်းတို့၏ဖခင်နှင့် မိခင်ကို စွန့်ခွာပြီး အမှီအခိုကင်းစွာ နေထိုင်ကာ ဘဝတွင် ၎င်းတို့ ကြုံတွေ့ရနိုင်သည့် ပြဿနာတိုင်းကို ၎င်းတို့ဘာသာ ရင်ဆိုင်လိမ့်မည်။ သားသမီးများသည် ယခုတွင် အရွယ်ရောက်ပြီးဖြစ်သောကြောင့် မိဘများသည် မိမိတို့၏သားသမီးများ ကိုယ်ကျန်းမာရေးအတွက် ဂရုစိုက်ခြင်း၊ သို့မဟုတ် သားသမီးများ၏ ဘဝ၊ အလုပ်၊ အိမ်ထောင်၊ မိသားစု စသည်တို့တွင် တိုက်ရိုက်ပါဝင်ခြင်းဖြစ်သော တာဝန်ကို မထမ်းရွက်တော့ပေ။ စိတ်ခံစားချက်ပိုင်းနှင့် မိသားစုဆိုင်ရာ ရင်းနှီးမှုများကြောင့် မိဘများသည် အပေါ်ယံဂရုစိုက်မှုကို ပေးနိုင်သည်၊ ရံဖန်ရံခါ အကြံဉာဏ်ပေးနိုင်သည်၊ အတွေ့အကြုံ ရှိသောသူတစ်ယောက်၏ နေရာမှနေ၍ အကြံပြုချက်များ၊ သို့မဟုတ် အကူအညီအနည်းငယ်ကို ပေးနိုင်သည်၊ သို့မဟုတ် လိုအပ်သော ဂရုစိုက်မှုကို ယာယီပေးနိုင်သည်မှာ အမှန်ပင်ဖြစ်သည်။ အတိုချုပ်အားဖြင့်ဆိုရလျှင် သားသမီးများသည် အရွယ်ရောက်သွားသည်နှင့် မိဘများသည် သားသမီးများအပေါ် ၎င်းတို့၏တာဝန်များကို အများအားဖြင့် ဖြည့်ဆည်းပြီး ဖြစ်သည်။ ထို့ကြောင့် အနည်းဆုံးအနေဖြင့် ငါ၏ ရှုထောင့်မှကြည့်လျှင် မိမိတို့၏ အရွယ်ရောက်ပြီးဖြစ်သော သားသမီးများအပေါ် မိဘများက ထားရှိနိုင်သော မျှော်မှန်းချက်အချို့သည် မလိုအပ်ပေ။ အဘယ်ကြောင့် မလိုအပ်သနည်း။ အဘယ်ကြောင့်ဆိုသော် မိဘများက သားသမီးများအား မည်သို့ဖြစ်လာစေရန် မျှော်လင့်သည်ဖြစ်စေ၊ သားသမီးများအား မည်သည့်အိမ်ထောင်၊ မိသားစု၊ အလုပ်၊ သို့မဟုတ် အသက်မွေးအလုပ်ရှိရန် မိဘများက မျှော်လင့်သည်ဖြစ်စေ၊ သားသမီးများသည် ချမ်းသာမည်ဖြစ်စေ၊ ဆင်းရဲမည်ဖြစ်စေ၊ မိဘများ၏ မျှော်မှန်းချက်များက မည်သည့်အရာ ဖြစ်နိုင်ပါစေ ယင်းတို့သည် မျှော်မှန်းချက်များထက် မပိုပေ။ ပြီးလျှင် အရွယ်ရောက်သူများအနေဖြင့် ၎င်းတို့၏ သားသမီးများ၏ဘဝသည် နောက်ဆုံးတွင် သားသမီးများ ကိုယ်တိုင်၏ လက်ထဲတွင် ရှိသည်။ အခြေခံအားဖြင့် ဆိုရလျှင် ၎င်းတို့၏ သား သို့မဟုတ် သမီး၏ တစ်ဘဝလုံး ကံကြမ္မာကို၊ ပြီးလျှင် ၎င်းတို့သည် ချမ်းသာသည်ဖြစ်စေ၊ ဆင်းရဲသည်ဖြစ်စေ အားလုံးကို ဘုရားသခင်က စီမံသည်မှာ အမှန်ပင်ဖြစ်သည်။ မိဘများတွင် ဤကိစ္စများကို ကြီးကြပ်ရန် တာဝန်၊ သို့မဟုတ် ဝတ္တရားမရှိသကဲ့သို့ ကြားဝင်လုပ်ဆောင်ပိုင်ခွင့်လည်း မရှိပေ။ ထို့ကြောင့် မိဘတို့၏ မျှော်မှန်းချက်များသည် ၎င်းတို့၏ ချစ်ခင်တွယ်တာမှုတွင်ဖြစ်သော စေတနာထားခြင်းတစ်မျိုးသာ ဖြစ်သည်။ မည်သည့်မိဘကမျှ သားသမီးကို ဆင်းရဲစေလိုခြင်း၊ အိမ်ထောင်မကျစေလိုခြင်း၊ ကွာရှင်းစေလိုခြင်း၊ ပုံမှန်မဟုတ်သော မိသားစုရှိစေလိုခြင်း၊ သို့မဟုတ် အလုပ်တွင် အခက်အခဲကြုံတွေ့စေလိုခြင်း မရှိပေ။ မည်သည့်မိဘကမျှ ၎င်းတို့၏ သားသမီးအတွက် ဤအရာများကို မမျှော်မှန်းပေ။ ၎င်းတို့သည် သားသမီးများအတွက် သေချာပေါက် အကောင်းဆုံးကို မျှော်မှန်းသည်။ သို့ရာတွင် မိဘများ၏ မျှော်မှန်းချက်များသည် သားသမီးများဘဝ၏ လက်တွေ့အရှိတရားနှင့် ကွဲလွဲလျှင်၊ သို့မဟုတ် ထိုလက်တွေ့အရှိတရားက ၎င်းတို့၏ မျှော်မှန်းချက်များကို ဆန့်ကျင်လျှင် ဤအရာကို ၎င်းတို့ မည်သို့ ချဉ်းကပ်သင့်သနည်း။ ဤသည်မှာ ငါတို့ မိတ်သဟာယပြုရန် လိုအပ်သည့်အရာ ဖြစ်သည်။ မိဘများအနေဖြင့် ၎င်းတို့၏ အရွယ်ရောက်ပြီးသော သားသမီးများအပေါ် ၎င်းတို့ မွေးမြူသင့်သည့် သဘောထားနှင့်ပတ်သက်လာလျှင် သားသမီးတို့ကို တိတ်ဆိတ်စွာ ကောင်းချီးပေးခြင်းနှင့် သူတို့အတွက် ကောင်းမွန်သော မျှော်လင့်ချက်များ ထားရှိခြင်းမှလွဲ၍ ၎င်းတို့၏ သားသမီးများသည် မည်သို့သော နေ့စဉ်ဘဝမျိုးကို အသက်ရှင်နေထိုင်နေသည်ဖြစ်စေ၊ ၎င်းတို့တွင် မည်သို့သော ကံကြမ္မာ သို့မဟုတ် ဘဝမျိုး ရှိသည်ဖြစ်စေ မိဘများသည် အမှုအရာများကို ထိုအတိုင်းသာ လွှတ်ထားနိုင်ကြလေသည်။ မည်သည့် မိဘကမျှ ဤအရာများထဲမှ တစ်ခုတလေကို မပြောင်းလဲနိုင်သည့်အပြင် ၎င်းတို့သည် ယင်းကို မဆုံးဖြတ်နိုင်ကြပေ။ သင်သည် သင်၏ သားသမီးများကို မွေးဖွားပြီး ၎င်းတို့ကို ပြုစုပျိုးထောင်ခဲ့သော်လည်း ငါတို့ ယခင်က ဆွေးနွေးခဲ့သည့်အတိုင်း မိဘများသည် ၎င်းတို့သားသမီးများ၏ ကံကြမ္မာများ၏ သခင်များ မဟုတ်ကြပေ။ မိဘများသည် ၎င်းတို့၏ သားသမီးများ၏ ရုပ်ခန္ဓာကို သန္ဓေတည်စေပြီး ၎င်းတို့ကို အရွယ်ရောက်သည်အထိ ပြုစုပျိုးထောင်ကြသော်လည်း ၎င်းတို့၏ သားသမီးများတွင် မည်သို့သော ကံကြမ္မာမျိုး ရှိမည်ဟူသည်နှင့်ပတ်သက်၍မူ ဤသည်မှာ ၎င်းတို့၏ မိဘများက ပေးထားသော သို့မဟုတ် ရွေးချယ်ထားသော အရာတစ်ခု မဟုတ်ပေ၊ ၎င်းတို့က ဆုံးဖြတ်ထားခြင်းဖြစ်ဖို့ ဆိုလျှင် ပို၍ပင် ဝေးသေးသည်။ သင်၏ သားသမီးများ ကောင်းစားရန် သင် ဆန္ဒရှိသော်လည်း ယင်းက ၎င်းတို့ ထိုသို့ကောင်းစားမည်ဟု အာမခံသလော။ သင်သည် ၎င်းတို့အား ကံဆိုးမှုနှင့် အမျိုးမျိုးသော ကံမကောင်းသည့် ဖြစ်ရပ်များကို ကြုံတွေ့ရစေရန် ဆန္ဒမရှိသော်လည်း ယင်းက ၎င်းတို့သည် ထိုအရာများကို ရှောင်ရှားနိုင်လိမ့်မည်ဟု ဆိုလိုသလော။ သင်၏ သားသမီးများ မည်သည့်အရာကို ရင်ဆိုင်ရသည်ဖြစ်စေ ထိုအရာများထဲမှ တစ်ခုမျှသည် လူ့အလိုဆန္ဒအပေါ် မူတည်ခြင်း မရှိသည့်အပြင် ယင်းတို့ထဲမှ တစ်ခုတလေသည် သင်၏ လိုအပ်ချက်များ သို့မဟုတ် မျှော်လင့်ချက်များက ဆုံးဖြတ်ထားခြင်းလည်း မဟုတ်ပေ။ သို့ဆိုလျှင် ဤအရာက သင့်အား မည်သည့်အရာကို ပြောပြသနည်း။ သားသမီးများ ကြီးပြင်းလာပြီး ကိုယ့်ခြေထောက်ပေါ်ကိုယ် ရပ်တည်နိုင်လာသောအခါ၊ လွတ်လပ်သော အတွေးများ၊ အမှုအရာများအပေါ် အမြင်များ၊ ကျင့်ကြံပြုမူခြင်း စည်းမျဉ်းများနှင့် ဘဝအပေါ် သဘောထားအမြင်များ ရှိလာသောအခါ၊ ပြီးလျှင် ၎င်းတို့၏ မိဘများ၏ လွှမ်းမိုးခြင်း၊ စိုးမိုးခြယ်လှယ်ခြင်း၊ ဘောင်ခတ်ခြင်း သို့မဟုတ် စီမံခန့်ခွဲခြင်းကို မခံရတော့သောအခါ ၎င်းတို့သည် အမှန်တကယ် အရွယ်ရောက်သူများ ဖြစ်ကြလေသည်။ ၎င်းတို့ အရွယ်ရောက်သူများ ဖြစ်လာပြီဟူသည်မှာ မည်သည့်အရာကို ဆိုလိုသနည်း။ ယင်းမှာ မိဘများသည် ၎င်းတို့၏ သားသမီးများကို လွတ်လပ်စွာ စူးစမ်းလေ့လာခွင့်နှင့် ဘဝတွင် ၎င်းတို့၏ ကိုယ်ပိုင် လမ်းကြောင်းကို လျှောက်လှမ်းခွင့်ပေးလျက် လွှတ်ထားသင့်သည်ဟု ဆိုလိုပေသည်။ ရှင်းလင်းသော စကားလုံးများဖြင့် ပြောရလျှင် ၎င်းတို့သည် ဘေးဖယ်နေသင့်ပြီး ၎င်းတို့၏ အရွယ်ရောက်ပြီးသော သားသမီးများကို 'သင်သည် ဤအလုပ်ကို ရှာသင့်သည်၊ သင်သည် ဤလုပ်ငန်းတွင် အလုပ်လုပ်သင့်သည်။ ထိုအရာကို မလုပ်နှင့်၊ ယင်းမှာ အန္တရာယ်များလွန်းသည်' ဟူသည့် အရာများကဲ့သို့ ပြောဆိုလျက် အမိန့်ပေးခြင်းကို ရပ်တန့်သင့်ပေသည်။ မိဘများက အရွယ်ရောက်ပြီးဖြစ်သော သားသမီးများအား အမိန့်ပေးခြင်းသည် သင့်လျော်သလော။ (မသင့်လျော်ပါ။) ၎င်းတို့သည် သားသမီးများ၏ ဘဝ၊ အလုပ်၊ အိမ်ထောင်၊ မိသားစုတို့ကို ၎င်းတို့၏ ထိန်းချုပ်မှုအောက်နှင့် ၎င်းတို့၏မြင်ကွင်းအတွင်းတွင် အစဉ်ထားရှိလိုပြီး တစ်စုံတစ်ခုအကြောင်းကို ၎င်းတို့ မသိသောအခါ၊ သို့မဟုတ် ယင်းကို မထိန်းချုပ်နိုင်သောအခါ စိတ်သောကရောက်သည်။ စိတ်ပူသည်။ ကြောက်ရွံ့သည်။ ပြီးလျှင် စိုးရိမ်သည်။ “ငါ့သားသည် ထိုကိစ္စကို ဂရုတစိုက်မစဉ်းစားလျှင် အဘယ်သို့ ဖြစ်မည်နည်း။ တရားဥပဒေနှင့်သက်ဆိုင်သော ပြဿနာ ဖြစ်နိုင်သလော။ အမှုအခင်းရင်ဆိုင်ဖို့အတွက် ငါ့၌ ပိုက်ဆံမရှိ။ သူသည် တရားစွဲခံရပြီး ပိုက်ဆံမရှိလျှင် ထောင်ကျသွားနိုင်သလော။ သူထောင်ကျလျှင် ဆိုးယုတ်သောလူတို့က မှားယွင်းစွာ စွပ်စွဲခြင်းကို ခံရပြီး ရှစ်နှစ်၊ ဆယ်နှစ်ကျနိုင်သလော။ သူ၏ ဇနီးက သူ့ကို ထားရစ်ခဲ့မည်လော။ ကလေးများကို မည်သူကြည့်ရှုစောင့်ရှောက်မည်နည်း” ဟု ဆိုသည်။ ၎င်းတို့သည် ဤအရာကို တွေးလေလေ၊ စိတ်ပူလေလေဖြစ်သည်။ “ငါ့သမီး၏ အလုပ်သည် အဆင်မပြေပေ။ လူတို့သည် အစဉ်သဖြင့် သူမကို ကောင်းစွာမဆက်ဆံပေ။ ပြီးလျှင် သူမ၏ သူဌေးကလည်း သူမအပေါ် မကောင်း။ ငါတို့ မည်သည့်အရာကို လုပ်ဆောင်နိုင်သနည်း။ သူမအား အခြားအလုပ်တစ်ခု ရှာပေးသင့်သလော။ အဆက်အသွယ်ရှာသင့်သလော။ ချိတ်ဆက်မှုတစ်ခုခု လုပ်သင့်သလော။ ပိုက်ဆံအချို့သုံးစွဲပြီး အစိုးရဝန်ထမ်းအနေဖြင့် နေ့စဉ် ပေါ့ပါးသောအလုပ်ကို လုပ်နိုင်သည့် အစိုးရဌာနတစ်ခုတွင် သူမအား အလုပ်ရှာပေးသင့်သလော။ လစာက မများသော်လည်း အနည်းဆုံးအနေဖြင့် သူမသည် ကောင်းစွာ မဆက်ဆံခြင်း ခံရမည်မဟုတ်။ ငါတို့သည် သူမငယ်စဉ်က သူမကို မရိုက်နှက်ရက်ဘဲ သူမကို မင်းသမီးလေးကဲ့သို့ ဖူးဖူးမှုတ်ထားခဲ့သည်။ ယခုတွင် သူမသည် အခြားလူတို့၏ အနိုင်ကျင့်ခြင်းကို ခံရသည်။ မည်သည့်အရာကို ငါတို့ လုပ်ဆောင်သင့်သနည်း” ဟူ၍ ဖြစ်သည်။ ၎င်းတို့သည် မစားနိုင်၊ သို့မဟုတ် မအိပ်နိုင်သည်အထိ စိတ်ပူကြသည်။ ပြီးလျှင် စိတ်သောကကြောင့် ၎င်းတို့၏ ပါးစပ်တွင် အရည်ကြည်ဖုများ ပေါက်သည်။ ၎င်းတို့၏ သားသမီးများက မည်သည့်အရာကိုမဆို ရင်ဆိုင်ရသည့်အချိန်တိုင်းတွင် ၎င်းတို့သည် စိတ်သောကရောက်ပြီး အလေးအနက်ခံယူသည်။ ၎င်းတို့သည် အရာရာတိုင်းတွင် ပါဝင်ပတ်သက်လိုပြီး အခြေအနေတိုင်းတွင် ကြားဝင်လိုသည်။ သားသမီးများက ဖျားနာသောအချိန်တိုင်းတွင်၊ သို့မဟုတ် အခက်အခဲတစ်ခုခုကို ကြုံရသောအချိန်တိုင်းတွင် ၎င်းတို့သည် စိတ်ဒုက္ခရောက်ပြီး စိတ်မချမ်းမြေ့ဖြစ်ကာ “ငါသည် နေကောင်းစေလိုခြင်းသာ ရှိသည်။ အဘယ်ကြောင့် သင်နေမကောင်းသနည်း။ ငါသည် သင့်အတွက် အရာရာတိုင်းကို အဆင်ပြေချောမွေ့စေလိုသည်။ အရာရာတိုင်းကို သင်ဆန္ဒရှိသလို၊ သင်စီစဉ်သလို ဖြစ်စေချင်သည်။ သင့်အား အောင်မြင်မှုကို ခံစားရစေလိုသည်။ ကံမကောင်းခြင်း၊ အလိမ်ခံရခြင်း၊ သို့မဟုတ် အမှုဆင်ခံရပြီး တရားဥပဒေရင်ဆိုင်ရခြင်းတို့ မဖြစ်စေလိုပါ” ဟု ဆိုသည်။ အချို့သားသမီးများသည် အိမ်တစ်အိမ်ကို ဘဏ်ချေးငွေဖြင့် ဝယ်ယူပြီး ၎င်းတို့၏ ဘဏ်ချေးငွေသည် နှစ်သုံးဆယ်၊ သို့မဟုတ် နှစ်လေးဆယ်ထိပင် ရှိနေနိုင်သည်။ ၎င်းတို့၏မိဘများက “ဤချေးငွေများကို မည်သည့်အချိန်မှ ဆပ်နိုင်မည်နည်း။ ဤသည်မှာ ဘဏ်ချေးငွေ၏ ကျွန်ဖြစ်ခြင်းနှင့် မတူသလော။ ငါတို့မျိုးဆက်သည် အိမ်တစ်အိမ်ဝယ်ရန် ဘဏ်ချေးငွေ မလိုခဲ့ပေ။ ကုမ္ပဏီကပေးသော တိုက်ခန်းတွင် ငါတို့နေပြီး လစဉ် ငှားရမ်းခအနည်းငယ် ပေးရသည်။ ငါတို့ နေထိုင်ရသည့် အခြေအနေသည် အလွန်သက်သာအေးဆေးသည်။ ယခုခေတ်ကာလတွင် ဤငယ်ရွယ်သောလူများအတွက် အမှန်ပင် ခက်ခဲကြမ်းတမ်းသည်။ အမှန်ပင် ၎င်းတို့အတွက် မလွယ်ကူပေ။ ၎င်းတို့သည် ဘဏ်ချေးငွေယူရသည်။ ၎င်းတို့သည် ကောင်းစွာ နေထိုင်သော်လည်း နေ့စဉ်အလွန်အလုပ်လုပ်ရသည်။ ခြေကုန်လက်ပန်းကျနေကြသည်။ မကြာခဏပင် အချိန်ပိုလုပ်လျက် ညဉ့်နက်သည်အထိနေသည်။ စားချိန်၊ အိပ်ချိန်များက ပုံမှန်မရှိ။ ၎င်းတို့သည် အစဉ်သဖြင့် ဆိုင်မှ မှာယူစားသောက်ကြသည်။ ၎င်းတို့သည် အစာအိမ်ထိခိုက်ပြီး ကျန်းမာရေးလည်း ထိခိုက်သည်။ ငါသည် ၎င်းတို့အတွက်ချက်ပြုတ်ပြီး ၎င်းတို့နေရာကို သန့်ရှင်းပေးရသည်။ ၎င်းတို့တွင် အချိန်မရှိသောကြောင့် ၎င်းတို့အတွက် ရှင်းလင်းပေးရသည်။ ၎င်းတို့၏ဘဝသည် ကမောက်ကမ အခြေအနေဖြစ်နေသည်။ ငါသည် ယခုတွင် အိုမင်းသော အရိုးများဖြင့် အဘွားအိုတစ်ယောက်ဖြစ်ပြီး များစွာ မလုပ်နိုင်ပေ။ ထို့ကြောင့် ငါသည် ၎င်းတို့၏ အိမ်ဖော်သာလုပ်မည်။ အမှန်တကယ် အိမ်ဖော်တစ်ယောက်ကို ၎င်းတို့ ခန့်လျှင် ပိုက်ဆံသုံးရမည်။ ပြီးလျှင် ထိုအိမ်ဖော်သည် ယုံကြည်၍ မရကောင်းမရနိုင်ပေ။ ထို့ကြောင့် ငါသည် ၎င်းတို့ အိမ်ဖော်အဖြစ် အခမဲ့လုပ်ပေးမည်” ဟူ၍ စတင် စိတ်ပူလာသည်။ ဤသို့ဖြင့် သူမသည် သူမသားသမီးများ၏အိမ်ကို နေ့စဉ် သန့်ရှင်းပေးလျက်၊ ရှင်းလင်းပေးလျက်၊ စားချိန်ရောက်သောအခါ ချက်ပြုတ်ပေးလျက်၊ ဟင်းသီးဟင်းရွက်များ၊ အစေ့အဆန်များဝယ်လျက်၊ အဆုံးမရှိသော တာဝန်များကို ယူလျက်ဖြင့် အစေခံတစ်ယောက်ဖြစ်လာသည်။ သူမသည် မိဘတစ်ယောက်အဖြစ်မှ အိုမင်းသောအစေခံ၊ အိမ်ဖော်တစ်ယောက်အဖြစ် ပြောင်းသွားသည်။ သူမ၏ သားသမီးများက အိမ်ပြန်လာပြီး စိတ်မကြည်သောအခါတွင် သူမသည် ၎င်းတို့၏ အမူအရာကို ကြည့်ပြီး သားသမီးများနောက်တစ်ဖန် ပျော်ရွှင်လာသည့်အချိန်မတိုင်မီအထိ သတိထားပြီးပြောဆိုရသည်။ ပြီးလျှင် ထိုအချိန်ရောက်မှသာ သူမသည် ပျော်ရွှင်နိုင်သည်။ သူမ၏ သားသမီးများက ပျော်ရွှင်သောအခါ သူမက ပျော်ရွှင်သည်။ ပြီးလျှင် သူမ၏ သားသမီးများက စိတ်ပူသောအခါ သူမက စိတ်ပူသည်။ ဤသည်မှာ တန်ဖိုးရှိသော နေထိုင်နည်းဖြစ်သလော။ ဤသည်မှာ မိမိကိုယ်ကို ဆုံးရှုံးခြင်းနှင့် ကွာခြားမှုမရှိပေ။

မိမိတို့သားသမီးများ၏ ကံကြမ္မာများနှင့်ဆိုင်သော အဖိုးအခကို မိဘများက ခံယူရန် ဖြစ်နိုင်သလော။ သားသမီးများသည် ကျော်ကြားမှု၊ အကျိုးအမြတ်နှင့် လောကီသာယာမှုတို့ကို လိုက်စားရန်အတွက် မည်သည့်အခက်အခဲများ ဖြစ်ပေါ်လာပါစေ ခံယူလိုစိတ်ရှိကြသည်။ ထို့အပြင် အရွယ်ရောက်သူများအနေဖြင့် ၎င်းတို့၏ ကိုယ်ပိုင်ရှင်သန်မှုအတွက် လိုအပ်သည့် မည်သည့်အခက်အခဲများကိုမဆို ရင်ဆိုင်ရန် အဆင်ပြေသလော။ ၎င်းတို့သည် ပျော်မွေ့ရသလောက် ထိုမျှ ဒုက္ခခံရဖို့ကိုလည်း ပြင်ဆင်ထားသင့်သည်။ ဤသည်မှာ သဘာဝဖြစ်သည်။ ၎င်းတို့မိဘများသည် သူတို့၏တာဝန်များကို ဖြည့်ဆည်းပြီးဖြစ်သည်။ ဤသို့ဆိုလျှင် ၎င်းတို့၏ သားသမီးများက မည်သည့်အရာကို ပျော်မွေ့လိုသည်ဖြစ်စေ ၎င်းတို့သည် အကုန်အကျမခံသင့်ပေ။ မိဘများက သားသမီးများအား မည်မျှကောင်းမွန်သောဘဝ ရှိစေလိုသည်ဖြစ်စေ သားသမီးများက ကောင်းသောအရာများကို ခံစားလိုလျှင် သားသမီးများက ဖိအားနှင့် ဒုက္ခအားလုံးကို ၎င်းတို့ကိုယ်တိုင်ခံယူသင့်ပြီး ၎င်းတို့၏မိဘများက မခံယူသင့်ပေ။ ထို့ကြောင့် မိဘများသည် သားသမီးများအတွက် အစဉ်သဖြင့် အရာရာတိုင်းကို လုပ်ဆောင်လိုပြီး သားသမီးများ၏ အခက်အခဲများအတွက် အဖိုးအခကို ခံလိုလျှင်၊ လိုလိုလားလားဖြင့် သားသမီးများ၏ ကျွန်ဖြစ်လိုလျှင် ဤသည်မှာ အလွန်အကျွံ မဖြစ်သလော။ ယင်းသည် မိဘများအား လုပ်ဆောင်ရန် မျှော်မှန်းသင့်သည့်အရာထက်ပို၍ ကျော်လွန်နေသောကြောင့် မလိုအပ်ပေ။ အခြားသောအဓိကအကြောင်းရင်းမှာ သင်သည် သင့်သားသမီးများအတွက် မည်သည့်အရာကို၊ သို့မဟုတ် မည်မျှကို လုပ်ဆောင်သည်ဖြစ်စေ ၎င်းတို့၏ ကံကြမ္မာကို သင်မပြောင်းလဲနိုင်၊ သို့မဟုတ် ၎င်းတို့၏ ဒုက္ခကို မသက်သာစေနိုင်ပေ။ လူ့အဖွဲ့အစည်းတွင် ရှင်သန်နေထိုင်နိုင်ရန် ကြိုးစားနေသည့်လူတိုင်းသည် ကျော်ကြားမှုနှင့် အကျိုးအမြတ်ကို လိုက်စားသည်ဖြစ်စေ၊ ဘဝတွင် မှန်ကန်သောလမ်းကြောင်းကို လျှောက်သည်ဖြစ်စေ အရွယ်ရောက်သူများအနေဖြင့် ၎င်းတို့သည် မိမိတို့၏ ကိုယ်ပိုင်ဆန္ဒများနှင့် စံထားရာများအတွက် တာဝန်ယူရမည်။ ပြီးလျှင် ၎င်းတို့၏ ကိုယ်ပိုင်နည်းလမ်းဖြင့် ပေးဆပ်သင့်သည်။ မည်သူကမျှ ၎င်းတို့အတွက် မည်သည့်အရာကိုမျှ တာဝန်ယူမလုပ်ဆောင်သင့်ပေ။ ၎င်းတို့အား မွေးဖွားခဲ့ပြီး ပျိုးထောင်ပေးခဲ့သောလူများ၊ ၎င်းတို့နှင့် အရင်းနှီးဆုံးသောလူများ ဖြစ်သည့် ၎င်းတို့၏မိဘများသည်ပင် ၎င်းတို့အတွက် တာဝန်ယူအကုန်အကျခံရန်၊ သို့မဟုတ် ၎င်းတို့၏ဒုက္ခကို မျှဝေခံစားရန် ဝတ္တရားမရှိပေ။ မိဘများသည် မည်သည့်အရာကိုမျှ မပြောင်းလဲနိုင်သောကြောင့် ဤအပိုင်းတွင် အလားတူပင်ဖြစ်သည်။ ထို့ကြောင့် သင့်သားသမီးများအတွက် သင်လုပ်ဆောင်သည့် မည်သည့်အရာမဆိုသည် အချည်းနှီးဖြစ်သည်။ အချည်းနှီး ဖြစ်သောကြောင့် သင်သည် ဤလမ်းစဉ်ကို စွန့်လွှတ်သင့်သည်။ မိဘများသည် အိုမင်းပြီး သားသမီးများအပေါ် ၎င်းတို့၏ တာဝန်များနှင့် ဝတ္တရားများကို ဖြည့်ဆည်းပြီး ဖြစ်သော်လည်း၊ မိဘများလုပ်ဆောင်သည့် မည်သည့်အရာမဆိုသည် သားသမီးများ၏ အမြင်တွင် အရေးမပါသော်လည်း မိဘများတွင် ကိုယ့်ဂုဏ်သိက္ခာဖြင့်ကိုယ်၊ ကိုယ့်လိုက်စားမှုဖြင့်ကိုယ်၊ ပြီးလျှင် ဖြည့်ဆည်းရန် ကိုယ့်အထူးတာဝန်ဖြင့်ကိုယ် ရှိသင့်ဆဲဖြစ်သည်။ ဘုရားသခင်ကို ယုံကြည်ပြီး သမ္မာတရားနှင့် ကယ်တင်ခြင်းကို လိုက်စားသောသူတစ်ယောက်အနေဖြင့် သင့်ဘဝတွင် ကျန်ရှိသော စွမ်းအင်နှင့်အချိန်ကို သင်၏တာဝန်ကို ထမ်းဆောင်ခြင်း၌လည်းကောင်း၊ ဘုရားသခင်က သင့်အား အပ်နှံသည့် မည်သည့်အရာမဆိုအပေါ်၌လည်းကောင်း အသုံးပြုသင့်သည်။ သင့်သားသမီးများနှင့်ပတ်သက်၍ အချိန်တစ်စက်မျှ အကုန်မခံသင့်ပေ။ သင့်ဘဝကို သင့်သားသမီးများက မပိုင်ဆိုင်ပေ။ ပြီးလျှင် သင့်ဘဝကို ၎င်းတို့၏ဘဝ၊ သို့မဟုတ် ရှင်သန်ရေးအတွက် အကုန်ဆုံး မခံသင့်သကဲ့သို့ ၎င်းတို့အပေါ် သင်၏ မျှော်မှန်းချက်များကို ဖြည့်ဆည်းဖို့အတွက်လည်း အကုန်ဆုံး မခံသင့်ပေ။ ထိုအစား ဘုရားသခင်က သင့်အားပေးသည့် တာဝန်ကိုလည်းကောင်း၊ အပ်နှံထားသည့်အလုပ်ကိုလည်းကောင်း၊ ဖန်ဆင်းခံတစ်ယောက်အဖြစ် သင်ဖြည့်ဆည်းသင့်သည့် တာဝန်အပေါ်ကိုပါလည်းကောင်း ဆက်ကပ်သင့်သည်။ ဤသည်မှာ သင့်ဘဝ၏ တန်ဖိုးနှင့် အဓိပ္ပာယ်တည်ရှိသည့်နေရာ ဖြစ်သည်။ သင်သည် သင်၏ကိုယ်ပိုင်သိက္ခာကို ဆုံးရှုံးပြီး သားသမီးများအတွက် ကျွန်ဖြစ်လိုစိတ်ရှိလျှင်၊ ၎င်းတို့အတွက် စိတ်ပူလိုစိတ်ရှိလျှင်၊ ၎င်းတို့အပေါ် သင်၏ကိုယ်ပိုင်မျှော်မှန်းချက်များကို ဖြည့်ဆည်းရန်အတွက် ၎င်းတို့အတွက် မည်သည့်အရာကိုမဆို လုပ်ဆောင်လိုစိတ်ရှိလျှင် ဤအရာအားလုံးသည် အဓိပ္ပာယ်မရှိဘဲ တန်ဖိုးကင်းမဲ့သည်။ ယင်းသည် အောက်မေ့ဂုဏ်ပြုခြင်းခံရမည် မဟုတ်။ သင်သည် ဤသို့ဆက်လက်လုပ်ဆောင်ပြီး ဤအယူအဆများ၊ လုပ်ဆောင်မှုများကို လက်မလွှတ်လျှင် သင်သည် သမ္မာတရားကို လိုက်စားသူမဟုတ်၊ အရည်အချင်းပြည့်မီသော ဖန်ဆင်းခံတစ်ယောက်မဟုတ်၊ သင်သည် အတော်အတန် ပုန်ကန်တတ်သည်ဟူ၍သာ အဓိပ္ပာယ်ရနိုင်သည်။ သင်သည် ဘုရားသခင်က သင့်အားပေးသည့် ဘဝနှင့်အချိန် နှစ်မျိုးလုံးကို မြတ်နိုးခြင်းမရှိ။ သင်၏ဘဝနှင့် သင်၏အချိန်ကို သင်၏ အသွေးအသားနှင့် ချစ်ခင်တွယ်တာမှုအတွက်သာ ကုန်ဆုံးစေလျှင်၊ ဘုရားသခင်က သင့်အားပေးသည့် တာဝန်အတွက် မကုန်ဆုံးလျှင် သင်၏ဘဝသည် လိုအပ်ခြင်းမရှိဘဲ တန်ဖိုးကင်းမဲ့သည်။ သင်သည် အသက်ရှင်ရန် မထိုက်တန်ပေ။ ဘုရားသခင်က သင့်အားပေးသည့် ဘဝကို ပျော်မွေ့ရန် မထိုက်တန်ပေ။ ပြီးလျှင် ဘုရားသခင်က သင့်အားပေးသည့် အရာရာတိုင်းကို ပျော်မွေ့ရန် မထိုက်တန်ပေ။ ဘုရားသခင်က သင့်အား သားသမီးများကို ပျိုးထောင်သည့် ဖြစ်စဉ်ကို ပျော်မွေ့ရန်အတွက်၊ မိဘအနေဖြင့် ဤအရာထံမှ ဘဝအတွေ့အကြုံနှင့် အသိပညာရရန်အတွက်၊ လူသားဘဝတွင် ထူးခြားပြီး ပုံမှန်ထက်ထူးကဲသောအရာတစ်ခုအား သင့်ကိုတွေ့ကြုံခွင့်ပေးရန်၊ ထို့နောက် သင့်သားသမီးများအား မျိုးပွားစေရန်အတွက်သာ သားသမီးများကို ပေးခဲ့ခြင်းဖြစ်သည်။…ဤသည်မှာ မိဘအနေဖြင့် ဖန်ဆင်းခံ၏ တာဝန်ကို ဖြည့်ဆည်းရန်အတွက်လည်း ဖြစ်သည်မှာ မှန်သည်။ ဤသည်မှာ နောက်မျိုးဆက်အတွက် ဖြည့်ဆည်းပေးရန် သင့်အတွက် ဘုရားသခင်စီမံသည့် တာဝန်ဖြစ်ပြီး နောက်မျိုးဆက်အတွက် မိဘအနေဖြင့် သင်ပါဝင်လုပ်ဆောင်သည့် အခန်းကဏ္ဍလည်း ဖြစ်သည်။ တစ်ဖက်တွင် ဤသည်မှာ သားသမီးများအား ပျိုးထောင်ခြင်းဖြစ်သည့် ထူးကဲသောဖြစ်စဉ်ကို ဖြတ်သန်းရန် ဖြစ်ပြီး အခြားတစ်ဖက်တွင် နောက်မျိုးဆက်အား အယူဝါဒ ဖြန့်သည့်နေရာတွင် ပါဝင်လုပ်ဆောင်ရန် ဖြစ်သည်။ ဤဝတ္တရားကို ဖြည့်ဆည်းပြီးသည်နှင့် သင့်သားသမီးများက လူလာမြောက်သည်အထိ ကြီးပြင်းလာသည်နှင့် ၎င်းတို့သည် အလွန်အမင်း အောင်မြင်သည်ဖြစ်စေ၊ ရိုးစင်းသော၊ သာမန်ဖြစ်သော၊ ရိုးရှင်းသောသူများအဖြစ်သာ ရှိနေဆဲဖြစ်စေ သင်နှင့် လုံးဝ မသက်ဆိုင်ပေ။ အဘယ်ကြောင့်ဆိုသော် ၎င်းတို့၏ကံကြမ္မာကို သင်က ဆုံးဖြတ်ပေးခြင်းမဟုတ်သကဲ့သို့ သင်၏ ရွေးချယ်မှုလည်း မဟုတ်သောကြောင့်၊ ပြီးလျှင် သင်က ၎င်းတို့အား ပေးခဲ့ခြင်း အသေအချာပင် မဟုတ်သောကြောင့် ဖြစ်သည်။ ဤအရာကို ဘုရားသခင်က စီမံခြင်း ဖြစ်သည်။ ဘုရားသခင်က စီမံခြင်း ဖြစ်သောကြောင့် သင်သည် ၎င်းတို့ဘဝ၊ သို့မဟုတ် ၎င်းတို့၏ရှင်သန်ရေးကို ကြားမဝင်သင့်ပေ၊ သို့မဟုတ် မစွက်ဖက်သင့်ပေ။ ၎င်းတို့၏အလေ့အကျင့်များ၊ နေ့စဉ်လုပ်ရိုးလုပ်စဉ်များနှင့် ဘဝအပေါ် သဘောထား၊ ၎င်းတို့၌ မည်သည့်ရှင်သန်ရေးနည်းဗျူဟာများရှိပါစေ၊ ဘဝအပေါ် မည်သည့်ရှုမြင်သုံးသပ်ချက်ရှိပါစေ၊ လောကအပေါ် ၎င်းတို့၏ သဘောထားက မည်သို့ဖြစ်ပါစေ ယင်းတို့သည် ၎င်းတို့ကိုယ်တိုင် ပြုလုပ်သည့် ရွေးချယ်မှုများဖြစ်သည်။ သင်၏ အရေးကိစ္စမဟုတ်။ သင်သည် ၎င်းတို့ကို နေ့စဉ်ပျော်ရွှင်စေဖို့ သေချာစေရန်အတွက် ၎င်းတို့ကို ပြုပြင်ပေးရန်၊ သို့မဟုတ် ၎င်းတို့ကိုယ်စား မည်သည့်ဒုက္ခကိုမဆို ခံပေးရန် ဝတ္တရားမရှိပေ။ ဤအရာအားလုံးသည် မလိုအပ်ပေ။ လူတစ်ယောက်ချင်းစီ၏ ကံကြမ္မာကို ဘုရားသခင်က ဆုံးဖြတ်သည်။ ထို့ကြောင့် ၎င်းတို့သည် ဘဝတွင် ကောင်းချီး၊ သို့မဟုတ် ဒုက္ခမည်မျှကို တွေ့ကြုံသည်၊ မည်သည့်မိသားစု၊ အိမ်ထောင်နှင့် သားသမီးများရှိသည်၊ လူ့အဖွဲ့အစည်းတွင် မည်သည့်အတွေ့အကြုံများကို ၎င်းတို့ ဖြတ်သန်းရသည်၊ ဘဝတွင် မည်သည့်ဖြစ်ရပ်များကို ၎င်းတို့တွေ့ကြုံရသည်ဆိုသည့်အရာများကို ၎င်းတို့ကိုယ်တိုင် ကြိုတင်မမြင်နိုင်ပေ၊ သို့မဟုတ် ထိုသို့သောအရာများကို မပြောင်းလဲနိုင်ပေ။ ပြီးလျှင် မိဘများသည် ယင်းတို့ကို ပြောင်းလဲရန် ပို၍ပင် အစွမ်းမရှိပေ။ ထို့ကြောင့် သားသမီးများသည် မည်သည့်အခက်အခဲကိုမဆို ကြုံရလျှင် မိဘများသည် တတ်နိုင်လျှင် အပြုသဘောဆောင်စွာနှင့် တက်ကြွစွာ ကူညီသင့်သည်။ မတတ်နိုင်လျှင်မူ မိဘများအနေဖြင့် စိတ်အေးသက်သာနေပြီး ဤအရာများကို ဖန်ဆင်းခံတစ်ယောက်၏ အမြင်ရှုထောင့်မှ ကြည့်ကာ သားသမီးများအား ဖန်ဆင်းခံများအဖြစ် တန်းတူညီမျှစွာ ဆက်ဆံခြင်းက အကောင်းဆုံးဖြစ်သည်။ သင်တွေ့ကြုံရသည့် ဒုက္ခကို ၎င်းတို့လည်း တွေ့ကြုံရမည်။ သင်နေထိုင်သည့်ဘဝကို ၎င်းတို့လည်း နေထိုင်ရမည်။ သင်ဖြတ်သန်းခဲ့သည့် ငယ်ရွယ်သော ကလေးများအား ပျိုးထောင်ခြင်းဖြစ်စဉ်ကို ၎င်းတို့လည်း ဖြတ်သန်းရမည်။ လူ့အဖွဲ့အစည်းနှင့် လူတို့ကြားတွင် သင်တွေ့ကြုံသည့် အလှည့်အပြောင်းများ၊ လိမ်လည်မှုများနှင့် လှည့်စားမှုများ၊ သင်တွေ့ကြုံခဲ့ရသည့် စိတ်ခံစားချက်ဆိုင်ရာ အနှောင်အဖွဲ့များ၊ လူအချင်းချင်း သဘောထားကွဲလွဲမှုများနှင့် အလားတူအရာတိုင်းကို ၎င်းတို့လည်း တွေ့ကြုံရမည်။ ၎င်းတို့အားလုံးသည် သင်ကဲ့သို့ပင် ဖောက်ပြန်ပျက်စီးသော လူသားများဖြစ်သည်။ အားလုံးက ဆိုးယုတ်မှုခေတ်ရေစီးကြောင်း၏ သယ်ဆောင်ခြင်းကို ခံရပြီး စာတန်၏ ဖျက်ဆီးခြင်းကို ခံရသည်။ သင်သည် ဤအရာမှ မလွတ်မြောက်နိုင်သကဲ့သို့ ၎င်းတို့လည်း မလွတ်မြောက်နိုင်ပေ။ ထို့ကြောင့် ၎င်းတို့အား ကမ္ဘာပေါ်ရှိ ဒုက္ခအားလုံးကို ရှောင်ကြဉ်ပြီး ကောင်းချီးအားလုံးကို ခံစားရရန် ကူညီလိုခြင်းသည် ကလေးဆန်သော ထင်ယောင်ထင်မှားဖြစ်မှုနှင့် မိုက်မဲသော အယူအဆတစ်ခုဖြစ်သည်။ လင်းယုန်တစ်ကောင်၏ အတောင်များသည် မည်မျှကျယ်ပြန့်ပါစေ လင်းယုန်ငယ်ကို သူ၏ ဘဝတစ်လျှောက်လုံးတွင် ကာကွယ်မပေးနိုင်ပေ။ လင်းယုန်ငယ်သည် နောက်ဆုံးတွင် အရွယ်ရောက်ပြီး တစ်ဦးတည်းပျံသန်းရမည့် အခြေအနေသို့ ရောက်လိမ့်မည်။ လင်းယုန်ငယ်က တစ်ကောင်တည်းပျံသန်းရန် ရွေးချယ်သောအခါ သူ၏ ကောင်းကင်တစ်ခွင်က မည်သည့်နေရာတွင် ရှိနိုင်သည်၊ သို့မဟုတ် မည်သည့်နေရာ၌ ပျံသန်းရန် ရွေးချယ်မည်ကို မည်သူမျှ မသိပေ။ ထို့ကြောင့် သားသမီးများ အရွယ်ရောက်ပြီးနောက် မိဘများအတွက် ဆင်ခြင်တုံတရားအရှိဆုံး သဘောထားမှာ လက်လွှတ်ရန်၊ သားသမီးများအား ဘဝကို ၎င်းတို့ဘာသာ တွေ့ကြုံခွင့်ပြုရန်၊ ၎င်းတို့အား အမှီအခိုကင်းစွာ နေထိုင်ခွင့်ပြုရန်၊ ဘဝတွင် အမျိုးမျိုးသော စိန်ခေါ်မှုများကို အမှီအခိုကင်းစွာ ရင်ဆိုင်ခွင့်၊ ကိုင်တွယ်ခွင့်၊ ဖြေရှင်းခွင့်ပြုရန် ဖြစ်သည်။ ၎င်းတို့က သင့်အား အကူအညီတောင်းပြီး သင်က ကူညီရန် အစွမ်းနှင့် အခြေအနေရှိလျှင် သင်သည် လက်ကမ်းကူညီပေးနိုင်ပြီး လိုအပ်သော အကူအညီကို ပေးနိုင်သည်မှာ မှန်သည်။ သို့ရာတွင် မရှိမဖြစ်ရှိထားရမည့် လိုအပ်ချက်မှာ မည်သည့်အကူအညီကို သင်ပေးသည်ဖြစ်စေ၊ ငွေရေးကြေးရေးဖြစ်စေ၊ စိတ်ပိုင်းဆိုင်ရာဖြစ်စေ ယာယီသာဖြစ်နိုင်ပြီး မည်သည့်အဓိကပြဿနာကိုမျှ မပြောင်းလဲနိုင်ပေ။ ၎င်းတို့သည် ဘဝတွင် ၎င်းတို့၏ ကိုယ်ပိုင်လမ်းကြောင်းကို သွားလာရမည်။ ပြီးလျှင် ၎င်းတို့၏ မည်သည့်အရေးကိစ္စ၊ သို့မဟုတ် အကျိုးဆက်များကိုမဆို ထမ်းရွက်ရန် သင့်၌ ဝတ္တရားမရှိပေ။ ဤသည်မှာ မိဘများက အရွယ်ရောက်သော သားသမီးများအပေါ် ရှိသင့်သည့် သဘောထားဖြစ်သည်။

မိဘများက မိမိတို့၏ အရွယ်ရောက်သော သားသမီးများအပေါ် ထားရှိသင့်သည့် သဘောထားကို နားလည်ပြီးနောက်တွင် မိဘများသည် မိမိတို့၏ အရွယ်ရောက်သော သားသမီးများအပေါ် ၎င်းတို့၏ မျှော်မှန်းချက်များကိုလည်း လက်လွှတ်သင့်သလော။ အချို့သော မသိနားမလည်သော မိဘများသည် ဘဝ၊ သို့မဟုတ် ကံကြမ္မာကို နားမလည်နိုင်ပေ။ ဘုရားသခင်၏ အချုပ်အခြာအာဏာကို မသိမြင်နိုင်ပေ။ ပြီးလျှင် သားသမီးများနှင့်ပတ်သက်လျှင် မသိနားမလည်သောအရာများကို လုပ်ဆောင်တတ်သည်။ ဥပမာ သားသမီးများက အမှီအခို ကင်းပြီးနောက်တွင် ၎င်းတို့သည် အထူးအခြေအနေများ၊ အခက်အခဲများ၊ သို့မဟုတ် အကြီးစားဖြစ်ရပ်များကို ကြုံရနိုင်သည်။ အချို့မှာ ဖျားနာမှုများကို ရင်ဆိုင်ရသည်။ အချို့မှာ အမှုအခင်းများတွင် ပါဝင်ပတ်သက်ရသည်။ အချို့မှာ ကွာရှင်းကြသည်။ အချို့မှာ လှည့်စားခံရပြီး အလိမ်ခံရသည်။ အချို့မှာ ပြန်ပေးဆွဲခံရသည်။ ဒုက္ခပေးခံရသည်။ ပြင်းထန်စွာ အရိုက်နှက်ခံရသည်၊ သို့မဟုတ် သေခြင်းတရားကို ရင်ဆိုင်ရသည်။ မူးယစ်ဆေးဝါးအလွန်အကျွံ သုံးစွဲသည့်အဖြစ်သို့ ရောက်သွားသူအချို့ပင် ရှိသည် စသည်တို့ဖြစ်သည်။ မိဘများသည် ဤသို့သော ထူးခြားသည့်၊ အရေးပါသည့်အခြေအနေများတွင် မည်သည့်အရာကို လုပ်ဆောင်သင့်သနည်း။ မိဘအများစု၏ ပြုလုပ်နေကျ တုံ့ပြန်မှုမှာ အဘယ်နည်း။ ၎င်းတို့သည် မိဘ၏ ပင်ကိုလက္ခဏာဖြင့် ဖန်ဆင်းခံများအဖြစ် ၎င်းတို့ လုပ်ဆောင်သင့်သည့်အရာကို လုပ်ဆောင်သလော။ လူစိမ်းတစ်ယောက်၌ ဤသို့ ဖြစ်ပျက်လျှင် မိဘများက ဤသို့သောသတင်းကို ကြားပြီး ဤသို့ တုံ့ပြန်သည်မှာ အလွန်ရှားသည်။ မိဘအများစုသည် ဆံပင်ဖြူသည်အထိ တစ်ညလုံးမအိပ်ဘဲနေသည်။ တစ်ညပြီးတစ်ည အိပ်ရေးပျက်သည်။ နေ့အချိန်တွင် အစာစားလိုစိတ်မရှိပေ။ ဦးနှောက်ခြောက်ခံ စဉ်းစားသည်။ ပြီးလျှင် အချို့မှာ မျက်လုံးများ နီရဲပြီး မျက်ရည်များခမ်းခြောက်သည်အထိ ခါးသီးစွာပင် ငိုကြွေးသည်။ ၎င်းတို့သည် ဘုရားသခင်အား ၎င်းတို့၏ ကိုယ်ပိုင်ယုံကြည်မှုကို ထည့်တွက်ပြီး ၎င်းတို့သားသမီးများကို ကာကွယ်ရန်၊ သားသမီးများအား ကူညီပေးပြီး ကောင်းချီးပေးရန်၊ သနားညှာတာရန်နှင့် သားသမီးများ၏ဘဝကို လွတ်ငြိမ်းချမ်းသာပေးရန် ဘုရားသခင်ထံ ပြင်းပြစွာ ဆုတောင်းသည်။ မိဘများက ဤသို့သောအခြေအနေသို့ ရောက်သောအခါ ၎င်းတို့၏ လူသားအားနည်းချက်များ၊ ပျော့ကွက်ရှိမှုများ၊ သားသမီးများအပေါ် ခံစားချက်များအားလုံးသည် ပေါ်လွင်သွားသည်။ အခြားမည်သည့်အရာ ပွင့်ထွက်လာသနည်း။ ဘုရားသခင်အပေါ် ၎င်းတို့၏ ပုန်ကန်မှုဖြစ်သည်။ ၎င်းတို့သည် ဘုရားသခင်ကို အနူးအညွတ်တောင်းပန်ပြီး ဆုတောင်းသည်။ သားသမီးများအား ဘေးဒုက္ခမရောက်စေရန်အတွက် တိုးလျှိုးတောင်းပန်သည်။ ကပ်ဘေးဖြစ်ပေါ်လျှင်ပင် သားသမီးများ မသေစေရန်လည်းကောင်း၊ အန္တရာယ်မှ လွတ်မြောက်နိုင်ရန်လည်းကောင်း၊ ဆိုးယုတ်သော လူများ၏ ဒုက္ခပေးခြင်းကို မခံရရန်လည်းကောင်း၊ ၎င်းတို့၏ ရောဂါသည် ပို၍ ဆိုးရွားမလာဘဲ သက်သာလာရန်လည်းကောင်း စသည်တို့ကို ဆုတောင်းသည်။ ၎င်းတို့သည် အမှန်တကယ်တွင် မည်သည့်အတွက် ဆုတောင်းနေသနည်း။ (ဘုရားသခင် ၎င်းတို့သည် စောဒကတက်သည့် အငွေ့အသက်ရှိသော ဤဆုတောင်းချက်များဖြင့် ဘုရားသခင်အား တောင်းဆိုနေခြင်းဖြစ်သည်။) တစ်ဖက်တွင် ၎င်းတို့သည် သားသမီးများ၏ အတိဒုက္ခနှင့်ပတ်သက်ပြီး အလွန်အမင်း မကျေမနပ်ဖြစ်ကာ ဘုရားသခင်သည် ၎င်းတို့သားသမီးများအပေါ် ဤသို့သောအရာများကို ဖြစ်ခွင့်မပြုသင့်ဟု စောဒကတက်နေခြင်းဖြစ်သည်။ ၎င်းတို့၏ မကျေနပ်မှုသည် စောဒကတက်ခြင်းနှင့် ရောထွေးနေသည်။ ပြီးလျှင် ၎င်းတို့သည် ဘုရားသခင်အား သူ၏ စိတ်ကိုပြောင်းရန်၊ ဤသို့ မပြုမူမဆောင်ရွက်ရန်၊ ၎င်းတို့သားသမီးများအား အန္တရာယ်မှ ကယ်ထုတ်ရန်၊ ဘေးကင်းအောင် ကာကွယ်ပေးရန်၊ သားသမီးများ၏ ရောဂါကိုကုသရန်၊ တရားစွဲဆိုမှုမှ လွတ်မြောက်ရန်၊ ဘေးဒုက္ခ ဖြစ်ပေါ်သောအခါ ရှောင်ရန် စသည်တို့ကို တောင်းဆိုသည်။ အတိုချုပ်အားဖြင့်ဆိုလျှင် အရာရာတိုင်းကို အဆင်ပြေချောမွေ့စေရန် တောင်းဆိုခြင်းဖြစ်သည်။ ဤသို့ ဆုတောင်းခြင်းအားဖြင့် တစ်ဖက်တွင် ၎င်းတို့သည် ဘုရားသခင်ကို စောဒကတက်နေခြင်း ဖြစ်သည်။ အခြားတစ်ဖက်တွင် ၎င်းတို့သည် ဘုရားသခင်အား တောင်းဆိုနေခြင်း ဖြစ်သည်။ ဤသည်မှာ ပုန်ကန်ခြင်း၏ သရုပ်သကန်မဟုတ်လော။ (ဟုတ်ပါသည်။) ဘုရားသခင် လုပ်ဆောင်သည့်အရာသည် မမှန်ပေ၊ သို့မဟုတ် မကောင်းပေဟုလည်းကောင်း၊ သူသည် ဤသို့မလုပ်ဆောင်သင့်ဟုလည်းကောင်း လုံးဝဥဿုံပြောဆိုနေခြင်း ဖြစ်သည်။ ဤသူတို့မှာ ၎င်းတို့၏ သားသမီးများဖြစ်သောကြောင့်၊ ၎င်းတို့သည် ယုံကြည်သူများဖြစ်သောကြောင့် ဘုရားသခင်က ၎င်းတို့သားသမီးများအပေါ် ဤသို့သောအရာများကို ဖြစ်ပျက်ခွင့် မပြုသင့်ဟု ၎င်းတို့က ထင်သည်။ ၎င်းတို့သားသမီးများသည် အခြားလူများနှင့်မတူ။ ၎င်းတို့သည် ဘုရားသခင်ထံမှ ဦးစားပေးကောင်းချီးကို ရရှိသင့်သည်။ ဘုရားသခင်အပေါ် ၎င်းတို့ ယုံကြည်ခြင်းကြောင့် ဘုရားသခင်သည် ၎င်းတို့သားသမီးများကို ကောင်းချီးပေးသင့်သည်။ ပြီးလျှင် ဘုရားသခင်က ကောင်းချီး မပေးလျှင် ၎င်းတို့သည် စိတ်သောကရောက်သည်။ ငိုသည်။ သောင်းကျန်းသည်။ ပြီးလျှင် ဘုရားသခင်နောက်သို့ လိုက်မလျှောက်လိုတော့ပေ။ ၎င်းတို့၏ကလေးက သေလျှင် ၎င်းတို့သည်လည်း ဆက်လက်၍ အသက်မရှင်နိုင်ဟု ခံစားရသည်။ ဤသည်မှာ ၎င်းတို့စိတ်တွင်ရှိသော ခံယူချက်ဟုတ်သလော။ (ဟုတ်ပါသည်။) ဤသည်မှာ ဘုရားသခင်အား ဆန့်ကျင်ဆန္ဒပြသည့် ပုံစံမဟုတ်လော။ (ဟုတ်ပါသည်။) ဤသည်မှာ ဘုရားသခင်အား ဆန့်ကျင်ဆန္ဒပြနေခြင်း ဖြစ်သည်။ ဤသည်မှာ အစာစားချိန်တွင် ကျွေးရန် တောင်းဆိုသော၊ အနည်းငယ်မျှ နှောင့်နှေးလျှင်ပင် သောင်းကျန်းသော ခွေးများကဲ့သို့ ဖြစ်သည်။ ၎င်းတို့သည် ပါးစပ်ဖြင့် ဇလုံကို ဆွဲယူပြီး ကြမ်းပြင်ပေါ်သို့ ပစ်ချသည်။ ဤသည်မှာ ကျိုးကြောင်းမသင့်ခြင်း မဟုတ်သလော။ (ဟုတ်ပါသည်။) သင်သည် ခွေးများအား သုံးလေးရက်ဆက်တိုက် အသားကျွေးပြီး ရံဖန်ရံခါတွင် တစ်ရက်အသားမပါဘဲ ကျွေးမိလျှင် တိရိစ္ဆာန်ဒေါသစိတ်ဖြင့် ခွေးများသည် ၎င်းတို့အစာကို ကြမ်းပြင်ပေါ်သို့ ပစ်ချကောင်း ပစ်ချနိုင်သည်၊ သို့မဟုတ် ပါးစပ်ဖြင့် ဇလုံကို ယူပြီး မြေပေါ်သို့ ရိုက်ချကာ ၎င်းတို့ကို အသားကျွေးစေလိုသည်ဟုလည်းကောင်း၊ အသားသည် ၎င်းတို့ကို ပေးသင့်သည့်အရာဟု ယုံကြည်သည်ကိုလည်းကောင်း၊ ၎င်းတို့အား အသားမပေးသည်မှာ လက်ခံနိုင်ဖွယ်မဟုတ်သည်ကိုလည်းကောင်း သင့်အား ပြောနိုင်သည်။ လူတို့သည်လည်း ဤနည်းတူ ကျိုးကြောင်းမသင့် ဖြစ်နိုင်သည်။ ၎င်းတို့၏ သားသမီးများက ပြဿနာများကို ရင်ဆိုင်ရသောအခါ ၎င်းတို့က ဘုရားသခင်ကို စောဒကတက်သည်။ တောင်းဆိုပြီး ဆန္ဒပြသည်။ ဤသည်မှာ အနည်းနှင့်အများ တိရိစ္ဆာန်တို့၏ အပြုအမူမဟုတ်သလော။ (ဟုတ်ပါသည်။) တိရိစ္ဆာန်များသည် သမ္မာတရားကို၊ သို့မဟုတ် လူတို့၏ အယူဝါဒဆိုသောအရာများနှင့် လူ့ခံစားချက်များကို နားမလည်ပေ။ ၎င်းတို့က သောင်းကျန်းသောအခါ၊ သို့မဟုတ် ဆိုးသွမ်းသောအခါ ယင်းသည် အတော်အတန် နားလည်နိုင်ဖွယ်ရာ ဖြစ်သည်။ သို့သော် လူတို့သည် ဤပုံစံဖြင့် ဘုရားသခင်အား ဆန္ဒပြသောအခါ ၎င်းတို့သည် ကျိုးကြောင်းသင့်သလော။ ၎င်းတို့သည် ခွင့်လွှတ်ခြင်းခံရနိုင်သလော။ တိရိစ္ဆာန်များက ဤသို့ ပြုမူလျှင် လူတို့က “ဤအကောင်လေးသည် အလွန်ဒေါသကြီးသည်။ မည်သို့ ဆန္ဒပြရမည်ကိုပင် သိသည်။ အလွန်ပါးနပ်သည်။ သူ့ကို လျှော့မတွက်သင့်ဟု ထင်သည်” ဟု ဆိုကောင်းဆိုနိုင်သည်။ ၎င်းတို့က ရယ်စရာအဖြစ် မြင်သည်။ ပြီးလျှင် ဤတိရိစ္ဆာန်သည် ရိုးအခြင်း လုံးဝမရှိဟု ထင်သည်။ ထို့ကြောင့် တိရိစ္ဆာန်တစ်ကောင်က သောင်းကျန်းလျှင် လူတို့က အလေးထားသည်။ လူတစ်ယောက်က ဘုရားသခင်ကို ဆန္ဒပြလျှင် ဘုရားသခင်က ၎င်းတို့အပေါ် တစ်ပုံစံတည်းသဘောထားပြီး “ဤအကောင်လေးသည် ဤသို့တောင်းဆိုသည်။ သူသည် ရိုးအခြင်း လုံးဝမရှိ” ဟု ဆိုသင့်သလော။ ဘုရားသခင်က သင့်အား ဤသို့ အလေးထားမည်လော။ (အလေးထားမည်မဟုတ်ပါ။) ဤသို့ဆိုလျှင် ဘုရားသခင်က ဤအပြုအမူကို မည်သို့ အဓိပ္ပာယ်ဖွင့်ဆိုသနည်း။ ဤသည်မှာ ပုန်ကန်ခြင်း မဟုတ်လော။ (ဟုတ်ပါသည်။) ဘုရားသခင်ကို ယုံကြည်သောသူတို့သည် ဤအပြုအမူက မှားယွင်းသည်ကို မသိသလော။ “သခင့်အပေါ် လူတစ်ယောက်၏ ယုံကြည်မှုသည် တစ်မိသားစုလုံးကို ကောင်းချီးရစေသည်” ဆိုသည့် ခေတ်သည် ရှေးယခင်ကတည်းက ပြီးဆုံးသွားပြီမဟုတ်လော။ (ဟုတ်ပါသည်။) ဤသို့ဆိုလျှင် လူတို့သည် အဘယ်ကြောင့် ဤသို့အစာရှောင်ပြီး ဆုတောင်းကာ ၎င်းတို့သားသမီးများအား ကာကွယ်ပြီး ကောင်းချီးပေးရန် ဘုရားသခင်အား အရှက်မဲ့စွာ အသနားခံနေသနည်း။ ၎င်းတို့သည် အဘယ်ကြောင့် ဘုရားသခင်ကို ဆန္ဒပြကာ ဖက်ပြိုင်ပြီး “ကိုယ်တော်သည် ဤသို့ မလုပ်ဆောင်လျှင် ကျွန်ုပ်သည် ဆက်လက်၍ ဆုတောင်းမည်။ အစာရှောင်မည်” ဟု ပြောရဲသနည်း။ အစာရှောင်ခြင်းမှာ မည်သည့်အရာကို ဆိုလိုသနည်း။ ဤသည်မှာ အဆာငတ်ခံ ဆန္ဒပြခြင်းကို ဆိုလိုသည်။ တစ်နည်းအားဖြင့် အရှက်မဲ့စွာ ပြုမူလုပ်ဆောင်ပြီး အလွန်စိတ်ဆိုးခြင်း ဖြစ်သည်။ လူတို့သည် အခြားလူများအပေါ် အရှက်မဲ့စွာ ပြုမူသောအခါ၌ ၎င်းတို့သည် ခြေထောက်ကို ဆောင့်ပြီး “အို ငါ၏ကလေးသည် မရှိတော့ပါ။ ငါ အသက်မရှင်ချင်တော့ပါ။ ငါဆက်လက်၍ မနေနိုင်တော့” ဟု ဆိုကောင်းဆိုနိုင်သည်။ ၎င်းတို့သည် ဘုရားသခင်ရှေ့တွင် ဤသို့ မလုပ်ဆောင်ပေ။ ၎င်းတို့သည် အလွန်ပင်ကျနစွာ စကားပြောပြီး “ဘုရားသခင် ကျွန်ုပ်၏ ကလေးကိုကာကွယ်ပြီး သူ၏ရောဂါကို ကုသပေးဖို့ ကျွန်ုပ် အနူးအညွတ်တောင်းပန်ပါသည်။ ဘုရားသခင် ကိုယ်တော်သည် လူတို့ကိုကယ်တင်သည့် ကြီးမြတ်သော သမားတော်ဖြစ်သည်။ ကိုယ်တော်သည် အရာအားလုံးကို လုပ်ဆောင်နိုင်သည်။ ၎င်းတို့အား စောင့်ရှောက်ပြီး ကွယ်ကာပေးပါရန် ကျွန်ုပ် ကိုယ်တော်အား တိုးလျှိုးတောင်းပန်ပါသည်။ ကိုယ်တော်၏ဝိညာဉ်တော်သည် နေရာတိုင်းတွင် ရှိပါသည်။ ကိုယ်တော်သည် ဖြောင့်မတ်ပါသည်။ ကိုယ်တော်သည် လူတို့အပေါ် သနားကရုဏာပြသော ဘုရားသခင်ဖြစ်သည်။ ကိုယ်တော်သည် လူတို့အား ဂရုစိုက်ပြီး ချစ်မြတ်နိုးသည်” ဟု ပြောသည်။ ဤသည်မှာ မည်သည့်အရာကို ဆိုလိုသနည်း။ ၎င်းတို့ပြောသည့် မည်သည့်အရာမျှ မမှားပေ။ ဤသို့သောအရာများကို ပြောရန် သင့်တော်သောအချိန် မဟုတ်ခြင်းသာ ဖြစ်သည်။ သွယ်ဝိုက်ရည်ညွှန်းသည်မှာ ဘုရားသခင်သည် သင်၏ကလေးကို ကယ်တင်ပြီး ကာကွယ်ခြင်း မပြုလျှင်၊ သူသည် သင်၏ဆန္ဒများကို မဖြည့်ဆည်းလျှင် သူသည် ချစ်တတ်သော ဘုရားမဟုတ်၊ သူသည် ချစ်ခြင်းကင်းမဲ့သည်၊ သူသည် သနားကရုဏာရှိသော ဘုရားမဟုတ်၊ ပြီးလျှင် သူသည် ဘုရားမဟုတ်ဟူ၍ဖြစ်သည်။ ဤသို့မဟုတ်လော။ ဤသည်မှာ အရှက်မဲ့စွာ လုပ်ဆောင်နေခြင်း မဟုတ်လော။ (ဟုတ်ပါသည်။) အရှက်မဲ့စွာ လုပ်ဆောင်သောလူတို့သည် ဘုရားသခင်အား ကြီးမြတ်သူအဖြစ် ဂုဏ်ပြုသလော။ ၎င်းတို့တွင် ဘုရားသခင်အား ကြောက်ရွံ့သော စိတ်နှလုံးရှိသလော။ (မရှိပါ။) အရှက်မဲ့စွာ လုပ်ဆောင်သောသူတို့သည် လူယုတ်မာများကဲ့သို့ ဖြစ်သည်။ ၎င်းတို့တွင် ဘုရားသခင်အား ကြောက်ရွံ့သော စိတ်နှလုံးကင်းမဲ့သည်။ ၎င်းတို့သည် ဘုရားသခင်အား ဖက်ပြိုင်ပြီး ဆန္ဒပြရဲသည်။ ကျိုးကြောင်းမသင့်သော ပုံစံဖြင့်ပင် ပြုမူလုပ်ဆောင်ရဲသည်။ ဤသည်မှာ သေခြင်းကို ရှာဖွေခြင်းနှင့် မတူညီသလော။ (တူညီပါသည်။) သင်၏ သားသမီးများသည် အဘယ်ကြောင့် အလွန်ထူးခြားရသနည်း။ ဘုရားသခင်က အခြားလူတစ်ယောက်၏ ကံကြမ္မာကို စီစဉ်ညွှန်ကြားသောအခါ၊ သို့မဟုတ် အုပ်စိုးသောအခါ ယင်းသည် သင်နှင့် လုံးဝ မသက်ဆိုင်သရွေ့ ကိစ္စမရှိဟု သင်ထင်သည်။ သို့သော် သူသည် သင့်သားသမီးများ၏ ကံကြမ္မာကို မအုပ်စိုးနိုင်သင့်ဟု သင်ထင်သည်။ ဘုရားသခင်၏ အမြင်တွင် လူသားမျိုးနွယ်အားလုံးသည် ဘုရားသခင်၏ အချု်ပအခြာအာဏာအောက်တွင် ရှိသည်။ ပြီးလျှင် မည်သူကမျှ ဘုရားသခင်၏ လက်နှင့် ပြင်ဆင်သော အချုပ်အခြာအာဏာနှင့် အစီအစဉ်များမှ မလွတ်မြောက်နိုင်ပေ။ သင်၏ သားသမီးများက အဘယ်ကြောင့် ခြွင်းချက်ဖြစ်သင့်သနည်း။ ဘုရားသခင်၏ အချုပ်အခြာအာဏာကို ဘုရားသခင်က စီမံပြီး စီစဉ်ဆောင်ရွက်သည်။ သင်က ယင်းကို ပြောင်းလဲလို၍ ရသလော။ (မရပါ။) မရပေ။ ထို့ကြောင့် လူတို့သည် မိုက်မဲသော၊ သို့မဟုတ် ကျိုးကြောင်းမသင့်သော အရာများကို မလုပ်ဆောင်ရပေ။ ဘုရားသခင် လုပ်ဆောင်သည့် မည်သည့်အရာမဆိုသည် ကြိုတင်သတ်မှတ်ထားသော အကြောင်းနှင့်အကျိုးတရားအပေါ်တွင် အခြေခံသည်။ ယင်းသည် သင်နှင့် မည်သို့သက်ဆိုင်သနည်း။ သင်သည် ဘုရားသခင်၏ အချုပ်အခြာအာဏာကို ခုခံလျှင် သင်သည် သေခြင်းတရားကို ရှာဖွေနေခြင်း ဖြစ်သည်။ သင်သည် သင့်သားသမီးများအား ဤအရာများကို မတွေ့ကြုံစေလိုလျှင် ယင်းသည် ချစ်ခင်တွယ်တာမှုမှ အရင်းခံသည်။ တရားမျှတမှု၊ သနားကရုဏာ၊ သို့မဟုတ် ကြင်နာမှုမှ အရင်းခံခြင်း မဟုတ်။ ယင်းသည် သင်၏ ချစ်ခင်တွယ်တာမှု၏ သက်ရောက်မှုကြောင့်သက်သက်သာ ဖြစ်သည်။ ချစ်ခင်တွယ်တာမှုသည် တစ်ကိုယ်ကောင်းဆန်ခြင်း၏ ပြောရေးဆိုခွင့် ရှိသူဖြစ်သည်။ သင့်တွင်ရှိသော ထိုချစ်ခင်တွယ်တာမှုသည် ထုတ်ဖော်ပြသရန် မထိုက်တန်ပေ။ သင်သည် သင့်ကိုယ်သင်ပင် မှန်ကန်ကြောင်းမပြနိုင်ပေ။ သို့တိုင်အောင် သင်သည် ဘုရားသခင်ကို အကျပ်ကိုင်ရန် ယင်းကို အသုံးပြုလိုဆဲဖြစ်သည်။ လူအချို့က “ငါ၏ကလေးသည် နေမကောင်းပါ။ သူသေလျှင် ငါ ဆက်လက်၍ အသက်ရှင်မည်မဟုတ်” ဟုပင် ဆိုသည်။ သင်သည် အမှန်ပင် သေရဲသလော။ ဤသို့ဆိုလျှင် သေကြည့်လော့။ ဤသို့သောလူတို့၏ ယုံကြည်ခြင်းသည် စစ်မှန်သလော။ သင်၏ကလေးသေဆုံးလျှင် သင်သည် အမှန်ပင် ဘုရားသခင်အပေါ် ယုံကြည်ခြင်းကို ရပ်တန့်မည်လော။ သူ၏ သေခြင်းသည် မည်သည့်အရာကို ပြောင်းလဲနိုင်ခြေရှိသနည်း။ သင်သည် ဘုရားသခင်ကို မယုံကြည်လျှင် ဘုရားသခင်၏ ပင်ကိုလက္ခဏာနှင့် အဆင့်အတန်းနှစ်ခုလုံး ပြောင်းလဲမည်မဟုတ်ပေ။ ဘုရားသခင်သည် ဘုရားသခင်ဖြစ်ဆဲ ဖြစ်သည်။ သင်က သူ့ကို ယုံကြည်သောကြောင့် သူသည် ဘုရားသခင်ဖြစ်ခြင်း မဟုတ်သကဲ့သို့ သင်၏ မယုံကြည်မှုကြောင့် သူသည် ဘုရားဖြစ်ခြင်းမှ ရပ်တန့်မသွားပေ။ လူသားမျိုးနွယ်အားလုံးက ဘုရားသခင်ကို မယုံကြည်လျှင်ပင် ဘုရားသခင်၏ ပင်ကိုလက္ခဏာနှင့် အနှစ်သာရက မပြောင်းမလဲဘဲ ကျန်ရှိနေဦးမည်။ သူ၏ အဆင့်အတန်းသည် မပြောင်းမလဲဘဲ ကျန်ရှိနေမည်။ သူသည် အစဉ်သဖြင့် လူသားမျိုးနွယ်အားလုံး၏ ကံကြမ္မာနှင့် စကြဝဠာလောကအပေါ် အချုပ်အခြာအာဏာရှိသူ ဖြစ်လိမ့်မည်။ ဤသည်မှာ သင်ယုံကြည်သည်၊ မယုံကြည်သည်နှင့် လုံးဝ မသက်ဆိုင်ပေ။ သင် ယုံကြည်လျှင် သင်သည် မျက်နှာသာရလိမ့်မည်။ သင် မယုံကြည်လျှင် ကယ်တင်ခြင်းအတွက် အခွင့်အလမ်းရှိမည်မဟုတ်သကဲ့သို့ ယင်းကို သင်ရရှိမည်မဟုတ်။ သင်သည် သင့်သားသမီးများအား ချစ်ပြီး ကာကွယ်သည်။ သင့်တွင် သင့်သားသမီးများအပေါ် ချစ်ခင်တွယ်တာမှုရှိသည်။ ၎င်းတို့ကို သင်လက်မလွှတ်နိုင်ပေ။ ထို့ကြောင့် သင်သည် ဘုရားသခင်အား မည်သည့်အရာကိုမျှ လုပ်ဆောင်ခွင့်မပြု။ ဤသည်မှာ အဓိပ္ပာယ်ရှိသလော။ သမ္မာတရားနှင့်ဖြစ်စေ၊ ကိုယ်ကျင့်တရားနှင့်ဖြစ်စေ၊ လူ့သဘာဝနှင့်ဖြစ်စေ ကိုက်ညီသလော။ ယင်းသည် မည်သည့်အရာနှင့်မျှ မကိုက်ညီပေ။ ကိုယ့်ကျင့်တရားနှင့်ပင် မကိုက်ညီပေ။ ဤသို့ မဟုတ်သလော။ သင်သည် သင့်သားသမီးများကို ချစ်မြတ်နိုးနေခြင်း မဟုတ်။ ၎င်းတို့ကို ကာကွယ်ပေးနေခြင်းဖြစ်သည်။ သင်သည် သင်၏ချစ်ခင်တွယ်တာမှု၏ လွှမ်းမိုးမှုအောက်တွင်ရှိနေသည်။ သင်၏ကလေးသေလျှင် သင်သည် ဆက်လက်၍ အသက်ရှင်မည်မဟုတ်ဟုပင် သင်ပြောသည်။ သင်သည် သင်၏အသက်အပေါ် အလွန်ပင် တာဝန်မသိတတ်ဘဲ ဘုရားသခင်က သင့်အားပေးသည့် ဘဝကို မမြတ်နိုးသည့်အတွက်၊ သင်သည် သင့်သားသမီးများအတွက် အသက်ရှင်လိုလျှင် သွား၍ ၎င်းတို့နှင့်အတူ သေလော့။ ၎င်းတို့သည် မည်သည့်ရောဂါကို ရရှိသည်ဖြစ်စေ သင်သည် ထိုရောဂါမျိုး အလျင်အမြန် ကူးစက်ခံလိုက်ပြီး အတူတကွ သေသင့်သည်၊ သို့မဟုတ် သင့်ကိုယ်သင် ကြိုးဆွဲချရန်သာ ကြိုးတစ်ချောင်းရှာလော့။ ဤသည်မှာ လွယ်ကူမည်မဟုတ်လော။ သင်သေပြီးနောက်တွင် သင်နှင့် သင့်သားသမီးများသည် တစ်မျိုးတစ်စားတည်း ဖြစ်မည်လော။ သင်တို့တွင် တူညီသောရုပ်ပိုင်းဆိုင်ရာ ဆက်ဆံရေး ရှိဦးမည်လော။ တစ်ယောက်အပေါ် တစ်ယောက် ချစ်ခင်တွယ်တာမှုရှိဦးမည်လော။ အခြားကမ္ဘာသို့ သင်ပြန်လာသောအခါ သင်သည် ပြောင်းလဲလိမ့်မည်။ ဤသို့ ဖြစ်မည်မဟုတ်လော။ (ဟုတ်ပါသည်။) လူတို့သည် အမှုအရာများကို ၎င်းတို့၏ မျက်လုံးဖြင့် ကြည့်ပြီး ထိုအရာများသည် ကောင်းသည်၊ ဆိုးသည်ကို၊ သို့မဟုတ် ထိုအရာများ၏ သဘာဝကို အကဲဖြတ်သောအခါတွင် မည်သည့်အရာကို ၎င်းတို့ အမှီပြုသနည်း။ ၎င်းတို့၏ အတွေးများကို အမှီပြုသည်။ အမှုအရာများကို ၎င်းတို့၏ မျက်လုံးဖြင့် ကြည့်ရုံသက်သက်ဖြင့် ၎င်းတို့သည် ရုပ်ဝတ္ထုလောကကို ကျော်လွန်ပြီး မမြင်နိုင်ပေ။ ဝိညာဉ်ရေးရာနယ်ပယ်ကို ၎င်းတို့ မမြင်နိုင်ပေ။ လူတို့သည် ၎င်းတို့၏စိတ်တွင် မည်သို့ စဉ်းစားမည်နည်း။ “ဤလောကတွင် ငါ့ကို မွေးဖွားပြီး ပျိုးထောင်ပေးခဲ့သောလူများသည် ငါနှင့် အရင်းနှီးဆုံး၊ ငါ့အတွက် အချစ်ခင်ရဆုံး ဖြစ်သည်။ ငါ့အားမွေးဖွားပြီး ပျိုးထောင်ပေးခဲ့သောသူတို့ကိုလည်း ငါချစ်သည်။ မည်သည့်အချိန်ဖြစ်စေ ငါ၏ကလေးသည် အစဉ်သဖြင့် ငါနှင့် အရင်းနှီးဆုံးဖြစ်သည်။ ပြီးလျှင် ငါ၏ ကလေးကို အစဉ်အမြတ်နိုးဆုံး ဖြစ်သည်” ဟူ၍ ဖြစ်သည်။ ဤသည်မှာ ၎င်းတို့၏ စိတ်ပိုင်းဆိုင်ရာ မြင်ကွင်းနှင့် သိနားလည်မှု အတိုင်းအတာဖြစ်သည်။ ဤသည်မှာ ၎င်းတို့၏ စိတ်ပိုင်းဆိုင်ရာ မြင်ကွင်းသည် မည်မျှ “ကျယ်ပြန့်” သည်ဆိုသည့်အရာ ဖြစ်သည်။ ဤသို့ပြောသည်မှာ မိုက်မဲသလော၊ မမိုက်မဲသလော။ (မိုက်မဲပါသည်။) ယင်းသည် ကလေးမဆန်သလော။ (ကလေးဆန်ပါသည်။) အလွန်ကလေးဆန်သည်။ သင်၏ သားသမီးများသည် ဤဘဝတွင် သင်နှင့် အသွေးအသားခြင်းသာ တော်စပ်သည်။ ၎င်းတို့၏ ယခင်ကဘဝဆိုလျှင် အဘယ်နည်း။ ၎င်းတို့သည် သင်နှင့် မည်သို့ တော်စပ်သနည်း။ ၎င်းတို့သေဆုံးပြီးနောက်တွင် မည်သည့်နေရာသို့ သွားမည်နည်း။ ၎င်းတို့ သေသည်နှင့် ၎င်းတို့၏ ကိုယ်ခန္ဓာသည် နောက်ဆုံးတစ်ခေါက် အသက်ရှူပြီး ၎င်းတို့၏ ဝိညာဉ်က ထွက်ခွာသည်။ ပြီးလျှင် ၎င်းတို့သည် သင့်အား လုံးဝ နှုတ်ဆက်ခဲ့သည်။ ၎င်းတို့သည် သင့်အား မှတ်မိမည်မဟုတ်တော့။ ၎င်းတို့သည် တစ်စက္ကန့်မျှပင် နေမည်မဟုတ်။ အခြားကမ္ဘာသို့သာ ပြန်သွားလိမ့်မည်။ အခြားကမ္ဘာသို့ ၎င်းတို့ ပြန်သွားသောအခါ သင်သည် ငိုသည်။ ၎င်းတို့ကို သင်သတိရသည်။ ပြီးလျှင် စိတ်ဆင်းရဲပြီး စိတ်ဒုက္ခရောက်ကာ “အို ငါ၏ကလေးသည် မရှိတော့ပေ။ ငါသည် သူ့ကို မည်သည့်အခါမျှ နောက်တစ်ဖန် မြင်နိုင်မည်မဟုတ်” ဟု ဆိုသည်။ သေသူသည် အသိတစ်ခုခုရှိသလော။ သူသည် သင့်အပေါ် သိမြင်မှုမရှိ။ သင့်အား အနည်းငယ်မျှပင် သတိရခြင်းမရှိ။ သူသည် သူ၏ ကိုယ်ခန္ဓာမှ ထွက်ခွာသည်နှင့် ရုတ်ခြည်းပင် တတိယလူဖြစ်သွားသည်။ သူသည် သင်နှင့် ဆက်ဆံရေးမရှိတော့ပေ။ သူသည် သင့်အား မည်သို့ရှုမြင်သနည်း။ သူသည် “ထိုအဘွားအို၊ ထိုအဘိုးအိုသည် မည်သူ့အတွက် ငိုနေသနည်း။ အို၊ ၎င်းတို့သည် ကိုယ်ခန္ဓာတစ်ခုအတွက် ငိုနေသည်။ ငါသည် ထိုခန္ဓာမှ ယခုပင် ခွဲထွက်ခဲ့သကဲ့သို့ ခံစားရသည်။ ငါသည် ယခုတွင် အလွန်လေးလံခြင်းမရှိ။ ဖျားနာခြင်းဝေဒနာမရှိတော့ပေ။ ငါသည် လွတ်လပ်သည်” ဟု ဆိုသည်။ ဤသည်မှာ သူ ခံစားရသည့်အရာ ဖြစ်သည်။ သူ သေဆုံးပြီး သူ၏ ကိုယ်ခန္ဓာမှ ထွက်ခွာပြီးနောက်တွင် သူသည် အခြားသောကမ္ဘာတွင် ဆက်လက်၍ ဖြစ်တည်ကာ မတူညီသောပုံစံတစ်ခုဖြင့် ဖြစ်ပေါ်သည်။ ပြီးလျှင် သူသည် သင်နှင့် မည်သည့်ဆက်ဆံရေးမျှ မရှိတော့ပေ။ သင်သည် ဤနေရာတွင် သူ့အတွက် ငိုပြီး တောင့်တသည်။ သူ့အတွက် ဒုက္ခခံသည်။ သို့သော် သူက မည်သည့်အရာကိုမျှ မခံစားရ။ မည်သည့်အရာကိုမျှ မသိ။ နှစ်များစွာကြာပြီးနောက်တွင် ကံ၊ သို့မဟုတ် တိုက်ဆိုင်မှုကြောင့် သူသည် သင်၏ လုပ်ဖော်ကိုင်ဖက်၊ သို့မဟုတ် သင်၏ တစ်ရွာတည်းသား ရောင်းရင်း ဖြစ်နိုင်သည်။ သို့မဟုတ် သူသည် သင်နှင့် အလွန်ဝေးကွာစွာ နေထိုင်နိုင်သည်။ သင်တို့သည် တစ်ကမ္ဘာတည်းတွင် အသက်ရှင်သော်လည်း သင်တို့၏ကြားတွင် မည်သည့်ဆက်စပ်မှုမျှမရှိသည့် မတူညီသောလူနှစ်ဦး ဖြစ်လိမ့်မည်။ အထူးအခြေအနေများကြောင့်၊ သို့မဟုတ် ထူးခြားသည့်အရာတစ်ခုခုကို ပြောသောကြောင့် သူသည် ယခင်ဘဝက မည်သူမည်ဝါဖြစ်သည်ဆိုသည်ကို လူအချို့က သိမြင်နိုင်လျှင်ပင် သူသည် သင့်ကိုမြင်သောအခါ၌ မည်သည့်အရာကိုမျှ မခံစားရပေ။ ပြီးလျှင် သင်က ထိုသူကို မြင်သောအခါတွင်လည်း မည်သည့်အရာမျှ မခံစားရပေ။ သူသည် ယခင်ဘဝက သင်၏ကလေးဖြစ်ခဲ့လျှင်ပင် ယခုတွင် သင်သည် သူ့အတွက် မည်သည့်အရာကိုမျှ မခံစားရပေ။ သင်၏ ကွယ်လွန်သွားသော ကလေးအကြောင်းကိုသာ သင်စဉ်းစားသည်။ သူသည်လည်း သင့်အတွက် မည်သည့်အရာကိုမျှ မခံစားရပေ။ သူ့တွင် သူ၏ မိဘအရင်းများရှိသည်။ ကိုယ့်မိသားစုနှင့်ကိုယ် ရှိသည်။ ပြီးလျှင် မတူညီသော မျိုးရိုးနာမည်ရှိသည်။ သူသည် သင်နှင့် တော်စပ်မှုမရှိ။ သို့သော် သင်သည် ထိုနေရာတွင် ထိုသူကို သတိရနေဆဲဖြစ်သည်။ မည်သည့်အရာကို သင်သတိရနေသနည်း။ သင်သည် တစ်ချိန်က သင်နှင့်သွေးသားတော်စပ်ခဲ့သည့် ရုပ်ခန္ဓာနှင့် အမည်ကိုသာ သတိရနေခြင်းဖြစ်သည်။ ယင်းသည် ပုံရိပ်တစ်ခု၊ သင်၏အတွေး၊ စိတ်တွင် စွဲကျန်နေသော အရိပ်တစ်ခုသာ ဖြစ်သည်။ ယင်းတွင် စစ်မှန်သော တန်ဖိုးမရှိပေ။ သူသည် တစ်ဖန်လူပြန်လည်ဝင်စားပြီး ဖြစ်သည်။ လူသား၊ သို့မဟုတ် အခြားသော သက်ရှိသတ္တဝါတစ်ခုခုအဖြစ် ပြောင်းလဲသွားပြီး ဖြစ်သည်။ သူသည် သင်နှင့် တော်စပ်ခြင်းမရှိ။ ထို့ကြောင့် အချို့မိဘများက “ငါ၏ ကလေးသေလျှင် ငါသည်လည်း ဆက်လက်၍ အသက်ရှင်မည်မဟုတ်” ဟု ဆိုသောအခါ၌ ယင်းသည် မသိနားမလည်မှုသက်သက်သာ ဖြစ်သည်။ သူ၏ ဘဝသက်တမ်းသည် အဆုံးသို့ ရောက်ရှိခဲ့သည်။ သို့သော် သင်က အဘယ်ကြောင့် အသက်ရှင်ခြင်းကို ရပ်တန့်သင့်သနည်း။ သင်သည် အဘယ်ကြောင့် အလွန်ပင် လက်လွတ်စပယ် ပြောဆိုသနည်း။ သူ၏ ဘဝသက်တမ်းသည် အဆုံးသို့ ရောက်ရှိခဲ့ပြီးဖြစ်သည်။ ဘုရားသခင်က သူ၏ ကြိုးကို ဖြတ်ခဲ့ပြီးဖြစ်ကာ သူ့တွင် အခြားတာဝန်တစ်ခုရှိသည်။ ယင်းသည် သင်နှင့်မည်သို့သက်ဆိုင်သနည်း။ သင့်တွင် အခြားတာဝန်တစ်ခုရှိလျှင် ဘုရားသခင်သည် သင်၏ ကြိုးကိုလည်း ဖြတ်လိမ့်မည်။ သို့သော် သင့်တွင်မရှိသေးသောကြောင့် သင်သည် ဆက်လက်၍ အသက်ရှင်ရမည်။ ဘုရားသခင်က သင့်အား အသက်ရှင်စေလိုလျှင် သင်မသေနိုင်ပေ။ လူတို့သည် မိမိတို့၏ မိဘများ၊ သားသမီးများ ပါဝင်ပတ်သက်သည်ဖြစ်စေ၊ အခြားသော ဆွေမျိုးတစ်ယောက်ယောက်၊ သို့မဟုတ် မိမိတို့၏ဘဝရှိ သွေးသားတော်စပ်သည့် လူများ ပါဝင်ပတ်သက်သည်ဖြစ်စေ၊ ချစ်ခင်တွယ်တာမှုနှင့် ပတ်သက်လာပါက အောက်ပါအမြင်နှင့် နားလည်မှုရှိသင့်သည်။ လူတို့ကြားတွင် တည်ရှိသော ချစ်ခင်တွယ်တာမှုနှင့်စပ်လျဉ်း၍ သွေးသားတော်စပ်မှုရှိလျှင် မိမိတာဝန်အား ကောင်းမွန်စွာ ဖြည့်ဆည်းခြင်းက လုံလောက်သည်။ မိမိတာဝန်ကို ကောင်းမွန်စွာ ဖြည့်ဆည်းခြင်းမှ လွဲပြီး လူတို့၌ မည်သည့်အရာကိုမျှ ပြောင်းလဲရန် ဝတ္တရားမရှိသကဲ့သို့ စွမ်းရည်လည်း မရှိပေ။ ထို့ကြောင့် မိဘများအနေဖြင့် “ငါတို့၏ သားသမီးများ မရှိတော့လျှင် မိဘများအဖြစ် ငါတို့သည် ငါတို့ကိုယ်တိုင်၏ သားသမီးများကို မြေမြုပ်ရမည်ဆိုလျှင် ငါတို့သည် ဆက်လက်၍ အသက်ရှင်မည်မဟုတ်” ဟု ဆိုခြင်းသည် မသိတတ်ခြင်း ဖြစ်သည်။ သားသမီးများကို အမှန်ပင် မိဘများက မြေမြှုပ်ရလျှင် ဤကမ္ဘာတွင်ရှိသော ၎င်းတို့၏အချိန်သည် အကန့်အသတ် ရှိခဲ့ပြီး ၎င်းတို့သည် သွားရတော့မည်ဖြစ်သည်ဟုသာ ဆိုနိုင်သည်။ သို့သော် ၎င်းတို့မိဘများသည် ဤနေရာတွင်ရှိနေဆဲ ဖြစ်သည်။ ထို့ကြောင့် ၎င်းတို့သည် ဆက်လက်၍ ကောင်းစွာ အသက်ရှင်သင့်သည်။ ၎င်းတို့၏ လူ့သဘာဝအရ လူတို့အနေဖြင့် သားသမီးများအကြောင်း တွေးသည်မှာ သာမန်ဖြစ်သည်မှာ မှန်သည်။ သို့သော် ၎င်းတို့သည် ၎င်းတို့၌ ကျန်ရှိသောအချိန်ကို ၎င်းတို့၏ ကွယ်လွန်သွားသော သားသမီးများအား သတိရလျက် မဖြုန်းတီးသင့်ပေ။ ဤသည်မှာ မိုက်မဲသည်။ ထို့ကြောင့် ဤအမှုကိစ္စကို ကိုင်တွယ်သောအခါတွင် တစ်ဖက်၌ လူတို့သည် မိမိကိုယ်ပိုင်ဘဝအတွက် တာဝန်ယူသင့်သည်။ အခြားတစ်ဖက်၌ ၎င်းတို့သည် မိသားစုဆက်နွှယ်မှုများကို အပြည့်အဝ သဘောပေါက်နားလည်သင့်သည်။ လူတို့ကြားတွင် အမှန်တကယ် တည်ရှိသော ဆက်နွှယ်မှုသည် အသွေးအသား သံယောဇဉ်များအပေါ် အခြေခံခြင်းမဟုတ်ဘဲ ဘုရားသခင် ဖန်ဆင်းသည့် သက်ရှိတစ်ဦးနှင့် အခြားသက်ရှိတစ်ဦးကြား ဆက်နွှယ်မှု ဖြစ်သည်။ ဤဆက်နွှယ်မှုမျိုးသည် အသွေးအသားသံယောဇဉ် မရှိပေ။ အမှီအခိုကင်းသော သက်ရှိနှစ်ဦးကြားတွင်သာ ရှိသည်။ သင်သည် ဤရှုထောင့်မှ စဉ်းစားလျှင် မိဘများအနေဖြင့် သင့်သားသမီးများက ကံမကောင်းဘဲ ဖျားနာသောအခါ၊ သို့မဟုတ် ၎င်းတို့၏ဘဝ၌ အန္တရာယ်ကျရောက်သောအခါ သင်သည် ဤအမှုကိစ္စများကို မှန်ကန်စွာ ရင်ဆိုင်သင့်သည်။ သင်သည် သင့်သားသမီးများ၏ ကံဆိုးမှုကြောင့်၊ သို့မဟုတ် ကွယ်လွန်ခြင်းကြောင့် သင့်တွင် ကျန်ရှိသောအချိန်ကိုလည်းကောင်း၊ သင်လျှောက်သင့်သည့် လမ်းကြောင်းကိုလည်းကောင်း၊ သင်ဖြည့်ဆည်းသင့်သည့် တာဝန်၊ ဝတ္တရားများကိုလည်းကောင်း မစွန့်လွှတ်သင့်ပေ။ သင်သည် ဤအမှုကိစ္စကို မှန်ကန်စွာ ရင်ဆိုင်သင့်သည်။ သင့်တွင် မှန်ကန်သော အတွေးအမြင်များရှိပြီး ဤအရာများကို ပိုင်းခြားသိမြင်နိုင်လျှင် သင်သည် စိတ်ပျက်ခြင်း၊ ဝမ်းနည်းပူဆွေးခြင်း၊ တောင့်တခြင်းတို့အား လျင်မြန်စွာ ကျော်လွှားနိုင်လိမ့်မည်။ သို့သော် သင်သည် ယင်းတို့ကို ပိုင်းခြားသိမြင်နိုင်ခြင်း မရှိလျှင် အဘယ်သို့ ဖြစ်မည်နည်း။ ဤသို့ဆိုလျှင် သင်သေသည့်နေ့ရက်အထိ သင်၏ ကျန်သည့်ဘဝ တစ်လျှောက်လုံးတွင် သင့်အား ခြောက်လှန့်နေနိုင်သည်။ သို့ရာတွင် ဤအခြေအနေကို သင်ပိုင်းခြားသိမြင်နိုင်လျှင် သင့်ဘဝ၏ ဤလက်ရှိအချိန်ကာလသည် အကန့်အသတ်ရှိလိမ့်မည်။ ယင်းသည် ထာဝရဖြစ်နေမည် မဟုတ်သကဲ့သို့ သင့်ဘဝ၏ နောက်ပိုင်းကာလများ၌ ဆက်လက်တည်ရှိနေမည်မဟုတ်ပေ။ သင်သည် ဤအရာကို ပိုင်းခြားသိမြင်နိုင်လျှင် ယင်း၏ တစ်စိတ်တစ်ပိုင်းကို သင်လက်လွှတ်နိုင်သည်။ ဤသည်မှာ သင့်အတွက် ကောင်းသောအရာ ဖြစ်သည်။ သို့သော် သင့်သားသမီးများနှင့်အတူ မျှဝေခံစားရသော မိသားစု သံယောဇဉ်များကို သင် ပိုင်းခြားသိမြင်နိုင်ခြင်း မရှိလျှင် သင်သည် လက်လွှတ်နိုင်မည်မဟုတ်။ ဤသည်မှာ သင့်အတွက် ကိုယ်စိတ်ဆင်းရဲရသော အမှုကိစ္စတစ်ခု ဖြစ်လိမ့်မည်။ မည်သည့်မိဘကမျှ သားသမီးများ ကွယ်လွန်သောအခါ စိတ်ခံစားချက် ကင်းမဲ့မှု မရှိပေ။ မည်သည့်မိဘမဆိုက သားသမီးများအား မြေမြှုပ်ရသည့် အတွေ့အကြုံရှိသောအခါ၊ သို့မဟုတ် သားသမီးများက ကံမကောင်းသည့်အခြေအနေ၌ ရှိနေသည်ကို မျက်မြင်တွေ့ကြုံရသောအခါ ၎င်းတို့သည် သားသမီးများ အကြောင်းတွေးလျက်၊ စိတ်ပူလျက်ဖြင့် ၎င်းတို့၏ ကျန်သည့်ဘဝတစ်လျှောက်လုံးကို ကုန်ဆုံးမည်ဖြစ်ပြီး စိတ်ဆင်းရဲမှုထဲတွင် ပိတ်မိနေလိမ့်မည်။ မည်သူကမျှ ဤအရာမှ မလွတ်မြောက်နိုင်ပေ။ ယင်းသည် ဝိညာဉ်ပေါ်ရှိ အမာရွတ်နှင့် ဖျက်၍မရနိုင်သော အမှတ်အသား တစ်ခု ဖြစ်သည်။ လူတို့အနေဖြင့် အသွေးအသားနှင့် အသက်ရှင်စဉ်တွင် ဤစိတ်ခံစားချက်ဆိုင်ရာ အနှောင်အဖွဲ့ကို လက်လွှတ်ရန် မလွယ်ကူပေ။ ထို့ကြောင့် ၎င်းတို့သည် ဤအတွက် ဒုက္ခခံရသည်။ သို့ရာတွင် သင်သည် သင့်သားသမီးများနှင့် ဤစိတ်ခံစားချက်ဆိုင်ရာ အနှောင်အဖွဲ့ကို သိမြင်နိုင်လျှင် အလွန်ပင် သက်သာသွားလိမ့်မည်။ သင်သည် အတော်အတန်ပင်နည်းပါးသော အတိုင်းအတာကို ခံစားရမည်မှာ မှန်သည်။ လုံးဝ မခံစားရရန် မဖြစ်နိုင်ပေ။ သို့သော် သင်၏ ဒုက္ခခံစားမှုသည် လွန်စွာ လျော့ပါးလိမ့်မည်။ သင်သည် ဤအရာကို ပိုင်းခြားသိမြင်နိုင်ခြင်း မရှိလျှင် ဤအမှုကိစ္စသည် သင့်အတွက် ကိုယ်စိတ်ဆင်းရဲစေရလိမ့်မည်။ သိမြင်နိုင်လျှင် ယင်းသည် ပြင်းထန်သော စိတ်ခံစားချက်ဆိုင်ရာ စိတ်ဒဏ်ရာကို ဖြစ်စေသည့် ထူးခြားသောအတွေ့အကြုံတစ်ခု ဖြစ်မည်ဖြစ်ပြီး သင့်အား ဘဝ၊ မိသားစုအနှောင်အဖွဲ့နှင့် လူ့သဘာဝတို့အပေါ် ပို၍ လေးနက်သော တန်ဖိုးထားမှုနှင့် နားလည်မှုကို ပေးလိမ့်မည်။ သင်၏ ဘဝအတွေ့အကြုံကို တန်ဖိုးတက်စေလိမ့်မည်။ ဤကဲ့သို့သော တန်ဖိုးတက်မှုမျိုးသည် မည်သူကမျှ မပိုင်ဆိုင်လိုသော၊ သို့မဟုတ် မတွေ့ကြုံလိုသောအရာတစ်ခုဖြစ်သည်မှာ မှန်သည်။ မည်သူကမျှ ရင်မဆိုင်လိုပေ။ သို့သော် ဤအမှုကိစ္စဖြစ်ပေါ်လာလျှင် သင်သည် ယင်းကို မှန်ကန်စွာ ကိုင်တွယ်ဖို့လိုသည်။ သင့်ကိုယ်သင် ကိုယ်စိတ်ဆင်းရဲစေခြင်းကို ရှောင်ရန်အတွက် သင်၏ ယခင်က ထားရှိသော ရိုးရာဓလေ့ဖြစ်သော၊ ပုပ်ဆွေးနေသော၊ မှားယွင်းသော အတွေးအမြင်များကို လက်လွှတ်သင့်သည်။ သင်၏ စိတ်ခံစားချက်ဆိုင်ရာ၊ သွေးသား သံယောဇဉ်များကို မှန်သောနည်းလမ်းဖြင့် ရင်ဆိုင်သင့်ပြီး သင့်သားသမီးများ ကွယ်လွန်ခြင်းကို မှန်ကန်စွာ ရှုမြင်သင့်သည်။ သင်သည် ဤအရာကို အမှန်တကယ် သဘောပေါက်နားလည်သည်နှင့် သင်သည် အပြည့်အဝ လက်လွှတ်နိုင်မည်ဖြစ်ပြီး ဤအမှုကိစ္စသည် သင့်အား ညှဉ်းပန်းတော့မည်မဟုတ်ပေ။ ငါပြောသည်ကို နားလည်သည်မဟုတ်လော။ (နားလည်ပါသည်။)

လူအချို့က “သားသမီးများသည် ဘုရားသခင်က မိဘတို့အားပေးသော တန်ဖိုးရှိသောအရာများဖြစ်သည်။ ထို့ကြောင့် ၎င်းတို့သည် မိဘတို့၏ ကိုယ်ပိုင်ပစ္စည်းနှင့် ညီမျှသည်” ဟု ဆိုကြသည်။ ဤအဆိုမှာ မှန်ကန်သလော။ (မမှန်ကန်ပါ။) အချို့မိဘများက ဤအရာကို ကြားပြီးနောက်တွင် “ဤသည်မှာ မှန်ကန်သော အဆိုဖြစ်သည်။ အခြားမည်သည့်အရာကိုမျှ ငါတို့ မပိုင်ပါ။ ငါတို့၏ အသွေးအသားအရင်းအချာဖြစ်သော ငါတို့၏ သားသမီးများကိုသာ ပိုင်သည်။ ၎င်းတို့သည် ငါတို့၏ အမြတ်နိုးဆုံးသောအရာများ ဖြစ်သည်” ဟု ဆိုကြသည်။ ဤအဆိုမှာ မှန်ကန်သလော။ (မမှန်ကန်ပါ။) ယင်းတွင် မည်သည့်အရာက မမှန်ကန်သနည်း။ ကျေးဇူးပြု၍ သင်တို့၏ အကြောင်းပြချက်ကို ရှင်းလင်းလော့။ သားသမီးများအား မိမိ၏ ကိုယ်ပိုင်ပစ္စည်းအဖြစ် သဘောထားရန် သင့်လျော်သလော။ (မသင့်လျော်ပါ။) အဘယ်ကြောင့် မသင့်လျော်သနည်း။ (အဘယ်ကြောင့်ဆိုသော် ကိုယ်ပိုင်ပစ္စည်းသည် မိမိသာ ပိုင်ဆိုင်ပြီး အခြားသူများ မပိုင်ဆိုင်သောကြောင့်ဖြစ်သည်။ သို့ရာတွင် သားသမီးများနှင့် မိဘများကြားရှိ ဆက်ဆံရေးသည် စင်စစ်အားဖြင့် ဇာတိပကတိဆက်ဆံရေးထက် မပိုပါ။ လူသားဘဝသည် ဘုရားသခင်ထံမှလာသည်။ ယင်းသည် ဘုရားသခင်ကပေးသည့် ဇီဝအသက်ဖြစ်သည်။ တစ်စုံတစ်ယောက်က မိမိသည် မိမိ၏ သားသမီးများအား အသက်ကိုပေးသည်ဟု ယုံကြည်လျှင် သူ၏ အမြင်ရှုထောင့်နှင့် ရပ်တည်ချက်သည် မမှန်ကန်ပါ။ ပြီးလျှင် သူသည် ဘုရားသခင်၏ အချုပ်အခြာအာဏာနှင့် အစီအစဉ်ကိုလည်း လုံးဝ မယုံကြည်ပါ။) ဤသည်မှာ မမှန်ကန်သလော။ ဘုရားသခင်၏ အမြင်တွင် ရုပ်ပိုင်းဆိုင်ရာ ဆက်ဆံရေးမှလွဲ၍ သားသမီးများနှင့် မိဘများ၏ ဘဝသည် တသီးတခြားဖြစ်သည်။ ၎င်းတို့သည် တစ်ယောက်ကိုတစ်ယောက် ပိုင်ဆိုင်ခြင်းမရှိသကဲ့သို့ ကြီးသူနှင့် ငယ်သူကြား ဆက်ဆံရေးလည်းမရှိပေ။ ၎င်းတို့သည် ပိုင်ဆိုင်သည့်၊ သို့မဟုတ် ပိုင်ဆိုင်ခြင်းခံရသည့် ဆက်ဆံရေး သေချာပေါက် မရှိပေ။ ၎င်းတို့၏ အသက်သည် ဘုရားသခင်ထံမှလာသည်။ ပြီးလျှင် ဘုရားသခင်သည် ၎င်းတို့၏ ကံကြမ္မာအပေါ် အချုပ်အခြာအာဏာရှိသည်။ သားသမီးများက မိဘများထံမှ မွေးဖွားခြင်း၊ မိဘများသည် သားသမီးများထက်ပို၍ အသက်ကြီးခြင်းနှင့် သားသမီးများသည် မိဘများထက်ပို၍ အသက်ငယ်ခြင်းသာ ဖြစ်သည်။ သို့တိုင်အောင် ဤဆက်နွှယ်မှု၊ ဤအပေါ်ယံဆန်သော ဖြစ်စဉ်ကို အခြေခံပြီး လူတို့သည် သားသမီးများက မိဘများ၏ အသုံးအဆောင်များနှင့် ကိုယ်ပိုင်ပစ္စည်းများ ဖြစ်သည်ဟု ယုံကြည်ကြသည်။ ဤသည်မှာ အမှုအရာကို ယင်း၏ အရင်းအမြစ်မှနေ၍ ကြည့်ခြင်း မဟုတ်ဘဲ အပေါ်ယံအဆင့်၊ ဇာတိပကတိ၊ မိမိ၏ချစ်ခင်တွယ်တာမှုတို့ကိုသာ အခြေခံပြီး စဉ်းစားခြင်း ဖြစ်သည်။ ထို့ကြောင့် ဤသို့သော စဉ်းစားသည့်ပုံစံကိုယ်၌က မှားယွင်းပြီး ဤအမြင်ရှုထောင့်သည် မှားယွင်းသည်။ ဤသို့ မဟုတ်သလော။ (ဟုတ်ပါသည်။) သားသမီးများသည် မိဘများ၏ အသုံးအဆောင်များ၊ သို့မဟုတ် ကိုယ်ပိုင်ပစ္စည်းများမဟုတ်ဘဲ တသီးတခြားဖြစ်သောလူများ ဖြစ်သည့်အတွက် သားသမီးများ အရွယ်ရောက်ပြီးနောက်တွင် မိဘများက သားသမီးများအပေါ် မည်သည့်မျှော်မှန်းချက်ပုံစံများ ရှိပါစေ ဤမျှော်မှန်းချက်များသည် ၎င်းတို့စိတ်ထဲရှိ အယူအဆများအဖြစ်သာ ကျန်ရှိနေရမည်။ လက်တွေ့အရှိတရားဖြစ်လာ၍ မရပေ။ ပင်ကိုအားဖြင့် မိဘများသည် မိမိတို့၏ အရွယ်ရောက်သောသားသမီးများအပေါ် မျှော်မှန်းချက်များရှိလျှင်ပင် ယင်းတို့ကို အကောင်အထည်ဖော်ရန် မကြိုးစားသင့်သကဲ့သို့ ၎င်းတို့၏ ကိုယ်ပိုင်ကတိများကို ဖြည့်ဆည်းရန်၊ သို့မဟုတ် အနစ်နာခံမှုတစ်ခုခုကို ပြုလုပ်ရန်၊ သို့မဟုတ် သားသမီးများအတွက် အဖိုးအခတစ်ခုခု ပေးဆပ်ရန်အတွက် ယင်းတို့ကို အသုံးမပြုသင့်ပေ။ ဤသို့ဆိုလျှင် မိဘများသည် မည်သည့်အရာကို လုပ်ဆောင်သင့်သနည်း။ အရွယ်ရောက်သော သားသမီးများက အမှီအခိုကင်းသောဘဝနှင့် ရှင်သန်နိုင်စွမ်းကို ရရှိပြီးနောက်တွင် မိဘများသည် လက်လွှတ်ရန် ရွေးချယ်သင့်သည်။ လက်လွှတ်ခြင်းသည် သားသမီးများအား လေးစားမှုပြသ၍ သားသမီးများအတွက် တာဝန်ယူရန် တစ်ခုတည်းသော မှန်ကန်သည့် နည်းလမ်းဖြစ်သည်။ သားသမီးများအား အစဉ် အုပ်စိုးခြင်း၊ ထိန်းချုပ်ခြင်း၊ သို့မဟုတ် သားသမီးများ၏ဘဝနှင့် အသက်ရှင်သန်မှုတွင် ကြားဝင်စွက်ဖက်ခြင်းနှင့် ပါဝင်ပတ်သက်ခြင်းတို့သည် မိဘများ၏ ဘက်မှ မသိနားမလည်သည့်၊ အသိတရားမရှိသည့် အပြုအမူ ဖြစ်သည်။ ပြီးလျှင် ယင်းသည် အမှုအရာများကို လုပ်ဆောင်ရာ၌ ကလေးဆန်သော နည်းလမ်းဖြစ်သည်။ မိဘများက မိမိတို့၏သားသမီးများအပေါ် ထားရှိသည့် မျှော်မှန်းချက်များသည် မည်မျှမြင့်မားနိုင်ပါစေ ယင်းတို့သည် မည်သည့်အရာကိုမျှ မပြောင်းလဲနိုင်ဘဲ လက်တွေ့ဖြစ်လာနိုင်ခြေမရှိပေ။ ထို့ကြောင့် မိဘများသည် အမြော်အမြင်ရှိလျှင် ဤလက်တွေ့ကျသော၊ သို့မဟုတ် လက်တွေ့မကျသော မျှော်မှန်းချက်အားလုံးကို လက်လွှတ်သင့်သည်။ မိမိတို့၏သားသမီးများနှင့် ၎င်းတို့၏ဆက်ဆံရေးကို ကိုင်တွယ်ပြီး အရွယ်ရောက်သော မိမိတို့၏သားသမီးများက ပြုလုပ်သည့် လုပ်ရပ်တိုင်းကို၊ သို့မဟုတ် ၎င်းတို့အပေါ် ဖြစ်ပျက်သည့် ဖြစ်ရပ်ကို ချဉ်းကပ်ရန်အတွက် မှန်ကန်သောအမြင်ရှုထောင့်နှင့် ရပ်တည်ချက်ကို ခံယူသင့်သည်။ ဤသည်မှာ စည်းမျဉ်းဖြစ်သည်။ ယင်းသည် သင့်လျော်သလော။ (သင့်လျော်ပါသည်။) သင်သည် ဤအရာကို ဖြစ်မြောက်အောင် လုပ်ဆောင်နိုင်လျှင် ဤသည်မှာ ဤသမ္မာတရားများအား သင်လက်ခံသည်ဆိုသည်ကို သက်သေပြသည်။ မလုပ်ဆောင်နိုင်လျှင် သင်သည် မိသားစုချစ်ခင်တွယ်တာမှုသည် အကြီးမြတ်ဆုံးနှင့် အရေးကြီးဆုံးအရာဖြစ်သည်၊ ကမ္ဘာတွင် အရေးပါဆုံးသောအရာဖြစ်သည်ဟု ထင်မြင်လျက် သင့်သားသမီးများ၏ ကံကြမ္မာကို သင်ကြီးကြပ်ကွပ်ကဲနိုင်ပြီး ၎င်းတို့၏ကံကို သင့်လက်ထဲတွင် ဆုပ်ကိုင်နိုင်သည့်အလား အမှုအရာများကို သင်၏ကိုယ်ပိုင်နည်းလမ်းဖြင့် မရမက လုပ်ဆောင်လျှင် စမ်းကြည့်လိုက်လော့။ နောက်ဆုံးရလဒ်က မည်သို့ဖြစ်မည်ကို ကြည့်လော့။ ကောင်းသောရလဒ်မရှိဘဲ အလွန်စိတ်ပျက်ဖွယ်ဖြစ်သော ကျရှုံးမှုဖြင့်သာ အဆုံးသတ်နိုင်သည်မှာ ပြောစရာမလိုပေ။

မိမိတို့၏ သားသမီးများသည် သားသမီးဝတ်ကျေပွန်မည်ဟူသော မိဘများ၏ မျှော်မှန်းချက်

မိဘများသည် အရွယ်ရောက်သောသားသမီးများအတွက် ဤမျှော်မှန်းချက်များရှိသည့်အပြင် မိမိတို့၏ သားသမီးအရင်းများအပေါ် သတ်မှတ်ချက်တစ်ခုလည်းရှိသည်။ ယင်းကို ကမ္ဘာပေါ်တွင် မိဘများအားလုံး၌ အတွေ့ရများ၏။ ယင်းမှာ သားသမီးများသည် သားသမီးဝတ်ကျေပွန်သော သားသမီးများဖြစ်ကာ မိဘများကို ကောင်းစွာဆက်ဆံနိုင်ဖို့ မျှော်လင့်ခြင်း ဖြစ်သည်။ အချို့သော လူမျိုးစုများနှင့် ဒေသများတွင် မိမိတို့၏သားသမီးများအပေါ် ပို၍ သတ်သတ်မှတ်မှတ်ဖြစ်သော သတ်မှတ်ချက်များရှိသည်မှာ အမှန်ပင်ဖြစ်သည်။ ဥပမာ သားသမီးများသည် မိဘများအပေါ် သားသမီးဝတ် ကျေပွန်ခြင်းအပြင် မိဘများသေသည်အထိ ပြုစုစောင့်ရှောက်ပြီး မိဘများ၏ အသုဘကို စီစဉ်ရန်၊ အရွယ်ရောက်ပြီးနောက်တွင် မိဘများနှင့်အတူနေထိုင်ရန်နှင့် မိဘများ၏ အသက်မွေးမှုအတွက် တာဝန်ယူရန်လည်း လိုအပ်သည်။ ဤသည်မှာ ယခုတွင် ငါတို့ဆွေးနွေးမည့် မိမိတို့၏သားသမီးများအပေါ် မိဘများ၏ မျှော်မှန်းချက်များနှင့် သက်ဆိုင်သော နောက်ဆုံးကဏ္ဍဖြစ်သည်။ သားသမီးများအား သားသမီးဝတ်ကျေပွန်ပြီး မိဘများ အသက်ကြီးသောအခါတွင် မိဘများအား စောင့်ရှောက်ရန် တောင်းဆိုခြင်းဖြစ်သည်။ ဤသည်မှာ မိဘများအားလုံးက သားသမီးယူရာတွင်ရှိသည့် နဂိုမူလရည်ရွယ်ချက်ဖြစ်သည့်အပြင် သားသမီးများအပေါ် အခြေခံသတ်မှတ်ချက်လည်း ဖြစ်သည်မဟုတ်လော။ (ဟုတ်ပါသည်။) မိဘများက သားသမီးများ ငယ်ရွယ်ပြီး အမှုအရာများကို နားမလည်သေးသောအချိန်တွင် သားသမီးများအား မေးသည်။ “သင် အရွယ်ရောက်ပြီး ပိုက်ဆံရသောအခါတွင် မည်သူ့အတွက် သုံးမည်နည်း။ မိခင်နှင့်ဖခင်အတွက် သုံးမည်လော” “သုံးပါမည်” “ဖခင်၏ မိဘများအတွက် သုံးမည်လော” “သုံးပါမည်” “မိခင်၏ မိဘများအတွက် သုံးမည်လော” “သုံးပါမည်” သားသမီးတစ်ယောက်သည် စုစုပေါင်း ပိုက်ဆံမည်မျှကို ရှာနိုင်သနည်း။ သူသည် သူ၏မိဘများ၊ နှစ်ဖက်လုံးမှ ဘိုးဘွားများနှင့် သူ၏ ဆွေမျိုးနီးစပ်များကိုပင် ထောက်ပံ့ရသည်။ ငါ့ကို ပြောလော့။ ဤသည်မှာ သားသမီးတစ်ယောက်အတွက် လေးလံသော ဝန်မဟုတ်လော။ သူသည် ကံခေသည် မဟုတ်လော။ (ဟုတ်ပါသည်။) ၎င်းတို့သည် ကလေးငယ်များကဲ့သို့ အပြစ်ကင်းသော၊ နုံအသောပုံစံဖြင့် စကားပြောသော်လည်း၊ အမှန်တကယ်တွင် ၎င်းတို့ မည်သည့်အရာအား ပြောနေသည်ကို မသိသော်လည်း ဤသည်မှာ လက်တွေ့အရှိတရားတစ်ခုကို ထင်ဟပ်သည်။ ယင်းမှာ မိဘများသည် မိမိတို့၏သားသမီးများအား ရည်ရွယ်ချက်တစ်ခုဖြင့် ပျိုးထောင်ပြီး ထိုရည်ရွယ်ချက်သည် သန့်စင်ခြင်းခြင်း မရှိသကဲ့သို့ ရိုးရှင်းခြင်းလည်း မရှိပေ။ သားသမီးများက အလွန်ငယ်ရွယ်သေးသောအချိန်တွင် မိဘများသည် တောင်းဆိုချက်များကို စတင်သတ်မှတ်နေပြီဖြစ်ပြီး သားသမီးများအား အစဉ်စမ်းသပ်ကာ “သင် အရွယ်ရောက်သောအခါ မိခင်နှင့် ဖခင်ကို ထောက်ပံ့မည်လော” “ထောက်ပံ့ပါမည်” “ဖခင်၏ မိဘများကို ထောက်ပံ့မည်လော” “ထောက်ပံ့ပါမည်” “မိခင်၏ မိဘများကို ထောက်ပံ့မည်လော” “ထောက်ပံ့ပါမည်” “မည်သူကို အနှစ်သက်ဆုံးနည်း” “မိခင်ကို အနှစ်သက်ဆုံးဖြစ်သည်” ထို့နောက်တွင် ဖခင်က မနာလိုဖြစ်ကာ “ဖခင်ဆိုလျှင် အဘယ်သို့နည်း” “ဖခင်ကို အနှစ်သက်ဆုံးဖြစ်သည်” မိခင်က မနာလိုဖြစ်သည်။ “မည်သူ့ကို အမှန်တကယ် အနှစ်သက်ဆုံးဖြစ်သနည်း” “မိခင်နှင့် ဖခင်ဖြစ်သည်” ဟူ၍ဖြစ်သည်။ ထို့နောက် မိဘနှစ်ဦးလုံးက ကျေနပ်ကြသည်။ ၎င်းတို့သည် မိမိတို့၏ သားသမီးများအား စကားပြောတတ်ခါစအချိန်တွင်ပင် စတင်၍ သားသမီးဝတ် ကျေပွန်စေရန် ကြိုးပမ်းကြသည်။ ပြီးလျှင် မိမိတို့၏ သားသမီးများသည် အရွယ်ရောက်သောအခါတွင် ၎င်းတို့အား ကောင်းစွာဆက်ဆံလိမ့်မည်ဟု ၎င်းတို့ မျှော်လင့်သည်။ ဤငယ်ရွယ်သော သားသမီးများသည် ရှင်းလင်းစွာ မပြောဆိုနိုင်သကဲ့သို့ များစွာနားမလည်သော်လည်း မိဘများသည် မိမိတို့သားသမီးများ၏ အဖြေများတွင် ကတိတစ်ခုကို ကြားလိုဆဲဖြစ်သည်။ တစ်ချိန်တည်းတွင် ၎င်းတို့သည် မိမိတို့၏ သားသမီးများတွင်ရှိသော ၎င်းတို့ကိုယ်တိုင်၏အနာဂတ်ကိုလည်း မြင်လိုပြီး ၎င်းတို့ ပျိုးထောင်သည့် သားသမီးများသည် ကျေးဇူးကန်းခြင်း ရှိမည်မဟုတ်ဘဲ ၎င်းတို့အတွက် တာဝန်ယူမည့် သားသမီးဝတ်ကျေပွန်သော သားသမီးများဖြစ်မည်၊ ထို့အပြင် ၎င်းတို့အမှီပြုနိုင်မည့်သူများနှင့် ၎င်းတို့အသက်ကြီးသောအခါ၌ ၎င်းတို့ကို ပံ့ပိုးမည့်သူများဖြစ်မည်ဟု မျှော်လင့်သည်။ ၎င်းတို့သည် မိမိတို့၏သားသမီးများ ငယ်စဉ်ကတည်းက ဤမေးခွန်းများကို မေးနေခဲ့သော်လည်း ယင်းတို့သည် ရိုးရှင်းသောမေးခွန်းများ မဟုတ်ပေ။ ယင်းတို့သည် ဤမိဘများ၏ စိတ်နှလုံးအတွင်းထဲမှ ဖြစ်ပေါ်လာသော တောင်းဆိုချက်များနှင့် မျှော်လင့်ချက်များ၊ အမှန်တကယ်ကို စစ်မှန်သော တောင်းဆိုချက်များနှင့် အမှန်တကယ်ကို စစ်မှန်သော မျှော်လင့်ချက်များ လုံးလုံးလျားလျား ဖြစ်လေ၏။ ထို့ကြောင့် မိမိတို့၏ သားသမီးများက အမှုအရာများကို စတင်နားလည်လာသည်နှင့်တစ်ပြိုင်နက် မိဘများသည် ၎င်းတို့ဖျားနာသောအခါတွင် သားသမီးများက အရေးစိုက်နိုင်ရန်၊ ၎င်းတို့သောက်ရန် ရေထည့်ပေးခြင်းသာဖြစ်လျှင်ပင် ၎င်းတို့၏ အိပ်ရာဘေးတွင် ၎င်းတို့ကို အဖော်ပြုပြီး ပြုစုစောင့်ရှောက်နိုင်ရန် မျှော်လင့်သည်။ ၎င်းတို့သည် များစွာမလုပ်ဆောင်နိုင်သော်လည်း ငွေရေးကြေးရေး၊ သို့မဟုတ် ပို၍လက်တွေ့ကျသော အကူအညီကို မပေးနိုင်သော်လည်း အနည်းဆုံးအနေဖြင့် မိမိတို့၏သားသမီးများက ဤမျှသော သားသမီးဝတ်ကျေပွန်မှုကို ပြသသင့်သည်။ မိဘများသည် မိမိတို့၏သားသမီးများ ငယ်ရွယ်စဉ်တွင် ဤသားသမီးဝတ်ကျေပွန်ခြင်းကို မြင်လိုပြီး ရံဖန်ရံခါ မှန်ကန်ကြောင်း စစ်ဆေးလိုသည်။ ဥပမာ မိဘများသည် နေမကောင်းသောအခါ၊ သို့မဟုတ် အလုပ်ကြောင့် ပင်ပန်းသောအခါ သားသမီးများက ၎င်းတို့အား သောက်ရေခပ်ပေးရကောင်းမှန်း၊ ၎င်းတို့၏ဖိနပ်များကို ယူပေးရကောင်းမှန်း၊ ၎င်းတို့၏ အဝတ်အစားများကို လျှော်ရကောင်းမှန်း၊ သို့မဟုတ် ထမင်းနှင့် ကြက်ဥမွှေကြော်သာ ဖြစ်လျှင်ပင် ၎င်းတို့အတွက် ရိုးရှင်းသော အစားအစာပြုလုပ်ပေးရကောင်းမှန်း သိမသိကို ကြည့်ကြသည်။ သို့မဟုတ် “ပင်ပန်းနေပါသလား။ ပင်ပန်းနေလျှင် စားစရာတစ်ခုခု ပြုလုပ်ပေးပါရစေ” ဟု မိဘများအား မေးမည် ဟုတ်မဟုတ်ဆိုသည်ကို ကြည့်ကြသည်။ အချို့မိဘများသည် သားသမီးများက အရွယ်ရောက်ပြီး သိတတ်လာခြင်း ရှိမရှိ၊ ၎င်းတို့အတွက် ချက်ပြုတ်ရကောင်းမှန်း သိမသိ၊ သားသမီးဝတ်ကျေပွန်ပြီး အလေးထားရကောင်းမှန်း သိမသိ၊ မိဘများ၏ အခက်အခဲများကို ၎င်းတို့ မျှဝေခံစားခြင်း ရှိမရှိ၊ သို့မဟုတ် သားသမီးများသည် အကြင်နာမဲ့သော ကျေးဇူးကန်းသူများ ဖြစ်မဖြစ်၊ သားသမီးများအား ပျိုးထောင်ခဲ့သည်မှာ အချည်းနှီးဖြစ်မဖြစ်ဆိုသည်ကို ကြည့်ရန်အတွက်သက်သက်ဖြင့် အားလပ်ရက်များ၌ အပြင်ထွက်ပြီး အစာစားချိန်တွင် အစားအစာပြင်ဆင်ရန်အတွက် တမင်တကာ ပြန်မလာပေ။ သားသမီးများ ကြီးပြင်းလာစဉ်တွင် လူကြီးဖြစ်သည့် အချိန်အတောအတွင်းတွင်ပင် မိဘများသည် သားသမီးများအား စဉ်ဆက်မပြတ် စမ်းသပ်နေပြီး ဤကိစ္စကို စူးစမ်းအစ်အောက်နေကြသည်။ တစ်ချိန်တည်းတွင်ပင် မိဘများသည် သားသမီးများအပေါ် စဉ်ဆက်မပြတ် တောင်းဆိုမှုများ ပြုလုပ်သည်။ “သင်သည် အလွန်ပင် အကြင်နာမဲ့သော ကျေးဇူးကန်းသူ မဖြစ်သင့်။ သင့်မိဘများဖြစ်သော ငါတို့သည် အဘယ်ကြောင့် သင့်ကို ပျိုးထောင်ခဲ့ရသနည်း။ ဤသည်မှာ ငါတို့ အသက်ကြီးသောအခါ ငါတို့ကို သင်စောင့်ရှောက်ရန် ဖြစ်သည်။ ငါတို့သည် သင့်အား ပျိုးထောင်ခဲ့သည်မှာ အချည်းနှီးဖြစ်သလော။ သင်သည် ငါတို့ကို အာမခံသင့်။ ငါတို့အနေဖြင့် သင့်အား ပျိုးထောင်ရသည်မှာ မလွယ်ကူပေ။ ခက်ခဲသောအလုပ်ဖြစ်သည်။ သင်သည် စာနာထောက်ထားသင့်ပြီး ဤအရာများကို သိသင့်သည်” ဟူ၍ ဖြစ်သည်။ အထူးသဖြင့် ပုန်ကန်သောအဆင့်ဆိုသော အချိန်အတောအတွင်းတွင်၊ ဆိုလိုသည်မှာ ကြီးကောင်ဝင်ချိန်မှ အရွယ်ရောက်သည်အထိ ကူးပြောင်းမှုတွင် အချို့သားသမီးများသည် အလွန်အသိတရားရှိခြင်း၊ သို့မဟုတ် ပိုင်းခြားသိမြင်ခြင်းမရှိပေ။ ပြီးလျှင် ၎င်းတို့သည် မိဘများကို မကြာခဏအာခံပြီး ပြဿနာရှာသည်။ မိဘများက ငိုသည်။ သောင်းကျန်းသည်။ သားသမီးများအား နားပူနားဆာလုပ်ပြီး “သင်ငယ်စဉ်အချိန်က သင့်အား ကြည့်ရှုစောင့်ရှောက်ရန် ငါတို့မည်မျှ ဒုက္ခခံခဲ့သည်ကို သင်မသိ။ သင့်အား ဤသို့ကြီးပြင်းလာရန် ငါတို့ မမျှော်လင့်ခဲ့ပါ။ သားသမီးဝတ်ကျေပွန်ခြင်း လုံးဝမရှိ။ အိမ်အလုပ်များ၏ ဝန်ထုပ်ဝန်ပိုးကိုဖြစ်စေ၊ ငါတို့၏ အခက်အခဲများ၏ ဝန်ထုပ်ဝန်ပိုးကိုဖြစ်စေ မည်သို့မျှဝေခံစားရမည်ကို မသိနားမလည်ပေ။ ဤသည်တို့အားလုံးမှာ ငါတို့အတွက် မည်မျှခက်ခဲသည်ကို သင်မသိ။ သင်သည် သားသမီးဝတ် မကျေပွန်ပေ။ အာခံသည်။ သင်သည် လူကောင်းတစ်ယောက် မဟုတ်” ဟု ဆိုသည်။ သားသမီးများက ၎င်းတို့စာသင်ရာတွင်၊ သို့မဟုတ် နေ့စဉ်ဘဝတွင် မနာခံခြင်း၊ သို့မဟုတ် တစ်ယူသန်အပြုအမူကို ပြသခြင်းတို့အား စိတ်ဆိုးခြင်းအပြင် မိဘများ၏ ဒေါသ၏ အခြားသောအကြောင်းပြချက်တစ်ခုမှာ ၎င်းတို့၏သားသမီးများတွင် ၎င်းတို့ကိုယ်တိုင်၏ အနာဂတ်ကို မမြင်နိုင်ခြင်းကြောင့်၊ သို့မဟုတ် ၎င်းတို့၏သားသမီးများက အနာဂတ်တွက် သားသမီးဝတ်ကျေပွန်မည် မဟုတ်ဟုသော်လည်းကောင်း၊ သားသမီးများသည် မိဘများအတွက် ထောက်ထားခြင်းမရှိသကဲ့သို့ စိတ်မကောင်းဖြစ်ခြင်းလည်း မရှိဟုသော်လည်းကောင်း၊ ၎င်းတို့သည် ၎င်းတို့စိတ်နှလုံးထဲတွင် မိဘများကို ထည့်သွင်းထားခြင်းမရှိဟုသော်လည်းကေင်း၊ ပို၍ အတိအကျဆိုရလျှင် ၎င်းတို့သည် မိဘများထံသွား၍ သားသမီးဝတ် ကျေပွန်ရမည်ကို မသိဟုသော်လည်းကောင်း မိဘများက မြင်ရခြင်းကြောင့် ဖြစ်သည်။ ထို့ကြောင့် မိဘများ၏ အမြင်တွင် ဤသို့သော သားသမီးများအပေါ် ၎င်းတို့၏ မျှော်လင့်ချက်များကို မထားရှိနိုင်ပေ။ သားသမီးများသည် ကျေးဇူးမသိတတ်ခြင်း၊ သို့မဟုတ် အာခံခြင်း ဖြစ်နိုင်သည်။ မိဘများသည် မိမိတို့၏ သားသမီးများအတွက် ၎င်းတို့ပြုလုပ်ခဲ့သည့် ရင်းနှီးမြုပ်နှံမှုနှင့် ကုန်ကျစရိတ်များသည် အချည်းနှီး ဖြစ်သည်ဟုလည်းကောင်း၊ ၎င်းတို့ ရင်းထားသမျှ အလဟဿဖြစ်ခဲ့ရသည်ဟုလည်းကောင်း၊ ယင်းသည် မထိုက်တန်ဟုလည်းကောင်း ခံစားရလျက် စိတ်နှလုံးကွဲကြေရသည်။ ပြီးလျှင် ဝမ်းနည်းလျက်၊ စိတ်သောက ရောက်လျက်၊ မချိတင်ကဲဝေဒနာ ဖြစ်လျက် နောင်တရသည်။ သို့သော် ၎င်းတို့သည် ၎င်းတို့သုံးစွဲခဲ့သောအရာကို ပြန်မရနိုင်ဘဲ ပြန်မရနိုင်လေလေ၊ နောင်တရလေလေ၊ သားသမီးများအား သားသမီးဝတ်ကျေပွန်ရန် တောင်းဆိုလိုလေလေဖြစ်ပြီး “သင်သည် အနည်းငယ်ပို၍ သားသမီးဝတ်မကျေပွန်နိုင်သလော။ ပို၍ အသိတရား မရှိနိုင်သလော။ သင်အရွယ်ရောက်လာသောအခါတွင် သင့်အား ငါတို့ အားမကိုးနိုင်သလော” ဟု ဆိုသည်။ ဥပမာ မိဘများက ပိုက်ဆံလိုသည်၊ ဤအရာနှင့်ပတ်သက်ပြီး မညည်းညူပေ၊ သို့သော် သားသမီးများက ထိုပိုက်ဆံအား ၎င်းတို့အတွက် အိမ်သို့ယူလာပေးသည်ဆိုပါစို့။ မိဘများက အသား၊ သို့မဟုတ် အရသာရှိပြီး အာဟာရရှိသောအရာတစ်ခု စားလိုပြီး ဤအရာနှင့်ပတ်သက်၍ ၎င်းတို့က မည်သည့်အရာမျှ မပြောသော်လည်း သားသမီးများက ထိုအစားအစာကို ၎င်းတို့အတွက် အိမ်သို့ ယူလာသည်ဆိုပါစို့။ ထိုသားသမီးများသည် မိဘများအပေါ် အထူးပင် စာနာထောက်ထားသည်။ သားသမီးများသည် မည်မျှအလုပ်ရှုပ်ပါစေ၊ ၎င်းတို့၏ ကိုယ်ပိုင်မိသားစု ဝန်များက မည်မျှလေးလံပါစေ ၎င်းတို့မိဘများကို စိတ်ထဲတွင် အစဉ်ထားရှိသည်။ ထို့နောက်တွင် ၎င်းတို့၏မိဘများက “အို ငါ၏ကလေးသည် အားကိုး၍ရနိုင်သည်။ သူသည် နောက်ဆုံး၌ အရွယ်ရောက်ပြီ။ သူ့အား ပျိုးထောင်ရာ၌ အသုံးပြုရသော အားအင်အားလုံးက တန်သည်။ သူ့အပေါ် သုံးစွဲသည့် ပိုက်ဆံက တန်သည်။ ငါတို့၏ ရင်းနှီးမြုပ်နှံမှုတွင် အမြတ်အစွန်းကို မြင်ရပြီး ဖြစ်သည်” ဟု တွေးလိမ့်မည်။ သို့သော် သားသမီးများက မိဘများမျှော်မှန်းသည့်အရာထက် အနည်းငယ်လျော့သည့် အရာတစ်ခုခုကို လုပ်ဆောင်လျှင် မိဘများသည် သားသမီးများက မည်မျှသားသမီးဝတ် ကျေပွန်သည်ဆိုသည့်အပေါ် အခြေခံပြီး အကဲဖြတ်ကာ သားသမီးများသည် သားသမီးဝတ်မကျေပွန်၊ အားမကိုးရ၊ ကျေးဇူးမသိတတ်ဘဲ ၎င်းတို့သည် သားသမီးများအား ပျိုးထောင်ခဲ့သည်မှာ အချည်းနှီးဖြစ်သည်ဟု ဆုံးဖြတ်လိမ့်မည်။

ရံဖန်ရံခါအလုပ်ရှုပ်သော၊ သို့မဟုတ် တောက်တိုမည်ရ အလုပ်များဖြင့် ရှုပ်နေသောမိဘအချို့လည်းရှိသည်။ ပြီးလျှင် ၎င်းတို့သည် အိမ်သို့ အနည်းငယ်နောက်ကျ၍ ပြန်ကာ သားသမီးများက ညစာပြုလုပ်ပြီး ၎င်းတို့အတွက် လုံးဝ ချန်မထားသည်ကို တွေ့ရသည်။ ဤငယ်ရွယ်သောသူများသည် ထိုအသက်အရွယ်သို့ မရောက်သေးပေ။ ၎င်းတို့သည် ဤအကြောင်းကို မစဉ်းစားကောင်း မစဉ်းစားနိုင်ပေ၊ သို့မဟုတ် ဤသို့လုပ်ဆောင်သည့် အလေ့အကျင့် မရှိကောင်းမရှိနိုင်ပေ၊ သို့မဟုတ် လူအချို့မှာ ထိုလူ့သဘာဝ ကင်းမဲ့ခြင်းသာ ဖြစ်ကောင်းဖြစ်နိုင်ပြီး သူတစ်ပါးတို့အပေါ် အလေးထားမှု၊ သို့မဟုတ် ဂရုစိုက်မှု ပြနိုင်ခြင်း မရှိကောင်းမရှိနိုင်ပေ။ ၎င်းတို့သည် ၎င်းတို့မိဘများ၏ လွှမ်းမိုးခြင်းကိုလည်း ခံရကောင်းခံရနိုင်သည်၊ သို့မဟုတ် ၎င်းတို့၏လူ့သဘာဝက မွေးရာပါ တစ်ကိုယ်ကောင်းဆန်ခြင်း ဖြစ်နိုင်သည်။ ထို့ကြောင့် ၎င်းတို့သည် မိဘများအတွက် လုံးဝမချန်ဘဲ၊ သို့မဟုတ် အပို ချက်ပြုတ်ပေးထားခြင်းမရှိဘဲ ၎င်းတို့ဘာသာ ချက်ပြုတ်ပြီး စားသည်။ မိဘများက အိမ်သို့ပြန်လာပြီး ဤအရာကို မြင်သောအခါ ၎င်းတို့သည် ဤအရာကြောင့် စိတ်ထိခိုက်သွားပြီး စိတ်မကောင်း ဖြစ်ကြသည်။ ၎င်းတို့သည် မည်သည့်အရာကို စိတ်မကောင်း ဖြစ်သနည်း။ ၎င်းတို့သည် သားသမီးများက သားသမီးဝတ် ကျေပွန်ခြင်းမရှိသကဲ့သို့ အသိတရားလည်းမရှိဟု ထင်မြင်သည်။ အထူးသဖြင့် တစ်ခုလပ်အမေများနှင့်ပတ်သက်လျှင် သားသမီးများက ဤသို့ပြုမူသည်ကို မြင်တွေ့ရခြင်းသည် ၎င်းတို့ကို ပို၍ပင် စိတ်မကောင်းဖြစ်စေသည်။ ၎င်းတို့သည် စတင်ငိုကြွေးပြီး “သင့်အား နှစ်များစွာ ပျိုးထောင်ပေးခြင်းသည် ငါ့အတွက် လွယ်ကူသည်ဟု ထင်သလော။ ငါသည် ဤအချိန်တစ်လျှောက်လုံးတွင် သင့်အားပျိုးထောင်လျက် သင့်အတွက် ဖခင်ရော၊ မိခင်ပါ ဖြစ်ပေးခဲ့သည်။ ငါသည် အလွန်အလုပ်လုပ်ခဲ့သည်။ ပြီးလျှင် ငါအိမ်ပြန်လာသောအခါ ငါ့အတွက် အစားအစာတစ်နပ်ပင် သင် ချက်မထားပေ။ ဆန်ပြုတ်တစ်ခွက်ဖြစ်လျှင်ပင်၊ မပူလျှင်ပင် သင်၏ချစ်ခြင်း၏ ကောင်းသောအမူအရာတစ်ခု ဖြစ်ဦးမည်ဖြစ်သည်။ သင်၏ အသက်အရွယ်တွင် ဤအရာကို သင်အဘယ်သို့ နားမလည်နိုင်ရသနည်း” ဟု အော်ဟစ်ပြောဆိုသည်။ ၎င်းတို့သည် နားမလည်သကဲ့သို့ သင့်လျော်စွာ မပြုမူပေ။ သို့သော် သင်သည် ၎င်းတို့အပေါ် ဤမျှော်မှန်းချက်မရှိခဲ့လျှင် သင်သည် အလွန်စိတ်ဆိုးမည်လော။ သင်သည် ဤအမှုကိစ္စကို အလွန်အလေးအနက်ထားမည်လော။ သင်သည် ယင်းကို သားသမီးဝတ်၏ စံသတ်မှတ်ချက်အဖြစ် သတ်မှတ်မည်လော။ ၎င်းတို့သည် သင့်အတွက် မချက်ပြုတ်လျှင် သင့်ဘာသာ ချက်ပြုတ်နိုင်ဆဲ ဖြစ်သည်။ ၎င်းတို့မရှိလျှင် သင်သည် ဆက်လက်၍ အသက်ရှင်ရဦးမည်မဟုတ်လော။ ၎င်းတို့သည် သင့်အပေါ် သားသမီးဝတ် မကျေပွန်လျှင် သင်သည် ၎င်းတို့ကို မမွေးဖွားခဲ့သင့်သည်သာ မဟုတ်လော။ ၎င်းတို့သည် ၎င်းတို့တစ်ဘဝလုံးတွင် သင့်အား မည်သို့ချစ်မြတ်နိုးပြီး စောင့်ရှောက်ရမည်ကို အမှန်တကယ်ပင် လုံးဝ မသင်ယူလျှင် သင်သည် မည်သည့်အရာကို လုပ်ဆောင်သင့်သနည်း။ သင်သည် ဤအမှုကိစ္စကို မှန်ကန်စွာ မှတ်ယူသင့်သလော၊ သို့မဟုတ် ဤအရာနှင့်ပတ်သက်ပြီး စိတ်ဆိုးသင့်သလော။ စိတ်မချမ်းမသာ ဖြစ်သင့်သလော။ နောင်တရသင့်သလော။ ၎င်းတို့နှင့် အစဉ်သဖြင့် ရန်စောင်နေသင့်သလော။ မည်သည့်အရာသည် လုပ်သင့်သည့်အရာ ဖြစ်သနည်း။ (ဤအမှုကိစ္စကို မှန်ကန်စွာ ချဉ်းကပ်ခြင်း ဖြစ်သည်။) အားလုံးခြုံငုံကြည့်လျှင် သင်သည် မည်သည့်အရာအား လုပ်ဆောင်ရမည်ကို မသိသေးပေ။ အဆုံးတွင် သင်သည် လူတို့အား “ကလေးမယူနှင့်။ သင်မွေးသည့်ကလေးတိုင်းအတွက် သင်နောင်တရသည်။ ကလေးမွေးရာတွင်၊ သို့မဟုတ် ၎င်းတို့အား ပျိုးထောင်ရာတွင်လည်း ကောင်းသည့်အရာလုံးဝမရှိ။ ၎င်းတို့သည် အစဉ်သဖြင့် အကြင်နာမဲ့သော ကျေးဇူးကန်းသူများအဖြစ် ကြီးပြင်းလာကြသည်။ ကိုယ့်အတွက်ကိုယ် ကောင်းပြီး မည်သူ့အပေါ်မှ သင်၏မျှော်လင့်ချက်များအား မထားသည်မှာ ပိုကောင်းသည်။ မည်သူကမျှ စိတ်မချရပေ။ သားသမီးများကို အားကိုးနိုင်သည်ဟု လူတိုင်းက ပြောကြသည်။ သို့သော် မည်သည့်အရာကို သင်အားကိုးနိုင်သနည်း။ ၎င်းတို့က သင့်အပေါ် အားကိုးနိုင်ခြင်းနှင့် ပို၍တူသည်။ သင်သည် ၎င်းတို့အား ပုံစံမျိုးစုံဖြင့် ကောင်းစွာဆက်ဆံသော်လည်း အပြန်အလှန်အနေဖြင့် သင့်အပေါ် အနည်းငယ်ပို၍ ကောင်းခြင်းသည် ကြီးမားသော ကြင်နာမှုဖြစ်သည်၊ ဤသည်မှာ သင့်အပေါ် ကောင်းခြင်းအဖြစ် လက်ခံနိုင်သည်ဟူ၍ ၎င်းတို့က ထင်ကြသည်” ဟုသာ ပြောသည်။ ဤပြောဆိုချက်မှာ မှားယွင်းသလော။ ဤသည်မှာ လူ့အဖွဲ့အစည်းတွင်တည်ရှိသော ထင်မြင်ချက်မျိုး၊ အတွေးအမြင်မျိုး ဟုတ်သလော။ (ဟုတ်ပါသည်။) “သားသမီးများအား ပျိုးထောင်ခြင်းသည် သင်အသက်ကြီးသောအခါတွင် ကူညီထောက်ပံ့မှုကို ရရှိစေသည်ဟု လူတိုင်းက ဆိုကြသည်။ သင်အသက်ကြီးသောအခါတွင် ထောက်ပံ့ဖို့မဆိုထားနှင့်၊ သင့်အတွက် အစားအစာတစ်နပ် ပြုလုပ်ရန်ပင် ၎င်းတို့အား ခိုင်းဖို့မလွယ်ကူပေ။ မမျှော်မှန်းထားလေနှင့်” ဤသည်မှာ မည်သည့်ပြောဆိုချက်မျိုး ဖြစ်သနည်း။ များစွာ ညည်းတွားခြင်းသာ မဟုတ်လော။ (ဟုတ်ပါသည်။) ဤညည်းတွားခြင်းက မည်သို့ ဖြစ်ပေါ်လာသနည်း။ မိမိတို့၏သားသမီးများအပေါ် မိဘများ၏ မျှော်မှန်းချက်များက မြင့်မားလွန်းသောကြောင့် မဟုတ်လော။ မိဘများသည် သားသမီးများအပေါ် စံနှုန်းများနှင့် သတ်မှတ်ချက်များရှိပြီး သားသမီးများအား သားသမီးဝတ်ကျေပွန်ရန်၊ အလေးထားရန်၊ မိဘများပြောသည့် စကားတိုင်းကို နာခံရန်၊ သားသမီးဝတ် ကျေပွန်ရန်လိုအပ်သည့် မည်သည့်အရာကိုမဆို လုပ်ဆောင်ရန်၊ သားသမီးများက လုပ်ဆောင်သင့်သည့်အရာကို လုပ်ဆောင်ရန် တောင်းဆိုသည်။ သင်သည် ဤတောင်းဆိုချက်များနှင့် စံနှုန်းများကို သတ်မှတ်ပြီးသည်နှင့် သင့်သားသမီးများသည် မည်သည့်အရာကို လုပ်ဆောင်သည်ဖြစ်စေ ယင်းတို့ကို ဖြည့်ဆည်းရန် ၎င်းတို့အတွက် မဖြစ်နိုင်ပေ။ ပြီးလျှင် သင်သည် အလွန်ညည်းတွားနေမည်ဖြစ်ပြီး စောဒကတက်မှုများ အပုံအပင်ရှိနေလိမ့်မည်။ သင့်သားသမီးများက မည်သည့်အရာကို လုပ်ဆောင်သည်ဖြစ်စေ ဆုံးရှုံးမှုများက ရရှိမှုများထက် အလေးသာပြီး သင်၏ ရင်းနှီးမြုပ်နှံမှု၌ အမြတ်အစွန်း မရှိဟု ခံစားရလျက် သင်သည် ၎င်းတို့အား မွေးဖွားရသည်ကို နောင်တရပေလိမ့်မည်။ ဤသို့ မဟုတ်သလော။ (ဟုတ်ပါသည်။) ဤသည်မှာ သားသမီးများအား ပျိုးထောင်ရာတွင် သင်၏ပန်းတိုင်မှာ မှားယွင်းသောကြောင့် မဟုတ်လော။ (ဟုတ်ပါသည်။) ဤသို့သော အကျိုးဆက်များကို ဖြစ်ပေါ်စေသည်မှာ မှန်သလော၊ မှားသလော။ (မှားပါသည်။) ဤသို့သော အကျိုးဆက်များ ဖြစ်ပေါ်ခြင်းသည် မှားယွင်းသည်။ ပြီးလျှင် သားသမီးများအား ပျိုးထောင်ရာ၌ သင်၏ ကနဦးပန်းတိုင်သည်လည်း မှားယွင်းနေသည်မှာ သိသာထင်ရှား၏။ သားသမီးများအား ပျိုးထောင်ခြင်းကိုယ်၌က လူသားများ၏ တာဝန်နှင့် ဝတ္တရားဖြစ်သည်။ ပင်ကိုအားဖြင့် ဤသည်မှာ လူသား၏ ဗီဇဖြစ်သည်။ နောက်ပိုင်းတွင် တာဝန်နှင့် ဝတ္တရားဖြစ်လာသည်။ သားသမီးများသည် မိဘများအပေါ် သားသမီးဝတ်ကျေပွန်ရန် မလိုအပ်ပေ၊ သို့မဟုတ် မိဘများအသက်ကြီးသောအခါတွင် ပံ့ပိုးဖို့ မလိုအပ်ပေ။ ပြီးလျှင် လူတို့သည် သားသမီးများက သားသမီးဝတ်ကျေပွန်မှသာ ကလေးမွေးသင့်ခြင်းမျိုး မဟုတ်ပေ။ ဤပန်းတိုင်၏ အရင်းအမြစ်ကိုယ်၌က မသန့်စင်ပေ။ ထို့ကြောင့် အဆုံးတွင် ယင်းသည် လူတို့အား “အလိုလေး၊ မည်သည့်အရာကို သင်လုပ်ဆောင်သည်ဖြစ်စေ သားသမီးမမွေးနှင့်” ဟူသော ဤမှားယွင်းသည့် အတွေးမျိုးနှင့် အမြင်မျိုးကို ထုတ်ဖော်ပြောဆိုစေသည်။ ပန်းတိုင်က မသန့်စင်သည့်အတွက် ရလဒ်အဖြစ်ထွက်ပေါ်လာသည့် အတွေးများနှင့် အမြင်များသည်လည်း မမှန်ကန်ပေ။ ဤသို့ဆိုလျှင် ယင်းတို့ကို ပြုပြင်ပြီး လက်လွှတ်ရန် မလိုအပ်သလော။ (လိုအပ်ပါသည်။) ယင်းတို့ကိုမည်သို့ လက်လွှတ်ပြီး ပြုပြင်သင့်သနည်း။ မည်သည့်ရည်မှန်းချက်မျိုးကို ထားရှိခြင်းသည် သန့်စင်သော ရည်မှန်းချက်တစ်ခု ဖြစ်သနည်း။ မည်သည့်အတွေးမျိုးနှင့် အမြင်မျိုးသည် မှန်ကန်သနည်း။ တစ်နည်းအားဖြင့် မိမိတို့၏သားသမီးများနှင့် ဆက်ဆံရေးကို ကိုင်တွယ်ရန် မှန်ကန်သော နည်းလမ်းမှာ အဘယ်နည်း။ ရှေးဦးစွာ သားသမီးများအား ပျိုးထောင်ခြင်းသည် သင်၏ရွေးချယ်မှုဖြစ်သည်။ သင်သည် ၎င်းတို့အား လိုလိုလားလားဖြင့် မွေးဖွားခဲ့ပြီး ၎င်းတို့သည် မွေးဖွားလာရာတွင် သင်ပြုသမျှနုရသည်။ သားသမီးများမွေးထုတ်ရန် ဘုရားသခင်က လူသားများအား ပေးသည့်အလုပ်နှင့်တာဝန်မှလွဲ၍၊ ဘုရားသခင်၏ စီမံခြင်းမှလွဲ၍ မိဘဖြစ်သောသူများအနေဖြင့် ၎င်းတို့၏ စိတ်ခံစားချက်မှဖြစ်သော အကြောင်းပြချက်နှင့် စမှတ်မှာ ၎င်းတို့သည် သားသမီးများအား မွေးဖွားလိုစိတ်ရှိခြင်း ဖြစ်သည်။ သင်သည် သားသမီးများအား မွေးဖွားလိုလျှင် သင်သည် ၎င်းတို့ကို အရွယ်ရောက်သည်အထိ ပြုစုကာ ပျိုးထောင်ပြီး ၎င်းတို့အား အမှီအခိုကင်းလာအောင် ခွင့်ပြုသင့်သည်။ သင်သည် သားသမီးများအား မွေးဖွားလိုစိတ်ရှိပြီး သင်သည် ၎င်းတို့အား ပျိုးထောင်ခြင်းမှ များစွာရရှိနှင့်ပြီးဖြစ်သည်။ သင်သည် ကြီးစွာ အကျိုးအမြတ်ရရှိပြီး ဖြစ်သည်။ ရှေးဦးစွာ သင်သည် သင့်သားသမီးများနှင့် အတူတကွနေထိုင်လျက် ပျော်ရွှင်သောအချိန်ကို ခံစားခဲ့သည်။ ၎င်းတို့အား ပျိုးထောင်ခြင်း ဖြစ်စဉ်ကိုလည်း သင် မွေ့လျော်ခဲ့သည်။ ဤဖြစ်စဉ်သည် အတက်အကျရှိသော်လည်း အများအားဖြင့် သင့်သားသမီးများအား အဖော်ပြုခြင်း၊ ၎င်းတို့၏ အဖော်ပြုမှုကို ခံရခြင်းတို့၏ ပျော်ရွှင်မှုဖြင့် ပြည့်နေခဲ့သည်။ ဤသည်မှာ လူ့သဘာဝအတွက် လိုအပ်သော ဖြစ်စဉ်ဖြစ်သည်။ သင်သည် ဤအရာများကို ပျော်မွေ့ခဲ့သည်။ ပြီးလျှင် သင့်သားသမီးများထံမှ များစွာ ရရှိနှင့်ပြီး ဖြစ်သည်။ ဤသည်မှာ မမှန်သလော။ သားသမီးများသည် ၎င်းတို့၏ မိဘများအပေါ် ပျော်ရွှင်မှုနှင့် အဖော်ပြုမှုကို ယူဆောင်ပေးသည်။ ပြီးလျှင် အဖိုးအခများပေးဆပ်ခြင်းနှင့် မိမိတို့၏အချိန်၊ စွမ်းအင်အား ရင်းနှီးမြုပ်နှံခြင်းမှတစ်ဆင့် ဤသေးငယ်သောဘဝများသည် တဖြည်းဖြည်းချင်းဖြင့် အရွယ်ရောက်သူများအဖြစ် ကြီးပြင်းလာသည်ကို ကြည့်ရသည်မှာ မိဘများ ဖြစ်သည်။ မည်သည့်အရာကိုမျှ လုံးဝမသိသည့် မသိနားမလည်သော၊ ငယ်ရွယ်သောဘဝမှစပြီး ၎င်းတို့၏ သားသမီးများသည် တဖြည်းဖြည်းချင်း စကားပြောရန် သင်ယူပြီး စကားများကို အတူတကွ ဆက်စပ်နိုင်စွမ်း၊ အသိပညာအမျိုးမျိုးကို သင်ယူပြီး ခွဲခြားနိုင်စွမ်း၊ မိဘများနှင့် အပြန်အလှန်စကားပြောပြီး ဆက်သွယ်ပြောဆိုနိုင်စွမ်း၊ အမှုအရာများကို မျှတစွာရှုမြင်နိုင်စွမ်း ရှိလာသည်။ ဤသည်မှာ မိဘများ ကြုံရသည့် ဖြစ်စဉ်မျိုး ဖြစ်သည်။ ၎င်းတို့အတွက် ဤဖြစ်စဉ်ကို အခြားမည်သည့်ဖြစ်ရပ်၊ သို့မဟုတ် အခန်းကဏ္ဍမျှဖြင့် အစားမထိုးနိုင်ပေ။ မိဘများသည် သားသမီးများထံမှ ဤအရာများကို ခံစားပြီး ရရှိခဲ့ပြီးဖြစ်သည်။ ဤသည်မှာ ၎င်းတို့အတွက် ကြီးမားသောစည်းစိမ်နှင့် ဆုလာဘ်ဖြစ်သည်။ အမှန်တကယ်တွင် သားသမီးများအား မွေးဖွားခြင်း၊ ပျိုးထောင်ခြင်းလုပ်ဆောင်မှုမှပင် သားသမီးများထံမှ များစွာရရှိပြီး ဖြစ်သည်။ သင့်သားသမီးများက သင့်အပေါ် သားသမီးဝတ်ကျေပွန်မည်၊ မကျေပွန်မည်၊ သင်မသေမီတွင် သင်သည် ၎င်းတို့အပေါ် အားကိုးနိုင်ခြင်းရှိမရှိနှင့် ၎င်းတို့ထံမှ မည်သည့်အရာကို သင်ရရှိနိုင်သည်ဆိုသည့် ဤအရာများမှာမူ သင်တို့သည် အတူတကွနေထိုင်ရန် ကံပါလာခြင်းရှိမရှိအပေါ်တွင် မူတည်ပြီး ဘုရားသခင်၏ စီမံမှုအပေါ်တွင် မူတည်သည်။ အခြားတစ်ဖက်တွင် သင့်သားသမီးများက မည်သည့်ပတ်ဝန်းကျင်မျိုးတွင် နေသည်၊ ၎င်းတို့၏ နေထိုင်သည့် အခြေအနေများ၊ ၎င်းတို့၌ သင့်ကို စောင့်ရှောက်နိုင်သည့် အခြေအနေရှိမရှိ၊ ၎င်းတို့သည် ငွေရေးကြေးရေးတွင် အဆင်ပြေမှု ရှိမရှိ၊ သင့်အား ရုပ်ဝတ္ထုဆိုင်ရာ ပျော်မွေ့မှုနှင့် ကူညီမှုတို့ဖြင့် ပံ့ပိုးပေးရန် ၎င်းတို့၌ ပိုက်ဆံအပိုရှိမရှိတို့သည်လည်း ဘုရားသခင်၏ စီမံမှုအပေါ် မူတည်သည်။ ထို့အပြင် သင်သည် မိဘတို့၏ အမြင်ရှုထောင့်မှကြည့်လျှင် သင့်သားသမီးများက သင့်အားပေးသည့် ရုပ်ဝတ္ထုပစ္စည်းများ၊ ငွေ၊ သို့မဟုတ် စိတ်ခံစားချက်ဆိုင်ရာ နှစ်သိမ့်မှုတို့ကို ခံစားရရန် ကံပါခြင်းရှိမရှိသည်လည်း ဘုရားသခင်၏ စီမံမှုအပေါ် မူတည်သည်။ ဤသို့ မဟုတ်သလော။ (ဟုတ်ပါသည်။) ဤသည်တို့မှာ လူသားများက တောင်းခံ၍ ရနိုင်သောအရာများ မဟုတ်။ သင်မြင်သလော။ သားသမီးအချို့ကို ၎င်းတို့မိဘများက မနှစ်သက်ပေ။ ပြီးလျှင် ၎င်းတို့မိဘများသည် ၎င်းတို့နှင့်အတူ နေထိုင်လိုစိတ်မရှိ။ သို့သော် ဘုရားသခင်သည် ၎င်းတို့အား ၎င်းတို့မိဘများနှင့်အတူ နေထိုင်ရန် စီမံပြီး ဖြစ်သည်။ ထို့ကြောင့် ၎င်းတို့သည် အဝေးသို့ ခရီးမထွက်နိုင်၊ သို့မဟုတ် ၎င်းတို့မိဘများကို မထားခဲ့နိုင်ပေ။ ၎င်းတို့သည် တစ်ဘဝလုံး ၎င်းတို့မိဘများနှင့် ပိတ်မိနေသည်။ သင်သည် ကြိုးစားလုပ်ဆောင်လျှင်ပင် ၎င်းတို့ကို နှင်မထုတ်နိုင်ပေ။ အခြားတစ်ဖက်တွင်မူ သားသမီးအချို့၌ ၎င်းတို့နှင့်အတူအလွန်ပင်နေထိုင်လိုစိတ်ရှိသော မိဘများရှိသည်။ ၎င်းတို့သည် ခွဲ၍မရပေ။ တစ်ယောက်ကိုတစ်ယောက် အစဉ် လွမ်းဆွတ်နေသည်။ သို့သော် အကြောင်းအမျိုးမျိုးကြောင့် ၎င်းတို့သည် ၎င်းတို့မိဘများနေထိုင်သည့် တစ်မြို့တည်းတွင်၊ သို့မဟုတ် တစ်နိုင်ငံတည်းတွင်ပင် မနေထိုင်နိုင်ပေ။ ၎င်းတို့အတွက် တစ်ယောက်မျက်နှာတစ်ယောက် တွေ့မြင်ပြီး တစ်ယောက်နှင့်တစ်ယောက် စကားပြောရန် ခက်ခဲသည်။ ဆက်သွယ်ရေးနည်းလမ်းများက အလွန်ဖွံ့ဖြိုးတိုးတက်ပြီး အွန်လိုင်း ဗီဒီယိုစကားဝိုင်းဖြင့် ပြောဆိုနိုင်သော်လည်း တစ်ရက်ပြီးတစ်ရက် အတူတကွနေထိုင်ခြင်းနှင့် ကွဲပြားနေဆဲ ဖြစ်သည်။ ၎င်းတို့သားသမီးများသည် အကြောင်းတစ်ခုခုကြောင့် နိုင်ငံခြားသွားသည်။ အိမ်ထောင်ကျပြီးနောက်တွင် အခြားတစ်နေရာ၌ အလုပ်လုပ်သည်၊ နေထိုင်သည် စသည်တို့ ဖြစ်သည်။ ပြီးလျှင် ၎င်းတို့သည် ၎င်းတို့မိဘများနှင့် အလွန့်အလွန် ဝေးကွာစွာဖြင့် ခွဲနေကြသည်။ တစ်ကြိမ်ပင်တွေ့ဆုံဖို့ မလွယ်ကူပေ။ ပြီးလျှင် ဖုန်းပြောဆိုခြင်း၊ သို့မဟုတ် အွန်လိုင်း ဗီဒီယိုခေါ်ဆိုမှုဖြင့် ပြောဆိုခြင်းသည် အချိန်အပေါ်တွင် မူတည်သည်။ အချိန်ကွာခြားမှု၊ သို့မဟုတ် အခြားသော အဆင်မပြေမှုများကြောင့် ၎င်းတို့သည် ၎င်းတို့မိဘများနှင့် မကြာခဏ မဆက်သွယ်နိုင်ပေ။ ဤအဓိကသွင်ပြင်လက္ခဏာများသည် မည်သည်အရာနှင့် ဆက်နွှယ်နေသနည်း။ ယင်းတို့အားလုံးသည် ဘုရားသခင်၏ စီမံမှုနှင့် မဆက်နွှယ်သလော။ (ဆက်နွှယ်ပါသည်။) ဤသည်မှာ မိဘ၊ သို့မဟုတ် သားသမီး၏ စိတ်ခံစားချက်မှဖြစ်သော ဆန္ဒဖြင့် ဆုံးဖြတ်နိုင်သောအရာတစ်ခု မဟုတ်ပေ။ အဓိကအားဖြင့် ဘုရားသခင်၏ စီမံချက်အပေါ် မူတည်သည်။ နောက်တစ်ခုတွင် မိဘများသည် အနာဂတ်တွင် သားသမီးများအား အားကိုးနိုင်ခြင်းရှိမရှိကို စိတ်ပူကြသည်။ သင်သည် ၎င်းတို့အား မည်သည့်အတွက် အားကိုးလိုသနည်း။ လက်ဖက်ရည်ယူပေးရန်နှင့် ရေထည့်ပေးရန်လော။ ဤသည်မှာ မည်သို့သော မှီခိုမှုမျိုးနည်း။ သင့်ဘာသာ မလုပ်ဆောင်နိုင်သလော။ သင်သည် ကျန်းမာပြီး လှုပ်ရှားနိုင်ကာ သင့်ကိုယ်သင် ဂရုစိုက်နိုင်လျှင်၊ အရာရာတိုင်းကို သင့်ဘာသာ လုပ်ဆောင်နိုင်လျှင် ဤသည်မှာ မကောင်းသလော။ သင့်အား အစေခံရန် အဘယ်ကြောင့် သူတစ်ပါးတို့ကို အားကိုးရသနည်း။ သင့်သားသမီးများ၏ စောင့်ရှောက်မှုနှင့် အဖော်ပြုမှု၊ ထို့အပြင် ထမင်းစားပွဲတွင်ရော၊ အခြားနေရာတွင်ပါ သင့်အား အလုပ်အကျွေးပြုမှုတို့ကို ခံစားခြင်းသည် အမှန်ပင် ပျော်ရွှင်မှု ဖြစ်သလော။ ဖြစ်ချင်မှ ဖြစ်ပေမည်။ သင်သည် မလှုပ်ရှားနိုင်လျှင်၊ ၎င်းတို့က အမှန်ပင် သင့်အား ထမင်းစားပွဲတွင်ရော၊ အခြားနေရာတွင်ပါ အမှန်တကယ် အလုပ်အကျွေးပြုဖို့ လိုအပ်လျှင် ယင်းသည် သင့်အတွက် ပျော်ရွှင်မှုပါဝင်သလော။ သင့်ကို ရွေးချယ်မှုတစ်ခုပေးလျှင် သင်သည် ကျန်းမာပြီး သင့်သားသမီးများ၏ စောင့်ရှောက်မှု အားမလိုအပ်ခြင်းကို ရွေးချယ်မည်လော၊ သို့မဟုတ် သင်သည် သင်၏ဘေး၌ သင့်သားသမီးများရှိပြီး လေဖြတ်နေရခြင်းကို ရွေးချယ်မည်လော။ မည်သည့်အရာကို သင်ရွေးချယ်မည်နည်း။ (ကျန်းမာရန် ရွေးချယ်ပါမည်။) ကျန်းမာခြင်းက အလွန်ပို၍ ကောင်းသည်။ သင်သည် အသက် ၈၀၊ ၉၀၊ သို့မဟုတ် ၁၀၀ အထိပင် နေထိုင်ရသည်ဖြစ်စေ သင့်ကိုယ်သင်ဆက်လက်၍ ဂရုစိုက်နိုင်သည်။ ဤသည်မှာ ကောင်းသောဘဝအရည်အသွေးဖြစ်သည်။ သင်သည် အိုမင်းနိုင်သော်လည်း၊ သင်၏ အသိဉာဏ်က နှေးကွေးလာနိုင်သော်လည်း၊ မကောင်းသောမှတ်ဉာဏ်ရှိပြီး အစားနည်းနိုင်သော်လည်း၊ အမှုအရာများကို လုပ်ဆောင်ရာတွင် ပို၍နှေးကွေးလာပြီး ယခင်ကကဲ့သို့ ကောင်းစွာ မလုပ်ဆောင်နိုင်သော်လည်း၊ အပြင်ထွက်ခြင်းသည် ယခင်ကကဲ့သို့ အဆင်မပြေသော်လည်း သင်ကိုယ်တိုင်၏ အခြေခံလိုအပ်ချက်များကို တာဝန်ယူနိုင်သည်မှာ ကောင်းနေဆဲ ဖြစ်သည်။ သင့်သားသမီးများက နှုတ်ဆက်စကားပြောရန်အတွက် ရံဖန်ရံခါ ဖုန်းခေါ်ခြင်း၊ သို့မဟုတ် အားလပ်ရက်များတွင် ၎င်းတို့အား အိမ်သို့လာစေပြီး သင်နှင့်အတူနေစေခြင်းသည် လုံလောက်သည်။ ၎င်းတို့ထံမှ အဘယ်ကြောင့် တစ်စုံတစ်ခုပို၍ တောင်းဆိုမည်နည်း။ သင်သည် အစဉ်သဖြင့် သင့်သားသမီးများအပေါ် အားကိုးနေသည်။ ၎င်းတို့သည် သင်၏ ကျွန်များဖြစ်မှသာ ပျော်ရွှင်မည်လော။ သင့်အနေဖြင့် ဤသို့ တွေးသည်မှာ တစ်ကိုယ်ကောင်း မဆန်သလော။ သင်သည် သင့်သားသမီးများအား သားသမီးဝတ် ကျေပွန်ရန်၊ ၎င်းတို့ကို သင်အားကိုးနိုင်ရန် အစဉ်တောင်းဆိုနေသည်။ အားကိုးရန် မည်သည့်အရာရှိသနည်း။ သင့်မိဘများက သင့်အပေါ် အားကိုးခဲ့သလော။ သင့်မိဘများကပင် သင့်အပေါ် အားမကိုးခဲ့လျှင် အဘယ်ကြောင့် သင်သည် သင်၏ သားသမီးအရင်းများအပေါ် အားကိုးသင့်သည်ဟု ထင်သနည်း။ ဤသည်မှာ ကျိုးကြောင်းမသင့်ခြင်း မဟုတ်သလော။ (ဟုတ်ပါသည်။)

တစ်ဖက်တွင် မိဘများသည် မိမိတို့၏သားသမီးများအား ၎င်းတို့အပေါ် သားသမီးဝတ်ကျေပွန်ရန် မျှော်မှန်းသည့်ကိစ္စနှင့်ပတ်သက်ပြီး အရာရာတိုင်းကို ဘုရားသခင်က စီစဉ်ညွှန်ကြားပြီး ဘုရားသခင်၏ စီမံမှုအပေါ်တွင် မူတည်ကြောင်းကို မိဘများက သိရမည်။ အခြားတစ်ဖက်တွင် လူတို့သည် ကျိုးကြောင်းဆီလျော်မှုရှိရမည်။ ပင်ကိုအားဖြင့် မိဘများသည် သားသမီးများအား မွေးဖွားခြင်းအားဖြင့် ဘဝတွင် ထူးခြားသောအရာတစ်ခုကို ကြုံတွေ့နေရခြင်း ဖြစ်သည်။ ၎င်းတို့သည် သားသမီးများထံမှ များစွာ ရရှိပြီးဖြစ်ကာ မိဘအုပ်ထိန်းမှု၏ ဝမ်းနည်းမှုနှင့် ဝမ်းမြောက်မှုတို့ကို တန်ဖိုးထားလာသည်။ ဤဖြစ်စဉ်သည် ၎င်းတို့ဘဝတွင် ကြွယ်ဝသောအတွေ့အကြုံတစ်ခု ဖြစ်သည်။ အမှတ်ရစရာ အတွေ့အကြုံလည်း ဖြစ်သည်။ ယင်းသည် ၎င်းတို့လူ့သဘာဝတွင် တည်ရှိသော အားနည်းချက်များနှင့် မသိနားမလည်ခြင်းကို အစားထိုးပေးသည်။ မိဘများအနေဖြင့် ၎င်းတို့သည် သားသမီးများအား ပျိုးထောင်ခြင်းမှတစ်ဆင့် ၎င်းတို့ရသင့်သည့်အရာကို ရရှိနှင့်ပြီး ဖြစ်သည်။ ၎င်းတို့သည် ဤအရာဖြင့် ကျေနပ်ရောင့်ရဲခြင်းမရှိဘဲ သားသမီးများအား အခြွေအရံများ သို့မဟုတ် ကျွန်များအဖြစ် ၎င်းတို့အား အလုပ်အကျွေးပြုရန် တောင်းဆိုလျှင်၊ သားသမီးများအား ပျိုးထောင်ပေးသည့်အတွက် သားသမီးများအား ၎င်းတို့အပေါ် သားသမီးဝတ်ကျေပွန်ခြင်း၊ အိုမင်းသောအချိန်တွင် ၎င်းတို့အား စောင့်ရှောက်ခြင်း၊ ၎င်းတို့အား မြေမြှုပ်သဂြိုဟ်ပေးခြင်း၊ ၎င်းတို့အား ခေါင်းတလားအတွင်းသို့ ထည့်ခြင်း၊ အိမ်တွင် ၎င်းတို့၏ ကိုယ်ခန္ဓာကို မပုပ်မသိုးရန် ထိန်းသိမ်းပေးခြင်း၊ ၎င်းတို့ကွယ်လွန်သောအခါ နာကျင်စွာငိုကြွေးခြင်း၊ သုံးနှစ်ကြာသည်အထိ ဝမ်းနည်းပြီး ပူဆွေးလျက်ရှိခြင်း စသည်တို့အားဖြင့် ၎င်းတို့ကို ပြန်လည်ပေးဆပ်ရန် မျှော်လင့်ကာ သူတို့၏ အကြွေးကို ပြန်လည်ပေးဆပ်ရန် ဤအရာများကို သားသမီးများအား အသုံးပြုစေလျှင် ကျိုးကြောင်းမသင့်သကဲ့သို့ လူသားမဆန်ပေ။ သင်မြင်သလော။ ဘုရားသခင်က လူတို့အား ၎င်းတို့၏မိဘများကို မည်သို့ဆက်ဆံရမည်ဆိုသည်ကို သွန်သင်ခြင်းနှင့်ပတ်သက်လျှင် သူသည် လူတို့အား ၎င်းတို့၏မိဘများအပေါ် သားသမီးဝတ် ကျေပွန်ရန်သာ တောင်းဆိုသည်။ ပြီးလျှင် သားသမီးများအား မိဘများသေသည်ထိ ပံ့ပိုးရန် လုံးဝ မတောင်းဆိုပေ။ ဘုရားသခင်သည် လူတို့အား ဤတာဝန်နှင့် ဝတ္တရားကို မပေးပေ။ ဤသို့သောအရာတစ်ခုခုကို သူ လုံးဝ မပြောခဲ့ပေ။ ဘုရားသခင်သည် သားသမီးများအား မိဘများအပေါ် သားသမီးဝတ်ကျေပွန်ရန်သာ အကြံပေးသည်။ မိဘများအပေါ် သားသမီးဝတ်ကျေပွန်ခြင်းသည် ကျယ်ပြန့်သောနယ်ပယ်ရှိသည့် အကြမ်းဖျဉ်း ပြောဆိုချက် ဖြစ်သည်။ ယနေ့တွင် တိကျသောဝေါဟာရများဖြင့် ယင်းအကြောင်းကို ပြောလျှင် ယင်းသည် သင်၏တာဝန်များကို သင့်ထံတွင် ရှိသောစွမ်းရည်နှင့် အခြေအနေများအတွင်းမှ ဖြည့်ဆည်းခြင်း ဖြစ်သည်။ ဤသည်မှာ လုံလောက်သည်။ ထိုမျှ ရိုးရှင်းသည်။ ယင်းသည် သားသမီးများအတွက် တစ်ခုတည်းသော သတ်မှတ်ချက်ဖြစ်သည်။ ဤသို့ဆိုလျှင် မိဘများက ဤအရာကို အဘယ်သို့ နားလည်သင့်သနည်း။ ဘုရားသခင်က “သားသမီးများသည် မိဘများအပေါ် သားသမီးဝတ်ကျေပွန်ရမည်။ မိဘများ အိုမင်းသောအခါတွင် စောင့်ရှောက်ရမည်။ ကွယ်လွန်သောအခါတွင် မိဘများ၏ ဈာပနအတွက် စီစဉ်လုပ်ဆောင်ပေးရမည်” ဟု မတောင်းဆိုပေ။ ထို့ကြောင့် မိဘဖြစ်သူများသည် ၎င်းတို့၏ တစ်ကိုယ်ကောင်းဆန်မှုကို လက်လွှတ်သင့်ပြီး ၎င်းတို့က သားသမီးများအား မွေးဖွားခဲ့ရုံဖြင့် သားသမီးများနှင့်ပတ်သက်သည့်အရာရာတိုင်းကို ၎င်းတို့အပေါ် ဗဟိုပြုရန် မမျှော်လင့်သင့်ပေ။ သားသမီးများက မိဘများကို ဗဟိုပြုခြင်း မရှိဘဲ မိဘများအား ၎င်းတို့ဘဝ၏ အဓိကအချက်အချာအဖြစ် မသတ်မှတ်လျှင် မိဘများက သားသမီးများအား အဆက်မပြတ်ဆူခြင်း၊ အစဉ်သဖြင့် အပြစ်ရှိသည်ဟု ခံစားရအောင် လုပ်ဆောင်ခြင်း၊ “သင်သည် ကျေးဇူးမသိတတ်။ သားသမီးဝတ်မကျေပွန်သည့်အပြင် မနာခံပါ။ သင့်အား အလွန်ကြာရှည်စွာ ပျိုးထောင်ပြီးသည့်နောက်တွင်ပင် သင့်အပေါ် အားကိုး၍မရသေးပါ” ဆိုသကဲ့သို့သော အရာများအား ပြောဆိုပြီး သားသမီးများအား ဤသို့ အစဉ်ဆူငေါက်ကာ ၎င်းတို့အပေါ် ဝန်ပိစေခြင်းတို့သည် မမှန်ပေ။ သားသမီးများအား သားသမီးဝတ်ကျေပွန်ပြီး မိမိကို အဖော်ပြုရန်၊ အိုမင်းသည့်အခါတွင် စောင့်ရှောက်ပြီး မြေမြှုပ်သဂြိုဟ်ပေးရန်၊ ၎င်းတို့ မည်သည့်နေရာသို့ သွားသည်ဖြစ်စေ မိမိတို့အကြောင်းကို စဉ်ဆက်မပြတ် တွေးရန် တောင်းဆိုခြင်းသည် ပင်ကိုအားဖြင့် မှားယွင်းသော ဆောင်ရွက်ပုံနည်းလမ်းဖြစ်ပြီး လူသားမဆန်သော အတွေး၊ အယူအဆဖြစ်သည်။ ဤသို့သော တွေးခေါ်မှုမျိုးသည် မတူညီသောနိုင်ငံများ၊ သို့မဟုတ် မတူညီသော လူမျိုးစုများကြားတွင် အနည်းနှင့်အများဆိုသလို တည်ရှိနေနိုင်သည်။ သို့သော် တရုတ်ရိုးရာ ယဉ်ကျေးမှုကိုကြည့်လျှင် အထူးသဖြင့် တရုတ်လူမျိုးများသည် သားသမီးဝတ်ကျေပွန်ခြင်းကို အလေးပေးသည်။ ရှေးကာလမှ ယခုအချိန်အထိ ဤအရာကို လူတို့၏ လူ့သဘာဝ၏ တစ်စိတ်တစ်ပိုင်းအဖြစ်၊ လူတစ်ယောက်ကောင်းသည်၊ မကောင်းသည်ကို အကဲဖြတ်သည့် စံနှုန်းအဖြစ် အစဉ်ဆွေးနွေးပြီး အလေးပေးခဲ့သည်။ လူ့အဖွဲ့အစည်းတွင် သားသမီးများက သားသမီးဝတ် မကျေပွန်လျှင်၊ ၎င်းတို့၏မိဘများကလည်း ရှက်လိမ့်မည် ဖြစ်သကဲ့သို့ သားသမီးများသည်လည်း ၎င်းတို့၏ ဂုဏ်သတင်းတွင် ဤအမှတ်အသားကို ခံနိုင်မည်မဟုတ် ဆိုသည့် အတွေ့ရများသည့် ကျင့်သုံးမှုနှင့် လူအများ၏ ထင်မြင်ချက်ရှိသည်မှာလည်း အမှန်ပင်ဖြစ်သည်။ အမျိုးမျိုးသော အကြောင်းအရင်းများ၏ လွှမ်းမိုးမှုအောက်တွင် မိဘများသည်လည်း ဤရိုးရာအတွေးအခေါ်၏ အဆိပ်ခတ်ခြင်းကို အလွန်အမင်းခံထားရပြီး မစဉ်းစားဘဲ၊ သို့မဟုတ် ပိုင်းခြားသိမြင်မှုမရှိဘဲ ၎င်းတို့၏ သားသမီးများအား သားသမီးဝတ်ကျေပွန်ရန် တောင်းဆိုကြသည်။ သားသမီးများအား ပျိုးထောင်ခြင်း၏ အဓိပ္ပာယ်မှာ အဘယ်နည်း။ ဤသည်မှာ သင်၏ကိုယ်ပိုင်ရည်ရွယ်ချက်အတွက် မဟုတ်ဘဲ ဘုရားသခင်က သင့်အားပေးထားသည့် တာဝန်နှင့် ဝတ္တရားဖြစ်သည်။ တစ်ချက်မှာ သားသမီးများအား ပျိုးထောင်ခြင်းသည် လူသားဗီဇစိတ်နှင့် သက်ဆိုင်ပြီး အခြားတစ်ချက်မှာမူ လူသားတာဝန်ထဲတွင် ပါဝင်လေသည်။ သင်သည် ဗီဇစိတ်နှင့် တာဝန်ကြောင့် သားသမီးများမွေးရန် ရွေးချယ်ခြင်းဖြစ်သည်။ အိုမင်းသည့်အရွယ်အတွက် ပြင်ဆင်ဖို့ရန်နှင့် အိုမင်းသောအခါတွင် စောင့်ရှောက်ခံရဖို့ရန် မဟုတ်ပေ။ ဤအမြင်သည် မမှန်ကန်သလော။ (မှန်ကန်ပါသည်။) သားသမီးမရှိသောလူတို့သည် အိုမင်းခြင်းကို ရှောင်နိုင်သလော။ အိုမင်းခြင်းသည် ဆင်းရဲဒုက္ခရောက်မည်ဟု သေချာပေါက်ပင် အဓိပ္ပာယ်ရသလော။ ဤသို့ အဓိပ္ပာယ်မျိုး ရချင်မှ ရပေမည်။ မှန်သလော။ သားသမီးမရှိသောလူတို့သည် အိုမင်းသည်အထိ နေနိုင်ဆဲဖြစ်သည်။ ပြီးလျှင် အချို့မှာ ကျန်းမာခြင်း၊ ၎င်းတို့၏ နောက်ပိုင်းနှစ်များတွင် ပျော်ရွှင်ခြင်း၊ ငြိမ်းချမ်းစွာဖြင့် ကွယ်လွန်ခြင်းတို့ပင် ရှိသည်။ သားသမီးရှိသောလူတို့သည် ၎င်းတို့၏ နောက်ပိုင်းနှစ်များတွင် သေချာပေါက် ပျော်ရွှင်စွာနှင့် ကျန်းမာစွာ ပျော်မွေ့နိုင်သလော။ (ပျော်မွေ့နိုင်ခြင်းမျိုး ရှိချင်မှ ရှိပါမည်။) ထို့ကြောင့် အိုမင်းသည့်အရွယ်သို့ရောက်သော မိဘများ၏ ကျန်းမာရေး၊ ပျော်ရွှင်မှုနှင့် အသက်ရှင်သန်မှုအခြေအနေအပြင် ၎င်းတို့၏ ရုပ်ဝတ္ထုဘဝ အရည်အသွေးတို့သည် အမှန်တကယ်တွင် ၎င်းတို့၏သားသမီးများက ၎င်းတို့အပေါ် သားသမီးဝတ် ကျေပွန်ခြင်းနှင့် မသက်ဆိုင်သလောက်ပင် ဖြစ်သဖြင့် ထိုနှစ်ခုကြားတွင် တိုက်ရိုက်ဆက်နွှယ်မှုမရှိပေ။ အိုမင်းသည့်အရွယ်တွင် သင်၏ အသက်ရှင်သန်မှုအခြေအနေ၊ ဘဝအရည်အသွေးနှင့် ရုပ်ပိုင်းဆိုင်ရာ အခြေအနေတို့သည် ဘုရားသခင်က သင့်အတွက် စီမံထားသည့်အရာနှင့် သင့်အတွက် စီစဉ်သည့် အသက်ရှင်နေထိုင်ရာပတ်ဝန်းကျင်တို့နှင့် သက်ဆိုင်သည်။ ပြီးလျှင် ယင်းတို့သည် သင့်သားသမီးများက သားသမီးဝတ် ကျေပွန်ခြင်း၊ မကျေပွန်ခြင်းနှင့် တိုက်ရိုက်ဆက်နွှယ်မှု မရှိပေ။ သင့်သားသမီးများသည် သင်၏ နောက်ပိုင်းနှစ်များရှိ အသက်ရှင်နေထိုင်မှု အခြေအနေအတွက် တာဝန်ခံရန် ဝတ္တရား မရှိပေ။ ဤသည်မှာ မမှန်သလော။ (မှန်ပါသည်။) ထို့ကြောင့် သားသမီးများက မိဘအပေါ် ရှိသည့်သဘောထားက မည်သို့ဖြစ်စေ၊ ၎င်းတို့သည် မိဘများအပေါ် စောင့်ရှောက်လိုစိတ်ရှိသည်ဖြစ်စေ၊ ကောင်းစွာ မစောင့်ရှောက်သည်ဖြစ်စေ၊ မိဘများကို လုံးဝ မစောင့်ရှောက်လိုသည်ဖြစ်စေ ဤသည်မှာ သားသမီးများအနေဖြင့် ရှိသည့် ၎င်းတို့၏ သဘောထားဖြစ်သည်။ ယခုလောလောဆယ်တွင် သားသမီးများ၏ ရှုထောင့်မှ ပြောဆိုခြင်းကို ဘေးဖယ်ထားပြီး မိဘများ၏ ရှုထောင့်မှသာ ပြောဆိုကြစို့။ မိဘများသည် သားသမီးများအား သားသမီးဝတ် ကျေပွန်ရမည်ဟုလည်းကောင်း၊ ၎င်းတို့အိုမင်းသောအခါတွင် ၎င်းတို့အား ပြုစုစောင့်ရှောက်ရမည်ဟုလည်းကောင်း၊ မိဘများ၏ နှောင်းပိုင်းဘဝ၏ ဝန်ထုပ်ဝန်ပိုးကို ခံယူရမည်ဟုလည်းကောင်း မတောင်းဆိုသင့်ပေ။ ဤသို့လုပ်ဆောင်ရန် မလိုပေ။ တစ်ဖက်တွင် ဤသည်မှာ သားသမီးများအပေါ် မိဘများရှိသင့်သည့် သဘောထား ဖြစ်ပြီး အခြားတစ်ဖက်တွင် ဤသည်မှာ မိဘများ ပိုင်ဆိုင်သင့်သည့် ဂုဏ်သိက္ခာဖြစ်သည်။ ပို၍အရေးကြီးသော ကဏ္ဍရှိသည်မှာလည်း မှန်သည်။ ဤသည်မှာ မိဘများသည် ဖန်ဆင်းခံများအနေဖြင့် သားသမီးများအား ဆက်ဆံရာတွင် လိုက်နာသင့်သည့် စည်းမျဉ်း ဖြစ်သည်။ သင်၏ သားသမီးများသည် အရေးစိုက်လျှင်၊ သားသမီးဝတ် ကျေပွန်လျှင်၊ သင့်အား စောင့်ရှောက်လိုစိတ်ရှိလျှင် သင်က ငြင်းဆန်ရန် မလိုပေ။ ၎င်းတို့က ဤသို့လုပ်ဆောင်လိုစိတ် မရှိလျှင် သင်သည် တစ်နေကုန် ညည်းတွားပြီး ညည်းညူနေရန်ဖြစ်စေ၊ သင်၏စိတ်နှလုံးတွင် ကသိကအောက်ဖြစ်ရန်ဖြစ်စေ၊ မကျေမနပ် ဖြစ်ရန်ဖြစ်စေ၊ သင့်သားသမီးများအပေါ် အာဃာတထားရန်ဖြစ်စေ မလိုအပ်ပေ။ သင်သည် သင်တတ်နိုင်သမျှ သင်၏ကိုယ်ပိုင်ဘဝနှင့် ရှင်သန်ရေးအတွက်တာဝန်ယူပြီး ဝန်ထုပ်ဝန်ပိုး ထမ်းရွက်သင့်သည်။ ပြီးလျှင် အခြားလူများအပေါ်၊ အထူးသဖြင့် သင့်သားသမီးများအပေါ် လွှဲပြောင်းမပေးသင့်ပေ။ သင်သည် အဖော်မရှိဘဲ၊ သို့မဟုတ် သင့်သားသမီးများ၏ အကူအညီမပါဘဲ ဘဝကို တက်ကြွစွာနှင့် မှန်ကန်စွာ ရင်ဆိုင်သင့်သည်။ ပြီးလျှင် သင်သည် သင့်သားသမီးများနှင့် ဝေးလျှင်ပင် ဘဝက သင့်ထံသို့ ယူဆောင်လာသည့် မည်သည့်အရာကိုမဆို သင့်ဘာသာ ရင်ဆိုင်နိုင်ဆဲ ဖြစ်သည်။ သင်သည် သင့်သားသမီးများထံမှ အကူအညီကို မဖြစ်မနေ လိုအပ်လျှင် ၎င်းတို့အား အကူအညီတောင်းနိုင်သည်မှာ မှန်သည်။ သို့သော် ယင်းသည် သင့်သားသမီးများက သင့်အပေါ် သားသမီးဝတ် ကျေပွန်ရမည်၊ သို့မဟုတ် သင်သည် ၎င်းတို့အပေါ် အားကိုးရမည်ဆိုသည့် အယူအဆအပေါ် အခြေမခံသင့်ပေ။ ဤအစား နှစ်ဖက်စလုံးသည် မိဘနှင့် သားသမီးကြား ဆက်ဆံရေးကို ဆင်ခြင်တုံတရားရှိစွာ ကိုင်တွယ်ရန်အတွက် ၎င်းတို့၏ တာဝန်များအား ဖြည့်ဆည်းခြင်းရှုထောင့်မှနေ၍ တစ်ယောက်အတွက် တစ်ယောက်က အမှုအရာများ လုပ်ဆောင်ခြင်းကို ကိုင်တွယ်သင့်သည်။ နှစ်ဖက်လုံးက ဆင်ခြင်တုံတရားရှိလျှင်၊ တစ်ယောက်ကိုတစ်ယောက် လွတ်လပ်မှုပေးလျှင်၊ တစ်ယောက်ကိုတစ်ယောက် လေးစားလျှင် အဆုံး၌ ၎င်းတို့သည် သေချာပေါက် ပို၍ အဆင်ပြေနိုင်မည်ဖြစ်ကာ ပို၍ သဟဇာတ ဖြစ်နိုင်၍ ဤမိသားစု ခင်မင်မှုကို ချစ်မြတ်နိုးပြီး ၎င်းတို့၏ တစ်ယောက်အပေါ်တစ်ယောက် ဂရုစိုက်မှု၊ အရေးစိုက်မှုနှင့် ချစ်ခြင်းတို့ကို မြတ်နိုးနိုင်မည်မှာ အမှန်ပင်ဖြစ်သည်။ အပြန်အလှန်လေးစားမှုနှင့် နားလည်မှုကို အခြေခံကာ ဤအရာများအား လုပ်ဆောင်ခြင်းသည် ပို၍ လူသားဆန်ပြီး သင့်တင့်လျောက်ပတ်သည်မှာ အမှန်ပင်ဖြစ်သည်။ ဤသည်မှာ မမှန်သလော။ (ဟုတ်ပါသည်။) သားသမီးများသည် ၎င်းတို့၏တာဝန်များကို မှန်ကန်စွာ ကိုင်တွယ်ပြီး ဆောင်ရွက်နိုင်သောအခါ၊ သင်သည် ၎င်းတို့၏မိဘအနေဖြင့် သင့်သားသမီးများအပေါ် အလွန်အကျွံဖြစ်သော၊ သို့မဟုတ် တိုက်ရိုက်မသက်ဆိုင်သော တောင်းဆိုမှုတစ်ခုခုကို မပြုလုပ်သောအခါတွင် ၎င်းတို့လုပ်ဆောင်သမျှတိုင်းသည် အလွန်ပင် သဘာဝကျပြီး သာမန်ဖြစ်သည်ဆိုသည်ကို သင်တွေ့လိမ့်မည်။ ပြီးလျှင် ဤသည်မှာ အလွန်ကောင်းသောအရာဖြစ်သည်ဟု သင်ထင်မြင်လိမ့်မည်။ သင်သည် ၎င်းတို့လုပ်ဆောင်သမျှတိုင်းသည် မကျေနပ်ဖွယ်ဖြစ်သည်၊ မှားယွင်းသည်၊ သို့မဟုတ် ၎င်းတို့အား ပျိုးထောင်ပေးခဲ့ရသည့် အကြွေးကို ပြန်လည်ပေးဆပ်ရန် မလုံလောက်ဟု မြင်ပြီး ယခင်ကကဲ့သို့ ဝေဖန်သည့်မျက်လုံးမျိုးဖြင့် ၎င်းတို့အား ဆက်ဆံမည်မဟုတ်ပေ။ ဤအရာနှင့် ပြောင်းပြန်ပင်ဖြစ်သည်။ သင်သည် အရာရာတိုင်းကို မှန်ကန်သော သဘောထားဖြင့် ရင်ဆိုင်လိမ့်မည်။ သင့်သားသမီးများက ပေးသည့် အဖော်ပြုပေးခြင်းနှင့် သားသမီးဝတ်ကျေပွန်ခြင်းအတွက် ဘုရားသခင်အပေါ် ကျေးဇူးတင်လိမ့်မည်။ ပြီးလျှင် သင့်သားသမီးများသည် အလွန်ပင် သင့်တင့်လျောက်ပတ်ပြီး လူသားဆန်သည်ဟု သင်ထင်လိမ့်မည်။ သင့်သားသမီးများက အဖော်ပြုပေးခြင်း၊ သားသမီးဝတ် ကျေပွန်ခြင်းမရှိလျှင်ပင် သင်က ဘုရားသခင်ကို အပြစ်တင်မည်မဟုတ်သကဲ့သို့ ၎င်းတို့အား မုန်းတီးဖို့မဆိုထားနှင့်၊ ၎င်းတို့အား ပျိုးထောင်ခြင်းကိုပင် သင်နောင်တရမည် မဟုတ်ပေ။ အတိုချုပ်အားဖြင့်ဆိုရလျှင် မိဘများအနေဖြင့် သားသမီးများက မိဘများအပေါ်ထားရှိသည့် မည်သည့်သဘောထားကိုမဆို မှန်ကန်စွာ ရင်ဆိုင်ရန် ပဓာနကျသည်။ ဤအရာအား မှန်ကန်စွာ ရင်ဆိုင်ခြင်းဆိုသည်မှာ ၎င်းတို့အပေါ် မည်သည့်အလွန်အကျွံတောင်းဆိုမှုမျှ မပြုခြင်း၊ ၎င်းတို့အပေါ် အလွန်အကျွံ ပြုမူလုပ်ဆောင်မှုမရှိခြင်းနှင့် ၎င်းတို့လုပ်ဆောင်သမျှတိုင်းအပေါ် လူသားမဆန်သော၊ သို့မဟုတ် အပျက်သဘောဆောင်သော ဝေဖန်မှုတစ်ခုခုကိုဖြစ်စေ၊ အကဲဖြတ်မှုတစ်ခုခုကိုဖြစ်စေ ဧကန်မုချ မပြုလုပ်ခြင်းတို့ကို ဆိုလိုသည်။ ဤနည်းအားဖြင့် သင်သည် ဂုဏ်သိက္ခာဖြင့် စတင်၍ အသက်ရှင်လိမ့်မည်။ သင်သည် မိဘအနေဖြင့် သင်၏ ကိုယ်ပိုင်စွမ်းရည်၊ အခြေအနေများနှင့် ဘုရားသခင်၏ စီမံမှုတို့အရ ဘုရားသခင်က သင့်အားပေးသည့် မည်သည့်အရာကိုမဆို မွေ့လျော်သင့်သည်။ ပြီးလျှင် ဘုရားသခင်က သင့်အား တစ်စုံတစ်ခုကို မပေးလျှင်လည်း သင်သည် ဘုရားသခင်ကို ကျေးဇူးတင်သင့်ပြီး သူ့အပေါ် ကျိုးနွံနာခံသင့်သည်။ သင်သည် အခြားလူများနှင့် သင့်ကိုယ်သင် နှိုင်းယှဉ်ပြီး “ထိုသူ၏ မိသားစုကို ကြည့်ပါ။ သူ၏ ကလေးသည် အလွန် သားသမီးဝတ်ကျေပွန်သည်။ အစဉ်သဖြင့် သူ၏မိဘများကို အပြင်သို့ ကားမောင်းပို့ပြီး တောင်ပိုင်းသို့ အပန်းဖြေခရီးထွက်သည်။ ၎င်းတို့ ပြန်လာသည့်အချိန်တိုင်းတွင် ၎င်းတို့သည် အိတ်အရွယ်အစားမျိုးစုံဖြင့် ပြည့်နေသည်။ ထိုကလေးသည် အလွန် သားသမီးဝတ်ကျေပွန်သည်။ ၎င်းတို့၏ ကလေးကိုသာ ကြည့်ပါ။ သူသည် ၎င်းတို့ အားကိုး၍ ရသည့်သူတစ်ယောက်ဖြစ်သည်။ အိုမင်းသည့်အရွယ်တွင် ဂရုစိုက်မည့်သူတစ်ယောက်ရှိဖို့အတွက် ဤသို့သောသားကို ပျိုးထောင်ပေးရမည်။ ယခုတွင် ငါတို့၏ သားကို ကြည့်ပါ။ သူသည် အိမ်သို့ လက်ဗလာဖြင့် လာပြီး ငါတို့ကို မည်သည့်အရာမျှ တစ်ခါမျှ ဝယ်မပေးပေ။ သူသည် လက်ဗလာဖြစ်ရုံမကဘဲ အိမ်သို့ လာသည်မှာပင် အလွန်ရှားသည်။ သူ့ကို ငါမခေါ်လျှင် သူက အိမ်သို့ မလာပေ။ သို့သော် သူသည် အိမ်သို့ ပြန်လာသည်နှင့် သူအလိုရှိသမျှမှာ အစားအသောက်သာဖြစ်သည်။ ပြီးလျှင် မည်သည့်အလုပ်ကိုမျှပင် မလုပ်လိုပေ” ဟု မပြောသင့်ပေ။ ဤသို့ ဖြစ်သည့်အတွက် သူ့အား အိမ်သို့ ပြန်လာရန် ခေါ်ကိုမခေါ်နှင့်။ သင်က သူ့အား အိမ်သို့ပြန်လာရန်ခေါ်လျှင် သင်သည် စိတ်ဆင်းရဲရန် တောင်းဆိုနေခြင်း မဟုတ်လော။ သူသည် အိမ်ပြန်လာလျှင် အလကား စားသောက်ခြင်းသာပြုမည်ကို သင်သိသဖြင့် အဘယ်ကြောင့် သူ့အား ခေါ်မည်နည်း။ ထိုသို့ခေါ်ရခြင်းအတွက် သင့်ထံတွင် မည်သည့်အကြောင်းအရင်းမျှ မရှိလျှင် သူ့ကို သင် အိမ်သို့ခေါ်နေဦးလည်လော။ ဤသည်မှာ သင်က သင့်ကိုယ်သင် တန်ဖိုးလျော့စေပြီး တစ်ကိုယ်ကောင်းဆန်နေခြင်းကြောင့်သာ မဟုတ်လော။ သင်သည် သူ့အား အချည်းနှီး ပျိုးထောင်ခဲ့ခြင်း မဟုတ်ဟု မျှော်လင့်လျက်၊ သင်ကိုယ်တိုင် ပျိုးထောင်ခဲ့သောသူသည် အကြင်နာမဲ့သော ကျေးဇူးကန်းသူ မဟုတ်နိုင်ဟု မျှော်လင့်လျက် အစဉ်သဖြင့် သူ့အပေါ် အားကိုးလိုသည်။ သင်ပျိုးထောင်သောသူသည် အကြင်နာမဲ့သော ကျေးဇူးကန်းသူမဟုတ်ဟုလည်းကောင်း၊ သင်၏ကလေးသည် သားသမီးဝတ်ကျေပွန်သူ ဖြစ်သည်ဟုလည်းကောင်း သင်အစဉ်သဖြင့် သက်သေပြလိုသည်။ ဤအရာအား သက်သေပြခြင်းသည် မည်သည့်အကျိုးရှိသနည်း။ သင်သည် သင်၏ကိုယ်ပိုင်ဘဝကို ကောင်းစွာမရှင်သန်နိုင်သလော။ သင်သည် သားသမီးများမရှိဘဲ မရှင်သင်နိုင်သလော။ (ရှင်သန်နိုင်ပါသည်။) သင်သည် ဆက်လက်၍ ရှင်သန်နိုင်သည်။ ဤသို့သော ဥပမာများစွာရှိသည်မဟုတ်လော။

လူအချို့မှာ ဖောက်ပြန်ပျက်ယွင်းပြီး ခေတ်နောက်ကျနေသော အယူအဆကို ဖက်တွယ်ထားပြီး “လူတို့သည် ၎င်းတို့အပေါ် သားသမီးဝတ်ကျေပွန်ရန် သားသမီးများမွေးသည်ဖြစ်စေ၊ ၎င်းတို့ အသက်ရှင်နေဆဲအချိန်တွင် ၎င်းတို့၏သားသမီးများက သားသမီးဝတ် ကျေပွန်သည်ဖြစ်စေ အရေးမကြီးပေ။ သို့သော် ၎င်းတို့သေသည့်အချိန်တွင် ၎င်းတို့သားသမီးများသည် ၎င်းတို့ကို ခေါင်းတလားထဲထည့်၍ သယ်ရမည်။ ၎င်းတို့အနီးတွင် ၎င်းတို့၏ သားသမီးများမရှိလျှင် ၎င်းတို့သေဆုံးသည့်အခါ မည်သူမျှ သိမည်မဟုတ်သကဲ့သို့ ၎င်းတို့၏ ခန္ဓာကိုယ်သည် ၎င်းတို့၏အိမ်တွင် ပုပ်ဆွေးလိမ့်မည်” ဟု ဆိုကြသည်။ ဤသို့ဆိုလျှင် မည်သူကမျှ သိမည်မဟုတ်လည်း အဘယ်အရေးနည်း။ သင်သေသောအခါ သင်သည် သေပြီးဖြစ်ပြီး မည်သည့်အရာကိုမျှ သိစိတ်မရှိတော့ပေ။ သင်၏ကိုယ်ခန္ဓာသေဆုံးသောအခါ သင့်ဝိညာဉ်က ကိုယ်ခန္ဓာမှ ရုတ်ခြည်းထွက်ခွာသွားသည်။ သေပြီးနောက် ကိုယ်ခန္ဓာက မည်သည့်နေရာတွင် ရှိသည်ဖြစ်စေ၊ မည်သို့ပုံစံရှိသည်ဖြစ်စေ သေဆုံးနေပြီ မဟုတ်လော။ ခမ်းနားသော အသုဘတွင် ခေါင်းတလားဖြင့် သယ်ယူပြီး မြေမြုပ်လျှင်ပင် ကိုယ်ခန္ဓာက ပုပ်ဆွေးဦးမည် မဟုတ်လော။ လူတို့က “သင့်အား ခေါင်းတလားအတွင်းသို့ ထည့်ရန်၊ သင့်အား မြေမြှုပ်သဂြိုဟ်သည့် အဝတ်အစားများ ဝတ်ဆင်ပေးရန်၊ မိတ်ကပ်လိမ်းပေးရန်နှင့် ခမ်းနားသောအသုဘ စီစဉ်ရန်အတွက် သင့်အနီးတွင် သားသမီးများ ရှိခြင်းသည် ဂုဏ်ဝင့်ဖွယ်သောအရာတစ်ခု ဖြစ်သည်။ သင့်အတွက် အသုဘစီစဉ်ပေးသော၊ သို့မဟုတ် သင့်အား မြေမြှုပ်သဂြိုဟ်ပေးသော သူတစ်ဦးမျှမရှိဘဲ သင်သေဆုံးလျှင် သင်၏ တစ်ဘဝလုံးတွင် သင့်လျော်သော အဆုံးသတ်မရှိသကဲ့သို့ဖြစ်သည်” ဟု တွေးကြသည်။ ဤအယူအဆသည် မှန်ကန်သလော။ (မမှန်ကန်ပါ။) ယခုခေတ်ကာလတွင် လူငယ်တို့သည် ဤအရာများကို များစွာ အရေးစိုက်ခြင်းမရှိ။ သို့သော် သားသမီးများသည် မိဘများ အိုမင်းသောအခါတွင် စောင့်ရှောက်ရမည်ဖြစ်ပြီး မြေမြှုပ်သဂြိုဟ်ပေးရမည်ဆိုသည့် စိတ်နှလုံးထဲတွင် နက်နဲစွာ တည်ရှိနေသော အတွေးနှင့် အမြင်ရှိသည့် ထိုးထွင်းအမြင် နည်းပါးရှိသော ဝေးလံသောဒေသရှိလူများနှင့် သက်ကြီးရွယ်အိုများ ရှိဆဲဖြစ်သည်။ သင်သည် သမ္မာတရားအကြောင်းကို မည်မျှ မိတ်သဟာယပြုသည်ဖြစ်စေ ၎င်းတို့က လက်မခံပေ။ ဤအရာ၏ နောက်ဆုံးအကျိုးဆက်မှာ အဘယ်နည်း။ အကျိုးဆက်မှာ ၎င်းတို့သည် ကြီးစွာဒုက္ခခံရခြင်း ဖြစ်သည်။ ဤအကျိတ်အခဲသည် ၎င်းတို့အတွင်းတွင် ကြာရှည်စွာ ကွယ်ဝှက်နေခဲ့ပြီး ယင်း၏ အဆိပ်ခတ်ခြင်းကို ၎င်းတို့ ခံရမည်။ ၎င်းတို့က ယင်းကို တူးဖော်ပြီး ဖယ်ရှားလိုက်သောအခါတွင် ယင်း၏ အဆိပ်ခတ်ခြင်းကို ခံရတော့မည်မဟုတ်ဘဲ ၎င်းတို့၏ဘဝသည် လွတ်လပ်လိမ့်မည်။ မည်သည့်မှားယွင်းသော လုပ်ရပ်မဆိုသည် မှားယွင်းသော အတွေးများကြောင့် ဖြစ်ခြင်း ဖြစ်သည်။ ၎င်းတို့သည် ၎င်းတို့အိမ်တွင် သေဆုံးပြီး ပုပ်ဆွေးမည်ကို ကြောက်ရွံ့လျှင် “ငါသည် သားတစ်ယောက်ကို ပြုစုပျိုးထောင်ရမည်။ ငါ၏သားက ကြီးပြင်းသောအခါ၌ သူ့အား ဝေးလံလွန်းရာသို့ သွားခွင့်ပြု၍မဖြစ်။ ငါသေသောအခါတွင် သူသည် ငါ၏အနီး၌မရှိလျှင် အဘယ်သို့ လုပ်မည်နည်း။ အိုမင်းသောအခါ၌ ငါ့အား စောင့်ရှောက်မည့်သူ၊ သို့မဟုတ် မြေမြှုပ်သဂြိုဟ်ပေးမည့်သူမရှိခြင်းသည် ဘဝတွင် ငါ၏အကြီးမားဆုံးသော နောင်တဖြစ်လိမ့်မည်။ ငါ့အတွက် ဤအရာကို လုပ်ဆောင်ပေးရန် တစ်စုံတစ်ယောက်ရှိလျှင် ငါ၏ဘဝကို အချည်းနှီးအသက်ရှင်ခဲ့ခြင်း ဖြစ်မည်မဟုတ်။ ပြည့်စုံသောဘဝ ဖြစ်လိမ့်မည်။ မည်သို့ဖြစ်စေ ငါသည် အိမ်နီးချင်းများက လှောင်ပြောင်ခြင်းကို ခံရသည့်သူ ဖြစ်၍မရပေ” ဟု ၎င်းတို့ အစဉ် စဉ်းစားနေလိမ့်မည်။ ဤသည်မှာ ဖောက်ပြန်ပျက်ယွင်းနေသော သဘောတရားမဟုတ်လော။ (ဟုတ်ပါသည်။) ယင်းသည် အမြင်ကျဉ်းမြောင်းပြီး ဆုတ်ယုတ်သည်။ ရုပ်ခန္ဓာကို လွန်စွာ အရေးထားလွန်းသည်။ လက်တွေ့တွင် ရုပ်ခန္ဓာသည် တန်ဖိုးမရှိ။ မွေးဖွားခြင်း၊ အိုမင်းခြင်း၊ ဖျားနာခြင်းနှင့် သေဆုံးခြင်းတို့ကို တွေ့ကြုံရပြီးနောက်တွင် မည်သည့်အရာမျှ မကျန်တော့ပေ။ လူတို့သည် အသက်ရှင်စဉ်တွင် သမ္မာတရားကို ရရှိမှသာ ၎င်းတို့ကယ်တင်ခြင်းခံရသောအခါ ၎င်းတို့သည် ထာဝရ အသက်ရှင်လိမ့်မည်။ သင်သည် သမ္မာတရားကို မရရှိသေးလျှင် သင်၏ကိုယ်ခန္ဓာသေဆုံးပြီး ဆွေးမြည့်သောအခါ မည်သည့်အရာမျှ ကျန်ရှိမည်မဟုတ်။ သင့်သားသမီးများက သင့်အပေါ် မည်မျှ သားသမီးဝတ်ကျေပွန်ပါစေ သင်က ယင်းကို ခံစားနိုင်မည်မဟုတ်ပေ။ လူတစ်ယောက်သေဆုံးပြီး သူ၏ သားသမီးများက သူ့ကို ခေါင်းတလားအတွင်း၌ မြေမြှုပ်သောအခါ ထိုကိုယ်ခန္ဓာ အဟောင်းသည် တစ်စုံတစ်ခုကို ခံစားရနိုင်သလော။ တစ်စုံတစ်ခုကို သိမြင်နိုင်သလော။ (မသိမြင်နိုင်ပါ။) ယင်းတွင် လုံးဝ သိမြင်နားလည်မှုမရှိပေ။ သို့သော် ဘဝတွင် လူတို့သည် ဤအမှုကိစ္စကို လွန်စွာ အလေးထားပြီး သားသမီးများသည် ၎င်းတို့အား မြေမြှုပ်သဂြိုဟ်နိုင်ခြင်းရှိမရှိတွင် သားသမီးများအား အလွန်တောင်းဆိုသည်။ ဤသည်မှာ မိုက်မဲသည်မဟုတ်လော။ (ဟုတ်ပါသည်။) သားသမီးအချို့က ၎င်းတို့မိဘများအား “ကျွန်ုပ်တို့သည် ဘုရားသခင်ကို ယုံကြည်သည်။ သင်တို့ အသက်ရှင်စဉ်တွင် ကျွန်ုပ်တို့သည် သင့်အပေါ် သားသမီးဝတ်ကျေပွန်မည်။ သင့်အား စောင့်ရှောက်မည်။ ပြီးလျှင် အလုပ်အကျွေးပြုမည်။ သို့သော် သင်သေဆုံးသောအခါ ကျွန်ုပ်တို့သည် သင့်အတွက် အသုဘစီစဉ်ပေးမည်မဟုတ်” ဟု ဆိုသည်။ မိဘများက ဤအရာကိုကြားသောအခါ စိတ်ဆိုးကြလေသည်။ ၎င်းတို့သည် သင်ပြောသည့် အခြားမည်သည့်အရာကိုမျှ စိတ်မဆိုးဘဲ သင်သည် ဤသို့ပြောလိုက်သည်နှင့် တစ်ပြိုင်နက် ၎င်းတို့သည် ပေါက်ကွဲပြီး “မည်သည့်အရာကို သင်ပြောလိုက်သနည်း။ သားသမီးဝတ် မကျေပွန်သောသူ။ သင်၏ခြေထောက်ကို ငါရိုက်ချိုးမည်။ ငါသည် သင့်အားမမွေးခဲ့သည်က ပိုကောင်းမည်။ သင့်ကို သတ်မည်” ဟု ပြောသည်။ သင်ပြောသည့် အခြားမည်သည့်အရာကမျှ ၎င်းတို့အား စိတ်အနှောင့်အယှက် မဖြစ်စေပေ။ ဤအရာသာ ဖြစ်သည်။ ၎င်းတို့၏ ဘဝသက်တမ်းအချိန်အတွင်းတွင် ၎င်းတို့သားသမီးများက ၎င်းတို့ကို ကောင်းစွာဆက်ဆံရန် အခွင့်အလမ်းများစွာရှိခဲ့သည်။ သို့သော် ၎င်းတို့သည် ၎င်းတို့မိဘများကို မြေမြှုပ်သဂြိုဟ်ပေးရန်အတွက် မရမကပြောခဲ့ကြသည်။ ၎င်းတို့သားသမီးများက ဘုရားသခင်ကို စတင်ယုံကြည်ခဲ့သောကြောင့် ၎င်းတို့၏သားသမီးများသည် ၎င်းတို့အား “သင်သေဆုံးသောအခါ ကျွန်ုပ်တို့သည် သင့်အတွက် အသုဘအခမ်းအနားကျင်းပမည်မဟုတ်။ ကျွန်ုပ်တို့သည် သင့်အား မီးသဂြိုဟ်ပြီး ပြာအိုးကို သိမ်းဆည်းရန် နေရာတစ်ခုရှာမည်။ သင်အသက်ရှင်စဉ်တွင် သင်၏အနီးတွင် ကျွန်ုပ်တို့ရှိနေခြင်းဟူသည့် ကောင်းချီးမင်္ဂလာကို သင် ခံစားရစေမည်။ သင့်အား အစားအစာနှင့် အဝတ်အထည် ပံ့ပိုးပေးမည်။ ပြီးလျှင် သင့်အား မတရားခံရခြင်းမှ လွတ်ငြိမ်းစေမည်” ဟု ပြောခဲ့သည်။ ဤသည်မှာ လက်တွေ့မကျသလော။ မိဘများက “ဤအရာများက အရေးမပါပေ။ ငါအလိုရှိသည်မှာ သင်တို့အနေဖြင့် ငါသေပြီးနောက်တွင် အသုဘစီစဉ်ရန် ဖြစ်သည်။ သင်သည် ငါအိုမင်းသောအခါ ငါ့ကို ပြုစုစောင့်ရှောက်ခြင်း မရှိဘဲ မြေမြှုပ်သဂြိုဟ်ပေးခြင်းမရှိလျှင် ငါသည် မည်သည့်အခါမျှ ဤအရာကို လက်လွှတ်မည်မဟုတ်” ဟု ပြန်ပြောသည်။ လူတစ်ယောက်သည် ဤမျှမိုက်မဲသောအခါ ဤသို့သော ရိုးရှင်းသည့် ကျိုးကြောင်းပြဆိုချက်ကို နားမလည်နိုင်ပေ။ ပြီးလျှင် သင်က ၎င်းတို့ကို မည်မျှရှင်းပြပါစေ ၎င်းတို့က သဘောပေါက်ဦးမည်မဟုတ်ပေ။ ၎င်းတို့သည် တိရိစ္ဆာန်ကဲ့သို့ ဖြစ်သည်။ ထို့ကြောင့် သင်သည် မိဘအနေဖြင့် သမ္မာတရားကို လိုက်စားလျှင် သားသမီးများက သားသမီးဝတ်ကျေပွန်ခြင်း ရှိမရှိ၊ သင်အိုမင်းသောအခါတွင် သင့်အား စောင့်ရှောက်ခြင်း ရှိမရှိ၊ သင့်အား ဈာပနအခမ်းအနားလုပ်ကာ မြေမြှုပ်သဂြိုဟ်ပေးခြင်း ရှိမရှိ ဆိုသည်တို့နှင့် သက်ဆိုင်သည့် ရိုးရာဖြစ်သော၊ ဖောက်ပြန်ပျက်ယွင်းနေသော၊ ဆုတ်ယုတ်သော အတွေးများနှင့် အမြင်များကို ဦးစွာ လက်လွှတ်သင့်ပြီး ဤအမှုကိစ္စကို မှန်ကန်စွာ ချဉ်းကပ်သင့်သည်။ သင့်သားသမီးများသည် သင့်အပေါ် အမှန်တကယ် သားသမီးဝတ်ကျေပွန်လျှင် ယင်းကို သင့်တင့်လျောက်ပတ်စွာ လက်ခံလော့။ သို့သော် သင့်သားသမီးများသည် သင့်အပေါ် သားသမီးဝတ်ကျေပွန်ရန် အခြေအနေ၊ အားအင်၊ သို့မဟုတ် ဆန္ဒမရှိလျှင်လည်းကောင်း၊ သင်အိုမင်းသောအခါ၌ ၎င်းတို့သည် သင့်အနီးတွင်နေ၍ သင့်အား ပြုစုစောင့်ရှောက်နိုင်ခြင်း သို့မဟုတ် သင့်အား မြေမြှုပ်သဂြိုဟ်ပေးနိုင်ခြင်း မရှိလျှင်လည်းကောင်း သင်သည် ယင်းကို တောင်းဆိုရန်၊ သို့မဟုတ် ဝမ်းနည်းရန် မလိုပေ။ အရာရာတိုင်းသည် ဘုရားသခင်၏ လက်ထဲတွင်ရှိသည်။ မွေးဖွားခြင်းတွင် သူ့အချိန်နှင့်သူ ရှိသည်။ သေဆုံးခြင်းတွင် သူ့နေရာနှင့်သူ ရှိသည်။ ပြီးလျှင် လူတို့မွေးဖွားသည့်နေရာနှင့် သေဆုံးသည့်နေရာကို ဘုရားသခင်က စီမံပြီး ဖြစ်သည်။ သင့်သားသမီးများက “သင်သေဆုံးသောအခါ ကျွန်ုပ်သည် သင့်အနီးတွင် အသေအချာပင် ရှိမည်။ ကျွန်ုပ်သည် သင့်အား မည်သည့်အခါမျှ စိတ်ပျက်အောင် မလုပ်ပေ” ဟု ဆိုလျက် သင့်အား ကတိတစ်စုံတစ်ရာပေးလျှင်ပင် ဘုရားသခင်က ဤအခြေအနေများကို မစီစဉ်မညွှန်ကြားခဲ့ပေ။ သင်သေဆုံးခါနီးအချိန်ကျမှ တိုက်တိုက်ဆိုင်ဆိုင်ဆိုသလို သင့်သားသမီးများက သင်၏အနီးတွင် မရှိခြင်း ဖြစ်နိုင်သည်။ ပြီးလျှင် ၎င်းတို့က အလျင်အမြန်ပြန်လာရန် မည်မျှပင် ကြိုးစားပါစေ အချိန်မမီကောင်း မမီနိုင်ပေ။ ၎င်းတို့သည် သင့်အား နောက်ဆုံးအကြိမ် မြင်တွေ့ခွင့်ရမည်မဟုတ်ပေ။ သင်နောက်ဆုံး အသက်ထွက်သွားသည့်အချိန်မှစ၍ သုံးရက်မှ ငါးရက်အထိ ကြာနိုင်သည်။ သင်၏ ကိုယ်ခန္ဓာသည် အလုံးစုံ ဆွေးမြည့်နေပြီဖြစ်သည်။ ထိုအခါမှသာ ၎င်းတို့က ပြန်ရောက်လာသည်။ ၎င်းတို့၏ ကတိသည် အကျိုးတစ်စုံတစ်ရာ ရှိသလော။ ၎င်းတို့သည် ၎င်းတို့ကိုယ်ပိုင်ဘဝ၏ အရှင်သခင်ပင် မဖြစ်နိုင်ပေ။ ငါသည် ဤအရာကို သင့်အား ပြောပြီးဖြစ်သည်။ သို့သော် သင်က ယုံကို မယုံကြည်ပေ။ သင်သည် ၎င်းတို့အား ကတိပေးရန် မရမကတောင်းဆိုသည်။ ၎င်းတို့၏ ကတိသည် အကျိုးတစ်စုံတစ်ရာရှိသလော။ သင်သည် သင့်ကိုယ်သင် လှည့်စားမှုများဖြင့် ကျေနပ်အောင် လုပ်ဆောင်နေခြင်းဖြစ်သည်။ ပြီးလျှင် သင့်သားသမီးများက ကတိတည်နိုင်သည်ဟု သင်ထင်သည်။ ၎င်းတို့သည် ကတိတည်နိုင်သည်ဟု သင် အမှန်တကယ်ထင်သလော။ မတည်နိုင်ပေ။ တစ်ရက်ချင်းစီတိုင်းတွင် မည်သည့်နေရာ၌ ၎င်းတို့ရှိမည်၊ မည်သည့်အရာကို လုပ်ဆောင်မည်၊ ထို့အပြင် ၎င်းတို့၏အနာဂတ်က မည်သို့ရှိသည်ဆိုသည့် ဤအရာများကို ၎င်းတို့ကိုယ်တိုင်ပင် မသိပေ။ ၎င်းတို့၏ ကတိသည် အမှန်တွင် သင့်အား လှည့်စားရန်အတွက် အသုံးပြုခြင်းဖြစ်ပြီး သင့်အား အတုအယောင် လုံခြုံစိတ်ချမှုကို ပေးခြင်းဖြစ်ကာ သင်က ၎င်းတို့ကို ယုံကြည်သည်။ လူတစ်ယောက်၏ ကံကြမ္မာသည် ဘုရားသခင်၏ လက်ထဲ၌ ရှိသည်ကို သင်သဘောပေါက်နားလည်နိုင်ခြင်း မရှိသေးပေ။

မိဘနှင့် သားသမီးမည်မျှသည် အတူတကွနေထိုင်ရန် ကံပါလာသနည်း။ ပြီးလျှင် မိဘများသည် သားသမီးများထံမှ မည်မျှရရှိနိုင်သနည်း။ ဘာသာတရားမရှိသူများက ဤအရာကို “ထောက်ပံ့မှုကို ရရှိခြင်း”၊ သို့မဟုတ် “ထောက်ပံ့မှုကို မရရှိခြင်း” ဟု ခေါ်သည်။ ဤသည်မှာ မည်သည့်အရာအား ဆိုလိုသည်ကို ငါတို့ မသိပေ။ အဆုံးတွင် ရိုးရှင်းစွာဆိုရလျှင် သားသမီးများအပေါ် အားကိုးနိုင်ခြင်းရှိမရှိကို ဘုရားသခင်က ကြိုတင်သတ်မှတ်ပြီး စီမံထားခြင်းဖြစ်သည်။ အရာရာတိုင်းက သင်ဆန္ဒရှိသကဲ့သို့ အတိအကျ ဖြစ်ပေါ်လာခြင်း မဟုတ်ပေ။ လူတိုင်းက အမှုအရာများကို အဆင်ပြေစေလိုပြီး သားသမီးများထံမှ အကျိုးအမြတ်များ ရရှိလိုသည်မှာ မှန်သည်။ သို့သော် သင်သည် ယင်းအတွက် ကံပါလာခြင်းရှိမရှိ၊ သင်၏ ကံကြမ္မာတွင် ရေးသားထားခြင်းရှိမရှိကို သင်အဘယ်ကြောင့် လုံးဝ မစဉ်းစားသနည်း။ သင်နှင့် သင့်သားသမီးများ ကြားရှိ သံယောဇဉ်သည် မည်မျှကြာရှည်မည်၊ ဘဝတွင် သင်လုပ်ဆောင်သည့် မည်သည့်အလုပ်မဆိုက သင့်သားသမီးများနှင့် ဆက်စပ်မှုရှိမည်၊ မရှိမည်၊ ဘုရားသခင်က သင့်ဘဝ၏ အရေးပါသောဖြစ်ရပ်များတွင် သင့်သားသမီးများအား ပါဝင်စေရန် စီစဉ်ထားခြင်းရှိမရှိ၊ အကြီးစား ဘဝဖြစ်ရပ်တစ်ခုကို သင်တွေ့ကြုံသောအခါ၌ ပါဝင်ပတ်သက်သောသူများထဲတွင် သင့်သားသမီးများလည်း ပါဝင်မည်၊ မပါဝင်မည်ဆိုသည့် အရာအားလုံးတို့သည် ဘုရားသခင်၏ စီမံမှုအပေါ်တွင် မူတည်သည်။ ဘုရားသခင်က စီမံထားခြင်းမရှိလျှင် သင့်သားသမီးများအား အရွယ်ရောက်သည်အထိ ပျိုးထောင်ပြီးနောက်တွင် သင်က ၎င်းတို့ကို အိမ်မှနှင်မထုတ်လျှင်ပင် အချိန်ကျလာသောအခါ ၎င်းတို့ဘာသာ ထွက်ခွာလိမ့်မည်။ ဤသည်မှာ လူတို့ သဘောပေါက်နားလည်ရန် လိုအပ်သည့် အရာတစ်ခုဖြစ်သည်။ သင်က ဤအမှုကိစ္စကို သဘောပေါက်နားလည်နိုင်ခြင်း မရှိလျှင် သင်သည် အစဉ်သဖြင့် ကိုယ်ပိုင်ဆန္ဒများ၊ တောင်းဆိုချက်များကို စွဲကိုင်ထားလိမ့်မည်။ ပြီးလျှင် သင်၏ ရုပ်ပိုင်းဆိုင်ရာ ပျော်မွေ့မှုအတွက် စည်းကမ်းအမျိုးမျိုးကို ချမှတ်ပြီး သဘောတရားအမျိုးမျိုးကို လက်ခံလိမ့်မည်။ အဆုံးတွင် မည်သို့ ဖြစ်မည်နည်း။ သင်သေသောအခါ၌ သိရလိမ့်မည်။ သင်သည် သင်၏ဘဝ သက်တမ်းတစ်လျှောက်တွင် မိုက်မဲသောအရာများစွာကို လုပ်ဆောင်ခဲ့ပြီး အမှန်တရားများနှင့်ဖြစ်စေ၊ ဘုရားသခင်၏ စီမံမှုနှင့်ဖြစ်စေ မကိုက်ညီသည့် လက်တွေ့မကျသောအရာများစွာကို တွေးတောခဲ့သည်။ ဤအရာအားလုံးကို သင်သေဆုံးခါနီးအချိန်၌ သဘောပေါက်လျှင် အလွန်နောက်ကျသွားမည်မဟုတ်လော။ ဤသည်မှာ မမှန်သလော။ (မှန်ပါသည်။) သင် အသက်ရှင်ဆဲဖြစ်ပြီး သင့်ဦးနှောက်က မရေမရာ မဖြစ်သေးမီတွင် အပြုသဘောဆောင်သောအရာအချို့ကို သင်လက်ခံနိုင်ဆဲ ဖြစ်စဉ်တွင် အခွင့်အရေးကို အရယူပြီး ယင်းတို့ကို အလျင်အမြန် နားလည်လော့။ ယင်းတို့အား လက်ခံခြင်းသည် သင်က ယင်းတို့ကို သဘောတရားဆိုင်ရာ သီအိုရီ၊ သို့မဟုတ် ဆောင်ပုဒ်အဖြစ် ပြောင်းလဲပစ်ခြင်းဟု မဆိုလိုဘဲ သင်က ဤအရာများကို လုပ်ဆောင်ပြီး လက်တွေ့လုပ်ဆောင်ရန် ကြိုးစားသည်ဟု ဆိုလိုသည်။ တဖြည်းဖြည်းချင်းဖြင့် သင်၏ ကိုယ်ပိုင်အယူအဆများနှင့် တစ်ကိုယ်ကောင်းဆန်သော ဆန္ဒများကို လက်လွှတ်လော့။ ပြီးလျှင် သင်သည် မိဘအနေဖြင့် သင်လုပ်ဆောင်သမျှတိုင်းသည် မှန်ကန်ပြီး၊ လက်ခံနိုင်ဖွယ်ဖြစ်သည်၊ သို့မဟုတ် သင့်သားသမီးများက လက်ခံသင့်သည်ဟု မတွေးနှင့်။ ဤသို့သော ကျိုးကြောင်းပြဆိုမှုမျိုးသည် ကမ္ဘာလောကတွင် မည်သည့်နေရာတွင်မျှ မရှိပေ။ မိဘများသည် လူသားများဖြစ်သည်။ သားသမီးများက လူသားမဟုတ်သလော။ သားသမီးများသည် သင်၏ အသုံးအဆောင်၊ သို့မဟုတ် ကျွန်များမဟုတ်။ ၎င်းတို့သည် အမှီအခိုကင်းသော ဖန်ဆင်းခံများ ဖြစ်သည်။ ၎င်းတို့က သားသမီးဝတ် ကျေပွန်ခြင်းရှိမရှိက သင်နှင့် မည်သို့ သက်ဆိုင်သနည်း။ ထို့ကြောင့် သင်သည် မည်သည့်မိဘမျိုးဖြစ်စေ၊ သင့်သားသမီးများက မည်မျှအသက်ကြီးသည်ဖြစ်စေ၊ သင့်သားသမီးများက သင့်အပေါ် သားသမီးဝတ်ကျေပွန်သည့် အသက်အရွယ်သို့၊ သို့မဟုတ် အမှီအခိုကင်းစွာ နေထိုင်သည့် အသက်အရွယ်သို့ ရောက်ပြီဖြစ်စေ သင်သည် မိဘအနေဖြင့် သင့်သားသမီးများအား မည်သို့ဆက်ဆံရမည်ဆိုသည့်အပေါ်တွင် ဤအယူအဆများကို ခံယူပြီး မှန်ကန်သော အတွေးများနှင့် အမြင်များကို ချမှတ်သင့်သည်။ သင်သည် အလွန်အကျွံ မလုပ်ဆောင်သင့်သကဲ့သို့ ဤမှားယွင်းသော၊ ယိုယွင်းနေသော၊ သို့မဟုတ် ခေတ်နောက်ကျသော အတွေးများနှင့် အမြင်များအတိုင်း အရာရာတိုင်းကို မတိုင်းတာသင့်ပေ။ ဤအတွေးများနှင့် အမြင်များသည် လူသားအယူအဆများ၊ လူသားစိတ်ဝင်စားမှုများအပြင် လူသား၏ ရုပ်ပိုင်းဆိုင်ရာ၊ စိတ်ခံစားချက်ဆိုင်ရာ လိုအပ်ချက်များနှင့် ညီကောင်းညီနိုင်သော်လည်း ယင်းတို့မှာ သမ္မာတရားမဟုတ်ပေ။ ယင်းတို့သည် သင့်လျော်သည်ဟု သင်ထင်သည်ဖြစ်စေ၊ မသင့်လျော်သည်ဟု သင်ထင်သည်ဖြစ်စေ ဤအရာများသည် အဆုံးတွင် သင့်ထံသို့ အမျိုးမျိုးသော ပြဿနာများနှင့် ဝန်ထုပ်ဝန်ပိုးများကိုသာ ယူဆောင်လာနိုင်သည်။ အမျိုးမျိုးသော အကျပ်အတည်းများကြားတွင် သင့်ကို ပိတ်မိစေနိုင်ပြီး သင့်သားသမီးများအပေါ် သင်၏ တဇောက်ကန်းလုပ်ဆောင်မှုကို ဖွင့်ပြစေနိုင်သည်။ သင်က သင်၏ အကြောင်းပြချက်ကို ဖော်ပြမည်။ ၎င်းတို့က ၎င်းတို့၏ အကြောင်းပြချက်ကို ဖော်ပြမည်။ အဆုံးတွင် သင်တို့နှစ်ဖက်လုံးက တစ်ယောက်အပေါ် တစ်ယောက်မုန်းတီးပြီး တစ်ယောက်ကိုတစ်ယောက် အပြစ်တင်မည်။ မိသားစုသည် မိသားစုကဲ့သို့ ပြုမူတော့မည် မဟုတ်ပေ။ သင်တို့သည် အချင်းချင်း တိုက်ခိုက်ကြပြီး ရန်သူများဖြစ်လာလိမ့်မည်။ လူတိုင်းက သမ္မာတရားအပြင် မှန်ကန်သော အတွေးများနှင့် အမြင်များအား လက်ခံလျှင် ဤအမှုကိစ္စများကို ရင်ဆိုင်ရန် လွယ်ကူလိမ့်မည်။ ပြီးလျှင် ယင်းတို့ထံမှ ဖြစ်ပေါ်သည့် ဆန့်ကျင်ကွဲလွဲမှုများနှင့် အငြင်းပွားမှုများသည် ပြေလည်လိမ့်မည်။ သို့ရာတွင် ၎င်းတို့သည် ရိုးရာဓလေ့အယူအဆများကို မရမကလုပ်ဆောင်လျှင် ဤပြဿနာများသည် မပြေလည်ဘဲ ကျန်ရှိမည်သာမက ယင်းတို့၏ ဆန့်ကျင်ကွဲလွဲမှုများက ပို၍ လေးနက်လာမည်။ ရိုးရာယဉ်ကျေးမှုကိုယ်၌က အမှုအရာများအား အကဲဖြတ်ရန် စံသတ်မှတ်ချက်မဟုတ်ပေ။ ယင်းသည် လူ့သဘာဝနှင့်သက်ဆိုင်ပြီး လူတို့၏ ချစ်ခင်တွယ်တာမှု၊ တစ်ကိုယ်ကောင်းဆန်သော ဆန္ဒများ၊ တဇောက်ကန်းဖြစ်မှုတို့ကဲ့သို့သော ဇာတိပကတိနှင့် သက်ဆိုင်သောအရာများသည် ယင်းတွင် ရောနှောပါဝင်နေသည်။ ရိုးရာယဉ်ကျေးမှုအတွက် မရှိမဖြစ်ဆုံး အရာတစ်ခုလည်းရှိသည်မှာ မှန်သည်။ ယင်းမှာ ကြောင်သူတော်ဆန်ခြင်း ဖြစ်သည်။ လူတို့သည် သားသမီးများအား ကောင်းစွာ သွန်သင်လေ့ကျင့်ပေးခဲ့သည်၊ ၎င်းတို့သားသမီးများသည် လူ့သဘာဝကို ပိုင်ဆိုင်သည်ဆိုသည်ကို သက်သေပြရန်အတွက် ၎င်းတို့ကိုယ်တိုင်၏ သားသမီးများ၏ သားသမီးဝတ်ကျေပွန်မှုကို အသုံးပြုသည်။ အလားတူပင် သားသမီးများသည် ၎င်းတို့က ကျေးဇူးမသိတတ်သောသူများ မဟုတ်ဘဲ နှိမ့်ချပြီး ကြွားဝါခြင်းမရှိသော အမျိုးကောင်းသားများနှင့် အမျိုးကောင်းသမီးများဖြစ်ကြောင်းကို သက်သေပြပြီး ဤနည်းအားဖြင့် လူ့အဖွဲ့အစည်းရှိ အမျိုးမျိုးသော လူမျိုးနှင့် အုပ်စုအလယ်တွင် ခြေကုပ်ရယူကာ ဤအရာကို ၎င်းတို့၏ ရှင်သန်ရေးအတွက် နည်းလမ်းအဖြစ် ပြုလုပ်ရန်အတွက် မိဘများအပေါ် သားသမီးဝတ်ကျေပွန်ခြင်းကို အသုံးပြုကြသည်။ ဤသည်မှာ ပင်ကိုအားဖြင့် ရိုးရာယဉ်ကျေးမှုတွင် ကြောင်သူတော်အဆန်ဆုံးနှင့် အခြေခံအကျဆုံးသော သွင်ပြင်လက္ခဏာဖြစ်ပြီး ယင်းသည် အမှုအရာများကို အကဲဖြတ်ရန်အတွက် စံသတ်မှတ်ချက်မဟုတ်ပေ။ ထို့ကြောင့် မိဘများနှင့်ပတ်သက်လျှင် ၎င်းတို့သည် သားသမီးများအပေါ် ဤသတ်မှတ်ချက်များကို လက်လွှတ်သင့်ပြီး သားသမီးများအား ဆက်ဆံရန်၊ ၎င်းတို့အပေါ် သားသမီးများ၏ သဘောထားကို ရှုမြင်ရန်အတွက် မှန်ကန်သော အတွေးများနှင့် အမြင်များကို အသုံးပြုသင့်သည်။ သင်သည် သမ္မာတရားကို မပိုင်ဆိုင်လျှင်၊ သို့မဟုတ် နားမလည်လျှင် သင်သည် အနည်းဆုံးအနေဖြင့် ယင်းကို လူ့သဘာဝ၏ ရှုထောင့်မှ ကြည့်သင့်သည်။ လူ့သဘာဝ၏ ရှုထောင့်မှနေ၍ မည်သို့ကြည့်ရသနည်း။ ဤလူ့အဖွဲ့အစည်းတွင်၊ အမျိုးမျိုးသော အုပ်စုများ၊ အလုပ်ရာထူးများနှင့် လူမှုအဆင့်အတန်းများတွင် နေထိုင်သော သားသမီးများသည် လွယ်ကူသောဘဝများကို နေထိုင်ရခြင်း မရှိပေ။ ၎င်းတို့သည် အမျိုးမျိုးသော မတူညီသော ပတ်ဝန်းကျင်များတွင် ၎င်းတို့၌ ရင်ဆိုင်ရန်နှင့် ကိုင်တွယ်ဖြေရှင်းရန် အမှုအရာများရှိသည်။ ၎င်းတို့တွင် ဘုရားသခင်က သတ်မှတ်ပေးသော ကိုယ့်ဘဝနှင့်ကိုယ်၊ ကိုယ့်ကံကြမ္မာနှင့်ကိုယ် ရှိသည်။ ၎င်းတို့တွင် ၎င်းတို့၏ကိုယ်ပိုင်ရှင်သန်ရေး နည်းလမ်းများလည်း ရှိသည်။ ခေတ်ပေါ်လူ့အဖွဲ့အစည်းတွင် မည်သည့်အမှီအခိုကင်းသူမဆိုအပေါ်တွင် ရှိသည့် ဖိအားသည် အလွန်ကြီးမားသည်မှာ မှန်သည်။ ၎င်းတို့သည် ရှင်သန်ရေးပြဿနာများ၊ အထက်နှင့် လက်အောက်ငယ်သားကြားရှိ ဆက်ဆံရေးများအပြင် သားသမီးများနှင့် သက်ဆိုင်သောပြဿနာများ စသည်တို့ကို ရင်ဆိုင်ရသည်။ ဤအရာအားလုံး၏ ဖိအားသည် ကြီးမားသည်။ မျှမျှတတပြောရလျှင် မည်သူ့အတွက်မျှ မလွယ်ကူပေ။ အထူးသဖြင့် ယနေ့ခေတ်၏ ဖရိုဖရဲဖြစ်သော၊ အလျင်စလိုဖြစ်သော ရှင်သန်နေထိုင်ရာ ပတ်ဝန်းကျင်တွင်၊ နေရာတကာ၌ ယှဉ်ပြိုင်မှုများ၊ ရက်စက်ကြမ်းကြုတ်သော ပဋိပက္ခများပြည့်နေသည့် ပတ်ဝန်းကျင်တွင် မည်သူ၏ဘဝကမျှ မလွယ်ကူပေ။ လူတိုင်း၏ဘဝသည် အတော်အတန်ပင် ခက်ခဲသည်။ ဤသည်မှာ မည်သို့ဖြစ်လာသည်ကို ငါပြောမည်မဟုတ်ပေ။ လူတစ်ယောက်သည် ဤသို့သောပတ်ဝန်းကျင်တွင် နေထိုင်ပြီး ဘုရားသခင်ကို မယုံကြည်သကဲ့သို့ သူ၏တာဝန်ကို မထမ်းဆောင်လျှင် ထိုသူ၌ လျှောက်လှမ်းရန် လမ်းကြောင်းမကျန်ရှိပေ။ သူ၏တစ်ခုတည်းသော လမ်းကြောင်းသည် လောကီနောက်သို့လိုက်ရန်၊ မိမိကိုယ်ကို အသက်ရှင်နေအောင် ထိန်းသိမ်းရန်၊ ဤလောက၌ စဉ်ဆက်မပြတ် လိုက်လျောညီထွေ ရှိအောင် ပြင်ဆင်ညှိနှိုင်းရန်၊ တစ်ရက်ချင်းစီကို ဖြတ်သန်းရန်အတွက် သူ၏အနာဂတ်နှင့် ရှင်သန်ရေးအတွက် တတ်နိုင်သမျှ အစွမ်းကုန် ယှဉ်ပြိုင်ကြိုးစားရန်သာ ဖြစ်သည်။ အမှန်တကယ်တွင် နေ့ရက်တိုင်းက ၎င်းတို့အတွက် စိတ်ဆင်းရဲရသည်။ ပြီးလျှင် ၎င်းတို့သည် နေ့ရက်တိုင်းတွင် ရုန်းကန်နေရသည်။ ထို့ကြောင့် မိဘများက သားသမီးများအား ဤအရာ၊ ထိုအရာကို လုပ်ဆောင်ရန် တိုး၍ တောင်းဆိုနေလျှင် ဤသည်မှာ မီးလောင်ရာလေပင့်သလိုဖြစ်ပြီး ၎င်းတို့၏ စိတ်နှင့်ခန္ဓာကို ဖျက်ဆီးကာ ညှဉ်းပန်းမည်ဖြစ်သည်။ မိဘများတွင် ကိုယ့်လူမှုအသိုင်းအဝိုင်းများနှင့်ကိုယ်၊ ကိုယ့်ဘဝနေမှုပုံစံများနှင့်ကိုယ်၊ ကိုယ့်ရှင်သန်နေထိုင်ရာ ပတ်ဝန်းကျင်များနှင့်ကိုယ် ရှိကြပြီး သားသမီးများ၌ ၎င်းတို့၏ ကိုယ့်ရှင်သန်နေထိုင်ရာ ပတ်ဝန်းကျင်များနှင့်ကိုယ်၊ ကိုယ့်နေရာများနှင့်ကိုယ် ရှိသကဲ့သို့ ၎င်းတို့၏ ကိုယ့်ရှင်သန်နေထိုင်ရေးနောက်ခံများနှင့်ကိုယ်လည်း ရှိသည်။ မိဘများသည် သားသမီးများအပေါ် လွန်စွာ ကြားဝင်စွက်ဖက်လျှင်၊ သို့မဟုတ် အလွန်အကျွံ တောင်းဆိုမှုများပြုလုပ်ပြီး မိမိတို့၏ သားသမီးများအတွက် ၎င်းတို့တစ်ချိန်က ပြုလုပ်ခဲ့သော အားစိုက်ထုတ်မှုများကို သားသမီးများအနေဖြင့် ပြန်လည်ပေးဆပ်ရန်အတွက် သားသမီးများအား ဤအရာနှင့် ထိုအရာကို လုပ်ဆောင်ရန် တောင်းဆိုလျှင်၊ ဤရှုထောင့်မှကြည့်လျှင် ဤသည်မှာ အလွန်ပင် လူသားမဆန်သည် မဟုတ်လော။ မိမိတို့၏သားသမီးများက မည်သို့ နေထိုင်သည်ဖြစ်စေ၊ မည်သို့ရှင်သန်သည်ဖြစ်စေ၊ လူ့အဖွဲ့အစည်း၌ ၎င်းတို့ကြုံရသည့် အခက်အခဲများက မည်သို့ဖြစ်စေ မိဘများသည် ၎င်းတို့အတွက် တစ်စုံတစ်ခုကို လုပ်ဆောင်ပေးရန် တာဝန် သို့မဟုတ် ဝတ္တရားမရှိပေ။ သို့ရာတွင် မိဘများသည် မိမိတို့သားသမီးများ၏ ရှုပ်ထွေးသောဘဝများ၊ သို့မဟုတ် ခက်ခဲသော ရှင်သန်ရေး အခြေအနေများအပေါ် ဒုက္ခ၊ သို့မဟုတ် ဝန်ထုပ်ဝန်ပိုးတစ်ခုခု ထပ်ထည့်ခြင်းကိုလည်း ရှောင်ကြဉ်သင့်သည်။ ဤသည်မှာ မိဘများ လုပ်ဆောင်သင့်သည့်အရာ ဖြစ်သည်။ သင့်သားသမီးများထံမှ အလွန်အကျွံမတောင်းဆိုနှင့်။ ပြီးလျှင် ၎င်းတို့အား အလွန်အကျွံ အပြစ်မတင်နှင့်။ သင်သည် ၎င်းတို့အား မျှတစွာနှင့် ညီမျှစွာ ဆက်ဆံသင့်ပြီး ၎င်းတို့၏ အခြေအနေကို စာနာမှုဖြင့် ဆင်ခြင်စဉ်းစားသင့်သည်။ မိဘများသည် ကိုယ့်ဘဝကိုယ်လည်း ကိုင်တွယ်သင့်သည်မှာ မှန်သည်။ သားသမီးများသည် ဤသို့သော မိဘများကို လေးစားလိမ့်မည်ဖြစ်ပြီး ထိုမိဘများသည် လေးစားခြင်းခံရဖို့ ထိုက်တန်လိမ့်မည်။ သင်သည် မိဘအနေဖြင့် ဘုရားသခင်ကို ယုံကြည်ပြီး သင်၏တာဝန်များကို ထမ်းဆောင်လျှင် ဘုရားအိမ်တော်၌ သင်ထမ်းဆောင်သည့်တာဝန်သည် မည်သို့ဖြစ်စေ သင်သည် သင့်သားသမီးများအား သားသမီးဝတ်ကျေပွန်ရန် တောင်းဆိုခြင်းနှင့် အိုမင်းသောအခါတွင် သင့်အား ပံ့ပိုးရန် ၎င်းတို့အား အားကိုးခြင်းကဲ့သို့သောအရာများကို စဉ်းစားရန် အချိန်ရှိမည်မဟုတ်။ ဤသို့သောလူများ ရှိနေဆဲဖြစ်လျှင် ၎င်းတို့သည် စစ်မှန်သော ယုံကြည်သူများမဟုတ်သကဲ့သို့ သမ္မာတရားအား လိုက်စားသူများ အသေအချာပင် မဟုတ်ပေ။ ၎င်းတို့အားလုံးသည် နားဝေတိမ်တောင်ဖြစ်သူများနှင့် မယုံကြည်သူများသာ ဖြစ်သည်။ ဤသည်မှာ မမှန်ကန်သလော။ (မှန်ပါသည်။) မိဘများသည် အလုပ်ရှုပ်နေလျှင်၊ ၎င်းတို့၌ ထမ်းဆောင်ရန် တာဝန်များရှိပြီး အလုပ်ရှုပ်နေလျှင် ၎င်းတို့၏ သားသမီးများက သားသမီးဝတ်ကျေပွန်သည်၊ မကျေပွန်သည်ဆိုသည်ကို သေချာပေါက် ထုတ်မပြောသင့်ပေ။ မိဘများက ဤအရာကို အစဉ်ထုတ်ပြောလျက်ဖြင့် “ငါ၏ သားသမီးများသည် သားသမီးဝတ်မကျေပွန်ပေ။ သူတို့ကို အားကိုး၍မရပေ။ ငါအိုမင်းသောအခါတွင် သူတို့သည် ငါ့အား ပံ့ပိုးနိုင်မည်မဟုတ်” ဟု ပြောဆိုနေလျှင် ၎င်းတို့သည် ပျင်းရိပြီး အလဟဿနေထိုင်ခြင်းသာ ဖြစ်သည့်အပြင် အကြောင်းမရှိ အကြောင်းရှာ၍ ပြဿနာရှာနေခြင်း ဖြစ်သည်။ ဤသည်မှာ မမှန်ကန်သလော။ ဤသို့သော မိဘများကို ကြုံရလျှင် သင်တို့ မည်သည့်အရာကို လုပ်ဆောင်သင့်သနည်း။ ၎င်းတို့အား သင်ခန်းစာပေးလော့။ ဤအရာကို သင်မည်သို့ လုပ်ဆောင်သင့်သနည်း။ “သင်သည် သင့်ဘာသာ အသက်မရှင်နိုင်သလော။ သင်သည် မစားနိုင်၊ မသောက်နိုင်တော့သည်အထိ ဖြစ်သလော။ သင်သည် မရှင်သန်နိုင်တော့သည်အထိ ဖြစ်သလော။ သင်သည် အသက်ရှင်နိုင်လျှင် ဆက်လက်၍ ရှင်သန်ပါ။ မရှင်သန်နိုင်လျှင် သေပါ” ဟုသာ ပြောလော့။ သင်သည် ဤသို့ ပြောရဲသလော။ ပြောလော့။ ဤသို့ပြောခြင်းသည် လူသားမဆန်ခြင်းဖြစ်သလော။ (ဤသို့ မပြောရဲပါ။) သင်သည် ဤသို့ မပြောနိုင်ဘူး မဟုတ်လော။ သင်သည် ဤသို့ပြောရန် မတတ်နိုင်ပေ။ (မှန်ပါသည်။) သင်တို့သည် အနည်းငယ်အသက်ကြီးသောအခါ၌ ပြောနိုင်လိမ့်မည်။ သင့်မိဘများက စိတ်တိုစရာများကို အလွန်များစွာ လုပ်ဆောင်ခဲ့လျှင် သင်သည် ဤသို့ ပြောနိုင်လိမ့်မည်။ ၎င်းတို့သည် သင့်အပေါ် အလွန်ပင်ကောင်းခဲ့ပြီး သင့်အား မည်သည့်အခါမျှ မနာကျင်စေပေ။ ၎င်းတို့က သင့်အား နာကျင်စေလျှင်မူ သင်သည် ဤသို့ ပြောနိုင်လိမ့်မည်။ ဤသို့မဟုတ်သလော။ (ဟုတ်ပါသည်။) ၎င်းတို့က သင့်အား အိမ်သို့ပြန်လာရန် အစဉ်တောင်းဆိုပြီး “အိမ်ပြန်လာပြီး ငါ့အတွက် ပိုက်ဆံယူလာပါ အသင်ကျေးဇူးမသိတတ်သောကလေး” ဟု ဆိုကာ သင့်အား နေ့စဉ်ဆူငေါက်ပြီး ကျိန်ဆဲလျှင် သင်သည် ဤသို့ ပြောနိုင်လိမ့်မည်။ သင်က “သင်သည် အသက်ရှင်နိုင်လျှင် ဆက်လက်၍ အသက်ရှင်ပါ။ မရှင်နိုင်လျှင် သေပါ။ သင်သည် သားသမီးများမရှိဘဲ ဆက်လက်၍ အသက်မရှင်နိုင်သလော။ သားသမီးမရှိသော ဤသက်ကြီးရွယ်အိုများကို ကြည့်ပါ။ ၎င်းတို့သည် ကောင်းစွာနေထိုင်ပြီး ကောင်းစွာ ပျော်ရွှင်နေသည် မဟုတ်လော။ ၎င်းတို့သည် နေ့စဉ်နှင့်အမျှ ကိုယ့်ဘဝကိုယ် တာဝန်ယူပြီး ၎င်းတို့၌ အားလပ်ချိန်အချို့ရှိလျှင် အပြင်သို့ လမ်းထွက်လျှောက်၍ ၎င်းတို့၏ ကိုယ်ခန္ဓာကို လေ့ကျင့်ခန်းလုပ်သည်။ နေ့စဉ် ၎င်းတို့၏ဘဝသည် အလွန်ပင် အားရကျေနပ်ဖွယ်ရှိသည့် ပုံစံရှိသည်။ သင့်ကို ကြည့်ပါ။ သင်သည် မည်သည့်လိုအပ်ချက်မျှမရှိ။ ဤသို့ဆိုလျှင် သင်သည် အဘယ်ကြောင့် ဆက်လက်၍ မရှင်သန်နိုင်သနည်း။ သင်သည် သင့်ကိုယ်သင် တန်ဖိုးလျော့ကျစေနေခြင်းဖြစ်ပြီး သေသင့်သည်။ ကျွန်ုပ်တို့သည် သင့်အပေါ် သားသမီးဝတ်ကျေပွန်သင့်သလော။ ကျွန်ုပ်တို့သည် သင်၏ ကျွန်များမဟုတ်သကဲ့သို့ သင်၏ ကိုယ်ပိုင်ပစ္စည်းမဟုတ်။ သင်သည် ကိုယ့်လမ်းကြောင်းကိုယ် လျှောက်ရမည်ဖြစ်ပြီး ကျွန်ုပ်တို့သည် ဤတာဝန်ကို ခံယူရန် ဝတ္တရားမရှိ။ ကျွန်ုပ်တို့သည် သင့်အား စားရန်၊ ဝတ်ဆင်ရန်နှင့် သုံးစွဲရန် လုံလောက်စွာ ပေးခဲ့ပြီး ဖြစ်သည်။ သင်သည် အဘယ်ကြောင့် ပြဿနာရှာနေသနည်း။ ဆက်လက်၍ ပြဿနာရှာနေလျှင် ကျွန်ုပ်တို့သည် သင့်အား ဘိုးဘွားရိပ်သာသို့ ပို့မည်” ဟု ပြောလိမ့်မည်။ ဤသည်မှာ ဤသို့သောမိဘများကို ကိုင်တွယ်သင့်သည့် ပုံစံမဟုတ်လော။ သင်သည် ၎င်းတို့ကို အလိုလိုက်ထား၍ မရပေ။ ၎င်းတို့၏သားသမီးများက ၎င်းတို့ကို ပြုစုစောင့်ရှောက်ရန် ရှိမနေလျှင် ၎င်းတို့သည် တစ်နေကုန် ငိုရှိုက်သည်။ မိုးပြိုသကဲ့သို့၊ ဆက်လက်၍ မရှင်သန်နိုင်သကဲ့သို့ ဖြစ်သည်။ ၎င်းတို့ ဆက်လက်မရှင်သန်နိုင်လျှင် ၎င်းတို့အား သေခွင့်ပြုပြီး ၎င်းတို့ကိုယ်တိုင် တွေ့ကြုံစေလော့။ သို့သော် ၎င်းတို့က သေမည်မဟုတ်။ ၎င်းတို့သည် ၎င်းတို့အသက်ကို လွန်စွာ ချစ်မြတ်နိုးသည်။ ၎င်းတို့၏ ရှင်သန်ရေးအတွေးအခေါ်သည် ပို၍ကောင်းစွာ၊ လွတ်လပ်စွာနှင့် ပို၍ ဇွတ်တရွတ်နိုင်စွာ နေထိုင်ရန်အတွက် သူတစ်ပါးတို့အပေါ် မှီခိုဖို့ ဖြစ်သည်။ ၎င်းတို့သည် ၎င်းတို့သားသမီးများ၏ ဒုက္ခအပေါ်တွင် ၎င်းတို့၏ ပျော်ရွှင်မှုနှင့် ဝမ်းမြောက်မှုကို တည်ဆောက်ရသည်။ ဤမိဘများသည် မသေသင့်သလော။ (သေသင့်ပါသည်။) ၎င်းတို့၏သားသမီးများသည် ၎င်းတို့အား နေ့စဉ်အဖော်ပြု၍ အလုပ်အကျွေးပြုလျှင် ၎င်းတို့သည် ပျော်ရွှင်ဝမ်းမြောက်သည်။ ပြီးလျှင် ဂုဏ်ယူသည်။ ထိုစဉ်တွင် ၎င်းတို့သားသမီးများက ဒုက္ခခံပြီး သည်းညည်းခံရသည်။ ဤမိဘများသည် မသေသင့်သလော။ (သေသင့်ပါသည်။)

မိမိတို့၏ သားသမီးများအပေါ် မိဘများ၏ မျှော်မှန်းချက်များထဲမှ နောက်ဆုံးအချက်နှင့် ပတ်သက်ပြီး ယနေ့ ဤနေရာတွင် ငါတို့၏ မိတ်သဟာယကို အဆုံးသတ်ကြစို့။ မိမိတို့၏သားသမီးများက သားသမီးဝတ်ကျေပွန်ခြင်း ရှိမရှိ၊ အားကိုးရခြင်း ရှိမရှိ၊ မိဘများ အိုမင်းသောအခါတွင် ပြုစုစောင့်ရှောက်ခြင်း ရှိမရှိ၊ မိဘများကို မြေမြှုပ်သဂြိုဟ်ပေးခြင်း ရှိမရှိဆိုသည့်အပေါ် မိဘများ၏ ကိုင်တွယ်မှုနှင့်ပတ်သက်ပြီး ရှင်းလင်းသလော။ (ရှင်းလင်းပါသည်။) သင်သည် မိဘအနေဖြင့် ဤသို့သော တောင်းဆိုချက်များကို မတောင်းဆိုသင့်ပေ။ ဤသို့သောအတွေးများနှင့် အမြင်များ မရှိသင့်၊ သို့မဟုတ် သင့်သားသမီးများအပေါ် ဤသို့သော မျှော်လင့်ချက်များ မထားသင့်ပေ။ သင့်သားသမီးများက သင့်အပေါ် မည်သည့်အရာကိုမျှ အကြွေးမတင်ပေ။ ၎င်းတို့ကို ပျိုးထောင်ရန်မှာ သင့်တာဝန် ဖြစ်သည်။ သင်က ဤအရာကို ကောင်းစွာလုပ်ဆောင်ခြင်း ရှိမရှိဆိုသည်မှာ အခြားကိစ္စဖြစ်သည်။ ၎င်းတို့သည် သင့်အပေါ် မည်သည့်အရာမျှ အကြွေးမတင်ပေ။ ၎င်းတို့သည် တာဝန်တစ်ခုကို ဖြည့်ဆည်းခြင်းသက်သက်ကြောင့် သင့်အပေါ် ကောင်းခြင်းနှင့် ပြုစုစောင့်ရှောက်ခြင်း ဖြစ်သည်။ မည်သည့်အကြွေးကိုမျှ ပြန်လည်ပေးဆပ်ရန် မဟုတ်။ အဘယ်ကြောင့်ဆိုသော် ၎င်းတို့သည် သင့်အပေါ် မည်သည့်အရာမျှ အကြွေးမတင်သောကြောင့် ဖြစ်သည်။ ထို့ကြောင့် ၎င်းတို့သည် သင့်အပေါ် သားသမီးဝတ်ကျေပွန်ရန်ဖြစ်စေ၊ သင်မှီခိုနိုင်ပြီး အားကိုးနိုင်သောသူဖြစ်ရန်ဖြစ်စေ ဝတ္တရားမရှိပေ။ နားလည်သလော။ (နားလည်ပါသည်။) ၎င်းတို့သည် သင့်အား ပြုစုစောင့်ရှောက်သည်။ ၎င်းတို့သည် သင်အားကိုးနိုင်သောသူ ဖြစ်သည်။ သင်သုံးစွဲရန် ပိုက်ဆံအနည်းငယ် ပေးသောသူ ဖြစ်သည်။ ဤသည်မှာ သားသမီးများအနေဖြင့် ၎င်းတို့၏ တာဝန်သာဖြစ်သည်။ သားသမီးဝတ်ကျေပွန်နေခြင်း မဟုတ်။ ယခင်က ကျီးကန်းများက ၎င်းတို့၏ မိဘကို အစာကျွေးပြီး သိုးငယ်လေးများက နို့စို့ရန် ဒူးထောက်သည့် ခိုင်းနှိုင်းတင်စားမှုကို ငါတို့ ပြောဆိုခဲ့သည်။ တိရစ္ဆာန်များပင် ဤအယူဝါဒကို နားလည်နိုင်ပြီး လုပ်ဆောင်နိုင်သည်။ လူသားများလည်း လုပ်ဆောင်သင့်သည်မှာ အမှန်ပင် ဖြစ်သည်။ လူသားများသည် သက်ရှိများအားလုံးထဲတွင် အဆင့်အမြင့်ဆုံးသော သတ္တဝါများဖြစ်ပြီး အတွေး၊ လူ့သဘာဝ၊ ခံစားချက်များဖြင့် ဘုရားသခင်က ဖန်ဆင်းထားခြင်း ဖြစ်သည်။ လူသားများအနေဖြင့် ၎င်းတို့သည် သင်ကြားပေးရန်မလိုဘဲ ဤအရာကို နားလည်ကြသည်။ သားသမီးများက သားသမီးဝတ် ကျေပွန်နိုင်ခြင်းရှိမရှိသည် ဘုရားသခင်က သင်တို့နှစ်ဦးလုံးကြားတွင် ကံကြမ္မာတစ်ခုတည်ရှိရန် စီမံခဲ့ခြင်းရှိမရှိ၊ သင်တို့နှစ်ဦးကြားတွင် လိုက်ဖက်ပြီး အပြန်အလှန်ပံ့ပိုးသော ဆက်ဆံရေးရှိမည်၊ မရှိမည်၊ ဤကောင်းချီးကို သင် မွေ့လျော်နိုင်ခြင်းရှိမရှိတို့အပေါ်တွင် ကျယ်ပြန့်စွာ မူတည်သည်။ ပို၍အသေးစိတ်ပြောရလျှင် ဤသည်မှာ သင့်သားသမီးများက လူ့သဘာဝကို ပိုင်ဆိုင်ခြင်းရှိမရှိအပေါ်တွင် မူတည်သည်။ ၎င်းတို့သည် အသိစိတ်နှင့် ဆင်ခြင်တုံတရားကို အမှန်တကယ် ပိုင်ဆိုင်လျှင် သင်သည် ၎င်းတို့ကို သွန်သင်လေ့ကျင့်ပေးရန် မလိုပေ။ ၎င်းတို့သည် ငယ်ရွယ်စဉ်ကတည်းက နားလည်လိမ့်မည်။ ၎င်းတို့သည် အားလုံးကို ငယ်ရွယ်စဉ်ကတည်းက နားလည်လျှင် ကြီးပြင်းသောအခါ၌ ပို၍ပင် နားလည်မည်ဟု သင်မထင်သလော။ ဤသည်မှာ မမှန်သလော။ (မှန်ပါသည်။) ၎င်းတို့သည် ငယ်ရွယ်စဉ်ကတည်းက “မိခင်နှင့်ဖခင်အတွက် သုံးစွဲရန် ငွေရှာခြင်းသည် လိမ္မာသော သားသမီးများ ပြုလုပ်သည့်အရာဖြစ်သည်” ဆိုသကဲ့သို့သော အယူဝါဒများကို နားလည်ကြသည်။ ထို့ကြောင့် ၎င်းတို့သည် ကြီးပြင်းလာသောအခါတွင် ပို၍ပင် နားလည်မည် မဟုတ်လော။ ၎င်းတို့ကို သွန်သင်လေ့ကျင့်ပေးရန် လိုအပ်သေးသလော။ မိဘများသည် ၎င်းတို့အား ဤသို့သော သဘောတရားဆိုင်ရာ သင်ခန်းစာများကို သင်ကြားပေးရန် လိုအပ်သေးသလော။ မလိုအပ်ပေ။ ထို့ကြောင့် မိဘများက သားသမီးများအား သားသမီးဝတ်ကျေပွန်ရမည်ဟုလည်းကောင်း၊ ၎င်းတို့ အိုမင်းသောအခါတွင် ၎င်းတို့အား ပြုစုစောင့်ရှောက်ရမည်ဟုလည်းကောင်း၊ ၎င်းတို့အား မြေမြှုပ်သဂြိုဟ်ပေးရမည်ဟုလည်းကောင်း တောင်းဆိုခြင်းသည် မိုက်မဲသော ဆောင်ရွက်ပုံနည်းလမ်း ဖြစ်သည်။ သင်မွေးဖွားသည့် သားသမီးများသည် လူသားမဟုတ်သလော။ ၎င်းတို့သည် သစ်ပင်များ၊ သို့မဟုတ် ပလပ်စတစ်ပန်းများ ဖြစ်သလော။ ၎င်းတို့သည် အမှန်ပင် နားမလည်သလော။ သင်သည် ၎င်းတို့ကို အမှန်ပင် သွန်သင်လေ့ကျင့်ပေးဖို့ လိုသလော။ ခွေးများပင် ဤအရာကို နားလည်သည်။ ကြည့်လော့။ ခွေးကလေးနှစ်ကောင်သည် ၎င်းတို့၏ မိခင်နှင့်အတူ ရှိနေသောအခါတွင် အခြားခွေးများက ၎င်းတို့၏ မိခင်ထံသို့ ပြေးလာပြီး ဟောင်လျှင် ၎င်းတို့က သည်းခံမည်မဟုတ်။ ၎င်းတို့သည် ခြံစည်းရိုး၏နောက်ကွယ်မှ ၎င်းတို့၏မိခင်ကို ကာကွယ်ပြီး အခြားခွေးများကို မိခင်အား ဟောင်ခွင့်မပြုပေ။ ခွေးများသည်ပင် ဤအရာကို နားလည်သည်။ လူသားများလည်း နားလည်သင့်သည်မှာ အမှန်ပင် ဖြစ်သည်။ ၎င်းတို့ကို သင်ကြားပေးရန် မလိုပေ။ တာဝန်ဖြည့်ဆည်းခြင်းသည် လူသားများ လုပ်ဆောင်နိုင်သောအရာတစ်ခုဖြစ်သည်။ ပြီးလျှင် မိဘများသည် သားသမီးများ၌ ဤသို့သောအတွေးများ သွတ်သွင်းပေးရန် မလိုပေ။ ၎င်းတို့သည် ၎င်းတို့ဘာသာ လုပ်ဆောင်လိမ့်မည်။ ၎င်းတို့သည် လူ့သဘာဝကို မပိုင်ဆိုင်လျှင် သင့်တော်သောအခြေအနေတွင်ပင် လုပ်ဆောင်မည်မဟုတ်။ ၎င်းတို့သည် လူ့သဘာဝကို အမှန်တကယ် ပိုင်ဆိုင်ပြီး သင့်တော်သော အခြေအနေရှိလျှင် အလိုအလျောက် လုပ်ဆောင်လိမ့်မည်။ ထို့ကြောင့် မိဘများက သားသမီးများသည် သားသမီးဝတ်ကျေပွန်ခြင်းရှိမရှိနှင့် ပတ်သက်ပြီး သားသမီးများကို တောင်းဆိုရန်၊ လှုံ့ဆော်ရန်၊ သို့မဟုတ် အပြစ်တင်ရန် မလိုပေ။ ဤသည်တို့အားလုံးမှာ မလိုအပ်ပေ။ သင်သည် သင့်သားသမီးများ၏ သားသမီးဝတ်ကျေပွန်ခြင်းကို ပျော်မွေ့ခံစား၍ရလျှင် ယင်းသည် ကောင်းချီးအဖြစ် အကျုံးဝင်သည်။ သင်က ပျော်မွေ့ခံစား၍မရလျှင် သင်၏ ဆုံးရှုံးမှုအဖြစ် အကျုံးမဝင်ပေ။ အရာရာတိုင်းကို ဘုရားသခင်က စီမံခြင်းဖြစ်သည် မဟုတ်လော။ ကောင်းပြီ။ ယနေ့အတွက် ငါတို့၏ မိတ်သဟာယကို ဤတွင် အဆုံးသတ်ကြစို့။ နှုတ်ဆက်ပါသည်။

၂၀၂၃ ခုနှစ်၊ မေလ ၂၇ ရက်


သမ္မာတရားကို လိုက်စားရန်နည်းလမ်း (၂၀)

ဖြည့်စွက်ချက်- ဘုရားနှုတ်ကပတ်တော်များနှင့်အညီ ကျင့်ကြံပြုမူပြီး လုပ်ဆောင်ခြင်းအားဖြင့်သာ လူတို့သည် သမ္မာတရား လက်တွေ့ကျမှုအတွင်းသို့ ဝင်ရောက်နိုင်သည်

ငါတို့ မိတ်သဟာယပြုနေသည့် အမျိုးမျိုးကွဲပြားခြားနားသော အကြောင်းအရာများတွင် နေ့စဉ်ဘဝ၏ လက်တွေ့ကျသော ကိစ္စရပ်များ ပါဝင်သည်။ ဤအကြောင်းအရာကို နားထောင်ပြီးနောက်တွင်၊ သမ္မာတရားသည် အနှစ်မဲ့ခြင်းမရှိကြောင်း၊ ဆောင်ပုဒ်တစ်ခု၊ သဘောတရားတစ်မျိုး၊ သို့မဟုတ် အထူးသဖြင့် အသိပညာတစ်မျိုးမဟုတ်ကြောင်းကို သင်တို့ ခံစားရသည် မဟုတ်လော။ သမ္မာတရားသည် မည်သည့်အရာနှင့် ဆက်နွှယ်ပါသနည်း။ (ကျွန်ုပ်တို့၏ တကယ့်ဘဝနှင့် ဆက်နွှယ်ပါသည်။) သမ္မာတရားသည် တကယ့်ဘဝနှင့်လည်းကောင်း၊ တကယ့်ဘဝတွင် ဖြစ်ပျက်နေသည့် အမျိုးမျိုးသော အဖြစ်အပျက်များနှင့်လည်းကောင်း ဆက်နွှယ်၏။ ထိုသမ္မာတရားသည် လူသားဘဝ၏ ကဏ္ဍအားလုံးနှင့် နေ့စဉ်ဘဝတွင် လူတို့ ကြုံရသည့် ကိစ္စအမျိုးမျိုးတို့ကို ခြုံငုံမိသကဲ့သို့၊ အထူးသဖြင့် လူတို့ လိုက်စားသည့် ရည်မှန်းချက်ပန်းတိုင်များနှင့် ၎င်းတို့ လျှောက်လှမ်းသည့် လမ်းကြောင်းများနှင့် ဆက်နွှယ်၏။ ဤသမ္မာတရားထဲမှ တစ်ခုမျ အနှစ်မဲ့ခြင်းမရှိသကဲ့သို့၊ မရှိလျှင်လည်းဖြစ်သောအရာ မုချ မဟုတ်ပေ။ အားလုံးသည် လူတို့ ပိုင်ဆိုင်ရန်အတွက် မရှိမဖြစ်လိုအပ်ပေသည်။ နေ့စဉ်ဘဝတွင်၊ လက်တွေ့ကျသည့် အချို့သော ကိစ္စများနှင့် ပတ်သက်လာသည့်အခါ၊ ငါတို့ မိတ်သဟာယပြုသည့် သမ္မာတရား စည်းမျဉ်းများအပေါ် အခြေခံ၍ ဤအရာများကို သင် ချဉ်းကပ်၊ ဖြေရှင်းပြီး ကိုင်တွယ်နိုင်ပါက၊ သမ္မာတရား စစ်မှန်မှုထဲသို့ သင် ဝင်ရောက်နေခြင်း ဖြစ်သည်။ သင်၏ နေ့စဉ်ဘဝတွင်၊ သင်သည် သမ္မာတရား ပါဝင်သည့် ဤကိစ္စရပ်များအပေါ် မိမိ၏ မူလအတွေးများနှင့် ရှုထောင့်အမြင်များကို ဆုပ်ကိုင်ထားပြီး၊ မပြောင်းလဲပါက၊ ဤကိစ္စများကို သင်၏ ကိုယ်ပိုင် လူသား ရှုထောင့်အမြင်မှ ချဉ်းကပ်ပြီး ဤအမှုအရာများကို သင် ရှုမြင်ပုံအတွက် စည်းမျဉ်းများနှင့် အခြေခံအကြောင်းရင်းတို့သည် သမ္မာတရားနှင့် မည်သည့်ပတ်သက်မှုမျှ မရှိပါက၊ သင်သည် သမ္မာတရား စစ်မှန်မှုထဲသို့ ဝင်ရောက်သည့်သူတစ်ဦး မဟုတ်သကဲ့သို့၊ သမ္မာတရားကို လိုက်စားသူတစ်ဦး မဟုတ်သည်မှာ သိသာပေသည်။ မည်သည့် သမ္မာတရား သွင်ပြင်လက္ခဏာကို ငါတို့ မိတ်သဟာယပြုသည်ဖြစ်စေ၊ ပါဝင်သည့် အကြောင်းအရာများမှာ လူတို့က ၎င်းတို့၏ နေ့စဉ်ဘဝတွင် ထိတွေ့လာရသည့် အမျိုးမျိုးသော ကိစ္စရပ်များအပေါ် မှန်ကန်သည့် အတွေးများနှင့် ရှုထောင့်အမြင်များ ရှိနိုင်ကြရန်အလို့ငှာနှင့် တကယ့်ဘဝတွင် ဖြစ်ပျက်သည့် ဤအကြောင်းအရာများကို မှန်ကန်သည့် ရှုထောင့်အမြင်နှင့် သဘောထားတို့မှ ရှုမြင်နိုင်ကြပြီးနောက် ထိုအရာများကို ဖြေရှင်းပြီး ကိုင်တွယ်ရန် သမ္မာတရားကို မိမိတို့၏ စံအဖြစ် အသုံးပြုကြရန်အလို့ငှာ အမျိုးမျိုးကွဲပြားခြားနားသော ကိစ္စရပ်များတွင် လူတို့ ရှိကြသည့် မှားယွင်းသော အတွေးများ၊ ရှုထောင့်အမြင်များ၊ အယူအဆများနှင့် စိတ်ကူးစိတ်သန်းများကို ပြုပြင်ခြင်းနှင့် ပြောင်းပြန်လှန်ပစ်ခြင်းအကြောင်းသာ ဖြစ်သည်။ တရားဒေသနာများကို နားထောင်ခြင်းသည် အယူဝါဒ သို့မဟုတ် အသိပညာတတ်မြောက်ထားခြင်းအကြောင်း မဟုတ်၊ မိမိ၏ အမြင်များကို ကျယ်စေခြင်း သို့မဟုတ် ထိုးထွင်းအမြင် ရရှိခြင်းအကြောင်း မဟုတ်၊ သမ္မာတရားကို သိနားလည်ခြင်းအကြောင်း ဖြစ်၏။ သမ္မာတရားကို သိနားလည်ခြင်း၏ ရည်ရွယ်ချက်မှာ အကြင်သူ၏ အတွေးများ သို့မဟုတ် စိတ်ဝိညာဉ်ကို မြှင့်တင်ပေးရန် သို့မဟုတ် အကြင်သူ၏ လူ့သဘာဝကို မြှင့်တင်ပေးရန် မဟုတ်ဘဲ၊ ဘုရားသခင်ကို ယုံကြည်ခြင်း လမ်းကြောင်းပေါ် ရှိနေစဉ် တကယ့်ဘဝမှ မခွဲထွက်နိုင်စေရန်နှင့် နေ့စဉ်ဘဝတွင် အမျိုးမျိုးသော အရာများကို ကြုံရသည့်အချိန်တိုင်းတွင် ဘုရားသခင်၏ နှုတ်ကပတ်တော်များကို မိမိတို့၏ အခြေပြုချက်အဖြစ်ထားရှိပြီး သမ္မာတရားကို မိမိတို့ စံအဖြစ်ထားရှိလျက် လူများနှင့် အမှုအရာများကို ရှုမြင်နိုင်စေရန်၊ ကျင့်ကြံပြုမူပြီး လုပ်ဆောင်နိုင်စေရန် ဖြစ်သည်။ သင်သည် တရားဒေသနာများကို နှစ်များစွာကြာ နားထောင်နေပြီးဖြစ်ကာ အယူဝါဒနှင့် အသိပညာ ကဏ္ဍများတွင် တိုးတက်မှုဖြစ်စေပြီးဖြစ်ကာ သင်သည် ဝိညာဉ်ရေးအရ မြှင့်တင်ခံရပြီး၊ သင်၏ အတွေးများ သာ၍ မြင့်မားလာပြီးဖြစ်သည်ဟု ခံစားရသော်လည်း၊ နေ့စဉ်ဘဝတွင် အမှုအရာများစွာ သင် ကြုံရသည့်အခါ၊ ဤကိစ္စများကို မှန်ကန်သည့် ရှုထောင့်အမြင်မှ သင် မရှုမြင်နိုင်သေးသကဲ့သို့၊ သမ္မာတရား စည်းမျဉ်းများအတိုင်း လက်တွေ့လုပ်ဆောင်ခြင်း၊ လူများနှင့် အမှုအရာများကို ရှုမြင်ခြင်း၊ ကျင့်ကြံပြုမူခြင်းနှင့် လုပ်ဆောင်ခြင်းတွင် မလျှော့တမ်းလုပ်ဆောင်နိုင်ခြင်း မရှိပါက၊ သင်သည် သိသာစွာပင် သမ္မာတရားကို လိုက်စားသောသူတစ်ဦး မဟုတ်သကဲ့သို့၊ သမ္မာတရား စစ်မှန်မှုထဲသို့ ဝင်ရောက်နေသူတစ်ဦးလည်း မဟုတ်ပေ။ သာ၍ လေးနက်စွာပြောရလျှင်၊ သင်သည် သမ္မာတရားကို ကျိုးနွံနာခံခြင်း၊ ဘုရားသခင်ကို ကျိုးနွံနာခံခြင်း သို့မဟုတ် သူ့ကို ကြောက်ရွံ့ခြင်း အဆင့်ထိ မရောက်ရှိသေးချေ။ သင်သည် ကယ်တင်ခြင်း လမ်းကြောင်းပေါ် အစပြုခြင်းမရှိသေးကြောင်း အလွန် သိသာရှင်းလင်းစွာ အတည်ပြု၍ရနိုင်ပေသည်။ ထိုသို့ ဖြစ်သည် မဟုတ်လော။ (ဟုတ်ပါသည်။)

ယခု သင်တို့၏ စစ်မှန်သည့် ဝိညာဉ်ရင့်ကျက်မှုနှင့် အခြေအနေများအရ၊ မည်သည့် ကဏ္ဍများတွင် သင်သည် သမ္မာတရား စစ်မှန်မှုထဲသို့ သင် ဝင်ရောက်ပြီးဖြစ်သည်ဟု သင် ခံစားရပါသနည်း။ မည်သည့် ကဏ္ဍများတွင် သင်သည် ကယ်တင်ခြင်းအတွက် မျှော်လင့်ချက်ရှိပါသနည်း။ မည်သည့် နယ်ပယ်များတွင် သင်သည် သမ္မာတရား စစ်မှန်မှုထဲသို့ မဝင်ရောက်ရသေးဘဲ၊ ကယ်တင်ခြင်းအတွက် စံနှုန်းမမီဖြစ်ရသနည်း။ ဤအရာကို သင် အကဲဖြတ်နိုင်သလော။ (အန္တိခရစ်များနှင့် ဆိုးယုတ်သော လူတို့က အသင်းတော် အလုပ်ကို နှောင့်ယှက်ပြီး ဘုရားအိမ်တော်၏ အကျိုးစီးပွားများကို ထိခိုက်နစ်နာမှု ဖြစ်စေသည့် အခြေအနေများတွင်၊ ကျွန်ုပ်သည် တရားမျှတသည့် အသိစိတ်နှင့် ဘုရားသခင်အပေါ် စစ်မှန်သည့် သစ္စာစောင့်သိမှုတို့ ကင်းမဲ့ပါသည်။ ကျွန်ုပ်သည် ထရပ်ပြီး၊ ဘုရားအိမ်တော်၏ အကျိုးစီးပွားများကို ခုခံကာကွယ်ပေးနိုင်ခြင်း မရှိသကဲ့သို့၊ ဤအရေးပါလှသည့် ကိစ္စရပ်များတွင် ကျွန်ုပ် သက်သေခံချက်မရှိပါ။ ဤအချက်တွင်၊ ကျွန်ုပ်သည် သိသာထင်ရှားစွာဖြင့် ကယ်တင်ခြင်းအတွက် စံနှုန်းကို လွန်စွာ ပြည့်မီခြင်း မရှိပါ။) ဤသည်မှာ တကယ့် ပြဿနာတစ်ခု ဖြစ်၏။ လူတိုင်း ထိုအရာကို ဆက်လက်၍ ဆွေးနွေးကြပါစေ။ အန္တိခရစ်များကို သိမြင်ခြင်းနှင့် ငြင်းပယ်ခြင်း ကိစ္စများပါဝင်သည့် သင်၏ ဝိညာဉ်ရေးရာ ရင့်ကျက်မှုကို အသိအမှတ်ပြုခြင်းအပြင်၊ အခြားအချက်များ၌၊ သင့်အနေဖြင့် စစ်မှန်မှုထဲသို့ မဝင်ရောက်သေးကြောင်း၊ သမ္မာတရား စည်းမျဉ်းများအတိုင်း သင် လက်တွေ့မလုပ်ဆောင်နိုင်ကြောင်းနှင့် အယူဝါဒကို သင် နားလည်သော်လည်း၊ သမ္မာတရား၌ ရှင်းလင်းပြတ်သားမှု ကင်းမဲ့ဆဲဖြစ်ကြောင်း၊ ရှင်းလင်းသည့် လမ်းကြောင်းတစ်ခု သင် ကင်းမဲ့သကဲ့သို့ ဘုရားသခင်၏ ရည်ရွယ်ချက်များနှင့် သင် မည်သို့ ချိန်ညှိရမည် သို့မဟုတ် စည်းမျဉ်းများအား မည်သို့ လိုက်နာစောင့်ထိန်းရမည်ဆိုသည်ကို သင် မသိကြောင်း ခံစားမိစေသည့် မည်သည့်အရာများကို သင်၏ နေ့စဉ်ဘဝတွင် သင် ကြုံရပြီးဖြစ်ပါသနည်း။ (ကျွန်ုပ်၏ တာဝန်ကို နှစ်ပေါင်းများစွာ ထမ်းဆောင်ပြီးနောက်တွင် ကျွန်ုပ်၏ မိသားစုကို စွန့်ခွာနိုင်ခဲ့သည်ဟုလည်းကောင်း၊ ကျွန်ုပ်၏ အသက်မွေးမှုလုပ်ငန်းကို စွန့်လွှတ်နိုင်ခဲ့သကဲ့သို့ ကျွန်ုပ်၏ မိဘများနှင့် ဆွေမျိုးများအပေါ် ကျွန်ုပ်၏ ခံစားချက်များ အတိုင်းအတာအချို့ထိ လက်လွှတ်နိုင်ခဲ့သည်ဟုလည်းကောင်း ကျွန်ုပ် ထင်မြင်ခဲ့သည်။ သို့ရာတွင် ကျွန်ုပ် စိတ်ထဲတွင် ခံစားချက်များ ရှိနေသေးသကဲ့သို့ ကျွန်ုပ်၏ မိဘများကို စောင့်ရှာက်ကာ သူတို့ကို သားသမီးဝတ်ပြုလုပ်ပေးလျက် သူတို့နံဘေးတွင် ကျွန်ုပ် ရှိနေချင်ကြောင်း ကျွန်ုပ်ကို သဘောပေါက်စေသည့် တကယ့် ဘဝ အခြေအနေအချို့နှင့် ကျွန်ုပ် ကြုံဆုံရပြီးဖြစ်သည်။ ဤအရာကို ကျွန်ုပ် မလုပ်ဆောင်နိုင်လျှင် သူတို့ကို ကျွန်ုပ် အကျွေးတင်သည်ဟု ခံစားရသည်။ မိဘများက ကျွန်ုပ်တို့၏ အကြွေးရှင်များ မဟုတ်ခြင်းနှင့်ပတ်သက်သည့် ဘုရားသခင်၏ လတ်တလော မိတ်သဟာယကို နားထောင်ခြင်းမှတစ်ဆင့်၊ သမ္မာတရား၏ ဤကဏ္ဍကို ကျွန်ုပ် နားမလည်ကြောင်းနှင့် သမ္မာတရား သို့မဟုတ် ဘုရားသခင်ကို ကျွန်ုပ် ကျိုးနွံနာခံခြင်း မရှိသေးကြောင်း ကျွန်ုပ် သဘောပေါက်သွားခဲ့ပါသည်။) အခြားမည်သူ ဆက်ပြောချင်သနည်း။ သင်တို့၏ နေ့စဉ်ဘဝတွင် အခက်အခဲများကို သင်တို့ မကြုံရသလော။ သို့မဟုတ် သင်တို့သည် လေဟာနယ်တစ်ခုတွင် အသက်ရှင်ပြီး၊ မည်သည့် ပြဿနာတစ်ခုမျှ လုံးဝ ရင်မဆိုင်ကြရသလော။ သင်တို့၏ တာဝန်များကို ထမ်းဆောင်နေစဉ်တွင် အခက်အခဲများကို သင်တို့ မကြုံကြရသလော။ သင်တို့သည် ဝတ်ကျေတမ်းကျေ ဖြစ်ကြဖူးသလော။ (ဖြစ်ပါသည်။) သင်တို့သည် သွေးသား သက်သာခြင်းနှင့် ဇိမ်ခံခြင်းတွင် မွေ့လျော်ကြဖူးပါသလော။ ကျော်ကြားခြင်းနှင့် အဆင့်အတန်းအတွက် သင် အလုပ်လုပ်ပါသလော။ သင်၏ အနာဂတ် ရှေ့ရေးများနှင့် လမ်းကြောင်းများအတွက် သင် မကြာခဏ စိုးရိမ်သလော၊ သို့မဟုတ် ပူပန်သောကခံစားရပါသလော။ (ခံစားရပါသည်။) သို့ဆိုလျှင် ဤအခြေအနေများကို ရင်ဆိုင်ရသည့်အခါ သင် မည်သို့ ကိုင်တွယ်ပါသနည်း။ ယင်းတို့ကို ဖြေရှင်းရန် သမ္မာတရားကို သင် အသုံးပြုနိုင်ပါသလော။ သင်သည် ရာထူးတိုးခြင်းခံရသည့်အခါ အရန် အစီအစဉ်တစ်ခုကို ဆုပ်ကိုင်ထားပြီး၊ သင်၏ ရှေ့ရေးများနှင့် ခရီးပန်းတိုင်တို့နှင့်ပတ်သက်၍ စိုးရိမ်သည်၊ ဘုရားသခင်ကို အထင်လွဲပြီး အပြစ်တင်သည် သို့မဟုတ် သင်၏ ရာထူးမှ ထွက်သွားစဉ်တွင် သင်၏ အရည်အချင်းများကို သင် ကြွားလုံးထုတ်သည်။ သင့်ထံတွင် ဤပြဿနာများ ရှိပါသလော။ (ရှိပါသည်။) ဤပြဿနာများနှင့် သင် ကြုံဆုံသည့်အခါ သင် မည်သို့ ကိုင်တွယ်ပြီး ဖြေရှင်းပါသနည်း။ သင်၏ တစ်ကိုယ်ကောင်းဆန်သော စိတ်ဆန္ဒများနောက်သို့ သင် လိုက်သလော သို့မဟုတ် သမ္မာတရားကို လက်တွေ့လုပ်ဆောင်ရန်အလို့ငှာ သမ္မာတရား စည်းမျဉ်းများကို သင် ထိန်းသိမ်းနိုင်သလော၊ ဇာတိပကတိကို ပုန်ကန်ပြီး သင်၏ ဖောက်ပြန်ပျက်စီးသော စိတ်သဘောထားကို ပုန်ကန်နိုင်သလော။ (ဘုရားသခင်၊ ဤအခြေအနေများကို ကျွန်ုပ် ကြုံရသည့်အခါတိုင်းတွင်၊ ကျွန်ုပ်၏ ဇာတိပကတိ နှစ်သက်မှုများ သို့မဟုတ် ကျွန်ုပ်၏ ဖောက်ပြန်ပျက်စီးသော စိတ်သဘောထားအတိုင်း မပြုမူသင့်သည်ကို အယူဝါဒအရ ကျွန်ုပ် နားလည်ပါသည်။ တစ်ခါတစ်ရံ ကျွန်ုပ်၏ အသိစိတ်သည် လှုံ့ဆော်ခြင်းခံရပြီး အပြစ်တင်စိတ်တစ်ခု ခံစားရပြီး၊ ကျွန်ုပ်၏ အပြုအမူတွင် အပြောင်းအလဲအချို့ကို ကျွန်ုပ် ပြုလုပ်ပါသည်။ သို့ရာတွင် ထိုအရာမှာ ဤကိစ္စရပ်များအပေါ် ကျွန်ုပ်၏ ရှုထောင့်အမြင်များ ပြောင်းလဲပြီးဖြစ်သောကြောင့် သို့မဟုတ် သမ္မာတရားကို ကျွန်ုပ် လက်တွေ့လုပ်ဆောင်နိုင်သောကြောင့် မဟုတ်ပါ။ တစ်ခါတစ်ရံ၊ ကျွန်ုပ်၏ တစ်ကိုယ်ကောင်းဆန်သော စိတ်ဆန္ဒများ အတော်အတန် အားကောင်းပြီး၊ ဤအခက်အခဲက ကြီးမားလွန်းသည်ဟု ကျွန်ုပ် ခံစားရပါက၊ ကျွန်ုပ်တွင် အားအင် အပြည့်ရှိလျှင်ပင်၊ ကျွန်ုပ် လက်တွေ့လုပ်ဆောင်နိုင်ခြင်း မရှိသေးပါ။ ထိုအချိန်တွင်၊ ကျွန်ုပ်၏ ဖောက်ပြန်ပျက်စီးသော စိတ်သဘောထားကို ကျွန်ုပ် လိုက်နာလိမ့်မည်ဖြစ်ပြီး အပြင်ပန်း အပြုအမူကောင်းပင် ကျန်ရှိနေခြင်း မရှိပါ။) ဤသည်မှာ မည်သည့် အခြေအနေမျိုး ဖြစ်သနည်း။ သင်သည် သမ္မာတရားကို လက်တွေ့လုပ်ဆောင်ခြင်းနှင့် မိမိ၏ သက်သေခံချက်တွင် ခိုင်မာစွာ ရပ်တည်ခြင်းဖြင့် အဆုံးသတ်သလော သို့မဟုတ် သင် ကျရှုံးသလော။ (ကျရှုံးပါသည်။) နောက်ပိုင်းတွင် သင် သုံးသပ်ဆင်ခြင်ပြီး နောင်တစိတ်ခံစားရပါသလော။ သင်သည် အလားတူ အခြေအနေများကို တစ်ဖန် ရင်ဆိုင်နေရချိန်တွင် တိုးတက်မှုများ ပြုလုပ်နိုင်သလော။ (ကျရှုံးသည့်နောက်တွင်၊ ကျွန်ုပ်၏ အသိစိတ်တွင် အနည်းငယ် စိတ်မသက်မသာ ခံစားရပြီး၊ ဘုရားနှုတ်ကပတ်တော်များကို ကျွန်ုပ် စားသောက်သည့်အခါ၊ ယင်းတို့ကို မိမိကိုယ်ကိုနှင့် ကျွန်ုပ် ဆက်စပ်နိုင်သော်လည်း၊ နောက်တစ်ကြိမ် ဤအခြေအနေများကို ကျွန်ုပ် ကြုံရချိန်တွင်၊ အလားတူ ဖောက်ပြန်ပျက်စီးသော စိတ်သဘောထားကသူ့ဘာသာ ထုတ်ဖော်ပြနေဆဲ ဖြစ်ပါသည်။) လူအများစုသည် မိမိတို့ကိုယ်ကိုယ် ဤအခြေအနေသို့ ရောက်ရှိနေသည်ကို မတွေ့ရှိကြသလော။ ဤကိစ္စရပ်ကို သင်တို့ မည်သို့ ရှုမြင်ကြသနည်း။ အလားတူ အခြေအနေမျိုးများနှင့် ၎င်းတို့ ကြုံဆုံရသည့်အခါတိုင်းတွင်၊ ယင်းတို့ကို လူများက ကိုင်တွယ်သည့် နည်းလမ်းများတွင်၊ ၎င်းတို့ အသိစိတ်များ၏ သက်ရောက်မှုကြောင့် ၎င်းတို့၏ အပြုအမူ တိုးတက်ခြင်း သို့မဟုတ် ထိုအချိန်က ၎င်းတို့၏ အခြေအနေများနှင့် အနေအထားများအတိုင်းနှင့် ၎င်းတို့၏ ကွဲပြားခြားနားသော စိတ်ခြေအနေများအတိုင်း တစ်ခါတစ်ရံ ၎င်းတို့၏ အပြုအမူက အတော်အတန် မြင့်မြတ်ပြီး တစ်ခါတစ်ရံ အတော်အတန် ယုတ်ညံ့ခြင်းမှလွဲ၍၊ ဤအရာများမှလွဲ၍၊ ၎င်းတို့၏ လက်တွေ့လုပ်ဆောင်မှုသည် သမ္မာတရားနှင့် မည်သည့် ပတ်သက်မှုမျှ မရှိပေ။ ဤအရာနှင့်ပတ်သက်၍ မည်သည့် ပြဿနာ ရှိပါသနည်း။ ထိုအရာသည် လူတစ်ဦး၏ ဝိညာဉ်ရင့်ကျက်မှုကို ကိုယ်စားပြုပါသလော။ ထိုအရာမှာ မည်သည့် ဝိညာဉ်ရင့်ကျက်မှုမျိုး ဖြစ်ပါသနည်း။ သေးငယ်သည့် ဝိညာဉ်ရင့်ကျက်မှုလော သို့မဟုတ် ၎င်းတို့၏ လူ့သဘာဝရှိ အားနည်းချက်၊ ချို့တဲ့ခြင်းတစ်ခုလော သို့မဟုတ် သမ္မာတရားကို လက်တွေ့မလုပ်ဆောင်ခြင်း၏ သရုပ်သကန်တစ်ခုလော။ မည်သည့်အရာ ဖြစ်သနည်း။ (သေးငယ်သည့် ဝိညာဉ်ရင့်ကျက်မှုတစ်ခု ဖြစ်ပါသည်။) အကြင်သူ၏ ဝိညာဉ်ရင့်ကျက်မှု သေးငယ်သည့်အခါ၊ သူသည် သမ္မာတရားကို လက်တွေ့မလုပ်ဆောင်နိုင်သကဲ့သို့၊ သမ္မာတရားကို ၎င်းတို့ လက်တွေ့မလုပ်ဆောင်နိုင်ကြသောကြောင့်၊ ၎င်းတို့၏ ဝိညာဉ်ရင့်ကျက်မှု သေးငယ်ပေသည်။ မည်မျှ သေးငယ်သနည်း။ ဤကိစ္စရပ်တွင် သမ္မာတရားကို သင် မရရှိသေးဟု ဆိုလိုပေသည်။ သမ္မာတရားကို သင် မရရှိသေးဟူသည်မှာ မည်သည့်အရာကို ဆိုလိုပါသနည်း။ ထိုအရာမှာ ဘုရားနှုတ်ကပတ်တော်များသည် သင်၏ အသက် ဖြစ်မလာသေးကြောင်း ဆိုလိုပေသည်။ ဘုရားနှုတ်ကပတ်တော်များသည် သင့်အဖို့ စာသားတစ်မျိုး၊ အယူဝါဒတစ်ခု သို့မဟုတ် အကြောင်းပြချက်တစ်ခု ဖြစ်နေဆဲ ဖြစ်သည်။ ထိုနှုတ်ကပတ်တော်များသည် သင့်၌ ဖြစ်ပေါ်ခြင်း မရှိသေး သို့မဟုတ် သင်၏ အသက် ဖြစ်မလာသေးပေ။ အကျိုးဆက်အနေဖြင့်၊ သင် နားလည်သည့် သမ္မာတရားများဟု ခေါ်ဆိုသောဤအရာများသည် အယူဝါဒ သို့မဟုတ် ဆောင်ပုဒ်တစ်မျိုးမျှသာ ဖြစ်သည်။ အဘယ်ကြောင့် ဤသို့ ငါ ပြောရသနည်း။ အဘယ်ကြောင့်ဆိုသော် သင်သည် ဤအယူဝါဒကို သင်၏ စစ်မှန်မှုအဖြစ်သို့ ပြောင်းလဲနိုင်ခြင်း မရှိသောကြောင့် ဖြစ်သည်။ နေ့စဉ်ဘဝတွင် အမှုအရာများကို သင် ရင်ဆိုင်ရသည့်အခါ၊ သမ္မာတရားအတိုင်း သင် မကိုင်တွယ်ပေ။ စာတန်၏ ဖောက်ပြန်ပျက်စီးသော စိတ်သဘောထားအတိုင်းနှင့် အသိစိတ်၏ လွှမ်းမိုးမှုအောက်တွင် ထိုအရာများကို သင် ကိုင်တွယ်နေဆဲ ဖြစ်သည်။ ထို့ကြောင့် သိသာထင်ရှားစွာပင်၊ အနည်းဆုံးအနေဖြင့် သင်သည် ဤကိစ္စရပ်တွင် သမ္မာတရား မရှိသကဲ့သို့ အသက်ကို မရရှိသေးပေ။ အသက်ကို မရရှိခြင်းသည် အသက် မရှိခြင်းဟု ဆိုလိုသည်။ အသက် မရှိခြင်းသည် ဤကိစ္စရပ်တွင် သင်သည် လုံးဝ ကယ်တင်ခံရခြင်း မရှိသေးသကဲ့သို့၊ စာတန်၏ တန်ခိုးအာဏာအောက်တွင် အသက်ရှင်နေဆဲဖြစ်သည်ဟု ဆိုလိုပေသည်။ အသိစိတ်၏ လွှမ်းမိုးမှုအောက်တွင် လက်တွေ့လုပ်ဆောင်သည့်အရာမှာ ကောင်းမွန်သည့် အပြုအမူတစ်ခုဖြစ်စေ၊ သရုပ်သကန်တစ်မျိုးဖြစ်စေ၊ အသက်ကို ကိုယ်စားမပြုပေ။ ထိုအရာမှာ ပုံမှန်လူ့သဘာဝ၏ သရုပ်သကန်တစ်ခုမျှသာ ဖြစ်သည်။ ဤသရုပ်သကန်တွင် အသိစိတ်လွှမ်းမိုးမှု ပါရှိပါက၊ အများဆုံးအနေဖြင့် ထိုအရာသည် အပြုအမူကောင်းတစ်မျိုး ဖြစ်ပေသည်။ အဓိက အကြောင်းရင်းသည် အသိစိတ်မဟုတ်ဘဲ၊ ထိုထက် မိမိ၏ ဖောက်ပြန်ပျက်စီးသော စိတ်သဘောထားဖြစ်ပါက၊ ဤအပြုအမူကို အပြုအမူကောင်းအဖြစ် မှတ်ယူ၍မရပေ။ ထိုအရာမှာ ဖောက်ပြန်ပျက်စီးသော စိတ်သဘောထား ထုတ်ဖော်ပြခြင်း ဖြစ်သည်။ ထို့ကြောင့်၊ မည်သည့် ကိစ္စရပ်များတွင် သင်တို့သည် သမ္မာတရားကို စစ်မှန်မှုတစ်ခု ဖြစ်စေနှင့်ပြီးဖြစ်ကာ အသက်ကို ရရှိပြီးကြပါသနည်း။ မည်သည့် ကိစ္စရပ်များတွင် သင်တို့သည် သမ္မာတရားကို မရရှိသေး၊ ထိုသမ္မာတရားကို မိမိ၏ အသက် မဖြစ်စေသေးသကဲ့သို့၊ သမ္မာတရားကို သင်၏ စစ်မှန်မှု မဖြစ်စေသေးသနည်း။ တစ်နည်းအားဖြင့်၊ မည်သည့် ကိစ္စရပ်များတွင် သင်သည် ဘုရားနှုတ်ကပတ်တော်များကို အသက်ရှင်နေထိုင်နေပြီး၊ ထိုနှုတ်ကပတ်တော်များကို မိမိ၏ စံများအဖြစ် သဘောထားနေပါသနည်း၊ ပြီးလျှင် မည်သည့် ကိစ္စရပ်များတွင် သင်သည် ထိုသို့် မလုပ်ဆောင်ရသေးသနည်း။ မည်မျှရှိသည်ကို ရေတွက်လော့။ အားလုံးကို သင် ရေတွက်ပြီးဖြစ်သည့်တိုင် ကံအကြောင်းမလှစွာဖြင့် ဘုရားနှုတ်ကပတ်တော်များအပေါ် အခြေခံ၍ သင် ပြုမူသည့်၊ သို့မဟုတ် အသက်ရှင်နေထိုင်သည့် ကိစ္စရပ်တစ်ခုတစ်လေ မရှိဘဲ၊ ထိုအစား သင်၏ တစ်ဇောက်ကန်းအပြုအမူအတိုင်း၊ သင်၏ အယူအဆအတိုင်း၊ ဇာတိပကတိ၏ နှစ်သက်မှုများ သို့မဟုတ် စိတ်ဆန္ဒများ၊ သို့မဟုတ် သင်၏ ဖောက်ပြန်ပျက်စီးသော စိတ်သဘောထားအတိုင်း ပြုမူခဲ့ပါက၊ နောက်ရလဒ်သည် မည်သည့်အရာ ဖြစ်လိမ့်မည်နည်း။ ရလဒ်က ဆိုးလိမ့်မည် မဟုတ်လော။ (ဆိုးပါလိမ့်မည်။) ယနေ့တွင်မူ၊ သင်တို့သည် သင်တို့၏ မိသားစုကို စွန့်လွှတ်လျက်၊ သင်တို့ အသက်မွေးမှုအလုပ်ကို စွန့်ပစ်လျက်၊ ဆင်းရဲဒုက္ခကို ခံစားချက်၊ အဖိုးအခပေးဆပ်လျက်၊ တရားဒေသနာများကို နှစ်များစွာ နားထောင်ကြပြီး ဖြစ်သည်။ ဤသည်မှာ ရလဒ်ဖြစ်ပါက၊ ပျော်ရွှင်ပြီး အောင်ပွဲခံရမည့်အရာတစ်ခု ဖြစ်သလော သို့မဟုတ် ဝမ်းနည်းပြီး စိုးရိမ်ရမည့်အရာတစ်ခု ဖြစ်သလော။ (ဝမ်းနည်းပြီး စိုးရိမ်ရမည့်အရာတစ်ခု ဖြစ်ပါသည်။) သမ္မာတရားကို စစ်မှန်မှုတစ်ခု မဖြစ်စေသည့်၊ ဘုရားနှုတ်ကပတ်တော်များကို မိမိ၏ အသက်မဖြစ်စေသည့် လူတစ်ဦးသည်၊ မည်သည့် လူစားမျိုး ဖြစ်ပါသနည်း။ စာတန်၏ ဖောက်ပြန်ပျက်စီးသော စိတ်သဘောထား၏ အလုံးစုံ ထိန်းချုပ်မှုအောက်တွင် အသက်ရှင်သည့်၊ ကယ်တင်ခြင်း မျှော်လင့်ချက် မမြင်နိုင်သည့် လူတစ်ဦး ဖြစ်သည် မဟုတ်လော။ (ဟုတ်ပါသည်။) သင်သည် ဘုရားနှုတ်ကပတ်တော်များကို ပုံမှန် ဖတ်ရှုပြီး၊ သင့်ကိုယ်သင် ဆန်းစစ်သည့်အခါ ဤမေးခွန်းများကို သင် တွေးဖူးသလော။ လူအများစုက မတွေးဖူးပေ၊ မှန်ပါသလော။ လူအများစုက၊ “အသက် ၁၇ နှစ်အရွယ်တွင် ဘုရားသခင်ကို ငါ စတင်ယုံကြည်ခဲ့ပြီး၊ ယခု ငါ ၄၇ နှစ် ရှိပြီဖြစ်ပါသည်။ နှစ်ပေါင်းများစွာ ဘုရားသခင်ကို ငါ ယုံကြည်ပြီးဖြစ်သည်။ ငါသည် အကြိမ်တော်တော်များများ လိုက်လံဖမ်းဆီးခြင်းခံခဲ့ရပြီးဖြစ်သော်လည်း ဘုရားသခင်က ငါ့ကို ဘေးကင်းလုံခြုံစေကာ လွတ်မြောက်အောင် ကူညီမစခဲ့သည်။ လှိုင်ဂူများနှင့် မြက်တဲများတွင် နေထိုင်ခဲ့သည်၊ မစားမသောက်ဘဲ နေ့ညများစွာ နေခဲ့ပြီး၊ နာရီပေါင်းများစွာ မအိပ်ဘဲ အချိန်ကုန်ဆုံးခဲ့ရသည်။ ငါ၏ တာဝန်ကို ထမ်းဆောင်ခြင်း၊ ငါ၏ အလုပ်ကို လုပ်ဆောင်ခြင်းနှင့် ငါ၏ အလုပ်ကို ပြီးစီးခြင်းအတွက်သာ ဆင်းရဲဒုက္ခများစွာ ငါ သည်းညည်းခံခဲ့ရပြီး၊ မိုင်ပေါင်းများစွာ ပြေးလွှားခဲ့ရသည်။ ကယ်တင်ခြင်းအတွက် ငါ၏ မျှော်လင့်ချက်သည် အလွန်ကြီးမားပါသည်။ ကယ်တင်ခြင်း လမ်းကြောင်းပေါ် ငါ စတင်လျှောက်လှမ်းပြီးဖြစ်သည်။ ငါ အလွန်ကံကောင်းပါသည်။ အမှန်တကယ်ပင် ဘုရားသခင်ကို ကျေးဇူးတင်မိပါသည်။ ဤသည်မှာ သူ၏ ကျေးဇူးတော်ဖြစ်သည်။ လောကီကမ္ဘာ၏ အမြင်တွင် ငါ အသုံးမကျခဲ့ပါ။ မည်သူကမျှ ငါ့အပေါ် များစွာမတွေးပေးခဲ့ကြသကဲ့သို့၊ ငါ့ကိုယ်ငါ ထူးခြားသောသူတစ်ဦးတလေအဖြစ် မည်သည့်အခါတွင်မျှ မယူဆခဲ့ပါ၊ သို့သော် ဘုရားသခင်၏ ပြုစုပျိုးထောင်ပေးခြင်းကြောင့်၊ သူ၏ အိမ်တော်တွင် ငါ၏ တာဝန်ကို ထမ်းဆောင်ရန် အခွင့်ထူး ရရှိခွင့်ပေးလျက်၊ ချို့တဲ့သူ ငါ့ကို နောက်ချေးပုံထဲမှ သူ ချီမသောကြောင့်၊ ကယ်တင်ခြင်း လမ်းကြောင်းပေါ် ငါ ထားရှိခြင်းခံခဲ့ရသည်။ သူသည် ငါ့ကို ချီးမြှောက်ခဲ့ပြီး ငါ့ကို သူ ချစ်သည်။ ယခုတွင် အလွန်များသည့် သမ္မာတရားကို ငါ နားလည်ပြီး၊ နှစ်ပေါင်းများစွာ အလုပ်လုပ်ပြီးဖြစ်သည်။ အနာဂတ်တွင် ငါ၏ ဆုလာဘ်ကို ရရှိခြင်းသည် သေချာသည့် အရာတစ်ခု ဖြစ်သည်။ ယင်းကို မည်သူက ယူဆောင်သွားနိုင်မည်နည်း”ဟုသာ တွေးကြသည်။ သင်တို့သည် မိမိတို့ကိုယ်ကို ဆန်းစစ်သည့်အခါ တွေးနိုင်သည်မှာ ဤအရာများသာဖြစ်ပါက၊ ယင်းက ဒုက္ခပေးမည် မဟုတ်လော။ (ဟုတ်ပါသည်။) ငါ့ကို ပြောလော့၊ သင်သည် နှစ်ပေါင်းများစွာ ဘုရားသခင်ကို ယုံကြည်ပြီးဖြစ်သည်၊ အလွန်များစွာ ဒုက္ခခံရပြီးဖြစ်သည်၊ အလွန်ဝေးစွာ ခရီးနှင်ပြီးဖြစ်ကာ အလွန်များသော အလုပ်ကို လုပ်ဆောင်ပြီးဖြစ်သည်။ ဤမျှ ယုံကြည်ပြီးနောက်တွင် လူအချို့သည် ယခု အုပ်စု ဘီသို့ အဘယ်ကြောင့် ပြောင်းရွှေ့ခြင်းခံရလေပြီနည်း။ အဘယ်ကြောင့် များစွာသော ခေါင်းဆောင်များနှင့် အမှုဆောင်များသည် ယခုတွင် လှူဖွယ်ပစ္စည်းများကို ပြန်လည်ပေးဆပ်ကာ အကြွေးဝန်ထုပ်ကို ထမ်းကြရသနည်း။ မည်သည့်အရာ ဖြစ်နေပါသနည်း။ ၎င်းတို့အားလုံး ကယ်တင်ခံရနှင့်ပြီး ဖြစ်သည် မဟုတ်လော။ ၎င်းတို့တွင် သမ္မာတရား ရှိနှင့်ပြီးဖြစ်သည် မဟုတ်လော၊ ပြီးလျှင် အသက်ကို ၎င်းတို့ ရရှိပြီးဖြစ်သည် မဟုတ်လော။ လူအချို့သည် မိမိတို့ကိုယ်ကိုယ် ဘုရားအိမ်တော်၏ အချက်အချာကျသော အစိတ်အပိုင်းနှင့် အုတ်မြစ်အဖြစ်၊ ဤနေရာရှိ ရှားပါးသော ပါရမီရှင်များအဖြစ် ယူဆခဲ့ကြသည်။ ယခုတွင် အမှုအရာများ အဘယ်သို့ဖြစ်ပါသနည်း။ ဤနှစ်ပေါင်းများစွာ ဆင်းရဲဒုက္ခခံခြင်းနှင့် အဖိုးအခပေးခြင်းတို့၏ ရလဒ်အနေဖြင့် ၎င်းတို့တွင် အသက်ရရှိခြင်းနှင့် သမ္မာတရား စစ်မှန်မှု ရှိခြင်း၊ ဘုရားသခင်၏ နှုတ်ကပတ်တော်များကို ကျိုးနွံနာခံခြင်း၊ ဘုရားသခင်အပေါ် စစ်မှန်သည့် ကြောက်ရွံ့မှုရှိခြင်းနှင့် မိမိတို့၏ တာဝန်များကို သစ္စာစောင့်သိစွာ ထမ်းဆောင်ခြင်းတို့ ဖြစ်ပေါ်ခဲ့ပြီးဖြစ်ပါက ဤလူများသည် ထုတ်ပယ်ခံရပြီး ဖြစ်မည်လော၊ သို့မဟုတ် အုပ်စု ဘီသို့ ရွှေ့ပြောင်းခံရပြီး ဖြစ်မည်လော။ ၎င်းတို့သည် အကြွေးဝန်ပိကြလေမည်လော သို့မဟုတ် ကြီးမားသည့် အပြစ်အနာအဆာတစ်ခု ရှိကြပြီး ဖြစ်မည်လော။ ဤပြဿနာများ ဖြစ်ပြီးလေမည်လော။ ဤသည်မှာ အတော် အခက်တွေ့စေသောရာဖြစ်သည် မဟုတ်လော။ (ဟုတ်ပါသည်။) ပြဿနာက မည်သည့်အရာဖြစ်သည်ဆိုသည်ကို သင်တို့ တွေးဖူးကြသလော။ လူတစ်ဦးသည် ဘုရားသခင်၌ မိမိတို့၏ ယုံကြည်မှုအတွက် မည်မျှ ဆင်းရဲဒုက္ခခံနိုင်သည် သို့မဟုတ် အဖိုးအခ မည်မျှပေးသည်ဆိုသည်မှာ ကယ်တင်ခြင်း သို့မဟုတ် သမ္မာတရား စစ်မှန်မှုထဲသို့ ဝင်ရောက်ခြင်း လက္ခဏာတစ်ခု မဟုတ်သကဲ့သို့ ၎င်းတို့တွင် အသက်ရှိသည်ဟူသည့် လက္ခဏာလည်း မဟုတ်ပေ။ သို့ဆိုလျှင်၊ အသက်နှင့် သမ္မာတရား စစ်မှန်မှု ရှိခြင်း၏ လက္ခဏာတစ်ခုမှာ အဘယ်နည်း။ ယေဘုယျအားဖြင့် ပြောရမည်ဆိုလျှင်၊ ဤသည်မှာ လူတစ်ဦးက စည်းမျဉ်းများအတိုင်း သမ္မာတရားကို လက်တွေ့လုပ်ဆောင်နိုင်ပြီး ကိစ္စရပ်များကို ကိုင်တွယ်နိုင်ခြင်း ရှိမရှိဖြစ်သည်။ ဂဃနဏဆိုရလျှင်၊ လူတစ်ဦးသည် သမ္မာတရား စည်းမျဉ်းများဖြင့် လူများနှင့် အမှုအရာများကို ရှုမြင်ခြင်း၊ ကျင့်ကြံပြုမူကာ လုပ်ဆောင်ခြင်း ရှိမရှိ၊ သမ္မာတရား စည်းမျဉ်းများအတိုင်း ၎င်းတို့ ပြုမူနိုင်ခြင်း ရှိမရှိ ဖြစ်သည်။ သင်၏ တာဝန်များကို ထမ်းဆောင်ခြင်းတွင် သင်သည် ကိုယ်ကိုထိုး၍နှိပ်စက်နိုင်ပါက သင် လုပ်သမျှ အရာရာတွင် ဆင်းရဲဒုက္ခကို သည်းညည်းခံနိုင်ပြီး အဖိုးအခပေးနိုင်သော်လည်း၊ ကံအကြောင်းမလှစွာဖြင့် အရေးအပါဆုံးသော အချက်ကို သင် စွမ်းဆောင်ရရှိနိုင်ခြင်း မရှိပါက၊ ဆိုလိုသည်မှာ၊ သမ္မာတရား စည်းမျဉ်းများကို သင် ထိန်းသိမ်းနိုင်ခြင်း မရှိပါက၊ သင် မည်သည့်အရာကို လုပ်ဆောင်သည်ဖြစ်စေ၊ သင်၏ ကိုယ်ပိုင် အကျိုးစီးပွားများကို အမြဲ စဉ်းစားပါက၊ မိမိကိုယ်ကိုအတွက် ထွက်ပေါက်တစ်ခု အမြဲ ရှာဖွေပါက၊ မိမိကိုယ်ကို ကာကွယ်စောင့်ရှောက်ရန် အမြဲ အလိုရှိပါက၊ ပြီးလျှင် သမ္မာတရား စည်းမျဉ်းများကို မည်သည့်အခါတွင်မျှ သင် ထိန်းသိမ်းခြင်း မရှိသကဲ့သို့ သင့်အဖို့ ဘုရားနှုတ်ကပတ်တော်များသည် အယူဝါဒမျှသာ ဖြစ်ပါက၊ သင်သည် အရေးပါခြင်း ရှိမရှိ သို့မဟုတ် သင်၏ ဘဝသည် တန်ဖိုး ရှိမရှိဆိုသည်အကြောင်းကို ပြောဆိုခြင်းပင်မပြုလေနှင့်။ အခြေခံအကျဆုံး အချက်အနေဖြင့်၊ သင်သည် အသက်မရှိပေ။ အသက်မရှိသည့် လူတစ်ဦးသည် သနားကရုဏာသက်စရာ အကောင်းဆုံး ဖြစ်၏။ ဘုရားသခင်ကို ယုံကြည်သည့်တိုင် သမ္မာတရား စစ်မှန်မှုထဲသို့ မဝင်ရောက်သည့်သူ၊ ပြီးလျှင် အသက်ကို မရရှိသည့်သူသည် သနားချင့်စဖွယ် အကောင်းဆုံးသော လူစားမျိုးဖြစ်ပြီး ဤသည်မှာ ကြေကွဲဝမ်းနည်းဖွယ် အကောင်းဆုံးသော အရာဖြစ်သည်။ ထိုသို့ ဖြစ်သည် မဟုတ်လော။ (ဟုတ်ပါသည်။) အရာရာတွင် သမ္မာတရား စည်းမျဉ်းများအတိုင်း သင် လက်တွေ့လုပ်ဆောင်နိုင်ရန် ငါ မတောင်းဆိုသော်လည်း၊ အနည်းဆုံးအနေဖြင့်၊ သင်၏ အရေးပါသည့် တာဝန်များကို ထမ်းဆောင်ခြင်းနှင့် စည်းမျဉ်းများပါဝင်သည့် သင်၏ နေ့စဉ်ဘဝရှိ အရေးကြီးသော ကိစ္စရပ်များတွင် သင်သည် သမ္မာတရား စည်းမျဉ်းများအတိုင်း ပြုမူဆောင်ရွက်နိုင်သင့်ပေသည်။ မိမိကိုယ်ကို၌ ကယ်တင်ခြင်း မျှော်လင့်ချက် မြင်တွေ့ရန်အလို့ငှာ အနည်းဆုံးအနေဖြင့် ဤစံနှုန်းကို သင် စွမ်းဆောင်ရရှိရမည်။ သို့ရာတွင် ယခုတွင်မူ၊ သင်တို့သည် အခြေခံအကျဆုံးသော သတ်မှတ်ချက်ထိပင် မရောက်ရှိပေ၊ သင်တို့သည် ထိုအရာတစ်ခုမျှ စွမ်းဆောင်ရရှိခြင်း မရှိလေပြီ။ ဤသည်မှာ အလွန် ကြေကွဲဝမ်းနည်းဖွယ်ကောင်းပြီး အလွန်အမင်း ပူပန်စရာဖြစ်သော ကိစ္စရပ်တစ်ခု ဖြစ်သည်။

လူတို့သည် ဘုရားသခင်ကို ယုံကြည်သည့် ပထမ သုံးနှစ်တွင်၊ အလွန် ဝမ်းသာကြပြီး ဝမ်းမြောက်ကြသည်။ နေ့စဉ် ကောင်းချီးမင်္ဂလာများ ရရှိခြင်းနှင့် ကောင်းမွန်သည့် ခရီးပန်းတိုင်တစ်ခု ရှိခြင်းအကြောင်း ၎င်းတို့ တွေးကြသည်။ ဘုရားသခင်အတွက် ဆင်းရဲဒုက္ခခံခြင်း၊ ဟိုသည် ပြေးလွှားပြီး အခြားသူများကို သာ၍ ကူညီခြင်း၊ ကောင်းမှုကုသိုလ်များကို သာ၍ လုပ်ဆောင်ခြင်းနှင့် ငွေများကို သာ၍ ပေးလှူပူဇော်ခြင်းကဲ့သို့ အပြင်ပန်း အပြုအမူကောင်းများသည် ဘုရားသခင်၌ ယုံကြည်သူများ လုပ်ဆောင်သင့်သည့်အရာများ ဖြစ်သည်ဟု ၎င်းတို့ ယုံကြည်ကြသည်။ ဘုရားသခင်ကို သုံးနှစ်မှ ငါးနှစ်အထိ ယုံကြည်ပြီးနောက်တွင်၊ အယူဝါဒအချို့ကို ၎င်းတို့ နားလည်ကြသော်လည်း၊ လူတို့သည် မိမိတို့၏ အယူအဆများနှင့် စိတ်ကူးများအတိုင်း ဘုရားသခင်ကို ယုံကြည်ကြဆဲ ဖြစ်သည်။ ၎င်းတို့သည် သမ္မာတရား စည်းမျဉ်းများအတိုင်း အသက်ရှင်ခြင်း သို့မဟုတ် ဘုရားနှုတ်ကပတ်တော်များကို မိမိတို့၏ အသက်ဖြစ်စေခြင်းနှင့် လူများနှင့် အမှုအရာများကို ၎င်းတို့ ရှုမြင်ကာ ကျင့်ကြံပြုမူပြီး ပြုမူလုပ်ဆောင်သည့် စံဖြစ်စေခြင်းထက်၊ အပြုအမူကောင်းများ၊ မိမိတို့၏ အသိစိတ်များနှင့် ကောင်းမွန်သည့် လူ့သဘာဝအတိုင်း အသက်ရှင်ကြလေသည်။ ထိုသို့သော လူများသည် မည်သည့် လမ်းကြောင်းကို လိုက်လျှောက်နေကြသနည်း။ ပေါလု လိုက်လျှောက်ခဲ့သည့် လမ်းကြောင်း မဟုတ်လော။ (ဟုတ်ပါသည်။) လတ်တလောတွင် သင်တို့သည် မိမိတို့ကိုယ်ကို ဤအခြေအနေ၌ရောက်ရှိနေသည်ကို တွေ့ရှိရသည် မဟုတ်လော။ သင်သည် အချိန်အများစုတွင် မိမိကိုယ်ကို ဤအခြေအနေ၌ တွေ့ရှိရပါက၊ အလွန်များသော တရားဒေသနာများကို နားထောင်ခြင်းသည် အသုံးဝင်ပါသလော။ မည်သည့် တရားဒေသနာမျိုး သင် နားထောင်သည်ဖြစ်စေ၊ သမ္မာတရားကို နားလည်ရန်အလို့ငှာ၊ သို့မဟုတ် သင်၏ နေ့စဉ်ဘဝတွင် သမ္မာတရား စည်းမျဉ်းများကို အခြေခံ၍ လူများနှင့် အမှုအရာများကို ရှုမြင်ရန်နှင့် ကျင့်ကြံပြုမူပြီး ပြုမူလုပ်ဆောင်ရန်အလို့ငှာ နားထောင်နေခြင်းမဟုတ်၊ ထိုအစား သင်၏ ဝိညာဉ်ရေးရာ လောကနှင့် သင်၏ လူသား အတွေ့အကြုံတို့ကို မြှင့်တင်ဖို့အတွက် သင် နားထောင်နေခြင်း ဖြစ်သည်။ ထိုသို့ဖြစ်ပါက၊ ထိုအရာများကို နားထောင်ရန် သင့်အတွက် မလိုအပ်ပေ၊ ဟုတ်ပါသလော။ လူအချို့က၊ “တရားဒေသနာများကို နားမထောင်ခြင်းသည် အဆင်ပြေမည်မဟုတ်ပါ။ တရားဒေသနာများကို ကျွန်ုပ် နားမထောင်လျှင်၊ ဘုရားသခင်၌ ကျွန်ုပ်၏ ယုံကြည်မှုတွင် စိတ်ထက်သန်မှု ကင်းမဲ့ပြီး၊ မိမိတာဝန်ကို ထမ်းဆောင်ခြင်းနှင့် ပတ်သက်လာသည့်အခါ ကျွန်ုပ်တွင် စိတ်ထက်သန်မှု သို့မဟုတ် စိတ်လှုံ့ဆော်မှု မရှိပါ။ တရားဒေသနာများကို မကြာခဏ နားထောင်ခြင်းအားဖြင့်၊ ကျွန်ုပ်၏ ယုံကြည်မှုတွင် ကျွန်ုပ် စိတ်ထက်သန်မှု အနည်းငယ်ရှိသည်။ ကျွန်ုပ်သည် အနည်းငယ် စိတ်ကျေနပ်အားရပြီး တန်ဖိုးမြှင့်တက်လာသည်ဟု ခံစားရကာ၊ ထို့နောက် ကျွန်ုပ်၏ တာဝန်တွင် အခက်အခဲများ သို့မဟုတ် အပျက်သဘောဆောင်ခြင်း တစ်ခုတလေ ကြုံရသည့်အခါ၊ ကျွန်ုပ်တွင် တွန်းအားအချို့ ရှိပြီး၊ အချိန်အများစုတွင် အပျက်သဘောဆောင်လာခြင်း မရှိပါ”ဟု ဆိုကြသည်။ တရားဒေသနာများ နားထောင်ခြင်းကို ဤအကျိုးတရား ရရှိခြင်းအတွက် လုပ်ဆောင်ခြင်း ဖြစ်သလော။ တရားဒေသနာများကို နှစ်ချီ နားထောင်ပြီးသည့် လူအများစုသည် မည်မျှ ပြုပြင်ခြင်းခံရသည်ဖြစ်စေ၊ ဆုံးမပဲ့ပြင်ခြင်းခံရသည်ဖြစ်စေ သို့မဟုတ ဒဏ်ခတ်ခြင်းခံရသည်ဖြစ်စေ၊ အသင်းတော်ကို မစွန့်ခွာကြချေ။ ဤအကျိုးတရားကို စွမ်းဆောင်ရရှိခြင်းသည် တရားဒေသနာများ နားထောင်ခြင်းနှင့် ဆက်နွှယ်မှုတစ်ခုခု ရှိသော်လည်း၊ ငါ မြင်လိုသည့်အရာမှာ တရားဒေသနာတစ်ခုစီကို သင် နားထောင်ပြီးနောက် သင့်စိတ်နှလုံးတွင် တစ်စတစ်စ လျော့ပါးနေသည့် စိတ်အားထက်သန်မှု ပြန်နိုးဆွခံရခြင်းမျှ မဟုတ်ပေ။ ထိုအကြောင်းမျှသာ မဟုတ်ပေ။ စိတ်ထက်သန်မှုမျှသည် အချည်းနှီးဖြစ်၏။ စိတ်ထက်သန်မှုကို မကောင်းမှု ပြုခြင်းအတွက် သို့မဟုတ် သမ္မာတရား စည်းမျဉ်းများကို ချိုးဖောက်ခြင်းအတွက် အသုံးမပြုသင့်ပေ။ စိတ်ထက်သန်မှုသည် သင့်အား ပိုသာသည့် ရည်မှန်းချက်နှင့် ဦးတည်ချက်တို့ဖြင့် သမ္မာတရားကို လိုက်စားစေခြင်းအတွက် ဖြစ်သည်။ သင့်အနေဖြင့် သမ္မာတရား စည်းမျဉ်းများအတွက် ကြိုးပမ်းကာ ယင်းတို့ကို လက်တွေ့လုပ်ဆောင်သင့်၏။ သို့ဆိုလျှင်၊ တရားဒေသနာများကို နားထောင်ခြင်းသည် ဤအကျိုးတရားကို စွမ်းဆောင်ရရှိနိုင်သလော။ တရားဒေသနာတစ်ခုစီပြီးနောက်တွင်၊ သင့် စိတ်နှလုံး၌ စိတ်အားထက်သန်မှုတစ်ခု ရှိသည့်ပုံပေါ်သည်၊ သင်သည် လျှပ်စစ်ဓာတ်အား အသွင်းခံရသကဲ့သို့ သို့မဟုတ် လေအပြည့် ထိုးသွင်းခံရသကဲ့သို့ ဖြစ်သည်။ သင်သည် စိတ်ထက်သန်မှုဖြင့် တစ်ဖန် ပြည့်နှက်သွားသည်၊ တစ်ကြိမ်တစ်ခါမျှ ခိုကပ်ခြင်း သို့မဟုတ် အပျက်သဘောဆောင်ခြင်းမရှိဘဲ မည်သည့် ကဏ္ဍတွင် နောက်ထပ် ကြိုးစားသင့်သည်ဆိုသည်ကို သင်သိပြီး၊ အားနည်းခြင်း ဖြစ်ခဲလေသည်။ သို့ရာတွင်၊ ဤသရုပ်သကန်များသည် ကယ်တင်ခြင်း ရရှိခြင်းအတွက် သတ်မှတ်ချက်များ မဟုတ်ပေ။ ကယ်တင်ခြင်း ရရှိခြင်းအတွက် သတ်မှတ်ချက်အချို့ ရှိ၏။ ပထမဦးစွာ၊ ဘုရားနှုတ်ကပတ်တော်များကို ဖတ်ရှုပြီး တရားဒေသနာများကို နားထောင်ရန် သင် လိုလားနေရမည်။ ဒုတိယအနေဖြင့်၊ ဤတစ်ခုသည်လည်း အရေးကြီးဆုံးသော သတ်မှတ်ချက်ဖြစ်သည်။ သင်၏ နေ့စဉ်ဘဝတွင် မည်သည့် ကြီးမားသော သို့မဟုတ် သေးငယ်သော ကိစ္စရပ်များ၊ အထူးသဖြင့် သင်၏ တာဝန်ကို ထမ်းဆောင်ခြင်းနှင့် ဘုရားအိမ်တော်၏ အဓိကအလုပ်နှင့် ဆက်နွှယ်သော ကိစ္စရပ်များကို သင် ကြုံရသည်ဖြစ်စေ၊ သင်၏ ကိုယ်ပိုင် စိတ်ကူးများပေါ် အခြေခံ၍ ဆောင်ရွက်ခြင်း၊ သင် ဆန္ဒရှိသည့် မည်သည့်အရာကိုမဆို လုပ်ဆောင်ခြင်း သို့မဟုတ် ထင်ရာမြင်ရာလုပ်ဆောင်ခြင်းနှင့် မဆင်မခြင်ဖြစ်ခြင်းထက် သမ္မာတရား စည်းမျဉ်းများကို သင် ရှာဖွေနိုင်ရမည်။ ငါသည် သင်နှင့်အတူ သမ္မာတရားအကြောင်း မမောနိုင်မပန်းနိုင် မိတ်သဟာယပြုခြင်းနှင့် ဤကဲ့သို့သော ကိစ္စရပ်အမျိုးမျိုး၏ စည်းမျဉ်းများကို ရှင်းပြခြင်း၏ ရည်ရွယ်ချက်မှာ မဖြစ်နိုင်သည့်အရာကို သင့်အား လုပ်ဆောင်စေရန် သို့မဟုတ် သင်၏ တတ်စွမ်းနိုင်မှုများကို ကျော်လွန်လုပ်ဆောင်ရန် အဓမ္မစေခိုင်းခြင်း မဟုတ်သကဲ့သို့ သင့်ကို စိတ်ထက်သန်စေရန်မျှသာ မဟုတ်ပေ။ ထို့ထက်၊ သင့်အား ဘုရားသခင်၏ ရည်ရွယ်ချက်များကို သာ၍ တိကျမှန်ကန်စွာ နားလည်စေရန်၊ အမျိုးမျိုးသော အမှုအရာများကို လုပ်ဆောင်ခြင်းနှင့် ကိစ္စရပ်များကို ရင်ဆိုင်ရသည့်အခါ မိမိတို့၏ ဖောက်ပြန်ပျက်စီးသော စိတ်သဘောထားများ၊ အတွေးများ၊ ရှုထောင့်အမြင်များနှင့် အသိပညာတို့ကို အခြေခံ၍ ဆောင်ရွက်ခြင်းမရှိဘဲ ဤအရာများကို သမ္မာတရား စည်းမျဉ်းများဖြင့် အစားထိုလျက်၊ ဘုရားသခင်၏ ရည်ရွယ်ချက်များကို အထမြောက်အောင် လုပ်ဆောင်ရန်အလို့ငှာ လူတို့ ပြုမူဆောင်ရွက်သင့်ပုံတို့အတွက် စည်းမျဉ်းများနှင့် အခြေခံအကြောင်းရင်းတို့ကို နားလည်စေရန် ဖြစ်သည်။ ဤသည်မှာ လူတို့ကို ဘုရားသခင် ကယ်တင်သည့် အဓိက နည်းလမ်းများထဲမှ တစ်ခု ဖြစ်သည်။ ဤသည်မှာ သင် ကြုံရသည့် အရာရာတိုင်းတွင် ဘုရားနှုတ်ကပတ်တော်များကို သင်၏ အခြေပြုချက်နှင့် စည်းမျဉ်းများအဖြစ် သင် သဘောထားနိုင်ရန်အလို့ငှာနှင့် သူ၏ နှုတ်ကပတ်တော်များက ကိစ္စရပ်တိုင်းတွင် အုပ်စိုးရန်အလို့ငှာ ဖြစ်သည်။ တစ်နည်းအားဖြင့်၊ သင့်အနေဖြင့် ကိစ္စရပ်တိုင်းကို လူသား အသိဉာဏ်နှင့် နှစ်သက်မှုများပေါ် မှီခိုခြင်း သို့မဟုတ် ယင်းတို့ကို လူသား အကြိုက်များ၊ ရည်မှန်းချက်များနှင့် စိတ်ဆန္ဒများအတိုင်း ချဉ်းကပ်ခြင်းထက် ဘုရားနှုတ်ကပတ်တော်များပေါ် အခြေခံ၍ ကိုင်တွယ်ကာ ဖြေရှင်းနိုင်ရန်အလို့ငှာ ဖြစ်သည်။ သမ္မာတရားအကြောင်း ဤပုံစံဖြင့် ဟောပြောခြင်းနှင့် မိတ်သဟာယပြုခြင်းမှတစ်ဆင့်၊ ဘုရားနှုတ်ကပတ်တော်များနှင့် သမ္မာတရားတို့ကို လူတို့အထဲတွင် ဖြစ်ပေါ်စေပြီး သမ္မာတရားကို မိမိတို့၏ စစ်မှန်မှုအဖြစ်ထားရှိသည့် အသက်တာကို ရရှိစေရန် ၎င်းတို့အား လုပ်ဆောင်ပေးခဲ့သည်။ ဤသည်မှာ ကယ်တင်ခြင်း၏ အမှတ်လက္ခဏာဖြစ်သည်။ မည်သည့်အရာကို သင် ရင်ဆိုင်ရသည်ဖြစ်စေ၊ သမ္မာတရား စည်းမျဉ်းများနှင့် ဘုရားနှုတ်ကပတ်တော်များတွင် သင် သာ၍ အားထုတ်သင့်ပေသည်။ ဤသည်မှာ ကယ်တင်ခြင်း လိုက်စားပြီး အမြော်အမြင်ရှိသည့် လူစားမျိုး ဖြစ်သည်။ အပြင်ပန်း အပြုအမူများ၊ လုပ်ရိုးလုပ်စဉ်များ၊ အယူဝါဒများနှင့် ဆောင်ပုဒ်များအတွက် အမြဲ အားထုတ်သူများသည် မိုက်မဲသောလူများ ဖြစ်ကြ၏။ ၎င်းတို့သည် ကယ်တင်ခြင်းကို လိုက်စားသောသူများ မဟုတ်ပေ။ သင်တို့သည် ဤအရာများကို ယခင်က ဤကဲ့သို့ မစဉ်းစားဖူးကြ သို့မဟုတ် ယင်းတို့ကို စဉ်းစားခဲကြသည်။ ထို့ကြောင့် ဤသမ္မာတရားကို လက်တွေ့လုပ်ဆောင်ခြင်း ကိစ္စရပ်များနှင့် ပတ်သက်လာသည့်အခါ၊ သင်တို့၏ စိတ်သည် အခြေခံအားဖြင့် ဗလာနတ္တိ ဖြစ်၏။ ဤကိစ္စရပ်သည် အရေးကြီးသည်ဟု သင်တို့ မထင်သောကြောင့်၊ သမ္မာတရား စည်းမျဉ်းများ ပါဝင်သည့် အခြေအနေများကို သင် ရင်ဆိုင်ရသည့်အချိန်တိုင်း၊ အထူးသဖြင့် အဓိကကျသည့် အခြေအနေအချို့နှင့် ပတ်သက်လာသည့်အခါ၊ အသင်းတော် အလုပ်ကို နှောင့်ယှက်ပြီး ဆူပူစေသည့် အန္တိခရစ်များ သို့မဟုတ် ဆိုးယုတ်သော လူများကို သင် ရင်ဆိုင်ရသည့်အခါ၊ သင်သည် အမြဲ အလွန် မတက်မကြွ ဖြစ်လေသည်။ ဤကိစ္စရပ်များအား မည်သို့ ကိုင်တွယ်ရမည်ကို သင် မသိသကဲ့သို့၊ ယင်းတို့ကို သင်၏ ကိုယ်ပိုင် တစ်ကိုယ်ကောင်းဆန်သည့် ရည်ရွယ်ချက်နှင့် ခံစားချက်များပေါ် အခြေခံ၍ သင် ချဉ်းကပ်လေသည်။ အသင်းတော် အလုပ်ကို ခုခံကာကွယ်ရန် သင် ထမရပ်နိုင်သကဲ့သို့၊ နောက်ဆုံးတွင် သင်သည် အမြဲတစေ ရှုံးနိမ့်သွားပြီး ထိုကိစ္စရပ်ကို အမှုမဲ့အမှတ်မဲ့နှင့် အလောတကြီး အပြီးသတ်လိုက်လေသည်။ ဤကိစ္စရပ်များကို မည်သည့် စုံစမ်းစစ်ဆေးမှုမျှ မပြုလုပ်ပါက၊ သင်သည် ကိုယ့်နည်းကိုယ့်ဟန်ဖြင့် ဖြစ်သလို လုပ်ဆောင်နိုင်လိမ့်မည် ဖြစ်သည်။ မည်သူ တာဝန်ရှိသည်ကို သိရှိရန် စုံစမ်းစစ်ဆေးမှုများကို စီမံဆောင်ရွက်ပါက၊ သင်သည် မိမိရာထူးမှ ဖယ်ရှားခံရနိုင်သည်၊ သို့မဟုတ် အခြားသော တာဝန်တစ်ခုကို ပြန်ပေးခံရနိုင်သည်၊ သို့မဟုတ် သာ၍ ဆိုးသည်မှာ၊ ဘီအုပ်စုသို့ သင် အဆင့်ချခံရနိုင်သည် သို့မဟုတ် လူအချို့မှာ်ရှင်းလင်းပစ်ခြင်းပင်ခံရနိုင်သည်။ သင် မြင်လိုသည်မှာ ဤရလဒ်များဖြစ်သလော။ (မဟုတ်ပါ။) တစ်နေ့တွင် သင်၏ ရာထူးမှ သင် အမှန်တကယ် ဖယ်ရှားခံရပါက၊ သို့မဟုတ် သင်၏ တာဝန်လုပ်ဆောင်ခြင်းကို ရပ်ဆိုင်းစေခြင်းခံရပါက၊ သို့မဟုတ် သာ၍ ပြင်းထန်သည့် ကိစ္စတွင်၊ သင်သည် သာမန် အသင်းတော်တစ်ပါးဆီသို့ သို့မဟုတ် ဘီအုပ်စုသို့ အပို့ခံရပါက၊ သင့်ကိုယ်သင် သုံးသပ်ဆင်ခြင်လိမ့်မည်လော။ “ဤနေရာတွင် အဆုံးသတ်ရန်သာ ငါ ဘုရားသခင်ကို ယုံကြည်ခဲ့ပါသလော။ ဘီအုပ်စုတွင် အထားခံရရန် သို့မဟုတ် ရှင်းလင်းခံရရန်သာ ငါ၏ အလုပ်၊ ငါ၏ ရှေ့ရေးများ၊ ငါ၏ မိသားစုတို့ကို ငါ စွန့်ပြီး၊ များစွာ စွန့်လွှတ်ခဲ့လေသလော။ ဘုရားသခင်ကို ဆန့်ကျင်ရန်အလို့ငှာ သူ့ကို ငါ ယုံကြည်ခဲ့သလော။ ယင်းမှာ ဧကန်မုချ ဘုရားသခင်၌ ငါ၏ ယုံကြည်ခြင်း ရည်ရွယ်ချက် မဖြစ်သင်သည်မဟုတ်လော။ သို့ဆိုလျှင် မည်သည့်အရာအတွက် ဘုရားသခင်ကို ငါ ယုံကြည်နေခြင်း ဖြစ်သနည်း။ ဤအရာကို ငါ မတွေးဆသင့်သလော။ ယခုတွင် ဘုရားသခင်၏ ရည်ရွယ်ချက်များ အထမြောက်အောင် လုပ်ဆောင်ရန်အလို့ငှာ သူ့ကို ယုံကြည်ခြင်းအား ဘေးဖယ်ထားလျက်၊ အနည်းဆုံးအနေဖြင့် အသက်ကို ငါရရှိပြီး သမ္မာတရား စစ်မှန်မှုထဲသို့ ဝင်ရောက်သင့်သည်။ အနည်းဆုံးအနေဖြင့်၊ ဘုရားနှုတ်ကပတ်တော်နှင့် သမ္မာတရား၏ မည်သည့်ကဏ္ဍသည် ငါ၏ အသက်ဖြစ်လာပြီးဖြစ်သည်ကို ငါသတိပြုမိနိုင်သင့်သည်။ အသက်ရှင်ရန်၊ စာတန်နှင့် ငါ၏ကိုယ်ပိုင် ဖောက်ပြန်ပျက်စီးသော စိတ်သဘောထားများအပေါ် အောင်နိုင်ရန် သမ္မာတရားအပေါ် အမှီပြုနိုင်သင့်ပြီး၊ ငါ၏ကိုယ်ပိုင် ဇာတိပကတိကို ပုန်ကန်ကာ ငါ၏ကိုယ်ပိုင် အယူအဆများကို စွန့်ပစ်နိုင်သင့်သည်။ အမှုအရာများ ငါ့ထံ ကျရောက်သည့်အခါ၊ သမ္မာတရား စည်းမျဉ်းများကို ငါ လုံးဝ ထိန်းသိမ်းနိုင်သင့်သည်။ ငါ၏ ဖောက်ပြန်ပျက်စီးသော စိတ်သဘောထားများအတိုင်း ငါ မပြုမူသင့်ပါ။ မည်သည့် အခက်အခဲ သို့မဟုတ် အတားအဆီးမျှမရှိဘဲ ဘုရားနှုတ်ကပတ်တော်များအတိုင်း ချောမွေ့စွာနှင့်လွယ်လွယ်ကူကူ ပြုမူဆောင်ရွက်နိုင်သင့်သည်။ ဘုရားနှုတ်ကပတ်တော်များနှင့် သမ္မာတရားက ငါ့အထဲတွင် ဖြစ်ပေါ်နှင့်ပြီးဖြစ်ကြောင်း၊ ငါ့အသက် ဖြစ်လာပြီးဖြစ်ကာ ငါ၏ လူ့သဘာဝ တစ်စိတ်တစ်ပိုင်း ဖြစ်လာပြီးဖြစ်ကြောင်းကို နက်ရှိုင်းစွာ ငါ သိသင့်သည်။ ဤသည်မှာ ပျော်မွေ့ဖွယ်ကောင်းသည့်အရာတစ်ခုနှင့် အောင်ပွဲခံထိုက်သည့်အရာတစ်ခု ဖြစ်သည်”ဟူ၍ ဖြစ်သည်။ သင်တို့သည် ပုံမှန်အားဖြင့် ဤသို့ ခံစားကြသလော။ နှစ်များတစ်လျှောက် ဘုရားသခင်၌ သင်၏ ယုံကြည်မှုတွင် သင် သည်းညည်းခံခဲ့ရသော ဆင်းရဲဒုက္ခနှင့် ပေးဆပ်ခဲ့သော အဖိုးအခများကို ဆင်ခြင်သုံးသပ်သောအခါ စိတ်နှလုံးထဲတွင် ဝမ်းမြောက်ဖွယ်ခံစားရလိမ့်မည်၊ ကယ်တင်ခြင်းအတွက် မျှော်လင့်ချက်ရှိကြောင်းနှင့် သမ္မာတရားကို သိနားလည်ခြင်းနှင့် ဘုရားသခင်အတွက် မိမိကိုယ်ကိုယ် အသုံးခံခြင်းတို့၏ ချိုမြိန်မှုကို မြည်းစမ်းရပြီးဖြစ်ကြောင်း သင် ခံစားရလိမ့်မည်။ ထိုသို့သော အရာများကို သင်တို့ ခံစားပြီးပြီလော သို့မဟုတ် တွေ့ကြုံပြီးပြီလော။ မခံစားမတွေ့ကြုံရသေးပါက၊ မည်သည့်အရာကို သင်တို့ လုပ်ဆောင်သင့်သနည်း။ (ယခုအချိန်မှစ၍ သမ္မာတရားကို လေးနက်စွာ စတင်လိုက်စားသင့်သည်။) ယခုအချိန်မှစ၍ ထိုသမ္မာတရားကို လေးနက်စွာ စတင်လိုက်စားပါ၊ သို့သော် သင် မည်သို့ လိုက်စားသင့်သနည်း။ ဘုရားသခင်ကို သင် မကြာခဏ ပုန်ကန်မိသည့် ကိစ္စရပ်များအပေါ် သင် သုံးသပ်ရန် လိုအပ်သည်။ ဘုရားသခင်သည် သင့်ကို သင်ခန်းစာတစ်ခု သွန်သင်ရန်၊ ဤကိစ္စရပ်များမှတစ်ဆင့် သင့်ကို ပြောင်းလဲစေရန်၊ သူ၏ နှုတ်ကပတ်တော်များကို သင့်အထဲတွင် ပုံသွင်းရန်၊ သမ္မာတရား စစ်မှန်မှု၏ သွင်ပြင်လက္ခဏာတစ်ခုထဲသို့ သင့်ကို ဝင်ရောက်စေရန်နှင့် ထိုကိစ္စရပ်များတွင် စာတန်၏ ဖောက်ပြန်ပျက်စီးသော စိတ်သဘောထားများအတိုင်း အသက်ရှင်ခြင်းမှ သင့်ကို တားဆီးရန်၊ ပြီးလျှင် ထိုအစား ဘုရားနှုတ်ကပတ်တော်များအတိုင်း သင် အသက်ရှင်ရန်အတွက်၊ သူ၏ နှုတ်ကပတ်တော်များ သင့်အထဲတွင် ဖြစ်ပေါ်စေပြီး သင်၏ အသက်ဖြစ်လာစေရန်အတွက် ဘုရားသခင်သည် သင့်အတွက် အခြေအနေများကို အကြိမ်ကြိမ် စီစဉ်ဖွဲ့စည်းထားပြီးဖြစ်သည်။ သို့ရာတွင်၊ သင်သည် ဘုရားသခင်ကို ကျိုးနွံနာခံခြင်း မရှိသကဲ့သို့ သမ္မာတရားကို လက်ခံခြင်းမရှိ၊ သူ၏ နှုတ်ကပတ်တော်များကို သင် လိုက်လျှောက်သင့်သည့် စည်းမျဉ်းများအဖြစ် သဘောထားခြင်း မရှိသကဲ့သို့ သူ၏ နှုတ်ကပတ်တော်များကို အသက်ရှင်နေထိုင်ခြင်းမရှိဘဲ၊ ဤကိစ္စရပ်များတွင် ဘုရားသခင်ကို သင် မကြာခဏ ပုန်ကန်မိလေသည်။ ဤအရာက ဘုရားသခင်ကို ထိခိုက်နာကျင်စေပြီး၊ အကြိမ်ကြိမ် သင်သည် ကယ်တင်ခြင်းအတွက် သင်၏ အခွင့်အရေးကို ဆုံးရှုံးလေသည်။ ထို့ကြောင့် သင်သည် မိမိကိုယ်ကို မည်သို့ ပြောင်းလဲစေသင့်သနည်း။ ယနေ့တွင် အစပြုလျက်၊ သုံးသပ်ဆင်ခြင်ခြင်းမှတစ်ဆင့် သင် သတိပြုမိနိုင်ပြီး ရှင်းလင်းစွာ သိနိုင်သည့် ကိစ္စရပ်များတွင်၊ ဘုရားသခင်၏ စီစဉ်ညွှန်ကြားချက်ကို သင် ကျိုးနွံနာခံသင့်သည်၊ သူ၏ နှုတ်ကပတ်တော်များကို သမ္မာတရား စစ်မှန်မှုအဖြစ် လက်ခံသင့်ပြီး၊ သင် အသက်ရှင်သည့်ပုံစံကို ပြောင်းလဲသင့်ပေသည်။ ဤကဲ့သို့သော အခြေအနေများကို သင် ကြုံရသည့်အခါ၊ သင်၏ ဇာတိပကတိနှင့် သင်၏ နှစ်သက်မှုများကို သင် ပုန်ကန်သင့်ပြီး သမ္မာတရား စည်းမျဉ်းများအတိုင်း ပြုမူဆောင်ရွက်သင့်သည်။ ဤသည်မှာ လက်တွေ့လုပ်ဆောင်ခြင်း လမ်းကြောင်း ဖြစ်သည် မဟုတ်လော။ (ဟုတ်ပါသည်။) သင်သည် အနာဂတ်တွင် လေးနက်စွာ လိုက်စားရန် ရည်ရွယ်ရုံမျှရည်ရွယ်သော်လည်း၊ တိကျသည့် လက်တွေ့လုပ်ဆောင်ခြင်း လမ်းကြောင်းတစ်ခု ကင်းမဲ့ပါက၊ ယင်းမှာ မကောင်းပေ။ သင်သည် ဤတိကျသည့် လက်တွေ့လုပ်ဆောင်ခြင်း လမ်းကြောင်းရှိပြီး၊ သင်၏ ဇာတိပကတိကို ပုန်ကန်ကာ ဤကဲ့သို့ အသစ်တစ်ဖန် စတင်ရန် လိုလားလျက်ရှိပါက၊ သင့်အတွက် မျှော်လင့်ချက်ရှိသေး၏။ သင်သည် ဤသို့ လက်တွေ့လုပ်ဆောင်ရန် လိုလားနေခြင်း မရှိသကဲ့သို့၊ ထိုအစား စိတ်ကူးဟောင်းများကို ဆုပ်ကိုင်ထားလျက်နှင့် သင်၏ ဖောက်ပြန်ပျက်စီးသော စိတ်သဘောထားများဖြင့် အသက်ရှင်လျက်၊ မပြောင်းလဲသည့် လမ်းကြောင်းဟောင်းများကို ဆုပ်ကိုင်ထားပါက၊ ငါတို့ နောက်ထပ်ပြောဆိုရန်အတွက် မည်သည့်အရာမျှ မရှိချေ။ သင်သည် အလုပ်လုပ်ပေးသူတစ်ဦး ဖြစ်ခြင်းမျှဖြင့် ရောင့်ရဲတင်းတိမ်ပါက၊ နောက်ထပ် ပြောဆိုရန် မည်သည့်အရာ ရှိပါသနည်း။ ကယ်တင်ခြင်းနှင့်ဆိုင်သည့် ကိစ္စရပ်သည် သင်နှင့် မည်သည့်ပတ်သက်မှုမျှ မရှိသကဲ့သို့၊ သင်သည် ထိုအရာကို စိတ်မဝင်စားသောကြောင့် နောက်ထပ် ဆွေးနွေးရန် မည်သည့်အရာမျှ မရှိပေ။ သင်သည် သမ္မာတရားနှင့် ကယ်တင်ခြင်းကို လိုက်စားရန် အမှန်တကယ် လိုလားနေပါက၊ ပထမခြေလှမ်းမှာ သင်၏ ဖောက်ပြန်ပျက်စီးသော စိတ်သဘောထားများ၊ သင်၏ အမျိုးမျိုးသော မှားယွင်းပြီး အဓိပ္ပာယ်မဲ့သော အတွေးများ၊ အယူအဆများနှင့် လုပ်ရပ်များမှ ထွက်ပြေးလွတ်မြောက်ခြင်းဖြင့် အစပြုရန် ဖြစ်သည်။ သင်၏ နေ့စဉ်ဘဝတွင် ဘုရားသခင်က သင့်အတွက် စီစဉ်ဖွဲ့စည်းထားပြီးဖြစ်သည့် ပတ်ဝန်းကျင်များကို လက်ခံလော့၊ သူ၏ စိစစ်ခြင်း၊ စစ်ဆေးစမ်းသပ်ခြင်း၊ ပြစ်တင်ဆုံးမခြင်းနှင့် တရားစီရင်ခြင်းတို့ကို လက်ခံလော့၊ အမှုအရာများ သင့်ထံ ကျရောက်သည့်အခါ သမ္မာတရား စည်းမျဉ်းများအတိုင်း တဖြည်းဖြည်း လက်တွေ့လုပ်ဆောင်ရန် ကြိုးပမ်းပြီး၊ ဘုရားနှုတ်ကပတ်တော်များကို သင်၏ နေ့စဉ်ဘဝတွင် သင် ကျင့်ကြံပြုမူပြီး ပြုမူဆောင်ရွက်ပုံအတွက် စည်းမျဉ်းများနှင့် စံအဖြစ်၊ ပြီးလျှင် သင်၏ အသက်အဖြစ် အဆင့်ဆင့် ပြောင်းလဲစေလော့။ ဤသည်မှာ သမ္မာတရား လိုက်စားသူတစ်ဦးတွင် သိသာထင်ရှားသင့်သည့်အရာ ဖြစ်ပြီး၊ ကယ်တင်ခြင်းကို လိုက်စားနေသည့် လူတစ်ဦးတွင် သိသာထင်ရှားသင့်သည့်အရာ ဖြစ်သည်။ ထိုအရာသည် လွယ်ကူပုံရ၏၊ အဆင့်များက ရိုးရှင်းပြီး၊ ရှည်ကြာသည့် ရှင်းလင်းဖော်ပြခြင်းမရှိသော်လည်း၊ ထိုအရာကို လက်တွေ့လုပ်ဆောင်ခြင်းသည် မလွယ်ကူပေ။ ဤသည်မှာ အဘယ့်ကြောင့်ဆိုသော် လူတို့အတွင်းတွင် ဖောက်ပြန်ပျက်စီးသော အရာများစွာ ရှိသောကြောင့် ဖြစ်သည်။ ၎င်းတို့၏ သဘောထားသေးခြင်း၊ အကြံအစည်လေးများ၊ တစ်ကိုယ်ကောင်းဆန်ခြင်းနှင့် ယုတ်ညံ့မှု၊ ၎င်းတို့၏ ဖောက်ပြန်ပျက်စီးသော စိတ်သဘောထားများနှင့် လှည့်ကွက်မျိုးစုံတို့ ဖြစ်သည်။ ဤအရာအပြင်၊ လူအချို့သည် အသိပညာ ပိုင်ဆိုင်ကြသည်။ ၎င်းတို့သည် လောကီဆိုင်ရာ ဆက်ဆံမှုများအတွက် အတွေးအခေါ်အချို့နှင့် လူမှုအဖွဲ့အစည်းရှိ ခြယ်လှယ်တတ်သော နည်းလမ်းများကို သင်ယူကြပြီးဖြစ်ကာ ၎င်းတို့၏ လူ့သဘာဝအရ အားနည်းချက်များနှင့် အပြစ်အနာအဆာအချို့ ပိုင်ဆိုင်ကြလေသည်။ ဥပမာအားဖြင့်၊ လူအချို့သည် အစားကြူးပြီး ပျင်းရိကြသည်။ အခြားသူတို့မှာ ရွှန်းရွှန်းဝေအောင် ပြောတတ်ကြသည်။ အချို့မှာ အလွန်ဖျင်းသော သဘောသဘာဝတစ်ခု ရှိကြသည်၊ အခြားသူတို့မှာ အခြားသော ပြစ်ချက်များစွာနှင့်အတူ ၎င်းတို့၏ လုပ်ရပ်များတွင် အလှကြိုက်ကြသည် သို့မဟုတ် မိုက်ရူးရဲပြီး စိတ်လိုက်မာန်ပါလုပ်တတ်ကြသည်။ ၎င်းတို့၏ လူ့သဘာဝနှင့်ပတ်သက်လျှင် လူတို့ အောင်မြင်ကျော်လွှားရန် လိုအပ်သည့် ပျော့ကွက်များနှင့် ပြဿနာများစွာရှိ၏။ သို့ရာတွင်၊ ကယ်တင်ခြင်းကို ရရှိရန် သင် ဆန္ဒရှိပါက၊ ဘုရားနှုတ်ကပတ်တော်များကို လက်တွေ့လုပ်ဆောင်ပြီး တွေ့ကြုံကာ သမ္မာတရားနှင့် အသက်ကို ရရှိရန် သင် ဆန္ဒရှိပါက၊ ဘုရားနှုတ်ကပတ်တော်များကို သာ၍ ဖတ်ရှုရမည်၊ သမ္မာတရားအား နားလည်ခြင်းကို ကြိုးပမ်းရရှိရမည်။ သူ၏ နှုတ်ကပတ်တော်များကို လက်တွေ့လုပ်ဆောင်ကာ ကျိုးနွံနာခံနိုင်ရမည်ဖြစ်ပြီး၊ သမ္မာတရားကို လက်တွေ့လုပ်ဆောင်ခြင်းနှင့် သမ္မာတရား စည်းမျဉ်းများကို ထိန်းသိမ်းခြင်းဖြင့် အစပြုနိုင်ရမည်။ ဤသည်တို့မှာ စာကြောင်းအနည်းငယ်သာဖြစ်သော်လည်း၊ ယင်းတို့ကို မည်သို့ လက်တွေ့လုပ်ဆောင်ရမည်၊ တွေ့ကြုံရမည်ကို လူတို့ မသိကြပေ။ မည်သို့ဆိုစေ၊ သင်၏ အစွမ်းအစ သို့မဟုတ် ပညာရေးကို ပဓာနမထားဘဲ၊ ပြီးလျှင် သင်၏ အသက်အရွယ် သို့မဟုတ် ယုံကြည်ခြင်း နှစ်ကာလများကို ပဓာနမထားဘဲ၊ မည်သို့ပင်ဖြစ်စေ သင်သည် မှန်ကန်သည့် ရည်မှန်းချက်များနှင့် ဦးတည်ချက်တို့ဖြင့် သမ္မာတရားကို လက်တွေ့လုပ်ဆောင်ခြင်း လမ်းကြောင်းမှန်ပေါ်တွင် ရှိပါက၊ ပြီးလျှင် သင် လိုက်စားအားထုတ်ပြီး၊ အသုံးပြုသည့်အရာမှာ သမ္မာတရား လက်တွေ့လုပ်ဆောင်ခြင်းအတွက်သာ ဖြစ်ပါက၊ နောက်ဆုံးတွင် သင် ရရှိမည့်အရာမှာ ဧကန်မုချ သမ္မာတရား လက်တွေ့ကျမှုနှင့် ဘုရားနှုတ်ကပတ်တော်များ သင်၏ အသက်ဖြစ်လာခြင်း ဖြစ်လိမ့်မည်။ ပထမဦးစွာ သင်၏ ရည်မှန်းချက်ပန်းတိုင်ကို သတ်မှတ်လော့၊ ထို့နောက် ဤလမ်းကြောင်းအတိုင်း တဖြည်းဖြည်း လက်တွေ့လုပ်ဆောင်လော့။ အဆုံးတွင် တစ်စုံတစ်ရာကို သင် မုချ ရရှိလိမ့်မည်။ ဤအရာကို သင်တို့ ယုံကြည်ကြပါသလော။ (ယုံကြည်ပါသည်။)

သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း

၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

ဃ။ အသက်မွေးအလုပ်များနှင့်ပတ်သက်၍ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

ဤအဆင့်တွင် ငါတို့ မိတ်သဟာယပြုနေကြသည်မှာ လူတို့၏ လိုက်စားမှုများ၊ စံနမူနာများနှင့် စိတ်ဆန္ဒများကို စွန့်လွှတ်ခြင်းအကြောင်း ဖြစ်သည်။ ငါတို့၏ ပြီးခဲ့သည့် စည်းဝေးပွဲတွင်၊ မိမိ၏ မိသားစုမှလာသည့် ဝန်ထုပ်အချို့ကို စွန့်လွှတ်ခြင်းအကြောင်း ငါတို့ မိတ်သဟာယပြုခဲ့ကြသည်။ မိမိ၏ မိသားစုမှလာသည့် ဝန်ထုပ်များနှင့်ဆိုင်သော အကြောင်းအရာနှင့် စပ်လျဉ်း၍၊ မိဘများ ထားရှိကြသည့် မျှော်မှန်းချက်များအကြောင်းကို ငါတို့ ပထမဆုံး မိတ်သဟာယပြုခဲ့ကြပြီးနောက် မိမိတို့၏ သားသမီးများအတွက် မိဘများ၌ ရှိသည့် မျှော်မှန်းချက်များအကြောင်းကို မိတ်သဟာယပြုခဲ့ကြသည်။ ဤအရာများအားလုံးမှာ သမ္မာတရားကို လိုက်စားခြင်း ဖြစ်စဉ်တွင် လူတို့ စွန့်လွှတ်သင့်သည့် အရာများဖြစ်သည်၊ မဟုတ်လော။ (ဟုတ်ပါသည်။) လူတို့၏ လိုက်စားမှုများ၊ စံနမူနာများနှင့် စိတ်ဆန္ဒများကို စွန့်လွှတ်ခြင်းနှင့်စပ်လျဉ်း၍၊ စုစုပေါင်း အချက်လေးချက်ကို ငါတို့ စာရင်းပြုစုခဲ့ကြသည်။ ပထမအချက်မှာ စိတ်ဝင်စားမှုများနှင့် ဝါသနာများဖြစ်သည်၊ ဒုတိယမှာ အိမ်ထောင်ပြုခြင်းဖြစ်ပြီး တတိယမှာ မိသားစု ဖြစ်သည်။ ဤသုံးချက်ကို ငါတို့ မိတ်သဟာယပြုနှင့်ပြီးဖြစ်သည်။ နောက်ဆုံးကျန်နေသည့် အချက်မှာ အဘယ်နည်း။ (သက်မွေးမှုလုပ်ငန်းဖြစ်ပါသည်။) စတုတ္ထအချက်မှာ သက်မွေးမှုလုပ်ငန်း ဖြစ်သည်။ ဤအချက်နှင့်ပတ်သက်၍ ငါတို့ မိတ်သဟာယပြုသင့်ပေ၏။ ယခင်က သင်တို့ထဲမှ မည်သူသည် ဤအကြောင်းအရာကို တွေးဆဖူးသနည်း။ တွေးဆပြီးဖြစ်ပါက၊ ထိုအကြောင်းကို သင်တို့ အရင်ဦးစွာ ပြောနိုင်သည်။ (တစ်စုံတစ်ယောက်၏ သက်မွေးမှုလုပ်ငန်းတွင် သူ၏ အောင်မြင်ခြင်း၊ ကျရှုံးခြင်းက လူတစ်ဦးအနေဖြင့် သူ၏ အောင်မြင်ခြင်း၊ ကျရှုံးခြင်းကို ထင်ဟပ်စေသည်ဟု ကျွန်ုပ် တွေးလေ့ရှိခဲ့သည်။ တစ်စုံတစ်ဦးသည် သူ၏ သက်မွေးမှုလုပ်ငန်းတွင် စူးစိုက်နှစ်မြှုပ်ထားမှု မရှိလျှင် သို့မဟုတ် သူ၏ သက်မွေးမှုလုပ်ငန်းကို ကမောက်ကမဖြစ်စေလျှင်၊ ထိုအရာက လူတစ်ဦးအနေဖြင့် သူ ကျရှုံးပြီးဖြစ်သည်ကို ညွှန်ပြသည်ဟု ကျွန်ုပ်တွေးခဲ့ပါသည်။) ယခုတွင် သက်မွေးမှုလုပ်ငန်းကို စွန့်လွှတ်ခြင်းကိစ္စနှင့် ပတ်သက်လာသည့်အခါ၊ မည်သည့်အရာကို စွန့်လွှတ်သင့်သနည်း။ (လူတို့သည် ၎င်းတို့၏ သက်မွေးမှုလုပ်ငန်းနှင့် စပ်လျဉ်းသည့် ရည်မှန်းချက်များနှင့် စိတ်ဆန္ဒများကို စွန့်လွှတ်သင့်ပါသည်။) ယင်းမှာ ထိုအရာအပေါ် ရှုမြင်နည်းတစ်ခု ဖြစ်သည်။ လူတို့၏ လိုက်စားမှုများ၊ စံနမူနာများနှင့် စိတ်ဆန္ဒများအား စွန့်လွှတ်ခြင်း အကြောင်းအရာအတွင်းရှိ “သက်မွေးမှုလုပ်ငန်း”နှင့် ပတ်သက်လာသည့်အခါ မည်သည့်အရာများကို စွန့်လွှတ်ဖို့ သင်တို့ စဉ်းစားနိုင်သနည်း။ သမ္မာတရားလိုက်စားခြင်း ဖြစ်စဉ်တွင် သင့်အပေါ် သက်မွေးမှုလုပ်ငန်းတစ်ခုက ဆောင်ကြဉ်းသည့် အမျိုးမျိုးသော ပြဿနာများကို သင် ဖြေရှင်းသင့်သည် မဟုတ်လော။ (အတိတ်ကာလ လောကီနယ်ပယ်ထဲ ကျွန်ုပ်ရှိခဲ့ချိန်တွင် ကျွန်ုပ်သည် သက်မွေးမှုလုပ်ငန်း၌ အောင်မြင်ရန်လိုအပ်ကြောင်း၊ အသိအမှတ်ပြုမှုတစ်ခုခု ရရှိရန်လိုအပ်ကြောင်း ကျွန်ုပ် ယုံကြည်လေ့ရှိခဲ့သည်။ အကျိုးဆက်အနေဖြင့် ကျွှန်ုပ်သည် အသိအမှတ်ပြုခံရအောင် လုပ်ဆောင်လိုကာ ကျွန်ုပ်၏ သက်မွေးမှုလုပ်ငန်းကို အသည်းအသန် လိုက်စားအားထုတ်ခဲ့သည်။ ဘုရားသခင်ကို ကျွန်ုပ်ယုံကြည်လာသည့်နောက်တွင်ပင် ဘုရားအိမ်တော်၌ ထင်ပေါ်ချင်ဆဲ၊ အခြားသူများအား ကျွန်ုပ်ကို အထင်ကြီးစေချင်ဆဲ ဖြစ်သည်။ ဤကိစ္စသည် ကျွန်ုပ်၏ အသက်ဝင်ရောက်မှုတွင် သိသာသည့် အတားအဆီးတစ်ခု ဖြစ်လာခဲ့သည်။) သက်မွေးမှုလုပ်ငန်းအပေါ် သင် နားလည်သည့်အရာမှာ အခြေခံအားဖြင့် တစ်ဦးချင်းစီ လိုက်စားမှုတစ်ခုဖြစ်သည်။ ထိုအရာက မိမိလျှောက်လှမ်းသည့် လမ်းကြောင်နှင့်လည်းသက်ဆိုင်သည်။ ထို့ကြောင့် လူတို့၏ လိုက်စားမှုများ၊ စံနမူနာများနှင့် စိတ်ဆန္ဒများအား စွန့်လွှတ်ခြင်း အကြောင်းအရာအောက်ရှိ “သက်မွေးမှုလုပ်ငန်း” နှင့်ပတ်သက်၍ ငါတို့၏ မိတ်သဟာယတွင် လူတို့၏ လိုက်စားမှုများကို ထည့်သွင်းစဉ်းစားသည့် အကြောင်းအရာတစ်ခုတလေကိုမျှ ယခု ငါ ဖော်ပြမည်မဟုတ်။ “သက်မွေးမှုလုပ်ငန်း”၏ တိုက်ရိုက် အဓိပ္ပာယ်အကြောင်းကို အဓိကအားဖြင့် ငါတို့ ပြောဆိုမည်ဖြစ်သည်။ “သက်မွေးမှုလုပ်ငန်း”သည် မည်သည့်အရာကို ရည်ညွှန်းသနည်း။ ယင်းမှာ လူတို့က လောက၌ အသက်ရှင်နေချိန် ၎င်းတို့၏ မိသားစုများကို ထောက်ပံ့ပေးရန်အတွက် ပါဝင်လုပ်ဆောင်ကြသည့် အလုပ် သို့မဟုတ် အားထုတ်မှု ဖြစ်သည်။ ဤအကြောင်းအရာသည် ငါတို့ ဆက်လက်မိတ်သဟာယပြုလိုသည့် လူတို့၏ လိုက်စားမှုများ၊ စံနမူနာများနှင့် စိတ်ဆန္ဒများကို စွန့်လွှတ်ခြင်း အကြောင်းအရာအောက်ရှိ “သက်မွေးမှုလုပ်ငန်း” နယ်ပယ်အတွင်းတွင် ကျရောက်ပေသည်။ ထိုအရာမှာ ဘုရားသခင်ကို ယုံကြည်ကာ သမ္မာတရား လိုက်စားနေစဉ် မိမိ၏ မိသားစုအတွက် ထောက်ပံ့ပေးရန်အလို့ငှာ အလုပ်တစ်ခု လုပ်ကိုင်ခြင်းနှင့် လူမှုအဖွဲ့အစည်းတွင် အလုပ်အကိုင်တစ်ခုကို ရွေးချယ်ခြင်းအတွက် အတိုင်းအတာနှင့် စည်းမျဉ်းများ ဖြစ်သည်။ ပင်ကိုအားဖြင့် ဤအရာက လူတို့၏ လိုက်စားမှုများအကြောင်းနှင့် ယုံကြည်သူတစ်ဦး လုပ်ကိုင်သည့် အလုပ်အတွက် ဘုရားသခင်၏ သတ်မှတ်ချက်များနှင့် ပတ်သက်သော အကြောင်းအရာ၏ တစ်စိတ်တစ်ပိုင်းကို အနည်းနှင့်အများ ထည့်သွင်းစဉ်းစားလိမ့်မည် ဖြစ်သည်။ ကမ္ဘာလောကရှိ အမျိုးမျိုးသော အလုပ်များနှင့် သက်မွေးမှုလုပ်ငန်းများအပေါ် ယုံကြည်သူတစ်ဦး ရှိသင့်သည့် ထင်မြင်ချက်များ၊ ရှုထောင့်အမြင်များနှင့် ဆက်စပ်သည်ဟုလည်း ဆိုနိုင်ပေသည်။ သက်မွေးမှု လုပ်ငန်းများကို ထည့်သွင်းစဉ်းစားသည့် အကြောင်းအရာများမှာ အတော်လေး ကျယ်ပြန့်၏။ ယင်းတို့ကို အမျိုးအစားအလိုက် ငါတို့ခွဲမည်ဖြစ်ပြီး ထိုသို့ အမျိုးအစားခွဲခြင်းအားဖြင့် ယုံကြည်သူများနှင့် သမ္မာတရားလိုက်စားသူများ လုပ်ကိုင်သည့် သက်မွေးမှုလုပ်ငန်းများအတွက် ဘုရားသခင်၌ မည်သည့် စံနှုန်းများနှင့် သတ်မှတ်ချက်များရှိသည် ဆိုသည့်အပြင်၊ အလုပ်အကိုင်များကို လုပ်ဆောင်ကြသည် သို့မဟုတ် ကိုင်တွယ်ဖြေရှင်းကြသည်နှင့်အမျှ ယုံကြည်သူများနှင့် သမ္မာတရားလိုက်စားသူများ၌ မည်သည့် ထင်မြင်ချက်များနှင့် ရှုထောင့်အမြင်များရှိဖို့ ဘုရားသခင် သတ်မှတ်သည်ဆိုသည်တို့ကို လူတို့ သိနားလည်ရန် ကူညီမည်ဖြစ်သည်။ ဤအရာသည် လူတို့အား ၎င်းတို့၏ အယူအဆများနှင့် ဆန္ဒများထဲ၌ တည်ရှိသည့် သက်မွေးမှုလုပ်ငန်းများနှင့် ဆက်စပ်သော လိုက်စားမှုများနှင့် စိတ်ဆန္ဒများကို စွန့်လွှတ်စေနိုင်လိမ့်မည်။ တစ်ချိန်တည်းတွင် ဤအရာက ကမ္ဘာလောကတွင် လူတို့ လုပ်ဆောင်သည့် အလုပ်အကိုင်များ သို့မဟုတ် ၎င်းတို့ လိုက်စားသည့် သက်မွေးမှုလုပ်ငန်းများနှင့် ပတ်သက်၍ ၎င်းတို့တွင်ရှိသည့် မမှန်ကန်သော ရှုထောင့်အမြင်များကိုလည်း ပြုပြင်ပေးလိမ့်မည်။ လူတို့ စွန့်လွှတ်သင့်သည့် သက်မွေးမှုလုပ်ငန်းများနှင့် ပတ်သက်သည့် အကြောင်းအရာကို အဓိကအချက်လေးချက်အဖြစ် ငါတို့ ခွဲမည်ဖြစ်သည်။ လူတို့ နားလည်ရန်လိုအပ်သည့် ပထမအချက်မှာ ပရဟိတလုပ်ငန်း မလုပ်ကိုင်ရန်ဖြစ်သည်။ ဒုတိယအချက်မှာ အစားအစာနှင့် အဝတ်အစားကို ကျေနပ်ရောင့်ရဲရန် ဖြစ်သည်။ တတိယအချက်မှာ အမျိုးမျိုးသော လူမှုရေးအင်အားစုများနှင့် ဝေးဝေးနေရန် ဖြစ်သည်။ စတုတ္ထအချက်မှာ နိုင်ငံရေးနှင့် ဝေးဝေးနေရန် ဖြစ်သည်။ ဤအချက်လေးချက်နှင့်ဆိုင်သည့် အကြောင်းပေါ် အခြေခံ၍ သက်မွေးမှုလုပ်ငန်းများအား စွန့်လွှတ်ခြင်းနှင့် ဆက်စပ်သော ကိစ္စများအကြောင်းကို ငါတို့ မိတ်သဟာယပြုမည်။ တစ်ချက် တွေးကြည့်လော့၊ ဤအချက်လေးချက်၏ အကြောင်းအရာသည် သင်တို့ မိတ်သဟာယပြုနေခဲ့သည့် အရာနှင့် ဆီလျော်မှုတစ်ခုတလေ ရှိသလော။ (ဆီလျော်မှုမရှိပါ။) သင်တို့သည် မည်သည့်အရာအကြောင်းကို မိတ်သဟာယပြုနေခဲ့ကြသနည်း။ (ကိုယ်ရေးကိုယ်တာ လိုက်စားမှုများ ဖြစ်ပါသည်။) သင်တို့ မိတ်သဟာယပြုနေခဲ့သည့်အရာ၌ သမ္မာတရား စစ်မှန်မှု မပါဝင်ပေ၊ သေးငယ်သည့် ကိုယ်ရေးကိုယ်တာ လိုက်စားမှု အနည်းငယ်နှင့်သာ ဆက်နွှယ်သည်။ ငါတို့ မိတ်သဟာယပြုနေသည့် ဤအချက်လေးချက်မှာ သက်မွေးမှုလုပ်ငန်းများနှင့်ဆိုင်သော အကြောင်းအရာအတွင်းရှိ အမျိုးမျိုးသော စည်းမျဉ်းများ ပါဝင်သည်။ လူတို့သည် အမျိုးမျိုးသော ဤစည်းမျဉ်းများကို နားလည်ပါက သမ္မာတရားကို လိုက်စားခြင်းဖြစ်စဉ်အတွင်း သက်မွေးမှုလုပ်ငန်းနှင့် ပတ်သက်၍ ၎င်းတို့အနေဖြင့် စွန့်လွှတ်သင့်သော အရာများကို စွန့်လွှတ်ရန် လွယ်ကူလိမ့်မည်ဖြစ်သည်။ ၎င်းတို့သည် သမ္မာတရား၏ ဤသွင်ပြင်လက္ခဏာများကို သဘောပေါက်ကြသောကြောင့် ၎င်းတို့အနေဖြင့် ဤအရာများကို စွန့်လွှတ်ရန် လွယ်ကူလိမ့်မည်။ သို့ရာတွင် သင်သည် ဤသမ္မာတရားများကို နားမလည်ပါက သင့်အနေဖြင့် ဤအရာများကို စွန့်လွှတ်ရန် အလွန်ခက်ခဲလိမ့်မည်။ သက်မွေးမှုလုပ်ငန်းများကို စွန့်လွှတ်ခြင်းအတွက် ဤစည်းမျဉ်းလေးခုကို တစ်ခုပြီးတစ်ခု မိတ်သဟာယပြုကြစို့။

၁။ ပရဟိတလုပ်ငန်းကို မလုပ်ကိုင်နှင့်

ပထမဦးစွာ ပရဟိတလုပ်ငန်း မလုပ်နှင့်။ ပရဟိတလုပ်ငန်း မလုပ်ရန်ဟူသည်မှာ မည်သည့်အရာကို ဆိုလိုသနည်း။ စကားလုံးများ၏ တိုက်ရိုက်အဓိပ္ပာယ်ကို နားလည်ရန် လွယ်ကူ၏။ ပရဟိတလုပ်ငန်းဟူသည့် ကိစ္စရပ်အပေါ် သင်တို့အားလုံး၌ အနည်းနှင့်အများ အယူအဆတစ်ခုခု ရှိကြသည မဟုတ်လော။ ဥပမာအားဖြင့် မိဘမဲ့များ၊ ကုသိုလ်ဖြစ်ဂေဟာများနှင့် လူမှုအဖွဲ့အစည်းထဲရှိ ထိုထိုသော ပရဟိတအဖွဲ့အစည်းများ အားလုံးမှာ ပရဟိတအလုပ်နှင့် ဆက်နွှယ်သည့် အဖွဲ့အစည်းများနှင့် ဂုဏ်ပုဒ်များသာ ဖြစ်သည်။ ထို့ကြောင့် လူတို့ လုပ်ဆောင်သည့် သက်မွေးမှုလုပ်ငန်းနှင့် ပတ်သက်လာသည့်အခါ၊ ဘုရားသခင်၏ ပထမဆုံး သတ်မှတ်ချက်မှာ ၎င်းတို့အနေဖြင့် ပရဟိတလုပ်ငန်းကို မလုပ်ကိုင်ရန် ဖြစ်သည်။ ဤသည်မှာ မည်သည့်အရာကို ဆိုလိုသနည်း။ ပရဟိတလုပ်ငန်းပါဝင်သည့် အရာများကို လူတို့ မလုပ်ဆောင်သင့်ကြောင်း သို့မဟုတ် ပရဟိတလုပ်ငန်းနှင့် ဆက်နွှယ်သည့် မည်သည့်လုပ်ငန်းကိုမဆို မလုပ်ကိုင်သင့်ကြောင်း ဆိုလိုပေသည်။ ဤသည်မှာ နားလည်ရန် လွယ်ကူသည်မဟုတ်လော။ ဘုရားသခင်ကို ယုံကြည်သည့်၊ ရုပ်ပိုင်းဆိုင်ရာခန္ဓာဖြင့် အသက်ရှင်သည့်၊ မိသားစုနှင့် ဘဝတစ်ခုရှိပြီး၊ မိမိကိုယ်ကိုနှင့် မိမိ၏မိသားစုကို ထောက်ပံ့ရန် ငွေလိုအပ်သည့် လူတစ်ဦးအနေဖြင့် သင်သည် အလုပ်အကိုင်တစ်ခုကို လုပ်ကိုင်ရန် လိုအပ်၏။ မည်သည့်အလုပ်အကိုင်မျိုးကို လုပ်ကိုင်သည်ဖြစ်စေ၊ လူတို့အတွက် ဘုရားသခင်၏ ပထမဆုံး သတ်မှတ်ချက်မှာ ပရဟိတလုပ်ငန်းမလုပ်ကိုင်ရန် ဖြစ်သည်။ ဘုရားသခင်ကို သင် ယုံကြည်သောကြောင့် ပရဟိတလုပ်ငန်းကို သင် မလုပ်ကိုင်သင့် သို့မဟုတ် သင်၏ ကိုယ်ပိုင်ရုပ်ခန္ဓာ သက်မွေးမှုအတွက် ပရဟိတလုပ်ငန်းကို သင် မလုပ်ကိုင်သင့်ပေ။ ထိုအလုပ်သည် သင် လုပ်ဆောင်သင့်သည့် အလုပ်အကိုင်မဟုတ်။ သင့်ကို ဘုရားသခင် ပေးအပ်ထားသည့် အလုပ်အကိုင်တစ်ခု မဟုတ်သကဲ့သို့ သင့်ကို ဘုရားသခင် ပေးအပ်ထားသည့် တာဝန်တစ်ခု သေချာပေါက် မဟုတ်ပေ။ ပရဟိတလုပ်ငန်းကဲ့သို့သော အရာများသည် ဘုရားသခင်ကို ယုံကြည်သူများ သို့မဟုတ် သမ္မာတရား လိုက်စားနေသူများနှင့် ဆီလျော်မှုမရှိပေ။ အပြန်အလှန်အားဖြင့်၊ သင်သည် ပရဟိတလုပ်ငန်း လုပ်ကိုင်ပါက ဘုရားသခင်သည် ထိုအရာကို အောက်မေ့ဂုဏ်ပြုလိမ့်မည် မဟုတ်ဟု ဆိုနိုင်ပေသည်။ ထိုအရာကို သင် ကောင်းစွာ၊ စိတ်ကျေနပ်သည်အထိ လုပ်ဆောင်ကာ၊ လူမှုအဖွဲ့အစည်း၏ အသိအမှတ်ပြုခြင်းကို ခံရပြီး ညီအစ်ကို မောင်နှမများ၏ အသိအမှတ်ပြုခြင်းကို ခံရလျှင်ပင် ဘုရားသခင်က ထိုအရာကို အသိအမှတ်ပြုမည်မဟုတ်၊ အောက်မေ့ဂုဏ်ပြုလိမ့်မည် မဟုတ်ပေ။ သင်သည် တစ်ချိန်က ပရဟိတလုပ်ငန်း လုပ်ကိုင်ခဲ့သောကြောင့် တစ်ချိန်က သင်သည် ကြီးမြတ်သော ပရဟိတဒါနရှင်ဖြစ်သောကြောင့်၊ လူများစွာကို ကူညီခဲ့သောကြောင့်၊ ကောင်းမွန်သည့် လုပ်ဆောင်ချက် အတော်များများ လုပ်ဆောင်ခဲ့သောကြောင့်၊ လူများစွာကို အကျိုးပြုခဲ့သောကြောင့် သို့မဟုတ် အသက်များစွာကိုပင် ကယ်တင်ခဲ့သောကြောင့် ဘုရားသခင်က သင့်ကို အောက်မေ့ဂုဏ်ပြုလိမ့်မည် မဟုတ်၊ သို့မဟုတ် နောက်ဆုံးတွင် သင့်ကို ကောင်းချီးပေးလိမ့်မည် မဟုတ်၊ ခြွင်းချက်တစ်ခုပြုလုပ်ပြီး သင့်အား ကယ်တင်ခြင်း ရခွင့်ပေးလိမ့်မည် မဟုတ်၊ သို့မဟုတ် သင့်ကို လှပကောင်းမွန်သည့် ခရီးပန်းတိုင်တစ်ခု ပေးလိမ့်မည် မဟုတ်ပေ။ ဆိုလိုသည်မှာ ပရဟိတအလုပ် လုပ်ဆောင်ခြင်းသည် ကယ်တင်ခြင်းအတွက် လိုအပ်သော သတ်မှတ်ချက်တစ်ခု မဟုတ်ပေ။ ဤသို့ဆိုလျှင် ပရဟိတလုပ်ငန်းနှင့်ဆိုင်သည့် ကိစ္စရပ်များတွင် မည်သည့်အရာ ပါဝင်သနည်း။ အမှန်တွင် သာ၍ ကြီးမားသည့် အတိုင်းအတာဖြင့်ဖြစ်စေ၊ သာ၍ နည်းပါးသည့် အတိုင်းအတာဖြင့်ဖြစ်စေ လူတိုင်းသည် မိမိတို့၏ စိတ်များတွင် ပရဟိတအလုပ်တစ်မျိုးအဖြစ် အသေအချာ ယူဆ၍ရနိုင်သည့် အရာ တစ်ခု၊ နှစ်ခု ရှိကြပေသည်။ ဥပမာအားဖြင့်၊ ခွေးလေခွေးလွင့်များကို မွေးစားခြင်း ဖြစ်သည်။ အချို့နိုင်ငံများတွင် တင်းကျပ်သည့် အိမ်မွေးတိရစ္ဆာန် ထိန်းချုပ်ရေး မရှိသောကြောင့် သို့မဟုတ် ညံ့ဖျင်းသော စီးပွားရေးအခြေအနေများကြောင့် လမ်းပေါ် သို့မဟုတ် အချို့ဒေသများတွင် ခွေးလေခွေးလွင့်များကို သင်တွေ့ရလေ့ရှိသည်။ “ခွေးလေခွေးလွင့်” ဟူသည်မှာ မည်သည့်အရာကို ဆိုလိုသနည်း။ လူအချို့သည် မိမိတို့၏ ခွေးများကို ထိန်းသိမ်းရန် မတတ်နိုင်သဖြင့် သို့မဟုတ် မထိန်းသိမ်းချင်ကြသဖြင့် စွန့်ပစ်လိုက်ကြသည် သို့မဟုတ် ခွေးများက အကြောင်းရင်းတစ်ခုခုကြောင့် ပျောက်ဆုံးသွားခြင်း ဖြစ်နိုင်ပြီး၊ ယခုတွင် ထိုခွေးများသည် လမ်းများတွင် လှည့်လည်သွားလာနေကြခြင်း ဖြစ်သည်ဟု ဆိုလိုပေသည်။ သင်က “ဘုရားသခင်ကို ငါ ယုံကြည်သောကြောင့် ဤတိရစ္ဆာန်များကို ငါ မွေးစားသင့်သည်၊ အဘယ်ကြောင့်ဆိုသော် ကောင်းမှုများ လုပ်ဆောင်ခြင်းသည် ဘုရားသခင်၏ရည်ရွယ်ချက် ဖြစ်သောကြောင့်ဖြစ်သည်။ ထိုအရာမှာ ဘုရားသခင်၏ အမည်နာမကို ဂုဏ်အသရေ ဆောင်ကြဉ်းသည့် အရာတစ်ခုဖြစ်ပြီး၊ ဘုရားသခင်၌ ယုံကြည်သူများ ယူသင့်သည့် တာဝန်တစ်ခုဖြစ်သည်။ ထိုအရာမှာ ခေါင်းရှောင်မရနိုင်သည့် တာဝန်တစ်ခုဖြစ်သည်” ဟု တွေးကောင်းတွေးပေမည်။ ထို့ကြောင့် လေလွင့်ခွေးများ သို့မဟုတ် ကြောင်များကို သင် မြင်သည့်အခါ ၎င်းတို့ကို အိမ်ခေါ်သွားပြီး မွေးစားကာ အစာဝယ်ပေးရန် ခြိုးခြံစွာနေထိုင်သည်။ လူအချို့မှာ ဤအရာထဲသို့ ၎င်းတို့၏ လစာများနှင့် နေထိုင်စရိတ်များကိုပင် ရင်းနှီးမြှုပ်နှံကြပြီး နောက်ဆုံးတွင် ခွေးများ၊ ကြောင်များကို ပိုပို၍ မွေးစားကာ အိမ်တစ်လုံး ငှားရမ်းဖို့ပင် လိုအပ်လေတော့သည်။ ထိုသို့ လုပ်ဆောင်ရာတွင်၊ မိမိတို့ကိုယ်ပိုင် နေစရိတ်များအတွက် ငွေက ပို၍ မလုံမလောက်ဖြစ်လာပြီး၊ ၎င်းတို့၏ လစာကလည်း ထိုအရာကို မကာမိတော့ပေ။ ထို့ကြောင့် ၎င်းတို့အနေဖြင့် ငွေချေးရန်မှတစ်ပါး အခြားရွေးချယ်စရာ မရှိတော့ချေ။ သိုရာတွင် အမှုအရာများ မည်မျှ ခက်ခဲလာနေသည်ဖြစ်စေ၊ ဤသည်မှာ ၎င်းတို့ ခေါင်းရှောင်မရနိုင်သည့် ဝတ္တရားတစ်ခု၊ ဘေးဖယ်ထား၍မရနိုင်သည့် တာဝန်တစ်ခုဖြစ်သည်ဟုလည်းကောင်း၊ ထိုအရာကို ကောင်းမွန်သည့် လုပ်ဆောင်ချက်တစ်ခုအဖြစ် မှတ်ယူပြီး လိုအပ်သလို လုပ်ဆောင်သင့်သည်ဟုလည်းကောင်း ၎င်းတို့ ခံစားကြလေသည်။ ၎င်းတို့သည် သမ္မာတရားကို လက်တွေ့လုပ်ဆောင်နေပြီး စည်းမျဉ်းများကို ထိန်းသိမ်းနေကြသည်ဟု ၎င်းတို့ တွေးထင်ကြသည်။ ၎င်းတို့သည် ပရဟိတအလုပ် လုပ်ကိုင်ရန်အလို့ငှာ ဤလေလွင့်ခွေးများနှင့် ကြောင်းများကို မွေးစားလျက် အလွန်များသော ငွေ၊ အားအင်နှင့် အချိန်တို့ကို ကုန်ဆုံးကြပြီး၊ ၎င်းတို့ စိတ်နှလုံးထဲတွင် အလွန် စိတ်အေးချမ်းသာကာ ဖြစ်မြောက်အောင်မြင်သည်ဟု ခံစားကြရသည်။ ၎င်းတို့သည် မိမိတို့ကိုယ်ကို စိတ်ကျေနပ်အားရကြပြီး၊ လူအချို့က၊ “ဤသည်မှာ ဘုရားကို ဘုန်းတော်ထင်ရှားစေခြင်း ဖြစ်သည်။ ဘုရားသခင် ဖန်ဆင်းထားသည့် သတ္တဝါများကို ငါ မွေးစားနေခြင်း ဖြစ်သည်။ ဤသည်မှာ အတိုင်းမသိ ကောင်းမွန်သည့် လုပ်ဆောင်ချက်ဖြစ်ပြီး၊ ဘုရားသခင်က မုချ အောက်မေ့ဂုဏ်ပြုလိမ့်မည်” ဟုပင် တွေးထင်ကြသည်။ ဤအတွေးများသည် မှန်ကန်ပါသလော။ (မမှန်ကန်ပါ။) ဘုရားသခင်သည် သင့်ကို ဤအလုပ်တာဝန် ပေးအပ်မထားလေပြီ။ ထိုအရာမှာ သင်၏ ဝတ္တရားမဟုတ်သကဲ့သို့ တာဝန်လည်း မဟုတ်။ သင့်အနေဖြင့် လေ့လွင့်ကြောင်များ၊ ခွေးများကို အမှတ်မထင်တွေ့ပြီး၊ ၎င်းတို့ကို သင် နှစ်သက်ပါက တစ်ကောင်နှစ်ကောင် မွေးစားခြင်းသည် ကိစ္စမရှိပေ။ သို့ရာတွင်၊ ပရဟိတလုပ်ငန်းမှာ ဘုရားသခင်၌ ယုံကြည်သူတစ်ဦး လုပ်ဆောင်သင့်သည့် အရာတစ်ခုဖြစ်သည်ဟု ယုံကြည်လျက်၊ လေလွင့်တိရစ္ဆာန်များကို မွေးစားခြင်းအား ပရဟိတလုပ်ငန်း ပုံစံတစ်ခုအဖြစ် သင် သဘောထားပါက သင်သည် အကြီးအကျယ် မှားနေပေသည်။ ဤသည်မှာ လိုရာဆွဲသော သိနားလည်မှုနှင့် သဘောပေါက်မှုတစ်ခု ဖြစ်သည်။

မိမိတို့၏ ကိုယ်ပိုင် ရှင်သန်နိုင်စွမ်းကို ယုံကြည်လျက်၊ မိမိတို့၏ အနီးအနားရှိ ဆင်းရဲချို့တဲ့သူများကို သက်သာရာရစေရန် ငွေပိုငွေလျှံ အနည်းငယ်ကို သုံးကြသည့် လူများလည်း ရှိ၏။ ၎င်းတို့သည် မိမိတို့ ဖြည့်ဆည်းသင့်သည့် ဝတ္တရားတစ်မျိုးအဖြစ် ယူဆလျက် ထိုသူများကို အဝတ်အစား၊ အစားအစာ၊ နေ့စဉ် လိုအပ်ချက်များနှင့် ငွေများကိုပင် ပေးလှူကြသည်။ ၎င်းတို့သည် ဆင်းရဲနုံချာသောလူအချို့ကိုပင် မိမိတို့ အိမ်ထဲသို့ ခေါ်ဆောင်ကြသည်၊ ၎င်းတို့ကို ဧဝံဂေလိ ဝေမျှကြပြီး၊ သုံးရန် ငွေများပေးလှူကြသည်။ ဤဆင်းရဲသူများသည် ဘုရားသခင်ကို ယုံကြည်ရန် သဘောတူကြပြီး၊ ထို့နောက်တွင်၊ မိမိတို့ကိုယ်ပိုင် တာဝန်နှင့် ဝတ္တရားကို ၎င်းတို့ ဖြည့်ဆည်းနေကြသည်ဟု တွေးထင်လျက်၊ ထိုသူများကို ၎င်းတို့က အစားအစာနှင့် အမိုးအကာများ ထောက်ပံ့ပေးကြသည်။ လူမှုအဖွဲ့အစည်းရှိ မိဘမဲ့အချို့သည် မွေးစားခြင်း မခံရသေးသည်ကို သတိပြုမိကြသည့် လူများလည်း ရှိသည်။ ၎င်းတို့တွင် သုံးစရာ ငွေပိုနည်းနည်းရှိသောကြောင့် ပြုစုစောင့်ရှောက်ရေး ဂေဟာများနှင့် မိဘမဲ့ဂေဟာများ ထောင်လျက်၊ မိဘမဲ့များကို မွေးစားလျက် ထိုမိဘမဲ့ကလေးများကို သွားကူညီကြလေသည်။ ထိုကလေးများကို မွေးစားပြီးနောက်တွင်၊ ၎င်းတို့၏ အစားအစာ၊ အမိုးအကာနှင့် ပညာရေးများအတွက် ထောက်ပံ့ပေးကြပြီး အရွယ်ရောက်သည်အထိပင် ပြုစုပျိုးထောင်ကြသည်။ ၎င်းတို့သည် ဤအရာကို ဆက်လက်လုပ်ဆောင်ရုံမက၊ နောက်မျိုးဆက်ကိုလည်း လက်ဆင့်ကမ်းကြသည်။ ဤသည်မှာ အတိုင်းမသိ ကောင်းမွန်သည့် လုပ်ဆောင်ချက်တစ်ခု၊ ကောင်းချီးခံစားရမည့် အရာတစ်ခုနှင့် ဘုရားသခင်၏ အောက်မေ့ဂုဏ်ပြုခြင်းနှင့် ထိုက်တန်သည့် လုပ်ရပ်တစ်ခုဖြစ်သည်ဟု ယုံကြည်ကြလေသည်။ ဧဝံဂေလိ ဖြန့်ဝေနေသည့် ကာလများအတောအတွင်းတွင်ပင်၊ လူအချို့သည် ဘာသာရေး အယူအဆများရှိသည့် ဆင်းရဲနုံချာသော ဒေသများမှ ဧဝံဂေလိ လက်ခံရန် အလားအလာရှိသူများကို မြင်ပြီး၊ ၎င်းတို့ကို ကူညီရမည်ဟု ခံစားရကာ ထိုသူများကို ပေးကမ်းလှူဒါန်းကြလေသည်။ သို့ရာတွင် ဧဝံဂေလိ ဖြန့်ခြင်းသည် ဧဝံဂေလိ ဖြန့်ခြင်းဖြစ်သည်၊ ပရဟိတအလုပ် သို့မဟုတ် အကူအညီ ပေးခြင်း မဟုတ်ပေ။ ဧဝံဂေလိ ဝေမျှခြင်း၏ ရည်ရွယ်ချက်မှာ ဘုရားနှုတ်ကပတ်တော်များကို နားလည်နိုင်ပြီး၊ သမ္မာတရား လက်ခံနိုင်သူများ၊ ဆိုလိုသည်မှာ ဘုရားသခင်၏ သိုးများကို ဘုရားသခင်၏ အိမ်တော်ထဲ၊ ဘုရားသခင်၏ မျက်မှောက်တော်ထဲသို့ ခေါ်ဆောင်ကာ ကယ်တင်ခြင်း အခွင့်အရေး ပေးရန် ဖြစ်သည်။ ယင်းမှာ ဆင်းရဲနုံချာသူများကို စားရန်၊ ဝတ်ရန် တစ်စုံတစ်ရာရှိဖို့၊ ပုံမှန်လူတစ်ဦး၏ ဘဝ ရှိနိုင်ပြီး မငတ်ပြတ်ရန်အလို့ငှာ အကူအညီပေးခြင်းအကြောင်း မဟုတ်ပေ။ ထို့ကြောင့် မည်သည့် ရှုထောင့်အမြင်မှမဆို၊ မည်သို့ဆိုစေ၊ အိမ်မွေးတိရစ္ဆာန် များ သို့မဟုတ် တိရစ္ဆာန်များကို အကူအညီ ပေးခြင်းဖြစ်စေ၊ ဆင်းရဲသူများ သို့မဟုတ် မိမိတို့၏ အခြေခံလိုအပ်ချက်များ မဖြည့်ဆည်းနိုင်သူများကို ကူညီပံ့ပိုးခြင်းဖြစ်စေ၊ ပရဟိတလုပ်ငန်း လုပ်ကိုင်ခြင်းနှင့်ဆိုင်သည့် ဤကိစ္စရပ်သည် လူတစ်ဦး ဖြည့်ဆည်းသင့်သည့် အလုပ်၊ တာဝန် သို့မဟုတ် ဝတ္တရား၏ တစ်စိတ်တစ်ပိုင်းအဖြစ် ဘုရားသခင် တောင်းဆိုသည့်အရာ မဟုတ်ပေ။ ထိုအရာမှာ ဘုရားသခင်ကို ယုံကြည်ပြီး သမ္မာတရားကို လက်တွေ့လုပ်ဆောင်ကြသည့် လူများနှင့် ဆက်စပ်မှု မရှိပေ။ လူတို့သည် သနားကြင်နာသည့် စိတ်နှလုံးရှိပြီး ဤအရာကို လုပ်ဆောင်ရန် လိုလားနေကြပါက၊ သို့မဟုတ် အကူအညီ လိုအပ်သည့် လူတစ်ဦးတလေနှင့် ရံဖန်ရံခါ အမှတ်မထင် ဆုံတွေ့ပါက၊ ၎င်းတို့ တတ်နိုင်ပါက လုပ်ဆောင်နိုင်ပေသည်။ သို့ရာတွင် ဤအရာကို ဘုရားသခင်က သင့်အား ပေးအပ်ထားသည့် အလုပ်တစ်ခုအဖြစ် မမြင်သင့်ပေ။ သင့်ထံတွင် အစွမ်းအစနှင့် အခြေအနေများရှိပါက၊ အခါအားလျော်စွာ သင် ကူညီနိုင်သော်လည်း၊ ဤအရာက သင်ကိုယ်တိုင်ကိုသာ ကိုယ်စားပြုသည်၊ ဘုရားအိမ်တော်နှင့် ဧကန်မုချ ဘုရားသခင်၏ သတ်မှတ်ချက်များကို ကိုယ်စားမပြုပေ။ ဤအရာကို လုပ်ဆောင်ခြင်းက ဘုရားသခင်၏ ရည်ရွယ်ချက်များကို သင် ဖြည့်ဆည်းပြီးဖြစ်သည်ဟု မဆိုလိုသည်မှာ အမှန်ဖြစ်သကဲ့သို့ သမ္မာတရားကို သင် လက်တွေ့လုပ်ဆောင်နေသည်ဟုလည်း မုချမဆိုလိုပေ။ ထိုအရာသည် သင်၏ ကိုယ်ပိုင် အပြုအမူကိုသာ ကိုယ်စားပြုပေသည်။ ထိုအရာကို သင် ရံဖန်ရံခါ လုပ်ဆောင်ပါက၊ ထိုအတွက် ဘုရားသခင်က သင့်ကို ပြစ်ဒဏ်ချမှတ်မည်မဟုတ်သော်လည်း ထိုအရာကို အောက်မေ့ဂုဏ်ပြုမည်လည်း မဟုတ်ပေ။ ထိုမျှသာဖြစ်၏။ သင်သည် ဘိုးဘွားရိပ်သာများ၊ ပြုစုစောင့်ရှောက်ရေး ဂေဟာများ၊ မိဘမဲ့ဂေဟာများ၊ တိရစ္ဆာန် ကွန်းခိုရာများကို ဖွင့်လျက်၊ သို့မဟုတ် ကပ်ဘေးရောက်သည့် အချိန်ကာလများအတောအတွင်း ရှေ့ထွက်လာကာ ကပ်ဘေးသင့်ဒေသများ သို့မဟုတ် လူများကို လှူဒါန်းရန် အသင်းတော်ထဲရှိ ညီအစ်ကို မောင်နှမများထံမှ သို့မဟုတ် လူမှုအသိုင်းအဝိုင်းထံမှ ရန်ပုံငွေရှာလျက်၊ ထိုအရာကို သက်မွေးမှုလုပ်ငန်းအဖြစ် ပြောင်းလဲစေပါက၊ သင်သည် မည်မျှကောင်းစွာ လုပ်ဆောင်နေသည်ဟု သင်တွေးထင်ပါသနည်း။ ထို့အပြင်၊ အချို့သော နေရာများက မြေငလျင်များ၊ ရေလွှမ်းမိုးခြင်းများ သို့မဟုတ် အခြား သဘာဝ သို့မဟုတ် လူလုပ်ကပ်ဘေးများ ကြုံရသည့်ခါ၊ လူအချို့သည် ညီအစ်ကို မောင်နှမများထံမှ လှူဒါန်းမှုများကို တောင်းခံရန် အသင်းတော်ထံ ချဉ်းကပ်ကြသည်။ သာ၍ ဆိုးသည်မှာ၊ အချို့သည် ဤကပ်ဘေးသင့်ဒေသများနှင့် လူများကို ကူညီရန် အလှူငွေများကိုပင် အသုံးပြုကြ၏။ ဤသည်မှာ ယုံကြည်သူတိုင်း၏ တာဝန်တစ်ခု၊ လူမှုအသိုင်းအဝိုင်းတစ်ခုအနေဖြင့် အသင်းတော်က ဖြည့်ဆည်းသင့်သည့် တာဝန်တစ်ခုဖြစ်သည်ဟု ၎င်းတို့ ယုံကြည်ကြလေသည်။ ၎င်းတို့သည် ညီအစ်ကို မောင်နှမများထံမှ ပံ့ပိုးမှုများ တောင်းဆိုရုံသာမက ဤကပ်ဘေးသင့်ဒေသများကို ကူညီပေးရန် အလှူငွေများကို ခွဲဝေပေးဖို့ အသင်းတော်ကိုလည်း တိုက်တွန်းလျက် ဤသည်မှာ တရားမျှတသော အကြောင်းတရားဖြစ်သည်ဟု ယူမှတ်ကြသည်။ ဤအရာကို သင်တို့ မည်သို့ တွေးထင်ကြသနည်း။ (ဆိုးပါသည်။) ဆိုးရုံမျှဆိုးသလော။ ဤကိစ္စရပ်၏ သဘောသဘာဝကို ဆွေးနွေးကြလော့။ (အလှူငွေများသည် ဧဝံဂေလိ ဖြန့်ဝေခြင်းအတွက်၊ ဧဝံဂေလိအလုပ် တိုးချဲ့ခြင်းအတွက် ရည်ရွယ်ထားပေသည်။ ကပ်ဘေး ကယ်ဆယ်ရေး သို့မဟုတ် ဆင်းရဲသူများကို ကူညီခြင်းအတွက် မရည်ရွယ်ပါ။) (ကပ်ဘေး ကယ်ဆယ်ရေးသည် သမ္မာတရားနှင့် ဆက်နွှယ်မှုမရှိပါ။ ထိုအရာကို လုပ်ဆောင်ခြင်းသည် သမ္မာတရားကို လက်တွေ့လုပ်ဆောင်နေခြင်း သဘောမဆောင်သကဲ့သို့ စိတ်သဘောထားရှိ ပြောင်းလဲမှုတစ်ခုကို ဧကန်မုချ သက်သေမခံပါ။) လူတိုင်းသည် ကမ္ဘာဂြိုဟ်တစ်လုံးတည်းတွင် နေထိုင်ကြသဖြင့် ကမ္ဘာသူကမ္ဘာသားများသည် မိသားစုကြီးတစ်ခုဖြစ်လာပြီး အဖွဲ့တစ်ခု ဒုက္ခရောက်နေချိန်တွင် အခြားသူများသည် ဝိုင်းဝန်းကူညီမှုပေးရန် အတူတကွ စုစည်းသင့်သည်ဟု လူအချို့က ယုံကြည်ကြသည်။ ဘေးအန္တရာယ်ကျရောက်သည့် ဒေသတွင်ရှိသော လူများက မိမိတို့ လူသားချင်း၏ နွေးထွေးမှုကို ခံစားရရန်နှင့် အသင်းတော်၏ နွေးထွေးမှုနှင့် အကူအညီကို တွေ့ကြုံခံစားရန်အလို့ငှာ ၎င်းတို့ အပြည့်အဝ လုပ်ဆောင်သင့်သည်ဟု ၎င်းတို့က တွေးထင်ကြလေသည်။ ဤသည်မှာ အတိုင်းမသိ ကောင်းမွန်သော လုပ်ဆောင်ချက်တစ်ခု၊ ဘုရားသခင်ကို ဂုဏ်ပြုသည့် လုပ်ရပ်တစ်ခုနှင့် ဘုရားသခင်ကို သက်သေခံရန် ကောင်းမွန်သော အခွင့်အရေးတစ်ခုဖြစ်သည်ဟု ၎င်းတို့ ယူဆကြသည်။ သင်သည် လူအချို့အား တာဝန်များကို ဖြည့်ဆည်းနေစဉ် စည်းမျဉ်းများကို စွဲမြဲရန်နှင့် မိမိတို့၏ လက်တွေ့လုပ်ဆောင်ချက်များကို ဘုရားသခင်၏ နှုတ်ကပတ်တော်များနှင့် အလုပ် အစီအစဉ်များနှင့် ချိန်ညှိရန် တောင်းဆိုသည့်အခါ ၎င်းတို့သည် စိတ်ပါဝင်စားခြင်းမရှိကြသကဲ့သို့၊ စိတ်တက်ကြွခြင်းမရှိကြချေ။ ၎င်းတို့ စိတ်နှလုံးတွင် ဤအရာများကို ချင့်ချိန်စဉ်းစားခြင်း မရှိကြ။ သို့ရာတွင် ဆင်းရဲနုံချာသည့် သို့မဟုတ် မတိုးတက်သော တိုင်းနိုင်ငံများ၏ လူများကို အကူအညီပေးရန် အလှူငွေများ ပေးခြင်း၊ တာဝန်များ ထမ်းဆောင်ခြင်းအတွက် ၎င်းတို့အား ပစ္စည်းကိရိယာများ ဝယ်ပေးခြင်းနှင့် လုံလောက်သည့် အစားအစာနှင့် အဝတ်အစားရှိသော ဘဝတစ်ခုကို နေထိုင်ရန် ၎င်းတို့အား ကူညီပေးခြင်းတို့အတွက်မူ၊ ၎င်းတို့သည် ပိုပိုပြီး လုပ်ဆောင်ရန် အလိုရှိလျက်၊ အထူးသဖြင့် စိတ်ပါဝင်စားလာကြကာ အလုပ်လုပ်ဖို့ စိတ်ထက်သန်ကြလေသည်။ ၎င်းတို့ အဘယ်ကြောင့် အလွန် စိတ်ထက်သန်ကြသနည်း။ အဘယ်ကြောင့်ဆိုသော် ၎င်းတို့သည် ကြီးမြတ်သည့် ပရဟိတဒါနရှင်များ ဖြစ်လာရန် ဆန္ဒရှိကြသောကြောင့် ဖြစ်သည်။ ကြီးမြတ်သည့် ပရဟိတဒါနရှင်တစ်ဦး ဖော်ပြခံရသည်နှင့်၊ အထူးပင် မြင့်မြတ်သည်ဟု စတင်ခံစားနေမိကြသည်။ ဤဆင်းရဲနုံချာသော လူများ၏ ဘဝများအတွက် မိမိတို့၏ အားထုတ်မှုများကို စတေးရန်နှင့် မိမိတို့ကိုယ်ပိုင် အလင်းနှင့် နွေးထွေးမှုကို အသုံးချရန် အထူးသဖြင့် ဂုဏ်ယူမိကြလေသည်။ ထိုအရာနှင့်ပတ်သက်၍ ၎င်းတို့ အလွန့်အလွန် စိတ်လှုပ်ရှားကြပြီး၊ အကျိုးဆက်အနေဖြင့် လူအချို့သည် ဤလှုပ်ရှားမှုများတွင် အထူးသဖြင့် ပါဝင်ရန် လိုလားနေကြ၏။ သို့ရာတွင် ဤအရာများကို လုပ်ဆောင်ရန် ဤထူးခြားသော လိုလားမှုနောက်ကွယ်ရှိ ရည်ရွယ်ချက်မှာ အဘယ်နည်း။ ဘုရားသခင်ကို အမှန်တကယ် ဂုဏ်ပြုရန်ဖြစ်သလော။ ဤဂုဏ်ပြုမှုမျိုးကို ဘုရားသခင် လိုအပ်သလော။ ဤသက်သေခံချက်မျိုးကို ဘုရားသခင် လိုအပ်သလော။ သင့်အနေဖြင့် ငွေမပေး သို့မဟုတ် အကူအညီ မပေးပါက ဘုရားသခင်၏ နာမသည် အရှက်ရခြင်းကို ခံစားရလိမ့်မည်မှာ ဖြစ်နိုင်သလော။ သူ၏ ဘုန်းအသရေကို ဘုရားသခင် ဆုံးရှုံးရလိမ့်မည်လော။ ဤအရာကို သင် လုပ်ဆောင်သည့်အခါ ဘုရားသခင် ဘုန်းထင်ရှားလိမ့်မည်မှာ ဖြစ်နိုင်သလော။ သူ စိတ်ကျေနပ်လိမ့်မည်လော။ ဤသို့ ဖြစ်ပါသလော။ (မဟုတ်ပါ။) ဤသို့ဆိုလျှင် အဘယ်အရာ ဖြစ်မည်နည်း။ အဘယ်ကြောင့် ဤလူများသည် ဤအရာကို လုပ်ဆောင်ရန် အလွန် လိုလားနေကြသနည်း။ ၎င်းတို့၏ ရည်ရွယ်ချက်မှာ မိမိတို့ ကိုယ်ပိုင် မာန်မာနကို ဖြည့်ဆည်းရန် ဖြစ်သလော။ (ဟုတ်ပါသည်။) မိမိတို့ ကူညီခဲ့သူများထံမှ လက်မထောင်ပြခြင်းကို ရရှိရန်၊ ၎င်းတို့၏ ရက်ရောမှု၊ သဘောထားကြီးခြင်းနှင့် ကြွယ်ဝမှုအတွက် ချီးကျူးခြင်းခံရရန်ဖြစ်သည်။ လူအချို့သည် သူရဲကောင်းဆန်သော စိတ်ဓာတ်တစ်ခု အမြဲ ရှိကြ၏။ ၎င်းတို့သည် ကယ်တင်ရှင်များဖြစ်ရန် ဆန္ဒရှိကြသည်။ အဘယ်ကြောင့် သင့်ကိုယ်သင် မကယ်တင်သနည်း။ သင်သည် မည်သည့်အရာမျိုးဖြစ်သည်ကို သင် သိသလော။ အခြားသူများကို သင် ကယ်တင်နိုင်စွမ်းရှိပါက၊ သင့်ကိုယ်သင် အဘယ်ကြောင့် မကယ်တင်နိုင်သနည်း။ သင် အလွန် ရက်ရောပါက၊ သင့်ကိုယ်သင် ရောင်းစားပြီး ငွေကို ထိုလူများအား ကူညီရန် အဘယ်ကြောင့် မပေးလိုက်သနည်း။ အဘယ်ကြောင့် အလှူငွေများကို အသုံးပြုသနည်း။ သင့်ထံတွင် ဤအစွမ်းအစရှိပါက၊ စားသောက်ခြင်းကို ရပ်သင့်သည် သို့မဟုတ် တစ်နေ့ အစာတစ်နပ်သာ စားသင့်ပြီး၊ ထိုလူများကို ကူညီရန်၊ ၎င်းတို့ကို ကောင်းစွာ စားပြီး ဝတ်စားဆင်ယင်ခွင့်ပေးရန် သင်စုထားသည့် ငွေများကို သုံးသင့်သည်။ အဘယ်ကြောင့် ဘုရားသခင်၏ အလှူငွေများကို အလွဲသုံးစားပြုသနည်း။ ဤသည်မှာ ဘုရားအိမ်တော်ကို အထိခိုက်ခံလျက် ရက်ရောခြင်း ဖြစ်သည် မဟုတ်လော။ (ဟုတ်ပါသည်။) ဘုရားအိမ်တော်ကို အထိခိုက်ခံလျက် ရက်ရောခြင်း၊ အခြားသူများထံမှ “ကြီးမြတ်သော ပရဟိတအလှူရှင်” ဟူသည့် ဂုဏ်ပုဒ်ကို ရရှိခြင်း၊ အခြားသူများ လိုအပ်သောသူဖြစ်ဖို့ဟူသော သင်၏ ကိုယ်ပိုင် အချည်းနှီး စိတ်ဆန္ဒကို ဖြည့်ဆည်းခြင်းတို့သည် အရှက်မဲ့သည် မဟုတ်လော။ (ဟုတ်ပါသည်။) ဤသည်မှာ အရှက်မဲ့သော အရေးကိစ္စဖြစ်သည့်အတွက်၊ ဆောင်ရွက်သင့်သလော၊ မဆောင်ရွက်သင့်သလော။ (မဆောင်ရွက်သင့်ပါ။) ဘုရားအိမ်တော်က ဧဝံဂေလိ တိုးချဲ့ခြင်း၏ သဘောသဘာဝမှာ ပရဟိတလုပ်ငန်းကို လုပ်ဆောင်ရန် မဟုတ်ပေ။ ဘုရားနှုတ်ကပတ်တော်များကို နားလည်နိုင်သည့် သိုးများကို ထွက်ရှာခြင်း၊ ဤလူများကို ဘုရားသခင်၏ မျက်မှောက်တော်ထဲသို့ ပြန်ခေါ်ဆောင်ခြင်း၊ ဘုရားသခင်၏ ပြစ်တင်ဆုံးမခြင်းနှင့် တရားစီရင်ခြင်းတို့ကို လက်ခံခြင်းနှင့် ဘုရားသခင်၏ ကယ်တင်ခြင်းကို လက်ခံရရှိခြင်းတို့နှင့် သက်ဆိုင်သည်။ ဤသည်မှာ လူသားမျိုးနွယ်ကို ကယ်တင်ခြင်းအတွက် ဘုရားသခင်၏ စီမံခန့်ခွဲမှု အစီအစဉ်နှင့်အတူ ပူးပေါင်းဆောင်ရွက်ခြင်းဖြစ်သည်၊ ပရဟိတလုပ်ငန်း လုပ်ကိုင်ခြင်းမဟုတ်၊ ဆင်းရဲခေါင်းပါးမှု ရှိသည့် နေရာတိုင်းတွင် အကူအညီပေးခြင်း သို့မဟုတ် ဧဝံဂေလိ ဟောပြောခြင်း မဟုတ်ပေ။ ယင်းမှာ ဤလူများ ကောင်းစွာကျွေးမွေးခံရပြီး ကောင်းစွာ ဝတ်စားဆင်ယင်ခံရဖို့၊ ခေတ်ပေါ် နည်းပညာ အသုံးပြုပြီး၊ ခေတ်သစ် ဘဝအား မွေ့လျော်ကြဖို့ သေချာစေရန် ဧဝံဂေလိ ဖြန့်ဝေခြင်း အယောင်ဆောင်မှုအောက်တွင် ပရဟိတလုပ်ငန်း လုပ်ဆောင်ခြင်း ဖြစ်သည်။ ဤလုပ်ရပ်များသည် လူတို့ကို ကယ်တင်နိုင်သလော။ ထိုသို့သော လုပ်ရပ်များသည် ဧဝံဂေလိ ဖြန့်ဝေခြင်းနှင့် လူတို့ကို ကယ်တင်ခြင်းတို့၏ ရည်ရွယ်ချက်ကိုမရရှိနိုင်ပေ။ ဧဝံဂေလိ ဖြန့်ဝေခြင်းသည် ပရဟိတလုပ်ငန်းတွင် ပါဝင်ခြင်း မဟုတ်။ စိတ်နှလုံးများကို သိမ်းသွင်းခြင်း၊ ဘုရားသခင် ရှေ့မှောက်သို့ လူများကို ခေါ်ဆောင်ခြင်း၊ ၎င်းတို့အား သမ္မာတရားနှင့် ဘုရားသခင်၏ ကယ်တင်ခြင်းကို လက်ခံနိုင်စေခြင်းအကြောင်း ဖြစ်သည်။ ကယ်ဆယ်ရေး ထောက်ပံ့ပေးခြင်း မဟုတ်ပေ။ အသင်းတော်ထဲရှိ အလုပ်၏ လိုအပ်ချက်များကြောင့်၊ လူအချို့သည် မိမိတို့ တာဝန်များအပေါ် အချိန်ပြည့် အာရုံစိုက်ရန် မိမိတို့၏ အလုပ်နှင့် မိသားစုကို စွန့်ပစ်ကြပြီး၊ ဘုရားအိမ်တော်က ၎င်းတို့အား နေထိုင်စရိတ်များကို ထောက်ပံ့ပေးသည်။ သို့ရာတွင် ဤသည်မှာ ကယ်ဆယ်ရေးမဟုတ်၊ ပရဟိတလုပ်ငန်း လုပ်ကိုင်ခြင်းလည်း မဟုတ်ပေ။ ဘုရားအိမ်တော်က ဧဝံဂေလိတရားကို ဖြန့်ဝေပြီး အသင်းတော် တည်ထောင်သည့်အခါ၊ လူမှုဘဝဖူလုံရေး အဖွဲ့အစည်းများ သို့မဟုတ် ဂေဟာများကိုမထူထောင်ပေ။ ထိုအရာမှာ ဤထောက်ပံ့ကြေးများ သို့မဟုတ် ရန်ပုံငွေများကို လူတို့အား လာဘ်ထိုးဖို့ သို့မဟုတ် အစားအသောက်များကို ဘုရားအိမ်တော်ထဲ တောင်းခွင့်ပေးဖို့ အသုံးပြုခြင်နှင့်မသက်ဆိုင်ပေ။ ဘုရားအိမ်တော်သည် ကပ်ပါးရပ်ပါးများ သို့မဟုတ် သူတောင်းစားများကို မထောက်ပံ့၊ အိမ်ခြေရာမဲ့များ သို့မဟုတ် မိဘမဲ့များကို နေရာထိုင်ခင်းမပေးသကဲ့သို့ စားစရာ ဘာမျှမရှိသည့်လူများကိုလည်း ကယ်ဆယ်ရေးပစ္စည်း မပံ့ပိုးပေးချေ။ တစ်စုံတစ်ဦးသည် စားရန် မတတ်နိုင်ပါက၊ သူသည် ပျင်းရိသောကြောင့် သို့မဟုတ် မစွမ်းဆောင်နိုင်သောကြောင့် ဖြစ်သည်။ ထိုအရာမှာ သူကိုယ်တိုင်၏ အပြစ်ဖြစ်ပြီး၊ ငါတို့ ဧဝံဂေလိ ဖြန့်ဝေခြင်းနှင့် မည်သည့် ပတ်သက်မှုမျှ မရှိပေ။ ငါတို့သည် လူတို့ကို စည်းရုံးသိမ်းသွင်းရန်၊ ဘုရားနှုတ်ကပတ်တော်များကို နားလည်နိုင်ပြီး သမ္မာတရား လက်ခံနိုင်သူတို့ကို စည်းရုံးသိမ်းသွင်ရန် ဧဝံဂေလိ ဖြန့်ဝေခြင်းဖြစ်သည်၊ မည်သူ ဆင်းရဲချို့တဲ့သည်၊ သနားစဖွယ်ဖြစ်သည်၊ မည်သူ ဖိနှိပ်ခံရသည်၊ သို့မဟုတ် မည်သူသည် အကူအညီတောင်းရမည်သူ မရှိသည်ဆိုသည်တို့ကို ၎င်းတို့အား ခေါ်ဆောင်နိုင်ရန် သို့မဟုတ် ကူညီနိုင်ရန်အလို့ငှာ ကြည့်ရန် မဟုတ်ပေ။ ဧဝံဂေလိ ဖြန့်ဝေခြင်းတွင် ကိုယ်ပိုင် စည်းမျဉ်းများနှင့် စံနှုန်းများ ရှိပြီး၊ ဧဝံဂေလိလက်ခံရန် အလားအလာရှိသူများအတွက် သတ်မှတ်ချက်များနှင့် စံနှုန်းများ ရှိသည်။ သူတောင်းစားများကို ရှာဖွေခြင်းအကြောင်း မဟုတ်ပေ။ ထို့ကြောင့် ဧဝံဂေလိ ဖြန့်ဝေခြင်းကို ကုသိုလ်ဖြစ် အားထုတ်မှုတစ်ခုအဖြစ် မှတ်ယူပါက၊ သင် မှားပေသည်။ သို့မဟုတ် ဧဝံဂေလိ ဖြန့်ဝေခြင်းနှင့်ဆိုင်သော ဤတာဝန်ကို သင် ထမ်းဆောင်နေပြီး၊ ဤအလုပ်တွင် ပါဝင်ပတ်သက်နေပါက၊ သင်သည် ပရဟိတလုပ်ငန်းတွင် ပါဝင်နေခြင်းဖြစ်သည်ဟု သင်ယုံကြည်လျှင် ယင်းမှာ သာ၍ပင် မှားယွင်း၏။ ဤဦးတည်ချက်နှင့် စမှတ် နှစ်ခုလုံးသည် ပင်ကိုအားဖြင့် မှားယွင်း၏။ တစ်စုံတစ်ယောက်သည် ထိုသို့သော ရှုထောင့်အမြင်ကို စွဲကိုင်ပါက၊ သို့မဟုတ် ထိုသို့သော ဦးတည်ချက်တစ်ခုကို သူ၏ လုပ်ရပ်များအတွက် ကျင့်သုံးပါက၊ သူသည် အလျင်အမြန် ပြုပြင်သင့်ပြီး သူ၏ ရှုထောင့်အမြင်ကို ပြောင်းလဲသင့်၏။ ဘုရားသခင်သည် ဆင်းရဲနုံချာသူ သို့မဟုတ် လူမှုအဖွဲ့အစည်း အောက်ခြေရှိ ဖိနှိပ်ခံရသူများကို လုံးဝ သနားခြင်းမရှိပေ။ ဘုရားသခင်သည် မည်သူအတွက် သနားကရုဏာရှိသနည်း။ အနည်းဆုံးအနေဖြင့်၊ ဘုရားသခင်ကို ယုံကြည်သည့် တစ်စုံတစ်ဦး၊ သမ္မာတရားကို လက်ခံနိုင်သည့် တစ်စုံတစ်ဦး ဖြစ်ရမည်ဖြစ်သည်။ သင်သည် ဘုရားသခင်နောက် မလိုက်သကဲ့သို့၊ ဘုရားသခင်ကို သင် အတိုက်အခံလုပ်ကာ ပြစ်မှားစော်ကားပါက၊ သင့်အပေါ် ဘုရားသခင်က သနားကရုဏာ ရှိလိမ့်မည်လော။ ဤသည်မှာ မဖြစ်နိုင်ပေ။ ထို့ကြောင့်၊ လူတို့သည်၊ “ဘုရားသခင်သည် မေတ္တာရုဏာတရား ကြီးမားသော ဘုရားဖြစ်သည်။ သူသည် ဖိနှိပ်ခံရသူများ၊ အများမကြိုက်သောသူများ၊ အနှိပ်ခံရသူများ၊ လူမှုအဖွဲ့အစည်းတွင် ဘေးဖယ်ခံရပြီး အကူအညီတောင်းရမည့်သူ မရှိသူများကို သနားသည်။ သူတို့အားလုံးကို ဘုရားသခင် သနားပြီး၊ သူ၏ အိမ်တော်ထဲသို့ ဝင်ခွင့်ပေးသည်”ဟု တလွဲမတွေးထင်သင့်ပေ။ ဤသည်မှာ မှားယွင်း၏။ ဤသည်မှာ သင်၏ အယူအဆနှင့် စိတ်ကူးဖြစ်သည်။ ဤကဲ့သို့သော အရာများကို မည်သည့်အခါတွင်မျှ ဘုရားသခင် မပြောဆို၊ မလုပ်ဆောင်လေပြီ။ ထိုအရာမှာ သမ္မာတရားနှင့် ဆက်စပ်မှုမရှိသည့် သင်၏ ကိုယ်ပိုင် ဖြစ်လိုသော အတွေး၊ လူသား သနားကြင်နာမှုနှင့်ဆိုင်သည့် သင်၏ စိတ်ကူးမျှသာ ဖြစ်သည်။ ဘုရားသခင် ရွေးချယ်ပြီး၊ သူ၏ အိမ်တော်ထဲသို့ ခေါ်ဆောင်ခဲ့သည့် လူများကို ကြည့်လော့။ တစ်စုံတစ်ယောက်၏ လူမှုအဆင့်အတန်းကို ပဓာနမထားဘဲ၊ သူ့တွင် စားစရာ မည်သည့်အရာမျှ မရှိသောကြောင့် ဘုရားသခင်က သူ့ကို သနားကာ သို့မဟုတ် စိတ်မကောင်းဖြစ်ကာ ထိုသူကို သူ၏ အိမ်တော်ထဲသို့ ခေါ်ဆောင်ခဲ့သလော။ တစ်ဦးတစ်လေမျှ မခေါ်ဆောင်ခဲ့ပေ။ ဤအရာနှင့် ပြောင်းပြန်ပင်ဖြစ်သည်။ ဘုရားသခင်၏ ရွေးချယ်ခြင်းခံရသည့် ဤလူများသည် ၎င်းတို့၏ လူမှုအဆင့်အတန်း မည်သည့်အရာဖြစ်ပါစေ၊ တောင်သူလယ်သမားများ ဖြစ်ခဲ့ကြလျှင်ပင်၊ ၎င်းတို့ မစားနိုင်ခြင်း ဖြစ်ရပ်များ မရှိသကဲ့သို့၊ ၎င်းတို့အထဲတွင် သူတောင်းစားများ မရှိပေ။ ဤသည်မှာ ဘုရားသခင်၏ ကောင်းချီးမင်္ဂလာများအတွက် သက်သေတစ်ခု ဖြစ်သည်။ ဘုရားသခင်သည် သင့်ကို ရွေးချယ်ပြီးဖြစ်ကာ သင်သည် ဘုရားရွေးချယ်ထားသည့် လူများထဲမှ တစ်ဦးဖြစ်ပါက၊ သင် အစာစားရန် မတတ်နိုင်သည်အထိ သို့မဟုတ် အစားအစာအတွက် သင် တောင်းရမ်းရသည့်အဆင့်ထိရောက်ရန် သူသည် သင့်ကို အလွန် ခိုကိုးရာမဲ့ ဖြစ်ခွင့်ပေးလိမ့်မည်မဟုတ်ပေ။ ထိုအစား၊ ဘုရားသခင်သည် သင့်ကို အဝတ်အစားနှင့် အစားအစာများ အလျှံပယ် ထောက်ပံ့ပေးလိမ့်မည်။ ဘုရားသခင်ကို ယုံကြည်သောလူအချို့တွင် အစဉ်သဖြင့် နားလည်မှုလွဲခြင်းအချို့ ရှိကြ၏။ ၎င်းတို့သည် မည်သည့်အရာကို တွေးထင်ကြသနည်း။ “ဘုရားသခင်ကို ယုံကြည်သူ အများစုသည် လူမှုအဖွဲ့အစည်း၏ အနိမ့်ဆုံး အဆင့်များမှ လာပြီး၊ အချို့မှာ သူတောင်းစားများပင် ဖြစ်နိုင်သည်။” ထိုသို့ ဖြစ်သလော။ (မဟုတ်ပါ။) ငါသည် သူတောင်းစားတစ်ဦး ဖြစ်ခဲ့ဖူးသည်ဟူသော ကောလာဟာလများ ဖြန့်နေသည့် လူများပင် ရှိ၏။ ငါက၊ “ကောင်းပြီ၊ ဤသို့ဆိုလျှင် ငါသည် တစ်ကြိမ်တစ်ခါမျှ လျော်တေအဝတ်ကို ဝတ်ခဲ့သလော သို့မဟုတ် တောင်ဝှေးတစ်ချောင်း သယ်ဆောင်ခဲ့သလော။ ငါက သူတောင်းစားတစ်ဦး ဖြစ်ခဲ့ဖူးသည်ဟု သင် ဆိုပါက၊ ထိုအကြောင်းကို ငါ မသိခဲ့သည်မှာ အဘယ်သို့နည်း”ဟု ပြောဆိုခဲ့သည်။ ငါတို့ ပြောနေသည့်သူမှာ ငါ ဖြစ်သော်လည်း ငါပင်မသိပေ။ ဤသည်မှာ လုံးဝ အဓိပ္ပာယ်မရှိ။ ဘုရားသခင်က၊ “မြေခွေးသည်မြေတွင်းရှိ၏။ မိုဃ်းကောင်းကင်၌ ကျင်လည်သော ငှက်သည် နားနေရာ အရပ်ရှိ၏။ လူသားမူကား ခေါင်းချရာမျှမရှိ” ဟု ဆိုခဲ့ချိန်တွင် မည်သည့်အရာကို ဆိုလိုသနည်း။ သူသည် သူတောင်းစားတစ်ဦး ဖြစ်လာခဲ့သည်ဟု ဘုရားသခင် ပြောနေခြင်းလော။ သူသည် အထောက်အကူမဲ့ပြီး စားရန် မတတ်နိုင်ခဲ့ဟု သူ ပြောနေခြင်းလော။ (မဟုတ်ပါ။) သူ ထိုသို့ ပြောနေခြင်း မဟုတ်ပါ။ ဤသို့ဆိုလျှင် ဤပြောဆိုချက်သည် မည်သည့်အရာကို ဆိုလိုသနည်း။ လောကနှင့် လူသားမျိုးနွယ်သည် ဘုရားသခင်ကို စွန့်ပစ်ပြီးဖြစ်သည်ဟု ဆိုလိုပေသည်။ ဤသည်မှာ ဘုရားသခင်အတွက် နေရာမရှိခဲ့သကဲ့သို့ ဘုရားသခင်သည် လူသားမျိုးနွယ်ကို ကယ်တင်ရန် ကြွလာခဲ့သည့်တိုင်၊ ၎င်းတို့က သူ့ကို လက်မခံခဲ့ကြကြောင်း ပြသပေသည်။ မည်သူကမျှ ဘုရားသခင်ကို လက်ခံလိုစိတ်မရှိ။ ဤပြောဆိုချက်က ဖောက်ပြန်ပျက်စီးသော လူသားမျိုးနွယ်၏ အကျည်းတန်သော ဘက်ခြမ်းကို ညွှန်ပြပြီး၊ လူသား ကမ္ဘာတွင် လူ့ဇာတိခံ ဘုရားသခင်က တောင့်ခံခဲ့ရသည့် ဆင်းရဲဒုက္ခကို ထင်ဟပ်စေသည်။ ဤအရာကို ဘုရားသခင် ပြောခဲ့ချိန်တွင်၊ လူအချို့က၊ “ဘုရားသခင်သည် သူတောင်းစားများကို နှစ်သက်ပြီး ငါတို့သည် သူတောင်းစားများထက် များစွာ ပိုကောင်းကြသည်။ ထို့ကြောင့် ငါတို့၏ အဆင့်အတန်းသည် ဘုရားသခင်၏ အမြင်တွင် သာ၍ မြင့်သည်”ဟု တွေးထင်ကြသည်။ သို့ဖြစ်၍၊ ၎င်းတို့သည် သူတောင်းစားများကို ကူညီရန် လိုလားနေကြသည်။ ဤသည်မှာ လူသားများ အပိုင်းမှာ လုံးဝ နားလည်မှုလွဲခြင်းတစ်ခု ဖြစ်သည်။ ထိုအရာသည် လူတို့၏မှားယွင်းပြီး အဓိပ္ပာယ်မဲ့သော အတွေးများ၊ ရှုထောင့်အမြင်များနှင့် သက်ဆိုင်သည်။ ဘုရားသခင်၏ အနှစ်သာရ၊ သူ၏ စိတ်သဘောထား သို့မဟုတ် သူ၏ သနားခြင်းကရုဏာ၊ ချစ်ခြင်းမေတ္တာတို့နှင့် မည်သည့် ဆက်နွှယ်မှုမျှ လုံးဝ မရှိပေ။

လူအချို့က၊ “ကိုယ်တော်သည် လူတို့၏ လိုက်စားမှုများ၊ စိတ်ကူးယဉ်များနှင့် စိတ်ဆန္ဒများကို စွန့်လွှတ်ခြင်း အကြောင်းအရာအတွင်းတွင် ‘အသက်မွေးမှုလုပ်ငန်း’ကို စွန့်လွှတ်ခြင်းအကြောင်း ပြောဆိုပြီး၊ ပရဟိတလုပ်ငန်းကို မလုပ်ဆောင်ရန် လူတို့အား ပြောပြသည်။ သို့ရာတွင် တိရစ္ဆာန်များကို ကောင်းစွာ ဆက်ဆံခြင်းနှင့် ၎င်းတို့ကို မထိခိုက်စေခြင်းအား အဘယ်ကြောင့် ကိုယ်တော် အမြဲ အလေးထားပါသနည်း။ ဤအရာ၏ အဓိပ္ပာယ်မှာ အဘယ်နည်း။ ခွေးများနှင့် ကြောင်များကို ဘုရားအိမ်တော်ထဲတွင်ပင် ထိန်းသိမ်းထားပြီး လူတို့အား ၎င်းတို့ကို ထိခိုက်ခွင့်မပြုပါ”ဟု ပြောကြသည်။ ငါ့ကို ပြောလော့၊ ဤအရာနှင့် ပရဟိတလုပ်ငန်းကြားတွင် ခြားနာမှုတစ်ခု ရှိပါသလော။ ယင်းတို့သည် တူညီသောအရာဖြစ်သလော။ (မတူညီပါ။) ဤနေရာတွင် မည်သည့်အရာ ဖြစ်နေပါသနည်း။ (တိရစ္ဆာန် အမျိုးမျိုးကို မထိခိုကခြင်းသည် ပုံမှန်လူ့သဘာဝ၏ ဖော်ပြချက်တစ်ခု ဖြစ်ပါသည်။) ဤသည်မှာ ပုံမှန်လူ့သဘာဝ၏ ဖော်ပြချက်တစ်ခု ဖြစ်သည်။ ဤသို့ဆိုလျှင် ပုံမှန်လူ့သဘာဝ၏ လက်တွေ့လုပ်ဆောင်မှုနှင့် သရုပ်သကန်သည် မည်သည့်အရာ ဖြစ်သင့်သနည်း။ (အကြင်သူသည် ၎င်းတို့ကို ထိန်းသိမ်းရန် ရွေးချယ်သည့်အတွက်၊ မိမိတို့၏ တာဝန်ကို ၎င်းတို့ ဖြည့်ဆည်းရပါမည်။) မိမိ၏ တာဝန်ကို ဖြည့်ဆည်းခြင်းတွင် သာ၍ တိကျသောအရာတစ်ခုတလေ ရှိသလော။ (ထိုတိရစ္ဆာန်များကို သူတို့ စောင့်ရှောက်ရမည်ဖြစ်သည်။) ယင်းမှာ တိကျသည့် လုပ်ရပ်တစ်ခု ဖြစ်သည်။ မည်သည့် စည်းမျဉ်းများကို လိုက်နာရမည်နည်း။ ဤအရာတွင် သမ္မာတရား ပါဝင်၏။ ငါ ရှင်းပြပါရစေ၊ ပြီးလျှင် သင်တို့ နားထောင်ပြီး သမ္မာတရား ပါဝင်သလောဆိုသည်ကို ကြည့်ကြလော့။ ဘုရားသခင် ဖန်ဆင်းထားသည့် သတ္တဝါများကို ဂရုစိုက်ခြင်းသည် ပုံမှန်လူ့သဘာဝ၏ ဖော်ပြချက်တစ်ခု ဖြစ်သည်။ ပို၍ ခိုင်လုံစွာပြောရလျှင်၊ ထိုအရာမှာ ထိုတိရစ္ဆာန်များအပေါ် သင်၏ တာဝန်ကို ဖြည့်ဆည်းခြင်းနှင့် ၎င်းတို့ကို ကောင်းစွာ စောင့်ရှောက်ခြင်းဟု အဓိပ္ပာယ်ရသည်။ သင်သည် ၎င်းတို့ကို ထိန်းသိမ်းရန် ရွေးချယ်ပြီးဖြစ်သည့်အတွက်၊ သင်၏ တာဝန်ကို သင် ဖြည့်ဆည်းရမည်။ အိမ်မွေးတိရစ္ဆာန်များဟူသည်မှာ လူသားများ၏ ထိန်းသိမ်းခြင်းနှင့် ဂရုစိုက်ခြင်းခံရရန် ရည်ရွယ်ပေသည်။ ၎င်းတို့သည် သင်၏ စောင့်ရှောက်ခြင်း မလိုအပ်သည့် တိရစ္ဆာန်ရိုင်းများနှင့် မတူပေ။ တိရစ္ဆာန်ရိုင်းများကို သင် ပြနိုင်သည့် အကြီးမားဆုံးသော အလေးထားမှုနှင့် ဂရုစိုက်မှုမှာ ၎င်းတို့၏ အမူအကျင့်များကို တမင် ဖျက်ဆီးခြင်းအား ရှောင်ရှားရန်နှင့် ၎င်းတို့ကို အမဲမလိုက်ရန်၊ မသတ်ဖြတ်ရန် ဖြစ်သည်။ လူတို့သည် မိမိတို့နေအိမ်များတွင် ထိန်းသိမ်းထားနိုင်သော အိမ်တွင်းငှက်၊ ခြံမွေးတိရစ္ဆာန်များ၊ အိမ်မွေးတိရစ္ဆာန်များအတွက်မူ၊ သင်သည် ထိုတိရစ္ဆာန်များကို ထိန်းသိမ်းရန် ရွေးချယ်သည့်အတွက်၊ သင်၏ တာဝန်ကို ဖြည့်ဆည်းသင့်သည်။ ဆိုလိုသည်မှာ၊ သင်၏ အခြေအနေများပေါ် အခြေခံ၍၊ သင့်တွင် အချိန်ရှိပါက ၎င်းတို့ကို အနည်းငယ် အဖော်ပြုပေးလော့။ သင် အလုပ်များပါက၊ ၎င်းတို့ကိုသေချာအစာကျွေးပြီး သက်သောင့်သက်သာ ဖြစ်စေလော့။ အနှစ်သာရအနေဖြင့်၊ ၎င်းတို့ကို သင် ချစ်ခင်မြတ်နိုးသင့်၏။ ၎င်းတို့ကို ချစ်ခင်မြတ်နိုးရန်မှာ မည်သည့်အရာကို ဆိုလိုသနည်း။ ဘုရားသခင် ဖန်ဆင်းခဲ့သည့် သက်ရှိကို အလေးထားပြီး သူ ဖန်ဆင်းခဲ့သည့် သတ္တဝါများကို ဂရုစိုက်လော့။ ၎င်းတို့ကို ချစ်ခင်မြတ်နိုးလော့၊ ဂရုစိုက်လော့။ ဤသည်မှာ ပရဟိတလုပ်ငန်း မဟုတ်၊ ဤသည်မှာ ၎င်းတို့ကို သင့်တင့်လျောက်ပတ်စွာ ဆက်ဆံခြင်း ဖြစ်သည်။ ဤသည်မှာ စည်းမျဉ်းတစ်ခုလော။ (ဟုတ်ပါသည်။) ဤသည်မှာ ပရဟိတလုပ်ငန်း လုပ်ကိုင်ခြင်း မဟုတ်။ ပရဟိတလုပ်ငန်းသည် မည်သည့်အရာကို ရည်ညွှန်းသနည်း။ တာဝန်တစ်ခုကို ဖြည့်ဆည်းခြင်း သို့မဟုတ် သက်ရှိကို ချစ်ခင်မြတ်နိုးခြင်းအကြောင်း မဟုတ်ပေ။ ထိုအရာမှာ သင်၏ တတ်စွမ်းနိုင်ခြင်းနှင့် အားအင် အတိုင်းအတာကို ကျော်လွန်လုပ်ဆောင်ခြင်းနှင့် ဤအရာကို သက်မွေးမှုလုပ်ငန်းတစ်ခု ဖြစ်စေခြင်းအကြောင်း ဖြစ်သည်။ ဤအရာသည် အိမ်မွေးတိရစ္ဆာန်များကို ပြုမူစောင့်ရှောက်ခြင်းနှင့် မည်သည့်ပတ်သက်မှုမျှ မရှိပေ။ တစ်စုံတစ်ဦးသည် မိမိ ထိန်းသိမ်းသည့် အိမ်မွေးတိရစ္ဆာန်များအတွက် အခြေခံကျသော ချစ်ခြင်းမေတ္တာ သို့မဟုတ် တာဝန်ကိုပင် မစုစည်းနိုင်ပါက၊ သူသည် မည်သည့်လူစားမျိုး ဖြစ်သနည်း။ သူသည် လူ့သဘာဝကို ပိုင်ဆိုင်သလော။ (သူသည် လူ့သဘာဝကို မပိုင်ဆိုင်ပါ။) အနည်းဆုံးအနေဖြင့် ဤလူသည် လူ့သဘာဝ ကင်းမဲ့၏။ အမှန်တွင်၊ ခွေးများနှင့် ကြောင်များသည် လူတို့အပေါ် အလွန်မြင့်မားသည့် တောင်းဆိုချက်များ မထားရှိကြပေ။ ၎င်းတို့ကို သင် မည်မျှ နက်ရှိုင်းစွာ ချစ်သည်ကို ပဓာနမထားဘဲ၊ ၎င်းတို့ကို သင် နှစ်သက်သည်ဖြစ်စေ၊ မနှစ်သက်သည်ဖြစ်စေ၊ အနည်းဆုံးအနေဖြင့်၊ ၎င်းတို့ကို စောင့်ရှောက်ခြင်းအတွက် သင် တာဝန်ယူသင့်သည်။ ၎င်းတို့ကို အချိန်မှန် သင် အစာကျွေးသင့်ပြီး နှိပ်စက်ခြင်းကို ရှောင်ရှားသင့်သည်။ ထိုမျှသည် လုံလောက်၏။ သင်၏ စီးပွားရေး အခြေအနေပေါ် မူတည်၍၊ သင် တတ်နိုင်သည့် မည်သည့်အစားအစာ သို့မဟုတ် နေထိုင်မှု အခြေအနေကိုမဆို ၎င်းတို့ကို သင် ထောက်ပံ့သင့်သည်။ ထိုမျှသာဖြစ်၏။ ၎င်းတို့၏ ရှင်သန်ရေး အခြေအနေများသည် များစွာ မတောင်းဆိုပေ။ ၎င်းတို့အား နှိပ်စက်ခြင်းကိုသာ သင် ရှောင်ကြဉ်သင့်သည်။ လူတို့သည် ဤချစ်ခြင်းမေတ္တာ အနည်းအကျဉ်းကိုပင် မစုစည်းနိုင်ပါက၊ ၎င်းတို့၏ လူ့သဘာဝ မည်မျှ ချို့တဲ့သည်ကို ပြပေသည်။ နှိပ်စက်ခြင်းတွင် မည်သည့်အရာများ လိုအပ်သနည်း။ အကြောင်းရင်းမရှိဘဲ ၎င်းတို့ကို ရိုက်နှက်ခြင်း၊ ဆူခြင်း၊ ၎င်းတို့ကို အစာကျွေးရန် လိုအပ်ချိန်တွင် အစာမကျွေးခြင်း၊ လမ်းလျှောက်ရန် လိုအပ်ချိန်တွင် လမ်းမလျှောက်ပေးခြင်းနှင့် ၎င်းတို့ နာမကျန်းဖြစ်သည့်အခါ မစောင့်ရှောက်ခြင်းတို့ ဖြစ်သည်။ သင် စိတ်မချမ်းမြေ့သည့်အခါ သို့မဟုတ် စိတ်မကြည်လင်နေသည့်အခါ၊ ၎င်းတို့အား ရိုက်နှက်ခြင်းနှင့် ဆူပူကြိမ်းမောင်းခြင်းအားဖြင့် သင်၏ ဒေါသကို ၎င်းတို့အပေါ် ဖွင့်ထုတ်သည်။ လူမဆန်သည့် နည်းလမ်းဖြင့် ၎င်းတို့ကို သင် ဆက်ဆံသည်။ ယင်းမှာ နှိပ်စက်ခြင်း ဖြစ်သည်။ သင်သည် နှိပ်စက်ခြင်းကို ရှောင်ရှားပြီး သင်၏ တာဝန်ကို ဖြည့်ဆည်းပါက၊ လုံလောက်ပေသည်။ သင်သည် သင်၏ တာဝန်ကို ဖြည့်ဆည်းရန် ဤသနားကရုဏာ အနည်းငယ်မျှပင် မရှိပါက၊ အိမ်မွေးတိရစ္ဆာန်တစ်ကောင်ကို သင် မထိန်းသိမ်းသင့်ပေ။ ထိုတိရစ္ဆာန်ကို သင် လွှတ်ပေးသင့်သည်၊ ၎င်းကို နှစ်ခြိုက်သောသူတစ်ဦးအား ရှာပြီး စောင့်ရှောက်ခွင့်ပေးလော့။ ၎င်းကို အသက်ရှင်ဖို့ အခွင့်အရေး ပေးလော့။ ခွေးများကို ထိန်းသိမ်းသည့်လူအချို့သည် ထိုခွေးများအား နှိပ်စက်ခြင်းကိုပင် မရှောင်ကြဉ်နိုင်ကြချေ။ ၎င်းတို့ စိတ်မကြည်လင်သည့်အခါ သို့မဟုတ် ၎င်းတို့ စိတ်ချမ်းမြေ့ဖြစ်ပြီး ပြင်းထန်သော စိတ်ခံစားချက်ကို ဖယ်ရှားရန်လိုအပ်သည့်အခါ ဤခွေးများကို ထွက်ပေါက်တစ်ခုအဖြစ် အသုံးပြုလျက်၊ မိမိတို့၏ ခံပြင်းမှုများကို ဖွင့်ထုတ်ရန် တစ်ခုတည်းသော ရည်ရွယ်ချက်ဖြင့် ခွေးများကို ထိန်းသိန်းကြလေသည်။ ၎င်းတို့သည် အခြားလူကို မရိုက်နှက် သို့မဟုတ် မကြိမ်းမောင်းဝံ့ကြပေ။ ၎င်းတို့ ခံရမည့် အကျိုးဆက်များနှင့် တာဝန်ယူမှုများကို ကြောက်ရွံ့ကြသည်။ ၎င်းတို့သည် အိမ်တွင် အိမ်မွေးတိရစ္ဆာန်တစ်ကောင်၊ ခွေးတစ်ကောင်ရှိဖို့ ဖြစ်လာကြပြီး၊ ထို့ကြောင့် ထိုခွေးအပေါ် မိမိတို့၏ ခံပြင်းမှုများကို ဖွင့်ထုတ်ကြသည်။ အဘယ်ကြောင့်ဆိုသော် အမှန်တွင် ထိုခွေးသည် နားမလည်သကဲ့သို့ မခုခံဝံ့သောကြောင့် ဖြစ်သည်။ ထိုသို့သော လူများသည် လူ့သဘာဝ ကင်းမဲ့ကြ၏။ ခွေးများနှင့် ကြောင်များကို မွေးသော်လည်း၊ မိမိတို့၏ တာဝန်များကို မဖြည့်ဆည်းနိုင်ကြသူများလည်း ရှိ၏။ သင် မနှစ်သက်ပါက၊ အိမ်မွေးတိရစ္ဆာန်တစ်ကောင်ကိုမျှ မမွေးနှင့်။ သို့ရာတွင် မွေးရန် သင် ရွေးချယ်ပါက၊ သင်၏ တာဝန်ကို သင် ဖြည့်ဆည်းရမည်။ ထိုတိရစ္ဆာန်တွင် မိမိကိုယ်ပိုင် ဘဝနှင့် စိတ်ခံစားချက်ဆိုင်ရာ လိုအပ်ချက်များရှိ၏။ ရေဆာသည့်အခါ ရေလိုအပ်ပြီး ဆာလောင်သည့်အခါ အစားအစာ လိုအပ်သည်။ လူတို့နှင့်လည်း နီးကပ်စွာနေပြီး ၎င်တို့၏ နှစ်သိမ့်ပေးခြင်းလည်း လိုအပ်ပေသည်။ သင်သည် စိတ်မကြည်မလင်ဖြစ်ပြီး၊ “သင့်ကို အာရုံစိုက်ရန် အချိန်မရှိပါ၊ ထွက်သွားပါ”ဟု ပြောပါက၊ ယင်းမှာ အိမ်မွေးတိရစ္ဆာန်တစ်ကောင်အတွက် ကောင်းမွန်သည့် ဆက်ဆံမှု မဟုတ်ပေ။ ဤအရာတွင် အသိစိတ်နှင့် ဆင်ခြင်တုံတရား ရှိပါသလော။ (မရှိပါ။) လူအချို့က၊ “သင်၏ခွေးနှင့် ကြောင်ကိုရေမချိုးသည်မှာ အချိန်မည်မျှ ကြာလေပြီနည်း။ သူတို့ အလွန်ညစ်ပတ်ကြသည်”ဟု ပြောကြသည်။ “အလို သူတို့ကို ရေချိုးပေးရမည်လော။ မည်သူက ကျွန်ုပ်ကို ရေချိုးပေးမည်ဆိုသည်ကိုပင် ကျွန်ုပ် မသိပါ။ ကျွန်ုပ်ရေမချိုးသည်မှာ ရက်ချီကြာပြီးချိန်တွင် မည်သူကမျှ ဂရုစိုက်ပုံမပေါ်ပါ”ဟု ပြောသည်။ ဤသည်မှာ လူဆန်သလော သို့မဟုတ် လူသား ခံစားချက်တစ်ခုတလေကို ထင်ဟပ်စေသလော။ (မထင်ဟပ်စေပါ။) ၎င်းတို့ ဒေါသထွက်သည်ဖြစ်စေ မထွက်သည်ဖြစ်စေ၊ ကြောင်တစ်ကောင် သို့မဟုတ် ခွေးတစ်ကောင်က ၎င်းတို့ကို ပွတ်ကာ ချစ်ခင်တွယ်တာသည့်အခါ ၎င်းတို့က၊ “ဂြိုဟ်ကောင်၊ ထွက်သွားစမ်းပါလော့။ အကြွေးတောင်းသူတစ်ဦးအတိုင်းပင်၊ သင် အနီးအနားတွင် ရှိသည့်အခါ အမြဲ ဒုက္ခပြဿနာရှိသည်။ စားဖို့ သို့မဟုတ် သောက်ဖို့ တစ်စုံတစ်ခုကိုသာ သင် အလိုရှိသည်။ သင်နှင့် ကျွန်ုပ် ကစားလိုစိတ်မရှိပါ”ဟု ပြောလျက်၊ ခြေဖြင့်သာ ကန်ထုတ်လိုက်ကြသည်။ သင်သည် သနားကရုဏာ အနည်းငယ်မျှပင် မရှိပါက၊ မည်သည့် အိမ်မွေးတိရစ္ဆာန်ကိုမျှ သင် မမွေးသင့်ပေ။ ၎င်းတို့ကို သင် ချက်ချင်း လွှတ်ပေးလိုက်သင့်သည်။ သင့်ကြောင့် ထိုကြောင် သို့မဟုတ် ခွေးသည် ဆင်းရဲဒုက္ခခံစားနေရ၏။ သင်သည် အလွန် တစ်ကိုယ်ကောင်းဆန်ပြီး အိမ်မွေးတိရစ္ဆာန်များ မရှိထိုက်ပေ။ ကြောင် သို့မဟုတ် ခွေးတစ်ကောင်ကို သင် ထိန်းသိမ်းသည့်အခါတိုင်းတွင်၊ ၎င်းတို့၏ အစားအစာနှင့် ရေသည် သင်၏ ဂရုစိုက်မှုအပေါ် တည်မှီနေ၏။ ဤစည်းမျဉ်းကို သင် နားလည်သင့်သည်။ သင်သည် အဘယ်ကြောင့် တိရစ္ဆာန်များနှင့် ပြိုင်ဆိုင်နေသနည်း။ သင်က၊ “ကျွန်ုပ်ကို ရေချိုးပေးမည့်သူ မည်သူမျှ မရှိ၊ အဘယ်သူသည် ကျွန်ုပ်ကို ရေချိုးပေးမည်နည်း”ဟု ဆိုသည်။ မည်သူသည် သင့်ကို ရေချိုးပေးမည်နည်း။ သင်သည် လူသားတစ်ဦး ဖြစ်၏။ သင့်ဘာသာ ရေချိုးသင့်သည်။ သင်သည် မိမိကိုယ်ကို စောင့်ရှောက်နိုင်သော်လည်း၊ ကြောင်များနှင့် ခွေးများကို သင်ကို ကြည့်ရှုစောင့်ရှောက်သောကြောင့် ၎င်းတို့သည် သင်၏ ဂရုစိုက်မှု လိုအပ်ကြပြီး ၎င်းတို့ကို သင်က ကြည့်ရှုစောင့်ရှောက်သောကြောင့်၊ ၎င်းတို့ကို စောင့်ရှောက်ရန် သင့်တွင် ဝတ္တရားရှိပေသည်။ ဤဝတ္တရားကိုပင် သင် မဖြည့်ဆည်းနိုင်ပါက၊ ၎င်းတို့ကို သင် မမွေးထိုက်ပေ။ ၎င်းတို့နှင့် ပြိုင်ဆိုင်ရန် အဘယ်လိုအပ်ချက် ရှိပါသနည်း။ သင်က၊ “သင့်ကို ငါ စောင့်ရှာက်သည်၊ သို့သော် အဘယ်သူသည် ငါ့ကို စောင့်ရှောက်နေပါသနည်း။ သင် ဝမ်းနည်းသည့်အခါ၊ နှစ်သိမ့်ရန်အတွက် ငါ့ထံ သင် လာသည်။ ငါ စိတ်ဓာတ်ကျသည့်အခါ အဘယ်သူသည် ငါ့ကို နှစ်သိမ့်သနည်း”ဟူ၍ပင် ဆိုသည်။ သင်သည် လူသားတစ်ဦး မဟုတ်သလော။ လူသားများသည် မိမိကိုယ်ကို စည်းကမ်းဖြင့် ထိန်းပြီး မိမိကိုယ်ကို အလိုက်သင့်ပြုမူသင့်သည်။ ကြောင်များနှင့် ခွေးများသည် များစွာ သာ၍ ရိုးရှင်း၏။ ၎င်းတို့သည် မိမိကိုယ်ကို စည်းကမ်းဖြင့် မထိန်းနိုင်ကြသောကြောင့် ၎င်းတို့ကို နှစ်သိမ့်ပေးရန် လူသားများ လိုအပ်ကြသည်။ ဤသည်မှာ တိရစ္ဆာန်များကို သင် ဆက်ဆံပုံနှင့် ပရဟိတလုပ်ငန်းကြား ခြားနားချက် ဖြစ်သည်။ တိရစ္ဆာန်များကို သင် ဆက်ဆံပုံအတွက် စည်းမျဉ်းမှာ အဘယ်နည်း။ အသက်ကို ချစ်ခင်မြတ်နိုးလော့၊ အသက်ကို အလေးထားပြီး ၎င်းတို့ကို မနှိပ်စက်နှင့်။ ဘုရားသခင် ဖန်ဆင်းထားသည့် အရာခပ်သိမ်းကို ကိုင်တွယ်ဖြေရှင်းရာတွင်၊ ၎င်းတို့၏ သဘာဝ ဥပဒေသများကို ထိန်းသိမ်းလော့၊ ဘုရားသခင် ဖန်ဆင်းခဲ့သည့် သတ္တဝါအမျိုးမျိုးကို သူ ချမှတ်ထားသည့် နည်းဥပဒေသများနှင့်အညီ ဆက်ဆံလော့၊ သတ္တဝါမျိုးစုံနှင့် လျော်ကန်သော ဆက်ဆံရေးများကို ထိန်းသိမ်းလော့၊ ပြီးလျှင် ၎င်းတို့၏ နေရာများကို မဖျက်ဆီး သို့မဟုတ် မဖြုန်းတီးနှင့်။ ဤသည်မှာ သက်ရှိကို အလေးထားခြင်းနှင့် ချစ်ခင်မြတ်နိုးခြင်း ဖြစ်သည်။ သို့ရာတွင်၊ သက်ရှိကို အလေးထားခြင်းနှင့် ချစ်ခင်မြတ်နိုးခြင်းအတွက် စည်းမျဉ်းများမှာ ပရဟိတလုပ်ငန်းကို လုပ်ဆောင်ခြင်းအကြောင်း မဟုတ်ပေ။ ဤသည်မှာ ဖန်ဆင်းခံ သတ္တဝါတိုင်း လိုက်နာစောင့်ထိန်းသင့်သည့် ဘုရားသခင် ချမှတ်ထားသော လူအားလုံးနှင့်ဆိုင်သည့် ပညတ်ချက်များထဲမှ စည်းမျဉ်းတစ်ခု ဖြစ်သည်။ သို့ရာတွင် ဤစည်းမျဉ်းကို လိုက်လျှောက်ခြင်းသည် ပရဟိတလုပ်ဆောင်ချက်များကို ဆောင်ရွက်ခြင်းနှင့် မညီမျှပေ။

သို့ရာတွင် လူအချို့က၊ “အသက်မွေးမှုလုပ်ငန်းနှင့် စပ်လျဉ်း၍ ပရဟိတလုပ်ငန်းကို ဘုရားသခင်က ကျွန်ုပ်တို့အား အဘယ်ကြောင့် လုပ်ဆောင်ခွင့်မပေးသနည်း။ သူသည် ကျွန်ုပ်တို့ကို ပရဟိတလုပ်ငန်း လုပ်ဆောင်ခွင့်မပေးပါက၊ အကူအညီလိုအပ်သည့် လူများ သို့မဟုတ် သက်ရှိသတ္တဝါများနှင့်ပတ်သက်၍ လူမှုအဖွဲ့အစည်းတွင် မည်သည့်အရာကို လုပ်ဆောင်သင့်ပါသနည်း။ ၎င်းတို့၏ အကူအညီအဖြစ် အဘယ်သူ လာလိမ့်မည်နည်း”ဟု မေးကြသည်။ ၎င်းတို့၏ အကူအညီအဖြစ် မည်သူ လာသည်ဆိုသည်မှာ သင်နှင့် ပတ်သက်မှုတစ်ခုတလေ ရှိသလော။ (ကျွန်ုပ်တို့နှင့် မည်သည့် ပတ်သက်မှုမျှ မရှိပါ။) သင်သည် လူသားမျိုးနွယ်ဝင်တစ်ဦး မဟုတ်သလော။ ထိုအရာသည် သင်နှင့် ပတ်သက်မှု တစ်ခုတလေ ရှိသလော။ (မရှိပါ၊ ထိုအရာသည် လူသားများ၏ တာဝန် မဟုတ်ပါ။) အတိအကျပင်၊ ထိုအရာသည် သင်၏ တာဝန် မဟုတ်သကဲ့သို့ ဘုရားသခင်က သင့်ကို ပေးအပ်ထားသည့်အရာလည်း မဟုတ်ပေ။ သင်၏ တာဝန်မှာ အဘယ်နည်း။ ဖန်ဆင်းခံတစ်ဦး၏ တာဝန်ကို ဖြည့်ဆည်းရန်၊ ဘုရားနှုတ်ကပတ်တော်များကို နားထောင်ရန်၊ ဘုရားနှုတ်ကပတ်တော်များကို ကျိုးနွံနာခံရန်၊ ကယ်တင်ခြင်းကို ရရှိဖို့ သမ္မာတရားကို လက်ခံရန်၊ သင့်ကို လုပ်ဆောင်ရန် ဘုရားသခင် ပြောဆိုသည့်အရာကို လုပ်ဆောင်ရန်နှင့် မလုပ်ဆောင်ရန် သင့်ကို ဘုရားသခင် ပြောဆိုသည့် အရာများမှ ဝေးဝေးနေရန် ဖြစ်သည်။ ပရဟိတလုပ်ငန်းနှင့် ဆက်နွှယ်သည့် ကိစ္စရပ်များကို မည်သူ တာဝန်ယူလိမ့်မည်နည်း။ ယင်းတို့ကို မည်သူ တာဝန်ယူလိမ့်မည်ဆိုသည်မှာ သင်၏ အမှုထားစရာ ကိစ္စမဟုတ်ပေ။ မည်သို့ဆိုစေ၊ ထိုအရာများနှင့်ပတ်သက်၍ သင် တာဝန်ယူရန် သို့မဟုတ် စိုးရိမ်ရန် မလိုအပ်ပေ။ ပရဟိတလုပ်ငန်းနှင့်ဆိုင်သည့် ကိစ္စရပ်များကို ကိုင်တွယ်သည်မှာ အစိုးရဖြစ်စေ၊ အမျိုးမျိုးသော လူမှုအဖွဲ့အစည်းများဖြစ်စေ၊ ဤသည်မှာ ငါတို့၏ ပူပန်ရခြင်း အကြောင်းအရာ မဟုတ်ပေ။ တိုတိုပြောရလျှင်၊ ဘုရားသခင်ကို ယုံကြည်ပြီး သမ္မာတရား လိုက်စားသောသူတို့သည် ဘုရားသခင်၏ နည်းလမ်းနှင့် သူ၏ အလိုတော်ကို လိုက်လျှောက်ခြင်းအား မိမိတို့၏ စံများ၊ လက်တွေ့လုပ်ဆောင်မှု ရည်မှန်းချက်နှင့် ဦးတည်ချက်အဖြစ် သဘောထားသင့်ပေသည်။ ဤသည်မှာ လူတို့ နားလည်သင့်သည့် အရာတစ်ခုဖြစ်ပြီး၊ မည်သည့်အခါတွင်မျှ ပြောင်းလဲလိမ့်မည် မဟုတ်သည့် ထာဝရ အမှန်တရား ဖြစ်သည်။ ရံဖန်ရံခါ အခြားသူများကို ကူညီရန် တစ်စုံတစ်ရာကို လုပ်ဆောင်ခြင်းသည် အသက်မွေးမှု လုပ်ငန်းတစ်ခု မဟုတ်သည်မှာ အမှန်ဖြစ်၏။ ထိုအရာသည် အခါအားလျော်စွာဖြစ်သော လုပ်ရပ်တစ်ခုဖြစ်ပြီး၊ ဘုရားသခင်က ထိုအရာကို သင့်အပေါ် အမှတ်မထားပေ။ လူအချို့က၊ “ထိုသို့သော အရာများကို ဘုရားသခင်က အောက်မေ့ဂုဏ်ပြုခြင်းမရှိပါသလား”ဟု မေးကြသည်။ ထိုအရာများကို ဘုရားသခင် အောက်မေ့ဂုဏ်ပြုခြင်းရှိပေ။ သင်သည် တစ်ခါက သူတောင်းစားတစ်ဦး သို့မဟုတ် အိမ်ပြန်ရန် ယာဉ်စီးခမရှိသည့် တစ်စုံတစ်ဦးကို ငွေပေးခဲ့ပါက၊ သို့မဟုတ် အိမ်ခြေရာမဲ့လူတစ်ဦးကို ကူညီခဲ့ပါက၊ ဤကဲ့သို့သော အရာတစ်ခုကို သင်ရံဖန်ရံခါ လုပ်ဆောင်ခဲ့ပါက၊ သို့မဟုတ် သင်၏ တစ်သက်တာတွင် အကြိမ်အနည်းငယ်ပင် လုပ်ဆောင်ခဲ့ပါက၊ ဘုရားသခင်၏ အမြင်တွင် ထိုသို့သော အရာများကို သူ အောက်မေ့ဂုဏ်ပြုပါသလော။ မပြုပါ၊ ထိုအရာများကို ဘုရားသခင် အောက်မေ့ဂုဏ်ပြုခြင်းမရှိပါ။ ဤသို့ဆိုလျှင် ဤလုပ်ရပ်များကို ဘုရားသခင် မည်သို့ နှိုင်းချင့်သုံးသပ်ပါသနည်း။ ဘုရားသခင်သည် ထိုရာများကို အောက်မေ့ဂုဏ်ပြုခြင်း သို့မဟုတ် ရှုတ်ချခြင်း မရှိ၊ ယင်းတို့ကို သူ နှိုင်းချင့်သုံးသပ်ခြင်း မရှိပေ။ အဘယ်ကြောင့်နည်း။ ထိုအရာများသည် သမ္မာတရားလိုက်စားခြင်းနှင့် မည်သည့် ပတ်သက်မှုမျှမရှိပေ။ ဤသည်တို့မှာ ဘုရားသခင်၏ လမ်းခရီးကို လိုက်လျှောက်ခြင်း သို့မဟုတ် သူ၏ အလိုတော်ကို ဆောင်ရွက်ခြင်းတို့နှင့် မည်သည့် ဆက်စပ်မှုမျှမရှိသည့် ကိုယ်ရေးကိုယ်တာ လုပ်ဆောင်ချက်များ ဖြစ်သည်။ ယင်းတို့ကို လုပ်ဆောင်ရန် သင် ကိုယ်တိုင်ကိုယ်ကျ လိုလားလျက်ရှိပါက၊ ခဏမျှ စေတနာဖြစ်ပေါ်မှုကြောင့် သို့မဟုတ် သင့်အသိစိတ်၏ တစ်ခဏမျှ နှိုးဆော်ခြင်းကြောင့် ကောင်းမြတ်သည့် အရာတစ်ခုကို သင် လုပ်ဆောင်ပါက၊ သို့မဟုတ် စိတ်ထက်သန်မှု၊ စေ့ဆော်မှု အခိုက်အတန့်တွင် ကောင်းမြတ်သည့် အရာတစ်ခုကို သင် လုပ်ဆောင်ပါက၊ နောက်ပိုင်းတွင် သင် နောင်တရသည်ဖြစ်စေ၊ မရသည်ဖြစ်စေ၊ ဆုလာဘ်ရသည်ဖြစ်စေ၊ မရသည်ဖြစ်စေ၊ ထိုအရာသည် ဘုရားသခင်၏ လမ်းခရီးကို လိုက်လျှောက်ခြင်း သို့မဟုတ် သူ၏ အလိုတော်ကို ဆောင်ရွက်ခြင်းနှင့် ဆက်စပ်မှု မရှိပေ။ ထိုအရာကို ဘုရားသခင် အောက်မေ့ဂုဏ်ပြုခြင်းမရှိသကဲ့သို့ ထိုအရာအတွက်လည်း သင့်ကို မရှုတ်ချပေ။ ထိုအရာကို ဘုရားသခင် အောက်မေ့ဂုဏ်ပြုခြင်းမရှိ ဆိုသည်မှာ မည်သည့်အရာကို ဆိုလိုသနည်း။ တစ်ခါက ဤအရာကို သင်လုပ်ဆောင်ခဲ့သောကြောင့် ဘုရားသခင်သည် သင်၏ ကယ်တင်ခြင်းလမ်းကြောင်းတစ်လျှောက်တွင် သင့်အား သူ၏ ပြစ်တင်ဆုံးမခြင်းနှင့် တရားစီရင်ခြင်းတို့မှ လွတ်ကင်းစေမည်မဟုတ်သကဲ့သို့၊ သင့်အနေဖြင့် အချို့သော ကောင်းမွန်သည့် သို့မဟုတ် အလှူဒါနနှင့်ဆိုင်သော လုပ်ဆောင်ချက်များကို လုပ်ဆောင်ခဲ့သောကြောင့် သင့်ကို ကယ်တင်ခြင်းခံရခွင့်ပေးမည်မဟုတ်ဟု ဆိုလိုပေသည်။ ထိုအတွက် ဘုရားသခင်က သင့်ကို မရှုတ်ချဟု ဆိုသည်မှာ မည်သည့်အရာကို ဆိုလိုသနည်း။ သင် လုပ်ဆောင်ခဲ့သည့် ဤကောင်းမွန်သည့် လုပ်ဆောင်ချက်များသည် သမ္မာတရားနှင့် မည်သည့် ပတ်သက်မှုမျှမရှိ၊ ထိုအရာများသည် သင်၏ ကိုယ်ပိုင် အပြုအမူကောင်းကိုသာ ကိုယ်စားပြုသည်၊ ယင်းတို့သည် ဘုရားသခင်၏ စီမံအုပ်ချုပ်ရေး အမိန့်များကို မဆန့်ကျင်သကဲ့သို့ မည်သူမျှ၏ အကျိုးစီးပွားများကိုလည်း ထိပါးခြင်းမရှိဟု ဆိုလိုပေသည်။ ထိုအရာများသည် ဘုရားသခင်၏ နာမကို ဘုန်းထင်ရှားစေရန် မဆိုထားနှင့်၊ ဘုရားသခင်၏ နာမကို အရှက်ရစေခြင်းလည်း မရှိသည်မှာ အမှန်ဖြစ်၏။ ဘုရားသခင်၏ သတ်မှတ်ချက်များကို မချိုးဖောက်သကဲ့သို့၊ ဘုရားသခင်၏ ရည်ရွယ်ချက်ကို ဆန့်ကျင်ခြင်းလည်း မပါဝင်သကဲ့သို့ ဘုရားသခင်ကို ပုန်ကန်ခြင်းလည်း ဧကန်မုချ ပါဝင်ခြင်းမရှိပေ။ သို့ဖြစ်၍၊ ဘုရားသခင်သည် ထိုအရာများအတွက် သင့်ကို ရှုတ်ချလိမ့်မည်မဟုတ်။ ထိုအရာများသည် ကိုယ်ရေးကိုယ်တာ ကောင်းသောလုပ်ဆောင်ချက်တစ်မျိုးကို ကိုယ်စားပြုရုံမျှသာဖြစ်သည်။ ထိုသို့သော လုပ်ဆောင်ချက်ကောင်းများသည် လောကထံမှ ချီးမွမ်းမှုနှင့် လူမှုအဖွဲ့အစည်းထံမှ အသိအမှတ်ပြုခြင်းကို ရကောင်းရနိုင်သော်လည်း၊ ဘုရားသခင်၏ အမြင်တွင် ထိုအရာများသည် သမ္မာတရားနှင့် ဆက်စပ်မှု မရှိပေ။ ထိုအရာများကို ဘုရားသခင် အောက်မေ့ဂုဏ်ပြုခြင်းမရှိသကဲ့သို့ ထိုအရာများအတွက် တစ်ဦးတစ်ယောက်ကိုလည်း သူ မရှုတ်ချပေ။ ယင်းမှာ ဘုရားသခင်၏ ရှေ့မှောက်တွင် ဤလုပ်ရပ်များက များစွာ အရာရောက်ခြင်းမရှိဟု ဆိုလိုပေသည်။ သို့ရာတွင်၊ ဖြစ်နိုင်ခြေတစ်ခုရှိ၏၊ ယင်းမှာ၊ တစ်စုံတစ်ဦးကို သင် ကယ်တင်ပြီး၊ ထိုသူကို ငွေကြေး အကူအညီ သို့မဟုတ် ရုပ်ဝတ္ထု အကူအညီ ပုံစံတစ်ခုခုပေးပါက သို့မဟုတ် စိတ်ခံစားမှုနှင့်ဆိုင်သော အကူအညီပင် ပေးပြီး၊ ထိုဆိုးယုတ်သော လူကို ပြစ်မှုများ ပိုမို ကျူးလွန်ခွင့်ပေးကာ လူမှုအဖွဲ့အစည်းနှင့် လူသားမျိုးနွယ်အပေါ် ခြိမ်းခြောက်မှုတစ်ခု ဖြစ်ပေါ်စေခွင့်ပေးလျက်၊ ၎င်းတို့၏ အားထုတ်မှုများတွင် အောင်မြင်နိုင်စေပြီး ရလဒ်အနေဖြင့် ဆုံးရှုံးမှုအချို့ ဖြစ်စေပါက ယင်းသည် လုံးဝ မတူကွဲပြားသော ကိစ္စရပ်တစ်ခု ဖြစ်ပေမည်။ သာမန် ကုသိုလ်ဖြစ် လုပ်ဆောင်ချက်နှင့်ဆိုင်သော ကိစ္စရပ်တွင်၊ ဘုရားသခင်၏ ရှုထောင့်အမြင်မှာ ထိုအရာကို သူ ဂုဏ်ပြုခြင်း မရှိသကဲ့သို့ ရှုတ်ချခြင်းလည်း မရှိပေ။ သို့ရာတွင် ထိုအရာကို သူ ဂုဏ်ပြုခြင်းမရှိသကဲ့သို့ ရှုတ်ချခြင်းလည်းမရှိသည့် အချက်က ဘုရားသခင်သည် သင့်ကို ပရဟိတ အလုပ်တွင် ပါဝင်ဆောင်ရွက်ရန် အားပေးခြင်း သို့မဟုတ် တိုက်တွန်းခြင်း ဖြစ်သည်ဟု မဆိုလိုပေ။ မည်သို့ဆိုစေ၊ သင့်ထံတွင် လုပ်ဆောင်ရန် သာ၍ အရေးကြီးသည့်အရာများရှိသောကြောင့် သင်၏ အားအင်၊ အချိန်နှင့် ငွေတို့ကို ကယ်တင်ခြင်း သို့မဟုတ် သမ္မာတရားကို လက်တွေ့လုပ်ဆောင်ခြင်းနှင့် သင်၏ တာဝန်ကို ဖြည့်ဆည်းခြင်းတို့နှင့် လုံးဝ မဆက်စပ်သည့် ကိစ္စရပ်များထဲ သင် ရင်းနှီးမြှုပ်နှံမည်မဟုတ်ကြောင်း မျှော်လင့်ထားဆဲ ဖြစ်သည်။ သင်၏ အချိန်၊ အားအင်နှင့် ဘဝတို့သည် ပရဟိတလုပ်ငန်းအတွက် ရည်ရွယ်ထားခြင်း မဟုတ်သကဲ့သို့ ပရဟိတလုပ်ငန်းနှင့်ဆိုင်သည့် အသက်မွေးမှုအလုပ်တစ်ခုမှတစ်ဆင့် သင်၏ ကိုယ်ပိုင် အကျင့်စရိုက်နှင့် နှစ်လိုဖွယ်ကောင်းခြင်းတို့ကို ဗန်းပြရန်လည်း ရည်ရွယ်ထားခြင်း မရှိပေ။ အထူးသဖြင့် စက်ရုံများ ဖွင့်သူများ၊ ကျောင်းများကို စီမံခန့်ခွဲသူများ သို့မဟုတ် သာ၍ များသည့် ဆင်းရဲနုံချာသော လူများအတွက် အခြေခံလိုအပ်ချက်များကို ထောက်ပံ့ပေးခြင်း သို့မဟုတ် ၎င်းတို့၏ စိတ်ကူးယဉ်များကို အကောင်အထည်ဖော်ရန် ကူညီခြင်းနှင့်ဆိုင်သော ရည်ရွယ်ချက်ဖြင့် စီးပွားရေးလုပ်ငန်းတစ်ခု စီမံဆောင်ရွက်နေသူများအတွက်၊ ၎င်းတို့သည် ဆင်းရဲသူများကို ကူညီရန် ဤအရာများ လုပ်ဆောင်ကြပေသည်။ ဤနည်းစနစ်များမှတစ်ဆင့် ဆင်းရဲသူများကို ကူညီရန် သင် ရွေးချယ်ပါက၊ ထိုအရာက သင်၏ အချိန်နှင့် အားအင်ပမာဏကို ဧကန်မုချ သိသိသာသာ ကုန်ဆုံးစေလိမ့်မည်။ ဤအကြောင်းတရားနှင့်ပတ်သက်၍ သင့်ဘဝရှိ အချိန်နှင့် အားအင် အတော်များများကို သင် သိသိသာသာကုန်ဆုံးစေကာ သုံးပစ်လိုက်မိပေလိမ့်မည်ဖြစ်ပြီး၊ သို့ဖြစ်၍ သမ္မာတရားကို လိုက်စားရန် သင်သည် အချိန် အနည်းငယ်သာ ရှိလိမ့်မည်။ သင့်အနေဖြင့် သမ္မာတရား လိုက်စားရန် အချိန်ပင် မရှိနိုင်သကဲ့သို့၊ သင်၏ ကိုယ်ပိုင် တာဝန်ကို ဖြည့်ဆည်းရန် အခွင့်အရေး သေချာပေါက် ရှိမည်မဟုတ်။ ထိုအစား၊ သမ္မာတရား သို့မဟုတ် အသင်းတော်အလုပ်နှင့် မဆက်စပ်သည့် လူများ၊ အဖြစ်အပျက်များနှင့် အမှုအရာများအပေါ် သင်၏ အားအင်ကို သင် ဖြုန်းတီးမိလိမ့်မည်။ ဤသည်မှာ မိုက်မဲသော အပြုအမူ ဖြစ်သည်။ ဤမိုက်မဲသော အပြုအမူသည် အဓိကအားဖြင့် လူအချို့က လူသား ကံကြမ္မာနှင့် ကမ္ဘာလောကကို မိမိတို့၏ ကိုယ်ပိုင် ကောင်းမွန်သည့် ရည်ရွယ်ချက်များနှင့် အကန့်အသတ်ရှိသည့် အစွမ်းအစအနည်းငယ်မှတစ်ဆင့် ပြောင်းလဲရန် အမြဲ အလိုရှိနေခြင်းကြောင့်ဖြစ်သည်။ ၎င်းတို့သည် မိမိတို့၏ ကိုယ်ပိုင် အားထုတ်မှုများနှင့် စေတနာမှတစ်ဆင့် လူသား ကံကြမ္မာကို ပြောင်းလဲရန် ဆန္ဒရှိကြသည်။ ဤသည်မှာ မိုက်မဲသော ကြိုးပမ်းအားထုတ်မှု ဖြစ်သည်။ ထိုအရာသည် မိုက်မဲသော ကြိုးပမ်းအားထုတ်မှုဖြစ်သည့်အတွက်၊ လက်ခံဆောင်ရွက်ခြင်း မပြုနှင့်။ ထိုအရာကို လက်ခံဆောင်ရွက်ခြင်း မပြုခြင်းအတွက် အကြောင်းပြချက်မှာ သင်သည် သမ္မာတရား လိုက်စားသူတစ်ဦးဖြစ်သောကြောင့်၊ သမ္မာတရားနှင့် ကယ်တင်ခြင်းကို သင် လိုက်စားရန် ဆန္ဒရှိသောကြောင့် ဖြစ်သည်။ သင်က၊ “ကျွန်ုပ်သည် ကယ်တင်ခြင်းကို စိတ်မဝင်စားသကဲ့သို့ သမ္မာတရား လိုက်စားခြင်းသည် ကျွန်ုပ်အတွက် အရေးမကြီးပါ”ဟု ဆိုပါက၊ သင် နစ်သက်သည့်အတိုင်း လုပ်ဆောင်နိုင်သည်။ ပရဟိတလုပ်ငန်းနှင့် ဆိုင်သည့် ကိစ္စရပ်နှင့် စပ်လျဉ်း၍၊ ထိုအရာသည် သင်၏ စိတ်ကူးယဉ်နှင့် လိုက်စားမှုဖြစ်ပါက၊ ထိုအရာမှာ သင်၏ တန်ဖိုး ဖော်ပြခံရသည့်ပုံစံဖြစ်သည်ဟုလည်းကောင်း၊ ထိုပရဟိတလုပ်ငန်းသည် သင့်ဘဝ၏ တန်ဖိုးကို သိရှိစေသည့် တစ်ခုတည်းသောအရာဖြစ်သည်ဟုလည်းကောင်း သင် ယုံကြည်ပါက၊ ရပေ၏၊ ဆက်လက်လုပ်ဆောင်လော့။ သင့်တွင်ရှိသည့် မည်သည့် ကျွမ်းကျင်မှုနှင့် အစွမ်းအစများကိုမဆို သင် အသုံးပြုနိုင်သည်၊ မည်သူကမျှ သင့်ကို ချုပ်ထိန်းနေခြင်း မရှိ။ ကုသိုလ်ဖြစ် အရေးကိစ္စများတွင် ပါဝင်မှုမရှိခြင်းအတွက် ဤနေရာတွင် ငါတို့ မိတ်သဟာယပြုနေသည့် အကြောင်းပြချက်မှာ သင်သည် သမ္မာတရားနှင့် ကယ်တင်ခြင်းကို လိုက်စားရန် ဆန္ဒရှိသည့်အတွက်၊ ပရဟိတလုပ်ငန်း လုပ်ဆောင်ရန်ဖြစ်သော သင်၏ စိတ်ကူးယဉ်နှင့် စိတ်ဆန္ဒကို လက်လွှတ်သင့်သည်ဟူ၍ ဖြစ်၏။ ထိုအရာကို သင့်ဘဝ၏ စိတ်ကူးယဉ်နှင့် ဆန္ဒအဖြစ် မလိုက်စားနှင့်။ ကိုယ်ရေးကိုယ်တာ အဆင့်ဖြင့် ဤအရေးကိစ္စတွင် ပါဝင်ပတ်သက်ခြင်း မရှိနှင့်၊ ပြီးလျှင် ဘုရားအိမ်တော်သည်လည်း ထိုအရာတွင် ပါဝင်ပတ်သက်လိမ့်မည် မဟုတ်ပေ။ ဘုရားအိမ်တော်တွင် အနေအထားတစ်ခု ရှိသည်မှာ အမှန်ဖြစ်၏၊ ယင်းမှာ၊ အချို့သော ဆင်းရဲနုံချာသည့် ညီအစ်ကို မောင်နှမများ၏ အိမ်တွင်းဘဝများကို ဂရုစိုက်ပေးခြင်း ဖြစ်သည်။ ဤအရာတွင် အကြောင်းပြချက်တစ်ခု ပါရှိသည်။ ဤအကြောင်းပြချက်ကို သင်တို့အားလုံး သတိပြုမိကြသည်ဟု ငါ ထင်သည်။ ထိုအရာသည် ပရဟိတလုပ်ငန်း မဟုတ်၊ ညီအစ်ကို မောင်နှမများ၏ဘဝများနှင့် စပ်လျဉ်း၍ ဘုရားအိမ်တော် အတွင်း၌ ရှိသော အလုပ်အစီအစဉ်တစ်ခု ဖြစ်သည်။ ထိုအရာသည် ပရဟိတလုပ်ငန်းတွင် ပါဝင်ခြင်းနှင့် ဆက်စပ်မှုမရှိပေ။ ဘုရားအိမ်တော်တွင်၊ ပရဟိတလုပ်ငန်းတွင် မပါဝင်ခြင်းအပြင်၊ လူမှုအဖွဲ့အစည်း၏ မည်သည့် ကုသိုလ်ဖြစ် လှုပ်ရှားမှုတွင်မျှ မပါဝင်ခြင်းလည်း ရှိပေသည်။ ဥပမာအားဖြင့်၊ ဘုရားအိမ်တော်သည် ကျောင်းများကို မတည်ဆောက်ပေးပေ၊ စက်ရုံများကို မဖွင့် သို့မဟုတ် စီးပွားရေးလုပ်ငန်းများကို စီမံဆောင်ရွက်ခြင်း မရှိပေ။ တစ်ဦးတလေသည် အသင်းတော် အလုပ်၏ ပုံမှန် လည်ပတ်မှုအတွက် စီးပွားရေး အရင်းအမြစ်များကို ကာကွယ်ပေးသည့်အနေဖြင့် စက်ရုံများကို ဖွင့်ပါက၊ ကျောင်းများ တည်ဆောက်ပါက၊ စီးပွားရေး လုပ်ငန်းတစ်ခု စီမံဆောင်ရွက်ပါက၊ သို့မဟုတ် စီးပွားဖြစ် လှုပ်ရှားမှုတစ်ခုခုတွင် ပါဝင်ပါက၊ ဤအရာအားလုံးသည် ဘုရားအိမ်တော်၏ စီမံအုပ်ချုပ်ရေးဆိုင်ရာ အမိန့်များကို ဆန့်ကျင်ပြီး၊ တားဆီးသင့်ပေသည်။ ဤသို့ဆိုလျှင် ဘုရားအိမ်တော်အလုပ်၏ လည်ပတ်မှုအတွက် ငွေးကြေး အရင်းအမြစ်မှာ အဘယ်နည်း။ သင်တို့ သိကြသလော။ ယင်းသည် ညီအစ်ကို မောင်နှမများ၏ ပူဇော်ဆက်ကပ်ခြင်းများမှ၊ အလုပ်၏ ပုံမှန် လည်ပတ်မှုကို အကျိုးပြုရန်ဖြစ်သော ပူဇော်သက္ကာများမှ လာပေသည်။ ဤအရာက မည်သည့်အရာကို သွယ်ဝိုက်ညွှန်းဆိုသနည်း။ ညီအစ်ကို မောင်နှမများက ဘုရားသခင်ကို ပေးထားသည့် ငွေကြေး၊ ဘုရားသခင်ထံ ၎င်းတို့ ပူဇော်ဆက်ကပ်သည့်အရာများအားလုံးသည် ပူဇော်သက္ကာတစ်ခုဖြစ်ပြီးပူဇော်သက္ကာကို မည်သည့်နေရာတွင် အသုံးပြုသနည်း။ အသင်းတော် အလုပ်၏ ပုံမှန် လည်ပတ်မှုကို ကာကွယ်ရန် ဖြစ်သည်။ ဤပုံမှန်လည်ပတ်မှုနှင့် ဆက်စပ်သည့် အမျိုးမျိုးသော ကုန်ကျစရိတ်များရှိပြီး၊ ဤကုန်ကျစရိတ်များကို စည်းမျဉ်းများအတိုင်း စီမံခန့်ခွဲသင့်ကာ ဤစည်းမျဉ်းများကို မချိုးဖောက်သင့်သည်မှာ အမှန်ဖြစ်၏။ သို့ဖြစ်၍၊ အသင်းတော်အလုပ်တွင် ငွေးရေးကြေးရေး ကိစ္စများပါဝင်ပြီး၊ အချို့သော ခေါင်းဆောင်များနှင့် အမှုဆောင်များက အလှူငွေများကို ဖြုန်းတီးပစ်ကာ ထိုအလှူငွေများကို သိသာသည့် ဆုံးရှုံးမှုများဖြစ်စေသည့်အခါ၊ ဘုရားအိမ်တော်သည် ၎င်းတို့အတွက် ပြင်းထန်သည့် အပြစ်ဒဏ်ကို ချမှတ်လိမ့်မည်ဖြစ်သည်။ အဘယ်ကြောင့် ပြင်းထန်သည့် အပြစ်ဒဏ်ရှိလိမ့်မည်နည်း။ အလှူငွေများကို ဖြုန်းတီးပစ်သည့်သူ မည်သူမျှ အဘယ်ကြောင့် ထွက်ပြေးလွတ်မြောက်ခြင်း မရှိသနည်း။ (အဘယ့်ကြောင့်ဆိုသော် ဘုရားသခင်၏ အလှူငွေများကို ဘုရားသခင်အတွက် ညီအစ်ကို မောင်နှမများက ပေးထားခြင်းဖြစ်ကာ ဘုရားသခင်သာ ထိုအရာများကို မွေ့လျော်ခံစားနိုင်သောကြောင့် ဖြစ်ပါသည်။ အခြားနည်းဖြင့် ဆိုရလျှင်၊ ဤအလှူငွေများသည် ဘုရားအိမ်တော်အလုပ်၏ သင့်တင့်လျောက်ပတ်သော လည်ပတ်မှုကို ထိန်းသိမ်းရန် ရည်ရွယ်ပေသည်။ ခေါင်းဆောင်များ၊ အမှုဆောင်များသည် အလှူငွေများကို သုံးဖြုန်းပစ်လျှင်၊ ထိုအရာက ဘုရားအိမ်တော်၏ အလုပ် ထိခိုက်ခြင်းနှင့် ဆုံးရှုံးမှု ခံစားခြင်းအဖြစ်သို့ တိုက်ရိုက် ဆိုက်ရောက်စေပါလိမ့်မည်။ ဤအရာက ဘုရားအိမ်တော်အလုပ်ကို ဖျက်လိုဖျက်ဆီးလုပ်ကာ နှောင့်ယှက်သောကြောင့် ဘုရားအိမ်တော်သည် ပြင်းထန်သည့် အပြစ်ဒဏ်ကို ချမှတ်ရမည်ဖြစ်ပါသည်။) ငါ့ကို ပြောလော့၊ ဘုရားအိမ်တော်က ပြင်းထန်သည့် အပြစ်ဒဏ် ချမှတ်သင့်သလော။ (ချမှတ်သင့်ပါသည်။) အဘယ်ကြောင့် ထိုသို့ လုပ်ဆောင်သင့်သနည်း။ အဘယ်ကြောင့် ပြင်းထန်သည့် အပြစ်ဒဏ်ကို ချမှတ်သင့်သနည်း။ (အလှူငွေများကို ဖြုန်းပစ်ခြင်းသည် အန္တိခရစ်များနှင့် သက်ဆိုင်သော အပြုအမူဖြစ်သည်။ အလှူငွေများအပေါ် လူတစ်ဦး၏ သဘောထားသည် ဘုရားသခင်အပေါ် သူ့သဘောထား၏ ရောင်ပြန်ဟပ်သောအရာ ဖြစ်ပါသည်။ ဤလူသည် အလှူငွေများကို ဖြုန်းပစ်နိုင်လျှင်၊ ထိုအရာက သူ့တွင် ဘုရားသခင်ကို ကြောက်ရွံ့သောစိတ်နှလုံး လုံးဝမရှိသည်ကို ညွှန်ပြပါသည်။) သင်သည် ယင်း၏ ရှုထောင့်တစ်ခုကိုသာ ဆွေးနွေးပြီးဖြစ်သည်။ ဤထဲတွင် ငါတို့ မိတ်သဟာယပြုရမည့် အရေးကြီးသော စည်းမျဉ်းများ ရှိနေဆဲဖြစ်သည်။

ငါ့ကိုပြောလော့။ ပူဇော်သက္ကာများကို ဖြုန်းတီးသည့်လူများကို အဘယ်ကြောင့် ပြင်းပြင်းထန်ထန် အပြစ်ဒဏ်ပေးရမည်နည်း။ ယခုအခါတွင် ဤအရာနှင့်ပတ်သက်၍ ငါတို့ မိတ်သဟာယဖွဲ့ကြမည်။ ပထမဆုံးအနေဖြင့် ဘုရားသခင်၏ ပူဇော်သက္ကာများသည် မည်သို့ဖြစ်ပေါ်လာသည်ကို ပြောကြစို့။ ဘုရားသခင်၏ ပူဇော်သက္ကာများသည် ဘုရားသခင် ရွေးချယ်ထားသောလူများက သူ့အားပေးခြင်းဖြစ်ကြောင်း ညီအစ်ကိုမောင်နှမများ အားလုံး သိကြသည်။ ယနေ့ခေတ်တွင် လူများစွာက ဆယ်ဖို့တစ်ဖို့ထက်ပို၍ ပူဇော်ဆက်ကပ်ကြကာ အချို့သော ကြွယ်ဝချမ်းသာသူများသည် ဆယ်ဖို့တစ်ဖို့ထက်ပို၍ ပူဇော်ဆက်ကပ်ကြသည်မှာ အမှန်ဖြစ်သော်လည်း၊ သမ္မာကျမ်းဆိုင်ရာ နည်းဥပဒေသများအရ၊ လူတို့သည် မိမိတို့၏ ဝင်ငွေများ၏ ဆယ်ဖို့တစ်ဖို့ကို ပေးသင့်ပေသည်။ ထို့အပြင် ဆယ်ဖို့တစ်ဖို့ ပူဇော်ဆက်ကပ်သည့် အချို့သော ဆင်းရဲသည့် ညီအစ်ကို မောင်နှမများအတွက်၊ ၎င်းတို့၏ ငွေသည် မည်သည့်နေရာမှ လာသနည်း။ ခြိုးခြံချွေတာစွာ အသက်ရှင်ခြင်းအားဖြင့် ငွေစုကြသူ မရှားပေ။ ကျေးလက်ဒေသနှင့် ကျေးလက်တောနယ်များတွင်၊ လူအချို့သည် စပါးရောင်းခြင်းမှ၊ အချို့မှာ ကြက်ဥများ ရောင်းခြင်းနှင့် အချို့မှာ ဆိတ်များနှင့် ကြက်များ ရောင်းခြင်းမှရသော မိမိတို့ ဝင်ငွေများ၏ ဆယ်ဖို့တစ်ဖို့ကို ပူဇော်ဆက်ကပ်ကြလေသည်။ လူများစွာသည် ဆယ်ဖို့တစ်ဖို့ သို့မဟုတ် ထို့ထက်ပို၍ ပေးရန်အလို့ငှာ ခြိုးခြံချွေတာစွာ အသက်ရှင်ကြသည်။ ယင်းမှာ ဤငွေရောက်လာသည့်နေရာ ဖြစ်သည်။ ဤငွေများရလာဖို့ ခက်ခဲသည်ကို လူအများစုက သိကြသည်။ ဤသို့ဆိုလျှင် ညီအစ်ကို မောင်နှမများက အဘယ်ကြောင့် ပူဇော်သက္ကာများကို ပူဇော်ဆက်ကပ်ကြသနည်း။ ဘုရားအိမ်တော်က သတ်မှတ်ထားသလော။ ပူဇော်သက္ကာများကို ပူဇော်ဆက်ကပ်ခြင်းမရှိဘဲနှင့် ကယ်တင်ခြင်း မဖြစ်နိုင်သောကြောင့်လော။ ကျမ်းစာ၏ နည်းဥပဒေသများကို လိုက်နာရန် ဖြစ်သလော။ သို့မဟုတ် ဘုရားအိမ်တော်သည် အရေးပါပြီး၊ ငွေကြေးထောက်ပံ့မှုမရှိဘဲနှင့် လုပ်ဆောင်၍မရသောကြောင့် ၎င်းတို့ ပို၍ ပူဇော်ဆက်ကပ်သင့်သည်ဟု တွေးထင်လျက်၊ ဘုရားအိမ်တော်ကို ၎င်း၏ အလုပ်တွင်ထောက်ပံ့ရန် ဖြစ်သလော။ ဤသည်မှာ ၎င်းတို့၏ တစ်ခုတည်းသော အကြောင်းရင်း ဖြစ်သလော။ (မဟုတ်ပါ။) သို့ဆိုလျှင် ညီအစ်ကို မောင်နှမများသည် အဘယ်ကြောင့် ပူဇော်ဆက်ကပ်ကြသနည်း။ ၎င်းတို့ နုံအသောကြောင့် ဖြစ်နိုင်သလော။ သို့မဟုတ် ၎င်းတို့တွင် အပိုငွေရှိသလော။ ၎င်းတို့သည် ငွေပိုငွေလျှံ သို့မဟုတ် မသုံးနိုင်သေးသည့် ငွေများကို လှူဒါန်းနေခြင်းဖြစ်သလော။ ဤပူဇော်သက္ကာများကို မည်သူအား ပူဇော်ဆက်ကပ်ထားခြင်း ဖြစ်သနည်း။ (ဘုရားသခင်ကို ဖြစ်ပါသည်။) လူတို့သည် အဘယ်ကြောင့် ပူဇော်သက္ကာများကို ပူဇော်ဆက်ကပ်ကြသနည်း။ ကျန်သည့်အရာများကို မေ့ထားလော့၊ လူများစွာ ပူဇော်သက္ကာများကို ပူဇော်ဆက်ကပ်ကြသည့် အခြေခံအကျဆုံး အကြောင်းရင်းမှာ ဘုရားသခင်၏ အမှုတော်ကို ၎င်းတို့ အသိအမှတ်ပြုကြသောကြောင့် ဖြစ်သည်။ ဘုရားသခင်သည် လူတို့အား အသက်နှင့် သမ္မာတရားကို အခမဲ့ပေးရန်နှင့် ၎င်းတို့ကို ဦးဆောင်ရန် စကားပြောဆိုပြီး အမှုပြုလေသည်။ ထို့ကြောင့် လူတို့သည် မိမိတို့ ရရှိသည့်အရာ၏ ဆယ်ဖို့တစ်ဖို့ကို ပူဇော်သင့်ကြပေသည်။ ဤသည်မှာ ပူဇော်သက္ကာဖြစ်သည်။ သမိုင်းတစ်လျှောက်တွင်၊ ဘုရားသခင်သည် လူတို့ကို အစားအစာ၊ ရေနှင့် ဘဝ လိုအပ်ချက်များဖြင့် ကောင်းချီးပေးခဲ့ပြီး၊ ၎င်းတို့အတွက် အရာရာကို သူ ပြင်ဆင်ပေးခဲ့သည်။ လူတို့သည် ဤအရာအားလုံးကို မွေ့လျော်နိုင်ကြချိန်တွင်၊ ဘုရားသခင်က ၎င်းတို့ကို ပေးသည့်အရာထဲမှ ဆယ်ဖို့တစ်ဖို့ကို ယဇ်ပလ္လင်ပေါ် ၎င်းတို့ ပြန်ပူဇော်သင့်ပြီး လူသားက ဘုရားသခင်ကို ပြန်ပေးသည့် ဝေစုတစ်စုကို ကိုယ်စားပြုကာ ဘုရားသခင်အား ၎င်းတို့၏ ရိတ်သိမ်းခြင်းကို မွေ့လျော်ခွင့်ပေးသင့်သည်။ ဤသည်မှာ ဖန်ဆင်းခံများအနေဖြင့် လူတို့ ပိုင်ဆိုင်သင့်ပြီး ပေးအပ်သင့်သည့် ချစ်ခင်မှု သင်္ကေတဖြစ်သည်။ ဤသွင်ပြင်လက္ခဏာအပြင်၊ အခြားအရာတစ်ခု ရှိ၏။ လူအချို့က၊ “ဘုရားသခင်၏ အမှုတော်သည် အလွန် ကြီးမြတ်သည်၊ ကျွန်ုပ်သည် မိမိဘာသာ များစွာ မလုပ်ဆောင်နိုင်သောကြောင့် ကျွန်ုပ်၏ ဝေစုဖြစ်သည့် အလှူငွေကို ကျွန်ုပ် ပေးပါမည်”ဟု ပြောကြသည်။ ဤနည်းဖြင့် ၎င်းတို့သည် ဘုရားအိမ်တော်၏ အလုပ်အတွက် မိမိတို့၏ ထောက်ပံ့မှုကို ပြကြပြီး၊ ငွေကြေးထောက်ပံ့သူများအဖြစ် ပြုမူဆောင်ရွက်ကြလေသည်။ ဤငွေကြေး ပူဇော်သက္ကာများ အရင်းအမြစ် သို့မဟုတ် ပမာဏက မည်သို့ရှိသည်ဖြစ်စေ ၎င်းတို့ထဲတွင် ခြိုးခြံစွာ အသက်ရှင်ခြင်းမှတစ်ဆင့် မိမိတို့၏ ငွေများကို စုထားသူ မနည်းပါးပေ။ တိုတိုပြောရလျှင်၊ ဘုရားသခင်နှင့် သူ၏ အမှုတော်အတွက် မဟုတ်ခဲ့ပါက၊ အသင်းတော်နှင့် ဤလူသား အဖွဲ့အစည်းများနှင့် အသင်းအဖွဲ့များသာရှိပါက၊ လူတို့၏ ပူဇော်သက္ကာများသည် တန်ဖိုး သို့မဟုတ် အရေးပါမှုရှိမည်မဟုတ်ပေ။ အဘယ်ကြောင့်ဆိုသော် ဘုရားသခင်၏ အမှုတော်နှင့် သူ၏ နှုတ်ကပတ်တော်များမရှိဘဲနှင့် ၎င်းတို့ ပူဇော်ဆက်ကပ်သည့် ငွေကြေးများသည် မည်သည့် အသုံးဝင်မှုမျှ ရှိမည်မဟုတ်သောကြောင့် ဖြစ်သည်။ သို့ရာတွင် ဘုရားသခင် စကားပြောခြင်းနှင့် အမှုပြုခြင်းတို့ဖြင့်၊ လူသားမျိုးနွယ်ကို ကယ်တင်ရန်ဖြစ်သော ဘုရားသခင်၏ အမှုတော် တိုးတက်ခြင်းဖြင့်၊ လူတို့ ပူဇော်ဆက်ကပ်သည့် ငွေကြေးများ၊ ပူဇော်သက္ကာများသည် အထူးသဖြင့် အရေးကြီးလာပေသည်။ ထိုအရာများ အထူးသဖြင့် အရေးကြီးရသည့် အကြောင်းရင်းမှာ ဤပူဇော်ဆက်ကပ်သည့်ငွေများကို အသင်းတော်၏ အလုပ်အတွက် အသုံးပြုခြင်းဖြစ်ကာ မတရားသော ရည်ရွယ်ချက်များရှိသည့်သူများ၏ အလွဲသုံးစားလုပ်ခြင်း၊ မလွှတ်တမ်း အသုံးချခြင်း၊ တလွဲသုံးခြင်း သို့မဟုတ် ဖြုန်းပင်ဖြုန်းတီးပစ်ခြင်းတို့ကို မခံရသင့်ပေ။ ထိုသို့ ဖြစ်သည် မဟုတ်လော။ (ဟုတ်ပါသည်။) ထိုအရာသည် အလွန် အရေးကြီးသည့်အတွက်၊ ငွေတစ်ပြားတစ်ချပ်တိုင်းကို အဓိကကျသည့် နေရာများတွင် အသုံးပြုသင့်ပေသည်။ မည်သည့်အရာကိုမျှ မဖြုန်းတီးပစ်သင့် သို့မဟုတ် တာဝန်မဲ့စွာ မသုံးစွဲသင့်ပေ။ သို့ဖြစ်၍၊ ပူဇော်ဆက်ကပ်သည့် ငွေကြေးများ၊ ပူဇော်သက္ကာများကို ဖြုန်းတီးပစ်သူ၊ အလွဲသုံးစားလုပ်သူ၊ မလွှတ်တမ်း အသုံးချသော သို့မဟုတ် တလွဲသုံးသောသူတို့အတွက်မူ၊ ၎င်းတို့ကို ငါတို့ အထူး ကိုင်တွယ်ကာ ပြင်းထန်စွာ အပြစ်ပေးရမည်။ ပူဇော်ဆက်ကပ်သည့် ငွေကြေးများ၊ ဤပူဇော်သက္ကာများသည် ဘုရားသခင်၏ အမှုတော်အတွက် အလွန်အရေးပါသောကြောင့်၊ ပြီးလျှင် ညီအစ်ကို မောင်နှမများက ဤငွေနှင့် ဤပူဇော်သက္ကာများကို ပူဇော်ဆက်ကပ်ခြင်း၏ နောက်ကွယ်ရှိ ရည်ရွယ်ချက်ကို ထည့်တွက်ပြီး ၎င်းတို့ ပူဇော်ဆက်ကပ်သည့် ငွေကြေးများကို အလွန်အရေးပါသည့် နေရာများတွင် ခွဲဝေပေးသင့်ပေသည်။ တစ်ပြားတစ်ချပ်တိုင်းကို စည်းမျဉ်းများဖြင့် အသုံးပြုကာ ရလဒ်များ ရရှိသင့်ပေသည်။ ထိုအရာကို မဖြုန်းတီးပစ်သင့်သကဲ့သို့ ဆိုးယုတ်သည့် လူများ၏ မလွှတ်တမ်း အသုံးချခြင်းကိုလည်း မုချ မခံရသင့်ပေ။ ဤသည်မှာ ရှုထောင့်တစ်ခု ဖြစ်သည်။ ထို့အပြင် ငွေကြေးပူဇော်သက္ကာများသည် ကြီးမားသည်ဖြစ်စေ၊ သေးငယ်သည်ဖြစ်စေ ယင်းတို့က ညီအစ်ကို မောင်နှမများ၏ ပူဇော်ဆက်ကပ်ခြင်းမှ လာပေသည်။ ဤငွေ၏ အရင်းအမြစ်မှာ အသင်းတော်က လူမှုအဖွဲ့အစည်းမှ အကျိုးအမြတ်တစ်ခု ရရှိရန် စီးပွားဖြစ် လှုပ်ရှားမှုများတွင် ပါဝင်ခြင်း၊ စီးပွားရေးလုပ်ငန်းများကို ဖွင့်လှစ်ခြင်း သို့မဟုတ် စက်ရုံများ စီမံဆောင်ရွက်ခြင်းမှ ရရှိသည် မဟုတ်ပေ။ ထိုအရာသည် တစ်စုံတစ်ရာကို ထုတ်လုပ်ခြင်းမှ ရရှိသည့် အစုပေါ်အမြတ်များမှ လာသည် မဟုတ်၊ အသင်းတော်၏ အစုပေါ်အမြတ်များ သို့မဟုတ် ဝင်ငွေမှ လာသည် မဟုတ်ဘဲ၊ လူတို့၏ ပူဇော်ဆက်ကပ်ခြင်းများမှ လာပေသည်။ ရိုးရှင်းသည့် ဝေါဟာရဖြင့်ဆိုရလျှင်၊ ပူဇော်သက္ကာတစ်ခုသည် ဘုရားသခင်ကို ညီအစ်ကို မောင်နှမများက ပေးထားသည့်အရာတစ်ခု ဖြစ်သည်။ ဘုရားသခင်ကို ပေးထားသည့် ငွေသည် ဘုရားသခင်နှင့် သက်ဆိုင်သင့်၏။ ဘုရားသခင်၏ ငွေကို မည်သည့်အရာအတွက် အသုံးပြုရပါသနည်း။ အချို့က၊ “ဘုရားသခင်၏ ငွေနှင့် ပူဇော်သက္ကာများသည် ဘုရားသခင်၏ မွေ့လျော်ခံစားမှုအတွက် အသုံးပြုရပါသည်”ဟု ဆိုကြသည်။ ဘုရားသခင်၏ မွေ့လျော်ခံစားမှုအတွက်သာ ဖြစ်သလော။ ထိုအရာ၏ မည်မျှကို ဘုရားသခင်က မွေ့လျော်ခံစားနိုင်သနည်း။ ယင်းသည် အလွန် အကန့်အသတ်ရှိသည် မဟုတ်လော။ ဘုရားသခင် လူ့ဇာတိခံလာသည့် အချိန်အတောအတွင်းတွင်၊ သူ၏ အစားအစာ၊ အဝတ်အစား၊ အမိုးအကာနှင့် လိုအပ်ချက်များအပြင် သူ၏ တစ်နေ့ အစာသုံးနပ်တို့သည် သာမန်ဖြစ်ပြီး၊ သူ မွေ့လျော်ခံစားသည့်အရာသည် အကန့်အသတ်ရှိပေသည်။ ယင်းမှာ အလွန်ပင် ပုံမှန်ဖြစ်သည်မှာ အမှန်ဖြစ်၏။ ညီအစ်ကို မောင်နှမများထံမှ ပူဇော်ဆက်ကပ်သည့် ငွေကြေးများ၊ ပူဇော်သက္ကာများကို အဓိက အသုံးပြုခြင်းမှာ အသင်းတော် အလုပ်၏ ပုံမှန် လည်ပတ်မှုကို ထိန်းသိမ်းရန်ဖြစ်သည်၊ လူအချို့၏ သုံးစွဲလိုသည့် စိတ်ဆန္ဒကို ဖြည့်ဆည်းပေးဖို့ မဟုတ်ပေ။ အလှူငွေများသည် လူတို့ ဖြုန်းဖို့အတွက် မဟုတ်သကဲ့သို့ လူတို့ သုံးဖို့အတွက်လည်း မဟုတ်ပေ။ ငွေကြေးကို စီမံသည့်သူ မည်သူမဆိုသည် ဤငွေကို အသုံးပြုရန် ဦးစားပေးခံရသည် မဟုတ်၊ သို့မဟုတ် ခေါင်းဆောင်ဖြစ်သူ မည်သူမဆိုသည် ရံပုံငွေများကို ခွဲဝေရန် အထူးဩဇာအာဏာရှိသည် မဟုတ်ပေ။ မည်သည့်လူက ပူဇော်ဆက်ကပ်သည့် ငွေများကို အသုံးပြုသည်ဖြစ်စေ ထိုလှူဒါန်းမှုများကို ဘုရားအိမ်တော်က ချမှတ်ထားသည့် စည်းမျဉ်းများအတိုင်း အသုံးပြုသင့်ပေသည်။ ယင်းမှာ စည်းမျဉ်းဖြစ်၏။ ဤသို့ဆိုလျှင် ဤစည်းမျဉ်းကို ချိုးဖောက်သောသူ တစ်စုံတစ်ဦး၏ သဘာဝသည် မည်သည့်အရာ ဖြစ်ပါသနည်း။ သူသည် စီမံအုပ်ချုပ်ရေးဆိုင်ရာ အမိန့်များကို ဖောက်ဖျက်မိပြီ မဟုတ်လော။ (ဟုတ်ပါသည်။) စီမံအုပ်ချုပ်ရေးဆိုင်ရာ အမိန့်များကို သူ ဖောက်ဖျက်မိပြီးဖြစ်သည်ဟု အဘယ်ကြောင့် ဆိုရသနည်း။ ဘုရားသခင်ကို လူတို့ ပေးသည့် အလှူငွေများသည် ဘုရားသခင်၏ မွေ့လျော်ခံစားခြင်းအတွက် ရည်ရွယ်ပေသည်။ ဤသို့ဆိုလျှင် ဘုရားသခင်သည် ထိုအလှူငွေများကို မည်သို့ အသုံးပြုပါသနည်း။ ဘုရားသခင်သည် ယင်းတို့ကို အသင်းတော်၏ အလုပ်အတွက်၊ ထိုအသင်းတော်အလုပ်၏ ပုံမှန် လည်ပတ်မှုကို ထိန်းသိမ်းရန်အတွက် အသုံးပြုပေသည်။ ဤသည်မှာ အလှူငွေများကို ဘုရားသခင် အသုံးပြုသည့် စည်းမျဉ်း ဖြစ်သည်။ သို့ရာတွင်၊ အန္တိခရစ်များနှင့် ဆိုးယုတ်သောလူများသည် အလှူငွေများကို ဤပုံစံဖြင့် အသုံးမပြုကြချေ။ အလှူငွေများကို အသုံးပြုရန်အလို့ငှာ ဤစည်းမျဉ်းကို ပွင့်ပွင့်လင်းလင်း ချိုးဖောက်လျက်၊ ထိုအလှူငွေများကို ဖြုန်းတီးပစ်သည်၊ သုံးဖြုန်းသည် သို့မဟုတ် မဆင်မခြင် လှူဒါန်းကြလေသည်။ ဤအရာသည် စီမံခန့်ခွဲမှု အမိန့်များကို ဆန့်ကျင်ဖောက်ဖျက်ခြင်းဖြစ်သည် မဟုတ်လော။ ဘုရားသခင်သည် သင့်အား ထိုအလှူငွေများကို ဤသို့ အသုံးပြုခွင့်ပေးပါသလော။ ယင်းတို့ကို ဤသို့ အသုံးပြုပိုင်ခွင့်ကို သူသည် သင့်အား ပေးခဲ့သလော။ ယင်းတို့ကို ဤသို့အသုံးပြုရန် သင့်ကို သူ ပြောခဲ့သလော။ မပြောခဲ့ပေ၊ ဟုတ်ပါသလော။ သို့ဆိုလျှင် သင်သည် အဘယ်ကြောင့် ယင်းတို့ကို အလွန် မဆင်မခြင်နှင့် ဖြုန်းတီးလျက် ဤသို့ အသုံးပြုနေသနည်း။ ဤသည်မှာ စည်းမျဉ်းကို ဆန့်ကျင် ဖောက်ဖျက်နေခြင်း ဖြစ်သည်။ ဤစည်းမျဉ်းသည် သာမန် စည်းမျဉ်းတစ်ခု မဟုတ်ပေ။ စီမံအုပ်ချုပ်ရေးဆိုင်ရာ အမိန့်များနှင့် ဆက်စပ်ပေသည်။ ဤငွေကြေး ပူဇော်သက္ကာများကို စီးပွားရေလုပ်ငန်း သို့မဟုတ် စီးပွားဖြစ်လှုပ်ရှားမှုများတွင် ပါဝင်ခြင်းမှတစ်ဆင့် ရရှိထားခြင်း မဟုတ်ဘဲ၊ ဘုရားသခင်ကို ညီအစ်ကို မောင်နှမများက ပူဇော်ဆက်ကပ်ထားသည့် ပူဇော်သက္ကာများ ဖြစ်သောကြောင့် ဖြစ်၍ သုံးစွဲကုန်ကျငွေတိုင်းကို သေချာစွာ ထိန်းချုပ်ပြီး၊ တင်းတင်းကျပ်ကျပ် စီမံရန် လိုအပ်ပေသည်။ ဖြုန်းတီးပစ်ခြင်း သို့မဟုတ် သုံးဖြုန်းခြင်း မရှိသင့်ပေ။ မည်သည့် ငွေပမာဏကိုမဆို သုံးဖြုန်းခြင်း သို့မဟုတ် ဖြုန်းတီးပစ်ခြင်းသည် ဘုရားအိမ်တော်၏ အလုပ်တွင် သိသာသည့် ဆုံးရှုံးမှုများဖြစ်စေရုံမက၊ ဘုရားအိမ်တော်အတွက် သိသာသည့် ငွေကြေးဆိုင်ရာ ဆုံးရှုံးမှုတစ်ခုကိုလည်း ဖြစ်စေသည်။ အလှူငွေများကို ဖြုန်းတီးပစ်ခြင်းသည် အလှူငွေများကို ဖြုန်းတီးခြင်းသက်သက် မဟုတ်။ ညီအစ်ကို မောင်နှမများက ပူဇော်သက္ကာများကို ပူဇော်ဆက်ကပ်ချိန်တွင် ဖော်ပြသည့် ချစ်ခြင်းမေတ္တာအပေါ် တာဝန်ကင်းမဲ့မှုတစ်ခုကိုလည်း ပြပေသည်။ ထို့ကြောင့်၊ အလှူငွေများကို ဖြုန်းတီးပစ်သူများသည် ပြင်းထန်စွာ အပြစ်ပေးခံရမည်ဖြစ်သည်။ ပို၍ ပေါ့တန်သော ပြစ်မှားမှုများရှိသည့်သူများကို သတိပေးဆုံးမပြီး၊ တစ်ချိန်တည်းတွင် ထိခိုက်မှုအတွက် လျော်ကြေးကို တောင်းဆိုလော့။ သာ၍ ဆိုးရွားသည့် ပြစ်မှားမှုများရှိသူတို့အတွက်မူ၊ လျော်ကြေးအပြင်၊ ၎င်းတို့ကို ရှင်းလင်းပစ်ရန် သို့မဟုတ် နှင်ထုတ်ရန် လိုအပ်သည်။ အလှူငွေများကို ဖြုန်းတီးပစ်သူတို့အပေါ် အဘယ်ကြောင့် ပြင်းထန်သည့် အပြစ်ဒဏ် ချမှတ်သင့်သည်ဆိုသည့် နောက်ထပ် အဓိကကျသော အကြောင်းရင်းတစ်ခုရှိ၏။ အသင်းတော်သည် မည်သည့် လူမှုရေး အဖွဲ့အစည်းမဆိုနှင့် ကွဲပြားပေသည်။ ယင်းသည် ကမ္ဘာလောကနှင့် လူသားမျိုးနွယ်၏ စွန့်ပစ်ခြင်းခံရလျက်၊ မည်သည့်နိုင်ငံမဆိုနှင့် မည်သည့်လူမှုရေးဝန်းကျင်တွင်မဆို သီးခြားဖြစ်နေသည်။ အသင်းတော်သည် မည်သည့် နိုင်ငံမဆိုထံမှ ထောက်ပံ့မှု သို့မဟုတ် ကာကွယ်ပေးမှုကို မရရှိနိုင်ရုံမကဘဲ၊ တစ်ချိန်တည်းတွင် အစိုးရထံမှ အကူအညီ သို့မဟုတ် ပြုစုစောင့်ရှောက်မှုတစ်ခုတလေ မရရှိနိုင်ပေ။ အလွန်ဆုံးအနေဖြင့်၊ အနောက်တိုင်း နိုင်ငံများတွင်၊ အသင်းတော်တစ်ပါးကို မှတ်ပုံတင်ကာ တည်ထောင်ပြီးနောက်တွင်၊ အသင်းတော်ထံသို့ ပြုလုပ်ထားသည့် လှူဒါန်းမှုများသည် ပုဂ္ဂိုလ်ရေး အခွန်စည်းကြပ်ခြင်းမှ လွတ်ငြိမ်းခွင့်ရသည် သို့မဟုတ် လှူဒါန်းထားသည့် ဝတ္ထုပစ္စည်းများကို အခွန်လျှော့ချမှုအချို့ကို ရရှိရန် အသုံးပြုနိုင်ပေသည်။ ဤအရာမှလွဲ၍ အသင်းတော်သည် မည်သည့်နိုင်ငံမဆိုထံမှ သို့မဟုတ် မည်သည့် လူမှုစနစ်မဆို၏အောက်တွင် လူမှုဘဝဖူလုံရေး သို့မဟုတ် အကူအညီတစ်ခုတလေ မရရှိနိုင်ပေ။ အသင်းတော် လူစုသည် သေးငယ်လာပြီး လုပ်ငန်းလည်ပတ်နေနိုင်ခြင်း မရှိတော့ပါက၊ အစိုးရသည် ယင်း၏ အကူအညီအဖြစ် လာမည်မဟုတ်။ ထိုအစား၊ အသင်းတော်သည်၊ မည်သည့် ဝင်ငွေမျှ မရရှိသကဲ့သို့ အစိုးရထံသို့ မည်သည့်အခွန်မျှ မပေးဆောင်နိုင်သောကြောင့်၊ ၎င်းဘာသာ လျော့ပါးလွင့်ပျောက်သွားစေရန်သာ အစိုးရက လိုလားပေမည်။ သို့ဖြစ်၍၊ အသင်းတော် တည်ရှိခြင်း ရှိမရှိသည် အစိုးရအတွက် အရေးမပါပေ။ အသင်းတော်သည် မည်သည့် လူမှုရေး စနစ် အောက်တွင်မဆို ထိုကဲ့သို့ မိမိဘာသာ ရှင်သန်ရသည့် အခြေအနေတွင် ရှိနေသည်။ ငါ့ကို ပြောလော့၊ ဤသည်မှာ လွယ်ကူသလော။ (မလွယ်ကူပါ။) ဧကန်အမှန်ပင်၊ အမှန်တကယ် မလွယ်ကူပေ။ အသင်းတော်သည် လူမှုရေးစနစ် တစ်ခုတလေထံမှ ထောက်ပံ့မှုရရှိရန် မဆိုထားနှင့်၊ မည်သည့် အသိအမှတ်ပြုခြင်း သို့မဟုတ် စာနာမှုမျှ မရရှိဘဲ လူမှုအဖွဲ့အစည်းနှင့် လူသားမျိုးနွယ်၏ ငြင်းပယ်ခြင်းခံရလေသည်။ အသင်းတော်သည် ဤရှင်သန်ရေး အခြေအနေများအောက်တွင် တည်ရှိနေသည်။ တစ်စုံတစ်ဦးသည် ငွေကို အလဟဿဖြစ်သွားစေလျက်၊ မည်သည့်တာဝန်မျှ မယူဘဲ၊ တစ်ခဏတွင် ယွမ် ၁၀၀၀၀၀ ကို အလှစ်သုတ်သွားလျက်၊ မျက်တောင်တစ်ချက်မခတ်ဘဲ၊ မည်သည့် အပြစ်တင်မှုမျှ မခံစားရဘဲ၊ ယွမ် ၁၀၀၀၀၀၀ ကို ကိန်းဂဏန်းတစ်ခုသာ ဖြစ်သည့်အလား သုံးလျက်၊ အလှူငွေများကို ဖြုန်းတီးပစ်နိုင်ဆဲဖြစ်ပါက၊ အသနားအကြင်နာမဲ့နိုင်ဆဲဖြစ်ပါက၊ ထိုသို့သော လူတစ်ဦးသည် လူ့သဘာဝ ပိုင်ဆိုင်သည်ဟု သင် ထင်သလော။ ထိုသို့သော လူများသည် ကျိန်ခြင်းအမင်္ဂလာများနှင့် ထိုက်တန်နေကြသည် မဟုတ်လော။ (ထိုက်တန်ပါသည်။) အထက်တွင် စားရင်းပြုစုထားသည့် အခြေအနေအမျိုးမျိုးကို ပေါင်းရုံးသုံးသပ်လိုက်သည့်အခါ၊ အလှူငွေများကို ဖြုန်းတီးပစ်သူ၊ သုံးဖြုန်းသူ သို့မဟုတ် ယင်းတို့ကို အလွဲသုံးစားလုပ်ရန် ဆန္ဒရှိလျက်၊ သို့မဟုတ် အလွဲသုံးစားမလုပ်ဝံ့ဘဲလျက်၊ အလှူငွေများအပေါ် မကောင်းသည့် ရည်ရွယ်ချက်များပင် ထားရှိသူများသည် ထိုအစား ဖြုန်းတီးပစ်ကြလေသည်။ အားလုံးသည် ပြင်းထန်စွာ အပြစ်ပေးခံရသင့်သည်၊ ၎င်းတို့အပေါ် မည်သည့် သက်ညှာမှုမျှ မပြသင့်ပေ။ ငါ့ကို ပြောလော့၊ ယင်းသည် မှန်ကန်သည့် လုပ်နည်းကိုင်နည်း ဖြစ်သလော။ (ဟုတ်ပါသည်။) သို့ဆိုလျှင်၊ အနာဂတ်တွင် သင်တို့ကို အလှူငွေများ အသုံးပြုရန် ဩဇာအာဏာရှိဖို့ အခွင့်အရေးပေးထားပါက၊ သင်တို့ မည်ကဲ့သို့ ပြုမူကြလိမ့်မည်နည်း။ သင်တို့သည် မိမိတို့ကိုယ်ကို မထိန်းချုပ်နိုင်ပါက၊ အလှူငွေများကို သင်တို့ ဖြုန်းတီးပစ်ပါက၊ အသင်းတော်အတွက် သင်တို့ကို ပြင်းထန်စွာ အပြစ်ပေးရမည့်အချိန် ရောက်လာသည့်အခါ၊ သင်တို့သည် စောဒကတက်မှု သို့မဟုတ် မကျေနပ်ချက်တစ်ခုတလေ ရှိကြလိမ့်မည်လော။ (ရှိကြလိမ့်မည် မဟုတ်ပါ။) မည်သည့် မကျေနပ်ချက်မျှ သင်တို့ ရှိမည်မဟုတ်သည်မှာ ကောင်း၏။ ထိုအရာသည် သင်တို့နှင့် ထိုက်တန်သည့်အရာ ဖြစ်လိမ့်မည်။

အလှူငွေများကို ဖြုန်းတီးပစ်သူတို့နှင့် ပတ်သက်ပြီး ၎င်းတို့ကို သင်တို့ မမုန်းပါသလော။ ၎င်းတို့သည် သင့်အား ဒေါသမထွက်စေသလော။ ၎င်းတို့ကို သင် ကြီးကြပ်နိုင်သလော သို့မဟုတ် တားဆီးနိုင်သလော။ ဤအရာက အမှုအရာများကို သာ၍ စိတ်ဝင်စားဖွယ်ဖြစ်သွားစေ၏။ သင့်အတွက် စမ်းသပ်စစ်ဆေးခံရမည့် အချိန်ဖြစ်သည်။ အလှူငွေများကို ဖြုန်းတီးပစ်ကာ ယွမ် ၂၀၀၀ ဖြင့် ဝယ်၍ရနိုင်မည့် စက်တစ်ခုကို ယွမ် ၂၀၀၀၀ သုံးစွဲရန် အခိုင်အမာ တောင်းဆိုနေသူ၊ ငွေသည် ဘုရားအိမ်တော်နှင့် သက်ဆိုင်ပြီး၊ မိမိတို့ ကိုယ်ပိုင်အိတ်ကပ်ထဲမှ ထွက်လာခြင်းမဟုတ်သောကြောင့်သက်သက်ဖြင့်၊ အကောင်းဆုံး၊ အဆင့်အမြင့်ဆုံး၊ ခေတ်အမီဆုံးနဲ့ ခေတ်အဆန်ဆုံး စက်ကို ဝယ်ချင်သူ၊ စျေးအကြီးဆုံး စက်အပေါ် ငွေသုံးချင်သူ တစ်စုံတစ်ဦး သင့်အနီးအနားတွင်ရှိပါက၊ ထိုသူကို သင် တားဆီးနိုင်စွမ်းရှိပါသလော။ သင် မတားဆီးနိုင်ပါက၊ ထိုသူကို သတိပေးနိုင်သလော။ ထိုသူကို အထက်သို့ သင် တိုင်ကြားနိုင်သလော။ သင်သည် အလှူငွေများကို စီမံခန့်ခွဲခြင်းကို ကြီးကြပ်ပါက၊ ဤအခြေအနေတွင် လက်မှတ်ထိုးလိုက်ဖို့ သင် ငြင်းဆိုနိုင်သလော။ ဤအရာတစ်ခုမျှ သင်တို့ မလုပ်ဆောင်နိုင်ပါက၊ သင်တို့သည်လည်း ပြင်းထန်စွာ အပြစ်ပေးခံရသင့်ကြပေသည်။ သင်တို့သည်လည်း အလှူငွေများကို ဖြုန်းတီးပစ်နေခြင်းဖြစ်သည်။ သင်သည် ထိုဆိုးယုတ်သောလူနှင့် တစ်ကျိတ်တည်း၊ တစ်ဉာဏ်တည်းဖြစ်သည်၊ သင်သည် ထိုသူ၏ ကြံရာပါဖြစ်ပြီး၊ သင်တို့နှစ်ဦးလုံး ပြင်းထန်စွာ အပြစ်ပေးခံရသင့်ပေသည်။ တစ်စုံတစ်ယောက်သည် အလှူငွေများနှင့်ပတ်သက်၍ ဖြုန်းတီးပစ်ကာ တာဝန်မဲ့နိုင်ပါက၊ သူသည် ဘုရားသခင်အပေါ် မည်သည့် သဘောထားမျိုးရှိပါသနည်း။ ဘုရားသခင်သည် သူ၏ စိတ်နှလုံးတွင် ရှိပါသလော။ (မရှိပါ။) ငါ၏ အယူအဆတွင်၊ ဤသို့သော လူများသည် ဘုရားသခင်အပေါ် စာတန်ကရှိသည့် သဘောထားအတိုင်း ရှိကြပေသည်။ လူအချို့က၊ “ဘုရားသခင်၊ ဘုရားသခင်၏ နာမ၊ သူ၏ အလှူငွေများ သို့မဟုတ် သူ၏ သက်သေခံချက်နှင့် ဆက်စပ်သည့် မည်သည့်အရာမဆို ကျွန်ုပ်နှင့် ပတ်သက်ခြင်းမရှိပါ။ အလှူငွေများကို ဖြုန်းတီးပစ်နေသည့်လူများသည် ကျွန်ုပ်နှင့် အဘယ်ပတ်သက်မှု ရှိပါသနည်း”ဟု ဆိုကြသည်။ ၎င်းတို့သည် မည်သည့်အရာမျိုး ဖြစ်ကြသနည်း။ ဝယ်ယူရန် အသင်းတော်က မည်သည့်အရာကို လျှောက်ထားသည်ဖြစ်စေ၊ အရာရာနှင့်ပတ်သက်၍ လက်မှတ်ထိုးလိုက်ကြသည့် အချို့သော ခေါင်းဆောင်များနှင့် ကြီးကြပ်ရေးမှူးများ ရှိကြလေသည်။ လျှောက်လွှာများကို ၎င်းတို့ လုံးဝ မေးခွန်းမထုတ် သို့မဟုတ် ယင်းတို့ကို သေချာစွာ ဆန်းစစ်ခြင်း မရှိ၊ သို့မဟုတ် ပြဿနာများ စစ်ဆေးခြင်း မရှိကြချေ။ ကုန်ပစ္စည်းများက စျေးကြီးသည်ဖြစ်စေ၊ စျေးပေါသည်ဖြစ်စေ၊ လက်တွေ့အသုံးကျသည်ဖြစ်စေ၊ လက်တွေ့မကျသည်ဖြစ်စေ၊ လိုအပ်သည်ဖြစ်စေ၊ မလိုအပ်သည်ဖြစ်စေ၊ ကုန်ပစ္စည်းများကို ဝယ်ယူရန် လျှောက်လွှာတစ်ခုစီတိုင်းသည် ၎င်းတို့၏ လက်မှတ်ဖြင့် အတည်ပြုခြင်းခံရလေသည်။ သင်၏ အတည်ပြုချက်သည် မည်သည့်အရာနည်း။ လက်မှတ်တစ်ခုသာလော။ ငါ၏ အမြင်တွင်၊ ထိုအရာမှာ ဘုရားသခင်အပေါ် သင်၏ သဘောထား ဖြစ်သည်။ ဘုရားသခင်၏ အလှူငွေအပေါ် သင်၏ သဘောထားသည် ဘုရားသခင်အပေါ် သင်၏ သဘောထားဖြစ်သည်။ သင့် ဖောင်တိန်၏ စုတ်ချက်တိုင်း၊ သင်၏ နာမည်ကို သင် ရေးသည့်အခါတိုင်းသည် ဘုရားသခင်ကို သင်၏ ပြစ်မှားစော်ကားခြင်းနှင့် မလေးစားခြင်း အပြစ်၏ သက်သေအထောက်အထားဖြစ်သည်။ ဘုရားသခင်ကို ဤသို့ ပြစ်မှားစော်ကားကာ မလေးစားသောသူတို့သည် အဘယ်ကြောင့် ပြင်းထန်စွာ အပြစ်ပေးမခံရသင့်သနည်း။ ၎င်းတို့သည် ပြင်းထန်စွာ အပြစ်ပေးခံရမည်။ ဘုရားသခင်သည် သင့်ကို သမ္မာတရားဖြင့်၊ အသက်ဖြင့်၊ သင့်တွင် ရှိသမျှတိုင်းဖြင့် ထောက်ပံ့ပေးပြီး၊ သင်သည် သူ့ကို ဤသဘောထားမျိုးဖြင့် သူနှင့် သူနှင့်သက်ဆိုင်သော အရာများကို ချဉ်းကပ်သည်။ သင်သည် မည်သည့်အရာမျိုး ဖြစ်ပါသနည်း။ ငွေတောင်းခံလွှာတစ်ခုပေါ်ရှိ လက်မှတ်တစ်ခုစီသည် ဘုရားသခင်ကို သင်၏ ပြစ်မှားစော်ကားခြင်း အပြစ်နှင့် ဘုရားသခင်အပေါ် သင်၏ မလေးစားသော သဘောထား၏ သက်သေအထောက်အထားဖြစ်သည်။ ဤသည်မှာ မငြင်းသာအောင် အခိုင်မာဆုံးသော သက်သေအထောက်အထားဖြစ်သည်။ မည်သည့် ပစ္စည်းများကို ဝယ်ယူထားသည်ဖြစ်စေ၊ မည်သည့် ပမာဏဖြစ်စေ၊ သင်သည် ခွင့်ပြုချက်ပုံစံကို စစ်ပင်မစစ်ဆေးပေ၊ သင်၏ ဖောင်တိန် တစ်ချက်ဖြင့်သာ လက်မှတ်ထိုးလိုက်လေသည်။ သင်သည် ယွမ် ၁၀၀၀၀၀ သို့မဟုတ် ၂၀၀၀၀၀ တန် ဝယ်ယူမှုများအတွက် ထင်ရာမြင်ရာ လက်မှတ်ထိုးရန် အသင့်ရှိနေသည်။ တစ်နေ့တွင် သင်၏ လက်မှတ်အတွက် သင် အဖိုးအခ ပေးရလိမ့်မည်။ လက်မှတ်ထိုးသည့် မည်သူမဆို တာဝန်ခံရ၏။ သင်သည် ဤသို့ ပြုမူသည့်အတွက်၊ ဦးစွာပထမ လျှောက်လွှာများကို ပြန်လည်ဆန်းစစ်ခြင်းပင်မရှိဘဲ ကြုံရာကျပန်း လက်မှတ်ထိုးနိုင်ပြီး၊ အလှူငွေများကို ထင်ရာမြင်ရာ ဖြုန်းတီးပစ်နိုင်သည့်အတွက်၊ သင် တာဝန်ခံသင့်ပြီး၊ သင်၏ ကိုယ်ပိုင် လုပ်ရပ်များအတွက် အဖိုးအခ ပေးသင့်ပေသည်။ အကျိုးဆက်များကို ရင်ဆိုင်ရန် သင် မကြောက်ရွံ့ပါက၊ ဆက်လုပ်လော့၊ သင်၏ နာမည်ကို လက်မှတ်ထိုးလော့။ သင်၏ လက်မှတ်သည် ဘုရားသခင်အပေါ် သင်၏ သဘောထားကို ကိုယ်စားပြုပေသည်။ သင်သည် ဘုရားသခင်အပေါ် ဤကဲ့သို့ ပွင့်လင်းပြီး အရှက်မဲ့သော ပုံစံဖြင့် ဆက်ဆံလျက်၊ ဘုရားသခင်အပေါ်ပင်လျှင် ဤကဲ့သို့ လုပ်ဆောင်နိုင်ပါက၊ ဘုရားသခင်က သင့်ကို မည်သို့ ဆက်ဆံဖို့ သင် မျှော်လင့်ပါသနည်း။ ဘုရားသခင်သည် သင်နှင့်ပတ်သက်၍ လုံလောက်အောင် စိတ်ရှည်နှင့်ပြီးဖြစ်သည်။ ဘုရားသခင်သည် သင့်ကို ထွက်သက်ဝင်သက် ပေးထားပြီးဖြစ်ကာ ယခုအချိန်ထိတိုင် အသက်ရှင်ခွင့်ပေးပြီးဖြစ်သည်။ ဘုရားသခင်ကို အလားတူ နည်းလမ်းနှင့် မပြောင်းလဲသည့် သဘောထားဖြင့် ဆက်လက်ဆက်ဆံမည့်အစား၊ သင် လုပ်ဆောင်သင့်သည့်အရာမှာ ဘုရားသခင်ထံ ဝန်ချကာ နောင်တရဖို့နှင့် သင်၏ သဘောထားကို ပြောင်းလဲဖို့ ဖြစ်သည်။ ဘုရားသခင်နှင့် ဆက်လက်၍ ကြောင်းကျိုးမမြင်စွာ ဖက်ပြိုင်မနေနှင့်။ သင်သည် ဘုရားသခင်ကို အလားတူ နည်းလမ်းနှင့် မပြောင်းလဲသည့် သဘောထားဖြင့် ဆက်လက်ဆက်ဆံနေပါက၊ အကျိုးဆက်များက မည်သည့်အရာ ဖြစ်လိမ့်မည်ကို သင် သိပေသည်။ သင်သည် ဘုရားသခင်၏ ခွင့်လွှတ်မှုကို မရရှိနိုင်ပါက၊ သင်၏ ယုံကြည်မှုသည် အချည်းနှီးဖြစ်ပြီး ဖြစ်လိမ့်မည်။ သို့ဆိုလျှင် သင်၏ ယုံကြည်မှုသည် အဘယ် အသုံးဝင်မှုရှိလိမ့်မည်နည်း။ သင်သည် ဘုရားသခင်ကို ယုံကြည်သော်လည်း၊ သင့်အပေါ် သူ၏ ယုံကြည်မှုနှင့် သင့်အဖို့ သူ၏ စေခိုင်းချက်တာဝန်ကို သင် အချည်းနှီးဖြစ်သွားစေသည်။ ငါ့ကို ပြောလော့၊ သင်သည် မည်သည့်အရာမျိုး ဖြစ်ပါသနည်း။ လူအချို့သည် ဘုရားအိမ်တော်ထဲတွင် ခေါင်းဆောင်များ သို့မဟုတ် ကြီးကြပ်ရေးမှူးများကဲ့သို့ ပြုမူကြသည်။ ၎င်းတို့သည် မိမိတို့၏ တာဝန်များကို နှစ်များစွာကြာ ထမ်းဆောင်ပြီးဖြစ်ကာ ငါသည် ၎င်းတို့နှင့် နှစ်များစွာ ဆက်ဆံပြီးဖြစ်သည်ဟု ဆိုနိုင်သည်။ နောက်ဆုံးတွင်၊ ၎င်းတို့နှင့်ပတ်သက်၍ ငါ ကောက်ချက်တစ်ခု ချပြီးဖြစ်သည်။ ဤလူများသည် ခွေးများထက် ဆိုးကြ၏။ ၎င်းတို့၏ လုပ်ရပ်များသည် နှလုံးကြေကွဲစရာဖြစ်သည်သာမက၊ ထို့ထက်ပို၍ပင်၊ ရွံရှာဖွယ်ဖြစ်သည်။ ငါသည် ခွေးများကို ကျွေးမွေးပြုစုခြင်းနှင့် ၎င်းတို့နှင့် ဆက်ဆံရခြင်းကို နှစ်သက်သည်။ နှစ်ကာလများအတွင်း ငါ ပြုစုကျွေးမွေးခဲ့သည့် ခွေးများသည် အားလုံး အတော်လေး လိမ္မာသွားကြသည်။ ငါ နှစ်သက်သည့် ခွေးများသည် အများအားဖြင့် လူများကို တမင်တကာ ရန်မမူကြပေ။ သင်သည် ခွေးတစ်ကောင်ကို သနားကြင်နာမှု အနည်းငယ်ပြပါက၊ ထိုခွေးက သင့်ကို ဆယ်ဆ ပြန်ဆပ်ပေးလိမ့်မည်။ ထိုခွေးကို သင် အမှန်တကယ် သဘောကောင်းပေးနေသရွေ့၊ သတင်းစာတစ်စောင် သို့မဟုတ် ဖိနပ်တစ်ရံကို ခြံထဲတွင် သင် ထားရှိလျှင်ပင်၊ ထိုခွေးက ထိုအရာများဘေးတွင် လဲလျောင်းကာ သင့်အတွက် စောင့်ကြပ်ပေးလိမ့်မည်။ တစ်ခါတစ်ရံ၊ သင် အလိုမရှိသည့် တစ်စုံတစ်ရာကို သင် လွှင့်ပစ်လိုက်ပါက၊ ခွေးက ထိုအရာကို သင် ပျောက်ဆုံးသွားသည်ဟု တွေးထင်ကာ အခြားထွက်သွားခြင်းမရှိဘဲ ထိုအရာကို သင့်အတွက် စောင့်ကြပ်ပေးလိမ့်မည်။ အတန်ကြာပြီးနောက်၊ ငါ သင်ယူခဲ့သည့်အရာကို ပေါင်းရုံးသုံးသပ်ပြီး၊ “လူတို့သည် ခွေးများထက် ဆိုးကြသည်”ဟု ဆိုရသည်။ ခွေးသည် အိမ်ကိုစောင့်ကြပ်သည်။ ခွေးများသည် သင့်အိမ်ကို မိမိတို့ အသက်များဖြင့် စောင့်ကြပ်ရန် မိမိတို့၏ အစွမ်းအစများနှင့် ကျွမ်းကျင်မှုများကို သုံးကြသည်။ လူတို့သည် အမှုအရာများကို မိမိတို့၏ အသက်ဖြင့် စောင့်ရှောက်ရန်မဆိုထားနှင့်၊ ၎င်းတို့တွင် အသည်းနှလုံးပင် မရှိကြချေ။ အသင်းတော်အလုပ်ကို စောင့်ရှောက်ရန် စကားတစ်ခွန်းပင် ၎င်းတို့ ပြောကြမည်မဟုတ်။ ၎င်းတို့သည် အစောင့်ခွေးတစ်ကောင်ထက် နိမ့်ကျကြသည်။ ဤသည်မှာ လူများနှင့် ခွေးများကြား ငါ ထုတ်နုတ်သည့် ခြားနားချက်ဖြစ်သည်။ အလှူငွေများကို ဖြုန်းတီးပစ်သည့် ဤလူများသည် ခွေးများထက် သာ၍ နိမ့်ကျကြသည်။ ၎င်းတို့ ပြင်းထန်စွာ အပြစ်ပေးခံရသင့်သည်ဟူသည်ကို သင် သဘောတူပါသလော။ (တူပါသည်။) ဘုရားသခင်သည် လူတို့၌ သူ၏ ယုံကြည်မှုကို ထားရှိပြီး၊ ၎င်းတို့ကို အလုပ်နှင့် တာဝန်များ ပေးအပ်သည်။ ဤသည်မှာ ၎င်းတို့ကို ဘုရားသခင် ချီးမြှောက်ခြင်းနှင့် ၎င်းတို့အပေါ် အကောင်းမြင်ခြင်းဖြစ်သည်။ ထိုအလုပ်ကို ၎င်းတို့ လုပ်ဆောင်ရန် ထိုက်တန်ခြင်း မဟုတ်၊ သို့မဟုတ် ၎င်းတို့တွင် အစွမ်းအစကောင်းနှင့် လူ့သဘာဝရှိခြင်း၊ သို့မဟုတ်၎င်းတို့သည် အလုပ်ကိုလုပ်နိုင်ခြင်း မဟုတ်ပေ။ သို့တိုင်အောင် လူတို့သည် မိမိတို့ကို ပြသည့် မျက်နှာသာကို အသိအမှတ်ပြုရန် ပျက်ကွက်ကြသည်။ အသင်းတော်အလုပ်ကို ၎င်းတို့ လုပ်နိုင်စွမ်းရှိကြောင်း၊ ၎င်းတို့ကိုယ်တိုင် အလုပ်ကြိုးစားခြင်းနှင့် အသုံးခံခြင်းတို့မှတစ်ဆင့် ဤအရာကို ၎င်းတို့ ရရှိပြီးဖြစ်ကြောင်း အမြဲ တွေးထင်ကြသည်။ ၎င်းတို့တွင် ရှိသမျှတိုင်းကို ဘုရားသခင်က ၎င်းတို့အား ပေးထားခြင်း ဖြစ်သည်။ ၎င်းတို့ မည်သည့်အရာကို ထိုက်ထိုက်တန်တန် ရကြပြီးဖြစ်သနည်း။ ၎င်းတို့သည် မိမိတို့ စွမ်းဆောင်ရရှိပြီးသည့်အရာဖြင့် စိတ်ကျေနပ်နေကြသလော။ ဘုရားသခင်သည် လူတို့အား မိမိတို့၏ တာဝန်များကို လုပ်ဆောင်ရန် ချီးမြှောက်သော်လည်း၊ ၎င်းတို့ကို ပြသည့် မျက်နှာသာကို အသိအမှတ်ပြုရန် သို့မဟုတ် ၎င်းတို့အတွက် မည်သည့်အရာ ကောင်းမွန်သည်ကို နားလည်ရန် ၎င်းတို့ ပျက်ကွက်ကြသည်။ ၎င်းတို့သည် သူ၏ ယုံကြည်ကိုးစားမှုနှင့် ချီးမြှောက်ခြင်းအတိုင်း အသက်မရှင်ကြပေ။ ဘုရားသခင်၏ ယုံကြည်ကိုးစားမှုနှင့် သူ၏ ချီးမြှောက်ခြင်းကို ၎င်းတို့ ဖြုန်းတီးပစ်ကြသည်။ ထိုသို့သော ကိစ္စရပ်များတွင်၊ ငါ စိတ်မကောင်းသော်လည်း ၎င်းတို့ ပြင်းထန်စွာ အပြစ်ပေးခံရမည်ဖြစ်သည်။ ဘုရားသခင်သည် လူတို့ကို အခွင့်အရေးများ ပေးသော်လည်း လူတို့သည် ၎င်းတို့အတွက် မည်သည့်အရာ ကောင်းမွန်သည်ကို မသိကြ၊ ၎င်းတို့ကို ဘုရားသခင်ပေးသည့် အခွင့်အရေးများအား မြတ်နိုးတန်ဖိုးထားရမည်ကို မသိကြချေ။ သူသည် ၎င်းတို့ကို အခွင့်အရေးတစ်ခုပေးသော်လည်း ၎င်းတို့က မလိုချင်ကြ။ ဘုရားသခင်ကို ဩဇာပေးရန် လွယ်သည်၊ သူသည် ခွင့်လွှတ်တတ်သည်၊ မည်သည့်အရာဖြစ်နေသည်ကို သူ မမြင်၊ မသိဟု ၎င်းတို့ တွေးထင်ကြသည်။ သို့ဖြစ်၍၊ ၎င်းတို့သည် ဘုရားသခင်၏ ယုံကြည်ကိုးစားမှုကို သစ္စာဖောက်လျက်၊ အခြေခံအကျဆုံး လူသား အကျင့်စရိုက်နှင့် အသိစိတ်ပင် ကင်းမဲ့လျက်၊ အလှူငွေများကို မရိုးမဖြောင့် ဖြုန်းတီးပစ်ကြသည်။ ၎င်းတို့သည် အဘယ်အတွက် ယုံကြည်နေကြသေးသနည်း။ ၎င်းတို့သည် ဒုက္ခခံ၍ မယုံကြည်သင့်၊ စာတန်ကိုသာ သွားကိုးကွယ်လိုက်သင့်သည်။ ၎င်းတို့၏ ဝတ်ပြုကိုးကွယ်ခြင်းကို ဘုရားသခငှိမလိုအပ်ပေ။ ၎င်းတို့သည် ထိုက်တန်ခြင်းမရှိပေ။

အသက်မွေးမှုလုပ်ငန်းများကို လက်လွှတ်ခြင်း၊ ပရဟိတလုပ်ငန်းတွင် မပါဝင်ခြင်းနှင့်ဆိုင်သည့် ပထမအကြောင်းအရာအပေါ် ငါတို့ အနည်းနှင့်အများ လုံလုံလောက်လောက် မိတ်သဟာယပြုပြီးဖြစ်သည် မဟုတ်လော။ ဤအကြောင်းအရာအတွင်းတွင် ပါရှိသည့် သမ္မာတရား စည်းမျဉ်းများကို သင်တို့ နားလည်ကြပြီလော။ ဤနေရာတွင် စည်းမျဉ်းများမှာ အဘယ်နည်း။ (စည်းမျဉ်းများမှာ ပရဟိတလုပ်ငန်းကို လုပ်ဆောင်ခြင်းသည် ဘုရားသခင်က လူသားများကို ပေးထားသည့် တာဝန်မဟုတ်ပါ။ ထိုအရာသည် သမ္မာတရားကို လက်တွေ့လုပ်ဆောင်ခြင်း သို့မဟုတ် ကယ်တင်ခြင်း လိုက်စားခြင်းနှင့် လုံးဝ ဆက်စပ်မှု မရှိပါ။ လူတစ်ဦးသည် ကောင်းမွန်သည့် လုပ်ဆောင်ချက်အနည်းငယ်ကို လုပ်ဆောင်သည့်အခါ၊ ထိုအရာများသည် သူ၏ တစ်ဦးချင်း အပြုအမူ ထင်ဟပ်မှုတစ်ခုမျှသာ ဖြစ်ပါသည်။) ပရဟိတလုပ်ငန်းတွင် ပါဝင်ခြင်းသည် သမ္မာတရားလိုက်စားခြင်းနှင့် ဆက်စပ်မှုမရှိပေ။ ပရဟိတ အလုပ်ကို လုပ်ဆောင်ခြင်းအားဖြင့်၊ သင်သည် သမ္မာတရားကို လက်တွေ့လုပ်ဆောင်နေသည် သို့မဟုတ် ကယ်တင်ခြင်းကို ရရှိပြီးသည့် တစ်စုံတစ်ဦးဖြစ်သည်ဟု အမှားမှား အယွင်းယွင်း မယုံကြည်လိုက်နှင့်။ ဤသည်မှာ ကြီးမားသည့် နားလည်မှုလွဲခြင်းတစ်ခု ဖြစ်သည်။ သမ္မာတရားကို လက်တွေ့လုပ်ဆောင်ခြင်းတွင် ပရဟိတလုပ်ငန်းကို လုပ်ဆောင်ခြင်း မပါဝင်သကဲ့သို့၊ ပရဟိတ အလုပ်တွင် ပါဝင်ခြင်း မပါဝင်ပေ။ ဘုရားသခင်ကို ယုံကြည်ခြင်း၏ ရည်မှန်းချက်မှာ ကယ်တင်ခြင်း ရရှိရန် ဖြစ်သည်။ ဘုရားသခင်ကို ယုံကြည်ခြင်းသည် ကောင်းမှုကုသိုလ်များ သို့မဟုတ် ကောင်းမွန်သည့် လုပ်ဆောင်ချက်များကို စုဆောင်းခြင်းအကြောင်း မဟုတ်၊ ကောင်းမွန်သည့် အရာများကို လုပ်ဆောင်ခြင်းကို သို့မဟုတ် ပရဟိတအလုပ်ကို မွေ့လျော်ခြင်းအကြောင်း မဟုတ်သကဲ့သို့ ပရဟိတလုပ်ငန်းတွင် ပါဝင်ခြင်းအကြောင်း မဟုတ်ပေ။ ဘုရားသခင်ကို ယုံကြည်ခြင်းသည် ပရဟိတလုပ်ငန်းတွင် ပါဝင်ခြင်းနှင့် ဆက်စပ်မှုမရှိ။ ထိုအရာသည် သမ္မာတရားကို လိုက်စားခြင်းနှင့် ဘုရားသခင်၏ ကယ်တင်ခြင်းကို လက်ခံခြင်းအကြောင်း ဖြစ်သည်။ ထို့ကြောင့် ဘုရားသခင်၌ ယုံကြည်ခြင်းသည် ပရဟိတလုပ်ငန်းကို လုပ်ဆောင်ခြင်း သို့မဟုတ် ပရဟိတအလုပ်တွင် ပါဝင်ခြင်းနှင့် ပတ်သက်သည်၊ သို့မဟုတ် ပရဟိတလုပ်ငန်းကို လုပ်ဆောင်ခြင်းသည် ဘုရားသခင်ကို ယုံကြည်ခြင်းနှင့် သူ့ကို စိတ်ကျေနပ်စေခြင်းနှင့် ညီမျှသည်ဟူသော လူတို့၏ စိတ်ကူးများသည် အားလုံး ဆိုးဆိုးရွားရွား မှားယွင်းပေသည်။ သင် မည်သည့် ပရဟိတလုပ်ငန်းတွင် ပါဝင်သည်ဖြစ်စေ၊ ပရဟိတလုပ်ငန်းနှင့် ဆက်စပ်သည့် မည်သည့်အရာများကိုမဆို သင် လုပ်ဆောင်သည်ဖြစ်စေ၊ ဤအရာများက သင့်ကို ကိုယ်တိုင်ကိုယ်ကျ ကိုယ်စားပြုရုံမျှသာဖြစ်သည်။ ထိုအရာများသည် ရံဖန်ရံခါဖြစ်သော လုပ်ရပ်များ သို့မဟုတ် အသက်မွေးမှုလုပ်ငန်းတစ်ခုအဖြစ် သင် ပါဝင်လုပ်ဆောင်သည့် တစ်စုံတစ်ရာဖြစ်သည်ဖြစ်စေ၊ ဤအရာများသည် သင်၏ ကိုယ်ပိုင် အပြုအမူကောင်းကို ထင်ဟပ်ရုံမျှသာရှိသည်။ ဤအပြုအမူသည် ဘာသာတရားတစ်ခု၊ လူမှုရေး အပြုအမူ သို့မဟုတ် ကိုယ်ကျင့်စရိုက် စံများနှင့် ဆက်စပ်မှု ရှိကောင်းရှိနိုင်သော်လည်း၊ ဘုရားသခင်ကို ယုံကြည်ခြင်းနှင့် သမ္မာတရား လိုက်စားခြင်း သို့မဟုတ် ဘုရားသခင်၏ လမ်းခရီးကို လိုက်လျှောက်ခြင်းနှင့် လုံးဝ ဆက်စပ်မှု မရှိသကဲ့သို့၊ သူ၏ သတ်မှတ်ချက်များနှင့် မည်သည့် ပတ်သက်မှုမျှ လုံးဝ မရှိပေ။ မည်သို့ဆိုစေ ထပ်မံပြောဆိုရလျှင် အကြင်သူသည် ပရဟိတလုပ်ငန်းကို အဘယ်ကြောင့် မလုပ်ဆောင်သင့်သနည်း။ ဘုရားသခင်သည် လူတို့အပေါ် သနားကရုဏာထားသည့်၊ သနားခြင်းကရုဏာနှင့် ချစ်ခြင်းမေတ္တာရှိသော ဘုရားသခင် ဖြစ်သည်။ သူသည် လူသားမျိုးနွယ်ကို သနားသည်။ ဤသို့ဆိုလျှင် ဘုရားသခင်သည် အဘယ်ကြောင့် လူတို့၏ ကုသိုလ်ဖြစ် လုပ်ဆောင်ချက်များကို အောက်မေ့ဂုဏ်ပြုခြင်းမရှိသနည်း။ ပရဟိတလုပ်ငန်း လုပ်ဆောင်ခြင်းသည် ဘုရားသခင်၏ အောက်မေ့ဂုဏ်ပြုခြင်းကို အဘယ်ကြောင့် မရရှိသနည်း။ ဤသည်မှာ ပြဿနာတစ်ခု မဟုတ်လော။ လူတို့အား ပရဟိတလုပ်ငန်းကို မလုပ်ဆောင်ရန် တောင်းဆိုခြင်းသည် ဘုရားသခင်က လူသားမျိုးနွယ်ကို မချစ်သည့် လက္ခဏာတစ်ခု ဖြစ်သလော။ ဤသည်မှာ လူသားမျိုးနွယ်အတွက် ဘုရားသခင်ရှိသည့် သနားခြင်းနှင့် ဆန့်ကျင်ကွဲလွဲသည် မဟုတ်လော။ (မဆန့်ကျင်ပါ။) အဘယ်ကြောင့် မဆန့်ကျင်သနည်း။ (အဘယ်ကြောင့်ဆိုသော် ဘုရားသခင်၏ သနားခြင်းကရုဏာနှင့် ချစ်ခြင်းမေတ္တာတို့အတွက် စည်းမျဉ်းများရှိပြီး၊ သူ၏ သနားခြင်းကရုဏာနှင့် ချစ်ခြင်းမေတ္တာသည် သတ်သတ်မှတ်မှတ်ဖြစ်သော လူတစ်ဦးချင်းအတွက် ရည်ရွယ်သောကြောင့်ဖြစ်သည်။ သူသည် ထိုအရာများကို သမ္မာတရားအား လက်ခံသူ၊ သမ္မာတရားကို လက်တွေ့လုပ်ဆောင်ပြီး စစ်မှန်စွာ နောင်တရသူတို့အား ပေးပါသည်။ သမ္မာတရားကို လက်မခံနိုင်သည့် မယုံကြည်သူများအနေဖြင့် ၎င်းတို့သည် ဘုရားသခင်က ကယ်တင်ရန် ရည်ရွယ်သူများ မဟုတ်ပါ။) ဘုရားသခင်၏ သနားခြင်းကရုဏာနှင့် ချစ်ခြင်းမေတ္တာတို့အတွက် စည်းမျဉ်းများရှိပြီး၊ သူ၏ သနားခြင်းကရုဏာနှင့် ချစ်ခြင်းမေတ္တာတို့ကို သတ်သတ်မှတ်မှတ်ဖြစ်သော လူတစ်ဦးချင်းအတွက် ရည်ရွယ်သည်။ ဆက်ပြောလော့၊ အခြားမည်သည့်အရာ ရှိသေးသနည်း။ ပရဟိတလုပ်ငန်းတွင် ပါဝင်ခြင်းနှင့် ဘုရားသခင်ကို ယုံကြည်ခြင်းတို့ကြား ဆက်စပ်မှုတစ်ခု ရှိသလော။ (မရှိပါ။) သို့ဆိုလျှင်၊ ပရဟိတလုပ်ငန်းတွင် ပါဝင်ခြင်းသည် ဘုရားသခင်ကို ယုံကြည်ခြင်းနှင့် ကွဲပြားဆန့်ကျင်သလော။ မည်သည့်ပရဟိတအလုပ်ပုံစံမဆိုတွင် ပါဝင်သည့်အခါ၊ လူတို့သည် အချိန်၊ အားအင်နှင့် ငွေကြေးကိုပင် ရင်းနှီးမြှုပ်နှံရန် လိုအပ်သည် မဟုတ်လော။ သင်သည် ပရဟိတအလုပ်တွင် ပါဝင်သည့်အခါ၊ အလုပ်ကို ချိန်ဆခြင်း သို့မဟုတ် စဉ်းစားခြင်းမရှိဘဲ ထိုအတွက် ပါးစပ်ပြောမျှသာ လုပ်ဆောင်၍မရပေ။ သင်သည် ထိုအရာကို အလုပ်အကိုင်တစ်ခုအဖြစ် စစ်မှန်စွာ သဘောထားပါက၊ အချိန်၊ အားအင်နှင့် အတော်အတန်များသော ငွေပမာဏကိုပင် ရင်းနှီးမြှုပ်နှံရန် ဧကန်မုချ သင် လိုအပ်လိမ့်မည်။ သင်သည် အချိန်၊ အားအင်နှင့် ငွေကြေးကို ရင်းနှီးမြှုပ်နှံလိုက်သည်နှင့်၊ သင် လုပ်ဆောင်နေသည့် ပရဟိတအလုပ်ဖြင့် သင် ချည်နှောင်ခြင်းခံရကာ ထိန်းချုပ်ခံရမည် မဟုတ်လော။ သင်သည် သမ္မာတရား လိုက်စားရန် အားအင် ရှိလိမ့်ဦးမည်လော။ သင်၏ တာဝန်ကို ထမ်းဆောင်ရန် အားအင် ရှိလိမ့်ဦးမည်လော။ (ရှိမည်မဟုတ်ပါ။) ဘဝတွင် အသက်မွေးမှုလုပ်ငန်းတစ်ခုကို သင် လိုက်စားသည့်အခါ၊ မည်သည့် အသက်မွေးမှုလုပ်ငန်းတွင် သင် ပါဝင်သည်ဖြစ်စေ၊ ထိုအရာကို သင် အချိန်ပြည့်လုပ်ဆောင်ပါက၊ သင်၏ တစ်သက်တာ အားအင်နှင့် သင့်ဘဝတစ်ခုလုံးကို သင် မလွဲမသွေ ရင်းနှီးမြှုပ်နှံကာ စွန့်လွှတ်စတေးရလိမ့်မည်ဖြစ်သည်။ ထိုအရာက သင်၏ အိမ်၊ သင်၏ ခံစားချက်များ၊ သင်၏ သွေးသား ပျော်ရွှင်မှုများနှင့် သင်၏ အချိန်တို့ကို ဆုံးရှုံးစေလိမ့်မည်။ အလားတူစွာ၊ သင်သည် ပရဟိတလုပ်ငန်းကို အလုပ်အကိုင်တစ်ခုအဖြစ် အမှန်တကယ် သဘောထားကာ လျော်ညီစွာ ဆောင်ရွက်ပါက၊ သင်၌ ရှိသမျှ အချိန်နှင့် အားအင်တို့သည် ထိုအရာ၌ နစ်မြှုပ်သွားလိမ့်မည်။ လူတစ်ဦးချင်းတွင် ကန့်သတ်ချက်ရှိသော အားအင်ပမာဏာတစ်ခု ရှိ၏။ သင်သည် ပရဟိတလုပ်ငန်း၏ ထိန်းချုပ်ခြင်းခံရပြီး၊ တန်းတူညီမျှဖြစ်ပြီး မျှတသည့် ပုံစံဖြင့် ပရဟိတလုပ်ငန်းနှင့် ဘုရားသခင်၌ သင်၏ ယုံကြည်မှုနှစ်ခုလုံးကို သင် ထည့်သွင်းစဉ်းစားလိုသည့်အပြင်၊ နှစ်ခုလုံးကို ကောင်းစွာ လုပ်ဆောင်ရန် ဆန္ဒရှိပါက၊ ဤသည်မှာ လွယ်ကူသည့် အလုပ်တစ်ခုဖြစ်လိမ့်မည် မဟုတ်ပေ။ သင်သည် ဤအရာနှစ်ခုကို တစ်ချိန်တည်းတွင် ဟန်ချက်ညီအောင် ထိန်းလိုသော်လည်း၊ သင် မလုပ်ဆောင်နိုင်ပါက၊ ရွေးချယ်မှုတစ်ခုကို သင် ပြုလုပ်ရမည်ဖြစ်သည်။ မည်သည့်အရာကို ယူထားပြီး မည်သည့်အရာကို စွန့်ပစ်ရမည်ဆိုသည်ကို သင် ရွေးချယ်ရမည်ဆိုပါက၊ မည်သို့ သင် ဆုံးဖြတ်လိမ့်မည်နည်း။ အဓိပ္ပာယ်ရှိဆုံးနှင့် အဖိုးအတန်ဆုံးသော အားထုတ်မှုကို ဆောင်ရွက်ရန် သင် ရွေးချယ်သင့်သည် မဟုတ်လော။ ဤသို့ဆိုလျှင် ဘုရားသခင်ကို ယုံကြည်ခြင်းနှင့် ပရဟိတလုပ်ငန်းတွင် ပါဝင်ခြင်းနှစ်ခုလုံးက သင့်ဘဝတွင် တစ်ချိန်တည်း ဖြစ်ပေါ်ပါက၊ မည်သည့် ရွေးချယ်မှုကို သင် ပြုလုပ်သင့်သနည်း။ (ဘုရားသခင်ကို ယုံကြည်ရန် ကျွန်ုပ် ရွေးချယ်သင့်ပါသည်။) လူအများစုသည် ဘုရားသခင်ကို ယုံကြည်ရန် ရွေးချယ်ကြသည် မဟုတ်လော။ သင်တို့အားလုံး ထိုရွေးချယ်မှု ပြုလုပ်ကြသည်ကို မြင်ရသည့်အခါ၊ ဘုရားသခင်သည် လူတို့အား ပရဟိတလုပ်ငန်းတွင် ပါဝင်ခွင့်မပေးသည်မှာ အတော်လေး ပုံမှန်ဖြစ်သည် မဟုတ်လော။ (ပုံမှန်ဖြစ်ပါသည်။) ပရဟိတလုပ်ငန်းတွင် ပါဝင်ခြင်းသည် သက်ရှိသတ္တဝါများစွာကို ကူညီကာ လူများစွာကို အာဟာရ ထောက်ပံ့ပေးပြီးဖြစ်သော်လည်း၊ နောက်ဆုံးတွင် ထိုအရာမှ မည်သည့်အရာကို သင် ရရှိလိမ့်မည်နည်း။ သင်သည် သင်၏ မာန်မာနကို ဖြည့်ဆည်းနေမိလိမ့်မည်။ ဤသည်မှာ တစ်စုံတစ်ရာကို အမှန်တကယ် ရရှိခြင်းဖြစ်သလော၊ ပြီးလျှင် သင် ရရှိသင့်သည့်အရာ ဖြစ်သလော။ သင်၏ စိတ်ကူးယဉ်သည် အကောင်အထည်ပေါ်ပြီးဖြစ်လိမ့်မည်၊ သင်၏ တန်ဖိုးသည် ထင်ရှားပြီးဖြစ်လိမ့်မည်၊ ထိုမျှသာဖြစ်၏။ သို့ရာတွင် ဤသည်မှာ ဘဝတွင် သင် လျှောက်လှမ်းသင့်သည့် လမ်းကြောင်း ဖြစ်သလော။ (မဟုတ်ပါ။) နောက်ဆုံးတွင် ထိုအရာမှ မည်သည့်အရာကို သင် ရရှိလိမ့်မည်နည်း။ (အနှစ်မဲ့ခြင်း ဖြစ်ပါသည်။) မည်သည့်အရာကိုမျှ သင် လုံးဝ ရရှိလိမ့်မည် မဟုတ်။ သင်၏ မာန်မာနသည် ခဏတာ ဖြည့်ဆည်းခံရလိမ့်မည်၊ သင်သည် အခြားသူများထံမှ ချီးမွမ်းခြင်း အနည်းငယ် သို့မဟုတ် လူမှုအဖွဲ့အစည်းတွင် ဆုတံဆိပ်များနှင့် ဂုဏ်ပြုခြင်းများ ရရှိလိမ့်မည်ဖြစ်သော်လည်း၊ ထိုမျှသာဖြစ်ပြီး၊ သင်၏ အားအင်နှင့် အချိန်အားလုံး သုံးပစ်ခံရပြီးဖြစ်လိမ့်မည်။ မည်သည့်အရာကို သင် ရရှိပြီး ဖြစ်လိမ့်မည်နည်း။ ဂုဏ်ပြုခြင်း၊ ကောင်းမွန်သည့် နာမည်ဂုဏ်သတင်းတစ်ခုနှင့် ထောမနာပြုခြင်းတို့ ဖြစ်သည်။ ဤအရာများအားလုံးသည် အနှစ်မဲ့သော အရာများဖြစ်၏။ သို့ရာတွင်၊ လူတို့ သဘောပေါက်သင့်သည့် သမ္မာတရားများနှင့် ဤဘဝတွင် ၎င်းတို့ လျှောက်လှမ်းသင့်သည့် လမ်းကြောင်းများသည် ပရဟိတလုပ်ငန်းတွင် ပါဝင်ခြင်းမျှဖြင့် နားလည်နိုင်သည်မဟုတ်၊ ရရှိနိုင်သည် မဟုတ်ပေ။ ဘုရားသခင်ကို ယုံကြည်ခြင်းသည် ကွဲပြားခြားနား၏။ သင်သည် ဘုရားသခင်အတွက် ရိုးသားစစ်မှန်စွာ အသုံးခံပြီး သမ္မာတရားကို လိုက်စားပါက၊ သင်၏ အချိန်နှင့် အားအင် ရင်းနှီးမြှုပ်နှံခြင်းတို့သည် ကောင်းမွန်ပြီး အပြုသဘောဆောင်သည့် ရလဒ်များ ဖြစ်ထွန်းလိမ့်မည်ဖြစ်သည်။ လူတို့ သဘောအပေါက်သင့်ဆုံးသော အရာများဖြစ်သည့် လူတို့ အသက်ရှင်သင့်သည့် ပုံစံ၊ ဘုရားသခင်ကို ၎င်းတို့ ကိုးကွယ်သင့်သည့်ပုံစံ၊ မတူကွဲပြားသည့် ကိစ္စရပ်များကို ၎င်းတို့ ရှုမြင်သည့်ပုံစံ၊ ၎င်းတို့ ပြုမူဆောင်ရွက်သည့်အခါ မည်သည့် ရှုထောင့်အမြင်များနှင့် ရပ်တည်ချက်တို့ကို ၎င်းတို့ ရှိသင့်သည်၊ ကျင့်ကြံပြုမူရန် အမှန်ကန်ဆုံးနည်းလမ်းက မည်သည့်အရာဖြစ်သည်ဆိုသည်နှင့် ဖန်ဆင်းရှင် အောက်မေ့ဂုဏ်ပြုမည့် နည်းလမ်းဖြင့်၊ သင့်တင့်လျောက်ပတ်သော လမ်းကြောင်းကို အကြင်သူ လျှောက်လှမ်းနေသည်ဟု ဆိုလိုသည့် နည်းလမ်းဖြင့် မည်သို့ ကျင့်ကြံပြုမူရမည်ဆိုသည်တို့ကို သင် သိရှိပြီး နားလည်ပါက၊ ဤသည်မှာ သင့်တင့်လျောက်ပတ်သည့် လမ်းကြောင်းဖြစ်ပြီး အမှန်တကယ် တစ်စုံတစ်ရာကို ရရှိနေခြင်း ဖြစ်သည်။ သင့်ဘဝအတွင်းတွင်၊ သင်သည် မယုံကြည်သူများ မသင်ယူနိုင်သည့်အရာများစွာနှင့် လူ့သဘာဝရှိသည့် တစ်စုံတစ်ဦး ပိုင်ဆိုင်သင့်သည့် အရာများကို ရရှိပြီးဖြစ်လိမ့်မည်။ ဤအရာများသည် ဘုရားသခင်ထံမှ၊ သမ္မာတရား ထံမှလာပြီး၊ ထိုအရာများသည် သင့်အသက်ဖြစ်လာပြီးဖြစ်လိမ့်မည်။ ဤအရာမှ၊ သင်သည် သမ္မာတရားကို မိမိ၏ အသက်အဖြစ် ခံယူသည့် လူတစ်ဦးအဖြစ်သို့ ပြောင်းလဲသွားလိမ့်မည်ဖြစ်သည်။ သင်၏ ဘဝသည် အနှစ်မဲ့တော့မည်မဟုတ်သကဲ့သို့၊ သင်သည် ဇဝေဇဝါဖြစ်တော့မည်မဟုတ် သို့မဟုတ် ဝေခွဲမရဖြစ်တော့မည် မဟုတ်ပေ။ ဤအရာများသည် သာ၍ မြင့်မားပြီး သာ၍ အဖိုးတန်သော အကျိုးအမြတ်များဖြစ်သည် မဟုတ်လော။ ထိုအရာများသည် ခဏတာ သင်၏ မာန်မာနကို ဖြည့်ဆည်းရန် ကုသိုလ်ဖြစ်အလုပ်အချို့ကို လုပ်ဆောင်ခြင်းထက် ပို၍ အဖိုးတန်သည် မဟုတ်လော။ (အဖိုးတန်ပါသည်။) သမ္မာတရားနှင့် လူတို့ လျှောက်လှမ်းသင့်သည့် လမ်းကြောင်းပါဝင်သည့် ဤအကျိုးအမြတ်များသည် သင့်အား အသစ်သော အသက်ကို ပေးလိမ့်မည်။ ဤအသစ်သော အသက်နှင့် နှိုင်းယှဉ်၍ရနိုင်သည့်အရာ လူ့လောကတွင် မည်သည့်အရာမျှ မရှိသကဲ့သို့ မည်သည့်အရာမျှက ထိုအရာကို အစားမထိုးနိုင်ပေ။ ဤအသစ်သော အသက်သည် တန်ဖိုးဖြတ်မရသကဲ့သို့ ထာဝရဖြစ်သည်။ ထိုအရာသည် သင်၏ အချိန်၊ အားအင်နှင့် ငယ်ရွယ်မှုတို့ကို ဆက်ကပ်အပ်နှံပြီးနောက်၊ အဖိုးအခတစ်ခုခုကို သင် ပေးကာ အချို့သော စွန့်လွှတ်စတေးမှုများကို ပြုလုပ်ပြီးနောက်တွင် သင် ရရှိသည့် တစ်စုံတစ်ရာ ဖြစ်သည်။ ထိုအရာသည် ထိုက်တန်သည် မဟုတ်လော။ ဧကန်မုချ အထိုက်တန်ဆုံး ဖြစ်၏။ သို့ရာတွင် ပရဟိတလုပ်ငန်းတွင် သင် ပါဝင်ပါက မည်သည့်အရာကို သင် ရရှိလိမ့်မည်နည်း။ မည်သည့်အရာမျှ ရရှိမည်မဟုတ်။ ထိုဂုဏ်များနှင့် ဆုတံဆိပ်များသည် အကျိုးအမြတ်များ မဟုတ်။ အခြားသူများ၏ ထောက်ခံမှုနှင့် အတည်ပြုချက်တို့ကို၊ သင်သည် လူကောင်းတစ်ဦး သို့မဟုတ် ကြီးမြတ်သည့် ပရဟိတအလှူရှင်ဖြစ်သည်ဟု အခြားသူများက ပြောဆိုခြင်းတို့ကို အကျိုးအမြတ်များအဖြစ် ယူဆနိုင်သလော။ (မယူဆနိုင်ပါ။) ဤအရာများအားလုံးသည် ယာယီဖြစ်သော အရာများဖြစ်ပြီး၊ မကြာမီ အချိန်နှင့်အတူ လွင့်ပျောက်သွားလိမ့်မည်။ ဤအရာများကို သင် မဆုပ်ကိုင်နိုင်တော့သည့်အခါ၊ ယင်းတို့ကို သင် မခံစားနိုင်တော့သည့်အခါ၊ သင်သည် နောင်တနှင့် ပြည့်ကာ၊ “ကျွန်ုပ်ဘဝတွင် မည်သည့်အရာကို ကျွန်ုပ်လုပ်မိလေပြီနည်း။ ကြောင်နှင့် ခွေးအနည်းငယ်ကို ကျွန်ုပ် ဂရုစိုက်ခဲ့သည်၊ မိဘမဲ့အချို့ကို မွေးစားခဲ့သည်၊ ဆင်းရဲသော လူအချို့ကို ကောင်းမွန်သည့် ဘဝများဖြင့် အသက်ရှင်ရရန်၊ စားဖို့ ကောင်းမွန်သော အစားအစာနှင့် ဝတ်ဆင်ဖို့ အဝတ်အစားကောင်းများရှိရန် ကူညီခဲ့သည်၊ သို့သော် ကျွန်ုပ်အတွက် အဘယ်သို့ဖြစ်သနည်း။ မည်သည့်အရာအတွက် ကျွန်ုပ် အသက်ရှင်လေပြီနည်း။ သူတို့အတွက်သာ ကျွန်ုပ် အသက်ရှင်ခဲ့ခြင်း ဖြစ်နိုင်သလော။ ယင်းမှာ ကျွန်ုပ်၏ တာဝန်လော။ ဤသည်မှာ ကောင်းကင်ဘုံက ကျွန်ုပ်ကို ပေးအပ်ထားသည့် တာဝန်ဖြစ်သလော။ ဤသည်မှာ ကောင်းကင်ဘုံက ကျွန်ုပ်ကို ပေးအပ်ထားသည့် ဝတ္တရားဖြစ်သလော။ မုချမဟုတ်ပါ။ သို့ဆိုလျှင်၊ လူတစ်ဦးသည် ဤဘဝတွင် မည်သည့်အရာအတွက် အသက်ရှင်ပါသနည်း။ လူတို့သည် မည်သည့်နေရာမှ ရောက်လာပြီး အနာဂတ်တွင် မည်သည့်နေရာသို့ သွားကြသနည်း။ ဤအခြေခံအကျဆုံးသော ကိစ္စများကို ကျွန်ုပ် နားမလည်ပါ”ဟု ဆိုလိမ့်မည်။ ထို့ကြောင့် ဤအဆင့်သို့ သင် ရောက်ရှိသည့်အခါ၊ ထိုဂုဏ်ပြုခြင်းများသည် အကျိုးအမြတ်များမဟုတ်ကြောင်းနှင့် ယင်းတို့သည် အပြင်ပန်း အရာများသာဖြစ်ကြောင်း သင် ခံစားရလိမ့်မည်။ ဤသည်မှာ အဘယ့်ကြောင့်ဆိုသော် ထိုနေ့ထိတိုင် ပရဟိတလုပ်ငန်းကို လုပ်ဆောင်သည့်နောက်တွင်ဖြစ်စေ၊ ထိုချီးကျူးဂုဏ်ပြုခြင်းများအားလုံး ရရှိသည့်နောက်တွင်ဖြစ်စေ၊ မည်သည့်ဖြစ်ရပ်တွင်မဆို၊ သင်၏ အတွင်းပိုင်း အသက်တာ ပြောင်းလဲမည်မဟုတ်သေးသည်နှင့်အမျှ၊ သင်သည် ပရဟိတလုပ်ငန်းတွင် မပါဝင်ခဲ့ပါက မပြောင်းလဲသည့်လူ ဖြစ်ခဲ့မည်ဖြစ်သောကြောင့် ဖြစ်သည်။ သင် နားမလည်သည့်အရာများသည် သင့်အဖို့ မသိရှိရဘဲ ရှိနေဦးမည်ဖြစ်သည်၊ သင်သည် အတွေးရခက်ကာ ဇဝေဇဝါဖြစ်လိမ့်ဦးမည် ဖြစ်သည်။ ထိုအချိန်တွင်၊ သင်သည် သာ၍ ဇဝေဇဝါဖြစ်ကာ သာ၍ စိတ်ရှုပ်ထွေးလိမ့်မည်သာမက၊ သာ၍ စိတ်မသက်မသာလည်း ဖြစ်လိမ့်မည်။ ဤအချိန်တွင်၊ နောင်တတရားများအတွက် အလွန် နောက်ကျသွားလိမ့်မည်။ သင်၏ ဘဝက ကုန်လွန်ပြီးဖြစ်လိမ့်မည်၊ သင်၏ အကောင်းဆုံး အချိန်များ ကုန်ဆုံးလိမ့်မည်ဖြစ်ပြီး၊ မှားယွင်းသည့် လမ်းကြောင်းကို သင် ရွေးချယ်မိပြီးဖြစ်လိမ့်မည်။ ထို့ကြောင့်၊ သင်သည် ပရဟိတအလုပ်တွင် ပါဝင်ရန် ဆုံးဖြတ်ချက် မပြုလုပ်မီတွင်၊ သို့မဟုတ် ပရဟိတအလုပ်ကို သင် စလုပ်ရုံသာရှိသေးချိန်တွင်၊ သမ္မာတရားကို လိုက်စားပြီး ကယ်တင်ခြင်း ရရှိရန် ဆန္ဒရှိပါက၊ ထိုသို့သော စိတ်ကူးများကိုလက်လွှတ်သင့်၏။ ဤအလုပ်နှင့် ဆက်စပ်သည့် လှုပ်ရှားမှုများအားလုံးကိုလည်း သင် လက်လွှတ်သင့်ပြီး၊ ဘုရားသခင်ကို ယုံကြည်ခြင်းနှင့် သမ္မာတရား လိုက်စားခြင်း လမ်းကြောင်းပေါ် စိတ်ပါလက်ပါ ခြေစုံပစ်ဝင်သင့်သည်မှာ အမှန်ဖြစ်၏။ အဆုံးတွင်၊ သင် ရရှိပြီး ဆည်းပူးမိသည့်အရာသည် သင် ကနဦး စိတ်ကူးထားသလောက် များပြားခြင်း သို့မဟုတ် လက်ဆုပ်လက်ကိုင်ပြနိုင်ခြင်း မရှိလျှင်ပင်၊ အနည်းဆုံးအနေဖြင့် သင် နောင်တနှင့် ပြည့်မည်မဟုတ်။ မည်မျှ နည်းပါးစွာ သင် ရရှိသည်ဖြစ်စေ၊ သခင်ကို ယုံကြည်လျက် ဘာသာတရားထဲတွင် မိမိတို့ ဘဝတစ်ခုလုံးကို ကုန်ဆုံးစေကြပြီးဖြစ်သူများ ရရှိလိမ့်မည်အရာထက် ပိုသာနေလိမ့်ဦးမည်ဖြစ်သည်။ ဤသည်မှာ အမှန်တရားတစ်ခု ဖြစ်၏။ ထို့ကြောင့်၊ အသက်မွေးမှုလုပ်ငန်းတစ်ခုကို ရွေးချယ်နေစဉ်တွင်၊ တစ်ဖက်တွင် လူတို့သည် ပရဟိတလုပ်ငန်းတွင် ပါဝင်ရန်ဖြစ်သော မိမိတို့၏ စိတ်ကူးများနှင့် အစီအစဉ်များကို လက်လွှတ်ရန် လိုအပ်သည်။ အခြားတစ်ဖက်တွင် မိမိတို့၏ အတွေးများနှင့် စပ်လျဉ်း၍ မိမိတို့၏ အယူအဆများကိုလည်း ၎င်းတို့ ပြုပြင်သင့်ကြသည်။ ပရဟိတလုပ်ငန်းတွင် ပါဝင်ကြသည့် လူမှုအဖွဲ့အစည်းထဲ ရှိသူများကို ၎င်းတို့ အားကျရန် သို့မဟုတ် “အခြားလူများကို ကူညီနေစဉ် ၎င်းတို့ မည်မျှ မြင့်မြတ်ပြီး ကိုယ်ကျိုးမငဲ့ ပြုမူဆောင်ရွက်ကြသည်ကို ကြည့်ပါ။ ကျွန်ုပ်တို့ အဘယ်ကြောင့် ကိုယ်ကျိုးမစွန့်နိုင်ကြပါသနည်း။ ထိုအရာကို ကျွန်ုပ်တို့ အဘယ်ကြောင့် မစွမ်းဆောင်နိုင်ပါသနည်း”ဟု ဆိုလျက် ထိုသူများ မည်မျှ ကိုယ်ကျိုးမငဲ့သည်၊ ကြီးမြတ်သည်၊ မြင့်မြတ်သည်၊ ကိုယ်ကျိုးစွန့်ကြသည်ကို စဉ်းစားရန် မလိုအပ်ပေ။ ပထမဦးစွာ၊ ထိုသူများကို သင် အားကျရန် မလိုအပ်။ ဒုတိယအနေဖြင့်၊ မိမိကိုယ်ကိုယ် ပြစ်တင်ရှုတ်ချရန် မလိုအပ်ပေ။ ဘုရားသခင်သည် ၎င်းတို့ကို မရွးချယ်ခဲ့ပါက၊ ၎င်းတို့တွင် မိမိတို့ကိုယ်ပိုင် တာဝန်များနှင့် လိုက်စားမှုများ ရှိပေသည်။ မည်သည့်အရာကို ၎င်းတို့ လိုက်စားသည်ကို ပဓာနမထားဘဲ၊ ထိုအရာက ကျော်ကြားမှုနှင့် အကျိုးအမြတ်ဖြစ်စေ၊ သို့မဟုတ် မိမိတို့ကိုယ်ပိုင် စိတ်ကူးယဉ်များနှင့် စိတ်ဆန္ဒများကို အကောင်အထည်ဖော်ခြင်းဖြစ်စေ၊ ယင်းကို သင် အလေးထားရန် မလိုအပ်ပေ။ သင် အလေးထားသင့်သည့်အရာမှာ မည်သည့်အရာကို သင် လိုက်စားသင့်ပြီး မည်သည့် လမ်းကြောင်းမျိုး သင် လိုက်လျှောက်သင့်သည်ဆိုသည်တို့ ဖြစ်သည်။ လက်တွေ့အကျဆုံးသော ကိစ္စမှာ ဘုရားသခင်သည် သင့်ကို ရွေးချယ်ပြီးဖြစ်ကာ သင်သည် ဘုရားအိမ်တော်ထဲသို့ ရောက်လာပြီးဖြစ်သကဲ့သို့ အသင်းသားတစ်ဦး ဖြစ်သည့်အတွက်၊ ထို့အပြင် မိမိတို့၏ တာဝန်များကို ထမ်းဆောင်နေကြသူများ၏ အဆင့်များတွင် သင် ရှိသည်နှင့်အမျှ၊ သင်၏ တာဝန်ကို ဖြည့်ဆည်းနေစဉ် ကယ်တင်ခြင်း လမ်းကြောင်းပေါ် မည်သို့ အစပြုရမည်၊ သမ္မာတရားကို မည်သို့ လက်တွေ့လုပ်ဆောင်ရမည်၊ သမ္မာတရား စစ်မှန်မှုထဲသို့ မည်သို့ ဝင်ရောက်ပြီး၊ သင်၏ လိုက်စားမှုများနှင့် သင် ပေးသည့် အဖိုးအခမျိုးမျိုးမှတစ်ဆင့် သင့်အထဲတွင် နှုတ်ကပတ်တော်များ ဖြစ်တည်ကာ သင်၏ အသက်ဖြစ်လာသည်ဆိုသည်တို့ကို သင် အချိန်ယူတွေးဆသင့်သည်။ သိပ်အလှမ်းမဝေးသည့် အနာဂတ်တွင်၊ ဘုရားသခင်ကို သင် ပထမဆုံး ယုံကြည်လာခဲ့ချိန်တွင် သင် ရှိခဲ့သည့် အခြေအနေကို ပြန်ကြည့်သည့်အခါ၊ သင်၏ အတွင်း အသက်တာ ပြောင်းလဲပြီးဖြစ်သည်ကို သင် တွေ့ရှိရလိမ့်မည်။ သင်သည် မိမိ၏ ဖောက်ပြန်ပျက်စီးသော စိတ်သဘောထားအပေါ် မိမိ၏ ဘဝကို အခြေခံသည့် လူတစ်ဦး ဖြစ်တော့မည် မဟုတ်။ သင်သည် တစ်ချိန်က ဖြစ်ခဲ့သည့်အတိုင်း၊ မိမိကိုယ်ကို ပြိုင်ဘက်ကင်းဟု တွေးထင်သည့် မာနထောင်လွှားသည့်၊ မသိနားမလည်သည့်၊ ကြမ်းကြုတ်ပြီး မိုက်မဲသည့် လူတစ်ဦး ဖြစ်လိမ့်မည် မဟုတ်တော့ပေ။ ထိုအစား၊ ဘုရားနှုတ်ကပတ်တော်သည် သင်၏ အသစ်သော အသက်ဖြစ်လာပြီးဖြစ်လိမ့်မည်။ ဘုရားသခင်၏ လမ်းခရီးအား မည်သို့ လိုက်လျှောက်ရမည်ဆိုသည်ကို သင် သိရှိလိမ့်မည်ဖြစ်ပြီး၊ ဘဝတွင် သင် ကြုံရသည့် အရာတိုင်းကို ဘုရားသခင်၏ ရည်ရွယ်ချက်များအတိုင်းနှင့် သမ္မာတရား စည်းမျဉ်းများနှင့်အညီ မည်သို့ ကိုင်တွယ်ရမည်ဆိုသည်ကို သင် သိရှိလိမ့်မည်။ သင်သည် ထိုသို့သော စဉ်းစားချင့်ချိန်ပြီး လက်တွေ့ကျသော ပုံစံဖြင့် နေ့စဉ် အချိန်ကုန်ဆုံးလိမ့်မည်ဖြစ်ပြီး၊ သင် လုပ်ဆောင်သည့်အရာတိုင်းတွင် တိကျသည့် ရည်မှန်းချက်နှင့် ဦးတည်ချက်တစ်ခု ရှိလိမ့်မည်။ သင် လုပ်သင့်သည့်အရာနှင့် မလုပ်သင့်သည့်အရာကို သင် သိလိမ့်မည်။ ဤအရာအားလုံးသည် သင့် စိတ်ထဲတွင် မှန်ပြင်ကဲ့သို့ ရှင်းလင်းနေလိမ့်မည်။ သင်၏ နေ့စဉ်ဘဝသည် စိတ်ရှုပ်ဖွယ်ရာ၊ မောပန်းနွမ်းနယ်ဖွယ်ရာ သို့မဟုတ် စိတ်ဓာတ်ကျဖွယ်ရာ ဖြစ်မည် မဟုတ်ပေ။ ယင်းအစား အလင်းနှင့် ပြည့်နေလိမ့်မည်၊ ရည်မှန်းချက်ပန်းတိုင်များနှင့် ဦးတည်ချက်တစ်ခုရှိလိမ့်မည်။ တစ်ချိန်တည်းတွင် သင့်စိတ်နှလုံးတွင် စိတ်ဓာတ်ခွန်အားတစ်ခု သင် ခံစားရလိမ့်မည်။ သင် ပြောင်းလဲပြီးဖြစ်ကြောင်း၊ အသစ်သော အသက်ကို ရရှိပြီးဖြစ်ကြောင်းနှင့် ဘုရားနှုတ်ကပတ်တော်များကို မိမိ၏ အသက်ဖြစ်စေပြီးသည့် လူတစ်ဦး ဖြစ်လာပြီဖြစ်ကြောင်း သင် ခံစားရလိမ့်မည်။ ဤသည်မှာ ကောင်းသည် မဟုတ်လော။ (ကောင်းပါသည်။) အသက်မွေးမှုလုပ်ငန်းများကို လက်လွှတ်ခြင်းနှင့်ဆိုင်သည့် အကြောင်းအရာအတွင်းရှိ ပထမဆုံးစည်းမျဉ်းဖြစ်သော ပရဟိတလုပ်ငန်းတွင် မပါဝင်ခြင်းနှင့် ပတ်သက်သည့် ငါတို့၏ မိတ်သဟာယကို ဤနေရာတွင် ငါတို့ အဆုံးသတ်မည်။

၂။ အစားအစာနှင့် အဝတ်အထည်ရှိခြင်းဖြင့်သာ ရောင့်ရဲလော့

မိမိ၏ အသက်မွေးမှုလုပ်ငန်းကို လက်လွှတ်ခြင်း အကြောင်းအရာ၏ ဒုတိယ စည်းမျဉ်းမှာ အဘယ်နည်း။ အစားအစာနှင့် အဝတ်အစားတို့ဖြင့် ရောင့်ရဲခြင်း ဖြစ်သည်။ လူမှုအဖွဲ့အစည်းတွင် ရှင်သန်ရန်အလို့ငှာ လူတို့သည် မိမိတို့၏အသက်မွေးဝမ်းကျောင်းလုပ်ငန်းကို ထောက်ပံ့ရန် သမဝါယမစိုက်ထုတ်မှု သို့မဟုတ် အလုပ်အမျိုးမျိုးတွင် ပါဝင်ကြပြီး မိမိတို့၏ နေ့စဉ်အစားအစာနှင့် အသက်မွေးဝမ်းကျောင်းစရိတ်များအတွက် အရင်းအမြစ်နှင့် လုံခြုံမှုရဖို့ သေချာအောင် လုပ်ဆောင်ကြသည်။ သို့ဖြစ်၍၊ သူတို့သည် သာ၍ နိမ့်ကျသည့် လူတန်းစားများဖြစ်စေ၊ အဆင့်အနည်းငယ်မြင့်သည်ဖြစ်စေ လူတို့သည် အလုပ်အကိုင် အမျိုးမျိုးမှတစ်ဆင့် မိမိတို့၏အသက်မွေးဝမ်းကျောင်းလုပ်ငန်းကိုံ့ထိန်းသိမ်းကြသည်။ ၎င်းတို့၏ ရည်ရွယ်ချက်သည် အသက်မွေးမှုလုပ်ငန်းကို ထိန်းသိမ်းရန်ဖြစ်သည့်အတွက်၊ အတော်လေး ရိုးစင်း၏။ နေထိုင်ရန် နေရာတစ်ခု ရှိခြင်း၊ တစ်နေ့လျှင် အစားအစာသုံးနှပ်စားခြင်း၊ အသားစားလိုပါက အခါအားလျော်စွာ အသားစားနိုင်ခြင်း၊ အလုပ် ပုံမှန်သွားခြင်း၊ ဝင်ငွေတစ်ခု ရှိခြင်း၊ အဝတ်စုတ်များဖြင့် ဟိုသည် မသွားရခြင်း သို့မဟုတ် လုံလောက်သည့် အာဟာရ ရနိုင်မှု မရှိခြင်းတို့ဖြင့် လုံလောက်ပေသည်။ ထိုအရာများသည် ဘဝတွင် လူတို့၏ အခြေခံ လိုအပ်ချက်များဖြစ်သည်။ အကြင်သူသည် ဤအခြေခံလိုအပ်ချက်များကို ရရှိသည့်အခါ၊ အစားအစာနှင့် နွေးထွေးမှုကို ရရှိရန် အတော်အတန် လွယ်ကူသည် မဟုတ်လော။ ထိုအရာသည် ၎င်းတို့၏ အစွမ်းအစ နယ်ပယ်အတွင်းတွင်ရှိသည် မဟုတ်လော။ (ရှိပါသည်။) ထို့ကြောင့်၊ အကြင်သူ၏ အသက်မွေးမှုလုပ်ငန်း၏ သဘောသဘာဝသည် အစားအစာနှင့် နွေးထွေးမှုအတွက်၊ မိမိ၏ အသက်မွေးဝမ်းကျောင်းအတွက် လုံးဝဥဿုံဖြစ်ပါက၊ မည်သည့် အသက်မွေးမှုလုပ်ငန်းတွင် မိမိ ပါဝင်သည်ဖြစ်စေ ထိုအလုပ်သည် တရားဝင်ဖြစ်သရွေ့၊ လူ့သဘာဝ စံနှုန်းများနှင့် ယေဘုယျအားဖြင့် ကိုက်ညီလိမ့်မည်ဖြစ်သည်။ လူ့သဘာဝ စံနှုန်းများနှင့် ကိုက်ညီသည်ဟု အဘယ်ကြောင့် ငါ ပြောသနည်း။ အဘယ်ကြောင့်ဆိုသော် ဤအလုပ်အကိုင်တွင် ပါဝင်ခြင်းနောက်ကွယ်တွင် သင်၌ ရှိသည့် စေ့ဆော်မှု၊ ရည်ရွယ်ချက်နှင့် အကြောင်းရင်းတို့သည် အသက်မွေးဝမ်းကျောင်းကို ထိန်းသိမ်းခြင်မှလွဲ၍ မည်သည့်ကိစ္စ သို့မဟုတ် စိတ်ကူးမဆိုနှင့် မည်သည့် ပတ်သက်မှုမျှမရှိသောကြောင့် ဖြစ်သည်။ လုံလုံလောက်လောက် စားရန်ရှိခြင်း၊ ဝတ်ဆင်ရန် နွေးထွေးသည့် အဝတ်အစားများ လုံလုံလောက်လောက် ရှိခြင်းနှင့် သင်၏ မိသားစုကို ထောက်ပံ့နိုင်ခြင်းအတွက် သက်သက် ဖြစ်သည်။ ထိုသို့ဖြစ်သည် မဟုတ်လော။ (ဟုတ်ပါသည်။) ဤသည်တို့မှာ အခြေခံ လိုအပ်ချက်များဖြစ်သည်။ ဤအခြေခံလိုအပ်ချက်များ ထောက်ပံ့ပေးခြင်းခံရသည်နှင့်၊ လူတို့သည် အခြေခံကျသော ဘဝ၏ အရည်အသွေးကို မွေ့လျော်ခံစားနိုင်ကြသည်။ ၎င်းတို့သည် ဤအရာကို စွမ်းဆောင်ရရှိနိုင်သည့်အခါ၊ ပုံမှန် ရှင်သန်ရပ်တည်မှုတစ်ခုကို ထိန်းသိမ်းနိုင်ကြသည်။ ပုံမှန် ရှင်သန်ရပ်တည်မှုတစ်ခုကို ထိန်းသိမ်းနိုင်ခြင်းသည် လူတစ်ဦးအတွက် လုံလောက်သည် မဟုတ်လော။ ဤသည်မှာ လူ့သဘာဝ အပိုင်းအခြားအတွင်း လူတို့ စွမ်းဆောင်ရရှိသင့်သည့်အရာ ဖြစ်သည် မဟုတ်လော။ (ဟုတ်ပါသည်။) သင်သည် သင်၏ ကိုယ်ပိုင် ဘဝအတွက် တာဝန်ရှိသည်၊ သင့်ပခုံးပေါ် ထိုအရာကို သင် ထမ်းထားရသည်။ ဤသည်မှာ ပုံမှန် လူ့သဘာဝ၏ လိုအပ်သော သရုပ်သကန်တစ်ခု ဖြစ်သည်။ ဤအရာကို စွမ်းဆောင်ရရှိရန် သင့်အတွက် လုံလောက်ပြီး လျော်ကန်ပေသည်။ သို့ရာတွင်၊ သင်သည် မရောင့်ရဲပါက၊ သာမန်လူတစ်ဦးသည် အသားကို တစ်ပတ်လျှင် တစ်ကြိမ် သို့မဟုတ် နှစ်ကြိမ်စားကောင်းစားနိုင်မည်ဖြစပြီး သင်ကမူ နေ့စဉ်စားသုံးရန်နှင့် ပိုမို ချန်ထားရန် အတင်းအကျပ်တောင်းဆိုပေသည်။ ဥပမာအားဖြင့် သင့်တော်သည့် ကာယကျန်းမာရေးကို ထိန်းသိမ်းရန် အသား လေးအောင်စသာ လိုအပ်ချိန်တွင် ပေါင်တစ်ဝက်ကို သို့မဟုတ် တစ်ပေါင်ကို နေ့စဉ် စားသုံးမည်ဆိုပါက ဤလွန်ကဲသည့် အာဟာရဓာတ်က ဖျားနာစေနိုင်၏။ မည်သည့်အရာက အဆီများသောအသည်း၊ သွေးတိုးရောဂါနှင့် ကိုလက်စထရော မြင့်မားခြင်းကဲ့သို့သော ရောဂါများကို ဖြစ်ပေါ်စေသနည်း။ (အသား အလွန်များစွာ စားခြင်းဖြစ်ပါသည်။) အသား အလွန်များစွာ စားခြင်းနှင့်ပတ်သက်သည့် ပြဿနာမှာ အဘယ်နည်း။ မိမိ၏ အစားအစာကို ထိန်းချုပ်မှုကင်းမဲ့ခြင်းကြောင့် မဟုတ်လော။ အစားကြူးခြင်းကြောင့် မဟုတ်လော။ (ဟုတ်ပါသည်။) ဤအစားကြူးခြင်းသည် မည်သည့်နေရာမှ လာသနည်း။ မိမိ၏ စားလိုစိတ် လွန်ကဲသောကြောင့် ဖြစ်သည် မဟုတ်လော။ လွန်ကဲသည့် အစာစားလိုစိတ်နှင့် အစားကြူးခြင်းတို့သည် ပုံမှန်လူ့သဘာဝ၏ လိုအပ်ချက်များနှင့် ကိုက်ညီပါသလော။ (မကိုက်ညီပါ။) ထိုအရာများသည် ပုံမှန် လူ့သဘာဝ၏ လိုအပ်ချက်များကို ကျော်လွန်ပေသည်။ သင်သည် ပုံမှန် လူ့သဘာဝ၏ လိုအပ်ချက်များကို ကျော်လွန်ရန် စဉ်ဆက်မပြတ် ဆန္ဒရှိပါက၊ သင် အလုပ် ပိုလုပ်ရလိမ့်မည်၊ ငွေပိုရှာရလိမ့်မည်ဖြစ်ပြီး၊ ပုံမှန် လူများထက် အဆပေါင်းများစွာ ပိုအလုပ်လုပ်ရလိမ့်မည်ဖြစ်သည်။ အချိန်ပိုလုပခြင်းအားဖြင့်ဖြစ်စေ၊ သို့မဟုတ် အလုပ်အတော်များများကို လုပ်နေခြင်းအားဖြင့်ဖြစ်စေ အသားကို တစ်နေ့လျှင် သုံးကြိမ်စားရန်နှင့် သင် ဆန္ဒရှိသည့်အခါတိုင်း စားနိုင်ရန် သင် ဝင်ငွေပိုရရှိဖို့ လိုအပ်ပေမည်။ ဤသည်မှာ ပုံမှန် လူ့သဘာဝ၏ အတိုင်းအတာထက် ကျော်လွန်နေသည် မဟုတ်လော။ ပုံမှန် လူ့သဘာဝ၏ အတိုင်းအတာထက် ကျော်လွန်ရန်မှာ ကောင်းပါသလော။ (မကောင်းပါ။) အဘယ်ကြောင့် မကောင်းပါသနည်း။ (တစ်ဖက်တွင် လူတို့၏ ခန္ဓာကိုယ်သည် ရောဂါဖြစ်လွယ်ပါသည်။ အခြားတစ်ဖက်တွင် လူတို့သည် သူတို့၏ စိတ်ဆန္ဒများနှင့် စားလိုစိတ်တို့ကို ဖြည့်ဆည်းရန်အလို့ငှာ၊ မိမိတို့၏ အလုပ်တွင် အချိန်၊ အားအင်နှင့် အနစ်နာခံရမှုများကို ပို၍ ရင်းနှီးမြှုပ်နှံရမည်ဖြစ်သည်။ ဤအရာက သမ္မာတရားကို လိုက်စားပြီး၊ မိမိတို့၏တာဝန်များကို ထမ်းဆောင်ရန် သူတို့အသုံးပြုနိုင်သည့် အချိန်နှင့် အားအင်တို့ကို ကုန်ဆုံးစေပြီး ဘုရားသခင်ကို ယုံကြည်ခြင်းနှင့် သမ္မာတရား လိုက်စားခြင်း လမ်းကြောင်းကို သူတို့ လျှောက်လှမ်းပုံကိုထိခိုက်သည်။) လူတို့သည် အခြေခံ လိုအပ်ချက်များ ရှိခြင်း၊ ဆာလောင်မှု သို့မဟုတ် ချမ်းအေးမှုကို မခံစားရခြင်း၊ ပုံမှန် လူ့သဘာဝအတွက် လိုအပ်သည့် အစားအစာနှင့် အနွေးဓာတ်ကို ရရှခြင်းတို့ဖြင့် ရောင့်ရဲသင့်ကြပေသည်။ သင့်အနေဖြင့် အာဟာရအတွက် ပုံမှန်ကိုယ်ခန္ဓာလိုအပ်ချက်များနှင့်အညီ ထိန်းသိမ်းရန် ငွေအလုံအလောက် ရရှိသင့်သည်။ ယင်းသည် လုံလောက်၏၊ ပုံမှန် လူ့သဘာဝ ရှိသည့်လူများ ရှိသင့်သည့် ဘဝမျိုး ဖြစ်သည်။ သင်သည် ဇာတိပကတိ၏ ပျော်ရွှင်မှုများကို အမြဲ မက်မောတောင့်တနေပြီး သင်၏ ကိုယ်ကာယ ကျန်းမာရေးကို စဉ်းစားခြင်းမရှိဘဲနှင့် မှန်ကန်သည့် လမ်းကြောင်းကို လျစ်လျူရှုလျက် သင်၏ သွေးသား စားလိုစိတ်ကို ဖြည့်ဆည်းနေပါက၊ သင်သည် အမြဲ အစားအစာကောင်းများ စားလိုပါက၊ ကောင်းမွန်သည့် အရာများကို မွေ့လျော်လိုပါက၊ ကောင်းမွန်သည့် နေထိုင်မှု ပတ်ဝန်းကျင်နှင့် ကောင်းမွန်သည့် ဘဝ အရည်အသွေးတစ်ခု အမြဲ ရှိလိုပါက၊ ရှားပါးသော စားကောင်းသောက်ဖွယ်များ စားရန်၊ တံဆိပ်အမည်တပ်ထားသော အဝတ်အစားများ၊ ရွှေငွေ လက်ဝတ်ရတနာများ ဝတ်ဆင်ပြီး၊ အိမ်ကြီးရခိုင်များတွင် နေထိုင်ကာ ဇိမ်ခံကားများကို မောင်းနှင်လိုပါက၊ ဤအရာကို လိုက်စားရန် သင် စဉ်ဆက်မပြတ် ဆန္ဒရှိပါက၊ မည်သည့် အလုပ်အကိုင်မျိုး သင် ရှိရန် လိုအပ်သနည်း။ သင်၏ အခြေခံ လိုအပ်ချက်များကို ဖြည့်ဆည်းပြီး အစားအစာနှင့် အနွေးဓာတ်အတွက် ဖြေရှင်းရန် သာမန် အလုပ်တစ်ခုကိုသာ လက်ခံပါက၊ ထိုအရာသည် ဤစိတ်ဆန္ဒများအားလုံးကို ဖြည့်ဆည်းနိုင်ပါသလော။ (မဖြည့်ဆည်းနိုင်ပါ။) သေချာပေါက် မဖြည့်ဆည်းနိုင်ပေ။ ဥပမာအနေဖြင့်၊ သင်သည် စီးပွားရေးလုပ်ငန်းတစ်ခုကို လုပ်ဆောင်ပြီး၊ ကုန်စည်တစ်ဆိုင်တည်းရှိသည့် စီးပွားရေးလုပ်ငန်းလေးက သင့်မိသားစုတစ်စုလုံး၏ အစားအစာနှင့် နွေးထွေးဓာတ်အတွက် လုံလောက်စွာ ထောက်ပံ့ပေးနိုင်ပါက၊ သင်သည် သင့်အထက်တွင် ရှိသူများထက် ပို၍ နည်းပါးစွာ ပိုင်ဆိုင်ကောင်းပိုင်ဆိုင်မည်ဖြစ်သော်လည်း၊ သင့်ထက် အဆင့်နိမ့်သူများထက် ပို၍ များစွာပိုင်ဆိုင်ပေသည်။ သင်သည် အခါအားလျော်စွာ အသားစားနိုင်သကဲ့သို့ သင်၏ တစ်မိသားစုလုံးသည်လည်း သင့်တင့်လျောက်ပတ်စွာ ဝတ်စားဆင်ယင်နိုင်ကြပေသည်။ သင်သည် ကျန်ရှိသောအချိန်ကို ဘုရားသခင်အား ယုံကြည်ရန်၊ စုဝေးပွဲများ တက်ရောက်ရန်နှင့် သင့်တာဝန်များကို ထမ်းဆောင်ရန် အသုံးပြုနိုင်ပြီး၊ သင့်ထံတွင် သမ္မာတရား လိုက်စားရန် ခွန်အားရှိနိုင်ဆဲဖြစ်သည်။ ယင်းသည် ကောင်းမွန်လုံလောက်၏။ အဘယ်ကြောင့်ဆိုသော် သင့်ဘဝ အာမခံချက် ရှိခြင်းကို အခြေခံ၍၊ ဤအလုပ်အကိုင်တွင် သင် ပါဝင်နေစဉ် ဘုရားသခင်၌ ယုံကြည်ခြင်းနှင့် သမ္မာတရားကို လိုက်စားရန် အချိန်နှင့် အားအင် ရှိနေနိုင်လိမ့်မည် ဖြစ်သောကြောင့် ဖြစ်သည်။ ဤသည်မှာ ဘုရားသခင်၏ ရည်ရွယ်ချက်များနှင့် ကိုက်ညီပေသည်။ သို့ရာတွင် သင်သည် မည်သည့်အခါတွင်မျှ ရောင့်ရဲခြင်း မရှိပါက၊ “ဤစီးပွားရေးလုပ်ငန်းက အလားအလာရှိသည်။ ကုန်စုံဆိုင်တစ်ဆိုင်တည်းဖြင့် လစဉ် ဤမျှလောက်သော ငွေများကို ငါ ရှာနိုင်သည်။ ထိုဆိုင်က ငါ့မိသားစု၏ အစားအစာနှင့် အနွေးဓာတ်ကို ထောက်ပံ့ပေးနိုင်သည်။ ငါ့ထံတွင် ဆိုင်ခန်းနှစ်ခန်းရှိလျှင်၊ ငါ၏ ဝင်ငွေများကို နှစ်ဆဖြစ်စေနိုင်သည်။ ငါ၏ မိသားစုသည် အစားအစာနှင့် အနွေးဓာတ် ရှိနိုင်သည်သာမက၊ ငွေအနည်းငယ်လည်း ငါတို့ စုနိုင်ပေသည်။ ငါတို့ စားလိုသည့်အရာ မည်သည့်အရာကိုမဆို စားနိုင်ပြီး၊ ခရီးပင်ထွက်ကာ ဇိမ်ခံပစ္စည်း အနည်းငယ်ကိုလည်း ဝယ်၍ရနိုင်သည်။ လူအများစု မမွေ့လျော်မခံစားနိုင်သည့် အရာများကို ငါတို့ စားသောက်ကာ မွေ့လျော်နိုင်သည်။ ယင်းသည် အလွန် ကောင်းပေမည်။ နောက်ထပ် ဆိုင်ခန်းတစ်ခု တိုးလိုက်ကြစို့”ဟု စဉ်းစားပေလိမ့်မည်။ နောက်ထပ် ဆိုင်ခန်းတစ်ခန်း တိုးလိုက်သည့်နောက်တွင် သင် တိုး၍ ချမ်းသာကြွယ်ဝလာသည်။ အကျိုးခံစားခွင့်များကို သင် အရသာခံမိပြီး၊ “ဤစျေးကွက် အတော်လေး ကြီးပုံရသည်။ နောက်ထပ် ဆိုင်ခန်းတစ်ခုကို ငါ ထပ်တိုး၍ရနိုင်သည်၊ ငါ့ စီးပွားရေးလုပ်ငန်းကို တိုးချဲ့ပြီး၊ ဆက်တိုးချဲ့ရန် ကုန်ပစ္စည်းအမျိုးမျိုးကို ယူဆောင်၍ ရနိုင်သည်။ ငွေကို ငါ စုနိုင်သည်သာမက၊ ကားတစ်စီးဝယ်ပြီး ပိုကြီးမားသည့်အိမ်တစ်လုံးအဖြစ် အဆင့်မြှင့်တင်နိုင်သည်။ ငါ့ မိသားစုတစ်စုလုံးသည် ပြည်တွင်း၊ ပြည်ပနှစ်ခုလုံးတွင် ခရီးထွက်၍ရနိုင်သည်” ဟု တွေးလေသည်။ ထိုအကြောင်းကို သင် တွေးလေ၊ ထိုအရာက သာ၍ နှစ်သက်ဖွယ်ဖြစ်လေ ဖြစ်သည်။ ဤအချိန်တွင်၊ သင်သည် နောက်ထပ် ဆိုင်ခန်းတစ်ခန်း တိုးချဲ့ဖို့ စိတ်ဆုံးဖြတ်ထားသည်။ စီးပွားရေး လုပ်ငန်းက ပိုကြီးမားသည်ထက် ကြီးမားလာသည်။ သင်သည် ငွေကို ပိုပိုပြီးရရှိသည်၊ သင်၏ မွေ့လျော်ခံစားမှုက တိုးပွားနေသည်၊ သို့သော် သင်သည် အပတ်စဉ်စုဝေးမှုများမှသည် တစ်လနှစ်ကြိမ် သို့မဟုတ် လစဉ်သို့လည်းကောင်း၊ နောက်ဆုံးတွင် ခြောက်လတစ်ကြိမ်သာလည်းကောင်း စုဝေးပွဲများသွားခြင်းမှာ ပိုပို၍ နည်းလာသည်။ သင်၏ စိတ်နှလုံးတွင် သင်က၊ “ငါ၏ စီးပွားရေး တိုးတက်လာပြီ၊ ငွေများစွာ ကျွန်ုပ် ရရှိလေပြီ၊ ဘုရားအိမ်တော်၏ အလုပ်ကို ငါ ထောက်ပံ့ပေးပြီး အလှူငွေများစွာ ပေးသည်”ဟု တွေး၏။ သင်သည် အမိုးဖွင့်ကားတစ်စီးကို မောင်းနှင်နေသည်။ သင့်ဇနီးနှင့် သားသမီးများသည် ရွှေနှင့် စိန်လက်ဝတ်တန်ဆာများဖြင့် အလှဆင်ထားကြသည်၊ ခြေဆုံး ခေါင်းဆုံး တံဆိပ်အမည်တပ်ထားသည့် အဝတ်အစားများ ဝတ်ဆင်ထားကြပြီး ပြည်ပကိုပင် သင် ခရီးထွက်လေသည်။ သင်က၊ “ငွေရှိခြင်းသည် ကောင်းသည်။ ငွေရှာခြင်းက ဤမျှလွယ်ကူသည်ကို ငါ သိခဲ့ပါက၊ အဘယ်ကြောင့် ပို၍ စောစော အစမပြုခဲ့ပါသနည်း။ ငွေရှိခြင်းသည် အလွန်ကောင်းသည်။ ကြွယ်ဝချမ်းသာသည့် လူတစ်ဦး၏ နေ့ရက်ကာလများသည် အင်မတန် ကိုယ်စိတ်ချမ်းသာခြင်းနှင့် စိတ်အေးချမ်းမှုဖြင့် ကုန်ဆုံးရသည်။ အရသာရှိသည့် အစားအစာကို စားချိန်တွင်၊ အရသာက ပြိုင်ဖက်ကင်းဖြစ်သည်။ ဒီဇိုင်နာ တံဆိပ်များဝတ်သည့်အခါ၊ ငါ ပီတိဖြစ်မိပြီး၊ ငါသွားသည့်နေရာတိုင်းတွင်၊ အခြားသူများထံမှ အားကျကာ မနာလိုသည့် အကြည့်များ ငါရရှိသည်။ လူများ၏ ရိုသေမှုနှင့် ကြည်ညိုလေးစားမှုကို ငါရရှိခဲ့ပြီး ခြားနားသည်ဟု ငါ ခံစားရသည်၊ ငါ့ကျောက အနည်းငယ် တည့်မတ်နေသလို ခံစားရသည်”ဟု သင် တွေးလေသည်။ သင့် ဇာတိပကတိ၏ စိတ်ဆန္ဒများအပြင် သင်၏ မာန်မာနတို့ ဖြည့်ဆည်းခံရပြီးဖြစ်သည်။ သို့ရာတွင် ဘုရားနှုတ်ကပတ်တော်များ၏ အဖုံးပေါ်ရှိ ဖုန်မှုန့်များ ထူသည်ထက်ထူလာနေသည်၊ ယင်းတို့ကို သင် မဖတ်တော့သည်မှာ အချိန်ကြာမြင့်နေပြီဖြစ်ပြီး၊ ဘုရားသခင်ထံ သင်၏ ဆုတောင်းချက်များသည် ပို၍ တိုတောင်းလာလေပြီဖြစ်သည်။ စုဝေးပွဲများက မတူကွဲပြားသည့် နေရာတစ်ခုသို့ ရွှေ့ပြောင်းသွားပြီး၊ ထိုစုဝေးပွဲများ မည်သည့်နေရာတွင် ကျင်းပသည်ကိုပင် သင် မသေချာတော့ပေ။ သင်သည် အသင်းတော်ဆီသို့ ရံဖန်ရံခါပင် သတင်းမပို့တော့ချေ။ ငါ့ကို ပြောလော့၊ ဤသည်မှာ ကယ်တင်ခြင်းနှင့် သာ၍ နီးသလော၊ ဝေးသွားသလော။ (သာ၍ ဝေးသွားပါသည်။) သင်၏ ဘဝ အဆင့်အတန်း တိုးတက်နေသည်၊ သင်၏ ကိုယ်ခန္ဓာသည် ကောင်းကောင်း ကျွေးမွေးခြင်းခံရပြီး၊ သင်သည် သာ၍ ထူးခြားလာသည်။ အတိတ်ကာလတွင်၊ သင်သည် ရှစ်နှစ် သို့မဟုတ် ဆယ်စုနှစ်တစ်ကြိမ်ပင် ဆေးစစ်ဖို့အတွက် သွားခဲ့မည် မဟုတ်သော်လည်း၊ ယခုတွင် သင်သည် ချမ်းသာကြွယ်ဝပြီဖြစ်သဖြင့် သင့်ထံတွင် သွေးဖိအား မြင့်မားခြင်း၊ သွေးတွင်းသကြားဓာတ် မြင့်မားခြင်း သို့မဟုတ် ကိုလက်စထရော မြင့်မားခြင်း ရှိသလောဆိုသည်ကို ကြည့်ရန် ခြောက်လတစ်ကြိမ် ဆေးစစ်ဖို့ သင် သွားလေသည်။ သင်က၊ “မိမိ၏ ခန္ဓာကိုယ်ကို စောင့်ရှောက်ရမည်။ ‘သင် တစ်စုံတစ်ရာ ဖြစ်ရမည်ဆိုပါက၊ နာမကျန်းမဖြစ်နှင့်။ တစ်စုံတစ်ရာ မဖြစ်ရဆိုပါက၊ မဆင်းရဲနှင့်’ဟူသော ဆိုရိုးအတိုင်းအပင် ဖြစ်သည်”ဟု ပြောသည်။ သင်၏ အတွေးများနှင့် ရှုထောင့်အမြင်များ ပြောင်းလဲသွားပြီဖြစ်သည် မဟုတ်လော။ ယခုတွင် သင်သည် ချမ်းသာပြီး၊ သာမန်လူတစ်ဦး မဟုတ်တော့သောအခါတွင် သင်သည် တန်ဖိုးရှိသည်ဟုလည်းကောင်း၊ သင်၏ ကိုယ်ပိုင်လက္ခဏာသည် ဂုဏ်ယူဖွယ်ဖြစ်သည်ဟုလည်းကောင်း သင် ခံစားရပြီး သင်၏ ခန္ဓာကိုယ်ကို သင် သာ၍ပင် တန်ဖိုးထားလေသည်။ ဘဝအပေါ် သင်၏ သဘောထားလည်း ပြောင်းလဲသွားပြီဖြစ်သည်။ ယခင်က၊ သင်သည် “ငါတို့ကဲ့သို့ ဆင်းရဲသောလူတို့သည် ထိုအကြောင်းကို စိုးရိမ်ရန် မလိုအပ်ပါ။ အဘယ်ကြောင့် ငါ ဆေးစစ်ရမည်နည်း။ ငါ ဆိုးရွားစွာ နာမကျန်းဖြစ်လျှင်၊ ကုသမှုကိုလည်း ဘာပဲဖြစ်ဖြစ် ငါ တတ်နိုင်မည် မဟုတ်ပါ။ ငါ ထိုင်ပြီးသာ ခံလိုက်မည်။ ငါ မခံနိုင်လျှင်၊ ဤခန္ဓာက ဆက်ပြီးသာ သေသွားမည်ထင်သည်။ အရေးမကြီးပါ”ဟု တွေးလျက်၊ ဆေးစစ်ချက်များနှင့်ပတ်သက်၍ သင် ဒုက္ခမခံခဲ့ပေ။ သို့ရာတွင် ယခု ကွဲပြားခြားနား၏။ သင်က၊ “လူတို့သည် နာမကျန်းမှုဖြင့် အသက်မရှင်သင့်ပါ။ သူတို့ နာမကျန်းဖြစ်လျှင်၊ သူတို့ ရှာထားသည့် ငွေများကို မည်သူ သုံးမည်နည်း။ ဘဝကို သူတို့ မွေ့လျော်ခံစားနိုင်ကြမည်မဟုတ်ပါ။ ဘဝက တိုတောင်းပါသည်”ဟု ပြောလေသည်။ ကွဲပြားခြားနားသည် မဟုတ်လော။ ငွေအပေါ်၊ ခန္ဓာ၏ အသက်အပေါ်နှင့် ပျော်ရွှင်မှုအပေါ် သင်၏ သဘောထားအားလုံး ပြောင်းလဲသွားပြီးဖြစ်သည်။ အလားတူစွာ၊ ဘုရားသခင်ကို ယုံကြည်ခြင်း၊ သမ္မာတရား လိုက်စားခြင်းနှင့် ကယ်တင်ခြင်း ရရှိခြင်းတို့အပေါ် သင်၏ သဘောထားများသည်လည်း ပို၍ စိတ်ဝင်စားမှုမရှိ ဖြစ်လာပြီဖြစ်သည်။

လူတစ်ဦးသည် အစားအစာနှင့် အဝတ်အစားဖြင့် မရောင့်ရဲခြင်း လမ်းကြောင်းပေါ် အစပြုသည်နှင့်၊ သူသည် သာ၍ မြင့်မားသော ဘဝအဆင့်အတန်းနှင့် ပိုကောင်းသော အရာများကို မွေ့လျော်ခြင်းအား လိုက်စားကြလိမ့်မည်။ ဤသည်မှာ အန္တရာယ် လက္ခဏာတစ်ခုဖြစ်သည်၊ စုံစမ်းနှောင့်ယှက်ခြင်းထဲသို့ ကျရောက်ခြင်းဖြစ်သည်၊ ထိုအရာက ဒုက္ခပြဿနာ ဖြစ်စေလိမ့်မည်ဖြစ်ပြီး မကောင်းသည့် နိမိတ်တစ်ခု ဖြစ်သည်။ တစ်စုံတစ်ဦးသည် ကြွယ်ဝချမ်းသာမှု အရသာကို မွေ့လျော်ကာ တွေ့ကြုံသည်နှင့်၊ တစ်နေ့တွင် သူ၏ ငွေများကို ဆုံးရှုံးပြီး ဆင်းရဲလာမည်ကို သူ စတင် စိုးရိမ်လာသည်။ အကျိုးဆက်အနေဖြင့်၊ သူသည် ယခုတွင် ငွေရှိသည့် နေ့ရက်ကာလများကို ချစ်ခင်မြတ်နိုးကာ ချမ်းသာရခြင်း အနေအထားနှင့် အဆင့်အတန်းကို တန်ဖိုးထားကြလေသည်။ ဘာသာတရားမရှိသူများက “ခါးသီးခြင်းမှ ချိုမြိန်ခြင်းသို့ ရောက်သည်မှာ လွယ်ကူသည်၊ ချိုမြိန်ခြင်းမှ ခါးသီးခြင်းသို့ ရောက်ခြင်းက မလွယ်ပါ”ဟု မကြာခဏ ပြောကြသည်ကို သင် ကြားရသည်။ ဤသည်မှာ သင် မည်သည့်အရာမျှ မရှိသည့်အချိန်တွင်၊ လက်လွှတ်ရန် စေခိုင်းခံရခြင်းကို အရေးမစိုက်ပေ။ ထိန်းသိမ်းထိုက်သည့်အရာ တစ်ခုမျှ မရှိသောကြောင့်၊ သင် မဆိုင်းမတွ လက်လွှတ်နိုင်သည်။ ဤယာယီဖြစ်ကာ ရုပ်ဝတ္ထုဖြစ်သောပိုင်ဆိုင်မှုများသည် သင့်အတွက် အတားအဆီးများ ဖြစ်မလာသကဲ့သို့၊ ယင်းတို့ကို လက်လွှတ်ရန် သင့်အတွက် လွယ်ကူလေသည်။ သို့ရာတွင်၊ ဤအရာများကို သင် ပိုင်ဆိုင်သည်နှင့်၊ ယင်းတို့ကို လက်လွှတ်ရန် သင့်အတွက် ခက်ခဲလာသည်၊ ကောင်းကင်ဘုံသို့ တက်သွားခြင်းထက် သာ၍ ခက်ခဲလာလေသည်။ သင်သည် ဆင်းရပါက၊ သင်၏ အိမ်ကို စွန့်ပြီး သင်၏ တာဝန်များကို ထမ်းဆောင်ရမည့် အချိန်ရောက်သည့်အခါ၊ သင် အဆင်သင့် ထွက်သွားနိုင်သည်။ သို့ရာတွင်၊ သင်သည် ကြွယ်ဝချမ်းသာသည့် အရေးပါသူတစ်ဦးဖြစ်ပါက၊ သင်၏ စိတ်သည် အတွေးများဖြင့် ပြည့်လာပြီး၊ “အို၊ ကျွန်ုပ်အိမ်သည် ယွမ်နှစ်သန်းတန်သည်၊ ကျွန်ုပ်၏ ကားသည် ယွမ်ငါးသိန်းတန်သည်။ ထို့နောက် မရွေ့မပြာင်းနိုင်သော ပစ္စည်းများ၊ ဘဏ်စုဆောင်းငွေများ၊ သိုလောင်ထားသော ကုန်စည်ပစ္စည်းများ၊ ရန်ပုံငွေများ၊ ရင်းနှီးမြှုပ်နှံမှုများနှင့် အခြားအရာများလည်း ရှိပြီး စုစုပေါင်း အနည်းနှင့်အများ ယွမ်ဆယ်သန်း ရှိသည်။ ကျွန်ုပ် ထွက်သွားပါက၊ ဤအရာအားလုံးကို ငါနှင့်အတူ အဘယ်သို့ ယူဆောင်သွားရမည်နည်း”ဟု ဆိုလေသည်။ ဤရုပ်ဝတ္ထုပိုင်ဆိုင်မှုများကို လက်လွှတ်ရန် သင့်အတွက် မလွယ်ကူပေ။ သင်က၊ “ဤအရာများကို ငါ စွန့်ပြီး၊ ဤအိမ်နှင့် ငါ၏ လက်ရှိ မိသားစုကို စွန့်ခွာပါက၊ အနာဂတ်တွင် ငါ နေထိုင်သည့် နေရာသည် အလားတူ အခြေအနေများ ရှိလိမ့်မည်လား။ ရွှံ့တဲ သို့မဟုတ် ကောက်ရိုးအိမ်တွင် နေထိုင်ရသည်ကို ငါသည်းခံနိုင်မည်လား။ ကျွဲနွားရုံတစ်ခု၏ ဆိုးရွားနံစော်သော အနံ့အသက်ကို ငါခံနိုင်မည်လား။ ယခုတွင် နေ့တိုင်း ရေပူဖြင့် ငါ ရေချိုးနိုင်သည်။ တစ်နှစ်ကို ရေပူဖြင့် တစ်ကြိမ်ပင် မချိုးနိုင်သည့် နေရာတစ်ခုကို ငါ သည်းညည်းခံနိုင်မည်လား”ဟု တွေးလေသည်။ သင်၏ အတွေးများ တိုးပွားကာ ထိုအရာကို သင် မခံနိုင်ပေ။ သင့်တွင် ငွေရှိစဉ်တွင်၊ တွန့်ဆုတ်မှုမရှိဘဲ လိုချင်တာမှန်သမျှ ဝယ်လျက်၊ ငွေလက်တစ်ဆုပ် ထုတ်ယူသည်၊ သင်သည် အထူးရက်ရောပြီး၊ မည်သည့်အခါတွင်မျှ ငွေအားဖြင့် အမှားမလုပ်မိပေ။ သို့ရာတွင်၊ ဤအရာအားလုံးကို သင် စွန့်ရမည်ဆိုပါက၊ သင်၏ ပိုက်ဆံအိတ်ထဲသို့ သင် လက်လှမ်းသည့်အခါတိုင်း ဘာမျှမရှိပါက အဘယ်အရာဖြစ်မည်နည်းဟု တွေးလျက် သင် စိတ်အနှောင့်အယှက် ဖြစ်ရလေသည်။ အကယ်၍ သင်သည် ပူနွေးသော ခေါက်ဆွဲတစ်ခွက်ကို စားလိုလျှင် မည်သည့်စားသောက်ဆိုင်သည် စျေးအချိုဆုံးဖြစ်သည်ဆိုသည်နှင့် သင့်တွင် ကျန်ရှိသောငွေဖြင့် အစားအစာ မည်မျှစားနိုင်သေးကြောင်း သင် တွက်ချက်ရပေမည်။ ဆင်းရဲသားတစ်ဦး၏ ဘဝကို အသက်ရှင်လျက် ဝင်ငွေထွက်ငွေစာရင်းကို သင် တင်းကျပ်စွာ ထိန်းသိမ်းရမည်ဖြစ်သည်။ ယင်းကို သင် သည်းခံနိုင်မည်လော။ ယခင်က၊ အဝတ်တစ်ထည်ကို နှစ်ကြိမ် လျှော်ပြီး ပုံပျက်သွားကာ၊ ထိုအဝတ်အစားကို ဝတ်ဆင်ခြင်းက သင့်ကို ရှက်စေမည်ဖြစ်ပါက၊ သင် လွှင့်ပစ်ကာ အသစ်တစ်ထည်ဝယ်ပေသည်။ ယခုတွင်၊ သင်သည် တီရှပ်တစ်ထည်တည်းကိုပင် အကြိမ်ကြိမ် လျှော်ကာ ဝတ်ဆင်ပြီး၊ ကော်လံပြဲလျှင်ပင် သင် လွှင့်မပစ်ရက်ပေ။ ထိုကော်လံကို သင် အတူပြန်ချုပ်ကာ ဝတ်မြဲဝတ်ရလေသည်။ ယင်းကို သင် သည်းခံနိုင်မည်လော။ သင် သွားသည့်နေရာတိုင်းတွင်၊ သင် ဆင်းရဲသည်ကို လူတို့မြင်ပြီး သင့်နှင့် အဆက်အဆံ လုပ်ချင်ကြမည်မဟုတ်။ သင် စျေးဝယ်ထွက်ပြီး စျေးနှုန်းကို မေးသည့်အခါ၊ မည်သူကမျှ သင့်ကို အာရုံစိုက်မည်မဟုတ်။ ယင်းကို သင် သည်းခံနိုင်မည်လော။ ထိုအရာသည် လွယ်ကူသော ခံစားချက်တစ်ခု မဟုတ်၊ ဟုတ်ပါသလော။ သို့ရာတွင် သင်သည် ငွေကြေးနှင့် ရုပ်ဝတ္ထုပိုင်ဆိုင်မှုများ မရှိပါက၊ ထိုအရာများကို သင် လက်လွှတ်ရန် လိုအပ်မည်မဟုတ်သကဲ့သို့၊ ဤစိန်ခေါ်မှုကို သင် ရင်ဆိုင်ရန် လိုအပ်မည်မဟုတ်ပေ။ အရာရာကို စွန့်ပစ်ပြီး သမ္မာတရားကို လိုက်စားရန် သင့်အတွက် များစွာ သာ၍ လွယ်ကူပေမည်။ ထို့ကြောင့်၊ ဘုရားသခင်သည် လူတို့အား အစားအစာ၊ အဝတ်အထည်နှင့်ပတ်သက်၍ ရောင့်ရဲသင့်သည်ဟု အချိန်ကြာမြင့်စွာက ပြောပြီးဖြစ်သည်။ မည်သည့် အလုပ်အကိုင်တွင် သင် ပါဝင်သည်ဖြစ်စေ၊ ထိုအလုပ်အကိုင်ကို အသက်မွေးမှုလုပ်ငန်းတစ်ခုအဖြစ် သဘောမထားနှင့်၊ ပြီးလျှင် ထိုအရာကို လုပ်ငန်းတစ်ရပ်သို့ စတင်တက်လှမ်းရာတစ်ခု သို့မဟုတ် ထင်ပေါ်ကျော်စောခြင်းအဖြစ်သို့ ရောက်ရန်၊ ကြွယ်ဝချမ်းသာမှုကို စုဆောင်းကာ ဇိမ်ရှိစွာ အသက်ရှင်ရန် နည်းလမ်းတစ်ခုအဖြစ် မမြင်နှင့်။ မည်သည့် အလုပ် သို့မဟုတ် အလုပ်အကိုင်တစ်ခုတွင် သင် ပါဝင်သည်ဖြစ်စေ၊ သင်၏ အသက်မွေးဝမ်းကျောင်းကို ထောက်ပံ့ရန် နည်းလမ်းတစ်ခုအဖြစ် ထိုအရာကို လုံးဝဥဿုံ မြင်ခြင်းက လုံလောက်ပေသည်။ ထိုအရာက သင်၏ အသက်မွေးဝမ်းကျောင်းကို ထောက်ပံ့ပေးနိုင်ပါက၊ မည်သည့်အချိန်တွင် ရပ်တန့်ပြီး၊ ကြွယ်ဝချမ်းသာမှုများ မလိုက်စားတော့ဘဲ နေရမည်ကို သင် သိသင့်သည်။ လစဉ်ယွမ်နှစ်ထောင် ရရှိခြင်းသည် သင်၏ တစ်နေ့ အစာအသုံးနပ်နှင့် ဘဝ၏ အခြေခံလိုအပ်ချက်များကို ဖူလုံစေရန် လုံလောက်ပါက၊ သင် ရပ်သင့်ပြီး၊ သင့်အလုပ်၏ နယ်ပယ်ကို ချဲ့ထွင်ရန် မကြိုးစားသင့်ပေ။ သင့်ထံတွင် အထူး လိုအပ်ချက်များ တစ်ခုတလေ ရှိပါက၊ လိုအပ်သည့်အရာများကို ဖြည့်ဆည်းရန် နောက်ထပ် အချိန်ပိုင်း အလုပ်ဆိုင်းများ သို့မဟုတ် ယာယီ အလုပ်တစ်ခုကို ယူသင့်သည်။ ယင်းမှာ လက်ခံနိုင်ဖွယ် ဖြစ်သည်။ လူတို့အတွက် ဘုရားသခင်၏ သတ်မှတ်ချက်မှာ ဤသို့ဖြစ်သည်။ မည်သည့် အလုပ်အကိုင်တွင် သင် ပါဝင်သည်ဖြစ်စေ၊ ထိုအလုပ်အကိုင်က အသိပညာ သို့မဟုတ် နည်းပညာ ကျွမ်းကျင်မှုများ ပါဝင်သည်ဖြစ်စေ၊ ထိုအလုပ်အကိုင်သည် ကျိုးကြောင်းသင့်ကာ တရားဝင်ဖြစ်သရွေ့၊ သင်၏ စွမ်းဆောင်နိုင်မှုများအတွင်းတွင်ရှိသရွေ့၊ ထိုအလုပ်အကိုင်က ကာယ အလုပ်ကြမ်း တစ်ခုတလေ တောင်းဆိုပြီး၊ သင်၏ အသက်မွေးဝမ်းကျောင်းကို ထောက်ပံ့ပေးနိုင်ပါက၊ ထိုမျှသည် လုံလောက်ပေသည်။ သင်ပါဝင်သည့် အလုပ်အကိုင်ကို ဇာတိပကတိ၌ရှိသော သင်၏ ဘဝကို ဖြည့်ဆည်းကာ ထိုသို့ဖြင့် မိမိကိုယ်ကို စုံစမ်းသွေးဆောင်ခြင်း သို့မဟုတ် နွံအိုင်ထဲသို့ ကျဆင်းသွားစေဖို့အတွက် သို့မဟုတ် ပြန်လမ်းမရှိသည့် လမ်းကြောင်းတစ်ခုဆီသို့ သင့်ကို ဆိုက်ရောက်စေဖို့အတွက် သင်၏ ကိုယ်ပိုင် စိတ်ကူးယဉ်များနှင့် စိတ်ဆန္ဒများကို အကောင်အထည်ဖော်ခြင်းအတွက် လှေကားထစ်တစ်ခုအဖြစ်သို့ မပြောင်းလဲနှင့်။ လစဉ် ယွမ်နှစ်ထောင် ရှာခြင်းသည် သင်၏ ကိုယ်ရေးကိုယ်တာ ဘဝ သို့မဟုတ် သင့်မိသားစု၏ ဘဝကို ထောက်ပံ့ပေးရန် လုံလောက်ပါက၊ ထိုအလုပ်ကို သင် ထိန်းသိမ်းသင့်ပြီး ကျန်ရှိသည့် အချိန်ကို ဘုရားသခင်၌ ယုံကြည်ခြင်းအား လက်တွေ့လုပ်ဆောင်ရန်၊ စုဝေးပွဲများ တက်ရောက်ရန်၊ မိမိ၏ တာဝန်များကို ထမ်းဆောင်ရန်နှင့် သမ္မာတရား လိုက်စားရန် အသုံးပြုသင့်ပေသည်။ ဤသည်မှာ သင်၏ တာဝန်၊ ယုံကြည်သူတစ်ဦး၏ တန်ဖိုးနှင့် အဓိပ္ပာယ် ဖြစ်သည်။ ပြီးလျှင် သင် ပါဝင်သည့် မည်သည့်အလုပ်အကိုင်တစ်ခုမဆိုသည် ပုံမှန် လူ့သဘာဝ၏ ဇာတိပကတိဆိုင်ရာ ဘဝကို ထောက်ပံ့ပေးခြင်းအတွက်မျှသာ ဖြစ်သည်။ သင့်အနေဖြင့် ထင်ပေါ်ကျော်ကြားခြင်းသို့ ရောက်ရန်၊ ထူးချွန်ပြောင်မြောက်လာရန် သို့မဟုတ် သင်၏ အလုပ်အကိုင်တွင် ကျော်ကြားလာရန် ဘုရားသခင် တောင်းဆိုလိမ့်မည်မဟုတ်။ သင်၏ အလုပ်အကိုင်သည် သိပ္ပံနည်းကျ သုတေသနပြုချက်နှင့် ဆက်နွှယ်ပါက၊ သိသာသည့် သင်၏ အားအင် တစ်စိတ်တစ်ပိုင်း လိုအပ်လိမ့်မည်ဖြစ်သော်လည်း လက်တွေ့လုပ်ဆောင်ခြင်း စည်းမျဉ်းက မပြောင်းမလဲရှိနေသည်။ အစားအစာ၊ အဝတ်အစားနှင့်ပတ်သက်၍ ရောင့်ရဲခြင်းရှိလော့ဟူ၍ ဖြစ်သည်။ သင်၏ အလုပ်အကိုင်က သင်၏ စွမ်းဆောင်နိုင်စွမ်းများအပေါ် အခြေခံ၍ ရာထူးတိုးခြင်းနှင့် များပြားသော ဝင်ငွေအတွက် အခွင့်အရေး ပေးပြီး၊ ဤဝင်ငွေသည် အစားအစာ၊ အဝတ်အစားနှင့်ပတ်သက်၍ ရောင့်ရဲခြင်း အပိုင်းအခြားကို ကျော်လွန်ပါက၊ မည်သည့်အရာကို လုပ်ဆောင်ရန် သင် ရွေးချယ်သင့်သနည်း။ (အလုပ်ကမ်းလှမ်းချက်ကို ငြင်းပယ်ပါ။) သင် လိုက်နာသင့်သည့် စည်းမျဉ်းမှာ ဘုရားသခင် သတိပေးဆုံးမပြီးသည့်အရာဖြစ်သည့် အစားအစာ၊ အဝတ်အစားနှင့်ပတ်သက်၍ ရောင့်ရဲလော့ဟူ၍ ဖြစ်သည်။ မည်သည့် အလုပ်အကိုင်တွင် သင် ပါဝင်သည်ဖြစ်စေ၊ အစားအစာ အဝတ်အစားနှင့်ပတ်သက်၍ ရောင့်ရဲခြင်း နယ်ပယ်ကို ကျော်လွန်ပါက၊ ထိုအပိုဝင်ငွေကို ရရှိရန် အခြေခံ လိုအပ်ချက်များ၏ အပိုင်းအခြား ပြင်ပတွင် အားအင်၊ အချိန် သို့မဟုတ် အနစ်နာခံမှုများကို သင်မလွဲမသွေ ရင်းနှီးမြှုပ်နှံရလိမ့်မည် ဖြစ်သည်။ ဥပမာအားဖြင့်၊ သင်သည် လတ်တလောတွင် သင်၏ အခြေခံလိုအပ်ချက်များကို ထောက်ပံ့ရန် လုံလောက်အောင် ဝင်ငွေရနေသည့် အငယ်တန်း ဝန်ထမ်းတစ်ဦး ဖြစ်ကောင်းဖြစ်မည်။ သို့သော် အလုပ်နှင့်ပတ်သက်၍ သင်၏ ကောင်းသောစွမ်းဆောင်ရည်ကြောင့်၊ သင်၏ အထက်လူကြီးများက သင့်အား မန်နေဂျာ ရာထူးတစ်ခု သို့မဟုတ် လစာ အဆများစွာ မြင့်မားသည့် ထိုထိုသော အကြီးတန်း အလုပ်အမှုဆောင်အဖြစ်သို့ ရာထူးတိုးပေးလို၏။ ဤဝင်ငွေကို အချည်းနှီး ရရှိပါသလော။ သင်၏ ဝင်ငွေတိုးလာသည့်အခါ သင် ရင်းနှီးမြှုပ်နှံသည့် အလုပ်ပမာဏလည်း အလားတူ တိုးလာပေသည်။ အားထုတ်မှု ရင်းနှီးမြှုပ်နှံခြင်းသည် အားအင်နှင့် အချိန် လိုအပ်သည် မဟုတ်လော။ ဤသည်မှာ သင် ရရှိသည့် ငွေသည် သင်၏ အားအင်နှင့် အချိန် အတော်များများကို အပေးအယူလုပ်ခြင်းအားဖြင့် ရရှိသည်ဟု ပြောဆိုခြင်းနှင့် ညီမျှပေသည်။ ပို၍ များသည့် ငွေကို ရရှိရန်၊ သင်၏ အချိန်နှင့် အားအင်ကို သင် ပို၍ ရင်းနှီးမြှုပ်နှံရန် လိုအပ်သည်။ ပို၍ များသည့်ငွေကို သင် ရရှိသည်နှင့်အမျှ၊ သင်၏ အချိန်နှင့် အားအင် အတော်များများသည်လည်း သုံးစွဲခြင်းခံရပြီး၊ တစ်ချိန်တည်းတွင်၊ ဘုရားသခင်၌ သင်၏ယုံကြည်ခြင်း၊ စုဝေးပွဲများ တက်ခြင်း၊ တာဝန်များကို ထမ်းဆောင်ခြင်းနှင့် သမ္မာတရားကို လိုက်စားခြင်းအတွက် သင် ခွဲဝေသည့် အချိန်သည် အချိုးကျကျ လျော့နည်းသွားပေသည်။ ဤသည်မှာ ပေါ်လွင်သော အချက်တစ်ခု ဖြစ်သည်။ သင်၏ အားအင်နှင့် အချိန်တို့ကို ကြွယ်ဝချမ်းသာမှုကို စုဆောင်ခြင်းအတွက် ရည်စူးအပ်နှံထားသည့်အခါ၊ ဘုရားသခင်၌ သင်၏ ယုံကြည်ခြင်းနှင့်ဆိုင်သည့် ဆု်လာဘ်များကို သင် ဆုံးရှုံးသွားရသည်။ သင် ရာထူးတိုးပြီးဖြစ်ကာ သင်၏ အချိန်နှင့် အားအင် အတော်များများက ယခု သုံးစွဲခံရသောကြောင့် သင်၏ တာဝန်များကို ထမ်းဆောင်ရန် သို့မဟုတ် ဘုရားအိမ်တော်တွင် စုဝေးပွဲများကို တက်ရောက်ရန် သင်အချိန်မရှိသည့်အတွက် သက်သက်ဖြင့် ဘုရားသခင်သည် သင့်ကို ကောင်းမွန်စွာ ဆက်ဆံလိမ့်မည် မဟုတ်သကဲ့သို့၊ သင် လက်လွှတ်သွားရသည့် အရာကို ဘုရားအိမ်တော်က ဖြည့်ဆည်းပေးလိမ့်မည်လည်း မဟုတ်ပေ။ ဤသည်မှာ ဖြစ်တတ်သည့် အရာမျိုး ဖြစ်ပါသလော။ (မဟုတ်ပါ။) ဘုရားအိမ်တော်က သင့်အတွက် အမီလုပ်ဆောင်ပေးမည်မဟုတ် သို့မဟုတ် သင့်ကို အထူးဆက်ဆံခံရခွင့်ပေးမည် မဟုတ်သကဲ့သို့၊ ဤအရာကြောင့် ဘုရားသခင်က သင့်ကို ကောင်းမွန်စွာ ဆက်ဆံမည်မဟုတ်ပေ။ တိုတိုပြောရလျှင်၊ သင်သည် ဘုရားသခင်၌ သင်၏ ယုံကြည်မှုအတွက် ဆုလာဘ်များ ပိုင်ဆိုင်ရန် ဆန္ဒရှိပါက၊ သမ္မာတရားကို သင် ရရှိလိုပါက၊ ထိုအရာသည် အချိန်နှင့် အားအင်ကို အရယူရန် သင်၏ ကိုယ်ပိုင် အားထုတ်မှုများအပေါ် မူတည်ပေသည်။ ဤသည်မှာ ရွေးချယ်မှုနှင့်ဆိုင်သော ကိစ္စတစ်ခု ဖြစ်သည်။ ဘုရားသခင်သည် သင့်အား ပုံမှန် ဘဝတစ်ခုကို ထောက်ပံ့ခြင်းကို ို တားမြစ်ပိတ်ပင်ခြင်း မရှိ။ သင်၏ ဝင်ငွေသည် ကိုယ်ခန္ဓာ ရှင်သန်မှုနှင့် ဘဝ လှုပ်ရှားမှုများကို ထောက်ပံ့ပေးလျက်၊ အစားအစာနှင့် အနွေးဓာတ်အတွက် ဖူလုံရန် လုံလောက်ပေသည်။ သင်၏ ဆက်လကရှင်သန်ရပ်တည်မှုကို ထောက်ပံ့ပေးရန် လုံလောက်ပေသည်။ သို့ရာတွင် သင်သည် ရောင့်ရဲခြင်းမရှိပေ။ သင်သည် အမြဲ ပို၍ ရရှိလိုသည်။ ထို့နောက် သင်၏ အားအင်နှင့် အချိန်သည် ဤငွေပမာဏ၏ ယူဆောင်သွားခြင်း ခံရလိမ့်မည်။ ယင်းတို့သည် မည်သည့်အရာအတွက် ယူဆောင်သွားခြင်း ခံရသနည်း။ သင်၏ ရုပ်ပိုင်းဆိုင်ရာ ဘဝ အဆင့်အတန်းကို မြှင့်တင်ရန်ဖြစ်သည်။ သင်၏ ရုပ်ပိုင်းဆိုင်ရာ ဘဝ အဆင့်အတန်းကို သင် တိုးတက်စေသည်နှင့်အမျှ၊ ဘုရားသခင်ကို ယုံကြည်ခြင်းမှ သင်ရရှိသည့်အရာ လျော့နည်းလာပြီး တာဝန်များကို ထမ်းဆောင်ခြင်းအတွက် သင်၏ အချိန် ကုန်ဆုံးကာ နေရာယူခြင်းခံရလေသည်။ မည်သည့်အရာက နေရာယူသနည်း။ ကောင်းမွန်သည့် ရုပ်ပိုင်းဆိုင်ရာ ဘဝတစ်ခုကို လိုက်စားခြင်း၊ ရုပ်ပိုင်းဆိုင်ရာ ပျော်ရွှင်ခြင်းတို့က နေရာယူခြင်းကို ခံရပေသည်။ ထိုအရာသည် ထိုက်တန်ပါသလော။ (မထိုက်တန်ပါ။) အကျိုးအပြစ်များကို ချိန်ဆရာတွင် သင် တော်ပါက၊ မထိုက်တန်သည်ကို သင် သိရှိပေသည်။ သင်၏ ရုပ်ပိုင်းဆိုင်ရာ ဘဝတွင် ပျော်ရွှင်မှုကို သင် ရရှိသည်၊ ပိုကောင်းမွန်သည့် အစားအစာကို စားကာ သင်၏ ဝမ်းကို ဖြည့်မြဲဖြည့်ဆည်းနေသည်။ ကောင်းစွာ၊ ကြော့မော့စွာနှင့် သက်သောင့်သက်သာဖြစ်စွာ ဝတ်စားဆင်ယင်သည်။ သင်သည် ဒီဇိုင်နာပစ္စည်းများနှင့် ဇိမ်ခံပစ္စည်းအနည်းငယ်ကို ရရှိထားသော်လည်း သင့်အလုပ်သည် ပင်ပန်းနွမ်းနယ်ဖွယ်ဖြစ်ပြီး ပို၍ မညှာမတာခိုင်းစေတတကာ သင့်အချိန်နှင့် ခွန်အားကို သုံးစွဲလေသည်။ ယုံကြည်သူတစ်ဦးအနေဖြင့်၊ သင်သည် စုဝေးပွဲများ တက်ရောက်ရန် သို့မဟုတ် တရားဒေသနာများ နားထောင်ရန် အချိန်မရှိ။ သမ္မာတရားနှင့် ဘုရားနှုတ်ကပတ်တော်များကို တွေးဆရန်လည်း အချိန်ကင်းမဲ့နေသည်။ သင် နားမလည်သေးသကဲ့သို့ သတိမပြုနိုင်သည့် သမ္မာတရားများစွာ ရှိနေသေးသော်လည်း၊ ထိုအရာများကို တွေးဆပြီး ရှာဖွေရန် အချိန်နှင့် အားအင် သင် ချို့တဲ့နေသည်။ သင်၏ ရုပ်ပိုင်းဆိုင်ရာ ဘဝက တိုးတက်သော်လည်း၊ သင်၏ ဝိညာဉ်ရေးရာ အသက်တာသည် မကြီးထွားနိုင်သကဲ့သို့ ကျဆင်းမှုကို ရင်ဆိုင်နေရသည်။ ဤသည်မှာ အကျိုးအမြတ်တစ်ခုလော၊ ဆုံးရှုံးမှုတစ်လော။ (ဆုံးရှုံးမှုတစ်ခု ဖြစ်ပါသည်။) ဤဆုံးရှုံးမှုက ကြီးမားလွန်းလှ၏။ အကျိုးအပြစ်ကို သင် ချိန်ဆမှရမည်။ သင်သည် သမ္မာတရားကို စစ်မှန်စွာ ချစ်သော လိမ္မာပါးနပ်သည့် လူတစ်ဦးဖြစ်ပါက၊ နှစ်ဘက်လုံးကို သင် ချိန်ဆပြီး၊ သင့်အတွက် ရရှိရန် မည်သည့်အရာက အဖိုးအတန်ဆုံးနှင့် အဓိပ္ပာယ်အရှိဆုံးဖြစ်သည်ကို ကြည့်သင့်သည်။ သင်သည် ရာထူးတိုးခြင်း ဖြစ်လာပြီး၊ ပိုများသည့် ငွေများကိုရရှိကာ မိမိကိုယ်ကိုအတွက် ပိုကောင်းသည့် ရုပ်ပိုင်းဆိုင်ရာ ဘဝတစ်ခုကို ပံ့ပိုးပေးမည့် အခွင့်အရေး ရှိပါက၊ မည်သည့်အရာကို သင် ရွေးချယ်သင့်သနည်း။ သင်သည် သမ္မာတရားကို လိုက်စားရန် လိုလားကာ သမ္မာတရား လိုက်စားဖို့ စိတ်ပိုင်းဖြတ်ခြင်း ရှိပါက၊ ထိုသို့သော အခွင့်အရေးများကို သင် စွန့်လွှတ်သင့်သည်။ ဥပမာအားဖြင့်၊ သင်၏ ကမ္ပဏီရှိ လူတစ်ဦးက၊ “သင်သည် ဤအလုပ်ကို ဆယ်နှစ်ကြာ လုပ်နေခဲ့ပြီးဖြစ်သည်။ ကုမ္ပဏီထဲရှိ လူအများစုသည် သုံးနှစ် သို့မဟုတ် ငါးနှစ်အတွင်းတွင် မိမိတို့၏ လစာများ တိုးသည်ကို မြင်ရပြီး ရားထူးတိုးမှုများကို လက်ခံရရှိကြသည်။ သို့သော် သင်၏ နစ်နာကြေးသည် ယခင်အတိုင်း မပြောင်းမလဲရှိနေသည်။ အဘယ်ကြောင့် သင်သည် မိမိကိုယ်ကိုအတွက် ပိုအစွမ်းမပြခဲ့ပါသနည်း။ သင်၏ စွမ်းဆောင်ရည်ကို အဘယ်ကြောင့် သင် မတိုးတက်စေဘဲ ရှိနေသနည်း။ ဘယ်သူဘယ်ဝါကို ကြည့်ပါ၊ သူသည် သုံးနှစ်ကြာ ဤနေရာတွင် ရှိနေခဲ့ပြီး ယခုတွင် အမိုးဖွင့်ကားတစ်စီး စီးကာ ပိုကြီးသည့် အိမ်တွင် နေထိုင်ရသည်။ သူသည် အိပ်ခန်းတစ်ခန်း၊ ဧည့်ခန်းတစ်ခန်းပါဝင်သော သူ၏အိမ်ကို အိပ်ခန်းသုံးခန်း၊ ဧည့်ခန်းနှစ်ခန်းပါဝင်သောအိမ်ဖြင့် လဲခဲ့သည်။ သူ ရောက်လာခဲ့ချိန်တွင်၊ ဆင်းရဲသည့် ကျောင်းသူတစ်ဦးသာ ဖြစ်ခဲ့သည်။ ယခုတွင် သူသည် ကြွယ်ဝချမ်းသာသည့် အမျိုးသမီးတစ်ဦးဖြစ်သည်၊ ဇိမ်ခံ ဟိုတယ်များတွင် နေလျက်၊ အိမ်ကြီးရခိုင်တွင် နေထိုင်ကာ ဇိမ်ခံကားကို မောင်းလျက်၊ ခေါင်းမှ ခြေမျက်စိအဆုံး ဒီဇိုင်နာ အဝတ်အစားများ ဝတ်ဆင်သည်”ဟု ပြောသည်ဆိုပါစို့။ သူ မည်မျှ ချမ်းသာသည်ကို သင် မြင်သည့်အခါ၊ စတင်၍ စိတ်မသက်မသာ ဖြစ်မည်မဟုတ်လော။ သင် ဝမ်းနည်းမည် မဟုတ်လော။ ထိုသို့သော စုံစမ်းသွေးဆောင်ခြင်းများကို သင် ခံနိုင်မည်လော။ သင်၏ မူလ ရည်ရွယ်ချက်ကို သင် စွဲမြဲနေဦးမည်လော။ သင်သည် စည်းမျဉ်းများကို ကိုင်စွဲထားမည်လော။ သင်သည် သမ္မာတရားကို စစ်မှန်စွာ ချစ်ပါက၊ သမ္မာတရားကို လိုက်စားရန် လိုလားကာ သမ္မာတရားဖြင့် တစ်စုံတစ်ရာကို ရရှိခြင်းသည် သင့်ဘဝတွင် အရေးအကြီးဆုံးသော အရာ၊ တန်ဖိုးအရှိဆုံးသောအရာ ဖြစ်ကြောင်းနှင့် သင့်ဘဝတွင် အရေးအကြီးဆုံးနှင့် တန်ဖိုးအရှိဆုံးသော အရာကို သင် ရွေးချယ်ပြီးဖြစ်ကြောင်း ယုံကြည်ပါက၊ သင်သည် ထိုအရာကို နောင်တရမည်မဟုတ်သကဲ့သို့ ရာထူးတိုးခြင်းများကဲ့သို့ အရာများဖြင့် သင် ယိမ်းယိုင်မည် မဟုတ်ပေ။ သင်က၊ “အစားအစာ၊ အဝတ်အစားနှင့်ပတ်သက်၍ ကျွန်ုပ် ရောင့်ရဲခြင်းရှိပါသည်။ မည်သည့် အလုပ်အကိုင်ကို ကျွန်ုပ် ရယူသည်ဖြစ်စေ၊ ထိုအရာမှာ အစားအစာနှင့် အနွေးဓာတ်အတွက်ဖြစ်သည်၊ ကျွန်ုပ်၏ ကိုယ်ခန္ဓာကို ဆက်လက် ရှင်သန်ခွင့်ပေးရန်ဖြစ်သည်၊ ကိုယ်ခန္ဓာ ပျော်ရွှင်မှုအတွက် မဟုတ်သကဲ့သို့၊ ထင်ပေါ်ကျော်စောခြင်းကို ရရှိခြင်းအတွက် မုချ မဟုတ်ပါ။ ရာထူးတိုးခြင်းများ သို့မဟုတ် မြင့်မားသော လစာငွေများနောက် ကျွန်ုပ် မလိုက်ပါ။ ကျွန်ုပ်၏ နည်းပါးသော ဘဝသက်တမ်းကို သမ္မာတရား လိုက်စားရန် ကျွန်ုပ် သုံးစွဲပါမည်”ဟု ဆိုလျက်၊ မရမနေဇွဲကောင်းနေလိမ့်မည်။ ဤစိတ်ပိုင်းဖြတ်မှု သင် ပိုင်ဆိုင်ပါက၊ သင် ယိမ်းယိုင်မည် မဟုတ်သကဲ့သို့ သင်၏ စိတ်နှလုံးက ကသိကအောက်ဖြစ်မည်မဟုတ်ပေ။ အခြားသူများ ရာထူးတိုးခြင်း၊ လစာတိုးပေးမှုများကို ရရှိခြင်း သို့မဟုတ် ရွှေ၊ ငွေ လက်ဝတ်ရတနာများနှင့် တံဆိပ်အမည်တပ်ထားသော အဝတ်အစားများ ဝတ်ဆင်နေခြင်း၊ သင့်ထက် ပိုကောင်းသည့် ဘဝအဆင့်အတန်းတစ်ခုကို မွေ့လျော်နေခြင်းနှင့် သားနားမှုတွင် သင့်ထက် သာလွန်နေခြင်းတို့ကို သင် မြင်သည့်အခါ၊ အားကျမည်မဟုတ်ပေ။ ထိုသို့ ဖြစ်သည် မဟုတ်လော။ (ဟုတ်ပါသည်။) သို့ရာတွင်၊ သမ္မာတရားကို သင် မချစ်သကဲ့သို့ သမ္မာတရားကို မလိုက်စားပါက၊ သင့်ကိုယ်သင့် ချုပ်ထိန်းနိုင်မည်မဟုတ်သည့်အပြင်၊ အချိန်အတော်ကြာအောင် သင် မလျှော့တမ်းလုပ်ဆောင်မည် မဟုတ်ပေ။ ထိုသို့သော အခါသမယနှင့် ထိုသို့သော ပတ်ဝန်းကျင်တစ်ခုတွင်၊ လူတို့သည် မိမိတို့၏ အသက်များအဖြစ် သမ္မာတရား ကင်းမဲ့ပါက၊ စိတ်ပိုင်းဖြတ်ခြင်း အနည်းငယ် ကင်းမဲ့ပါက၊ စစ်မှန်သည့် ထိုးထွင်းအမြင် ကင်းမဲ့ပါက၊ ၎င်းတို့သည် မကြာခဏ တုံ့ပြန်လူးလာ ချီတုံချတုံဖြစ်ကာ အားနည်းနေလိမ့်မည်။ အတန်ငယ် မဆုတ်မနစ် ကြိုးပမ်းပြီးနောက်တွင်၊ “ဤနေ့ရက်များ မည်သည့်အချိန်တွင် အဆုံးသတ်လာလိမ့်မည်နည်း။ ဘုရားသခင်၏ နေ့ရက် ရောက်မလာလျှင်၊ ငါသည် ကုမ္ပဏီထဲတွင် အချိန်မည်မျှကြာရုံးလုလင်တစ်ယောက် ဖြစ်နေရလိမ့်မည်နည်း။ အခြားသူများက ငါ့ထက် ဝင်ငွေပိုရကြသည်။ အဘယ်ကြောင့် အခြေခံ အစားအစာနှင့် အနွေးဓာတ်အတွက်သာ ငါ ပံ့ပိုးနိုင်သနည်း။ ဘုရားသခင်က ငွေပိုရှာရန် ငါ့ကို မပြောပါ”ဟု တွေးလျက်၊ ၎င်းတို့ တိုး၍ပင် စိတ်ဓာတ်ကျသွားကြလိမ့်မည်။ ငွေပိုရှာခြင်းမှ သင့်ကို အဘယ်သူ တားဆီးနေပါသနည်း။ သင့်ထံတွင် စွမ်းဆောင်နိုင်စွမ်းရှိပါက၊ ဝင်ငွေ ပိုရှာနိုင်သည်၊ သင်သည် ပိုက်ဆံပိုရှာရန်၊ ကြွယ်ဝချမ်းသာသည့် ဘဝနေထိုင်မှုပုံစံတစ်ခု နေထိုင်ရန်၊ အသုံးအဖြုန်းကြီးစွာ အသက်ရှင်ခြင်းကို သင် မွေ့လျော်ခံစားနိုင်ရန် ရွေးချယ်လျှင်၊ ယင်းမှာ ကိစ္စမရှိပေ။ မည်သူကမျှ သင့်ကို တားဆီးနေခြင်း မရှိ။ သို့ရာတွင်၊ သင်၏ ကိုယ်ပိုင် ရွေးချယ်မှုများအတွက် သင် တာဝန်ယူရန် လိုအပ်သည်။ အဆုံးတွင်၊ သမ္မာတရားကို သင် မရရှိပါက၊ ဘုရားနှုတ်ကပတ်တော်များသည် သင့်အတွင်းတွင် အသက် ဖြစ်မလာပါက၊ ထိုအရာကို နောင်တရမည့်သူမှာ သင် တစ်ဦးတည်းသာ ဖြစ်သည်။ သင်၏ ကိုယ်ပိုင် လုပ်ရပ်များနှင့် ရွေးချယ်မှုများအတွက် သင် တာဝန်ယူရန် လိုအပ်သည်။ သင့်အတွက် မည်သူမျှ ကျခံပေး၍မရ၊ တာဝန်ယူပေး၍ မရနိုင်ပေ။ သင်သည် ဘုရားသခင်ကို ယုံကြည်ရန်၊ ကယ်တင်ခြင်း လမ်းကြောင်းကို လျှောက်လှမ်းရန်နှင့် သမ္မာတရား လိုက်စားရန် ရွေးချယ်သည့်အတွက်၊ ထိုအရာကို နောင်တမရလေနှင့်။ ဤသည်မှာ သင် ရွေးချယ်ပြီးဖြစ်သည့်အရာ ဖြစ်သဖြင့်၊ လိုက်လျှောက်ရမည့် စည်းမျဉ်း သို့မဟုတ် ပညတ်ချက်တစ်ခုအဖြစ် ထိုအရာကို မမြင်သင့်ပေ။ ထို့ထက်၊ သင်၏ မဆုတ်မနစ် ကြိုးပမ်းမှုနှင့် ရွေးချယ်မှုများသည် အဓိပ္ပာယ်နှင့် တန်ဖိုးရှိသည်ကို သင် နားလည်သင့်ပေသည်။ နောက်ဆုံးတွင်၊ သင် ရရှိသည့်အရာသည် သမ္မာတရားနှင့် အသက်ဖြစ်သည်၊ စည်းမျဉ်းတစ်ခုသာ မဟုတ်ပေ။ သင်၏ မဆုတ်မနစ် ကြိုးပမ်းမှုနှင့် ရွေးချယ်မှုများက သင့်ကို အထူးသဖြင့် စိတ်အနှောင့်ယှက်ဖြစ်စေပါက၊ စိတ်မသက်မသာဖြစ်စေပါက၊ သို့မဟုတ် သင့်အနီးအနားရှိ လူများကို ရင်မဆိုင်နိုင်အောင် ဖြစ်စေပါက၊ ဆက်လက်၍ မလျှော့တမ်း မလုပ်ဆောင်ပါနှင့်။ အဘယ်ကြောင့် မိမိကိုယ်ကိုအတွက် အမှုအရာများကို ခက်ခဲစေသနည်း။ သင့်စိတ်နှလုံးတွင် သင်မည်သည့်အရာကို ဆန္ဒရှိသည်ဖြစ်စေ၊ မည်သည့်အရာကို အလိုရှိသည်ဖြစ်စေ၊ ထိုအရာကို လိုက်စားလော့။ မည်သူကမျှ သင့်ကို တားဆီးနေခြင်း မရှိ။ ယခု၊ ဤကဲ့သို့ ငါတို့ မိတ်သဟာယပြုခြင်းသည် သင့်ကို စည်းမျဉ်းတစ်ခု ပေးနေခြင်းသာ ဖြစ်သည်။ ကမ္ဘာလောကတွင်၊ လူတို့ ပါဝင်သည့် အလုပ်အကိုင်တိုင်းသည် ကျော်ကြားမှု၊ အကျိုးအမြတ်နှင့် ရုပ်ပိုင်းဆိုင်ရာ မွေ့လျော်ခံစားမှုတို့နှင့် ဆက်စပ်နေသည်။ ပိုများသော ငွေများကို လူတို့ ရှာကြသည့် အကြောင်းရင်းမှာ ကိန်းဂဏာန်းတစ်ခုခုကို စွမ်းဆောင်ရရှိရန် မဟုတ်ဘဲ၊ ထိုငွေများကို ရှာခြင်းမှတစ်ဆင့် မိမိတို့၏ ရုပ်ပိုင်းဆိုင်ရာ မွေ့လျော်ခံစားမှုကို တိုးတက်စေရန်နှင့် အများက သိရှိသည့် ကြွယ်ဝချမ်းသာသော လူများ ဖြစ်လာရန်အတွက်လည်း ဖြစ်ပေသည်။ ဤသို့ဖြင့် ၎င်းတို့တွင်အခြေခံ လိုအပ်ချက်များနှင့်ဆိုင်သည့် အပိုင်းအခြားကို ကျော်လွန်သော အရာအားလုံးဖြစ်သည့် ကျော်ကြားမှု၊ အကျိုးအမြတ်နှင့် ရာထူး ရှိကြလိမ့်မည် ဖြစ်သည်။ လူတို့ပေးသည့် မည်သည့် အဖိုးအခမဆိုသည်၊ ရုပ်ပိုင်းဆိုင်ရာ မွေ့လျော်ခံစားမှုအတွက် ဖြစ်သည်။ ထိုအရာတစ်ခုမျှ အဓိပ္ပာယ်မရှိ။ အားလုံးသည် အိမ်မက်တစ်ခုကဲ့သို့ အနှစ်မဲ့၏။ အဆုံးတွင် ၎င်းတို့ ရရှိသည့်အရာမှာ အနှစ်မဲ့ခြင်း သက်သက် ဖြစ်သည်။ ယနေ့တွင် သင်၏ အစာအတွက် မုန့်လုံးပေါင်းများ ရှိကောင်းရှိမည်ဖြစ်ကာ အရသာရှိကြောင်း တွေ့ရမည်ဖြစ်သော်လည်း၊ သေချာ သုံးသပ်ဆင်ခြင်ပြီးနောက်တွင်၊ မည်သည့်အရာမျှ သင် မရရှိလေပြီဖြစ်ကြောင်း သင် မြင်ရပေသည်။ ထိုအရာကို သင် နေ့စဉ် စားသောက်ပါက၊ ငြီးငွေ့သွားနိုင်ပေမည်၊ ထိုအရာကို မစားတော့ဘဲနေကာ ဂျုံဘန်းမုန့်များ၊ ထမင်း သို့မဟုတ် ပန်ကိတ်များကဲ့သို့သော အခြားတစ်စုံတစ်ရာကို ပြောင်းလဲစားသုံးကောင်းစားသုံးနိုင်သည်။ သင်သည် မိမိကိုယ်ကိုယ် ဤသို့ ချိန်ညှိကာ သင်၏ ကိုယ်ခန္ဓာသည် ပို၍၍ ကျန်းမာလာသည်။ နေ့စဉ် အီစိမ့်သော အစားအစာများကို သင် စားသုံးပါက၊ သင်၏ ရုပ်ပိုင်းဆိုင်ရာ ကိုယ်ခန္ဓာသည် ပို၍ မကျန်းမမာဖြစ်လာမည် မဟုတ်လော။

အစားအစာ၊ အဝတ်အစားနှင့်ပတ်သက်၍ ရောင့်ရဲခြင်းသည် မှန်ကန်သော လမ်းကြောင်း ဖြစ်သလော။ (မှန်ကန်ပါသည်။) အဘယ်ကြောင့် မှန်ကန်သနည်း။ လူတစ်ဦး၏ ဘဝ တန်ဖိုးသည် အစားအစာ၊ အဝတ်အစားတို့နှင့် သက်ဆိုင်သလော။ (မသက်ဆိုင်ပါ။) လူတစ်ဦး၏ ဘဝ တန်ဖိုးသည် အစားအစာနှင့် အဝတ်အစား သို့မဟုတ် ဇာတိပကတိ၌ မွေ့လျော်ခြင်းအကြောင်း မဟုတ်ပါက၊ လူတစ်ဦး ပါဝင်လုပ်ဆောင်သည့် အလုပ်အကိုင်သည် အစားအစာနှင့် အဝတ်အစားအတွက် လိုအပ်မှုကိုသာ ဖြည့်ဆည်းသင့်ပေသည်။ ဤနယ်ပယ်ကို ကျော်လွန်မသွားသင့်ပေ။ အစားအစာနှင့် အဝတ်အစား ရှိခြင်းနောက်ကွယ်က ရည်ရွယ်ချက်မှာ အဘယ်နည်း။ ခန္ဓာကိုယ်က ပုံမှန် ရှင်သန်နိုင်ဖို့ သေချာစေရန် ဖြစ်သည်။ ရှင်သန်ခြင်း၏ ရည်ရွယ်ချက်မှာ အဘယ်နည်း။ အသွေးအသား ပျော်ရွှင်ခြင်းအတွက်ဖြစ်စေ၊ ဘဝ လမ်းကြောင်းကို မွေ့လျော်ခံစားခြင်းအတွက်ဖြစ်စေ မဟုတ်သကဲ့သို့၊ ဘဝတွင် လူသားများ ကြုံတွေ့ရသည့် အရာအားလုံးကို မွေ့လျော်ခံစားခြင်းအတွက် သေချာပေါက် မဟုတ်ပေ။ ဤအရာများအားလုံး အရေးမကြီးပေ။ ထို့ကြောင့် မည်သည့်အရာသည် အရေးအကြီးဆုံး ဖြစ်သနည်း။ လူတစ်ဦး လုပ်ဆောင်သင့်သည့် တန်ဖိုးအရှိဆုံးသော အရာမှာ မည်သည့်အရာဖြစ်သနည်း။ (လူတစ်ဦသည် ဘုရားသခင်ကို ယုံကြည်ခြင်းနှင့် သမ္မာတရား လိုက်စားခြင်း လမ်းကြောင်းကို လျှောက်သင့်ပြီး မိမိတို့ကိုယ်ပိုင် တာဝန်များကို ဖြည့်ဆည်းသင့်ပါသည်။) သင်သည် မည်သည့် လူစားမျိုးဖြစ်ပါစေ၊ ဖန်ဆင်းခံတစ်ဦးဖြစ်သည်။ ဖန်ဆင်းခံများသည် ၎င်းတို့ လုပ်ဆောင်ရန် ရည်ရွယ်ထားသည့်အရာကို လုပ်ဆောင်သင့်ကြ၏။ ဤသည်မှာ တန်ဖိုးရှိသောအရာ ဖြစ်သည်။ သို့ဆိုလျှင်၊ ဖန်ဆင်းခံများ လုပ်ဆောင်သည့် မည်သည့်အရာသည် တန်ဖိုးရှိသနည်း။ ဖန်ဆင်းခံတိုင်းတွင် ဖန်ဆင်းရှင်က ၎င်းတို့ကို ပေးအပ်ထားသည့် တာဝန်တစ်ခု၊ ၎င်းတို့ ဖြည့်ဆည်းရန် ရည်ရွယ်ထားသည့် တာဝန်တစ်ခုရှိ၏။ ဘုရားသခင်သည် လူအသီးသီး၏ ဘဝ ကံကြမ္မာကို ချမှတ်ပြီးဖြစ်သည်။ ၎င်းတို့၏ ဘဝ ကံကြမ္မာက မည်သည့်အရာ ဖြစ်စေ၊ ယင်းမှာ ၎င်းတို့ လုပ်ဆောင်သင့်သည့်အရာ ဖြစ်သည်။ ထိုအရာကို သင် ကောင်းစွာ လုပ်ဆောင်ပါက၊ ဘုရားသခင်ရှေ့တွင် ဖော်ပြပြောဆိုရန် နောက်ဆုံးတွင် သင် ရပ်ရသည့်အခါ၊ ဘုရားသခင်က စိတ်ကျေနပ်ဖွယ် အဖြေတစ်ခုကို ပေးလိမ့်မည်။ သင်၏ ဘဝသည် တန်ဖိုးရှိစွာနှင့် အကျိုးရှိရှိ အသက်ရှင်ခဲ့ကြောင်း၊ ဘုရားနှုတ်ကပတ်တော်များကို သင်၏ အသက်အဖြစ်သို့ သင် ပြောင်းလဲခဲ့ကြောင်းနှင့် သင်သည် အရည်အချင်းပြည့်မီသည့် ဖန်ဆင်းခံတစ်ဦးဖြစ်ကြောင်းကို သူ ပြောလိမ့်မည်။ သို့ရာတွင်၊ သင်၏ ဘဝသည် အစားအစာ၊ အဝတ်အစား၊ အပျော်အပါးနှင့် ပျော်ရွှင်မှုတို့အတွက် အသက်ရှင်ခြင်း၊ ရုန်းကန်ခြင်းနှင့် ရင်းနှီးမြှုပ်နှံခြင်းအကြောင်းသာ ဖြစ်ပါက၊ နောက်ဆုံးတွင် ဘုရားသခင်၏ ရှေ့မှောက်၌ သင် ရပ်ရသည့်အခါ၊ သူက၊ “သင့်ကို ငါ ပေးခဲ့သည့် ဤဘဝ၏ အလုပ်နှင့် တာဝန်ကို သင် မည်မျှ ဖြည့်ဆည်းပြီးပြီနည်း”ဟု မေးလိမ့်မည်။ သင်သည် အားလုံးကို စာရင်းပြုစုလိမ့်မည်ဖြစ်ပြီး၊ ဤဘဝ၏ အားအင်နှင့် အချိန်တို့သည် အစားအစာ၊ အဝတ်အစားနှင့် ဖျော်ဖြေရေးတို့အပေါ် ကုန်ဆုံးခဲ့သည်ကို သင် တွေ့ရလိမ့်မည်။ ဘုရားသခင်၌ သင်၏ ယုံကြည်ခြင်းတွင် သင် များစွာ မလုပ်ဆောင်ရသေးသကဲ့သို့ ထင်ရသည်၊ သင်၏ တာဝန်ကို သင် မဖြည့်ဆည်းသေး၊ အဆုံးထိတိုင် သင် မလျှော့တမ်း လုပ်ဆောင်ခြင်းမရှိသေးသကဲ့သို့၊ သင်၏ ဆက်ကပ်အပ်နှံခြင်းကို သင် မဆောင်ရွက်ရသေးပေ။ သမ္မာတရား လိုက်စားခြင်းနှင့် စပ်လျဉ်း၍၊ သင်သည် ထိုသမ္မာတရားကို လိုက်စားရန် လိုလားမှုအချို့ရှိခဲ့သော်ငြား၊ အဖိုးအခများစွာ မပေးဆပ်သကဲ့သို့ မည်သည့်အရာကိုမျှ သင် ရရှိခြင်း မရှိလေပြီ။ နောက်ဆုံး စစ်ဆေးချက်အနေဖြင့်၊ ဘုရားနှုတ်ကပတ်တော်များသည် သင်၏ အသက်ဖြစ်လာခြင်း မရှိသေးသကဲ့သို့ သင်သည် ယခင်ကအတိုင်း မပြောင်းလဲသည့် စာတန် ဖြစ်နေဆဲဖြစ်သည်။ အမှုအရာများကို ရှုမြင်ခြင်းနှင့် ပြုမူလုပ်ဆောင်ခြင်းအတွက် သင်၏ နည်းစနစ်များမှာ လူသား အယူအဆများနှင့် စိတ်ကူးစိတ်သန်းများအပြင် စာတန်၏ ဖောက်ပြန်ပျက်စီးသော စိတ်သဘောထားတို့အပေါ်သာ အခြေခံလေသည်။ သင်သည် ဘုရားသခင်ကို လုံးဝ ဆန့်ကျင်နေဆဲဖြစ်ပြီး၊ သူနှင့် သဟဇာတမဖြစ်ပေ။ ထိုသို့ဖြစ်ခဲ့လျှင်၊ သင်သည် အချည်းနှီးဖြစ်လိမ့်မည်ဖြစ်ပြီး၊ ဘုရားသခင်သည် သင့်ကို အလိုရှိလိမ့်မည် မဟုတ်တော့ပေ။ ဤအချိန်မှစ၍ သင်သည် ဘုရားသခင်၏ ဖန်ဆင်းခံ ဖြစ်လိမ့်မည် မဟုတ်တော့။ ဤသည်မှာ သနားစဖွယ်ကောင်းသော အရာတစ်ခု ဖြစ်သည်။ ထို့ကြောင့်၊ မည်သည့် အလုပ်အကိုင်တွင် သင် ပါဝင်သည်ဖြစ်စေ၊ ထိုအလုပ်အကိုင်က တရားဝင်ဖြစ်သရွေ့၊ ဘုရားသခင်က စီစဉ်ကာ ကြိုတင်စီမံထားခြင်း ဖြစ်သည်။ သို့ရာတွင် ယင်းက ဘုရားသခင်သည် သင့်အား ငွေပိုရှာရန် သို့မဟုတ် သင် လုပ်ဆောင်သည့် အသက်မွေးမှုလုပ်ငန်းတွင် ထင်ပေါ်ကျော်စောခြင်းအဖြစ်သို့ ရောက်ရန် သင့်ကို ထောက်ပံ့ပေးခြင်း သို့မဟုတ် တိုက်တွန်းခွန်အားပေးခြင်း ဖြစ်သည်ဟု မဆိုလိုပေ။ ဤအရာကို ဘုရားသခင် လက်မခံသကဲ့သို့ သင့်ထံမှ လုံးဝ မတောင်းဆိုခဲ့ပေ။ ထို့အပြင် ဘုရားသခင်သည် လောကဆီသို့ သင့်ကို တွန်းပို့ရန်၊ သင့်ကို စာတန်ထံ လွှဲအပ်ရန် သို့မဟုတ် ကျော်ကြားမှုနှင့် အကျိုးအမြတ်တို့ကို တဇွတ်ထိုး လိုက်စားခွင့်ပေးရန် သင် ပါဝင်လုပ်ဆောင်သည့် အလုပ်အကိုင်ကို မည်သည့်အခါတွင်မျှ အသုံးပြုလိမ့်မည် မဟုတ်။ ထိုအစား၊ သင် ပါဝင်သည့် အလုပ်အကိုင်မှတစ်ဆင့်၊ ဘုရားသခင်သည် သင့်အား အစားအစာနှင့် အနွေးဓာတ်အတွက် သင်၏ လိုအပ်ချက်များကို ကိုင်တွယ်ဖြေရှင်းခွင့်ပေး၏၊ ထိုမျှသာ ဖြစ်သည်။ ထို့အပြင်၊ ဘုရားနှုတ်ကပတ်တော်များအတွင်းတွင် သင်၏ တာဝန်က မည်သည့်အရာဖြစ်သည်၊ သင်၏အလုပ်က မည်သည့်အရာဖြစ်သည်၊ မည်သည့်အရာကို သင် လိုက်စားသင့်သည်ဆိုသည်နှင့် မည်သည့်အရာကို သင် အသက်ရှင်နေထိုင်သင့်သည်ဆိုသည်တို့ကဲ့သို့သော အရာများကို သင့်အား သူ ပြောပြပြီး ဖြစ်သည်။ ဤသည်တို့မှာ သင် အသက်ရှင်နေထိုင်သင့်သည့် စံများနှင့် သင့်ဘဝတစ်လျှောက်လုံး သင် လျှောက်လှမ်းသင့်သည့် လမ်းကြောင်းဖြစ်သည်။ ဘုရားသခင်က စကားပြောပြီးဖြစ်ကာ သူ ပြောခဲ့သည့်အရာကို သင် နားလည်သည့်နောက်တွင်၊ မည်သည့်အရာကို သင် လုပ်ဆောင်သင့်သနည်း။ တစ်ပတ် သုံးရက် အလုပ်လုပ်ခြင်းက အစားအစာနှင့် အနွေးဓာတ်အတွက် သင်၏ လိုအပ်ချက်များကို ဖြည့်ဆည်းရန် လုံလောက်သော်လည်း၊ အခြားရက်များတွင် အလုပ်လုပ်ဖို့ သင် ရွေးချယ်ပါက၊ သင်၏ တာဝန်ကို သင် မဖြည့်ဆည်းနိုင်ပေ။ တာဝန်တစ်ခုသည် သင်၏ ပူးပေါင်းဆောင်ရွက်မှု လိုအပ်နေချိန်တွင် သင်က၊ “ကျွန်ုပ် အလုပ်တွင်ရှိသည်၊ ကျွန်ုပ်၏ နေရာတွင် ရှိနေသည်”ဟု ဆိုပြီး၊ တစ်စုံတစ်ဦးက သင့်ကို ဆက်သွယ်ရန် ကြိုးစားသည့်အခါ၊ အချိန်မရှိကြောင်း သင် အမြဲ အခိုင်အမာဆိုသည်။ မည်သည့်အချိန်တွင် သင် အချိန်ရှိသနည်း။ သင် ခြေကုန်လက်ပန်းကျ၊ မောပန်းပြီး အားအင်ကုန်ခမ်းချိန်၊ ဆန္ဒရှိသော်လည်း ခွန်အားမရှိတော့သည့် ည ၈ နာရီနောက်ပိုင်းတွင်သာ သင် အချိန်ရှိပေသည်။ သင်သည် တစ်ပတ်တွင် ခြောက်ရက် အလုပ်လုပ်ပြီး၊ သင့်ကို တစ်စုံတစ်ဦးက ဖုန်းဖြင့် ဆက်သွယ်ရန် ကြိုးစားသည့်အခါတိုင်းတွင် သင်၌ အချိန်မရှိကြောင်း အမြဲ အခိုင်အမာဆိုသည်။ တနင်္ဂနွေနေ့တွင်သာ သင် အချိန်ရှိပြီး၊ ထိုအချိန်တွင်ပင် သင်၏ မိသားစုနှင့် သင်၏ သားသမီးများဖြင့် အချိန်ကုန်ဆုံးရန်၊ အိမ်မှုကိစ္စများ လုပ်ဆောင်ပြီး မိမိကိုယ်ကို အားပြန်ဖြည့်ကာ အတန်ငယ် အပန်းဖြေရန် သင် လိုအပ်သည်။ လူအချို့မှာ အပန်းဖြေခရီးပင် ထွက်ကြသည်၊ အားလပ်ချိန် လှုပ်ရှားမှုများဖြင့် အချိန်အချို့ ကုန်ဆုံးကာ ငွေသုံးပြီး ပစ္စည်းများဝယ်ရန် စျေးဝယ်ထွက်ကြလေသည်။ လူအချို့မှာ လုပ်ဖော်ကိုင်ဖက်များဖြင့် မိမိတို့၏ ဆက်ဆံရေးများ တည်ဆောက်ကာ ခေါင်းဆောင်များ၊ အထက်လူကြီးများနှင့် အဆက်အသွယ်လုပ်ကြသည်။ ဤသည်မှာ မည်သည့် ယုံကြည်မှုမျိုး ဖြစ်သနည်း။ ဤသည်မှာ မယုံကြည်သူတစ်ဦး လုံးလုံးလျားလျား ဖြစ်ပေသည်။ လုပ်ရိုးလုပ်စဉ်တွင် ပါဝင်ခြင်း၏ရည်ရွယ်ချက်မှာ အဘယ်နည်း။ ဘုရားသခင်ကို သင် ယုံကြည်သည်ဟု မပြောနှင့်။ သင်သည် ဘုရားသခင်၌ ယုံကြည်သူများနှင့် ဆက်နွှယ်မှုမရှိ။ အသင်းတော်နှင့် သင် မသက်ဆိုင်။ အလွန်ဆုံးအနေဖြင့်၊ သင်သည် အသင်းတော်၏မိတ်ဆွေတစ်ဦးသာ ဖြစ်သည်။ ဘုရားအိမ်တော်သည် ပြင်ပအရေးကိစ္စများကို ကိုင်တွယ်ပေးရန် တစ်စုံတစ်ဦးကို လိုအပ်ပြီး၊ သင်က ကူညီပေးရန် သဘောတူကောင်း တူနိုင်သော်လည်း၊ ထိုအရာမှာ သင်က မငြင်းပယ်ခြင်းမျှသာ ဖြစ်သည်။ သင်၏ ရာထူးကို သင် ဖြည့်နိုင်ခြင်း ရှိမရှိ၊ သို့မဟုတ် မည်သည့်အချိန်တွင် သင် ဖြည့်နိုင်သည်ဆိုသည်မှာ မသိရှိရပေ။ သင်၏ ရာထူးနေရာသို့ သင် ရောက်ရှိပြီးနောက်တွင်၊ သင်၏ အချိန်ရှိသမျှကိုလည်းကောင်း၊ သင်၏ စိတ်နှလုံး တစ်ခုလုံးနှင့် အားအင်ကိုလည်းကောင်း သင် ပေးနိုင်ခြင်းရှိမရှိဆိုသည်မှာ မသေချာပေ။ ဤအရာများအားလုံးသည် မသိကိန်းများသာ ဖြစ်သည်။ မည်သည့်အချိန်တွင် သင် အလုပ်များလွန်းမည်၊ သို့မဟုတ် စီးပွားရေး ခရီးစဉ်တစ်ခု သွားပြီး နှစ်ပတ် သို့မဟုတ် တစ်လကြာ အရိပ်အယောင်မရှိဘဲ ပျောက်သွားမည်၊ မည်သူကမျှ သင့်ကို မဆက်သွယ်နိုင်ဘဲရှိမည်ဆိုသည်ကို မည်သူသိသနည်း။ ဤသည်မှာ စစ်မှန်သည့် ယုံကြည်ခြင်း မဟုတ်တော့ပေ။ လုပ်ရိုးလုပ်စဉ်တစ်ခုမျှသာ ဖြစ်သည်။ ဤကဲ့သို့သော လူများနှင့် ပတ်သက်လာသည့်အခါ၊ ၎င်းတို့၏ ဘုရားနှုတ်ကပတ်တော် စာအုပ်များကို သိမ်းယူသင့်ပြီး ထို့နောက်တွင် ၎င်းတို့ ရှင်းလင်းခံရသင့်ကာ၊ “အလုပ်ကို သင် လက်မလွှတ်နိုင်ပါက၊ စုဝေးပွဲများအတွက် အချိန်မရှိသကဲ့သို့ သင်၏ တာဝန်ကို မထမ်းဆောင်နိုင်ပါက၊ ဘုရားအိမ်တော်သည် သင့်ကို အတင်းအကျပ်မပြုပါ။ ဤနေရာတွင် လမ်းခွဲလိုက်ကြစို့။ အစားစားနှင့် အဝတ်အစား ရှိခြင်းမျှဖြင့် သင် ရောင့်ရဲလာနိုင်သည့်အခါ၊ မြင့်မားသည့် ဘဝအဆင့်အတန်းတစ်ခုအတွက် သင်၏ တောင်းဆိုချက်များကို စွန့်ပြီး၊ သင်၏ တာဝန်ကို ထမ်းဆောင်ရန်အတွက် အချိန်ကို ပိုခွဲဝေပေးလာနိုင်သည့်အခါ၊ အဖွဲ့ထဲသို့ သင့်ကို ငါတို့ တရားဝင် လက်ခံမည်ဖြစ်ပြီး၊ အသင်းသားတစ်ဦးအဖြစ် သင့်ကို မှတ်ယူမည်။ ဤအရာကို သင် မစွမ်းဆောင်နိုင်သကဲ့သို့ သတင်းပေးရုံ၊ ကူညီပေးရုံနှင့် သင်၏ အချိန်ပိုတွင် ညီအစ်ကို မောင်နှမများနှင့် မခိုင်မာသော ဆက်ဆံရေးများ တည်ဆောက်ရုံသာဖြစ်ပါက၊ ယင်းမှာ အဖန်ဆင်းခံတစ်ဦးအဖြစ် သင်၏ တာဝန်ကို ထမ်းဆောင်နေခြင်းအဖြစ် မှတ်ယူ၍မရသကဲ့သို့၊ ဘုရားသခင်ကို တရားဝင် ယုံကြည်ခြင်းအဖြစ် သေချာပေါက် အရည်အချင်း ပြည့်မီခြင်း မရှိပါ”ဟု အပြောခံရသင့်ပေသည်။ ဤကဲ့သို့သော လူများကို ငါတို့ မည်သို့ ခေါ်ဆိုသနည်း။ (အသင်းတော်၏ မိတ်ဆွေများ ဖြစ်ပါသည်။) အသင်းတော် မိတ်ဆွေများ၊ အသင်းတော်၏ မိတ်ဆွေကောင်းများ ဖြစ်သည်။ “သင်တို့၏ရန်သူဘက်၌မရှိသောသူသည် သင်တို့ ဘက်၌ရှိ၏။” (ရှင်မာကုခရစ်ဝင် ၉:၄၀) ထို့ကြောင့်၊ ဤလူစားမျိုကို အသင်းတော် မိတ်ဆွေများအဖြစ် ရည်ညွှန်းထားပေသည်။ တစ်စုံတစ်ဦးကို အသင်းတော်၏ မိတ်ဆွေတစ်ဦးအဖြစ် ခေါ်ဆိုခြင်းသည် ၎င်းတို့က စောင့်ကြည့်လေ့လာခြင်း အဆင့်တွင် ရှိဆဲဖြစ်ကြောင်း၊ ၎င်းတို့သည် ဘုရားသခင်၌ တရားဝင်ဖြစ်သော ယုံကြည်သူများ မဟုတ်သေးကြောင်း၊ ၎င်းတို့ကို အသင်းသားများထဲတွင် ထည့်သွင်းရေတွက်ခြင်းမရှိသကဲ့သို့ တာဝန်တစ်ခုကို ထမ်းဆောင်နေသည့် လူများအဖြစ် ယူဆခြင်းမခံရသေးကြောင်းကို ရည်ညွှန်းပေသည်။ အလွန်ဆုံးအနေဖြင့်၊ ၎င်းတို့သည် မိမိတို့၏ တာဝန်ကို ထမ်းဆောင်နိုင်ခြင်း ရှိမရှိ မရှင်းလင်းသေးသည်နှင့်အမျှ၊ ၎င်းတို့သည် စောင့်ကြည့်လေ့လာခြင်း ခံရဦးမည်ဖြစ်သည်။ သို့ရာတွင်၊ မိသားစု ပတ်ဝန်းကျင် သို့မဟုတ် အခြေအနေများက ၎င်းတို့အပေါ် ထားရှိသည့် ကန့်သတ်ချက်များကြောင့်၊ ဝမ်းစာရှဖို့ လုပ်ဆောင်ပြီး၊ မိမိတို့၏ သားသမီးများကို ထောက်ပံ့ပေးရန် တစ်ပတ်တွင် ရက်အတော်များများ အလုပ်လုပ်ရမည်ဖြစ်သည်။ ၎င်းတို့အပေါ် ချက်ချင်း လိုက်နာရန် တောင်းဆိုသော မည်သည့်တောင်းဆိုချက်ကိုမဆို ငါတို့ ပြုလုပ်ခြင်း ရှိမည်မဟုတ်။ ၎င်းတို့၏ ကျန်ရှိသည့် အချိန်တွင် မိမိတို့ တာဝန်များကို ၎င်းတို့ ထမ်းဆောင်နိုင်ပါက၊ ၎င်းတို့ကို ဘုရားအိမ်တော်သားများအဖြစ်၊ ဘုရားသခင်ကို တရားဝင် ယုံကြည်ခြင်းအဖြစ် မှတ်ယူ၍ရပေသည်။ အဘယ်ကြောင့်ဆိုသော် ၎င်းတို့သည် အစားအစာ၊ အဝတ်အစားနှင့်ပတ်သက်၍ ရောင့်ရဲခြင်းနှင့်ဆိုင်သော အခြေခံသတ်မှတ်ချက်ကို ဖြည့်ဆည်းပြီးသား ဖြစ်သောကြောင့် ဖြစ်၏။ ၎င်းတို့တွင် တကယ်ဖြစ်သော အခက်အခဲများရှိကြပြီး အလုပ်မလုပ်အောင် ၎င်းတို့ကို သင် တားဆီးပါက၊ ၎င်းတို့၏ တစ်မိသားစုလုံးက ထောက်ပံ့မှု နည်းလမ်း ရှိလိမ့်မည် မဟုတ်သကဲ့သို့၊ အအေးဒဏ်နှင့် ဆာလောင်မှုတို့ကို ၎င်းတို့ ခံစားရလိမ့်မည် ဖြစ်သည်။ ၎င်းတို့ကို သင် အလုပ်လုပ်ခွင့်မပေးပါက၊ ၎င်းတို့၏ မိသားစုကို မည်သူ ထောက်ပံ့မည်နည်း။ သင် ထောက်ပံ့မည်လော။ ထို့ကြောင့် အသင်းတော် ခေါင်းဆောင်များ၊ ကြီးကြပ်ရေးမှူးများနှင့် ၎င်းတို့နှင့် ဆက်စပ်သူ မည်သူမဆိုသည် ၎င်းတို့ အလုပ်များကို ထွက်ကာ မိမိတို့၏ မိသားစုများနှင့်ပတ်သက်၍ မစိုးရိမ်ရန် တောင်းဆိုရာတွင် လျော်ကန်သင့်မြတ်ခြင်း မရှိပေ။ ဤအရာကို မလုပ်ဆောင်သင့်ပေ။ လူတို့အပေါ် မဖြစ်နိုင်သည့်အရာကို တောင်းဆိုခြင်း ဖြစ်ပေမည်။ ၎င်းတို့ကို အသက်ရှင်နေထိုင်ရန် နည်းလမ်းတစ်ခုပေးသင့်သည်။ လူတို့သည် လေဟာနယ်တစ်ခုတွင် အသက်ရှင်ကြသည် မဟုတ်၊ ၎င်းတို့သည် စက်များမဟုတ်ကြပေ။ ၎င်းတို့သည် ရှင်သန်ရန်၊ အသက်မွေးဝမ်းကျောင်းတစ်ခု ထောက်ပံ့ပေးရန် လိုအပ်သည်။ ယခင်က ငါတို့ ဆွေးနွေးခဲ့ကြသည့်အတိုင်း၊ သင့်ထံတွင် ကလေးများနှင့် မိသားစုရှိပါက၊ မိသားစု၏ အဓိက ထောက်ပံ့သူ သို့မဟုတ် မိသားစုဝင်တစ်ဦးအနေဖြင့်၊ သင်၏ မိသားစုကို ထောက်ပံ့ပေးခြင်း တာဝန်ကို သင် ယူသင့်ပေသည်။ ဤတာဝန်ကို ဖြည့်ဆည်းခြင်းအတွက် စည်းမျဉ်းမှာ အစားအစာနှင့် အနွေးဓာတ်ကို ရရှိရန်ဖြစ်သည်၊ ယင်းမှာ စည်းမျဉ်းဖြစ်၏။ လူအချို့အတွက်၊ ဤသည်မှာ ၎င်းတို့ ရှိကြသည့် အခြေအနေတစ်ခုဖြစ်ပြီး ထိုအရာနှင့်ပတ်သက်၍ ၎င်းတို့ မည်သည့်အရာမျှ မလုပ်ဆောင်နိုင်ကြပေ။ မိမိတို့၏ မိသားစုများအဖို့ မိမိတို့၏ တာဝန်များကို ထမ်းဆောင်ပြီးနောက်တွင်၊ မိမိတို့၏ တာဝန်ကို ထမ်းဆောင်ရန် ၎င်းတို့၏ အချိန်ဇယားကို ၎င်းတို့ ချိန်ညှိကြသည်။ ဤအရာကို ဘုရားအိမ်တော်က အခွင့်ပေးကာ ခွင့်ပြုပေးထားခြင်း ဖြစ်၏။ သင်သည် လူတို့အပေါ် မဖြစ်နိုင်သည့်အရာကို တောင်းဆို၍မရပေ။ ဤသည်မှာ စည်းမျဉ်းတစ်ခု ဟုတ်သလော။ (ဟုတ်ပါသည်။) ဘုရားသခင်ကို လတ်တလောတွင်သာ ယုံကြည်ကြပြီး၊ အခြေကျခြင်းမရှိသေးသည့် သူများကို ၎င်းတို့၏ အလုပ်များ ထွက်ရမည်၊ ၎င်းတို့၏ မိသားစုများကို စွန့်ပစ်ရမည်၊ ကွာရှင်းရမည်၊ ၎င်းတို့၏ သားသမီးများကို လျစ်လျူရှုရမည် သို့မဟုတ် ၎င်းတို့၏ မိဘများကို ငြင်းပယ်ရမည်ဟု တောင်းဆိုရာတွင် မည်သူမျှ လျော်ကန်သင့်မြတ်ခြင်း မရှိပေ။ ဘုရားနှုတ်ကပတ်တော်များက လူတို့ကို လိုက်လျှောက်ရန်တောင်းဆိုသည်မှာ သမ္မာတရား စည်းမျဉ်းများဖြစ်ပြီး၊ ဤစည်းမျဉ်းများတွင် အမျိုးမျိုးသော အခြေအနေများနှင့် သတ်မှတ်ချက်များ ပါဝင်၏။ ဤမတူကွဲပြားသော အခြေအနေများနှင့် သတ်မှတ်ချက်များကို အခြေခံပြီး သမ္မာတရား စည်းမျဉ်းများအတိုင်း တောင်းဆိုချက်များနှင့် စီမံချက်များကို ပြုလုပ်သင့်ပေသည်။ ဤအရာသည်သာ မှန်ကန်တိကျ၏။ ထို့ကြောင့် အသက်မွေးမှုလုပ်ငန်းနှင့်ဆိုင်သော ကိစ္စရပ်တွင်၊ အစားအစာ၊ အဝတ်အစားနှင့်ပတ်သက်၍ ရောင့်ရဲရန်မှာ အလွန် အရေးကြီးပေသည်။ ဤအချက်ကို သင် ရှင်းလင်းစွာ မမြင်နိုင်ပါက၊ သင်၏ တာဝန်ကို သင် ဆုံးရှုံးသွားမည်ဖြစ်ကာ ကယ်တင်ခံရမည့် သင်၏ အခွင့်အရေးများကို ထိခိုက်သွားစေနိုင်သည်။

နောက်ဆုံးသော ကာလသည်လည်း အထူး အချိန်ကာလတစ်ခု ဖြစ်သည်။ တစ်ဖက်တွင် အသင်းတော်၏ အရေးကိစ္စများသည် အလုပ်များပြီး ခက်ခဲရှုပ်ထွေး၏။ အခြားတစ်ဖက်တွင် ဘုရားသခင်၏ နိုင်ငံတော် ဧဝံဂေလိတရား တိုးချဲ့နေချိန်တွင် ဤအခိုက်အတန့်ကို ရင်ဆိုင်နေရသည့်အခါ၊ ဘုရားအိမ်တော်အတွင်းရှိ အမျိုးမျိုးသော ပရောဂျက်များ၏ လိုအပ်ချက်များကို ဖြည့်ဆည်းရန်အလို့ငှာ ပို၍များသောလူများက မိမိတို့၏ အချိန်နှင့် အားအင်ကို ရည်စူးအပ်နှံရန်၊ မိမိတို့၏ အားထုတ်မှုများကို ပံ့ပိုးကာ မိမိတို့၏ တာဝန်များကို ဖြည့်ဆည်းရန် လိုအပ်ပေသည်။ ထို့ကြောင့် သင်၏ အလုပ်အကိုင် မည်သည့်အရာဖြစ်စေ၊ သင်၏ အခြေခံ အသက်မွေးမှု လိုအပ်ချက်များကို ဖြည့်ဆည်းခြင်း အပြင်၊ အမျိုးမျိုးသော ပရောဂျက်များတွင် ပူးပေါင်းဆောင်ရွက်လျက် ဘုရားအိမ်တော်၌ သင်၏ တာဝန်ကို ဖြည့်ဆည်းရန် သင်၏ အချိန်နှင့် အားအင်ကို ဆက်ကပ်အပ်နှံနိုင်ပါက၊ ဘုရားသခင်၏ အမြင်တွင် ဤအရာသည် နှစ်လိုဖွယ်ကောင်းသည်သာမက၊ အထူးသဖြင့် တန်ဖိုးလည်း ရှိပေသည်။ ဘုရားသခင်၏ အောက်မေ့ဂုဏ်ပြုခြင်းနှင့် ထိုက်တန်သကဲ့သို့ ဤမျှရင်းနှီးမြှုပ်နှံကာ ကုန်ဆုံးခြင်းသည်လည်း လူတို့အတွက် ထိုက်တန်ပေသည်။ ဤသည်မှာ အဘယ့်ကြောင့်ဆိုသော် ဇာတိပကတိ၏ မွေ့လျော်မှုများကို သင် စတေးခဲ့သော်လည်း၊ သင် ရရှိသည့်အရာမှာ ဘုရားနှုတ်ကပတ်တော်များ၏ တန်ဖိုးမဖြတ်နိုင်သော အသက်၊ ထာဝရအသက်တစ်ခု၊ လောကရှိ မည်သည့်အရာနှင့်မျှ၊ ငွေ သို့မဟုတ် အခြား မည်သည့်အရာနှင့်မျှ လဲလှယ်၍ မရနိုင်သည့် တန်ဖိုးမဖြတ်နိုင်သော ရတနာတစ်ခု ဖြစ်သည်။ ပြီးလျှင် ဤတန်ဖိုးမဖြတ်နိုင်သော ရတနာ၊ အချိန်နှင့် အားအင်ကို ရင်းနှီးမြှုပ်နှံခြင်းမှတစ်ဆင့်၊ သင်၏ ကိုယ်ပိုင် အားထုတ်မှုများနှင့် လိုက်စားမှုများမှတစ်ဆင့် သင် ရရှိသည့် အရာဖြစ်သည့် ဤအရာသည် အထူးကူညီမှုဖြစ်ပြီး သင်ကံကောင်းစွာရရှိခဲ့သည့် တစ်စုံတစ်ရာ ဖြစ်သည် မဟုတ်လော။ ဘုရားနှုတ်ကပတ်တော်များနှင့် သမ္မာတရားက မိမိ၏ အသက်ဖြစ်လာခြင်းသည် အရာရာကို ပူဇော်ဆက်ကပ်ထိုက်သည့်အရာအတွက် အလဲအလှယ်အနေဖြင့် တန်ဖိုးမဖြတ်နိုင်သော ရတနာတစ်ခု ဖြစ်သည်။ ထို့ကြောင့် သင်၏ အလုပ်အကိုင်က သင့်အား အစားအစာနှင့် အဝတ်အစား ရစေခြင်းအပေါ် အခြေခံ၍၊ သင်သည်အဖိုးအခပေးဆပ်နိုင်ပြီး၊ သမ္မာတရားလိုက်စားခြင်းအတွက် အချိန်နှင့် အားအင်ကိုရင်းနှီးမြှုပ်နှံနိုင်ပါက၊ ဤလမ်းကြောင်းကို သင် ရွေးချယ်ပါက၊ ထိုအရာသည် အောင်ပွဲခံထိုက်သည့် ကောင်းမွန်သောအရာတစ်ခု ဖြစ်သည်။ ထိုအရာနှင့်ပတ်သက်၍၊ သင် စိတ်ဓာတ်မကျသင့် သို့မဟုတ် စိတ်မရှုပ်ထွေးသင့်ပေ။ မှန်ကန်သည့် ရွေးချယ်မှု သင် ပြုလုပ်ပြီးဖြစ်ကြောင်း သေချာသင့်ပေသည်။ သင်သည် ရာထူးတိုးခြင်း၊ လစာငွေ တိုးခြင်းများနှင့် ပိုမြင့်မားသော ဝင်ငွေတစ်ခုအတွက်၊ ဇာတိပကတိ၌ ဘဝ၏ ပိုသာသော ပျော်မွေ့မှုအတွက်၊ သို့မဟုတ် ချမ်းသာကြွယ်ဝသော ဘဝတစ်ခုအတွက် အခွင့်အရေးများကို သင် လွဲချော်ကောင်းလွဲချော်မည်ဖြစ်သော်လည်း၊ ကယ်တင်ခြင်းအတွက် အခွင့်အရေးကို ဆုပ်ကိုင်မိပြီး ဖြစ်လိမ့်မည်။ ထိုအရာများကို သင် ဆုံးရှုံးပြီးဖြစ်သည့် သို့မဟုတ် လက်လွှတ်ပြီးဖြစ်သည့် အချက်မှာ သင်၏ ရွေးချယ်မှုက ကယ်တင်ခြင်းအတွက် မျှော်လင့်ချက်နှင့် သက်ဝင်မှုကို သင့်ထံ ဆောင်ကြဉ်းပြီးဖြစ်သည်ဟု ဆိုလိုပေသည်။ သင်သည် မည်သည့်အရာမျှ ဆုံးရှုံးခြင်း မရှိသေးပေ။ ဆန့်ကျင်ဖက်အနေဖြင့်၊ အစားအစာနှင့် အဝတ်အစားရှိပြီးနောက်တွင်၊ သင်သည် အပိုဆောင်း အချိန်နှင့် အားအင်ကို အသုံးပြုသည်ဆိုလျှင်၊ ပိုများသည့် ငွေကို ရှာသည်ဆိုလျှင်၊ ပိုများသည့် ရုပ်ဝတ္ထု ပျော်ရွှင်မှုများကို ဆည်းပူးရယူကာ သင်၏ ဇာတိပကတိသည် ဖြည့်ဆည်းခြင်းခံရသည့်တိုင်၊ ထိုသို့ လုပ်ဆောင်ရာတွင်၊ သင်သည် သင်၏ ကိုယ်ပိုင် ကယ်တင်ခြင်း မျှော်လင့်ချက်ကို ပျက်စီးသွားစေပြီးဖြစ်လျှင်၊ ဤသည်မှာ အသေအချာပင် သင့်အတွက် ကောင်းမွန်သည့် အရာတစ်ခု မဟုတ်ချေ။ ထိုအရာနှင့်ပတ်သက်၍ သင် စိတ်မချမ်းမသာဖြစ်ကာ ပူပန်သောကရောက်သင့်သည်။ ရုပ်ပိုင်းဆိုင်ရာ ဘဝ အရည်အသွေးနှင့်စပ်လျဉ်းသည့် ဘဝနှင့် တောင်းဆိုချက်များနှင့် ပတ်သက်၍ သင်၏ အလုပ် သို့မဟုတ် သဘောထားတို့ကို သင် ချိန်ညှိသင့်ပေသည်။ လက်တွေ့အရှိတရားနှင့် မကိုက်ညီသည့် ဇာတိပကတိ၌ရှိသော ဘဝအတွက် အချို့သော စိတ်ဆန္ဒများ၊ အစီအစဉ်များနှင့် လုပ်ငန်းစဉ်များကို သင် လက်လွှတ်သင့်သည်။ သင်သည် ဘုရားသခင်ထံဆုတောင်းပြီး သူ၏ မျက်မှောက်တော်သို့ လာရောက်ကာ သင်၏ ကိုယ်ပိုင်တာဝန်ကို ဖြည့်ဆည်းရန် စိတ်ဆုံးဖြတ်သင့်သည်။ ဘုရားအိမ်တော်တွင်ရှိသော အလုပ်အမျိုးမျိုးထံသို့ သင့်၏စိတ်နှင့် ခန္ဓာကို နှစ်မြုပ်ကာ ကြိုးပမ်းသင့်သည်။ ဤသို့အားဖြင့် အနာဂတ်တွင်၊ ဘုရားအမှုတော် အဆုံးသတ်သောအခါတွင်၊ ဘုရားသခင်က အားလုံးသောလူအမျိုးမျိုး၏ အလုပ်ကို ဆန်းစစ်ပြီး ဤအားလုံးသောလူအမျိုးမျိုး၏ ဝိညာဉ်ရင့်ကျက်မှုများကို တိုင်းတာသောအခါတွင် သင်သည် ထိုလူများထဲတွင် ပါဝင်လိမ့်မည်ဖြစ်သည်။ ဘုရားသခင်၏ ကြီးမြတ်သည့် အမှု ပြီးမြောက်သည့်အခါ၊ ဘုရားသခင်၏ နိုင်ငံတော်ဧဝံဂေလိတရားသည် စကြဝဠာတစ်ခွင်လုံး ပျံ့နှံ့သွားပြီးဖြစ်သည့်အခါ၊ ဤဝမ်းမြောက်ဖွယ် မြင်ကွင်းကို ဖွင့်ပြသည့်အခါ၊ သင်၏ အားထုတ်မှု၊ သင်၏ ရင်းနှီးမြှုပ်နှံမှုနှင့် သင်၏ စွန့်လွှတ်စတေးမှုတို့ ရှိလိမ့်မည် ဖြစ်သည်။ ဘုရားသခင်က ဘုန်းအသရေ ရရှိသည့်အခါ၊ စကြဝဠာတစ်ခွင်လုံး သူ၏ အမှုတော် ချဲ့ထွင်သည့်အခါ၊ ဘုရားသခင်၏ ကြီးမြတ်သော အမှုတော် အောင်မြင်ပြီးမြောက်မှုကို လူတိုင်း အောင်ပွဲခံနေကြချိန်၊ ထိုဝမ်းမြောက်ခြင်း အခိုက်အတန့်ကို ဖွင့်ပြရာတွင်၊ သင်သည် ဤဝမ်းမြောက်ခြင်းနှင့် ဆက်စပ်သည့်သူတစ်ဦး ဖြစ်လိမ့်မည်။ သင်သည် ဤဝမ်းမြောက်မှုတွင် ပါဝင်ဆင်နွှဲသူတစ်ဦး ဖြစ်လိမ့်မည်၊ ငိုယိုကာ မိမိတို့၏ အံသွားခဲကြိတ်မည့်သူ၊ အခြားလူတိုင်းက ဝမ်းမြောက်ခြင်းအတွက် ဟစ်ကြွေးကာ ခုန်ပေါက်နေကြစဉ်တွင် ရင်ဘတ်စည်တီးကာ ကျောထုကြမည့်သူ ဖြစ်လိမ့်မည် မဟုတ်၊ အပြစ်ဒဏ် ရရှိနေသူ၊ ဘုရားသခင်၏ လုံးလုံးလျားလျား ဖယ်ရှားရှင်းလင်းခြင်းနှင့် စွန့်ပစ်ခြင်း ခံရလိမ့်မည့်သူ ဖြစ်သည် မဟုတ်ပေ။ သာ၍ပင် ကောင်းသည်မှာ ဘုရားသခင်၏ ကြီးမြတ်သည့် အမှုတော် ပြီးမြောက်ချိန်တွင်၊ ဘုရားနှုတ်ကပတ်တော်များကို အသက်အဖြစ် သင် ပိုင်ဆိုင်လိမ့်မည်။ သင်သည် ကယ်တင်ခံရပြီးဖြစ်သည့် လူတစ်ဦး ဖြစ်လိမ့်မည်၊ ဘုရားသခင်ကို ပုန်ကန်ခြင်း မရှိတော့ဘဲ၊ စည်းမျဉ်းများကို ချိုးဖောက်ခြင်း မရှိတော့ဘဲ၊ ဘုရားသခင်နှင့် သဟဇာတဖြစ်သော လူတစ်ဦး ဖြစ်လိမ့်မည်။ တစ်ချိန်တည်းတွင်၊ မြင့်မားသည့် လစာ၊ အသွေးအသား ပျော်ရွှင်မှုများ၊ ကောင်းမွန်သည့် ရုပ်ဝတ္ထု ဆက်ဆံမှု၊ သာလွန်သည့် နေထိုင်မှု ပတ်ဝန်းကျင်နှင့် ခေါင်းဆောင်က ပေးသည့် အသိအမှတ်ပြုခြင်း၊ ရာထူးတိုးပေးခြင်းနှင့် ချီးမြှောက်ခြင်းတည်းဟူသော ကနဦးတွင် သင် စွန့်သမျှအရာရာတိုင်းအပေါ် သင် ဝမ်းမြောက်ခြင်းရှိလိမ့်မည်ဖြစ်သည်။ ရာထူးတိုးခြင်းအတွက် အခွင့်အရေးများကိုမစွန့်လွှတ်ခြင်း၊ သင်၏ လစာ တိုးပြီး ကြွယ်ဝချမ်းသာမှု တည်ဆောက်ရန် အခွင့်အရေးများ သို့မဟုတ် ဇိမ်ခံပစ္စည်းများနှင့် ပြည့်စုံသော ဘဝနေထိုင်မှုပုံစံတစ်ခုဖြင့် မွေ့လျော်ရန် ထိုအခွင့်အရေးများကို မစွန့်လွှတ်ခြင်းကဲ့သို့သော အရာများကို သင် နောင်တရမည် မဟုတ်။ တိုတိုပြောရလျှင်၊ လိုက်နာသင့်သည့် လက်တွေ့လုပ်ဆောင်မှု စည်းမျဉ်းများလည်း ဖြစ်သည့် မိမိ ပါဝင်လုပ်ဆောင်သော အလုပ်အကိုင်အတွက် သတ်မှတ်ချက်များနှင့် စံနှုန်းများကို ဤအဆိုဖြင့် ပေါင်းရုံးဖော်ပြထားပေသည်။ “အစားအစာ၊ အဝတ်အစားနှင့်ပတ်သက်၍ ရောင့်ရဲခြင်းရှိလော့။” ဟူ၍ ဖြစ်သည်။ အသက်ရရှိရန် သမ္မာတရား လိုက်စားခြင်းသည် လူတို့ ထိန်းသိမ်းသင့်သည့်အရာဖြစ်သည်။ မိမိတို့ ကိုယ်ပိုင် သွေးသား စိတ်ဆန္ဒများနှင့် ပျော်ရွှင်မှုများကို ဖြည့်ဆည်းရန်အလို့ငှာ သမ္မာတရားနှင့် မှန်ကန်သည့် လမ်းကြောင်းကို ၎င်းတို့ မစွန့်လွှတ်သင့်ပေ။ ဤအရာက အသက်မွေးမှုလုပ်ငန်းတစ်ခုနှင့် စပ်လျဉ်း၍ လူတို့ ထိန်းသိမ်းသင့်သည့် ဒုတိယ စည်းမျဉ်းကို ဖြစ်စေသည်။

မိမိ၏ အသက်မွေးမှုလုပ်ငန်းကို လက်လွှတ်ခြင်း အကြောင်းအရာနှင့် စပ်လျဉ်း၍၊ ယနေ့တွင် စည်းမျဉ်းနှစ်ခုကို ငါတို့ ဆွေးနွေးခဲ့ကြသည်။ ဤစည်းမျဉ်းနှစ်ခုကို သင်တို့ နားလည်ကြပြီလော။ (နားလည်ပါပြီ။) စည်းမျဉ်းများ ရှင်းလင်းသွားသဖြင့်၊ နောက်တစ်ဆင့်မှာ ဤစည်းမျဉ်းများအပေါ် အခြေခံ၍ ယင်းတို့အား မည်သို့ လက်တွေ့လုပ်ဆောင်ရမည်ကို ဆန်းစစ်ရန် ဖြစ်သည်။ နောက်ဆုံးတွင်၊ ဤစည်းမျဉ်းများကို ထိန်းသိမ်းနိုင်သူများမှာ ဘုရားသခင်၏ လမ်းခရီးကို လိုက်လျှောက်သူများဖြစ်ပြီး စည်းမျဉ်းများကို မထိန်းသိမ်းနိုင်သူများမှာမူ ဘုရားသခင်၏ လမ်းခရီးမှ သွေဖည်နေကြပေသည်။ ထိုမျှလောက် ရိုးရှင်း၏။ စည်းမျဉ်းများကို သင် ထိန်းသိမ်းနိုင်ပါက၊ သမ္မာတရားကို သင် ရရှိလိမ့်မည်။ စည်းမျဉ်းများကို သင် မထိန်းသိမ်းပါက၊ သမ္မာတရားကို သင် ဆုံးရှုံးလိမ့်မည်ဖြစ်သည်။ သမ္မာတရားကို ရရှိခြင်းက ကယ်တင်ခြင်း မျှော်လင့်ချက်ကို ပေး၏။ သမ္မာတရား ရရှိရန် ပျက်ကွက်ခြင်းက ကယ်တင်ခြင်း မျှော်လင့်ချက် ဆုံးရှုံးခြင်းသို့ ဆိုက်ရောက်စေလိမ့်မည်။ ထိုသို့သာ ဖြစ်သည်။ ကောင်းပြီ၊ ယနေ့အတွက် မိတ်သဟာယကို ဤနေရာတွင် နိဂုံးချုပ်လိုက်ကြစို့။ နှုတ်ဆက်ပါသည်။

၂၀၂၃ ခုနှစ်၊ ဇွန်လ ၁၀ ရက်နေ့


သမ္မာတရားကို လိုက်စားရန်နည်းလမ်း (၂၁)

ဤကာလအတောအတွင်း မိတ်သဟာယပြုခဲ့သည့် အကြောင်းအရာသည် အတော် ကျယ်ပြန့်လေပြီ။ သင်တို့ မည်မျှ မှတ်မိနိုင်ပါသနည်း။ မည်မျှ သဘောပေါက်နိုင်သနည်း။ (ဘုရားသခင် မိတ်သဟာယပြုခြင်း ပြီးစီးသည့်နောက်တွင်၊ ထိုအရာ အချို့ကို ကျွန်ုပ်တို့ အနည်းငယ် မှတ်မိပါသည်။ အခြားအပိုင်းများအတွက်မူ၊ လတ်တလော တွေ့ကြုံနေရသည့် အလားတူ အခြေအနေများကြောင့် ထင်မြင်ချက် အနည်းငယ် ရှိနိုင်ပါသည်။ အခြားအပိုင်းများအတွက် ထိုသို့သော အခြေအနေများကို လုံးဝ မတွေ့ကြုံဖူးသည့်အခါ၊ များစွာ မမှတ်မိနိုင်ပါ။) အခြေအနေများကို သင်တို့ ကြုံရသည့်အခါ၊ မိတ်သဟာယပြုခဲ့သည့် အကြောင်းအရာများအပေါ် ထင်မြင်ချက်တစ်ခုတလေ ရှိကြသလော။ (အနည်းငယ်ရှိပါသည်။ အလားတူ အခြေအနေများနှင့် ရင်ဆိုင်ရသည့်အခါ၊ ဘုရားသခင် မိတ်သဟာယပြုခဲ့သည့် သမ္မာတရား၏ ဤသွင်ပြင်လက္ခဏာ၊ ဘုရားနှုတ်ကပတ်တော်၏ အလားတူ လိုက်လျောညီထွေသော စာတစ်ကြောင်း၊ နှစ်ကြောင်းတို့ကို ကျွန်ုပ် မှတ်မိနိုင်ပြီး ထို့နောက်တွင် စားသောက်ရန် ဤဘုရားနှုတ်ကပတ်တော်များကို ကျွန်ုပ် ရှာဖွေကာ ကျွန်ုပ်တွင် ဦးတည်ချက်တစ်ခုခု ရှိသကဲ့သို့ ခံစားရပါသည်။) စည်းမျဉ်းများကို သင်တို့ နားလည်ပြီလော။ (ဤကိစ္စနှင့်စပ်လျဉ်း၍ ကျွန်ုပ် အလွန်ချို့တဲ့နေပါသည်။ စည်းမျဉ်းများကို ကျွန်ုပ် အလွန်ပင် သဘောမပေါက်နိုင်ပါ။ ဘုရားနှုတ်ကပတ်တော်များကိုသာ ကျွန်ုပ် နားလည်သဘောပေါက်နိုင်ပြီး သိနားလည်မှု အနည်းငယ်သာ ရှိပါသည်။) သမ္မာတရားကို သိနားလည်ခြင်းနှင့် သမ္မာတရားကို နားလည်သဘောပေါက်နိုင်စွမ်းရှိခြင်းတို့က အဓိကအားဖြင့် မည်သည့်အရာအား ရည်ညွှန်းသည်ကို သင်တို့ သိကြသလော။ တစ်စုံတစ်ဦးသည် သမ္မာတရားကို နားလည်သဘောပေါက်နိုင်စွမ်း ကင်းမဲ့သည့်အခါ၊ “ဤလူက သမ္မာတရားကို နားမလည်ပါ” သို့မဟုတ် “သမ္မာတရား စည်းမျဉ်းများ၏ ဤကဏ္ဍကို သူတို့ သဘောမပေါက်သေးပါ”ဟု မကြာခဏ ပြောရသည် မဟုတ်လော။ ထိုသို့သော အရာကို သင်တို့ မကြာခဏ မပြောကြသလော။ (ပြောကြပါသည်။) တစ်စုံတစ်ဦးက သမ္မာတရားကို နားလည်ပြီး ထိုသမ္မာတရားကို သဘောပေါက်နားလည်နိုင်စွမ်းရှိသည်ကို ပြောသည့်အခါ၊ ဤအရာက မည်သည့်အရာကို ရည်ညွှန်းပါသနည်း။ သမ္မာတရားနှင့် စပ်လျဉ်း၍ အယူဝါဒ သိနားလည်ခြင်းကို ရည်ညွှန်းသလော။ (မရည်ညွှန်းပါ။ ကျွန်ုပ်၏ အဓိပ္ပာယ်ကောက်ယူချက်မှာ ဘုရားသခင်၏ မိတ်သဟာယကို နားထောင်ပြီးနောက်တွင်၊ ဤလူသည် သမ္မာတရားကိုသဘောပေါက်နားလည်နိုင်စွမ်းရှိပါက၊ ထိုသမ္မာတရားကို သူတို့ နားလည်မှုရှိနိုင်ပြီး၊ မိမိတို့ကိုယ်ကိုနှင့်ပတ်သက်သည့် အသိကို ရယူနိုင်ကြကာ သမ္မာတရားကို လက်တွေ့လုပ်ဆောင်ခြင်းအတွက် စည်းမျဉ်းများ ရှာတွေ့နိုင်ကြပါသည်။) သမ္မာတရားကို သိနားလည်ခြင်းနှင့် ထိုသမ္မာတရားကို သဘောပေါက်နားလည်နိုင်စွမ်းတို့သည် လူတစ်ဦးက သမ္မာတရား စည်းမျဉ်းများအား သိနားလည်နိုင်ခြင်းကို အဓိကအားဖြင့် ရည်ညွှန်းပေသည်။ ဆိုလိုသည်မှာ၊ သမ္မာတရားတစ်ခုခုကို မိတ်သဟာယပြုသည့်အခါ၊ တိကျသည့် အသေးစိတ်အချက်များနှင့် ပါဝင်သည့် အကြောင်းအရာတို့က မည်သည့်အရာဖြစ်စေ၊ ဥပမာမည်မျှ စာရင်းပြုစုထားသည်ဖြစ်စေ သို့မဟုတ် ကိစ္စရပ် သို့မဟုတ် အခြေအနေ မည်မျှကို ဆွေးနွေးထားသည်ဖြစ်စေ၊ ဤအရာအားလုံးအတွင်းတွင် သမ္မာတရား စည်းမျဉ်းတစ်ခု တည်နေ၏။ ဤသမ္မာတရား စည်းမျဉ်းကို သင် နားလည်ကာ သဘောပေါက်နိုင်ပါက၊ သင်သည် သမ္မာတရားကိုသဘောပေါက်နားလည်နိုင်စွမ်း ရှိပေသည်။ သဘောပေါက်နားလည်နိုင်စွမ်းရှိခြင်းသည် မည်သည့်အရာကို ရည်ညွှန်းပါသနည်း။ ထိုအရာမှာ သမ္မာတရား စည်းမျဉ်းများကို နားလည်နိုင်ခြင်းနှင့် ကိစ္စရပ်များနှင့် ရင်ဆိုင်ရသည့်အခါ၊ သမ္မာတရား စည်းမျဉ်းများပေါ် အခြေခံ၍ လူများ၊ အမှုအရာများကို ရှုမြင်ကာ ကျင့်ကြံပြုမူပြီး လုပ်ဆောင်နိုင်ခြင်းကို ဆိုလိုပေသည်။ ဤသည်မှာ သမ္မာတရားကိုသဘောပေါက်နားလည်နိုင်စွမ်း ရှိခြင်းဟု ခေါ်သည့်အရာဖြစ်သည်။ လူအချို့သည် ၎င်းတို့နှင့်အတူ သမ္မာတရားအကြောင်း မည်မျှ မိတ်သဟာယပြုသည်ဖြစ်စေ၊ ဥပမာမည်မျှ ပေးထားသည်ဖြစ်စေ၊ အခြေအနေမည်မျှကို ဆွေးနွေးထားသည်ဖြစ်စေ၊ သို့မဟုတ် ဆွေးနွေးမှုက မည်မျှ တိကျသည်ဖြစ်စေ၊ ဤနေရာတွင် မည်သည့်သမ္မာတရားအား ဆွေးနွေးနေသည်ကို မသိကြဆဲဖြစ်ကာ သမ္မာတရား စည်းမျဉ်းများပေါ် အခြေခံ၍ လူများနှင့် အမှုအရာများကို မရှုမြင်နိုင်သကဲ့သို့ ကျင့်ကြံပြုမူကာ လုပ်ဆောင်နိုင်ခြင်း မရှိပေ။ ဆိုလိုသည်မှာ ၎င်းတို့သည် ထိုသမ္မာတရားစည်းမျဉ်းကို နားမလည်နိုင်၊ သို့မဟုတ် မကျင့်သုံးနိုင်ကြပေ။ ၎င်းတို့သည် အချို့သော စကားများနှင့် အယူဝါဒများကို ရှင်းလင်းစွာနှင့် ယုတ္တိရှိစွာ ဆွေးနွေးလျက် ပြောဆိုနိုင်ကြသော်လည်း၊ ဘုရားနှုတ်ကပတ်တော်များကို ၎င်းတို့ မကျင့်သုံးနိုင်ခြင်း၊ ပြဿနာများကို ဖြေရှင်းခြင်း သို့မဟုတ် ကိုင်တွယ်ခြင်းအတွက် သမ္မာတရားစည်းမျဉ်းများအား မကျင့်သုံးနိုင်ခြင်းသည် ဝမ်းနည်းစရာဖြစ်၏။ ဤသည်မှာ သမ္မာတရား စည်းမျဉ်းများ သိနားလည်ခြင်း သို့မဟုတ် သမ္မာတရားကို သဘောပေါက်နားလည်နိုင်စွမ်း ရှိခြင်း မဟုတ်ပေ။ အယူဝါဒမည်မျှအကြောင်း ၎င်းတို့ ပြောဆိုသည်ဖြစ်စေ၊ အချည်းနှီးဖြစ်သည်။ သမ္မာတရား စည်းမျဉ်းများသည် ကိစ္စရပ်တိုင်းနှင့် သမ္မာတရားနှင့် ဆက်နွှယ်သည့် အမှုအရာ အမျိုးအစားတိုင်းအတွက် တိကျသော လက်တွေ့လုပ်ဆောင်မှု စံများဖြစ်သည်။ ယင်းတို့သည် တိကျသည့် လက်တွေ့လုပ်ဆောင်မှု စံများဖြစ်သည့်အတွက်၊ ဧကန်မုချ ဘုရားသခင်၏ ရည်ရွယ်ချက်များဖြစ်သည်။ ယင်းတို့သည် တိကျသည့် အရေးကိစ္စများတွင် သင့်အပေါ် ဘုရားသခင် တောင်းဆိုသည့် စံနှုန်းများဖြစ်ပြီး၊ သင် လျှောက်လှမ်းသင့်သည့် တိကျသော လက်တွေ့လုပ်ဆောင်မှု လမ်းကြောင်း ဖြစ်သည်။ ဤသည်တို့မှာ သမ္မာတရား စည်းမျဉ်းများ ဖြစ်သည်။ ယင်းတို့သည် ဘုရားသခင်၏်ရည်ရွယ်ချက်များဖြစ်သည်သာမက၊ လူတို့အပေါ် ဘုရားသခင် တောင်းဆိုသည့် စံနှုန်းများလည်း ဖြစ်သည်။ သမ္မာတရား စည်းမျဉ်းများကို သင် သဘောပေါက်ပြီးဖြစ်သည်ဆိုပါစို့၊ ဤသို့ဆိုလျှင် သင်သည် သမ္မာတရားကိုသဘောပေါက်နားလည်နိုင်စွမ်း ရှိပေသည်။ သမ္မာတရားကို သင်သဘောပေါက်နားလည်နိုင်စွမ်းရှိပါက၊ ကိစ္စရပ်များနှင့် ရင်ဆိုင်ရသည့်အခါ၊ သမ္မာတရား စည်းမျဉ်းများပေါ် အခြေခံ၍ သင် လက်တွေ့လုပ်ဆောင်လိမ့်မည်။ သင်သည် ဘုရားသခင်၏ရည်ရွယ်ချက်များနှင့်အညီ ရှေ့ဆက် လုပ်ဆောင်နိုင်လိမ့်မည်ဖြစ်ပြီး၊ ဘုရားသခင်၏ သတ်မှတ်ချက်များကို ပြည့်မီနိုင်လိမ့်မည်။ အပြန်အလှန်အားဖြင့်၊ သမ္မာတရား စည်းမျဉ်းများကို သင် နားမလည်ပါက၊ ဆိုလိုသည်မှာ သမ္မာတရားကို သဘောပေါက်နားလည်နိုင်စွမ်းမရှိပါက၊ သင် လုပ်ဆောင်သည့် မည်သည့်အရာမဆိုသည် သမ္မာတရား စည်းမျဉ်းများ သို့မဟုတ် ဘုရားနှုတ်ကပတ်တော်များအပေါ် အခြေခံလိမ့်မည် မဟုတ်။ သင်၏ လုပ်ရပ်များသည် အခြေခံအကြောင်းရင်းနှင့် စံများ ကင်းမဲ့သည်၊ ဆိုလိုသည်မှာ၊ သင့်ထံတွင် တိကျသော စံနှုန်းများ မရှိပေ။ ထို့ကြောင့်၊ သင်သည် ဘုရားသခင်၏ သတ်မှတ်ချက်များကို မပြည့်မီနိုင်ပေ။ တစ်စုံတစ်ဦးသည် တကယ့် အလုပ်ကို လုပ်နိုင်စွမ်း ရှိမရှိ အကဲဖြတ်ရန်အတွက်၊ ၎င်းတို့တွင် သမ္မာတရားကိုသဘောပေါက်နားလည်နိုင်စွမ်း ရှိမရှိဆိုသည်ကို ကြည့်လော့။ ၎င်းတို့ ရှိပါက၊ တကယ့်ပြဿနာများကို ၎င်းတို့ ဖြေရှင်းနိုင်၏။ မရှိပါက၊ အယူဝါဒမည်မျှကို ၎င်းတို့ ထုတ်ပြောနိုင်သည်ဖြစ်စေ၊ အားလုံး အချည်းနှီး ဖြစ်သည်။ စကားများနှင့် အယူဝါဒများကို ဆွေးနွေးရန် နှစ်သက်သော်လည်း၊ အမှန်တကယ်ဖြစ်သည့် ပြဿနာများကို ကိုင်တွယ်ဖြေရှင်းခြင်း မရှိသူသည် စံပြ ဖာရိရှဲတစ်ဦး ဖြစ်သည်။ မရေမတွက်နိုင်သည့် ဘုရားနှုတ်ကပတ်တော် စာပိုဒ် မည်မျှကို သင် အာဂုံဆောင်နိုင်သည်ဖြစ်စေ၊ အသုံးမဝင်ပေ။ ဖာရိရှဲများသည် ကျမ်းစာများကို ကျွမ်းကျွမ်းကျင်ကျင် ဖတ်ရွတ်နိုင်ကြပြီးနောက်၊ ဆုတောင်းရန်အတွက် လမ်းထောင့်များသို့ သွားကြသည်။ ၎င်းတို့ လုပ်ဆောင်သမျှတိုင်းသည် လူတို့ မြင်ရန်နှင့်၊ မိမိတို့ကိုယ်ကို ကြွားဝါရန်ဖြစ်သည်၊ တကယ့် ပြဿနာများကို ကိုင်တွယ်ဖြေရှင်းရန် မဟုတ်ပေ။ ထိုသို့သော လူများသည် ဝိညာဉ်ရေးရာဖြစ်သည့်၊ လူတကာ ချီးမွမ်းပြီး လက်ခံသည့်၊ နက်နဲပြီး၊ ပညာရပ်ဆန်သည့် အသိပညာ၊ အယူဝါဒ၊ စကားများနှင့် ဆောင်ပုဒ် မျိုးစုံကို စုဆောင်းခြင်းအား အာရုံစိုက်ပြီး နေရာတိုင်းတွင် ထုတ်ဖော်ပြောကြလေသည်။ ၎င်းတို့သည် လူတို့က ၎င်းတို့အား လေးစားကာ ကိုးကွယ်ရန်အလို့ငှာ အပေါ်ယံအားဖြင့် အပြုအမူကောင်းအချို့ကိုပင် ပြသကြပြီး လူတို့ကို အထင်အမြင်မှားစေသည်။ သို့ရာတွင် အမှန်တကယ်ဖြစ်သော ပြဿနာများနှင့် ပတ်သက်လာသည့်အခါ၊ နည်းဥပဒေသများကို ထိန်းသိမ်းခြင်းနှင့် အချို့သောစကားများ၊ အယူဝါဒများကို ကိုးကားခြင်းမှလွဲ၍၊ အမှန်တကယ်ဖြစ်သော မည်သည့် ပြဿနာကိုမျှ ၎င်းတို့ မဖြေရှင်းနိုင်ကြပေ။ လူတို့၏ အတွင်းပိုင်း အခြေအနေများ၊ သို့မဟုတ် အနှစ်သာရများနှင့် စပ်လျဉ်း၍၊ ပြီးလျှင် ဤအမှုကိစ္စများအား မည်သို့ ကိုင်တွယ်ပြီး ဖြေရှင်းရမည်ဆိုသည်နှင့် စပ်လျဉ်း၍ တစ်ခုတလေကို သဘောပေါက်ရန် သို့မဟုတ် သမ္မာတရား တစ်ခုတလေကို နားလည်ရန် ပျက်ကွက်ကြလေသည်။ အချို့သော စကားများနှင့် အယူဝါဒများကိုသာ အနှစ်မဲ့စွာ ၎င်းတို့ ပြောဆိုနိုင်ကြလေသည်။ ဤသည်မှာ စံပြဖာရိရှဲတစ်ဦးဟု ခေါ်သည့် အရာဖြစ်သည်။ ဖာရိရှဲများက စကားများနှင့် အယူဝါဒများကိုသာ ဆွေးနွေးနိုင်သော်လည်း၊ တကယ့် ပြဿနာတစ်ခုတလေမျှ မဖြေရှင်းနိုင်သည့် အကြောင်းရင်းမှာ၊ သမ္မာတရားကို ၎င်းတို့ နားမလည်သကဲ့သို့ ပြဿနာ၏ အနှစ်သာရကို အစမှအဆုံး သဘောမပေါက်နိုင်ကြသောကြောင့် ဖြစ်သည်။ ထို့ကြောင့် ပြဿနာများကို ဖြေရှင်းရန် အချိန်ကျလာသည့်အခါ၊ မုသားများ ပြောဆိုခြင်းနှင့် အဓိပ္ပာယ်မရှိသော သဘောထားများကို ကြေညာခြင်းတို့အား မတတ်သာသည့်အဆုံး ကျင့်သုံးရလေသည်။ ၎င်းတို့သည် မည်သည့်လူကိုမျှ သို့မဟုတ် ကိစ္စရပ်တစ်ခုတလေ၏ အနှစ်သာရကို မရိပ်စားမိနိုင်ပေ။ သို့ဖြစ်၍၊ မည်သည့် ပြဿနာများကိုမျှ ၎င်းတို့ မဖြေရှင်းနိုင်ကြချေ။ ၎င်းတို့သည် နားလည်သဘောပေါက်နိုင်စွမ်း အနည်းငယ်မျှ မရှိ။ တရားဒေသနာ မည်မျှ ၎င်းတို့ ကြားပြီးသည်ဖြစ်စေ၊ သို့မဟုတ် အယူဝါဒမည်မျှ ၎င်းတို့ ဆွေးနွေးပြီးသည်ဖြစ်စေ၊ သမ္မာတရား စည်းမျဉ်းများ သို့မဟုတ် ဘုရားသခင်၏ ရည်ရွယ်ချက်များက မည်သည့်အရာဖြစ်သည်ဆိုသည်ကို ၎င်းတို့ နားမလည်နိုင်ကြပေ။ ညံ့ဖျင်းကာ သနားဖွယ်ဖြစ်သော်ငြားလည်း၊ သမ္မာတရားကို ၎င်းတို့ နားလည်သည်ဟု ယုံကြည်ကြဆဲဖြစ်ပြီး၊ ဝိညာဉ်ရေးပြည့်ဝသည့် လူများအဖြစ် မိမိတို့ကိုယ်ကို ဂုဏ်ယူကြလေသည်။ ဤသည်မှာ သနားချင့်စဖွယ် ဖြစ်သည် မဟုတ်လော။ (ဟုတ်ပါသည်။) သနားချင့်စဖွယ်ဖြစ်ပြီး အော်ဂလီဆန်စရာ ဖြစ်သည်။ ၎င်းတို့သည်စကားများနှင့် အယူဝါဒများစွာကို ဆွေးနွေးနိုင်ပြီး၊ အချို့သော စည်းမျဉ်းများကိုပင် လိုက်လျှောက်နိုင်သည့်တိုင်၊ မည်သည့် ခိုင်လုံသော ပြဿနာများကိုမျှ မဖြေရှင်းနိုင်ကြပေ။ ၎င်းတို့က၊ “အို ဤနေရာတွင် တစ်စုံတစ်ရာ ဖြစ်ခဲ့သည်။ ဤအရေးကိစ္စဖြစ်ပေါ်လာခြင်းကြောင့် ရှုပ်ထွေးခက်ခဲပုံ၊ ထူးခြားဆန်းကြယ်ပြီး၊ မူမမှန် ဖြစ်လာပုံတို့ကို ကြည့်ပါ။ အို၊ ထိုလူတွင် အသိစိတ်နှင့် ဆင်ခြင်တုံတရားမရှိပါ။ သူ၏ လူ့သဘာဝသည် မကောင်းသကဲ့သို့ သူ့ထံတွင် မိမိကိုယ်ကို သိမြင်စိတ်မရှိပါ။ ထိုသူထံ၌ တစ်စုံတစ်ရာ ဖြစ်ပျက်သည့်အခါတိုင်း မဆင်မခြင် ပြုမူကြသည်”ဟု ပြောဆိုလျက်၊ အခြားသူများ စကားပြောမည့်ပုံကို တုပပြောခြင်းအား မတတ်သာသည့်အဆုံး ကျင့်သုံးကြလိမ့်မည်သာ ဖြစ်သည်။ သင်က ၎င်းတို့အား၊ “ဤအပြုအမူကို ထောက်ရှုလျှင်၊ ဤလူကို သင် မည်သို့ ဆက်ဆံမည်နည်း သို့မဟုတ် မည်သို့ ကိုင်တွယ်ဖြေရှင်းမည်နည်း။ မည်သည့် စည်းမျဉ်းများပေါ် အခြေခံ၍ ထိုသူကို သင် ဖြေရှင်းမည်နည်း။ သူ့အပြုအမူ၏ အနှစ်သာရသည် မည်သည့်အရာနည်း။ ဤလူစားမျိုးသည် အန္တိခရစ်တစ်ဦးလော သို့မဟုတ် အန္တိခရစ်တစ်ဦး၏ လမ်းကြောင်းကို လျှောက်နေခြင်းလော။ ထိုသူသည် အယောင်ဆောင် ခေါင်းဆောင်တစ်ဦးလော သို့မဟုတ် သူ၏ လူ့သဘာဝ မကောင်းခြင်း၊ သူ၏ ယုံကြည်ခြင်း အခြေခံအုတ်မြစ် ပေါ့တန်ခြင်းသာ ဖြစ်သလော”ဟု မေးမြန်းသည်။ သို့ရာတွင် ၎င်းတို့က၊ “ဤသည်မှာ အဓိပ္ပာယ်ကောက်ရန် ခက်ခဲသည်”ဟု ဆိုကြသည်။ ထိုအရာအား မည်သို့ ဖြေရှင်းရမည်ကို ၎င်းတို့ မသိကြသကဲ့သို့ အမျိုးမျိုးသော ကိစ္စရပ်များနှင့် ရင်ဆိုင်ရသည့်အခါ၊ အပေါ်ယံ အဖြစ်အပျက်များနှင့် အခြေအနေများကိုသာ ၎င်းတို့ ကြည့်ကြသည်။ အချို့သော လူတစ်ဦးချင်း အပြုအမူများ၊ သရုပ်သကန်များ၊ စကားများ၊ လုပ်ရပ်များနှင့် အတိအကျ ပတ်သက်လာသည့်အခါ၊ ယင်းတို့ကို ၎င်းတို့က ဖော်ပြခြင်း သို့မဟုတ် တစ်ခုချင်းပြောဆိုခြင်းသာ တတ်နိုင်သည် သို့မဟုတ် ရိုးရှင်းပြီး ပဏာမ ဆုံးဖြတ်ချက်အချို့ကို ပြုကောင်းပြုနိုင်သော်လည်း၊ ပြဿနာ၏ အနှစ်သာရကို ၎င်းတို့ သဘောပေါက်နိုင်ခြင်း မရှိကြချေ။ ထိုသို့သော လူများကို မည်သို့ ဆက်ဆံရမည် သို့မဟုတ် ကိုင်တွယ်ရမည်၊ ၎င်းတို့အား မိမိတို့ကိုယ်ကို သုံးသပ်စေရန်၊ သိရှိစေရန်နှင့် မိမိတို့ကိုယ်ကိုယ် ဘုရားနှုတ်ကပတ်တော်အား နားလည်စေရန်အလို့ငှာ သမ္မာတရားအကြောင်း မည်သို့ မိတ်သဟာယပြုရမည်၊ ၎င်းတို့၏ အသက်ဝင်ရောက်မှုတွင် ၎င်းတို့အား မည်သို့ ကူညီရမည်၊ သို့မဟုတ် စီမံအုပ်ချုပ်ရေးနှင့် ဝန်ထမ်းရေးရာနှင့် ပတ်သက်လာသည့်အခါ ဤလူများကို မည်သို့ သင့်တင့်လျောက်ပတ်စွာ ထားရှိရမည်ဆိုသည်တို့ကို ၎င်းတို့ မသိကြချေ။ ဤလူစားမျိုး၊ ထိုလူစားမျိုးများ၏ အမျိုးမျိုးသော အပြုအမူများနှင့် အခြေအနေများကိုသာ ၎င်းတို့ ပြောဆိုနိုင်ကြသည်။ ၎င်းတို့ကို သင်က၊ “ဤလူများကို သင် ကိုင်တွယ်ပြီးပြီလော”ဟု မေးသည့်အခါ၊ “မကိုင်တွယ်ရသေးပါ၊ သူတို့ကို ကျွန်ုပ် လေ့လာစောင့်ကြည့်နေဆဲ ဖြစ်သည်”ဟု ပြန်ဖြေကြသည်။ ဤသည်မှာ ရလဒ်ဖြစ်သည်။ ဤသည်မှာ ပြဿနာဖြေရှင်းနိုင်စွမ်း ကင်းမဲ့ခြင်းကို ညွှန်ပြသည် မဟုတ်လော။ (ညွှန်ပြပါသည်။) ပြဿနာဖြေရှင်းနိုင်စွမ်း ကင်းမဲ့ခြင်းသည် သမ္မာတရားကို သဘောပေါက်နားလည်နိုင်စွမ်း မရှိခြင်းကို ညွှန်ပြသည် မဟုတ်လော။ (ညွှန်ပြပါသည်။) သမ္မာတရားကို သဘောပေါက်နားလည်ရန် အစွမ်းအစမရှိဘဲ၊ ဤလူများသည် သမ္မာတရား စည်းမျဉ်းများအား နားမလည်နိုင်ဖြစ်ကြသည် မဟုတ်လော။ ၎င်းတို့သည် လုံလောက်သည့် တရားဒေသနာများကို နားမထောင်ရသေးသောကြောင့် သမ္မာတရား စည်းမျဉ်းများကို နားမလည်ကြခြင်း မဟုတ်။ သမ္မာတရားကို သဘောပေါက်နားလည်နိုင်စွမ်း ကင်းမဲ့ကြသောကြောင့် ဖြစ်သည်။ ထိုအစွမ်းအစကို ၎င်းတို့ ပိုင်ဆိုင်ခြင်း မရှိကြချေ။ သို့ဆိုလျှင် ၎င်းတို့သည် ပုံမှန်အားဖြင့် အဘယ်ကြောင့် အလွန် ကျွမ်းကျင်ပိုင်နိုင်စွာ စကားပြောဆိုပြီး ဟောပြောနိုင်ကြသနည်း။ ၎င်းတို့သည် များစွာ ကြားရ၊ များစွာ တွေ့ကြုံပြီးဖြစ်ကာ ဤအယူဝါဒအားလုံးကို မိမိတို့၏မှတ်ဉာဏ်တွင် မှတ်ထားပြီးဖြစ်သောကြောင့်၊ အချို့သော စကားများနှင့် အယူဝါဒများကို ၎င်းတို့ အလိုအလျောက် ဆွေးနွေးနိုင်ကြခြင်း ဖြစ်သည်။ အထူးသဖြင့် ခေါင်းဆောင်များ သို့မဟုတ် အမှုဆောင်များအဖြစ် နှစ်အတော်ကြာ အစေခံပြီးသူများ ဖြစ်သည်။ ၎င်းတို့သည် ပုံမှန် လက်တွေ့လုပ်ဆောင်မှုမှတစ်ဆင့် မိမိတို့ကိုယ်ကို ကျွမ်းကျင်ထက်မြက်အောင် ပြုလုပ်ထားကြပြီးဖြစ်သည်။ အမျိုးမျိုးသော စကားများနှင့် အယူဝါဒများအကြောင်း ၎င်းတို့ ဆွေးနွေးကာ ပြောဆိုနိုင်ကြပြီး၊ မိန့်ခွန်းများနှင့် စာတမ်းတိုများ ဟောပြောနေသည့်အလား အထူးသဖြင့် ချောမွေ့စွာ ပြောဆိုကြလေသည်။ သို့ရာတွင် ဤသည်မှာ ၎င်းတို့တွင် ဝိညာဉ်ရင့်ကျက်မှုရှိသည်၊ သို့မဟုတ် စစ်မှန်မှုရှိသည်ဟု မဆိုလိုသကဲ့သို့ သမ္မာတရား စည်းမျဉ်းများကို ၎င်းတို့ နားလည်သည်ဟုလည်း မဆိုလိုပေ။ သင်တို့သည် ချင့်ချိန်နိုင်စွမ်းတွင် တော်ရမည်ဖြစ်ပြီး၊ ထိုသို့သော လူများ၏ လှည့်စားခြင်း မခံရ။ စုဝေးပွဲများအတွင်းတွင် မိမိကိုယ်ကို ထပ်တလဲလဲ ပြောဆိုခြင်းမရှိဘဲ တစ်ရက် သို့မဟုတ် နှစ်ရက်ကြာ အဆက်မပြတ် စကားပြောဆိုနိုင်သည့် တစ်စုံတစ်ဦးကို သင် မြင်သည့်အခါ၊ ထိုသူကို သင် အထင်ကြီးသွားသည်မှာ သင် အံ့ဩမင်သက်သွားသည်အထိဖြစ်သည်။ ဤသည်မှာ ချင့်ချိန်နိုင်စွမ်း ကင်းမဲ့ခြင်းကို ပြသည် မဟုတ်လော။ သမ္မာတရားကို သင် နားမလည်ကြောင်း ပြသည် မဟုတ်လော။ (ပြပါသည်။) ဤအရာက သင်သည် သမ္မာတရားကို နားမလည်ကြောင်း ပြပေသည်။ သမ္မာတရားကို သင် နားလည်ခဲ့ပါက၊ ၎င်းတို့ စကားတွင် ပါဝင်သည့် အကြောင်းအရာတစ်ခုတလေ၌ အချို့သော အခြေအနေများ သို့မဟုတ် ပြဿနာများကို ကိုင်တွယ်ဖြေရှင်းရန် တိကျသည့် လက်တွေ့လုပ်ဆောင်ခြင်း စည်းမျဉ်းများ ပါရှိခြင်း ရှိမရှိဆိုသည်ကို သင် သိမြင်နိုင်မည် ဖြစ်သည်။ သင်က သေချာစွာ နားထောင်ပြီး၊ လူတို့၏ တကယ့် အခြေအနေများ သို့မဟုတ် ပြဿနာများကို ဖြေရှင်းပေးသည့် စာတစ်ကြောင်းမျှ မရှိသည်ကိုလည်းကောင်း၊ ၎င်းတို့ ပြောဆိုနေသည့် အရာမှာ စည်းမျဉ်းများ၊ တိကျသည့် ဖြေရှင်းချက်များနှင့် ခိုင်လုံသည့် လက်တွေ့လုပ်ဆောင်မှု လမ်းကြောင်းများမရှိသည့် ဆောင်ပုဒ်တစ်စု၊ စကားတစ်စု၊ အယူဝါဒတစ်စုသာဖြစ်ကာ ၎င်းတို့ နှစ်ရက်၊ သုံးရက်ကြာ စကားပြောလျှင်ပင်၊ အနှစ်မဲ့သော အယူဝါဒသာဖြစ်သည်ကိုလည်းကောင်း တွေ့ရှိရသည်ဆိုပါစို့။ ပြီးလျှင် ထိုအရာသည် သင် ကြားရသည့်အချိန်တွင် အကျိုးရှိပြီး အကျိုးဖြစ်ထွန်းပုံရသော်လည်း၊ သုံးသပ်ဆင်ခြင်ခြင်းအားဖြင့်၊ သင်က၊ “ဤပြဿနာကို ငါ မည်သို့ ဖြေရှင်းရမည်နည်း။ သူတို့သည် ဤပြဿနာကို ယခုတွင် ဖြေရှင်းသည့်ပုံ မရပါ”ဟု တွေးထင်ပြီး၊ ၎င်းတို့ကို သင်တစ်ဖန်မေးသည့်အခါ၊ ၎င်းတို့က အယူဝါဒတစ်စုကို ပြောဆိုရုံပြောဆိုကာ၊ သင့်အား မည်သို့ ဆက်လက်လုပ်ဆောင်ရမည်မသိဘဲ ရှိစေရစ်သည် ဆိုပါစို့။ ဤသည်မှာ အရူးလုပ်ခံရခြင်းနှင့် လှည့်ဖြားခံရခြင်း ဖြစ်သည် မဟုတ်လော။ (ဟုတ်ပါသည်။) သင်သည် မည်သို့ ဆက်လက်လုပ်ဆောင်ရမည်ကို မသိရှိသေးသော်လည်း၊ ၎င်းတို့ကို သင် လေးစားကာ အထင်ကြီးဆဲဖြစ်သည်။ ယင်းမှာ အရူးလုပ်ခံရပြီး လှည့်ဖြားခံရခြင်း ဖြစ်သည်။ သင်တို့သည် ဤနည်းဖြင့် မကြာခဏ လှည့်စားခံရသည် မဟုတ်လော။ (လှည့်စားခံရပါသည်။) ဤသို့ဆိုလျှင် ခေါင်းဆောင်များနှင့် အမှုဆောင်များအနေဖြင့်၊ အခြားသူများကို သင်တို့ ဤနည်းဖြင့် မကြာခဏ လှည့်ဖြားကြသည်မဟုတ်လော။ (လှည့်ဖြားကြပါသည်။) ယခုတွင် သမ္မာတရားကို သဘောပေါက်နားလည်နိုင်စွမ်းရှိခြင်းနှင့် သမ္မာတရား စည်းမျဉ်းများက မည်သည့်အရာများဖြစ်သည်ဆိုသည်တို့ကို သင်တို့ အနည်းငယ် သာ၍ သိနားလည်မှု ရှိကြသည်လော။ (ယင်းတို့ကို ကျွန်ုပ် အနည်းငယ် သာ၍ နားလည်ပါသည်။) သမ္မာတရား စည်းမျဉ်းများမှာ အဘယ်နည်း။ (သမ္မာတရား စည်းမျဉ်းများမှာ ကိစ္စရပ်များကို အမှန်တကယ် ကြုံနေချိန်တွင် လက်တွေ့လုပ်ဆောင်ခြင်းအတွက် အချို့သော စံများ ဖြစ်သည်။ ထိုစံများတွင် ဘုရားသခင်၏ ရည်ရွယ်ချက်များအပြင်၊ လက်တွေ့လုပ်ဆောင်သင့်သည့် အချို့သော စံနှုန်းများနှင့် လမ်းကြောင်းများ ပါရှိသည်။ တစ်ဦးတစ်ယောက်သည် သမ္မာတရား စည်းမျဉ်းများကို သဘောပေါက်ပါက၊ သမ္မာတရားကိုသဘောပေါက်နားလည်နိုင်စွမ်း ရှိကြပါသည်။) သမ္မာတရားကိုသဘောပေါက်နားလည်နိုင်စွမ်း ရှိခြင်းသည် အကြင်သူအား သမ္မာတရား စည်းမျဉ်းများကို သဘောပေါက်ခွင့်ပေးသည်။ ဤသည်မှာ ထိုအရာနှစ်ခုကြား ဆက်နွှယ်မှုဖြစ်သည်။ သမ္မာတရား စည်းမျဉ်းများကို သင် နားလည်သည့်အခါ၊ သမ္မာတရားကို သဘောပေါက်နားလည်နိုင်စွမ်းရှိသည် မဟုတ်ပေ။ ထို့ထက်၊ သမ္မာတရားကို သဘောပေါက်နားလည်နိုင်စွမ်း ရှိသည့်အခါတွင်၊ သမ္မာတရား စည်းမျဉ်းများကို သင် နားလည်နိုင်ခြင်း ဖြစ်သည်။ ဤသို့ ဖြစ်ရမည်မဟုတ်လော။ (ဟုတ်ပါသည်။) ဤသို့ဆိုလျှင် သင်တို့ အများစုသည် သမ္မာတရားကို သဘောပေါက်နားလည်နိုင်စွမ်း ရှိကြပါသလော။ အကြိမ်တိုင်းတွင် ငါ မိတ်သဟာယပြုသည့် အကြောင်းအရာ ကိစ္စအားလုံးအတွင်းတွင် ပါရှိသည့် သမ္မာတရား စည်းမျဉ်းများကို သင်တို့ နားလည်နိုင်ကြသလော။ ယင်းတို့ကို သင် နားလည်နိုင်ပါက၊ သင်သည် သမ္မာတရားအားသဘောပေါက်နားလည်နိုင်စွမ်းကို ပိုင်ဆိုင်ပြီး၊ ဝိညာဉ်ရေးရာ သိနားလည်မှု ရှိပေသည်။ နားထောင်ပြီးနောက်တွင်၊ အချို့သောအရာများ၊ အချို့သော တိကျသည့် အပြုအမူများ သို့မဟုတ် မိတ်သဟာယအတွင်း ဆွေးနွေးခဲ့သည့် အချို့သော လူများ သို့မဟုတ် လူအမျိုးအစားများ ပါဝင်သည့် အမှုအရာများအား လုပ်ဆောင်ခြင်း နည်းလမ်းများကိုသာ သင် မှတ်မိသော်လည်း၊ ဤနေရာတွင် မည်သည့် သမ္မာတရား စည်းမျဉ်းများအား အမှန်တကယ် မိတ်သဟာယပြုနေခဲ့သည်ဆိုသည်ကို သင်နားမလည်သကဲ့သို့၊ ကိစ္စရပ်များကို သင် ရင်ဆိုင်ရသည့်အခါ ထိုကိစ္စရပ်များအား မိတ်သဟာယပြုခဲ့သည့် တိကျသော အကြောင်းအရာများနှင့် မည်သို့ ဆက်နွှယ်စေရမည် သို့မဟုတ် သမ္မာတရား စည်းမျဉ်းများအပေါ် အခြေခံ၍ မည်သို့ ပြုမူဆောင်ရွက်ရမည်ဆိုသည်တို့ကို သင် မသိပါက၊ သင့်တွင် ဝိညာဉ်ရေးရာ သိနားလည်မှု မရှိပေ။ ဝိညာဉ်ရေးရာ သိနားလည်မှု မရှိခြင်းသည် သမ္မာတရားကိုသဘောပေါက်နားလည်နိုင်စွမ်း မရှိခြင်း ဖြစ်သည်။ တရားဒေသနာ မည်မျှ သင် ကြားသည်ဖြစ်စေ၊ သမ္မာတရား စည်းမျဉ်းများကို သင် နားမလည်သကဲ့သို့၊ ကိစ္စရပ်များ ဖြစ်ပေါ်သည့်အခါ၊ သင် နားဝေတိမ်တောင်ဖြစ်သွားသည်။ အပေါ်ယံအဆင့် အခြေအနေများ၊ သရုပ်သကန်များနှင့် ထိုကဲ့သို့သော အရာများကိုသာ သင် မြင်နိုင်သည်။ ပြဿနာ၏ အနှစ်သာရကို သင် မမြင်နိုင်သကဲ့သို့ လက်တွေ့လုပ်ဆောင်ခြင်း လမ်းကြောင်းများ သို့မဟုတ် ပြဿနာများကို ကိုင်တွယ်ဖြေရှင်းရန် နည်းလမ်းကို သင် ရှာမတွေ့နိုင်ပေ။ ဤအရာက သမ္မာတရား စည်းမျဉ်းများအား သိနားလည်မှု ကင်းမဲ့ခြင်းနှင့် သမ္မာတရားအားသဘောပေါက်နားလည်နိုင်စွမ်းမရှိခြင်းတို့ကို ညွှန်ပြသည်။ ဤကဲ့သို့သော လူများသည် ဝိညာဉ်ရေးရာ သိနားလည်မှု မရှိကြချေ။ ဤကိစ္စရပ်များကို တွေးဆပြီး၊ နှိုက်နှိုက်ချွတ်ချွတ် ကြိုးစားရှာဖွေရန် သင်၏ အချိန်ကိုယူလော့၊ ပြီးလျှင် သင် ကောက်ချက်များ ချလာလိမ့်မည်။ ဤကိစ္စရပ်များအပေါ် သင် လုံးဝ မတွေးဆနိုင်ပါက၊ သင်သည် နားဝေတိမ်တောင်ဖြစ်ပါက၊ သင့်၌ စစ်မှန်သည့် သိနားလည်မှု မရှိပေ။

သမ္မာတရားကို လိုက်စားခြင်းအတွက် ပထမ လက်တွေ့လုပ်ဆောင်မှု - လက်လွှတ်ခြင်း

၂။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

ဃ။ အသက်မွေးအလုပ်များနှင့်ပတ်သက်၍ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း

ငါတို့ မိတ်သဟာယပြုနေသည့် အကြောင်းအရာအကြောင်းကို ဤအချိန်အတောအတွင်းတွင် ဆက်လက် မိတ်သဟာယပြုကြစို့။ ယခင် စုဝေးပွဲတွင်၊ လူသား လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း၏ စတုတ္ထအပိုင်းဖြစ်သည့် “အသက်မွေးမှုလုပ်ငန်းများ”နှင့်ဆိုင်သည့် တိကျသော အကြောင်းအရာကို ငါတို့ ဆွေးနွေးခဲ့ကြသည်။ “အသက်မွေးမှုလုပ်ငန်းများ”တွင် ပါဝင်သည့် တိကျသော အကြောင်းအရာနှင့် စပ်လျဉ်း၍လည်းကောင်း၊ အသက်မွေးမှုလုပ်ငန်းများနှင့်ပတ်သက်၍ လူတို့တွင် ရှိသင့်သည့် မှန်ကန်သော သိနားလည်မှု သို့မဟုတ် အသက်မွေးမှုလုပ်ငန်းများနှင့် စပ်လျဉ်း၍ လူတို့အပေါ် ဘုရားသခင် တောင်းဆိုသည့် တိကျသော လက်တွေ့လုပ်ဆောင်မှု လမ်းကြောင်းများနှင့် လက်တွေ့လုပ်ဆောင်မှုအတွက် စံသတ်မှတ်ချက်များနှင့် စပ်လျဉ်း၍လည်းကောင်း အချက်လေးချက်ကို ငါတို့ စာရင်းပြုစုပြီးဖြစ်သည်။ ဤအချက်လေးချက်မှာ မည်သည့်အရာများ ဖြစ်သနည်း။ (၁။ ပရဟိတလုပ်ငန်းတွင် မပါဝင်ခြင်း၊ ၂။ အစားအစာနှင့် အဝတ်အစား ရှိရုံမျှဖြင့် ရောင့်ရဲခြင်း၊ ၃။ လူမှုရေးဆိုင်ရာ အင်အားစုအမျိုးမျိုးမှ ဝေးဝေးနေခြင်း၊ ၄။ နိုင်ငံရေးမှ ဝေးဝေးနေခြင်းတို့ ဖြစ်ပါသည်။) ဤအချက်လေးချက်ထဲမှ နှစ်ချက်ကို ငါတို့ ဆွေးနွေးပြီး ဖြစ်သည်။ ပထမအချက်မှာ ပရဟိတလုပ်ငန်းတွင် မပါဝင်ခြင်းဖြစ်ပြီး၊ ဒုတိယမှာ အစားအစာနှင့် အဝတ်အထည် ရှိရုံမျှဖြင့် ရောင့်ရဲခြင်း ဖြစ်သည်။ ဤအချက်လေးချက်တစ်ခုစီ၏ တိကျသော စကားအသုံးအနှုန်းသည် အသက်မွေးမှုလုပ်ငန်းများကို လက်လွှတ်ခြင်းအတွက် ခိုင်မာသည့် လက်တွေ့လုပ်ဆောင်မှု စည်းမျဉ်းများကို ဖြစ်စေသလော။ (ဖြစ်စေပါသည်။) ဤတိကျသည့် လက်တွေ့လုပ်ဆောင်မှု စည်းမျဉ်းလေးခုသည် အသက်မွေးမှုလုပ်ငန်းများကို လက်လွှတ်ခြင်းနှင့် စပ်လျဉ်း၍ လူသားမျိုးနွယ်အပေါ် ဘုရားသခင် တောင်းဆိုသည့် စံနှုန်းများကို ဖြစ်စေသည်။ လူသားမျိုးနွယ်အပေါ် ဘုရားသခင် တောင်းဆိုသည့် စံနှုန်းများမှာ အသက်မွေးမှုလုပ်ငန်းများကို လက်လွှတ်ခြင်းနှင့်ဆိုင်သည့် သမ္မာတရား စည်းမျဉ်းများဖြစ်သည်မှာ အမှန်ပင်ဖြစ်ပြီး၊ ယင်းတို့သည် လူတို့က ဤကိစ္စရပ်များကို ရင်ဆိုင်ရသည့်အခါ တိကျသော လက်တွေ့လုပ်ဆောင်ခြင်း လမ်းကြောင်းများ ဖြစ်သည်။ ဆိုလိုသည်မှာ၊ ဤနယ်ပယ်အတွင်းတွင် သင် လုပ်ဆောင်သင့်သည့်အရာကို လုပ်ဆောင်ခြင်းအားဖြင့်၊ ဘုရားသခင်၏ သတ်မှတ်ချက်များကို သင် စွမ်းဆောင်ရရှိသော်လည်း၊ ဤနယ်ပယ်ကို သင် ကျော်လွန်ပါက၊ သင်သည် စည်းမျဉ်းများ၊ သမ္မာတရားနှင့် ဘုရားသခင်၏ သတ်မှတ်ချက်များကို ဆန့်ကျင်ပေသည်။ အသက်မွေးမှုလုပ်ငန်းနှင့်ဆိုင်သည့် အကြောင်းအရာနှင့် စပ်လျဉ်း၍၊ လက်တွေ့လုပ်ဆောင်ခြင်း စည်းမျဉ်းနှစ်ခုအကြောင်းကို ငါတို့ မိတ်သဟာယပြုပြီး ဖြစ်သည်။ ပထမမှာ ပရဟိတလုပ်ငန်းတွင် မပါဝင်ခြင်းဖြစ်ပြီး ဒုတိယမှာ အစားအစာနှင့် အဝတ်အထည် ရှိရုံမျှဖြင့် ရောင့်ရဲခြင်း ဖြစ်သည်။ ပရဟိတလုပ်ငန်းတွင် မပါဝင်ခြင်းဖြစ်သည့် ပထမအချက်နှင့် စပ်လျဉ်း၍၊ အချို့သော တိကျသည့် ဥပမာများကို ငါတို့ ပေးပြီးဖြစ်ကာ အထူး အခြေအနေအချို့ကို ငါတို့ ဆွေးနွေးပြီး ဖြစ်သည်။ ဤအကြောင်းအရာတွင် အဓိကအားဖြင့် မည်သည့် ပြဿနာများ ပါဝင်သနည်း။ ထိုအရာသည် အလုပ်အကိုင်တစ်ခုကို ရွေးချယ်သည့်အခါ သို့မဟုတ် အသက်မွေးလုပ်ငန်းများနှင့် စပ်လျဉ်း၍ မည်သည့်အရာကို လူတို့ လုပ်ဆောင်သင့်သည်ဆိုသည်နှင့် ဆက်စပ်ပေသည်။ အနည်းဆုံးအနေဖြင့်၊ ပထမအချက်မှာ ပရဟိတလုပ်ငန်းနှင့် ဆက်နွှယ်သည့် ကိစ္စရပ်များတွင် မပါဝင်ရန် ဖြစ်သည်။ မိမိကိုယ်ပိုင် ဘဝ သို့မဟုတ် အသက်မွေးဝမ်းကျောင်းနှင့် ဆက်နွှယ်သည့် အသက်မွေးမှုလုပ်ငန်းများတွင် ပါဝင်ခြင်းသည်သာ လုံလောက်ပေသည်။ အလုပ်ကြော်ငြာတစ်ခုကို သင်လျှောက်ခဲ့သောကြောင့်သာ သင့်ကို အလုပ်ခန့်ခြင်းခံရကာ သင် အလုပ်လုပ်သည့် နေရာတွင် ပရဟိတအဖွဲ့အစည်းတစ်ခု ရှိပါက၊ ဤသည်မှာ ပရဟိတလုပ်ငန်းတွင် သင် ပါဝင်ခြင်းနှင့် မတူပေ။ ထိုအရာသည် သီးသန့် အခြေအနေတစ်ခု ဖြစ်သည်။ ထိုနေရာတွင် သင် အလုပ်လုပ်၍ရပြီး၊ လုပ်အားခများ လက်ခံရရှိနိုင်သော်လည်း၊ အလုပ်သမားတစ်ဦး သက်သက်သာဖြစ်သည်၊ ဝန်ထမ်းတစ်ဦးက လစာရရှိခြင်းထက် ဘာမျှမပိုပေ။ ပရဟိတအဖွဲ့အစည်းက ပါဝင်သည့် အရာများအတွက်မူ၊ ဖောင်ဒေးရှင်းများ၊ လူမှုဖူလုံရေး၊ မိဘမဲ့ကလေးများ သို့မဟုတ် တိရစ္ဆာန်များကို မွေးစားခြင်း၊ ကပ်ဘေးဒဏ်ခံရသည့် သို့မဟုတ် ဆင်းရဲနုံချာသည့် နေရာများရှိ လူတို့ကို ကူညီခြင်း၊ ဒုက္ခသည်များကို လက်ခံခြင်း၊ စသည်တို့ဖြစ်စေ၊ ဤအဓိက ကြိုးပမ်းအားထုတ်မှုများသည် သင်နှင့် မည်သည့်ပတ်သက်မှုမျှမရှိပေ။ သင်သည် တာဝန်ရှိသည့် အဓိကလူမဟုတ်သကဲ့သို့၊ ဤကုသိုလ်ဖြစ် အကြောင်းတရားအတွက် မိမိ၏ အချိန်နှင့် အားအင်ကို သင် ပံ့ပိုးရမည် မဟုတ်ပေ။ ဤသည်မှာ လုံးဝ ကွဲပြားခြားနားသော ကိစ္စရပ်တစ်ခု ဖြစ်သည်။ သင်သည် ပရဟိတလုပ်ငန်းကို လုပ်နေခြင်း မဟုတ်။ သင်သည် ပရဟိတအဖွဲ့အစည်းတစ်ခု၏ အလုပ်ခန့်ခြင်းခံရခြင်း ဖြစ်သည်။ ယင်းတို့သည် သဘောသဘာဝအားဖြင့် ကွဲပြားခြားနားသည် မဟုတ်လော။ (ကွဲပြားခြားနားပါသည်။) ယင်းတို့၏ သဘာဝသည် ကွဲပြားခြားနားပြီး၊ ဤသီးသန့်အခြေအနေသည် စည်းမျဉ်းကို ချိုးဖောက်ခြင်း မရှိပေ။ ဤအရာအပြင်၊ သေးငယ်သည့် အတိုင်းအတာ သို့မဟုတ် ကြီးမားသည့် အတိုင်းအတာရှိသည့် ပရဟိတလုပ်ငန်းဖြစ်စေ၊ ပရဟိတအလုပ်က မည်သည့် နယ်ပယ်တွင်ရှိသည်ဖြစ်စေ၊ သင်နှင့် မည်သို့မျှ ပတ်သက်ခြင်း မရှိပေ။ ထိုအရာသည် ဘုရားသခင်က သင့်ကို လုပ်ဆောင်ရန် တောင်းဆိုသည့်အရာ မဟုတ်။ ထိုအရာကို မလုပ်ဆောင်ခြင်းအားဖြင့် သမ္မာတရားကို သင် ချိုးဖောက်ခြင်း မရှိသကဲ့သို့၊ ထိုအရာကို လုပ်ဆောင်လျှင်ပင်၊ ဘုရားသခင်က အမှတ်ရခြင်း မရှိပေ။ သင်သည် သမ္မာတရားနှင့် ကယ်တင်ခြင်းကို လိုက်စားရန် ရည်မှန်းသည့်အတွက်၊ ကယ်တင်ခြင်း၊ သမ္မာတရား လိုက်စားခြင်း သို့မဟုတ် ဘုရားသခင်ကို ကျိုးနွံနာခံခြင်းတို့နှင့် ဆက်စပ်မှုမရှိသော ကိစ္စရပ်များတွင် သင်၏ အားအင်နှင့် အချိန်ကို သင် မရင်းနှီးမမြှုပ်နှံသင့်ပေ။ အဘယ်ကြောင့်ဆိုသော် ပရဟိတလုပ်ငန်းကို လုပ်ဆောင်ခြင်းသည် တန်ဖိုး သို့မဟုတ် အဓိပ္ပာယ် မရှိသောကြောင့် ဖြစ်သည်။ အဘယ်ကြောင့် ဤအရာကို လုပ်ဆောင်ခြင်းသည် တန်ဖိုး သို့မဟုတ် အဓိပ္ပာယ်မရှိရသနည်း။ သင် မည်သူ့ကို ကယ်တင်သည်ဖြစ်စေ၊ ကူညီသည်ဖြစ်စေ၊ ထိုအရာက မည်သည့်အရာကိုမျှ ပြောင်းလဲမပေးနိုင်ပေ။ ထိုအရာက တစ်ဦးတလေ၏ ကံကြမ္မာကို မပြောင်းလဲနိုင် သို့မဟုတ် ၎င်းတို့ ကံကြမ္မာနှင့် ပတ်သက်သည့် ပြဿနာများကို မဖြေရှင်းပေးနိုင်သကဲ့သို့၊ လူတို့ကို ရံဖန်ရံခါ သင် ကူညီခြင်းသည် ၎င်းတို့ကို အမှန်တကယ် ကယ်တင်နေခြင်း မဟုတ်ပေ။ သို့ဖြစ်၍၊ အဆုံးတွင်၊ ထိုသို့သော အားထုတ်ကြိုးပမ်းမှုများသည် အချည်းနှီးဖြစ်ကာ မည်သည့် တန်ဖိုး သို့မဟုတ် အဓိပ္ပာယ်မျှ မရှိပေ။ ဥပမာအနေဖြင့်၊ လူအချို့သည် ဝံပုလွေများကို မွေးစားကြသည်။ တစ်ကောင် သို့မဟုတ် နှစ်ကောင်ဖြင့် အစပြုကြပြီး နောက်ဆုံးတွင် ရာချီ၊ ထောင်ချီ ကျွေးမွေးပြုစုကြသည်။ ၎င်းတို့၏ စုထားသည့်ငွေများကို ရင်းနှီးမြှုပ်နှံလျက်၊ ၎င်းတို့၏ တစ်မိသားစုလုံး ပါဝင်လျက်၊ နောင်နှစ်ကာလများတွင် မိမိတို့၏ အားအင်အားလုံးကို ဆက်ကပ်လျက်၊ ဤအရာကို မိမိတို့၏ အသက်မွေးမှုလုပ်ငန်းအဖြစ် ၎င်းတို့ သဘောထားကြသည်။ ၎င်းတို့၏ အားအင်နှင့် ဘဝများသည် ဤအရာတစ်ခုကို ဗဟိုပြုထားပြီး၊ ဝံပုလွေများကို အောင်မြင်စွာ ကယ်တင်ကာ ကာကွယ်ပေးလင့်ကစား၊ နောက်ဆုံးရလဒ်မှာ ဤကိစ္စရပ်အပေါ် အတန်ကြာသော အချိန်နှင့် နှစ်ကာလများ ၎င်းတို့ ဖြုန်းတီးမိကြခြင်း ဖြစ်သည်။ ၎င်းတို့တွင် သမ္မာတရား လိုက်စားပြီး မိမိတို့တာဝန်များကိုထမ်းဆောင်ရန် အပိုဆောင်း အချိန်နှင့် အားအင် မရှိကြချေ။ ထို့ကြောင့်၊ တာဝန်များကို ဖြည့်ဆည်းခြင်းနှင့် ကယ်တင်ခြင်း ရရှိခြင်းတို့နှင့် နှိုင်းယှဉ်သည့်အခါ၊ လူများစွာက အသိအမှတ်ပြုပြီး လူမှုအဖွဲ့အစည်းက ချီးမွမ်းကြလျှင်ပင်၊ မည်သည့်လုပ်ငန်းမဆိုသည် ကယ်တင်ခြင်း၊ သမ္မာတရားတို့ကို လူတို့ လိုက်စားခြင်းနှင့် မိမိတို့ တာဝန်များကို ထမ်းဆောင်ခြင်းလောက် အရေးမကြီးပေ။ ထိုအရာသည် ဤအရာများကို လိုက်စားခြင်းလောက် အဓိပ္ပာယ်မရှိ သို့မဟုတ် တန်ဖိုးမရှိပေ။ နောက်ထပ် အရေးကြီးသည့် ကိစ္စရပ်တစ်ခု ရှိ၏။ သင်သည် ဘုရားသခင်၏ ရွေးချယ်ခြင်းခံရပြီး၊ သူ၏ ရွေးချယ်ခြင်းခံရသူများထဲမှ တစ်ဦးဖြစ်ပါက၊ ကမ္ဘာလောက သို့မဟုတ် လူ့အဖွဲ့အစည်းက အသိအမှတ်ပြုနိုင်သည့် ပရဟိတလုပ်ငန်းတွင်ရှိသော အသက်မွေးမှုလုပ်ငန်းတစ်ခုကို ဆောက်ရွက်ခြင်းအား သင့်ကို ဘုရားသခင်က လုံးဝ မည်သည့်အခါတွင်မျှ အပ်နှံလိမ့်မည် မဟုတ်ပေ။ ဘုရားသခင်သည် ထိုသို့သော ကိစ္စရပ်ကို သင့်ထံ လုံးဝ မည်သည့်အခါတွင်မျှ အပ်နှံလိမ့်မည် မဟုတ်။ သင်သည် ဘုရားသခင် ရွေးချယ်ထားသည့် လူများထဲမှတစ်ဦးဖြစ်ပါက၊ သင့်အတွက် ဘုရားသခင်၏ အကြီးမြတ်ဆုံးသော မျှော်လင့်ချက်မှာ အဘယ်နည်း။ ထိုအရာမှာ သင့်အတွက်ဖန်ဆင်းခံတစ်ဦးအဖြစ် မိမိတာဝန်ကို ထမ်းဆောင်ရန်၊ သမ္မာတရားကို လိုက်စားနိုင်ပြီး ဘုရားသခင် ရှေ့မှောက်သို့ ပြန်လာနိုင်ရန်နှင့် ကယ်တင်ခြင်းကို လက်ခံရရှိနိုင်ရန်၊ ကျန်ရှိနေနိုင်ရန် ဖြစ်သည်။ ဤသည်မှာ ဤကမ္ဘာလောကရှိ လူများ သို့မဟုတ် လူမှုအဖွဲ့အစည်းက အရေးပါသည်၊ အဓိပ္ပာယ်ရှိသည်၊ သို့မဟုတ် ဂုဏ်ရောင်ထွန်းပြောင်သည်ဟု ယူဆသော လုပ်ရပ်များကို ဆောင်ရွက်ခြင်းထက် ဘုရားသခင်၏ ရည်ရွယ်ချက်များကို အဖြည့်ဆည်းဆုံးသော အရာ၊ သူ၏ရည်ရွယ်ချက်များကို အကောင်းဆုံး ဖြည့်ဆည်းသည့်အရာဖြစ်သည်။ သင်သည် ဘုရားသခင် ရွေးချယ်ထားသော လူများထဲမှ တစ်ဦးဖြစ်ပါက သင့်ကို သူ ပေးအပ်သည့် အရာမှာ ဘုရားသခင်၏ အမှုတော်နှင့် အသင်းတော်၏ အလုပ်တို့နှင့် အထူးသီးသန့်ဆက်စပ်နေသည့် သင် ထမ်းဆောင်သင့်သော တာဝန်ဖြစ်သည်။ အသင်းတော် အလုပ်နှင့် ဘုရားသခင်၏ စီမံခန့်ခွဲမှုကို ကျော်လွန်သာ မည်သည့်အရာမဆိုသည် သင် ပူပန်ရမည့်အရာ မဟုတ်။ မည်သည့်အရာကို သင် လုပ်ဆောင်သည်ဖြစ်စေ၊ ထိုအရာ ကောင်းမြတ်သည်ဟု သင် ယုံကြည်ပြီး လုပ်ဆောင်ရန် လိုလားလျက်ရှိလျှင်ပင်၊ ထိုအရာသည် မည်သည့် တန်ဖိုးမျှ မရှိ၊ အမှတ်ရထိုက်ခြင်း မရှိသကဲ့သို့ ထိုအရာကို ဘုရားသခင်က အမှတ်ရခြင်း မရှိပေ။ ထိုအရာသည် အမြဲတည်သော အမွေအနှစ်တစ်ခု ဖြစ်လာသည်ဖြစ်စေ၊ အစဉ်အမြဲ အမှတ်ရခြင်းခံရသည်ဖြစ်စေ၊ သို့မဟုတ် မျက်မှောက်ခေတ်လူများ၏ ချီးမွမ်းခြင်းကို လက်ခံရရှိသည်ဖြစ်စေ၊ ထိုအရာအားလုံး အရေးမကြီးပေ။ လူမည်မျှက အသိအမှတ်ပြုသည်ဖြစ်စေ ယင်းမှာ သင် လုပ်ဆောင်သည့်အရာကို ဘုရားသခင်က အသိအမှတ်ပြုသည် သို့မဟုတ် အမှတ်ရသည်ဟု မဆိုလိုပေ။ သင် လုပ်ဆောင်သည့် အရာသည် အဓိပ္ပာယ်ရှိသည် သို့မဟုတ် တန်ဖိုးရှိသည်ဟု မဆိုလိုပေ။ ဤလောကနှင့် လူ့အဖွဲ့အစည်းတို့၏ထင်မြင်ချက်များနှင့် အကဲဖြတ်ချက်တို့သည် သင့်အပေါ် ဘုရားသခင်၏ အကဲဖြတ်ခြင်းတို့ကို ကိုယ်စားမပြုပေ။ ထို့ကြောင့် အသက်မွေးမှုလုပ်ငန်းများနှင့် ပတ်သက်လာသည့်အခါ၊ အဓိပ္ပာယ်မဲ့သည့် အားထုတ်ကြိုးပမ်းမှုများအပေါ် သင်၏ အကန့်အသတ်ရှိသော အချိန်နှင့် တန်ဖိုးရှိသော အားအင်တို့ကို သင် မဖြုန်းတီးသင့်ပေ။ ထိုအစား၊ သင့်ကို ဘုရားသခင် ပေးထားသည့် သင်၏ တာဝန်အပေါ့်ကိုလည်းကောင်း၊ သမ္မာတရာနှင့် ကယ်တင်ခြင်အား လိုက်စားခြင်း ကိစ္စရပ်အပေါ်ကိုလည်းကောင်း သင်၏ အားအင်နှင့် အချိန်တို့ကို အာရုံစိုက်သင့်ပေသည်။ ဤသည်မှာ တန်ဖိုးနှင့် အဓိပ္ပာယ်ကို အမှန်တကယ် ထိန်းသိမ်းသောအရာ ဖြစ်သည်။ ဤသို့ အသက်ရှင်ခြင်းက သင်၏ ဘဝကို တန်ဖိုးရှိသော၊ အဓိပ္ပာယ်ရှိသောဘဝတစ်ခု ဖြစ်စေလိမ့်မည်။ အချို့သော လူများသည် ခွေးထောင်ချီ မွေးကြပြီး နေ့စဉ်ရက်တိုင်းက ၎င်းတို့ မွေးထားသည့် ဤခွေးများကို ထိန်းကျောင်းခြင်းနှင့် ထိုခွေးများအတွက် အသက်ရှင်ခြင်းကိုသာ ဗဟိုပြုထားသည်။ ၎င်းတို့တွင် မိမိတို့ အဝတ်အစားများကို လျှော်ဖွပ်ရန် သို့မဟုတ် လူတို့ကို စကားပြောရန် မဆိုထားနှင့်၊ စားဖို့၊ အိပ်ဖို့ လုံလောက်သည့် အချိန်ပင် မရှိပေ။ ၎င်းတို့ တာဝန်ယူသည့်အလုပ်သည် ၎င်းတို့ တတ်နိုင်စွမ်းရှိသည့် အတိုင်းအတာကို ကျော်လွန်၏။ ပင်ပန်းနွမ်းနယ်သည့်၊ သနားစဖွယ်ဖြစ်သည့် ဘဝများကို ၎င်းတို့ အသက်ရှင်နေထိုင်ကြသည်။ ဤသည်မှာ မိုက်မဲသည် မဟုတ်လော။ (မိုက်မဲပါသည်။) သင်သည် ကယ်တင်ရှင်တစ်ဦး မဟုတ်၊ ကယ်တင်ရှင်တစ်ဦး ဖြစ်လာရန် မကြိုးစားနှင့်။ လောကကို ကယ်တင်လိုသည့်၊ ပြောင်းလဲလိုသည့် သို့မဟုတ် လက်ရှိ အခြေအနေ သို့မဟုတ် ဤလောကကို ပြောင်းလဲရန် သင်၏ ကိုယ်ပိုင် အစွမ်းအစကို အသုံးပြုလိုသည့် မည်သည့် စိတ်ကူးမဆိုသည် မိုက်မဲ၏။ ထိုသို့သော ကြိုးပမ်းမှုများသည် သာ၍ပင် မိုက်မဲသည်မှာ အမှန်ပင်ဖြစ်ပြီး၊ နောက်ဆုံး အကျိုးဆက်များသည် သင့်အား ဆိုးရွားသည့် အခြေအနေတစ်ခုသို့သာ ရောက်ရှိစေလိမ့်မည်၊ သင့်ကို မောပန်းနွမ်းနယ်စေလိမ့်မည်၊ ပြောမပြနိုင်လောက်သည့် ဒုက္ခကို သင့်အား ပေးလိမ့်မည်ဖြစ်ပြီး၊ သင် ရယ်သင့်သည်လော၊ ငိုသင့်သည်လောဟူသည်ကို မသိဘဲဖြစ်စေလိမ့်မည်။ လူများတွင် ထိုမျှများပြားသော အားအင်မရှိသကဲ့သို့၊ ၎င်းတို့၏ တတ်စွမ်းနိုင်မှုများနှင့် အစွမ်းအစများသည် မည်သည့်အရာကိုမျှ ပြောင်းလဲစေလောက်အောင် မကြီးမားပေ။ သင် ပိုင်ဆိုင်သည့် အားအင်နှင့် အချိန်အနည်းငယ်ကို ဖန်ဆင်းခံတစ်ဦးအနေဖြင့် သင်၏ တာဝန်အား ထမ်းဆောင်လျက် ပူဇော်ပေးအပ်ကာ ကုန်ဆုံးသင့်ပေသည်။ သာ၍ အရေးကြီးသည်မှာ၊ ကယ်တင်ခြင်းနှင့် ဘုရားသခင်အား ကျိုးနွံနာခံခြင်းကို ရရှိရန် သမ္မာတရား လိုက်စားခြင်းအတွက် ယင်းတို့ကို ကုန်ဆုံးကာ ရည်စူးအပ်နှံသင့်သည်မှာ အမှန်ဖြစ်၏။ ဤအရာများမှလွဲ၍၊ အခြား မညသည့်အားထုတ်ကြိုးပမ်းမှုမဆိုသည် အဓိပ္ပာယ်မဲ့ပေသည်။ အသက်မွေးမှုလုပ်ငန်းတစ်ခုသည် လူတစ်ဦး၏ ရုပ်ပိုင်းဆိုင်ရာ ဘဝ တစ်စိတ်တစ်ပိုင်းအဖြစ် လုပ်ဆောင်ရမည့် အရာတစ်ခု ဖြစ်သည်။ ထိုအရာသည် အဓိပ္ပာယ်ရှိသောအရာအဖြစ် အရည်အချင်း မပြည့်မီပေ။ ရုပ်ပိုင်းဆိုင်ရာ ဘဝနှင့် ရှင်သန်မှုအတွက်မျှသာ လိုအပ်ပေသည်။ အသက်ရှင်နေထိုင်ပြီး ရှင်သန်ရန်အလို့ငှာ၊ အလုပ်အကိုင်တစ်ခုတွင် သင် ပါဝင်လုပ်ဆောင်ရမည်။ ဤအလုပ်အကိုင်သည် သင့်အား မိမိကိုယ်ကို ထောက်ပံ့ခွင့်ပေးသည့် အလုပ်တစ်ခုမျှသာ ဖြစ်သည်။ ဤအလုပ်အကိုင်သည် လူ့အဖွဲ့အစည်း၏ အောက်လွှာတွင် ဖြစ်သည်ဖြစ်စေ၊ အထက်လွှာတွင် ဖြစ်သည်ဖြစ်စေ၊ အသက်မွေးမှုတစ်ခုကို ထိန်းသိမ်းရန် နည်းလမ်းတစ်ခုသာ ဖြစ်သည်။ မြင့်မြတ်မှုနှင့် နိမ့်ကျမှုဖြစ်စေ၊ အရေးပါမှုနှင့် အရေးမပါမှုဖြစ်စေ ယင်းနှင့် မသက်ဆိုင်ပေ။ ထို့အပြင် ထိုအလုပ်၏ အရေးပါမှုကို ပဓာနမထားဘဲ၊ လူသားမျိုးနွယ်အတွက် ဘုရားသခင်၏ သတ်မှတ်ချက်မှာ ဤသို့ဖြစ်၏။ သင်သည် သမ္မာတရားကို လိုက်စားကာ ကယ်တင်ခြင်း လမ်းကြောင်းကို လျှောက်လှမ်းဖို့ ဆန္ဒရှိပါက အသက်မွေးမှုကို ထိန်းသိမ်းရန် အလုပ်အကိုင်တစ်ခုကို ရွေးချယ်ခြင်းအတွက် စံနှုန်းမှာ အစားအစာနှင့် အဝတ်အထည် ရှိရုံမျှဖြင့် ရောင့်ရဲခြင်း ဖြစ်သည်။ သင်၏ ကိုယ်ပိုင် အစားအစာ၊ အဝတ်အထည်၊ အမိုးအကာနှင့် သယ်ယူပို့ဆောင်ရေးတို့အတွက် ဟိုသည်ပြေးလွှားကာ မိမိကိုယ်ကို အလုပ်များစေလျက် လွန်ကဲသော အားအင်နှင့် အချိန်ပမာဏကို မသုံးပစ်နှင့်။ အခြေခံ လိုအပ်ချက်များ ရရှိရန်မှာ လုံလောက်ပေသည်။ သင်၏ ဝမ်းပြည့်ကာ ခန္ဓာကိုယ် နွေးထွေးပြီး အဝတ်ခြုံလွှမ်းခြင်းခံရသည့်အခါ၊ ရှင်သန်ခြင်းအတွက် ဤအခြေခံ သတ်မှတ်ချက်များ သင် ရရှိသည့်အခါ၊ ဖန်ဆင်းခံတစ်ဦးအဖြစ် သင်၏ တာဝန်ကို သင် ထမ်းဆောင်သင့်သည်၊ သင်၏ တာဝန်အတွက်၊ ဘုရားသခင် သင့်ကို ပေးအပ်ထားသည့်အရာအတွက် သင်၏ တန်ဖိုးရှိသော အားအင်နှင့် အချိန်ကို ပေးအပ်ပူဇော်သင့်ပြီး သင်၏ စိတ်နှလုံးကို ပူဇော်သင့်ပေသည်။ အရေးအပါဆုံးသော အချက်မှာ သင်၏ တာဝန်ကို ထမ်းဆောင်နေစဉ်တွင်၊ သမ္မာတရားကိုလည်း သင် အားထုတ်ရမည်၊ သမ္မာတရားကို လိုက်စားကာ သမ္မာတရား လိုက်စားခြင်း လမ်းကြောင်းကို လျှောက်ရမည်။ အလိုက်သင့် လုပ်ရုံမျှ မလုပ်ဆောင်နှင့်။ ဤသည်မှာ စည်းမျဉ်း ဖြစ်သည်။ ရှင်သန်ကာ ဆက်လက် အသက်ရှင်ရန်အတွက်သာ သင်၏ ခွန်အားကို သုံးစွဲဖို့ ဘုရားသခင်မတောင်းဆိုပေ။ မက်မောဖွယ်ကောင်းသော ဘဝတစ်ခုကို သင် အသက်ရှင်ကာ ထိုဘဝမှတစ်ဆင့် သူ့ကို ဘုန်းထင်ရှားစေဖို့ ဘုရားသခင် မလိုအပ်သကဲ့သို့၊ ဤကမ္ဘာလောကတွင် မည်သည့်ကြီးမြတ်သည့် လုပ်ဆောင်ချက်ကိုမဆို ပြီးမြောက်ရန်၊ နိမိတ်လက္ခဏာတစ်ခုတလေကို ဆောင်ရွက်ရန်၊ လူသားမျိုးနွယ်ထံ မည်သည့်အရာကိုမဆို ပံ့ပိုးပေးရန်၊ မည်သည့်လူအရေအတွက်ကိုမဆို အကူအညီပေးရန် သို့မဟုတ် မည်သည့်လူအရေအတွက်မဆို၏ အလုပ်ထမ်းဆောင်ခြင်း ပြဿနာများကို ဖြေရှင်းရန် သူသည် သင့်ကို မတောင်းဆိုပေ။ ကြီးကျယ်ခမ်းနားသည့် အသက်မွေးမှုလုပ်ငန်းတစ်ခု ရှိရန်၊ ကမ္ဘာတစ်ဝှမ်း ကျော်ကြားလာရန်နှင့် ထို့နောက်တွင် “ကျွန်ုပ်သည် ခရစ်ယာန်တစ်ဦးဖြစ်သည်၊ အနန္တတန်ခိုးရှင် ဘုရားသခင်ကို ကျွန်ုပ် ယုံကြည်ပါသည်”ဟု ကမ္ဘာလောကကို ကြွေးကြော်လျက် ဘုရားသခင်၏ အမည်နာမ ဘုန်းထင်ရှားစေရန် ဤအရာများကို အသုံးပြုဖို့ သင့်အတွက် မလိုအပ်ပေ။ သင့်အနေဖြင့် သာမန်လူတစ်ဦးနှင့် ဤကမ္ဘာလောကရှိ သာမန် လူပုဂ္ဂိုလ်တစ်ဦးဖြစ်နိုင်ရန်သာ ဘုရားသခင် မျှော်လင့်သည်။ မည်သည့် နိမိတ်လက္ခဏာမျှ သင် ပြရန် မလိုအပ်။ အမျိုးမျိုးသော အလုပ်အကိုင်များတွင် သို့မဟုတ် နယ်ပယ်များတွင် သာလွန်ရန် သို့မဟုတ် ကျော်ကြားသည့် လူတစ်ဦး၊ ကြီးမြတ်သည့် ပုဂ္ဂိုလ်တစ်ဦး ဖြစ်လာရန် သင် မလိုအပ်ပေ။ သင်သည် လူတို့၏ လေးစားမှုဖြစ်စေ၊ ရိုသေမှုဖြစ်စေ ရှာမှီးသော တစ်စုံတစ်ဦး ဖြစ်ရန် မလိုအပ်သကဲ့သို့၊ အမျိုးမျိုးသော ကဏ္ဍများတွင် မကြုံစဖူး ဖြစ်ထွန်းမှုများ သို့မဟုတ် အောင်မြင်မှုတစ်ခုတလေ ရှိရန် မလိုအပ်ပေ။ ဘုရားသခင်ကို ဘုန်းထင်ရှားစေရန်အလို့ငှာ အမျိုးမျိုးသော အလုပ်အကိုင်များတွင် ပံ့ပိုးမှုတစ်ခုတလေ ပြုလုပ်ရန် သင့်အတွက် သေချာပေါက် မလိုအပ်ပေ။ သင့်အတွက် ဘုရားသခင်၏ သတ်မှတ်ချက်မှာ ရိုးရှင်းစွာပင် သင်၏ ဘဝကို ကောင်းကောင်းမွန်မွန် အသက်ရှင်ရန်၊ အခြေခံလိုအပ်ချက်များ ရှိရန်၊ ဆာလောင်ငတ်မွတ်ခြင်း မရှိရန်၊ ဆောင်းရာသီတွင် နွေးထွေးစွာ ဝတ်စားဆင်ယင်ပြီး၊ နွေရာသီတွင် သင့်တင့်လျောက်ပတ်စွာ ဝတ်စားဆင်ယင်ရန် ဖြစ်သည်။ သင်၏ ဘဝသည် ပုံမှန်ဖြစ်ကာ ရှင်သန်ရန် အစွမ်းအစ သင်၌ရှိသရွေ့၊ ယင်းမှာ လုံလောက်ပေသည်။ ယင်းမှာ သင့်အတွက် ဘုရားသခင်၏ သတ်မှတ်ချက်ဖြစ်သည်။ မည်သည့် ဆုကျေးဇူးများ၊ ပါရမီများ၊ သို့မဟုတ် အထူး စွမ်းရည်များ သင့်တွင် ရှိသည်ဖြစ်စေ၊ ယင်းတို့ကို လောကီ အောင်မြင်မှုများ ရရှိရန် သင်အသုံးပြုဖို့ဘုရားသခင် ဆန္ဒမရှိပေ။ ထိုအစား၊ သင့်တွင် ရှိသည့် မည်သည့် ဆုကျေးဇူး သို့မဟုတ် အစွမ်းအစကိုမဆို သင်၏ တာဝန် ထမ်းဆောင်ခြင်းအတွက်၊ သင့်ကို သူအပ်နှံထားသည့် အရာအတွက်၊ ပြီးလျှင် သမ္မာတရား လိုက်စားခြင်းအတွက်၊ နောက်ဆုံးတွင် ကယ်တင်ခြင်း ရရှိခြင်းအတွက် သူသည် သင့်ကို အသုံးပြုစေလိုသည်။ ဤသည်မှာ အရေးအကြီးဆုံးသော အရာဖြစ်ပြီး၊ ယင်းထက်ကျော်လွန်၍ မည်သည့်အရာကိုမျှ ဘုရားသခင် မတောင်းဆိုပေ။ သင် ကောင်းစွာ အသက်ရှင်ပါက၊ သူ့ကို ဘုန်းထင်ရှားစေသည့် တစ်စုံတစ်ဦးဖြစ်သည်ဟု ဘုရားသခင်က သင့်ကို ပြောမည် မဟုတ်။ သင်၏ ဘဝသည် သာမန်ဖြစ်ပြီး၊ လူ့အဖွဲ့အစည်း၏ နိမ့်ကျသည့် လူတန်းစားတွင် ရှိပါက၊ ဤသည်မှာ ဘုရားသခင်အပေါ် ရှက်ဖွယ်ဖြစ်စေခြင်း မဟုတ်ပေ။ သင်၏ မိသားစုသည် အတော်အတန် ဆင်းရဲသော်လည်း သင်သည် ဘုရားသခင်၏ အစားအစာနှင့် အဝတ်အထည် ရှိရံမျှဖြင့် ရောင့်ရဲခြင်း စံနှုန်းကို ပြည့်မီပါက၊ ဤသည်မှာလည်း ဘုရားသခင်အပေါ် စော်ကားမှုတစ်ခု မဟုတ်။ သင်သည် အသက်ရှင်ကာ ရှင်သန်သည်နှင့်အမျှ၊ သင်၏ လိုက်စားခြင်းပန်းတိုင်မှာ အစားအစာနှင့် အဝတ်အထည် ရှိရုံမျှဖြင့် ရောင့်ရဲရန်၊ သင်၏ နေ့စဉ် အစာများကို ပံ့ပိုးကာ သင်၏ နေ့စဉ် အသုံးစရိတ်များ လုံလောက်လျက်၊ အခြေခံ လိုအပ်ချက်များ ရှိပြီး ပုံမှန် အသက်ရှင်ရန် ဖြစ်သည်။ ယင်းမှာ လုံလောက်ပေသည်။ သင် ရောင့်ရဲသည့်အခါ ဘုရားသခင်သည်လည်း စိတ်ကျေနပ်ခြင်း ရှိသည်။ ဤသည်မှာ လူတို့အပေါ် ဘုရားသခင် တောင်းဆိုသည့်အရာ ဖြစ်သည်။ သင့်အား ကြွယ်ဝချမ်းသာသည့်၊ ကျော်ကြားသည့် သို့မဟုတ် အဆင့်မြင့်သည့် လူတစ်ဦးဦး ဖြစ်ရန် သူ မတောင်းဆိုသကဲ့သို့ သူတောင်းစားတစ်ဦး ဖြစ်ခွင့်လည်း မပေးပေ။ သူတောင်းစားများသည် မည်သည့်အလုပ်မျှ မလုပ်ကြချေ။ တစ်နေ့လုံး အစားအစာကို တောင်းရမ်းကြသည်၊ သနားစဖွယ် ကောင်းကြသည်၊ လူတို့၏ စားကြွင်းစားကျန်များကို စားကြသည်၊ စုတ်ပြတ်သော အဝတ်အစားများ ဝတ်ဆင်ကြသည်၊ ဖာထေးရာများ ရှိသည့် အဝတ်အစားများ ဝတ်ကြသည် သို့မဟုတ် မိမိတို့ကိုယ်ကိုအပေါ် ဂုန်နီအိတ်များပင် ပတ်ထားကြသည်။ ၎င်းတို့၏ ဘဝ အဆင့်အတန်းသည် အထူးသဖြင့် နိမ့်ကျလေသည်။ သင့်အနေဖြင့် သူတောင်းစားတစ်ဦးကဲ့သို့ အသက်ရှင်ရန် ဘုရားသခင် မတောင်းဆိုပေ။ ရုပ်ပိုင်းဆိုင်ရာ ဘဝနှင့် စပ်လျဉ်းသည့် ကိစ္စရပ်များတွင် ဘုရားသခင်က သူ့ကို ဘုန်းထင်ရှားစေရန် သင့်အား မတောင်းဆိုသကဲ့သို့၊ အချို့သော အခြေအနေများကို သူ့ကို ရှက်ဖွယ်ဖြစ်စေခြင်းအဖြစ် သူ မသတ်မှတ်ပေ။ ဘုရားသခင်သည် လူတစ်ဦးအား ထိုသူသည် ကြိုးစား ရုန်းကန်နေသလော သို့မဟုတ် ပေါများကြွယ်ဝစွာဖြင့် အသက်ရှင်နေသလောဆိုသည့်အပေါ် အခြေခံ၍ အကဲဖြတ်မည် မဟုတ်။ ထိုအစား သင် မည်သို့ လက်တွေ့လုပ်ဆောင်သည်ဆိုသည်နှင့် သမ္မာတရား လိုက်စားမှုနှင့်လည်းကောင်း၊ သင့်အပေါ် ဘုရားသခင် တောင်းဆိုသည့် စည်းမျဉ်းများနှင့်လည်းကောင်း စပ်လျဉ်း၍ ဘုရားသခင်၏ သတ်မှတ်ချက်များကို သင် ဖြည့်ဆည်းခြင်း ရှိမရှိဆိုသည့်အပေါ် အခြေခံ၍ သင့်ကို သူ ဆန်းစစ်ပေသည်။ ထိုမျှသာဖြစ်၏။ အသက်မွေးမှု လုပ်ငန်းများနှင့် ဆက်စပ်သည့် ဤလက်တွေ့လုပ်ဆောင်မှု စည်းမျဉ်းနှစ်ခုကို သင် နားလည်ကာ သဘောပေါက်ပြီလော။ ပထမ စည်းမျဉ်းမှာ ပရဟိတလုပ်ငန်းတွင် မပါဝင်ခြင်း ဖြစ်ပြီး၊ ဒုတိယစည်းမျဉ်းမှာ အစားအစာနှင့် အဝတ်အထည် ရှိရုံမျှဖြင့် ရောင့်ရဲခြင်း ဖြစ်သည်။ ဤစည်းမျဉ်းနှစ်ခုလုံးက နားလည်ရလွယ်ကူပေသည်။

အသင်းတော်တွင်၊ ပရဟိတလုပ်ငန်း လုပ်ဆောင်ခြင်းကို ကောင်းမြတ်သည့်အရာတစ်ခုဖြစ်သည်ဟု ခိုင်မာစွာ ယုံကြည်ကြဆဲရှိသည့် လူအချို့ ရှိသည်။ ၎င်းတို့က၊ “လိုအပ်မှုတစ်ခု ရှိသည့်နေရာတိုင်းတွင်၊ ငါတို့ ကူညီသင့်သည်။ ငါကိုယ်တိုင်အနေဖြင့် အဝတ်အစားများနှင့် ငွေအချို့ကို လှူဒါန်းပြီးဖြစ်ကာ ကပ်ဘေးရိုက်ခတ်ခံရသော ဒေသများသို့ပင် သွားကာ စေတနာ့ဝန်ထမ်းလုပ်ပေးပါသည်”ဟု တွေးကြသည်။ ဤကိစ္စရပ်ကို သင်တို့ မည်သို့ ချင့်တွက်ပါသနည်း။ တားဆီးသင့်သလော သို့မဟုတ် ဝင်ရောက်စွက်ဖက်သင့်သလော။ (ဝင်ရောက်မစွက်ဖက်သင့်ပါ။) “တစ်စုံတစ်ဦး တောင်းရမ်းနေသည်ကို၊ အထူးသဖြင့် ဆာလောင်နေသည့် ကလေးသူငယ်များကို ကျွန်ုပ် မြင်သည့်အခါ၊ သူတို့ကို သနားမိသည်”ဟု ပြောသောသူများလည်း ရှိ၏။ ၎င်းတို့သည် ထိုသို့သော လူများကို မိမိတို့ အိမ်ထဲသို့ အမြန် ခေါ်ဆောင်ကြသည်၊ ၎င်းတို့ကို အစားအစာကောင်းအချို့ ပြုလုပ်ပေးကြပြီးနောက် အချို့သော အဝတ်အစားများနှင့် ကောင်းမွန်သည့် ပစ္စည်းများဖြင့် လွှတ်လိုက်ကြကာ၊ ထိုသူများထံပင် ရံဖန်ရံခါသွားရောက်လည်ပတ်ကြလေသည်။ ၎င်းတို့သည် ဤသို့ ကျင့်ကြံပြုမူခြင်းသည် တရားမျှတမှုကို ထိန်းသိမ်းသည်ဟုလည်းကောင်း၊ ထိုသို့ လုပ်ဆောင်ခြင်းအားဖြင့် ဘုရားသခင်၏ ဂုဏ်ပြုခြင်းခံရကာ လောကတွင် ချစ်ခင်ဖွယ်အကောင်းဆုံး လူများ ဖြစ်လာကြလိမ့်မည်ဟုလည်းကောင်း ယုံကြည်လျက် ဤကြင်နာသည့် လုပ်ရပ်များကို ဆောင်ရွက်ကာ ဤသို့ ကျင့်ကြံပြုမူရန် လိုလားလျက်ရှိကြသည်။ ဤကဲ့သို့သော လူများနှင့် စပ်လျဉ်း၍၊ အသင်းတော်သည် ၎င်းတို့အား တားဆီးသလော သို့မဟုတ် ဝင်ရောက်စွက်ဖက်သလော။ (ဝင်ရောက်စွက်ဖက်ခြင်း မရှိပါ။) ငါတို့သည် သူတို့နှင့်အတူ မျှဝေသင့်သည့် တရားဒေသနာများကို မျှဝေပြီး၊ ၎င်းတို့ထံ ဘုရားသခင်၏ ရည်ရွယ်ချက်များနှင့် သမ္မာတရား စည်းမျဉ်းများကို ရှင်းပြကြသည်။ အရာရာကို သိနားလည်ကာ အသိပညာ ရှိသည့်နောက်တွင်၊ ၎င်းတို့သည် အမှုအရာများကို မိမိတို့ သဘောအတိုင်း မရမက လုပ်ဆောင်ဆဲဖြစ်ပါက၊ မိမိတို့ ကိုယ်ပိုင် ဆန္ဒအတိုင်း ပြုမူဆောင်ရွက်ဆဲဖြစ်ပါက၊ ငါတို့ စွက်ဖက်ခြင်း မရှိ။ လူတစ်ဦးချင်းစီတိုင်းသည် မိမိတို့ ကိုယ်ပိုင် စကားများနှင့် လုပ်ရပ်များအတွက် တာဝန်ယူရမည်ဖြစ်ပြီး၊ လူတို့သည် နောက်ဆုံးရလဒ်နှင့် ၎င်းတို့ကို ဘုရားသခင်က မည်သို့သတ်မှတ်သည်ဆိုသည်အတွက် မိမိတို့ကိုယ်တိုင် တာဝန်ခံရပေသည်။ အခြားသူများသည် ထိုတာဝန်ကို ယူရန်မလိုအပ်၊ ၎င်းတို့ ဒိုင်ခံရှင်းရန် မလိုအပ်ပေ။ အရာရာကို နားလည်သော်လည်း ပရဟိတလုပ်ငန်း လုပ်ဆောင်ခြင်းကို မရမက လုပ်ဆောင်ဆဲဖြစ်သည့် ဤကဲ့သို့သော လူများကို ငါတို့ ကြုံရပါက၊ ၎င်းတို့၏ အတွေးများနှင့် သဘောထားများကို ငါတို့ ပြုပြင်မည်မဟုတ်သကဲ့သို့၊ ဝင်ရောက်စွက်ဖက်မည်မဟုတ်သည့်အပြင်၊ ၎င်းတို့ကို သေချာပေါက် ရှုတ်ချမည်မဟုတ်။ ဘုရားသခင်ကို ယုံကြည်သည့်နောက်တွင်၊ လောကီ အရာများ၊ ချမ်းသာကြွယ်ဝမှုများ၊ အစိုးရ ရာထူးများ သို့မဟုတ် အသက်မွေးမှု လုပ်ငန်းတစ်ခုကို လိုက်စားသည့် လူအချို့ ရှိနေဆဲ ဖြစ်သည်။ ၎င်းတို့ကို ငါတို့ ဝင်စွက်ဖက်ကြသလော။ (ဝင်စွက်ဖက်ခြင်း မရှိပါ။) ၎င်းတို့ နားလည်ရန်အလို့ငှာ ဆီလျော်မှုရှိသည့် သမ္မာတရားအချို့ကို ၎င်းတို့နှင့်အတူ မိတ်သဟာယပြုလော့၊ ပြီးလျှင် မိတ်သဟာယပြုခြင်း ပြီးစီးသည့်နောက်၊ ၎င်းတို့အနေဖြင့် မိမိတို့ကိုယ်တိုင်အတွက် ရွေးချယ်နိုင်သည်။ မည်သည့် လမ်းကြောင်း လျှောက်ရမည်ကို ရွေးချယ်ရန်မှာ ၎င်းတို့ သဘောအတိုင်း ဖြစ်သည်။ ၎င်းတို့ ရွေးချယ်သည့်အရာ၊ ၎င်းတို့ လုပ်ဆောင်လိုသည့်အရာနှင့် ထိုအရာကို ၎င်းတို့ လုပ်ဆောင်ပုံတည်းဟူသော ဤအရာများတွင် ငါတို့ မစွက်ဖက်ပေ။ ငါတို့၏ တာဝန်မှာ ဘုရားသခင်၏ ရည်ရွယ်ချက်များနှင့် သမ္မာတရား စည်းမျဉ်းများအကြောင်းကို ၎င်းတို့နှင့်အတူ မိတ်သဟာယပြုရန် ဖြစ်သည်။ ၎င်းတို့ နားလည်ပြီး သဘောပေါက်ပါက၊ ၎င်းတို့ကို သင်က၊ “သို့ဆိုလျှင်၊ သင်၏ နောက်ထပ်ခြေလှမ်းသည် မည်သည့်အရာ ဖြစ်သင့်သနည်း။ မည်သည့်အချိန်တွင် ဧဝံဂေလိကို သင် စဖြန့်မည်နည်း”ဟု မေးနိုင်သည်။ ထို့နောက် ၎င်းတို့က၊ “အနည်းငယ် စောင့်ပါ၊ ကျွန်ုပ်တွင် သွင်းရမည့် ပို့ကုန်များရှိသည်၊ ကျွန်ုပ်တွင် စီးပွားရေး လုပ်ငန်းအချို့နှင့် တာဝန်ယူရန် လိုအပ်သည့် စီမံကိန်းတစ်ခု၊ ပြီးစီးသွားသည်နှင့် ငွေများစွာ ရနိုင်သည့် အရာတစ်ခု ရှိသည်။ နောင်အခါမှ ဧဝံဂေလိ ဖြန့်ခြင်းအကြောင်းကို ပြန်လှည့်ကြစို့”ဟု ပြောကြသည်။ ပြီးလျှင် သင်က၊ “ကျွန်ုပ် မည်မျှ ကြာကြာ စောင့်ရမည်နည်း”ဟု ပြောသည်။ ထို့နောက်တွင် ၎င်းတို့က၊ “နှစ်နှစ် သို့မဟုတ် သုံးနှစ်ဖြစ်မည်ထင်သည်”ဟု ဆိုကြသည်။ ကောင်းပြီ၊ သို့ဆိုလျှင် နှုတ်ဆက်ပါ၏။ ထိုသို့သော လူများနှင့်ပတ်သက်၍ သင် ဒုက္ခခံရန် မလိုအပ်တော့ပေ။ ဤသည်မှာ ဖြေရှင်း၍ရနိုင်သည့် ပုံစံဖြစ်သည်၊ ယင်းမှာ လွယ်ကူသည် မဟုတ်လော။ (လွယ်ကူပါသည်။) ဤသည်မှာ မှန်သည့် လမ်းခရီးကို သိရှိကာ မည်သို့ဖြစ်စေ တမင် အပြစ်ပြုခြင်းဟု ခေါ်သည့်အရာ ဖြစ်သည်။ ဤသို့သောလူများသည် အပြစ်ဖြေရာယဇ်ရှိမည်မဟုတ်။ ဤကဲ့သို့သော လူများကို ဘုရားသခင် တားဆီးခြင်းမရှိ၊ ဝင်ရောက်စွက်ဖက်ခြင်း မရှိပေ။ ထိုအချိန်တွင်ပင်၊ ဘုရားသခင်သည် ၎င်းတို့ကို မည်သို့မျှ ဆန်းစစ်ခြင်း မရှိပေ။ ၎င်းတို့ကို သူ လွတ်လပ်စွာ ရွေးချယ်ခွင့်ပေးသည်။ သင်တို့သည်လည်း ဤစည်းမျဉ်းကို သင်ယူရန် လိုအပ်သည်။ ၎င်းတို့ မည်မျှ နားလည်နိုင်သည်ဖြစ်စေ၊ တိုတိုပြောရလျှင်၊ ငါတို့၏ တာဝန်မှာ ဘုရားသခင်၏ ရည်ရွယ်ချက်များကို ၎င်းတို့အား ရှင်းလင်းစွာ သိရှိစေရန် ဖြစ်သည်။ ထို့နောက်တွင် ၎င်းတို့ ရွေးချယ်သည့်အရာ၊ ၎င်းတို့၏ နောက်ထပ် ခြေလှမ်းများက မည်သို့ ဖြစ်သင့်သည်ဆိုသည်တို့မှာ ၎င်းတို့ကိုယ်ပိုင် အရေးကိစ္စများနှင့် ၎င်းတို့၏ လွတ်လပ်ခွင့် ဖြစ်သည်။ မည်သူကမျှ ဝင်ရောက်မစွက်ဖက်သင့်သကဲ့သို့၊ ၎င်းတို့ကို မရမနေ တိုက်တွန်းရန် ကောင်းကျိုးနှင့် ဆိုးကျိုးများကို ရှင်းပြဖို့ မလိုအပ်။ ဤသည်မှာ သင့်လျော်သော လုပ်နည်းကိုင်နည်းတစ်ခု ဖြစ်သလော။ (သင့်လျော်ပါသည်။) သင့်လျော်ပါက၊ ဤကဲ့သို့ လုပ်ဆောင်သင့်ပေသည်။ စည်းမျဉ်းများကို မဆန့်ကျင်နှင့်၊ ပြီးလျှင် ၎င်းတို့အား မိမိတို့၏ ဆန္ဒကို ဆန့်ကျင်ရန် အတင်းအကျပ် မပြုနှင့်။ ဤသည်တို့မှာ မိမိ၏ အသက်မွေးမှုလုပ်ငန်းကို လက်လွှတ်ခြင်းနှင့်ဆိုင်သည့် ပထမ စည်းမျဉ်းနှစ်ခု ဖြစ်သည်။ ဤစည်းမျဉ်းနှစ်ခုသည် နားလည်ရန် အတော်အတန် လွယ်ကူပြီး၊ အလွယ်တကူ သဘောပေါက်နိုင်ပေသည်။

၃။ အမျိုးမျိုးသော လူမှုရေး အင်အားစုများနှင့် ဝေးဝေးနေလော့။

အသက်မွေးမှုလုပ်ငန်းကို လက်လွှတ်ခြင်း အကြောင်းအရာနှင့် စပ်လျဉ်း၍၊ လူတို့ လက်တွေ့လုပ်ဆောင်ရန် ဘုရားသခင် တောင်းဆိုသည့် တတိယ စည်းမျဉ်းမှာ အဘယ်နည်း။ အမျိုးမျိုးသော လူမှုရေးဆိုင်ရာ အင်အားစုများမှ ဝေးဝေးနေခြင်း ဖြစ်သည်။ ဤတစ်ခုသည် နားလည်ရန် အနည်းငယ် သာ၍ ခက်ခဲသည် မဟုတ်လော။ (ဟုတ်ပါသည်။) နားလည်ရန် အနည်းငယ် သာ၍ ခက်ခဲကောင်းခက်ခဲနိုင်သော်လည်း၊ ဤသည်မှာလည်း စည်းမျဉ်းများထဲမှ တစ်ခုဖြစ်သည်။ ထိုအရာမှာ ဤလူမှုအဖွဲ့အစည်းတွင် ရှင်သန်ရန်အလို့ငှာ လူတို့ သစ္စာရှိစွာ လိုက်နာစောင့်ထိန်းသင့်သည့် စည်းမျဉ်းတစ်ခု ဖြစ်သည်။ ဤလူမှုအဖွဲ့အစည်းတွင် ရှင်သန်ရန် လူတို့ ပိုင်ဆိုင်ရမည့် သဘောထား၊ လုပ်နည်းကိုင်နည်းနှင့် ရှင်သန်မှု ပုံစံတစ်ခုလည်း ဖြစ်ပြီး၊ လူမှုအဖွဲ့အစည်းတွင် ရှင်သန်ခြင်းအတွက် ဉာဏ်ပညာတစ်မျိုးဖြစ်သည်ဟု မှန်ကန်တိကျစွာ ပြော၍ရနိုင်သည်မှာ အမှန်ပင်ဖြစ်သည်။ အမျိုးမျိုးသော လူမှုရေးဆိုင်ရာ အင်အားစုများမှ ဝေးဝေးနေခြင်းသည် အပေါ်ယံအားဖြင့် လူတစ်ဦးချင်းစီနှင့် အလှမ်းဝေးသည့် ကိစ္စတစ်ခုဖြစ်ပုံရသော်လည်း၊ အမှန်တွင်၊ ဤအမျိုးမျိုးသော လူမှုရေးဆိုင်ရာ အင်အားစုများသည် လူတိုင်း အနီးဝန်းကျင်တွင် ကွယ်ဝှက်နေပေသည်။ ယင်းတို့သည် လက်ဆုပ်လက်ကိုင် ပြ၍မရသည့် အင်အားစုများ၊ လူတိုင်း၏ အနီးဝန်းကျင်တွင် တည်ရှိသည့် လက်ဆုပ်လက်ကိုင်ပြ၍မရသည့် သီးခြားဖြစ်သောအရာများ ဖြစ်သည်။ သင်သည် အလုပ်အကိုင်တစ်ခုကို ရွေးချယ်သည့်အခါ၊ ဤအလုပ်အကိုင်သည် မည်သည့် လူမှုအဆင့်အတန်းနှင့် သက်ဆိုင်သည်ဖြစ်စေ၊ ဆက်စပ်သည့် အလုပ်အကိုင်နှင့်ဆိုင်သည့် အတော်အတန်ကြီးမားသော အင်အားစု၏ ပိတ်ဆီးထားခြင်း ခံရပေသည်။ သင်သည် လစာများသည့် အလုပ်အကိုင်တစ်ခုတွင် ပါဝင်သည်ဖြစ်စေ၊ လစာနည်းသည့် အလုပ်အကိုင်တစ်ခုတွင် ပါဝင်သည်ဖြစ်စေ၊ ထိုအလုပ်အကိုင်အတွင်းတွင် ဆက်စပ်သော လူအုပ်စုများ ရှိသည်။ လူမှုအဖွဲ့အစည်းအတွင်းတွင်၊ ဤလူစုများသည် အတွေ့အကြုံ နှစ်ကာလအချို့၊ အရည်အချင်းအချို့ သို့မဟုတ် လူမှုရေးဆိုင်ရာ အခြေခံအုတ်မြစ်အချို့ ရှိပါက၊ ၎င်းတို့သည် လက်ဆုပ်လက်ကိုင်ပြ၍မရသည့် အင်အားစုတစ်ခုကို သေချာပေါက် ဖြစ်ပေါ်စေကြလေသည်။ ဥပမာအနေဖြင့်၊ သင်ကြားခြင်း အလုပ်အကိုင်ကို လစာများသည့် အလုပ်အကိုင်တစ်ခုအဖြစ် မယူဆကောင်းမယူဆနိုင်သော်လည်း၊ လစာနည်းသည့် အလုပ်အကိုင်လည်း မဟုတ်ပေ။ ယင်းသည် လယ်လုပ်ငန်း သို့မဟုတ် ကာယအလုပ်ကြမ်း အမျိုးမျိုးကဲ့သို့သော အလုပ်အကိုင်များထက် အတော်အတန် သာ၍ မြင့်မားသော်လည်း၊ လူ့အဖွဲ့အစည်းရှိ အမှန်တကယ် လစာမြင့်မားသည့် အလုပ်အကိုင်များထက် အတော်အတန် နိမ့်ကျပေသည်။ ဤအလုပ်အကိုင်အတွင်းတွင်၊ သင် ပါဝင်လုပ်ဆောင်သည့် ရိုးရှင်းသော အလုပ်မှလွဲ၍၊ လုပ်ငန်းထဲသို့ စုပြုံဝင်ရောက်ကြသည့် လူများစွာ ရှိသည်။ ထို့ကြောင့်၊ ဤလုပ်ငန်းထဲတွင်၊ လူတို့သည် ၎င်းတို့၏ ဝါရင့်မှုနှင့် အတွေ့အကြုံအတိမ်အနက်တို့အားဖြင့် ခွဲခြားခြင်းခံရကြသည်။ ဤအလုပ်အကိုင်၏ အထက်အဆင့်များတွင် ဝန်ထမ်း၊ လမ်းစဉ်များ၊ မူဝါဒများ၊ စည်းကမ်းများနှင့် စည်းမျဉ်းများကဲ့သို့သော ကိစ္စရပ်များကို ထိန်းချုပ်ထားသည့် အတန်းအစားတစ်ခု ပါဝင်သည်။ ယင်းသည် ဤအလုပ်အကိုင်အတွင်းတွင် အလားတူအင်အားစုတစ်ခုကို ဖြစ်ပေါ်စေသည်။ ဥပမာအနေဖြင့်၊ သင်ကြားခြင်း အလုပ်အကိုင်တွင်၊ မည်သူသည် အလုပ်အကိုင်ကို ဦးဆောင်ကာ ထိန်းချုပ်ပြီး၊ သင်၏ အသက်မွေးမှုနှင့် လစာကို ထိန်းချုပ်သည့် ခေါင်းဆောင်၊ ထိပ်တန်း အကြီးအကဲမှာ မည်သူနည်း။ အချို့သော နိုင်ငံများတွင်၊ ကျောင်းဆရာများ အသင်းတစ်ခု ရှကောင်းရှိနိုင်သည်။ တရုတ်နိုင်ငံတွင်၊ ပညာရေးဌာနနှင့် ပညာရေးဝန်ကြီးဌာနတို့ဖြစ်သည်။ ဤအဖွဲ့အစည်းများသည် လူ့အဖွဲ့အစည်းတွင် သင်ကြားခြင်း အလုပ်အကိုင်နှင့် လိုက်လျောညီထွေဖြစ်သော အင်အားစုများ၏ နယ်ပယ်ကို ကိုယ်စားပြုသည်။ အလားတူစွာပင်၊ လယ်သမားများအတွက်၊ အဘယ်သူသည် ၎င်းတို့၏ အနီးဆုံး အထက်လူကြီးဖြစ်ပါသနည်း။ ယင်းမှာ အဖွဲ့ခေါင်းဆောင်တစ်ဦး၊ ရွာသူကြီးတစ်ဦး၊ သို့မဟုတ် မြို့နယ်မှူး ဖြစ်နိုင်ပြီး၊ ယခုတွင် အစပျိုးလျက်ရှိသည့် စိုက်ပျိုးရေးစီမံခန့်ခွဲရေးကော်မတီများပင် ရှိသည်။ ဤသည်မှာ ဤအလုပ်အကိုင်နှင့် လိုက်လျောညီထွေသည့် အင်အားစုများ၏ နယ်ပယ်ဖြစ်သည် မဟုတ်လော။ (ဟုတ်ပါသည်။) ဤမတူကွဲပြားသော အင်အားစု နယ်ပယ်များသည် သင်၏ အတွေးများ၊ စကားများနှင့် လုပ်ရပ်များအပြင်၊ သင်၏ ယုံကြည်ခြင်းနှင့် ဘဝတွင် သင် လျှောက်သည့် လမ်းကြောင်းတို့ကိုပင် သက်ရောက်ကာ ထိန်းချုပ်သည်ဟု ဆိုနိုင်ပေသည်။ ယင်းတို့သည် သင်၏ အသက်မွေးမှုကို ထိန်းချုပ်ရုံထိန်းချုပ်သည် မဟုတ်။ သင်နှင့်ပတ်သက်မျှတိုင်းကို ထိန်းချုပ်သည်။ အထူးသဖြင့် အဆင်းနီသော နဂါးကြီး၏ နိုင်ငံတွင်၊ မယုံကြည်သူများသည် အတွေးအမြင် နှီးနှောဖလှယ်ပွဲများ အမြဲ ကျင်းပနေကြသည်၊ မိမိတို့၏ အတွေးများနှင့်ပတ်သက်၍ ထုတ်ပြနတင်ပြနေကြပြီး၊ မိမိတို့၏ အတွေးများနှင့်ပတ်သက်၍ ပြဿနာတစ်ခုတလေ ရှိသလော၊ ယင်းတို့တွင် ပါတီကို ဆန့်ကျင်သည့်၊ အစိုးရကို ဆန့်ကျင်သည့် သို့မဟုတ် လူသားကို ဆန့်ကျင်သည့် အရိပ်လက္ခဏာတစ်ခုတလေ ရှိသလောဟူသည်ကို စစ်ဆေးနေကြသည်။ မည်သည့် အလုပ်အကိုင်တွင် သင် ပါဝင်သည်ဖြစ်စေ၊ ထိုအရာသည် သာ၍ အစဉ်အလာရှိသည့် အလုပ်အကိုင်တစ်ခုဖြစ်သည်ဖြစ်စေ၊ သာ၍ ခေတ်ပေါ်ဖြစ်သော အလုပ်တစ်ခုဖြစ်သည်ဖြစ်စေ၊ သင့်အနီးဝန်းကျင်ရှိ အသက်မွေးမှုလုပ်ငန်းအဖြစ် လုပ်ကိုင်သော နယ်ပယ်တွင် ပါရှိသည့် လိုက်လျောညီထွေသော အင်အားစု အမျိုးမျိုး တည်ရှိလိမ့်မည်ဖြစ်သည်။ အင်အာစုများထဲမှ အချို့မှာ သင်၏ အနီးဆုံး အထက်လူကြီးများ၊ သင်၏ လစာနှင့် နေထိုင်မှု စရိတ်တို့ကို ထုတ်ပေးခြင်းအတွက် တိုက်ရိုက် တာဝန်ရှိသည့်သူများ ဖြစ်သည်။ အခြားသူတို့မှာ လက်ဆုပ်လက်ကိုင်ပြ၍မရသည့် အင်အားစုများ ဖြစ်ကောင်းဖြစ်ပေမည်။ ဥပမာအနေဖြင့်၊ သင်သည် လုပ်ငန်းခွင်တစ်ခုတွင် မထင်ပေါ်သော ဝန်ထမ်းတစ်ဦး ဖြစ်သည် ဆိုပါစို့။ သင်၏ အသက်မွေးမှုလုပ်ငန်းအဖြစ် လုပ်ကိုင်သော နယ်ပယ်အတွင်းတွင် လှုပ်ရှားနေသည့် အမျိုးမျိုးသော အင်အားစုများ ရှိလိမ့်မည်။ အချို့သည် မန်နေဂျာကို မျက်နှာချိုသွေးပြီး၊ အမြဲ ဝန်းရံကြသည်။ ဤသည်မှာ အင်အားစုတစ်မျိုး ဖြစ်သည်။ ထို့နောက် စီအီးအိုနှင့် နီးကပ်စွာနေပြီး၊ စီအီးအိုအတွက် အမှုကိစ္စများ ကိုင်တွယ်ရန် မိမိတို့ကိုယ်ကို ရည်စူးအပ်နှံထားသည့် အင်အားစုအဖွဲ့ ရှိသည်။ နောက်ထပ်တစ်ဖွဲ့မှာ ဈေးကွက်ဌာန၏ ဒါရိုက်တာနှင့် ရင်းနှီးကောင်းရင်းနှီးနေပေမည်။ ဤအမျိုးမျိုးသော အင်အားစုများအားလုံး တည်ရှိပေသည်။ ဤအင်အားစုများ၏ ရည်ရွယ်ချက်မှာ အဘယ်နည်း။ ဤအင်အားစုများသည် အဘယ်သို့ ဖြစ်တည်လာသနည်း။ ဤသည်မှာ လူတစ်ဦးချင်းစီက မိမိတို့ အလိုရှိသည့်အရာကို ယူဆောင်ခြင်းအပြင် မိမိတို့ကိုယ်ပိုင် ရည်ရွယ်ချက်များကို စွမ်းဆောင်ရရှိကာ ရှင်သန်ရန်အလို့ငှာ ဘက်လိုက်ခြင်းနှင့် အခွင့်အာဏာရှိသူတို့ကို ဖော်လံဖားခြင်း ဖြစ်ပြီး ထို့နောက်တွင် ယင်းက အမျိုးမျိုးသော အင်အားစုများ ဖြစ်ပေါ်ခြင်းအဖြစ်သို့ ဆိုက်ရောက်သွားခြင်းဖြစ်သည်။ အချို့သော အင်အားစုများက နည်းလမ်းတစ်ခုကို ထောက်ခံအားပေးစဉ်တွင်၊ အခြားသူတို့က မတူကွဲပြားသည့် နည်းလမ်းတစ်ခုကို ထောက်ခံအားပေးကြသည်။ အင်အားစုအချို့သည် အမှုအရာများကို စာအုပ်ကြီးအတိုင်း လုပ်ဆောင်ကောင်းလုပ်ဆောင်တတ်လေ့ရှိပြီး လုပ်ငန်းခွင့် စံနှုန်းများကို လိုက်လျှောက်တတ်လေ့ရှိစဉ်တွင်၊ အခြားသူတို့သည် ဥပဒေနှင့် အတတ်ပညာဆိုင်ရာ ကျင့်ဝတ်များနှစ်ခုလုံးကို အလေးမထားဘဲ သာ၍ စက်ဆုပ်ဖွယ်ကောင်းစွာ ပြုမူဆောင်ရွက်ကောင်းဆောင်ရွက်ကြမည် ဖြစ်သည်။ ဤအမျိုးမျိုးသော အင်အားစုများ ထွေးရောယှက်တင်ပြုသည့် ပတ်ဝန်းကျင်တစ်ခုတွင် အသက်ရှင်လျက်၊ သင် မည်သို့ ရွေးချယ်သင့်သနည်း။ မည်သို့ ရှင်သန်သင့်သနည်း။ ပါတီအဖွဲ့အစည်းကို သင် ချဉ်းကပ်သင့်သလော သို့မဟုတ် မန်နေဂျာ၊ စီအီးအိုကို သင် ချဉ်းကပ်သင့်သလော။ ဒါရိုက်တာတစ်ဦး သို့မဟုတ် ဌာနအကြီးအကဲတစ်ဦးကို သင် မျက်နှာချိုသွေးသင့်သလော သို့မဟုတ် ဌာနခေါင်းဆောင်၊ သို့မဟုတ် အလုပ်ရုံဒါရိုက်တာတစ်ဦးနှင့် မိမိကိုယ်ကိုကိုက်ညီအောင် ညှိသင့်သလော။ (တစ်ယောက်မျှ မဟုတ်ပါ။) သို့ရာတွင်၊ ရှင်သန်ရန်အလို့ငှာ၊ လူတို့သည် မိမိတို့၏ သိက္ခာ၊ မိမိတို့၏ ပြုမူနေထိုင်မှု စည်းမျဉ်းများနှင့် အထူးသဖြင့် ကျင့်ကြံပြုမူခြင်းအတွက် မိမိတို့၏ နယ်ပယ်များကို မကြာခဏ စွန့်ပစ်ကြလေသည်။ အစိတ်အပိုင်းများစွာ ဆက်စပ်ပါဝင်သော ဤအင်အားစုများ၏ အခင်းအကျင်းအတွင်းတွင်၊ လူတို့သည် ဘက်လိုက်ရန်၊ ရေလိုက် ငါးလိုက်လုပ်ရန်နှင့် မိမိတို့ကိုယ်ကို အမျိုးမျိုးသော အင်အားစုများနှင့် ချိန်ညှိရန် မရည်ရွယ်ဘဲ ရွေးချယ်မိကြလေသည်။ ၎င်းတို့သည် မိမိတို့ကို လက်ခံကာ ကာကွယ်ပေးမည့် အင်အားစုတစ်စုကို ရှာဖွေကြသည် သို့မဟုတ် ၎င်းတို့အတွက် လက်ခံရန် ပိုလွယ်ကူနိုင်သည့်၊ ၎င်းတို့ ထိန်းချုပ်နိုင်ကာ ချဉ်းကပ်နိုင်သည့် သို့မဟုတ် အံဝင်ခွင်ကျပင်ဖြစ်နိုင်သည့် အင်အားစုတစ်စုကို ရှာဖွေကြသည်။ ဤသည်မှာ လူသားဗီဇ မဟုတ်လော။ (ဟုတ်ပါသည်။) ထိုအရာမှာ ရှင်သန်ခြင်း ပညာတစ်မျိုး သို့မဟုတ် နည်းစနစ်တစ်မျိုး မဟုတ်လော။ (ဟုတ်ပါသည်။) ထိုအရာသည် ဤလူမှုအဖွဲ့အစည်းနှင့် အမျိုးမျိုးသော အုပ်စုများ၌ နေသားကျရန် လူတို့အတွက် ပင်ကို ဗီဇတစ်ခု၊ ကျွမ်းကျင်မှုတစ်ခု ဖြစ်သည်ဖြစ်စေ၊ မဖြစ်သည်ဖြစ်စေ၊ ဤသည်မှာ ကျင့်ကြံပြုမူခြင်းအတွက် အကြင်သူ ပိုင်ဆိုင်သင့်သည့် လက်တွေ့လုပ်ဆောင်မှု စည်းမျဉ်းတစ်ခု ဖြစ်သလော။ (မဟုတ်ပါ။) လူအချို့က၊ “ယခု မဟုတ်ဟု သင်တို့ ဆိုနေကြသော်လည်း၊ ထိုအခြေအနေမျိုးတွင် မိမိတို့ကိုယ်ကို သင်တို့ အမှန်တကယ် တွေ့ရှိရသည့်အခါ၊ လက်တွေ့ဘဝတွင် ဘကလိုက်ရန် သင် ရွေးချယ်လိမ့်မည်ဖြစ်ပြီး၊ သင့်ကို အကျိုးပြုပြီး ရှင်သန်ခွင့်ပေးသည့် မည်သည့်အင်အားစုကိုမဆို သင် ခိုလှုံရန် ကြိုးစားလိမ့်မည်။ စိတ်ထဲတွင်၊ အမှီအခိုကင်းစွာ အသက်ရှင်ခြင်းက အနိုင်ကျင့်ခြင်းကို ခုခံနိုင်စွမ်းမရှိဖြစ်စေသောကြောင့်၊ လူတို့အနေဖြင့် အသက်ရှင်ရန် ဤအင်အားစုများအပေါ် မှီခိုရမည်ဖြစ်သည်၊ အမှီအခိုကင်းစွာ ၎င်းတို့ အသက်ရှင်၍ မရဟုပင် သင် ခံစားမိနိုင်ပေမည်။ သင်သည် အမြဲ အမှီအခိုကင်းပြီး၊ တသီးတခြား နေ၍ မရှိပေ။ သင့်အနေဖြင့် အမျိုးမျိုးသော အင်အားစုများကိုအလျှော့ပေးကာ နီးနီးကပ်ကပ်နေရန် သင်ယူရမည်။ သင်သည် လူတို့ကို လိုက်နာရမည်၊ ဖော်လံဖားကာ အချိန်အခါက တောင်းဆိုသည့်အတိုင်း ဟန်လုပ်တတ်ရမည်ဖြစ်သည်။ သင်သည် ရေလိုက်ငါးလိုက် နေရမည်၊ မြှောက်ပင့်ရာတွင် တော်ရမည်၊ ခေတ်ရေစီးကြောင်းများကို ခန့်မှန်းရမည်၊ ထက်မြက်သော အသိဉာဏ်ရှိရမည်။ သင်၏ ခေါင်းဆောင်များ နှစ်သက်သည့်အရာနှင့် မနှစ်သက်သည့်အရာ၊ ၎င်းတို့၏ နဂိုစိတ်ရင်းနှင့် ပင်ကိုစရိုက်များ၊ ၎င်းတို့၏ မိသားစု နောက်ခံများ၊ မည်သည့်အရာမျိုးကို ၎င်းတို့ ကြားလိုသည်၊ ၎င်းတို့၏ အသက်အရွယ်များ၊ မွေးနေ့များ၊ ၎င်းတို့ နှစ်သက်သည့် ဝတ်စုံများ၊ ရှူးဖိနပ်များနှင့် သားရေအိတ်များ၏ အမှတ်တံဆိပ်များ၊ ၎င်းတို့ နှစ်သက်သည့် စားသောက်ဆိုင်များ၊ ကားအမျိုးအစားများ၊ ကွန်ပြူတာနှင့် ဖုန်းအမျိုးအစားများ၊ ၎င်းတို့နှစ်သက်သည့် မည်သည့် ဆော့ဖ်ဝဲလ်မျိုးများကို ၎င်းတို့၏ကွန်ပြူတာတွင် ထည့်သွင်းထားသည်၊ ၎င်းတို့၏ အားလပ်သည့် အချိန်တွင် မည်သည့် ဖျော်ဖြေရေးအမျိုးအစားများ ၎င်းတို့ မွေ့လျော်ခံစားကြသည်၊ မည်သူနှင့် ၎င်းတို့ ပေါင်းဖော်ရန် နှစ်သက်ပြီး၊ မည်သည့် အကြောင်းအရာများ ၎င်းတို့ ဆွေးနွေးကြသည်ဆိုသည်တို့ကို သင် သိအောင်လုပ်ပြီး ရင်းနှီးအကျွမ်းဝင်လာရန် လိုအပ်သည်”ဟု ပြောကောင်း ပြောကြပေမည်။ ရှင်သန်ခြင်းအတွက်၊ သင်သည် ၎င်းတို့ကို မရည်ရွယ်ဘဲနှင့် အလိုအလျောက် ချဉ်းကပ်မိလိမ့်မည်၊ ၎င်းတို့နှင့် ပေါင်းမိလိမ့်မည်၊ သင်၏ ခေါင်းဆောင်များနှင့် လုပ်ဖော်ကိုင်ဖက်များကို စိတ်ကျေနပ်စေရန်နှင့် အလွန်ကောင်းသည့် ကျွမ်းကျင်မှုဖြင့် မိမိကိုယ်ကို ဟန်ဆောင်ကာ သင်၏ လုပ်ငန်းခွင်တွင် အရာရာကို ထိန်းချုပ်ရန်အလို့ငှာ သင်၏ ဘဝနှင့် ရှင်သန်ခြင်းတို့ အာမခံချက်ရှိကြောင်း သေချာရန်အတွက် သင် လုပ်ဆောင်ရန် တွန့်ဆုတ်သည့် အရာများကို အလွန်အကျွံ လိုက်လျောကာ လုပ်ဆောင်မိလိမ့်မည်ဖြစ်ပြီး၊ သင် ပြောရန် မလိုလားသည့် အရာများကို ပြောဆိုမိလိမ့်မည်ဖြစ်သည်။ သင်၏လုပ်ရပ်များသည် ကျင့်ဝတ်များနှင့် မိမိကိုယ်ကို ပြုမူနေထိုင်ခြင်း နယ်ပယ်များအား ချိုးဖောက်သည်ဖြစ်စေ၊ မချိုးဖောက်သည်ဖြစ်စေ၊ သို့မဟုတ် ထိုအရာက သင်၏ သိက္ခာ စွန့်ပယ်မည့်သဘောဖြစ်လျှင်ပင်၊ သင် ဂရုမစိုက်ပေ။ သို့ရာတွင်၊ သင်၏ ဆုတ်ယုတ်ကျဆင်းခြင်း အစကို အမှတ်အသားပြုသည်မှာ ဤဥပေက္ခာပြုခြင်း အတိအကျဖြစ်ပြီး ထိုအရာမှာ သင့်ကို ကူညီ၍မရနိုင်တော့သည့် လက္ခဏာတစ်ခု ဖြစ်သည်။ ထို့ကြောင့်၊ အပေါ်ယံအားဖြင့်၊ မိမိတို့၏ ဘဝနှင့် ရှင်သန်ရေးအတွက် အမျိုးမျိုးသော လူမှုရေးဆိုင်ရာ အင်အားစုများကို ချဉ်းကပ်ရန်မှလွဲ၍ ရွေးချယ်စရာမရှိသည့် လူများကို အပြစ်တင်၍ မရပေ။ သို့ရာတွင်၊ လူတို့ ပြသသည့် အပြုအမူ၊ ၎င်းတို့ ပြုလုပ်သည့် ရွေးချယ်မှုများနှင့် ၎င်းတို့ လျှောက်ရန် ရွေးချယ်သည့် လမ်းကြောင်းသည် ၎င်းတို့၏ လူ့သဘာဝနှင့် အကျင့်စရိုက်တို့ကို ပုံပျက်သွားစေသည်။ တစ်ချိန်တည်းတွင်၊ လူတို့သည် အမျိုးမျိုးသော အင်အားစုများကို ချဉ်းကပ်သည်နှင့်အမျှ သို့မဟုတ် ပေါင်းစပ်သည်နှင့်အမျှ၊ ဤအင်အားစုများကို ကျေနပ်စေပြီး စိတ်ကျေနပ်စေရန်နှင့် မိမိတို့ ကိုယ်ပိုင်ဘဝများကို တိုးတက်စေကာ မိမိတို့၏ ရှင်သန်ရေး အခြေအနေများကို သာ၍ ကောင်းစေရန် အမျိုးမျိုးသော အကြံအစည်များနှင့် ဥပယ်တံမျဉ်များကို အသုံးချဖို့ အဆက်မပြတ် သင်ယူကြသည်။ ဤအရာကို ၎င်းတို့ ပို၍ လုပ်ဆောင်လေ၊ ဤလတ်တလော အခြေအနေနှင့် ဤဆက်ဆံရေးများကို ထိန်းသိမ်းရန် အားအင်နှင့် အချိန် ပို၍ လိုအပ်လေ ဖြစ်သည်။ ထို့ကြောင့်၊ သင်၏ အကန့်အသတ်ရှိသည့် အချိန်နှင့် နေ့ရက်များအတွင်းတွင်၊ သင် ပြောဆိုသည့် စကားတိုင်း၊ သင် လုပ်ဆောင်သည့် လုပ်ရပ်တိုင်းနှင့် သင် အသက်ရှင်ဖြတ်သန်းသည့် နေ့ရက်တိုင်းသည် အဓိပ္ပယ်ကင်းမဲ့ရုံသာ မဟုတ်။ လုံးလုံး ဆွေးမြည့်ပေသည်။ ယင်းတို့ ဆွေးမြည့်သည်ဆိုသည်မှာ မည်သည့်အရာကို ဆိုလိုသနည်း။ သင့်အနေဖြင့် လူသားနှင့်ဖြစ်စေ၊ တစ္ဆေသရဲနှင့်ဖြစ်စေ ဆင်တူခြင်း မရှိသည့်အဆင့်ထိ၊ နေ့ရက်တိုင်းက သင့်အား သာ၍ အကျင့်ပျက်စေသည်ဟု ဆိုလိုပေသည်။ ဤနောက်ခံဖြစ်ရပ်ကို မူတည်၍၊ သင်သည် ဘုရားသခင် ရှေ့မှောက်သို့လာရန် ငြိမ်သက်အေးချမ်းသော စိတ်နှလုံး ကင်းမဲ့ပြီး၊ သင်၏ တာဝန်ကို ထမ်းဆောင်ရန် လုံလောက်သော အချိန်လည်း ကင်းမဲ့သည်မှာ အမှန်ပင်ဖြစ်ပေသည်။ သင်သည် သင်၏ ခန္ဓာနှင့် စိတ်တစ်ခုလုံးကို မိမိ၏ တာဝန်ထမ်းဆောင်ခြင်းတွင်် ရင်းနှီးမြှုပ်နှံရန် မဖြစ်နိုင်သကဲ့သို့ တစ်ချိန်တည်းတွင်၊ သမ္မာတရား လိုက်စားခြင်းတွင်လည်း သင်၏ ခန္ဓာနှင့် စိတ်ကို ရင်းနှီးမြှုပ်နှံရန် မဖြစ်နိုင်ပေ။ ထိုသို့ဖြင့်၊ သင်၏ ကယ်တင်ခြင်း အလားအလာများသည် မျှော်လင့်အားရဖွယ်မရှိ၊ သင်၏ မျှော်လင့်ချက်များက မှေးမှိန်သွားပေသည်။ သင်သည် အမျိုးမျိုးသော လူမှုရေးဆိုင်ရာ အင်အားစုများတွင် ရင်းနှီးမြှုပ်နှံပြီးဖြစ်သောကြောင့်၊ ၎င်းတို့ကို ချဉ်းကပ်ရန် ရွေးချယ်ပြီးဖြစ်ကာ ၎င်းတို့နှင့် ပေါင်းစပ်ကာ ၎င်းတို့ကို လက်ခံရန် ဆုံးဖြတ်ပြီးဖြစ်သောကြောင့်၊ ဤရွေးချယ်မှု၏ အကျိုးဆက်များမှာ သင်သည် သင်၏ နေ့ရက်ကာလများကို ဖြုန်းလျက် ဤလက်ရှိ အခြေအနေအား ထိန်းသိမ်းရန် သင်၏ ခန္ဓာနှင့် စိတ်တစ်ခုလုံးကို သင် ရည်စူးအပ်နှံရမည်ဖြစ်သည်။ သင်သည် နေ့ရက်တစ်ရက်စီတိုင်းကို အသားကြိတ်စက်တွင် အချိန်ကုန်ဆုံးသည့်အလား ကိုယ်ရော စိတ်ပါ ပင်ပန်းနွမ်းနယ်သည်ဟု ခံစားရသည့်တိုင်၊ သင်၏ ရွေးချယ်မှုများကြောင့်၊ တစ်နေ့ပြီးတစ်နေ့ ဤကဲ့သို့ သင် ဆက်လက်လုပ်ဆောင်ရမည်ဖြစ်သည်။ အမျိုးမျိုးသော အင်အားစုများ၏ ခက်ခဲရှုပ်ထွေးသော ထိုပတ်ဝန်းကျင်အတွင်းတွင်၊ ၎င်းတို့နှင့် သင် ပေါင်းစပ်မိလာသည့်အခါ၊ ၎င်းတို့ ပြောသည့် စကားတိုင်း၊ ထိုစကားအတွင်းပါရှိသည့် ရေပန်းစားသောအရာများအပြင်၊ လာမည့် ကိစ္စရပ်များ၊ လူတစ်ဦးချင်းစီ၏ အပြုအမူများနှင့် ၎င်းတို့၏ အတွင်းကျကျ အတွေးများနှင့် အထူးသဖြင့် သင်၏ အနီးဆုံး အထက်လူကြီးများဖြစ်သည့် ဤအင်အားစုများ၏ အမြင့်ဆုံး အဆင့်က မည်သည့်အရာ စဉ်းစားနေသည်ဆိုသည့် ဤအရာအားလုံးမှာသင် အချိန်မီနှိုင်းချင့်သုံးသပ်ကာ သတင်းအချက်အလက်များ စုစည်းရမည့် အရာများ ဖြစ်သည်။ သင့်အနေဖြင့် အချောင်ခို၍ မရ၊ လျစ်လျူရှု၍ မရပေ။ ၎င်းတို့ မည်သည့်အရာကို တွေးနေသည်၊ နောက်ကွယ်တွင် မည်သည့် လုပ်ရပ်များ ၎င်းတို့ လုပ်ဆောင်နေသည်၊ မည်သည့် အစီအစဉ်များနှင့် ရည်ရွယ်ချက်များ ၎င်းတို့တွင် ရှိသည်၊ လူတစ်ဦးချင်းစီအတွက်ပင် ၎င်းတို့ မည်သည့်အရာကို စီစဉ်နေပြီး ရည်ရွယ်နေသည်၊ ထိုသူတို့အတွက် ၎င်းတို့ မည်သည့်အရာကို ဆုံးဖြတ်နေပြီး ထိုသူတို့အပေါ် မည်သည့်သဘောထားများ ရှိကြသည်ဆိုသည့် ဤအရာများကို ကောင်းစွာ သိရှိရန် သင် ဆန္ဒရှိပါက၊ ထိုအရေးကိစ္စများ၏ အခြေအနေကို သင်၏ စိတ်နှလုံး အတွင်းနက်နက်တွင် သင် သိနားလည်မှုတစ်ခု ရှိရမည်ဖြစ်သည်။ ယင်းတို့ကို နက်ရှိုင်းစွာ သင် သိနားလည်လိုပါက၊ ဤအရာများကို လေ့လာခြင်းနှင့် ကျွမ်းကျင်ပိုင်နိုင်ခြင်းအပေါ် မိမိ၏ အားအင်ရှိသမျှကို ရည်စူးအပ်နှံရမည်။ ၎င်းတို့နှင့်အတူ ညစာစားရမည်၊ စကားစမြည်ပြောရမည်၊ ဖုန်းဆက်ရမည်၊ အလုပ်တွင် ၎င်းတို့နှင့် ပို၍ ဆက်ဆံရမည်ဖြစ်ပြီး၊ အားလပ်ရက်များတွင်ပင် ၎င်းတို့ကို ချဉ်းကပ်ကာ ၎င်းတို့၏ လှုပ်ရှားမှုများကို မျက်ခြည်မပြတ်စောင့်ကြည့်ရမည်။ အကျိုးဆက်အနေဖြင့်၊ သင်၏ နေ့ရက်များက မည်ကဲ့သို့ဖြစ်သည်ဖြစ်စေ၊ ယင်းတို့သည် ဝမ်းမြောက်ခြင်းနှင့် ပြည့်သည်ဖြစ်စေ၊ ဒုက္ခနှင့်ပြည့်သည်ဖြစ်စေ၊ သင်၏ တာဝန်ကို ထမ်းဆောင်ကာ သမ္မာတရားလိုက်စားရန် စိတ်နှလုံးတစ်ခု သင်၌ ရှိခဲ့လျှင်ပင်၊ သင်၏ တာဝန်ကို သင်၏ ခန္ဓာနှင့် စိတ်တစ်ခုလုံးဖြင့်ဖြည့်ဆည်းရန် သင့်ကိုယ်သင် လုံလောက်အောင် ငြိမ်သက်စေဖို့ အချိန်ရှာတွေ့နိုင်မည်လော။ (တွေ့နိုင်မည်မဟုတ်ပါ။) ဤအခြေအနေမျိုးတွင်၊ ဘုရားသခင်၌ သင်၏ ယုံကြည်မှုနှင့် သင်၏ တာဝန်ထမ်းဆောင်မှုတို့သည် သင်၏ အချိန်ပိုတွင် သင် လုပ်ဆောင်သည့် ဝါသနာတစ်မျိုးထက် ဘာမျှပိုမည် မဟုတ်ပေ။ ဘုရားသခင်၌ သင်၏ ယုံကြည်မှုအတွက် သင်၏ သတ်မှတ်ချက်များနှင့် စိတ်ဆန္ဒကို ထည့်သွင်းမစဉ်းစားဘဲ၊ သင်၏ လက်ရှိ အခြေအနေတွင်၊ ဘုရားသခင်ကို ယုံကြည်ခြင်းနှင့် သင်၏ တာဝန်ကိုထမ်းဆောင်ခြင်းတို့သည် သင်ဆန္ဒရှိသောအရာများ စာရင်းတွင်နောက်ဆုံးသော အချက်များသာ ဖြစ်ဖို့များပေမည်။ သမ္မာတရားကို လိုက်စားခြင်းနှင့် ကယ်တင်ခြင်း ရရှိခြင်းတို့အတွက်မူ၊ ယင်းတို့ကို သင် စဉ်းစားဝံ့မည်မဟုတ်၊ သို့မဟုတ် ယင်းတို့နှင့်ပတ်သက်၍ သင် စဉ်းပင်စဉ်းစားနိုင်မည် မဟုတ်ပေ။ ဤသို့ မဟုတ်သလော။ (ဟုတ်ပါသည်။) ထို့ကြောင့်၊ သင်တို့ထဲမှ မည်သူမဆိုအတွက်၊ သင်ရောက်ရှိနေသည့် အလုပ်ပတ်ဝန်းကျင်က မည်သို့ရှိသည်ဖြစ်စေ အမျိုးမျိုးသော အင်အားစုများကို ချဉ်းကပ်ရန် သို့မဟုတ် ပေါင်းသင်းရန် သင် ဆန္ဒရှိပါက၊ သို့မဟုတ် ၎င်းတို့ကို သင် ချဉ်းကပ်ကာ ပေါင်းနှင့်ပြီးဖြစ်ပါက၊ သင်၏ အကြောင်းပြချက်များ၊ ဆင်ခြေများက မည်သည့်အရာဖြစ်စေ၊ နောက်ဆုံး အကျိုးဆက်မှာ ကယ်တင်ခြင်းအတွက် သင်၏ မျှော်လင့်ချက်သည် ပျောက်ချင်းမလှပျောက်သွားခြင်းသာ ဖြစ်နိုင်ပေသည်။ ဤအရာ၏ တိုက်ရိုက်အကျဆုံးသော ဆုံးရှုံးမှုမှာ သင်သည် ဘုရားနှုတ်ကပတ်တော်များကို ဖတ်ရှုဖို့ သို့မဟုတ် သင်၏ တာဝန်ကို ထမ်းဆောင်ဖို့ အချိန် ရရန် အနိုင်နိုင် ဖြစ်လိမ့်မည်ဖြစ်သည်။ ဘုရားသခင်၏ ရှေ့မှောက်တွင် ငြိမ်သက်သော စိတ်နှလုံးကို ထိန်းသိမ်းရန် သို့မဟုတ် ဘုရားသခင်ထံ စစ်မှန်ရိုးသားစွာ ဆုတောင်းရန် သင့်အတွက် မဖြစ်နိုင်သည်မှာ အမှန်ဖြစ်၏။ ဤအနိမ့်ဆုံးသောအရာကိုပင် သင် စွမ်းဆောင်ရရှိနိုင်လိမ့်မည် မဟုတ်ပေ။ သင်ရောက်ရှိနေသည့် ပတ်ဝန်းကျင်သည် လူများ၊ အဖြစ်အပျက်များနှင့် အလွန်အကျွံ ရှုပ်ယှက်ခတ်သောကြောင့်၊ အမျိုးမျိုးသော အင်းအားစုများနှင့် သင် သဟဇာတဖြစ်သည်နှင့်တစ်ပြိုင်နက်၊ နွံအိုင်ထဲသို့ ခြေလှမ်းလှမ်းခြင်းနှင့် ဆင်တူပေသည်။ သင် ရောက်ရှိသွားသည်နှင့်တစ်ပြိုင်နက်၊ သင့်ကိုယ်သင် ပြန်လည်ဆွဲထုတ်ရန် မလွယ်ကူပေ။ သင့်ကိုယ်သင် ပြန်လည်ဆွဲထုတ်ရန် မလွယ်ခြင်းဆိုသည်မှာ မည်သည့်အရာကို ဆိုလိုသနည်း။ ဤသည်မှာ အမျိုးမျိုးသော အင်အားစုများ၏ ပိုင်နက်ထဲသို့ သင် ခြေလှမ်းလှမ်းလိုက်သည်နှင့်၊ ဤအင်အားစုများထဲတွင် လိမ်ယှက်နေသည့် အမျိုးမျိုးသော ကိစ္စရပ်များနှင့် ယင်းတို့မှ ထွက်ပေါ်သည့် အငြင်းပွားမှုမျိုးစုံတို့အား မလွတ်မြောက်နိုင်သည်ကို သင့်ကိုယ်သင့် တွေ့ရှိရလိမ့်မည်ဟု ဆိုလိုပေသည်။ သင်သည် အမျိုးမျိုးသော လူများနှင့် အဖြစ်အပျက်များဖြင့် စဉ်ဆက်မပြတ် ငြိတွယ်နေသည်ကို မိမိကိုယ်ကို တွေ့ရှိရလိမ့်မည် ဖြစ်ပြီး၊ သင်သည် ၎င်းတို့ထဲမှတစ်ဦး ဖြစ်လာနှင့်ပြီးဖြစ်သောကြောင့် ကြိုးစားလျှင်ပင် ယင်းတို့ကို ရှောင်ရှားနိုင်မည် မဟုတ်ပေ။ ထို့ကြောင့်၊ ဤအင်အားစုများ၏ နယ်ပယ်အတွင်းတွင် ဖြစ်ပွားသည့် အဖြစ်အပျက်တိုင်းသည် သင်နှင့် ဆက်စပ်နေပြီး၊ အခြေအနေ တစ်ခုခု မဖြစ်ပေါ်ပါက၊ သင့်ကို ပါဝင်ပတ်သက်လိမ့်မည်။ ဆိုလိုသည်မှာ၊ သင်သည် ဤနေရာတွင် အကျိုးကျေးဇူးများနှင့် ချွတ်ယွင်းချက်များအပြင် အငြင်းပွားမှုများကို လျစ်လျူရှုလျက်ရှိနေပြီး၊ ဘေးမှရပ်ကြည့်သူ၏ ရှုထောင့်အမြင်မှ အရာရာကို သင် လေ့လာစောင့်ကြည့်သည်။ ထိုကဲ့သို့ဖြစ်ခဲ့လျှင်၊ သင်သည် ဤအမျိုးမျိုးသော အငြင်းပွားမှုများ သို့မဟုတ် ဖြစ်နိုင်ခြေရှိသည့် ကံအကြောင်းမလှမှု တစ်ခုတလေနှင့် ကင်းရှင်းဖို့မှာ ဖြစ်နိုင်ပေသည်။ သို့ရာတွင်၊ ဤအင်အားစုများနှင့် သင် ပူးပေါင်းမိသည်နှင့်တစ်ပြိုင်နက်၊ ၎င်းတို့ထံ သင် တိုးဝင်ချဉ်းကပ်သည်နှင့်တစ်ပြိုင်နက်၊ ၎င်းတို့ကြားတွင်ဖြစ်ပျက်သည့်ဖြစ်ရပ်တိုင်းတွင် သင် စိတ်ပါလက်ပါ သွားပါဝင်သည်နှင့်တစ်ပြိုင်နက်၊ သင်သည် ဧကန် ရုန်းထွက်မရ ဖြစ်လာလိမ့်မည်။ သင့်အနေဖြင့် လေ့လာအကဲခတ်သူတစ်ဦးအဖြစ် ရှိနေနိုင်မည် မဟုတ်။ ပါဝင်သူတစ်ဦးအဖြစ်သာ ရှိနိုင်ပေသည်။ ပါဝင်သူတစ်ဦးအနေဖြင့်၊ သင်သည် ဤအင်အားစုများနှင့်ဆိုင်သည့် နယ်ပယ်၏ ဒဏ်ကိုခံရလိမ့်မည် ဖြစ်သည်။

လူအချို့က၊ “မည်သည့် အလုပ်အကိုင် နယ်ပယ် သို့မဟုတ် မည်သည့် အဖွဲ့တွင် သင် ရှိသည်ဖြစ်စေ၊ အခြားသူများ၏ ဩဇာပေးခြင်း ခံရခြင်းသည် အရေးကြီးသည့် ကိစ္စမဟုတ်ပါ။ အရေးကြီးသည့်အရာမှာ သင် ရှင်သန်နိုင်ခြင်း ရှိမရှိ ဖြစ်သည်။ သင်သည် အဖွဲ့အစည်းများ သို့မဟုတ် အမျိုးမျိုးသော အင်အားစုများနှင့် မပူးပေါင်းဘဲ လူ့အဖွဲ့အစည်းတွင် သို့မဟုတ် မတူကွဲပြားသော အဖွဲ့များအတွင်းတွင် သင့်ကို ထောက်ခံမည့်သူ မည်သူမျှ မရှိလျှင် နေလို့ဖြစ်မည် မဟုတ်ပါ”ဟု ပြောကြသည်။ ဤသည်မှာ အမှန်တကယ် အမှုအရာများ ဖြစ်ပုံလော။ (ထိုသို့ မဟုတ်ပါ။) အမျိုးမျိုးသော လူမှုရေးဆိုင်ရာ အဖွဲ့များတွင်၊ အမျိုးမျိုးသော အင်အားစုများကို လူတို့ မျက်နှာလုပ်ခြင်းနောက်ကွယ်ရှိ ရည်ရွယ်ချက်မှာ “ကြီးမားသည့် သစ်ပင်အောက်တွင် အရိပ်ရရန်”၊ ၎င်းတို့ကို ထောက်ခံမည့် အင်အားစုများ ရှိရန် ဖြစ်သည်။ ဤသည်မှာ လူတို့၏ အခြေခံအကျဆုံးသော တောင်းဆိုချက်ဖြစ်သည်။ ယင်းအပြင် လူတို့သည် ရာထူးများတိုးလာရန်၊ အကျိုးအမြတ်များ သို့မဟုတ် တန်ခိုးအာဏာ ရှာဖွေခြင်းဖြစ်သည့်၎င်းတို့၏ ကိုယ်ပိုင် ရည်မှန်းချက်ပန်းတိုင်ကို စွမ်းဆောင်ရရှိရန် ဤအင်အားစုများကိုအသုံးချဖို့ ဆန္ဒရှိကြသည်။ သင်၏ အသက်မွေးမှုလုပ်ငန်းအဖြစ် လုပ်ကိုင်သော နယ်ပယ်တွင်၊ သင်သည် အသက်မွေးမှုတစ်ခုကိုသာ ပြုလုပ်နေပြီး၊ အစားအစာ၊ အဝတ်အစားရှိခြင်းဖြင့်သာ ရောင့်ရဲပါက၊ မည်သည့် အင်အားစုများကိုမျှ ချဉ်းကပ်ရန် မလိုအပ်ပေ။ ယင်းတို့ကို သင် ချဉ်းကပ်ပါက၊ ဤသည်မှာ အသက်မွေးမှုတစ်ခု ဖန်တီးပြီး၊ အစားအစာ၊ အဝတ်အစားနှင့် ပတ်သက်သည့် အခြေခံ လိုအပ်ချက်များ ဖြည့်ဆည်းရန်သာဖြစ်သည့်သဘော မဟုတ်ပေ။ သင့်ထံတွင် ကျော်ကြားမှုအတွက်ဖြစ်စေ၊ အကျိုးအမြတ်အတွက်ဖြစ်စေ သေချာပေါက် အခြားသော ရည်ရွယ်ချက်များ ရှိပေသည်။ “အသက်မွေးမှု ပြုခြင်းအပြင်၊ ကျွန်ုပ်သည် မိမိကိုယ်ကိုလည်း သက်သေပြချင်ပါသည်”ဟု ဆိုသောသူ တစ်ဦးတလေ ရှိသလော။ ဤသည်မှာ လိုအပ်ပါသလော။ (မလိုအပ်ပါ။) သင်၏ ငွေကို သင် ရရှိပြီးဖြစ်သည်နှင့်၊ တစ်နေ့ ထမင်းသုံးနပ် သေချာပြီး၊ ဝတ်ဖို့ အဝတ်အစားများ ရှိသည်နှင့်၊ ယင်းမှာ လုံလောက်ပေသည်။ သိက္ခာအတွက် ကြိုးပမ်းရခြင်း အကြောင်းရင်းမှာ အဘယ်နည်း။ မည်သူ့အတွက် သင် ကြိုးပမ်းနေခြင်း ဖြစ်သနည်း။ သင်၏ နိုင်ငံအတွက်၊ သင်၏ ဘိုးဘေးများအတွက်၊ သင်၏ မိဘများ သို့မဟုတ် မိမိကိုယ်တိုင်အတွက်ဖြစ်သလော။ ငါ့ကို ပြောလော့၊ သိက္ခာအတွက် ကြိုးပမ်းရန် သာ၍ အရေးကြီးသလော၊ သို့မဟုတ် အစားအစာ၊ အဝတ်အစားနှင့်ပတ်သက်၍ ရောင့်ရဲရန် သာ၍ အရေးကြီးသလော။ (အစားအစာ၊ အဝတ်အစားနှင့်ပတ်သက်၍ ရောင့်ရဲရန် သာ၍ အရေးကြီးပါသည်။) သိက္ခာအတွက် ကြိုးပမ်းခြင်းသည် စိတ်မြန်လက်မြန်ဖြစ်ခြင်းနှင့် ပြည့်သည့် စိတ်သဘောထားတစ်ခု ဖြစ်သည်။ သင် လုပ်ဆောင်သည့်အရာတိုင်းသည် ဤသိက္ခာအတွက် ဖြစ်သည်။ ထိုအရာသည် စိတ်ကူးယဉ်သက်သက်၊ အနှစ်မဲ့သည့် အယူအဆတစ်ခု ဖြစ်သည်။ လက်တွေ့အဆန်ဆုံးသော အရာမှာ သင့်အနေဖြင့် အသက်မွေးဝမ်းကျောင်းကို ထိန်းသိမ်းနိုင်ရန်အလို့ငှာ ငွေရှာရန် ဖြစ်သည်။ ထိုအရာကို ဤသို့ သင် စဉ်းစားသင့်သည်။ “မည်သည့် အခြေအနေတွင်ဖြစ်စေ၊ မည်သူက မည်သူ့ဘက်ပါသည်ဖြစ်စေ၊ သို့မဟုတ် မည်သူက မည်သည့် ခေါင်းဆောင် သို့မဟုတ် အရာရှိအဆင့်နှင့် ရင်းနီးသည်ဖြစ်စေ၊ ထိုအရာတစ်ခုမျှ အရေးမကြီးပါ။ မည်သူက ရာထူးတိုးသည်ဖြစ်စေ၊ ရာထူးချခံရသည်ဖြစ်စေ၊ လစာတိုးသည်ဖြစ်စေ၊ သို့မဟုတ် အဆင့်မြင့် အရာရှိတစ်ဦးဖြစ်လာရန် မည်သည့်နည်းလမ်းကို အသုံးပြုသည်ဖြစ်စေ၊ အားလုံး ဆီလျော်မှုမရှိပါ။ ကျွန်ုပ်သည် စားပွဲပေါ် အစားအစား ထားရှိဖို့သာ အလုပ်လုပ်နေခြင်း ဖြစ်သည်။ သင်တို့ထဲမှ တစ်ဦးတလေက ကြိုးပမ်းနေသည့် မည်သည့်အရာမဆိုသည် ကျွန်ုပ်နှင့် မည်သည့် ပတ်သက်မှုမျှ မရှိပါ။ မည်သို့ဆိုစေ၊ ကျွန်ုပ်သည် တစ်နေ့ ရှစ်နာရီအချိန်ပေးသည်၊ ကျွန်ုပ် ထိုက်တန်သည့်အရာကို ကျွန်ုပ် ရပြီး၊ မိမိကိုယ်ကိုနှင့် မိသားစုကို ထောက်ပံ့နိုင်သရွေ့၊ ကျွန်ုပ် ရောင့်ရဲပါသည်။ ထိုအရာနှင့် ပတ်သက်သမျှမှာ ထိုမျှသာ ဖြစ်သည်။ ဤသည်မှာ ကျွန်ုပ် တောင်းဆိုသည့် သေးငယ်သောအရာ ဖြစ်သည်။” သင်၏ အလုပ်က လိုအပ်သည့်အရာကို လုပ်ဆောင်ပြီး ကောင်းစွာလုပ်ဆောင်လော့။ ကြည်လင်သည့် အသိစိတ်ဖြင့် သင်၏ လစာနှင့် အပိုဆုကြေးများကို လက်ခံလော့။ ယင်းမှာ လုံလောက်ပေသည်။ ရှင်သန်ခြင်းနှင့် မိမိ၏ အလုပ်အကိုင်တို့အပေါ် ဤသဘောထားသည် မှန်ကန်ပါသလော။ (မှန်ကန်ပါသည်။) အဘယ်သို့ မှန်ကန်သနည်း။ (အဘယ်ကြောင့်ဆိုသော် သူတို့သည် ဘုရားသခင် တောင်းဆိုသည့်အရာနှင့် ကိုက်ညီသည့် သဘောထားတစ်ခုဖြင့် အသက်ရှင်ကြသောကြောင့်ဖြစ်ပါသည်။ ပထမဦးစွာ၊ ထိုအရာမှာ မိမိ၏ အလုပ်ကို ဝတ်ကျေတမ်းကျေ ပုံစံဖြင့် မလုပ်ဆောင်ခြင်းနှင့် မိမိ၏ အလုပ်အကိုင်ကို ကောင်းစွာ လုပ်ဆောင်နိုင်ခြင်းကို ဆိုလိုပါသည်။ ဒုတိယအနေဖြင့်၊ ယင်းသည် မည်သည့်အင်အားစုကိုမျှ ခိုလှုံရာ မရှာခြင်း သို့မဟုတ် မျက်နှာလို မျက်နှာရမလုပ်ခြင်းကို ဆိုလိုသည်။ ပုံမှန်ဘဝ၏ လိုအပ်ချက်များကို ပံ့ပိုးခြင်းသည် လုံလောက်ပါသည်။ ဤသည်မှာ ဘုရားနှုတ်ကပတ်တော်များနှင့် ကိုက်ညီပါသည်။) ဤသည်မှာ ဘုရားနှုတ်ကပတ်တော်များနှင့် ကိုက်ညီသည်မှာ အမှန်ဖြစ်၏။ ဘုရားသခင်သည် သင့်ကို ကာကွယ်ပေးရန်အလို့ငှာ သင့်ထံမှ ဤအရာကို တောင်းဆိုသလော။ (ဟုတ်ပါသည်။) သင့်ကို မည်သည့်အရာမှ ကာကွယ်ပေးရန် ဖြစ်သနည်း။ (စာတန်၏ အန္တရာယ်ပေးခြင်းမှ ဖြစ်ပါသည်။ သို့မဟုတ်လျှင်၊ ကျွန်ုပ်တို့အနေဖြင့် ထိုသို့သော အငြင်းပွားမှုများတွင် ငြိတွယ်မိသည်နှင့်တစ်ပြိုင်နက်၊ ဘဝသည် အလွန် စိတ်မချမ်းမြေ့စရာ ဖြစ်လာသည့်အပြင် ဘုရားသခင်ကို ယုံကြည်ခြင်းနှင့် ကျွန်ုပ်တို့၏ တာဝန်များကို ထမ်းဆောင်ခြင်းအတွက် အချိန်များစွာ ကျန်မည် မဟုတ်ပါ။) ဤသည်မှာ သွင်ပြင်လက္ခဏာတစ်ခု ဖြစ်သည်။ အဓိကအားဖြင့် အခြားသော သွင်ပြင်လက္ခဏာတစ်ခုမှာ အဘယ်နည်း။ သင်သည် အမျိုးမျိုးသော အင်အားစုများနှင့် ပတ်သက်မိသည့်အခါ၊ နောက်ဆုံးအကျိုးဆက်မှာ သင်ကိုယ်တိုင် ပျက်စီးသွားလိမ့်မည်ဖြစ်သည်။ တကယ်ကို မတန်ပေ။ ပထမဦးစွာ၊ သင်သည် မိမိကိုယ်ကို ကာကွယ်နိုင်မည် မဟုတ်။ ဒုတိယအနေဖြင့်၊ သင်သည် တရားမျှတမှုကို ထိန်းသိမ်းကာ အထောက်အကူပြုမည်မဟုတ်။ တတိယအနေဖြင့်၊ သင်သည် အမျိုးမျိုးသော အင်အားစုများနှင့် လိမ်လည်လှည့်ဖြားရန် ပေါင်းကြံကာ မိမိ၏ အပြစ်များကို ပို၍ဆိုးစေလိမ့်မည်။ ထို့ကြောင့်၊ ဤအင်အားစုများနှင့် ရင်းနှီးခြင်းသည် မည်သည့် အကျိုးကျေးဇူးများ မည်သို့မျှ မရှိပေ။ သင့်အနေဖြင့် အမျိုးမျိုးသော အင်အားစုများကို မျက်နှာလိုမျက်နှာရလုပ်ခြင်းအားဖြင့် လစာတိုးမှု သို့မဟုတ် ရာထူးတိုးမှုတစ်ခု ရလျှင်ပင်၊ ၎င်းတို့နှင့် သင် ပူပေါင်းပြီး အလိမ်အညာမည်မျှကို ပြောဆိုရမည်နည်း။ နောက်ကွယ်တွင် မကောင်းသည့် လုပ်ဆောင်ချက်များ မည်မျှ သင် လုပ်ဆောင်ရမည်နည်း။ ပိတ်ထားသည့် တံခါးများနောက်တွင် လူမည်မျှကို သင် အပြစ်ပေးရမည်နည်း။ ဤလူ့အဖွဲ့အစည်းတွင်၊ အဘယ်ကြောင့် လူမျိုးစုံနှင့် အမျိုးမျိုးသော လုပ်ငန်းများသည် ဤအင်အားစုများ ရှိရန် လိုအပ်ကြပါသနည်း။ အဘယ်ကြောင့်ဆိုသော် ဤလူမှုအဖွဲ့အစည်းတွင် တရားမျှတမှု ကင်းမဲ့သောကြောင့် ဖြစ်သည်။ လူတို့သည် အရေးယူဆောင်ရွက်ရန် အမျိုးမျိုးသော အင်အားစုများအပေါ် မှီခိုခြင်းအားဖြင့်သာ မိမိတို့ကိုယ်ကို ကာကွယ်နိုင်ကြပြီး၊ စကားပြောဆိုပြီး ပြုမူဆောင်ရွက်ရန် ယင်းတို့အပေါ် မှီခိုခြင်းအားဖြင့်သာ မိမိတို့ နေရာကို အရယူနိုင်ကြသည်။ ဤနေရာတွင် တရားမျှတမှု ရှိပါသလော။ (မရှိပါ။) ဤတွင် တရားမျှတမှု မရှိပေ။ အရာရာသည် ဤအင်အားစုများပေါ် အခြေခံပေသည်။ သာ၍ ကြီးမားသည့် အင်အားစု ရှိသူမည်သူမဆိုသည် ဆုံးဖြတ်ပိုင်ခွင့်ရှိပြီး၊ အင်အားစုမရှိသည့် သို့မဟုတ် ပို၍ အားနည်းသော အင်အားစုတစ်ခု ရှိသူတို့မှာမူ ဆုံးဖြတ်ခွင့် မရှိပေ။ ဥပဒေဖန်တီးခြင်းသည်ပင် ဤကဲ့သို့ အလုပ်လုပ်ပေသည်။ သင့်တွင် အတန်ကြီးသော အင်အားစု ရှိပါက၊ သင် ဖန်တီးသည့် ဥပဒေသည် ထုတ်ပြန်ခြင်းခံရကာ တည်စေခြင်းခံရနိုင်သည်။ သင့်တွင် အင်အားစု သိပ်မရှိပါက၊ သင် အဆိုပြုသည့် မည်သည့် ဥပဒေနှင့် စည်းမျဉ်းစည်းကမ်းမျှသည် မရှင်သန်သကဲ့သို့၊ အမျိုးသားဥပဒေ ပြဋ္ဌာန်းချက်များအဖြစ် မထည့်သွင်းနိုင်ပေ။ ဤသည်မှာ မည်သည့် လူစုတွင်မဆို မှန်ကန်ပေသည်။ သင့်တွင် အတန်ကြီးသည့် အင်အားစုရှိပါက၊ သင်၏ ကိုယ်ပိုင် အကျိုးစီးပွားများအတွက် သင် ကြိုးစားနိုင်ပြီး၊ ယင်းတို့ကို များနိုင်သမျှများအောင် လုပ်နိုင်သည်။ သင့်တွင် အင်အားစု မရှိပါက၊ သင်၏ အကျိုးစီးပွားများသည် သင့်ထံမှ ချွတ်ခွာခြင်း ခံရနိုင်သည် သို့မဟုတ် သိမ်းခြင်းခံရနိုင်သည်။ အမျိုးမျိုးသော အင်အားစုများ ဖွဲ့စည်းခြင်းနောက်ကွယ်က ရည်ရွယ်ချက်မှာ ထိုအင်အားစုများကို အသုံးပြုလျက်၊ အခြေအနေကို ထိန်းချုပ်ပြီး အများပြည်သူ သဘောထား၊ ဥပဒေနှင့် လူသား ကိုယ်ကျင့်တရားများကိုပင် ပယ်ချရန်ဖြစ်သည်။ ၎င်းတို့သည် ဥပဒေ၊ ကိုယ်ကျင့်တရားနှင့် လူ့သဘာဝတို့ကို ကျော်လွန်နိုင်သည်။ အရာရာကို ကျော်လွန်နိုင်သည်။ အကြင်သူ၏ အင်အားစု သာ၍ ကြီးမားလေ၊ သူ၏ လွှမ်းမိုးမှု သာ၍ ကြီးမားလေ ဖြစ်လိမ့်မည်ဖြစ်ပြီး၊ မိမိတို့ နှစ်သက်သည့်အတိုင်း လုပ်ဆောင်ရန်၊ အမှုကိစ္စများကို ချမှတ်ရန် သာ၍ အခွင့်အရေးရှိလေ ဖြစ်လိမ့်မည်။ ဤသည်မှာ တရားမျှတမှု ဖြစ်သလော။ (မဟုတ်ပါ။) တရားမျှတမှု မရှိပေ။ တန်ခိုးအာဏာနှင့် အင်အားစုတို့သည် ၎င်းတို့၏ ကိုယ်ပိုင်လက္ခဏာကို ကိုယ်စားပြုကြပြီး ၎င်းတို့ ရရှိနိုင်သည့် အကျိုးအမြတ်များနှင့်ဆိုင်သည့် ဝေစုကို ညွှန်ပြကြသည်။ သင်သည် လူမှုရေး အုပ်စုတစ်ခုတွင် ရှိပြီး သင် အလိုရှိသမျှမှာ သင်၏ အသက်မွေးမှုကို ပံ့ပိုးကာ အစားအစာနှင့် အဝတ်အစားရှိရန် ဖြစ်ပြီး၊ သင်၏ လိုက်စားမှုသည် အဆင့်အတန်း သို့မဟုတ် နာမည်ဂုဏ်သတင်းအတွက် သို့မဟုတ် သင်၏ ကိုယ်ပိုင် ဆန္ဒများကို ဖြည့်ဆည်းရန်အတွက် မဟုတ်ပါက၊ သင့်အတွက် အမျိုးမျိုးသော အင်အားစုများကို ချဉ်းကပ်ရန်မှာ အလွန် မလိုအပ်သည့်ပုံပေါ်မည် ဖြစ်သည်။ သင်သည် သင်၏ အချိန်ရှိသမျှကို သင်၏ တာဝန်များ ထမ်းဆောင်ခြင်းအတွက် ဆက်ကပ်ရန်အလိုရှိပါက၊ သမ္မာတရား လိုက်စားခြင်းလမ်းကြောင်းကို လျှောက်ပြီး နောက်ဆုံးတွင် ကယ်တင်ခြင်း ရရှိလိုသော်လည်း၊ အမျိုးမျိုးသော အင်အားစုများကို မျက်နှာလိုမျက်နှာရ လုပ်ရန်လည်း ဆန္ဒရှိပါက၊ ဤအရာနှစ်ခုသည် တစ်ခုနှင့်တစ်ခု ဆန့်ကျင်ကွဲလွဲပေသည်။ ယင်းတို့သည် လုံးလုံး ဆန့်ကျင်ကြသောကြောင့် တစ်ခုနှင့်တစ်ခု မပြည့်စုံစေနိုင်ကြပေ။ ယင်းတို့သည် ရေနှင့် ဆီကဲ့သို့ သဟဇာတမဖြစ်ကြပေ။ အမျိုးမျိုးသော အင်အားစုများကို ချဉ်းကပ်ခြင်းသည် ဘုရားသခင်၌ သင်၏ ယုံကြည်မှုကို ကူညီပံ့ပိုးမှုအပေါ် သို့မဟုတ် သင်၏ သမ္မာတရား လိုက်စားခြင်းအပေါ် မည်သည့် အကျိုးသက်ရောက်မှုမျှ ရှိမည်မဟုတ်။ စာတန်၏ အကျည်းတန်သော မျက်နှာအား ပိုင်းခြားသိမြင်ရန် သင့်ကို ကူညီလိမ့်မည် မဟုတ်သကဲ့သို့၊ သင့်အား သာ၍ ဆုံးဖြတ်ပိုင်ခွင့်ပေးမည်မဟုတ် သို့မဟုတ် လောက၏ ငြင်းပယ်ခြင်း ခံရကာ အစိုးရ၏ ညှဉ်းပန်းနှိပ်စက်ခြင်း မခံရဘဲနှင့် သင့်အား ဘုရားသခင်ကို ယုံကြည်ခွင့်ပေးလိမ့်မည် မဟုတ်။ လူအချို့သည် ရွာငယ်လေးတစ်ခုတွင် အသက်ရှင်ကြသော်လည်း၊ မိမိတို့၏ စိတ်နှလုံးများတွင် ကြီးကျယ်ခမ်းနားသည့် အကြံအစည်များ ထားရှိကြသည်။ ၎င်းတို့က၊ “ငါသည် ကျေးလက်ဒေသတွင် မွေးဖွားခဲ့သည်။ လယ်သမားတစ်ဦး ဖြစ်သည်။ ငါသည် ကောင်းစွာဆက်ဆံခြင်းမခံရသော်လည်း၊ ဂျုံစပါးနှင့် ဟင်းသီးဟင်းရွက်များကို စိုက်ပျိုးကာ ကြက်များ၊ ကျွဲနွားများနှင့် သိုးအချို့ကို ကျွေးမွေးပြုစုရင်း နေလို့ရသေးသည်။ ဘုရားသခင်ကို ငါ ယုံကြည်ပြီး၊ သမ္မာတရားကို လိုက်စားလျှင်၊ ဤအခြေအနေများသည် အတော် ကောင်းပေသည်။ ရှင်သန်ရန်အတွက် ငါလိုအပ်သည့်အခြေခံ သတ်မှတ်ချက်များ ငါ့တွင် ရှိသည်။ သို့ရာတွင် ဤလူမှုအဖွဲ့အစည်းနင့် ဤလူများကြား အသက်ရှင်ခြင်းနှင့် ရှင်သန်ခြင်းမှ တစ်စုံတစ်ရာ လိုနေသကဲ့သို့ အဘယ်ကြောင့် ငါ အမြဲ ခံစားရသနည်း”ဟု တွေးကြသည်။ မည်သည့်အရာ လိုနေသနည်း။ ၎င်းတို့တွင် အင်အားကြီးမားသော နောက်ခံမရှိကြပေ။ အိမ်တစ်ခု ရွေးချယ်နေသည့် လူတို့နှင့်ပတ်သက်၍ ဖြစ်ပုံကို ကြည့်ပါလော့။ နောက်တွင် တောင်တန်းကြီးတစ်ခုရှိသည့် အိမ်တစ်အိမ်ကို ၎င်းတို့ အမြဲ နှစ်သက်ကြသည်။ ထိုတောင်တန်းကို ၎င်းတို့၏ နောက်ခံအဖြစ် ယူဆကြပြီး၊ ယင်းကြောင့် ထိုနေရာတွင် အသက်ရှင်ခြင်းသည် လုံခြုံစိတ်ချမှုရှိသည်ဟု ခံစားရသည်။ အိမ်နောက်တွင် ချောက်ကမ်းပါးတစ်ခု ရှိခဲ့ပါက၊ ချောက်ကမ်းပါးယံတွင် အချိန်မရွေး ထိုးစိုက်ကျတော့မည်အလား၊ ထိုနေရာတွင် အသက်ရှင်ခြင်းကို လုံခြုံဘေးကင်းသည်ဟု ၎င်းတို့ ခံစားရမည် မဟုတ်။ အလားတူစွာပင်၊ ရွာတစ်ရွာတွင် အသက်ရှင်သည့်အခါ၊ အကြင်သူသည် နာမည်ဂုဏ်သတင်းနှင့် အဆင့်အတန်းရှိသည့် တစ်စုံတစ်ဦးနှင့် ဆက်ဆံရေး တည်ဆောက်ခြင်း မရှိသကဲ့သို့၊ ထိုသူကို စည်းရုံးသိမ်းသွင်းရန် ထိုသူထံ မကြာခဏ လည်ပတ်ခြင်း မရှိပါက၊ အကြင်သူသည် ထိုရွာတွင် အတော်အတန် သီးခြားနေထိုင်နေသည်ဟု အမြဲခံစားရလိမ့်မည်ဖြစ်ပြီး စဉ်ဆက်မပြတ် ဩဇာပေးခံရကာ စားဝတ်နေရေးအတွက် မတတ်နိုင်တော့မည့် အန္တရာယ် ရှိလိမ့်မည် ဖြစ်သည်။ ထို့ကြောင့် ၎င်းတို့သည် ရွာသူကြီးကို အမြဲ မျက်နှာလိုမျက်နှာရ လုပ်ချင်ကြသည်။ ဤသည်မှာ ကောင်းမွန်သည့် စိတ်ကူးတစ်ခု ဖြစ်သလော။ (မဟုတ်ပါ။) အထူးသဖြင့် ဘုရားသခင်ကို ယုံကြည်ခြင်းနှင့် ပတ်သက်လာသည့်အခါ အစိုးရ၏ နှိပ်စက်ညှဉ်းပန်းမှုကို ရင်ဆိုင်ရသည့် အချို့သော နိုင်ငံများတွင် လူအချို့က “ကျွန်ုပ်တို့သည် ရွာသူကြီးထံ ဧဝံဂေလိဟောပြောပြီး သူ မယုံကြည်သော်လည်း သူ၏ မိခင်၊ အဖွား၊ ဇနီးမယား သို့မဟုတ် သမီးက ယုံကြည်လျှင် ယင်းသည် သူကြီးနှင့် နီးစပ်မည်မဟုတ်လော။ ကျွန်ုပ်တို့ အသင်းတော်၏ ညီအစ်ကို သို့မဟုတ် ညီအစ်မတစ်ဦးသည် ရွာထဲတွင် အရေးပါသော ရာထူးတစ်ခုရှိလျှင် သို့မဟုတ် ရွာသူကြီး၏ ဆွေမျိုးတစ်ဦး ဖြစ်လျှင် အသင်းတော်သည် ထိုနေရာ၌ ခိုင်မာသည့် ခြေကုပ်တစ်ခု ရှိမည်မဟုတ်လော။ ဂုဏ်ရှိမည်မဟုတ်လော။ ဘုရားသခင်ကို ယုံကြည်သော ကျွန်ုပ်တို့၏ ညီအစ်ကို မောင်နှမများသည် ပြဿနာမဖြစ်ဘဲ ရွာထဲတွင် စားသောက်ကာ စိုက်ပျိုးမွေးမြူနိုင်မည်မဟုတ်လော။ ဤအရာတင်မက၊ အဆင်းနီသော နဂါးကြီးဖြစ်စေ၊ ပြည်ထောင်စု ရှေ့တန်းအလုပ်ဌာနကဖြစ်စေ စုံစမ်းစစ်ဆေးရန် လာသည့်အခါ ကျွန်ုပ်တို့ကို ထောက်ခံမည့် တစ်စုံတစ်ဦး ရှိလိမ့်မည် ဖြစ်သည်။ ယင်းမှာ အလွန်ကောင်းပေမည်”ဟု ဆိုကြသည်။ သင်သည် အန္တရာယ်များသည့် အခြေအနေတစ်ခုခုသို့ မရောက်ရှိစေရန်၊ ဘုရားသခင်ကို ဘေးကင်းလုံခြုံစွာ ယုံကြည်နိုင်ပြီး နှိပ်စက်ညှဉ်းပန်းခြင်းမှ လွတ်ကင်စေရန်အတွက် အဖွဲ့အစည်းတစ်ခုခု သို့မဟုတ် အင်အားစ အဖွဲ့တစ်ခုခုနှင့် နီးစပ်ဖို့ အမြဲ အလိုရှိနေသည်။ ကောင်းလိုက်လေခြင်း။ တစ်ချိန်တည်းတွင် ဩဇာရှိသောလူများနှင့် ရောနှောခြင်းအားဖြင့် သင်သည် ဩဇာရှိသောသူ တစ်ယောက်ဖြစ်သည်ဟု သင့်အား ခံစားရစေသည်မဟုတ်လော။ ယင်းသည် အလွန်ကောင်းသည့် အတွေးဖြစ်သော်လည်း ရွာသူကြီးသည် သင့်အား သူနှင့် နီးစပ်ရန်ပင် အလိုရှိပါသလော။ ရွာသူကြီးသည် သင် အခွင့်အရေးယူ၍ရသည့် တစ်စုံတစ်ဦး ဖြစ်ပါသလော။ ရွာသူကြီးက သင့်အား သူ့ကို အသုံးချခွင့်ပေးလိမ့်မည်လော။ သာမန်လူတစ်ဦးဖြစ်သည့် သင်သည် အဖွဲ့အစည်း သို့မဟုတ် ရွာသူကြီးနှင့် နီးစပ်ချင်ပြီး၊ ဧဝံဂေလိဟောပြောခြင်းက အလုပ်ဖြစ်လိမ့်မည်ဟု သင် အမှန်တကယ် ထင်သလော။ သင်သည် ရွာသူကြီးနှင့် နီးစပ်ရန် သင့်တော်သည့် လက်ဆောင်အချို့ပေးဖို့ သို့မဟုတ် အရေးပါသည့် အလုပ်တာဝန်အချို့ကို ဖြစ်မြောက်အောင်မြင်ဖို့ မလိုအပ်သလော။ သင်တို့တွင် မည်သည့်အတွေ့အကြုံ ရှိကြပါသနည်း။ ရွာသူကြီးကို ချဉ်းကပ်ခြင်းသည် လွယ်ကူပါသလော။ သူ၏အိမ်မွေးခွေးကို ချဉ်းကပ်ရန်ပင် ခက်ခဲပေမည်။ ရွာသူကြီးထံ လက်ဆောင်တစ်ခု တိုက်ရိုက်ပေးခြင်းသည် အလုပ်ဖြစ်မည်မဟုတ်။ သူ၏ဇနီး၊ သူ၏မိခင်၊ သူ၏အဒေါ်၊ သို့မဟုတ် သူ၏အဖွားတို့ကို သင်ချဉ်းကပ်ပြီး အတော်အတန် ပိုမိုလွယ်ကူသည့် ပစ်မှတ်များမှ အစပြုရန် လိုအပ်မည်ဖြစ်သည်။ အဘယ်ကြောင့် ရွာသူကြီး၏ အဖွားထံ ချဉ်းကပ်ရမည်နည်း။ ရွာသူကြီးသည် သူမနှင့် ပို၍ရင်းနှီးသော ဆက်ဆံရေးတစ်ခု ရှိသည်။ ထို့ကြောင့် သူမနှင့် အစပြုကာ၊ သင့်အတွက် ကောင်းမွန်သည့် စကားတစ်ခွန်း ကြားမှပြောပေးနိုင်သည့် မိသားစုထဲမှ သက်ကြီးတစ်ဦးဖြစ်သည့် သူ၏ အဖွားမှတစ်ဆင့် ရွာသူကြီးထံ တဖြည်းဖြည်း ချဉ်းကပ်လော့။ ဤသည်မှာ “သွယ်ဝိုက် ချဉ်းကပ်နည်း” ဟု ခေါ်သည့်အရာ ဖြစ်သည်မဟုတ်လော။ သင်သည် ရွာသူကြီးထံ လက်ဆောင်တစ်ခု တိုက်ရိုက်ပေးပါက သူက “သင် ဘယ်သူနည်း” ဟု မေးကောင်းမေးမည်။ သင်က “ကျွန်ုပ်သည် ရွာအရှေ့ပိုင်းရှိ လီမိသားစုမှ မည်သူမည်ဝါ ဖြစ်ပါသည်” ဟု သင် ပြန်ဖြေလိမ့်မည်။ “မည်သည့် လီမိသားစုနည်း။ အဘယ်ကြောင့် သူတို့ကို ငါမသိသနည်း” ဟူ၍ သူက သင့်ကို အသိအမှတ်ပင်မပြုပါက သူ့ထံ ချဉ်းကပ်ရန် လွယ်လိမ့်မည်လော။ (လွယ်လိမ့်မည် မဟုတ်ပါ။) သူ့ကို သင် လက်ဆောင်တစ်ခု ပေးပါက မည်သည့် လက်ဆောင်မျိုးက သူ၏အာရုံကို ဖမ်းစားလိမ့်မည်နည်း။ ရွှေတောင့်များ၊ ရွေချောင်းများဆိုပါက သင့်တွင် ထိုအရာတစ်ခုတလေ ရှိသလော။ ပင်လယ်မျှော့များဆိုပါက ထိုအရာများကို သူ အလိုပင်ရှိပါသလော။ သင်၏ ပင်လယ်မျှော့များက ပြည်ပမှ တင်သွင်းထားသလော၊ သို့မဟုတ် ပြည်တွင်းထွက်လော ဆိုသည်ကို သူကြည့်လိမ့်မည်။ သူ့ကိုယ်၌က ထိုအရာများစွာ ရှိသည်။ သင်သည် ထိုအရာကို ဝယ်ရန်အလို့ငှာ ငွေလျှော့သုံးပြီး သင်ကိုယ်၌က ထိုအရာကို မစားဝံ့ဘဲလျက်၊ သို့မဟုတ် မထိဝံ့ဘဲလျက် သင်၏ နေ့ရက်ကာလများကို ခြိုးခြံစွာ ကုန်ဆုံးစေသည်။ ထိုအရာကို သူ့အား သင် ပေးပြီး သူက ထိုအရာကို ကြည့်ပင်မကြည့်ချေ။ သင်သည် သူ့ကို ခါးပတ်တစ်ခုပေးပြီး သူက “ဤအရာသည် ပြည်တွင်းဖြစ်မဟုတ်လော” ဟု ပြောသည်။ သင်က “ထိုအရာသည် နွားသားရေဖြစ်သည်” ဟု သင်ပြောသည်။ သူက “ယနေ့ခေတ်တွင် မည်သူက နွားသားရေခါးပတ်များကို ဝတ်ဆင်ခြင်းပင်ရှိကြပါသနည်း။ မည်သူမျှ မဝတ်ပါ။ လူတို့သည် ဥရောပအမှတ်တံဆိပ်များပါသည့် သားရေခါးပတ်အစစ်များ သို့မဟုတ် စိန်များစီထားသည့် ခါးပတ်များကို ဝတ်ဆင်ကြသည်။ ထိုခါးပတ်များ သင့်တွင်ရှိသလော” ဟု ပြောသည်။ သင်က “ထိုခါးပတ်များ မည်သည့်ပုံစံရှိသနည်း။ ကျွန်ုပ် မည်သည့်အခါမျှ မတွေ့ဖူးပါ” ဟု ပြောသည်။ သူက၊ “သင် မည်သည့်အခါမျှ မတွေ့ဖူးလျှင် ဤနေရာသို့ ဒုက္ခခံပြီး မလာပါနှင့်။ သင်သည် ဤခါးပတ်ကို သူတောင်းစားတစ်ဦးထံ ပေးရန် ကြိုးစားနေသလော” ဟု ဆိုသည်။ ထိုသို့သော လူတစ်ဦး၏ မျက်နှာသာပေးခြင်းကို သင် ခံရနိုင်သလော။ သင့်အနေဖြင့် လိမ္မာပါးနပ်သည့် အစီအစဉ်လေးတစ်ခု ရှိသည်၊ သင်သည် အရာရာကို ဖြစ်မြောက်အောင် လုပ်ပြီးပြီဟု သင်ထင်သော်လည်း သူသည် သင်၏ လက်ဆောင်များကို တကယ်ကို အထင်သေး၏။ သူသည် သင်၏ လက်ဆောင်များကို အထင်သေးသည့်တိုင် သင်သည် သူ့ကို မရမက မျက်နှာလိုမျက်နှာရ လုပ်နေသည်။ ဤသည်မှာ သင့်တော်ပါ၏လော။ သူသည် သင်၏ လက်ဆောင်များကို အထင်ကြီးလျှင်ပင် သူ့ကို မျက်နှာလိုမျက်နှာရလုပ်ရန် သင့်တော်ပါ၏လော။ (မသင့်တော်ပါ။) စားစရာ တစ်စုံတစ်ခုရှိဖို့ သက်သက်ဖြင့်၊ ရွာထဲတွင် အားကောင်းသည့် ကျောထောက်နောက်ခံတစ်ခု ရှိဖို့သက်သက်ဖြင့်၊ ထိုသို့သော ယုတ်ညံ့သည့်အရာများကို လုပ်ဆောင်ရန် လိုလားနေသည်။ ဤသည်ကို ရှက်ဖွယ်ဖြစ်သည်ဟု သင် မမြင်သလော။ (မြင်ပါသည်။) သူကြီး၏ အဖွားအလိုကိုလိုက်ခြင်း၊ သူ၏ဇနီးနှင့် သူ၏ခယ်မတို့ အလိုကိုလိုက်ခြင်း၊ ဖြစ်ကတတ်ဆန်း နည်းမျိုးစုံကို အသုံးချခြင်း၊ လက်ဆောင်များပေးခြင်းနှင့် ချဉ်းကပ်ရန်ကြိုးစားခြင်းတို့ ဖြစ်သည်။ အခြားသူတို့က သင့်အား “ဤလက်ဆောင်များကို သင်ပေးခြင်းသည် အလကားဖြစ်သည်။ သူကြီးမျက်စိကျသည်မှာ သင်ကိုယ်တိုင် ဖြစ်သည်” ဟု ပြောကြသည်။ သို့ဆိုလျှင် ချဉ်းကပ်ရန် သင် ကြိုးစားနေဦးမည်လော။ သင်ပေးနိုင်သည့် မည်သည့်လက်ဆောင်မျှ သင့်တော်မည် မဟုတ်။ သူကြီးက ထိုအရာအားလုံးကို မတန်ဟု တွေးထင်လျက် ယင်းတို့ကို နောက်ထပ်ကြည့်မည်မဟုတ်။ အဆိုးဆုံးအနေဖြင့် သင်သည် အပေးအယူလုပ်ခြင်းကို ခြေစုံပစ်လုပ်ဆောင်ရမည်ဖြစ်သည်။ သူ့ကို သင် ချဉ်းကပ်ရန် ကြိုးစားဦးမည်လော။ (ကြိုးစားမည် မဟုတ်တော့ပါ။) ဤကျောထောက်နောက်ခံမျိုးကို သင် ရှာဦးမည်လော။ ရွာသူကြီးသည် မည်သည့်လူစားမျိုး ဖြစ်ပါသနည်း။ သင့်ကို သူ့အား သာမန်ကာလျှံကာ နီးစပ်ခွင့်ပေးမည့်သူတစ်ဦး ဟုတ်သလော။ (မဟုတ်ပါ။) သင်သည် သူနှင့် တကယ်ပင် ဆက်ဆံရေးတစ်ခု တည်ဆောက်ပြီး သူနှင့် နီးစပ်ခဲ့လျှင်ပင် မည်သည့်အရာ ဖြစ်မည်နည်း။ သူသည် သင်၏ကံကြမ္မာကို ထိန်းချုပ်နိုင်သလော၊ သို့မဟုတ် ကယ်တင်ခြင်းရရှိရန် သင့်ကို ကူညီနိုင်သလော။ သို့မဟုတ် တကယ့် နှိပ်စက်ညှဉ်းပန်းမှုနှင့် အခြေအနေများကို ရင်ဆိုင်ရသည့်အချိန် ရောက်လာသည့်အခါ၊ ဤအခြေအနေများကို ဘုရားသခင်က အခွင့်ပေးပြီး စီစဉ်ညွှန်ကြားသည့်အခါ ယင်းတို့ကို ရင်ဆိုင်ရခြင်းမှ သင် ရှောင်ရှားနိုင်သလော။ ဤအရာတွင် ရွာသူကြီးသည် အဆုံးအဖြတ်ပေးခွင့် ရှိသလော။ (မရှိပါ။) ဘုရားသခင် စီစဉ်ညွှန်ကြားသည့် အမှုအရာများ၏ မဟာအကြံအစည်တော်ထဲတွင် ရွာသူကြီး မဆိုထားနှင့်၊ အဆုံးအဖြတ်ပေးခွင့်ရှိသည့် မည်သည့်အင်အားစုမျှ မရှိပေ။ ဤအရာနှင့်စပ်လျဉ်း၍ မည်သည့်အင်အားစုကိုမျှ ဖော်ပြဖို့ပင်မထိုက်တန်ပေ။ ထို့ကြောင့် ဤလောကတွင် ရှိသည့်အခါ၊ သင့်အနေဖြင့် ရွာတစ်ရွာ၊ နိုင်ငံတစ်နိုင်ငံ၊ မြို့တစ်မြို့ သို့မဟုတ် မည်သည့်နိုင်ငံတွင်မဆို၊ နိုင်ငံတစ်ခုခုအတွင်းရှိ မည်သည့်လုပ်ငန်းတစ်ခုခုထဲတွင်ပင် သင် ရှိသည်ဖြစ်စေ၊ တည်ရှိနေသည့် အမျိုးမျိုးသော အင်အားစုများသည် သင်၏ ကံကြမ္မာအပေါ် အချုပ်အခြာအာဏာ ကျင့်သုံး၍ မရသကဲ့သို့ သင်၏ ကံကြမ္မာကို ၎င်းတို့ မပြောင်းလဲနိုင်ပေ။ မည်သည့်အင်အားစုမဆိုသည် သင်၏ ကံကြမ္မာအပေါ် အချုပ်အခြာအာဏာရှိရန် မဆိုထားနှင့်၊ သင့် ကံတရား၏ အရှင်သခင် မဟုတ်သကဲ့သို့ သင်၏ ကံတရားကိုလည်း ရေးဆွဲခြင်း မရှိပေ။ ဆန့်ကျင်ဖက်အနေဖြင့်၊ လူ့အဖွဲ့အစည်းတွင် တည်ရှိနေသည့် အမျိုးမျိုးသော အင်အားစုများနှင့် သင် ပူးပေါင်းသည်နှင့်တစ်ပြိုင်နက်၊ ယင်းမှာ ဘေးဒုက္ခ သင့်ထံ ရောက်လာကာ သင်၏ ကံအကြောင်းမလှမှု အစပြုသည့်အချိန် ဖြစ်သည်။ ၎င်းတို့နှင့် သင် သာ၍နီးကပ်လေ၊ သင် သာ၍ အန္တရာယ်ရှိလေ ဖြစ်သည်။ ၎င်းတို့နှင့် သင် သာ၍ ပူးပေါင်းလေ၊ မိမိကိုယ်ကို လွတ်မြောက်စေရန် သာ၍ ခက်ခဲလာလေ ဖြစ်သည်။ ဤအမျိုးမျိုးသော အင်အားစုများသည် သင့်ကို မည်သည့် အကျိုးကျေးဇူးမျှ မဆောင်ကြဉ်းရုံမျှမက၊ ၎င်းတို့နှင့် သင် ပူးပေါင်းသည်နှင့်အမျှ သင့်အနေဖြင့် ဤလောကထဲတွင် တရားမျှတမှု တည်ရှိခြင်းကို မယုံကြည်တော့ရန်အလို့ငှာ ၎င်းတို့သည် သင်၏ စိတ်ဝိညာဉ်နှင့် စိတ်တို့ကို မူမမှန်ဖြစ်စေလျက်၊ သင်၏ ငြိမ်သက်ခြင်းကို ဆုံးရှုံးစေလျက် ၎င်းတို့က သင့်ကို ထပ်တလဲလဲ ဖျက်ဆီးကာ နင်းခြေသည်။ ၎င်းတို့သည် သမ္မာတရားနှင့် ကယ်တင်ခြင်းတို့ကို လိုက်စားရန် သင်၏ နှစ်သက်ဖွယ်အကောင်းဆုံး စိတ်ဆန္ဒကို ပျက်စီးစေကြလိမ့်မည်။ ထို့ကြောင့် ဤလူ့အဖွဲ့အစည်းတွင် ရှင်သန်ရန်၊ သင်၏ လူမှုအဆင့်အတန်း၊ ပတ်ဝန်းကျင် သို့မဟုတ် လူအုပ်စုက မည်သို့ဖြစ်စေ၊ သို့မဟုတ် မည်သည့်လုပ်ငန်းတွင်မဆိုသင်ရောက်ရှိနေသည်ဖြစ်စေ၊ အားကိုးမှီခိုရန်၊ သင်၏ကိုယ်ပိုင် အကာအကွယ်ပေးသော အရိပ်အာဝါသအဖြစ် ပြုမူလုပ်ဆောင်ရန်အတွက် အင်အားစုတစ်ခု ရှာ‌ဖွေခြင်းသည် လွဲမှားပြီး အဓိပ္ပာယ်မဲ့သည့် အစွန်းရောက်သော အတွေးနှင့် အမြင်ဖြစ်သည်။ သင်သည် ရှင်သန်ဖို့သာ ကြိုးစားနေခြင်းဖြစ်ပါက၊ ဤအင်အားစုများနှင့် ဝေးဝေးနေသင့်သည်။ ဤအင်အားစုများက သင်၏ တရားဝင်ဖြစ်သော လူ့အခွင့်အရေးများကို ကာကွယ်ပေးရုံမျှသာဖြစ်လျှင်ပင် ယင်းသည် သင့်အနေဖြင့် ၎င်းတို့နှင့် ပါဝင်ပတ်သက်ရန် အကြောင်းပြချက် သို့မဟုတ် ဆင်ခြေတစ်ခု မဟုတ်ပေ။ လူ့အဖွဲ့အစည်းတွင် ဤအမျိုးမျိုးသော အင်အားစုများ၏ ရှင်သန်မှုအခြေအနေက မည်သည့်အရာဖြစ်စေ၊ ၎င်းတို့၏ တိုးတက်ရေး ရည်မှန်းချက်များက မည်သည့်အရာဖြစ်စေ၊ သို့မဟုတ် ၎င်းတို့လုပ်ရပ်များ၏ ဦးတည်ချက်က မည်သည့်အရာဖြစ်စေ၊ တိုတိုပြောရလျှင်၊ ဘုရားသခင်ကို ယုံကြည်သည့်သူတစ်ဦးအနေဖြင့်၊ သမ္မာတရားကို လိုက်စားသည့် သူတစ်ဦးအနေဖြင့်၊ သင်သည် ၎င်းတို့ထဲမှတစ်ဦး ဖြစ်မလာသင့်သကဲ့သို့၊ ဤအမျိုးမျိုးသော အင်အားစုများအတွင်းရှိ ထောက်ခံသူတစ်ဦး ဖြစ်မလာသင့်ပေ။ ထိုအစား သင်သည် ၎င်းတို့နှင့် ကင်းအောင်နေသင့်သည်၊ ၎င်းတို့ကို ရှောင်ရှားသင့်သည်၊ ၎င်းတို့ကို နှောင်ဖွဲ့သည့် အမျိုးမျိုးသော အငြင်းပွားမှုများကို ရှောင်ရှားသင့်သည်၊ ၎င်းတို့ ချမှတ်သည့် အမျိုးမျိုးသော လှည့်စားခြင်းနည်းစနစ်များကို ရှောင်ရှားသင့်ပြီး၊ ၎င်းတို့က မိမိ၏ အလုပ်အကိုင် နယ်ပယ်အတွင်း သို့မဟုတ် ဤအင်အားစုများ၏ နယ်ပယ်အတွင်းတွင် လူတစ်ယောက်အား လုပ်ဆောင်ပြီး ပြောဆိုရန် တောင်းဆိုသည့် ထိခိုက်နစ်နာစေသော အရာများနှင့် ထိခိုက်နစ်နာစေသော စကားများကိုလည်း ရှောင်ရှားသင့်သည်။ သင်သည် ၎င်းတို့ထဲမှ တစ်ဦး ဖြစ်မလာသင့်သကဲ့သို့ ၎င်းတို့၏ ကြံရာပါများထဲမှ တစ်ဦး သေချာပေါက် ဖြစ်မလာသင့်ပေ။ ဤသည်မှာ မတူကွဲပြားသည့် အင်အားစုများ တည်ရှိသည့် အမျိုးမျိုးသော လုပ်ငန်းများနှင့် အလုပ်အကိုင်များအတွင်းတွင် သင့်အတွက် ဘုရားသခင်၏ သတ်မှတ်ချက် ဖြစ်သည်။ ၎င်းတို့နှင့် ဝေးဝေးနေပြီး ၎င်းတို့ကို ရှောင်ရှားရန်၊ ၎င်းတို့ ထိုးကျွေးသောပွန်းတစ်ကောင် ဖြစ်မလာရန်၊ ၎င်းတို့၏ အမြတ်ထုတ်ခြင်းခံသူ ဖြစ်မလာရန်နှင့် ၎င်းတို့၏ လက်ပါးစေ သို့မဟုတ် ၎င်းတို့အာဘော်ကို ပြန်လည်ဖောက်သည်ချသူ ဖြစ်မလာရန် ဖြစ်သည်။

ဤလူမှုအဖွဲ့အစည်းတွင် အမျိုးမျိုးသော လုပ်ငန်းများနှင့် အလုပ်အကိုင်များရှိ မိမိ၏ အနီးဆုံး ကြီးကြပ်ရေးမှူးများမှလွဲ၍၊ အများပြည်သူ အဖွဲ့အစည်းများမှလွဲ၍၊ လူတို့ ရှောင်ရှားသင့်သည့် ဥပဒေနှင့်ဆန့်ကျင်သော လူမှုအဖွဲ့အချို့လည်း ရှိသည်မှာ အမှန်ဖြစ်သည်။ ဤလူများနှင့် ပါဝင်ပတ်သက်ခြင်း မရှိနှင့်၊ သို့မဟုတ် မည်သည်နည်းဖြင့်မျှ ၎င်းတို့နှင့် ပေါင်းသင်းဆက်ဆံခြင်း မပြုနှင့်။ ဥပမာအားဖြင့်၊ အတိုးကြီးစား၍ ငွေတိုးချခြင်းကို ကျင့်သုံးသောသူတို့ ဖြစ်သည်။ လူအချို့သည် မိမိတို့၏ စီးပွားရေလုပ်ငန်းအတွက် အရင်းအနှီး မရှိသကဲ့သို့ ပုံမှန် ချေးငွေကို မရယူနိုင်ကြသော်လည်း၊ မတန်တဆအတိုးပေး ငွေချေးခြင်းမှတစ်ဆင့်ဖြစ်သော အရင်းအနှီး စီးဆင်းမှုကို လွယ်ကူချောမောစေမည့်နည်းလမ်းတစ်ခု ၎င်းတို့အတွက် ရှိလေသည်။ မတန်တဆအတိုးပေး ငွေချေးခြင်းသည် အတိုးနှုန်းမြင့်မားရုံမက သိသာထင်ရှားသော အန္တရာယ်များလည်း ပါဝင်သည်။ လူအချို့သည် ငွေအမြောက်အမြားရရှိရန်နှင့် မိမိတို့၏စီးပွားရေးလုပ်ငန်း ဒေဝါလီခံရခြင်းကို ရှောင်ရှားရန် နောက်ဆုံးတွင် ဤခြေလှမ်းဖြစ်သည့် မတန်တဆအတိုးပေး ငွေချေးခြင်းကို မတတ်သာသည့်အဆုံး ကျင့်သုံးကြသည်။ အတိုးကြီးစား၍ ငွေတိုးချခြင်းကို ကျင့်သုံးသောသူတို့သည် လူ့အဖွဲ့အစည်းတွင် ဥပဒေလိုက်နာသည့် ပုဂ္ဂိုလ်များ ဖြစ်သလော။ (မဟုတ်ပါ။) ၎င်းတို့သည် တရားမဝင် လူမှု အဖွဲ့အစည်းတစ်ခုဖြစ်ပြီး၊ အချိန်တိုင်း ရှောင်ရှားသင့်သည်။ သင်၏ ရှင်သန်ရေး သို့မဟုတ် လက်ရှိ အရေးကိစ္စများနှင့်ဆိုင်သည့် အခြေအနေက သင့်ကို မည်သည့်အခြေအနေသို့ ဆိုက်ရောက်စေသည်ဖြစ်စေ၊ ဤလမ်းကြောင်းကို သင် မည်သည့်အခါတွင်မျှ မစဉ်းစားသင့်ဘဲ၊ ထိုအရာနှင့် ဝေးစွာနေကာ ရှောင်ရှားသင့်သည်။ သင့်ဘဝနှင့် အသက်မွေးမှုတွင် မည်သည့် ပြဿနာများ ထွက်ပေါ်သည်ဖြစ်စေ၊ ထိုအရာများအကြောင်းကို စဉ်းပင်မစဉ်းစားနှင့်၊ သို့မဟုတ် ဤလမ်းကြောင်း လျှောက်ရန်ကို မစဉ်းစားနှင့်။ ဤလူစုသည် ပါတီ အဖွဲ့အစည်းနှင့် ဆင်တူသည် မဟုတ်လော။ ဥပဒေလိုက်နာစောင့်ထိန်းသည့် လူ့အဖွဲ့အစည်းဟု ခေါ်သောအရာနှင့် ဒုစရိုက်လောကတို့သည် ယင်းတို့ကြား၌ တူညီမှုအချို့ ရှိပေသည်။ သင်၏ အသက်မွေးမှုကို ထိုအရာများက ထွက်ပေါက်တစ်ခု သို့မဟုတ် အလှည့်အပြောင်းတစ်ခုဖြင့် ထောက်ပံ့ပေးနိုင်သည်ဟု မထင်လေနှင့်။ ဤသည်မှာ လိုရာဆွဲတွေးခြင်း ဖြစ်သည်။ ဤခြေလှမ်းလှမ်းရန် သင် ရွေးချယ်သည်နှင့်၊ ဤလမ်းသို့ သင် လျှောက်လှမ်းသွားသည်နှင့်၊ ရှေ့တွင် ပို၍ဆိုးသောဘဝတစ်ခု ရှိလိမ့်မည်။ အထူးသဖြင့် အချို့သော ထူးခြားပြီး ခဲကတ်သည့် ပြဿနာများကို သင် ကြုံရသည့်အခါ၊ အထူးပတ်ဝန်းကျင်များကို သင် ရင်ဆိုင်ရသည့်အခါ၊ သို့မဟုတ် အထူး အန္တရာယ်များသည့် အခြေအနေများတွင် သင်ရောက်ရှိနေသည်ကို တွေ့ရသည့်အခါ၊ သင် လုံးဝ မချဉ်းကပ်ရမည့် ငါတို့ အမည်တပ်မပြောလိုသည့် လူမှုရေးဆိုင်ရာ အဖွဲ့အစည်ဟုခေါ်သောအရာ နောက်တစ်မျိုး ရှိသည်မှာ အမှန်ဖြစ်သည်။ မိမိကိုယ်ကို ကာကွယ်ရန်၊ အန္တရာယ်ကို ရှောင်ရန်နှင့် အခက်အခဲများကို လွတ်မြောက်ရန် အစွန်းရောက် နည်းလမ်းများ သုံးဖို့ မတွေးလေနှင့်။ ထိုသို့သော အခြေအနေများတွင်၊ ထိုလူစားမျိုးများနှင့် တစ်ကြိမ်တစ်ခါ ပေါင်းသင်းရန် သို့မဟုတ် မည်သည့်နည်းဖြင့်မဆို ၎င်းတို့နှင့် ပါဝင်ပတ်သက်ရန်ထက် ၎င်းတို့၏ ထောင်ဖမ်းခြင်းခံရရန်မှာ ပို၍ ကောင်း၏။ ဤသို့ အဘယ်ကြောင့် သင် လုပ်ဆောင်ရမည်နည်း။ ဤသည်မှာ သိက္ခာရှိခြင်းဟု ခေါ်သည့်အရာဖြစ်သလော။ ခရစ်ယာန်များ ရှိသင့်သည်မှာ ဤသိက္ခာမျိုး ဖြစ်သလော။ (ခရစ်ယာန်များ ရှိသင့်သည့် သိက္ခာမျိုး မဟုတ်ပါ။) သို့ဆိုလျှင် ထိုအရာသည် အဘယ်နည်း။ (သူတို့ကို ချဉ်းကပ်ရန်မှာ မမှန်ကန်ခြင်းပင် ဖြစ်သည်။) အဘယ်ကြောင့် မှန်ကန်ခြင်း မရှိသနည်း။ (သူတို့ကို ချဉ်းကပ်ခြင်းက ရှေ့တွင်ရှိသည့် ပိုမိုဆိုးရွားသည့် ဘဝတစ်ခုနှင့် အနာဂတ်ရှိ သာ၍ ကြီးမားသော အန္တရာယ်ဆီသို့ ဆိုက်ရောက်စေလိမ့်မည်ဖြစ်သည်။) ထိုအရာမှာ အနာဂတ် အန္တရာယ်ကို လွတ်မြောက်ရန်မျှသာ ဖြစ်သလော။ သို့ဆိုလျှင် ပထမဦးစွာ သင်၏ အနီးဆုံး အန္တရာယ်မှ အဘယ်ကြောင့် သင် မရုန်းထွက်သနည်း။ အဘယ်ကြောင့် ဤအင်အားစုများကို သင် ချဉ်းကပ်၍ မရသနည်း။ ကျမ်းစာထဲတွင်၊ သခင်ယေရှုက သူ စုံစမ်းနှောင့်ယှက်ခံခဲ့ရချိန်တွင်၊ စာတန်ကို မည်သို့ တုံ့ပြန်ခဲ့သနည်း။ (သခင်ယေရှု ပြောခဲ့သည်မှာ- “ငါ့နောက်သို့ဆုတ်လော့။ သင်၏ဘုရားသခင် ထာဝရဘုရားကို ကိုးကွယ်ရမည်၊ ထိုဘုရားသခင်ကိုသာ အစေခံရမည် ကျမ်းစာလာသည်ဟု မိန့်တော်မူ၏။” (ရှင်မဿဲခရစ်ဝင် ၄:၁၀)) လူတို့ ကိုးကွယ်သင့်သည့်သူမှာ ဘုရားသခင်ဖြစ်ပြီး၊ သူသည် လူတို့ အစေခံသင့်သည့် တစ်ဦးတည်းသောသူ ဖြစ်သည်။ တစ်ချိန်တည်းတွင်၊ လူတို့ အသက်ရှင်သင့်သည်မှာ ဘုရားသခင် တစ်ပါးတည်းအတွက် ဖြစ်သည်။ ဘုရားသခင်သည် သင့်ဘဝအား နုတ်ယူခံရခွင့်ပြုပါက၊ သင် မည်သည့်အရာကို လုပ်ဆောင်သင့်သနည်း။ (ကျိုးနွံနာခံသင့်ပါသည်။) ဘုရားသခင်ကို သင် ကျိုးနွံနာခံပြီး သူ့ကို ချီးမွမ်းသင့်သည်။ ဘုရားသခင်၏ နာမတော်သည် ချီးမြှောက်ခံရသင့်ပြီး၊ လူတို့သည် မိမိတို့ကိုယ်ပိုင် ဘဝများကို ရှာဖွေခြင်းမရှိဘဲ ဘုရားသခင်ကို ကျိုးနွံနာခံသင့်ကြသည်။ သို့ရာတွင် ဘုရားသခင်သည် သင် အသက်ရှင်ရန်အတွက် ရည်ရွယ်ပါက၊ မည်သူသည် သင်၏ အသက်ကို နုတ်ယူနိုင်သနည်း။ မည်သူမျှ မနုတ်ယူနိုင်ပေ။ ထို့ကြောင့် မည်သည့် အခြေအနေများ သို့မဟုတ် အန္တရာယ်များကို သင် ရင်ဆိုင်ရသည်ဖြစ်စေ၊ သေခြင်းကို ရင်ဆိုင်ရာတွင်ပင်၊ သင့်ကို သေခြင်းမှ ကယ်တင်နိုင်သည့် အင်အားစုတစ်ခု ရှိလျှင်၊ ဤအင်အားစုသည် သင့်တင့်လျောက်ပတ်သည့် အရာတစ်ခုမဟုတ်ဘဲ၊ စာတန်နှင့် သက်ဆိုင်ပေသည်။ သင် မည်သည့်အရာကို ပြောဆိုသင့်သနည်း။ “စာတန်၊ ထွက်သွားလော့။ သင်နှင့် ပတ်သက်မှု တစ်ခုတလေ ရှိခြင်းထက် ကျွန်ုပ် သေလိုက်မည်သာ ဖြစ်သည်”ဟူ၍ ဖြစ်သည်။ ဤသည်မှာ စည်းမျဉ်းနှင့် သက်ဆိုင်သည် မဟုတ်လော။ (သက်ဆိုင်ပါသည်။) “သင်၏ အင်အားစုများကြောင့် ကျွန်ုပ်အတွက် အသက်ရှင်ရန် မဖြစ်နိုင်သကဲ့သို့ ဘုရားသခင် ကျွန်ုပ်ကို စွန့်ပစ်သောကြောင့်လည်း ကျွန်ုပ် သေမည်မဟုတ်ပါ။ အရာရာသည် ဘုရားသခင် လက်ထဲတွင် ရှိပါသည်။ ဆက်လက်၍ အသက်ရှင်နေစေရန်အတွက် မည်သည့် အင်အားစုကိုမျှ ကျွန်ုပ် အားကိုးပြီး၊ လိုက်လျောမှုများ ပြုလုပ်ရန် မဖြစ်နိုင်ပါ”ဟူ၍ ဖြစ်သည်။ ဤသည်မှာ လူတို့ ထိန်းသိမ်းသင့်သည့် စည်းမျဉ်း ဖြစ်သည်။ သင့်အနေဖြင့် အကျပ်အတည်းတစ်ခုတွင် ရောက်ရှိနေပြီး၊ တစ်စုံတစ်ဦးက လူ့အဖွဲ့အစည်းတွင် သင့်ကို ကယ်တင်နိုင်သည့် အင်အားစုတစ်စု ရှိသည်ဟု ဆိုပါက၊ ဤအင်အားစုက သင့်ကို ကယ်တင်ရာတွင် အောင်မြင်နိုင်သော်လည်း၊ သင့်အပေါ်၊ ခရစ်ယာန်များအပေါ် အသင်းတော်အပေါ်နှင့် ဘုရားအိမ်တော်အပေါ် ဂုဏ်သရေပျက်ခြင်းကို ဆောင်ကြဉ်းမည်ဖြစ်ပါက၊ ဘုရားအိမ်တော်ကို သိက္ခာကျစေမည်ဖြစ်ပါက၊ သင် မည်သို့ တုံ့ပြန်မည်နည်း။ လက်ခံမည်လော၊ ငြင်းပယ်မည်လော။ (ငြင်းပယ်ပါမည်။) သင် ငြင်းပယ်သင့်၏။ စည်းမျဉ်းအရ၊ ငါတို့သည် ရှင်သန်ရန် မည်သည့် အင်အားစုကိုမျှ မှီခိုခြင်း မရှိ။ ထို့ကြောင့်၊ မည်သည့် အခြေအနေများ သို့မဟုတ် အန္တရာယ်များသော အခြေအနေများကို ငါတို့ ရင်ဆိုင်ရသည်ဖြစ်စေ၊ ဘုရားသခင်၏ စီစဉ်ညွှန်ကြားချက်များနှင့် အစီအစဉ်များမှအပ၊ အခြေခံအကျဆုံးသော အရာမှာ အန္တရာယ်များသည့် အကျပ်အတည်းများကို လွတ်မြောက်ရန် အစွန်းရောက်သည့် နည်းလမ်းအမျိုးမျိုး အသုံးပြုခြင်း စိတ်ကူးကို ငါတို့ လက်သင့်ပင် မခံသင့်ခြင်း ဖြစ်သည်။ လူတို့သည် တာဝန်များကို ဖြည့်ဆည်းကာ မိမိတို့ ပြုသင့်သည့် အားထုတ်မှုကို ပြုသည်နှင့်၊ ကျန်သည့်အရာများကို ဘုရားသခင်၏ စီစဉ်ညွှန်ကြားမှုအတွက် ချန်ထားသင့်ပေသည်။ သင့်ကို ကယ်တင်နိုင်သည့် တရားမဝင် လူမှု အဖွဲ့အစည်းတစ်ခု ရှိသည်ဟု တစ်စုံတစ်ဦးက ပြောပါက၊ သင် လက်ခံသဘောတူမည်လော။ (လက်ခံသဘောတူမည် မဟုတ်ပါ။) အဘယ်ကြောင့် သဘောမတူမည်နည်း။ သင် အသက်မရှင်ချင်သလော။ သင်၏ အကျပ်အတည်းကို အလျင်အမြန်မလွတ်မြောက်ချင်သလော။ သင်၏ အကျပ်အတည်းကို လွတ်မြောက်ပြီး၊ အသက်ရှင်နေရန် ကြိုးစားချိန်တွင်ပင်၊ ကျငကြံပြုမူခြင်းအတွက် စည်းမျဉ်းများ ရှိရမည်။ သင် လုပ်ဆောင်သင့်သည့်အရာနှင့် မလုပ်ဆောင်သင့်သည့်အရာတို့ကို သင် သိရန် လိုအပ်သည်။ သင်၏ စိတ်နှလုံးတွင် ရှင်းလင်းနေသင့်ပြီး သင်၏ စည်းမျဉ်းများကို မပျောက်ဆုံးသင့်ပေ။

အမျိုးမျိုးသော လူမှုရေးဆိုင်ရာ အင်အားစုများမှ ဝေးဝေးနေခြင်း ကိစ္စနှင့် စပ်လျဉ်း၍ လူတို့က မိမိတို့၏ ဘဝများတွင် ကြုံရသည့် မတူကွဲပြားသော အင်အားစုများအပြင် လူ့အဖွဲ့အစည်းတွင် မကြာခဏ ထွက်ပေါ်သည့် အမျိုးမျိုးသော အင်အားစုများလည်း ရှိပေသည်။ ဤအရာများမှလည်း ဝေးဝေးနေသင့်ပေသည်။ ဘဝတွင်ဖြစ်စေ၊ အလုပ်တွင်ဖြစ်စေ၊ ၎င်းတို့နှင့် ဆက်စပ်မှု သို့မဟုတ် ဆက်ဆံမှု တစ်ခုတလေ ရှိခြင်းကို ရှောင်ကြဉ်လော့။ သင်၏ ကိုယ်ပိုင်ဘဝနှင့် အလုပ်ကို ကိုင်တွယ်ကာ တစ်ချိန်တည်းတွင် ဤအင်အားစုများ၏ ရှိန်လောက်သော အသွင်အပြင်ဖြင့် ခြိမ်းခြောက်ခြင်းကို မခံနှင့်။ သင်၏ စိတ်နှလုံးတွင် ၎င်းတို့ကို ငြင်းပယ်ကာ ကင်းအောင်နေလျက် ၎င်းတို့နှင့် ပတ်သက်သည့် သင်၏ ဆက်ဆံရေးကို ကိုင်တွယ်ရာတွင် ဉာဏ်ပညာကို ကျင့်သုံးပြီး ၎င်းတို့ကို မပတ်သက်မိအောင် ရှောင်လော့။ ဤသည်မှာ သင် လုပ်ဆောင်သင့်သည့်အရာ ဖြစ်သည်။ သင်သည် မိမိ၏ နောက်တစ်နပ်စာအတွက်၊ သင်၏ စားဝတ်နေရေးအတွက်သာ ဤအရာအား လုပ်ဆောင်နေခြင်းဖြစ်သည်ကို သင်၏ စိတ်နှလုံးတွင် ရှင်းလင်းစေလော့။ သင်၏ ရည်ရွယ်ချက်မှာ ရိုးရှင်း၏၊ အစားအစာနှင့် အဝတ်အထည် ရှိရန်ဖြစ်သည်၊ မည်သည့် အထူးသီးသန့် ရလဒ်အတွက်မျှ ၎င်းတို့ကို ဆန့်ကျင်ရန် မဟုတ်ပေ။ ၎င်းတို့က သင့်ကို အမှုအရာများ ပြောဆိုလျှင်ပင် သို့မဟုတ် ကြမ်းကြမ်းတမ်းတမ်း ပြောဆိုလျှင်ပင်၊ ဘာသာရေး ယုံကြည်မှုများကို နှိပ်စက်ညှဉ်းပန်းရန် ပစ်မှတ်ထားသည့် နိုင်ငံ၊ ခရစ်ယာန်ဘာသာသည် နှိပ်စက်ညှဉ်းပန်းခြင်း ခံရပြီး လူအချို့က သင်၏ ယုံကြည်မှုကို လှောင်ပြောင်သည့်၊ ထိုအရာနှင့်ပတ်သက်၍ ငေါ့သော မှတ်ချက်များ ပေးသည့် သို့မဟုတ် ကောလာဟလများ ဖြန့်သည့် နိုင်ငံတစ်နိုင်ငံတွင် သင် ရှိလျှင်ပင် သင်သည် သည်းညည်းခံရုံသာ တတ်နိုင်သည်။ သင့်ကိုယ်သင် ကာကွယ်လော့၊ ဘုရားသခင်၏ ရှေ့မှောက်တွင် တည်ငြိမ်စွာ ရှိနေလော့၊ သူ့ကို မကြာခဏ ဆုတောင်းလော့၊ သူ၏ မျက်မှောက်တော်ထဲသို့ ပုံမှန် လာလော့၊ ပြီးလျှင် ဤအင်အားစုများ၏ ကြီးမားသော သို့မဟုတ် ရက်စက်ကြမ်းကြုတ်သော အပြင်ပန်းအသွင်အပြင်ကို သင့်အား ခြိမ်းခြောက်ခွင့်မပေးနှင့်။ သင်၏ စိတ်နှလုံး အတွင်းပိုင်းထဲတွင် ၎င်းတို့အပေါ် ချင့်ချိန်နိုင်စွမ်း ကျင့်သုံးခြင်းအပြင် ၎င်းတို့ထံမှလည်း သင် ဝေးဝေးနေရမည်။ သင်၏ စကားများကို သတိပြုလော့၊ သင် ခြေလှမ်းလှမ်းပုံကို ဂရုစိုက်လော့၊ ၎င်းတို့နှင့် သင်၏ ဆက်ဆံမှုတွင် ငြိမ်းချမ်းစွာ အတူယဉ်တွဲနေခြင်းကို ထိန်းသိမ်းပြီး ဉာဏ်ပညာကို အသုံးပြုလော့။ ဤလက်တွေ့လုပ်ဆောင်မှု စည်းမျဉ်းများသည် သင် လိုက်လျှောက်သင့်သည့် စည်းမျဉ်းများ ဖြစ်သည် မဟုတ်လော။ (ဟုတ်ပါသည်။) ၎င်းတို့နှင့် သင် ဝေးဝေး နေလိုသည်ဖြစ်စေ၊ ၎င်းတို့ကို ငြင်းပယ်လိုသည်ဖြစ်စေ၊ သင်၏ စိတ်နှလုံးတွင် ၎င်းတို့ကို စက်ဆုပ်လိုသည်ဖြစ်စေ၊ အပြင်ပန်းတွင် သင် မည်သို့ဖော်ပြသည်ဆိုသည်နှင့် ပတ်သက်၍ သင် ဉာဏ်အမြော်အမြင် ရှိသင့်သည်မှာ ပြောစရာမလိုပေ။ ၎င်းတို့အား သတိပြုမိခွင့်ဖြစ်စေ၊ မြင်ခွင့်ဖြစ်စေ မပေးသင့်ပေ။ သင်သည် ငွေရှာရန်သာ အလုပ်လုပ်နေခြင်း ဖြစ်ကြောင်းနှင့် ၎င်းတို့ကြား အသက်ရှင်ခြင်းသည် မတတ်သာသည့်အဆုံး ကျိတ်မှိတ်နေရခြင်း ဖြစ်ကြောင်းကို သင်၏ စိတ်နှလုံးတွင် ရှင်းလင်းနေလော့။ ပထမဦးစွာ ၎င်းတို့နှင့် ဝေးဝေးနေရန် ကြိုးစားလော့။ ဥပဒေနှင့်ဆန့်ကျင်သော အပြုအမူ တစ်ခုတလေတွင် ၎င်းတို့ စုပေါင်းပါဝင်နေသည့်အခါတွင် ၎င်းတို့ထံမှ သင် ဝေးဝေးနေပြီး ၎င်းတို့ကို ရှောင်းရှားသင့်ကာ ၎င်းတို့၏ ပြစ်မှုများတွင် တစ်စက်မျှ မပါဝင်သင့်ပေ။ တစ်ချိန်တည်းတွင် သင့်ကိုယ်သင် ကာကွယ်ကာ ပူးပေါင်းတိုက်ခိုက်ခံရသော သို့မဟုတ် အမှုဆင်ခံရသော အနေရခက်သည့် အခြေအနေထဲသို့ မိမိကိုယ်ကို မကျရောက်စေနှင့်။ ဤသည်မှာ ဖြစ်မြောက်အောင် လုပ်ဆောင်ရန် လွယ်ကူသလော။ ငယ်ရွယ်ပြီး အတွေ့အကြုံမရှိသော လူအချို့သည် ဤရှုပ်ထွေးသည့် လူမှု ပတ်ဝန်းကျင်ထဲ ဦးဆုံး ဝင်ရောက်မိချိန်တွင် အခက်တွေ့ကောင်းတွေ့နိုင်ပေမည်။ သို့တည်းမဟုတ် လူအချို့သည် အစွမ်းအစ သို့မဟုတ် မီးစင်ကြည့်ကတတ်ခြင်း ကင်းမဲ့ကာ လူမှုအပြန်အလှန် ဆက်ဆံရေးများကို ကိုင်တွယ်ရာတွင် သိပ်ကျွမ်းကျင်ခြင်း မရှိ ဖြစ်ပြီး ဤအရာတွင် အခက်အခဲအချို့ ပို၍ရှိကောင်း ရှိလာနိုင်သည်။ သို့ရာတွင် မည်သို့ဆိုစေ အမှုအရာတစ်ခုက ရှင်းလင်းသိသာပေသည်။ လက်ရှိအလုပ်တာဝန်ကို ပြီးစီးဖို့ သင်၏ ကိုယ်ရေးကိုယ်တာ တတ်စွမ်းနိုင်မှုများကို အသုံးပြုခြင်းသည် သင့်အတွက် လုံလောက်ပေသည်။ မည်သူကိုမျှ စိတ်အနှောင့်အယှက်မပေးနှင့်။ ယုံကြည်ခြင်း၊ ကိုယ်ကျင့်တရားစည်းများ၊ အသိစိတ်နှင့် ဆင်ခြင်တုံတရားတို့ ကင်းမဲ့သည့် မည်သူ့အပေါ်ကိုမျှ အလွန် တောင်းဆိုခြင်း မပြုနှင့်။ စကားတစ်ခွန်းကြောင့်ဖြစ်စေ၊ ဖြစ်ရပ်တစ်ခုကြောင့်ဖြစ်စေ ၎င်းတို့ကို မြင့်မားသည့် စည်းမျဉ်းများ မဟောပြောနှင့် သို့မဟုတ် ဘုရားသခင်၌ ယုံကြည်ခြင်းအကြောင်းဖြစ်စေ၊ မည်သို့ ကျင့်ကြံပြုမူရမည်ကိုဖြစ်စေ၊ အသိစိတ်နှင့် လူ့သဘာဝတို့ကဲ့သို့သော ကိစ္စရပ်များအကြောင်းဖြစ်စေ မပြောဆိုနှင့်။ မလိုအပ်ပေ။ နားလည်သောသူတို့အတွက် သင်၏ အကြံကောင်းကို ချန်ထားလော့။ သားရဲတိရစ္ဆာန်များနှင့် မခြားနားသည့် သူများနှင့်ပတ်သက်၍ သမ္မာတရား ပါဝင်သည့် အရာများအကြောင်း ပြောဆိုခြင်းကို မဆိုထားနှင့်၊ လူ့စကားကိုပင် အသုံးမပြုနှင့်။ ဤသည်မှာ မိုက်မဲသည့် ဆောင်ရွက်ပုံနည်းလမ်းတစ်ခု ဖြစ်သည်။ ၎င်းတို့သည် အင်အားကြီးမားသည့် အင်အားစုဖြစ်ပါက ၎င်းတို့အား သင် ချဉ်းကပ်သည့် နည်းလမ်းတွင် သင်၏ စိတ်နှလုံး၌ ၎င်းတို့ကို ကင်းအောင်နေပြီး ငြင်းပယ်လျက် အပြင်ပန်းအားဖြင့် ၎င်းတို့အပေါ် ဖော်ရွေပြီး သင့်မြတ်သော ပြောဆိုပြုမူပုံကို ထိန်းသိမ်းသင့်သည်။ အစားအစား၊ အဝတ်အထည်နှင့်ပတ်သက်သည့် သင်၏ ကိုယ့်စားဝတ်နေရေးကိုယ် ထိန်းသိမ်းခြင်း ရလဒ်ကို စွမ်းဆောင်ရရှိရန် ကြိုးပမ်းလော့။ ယင်းမှာ လုံလောက်ပေသည်။ ထိုသို့သော အင်အားစု အမျိုးမျိုး ရောယှက်နေသည့် ရှုပ်ထွေးသော အသက်ရှင်နေထိုင်မှု ဝန်းကျင်တွင် သင့်အနေဖြင့် ဘုရားသခင်နောက်လိုက်သည့် သူ၊ သမ္မာတရား လိုက်စားသူ၊ သို့မဟုတ် ကောင်းမြတ်ပြီး ရိုးသားသည့် သူတစ်ဦး ဖြစ်ကြောင်း သက်သေပြရန်အတွက် မည်သည့်နေရာတွင်မျှ သင် ပါဝင်သည်ကို ဘုရားသခင် မလိုအပ်ပေ။ ထိုအစား သင့်ကို ချိုးငှက်များကဲ့သို့ အပြစ်ကင်းပြီး မြွေများကဲ့သို့ လိမ္မာပါးနပ်ရန်၊ အချိန်ပြည့် ဘုရားသခင်၏ ရှေ့မှောက် လာရန်၊ ဘုရားသခင်၏ ရှေ့မှောက်တွင် မိမိကိုယ်ကို ငြိမ်သက်စေပြီး ဆုတောင်းရန်၊ ဘုရားသခင်အား သင့်ကို ကာကွယ်ခွင့်ပေးရန်နှင့် သင့်ကိုယ်သင် ကာကွယ်သည့် ရည်မှန်းချက်ကို ဖြစ်မြောက်အောင်လုပ်ဆောင်ရန် ဘုရားသခင်က အလိုရှိပေသည်။ သင် စွမ်းဆောင်ရရှိသင့်သည့် တိကျသော ရလဒ်မှာ အဘယ်နည်း။ ဆိုးယုတ်သော လူများ၏ ကလိမ်ကျမှုကို ခံရခြင်းအား ရှောင်ရှားရန်၊ အမျိုးမျိုး ကွဲပြားခြားနားသော အင်အားစုများနှင့် ပတ်သက်ရောထွေးခြင်းကို ရှောင်ရှားရန်နှင့် ၎င်းတို့ မဆီမဆိုင်မဲခြင်းကို ခံရသောသူ၊ ၎င်းတို့ ထိုးကျွေးသော အသုံးချခံ၊ ၎င်းတို့အတွက် ကြားကဒဏ်ခံရသူ သို့မဟုတ် ၎င်းတို့၏ အလှောင်ရယ်ခံသူ ဖြစ်မလာရန် ဖြစ်သင့်ပေသည်။ သင် ဘုရားသခင်ကို ယုံကြည်သည်ကို ၎င်းတို့ သိရှိသည့်အခါ “ကြည့်ပါ၊ သူတို့သည် ဘာသာရေး ယုံကြည်သူတစ်ဦးဖြစ်သည်” သို့မဟုတ် “ထိုဘာသာရေးသမားကို ကြည့်ပါ၊ သူ၏ ဘုရားသည် ဤသို့၊ ထိုသို့ဖြစ်သည်၊ သူ၏ ဘုရားကို သူ တစ်ဖန် ဆုတောင်းပြီး သူ ရှာထားသည့် ငွေကို ဘုရားသခင် ပေးထားခြင်း ဖြစ်သည်ဟု ပြောကြသည်”ဟု ဆိုလျက် သင့်ကို ၎င်းတို့က လှောင်ရယ်ကြလိမ့်မည်။ ထို့ကြောင့် ယုံကြည်ခြင်းနှင့် ဆက်စပ်သည့် ဆွေးနွေးမှုများကို ၎င်းတို့နှင့် မပြုလုပ်နှင့်။ ၎င်းတို့ကို မည်သည့် နိုင်ကွက်မျှ မပေးနှင့်။ ၎င်းတို့နှင့် ရင်းရင်းနှီးနှီး ရောရောနှောနှော ဆက်ဆံခြင်း၊ ၎င်းတို့နှင့် ဆက်ဆံရေးတစ်ခုကို ထိန်းသိမ်းခြင်း၊ သင် မည်မျှ ကောင်းသည်၊ သင် မည်မျှ ကောင်းသည့် လူတစ်ဦး ဖြစ်သည်ကို ၎င်းတို့အား ပြောစေခြင်း၊ သို့မဟုတ် ၎င်းတို့၏ အသိအမှတ်ပြုမှုကို ရရှိခြင်းတွင် သင်၏ အားအင်တစ်စက်မျှ ရင်းနှီးမြှုပ်နှံရန် မလိုအပ်ပေ။ ဤအရာများကို သင် မလိုအပ်ပေ။ တရားဝင် စီးပွားရေးကို ကိုယ်ကျင့်တရားကောင်းသော ပြုမူပြောဆိုပုံဖြင့် ကိုင်တွယ်လော့။ သင်သည် သာမန် ဝန်ထမ်းတစ်ဦး၊ အခြားသော လုပ်ငန်းအဖွဲ့ဝင်တစ်ဦးသာ ဖြစ်သည်။ ဘုရားသခင်သည် သင့်အား သူ၏ နှုတ်ကပတ်တော်များကို ၎င်းတို့ကြားတွင် ဖြန့်ရန်၊ ၎င်းတို့ထံ သူ၏ သမ္မာတရားအကြောင်း မိတ်သဟာယပြုရန် မတောင်းဆိုပေ။ ၎င်းတို့နှင့် သင် ကင်းအောင်နေရန်၊ မိမိကိုယ်ကို ကာကွယ်ရန်၊ ၎င်းတို့၏ လှုပ်လေမြှုပ်လေ အရှုပ်တော်ပုံထဲ သို့မဟုတ် စုံစမ်းသွေးဆောင်ခြင်း တစ်ခုတလေထဲ လှောင်ပိတ်မခံရန်နှင့် အထူးသဖြင့် အမျိုးမျိုး အငြင်းပွားမှုများတွင်၊ ၎င်းတို့ ဖန်တီးသည့် ပရမ်းပတာအခြေအနေတွင်၊ ၎င်းတို့၏ အကြံအစည်များနှင့် ထောင်ချောက်များ သို့မဟုတ် ခက်ခဲရှုပ်ထွေးသော အခြေအနေများတွင် မပတ်သက်မိရန် သူက သင့်ကို တောင်းဆိုပေသည်။ ဤအလုပ်အကိုင်တွင် သင်၏ ရည်ရွယ်ချက်ကို သင် တစ်ချိန်လုံး သတိပြုသင့်သည်။ ထိုအရာမှာ တိုးတက်မှု၊ ထိပ်ဆုံးသို့ ရောက်ခြင်း၊ ကြွယ်ဝချမ်းသာသည့် လူတစ်ဦး သို့မဟုတ် လူ့အဖွဲ့အစည်းထံ သင်၏ တန်ဖိုးကို ထုတ်ပြခြင်းအကြောင်း မဟုတ်။ သင်၏ ခေါင်းဆောင်များ သို့မဟုတ် အထက်လူကြီးများက အထင်ကြီးစေရန် တစ်ခုတလေကို လုပ်ဆောင်ခြင်းအကြောင်း မဟုတ်။ သင်၏ ရည်ရွယ်ချက်မှာ သင်၏ နေ့စဉ်အသက်မွေးလောက်သောအစာအတွက် ဝင်ငွေရှာရန်၊ သင်၏ စားဝတ်နေရေးအတွက် ဝင်ငွေရှာရန်၊ ဤလောကနှင့် ဤလူ့အဖွဲ့အစည်းတွင် ရှင်သန်နိုင်ရန်နှင့် ထို့နောက်တွင် သင်၏ တာဝန်ကို ထမ်းဆောင်ဖို့၊ သမ္မာတရားကို လိုက်စားကာ ကယ်တင်ခြင်းရရှိဖို့ အချိန်နှင့် အခြေအနေများ ရှိရန်ဖြစ်သည်။ ထို့ကြောင့် မည်သည့် အလုပ်ခွင်တွင်မဆို တိုးတက်ခြင်း၊ သက်ကြီးပညာရေး၊ နိုင်ငံခြား ပညာသင်ခြင်းများ၊ သင့်အထက်လူကြီး၏ အထင်ကြီးမှု၊ သို့မဟုတ် အထက် ခေါင်းဆောင်များ၏ အာရုံစိုက်မှုတို့အတွက်ပင် အခွင့်အရေးများရရှိရန်အတွက် သင် ကြိုးပမ်းဖို့ မလိုအပ်ပေ။ ထိုအရာတစ်ခုမျှ သင် မလိုအပ်ပေ။ သင့်အနေဖြင့် ရှင်သန်ရန်၊ သင်၏ စားဝတ်နေရေးကို ပံ့ပိုးရန် ကြိုးစားနေပါက ထိုအရာများကို သင်၏ ဘဝမှ စွန့်လွှတ်နိုင်ပေသည်။ သင်၏ အလုပ်အကိုင် နယ်ပယ်အတွင်းတွင် သင့်ကိုယ်သင် ကာကွယ်ရန်သာ လိုအပ်သည်။ ယင်းမှာ လုံလောက်ပေသည်။ ဘုရားသခင်သည် သင့်အား များစွာ လုပ်ဆောင်ရန် မတောင်းဆိုပေ။ သင် လိုက်နာစောင့်ထိန်းသင့်သည့် စည်းမျဉ်းမှာ အမျိုးမျိုးသော အင်အားစုများနှင့် ကင်းအောင်နေရန်၊ ကိုယ့်ဒုက္ခကိုယ်ရှာခြင်း သို့မဟုတ် သင်၏ စားဝတ်နေရေးကို သင် ပံ့ပိုးနိုင်သည့် အတော်အတန် ရိုးရှင်းသော ပတ်ဝန်းကျင်တစ်ခုတွင် သင့်ကိုယ်သင် ချုံးချုံးကျသွားစေခြင်းအား ရှောင်ရှားရန် ဖြစ်သည်။ ဤသည်မှာ မိုက်မဲသည့် ဆောင်ရွက်ပုံနည်းလမ်းတစ်ခု ဖြစ်သည်။ သင်သည် အရိုးရှင်းဆုံးသော အလုပ် နည်းစနစ်များမှတစ်ဆင့် သင်၏ အသက်မွေးဝမ်းကျောင်းကို သိသိသာသာ ပံ့ပိုးနိုင်သည့်တိုင် ပဋိပက္ခများတွင် ပါဝင်ရန်၊ သင်၏ အလုပ်အကိုင်၊ အသက်မွေးဝမ်းကျောင်းတို့နှင့် ဆက်စပ်မှုမရှိသည့် ကိစ္စရပ်များတွင် လုပ်ဆောင်ပတ်သက်ရန် သို့မဟုတ် ပါဝင်ရန် သင် မကြာခဏ လိုလားနေသည်။ ယင်းက အကျိုးဆက်အနေဖြင့် သင့်အား အမျိုးမျိုးသော ရှုပ်ထွေးသည့် လူသား အရေးကိစ္စများ၊ အမျိုးမျိုးသော လူမှုရေး အင်အားစုများနှင့်ဆိုင်သည့် ရှုပ်ထွေးသော ငြိတွယ်မှုများနှင့် သဘောကွဲလွဲမှုများထဲသို့ သင့်ကို ကျရောက်စေသည်။ ထို့ကြောင့် သင်သည် ဘုရားသခင်အား သင်၏ အခြေအနေများကို စီစဉ်ပေးခြင်းအတွက အပြစ်တင်၍ မရပေ။ သင့်အနေဖြင့် မိမိကိုယ်ကိုသာ အပြစ်တင်ရန် ရှိသည်၊ သင်၏ ကျရှုံးခြင်းသည် သင်ကိုယ်တိုင်၏ လုပ်ဆောင်ခြင်းနှင့် သက်ဆိုင်သည်။ သင်သည် အလုပ်တွင် အလွန် အလုပ်များပြီး ပင်ပန်းကြောင်းကိုလည်းကောင်း၊ စုဝေးပွဲအတွက်နှင့် သင်၏ တာဝန်ကို ဖြည့်ဆည်းခြင်းအတွက် သင့်တွင် အချိန် မရှိကြောင်းကိုလည်းကောင်း သင် မကြာခဏ ပြောဆိုသည်။ အကြောင်းပြချက်များက မည်သည့်အရာဖြစ်စေ၊ ထိုသို့သော အခြေအနေများသို့ သင်ရောက်ရှိနေပါက၊ ဘုရားအိမ်တော်၏ ထုတ်ပယ်ခြင်းကို မကြာခင် ခံရလိမ့်မည်။ သင်၏ ကယ်တင်ခြင်း မျှော်လင့်ချက် ပျောက်ကွယ်လိမ့်မည်။ ယင်းမှာ သင်ကိုယ်တိုင် လျှောက်ခဲ့သည့် လမ်းကြောင်း၊ သင် ရွေးချယ်ခဲ့သည့် လမ်းကြောင်း ဖြစ်ပြီး၊ ဤသည်မှာ နောက်ဆုံးတွင် သင် ရရှိမည့် ရလဒ်ဖြစ်သည်။ သင်၏ ပတ်ဝန်းကျင်တွင် ဘုရားသခင် မိတ်သဟာယပြုခဲ့သည့် စည်းမျဉ်းများအတိုင်း သင် လက်တွေ့လုပ်ဆောင်ပါက၊ သင့်ကိုယ်သင် ကောင်းစွာ ကာကွယ်ပြီး တည်ငြိမ်သည့် စိတ်နှလုံးဖြင့် ဘုရားသခင် ရှေ့မှောက်သို့ သင် လာနိုင်ပါက၊ အလုပ်နှင့် သင်၏ တာဝန် ဖြည့်ဆည်းခြင်းအား ဟန်ချက်ညီအောင် ထိန်းနေစဉ်တွင်ပင်၊ သင်သည် ကယ်တင်ခြင်း ရရှိမည့် အခွင့်အရေးတစ်ခု ရှိနေဆဲ ဖြစ်လိမ့်မည်။ သို့ရာတွင် ဤအတွက် မရှိမဖြစ် လိုအပ်ချက်မှာ လူ့အဖွဲ့အစည်းရှိ အမျိုးမျိုးသော အင်အားစုများနှင့် ကင်းအောင်နေရမည်၊ သင့် စိတ်နှလုံးကို တည်ငြိမ်စေရမည်ဖြစ်ပြီး တစ်ချိန်တည်းတွင်၊ သင်၏ အစွမ်းအစများနှင့် အကန့်အသတ်ရှိသည့် နည်းလမ်းများ၏ နယ်ပယ်အတွင်းတွင်၊ သင်၏ တာဝန်ကို ဖြည့်ဆည်းကာ သမ္မာတရား လိုက်စားခြင်း လမ်းကြောင်းကို လျှောက်လှမ်းနိုင်ရမည်။ ထိုသို့ဖြင့် သင်၏ မိသားစု အခြေအနေသည် မည်မျှ ခက်ခဲသည်ဖြစ်စေ၊ သင်တစ်ဦးတည်း၏ နည်းလမ်းများက မည်မျှ အကန့်အသတ်ရှိသည်ဖြစ်စေ၊ ဘုရားသခင်၏ ထိန်းသိမ်းမှု၊ ကောင်းချီးများနှင့် လမ်းပြမှုအောက်တွင်၊ သင်သည် နောက်ဆုံး၌ သမ္မာတရား လိုက်စားခြင်း လမ်းကြောင်းတစ်လျှောက် တစ်လှမ်းချင်း တက်လှမ်းနိုင်လိမ့်မည်။ ထို့နောက်တွင် သင်၏ ကယ်တင်ခြင်း မျှော်လင့်ချက်သည် သာ၍ အားကောင်းလိမ့်မည်။ သင်၏ တစ်ကိုယ်ရေ လိုက်စားမှုများ၊ အားထုတ်မှုများနှင့် အဖိုးအခပေးခြင်းတို့ကြောင့်၊ သင်သည်နောက်ဆုံးတွင် ကယ်တင်ခြင်း ရရှိကောင်းရရှိပေမည်။ သို့ရာတွင်၊ အချို့သည် လမ်းတစ်ဝက်တွင် လက်လျှော့ကောင်းလက်လျှော့နိုင်သည်။ ဤဘဝက အလွန် ငြီးငွေ့ဖွယ်ကောင်းကြောင်း၊ ၎င်းတို့သည် လောက၏ အဆက်အသွယ်ဖြတ်ခြင်းခံရကြောင်း၊ ၎င်းတို့၏ ဘဝသည် အထီးကျန်ကာ တစ်ကိုယ်တည်းဖြစ်ကြောင်း မြင်ကြပြီး၊ အမျိုးမျိုးသော ပဋိပက္ခများတွင် ပါဝင်ပတ်သက်ခြင်း မရှိပါက၊ ၎င်းတို့တွင် လုပ်ဆောင်ရန် ဘာမျှမရှိကြောင်းနှင့် ၎င်းတို့အနေဖြင့် မိမိတို့ကိုယ်ပိုင် တန်ဖိုးကို ရှာမတွေ့နိုင် သို့မဟုတ် ၎င်းတို့၏ တန်ဖိုးနှင့် အနာဂတ်ကို မမြင်နိုင်ကြကြောင်း ခံစားရသည်။ ထို့ကြောင့် ၎င်းတို့သည် တစ်ကိုယ်တည်းနေခြင်း သို့မဟုတ် နှုတ်ဆိတ်နေခြင်းမရှိဘဲ လူ့အဖွဲ့အစည်းရှိ အမျိုးမျိုးသော အင်အားစုများနှင့် အဆင်ပြေရန် ရွေးချယ်လျက်၊ ၎င်းတို့အပေါ် ဘုရားသခင် တောင်းဆိုသည့် စည်းမျဉ်းများကို စွန့်ပစ်ကြလေသည်။ ၎င်းတို့သည် အသေးစိတ် အချက်တိုင်းအပေါ် အငြင်းပွားကြသည်၊ ရုန်းကန်လှုပ်ရှားခြင်းနှင့် ငြိတွယ်ခြင်းများတွင် ပါဝင်ပတ်သက်ကာ ၎င်းတို့နှင့် ငြင်းခုံကာ ခိုက်ရန်ဖြစ်ပွားကြသည်။ ၎င်းတို့အနေဖြင့် မိမိတို့၏ ဘဝများက ပြည့်ဝပြီး တန်ဖိုးရှိကာ ပျော်ရွှင်ချမ်းမြေ့ရသည်ဟု ခံစားလျက် အမျိုးမျိုးသော ပဋိပက္ခများထဲသို့ ကျရောက်သွားကြသည်။ ၎င်းတို့ အထီးမကျန်တော့ပေ။ ထိုသို့သော လူများ ရွေးချယ်ပြီးဖြစ်သည့်အရာမှာ မည်သည့်အရာ ဖြစ်သနည်။ ၎င်းတို့သည် မိမိတို့၏ တာဝန်များကို လျစ်လျူရှုခြင်းနှင့် သမ္မာတရား မလိုက်စားခြင်း လမ်းကြောင်းကို ရွေးချယ်ကြပြီး ဖြစ်သည်။ ဤသည်မှာ အဆုံးသတ်ဖြစ်၏။ လမ်း၏ ဤအဆင့်ကို ရောက်ရှိပြီးချိန်တွင်၊ ကယ်တင်ခြင်းအတွက် မျှော်လင့်ချက်တစ်ခုမျှ မရှိတော့ချေ။ ထိုသို့ ဖြစ်သည် မဟုတ်လော။ ဤစကားများ ကြားပြီးနောက်တွင်ပင် အတော်အတန်များပြားသော လူတို့သည် ယင်းတို့နှင့် ပတ်သက်၍ ဝမ်းမြောက်ဝမ်းသာဖြစ်ကာ အကောင်အထည်ဖော်ရန် အလွန်ခက်ခဲသည်ဟု မမြင်ကြချေ။ သို့ရာတွင် အတန်ငယ် လက်တွေ့လုပ်ဆောင်ပြီးနောက်၊ ၎င်းတို့က၊ “ဤကဲ့သို့ အသက်ရှင်ခြင်းသည် အလွန် ပင်ပန်းနွမ်းနယ်စရာ ဖြစ်သည် မဟုတ်လော။ လူတို့သည် ငါ့ကို သမားရိုးကျမဟုတ်သကဲ့သို့ မကြာခဏ မြင်ကြသည်။ ငါ့တွင် မိတ်ဆွေများ မရှိ၊ အပေါင်းအသင်း မရှိပါ။ အလွန် အထီးကျန်လွန်းသည်၊ တစ်ကိုယ်တည်းဖြစ်လွန်းပြီး၊ ငါ့ နေ့စဉ်ဘဝက ငြီးငွေ့ဖွယ်ဖြစ်သည်။ တကယ်ကို ကောင်းမွန်သည့်၊ ပျော်ရွှင်ချမ်းမြေ့ရသော ဘဝတစ်ခု မဟုတ်ဟု ငါ ခံစားရသည်”ဟု တွေးကြသည်။ ထို့နောက် ၎င်းတို့သည် မိမိတို့၏ ယခင် ဘဝဆီသို့ တစ်ဖန် ပြန်သွားကြပြီး ထိုသို့သော လူများသည် ဖယ်ရှားခံရလေသည်။ ၎င်းတို့၏ ကယ်တင်ခြင်း မျှော်လင့်ချက် ပျောက်ကွယ်သွားသည်။ ၎င်းတို့သည် အထီးကျန်ခြင်းကို သည်းညည်းမခံနိုင်သကဲ့သို့၊ ဤလူစုများအလယ်တွင် ဘုရားသခင်၏ သတ်မှတ်ချက်များအတိုင်း အသက်ရှင်ခြင်းအတွက် လှောင်ပြောင်ခံရကာ အဆက်အသွယ်ဖြတ်ခံရသည့် အခက်အခဲကိုလည်း သည်းမခံနိုင်ကြချေ။ ထိုအစား၊ ၎င်းတို့သည် အချင်းချင်း ဆန့်ကျင်တိုက်ခိုက်နေသည့် အမျိုးမျိုးသော အင်အားစုများအလယ် အသက်ရှင်ခြင်းကို ပျော်မွေ့ကာ မတူကွဲပြားသော အင်အားစုများနှင့် သဟဇာတဖြစ်ကြသည်၊ ထိုအင်အားစုများတွင် ပိတ်မိကြသည်၊ ၎င်းတို့နှင့် ခိုက်ရန်ဖြစ်ပွားကာ ၎င်းတို့ကို ဆန့်ကျင်ရုန်းကန်ကြလေသည်။ ထိုသို့သောလူများသည် ဘုရားသခင် ရွေးချယ်ထားသူများနှင့် သက်ဆိုင်ခြင်းမရှိဟု ဆိုနိုင်သည်။ ဤတရားဒေသနာများကို ၎င်းတို့ ကြားပြီးနောက်တွင် ၎င်းတို့ ဝမ်းမြောက်ဝမ်းသာ ဖြစ်လျှင်ပင်၊ အမျိုးမျိုးသော အင်အားစုများနှင့် ကင်းအောင် နေခြင်းထက် ထိုအင်အားစုများနှင့် ပူးပေါင်းရန် ရွေးချယ်ကြဆဲ ဖြစ်သည်။ ထိုသို့သော လူများသည် ကယ်တင်ခြင်းအတွက် ရည်ရွယ်ထားသည့်သူများမဟုတ်ကြောင်း သေချာသည်မှာ ပြောရန်ပင် မလိုပေ။ သို့ရာတွင်၊ သင်သည် လူ့အဖွဲ့အစည်းရှိ အမျိုးမျိုးသော အင်အားစုများနှင့် ကင်းအောင်နေခြင်း လမ်းကြောင်းကို ရွေးချယ်ကာ သင်၏ အသက်မွေးဝမ်းကျောင်းကို ပံ့ပိုးခြင်း အခြေအနေအောက်တွင် ဖန်ဆင်းခံတစ်ဦးအဖြစ် သင်၏ တာဝန်ကို ထမ်းဆောင်ပါက၊ အနည်းဆုံးအနေဖြင့်၊ ဤရွေးချယ်မှုအပေါ် အခြေခံ၍၊ သင်သည် ကယ်တင်ခြင်းအတွက် မျှော်လင့်ချက် ရှိပေသည်။ သင်သည် အခြေခံ မရှိမဖြစ် လိုအပ်ချက်များ ပိုင်ဆိုင်သည်။ သို့ဖြစ်၍ ကယ်တင်ခြင်းအတွက် ဤမျှော်လင့်ချက် တည်ရှိပေသည်။

အသင်းတော်တွင် ဖခင်က ပါလီမန်အဖွဲ့ဝင်တစ်ဦးဖြစ်သည့် လူဖြူတစ်ဦးနှင့် တနည်းနည်းဖြင့် ရင်းနှီးအကျွမ်းဝင်လာခဲ့သညသူတစ်ဦး ရှိခဲ့ဖူးသည်။ အမှန်တွင်၊ ပါလီမန်အဖွဲ့ဝင်တစ်ဦး ဖြစ်ခြင်းသည် ထိုမျှ ကြီးမားသည့် ရာထူးမဟုတ်သော်လည်း၊ ဤလူသည် နိုင်ငံခြားက ပါလီမန် အဖွဲ့ဝင်တစ်ဦး၏ သားနှင့် အခေါ်အပြောလုပ်ရသည့်အပေါ် အင်မတန် ဂုဏ်ယူစရာတစ်ခုဟု ခံစားခဲ့သည်။ သူသည် အဆင့်အတန်းရှိသည့် လူတစ်ဦးဖြစ်သည်ဟု တွေးခဲ့သည်။ နောက်ပိုင်းတွင်၊ သူက၊ “ဤသည်မှာ ပါလီမန်အဖွဲ့ဝင်၏ သားဖြစ်သည်”ဟု ပြောလျက်၊ တွေ့သည့်သူတိုင်းကို မိတ်ဆက်ပေးရင်း၊ ဤပါလီမန်အဖွဲ့ဝင်၏ သားကို ဟိုသည်ပြသလေသည်။ ငါက၊ “ပါလီမန် အဖွဲ့ဝင်၏ သားလော။ သူ၏ ဖခင်သည် မည်သည့် ပါလီမန် အဖွဲ့ဝင်အဆင့် ဖြစ်သနည်း။ သင့်အတွက် သူ ဘယ်အရာ လုပ်ဆောင်ပေးနိုင်သနည်း”ဟု မေးခဲ့သည်။ သူက၊ “သူ၏ ဖခင်သည် ပါလီမန်အဖွဲ့ဝင်တစ်ဦး ဖြစ်သည်”ဟု ပြန်ဖြေခဲ့သည်။ ငါက၊ “သူ၏ ဖခင်က ပါလီမန် အဖွဲ့ဝင်တစ်ဦး ဖြစ်ခြင်းသည် သင်နှင့် တစ်ခုတလေ ပတ်သက်မှုရှိပါသလော။ သင်သည် ပါလီမန် အဖွဲ့ဝင်တစ်ဦး မဟုတ်။ ထို့ကြောင့် ကြွားဝါခြင်းနှင့်ပတ်သက်၍ အဘယ်သို့ဖြစ်သနည်း”ဟု ပြောသည်။ ထိုလူသည် မိမိကိုယ်ကို အလွန် ကျေနပ်အားရနေခဲ့သည်။ သူသည် ပါလီမန် အဖွဲ့ဝင်တစ်ဦး၏ သားနှင့် အဆက်အသွယ်ရှိခဲ့သောကြောင့်၊ သူ သွားသည့်နေရာတိုင်းတွင် စိတ်ကြီးဝင်လျက် ပြုမူဆောင်ရွက်ပြီး၊ လမ်းတွင် ရင်းနှီးသည့် မျက်နှာများကို မြင်သည့်အခါ လျစ်လျူရှုသွားသည်။ လူတို့က၊ “အဘယ်ကြောင့် သင် ကျွန်ုပ်တို့ကို နှုတ်မဆက်သနည်း”ဟု မေးသည်။ သူက၊ “ကျွန်ုပ်သည် ပါလီမန်အဖွဲ့ဝင်၏ သားနှင့် လမ်းလျှောက်နေသည်”ဟု ပြန်ဖြေခဲ့သည်။ သူ မည်မျှ ဂုဏ်မောက်သည်ကို သင် ယုံကြည်နိုင်ပါသလော။ ဤသည်မှာ မယုံကြည်သူတစ်ဦးဟုတ်သလော။ မဟုတ်သလော။ (ဟုတ်ပါသည်။) ဘုရားအိမ်တော်တွင် ထိုသို့သော လူများအတွက် နောက်ဆုံး ရလဒ်မှာ အဘယ်နည်း။ (ဖယ်ရှားခံရလိမ့်မည် ဖြစ်သည်။) ဤလူသည် မယုံကြည်သူနှင့် အခွင့်အရေးသမားတစ်ဦး ဖြစ်သည့်အတွက် ဘုရားအိမ်တော်က ဖယ်ရှင်းခံရမည်ဖြစ်သည်။ အဆင့်အတန်းနှင့် အင်အားစု ရှိပုံရသည့် မည်သူမဆိုကို၊ သူသည် အဖော်အဖက်ပြုပြီး၊ ဘုရားအိမ်တော်တွင် အင်အားစုရှိသည်ကို သူ မြင်ပါက၊ ဘုရားအိမ်တော်ကို သူ တွယ်ကပ်သည်။ အကျိုးဆက်အနေဖြင့်၊ အချိန်တစ်ခုကြာ ဘုရားအိမ်တော်တွင် နေထိုင်ပြီးနောက်၊ ဤနေရာတွင် ငွေရှာရမည့်နည်းလမ်းမရှိကြောင်း သူ သဘောပေါက်သွားသည်။ ထို့ကြောင့်၊ အစားအစာ အိမ်တိုင်ရာရောက် ပို့ဆောင်သည့်အလုပ်တစ်ခုကို သူ ရှာတွေ့လေသည်။ သို့သော် ထိုအလုပ်က သူ့ကို လုံလောက်အောင် ဂုဏ်မတက်စေသကဲ့သို နောက်ပိုင်းတွင်၊ ပါလီမန် အဖွဲ့ဝင်၏ သားကို ဖော်လံဖားကာ ယခုတွင် သူသည် အဆင့်အတန်းတစ်ခု ရှိပြီဖြစ်ကာ အစားအစာ အိမ်တိုင်ရာရောက် ပို့ဆောင်ရန် မလိုအပ်တော့ဟု တွေးထင်နေလေသည်။ ငါ့ကို ပြောလော့၊ ဤသည်မှာ မိုက်မဲသည် မဟုတ်လော။ အသင်းတော်တွင် ဤကဲ့သို့သော လူတစ်စုရှိကြသည် မဟုတ်လော။ (ရှိပါသည်။) လူအချို့သည် အဆင့်အတန်း သို့မဟုတ် အင်အားရှိသည့် တစ်စုံတစ်ဦးကို သိရှိသောကြောင့်သက်သက်ဖြင့် ဂုဏ်ယူကြသည်။ မိမိတို့တွင် တန်ဖိုးရှိပြီး၊ ကျန်သည့်လူများနှင့် ကွဲပြားသည်ဟု ၎င်းတို့ တွေးထင်ကြသည်။ လူအချို့မှာ သေးငယ်သည့် အရာရှိ ရာထူးတစ်ခုနှင့် လိုက်ဖက်သည့် အင်းအားစုလေးတစ်ခု ရှိကြသည်။ သို့တိုင် မိမိတို့သည် အသင်းတော်ထဲရှိ အခြားသူများနှင့် ကွဲပြားခြားနားကာ ဆုံးဖြတ်ပိုင်ခွင့်ရှိသင့်သည်ဟု ၎င်းတို့ ယုံကြည်ကြလေသည်။ ဤလူများသည် မယုံကြည်သူများ ဖြစ်သည် မဟုတ်လော။ (ဟုတ်ပါသည်။) ထို့နောက် စစ်မှန်သည့် အရှိန်အဝါ ကင်းမဲ့သော်လည်း၊ “သမ္မတကို ကျွန်ုပ်သိသည်” သို့မဟုတ် “သမ္မတ အတွင်းရေးမှူး၏ တစ်ဝမ်းကွဲ၏ မိတ်ဆွေနှင့် ငါသိသည်” ဟု ပြောလျက်၊ တစ်ချိန်လုံး ကြွားနေသောသူများ ရှိသည်။ သင်တို့ မြင်သလော၊ ၎င်းတို့သည် ထိုသို့သော ဉာဏ်မမီသော ပေါင်းသင်းဆက်ဆံမှုများကို ပြုလုပ်ကြကာ ထိုသို့သော အရာများ ပြောဆိုရန် ရဲတင်းမှု ရှိကြဆဲ ဖြစ်သည်။ အဘယ်ကြောင့် ၎င်းတို့ အလွန် အရှက်မဲ့ရသနည်း။ ၎င်းတို့၏ ဇာတ်လမ်းမှာ အလွန် ရှုပ်ထွေးခက်ခဲလွန်း၍ မလိုက်နိုင်သောကြောင့် မည်သူအကြောင်းအား ၎င်းတို့ အမှန်တကယ် ပြောနေသည်ကို မည်သူမျှ မသိကြသကဲ့သို့ အခြားသူတို့မှာ ဤအရာများအကြောင်းကို ဂရုမစိုက်ကြသောကြောင့် နားထောင်ရန် အလွန် စိတ်ဝင်စားခြင်း မရှိကြချေ။ ဤလူတို့ကသာ ထိုသို့ ကိစ္စရပ်များအား အရေးအကြီးဆုံး၊ အရေးအပါဆုံးနှင့် အထင်ကြီးစရာ အကောင်းဆုံးအဖြစ် ယူဆကြလေသည်။ လူအချို့က ၎င်းတို့သည် ဝန်ကြီးများ၊ ဒါရိုက်တာများ သို့မဟုတ် အဆင့်မြင့် အရာရှိများနှင့် ရင်းနှီးကျွမ်းဝင်သည်ဟု မကြာခဏ ပြောကြသည်။ အချို့မှာ “ဥပဒေစောင့်ထိန်းလိုက်နာသည့် လူ့အဖွဲ့အစည်းနှင့် ဒုစရိုက်လောက နှစ်ဖက်လုံးရှိ လူများနှင့် ကျွန်ုပ် သိသည်။ လမ်းကြောင်းနှစ်ခုလုံးကို ငါ ညီညာပြန့်ပြူးသော မြေပေါ်တွင် လျှောက်ရသလောက် အလွယ်တကူ လျှောက်သည်”ဟုပင် ပြောဆိုသည်အထိပင် လုပ်ဆောင်ကြလေသည်။ အခြားသူတို့က၊ “ကောင်တီ အကြီးအကဲ၏ ခယ်မကို ကျွန်ုပ် သိသည်”ဟု ပြောကောင်း ပြောမည်။ ပြီးလျှင် “အသင်းတော်မှ မြို့ဝန်၏ မိခင်၏ မိတ်ဆွေကို ကျွန်ုပ် သိသည်”ဟု အခိုင်အမာဆိုကြသည့် သူများ ရှိသည်။ ဤအရာများကို ကြွားပိုင်ခွင့်များအဖြစ် ၎င်းတို့ အသုံးပြုကြသည်။ ဤလူများကို သိကျွမ်းခြင်းသည် အဘယ် အသုံးဝင်သနည်း။ ၎င်းတို့က သင့်ကို တစ်စုံတစ်ရာ စွမ်းဆောင်ရရှိရန် ကူညီနိုင်သလော။ သင်သည် မြို့ဝန်တစ်ဦး၊ ဒါရိုက်တာတစ်ဦး၊ ပြည်နယ် အုပ်ချုပ်ရေးမှူးတစ်ဦး သို့မဟုတ် အုပ်ချုပ်ရေးမှူး၏ မိခင် သို့မဟုတ် ဖခင်တစ်ဦးပင် ဖြစ်လျှင်ပင်၊ သင်၏ အဆင့်အတန်းသည် အသင်းတော်တွင် အသုံးဝင်မှုတစ်ခုတလေ ရှိသလော။ (မရှိပါ။) မြို့ဝန်များ၊ အုပ်ချုပ်ရေးမှူးများနှင့် ထိုသို့သောသူများသည် လူသားမျိုးနွယ်၏ တစ်စိတ်တစ်ပိုင်း ဖြစ်သည် မဟုတ်လော။ ၎င်းတို့သည် ဘုရားသခင်ထက် ကြီးမြတ်လာနိုင်သလော။ ထိုသို့သော အင်အားစုများကို ဤမယုံကြည်သူများက တန်ဖိုးထားသည့် အချက်သည် စက်ဆုပ်ဖွယ် ဖြစ်သည် မဟုတ်လော။ (စက်ဆုပ်ဖွယ်ဖြစ်ပါသည်။) လူအချို့မှာ ရဲမှူးကြီးနှင့် သိသည်ဟုပင် ခိုင်ခိုင်မာမာဆိုကြပြီး၊ အခြားသူတို့မှာ၊ “ကျွန်ုပ်သည် ယခင်က ရပ်ရွာ ရဲအရာရှိတစ်ဦးနှင့် ဒေသခံ ဘူတာရုံရှိ ဘူတာရုံ အကြီးအကဲ တစ်ဦး ဖြစ်ခဲ့ဖူးသည်”ဟု ဆိုကြစဉ်တွင်၊ အခြားသူတို့က၊ “ကျွန်ုပ်သည် ရပ်ကွက်ရုံဥက္ကဌ ဖြစ်ခဲ့ဖူးပြီး၊ လက်ပတ်နီကို ဝတ်ဆင်ခဲ့သည်”ဟု ဆိုကြသည်။ ဤအင်အားစုဟုခေါ်သည့် အရာများအကြောင်း ၎င်းတို့ ပြောဆိုသည်ကို သင် ကြားရသည့်အခါ သင် မည်သို့ ခံစားရသနည်း။ သမ္မာတရား မလိုက်စားသကဲ့သို့ နာမည်ခံရုံမျှ ယုံကြည်သူဖြစ်ကြသည့် အချို့သော မယုံကြည်သူများသည် အလွန် နုံအကြသည်မှာ ထိုလူများ ပြောဆိုသည့် အရာက မှန်သည်လော၊ မမှန်သည်လောဆိုသည်ကို မသိကြချေ။ ထို့ကြောင့် ထိုအရာကို ၎င်းတို့က အဖြစ်မှန်ဟု သဘောထားကြပြီး ၎င်းတို့ကို အထင်ကြီးလေးစားကြလေသည်။ သို့ရာတွင် သမ္မာတရားကို လိုက်စားသော သူတို့အတွက်မူ၊ ဤအရာများကို ၎င်းတို့ ကြားသည့်အခါ ၎င်းတို့၏ စိတ်နှလုံးများတွင် မည်သည့်အရာကို တွေးကြသနည်း။ ထိုလူများအပေါ် ၎င်းတို့၏ ဆန်းစစ်ချက်မှာ အဘယ်နည်း။ မြင်မြင်ချင်း ထိုသူတို့သည် မယုံကြည်သူများဖြစ်ကြောင်း၊ ထိုသူတို့ ပြောဆိုသမျှအားလုံးသည် အမျိုးမျိုးသော လောကီ အင်အားစုများနှင့် ကိစ္စရပ်များ ဖြစ်ကြောင်းနှင့် ဤအရာများကို ကြွားရန် ဘုရားအိမ်တော်ထဲသို့ ရောက်လာကြကြောင်း ၎င်းတို့ ခွဲခြားနိုင်ကြလေသည်။ အရာရှိ သို့မဟုတ် နာမည်ကျော်ကြားသူအချို့၏ အလှမ်းဝေးသည့် ဆွေမျိုးများကို ၎င်းတို့ သိကြသည့် အချက်ကိုပင် မပြောနှင့်၊ ၎င်းတို့ ကိုယ်တိုင်အရာရှိ သို့မဟုတ် နာမည်ကျော်ကြားသူဖြစ်လျှင်ပင်၊ ဘုရားအိမ်တော်၌ ၎င်းတို့သည် မည်သည့် တန်ဖိုးမျှ မရှိကြပေ။ ၎င်းတို့၏ ဂုဏ်ပုဒ်များနှင့် ရာထူးများသည် ဘာမျှ တန်ဖိုးမရှိကြ၊ ထို့ကြောင့် မည်သည့်အရာကို ၎င်းတို့ ကြွားနေကြသနည်း။ သမ္မာတရားကို ၎င်းတို့ ပိုင်ဆိုင်ကြသလော။ ၎င်းတို့သည် မိမိတို့ တာဝန်ကို စည်းမျဉ်းများအတိုင်းထမ်းဆောင်နေကြသလော။ ၎င်းတို့ ဘာမျှမဟုတ်ကြသည့်တိုင် ကြွားရန် သတ္တိရှိကြသည်။ ဤသည်မှာ အရှက်မဲ့သည် မဟုတ်လော။ အော်ဂလီဆန်စေသည် မဟုတ်လော။ (ဟုတ်ပါသည်။) အဘယ်မျှ အော်ဂလီဆန်စရာ ဖြစ်သနည်း။ ဥပဒေ၏ နှစ်ဖက်ခြမ်းလုံးနှင့် အဆက်အသွယ်ရှိခြင်းသည် ၎င်းတို့ ကြွားမည့်အရာတစ်ခုပင် ဖြစ်သည်။ ဤအရာနှင့်ပတ်သက်၍ ကြွားသောလူတို့သည် နုံအကြသည် မဟုတ်လော။ မိုက်မဲကြသည် မဟုတ်လော။ (မိုက်မဲပါသည်။) ၎င်းတို့သည် မိမိတို့ကိုယ်ကို ဒုက္ခရောက်စေဖို့ပင် မကြောက်ရွံ့ကြချေ။ ဥပဒေ၏ နှစ်ဖက်ခြမ်းလုံးနှင့် ပတ်သက်ခြင်းအားဖြင့် ဤကဲ့သို့သော တစ်စုံတစ်ဦးသည် လူမိုက်တစ်ဦး ဖြစ်သည် မဟုတ်လော။ လူမိုက်များနှင့် လည်သော လုပ်ငန်းရှင်များသည် ဘုရားအိမ်တော်တွင် တန်ဖိုးထားခံရခြင်း မရှိ။ ၎င်းတို့သည် မယုံကြည်သူများနှင့် သက်ဆိုင်ပြီး နှင်ထုတ်ခံရသင့်ပေသည်။ သို့တိုင် ဤအရာကို ကြွားပိုင်ခွင့်များအဖြစ် ၎င်းတို့ အသုံးပြုကြဆဲ ဖြစ်သည်။ ဤသည်မှာ ဉာဏ်နုံအခြင်း ဖြစ်သည် မဟုတ်လော။ ဤသည်မှာ ဂုဏ်ယူရမည့် အရာတစ်ခု ဖြစ်သလော။ ထိုအကြောင်းကိုပင် ၎င်းတို့ ကြွားကြသည်။ လူအချို့မှာ မိမိတို့ လက်ကောက်ဝတ်များတွင် ကြီးမားသည့် ရွှေချိန်းကြိုးများ ဝတ်ဆင်ကြကာ၊ ၎င်းတို့ အရက်မူးသည့်အခါ၊ “ကျွန်ုပ်၏ ဘိုးဘေးများသည် သင်္ချိုင်းဖောက်သူများဖြစ်ပြီး၊ ဤအရာတွင် ၎င်းတို့၏ ကျွမ်းကျင်မှုပညာများကို ကျွန်ုပ် မိသားစုထံ မျိုးဆက်ချီ လက်ဆင့်ကမ်းလာခဲ့ခြင်း ဖြစ်သည်။ ကျွန်ုပ် လက်ကောက်ဝတ်ရှိ ဤကြီးမားသည့် ချိန်းကြိုးများကို ကြည့်ပါ၊ ညဉ့်နက်ချိန် တစ်ည၏ ထိုထိုသော ရက်စွဲတွင် ခမ်းနားကြီးကျယ်သည့် သင်္ချိုင်းဂူတစ်ခု၌ ကျွန်ုပ် ရှာတွေ့ခဲ့ပြီး ကိုယ်တိုင်အတွက် ယူခဲ့ခြင်း ဖြစ်သည်။ အဘယ်သို့နည်း။ အထင်ကြီးဖွယ်ဖြစ်သလော”ဟု ဆိုလျက်၊ လူတို့ကို ကြွားဝါကြလေသည်။ လူအချို့က ဤအရာကို ကြားပြီး၊ ၎င်းတို့ကို တိုင်ကြားကာ ၎င်းတို့သည် မည်သည့် ဥပဒေကို ချိုးဖောက်မိမှန်းပင် သဘောမပေါက်လိုက်ဘဲ အဖမ်းခံလိုက်ရလေသည်။ လူတို့က ၎င်းတို့အား၊ “သင်၏ လက်ကောက်ဝတ်ရှိ ထိုရွှေချိန်းကြိုးသည် ဤခေတ်ကာလမှ ဖြစ်သလော။ ထိုအရာသည် ရှေးပစ္စည်းတစ်ခု ဖြစ်သည်”ဟု ဆိုကြသည်။ ၎င်းတို့သည် မိမိတို့ကိုယ်ကို နုံအစွာ အပြစ်ကျူးလွန်သူဖြစ်ကြောင်း ထွက်ဆိုမိကြလေသည်။ မည်သည့်အခါတွင်မျှ မဖြစ်ခဲ့သည့် အရာများအကြောင်းကို ကြောင်းကျိုးမမြင်ဘဲ မကြွားနှင့်။ ရဲများကို ဆွဲဆောင်မိပြီး ဒုက္ခမရောက်ရန် ဂရုစိုက်လော။ အမှုအရာများအကြောင်း ကြွားလျက် ဒုက္ခရောက်သွားဖို့ လွယ်ပေသည်။ မီးနှင့် ဆော့ကစားပါက၊ မီးလောင်ရန် အလားအလာများပြီး သင်သည် မိမိကိုယ်ကို ပျက်စီးစေမိသွားလိမ့်မည်။ ယင်းမှာ သင့်ကိုယ်ပိုင် လုပ်ဆောင်ချက် ဖြစ်သည်။ မည်သည့် အရာပြောဆိုရန်ကိုပင် သင်မသိ၊ ထိုအရာကို သင် ခွဲခြားမရနိုင်ပေ။ ဤသည်မှာ ဉာဏ်နုံ့နှေးခြင်း ဖြစ်သည် မဟုတ်လော။ (ဟုတ်ပါသည်။) တစ်ထိုင်တည်း ဘန်းမုန့် အလုံးနှစ်ဆယ်ကို သင် စားနိုင်ခြင်းအကြောင်း သင် ကြွားပါက၊ ကိစ္စမရှိ။ ထိုအရာသည် စည်းမျဉ်း ချိုးဖောက်ခြင်းနှင့် မသက်ဆိုင်ပေ။ အလွန်ဆုံးအနေဖြင့်၊ လူတို့က သင်သည် မိုက်မဲသည်ဟုသာ တွေးပြီး သင့်ကို အလေးအနက် သဘောထားကြလိမ့်မည် မဟုတ်သော်လည်း၊ ထိုအရာမှာ ဥပဒေကို မဆန့်ကျင်ပေ။ အမျိုးမျိုးသော အင်အားစုများနှင့် ဝေးဝေးနေခြင်း စည်းမျဉ်းသည် အခြေခံအားဖြင့် လူ့အဖွဲ့အစည်း၏ နေရာတိုင်းနှင့် သင်ရောက်ရှိနေသည့် မည်သည့် အဖွဲ့တွင်မဆို ဉာဏ်ပညာရှိရန် လိုအပ်ခြင်းအကြောင်း ဖြစ်သည်။ ထိုအရာမှာ ဘုရားသခင်က၊ “သင်တို့သည် မြွေကဲ့သို့ လိမ္မာလျက်၊ ချိုးငှက်ကဲ့သို့ အဆိပ်ကင်းလျက် ရှိကြလော့” (ရှင်မဿဲခရစ်ဝင် ၁၀:၁၆)ဟု ကျေးဇူးတော်ခေတ်တွင် ပြောသကဲ့သို့ ဖြစ်သည်။ မိမိကိုယ်ကို ကောင်းစွာ ကာကွယ်လော့။ သင်၏ အသက်မွေးဝမ်းကျောင်းကို သင် ပံ့ပိုးနိုင်သရွေ့၊ ယင်းမှာ လုံလောက်ပေသည်။ လူ့အဖွဲ့အစည်းတွင် သင့်ကိုယ်သင် ထူထောင်ရန် ကြိုးပမ်းကာ၊ သို့မဟုတ် လူမှုဆိုင်ရာအင်အားစုများကို အသုံးချခြင်းနှင့်ပတ်သက်ပြီး ထင်ယောင်ထင်မှားမှုများရှိကာ ၎င်းတို့၏ တစ်စိတ်တစ်ပိုင်း ဖြစ်လာစေရန်၊ ၎င်းတို့၏ အသိအမှတ်ပြုခြင်း၊ ဝင်ခွင့်ပြုခြင်းကို ရရှိစေရန် မလုပ်ဆောင်နှင့်။ ဤသည်တို့မှာ မိုက်မဲသော စိတ်ကူးများနှင့် ယိုယွင်းသော အတွေးများ ဖြစ်သည်။ လူသားများ၏ ရှုထောင့်အမြင်များကို အမှန်ပြင်ပေးသင့်သည်။ ၎င်းတို့သည် မည်သည့် ပတ်ဝန်းကျင် သို့မဟုတ် လူအစုတွင် ရောက်ရှိနေသည်ဖြစ်စေ၊ ဘုရားသခင်၏ လမ်းခရီးကို ၎င်းတို့ လိုက်လျှောက်လျှင်၊ ထိုအရာက လူ့အဖွဲ့အစည်း သို့မဟုတ် လူသားမျိုးနွယ်၏ ငြင်းပယ်မှု ခံရခြင်းအဖြစ်သို့ ဆိုက်ရောက်စေလိမ့်မည်။ သို့ရာတွင် ဘုရားသခင်က သင့်ကို ဝင်သက်ထွက်သက် ပေးသရွေ့၊ ရှင်သန်ရန် နည်းလမ်းမရှိဘဲ သင့်ကို ချန်ထားရစ်မည် မဟုတ်။ သင့်ထံတွင် ထိုသို့သော စိတ်ချယုံကြည်မှုမျိုး ရှိရမည်။ လူတို့၏ဘဝများသည် မိမိတို့၏ ဘေးကင်းလုံခြုံမူ၊ အသက်မွေးဝမ်းကျောင်းများ၊ အနာဂတ် သို့မဟုတ် မိမိတို့ ပိုင်သမျှတိုင်းကို သေချာစေရန်မှာ အမျိုးမျိုးသော အင်အားစုများအပေါ် မမူတည်ပေ။ ထိုအရာများသည် ဘုရားသခင်ထံမှလာသော နှုတ်ကပတ်တစ်ခွန်းအပေါ်၊ သူ၏ စီမံခြင်း၊ လမ်းပြခြင်းနင့် ကွယ်ကာမှုတို့အပေါ် အမှီပြုပေသည်။ ဤစိတ်ချယုံကြည်မှုသည် သင့်အတွက် ရှိကိုရှိရမည့်အရာ ဖြစ်သည်။ ထို့ကြောင့် လူ့အဖွဲ့အစည်းတွင် ရှင်သန်ရန်၊ သင်၏ အခြေခံကျသော ရှင်သန်မှု နည်းလမ်းများမှာ မည်သည့် အင်အားစု အမျိုးအစားမဆိုအပေါ် မှိခိုအားထားခြင်းထက် သင်၏ အသက်မွေးဝမ်းကျောင်းကို ပံ့ပိုးရန် အလုပ်အကိုင်တစ်ခု ရွေးချယ်ရန် ဖြစ်သင့်ပေသည်။ မိမိကိုယ်ကို ထောက်ပံ့ရန် အလုပ်အကိုင်တစ်ခုကို မှီခိုခြင်ဟူသည့် ဤစည်းမျဉ်းမှာ ဘုရားသခင်၏ လမ်းပြမှုနှင့် စီမံမှုအောက်တွင် လူတို့သည် မိမိတို့ တစ်ဦးချင်း၏ အသက်မွေးဝမ်းကျောင်းကို ဖြည့်ဆည်းရန် အမျိုးမျိုးသော လူမှုရေးဆိုင်ရာ အင်အားစုများထံမှ ပေးကမ်းစွန့်ကြဲခြင်း သို့မဟုတ် ပေးဝေခြင်းတို့အပေါ် မှီခိုခြင်းမရှိဘဲ၊ ရုပ်ဝတ္ထုပိုင်ဆိုင်မှုများနှင့် ငွေကြေးအပါအဝင် ၎င်းတို့ကို ဘုရားသခင် ပေးထားပြီးဖြစ်သည့် အရာရာတိုင်းကို မွေ့လျော်ကြခြင်း ဖြစ်သည်။ သင်ရှင်သန်သည့် နေ့စဉ်နေ့တိုင်းတွင် သင် မှီခိုသည့် ရုပ်ဝတ္ထု ပစ္စည်းများနှင့် ငွေကြေးအားလုံးသည် သင် ရှူသည့် ထွက်သက်ဝင်သကကဲ့သို့ပင် ဘုရားသခင်ထံမှ လာ၏၊ ဘုရားသခင်က ပေးထားခြင်းဖြစ်၏။ သင့်ကို ဘုရားသခင် ပေးထားပြီးဖြစ်သည့်အရာကို မည်သူကမျှ ယူဆောင်သွား၍ မရနိုင်ပေ။ ရုပ်ဝတ္ထုပစ္စည်းများ၊ သင်၏ ထွက်သက်ဝင်သက်ကဲ့သိုသော သင်၏ ခန္ဓာကိုပြင်ပ၌ ရှိသောအရာ တစ်ခုခုသည် အခြားတစ်ဦးတလေ၏ ပေးကမ်းစွန့်ကြဲခြင်းအားဖြင့် ပေးထားခြင်း မဟုတ်သကဲ့သို့ မည်သူကမျှ ယူဆောင်သွား၍ မရသည်မှာလည်း အမှန်ပင်ဖြစ်၏။ ဘုရားသခင်က ထိုအရာများကို သင့်အား ပေးထားပြီးဖြစ်ပါက၊ မည်သူကမျှ ယူဆောင်သွား၍ မရနိုင်ပေ။ ဤအချက်ကို ယောဘ၏ အတွေ့အကြုံများတွင် ငါတို့ တွေ့နိုင်ပြီး၊ သင့်အနေဖြင့် ဤစိတ်ချယုံကြည်မှုမျိုး ရှိသင့်သည်။ ဤစစ်မှန်သည့် စိတ်ချယုံကြည်မှုဖြင့်၊ သင့်အနေဖြင့် အမျိုးမျိုးသော လူမှုရေးဆိုင်ရာ အင်အားစုများမှ ဝေးဝေးနေခြင်းနှင့် ဆိုင်သော စည်းမျဉ်းကို ထိန်းသိမ်းရန် အခြေခံအုတ်မြစ်နှင့် တွန်းအား ရှိလိမ့်မည် ဖြစ်သည်။ ထို့နောက်၊ ဤအခြေခံအုတ်မြစ်ပေါ်တွင်၊ သင်၏ ခန္ဓာနှင့် စိတ်သည် ဘုရားသခင် ရှေ့မှောက်တွင် တည်ငြိမ်နိုင်သည်၊ သူ့ရှေ့မှောက်သို့ သင် လာနိုင်ပြီး၊ သင်၏ ခန္ဓာ၊ စိတ်၊ ဝိညာဉ်တို့ကို ပူဇော်ဆက်ကပ်နိုင်သည်၊ သင်၏ တာဝန်ကို ဖြည့်ဆည်းနိုင်သည်၊ သမ္မာတရားကို လိုက်စားနိုင်ပြီး ကယ်တင်ခြင်းနှင့်ဆိုင်သည့် နှစ်သက်ဖွယ်သော ရလဒ်ကို ရရှိနိုင်ပေသည်။ သင်သည် ဤအသိပညာကို ပိုင်ဆိုင်ကာ ဤသမ္မာတရားများကို နားလည်သင့်သည်။ ထို့ကြောင့်၊ “အမျိုးမျိုးသော လူမှုရေးဆိုင်ရာ အင်အားစုများနှင့် ဝေးဝေးနေခြင်း”ဟူသည့် စကားရပ်သည် လွယ်ကူမည်ပုံရစဉ်တွင်၊ ကိစ္စရပ်များကို ရင်ဆိုင်နေရချိန်၌ အမျိုးမျိုးသော စည်းမျဉ်းများနှင့် လက်တွေ့ကျသည့် အခြေအနေများအပေါ် အခြေခံ၍ သင်၏ ဆုံးဖြတ်ချက်များကို သင် ချိန်ဆရမည်။ တိုတိုပြောရလျှင်၊ နောက်ဆုံး ရည်မှန်းချက်ပန်းတိုင်မှာ ၎င်းတို့နှင့် ကင်းအောင်နေရန်နှင့် ၎င်းတို့မှ ခွဲထွက်ရန်သာ မဟုတ်ဘဲ၊ ဘုရားသခင် ရှေ့မှောက်တွင် ငြိမ်သက်ခြင်း ရရှိရန်၊ သူ့ထံ သင်၏ ခန္ဓာနှင့် စိတ်ကို ပူဇော်ဆက်ကပ်ရန်နှင့် သူ့ရှေ့မှောက်သို့ ရောက်လာရန်၊ သမ္မာတရား လိုက်စားခြင်း လမ်းကြောင်းပေါ် အစပြုကာ နောက်ဆုံးတွင် ကယ်တင်ခြင်းအတွက် မျှော်လင့်ချက်နှင့် သင်၏ စိတ်ဆန္ဒများ အကောင်အထည်ဖော်ခြင်းကို ရရှိရန် အမျိုးမျိုးသော လူမှုရေးဆိုင်ရာ အင်အားစုများနှင့် ဝေးဝေးနေခြင်းနှင့်ဆိုင်သော နည်းစနစ်နှင့် လက်တွေ့လုပ်ဆောင်မှု လမ်းကြောင်းတို့ကို အသုံးပြုရန် ဖြစ်သည်။ သို့ဖြစ်၍၊ ဤနောက်ဆုံး ကယ်တင်ခြင်းကို ရရှိရန်၊ အမျိုးမျိုးသော လူမှုရေးဆိုင်ရာ အင်အားစုများနှင့် ဝေးဝေးနေခြင်းဖြစ်သည့် စည်းမျဉ်းကို သင် လိုက်လျှောက်ရမည်။ ဤသည်မှာ လိုအပ်သော လမ်းကြောင်းတစ်ခု၊ ကယ်တင်ခြင်း ရရှိခြင်းအတွက် အရေးပါသော လမ်းကြောင်းများထဲမှ တစ်ခု ဖြစ်သည်။ ထိုသို့ ဖြစ်သည် မဟုတ်လော။ (ဟုတ်ပါသည်။) အမျိုးမျိုးသော လူမှုရေးဆိုင်ရာ အင်အားစုများနှင့် ဝေးဝေးနေခြင်း စည်းမျဉ်းအကြောင်းကို ရှင်းလင်းစွာ မိတ်သဟာယပြုပြီးဖြစ်သည်။ ဤစည်းမျဉ်းနှင့် ပတ်သက်၍ သင်တို့အတွက် မရှင်းလင်းဘဲ ကျန်ရှိနေသည့်အရာ တစ်ခုတလေ ရှိသလော။ အချို့သော ထူးခြားသည့် အခြေအနေများနှင့် ပတ်သက်လာသည့်အခါ၊ ယင်းတို့အား မည်သို့ ချဉ်းကပ်ရမည်ကို သင်တို့ သိကြသလော။ အင်အားစု တစ်ခုခုကို ပူပေါင်းခြင်းသည် အလုပ်အကိုင်တစ်ခုခု၏ လုပ်ရိုးလုပ်စဉ်တစ်ခု သို့မဟုတ် လိုအပ်မှုတစ်ခု ဖြစ်ပါက၊ ဤသည်မှာ အမျိုးမျိုးသော လူမှုရေးဆိုင်ရာ အင်အားစုများနှင့် ဝေးဝေးနေခြင်း စည်းမျဉ်းကို ဆန့်ကျင်ပါသလော။ ထိုအရာသည် သင်၏ အလုပ်အကိုင်အတွင်းတွင်သာ လိုအပ်မှု သို့မဟုတ် လုပ်ရိုးလုပ်စဉ်တစ်ခု ဖြစ်ပါက၊ လက်ခံနိုင်ဖွယ်ဖြစ်သည်။ ငါတို့ ပြောသည့် အင်အားစုများသည် ဤအရာနှင့်၊ အပေါ်ယံ အဖွဲ့အစည်းများ သို့မဟုတ် အုပ်စုများနှင့် ဆက်စပ်မှု မရှိပေ။ ဤနေရာတွင် အင်အားစုများကို ငါတို့ ဆွေးနွေးနေခြင်း ဖြစ်သည်။ “အင်အားစုများ”သည် မည်သည့်အရာကို ရည်ညွှန်းပါသနည်း။ အာဏာပိုင်များ၊ အုပ်စုများထဲရှိ အင်အားနှင့် ဤအရာများ လည်ပတ်လုပ်ဆောင်သည့် သို့မဟုတ် လူ့အဖွဲ့အစည်းတွင် ဒေါသတကြီးပင် လျှောက်ရမ်းနေသည့် အင်အားကို ရည်ညွှန်းပေသည်။ ထိုသို့ ဖြစ်သည် မဟုတ်လော။ (ဟုတ်ပါသည်။) ဤလက်တွေ့လုပ်ဆောင်မှု စည်းမျဉ်းကို သင် နားလည်ပြီးဖြစ်ပါက၊ နောက်တစ်ခုကို ဆက်လက် မိတ်သဟာယပြုကြစို့။

၄။ နိုင်ငံရေးနှင့် ဝေးဝေးနေလော့

စတ္ထုထမြောက်စည်းမျဉ်းမှာ နိုင်ငံရေးနှင့် ဝေးဝေးနေရန် ဖြစ်သည်။ နိုင်ငံရေးသည် သတိထားဆင်ခြင်ရသော အကြောင်းအရာတစ်ခု ဖြစ်သည်။ လွန်ခဲ့သည့် နှစ်ပေါင်း သုံးဆယ်တွင်၊ ထိုထိုဤဤ ခေါင်းဆောင်အချို့အကြောင်း၊ နိုင်ငံရေး၊ သို့မဟုတ် လက်ရှိ နိုင်ငံရေးဆိုင်ရာ အရေးကိစ္စများအကြောင်းကို အသင်းတော်ထဲတွင်ပင် ဆွေးနွေးခြင်းက လူအတော်များများထံမှ ဝေဖန်မှုကို ရလိမ့်မည်ဖြစ်သည်။ နိုင်ငံရေးကို တင်ပြသည်နှင့် များစွာသောသူတို့သည် ထွက်သွားရန် ဆင်ခြေတစ်ခု ရှာပြီး၊ “နိုင်ငံရေးကို တင်ပြတာက ပါတီနှင့် လူမျိုးကို ဆန့်ကျင်တဲ့ သဘောပဲ။ မင်းက တန်ပြန်တော်လှန်ရေးသမားတစ်ယောက်ဖြစ်ပြီး၊ အဖမ်းခံရလိမ့်မယ်။ ရောင်းရင်း ညီအစ်ကို မောင်နှမတွေကြောင့် မဟုတ်ရင်၊ ငါမင်းကို တိုင်မှာပဲ”ဟု ဆိုလျက်၊ ထိုသို့သော အကြောင်းအရာများကို မဆွေးနွေးဝံ့ကြချေ။ ထိုစဉ်အချိန်က၊ လူတို့သည် နိုင်ငံရေးနှင့်ပတ်သက်၍ အထူးပင် ထိခိုက်လွယ်သည်။ ယခုတွင် အလားတူ ဖြစ်နေဆဲလော။ အသင်းတော်အတွင်းတွင် နိုင်ငံရေးကို ဆွေးနွေးပါက၊ သို့မဟုတ် ဖော်ထုတ်ပါက၊ အဆင်းနီသော နဂါးကြီးနှင့် စာတန်တို့ ထုတ်ဖော်ပြခြင်းခံရကြပါက၊ သို့မဟုတ် နိုင်ငံရေးနှင့်ဆိုင်ပုံရသည့် အကြောင်းအရာများ တင်ပြခြင်းခံရပါက၊ လူအများစုသည် ဤသဘောထားကို ကိုင်စွဲကြဆဲဖြစ်သလော။ အပြောင်းအလဲတစ်ခုခုရှိပြီး ဖြစ်သည် မဟုတ်လော။ (ဟုတ်ပါသည်။) လွန်ခဲ့သော စုဝေးပွဲများတွင်၊ မည်သည့် မကောင်းဆိုးဝါးများက ဘုရားသခင်ကို ဆန့်ကျင်နေကြသည်၊ သို့မဟုတ် ခရစ်ယာန်များကို နှိပ်စက်ညှဉ်းပန်းနေကြသည်ဆိုသည်တို့ကဲ့သို့သော အရာများအကြောင်း ငါတို့ ဆွေးနွေးပြောဆိုခဲ့ချိန်တွင်၊ လူအချို့သည် ၎င်းတို့ လည်ချောင်းတွင် တစ်စုံတစ်ရာ ထစ်နေသည့်အလား ချောင်းဆိုးကြပြီး၊ မိမိတို့၏ လည်ချောင်းများကို ရှင်းရန် အပြင်ထွက်တတ်ကြသည်။ အတန်ငယ်ကြာပြီးနောက်၊ ၎င်းတို့က အနည်းငယ် နားထောင်ပြီး၊ “ဪ၊ တန်ပြန်တော်လှန်ရေးအကြောင်းပြောတာ ရပ်သွားပြီပဲ”ဟု မိမိတို့ဘာသာ တွေးကြပြီး၊ ပြန်လာကြလေသည်။ သို့ရာတွင် ၎င်းတို့ ပြန်လာကြပြီး သင်က ထိုအရာကို ဆွေးနွေးနေဆဲဖြစ်သည်ကို မြင်သည့်အခါ၊ တစ်ဖန် ချောင်းစဆိုးပြီး ထွက်သွားကြသည်။ ငါ တွေးမိ၏၊ အဘယ်ကြောင့် ၎င်းတို့ ချောင်းဆိုးမြဲဆိုးနေကြသနည်း။ စာတန်ကို ပိုင်းခြားသိမြင်ပုံနှင့် ၎င်း၏ အနှစ်သာရနှင့် မသတီစရာ မျက်နှာအား ထုတ်ဖော်ပြခြင်းကို ငါတို့ ဆွေးနွေးနေခဲ့ကြခြင်း ဖြစ်သည်။ ဤသည်မှာ နိုင်ငံရေးဆိုင်ရာ ဆွေးနွေးမှုတစ်ခုလော။ (မဟုတ်ပါ။) မိုက်မဲသောလူအချို့၊ ဝိညာဉ်ရေးရာ သိနားလည်မှု ကင်းမဲ့သည့် ဤဝိညာဉ်ရေးရာ ပြည့်ဝသော လူများဆိုသူတို့သည် ဤအကြောင်းအရာများကို ပြင်းပြင်းထန်ထန် အတိုက်အခံလုပ်ခဲ့ကြသည်။ အမှန်တရားနှင့် အဖြစ်မှန် နိုင်ငံရေးဆိုင်ရာ ပါဝင်ပတ်သက်မှုကြား ၎င်းတို့ မခွဲခြားနိုင် သို့မဟုတ် “တန်ပြန်တော်လှန်ရေးသမားများ”ဟု ဆိုခြင်းအားဖြင့် ကွန်မြူနစ်ပါတီက မည်သည့်အရာအား ရည်ရွယ်သည်ကို ၎င်းတို့ နားမလည်နိုင်ကြချေ။ ၎င်းတို့သည် မသိနားမလည်ကြ၊ ကွန်မြူနစ်ပါတီ၏ ဦးနှောက်ကျင်းခြင်းခံရပြီး၊ ၎င်းတို့ ကိုယ်တိုင်အားလည်း တန်ပြန်တော်လှန်ရေးသမားများအဖြစ် ယူဆခံရမည်ကို စိုးရွံ့ကြလေသည်။ အဆင်းနီသော နဂါးကြီးကို ဖော်ထုတ်သည့် အကြောင်းအရာအား ၎င်းတို့ မဆွေးနွေးဝံ့ သို့မဟုတ် မဖော်ပြဝံ့ခဲ့ကြချေ။ အဆင်းနီသော နဂါးကြီးကို ဖော်ထုတ်ခြင်းသည် နိုင်ငံရေးတွင် ပါဝင်ခြင်း ဖြစ်သလော။ အဆင်းနီသော နဂါးကြီးကို ပုန်ကန်ခြင်းသည် တန်ပြန်တော်လှန်ရေးသမား ဖြစ်သလော။ (မဟုတ်ပါ။) ယခု သင်တို့သည် မဟုတ်ဟု ပြောဝံ့ကြသော်လည်း၊ တရုတ်ပြည်မတွင် ထိုသို့သောအရာကို ပြောဝံ့ကြမည်လော။ ဘုရားသခင်နောက်လိုက်သူများသည် ပါတီနှင့် အစိုးရကို ဆန့်ကျင်ပြုမူဆောင်ရွက်သည့် နိုင်ငံရေး ရာဇဝတ်သားများ ဖြစ်သလော။ (မဟုတ်ပါ။) အဘယ်ကြောင့် မဟုတ်ဟု သင်တို့ ဆိုကြသနည်း။ နိုင်ငံရေး ရာဇဝတ်သားတစ်ဦးသည် အဘယ်အရာဖြစ်သနည်း။ နိုင်ငံရေးတွင် သင် ပါဝင်ပြီလော။ (မပါဝင်ပါ။) နိုင်ငံရေးတွင် သင် မပါဝင်ပါက၊ နိုင်ငံရေး ရာဇဝတ်သားတစ်ဦး အဘယ်သို့ ဖြစ်လာခဲ့သနည်း။ (ဤနာမည်ကို အဆင်းနီသော နဂါးကြီးက အသုံးပြုခြင်း ဖြစ်ပါသည်။) သင်သည် ခိုးမှုတွင် ပါဝင်ပတ်သက်မိပါက၊ သင်သည် သူခိုးတစ်ဦး ဖြစ်၏။ သင်သည် လူသတ်မှုတွင် ပါဝင်ပါက၊ လူသတ်သမားတစ်ဦး ဖြစ်သည်။ လုယက်မှုတွင် ပါဝင်ပါက၊ သူခိုးဓားပြတစ်ဦး ဖြစ်သည်။ ဤစွပ်စွဲချက်များသည် မည်သည့် အခြေခံအကြောင်းရင်းပေါ် တည်ဆောက်ထားသနည်း။ သင့်အနေဖြင့် ဤပြစ်မှုဆိုင်ရာ လှုပ်ရှားမှုများတွင် ပါဝင်သည့်အခါတွင် ဤစွပ်စွဲချက်များ အခြေခိုင်ခြင်းဖြစ်ပြီး၊ သင်သည် ထိုပြစ်မူဆိုင်ရာ အပြုအမူကို ကျူးလွန်သောသူ ဖြစ်လာပေသည်။ သို့ရာတွင် သင် မပါဝင်ပါက၊ ဤပြစ်မှုနှင့် စွပ်စွဲချက်တို့သည် သင်နှင့် ဘာမျှ ပတ်သက်ခြင်း မရှိပေ။ သင်သည် စာတန် သို့မဟုတ် ပါတီနောက်လိုက်ခြင်း မရှိပါက၊ ကွန်မြူနစ်ပါတီကို ဆန့်ကျင်ပါက၊ အဆင်းနီသော နဂါးကြီးကို ဆန့်ကျင်ပြီး မုန်းတီးပါက၊ ပြီးလျှင် သင်သည် ဘုရားသခင်နောက်သို့လိုက်ပါက၊ နိုင်ငံရေးတွင် သင် ပါဝင်နေခြင်းလော။ (မဟုတ်ပါ။) သို့ဆိုလျှင် ၎င်းတို့က သင့်အား တန်ပြန်တော်လှန်ရေးသမား သို့မဟု နိုင်ငံရေး ရာဇဝတ်သားတစ်ဦးအဖြစ် စီရင်ချက်ချမှတ်ပါက၊ ထိုစီရင်ချက်သည် ခိုင်လုံပါသလော။ (မခိုင်လုံပါ။) မခိုင်လုံပေ။ ယင်းမှာ အဓိပ္ပာယ်မဲ့၏။ ထိုအရာမှာ လယ်မြေအနည်းငယ်ကိုသာ စိုက်ပျိုးသည့်၊ ကောက်ပဲသီးနှံများကို ရိတ်သိမ်းပြီး စျေးတွင် သွားရောင်းသည့် အတတ်ပညာ မရှိသော လယ်သမားတစ်ဦးကဲ့သို့ ဖြစ်သည်။ ထို့နောက် အင်္ကျီလက်တွင် အနီရောင် တံဆိပ်ပါရှိသူတစ်ဦးက သူ့ကို တွေ့ပြီး၊ “ဟေး၊ မင်းမှာ အလုပ်ပါမစ်ရှိလား။ ကျန်းမာရေး အောင်လက်မှတ် ရှိလား”ဟု မေးသည်။ လယ်သမားက၊ “အလုပ်ပါမစ်ကို ဘယ်ကရမှာလဲ။ ကျွန်တော့်မှာ အတတ်ပညာမရှိဘူး။ အလုပ်ခန့်ထားတာမဟုတ်ဘူး။ ဘာလို့အလုပ်ပါမစ်လိုမှာလဲ” ဟု ပြောသည်။ လယ်သမားတွင် ရာထူး သို့မဟုတ် အတတ်ပညာမရှိ၊ သို့တိုင် တစ်စုံတစ်ရာကို ရောင်းဝယ်ရန်သက်သက်အတွက် သူ၏ အလုပ်ခွင့်ပြုမိန့်ကို တောင်းခံခြင်းခံရသည်။ ယင်းမှာ အဓိပ္ပာယ်မရှိဖြစ်သည် မဟုတ်လော။ သင်သည် ဘုရားသခင်ကို ယုံကြည်ပြီး သူ့နောက်လိုက်သည့်အခါ၊ အဆင်းနီသော နဂါးကြီးသည် သင့်အား နိုင်ငံရေးတွင် ပါဝင်သည်ဟု စွပ်စွဲသည်။ အမျိုးသား ဖွဲ့စည်းပုံ အခြေခံဥပဒေ၏ မည်သည့် ပိုဒ်ခွဲကို သင် ကူဖန်တီးပေးခဲ့ပါသနည်း။ မည်သည့် နိုင်ငံရေး လှုပ်ရှားမှုကို သင် ကူစီစဉ်ပေးခဲ့ပါသနည်း။ သင်သည် မည်သည့် အစိုးရအရာရှိအဆင့် ဖြစ်သနည်း။ မည်သည့် အစိုးရအဆင့်တွင်မဆို ပြည်တွင်းသဘောထားကွဲလွဲမှုတွင် သင် ပါဝင်ခဲ့သလော။ မည်သည့် အမျိုးသား ကွန်ဂရက် အစည်းအဝေးများ သို့မဟုတ် အစိုးရ ညီလာခံများတွင် သင် ပါဝင်ခဲ့ပါသနည်း။ (တစ်ခုမျှ မပါဝင်ခဲ့ပါ။) သင်သည် နိုင်ငံရေးတွင် ပါဝင်ရန်မဆိုထားနှင့်၊ သတင်းအချက်အလက်ကိုပင် ဝင်ရောက်ကြည့်ရှုခွင့်မရှိ။ သို့တိုင် အဆုံးတွင် သင်သည် နိုင်ငံရေး ရာဇဝတ်သားတစ်ဦးအဖြစ် စီရင်ချက်ချခံရပြီး ဖြစ်သည်။ ဤသည်မှာ အကွက်ဆင်ထားသည့် စွပ်စွဲချက်တစ်ခု မဟုတ်လော။ ငါ့ကို ပြောလော့၊ ဤနိုင်ငံသည် အဓိပ္ပာယ်မရှိဖြစ်သည် မဟုတ်လော။ (အဓိပ္ပာယ်မရှိ ဖြစ်ပါသည်။) လူအချို့သည် နုံအနေကြဆဲဖြစ်သည်။ ၎င်းတို့က၊ “အိုး မဖြစ်ဘူး။ နိုင်ငံရေး ရာဇဝတ်သား ဒါမှမဟုတ် တန်ပြန်တော်လှန်ရေးသမားအဖြစ် စီရင်ချက်ချခံရတာက ဘုရားသခင်ကို ယုံကြည်သူတွေအတွက် ကြီးမားတဲ့ ဂုဏ်အသရေပျက်ခြင်းတစ်ခုပဲ”ဟု တွေးကြ၏။ ယင်းမှာ မိုက်မဲသည် မဟုတ်လော။ ဘုရားသခင်ကို ယုံကြည်ခြင်းအတွက် တန်ပြန်တော်လှန်ရေးသမားများ သို့မဟုတ် နိုင်ငံရေး ရာဇဝတ်သားများအဖြစ် စီရင်ချက်ချခံရပြီး ထောင်ဒဏ် ၁၅ နှစ် သို့မဟုတ် အနှစ် ၂၀ ချမှတ်ခံရကာ ၎င်းတို့ လွတ်မြောက်သည့်အခါ ထိုအရာသည် ရှက်ဖွယ်ကောင်းသော အရေးကိစ္စတစ်ခုဖြစ်သည်ဟု ခံစားကြသော လူအချို့ပင် ရှိလေသည်။ ၎င်းတို့သည် အတန်းဖော်များ၊ မိတ်ဆွေများနှင့် မိသားစုအပါအဝင် မည်သူ့ကိုမျှ မျက်နှာပြ၍မရဟု ၎င်းတို့ ထင်မြင်ကြသည်။ အထူးသဖြင့် လူတို့သည် ၎င်းတို့ နောက်ကွယ်တွင် လက်ညိုးထိုးကာ တီးတိုး ပြောဆိုကြသည့်အခါ၊ ရှက်ဖွယ်သောအရာ တစ်စုံတစ်ခုကို ၎င်းတို့ လုပ်ဆောင်မိပြီဟု ခံစားကြသည်။ ယင်းမှာ မိုက်မဲသည် မဟုတ်လော။ (မိုက်မဲပါသည်။) ဤခေတ်ကာလက သင့်ကို ငြင်းပယ်ပြီး အဆင်းနီသော နဂါးကြီးက သင့်ကို နှိပ်စက်ညှဉ်းပန်းသည်၊ ၎င်းတို့ တရားမျှတကြသလော။ လူသားမျိုးနွယ်အားလုံးက သင့်ကို ညှဉ်းပန်းနှိပ်စက်ရန် ထကြွကြလျှင်၊ ယင်းမှာ သမ္မာတရားသည် သမ္မာတရား မဟုတ်တော့သည့် သဘော ဖြစ်သလော။ လူမည်မျှက ဆန့်ကျင်ရန် ထကြွသည်ဖြစ်စေ၊ သမ္မာတရားက သမ္မာတရား ဖြစ်၏။ စာတန်၏ ဆိုးယုတ်သော အနှစ်သာရက မပြောင်းမလဲရှိနေသည့်အတိုင်းသာပင်၊ သမ္မာတရား၏ အနှစ်သာရသည် မပြောင်းမလဲရှိနေသည်။ သမ္မာတရားကို မည်သူကမျှ အသိအမှတ်မပြု သို့မဟုတ် လက်ခံခြင်း မရှိလျှင်ပင်၊ သမ္မာတရား ဖြစ်နေဆဲဖြစ်ပြီး ဤအချက်သည် မည်သည့်အခါတွင်မျှ ပြောင်းလဲလိမ့်မည် မဟုတ်။ လူသားမျိုးနွယ်အားလုံးက ဘုရားသခင်ကို ထကြွဆန့်ကျင်ပြီး၊ သူ၏ နှုတ်ကပတ်တော်များကို လက်ခံရန် ငြင်းပယ်လျှင်၊ လူသားမျိုးနွယ်သည် ဆိုးယုတ်ဆဲဖြစ်သည်ကို ပြပေသည်။ စာတန်၏ ဆိုးယုတ်သော အင်အားစုသည် ယင်း၏ နောက်ကွယ်တွင် လူများစွာ သို့မဟုတ် ကြီးမားသည့် အင်အားစုများ ရှိသောကြောင့် သက်သက်ဖြင့် ဖြောင့်မတ်ခြင်းတရား မဖြစ်မလာနိုင်ပေ။ အကြိမ်သောင်းချီ ထပ်တလဲလဲပြောဆိုသည့် အလိမ်အညာတစ်ခုသည် အမှန်တရား ဖြစ်လာသည်။ ယင်းမှာ စာတန်၏ အတွေးမှားတစ်ခု၊ စာတန၏ ဆင်ခြင်တွေးခေါ်မှုစနစ်ဖြစ်သည်၊ သမ္မာတရား မဟုတ်ချေ။ ယုံကြည်သူများသည် ကမ္ဘာလောကတစ်ခုလုံးထံမှ ငြင်းပယ်မှုနှင့် အဆင်းနီသော နဂါးကြီးထံမှ ဖိနှိပ်ခြင်း၊ အသရေဖျက်ခြင်းကို တွေ့ကြုံရလျှင်၊ ၎င်းတို့ ရှက်သင့်ကြသလော။ (မရှက်သင့်ပါ။) ၎င်းတို့ မရှက်သင့်ပေ။ ဖြောင့်မတ်ခြင်းတရားကြောင့် ညှဉ်းပန်းနှိပ်စက်မှုကို သင် ခံစားရသည့်အခါ၊ ထိုအရာက ဤလောကသည် အမှန်တကယ် ဆိုးယုတ်ကြောင်း သက်သေပြပြီး ဘုရားနှုတ်ကပတ်တော်များကို အတည်ပြုပေသည်။ ကမ္ဘာလောကတစ်ခုလုံးသည် ဆိုးယုတ်သောသူတစ်ဦး၏ အာဏာစက်တွင် တည်ရှိ၏။ သင်သည် ဖြောင့်မတ်ခြင်းအတွက် နှိပ်စက်ညှဉ်းပန်းခြင်း ခံရသည့်အခါ၊ သင်၏ လမ်းကြောင်းက မည်မျှ သင့်တင့်လျောက်ပတ်ပြီး သင်၏ လုပ်ရပ်များက မည်မျှ တရားမျှတနိုင်သည်ဖြစ်စေ၊ မည်သူကမျှ ထရပ်ပြီး သင့်ကို ချီးကျူးမည် မဟုတ်။ ထိုအစား၊ ဤလောကရှိ လူတို့က ပြုလုပ်သည့် ယုတ်မာသော အပေးအယူတစ်ခုတလေအတွက်၊ ထိုအရာများကို ၎င်းတို့ ပြရုပ်တင်ကာ အားပေးအားမြှောက်ပြုသရွေ့၊ အများပြည်သူထံ တင်ပြသည့်အခါ၊ ထိုအရာများက အပြုသဘောဆောင်သော အရာများ ဖြစ်လာကြသည်။ ဤလူများသည် ဆိုးယုတ်သော လူများဖြစ်သည်။ ၎င်းတို့၏ လုပ်ဆောင်ချက်များသည် ယုတ်မာသော လှည့်ကွက်များသာ ဖြစ်သည်။

နိုင်ငံရေးနှင့် ဝေးဝေးနေခြင်းဆိုင်ရာ ဤကိစ္စရပ်အကြောင်းကို ဆက်လက် မိတ်သဟာယပြုကြစို့။ နိုင်ငံရေးဟူသည်မှာ အဘယ်နည်း။ ထိုနိုင်ငံရေးနှင့် ကင်းအောင် မည်သို့နေရမည်ဆိုသည်ကို သိနားလည်နိုင်ခြင်း မရှိမီ နိုင်ငံရေးက မည်သည့်အရာဖြစ်သည်ကို သင် သိရှိရန် လိုအပ်သည်။ နိုင်ငံရေးမှာ အဘယ်နည်း။ အခြေခံအကျဆုံး အဆင့်အနေဖြင့်၊ ထိုအရာသည် ရာထူးကိုင်စွဲရန်နှင့် အရာရှိတစ်ဦးအဖြစ် အသက်မွေးအလုပ်တစ်ခု ရှိရန် စိတ်ဆန္ဒတစ်ခု ပါဝင်ပေသည်။ ဤသည်မှာ နိုင်ငံရေး၏ နယ်ပယ်တစ်ခု ဖြစ်သည်။ နိုင်ငံရေးဟူသည်မှာ အရာရှိတစ်ဦးအဖြစ် ရာထူးတစ်ခု ကိုင်စွဲခြင်းနှင့် အသက်မွေးအလုပ်တစ်ခု ရှိခြင်း ဖြစ်သည်။ အဆင့်မြင့်မှသည် အဆင့်နိမ့် အရာရှိများအထိ၊ အစိုးရရုံးများရှိ ဌာနငယ် ခေါင်းဆောင်များနှင့် ဌာနစိတ် အကြီးအကဲများမှသည် ပါတီဌာနခွဲ အတွင်းရေးမှူးများနှင့် ပါတီကော်မတီ အတွင်းရေးမှူးများအထိ၊ ဒါရိုက်တာများ၊ ဗျူရို အကြီးအကဲများ၊ ဝန်ကြီးများနှင့် အမျိုးမျိုးသော အဆင့်များရှိ ခေါင်းဆောင်များအထိ၊ ဤအရာအားလုံးသည် နိုင်ငံရေး အတန်းအစားအောက်တွင် အကျုံးဝင်ပေသည်။ နိုင်ငံရေးသည် မည်သည့်အရာကို ရည်ညွှန်းသနည်း။ ထိုအရာကို ပြောဆိုရန် အရိုးရှင်းဆုံး နည်းလမ်းမှာ ထိုအရာသည် အင်အားစုနှင့် အခွင့်အာဏာဖြစ်သည်၊ လူ့အဖွဲ့အစည်းတွင် အခွင့်အာဏာအမျိုးအစားတစ်ခုအတွက် သင်္ကေတတစ်ခု ဖြစ်သည်။ ဤသည်မှာ နိုင်ငံရေး၏ ရှုထောင့်တစ်ခု ဖြစ်၏။ နိုင်ငံရေးအောက်တွင် အခြားမည်သည့်အရာများ အကျုံးဝင်သေးသနည်း။ (ဘုရားသခင်၊ နိုင်ငံရေးသည် အစိုးရ၏ နိုင်ငံရေး အာဏာကို သိမ်းပိုက်ရန်၊ ထူထောင်ရန် သို့မဟုတ် ခိုင်မာကျစ်လျစ်စေရန် ရုန်းကန်ကြိုးစားခြင်းအကြောင်းလည်း ဖြစ်သည် မဟုတ်ပါလော။) ဝန်ထမ်းရေးရာ ပဋိပက္ခများ နှင့် အာဏာ ယှဉ်ပြိုင်ကြိုးပမ်းခြင်းအားလုံးသည် နိုင်ငံရေးနှင့် သက်ဆိုင်သည်။ အခြားမည်သည့်အရာ ရှိသေးသနည်း။ ဤယှဉ်ပြိုင်ကြိုးပမ်းမှုများတွင် အသုံးပြုသည့် အကြံအစည်များ၊ နည်းဗျူဟာများနှင့် နည်းစနစ်များအပြင်၊ အမျိုးမျိုးသော ရွေးကောက်ပွဲများ၊ စည်းရုံးလှုံ့ဆော်ခြင်းများနှင့် သတင်းပြန်ကြားရေးပုဂ္ဂိုလ်များ၏ အာရုံစူးစိုက်မှု အားထုတ်မှုတို့သည် နိုင်ငံရေး၊ တန်ခိုးအာဏာတို့နှင့် ဆက်နွှယ်ပေသည်။ ဤအရာအားလုံး နိုင်ငံရေးအောက်တွင် အကျုံးဝင်ပေသည်။ ဤသည်မှာ နိုင်ငံရေးအပေါ် ငါတို့ ရှိနိုင်သည့် အရိုးစင်း အလွယ်ကူဆုံးသော သိနားလည်မှု ဖြစ်သည်။ အဖွဲ့အစည်းကိုလည်းကောင်း၊ ပါတီကို လည်းကောင်း ချဉ်းကပ်ခြင်းနှင့် တိုးတက်မှုအတွက် ကြိုးပမ်းခြင်း၊ ဤသည်မှာ သာမန်လူတို့အတွက် နိုင်ငံရေးဖြစ်သည့်အရာ မဟုတ်လော။ ဤအရာကို ၎င်းတို့က၊ “အမြင်ကျယ်သည့် သေးငယ်သော လူတစ်ဦး”ဟု ခေါ်ကြသည်။ သင် မြင်သလော၊ ၎င်းတို့၏ ရာထူး နိမ့်ကျသော်လည်း၊ ကျယ်ပြန့်သည့် ရှုထောင့်အမြင်တစ်ခု ရှိကြ၏။ ထို့ကြောင့် ၎င်းတို့သည် တိုးတက်မှုအတွက် ကြိုးပမ်းလျက်၊ အဖွဲ့အစည်းနှင့်လည်းကောင်း၊ ပါတီနှင့်လည်းကောင်း နီးစပ်အောင်လုပ်ကြသည်။ ၎င်းတို့သည် ကွန်မြူနစ် လူငယ်အသင်းတွင် ပါဝင်ခြင်းဖြင့် စတင်ကြပြီးနောက် ကွန်မြူနစ်ပါတီကို ပါဝင်လာသည်။ တဖြည်းဖြည်းနှင့်၊ ပါတီ၏ ညွှန်ကြားချက်များကို နားထောင်လျက်၊ ယင်း၏ ဦးဆောင်လမ်းပြသည့် မူဝါဒများနှင့် ဇောင်းပေးမှုတို့ကို လိုက်လျှောက်လျက်၊ ပါတီကို ချဉ်းကပ်ကြလေသည်။ ၎င်းတို့သည် ပါတီက ညွှန်ပြသည့် လမ်းညွှန်ချက်များကို အကောင်အထည်ဖော်ကာ ပါတီဝင်တစ်ဦး၏ အရည်အသွေးများကို အပြည့်အဝ သရုပ်ထင်စေလျက်၊ တင်းကျပ်စွာ လိုက်နာစောင့်ထိန်းကြလေသည်။ ၎င်းတို့သည် ပါတီအတွက် ပြောဆိုကာ ပြုမူဆောင်ရွက်ကြသည်၊ ပါတီ၏ အကျိုးစီးပွားများ၊ စည်းမျဉ်း၊ အဆင့်အတန်းနှင့် လူတို့၏ စိတ်များထဲရှိ ယင်း၏ ပုံရိပ်တို့ကို ကာကွယ်ကြသည်။ ပါတီအတွက် အရာရာကို ကာကွယ်ကြသည်။ ဤအရာအားလုံး နိုင်ငံရေးနှင့် သက်ဆိုင်သည် မဟုတ်လော။ (သက်ဆိုင်ပါသည်။) သင်သည် ပါတီဖြစ်နေသည့် ထိုအဖွဲ့အစည်းကို ကာကွယ်သည်။ ပါတီက မည်သည့် နိုင်ငံရေးပါတီ သို့မဟုတ် မည်သည့် အဖွဲ့အစည်းကို ဖွဲ့စည်းဖြစ်ပေါ်စေသည်ဖြစ်စေ၊ သင် စတင်ပါဝင်မိသည်နှင့် နိုင်ငံရေးတွင် သင် ပါဝင်နေခြင်း ဖြစ်သည်။ သင်တို့ထဲမှ တစ်ဦးတလေ ပါဝင်ကြလေပြီလော။ (မပါဝင်ပါ။) သို့ဆိုလျှင် သင် စိတ်ချနေ၍ရသည်။ သင်သည် နိုင်ငံရေးနှင့်ဆိုင်သည့် ရာဇဝတ်သားတစ်ဦး မဟုတ်သကဲ့သို့ မိမိကိုယ်ကို ထိုသို့ခေါ်ရမည့် အရည်အချင်းများလည်း မရှိပေ။ အနည်းဆုံးအနေဖြင့်၊ နိုင်ငံရေး ရာဇဝတ်သားတစ်ဦးသည် ရေမြေခြားသို့သွားပြီး လူ့အခွင့်အရေး အဖွဲ့အစည်း သို့မဟုတ် အဖွဲ့တစ်ခု တည်ထောင်ရမည်၊ အမျိုးမျိုးသော လူ့အခွင့်အရေး လှုပ်ရှားမှုများတွင် ပါဝင်ရမည်၊ လက်ရှိ အစိုးရ၏ မူဝါဒများနှင့် အုပ်စိုးမှုအပြင် အစိုးရက လုပ်ဆောင်သည့် အမျိုးမျိုးသော အရေးယူဆောင်ရွက်မှုများကိုလည်း ဆန့်ကျင်ရမည်ဖြစ်သည်။ ထို့အပြင်၊ ၎င်းတို့သည် အဖွဲ့အစည်း၏ အဖွဲ့ဝင်များက လိုက်နာစောင့်ထိန်းရမည့် အမျိုးမျိုးသော ဥပဒေအပိုဒ်ငယ်များနှင့်အတူ၊ စည်းကမ်းများ၊ စနစ်များ၊ စည်းမျဉ်းများနှင့် အခြေခံဥပဒေတစ်ခုကို ထူထောင်ရန် လိုအပ်သည်။ အဆင့်မြင့် ခေါင်းဆောင်များနှင့် လက်အောက် အလုပ်လုပ်သည့် အဖွဲ့ဝင်များဖြင့်၊ ထိပ်မှ အောက်ခြေထိတိုင် ပြီးပြည့်စုံပြီး စနစ်ကျသည့် အဖွဲ့အစည်း တည်ဆောက်ပုံတစ်ခုကို ဖွဲ့စည်းလျက်၊ စနစ်တကျဖွဲ့စည်းထားကာ မူအရဖြစ်ရမည်ဖြစ်သည်။ ထိုအခါတွင်မှ နိုင်ငံရေး အဖွဲ့တစ်ခုဟု ခေါ်ဆိုနိုင်ပြီး၊ ထိုနိုင်ငံရေး အဖွဲ့အတွင်း ဦးစီးဦးရွက်ပြုသည့် လှုပ်ရှားမှုများကိုသာ နိုင်ငံရေးတွင် ပါဝင်ခြင်းအဖြစ် ယူဆ၍ရနိုင်ပေသည်။ သင်တို့ထဲမှ တစ်ဦးတလေသည် ဤအရာ၌ ပါဝင်ကြပြီလော။ မပါဝင်ပါက၊ ပါဝင်မည့် ရည်ရွယ်ချက်တစ်ခုတလေ ရှိသလော၊ သို့မဟုတ် နိုင်ငံရေး ပါတီတစ်ခုတွင် ပါဝင်ရန်နှင့် အနည်းဆုံးအနေဖြင့် ဥပဒေပြုလွှတ်တော်အမတ် သို့မဟုတ် အကြံပေးတစ်ဦးကဲ့သို့သော ရာထူးတစ်ခု ကိုင်စွဲရန် စီစဉ်ထားပါသလော။ ၍ဖော်ပြချက်နှင့် ကိုက်ညီသည့် တစ်ဦးတလေ ရှိသလော။ သင်သည် ထိုသို့သော အစီအစဉ်များ ရှိပါက၊ နိုင်ငံရေးတွင် သင် ပါဝင်နှင့်ပြီးဖြစ်သည်ကို ဆိုလိုပေသည်။ သင် မပါဝင်သေးလျှင်ပင်၊ ထိုသို့ပါဝင်ရန် ရည်ရွယ်ချက်ရှိနှင့်ပြီး ဖြစ်သည်။ သို့ရာတွင်၊ သင်သည် ထိုသို့သော ရည်ရွယ်ချက်မရှိပါက၊ အတော် ကောင်းပေ၏။ နိုင်ငံသားတစ်ဦးအနေဖြင့် ရွေးကောက်ပွဲ မဲပေးခြင်းတွင် ပါဝင်ခြင်းသည် နိုင်ငံရေးတွင် ပါဝင်ခြင်းအဖြစ် ယူဆ၍ရသလော။ နိုင်ငံတစ်နိုင်ငံ၏ စနစ်သည် လွတ်လပ်မှုနှင့် ဒီမိုကရေစီတို့အပေါ် အခြေခံပြီး နိုင်ငံသားများသည် ရွေးကောက်ပွဲဝင် ကိုယ်စားလှယ်လောင်း ဤသူထိုသူ အတွက် မဲပေးခြင်းအား နိုင်ငံရေးတွင် ပါဝင်ခြင်းအဖြစ် ယူဆပါသလော။ (မယူဆပါ။) မယူဆပေ။ ဤသည်မှာ လူတို့က မဲပေးပိုင်ခွင့်ရှိသည့် ထိုနိုင်ငံ၏ မူဝါဒနှင့် စနစ်ဖြစ်သည်။ ဤအရာသည် နိုင်ငံရေးတွင် ပါဝင်ခြင်းအဖြစ် မှတ်ယူခြင်း မရှိပေ။ သင်သည် လူတစ်ဦးဦးကို ရွေးချယ်ခြင်းအားဖြင့် သင်၏ တစ်ကိုယ်ရေ နှစ်သက်မှုကို ဖော်ပြနေခြင်းသာ ဖြစ်သည်။ သို့သော် သင်သည် ၎င်းတို့၏ နိုင်ငံရေး အာဏာ ယှဉ်ပြိုင်ကြိုးပမ်းမှုတွင် ပါဝင်နေခြင်း မရှိပေ။ မည်သည့်နိုင်ငံရေး လှုပ်ရှားမှုမျှ သင်နှင့် ဆက်စပ်မှု တစ်ခုတလေ မရှိပေ။ သင်သည် ထိုနိုင်ငံ၏ နိုင်ငံသားတစ်ဦးအနေဖြင့် ဤသူထိုသူအတွက် မဲတစ်မဲ ထည့်နေခြင်းသာ ဖြစ်သည်။ ဤလုပ်ရပ်မှာ သင်၏ နိုင်ငံသား လုပ်ပိုင်ခွင့်များကို ရိုးရှင်းသည့် ကျင့်သုံးမှုတစ်ခုသာ ဖြစ်ပြီး၊ နိုင်ငံရေး လှုပ်ရှားမှု သို့မဟုတ် အပြုအမူ ပုံစံတစ်ခု မဟုတ်ပေ။

က။ မည်သည့်ပါတီကိုမျှ မဝင်နှင့်

နိုင်ငံရေးက မည်သည့်အရာဖြစ်သည်ဆသည်နှင့်ပတ်သက်၍ ဤအကြောင်းကိစ္စကို အနည်းနှင့်အများ မိတ်သဟာယဖွဲ့ပြီးဖြစ်သောကြောင့်၊ နိုင်ငံရေးနှင့် မည်သို့ဝေးဝေးနေရမည်ဆိုသည်မှာ အတော် ရှင်းနေသင့်ပေသည်။ နိုင်ငံရေးနှင့် သင် မည်သို့ ဝေးဝေးနေပါသနည်း။ ပထမဦးစွာ၊ နိုင်ငံရေးနှင့် သင် မည်သို့ ဝေးဝေးနေရမည်ဆိုသည့်အကြောင်းကို ငါတို့ ပြောဆိုကြစို့၊ ထို့နောက်တွင် သင်တို့ အဘယ်ကြောင့် ထိုသို့ လုပ်ဆောင်ရမည်ဆိုသည်ကို ဆွေးနွေးကြမည်ဖြစ်သည်။ နိုင်ငံရေးက မည်သည့်အရာဖြစ်သည်ဆိုသည်ကို ငါတို့ ယခုတင် ဆွေးနွေးပြီးဖြစ်သည်။ နိုင်ငံရေးမှာ အဘယ်နည်း။ ဦးစွာပထမအနေဖြင့်၊ ထိုအရာသည် အာဏာ ယှဉ်ပြိုင်ကြိုးပမ်းမှုများတွင် ပါဝင်ခြင်း ဖြစ်သည်။ ဤသည်မှာ နိုင်ငံရေးတွင် ပါဝင်ခြင်းနှင့် ညီမျှသည်။ ငါတို့အားလုံးသည် သာမန်လူများဖြစ်ကြသောကြောင့် သမ္မတများ၊ ပါတီ ဥက္ကဌများ သို့မဟုတ် အဆင့်မြင့် အမျိုးသား နိုင်ငံရေး အုပ်စုတွင် ရာထူးများ ရယူထားကြသူများကဲ့သို့သော လူများအကြောင်းကို မပြောဘဲနေကြစို့။ ထိုအစား၊ အစိုးရဌာနတစ်ခုရှိ ပါတီဌာနခွဲ အတွင်းရေးမှူးကဲ့သို့သော သာမန်လူများ နားလည်သဘောပေါက်နိုင်သည့် တစ်စုံတစ်ရာအကြောင်း ပြောဆိုကြစို့။ ပါတီဌာနခွဲ အတွင်းရေးမှူးသည် နိုင်ငံရေး ပုဂ္ဂိုလ်တစ်ဦး ဖြစ်သလော။ အစိုးရဌာနတစ်ခုအတွင်းတွင် ပါတီရာထူးတစ်ခုကို စွဲကိုင်ထားခြင်းသည် အကြင်သူအား အရေးပါသော နိုင်ငံရေး ပုဂ္ဂိုလ်တစ်ဦး ဖြစ်သွားစေသည်။ ထို့ကြောင့် သင်သည် နိုင်ငံရေးနှင့် မည်သို့ဝေးဝေးနေပါသနည်း။ ဝေးဝေးနေခြင်းဆိုသည်မှာ မည်သည့်အရာကို ဆိုလိုသနည်း။ (ဤနိုင်ငံရေး ပုဂ္ဂိုလ်များနှင့် မပတ်သက်ခြင်း ဖြစ်သည်။) ၎င်းတို့နှင့် မပတ်သက်ခြင်းလော။ သို့ရာတွင် သင်၏ အလုပ်ခွင်တွင် ၎င်းတို့ကို သင် အမှန်တကယ် ရှောင်ရှား၍မရနိုင်ပေ။ ၎င်းတို့ကို သင် ရှောင်ရှားပါက၊ ၎င်းတို့က၊ “ဘာလို့ ကျွန်တော့်ကို စကားမပြောတာလဲ။ ဘာလို့ ကျွန်တော့်ကို ပုန်းနေတာလဲ။ ပါတီဌာနခွဲ အတွင်းရေးမှူးဖြစ်တဲ့ ကျွန်တော့်ကို မခင်ဘူးလား။ ကျွန်တော်နဲ့ပတ်သက်ပြီး ခင်ဗျားဆီမှာ ထင်မြင်ချက်တစ်ခုတလေ ရှိရင်၊ ဒါက ခင်ဗျားစဉ်းစားတာနဲ့ ပတ်သက်ပြီး ပြဿနာတစ်ခု ရှိတဲ့သဘောပဲ မဟုတ်လား။ ကျွန်တော်တို့ဆွေးနွေးရအောင်”ဟု ဆိုလျက်၊ ၎င်းတို့ လာပြီး သင့်ကို အပြစ်ရှာကြလိမ့်မည်။ ၎င်းတို့သည် သင်နှင့်အတူ “လက်ဖက်ရည်” သောက်ချင်ကြလိမ့်မည်။ ထိုလက်ဖက်ရည်သည် နှစ်သက်ဖွယ်ဖြစ်ပါသလော။ သင် တက်ရောက်ဝံ့သလော။ ဥပမာအနေဖြင့်၊ ပါတီဌာနခွဲ အတွင်းရေးမှူးက သင့်ထံ ချဉ်းကပ်ပြီး၊ “ဟေး၊ ကျောက်ကျန်း၊ ဒီမှာ အလုပ်လုပ်တာ ဘယ်လောက်ကြာပြီလဲ”ဟု မေးသည်။ ပြီးလျှင် သင်က၊ “နှစ်တော်တော်ကြာပြီ၊ ငါးနှစ်လောက်ရှိပြီ”ဟု ပြောသည်။ ထို့နောက် ၎င်းတို့က၊ “ခင်ဗျားက သဘောကောင်းတဲ့ ပေါက်ဖော်တစ်ယောက်လို ထင်ရတယ်။ ပါတီထဲ ဝင်ပြီးပြီလား”ဟု ပြန်ပြောကြသည်။ သင် မည်သို့ တုံ့ပြန်မည်နည်း။ နိုင်ငံရေးနှင့် ကင်းအောင်နေရန် သင့်တော်သည့် အဖြေမှာ အဘယ်နည်း။ (“လက်ရှိအချိန်မှာ ပါတီအဖွဲ့ဝင်ဖြစ်ဖို့ စံတွေကို ကျွန်တော် မပြည့်မီဘူး”ဟုသာ ပြောပါ။) ယင်းမှာ အမြော်အမြင်ရှိပေ၏။ ဤအဆိုသည် မှန်ကန်သလော။ (မမှန်ကန်ပါ။) ထိုအရာမှာ ၎င်းတို့ကို ခါထုတ်သည့် နည်းလမ်းတစ်ခုသာ ဖြစ်သည်။ သင်က၊ “လှည့်ဖြားတတ်တဲ့ ဝံပုလွေ၊ နတ်ဆိုးအိုကြီး၊ ပါတီထဲ ကျုပ်ဝင်တာ မဝင်တာက ခင်ဗျားနဲ့ ဘယ်လိုသက်ဆိုင်လဲ။ ခင်ဗျားက ကျုပ်ကို ပါတီထဲဝင်စေချင်တယ်။ အင်း ပါတီကရော ဘာအတွက် အရေးပါလို့လဲ”ဟု သင် တွေးသည်။ ယင်းမှာ သင် စဉ်းစားနေသည့်အရာဖြစ်သော်လည်း၊ နတ်ဆိုးအိုထံ ထိုအရာကို သင် မပြောနိုင်ပေ။ ထိုအစား၊ သင်သည် ယဉ်ကျေးပုံရသည့် သင့်၏ အပေါ်ယံ ပြောဆိုပြုမူပုံကို ဖန်တီးရန် လိုအပ်ပေသည်။ သင်က၊ “အော် ပါတီအဖွဲ့ဝင်လူကြီးကလည်း ကျွန်တော်တို့လူငယ်တွေ ရင်ဆိုင်ရတဲ့ အခက်အခဲတွေကို ခင်ဗျားကနားမလည်ဘူး။ ကျွန်တော်တို့က အတွေ့အကြုံနည်းပြီး ကျွန်တော်တို့အလုပ်မှာ ရလဒ်တွေ မမြင်ရသေးဘူး။ ဒီတော့ ကျွန်တော်တို့က ပါတီကိုဝင်ဖို့ အရည်အချင်းမပြည့်မီဘူး။ ပါတီက အလေးထားသင့်တယ်။ အကြောင်းပြချက်ကောင်းကောင်းမရှိဘဲ ဝင်လို့မဖြစ်ဘူး။ ပါတီဝင်ဖို့ စိတ်ကူးကို ကျွန်တော် စဉ်းစားနေတာ...” ဟု ပြောသည်။ ၎င်းကို စကားအနည်းငယ်ဖြင့်သာ တုံ့ပြန်လော့။ သင့်စိတ်နှလုံးတွင် ပါတီထဲ သင် ဝင်ချင်ပါသလော။ (မဝင်ချင်ပါ။) ၎င်းတို့က သင့်ကို ဦးစားပေး သတ်မှတ်ချက်များ ပေးပြီး ပါတီဝင်ပြီးနောက်တွင် ရာထူးတိုးခြင်း သို့မဟုတ် အရာရှိ ရာထူးတစ်ခု ရရှိလျှင်ပင်၊ သင် စိတ်ဝင်စားခြင်းမရှိပေ၊ မှန်ပါသလော။ ရာထူးတစ်ခု ကိုင်စွဲခြင်းနှင့် အရာရှိတစ်ဦးအဖြစ် အသက်မွေးအလုပ်တစ်ခု ရှိခြင်းအတွက် အခြေခံ သတ်မှတ်ချက်များမှာ ပထမဦးစွာ သင်သည် အဖွဲ့အစည်းတွင် ဝင်ရမည်၊ ပါတီထဲ ဝင်ရမည် သို့မဟုတ် ပါတီနှင့် နီးစပ်မှုရှိရမည်ဖြစ်သည်။ သင့်အနေဖြင့် ရာထူးတစ်ခု မကိုင်စွဲနိုင်မီ သို့မဟုတ် အထက်သို့မတက်နိုင်မီ ပါတီနှင့် နီးစပ်မှု ရှိရမည်ဖြစ်သည်။ နိုင်ငံရေးနှင့် ဝေးဝေးနေရန်၊ ပထမဆုံး ခြေလှမ်းမှာ နိုင်ငံရေး ပါတီများနှင့် ကင်းအောင်နေရန် ဖြစ်သည်။ လူအချို့က၊ “ယင်းမှာ ကွန်မြူနစ်ပါတီနှင့် ဝေးဝေး နေခြင်းကိုသာ ဆိုလိုသလော”ဟု မေးကောင်းမေးနိုင်သည်။ မဟုတ်ပါ၊ ပါတီမျိုးစုံနှင့် ဝေးဝေးနေခြင်းကို ဆိုလိုပေသည်။ ပါတီတစ်ခုသည် မည်သည့်အရာကို ကိုယ်စားပြုပါသနည်း။ နိုင်ငံရေး အင်အားစုတစ်ခုကို ကိုယ်စားပြု၏။ ပါတီ၏ မူဝါဒကြေညာစာတမ်း၊ အစီအစဉ်နှင့် ရည်မှန်းချက်ပန်းတိုင်တို့ကို မိမိ၏ ရည်မှန်းချက်များအဖြစ် သဘောထားသည့် အုပ်စုတစ်စုကို ပါတီတစ်ခုဟု ခေါ်ပေသည်။ ပါတီတစ်ခု၏ ရည်မှန်းချက်နှင့် အစီအစဉ်က မည်သည့်အရာဖြစ်လင့်ကစား၊ ၎င်းတို့၏ တစ်ခုတည်းသော ပန်းတိုင်မှာ အင်အားစုတစ်ခုကို ဖွဲ့စည်းရန်နှင့် နိုင်ငံရေး ကြိုးဝိုင်းနှင့် အခင်းအကျင်းတွင် ပို၍များသော အင်အားစုနှင့် တန်ခိုးအာဏာတွက် ရုန်းကန်ကြိုးစားဖို့ မိမိတို့၏ အင်အားစုနှင့် ခွန်အားတို့ကို အသုံးပြုရန် ဖြစ်သည်။ ဤသည်မှာ နိုင်ငံရေး ပါတီတစ်ခု တည်ရှိခြင်း၏ ရည်ရွယ်ချက်ဖြစ်သည်။ မည်သည့်ပါတီမဆို၏ တည်ရှိခြင်း ရည်ရွယ်ချက်မှာ လူတို့၏ အကျိုးကျေးဇူးအတွက် မဟုတ်ဘဲ၊ အင်အားနှင့် တန်ခိုးအာဏာအတွက် ဖြစ်သည်။ တစ်နည်းအားဖြင့်၊ တန်ခိုးအာဏာ စွဲကိုင်ခြင်းနှင့် မိမိတို့ကိုယ်ပိုင် အင်အားစုတစ်ခု ရှိခြင်းအတွက် ဖြစ်သည်။ ထိုသို့ဖြစ်သည် မဟုတ်လော။ (ဟုတ်ပါသည်။) ထို့ကြောင့်၊ နိုင်ငံရေးမှ ဝေးဝေးနေခြင်းအတွက် ပထမဆုံး ခြေလှမ်းမှာ မည်သည့် နိုင်ငံရေး ပါတီကိုမဆို တရားဝင်မပူးပေါင်းရန် ဖြစ်သည်။ လူအချို့က၊ “ကျွန်တော်က ဒီပါတီ၊ ဟိုပါတီရဲ့ အဖွဲ့ဝင်တစ်ဦး ဖြစ်ခဲ့ဖူးရင်ကော”ဟု မေးကောင်းမေးနိုင်သည်။ ယင်းမှာ အနည်းငယ် ခက်ခဲ၏။ သင်သည် ပါတီမှထွက်ရန် လိုလားလျက်ရှိပါက၊ ယင်းမှာ အကောင်းဆုံး ဖြစ်မည်ဖြစ်ပြီး၊ ၎င်းတို့နှင့် သင် တရားဝင် အဆက်ပြတ်ပေသည်။ သင့်အနေဖြင့် ပါတီမှထွက်ရန် လိုလားနေခြင်း မရှိ သို့မဟုတ် ထွက်ရန်မှာ ဒုက္ခများစရာဖြစ်ပါက၊ မိမိဘာသာ မည်သည့်အရာ လုပ်ဆောင်ရမည်ကို စဉ်းစားသင့်သည်။ မည်သို့ဆိုစေ၊ တရားဝင်ဖြစ်စေ၊ စိတ်နှလုံးအားဖြင့်ဖြစ်စေ၊ နိုင်ငံရေး ပါဝင်ပတ်သက်ခြင်းဖြစ်သည့် ပထမဆုံး အဓိက ပြဿနားမှ ဝေးဝေးနေသင့်သည်။ ယင်းမှာ ပါတီများမှ ဝေးဝေးနေခြင်း ဖြစ်သည်။ သင်သည် ပါတီများနှင့် ကင်းအောင်နေသည်နှင့်တစ်ပြိုင်နက်၊ အမှီအခိုကင်းသည့် လူတစ်ဦး ဖြစ်လာသည်။ မည်သည့် နိုင်ငံရေး အင်အားစုမျှ၏ လွှမ်းမိုးမှုကို ခံရလိမ့်မည် မဟုတ်သကဲ့သို့ မည်သည့် နိုင်ငံရေး အင်အားစုအတွက်မျှ အလုပ်လုပ်ပေးလိမ့်မည် မဟုတ်ပေ။ မည်သည့် ပါတီကိုမျှ မဝင်ခြင်းသည် နိုင်ငံရေးမှ ဝေးဝေးနေရန်အလို့ငှာ လက်တွေ့လုပ်ဆောင်သင့်သည့် အခြေခံအကျဆုံး တိကျသည့် လမ်းကြောင်း ဖြစ်သည်။

ခ။ မည်သည့် နိုင်ငံရေး အင်အားစုများနှင့်မျှ ရင်းရင်းနှီးနှီးမနေနှင့်

ထို့အပြင်၊ ပါတီဌာနခွဲ အတွင်းရေးမှူး၊ ဒါရိုက်တာ သို့မဟုတ် အစိုးရရိုးတစ်ခု၏ အမှုထမ်း အရာရှိကဲ့သို့သော နိုင်ငံရေး အင်အားစု တစ်ခုတလေနှင့် ပတ်သက်လာသည့်အခါ၊ ၎င်းတို့ကို ကိုင်တွယ်ဖြေရှင်းခြင်းအတွက် စည်းမျဉ်းမှာ မရောမိအောင် နေရန် ဖြစ်သည်။ ဥပမာအနေဖြင့်၊ ပါတီဌာနခွဲ အတွင်းရေးမှူးက သင့်ကို၊ “ကျောက်ကျန်း၊ အချိန်ရလား။ အလုပ်ပြီးရင် ညစာအတူစားကြစို့။ မနက်ဖြန် ရုံးပိတ်ရက်စပြီ၊ ဘတ်စကက်ဘော အတူသွားကစားကြစို့”ဟု ပြောလျှင်၊ သင်က၊ “အဲ၊ ကံမကောင်းတော့လည်း၊ ကျွန်တော့်ကလေးက နာမကျန်းဖြစ်နေတယ်။ မနေ့က သူအဖျားတက်တယ်။ အလုပ်ကြောင့်၊ သူ့ကို ဆရာဝန်ဆီ ခေါ်သွားဖို့အချိန် မရှိခဲ့ဘူး။ မနက်ဖြန် သူ့ကို ကျွန်တော် ဆေးရုံပို့ရမယ်”ဟု ပြောနိုင်သည်။ မတူသည့် ဖြစ်ရပ်တစ်ခုတွင်၊ အတွင်းရေးမှူးက၊ “ကျောက်ကျန်း၊ ကျွန်တော်တို့ စကားမပြောဖြစ်တာ ကြာပြီ။ ကျွန်တော်တို့နည်းနည်း ရင်းရင်းနှီးနှီးစကားပြောရအောင်။ ဘယ်လိုလဲ”ဟု ပြောသည်။ သူ၏ ရည်မှန်းချက်မှာ အဘယ်နည်း။ သူသည် သင့်အား သူ၏ ဆက်ခံသူအဖြစ် လက်သပ်မွေးချင်ပေသည်။ ထိုအရာကို သင် သဘောမပေါက်သေးလျှင်၊ သူသည် အမှန်တကယ်တွင် မည်သည့်အရာနောက်သို့ လိုက်နေသည်ကို သင် ချင့်ချိန်စဉ်းစားရန် လိုအပ်သည်။ ထိုအရာကို သင် သဘောပေါက်ပါက၊ အမြန်လုပ်ပြီး၊ “အော်၊ မနေ့က ကျွန်တော့်အမေက သူ နေမကောင်းဖြစ်ပြီး သူ့ကို ဆေးရုံကို ပို့စေချငတယ်လို့ ပြောတယ်။ ဒါ ကံမကောင်းတဲ့ တိုက်ဆိုင်မှုတစ်ခု မဟုတဘူးလား”ဟု ဆိုလျက်၊ ၎င်းတို့ကို ရှောင်ရန် လိုအပ်သည်။ သင်သည် သူ့ကို အကြိမ်ကြိမ် တွန်းထုတ်ကာ အတွင်းရေးမှူးက ဤအရာကို မြင်သည့်အခါ သူက၊ “သူ့ကို ငါ ဖိတ်တဲ့အခါတိုင်း တစခုခု ပေါ်လာတယ်၊ သူ့ကို ငါ ချဉ်းကပ်တဲ့အခါတိုင်း၊ တစ်ခုခု ဖြစ်တယ်။ အကူအညီတွေကို ဘယ်လိုတန်ဖိုးထားရမယ်ကို သူ မသိဘူး။ တစ်ခြားတစ်ယောက်ယောက်ကို ငါ ရှာလိုက်မယ်”ဟု တွေးလိမ့်မည်။ ၎င်းအနေဖြင့် မိမိ အလိုရှိသည့် မည်သူ့ကိုမဆို ရှာဖွေနိုင်သော်လည်း၊ မည်သို့ဖြစ်စေ သူ့ကို သင် ချဉ်းကပ်မည် မဟုတ်။ ပုံမှန်အားဖြင့်၊ သင်သည် သူနှင့် အတော် ခင်မင်ရင်းနှီးသော်လည်း၊ ၎င်းက သင့်ကို လက်သပ်မွေးရန် သို့မဟုတ် ရာထူးတိုးပေးရန် အလိုရှိသည့်အခါ၊ သင်က ၎င်းကို ရှောင်ရှားဖို့ ဆင်ခြေများ ရှာဖွေပြီး၊ သင် မည်သည့်အရာ စဉ်းစားနေသည်ကို ၎င်းက နားမလည်နိုင်ရန်အလို့ငှာ သင်၏ စိတ်ထက်သန်မှုကို သင် လက်လွှတ်လေသည်။ အမှန်တွင်၊ သင့်စိတ်နှလုံး၌၊ “နတ်ဆိုး၊ ငါ မင်းနားကို လာမှာမဟုတ်ဘူး။ ငါ့စိတ်နှလုံးထဲမှာ ဘုရားရှိတယ်။ ဘုရားက ငါ့ကို နိုင်ငံရေးနဲ့ ဝေးဝေးနေဖို့ ပြောတယ်။ မင်းက နိုင်ငံရေးသမားဆိုတော့ မင်းနဲ့ ဝေးဝေးမှာနေမှာပဲ။ မင်းက ငါ့ကို အရာရှိရာထူးဆီကို တိုးပေးပြီး မင်းကို အစေခံဖို့ ငါ့အရည်အချင်းတွေကို အသုံးပြုချင်တယ်။ ဒါပေမဲ့ ငါ မင်းကို အခွင့်အရေးတောင် ပေးမှာမဟုတ်ဘူး။ ငါက ဒီအစိုးရရုံးမှာ တံမြက်စည်းလှည်းပြီး အမှိုက်ပစ်တာသက်သက်ပဲဆိုရင်တောင် အရာရှတစ်ယောက် ဖြစ်မှာမဟုတ်ဘူး။ ငါက ကိုယ့်ကိုယ်ကိုယ် ထောက်ပံ့ဖို့ပဲ ပိုက်ဆံရှာတယ်။ မင်းတို့ကို အစေခံမှာမဟုတ်ဘူး”ဟု အလွန်ရှင်းလင်းစွာ သိလေသည်။ သို့ရာတွင် လက်တွေ့အရှိတရား၌၊ သင်သည် ထိုအစား ဤသို့ ပြောရမည်ဖြစ်သည်။ “ခင်ဗျားတို့ခေါင်းဆောင်တွေက စိတ်ထဲမှာ နိုင်ငံလူမျိုးရှိတယ်။ အမှုကိစ္စတွေကို မရေမတွက်နိုင်အောင် ကိုင်တွယ်တယ်။ လူတွေအတွက် အမှုထမ်းတယ်။ သာမန်လူတွေကို ဂရုစိုက်တယ်။ ကျွန်တော်တို့ သာမန်လူတွေက နည်းနည်းပဲ သိတယ်။ ကိုယ့်ဗိုက်အတွက်ပဲ ဂရုစိုက်တယ်။ ကျွန်တော်တို့က နယ်ပယ်မတူကြဘူး။ ခင်ဗျားတို့ ခေါင်းဆောင်တွေလုပ်တာကို ကျွန်တော်တို့ မလုပ်နိုင်ဘူး”ဟူ၍ ဖြစ်သည်။ သင် မည်သည့်အရာ စဉ်းစားနေသည်ကို သူက သဘောမပေါက်နိုင်ရန်အလို့ငှာ သူ့ရှေ့တွင် နုံံနုံအအ အမြဲ ပြုမူသည်။ သင့်တွင် ပါရမီများ ရှိလျှင်ပင်၊ ၎င်းတို့ကို မပြချေ။ အရေးပါသည့် အချိန်များတွင်သာ၊ ထိုပါရမီများကို သင် အနည်းအကျဉ်း ပြသပြီး၊ သင် အမှန်တကယ် ပါရမီရှိသည်ကို သူက မြင်သည်။ သင်သည် အလုံးစုံ တတ်စွမ်းနိုင်ခြင်းမရှိကြောင်း သူ ထင်စေဖို့ သေးငယ်သည့် အမှားအနည်းငယ်ကို သင် ပြုလုပ်လေ့ရှိသည်။ သို့သော် သူသည် အလုပ်တွင် သင်မရှိဘဲ အဆင်မပြေနိုင်ဖြစ်နေဆဲ ဖြစ်သည်။ ဤအရာကို အမြော်အမြင်ဟု ခေါ်သည်။ သင်သည် နတ်ဆိုးကို ကစားသည်၊ အစေခံမှုပေးရန် သူ့ကို သင် အသုံးချပြီး သူ၏ ငွေကို ရရှိသော်လည်း၊ သူနှင့် ရင်းနှီးခြင်းမရှိသကဲ့သို့ သင်၏ စိတ်နှလုံးတွင် သူ့ကို သင် စက်ဆုပ်သည်၊ ယင်းမှာ မှန်သည် မဟုတ်လော။ ဤသည်မှာ မနီးစပ်မရင်းနှီးရန်ဟု ဆိုလိုသည့်အရာဖြစ်သည်။ ထိုအရာကို သင် လုပ်ဆောင်နိုင်သလော။ (လုပ်ဆောင်နိုင်ပါသည်။) နေ့လည်ခင်းတွင်၊ ခေါင်းဆောင်သည် သူ၏ ဆီဒန်ကားငယ်လေးကို မောင်းပြီး စားသောက်ရန် နာမည်ကြီး စားသောက်ဆိုင်တစ်ဆိုင်ကို နေရာတကာ ရှာဖွေလေသည်။ သူက သင့်ကို၊ “ကျောက်ကျန်း၊ အပြင်ထွက်ပြီး တစ်ခုခု စားကြစို့။ ဒီနေ့ ဘာစားချင်လဲ”ဟု ခေါ်ပြောသည်။ သင်က၊ “ကျွန်တော် ပဲရည် ခေါက်ဆွဲကြော် မစားရတာ ရက်အတော်ကြာပြီ။ ဘန်းမုန့်ပေါင်းတွေကို မစားရတာ အချိန်ကြာပြီ။ ဒါ ကျွန်တော်စားချင်တဲ့ဟာပဲ။ ကျွန်တော် နေ့လည်စာစားဖို့ အိမ်ပြန်တော့မယ်။ ခင်ဗျား စားဦးမလား”ဟု ပြောသည်။ သင်သည် သူ့ကို ဤကဲ့သို့ ဖြေကြားပြီး၊ သူက ကြားသည့်အခါ၊ “ဘာကို စားမှာလဲ။ ဒါ ဝက်စာပဲ။ လတွေက ဒါတွေ မစာဘူး”ဟု ပြောသည်။ သူ့ကို သင် ပြောသည့် မည်သည့်အရာကိုမျှ သူ မစားလိုသကဲ့သို့၊ သူက၊ “ဒီလူက လူတွေ ပြောတဲ့အတိုင်းပဲ။ မွေးရာပါ ရူးတဲ့သူက ကုလို့မရဘူး။ အခုခေတ်မှာ ဘယ်သူက ဘန်းမုန့်ပေါင်းနှင့် ပဲရည် ခေါက်ဆွဲကြော်တွေကို စားလဲ။ အရာရှိတွေက ဒီထက် အများကြီး ပိုကောင်းတဲ့ဟာကို စားကြတယ်”ဟု မိမိဘာသာ တွေးမိလေသည်။ ဤအရာရှိများသည် စားသောက်ဆိုင်များသို့ သွားပြီး အများပြည်သူ ရန်ပုံငွေများကို သုံးကြသည်။ အရာရှိဖြစ်ခြင်း၏ ဂုဏ်ကျက်သရေနှင့် ခမ်းနားမှုတို့ကို မွေ့လျော်ကြပြီး၊ စျေးကြီးသော အစားအစာများကိုသာ စားသောက်ကြလေသည်။ အစာတစ်နပ်သည် ယွမ်တစ်ထောင်ကျော် ကုန်ကျ၏။ မျောက်ဦးနှောက်နှင့် ဖြူငယ်အရေခွံကို စားကြသည်။ ဤမကောင်းဆိုးဝါးများနှင့် နတ်ဆိုးများသည် မည်သည့်အရာကိုမဆို စားသုံးကြသည်၊ ၎င်းတို့ မစားနိုင်၊ မသောက်နိုင်သည့် အရာမည်သည့်အရာမျှ မရှိပေ။ သင်၏ စိတ်နှလုံးတွင် မည်သည့်အရာကို တွေးနေသနည်း။ “မင်းတို့ အပြစ်တွေထဲမှာ ငါလုံးဝ ဝင်ပါမှာမဟုတ်ဘူး။ နတ်ဆိုးရဲ့ကလေးတွေ၊ လူအသားကိုစားပြီး လူသွေးကိုသောက်တဲ့ မင်းတို့လိုကောင်တွေနဲ့ ဝေးဝေးနေမယ်။ မင်းရဲ့ လွန်ကျူးတဲ့ ဘဝနေမှုပုံစံကို ပျော်မွေ့ဖို့ထက် အိမ်ပြန်ပြီး ပဲခေါက်ဆွဲကြော်နဲ့ ဘိန်းမုန့်တွေကိုပဲ စားမယ်။ ကြမ်းတဲ့အစာတွေကိုစားရရင်တောင် မင်းနား ဘယ်နေရာကိုမှ လာမှာမဟုတ်ဘူး။ မင်းရဲ့ ကောက်ကျစ်ဆိုးယုတ်မှုထဲမှာ ပိတ်မိနေမှာမဟုတ်ဘူး၊ ဒါမှမဟုတ် မင်းအပြစ်တွေထဲမှာ လုံးဝ ဝင်ပါမှာမဟုတ်ဘူး။ လူ့အသားကို စားပြီး လူသွေးကိုသောက်တာက နတ်ဆိုးတွေလုပ်တာပဲ။ လူသားတွေ လုပ်တာမဟုတ်ဘူး။ နောက်ဆုံး အဆုံးသတ်က ဘာဖြစ်မှာလဲ။ သေချာပေါက် ငရဲကျပြီး အပြစ်ဒဏ်ကို ရင်ဆိုင်ရမှာပဲ။ ငါက လိုက်လျောတာတွေ၊ အလျှော့ပေးတာတွေလုပ်ပြီး မင်းအာဏာအောက်မှာ နေရတယ်။ ဒါပေမဲ့ ငါ့ပန်းတိုင်က ငါ့အသက်မွေးမှုကို ပံ့ပိုးဖို့၊ ဘုရားနောက်လိုက်ဖို့၊ ငါ့တာဝန်ကို ဖြည့်ဆည်းဖို့ပဲ။ ရာထူးတိုးဖို့၊ နိုင်ငံရေးတွေထဲမှာ ပါဖို့ ကြိုးစားနေတာမဟုတ်ဘူး။ မင်းကို ငါ့ရဲ့ စိတ်ထဲအသည်းထဲကနေ အရမ်းမုန်းတီးတယ်”ဟူ၍ ဖြစ်သည်။ ထို့ကြောင့်၊ ကြီးကျယ်သော အစာကို မွေ့လျော်ခံစားရန် ခေါင်းဆောင်က သင့်ကို မည်သို့မည်ပုံ ချော့သည်ဖြစ်စေ၊ သင် မသွား။ စနေ၊ တနင်္ဂနွေရက်များတွင်၊ ကာရာအိုကေ သီဆိုရန်၊ လှပသည့် အမျိုးသမီးများ၏ ဝန်းရံခြင်းခံရရန်နှင့် အရည်အသွေးကောင်းသည့် ဝိုင်ကို သောက်ရန် သင့်အား ၎င်းတို့ ဖိတ်ကြားလျှင်၊ အပန်းဖြေနားနေခြင်း သို့မဟုတ် ဖျော်ဖြေမှုအတွက် သို့မဟုတ် ကပွဲကို ကြည့်ရန် သင့်ကို လက်ဖက်ရည်ဆိုင်သို့ ခေါ်ဖိတ်လျှင် သင် သွားလိမ့်မည်လော၊ မသွားဘဲနေမည်လော။ အဖွဲ့အစည်း သို့မဟုတ် ပါတီနှင့် သင် နီးစပ်လိုလျှင်၊ ဤနေရာများသို့ သင် သွားရလိမ့်မည် ဖြစ်သည်။ သို့ရာတွင် ဤအချိန်၌ သင်က၊ “ဘုရားနှုတ်ကပတ်တော်တွေကို ငါ လက်တွေ့လုပ်တယ်။ နိုင်ငံရေးနှင့် ငါ ဝေးဝေး နေတယ်။ ဒါတွေ တစ်ခုမှ ငါ ပါဝင်မှာမဟုတ်ဘူး။ သူတို့ အပြစ်တွေနဲ့ ငါ ပတ်သက်မှာ မဟုတ်ဘူး”ဟု ပြောသည်။ နောက်တစ်နေ့တွင်၊ ၎င်းတို့ အတူတကွ စုဝေးသည့်အခါ၊ အမျိုးသမီးမည်သူက မည်မျှ လှကြောင်း၊ သူမသည် အချောအလှ ဖြစ်ပုံ၊ သီချင်းဆိုရာတွင် သူမ မည်မျှ ပါရမီရှိကြောင်း၊ ပြင်သစ် ခေတ်ကာလတစ်ခုခုမှလာသော ဝိုင်က မည်မျှ အရသာရှိကြောင်း၊ ဖျော်ဖြေရေးအတွက် မည်သည့်နေရာသို့ သွားမည်၊ မည်သည့်နေရာတွင် ရေပူစမ်းများ၌ သွားစိမ်ရမည်ဆိုသည်တို့ကို ပြောဆိုကြသည်။ ဤအရာများကို ၎င်းတို့ ပြောဆိုကြသည်။ ၎င်းတို့ကို သင် အားကျပါသလော။ မနာလို ဖြစ်ပါသလော။ သင့်အနေဖြင့် နားကြပ်များတပ်ရမည်၊ သင်၏ နားများကို ပိတ်ဆို့ရမည်ဖြစ်သည်။ ဤနတ်ဆိုးများက နတ်ဆိုးဆန်သည့်အရာများ ပြောဆိုနေသည်ကို နားမထောင်နှင့်။ ၎င်းတို့နှင့် ဝေးဝေးနေလော့။ သင်၏ စိတ်နှလုံးကို ငြိမ်သက်စေလော့။ အပြစ်သားများ၏ အပြစ်များတွင် မပတ်သက်မိစေနှင့်။ ၎င်းတို့၏ ညစ်ညမ်းသော အသက်တာများနှင့် ဝေးဝေးနေပြီး၊ ၎င်းတို့၏ ကောက်ကျစ်ဆိုးယုတ်မှုများတွင် ပါဝင်ပတ်သက်ခြင်း မရှိနှင့်။ သင်၏ ရည်ရွယ်ချက်မှာ နိုင်ငံရေးနှင့် ဝေးဝေးနေရန် ဖြစ်သည်။ တိုးတက်မှုကို ရှာသောသူများ၊ အဖွဲ့အစည်းနှင့် နီးစပ်ကာ ရာထူးတိုးလိုသောသူများသည် ထိုသို့ အသက်ရှင်ရာတွင် ၎င်းတို့၏ ရည်ရွယ်ချက်မှာ နိုင်ငံရေးတွင် အမှန်တကယ် ပါဝင်ပတ်သက်ရန်၊ နိုင်ငံရေးထဲသို့ လျှောက်လှမ်းသွားရန်၊ နိုင်ငံရေး အသိုင်းအဝိုင်းတွင် ရာထူးတစ်ခု ရရှိကာ လူသားနှင့်ဖြစ်စေ၊ မကောင်းဆိုးဝါးနှင့်ဖြစ်စေ လိုက်လျောညီထွေမှုမရှိသည့် ဘဝတစ်ခုကို အသက်ရှင်ရန် ဖြစ်သည်။ သို့ရာတွင် သင်သည် ၎င်းတို့နှင့် အတိအကျ ဆန့်ကျင်ဘက်ပင် ဖြစ်သည်။ ထိုသို့သော ညစ်ညမ်းသည့် ဘဝတစ်ခုနှင့် သင် ဝေးဝေးနေရမည်။ ဤဘဝမျိုးနှင့် ဝေးဝေးနေခြင်း၏ ရည်ရွယ်ချက်မှာ နိုင်ငံရေး အလားအလာ တစ်ခုတလေနှင့်ပတ်သက်၍ ဆန္ဒမရှိသကဲ့သို့ ဂရုလည်း မစိုက်ရန် ဖြစ်သည်။ သင်၏ အနာဂတ်မှာ သမ္မာတရား လိုက်စားပြီး ကယ်တင်ခြင်း ရရှိရန် ဖြစ်သည်။ ထို့ကြောင့်၊ ယခု သင် လုပ်ဆောင်သည့်အရာတိုင်းသည် အဓိပ္ပာယ်ရှိပြီး တန်ဖိုးရှိသည်ဟု သင်၏ စိတ်နှလုံးတွင် ရှင်းရှင်းလင်းလင်း ဖြစ်နေသင့်သည်။ ထိုအရာမှာ သမ္မာတရား လိုက်စားခြင်းအတွက်၊ ကယ်တင်ခြင်း ရရှိခြင်းအတွက် ဖြစ်သည်။ ထိုအရာသည် အဓိပ္ပာယ်မဲ့သည့် စွန့်လွှတ်စတေးမှု မဟုတ်သကဲ့သို့ သင်သည် တစ်မူထူးသော ပုံစံတစ်ခုဖြင့် ပြုမူဆောင်ရွက်နေခြင်းလည်း မဟုတ်။ ထို့ထက်ပိုသည်မှာ သင်သည် တစ်ကိုယ်တည်း မဟုတ်ပေ။ ထို့ကြောင့် ဤအပြစ်နှင့် ပြည့်သော ဘဝများနှင့် ဝေးဝေးနေခြင်း၏ နောက်ဆုံး ရည်ရွယ်ချက်မှာ သင့်ကိုယ်သင် ဤလူများနှင့် အမှန်တကယ် ကင်းကွာစေရန်၊ နိုင်ငံရေးဟု ၎င်းတို့ ခေါ်ဆိုသည့် အရာနှင့် ကင်းအောင်နေရန် ဖြစ်သည်။ ဤသည်မှာ နိုင်ငံရေးနှင့် ဝေးဝေးနေခြင်း၏ ဒုတိယစည်းမျဉ်း ဖြစ်သည်။ မနီးစပ်မိစေနှင့်။

ဂ။ နိုင်ငံရေးတွင် မပါဝင်နှင့်

နိုင်ငံရေးသမားများနှင့် မနီးစပ်အောင်နေခြင်းသည် လုပ်ဆောင်သင့်သည့် အနိမ့်ဆုံးသောအရာဖြစ်ပြီး၊ ထိုအရာအပြင် ပါဝင်ပတ်သက်ခြင်း မရှိရန် ဖြစ်သည်။ ဥပမာအားဖြင့်၊ ဌာနစိတ် အကြီးအကဲ၊ ဒါရိုက်တာ သို့မဟုတ် ဗျူရို ခေါင်းဆောင်တစ်ဦးအဖြစ်သို့ ရာထူးတိုးမည့် အခွင့်အရေးတစ်ခု ရှိပါက၊ လူတိုင်းသည် မိမိတို့ကိုယ်ကို ပြသရန်၊ မိမိတို့၏ စွမ်းဆောင်ရည်ကို တိုးတက်စေရန်၊ ခေါင်းဆောင်များကို လက်ဆောင်များပေးရန်၊ ကြိုးကိုင်ခြယ်လှယ်ရန်၊ လမ်းကြောင်းများကို လေ့လာရန်နှင့် ခေါင်းဆောင်များ၊ အထက်လူကြီးများအား မိမိတို့၏ ပါရမီများ၊ အစွမ်းအစများနှင့် တန်ဖိုးတို့ကို မြင်ခွင့်ပေးရန် နည်းလမ်းတိုင်းကို ကြိုးစားရန်နှင့် မိမိတို့၏ တန်ဖိုးကိုပင် အသုံးချခွင့်ပေးရန် စိတ်ထက်သန်ကြလေသည်။ ၎င်းတို့သည် မျက်နှာချိုသွေးခယသူများသာ ဖြစ်ချင်ကြသည်၊ ခေါင်းဆောင်များနှင့် အထက်လူကြီးများကို ကပ်ဖားရပ်ဖား သာလုပ်လိုကြပြီး၊ ၎င်းတို့ မလုပ်ဆောင်လိုလျှင်ပင် မိမိတို့အား လုပ်ဆောင်ရန် စေခိုင်းသည့် မည်သည့်အရာကိုမဆို လုပ်ဆောင်ကြမည် ဖြစ်သည်။ လူအချို့သည် ငွေများပေးကြပြီး၊ အချို့မှာ နိုင်ငံရေး ယှဉ်ပြိုင်ကြိုးပမ်းမှုများတွင် ပါဝင်ရန် မိမိတို့ ခန္ဓာကိုယ်များကိုပင် ပေးအပ်ကြသည်။ ဤယှဉ်ပြိုင်ကြိုးပမ်းမှုများတွင်၊ လူအချို့သည် ခေါင်းဆောင်များနှင့် ချိတ်ဆက်ကြသည်၊ အခြားသူတို့က ခေါင်းဆောင်များကို ငွေများစွာနှင့် လက်ဆောင်များပေးပြီး လူအချို့မှာ ရာထူးတိုးခံရခြင်း သို့မဟုတ် ဤခေါင်းဆောင်များ၏ ညွှန်ကြားပေးခြင်း ခံရကာ နိုင်ငံရေး လမ်းကြောင်းကို လျှောက်ခြင်းတည်းဟူသော နောက်ဆုံး ပန်းတိုင်ဖြင့် ခေါင်းဆောင်များထံ မိမိတို့၏ ခန္ဓာကိုယ်များကို ပေးအပ်ကြလေသည်။ ဘုရားသခင်ကို ယုံကြည်သူတစ်ဦးအနေဖြင့်၊ ဤအလေ့အကျင့်များသည် နိုင်ငံရေးတွင် ပါဝင်ပတ်သက်ခြင်း ပါဝင်သည်ကို သင် သိရှိပါက၊ ဝေးဝေး နေသင့်သည်။ ပထမဦးစွာ၊ သင်၏ ကိုယ်ပိုင် နိုင်ငံရေး အလားအလာများ သို့မဟုတ် အရာရှိ ရာထူးတစ်ခုအတွက် လက်ဆောင်များ မပေးနှင့် သို့မဟုတ် မချိတ်ဆက်နှင့်။ ထို့အပြင်၊ ခေါင်းဆောင်များထံ သင်၏ အစွမ်းအစများကို တက်ကြွစွာ ထုတ်ဖော်ပြသခြင်း မပြုနှင့်၊ ပြီးလျှင် ၎င်းတို့သတိပြုမိစေရန်အတွက် ပြိုင်ဆိုင်ရန် အစွန်းရောက်သည့် မည်သည့် အတိုင်းအတာထိမျှ မုချမလုပ်ဆောင်နှင့်။ သင် မပါဘဲနှင့် အခြားသူများ ယှဉ်ပြိုင်ပါလေ့စေ။ အကြီးအကဲက သင့်ကို အဆိုပြုသည့်အခါတိုင်းတွင်၊ “ဒီတစ်ခုနဲ့ပတ်သက်ပြီး ကျွန်တော် ဝင်မပါတော့ဘူး၊ အရည်အချင်း မပြည့်မီဘူး”ဟု ဆိုလော့။ သင် အရည်အချင်း မပြည့်မီကြောင်းသာ သင် ဆိုရမည်ဖြစ်ပြီး အခြားသူများအား ဆက်လုပ်ဆောင်ခွင့်ပေးရမည်။ ရှေ့ထွက်လာပြီး ယှဉ်ပြိုင်မည့် လူများစွာ ရှိ၏။ အကြီးအကဲက၊ “ကျောက်ကျန်း၊ ဒီတစ်ကြိမ်က မင်းအလှည့်ပဲ”ဟု ပြောသည့်အခါ၊ “ကျွန်တော် အရည်အချင်း မပြည့်မီသေးဘူး၊ အကြီးအကဲ၊ ကျွန်တော့်ကို ခွင့်လွှတ်ပါ။ ကျွန်တော် မလုပ်နိုင်ဘူး။ ကျောက်လီကို အရင် လုပ်ခွင့်ပေးလိုက်ပါ၊ ကျောက်လီ မလုပ်နိုင်ရင် ကျောက်ဝမ်ကို လုပ်ခွင့်ပေးလိုက်ပါ။ သူတို့ လုပ်ပါစေ”ဟု ပြောလော့။ အကြီးအကဲက၊ “မင်းက အတာလား။ သူတို့ တာဝန်ယူလုပ်ရင် မင်းက ဘာအကျိုးကျေးဇူးမှ ရမှာ မဟုတ်ဘူး။ အိမ် ဒါမှမဟုတ် ဘာအပိုဆုကျေးမှ၊ ဘာလစာ တိုးတာကိုမှ ရမှာ မဟုတ်ဘူး”ဟု ဆိုလိမ့်မည်။ ထို့နောက် သင်က၊ “ကျွန်တော် ဘာကိုမှ မရရင် ဘာမှမရဘူးပေါ့။ ကျွန်တော်က စားဖို့ လုံလောက်ပြီး သုံးဖို့ငွေ လုံလောကတော့ စိတ်ချနေပါ၊ ဆရာ။ စိတ်မချရင်၊ နှစ်ကုန်မှာ ကျွန်တော့်ကို အပိုဆုကြေး နည်းနည်း် ပိုပေးပါ့”ဟု သင် ပြောသည်။ ၎င်းတို့၏ ယှဉ်ပြိုင်ကြိုးပမ်းမှုတွင် ပါဝင်ခြင်း မရှိနှင့်။ ယှဉ်ပြိုင်လိုသည့် မည်သူမဆို၊ ယှဉ်ပြိုင်ပါလေ့စေ။ သင့်အနေဖြင့် မည်သည့် နည်းလမ်းကိုမျှ မကျင့်သုံးနှင့်၊ မည်သည့် အားအင်မျှ မသုံးပစ်နှင့်၊ မည်သည့် အဖိုးအခကိုမျှ မပေးနှင့်။ ရာထူးတိုးခြင်းအတွက် တစ်ပြားတစ်ချပ်မျှ မသုံးနှင့်၊ စကားတစ်ခွန်း မပြောနှင့်၊ အပိုဆောင်၍ မည်သည့်အရာမျှ မလုပ်ဆောင်နှင့်၊ သို့မဟုတ် ထူး၍ ပိုမလုပ်နှင့်။ သင့်တွင် အခြေအနေများ၊ အဆက်အသွယ်များနှင့် သင့်တော်သော လူရင်းများ ရှိလျှင်ပင်၊ မပါဝင်ဘဲ ရှိနေဆဲဖြစ်လော့။ ဤအရာကို အမှန်တကယ် လက်လွှတ်ခြင်း၊ အမှန်တကယ် ဝေးဝေးနေခြင်းဟု ခေါ်သည်။ ထိုလောကီလူတို့သည် သင့်ကို အတောမသတ်သော သနားခြင်းကရုဏာဖြင့် ကြည့်ကာ၊ “မင်းက အတယ်၊ ရိုးတယ်”ဟု ပြောမြဲပြောနေသည်။ သို့ရာတွင်၊ သင်က၊ “ကျွန်တော်နဲ့ပတ်သက်ပြီး ခင်ဗျားတို့ ပြောချင်တာ ဘာမဆို ပြောပေါ့။ ကျွန်တော်က ဝင်လုပ်မှာ မဟုတ်သေးဘူး”ဟု ပြောသည်။ လူတို့က၊ “ဘာကြောင့် ဝင်မလုပ်တာလဲ”ဟု မေးသည်။ သင်က၊ “ကျွန်တော်က သုံးဖို့ လုံလောက်တဲ့ ငွေရှာထားတယ်။ ကျွန်တော်က အရည်အချင်း မပြည့်မီဘူး။ ခင်ဗျားတို့အားလုံးက ကျွန်တော့်ထက် ပိုတော်တာကြောင့် ခင်ဗျားတို့ လုပ်ပါ”ဟု ပြောသည်။ ပါဝင်ခြင်းကို သင် ရှောင်ကြဉ်နိုင်ပါသလော။ (ရှောင်ကြဉ်နိုင်ပါသည်။) သင်သည် လက်ထောက် ဌာနစိတ် အကြီးအကဲ သို့မဟုတ် လက်ထောက် ဒါရိုက်တာအဖြစ် ရာတိုးမြှင့်ရန် အခွင့်အရေးရှိပါက သင် ငြင်းပယ်နိုင်သော်လည်း၊ ဗျူရို အကြီးအကဲ ရာထူး သို့မဟုတ် ပြည်နယ်အုပ်ချုပ်ရေးမှူး ရာထူးများ ကမ်းလှမ်းခြင်းခံရပါက၊ အလားတူ လုပ်ဆောင်နိုင်သလော။ လွယ်ကူမည် မဟုတ်ပေ။ ရာထူး ပိုမြင့်လေ၊ ပိုပြီး ဆွဲဆောင်မှု များလာလေဖြစ်ပြီး၊ ဩဇာအာဏာပိုများလေ၊ စုံစမ်းသွေးဆောင်မှု ပိုကြီးမားလေဖြစ်သည်။ အဘယ်ကြောင့်ဆိုသော်၊ သင့်အနေဖြင့် ပိုပြီး ဩဇာအာဏာရှိသည့်အခါ၊ ပိုကောင်းသည့် ဆက်ဆံမှုကို ရရှိသောကြောင့်၊ သင်၏ စကားများသည် ပို၍ သြဇာလွှမ်းမိုးမှု ရှိလာပြီး၊ သင်၏ ရုပ်ပိုင်းဆိုင်ရာ မွေ့လျော်ခံစားမှု တိုးပွားသောကြောင့် ဖြစ်သည်။ သင်မြင်သလော၊ မြို့တော်ဝန်၊ အုပ်ချုပ်ရေးမှူးနှင့် သမ္မတအားလုံးတွင် မိမိတို့ကိုယ်ပိုင် အရာရှိ ဂေဟာများ ရှိကြသည်။ အပြင်ထွက်သည်ဖြစ်စေ၊ အိမ်တွင်ရှိသည်ဖြစ်စေ၊ ၎င်းတို့၏ အသုံးစရိတ်အားလုံးကို အစိုးရက ပံ့ပိုးပေးထားသည်။ ထို့ကြောင့်၊ အထက်တန်းစားများနှင့် သင် ပို၍ ဆက်ဆံရလေ၊ သင့်အပေါ် ၎င်းတို့၏ စုံစမ်းသွေးဆောင်မှုက သာ၍ ကြီးမားလာလေဖြစ်ပြီး၊ ၎င်းတို့နှင့် အဆက်အဆံလုပ်ရန် သင့်တွင် အခွင့်အရေးများ ပို၍ ရှိလေ၊ ဤအခွင့်အရေးများကို စွန့်လွှတ်ရန် ပို၍ ခက်ခဲလာလေ ဖြစ်သည်။ စုံစမ်းသွေးဆောင်မှုကို ရှောင်ရှားရန်အလို့ငှာ၊ သင်သည် အထက်တန်းစား အသိုင်းအဝိုင်းတွင် ခြေချခြင်းမရှိဘဲ၊ အောက်ခြေလူတန်းစား အဆင့်တွင် သင် အလုပ်လုပ်သည်။ ခြေနှစ်ဖက်လုံးဖြင့် ဤအသိုင်းအဝိုင်းထဲသို့ ခြေချခြင်းကို သင် ရှောင်ကြဉ်သည်။ ဤအရာကို ဝေးဝေးနေခြင်းဟု ခေါ်သည်။ သင် ပြောဆို၊ လုပ်ဆောင်သည့် မည်သည့်အရာမျှသည် နိုင်ငံရေးနှင့် မည်သည့် ပတ်သက်မှုမျှ မရှိပေ။ ဤအရာများနှင့် ဝေးဝေးနေခြင်းနှင့်သာ သက်ဆိုင်ပေသည်။ ယှဉ်ပြိုင်မှု အသီးသီးတွင် အဆင့်မြင့် အရာရှိတစ်ဦးအဖြစ် ရွေးကောက်ခံရသူ မည်သူမဆို၊ ကြီးမားသည့် တန်ခိုးအာဏာ စွဲကိုင်လာသည့် မည်သူမဆို၊ ၎င်းတို့ကို သင် အားကျခြင်းမရှိ၊ သင် စိတ်ထိခိုက်ခြင်းမရှိသကဲ့သို့ ထိုအရာကို သင် နောင်တရခြင်း မရှိ။ အဘယ်ကြောင့်ဆိုသော် ဘုရားသခင် စီစဉ်ညွှန်ကြားသည့် အခြားသော စုံစမ်းသွေးဆောင်မှု သို့မဟုတ် အခြေအနေတွင်၊ သင်သည် နိုင်ငံရေးနှင့် ဝေးဝေးနေခြင်းတည်းဟူသော ဘုရားသခင် တောင်းဆိုသည့် စည်းမျဉ်းကို လက်တွေ့လုပ်ဆောင်ပြီး ဖြစ်သောကြောင့် ဖြစ်သည်။ သင်သည် ဘုရားသခင်၏ သတ်မှတ်ချက်ကို ဖြည့်ဆည်းပြီးဖြစ်ကာ စာတန်ကို ရင်ဆိုင်ရာတွင်၊ သင်သည် အောင်မြင်မှု ရှိပေသည်။ ဘုရားသခင်ကို ရင်ဆိုင်ရာတွင်၊ သင်သည် အောင်မြင်သောသူတစ်ဦးဖြစ်ပြီး၊ ဘုရားသခင်က သင့်ကို လက်ခံပေသည်။ လူအချို့က၊ “ဘုရားသခင်က ကျွန်တော့ကို လက်ခံရင်၊ ကျွန်တော့်လစာကို နည်းနည်း တက်အောင်လုပ်ပေးမှာလား”ဟု ပြောကြသည်။ မဟုတ်ပါ၊ အောင်မြင်သူတစ်ဦးအဖြစ် သင့်အပေါ် ဘုရားသခင်၏ လက်ခံခြင်းနှင့် အသိအမှတ်ပြုခြင်းမှာ သင်သည် ကယ်တင်ခြင်းနှင့် ခြေတစ်လှမ်း သာ၍ နီးကပ်သွားပြီး ဘုရားသခင်က သင့်ကို ပိုများသည်ထက်များသော မျက်နှာသာဖြင့် ကြည့်ရှုသည့်သဘော ဖြစ်သည်။ ဤသည်မှာ ကြီးမားသည် ဂုဏ်ပြုခြင်းတစ်ခု ဖြစ်သည်။ နိုင်ငံရေး အရေးကိစ္စများတွင် ပါဝင်ခြင်းမှ ရှောင်ကြဉ်ရန်မှာ လွယ်ကူပါသလော။ ယှဉ်ပြိုင်မှုကို မွေ့လျော်ခံစားသူ မည်သူမဆို၊ ယှဉ်ပြိုင်ပါလေ့စေ။ ထိုသို့သော အရေးကိစ္စများအတွက် ထုတ်ဖော်ပြောဆိုလိုသောသူ မည်သူမဆို ထိုသို့ လုပ်ဆောင်ပါလေ့စေ။ ထိုအရာများနှင့် မိမိကိုယ်ကို အလုပ်များစေရန် နှစ်သက်သောသူ မည်သူမဆို၊ အလုပ်များကြပါလေ့စေ။ မည်သို့ဆိုစေ၊ သင် ဂရုစိုက်ခြင်း မရှိသကဲ့သို့၊ ဤအရာများဖြင့် သင် မိမိကိုယ်ကို ဒုက္ခမခံပေ။ အဘယ်ကြောင့်ဆိုသော် သင်သည် တိုးတက်မှုကို ရှာဖွေနေခြင်းမဟုတ်သကဲ့သို့ အရာရှိ အသက်မွေးအလုပ်တစ်ခုအတွက် ရည်မှန်းချက် ပန်းတိုင် မရှိသောကြောင့် ဖြစ်သည်။ ဤသည်မှာ နိုင်ငံရေးနှင့် ဝေးဝေးနေခြင်း၊ ပါဝင်ပတ်သက်မှုမရှိခြင်းနှင့်ဆိုင်သည့် တတိယမြောက် စည်းမျဉ်း ဖြစ်သည်။

ဃ။ မည်သည့်ဘက်ကမျှ မပါနှင့်

နိုင်ငံရေးနှင့် ဝေးဝေးနေခြင်း၏ စတ္ထုထမြောက် စည်းမျဉ်းမှာ ဘက်မပါခြင်း ဖြစ်သည်။ “ဘက်ပါခြင်း”သည် နိုင်ငံရေးသမားများ အသုံးပြုသည့် ဗန်းစကားဖြစ်ပြီး၊ ဘက်ပါခြင်းသည် နိုင်ငံရေးလောကတွင် ဖြစ်လေ့ဖြစ်ထရှိသော ဖြစ်ရပ်တစ်ခု ဖြစ်သည်။ နိုင်ငံရေးတွင် သင် ပါဝင်သည့်အခါ၊ ပါတီအေနှင့် သင် ရပ်တည်သည်ဖြစ်စေ၊ ပါတီဘီနှင့် သင် ရပ်တည်သည်ဖြစ်စေ သင်၏ ရပ်တည်ချက်ကို သင် ရှင်းလင်းအောင် လုပ်ရမည်။ နိုင်ငံရေးတွင် သင် ပါဝင်သည်နှင့်တစ်ပြိုင်နက်၊ သင် ဘက်ပါရမည်ဖြစ်သည်။ မပါဝင်ပါက၊ ဘက်ပါရန် မလိုအပ်၊ သို့မဟုတ် သင် ဘက်ပါခြင်းမရှိဟု သင်ဆိုနိုင်သည်။ သင်သည် ကြားနေအဖြစ် ရှိနေပြီး၊ ၎င်းတို့၏ ပဋိပက္ခများ သို့မဟုတ် နှစ်ဘက် ပြိုင်ဆိုင်တိုက်ခိုက်ရသည့် အကြောင်းရင်းကို အာရုံမစိုက်ပါက၊ သင်သည် ဘက်မပါခြင်း ဖြစ်ပေသည်။ သင့်အနေဖြင့် ပါတီ အေကို အားပေးသည်ဖြစ်စေ၊ ပါတီဘီကို အားပေးသည်ဖြစ်စေ၊ သင့်ထံမှ ရလဒ် သို့မဟုတ် အဖြေ မရှိပေ။ သင်က၊ “နှစ်ဘက်လုံးမှာ ကျွန်တော် မရပ်တည်ဘူး၊ ကြားနေပါတယ်။ အေနဲ့ရော ဘီနဲ့ပါ ကောင်းမွန်သည့် ဆက်ဆံရေး ကျွန်တော် ရှိပေမဲ့၊ သူတို့နှစ်ဘက်လုံးနဲ့ ကျွတော် နီးစပ်တာ မရှိဘူး။ သူတို့ရဲ့ ယှဉ်ပြိုင်ကြိုးပမ်းမှု တစ်ခုတလေမှာ ကျွန်တော် မပါဝင်ဘူး”ဟု ဆိုသည်။ ဤလူများက အမှန်တကယ်တွင် သင်သည် ပါတီအေဘက်လော သို့မဟုတ် ပါတီဘီဘက်လောဟူ၍ အကြံအိုက်သွားကြသည်။ ၎င်းတို့သည် သင့်ကို စည်းရုံးသိမ်းသွင်းရန် အမြဲ ကြိုးစားကြသော်လည်း မည်သူမျှ မလုပ်နိုင်ပေ။ အဆုံးသတ်ရလဒ်မှာ မည်သည့် ပါတီဖြင့်မဆို သင်သည် ဘက်ပါမှု မရှိခြင်းကို ၎င်းတို့ နားလည်သွားကြခြင်း ဖြစ်သည်။ နောက်ဆုံးတွင်၊ သင်၏ အနီးဆုံး အထက်လူကြီးက၊ “စိတ်မချရတဲ့ ရောင်းရင်း၊ ဒီလိုမျိုး အရေးပါတဲ့ အခိုက်အတန့်မှာ မင်းက ငါ့ကို ဘာလို့ အားမပေးတာလဲ”ဟု ပြောသည်။ သင်က၊ “သူဌေး၊ ကျွန်တော်က ဒီလိုဂုဏ်တစ်ခုကို မမျှော်မှန်းရဲပါဘူး။ ကျွန်တော်က ဒီလိုအသိဉာဏ်အတိုင်းအတာမရှိသလို ကျွန်တော့်အလုပ်မှာလည်း အရည်အချင်းသိပ်မရှိဘူး။ သူဌေးကို စိတ်ပျက်အောင်လုပ်မိမှာစိုးတယ်။ ကျွန်တော့်ကို ခွင့်လွှတ်ပါ သူဌေး။ ကျွန်တော်က ပိုက်ဆံတစ်ပြားကို ကုန်းကောက်တဲ့ အရေးမပါတဲ့သူတစ်ယောက်သက်သက်ပါ။ သာမန်လူတစ်ယောက်ပါ။ ကျွန်တော် ဘက်မပါရဲဘူး။ ကျေးဇူးပြုပြီး ကျွန်တော့်ကို လျှော့ပေါ့ပေးပြီး လွတ်ပေးပါ။ နောက်တစ်ခါကျရင် သူဌေးနောက်ကနေ သေချာပေါက် ရှိနေပါမယ်”ဟု ပြောသည်။ အမှန်တွင်၊ သင်သည် သူ့ကို ငြင်းလိုက်ခြင်းသာ ဖြစ်သည်။ သင်သည် သူ့ကို ဒေါသမထွက်စေသကဲ့သို့ သူသည် ထိုအရာနှင့်ပတ်သက်၍ မည်သည့်အရာမျှ မလုပ်နိုင်ပေ။ ၎င်းတို့အနေဖြင့် ၎င်းတို့ အလိုရှိသည့် မည်သည့်ပုံစံဖြင့်မဆို ယှဉ်ပြိုင်တိုက်ခိုက်ကာ အငြင်းပွားနိုင်သည်၊ ထိုအရာသည် သင်နှင့် ဘာမျှ ပတ်သက်ခြင်းမရှိ၊ သင်သည် အပြင်လူတစ်ဦး ဖြစ်သည်။ သင်သည် အပြင်လူတစ်ဦးဖြစ်သည်ဟု အဘယ်ကြောင့် ငါ ဆိုသနည်း။ သင်သည် အရာရှိ အသက်မွေးအလုပ်တစ်ခု၊ အရာရှိလောက၊ ထင်ပေါ်ကျော်ဇောမှုသို့ တက်ခြင်း၊ သင်၏ ဘိုးဘေးများကို ဂုဏ်ကျက်သရေ ဆောင်ကြဉ်းခြင်း သို့မဟုတ် နိုင်ငံရေးထဲ ခြေချခြင်းတို့ကို လိုက်စားအားထုတ်ခြင်း မရှိပေ။ သင်သည် နိုင်ငံရေး အလားအလာများကို လိုက်စားခြင်း မရှိ။ သင်၏ ရည်မှန်းချက် ပန်းတိုင်မှာ အရာရှိ အသက်မွေးအလုပ်နှင့် ဤနိုင်ငံရေး ပုဂ္ဂိုလ်မျာနှင့် ဝေးဝေးနေရန် ဖြစ်သည်။ ထို့ကြောင့် သင်သည် ဘက်မပါရန်၊ ပါတီအေကို ဖြစ်စေ၊ ပါတီဘီကိုဖြစ်စေ မရွေးချယ်ရန် သင် တမင် ရွေးချယ်ခြင်းဖြစ်ပြီး၊ မည်သည့်ဘက် မည်သူ ပါသည်မှာ သင်နှင့် ဘာမျှပတ်သက်ခြင်း မရှိပေ။ တစ်စုံတစ်ဦးက သင့်ကို ဖျောင်းဖျရန် ကြိုးစားသည့်အခါတိုင်းတွင်၊ သင်သည် အရေးမကြီးဟန် ရယ်ပစ်ကာ၊ “ဘယ်သူမှန်တယ်ဆိုတာ ကျွန်တော်မသိဘူး။ ခင်ဗျားတို့အားလုံးက ကျွန်တော့် မိတ်ဆွေတွေပဲ။ ဘယ်သူ အနိုင်ရရ ကျွန်တော် ဝမ်းသာမှာပဲ”ဟု ပြောလျက် အပြောင်အပျက်လုပ်လေသည်။ ၎င်းတို့က၊ “မင်းက တကယ် စိတ်မချရတဲ့ အပေါင်းအသင်းတစ်ယောက်ပဲ”ဟု ဆိုသည်။ ပြီးလျှင် သင်က၊ “ငါက စိတ်မချရတာ မဟုတဘူး၊ နုံအတာပါ။ မင်းတို့က ပညာရှင်တွေပါ”ဟု ဆိုသည်။ သင်သည် ၎င်းတို့နှင့်ပတ်သက်၍ စိတ်ရှုပ်သကဲ့သို့ ဟန်ဆောင်သည်။ ဘက်မပါခြင်းသည် အဆင်ပြေပါသလော။ မအနှင့်၊ သင့်ကို အသုံးချရန် ကြိုးစားနေသည့်သူများကို မလိုက်လျောနှင့်။ မည်သည့် နိုင်ငံရေး အဆင့်တွင်ဖြစ်စေ၊ ရေသည် အစဉ်သဖြင့် ရွံ့ပေါများသည်။ အောက်ခြေကို သင် မမြင်ရပေ။ ထိုအရာမှာ အောက်ခြေကို သင် မြင်နိုင်သည့် ကြည်လင်သော စမ်းရေကဲ့သို့ မဟုတ်ပေ။ ထိုအရာသည် ရွံ့ထူသည့် ရေ၊ နွံအိုင်တစ်ခု ဖြစ်သည်။ ခေါင်းဆောင်က သင့်ကို ကောင်းစွာ ဆက်ဆံလျှင်၊ သူ့ကို သင် နီးစပ်အောင်လုပ်ပြီး သူ့ဘက်ပါသော်လည်း၊ ဤအရာက သင့်ကို ကောင်းကျိုးဖြစ်စေမည်၊ ဆိုးကျိုးဖြစ်စေမည်ကို သင် မသိပေ။ သူ၏ အနာဂတ်က မည်သည့်အရာဖြစ်မည်၊ သူသည် လက်ထိတ်ခတ်ခံရမည်လော၊ ထင်ပေါ်ကျော်ဇောခြင်းသို့ တက်ရောက်သွားမည်လောဆိုသည်ကို သင် အဖြေမရှာနိုင်ပေ။ ထိုလူများအားလုံးသည် ရွှံ့ညွှန်ထဲက မိချောင်းများဖြစ်သည်၊ အကြီး၊ အသေးများရှိသည်။ အရေးမပါသည့် လူတစ်ဦးအနေဖြင့်၊ သင်သည် ၎င်းတို့ ပြောဆိုသည့် စကားတိုင်း မှန်သလော၊ မှားသလော၊ မည်သူကို ၎င်းတို့ ကောင်းစွာ ဆက်ဆံပြီး မည်သူကို ကောင်းစွာ ဆက်ဆံခြင်းမရှိသည်ဆိုသည်နှင့် ၎င်းတို့၏ နေ့စဉ် လုပ်ရပ်များ၏ ရည်ရွယ်ချက်က မည်သည့်အရာဖြစ်သည်ကို သင် ခွဲခြားနိုင်မည် မဟုတ်ပေ။ သင် တကယ်ကို မခွဲခြားနိုင်ပေ။ ထို့ကြောင့်၊ သင်သည် မိမိကိုယ်ကို ကာကွယ်လိုပါက၊ အရိုးရှင်းအလွယ်ကူဆုံးနှင့် အမြင့်မားဆုံးသော စည်းမျဉ်းများ ဘက်မပါရန် ဖြစ်သည်။ ၎င်းတို့သည် သင့်အပေါ် သဘောကောင်းပါက၊ ၎င်းတို့နှင့်ပတ်သက်၍ စိတ်ပါလက်ပါ ရှိနေလော့။ ၎င်းတို့ သဘောမကောင်းပါက၊ ၎င်းတို့နှင့်ပတ်သက်၍ စိတ်ပါလက်ပါ ရှိနေဆဲဖြစ်လော့၊ သို့သော် ဘက်ပါခြင်းသာ မပြုနှင့်။ တစ်စုံတစ်ရာ ပေါ်ပေါက်လာသည့်အခါ၊ အရေးမကြီးဟန် ရယ်ပစ်ပြီး၊ စိတ်ရှုပ်ဟန်ဆောင်လော့။ ၎င်းတို့က သင့်ကို တစ်ခုခုမေးသည့်အခါ၊ သင်မသိ၊ မရှင်းလင်းကြောင်း သို့မဟုတ် ယခင်က မမြင်ဖူးကြောင်း ပြောဆိုလော့။ ဤသို့ သင်တုံ့ပြန်နိုင်သလော။ (ဟုတ်ကဲ့၊ ယခု တုံ့ပြန်နိုင်ပါသည်။) အသင်းတော်တွင် ဤစည်းမျဉ်းများကို ကျင့်သုံးရန် သင့်တော်ပါသလော။ (မသင့်တော်ပါ။) ဤလှည့်ကွက်များသည် နတ်ဆိုးများ နေထိုင်သည့် နေရာများအတွက်သာ သင့်တော်သည်၊ ညီအစ်ကို မောင်နှမများအလယ်တွင် အသုံးမပြုရပေ။ ဤသည်မှာ ဉာဏ်အမြော်အမြင်ဖြစ်သည်။ နတ်ဆိုးများ နေထိုင်သည့် နေရာများတွင်၊ သင်သည် မြွေများကဲ့သို့ လိမ္မာပါးနပ်ရမည်။ မိုက်မဲ၍မရ၊ ဉာဏ်အမြော်အမြင် ရှိရမည်။ မည်သူမဆိုက သင့်ကို ၎င်းတို့ဘက်သို့ ဆွဲဆောင်သည်ဖြစ်စေ၊ သွားကာ သူတို့ဘက်တွင် မရပ်နှင့်။ သင်နှင့်ပတ်သက်၍ မည်သူမဆိုက သဘောထားကွဲလွဲမှု ဖန်တီးသည်ဖြစ်စေ၊ သို့မဟုတ် သင့်ကို မနှစ်ခြိုက်သည်ဖြစ်စေ၊ ၎င်းတို့ကို မဆန့်ကျင်နှင့်၊ သို့မဟုတ် ၎င်းတို့ကို ဆန့်ကျင်ရပ်တည်ခြင်းမပြုနှင့်။ သင်သည် ၎င်းတို့ကို မဆန့်ကျင်ကြောင်း ၎င်းတို့အား ယုံကြည်စေလော့။ ဤအရာများတွင် ဉာဏ်ပညာပါဝင်၏။ မည်သည့် နိုင်ငံရေး အင်အားစုနှင့်မျှ မယှဉ်ပြိုင်နှင့်၊ ၎င်းတို့ တစ်ခုတလေကိုမျှ နီးစပ်အောင်မလုပ်နှင့်၊ ပြီးလျှင် ၎င်းတို့ တစ်ခုတလေနှင့် လိမ်လည် လှည့်ဖြားရန် ပေါင်းမကြံနှင့်၊ သို့မဟုတ် ချစ်ကြည်မှုမပြနှင့်။ ဤသည်မှာ ဉာဏ်ပညာဖြစ်သည်၊ ဘက်မပါခြင်း ဖြစ်သည်။ ထိုသို့ ဖြစ်သည် မဟုတ်လော။ (ဟုတ်ပါသည်။) ဤအရာအား မည်သို့ လုပ်ဆောင်ရမည်ကို သင်တို့ သင်ယူပြီးပြီလော။ (သင်ယူပြီးဖြစ်ပါသည်။) အရေးပါသည့် အချိန်များတွင်၊ သင်သည် နားမကြား၊ ဆွံ့အသူအဖြစ်၊ ရူးကာ မိုက်မဲသူအဖြစ် ဟန်ဆောင်ရမည်ဖြစ်ပြီး၊ သင်သည် မသိနားမလည်သည့် အရူးတစ်ဦးအဖြစ် ၎င်းတို့အား မြင်ခွင့်ပေးရမည်။ ၎င်းတို့က သင့်အား တစ်စုံတစ်ရာ လုပ်ဆောင်ရန် ပြောပါက၊ လုပ်ဆောင်လော့၊ မေးမြန်းခြင်းမရှိဘဲ ၎င်းတို့၏ အကြံကို လက်ခံလော့၊ ပြီးလျှင် သင် မည်မျှ နာခံမှုရှိသည်ကို ၎င်းတို့အား မြင်ခွင့်ပေးလော့။ မည်သည့်အတိုင်းအတာထိ နာခံခြင်း ဖြစ်သနည်း။ ဖော်လံဖားတစ်ဦးကဲ့သို့ အမြဲနားထောင်ခြင်း၊ မည်သည့်အခါတွင်မျှ မဆင်မခြင် ပြောဆိုခြင်းမရှိ၊ အကြီးအကဲ၏ သတင်းအကြောင်း သို့မဟုတ် ဤသူထိုသူနှင့် စပ်လျဉ်းသည့် သတင်းအချက်အလက်အကြောင်းကို လုံးဝ မေးမြန်းခြင်းမရှိ၊ အထူးသဖြင့် နာခံမှု ရှိလော့။ သို့ရာတွင် ၎င်းတို့ထံ သင်၏ စစ်မှန်သည့် အတွေးများကို မည်သည့်အခါတွင်မျှ မြင်သာအောင်မပြသင့်ပေ။ သင်၏ စစ်မှန်သည့် အတွေးများနှင့် ရည်ရွယ်ချက်များကို သင် ဖော်ထုတ်မိသည်နှင့်၊ ၎င်းတို့က သင့်ကို အပြစ်ပေးကာ သင်ခန်းစာ ပေးလိမ့်မည်ဖြစ်သည်။ သင်သည် ၎င်းတို့ဘက်တွင် မပါရှိပါက၊ ၎င်းတို့ကို သင် သိခွင့်ပေး၍မရပေ။ ၎င်းတို့ကို သင် မငြင်းပယ်လျှင်ပင်၊ ၎င်းတို့ကို သိခွင့်ပေး၍မရပေ။ ဤအရာကို သင် အဘယ်ကြောင့် လုပ်ဆောင်သင့်သနည်း။ အဘယ်ကြောင့်ဆိုသော် ၎င်းတို့၏ အမြင်တွင်၊ သင်သည် ၎င်းတို့၏ မိတ်ဆွေမဟုတ်ပါက၊ ၎င်းတို့၏ ပြိုင်ဖက်ဖြစ်သည်။ ၎င်းတို့၏ အမြင်တွင် သင်သည် ပြိုက်ဖက်တစ်ဦး ဖြစ်လာသည်နှင့်တစ်ပြိုင်နက်၊ သင်သည် ၎င်းတို့ အပြစ်ပေးရန် ရည်ရွယ်သည့် သူတစ်ဦးဖြစ်လိမ့်မည်။ ၎င်းတို့သည် သင့်ကို ၎င်းတို့၏ မျက်စိစပါးမွှေး စူးစရာကဲ့သို့၊ ဆူးငြောင့်ခလုတ်ကဲ့သို့ ဆက်ဆံလိမ့်မည်ဖြစ်ပြီး၊ ၎င်းတို့က သင့်ကို အပြစ်ပေးရလိမ့်မည်။ ထို့ကြောင့် သင်သည် ဉာဏ်ပညာ အသုံးပြုကာ အသောသူအဖြစ် ဟန်ဆောင်ရမည်။ သင်၏ အစွမ်းအစများကို မပြနှင့်။ သင်၏ အတွေးများ၊ ရှုထောင့်များ၊ ရပ်တည်ချက်များ၊ သို့မဟုတ် တစ်ခုခုအပေါ် သဘောထားများကို သင် ဖော်ပြပါက၊ သင်သည် မိုက်မဲပေသည်။ နားလည်ပါသလော။ (နားလည်ပါသည်။) စာတန်များ၊ နတ်ဆိုးများနှင့် ရင်ဆိုင်ရာတွင်၊ အထူးသဖြင့် နိုင်ငံရေး လောကရှိ အဖွဲ့တစ်ဖွဲ့နှင့် သင် နီးစပ်သွားသည့်အခါ၊ သင့်အနေဖြင့် အပိုဆောင်း ဂရုစိုက်ရမည်၊ မိမိကိုယ်ကို ကာကွယ်ရမည်၊ မိမိကိုယ်ကို လိမ္မာပါးနပ်သည်ဟု မတွေးနှင့်၊ သို့မဟုတ် တော်ဟန်တတ်ဟန် မလုပ်နှင့်။ ဟိုသည် ပြစားဝင့်ဝါခြင်း မပြုနှင့်။ သင့်တန်ဖိုးကို သက်သေပြရန် မကြိုးစားနှင့်။ သင့်အနေဖြင့် သိုသိုသိပ်သိပ် နေရမည်။ ထိုသို့သော ရှုပ်ထွေးသည့် ပတ်ဝန်းကျင်တွင် သင်၏ ရှင်သန်မှုကို သေချာစေလိုပြီး ဘုရားသခင်ကိုလည်း ယုံကြည်လိုပါက၊ သင်၏ တာဝန်ကို ထမ်းဆောင်လိုပါက၊ သမ္မာတရား လိုက်စားကာ ကယ်တင်ခြင်း ရရှိလိုပါက၊ သင် လုပ်ဆောင်သင့်သည့် ပထမဆုံးသော အရာမှာ မိမိကိုယ်ကိုကာကွယ်ရန် ဖြစ်သည်။ သင့်ကိုယ်သင် ကာကွယ်ရန် နည်းလမ်းများထဲမှ တစ်ခုမှာ မည်သည့် နိုင်ငံရေး အင်အားစုကိုမျှ ရန်မစရန်နှင့် ၎င်းတို့၏ တိုက်ခိုက်မှုများ သို့မဟုတ် အပြစ်ဒဏ်နှင့်ဆိုင်သော ပစ်မှတ် ဖြစ်မလာရန် ဖြစ်သည်။ ဤသည်မှာ သင့်အနေဖြင့် အနည်းငယ် ပိုမို ဘေးကင်းစွာ နေနိုင်သည့် နည်းလမ်း ဖြစ်သည်။ ၎င်းတို့ကို နားထောင်ရန်၊ နာခံရန် သို့မဟုတ် ၎င်းတို့နှင့် နီးစပ်ရန် သင် အမြဲ ငြင်းပယ်ပါက၊ ၎င်းတို့က သင့်ကို သဘောမကျဖြစ်ကာ သင့်ကို အပြစ်ပေးချင်ကြလိမ့်မည်။ တစ်နည်းအားဖြင့်၊ သင့်ထံတွင် ပါရမီနှင့် အလုပ်လုပ်နိုင်စွမ်းရှိသည်ကို ၎င်းတို့ မြင်ပါက၊ ပြီးလျှင် ၎င်းတို့အတွက် သင် အကျိုးရှိကြောင်းနှင့် ၎င်းတို့အတွက် သင် လွှဲပြောင်းတာဝန်ယူပါက၊ ၎င်းတို့၏ လျှို့ဝှက်ချက်များကို သင် ဖော်မည်မဟုတ် သို့မဟုတ် ၎င်းတို့၏ အနာဂတ် နာမည်ဂုဏ်သတင်းကို သင် ပျက်စီးစေမည်မဟုတ်ကြောင်းကို ၎င်းတို့ မြင်ပါက၊ ၎င်းတို့သည် သင်၏ လမ်းညွှန်သူ ဖြစ်လိုကြလိမ့်မည်။ ၎င်းတို့ သင့်ကို လမ်းညွှန်ရန်မှာ ကောင်းမွန်သည့်အရာတစ်ခု ဖြစ်သလော။ (မဟုတ်ပါ။) ၎င်းတို့က သင့်ကို မျက်စိကျပြီး၊ လမ်းညွှန်သင်ပြလိုပါက၊ ငါ့ကို ပြောလော့၊ ထိုအရာမှာ ဝိညာဉ်ဆိုးတစ်ခု၏ ဝင်ပူးခံရခြင်းနှင့် တူညီသည် မဟုတ်လော။ (ဟုတ်ပါသည်။) ၎င်းတို့သည် သင့်ကို မျက်စိကျပါက၊ သင် ဒုက္ခရောက်ပြီဖြစ်သည်။ ထို့ကြောင့်၊ ၎င်းတို့က သင့်ကို ပစ်မှတ်မထားမီတွင်၊ သင်သည် ၎င်းတို့အား သင့်ကို အကြိုက်တွေ့ခွင့် ပေး၍မရပေ။ သင့်အနေဖြင့်၊ မည်သည့်အရာကိုမျှ ကောင်းစွာ အလွန် မလုပ်ဆောင်နိုင်သည့်အလား၊ အသောသူအဖြစ် ဟန်ဆောင်ရမည်။ ကိစ္စအများစုတွင် အသင့်အတင့်ဖြစ်သော အလုပ်တစ်ခုကို လုပ်ဆောင်လော့။ ဤအရာနှင့် ပတ်သက်၍ ၎င်းတို့ စိတ်ကျေနပ်ခြင်း မရှိနိုင်သော်လည်း၊ သင်နှင့်ပတ်သက်၍ အပြစ်တစ်ခုခု ၎င်းတို့ လေ့လာဆန်းစစ်ကာ ဖော်ထုတ်နိုင်မည် မဟုတ်၊ သင့်ကို ဖယ်ရှားရန် အကြောင်းပြချက် ရှာတွေ့နိုင်မည် မဟုတ်ပေ။ ယင်းမှာ လုံလောက်ပြီး လိုချင်သည့် အကျိုးတရားကို စွမ်းဆောင်ရရှိပေသည်။ အမှုအရာများကို အလွန်ကောင်းစွာ သင် လုပ်ဆောင်ပါက၊ အရာရာသည် အဆင်ပြေချောမွေ့စွာ လုပ်ဆောင်ထားပြီး ၎င်းတို့က သင်နှင့်ပတ်သက်၍ အထူးသဖြင့် စိတ်ကျေနပ်မှုရှိကာ သင့်ကို အထင်ကြီးပါက၊ ယင်းမှာ မကောင်းပေ။ တစ်နည်းအားဖြင့်၊ ၎င်းတို့သည် သင့်အား ၎င်းတို့၏ နိုင်ငံရေး လမ်းကြောင်းအတွက် ခြိမ်းခြောက်မှုတစ်ခုအဖြစ် မြင်ကြလိမ့်မည် ဖြစ်ပြီး နောက်တစ်နည်းအနေဖြင့်၊ ၎င်းတို့က သင့်ကို လမ်းညွှန်ပြရန် အလိုရှိကောင်းရှိနိုင်ပေသည်။ ထိုအရာတစ်ခုမျှ သင့်အတွက် မကောင်းပေ။ ထို့ကြောင့် သင့်ကိုယ်သင် ဤလူမှုအဖွဲ့အစည်းတွင် အခြေကျစေရန်အလို့ငှာ၊ အမျိုးမျိုးသော အင်အားစုများအား ရှောင်ကြဉ်ခြင်းနှင့် ဝေးဝေးနေခြင်းအပြင်၊ ပို၍ပင် အရေးကြီးသည့် အရာတစ်ခု ရှိ၏။ ယင်းမှာ အမျိုးမျိုးသော အင်အားစုများ သို့မဟုတ် သင်၏ အနီးဆုံး အထက်လူကြီးနှင့် စပ်လျဉ်းသည့် ဆက်ဆံရေးများနှင့် အရေးကိစ္စများကို အရည်အချင်းရှိစွာ ကိုင်တွယ်ရန်ဖြစ်သည်။ ဥပမာအနေဖြင့်၊ သင်သည် အလွန် ကြွားဝါလွန်းပါက၊ သင့်ကိုယ်သင် သက်သေပြချင်လွန်းပါက၊ သို့မဟုတ် မည်သည့် ဉာဏ်အမြော်အမြင်မျှမရှိဘဲ အမှုအရာများကို သင် လုပ်ဆောင်ပါက၊ မည်သည့်အရာကိုမျှ သင် တွန်းဖယ်၍ မရနိုင်သည့် သို့မဟုတ် သင် မလုပ်ဆောင်လိုသည့်အရာကို လုပ်ဆောင်ရမည့် အကျပ်အတည်းတစ်ခုတွင် သင် ပိတ်မိကောင်း ပိတ်မိသွားနိုင်ပေသည်။ ဤအရာနှင့်ပတ်သက်၍ မည်သည့်အရာကို လုပ်ဆောင်၍ရနိုင်သနည်း။ ထို့ကြောင့်၊ ဤပြဿနာသည် ကိုင်တွယ်ဖြေရှင်းရန် ခက်ခဲပေသည်။ သင်သည် ထိုသို့သော ရှုပ်ထွေးသည့် အသိုင်းအဝိုင်းတွင် မိမိကိုယ်ကို ကာကွယ်ကာ ဘုရားသခင်၏ ကာကွယ်ပေးခြင်း ခံရနိုင်ရန်အလို့ငှာ၊ ဘုရားသခင်ထံ မကြာခဏ ဆုတောင်းရန်၊ သူ့ရှေ့မှောက်တွင် ငြိမ်သက်ရန် လိုအပ်သည်၊ ဘုရားသခင်ကို သင့်အား ဦးဆောင်လမ်းပြခွင့်ပေးရန်၊ သင့်ကို ဉာဏ်ပညာ ပေးခွင့်ပေးရန်၊ ပြောရမည့် စကားများ သင့်ကို ပေးခွင့်ပေးရန်၊ သင် လုပ်ဆောင်သင့်သည့်အရာတွင် သင့်ကို လမ်းပြကာ အခြေအနေကို မည်သို့ ကိုင်တွယ်ဖြေရှင်းရမည်ဆိုသည်ကို သင့်အား သိရှိစေခွင့်ပေးရန် လိုအပ်ပေသည်။ သင့်အနေဖြင့် ဘုရားသခင်၏ ကာကွယ်ပေးခြင်းကို ရရှိပြီး၊ သင့်ကိုယ်သင် ကာကွယ်နိုင်သည့်အခါတွင်သာ၊ ဘုရားသခင်ရှေ့မှောက်တွင် ငြိမ်သက်နေရန်၊ ဘုရားနှုတ်ကပတ်တော်များကို စားသောက်ရန်၊ ထိုနှုတ်ကပတ်တော်များကို အချိန်ယူတွေးဆရန်နှင့် သမ္မာတရားကို လိုက်စားရန် အခြေခံကျသော အခြေအနေများ ရှိနိုင်ပေသည်။ ဤအရာများကို သင် နားလည်ပါသလော။ (နားလည်ပါသည်။) ဤသည်မှာ ဘက်မပါခြင်းနှင့်ဆိုင်သည့် စည်းမျဉ်း ဖြစ်သည်။

င။ မိမိ၏ ရပ်တည်ချက်ကို မသိစေနှင့်

မိမိ၏ ရပ်တည်ချက်ကို မသိစေခြင်းတည်းဟူသော နိုင်ငံရေးမှ ဝေးဝေးနေခြင်းနှင့်ဆိုင်သည့် နောက်ထပ် စည်းမျဉ်းတစ်ခု ရှိ၏။ ထိုအရာသည် ခေါင်းဆောင်များ၏ နိုင်ငံရေး ရှုထောင့်များ၊ သဘောထားများ၊ သို့မဟုတ် ဦးတည်ရာများ သို့မဟုတ် ရည်ရွယ်ချက်နှင့် ရည်မှန်းချက်၊ ၎င်းတို့၏ ထုတ်ဖော်ပြသမှုများ၊ ၎င်းတို့၏ အတွေးများ ပါဝင်သည်ဖြစ်စေ၊ ယင်းတို့သည် မှန်သည်ဖြစ်စေ၊ မှားသည်ဖြစ်စေ၊ သင်၏ ရပ်တည်ချက်ကို မသိစေသင့်ပေ။ အကြီးအကဲက သင့်ကို၊ “ကျွန်ုပ် ယခုတင် ပြောခဲ့သည့်အရာကို သင် သဘောတူသလော။ သင်၏ ရပ်တည်ချက်သည် အဘယ်နည်း”ဟု မေးသည့်အခါ၊ သင်က၊ “သင် မည်သည့်အရာ ပြောခဲ့သနည်း။ ကျွန်ုပ်၏ နားများသည် မှန်မှန် အလုပ်မလုပ်ပါ၊ သင့်ကို မကြားရပါ”ဟု ပြောသည်။ ဤအရာကို အကြီးအကဲက ကြားသည့်နောက်တွင် ဒေါသထွက်ပြီး သင့်ကို စကားမပြောတော့ပေ။ သင်၏ စိတ်နှလုံးတွင် သင်က၊ “ကောင်းလိုက်လေ၊ ငါသည်လည်း မည်သည့်အရာကိုမျှ ပြောချင်သည်မဟုတ်”ဟု တွေးသည်။ သင့်အနေဖြင့် ဆွံ့အ၊ နားမကြားအဖြစ် ဟန်ဆောင်သင့်ပြီး၊ အမြဲ သင်၏ ရပ်တည်ချက်ကို မသိစေသင့် သို့မဟုတ် “အကြီးအကဲ၊ ကျွန်ုပ်တွင် အယူအဆအချို့ရှိသည်၊ စိတ်ကူးအချိူ့ရှိသည်”ဟု ဆိုလျက် သင် မည်မျှတော်ကြောင်း ပြသမနေသင့်ပေ။ သင့်အနေဖြင့် သင်၏ လက်ကို အမြဲမြှောက်ကာ ရပ်တည်ချက်တစ်ခုကို ခံယူပါက၊ ယင်းမှာ မိုက်မဲခြင်းသာ ဖြစ်သည်။ အကြီးအကဲနှင့် စပ်လျဉ်း၍ သင့်ထံတွင် အယူအဆများ ရှိသည့်အခါ ထုတ်မပြောသင့်သကဲ့သို့၊ ထိုထိုသော အမှုဆောင်နှင့်ပတ်သက်၍ အယူအဆများရှိသည့်အခါ သို့မဟုတ် သင်၏ အကြီးအကဲက တစ်စုံတစ်ရာ အမှားလုပ်နေသည်ကို မြင်သည့်အခါ၊ အသံမပြုနှင့်။ ဤတွင်၊ ဤအရာများနှင့်ပတ်သက်၍ ခေါင်းဆောင်က သင့်ကို မေးလျှင်ကော၊ အဘယ်သို့နည်း။ “သင်သည် ဤအရာနှင့်ပတ်သက်၍ ကောင်းစွာ လုပ်ဆောင်ပေသည်။ ကျွန်ုပ်တို့သည် အမှုဆောင်ငယ်လေးများ ဖြစ်သည်နှင့်အမျှ သင်သည် နောက်တစ်ဆင့်တွင် ရှိနေသည်။ သင်သည် အမှန်တကယ် ထောက်ထားတတ်ပေသည်”ဟူ၍ ဖြစ်သည်။ သင့်အနေဖြင့် ၎င်းတို့ကို ချီးမွမ်းသင့်သည်၊ ၎င်းတို့သည် စတင်၍ ဝမ်းသာပီတိဖြစ်လာသည်အထိ ထိုသို့သော မြှောက်ပင့်သည့် လေသံဖြင့် ၎င်းတို့ကို စကားပြောသင့်သည်။ သင်သည် မိမိ၏ ရည်မှန်းချက်ကို စွမ်းဆောင်ရရှိပြီးဖြစ်ကြောင်း မြင်သည့်အခါ၊ မိမိကိုယ်ကို စိတ်ကုန်လုမတတ် ဖြစ်စေပြီဖြစ်သောကြောင့် ၎င်းတို့အား ချီးမွမ်းခြင်းကို ရပ်တန့်လော့။ သင်၏ အကြီးအကဲက ပြောနေသည့် အထက်မှ အကောင်အထည်ဖော်ခြင်းအတွက် မူဝါဒများ၊ အယူအဆများ၊ အလုပ် သို့မဟုတ် အမှုအရာ တစ်ခုတလေအပေါ် ၎င်းတို့၏ သဘောထားက မည်သို့ဖြစ်စေ၊ သင်သည် ဆွံ့အဟန်ဆောင်ကာ ဒွိဟဖြစ်စေသော စာကြောင်းအနည်းငယ်ကို ပြောလေသည်။ အကြီးအကဲက သင့်ကို ကြားသည့်အခါ၊ ၎င်းတို့က၊ “ဤလူသည် အမြဲ မရှင်းမလင်းဖြစ်ပြီးဖြစ်သည်၊ ထို့ကြောင့် ဤကိစ္စရပ်နှင့်ပတ်သက်၍လည်း ၎င်းတို့ မရှင်းမလင်းဖြစ်သည်မှာ ပုံမှန် ဖြစ်သည်”ဟု ပြောလိမ့်မည်။ ကောင်းပြီ၊ သင်သည် အယောင်ဆောင် ဟန်ဆောင်မှုများအောက် နေ၍ရအောင် လုပ်ဆောင်ရာတွင် အောင်မြင်လေပြီ။ အကြီးအကဲက မည်သည့်အရာကို ပြောဆိုသည်ဖြစ်စေ၊ သင်၏ ရပ်တည်ချက်ကို သင် မည်သည့်အခါတွင်မျှ မသိစေသင့်ပေ။ သင်သည် အကြီးအကဲနှင့်အတူ အစားအစာ သုံးဆောင်နေပြီး၊ တစ်စုံတစ်ရာနှင့်ပတ်သက်၍ ၎င်းတို့က သင်၏ ရပ်တည်ချက်ကို ဖော်ပြစေချင်ကြပါက၊ သင်က၊ “အို၊ ကျွန်ုပ် ထမင်းမည်မျှ စားသည်ကိုကြည့်ပါလော့။ ကျွန်ုပ်၏ သွေးတွင်း သကြားဓာတ်သည် မြင့်တက်နေပြီး၊ ကျွန်ုပ်၏ ဦးခေါင်း အနည်းငယ် မူးနေသောကြောင့် သင် ယခုတင် ပြောလိုက်သည့်အရာကို ကျွန်ုပ် ရှင်းလင်းစွာ မကြားခဲ့ရပါ။ ဟေး အကြီးအကဲ၊ ထိုအရာကို နောက်တစ်ကြိမ်တွင် ဆွေးနွေးလို့ရသလော”ဟု ပြောလေသည်။ ၎င်းတို့နှင့် ပတ်သက်၍ မပြတ်မသားသာ ပြောဆိုလော့။ အကြီးအကဲက ၎င်းတို့နှင့်ပတ်သက်၍၊ ပါတီကော်မတီ သို့မဟုတ် အမျိုးသား မူဝါဒများနှင့်ပတ်သက်၍ သင်၏ အမြင်များကို သိရှိရန် တစ်စုံတစ်ယောက်အား စေလွှတ်ပါက၊ အမြင် တစ်ခုတလေကို သင် ဖော်ပြသင့်ပါသလော။ (မဖော်ပြသင့်ပါ။) သင်၏ လူသိရှင်ကြား သဘောထားမှာ သင့်တွင် အမြင်များမရှိဟူ၍ ဖြစ်သင့်သော်လည်း သင်၏ စစ်မှန်သော သဘောထားမှာ အဘယ်သို့နည်း။ သင့်ထံတွင် အမြင်များရှိလျှင်ပင်၊ ၎င်းတို့ကို မပြောပြနှင့်။ ဤအရာကို တစ္ဆေတစ်ကောင်အား လှည့်စားခြင်းဟု ခေါ်သည်။ “တစ်စုံတစ်ဦး၏ အုတ်ဂူပေါ် ပလတ်စတစ်ပန်းများ ထားခြင်းသည် တစ္ဆေတစ်ကောင်ကို လှည့်စားခြင်းဖြစ်သည်”ဟူသည့် ပုံခိုင်းရေးဖွဲ့သော ဆိုရိုးတစ်ခု ရှိသည်။ ယင်းမှာ မှန်ကန်သည် မဟုတ်လော။ အမှန်၊ အမှားနှင့်ဆိုင်သည့် အဓိကပြဿနာများကို ရင်ဆိုင်နေရချိန်တွင်၊ သင့်ထံ၌ သဘောထားနှင့် အမြင်များ ရှိသော်လည်း၊ ယင်းတို့ကို သင် မဖော်ပြသင့်ပေ။ အဘယ်ကြောင့်နည်း။ ဤအရာများသည် ဘုရားသခင်ကို ယုံကြည်ခြင်း မပါဝင်ပေ။ သမ္မာတရား မပါဝင်ပေ။ နတ်ဆိုးလောက၏ ကိစ္စရပ်များသာ ဖြစ်ပြီး ယုံကြည်သူများဖြစ်သည့် ငါတို့နှင့် မည်သည့် ပတ်သက်မှုမျှ မရှိပေ။ ငါတို့၏ သဘောထားများက မည်သည့်အရာဖြစ်သည်မှာ အရေးမကြီးပေ။ အရေးကြီးသည်မှာ ဤအရာများသည် ငါတို့နှင့် ဘာမျှ မပတ်သက်ခြင်း ဖြစ်သည်။ ငါတို့တွင် သဘောထားတစ်ခု ရှိကောင်းရှိနိုင်သော်လည်း၊ အမှန်တွင် ထိုအရာမှာ ၎င်းတို့၏ အနှစ်သာရအပေါ် သိနားလည်ခြင်းနှင့် ချင့်ချိန်နိုင်စွမ်းရှိခြင်း ဖြစ်သည်။ ငါတို့၏ သဘောထားနှင့် လက်တွေ့လုပ်ဆောင်မှု စည်းမျဉ်းမှာ ၎င်းတို့နှင့် ဝေးဝေးနေရန်၊ ၎င်းတို့ကို ငြင်းပယ်ပြီး၊ ၎င်းတို့၏ လွှမ်းမိုးမှုနှင့် ထိန်းချုပ်မှုတို့ကို ငြင်းပယ်ရန် ဖြစ်သည်။ အခြားလူတို့၏ သဘောထားများအတွက်မူ၊ ထိုအရာများနှင့် ငါတို့နှင့် မည်သည့် ပတ်သက်မှုမျှ မရှိ။ ဤသည်မှာ နတ်ဆိုးလောကနှင့် သက်ဆိုင်သော ကိစ္စရပ်တစ်ခုဖြစ်ပြီး ဘုရားသခင်ကို ယုံကြည်သူများနှင့် မည်သည့် ပတ်သက်မှုမျှ မရှိ။ ဤအရာများသည် သင့်အပေါ် ဘုရားသခင်၏ သဘောထားတစ်ခုတလေ မဆိုထားနှင့်၊ သမ္မာတရား လိုက်စားခြင်း မပါဝင်သကဲ့သို့၊ ကယ်တင်ခြင်းလည်း မပါဝင်ပေ။ ထို့ကြောင့် သင်သည် မည်သည့် သဘောထားမှ ရှိရန် မလိုအပ်သကဲ့သို့၊ မည်သည့်သဘောထားကိုမျှ ဖော်ပြန်ရန်လည်း မလိုအပ်ပေ။ သင်သည် ထိုအရာကို အရေးမကြီးဟန် ရယ်ပစ်ကာ၊ “အကြီးအကဲ၊ ကျွန်ုပ်၏ အတွေးစဉ်သည် ပေါ့တန်ပြီး ကျွန်ုပ်၏ စိတ်သည် မကြည်လင်ပါ။ ကျွန်ုပ်သည် နိုင်ငံရေးကို အင်မတန် ရှည်ကြာသည့် အချိန်ကာလတစ်ခုကြာ လေ့လာပြီးဖြစ်သော်လည်း၊ ကျွန်ုပ်၏ အတွေးများတွင် နိုင်ငံရေးဆိုင်ရာ တော်လှန်မှုတစ်ခုတလေမျှ မတွေ့ကြုံဖူးသေးပါ။ ထို့ကြောင့် သာမန်လူတစ်ဦးအနေဖြင့်၊ ကျွန်ုပ်သည် အထက်မှလာသော မူဝါဒများ သို့မဟုတ် သင်၏ အဓိပ္ပာယ်ကို အဖြေမရှာနိုင်သေးပါ။ သင်၏ ခွင့်လွှတ်မှုကို ကျွန်ုပ် တောင်းလျှောက်ပါသည်”ဟု ဆိုနိုင်သည်။ ဤသည်မှာ လုံလောက်သည့် အဖြေတစ်ခု ဖြစ်သည်။ ဤသည်မှာ တစ္ဆေကို လှည့်စားခြင်းလော။ (ဟုတ်ပါသည်။) သို့မဟုတ် သင်က၊ “အကြီးအကဲ၏ အမြင်သည် အလွန် တောက်ပပြီး လူတို့၏ အမြင်များက ကြည်လင်သော်လည်း၊ ကျွန်ုပ်သည် မိမိ၏ အမြင်၌ မရှင်းလင်းသည့်ပုံစံရှိသည့် တစ်ဦးတည်းသောသူ ဖြစ်သည်။ မည်သည့်အရာကိုမျှ ကျွန်ုပ် မမြင် သို့မဟုတ် နားမလည်နိုင်ပါ။ ကျွန်ုပ်သည် ပါတီ အဖွဲ့ဝင်တစ်ဦးမဟုတ်သောကြောင့်၊ ကျွန်ုပ်တွင် ပါတီစိတ်ဓာတ် မရှိပါ။ ဤအရာများကို ကျွန်ုပ် နားမလည်နိုင်ပါ။ ကျွန်ုပ်တို့ကို စကားပြောပါ၊ အကြီးအကဲ၊ ကျွန်ုပ်တို့အပေါ် သင်သည် ဦးစားပေးသတ်မှတ်ချက် ရှိပါသည်။ သင် ပြောသည့်အရာ မည်သည့်အရာကိုမဆို၊ ကျွန်ုပ်တို့ နားထောင်ကာ ဆောင်ရွက်ပါမည်။ ယင်းမှာ ကျွန်ုပ်အတွက် အတော်လေး ကောင်းနေပြီဖြစ်သည်”ဟုလည်း ဆိုနိုင်သည်။ ဤသည်မှာ မရိုးရှင်းသလော။ ထိုအရာသည် မိမိ၏ ရပ်တည်ချက်ကို မသိစေခြင်း စည်းမျဉ်းအား စွမ်းဆောင်ရရှိပါသလော။ (စွမ်းဆောင် ရရှိပါသည်။) ဤဟန်ဆောင်လုပ်ပြခြင်းနှင့် သင်၏ ရပ်တည်ချက်ကို မရှင်းလင်းစေခြင်းက သင့်အား မိမိကိုယ်ကို ကာကွယ်ခွင့်ပေးသည်။ ထိုအရာအားဖြင့် သင် မည်သည့်အရာ ဆိုလိုသည်ကို အကြီးအကဲက သိပါသလော။ ၎င်းတို့ မသိပေ။ ၎င်းတို့က၊ “ဤလူသည် တိုးတက်မှုကို မရှာပါ။ ထိုသို့သော ကောင်းမွန်သည့် အခြေအနေများဖြင့်၊ လူအများစုသည် ပိုမြင့်မားသည့် ရာထူးတစ်ခုသို့ ရာထူးတိုးနှင့်ပြီးဖြစ်ပေမည်၊ မြို့တော်ဝန်ပင် ဖြစ်နိုင်သည်။ ဤလူသည် ပြည်နယ် အုပ်ချုပ်ရေးမှူးတစ်ဦး ဖြစ်နိုင်သော်လည်း၊ မတိုးတက်လိုခြင်းသာ ဖြစ်သည်။ သူသည် ဆက်လက်၍ ဆွံ့အဟန်ဆောင်နေပြီး အဖွဲ့အစည်းနှင့် နီးစပ်ခြင်း မရှိကြပါ။ သူသည် လူနုံလူအ စစ်စစ် ဖြစ်သည်”ဟု တွေးလျက်၊ သင့်ကို အရူးအနှမ်းတစ်ဦးအဖြစ်သာ စဉ်းစားလိမ့်မည်။ သင်၏ စိတ်နှလုံးတွင် မည်သည့်အရာကို သင် စဉ်းစားမည်နည်း။ “သင်၏ အမြင်တွင် ငါသည် လူနုံလူအတစ်ယောက်ဖြစ်သည်။ သို့သော် ဘုရားသခင်၏ အမြင်တွင် ငါသည် အန္တရာယ်မပေးသော ချိုးငှက်တစ်ကောင်ဖြစ်သည်။ ငါသည် သင့်ထက် သာ၍ တန်ဖိုးရှိသည်။ အသင် နတ်ဆိုးအို၊ သင်သည် အရာရှိရာထူးတစ်ခုကို စွဲကိုင်ပြီး၊ နိုင်ငံရေး အနည်းငယ်တွင် ပါဝင်ကာ ယင်းက သင့်ကို သာလွန်စေသည်ဟု သင် တွေးသည်။ ငါ၏ အမြင်တွင်၊ သင်သည် ကျိုင်းကောင်ငယ်လေးတစ်ကောင်ထက် ပိုကောင်းမွန်ခြင်း မရှိပါ” ဟူ၍ ဖြစ်သည်။ သင် ထိုသို့ ပြောနိုင်သလော။ (မပြောနိုင်ပါ။) ထိုသို့ သင် မပြောနိုင်ပေ။ နံရံတွင် နားများရှိသောကြောင့် ဂရုစိုက်လော့။ သင်သည် အိမ်တွင်ရှိသော သင်၏ ခွေးကို ပြောဆိုပြီး ထိုသို့ ထားလိုက်၍ရသည်။ ဤလောကတွင် သင် ယုံကြည်ကိုးစားနိုင်သည့် သို့မဟုတ် စိတ်ချယုံကြည်နိုင်သည့် လူ အလွန်နည်းပါးသည်။ ထို့ကြောင့်၊ စည်းမျဉ်းနှင့်ဆိုင်သည့် ကြီးမားသော ပြဿနာများ ရင်ဆိုင်နေရချိန်တွင်၊ နိုင်ငံရေး အသိုင်းအဝိုင်းတွင်ဖြစ်စေ၊ လူမှုအဖွဲ့အစည်းတစ်ခုတလေတွင် ဖြစ်စေ၊ အထူးသဖြင့် နိုင်ငံရေး၊ တန်ခိုးအာဏာ သို့မဟုတ် ဘက်ပါခြင်းများ ပါဝင်သည့်အခါ၊ သင်၏ ရပ်တည်ချက်ကို မသိရှိစေရန် သင်ယူသင့်သည်။ သင်သည် ဧကန်မုချ သင်၏ ရပ်တည်ချက်ကို မရှင်းလင်းသွားစေရပေ။ သင် ရှင်းလင်းသွားစေပါက၊ မိမိကိုယ်ကို မီးနှင့် ရှို့ခြင်းကဲ့သို့ ဖြစ်သည်။ မိမိကိုယ်ကို မီးနှင့်ရှို့ခြင်းသည် မည်သည့်အရာနှင့်တူသနည်း။ သင် သိရှိလိုပါက၊ ရပ်တည်ချက်တစ်ခု ခံယူကာ ကြည့်လော့။ ဤသို့ ဖြစ်ရမည်မဟုတ်လော။ (ဟုတ်ပါသည်။) သင်၏ ရပ်တည်ချက်ကို မသိစေခြင်းသည် ဖြစ်နိုင်သလော။ ထိုအရာသည် သင်၏ စိတ်နှလုံး၌ သင် လိုက်စားသည့်အရာအပေါ် မူတည်သည်။ သင်သည် အရာရှိ အသက်မွေးအလုပ်တစ်ခုကို အမှန်ပင် လိုက်စားနေပါက၊ သင်သည် အရာရှိတစ်ဦး ဖြစ်လိုပါက၊ သင်သည် ရပ်တည်ချက်တစ်ခု ခံယူမည်သာမက၊ သင်၏ ရပ်တည်ချက်ကိုလည်း ရှင်းလင်းစွာ ဖော်ပြလိမ့်မည်ဖြစ်ကာ သင်၏ အကြီးအကဲရှေ့တွင် ထိုသို့ လုပ်ဆောင်မည်ဖြစ်သည့်အပြင်၊ အထက်သို့လည်း တက်နေလိမ့်မည် ဖြစ်သည်။ ထိုသို့ဖြစ်ပါက၊ သင်သည် လူတစ်ဦးအတွက် အတော် ဆိုးရွားသည့် ဆင်ခြေတစ်ခု ဖြစ်သွားလိမ့်မည် ဖြစ်သည်။ သင်သည် နိုင်ငံရေးနှင့် ဝေးဝေးနေခြင်း မဟုတ်ပေ။ ထိုနိုင်ငံရေးတွင် ပါဝင်နေခြင်း ဖြစ်သည်။ သင်သည် နိုင်ငံရေးတွင် ပါဝင်ပါက၊ ဆက်သာလုပ်ပြီး ထွက်သွားလော့။ ဘုရားအိမ်တော်ထဲတွင် မနေနှင့်။ သင်သည် မယုံကြည်သူတစ်ဦး ဖြစ်သည်။ သင်သည် လောကနှင့်၊ နတ်ဆိုးများနှင့် သက်ဆိုင်သည်၊ ဘုရားအိမ်တော်နှင့် မသက်ဆိုင်ပေ။ သင်သည် ဘုရားသခင် ရွေးချယ်ထားသည့် လူများထဲတွင် မရှိပေ။ သင်သည် ဘုရားအိမ်တော်တွင် နေနေသော်လည်း၊ သင် ခိုးကြောင်ခိုးဝှက် ဝင်လာခြင်း ဖြစ်သည်၊ သင်သည် အနည်းငယ်စားသောက်လိုသည်၊ ကောင်းချီးမင်္ဂလာတစ်ခု ရရှိလိုသည်။ ဤကဲ့သို့သော တစ်စုံတစ်ဦးကို ဤနေရာတွင် မကြိုဆိုပေ။ သို့ရာတွင်၊ တစ်ဖက်၌၊ သင်သည် ထူးကဲသော တစ်ကိုယ်ရေ အရည်အချင်းများရှိပြီး အရာရှိတစ်ဦးဖြစ်လာကာ အသက်မွေးအလုပ်တစ်ခု စတင်ရန် အခွင့်အရေးများစွာရှိရန် အနေအထားတစ်ခုတွင် ရှိသည့်တိုင်၊ သင်သည် နီးစပ်ခြင်း၊ ပါဝင်ခြင်း၊ ဘက်ပါခြင်းနှင့် ရပ်တည်ချက်တစ်ခု ခံယူခြင်းတို့ကို ရှောင်လွဲနိုင်ဆဲဖြစ်ပါက၊ သင်သည် နိုင်ငံရေးနှင့် ဝေးဝေးနေခြင်းကို စွမ်းဆောင်ရရှိနိုင်ပေသည်။ ဤစည်းမျဉ်းများကို သင် သတိရအောက်မေ့ပါသလော။ ထိုအရာများသည် လုပ်ဆောင်၍ရနိုင်သလော။ (လုပ်ဆောင်၍ရနိုင်ပါသည်။) သင် မြင်သလော။ မိမိတို့ကိုယ်ကို အမြဲ စင်တင်လိုသည့်၊ ထင်ပေါ်လိုသည့်အပြင် အထူးသဖြင့် မိမိတို့ကိုယ်ကို ဖော်ပြန်ရန် အားကောင်းသော ဆန္ဒတစ်ခုဖြင့် မိမိတို့၏ ရှုထောင့်များနှင့် သဘောထားများကို ဖော်ပြန်ရန် အထူးပြင်းထန်သောဆန္ဒရှိကြသည့် နိုင်ငံရေး အသိုင်းအဝိုင်းထဲရှိ လူတိုင်းတို့ အားလုံးတွင် ရည်မှန်းချက်ပန်းတိုင်တစ်ခုသာ ရှိ၏။ အရာရှိ ရာထူးတစ်ခု ကိုင်စွဲလိုကြခြင်း ဖြစ်သည်။ ချိုသာစွာ ပြောရလျှင်၊ ၎င်းတို့သည် နိုင်ငံရေးတွင် ပါဝင်လိုကြလေသည်။ သို့ရာတွင် အမှန်၌၊ ရာထူးတစ်ခုကို ၎င်းတို့ ကိုင်စွဲလိုကြသည်၊ ဩဇာအာဏာ ရှိလိုကြပြီး မိမိတို့၏ ရာထူးမှတစ်ဆင့် ကောင်းမွန်သည့် ဘဝတစ်ခုကို မွေ့လျော်ခံစားလိုကြလေသည်။ ၎င်းတို့သည် အမျိုးမျိုးသော ကိုယ်ရေးကိုယ်တာ ရည်မှန်းချက် ပန်းတိုင်များကို စွမ်းဆောင်ရရှိပြီး မိမိတို့၏ ဂုဏ်သိက္ခာကို တိုးပွားစေရန် မိမိတို့၏ ရာထူးကို အသုံးပြုလိုကြသည်။ ထိုသို့ ဖြစ်သည် မဟုတ်လော။ (ဟုတ်ပါသည်။) လူအချို့သည် ၎င်းတို့ ကိုယ်၌က အလွန်ကောင်းသည့် အစွမ်းအစ မရှိကြ။ အားနည်းချက် ရှိကြသည်။ သို့တိုင်၊ ၎င်းတို့သည် အရာရှိများဖြစ်လာလိုကာ နိုင်ငံရေးတွင် ပါဝင်ချင်ကြသည်။ အကျိုးဆက်အနေဖြင့်၊ ၎င်းတို့သည် မိမိတို့၏ အားထုတ်မှုများအပေါ် မှီခိုကာ မည်သည့်အခြေအနေမျိုးဖြစ်စေ အထက်သို့ တက်ကြလေသည်။ ၎င်းတို့သည် မိမိတို့၏ အထက်လူကြီးများကို ဖော်လံဖားကြပြီး၊ အစိုးရ အရာရှိများအဖို့ ကိုယ်ရေးကိုယ်တာ လူယုံတော်များအဖြစ် ပြုမူဆောင်ရွက်ကြသည်။ နောက်ဆုံးတွင် ၎င်းတို့သည် နိုင်ငံရေးတွင် ပါဝင်ခြင်းတည်းဟူသော မိမိတို့၏ ရည်မှန်းချက်ကို ရရှိကာ အရာရှိ အသက်မွေးအလုပ်တစ်ခု ရှိခြင်းတည်းဟူသော မိမိတို့၏ အိမ်မက်ကို အကောင်အထည်ဖော်ကြလေသည်။

နိုင်ငံရေးမှ ဝေးဝေးနေခြင်းနှင့် စပ်လျဉ်း၍၊ စည်းမျဉ်းငါးခုကို ငါတို့ မိတ်သဟာယပြုကြပြီး ဖြစ်သည်။ ပထမဆုံး စည်းမျဉ်းမှာ မည်သည့်ပါတီတွင်မျှ မဝင်ခြင်း ဖြစ်သည်။ သင် မြင်သလော၊ မည်သည့် နိုင်ငံမဆို၏ ခေါင်းဆောင်များသည် အားလုံး နိုင်ငံရေး ပါတီတစ်ခုနှင့် သက်ဆိုင်ပေသည်။ အာဏာရှင်ဆန်သော နိုင်ငံများ၏ ခေါင်းဆောင်များသည်လည်း နိုင်ငံရေး ပါတီတစ်ခုနှင့် သက်ဆိုင်ကြသည်ကို ပြောရန်မလိုပေ။ ထို့ကြောင့်၊ နိုင်ငံရေးမှ ဝေးဝေးနေခြင်း၏ ပထမဆုံး စည်းမျဉ်းမှာ မည်သည့်ပါတီကိုမျှ မဝင်ရန် ဖြစ်သည်။ ယင်းကို ယခုတင် ငါ ပြောနေခဲ့သည် မဟုတ်လော။ (ဟုတ်ပါသည်။) သို့ဆိုလျှင်၊ ဒုတိယ စည်းမျဉ်းမှာ အဘယ်နည်း။ (၎င်းတို့နှင့် မနီးစပ်စေခြင်းဖြစ်သည်။) ၎င်းတို့နှင့် သို့မဟုတ် နိုင်ငံရေး အသိုင်းအဝိုင်းနှင့် မနီးစပ်စေနှင့်။ တတိယ စည်းမျဉ်းမှာ အဘယ်နည်း။ (မပါဝင်ခြင်း ဖြစ်သည်။) မှန်ပေ၏၊ ၎င်းတို့၏ လုပ်ဆောင်ချက်များ၊ လှုပ်ရှားမှုများ သို့မဟုတ် သဘောတရားဆိုင်ရာ ဆွေးနွေးမှုများ တစ်ခုတလေတွင် မပါဝင်ခြင်း၊ ဆိုလိုသည်မှာ၊ ထိုအရာများထဲတွင် မပါဝင်ခြင်း ဖြစ်သည်။ စတ္ထုထစည်းမျဉ်းမှာ အဘယ်နည်း။ (ဘက်မပါခြင်းဖြစ်သည်။) ဘက်မပါနှင့်၊ မည်သူမှန်သည်၊ မှားသည်ကို ၎င်းတို့ ငြင်းခုံကြပါလေ့စေ။ တိုတိုပြောရလျှင်၊ သင် ဘက်မပါနှင့်။ ပဉ္စမစည်းမျဉ်းမှာ အဘယ်နည်း။ (မိမိ၏ ရပ်တည်ချက်ကို မသိစေခြင်းဖြစ်သည်။) မိမိ၏ ရပ်တည်ချက်ကို မသိစေခြင်းဖြစ်သည်။ တစ်စုံတစ်ဦးက၊ “သင်၏ ရပ်တည်ချက်ကို သင် မသိစေပါက၊ သင်သည် စိတ်ငြိုငြင်စရာတစ်ခု ဖြစ်ခြင်းသာ မဟုတ်လော”ဟု ပြောသည်။ သင်က၊ “ကျွန်ုပ်တွင် အယူအဆ မရှိပါ၊ ကျွန်ုပ်သည် သာမန်လူတစ်ဦးသာဖြစ်သည်။ ကျွန်ုပ် ပညာသိပ်မတတ်ပါ။ ကျွန်ုပ်၏ အတွေးစဉ်သည် ထိုမျှ မခမ်းနားမကြီးကျယ်ပါ။ ကျွန်ုပ်တွင် မည်သည့် အယူအဆမျိုး ရှိနိုင်မည်နည်း။ ကျွန်ုပ်သည် သာမန် နိုင်ငံသားတစ်ဦးသာ ဖြစ်သည်၊ ကျွန်ုပ်ကို မနှောင့်ယှက်ပါနှင့်”ဟု ပြောသည်။ သင်သည် မည်သည့်အချိန်တွင်မဆို အယူအဆ လုံးဝ မရှိ။ သင့်ကို ရပ်တည်ချက်တစ်ခု ခံယူရန်စေခိုင်းသည့်အခါ၊ ဟောက်ဟန်ဆောင်သည်၊ အိပ်မောကျဟန်ဆောင်ပြီး၊ သင်သည် တိုးတက်မှုကို စိတ်မဝင်စားကြောင်း လူတို့ မြင်သည့်အခါ၊ ၎င်းတို့သည် သင်၏ အယူအဆကို သိစေရန် တောင်းဆိုကြမည်မဟုတ်၊ ယင်းသည် ပြီးပြည့်စုံစွာ အလုပ်ဖြစ်သည် မဟုတ်လော။ ဤသည်မှာ စုစုပေါင်း စည်းမျဉ်း မည်မျှ ရှိပါသနည်း။ (ငါးခုရှိပါသည်။) သင့်အနေဖြင့် ဤစည်းမျဉ်းငါးခုကို လိုက်လျှောက်ပါက၊ နိုင်ငံရေးမှ သင် ဝေးဝေးနေနိုင်သကဲ့သို့ မည်သည့် နိုင်ငံရေး အင်အားစုမျှ၏ လွှမ်းမိုးခြင်း၊ ထိခိုက်ခြင်း သို့မဟုတ် ဟန့်တားခြင်းတို့ကို မခံရနိုင်ပေ။ နိုင်ငံရေး အသိုင်းအဝိုင်း အထက်လူတန်းစားကို သင် ကိုင်တွယ်ဖြေရှင်းရသည်ဖြစ်စေ၊ အောက်ခြေလူတန်းစားကို သင် ကိုင်တွယ်ဖြေရှင်းရသည်ဖြစ်စေ၊ ဤစည်းမျဉ်းငါးခုကို သင် လက်တွေ့လုပ်ဆောင်ပါက၊ နိုင်ငံရေးမှ ဝေးဝေး နေနိုင်လိမ့်မည်။ ဤသည်မှာ အကြင်သူ၏ အတတ်ပညာဆိုင်ရာ အသက်မွေးအလုပ်နှင့် သက်ဆိုင်သော အကြောင်းအရာတစ်ခု ဖြစ်သည်။ သင့်ထံတွင် အလုပ်အကိုင် မရှိလျှင်ပင်၊ ဤစည်းမျဉ်းများ ဤအတိုင်း၊ မပြောင်းမလဲရှိနေသည်မှာ အမှန်ပင်ဖြစ်သည်။ သင်သည် အလုပ်လက်မဲ့ဖြစ်ပါက၊ နိုင်ငံရေးမှ ဝေးဝေးနေရန် ဤစည်းမျဉ်းများကို သင် လက်တွေ့လုပ်ဆောင်သင့်ဆဲ ဖြစ်သည်။ စည်းမျဉ်းများ မပြောင်းလဲပေ။ သို့ဆိုလျှင် သင်သည် နိုင်ငံရေးမှ အဘယ်ကြောင့် ဝေးဝေး နေသင့်ပါသနည်း။ နိုင်ငံရေးဟူသည်မှာ အဘယ်နည်း။ ထိုအရာသည် ယှဉ်ပြိုင်ကြိုးပမ်းခြင်း၊ အာဏာလုပွဲတစ်ခု ဖြစ်သည်။ နိုင်ငံရေးသည် ပူးပေါင်းကြံစည်မှုနှင့် နည်းဗျူဟာ နှစ်မျိုးစလုံးဖြစ်သည်။ အခြားမည်သည့်အရာသည် နိုင်ငံရေး ဖြစ်သနည်း။ နိုင်ငံရေးသည် အမျိုးမျိုးသော အင်အားစုများက လှုံ့ဆော်သည့် လှုပ်ရှားမှုများ သို့မဟုတ် လုပ်ဆောင်မှုများ ဖြစ်သည်။ သင် မြင်သလော၊ နိုင်ငံရေးက မည်သည့်အရာဖြစ်သည်ကိုပင် သင်တို့ မရှင်းပြနိုင်ပေ။ သို့တိုင် အဆင်းနီသော နဂါးကြီးသည် အသင်းတော်ရှိ လူတို့အား နိုင်ငံရေးတွင် ပါဝင်ပတ်သက်ကြောင်း စွပ်စွဲနေသည်။ ဤသည်မှာ အဓိပ္ပာယ်မဲ့သည် မဟုတ်လော။ ၎င်းတို့ အပြစ်ရှာလိုသည့်အခါ ရှာရန် လွယ်ကူသည် မဟုတ်လော။ (လွယ်ကူပါသည်။) ဤသည်မှာ သိသိသာသာပင် မှားယွင်းသော စွပ်စွဲမှုတစ်ခု ဖြစ်သည်။ အချို့သောလူနုံလူအများနှင့် နားဝေတိမ်တောင်ဖြစ်သောသူများသည် အဆင်းနီသော နဂါးကြီး၏ အဓိပ္ပာယ်မဲ့သောအရာကို နားထောင်ပြီးနောက်တွင်၊ ် ၎င်း၏ ချုပ်ချယ်မှုအောက် ရောက်လာကြပြီး၊ ၎င်းကိုဖြစ်စေ၊ စာတန်ကို ဖြစ်စေ ချင့်ချိန်နိုင်စွမ်းကို မကျင့်သုံးဝံ့ကြချေ။ အဆင်းနီသော နဂါးကြီးကို ဖြစ်စေ၊ စာတန်ကို ဖြစ်စေ၊ ပိုင်းခြားသိမြင်ခြင်းနှင့်ဆိုင်သည့် အကြောင်းအရာ ပေါ်လာသည့်အခါတိုင်းတွင်၊ ထောင့်တစ်နေရာတွင် ပုန်းပြီး မိမိတို့ နှုတ်များကို မဟဝံ့ကြချေ။ ၎င်းတို့သည် မိမိတို့ လည်ချောင်းများကိုသာ ရှင်းကြသည်၊ သို့မဟုတ် မရှင်းမလင်းဖြစ်ဟန်ဆောင်ကြသည်။ မည်သည့်အရာအတွက် ၎င်းတို့ ဟန်ဆောင်နေကြသနည်း။ ၎င်းတို့ ဟန်ဆောင်ရန် မလိုအပ်ပေ။ နိုင်ငံရေးက မည်သည့်အရာဖြစ်သည်ကိုပင် ၎င်းတို့ နားမလည်ကြ၊ ထို့ကြောင့် နိုင်ငံရေးတွင် အဘယ်သို့ ၎င်းတို့ ပါဝင်နိုင်မည်နည်း။ ၎င်းတို့ကဲ့သို့ နားဝေတိမ်တောင်ဖြစ်သောသူတစ်ဦးသည် နိုင်ငံရေးတွင် ပါဝင်နိုင်သလော။ ထို့ကြောင့် သာမန်လူအများစုအတွက်၊ နိုင်ငံရေးမှ ဝေးဝေးနေခြင်းသည် လက်တွေ့အရှိတရားတွင် စွမ်းဆောင်ရရှိနိုင်ဖွယ် ရှိသည်။ စည်းမျဉ်းအနေဖြင့် အချက်တစ်ချက်ကိုသာ ငါတို့ အလေးပေးပြီးဖြစ်သည်။ ယင်းမှာ မိုက်မဲသည့် မည်သည့်အရာကိုမျှ မလုပ်ဆောင်ရန်၊ နိုင်ငံရေးတွင် အမှုမဲ့အမှတ်မဲ့ ပါဝင်ပတ်သက်မိခြင်း၊ သိပင်မသိလိုက်ဘဲ နိုင်ငံရေးထဲ ထဲထဲဝင်ဝင် ပတ်သက်မိခြင်းနှင့် နောက်ဆုံးတွင် မည်သည့်အရာ ဖြစ်ပျက်သည်ကို နားမလည်ဘဲ အသုံးချခံ သို့မဟုတ် စတေးခံတစ်ဦး ဖြစ်လာခြင်းအား ရှောင်ရှားရန် ဖြစ်သည်။ ထို့ကြောင့်၊ တစ်နည်းအားဖြင့် ဤစည်းမျဉ်းများအကြောင်း ငါတို့ မိတ်သဟာယပြုရသည့် အကြောင်းရင်းမှာ နိုင်ငံရေး၏ တကယ့် အနှစ်သာရကို နားလည်သဘောပေါက်ရန် သင်၏ အသိဉာဏ်သည် တကယ်ကို မလုံလောက်ကြောင်း သင့်ကို သိခွင့်ပေးရန် ဖြစ်သည်။ နောက်တစ်နည်းအားဖြင့်၊ ဤစည်းမျဉ်းများကို သင် လက်တွေ့လုပ်ဆောင်ပါက၊ သင်သည် မိမိကိုယ်ကို သာ၍ ကောင်းစွာ ကာကွယ်နိုင်လိမ့်မည်ဖြစ်ပြီး၊ မည်သည့် အခြေအနေတွင်မဆို သို့မဟုတ် သင် သတိမထားမိသည့် သို့မဟုတ် မသိနားမလည်သည့် အခြေအနေများတွင် အသုံးချခံရခြင်းအား ရှောင်ရှားနိုင်လိမ့်မည်။ ဤစည်းမျဉ်းများကို လိုက်နာစောင့်ထိန်းခြင်းသက်သက်ဖြင့်၊ မည်သည့် အဖွဲ့တွင်မဆို သင်၏ ကိုယ်ပိုင် ဘေးကင်းလုံခြုံမှုကို သင် သေချာစေနိုင်သည်။ ထို့ကြောင့် ဤစည်းမျဉ်းများသည် သင်၏ ကာကွယ်ပေးသည့်အဆောင်ဖြစ်ရုံမက၊ နိုင်ငံရေး နယ်ပယ်တွင် လိုက်လျှောက်ရန် ဘုရားသခင်က သင့်ကို သတိပေးတိုက်တွန်းသည့် စည်းမျဉ်းများလည်း ဖြစ်ပေသည်။ ဤစည်းမျဉ်းများကို လိုက်လျှောက်ခြင်းအားဖြင့်၊ သမ္မာတရားက သင့်ထံ ဆောင်ကြဉ်းသည့် အကျိုးကျေးဇူးများကို သင် မွေ့လျော်ခံစားနိုင်ပြီး၊ သင်သည် ဘုရားသခင်၏ ကွယ်ကာမှု ခံရသည်ဟုလည်း ပြော၍ရကောင်းရနိုင်ပေသည်။ ဘုရားသခင်၏ ကွယ်ကာပေးခြင်းသည် မရေမရာဖြစ်ကာ အနှစ်မဲ့သည်ဟု သင် ခံစားရပြီး၊ ထိုအရာကို သင် မမြင်နိုင်၊ မခံစားနိုင်ပါက၊ ဤစည်းမျဉ်းငါးခုကို လက်တွေ့လုပ်ဆောင်ရန် သင် ရွေးချယ်နိုင်သည်။ ဤသို့ဖြင့်၊ သာ၍ စစ်မှန်သည့် ကာကွယ်ပေးခြင်းမျိုးဖြစ်သည့် ဘုရားသခင်၏ အကာအကွယ်ပေးခြင်းကို သင် အမှန်တကယ် တွေ့ကြုံခံစားနိုင်ပေသည်။ ထိုအရာမှာ သင့်ကိုသင် ကာကွယ်ရန် ဘုရားသခင်၏ နှုတ်ကပတ်တော်များကို အသုံးပြုခြင်းသာမက၊ ဘုရားနှုတ်ကပတ်တော်များကို လက်တွေ့လုပ်ဆောင်ခြင်းနှင့် သင့်ထံ ဘုရားသခင် ထုတ်ဖော်ပြပြီးသည့် သမ္မာတရား စည်းမျဉ်းများကို လိုက်နာစောင့်ထိန်းခြင်းအားဖြင့် မိမိကိုယ်ကို ကာကွယ်ခြင်းလည်း ဖြစ်ပေသည်။ မည်သို့ဆိုစေ၊ နောက်ဆုံး ရည်မှန်းချက်ပန်းတိုင်ကို စွမ်းဆောင်ရရှိကာ သင်သည် ဆိုးယုတ်သော လူစုများမှ မိမိကိုယ်ကို ဘေးကင်းအောင် ထိန်းသိမ်းနိုင်သည်၊ အမျိုးမျိုးသော စုံစမ်းသွေးဆောင်မှုများနှင့် နှိုးဆော်သံများကို ရှောင်ရှားနိုင်ကာ ထိုသို့ဖြင့် သမ္မာတရားကို သင် လိုက်စားနိုင်ရန်အလို့ငှာ သင်၏ ခန္ဓာနှင့် စိတ်ကို ဘုရားသခင်ရှေ့တွင် ငြိမ်သက်၊ အေးချမ်းကာ ဘေးကင်းလုံခြုံသည့် အခြေအနေတစ်ခုတွင် တည်ငြိမ်စေနိုင်ပေသည်။ သို့ရာတွင်၊ သင်သည် နုံအပြီး ဘုရားသခင် သွန်သင်သည့် စည်းမျဉ်းများအား မည်သို့ လိုက်လျှောက်ရမည်ကို မသိသကဲ့သို့၊ မကြာခဏ ဉာဏ်အမြော်အမြင်မရှိဘဲ ပြုမူဆောင်ရွက်ကာ နိုင်ငံရေးနှင့် အဖွဲ့များမှ အစပြုသည့် အမျိုးမျိုးသော အငြင်းပွားမှုများနှင့် ပဋိပက္ခများတွင် ရောပါနေလျက်၊ ထင်ပေါ်ရန်နှင့် မိမိကိုယ်ကို အလျဉ်းသင့်သလို ဗန်းပြရန် ကြိုးစားပါက၊ အမျိုးမျိုးသော ထောင်ချောက်များနှင့် စုံစမ်းသွေးဆောင်မှုများထဲသို့ သင် မကြာခဏ ကျရောက်ကာ သင်၏ နေ့စဉ်ဘဝသည် ဤအရာများ၏ သိမ်းသွင်းခြင်းနှင့် နှောင့်ယှက်ခြင်းတို့ကို ခံရကာ အငြင်းပွားမှုများနှင့် အနှောင့်အယှက်များ ပါဝင်သည့် ဤယှဉ်ပြိုင်လှုပ်ရှားမှုများကို ကိုင်တွယ်လျက်၊ ဖြေရှင်းလျက် သင်၏ အချိန်ရှိသမျှကို အသုံးပြုပါက၊ သင်၏ စိတ်နှလုံးသည် ဘုရားသခင်၏ ရှေ့မှောက်တွင် မည်သည့်အခါတွင်မျှ ရောက်လာလိမ့်မည် မဟုတ်သကဲ့သို့၊ သူ၏ ရှေ့တွင် သင်သည် မည်သည့်အခါတွင်မျှ အမှန်တကယ် ငြိမ်သက်လိမ့်မည် မဟုတ်ဟု ဆို၍ရနိုင်ပေမည်။ ဤအရာ အနည်းငယ်မျှ သင် စွမ်းဆောင်ရရှိနိုင်ခြင်း မရှိပါက၊ ဘုရားနှုတ်ကပတ်တော်များကို သဘောပေါက်ရန်၊ သမ္မာတရားကို ပို၍လေးနက်လာစေရန် သို့မဟုတ် သိနားလည်ရန်၊ သမ္မာတရားကို လက်တွေ့လုပ်ဆောင်ပြီး ကယ်တင်ခံရရန် သမ္မာတရား လိုက်စားခြင်း လမ်းကြောင်းပေါ် အစပြုရန် သင့်အတွက် မျှော်လင့်ချက် မရှိပေ။ သင်သည် ဤအရာများအားဖြင့် ပိတ်မိနေပါက၊ နတ်ဆိုး၏ လှောင်ပိတ်ခံရခြင်းနှင့် တူညီပေသည်။ ဤကိစ္စရပ်များကို ကိုင်တွယ်ရန် သင့်တွင် စည်းမျဉ်းများမရှိပါက၊ သင်၏ နောက်ဆုံး ရည်ရွယ်ချက်ပန်းတိုင်သည် ဤအရာများ၏ ဝါးမျိုခြင်း ခံရလိမ့်မည်ဖြစ်သည်။ သင်၏ နေ့စဉ်ဘဝ၊ သင်၏ စိတ်နှလုံးနှင့် သင်၏ ဘဝတို့သည် ဤအငြင်းပွားမှုများနှင့် ယှဉ်ပြိုင်ကြိုးပမ်းမှုများတွင် ရောယှက်ပါဝင်နေမိလိမ့်မည်။ သင် စဉ်းစားမည့်အရာမှန်သမျှမှာ ဤအရာများကို မည်သို့ ဖယ်ရှားရမည်၊ ထိုလူများကို မည်သို့ တွန်းလှန်တိုက်ခိုက်ပြီး ငြင်းခုံရမည်ဆိုသည်နှင့် သင်၏ အပြစ်ကင်းမှုကို မည်သို့ သက်သေပြကာ တရားမျှတမှု တောင်းဆိုရမည်ဟူသည်တို့ ဖြစ်သည်။ အကျိုးဆက်အနေဖြင့်၊ ဤအရေးကိစ္စများတွင် သင် ပိတ်မိလေ၊ သင်၏ အပြစ်ကင်းခြင်းကို သင် အလျင်အမြန် သက်သေပြလိုလေ၊ တရားမျှတမှု တောင်းဆိုပြီး ဖြေရှင်းချက်တစ်ခု ရရှိလိုလေဖြစ်ကာ သင်၏ စိတ်နှလုံးသည် ပို၍ ပရမ်းပတာဖြစ်ကာ ရှုပ်ထွေးလေ ဖြစ်လာလိမ့်မည်။ သင်၏ ပြင်ပ ပတ်ဝန်းကျင် ရှုပ်ထွေးလေ၊ သင်၏ အတွင်းဖြစ်တည်မှု ပိုရှုပ်ထွေးလေ ဖြစ်လာလိမ့်မည်ဖြစ်ပြီး၊ သင်၏ ပြင်ပ ပတ်ဝန်းကျင် ပရမ်းပတာဖြစ်လေ၊ သင်၏ အတွင်းဖြစ်တည်မှု ပို၍ ပရမ်းပတာဖြစ်လာလေ ဖြစ်လိမ့်မည်။ ဤသို့ဖြင့်၊ သင်သည် လုံးဝ ဇာတ်သိမ်းသွားလိမ့်မည်၊ စာတန်၏ ထိန်းချုပ်ခြင်းနှင့် ဖမ်းဆီးခေါ်ဆောင်သွားခြင်း ခံရလိမ့်မည်ဖြစ်သည်။ သင့်အနေဖြင့် သမ္မာတရားကို လိုက်စားလိုပြီး ကယ်တင်ခံရလိုဆဲဖြစ်ပါက၊ ဖြစ်နိုင်မည် မဟုတ်ပေ။ သင်သည် ကယ်တင်မရနိုင်အောင် လုံးဝ အသုံးမကျ ဖြစ်သွားလိမ့်မည်။ ထိုအခါတွင်၊ သင်က၊ “ကျွန်ုပ် အားလုံးကို နောင်တရပါသည်။ စာတန်၏ နိုင်ငံရေး အသိုင်းအဝိုင်းသည် လှုပ်လေမြုပ်လေ အရှုပ်တော်ပုံတစ်ခုသာ ဖြစ်သည်။ ကျွန်ုပ် သိခဲ့မည်ဆိုလျှင်၊ ဘုရားနှုတ်ကပတ်တော်များကို ကျွန်ုပ် နားထောင်ခဲ့မည်ဖြစ်သည်”ဟု ပြောလိမ့်မည်။ သင့်ကို အချိန်ကြာမြင့်စွာက ငါ ပြောခဲ့သော်လည်း၊ ငါ့ကို သင် မယုံကြည်ခဲ့။ ၎င်းတို့ထံမှ ရှင်းပြချက်ကို သင် မရမက ရအောင် တောင်းဆိုခဲ့သည်၊ သင့်လျော်သော စကားတစ်ခွန်း၊ ၎င်းတို့၏ နှုတ်မှ ချီးမွမ်းခြင်းနှင့် အသိအမှတ်ပြုခြင်း စကားတစ်ခွန်းကို ရအောင် မရမက တောင်းဆိုခဲ့သည်။ ဘုရားသခင် သင့်ကို ပြောခဲ့သည့် စည်းမျဉ်းများနှင့် စံများကို လိုက်နာစောင့်ထိန်းရန် သင် ငြင်းပယ်ခဲ့သည်။ ထို့ကြောင့် ၎င်းတို့၏တရွတ်တိုက် ဆွဲသွားခြင်းခံရရန် သင် ထိုက်တန်ပေသည်။ အဆုံးတွင်၊ စာတန်သည် ဖျက်ဆီးခြင်းခံရလိမ့်မည်ဖြစ်ပြီး၊ ၎င်းနှင့်အတူ သင်သည်လည်း ၎င်း၏ အသုဘ ပူဇော်မှုဖြစ်လာလျက် ဖျက်ဆီးခြင်းခံရလိမ့်မည်ဖြစ်သည်။ ထိုအရာနှင့် သင် ထိုက်တန်ပေသည်။ အဘယ်သူသည် သင့်ကို စာတန်နောက်လိုက်စေပါသနည်း။ စာတန်ထံမှ ရှင်းလင်းချက်ကို အဘယ်သူ သင့်အား ရှာဖွေစေသနည်း။ အဘယ်သူသည် သင့်အား အလွန်နုံအစေသနည်း။ ဘုရားသခင်သည် သင့်ကို ဉာဏ်ပညာပေးသော်လည်း သင် အသုံးမပြုခဲ့ပေ။ သူသည် သင့်ကို စည်းမျဉ်းများပေးခဲ့သော်လည်း သင် ထိုစည်းမျဉ်းများကို လိုက်နာခြင်း မရှိခဲ့။ သင်သည် မိမိသဘောအတိုင်း မရမက လုပ်ဆောင်သည်၊ သင့်ကိုယ်ပိုင် ဉာဏ်၊ ပါရမီများနှင့် ဆုကျေးဇူးများဖြင့် ထိုလူများကို မရမက တွန်းလှန်တိုက်ခိုက်ခဲ့သည်။ နတ်ဆိုးကို သင် အနိုင်ယူနိုင်သလော။ ထို့အပြင်၊ နတ်ဆိုးကို တွန်းလှန်တိုက်ခိုက်ခြင်းသည် ဘုရားသခင် သင့်ကို တာဝန်ပေးအပ်ထားသည့်အရာ မဟုတ်။ သင့်ကို ဘုရားသခင် တာဝန်ပေးအပ်ထားသည့်အရာမှာ သူ၏ လမ်းခရီးကို လိုက်လျှောက်ရန်၊ နတ်ဆိုးကို ဆန့်ကျင်တိုက်ခိုက်ခြင်း မပြုရန် ဖြစ်သည်။ ထိုနတ်ဆိုးကို တွန်းလှန်တိုက်ခိုက်ရန်မှာ သင့်အတွက် တန်ဖိုးမရှိပေ။ ဤအရာကို ဘုရားသခင် အောက်မေ့ဂုဏ်ပြုခြင်း မရှိ။ ထိုနတ်ဆိုးကို သင် အနိုင်ယူလျှင်ပင်၊ ကယ်တင်ခြင်း ရရှိမည် မဟုတ်။ ယခုတွင် သင် နားလည်ပါသလော။ ထို့ကြောင့်၊ လုပ်ငန်းနှင့်နိုင်ငံရေး အသိုင်းအဝိုင်းတွင်၊ လူတို့ လိုက်လျှောက်သင့်သည့် ဤစည်းမျဉ်းများကို သင် အောက်မေ့သတိရရမည်။ သင်တို့ထဲမှ လတ်တလောတွင် မိမိ၏ တာဝန်ကို အချိန်ပြည့် ဖြည့်ဆည်းနေသည့် သူများသည် ဤစကားများအား လက်တွေ့မကျသကဲ့သို့ သင်တို့နှင့် အတော်အတန် အလှမ်းဝေးသည်ဟု မြင်ကောင်းမြင်နိုင်သည်။ သို့ရာတွင် အနည်းဆုံးအနေဖြင့်၊ ထိုစကားများက သင့်အား နိုင်ငံရေးက မည်သည့်အရာ ဖြစ်သည်၊ နိုင်ငံရေးကို သင် မည်သို့ သဘောထားသင့်သည်၊ နိုင်ငံရေး အသိုင်းအဝိုင်းများတွင် အသက်ရှင်သူ သို့မဟုတ် နိုင်ငံရေး အလားအလာများကို လိုက်စားသူတို့အား မည်သို့ ရှုမြင်ရမည်ဆိုသည်နှင့် ဘုရားသခင်ကို ၎င်းတို့ ယုံကြည်ပါက ၎င်းတို့၏ ပြဿနာကို မည်သို့ ကိုင်တွယ်ဖြေရှင်းရန် ကူညီရမည်ဆိုသည်တို့ကို သိရှိခွင့်ပေး၏။ ဤသည်တို့မှာ သင်တို့ သိသင့်သည့် အခြေခံအကျဆုံးသော အရာများ ဖြစ်သည်။ ဤစည်းမျဉ်းများကို သင်တို့ အပြည့်အဝ နားလည်ပြီး လက်ခံသည်နှင့်တစ်ပြိုင်နက်၊ ၎င်းတို့ကို သင် ကူညီနိုင်လိမ့်မည်ဖြစ်ကာ ထိုသို့သော လူများကို သင် ကြုံရသည့်အခါ၊ လိုက်လျောညီထွေသော စည်းမျဉ်းများကို အသုံးပြုလျက် ၎င်းတို့၏ ပြဿနာများကို ကိုင်တွယ်ကာ ဖြေရှင်းနိုင်လိမ့်မည် ဖြစ်သည်။ ကောင်းပြီ၊ နိုင်ငံရေးမှ ဝေးဝေးနေခြင်း အကြောင်းအရာနှင့် စပ်လျဉ်း၍ ငါတို့၏ မိတ်သဟာယကို ဤနေရာတွင် ရပ်လိုက်ကြစို့။ နှုတ်ဆက်ခဲ့ပါသည်။

၂၀၂၃ ခုနှစ်၊ ဇွန်လ ၁၈ရက်


  [image: ]


Credits

Myanmar Bible texts are used at the acknowledgment of the Bible Society of Myanmar.

OEBPS/Images/cover.png
il éoomomeooome

3303 ('3)
£

=9 (i o S el
OJgJG)GPo(Te &mm.@c.ég 00(\“8«35






OEBPS/Misc/rules.json
{

  "arrows": [

    "Section1001.xhtml",

    "Section1002.xhtml",

    "Section1003.xhtml",

    "Section1004.xhtml",

    "Section1005.xhtml",

    "Section1006.xhtml",

    "Section1007.xhtml",

    "Section1008.xhtml",

    "Section1009.xhtml",

    "Section1010.xhtml",

    "Section1011.xhtml",

    "Section1012.xhtml",

    "Section1013.xhtml",

    "Section1014.xhtml",

    "Section1015.xhtml",

    "Section1016.xhtml",

    "Section1017.xhtml",

    "Section1018.xhtml",

    "Section1019.xhtml",

    "Section1020.xhtml",

    "Section1021.xhtml",

    "Section1022.xhtml",

    "Section1023.xhtml",

    "Section1024.xhtml",

    "Section1025.xhtml",

    "Section1026.xhtml",

    "Section1027.xhtml",

    "Section1028.xhtml",

    "Section1029.xhtml",

    "Section1030.xhtml",

    "Section1031.xhtml",

    "Section1032.xhtml",

    "Section1033.xhtml",

    "Section1034.xhtml",

    "Section1035.xhtml",

    "Section1036.xhtml",

    "Section1037.xhtml",

    "Section1038.xhtml"



  ],

  "bolds": [

    "Section1001.xhtml",

    "Section1002.xhtml",

    "Section1003.xhtml",

    "Section1004.xhtml",

    "Section1005.xhtml",

    "Section1006.xhtml",

    "Section1007.xhtml",

    "Section1008.xhtml",

    "Section1009.xhtml",

    "Section1010.xhtml",

    "Section1011.xhtml",

    "Section1012.xhtml",

    "Section1013.xhtml",

    "Section1014.xhtml",

    "Section1015.xhtml",

    "Section1016.xhtml",

    "Section1017.xhtml",

    "Section1018.xhtml",

    "Section1019.xhtml",

    "Section1020.xhtml",

    "Section1021.xhtml",

    "Section1022.xhtml",

    "Section1023.xhtml",

    "Section1024.xhtml",

    "Section1025.xhtml",

    "Section1026.xhtml",

    "Section1027.xhtml",

    "Section1028.xhtml",

    "Section1029.xhtml",

    "Section1030.xhtml",

    "Section1031.xhtml",

    "Section1032.xhtml",

    "Section1033.xhtml",

    "Section1034.xhtml",

    "Section1035.xhtml",

    "Section1036.xhtml",

    "Section1037.xhtml",

    "Section1038.xhtml"

  ]

}



OEBPS/Images/contact.jpg
+

nf&m%%;cﬂé :7{9()::».';5 Bnoée0s

o o c C oc¢C
€060C0 0MIN3I
https://my.kingdomsalvation.org

[=]
-
I'-

[=]

£503e8 00555535 ) Ss eal&00S
OZ)JJL%UO?Q@] O(Y)U)&\)B CQU(\)G(YJZﬂCﬁ 63 Ci(\?:&

YouTube: https:/l.kingdomsalvation.org/my/video
Facebook: https://l.kingdomsalvation.org/my/facebook

Email: contact.my@kingdomsalvation.org






